
              अ. कामका प्रबन्धहरू कसरी सञ्चार गर्ने
            

            	
              आ. कामका प्रबन्धहरू कसरी कार्यान्वयन गर्ने
            

          

          

        

        

      

      

      	
        अगुवा र कामदारहरूका जिम्‍मेवारीहरू (१०)
      
        	
          विषयवस्तु नौ: परमेश्‍वरको घरका मागअनुसार त्यसका विभिन्‍न कामका प्रबन्धहरूलाई मार्गदर्शन, सुपरिवेक्षण, र झकझकाहट प्रदान गर्दै सही रूपमा सञ्चार, जारी र कार्यान्वयन गर्ने, अनि तिनको कार्यान्वयनको स्थितिलाई निरीक्षण र अनुगमन गर्ने (भाग दुई)
        
          	
            कामका बन्दोबस्तहरूको कार्यान्वयनका लागि मार्गनिर्देशन, सुपरिवेक्षण, र झकझकाहट प्रदान गर्नु, र तिनको कार्यान्वयनको स्थितिलाई निरीक्षण र अनुगमन गर्नु
          
            	
              अ. मार्गनिर्देशन प्रदान गर्ने
            

            	
              आ. सुपरिवेक्षण र झकझकाहट प्रदान गर्नु
            

            	
              इ. निरीक्षण र अनुगमन गर्ने
            

          

          

          	
            कामका प्रबन्धहरू कसरी कार्यान्वयन गर्ने भन्‍नेबारे एउटा उदाहरणसहितको सङ्गति
          

          	
            कामका प्रबन्धहरूसम्बन्धी झूटा अगुवाहरूका मनोवृत्ति र प्रकटीकरणहरू
          

          	
            अगुवा र कामदारहरू मानकअनुरूप छन् कि छैनन् भनी जाँच्ने मापदण्ड
          

        

        

      

      

      	
        अगुवा र कामदारहरूका जिम्‍मेवारीहरू (११)
      
        	
          विषयवस्तु दस: परमेश्‍वरका घरका विभिन्‍न भौतिक वस्तुहरूलाई (पुस्तकहरू, विभिन्‍न उपकरण, अन्‍नपात र यस्तै अन्य कुराहरू) उचित तरिकाले सुरक्षित गर्ने र विवेकपूर्वक बाँडफाँड गर्ने, अनि क्षति र खेर जाने अवस्थालाई न्यूनीकरण गर्न नियमित निरीक्षण, सम्भार र मर्मत गर्ने; साथै, दुष्ट मानिसहरूलाई ती कुराहरू स्वामित्वमा लिनबाट रोक्‍ने
        
          	
            उचित सुरक्षा
          

          	
            समझदारीपूर्ण बाँडफाँड
          
            	
              अ. परमेश्‍वरको वचनका पुस्तकहरू समझदारीपूर्वक बाँडफाँड गर्ने
            

            	
              आ. विभिन्‍न किसिमका उपकरणहरू समझदारीपूर्वक बाँडफाँड गर्ने
            

            	
              इ. विभिन्‍न दैनिक आपूर्तिका सामानहरू र खाद्यान्‍नलाई समझदारीपूर्वक बाँडफाँड गर्ने
            

          

          

          	
            परमेश्‍वरको घरका भौतिक वस्तुहरूलाई राम्ररी व्यवस्थापन गर्नु परमेश्‍वरका चुनिएका सबै मानिसहरूको जिम्मेवारी हो
          

          	
            परमेश्‍वरको घरका भौतिक वस्तुहरूसम्बन्धी झूटा अगुवाहरूका मनोवृत्ति र प्रकटीकरणहरू
          

        

        

      

      

      	
        अगुवा र कामदारहरूका जिम्‍मेवारीहरू (१२)
      
        	
          विषयवस्तु एघार: विशेषगरी भेटीलाई व्यवस्थित ढङ्‍गबाट दर्ता, मिलान र सुरक्षित गर्ने कार्यको निम्ति मानकअनुरूप मानवता भएका भरपर्दा मानिसहरू चयन गर्ने; नियमित रूपमा आय र व्ययको पुनरावलोकन र जाँच गर्ने ताकि फजुलमा उडाउने वा खेर फाल्‍ने घटनाहरू साथै अनुचित खर्चहरू तत्कालै पहिचान गर्न सकियोस्—यस्ता कुराहरूलाई रोक्‍ने र उचित क्षतिपूर्ति माग गर्ने; यसका साथै, कुनै पनि उपायद्वारा, भेटीलाई दुष्ट मानिसहरूका हातमा पर्न र तिनीहरूको स्वामित्वमा पर्नदेखि जोगाउने
        
          	
            भेटीहरू भनेका के हुन्
          

          	
            भेटीहरू सुरक्षित गर्ने सम्बन्धमा अगुवा र कामदारहरूका जिम्मेवारीहरू
          
            	
              अ. भेटीहरू उचित रूपमा सुरक्षित गर्ने
            

            	
              आ. खाताहरू जाँच्ने
            

            	
              इ. हर प्रकारका खर्चहरूको अनुगमन, जाँच, र निरीक्षण गर्ने, र कडा परीक्षण गर्ने
            

            	
              ई. भेटीहरूको ठेगाना, साथै तिनका संरक्षकहरूका विभिन्‍न परिस्थितिहरू तत्काल पत्ता लगाउने
            

          

          

          	
            भेटीहरूका सम्बन्धमा झूटा अगुवाहरूका मनोवृत्ति र प्रकटीकरणहरू
          
            	
              अ. भेटीहरूलाई साझा सम्पत्तिका रूपमा व्यवहार गर्नु
            

            	
              आ. भेटीहरूका खर्चहरूबारे वास्ता नगर्नु वा नसोध्नु
            

            	
              इ. मनासिब खर्चहरूलाई सीमित गर्नु
            

            	
              ई. भेटीहरू कब्जा र उपभोग गर्नु
            

          

          

        

        

      

      

      	
        अगुवा र कामदारहरूका जिम्‍मेवारीहरू (१३)
      
        	
          विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग एक)
        
          	
            मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू
          
            	
              अ. सत्यता सङ्गति गर्दा प्रायजसो विषयभन्दा बाहिर जानु
            

            	
              आ. मानिसहरूलाई बहकाउन र तिनीहरूको आदर जित्नको लागि शब्द र धर्मसिद्धान्तहरू बोल्नु
            

            	
              इ. घरायसी मामलाहरूबारे कुरा गर्नु, व्यक्तिगत सम्पर्कहरू निर्माण गर्नु, र व्यक्तिगत मामलाहरू सम्हाल्नु
            

            	
              ई. गुटबन्दी गर्नु
            

          

          

        

        

      

      

      	
        अगुवा र कामदारहरूका जिम्‍मेवारीहरू (१४)
      
        	
          विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग दुई)
        
          	
            मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू
          
            	
              उ. हैसियतको लागि प्रतिस्पर्धा गर्नु
            

            	
              ऊ. अनुचित सम्बन्धहरूमा संलग्‍न हुनु
            
              	
                क. विपरीतलिङ्गी व्यक्तिहरूबीचको अनुचित सम्बन्ध
              

              	
                ख. समलैङ्गिक सम्बन्धहरू
              

              	
                ग. निहित स्वार्थहरूका अनुचित सम्बन्धहरू
              

              	
                घ. व्यक्तिहरूबीचको घृणा
              

            

            

          

          

        

        

      

      

      	
        अगुवा र कामदारहरूका जिम्‍मेवारीहरू (१५)
      
        	
          विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग तीन)
        
          	
            मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू
          
            	
              ऋ. आपसी आक्रमण र मौखिक कलहमा संलग्‍न हुनु
            
              	
                क. आपसी आक्रमण र मौखिक कलहमा संलग्‍न हुनुका विभिन्‍न प्रकारका प्रकटीकरणहरू
              
                	
                  १. कमीकमजोरीहरूको आपसी खुलासा
                

                	
                  २. आपसी खुलासा र आक्रमणहरू
                

                	
                  ३. मौखिक कलह
                

                	
                  ४. मानिसहरूलाई स्वेच्छाचारी रूपमा निन्दा गर्नु
                

              

              

              	
                ख. अरूलाई प्राय आक्रमण गर्ने मानिसहरूका मानवताका विशेषताहरू
              

            

            

          

          

        

        

      

      

      	
        अगुवा र कामदारहरूका जिम्‍मेवारीहरू (१६)
      
        	
          विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग चार)
        
          	
            मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू
          
            	
              ए. धारणाहरू फैलाउनु
            
              	
                क. धारणाहरू फैलाउनुका प्रकटीकरणहरू
              
                	
                  १. परमेश्‍वरबारे धारणाहरू फैलाउनु
                

                	
                  २. परमेश्‍वरका वचनहरू र कामबारे धारणाहरू फैलाउनु
                

              

              

              	
                ख. धारणाहरू फैलाउने मानिसहरूसँग कसरी व्यवहार गर्ने
              

              	
                ग. धारणाहरू समाधान गर्ने सिद्धान्त र मार्गहरू
              

            

            

          

          

        

        

      

      

      	
        अगुवा र कामदारहरूका जिम्‍मेवारीहरू (१७)
      
        	
          विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग पाँच)
        
          	
            मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू
          
            	
              ऐ. नकारात्मकता पोखाउनु
            
              	
                क. नकारात्मकता पोखाउनु भनेको के हो
              

              	
                ख. नकारात्मकता पोखाउने मानिसहरूको विभिन्‍न स्थिति र प्रकटीकरणहरू
              
                	
                  १. बर्खास्त भएकोमा असन्तुष्ट भएर नकारात्मकता पोखाउनु
                

                	
                  २. काटछाँट स्विकार्न नमान्‍ने तर नकारात्मकता पोख्ने
                

                	
                  ३. आफ्नो प्रतिष्ठा, हैसियत, र हितहरूमा हानि हुँदा नकारात्मकता पोख्नु
                

                	
                  ४. आशिष्‌हरू प्राप्त गर्ने आफ्‍नो इच्छा नष्ट हुँदा नकारात्मकता पोखाउनु
                

              

              

              	
                ग. नकारात्मकता समाधान गर्ने सिद्धान्त र मार्गहरू
              

            

            

          

          

        

        

      

      

      	
        अगुवा र कामदारहरूका जिम्‍मेवारीहरू (१८)
      
        	
          विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग छ)
        
          	
            मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू
          
            	
              ओ. आधारहीन अफवाह फैलाउनु
            
              	
                क. आधारहीन अफवाह फैलाउनुका प्रकटीकरणहरू
              

              	
                ख. आधारहीन अफवाह फैलाउनुको सार भनेको शैतानको सेवकका रूपमा काम गर्नु हो
              

              	
                ग. परमेश्‍वरलाई मानहानि र आक्रमण गर्ने चिनियाँ कम्युनिस्ट पार्टीको सरकारका र धार्मिक संसारका आधारहीन अफवाहहरूलाई कसरी लिने
              

              	
                घ. परमेश्‍वरका वचनहरूको गलत अर्थ लगाउने र परमेश्‍वरको कामको आलोचना गर्ने विभिन्‍न प्रकारका आधारहीन अफवाहहरूलाई खुट्ट्याउनु
              

              	
                ङ. आधारहीन अफवाहहरूले ल्याउने हानि
              

              	
                च. आधारहीन अफवाह फैलाउने मानिसहरूलाई खुट्ट्याउने काम र तिनीहरूलाई तह लगाउने सिद्धान्तहरू
              

            

            

          

          

        

        

      

      

      	
        अगुवा र कामदारहरूका जिम्‍मेवारीहरू (१९)
      
        	
          विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग सात)
        
          	
            मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू
          
            	
              अनुचित सम्बन्धमा संलग्‍न हुनेहरूलाई सम्हाल्ने सिद्धान्तहरू
            

            	
              औ. निर्वाचनमा हेराफेरी र अवरोध गर्नु
            
              	
                क. निर्वाचनमा हेराफेरी र अवरोध गर्नुका प्रकटीकरणहरू
              

              	
                ख. मण्डली निर्वाचनमा धाँधली गर्ने दुष्ट मानिसहरूलाई सम्हाल्ने सिद्धान्तहरू
              

            

            

            	
              अवरोध र बाधाहरू ल्याउने विभिन्‍न मानिस, घटना, र कुराहरूको सारांश
            

            	
              अं. राजनीतिबारे छलफल गर्नु
            

          

          

        

        

      

      

      	
        अगुवा र कामदारहरूका जिम्‍मेवारीहरू (२०)
      
        	
          विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग आठ)
        
          	
            बाह्रौँ जिम्मेवारीभित्र अगुवा र कामदारहरूले गर्नुपर्ने तीन कामहरू
          
            	
              अ. अवरोध र बाधाहरू सिर्जना गर्ने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने
            

            	
              आ. दुष्ट मानिसहरूलाई तुरुन्तै रोक्‍ने र प्रतिबन्धित गर्ने
            

            	
              इ. दुष्ट मानिसहरूका दुष्ट कार्यहरू खुलासा गर्ने, ताकि परमेश्‍वरका चुनिएका मानिसहरूले समझशक्ति विकास गरून् र पाठहरू सिकून्
            

          

          

          	
            बाह्रौँ जिम्मेवारीका सम्बन्धमा झूटा अगुवाहरूका प्रकटीकरणहरू चिरफार गर्ने
          
            	
              अ. झूटा अगुवाहरूको क्षमता कमजोर हुन्छ र तिनीहरूले बाधा र अवरोधका समस्याहरू पहिचान गर्न सक्दैनन्
            

            	
              आ. झूटा अगुवाहरूले मण्डलीको काममा बाधा र अवरोध ल्याउने मानिसहरूलाई सिद्धान्तहरूअनुसार सम्हाल्दैनन्
            

            	
              इ. झूटा अगुवाहरूले दुष्ट मानिसहरूलाई खुलासा गर्ने र रोक्‍ने गर्दैनन्
            

          

          

        

        

      

      

      	
        अगुवा र कामदारहरूका जिम्‍मेवारीहरू (२१)
      
        	
          ख्रीष्टविरोधीहरूलाई ख्रीष्टविरोधीहरूको स्वभाव भएका मानिसहरूबाट कसरी छुट्ट्याउने
        
          	
            तिनीहरूलाई सत्यताप्रति तिनीहरूको मनोवृत्तिका आधारमा छुट्ट्याउने
          

          	
            तिनीहरूलाई मानवताका आधारमा छुट्ट्याउने
          

          	
            तिनीहरूले साँचो रूपमा पश्‍चात्ताप गर्छन् कि गर्दैनन् भन्‍ने आधारमा तिनीहरूलाई छुट्ट्याउने
          

          	
            ख्रीष्टविरोधीहरू र ख्रीष्टविरोधीहरूको स्वभाव भएका मानिसहरूबीच रहेका भिन्‍नताहरूको सारांश
          

        

        

        	
          विषयवस्तु तेह्र: परमेश्‍वरका चुनिएका मानिसहरूलाई ख्रीष्टविरोधीको बाधा, बहकाउ, नियन्त्रण र गम्‍भीर हानिदेखि जोगाउने र तिनीहरूलाई ख्रीष्टविरोधीलाई खुट्ट्याउन र हृदयबाट त्याग्‍न सक्‍ने बनाउने
        
          	
            ख्रीष्टविरोधीहरूले मण्डलीमा बाधा दिइरहेका छन् भन्‍ने कुरा पहिचान भएपछि अगुवा र कामदारहरूले पूरा गर्नुपर्ने विभिन्‍न कामहरू
          
            	
              अ. खुलासा गर्ने
            

            	
              आ. काटछाँट गर्ने
            

            	
              इ. चिरफार गर्ने
            

            	
              ई. प्रतिबन्धित गर्ने
            

            	
              उ. निगरानी गर्ने
            

            	
              ऊ. निष्कासित गर्ने
            

          

          

          	
            ख्रीष्टविरोधीहरूले बाधाहरू सिर्जना गर्दा झूटा अगुवाहरूले प्रदर्शन गर्ने प्रकटीकरणहरू
          
            	
              अ. ख्रीष्टविरोधीहरू चिढिने डरले तिनीहरूलाई खुलासा गर्ने र सम्हाल्ने आँट नगर्नु
            

            	
              आ. ख्रीष्टविरोधीहरूलाई खुट्ट्याउन नसक्‍नु
            

            	
              इ. ख्रीष्टविरोधीहरूको सुरक्षा छाताको रूपमा काम गर्नु
            

            	
              ई. ख्रीष्टविरोधीहरूद्वारा बहकाइएका मानिसहरूका बारेमा वास्ता नगर्नु वा नसोध्नु
            

          

          

        

        

        	
          पूरक: प्रश्‍नहरूको जबाफ दिनु
        

      

      

      	
        अगुवा र कामदारहरूका जिम्‍मेवारीहरू (२२)
      
        	
          विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग एक)
        
          	
            मण्डली भनेको के हो
          
            	
              अ. मण्डलीबारे कैयौँ बुझाइहरू
            

            	
              आ. मण्डलीको अस्तित्वको महत्त्व र यसले गर्ने काम
            

            	
              इ. मण्डलीको परिभाषा
            

            	
              ई. मण्डलीप्रति मानिसहरूले बोक्ने धारणा र विचारहरू
            

          

          

          	
            विभिन्न प्रकारका दुष्ट मानिसहरूलाई खुट्ट्याउने मानक र आधारहरू
          
            	
              अ. व्यक्तिले परमेश्‍वरमा विश्‍वास गर्नुको उद्देश्यका आधारमा
            
              	
                क. अधिकारी हुने चाहना पूरा गर्नु
              

              	
                ख. विपरीत लिङ्गीहरू खोज्नु
              

              	
                ग. प्रकोपहरूबाट जोगिनु
              

            

            

          

          

        

        

      

      

      	
        अगुवा र कामदारहरूका जिम्‍मेवारीहरू (२३)
      
        	
          विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग दुई)
        
          	
            विभिन्न प्रकारका दुष्ट मानिसहरूलाई खुट्ट्याउने मानक र आधारहरू
          
            	
              अ. व्यक्तिले परमेश्‍वरमा विश्‍वास गर्नुको उद्देश्यका आधारमा
            
              	
                घ. अवसरवादमा संलग्न हुनु
              

              	
                ङ. मण्डलीको भरमा बाँच्नु
              

              	
                च. शरण खोज्नु
              

              	
                छ. पृष्ठपोषक खोज्नु
              

              	
                ज. राजनीतिक लक्ष्यहरू पछ्याउनु
              

            

            

          

          

        

        

      

      

      	
        अगुवा र कामदारहरूका जिम्‍मेवारीहरू (२४)
      
        	
          विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग तीन)
        
          	
            विभिन्न प्रकारका दुष्ट मानिसहरूलाई खुट्ट्याउने मानक र आधारहरू
          
            	
              अ. व्यक्तिले परमेश्‍वरमा विश्‍वास गर्नुको उद्देश्यका आधारमा
            
              	
                झ. मण्डलीको निगरानी गर्नु
              

            

            

            	
              आ. व्यक्तिको मानवताका आधारमा
            
              	
                क. तथ्य र झूटहरूलाई उल्ट्याउन मन पराउनु
              

              	
                ख. फाइदा उठाउन मन पराउनु
              

            

            

          

          

        

        

      

      

      	
        अगुवा र कामदारहरूका जिम्‍मेवारीहरू (२५)
      
        	
          विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग चार)
        
          	
            विभिन्न प्रकारका दुष्ट मानिसहरूलाई खुट्ट्याउने मानक र आधारहरू
          
            	
              आ. व्यक्तिको मानवताका आधारमा
            
              	
                ग. लम्पट र असंयमित हुनु
              

              	
                घ. प्रतिशोधप्रति प्रवृत्त हुनु
              

              	
                ङ. आफ्नो जिब्रो काबुमा राख्‍न नसक्नु
              

            

            

          

          

        

        

      

      

      	
        अगुवा र कामदारहरूका जिम्‍मेवारीहरू (२६)
      
        	
          विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग पाँच)
        
          	
            मण्डलीको सफाइको कामप्रति अगुवा र कामदारहरूमा हुनुपर्ने मनोवृत्ति
          

          	
            परमेश्‍वरमा विश्‍वास गर्ने तीन प्रकारका मानिसहरूका प्रकटीकरण र परिणामहरू
          
            	
              अ. श्रमिकहरू
            

            	
              आ. परमेश्‍वरका मानिसहरू
            

            	
              इ. भाडाका कामदारहरू
            

            	
              ई. यी तीन प्रकारका मानिसहरूका फरक-फरक परिणामहरू
            

          

          

          	
            विभिन्न प्रकारका दुष्ट मानिसहरूलाई खुट्ट्याउने मानक र आधारहरू
          
            	
              आ. व्यक्तिको मानवताका आधारमा
            
              	
                च. अव्यावहारिक र जानी-जानी कष्टदायी हुनु, र तिनीहरूलाई उत्तेजित पार्ने आँट गर्ने कोही नहुनु
              

              	
                छ. निरन्तर लम्पट क्रियाकलापहरूमा संलग्न हुनु
              

            

            

          

          

        

        

      

      

      	
        अगुवा र कामदारहरूका जिम्‍मेवारीहरू (२७)
      
        	
          विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग छ)
        
          	
            विभिन्न प्रकारका दुष्ट मानिसहरूलाई खुट्ट्याउने मानक र आधारहरू
          
            	
              आ. व्यक्तिको मानवताका आधारमा
            
              	
                ज. कुनै पनि बेला धोकामा संलग्न हुन सक्नु
              

              	
                झ. कुनै पनि बेला छोडेर जान सक्नु
              

              	
                ञ. डगमगाउनु
              

            

            

          

          

        

        

      

      

      	
        अगुवा र कामदारहरूका जिम्‍मेवारीहरू (२८)

अगुवा र कामदारहरूका जिम्‍मेवारीहरू (१)

झुटा अगुवाहरूलाई खुट्ट्याउन किन आवश्यक छ

अब हामीले ख्रीष्टविरोधीहरूका विभिन्न प्रकटीकरणबारे सङ्गति सकाएका छौँ, आज हामी नयाँ विषय—झुटा अगुवाहरूका विभिन्न प्रकटीकरणहरू—बारे सङ्गति गर्नेछौँ। तिमीहरूले परमेश्‍वरमा विश्‍वास गरेका यतिका वर्षमा झुटा अगुवाहरूका हरप्रकारका प्रकटीकरण र अभ्यासहरू सामना गरेका छौ। परमेश्‍वरको घरले सबै तहका झुटा अगुवाहरू बरखास्त गर्ने क्रममा, धेरैजसो मानिसहरूले झुटा अगुवाहरूसम्बन्धी लगभग केही न केही समझ प्राप्त गर्छन्; अर्थात्, धेरैजसो मानिससँग झुटा अगुवाहरूको कतिपय विशिष्ट प्रकटीकरणबारे थोरथोरै बुझाइ हुन्छ। तर तिमीहरूको बुझाइ जेजस्तो भए पनि वा तिमीहरूले जेजति बुझे पनि, अन्ततः त्यो पर्याप्त रूपले व्यवस्थित वा विशिष्ट हुँदैन। मण्डली चुनावको अवधिमा, धेरै मानिसहरूले अगुवाहरू छान्ने सिद्धान्तहरू बुझ्न सक्दैनन्, र अगुवाका रूपमा कस्ता व्यक्तिलाई छान्ने र कस्तो व्यक्तिले अगुवाका रूपमा दाजुभाइ-दिदीबहिनीहरूलाई परमेश्‍वरका वचनहरूको वास्तविकतामा ल्याउन सक्छ, र कस्तो व्यक्ति मानकअनुरूपको अगुवा हो भनेर बुझ्न सक्दैनन्। तिनीहरू यी कुराबारे त्यति सचेत वा स्पष्ट हुँदैनन्। कतिपय त अलमल्ल र खुट्ट्याउन नसक्ने मानिसहरूसमेत हुन्छन्, जसले चुनावमा जानाजानी झुटा अगुवाहरू चुन्छन्, अगुवाको क्षमता र मानवता भएका अगुवा बन्न साँच्चै योग्य र सक्षम व्यक्तिप्रति आँखा चिम्लेर जो झुटो अगुवाजस्तो छ उसैलाई छान्छन्। आधारभूत रूपमा अगुवा हुने क्षमता र मानवता नै नहुनेहरू बस बाहिरी उत्साह वा केही असल व्यवहारको कारण र “असल” हुनेबारे मानिसहरूको धारणासँग मिल्दो भएकै कारण चयन हुन्छन्, जबकि वास्तवमा नेतृत्व लिन सबै योग्यता हुनेहरू कहिल्यै चुनिँदैनन्। आकर्षणको केन्द्रबिन्दु हुन र आफूलाई उत्साहपूर्वक समर्पित गर्न खोज्ने—तर कुनै कार्य सामर्थ्य नभएकाहरू—सधैँ हरप्रकारका परिवेशमा देखा पर्छन्, र अत्यन्तै सक्रिय देखिन्छन्, र धेरैजसो मानिसहरूले यस्तो व्यक्ति नै योग्य हो र उसैलाई चयन गर्नुपर्छ भनेर सोच्छन्। परिणामस्वरूप, यस्ता मानिसहरू चुनिएपछि, तिनीहरूले कुनै काम काँधमा लिन सक्दैनन्। तिनीहरूले माथिका कार्य बन्दोबस्तहरू लागू गर्नसमेत सक्दैनन्, न त तिनीहरूलाई त्यो कसरी लागू गर्ने भनेर नै थाहा हुन्छ। तिनीहरूले आफूलाई सधैँ एकदमै उत्साहपूर्वक व्यस्त राख्‍ने गर्छन्, तर तिनीहरूले केही समय नेतृत्व गरेपछि पनि मण्डलीको कुनै पनि काममा सुधार आउँदैन र अलिकति पनि प्रगति हुँदैन, अनि दुष्ट मानिसहरूले बाधा पुऱ्याउने वा शक्ति हडप्ने भएर मण्डलीको काम अस्तव्यस्त हुने वा मानिसहरू एकजुट नहुने अवस्थाहरू प्रायः आइरहन्छन्। झुटा अगुवाहरूको कामले ल्याउने परिणामहरू यिनै हुन्। झुटो अगुवा चयन भएपछि, दाजुभाइ-दिदीबहिनीहरूको जीवन प्रवेश प्रभावित हुने र त्यसमा हानि पुग्ने मात्र होइन, त्यससँगै मण्डलीको कामका विभिन्न पक्षहरूमा समेत नकारात्मक असर पर्नेछ, जसले गर्दा सुसमाचार फैलाउने काम सहज वा प्रभावकारी ढङ्गमा सञ्चालन गर्न सकिँदैन। यो आंशिक रूपमा झुटो अगुवा आफैले निम्त्याएको समस्या हो, तर यो आंशिक रूपमा उसलाई चयन गर्नेहरूसित पनि सम्बन्धित छ। यदि तँ सत्यता सिद्धान्तहरू बुझ्दैनस्, तँमा खुट्ट्याइ छैन, र तँ अन्धो छस् र मानिसहरूलाई छर्लङ्ग देख्‍न सक्दैनस् जसले गर्दा तैँले झुटो अगुवा चुन्न पुग्छस् भने, तैँले आफू र अरूलाई हानि गर्ने मात्र होइन, यसले गर्दा मण्डलीको काममा समेत हानि पुग्छ। यो नै झुटा अगुवाहरूले परमेश्‍वरका चुनिएका मानिसहरूको जीवन प्रवेश र मण्डलीको काममा पुऱ्याउने प्रभाव र हानि हो। तसर्थ, हामीले झुटा अगुवाहरूका विभिन्न प्रकटीकरणहरू खुट्ट्याउन र तिनको सूची तयार पार्न जरुरी छ, अनि त्यसका आधारमा म तिमीहरूलाई एउटा मानकअनुरूपको अगुवाले कुन-कुन व्यवहारहरू देखाउनुपर्छ, कस्तो काम गर्नुपर्छ, र उसको जिम्मेवारीको दायरा ठ्याक्कै के हो भनेर बुझाउनेछु। झुटा अगुवाहरू खुट्ट्याउने विषय अत्यन्तै महत्त्वपूर्ण छ, किनभने यसले मण्डलीको काम, परमेश्‍वरका चुनिएका हरेक मानिसको जीवन प्रवेश, र विशेषगरी प्रत्येक कर्तव्यमा भइरहेको प्रगतिबारे बताउँछ। कतिले भन्‍न सक्छन्: “चुनावमा उठ्ने मेरो अभिप्राय छैन, न त ममा अगुवा वा कामदार बन्ने कुनै महत्त्वाकाङ्क्षा वा चाहना नै छ। म आफूबारे सचेत छु, र साधारण विश्‍वासी हुन यति भए पुग्छ, त्यसैले सत्यता सिद्धान्तहरूको यो पक्षसित मेरो कुनै सम्बन्ध छैन। यदि मैले सुन्न चाहेँ भने, म मेरो आफ्नै जीवन प्रवेश र मुक्तिबारे कुरा सुन्नेछु। झुटा अगुवाहरूका विभिन्न प्रकटीकरणहरू र तिनमा संलग्न सत्यताहरू मेरो जीवन प्रवेशमा सान्दर्भिक छैनन्, त्यसैले मैले ती सुन्नुपर्दैन वा ध्यान नदिई वा आधा मनले सुन्दै प्रक्रिया मात्र पूरा गरे हुन्छ, त्यसलाई गम्भीर रूपमा लिनु पर्दैन।” के यो राम्रो मनोवृत्ति हो? (होइन।) अरू भन्छन्: “ममा महत्त्वाकाङ्क्षा छैन, र म अगुवाको उम्मेदवार हुन चाहन्नँ। मैले बाल्यकालदेखि नै अधिकारी बन्ने वा अरूभन्दा अलग्गै देखिने अभिप्राय कहिल्यै राखिनँ, मलाई त सामान्य, साधारण व्यक्ति बन्न नै मन पर्छ। मैले परमेश्‍वरमा विश्‍वास गर्न थालेदेखि नै म अनुयायी बन्न चाहन्थेँ। मलाई अरूको आदेश पालन गर्न मन पर्छ, र म उनीहरूले जे अह्राउँछन् त्यो गर्छु। यस्तो व्यक्ति हुनु कति सरल हुन्छ! म त चिन्ता गर्न वा बोझ बोक्न नचाहने सामान्य व्यक्ति मात्र हुँ, त्यसैले मैले यी कुराहरू सुन्नु आवश्यक छैन, न त म सुन्न नै चाहन्छु।” यो दृष्टिकोण सही हो कि होइन? (यो सही होइन।) यसमा के सही छैन? (तिनीहरूले अगुवा हुन नचाहे पनि, यदि तिनीहरूले सत्यताको यो पक्ष बुझ्दैनन् र झुटा अगुवाहरू खुट्ट्याउन सक्दैनन् भने, चुनावमा तिनीहरूले झुटो अगुवालाई चुन्ने सम्भावना एकदमै धेरै हुन्छ, जसले मण्डलीको काम र परमेश्‍वरका चुनिएका मानिसहरूको जीवन प्रवेशमा असर गर्नेछ।) यो एउटा पक्ष हो। अरू केही छ? (झुटा अगुवाहरूको समस्या हामी सबैमा हुन्छ, र हामीले आफूलाई जाँच्ने, आत्मचिन्तन गर्ने, र आफूलाई बुझ्ने गर्नुपर्छ।) (यदि हामीले झुटा अगुवाहरू चिन्न सकेनौँ भने हामी कहिले तिनीहरूद्वारा भ्रमित पारिनेछौँ भनेरसमेत थाहा पाउनेछैनौँ, र हाम्रो आफ्नै जीवनलाई कष्ट हुनेछ।) (यस्तो दृष्टिकोण सत्यता नपछ्याउनुको प्रकटीकरण हो। परमेश्‍वरको घरमा अगुवा बन्नु भनेको महत्त्वाकाङ्क्षी हुनु र संसारमा अधिकारी बन्न चाहनु जस्तो होइन। अगुवा हुनु भनेको सत्यता अझ राम्ररी पछ्याउनु, मण्डलीको कामको बोझ बोक्नु, र परमेश्‍वरका अभिप्रायहरूको ख्याल गर्नु हो। यो सत्यताप्रति लागिपर्नु हो।) (परमेश्‍वरका चुनिएका मानिस भएको नाताले, हामीसँग झुटा अगुवाहरूको रिपोर्ट गर्ने दायित्व र जिम्मेवारी हुन्छ। यदि हामी झुटा अगुवाहरू खुट्ट्याउन सक्दैनौँ भने, तिनीहरूलाई शक्ति हत्याउन र मण्डलीको काममा असर पार्न दिन सक्छौँ।) त्यसमा कतिवटा पक्ष भयो? (पाँचवटा पक्ष।) यी पाँचै पक्ष सही छन्, र निकै सटीक छन्। मैले भर्खरै बताएको खालको व्यक्तिको दृष्टिकोणका आधारमा यो समस्याको सारलाई चिरफार गर्दा, त्यसमा मूलतः यी पाँचवटा पक्षहरू छन्। तैँले अगुवा बन्न चाहे पनि वा नचाहे पनि, परमेश्‍वरका चुनिएका मानिस भएको नाताले तैँले अगुवा र कामदारहरूप्रति सुपरिवेक्षकको भूमिका निभाउनुपर्छ। परमेश्‍वरको घर तेरो पनि घर हो, र अगुवा भनेको एउटा सानो घर हेरचाहकर्ता हो। यदि उसले राम्ररी कामकुरा व्यवस्थापन गरेन भने, त्यसले तँलाई पनि असर गर्नेछ र मुछ्नेछ, त्यसैले तँसँग तिनीहरूका सबै कामको सुपरिवेक्षण गर्ने जिम्मेवारी र दायित्व हुन्छ।

अगुवा र कामदारहरूका पन्ध्र जिम्मेवारीहरूको सिंहावलोकन

झुटा अगुवाहरूलाई खुट्ट्याउन गाह्रो छैन, किनभने यस्तो व्यक्ति मण्डलीभित्र हुनु असामान्य कुरा होइन; तिनीहरू मण्डली अगुवा र मण्डलीको काम अस्तित्वमा आएदेखि नै अस्तित्वमा रहँदै आएका छन्। तिनीहरूको क्षमता र बुझ्ने क्षमता, चरित्र र तिनीहरूले रोजेको मार्ग सबैमा कैयौँ निश्‍चित प्रकटीकरणहरू हुन्छन्। यी निश्‍चित प्रकटीकरणहरूलाई चिरफार गर्नुअघि, हामीले पहिला अगुवा र कामदारहरूका जिम्मेवारीहरू के-के हुन्, र त्यसमा मुख्यतः के-कस्तो खास काम समावेश हुन्छ भनेर बुझ्नुपर्छ। यो खास काम राम्ररी गर्न सक्नेहरू मात्र मानकअनुरूपको अगुवा र कामदार हुन्; यो काम गर्न नसक्नेहरू झुटा अगुवा हुन्। सायद धेरैजसो मानिसहरूसँग झुटा अगुवाहरू खुट्ट्याउने तरिका अझै हुँदैन, र तिनीहरूले आधारभूत सिद्धान्तहरू नबुझ्न सक्छन् र कुन पक्षहरू खुट्ट्याउन सबैभन्दा महत्त्वपूर्ण छ भनेर नजान्‍न सक्छन्। आज, पहिला हामी अगुवा र कामदारहरूका जिम्मेवारीहरू एकएक गरी सूचीबद्ध गरेर ती ठ्याक्कै के-के हुन् भनी व्यवस्थित ढङ्गमा सङ्गति गरौँ, ताकि तीबारे सबै जना प्रस्ट होऊन्। तैँले यी सिद्धान्तहरू बुझेपछि, फेरि अगुवा वा कामदार चयन गर्दा, तिनीहरूलाई ठ्याक्कै कसरी चयन गर्ने र ठ्याक्कै कुन व्यक्तिलाई चयन गर्नु उपयुक्त हुन्छ भनेर मापन गर्नका लागि तँसँग सही मानक हुनेछ। त्यसैले, पहिला अगुवा र कामदारहरूका जिम्मेवारीहरू सूचीबद्ध गरौँ।

अगुवा र कामदारहरूका जिम्‍मेवारीहरू:

१. मानिसहरूलाई परमेश्‍वरको वचन खान र पिउन तथा बुझ्‍न अनि परमेश्‍वरका वचनहरूको वास्तविकतामा प्रवेश गर्नको निम्ति अगुवाइ गर्ने।

२. हरेक किसिमका मानिसहरूको स्थितिलाई राम्ररी बुझ्नु र तिनीहरूले आफ्नो वास्तविक जीवनमा सामना गर्ने जीवन प्रवेशसम्बन्धी विविध कठिनाइहरू समाधान गर्ने।

३. हरेक कर्तव्य उचित तरिकाले निर्वाह गर्नका निम्ति बुझ्‍नुपर्ने सत्यता सिद्धान्तहरूमा सङ्‍गति गर्ने।

४. विविध कामका सुपरिवेक्षकहरू र विविध महत्त्वपूर्ण कामका लागि जिम्मेवार कर्मचारीहरूका परिस्थितिहरूका बारेमा सुसूचित रहने, र आवश्यकताअनुसार तिनीहरूलाई तोकिएका कर्तव्यहरूलाई तुरुन्तै समायोजन गर्ने वा तिनीहरूलाई बर्खास्त गर्ने, ताकि अनुपयुक्त मानिसहरूलाई प्रयोग गर्दा हुने क्षति रोक्‍न वा घटाउन सकियोस्, र कामको कार्यकौशलता र सहज प्रगतिको प्रत्याभूति दिन सकियोस्।

५. प्रत्येक कामको स्थिति र प्रगतिको अद्यावधिक बोध र बुझाइ कायम राख्‍ने, अनि तुरुन्तै समस्याहरू समाधान गर्न, विचलनहरूलाई सच्याउन र कामका त्रुटिहरूको परिपूर्ति गर्न सक्षम हुने ताकि कामको प्रगति सहज होस्।

६. सबै किसिमका योग्य प्रतिभालाई प्रवर्धन र संवर्धन गर्ने ताकि सत्यतालाई पछ्याउने सबैले तालिम लिने मौका प्राप्त गर्न सकून् र जति सक्दो चाँडो सत्यता वास्तविकतामा प्रवेश गरून्।

७. फरक-फरक किसिमका मानिसहरूलाई तिनीहरूको मानवता र सबल पक्षका आधारमा समझदारीपूर्वक खटनपटन र प्रयोग गर्ने, ताकि हरेकलाई सर्वोत्तम रूपमा प्रयोग गर्न सकियोस्।

८. काममा आइपर्ने अन्योल र कठिनाइहरूको तत्काल रिपोर्ट गर्ने र तिनलाई कसरी समाधान गर्ने भनी खोजी गर्ने।

९. परमेश्‍वरको घरका मागअनुसार त्यसका विभिन्‍न कामका प्रबन्धहरूलाई मार्गदर्शन, सुपरिवेक्षण, र झकझकाहट प्रदान गर्दै सही रूपमा सञ्चार, जारी र कार्यान्वयन गर्ने, अनि तिनको कार्यान्वयनको स्थितिलाई निरीक्षण र अनुगमन गर्ने।

१०. परमेश्‍वरका घरका विभिन्‍न भौतिक वस्तुहरूलाई (पुस्तकहरू, विभिन्‍न उपकरण, अन्‍नपात र यस्तै अन्य कुराहरू) उचित तरिकाले सुरक्षित गर्ने र विवेकपूर्वक बाँडफाँड गर्ने, अनि क्षति र खेर जाने अवस्थालाई न्यूनीकरण गर्न नियमित निरीक्षण, सम्भार र मर्मत गर्ने; साथै, दुष्ट मानिसहरूलाई ती कुराहरू स्वामित्वमा लिनबाट रोक्‍ने।

११. विशेषगरी भेटीलाई व्यवस्थित ढङ्‍गबाट दर्ता, मिलान र सुरक्षित गर्ने कार्यको निम्ति मानकअनुरूप मानवता भएका भरपर्दा मानिसहरू चयन गर्ने; नियमित रूपमा आय र व्ययको पुनरावलोकन र जाँच गर्ने ताकि फजुलमा उडाउने वा खेर फाल्‍ने घटनाहरू साथै अनुचित खर्चहरू तत्कालै पहिचान गर्न सकियोस्—यस्ता कुराहरूलाई रोक्‍ने र उचित क्षतिपूर्ति माग गर्ने; यसका साथै, कुनै पनि उपायद्वारा, भेटीलाई दुष्ट मानिसहरूका हातमा पर्न र तिनीहरूको स्वामित्वमा पर्नदेखि जोगाउने।

१२. परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।

१३. परमेश्‍वरका चुनिएका मानिसहरूलाई ख्रीष्टविरोधीको बाधा, बहकाउ, नियन्त्रण र गम्‍भीर हानिदेखि जोगाउने र तिनीहरूलाई ख्रीष्टविरोधीलाई खुट्ट्याउन र हृदयबाट त्याग्‍न सक्‍ने बनाउने।

१४. सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने।

१५. विभिन्‍न महत्त्वपूर्ण काम व्यवस्थित ढङ्‍गबाट अगाडि बढोस् भन्‍ने कुरा सुनिश्‍चित गर्नका लागि सबै किसिमका महत्त्वपूर्ण कार्य-कर्मचारीहरूलाई बाहिरी संसारको हस्तक्षेपदेखि रक्षा गर्दै तिनीहरूको सुरक्षा गर्ने, र तिनीहरूलाई सुरक्षित राख्‍ने।

अगुवा र कामदारहरूका जिम्मेवारीहरू कुल पन्ध्र बुँदामा सारांशीकृत गरिएका छन् र हामी यिनै आधारमा सङ्गति गर्नेछौँ। पहिला यी पन्ध्र बुँदामा रहेका प्रत्येक कामलाई हेरौँ। पहिलो तीन बुँदामा मानिसहरूले सत्यता बुझ्ने र जीवन प्रवेशको मुद्दाबारे बताइएको छ। यो अगुवा र कामदारहरूले गर्नुपर्ने सबैभन्दा आधारभूत काम हो, र यो प्रमुख कार्यवर्गहरूमध्ये एक हो। अगुवा वा कामदारका रूपमा, तैँले सबैभन्दा आधारभूत रूपमा यी कामहरू गर्न सक्नु, तँमा यस्तो क्षमता हुनु, यस्तो बोझ हुनु, र तैँले यो जिम्मेवारी उठाउन सक्नु जरुरी छ। तँमा हुनुपर्ने सबैभन्दा आधारभूत कुराहरू यिनै हुन्। अगुवा र कामदारहरूले परमेश्‍वरका वचनहरूमा सङ्गति गर्न, ती वचनहरूबाट अभ्यासको मार्ग भेट्टाउन, मानिसहरूलाई परमेश्‍वरको वचन बुझ्नतर्फ डोऱ्याउन, र मानिसहरूलाई परमेश्‍वरका वचनहरू अनुभव गर्न र वास्तविक जीवनमा ती वचनहरूमा प्रवेश गर्न र तिनलाई वास्तविक जीवनमा परिणत गर्न, ती वचनहरू प्रयोग गरेर वास्तविक जीवनमा र कर्तव्य निभाउने दौरान आइपर्ने विभिन्न समस्या वा कठिनाइहरू हल गर्नतर्फ डोऱ्याउन सक्नैपर्छ। यदि परमेश्‍वरका चुनिएका मानिसहरूसँग अगुवा वा कामदारले समाधान गर्नुपर्ने समस्याहरू छन्, तर त्यो अगुवा वा कामदारले ती समस्या हल गर्न सत्यता प्रयोग गर्न सक्दैन भने, त्यो अगुवा वा कामदार सबैभन्दा आधारभूत कामसमेत गर्न नसक्ने निकम्मा हो। यस्तो अगुवा वा कामदार मानकअनुरूपको होइन। चौथो र पाँचौँ बुँदा मण्डलीका विभिन्न कामहरू र ती कामका सुपरिवेक्षकहरूसँग सम्बन्धित छन्। यदि अगुवा र कामदारहरूले सुपरिवेक्षकहरूलाई उचित रूपमा निगरानी गरेनन् भने, मण्डलीको काम दुष्ट मानिसहरूद्वारा अस्तव्यस्त पारिन वा बाधा दिइन सक्छ, यसले कामको प्रभावकारिता र प्रगतिमा प्रभाव पार्नेछ, र काम नै ठप्पसमेत हुन सक्छ। त्यसकारण, चौथो र पाँचौँ कार्यहरू पनि मानकअनुरूपको अगुवाले राम्ररी गर्नैपर्ने कार्य हुन्। छैटौँ र सातौँ बुँदाले सबै प्रकारका मानिसहरूको बढुवा, संवर्धन र प्रयोगबारे बताउँछन्। मानिसहरूलाई प्रयोग गर्ने सिद्धान्त भनेको सबैलाई सर्वोत्तम रूपमा सदुपयोग गर्नु हो, अनि जबसम्‍म मानिसहरूको मानवता मानकअनुरूप हुन्छ र जबसम्‍म तिनीहरूले परमेश्‍वरको घरका माग गरिएका मानकहरू पूरा गर्न सक्छन्, तबसम्‍म सबै प्रकारका मानिसले आफ्नो कर्तव्य निभाउन सक्छन्। अर्थात्, सबै प्रकारका मानिसहरूलाई उचित कर्तव्य निभाउन सक्षम हुन दे; माछालाई जमिनमा जिउन बाध्य पार्ने वा सुँगुरलाई उड्न बाध्य पार्ने कोसिस गर्नुपर्दैन, यदि कुनै व्यक्ति कुनै कामका लागि उपयुक्त छ, उसले त्यो राम्ररी गर्न सक्छ, र ऊ दक्ष छ भने त्यो नै पर्याप्त हुन्छ। त्यसबाहेक, कतिपय काममा प्राविधिक, व्यावसायिक पक्षहरू समावेश हुन्छन्, र कति मानिसहरू तिनमा राम्रा हुन सक्छन् तर वास्तवमा तिनीहरूले त्यो क्षेत्रमा कुनै काम गरेकै हुँदैनन्, न त सान्दर्भिक सिद्धान्तहरू नै बुझ्छन्। यदि ती मानिसहरूले परमेश्‍वरका घरमा बढुवा र संवर्धन पाउने मानक पूरा गर्छन् भने, तिनीहरूलाई मौका दिएर बढुवा र संवर्धन गर्नुपर्छ, ताकि तिनीहरूले सिक्न सकून्। यसरी परमेश्‍वरको घरले विभिन्न काम गर्ने अझ उपयुक्त मानिसहरू पाउन सक्छ, र विभिन्न कामका लागि मण्डलीलाई मानिसहरूको खाँचो पर्दा रिक्त स्थान हुनेछैन। यी कुराहरू मानिसहरूलाई बढुवा र संवर्धन, अनि प्रयोग गर्ने दुई पक्षका सवाल हुन्। आठौँ र नवौँ बुँदाहरू हेरौँ: यी दुई बुँदाले अगुवा र कामदारहरूले कामलाई कुन मनोवृत्तिले लिन्छन् भन्‍नेबारे बताउँछन्, अर्थात्, तिनीहरूले आफ्नो जिम्मेवारी पूरा गर्न सक्छन् कि सक्दैनन्, तिनीहरूमा बफादारी छ कि छैन, अनि परमेश्‍वरका मागहरू र उहाँको घरका बन्दोबस्तहरूप्रति व्यवहार गर्दा र काममा कठिनाइहरू आइपर्दा तिनीहरूसित असल काम गर्ने क्षमता छ कि छैन भन्‍नेबारे बताउँछन्। दसौँ र एघारौँ बुँदाले परमेश्‍वरको घरका भेटीहरू र सबै प्रकारका सम्पत्तिप्रति गरिने व्यवहारपछिका सिद्धान्तहरूबारे बताउँछन्। एकातिर, यी दुई बुँदाले मानिसहरूको क्षमता र कार्य सामर्थ्यबारे बताउँछन्, र अर्कोतिर तिनले मानवताका समस्याहरूबारे, व्यक्तिमा बफादारी छ कि छैन, र उसले आफ्नो जिम्मेवारी पूरा गर्न सक्छ कि सक्दैन भन्नेबारे बताउँछन्। अब बाह्रौँ, तेह्रौँ र चौधौँ बुँदाहरू हेरौँ, जुन मण्डलीमा हुने केही असाधारण परिस्थितिहरूसँग सम्बन्धित छन्—उदाहरणका लागि, यदि कसैले मण्डलीको सामान्य जीवनमा अवरोध र बाधा पुर्‍याइरहेको र अशान्ति मच्चाउँदै गरेको छ। अवश्य नै, सबैभन्दा गम्भीर कुरा भनेको ख्रीष्टविरोधीहरू वा निकालिनुपर्ने वा निष्कासित हुनुपर्ने खालका अन्य मानिसहरू देखा पर्नु हो। यस्ता मानिसहरूलाई कसरी र कुन सिद्धान्तहरूअनुसार सम्हाल्ने भन्ने कुरा पनि अगुवा र कामदारहरूको जिम्मेवारीको दायराभित्र नै पर्ने काम हो। समस्याहरू तुरुन्तै पत्ता लगाउन सक्नु, र कसैले अवरोध र बाधा पुऱ्याइरहेको थाहा पाउँदा त्यसलाई तुरुन्तै रोक्न, सम्हाल्न र समाधान गर्न, अनि मण्डलीको काम र मण्डली जीवनमा बाधा नपुगोस् भन्‍ने सुनिश्‍चित गर्न सक्नु—यी तीन बुँदाले चर्चा गर्ने सवालहरू यिनै हुन्। अन्तिम बुँदाले सबै प्रकारका महत्त्वपूर्ण कार्य कर्मचारीहरूको व्यक्तिगत सुरक्षाको मुद्दाबारे, साथै सबै प्रकारका महत्त्वपूर्ण कामको प्रत्याभूति दिन सकिन्छ कि सकिँदैन भन्ने सवालबारे उल्लेख गर्छ। कर्मचारीहरू सुरक्षित छन् भने काममा प्रगति हुन सक्छ, तर यदि कर्मचारीको सुरक्षामा समस्या वा गुप्त खतराहरू आए भने, काम अघि बढ्न सक्छ कि सक्दैन भन्ने सवाल उठ्छ। जम्मा कतिवटा प्रमुख कार्यवर्गहरू छन् भनेर फर्केर हेरौँ। पहिलो, दोस्रो, र तेस्रो बुँदाहरू पहिलो वर्गमा पर्छन्: मानव जीवन प्रवेश। चौथो र पाँचौँ बुँदाहरू दोस्रो वर्गमा पर्छन्: मण्डलीका विभिन्न कामहरू र ती कामका सुपरिवेक्षकहरू। छैटौँ र सातौँ बुँदा तेस्रो वर्गमा पर्छन्: सबै प्रकारका मानिसहरूको प्रयोग, संवर्धन र बढुवा। आठौँ र नवौँ बुँदा चौथो वर्गमा पर्छन्: परमेश्‍वरको घरका कार्य बन्दोबस्तहरू र कामका कठिनाइहरू। दसौँ र एघारौँ बुँदाहरू पाँचौँ वर्गमा पर्छन्: परमेश्‍वरको घरका भेटी र सम्पत्तिहरू। बाह्रौँ, तेह्रौँ र चौधौँ बुँदाहरू छैटौँ वर्गमा पर्छन्: मण्डलीमा घटित हुने असाधारण परिस्थितिहरू। पन्ध्रौँ बुँदा सातौँ वर्गमा पर्छ: मण्डलीको महत्त्वपूर्ण काम र कर्मचारीहरूको सुरक्षा। जम्मा सातवटा वर्गहरू छन् जसमा पन्ध्रवटा बुँदाहरू समावेश छन्। यी सात वर्गहरू अगुवा र कामदारहरूको जिम्मेवारीको दायराभित्र छन्, र ती तिनीहरूको कामका पाटो हुन्। अगुवा वा कामदारका रूपमा, तेरो कामका सबैभन्दा आधारभूत क्रियाकलापहरू यिनै सात वर्गहरू हुन्, अनि यी सात वर्गहरू अगुवा वा कामदारका लागि परमेश्‍वरको घरका मागहरूका दायरा हुन्। यदि हामी कुनै अगुवाले राम्रो काम गर्न सक्छ कि सक्दैन, उसमा कार्य सामर्थ्य छ कि छैन, ऊसँग अगुवा हुने क्षमता छ कि छैन, र ऊ मानकअनुरूपको अगुवा हो कि होइन भनेर मापन गर्न चाहन्छौँ भने, हामीले यी सात वर्गहरू प्रयोग गर्नुपर्छ। यो कुरा बुझेपछि, हामीले यी सात प्रमुख वर्गहरूका आधारमा, झुटा अगुवाहरूको प्रकटीकरण र विशेष अभ्यासहरू, साथै तिनीहरू झुटा अगुवा हुन् र मानकअनुरूपका अगुवा होइनन् भनेर प्रमाणित गर्ने तिनीहरूले आफू अगुवा हुँदा गरेका कुराहरू एकएक गरी सङ्गति र चिरफार गर्नेछौँ। यी सात वर्गहरूअनुसार मापन गर्दा निर्णायक प्रमाण निस्कन्छ, र यो तुलनात्मक रूपमा निष्पक्ष र उचित हुन्छ। लौ भन् त, हामीले एकएक गरी यी सातवटा वर्गमा सङ्गति गर्नुपर्छ कि पन्ध्रवटा बुँदामा? कसो गर्दा राम्रो हुन्छ? (पन्ध्रवटा बुँदालाई एकएक गरी सङ्गति गर्नु।) त्यो तिमीहरूको रुचिसँग मिल्छ—जति विस्तृत, उति राम्रो, होइन त? अब हामी झुटा अगुवाहरूका विविध प्रकटीकरणहरूबारे औपचारिक रूपमा सङ्गति थाल्नेछौँ।

विषयवस्तु एक: मानिसहरूलाई परमेश्‍वरको वचन खान र पिउन तथा बुझ्‍न अनि परमेश्‍वरका वचनहरूको वास्तविकतामा प्रवेश गर्नको निम्ति अगुवाइ गर्ने

झुटा अगुवाहरूमा परमेश्‍वरको वचन बुझ्ने क्षमता र सक्षमता हुँदैन

झूटो अगुवा भनेको के हो? त्यो निश्चय नै, खास काम गर्न नसक्ने, अगुवाका रूपमा आफ्ना कर्तव्यहरूलाई ध्यान नदिने व्यक्ति हो। उसले कुनै वास्तविकता वा महत्त्वपूर्ण काम गर्दैन; उसले केवल केही सामान्य मामला र सतही कार्यहरू सम्हाल्छ, ती कुराहरू जसको जीवन प्रवेश वा सत्यतासँग कुनै सम्बन्ध हुँदैन। तिनीहरूले यो काम चाहे जति नै गरेपनि, यो काम गर्नुको कुनै अर्थ हुँदैन। त्यस कारण यस्ता अगुवाहरूलाई झुटा भनेर चित्रण गरिन्छ। त्यसोभए व्यक्तिले कुनै झूटो अगुवालाई ठ्याक्कै कसरी खुट्ट्याउनुपर्छ? अब हाम्रो विश्लेषण सुरु गरौँ। सुरुमा प्रस्ट पार्नैपर्छ कि कुनै अगुवा वा कामदारको पहिलो जिम्मेवारी भनेको अरूलाई परमेश्‍वरका वचनहरू खान र पिउनमा अगुवाइ गर्नु र अरूले सत्यता बुझ्न र सत्यता वास्तविकतामा प्रवेश गर्न सक्ने गरी सत्यताबारे सङ्गति गर्नु हो। यो नै कुनै अगुवा साँचो हो कि झूटो हो भनी जाँच्ने सबैभन्दा महत्त्वपूर्ण मापदण्ड हो। उसले अरूलाई परमेश्‍वरका वचनहरू खान र पिउनमा अनि सत्यता बुझ्न अगुवाइ गर्न सक्छ कि सक्दैन, र सत्यता प्रयोग गरेर समस्याहरू समाधान गर्न सक्छ कि सक्दैन भनी हेर्। एउटा अगुवा वा कामदारसित कस्तो क्षमता वा परमेश्‍वरका वचनहरू बुझ्ने सक्षमता छ, र उसले परमेश्‍वरका चुनिएका मानिसहरूलाई सत्यता वास्तविकतामा प्रवेश गर्न अगुवाइ गर्न सक्छ कि सक्दैन भनी जाँच्ने मापदण्ड त्यही मात्र हो। यदि कुनै अगुवा वा कामदार परमेश्‍वरका वचनहरूलाई विशुद्ध रूपमा बोध गर्न र सत्यता बुझ्न सक्षम छ भने, उसले मानिसहरूमा भएका परमेश्‍वरमाथिको आस्थाबारे धारणा र कल्पनाहरूलाई परमेश्‍वरका वचनहरूअनुसार समाधान गर्नुपर्छ, र मानिसहरूलाई परमेश्‍वरको कामको व्यावहारिकता बुझ्न मदत गर्नुपर्छ। उसले परमेश्‍वरका चुनिएका मानिसहरूले सामना गर्ने वास्तविक कठिनाइहरू, विशेषगरी तिनीहरूका आस्थामा भएका गलत विचारहरू वा कुनै कर्तव्य पूरा गर्नेबारे गलतफहमीहरू पनि उहाँका वचनहरूअनुसार समाधान गर्नुपर्छ। उसले मानिसहरूले विभिन्‍न परीक्षा र सङ्कष्टहरू सामना गर्दा प्रकट हुने समस्याहरू समाधान गर्न परमेश्‍वरका वचनहरू लागु पनि गर्नैपर्छ, र ऊ परमेश्‍वरका चुनिएका मानिसहरूलाई सत्यता बुझ्न र अभ्यास गर्न, अनि उहाँको वचनको वास्तविकतामा प्रवेश गर्न अगुवाइ गर्न सक्षम हुनैपर्छ। साथै, उसले परमेश्‍वरका वचनहरूद्वारा प्रकट गरिएका भ्रष्ट स्थितिहरूका आधारमा मानिसहरूका विभिन्‍न भ्रष्ट स्वभावहरूलाई चिरफार गर्नैपर्छ, ताकि परमेश्‍वरका चुनिएका मानिसहरूले यीमध्ये कुन तिनीहरूका लागि लागु हुन्छ भनी देख्न, आफूबारे ज्ञान हासिल गर्न र शैतानलाई घृणा गर्न र त्यसविरुद्ध विद्रोह गर्न सकून्, जसमार्फत परमेश्‍वरका चुनिएका मानिसहरू आफ्नो गवाहीमा दृढ रहन, शैतानलाई पराजित गर्न, र हरप्रकारका परीक्षाहरूमा परमेश्‍वरलाई महिमा दिन सक्षम हुनेछन्। अगुवा र कामदारहरूले गर्नुपर्ने काम यही हो। यो नै मण्डलीको सबैभन्दा आधारभूत, महत्त्वपूर्ण र सारभूत काम हो। यदि अगुवाका रूपमा सेवा गरिरहेका मानिसहरूमा परमेश्‍वरका वचनहरू बोध गर्ने क्षमता र सत्यता बुझ्ने क्षमता छ भने, तिनीहरू परमेश्‍वरका वचनहरू बुझ्न र तिनको वास्तविकतामा प्रवेश गर्न सक्षम हुने मात्र नभई, तिनीहरूले आफूले अगुवाइ गर्नेहरूलाई, परमेश्‍वरका वचन बुझ्न र तिनको वास्तविकतामा प्रवेश गर्नहेतु मार्गदर्शन, अगुवाइ र सहायता दिन पनि सक्षम हुनेछन्। तर झूटा अगुवाहरूमा नहुने कुरा नै परमेश्‍वरका वचनहरू बोध गर्ने र सत्यता बुझ्ने क्षमता हो। तिनीहरूले परमेश्‍वरका वचनहरू बुझ्दैनन्, तिनीहरूलाई मानिसहरूले विभिन्‍न परिस्थितिहरूमा प्रकाश गर्ने भ्रष्ट स्वभावहरू जुन उहाँका वचनहरूमा खुलासा गरिन्छन्, ती थाहा नै हुँदैन, वा कस्ता स्थितिहरूले परमेश्‍वरविरुद्ध प्रतिरोध, गुनासो, विश्‍वासघात, आदि पैदा गराउँछन्, इत्यादि थाहा हुँदैन। झूटा अगुवाहरूले आत्मचिन्तन गर्न वा परमेश्‍वरका वचनहरूलाई आफूसित जोड्न सक्दैनन्, तिनीहरूले परमेश्‍वरका वचनहरूको शाब्दिक अर्थबाट थोरै धर्मसिद्धान्त र केही प्रावधानहरू मात्र बुझ्छन्। तिनीहरूले अरूसँग सङ्गति गर्दा, उहाँका केही वचनहरू वाचन गर्ने, त्यसपछि तिनका शाब्दिक अर्थ व्याख्या गर्ने मात्र गर्छन्। अनि त्यतिमा नै, तिनीहरू आफूले सत्यताबारे सङ्गति गरिरहेको र वास्तविक काम गरिरहेको ठान्छन्। यदि कसैले तिनीहरूलेझैँ परमेश्‍वरका वचनहरू पढ्न र वाचन गर्न सक्छ भने, तिनीहरूले उसलाई सत्यतालाई प्रेम गर्ने र सत्यता बुझ्ने व्यक्ति ठान्‍नेछन्। झूटो अगुवाले परमेश्‍वरका वचनहरूको शाब्दिक अर्थ मात्र बुझ्छ; उसले मूलतः परमेश्‍वरका वचनहरूको सत्यता बुझ्दैन, त्यसकारण ऊ तीसम्बन्धी आफ्नो अनुभवात्मक ज्ञानबारे कुरा गर्न असक्षम हुन्छ। झूटा अगुवाहरूमा परमेश्‍वरका वचनहरू बुझ्ने क्षमता हुँदैन; तिनीहरूले तिनको सतही अर्थ मात्र बुझ्न सक्छन्, तर त्यो नै उहाँका वचनहरू र सत्यता बुझ्नु हो भन्ने विश्वास गर्छन्। दैनिक जीवनमा तिनीहरू अरूलाई सल्लाह दिन र मदत गर्नका लागि सधैँ परमेश्‍वरका वचनहरूको शाब्दिक अर्थको व्याख्या गर्छन्, अनि त्यसो गर्नु भनेको काम गर्नु हो, र तिनीहरूले मानिसहरूलाई परमेश्‍वरका वचनहरू खान र पिउन साथै तिनका वास्तविकतामा प्रवेश गर्न अगुवाइ गरिरहेका छन् भन्‍ने विश्‍वास गर्छन्। तथ्य के हो भने, झूटा अगुवाहरूले बारम्बार परमेश्‍वरका वचनहरूबारे अरूसँग यसरी सङ्गति गर्ने भए पनि, तिनीहरूले सानो वास्तविक समस्यालाई पनि समाधान गर्न सक्दैनन्, अनि परमेश्‍वरका चुनिएका मानिसहरू उहाँका वचनहरू अभ्यास वा अनुभव गर्न असक्षम भई बस्छन्। तिनीहरू भेलाहरूमा चाहे जति नै सहभागी हुने वा परमेश्‍वरका वचनहरू जति नै खाने र पिउने गरे पनि, तिनीहरू सत्यता बुझ्दैनन्, न त तिनीहरूसँग जीवन प्रवेश नै हुन्छ, साथै तीमध्ये कसैले पनि आफ्ना अनुभवात्मक ज्ञानबारे कुरा गर्न सक्दैनन्। दुष्ट मानिस र अविश्‍वासीहरूले मण्डलीमा बाधा दिइरहेका भए पनि, तिनीहरूलाई कसैले खुट्ट्याउन सक्दैन। कुनै झुटो अगुवाले कुनै अविश्‍वासी वा दुष्ट व्यक्तिले बाधा सिर्जना गरिरहेको देख्दा, उसले खुट्ट्याइ प्रयोग गर्दैन, बरु उसलाई प्रेम र अर्तीहरू दिन्छ, अरूलाई ऊप्रति सहनशील र धैर्यवान् हुन आग्रह गर्छ, र यी मानिसहरूलाई मण्डलीमा बाधा सिर्जना गरिरहन दिन्छ। यस कारणले गर्दा मण्डलीको प्रत्येक काम अत्यन्तै फलहीन हुन्छ। यो एक झूटो अगुवा खास काम गर्न असफल हुनुको परिणाम हो। झूटा अगुवाहरूले समस्याहरू समाधान गर्नहेतु सत्यता प्रयोग गर्न सक्दैनन्, जुन तिनीहरूमा सत्यता वास्तविकता छैन भन्‍ने देखाउन पर्याप्त हुन्छ। जब तिनीहरू बोल्छन्, तिनीहरूले शब्द र धर्मसिद्धान्तहरू मात्र ओकल्छन्, साथै तिनीहरूले अरूलाई अभ्यास गर्न भन्ने कुरा धर्मसिद्धान्त र प्रावधानहरू मात्र हुन्छन्। उदाहरणका लागि, जब कसैले परमेश्‍वरबारे गलतफहमी विकास गर्छ, तब झूटा अगुवाहरूले उसलाई यसो भन्‍नेछन्, “परमेश्‍वरका वचनहरूले यो सबै पहिल्यै समेटिसके: परमेश्‍वरले जे गर्नुहुन्छ, त्यो मानिसको मुक्ति हो, त्यो प्रेम हो। हेर त, उहाँका वचनहरू कति प्रस्ट र खुलस्त छन्। तिमीले अझै पनि कसरी उहाँलाई गलत बुझ्न सक्छौ?” झूटा अगुवाहरूले मानिसहरूलाई यस्तै निर्देशन दिन्छन्। तिनीहरू मानिसहरूलाई अर्ती दिन शब्द र धर्मसिद्धान्तहरू ओकल्ने गर्छन्, तिनीहरूलाई बन्धनमा पार्छन्, र प्रावधानहरू पालना गर्न लगाउँछन्। यो अलिकति पनि प्रभावकारी हुँदैन, र यसले कुनै समस्याहरू समाधान गर्न सक्दैन। झूटा अगुवाहरूले मानिसहरूलाई मार्गदर्शन गर्न शब्द र धर्मसिद्धान्तहरू मात्र बोल्न सक्छन्, जसले ती मानिसहरूलाई धर्मसिद्धान्तहरू बोल्न सक्नुको अर्थ तिनीहरू सत्यता वास्तविकताहरूमा प्रवेश गरेका छन् भन्‍ने हो भनी सोच्ने तुल्याउँछ। तैपनि तिनीहरूलाई कुनै कठिनाइ आइपर्दा, तिनीहरूलाई कसरी अभ्यास गर्ने भनी थाहा हुन्न, तिनीहरूसित कुनै मार्ग हुँदैन, र तिनीहरूले बुझेका सारा शब्द र धर्मसिद्धान्तहरू छेउ लाग्छन्। यसले के देखाउँछ? यसले धर्मसिद्धान्तहरू बुझ्नु बिलकुलै उपयोगी वा मूल्यवान् हुँदैन भन्‍ने देखाउँछ। झूटा अगुवाहरूले बुझ्ने एउटा मात्रै कुरा भनेको धर्मसिद्धान्त हो। तिनीहरूले समस्याहरू समाधान गर्न सत्यताबारे सङ्गति गर्न सक्दैनन्; तिनीहरूका कार्यहरूमा कुनै सिद्धान्तहरू हुँदैनन्, र जीवनमा तिनीहरूले आफूलाई राम्रा लागेका केही प्रावधानहरू पालना गर्ने काम मात्र गर्छन्। यस्ता मानिसहरूमा सत्यता वास्तविकताहरू हुँदैनन्। त्यसैले, झूटा अगुवाहरूले मानिसहरूलाई परमेश्‍वरका वचनहरू खान र पिउन अगुवाइ गर्दा, कुनै वास्तविक असर हुँदैन। तिनीहरूले केवल मानिसहरूलाई परमेश्‍वरका वचनहरूको शाब्दिक अर्थ बुझ्ने तुल्याउन सक्छन्, र उनीहरूलाई परमेश्‍वरका वचनहरूबाट अन्तर्दृष्टि प्राप्त गर्न वा उनीहरूमा कस्ता भ्रष्ट स्वभावहरू छन् भनी बुझ्न मदत गर्न सक्दैनन्। झूटा अगुवाहरूले मानिसहरूका स्थितिहरू के हुन् वा कुनै पनि निश्चित परिस्थिति सामना गर्दा, मानिसहरूले कस्तो स्वभाव सार प्रकाश गर्छन्, यी त्रुटिपूर्ण स्थितिहरू र भ्रष्ट स्वभावहरूलाई समाधान गर्न परमेश्‍वरका कुन वचनहरू प्रयोग गर्नुपर्छ, तीबारे परमेश्‍वरका वचनहरूमा के भनिएको छ, परमेश्‍वरका वचनहरूका माग र सिद्धान्तहरू के हुन्, वा तीभित्रका सत्यताहरू के हुन् भन्‍ने कुरा बुझ्दैनन्। झूटा अगुवाहरूले यी सत्यता वास्तविकताहरूबारे केही पनि बुझ्दैनन्। तिनीहरू मानिसहरूलाई यसो भनेर सल्लाह मात्र दिन्छन्, “परमेश्‍वरका अझै धेरै वचनहरू खाने र पिउने गर। तिनमा सत्यता छ। तिमीले उहाँका वचनहरू अझ धेरै पढेपछि बुझ्नेछौ। यदि तिमीले तीमध्ये कुनै-कुनै बुझ्दैनौ भने, तिमीले तीबारे अझ धेरै प्रार्थना, खोजी, र मनन गर्नुपर्छ।” तिनीहरूले यसरी नै मानिसहरूलाई परामर्श दिन्छन्, र त्यसो गरेर तिनीहरूले समस्याहरू समाधान गर्न सक्दैनन्। जोसुकैले समस्या सामना गरेर तिनीहरूबाट खोजी गर्न आएपनि, तिनीहरूले एउटै कुरा भन्छन्। पछि, त्यस व्यक्तिले अझै पनि आफूलाई चिनेको हुँदैन र अझै पनि सत्यता बुझ्दैन। तिनीहरूले आफ्नै वास्तविक समस्या समाधान गर्न, वा तिनीहरूले परमेश्‍वरका वचनहरू कसरी अभ्यास गर्नुपर्छ भनी बुझ्न सक्नेछैनन्, अनि तिनीहरूले परमेश्‍वरका वचनहरूको शाब्दिक अर्थ र प्रावधानहरू मात्र पालना गर्नेछन्। परमेश्‍वरका वचनहरू अभ्यास गर्नुका सत्यता सिद्धान्तहरू वा तिनीहरूले प्रवेश गर्नुपर्ने वास्तविकताहरूको कुरा आउँदा, तिनीहरूले ती अझै पनि बुझ्दैनन्। झूटा अगुवाहरूको कामबाट यही नतिजा आउँछ: एउटा पनि वास्तविक नतिजा आउँदैन।

परमेश्‍वर मानिसहरूले सन्तको शालीनता सहित भद्र र शिष्ट ढङ्गमा लुगा लगाऊन् भन्ने माग गर्नुहुन्छ। “सन्तको शालीनता सहित भद्र र शिष्ट ढङ्गमा”—कुल सातवटा शब्दहरू, तर के तिमीहरू तिनको अर्थ बुझ्छौ? (हामी सबैलाई धर्मसैद्धान्तिक रूपमा थाहा छ, परमेश्‍वर मानिसहरूले सन्तको शालीनता सहित भद्र र शिष्ट ढङ्गमा लुगा लगाऊन् भन्ने माग गर्नुहुन्छ, तर हामी आफूले लुगा लगाउँदा भद्र वा शिष्ट भनेको के हो भनी मापन गर्न जान्दैनौँ।) यसले सत्यता बुझिएको छ कि छैन भन्ने समस्याबारे बताउँछ। यदि तैँले यो मापन गर्न सक्दैनस् भने, त्यसले तैँले परमेश्‍वरको वचन बुझ्दैनस् भन्ने प्रमाणित गर्छ। त्यसोभए, परमेश्‍वरको वचन बुझ्नुको अर्थ के हो? यसको अर्थ परमेश्‍वरले चर्चा गर्नुहुने भद्रता र शिष्टता वा अझ विशेष गरी, लुगाको रङ र स्टाइलको मापदण्ड बुझ्नु हो। कुन रङ र स्टाइल भद्र र शिष्ट हुन्? सत्यता बुझ्ने क्षमता भएकाहरूलाई भद्र र शिष्ट के हो, अनि अनौठो के हो भन्ने थाहा हुन्छ। कतिपय लुगा भद्र र शिष्ट भए पनि, ती पुराना शैलीका हुन्छन्। परमेश्‍वर पुरानो शैलीका कुराहरू मन पराउनुहुन्न, र उहाँले मानिसहरूलाई विगतको शैली अनुकरण गर्नू वा पाखण्डी फरिसी बन्नू भनेर भन्नुहुन्न। परमेश्‍वरले “भद्र र शिष्ट” भन्नुको अर्थ सामान्य मानव स्वरूप हुनु, श्रेष्ठ, सुशोभित र स्तरयुक्त देखिनु हो। परमेश्‍वर मानिसहरूलाई अनौठो लुगा लगाउन आग्रह गर्नुहुन्न, न त कङ्गालले जस्तो फाटेको लुगा लगाउन नै भन्‍नुहुन्छ, बरु उहाँ त मानिसहरूले सन्तको शालीनता सहित भद्र र शिष्ट ढङ्गमा लुगा लगाऊन् भनेर आग्रह गर्नुहुन्छ। सामान्य मानिसहरूको बुझाइ यही हो। तर यो कुरा सुनेपछि, एउटा झुटो अगुवा एकदमै जोस्सियो, र उसले यसो भन्यो: “परमेश्‍वरको वचनले हामीलाई कसरी लुगा लगाउने भन्ने दायरा दिन्छ। ‘सन्तको शालीनता सहित भद्र र शिष्ट ढङ्गमा’—यदि हामीले यी सातवटा शब्दहरू पालन गऱ्यौँ भने, परमेश्‍वरलाई महिमित पार्नेछौँ, उहाँलाई लज्जित बनाउनेछैनौँ, र हामी गैरविश्‍वासीहरूमाझ उच्च रूपमा सम्मानित मानिस हुनेछौँ। त्यसोभए, भद्र र शिष्ट भनेको के हो त? त्यसको अर्थ यो हो कि तैँले मानव स्वरूपमा बोल्ने र कार्य गर्ने गर्नुपर्छ, र तँसँग सन्तको जस्तो शालीनता हुनुपर्छ। सन्तहरूको कुरा गर्दा, सामान्यतया हामी प्राचीन सन्तहरूको कुरा गर्छौँ। यदि हामी सन्तको जस्तो शालीनता राख्न चाहन्छौँ भने, हामीले प्राचीन सन्तहरूको शैली अनुकरण गर्नुपर्छ, तर यदि तँ प्राचीन लुगा लगाएर हिँडिस् भने, मानिसहरूले तँलाई पागल ठान्नेछन्। यो परमेश्‍वरलाई सम्मान गर्ने सिद्धान्तअनुरूप हुँदैन, तर हालसालै सन्तहरूले लगाएका लुगाहरूको केही प्रमाण हुनुपर्छ, जुन हामीले खोज्न सक्छौँ। केही दशकअघिको सामाजिक परिवेश अझ राम्रो थियो। मानिसहरू अझ सरल थिए, अनि अझ परम्परागत र उचित ढङ्गमा लुगा लगाउँथे। यदि यो मानकअनुसार लुगा लगाइयो भने, भद्र र शिष्ट भइन्थ्यो, र सन्तको शालीनता आउनेथ्यो। अभ्यासको मार्ग यही हो।” १९७० र १९८० का दशकमा मानिसहरूले सेतो कमिज र निलो पतलुन लगाउँथे भन्ने थाहा पाएर उसले दाजुभाइ-दिदीबहिनीहरूलाई यसो भन्यो, “मैले परमेश्‍वरका वचनमा ज्योति देखेको छु। ७० र ८० का दशकमा मानिसहरू निकै उचित र सरल वस्‍त्र लगाउँथे। उनीहरूलाई मर्यादित भन्न मिल्दैनथ्यो, तर त्यो परमेश्‍वरको वचनका मागहरूसँग धेरै मेल खाएको देखिन्छ, त्यसैले हामी यो मानकअनुसार लुगा लगाउनेछौँ।” त्यो अगुवाले यस्तो लुगा लगाउनमा नेतृत्व लियो, र सबैले त्यो राम्रो, निकै शिष्ट र सरल देखिन्छ भन्ने ठाने। उक्त अगुवाले भन्यो: “परमेश्‍वरले अनौठो लुगा नलगाउनू भन्नुभएको छ। सर्वप्रथम, कमिजको टाँक घाँटीसम्म, र बाहुलाको पनि सबै टाँक लगाउनुपर्छ। नाडी देखिनु हुँदैन, कमिज पतलुनभित्र घुसार्नुपर्छ, र सबै कुरा पूरै छोपिएको हुनुपर्छ, छाती वा ढाड ह्वाङ्गै हुनु हुँदैन। हेर, कति भद्र र शिष्ट देखिन्छ! के यो परमेश्‍वरले माग गर्नुभएझैँ भद्र र शिष्ट, अनि सन्तको जस्तो शालीनता अनुरूप हुँदैन र?” त्यो अगुवा आफूले त्यो क्षण लगाइरहेको पहिरनमा एकदमै रमायो, र त्यही बेला उसले अरूमाथि पनि त्यस्तै माग थोपऱ्यो, “तिमीहरूको लुगा एकदमै आधुनिक, एकदमै फेसनदार छ। त्यसले परमेश्‍वरलाई लज्जित तुल्याउँछ, र उहाँलाई त्यो मन पर्दैन। सबैजनाले छिटो मैले लगाएजस्तो लुगा लगाऊ, ठ्याक्कै मजस्तै बन!” खुट्ट्याइविनाका मानिसहरूले जे भनियो त्यही गरे, सन्तको जस्तो शालीनता भएको तथाकथित भद्र र शिष्ट पहिरन खोजेर लगाए, अनि धेरैजसो मानिसहरूलाई त्यो राम्रो छ भन्नेसमेत लाग्यो। तर कतिपय मानिस यी पुरानो शैलीका कुराहरूदेखि हृदयमा विकर्षित भए, अनि तिनीहरूलाई यसो गर्नु अनुचित हो, र परमेश्‍वरको वचनबारे यो बुझाइ विकृत हो भन्ने महसुस भयो। यी मानिसहरूले, अगुवाको कुरा सुन्नु सही हो कि गलत हो भनेर स्पष्टसित भन्न नसके पनि र कुनै निष्कर्ष निकाल्ने आँट नगरे पनि, अन्धाधुन्ध भीडलाई नपछ्याउन पैरवी गरे। तिनीहरूलाई अगुवाले भनेको कुरा पूर्णतया सही होइन भन्ने लाग्यो, र तिनीहरूले त्यो पालन गरेनन्। मन्द बुद्धिका, परमेश्‍वरको वचन बुझ्ने क्षमता नभएका, र परमेश्‍वरको वचन नपढ्नेहरूले मात्र झुटो अगुवाले जे भन्यो त्यही माने, अनि आफूलाई जे गर्न भनियो त्यही गरे र जसरी गर्न भनियो त्यसरी गरे। तिनीहरूले त्यो झुटो अगुवालाई पछ्याए र उसको अनुकरण गरे, बाहिर जाँदा उसकै जस्तो लुगा लगाए। तिनीहरू बाहिर भीडमाझ जाँदैपिच्छे निकै आनन्द मान्थे र सोच्थे “हामी सर्वशक्तिमान् परमेश्‍वरमा विश्‍वास गर्छौँ, र मेरो पहिरनमा एकदमै धेरै सन्तको जस्तो शालीनता छ। तिमीहरूले के लगाएको? कति भड्किलो, कति आधुनिक, कति दुष्ट! हामीलाई हेर त, हामीले केही पनि देखाइरहेका छैनौँ!” तिनीहरूले आफूलाई अद्‌भुत ठाने। त्यो झुटो अगुवाले त्यो परमेश्‍वरको वचनलाई गलत अर्थ्याउनु हो भनेर बुझ्न सक्‍नु त परै जाओस्, बरु उल्टै आफूले वास्तवमै परमेश्‍वरको वचन अभ्यास गरिरहेको छु र तिनको वास्तविकतामा प्रवेश गरिरहेको छु भन्नेसमेत ठान्यो। झुटा अगुवाहरूले गर्ने यही हो। मानिसहरूले बुझ्ने सबैभन्दा सरल र सजिला परमेश्‍वरका मागहरूको कुरामा समेत, झुटा अगुवाहरूले परमेश्‍वरको वचनले बताउने कुरा, त्यसका माग गरिएका मानकहरू, वा सिद्धान्तहरू साँचो रूपमा बुझ्न सक्दैनन्। त्यसोभए के तिनीहरूले मानवजातिको भ्रष्ट स्वभावबारे वा हरप्रकारका मानव अवस्थाबारे परमेश्‍वरले बताउनुहुने कुराहरू बुझ्न सक्छन् त? के तिनीहरूले यहाँ ठ्याक्कै सत्यता के हो भनेर जान्न सक्छन् त? अवश्य नै सक्दैनन्।

झुटा अगुवाहरूसँग परमेश्‍वरका वचनहरू बुझ्ने क्षमता हुँदैन; तिनीहरू केवल परमेश्‍वरका वचनहरूको शाब्दिक अर्थबाट परमेश्‍वरले भन्नुभएको कुरा जान्दछन् तर परमेश्‍वरका वचनहरूले के-कस्ता सत्यताहरू व्यक्त गर्छन्, परमेश्‍वरले मानिसहरूबाट के माग गर्नुहुन्छ, वा मानिसहरूले के-कस्ता सत्यता सिद्धान्तहरू बुझ्नुपर्छ भन्ने कुरा बुझ्दैनन्। त्यसकारण, तिनीहरूले परमेश्‍वरका वचनहरूबारे सङ्गति गर्दा तिनका केही शाब्दिक अर्थ मात्र लगाउँछन् र मानिसहरूलाई पालन गर्न केही प्रावधान, केही नियम दिन्छन्, र आफूले पनि परमेश्‍वरका वचनहरू बुझ्छु र काम गरेको छु भनेर प्रमाणित गर्न यी कुराहरू प्रयोग गर्छन्। कति झुटा अगुवाहरूले त परमेश्‍वरका वचनहरू स्पष्ट छँदै छन्, यति मात्र हो कि मानिसहरू ती खान र पिउन वा तिनमा मेहनत लगाउन सधैँ असफल हुन्छन् भनेरसमेत सोच्छन्। सबैका हातमा परमेश्‍वरका वचनहरूका पुस्तकहरू देखेर तिनीहरू मानिसहरूलाई परमेश्‍वरका वचनहरू खान र पिउन अगुवाइ गर्नु अनावश्यक ठान्छन्। तसर्थ, जब तिनीहरूले भेलामा वा कर्तव्य निर्वाह गर्दै गर्दा समस्याहरू भेट्टाउँछन्, तब तिनीहरूले मानिसहरूलाई परमेश्‍वरका वचनहरूका केही चुनिएका खण्डहरू मात्र पठाउँछन्, र तिनीहरूलाई यस्तो भन्छन्, “परमेश्‍वरका वचनको यो खण्ड पढ”; “परमेश्‍वरका वचनको त्यो खण्ड पढ” वा “परमेश्‍वरका वचनहरूले यो पक्षबारे यसो भन्छन् र त्यो पक्षबारे त्यसो भन्छन्।” तिनीहरूले मानिसहरूलाई परमेश्‍वरका वचनहरूका चुनिएका खण्डहरू मात्र पठाउँछन्, सम्झाउने-बुझाउने तरिका प्रयोग गर्दै मानिसहरूलाई परमेश्‍वरका वचनहरू पढ्न प्रोत्साहित गर्छन्, र तिनीहरू मानिसहरूलाई परमेश्‍वरका वचनहरू खान र पिउन यसरी नै अगुवाइ गर्छन् र आफूले अगुवाको जिम्मेवारी पूरा गरिरहेको छु भन्ठान्छन्। यी वचनहरू देखेपछि मानिसहरू भन्छन्, “मैले पनि परमेश्‍वरका यी वचनहरू पढेको छु; तपाईँले मेरा लागि यी वचनहरू सङ्कलन गर्नु अनावश्यक होइन र?” तर, झुटा अगुवाहरू सोच्छन्, “यदि मैले तिमीलाई ती वचनहरू पठाइनँ भने, तिमीले यी वचनहरू कुन अध्याय वा कुन पृष्ठमा छन् भनेर भेट्टाउन सक्नेछैनौ। तिमीलाई त परमेश्‍वरले यी वचनहरू कुन प्रसङ्गमा भन्नुभएको हो भनेरसमेत थाहा छैन। अगुवा भएको नाताले, मैले तिमीलाई परमेश्‍वरका वचनहरू कुनै पनि समय र कुनै पनि ठाउँमा पठाउने यो जिम्मेवारी लिनुपर्छ।” कति झुटा अगुवाहरू त कामप्रति आफ्नो बफादारी र मानिसहरूलाई परमेश्‍वरका वचनहरूको वास्तविकतामा डोऱ्याउने दृढता प्रदर्शन गर्न प्रेम बर्साउँदै कसैलाई दिनमा परमेश्‍वरका वचनहरूका दस-बिस खण्डहरू नै पठाउँछन्। परमेश्‍वरका यी वचनहरू मानिसहरूलाई पठाउन त पठाइन्छन्, तर के तिनीहरूका समस्याहरू हल हुन्छन् त? के तिनीहरूले अगुवाले खेल्नुपर्ने भूमिका पूरा गर्छन् त? प्रायः तिनीहरूले यो भूमिका पूरा गर्दैनन्, किनभने यदि मानिसहरू आफैले यी वचनहरू बुझ्न सक्थे त, उनीहरूलाई कुनै अगुवा नै चाहिँदैनथ्यो। झुटा अगुवाहरूले पठाएका परमेश्‍वरका वचनका खण्डहरू वास्तवमा परमेश्‍वरका वचन प्रायः पढिरहनेहरूलाई राम्ररी थाहा हुन्छ, तर मानिसहरूमा के कुराको कमी हुन्छ? तिनीहरूका कठिनाइ र समस्याहरू के हुन्? यो कि, जब यी सत्यतासँग सम्बन्धित समस्याहरूको कुरा आउँछ, जब कठिनाइहरू आइपर्छन्, तब मानिसहरूले यी समस्याहरूको सार छर्लङ्ग देख्न सक्दैनन्, तिनको समाधान कहाँबाट थाल्ने, र यी सत्यताहरूमा कसरी प्रवेश गर्ने भनेर जान्दैनन्—अनि झुटा अगुवाहरूले पनि जान्दैनन्। त्यसोभए, के तिनीहरूले यो मामिलामा आफ्नो जिम्मेवारी पूरा गरेका छन् त? के तिनीहरू अगुवाइको काममा दक्ष छन् त? तिनीहरूले स्पष्टतः यो जिम्मेवारी पूरा गरेका छैनन्। उदाहरणका लागि, जब मानिसहरूले परमेश्‍वरका वचनहरूमा इमानदार व्यक्ति हुनेबारे पढ्छन्, तब एउटा झूटो अगुवाले परमेश्‍वरका वचनहरू कसरी खाने र पिउने भनेर थाहा नभएर अनि सत्यता बोध गर्ने र बुझ्ने क्षमताको कमी भएर, यसो भन्छ: “परमेश्‍वरका मागहरू उच्च छैनन्। परमेश्‍वर हामीलाई इमानदार मानिस बन्‍नू भनेर भन्‍नुहुन्छ, र इमानदार हुनु भनेको सत्य बोल्नु हो। के परमेश्‍वरका वचनहरूले यो सब भनेका छैनन् र: ‘तिमीहरूको बोलीवचन होलाई, हो; होइनलाई, होइन भन्‍ने होस्’ (मत्ती ५:३७)? परमेश्‍वरका वचनहरू कत्ति स्पष्ट छन्! तिमी हृदयमा जे सोच्छौ त्यही भन; त्यो कत्ति सरल छ! तिमीले किन त्यो गर्न सक्दैनौ? परमेश्‍वरको वचन नै सत्यता हो, हामीले यो अभ्यास गर्नैपर्छ। अभ्यास नगर्नु भनेको विद्रोह गर्नु हो, र के परमेश्‍वरले उहाँविरुद्ध विद्रोह गर्नेहरूलाई मुक्ति दिनुहुन्छ र? उहाँले दिनुहुन्न।” यो कुरा सुनेपछि, मानिसहरूले यस्तो जवाफ दिन्छन्, “तपाईँले भन्नुभएको सबै कुरा सही हो, तर हामीलाई कसरी इमानदार मानिस बन्ने भनेर अझै थाहा छैन। किनभने धेरैचोटि नचाहँदा-नचाहँदै झुट बोलिन्छ, वा अन्य विकल्प नहुँदा यसो गरिन्छ, र त्यसको पछाडि कारण हुन्छ। यसलाई कसरी समाधान गरिनुपर्छ?” त्यो झुटो अगुवाले के भन्ला? “के यसलाई सम्हाल्नु सजिलो छैन र? के परमेश्‍वरका वचनहरूले त्यो प्रस्ट पारेका छैनन् र? इमानदार व्यक्ति हुनु भनेको बालक हुनुजस्तै हो; त्यो कति सरल छ! तिमी जतिसुकै उमेरको भए पनि, के तिमी बालकजस्तै हुन सक्दैनौ र? बालबालिकाले कस्तो व्यवहार गर्छन् भनेर यसो हेर त।” त्यसपछि त्यो सुन्ने व्यक्तिले सोच्छ: “बालकको मुख्य व्यवहार भोलाभाला र जीवन्त हुनु, उफ्रिहिँड्नु, अपरिपक्व हुनु, र धेरै कुरा नबुझ्नु हो। अगुवाले यसै भनेकाले, म त्यो यसरी नै गर्नेछु।” भोलिपल्ट, तीस वा चालिस वर्षमाथिकी त्यो व्यक्तिले दुइटा ससाना चुल्ठो बाटेकी हुन्छे, गुलाबी हेडब्यान्ड र हेयरक्लिप, अनि गुलाबी कमिज, गुलाबी जुत्ता र गुलाबी मोजा लगाएकी हुन्छे, उसको पूरै पहिरन गुलाबी हुन्छ। यो देखेर अगुवाले भन्छ, “यो ठिक छ! अझै बालकजस्तै उफ्रँदै हिँड। बालकजस्तै अझ अबोध भएर बोल, आँखामा दुष्टपन नहोस्, र मुहारमा मुस्कान होस्—के यो बचपना व्यवहारमा फर्कनु होइन र? इमानदार व्यक्तिको चालढाल यस्तै हुन्छ!” त्यो अगुवा निकै खुसी हुन्छ, जबकि अरूलाई भने यो मूर्खतापूर्ण, र असामान्य व्यवहार लाग्छ। यो झुटो अगुवाले समस्या समाधान गर्न सक्‍नु त कता हो कता, उसलाई त सत्यता सिद्धान्तहरू कसरी खोज्ने भनेरसमेत बिलकुलै थाहा थिएन, र यसरी उसले मानिसहरूलाई बेतुकताको मार्गमा डोऱ्यायो। इमानदार व्यक्ति बन्ने सबैभन्दा सरल सत्यताका सन्दर्भमा समेत, झुटो अगुवाले त्यसलाई कसरी सही र शुद्ध रूपमा बुझ्ने भनेर जानेको हुँदैन, ऊ अन्धाधुन्ध प्रावधानहरू लागू गर्नतिर लाग्छ, र त्यसलाई यति विकृत रूपमा बुझ्छ कि सुन्नेहरूलाई त्यसदेखि घिन लागेर आउँछ। झुटा अगुवाहरूले गर्ने भनेकै यही हो।

झुटा अगुवाहरूले परमेश्‍वरका वचनहरूलाई हरतरिकाले बुझ्छन्, र विभिन्न विचित्र र अनौठा दृष्टिकोणहरू प्रस्तुत गर्छन्। तिनीहरू आफूले परमेश्‍वरका वचनहरू अभ्यास गरेको र पछ्याएको ढोँग पनि गर्छन्, र अरूले तिनीहरूको बुझाइ स्विकारून् र पालन गरून् भन्ने माग गर्छन्। सङ्क्षेपमा भन्‍नुपर्दा, यी झुटा अगुवाहरूजस्ता मानिसहरूसँग प्रायः परमेश्‍वरका वचनहरूको सतही र विकृत बुझाइ हुन्छ। त्यसलाई व्याख्या गर्न आत्मिक शब्द प्रयोग गर्ने हो भने, हामी तिनीहरूमा “आत्मिक बुझाइको कमी छ” भन्‍नेथियौँ। परमेश्‍वरका वचनहरूबारे तिनीहरूको बुझाइ विकृत त हुन्छ नै, त्यसमाथि तिनीहरू अरूले यी विकृत धर्मसिद्धान्त र प्रावधानहरू तिनीहरूले जस्तै पालन गरून् भनेर पनि प्रायः माग गर्छन्। यसैबीच, तिनीहरूले सत्यताको शुद्ध बुझाइ हुनेहरूलाई निन्दा गर्न पनि आफ्नो विकृत बुझाइ प्रयोग गर्छन्। आत्मिक बुझाइ नभएका यी झुटा अगुवाहरूले परमेश्‍वरका वचनहरूलाई ख्रीष्टविरोधीहरूले जसरी छानबिन र विश्‍लेषण गर्दैनन्। झट्ट हेर्दा तिनीहरू परमेश्‍वरका वचनहरूलाई खानेपिउने र स्विकार्ने आज्ञाकारी मनोवृत्तिले लिन्छन् जस्तो लाग्छ। तर, तिनीहरूको कमजोर क्षमता र परमेश्‍वरका वचनहरू बुझ्ने असक्षमताका कारण, तिनीहरू परमेश्‍वरका वचनहरूलाई पाठ्यपुस्तकझैँ ठान्छन्, र परमेश्‍वरका वचनहरू “एक र एक जोड्दा दुई हुन्छ, दुई र दुई जोड्दा चार हुन्छ” भन्‍ने तर्कअनरूप हुने विश्वास गर्छन्। तिनीहरूलाई परमेश्‍वरका वचनहरू सत्यता हुन्, र परमेश्‍वरका वचनहरूको वास्तविकतामा प्रवेश गर्न व्यक्तिले परमेश्‍वरका वचनहरूमा बताइएका सत्यताहरूले के जनाउँछन्, अनि यी सत्यताहरूमा संलग्न विभिन्न स्थिति र विषयवस्तु के-के हुन् भनी बुझ्‍नुपर्छ भनेर थाहा हुँदैन। जब अरूले परमेश्‍वरका वचनहरूलाई एकदमै ठोस र व्यावहारिक तरिकाले बुझ्छन्, तब तिनीहरू त्यसलाई सतही र सुन्न अयोग्य मान्छन्, र यसो भन्छन्, “म त्यो सब बुझ्छु, मलाई सबै कुरा थाहा छ। तिमीले बताइरहेको कुरा परमेश्‍वरका वचनहरूमा पहिल्यै स्पष्टसित व्याख्या गरिएको छ, तिमीले त्यो किन भनिरहनुपऱ्यो र?” वास्तवमा, तिनीहरूलाई अरूले छलफल गरिरहेका कुरामा परमेश्‍वरका वचनका सत्यताहरूसँग सम्बन्धित विशेष विषयवस्तु समावेश छ भन्ने थाहै हुँदैन। यी झुटा अगुवाहरूसँग आत्मिक बुझाइको कमी हुने र परमेश्‍वरका वचनहरू बुझ्ने क्षमता नहुने हुनाले, तिनीहरू सबै सत्यता लगभग उस्तै हुन्, सत्यताहरूले उठाएका मुद्दाहरूमा कुनै विशेष भिन्नता हुँदैन भन्ने सोच्छन्; तिनीहरूलाई लाग्छ, यी कुराबारे अनन्तसम्म कुरा गरे पनि, ती सबै मूलतः एउटै मुद्दा हुन्। यस्तो विश्‍वासले गम्भीर समस्यालाई सङ्केत गर्छ, र त्यसले यस्ता व्यक्तिहरूलाई कहिल्यै सत्यता नबुझ्ने अवस्थामा पुऱ्याउँछ।

झुटा अगुवाहरूले मानिसहरूलाई सत्यता वास्तविकतामा डोऱ्याउन सक्दैनन्

अब यहाँ राम्रो क्षमता र बुझ्ने क्षमता भएका केही यस्ता व्यक्तिहरू छन्, जसले परमेश्‍वरका आधारभूत वचनहरूको केही अनुभव गरिसकेका र तिनमा प्रवेश पाइसकेका छन् र तिनीहरूमा केही सत्यता वास्तविकता छ, तर तिनीहरूलाई अझ विशेष मार्गदर्शन र अगुवाइ चाहिएको छ ताकि तिनीहरूको प्रवेश अझ सूक्ष्म र अझ विस्तृत हुन सकोस्। झुटा अगुवाहरूले मात्र सत्यताका निश्‍चित वृत्तान्तले के जनाउँछन् वा तीबारे किन त्यो तरिकाले बताइन्छ भनेर बुझ्न सक्दैनन्, तिनीहरू त्यो भनेको कामकुरालाई अनावश्यक रूपमा जटिल पार्नु वा शब्दहरूको खेल खेल्‍नु हो भन्ने सोच्छन्। तिनीहरू सत्यतामा संलग्न विविध पक्षहरूलाई कसरी बुझ्ने वा अनुभव गर्ने भनेर बुझ्दैनन् वा जान्दैनन्। तसर्थ, तिनीहरूले अगुवा बनेपछि गर्न सक्ने भनेकै मानिसहरूलाई सामान्यतया सङ्गति गरिएका परमेश्‍वरका वचनहरू खान र पिउन अगुवाइ गर्नु, र त्यसपछि केही धर्मसिद्धान्तहरूबारे कुरा गर्नु, र प्रावधानहरू पालन गर्ने केही अभ्यास विधिहरू निकाल्नु मात्र हो, अनि मानिसहरूले तिनीहरूबाट प्राप्त गर्ने कुरा भनेको केही सतही आत्मिक शब्द र सामान्यतया बोलिने शब्द र धर्मसिद्धान्त, प्रावधान र नाराहरू मात्र हो। नयाँ विश्‍वासीहरूका लागि झुटा अगुवाहरूले प्रचार गरेका कुराहरू मुस्किलले एक वा दुई वर्षका लागि पर्याप्त हुन सक्छ, तर एक वा दुई वर्षपछि, केही सत्यता बुझिसकेकाहरूले झुटा अगुवाहरूका भनाइ र तरिकाहरू खुट्ट्याउन थाल्छन्। आधारभूत रूपमा बुझ्ने क्षमता नभएकाहरूका हकमा चाहिँ, झुटा अगुवाहरूले जसरी प्रचार गरे पनि, तिनीहरूले केही महसुस गर्दैनन्, तिनीहरूलाई चेतना हुँदैन, र यी अगुवाहरूले प्रचार गरिरहेका कुरा केवल शब्द र धर्मसिद्धान्त हुन् तिनीहरूले बुझेका कुरा केही खोक्रा सिद्धान्त, नारा र प्रावधान मात्र हुन्, जुन सत्यता हुँदै होइनन् भनेर थाहै पाउँदैनन्। यी प्रकटीकरणहरूका आधारमा, के झुटा अगुवाहरूले “मानिसहरूलाई परमेश्‍वरको वचन खान र पिउन तथा बुझ्न अनि परमेश्‍वरका वचनहरूको वास्तविकतामा प्रवेश गर्नका निम्ति अगुवाइ गर्ने” जिम्मेवारी पूरा गर्न सक्छन्? के तिनीहरूले यो भूमिका निभाउन सक्छन्? के तिनीहरूले आफ्ना जिम्मेवारीहरू पूरा गर्न सक्छन्? (सक्दैनन्।) किन सक्दैनन्? मुख्य समस्या के हो? (यस्ता मानिसहरूमा आत्मिक बुझाइको कमी हुन्छ र उनीहरू सत्यता बुझ्न सक्दैनन्।) तिनीहरूमा आत्मिक बुझाइको कमी हुन्छ र तिनीहरू सत्यता बुझ्न सक्दैनन्, तैपनि अझै अरूलाई अगुवाइ गर्न चाहन्छन्—यो पूर्णतया असम्भव छ! झुटा अगुवाहरूले मानिसहरूलाई परमेश्‍वरका वचनहरू बुझ्न र परमेश्‍वरका वचनहरूको वास्तविकतामा प्रवेश गर्न अगुवाइ गर्छन् भनेर अपेक्षा गर्नु त खोलालाई उँभो फर्काउन खोज्नुजस्तै हो—त्यो हुनेछैन! इमानदार व्यक्ति हुने उदाहरण नै लिऊँ: यो कुरामा परमेश्‍वरका वचनहरू निकै सरल छन्, ती केही वाक्य मात्र छन्, जटिल छैनन्। अलिकति शिक्षा पाएका हरकोहीलाई यी वचनहरूको अर्थ के हो भन्ने थाहा हुन्छ। तर झुटा अगुवाहरूले आफू कामका लागि र मानिसहरूलाई अगुवाइ गर्नका लागि सक्षम भएको प्रमाणित गर्न परमेश्‍वरका वचनहरूका आधारमा विस्तारमा बताउँछन्: “मानिसहरू इमानदार हुनुपर्ने परमेश्‍वरको मागको के महत्त्व छ? यो कि, इमानदार व्यक्ति हुनु नै परमेश्‍वरले प्रेम गर्ने कुरा हो। गैरविश्‍वासीहरू इमानदार हुँदैनन्, तिनीहरूले सत्यता बताउँदैनन्, र तिनीहरूले भन्ने कुरा सबै झुटा र छली हुन्छन्; सम्पूर्ण संसार झूटले भरिएको ठूलो राष्ट्र हो। तसर्थ, आज परमेश्‍वर आउनुहुँदा उहाँले माग गर्नुहुने पहिलो कुरा मानिसहरू इमानदार बनून् भन्ने हो। यदि तँ इमानदार व्यक्ति होइनस् भने, परमेश्‍वरले तँलाई प्रेम गर्नुहुनेछैन; यदि तँ इमानदार व्यक्ति होइनस् भने, तैँले मुक्ति पाउन सक्दैनस्, न तँ राज्यमा प्रवेश गर्न नै सक्छस्; यदि तँ इमानदार व्यक्ति होइनस् भने, तैँले सत्यता अभ्यास गर्न सक्दैनस्, र तँ निश्‍चित रूपमा छली व्यक्ति होस्; यदि तँ इमानदार व्यक्ति होइनस् भने, तँ सृजित प्राणीका रूपमा मानकअनुरूपको छैनस्।” के अब तिमीहरूले इमानदार व्यक्ति कसरी बन्ने भनेर बुझ्यौ? (अहँ।) त्यो सबै कुरा भनिसकेपछि पनि यो अझै स्पष्ट भएको छैन। यो कुरा सुनेपछि नयाँ विश्‍वासीहरूलाई भने यी शब्दहरू उत्कृष्ट लाग्‍छ, आफू धर्ममा बिस-तीस वर्ष रहँदासमेत नसुनेको कुराझैँ लाग्छ। कतिले त यसो समेत भन्छन्: “यी वचनहरू शक्तिशाली छन्, हरेक वाक्य ‘आमेन’ भन्न लायक छ। यो प्रवचन एकदमै राम्रो छ, यो साँच्चै राज्यको युगको प्रवचन हो!” त्यसपछि झुटा अगुवाहरूले आफ्नो कुरा जारी राख्छन्: “परमेश्‍वरले हामीलाई इमानदार मानिस बन्न भन्नुहुन्छ, त्यसोभए के हामी इमानदार मानिस हौँ त?” कतिले यसबारे यस्तो सोच्छन्: “परमेश्‍वरले हामीलाई इमानदार मानिस बन्न भनिरहनुभएको हुनाले, त्यसको अर्थ हामी अझै इमानदार मानिस भइसकेका छैनौँ।” कति त चुपचाप बस्छन् र यस्तो सोच्छन्, “म आफूलाई निकै निष्कपट मान्छु। म अरूसँग कहिल्यै लडाइँ गर्दिनँ, र व्यापार गर्दा, म कसैलाई पनि ठग्ने आँट गर्दिनँ। कहिलेकाहीँ, यदि मैले सानो फाइदा लिएँ भने, म राती सुत्न समेत सक्दिनँ। के म इमानदार व्यक्ति हुँ? मलाई त आफू निष्कपट व्यक्ति हुँ भन्ने लाग्छ, के त्यसको अर्थ इमानदार व्यक्ति हुनुजस्तै होइन र?” अरू भन्छन्, “म त स्वभावैले झूट बोल्न सक्दिनँ। मैले कुनै असत्य कुरा भन्नेबित्तिकै मेरो अनुहार रातो भइहाल्छ, त्यसैले म पक्कै पनि इमानदार व्यक्ति हुनुपर्छ, होइन र?” त्यसपछि झुटा अगुवाहरूले कुरा थप्छन्, “तिमी इमानदार व्यक्ति भए पनि वा नभए पनि, परमेश्‍वरको वचनले हामीलाई इमानदार हुन भन्ने हुनाले, तिमी इमानदार व्यक्ति हुनु जरुरी छ। यदि तिमी परमेश्‍वरका वचनहरूअनुसार चल्छौ भने, तिमी इमानदार व्यक्ति हौ। त्यसपछि तिमी छलीपनबाट, र शैतानको कालो प्रभावको बन्धनबाट मुक्त हुन्छौ। तिमी इमानदार व्यक्ति बनेपछि सत्यता वास्तविकतामा प्रवेश गर्छौ, आफ्नो कर्तव्य पूरा गर्न सक्छौ, र परमेश्‍वप्रति समर्पित हुन सक्छौ।” के अब तिमीहरूले कसरी इमानदार व्यक्ति हुने भनेर बुझ्यौ? (अहँ।) तैपनि, कतिपय त प्रसन्न हुन्छन्: “यी वचनहरू शक्तिशाली छन्। आमेन! हरेक वाक्य सही छ। यीमध्ये कुनै पनि परमेश्‍वरका वचनबाट सिधै आएको होइन, तर यो सबै परमेश्‍वरका वचनहरूबाट बुझिएको हो। यो बुझाइ असाधारण छ! म किन यसलाई यसरी बुझ्न सक्दिनँ? यस्तो लाग्छ, यो अगुवा साँच्चै उपाधिको योग्य छ, ऊ साँच्चै अगुवाइ गर्नकै लागि जन्मिएको हो!” यो कुरा सुनेपछि क्षमता र तीक्ष्णता भएका मानिसहरू यस्तो सोच्छन्: “तिमीले इमानदार व्यक्ति भनेको के हो भनेर व्याख्या गरेकै छैनौ। व्यक्ति ठ्याक्कै कसरी इमानदार बन्छ?” झुटा अगुवाहरूले भन्दै जान्छन्: “इमानदार व्यक्ति हुनु भनेको झुटो नबोल्नु हो। उदाहरणका लागि, यदि तिमीले पहिले व्यभिचार गरेका छौ भने, परमेश्‍वरलाई प्रार्थना गरेर त्यो कतिपटक र कोसँग गरेको हो भन्ने कुरा स्विकार। यदि तिमीलाई परमेश्‍वरलाई देख्न वा छुन सकिँदैन भन्ने लाग्छ भने, तिमीले अगुवासामु त्यो स्विकार्नुपर्छ, र सबै कुरा प्रस्ट्याउनुपर्छ। खुलस्त भएर स्वीकार गर्नु इमानदार व्यक्ति हुने सबैभन्दा आधारभूत मापदण्ड हो। त्यसबाहेक, यो आफ्नो हृदयको कुरा बताउनु, कुनै कुरामा झुट नमिसाउनु हो। तँ कुनै कुराबारे कसरी सोच्छस्, तँसँग कस्ता अभिप्रायहरू छन्, तँ कस्तो भ्रष्टता प्रकट गर्छस्, तँ कसलाई घृणा गर्छस् वा तैँले हृदयमा कसलाई सरापेको छस्, तँ कसलाई हानि गर्न वा कसको विरुद्ध षड्यन्त्र गर्न चाहन्छस्—यी सबै ती व्यक्तिहरूसामु स्विकार्नुपर्छ। यसो गरेर तँ खुलस्त र स्पष्टवादी बन्छस्, र ज्योतिमा जिउँछस्। इमानदार व्यक्ति हुनु भनेको यही हो। इमानदार व्यक्तिले आफ्नो अहम् त्याग्नैपर्छ; उसले आफ्नो हृदयको सबैभन्दा दुष्ट र अँध्यारो पाटो देखाउन र चिरफार गर्न सक्नैपर्छ।” यो सुनेर, के अब तिमीहरूले कसरी इमानदार व्यक्ति हुने भनेर बुझ्यौ? (अझै बुझेनौँ।) सुनेपछि पनि व्यक्तिले धर्मसिद्धान्तहरू मात्र बुझ्छ, कुनै खास अभ्यास बुझ्दैन। झुटा अगुवाहरूमा परमेश्‍वरका वचनहरूको यस्तो बुझाइ हुने भएकाले, तिनीहरूले मानिसहरूलाई परमेश्‍वरका वचनहरू खान र पिउन यसरी नै अगुवाइ गर्छन्, र सङ्गति पनि यसरी नै गर्छन्, र आफूले परमेश्‍वरका वचनहरू सबैभन्दा बढी बुझेको, आफूसँग परमेश्‍वरका वचनहरू बुझ्ने क्षमता भएको, र आफूले मानिसहरूलाई परमेश्‍वरका वचनहरूको वास्तविकतामा डोऱ्याउन सक्ने ठान्छन्। वास्तवमा, तिनीहरूले बुझ्‍ने र सङ्गति गर्ने कुरा त धर्मसिद्धान्त र नाराहरू मात्र हुन्छन्, जसले सत्यता वास्तविकता खोज्न र सत्यता सिद्धान्तहरू बुझ्न चाहनेहरूलाई कुनै मद्दत गर्दैनन्। तैपनि, झुटा अगुवाहरू आफूसँग बुझ्ने क्षमता एकदमै धेरै छ, आफूसँग परमेश्‍वरका वचनहरूबारे अद्धितीय अन्तर्दृष्टि छ, र आफू साधारण मानिसहरूभन्दा श्रेष्ठ हुँ भन्ठान्छन्। तिनीहरू यत्रतत्र यी धर्मसिद्धान्त र नाराहरू प्रचार गरिहिँड्छन्, र आफूलाई अरूसँग दाँज्नेसमेत गर्छन्, प्रायः यी धर्मसिद्धान्त र नाराहरू प्रयोग गरेर भनाभनमा उत्रन्छन्, अनि बारम्बार ती प्रयोग गरेर मानिसहरूलाई भाषण दिने, काटछाँट, आलोचना, र निन्दा गर्ने गर्छन्। तिनीहरूले यसो गरेर आफूले काम गरिरहेको, परमेश्‍वरका वचनहरूलाई वास्तविक जीवनमा ल्याइरहेको, र परमेश्‍वरका वचनहरू लागू गरिरहेको ठान्छन्। के यो समस्याजनक मामिला होइन र? झुटा अगुवाहरूले परमेश्‍वरका वचनहरू बुझ्न सक्दैनन्, तिनीहरूले मानिसहरूलाई परमेश्‍वरका वचनहरूको वास्तविकतामा डोऱ्याउन सक्दैनन्। परमेश्‍वरका वचनहरू पढेपछि, तिनीहरूले केही शब्द र धर्मसिद्धान्तहरू सङ्गति मात्र गर्न सक्छन्, तैपनि तिनीहरू यत्रतत्र प्रचार गर्दै र देखावा गर्दै हिँड्छन्। तर वास्तवमा तिनीहरूले परमेश्‍वरका वचनहरूमा भएको कुनै पनि सत्यता बुझ्दैनन्। उदाहरणका लागि, तिनीहरू आत्मिक शब्दहरू वा त्यस्तै अभिव्यक्तिहरू बुझ्दैनन्, न त तिनीहरूलाई तीबीचको भिन्नता के हो वा तिनलाई कसरी वास्तविक परिस्थितिसँग मिल्दो बनाउने भन्ने नै थाहा हुन्छ। प्रावधानहरू पालन गर्ने अनि शब्द र धर्मसिद्धान्तहरू ओकल्‍नेबाहेक, तिनीहरूमा परमेश्‍वरका वचनहरूको साँचो बुझाइ हुँदैन र तिनीहरूले साँचो रूपमा ती अभ्यास गर्दैनन्। तसर्थ, झुटा अगुवाहरू आफैले सत्यता बुझ्दैनन्, न त तिनीहरूले मानिसहरूलाई परमेश्‍वरका वचनहरू बुझ्न र सत्यता वास्तविकतामा प्रवेश गर्न अगुवाइ गर्न नै सक्छन् भन्ने कुरा स्पष्ट छ। हामीले यसलाई इमानदार व्यक्ति हुनेसम्बन्धी उदाहरणद्वारा व्याख्या गरेका छौँ। इमानदार व्यक्ति बन्नेसम्बन्धी सत्यता कसरी बुझ्ने भनेर थाहा नभएर, झुटा अगुवाहरू शब्द र धर्मसिद्धान्तहरू फलाक्‍ने र नाराहरू प्रचार गर्ने, र यसरी मूर्खहरू र आत्मिक बुझाइ नभएका भ्रमितहरूलाई बहकाउने र दिग्‍भ्रमित पार्ने कार्यमा लाग्छन्। यी शब्द र धर्मसिद्धान्तहरू सुनेपछि, तिनीहरूले झुटा अगुवाहरूलाई अत्यन्तै पुज्छन्, तर तिनीहरूलाई कैयौँ वर्ष पछ्याएपछि पनि सबैभन्दा आधारभूत सत्यताहरूसमेत बुझ्दैनन्, र तिनमा कुनै किसिमको प्रवेश पाउँदैनन्। हामी यो बुँदाबारे हाम्रो सङ्गति यहीँ टुङ्ग्याउँछौँ।

विषयवस्तु दुई: हरेक किसिमका मानिसहरूको स्थितिलाई राम्ररी बुझ्नु र तिनीहरूले आफ्नो वास्तविक जीवनमा सामना गर्ने जीवन प्रवेशसम्बन्धी विविध कठिनाइहरू समाधान गर्ने (भाग एक)

झुटा अगुवाहरूले हरप्रकारका व्यक्तिका स्थितिहरू छर्लङ्ग बुझ्न सक्दैनन्

अगुवा र कामदारहरूको दोस्रो जिम्मेवारी हरेक किसिमका मानिसहरूको स्थितिलाई राम्ररी बुझ्नु र तिनीहरूले आफ्नो वास्तविक जीवनमा सामना गर्ने जीवन प्रवेशसम्बन्धी विविध कठिनाइहरू समाधान गर्नु हो। झुटा अगुवाहरूले यो काम कसरी गर्छन्? के तिनीहरू यस कामका लागि योग्य छन्? हामी यो बुँदा चिरफार गरौँ। हरप्रकारको व्यक्तिको स्थितिलाई राम्ररी बुझ्नु—यो कुन आधारमा हासिल हुन्छ? यो विभिन्न मानिसहरूका भ्रष्ट स्वभाव र सार खुलासा गर्ने परमेश्‍वरका वचनहरू बुझ्ने आधारमा हासिल हुन्छ। विभिन्न मानिसहरूका स्थितिको पूर्ण ज्ञान लिन, पहिला मानिसहरूका विभिन्न स्थिति, भ्रष्ट स्वभाव र भ्रष्ट सारहरू खुलासा गर्ने परमेश्‍वरका वचनहरू बुझ्‍नुपर्छ, अनि आफूलाई ती वचनहरूसँग मिल्दो बनाउन सक्नुपर्छ। परमेश्‍वरले खुलासा गर्नुहुने प्रकारका स्वभावहरूले कुन प्रकारका मानिसहरूलाई जनाउँछन्, तिनीहरूको मानवता कस्तो हुन्छ, तिनीहरूमा कस्ता प्रकटीकरण र खुलासाहरू हुन्छन्, अनि परमेश्‍वर, उहाँका वचन र आफ्नो कर्तव्यप्रति तिनीहरूको मनोवृत्ति के हो; यी स्थितिहरूलाई परमेश्‍वरका वचनहरूसँग मिलाउनैपर्छ, अनि यसो गरेर, विभिन्न व्यक्तिका स्थितिहरूको पूर्ण ज्ञान लिन सकिन्छ। त्यसैले, विभिन्न मानिसहरूका स्थितिहरूलाई राम्ररी बुझ्ने कुरा पहिला परमेश्‍वरका वचनहरू बुझ्ने र परमेश्‍वरका वचनहरू बुझ्ने क्षमता राख्ने आधारमा हासिल हुन्छ। झुटा अगुवाहरूसँग परमेश्‍वरका वचनहरू बुझ्ने क्षमता हुँदैन, त्यसकारण के तिनीहरूले परमेश्‍वरका वचनहरूले खुलासा गर्ने विभिन्न प्रकारका मानिसहरूबारेका जटिल सत्यताहरू, साथै खुलासा हुने विभिन्न स्थिति र भ्रष्ट सारहरू बुझ्न सक्छन् त? (सक्दैनन्।) तिनीहरूले बुझ्दैनन्, तिनीहरूलाई यसमा संलग्न सम्बन्धहरू, र संलग्‍न सत्यताहरू थाहा हुँदैन। तिनीहरूमा परमेश्‍वरका वचनहरू बुझ्ने क्षमता नहुने हुनाले, विभिन्न मानिसहरूका स्थितिहरू—यो एकदमै निर्णायक र महत्त्वपूर्ण मामिला—को पूर्ण ज्ञान लिनु झुटा अगुवाहरूका लागि एकदमै समस्याजनक र कठिन काम हो।

झुटा अगुवाहरूले विभिन्न मानिसहरूका स्थितिहरूको कसरी पूर्ण ज्ञान लिन्छन्? तिनीहरूले सोच्छन्, “यो व्यक्ति उत्साही छ, त्यो व्यक्ति सानो सोचको छ, यो व्यक्तिलाई पहिरनमा सजिन मन पर्छ, त्यो व्यक्तिमा थोरै विश्‍वास छ…।” तिनीहरू यी सतही कुरा मात्र हेर्छन्, तर तिनीहरूलाई परमेश्‍वरका वचन र सत्यताप्रति व्यक्तिको मनोवृत्ति साँच्चै कस्तो छ, र उसको प्रकृति सार साँच्चै कस्तो छ भनेर थाहा हुँदैन। उदाहरणका लागि, कसैसँग साँचो विश्‍वास छ र ऊ आफ्नो कर्तव्यनिर्वाहमा ऊर्जावान् छ, तर उसका पारिवारिक कठिनाइ र उल्झनहरूले उसको कर्तव्यका नतिजामा असर पुर्‍याउँछ; यो देखेर, झुटा अगुवाहरूले तिनीहरूलाई यसो भन्दै गलत संज्ञा दिन्छन्, “यो व्यक्ति अविश्‍वासी हो। ऊ आफ्नो परिवारबाट छुट्टिन सक्दैन। ऊ सधैँ आफ्ना छोराछोरीबारे सोचिरहन्छ। उसले घरमा पैसा बचत गरेको छ, तर उसले त्यो चढाउँदैन। त्यसैले, यो व्यक्ति एकदमै समस्याजनक छ, र उसलाई भविष्यमा महत्त्वपूर्ण कामका लागि प्रयोग गर्न सकिँदैन।” वास्तवमा यो व्यक्तिको समस्या गम्भीर हुँदैन; उसले भर्खरै परमेश्‍वरमा विश्‍वास गरेकोले र उसमा सत्यताको सतही बुझाइ मात्र भएकोले मात्र उसले धेरै कुरा छर्लङ्गै बुझ्न सक्दैन। उसलाई आफ्नो परिवार र छोराछोरीप्रति के-कसरी व्यवहार गर्ने, वा आफ्नो सम्पत्ति कसरी सम्हाल्ने भन्ने थाहै छैन। ऊ अझै पनि प्रार्थना र खोजी गर्ने अवधिमा छ, र उसले अझै पनि अभ्यासका सही सिद्धान्त र विधिहरू भेट्टाएको छैन। ऊसँग सत्यता अभ्यास गर्ने सङ्कल्प छ, तर पारिवारिक उल्झन र कठिनाइहरू आइपर्दा, ऊ क्षणिक रूपमा अलि कमजोर हुन्छ र आफ्नो कर्तव्य निर्वाहमा त्यति सक्रिय हुँदैन। तथापि, उसले आफूलाई मण्डलीले अह्राएको काम गम्भीरतापूर्वक पूरा गर्न सक्छ, जुन कुरा धेरैजसो मानिसहरूले गर्नै सक्दैनन्। उसको क्षमता, मानवता, र सत्यताप्रतिको मनोवृत्तिलाई मूल्याङ्कन गर्दा, ऊ असल व्यक्ति हो। तर झुटा अगुवाहरू यसलाई यसरी हेर्दैनन्, किनभने तिनीहरूले परमेश्‍वरका वचनहरू नै बुझ्दैनन् र परमेश्‍वरका वचनहरूलाई व्यक्तिको प्रकृति सार के हो, वा व्यक्ति जुन स्थितिमा छ त्यो उसको प्रकृति सार वा क्षणिक कमजोरीको कारण हो कि कदको समस्या हो भनेर मापन गर्ने मानकका रूपमा कसरी प्रयोग गर्ने भनेर जानेका हुँदैनन्; तिनीहरूले यी कुरा मापन गर्नै सक्दैनन्। यो प्रकारको व्यक्तिले सामना गर्ने कठिनाइहरू त वास्तविक जीवनमा देखा पर्ने र जीवन प्रवेशसँग सम्बन्धित कुरा हुन्—के झुटा अगुवाहरूले यस्ता समस्याहरू सम्हाल्न सक्छन्? के तिनीहरूले यी मानिसहरूका कठिनाइहरू समाधान गर्न सक्छन्? (सक्दैनन्।) झुटा अगुवाहरूले विभिन्न मानिसहरूका स्थितिहरूको सही रूपमा पूर्ण ज्ञान लिन नसक्ने र विभिन्न मानिसहरूका प्रकृति सारका असल र खराब कुरा सही रूपमा खुट्याउन नसक्ने हुनाले, तिनीहरूले विभिन्न मानिसहरूका कठिनाइ र समस्याहरू पनि सही रूपमा समाधान गर्न सक्दैनन्। बरु त्यसविपरीत, तिनीहरूले केवल उत्साहमा भर परेर सक्रिय भई आफूलाई समर्पित गर्न, कठिनाइ सहन र मूल्य चुकाउन सक्ने, तर कमजोर क्षमता भएका र बुझ्ने क्षमता नभएकाहरूलाई नै संवर्धनका मुख्य लक्षित वर्ग ठान्छन्, अनि तिनीहरूले यी मानिसहरूलाई कठिनाइहरू आइपर्दा ती समस्या समाधान गर्न सङ्गति गर्छन्। तर साँच्चै क्षमता र राम्रो मानवता भएकाहरूलाई कठिनाइहरू आइपर्दा र उनीहरू अलि कमजोर हुँदाचाहिँ, झुटा अगुवाहरूले ती कुरालाई कसरी समाधान र सम्बोधन गर्छन्? यी मानिसहरूलाई कठिनाइ आइपर्दा र उनीहरू अलि कमजोर मात्र हुँदा पनि, परिस्थितिअनुसार उनीहरूलाई साथ र मद्दत प्रदान गरिनुपर्छ; उनीहरूलाई परमेश्‍वरका अभिप्रायहरूको सङ्गति दिइनुपर्छ—उनीहरूलाई एउटै गल्तीका आधारमा पूर्णतया इ्न्कार गर्नु हुँदैन, लेबल लगाउने त झन् कुरै छोडौँ। तर झुटा अगुवाहरूले यस्ता मानिसहरूका कठिनाइहरू कसरी समाधान गर्छन्? तिनीहरू यसो भन्छन्, “परमेश्‍वरको काम यस्तो चरणमा पुगिसकेको छ, तैपनि तिमी आफ्नो श्रीमान्‌सँग, आफ्ना छोराछोरीसँग टाँस्‍सिइरहन्छौ; तिमी आफ्ना छोराछोरीलाई विश्‍वविद्यालय जान र सम्भाव्यताहरू पछ्याउनसमेत लगाउँछौ। विपत्तिहरूले झन्झन् गम्भीर रूप लिँदै जाँदा, के यो संसारमा अझै कुनै सम्भाव्यताहरू छन् र? तिमी आफ्नै जीवनको त ख्याल गर्न सक्दैनौ भने ती कुराहरूको कसरी ख्याल गर्न सक्छौ र? परमेश्‍वरको काम सकिनै लागेको छ, समय कति जरुरी छ! यदि तिमी पूर्ण रूपमा समर्पित हुँदैनौ भने, के तिमीलाई सृजित प्राणी भन्न मिल्छ र? के तिमी अझै मानव हौ र?” के यी मानिसहरूका कठिनाइहरू साँच्चै यही हो त? (होइन।) यी मानिसहरू कठिनाइहरू सामना गर्दा अलि कमजोर हुनुको कारण भनेको तिनीहरूको कद सानो भएर हो, तिनीहरूले सत्यतालाई प्रेम नगर्ने वा तिनीहरू कर्तव्य निभाउन इच्छुक नभएकाले होइन। त्यसकारण, झुटा अगुवाहरूले भन्ने कुरा तिनीहरूको स्थितिसँग मिल्दैन, यो त स्पष्ट रूपमै तिनीहरूलाई गलत संज्ञा दिने, तिनीहरूको स्थितिको मूल कुरा वा मुख्य पक्षको पूर्ण ज्ञान नलिने, तिनीहरूले साँच्चै के सोचिरहेका छन् भनेर नबुझ्‍ने, र तिनीहरू कस्‍ता व्यक्ति हुन् र तिनीहरूलाई कठिनाइहरू समाधान गर्न कसरी मार्गदर्शन र मद्दत गर्नुपर्छ भनेर नबुझ्ने मामिला हो। झुटा अगुवाहरूलाई यी समस्याहरू कसरी समाधान गर्ने भन्ने नै थाहा हुँदैन। त्यसोभए, यस्ता मामिलाहरू उत्पन्न हुँदा तिनलाई कसरी समाधान गर्नुपर्छ? तैँले यसो भन्न सक्छस्, “तिमीले सामना गरिरहेको मामिला धेरै मानिसहरूलाई आइपर्ने समस्या हो। आफ्नो परिवार छोड्न र आफूलाई परमेश्‍वरका लागि सारा हृदयले समर्पित गर्न सक्नेहरूले आवेगमा काम गरिरहेका हुँदैनन्, बरु धेरै अघिदेखि तयारी गरेका हुन्छन्। पहिला त, तिनीहरूले प्रशस्त सत्यता बुझेका हुन्छन् र आफ्नो परिवारबाट छुट्टिने, र आफूलाई परमेश्‍वरका घरमा सारा हृदयले समर्पित गर्ने सच्चा सङ्कल्प राख्छन्, र तिनीहरूले त्यसका लागि पछि गएर पछुतो नगर्ने प्रत्याभूति दिन सक्छन्—तिनीहरूले त्यो सबै राम्रोसँग सोचेका हुन्छन्। त्यसबाहेक, यो अवधिमा तिनीहरूले तयारी गर्न र अगाडिको मार्ग खुल्ला गर्न परमेश्‍वरलाई प्रार्थना पनि गर्छन्, र त्यससँगसँगै आफूलाई सत्यताले सुसज्जित पनि गरिरहन्छन्, र आफूलाई अझ धेरै सत्यता बुझ्‍ने, र परमेश्‍वरका लागि सारा हृदयले आफूलाई समर्पित गर्न सबथोक पन्छाउनमा अझ धेरै विश्‍वास राख्‍ने तुल्याउँछन्। यसका लागि समय, प्रार्थना अनि अवश्य नै परमेश्‍वरका अगुवाइ र बन्दोबस्तहरू चाहिन्छ। यदि तिमीमा यस्तो सङ्कल्प छ भने, चिन्तित नहोऊ। परमेश्‍वरलाई प्रार्थना गर र शान्त भई पर्ख, परमेश्‍वरले तिम्रा लागि बन्दोबस्तहरू मिलाइदिनुहुनेछ। यदि तिम्रा प्रार्थनाहरू र तिम्रो सङ्कल्प परमेश्‍वरका अभिप्रायअनुरूप छन् र तिनलाई परमेश्‍वरले अनुमोदन गर्नुहुन्छ भने, यदि तिमी तयार छौ र परमेश्‍वरले जे गर्नुभए पनि समर्पित हुन्छौ र पछुतो महसुस गर्दैनौ भने, परमेश्‍वरले निश्‍चय नै तिम्रा लागि बाटो खोल्नुहुनेछ। यो अवधिमा, मानिसहरूले तयारी र प्रतीक्षा गर्नुपर्छ; तिनीहरूले गर्न सक्ने एकमात्र कुरा भनेको आफूलाई सत्यताले सुसज्जित पार्नु, परमेश्‍वरका अभिप्रायहरू बुझ्नु, र आफ्नो कदलाई क्रमिक रूपमा बढ्न दिनु हो। परमेश्‍वरले विभिन्न परिवेशहरू खडा गर्नुहुँदा, यदि तिमीले परमेश्‍वरका सार्वभौमिकता र बन्दोबस्तहरूप्रति कुनै गुनासो नगरी समर्पित हुने निर्णय गर्न सक्छौ भने, यो कद हुनु हो—परमेश्‍वरले जे गर्नुभए पनि वा उहाँले जे-जसरी बन्दोबस्त गर्नुभए पनि, तिमी समर्पित हुन सक्नेछौ।” तँलाई यस्तो मार्गदर्शन कस्तो लाग्छ? (राम्रो लाग्छ।) एकातिर, तैँले आफ्नो जिम्मेवारी पूरा गरिरहेको हुन्छस्, मानिसहरूलाई परमेश्‍वरका अभिप्रायहरू बुझ्न मद्दत गरिरहेको हुन्छस्; त्योसँगसँगै, तैँले तिनीहरूलाई तिनीहरूको क्षमताले नभ्याउने कुरा गर्न बाध्य पारिरहेको हुँदैनस्, बरु तिनीहरूको वास्तविक अवस्थाअनुसार व्यवहार गरिरहेको हुन्छस्। के यो परमेश्‍वरका वचनहरूद्वारा समस्याहरू समाधान गर्नु होइन र? के यो मानिसहरूले वास्तविक जीवनमा सामना गर्ने कठिनाइहरूलाई तिनीहरूको स्थितिका आधारमा समाधान गर्नु होइन र? (हो।)

कति मानिसहरू आफ्नो कर्तव्य निर्वाहमा सधैँ झारा टार्छन् र कुनै जिम्मेवारी देखाउँदैनन्, तिनीहरू सधैँ आधिकारिक ढङ्गले प्रस्तुत हुन्छन्, अहङ्कारी, आत्मधर्मी, र अरूसँग सहकार्य गर्न असक्षम हुन्छन्, अनि तिनीहरूले मण्डलीको काममा नोक्सान पुऱ्याउँछन् तर अलिकति पनि ग्लानि महसुस गर्दैनन्। त्यस्तो अवस्था देख्दा, झूटो अगुवाले यसो भन्दै त्यो समस्या सम्हाल्न र सुल्झाउन थाल्छ, “यो व्यक्तिले यो काममा एकदमै महत्त्वपूर्ण भूमिका खेल्छ। उसको ठाउँ लिने अलिक उपयुक्त व्यक्ति कोही पनि छैनजस्तो देखिन्छ, त्यसैले हामीले उसका कठिनाइहरू समाधान गर्न ऊसँग सङ्गति गर्नुपर्छ।” सङ्गतिको दौरान, त्यो झुटो अगुवाले त्यो व्यक्ति आफ्नो कर्तव्य निर्वाह गर्न पटक्कै चाहँदैन भन्ने पत्ता लगाउँछ। ऊ सांसारिक कुराहरू पछ्याउन, र आफ्नो करियरबाट पैसा कमाएर राम्रो जीवन जिउन चाहन्छ, र उसलाई कर्तव्य निर्वाह गर्न लगाइँदा आफूबाट अत्यधिक माग गरियो भन्‍ने ठान्छ। उसलाई परमेश्‍वरका घरमा आफ्नो कर्तव्य निर्वाह गर्नु भनेको हरेक दिन व्यस्त हुनु हो, र आफ्नो व्यक्तिगत पारिवारिक जीवन नष्ट गर्नु मात्र नभई परिवारका सदस्यहरूसँग सम्बन्ध कायम राख्न असम्भव बनाउनुसमेत हो, र यदि कर्तव्य निर्वाह गर्दा सिद्धान्तहरू उल्लङ्घन भयो भने काटछाँटसमेत भोग्‍नुपर्छ भन्ने लाग्छ। उसलाई यस्तो जीवन साह्रै तितो लाग्छ र ऊ त्यसरी जिउन चाहँदैन। समस्या प्रस्ट छ: उसको व्यवहारले ऊ अविश्‍वासी हो भन्ने देखाउँछ। तर झुटो अगुवाले त्यो कुरा कसरी सम्हाल्छ? झुटो अगुवाले सोच्छ, “यो व्यक्ति गैरविश्‍वासीहरूमाझ प्रतिभावान् छ; ऊजस्तो व्यक्ति भेट्टाउनु सजिलो छैन। उसको स्थिति समस्याजनक बनेको छ; मैले आफ्नो हातको सबैभन्दा व्यस्त कामलाई थाती राखेर तुरुन्तै ऊसँग सङ्गति गर्नुपर्छ, र उसलाई यो समस्या समाधान गर्न मद्दत गर्नुपर्छ। यसलाई कसरी समाधान गर्ने? परमेश्‍वरका वचनहरू सबैभन्दा शक्तिशाली छन्; पहिला त म उसलाई कर्तव्य निर्वाह गर्नप्रतिको उसको अनिच्छुकता हल गर्न परमेश्‍वरका वचनका केही खण्ड पढेर सुनाउनेछु।” झुटो अगुवाले उसलाई भन्छ, “विपत्तिहरू आएकाले मानिसहरूले अब राम्रो जीवन जिउन सक्दैनन्। तिमी अझै करियरमार्फत पैसा कमाएर सरल पारिवारिक जीवन जिउन चाहन्छौ, तर चाँडै नै सारा संसार अस्तव्यस्त हुनेछ, र कुनै सामान्य परिवार बाँकी रहनेछैन। के तिमी यी कुराहरु छर्लङ्गै देख्न सक्दैनौ? तिमीले परमेश्‍वरलाई अझ धेरै प्रार्थना गर्नुपर्छ। परमेश्‍वरलाई प्रार्थना गर्दा तिमीलाई विश्‍वास मिल्नेछ। तिमीले परमेश्‍वरका वचनहरू अझ धेरै खानु र पिउनु पनि पर्छ। केही पटक परमेश्‍वरका वचनहरू खाएपछि र पिएपछि, तिम्रो समस्या समाधान हुनेछ।” त्यसपछि, उसले त्यो व्यक्तिसँग पढ्न र सङ्गति गर्न परमेश्‍वरका वचनका पाँच-दसवटा खण्ड खोज्छ। त्यो व्यक्तिले जवाफ दिन्छ, “भो, सङ्गति पुग्यो। म परमेश्‍वरका यी सबै वचन बुझ्छु; म तिमीभन्दा बढी शिक्षित छु। देखावा नगर।” दिनभरि सङ्गति गरेर पनि केही समाधान हुँदैन। झुटो अगुवाले मनमनै सोच्छ, “मैले मण्डलीको काम धेरै वर्षदेखि गर्दै आइरहेको छु; मलाई लाग्दैन कि म तिम्रो समस्या समाधान गर्न सक्दिनँ।” साँझमा, उसले तुरुन्तै फेरि सङ्गतिलाई निरन्तरता दिन्छ, “तिमीले परमेश्‍वरलाई प्रेम र आराधना गर्नुपर्छ! तिमीसँग मानकअनुरूपको सृजित प्राणी बन्ने आशा छ। यो कर्तव्य पाउनु सजिलो छैन; तिमीले यो अवसरको कदर गर्नैपर्छ, किनभने यदि तिमीले यो अवसर गुमायौ भने अर्को अवसर कहिल्यै पाउनेछैनौ। तिम्रो क्षमता र अवस्था एकदमै राम्रो भएकोले, तिमीले आफ्नो कर्तव्य निर्वाह नगर्नु दुःखद कुरा हुनेछैन र? तिम्रो जस्तो प्रतिभा भएको व्यक्तिलाई परमेश्‍वरका घरमा प्रवर्द्धन र प्रयोग गर्नुपर्ने हुन्छ; यहाँ तिमीसँग ठूला सम्भाव्यताहरू छन्!” त्यो व्यक्तिले भन्छ, “यो कुरा नगर। यदि तिमीले मलाई मेरो कर्तव्य निर्वाह गर्न लगायौ भने, मेरो मनोवृत्ति उही रहनेछ। यदि मलाई त्यसो गर्न दिइएन भने, म तुरुन्तै छोडेर जानेछु। यहाँ बस्नका लागि मैले बिन्ती बिसाएको होइन!” झुटो अगुवाले सबै शब्द भनी सकाउँछ तर त्यो व्यक्तिलाई मनाउन र उसको समस्या हल गर्न सक्दैन। किन त? किनभने उसले त्यो व्यक्तिको सारगत समस्या के हो भनेर छर्लङ्ग देख्न सक्दैन। त्यो व्यक्ति आफ्नो कर्तव्य निर्वाह गर्दा मनलागेअनुसार लापरवाह हुन्छ, मनलागेअनुसार जालझेल गर्छ, र मनलागेअनुसार झारा टार्छ; ऊ जे काम गर्दा पनि गैरजिम्मेवार हुन्छ। ऊ केही समस्याहरू हल गर्नका लागि कति पनि थप प्रयास गर्न वा थप कुरा भन्न चाहँदैन, उसलाई त्यो समस्याजनक र कष्टप्रद लाग्छ। उसलाई आफ्नो कर्तव्य कसरी मानकअनुरूप हुने तरिकाले निर्वाह गर्ने र कसरी उचित तरिकामा कार्य गर्ने भनेर प्रस्ट रूपले थाहा हुन्छ तर ऊ यसरी अभ्यास गर्न अनिच्छुक हुन्छ। तैपनि, ऊ परमेश्‍वरको घरमा आफ्नो कर्तव्य निर्वाह गरिरहन्छ। यो अवस्थाको प्रकृति के हो? यहाँ समस्या के हो? (ऊ आशिष् पाउने र सौदा गर्ने अभिप्रायले आएको थियो।) ऊ यस्तो आशा बोकेर आएको थियो; यस्ता मानिसहरूलाई अवसरवादी भनेर चिनिन्छ। तिनीहरू भन्छन्, “मैले सुनेको संसार चाँडै अन्त हुँदै छ अरे, ठूलो सर्वनाश हामीमाथि मडारिरहेको छ रे, त्यसैले म अबउसो काममा जानुपर्दैन; जे भए पनि मैले प्रशस्तै पैसा कमाइसकेको छु। साथै म परमेश्‍वरका घरमा सित्तैमा खान र आफ्नो स्थान सुरक्षित गर्न आउन पनि सक्छु, ताकि मैले पछि आशिष् पाउने आशा पाउन सकूँ।” कर्तव्य निर्वाह गर्नमा तिनीहरूको मनोवृत्ति र अभिप्रायलाई हेर्दा, परमेश्‍वरप्रतिको तिनीहरूको विश्‍वास अवसरवादी हुन्छ; तिनीहरू परमेश्‍वरका घरमा साँचो आस्थाले नभई सित्तैमा खान पाइन्छ भनेर आएका हुन्छन्। कर्तव्य निर्वाह गर्दा तिनीहरूको मनोवृत्ति एकदमै बेवास्ते हुन्छ। तिनीहरूलाई प्रयोग गर्न मण्डलीले तिनीहरूलाई फकाउनुपर्ने र तिनीहरूसँग वार्ता गर्नुपर्ने हुन्छ, र पनि तिनीहरू कर्तव्य राम्ररी निर्वाह गर्दैनन्। के विवेकसमेत नहुने व्यक्तिले साँच्चै कर्तव्य निर्वाह गर्न सक्छ त? ऊ केवल अवसरवादी भइरहेको वा सित्तैमा केही पाउन खोजिरहेको हुन्छ, ऊ अविश्‍वासी हो। यो समस्याका दुइटा पक्षहरूको प्रकृतिलाई हेर्दा, यसलाई समाधान गर्ने प्रयासमा के झुटो अगुवाले यसको सार बुझ्यो त? (बुझेन।) उसले त्यो समस्याको सार छर्लङ्ग देख्न नसकेर अझै त्यो व्यक्तिलाई साँचो विश्‍वासी, केवल सत्यताको बुझाइ नभएको, सानो कद भएको, अस्थायी रूपमा कमजोर र सहयोग चाहिएको व्यक्ति ठान्यो। यी दृष्टिकोणबाट, उसले सङ्गति र मद्दत गर्ने प्रयास गर्‍यो, तर उसलाई यसो भनियो, “यो कुरा नगर। तिमीले भनेका ती धर्मसिद्धान्तहरू व्यर्थ छन्। मलाई त्यो सब थाहा छ, म तिमीले भन्दा धेरै बुझ्छु। तिमी साँच्‍चिकै कतिवटा धर्मसिद्धान्त बुझ्छौ र? तिमी कति शिक्षित छौ र? तिमीले जति खाना खाएका छौ त्योभन्दा बढी त मैले पुस्तकहरू नै पढेको छु!” उसको प्रकृति आफै प्रकाश भएको छ, छैन त? त्यो झुटो अगुवा अझै आफूले काम गरिरहेको ठान्छ, तर त्यो व्यक्ति वास्तवमा अविश्‍वासी हो भनेर थाहा पाउँदैन। अविश्‍वासीहरूले परमेश्‍वरका घरमा कर्तव्य निर्वाह गर्दा, तिनीहरूको श्रमसमेत मानकअनुरूप हुँदैन। के यस्ता मानिसहरूलाई राखिराख्नुपर्छ त? (पर्दैन।) त्यसैले, परमेश्‍वरका घरमा यस्तो व्यक्ति सम्हाल्‍ने सिद्धान्त यही हो: यदि ऊ श्रम गर्न सक्षम र इच्छुक छ भने, उसलाई राख्; यदि ऊ इच्छुक छैन भने, उसलाई तुरुन्तै पखाल्, उसलाई बस्ने आग्रह गर्ने वा अर्ती दिने काम नगर्। के त्यो झुटो अगुवालाई यो सिद्धान्त थाहा छ? थाहा छैन। ऊ मृतकलाई जीवितजस्तो व्यवहार गर्छ, त्यसलाई खुवाउँछ र पानी पिलाउँछ; के त्यो मूर्खता होइन र? झुटा अगुवाहरू यस्तै मूर्ख कामकुरा गर्छन्।

झुटा अगुवाहरू मानिसहरूले जीवन प्रवेशमा सामना गर्ने कठिनाइ र समस्याहरू समाधान गर्न सक्षम हुँदैनन्

विभिन्न परिस्थितिमा, जब भिन्नभिन्न मानिसहरूले विभिन्न स्थिति र प्रकटीकरणहरू प्रकट गर्छन्, तब झुटा अगुवाहरू सधैँ यी प्रकटीकरणहरूको सार बुझ्न र तीबाट उत्पन्न हुने समस्याहरू हल गर्न सक्दैनन्। तिनीहरूले सत्यता नबुझ्ने हुनाले, तिनीहरू गलत तरिकाले संज्ञा दिन्छन् र मनमानी व्यवहारमा संलग्न हुन्छन्, र यसरी अस्थायी रूपमा कमजोर हुने वा कहिलेकाहीँ मात्र नकारात्मक हुनेहरूलाई गलत रूपमा अविश्‍वासी र परमेश्‍वरलाई विश्‍वासघात गर्ने मानिस ठान्छन्। तर यसबीच, सतही रूपमा केही प्रतिभा हुने, र सरल काम गर्न र केही प्रयास लगाउन सक्ने अविश्‍वासीहरूलाई चाहिँ साथ दिइनुपर्ने मुख्य लक्षित पात्र मानिन्छ। यी मानिसहरू आफू कर्तव्य निर्वाह गर्न अनिच्छुक भएको कुरा सिधै बताउन लजाउँछन्, तर झुटा अगुवाहरू यो कुरा छर्लङ्गै देख्न सक्दैनन् र तिनीहरूलाई त्यहीँ बस्नका लागि मनाउन लागिपर्छन्। झुटा अगुवाहरूले मूर्ख कामबाहेक अरू केही गर्दैनन्; दुष्ट मानिसहरूले मण्डलीलाई बाधा दिन्छन्, तैपनि तिनीहरूले त्यो थाहा पाउँदैनन् र त्यो समस्यालाई सम्बोधन गर्दैनन्। के यो मनमानी व्यवहारमा संलग्न हुनु होइन र? झुटा अगुवाहरूको मनमानी व्यवहार कसरी उत्पन्न हुन्छ? तिनीहरूमा परमेश्‍वरका वचनहरू बुझ्ने क्षमता हुँदैन र तिनीहरू सत्यता बुझ्दैनन्, त्यसैले विभिन्न परिस्थितिहरू सामना गर्दा, तिनीहरू आफूले बुझ्ने सबैभन्दा सतही धर्मसिद्धान्तहरूको सहारा लिन्छन्, र तिनलाई बारम्बार यसरी लागू गर्छन् कि त्यसबाट अवरोध र बाधा मात्र पैदा हुन्छ। प्रायः तिनीहरूले मानिसहरूको जीवन प्रवेशमा आइपर्ने कठिनाइहरू हल गर्न नसक्ने र मानिसहरूलाई कमजोरबाट बलियो हुन मद्दत गर्न नसक्ने मात्र होइन, तिनीहरूले त मानिसहरूलाई परमेश्‍वरबारे धारणा र गलतफहमीहरू पाल्ने अनि मण्डलीले तिनीहरूको सेवाको फाइदा लिन तिनीहरूको भर्ती गर्न खोज्दै छ भन्‍ने सोच्‍नेसमेत तुल्याउँछन्, र यसरी परमेश्‍वरका घरमा प्रतिभावान् व्यक्तिहरू नै छैनन् जस्तो, र यसले उपयुक्त मानिसहरू भेट्टाउनै सक्दैन जस्तो गराउँछन्। झुटा अगुवाहरूको कामले उत्पन्न गर्ने नकारात्मक प्रभाव यही हो। यो कसरी उत्पन्न हुन्छ? (झुटा अगुवाहरूले सत्यता बोध गर्न सक्दैनन्, सत्यता बुझ्दैनन्, र परिस्थितिहरू सामना गर्नुपर्दा, तिनीहरूले प्रावधानहरू मात्र लागू गर्छन्।) तिनीहरूले सत्यता बोध गर्न सक्दैनन्, तिनीहरूले केही अरट्ठ शब्द र भनाइहरू कण्ठ गर्न मात्र सक्छन्। तिनीहरूमा सत्यताको वास्तविक अनुभवात्मक बुझाइ र कदर हुँदैन। त्यसैले, जब अन्त्यमा समस्याहरू खडा हुन्छन्, तब तिनीहरूले केही नीरस वाक्यांशहरू मात्र भन्न सक्छन्: “परमेश्‍वरलाई प्रेम गर”; “इमानदार बन”; “परिस्थितिहरू सामना गर्नुपर्दा आज्ञाकारी र समर्पित होऊ”; “आफ्नो कर्तव्य राम्ररी निर्वाह गर”; “तिमीले बफादार हुनुपर्छ”; “तिमीले देहविरुद्ध विद्रोह गर्नैपर्छ”; “तिमीले परमेश्‍वरका लागि आफूलाई अर्पित गर्नुपर्छ।” तिनीहरू आफूलाई सुशोभित पार्न यी खोक्रा धर्मसिद्धान्त, नारा, र भनाइहरू प्रयोग गर्छन्, अनि अरूलाई प्रभावित पारेर तिनीहरूमा सकारात्मक प्रभाव पार्ने आशा राख्दै तिनीहरूलाई पनि तिनै कुराहरू सिकाउँछन्—तर त्यसले कुनै नतिजा र कुनै परिवर्तन ल्याउँदैन। तसर्थ, झुटा अगुवाहरू कुनै पनि काम पूरा गर्न असक्षम हुन्छन्। तिनीहरूले परमेश्‍वरका चुनिएका मानिसहरूको जीवन प्रवेशमा आइपर्ने कठिनाइहरू समाधान गर्नसमेत सक्दैनन् भने, तिनीहरूले कसरी मण्डलीको सही तरिकाले अगुवाइ गर्न सक्छन् र?

मानिसहरूले वास्तविक जीवनमा विभिन्न कठिनाइहरू सामना गर्दा अनि तीसँग कसरी जुध्ने, र कसरी सत्यता अभ्यास गर्ने भनेर नजान्दा, ती समस्याहरू समाधान गर्न परमेश्‍वरका वचनहरूमा सत्यता खोज्नुपर्छ। यदि सानो कद भएको व्यक्तिलाई परमेश्‍वरका वचनहरूमा सत्यता कसरी खोज्ने भनेर पनि थाहा छैन, र परमेश्‍वरका सान्दर्भिक वचनहरू कसरी खोज्ने भनेर पनि थाहा छैन भने, उसले त्यो समस्या हल गर्नहेतु सङ्गति गर्न सत्यता बुझ्नेहरूलाई भेट्नुपर्छ, र सँगसँगै परमेश्‍वरका सान्दर्भिक वचनहरू कसरी खोज्ने र कसरी सत्यता बुझ्ने भनेर प्रशिक्षित पनि हुँदै जानुपर्छ। यसको अर्थ सिद्धान्त र परमेश्‍वरले माग गरेका मानकहरू के-के हुन्, परमेश्‍वरले यो मामिलालाई कसरी परिभाषित गर्नुहुन्छ र यस सम्बन्धमा के माग गर्नुहुन्छ, अनि यसमा कुनै विशेष विवरणहरू व्याख्या गरिएका छन् कि भनेर परमेश्‍वरका वचनहरूमा खोजी गर्नु हो। यदि परमेश्‍वरका वचनहरू यो विषयबारे अलिक सरल छन्, र तिनले विस्तृत उदाहरणहरू नदिई सिद्धान्तहरूको सारांश मात्र दिन्छन् भने, तैँले मनन गर्न सिक्नुपर्छ। यदि तैँले मनन गरेर बुझ्न सक्दैनस् भने, सङ्गति गर्न अझ धेरै मानिसहरू खोज्, भेलाहरूमा सङ्गति गर्, अनि आफ्नो कर्तव्य निर्वाह गर्ने क्रममा खोजबिन र खोजी गर्, अन्तर्दृष्टि र ज्योति प्राप्त गर्, अनि यसरी अहिलेको समस्याको सार के हो भनेर क्रमिक रूपमा बुझ्। अन्त्यमा, यी कठिनाइहरूको समाधान गर्न परमेश्‍वरका वचनका सिद्धान्तहरूअनुसार प्रवेश गर्। उदाहरणका लागि, कति मानिसहरू अल्छी हुन्छन् र आफ्नो कर्तव्य निर्वाह गर्नका लागि कहिल्यै शक्ति बटुल्न सक्दैनन्; तर खाने, पिउने र रमाइलो गर्ने कुरा गर्छन्, र तिनीहरूमा चमक आउँछ र तिनीहरू जोसजाँगरले भरिन्छन्, मानौँ अचानक तिनीहरूको आत्मा बलियो भएको छ। झुटा अगुवाहरूले यस्ता समस्याहरू कसरी समाधान गर्छन्? तिनीहरूको पनि एउटा विधि हुन्छ: तिनीहरूले यी मानिसहरूलाई खाली समय नदिई अझ धेरै काम दिन्छन्। के यो तरिकाले समस्या समाधान हुन सक्छ? कति मानिसहरू आफूलाई दिइएको काम अलिकति पनि गर्न मन गर्दैनन्; तिनीहरू सित्तैमा केही पाउन मात्र चाहन्छन्, र कुनै पनि काम फिटिक्कै नगर्नु नै सबैभन्दा राम्रो हो भन्ने सोच्छन्! असाध्यै अल्छे मानिसहरूको समस्या के हो? त्यो तिनीहरूको प्रकृति सारसँग, तिनीहरू सकारात्मक कुराहरूलाई प्रेम गर्छन् कि गर्दैनन् भन्नेसँग अनि तिनीहरूका रुचि र पछ्याइहरूसँग सम्बन्धित कुरा हो। कति मानिसहरूमा थोरथोरै क्षमता हुन्छ; यदि तिनीहरू कुनै बोझ नदिइएको साधारण अनुयायी मात्र हुन् भने, तिनीहरूमा काम गर्ने ऊर्जाको कमी हुन्छ र तिनीहरूलाई त्यसमा कुनै रुचि लाग्दैन। तर, तिनीहरूको क्षमता र तिनीहरूले निर्वाह गर्नसक्ने कर्तव्यअनुसार, यदि तिनीहरूलाई सुपरिवेक्षक हुने बोझ दिइयो, केही उपाधि लिन र केही दायित्वहरू लिन दिइयो भने, काममा तिनीहरूको रुचि बढ्छ। कहिलेकाहीँ, जब तिनीहरू आफ्ना काममा गैरजिम्मेवार बन्छन् वा अल्छी गर्छन्, तब तिनीहरूलाई काटछाँट गर्न सकिन्छ; अरू बेला, तिनीहरूलाई केही हौसला दिन र प्रशंसा गर्न पनि सकिन्छ। यसरी, इज्जतको ख्याल गर्ने, हैसियत मन पराउने र चापलुसी गरिँदा रमाउने ती मानिसहरूले आफ्नो कर्तव्य निर्वाह गर्ने ऊर्जा प्राप्त गर्छन्। तिनीहरू आफूमा सुस्त हुने सोचाइ आउँदा यस्तो सोच्छन्, “हैसियतको खातिर, आफूले बोक्ने बोझको खातिर, मैले राम्रो गर्नैपर्छ।” यसरी, यस्ता मानिसहरूको अल्छीपन आंशिक रूपमा समाधान गर्न सकिन्छ। झुटा अगुवाहरूले कर्तव्य निर्वाहका क्रममा उत्पन्न हुने मानवतासँग सम्बन्धित समस्याहरू वा जीवन प्रवेशसम्बन्धी स्थितिहरू सामना गर्दा, तिनीहरूलाई त्यो समाधान गर्न एकदमै कठिन र चुनौतीपूर्ण लाग्छ। तिनीहरूलाई ती स्थिति र समस्याहरू कसरी समाधान गर्ने, वा लक्षित समाधानका लागि परमेश्‍वरका कुन वचनहरू प्रयोग गर्ने भनेर थाहै हुँदैन। धेरैजसो समय, तिनीहरूको शैली मानिसहरूलाई राम्रोसँग काम गर्न मनाउने वा फकाउने मात्र हुन्छ; यदि मनाउँदा वा फकाउँदा भएन भने, तिनीहरू रिसाउन र उनीहरूलाई काटछाँट गर्नतर्फ लाग्छन्। यदि उनीहरूलाई काटछाँट गर्दा भएन भने, तिनीहरूले परमेश्‍वरका कठोर वचनका केही खण्ड चेतावनीका रूपमा पढेर सुनाउँछन्, र मानिसहरूलाई उनीहरू सच्चिनुपर्छ भनेर थाहा दिन्छन्। यदि त्यसले पनि कुनै प्रभाव पारेन भने, तिनीहरूको अन्तिम उपाय भनेको कसैलाई खटाएर उनीहरूको निगरानी र व्यवस्थापन गराउनु हो। तिनीहरूसँग यी केही तरकिब मात्र हुन्छन्, र यदि यी तरकिबले पनि काम गरेनन् भने, तिनीहरूसँग कुनै विकल्प बाँकी रहँदैन।

सङ्क्षेपमा भन्‍नुपर्दा, झुटा अगुवाहरूले आफ्नो काममा भोग्ने समस्या जे भए पनि, तिनीहरूले उक्त समस्याको सार छर्लङ्ग देख्न सक्दैनन्, र तिनीहरूलाई विभिन्न मानिसहरूको साँचो स्थिति र पृष्ठभूमि बुझ्न गाह्रो हुन्छ, तिनीहरूले समस्याको जड कहाँ छ वा त्यसलाई सर्वोचित तरिकाले समाधान गर्न कहाँबाट सुरु गर्ने भनेर छर्लङ्गै बुझ्न झनै सक्दैनन्। तिनीहरूमा समस्याहरू समाधान गर्ने यी सिद्धान्त र विधिहरूको कमी हुन्छ, त्यसैले झुटा अगुवाहरूको कामले विविध वास्तविक समस्याहरू समाधान गर्न सक्दैन। तिनीहरू केही धर्मसिद्धान्तहरू प्रचार गर्न, केही नाराहरू फलाक्‍न, केही प्रावधानहरू पालन गर्न र झारा टार्न मात्र सक्छन्। यस्ता मानिसहरू कसरी मण्डलीको अगुवाइको काममा योग्य हुन सक्छन्? तिनीहरूले जति नै प्रशिक्षण लिए पनि वा जति नै वर्ष विश्‍वास गरे पनि तिनीहरू मण्डलीको अगुवाइको काममा योग्य हुनेछैनन्। के तिमीहरूले यसका कुनै उदाहरणहरू भेट्टाएका छौ? (हाम्रो मण्डलीमा, अतिथि सत्कारको कर्तव्य निर्वाह गर्ने व्यक्ति थियो, जो सधैँ आलोचनात्मक र आक्रामक टिप्पणीहरू गर्थ्यो, हाम्रो कर्तव्य निर्वाहमा असर पुऱ्याउँथ्यो, अनि अवरोध र बाधाहरू सिर्जना गर्थ्यो। हामीले यो कुरा अगुवालाई रिपोर्ट गरेपछि, उसले हाम्रो वास्तविक समस्या समाधान गरेन, बरु उल्टै हामीले आफूलाई चिन्नुपर्छ र परमेश्‍वरले खडा गर्नुभएको परिवेशप्रति समर्पित हुनुपर्छ भनेर मात्र जिद कस्यो, र यसले गर्दा मण्डलीका काममा असर पुग्यो। त्यो समस्या नेतृत्व परिवर्तन भएपछि मात्र हल भयो।) यो झुटा अगुवाहरूको ठेट प्रकटीकरण हो। यो आम प्रकारको झुटो अगुवा हो: ती जसले दुष्ट व्यक्ति वा ख्रीष्टविरोधीलाई भेट्दा त्यसलाई चिन्न सक्दैन, र अरूलाई धैर्यवान् र सहनशील हुनुपर्छ, अनुभवबाट सिक्नुपर्छ, अनि त्यो दुष्ट व्यक्ति वा ख्रीष्टविरोधीको कुरा मान्नुपर्छ भनेर भन्छन्। तिनीहरू ख्रीष्टविरोधी वा दुष्ट मानिसहरूलाई खुट्ट्याउँदैनन्, न त तिनीहरूलाई केही नै गर्छन्। ख्रीष्टविरोधीहरू प्रकट हुने तरिकाहरूबारे धेरै सङ्गति गरेपछि, सत्यता बुझ्ने हरव्यक्ति अब तीमध्ये केहीलाई पहिचान गर्न सक्षम भएको हुनुपर्छ। तर के त्यस्ता झुटा अगुवाजस्ता मानिसहरूले त्यो सङ्गति कसरी ख्रीष्टविरोधीका प्रकटीकरणहरूसँग मिल्छ भनेर खोज्न सक्छन्? के तिनीहरूले ख्रीष्टविरोधीहरू खुट्ट्याउन सक्छन्? (सक्दैनन्।) अनि तिनीहरूले ख्रीष्टविरोधीहरू खुट्ट्याउन नसक्नुको नतिजा के हुन्छ? ख्रीष्टविरोधीले तिनीहरूबाट शक्ति खोस्ने, तिनीहरूले ख्रीष्टविरोधीलाई मण्डली नियन्त्रण गर्न दिने, र अन्त्यमा, ख्रीष्टविरोधीले स्वतन्त्र राज्य स्थापित गर्दा तिनीहरूले केही पनि नगर्ने सम्भावना हुन्छ। यदि तिनीहरूले ख्रीष्टविरोधीलाई खुट्ट्याउन सक्दैनन् भने, तिनीहरूले कुनै हालतमा पनि ख्रीष्टविरोधीलाई आफ्नो शत्रुका रूपमा व्यवहार गर्ने र उसलाई खुलासा गर्ने, खुट्ट्याउने, र निकाल्ने गर्दैनन्; यदि तिनीहरूले ख्रीष्टविरोधीलाई खुट्ट्याउन सक्दैनन् भने, तिनीहरूले धैर्य र सहनशीलताका साथ ख्रीष्टविरोधीलाई आफ्नो दाजुभाइ वा दिदीबहिनीका रूपमा व्यवहार गर्ने सम्भावना धेरै हुन्छ, जसको फलस्वरूप मण्डलीमा ख्रीष्टविरोधी शक्तिमा आउँछ र उसले त्यहाँ नियन्त्रण जमाउँछ। त्यसैले, ख्रीष्टविरोधीहरूलाई खुट्ट्याउन नसक्नुका परिणामहरू अड्कल गर्नै नसकिने गरी गम्भीर हुन्छन्। झुटा अगुवाहरू सत्यता बुझ्दैनन्; तिनीहरूले भिन्नभिन्न मानिसहरूको सार खुट्ट्याउन सक्दैनन्। तिनीहरूले गर्ने भनेकै शब्द र धर्मसिद्धान्तहरू प्रचार गर्नु र प्रावधानहरू लागू गर्नु, सबैप्रति प्रेम दर्साउँदै, हरेकलाई पश्‍चात्ताप गर्न दिनु, र हरेकलाई मौका दिनु हो, चाहे त्यो जोसुकै होस्। के यो धर्मका पादरीवर्गको आचरण होइन र? के यो फरिसीहरूको आचरण होइन र? झुटा अगुवाहरूले ख्रीष्टविरोधीहरूसँग आमनेसामने हुँदा सामान्यतया सम्झौता गर्छन् र झुक्छन्, र यो त अरूलाई प्रेमपूर्वक व्यवहार गर्नु हो भनेर दाबी गर्न बहाना वा कारण समेत भेटाउँछन्। कुनै व्यक्ति समस्याजनक छ र ऊ ख्रीष्टविरोधी हो भन्ने थाहा पाउँदा, तिनीहरू न त उसको सामना गर्ने आँट गर्छन्, न त तिनीहरूमा उसलाई खुट्ट्याउने र खुलासा गर्ने साहस नै हुन्छ; झुटा अगुवाहरू ठ्याक्कै यसै गर्छन्। कतिपय दाजुभाइ-दिदीबहिनीले त्यो व्यक्ति दुष्ट वा ख्रीष्टविरोधी हो भनेर खुट्ट्याइसकेपछि समेत झुटा अगुवाहरूले अझै यसो भन्नेछन्, “हामीले मानिसहरूलाई हल्कासित आलोचना वा निन्दा गर्न मिल्दैन। त्यो व्यक्ति आफूलाई समर्पित गर्न एकदमै उत्साही र मूल्य चुकाउन एकदमै इच्छुक छ—ऊ कुनै ख्रीष्टविरोधी वा दुष्ट व्यक्ति होइन। कसैले केही कठोर शब्द बोल्यो भन्दैमा उसलाई दुष्ट भन्नु मिल्दैन, होइन र?” झुटा अगुवाहरू मानिसहरूको सार देख्न सक्दैनन्, न त ख्रीष्टविरोधीहरूका कार्यका नतिजाहरू नै देख्न सक्छन्, र अझै पनि ख्रीष्टविरोधीहरूप्रति प्रेम, सहनशीलता र धैर्य देखाउँछन्, र ख्रीष्टविरोधीहरूलाई चिन्तन गर्न, आफूलाई चिन्न, र साँचो रूपमा पश्‍चात्ताप गर्न हौसलासमेत दिन्छन्। कुनै ख्रीष्टविरोधीले आफूलाई चिन्न जेजसरी प्रयास गरे पनि के उसको प्रकृति परिवर्तन हुन सक्छ? के उसले साँच्चै आफूलाई चिन्न सक्छ? बिलकुलै सक्दैन। ख्रीष्टविरोधीहरूले सतही रूपमा केही कुरा त्यागेको र आफूलाई अलि समर्पित गरेको देखिएला, तर भित्र भने तिनीहरूले महत्त्वाकाङ्क्षा र ठुलठुला योजनाहरू पालेका हुन्छन्। झुटा अगुवाहरूले यस्ता मानिसहरूलाई ख्रीष्टविरोधीका रूपमा छर्लङ्ग देख्न नसक्नुको कारण भनेको झुटा अगुवाहरूले सत्यता नबुझ्नु र भिन्नभिन्न प्रकारका मानिसहरूलाई खुट्ट्याउन नसक्नु हो। तिनीहरू विभिन्न मानिसहरूको प्रकृति सार छर्लङ्ग देख्न सक्दैनन्, न त तिनीहरूलाई भिन्नभिन्न प्रकारका मानिसहरूलाई कसरी व्यवहार गर्ने वा कसरी सम्हाल्ने भन्ने नै थाहा हुन्छ। जब तिनीहरू अरूले ख्रीष्टविरोधीहरूलाई खुलासा गरेको देख्छन्, तब तिनीहरू त्यसमा आबद्ध हुने आँट गर्दैनन्, र ख्रीष्टविरोधीहरूविरुद्ध कदम चाल्न त झनै डराउँछन्, र ख्रीष्टविरोधीहरू चिढिएमा तिनीहरूले प्रतिशोध लिन्छन् भनेर डराउँछन्। ख्रीष्टविरोधीहरूप्रति तिनीहरूको शैली धर्मसिद्धान्त र अर्ती प्रचार गर्नमै सीमित हुन्छ। दुष्ट मानिस र ख्रीष्टविरोधीहरूलाई खुट्ट्याउन नसक्नुबाहेक, झुटा अगुवाहरूले परमेश्‍वरका चुनिएका मानिसहरूमाझ हुने विभिन्न समस्याहरू पनि हल गर्न सक्दैनन्। यसले झुटा अगुवाहरूसँग सत्यताको बुझाइ पटक्कै हुँदैन भन्ने प्रमाणित गर्छ; तिनीहरू वास्तविक समस्याहरू हल गर्न असक्षम हुन्छन् र परमेश्‍वरका चुनिएका मानिसहरूलाई अगुवाइ गरेर सत्यता वास्तविकतामा पुऱ्याउन त झन् सक्दै सक्दैनन्। झुटा अगुवाहरूले चाहे जेसुकै भनून् वा जेसुकै गरून्, तैँले पवित्र आत्माको अन्तर्दृष्टिद्वारा प्रेरित ज्योतिका कुनै वचनहरू सुन्नेछैनस्, झन् तिनीहरूमा कुनै सत्यता वास्तविकता देख्नु त परको कुरा हो। त्यसैले, झुटा अगुवाहरूले मानिसहरूको जीवन प्रवेशका सन्दर्भमा कुनै फाइदा वा मदत दिँदैनन्; तिनीहरूले गर्ने थोरै काममा शब्द र धर्मसिद्धान्तहरू प्रचार गर्नु, नाराहरू फलाक्‍नु, र झारा टार्नु मात्र पर्छन्। तिनीहरू एउटा अगुवाले निभाउनुपर्ने भूमिका पूरा गर्न पूर्ण रूपमा असफल हुन्छन्।

आजको हाम्रो सङ्गति यति नै हो। फेरि भेटौँला!

जनवरी ९, २०२१


अगुवा र कामदारहरूका जिम्‍मेवारीहरू (२)

सुरुमा हामी हाम्रो पछिल्लो भेलाको सङ्गतिको मुख्य विषयवस्तुको समीक्षा गरौँ। (पछिल्लो समय, तपाईँले अगुवा र कामदारहरूका पन्ध्र वटा जिम्मेवारीहरू सूचीबद्ध गर्नुभयो, र मुख्यतः पहिलो दुई जिम्मेवारीहरूबारे सङ्गति गर्नुभयो: पहिलो थियो, मानिसहरूलाई परमेश्‍वरको वचन खान र पिउन तथा बुझ्‍न अनि परमेश्‍वरका वचनहरूको वास्तविकतामा प्रवेश गर्नको निम्ति अगुवाइ गर्ने; दोस्रो थियो, हरेक किसिमका मानिसहरूको स्थितिलाई राम्ररी बुझ्नु र तिनीहरूले आफ्नो वास्तविक जीवनमा सामना गर्ने जीवन प्रवेशसम्बन्धी विविध कठिनाइहरू समाधान गर्ने। तपाईँले यी दुई कुराका आधारमा झूटा अगुवाहरूका सान्दर्भिक प्रकटीकरणहरू चिरफार गर्नुभयो।) यदि तिमीहरू अगुवा भएका भए, तिमीहरूले यी दुई जिम्मेवारीमध्ये कुनचाहिँ निर्वाह गर्न सक्थ्यौ भनेर कहिल्यै विचार गरेका छौ? धेरै मानिसहरू सधैँ आफूसँग केही क्षमता, बुद्धि, र बोझको बोध छ भन्ने सोच्छन्, परिणामस्वरूप अगुवा बन्नका निम्ति होड गर्न चाहन्छन्, र साधारण अनुयायी हुन चाहँदैनन्। त्यसैले, पहिला तैँले यी दुई जिम्मेवारी निर्वाह गर्न सक्छस् कि सक्दैनस्, र कुनचाहिँ जिम्मेवारी निभाउन तँ बढी सक्षम छस् र तैँले कुनचाहिँ सम्हाल्न सक्छस् भनी हेर्। तँमा अगुवा बन्ने क्षमता छ कि छैन, वा तँमा कार्य सामर्थ्य वा कुनै बोझको बोध छ कि छैन भन्ने बारेमा अहिले कुरा नगरौँ, बरु पहिले तैँले यी दुई जिम्मेवारी राम्ररी निर्वाह गर्न सक्छस् कि सक्दैनस् भनी हेरौँ। के तिमीहरूले यो प्रश्‍नबारे कहिल्यै मनन गरेका छौ? कतिले भन्‍न सक्छन्, “मेरो अगुवा बन्ने कुनै योजना छैन, त्यसैले किन मैले यसबारे मनन गर्ने र? मैले केवल आफ्नो काम राम्ररी गर्नुपर्छ—यो प्रश्‍नको मसँग कुनै सम्बन्ध छैन। यो जीवनकालमा, म कहिल्यै अगुवा बन्न चाहन्नँ, अनि म कहिल्यै अगुवा वा कामदारका जिम्मेवारी लिन चाहन्नँ, त्यसैले मैले यस्ता प्रश्‍नहरूबारे कहिल्यै मनन गर्नुपर्दैन।” के यो भनाइ सही हो? (होइन।) तँ अगुवा हुन चाहँदैनस् भने पनि, तँलाई अगुवाइ गर्ने व्यक्तिले यी दुई जिम्मेवारी कति राम्ररी पूरा गरिरहेको छ, उसले आफ्ना जिम्मेवारी पूरा गरेको छ कि छैन, ऊसँग आवश्यक क्षमता, योग्यता, र बोझको बोध छ कि छैन, अनि उसले यी दुई माग पूरा गर्छ कि गर्दैन भनेर के तैँले जान्नुपर्दैन र? यदि तँ यी कुरा बुझ्दैनस् वा छर्लङ्ग देख्न सक्दैनस्, र उसले तँलाई खाल्डोमा हाल्यो भने, के तँलाई त्यो थाहा हुनेछ र? यदि तँ केवल उसलाई अन्योलग्रस्त तरिकाले पछ्याउँछस् र तँ केवल मन्दबुद्धिको होस् भने, यदि तँलाई ऊ झूटो अगुवा हो, वा उसले तँलाई गलत बाटोतिर लगिरहेको छ वा कतातिर लगिरहेको छ भन्ने थाहा भएन भने, तँ खतरामा पर्नेछस्। तैँले अगुवा र कामदारहरूका जिम्मेवारीहरूको दायरा नबुझ्ने हुनाले, अनि झूटा अगुवाहरूलाई खुट्ट्याउन नसक्ने हुनाले, तैँले तिनीहरूलाई अन्योलग्रस्त तरिकाले पछ्याउनेछस्, र तिनीहरूले जे अह्रायो त्यही गर्नेछस्, र तिनीहरूले तँसँग परमेश्‍वरका वचनहरूको सत्यताअनुरूप सङ्गति गर्छन् कि गर्दैनन्, वा त्यो वास्तविकता हो कि होइन भनेर जान्नेछैनस्। तैँले तिनीहरू उत्सासित हुने हुनाले, तिनीहरूले बिहानदेखि बेलुकीसम्म दौडधुप र कडा मेहनत गर्ने हुनाले अनि मूल्य चुकाउन सक्ने हुनाले, र कुनै व्यक्ति कठिनाइमा पर्दा तिनीहरूले उसलाई मद्दत गर्न हात अघि बढाउने, र बेवास्ता नगर्ने हुनाले, तिनीहरू अगुवाका रूपमा योग्य छन् भन्ने सोच्छस्। तँ के जान्दैनस् भने, झूटा अगुवाहरूसँग परमेश्‍वरका वचनहरू बुझ्ने क्षमतै हुँदैन, तिनीहरूले मानिसहरूलाई जति नै लामो समयसम्‍म काम गरे पनि परमेश्‍वरका अभिप्रायहरू बुझ्नेछैनन् वा परमेश्‍वरका मागहरू के हुन् भनेर जान्नेछैनन्, तिनीहरूले धर्मसिद्धान्त के हुन् र सत्यता वास्तविकताहरू के हुन् भनेरसमेत खुट्ट्याउन सक्नेछैनन्, तिनीहरूले शुद्ध रूपमा परमेश्‍वरका वचन र सत्यता बोध गर्न जान्नेछैनन्, न त आफूले कसरी परमेश्‍वरका वचन खानु र पिउनुपर्छ भनेर नै जान्‍नेछन्—यसले तिनीहरू झूटा अगुवा हुन् भन्ने कुरा स्पष्ट पार्छ। झूटा अगुवाहरूले आफूले गर्ने काममा कुनै नतिजा हासिल गर्दैनन्। तिनीहरूले तँसँग सङ्गति गर्नेछन् र झारा टार्नेछन्, तर तँ कस्तो स्थितिमा छस्, तैँले के-कस्ता कठिनाइहरू सामना गर्दै छस्, र ती वास्तवमा समाधान गरिएका छन् कि छैनन् भनेर तिनीहरू स्पष्ट हुनेछैनन्, अनि तँ आफैलाई पनि यी कुराहरू थाहा हुनेछैन। बाहिरबाट हेर्दा त, तिनीहरूले परमेश्‍वरका वचनहरू पढेर तँसँग सत्यताबारे सङ्गति गरेकै हुनेछन्, तर तँ अझै पनि गलत स्थितिमै जिइरहेको हुनेछस्, र तेरो स्थिति सुल्टिएकै हुँदैन। तँलाई जेजस्ता कठिनाइहरू आइपरे पनि, तिनीहरूले आफ्ना जिम्मेवारी पूरा गरेझैँ नै देखिनेछ, तर तिनीहरूको सङ्गति वा सहयोगद्वारा तेरा कुनै पनि कठिनाइहरू हल हुनेछैनन्, र समस्याहरू ज्यूँका त्यूँ रहिरहनेछन्। के यस्तो अगुवा मानकअनुरूपको हुन्छ? (हुँदैन।) त्यसोभए, तैँले यी मामिला खुट्ट्याउन के-कस्ता सत्यताहरू बुझ्नुपर्छ? तैँले अगुवा र कामदारहरूले परमेश्‍वरका वचनका मापदण्डअनुसार हरेक काम गर्ने र हरेक समस्या सुल्झाउने गर्छन् कि गर्दैनन्, तिनीहरूले बोल्ने हरशब्द व्यावहारिक छ कि छैन र परमेश्‍वरका वचनहरूको सत्यतासँग मेल खान्छ कि खाँदैन भनेर बुझ्नुपर्छ। यसका साथै, तैँले आफूलाई विभिन्न कठिनाइ आइपर्दा, समस्या हल गर्ने तिनीहरूको शैलीले तँलाई परमेश्‍वरका वचन बुझ्न र अभ्यास मार्ग प्राप्त गर्नतर्फ डोर्‍याउँछ कि डोर्‍याउँदैन, कि तिनीहरू केही शब्द र धर्मसिद्धान्त मात्र बोल्ने, नारा मात्र फलाक्‍ने, वा तँलाई अर्तीउपदेश मात्र दिने गर्छन् भनेर बुझ्नुपर्छ। कति अगुवा र कामदारहरूले अर्तीउपदेश दिएर, र कतिले भने प्रेरणा दिएर, अनि अरू कतिले चाहिँ खुलासा, दोषारोपण, र काटछाँट गरेर मानिसहरूलाई मद्दत गर्न मन पराउँछन्। तिनीहरूले जे विधि प्रयोग गरे पनि, यदि त्यसले तँलाई साँच्चै सत्यता वास्तविकतामा प्रवेश गर्न, तेरा वास्तविक कठिनाइहरू समाधान गर्नतर्फ डोर्‍याउन, र तँलाई परमेश्‍वरका अभिप्रायहरू के हुन् भनेर बुझाउन सक्छ र यसरी तँलाई आफूलाई चिन्न र अभ्यास मार्ग प्राप्त गर्न सक्षम पार्छ भने, तँलाई भविष्यमा त्यस्तै परिस्थिति आइपर्दा, तँसँग पछ्याउने मार्ग हुनेछ। तसर्थ, कुनै अगुवा वा कामदार मानकअनुरूपको छ कि छैन भनेर मापन गर्ने सबैभन्दा आधारभूत मानक भनेको उसले मानिसहरूका समस्या र कठिनाइहरू हल गर्न सत्यता प्रयोग गर्न सक्छ कि सक्दैन, र तिनीहरूलाई सत्यता बुझ्न र अभ्यासको मार्ग प्राप्त गर्न सक्षम पार्न सक्छ कि सक्दैन भन्ने हो।

पछिल्लो समय, हामीले मोटामोटी रूपमा अगुवा र कामदारहरूका पहिलो र दोस्रो जिम्मेवारीहरूबारे सङ्गति गर्‍यौँ, अनि यी दुई जिम्मेवारीसँग सम्बन्धित झुटा अगुवाहरूका निश्‍चित प्रकटीकरणहरू चिरफार गर्‍यौँ। तिनीहरूका प्रमुख प्रकटीकरणहरू परमेश्‍वरका वचनहरूलाई सतही र बाहिरी रूपमा बुझ्नु र सत्यता बुझ्न नसक्नु हुन्। फलस्वरूप, तिनीहरू अरूलाई परमेश्‍वरका वचन बुझ्न र उहाँका अभिप्राय बोध गर्न डोर्‍याउन सक्दैनन् भन्ने स्पष्टै छ। मानिसहरूलाई कठिनाइहरू आइपर्दा, झूटा अगुवाहरू आफ्ना अनुभवात्मक ज्ञान प्रयोग गरेर ती मानिसहरूसित पछ्याउने मार्ग होस् भनेर उनीहरूलाई सत्यता बुझ्न र वास्तविकतामा प्रवेश गर्न डोर्‍याउन सक्दैनन्, न त तिनीहरू उनीहरूलाई विभिन्न कठिनाइहरूबीच आत्मचिन्तन गर्न र आफूलाई चिन्न, र सँगसँगै यी कठिनाइहरू समाधान गर्न लगाउन नै सक्छन्। त्यसैले आज हामी पहिले जीवन प्रवेशका कठिनाइहरू केके हुन्, र मानिसहरूलाई दैनिक जीवनमा प्रायः आइपर्ने जीवन प्रवेशसित सम्बन्धित विभिन्न प्रकारका कस्ता सामान्य कठिनाइहरू हुन्छन् भन्नेबारे सङ्गति गरौँ। यी कुराहरूको विशिष्ट सारांश निकालौँ। के यसबारे सङ्गति गरिनुपर्छ? (पर्छ।) तिमीहरू अब जीवन प्रवेशसँग सम्बन्धित यी विषयहरूमा केही हदसम्म चासो राख्छौ, होइन त? मैले सुरुमा तिमीहरूसँग अन्तरक्रिया र कुराकानी गर्दा, जे भनिएको भए नि, तिमीहरू भावशून्य र बोधो, सुस्त, र प्रतिक्रिया दिन ढिला थियौ। तिमीहरूले कुनै पनि कुरा नबुझेजस्तो, र तिमीहरूमा कुनै कद नभएजस्तो देखिन्थ्यो, झन् जीवन प्रवेश हुनु त परै जाओस्। अहिले, हामीले व्यक्तिको जीवन स्वभाव परिवर्तन गर्नेसम्बन्धी मामिलाहरूबारे कुरा गर्दा, तिमीहरूमध्ये धेरैजसोले तुलनात्मक रूपमा यो विषयमा अलि चासो राख्छौ, र यसप्रति केही प्रतिक्रिया जनाउँछौ। यो सकारात्मक घटना हो। यदि तिमीहरूले आफ्नो कर्तव्य निर्वाह नगरिरहेका भए, के यी कुराहरू प्राप्त गर्न सक्थ्यौ? (अहँ, हामीले प्राप्त गर्न सक्थेनौँ।) यो परमेश्‍वरको अनुग्रह हो; यो सब उहाँको कृपाले गर्दा हो।

विषयवस्तु दुई: हरेक किसिमका मानिसहरूको स्थितिलाई राम्ररी बुझ्नु र तिनीहरूले आफ्नो वास्तविक जीवनमा सामना गर्ने जीवन प्रवेशसम्बन्धी विविध कठिनाइहरू समाधान गर्ने (भाग दुई)

जीवन प्रवेशसम्बन्धी आठ प्रकारका कठिनाइहरू

अ. आफ्नो कर्तव्य निर्वाहसित सम्बन्धित कठिनाइहरू

जीवन प्रवेशका कठिनाइहरूका सम्बन्धमा, पहिले आफ्नो कर्तव्य निर्वाहसित सम्बन्धित कठिनाइहरूलाई अझ व्यापक रूपमा हेरौँ। तैँले सत्यताको अभ्यास संलग्‍न हुने आफ्नो कर्तव्य निर्वाहमा समस्याहरू सामना गर्दा, र सिद्धान्तअनुसार कामकुरा सम्हाल्न नसक्दा, के यो जीवन प्रवेशमा हुने कठिनाइ होइन र? (हो।) स्पष्ट शब्दमा भन्नुपर्दा, यी त आफ्नो कर्तव्य निर्वाह गर्दा उत्पन्न हुने विभिन्न स्थिति, विचार, दृष्टिकोण, र सोचाइका निश्‍चित बेठीक तरिकाहरू हुन्। त्यसोभए, यस हिसाबमा केकस्ता विशिष्ट कठिनाइहरू हुन्छन्? उदाहरणका लागि, आफ्नो कर्तव्य निर्वाह गर्दा सधैँ झाराटारूवा, धूर्त र सुस्त हुने—के यो कर्तव्य निर्वाहको क्रममा सामान्यतया देखिने र प्रकट हुने स्थिति होइन र? त्यसैगरी, आफ्नो उचित काममा ध्यान पनि नदिने र आफ्नो कर्तव्य निर्वाह गर्दा आफूलाई अरूसँग निरन्तर तुलना गर्ने, आफ्नो कर्तव्य निर्वाह गर्ने स्थानलाई खेलमैदान वा युद्धभूमि ठान्ने, अनि कसैले कर्तव्य निर्वाह गरेपिच्छे “मानक” खोज्नेबारे सोच्ने, र मनमनै यसो भन्ने कुरा पनि छ: “मभन्दा राम्रो को छ र कसले मेरो लड्ने भावना उद्वेलित गर्न सक्छ भनी हेर्नेछु, त्यसपछि आफ्नो कर्तव्य निर्वाहमा कसले राम्रो नतिजा र उच्च दक्षता हासिल गर्छ, र मानिसहरूको हृदय जित्नमा को राम्रो छ भनेर हेर्न, म ऊसँग प्रतिस्पर्धा गर्नेछु, होड गर्नेछु र आफूलाई ऊसँग दाँज्नेछु।” अनि त्यसपछि, आफ्नो कर्तव्य निर्वाहका सिद्धान्तहरू बुझ्ने तर ती पालन गर्न, वा परमेश्‍वरका वचनको सत्यता वा परमेश्‍वरको घरका मागअनुसार कार्य गर्न नचाहने, र सधैँ यसो भन्दै आफ्नो कर्तव्य निर्वाहलाई व्यक्तिगत प्राथमिकताहरूले दूषित पार्न चाहने कुरा पनि छ, “मलाई यो यसरी गर्न मन पर्छ, मलाई यो त्यसरी गर्न मन पर्छ; म यो यसरी गर्न चाहन्छु, म यो त्यसरी गर्न चाहन्छु।” यो जिद्दी मनमौजीपन हो, यो सधैँ आफ्नै इच्छा पछ्याउन चाहनु, र आफ्नै प्राथमिकताअनुसार जसरी मन लाग्छ त्यसरी नै कार्य गर्न चाहनु, परमेश्‍वरको घरका सबै मागलाई बेवास्ता गर्नु, र सही मार्गबाट तर्किन चाहनु हो। के यी कुरा धेरैजसो मानिसहरूले आफ्नो कर्तव्य निर्वाहमा देखाउने वास्तविक प्रकटीकरण होइनन् र? स्पष्ट रूपमै यी सबै समस्याहरूमा आफ्नो कर्तव्य निर्वाहमा आउने कठिनाइहरू समावेश छन्। कृपया यिनमा अरू कुरा थप त। (आफ्नो कर्तव्य निर्वाह गर्दा अरूसँग मिलेर सहकार्य गर्न नसक्नु, र सधैँ आफ्नै नियमकानुनअनुसार चल्नु।) यो पनि कठिनाइ नै हो। आफ्नो कर्तव्य निर्वाह गर्दा अरूसँग मिलेर सहकार्य गर्न नसक्नु, र सधैँ आफ्नै नियमकानुनअनुसार चल्न र अन्तिम निर्णय आफै गर्न चाहनु; समस्याहरू आइपर्दा सुझाव खोज्न र अरूका राय सुन्न आफूलाई नम्र बनाउन चाहनु, तर यसलाई अभ्यास गर्न नसक्नु, र कसैले यो अभ्यास गर्ने कोसिस गर्दा असहज महसुस हुनु—यो एउटा समस्या हो। (कर्तव्य निर्वाह गर्दा आफ्नै हित जोगाउनु, स्वार्थी र नीच हुनु, अनि समस्या पैदा हुँदा त्यो कसरी समाधान गर्ने भनी वास्तवमै आफूलाई थाहा हुनु, तर त्यसको आफूसँग कुनै सम्बन्ध नभएको लाग्नु, त्यसमा केही गलत भएमा त्यसको जिम्मेवारी लिन डराउनु, र फलस्वरूप अघि बढ्ने आँट नगर्नु।) समस्या देख्दा त्यो समाधान नगर्नु, त्यसलाई आफूसँग असम्बन्धित ठान्नु, र त्यसलाई बेवास्ता गर्नु—यो पनि बफादारीविना आफ्नो कर्तव्य निर्वाह गर्नु नै हो। तँ कुनै कामका लागि जिम्मेवार भए पनि वा नभए पनि, यदि तैँले कुनै समस्यालाई छर्लङ्गै देख्न र समाधान गर्न सक्छस् भने, त्यो जिम्मेवारी निर्वाह गर्नुपर्छ। त्यो तँमाथि आइपर्ने तेरो कर्तव्य र काम हो। यदि सुपरिवेक्षकले त्यो समाधान गर्न सक्छ भने, तैँले त्यसको चिन्ता गर्नु पर्दैन, तर यदि उसले समाधान गर्न सक्दैन भने, तैँले अघि बढेर त्यो समाधान गर्नुपर्छ। समस्याहरूलाई ती कसको जिम्मेवारीको दायराअन्तर्गत पर्छ भन्ने आधारमा विभाजन नगर्—यो परमेश्‍वरप्रति अबफादारी हो। अरू केही छ? (आफ्नो कर्तव्य निर्वाह गर्दा, काम गर्न आफ्नो बुद्धि र प्रतिभामा भर पर्नु, अनि सत्यता नखोज्नु।) यस्ता मानिसहरू धेरै हुन्छन्। तिनीहरू सधैँ आफूसँग बुद्धि र क्षमता छ भन्ने सोच्छन्, अनि तिनीहरू आफूलाई आइपर्ने हरकुराप्रति उदासीन हुन्छन्; तिनीहरू पटक्कै सत्यता खोज्दैनन्, र केवल आफ्नै इच्छाअनुसार कार्य गर्छन्, अनि परिणामस्वरूप, तिनीहरू कुनै पनि कर्तव्य उचित ढङ्गले निर्वाह गर्न सक्दैनन्। यी सब कुरा मानिसहरूले आफ्नो कर्तव्य निर्वाह गर्दा सामना गर्ने कठिनाइहरू हुन्।

आ. व्यक्तिले आफ्ना सम्भाव्यता र नियतिलाई कसरी लिन्छ भन्ने कुरासित सम्बन्धित समस्याहरू

व्यक्तिले आफ्ना सम्भाव्यता र नियतिलाई कसरी लिन्छ भन्ने कुरा पनि जीवन प्रवेशसित सम्बन्धित ठूलो समस्या हो। कति मानिसहरूलाई आफूले मुक्ति पाउने आशा छ भन्ने लागेमा तिनीहरू मूल्य चुकाउन इच्छुक हुन्छन्, तर आशा छैन भन्ने लागेमा नकारात्मक बन्छन्। यदि परमेश्‍वरको घरले तिनीहरूलाई बढुवा र संवर्धन गरेन भने, तिनीहरू मूल्य चुकाउन अनिच्छुक हुन्छन्, अनि जिम्मेवारी नलिई केवल झारा टारेर आफ्नो कर्तव्य निर्वाह गर्छन्। तिनीहरूले जे गरे पनि, सधैँ आफ्ना सम्भाव्यता र नियतिबारे ख्याल गर्छन्, र आफूलाई सोध्छन्, “के मैले वास्तवमै असल गन्तव्य पाउनेछु? के परमेश्‍वरका प्रतिज्ञाहरूमा मजस्तो व्यक्तिका सम्भाव्यता र गन्तव्य कस्तो हुनेछ भनेर बताइएको छ?” यदि तिनीहरूले सही जवाफ पाएनन् भने, तिनीहरूमा कुनै कामकुरा गर्ने उत्साह हुँदैन। यदि परमेश्‍वरको घरले तिनीहरूलाई बढुवा र संवर्धन गर्‍यो भने, तिनीहरूमा ऊर्जा भरिन्छ, र तिनीहरू आफूले गर्ने हरकुरामा एकदमै सक्रिय हुन्छन्। तथापि, यदि तिनीहरूले आफ्नो कर्तव्य राम्ररी गर्न सकेनन् र तिनीहरू बर्खास्त भए भने, तिनीहरू तुरुन्तै नकारात्मक बन्छन्, र आफ्नो कर्तव्य त्याग्छन्, सबै आशा मार्छन्। काटछाँटमा पर्दा, तिनीहरू सोच्छन्, “के परमेश्‍वरले मलाई मन पराउन छोड्नुभएको हो? यदि हो भने, उहाँले मलाई संसारलाई पछ्याउनबाट रोक्नुको सट्टा, त्यो कुरा पहिल्यै भन्नुपर्थ्यो!” यदि तिनीहरू बर्खास्त भएमा, यस्तो सोच्छन्, “के तिनीहरूले मलाई तुच्छ ठानिरहेका छैनन् र? कसले मेरो रिपोर्ट गर्‍यो? के मलाई हटाइँदै छ? यदि त्यसो हो भने, तिनीहरूले पहिल्यै त्यसो भन्नुपर्थ्यो!” त्यति मात्र होइन, तिनीहरूको हृदय परमेश्‍वरसँगको लेनदेन, माग, र अनुचित अनुरोधहरूले भरिएको हुन्छ। मण्डलीले तिनीहरूलाई जे गर्ने बन्दोबस्त मिलाए पनि, त्यो काम गर्नका लागि पूर्वशर्तका रूपमा आफूले राम्रो सम्भाव्यता र असल गन्तव्य, साथै परमेश्‍वरका आशिष्‌हरू पाउनुपर्ने ठान्छन्। कम्तीमा पनि राम्रो भाव र मनोवृत्तिले व्यवहार गरिनु, र मान्यता पाउनु नै तिनीहरूले स्वीकार र समर्पण गर्नुका पूर्वशर्तहरू हुन्। के यी कुरा तिनीहरूले आफ्ना सम्भाव्यता र नियतिलाई कसरी लिन्छन् भन्ने कुराका प्रकटीकरण होइनन् र? यिनमा अरू कुरा थप त। (आफ्नो कर्तव्य निर्वाह गर्दा विचलन वा समस्याहरू उत्पन्न भएमा र आफूलाई काटछाँट गरिएमा, तिनीहरू परमेश्‍वरबारे गुनासो गर्छन् र उहाँदेखि सावधान हुन्छन्; तिनीहरू आफूलाई प्रकाश गरिएला र हटाइएला भनेर डराउँछन्, अनि तिनीहरू सधैँ एउटा उम्कने बाटो तयार राख्छन्।) आफूलाई प्रकाश गरिएला र हटाइएला भनेर डराउनु, अनि सधैँ एउटा उम्कने बाटो तयार राख्नु—यी पनि तिनीहरू आफ्ना सम्भाव्यता र नियतिलाई कसरी लिन्छन् भन्ने कुराका प्रकटीकरण हुन्। (जब व्यक्तिले परमेश्‍वरको वचनको खुलासा र चरित्रचित्रण आफूमा लागू हुने देख्छ, वा जब ऊ काटछाँटमा पर्छ र लज्जित महसुस गर्छ, तब उसले आफू भ्रमित, दियाबलस र शैतान हुँ, अनि आफू सत्यता स्विकार्न सक्षम छैनँ भन्ने निष्कर्ष निकाल्छ। अनि आफूसँग मुक्ति पाउने आशा छैन भन्ने निर्धारित गर्दै ऊ नकारात्मक बन्छ।) आफ्नो सम्भाव्यता र नियतिको हकमा, मानिसहरू आफ्ना अभिप्राय र चाहनाहरू पूर्णतया त्याग्न सक्दैनन्। तिनलाई तिनीहरू सबैभन्दा महत्त्वपूर्ण कुराका रूपमा लिन्छन् र सोहीअनुरूप तिनलाई पछ्याउँछन्, र तिनलाई आफूले पछ्याउने हरकुराका लागि प्रेरक शक्ति र पूर्वशर्त मान्छन्। तिनीहरूले न्याय, सजाय, परीक्षा, र शोधनको सामना गर्दा, वा तिनीहरूलाई प्रकाश गरिँदा, वा तिनीहरूलाई खतरनाक परिस्थितिहरू आइपर्दा, तिनीहरू तुरुन्तै सोच्छन्, “के परमेश्‍वर अब मलाई चाहनुहुन्न? के उहाँ मलाई तिरस्कार गर्दै हुनुहुन्छ? उहाँ मसँग एकदमै गम्भीर लबजमा बोल्नुहुन्छ; के उहाँ मलाई मुक्ति दिन चाहनुहुन्न? के उहाँ मलाई हटाउन चाहनुहुन्छ? यदि उहाँ मलाई हटाउन चाहनुहुन्छ भने, मलाई संसारको पछि लाग्नबाट नरोक्नका लागि उहाँले त्यो सक्दो चाँडो, म जवान छँदै बताउनुपर्छ।” यसले तिनीहरूमा नकारात्मकता, प्रतिरोध, विरोध र सुस्तता उत्पन्न गराउँछ। यी कुरा मानिसहरूले आफ्ना सम्भाव्यता र नियतिलाई कसरी लिन्छन् भन्नेसम्बन्धी केही स्थिति र प्रकटीकरण हुन्। यो जीवन प्रवेशसित सम्बन्धित ठूलो कठिनाइ हो।

इ. पारस्परिक सम्बन्धहरूसित सम्बन्धित कठिनाइहरू

अब अर्को पक्ष हेरौँ—पारस्परिक सम्बन्धहरू। यो पनि जीवन प्रवेशसित सम्बन्धित ठूलो कठिनाइ हो। तँ आफूलाई मन नपर्ने, तेरो भन्दा फरक राय राख्ने, तँसित परिचित, तँसँग पारिवारिक सम्बन्ध भएका वा तँलाई दया देखाएका, अनि तँलाई सधैँ तुरुन्तै चेतावनी दिने, र तँसँग साँचो बोल्ने, र तँलाई मद्दत गर्ने मानिसहरूलाई कस्तो व्यवहार गर्छस्, अनि तँ प्रत्येक व्यक्तिलाई निष्पक्ष व्यवहार गर्न सक्छस् कि सक्दैनस्, साथै तँ अरू मानिसहरूसँग विवाद खडा हुँदा, र तिमीहरूमाझ ईर्ष्या र द्वन्द्व उत्पन्न हुँदा, र तैँले सौहार्दपूर्ण अन्तरक्रिया गर्न नसक्दा, वा आफ्नो कर्तव्य निर्वाह गर्ने क्रममा मिलेर सहकार्य गर्नसमेत नसक्दा केकसरी अभ्यास गर्छस्—यी कुरा पारस्परिक सम्बन्धहरूसित सम्बन्धित केही स्थिति र प्रकटीकरण हुन्। अरू कुनै कुरा छन्? (मान्छे खुसी पारिहिँड्ने व्यक्ति हुनु र अर्को व्यक्तिका समस्या पत्ता लाग्दा ऊ चिढिने डरले बताउने आँट नगर्नु।) यो अरूलाई चिढ्याइएला कि भनेर डराउँदा उत्पन्न हुने स्थिति हो। (साथै, कुनै व्यक्तिले अगुवा र कामदारहरूलाई, अनि शक्ति र हैसियत भएकाहरूलाई कसरी व्यवहार गर्छ भन्‍ने कुरा पनि हो।) तँ अगुवा र कामदारहरू, वा शक्ति र हैसियत भएका मानिसहरूलाई कसरी व्यवहार गर्छस्—चिप्लो घसेर वा चापलुसी गरेर कि तिनीहरूलाई सही तरिकाले व्यवहार गरेर—यो तैँले शक्ति र प्रभाव भएकाहरूलाई कसरी व्यवहार गर्छस् भन्ने कुराको विशेष प्रकटीकरण हो। मोटामोटी रूपमा यी कुराहरू नै पारस्परिक सम्बन्धहरूका कठिनाइहरू हुन्।

ई. मानव भावनाहरूसित सम्बन्धित समस्याहरू

मानव भावनाहरूबारे अलिकति कुरा गरौँ। कस्ता मामलाहरू भावनाहरूसँग सम्बन्धित हुन्छन्? पहिलो त, तैँले आफ्नै परिवारका सदस्यहरूलाई कसरी मूल्याङ्कन गर्छस्, र तिनीहरूले गर्ने कामकुराहरूलाई कसरी लिन्छस् भन्‍ने हो। यहाँ “तिनीहरूले गर्ने कामकुरा” मा तिनीहरूले मण्डलीको काममा अवरोध र बाधा दिने, पिठ्यूँपछाडि मानिसहरूको आलोचना गर्ने, तिनीहरू अविश्‍वासीहरूका केही अभ्यासहरूमा संलग्न हुने, इत्यादि कुराहरू स्वतः समावेश हुन्छन्। के तँ यी कामकुराहरूलाई निष्पक्ष रूपमा हेर्न सक्छस्? तैँले तेरो परिवारका सदस्यहरूको मूल्याङ्कन लेख्नुपर्ने हुँदा, के तैँले आफ्ना भावनाहरू पन्छाएर वस्तुगत र निष्पक्ष रूपमा लेख्न सक्छस्? यो तैँले तेरो परिवारका सदस्यहरूलाई कसरी लिन्छस् भन्‍ने कुरासित सम्बन्धित छ। यसका साथै, के तँ आफूसँग मिल्ने वा आफूलाई पहिला मद्दत गरेका मानिसहरूप्रति भावनाहरू पाल्छस्? के तैँले तिनीहरूका क्रियाकलाप र आचरणलाई वस्तुगत, निष्पक्ष, र सही रूपमा हेर्न सक्छस्? यदि तिनीहरूले मण्डलीको काममा अवरोध र बाधा पुर्‍याउँछन् भने, के तैँले त्यो कुरा थाहा पाएपछि तुरुन्तै तिनीहरूको रिपोर्ट वा खुलासा गर्न सक्नेछस्? साथै, के तैँले तुलनात्मक रूपमा आफूनिकटका, वा तेरोजस्तै रुचिहरू बोकेका मानिसहरूप्रति भावनाहरू राख्छस्? के तँसँग तिनीहरूका क्रियाकलाप र व्यवहारलाई निष्पक्ष र वस्तुगत मूल्याङ्कन, परिभाषा, अनि व्यवहार गर्ने तरिका छ? मानौँ, तँसित भावनात्मक सम्बन्ध भएका यी मानिसहरूलाई मण्डलीले सिद्धान्तहरूअनुसार तह लगायो, र यसको परिणाम तेरा आफ्ना धारणाहरूअनुरूप भएनन् भने—तैँले यसलाई कसरी लिनेथिइस्? के तैँले पालन गर्न सक्नेथिइस्? के तँ सुटुक्क तिनीहरूसित अल्झिरहनेथिइस्, अनि के तँ तिनीहरूको बहकाउ र उक्साहटमा समेत परेर तिनीहरूका लागि बहानाहरू बनाउने, तिनीहरूलाई जायज ठहराउने र तिनीहरूको प्रतिरक्षा गर्नेथिइस्? के तँ सत्यता सिद्धान्तहरूलाई उपेक्षा गर्दै र परमेश्‍वरको घरका हितहरूलाई बेवास्ता गर्दै आफूलाई मदत गरेकाहरूलाई सहायता गर्ने र तिनीहरूका लागि गोली थाप्नेथिइस्? के यी विभिन्‍न समस्याहरू भावनासँग सम्बन्धित होइनन् र? कतिपय मानिसहरू भन्छन्, “के भावनाहरू नातागोता र परिवारका सदस्यहरूसँग मात्र सम्बन्धित हुँदैनन् र? के भावनाको दायरामा आफ्ना आमा-बुबा, दाजुभाइ-दिदीबहिनी, र परिवारका अन्य सदस्यहरू मात्र पर्दैनन् र?” होइन, भावनाले मानिसहरूको ठूलो दायरालाई समेट्छ। आफ्नै परिवारका सदस्यहरूलाई निष्पक्ष रूपमा मूल्याङ्कन गर्ने कुरा बिर्सिदे—कतिपय मानिसहरूले त आफ्ना असल साथी र मित्रहरूलाई समेत निष्पक्ष रूपमा मूल्याङ्कन गर्न सक्दैनन्, र यी मानिसहरूबारे बोल्दा तिनीहरूले तथ्यहरू बङ्ग्याउँछन्। उदाहरणका लागि, यदि तिनीहरूको मित्रले आफ्नो उचित काममा ध्यान दिँदैन र आफ्नो कर्तव्यमा सधैँ कुटिल र दुष्ट अभ्यासहरूमा संलग्न रहन्छ भने, तिनीहरूले उसलाई अलिक चुलबुले भनेर व्याख्या गर्नेछन्, र उसको मानवता अपरिपक्व र अझै स्थिर भइनसकेको भनेर भन्‍नेछन्। के यी शब्दहरूभित्र भावनाहरू छैनन् र? यो भावनाहरूले ओतप्रोत भएका शब्दहरू बोल्नु हो। यदि आफूसँग कुनै सम्बन्ध नभएको व्यक्तिले आफ्नो उचित काममा ध्यान दिएन र ऊ कुटिल र दुष्ट अभ्यासहरूमा संलग्न भयो भने, तिनीहरूले उसका बारेमा निकै कठोर कुराहरू भन्‍नेछन्, र उसलाई निन्दा समेत गर्न सक्छन्। के यो भावनाहरूका आधारमा बोल्नु र कार्य गर्नुको प्रकटीकरण होइन र? के आफ्ना भावनाहरूअनुसार जिउने मानिसहरू निष्पक्ष हुन्छन्? के तिनीहरू इमानदार हुन्छन्? (हुँदैनन्।) आफ्ना भावनाहरूअनुसार बोल्ने मानिसहरूमा के समस्या हुन्छ? तिनीहरूले अरूलाई किन निष्पक्ष रूपमा व्यवहार गर्न सक्दैनन्? तिनीहरू किन सत्यता सिद्धान्तहरूमा आधारित भएर बोल्न सक्दैनन्? दुईजिब्रे र आफ्ना शब्दहरूलाई कहिल्यै पनि तथ्यमा आधारित नगर्ने मानिसहरू दुष्ट हुन्छन्। बोल्दा निष्पक्ष नहुनु, सत्यता सिद्धान्तहरूअनुसार नभई सधैँ आफ्ना भावनाहरूअनुसार अनि आफ्नै निम्ति बोल्नु, परमेश्‍वरको घरको कामबारे नसोच्नु, अनि आफ्ना व्यक्तिगत भावना, ख्याति, प्राप्ति, र हैसियतको मात्र रक्षा गर्नु—यो ख्रीष्टविरोधीहरूको चरित्र हो। ख्रीष्टविरोधीहरू यसरी नै बोल्छन्; तिनीहरूले भन्‍ने सबथोक दुष्ट, अनि बाधा र अवरोध ल्याउने खालको हुन्छ। देहका प्राथमिकता र रुचिहरूमाझ जिउने मानिसहरू आफ्ना भावनाहरूमाझ जिउँछन्। आफ्ना भावनाहरूअनुसार जिउने मानिसहरू सत्यतालाई पटक्कै नस्विकार्ने र अभ्यास नगर्ने मानिसहरू हुन्। आफ्ना भावनाहरूका आधारमा बोल्ने र कार्य गर्ने मानिसहरूमा सत्यता वास्तविकता पटक्कै हुँदैन। यदि यस्ता मानिसहरू अगुवा बनेमा, तिनीहरू निस्सन्देह नै झूटा अगुवा वा ख्रीष्टविरोधीहरू हुनेछन्। तिनीहरू वास्तविक काम गर्न असक्षम हुने मात्र होइन, विभिन्‍न दुष्ट कार्यहरूमा पनि संलग्न हुन सक्छन्। तिनीहरू पक्कै पनि हटाइनेछन् र दण्डित हुनेछन्।

उ. देहसुखको लालसा गर्नुसित सम्बन्धित समस्याहरू

देहसुखको लालसा गर्नु पनि गम्भीर समस्या हो। तिमीहरूका विचारमा देहसुखको लालसा गर्नुका केही प्रकटीकरणहरू केके हुन्? तिमीहरूले आफ्नै अनुभवहरूमा देखेका के-कस्ता उदाहरणहरू दिन सक्छौ? के हैसियतका लाभहरूको आनन्द उठाउनु त्यसमा पर्छ? (पर्छ।) अरू केही छ? (आफ्नो कर्तव्य निर्वाह गर्दा कठिन कामभन्दा सजिलो काम रोज्नु, र सधैँ हल्का काम चुन्न चाहनु।) कर्तव्य निर्वाह गर्दा मानिसहरू सधैँ थकाइलाग्दो नहुने, र घरबाहिर गई नानाथरी कुराको सामना गर्नु नपर्ने हल्का काम छान्छन्। यसलाई सजिलो काम छान्‍नु र गाह्रो कामदेखि भाग्‍नु भनिन्छ, र यो देहसुखप्रतिको लालसाको प्रकटीकरण हो। अरू के-के छन्? (कर्तव्य अलिक गाह्रो, अलिक थकाइलाग्दो, र मूल्य चुकाउनुपर्ने हुँदा सधैँ गुनासो गर्नु।) (खानेकुरा र लुगाफाटा, अनि देहसुखमा तल्लीन हुनु।) यी सबै देहसुखप्रतिको लालसाका प्रकटीकरण हुन्। यस्तो व्यक्तिले एकदमै गाह्रो वा जोखिमपूर्ण काम देखेमा, त्यो अरू कसैलाई भिराउँछ; आफूले चाहिँ आरामदायी काम मात्र गर्छ, र आफ्नो क्षमता कमजोर भएको, कार्य क्षमता नभएको, र यो काम वहन गर्न नसक्ने भन्दै बहाना बनाउँछ—जबकि वास्तवमा देहसुखको लालसाले गर्दा त्यस्तो भएको हुन्छ। तिनीहरूले जे काम गरे पनि वा जे-जस्तो कर्तव्य निर्वाह गरे पनि कष्ट भोग्न चाहँदैनन्। यदि तिनीहरूलाई काम सिध्याएपछि बङ्गुरको मासु खान दिइनेछ भनेर भनियो भने, तिनीहरूले त्यो काम एकदमै चाँडो र दक्ष रूपमा गर्छन्, अनि तैँले तिनीहरूलाई हतार गर्न लगाउनु, दबाब दिनु, वा निगरानी गर्नु जरुरी हुँदैन; तर तिनीहरूका लागि बङ्गुरको मासु छैन भने र तिनीहरूले आफ्नो कर्तव्यमा अतिरिक्त समयसम्म गर्नुपर्‍यो भने, तिनीहरू आलटाल गर्छन्, र त्यसलाई पछि सार्न हरप्रकारका कारण खोज्छन् र बहाना बनाउँछन, र केहीबेर त्यसो गरेपछि यसो भन्छन्, “मलाई त चक्कर लाग्यो, मेरो खुट्टा निदायो, म लखतरान भएँ! मेरो पूरै जीउ दुखिरहेको छ, के म एकछिन आराम गरूँ?” यहाँ समस्या के हो? तिनीहरू देहसुखको लालसा गर्छन्। साथै, कुनै कर्तव्य पूरा गर्दा, उनीहरू कठिनाइहरूबारे सधैँ गुनासो गर्छन् र कुनै प्रयास लगाउन चाहँदैनन्, र अलिकति फुर्सद हुनेबित्तिकै तिनीहरू आराम गर्ने, गफ चुट्ने, वा आराम र मनोरञ्‍जनात्मक क्रियाकलापमा भाग लिने गर्छन्। अनि कामको बोझ बढेर तिनीहरूको जीवनको तालमेल र दिनचर्या बिग्रँदा, तिनीहरू दुःखी र असन्तुष्ट हुन्छन्। तिनीहरू गनगन र गुनासो गर्छन्, अनि तिनीहरू आफ्नो कर्तव्य पूरा गर्दा झाराटारुवा बन्छन्। यो देहसुखको लालसा गर्नु हो, होइन र? उदाहरणका लागि, कतिपय महिला आफ्नो जीउडाल सुडौलो बनाइराख्न व्यायाम गर्छन् र आफ्नो सुन्दरताका लागि हरदिन निश्‍चित समयमा सुत्छन्। तथापि, कामले व्यस्त भएर यी तालिकामा व्यवधान हुनेबित्तिकै, तिनीहरू बेखुस हुन्छन्, र भन्छन्, “यो राम्रो होइन; यो जागिरले गर्दा त सब कुरामा साह्रै ढिलाइ हुँदै छ। म यसलाई मेरा व्यक्तिगत मामिलामा असर पार्न दिन सक्दिनँ। म आफूलाई हतार गराउन खोज्ने कसैलाई ध्यान दिनेछैनँ; म आफ्नै तालमा चल्नेछु। योगा गर्ने समयमा योगा गर्नेछु। सुन्दरताका लागि सुत्ने समयमा सुत्नेछु। म यी कुराहरू पहिलेजस्तै गरिरहनेछु। म तिमीहरू सबैजस्तो मूर्ख र मेहनती छैनँ। केही वर्षपछि तिमीहरू सबै साधारण देखिने बुढी आइमाई हुनेछौ, तिमीहरूको शरीर बिग्रनेछ, र तिमीहरू सुडौला रहनेछैनौ। तिमीहरूलाई कसैले पनि हेर्न चाहनेछैन, र तिमीहरूसँग जीवनमा कुनै पनि आत्मविश्‍वास हुनेछैन।” तिनीहरू आफ्नो देहसुख पाउनका खातिर, आफ्नो सुन्दरताका खातिर, आफूलाई अरूले मन पराऊन् भन्‍नका खातिर, र अझ आत्मविश्‍वाससाथ जिउनका खातिर, कर्तव्य निर्वाहमा आफू जति नै व्यस्त भए पनि आफ्ना देहसुख र रुचिहरू त्याग्न मान्दैनन्। यो देहसुखमा लिप्त हुनु हो। कतिपयले भन्छन्, “परमेश्‍वर चिन्तित हुनुहुन्छ, र हामी उहाँका अभिप्रायहरूलाई ख्याल गर्नुपर्छ।” तर यी महिलाहरू भन्छन्, “मैले त परमेश्‍वर चिन्तित हुनुहुन्छ भन्ने देखेकी छैनँ; म चिन्तित भइनँ भने म ठिकै हुनेछु। यदि मैले परमेश्‍वरका अभिप्रायलाई ख्याल गरेँ भने, मेरा अभिप्रायलाई चाहिँ कसले ख्याल गर्नेछ?” के यस्ता महिलाहरूमा कुनै मानवता हुन्छ? के तिनीहरू दियाबलस होइनन् र? कति मानिसहरू यस्ता पनि हुन्छन्, जसको काम जति नै व्यस्त र दबाबपूर्ण भए पनि, त्यसबाट आफ्नो पहिरन शैली र लुगामा असर पर्न दिँदैनन्। तिनीहरू हरदिन घण्टौँ लगाएर मेकअप गर्छन्, र जुत्तासित मिल्दो कुन लुगा लगाउने, अनि ब्यूटी ट्रीटमेन्ट र मसाज कहिले गर्ने भन्ने कुराहरू आफ्नो ठेगानाजत्तिकै स्पष्टसित सम्झन्छन्, र यी कुराहरूबारे कत्ति पनि अन्योलग्रस्त हुँदैनन्। तथापि, तिनीहरूले कति सत्यता बुझ्छन्, अझै पनि कुन सत्यताहरू बुझ्दैनन् वा कुन सत्यतामा अझै पनि प्रवेश गरेका छैनन्, तिनीहरू अझै पनि के-कस्ता कुराहरू झाराटारुवा तरिकाले र बफादारीविना सम्हाल्छन्, तिनीहरूले के-कस्ता भ्रष्ट स्वभावहरू प्रकट गरेका छन्, र जीवन प्रवेशमा संलग्न हुने सत्यतासित सम्बन्धित यस्ता अन्य समस्याहरूका सन्दर्भमा, तिनीहरूलाई कुनै पनि कुरा फिटिक्कै थाहा हुँदैन। तीबारे सोध्दा, तिनीहरू पूरै अनजान हुन्छन्। तर देहसुखसित सम्बन्धित विषयका सन्दर्भमा—खानपान र मनोरञ्जनका बारेमा चाहिँ—तिनीहरू फतरफतर बोलेको बोलेकै गर्न सक्छन्, र तिनीहरूलाई रोक्नसमेत असम्भव हुन्छ। मण्डलीको काम वा तिनीहरूको कर्तव्यमा जति व्यस्तता भए पनि, तिनीहरूको जीवनको दैनिकी र सामान्य स्थितिमा कहिल्यै अवरोध हुँदैन। तिनीहरू आफ्नो दैहिक जीवनका सानातिना कुरामा समेत कहिल्यै लापरवाही गर्दैनन्, तिनीहरू यी कुरालाई पूर्ण रूपमा व्यवस्थित गर्छन्, र अत्यन्तै कठोर र गम्‍भीर हुन्छन्। तर परमेश्‍वरको घरको कामको कुरा आउँदा, मामला जति ठूलो भए पनि र यो कुरा दाजुभाइ-दिदीबहिनीको सुरक्षासँग सम्‍बन्धित नै भए पनि, तिनीहरूले त्यसमा लापरवाही गर्छन्। तिनीहरू परमेश्‍वरको आज्ञासँग सम्‍बन्धित कुराहरू वा आफूले गर्ने कर्तव्यलाई वास्ता गर्दैनन्। तिनीहरू बिलकुलै कुनै जिम्‍मेवारी लिँदैनन्। यो देहसुखमा लिप्त हुनु हो, होइन र? के देहसुखमा लिप्त हुने मानिसहरू कर्तव्य निर्वाह गर्न उपयुक्त हुन्छन्? कसैले कर्तव्य पूरा गर्ने कुरा उठाउनेबित्तिकै, वा मूल्य चुकाउने र कठिनाइ भोग्‍नेबारे बोल्‍नेबित्तिकै, तिनीहरूले टाउको हल्लाइरहन्छन्। तिनीहरूमा अति धेरै कठिनाइ हुन्छन्, तिनीहरू गुनासोका पोका हुन्, र तिनीहरू नकारात्मकताले भरिएका हुन्छन्। यस्ता मानिसहरू बेकारका हुन्, तिनीहरू आफ्ना कर्तव्यहरू निर्वाह गर्न योग्य हुँदैनन् र तिनीहरूलाई हटाइनुपर्छ। जहाँसम्‍म देहसुखको लालसा गर्ने कुरा छ, हामी यसलाई यहीँ छोड्नेछौँ।

ऊ. आफूलाई चिन्नुसित सम्बन्धित कठिनाइहरू

आफूलाई चिन्नु जीवन प्रवेशको सबैभन्दा महत्त्वपूर्ण पक्ष हो। तर धेरैजसो मानिसहरूका लागि आफूलाई चिन्नु सबैभन्दा ठूलो कठिनाइ बन्छ, किनभने तिनीहरू सत्यतालाई प्रेम गर्दैनन् वा त्यसलाई पछ्याउँदैनन्। तसर्थ, सत्यतालाई प्रेम नगर्नेहरूले आफूलाई साँचो रूपमा चिन्न सक्दै सक्दैनन् भन्ने कुरा निश्‍चित छ। आत्म-ज्ञानका पक्षहरू के-के हुन्? पहिलो त आफ्ना बोली र क्रियाकलापहरूमा के-कस्ता भ्रष्ट स्वभावहरू प्रकट हुन्छन् भनी थाहा पाउनु हो। कहिलेकाहीँ, अहङ्कार प्रकट हुन्छ, अरू बेला छलीपन प्रकट हुन्छ, वा सायद दुष्टता, हठीपन, वा विश्‍वासघात, आदि प्रकट हुन्छन्। त्यसबाहेक, जब कसैलाई केही आइपर्छ, तब उसले आफूसँग सत्यताअनुरूप नभएका कुनै अभिप्राय वा मनसायहरू छन् कि भनी हेर्न आफैलाई जाँच्नुपर्छ। उसले आफ्नो बोली वा क्रियाकलापमा परमेश्‍वरको प्रतिरोध गर्ने वा उहाँविरुद्ध विद्रोह गर्ने कुनै चिज छ कि भनेर पनि जाँच्नुपर्छ। खास गरी, उसले आफूमा बोझको बोध छ कि छैन र आफ्नो कर्तव्यको कुरा आउँदा ऊ बफादार छ कि छैन, उसले आफूलाई निष्कपट रूपमा परमेश्‍वरप्रति समर्पित गरिरहेको छ कि छैन, र ऊ कारोबारी वा झाराटारुवा बनिरहेको छ कि छैन भनेर जाँच्नुपर्छ। आत्म-ज्ञानको अर्थ आफूमा परमेश्‍वरबारे धारणा र कल्पनाहरू, अनर्गल मागहरू, वा गलतफहमी र गुनासाहरू छन् कि छैनन्, र आफूमा समर्पित हुने मन छ कि छैन भनेर थाहा पाउनु पनि हो। यसको अर्थ परमेश्‍वरले योजनाबद्ध गर्नुहुने परिस्थिति, मानिस, घटना, र कामकुराहरूसँग व्यवहार गर्दा आफूले सत्यता खोज्न, परमेश्‍वरबाट आएको भनी स्विकार्न र परमेश्‍वरप्रति समर्पणताको हृदय राख्न सक्छु कि सक्दिनँ भनेर थाहा पाउनु हो। यसको अर्थ आफूमा विवेक र समझ छ कि छैन र आफू सत्यताप्रेमी हो कि होइन भनी थाहा पाउनु हो। यसको अर्थ कामकुराहरू आइपर्दा, आफू त्यसप्रति समर्पित हुन्छु कि बहस गर्ने कोसिस गर्छु, र यी मामलाहरूसँग व्यवहार गर्दा आफू धारणा र कल्पनाहरूमा भर पर्छु कि सत्यताको खोजीमा भर पर्छु भनी थाहा पाउनु हो। यो सबै आत्मज्ञानको दायरा हो। व्यक्तिले विभिन्‍न परिस्थिति अनि मानिस, घटना, र कामकुराहरूप्रतिको आफ्नो मनोवृत्तिलाई ध्यानमा राखेर आफूले सत्यतालाई प्रेम गर्छु कि गर्दिनँ र परमेश्‍वरमाथि साँचो आस्था राख्छु कि राख्दिनँ भनी चिन्तन गर्नुपर्छ। यदि कसैले आफ्नो भ्रष्ट स्वभावलाई चिन्न र परमेश्‍वरविरुद्ध आफ्नो विद्रोह कति ठूलो छ भनी देख्न सक्छ भने, उसको वृद्धि भएको हुनेछ। यसका साथै, परमेश्‍वरसँगको व्यवहार संलग्न भएका मामलाहरूमा, व्यक्तिले परमेश्‍वरको नाम र देहधारणलाई आफूले गर्ने व्यवहारमा धारणाहरू, डर, वा समर्पणता छ कि छैन, र विशेषगरी सत्यताप्रति आफ्नो मनोवृत्ति कस्तो छ भनेर चिन्तन गर्नुपर्छ। व्यक्तिले आफ्ना कमीकमजोरीहरू, आफ्नो कद, र आफूमा सत्यता वास्तविकता छ कि छैन, साथै आफ्नो पछ्याइ र आफूले हिँड्ने मार्ग सही र परमेश्‍वरका अभिप्रायहरूअनुरूप छ कि छैन भन्‍ने कुरा पनि थाहा पाउनुपर्छ। यी सबै मानिसहरूले थाहा पाउनुपर्ने कुराहरू हुन्। सारांशमा, आत्म-ज्ञानका विभिन्‍न पक्षहरूमा सारभूत रूपले निम्न कुराहरू पर्छन्: आफ्नो क्षमता उच्च छ कि न्यून भन्‍ने कुराको ज्ञान, आफ्नो चरित्रको ज्ञान, आफ्ना क्रियाकलापहरूका आशय र मनसायहरूको ज्ञान, आफूले प्रकाश गर्ने भ्रष्ट स्वभाव र प्रकृति सारको ज्ञान, आफ्ना प्राथमिकताहरू र पछ्याइको ज्ञान, आफूले हिँड्ने मार्गको ज्ञान, कामकुराहरूबारे आफ्ना विचारहरूको ज्ञान, जीवन र मूल्य-मान्यताहरूबारे आफ्नो दृष्टिकोणको ज्ञान, साथै परमेश्‍वर र सत्यताप्रति आफ्नो मनोवृत्तिको ज्ञान। आत्म-ज्ञानमा मुख्यतया यिनै पक्षहरू पर्छन्।

ऋ. परमेश्‍वरप्रति मानिसहरूको व्यवहारमा हुने विभिन्न प्रकटीकरणहरू

जीवन प्रवेशसम्बन्धी अर्को विषयवस्तु परमेश्‍वरप्रतिको मानिसहरूको व्यवहारमा हुने विभिन्न प्रकटीकरणहरूसँग सम्बन्धित छ। उदाहरणका लागि, तिनीहरू परमेश्‍वरबारे धारणा राख्छन्, उहाँबारे गलतफहमी विकास गर्छन् र उहाँप्रति सावधान बन्छन्, उहाँसँग अनुचित मागहरू गर्छन्, सधैँ उहाँदेखि पर बस्न चाहन्छन्, उहाँले बोल्ने वचनहरू मन पराउँदैनन्, र उहाँलाई निरन्तर छानबिन गर्न खोज्छन्। तिनीहरूले परमेश्‍वरको सर्वशक्तिमान्‌ता छर्लङ्गै देख्न वा चिन्न पनि नसक्ने, र साथै सधैँ परमेश्‍वरको सार्वभौमिकता, बन्दोबस्त, र अख्तियारप्रति शङ्कालु मनोवृत्ति राख्ने, र तिनीहरूमा यी कुराको ज्ञान फिटिक्कै नहुने कुरा पनि छ। त्यसबाहेक, तिनीहरूले गैरविश्‍वासीहरू र संसारले परमेश्‍वरविरुद्ध गर्ने ईशनिन्दा र भर्त्सनाबाट टाढा बस्‍न र त्यसलाई इन्कार्न नसक्ने मात्र होइन, बरु उल्टै त्यो साँचो वा वास्तविक त होइन भनेर सोध्नसमेत चाहने कुरा पनि छ। के यो परमेश्‍वरमाथि शङ्का गर्नु होइन र? यी प्रकटीकरणबाहेक अरू के छन्? (परमेश्‍वरबारे शङ्कालु हुनु र उहाँलाई जाँच्नु।) (आफूलाई परमेश्‍वरको कृपापात्र बनाउने कोसिस गर्नु।) (परमेश्‍वरको छानबिन स्विकार्न नचाहनु।) तिनीहरू परमेश्‍वरको छानबिन स्विकार्न चाहँदैनन्, साथै परमेश्‍वरले मानिसहरूको भित्री हृदयको छानबिन गर्न सक्नुहुन्छ भन्ने कुरामा शङ्का गर्छन्। (तिनीहरूले परमेश्‍वरको विरोध गर्ने कुरा पनि छ।) यो पनि एउटा प्रकटीकरण हो—परमेश्‍वरको विरोध गर्नु र उहाँविरुद्ध कोलाहल मच्चाउनु। परमेश्‍वरसँग व्यवहार गर्न, उहाँसँग कुराकानी गर्न र सङ्गत गर्न तिरस्कारपूर्ण र अनादरपूर्ण मनोवृत्ति प्रयोग गर्ने कुरा पनि छ। अरू केही? (परमेश्‍वरसँग झाराटारूवा व्यवहार गर्नु र उहाँलाई छल्‍नु।) (परमेश्‍वरबारे गुनासो गर्नु।) मामिलाहरू सामना गर्दा कहिल्यै समर्पित नहुने वा सत्यता नखोज्‍ने, अनि सधैँ आफ्नै पक्षबाट तर्क र गुनासो गर्ने कुरा छ। (परमेश्‍वरको आलोचना र ईशनिन्दा गर्ने कुरा पनि छ।) (हैसियतका लागि परमेश्‍वरसँग होड गर्नु।) (परमेश्‍वरसँग मोलतोल गर्नु र उहाँबाट फाइदा उठाउनु।) (परमेश्‍वरलाई इन्कार्नु, अस्वीकार गर्नु, र विश्‍वासघात गर्नु।) यी सबै मूलभूत समस्या हुन्; यी कुराहरू परमेश्‍वरप्रतिको मानिसहरूको व्यवहारमा हुने विभिन्न स्थिति र भ्रष्ट स्वभावहरू हुन्। यी कुराहरू मूलतः मानिसहरूले परमेश्‍वरलाई कसरी व्यवहार गर्छन् भन्ने कुराका विभिन्न प्रकटीकरण हुन्।

ए. सत्यताप्रति मानिसहरूको व्यवहारमा हुने मनोवृत्ति र विभिन्‍न प्रकटीकरणहरू

जीवन प्रवेशसम्बन्धी विषयवस्तुको अर्को पक्ष मानिसहरूले सत्यतालाई कसरी व्यवहार गर्छन् भन्‍ने हो। यो पक्षमा केकस्ता प्रकटीकरणहरू छन्? एउटा हो, सत्यतालाई सिद्धान्त वा नारा, वा प्रावधान, वा मण्डलीबाट आफ्नो गुजारा चलाउने र हैसियतका लाभको आनन्द उठाउने पूँजीका रूपमा लिनु। यसमा अरू कुरा थप त। (सत्यतालाई आत्मिक भरणपोषणका रूपमा लिनु।) आफ्ना आत्मिक आवश्यकताहरू पूरा गर्नका लागि सत्यतालाई आत्मिक भरणपोषणका रूपमा लिने कुरा छ। (सत्यता नस्विकार्नु र त्यसप्रति वितृष्णा राख्नु।) यो सत्यताप्रतिको एउटा मनोवृत्ति हो। (परमेश्‍वरका वचन अरूलाई खुलासा गर्नका लागि हुन्, ती आफूसँग सम्बन्धित छैनन् भनेर सोच्नु, अनि आफूलाई सत्यताको मालिक ठान्‍नु।) तैँले यो प्रकटीकरणलाई एकदमै उपयुक्त रूपमा व्याख्या गरेको छस्। यस्तो प्रकटीकरण भएका मानिसहरू आफूले परमेश्‍वरद्वारा व्यक्त सबै सत्यता बुझेको छु, र उहाँले खुलासा गर्ने मानिसका भ्रष्ट स्वभाव र सारले आफूलाई नभई अरूलाई नै जनाउँछन् भन्‍ने विश्‍वास गर्छन्। तिनीहरू आफूलाई सत्यताको मालिक ठान्छन्, र प्रायः परमेश्‍वरका वचनहरू प्रयोग गरेर अरूलाई भाषण दिन्छन्, मानौँ तिनीहरू आफैमाचाहिँ भ्रष्ट स्वभावहरू नै छैनन्, र मानौँ तिनीहरू सत्यताको मूर्तरूप वा प्रवक्ता नै भइसकेका छन्। तिनीहरू कस्ता रद्दीहरू हुन्? तिनीहरू सत्यताको मूर्तरूप हुन चाहन्छन्—के तिनीहरू पावलजस्तै होइनन् र? पावलले प्रभु येशू नै ख्रीष्ट र परमेश्‍वर हुनुहुन्छ भनेर इन्कार गर्‍यो; ऊ आफै ख्रीष्ट र परमेश्‍वरको पुत्र हुन चाहन्थ्यो। यी मानिसहरू पावलजस्तै हुन्, तिनीहरू उसकै प्रकारका हुन्, तिनीहरू ख्रीष्टविरोधीहरू हुन्। अरू केही छ? (परमेश्‍वरका वचनलाई अभ्यास गर्नुपर्ने सत्यताका रूपमा नभई साधारण व्यक्तिको वचनका रूपमा लिनु, अनि परमेश्‍वरका वचनप्रति उपेक्षापूर्ण र सरसरती हेर्ने मनोवृत्ति राख्नु।) परमेश्‍वरका वचनलाई स्वीकार र अभ्यास गर्नुपर्ने सत्यताका रूपमा नभई, मानव वचनका रूपमा लिनु—यो पनि एउटा हो। (परमेश्‍वरका वचनलाई गैरविश्‍वासीका दर्शन र सिद्धान्तहरूसँग जोड्नु।) परमेश्‍वरका वचनलाई दर्शनहरूसँग जोड्ने, परमेश्‍वरका वचनलाई सजावट वा ख्रोक्रा शब्दहरूका रूपमा लिँदै प्रसिद्ध र महान् व्यक्तिका प्रसिद्ध भनाइहरूलाई चाहिँ सत्यता ठान्‍ने, अनि ज्ञान, परम्परागत संस्कृति र प्रथालाई सत्यताका रूपमा लिने र तिनलाई परमेश्‍वरका वचनको ठाउँमा प्रतिस्थापित गर्ने कुरा पनि छ। यस्तो प्रकटीकरण देखाउने मानिसहरू परिस्थितिहरू आइपर्दा सत्यता अभ्यास गर्ने र परमेश्‍वरका वचनहरूको गवाही दिने र ती प्रसार गर्ने चाहनाबारे निरन्तर कुरा गर्छन्, तर हृदयमा भने अधर्मी संसारका प्रसिद्ध र महान् व्यक्तिहरूलाई नै आदर गर्छन्, अनि यसो भन्दै प्राचीन सोङ वंशका बाओ गोङलाई चिल्लो घस्नेसमेत गर्छन्, “उनी एकदमै कडा र निष्पक्ष न्यायाधीश थिए। उनले कहिल्यै अन्यायपूर्ण फैसला गरेनन्, उनको हातबाट न्यायमा कहिल्यै कुनै चूक भएन, र उनको न्यायदण्डले कुनै निर्दोषको ज्यान लिएन!” के यो कुनै प्रसिद्ध व्यक्ति वा साधुलाई चिल्लो घस्नु र तिनको आदर गर्नु होइन र? प्रसिद्ध व्यक्तिहरूका शब्द र कार्यलाई सत्यताका रूपमा प्रस्तुत गर्न खोज्‍नु सत्यताको अपमान र निन्दा गर्नु हो! मण्डलीमा यस्ता मानिसहरू सत्यता अभ्यास गर्न र परमेश्‍वरका वचनहरू प्रचार गर्न चाहनेबारे धेरै कुरा गर्छन्, तर तिनीहरूले मनमा सोच्ने र सामान्यतया बोल्ने कुराचाहिँ केवल लोक भनाइ र उखानहरू मात्रै हुन्छन्, जसलाई तिनीहरू एकदमै अभ्यस्त र धाराप्रवाह रूपमा व्यक्त गर्छन्। यी कुराहरू सधैँ तिनीहरूको जिब्रोमै झुण्डिएका हुन्छन् र तिनीहरूको मुखबाट सजिलै निस्कन्छन्। तिनीहरूले परमेश्‍वरका वचनहरूसम्बन्धी आफ्नो अनुभवात्मक बुझाइको एक शब्द पनि कहिल्यै बोलेका हुँदैनन्, परमेश्‍वरका कुन वचनहरू आफ्ना कार्य र आचरणका मापदण्ड वा आधार हुन् भनेर कहिल्यै बोलेको हुनु त परको कुरा हो। तिनीहरू “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ”, “कसैलाई मृत्युदण्ड नै दिए पनि त्यसले अरू केही गर्दैन, केवल टाउको छिनाल्छ”, “सधैँ दयनीय मानिसहरूमै घृणित कुरा हुन्छ,” “आफ्नो लागि केही न केही विकल्प छोड्नू”, “मैले कुनै उपलब्धिहरू प्राप्त नगरे नि, कठिनाइ त भोगेकै छु; कठिनाइ होइन भने नि, थकाइ त सहेकै छु”, “नदी तरेपछि पुल नभत्काऊ; भारी झारेपछि गधा नमार,” “छोरी पिटेर बुहारी तर्साउनु,” र “नयाँ म्यानेजर आफ्‍नो प्रभाव छोड्न साह्रै इच्छुक हुन्छ,” इत्यादि जस्ता भ्रमहरू मात्र छर्छन्—तिनीहरूले भन्‍ने कुनै पनि कुरा सत्यता हुँदैन। कति मानिसहरू समकालीन कविहरूका शब्दहरू कण्ठस्थ गर्छन् र तिनलाई परमेश्‍वरको घरका भिडियोको कमेन्ट गर्ने ठाउँमा पोस्टसमेत गर्छन्। के यो आत्मिक बुझाइ नहुनुको प्रकटीकरण होइन र? के ती शब्दहरू सत्यता हुन्? के ती सत्यतासँग सम्बन्धित छन्? कतिपय मानिस प्रायः “तिमीभन्दा तीन फिटमाथि एउटा ईश्‍वर छ,” र “अन्त्यमा असल र खराबको मूल्य चुकाइनेछ; त्यो समयको कुरा मात्र हो,” जस्ता कुराहरू भन्‍ने गर्छन्। के यी अभिव्यक्तिहरू सत्यता हुन्? (होइनन्।) ती कहाँबाट आएका हुन्? के ती परमेश्‍वरका वचनमा पाइन्छन्? ती बौद्ध संस्कृतिबाट आएका हुन् र तिनको परमेश्‍वरमा विश्‍वास गर्नुसित कुनै सम्बन्ध छैन। यसको बाबजुद, मानिसहरू प्रायः ती कुरालाई सत्यताको स्तरमा लैजाने प्रयास गर्छन्; यो आत्मिक बुझाइ नहुनुको प्रकटीकरण हो। कतिपय मानिसमा आफूलाई परमेश्‍वरका लागि समर्पित गर्ने अलिअलि सङ्कल्प हुन्छ, र तिनीहरू भन्छन्, “परमेश्‍वरको घरले मलाई बढुवा गरेको छ, परमेश्‍वरले मलाई उचाल्नुभएको छ, त्यसैले मैले ‘जबकि पुरुषले उसलाई बुझ्नेहरूको लागि आफ्नो ज्यान बलिदान दिन्छ’ भन्‍ने भनाइअनुसार जिउनैपर्छ।” तँ सज्जन पुरुष होइनस्, र परमेश्‍वरले तँलाई आफ्नो जीवन बलिदान गर्नू भनेर भन्‍नुभएको छैन। के कर्तव्य निर्वाह गर्दा त्यस्तो धेरै वीरताबोध हुनुपर्छ र? तँ अहिले जीवित छँदा त आफ्नो कर्तव्य पूरा गर्न सक्दैनस् भने, मरेपछि चाहिँ त्यो पूरा गर्ने कुनै आशा हुन्छ र? अनि तैँले आफ्नो कर्तव्य कसरी निर्वाह गर्नेछस्? अरू भन्छन्, “म स्वाभाविक रूपमै बफादार छु, म साहसी र जोशिलो व्यक्ति हुँ। मलाई आफ्ना साथीहरूका लागि हरजोखिम मोल्न मन पर्छ। परमेश्‍वरका निम्ति पनि त्यही गर्न मन पर्छ: परमेश्‍वरले मलाई चुन्‍नुभएको छ, बढुवा गर्नुभएको छ, र उचाल्नुभएको छ, त्यसैले मैले उहाँको अनुग्रहको ऋण तिर्नैपर्छ। म परमेश्‍वरका लागि मृत्युसम्‍मै हरजोखिम मोल्नेछु!” के यो सत्यता हो? (होइन।) परमेश्‍वरले एकदमै धेरै वचन बोल्नुभएको छ, किन तिनीहरूले तीमध्ये एउटै पनि याद गरेका छैनन्? हरसमय तिनीहरूले सङ्गति गर्ने कुरा यस्तो मात्र हुन्छ: “अरू कुनै कुरा भन्‍नु आवश्यक छैन। जबकि पुरुषले उसलाई बुझ्नेहरूको लागि आफ्नो ज्यान बलिदान दिन्छ, र व्यक्तिले आफ्ना साथीहरूका लागि हरजोखिम मोल्नैपर्छ र ऊ बफादार हुनैपर्छ।” तिनीहरूले “परमेश्‍वरको प्रेमको ऋण तिर्ने” भन्‍ने वाक्यांश उच्चारणसमेत गर्न सक्दैनन्। यतिका वर्ष प्रवचन सुनेपछि र परमेश्‍वरका वचन पढेपछि पनि, तिनीहरूलाई एउटै सत्यता थाहा हुँदैन, र तिनीहरू केही आत्मिक शब्दहरूसमेत भन्‍न सक्दैनन्—सत्यतासम्बन्धी तिनीहरूको भित्री बुझाइ र परिभाषा यही हो। लौ भन् त, के यो दयनीय कुरा होइन र? के यो हाँस्यास्पद छैन र? के यो आत्मिक बुझाइ नहुनुको प्रकटीकरण होइन र? यतिका धेरै प्रवचन सुनेपछि पनि, तिनीहरू सत्यता बुझ्दैनन् र सत्यता के हो भनेर जान्दैनन्, तैपनि सत्यतालाई प्रतिस्थापन गर्न ती दुष्ट, हास्यास्पद, बेतुके, र अत्यन्तै हाँसउठ्दा शब्दहरू निर्लज्ज रूपमा प्रयोग गर्छन्। तिनीहरूको भित्री सोचाइ र बुझाइ यस्तो हुने मात्र होइन, तिनीहरूले त यही कुरा अरूलाई निरन्तर फैलाउने र सिकाउने, र यसरी अरूलाई आफ्नै जस्तो बुझाइ राख्न लगाउने समेत गर्छन्। के यसमा केही हदसम्म अवरोध र बाधा पुऱ्याउने प्रकृति हुँदैन र? सत्यता नबुझ्ने र आत्मिक बुझाइ नहुने यी मानिसहरू खतरनाक हुने देखिन्छ, र तिनीहरूले कुनै पनि समय र कुनै पनि ठाउँमा अवरोध र बाधा खडा गर्न एवम् हास्यास्पद र बेतुके कामहरू गर्न सक्छन्। मानिसहरूले सत्यतालाई कसरी लिन्छन् भन्‍नेबारे अन्य केही अभिव्यक्तिहरू केके हुन्? (सत्यतालाई घृणा गर्नु, आफ्नो धारणासँग मिल्ने कुराहरू मात्र स्विकार्नु, अनि आफ्नो धारणासँग नमिल्ने कुराहरू इन्कार्नु र अभ्यास गर्न नमान्‍नु।) आफ्नो धारणासँग मिल्ने कुराहरू मात्र स्वीकार र अभ्यास गर्नु अनि आफ्नो धारणासँग नमिल्ने कुराहरूप्रति एकनासले प्रतिरोध र निन्दा गर्नु—यो एउटा मनोवृत्ति हो। (सत्यताले व्यक्तिको भ्रष्ट स्वभाव हटाउन सक्छ वा आफूलाई परिवर्तन गर्न सक्छ भनेर विश्‍वास नगर्नु।) सत्यतालाई नमान्‍नु वा विश्‍वास नगर्नु पनि एउटा मनोवृत्ति हो। अनि अर्को प्रकटीकरणचाहिँ सत्यताप्रतिको व्यक्तिको मनोवृत्ति र दृष्टिकोण उसको मुड, परिवेश र संवेगअनुसार परिवर्तन हुनु हो। यी मानिसहरूको कुरा गर्नुपर्दा, तिनीहरूलाई कुनै दिन राम्रो र एकदमै खुसी महसुस हुँदा, तिनीहरूले सोच्छन्, “सत्यता उत्कृष्ट छ! सत्यता सबै सकारात्मक कुराहरूको वास्तविकता, मानिसहरूले अभ्यास र प्रसार गर्न सबैभन्दा योग्य कुरा हो।” तर तिनीहरूको मुड बिग्रँदा, तिनीहरू सोच्छन्, “सत्यता के हो? सत्यता अभ्यास गर्नाले के फाइदा हुन्छ? के यसबाट पैसा कमाउन सकिन्छ? सत्यताले के परिवर्तन गर्न सक्छ? यदि सत्यता अभ्यास गरियो भने के हुन सक्छ? म यो अभ्यास गर्दै गर्दिनँ—यसले के फरक पार्छ र?” तिनीहरूको पिशाची प्रकृति देखापर्छ। यी प्रकटीकरणहरू मानिसहरूले सत्यतालाई लिने तरिकामा देखाउने विभिन्‍न स्वभाव र स्थितिहरू हुन्। केही अन्य खास प्रकटीकरणहरू केके हुन्? (परमेश्‍वरका वचनहरूलाई सत्यता वा जीवनका रूपमा नलिनु, बरु तिनको विश्‍लेषण र छानबिन गर्नु।) स्विकार्ने र समर्पित हुने कुनै पनि मनोवृत्तिविना प्राज्ञिक मनोवृत्तिसाथ परमेश्‍वरका वचनहरूलाई व्यवहार गर्नु, सधैँ आफ्नो ज्ञानका आधारमा सत्यताको विश्‍लेषण र छानबिन गर्नु। मोटामोटी रूपमा यी कुराहरू नै सत्यताप्रति मानिसहरूको व्यवहारमा हुने कठिनाइहरू हुन्, जसलाई परिभाषित गरेर सारांश शीर्षकहरू बनाउन सकिन्छ।

जीवन प्रवेशका कठिनाइहरूबारे हाम्रो विषयवस्तुमा जम्मा आठ पक्ष छन्, र ती जीवन प्रवेश र मुक्ति प्राप्तिसँग सम्बन्धित मुख्य कठिनाइहरू हुन्। यी आठ पक्षभित्र मानिसहरूले प्रकट गरेका स्थिति र स्वभावहरू सबै नै परमेश्‍वरका वचनहरूमा खुलासा गरिएका छन्; परमेश्‍वरले मानिसहरूका लागि मापदण्डहरू तय गर्नुभएको छ र तिनीहरूलाई अभ्यासको मार्ग औँल्याइदिनुभएको छ। यदि मानिसहरूले परमेश्‍वरका वचनहरूमा प्रयत्‍न लगाउन सक्छन्, र एक गम्भीर मनोवृत्ति, अर्थात् तृष्णा गर्ने मनोवृत्ति अपनाउन सक्छन्, र आफ्नो जीवन प्रवेशका लागि बोझ उठाउन सक्छन् भने, यी आठ प्रकारका समस्याहरू समाधान गर्न तिनीहरूले परमेश्‍वरका वचनहरूमा सान्दर्भिक सत्यताहरू फेला पार्न सक्छन्, र त्यहाँ ती हरेकका लागि नै अभ्यासका मार्गहरू छन्। ती कुनै कुरा पनि समाधान गर्न नसकिने चुनौती वा कुनै प्रकारका रहस्य होइनन्। तथापि, यदि तँ आफ्नो जीवन प्रवेशका लागि कुनै बोझ उठाउँदैनस्, र सत्यताप्रति वा आफ्नो स्वभाव परिवर्तन गर्नप्रति कुनै चासो राख्दैनस् भने, परमेश्‍वरका वचनहरू जति नै स्पष्ट र सही भए नि तेरो लागि ती केवल शब्द र धर्मसिद्धान्त मात्र रहनेछन्। यदि तँ सत्यता पछ्याउँदैनस् वा अभ्यास गर्दैनस् भने, तँमा जस्तोसुकै समस्याहरू भए नि तैँले समाधान भेट्टाउन सक्‍नेछैनस्, जसले गर्दा तँलाई मुक्ति प्राप्त गर्न एकदमै गाह्रो हुनेछ। सायद तँ सदाका लागि श्रमिक हुने चरणमा रहनेछस्; र हुन सक्छ तँ सदाका लागि मुक्ति प्राप्त गर्न नसक्ने अनि परमेश्‍वरद्वारा तिरस्कृत हुने र हटाइने चरणमै रहिरहनेछस्।

झूटा अगुवाहरूको कामका प्रतिकूल प्रभाव र परिणामहरू

मानिसहरूलाई आफ्नो जीवन प्रवेशमा आइपर्ने सबै कठिनाइका सन्दर्भमा भन्‍नुपर्दा, झूटा अगुवाहरूले के गर्छन्? मानिसहरूले यी आठ प्रकारका कठिनाइहरूमध्ये कुनै एउटामा पर्ने कुनै पनि प्रकारको स्थितिको सामना गर्दा, के झूटा अगुवाहरूले यो पहिचान गर्न सक्छन्, र यी मानिसहरूका समस्याहरू समाधान गर्न परमेश्‍वरका वचनहरू र आफ्नै अनुभवात्मक ज्ञान प्रयोग गर्न सक्छन्? दुर्भाग्यवश, मानिसहरूलाई कठिनाइहरू आइपर्दा, तिनीहरूका समस्या समाधान गर्न यी झूटा अगुवाहरूले सतही प्रयास मात्र लगाउँछन्, र केवल केही छिपछिपे, काम नलाग्ने र असान्दर्भिक टिप्पणीहरू मात्र गर्छन्, जसको तिनीहरूका स्वभाव र समस्याहरूसँग कुनै सम्बन्ध हुँदैन। उदाहरणका लागि, झूटा अगुवाहरूले प्रायः “तिमी सत्यतालाई प्रेम गर्दै गर्दैनौ” भनेर भन्छन्! तिनीहरू यसरी नै मानिसहरूका वास्तविक कठिनाइहरू समाधान गर्ने र तिनीहरूको सारलाई चित्रण गर्ने प्रयास गर्छन्। तिनीहरूले मानिसहरूलाई सानो समस्या वा स्थितिका लागि समेत परमेश्‍वरका वचनहरूमा जवाफ खोज्न मद्दत गर्न सक्दैनन्, न त सत्यतामा सङ्गति गरेर त्यसलाई समाधान गर्न नै सक्छन्। बरु, तिनीहरू केही धर्मसैद्धान्तिक र असम्बन्धित टिप्पणीहरू गर्छन्, वा तिनीहरू कुनै समस्यालाई टिप्छन्, अनि तिललाई पहाड बनाउँदै, मानिसहरूलाई पश्‍चात्ताप गर्ने कुनै अवसर नदिई तिनीहरूलाई पूर्ण रूपमा निरर्थक करार गर्छन्। वास्तवमा, यदि कसैसँग परमेश्‍वरका वचनहरू बुझ्ने क्षमता र आत्मिक बुझाइ छ भने, परमेश्‍वरले आफ्ना वचनमा गर्नुभएको यी आठ पक्षीय स्थितिहरूको खुलासा उसले भेट्टाउन सक्नेछ, यो त्यति कठिन छैन। तथापि, झूटा अगुवाहरूमा आत्मिक बुझाइ नहुने, कमजोर क्षमता हुने, र बुझ्ने क्षमताको कमी हुने, साथै तिनीहरूमध्ये कति त केवल उत्साही, कदम चाल्न तत्पर, पाखण्डी र आत्मिक मानिसका रूपमा प्रस्तुत हुने हुनाले, तिनीहरूले अरू मानिसका समस्याहरू पटक्कै समाधान गर्न सक्दैनन्। मानिसहरूलाई आइपर्ने विभिन्‍न समस्याहरूका सन्दर्भमा, झूटा अगुवाहरूले तिनीहरूलाई यसो भन्दै सल्लाह दिन्छन्, “परमेश्‍वरको काम यहाँसम्म आइपुगेको छ; किन तिमी अझै पनि अरूप्रति ईर्ष्यालु हुँदै छौ र अरूसँग विवाद गर्दै छौ? के तिमीसँग त्यसका लागि समय छ? त्यसका लागि लडेर के फाइदा? के तिमी त्यसका लागि लडाइँ नगरी चल्न सक्दैनौ?” “परमेश्‍वरको काम यहाँसम्म आइपुगेको छ, तर तिमी अझै पनि एकदमै भावुक छौ, र तिमी त्यो भावना त्याग्न सक्दैनौ। ढिलोचाँडो, यी भावनाहरूले तिम्रो ज्यान लिनेछन्!” “परमेश्‍वरको काम यहाँसम्म आइपुगेको छ, तैपनि तिमी किन अझै खाने कुरा र लुगाफाटाबारे यति चिन्तित हुन्छौ? तिमीले त्यो एउटा लुगा नलगाए हुन्‍न र? के तिमी एक जोडी छालाको जुत्ता नकिनी बाँच्न सक्दैनौ? तिमीले परमेश्‍वरका वचनहरू र आफ्नो कर्तव्यमा बढी विचार गर्नुपर्छ!” “जब तिमीमाथि केही आइपर्छ, परमेश्‍वरलाई अझ धेरै प्रार्थना गर। तिमीलाई जे आइपरे पनि, त्यसमा एउटा पाठ हुन्छ: परमेश्‍वरमा समर्पित हुन अनि उहाँको सार्वभौमिकता र बन्दोबस्त बुझ्न सिक्ने।” के यो सल्लाहले वास्तविक समस्याहरू समाधान गर्न सक्छ? यसले पटक्कै समाधान गर्न सक्दैन। नत्र तिनीहरूले यसो पनि भन्छन्, “मानिसहरू शैतानद्वारा गहन रूपमा भ्रष्ट पारिएका छन्। के तिमी भावुक भएर परमेश्‍वरविरुद्ध विद्रोह गरिरहेका छैनौ र? के तिमीले आफूलाई नचिनेर परमेश्‍वरविरुद्ध विद्रोह गरिरहेको छैनौ र?” विद्यमान समस्या जेसुकै भए पनि, झूटा अगुवाहरूलाई व्यक्तिको सार वा स्थिति चिरफार गर्न कसरी सत्यतामा सङ्गति गर्ने भनेर थाहै हुँदैन, तिनीहरू मानिसहरूका स्थिति कसरी उत्पन्‍न हुन्छन् भनेर छर्लङ्ग देख्न, र त्यसपछि तिनीहरूका समस्या सुल्झाउनका लागि तिनीहरूको स्थितिका आधारमा सत्यतामा सङ्गति गर्न, र उचित सहयोग र भरणपोषण प्रदान गर्न सक्दैनन्। बरु यसको साटो, तिनीहरूले सधैँ एउटै कुरा भन्छन्: “परमेश्‍वरलाई प्रेम गर! आफ्नो कर्तव्य निर्वाह गर्न कडा परिश्रम गर, तिमी परमेश्‍वरप्रति बफादार हुनैपर्छ, र समस्याहरू आइपर्दा अझ बढी प्रार्थना गर्नैपर्छ!” “सबथोक परमेश्‍वरको सार्वभौमिकता र बन्दोबस्तअन्तर्गत छ। सबथोक परमेश्‍वरको हातमा छ!” “यदि तिमी सत्यताको खोजी गर्दैनौ भने, त्यसरी काम चल्दैन। तिमीले परमेश्‍वरका वचनहरू अझ धेरै पढ्नैपर्छ। परमेश्‍वरका वचनले सबै कुरा स्पष्ट पार्छन्, तर मानिसहरू सत्यतालाई प्रेम नै गर्दैनन्!” “विपत्तिहरू आउनै लागेका छन्, सबै कुराको परिणाम निकट छ, र परमेश्‍वरको काम समाप्त हुँदै छ, तर तिमी चिन्तित छैनौ। मानिससँग कति दिन बाँकी छ र? परमेश्‍वरको राज्य आइपुगेको छ!” झूटा अगुवाहरूले यी काम नलाग्ने भनाइहरू मात्र उच्चारण गर्छन्, कहिल्यै विशेष रूपमा विभिन्‍न समस्याहरूको विश्‍लेषण र चिरफार गर्ने, वा मानिसहरूलाई वास्तविक भरणपोषण वा सहयोग गर्ने गर्दैनन्। तिनीहरूले या त मानिसहरूलाई परमेश्‍वरका वचनहरूबाट केही खण्ड खोजेर पढ्न दिन्छन्, या त उनीहरूलाई निराकरण गर्न असान्दर्भिक सल्लाह दिन्छन्। अन्त्यमा के हुन्छ? झूटा अगुवाहरूको हानिमा परेर, मानिसहरूलाई आफ्नो भ्रष्ट स्वभाव मात्र होइन, आफ्नो चरित्र कस्तो छ, आफू कस्तो प्रकारको व्यक्ति हुँ, र आफूसँग कस्तो प्रकृति सार छ भन्‍ने पनि थाहा हुँदैन; तिनीहरू आफ्नो क्षमता कस्तो छ, आफूसँग बुझ्ने क्षमता छ कि छैन, वा आफू कुन मार्गमा छु भन्‍नेबारे स्पष्ट हुँदैनन्। तिनीहरू अझै पनि आफूलाई हृदयदेखि मन पर्ने र मूल्यवान् लाग्ने सांसारिक र प्रचलित कुराहरू पक्रिराख्छन्, र कसैले पनि तिनीहरूलाई यी कुराहरू बुझ्न, चिरफार गर्न र विश्‍लेषण गर्न मद्दत गर्दैन। झूटा अगुवाहरूको कामका परिणामहरू यिनै हुन्। समस्याहरू उत्पन्‍न हुँदा, तिनीहरू या त मानिसहरूमाथि आइलाग्छन्, मनमानी ढङ्गले निन्दा गर्छन् र गलत आरोप लगाउँछन्, या त मानिसहरूलाई काम नलाग्ने सल्लाह दिन्छन् र गलत पाठ सिकाउँछन्, या त परमेश्‍वरका वचनहरू प्रयोग गरेर बलजफ्ती गलत तुलनाहरू गर्छन्। तिनीहरूको कुरा सुन्‍नेहरूले सोच्छन्, “मैले कुरा बुझेजस्तो लाग्छ, तर फेरि नबुझेजस्तो पनि लाग्छ—यस्तो लाग्छ, मानौँ मैले तिनीहरूले भनेको कुरा बुझेको छु होला, तर फेरि नबुझेको पनि होला। किन त्यस्तो भएको? अगुवाले भन्‍ने सबै कुरा सही हुन्छ, तर किन म आफ्नो हृदयबाट यो समस्या हटाउन सक्दिनँ? किन म यो कठिनाइको समाधान पाउन सक्दिनँ? किन म अझै पनि यसरी सोच्छु र यी कुराहरू गर्न चाहन्छु? यो समस्याको सार र जड कहाँ छ भनेर किन म बुझ्न सक्दिनँ? अगुवाले म सत्यतालाई प्रेम गर्दिनँ भनेर भन्छन्, र म सत्यतालाई प्रेम गर्दिनँ भन्‍ने कुरा स्विकार्छु, तर यो स्थितिबाट म किन बाहिर निस्कन सक्दिनँ?” के यी अगुवाहरूले कुनै प्रभाव पारेका छन्? तिनीहरूले बोलेका र काम गरेका भए पनि, त्यो सब ठूलो गडबडी मात्र हो, र त्यसले जति प्रभाव पार्नुपर्थ्यो त्यति पारेको छैन। तिनीहरूले मानिसहरूलाई परमेश्‍वरका अभिप्राय बुझ्न, आफूलाई परमेश्‍वरका वचनहरूसँग तुलना गर्न, र आफ्नो स्थितिलाई सही रूपमा बुझ्न, वा आफ्ना कठिनाइहरू समाधान गर्न सक्षम बनाएका छैनन्। जहाँसम्‍म पटक्कै सत्यता नस्विकार्ने, प्रभाव पार्नै नसकिने निर्लज्ज मानिसहरूको कुरा छ, तिनीहरूले जब यी अगुवाहरूले तिनीहरूलाई गम्भीरतापूर्वक र धैर्यसाथ चेताएको सुन्छन्, तब तिनीहरूलाई एकदमै झिजो लाग्छ। त्योसँगसँगै, तिनीहरू यी अगुवाहरूले भनेका शब्दहरूको सुगारटाइ गर्छन्—अगुवाहरूले पहिलो भाग सकेपछि, यी मानिसहरूले अर्को भाग बताउन सक्छन्, तर तिनीहरू चाँडै अधीर हुन्छन् र भन्छन्, “भो अब थप कुरा नभन्‍नुहोस्। तपाईँले भनिरहेको सबै कुरा मैले बुझिसकेको छु। यदि तपाईँले भन्‍न जारी राख्नुभयो भने, मलाई वाकवाक लागेर बान्तै हुनेछ!” अनि अगुवाहरूले भन्छन्, “तिमी सत्यतालाई प्रेम नै गर्दैनौ। यदि तिमीले सत्यतालाई प्रेम गर्थ्यौ भने, मैले भनेको सबै कुरा बुझ्नेथ्यौ।” तिनीहरू ओठे जवाफ दिन्छन्, “मैले सत्यतालाई प्रेम गरे पनि वा नगरे पनि तपाईँले यी शब्दहरू धेरै पटक दोहोर्‍याउनुभएको छ, तिनमा केही नयाँ छैन, र मलाई ती सुन्दा सुन्दा वाक्कै लागिसक्यो!” झूटा अगुवाहरू यसरी नै काम गर्छन्, कडाइसाथ प्रावधानहरू पालन गर्छन् र निश्‍चित वाक्यांशहरूमै एकोहोरिरहन्छन्, र मानिसहरूका वास्तविक कठिनाइहरू हल गर्न पूर्णतः असफल हुन्छन्। यदि कसैसँग परमेश्‍वरबारे धारणा छ भने, झूटा अगुवाहरूले त्यो व्यक्तिले आफूलाई चिन्दैन भनेर भन्छन्। यदि कसैमा कमजोर मानवता छ, ऊ मानिसहरूसँग मिल्न सक्दैन, र ऊसँग सामान्य अन्तरवैयक्तिक सम्बन्धको कमी छ भने, झूटा अगुवाहरूले ऊ र संलग्न अर्को व्यक्ति दुवै दोषी छन् भनेर भन्छन्, तिनीहरूले दुवैलाई भाषण छाँट्छन्, दुवैलाई दोष दिन्छन्, र भन्छन्, “ठिक छ, अब तिमीहरू दुई जनाको हिसाब बराबर भयो। हामी आफ्ना कार्यहरूमा निष्पक्ष र व्यावहारिक हुनुपर्छ, र कुनै पूर्वाग्रह नराखी सबैलाई समान व्यवहार गर्नुपर्छ। समझसाथ बोल्नेले सत्यतालाई प्रेम गर्छ, जबकि समझबिना बोल्नेले आफ्नो मुख बन्द राख्नुपर्छ, कम बोल्नुपर्छ र भविष्यमा धेरै काम गर्नुपर्छ। सही कुरा बोल्ने व्यक्तिको कुरा धेरै सुन्‍नुपर्छ।” के यो समस्या समाधान गर्नु हो? के यो काम गर्नु हो? के यो बच्चाहरूलाई खुसी पार्नु र मानिसहरूलाई मूर्ख बनाउनु जस्तो मात्र होइन र? झूटा अगुवाहरू व्यस्त रहेजस्तो देखिन सक्छन्, तर तिनीहरूले कसैको समस्या समाधान गर्न सक्दैनन्। तिनीहरूको काम कति प्रभावकारी हुन्छ? त्यो बेकार र वाहियात हुन्छ! यी त गैरविश्‍वासीका कार्यहरू हुन्।

परमेश्‍वरप्रतिको आफ्नो विश्‍वासको अनुभवभरि, मानिसहरूले प्रायः केही न केही कठिनाइको सामना गर्छन्, तर झूटा अगुवाहरूले तीमध्ये कुनै पनि समस्या समाधान गर्न सक्दैनन्। झूटा अगुवाहरूले त केही शब्दहरूले नै ठिक गर्न सकिने केही स्पष्ट कठिनाइहरूसमेत समाधान गर्न सक्दैनन्, र तिनीहरू ती कुराबारे ठूलो हल्ला मच्चाउँछन् र हरेक सानो समस्यालाई ठूलो समस्या बनाउँछन्। कति मानिसहरू दुष्ट हुँदैनन्, यति मात्र हो कि तिनीहरूमा आफ्नो मानवताको हिसाबले राम्रो बानीबेहोराको अलि कमी हुन्छ, तिनीहरू आधारभूत शिष्टाचार बुझ्दैनन्, र अलि बदमास हुन्छन्। झूटा अगुवाहरू ती मानिसहरूमा अमेट छाप छोड्ने उद्देश्यले यी ससाना समस्याहरू पक्रेर ठूलो कोलाहल मच्चाउँछन्, र दाजुभाइ-दिदीबहिनीहरूलाई तीबारे छलफल गर्न, तिनको आलोचना र निन्दा गर्न लगाउँछन्, ताकि तिनीहरूले त्यस्तो व्यवहार गरिरहने साहस नगरून्। के यसो गर्नु आवश्यक छ? के यो समस्या समाधान गर्ने तरिका हो? के यो सत्यता प्रयोग गरेर समस्या समाधान गर्नु हो? (होइन।) यदि कसैको मानवतामा ठूला समस्याहरू छैनन्, र त्यो व्यक्ति दुष्ट होइन र उसले इमानदारीसाथ आफूलाई समर्पित गर्न सक्छ भने, उसले कुनै कुरा स्विकार्न सक्ने परिस्थितिमा, उसमा काम गर्न जारी राख्नु, उसलाई स्मरण गराउनु, सहयोग दिनु, सङ्गति गर्नु, र साथ दिनु काफी हुन्छ। यदि मानिसहरूले निरन्तर यस्तो व्यवहार गर्छन् भने, तिनीहरूको चरित्रमा समस्या वा क्रूर स्वभाव हुन्छ, र त्यसपछि कडा काटछाँट र ताडना आवश्यक पर्छ। यदि तिनीहरूले यो स्विकार्न मानेनन् भने, या त तिनीहरूको कर्तव्य निलम्बित गरिनुपर्छ, या त तिनीहरूलाई हटाइनुपर्छ। झूटा अगुवाहरू यो कुरालाई छर्लङ्ग देख्न सक्दैनन्, न त तिनीहरूले यस्तो व्यवहार नै गर्छन्; तिनीहरूले यस्ता दुष्ट मानिसहरूलाई भेट्दा, उनीहरूलाई दाजुभाइ-दिदीबहिनीका रूपमा व्यवहार गर्छन्, र तिनीहरूलाई मद्दत गर्छन् र साथ दिन्छन्। के यो काम गर्नु हो? के यो सत्यता प्रयोग गरेर समस्या समाधान गर्नु हो? (होइन।) झूटा अगुवाहरूको काम बेतुके, केटाकेटीको जस्तो र हाँसउठ्दो हुन्छ, र यसबारेका कुनै पनि कुरा परमेश्‍वरका अभिप्रायसँग मेल खाँदैन। तिनीहरूले गर्ने सबै कुरामा, तैँले तिनीहरू भुइँमान्छे हुन्, तिनीहरूमा आत्मिक बुझाइको कमी छ, र तिनीहरू सिद्धान्तविना लापरवाह व्यवहार गर्छन् भनेर देख्न सक्छस्। त्यसैगरी, तिनीहरू मानिसहरूले आफ्नो जीवन प्रवेशमा सामना गर्ने विभिन्‍न कठिनाइहरू छर्लङ्गै देख्न वा सही रूपमा बुझ्न सक्दैनन्। फलस्वरूप, समस्या समाधान गर्ने तिनीहरूको प्रयास एकदमै बेढङ्गको, मूर्खतापूर्ण र भुइँमान्छेको जस्तै देखिन्छन्। तिनीहरूको सहयोग स्विकार्नेहरूलाई पनि अप्ठ्यारो र दबिएको महसुस हुन्छ। समय बित्दै जाँदा, कतिले त आस्थासमेत गुमाउँछन्, र भन्छन्, “अगुवाले मसँग धेरै पटक सङ्गति गरेका छन्, तैपनि किन म परिवर्तन भएको छैनँ? किन म पुरानै लतमा फर्किरहन्छु? के मेरो मानवता एकदमै कमजोर भएकाले, र म मुक्ति पाउन असमर्थ भएकाले यस्तो भएको हो?” कतिले त शङ्कासमेत गर्छन्, र भन्छन्, “के मेरो आत्मामा केही गडबडी छ? के ममा दुष्ट आत्माहरूले काम गर्दै छन्? के परमेश्‍वर मलाई मुक्ति दिनुहुन्‍न? के त्यसको अर्थ मेरो आशा छैन भन्‍ने होइन र?” झूटा अगुवाहरूको कामका परिणामहरू यिनै हुन्। तिनीहरू आफ्नो काममा एउटा कुरा र अर्को कुराबीच झुक्किन्छन्, र तिनीहरू हास्यास्पद, बेतुके, मूर्खतापूर्ण र बेढङ्गको तरिकाले काम गर्छन्, जसले गर्दा अन्ततः सत्यता पछ्याउने कतिपय मानिसलाई आइपर्ने विभिन्‍न कठिनाइहरू तुरुन्तै समाधान हुँदैनन्। त्यसको बदलामा, यसले गर्दा ती मानिसहरूमा नकारात्मकता र कमजोरी, साथै परमेश्‍वर र उहाँको कामबारे केही धारणा र गलतफहमी उत्पन्‍न हुन्छन्। तिनीहरू भन्छन्, “मैले परमेश्‍वरका वचन एकदमै धेरै पढेको छु, तैपनि मेरो समस्या किन समाधान हुन सक्दैन? के परमेश्‍वरका वचनहरूले मानिसहरूलाई साँच्चै मुक्ति दिन र परिवर्तन गर्न सक्छन्?” तिनीहरूको हृदयमा शङ्का उब्जन्छ, र तिनीहरू अलमल्ल पर्छन्। त्यसकारण, जब झूटा अगुवाहरू काम गर्छन्, तब तिनीहरूले धेरै सकारात्मक परिणामहरू निकाल्दैनन्, बरु धेरै नकारात्मक कुराहरूचाहिँ उत्पन्‍न गर्छन्। तिनीहरूको कामले परमेश्‍वरबारे मानिसहरूका धारणा, शङ्का र आलोचनाहरू हटाउन नसक्ने मात्र होइन, बरु उल्टै परमेश्‍वरबारे तिनीहरूका गलतफहमी र सावधानी बढाउँछ। धेरै वर्ष आस्थामा रहेपछि पनि, यी मानिसहरूका समस्याहरू सुल्झिएका हुँदैनन्। झूटा अगुवाहरूले तिनीहरूलाई भ्रमित पार्दै र बहकाउँदै गर्दा, परमेश्‍वरबारे तिनीहरूको गलतफहमी र सावधानी झन्झन् गहिरिँदै जान्छ। कुरा यस्तो भएकाले, के तिनीहरूले जीवन प्रवेश प्राप्त गर्न सक्छन् त?

सत्यता र मानिसको स्वभाव परिवर्तनजस्ता सकारात्मक कुराहरूबारे झूटा अगुवाहरूको बुझाइले सकारात्मक कुराहरूप्रतिको धेरै मानिसका दृष्टिकोण र मनोवृत्तिलाई प्रभावित पार्न सक्छ। झूटा अगुवाहरूले कुनै काम नगर्नु एउटा कुरा हो—तिनीहरूले काम गर्न थाल्नेबित्तिकै, विचलनहरू देखा पर्छन् र प्रतिकूल परिणामहरू उत्पन्‍न हुन्छन्। यी मण्डलीहरूमा एउटा अनुचित वातावरण छाउँछ, अर्थात्, प्रायः केही गलत र बेतुके भनाइहरू सृजित हुन्छन्, र त्यहाँका मानिसहरूले परमेश्‍वरका वचनमा बारम्बार उल्लेख गरिने आत्मिक शब्दहरू बुझ्दैनन् वा तिनलाई कसरी लागू गर्ने भनेर जान्दैनन्, जबकि यी झूटा अगुवाहरूले प्रायः बोल्ने तथाकथित आत्मिक शब्द र भनाइहरू भने यी मण्डलीहरूमा व्यापक रूपमा फैलाइन्छन्। ती कुराहरूले मानिसहरूमा पार्ने प्रभाव सानो हुँदैन: तिनले मानिसहरूलाई परमेश्‍वरका वचन र सत्यताको अझ व्यावहारिक र सही ज्ञान पाउन मद्दत गर्न, वा उहाँका वचनहरूमा अभ्यासको सही मार्ग फेला पार्न सक्षम बनाउन नसक्ने मात्र होइन, बरु उल्टै तिनले वास्तवमा मानिसहरूलाई सत्यताको अझ विकृत, सैद्धान्तिक र धर्मसैद्धान्तिक ज्ञान लिनसमेत लगाउँछन्, र सँगसँगै मानिसहरूलाई अभ्यासको मार्गबारे झनै अस्पष्टसमेत पारिदिन्छन्। यसो गरेर झूटा अगुवाहरूले मानिसहरूको दृष्टिमा भाँजो हाल्छन् र सत्यताप्रतिको तिनीहरूको शुद्ध बुझाइमा असर पार्छन्। झूटा अगुवाहरूले यी कामहरू गरेर कस्तो प्रभाव हासिल गर्छन्? तिनीहरूले कस्तो भूमिका खेल्छन्? तिनीहरूलाई अवरोध र बाधा पुर्‍याउने व्यक्ति भनेर चित्रण गर्नु सायद केही हदसम्म बेसी नै हुन सक्छ, तर तिनीहरूलाई चारैतिर दौडधुप गरिहिँड्ने जोकर भन्‍नु पटक्कै अत्युक्ति हुँदैन। मैले कामको यो चरण भर्खरै सुरु गर्दा केही व्यक्तिहरू भेटेको थिएँ, र मैले तिनीहरूको कुरा सुनिरहेको बेला, तिनीहरूमध्ये एउटाले कुनै व्यक्तिको परिस्थितिबारे सोध्यो, र अर्को एउटाले अचानक यी शब्दहरू प्वाक्क भन्यो, “ऊ जलेर खरानी भयो।” मैले “जलेर खरानी भयो? यसको अर्थ के हो?” भनेर सोध्दा, उसले जवाफमा भन्यो, “जलेर खरानी भयो भन्‍नुको अर्थ उसलाई बर्खास्त गरिएको छ र सायद उसले विश्‍वास गर्न छोडेको छ भन्‍ने हो।” मैले भनेँ, “यो एकदमै निर्दयी शब्द हो—यसले त्यो व्यक्तिलाई कुनै छुट दिँदैन। के मैले कहिल्यै यस्तो कुरा भनेको थिएँ? मलाई यो शब्दबारे कसरी थाहा भएन? मैले कहिल्यै कसैलाई यसरी चित्रित गरेको छैनँ, वा कसैले आफ्नो कर्तव्य निर्वाह गर्न छोड्दा वा परमेश्‍वरबाट टाढिँदा, ऊ ‘जलेर खरानी भयो’ भनेर कहिल्यै भनेको छैनँ। यो शब्द कसरी आयो?” पछि, मैले यो वाक्यांश एक वृद्ध विश्‍वासी, पण्डित्याइँ गर्ने एक वृद्ध व्यक्तिबाट उत्पन्‍न भएको रहेछ भन्‍ने थाहा पाएँ। ऊ धेरै विद्वान थियो, लामो समयदेखि परमेश्‍वरमा विश्‍वास गर्दै आएको थियो, र ऊ वरिष्ठ थियो। उसले यो वाक्यांश बोल्दा, भ्रमित मानिसहरूको त्यो समूहले त्यसलाई खुट्ट्याएन र ऊबाट त्यो सिक्यो, र त्यो लोकप्रिय वाक्यांश बन्यो। के तिमीहरूलाई यो वाक्यांश सही हो भन्‍ने लाग्छ? के यसको आधार छ? के यो सही छ? (अहँ, यो सही छैन।) हामीले यसलाई कसरी लिनुपर्छ? के यसलाई मण्डलीमा रहिरहन दिनुपर्छ? (अहँ, दिनु हुँदैन।) यसलाई खुलासा र आलोचना गर्नुपर्छ, र यसलाई जरैदेखि समाधान गर्नुपर्छ। पछि, आलोचना र चिरफार गरेपछि, यी भ्रमित मानिसहरूले यो वाक्यांश बोलिरहने आँट गरेनन्, तर केही अनभिज्ञ व्यक्तिहरूले भने अझै पनि यसलाई गोप्य रूपमा प्रयोग गरिरहेका हुन सक्छन्। ती मानिसहरूले यो “प्रसिद्ध व्यक्ति” बाट उत्पन्‍न भएको एकदमै आत्मिक वाक्यांश हो भन्‍ने सोच्‍न सक्छन् र तिनीहरूलाई यो प्रयोग गरिरहनुपर्छ भन्‍ने लाग्‍न सक्छ। के तिमीहरूका अगुवाहरू पनि यस्तै अभ्यासहरूमा संलग्न हुने गरेका छन्? के तिनीहरूले तिमीहरूको जीवन प्रवेश, स्वभाव परिवर्तन, वा तिमीहरू हिँड्ने मार्गमा नकारात्मक असर पारेका छन्? (विगतमा, सुसमाचार प्रचार गर्दा एउटा झूटो अगुवाले एक पटक यसो भन्यो, “परमेश्‍वर हामीलाई न्याय र सजायमार्फत विजय गर्नुहुन्छ, त्यसैले हामीले धार्मिक मानिसहरूलाई सुसमाचार प्रचार गर्दा, उनीहरूसँग कठोर लबजले बोल्नुपर्छ र उनीहरूलाई भाषण दिनुपर्छ; तब मात्र तिनीहरूलाई विजय गर्न सकिन्छ।”) यो अभिव्यक्ति उचित लाग्न सक्छ, तर के यो सत्यता सिद्धान्तहरूसँग मेल खान्छ? के परमेश्‍वरले मानिसहरूलाई यसो गर्न निर्देशन दिनुभएको थियो? के परमेश्‍वरको वचनले “व्यापक रूपमा सुसमाचार प्रचार गर्दा, तिमीहरूले खडा भई फलामको डन्डासाथ मानिसहरूलाई शासन गर्नुपर्छ, र व्यापक रूपमा सुसमाचार प्रचार गर्न न्याय र सजाय प्रयोग गर्नुपर्छ” भनेर भन्छ? (भन्दैन।) त्यसोभए, यो अभिव्यक्ति कहाँबाट आयो? स्पष्ट रूपमै, यो आत्मिक समझको कमी भएको कुनै झूटो अगुवाको दिमागले कल्पना गरेको सिद्धान्त हो। झट्ट हेर्दा, यो भनाइ समस्याजनक भएजस्तो नदेखिन सक्छ: “सबै मानवजाति परमेश्‍वरको न्याय र सजायबाट गुज्रनैपर्छ। यदि तिनीहरूले त्यो परमेश्‍वरका वचनहरूबाट सिधै प्राप्त गर्न सक्दैनन् भने, के तिनीहरूले अप्रत्यक्ष रूपमा प्राप्त गर्न सक्दैनन् र? चाहे जे होस्, परमेश्‍वरका वचनले प्राप्त गर्न खोजेको परिणाम यही हो—सबै मानवजातिलाई विजय गर्नु। के तिनीहरूले यो ढिलोभन्दा बरु चाँडो प्राप्त गर्नु राम्रो हुँदैन र? परमेश्‍वरले कदम चाल्नुअघि, हामी यो रोकथामको उपाय अपनाउनेछौँ, ताकि मानिसहरूले एक प्रकारको प्रतिरोधात्मक क्षमता विकास गर्न सकून्। अनि त्यसपछि जब परमेश्‍वरले तिनीहरूलाई साँच्चै न्याय र सजाय गर्नुहुन्छ, तब ती मानिसहरूले परमेश्‍वरविरुद्ध विद्रोह, उहाँको विरोध, वा उहाँलाई धोका दिनेछैनन्। यसले परमेश्‍वरको भावनामा चोट पुग्नबाट रोक्नेछ। के त्यो राम्रो कुरा होइन र?” झट्ट हेर्दा, यसको प्रत्येक वाक्य सही देखिन्छ, र धर्मसैद्धान्तिक दृष्टिकोणले हेर्दा, यो तार्किक पनि देखिन्छ। तथापि, के यो सत्यता सिद्धान्त हो त? सुसमाचार प्रचार गर्नका लागि परमेश्‍वरको घरमा के-कस्ता सर्तहरू छन्? के यसले मानिसहरूले यो कुरा गरून् भन्‍ने माग गर्छ? (गर्दैन।) त्यसकारण, यो सिद्धान्त मान्य छैन, र यो प्रस्ताव गर्ने व्यक्ति झूटो अगुवा हो।

झूटा अगुवाहरू प्रायः आत्मिक भएको नाटक गर्छन्, केही सत्याभासी भ्रमहरू बोलेर मानिसहरूलाई बहकाउँछन् र गलत मार्गदर्शन गर्छन्। यी भ्रमहरू सतहमा समस्यारहित लागे पनि, तिनले मानिसहरूको जीवन प्रवेशमाथि हानिकारक प्रभाव पार्छन्, मानिसहरूलाई सत्यता पछ्याउने मार्गमा हिँड्नमा बाधा दिने, बहकाउने, र अवरोध दिने गर्छन्। यी नक्कली आत्मिक शब्दहरूका कारण, कतिपय मानिसहरूले परमेश्‍वरका वचनहरूप्रति शङ्का र प्रतिरोध, साथै परमेश्‍वरबारे धारणाहरू र गलतफहमीहरू अनि परमेश्‍वरविरुद्ध सावधानी समेत विकास गर्छन्, र त्यसपछि उहाँबाट टाढा जान्छन्। झूटा अगुवाहरूका नक्कली आत्मिक भनाइहरूले मानिसहरूमाथि पार्ने प्रभाव यही हो। मण्डलीका सदस्यहरू झूटा अगुवाको बहकाउमा र प्रभावमा परिरहँदा, त्यो मण्डली इसाई जगत वा क्याथोलिक धर्मजस्तै एउटा धर्म बन्छ, जसमा मानिसहरूले मानिसकै भनाइ र शिक्षाहरू मात्र पालना गर्छन्। तिनीहरू सबैले पावलका शिक्षाहरूको आराधना गर्छन्, यहाँसम्म कि परमेश्‍वरको मार्ग पछ्याउनुभन्दा बरु प्रभु येशूका वचनहरूका ठाउँमा पावलका वचनहरू प्रयोग गर्छन्। फलस्वरूप, तिनीहरू सबै पाखण्डी फरिसी र ख्रीष्टविरोधीहरू बन्छन्। यसरी, तिनीहरू परमेश्‍वरद्वारा श्रापित र निन्दित हुन्छन्। पावलले जस्तै, झूटा अगुवाहरूले आफैलाई उच्च पार्छन् र आफ्नै गवाही दिन्छन्, तिनीहरूले मानिसहरूलाई बहकाउँछन् र बाधा दिन्छन्। तिनीहरूले मानिसहरूलाई पथभ्रष्ट बनाउँछन् अनि धार्मिक अनुष्ठानहरूमा डोर्‍याउँछन्, अनि यी मानिसहरूले परमेश्‍वरमा विश्‍वास गर्ने तरिका धर्ममा रहेका मानिसहरूको जस्तै हुन्छ, जसले परमेश्‍वरमाथिको आस्थामा उनीहरूको सही मार्गमा प्रवेश गर्ने कार्यमा ढिलाइ गराइदिन्छ। झूटा अगुवाहरूले निरन्तर मानिसहरूलाई बहकाउने र बाधा दिने गर्छन्, अनि त्यसपछि ती मानिसहरूले अनेकौँ नक्कली आत्मिक सिद्धान्त र भनाइहरू पैदा गर्छन्। यी सिद्धान्त, भनाइ, र अभ्यासहरू सत्यताको ठ्याक्कै विपरित हुन्छन्, र सत्यतासँग तिनको कुनै सम्बन्ध हुँदैन। तैपनि झूटा अगुवाहरूले मानिसहरूलाई बहकाइरहँदा र गलत मार्गदर्शन गरिरहँदा, उनीहरूले यी कुरालाई सकारात्मक कुराका रूपमा, सत्यताका रूपमा लिन्छन्। तिनीहरूले यी कुराहरू सत्यता हुन् र तिनीहरूले हृदयमा यी कुराहरूमा विश्‍वास गरुञ्जेल र तिनलाई वाक्पटुतापूर्वक भन्‍न सकुञ्जेल, र ती कुराहरूलाई सबैले अनुमोदन गरुञ्जेल, तिनीहरूले सत्यता प्राप्त गरेका हुन्छन् भन्‍ने गलत विश्‍वास गर्छन्। यी सोच र विचारहरूद्वारा पथभ्रष्ट बनाइएपछि, मानिसहरूले सत्यता बुझ्न नसक्ने मात्र होइन, परमेश्‍वरका वचनहरू अभ्यास वा अनुभव गर्न पनि सक्दैनन्, सत्यता वास्तविकतामा प्रवेश गर्न त झनै सक्दैनन्। त्यस विपरित, तिनीहरू परमेश्‍वरका वचनहरूबाट झनै टाढिन्छन् र सत्यता वास्तविकताभित्रको प्रवेशबाट त त्यसभन्दा बढी टाढिन्छन्। सतही रूपमा, झूटा अगुवाहरूले भन्‍ने शब्दहरू र फलाक्ने नाराहरूमा केही पनि गलत हुँदैन, ती सबै सही हुन्छन्। त्यसोभए, तिनीहरूले किन केही पनि हासिल गर्दैनन्? किनकि झूटा अगुवाहरूले जे बुझ्छन् र बोध गर्छन्, त्यो एकदम सतही मात्रै हुन्छ। त्यो सबै धर्मसिद्धान्तको कुरा मात्र हुन्छ, जुन परमेश्‍वरका वचनहरूको सत्यता वास्तविकता, परमेश्‍वरका मागहरू वा उहाँका अभिप्रायहरूसित असान्दर्भिक हुन्छन्। तथ्य के हो भने, झूटा अगुवाहरूले प्रचार गर्ने सारा धर्मसिद्धान्तहरू सत्यता वास्तविकताभन्दा धेरै टाढा हुन्छन्—ठ्याक्कै भन्‍नुपर्दा, तिनको सत्यतासँग वा परमेश्‍वरका वचनहरूसँग कुनै सम्बन्ध हुँदैन। त्यसोभए, झूटा अगुवाहरूले बारम्बार यी शब्द र धर्मसिद्धान्तहरू ओकल्दा, त्यो केसँग सम्बन्धित हुन्छ? तिनीहरू किन सधैँ सत्यता वास्तविकतामा प्रवेश गर्न असक्षम हुन्छन्? यो झूटा अगुवाहरूको क्षमतासित सिधै सम्बन्धित हुन्छ। यो पूर्ण रूपमा निश्चित छ कि झूटा अगुवाहरू कमजोर क्षमताका हुन्छन् र तिनीहरूमा सत्यता बुझ्ने क्षमता हुँदैन। तिनीहरूले जतिसुकै वर्ष परमेश्‍वरमा विश्‍वास गरे पनि, तिनीहरूले सत्यता बुझ्नेछैनन् वा तिनीहरूसँग जीवन प्रवेश हुनेछैन, र यो पनि भन्‍न मिल्छ कि तिनीहरूले जतिसुकै वर्ष परमेश्‍वरमा विश्‍वास गरे पनि, तिनीहरूलाई सत्यता वास्तविकतामा प्रवेश गर्न सजिलो हुनेछैन। यदि कुनै झूटो अगुवालाई बरखास्त गरिएन, र उसलाई आफ्नो पदमा रहन दिइयो भने, कस्ता प्रकारका परिणामहरू आउनेछन्? उसको अगुवाइले अझ धेरै मानिसहरूलाई धार्मिक अनुष्ठान र प्रावधानहरूमा, शब्द र धर्मसिद्धान्तहरूमा, साथै अस्पष्ट धारणा र कल्पनाहरूमा लैजानेछ। ख्रीष्टविरोधीहरू विपरीत, झूटा अगुवाहरूले मानिसहरूलाई आफूसामु वा शैतानसामु आउन अगुवाइ गर्दैनन्, तर यदि तिनीहरूले परमेश्‍वरका चुनिएका मानिसहरूलाई उहाँका वचनहरूको सत्यता वास्तविकताभित्र डोर्‍याउन सक्दैनन् भने, के परमेश्‍वरका चुनिएका मानिसहरूले उहाँको मुक्ति प्राप्त गर्न सक्नेछन्? के उनीहरू परमेश्‍वरद्वारा सिद्ध पारिन सक्नेछन्? कदापि सक्नेछैनन्। यदि परमेश्‍वरका चुनिएका मानिसहरू सत्यता वास्तविकतामा प्रवेश गर्न सक्दैनन् भने, के उनीहरू अझै पनि शैतानको शक्तिअन्तर्गत जिइरहेका हुँदैनन् र? के उनीहरू अझै पनि शैतानको शक्तिको अधीनमा रहेका पतित मानिसहरू होइनन् र? के यसको मतलब उनीहरू झूटा अगुवाहरूका हातमा नष्ट हुन पुग्नेछन् भन्‍ने होइन र? त्यसैकारण झूटा अगुवा र ख्रीष्टविरोधीहरूको कामका परिणामहरू मूलतः उही हुन्छन्। दुवैले परमेश्‍वरका चुनिएका मानिसहरूलाई सत्यता बुझ्ने, वास्तविकतामा प्रवेश गर्ने, र मुक्ति हासिल गर्ने तुल्याउन सक्दैनन्। ती दुवैले परमेश्‍वरका चुनिएका मानिसहरूलाई हानि गर्छन् र तिनीहरूलाई नष्ट पार्छन्। परिणामहरू ठ्याक्कै उही हुन्छन्।

झूटा अगुवाहरूका केही विधर्म र भ्रमहरू केके हुन्? तिनलाई तिमीहरू पछि आफै सारांशीकरण गर। म तिमीहरूले तिनीहरूलाई खुट्ट्याउन सक्छौ कि सक्दैनौ भनी हेर्न यो गृहकार्य तिमीहरूकै हातमा छोड्छु। के तिमीहरूवरपरका अगुवाहरूले आत्मिक वा मानव भावनासँग मेल खाने, र बाहिरी रूपमा सही र सत्यतासँग मिल्दो देखिने तर तिमीहरूको जीवन प्रवेशमा भरणपोषण गर्न र तिमीहरूका वास्तविक समस्याहरू हल गर्न नसक्ने शब्दहरू कहिल्यै बोलेका छन्? यदि तिमीहरू यी शब्दहरूलाई खुट्ट्याउँदैनौ र तिनलाई प्रिय ठान्‍ने र हृदयमा लिने, अनि आफूमा हाबी हुन र आफूलाई सधैँ डोर्‍याउन र सधैँ आफ्नो विचार र व्यवहारलाई प्रभावित पार्न दिनेसमेत गर्छौ भने, के यसका परिणाम एकदमै गम्भीर हुँदैनन् र? (हुन्छ।) त्यसोभए तिमीहरूले यी समस्याहरूको जड खोतल्नु, र परमेश्‍वरप्रतिको आफ्नो विश्‍वासलाई धार्मिक विश्‍वासमा परिणत गराउने हदसम्म मानिसहरूलाई पतन गराउन सक्ने, र फलस्वरूप तिनीहरूलाई परमेश्‍वरको प्रतिरोध गर्ने र परमेश्‍वरद्वारा अस्वीकृत हुने तुल्याउने कुन-कुन कुरा विधर्म र भ्रमहरू हुन् भनेर पत्ता लगाउनु अत्यावश्‍यक छ। उदाहरणका लागि, मानिलिऊँ कुनै व्यक्तिले भन्छ रे, “अगुवा बन्न नखोज। यदि तिमीलाई अगुवा बनेपछि बर्खास्त गरियो वा हटाइयो भने, तिमीले साधारण विश्‍वासी बन्‍ने मौकासमेत पाउनेछैनौ।” के यस प्रकारको कुरा झूटा अगुवाहरूको विधर्म र भ्रम हो? (हो।) हो? झूटा अगुवाहरूका विधर्म र भ्रमहरूलाई ख्रीष्टविरोधीहरूका विधर्म र भ्रमहरूबाट छुट्याउनैपर्छ; तिनलाई एकसाथ छ्यासमिस नपार। त्यो व्यक्तिले त्यस्तो कुरा भन्‍नुको अर्थ के हो? ती शब्दहरूपछाडि कस्ता अभिप्राय लुकेका छन्? के तिनमा कुनै सन्दिग्ध कुरा छ? स्पष्टतः तिनमा मानिसहरूलाई बहकाउने चाल छ, उसले त्यसो भन्‍नुको मतलब अरू मानिसहरू अगुवा बन्न खोज्नु हुँदैन, त्यसो गर्दा राम्रो परिणाम आउनेछैन भन्‍ने हो। उसले यसो भन्‍नुको उद्देश्य मानिसहरूलाई अगुवा बन्‍ने विचार त्याग्न लगाउनु हो ताकि कसैले पनि प्रतिष्ठा र हैसियतका लागि ऊसँग प्रतिस्पर्धा नगरोस्, यसरी उसलाई सधैँभरि अगुवा बन्‍न सहज महसुस होस्। सँगसँगै, उसले मानिसहरूलाई यसो पनि भनिरहेको हुन्छ, “परमेश्‍वरको घरले अगुवा र कामदारहरूलाई यसरी नै व्यवहार गर्छ, जब यसलाई तिम्रो आवश्यक पर्छ, तब यसले तिमीलाई बढुवा गर्छ, र जब यसलाई तिम्रो आवश्यकता पर्दैन, तब यसले तिमीलाई एकदमै फेदमै पुर्‍याउँछ, साधारण विश्‍वासी बन्‍ने मौकासमेत दिँदैन।” यी शब्दहरूको प्रकृति के हो? (परमेश्‍वरविरुद्ध निन्दा।) कस्तो व्यक्तिले परमेश्‍वरविरुद्ध निन्दात्मक शब्दहरू बोल्छ? (ख्रीष्टविरोधीले।) यी शब्दहरूभित्र दुइटा दुष्ट अभिप्राय छन्, जसले दुइटा परिणाम निम्त्याउन सक्छन्: एउटा हो, अरूलाई हैसियतका लागि बिलकुलै प्रतिस्पर्धा नगर्नू भनेर भन्‍नु, जसले उनीहरूकै हैसियत सुरक्षित रहने सुनिश्‍चित गर्छ; अर्को हो, तँलाई परमेश्‍वरलाई गलत बुझ्न लगाउनु, र परमेश्‍वरमा विश्‍वास गर्नबाट रोक्‍नु हो र यसको साटो ऊमाथि विश्‍वास गर्न थाल्न लगाउनु हो। यो सबैभन्दा निर्लज्ज प्रकारको ख्रीष्टविरोधी हो। यस्तो लाग्छ, तिमीहरूमा बुझ्ने क्षमताको कमी छ; मैले यसका उदाहरणहरूबारे पहिले नै बोलिसकेको छु। तिमीहरू लापरवाह र कमजोर स्मरणशक्ति भएका मात्र छैनौ, तिमीहरूमा बुझ्ने क्षमताको पनि कमी छ। तिमीहरू यस्तो स्पष्ट ख्रीष्टविरोधीलाई समेत खुट्ट्याउन सक्दैनौ। के झूटा अगुवाहरूले यस्ता कुरा भन्छन्? के तिनीहरूले जानाजानी र खुल्लमखुल्ला मानिसहरूलाई बहकाउँछन् र परमेश्‍वरको प्रतिरोध गर्छन्? (गर्दैनन्।) झूटा अगुवाहरूले भन्‍ने र गर्ने कुराहरू यसो हेर्दा समस्याजनक नदेखिए पनि, तिनीहरूका काममा सिद्धान्तहरू हुँदैनन् र तिनले परिणामहरू हासिल गर्न सक्दैनन्। झूटा अगुवाहरूले मानिसहरूको कुनै पनि समस्या समाधान गर्न सक्दैनन्, र तिनीहरूलाई परमेश्‍वरप्रतिको आस्थाको सही मार्गमा ल्याउन, वा तिनीहरूलाई परमेश्‍वरसामु डोर्‍याउन सक्दैनन्। तिनीहरूले भन्‍ने सबै कुरा सही हुन्छन्, तिनीहरू आफ्नो काममा फिटिक्कै कामचोरी गर्दैनन्, तिनीहरूसँग जोस र उत्साह हुन्छ, र यसो हेर्दा तिनीहरूमा आस्था, र सङ्कल्प भए जस्तो, र तिनीहरू कष्ट सहन र मूल्य चुकाउन इच्छुक भए जस्तो देखिन्छ। त्यसमाथि, तिनीहरूमा अथाह सहनशीलता हुन्छ र तिनीहरू हर प्रकारका थकान र कठिनाइमा दृढ रहन सक्छन् जस्तो देखिन्छ। यति मात्र हो कि, तिनीहरूको क्षमता र बुझ्ने क्षमता कमजोर हुन्छ, र तिनीहरूमा सत्यताको सही बुझाइ हुँदैन। बुझ्ने क्षमताको यस्तो कमीबारे तिनीहरू के गर्छन्? तिनीहरू यो समस्या हल गर्न प्रावधान र धर्मसिद्धान्तहरू, साथै आफूले बारम्बार कुरा गरिरहने आत्मिक सिद्धान्तहरू प्रयोग गर्छन्। तिनीहरूले अगुवाइ गरेको केही वर्षपछि, मानिसहरूमा हरप्रकारका धर्मसिद्धान्त, प्रावधान र बाहिरी अभ्यासहरू उत्पन्न हुन्छन्। मानिसहरू यी धर्मसिद्धान्त, प्रावधान र अभ्यासहरू पालना गर्छन्, र आफूले सत्यता अभ्यास गरिरहेको र सत्यता वास्तविकतामा प्रवेश गरिरहेको ठान्छन्, तर वास्तवमा तिनीहरू अझै पनि सत्यता वास्तविकताबाट एकदमै टाढा छन्! मानिसहरूको हृदय यी कुराहरूले भरिएपछि, र यी कुराहरूले तिनीहरूको हृदयमा प्रभुत्व जमाएपछि र हृदयलाई अगुवाइ गरेपछि, यी कुराहरू हल गर्न गाह्रो हुन्छ। ती प्रत्येकलाई एकएक गरी चिरफार र विश्‍लेषण गर्नैपर्ने हुन्छ ताकि मानिसहरूले ती कुरा बुझून्। त्यसपछि, मानिसहरूलाई सत्यता, धर्मसिद्धान्त, नारा र प्रावधानहरू, अनि सत्यताको सही बुझाइ, सही भनाइ र सत्यता सिद्धान्तहरू के हुन् भनेर बताउनैपर्ने हुन्छ। यी सबै कुरा एकएक गरी समाधान गर्न आवश्यक हुन्छ; अन्यथा, तुलनात्मक रूपमा शिष्ट, नियमपालक र आत्मिकता पछ्याउनेहरूलाई झूटा अगुवाहरूले बहकाउनेछन् र बर्बाद पार्नेछन्। यी मानिसहरू निष्ठावान्, अनि कष्ट सहन र मूल्य चुकाउन सक्षम, र परिस्थितिहरू आइपर्दा प्रार्थना गर्न सक्ने देखिन सक्छन्। तथापि, परमेश्‍वर फर्कनुहुँदा, धर्मका मानिसहरूले जस्तै तिनीहरूमध्ये कसैले पनि उहाँलाई चिन्दैनन्, तिनीहरूमध्ये कसैले पनि परमेश्‍वरले फेरि नयाँ काम गरिरहनुभएको छ भनेर स्विकार्दैनन्, र तिनीहरू सबैले नै उहाँको प्रतिरोध गर्छन्। यस्तो किन हुन्छ? किनभने झूटा अगुवा र ख्रीष्टविरोधीहरूले तिनीहरूलाई बहकाएका हुन्छन्—ती झुटा अगुवा र ख्रीष्टविरोधीहरूले परमेश्‍वरका धेरै इमानदार विश्‍वासीहरूलाई हानि गरेका र बर्बाद पारेका छन्।

झूटा अगुवाहरू शब्द र धर्मसिद्धान्तहरू मात्र बोल्छन्—तिनीहरूले मानिसहरूलाई बुझाउने कुरा भनेको सत्यता नभई केवल धर्मसिद्धान्त हो, र तिनीहरूले मानिसहरूलाई देखाउने कुरा भनेको झूटो आत्मिकता मात्र हो। शब्द र धर्मसिद्धान्तहरू बोल्नुका परिणामहरू के हुन्? झूटो आत्मिकता, झूटो बुझाइ, झूटो ज्ञान, झूटो अभ्यास, र झूटो अनुपालन—त्यो सबै झूटो हुन्छ। त्यो “झूटोपन” कसरी उत्पन्‍न हुन्छ? त्यो झूटा अगुवाहरूमा सत्यताको विकृत, एकतर्फी र सतही बुझाइ भएकाले र तिनीहरूले सत्यताको सार बिलकुलै बुझ्न नसकेकाले गर्दा उत्पन्‍न हुन्छ। झूटा अगुवाहरू मानिसहरूमाथि थुप्रै नियम, शब्द र धर्मसिद्धान्त, साथै केही नारा र सिद्धान्तहरू थोपर्छन्। ती मानिसहरूले परमेश्‍वरका वास्तविक अभिप्राय पटक्कै बुझ्दैनन्, र तिनीहरूलाई विभिन्‍न जटिल परिस्थितिहरू आइपर्दा, ती कसरी सम्हाल्ने र तिनलाई कसरी लिने, वा परमेश्‍वरका अभिप्राय कसरी बुझ्ने भनेर थाहै हुँदैन। के यस्ता व्यक्तिहरू परमेश्‍वरसामु आउन सक्छन्? के तिनीहरूले परमेश्‍वरलाई स्विकार्न र उहाँको प्रतिरोध गर्न छोड्न सक्छन्? अहँ, तिनीहरूले सक्दैनन्। तसर्थ, तिमीहरूले झूटा अगुवाहरूका विधर्म र भ्रमहरू सारांशीकृत गर्नु र खुट्ट्याउनु महत्त्वपूर्ण र अत्यावश्यक छ। सारांशीकृत गर्ने क्रममा, तिनलाई ख्रीष्टविरोधीहरूले मानिसहरूलाई बहकाउन प्रयोग गर्ने भ्रमहरूबाट छुट्याउनु अत्यावश्यक हुन्छ। हरेक किसिमका मानिसहरूको स्थितिलाई राम्ररी बुझ्नु र तिनीहरूले आफ्नो वास्तविक जीवनमा सामना गर्ने जीवन प्रवेशसम्बन्धी विविध कठिनाइहरू समाधान गर्नु भन्‍ने अगुवा र कामदारहरूको दोस्रो जिम्मेवारीकासम्बन्धमा, हामी झूटा अगुवाहरूका विभिन्‍न अभ्यास र झूटा अगुवाहरूका समस्याहरूको सार चिरफार गर्दै हाम्रो सङ्गति यहीँ समाप्त गर्दछौँ।

विषयवस्तु तीन: हरेक कर्तव्य उचित तरिकाले निर्वाह गर्नका निम्ति बुझ्‍नुपर्ने सत्यता सिद्धान्तहरूमा सङ्‍गति गर्ने (भाग एक)

झूटा अगुवाहरू मानिसहरूलाई अर्ती दिन शब्द र धर्मसिद्धान्तहरू मात्र बोल्न सक्छन्

अब, हामी अगुवा र कामदारहरूको तेस्रो जिम्मेवारी—हरेक कर्तव्य उचित तरिकाले निर्वाह गर्नका निम्ति बुझ्‍नुपर्ने सत्यता सिद्धान्तहरूमा सङ्‍गति गर्ने—भन्‍नेबारे सङ्गति गर्नेछौँ। यो अगुवा र कामदारहरूको महत्त्वपूर्ण र आधारभूत काम हो, र हामी यस जिम्मेवारीका आधारमा झूटा अगुवाहरूका प्रकटीकरणहरूमा सङ्गति र तिनलाई चिरफार गर्नेछौँ। मानिसहरूले आफ्नो कर्तव्य राम्ररी निर्वाह गर्न बुझ्नुपर्ने सत्यता सिद्धान्तहरूमा कुनै अगुवा वा कामदारले स्पष्टसँग सङ्गति गर्ने क्षमता नै ऊसँग सत्यता वास्तविकता छ कि छैन भन्‍ने कुराको सर्वोत्तम सूचक हो, र त्यो उसले वास्तविक काम राम्रोसँग गर्न सक्छ कि सक्दैन भनेर निर्धारण गर्ने कडी हो। अब, झूटा अगुवाहरूले यस कामलाई कसरी सम्हाल्छन् भनेर हेरौँ। झूटा अगुवाहरूको एउटा विशेषता भनेको सत्यता सिद्धान्तहरूसँग सम्बन्धित कुनै पनि समस्याहरू राम्रोसँग व्याख्या गर्न वा प्रस्ट पार्न नसक्नु हो। यदि कसैले तिनीहरूबाट खोजी गरेमा, तिनीहरूले उसलाई केही खोक्रा शब्द र धर्मसिद्धान्तहरू मात्र बताउन सक्छन्। समाधान गर्न आवश्यक समस्याहरू सामना गर्नुपर्दा, तिनीहरूले बारम्बार जवाफमा यस्तो वाक्य फर्काउँछन्, “तिमीहरू सबै जना यो कर्तव्य निर्वाह गर्नमा निपुण छौ। यदि तिमीहरूलाई समस्याहरू छ भने, तिमीहरू आफैले तिनको समाधान पत्ता लगाउनुपर्छ। मलाई नसोध; म कुनै विज्ञ होइन, र म बुझ्दिनँ। त्यसलाई तिमीहरू आफैले सम्बोधन गर।” कतिपय मानिसहरूले यसो भन्दै प्रतिवाद गर्न सक्छन्, “हामीले समस्या समाधान गर्न नसक्ने भएरै तपाईँलाई सोधेका हौँ; हामीले समाधान गर्न सक्ने भए तपाईँलाई सोध्ने नै थिएनौँ। हामी सत्यता सिद्धान्तहरूसम्बन्धी यो समस्या बुझ्दैनौँ।” झूटा अगुवाहरूले जवाफ दिन्छन्, “के मैले तिमीलाई सिद्धान्तहरू बताइसकेको छैन र? आफ्ना कर्तव्यहरू राम्रोसँग पूरा गर, अनि बाधा वा अवरोधहरू सिर्जना नगर। तिमी अझै पनि केका बारेमा सोधिरहेका छौ? तिमीलाई जसरी उचित लाग्छ, त्यसलाई त्यसरी नै सम्हाल! परमेश्‍वरका वचनहरू बोलिसकिएका छन्: परमेश्‍वरको घरका हितहरूलाई प्राथमिकता देऊ।” ती मानिसहरू पूर्णतया अन्योलमा पर्छन्, र यस्तो सोच्छन्, “यो त समस्याको समाधान होइन!” झूटा अगुवाहरूले कामप्रति यस्तो व्यवहार गर्छन्; तिनीहरूले त्यसको निरीक्षण मात्र गर्छन्, झारा टार्छन्, र समस्याहरूलाई कहिल्यै सम्बोधन गर्दैनन्। मानिसहरूले जस्तोसुकै मामलाहरू उठाए पनि, झूटा अगुवाहरूले उनीहरूलाई आफै सत्यताको खोजी गर्न भन्छन्। तिनीहरूले मानिसहरूलाई प्रायः सोध्छन्, “के तिमीलाई कुनै समस्या छ? तिम्रो जीवन प्रवेश कस्तो छ? के तिमी आफ्ना कर्तव्यहरू झाराटारुवा तरिकाले गरिरहेका छौ?” ती मानिसहरूले यसो भन्दै जवाफ दिन्छन्, “कहिलेकाहीँ, म आफूलाई झाराटारुवा स्थितिमा पाउँछु, अनि प्रार्थनामार्फत, म त्यसलाई समाधान गर्छु र आफूलाई सुल्ट्याउँछु, तर म अझै पनि आफ्नो कर्तव्य पूरा गर्नुका सत्यता सिद्धान्तहरू बुझ्दिनँ।” झूटा अगुवाहरू भन्छन्, “के मैले यसअघिको भेलामा तिमीसँग ठोस सिद्धान्तहरूमा सङ्गति गरिनँ र? मैले तिमीलाई परमेश्‍वरका वचनहरूका कैयौँ खण्डहरूसमेत प्रदान गरेँ। अहिलेसम्ममा त तिमीले बुझिसक्नुपर्ने होइन र?” वास्तवमा, उनीहरूले सबै धर्मसिद्धान्त बुझ्छन् तर अझै पनि आफ्ना समस्याहरू समाधान गर्न असक्षम नै रहन्छन्। झूटा अगुवाहरू ठूल्ठूला वचनहरूसमेत ओकल्ने गर्छन्, “तिमी त्यसलाई किन समाधान गर्न सक्दैनौ? तिमीले परमेश्‍वरका वचनहरू राम्रोसँग पढेकै छैनौ। यदि तिमीले अझ धेरै प्रार्थना गर्‍यौ र परमेश्‍वरका वचनहरू अझ धेरै पढ्यौ भने, तिम्रा सारा समस्याहरू समाधान हुनेछन्। तिमीहरूले सँगै छलफल गर्न अनि उपाय पत्ता लगाउन सिक्नुपर्छ, त्यसपछि अन्ततः तिमीहरूका समस्याहरू समाधान हुनेछन्। पेशागत समस्याहरूका सम्बन्धमा भने मलाई नसोध; मेरो जिम्मेवारी भनेको कामको निरीक्षण गर्नु हो। मैले आफ्नो कार्य पूरा गरेको छु, र बाँकी कुरा पेशागत मामलाहरूसँग सम्बन्धित छन्, जुन म बुझ्दिनँ।” झूटा अगुवाहरू मानिसहरूलाई टार्न र प्रश्नहरू छल्न प्रायः “म बुझ्दिनँ, मैले यो कुरा कहिल्यै सिकिनँ, म कुनै विज्ञ होइन” भन्‍ने जस्ता कारण र बहानाहरू प्रयोग गर्छन्। तिनीहरू अत्यन्तै विनम्र देखिएलान्; तर, यसले झूटा अगुवाहरूको एउटा गम्भीर समस्या खुलासा गर्छ—तिनीहरूसँग निश्चित कार्यहरूमा पेशागत ज्ञानसम्बन्धी समस्याहरूबारे कुनै बुझाइ हुँदैन, तिनीहरू निरीह महसुस गर्छन् र अत्यन्तै अप्ठ्यारो र लज्जित महसुस गरिरहेको देखिन्छन्। त्यसोभए तिनीहरूले के गर्छन्? तिनीहरूले भेलाहरूका दौरान सबैसँग सङ्गति गर्न परमेश्‍वरका वचनका कैयौँ खण्डहरू जम्मा गर्न, र मानिसहरूलाई अर्ती दिन केही धर्मसिद्धान्तहरूबारे कुरा गर्न मात्र सक्छन्। अलिकति दया भएका अगुवाहरूले मानिसहरूप्रति चासो देखाउन र बेलाबेलामा उनीहरूलाई यस्तो सोध्न सक्छन्, “के तिमीहरूले आफ्नो जीवनमा हालसालै कुनै कठिनाइहरू सामना गरेका छौ? के तिमीहरूसँग लगाउनका लागि पर्याप्त कपडाहरू छन्? के तिमीहरूमध्ये कसैले चकचक गर्दै आएका छौ?” यदि सबैले उनीहरूलाई ती समस्याहरू छैनन् भनेमा, तिनीहरूले “त्यसोभए कुनै समस्या छैन। आ-आफ्नो काम जारी राख; मैले अरू मामलाहरूमा सम्हाल्नु छ” भनेर जवाफ दिन्छन्, र कसैले प्रश्नहरू सोध्ला र तिनलाई समाधान गर्न भन्ला, र तिनीहरूलाई लाजमर्दो परिस्थितिमा पार्ला भन्‍ने डरले हतारहतार त्यहाँबाट जान्छन्। झूटा अगुवाहरूले यसरी नै काम गर्छन्—तिनीहरूले कुनै पनि वास्तविक समस्याहरू समाधान गर्न सक्दैनन्। तिनीहरूले कसरी मण्डलीको काम प्रभावकारी रूपमा कार्यान्वयन गर्न सक्छन् त? फलस्वरूप, समाधान नभएका समस्याहरूको थुप्रोले अन्ततः मण्डलीको कामलाई रोकावट पैदा गर्छ। यो झूटा अगुवाहरूले काम गर्ने तरिकाको सुस्पष्ट विशेषता र प्रकटीकरण हो।

झूटा अगुवाहरू आफ्नो काममा प्रचार गर्न मात्र उत्साहित हुन्छन्, र तिनीहरू शब्द र धर्मसिद्धान्तहरू बोल्न अनि मानिसहरूसित अर्ती र सान्त्वनाका शब्दहरू भन्‍न सबैभन्दा बढी मन पराउँछन्, र मानिसहरूलाई कर्तव्य निर्वाहमा ऊर्जाशील र व्यस्त बनाइयो भने, त्यो आफूले राम्रो काम गरेजस्तै हो भन्‍ने सोच्छन्। त्यसबाहेक, झूटा अगुवाहरू प्रत्येक व्यक्तिको दैनिक जीवनको स्थितिप्रति ध्यान दिन मरिमेट्छन्। त्यस सम्बन्धमा उनीहरूले कुनै कठिनाइहरू सामना गरिरहेका छन् कि भनेर तिनीहरूले मानिसहरूलाई सोधिरहने गर्छन्, र यदि कसैले साँच्चै कठिनाइ सामना गरिरहेको छ भने, तिनीहरू यी कठिनाइ सुल्झाउन मद्दत गर्न इच्छुक हुन्छन्। तिनीहरू यी सामान्य मामिलाहरूमा एकदमै व्यस्त हुन्छन्, कहिलेकाहीँ त खाना खान पनि भ्याउँदैनन्, र प्रायः राती अबेरसम्म जागै बस्छन् र बिहान चाँडै उठ्छन्। तर तिनीहरूको व्यस्तता र कडा परिश्रमका बाबजुद, किन मण्डलीको काममा हुने समस्याहरू र परमेश्‍वरका चुनिएका मानिसहरूले आफ्नो कर्तव्य निर्वाहमा सामना गर्ने कठिनाइहरू समाधान हुँदैनन्? किनभने झूटा अगुवाहरूले कर्तव्य निर्वाहसँग सम्बन्धित सत्यता सिद्धान्तहरू कहिल्यै स्पष्ट रूपमा व्याख्या गर्न सक्दैनन्। तिनीहरूले बोल्ने शब्द र धर्मसिद्धान्त, अनि अर्तीहरू पूरै प्रभावहीन हुन्छन् र तिनले वास्तविक समस्याहरू कत्ति पनि समाधान गर्न सक्दैनन्। तिनीहरूले जति नै धेरै बोले पनि वा तिनीहरू जति नै व्यस्त भए पनि वा जति नै लखतरान परे पनि मण्डलीको काममा कहिल्यै कुनै प्रगति हुँदैन। यसो हेर्दा सबैले आफ्नो कर्तव्य निर्वाह गरिरहेजस्तो देखिए पनि, तिनीहरूले त्यति धेरै वास्तविक परिणामहरू प्राप्त गर्दैनन्, किनभने झूटा अगुवाहरू कर्तव्य निर्वाहसँग सम्बन्धित सत्यता सिद्धान्तहरूमा सङ्गति गर्न, वा वास्तविक समस्याहरू सुल्झाउन सत्यता प्रयोग गर्न सक्दैनन्—त्यसैले तिनीहरू कर्तव्य निर्वाहमा रहेका कैयौँ समस्या सुल्झाउनै सक्दैनन्। उदाहरणका लागि, एक पटक परमेश्‍वरको घरलाई परमेश्‍वरका वचनका पुस्तकहरू छाप्न आवश्यक पर्‍यो, र एउटा अगुवाले यो कामको जिम्मेवारी लिने दुई व्यक्ति चुन्‍नुपर्ने भयो। मानिसहरू चुन्‍ने मानकहरू केके हुन्? तिनीहरूको मानवता तुलनात्मक रूपले राम्रो हुनुपर्छ, तिनीहरू भरपर्दो हुनुपर्छ, र जोखिम उठाउन सक्षम हुनुपर्छ। ती व्यक्तिहरू छनौट गरिएपछि, त्यो अगुवाले तिनीहरूलाई भन्यो, “आज, मैले तिमीहरू दुवैलाई एउटा कुरा सुम्पन बोलाएको हुँ: परमेश्‍वरको घरको एउटा पुस्तक छाप्नुपर्ने भयो, र तिमीहरूले छापाखाना खोजिदिनुपर्‍यो, र सबै प्रति छापिएपछि, तिमीहरूले ती तुरुन्तै परमेश्‍वरका चुनिएका मानिसहरूलाई वितरण गर्नुपर्छ, ताकि उनीहरूले कुनै ढिलाइ नगरी परमेश्‍वरका वचनहरू खान र पिउन सकून्। के तिमीहरू यो काम पूरा गर्न दृढ छौ? के तिमीहरू यो बोझ र यो जोखिम उठाउन इच्छुक छौ?” ती दुई व्यक्तिले यो त परमेश्‍वरले तिनीहरूलाई उचाल्नुभएको हो भन्ठाने, त्यसैले तिनीहरूले हुन्छ भने। त्यसपछि अगुवाले तिनीहरूलाई सोध्यो, “के तिमीहरूसँग परमेश्‍वरको आज्ञा पूरा गर्ने सङ्कल्प छ? के तिमीहरू शपथ खान इच्छुक छौ?” त्यसपछि ती दुई व्यक्तिले यसो भन्दै शपथ खाए, “यदि हामीले परमेश्‍वरको आज्ञा पूरा गर्न सकेनौँ र यो काम बिगार्‍यौँ, जसले गर्दा परमेश्‍वरको घरका काममा नोक्सानी भयो भने, हामीलाई स्वर्गबाट बिजुली र चट्याङ प्रहार गरियोस्। आमेन!” अगुवाले भन्यो, “साथै, हामीले सत्यतामा सङ्गति पनि गर्नुपर्छ। अहिले यो काम गर्दा के तिमीहरूले व्यवसाय सञ्चालन गरिरहेका हुन्छौ? के तिमीहरूलाई कर्मचारीका रूपमा काम गर्न भनिएको छ?” ती दुई व्यक्तिले जवाफ दिए, “होइन, यो हाम्रो कर्तव्य हो।” अगुवाले भन्यो, “यो तिमीहरूको कर्तव्य भएकाले, तिमीहरूले परमेश्‍वरको प्रेमको ऋण तिर्नैपर्छ। तिमीहरूले परमेश्‍वरलाई दुःखित वा चिन्तित तुल्याउन मिल्दैन। जोखिम उठाउन इच्छुक हुनु काफी छैन; तिमीहरूले आफ्नो कर्तव्य बफादारीसाथ निर्वाह गर्नुपर्छ। तिमीहरूले आफूलाई समस्याहरू आइपर्दा, अझ धेरै प्रार्थना गर्नुपर्छ र एकअर्कासँग परामर्श गर्नुपर्छ। मनमानी गर्ने वा आफूखुसी काम गर्ने नगर्नू। किन तिमीहरू दुई जनालाई एकअर्कासँग सहकार्य गर्न लगाएँ? त्यो तिमीहरूले समस्याहरू उत्पन्‍न हुँदा छलफल गर्न सक भनेर हो, जसले गर्दा तिमीहरूलाई कदम चाल्न सजिलो हुन्छ। यदि तिमीहरू सहमतिमा पुग्न सकेनौ भने, प्रार्थना गर। प्रत्येक व्यक्तिले आफ्नो राय त्याग्नुपर्छ, र सहमतिमा पुगेपछि मात्र कदम चाल्नुपर्छ। मलाई आशा छ, तिमीहरू दुई जनाले यो काम सफलतापूर्वक पूरा गर्न सक्नेछौ!” अन्ततः, यो अगुवाले आफ्नो कर्तव्य कसरी राम्रोसँग निर्वाह गर्ने भन्‍नेबारे परमेश्‍वरका वचनहरूको एउटा अंश भेट्टायो, र ती तीनै जनाले त्यसलाई धेरै पटक प्रार्थनार्थ पढे। त्यति गरेपछि, त्यो मामिला तिनीहरूलाई सुम्पिइएको, र अगुवाको जिम्मेवारी पूरा भएको मानियो। त्यो अगुवाको यो कामको कार्यसम्पादन कस्तो थियो? अगुवालाई निकै सन्तुष्ट महसुस भयो, र ती दुई व्यक्तिलाई पनि त्यस्तै महसुस भयो। देख्नेहरूले भने, “यो अगुवालाई वास्तवमै काम सम्पन्‍न गर्नेबारे केही कुरा थाहा छ; उसको बोली सुव्यवस्थित र तथ्यपरक छ, र ऊ चरणबद्ध रूपमा काम गर्छ। पहिले, उसले ती दुईलाई काम तोक्यो, र त्यसपछि विचार र दृष्टिकोणसँग सम्बन्धित तिनीहरूका समस्या समाधान गर्‍यो, र अन्त्यमा, उसले केही कठोर वचनहरू बोल्यो, र तिनीहरूलाई शपथ खान र प्रतिज्ञा गर्न लगायो। उसले यो काम साँच्चै विधिवत्‌ तरिकाले गर्‍यो, र ऊ साँच्चै अगुवा पदवीको हकदार छ—ऊ अनुभवी छ र उसले बोझ बोक्छ।” अन्त्यमा, अगुवाले तिनीहरूलाई भन्यो, “यो कुरा याद गर: पुस्तक छाप्नु सजिलो काम होइन, यो साधारण व्यक्तिले गर्न सक्ने कुरा होइन। यो काम मैले वा परमेश्‍वरको घरले तिमीहरूलाई सुम्पेको होइन; यो परमेश्‍वरको आज्ञा हो। तिमीहरूले कदापि तिमीहरूप्रतिको उहाँको आशा मार्नु हुँदैन। तिमीहरूले यो काम राम्रोसँग पूरा गर्‍यौ भने, तिमीहरूको जीवनले प्रगति गर्नेछ, र तिमीहरूसँग वास्तविकता हुनेछ।” सिद्धान्ततः, यी शब्दहरूमा सिद्धान्तको कुनै समस्या थिएन; तिनलाई लगभग सही मान्‍न सकिन्थ्यो। त्यसोभए, त्यो मामिलालाई विश्‍लेषण गरौँ र त्यो झूटो अगुवामा “झूटो” कहाँ प्रकट भयो, त्यो हेरौँ। के अगुवाले त्यो कार्यसँग सम्बन्धित व्यावसायिक र प्राविधिक पक्षजस्ता विभिन्‍न विस्तृत मामिलाहरूबारे कुनै निर्देशनहरू दियो? के उसले कुनै निर्दिष्ट सत्यता सिद्धान्त वा माग गरिएका मानकहरूमा सङ्गति गर्‍यो? (गरेन।) उसले केही खोक्रा र अर्थहीन शब्दहरू—धेरैजसो मानिसले बारम्बार बोल्ने शब्दहरू, कुनै वजन नभएका शब्दहरू मात्र उच्चारण गर्‍यो। त्यो अगुवाले व्यक्तिगत रूपमै बोलिरहेको र निर्देशन दिइरहेको हुनाले, मानिसहरूले यी शब्दहरूलाई सामान्यभन्दा बढी वजन भएको ठाने, तर वास्तवमा ती केही असान्दर्भिक कुराकानी थिए र तिनले पुस्तक छपाइसम्बन्धी कुनै पनि वास्तविक समस्याहरू समाधान गर्नमा कुनै प्रभाव पार्दैनथे। त्यसोभए, पुस्तक छपाइमा समावेश केही विशेष कुराहरू के हुन् त? हामीले तीबारे छलफल गर्नुपर्छ र त्यो अगुवाले गरेको काम झूटो अगुवाको काम थियो कि थिएन भनेर हेर्नुपर्छ।

सबभन्दा पहिले त, किताब छाप्दा टाइपसेटिङ गर्नुपर्छ, र त्यसपछि पाठको प्रुफरिडिङ गर्नुपर्छ, र विषयसूची र मुख्य पाठको प्रारूप मिलाउनुपर्छ, साथमा कागजको वजन, रङ, र गुणस्तर पनि मिलाउनुपर्छ। त्यसैगरी आवरण सामग्रीको पनि कुरा आँउछ, त्यो नरम हुनुपर्छ कि कडा भन्‍ने कुरा, अनि आवरणको डिजाइन, रङ्ग, ढाँचा, र फन्ट पनि हेर्नुपर्छ। अन्त्यमा, बँधाइको कुरा आउँछ, र टाँस्ने पदार्थ प्रयोग गर्ने कि सिलाइ गर्ने भनी हेर्नुपर्छ। यी सबै मामिला पुस्तक छपाइका दायराअन्तर्गत पर्छन्। के त्यो अगुवाले यीमध्ये कुनै कुराबारे छलफल गर्‍यो? (गरेन।) अर्को मामिला छापाखाना खोज्नु हो: छपाइ र बाइन्डिङ मेसिनहरू अत्याधुनिक छन् कि छैनन्, छपाइ र बँधाइको गुणस्तर कस्तो छ, र मूल्य कति पर्छ—के उसले यी सबै कुराका लागि, साथै सिद्धान्त र दायराका लागि निर्देशन दिनु पर्दैनथ्यो र? यदि त्यो अगुवाले “म यी कुराहरू बुझ्दिनँ; जे छ आफै खोज,” भनेर भनेको भए, के ऊ उपयोगी अगुवा हुन्थ्यो र? के उसले बोलेका असान्दर्भिक शब्दहरूले पुस्तक छपाइमा संलग्‍न हुने विभिन्‍न विस्तृत कुराहरूलाई प्रतिस्थापित गर्न सक्छन् र? (सक्दैनन्।) तैपनि त्यो झूटो अगुवाले तिनले प्रतिस्थापित गर्न सक्छन् नै भन्ठान्यो। उसले सोच्यो, “मैले यतिका धेरै सत्यता सङ्गति गरिसकेको छु, र मैले तिनीहरूलाई सबै सिद्धान्त बताएको छु। तिनीहरूले यी कुराहरू बुझ्नुपर्छ!” यो “पर्छ” भन्‍ने कुरा नै यो झूटा अगुवाको तर्क र समस्या समाधान गर्ने विधि हो। अन्त्यमा, पुस्तकहरू छापिएपछि, कागज एकदमै खराब गुणस्तरको र धेरै पातलो भएर अक्षर दुवैतर्फ देखिने भयो, र यसले गर्दा वृद्ध व्यक्ति र कमजोर दृष्टि भएकाहरूलाई ती पुस्तकहरू पढ्न एकदमै श्रमसाध्य र गाह्रो भयो। अन्तिम चरणको पनि एउटा मामिला थियो, अर्थात् बँधाइ प्रक्रियाको पनि कुरा थियो—मानकअनुसारको बँधाइ छ कि छैन भन्‍ने कुराले पुस्तकको समग्र गुणस्तर र आयुमा असर पार्छ। त्यो अगुवाले निर्देशन नै नदिएकाले, अनि त्यो काम गर्नेहरूमा सिद्धान्त र अनुभवको कमी भएकाले, र उनीहरू गैरजिम्मेवार मोलमोलाइ संलग्न भएकाले, छापाखानाले घटिया काम गर्‍यो र लागत उठाउन निम्नस्तरका सामग्रीहरू प्रयोग गर्‍यो, र अन्त्यमा दाजुभाइ-दिदीबहिनीहरूलाई वितरण गरिएपछि, ती पुस्तकहरू दुई महिनाभित्रै छिन्नभिन्न हुन थाले। आवरण र पन्‍नाहरू उप्किएर निस्किए, र सम्पूर्ण छपाइको काम व्यर्थ भयो। त्यो कसको जिम्मेवारी थियो? यदि कसैलाई जवाफदेही ठहराइन्थ्यो भने, पुस्तक छाप्ने जिम्मेवारी दिइएका ती दुई व्यक्तिहरू प्रत्यक्ष जिम्मेवार हुन्थे, र अप्रत्यक्ष जिम्मेवार त्यो झूटो अगुवा हुन्थ्यो। त्यो झूटो अगुवाले यसो भन्दै बहानासमेत बनायो: “यो काम नराम्रो भएकोमा तिमीहरूले मलाई दोष दिन मिल्दैन; मलाई पनि यो थाहा छैन! मैले कहिल्यै किताब छापेको छैनँ, र म छापाखानाको मालिक होइन। मलाई यी कुराहरूबारे कसरी थाहा हुन्छ र?” के यो बहानाले काम चल्छ? यो काम एक अगुवाका रूपमा तेरो जिम्मेवारीको दायराभित्र पर्छ। चाहे त्यो कुनै पेशा र सीप, वा कुनै प्रकारको ज्ञान, वा सत्यतासँग सम्बन्धित काम नै भए पनि, तैँले यसको हरेक भाग बुझ्नु आवश्यक छैन, तैपनि के तैँले आफूलाई थाहा नभएको कुरा सिक्ने प्रयास गरेको छस् त? के तैँले आफ्नो जिम्मेवारी गम्भीरतासाथ र विवेकपूर्ण पूरा गरेको छस् त? कति मानिसले भन्लान्, “म आफ्ना जिम्मेवारीहरू पूरा गर्न चाहन्छु, तर म पनि यो बुझ्दिनँ। मैले जति नै सिक्ने प्रयास गरे पनि सिक्नै सक्दिनँ!” यसको अर्थ, अगुवाका रूपमा तँ मानकअनुरूपको छैनस्; तँ हरदृष्टिले झूटा अगुवा होस्। पुस्तकको गुणस्तर कमजोर भएकाले दाजुभाइ-दिदीबहिनीहरू केही हदसम्म अप्रसन्न भए, र भने, “यी किताबहरू किन्‍न पैसा नपरे पनि गुणस्तर एकदमै खतम छ! यो अगुवाले आफ्नो काम कसरी गर्‍यो? उसले यो काम कसरी पूरा गर्‍यो?” अगुवाले यो कुरा सुनेपछि, यस्तो जवाफ दियो, “के तिमीहरूले त्यसको दोष मलाई दिन मिल्छ? म छापाखानाको मालिक होइन, र म अन्तिम निर्णय गर्दिनँ। त्यसबाहेक, के यो परमेश्‍वरको घरको पैसा बचाउनु होइन र? के परमेश्‍वरको घरको पैसा बचाउनु गलत हो र?” अगुवाको कुरा सही थियो, ऊ गलत थिएन; अगुवाले कानुनी जिम्मेवारी लिनुपर्दैनथ्यो। तथापि, त्यसमा एउटा समस्या थियो, त्यो के हो भने, पुस्तक छपाइमा लागेको खर्च खेर गयो। दाजुभाइ-दिदीबहिनीहरूलाई वितरण गरिएका पुस्तकहरू दुई महिनाभित्रै च्यातिएर पन्‍नाहरू निस्कन थाले। त्यसका परिणामहरू कसले भोग्नुपर्छ? के त्यो अगुवाको जिम्मेवारी थिएन र? त्यो घटना तेरै कामको दायराभित्र, र तैँले अगुवाका रूपमा काम गरिरहँदा घट्यो, त्यसैले के तैँले जिम्मेवारी लिनुपर्दैन र? तैँले त्यसको दोष लिनैपर्छ; तैँले आफ्नो जिम्मेवारी अस्वीकार गर्न मिल्दैन! कति मानिसहरू यसो भन्दै अनुचित तरिकाले बोल्नसमेत सक्छन्, “मैले यो काम पहिले कहिल्यै गरेको छैनँ। के आफूले कहिल्यै नगरेको काममा गल्ती गर्न पाइँदैन र?” यो भनाइका आधारमा नै तँ आफ्नो कामका लागि योग्य छैनस्, र तँलाई बर्खास्त गरिनुपर्छ। तँ अगुवा हुन लायक छैनस्; तँ खाँटी झूटो अगुवा होस्। अनेकौँ मिठामिठा शब्दहरू बोल्नु, तर कुनै वास्तविक काम नगर्नु—झूटो अगुवाको सबैभन्दा स्पष्ट प्रकटीकरण नै यही हो।

कतिपय झूटा अगुवाहरू वास्तविक कामको हरपक्ष व्यावहारिक तरिकाले अनि उचित र ठोस रूपमा गर्नै सक्दैनन्। तिनीहरू केही सामान्य मामिला मात्र सम्हाल्न सक्छन्, र त्यसपछि तिनीहरू आफूलाई मानकअनुरूपको एक अगुवा, एक गजबको व्यक्ति ठान्छन्, र तिनीहरू प्रायः यसो भन्दै धाक देखाउँछन्, “मैले मण्डलीका सबै कुराबारे चिन्ता लिनुपर्छ, र हरेक समस्या सम्हाल्नुपर्छ। के मण्डली मविना चल्न सक्छ र? यदि मैले तिमीहरूका लागि भेलाहरू आयोजना नगरेको भए, के तिमीहरू छरिएको बालुवाको थुप्रो जस्तो हुनेथिएनौ र? यदि मैले चलचित्र निर्माण कार्यमा निगरानी गरेर यसलाई सुचारु राख्न मद्दत नगरेको भए, के मानिसहरूले यसमा निरन्तर बाधा पुर्‍याउनेथिएनन् र? के चलचित्र निर्माण कार्य सहज रूपमा अगाडि बढ्न सक्थ्यो र? म भजन कार्यमा सामान्यजान भए पनि, यदि म तिमीहरूको कामको निरीक्षण गर्न बारम्बार नआएको भए, मैले तिमीहरूका लागि मानक कायम नराखेको भए, र तिमीहरूका लागि भेलाहरू आयोजना नगरेको भए, के तिमीहरूले ती भजनहरू निर्माण गर्न सक्थ्यौ र? तिमीहरूलाई त्यो कुरा पत्ता लगाउन कति समय लाग्‍थ्यो होला?” यी भनाइहरू उचित र सही लाग्लान्, तर यदि तिमीहरूले ध्यान दिएर हेर्‍यौ भने, यी झूटा अगुवाहरूले सुपरिवेक्षण गरेको व्यावसायिक कामका विभिन्‍न पक्षहरूको प्रगति कसरी भइरहेको हुन्छ? के तिनीहरू सत्यता सिद्धान्तहरूमा स्पष्टसँग सङ्गति गर्न सक्छन्? (सक्दैनन्।) एक पटक, एउटा चलचित्र निर्माण समूहलाई पोशाकको रङसम्बन्धी समस्या आइपर्‍यो। उनीहरूले धेरै तस्बिरहरू खिचे, अनि तस्बिरमा भएका पृष्ठभूमि र मानिसहरू फरक थिए, तर पोशाकका रङहरू मूलतः एउटै थिए—ती सबै माटो रङका खैरा र पहेँला थिए। मैले सोधेँ, “यो के भएको? तिनीहरूले किन यी रङका लुगा लगाएका?” तिनीहरूले यो रङ जानीजानी छनौट गरिएको, र धेरै परिश्रम र प्रयास गरेर ती लुगाहरू बजारबाट खोजेर ल्याइएको हो भनेर भने। मैले भनेँ, “तिमीहरूले किन यो रङ छनोट गरेको? के माथिले त्यसबारे तिमीहरूलाई निर्देशन दिएका हुन्? के माथिले तिमीहरूलाई विभिन्‍न रङ प्रयोग गर्न, र मर्यादित र शालीन रङहरू छान्‍न निर्देशन दिएका होइनन् र? यस्तो नतिजा कसरी आउन पुग्यो?” अन्त्यमा, सोधपुछपछि केही मानिसहरूले भने, “अरू रङहरू त्यति मर्यादित र शालीन, वा परमेश्‍वर वा सन्तहरूमा विश्‍वास गर्नेहरूले लाउनेजस्तो देखिँदैनन्। यो रङ मात्र विश्‍वासीहरूले लाउनुपर्नेजस्तो देखिन्छ। त्यसैले, सबैले यस्ता रङका लुगा लाउँदा परमेश्‍वरको सबैभन्दा बढी महिमा हुन्छ र यसैले नै परमेश्‍वरको घरको छविलाई सबैभन्दा राम्रोसित प्रतिनिधित्व गर्छ भन्‍ने विचार राखे।” मैले भनेँ, “मैले तिमीहरू सबैलाई कहिल्यै यी रङका लुगा लाउनू भनेर भनेको छैनँ। मर्यादित र शालीन रङहरू प्रशस्तै छन्। सोच त, परमेश्‍वरले मानवजातिसँग आफ्नो करारको चिन्हका रूपमा स्थापित गर्नुभएको इन्द्रेणी कति सुन्दर छ। त्यसमा रातो, सुन्तले, पहेँलो, हरियो, नीलो, नीर, र बैजनी रङगहरू छन्—त्यसमा तिमीहरूले लगाइरहेको रङबाहेक सबै रङ छन्। किन तिमीहरूले ती रङहरू छनौट गरेको?” के तिनीहरूको अगुवाले यी मामिलामा जाँचपड्ताल गर्ने ठोस काम गर्‍यो? म ठोकेरै भन्छु, उसले त्यसो गरेन। यदि त्यो अगुवासँग शुद्ध बुझाइ भएको भए अनि उसले सत्यता र परमेश्‍वरका मागहरू साँच्चै बुझेको भए, चलचित्र निर्माण समूहका सदस्यहरूले त्यस्ता पोशाक छनौट गर्नेथिएनन् र त्यसबारे माथिसँग परामर्श गर्नेथिएनन्। पोशाकको समस्या तल्लो तहमै समाधान गर्न सकिनेथ्यो, तर त्यो झूटो अगुवाले त्यसलाई समाधान गर्न सकेन। बरु, उसले लाज पचाएर माथिसँग त्यसबारे सोध्यो। के त्यस्तो व्यक्तिलाई काटछाँट गर्नुपर्दैन र? त्यो झूटो अगुवाले त्यस्तो सबैभन्दा साधारण समस्या पनि समाधान गर्न सकेन—उसको के काम छ र? तँ त केवल कसिङ्गरको टुक्रा मात्र होस्! तँलाई परमेश्‍वरलाई महिमित पार्न र उहाँको गवाही दिन भनिएको थियो, तर तैँले परमेश्‍वरलाई बेइज्जत गरिस्। के तैँले धेरै कुरा बुझ्दैनस् र? के तैँले ज्ञान र धर्मसिद्धान्तहरूको भण्डार स्पष्ट रूपमा व्यक्त गर्न सक्दैनस् र? तैपनि किन ती सबै धर्मसिद्धान्त र ती सबै ज्ञान यो परिस्थितिमा प्रभावहीन भए त? कसरी तैँले पोशाकको समस्या सुल्झाउन र जाँच्‍नसमेत सकिनस्? के तैँले अगुवाका रूपमा पार्नुपर्ने प्रभाव पारेको छस्? के तैँले अगुवाका रूपमा पूरा गर्नुपर्ने जिम्मेवारीहरू पूरा गरेको छस्? यो त झूटो अगुवाको एउटा प्रकटीकरण हो। कुनै पनि निर्दिष्ट कार्यमा झूटा अगुवाहरूमा सिद्धान्तको बुझाइको कमी हुन्छ। तिनीहरू सत्यताको विकृत बुझाइको कुनै पनि समस्या समयमै सच्च्याउन र समाधान गर्न, र यसमार्फत मानिसहरूलाई दिशा र मार्ग खोज्न सक्षम बनाउन सक्दैनन्। झूटा अगुवाहरू केवल शब्द र धर्मसिद्धान्तहरू बोल्छन् र नारा फलाक्छन्; तिनीहरू कुनै पनि ठोस काम गर्न सक्षम हुँदैनन्।

झुटा अगुवाहरू वास्तविक काम गर्दैनन् वा आफ्नो उचित कामलाई ध्यान दिँदैनन्

कतिपय झुटा अगुवाहरू कुनै ठोस काम गर्न सक्दैनन्, तर केही महत्त्वहीन सामान्य मामिलाहरू सम्हाल्छन्, र यो नै ठोस काम गर्नु हो, यो आफ्ना जिम्मेवारीको दायराभित्र पर्छ भन्‍ने सोच्छन्। त्यसबाहेक, तिनीहरू यी मामिलालाई एकदमै गम्भीर ढङ्गले सम्हाल्छन् र तिनमा निकै धेरै प्रयास लगाउँछन्, ती एकदमै शिष्ट तरिकाले पूरा गर्छन्। उदाहरणका लागि, मण्डलीमा एक जना व्यक्ति थियो जसले पहिले पेस्ट्री बाबर्चीका रूपमा काम गरेको थियो। एक दिन, उसले राम्रै मनले मेरा लागि पेस्ट्री बनाउने निर्णय गर्‍यो र मलाई त्यसबारे जानकारी नदिई त्यसको तयारी गर्‍यो। उसले त्यो बनाउन अनुमति छ कि छैन भनेर आफ्ना अगुवाहरूलाई सोध्यो, र तिनीहरूले भने, “बनाऊ न त। यदि त्यो स्वादिष्ट भयो भने, हामी त्यो परमेश्‍वरलाई चढाउनेछौँ। यदि स्वादिष्ट भएन भने, हामी सबैले त्यो खान सक्छौँ।” उसले अगुवाहरूको अनुमति पाएको थियो, जसले गर्दा यो काम वैध र उचित बन्यो, त्यसैले उसले तुरुन्तै सामग्री जुटाएर यसो भन्दै पहिलो खेपको पेस्ट्री बनायो, “यो स्वादिष्ट हुन्छ कि हुँदैन, वा यो परमेश्‍वरलाई चित्तबुझ्दो हुन सक्छ कि सक्दैन, वा उहाँलाई यसको स्वाद मन पर्छ कि पर्दैन, त्यो मलाई थाहा छैन।” अगुवाहरूले जवाफ दिए, “ठिक छ। हामी हाम्रो केही समय र स्वास्थ्य त्याग गर्नेछौँ, र परमेश्‍वरका लागि थोरै जोखिम मोल्नेछौँ। हामी पहिले त्यो चाखेर परमेश्‍वरका लागि ठिक हुन्छ कि हुँदैन भनेर जाँच्नेछौँ। यदि त्यो साँच्चै स्वादिष्ट भएन र हामीले परमेश्‍वरलाई त्यो खान आग्रह गर्‍यौँ भने, उहाँ हामीसँग झर्कनुहुनेछ र एकदमै निराश हुनुहुनेछ। त्यसकारण, अगुवाका रूपमा हामीसँग यस मामिला सम्बन्धी जाँच गर्ने जिम्मेवारी र दायित्व हुन्छ। यो ठोस काम गर्नु हो।” त्यसपछि, अलिकति “जिम्मेवारी बोध” भएको प्रत्येक समूहको प्रमुखले पेस्ट्री चाख्यो। त्यो चाखेपछि, तिनीहरूले यसो भन्दै समीक्षा गरे, “यस खेपमा ओभन धेरै तातिएछ, तापक्रम अति उच्च भएछ, र सायद त्यसले भित्र गर्मी गराउँछ—त्यो अलि तितो पनि छ। त्यो राम्रो होइन! हामीले जिम्मेवार मनोवृत्ति राखेर अर्को खेप पकाउनुपर्छ र फेरि त्यो चाख्नुपर्छ!” तिनीहरूले यस खेपको पेस्ट्री चाखेपछि यसो भने, “यो लगभग ठिक छ। यसमा मखनको बास्ना छ, अण्डा र तिलको स्वाद पनि छ। यो हो नि त पेस्ट्री बाबर्चीको कमाल! पेस्ट्रीहरू धेरै छन्, र परमेश्‍वर एक्लैले यी सबै खान सक्नुहुन्‍न, त्यसैले एउटा सानो भाँडामा १०-२० वटा हालौँ, र नमुनाका रूपमा परमेश्‍वरलाई चाख्न दिऊँ। यदि परमेश्‍वरलाई ती स्वादिष्ट लाग्यो भने, हामी त्यो धेरै मात्रामा पकाइरहन सक्छौँ।” तिनीहरूले मलाई एउटा भाँडो दिए, र मैले तीमध्ये दुइटा चाखेँ। मलाई ती ठिकैको नयाँ स्वाद लाग्यो, तर ती मुख्य खानाका रूपमा उपयुक्त थिएनन्, त्यसैले मैले ती खान बन्द गरेँ। कतिपय मानिसले त्यो ठिकै स्वादको भए पनि परमेश्‍वरको घरको सदस्यले घरमै बनाएको, प्रेम, बफादारी र डरले भरिएको, अनि त्यसले धेरै अर्थ बोकेको समेत ठाने। पछि, मैले पेस्ट्रीको भाँडो फिर्ता गरेँ। मलाई त्यस्ता कुरामा रुचि छैन र म त्यसको भोको छैनँ। त्यसबाहेक, यदि मलाई पेस्ट्री खाने तीव्र चाहना भएमा, म धेरै पैसा खर्च नगरी बजारमा विभिन्‍न स्वाद र विभिन्‍न देशका पेस्ट्री किन्‍न सक्छु। पछि, मैले तिनीहरूलाई भनेँ, “म तिमीहरूको भावनाको कदर गर्छु, तर कृपया मेरा लागि अब योभन्दा बढी नबनाऊ। म त्यो खानेछैनँ, र यदि मलाई केही चाहियो भने, म आफै किन्‍नेछु। यदि आवश्यकता पर्‍यो भने, मैले बनाउनू भनेपछि मात्र बनाउनू; यदि मैले तिमीहरूलाई बनाउनू भनेर भनिनँ भने, त्यो फेरि बनाउनु आवश्यक छैन।” के यो कुरा बुझ्न एकदमै सजिलो थिएन र? यदि तिनीहरू सुसंस्कारी र आज्ञाकारी भएका भए, तिनीहरूले मेरा वचनहरू सम्झनेथिए र फेरि त्यो बनाउने थिएनन्। जब परमेश्‍वर बोल्नुहुन्छ, तब हुन्छको अर्थ हुन्छ, अनि हुँदैनको अर्थ हुँदैन नै हुन्छ, र “एउटै पनि नबनाऊ” भन्‍नुको अर्थ “एउटै पनि नबनाऊ” नै हुन्छ। तर, केही समय बितिसकेपछि, तिनीहरूले मलाई थप दुई भाँडा पेस्ट्री पठाए। मैले तिनीहरूलाई भनेँ, “मैले तिमीहरूलाई अबउसो नबनाउनू भनेको होइन?” तिनीहरूले जवाफ दिए, “यो पहिलेको भन्दा फरक छ।” मैले जवाफमा भनेँ, “त्यो फरक भए पनि पेस्ट्री नै त हो। एउटै पनि पेस्ट्री बनाउनु आवश्यक छैन। म सिधै भन्दै छु—यदि मलाई केही चाहिएमा, म तिमीहरूलाई भन्‍नेछु। के तिमीहरू मानव भाषा बुझ्न सक्दैनौ? अबउसो त्यो नबनाऊ।” के यी शब्दहरू बुझिन्छ? (बुझिन्छ।) तैपनि त्यो बनाउने व्यक्तिले किन सधैँ बिर्सेजस्तो देखिन्छ? यदि पेस्ट्री बनाउने व्यक्तिका अगुवाहरूले उसलाई जाँच गर्न, यो गर्नमा ऊसँग सक्रिय रूपमा सहकार्य नगर्न वा उसलाई प्रोत्साहित नगर्न, र उसलाई तुरुन्तै प्रतिबन्ध लगाउन सकेका भए, के उसले अझै त्यसो गर्ने हिम्मत गर्नेथ्यो? कम्तीमा पनि, उसले यो यति निर्भिक र निर्लज्ज रूपमा गर्नेथिएन। त्यसोभए, ती अगुवाहरूले यस परिस्थितिमा कस्तो प्रभाव पारे? तिनीहरूले हरकुरालाई सूक्ष्म-व्यवस्थापन गरे, सबै कुरामा हस्तक्षेप गरे, र मेरो तर्फबाट जाँच गर्ने जिम्मेवारी लिए। तिनीहरू यति “प्रेमिला” थिए कि यसलाई शब्दमा वर्णन गर्न सकिँदैन। के तिनीहरूले गर्नुपर्ने काम यही हो? परमेश्‍वरको घरको कामका सिद्धान्तहरूभित्र यसो गर्नुपर्ने कुनै निर्देशनहरू थिएनन् र मैले तिनीहरूलाई यो काम सुम्पेको थिइनँ; यो मानिसहरूले नै सुरु गरेका थिए, मैले त्यो अनुरोध गरेको दिएकी थिइनँ। त्यसोभए यी अगुवाहरूले किन यस कामलाई यति सक्रिय रूपमा अघि बढाए? यो झूटा अगुवाहरूको एउटा प्रकटीकरण हो: आफ्नो उचित कामप्रति ध्यान नदिने। मण्डलीमा तिनीहरूले अनुगमन, निरीक्षण गर्नुपर्ने र झकझकाउनुपर्ने एकदमै धेरै काम थिए, अनि तिनीहरूले सत्यतामा सङ्गति गरेर समाधान गर्नुपर्ने एकदमै धेरै वास्तविक समस्याहरू थिए, तर तिनीहरूले तीमध्ये कुनै काम गरेनन्। यसको सट्टा, तिनीहरू यति फुर्सदिला थिए कि भान्साकोठामा मेरा लागि पेस्ट्रीहरू चाख्थे। यस मामिलामा तिनीहरू निकै गम्भीर र धेरै प्रयासरत थिए। के यो झूटा अगुवाहरूले गर्ने कुरा होइन र? के यो पहिले नै धेरै घृणित छँदै थियो, होइन र? केही समय बितेपछि यो मामिला फेरि देखा पर्नेथ्यो भनेर मैले कहिल्यै अपेक्षा गरेको थिइनँ। पेस्ट्री बनाउने व्यक्ति फेरि मेरा लागि पेस्ट्री बनाउन सुरु गर्न चाहन्थ्यो। मैले एक जना अगुवालाई तोकेरै भनेँ, “तँ गएर यो कुरा हल गर्। तैँले यो कुरा उसलाई स्पष्ट रूपमा बुझाउनुपर्छ। यदि उसले फेरि त्यसै गर्‍यो भने, म तँलाई जवाफदेही ठहराउनेछु!” मण्डलीमा गर्नुपर्ने धेरै काम भएकाले, कुनै पनि कामले तिनीहरूलाई केही समयका लागि व्यस्त बनाउनेथ्यो। तिनीहरू किन यति फुर्सदिला थिए? के तिनीहरू यहाँ आफूलाई पोस्याउन वा बेकारको गफसफ गर्नका लागि आएका थिए? यो ठाउँ ती कुराका लागि होइन। त्यसपछि, यस विषयमा थप कुनै खबर आएन। मैले त्यो निर्देशन दिएपछि, त्यस अगुवाले कुनै रिपोर्ट दिएन। जे भए पनि, कसैले पनि मलाई ती स-साना पेस्ट्रीहरू फेरि पठाएन, जुन धेरै राहतको कुरा थियो। यस घटनालाई नियाल्दा, के हामी यी अगुवाहरूले आफ्नो उचित काममा ध्यान दिइरहेका थिएनन् भनेर भन्‍न सक्छौँ? (सक्छौँ।) यो मामिला त्यति गम्भीर पनि होइन; त्योभन्दा अझ गम्भीर मामिलाहरू छन्।

म कतिपय मण्डलीमा वरिपरि हेर्न, अगुवाहरूलाई भेट्न, केही काममा निर्देशन दिन र केही समस्याहरू समाधान गर्नका लागि प्रायः गइरहन्छु। कहिलेकाहीँ, मैले यी मण्डलीहरूमा दिउँसोको खाना खानुपर्ने हुन्छ, जसले गर्दा खाना कसले तयार पार्ने भन्‍ने प्रश्न उठ्छ। अगुवाहरू यति जिम्मेवार थिए कि तिनीहरूले बाबर्ची हुँ भनी दाबी गर्ने व्यक्तिलाई रोजे। मैले भनेँ, “ऊ बाबर्ची हो कि होइन भन्‍ने कुरा महत्त्वपूर्ण होइन; महत्त्वपूर्ण कुरा के हो भने, म साधारण खाना रुचाउँछु। मलाई सामग्रीहरूको मौलिक स्वाद चाख्न मन पर्छ। खाना धेरै नुनिलो, चिल्लो वा मसलादार र सुगन्धित हुनु हुँदैन। जाडोमा मलाई तातो कुरा खानुपर्ने हुन्छ। साथै, खाना राम्ररी पाकेको हुनुपर्छ, अधकल्चो पाकेको हुनु हुँदैन, र सजिलै पच्ने हुनुपर्छ।” के मैले यी सिद्धान्तहरू स्पष्ट रूपमा बताएको थिइनँ? के ती पालना गर्न सजिला थिए? ती सम्झन र पूरा गर्न दुवै सजिला थिए। तीनदेखि पाँच वर्षसम्म खाना पकाएकी कुनै पनि गृहिणीले यी सिद्धान्तहरू बुझ्न र पालना गर्न सक्थी। त्यसैले, मेरो खाना बनाउनका लागि बाबर्ची खोज्न अड्डी कस्नु पर्दैनथ्यो; घरमा पकाइने खानेकुरा बनाउन सक्ने व्यक्ति भए पुग्थ्यो। तर, यी अगुवाहरू यति “प्रेमिला” थिए कि उनीहरूले मलाई अतिथि सत्कार गर्दा खाना तयार पार्न “बाबर्ची” खोज्न अड्डी कसे। बाबर्चीले आधिकारिक रूपमा मेरा लागि खाना बनाउनुअघि, अगुवाहरूले जाँच गर्नुपर्थ्यो। तिनीहरूले यो कसरी गरे? तिनीहरूले बाबर्चीलाई मोमो र ग्रेभीयुक्त थुक्पाको परिकार बनाउन लगाए, र केही परिकारलाई परपर भुट्न लगाए। विभिन्‍न समूहका सबै अगुवा र प्रमुखहरूले ती चाखे, र तिनीहरूलाई सबै परिकार निकै राम्रो लाग्यो। अन्त्यमा, तिनीहरूले त्यस बाबर्चीलाई मेरा लागि खाना पकाउने कामको जिम्मा लिन भने। अगुवाहरूको स्वाद परीक्षणका नतिजा र यसमा समावेश समस्याहरूको प्रकृतिलाई छोडेर, पहिले यस बाबर्चीले तयार पारेको खानाबारे कुरा गरौँ। पहिलो पटक म जाँदा, बाबर्चीले केही परिकार परपर भुट्यो, र सबै जना निकै सन्तुष्ट भए। दोस्रो पटक, बाबर्चीले मोमो बनायो। सुरुमा एउटा खाएपछि, मलाई केही त ठिक छैन भन्ने लाग्यो—त्यो अलि पिरो थियो। मेरो वरपरका अरूले पनि मोमो अलि पिरो छ भने, र तिनीहरूलाई जिब्रो सुन्‍निन थालेको महसुस भयो। तर, मोमो नै मुख्य खाना भएकाले, पिरो भए पनि मैले त्यो सकाउनुपर्‍यो। किमामा खुर्सानी देखिँदैनथ्यो, त्यसैले जेसुकैले मोमो पिरो बनाएको भए पनि मैले त्यसलाई बेवास्ता गरेँ र खाना सकाएँ। फलस्वरूप, त्यो साँझ मेरो शरीरमा एलर्जी हुन थाल्यो। मेरो शरीरका धेरै ठाउँमा लगातार चिलाउन थाल्यो, र मैले कन्याएको कन्यायै गर्नुपर्‍यो; मैले रगत निस्किन्जेल कन्याएपछि मात्र अलि आराम मिल्यो। मलाई तीन दिनसम्म चिलायो र त्यसपछि बिस्तारै चिलाउन कम भयो। यो एलर्जी भएपछि, मलाई मोमोमा पक्कै पनि मरिच हालिएको रहेछ भन्‍ने थाहा भयो; नत्र त्यो त्यति पिरो हुनेथिएन। मैले तिनीहरूलाई मरिचजस्ता पिरो सामग्रीहरूले मलाई राम्रो नगर्ने भएकाले ती नहाल्नू भनेको थिएँ। तर, तिनीहरूले आफ्नो स्वादका लागि त्यो निकै मात्रामा हाले, जुन सामान्य मात्राभन्दा बढी थियो; त्यो मोमो खाँदा पिरो स्वाद आउँथ्यो। बाबर्चीले खाना पकाउँदा ठिक्क अनुपात मिलाउनसमेत सकेको थिएन, उसले कसैलाई एलर्जी हुनेगरी मरिच हालेको थियो। पछि, मैले उसलाई भनेँ, “ती पिरो सामग्रीहरू फेरि कहिल्यै नहाल्। त्यसले मलाई राम्रो गर्दैन। यदि तँमा साँच्चै कुनै मानवता छ भने, फेरि त्यसो नगर्। यदि तँ आफ्ना लागि खाना पकाउँछस् भने, म तेरा खानेकुरामा हस्तक्षेप गर्नेछैनँ। तर, यदि तँ मेरा लागि खाना पकाउँदै छस् भने, हाल्दै नहाल्। मेरा माग गरिएका मानकहरू पालना गर्।” के उसले त्यो गर्न सक्यो? के यो काम अगुवाहरूले सम्हाल्नु पर्दैनथ्यो? दुर्भाग्यवश, कसैले पनि यसमा कुनै ध्यान दिएन, र तिनीहरूले गर्नुपर्ने कुनै पनि काम गरेनन्। एक पटक, जब बाबर्चीले फेरि खाना पकाउन लागेको थियो, तब उसले खानामा अलि मरिच हाल्न लाग्दा नजिकै रहेको कसैले त्यो देख्यो र उसलाई रोक्यो। उसको कडा सुपरिवेक्षणमा, बाबर्चीले त्यो हाल्ने मौका पाएन। अगुवाहरूले यति सानो समस्या पनि समाधान गर्न सकेनन्—त्यसोभए तिनीहरूले के गर्न सक्थे? बाबर्चीले खाना पकाउँदै गर्दा, तिनीहरू त्यसको स्वाद चाख्न एकदमै सक्रिय हुन्थे। कैयौँ मानिस त्यसको स्वाद चाख्न जान्थे। त्यो केवल नियमित घरमा पकाइने खाना थियो; त्यसमा त्यस्तो चाख्नलायक के थियो र? के तिमीहरू सबै पाक विशेषज्ञ हौ? के तिमीहरू अगुवा बनेपछि अचानक सबै कुरा बुझ्छौ? के तिमीहरू स्वास्थ्य सम्बन्धी सिद्धान्तहरू बुझ्छौ? के परमेश्‍वरको घरले तिमीहरूलाई यो गर्न बन्दोबस्त गरेको थियो? मैले कहिले तिमीहरूलाई मेरा लागि खाना चाख्ने जिम्मा सुम्पेँ वा आज्ञा गरेँ? तिमीहरूमा समझको एकदमै कमी छ, तिमीहरूमा पटक्कै लाजसरम छैन! अलिकति पनि लाज भएको जोकोहीले यति निर्लज्ज, यति घिनलाग्दो, यति समझहीन काम गर्दैन। यसले के देखाउँछ भने, यी व्यक्तिहरूमा कुनै लाजसरम छैन—तिनीहरूले मेरा लागि खाना चाखे! तिमीहरू मैले भनेका कुनै पनि सिद्धान्तहरू पालना वा पूरा गर्दैनौ। तिमीहरू आफूलाई जे स्वादिष्ट लाग्छ र तिमीहरूको जिब्रोलाई जे स्वाद पर्छ, बाबर्चीलाई त्यही पकाउन लगाउँछौ। के त्यो मेरा लागि खाना पकाएको हो? त्यो त तिमीहरूकै लागि पकाएको भएन र? के तिमीहरूले अगुवाका रूपमा यसरी नै काम गर्छौ? फाइदा लिन, कमजोरीहरूको फाइदा उठाउन, र मेरो कृपापात्र हुने प्रयास गर्न हरमौका छोप्ने—यदि तिमीहरू मेरो कृपापात्र बन्‍न चाहन्छौ भने, मलाई हानि नपुर्‍याओ! के यो सद्गुणको कमी हुनु होइन? के यो अनुचित अभिप्राय राख्नु होइन? तिनीहरू निर्लज्ज हुन्छन् र अनुचित अभिप्राय राख्छन्, तैपनि तिनीहरू अझै आफूलाई एकदमै बफादार ठान्थे! के तिनीहरूले गरेका यी कुराहरूमध्ये कुनै कुरा अगुवाहरूले वास्तवमै गर्नुपर्ने कुरा थियो? (थिएन।) तिनीहरूले गरेको कुनै पनि कुराको कुनै मानक थिएन। तिनीहरूलाई त कुन खाना स्वस्थकर वा अस्वस्थकर छ भन्‍नेसमेत थाहा थिएन, तैपनि तिनीहरूले आफू यहाँ आएर मेरा लागि स्वास्थ्य र खाद्य विशेषज्ञको भूमिका निभाउन सक्छु भन्‍ने ठाने! मेरा लागि खाना पकाउने सन्दर्भमा तिमीहरूले जाँच गर्नैपर्छ भन्‍ने सर्त कसले तोक्यो? के मण्डलीमा यस्तो सर्त हुन्छ? के परमेश्‍वरको घरले यो प्रबन्ध गरेको थियो? मण्डलीको कामका विभिन्‍न पक्षमा एकदमै धेरै कमजोरी देखा परे, अत्यन्तै धेरै मानिसमा परमेश्‍वरबारे गलतफहमी थियो र तिनीहरूले सत्यता पटक्कै बुझ्दैनथे, तैपनि तिमीहरूले ती कुरालाई सम्बोधन गरेनौ। बरु, तिमीहरूले आफ्नो “जिम्मेवारी” पूरा गरेको सोच्दै भान्साजस्तो सानो क्षेत्रमा आफ्नो प्रयास लगायौ। तिमीहरू खाँटी झूटा अगुवा हौ, तिमीहरू पाखण्डी हौ! तिमीहरू मेरै अगाडि कामकुरा जाँचिरहेका थियौ—तिमीहरूले के बुझ्यौ? के तिमीहरूले मसँग परामर्श गर्‍यौ? तिमीहरूले आफ्नै विचार व्यक्त गरिरहेका थियौ कि मेरो विचार? यदि तिमीहरूले मेरो विचार व्यक्त गरिरहेका, र मैले तिमीहरूलाई त्यो व्यक्त गर्नू भनेको भए, तिमीहरूले गरिरहेको कुरा सही हुनेथ्यो। त्यो तिमीहरूको जिम्मेवारी हुनेथ्यो। यदि तिमीहरूले मेरो नभई आफ्नै विचार व्यक्त गरिरहेका थियौ, अनि अरूलाई त्यो सुन्‍न र स्विकार्न जिद्दी गर्दै बाध्य पारिरहेका थियौ भने, यो कस्तो प्रकृतिको कुरा हो? मलाई भन, के मलाई यो कुरा देखेर घिन लाग्ने थिएन? म त्यहीँ थिएँ, तर तिनीहरूले मलाई म के खान्छु वा मेरा आवश्यकताहरू के हुन् भनेर एक शब्द पनि सोधेनन्—तिनीहरूले मेरो स्वीकृतिविना निर्णयहरू गरे, र मेरो पिठ्यूँपछाडि मनमानी तरिकाले आदेशहरू दिए। के तिनीहरूले मेरो प्रतिनिधित्व गर्न खोजिरहेका थिए? यो त झूटा अगुवाहरूले नराम्रा कामकुरा गर्दै, आफू आत्मिक भएको, आफूले परमेश्‍वरको बोझलाई विचार गरेको, सत्यता बुझेको नाटक गर्दै, र केवल पाखण्डी कामहरू गर्दै विध्वंश मच्चाउनु हो। के यो अति भएन र? के यो पहिले नै एकदमै घृणित र तिरस्कृत भइसकेको छैन र? (छ।) के तिमीहरूले कुनै अन्तर्दृष्टि पाएका छौ? के तिमीहरूले यसबाट कुनै पाठ सिकेका छौ? यी प्रत्येक मामिलाहरू अघिल्लो भन्दा बढी घृणित छन्, र अर्को त झनै घिनलाग्दो छ।

यसपालीको जाडो याममा, एक जना दयालु व्यक्तिले मलाई हाँसको प्वाँखबाट बनेको “सुन्दर” डाउन ज्याकेट किनिदियो। यसको सुन्दरता भनेको रङ वा स्टाइलमा नभई यसको उच्च मूल्य र उच्च गुणस्तरमा थियो; यो बहुमूल्य वस्तु थियो। गैरविश्‍वासीहरूमाझ एउटा भनाइ छ, “हजार माइल टाढाबाट पठाइएको हाँसको प्वाँख: उपहार सानो होला, तर भावना गहन हुन्छ।” यस कोटमा भावना मात्र थिएन, तर यो वास्तवमै एकदमै महँगो थियो। मैले कोट देख्नुअघि नै, त्यो सुन्दर र रातो रङको, राम्रो डिजाइनको र खप्ने खालको छ भन्‍ने सुनिसकेको थिएँ। मैले यसबारे सुनेको थिएँ, त्यसैले अवश्य नै केही मानिसले पहिले नै त्यो वास्तविक वस्तु देखेका थिए—अर्थात्, धेरै मानिसले त्यो देखिसकेका थिए, लगभग नापेका थिए, र यसो भन्दै त्यसलाई नजिकबाट जाँचेका थिए, “मलाई यो ब्रान्ड थाहा छ,” “यो रङ राम्रो छ, यो एकदमै सुन्दर छ!” “तपाईँले त्यो हेरेपछि, मलाई हेर्न ल्याइदिनुहोस् है,” र त्यसरी नै खबर फैलिएको थियो। यो खबर मेरा कानमा पुग्न र मलाई यसबारे अलिकति जान्‍न कति समय लाग्यो भन्‍ने मलाई थाहा छैन। के तिमीहरू यसमा भएको समस्या देख्न सक्छौ? मैले कोट नदेखीकनै, त्यसलाई अरू धेरै मानिसले देखिसकेका, यताउता घुमाइसकेका र प्रदर्शन गरिसकेका थिए। के यो समस्या होइन? के मानिसहरूले मेरो सामान त्यतिकै हेर्न, छुन र प्रदर्शन गर्न मिल्छ? (मिल्दैन।) मानिसहरूले कसको सामान त्यतिकै छुन र हेर्न मिल्छ? (कसैले पनि यस्तो होस् भन्‍ने चाहँदैन, र कसैले पनि यसो गर्नु हुँदैन।) त्यसोभए, मेरो सामान झनै कसैको पहुँच बाहिर हुनु पर्दैन र? कतिपय मानिस भन्छन्, “ती किन पहुँच बाहिर हुनुपर्ने? तपाईँ सार्वजनिक व्यक्तित्व हुनुहुन्छ। के सेलिब्रेटी र प्रसिद्ध व्यक्तिहरूको निजी जीवन सधैँ खुलासा हुँदैन र? तिनीहरू कहाँ खेलकुद खेल्छन्, कहाँ सौन्दर्य उपचार गर्छन्, कोसँग सङ्गत गर्छन्, कुन ब्रान्डका चिजबीज लगाउँछन्—के यी सबै कुरा खुलासा हुँदैनन् र? तपाईँका कुराहरू चाहिँ किन खुलासा हुनु हुँदैन र?” के म सेलिब्रेटी हो? म सेलिब्रेटी होइन, र तिमीहरू मेरो प्रशंसक होइनौ। तँ को होस्? तँ एक साधारण व्यक्ति, एक सृजित प्राणी र एक भ्रष्ट मानिस होस्। म को हुँ? (परमेश्‍वर।) म सार्वजनिक व्यक्तित्व होइन; ममा सबै कुरा तँलाई खुलासा गर्ने, तँलाई सबै कुराको रिपोर्ट गर्ने, वा सबै कुराबारे जानकारी दिने दायित्व छैन। त्यसोभए, तैँले मेरो स्वामित्वको कुरा किन छोइरहेको छस्? के त्यसो गर्नु घृणित कुरा होइन? के मैले तँलाई मेरो यो सम्पत्ति हेर्न र जाँच्न आज्ञा दिएको थिएँ? दिएकी थिइनँ। तैपनि कतिपय मानिसले यस्तो निर्लज्ज पाराले त्यसलाई लिएर त्यतिकै हेर्न, र यताउता घुमाउनसमेत हिम्मत गरे। तँलाई त्यो यताउता पठाउने अधिकार कसले दियो? के यो तेरो दायित्व हो? यदि तँ परमेश्‍वरमा विश्‍वास गर्दैनस् भने, हामी एकअर्काका लागि नौला हौँ। तैँले परमेश्‍वरमा विश्‍वास गर्ने भएकाले मलाई तँ को होस् भन्‍ने थाहा छ, तर मलाई तेरो परिवार, दैनिक जीवन, वा आर्थिक अवस्था कस्तो छ भन्‍ने थाहा छैन, र मलाई जान्‍न मन पनि छैन। के हामी घनिष्ठ छौँ? म तेरो जिगरी साथी, सँगी वा मित्र होइन। हामी परिचित छैनौँ, र हामी मेरा सबै कुरा तेरा लागि हेर्नलाई खुला गर्नुपर्ने मोडमा पुगेका छैनौँ। के तँ मलाई तेरा सबै सरसामान राम्ररी नियाल्न र सबैले देख्न र छुनका लागि प्रदर्शन गर्न दिन्छस्? तैँले बजारबाट घरमा कुनै चिजबिज ल्याउँदासमेत त्यसलाई कीटाणुमुक्त गर्न धेरै पटक धुनुपर्छ! के अरू मानिसले त्यतिकै छोएका चिजहरू घृणित हुँदैनन् र? के तँ आफूलाई बाहिरी व्यक्तिजस्तो व्यवहार गर्न असफल भएको होइनस् र? तँलाई मेरो कोट निरीक्षण गर्न कसले आज्ञा दियो? के म तँलाई भरोसा गर्छु? के तैँले मेरो कोटलाई लापरवाहीपूर्वक छुनुअघि आफ्नो हात सफा हुनेगरी धोएको छस्? के मलाई तँदेखि घृणा लाग्नेछैन? के तँ यसबारे स्पष्ट छस्? तँ किन यति निर्लज्ज छस्? तँमा समझको एकदमै कमी छ! तैँले केही वर्षदेखि परमेश्‍वरमा विश्‍वास गर्दै आएको छस् र धेरै प्रवचन सुनेको छस्; कसरी तँमा अलिकति पनि समझ छैन? परमेश्‍वरको स्वामित्वका भेटीहरू त्यतिकै खोल्नु, उहाँको लुगा, उहाँका स्वामित्वमा रहेका चिजहरू त्यतिकै छुनु—यो कस्तो प्रकारको समस्या हो? यी चिजहरूको प्याकेजिङ खोलिएको र फ्याँकिएको देख्दा, म कसरी नरिसाऊँ? मलाई यी कुरादेखि घृणा लाग्छ, र म यी मानिसहरूलाई अति घिन गर्छु। म तिनीहरूलाई फेरि हेर्न चाहन्‍नँ, र म यी सुँगुर र कुकुरभन्दा खराब मानिसहरूसँग अवश्यै सङगत गर्न चाहन्‍नँ! याद गर्, प्रत्येक व्यक्तिको आफ्नै इज्जत हुन्छ, र मेरो अझ धेरै छ। मेरो स्वामित्वका चिजहरूमा हात नहाल्; नत्र, म तँलाई अति घिन र घृणा गर्नेछु!

यसो हेर्दा, झूटा अगुवाहरूले ठूला दुष्टताहरू नगर्लान् वा तिनीहरू पूर्णतया छली खलनायक नहोलान्। तर, तिनीहरूको सबैभन्दा घृणित कुरा के हो भने, तिनीहरू आफूले गर्नुपर्ने वास्तविक काम छ भन्‍ने देख्न सक्छन् तर त्यो गर्दैनन्, तिनीहरूलाई आफूले समस्याहरू समाधान गर्न सक्दिनँ भन्‍ने राम्ररी थाहा हुन्छ तर तिनीहरू सत्यता खोज्दैनन्, तिनीहरूले दुष्ट मानिसहरूले बाधा पुर्‍याइरहेको देख्छन् तर तिनीहरूलाई तह लगाउँदैनन्, त्यसको सट्टा बाहिरी सामान्य मामिलाहरूलाई मात्र ध्यान दिन्छन्। तिनीहरू कम महत्त्वका मुद्दा र सानातिना मामिलाहरूमाथि कडा निगरानी राख्छन् र नियन्त्रण गर्छन्, तर परमेश्‍वरका चुनिएका मानिसहरूको जीवन प्रवेशसँग सम्बन्धित कुनै पनि काम गर्दैनन्, वा सत्यता सिद्धान्तहरूविरुद्धका विभिन्‍न मामिलाहरूबारे वास्ता गर्दैनन्। बरु, तिनीहरू सत्यतासँग असम्बन्धित काम मात्र गर्छन्। यिनीहरू खाँटी झूटा अगुवा हुन्। झूटा अगुवाहरू मण्डलीको कामका विभिन्‍न पक्षसँग सम्बन्धित सत्यता सिद्धान्तहरूबारे पूर्ण रूपमा अनभिज्ञ हुन्छन्। यदि तिनलाई अगुवा र कामदारहरूका सिद्धान्त र मानकहरूसँग मापन गरियो भने, झूटा अगुवाहरू मूर्ख र बेवकूफ हुन्। मण्डलीका काममा उत्पन्‍न हुने समस्याहरू जति नै गम्भीर भए पनि, झूटा अगुवाहरू ती देख्न वा समाधान गर्न सक्दैनन्, चाहे ती तिनीहरूकै आँखासामु किन घटित नहोऊन्, र माथिले आफै आएर ती समस्या समाधान गर्नुपर्छ। के यी मानिसहरू झूटा अगुवा होइनन् र? (हुन्।) तिनीहरू वास्तवमै झूटा अगुवा हुन्। उदाहरणका लागि, मण्डलीको लेखन-पठनको काममा, कुन पुस्तकहरूको शुद्धाशुद्धि जाँच गर्नुपर्छ र कुन पुस्तकहरू अनुवाद गर्नुपर्छ—यी कुरा मण्डलीका लागि अत्यन्तै महत्त्वपूर्ण काम हुन्। के पुस्तकहरूको शुद्धाशुद्धि जाँच र अनुवाद गर्ने तरिकाबारे कुनै सिद्धान्तहरू छन्? पक्कै पनि यस कामका सिद्धान्तहरू छन्, यो एकदमै सिद्धान्तमा आधारित हुन्छ, र यसलाई साँच्चै विशेष रूपले सङ्गति र मार्गदर्शन गर्नुपर्छ; तर झूटा अगुवाहरू यो काम गर्न सक्दैनन्। तिनीहरूले दाजुभाइ-दिदीबहिनीहरूलाई आफ्ना कर्तव्यमा व्यस्त देख्दा ढोँग गर्दै भन्छन्, “लेखन-आधारित काम र अनुवाद कार्य विशेष रूपले महत्त्वपूर्ण छन्। तिमीहरूले यो काम मन लगाएर राम्रोसँग गर्नुपर्छ, र म तिमीहरूलाई भएका कुनै पनि समस्याहरू समाधान गर्नेछु।” कसैले वास्तवमै कुनै मुद्दा उठाउँदा, यी झूटा अगुवाहरू भन्छन्, “म यो मामिला बुझ्दिनँ। म विदेशी भाषाहरू अनुवाद गर्ने कुरामा भुइँमान्छे हुँ। परमेश्‍वरलाई प्रार्थना गरेर उहाँबाटै जबाफ खोज।” कसैले “हामी निश्चित भाषाहरू अनुवाद गर्न उपयुक्त मानिसहरू भेट्टाउन सक्दैनौँ, हामी यसमा के गरौँ?” भन्दै अर्को मुद्दा उठाउँदा, झूटा अगुवाहरू यस्तो जवाफ दिन्छन्, “म यस मामिलामा भुइँमान्छे हुँ। यसलाई तिमीहरू आफै सम्हाल।” के यसो भनेर समस्या समाधान हुन्छ? तिनीहरू बहाना खोज्छन् र आफूले आफ्नो काम नगरिरहेको तथ्यलाई यसो भन्दै ढाकछोप गर्छन्, “म एक भुइँमान्छे हुँ; म यो पेशा बुझ्दिनँ,” र यसरी आफूले समाधान गर्नुपर्ने समस्याबाट पछि हट्छन्। झूटा अगुवाहरू यसरी नै काम गर्छन्। कसैले प्रश्न उठाउँदा, झूटा अगुवाहरू भन्छन्, “परमेश्‍वरलाई प्रार्थना गरेर उहाँबाटै जबाफ खोज; म यो पेशा बुझ्दिनँ, तर तिमीहरू बुझ्छौ।” यो कुरा नम्र लाग्ला, किनकि तिनीहरूले आफू असक्षम छु र आफूले त्यो पेशा बुझ्दिनँ भनेर स्विकारिरहेका हुन्छन्, तर वास्तवमा, तिनीहरू अगुवाइको काम गर्न पटक्कै सक्दैनन्। अवश्य नै, एउटा अगुवा हुनु भनेको, व्यक्तिले हरप्रकारको पेशा बुझ्नैपर्छ भन्‍ने होइन, तर उसले समस्याहरू समाधान गर्न आवश्यक सत्यता सिद्धान्तहरू प्रस्ट रूपमा सङ्गति गर्नुपर्छ, चाहे ती समस्याहरू जस्तोसुकै पेशासँग सम्बन्धित होऊन्। जबसम्म मानिसहरूले सत्यता सिद्धान्तहरू बुझ्छन्, समस्याहरूलाई सोही अनुसार समाधान गर्न सकिन्छ। झूटा अगुवाहरूले “म यो कुरामा भुइँमान्छे हुँ; म यो पेशा बुझ्दिनँ” भन्‍ने कारण प्रयोग गरेर समस्याहरू समाधान गर्नका लागि सत्यता सिद्धान्तहरू सङ्गति गर्नबाट पन्छिन्छन्। यो वास्तविक काम गर्नु होइन। यदि झूटा अगुवाहरूले निरन्तर “म यो कुरामा भुइँमान्छे हुँ; म यो पेशा बुझ्दिनँ” भन्‍ने भनाइलाई समस्याहरू समाधान गर्नबाट पन्छिने कारणका रूपमा प्रयोग गर्छन् भने, तिनीहरू अगुवाइको कामका लागि उपयुक्त छैनन्। तिनीहरूले गर्नुपर्ने सर्वोत्तम काम राजीनामा दिनु र अरू कसैलाई आफ्नो ठाउँ लिन दिनु हो। तर के झूटा अगुवाहरूमा यस्तो समझ हुन्छ? के तिनीहरूले राजीनामा दिन सक्नेछन्? सक्नेछैनन्। तिनीहरूले यस्तो समेत सोच्छन्, “उनीहरू किन मैले कुनै काम गरिरहेको छैन भनेर भन्छन्? म हरदिन भेलाहरू राख्छु, र म यति व्यस्त हुन्छु कि समयमा खाना समेत खान पाउँदिनँ, र मेरो निद्रा पुगिरहेको छैन। समस्याहरू समाधान भइरहेका छैनन् भनेर कसले भन्छ? म भेलाहरू राख्छु र उनीहरूसँगै सङ्गति गर्छु, र म उनीहरूका लागि परमेश्‍वरका वचनका खण्डहरू खोज्छु।” मानिलिऊँ तैँले तिनीहरूलाई सोधिस्, “कसैले कतिपय भाषाका लागि उपयुक्त अनुवादकहरू खोज्न सकेन भनेर भनेको थियो। तपाईँले यो विशेष समस्या कसरी समाधान गर्नुभयो?” तिनीहरूले भन्‍नेछन्, “मैले उसलाई म त्यो पेशा बुझ्दिनँ भनेर भनेँ, र उसलाई नै छलफल गरेर त्यो सम्हाल्न लगाएँ।” त्यसपछि तैँले तिनीहरूलाई सोध्छस्, “यो समस्या भेटीहरूको खर्च र मण्डलीको कामको प्रगतिसँग सम्बन्धित छ। उसले आफै निर्णय लिन सक्दैन, उसलाई तपाईँले अरनखटन गर्नुपर्ने र त्यसलाई समाधान गर्न सत्यता सिद्धान्तहरू खोजिदिनुपर्ने हुन्छ। के तपाईँले यो गर्नुभयो?” तिनीहरूले जवाफ दिनेछन्: “मैले कसरी गरिनँ र? मैले कुनै पनि काममा ढिलाइ गरेको छैनँ। यदि त्यो भाषा अनुवाद गर्ने कोही छैन भने, तिनीहरूले अर्को भाषा अनुवाद गरे भैगो!” देखिस् नि, झूटा अगुवाहरू वास्तविक काम गर्न सक्दैनन् तैपनि धेरै बहाना बनाउँछन्। त्यो साँच्चिकै निर्लज्ज र घिनलाग्दो कुरा हो! तेरो क्षमता अत्यन्तै कमजोर छ, तँ कुनै पेशाहरू बुझ्दैनस्, र तँ कुनै पनि पेशागत कामको हरेक पक्षमा संलग्न हुने सत्यता सिद्धान्तहरू बुझ्दैनस्—तँलाई अगुवाका रूपमा पाएर के काम? तँ बस मूर्ख र निकम्मा होस्! तैँले कुनै वास्तविक काम गर्न नसक्ने हुनाले, किन तँ अझै मण्डली अगुवाका रूपमा सेवा गरिरहेको छस् त? तँमा समझ छँदैछैन। तँमा आत्म-सचेतना नभएको हुनाले, तैँले परमेश्‍वरका चुनिएका मानिसहरूको प्रतिक्रिया सुन्‍नुपर्छ र आफूले अगुवा हुने मानक पूरा गर्छु कि गर्दिनँ भनेर मूल्याङ्कन गर्नुपर्छ। तैपनि, झूटा अगुवाहरूले यी कुराहरूबारे कहिल्यै ख्याल गर्दैनन्। मण्डलीका काममा जतिसुकै ढिलाइ भएको भए पनि, र तिनीहरूले कैयौँ वर्ष अगुवाका रूपमा सेवा गर्दा परमेश्‍वरका चुनिएका मानिसहरूको जीवन प्रवेशमा जतिसुकै क्षति पुगेको भए पनि, तिनीहरूले त्यसबारे वास्ता गर्दैनन्। यो खाँटी झूटा अगुवाहरूको कुरूप मुहार हो।

अगुवा र कामदारहरूले आफ्नो काम कसरी सम्हाल्छन् भन्‍नेबारे विचार गर—के त्यो मैले भर्खरै तिमीहरूलाई भनेको कुरासँग मेल खान्छ? के वास्तविक काम नगर्ने कोही छ, र के तँ उसलाई झूटो अगुवा हो भनेर खुट्ट्याउन सक्छस्? यदि तँ उसलाई झूटो अगुवा हो भनेर खुट्ट्याउँछस् भने, तैँले आजदेखि नै उसलाई अगुवाका रूपमा व्यवहार गर्नु हुँदैन; तैँले उसलाई अरू कुनै व्यक्तिलाई जस्तै व्यवहार गर्नुपर्छ। यो नै अभ्यासको सही सिद्धान्त हो। कतिपयले सोच्लान्, “के यसको अर्थ ऊ झूटो अगुवा भएको कारण उसलाई भेदभाव गर्नु, होच्याउनु वा बहिष्कार गर्नु हो?” अहँ, त्यसो होइन। ऊ वास्तविक काम गर्न सक्दैन, र तँलाई आलटाल गर्न र पन्छाउन केही शब्द र धर्मसिद्धान्त अनि केही खोक्रा शब्दहरू मात्र बोल्न सक्छ। यसले तँलाई ऊ तेरो अगुवा होइन भन्‍ने तथ्य बताउँछ। तैँले आफ्ना काममा सामना गर्ने जुनसुकै समस्या वा कठिनाइका लागि ऊसँग निर्देशनहरू माग्नु आवश्यक छैन। आवश्यक भएमा, तिमीहरूले उसलाई नाघेर त्यसलाई कसरी सम्हाल्ने र समाधान गर्ने भन्‍नेबारे त्यो कुरा माथिलाई रिपोर्ट गरी माथिसँग परामर्श गर्न सक्छौ। मैले तिमीहरूलाई अभ्यासका मार्ग सिकाएको छु, तर तिमीहरू कसरी कार्य गर्छौ, त्यो तिमीहरूमा नै निर्भर छ। मैले सबै अगुवाहरू परमेश्‍वरद्वारा पूर्वनिर्धारित हुन्छन्, तैँले तिनीहरूको कुरा सुन्‍नैपर्छ र आज्ञापालन गर्नैपर्छ, अनि तैँले तिनीहरूलाई झूटा अगुवा हुन् भनेर खुट्ट्याए पनि, तिनीहरूको कुरा सुन्‍नैपर्छ भनेर कहिल्यै भनेको छैनँ। मैले तँलाई त्यसो कहिल्यै भनेको छैनँ। अहिले म झूटा अगुवाहरूलाई कसरी खुट्ट्याउने भन्‍नेबारे सङ्गति गरिरहेको छु। जब तँ कसैलाई झूटो अगुवा हो भनेर खुट्ट्याउँछस्, तब तैँले यदि उसले भन्‍ने कुरा सही हो र सत्यतासँग मेल खान्छ भने त्यो स्विकार्न र पालना गर्न सक्छस्। तथापि, यदि उसले समस्या समाधान गर्न सक्दैन, अनि तँलाई आलटाल गर्छ र पन्छाउँछ, जसले गर्दा कार्य प्रगति प्रभावित हुन्छ भने, तैँले उसको अगुवाइ स्वीकार गर्नुपर्दैन। यदि तिमीहरू आफैले सिद्धान्तहरू राम्ररी बुझ्न सक्छौ भने, तीअनुसार काम गर्नुपर्छ। यदि तिमीहरू सिद्धान्तहरू बुझ्न सक्दैनौ, तीबारे अनिश्चित छौ, वा पक्का छैनौ भने, तिमीहरूले सत्यता खोज्नुपर्छ र समस्या समाधान गर्न एकअर्कासँग छलफल गर्नुपर्छ। यदि तिमीहरूले छलफल गरेपछि पनि निर्णय लिन सकेनौ भने, त्यो समस्या माथिलाई रिपोर्ट गरेर त्यसबारे परामर्श लेऊ। यी सबै समस्या समाधान गर्ने राम्रा तरिका हुन्—समाधान गर्न नसकिने कुनै पनि कठिनाइहरू छैनन्।

हाम्रो सङ्गति आजलाई यहीँ समाप्त गरौँ। फेरि भेटौँला!

जनवरी १६, २०२१


अगुवा र कामदारहरूका जिम्‍मेवारीहरू (३)

विषयवस्तु तीन: हरेक कर्तव्य उचित तरिकाले निर्वाह गर्नका निम्ति बुझ्‍नुपर्ने सत्यता सिद्धान्तहरूमा सङ्‍गति गर्ने (भाग दुई)

पछिल्लो भेलामा, हामीले अगुवा र कामदारहरूको दोस्रो जिम्मेवारीबारे थप सङ्गति गर्‍यौँ, जीवन प्रवेशमा के-कस्ता कठिनाइहरू हुन्छन् भन्‍नेबारे कुरा गर्‍यौँ, र झूटा अगुवाहरूका निश्‍चित अभ्यास र प्रकटीकरणहरू खुलासा गर्‍यौँ। त्यसपछि, हामीले अगुवा र कामदारहरूको तेस्रो जिम्मेवारी, अर्थात् हरेक कर्तव्य उचित तरिकाले निर्वाह गर्नका निम्ति बुझ्नुपर्ने सत्यता सिद्धान्तहरूमा सङ्गति गर्नेसम्बन्धी केही मामलाहरूबारे छलफल गर्‍यौँ र यी मामिलाहरूप्रति झूटा अगुवाहरूका मनोवृत्ति, अभ्यास, र प्रकटीकरणहरूमार्फत झूटा अगुवाहरूको “झूटोपन” कहाँ प्रकट हुन्छ भन्ने कुरा, अर्को शब्दमा भन्दा, झूटा अगुवाहरू कसरी अगुवाका रूपमा आफ्नो जिम्मेवारी पूरा गर्न असफल हुन्छन् भन्‍ने कुराका प्रकटीकरणहरूलाई खुलासा र चिरफार गर्‍यौँ। यी मामिलाहरूलाई सूचीबद्ध गर त। (तीमध्ये एउटा परमेश्‍वरका वचनका पुस्तकहरूको मुद्रणसँग सम्बन्धित थियो। त्यो झूटो अगुवाले ठोस काम गरेन, केवल खोक्रो तरिकाले धर्मसिद्धान्तहरू बोल्यो। उसले सत्यता सिद्धान्तहरूबारे पनि निर्दिष्ट रूपमा सङ्गति वा अलिकति पनि वास्तविक काम गरेन।) यस मामलामा, त्यो झूटो अगुवाले वास्तविक काम गरेन, ऊ अगुवा र कामदारका रूपमा आफ्ना जिम्मेवारीहरू पूरा गर्न असफल भयो, र उसले काममा संलग्‍न व्यावसायिक मागहरू, निर्दिष्ट सिद्धान्तहरू, र ध्यान दिनुपर्ने बुँदाहरूमा स्पष्ट रूपमा सङ्गति गरेन। उसले केवल केही नाराहरू फलाक्‍यो र केही खोक्रा शब्दहरू बोल्यो, र त्यसपछि आफूले राम्रो काम गरेको छु भन्‍ने सोच्यो। हामीले अरू के-के कुरा छलफल गर्‍यौँ? (परमेश्‍वरका लागि डाउन कोट किनेको घटना पनि थियो।) यो घटनाले झूटा अगुवाहरूका सम्बन्धमा के समस्या खुलासा गर्‍यो? (यसले झूटा अगुवाहरूले वास्तविक काम गर्दैनन्, र तिनीहरूमा मानवता र समझको पूर्ण कमी हुन्छ भन्‍ने कुरा खुलासा गर्‍यो।) जब कसैले मलाई एउटा लुगा किनेर दिएको थियो, तब ती अगुवाहरूले यसको जाँच गर्न मद्दत गरे—के यो अगुवा र कामदारहरूले गर्नुपर्ने कामको पाटो हो? (अहँ, होइन।) तिनीहरूले गर्नुनपर्ने काम गरे—यसमा के समस्या छ? (तिनीहरूले आफ्नो उचित काममा ध्यान दिइरहेका थिएनन्।) यो झूटा अगुवाहरूको एउटा प्रकटीकरण हो। पहिलो कुरा, यसले झूटा अगुवाहरू आफ्नो उचित काममा ध्यान दिँदैनन् भनेर खुलासा गर्‍यो, र दोस्रो कुरा, यसले तिनीहरूमा समझको कमी हुन्छ र तिनीहरूले समझ र मानवताहीन घृणित काम मात्रै गर्छन् भनेर खुलासा गर्‍यो। तिमीहरूलाई उदाहरणहरू मात्रै याद छ, तर तिमीहरूले यी उदाहरणहरूले चित्रण गर्न खोजेका कुराहरू, वा तिनले चिरफार गर्ने अभिप्राय राखेका यी समस्याहरूको सार छर्लङ्गै देखेका छैनौ। झूटा अगुवाहरूले आफ्नो उचित काममा ध्यान दिँदैनन् भन्‍नेबारे मैले अरू के-कस्ता उदाहरणहरू दिएँ? (एउटा केक बनाउने व्यक्ति थियो जसले परमेश्‍वरका लागि सधैँ केक बनाइरहन्थ्यो। परमेश्‍वरले उसलाई यसो नगर्नू भनेर भन्‍नुभयो, तर अगुवा र कामदारहरू उसलाई त्यसो गर्न दिइरहन्थे, र आफै पनि केक चाख्थे।) यो उदाहरणले झूटा अगुवाहरूका के-कस्ता समस्याहरू खुलासा गर्‍यो? (यो कि तिनीहरू आफ्नो उचित काममा ध्यान दिँदैनन्, वा आफूले गर्नुपर्ने काम गर्दैनन्, र आफूले नगर्नुपर्ने काम गर्न जिद्दी गर्छन्।) मुख्य रूपमा, यसले झूटा अगुवाहरू आफ्नो उचित काममा ध्यान दिँदैनन् र आफ्नो कामको केन्द्र र मुख्य बिन्दु बुझ्न सक्दैनन् भन्‍ने कुरा खुलासा गर्‍यो। यसका साथै, झूटा अगुवाहरूमा एउटा गम्भीर समस्या पनि हुन्छ। त्यो के हो? (तिनीहरूले परमेश्‍वरका वचनहरू पालना गर्दैनन् वा परमेश्‍वरका मागहरूअनुसार काम कार्यान्वयन गर्दैनन्।) अरू कसैलाई केही थप्नु छ? (तिनीहरूले आफू आत्मिक भएको र परमेश्‍वरको बोझप्रति ध्यान दिएको ढोँग गर्छन्, तर वास्तवमा तिनीहरू खराब कुराहरू गर्न मात्र उन्मत्त हुन्छन्।) त्यो तिनीहरूको अर्को समस्या हो। अरू केही छ? (काम गर्नुभन्दा पहिले तिनीहरू परमेश्‍वरका मागहरू बुझ्ने प्रयास गर्दैनन्; बरु, तिनीहरू परमेश्‍वरका चाहनाहरूलाई प्रतिस्थापन गर्न आफ्नै कल्पनाहरू प्रयोग गर्छन्।) यो समझको कमी हुनुको वर्गमा पर्छ। अरू केही छ? (परमेश्‍वरका लागि कसैले लुगा किनेको मामलालाई झूटा अगुवाहरूले जेजसरी लिए, त्यसले तिनीहरूमा सामान्य मानवताको कमी हुन्छ भन्‍ने कुरा प्रकाश गर्‍यो।) तिनीहरूमा सामान्य मानवताको कुन पक्षको कमी हुन्छ? तिनीहरूले कसरी व्यवहार गर्ने भन्‍ने कुराका नियमहरू बुझ्दैनन् र तिनीहरूसँग सोमत हुँदैन। कुरा त्यही होइन र? (हो।) वास्तवमा, तिमीहरूले उल्लेख गरेका यी कुराहरू गौण हुन्; मुख्य समस्या के हो? अगुवा बनेपछि, यी मानिसहरू आफ्नो हैसियत र विशेष व्यवहारका लाभहरू लिन चाहन्छन्, र सुखसुविधाको तृष्णा गर्छन्। उदाहरणका लागि, तिनीहरू अलिकति केक खान चाहन्छन्, र जब तिनीहरूले कुनै व्यक्ति खाना पकाउन सिपालु छ भन्‍ने देख्छन्, तब तिनीहरूले उसको खाना चाखेर आफ्नो तृष्णा मेटाउने सोच्छन्। तिनीहरूले आफ्नो उचित काममा ध्यान नदिनु वा वास्तविक काम नगर्नु पहिले नै घृणास्पद हुन्छ, त्यसमाथि तिनीहरूलाई सुखसुविधा र धेरै खानुको आनन्दको लोभ हुन्छ। तिनीहरू आफ्ना खन्चुवा चाहनाहरू पूरा गर्न, र आफ्नो हैसियतका लाभहरूमा लिप्त हुनका लागि परमेश्‍वरका लागि स्वाद चाख्‍ने र जाँच गर्ने बहाना प्रयोग गर्छन्। यी सबै झूटा अगुवाहरूका प्रकटीकरणहरू हुन्। ख्रीष्टविरोधीहरूको स्वभाव सारको तुलनामा यी प्रकटीकरणहरूलाई क्रूर वा दुष्ट भन्‍न नमिल्ने भए पनि, मानिसहरूमा घिन पैदा गर्नका लागि झूटा अगुवाहरूको मानवता नै काफी हुन्छ। तिनीहरूको चरित्र हेर्दा, तिनीहरूमा विवेक र समझको कमी हुन्छ; तिनीहरूको मानवता निकै नीच र घिनलाग्दो हुन्छ, र तिनीहरूको निष्ठा कमजोर हुन्छ। यी उदाहरणहरूबाट, झूटा अगुवाहरूले वास्तविक काम गर्न सक्दैनन् भन्‍ने कुरा देख्‍न सकिन्छ। यो तथ्य हो।

झुटा अगुवाहरू कर्तव्य निर्वाह गर्नुका सिद्धान्तहरूमा सङ्गति गर्न सक्दैनन्

आज, हामी अगुवा र कामदारहरूका जिम्मेवारीहरूका आधारमा झूटा अगुवाहरूका विभिन्‍न प्रकटीकरणहरू खुलासा गर्ने कार्य जारी राख्‍नेछौँ। झूटा अगुवाहरू मूलतः मण्डलीको सारभूत र निर्णायक काम गर्न असक्षम हुन्छन्। तिनीहरूले केही सरल र सामान्य मामलाहरू मात्र सम्हाल्छन्; समग्रमा तिनीहरूको कामले मण्डलीको काममा महत्त्वपूर्ण वा निर्णायक भूमिका खेल्दैन, र त्यसले वास्तविक नतिजाहरू दिँदैन। तिनीहरूको सङ्गतिले मूलभूत रूपमा केही बासी र सामान्य विषयवस्तुहरू मात्र समेट्छ, यो बारम्बार दोहोर्‍याइने शब्द र धर्मसिद्धान्तहरूमा मात्र सीमित हुन्छ र यो अत्यन्तै खोक्रो, फराकिलो, र विवरणहीन हुन्छ। तिनीहरूको सङ्गतिमा मानिसहरूले शाब्दिक रूपमा केही कुरा पढेर बुझ्न सक्ने कुराहरू मात्र समावेश हुन्छन्। यी झूटा अगुवाहरूले परमेश्‍वरका चुनिएका मानिसहरूले आफ्नो जीवन प्रवेशमा सामना गर्ने वास्तविक समस्याहरू बिलकुलै समाधान गर्न सक्दैनन्; खास गरी, तिनीहरू मानिसहरूका धारणा, कल्पनाहरू, र भ्रष्ट स्वभावका प्रकाशहरू समाधान गर्न झन् कम सक्षम हुन्छन्। मुख्य कुरा के हो भने, झूटा अगुवाहरू सुसमाचारको काम, चलचित्र निर्माणको काम, वा लेखन-पठनको कामजस्ता परमेश्‍वरको घरले बन्दोबस्त गरेका अत्यावश्यक कामको जिम्मेवारी लिनै सक्दैनन्। विशेष गरी, जब व्यावसायिक ज्ञानसँग सम्बन्धित कामको कुरा आउँछ, तब झूटा अगुवाहरूलाई आफू यी क्षेत्रहरूमा भुइँमान्छे भएको स्पष्ट रूपमा थाहा भए पनि, तिनीहरू त्यसको अध्ययन गर्दैनन्, न त अनुसन्धान नै गर्छन्, र अरूलाई निर्दिष्ट दिशा प्रदान गर्न वा तीसँग सम्बन्धित कुनै समस्या समाधान गर्न त झनै सक्षम हुँदैनन्। तैपनि तिनीहरू अझै निर्लज्ज रूपमा भेलाहरू आयोजना गर्छन्, खोक्रा सिद्धान्तहरूबारे अनन्त रूपमा कुरा गर्छन्, अनि शब्द र धर्मसिद्धान्तहरू बोल्छन्। झूटा अगुवाहरूलाई आफूले यस्तो काम गर्न नसक्ने राम्रोसँग थाहा हुन्छ, तैपनि तिनीहरू विज्ञ भएको नाटक गर्छन्, अभिमानी व्यवहार गर्छन्, र सधैँ भव्य धर्मसिद्धान्तहरू प्रयोग गरेर अरूलाई गाली गर्छन्। तिनीहरू कसैका प्रश्नहरूको जवाफ दिन सक्दैनन्, तैपनि अरूलाई गाली गर्ने निहुँ र बहाना फेला पार्छन्, उनीहरूले किन त्यो पेशा सिक्दैनन्, किन सत्यता खोज्दैनन्, र किन आफ्नै समस्याहरू समाधान गर्न सक्दैनन् भनेर सोध्छन्। यी झूटा अगुवाहरू, जो यी क्षेत्रमा कुनै विशेषज्ञता नभएका र कुनै पनि समस्याहरू समाधान गर्न सक्दैनन्, अझै पनि माथिबाट अरूलाई भाषण दिन्छन्। बाहिरबाट हेर्दा, तिनीहरू अरूका नजरमा निकै व्यस्त देखिन्छन्, मानौँ तिनीहरूले धेरै काम गर्न सक्छन् र तिनीहरू निकै सक्षम छन्, तर वास्तवमा, तिनीहरू केही पनि होइनन्। झूटा अगुवाहरू प्रस्ट रूपमा वास्तविक काम गर्न असक्षम हुन्छन्, तैपनि तिनीहरू उत्साहका साथ आफूलाई व्यस्त राख्छन्, र भेलाहरूमा जहिले पनि उही सधैँ भनिरहेकै कुरा भन्छन्, बारम्बार एउटै कुरा दोहोर्‍याउँछन्, र एउटा पनि वास्तविक समस्या समाधान गर्न सक्दैनन्। मानिसहरू योदेखि निकै वाक्क हुन्छन्, र तिनीहरूले यसबाट कुनै आत्मिक उन्नति पाउन बिलकुलै सक्दैनन्। यस्तो काम अत्यन्तै अकुशल हुन्छ, र यसले कुनै नतिजाहरू दिँदैन। झूटा अगुवाहरू यसरी नै काम गर्छन्, र यसका कारण मण्डलीको काममा ढिलाइ हुन्छ। तैपनि झूटा अगुवाहरू आफूले निकै ठूलो काम गरिरहेको र आफू निकै सक्षम भएको महसुस गर्छन्, जबकि तथ्य के हो भने, तिनीहरूले मण्डलीको कामको एउटा पक्ष पनि राम्रोसँग गरेका हुँदैनन्। तिनीहरूलाई आफ्नो जिम्मेवारीको दायराअन्तर्गत पर्ने अगुवा र कामदारहरू मानकअनुरूप छन् कि छैनन् भनेर थाहा हुँदैन, न त विभिन्‍न समूहका अगुवा र सुपरिवेक्षकहरू आफ्ना कामको जिम्मेवारी लिन सक्षम छन् कि छैनन् भनेर थाहा हुन्छ, र तिनीहरू दाजुभाइ-दिदीबहिनीहरूले आफ्ना कर्तव्य निर्वाह गर्दा कुनै समस्याहरू आएका छन् कि भनेर न त चासो राख्ने न सोध्ने नै गर्छन्। छोटकरीमा, झूटा अगुवाहरूले आफ्नो काममा कुनै पनि समस्याहरू समाधान गर्न सक्दैनन्, तैपनि तिनीहरू जोशका साथ व्यस्त रहन्छन्। अरू मानिसहरूको दृष्टिकोणबाट हेर्दा, झूटा अगुवाहरू कठिनाइ भोग्न सक्छन्, मूल्य चुकाउन तयार हुन्छन्, र हरेक दिन दौडधुप गर्दै बिताउँछन्। खाना खाने बेला भएपछि तिनीहरूलाई मेचमा बोलाउनुपर्छ, र तिनीहरू निकै अबेला सुत्छन्। तैपनि तिनीहरूको कामका नतिजाहरू राम्रा हुँदैनन्। यदि तैँले ध्यानपूर्वक हेरिनस् भने, बाहिरबाट सबै कामहरू भइरहेको, र सबै जना आफ्ना कर्तव्य निर्वाह गर्नमा व्यस्त रहेको देखिन्छ, तर यदि तैँले नजिकबाट नियाल्ने, सूक्ष्म ध्यान दिने, र कामको गम्भीरतापूर्वक निरीक्षण गर्ने हो भने, साँचो अवस्था प्रकाश हुनेछ। तिनीहरूको जिम्मेवारीको दायरामा पर्ने हरेक काम भद्रगोल हुन्छ, त्यसमा कुनै संरचना वा व्यवस्था हुँदैन। प्रत्येक काममा समस्याहरू—वा छिद्रहरूसमेत—हुन्छन्। यी समस्याहरू देखा पर्नु झूटा अगुवाहरूले सत्यता सिद्धान्तहरू नबुझ्नु, र आफ्ना धारणा, कल्पना र जोशका आधारमा कार्य गर्नुसँग सम्बन्धित हुन्छ। झूटा अगुवाहरूले कहिल्यै सत्यता सिद्धान्तहरूबारे सङ्गति गर्दैनन्, न त कहिल्यै समस्याहरू समाधान गर्न सत्यताको खोजी नै गर्छन्। तिनीहरूमा प्रस्ट रूपमा आत्मिक बुझाइ हुँदैन र तिनीहरू अगुवाइको काम गर्न सक्दैनन्, साथै तिनीहरूले शब्द र धर्मसिद्धान्तहरू ओकल्न मात्र सक्छन् र सत्यता बिलकुलै बुझ्दैनन्, तैपनि तिनीहरू आफूलाई थाहा नभएका कुरा थाहा भएको ढोँग गर्छन् र आफूलाई विज्ञ साबित गर्ने कोसिस गर्छन्। तिनीहरूले झारा टार्ने काम मात्र गर्छन्। कुनै समस्या आउँदा, तिनीहरूले अन्धाधुन्ध त्यसमा प्रावधानहरू लागु गर्छन्। तिनीहरू अन्धाधुन्ध दौडधुप मात्र गर्छन् तर कुनै वास्तविक नतिजाहरू निकाल्दैनन्। यी झूटा अगुवाहरूले सत्यता सिद्धान्तहरू नबुझ्ने, र केवल शब्द र धर्मसिद्धान्तहरू ओकल्ने र अरूलाई प्रावधानहरू पालना गर्न सल्लाह दिने भएकाले, मण्डलीको प्रत्येक कामको प्रगतिमा ढिलाइ हुन्छ र कुनै प्रस्ट नतिजाहरू हासिल हुँदैनन्। कुनै झूटो अगुवा केही समय काममा रहनुको सबैभन्दा प्रस्ट परिणाम के हो भने, धेरैजसो मानिसहरूले सत्यता बुझ्न सक्दैनन्, कसैले भ्रष्टता प्रकाश गर्दा वा धारणाहरू विकास गर्दा कसरी खुट्ट्याउने भनेर जान्दैनन्, र निश्चय नै आफ्ना कर्तव्यहरू निर्वाह गर्दा पालना गर्नुपर्ने सत्यता सिद्धान्तहरू बुझ्दैनन्। आफ्ना कर्तव्यहरू निर्वाह गर्ने र नगर्नेहरू सबै सुस्त, स्वच्छन्द, र अनुशासनहीन, साथै छरिएको बालुवाजस्तै छरपस्ट हुन्छन्। तीमध्ये धेरैजसोले केही शब्द र धर्मसिद्धान्तहरू बोल्न सक्लान्, तर आफ्ना कर्तव्यहरू निर्वाह गर्ने क्रममा, तिनीहरूले प्रावधानहरू मात्र पालना गर्छन्; तिनीहरू समस्याहरू समाधान गर्नका लागि सत्यता खोज्न जान्दैनन्। झूटा अगुवाहरूलाई नै समस्याहरू समाधान गर्नका लागि सत्यता खोज्न नआउने भएपछि, तिनीहरूले त्यो कुरामा अरूलाई कसरी अगुवाइ गर्न सक्छन् त? अरू मानिसहरूलाई जे आइपरे पनि, झूटा अगुवाहरूले तिनीहरूलाई यसो भनेर अर्ती दिन मात्र सक्छन्, “हामीले परमेश्‍वरका अभिप्रायहरूको ख्याल गर्नैपर्छ!” “हामी आफ्नो कर्तव्य निर्वाहमा बफादार हुनैपर्छ!” “आफूलाई केही आइपर्दा, हामीले प्रार्थना गर्न जान्नैपर्छ, र सत्यता सिद्धान्तहरू खोज्नैपर्छ!” झूटा अगुवाहरूले प्रायः यी नारा र धर्मसिद्धान्तहरू फलाक्छन्, र यसले कुनै पनि नतिजाहरू दिँदैन। मानिसहरूले तिनीहरूको कुरा सुनेपछि पनि सत्यता सिद्धान्तहरू के हुन् भनेर बुझ्दैनन्, र तिनीहरूसँग अभ्यासको मार्ग हुँदैन। सतही रूपमा, मानिसहरू आफूलाई केही आइपर्दा प्रार्थना गर्छन्, र आफ्नो कर्तव्य निर्वाहमा बफादार हुने इच्छा गर्छन्—तर तिनीहरू सबैमा बफादार हुनका निम्ति तिनीहरूले के गर्नुपर्छ, परमेश्‍वरका अभिप्रायहरू बुझ्नका निम्ति तिनीहरूले कसरी प्रार्थना गर्नुपर्छ, र आफूलाई कुनै समस्या आइपर्दा सत्यता सिद्धान्तहरूबारे बुझाइ प्राप्त गर्नका निम्ति कसरी खोजी गर्नुपर्छ भन्‍ने जस्ता मामलाहरूसम्बन्धी बुझाइको कमी हुन्छ। मानिसहरूले झूटा अगुवाहरूलाई सोध्दा, तिनीहरू यसो भन्छन्, “तिमीलाई केही आइपर्दा, परमेश्‍वरका वचनहरू अझ धेरै पढ, अझ धेरै प्रार्थना गर, र सत्यतामा अझ बढी सङ्गति गर।” मानिसहरूले तिनीहरूलाई “यो कामले कस्ता सिद्धान्तहरू समेट्छ?” भनेर सोध्छन् र तिनीहरूले भन्छन्, “परमेश्‍वरका वचनहरूले व्यावसायिक कामका मामलाहरूबारे केही भन्दैनन्, र म पनि कामको त्यो क्षेत्र बुझ्दिनँ। यदि तिमीहरूलाई बुझ्ने इच्छा छ भने आफैले अनुसन्धान गर—मलाई नसोध। म तिमीहरूलाई व्यावसायिक कामका मामलाहरूमा होइन, सत्यता बुझ्नमा अगुवाइ गर्छु।” झूटा अगुवाहरूले प्रश्नहरूबाट बच्नका लागि यस्ता शब्दहरू प्रयोग गर्छन्। अनि फलस्वरूप, धेरैजसो मानिसहरूमा आफ्ना कर्तव्यहरू निर्वाह गर्ने तीव्र जोश भए पनि, तिनीहरू सत्यता सिद्धान्तहरूका आधारमा कार्य गर्न जान्दैनन्, न त आफ्ना कर्तव्यहरू निर्वाह गर्ने क्रममा सिद्धान्तहरू पालना गर्न नै जान्दछन्। झूटा अगुवाहरूको जिम्मेवारीको दायराभित्र पर्ने हरेक कामका नतिजाहरू हेर्दा, धेरैजसो मानिस आफ्नो काम गर्न आफ्नो ज्ञान, सिकाइ र वरदानहरूमा भर परिरहेका छन्, र तिनीहरू परमेश्‍वरका विशिष्ट मागहरू के-के हुन्, कर्तव्य निर्वाह गर्नुका सिद्धान्तहरू के-के हुन्, र परमेश्‍वरको गवाही दिने नतिजा हासिल गर्नका निम्ति कसरी कार्य गर्ने र परमेश्‍वरको देखापराइका लागि तड्पिने सबैले उहाँको आवाज सुनून्, साँचो मार्ग छानबिन गरून्, र सकेसम्म चाँडो परमेश्‍वरसामु फर्कून् भनेर कसरी सुसमाचारलाई अझ प्रभावकारी रूपमा प्रसार गर्ने भन्ने जस्ता मामलाहरूबारे अनजान हुन्छन्। तिनीहरू किन यी कुराहरूबारे अनजान हुन्छन्? यो सिधै झूटा अगुवाहरू वास्तविक काम गर्न असफल हुनुसँग सम्बन्धित छ। यसको मुख्य कारण के हो भने, झूटा अगुवाहरूलाई नै सत्यता सिद्धान्तहरू के हुन्, वा मानिसहरूले के-कस्ता सिद्धान्तहरू बुझ्नु र पछ्याउनुपर्छ भनेर थाहा हुँदैन। तिनीहरू सिद्धान्तहरूबिना कार्य गर्छन्, र कहिल्यै मानिसहरूलाई आफ्ना कर्तव्यमा अभ्यासका सिद्धान्तहरू र मार्गहरू खोज्नमा अगुवाइ गर्दैनन्। जब कुनै झूटो अगुवाले कुनै समस्या फेला पार्छ, तब ऊ आफैले त्यसलाई समाधान गर्न सक्दैन, र उसले अरूसँग सङ्गति र खोजी गर्दैन, जसका कारण प्रत्येक काममा बारम्बार कार्यहरू दोहोर्‍याएर गर्नुपर्ने हुन्छ। यो आर्थिक र भौतिक स्रोतको मात्र होइन, मानिसहरूको ऊर्जा र समयको पनि बरबादी हो। यस्ता परिणामहरू सिधै झूटा अगुवाहरूको कमजोर क्षमता र गैरजिम्मेवारीसँग सम्बन्धित हुन्छन्। झूटा अगुवाहरूले जानाजान दुष्टता गर्छन् र बाधाहरू निम्त्याउँछन् भनेर भन्‍न नसकिए पनि, तिनीहरू आफ्नो काममा सत्यता सिद्धान्तहरू बिलकुलै खोज्दैनन्, सधैँ आफ्नै इच्छाका आधारमा कार्य गर्छन् भनेर चाहिँ भन्‍न सकिन्छ। यो निश्चित हो। झूटा अगुवाहरूले सत्यता सिद्धान्तहरू बुझ्दैनन्, न त तिनका बारेमा अरूलाई प्रस्ट रूपमा सङ्गति गर्न नै सक्छन्; बरु, तिनीहरूले मानिसहरूलाई मनपरी गर्न खुल्ला छोडिदिन्छन्। यसले निश्चित काममा प्रभारी रहेका कतिपय मानिसलाई अन्जानमै स्वेच्छाचारी र मनमानी ढङ्गले काम गर्न, आफ्नो इच्छाअनुसार चल्न र मनपर्दी गर्नतिर डोर्‍याउँछ। फलस्वरूप, वास्तविक नतिजाहरू थोरै मिल्ने मात्र नभई, मण्डलीको काम पनि भद्रगोल हुन्छ। जब कुनै झूटो अगुवा बरखास्त हुन्छ, तब उसले आत्मचिन्तन नगर्ने वा आफूलाई नचिन्‍ने मात्र होइन, उसले कुतर्क पनि गर्छ र आफ्नै पक्षमा तर्क गर्छ, र सत्यतालाई कति पनि स्विकार्दैन, अनि उसले पश्चात्ताप गर्ने मनसाय बिलकुलै राख्दैन। उसले आफूले पक्कै राम्रोसँग त्यो काम गर्न सक्ने भन्दै परमेश्‍वरको घरले आफूलाई अर्को मौका देओस् भनेर समेत माग गर्न सक्छ। के तिमीहरू तिनीहरूलाई विश्‍वास गर्छौ? तिनीहरू आफैलाई पटक्कै चिन्दैनन्, न त सत्यतालाई नै स्विकार्छन्। त्यसोभए, के तिनीहरूले आफ्नो मार्ग परिवर्तन गर्न सक्छन्? तिनीहरूसित सत्यता वास्तविकता छैन भने, के तिनीहरूले राम्रोसँग त्यो काम गर्न सक्छन्? के त्यो सम्भव छ? तिनीहरूले यस पटक राम्रोसँग काम गरेनन्—यदि तिनीहरूलाई अर्को मौका दिइयो भने, के तिनीहरूले राम्ररी गर्न सक्नेछन्? त्यो सम्भव छैन। निश्चितताका साथ भन्‍न सकिन्छ कि झूटा अगुवाहरूसित कार्य सामर्थ्य हुँदैन; बेलाबेलामा, तिनीहरूले धेरै नै परिश्रम गर्लान् र तिनीहरू निकै व्यस्त हुन सक्लान्, तर यो अन्धो व्यस्तता हो, र यसले कुनै नतिजा दिँदैन। झूटा अगुवाहरूमा निकै कमजोर क्षमता हुन्छ, तिनीहरूले सत्यता बिलकुलै बुझ्दैनन्, र वास्तविक काम गर्न सक्दैनन् भनेर देखाउन यो नै पर्याप्त छ। यसले काममा धेरै समस्याहरू उत्पन्न गराउँछ, तर तिनीहरूले सत्यताबारे सङ्गति गरेर तिनलाई समाधान गर्न सक्दैनन्, केवल मानिसहरूलाई प्रावधानहरू पालना गर्न अर्ती दिन थोरै खोक्रा धर्मसिद्धान्तहरू प्रयोग गर्छन्, र फलस्वरूप तिनीहरूले कामलाई लथालिङ्ग पार्छन् र भद्रगोल अवस्थामा छोड्छन्। झूटा अगुवाहरूले काम गर्ने शैली र त्यसले निम्त्याउने परिणामहरू यही हो। सबै अगुवा र कामदारहरूले यसलाई एउटा चेतावनीका रूपमा लिनुपर्छ।

मण्डलीभित्र देखा पर्ने विभिन्‍न असन्तुष्टिपूर्ण समस्याहरू प्रत्यक्ष रूपमा झूटा अगुवाहरूसँग सम्बन्धित हुन्छन्—यो टार्न नसकिने समस्या हो। यी झूटा अगुवाहरूमा सत्यता बुझ्ने क्षमताको कमी हुन्छ, तैपनि तिनीहरू आफूले सबै कुरा बुझेको र जानेको छु भन्‍ने सोच्छन्, र त्यसपछि तिनीहरू आफ्नै कल्पना र धारणाहरूका आधारमा काम गर्छन्। तिनीहरूले सत्यता सिद्धान्तहरू वा परमेश्‍वरले माग गर्नुभएका मानकहरूसम्बन्धी तिनीहरूको बुझाइको अभाव समाधान गर्न कहिल्यै सत्यता खोज्‍ने गर्दैनन्। मैले धेरै अगुवा र कामदारहरूसँग अन्तरक्रिया गरेको छु, र म बारम्बार तिनीहरूलाई भेट्छु। जब हामी भेला हुन्छौँ, तब म तिनीहरूलाई सोध्छु, “के तिमीहरूसँग कुनै समस्याहरू छन्? के तिमीहरूले काममा रहेका समस्याहरू अभिलेख गरेका छौ? के तिमीहरूले आफै समाधान गर्न नसक्‍ने कुनै समस्याहरू छन्?” मैले सोधिसकेपछि, तिनीहरू ट्वाल्ल पर्छन्, र तिनीहरूले हृदयमा शङ्का गर्छन्: “हामी अगुवा हौँ; के हामीसँग कुनै समस्या हुन सक्छ? यदि हामीसँग समस्या छ भने, के मण्डलीको काम धेरै पहिले नै ठप्‍प भएको हुन्थेन र? यो कस्तो प्रश्‍न हो? हामी प्रवचनहरू सुन्छौँ र सङ्गति गर्छौँ, र परमेश्‍वरका वचनहरू हातमा बोक्छौँ। मण्डलीमा अगुवाइ गर्ने हामी धेरै छौँ, तैपनि कसरी तपाईँ अझै चिन्ता गर्न सक्नुहुन्छ? यो प्रश्‍न गरेर तपाईँले हामीलाई स्पष्ट रूपमै कम आँकिरहनुभएको छ। हामीसँग कसरी समस्याहरू हुन सक्छन्? यदि हामीसँग समस्याहरू हुन्थे भने, हामीहरू अगुवा नै हुन्थेनौँ। तपाईँको प्रश्‍न निकै अपरिपक्व छ!” हरेक पटक जब म तिनीहरूलाई कुनै समस्या छ कि छैन भनेर सोध्छु, तब तिनीहरू यस्तै स्थितिमा हुन्छन्—तिनीहरूको मुहारमा भावशून्यता र मूर्खता झल्किन्थ्यो। मण्डलीको कामका विभिन्‍न भागहरूमा धेरै समस्याहरू हुन्छन्, तर यी मानिसहरूले ती समस्या देख्‍न वा पत्ता लगाउन सक्दैनन्। तिनीहरूले व्यक्तिगत जीवन प्रवेशसँग सम्बन्धित सवालहरू, वा काममा रहेका सत्यता सिद्धान्तहरूसँग सम्बन्धित सवालहरू उठाउन सक्दैनन्। तिनीहरूले यी सवालहरू उठाउन नसक्‍ने हुनाले, म तिनीहरूलाई सोध्छु, “परमेश्‍वरका वचनहरू अनुवाद गर्ने काम कसरी अघि बढिरहेको छ? अहिले कति भाषामा अनुवाद गरिनुपर्छ, तँलाई थाहा छ? सुरुमा कुनकुन भाषाहरूमा अनुवाद गरिनुपर्छ, र कुनकुन भाषाहरूमा पछि गरिनुपर्छ? निश्‍चित भाषाहरूका लागि परमेश्‍वरका वचनहरूका कति प्रतिहरू छापिनुपर्छ?” तिनीहरूले जवाफ दिन्छन्, “अँ, ती वचनहरू अनुवाद भइरहेका छन्।” म तिनीहरूलाई सोध्छु, “अनुवादमा कति हदसम्‍म प्रगति भएको छ? के कुनै समस्याहरू छन्?” तिनीहरूले जवाफ दिन्छन्, “मलाई थाहा छैन; मैले सोध्नुपर्छ।” मैले तिनीहरूलाई यी कुराहरूबारे सोध्नुपर्छ, तर तिनीहरूलाई अझै पनि उत्तरहरू थाहा छैन। त्यसोभए तिनीहरूले यति समयदेखि के काम गरिरहेका हुन्छन्? म तिनीहरूलाई सोध्छु, “के तैँले पछिल्लो पटक दाजुभाइ-दिदीबहिनीहरूले सोधेका समस्याहरू समाधान गरिस्?” तिनीहरूले जवाफ दिन्छन्, “मैले तिनीहरूसँग भेला आयोजना गरेँ—एउटा दिनभरिको भेला।” म तिनीहरूलाई सोध्छु, “भेलापछि समस्याहरू समाधान भए?” तिनीहरूले जवाफ दिन्छन्, “के तपाईँले अझै पनि समस्याहरू छन् भने, हामीले अर्को भेला गर्नुपर्छ भनेर भन्‍नुभएको हो?” म भन्छु, “मैले तैँले भेला आयोजना गरिस् कि गरिनस् भनेर सोधेको होइन। मैले त पेशागत समस्याहरू समाधान भएका छन् कि छैनन् भनेर सोधिरहेको छु। के यी मानिसहरूले सिद्धान्तहरू बुझेका छन्? के तिनीहरूले कर्तव्य निर्वाह गर्दा कुनै सिद्धान्तहरू उल्लङ्घन गरेका छन्? के तैँले कुनै समस्याहरू पत्ता लगाएको छस्?” तिनीहरूले जबाफ दिन्छन्, “ए, समस्याहरू? मैले ती समाधान गरेँ। मैले दाजुभाइ-दिदीबहिनीहरूका लागि भेला आयोजना गरेँ।” के यो कुराकानी जारी रहन सक्छ? (अहँ, सक्दैन।) के यो कुराकानी सुन्दा तिमीहरूलाई रिस उठ्दैन? (उठ्छ।) यी अगुवाहरू कस्ता छन्? के तिनीहरू छद्म-आत्मिक मूर्खहरू मात्रै होइनन् र? तिनीहरूमा अगुवा र कामदारहरूको क्षमता हुँदैन; तिनीहरू अन्धा हुन्छन्, तिनीहरूले काम कसरी गर्ने भन्‍ने कुरा बुझ्दैनन्, र तिनीहरूले हरेक प्रश्‍नको जवाफ “मलाई थाहा छैन” भनेर दिन्छन्, र जब तैँले तिनीहरूलाई प्रश्‍नहरू सोधिरहन्छस्, तब तिनीहरूले भन्छन्, “जे भए नि मैले भेला आयोजना गरेँ; यो कुरा छोड्नुहोस्!” के यी अगुवाहरूले वास्तविक काम गरेका हुन्छन्? के तिनीहरू मानकअनुरूपका अगुवाहरू हुन्? (होइनन्।) तिनीहरू झूटा अगुवाहरू हुन्। के तिमीहरूलाई यस्ता अगुवाहरू मन पर्छ? यदि तिमीहरूले त्यस्ता अगुवाहरू भेट्यौ भने, तिमीहरूले के गर्नुपर्छ? कति अगुवाहरूले दाजुभाइ-दिदीबहिनीहरूलाई भेट्दा यसो भन्छन्, “आज तपाईँहरूसँग जे-जस्ता समस्या भए नि सुरुमा कर्तव्य कसरी राम्ररी निर्वाह गर्ने भन्‍नेबारे सङ्गति गरौँ।” त्यसपछि कति मानिसहरूले भन्छन्, “हामीले आफ्नो कर्तव्यमा पेशागत विधिहरूको समस्या सामना गरेका छौँ: के हामीले गैरविश्‍वासीहरूमाझ लोकप्रिय रहेका व्यावसायिक विधिहरू प्रयोग गर्नुपर्छ?” के यो अगुवाहरूले समाधान गर्नुपर्ने समस्या होइन र? यदि कति समस्याहरू दाजुभाइ-दिदीबहिनीहरूमाझ सङ्गति गरेर हल गर्न सकिँदैन भने, ती समस्याहरू हल गर्न अगुवाहरूले हस्तक्षेप गर्नुपर्छ—यो अगुवाहरूको जिम्मेवारीसित जोडिएको हुन्छ। झूटा अगुवाहरूले यी समस्याहरू सामना गर्दा के गर्छन्? तिनीहरूले भन्छन्, “यो पेशागत समस्या हो; यो तिमीहरूको समस्या हो, मसँग यसको के सम्बन्ध छ र? यो विषयमा आफै सङ्गति गर, तर सुरुमा म तिमीहरूका लागि भेला आयोजना गर्नेछु। आजको भेलामा, हामी सामञ्जस्यपूर्ण सहकार्यबारे सङ्गति गर्नेछौँ। तिमीहरूले भर्खरै सोधेको प्रश्‍न सामञ्जस्यपूर्ण सहकार्यसँग सम्बन्धित छ। तिमीहरूले मिलेर यी कुराहरूबारे छलफल र सङ्गति गर्न, र थप अनुसन्धान गर्न सक्‍नुपर्छ; कोही पनि आत्मधर्मी हुनु हुँदैन, र बहुमतको समर्थन भएको हरकुनै निर्णय हरकसैले स्विकार्नुपर्छ—के यो सामञ्जस्यपूर्ण सहकार्यको सवाल होइन र? सामञ्जस्यपूर्ण सहकार्य कसरी गर्ने, वा समस्याहरू देखा पर्दा कसरी छलफल गर्ने भन्‍ने तिमीहरूलाई थाहा छैन जस्तो छ। तिमीहरू मलाई हरेक समस्याबारे सोधिरहन्छौ। तिमीहरू केका लागि मलाई सोधिरहेका छौ? के मैले यी कुराहरू बुझेको छु? यदि मैले बुझेको भए, के तिमीहरूसँग कुनै काम हुनेथ्यो? तिमीहरू मलाई सबै कुराबारे सोधिरहन्छौ। के यो मैले सम्हाल्नुपर्ने समस्या हो? मेरो जिम्‍मेवारी त सत्यतामा सङ्गति गर्नु मात्र हो; पेशागत समस्याहरू आफै समाधान गर। मलाई ती कुराको के सरोकार? जे भए नि, मैले तिमीहरूलाई सङ्गति गरिसकेको छु र सामञ्जस्यपूर्ण सहकार्य गर्न भनिसकेको छु—यदि तिमीहरूले त्यसो गर्न सक्दैनौ भने, यो कर्तव्य निर्वाह नगर। मैले मेरो सङ्गति सकिसकेको छु; जाओ, आफै समस्या समाधान गर।” के यी अगुवाहरूलाई समस्याहरू कसरी हल गर्ने भन्‍ने थाहा हुन्छ? (अहँ, थाहा हुँदैन।) यो कसरी हल गर्ने भन्‍ने थाहा नभए नि, तिनीहरू आफूलाई अत्यन्तै औचित्यपूर्ण ठान्छन्, र तिनीहरू जिम्मेवारीबाट पन्छिन सिपालु हुन्छन्। बाहिरबाट हेर्दा, तिनीहरूले आफ्नो काम गरिसकेका हुन्छन्, तिनीहरू निरीक्षण गर्न कार्यस्थल पुगेका हुन्छन्, र तिनीहरू सुस्त भइरहेका हुँदैनन्। तर, तिनीहरूले वास्तविक काम गर्न वा वास्तविक समस्याहरू हल गर्न सक्दैनन्, जसको अर्थ तिनीहरू झूटा अगुवाहरू हुन् भन्‍ने हुन्छ। के तिमीहरूले यस्ता झूटा अगुवाहरू खुट्ट्याउन सक्छौ? तिनीहरूले कुनै पनि समस्या सामना गर्दा उपयुक्त सत्यताहरू सङ्गति गर्न सक्दैनन्: तिनीहरूले केही खोक्रा धर्मसिद्धान्त र वादहरू मात्रै बोल्छन्, जसलाई तिनीहरूले निकै उच्च र गहन सुनिने गरी बोल्छन्, र मानिसहरूले ती सुनेपछि, तिनीहरूले सत्यता बुझ्नु त कता हो कता, बरु उल्टै तिनीहरू अन्योलग्रस्त र दिग्भ्रमित पनि हुन्छन्। झूटा अगुवाहरूले गर्ने काम यही हो।

हरेक कर्तव्य उचित तरिकाले निर्वाह गर्नका निम्ति बुझ्नुपर्ने सत्यता सिद्धान्तहरूमा सङ्गति गर्ने काममा, झूटा अगुवाहरू पूर्ण रूपमा प्रकाश हुन्छन्। तिनीहरूले सत्यता सिद्धान्तहरूमा सङ्गति गर्न, वा मानिसहरूलाई कर्तव्य निर्वाह गर्दा सत्यता सिद्धान्तहरू पालना र अभ्यास गर्न अगुवाइ गर्न, वा तिनीहरूलाई सत्यता वास्तविकता बुझ्न र त्यसमा प्रवेश गर्न अगुवाइ गर्न सक्दैनन्—तिनीहरूले अगुवाहरूद्वारा पूरा गरिनुपर्ने जिम्मेवारी पूरा गर्न सक्दैनन्। यति मात्र होइन, तिनीहरूले फरकफरक कामका सुपरिवेक्षकहरू र विभिन्‍न महत्त्वपूर्ण कामका लागि जिम्मेवार व्यक्तिहरूका परिस्थितिहरूबारे पनि सुसूचित रहन सक्दैनन्, र तिनीहरूले यसबारे केही बुझे नि, त्यो सही हुँदैन। यसले विभिन्‍न काममा चरम बाधा र हानि ल्याउँछ। अगुवा र कामदारहरूको चौथो जिम्मेवारीअन्तर्गत आज हामीले खुलासा गर्न लागेका झूटा अगुवाहरूका विभिन्‍न प्रकटीकरणहरू यिनै हुन्।

विषयवस्तु चार: विविध कामका सुपरिवेक्षकहरू र विविध महत्त्वपूर्ण कामका लागि जिम्मेवार कर्मचारीहरूका परिस्थितिहरूका बारेमा सुसूचित रहने, र आवश्यकताअनुसार तिनीहरूलाई तोकिएका कर्तव्यहरूलाई तुरुन्तै समायोजन गर्ने वा तिनीहरूलाई बर्खास्त गर्ने, ताकि अनुपयुक्त मानिसहरूलाई प्रयोग गर्दा हुने क्षति रोक्‍न वा घटाउन सकियोस्, र कामको कार्यकौशलता र सहज प्रगतिको प्रत्याभूति दिन सकियोस्

अगुवा र कामदारहरूले विभिन्न कामका सुपरिवेक्षकहरूका परिस्थितिहरू बुझ्नैपर्छ

अगुवा र कामदारहरूको चौथो जिम्मेवारी के हो? (“विविध कामका सुपरिवेक्षकहरू र विविध महत्त्वपूर्ण कामका लागि जिम्मेवार कर्मचारीहरूका परिस्थितिहरूका बारेमा सुसूचित रहने, र आवश्यकताअनुसार तिनीहरूलाई तोकिएका कर्तव्यहरूलाई तुरुन्तै समायोजन गर्ने वा तिनीहरूलाई बर्खास्त गर्ने, ताकि अनुपयुक्त मानिसहरूलाई प्रयोग गर्दा हुने क्षति रोक्‍न वा घटाउन सकियोस्, र कामको कार्यकौशलता र सहज प्रगतिको प्रत्याभूति दिन सकियोस्।”) ठीक भन्यौ, काम गर्दा अगुवा र कामदारहरूले पूरा गर्न सक्‍नुपर्ने न्यूनतम मापदण्ड यही हो। के यो चौथो बुँदासँग सम्बन्धित अगुवा र कामदारहरूका मुख्य जिम्मेवारीहरूबारे तिमीहरू सबै स्पष्ट छौ? अगुवा र कामदारहरूमा विभिन्‍न कामका सुपरिवेक्षकहरू र विभिन्‍न महत्त्वपूर्ण कामका लागि जिम्मेवार कर्मचारीहरूबारे प्रस्ट बुझाइ हुनैपर्छ। विभिन्‍न कामका सुपरिवेक्षकहरू र विभिन्‍न महत्त्वपूर्ण कामका लागि जिम्मेवार कर्मचारीहरूका परिस्थितिहरू बुझ्नु अगुवा र कामदारहरूका जिम्मेवारीहरूको दायराभित्रै पर्छ। त्यसोभए, यी कर्मचारीहरू को हुन्? मूलतः तिनीहरू मण्डली अगुवाहरू हुन्, त्यसपछि टोली सुपरिवेक्षकहरू र विभिन्‍न समूहका अगुवाहरू हुन्। के विभिन्‍न कामका सुपरिवेक्षकहरू र विभिन्‍न महत्त्वपूर्ण कामका लागि जिम्मेवार कर्मचारीहरूमा सत्यता वास्तविकता छ कि छैन, तिनीहरू आफ्ना क्रियाकलापहरूमा सिद्धान्तनिष्ठ छन् कि छैनन्, र तिनीहरूले मण्डलीको काम राम्रोसँग गर्न सक्छन् कि सक्दैनन् भन्‍नेजस्ता परिस्थितिहरू बुझ्नु र बोध गर्नु अत्यावश्यक र अत्यन्तै महत्त्वपूर्ण छैन र? यदि अगुवा र कामदारहरूले फरक कामका मुख्य सुपरिवेक्षकहरूका परिस्थितिहरू राम्ररी बुझ्छन्, कर्मचारीहरूको उचित समायोजन गर्छन् भने, त्यो तिनीहरूले प्रत्येक काम उचित जाँच गरे जस्तै हो, र यो तिनीहरूले आफ्ना जिम्मेवारी र कर्तव्यहरू पूरा गर्नुसरह हो। यदि यी कर्मचारीहरूको सही समायोजन गरिएन र समस्या आयो भने, मण्डलीको काममा ठूलो असर पर्नेछ। यदि यी कर्मचारीहरू राम्रो मानवता भएका, परमेश्‍वरमाथिको आफ्नो आस्थामा जग भएका, जिम्मेवार भएर मामलाहरू सम्हाल्ने स्वभावका, र समस्याहरू समाधान गर्नका लागि सत्यता खोज्न सक्षम छन् भने, तिनीहरूलाई कामको प्रभारी बनाउँदा धेरै समस्याबाट बचिनेछ, र सबैभन्दा महत्त्वपूर्ण कुरा त, त्यसले कामलाई सहज रूपमा अघि बढ्न दिनेछ। तर यदि विभिन्‍न टोलीका सुपरिवेक्षकहरू भरपर्दा छैनन्, कमजोर मानवता भएका छन्, कपटी छन्, र सत्यता अभ्यास गर्दैनन्, र त्यसको साथै, तिनीहरूले केही अवरोध र बाधाहरू निम्त्याउने सम्भावना हुन्छ भने, यसले तिनीहरूले जिम्मेवारी लिएको काममा र तिनीहरूले अगुवाइ गर्ने दाजुभाइ-दिदीबहिनीहरूको जीवन प्रवेशमा असर गर्नेछ। त्यो प्रभाव अवश्यै ठूलो वा सानो हुन सक्छ। यदि सुपरिवेक्षकहरू केवल आफ्ना कर्तव्यहरूलाई उपेक्षा गर्छन् र आफूले गर्नुपर्ने काममा ध्यान दिँदैनन् भने, यसले सम्भवतः काममा केही ढिलाइ मात्र निम्त्याउनेछ; कार्यप्रगति अलि सुस्त हुनेछ, र काम अलि कम कुशल हुनेछ। तर, यदि तिनीहरू ख्रीष्टविरोधीहरू हुन् भने, समस्या गम्भीर हुनेछ: यो काम अलि बढी अकुशल वा अप्रभावकारी हुने समस्याको कुरा मात्र हुनेछैन—तिनीहरूले आफू जिम्मेवार रहेको मण्डलीको काममा बाधा र क्षति पुर्‍याउनेछन्, जसले गम्भीर हानि गर्नेछ। त्यसकारण, विभिन्‍न कामका सुपरिवेक्षकहरू र विभिन्‍न महत्त्वपूर्ण कामका लागि जिम्मेवार कर्मचारीहरूका परिस्थितिहरूबारे सुसूचित रहनु, र कसैले वास्तविक काम नगरेको थाहा पाएपछि समयमै समायोजन वा बर्खास्त गर्नु अगुवा र कामदारहरूले टार्न मिल्ने दायित्व होइन—यो अत्यन्तै गम्भीर र महत्त्वपूर्ण काम हो। यदि अगुवा र कामदारहरूले तत्कालै विभिन्‍न कामका सुपरिवेक्षकहरू र विभिन्‍न महत्त्वपूर्ण कामका लागि जिम्मेवार कर्मचारीहरूको चरित्र, अनि सत्यता र आफ्ना कर्तव्यहरूप्रति तिनीहरूको मनोवृत्ति, साथै प्रत्येक अवधि र चरणमा तिनीहरूका स्थिति र कार्यप्रदर्शनबारे थाहा पाउन सक्छन्, र तत्कालै ती मानिसहरूलाई परिस्थितिअनुसार समायोजन गर्न र सम्हाल्न सक्छन् भने, काम सहज रूपमा अघि बढ्न सक्छ। त्यसविपरीत, यदि ती मानिसहरूले खराब कामकुरा गर्दै भाँडभैलो गर्छन् र मण्डलीमा वास्तविक काम गर्दैनन्, अनि अगुवा र कामदारहरूले तत्कालै यो कुरा पहिचान गर्न र समयमै समायोजन गर्न सक्दैनन्, बरु मण्डलीको काममा ठूलो नोक्सान पुर्‍याउनेगरी सबै प्रकारका समस्याहरू आइपरेपछि मात्र तिनलाई लापरबाहीपूर्वक सम्हाल्ने, काममा समायोजन गर्ने, र परिस्थितिलाई सच्याउने र जोगाउने प्रयास गर्छन् भने, ती अगुवा र कामदारहरू फोहोरको डङ्गुर हुन्। तिनीहरू बरखास्त गरिनैपर्ने र हटाइनैपर्ने असली झूटा अगुवाहरू हुन्।

भर्खरै, हामीले विविध कामका सुपरिवेक्षकहरूको वास्तविक स्थिति र तिनीहरूको कामको प्रभावकारिता बुझ्नु र जान्‍नुको महत्त्वबारे फराकिलो रूपले सङ्गति गर्‍यौँ, र अगुवा र कामदारहरूले आफ्नो जिम्मेवारी पूरा गरेका छन् कि छैनन् भनेर मूल्याङ्कन गर्न यी वास्तविक अवस्थाहरू प्रयोग गर्‍यौँ, र तिनीहरूले प्रदर्शन गर्ने कुन-कुन प्रकटीकरणले तिनीहरू झूटा अगुवाहरू हुन् भनेर प्रमाणित गर्छन् भनेर खुलासा गर्‍यौँ, र यसमार्फत झूटा अगुवाहरूको सार चिरफार गर्‍यौँ। जब मण्डलीको काममा गम्भीर समस्याहरू देखा पर्छन्, तब झूटा अगुवाहरूले आफ्नो जिम्मेवारी पूरा गर्न सक्दैनन्। तिनीहरूले यी समस्याहरू तुरुन्तै पत्ता लगाउन पनि सक्दैनन्, तिनलाई समयमै सम्हाल्न र समाधान गर्न सक्नु त परको कुरा हो। यसले गर्दा समस्याहरू लामो समयसम्म रहिरहन्छन्, र पछि गएर यसबाट मण्डलीको काममा ढिलाइ र हानि हुन्छ, र यसले मण्डलीको काम ठप्‍प वा अस्तव्यस्त पार्नसमेत सक्छ। यस्तो भइसकेपछि मात्रै झूटा अगुवाहरू मन नलागीनलागी मण्डलीको कामको अवलोकन गर्न जान्छन्, तैपनि तिनीहरूले अझै पनि समस्याहरू समाधान गर्नको लागि सम्बन्धित वा उचित समाधानहरू पहिचान गर्न सक्दैनन्, र अन्ततः तिनीहरूले ती समाधान नभएको अवस्थामै छोड्छन्। झूटा अगुवाहरूको प्राथमिक प्रकटीकरण यही हो।

विभिन्न कामका सुपरिवेक्षकहरू चयन गर्नका लागि मानकहरू

के धेरैजसो मानिसहरू विभिन्न कामका सुपरिवेक्षकहरू र विविध महत्त्वपूर्ण कामका लागि जिम्मेवार कर्मचारीहरू छनौट गर्ने मानकहरूबारे धेरथोर स्पष्ट हुन्छन्? उदाहरणका लागि, कलासम्बन्धी कामको सुपरिवेक्षकमा मुख्य रूपमा के कुरा हुनुपर्छ? (तिनीहरूमा यो विधाको व्यावसायिक सीप हुनुपर्छ र तिनीहरूले कामको बोझ लिन सक्‍नुपर्छ।) व्यावसायिक सीप हुनु एउटा सिद्धान्त हो। त्यसोभए, यी व्यावसायिक सीपहरूले ठ्याक्‍कै के जनाउँछन्? यसलाई व्याख्या गरौँ। यदि कसैलाई चित्रकला मन पर्छ र उसलाई कला बनाउनमा रुचि छ, तर त्यो उसको पेसा होइन, उसमा यो विधाको ज्ञान छैन, र उसलाई यो कुरा मन मात्रै परेको हो भने, के त्यस्तो व्यक्तिलाई कला समूहको सुपरिवेक्षकका रूपमा छनौट गर्नु उचित हुन्छ? (अहँ, हुँदैन।) कतिले भन्छन्, “यदि तिनीहरूलाई कला बनाउन मन पर्छ भने, तिनीहरूले काम गर्न र बिस्तारै यसबारे सिक्न सक्छन्।” के यो अभिव्यक्ति सही छ? (छैन।) यसमा एउटा अपवाद छ, जसमा कला समूहका अरू सबै जना पनि उक्त पेशाबारे अपरिचित हुन्छन्, र यो व्यक्तिले अरूले भन्दा अलिक बढी जानेको हुन्छ र छिटो सिक्छ। के उसलाई छनौट गर्नु तुलनात्मक रूपमा उचित हुन्छ? (हो।) यो परिदृश्यबाहेक, मानौँ कला सिर्जनामा संलग्‍न सबै मानिसहरूमध्ये यो व्यक्तिले मात्रै उक्त पेसा जानेको छैन, तर उसले सत्यता बुझ्ने र उसलाई कला बनाउन मनपर्ने हुनाले उसलाई छनौट गरिन्छ भने—के त्यो उचित हो? (अहँ, होइन।) यो किन उचित होइन? किनभने ऊ पहिलो वा एक मात्र विकल्प होइन। त्यसोभए यस्तो सुपरिवेक्षक कसरी छनौट गरिनुपर्छ? यो पेसामा सबैभन्दा दक्ष र अनुभवी मानिसहरूमध्येबाट सुपरिवेक्षक छनौट गरिनुपर्छ; अर्थात्, ऊ दक्ष हुनुपर्छ, र उसमा व्यावसायिक सीप र कार्य सामर्थ्य दुवै हुनुपर्छ—कुनै विशेषज्ञता नभएको व्यक्ति छनौट नगर। यो एउटा पक्ष हो। यसका साथै, ऊ बोझ लिने, आत्मिक बुझाइ भएको, र सत्यता बुझ्न सक्ने हुनैपर्छ। ऊसँग कम्तीमा परमेश्‍वरमाथिको आस्थाको जग पनि हुनैपर्छ। यसका मुख्य सिद्धान्तहरू यी हुन्: पहिलो, ऊसँग कार्य सामर्थ्य हुनैपर्छ; दोस्रो, उसले उक्त पेसा बुझेको हुनैपर्छ; अनि तेस्रो, ऊसँग आत्मिक बुझाइ हुनैपर्छ र उसले सत्यता बुझ्न सक्‍नैपर्छ। विभिन्न कामका सुपरिवेक्षकहरू छनौट गर्न यी तीन मापदण्डहरू प्रयोग गर।

विभिन्न कामका सुपरिवेक्षकहरूका सम्बन्धमा झुटा अगुवाहरूका प्रकटीकरणहरू

विभिन्‍न विशिष्ट कामहरूका लागि सुपरिवेक्षकहरू छनौट गरेपछि, अगुवा र कामदारहरू केही नगरी पन्छिएर बस्‍नु हुँदैन; तिनीहरूले आफूले छनौट गरेका यी सुपरिवेक्षकहरूले साँच्‍चै नै कामको बोझ लिन सक्छन् कि सक्दैनन् र त्यसलाई सही मार्गमा अघि बढाउन सक्छन् कि सक्दैनन् भनेर हेर्न ती व्यक्तिहरूलाई केही समयसम्म तालिम दिँदै संवर्धन पनि गर्नुपर्छ। त्यो नै जिम्मेवारी पूरा गर्नु हो। मानौँ, छनौटको बेला, तैँले तेरा उम्मेदवारहरूले आफ्नो पेसा बुझेका छन्, तिनीहरूसँग कार्य सामर्थ्य छ, तिनीहरूले अलिकति बोझ बोक्छन्, र तिनीहरूसँग आत्मिक बुझाइ छ र सत्यता बुझ्ने क्षमता छ भन्‍ने देखिस्, र तैँले तिनीहरू यी हिसाबमा योग्य भएकाले सबै कुरा ठीकठाक हुनेछ भन्‍ने सोचिस्, र यसो भनिस्, “तिमीहरूले काम गर्न थाले हुन्छ; मैले तिमीहरूलाई सबै सिद्धान्तहरू बताइसकेको छु। अबदेखि, परमेश्‍वरको घरले तिमीहरूलाई जे गर्न लगाउँछ त्यो आफैँ गर।” के यो काम अघि बढाउने स्वीकार्य तरिका हो? तैँले सुपरिवेक्षकहरूको बन्दोबस्त गरिसकेपछि, के यसको अर्थ तैँले त्यसलाई त्यतिकै छोड्न सक्छस् भन्‍ने हो? (अहँ, होइन।) त्यसोभए के गर्नुपर्छ? मानौँ कुनै अगुवाले हप्तामा दुई पटक सुपरिवेक्षकहरूसँग भेला गर्छ, तिनीहरूसँग सत्यता सङ्गति गर्छ, र त्यसबाहेक अरू केही गर्दैन, बरु उसले ती सुपरिवेक्षकहरू सबै सक्रिय, भरपर्दा, र अरूले भनेको कुरा बुझ्न सक्षम छन्, त्यसकारण तिनीहरूले सत्यताअनुसार अभ्यास गर्न सक्छन् भन्‍ने विश्‍वास गर्छ। यो अगुवाले ती सुपरिवेक्षकहरूले ठ्याक्‍कै कसरी आफ्नो काम गर्छन्, तिनीहरूले अरूसँग सामञ्जस्यपूर्ण सहकार्य गर्छन् कि गर्दैनन्, तिनीहरूले यस अवधिमा व्यावसायिक सीपहरू दक्षताका साथ सिकेका छन् कि छैनन्, वा परमेश्‍वरको घरले दिएको काम तिनीहरूले कति पूरा गरेका छन् भन्‍ने कुराको जाँचबुझ वा अनुगमन गर्नुपर्दैन भन्ने सोच्छ। के अगुवा र कामदारले यसरी नै काम सम्हाल्नुपर्ने हो? (अहँ, होइन।) झूटा अगुवाहरूले आफ्नो काम यसरी नै गर्छन्। तिनीहरूले सबै काम एकै पटकमा सधैँका लागि पूरा गर्ने प्रयास गर्छन्, तिनीहरूले सुपरिवेक्षकहरूको बन्दोबस्त गर्छन् र केही सदस्यहरूसहितको टोली बनाउँछन्, र त्यसपछि भन्छन्, “काम सुरु गर। यदि तिमीहरूलाई कुनै उपकरण चाहिन्छ भने, मलाई भन, अनि परमेश्‍वरको घरले तिमीहरूलाई ती कुरा किनिदिनेछ। यदि तिमीहरूलाई दैनिक जीवनमा कुनै कठिनाइहरू वा कुनै समस्या आइपर्‍यो भने, तीबारे निर्धक्‍क भएर बताओ, अनि परमेश्‍वरको घरले सधैँ तिमीहरूका लागि ती समाधान गरिदिनेछ। यदि तिमीहरूसँग कुनै कठिनाइहरू छैनन् भने, आफ्नो काममा ध्यान देओ। बाधा वा अवरोधहरू ननिम्त्याऊ, र ठुल्ठुला विचारहरू नफलाक।” झूटा अगुवाहरूले यी मानिसहरूलाई मिलेर काम गर्ने बन्दोबस्त मिलाउँछन्, र तिनीहरूसँग खानपान, र बस्‍ने ठाउँ छ भने, त्यो नै पर्याप्त हुन्छ, र तिनीहरूलाई कुनै ध्यान दिनुपर्दैन भन्‍ने सोच्छन्। जब माथिले “यस कामका लागि सुपरिवेक्षकहरू छनौट गरिएको कति भयो? काम कसरी अघि बढिरहेको छ?” भनेर सोध्छन्, तब तिनीहरूले जवाफ दिन्छन्, “छ महिना भयो। हामीले तिनीहरूका लागि लगभग १० वटा भेला आयोजना गरेका छौँ, र तिनीहरू प्रसन्न देखिन्छन्, र काम भइरहेको छ।” माथिले “त्यसोभए सुपरिवेक्षकहरूको कार्य सामर्थ्य कस्तो छ त?” भनेर सोध्दा, तिनीहरूले भन्छन्, “ठीकै छ; हामीले तिनीहरूलाई छनौट गर्दा, तिनीहरू नै सबैभन्दा उत्कृष्ट थिए।” माथिले तिनीहरूलाई सोध्छन्, “अहिले तिनीहरूको अवस्था कस्तो छ? के तिनीहरूले वास्तविक काम गर्न सक्छन्?” तिनीहरूले जवाफ दिन्छन्, “मैले तिनीहरूका लागि एउटा भेला आयोजना गरेँ।” माथिले जवाफमा भन्छन्, “मैले तिमीले भेला आयोजना गर्‍यौ कि गरेनौ भनेर सोधेको होइनँ; मैले त तिनीहरूको काम कस्तो चलिरहेको छ भनेर सोधेको हुँ।” तिनीहरूले भन्छन्, “त्यो त ठीकै होला; तिनीहरूका बारेमा कसैले पनि कुनै नराम्रो कुरा रिपोर्ट गरेको छैन।” माथिले प्रतिक्रिया दिन्छन्, “तिनीहरूबारे कसैले पनि नराम्रो कुरा रिपोर्ट नगर्नु मानक होइन। तिमीले तिनीहरूका कार्य सामर्थ्य र व्यावसायिक सीपहरू कस्ता छन् भनेर हेर्नुपर्छ, साथै तिनीहरूसँग आत्मिक बुझाइ छ कि छैन, र तिनीहरूले वास्तविक काम गर्छन् कि गर्दैनन् भनेर हेर्नुपर्छ।” तिनीहरूले जवाफ दिन्छन्, “छनौटको बेला, तिनीहरू ठीकै देखिन्थे। मैले केही समयदेखि यी विवरणबारे सोधपुछ गरेको छैनँ। यदि तपाईँ थाहा पाउन चाहनुहुन्छ भने, म फेरि सोध्छु।” झूटा अगुवाहरूले यसरी नै काम गर्छन्। तिनीहरूले भेलाहरू आयोजना गरिरहन्छन् र आफ्ना मातहतकासँग निरन्तर सङ्गति गर्छन्, तर माथिसँग तिनीहरूले घुमाउरो कुरा गर्छन् र झाराटारुवा प्रतिक्रिया दिन्छन्। तिनीहरूको सबैभन्दा राम्रो झाराटारुवा प्रतिक्रिया “मैले तिनीहरूका लागि भेला आयोजना गरेँ। पछिल्लो पटक, मैले कामबारे धेरै विस्तृत रूपमा सोधेँ” भन्‍ने हुन्छ। तिनीहरूले माथिलाई यसरी नै प्रतिक्रिया दिन्छन्। के यी झूटा अगुवाहरूले वास्तविक काम गरिरहेका हुन्छन्? के तिनीहरूले वास्तविक समस्याहरू पहिचान गरेका हुन्छन्? के तिनीहरूले ती समस्या समाधान गरेका हुन्छन्? सुपरिवेक्षकहरूको बन्दोबस्त गरेपछि, झूटा अगुवाहरू सुपरिवेक्षकहरूले जिम्मेवारी पूरा गर्ने वा बफादार बन्‍ने गरेका छन् कि छैनन्, काम कसरी भइरहेको छ, नतिजाहरू राम्रा छन् कि खराब, दाजुभाइ-दिदीबहिनीहरूले तिनीहरूबारे कसरी रिपोर्ट गरिरहेका छन्, वा उक्त कामका लागि अझै उपयुक्त व्यक्तिहरू छन् कि छैनन् भन्‍नेबारे पूरै अनजान हुन्छन्। तिनीहरू किन यी कुराहरूबारे अनजान हुन्छन्? किनभने तिनीहरूले यो वास्तविक काम गर्दैनन्; तिनीहरूले आफूलाई व्यर्थका कुराहरूमा मात्रै व्यस्त राख्छन्। तिनीहरू यसरी निरन्तर कामको सुपरिवेक्षण र निरीक्षण गर्नु जरुरी छैन, यसो गर्नुको अर्थ तिनीहरूले ती सुपरिवेक्षकहरूलाई भरोसा नगर्नु हो भन्‍ने सोच्छन्। तिनीहरूका मनमा, भेलाहरू आयोजना गर्नु नै आफ्नो जिम्मेवारी पूरा गर्नु र बफादारी प्रदर्शन गर्नु हो। झूटा अगुवाहरूले वास्तविक काम नगर्नुको प्राथमिक प्रकटीकरण यही हो।

अ. वास्तविक काम नगर्ने सुपरिवेक्षकहरूलाई झुटा अगुवाहरूले कस्तो व्यवहार गर्छन्

झूटा अगुवाहरूले मण्डलीका हरप्रकारका कामका सुपरिवेक्षकहरूका विभिन्‍न परिस्थितिहरूप्रति आँखा चिम्लिदिन्छन्; तिनीहरूले यी परिस्थितिहरूबारे बुझ्‍ने, वा तीबारे जाँचबुझ गर्ने, वा तिनलाई सम्हाल्‍ने, वा सुल्झाउने गर्दैनन्। सुपरिवेक्षकहरूका के-कस्ता खास परिस्थितिहरू हुन्छन्? पहिलोचाहिँ के हो भने, सुपरिवेक्षकहरूले बोझ लिँदैनन् र आफूले गर्नुपर्ने उचित काम नगरी वा वास्तविक काम नगरी खानपान, र मनोरन्जनको खोजी मात्र गरिरहन्छन्। के यो गम्भीर समस्या होइन र? (हो।) कति मानिसहरूसँग कार्य सामर्थ्य हुन्छ, तिनीहरूमा पेसागत दक्षता हुन्छ, र तिनीहरू सबैभन्दा उत्कृष्ट हुन्छन्; तिनीहरू बोल्न सिपालु र बुद्धिमानी हुन्छन्, र यदि निर्देशनहरू दोहोर्‍याउन लगाइयो भने तिनीहरूले एउटा शब्द पनि नछुटाई त्यसो गर्न सक्छन्, तिनीहरू त्यति चलाख हुन्छन्; तिनीहरूले सबैबाट निकै राम्रो मूल्याङ्कन पाउँछन्, र तिनीहरू विश्‍वासी बनेको धेरै भएको हुन्छ। फलस्वरूप, तिनीहरूलाई सुपरिवेक्षकका रूपमा छनौट गरिन्छ। तर, यी मानिसहरू व्यावहारिक छन् कि छैनन्, तिनीहरूले मूल्य चुकाउन सक्छन् कि सक्दैनन्, र वास्तविक काम गर्न सक्छन् कि सक्दैनन् भन्‍ने कुरा कसैलाई थाहा हुँदैन। मानिसहरूले तिनीहरूलाई छनौट गरेका हुनाले, सुरुमा संवर्धन गर्न र परीक्षणका आधारमा प्रयोग गर्नका लागि तिनीहरूलाई बढुवा गरिन्छ। तर, केही समय काम गरेपछि, तिनीहरू व्यावसायिक सीप र अनुभवका बाबजुद घिचुवा र अल्छी छन्, र मूल्य चुकाउन अनिच्छुक छन् भन्‍ने कुरा पत्ता लाग्छ। अलिक थकाइलाग्दो हुनेबित्तिकै तिनीहरूले काम गर्न छोड्छन्, र समस्या वा कठिनाइमा परेर तिनीहरूको मार्गदर्शन आवश्यक परेको कसैलाई तिनीहरूले ध्यान दिन चाहँदैनन्। बिहान, आँखा खोल्नेबित्तिकै, तिनीहरूले सोच्छन्, “आज मैले के खाने होला? भान्सामा झोलदार सुँगुरको मासु नपकाएको धेरै दिन भयो।” प्रायजसो तिनीहरू अरूलाई सधैँ यसो भन्छन्, “मेरो गृहनगरतिर पाइने खाजा निकै स्वादिष्ट हुन्छ; हामी हरेक चाडपर्वमा बाहिर गएर खान्थ्यौँ। म स्कूल पढ्दा, शनिबार निद्रा पुगुञ्जेल सुत्थेँ, र त्यसपछि अनुहार नधोई वा कपाल नकोरी खाना खान जान्थेँ। दिउँसो, म पाइजामा लगाएर घरभित्रै भिडियो गेम खेलेर बस्थेँ, कहिलेकाहीँ त भोलिपल्ट बिहान ५ बजेसम्म खेल्थेँ। अहिले त, परमेश्‍वरको घरको कामले मलाई यो हालतमा पुर्‍याएको छ, र सुपरिवेक्षकका रूपमा, मैले निश्‍चित कामकुरा गर्नुपर्छ। तिमीहरू सबैलाई कति आनन्द छ, हेर त; तिमीहरूले यो मूल्य चुकाउनुपर्दैन। सुपरिवेक्षकका रूपमा, मैले त कठिनाइ सहन सक्‍नुपर्छ।” तिनीहरूले यसो भन्छन्, तर के तिनीहरूले देहविरुद्ध विद्रोह गर्छन्? के तिनीहरूले मूल्य चुकाउँछन्? तिनीहरू गुनासोले भरिएका हुन्छन्, र कुनै पनि वास्तविक काम गर्न इच्छुक हुँदैनन्। तिनीहरू धकेलिँदा मात्रै हिँड्छन्, र सुपरिवेक्षणविना, तिनीहरूले झाराटारुवा व्यवहार गर्छन्। कर्तव्य निर्वाह गर्दा, तिनीहरू आरामदायी र अनुशासनहीन हुन्छन्, तिनीहरू प्रायजसो धूर्त र काम छल्ने गर्छन्, र तिनीहरू अलिकति पनि जिम्मेवार हुँदैनन्। तिनीहरू आफूले देखेका व्यावसायिक समस्याहरू पनि अरूका लागि समाधान गरिदिँदैनन्, र अरू सबैले तिनीहरूले जस्तै झाराटारुवा व्यवहार गर्दा तिनीहरू खुसी हुन्छन्। तिनीहरू कामलाई कसैले पनि गम्भीरतापूर्वक लियोस् भन्‍ने चाहँदैनन्। कति सुपरिवेक्षकहरू त आफ्नो हातका कामहरूलाई यत्तिकै झाराटारुवा तरिकाले सक्‍काइहाल्छन्, त्यसपछि लगातार धेरै टेलीनाटकहरू हेरिरहन्छन्। तिनीहरूले लगातार टेलीनाटकहरू हेर्नुको कारण के हो? “मैले मेरा कामहरू पूरा गरिसकेको छु; मैले परमेश्‍वरको घरमा सित्तैँमा खाइरहेको छैनँ। म त मनलाई बहलाउन मात्रै बसिरहेको छु। नत्र, म अत्यन्तै थकित हुनेछु, र मेरो कामको प्रभावकारितामा असर पर्नेछ। मेरो कामको प्रभावकारिता सुधार्न मलाई केही समय मन बहलाउन देऊ।” तिनीहरू राती २-३ बजेसम्म टेलीनाटकहरू हेरिरहन्छन्। भोलिपल्ट बिहान ८ बजे सबैले बिहानको खाजा खाइसकेर कर्तव्य निर्वाह गर्न थाल्दा पनि यी सुपरिवेक्षकहरू अझै सुतिरहेका हुन्छन्, र घाम माथि पुग्दा पनि तिनीहरू ओछ्यानबाट निस्कँदैनन्। पछि, तिनीहरू मन नलागीनलागी उठ्छन्, आफ्नो अल्छी शरीरलाई घिसार्दै, जिउ तन्काउँदै र हाइ काढ्दै, अनि अरू सबैले काम थालिसकेको देखेर तिनीहरू आफ्नो अल्छीपन अरूले देख्लान् भनेर डराउँछन्, र बहानाहरू खोज्न थाल्छन्, “म हिजो राती धेरै अबेरमा सुतेँ, काम धेरै थियो, कामको बोझ अत्यन्तै भारी थियो। म अलिक थकित छु। मैले हिजो राती एउटा काममा समस्या भएको सपना पनि देखेँ। आज बिहान बिउँझँदा, मेरो हात कम्प्युटरमा टाइप गर्ने मुद्रामा थियो। मेरो दिमाग साँच्‍चै धूमिल छ, र आज दिउँसो म सुत्नुपर्छ।” तिनीहरू यति ढिलो उठ्छन् र दिउँसो पनि सुत्नुपर्छ—के तिनीहरू सुँगुर त बनेका छैनन्? तिनीहरूले स्पष्ट रूपमै काम छल्‍ने गरिरहेका थिए, तैपनि तिनीहरू आफूलाई सही साबित गर्न र आफ्नो बचाउ गर्न बहाना बनाउँछन्, र आफूले राती अबेरसम्म कर्तव्य निर्वाह गरेका कारण आफू थकित भएको दाबी गर्छन्। तिनीहरू स्पष्ट रूपमै लगातार टेलीनाटकहरू हेरिरहेका, देहगत ऐसआराममा लिप्त भइरहेका, र अल्छी तथा भ्रमित अवस्थामा जिइरहेका थिए, तैपनि अन्त्यमा तिनीहरूले अरूलाई छल्न राम्रो बहानासमेत भेट्टाउँछन्। के यो आफ्नो उचित काममा ध्यान नदिनु होइन र? (हजुर, हो।) यस्ता मानिसहरूमा कार्य सामर्थ्य र व्यावसायिक सीप होला, तर के तिनीहरू मानकअनुरूपका सुपरिवेक्षक हुन् त? स्पष्ट रूपमै होइनन्। तिनीहरू सुपरिवेक्षक बन्न सुहाउँदैन किनभने तिनीहरू अत्यन्तै अल्छी छन्, तिनीहरू देहगत ऐसआराममा लिप्त हुन्छन्, तिनीहरू खाना, निद्रा, र मनोरञ्जनको लोभ गर्छन्, र तिनीहरूले सुपरिवेक्षकका जिम्मेवारीहरू लिन वा पूरा गर्न सक्दैनन्।

कति महिलाहरूले प्राय अनलाइनमा लुगा, जुत्ता, सौन्दर्य सामग्री, र खानेकुरा हेर्छन्, र त्यो काम सकेपछि, एकोहोरो रूपमा टेलीनाटकहरू हेर्न थाल्छन्। मानिसहरूले भन्छन्, “तपाईँ आफ्नो काम सक्दै नसकी किन टेलीनाटकहरू हेरेर बस्‍नुहुन्छ? साथै, अरू मानिसहरूसँग अझै पनि धेरै समस्याहरू छन्। सुपरिवेक्षकको रूपमा, तपाईँले तिनीहरूलाई मार्गदर्शन गर्नुपर्छ। तपाईँले किन आफ्नो जिम्मेवारी पूरा गरिरहनुभएको छैन?” ती महिलाहरूले भन्छन्, “विभिन्‍न टेलीनाटकहरू हेर्नु पनि मेरो कामको भाग नै हो। परमेश्‍वरको घरका भिडियो र चलचित्रहरू विकास गर्नुपर्छ, र मैले यी टेलीनाटकहरूबाट प्रेरणा प्राप्त गर्नुपर्छ!” के त्यो छली कुरा होइन र? यदि तिनीहरू यो पेसामा संलग्‍न छन् भने, कहिलेकाहीँ प्रेरणाको लागि टेलीनाटकहरू हेर्नु स्वीकार्य नै हुन्छ, तर के प्रेरणा प्राप्त गर्नको लागि दिन रात हेर्ने त? के त्यो छली कुरा होइन र? (हजुर, हो।) त्यहाँ के भइरहेको छ भन्‍ने कुरा सबैलाई थाहा हुन्छ, त्यसैले त्यस्ता कुराहरू बोलेर, ती महिलाहरूले आफ्नो गरिमा र निष्ठा बेचिरहेका हुन्छन्। कति मानिसहरूसँग पहिले नै भिडियो गेम खेल्ने बानी हुन्छ, र त्यो तिनीहरूको जीवनको नियमित कुरा बनेको हुन्छ। तर सुपरिवेक्षकको रूपमा छनौट भएपछि, के तिनीहरूले ती खराब बानीबेहोरा र दुर्गुणहरू परिवर्तन गर्नुपर्दैन र? (पर्छ।) यदि तैँले तीविरुद्ध विद्रोह गर्न सक्दैनस् भने, तँलाई सुपरिवेक्षकको रूपमा छनौट गर्दा, तैँले यसो भन्‍नुपर्छ, “म यो काम आफ्नो काँधमा हाल्न सक्दिनँ। म भिडियो गेम खेल्ने लतमा परेको छु। जब म गेम खेल्छु, तब म सबै कुरा बिर्सिन्छु, र कसैले नि मलाई हस्तक्षेप वा प्रभावित गर्न सक्दैन। यदि तिमीहरूले मलाई छनौट गर्‍यौ भने, यसले अवश्य नै काममा ढिलाइ गराउनेछ। त्यसैले तुरुन्तै कदम चाल्‍नुहोस् र मलाई सुपरिवेक्षक बन्‍न नदिनुहोस्।” यदि ती मानिसहरूले अग्रिम रूपमा यस्तो घोषणा गर्दैनन् र छनौट हुँदा हैसियतलाई प्रिय ठान्दै खुशी र गौरव महसुस गर्छन्, र सुपरिवेक्षक बनेपछि पनि तिनीहरूले पहिलेजसरी मनलाग्दी रूपमै भिडियो गेमहरू खेल्छन् भने, यो अनुचित हुन्छ, र यसले अवश्य नै काममा ढिलाइ गराउनेछ।

कति सुपरिवेक्षकहरूमा निश्‍चित खराब बानीहरू हुन्छन्। जब दाजुभाइ-दिदीबहिनीहरूले तिनीहरूलाई छनौट गर्छन्, तब कतिले त तिनीहरूको परिस्थिति नै बुझ्दैनन्, जबकि अरूले ती व्यक्तिहरूले परमेश्‍वरका लागि आफूलाई पूर्णकालीन रूपमा समर्पित गर्न सक्छन् भन्‍ने विश्‍वास गर्छन्, र जवान मानिसहरूका खराब बानीबेहोरा र आनीबानीहरू उमेरसँगै र सत्यताबारे निरन्तर बुझाइ आएसँगै क्रमिक रूपमा परिवर्तन हुन सक्छन् भन्‍ने सोच्छन्। ती व्यक्तिहरूलाई सुपरिवेक्षकका रूपमा छनौट गर्दा, धेरै मानिसहरूले यही मनोवृत्ति र दृष्टिकोण बोकेका हुन्छन्। ती व्यक्तिहरू छनौट भएपछि, तिनीहरूले अलिअलि काम गर्छन्, तर केही समयपछि नै तिनीहरू नकारात्मक बन्छन् र यस्तो सोच्छन्, “सुपरिवेक्षक बन्‍नु सजिलो छैन। म बिहानै उठ्नुपर्छ र राती अबेरसम्‍म बस्‍नुपर्छ, र मैले हरमोडमा अरूले भन्दा बढी काम र अवलोकन गर्नुपर्छ। मैले अझै धेरै चिन्ता गर्नुपर्छ, र मेरो समय र ऊर्जा अझै धेरै खर्च गर्नुपर्छ। यो काम गाह्रो छ; यो अत्यन्तै थकाइलाग्दो छ!” फलस्वरूप, तिनीहरूले काम छोड्नेबारे सोच्छन्। यदि तैँले बोझ लिँदैनस् भने, तैँले सुपरिवेक्षकको काम गर्न सक्दैनस्। यदि तैँले हृदयमा बोझ बोकेको छस् भने, तँ कामबारे चिन्ता गर्न इच्छुक हुनेछस्, र तैँले आफू अरूभन्दा अलिक थकित भए नि कष्ट भोगिरहेको महसुस गर्नेछैनस्। विश्राम गर्ने समय आए नि अझै तैँले “आजको काम कस्तो भयो?” भनेर सोच्दै बस्‍नेछस्। यदि तँलाई समाधान नभएको समस्या अचानक याद आयो भने, तँलाई निद्रा लाग्‍नेछैन। यदि तैँले हृदयमा बोझ बोकेको छस् भने, तैँले सधैँ कामबारे विचार गरिरहेको हुनेछस्, र आफूले कति राम्ररी खाइरहेको छु वा कति आराम गरिरहेको छु भनेरसमेत वास्ता गर्नेछैनस्। यदि मानिसहरूले सुपरिवेक्षकका रूपमा एकदमै थोरै मात्र बोझ लिन्छन् भने, तिनीहरूको थोरै जोश केही दिन मात्रै रहन्छ, र समय बित्दै जाँदा, तिनीहरूमध्ये कतिले त्यो सहनै सक्दैनन्। तिनीहरूले सोच्छन्, “यो काम कति थकाइलाग्दो छ। मैले मनोरञ्जन गर्ने र अलिक आराम गर्ने उपाय के हो? बरु म त केही भिडियो गेम नै खेल्नेछु।” तिनीहरूले छोटो समयसम्म राम्रो कार्यप्रदर्शन गर्छन्, तर अचानक तिनीहरूलाई भिडियो गेम खेल्ने इच्छा जाग्छ। खेल्न सुरु गरेपछि, तिनीहरू रोकिन सक्दैनन्; अनि तिनीहरूमा पहिले भएको त्यो सानो बोझ पनि खेल्‍न थालेसँगै नष्ट भएर जान्छ, र सँगसँगै कर्तव्य निर्वाहमा भएको आफूलाई समर्पित गर्ने तिनीहरूको उत्साहजनक उत्प्रेरणा, सङ्कल्प, र सकारात्मक मनोवृत्ति पनि हराइजान्छ। जब कसैले तिनीहरूलाई कुनै कुरा सोध्छ, तब तिनीहरू अधीर बन्छन्। तिनीहरूले या त मानिसहरूलाई काटछाँट गर्छन्, वा तिनीहरूलाई भाषण छाँट्छन् र तिनीहरूको गिल्‍ला गर्छन्, वा झाराटारुवा तरिकाले काम गर्छन् र आफ्नो काम छोड्छन्। के ती सुपरिवेक्षकहरूमा समस्या हुँदैन र? (हुन्छ।) दिनको समयमा, तिनीहरूले झुम्म भएर आफ्नो काम बल्‍लबल्‍ल पूरा गर्छन्, र राती, कसैले नदेखेको बेला, एक झिमिक्‍क पनि नसुती लुकेर भिडियो गेमहरू खेल्छन्। सुरुमा, तिनीहरूलाई यसबारे सहज नै लाग्छ, र तिनीहरूले सोच्छन्, “मैले दिनको समयमा काममा ढिलाइ गरिनँ। मैले आफूले गर्नुपर्ने सबै काम गरिसकेको छु। मैले अरूले मलाई सोधेका सबै समस्याहरू समाधान गरेको छु। यदि म भिडियो गेम खेल्‍ने समय निकाल्नका लागि राती सुतिनँ भने पनि, के यो सबै कुरालाई म बफादार भएको मानिँदैन र?” परिणामस्वरूप, तिनीहरूले भिडियो गेम खेल्न थालेपछि, रोकिनै सक्दैनन्, र तिनीहरूले कसैको कुरा सुन्दैनन्। यसले अरूको विश्राम वा काम गर्ने वातावरणमा असर नगरे नि, के त्यस्ता सुपरिवेक्षकहरूले अझै आफ्नो कामको बोझ लिन सक्छन्? के तिनीहरूले राम्ररी काम गर्न सक्छन्? (सक्दैनन्।) किन सक्दैनन्? तिनीहरू प्रायजसो रातभरि नसुती भिडियो गेम खेल्छन्, अनि तिनीहरूले दिनभरि काम गर्नुपर्ने हुन्छ—एक व्यक्तिमा कति ऊर्जा हुन सक्छ र? यदि तिनीहरूलाई यसरी भिडियो गेम खेल्ने लत लागिरहन्छ भने, के तिनीहरूको कामको प्रभावकारिता राम्रो हुनेछ? अवश्य नै हुनेछैन। त्यसकारण, त्यस्ता सुपरिवेक्षकहरूले आफ्नो कर्तव्य निर्वाह गर्न वा आफ्नो कामको बोझ लिन पटक्‍कै सक्दैनन्। तिनीहरूसँग व्यावसायिक सीप र केही क्षमता भए नि, तिनीहरू खेल्‍नै मन गर्छन् र उचित काममा ध्यान दिँदैनन्। के यी सुपरिवेक्षकहरूलाई बर्खास्त गरिनुपर्दैन र? यदि तिनीहरूलाई बर्खास्त गरिएन भने, काममा ढिलाइ हुनेछ। कति मानिसहरू भन्छन्, “यदि तिनीहरूलाई बर्खास्त गरियो भने, हामीले तिनीहरूजस्तै व्यावसायिक सीप भएका अरू कोही भेट्टाउन सक्‍नेछैनौँ। हामीले तिनीहरूलाई यो काम गर्न दिनुपर्छ—तिनीहरूले भिडियो गेम खेल्‍ने गरे पनि कामको बोझ लिन सक्छन्।” के यो अभिव्यक्ति सही छ? (अहँ, छैन।) व्यक्तिले एकै पटक दुई कुरामा ध्यान दिन सक्दैन; मानिसहरूसँग सीमित ऊर्जा हुन्छ। यदि तैँले आफ्नो धेरैजसो ऊर्जा खेल्नमा केन्द्रित गरिस् भने, कर्तव्य निर्वाह गर्ने तेरो लगनशीलतामा असर पर्नेछ, र कर्तव्य निर्वाह गर्दा तेरो प्रभावकारिता धेरै कम हुनेछ। यो कर्तव्य निर्वाहप्रतिको गैरजिम्मेवार मनोवृत्ति हो। व्यक्तिले आफ्नो कर्तव्यमा सारा हृदय र सारा ऊर्जा लगाए पनि परिणामहरू शतप्रतिशत मानकअनुरूप नै हुनेछ भन्ने हुँदैन। यदि तैँले आफ्नो हृदय र आफ्नो धेरैजसो ऊर्जा रमाइलो गर्नमा केन्द्रित गरिस् भने यो अझै खराब हुनेछ—तँसँग आफ्नो कर्तव्य निर्वाह गर्दा प्रयोग गर्नका लागि चाहिने त्यति धेरै ऊर्जा र सोच हुनेछैन, र कर्तव्य निर्वाह गर्दा तेरो प्रभावकारितामा असर पर्नेछ। यसमा असर पर्नेछ भनेर भन्‍नु यसलाई हल्का ढङ्गले व्यक्त गर्नु हो; वास्तवमा, कर्तव्य निर्वाह गर्दा तेरो प्रभावकारितामा गम्भीर क्षति पुग्‍नेछ। यदि त्यस्ता सुपरिवेक्षकहरू पहिचान भए भने, तिनीहरूलाई तोकिएका कर्तव्यहरूलाई तुरुन्तै समायोजन गर्नुपर्छ र तिनीहरूलाई बर्खास्त गर्नुपर्छ, किनभने तिनीहरू पहिले नै खारेज भइसकेका हुन्छन्। तिनीहरूको कर्तव्य निर्वाह मानकअनुरूप नहुने मात्र होइन—तिनीहरू पहिले नै कामको बोझ लिन नसक्‍ने हुन्छन् र तिनीहरूले आफ्नो काममा कुनै पनि सकारात्मक प्रभाव पार्न सक्दैनन्। त्यसकारण, तिनीहरूको काम लिन अलिक कम व्यावसायिक सीप नै भएको कोही लगनशील र जिम्मेवार व्यक्ति खोज्नु नै तिनीहरूभन्दा राम्रो विकल्प हुनेछ।

भर्खरै, मैले खाना, निद्रा, र मनोरञ्जनको लोभ गर्ने विभिन्‍न प्रकारका मानिसहरूबारे सङ्गति गरेँ। अर्को प्रकारको व्यक्ति पनि हुन्छ। सुरुमा, सुपरिवेक्षकहरू छनौट गर्ने क्रममा, यस्तो व्यक्ति हरेक हिसाबमा उक्त भूमिकाका लागि उपयुक्त देखिन्छ, र दाजुभाइ-दिदीबहिनीहरू सबै जना उसलाई नै छनौट गर्न इच्छुक हुन्छन्। तिनीहरूले त्यो व्यक्तिमा राम्रो मानवता छ, ऊ उत्साहित, र आफ्नो पेसामा दक्ष छ, साथै समूहमा हरेक पक्षमा ऊ नै सबैभन्दा राम्रो र सबल छ भन्‍ने सोच्छन्, जसले गर्दा ऊ सुपरिवेक्षक पदका लागि स्पष्ट विकल्प बन्छ। तर, छनौट भएको केही समयपछि, यो व्यक्ति भेलाहरूमा समेत बारम्बार निन्द्राले लट्ठ हुन थाल्छ। जब अरूले ऊसँग कुरा गर्छन्, तब ऊ सधैँ अन्योलमा पर्छ र उसले प्रश्‍नहरूका अप्रासङ्गिक उत्तर दिन्छ। ऊ पहिले यस्तो थिएन, तर अचानक किन ऊ फरक व्यक्ति बनेजस्तो लाग्छ? पछि अनजानमै कसैले यो सुपरिवेक्षकको कुनै व्यक्तिसँगको कुराकानी सुन्दा तिनीहरू दुई जना रोमान्टिक सम्बन्धमा भएजस्तो कुरा पत्ता लगाउँछ, र तिनीहरू साँच्‍चै नै रोमान्टिक सम्बन्धमा संलग्‍न भएका छन् कि छैनन् भन्‍नेबारे अनुमानहरू पैदा हुन्छन्। यो मामला झन्झन् स्पष्ट हुँदै जाँदा, यो सुपरिवेक्षक झन्झन् भ्रमित हुँदै जान्छ। जब उसलाई कुनै कुराबारे प्रश्‍न सोधिन्छ वा कुरा गरिन्छ, तब उसको प्रतिक्रिया पहिलेको जस्तो छिटो हुँदैन, र ऊ पहिलेजस्तो स्पष्ट र बुझ्न सकिने हुँदैन। उसले सुपरिवेक्षकले गर्नुपर्ने काम झन्झन् कम रूपमा गर्न थाल्छ, र कर्तव्य निर्वाह गर्नेबारे उसको उत्साह झन्झन् कम हुन्छ। ऊ फरक व्यक्ति बनेजस्तै देखिन्छ; उसलाई आफ्नो लुगा र व्यक्तिगत सजावटप्रति पहिलेभन्दा बढी चासो हुन्छ। यहीँ नै समस्या छ। विगतमा, कामको व्यस्तता हुने समयमा, ऊ बिरलै नुहाउँथ्यो, तर अहिले उसले दिनमा दुई पटक मुख धुन्छ, र हरेक मौकामा कपाल कोर्छ र ऐना हेर्छ, र अरूलाई निरन्तर सोधिरहन्छ, “तपाईँलाई मेरो अनुहारको छाला अचेल अलिक गोरो भएजस्तो लाग्छ कि कालो भएजस्तो लाग्छ? मलाई किन आफू कालो भएजस्तो लाग्छ?” मानिसहरूले जबाफ दिन्छन्, “सुपरिवेक्षक भएर तपाईँले यी चिजहरूबारे कुरा गर्नु अत्यन्तै खेलाँची कुरा हो—गोरो वा कालो बन्नुले कुनै कुरामा के असर गर्छ र?” तिनीहरूले निरन्तर यी सानातिना विषयहरूबारे कुरा गर्छन्, र तिनीहरू आफ्नो काम गर्ने मुडमा हुँदैनन्। जबजब मौका मिल्छ, तबतब तिनीहरूले लुगा, महिला, पुरुष, र मायाप्रेमबारे, अनि मानिसहरूले कस्तो श्रीमान वा श्रीमती छनौट गर्ने भन्‍नेबारे छलफल गर्छन्, तर तिनीहरूले कर्तव्य-निर्वाहमा के-कस्ता समस्याहरू छन् वा तिनलाई कसरी समाधान गर्ने भनेर कहिल्यै छलफल गर्दैनन्। के यहाँ समस्या छैन र? के तिनीहरूले अझै पनि काम गर्न सक्छन्? (अहँ, सक्दैनन्।) तिनीहरूको मानसिकता परिवर्तन भएको हुन्छ, र कर्तव्य निर्वाह गर्ने कुरा त अब तिनीहरूको विचारमा हुँदै हुँदैन। बरु, तिनीहरूको मन दिनभरि रोमान्टिक सम्बन्धहरूमा कसरी संलग्‍न हुने, कसरी चिटिक्‍क परेको लुगा लगाउने, र विपरीतलिङ्गीलाई कसरी आकर्षित गर्ने भनेर सोच्‍नमै व्यस्त हुन्छ। गैरविश्‍वासीहरूमाझ एउटा वाक्यांश छ: “प्रेममा फस्‍नु।” के यो प्रेम हो? अहँ, यो त गहिरो खाल्डो हो! तँ यसमा फसेपछि, यसबाट बाहिर आउन सक्दैनस्। के कर्तव्य निर्वाह गरिरहेका व्यक्तिहरूमाझ यस्ता मानिसहरू हुन्छन्? (हुन्छन्।) मानिसहरूले रोमान्टिक साथी खोज्दा परमेश्‍वरको घरले हस्तक्षेप नगर्ने भए नि, यदि त्यसो गरेर तिनीहरूले मण्डली जीवनमा बाधा दिए र मण्डलीको काममा असर पारे भने, ती मानिसहरूलाई पखालेर हटाइनुपर्छ। ती जोडीहरूले बाहिर गएर आफै डेटिङ गर्नुपर्छ र अरूलाई असर पार्नु हुँदैन। यदि तँ परमेश्‍वरका लागि आफ्नो सारा जीवन समर्पित गर्नमा आफूलाई अर्पण गर्ने व्यक्ति होस्, र तैँले रोमान्टिक सम्बन्धहरूमा संलग्‍न नहुने सङ्कल्प गरेको छस् भने, परमेश्‍वरप्रति आफूलाई समर्पित गर्नमा ध्यान दे। यदि तँ रोमान्टिक सम्बन्धमा लागेको छस् र तँलाई अब आफ्नो काम गर्न मन लाग्दैन भने, तैँले सुपरिवेक्षकको कर्तव्य निर्वाह गर्नु हुँदैन, र परमेश्‍वरको घरले त्यो पदका लागि अर्को व्यक्ति छनौट गर्नेछ। तेरो रोमान्टिक सम्बन्धले परमेश्‍वरको घरको काममा ढिलाइ गराउनु वा असर पार्नु हुँदैन। काम अघि बढिरहनुपर्छ। त्यो कसरी अघि बढिरहन सक्छ? तेरो काम सुम्पन अर्को सुपरिवेक्षक छनौट गरेर, जो रोमान्टिक सम्बन्धमा संलग्‍न छैन, जोसँग राम्रो व्यावसायिक सीप छ र जसले कामको बोझ लिन सक्छ। परमेश्‍वरको घर सधैँ यसरी नै सञ्चालन हुन्छ, र यो सिद्धान्त अपरिवर्तित नै रहन्छ। कति सुपरिवेक्षकहरू भन्छन्, “मेरो रोमान्टिक सम्बन्धले मेरो काममा असर पार्दैन; मलाई नै इन्चार्ज रहन दिनुहोस्।” के हामी यो अभिव्यक्तिमा विश्‍वास गर्न सक्छौँ? (अहँ, सक्दैनौँ।) हामी किन यसमा विश्‍वास गर्न सक्दैनौँ? किनभने तथ्यहरू सबैले देख्न सक्छन्! जब व्यक्ति रोमान्टिक सम्बन्धमा हुन्छ, तब उसले आफ्नो रोमान्टिक साथीबारे मात्रै सोच्छ, र उसको हृदय यी कुराहरूमा अल्झिएको हुन्छ, त्यसकारण ऊ भेलाहरूमा प्रायः निद्राले लट्ठ हुने गर्छ र उसले आफ्नो कर्तव्य निर्वाह गर्न सक्दैन। त्यसकारण, परमेश्‍वरको घरले त्यस्ता व्यक्तिहरूलाई निराकरण गर्ने तरिका उचित र सिद्धान्तहरूअनुरूप हुन्छ। परमेश्‍वरको घरले तँलाई डेटिङ गर्नबाट रोक्दैन, न त यसले तँबाट तेरो डेटिङ गर्ने स्वतन्त्रता नै खोस्छ। तैँले धीत मरुन्जेल कसैसँग डेट गर्न सक्छस्: त्यो तेरो आफ्नै निर्णय हो, बस तैँले यसबारे पछुतो नगरे, यसबारे पछि नरोए भइहाल्यो। केही सुपरिवेक्षकहरूलाई रोमान्टिक सम्बन्धका कारण बर्खास्त गरिएको हुन्छ। अनि कति मानिसहरू सोध्छन्, “के व्यक्ति रोमान्टिक सम्बन्धमा भएपछि उसले परमेश्‍वरमा विश्‍वास गर्न पाउँदैन र?” परमेश्‍वरको घरले कहिल्यै त्यसो भनेको छैन। के परमेश्‍वरको घरले रोमान्टिक सम्बन्धमा संलग्‍न सबै मानिसहरूलाई इन्कार्ने वा निष्कासित गर्ने गर्छ त? (गर्दैन।) यदि तँ रोमान्टिक सम्बन्धमा छस् भने, तँ सुपरिवेक्षक वा अगुवा वा कामदार बन्‍न सक्दैनस्, र यदि तँ आफ्नो कर्तव्य निर्वाह गर्नप्रति समर्पित छैनस् भने, तैँले पूर्णकालीन कर्तव्य मण्डली छोड्नुपर्छ। के कसैले तँलाई अबदेखि परमेश्‍वरमा विश्‍वास गर्ने अनुमति छैन, वा तँलाई निष्कासित गरिनेछ भनेर भनेको छ र? के कसैले तँलाई मुक्ति दिन सकिँदैन, वा तँ श्रापित हुनेछस् भनेर फैसला गरेको छ र? (छैन।) परमेश्‍वरको घरले कहिल्यै त्यस्ता कुराहरू भनेको छैन। परमेश्‍वरको घरले तेरो व्यक्तिगत निर्णय र स्वतन्त्रतामा कदापि हस्तक्षेप गर्दैन; यसले तँबाट कुनै पनि स्वतन्त्रता खोस्दैन—यसले तँलाई स्वतन्त्रता प्रदान गर्छ। तर, यस्तो सुपरिवेक्षकका हकमा, परमेश्‍वरको घरले तिनीहरूलाई निराकारण गर्ने सिद्धान्त भनेको तिनीहरूलाई बर्खास्त गर्नु र तिनीहरूको स्थान लिन उपयुक्त व्यक्ति खोज्नु हो। यदि तिनीहरू कर्तव्य निर्वाह गरिरहनका लागि उपयुक्त छन् भने, तिनीहरूलाई कायम राख्‍न सकिन्छ। होइन भने, तिनीहरूलाई पठाइनेछ। कुनै कुटपिट वा गालीगलौज वा अपमान हुनेछैन। यो लाजमर्दो कुरा होइन; यो अत्यन्तै सामान्य कुरा हो। त्यसकारण जब केही मानिसहरूलाई तिनीहरूको रोमान्टिक सम्बन्धका कारण आफ्नो पदबाट हटाइन्छ वा साधारण मण्डलीमा पठाइन्छ, तब के यो लाजमर्दो कुरा हुन्छ र? यसले तिनीहरूको कर्तव्य निर्वाहमा बफादारीको कमी छ, तिनीहरूलाई सत्यताप्रति चासो छैन, र तिनीहरू आफ्नो जीवन प्रवेशका लागि कुनै बोझ लिँदैनन् भन्‍ने कुरा मात्रै जनाउन सक्छ। यस्ता सुपरिवेक्षकले आफ्‍नो उचित काममा ध्यान दिँदैनन्—तिनीहरूले रोमान्टिक सम्बन्धहरूमा मात्रै ध्यान दिन्छन्, जसले गर्दा मण्डलीको काममा ढिलाइ हुन्छ, र यसले मण्डलीको कामको प्रगतिमा असर पारिसकेको हुन्छ—के यो गम्भीर समस्या होइन र? (हो।) त्यसकारण, यस्ता सुपरिवेक्षक कायम राखिनका लागि उपयुक्त हुँदैनन् र तिनीहरूलाई पदबाट हटाउनुपर्छ। कतिले भन्छन्, “के तिनीहरूलाई हटाउनु अलिक हतारमा चालिएको कदम हुँदैन र?” यदि तिनीहरूको रोमान्टिक सम्बन्ध सुरु भएको समयदेखि तिनीहरूलाई हटाइएको समयसम्म एक-दुई दिन मात्रै बितेको छ भने, त्यसलाई हतारमा चालिएको कदम भन्‍न सकिएला। तर यदि तीनदेखि पाँच महिना बितिसकेको छ भने, के त्यसलाई अझै पनि हतारमा चालिएको कदम मानिन्छ र? (मानिँदैन।) यो कारबाही गर्नमा त पर्याप्त ढिलासुस्ती भइसकेको छ, काममा धेरै ढिलाइ भइसकेको छ—तँलाई यसबारे कसरी चिन्ता नलागेको? के यो समस्या होइन र? (हजुर, हो।)

झूटा अगुवाहरूले वास्तविक काम नगर्ने वा आफ्‍ना उचित कामहरूमा ध्यान नदिने सुपरिवेक्षकहरूका बारेमा सोधपुछ गर्दैनन्। तिनीहरूलाई आफूले सुपरिवेक्षक छनौट गरे पुग्छ, अनि त्यो मामलाको अन्त्य हुन्छ, र पछि सुपरिवेक्षकले कामका सबै मामलाहरू आफै सम्‍हाल्‍न सक्‍नेछ भन्ने लाग्छ। त्यसकारण झूटा अगुवाहरूले कहिलेकाहीँ भेला आयोजना मात्रै गर्छन्, र कामको सुपरिवेक्षण गर्ने वा त्यो कसरी अघि बढिरहेको छ भनेर सोध्‍ने गर्दैनन्, अनि आफू चाहिँ काम नगरी अरूलाई अह्राउने हाकिमको जस्तो व्यवहार गर्छन्। यदि कसैले सुपरिवेक्षकको समस्याबारे रिपोर्ट गर्‍यो भने, झूटो अगुवाले भन्‍नेछ, “यो सानोतिनो समस्या मात्रै हो, ठीकै छ। तपाईँहरू आफैले यो कुरा सम्‍हाल्‍न सक्‍नुहुन्छ। मलाई नसोध्‍नुहोस्।” समस्या रिपोर्ट गर्ने व्यक्तिले भन्छ, “त्यो सुपरिवेक्षक अल्छे भातमारा हो। उसले खान र मनोरञ्‍जन गर्नमा मात्रै ध्यान दिन्छ, र ऊ हात बाँधेर बस्छ। ऊ आफ्नो कर्तव्यमा अलिकति पनि कठिनाइ भोग्‍न चाहँदैन, र आफ्‍नो काम र जिम्‍मेवारीहरूबाट पन्छिन सधैँ छल गर्दै अल्याङटल्याङ गर्छ र बहाना बनाउँछ। ऊ सुपरिवेक्षक हुन उपयुक्त छैन।” झूटो अगुवाले भन्छ, “सुपरिवेक्षकका रूपमा छनौट गरिँदा ऊ निकै राम्रो थियो। तपाईँले भन्‍नुभएको कुरा साँचो होइन, वा हो नै भने पनि, यो क्षणिक प्रकटीकरण मात्रै हो।” झूटो अगुवाले सुपरिवेक्षकको परिस्थितिबारे थप कुरा पत्ता लगाउने प्रयास गर्नेछैन, बरु त्यो सुपरिवेक्षकले विगतमा कस्तो छाप पारेको थियो भन्‍ने आधारमा त्यो मामिलाबारे मूल्याङ्कन गरेर फैसला गर्छ। सुपरिवेक्षकमा रहेका समस्याहरूबारे जसले रिपोर्ट गरे पनि, झूटो अगुवाले तिनीहरूलाई बेवास्ता गर्छ। त्यो सुपरिवेक्षकले कुनै वास्तविक काम गरिरहेको हुँदैन, र मण्डलीको काम झन्डै ठप्‍प बनेको हुन्छ, तर झूटो अगुवालाई मतलब हुँदैन, मानौँ तिनीहरू यसमा संलग्‍न समेत छैनन्। कसैले सुपरिवेक्षकका समस्याहरू रिपोर्ट गर्दा तिनीहरूले देखे पनि नदेखे जस्तो गर्नु आफैमा पनि वाक्‍कलाग्दो कुरा हो। तर सबभन्दा घृणित कुराचाहिँ के हो? जब सुपरिवेक्षकमा रहेका साँच्‍चै गम्‍भीर समस्याहरूबारे मानिसहरूले तिनीहरूलाई रिपोर्ट गर्छन्, तिनीहरूले त्यो सुल्झाउने प्रयास गर्नेछैनन्, बरु हर प्रकारका बहानाहरूसमेत बनाउनेछन्: “यो सुपरिवेक्षकलाई मैले चिनेको छु, उसले परमेश्‍वरमा साँच्‍चै विश्‍वास गर्छ, उसमा कहिल्यै कुनै समस्या हुँदैन। उसमा सानो समस्या नै भयो भने पनि, परमेश्‍वरले उसलाई सुरक्षा र ताडना दिनुहुनेछ। उसले कुनै गल्ती गर्‍यो भने, त्यो ऊ र परमेश्‍वरबीचको कुरा हो—हामीले यसबारे चासो लिनु पर्दैन।” झूटा अगुवाहरूले आफ्‍नै धारणा र कल्‍पनाअनुसार यसरी काम गर्छन्। तिनीहरूले सत्यता बुझेको र आफूसँग आस्था भएको ढोँग गर्छन्, तर तिनीहरूले मण्डलीको काम भद्रगोल पार्छन्—मण्डलीको काम ठप्‍पसमेत हुन सक्छ, तैपनि तिनीहरूले यसबारे अझै अनजान रहेको नाटक गर्छन्। के झूटा अगुवाहरूले कागजात खेलाउने मानिसहरूले गर्ने जस्तै व्यवहार निकै गर्दैनन् र? तिनीहरू आफैले वास्तविक काम गर्न सक्दैनन्, र तिनीहरूले टोली अगुवा र सुपरिवेक्षकको कामप्रति पनि मिहिन रूपमा ध्यान दिँदैनन्—तिनीहरूले यसबारे अनुगमन गर्ने वा सोधपुछ गर्ने गर्दैनन्। मानिसहरूसम्‍बन्धी तिनीहरूको दृष्टिकोण तिनीहरूको आफ्‍नै विचार र कल्‍पनामा आधारित हुन्छ। जब तिनीहरूले कसैले केही समयसम्‍म राम्ररी काम गरिरहेको देख्छन्, तब तिनीहरूलाई यो व्यक्ति सधैँ असल रहनेछ, र परिवर्तन हुनेछैन भन्‍ने लाग्छ; यो व्यक्तिमा समस्या छ भनेर भन्‍ने कसैको कुरा पनि तिनीहरूले पत्याउँदैनन्, र यो व्यक्तिका बारेमा कसैले चेतावनी दिँदा, तिनीहरूले बेवास्ता गर्छन्। के तिमीहरूलाई झूटा अगुवाहरू मूर्ख हुन्छन् भन्‍ने लाग्छ? तिनीहरू मूर्ख र बेवकुफ हुन्छन्। कुन कुराले तिनीहरूलाई मूर्ख बनाउँछ? तिनीहरू कुनै व्यक्ति छनौट हुँदा, उसले शपथ खाएको र सङ्कल्प गरेको अनि आफ्नो अनुहारभरि आँसु झार्दै प्रार्थना गरेको कारणले ऊ भरपर्दो छ, र उसले कामको अभिभारा लिँदा कुनै समस्याहरू हुनेछैनन् भन्दै ऊमाथि लापरवाहीपूर्वक भरोसा गर्छन्। झूटा अगुवाहरूसित मानिसहरूको प्रकृतिका बारेमा कुनै बुझाइ हुँदैन; तिनीहरू भ्रष्ट मानवजातिको साँचो परिस्थितिका बारेमा अनजान हुन्छन्। तिनीहरू भन्छन्, “कुनै व्यक्तिलाई सुपरिवेक्षकका रूपमा छनौट गरिसकेपछि ऊ कसरी खराब रूपमा परिवर्तन हुन सक्छ? अत्यन्तै सख् र भरपर्दो देखिने व्यक्ति कसरी कामदेखि भाग्न सक्छ? तिनीहरूले त्यसो गर्दैनन्, गर्छन् र? तिनीहरूमा धेरै निष्ठा हुन्छ।” झूटा अगुवाहरूले आफ्‍नो कल्पना र भावनाहरूमा धेरै आस्था राख्ने हुनाले, यसले तिनीहरूलाई मण्डलीको काममा उत्पन्न हुने धेरै समस्याहरू समयमै हल गर्न असक्षम तुल्याउँछ, र सम्बन्धित सुपरिवेक्षकलाई तुरुन्तै बर्खास्त गर्न र उसलाई तोकिएको कर्तव्यलाई समायोजन गर्नबाट रोक्छ। तिनीहरू खाँटी झूटा अगुवाहरू हुन्। अनि यहाँको समस्या के हो त? आफ्नो कामप्रतिको झूटा अगुवाको रवैयासित झाराटारूवापनको कुनै सम्बन्ध छ? एक हिसाबमा, तिनीहरूले ठूलो रातो अजिङ्गरले उन्मत्त रूपमा परमेश्‍वरका चुनिएका मानिसहरूलाई पक्राउ गरेको देख्छन्, त्यसैले आफूलाई सुरक्षित राख्‍नका लागि तिनीहरूले हचुवाको भरमा कसैलाई कामको अभिभारा सुम्पने बन्दोबस्त गर्छन्, र यसबाट समस्या समाधान हुन्छ र यसप्रति तिनीहरूले अबउप्रान्त ध्यान दिन जरुरी छैन भन्‍ने विश्‍वास गर्छन्। तिनीहरूले आफ्नो हृदयमा के सोच्छन्? “यो वातावरण त एकदमै शत्रुतापूर्ण छ, म केही समय लुक्‍नुपर्छ।” यो देहगत ऐसआरामको लालसा गर्नु हो, होइन र? अर्को हिसाबमा, झूटा अगुवाहरूमा एउटा घातक खोट हुन्छ: तिनीहरू आफ्नै कल्पनामा आधारित भएर मानिसहरूलाई भरोसा गरिहाल्‍छन्। अनि यो सत्यतालाई नबुझेको कारणले हुने हो, होइन र? परमेश्‍वरका वचनहरूले भ्रष्ट मानवजातिको सारलाई कसरी खुलासा गर्छन्? परमेश्‍वरले समेत भरोसा नगर्ने मानिसहरूलाई तिनीहरूले चाहिँ किन भरोसा गर्नुपर्‍यो? झूटा अगुवाहरू अत्यन्तै अहङ्कारी र आत्मधर्मी हुन्छन्, होइन र? तिनीहरूले के सोच्छन् भने, “मैले यो व्यक्तिलाई गलत रूपमा मूल्याङ्कन गरेको हुन सक्दैन, मैले उपयुक्त भनी मूल्याङ्कन गरेको यो व्यक्तिमा कुनै पनि समस्याहरू नहुनुपर्ने हो; ऊ अवश्य नै खाने, पिउने, र मनोरञ्जन गर्ने काममा लिप्त हुने, वा ऐसआराम मन पराउने र कठिन परिश्रम गर्न मन नपराउने व्यक्ति होइन। ऊ अवश्य नै भरपर्दो र भरोसायोग्य छ। ऊ परिवर्तन हुनेछैन; यदि ऊ परिवर्तन भयो भने, म नै ऊबारे गलत थिएँ भन्ने अर्थ लाग्‍छ, होइन र?” यो कस्तो प्रकारको तर्क हो? के तँ कुनै विशेषज्ञ होस्? के तँसँग एक्स-रे दृष्टि छ? के तँसँग त्यो विशेष सीप छ? तँ कुनै व्यक्तिसित एक-दुई वर्ष बस्न सक्छस् तर उसको प्रकृति सारलाई उदाङ्गो पार्ने उपयुक्त वातावरणविना तैँले ऊ साँच्चै को हो भनी देख्न सक्छस् र? यदि ऊ परमेश्‍वरद्वारा प्रकाश नगरिएको भए, तँ ऊसित तीनदेखि पाँच वर्षसम्म पनि सँगसँगै जिउन सक्थिस् र पनि तिनीहरूको प्रकृति सार कस्तो चाहिँ छ भन्ने कुरा देख्न तैँले अझै सङ्घर्ष गर्नुपर्थ्यो। अनि तैँले तिनीहरूलाई बिरलै देख्ने, तिनीहरूसित बिरलै रहने अवस्थामा त यो झन् कति साँचो हुन्छ? झूटा अगुवाहरूले व्यक्तिको अस्थायी छवि वा अरू कसैले तिनीहरूबारे गरेको सकारात्मक मूल्याङ्कनका आधारमा उसलाई लापरवाहीपूर्वक विश्‍वास गर्छन्, र त्यस्तो व्यक्तिलाई मण्डलीको कामको जिम्मेवारी सुम्पने आँट गर्छन्। यसमा, के तिनीहरू अत्यन्तै अन्धो बनिरहेका हुँदैनन् र? के तिनीहरूले लापरवाह व्यवहार गरिरहेका हुँदैनन् र? अनि झूटा अगुवाहरूले यसरी काम गर्दा, के तिनीहरू अत्यन्तै गैरजिम्‍मेवार भइरहेका हुँदैनन् र? माथिल्ला अगुवा र कामदारहरूले तिनीहरूलाई सोध्छन्, “के तपाईँले त्यो सुपरिवेक्षकको काम जाँच गर्नुभएको छ? उसको चरित्र र क्षमता कस्तो छ? के ऊ आफ्नो काममा जिम्मेवार छ? के उसले यो कामको बोझ उठाउन सक्छ?” झूटा अगुवाहरूले जवाफ दिन्छन्, “उसले अवश्य नै गर्न सक्छ! ऊ छनौट हुँदा, उसले शपथ खाएको र सङ्कल्प गरेको थियो। मसँग अझै पनि उसको लिखित शपथ छ। ऊ यो कामको बोझ लिन सक्षम हुनुपर्ने हो।” झूटा अगुवाहरूका यी शब्दहरूबारे तिमीहरूलाई के लाग्छ? तिनीहरू यो व्यक्तिले आफ्नो प्रतिबद्धता व्यक्त गर्न शपथ नै खाएको हुनाले, उसले अवश्य नै यसलाई पूरा गर्न सक्‍नेछ भन्‍ने विश्‍वास गर्छन्। के यो अभिव्यक्ति साँचो हुन्छ त? आजभोलि कति मानिसहरूले वास्तवमै आफ्नो शपथ पूरा गर्न सक्छन्? आफ्नो सङ्कल्पअनुसार काम गर्ने कति इमानदार मानिसहरू छन्? व्यक्तिले शपथ खाएको छ भन्दैमा यसको अर्थ उसले साँच्‍चै नै त्यो पूरा गर्न सक्छ भन्‍ने हुँदैन। मानौँ तैँले उसलाई यस्तो सोधिस् रे, “के तपाईँ त्यो सुपरिवेक्षक बदलिनेछैन भन्‍ने कुराको प्रत्याभूति दिन सक्‍नुहुन्छ? के तपाईँ उसको आजीवन बफादारीको प्रत्याभूति दिन सक्‍नुहुन्छ? जब परमेश्‍वरले मानिसहरूलाई प्रकाश गर्न चाहनुहुन्छ, तब उहाँले तिनीहरूलाई जाँच्न विभिन्‍न वातावरणहरू तयार गर्नुपर्छ। तपाईँ ऊ भरपर्दो छ भनेर कुन आधारमा भन्‍नुहुन्छ? के तपाईँले ऊबारे जाँचबुझ गर्नुभएको छ?” झूटा अगुवाहरूले जवाफ दिन्छन्, “त्यसो गर्नु पर्दैन। सबै दाजुभाइ-दिदीबहिनीहरूले ऊ भरपर्दो छ भनेर रिपोर्ट गरेका छन्।” यो अभिव्यक्ति पनि गलत छ। के दाजुभाइ-दिदीबहिनीहरूले कुनै व्यक्ति असल छ भनेर रिपोर्ट गरेकै कारण ऊ साँच्‍चै असल हुन्छ र? के सबै दाजुभाइ-दिदीबहिनीहरूसँग सत्यता हुन्छ? के तिनीहरू सबैले कामकुराहरूलाई छर्लङ्ग देख्‍न सक्छन्? के सबै दाजुभाइ-दिदीबहिनीहरू यो व्यक्तिसँग परिचित हुन्छन्? यो अभिव्यक्ति त झनै घृणित छ! वास्तवमा, त्यो व्यक्ति धेरै पहिले नै प्रकाश भइसकेको हुन्छ। उसले पवित्र आत्माको काम गुमाइसकेको हुन्छ, र सहजतालाई प्रेम गर्ने र परिश्रमलाई घृणा गर्ने, घिचुवा र अल्छे बन्‍ने, र आफ्नो उचित काममा ध्यान नदिने उसका नीच विशेषताहरू खुलासा भइसकेका हुन्छन्। अझै पनि केही थाहा नभएका झूटा अगुवाहरूले बाहेक, सबैले उसको वास्तविकता धेरै पहिले नै छर्लङ्ग देखिसकेका हुन्छन्—झूटा अगुवाहरूले मात्रै उसलाई अझै पनि यति धेरै भरोसा गर्छन्। यी झूटा अगुवाहरूको के काम? के तिनीहरू केही न कामका हुँदैनन् र? कति अवस्थामा त माथिले कार्यस्थल गएर अनुसन्धान र सोधपुछ गरी निश्‍चित सुपरिवेक्षकहरूका विभिन्‍न प्रकटीकरणहरूबारे थाहा पाउँछन्, तैपनि अगुवाहरू अझै पनि यो विषयमा पूरै अन्धकारमा हुन्छन्। के यो समस्या होइन र? यी अगुवाहरू खाँटी झूटा अगुवाहरू हुन्। तिनीहरूले वास्तविक काम गर्दैनन्, तिनीहरू केवल कागजात खेलाउने मानिसहरू हुन्, र अरूलाई अह्राउने मालिकहरूजस्तै तिनीहरूले थोरै काम गर्छन् अनि त्यसपछि त्यसैबाट आफ्नो गुजारा चलाउँछन् र आफूसँग रमाइलो गर्ने अधिकार छ भन्‍ने सोच्छन्, र परिस्थितिहरू खराब हुँदा मद्दत गर्न समेत अघि सर्दैनन्। हैसियतका फाइदाहरू प्राप्त गर्ने तँसँग के अधिकार छ? यो साँच्‍चै नै निर्लज्ज कुरा हो! जब झूटा अगुवाहरूले काम गर्छन्, तब तिनीहरूले कहिल्यै कुनै कामको जाँच गर्दैनन्, तिनीहरूले कामको प्रगतिबारे सोधपुछ गर्दैनन्, र तिनीहरूले अवश्य नै विभिन्‍न टोली सुपरिवेक्षकहरूको परिस्थितिको जाँचबुझ पनि गर्दैनन्। तिनीहरूले काम तोक्ने र सुपरिवेक्षकहरूको बन्दोबस्त गर्ने मात्रै गर्छन्, र त्यसपछि आफूले काम गरिसकेँ, आफ्नो काम सक्‍किसक्‍यो, र त्यो सधैँका लागि पूरा भइसक्‍यो भन्‍ने सोच्छन्। तिनीहरूले यस्तो विश्‍वास गर्छन्, “कसैले यो काम सम्हालिरहेको छ, त्यसकारण यो अब मेरो चासोको विषय होइन। म रमाइलो गर्न सक्छु।” के यो काम गर्नु हो? यसरी काम गर्ने जोकोही निस्सन्देह नै झूटो अगुवा हो—मण्डलीको काममा ढिलाइ गर्ने र परमेश्‍वरका चुनिएका मानिसहरूलाई हानि गर्ने झूटो अगुवा हो।

झूटा अगुवाहरूले कहिल्यै विभिन्‍न टोली-सुपरिवेक्षकहरूको कार्य परिस्थितिहरूबारे सोध्दैनन् वा त्यसको अनुगमन गर्दैनन्। तिनीहरूले विभिन्‍न टोलीका सुपरिवेक्षकहरू, र विभिन्‍न महत्त्वपूर्ण कामका लागि जिम्मेवार कर्मचारीहरूको जीवन प्रवेश, साथै मण्डलीको काम र तिनीहरूका कर्तव्यहरूप्रति, र परमेश्‍वरमाथिको आस्था, सत्यता, र परमेश्‍वर स्वयम्प्रति तिनीहरूका मनोवृत्तिहरूबारे पनि सोध्ने, अनुगमन गर्ने, वा बुझ्ने गर्दैनन्। तिनीहरूलाई यी व्यक्तिहरूमा कुनै रूपान्तरण वा वृद्धि भएको छ कि छैन भनेर थाहा हुँदैन, न त तिनीहरूलाई तिनीहरूको काममा हुन सक्ने विभिन्‍न समस्याहरूबारे नै थाहा हुन्छ; खासगरी, तिनीहरूलाई कामका विभिन्‍न चरणहरूमा आइपर्ने त्रुटि र विचलनहरूले मण्डलीको काम र परमेश्‍वरका चुनिएका मानिसहरूको जीवन प्रवेशमाथि पार्ने प्रभावबारे थाहा हुँदैन, साथै यी त्रुटि र विचलनहरू कहिल्यै सच्याइएका छन् कि छैनन् भन्‍ने पनि थाहा हुँदैन। तिनीहरू यी सबै थोकबारे पूर्णतया अनजान हुन्छन्। यदि तिनीहरूलाई यी विस्तृत अवस्थाहरूबारे केही पनि थाहा छैन भने, समस्याहरू उत्पन्‍न हुनेबित्तिकै तिनीहरू निष्क्रिय बन्छन्। तर, झूटा अगुवाहरूले आफ्नो काम गर्ने क्रममा यी विस्तृत समस्याहरूबारे बिलकुलै मतलब गर्दैनन्। तिनीहरूले के विश्‍वास गर्छन् भने, विभिन्‍न टोली सुपरिवेक्षकहरूको बन्दोबस्त गरेर कामहरू तोकेपछि तिनीहरूको काम सकियो—यसलाई राम्रोसँग काम गरेको मानिन्छ, र यदि अरू समस्याहरू उत्पन्न भएमा त्यो तिनीहरूको चासोको विषय होइन। झूटा अगुवाहरूले विभिन्‍न टोली सुपरिवेक्षकहरूलाई निरीक्षण, निर्देशन, र अनुगमन नगर्ने, र यी क्षेत्रहरूमा आफ्ना जिम्मेवारीहरू पूरा नगर्ने हुनाले, मण्डलीको काम लथालिङ्ग हुन्छ। यो अगुवा र कामदारहरू कर्तव्यच्युत हुनु हो। परमेश्‍वरले मानव हृदयको गहिराइको छानबिन गर्न सक्नुहुन्छ; यो त्यस्तो क्षमता हो, जुन मानवसँग हुँदैन। त्यसकारण, काम गर्दा मानिसहरू बढी लगनशील र सचेत हुनुपर्छ, तिनीहरूले मण्डलीको सामान्य कार्यप्रगति सुनिश्चित गर्नका निम्ति नियमित रूपमा कार्यस्थलमा गएर कामको अनुगमन, सुपरिवेक्षण र निर्देशन गर्नुपर्छ। स्पष्ट छ, झूटा अगुवाहरू आफ्ना काममा पूर्णतया गैरजिम्मेवार हुन्छन्, र तिनीहरू कहिल्यै विभिन्‍न कार्यहरूको सुपरिवेक्षण, अनुगमन, र निर्देशन गर्दैनन्। फलस्वरूप, कतिपय सुपरिवेक्षकहरू काममा उत्पन्न हुने विभिन्‍न समस्याहरू समाधान गर्न जान्दैनन्, र त्यो काम गर्न अलिकति पनि योग्य नहुँदा पनि सुपरिवेक्षकको भूमिकामै रहन्छन्। अन्ततः काममा बारम्बार ढिलाइ हुन्छ र तिनीहरूले त्यसलाई पूर्णतया लथालिङ्ग पार्छन्। यो झूटा अगुवाहरूले सुपरिवेक्षकहरूका परिस्थितिहरूबारे नसोध्नु, त्यसको सुपरिवेक्षण र अनुगमन नगर्नुको परिणाम हो, जुन पूर्णतया झूटा अगुवाहरू जिम्मेवारीबाट विमुख हुनुले निम्त्याएको परिणाम हो। झूटा अगुवाहरूले कामको निरीक्षण र अनुगमन नगर्ने, वा त्यसबारे नसोध्ने, र परिस्थितिलाई तत्कालै बुझ्न नसक्ने हुनाले, तिनीहरू सुपरिवेक्षकहरूले वास्तविक काम गरिरहेका छन् कि छैनन्, काम कसरी अगाडि बढिरहेको छ, र यसले कुनै वास्तविक नतिजाहरू दिएको छ कि छैन भन्‍ने जस्ता कुराबारे बेखबर रहन्छन्। सुपरिवेक्षकहरू केमा व्यस्त छन् वा तिनीहरूले खासमा के-कस्ता कामहरू सम्हालिरहेका छन् भनेर सोध्दा, झूटा अगुवाहरूले “मलाई थाहा छैन, तर तिनीहरू प्रत्येक भेलामा सहभागी हुन्छन्, र हरेक पटक मैले तिनीहरूसँग कामका बारेमा कुरा गर्दा, तिनीहरूले कहिल्यै कुनै समस्या वा कठिनाइहरू उल्लेख गर्दैनन्” भन्‍ने जवाफ दिन्छन्। झूटा अगुवाहरूले के विश्‍वास गर्छन् भने, यदि सुपरिवेक्षकहरूले आफ्नो काम त्याग्दैनन् र तिनीहरूलाई खोज्दा सधैँ भेटिन्छन् भने, तिनीहरूमा बिलकुलै कुनै समस्या छैन। झूटा अगुवाहरू यसरी नै काम गर्छन्। के यो “झूटोपन” को प्रकटीकरण होइन र? के यो तिनीहरू आफ्ना जिम्मेवारीहरू पूरा गर्न असफल हुनु होइन र? यो एउटा गम्भीर जिम्मेवारीविमुखता हो! झूटा अगुवाहरूले आफ्नो काममा झारा टार्नमा मात्रै ध्यान दिन्छन्, र वास्तविक परिणामहरू ल्याउन खोज्दैनन्। सतही रूपमा तिनीहरूले प्रायजसो भेलाहरू आयोजना गरिरहन्छन्, र तिनीहरू साधारण व्यक्तिभन्दा व्यस्त देखिन्छन्। तर तिनीहरूले वास्तवमा के-कस्ता समस्याहरू समाधान गरेका छन्, तिनीहरूले के-कस्ता खास कामहरू राम्ररी सम्हालेका छन्, र तिनीहरूले के-कस्ता परिणामहरू हासिल गरेका छन् भन्‍ने कुरा अज्ञात नै रहन्छ। यी कुराहरूबारे झूटा अगुवाहरू आफैलगायत कसैले पनि स्पष्ट उत्तर दिन सक्दैन। तर एउटा कुरा निश्‍चित हुन सक्छ: काम गर्ने ठाउँमा मानिसहरूलाई जे-जस्ता समस्या आइपरे नि यी झूटा अगुवाहरूलाई कहीँ भेट्टाउन सकिँदैन; कसैले पनि काम गर्ने ठाउँमा तिनीहरूलाई मानिसहरूका समस्याहरू समाधान गरेको देखेको हुँदैन। त्यसोभए, झूटा अगुवाहरूले दिनभरि के काम गरिरहेका हुन्छन्? तिनीहरूको भेलाले के-कस्ता समस्याहरू समाधान गर्छन्? त्यो कसैलाई नि निश्‍चित रूपमा थाहा हुँदैन, र तिनीहरूको कामको निरीक्षणपछि मात्रै चाङ लागेका र समाधान नभएका धेरै समस्याहरू बल्ल पत्ता लाग्छन्। झट्ट हेर्दा, झूटा अगुवाहरू साँच्‍चै नै व्यस्त देखिन्छन्—तिनीहरूले “नानाथरी मामलाहरू सम्हालिरहे” जस्तो देखिन्छ। तर तिनीहरूको कामका परिणामहरू जाँच्दा, त्यो पूरै भद्रगोल हुन्छ; त्यो अस्तव्यस्त हुन्छ, त्यसमा कुनै मूल्यवान् कुरा बिलकुलै हुँदैन, र यी झूटा अगुवाहरूले अलिकति पनि वास्तविक काम नगरेको स्पष्ट हुन्छ। झूटा अगुवाहरूले समाधान नगरी त्यत्तिकै छोडेका धेरै वास्तविक समस्याहरूका बाबजुद, तिनीहरूसँग कुनै विवेकको चेतना र कुनै आत्मग्लानि नभएजस्तो नै देखिन्छ। त्यसमाथि, तिनीहरू अत्यन्तै आत्मसन्तुष्ट पनि हुन्छन् र तिनीहरूले आफू निकै असल छु भन्‍ने सोच्छन्; तिनीहरूसँग साँच्‍चै नै समझको कमी हुन्छ। यस्ता मानिसहरू मण्डलीका अगुवा वा कामदार हुन लायक हुँदैनन्।

हामीले भर्खरै सङ्गति गरेको प्रकारको सुपरिवेक्षकले आफ्नो पेसाको सबै कुरा जान्दछ र ऊसँग काम गर्ने क्षमता हुन्छ, तर उसले बोझ लिँदैन, र आफ्नो उचित काममा ध्यान नदिई वा कुनै वास्तविक काम नगरी ऊ दिनभर खान, पिउन, र मनोरञ्‍जन गर्नमा लिप्त हुन्छ। झूटा अगुवाहरूले त्यस्ता सुपरिवेक्षकलाई तोकिएको कर्तव्यलाई तुरुन्तै समायोजन गर्न वा तिनीहरूलाई बर्खास्त गर्न सक्दैनन्, र यसले गर्दा काममा बाधा र व्यवधान आउँछ, र काम सहज रूपमा अघि बढ्न सक्दैन। के यो झूटा अगुवाहरूले गर्दा भएको होइन र? यसका लागि झूटा अगुवाहरू प्रत्यक्ष रूपमा जिम्मेवार त हुँदैनन्, तर तिनीहरू जिम्मेवारीबाट विमुख भएकाले र रेखदेखकर्ताका रूपमा आफ्नो भूमिका निभाउन नसकेकाले, काममा हुने क्षतिका लागि अप्रत्यक्ष रूपमा तिनीहरू नै जिम्मेवार हुन्छन्। यी झूटा अगुवाहरूले रेखदेखकर्ताका रूपमा रहेको आफ्नो कर्तव्य पूरा गर्दैनन्, तिनीहरू जिम्मेवारीविमुख हुन्छन्, जसले गर्दा अन्ततः मण्डलीको काममा क्षति पुग्छ। कामको जिम्‍मा लिन, जाँचहरू गर्न, र सुपरिवेक्षण गर्न र काम अघि बढाउन उपयुक्त सुपरिवेक्षकको कमीले गर्दा कति कामहरू त ठप्प र अस्तव्यस्तसमेत हुन्छन्। कर्मचारीहरूलाई अनुचित रूपमा प्रयोग गर्दा काममा यस्ता क्षतिहरू हुने गर्छन्। यस प्रकारको सुपरिवेक्षकसँग अलिअलि क्षमता हुने भए नि र उसले पेसालाई थोरै बुझेको भए नि, उसले आफ्नो उचित काममा ध्यान दिँदैन, प्रायजसो आफ्नै मार्ग समात्छ, र सही मार्ग पछ्याउँदैन। कसैले यस्तो सुपरिवेक्षकको समस्या रिपोर्ट गरेको छ भनेर सुने पनि, झूटा अगुवाहरूले तुरुन्तै यसबारे अनुसन्धान गर्ने वा यसलाई सम्हाल्ने गर्दैनन्, र यसले अन्ततः मण्डलीको काम ठप्‍प पार्छ। के यो झूटा अगुवाहरूको गैरजिम्मेवारपनका कारण भएको हुँदैन र? तिनीहरूले सुपरिवेक्षकको परिस्थिति बुझिनँ, र आफू मूर्ख र अज्ञानी छु भनेर दाबी गर्दै, र यसो भनेर यो कुराबाट पार पाउन सकिन्छ र आफूले जिम्मेवारी लिनुपर्दैन भन्‍ने सोच्दै जिम्मेवारीबाट पन्छिने प्रयाससमेत गर्छन्। झूटा अगुवाहरूले आफ्नो काममा सधैँ झाराटारुवा व्यवहार गर्छन्। मानिसहरूले समस्याहरूबारे रिपोर्ट गर्दा पनि, तिनीहरूले ती कुराबारे न त सोध्छन् न त सम्हाल्छन्, र जब परिस्थिति खराब हुन्छ, तब तिनीहरूले जिम्मेवारीबाट पन्छिने प्रयास गर्छन्। यो झूटा अगुवाहरूको एउटा प्रकटीकरण हो।

आ. झुटा अगुवाहरूले कमजोर क्षमता भएका र कार्य सामर्थ्य नभएका सुपरिवेक्षकहरूलाई कस्तो व्यवहार गर्छन्

जब झूटा अगुवाहरूले काम गरिरहेका हुन्छन्, तब तिनीहरूले सामना गर्ने समस्याहरू यो परिस्थितिमा मात्रै सीमित हुँदैनन्—अर्को एउटा परिस्थिति पनि हुन्छ, जसमा सुपरिवेक्षकहरूको क्षमता कमजोर हुन्छ र तिनीहरूमा कुनै कार्य सामर्थ्य हुँदैन र तिनीहरूले कामको बोझ लिन सक्दैनन्। त्यस्ता परिस्थितिहरूमा पनि, झूटा अगुवाहरू तुरुन्तै सोधपुछ गर्न र समस्या सम्हाल्न पनि असफल हुन्छन्। किन? झूटा अगुवाहरूमा कार्य सामर्थ्यको कमी हुन्छ, तिनीहरूको क्षमता कमजोर हुन्छ, र तिनीहरूमा आत्मिक बुझाइ हुँदैन। तिनीहरूले कहिल्यै विभिन्‍न टोली सुपरिवेक्षकहरूको क्षमता, कामको बोझ लिने तिनीहरूको सक्षमता, वा तिनीहरूको कामका परिस्थितिहरूबारे वास्ता गर्ने वा सोध्‍नेखोज्‍ने पहल गर्दैनन्। तिनीहरूले कमजोर क्षमता भएका र कामको बोझ लिन नसक्‍ने सुपरिवेक्षकहरूलाई छर्लङ्गै देख्न सक्दैनन्, न त तिनीहरूलाई यी कुराहरूबारे केही थाहा नै हुन्छ। तिनीहरूको मनमा त कुनै व्यक्तिले सुपरिवेक्षकको भूमिका सम्हालेपछि, ऊ तबसम्‍म आफ्नो पदमा दीर्घकालीन रूपमै रहनेछ, जबसम्‍म उसले विविध दुष्कर्महरू गर्दैन र आम आक्रोशहरू पैदा गराउँदैन, र जबसम्‍म उसलाई दाजुभाइ-दिदीबहिनीहरूले हटाउँदैनन्, वा कसैले माथिलाई उसको समस्याबारे रिपोर्ट गर्दैन र माथिले उसलाई सीधै बर्खास्त गर्दैनन्। नत्र भने, झूटा अगुवाहरूले त्यो व्यक्तिलाई कहिल्यै बर्खास्त गर्नेछैनन्। तिनीहरूले के विश्‍वास गर्छन् भने, दाजुभाइ-दिदीबहिनीहरूले त्यो व्यक्ति असल छ भनेर भनेका हुनाले र उसलाई निर्वाचित गरेका हुनाले, त्यो व्यक्ति नै सबैभन्दा राम्रो विकल्प हुनुपर्छ। कसैले काम गर्न सक्छ कि सक्दैन र ऊ सुपरिवेक्षकका रूपमा काम गर्न उपयुक्त छ कि छैन भनेर निर्धारित गर्नका लागि झूटा अगुवाहरू सधैँ कल्पना र मूल्याङ्कनहरूमा भर पर्छन्। उदाहरणका लागि, नृत्य समूहकी एक सुपरिवेक्षक थिइन्, र उनलाई नाच्‍न आउँदैनथ्यो, र उनले नृत्य छनौट गर्ने सिद्धान्तहरू बुझेकी थिइनन्। नृत्यको कोरियोग्राफी गर्ने क्रममा, उनलाई समकालीन शैली छनौट गर्ने कि शास्‍त्रीय शैली छनौट गर्ने भन्‍ने नै थाहा थिएन। ठ्याक्कै भन्दा, उनीसँग नृत्यको कुनै ज्ञान नै थिएन। तर झूटो अगुवाले यो कुरा देख्‍न सकेन। उसले त्यो व्यक्ति उत्साहित भएकी र चर्चामा आउन इच्छुक भएकीले उनलाई छनौट गर्‍यो, र उसले उनले सबै कुरा बुझेकी छिन् भन्‍ने अनुमान गर्‍यो र उनलाई दाजुभाइ-दिदीबहिनीहरूको मर्गदर्शन गर्न दियो। पछि, त्यो झूटो अगुवाले अनुगमन गर्ने, उनको काम अवलोकन गर्ने, वा उनले दाजुभाइ-दिदीबहिनीहरूलाई कति राम्ररी अगुवाइ गरिरहेकी छिन्, उनी विशेषज्ञ हुन् कि साधारण मानिस हुन्, उनले सिकाएको कुरा उचित छ कि छैन, वा त्यो परमेश्‍वरको घरका मागहरूअनुरूप छ कि छैन भनेर हेर्ने गरेन। उसले यी कुराहरू बुझ्न सकेन, र ऊ यी कुराहरूबारे सोध्न गएन। परिणामस्वरूप, सबैले कुनै परिणाम ननिकाली लामो समयसम्म काम गरिरहे, अनि अन्त्यमा मात्रै झूटो अगुवाले छनौट गरेको त्यो सुपरिवेक्षकलाई नाच्‍न आउँदैन, तैपनि उनले विशेषज्ञ भएको नाटक गर्दै अरूलाई निर्देशित गरिरहेकी छिन् भन्‍ने कुरा पत्ता लाग्यो। के यसले काममा ढिलाइ गराएन र? तर झूटो अगुवाले यो समस्या पहिचान गर्न सकेन र अझै पनि उनले राम्रो काम गरिरहेकी छिन् भन्‍ने विश्‍वास गर्‍यो। झूटा अगुवाहरूको मनमा त, व्यक्ति जोसुकै भए नि, ऊसँग साहस छ र उसले बोल्ने, व्यवहार गर्ने, र काम लिने आँट गर्छ भने, यसले ऊसँग क्षमता छ र उसले त्यसको बोझ लिन सक्छ भन्‍ने प्रमाणित गर्छ, जबकि यदि उसले ती कुराहरू गर्ने आँट गर्दैन भने, यसले त्यो कामको बोझ लिन उसको क्षमता अपर्याप्त छ भन्‍ने प्रमाणित गर्छ। कतिपय मानिसहरू मूर्ख वा लापरवाह रूपमा तातो रिस गर्ने हुन्छन्, जो जे पनि गर्ने आँट गर्छन्। यी मानिसहरूलाई आफूसँग सही क्षमता छ कि छैन वा आफूले कामको बोझ लिन सक्छु कि सक्दिन भन्‍ने थाहा हुँदैन, तर पनि तिनीहरू सुपरिवेक्षक बन्‍ने आँट गर्छन्। अनि तिनीहरूले त्यो भूमिका लिएपछि, कुनै पनि काम अघि बढ्दैन, र तिनीहरूले जुनै काम गरे नि तिनीहरूमा दिशा, वा चरण, वा सही विचारहरूको स्पष्ट बोध हुँदैन। जोसुकैले जुनसुकै विचार अघि सार्न सक्छ तर त्यो सही छ कि गलत छ भन्‍ने तिनीहरूलाई थाहै हुँदैन। यदि कुनै व्यक्तिले एउटा तरिकाले काम गर्नुपर्छ भनेर भन्यो भने, तिनीहरूले त्यो ठीकै छ भनेर भन्छन्, अनि यदि अर्को व्यक्तिले अर्को तरिकाले काम गर्नुपर्छ भनेर भन्यो भने, त्यो पनि ठीकै छ भनेर भन्छन्। अनि जब वास्तवमा कुन रवैयाचाहिँ अपनाउने भन्‍ने कुरा आउँछ, तब तिनीहरूले सबैलाई आफ्नो कुरा बताउन दिन्छन्, र जसले सबैभन्दा चर्को स्वरमा बोल्छ, उसैका विचारहरू व्यवहारमा लागू गरिन्छ। यस्ता मानिसहरूसँग कुनै क्षमता हुँदैन, तिनीहरूले कुनै कुरा पनि छर्लङ्गै देख्‍न सक्दैनन्, र आफ्नो कामलाई लथालिङ्ग मात्र पार्छन्, तर झूटा अगुवाहरूले अझै पनि यस्ता सुपरिवेक्षकहरूलाई छर्लङ्गै देख्‍न सक्दैनन्। कति मानिसहरू भन्छन्, “त्यो सुपरिवेक्षकको क्षमता अत्यन्तै कमजोर छ; उसलाई तुरुन्तै बर्खास्त गरिनुपर्छ!” तर झूटा अगुवाहरूले यस्तो जवाफ दिन्छन्, “मैले ऊसँग कुरा गरेको छु, र उसले आफ्नो भूमिका खेल्न तयार छु भनेर भनेको छ। हामी उसलाई अर्को मौका दिऊँ।” यो अभिव्यक्तिबारे तिमीहरूलाई के लाग्छ? के यो मूर्खले भन्‍ने कुरा होइन र? यो अभिव्यक्तिमा के गलत छ? (ऊ आफ्नो भूमिका खेल्न इच्छुक छ कि छैन भन्‍ने कुराको मामला होइन; उसमा क्षमताको कमी हुन्छ र उसले कामको बोझ पटक्‍कै लिन सक्दैन।) ठीक भनिस्, यो ऊ काम गर्न इच्छुक छ कि छैन भन्‍ने कुरासँग सम्बन्धित हुँदैन; यो उसको क्षमता अत्यन्तै कमजोर रहेको र उसलाई यो कसरी गर्ने भन्‍ने नै थाहा नभएको कुरासँग सम्बन्धित हुन्छ—समस्याको जड यही हो। त्यसकारण तिनीहरूका अगुवाहरूमा केही बुद्धि हुनुपर्छ र उनीहरूले मानिसहरूलाई मूल्याङ्कन गर्न सक्‍नुपर्छ, र यी सुपरिवेक्षकहरूमा आवश्यक क्षमता छ कि छैन भनेर हेर्न सक्‍नुपर्छ। यी अगुवाहरूले तिनीहरूको बोलीवचन र सङ्गतिका आधारमा, तिनीहरूले सामान्यतया उचित ढाँचा र व्यवस्थित तरिका र चरणहरू अपनाएर काम गर्छन् कि गर्दैनन् भन्‍ने कुराको अवलोकनका आधारमा, र दाजुभाइ-दिदीबहिनीहरूको प्रतिक्रियाका आधारमा तिनीहरूको विस्तृत मूल्याङ्कन गर्नुपर्छ। यदि यी सुपरिवेक्षकहरूको क्षमता अत्यन्तै कमजोर छ र तिनीहरूमा आवश्यक कार्य सामर्थ्यको कमी छ भने, यदि तिनीहरूले आफूले गर्ने सबै कुरालाई लथालिङ्ग पार्छन्, र तिनीहरू केही न कामका छन् भने, तिनीहरूलाई तुरुन्तै बर्खास्त गरिनुपर्छ।

एउटा खेतबारीको सुपरिवेक्षक थियो जसले खेतीको कामलाई पूरै लथालिङ्ग पारेको थियो। उसलाई कुन जग्गामा कुन बाली रोप्‍नुपर्छ, वा कुन जग्गा तरकारी उब्जाउनका लागि उपयुक्त छ भन्‍ने थाहा थिएन, र उसले सबैसँग खोजी र सङ्गति पनि गरेन—उसलाई यी कुराहरूबारे कसरी सङ्गति गर्ने भन्ने थाहै थिएन, त्यसकारण उसले सङ्गति गर्दै गरेन। उसले आफूलाई मन लागेअनुसार बाली रोप्यो, र परमेश्‍वरको घरका सिद्धान्तहरूलाई पूरै बेवास्ता गर्‍यो। परिणामस्वरूप, उसले खेतको हरेक भागमा जथाभाबी बाली रोप्यो, र थोरै मात्रामा रोपिनुपर्ने बालीहरू ठूलो मात्रामा रोप्यो, र ठूलो मात्रामा रोपिनुपर्ने बालीहरू थोरै मात्रामा रोप्यो। जब माथिले उसलाई काटछाँट गरे, तब ऊ अझै पनि अवज्ञाकारी भयो, र उसलाई यसरी बाली रोप्दा उसको केही गल्ती हुँदैन भन्‍ने लाग्यो। भन त, के यस्ता सुपरिवेक्षकहरू निकै गाह्रो खाले मानिसहरू होइनन् र? परमेश्‍वरको घरले स्थापित गरेका सिद्धान्तहरूका आधारमा कसरी मामलाहरू सम्हाल्ने, वा पूर्णकालीन कर्तव्य मण्डलीमा कर्तव्य निर्वाह गर्ने मानिसहरूको सङ्ख्याका आधारमा कति अनाज र कति सागसब्जी रोप्‍ने भनेर निर्धारित गर्नुपर्छ भन्‍ने कुरा उसलाई थाहै थिएन। बरु, उसले त आफ्नो प्राथमिकताअनुसार नै निश्‍चित बालीहरू धेरै वा थोरै रोप्ने निर्णय गर्‍यो, र यसो गर्नु पूर्ण रूपमा उचित हुन्छ भन्‍ने विश्‍वास गर्‍यो। अन्ततः उसले अन्योल तरिकाले बाली रोप्यो। पछि, बेर्नाहरू उम्रे। तीमध्ये कति पहेँलो भए र तिनलाई मल चाहियो, तर कति मल लगाउने वा कहिले लगाउने भन्‍ने उसलाई थाहै थिएन। कति बालीहरूमा कीराहरू लागे, र तिनमा कीटनाशक औषधी लगाउनुपर्छ कि पर्दैन भन्‍ने पनि उसलाई थाहै थिएन। कति मानिसहरूले कीटनाशक औषधी प्रयोग गर्नुपर्छ भने, र कतिले गर्नु हुँदैन भने, र ऊ अन्योलमा पर्‍यो, र कीटनाशकहरूबारे के गर्ने भनेर उसलाई थाहै भएन। यसरी, उसले बाली उठाउने समय नआएसम्म अल्याङटल्याङ गरिरह्यो। हरेक बालीको उब्जाउ अवधि कति लामो हुन्छ वा हरेक बाली कहिले पाक्छ भन्‍ने पनि उसलाई थाहै थिएन। परिणामस्वरूप, चाँडै काटिएका अनाजहरू अझै पनि हरियै थिए, जबकि ढिलो काटिएका अनाजहरू भुइँमा झरिसकेका थिए। अन्त्यमा, यी सबै कुराका बाबजुद बाली काटियो, र अन्ततः अनाज भण्डारण गरियो, र यसरी नै त्यो वर्षका लागि खेतीका क्रियाकलापहरू लगभग समाप्त भए। त्यो खेतबारी सुपरिवेक्षकले आफ्नो काम कस्तो गर्‍यो? (उसले काम लथालिङ्ग पार्‍यो।) त्यो किन त्यति लथालिङ्ग भयो? त्यो समस्याको जड पत्ता लगाओ त। (उसको क्षमता अत्यन्तै कमजोर थियो।) यो सुपरिवेक्षकको क्षमता अत्यन्तै कमजोर थियो! परिस्थितिहरू सामना गर्दा, उसले सही मूल्याङ्कन गरेन, सिद्धान्तहरू भेट्टाउन सकेन, र ऊसँग परिस्थितिहरू सम्हाल्ने कुनै तरिका वा विधि थिएन। यसले गर्दा उसले बाली रोप्नेजस्तो सरल कामलाई पनि अत्यन्तै अव्यवस्थित रूपमा सम्हाल्यो, र यो काम पूरै लथालिङ्ग पार्‍यो। कमजोर क्षमताका मुख्य प्रकटीकरणहरू केके हुन्? (सही मूल्याङ्कनको कमी हुनु र सिद्धान्तहरू खोज्‍न नसक्‍नु।) के यी शब्दहरू महत्त्वपूर्ण छैनन् र? के तिमीहरूले यी शब्‍दहरू याद गर्नेछौ? जब व्यक्तिलाई मामलाहरू आइपर्छ, तब सही मूल्याङ्कनको कमी हुनु र सिद्धान्तहरू पत्ता लगाउन नसक्नुले अत्यन्तै कमजोर क्षमता इङ्गित गर्छ। अरूले जति धेरै सुझाव र सङ्केतहरू प्रदान गर्थे, त्यो सुपरिवेक्षक त्यति नै अन्योलमा पर्थ्यो। उसले त एउटा मात्रै सुझाव भएको भए राम्रो हुनेथ्यो भन्‍ने सोच्थ्यो, किनभने उसले त्यसलाई प्रावधानका रूपमा लिन र पालना गर्न सक्‍नेथ्यो, जसले गर्दा कामकुरा निकै सरल हुन्थ्यो र त्यसको अर्थ उसले विचार गर्नु वा मूल्याङ्कन अभ्यास गर्नुपर्दैन भन्ने हुन्थ्यो। उसलाई धेरै मानिसहरूले सुझावहरू देलान् भन्‍ने डर लाग्थ्यो, किनभने ती सुनेपछि तिनलाई कसरी सम्हाल्ने भनेर उसलाई थाहा हुँदैनथ्यो। वास्तवमा, दिमाग र राम्रो क्षमता भएका मानिसहरूलाई अरूले सुझावहरू देलान् भन्ने डर हुँदैन। तिनीहरू सोच्छन्, जति धेरै मानिसहरूले सुझावहरू दिन्छन्, त्यति नै तिनीहरूको मूल्याङ्कन अझै सही हुन्छ र गल्तीको सम्भावना अझै कम हुन्छ। दिमाग वा क्षमता नभएका मानिसहरू धेरै मानिसहरूका फरकफरक विचार र सुझावहरूको डर मान्छन्; धेरै स्रोतहरूबाट सल्लाह प्राप्त गर्दा तिनीहरू हक्क न बक्क हुन्छन्। के मैले भर्खरै उल्लेख गरेको खेतबारी सुपरिवेक्षकको क्षमता अत्यन्तै कमजोर थिएन र—के ऊ त्यो काम लिन पर्याप्त रूपमा योग्य नभएको होइन र? (हो।) कतिले तर्क गर्छन्, “सायद उसले पहिले खेती गरेको थिएन होला। तपाईँले उसलाई खेतीको काम गर्न लगाउन जिद्दी गर्नुभयो—के त्यो माछालाई जमिनमा जिउन बाध्य पार्नुजस्तै होइन र?” के पहिले खेती गरेको अनुभव नभएको व्यक्तिले खेती गर्न सक्दैन भन्‍ने हुन्छ? कसले जन्मजात रूपमा खेती गर्ने क्षमता पाएको हुन्छ र? के किसानहरू यो क्षमता लिएर जन्मेका हुन्छन्? (हुँदैनन्।) के कुनै यस्ता किसानहरू छन्, जो अनुभवको कमीले र खेती कसरी गर्ने भन्‍ने थाहा नभएर, पहिलो पटक बाली रोपेपछि फसल नउब्जेर खाने कुनै अनाज नभएका कारण एक वर्ष भोकै बस्‍नुपरेको छ? के यस्तो कुरा हुन्छ? (हुँदैन।) यदि वास्तवमा त्यस्तो हुन्थ्यो भने, यो मानव कार्यहरूको परिणाम नभई, प्राकृतिक प्रकोप हुनेथ्यो। त्यस्ता परिस्थितिहरू अत्यन्तै दुर्लभ हुन्छन्! किसानहरूले खेती गरेर जीविकोपार्जन गर्छन्, र एकदुई वर्षदेखि खेती गर्नेहरूले पनि खेती गर्न सिकिहाल्छन्। राम्रो क्षमता भएका व्यक्तिहरूले खेती गर्दा अलिक बढी उपज उब्जाउन सक्छन्, जबकि कमजोर क्षमता भएका मानिसहरूले अलि कम उपज उब्जाउन सक्छन्। अझ भन्‍ने हो भने, वर्तमान उन्नति-प्रगति र जानकारीको प्रशस्तताका कारण, यदि कुनै व्यक्तिमा क्षमता छ भने, सही मूल्याङ्कन र निर्णयहरू गर्ने सन्दर्भका रूपमा त्यस्तो जानकारी नै पर्याप्त हुन्छ। जानकारी जति व्यापक र सही हुन्छ, उसको मूल्याङ्कन र निर्णय त्यति नै सही बन्छ, र उसले त्यति नै कम गल्तीहरू गर्छ। तर, कमजोर क्षमता भएका व्यक्तिहरू यसको विपरीत हुन्छन्; जति धेरै जानकारी हुन्छन्, तिनीहरू त्यति नै अन्योलमा पर्छन्। अनि अन्त्यमा, तिनीहरूका लागि हरेक चरण सङ्घर्ष बन्छ र अत्यन्तै गाह्रो हुन्छ। खेती भनेको समयसँगको दौड हो; धेरै चाँडो भयो वा धेरै ढिलो भयो भने काम बन्दैन। यदि तैँले ढिलाइ गरेर सही समय गुमाइस् भने, अन्तिम फसलमा असर पर्नेछ। खेती गर्ने क्रममा, त्यो सुपरिवेक्षक लखतरान भएको थियो, र समय बित्दै जाँदा हतारिएको थियो, र हरेक कदममा जबर्जस्ती अघि बढाइएको थियो। उसले अझै पनि हरेक कदम चाल्न सकेको भए पनि, उसलाई यो कुरा निकै गाह्रो भयो, र अन्त्यमा, यसले गर्दा उसले काम लथालिङ्ग पार्‍यो। त्यस्ता व्यक्तिहरूको क्षमता अत्यन्तै कमजोर हुन्छ!

अत्यन्तै कमजोर क्षमता भएका मानिसहरूले एउटै कामसमेत राम्ररी गर्न सक्दैनन्; तिनीहरूले जुनसुकै काम गरे पनि त्यसलाई पूरै भद्रगोल पार्छन्। यदि यी सुपरिवेक्षकहरूका अगुवाहरूको क्षमता राम्रो छ र तिनीहरू जिम्मेवारी पूरा गर्न सक्षम छन् भने, तिनीहरूले यी कुराहरू देख्‍न सक्‍नुपर्छ। तिनीहरूले कमजोर क्षमता भएका सुपरिवेक्षकहरूलाई मार्गदर्शन, मानकीकरण, र सूक्ष्म जाँचपड्ताल गर्न सहयोग गर्नुपर्छ। तर झूटा अगुवाहरूले यसो गर्न सक्दैनन्; तिनीहरूले त सुपरिवेक्षकहरूले गर्न नसक्‍ने कुराहरू पनि गर्न सक्दैनन्, र जब सुपरिवेक्षकहरूलाई आफ्‍नो काम गाह्रो लाग्छ वा आफ्नो काममा अनिश्‍चितता र हिचकिचाहट महसुस हुन्छ, तब झूटा अगुवाहरू पनि तिनीहरूसँगै हिचकिचाउँछन्। सुपरिवेक्षकहरूले आफ्नो काम कसरी गरिरहेका छन्, तिनीहरूले कामलाई कहाँसम्म पुर्‍याएका छन्, त्यसमा के-कस्ता चुनौतीहरू देखा परेका छन्, वा तिनीहरूले केकस्तो अन्योलता भोगिरहेका छन् भन्‍ने कुरासमेत तिनीहरूलाई थाहा हुँदैन। जब कसैले त्यो अगुवालाई खेतीबारे सोधे, तब उसले भनी, “म अगुवा हुँ, म खेतीको इन्चार्ज होइनँ।” उसले यस्तो जवाफ दियो, “तपाईँ अगुवा हुनुहुन्छ, त्यसकारण तपाईँलाई खेतीबारे सोध्नुमा के गलत छ र? यो काम त तपाईँकै जिम्मेवारीको दायराभित्र पर्छ।” उसले भनी, “म तपाईँका लागि यसबारे सोध्छु है त।” सोधेपछि, उसले जवाफ दिई, “अहिले हामी आलु रोप्दैछौँ।” उसले सोध्यो, “तपाईँहरू कति आलु रोप्दै हुनुहुन्छ?” उसले जवाफ दिई, “मैले त्यो कुरा सोधेको छैनँ, म तपाईँका लागि गएर सोधखोज गर्छु है त।” फेरि सोधेपछि, उसले जवाफ दिई, “हामीले दुई एकड रोप्यौँ।” उसले सोध्यो: “तपाईँले कुन प्रजाति रोप्‍नुभयो? के त्यो जग्गा आलु रोप्नका लागि उपयुक्त छ? के तपाईँले ती रोप्दा मल हाल्नुभयो? आलुको बीउ कति गहिरो रोप्नुभयो?” उसलाई यीमध्ये कुनै पनि कुरा थाहा थिएन। तँलाई यी कुरा थाहा छैन, तैपनि तँ यीबारे सोधखोज गर्दिनस् र कसैलाई खोजेर यीबारे सोध्दिनस्—के यसले काममा ढिलाइ गराउँदैन र? के तँ अगुवा त होस्? तैँले अगुवाका रूपमा के काम गरिरहेकी छेस्? यदि तँ मानिसहरूलाई यति सानो बाहिरी काम गर्नसमेत अगुवाइ गर्न सक्दिनस् भने, तँ अगुवा भएको के काम? सुपरिवेक्षकको क्षमता यति कमजोर भए पनि, यो झूटो अगुवाले यो कुरा पत्ता लगाउन सकिन, र सुपरिवेक्षकको क्षमता कस्तो छ, बाली कस्तो भइरहेको छ, र फसलको प्रत्याभूति छ कि छैन भनेर सोध्दा, उसले यस्तो विश्‍वास गर्थी: “तपाईँले यी कुराहरूबारे सोधपुछ गर्नु अनावश्यक छ; खेती गर्नु निकै सरल काम हो! हामीले खेतमा बाली रोपिसकेका छौँ, छैनौँ र? कसरी फसल नहुन सक्छ र?” उसले कुनै पनि कुराको ख्याल गर्दैनथी, कुनै कुराबारे सोधपुछ गर्दैनथी, र ऊसँग कुनै दिमागै थिएन। यो कस्तो अगुवा हो? (झूटो अगुवा।) जब त्यो सुपरिवेक्षकले कुनै कुरा सामना गर्थ्यो, तब ऊ टाउको काटेको कुखुरा जस्तै अनभिज्ञ हुन्थ्यो। कसलाई सोध्‍ने, वा कसरी जानकारी खोज्ने, वा जानकारीका फरकफरक स्रोतहरूले धेरै फरकफरक विचारहरू प्रस्तुत गर्दा कुन कुरा रोज्‍ने भन्‍ने उसलाई थाहा हुँदैनथ्यो। यो अगुवाले यी परिस्थितिहरूको अनुसन्धान गरिन। उसलाई त काम यो व्यक्तिलाई सुम्पिसकिएको छ भन्‍ने मात्र लाग्यो, त्यसकारण उसले यसबारे पटक्‍कै मतलब गरिन। के तिमीहरूलाई यति कमजोर क्षमता भएको सुपरिवेक्षकका कारण कामका परिणामहरूमा असर पर्छ भन्‍ने लाग्छ? (लाग्छ।) त्यसोभए यो समस्या समाधान गर्न अगुवाले के गर्नुपर्थ्यो? यसबारे अनुसन्धान र अप्रत्यक्ष सोधपुछ गरेर, आफ्‍नो वरपर घटेका घटनाहरूबाट, र त्यो मौसमको बाली रोपाइमार्फत, उसले सुपरिवेक्षकको क्षमता अत्यन्तै कमजोर छ, उसले केही गर्न सक्दैन भन्‍ने कुरा पत्ता लगाउनुपर्थ्यो। त्यो सुपरिवेक्षकले वर्षौँसम्‍म खेती गरेपछि पनि आफ्ना अनुभवहरूबाट कुनै ज्ञान लिन सकेन—त्यो बेलासम्म आइपुग्दा, उसलाई बाली कसरी रोप्ने भन्‍नेसमेत थाहा थिएन—उसको क्षमता कमजोर छ र ऊ काम गर्न सक्‍ने अवस्थामा छैन भन्‍ने कुरा अगुवालाई स्पष्ट हुनुपर्थ्यो, र त्यस्तो व्यक्तिलाई बर्खास्त गरिनुपर्थ्यो! उसले सुपरिवेक्षकका रूपमा को उपयुक्त छ, कसले यो काम आफ्नो काँधमा हाल्न र राम्ररी गर्न सक्छ भनेर सोध्नुपर्थ्यो, र त्यसो गरेर परमेश्‍वरको घरको काममा हानि नहुने कुरा सुनिश्‍चित गर्नुपर्थ्यो। के यो झूटो अगुवामा यस्तो मानसिकता थियो? के उसले यी समस्याहरू देख्‍न सकी? (सकिन।) उसको मन र आँखा अन्धो थियो; ऊ पूर्ण रूपमा अन्धी थिई। झूटा अगुवाहरूको एउटा प्रकटीकरण यही हो। जब कमजोर क्षमता भएका मानिसहरूको कुरा आउँछ, तब उनीहरूलाई काममा कसरी मार्गदर्शन गर्ने भन्‍ने कुरा तिनीहरूलाई थाहै हुँदैन, सूक्ष्म जाँचपड्ताल गरेर उनीहरूलाई कसरी मद्दत गर्ने वा उनीहरूका कठिनाइहरूलाई कसरी तुरुन्तै समाधान गर्ने भन्‍ने कुरा तिनीहरूलाई थाहा हुँदैन, अनि कमजोर क्षमता भएको व्यक्तिले काम सम्हाल्न सक्दैन र उसलाई तुरुन्तै उपयुक्त व्यक्तिद्वारा प्रतिस्थापित गरिनुपर्छ भन्‍ने कुरा त तिनीहरूलाई झनै थाहा हुँदैन। झूटा अगुवाहरूले यीमध्ये कुनै पनि काम पूरा गर्दैनन्; तिनीहरू यो कुरामा सक्षम हुँदैनन्, र तिनीहरूले यीमध्ये कुनै पनि कुरा देख्‍न सक्दैनन्। के तिनीहरू अन्धा मानिसहरू होइनन् र? कति मानिसहरू भन्छन्, “सायद तिनीहरू अरू काममा व्यस्त होलान्। तपाईँ किन तिनीहरूलाई यी महत्त्वहीन र सानातिना कामहरू सम्हाल्न लगाइरहनुहुन्छ?” यी त अगुवाहरूले गर्नैपर्ने कामहरू हुन्, तिनलाई कसरी सानातिना कामका रूपमा लिन सकिन्छ? यी कुराहरू अगुवाहरूको जिम्मेवारीको दायराभित्र पर्छन्—तिनीहरूले तिनलाई बेवास्ता गरे भने के त्यो ठीक हुन्छ? यदि तिनीहरूले त्यसो गरे भने, त्यो जिम्मेवारीविमुखता हो। कामका कठिनाइ र समस्याहरू हरेक दिन अगुवाहरूको आँखैअगाडि देखा पर्छन्, र मानिसहरूले हरेक दिन तिनको कुरा उठाउँछन्। तैपनि, झूटा अगुवाहरूको आँखा र मन दुवै अन्धो हुन्छन्। तिनीहरूले यी कुरा समस्याहरू हुन् भन्‍ने कुरा देख्‍न, महसुस गर्न, वा अनुभूति गर्न सक्दैनन्, त्यसकारण अवश्य नै तिनीहरूले तिनलाई समाधान गर्न पनि सक्दैनन्। त्यो झूटो अगुवाले सुपरिवेक्षकको क्षमता अत्यन्तै कमजोर छ भन्‍ने पत्ता लगाउन सकिन। उसले त्यो व्यक्तिको काममा पैदा भएका विभिन्‍न समस्याहरू पनि पहिचान गर्न सकिन। त्यो सुपरिवेक्षकले समस्याहरू सम्हाल्न सक्दैनथ्यो र जब कुनै घटना घट्थ्यो, तब उसले तातो भाँडोमा राखिएको कमिलाले जस्तो जथाभाबी काम गर्थ्यो, उसमा सिद्धान्तहरूको कमी हुन्थ्यो, र उसले काम अस्तव्यस्त पार्थ्यो, तैपनि त्यो झूटो अगुवाले यीमध्ये कुनै पनि कुरा देख्‍न वा पत्ता लगाउन सक्दिनथी। झूटा अगुवाहरूले आफ्नो काम कसरी गर्छन् भन्‍ने कुराको एउटा सिद्धान्त के हो भने, जबसम्‍म तिनीहरूले हरेक कामको जिम्मेवारी कसैलाई दिने बन्दोबस्त गरेका हुन्छन्, तबसम्‍म तिनीहरूले त्यो काम पूरा भएको ठान्छन्, र सुपरिवेक्षकको क्षमता राम्रो भए पनि वा नराम्रो भए पनि, उसले काम राम्ररी गर्न सके पनि वा नसके पनि, वा काममा जति धेरै समस्याहरू पैदा भए नि, तिनीहरूलाई यो कुरासँग आफ्नो कुनै सम्बन्ध छैन भन्‍ने लाग्छ। के त्यस्ता अगुवाले अझै पनि काम पूरा गर्न सक्छन् र? के तिनीहरूले कसरी काम गर्ने भन्‍ने कुरा बुझेका हुन्छन् र? (हुँदैनन्।) यदि तँलाई कसरी काम गर्ने भन्‍ने नै थाहा छैन भने, तँ किन अगुवाका रूपमा काम गरिरहेकी छेस् त? यदि तँ यसको बाबजुद अगुवाका रूपमा काम गर्छेस् भने, तँ झूटो अगुवा होस्। झूटा अगुवाहरूले कमजोर क्षमता भएका मानिसहरूका विभिन्‍न प्रकटीकरणहरू वा तिनीहरूले कर्तव्य निर्वाह गर्दा पैदा हुने विभिन्‍न समस्याहरू देख्‍न वा पत्ता लगाउन सक्दैनन्। तिनीहरूको हृदय अत्यन्तै चेतनाशून्य हुन्छ। के तिनीहरूको आँखा र मन दुवै अन्धो हुँदैन र? कतिले यसो भन्‍न सक्छन्, “तिनीहरू अन्धा होइनन्। तपाईँ सधैँ तिनीहरूलाई निन्दा र बदनाम गरिरहनुभएको हुन्छ।” यो खेती सुपरिवेक्षकका समस्याहरू अत्यन्तै गम्भीर थिए; त्यो झूटो अगुवा हरेक दिन ऊसँग बस्थी, र उसले त्यहाँ हुने सबै कुरा सुन्‍न र देख्‍न सक्थी। त्यसोभए यी कुराहरू समस्या हुन् भनेर उसले कसरी पत्ता लगाउन वा महसुस गर्न सकिन? उसले किन यी समस्याहरू सम्हाल्‍ने वा सुल्झाउने गरिन? के उसको आँखा र मन अन्धो थिएन र? के यो समस्या गम्भीर थियो? (हो, थियो।) यो झूटा अगुवाहरूको अर्को प्रकटीकरण—मन र आँखाको अन्धोपन हो।

जब तैँले कमजोर क्षमता भएको कसैलाई कुनै काम सुम्पन्छस्, तब उसले सामान्यतया कसरी बोल्छ, कामबारे छलफल गर्दा उसले कस्तो मनोवृत्ति र दृष्टिकोण राख्छ, र उसले कामहरू सम्हाल्ने तरिका कस्तो छ भन्ने कुराबाट तैँले उसको क्षमता अत्यन्तै कमजोर छ, उसको सोचाइ गन्जागोल छ, र उसले सबै कुराप्रति अलिक अन्धोपन र बेपरवाहीको रवैया अपनाउँछ, र उसको कुनै लक्ष्य छैन भन्‍ने कुरा पत्ता लगाउन सक्छस्। व्यक्तिको काम गर्ने तरिका हेरेरै पनि उसको क्षमता अत्यन्तै कमजोर छ भनेर निर्धारित गर्न सकिन्छ, त्यसकारण के तैँले उसलाई त्यति लामो समयसम्म अवलोकन गरिरहनु आवश्यक हुन्छ र? अहँ, हुँदैन। तर, झूटा अगुवाहरूमा एउटा घातक समस्या हुन्छ; त्यो के हो भने, तिनीहरू कुनै व्यक्तिले यति लामो समयसम्म काम गरिरह्यो र छोडेन, र तिनीहरूले कसैले पनि उसले कुनै खराब काम गरेको, वा बाधा वा अवरोध ल्याएको, वा नकारात्मक वा अल्छे भएको भनेर ऊबारे रिपोर्ट गरेको सुनेका छैनन् भने, यसको अर्थ त्यो व्यक्तिले अझै पनि काम गर्न सक्छ भन्‍ने हुन्छ भन्‍ने विश्‍वास गर्छन्। तिनीहरूलाई व्यक्तिको बोलीवचन, मामलाहरूप्रतिको उसको मनोवृत्ति र दृष्टिकोण, वा उसको काम गर्ने तरिकाका आधारमा उसको क्षमता वा राम्रोसित काम गर्ने उसको सामर्थ्य कसरी मूल्याङ्कन गर्ने भन्‍ने थाहा हुँदैन। तिनीहरूमा यो सचेतना हुँदैन; तिनीहरू यस विषयमा चेतनाशून्य हुन्छन् र तिनीहरूमा यस विषयको कुनै बोध हुँदैन। तिनीहरूको एउटा दृष्टिकोण हुन्छ: व्यक्ति निष्क्रिय छैन भने, सबै कुरा ठीकै हुन्छ र काम अघि बढ्न सक्छ। के तिमीहरूलाई यस्तो दृष्टिकोण बोकेको अगुवाले राम्रो काम गर्न सक्छ भन्‍ने लाग्छ? के ऊ काम गर्न सक्षम हुन्छ? (हुँदैन।) त्यस्तो व्यक्तिलाई अगुवा हुन दिँदा काम लथालिङ्ग हुन्छ, होइन र? जब व्यक्ति खान, पिउन, र मनोरञ्जन गर्नमा लिप्त हुन्छ, र जब उसले आफ्नो कर्तव्यलाई बेवास्ता गर्छ, तब झूटा अगुवाहरूले यसबारे अनुसन्धान गर्ने वा सम्हाल्ने झन्झट उठाउँदैनन्, र यस्तो व्यक्तिसँगको सम्पर्कमा आएको जति नै लामो समय भएको भए पनि, तिनीहरूले त्यो व्यक्तिको क्षमता वा चरित्र असल छ कि खराब छ भनेर पत्ता लगाउन सक्दैनन्। के यी अगुवाहरूमा अगुवाको कार्य समार्थ्य हुन्छ त? (हुँदैन।) तिनीहरू झूटा अगुवाहरू हुन्। झूटा अगुवाहरूले कुनै व्यक्तिमा राम्रो क्षमता छ कि छैन भनेर खुट्ट्याउन सक्दैनन्, र तिनीहरूले यी निश्‍चित कामहरू गर्न सक्दैनन्। तिनीहरूले यो तिनीहरूको कामको भाग होइन भन्‍ने सोच्छन्। के यो जिम्मेवारीविमुखता होइन र? तिमीहरूलाई के लाग्छ, कमजोर क्षमता भएको व्यक्तिले कामको बोझ बोक्न सक्छ कि केही क्षमता भएको व्यक्तिले? (केही क्षमता भएको व्यक्तिले।) त्यसकारण, व्यक्तिको क्षमता र कामका लागि उसको योग्यता मूल्याङ्कन गर्नु अगुवा र कामदारहरूले वास्ता गर्नुपर्ने र बुझ्नुपर्ने विषय हो, र यो अगुवा र कामदारहरूले पूरा गर्नुपर्ने काम पनि हो। तर झूटा अगुवाहरूले यो तिनीहरूको कामको भाग हो भन्‍ने कुरा बुझ्दैनन्, तिनीहरूमा यो सचेतनाको कमी हुन्छ, र तिनीहरूले आफ्नो जिम्मेवारीको यो भाग पूरा गर्न सक्दैनन्। झूटा अगुवाहरू आफ्नो जिम्मेवारीबाट विमुख हुने ठाउँ यही हो, र यो झूटा अगुवाहरू काम गर्न असक्षम हुनुको प्रकटीकरण पनि हो। यो दोस्रो प्रकारको परिस्थिति हो: सुपरिवेक्षकहरूको क्षमता कमजोर हुनु, तिनीहरूमा कार्य समर्थ्यको कमी हुनु, र आफ्नो कामको बोझ बोक्न नसक्‍नु, र यो तिनीहरूको क्षमतासँग सम्बन्धित समस्या हो। यस्तो परिस्थितिमा, झूटा अगुवाहरूले अगुवाको भूमिका खेल्न पनि सक्दैनन् र कमजोर क्षमता भएका सुपरिवेक्षकहरूलाई तुरुन्तै बर्खास्त गर्न पनि सक्दैनन्।

इ. झुटा अगुवाहरूले अरूलाई सास्ती दिने र मण्डलीको काममा बाधा पुर्‍याउने सुपरिवेक्षकहरूलाई कस्तो व्यवहार गर्छन्

तेस्रो प्रकारको परिस्थितिमा अरूलाई सास्ती दिने र बन्धनमा पार्ने, मण्डलीको काममा बाधा दिने सुपरिवेक्षकहरू समावेश हुन्छन्। हामीले यसभन्दा पहिले कुरा गरेको पहिलो परिस्थिति के थियो भने, कति सुपरिवेक्षकहरूको क्षमता तुलनात्मक रूपमा राम्रो भए पनि र तिनीहरूले आफ्नो कामलाई काँधमा हाल्न सके पनि, तिनीहरू कामलाई गम्भीरतापूर्वक लिँदैनन्, र झाराटारुवा तरिकाले व्यवहार गर्छन्, तर झूटा अगुवाहरूलाई यो कुरा थाहै हुँदैन र तिनीहरूले त्यस्ता सुपरिवेक्षकहरूलाई तुरुन्तै बर्खास्त गर्दैनन्। दोस्रो परिस्थितिमा, कति सुपरिवेक्षकहरूको क्षमता कमजोर हुन्छ र तिनीहरूले कामको बोझ बोक्न सक्दैनन्, तर झूटा अगुवाहरूले यो कुरा पत्ता लगाउन वा उनीहरूलाई तुरुन्तै प्रतिस्थापन गर्न असफल हुन्छन् भन्ने कुरा समावेश हुन्छ। तेस्रो परिस्थितिचाहिँ त्यस्ता सुपरिवेक्षकहरूका बारेमा छ, जो आफ्नो क्षमता राम्रो भए पनि वा नराम्रो भए नि, आफ्नो उचित काममा ध्यान दिँदैनन्, र अरूलाई सास्ती दिने र बन्धनमा पार्ने मात्र गर्छन्, जसले गर्दा मण्डलीको काममा बाधा हुन्छ। तिनीहरूलाई सुपरिवेक्षकका रूपमा छनौट गरिएको समयदेखि नै, तिनीहरूले आफ्नो क्षेत्रबारे जान्‍ने वा अध्ययन गर्ने प्रयास गर्दैनन्, न त तिनीहरूले सत्यता सिद्धान्तहरू नै खोज्छन्, र तिनीहरूले अवश्य नै अरूलाई आफ्नो कर्तव्य उचित रूपमा पूरा गर्न मार्गदर्शन पनि गर्दैनन्। बरु, तिनीहरूले मौका पाउनेबित्तिकै कसैलाई हेप्छन्, र कसैलाई गिल्ला र खिसी गर्छन्; तिनीहरूले मौका पाऊञ्जेल जहिल्यै धाक लगाउँछन्, र तिनीहरूले जे गरे पनि, तिनीहरूको खुट्टा कहिल्यै जमिनमा हुँदैन। तिनीहरूले मानिसहरूलाई एकदिन एउटा तरिकाले काम गर्न लगाउँछन्, र भोलिपल्ट अर्को तरिकाले काम गर्न लगाउँछन्; तिनीहरू सधैँ नयाँ चलाकीहरू लिएर आउँछन्, र सधैँ आफूलाई अलग देखाउन चाहन्छन्। यो सबैले मानिसहरूलाई अत्तालिने स्थितिमा पार्छ। जबजब तिनीहरू बोल्छन्, तबतब कति मानिसहरूले हृदय काँपिरहेको महसुस गर्छन्। जब तिनीहरूले सबैलाई वशमा पारेका हुन्छन्, र सबैलाई तिनीहरूको डर मान्ने र आज्ञा मान्ने तुल्याएका हुन्छन्, तब तिनीहरूलाई उल्लास हुन्छ। तिनीहरू झूटा अगुवाहरू भए पनि वा ख्रीष्टविरोधीहरू भए नि, र तिनीहरू शक्तिमा भए पनि वा नभए नि, यस्ता मानिसहरूले मण्डलीको शान्ति भङ्ग गर्छन्। तिनीहरूले वास्तविक काम गर्न वा आफ्नो कर्तव्य सामान्य रूपमा पूरा गर्न नसक्‍ने मात्र होइन, तिनीहरूले मानिसहरूमाझ कलह फैलाउने र द्वन्द्व पैदा गराउने समेत गर्छन्, जसले गर्दा मण्डली जीवनमा बाधा हुन्छ। तिनीहरूले अरूलाई सत्यता बुझ्न सहयोग गर्न सक्‍नु त कता हो कता, बरु उल्टै बारम्बार मानिसहरूको आलोचना र निन्दासमेत गर्छन्, र मानिसहरूलाई सबै कुरामा तिनीहरूको आज्ञा मान्‍न लगाउँछन्, र यसरी उनीहरूलाई यति हदसम्म बन्धनमा पार्छन् कि उनीहरूलाई उचित रूपमा कसरी काम गर्ने भन्‍नेसमेत थाहा हुँदैन। विशेषगरी मानिसहरूले कसरी जिउँछन् भन्‍ने कुराको हिसाबमा भन्‍नुपर्दा, तिनीहरूले अलिक ढिलो वा अलिक चाँडो सुत्न पाउँदैनन्। तिनीहरूले जे गरे पनि यी मानिसहरूको अनुहारको भाव हेर्नुपर्छ, जसले गर्दा जीवन अत्यन्तै थकाइलाग्दो हुन्छ। यदि यस्ता मानिसहरू सुपरिवेक्षक बने भने, अरू सबैलाई गाह्रो हुनेछ। यदि तैँले तिनीहरूसँग इमानदारीसाथ कुरा गरिस् र तिनीहरूका समस्याहरू खुलासा गरिस् भने, तिनीहरूले तैँले जानीजानी तिनीहरूलाई निसाना बनाइरहेको र खुलासा गरिरहेको छस् भनेर भन्‍नेछन्। यदि तैँले तिनीहरूका समस्याहरूबारे तिनीहरूसँग कुरा गरिनस् भने, तिनीहरूले तैँले तिनीहरूलाई तुच्छ ठानिरहेको छस् भनेर भन्‍नेछन्। यदि तँ कामबारे गम्भीर र जिम्मेवार छस् र तैँले तिनीहरूलाई केही सल्लाह दिइस् भने, तिनीहरू अटेरी हुनेछन्, र तैँले तिनीहरूलाई आक्रमण गरिरहेको छस् भनेर तिनीहरूले भन्‍नेछन् र तँलाई अहङ्कारी भन्‍नेछन्। जे भए पनि, तैँले जे गरे पनि, तिनीहरूलाई त्यो अप्रिय लाग्‍नेछ। तिनीहरूले सधैँ मानिसहरूलाई सास्ती दिनेबारे सोचिरहेका हुन्छन्, र तिनीहरूले मानिसहरूलाई यसरी बन्धनमा पार्छन् ताकि तिनीहरूको हातखुट्टा बाँधिएजस्तै होस् र तिनीहरूले आफूले गर्ने कुनै पनि कुरा सही छैन भन्‍ने महसुस गरून्। त्यस्ता सुपरिवेक्षकहरूले मण्डलीको काममा बाधा पुर्‍याउँछन्।

झूटा अगुवाहरू देखावटी काममा माहिर हुन्छन्, तर तिनीहरू कहिल्यै वास्तविक काम गर्दैनन्। तिनीहरू विभिन्‍न व्यावसायिक कामको निरीक्षण, सुपरिवेक्षण गर्न, वा तिनलाई निर्देशन गर्न जाँदैनन्, वा विभिन्‍न टोलीहरूको काम कसरी अगाडि बढिरहेको छ, के-कस्ता समस्याहरू छन्, टोलीका सुपरिवेक्षकहरू आफ्ना काममा योग्य छन् कि छैनन्, र दाजुभाइ-दिदीबहिनीहरूले कसरी सुपरिवेक्षकहरूका बारेमा रिपोर्ट वा मूल्याङ्कन गर्छन् भन्‍ने कुराको निरीक्षण गर्दै ती टोलीमा के भइरहेको छ भन्ने कुरा समयमै पत्ता लगाउँदैनन्। तिनीहरूले टोली अगुवा वा सुपरिवेक्षकहरूद्वारा कोही बाँधिएको पो छ कि, मानिसहरूले दिएका सही सुझावहरू अवलम्बन गरिँदै छन् कि छैनन्, कुनै प्रतिभाशाली वा सत्यता पछ्याउने व्यक्ति दमन वा बहिष्करणमा पो परिरहेको छ कि, कुनै निष्कपट मानिसहरू हेपाइमा पो परिरहेका छन् कि, झूटा अगुवाहरूको खुलासा र रिपोर्ट गर्ने मानिसहरूमाथि आक्रमण पो भइरहेको छ कि, उनीहरूसँग प्रतिशोध लिइँदै छ कि, उनीहरू निकालिँदै र निष्कासित हुँदै पो छन् कि, टोली अगुवा र सुपरिवेक्षकहरू दुष्ट मानिस पो हुन् कि, र कोही सास्तीमा पो परिरहेको छ कि भनी हेर्न जाँचबुझ गर्दैनन्। यदि झूटा अगुवाहरूले यीमध्ये कुनै पनि ठोस काम गर्दैनन् भने, तिनीहरूलाई बर्खास्त गर्नुपर्छ। उदाहरणका लागि, मानौँ, कुनै व्यक्तिले एक जना सुपरिवेक्षकले मानिसहरूलाई बारम्बार बाँध्छ र दमन गर्छ भनेर एक जना झूटो अगुवालाई रिपोर्ट गर्छ। उक्त सुपरिवेक्षकले केही गलत कामहरू गरेको छ, तर उसले दाजुभाइ-दिदीबहिनीहरूलाई कुनै पनि सुझावहरू प्रदान गर्न दिँदैन, र आफूलाई सही ठहराउन र आफ्नो बचाव गर्न बहानाहरूसमेत खोज्छ, र आफ्ना गल्तीहरू कहिल्यै स्विकार्दैन। के यस्तो सुपरिवेक्षकलाई तत्कालै बरखास्त गर्नुपर्दैन र? अगुवाहरूले समयमै समाधान गर्नुपर्ने समस्याहरू यिनै हुन्। कतिपय झूटा अगुवाहरू आफूले नियुक्त गरेका सुपरिवेक्षकहरूको काममा जस्तोसुकै समस्याहरू आएका भए पनि तिनीहरूको खुलासा हुन दिँदैनन्, र निश्चय नै माथिल्लो तहका मानिसहरूकहाँ तिनीहरूको रिपोर्ट गर्ने अनुमति दिँदैनन्—तिनीहरूले मानिसहरूलाई समर्पित हुन सिक्न समेत भन्छन्। यदि कसैले कुनै सुपरिवेक्षकका समस्याहरू खुलासा गरिहाल्यो भने, यी झूटा अगुवाहरूले तिनीहरूलाई बचाउने वा साँचो तथ्यहरू छोप्ने कोसिस गर्छन्, र यसो भन्छन्, “यो सुपरिवेक्षकको जीवन प्रवेशसम्बन्धी समस्या हो। तिनीहरूमा अहङ्कारी स्वभाव हुनु सामान्य हो—अलिकति क्षमता भएको जोकोही अहङ्कारी हुन्छ। यो ठूलो कुरा होइन, मैले तिनीहरूसित थोरै सङ्गति मात्र गर्नुपर्छ।” सुपरिवेक्षकले सङ्गतिमार्फत यसो भन्दै आफ्नो अडान राख्छ, “म अहङ्कारी छु भन्‍ने कुरा स्विकार्छु। म स्विकार्छु कि कहिलेकाहीँ म मेरो आफ्नै अभिमान, शान, र हैसियतप्रति चासो राख्छु, र अरू मानिसहरूका सुझावहरू स्विकार्दिनँ। तर अरू मानिसहरू यो पेशामा निपुण हुँदैनन्, तिनीहरूले प्रायः बेकारका सुझावहरू दिन्छन्, त्यसकारण मैले तिनीहरूको कुरा नसुन्‍नुको कारण छ।” झूटा अगुवाहरूले परिस्थितिलाई राम्रोसँग बुझ्ने कोसिस गर्दैनन्, सुपरिवेक्षकको कामका नतिजाहरू हेर्दैनन्, तिनीहरूको मानवता, स्वभाव, र पछ्याइ कस्ता छन् भनेर त झनै हेर्दैनन्। तिनीहरूले यसो भन्दै कामकुरालाई सानो मात्र बनाउँछन्, “यो कुरा मलाई रिपोर्ट गरियो, त्यसैले मैले तिमीलाई निगरानीमा राखिरहेको छु। म तिमीलाई अर्को मौका दिँदै छु।” तिनीहरूको कुराकानीपछि, सुपरिवेक्षकले आफू पश्चात्ताप गर्न इच्छुक रहेको भन्छ, तर उसले त्यसपछि साँच्चै पश्चात्ताप गरोस् कि ढाँटोस् र धोका देओस्, झूटा अगुवाहरूले यसलाई पूरै बेवास्ता गर्छन्। यदि कसैले यो विषयमा प्रश्‍नहरू उठायो भने, झूटा अगुवाहरूले भन्छन्, “मैले तिनीहरूसँग कुरा गरिसकेको छु र तिनीहरूलाई परमेश्‍वरका वचनहरूका धेरै खण्डहरूमा सङ्गतिसमेत गरिसकेको छु। तिनीहरू पश्‍चात्ताप गर्न इच्छुक छन्, र समस्या समाधान भइसकेको छ।” जब त्यो व्यक्तिले सोध्छ, “त्यो सुपरिवेक्षकको मानवता कस्तो छ? के ऊ सत्यता स्विकार्ने व्यक्ति हो? तपाईँले उसलाई मौका दिनुभएको छ, तर के उसले साँचो रूपमा पश्‍चात्ताप गर्न सक्छ र के ऊ परिवर्तन हुन सक्छ?” झूटा अगुवाहरूले यो कुरा छर्लङ्गै देख्‍न सक्दैनन्, र यस्तो जवाफ दिन्छन्, “म अझै पनि तिनीहरूलाई नियालिरहेको छु।” त्यो व्यक्तिले सोध्छ: “तपाईँले तिनीहरूलाई नियाल्नुभएको कति भयो? के तपाईँले कुनै निष्कर्ष निकाल्‍नुभएको छ?” झूटा अगुवाहरूले भन्छन्: “छ महिनाभन्दा बढी समय बितिसकेको छ, तैपनि मैले कुनै निष्कर्ष निकालेको छैनँ।” यदि तिनीहरूले छ महिनाभन्दा बढी नियालेपछि पनि कुनै परिणाम प्राप्त गरेका छैनन् भने, त्यो कस्तो कार्य प्रभावकारिता हो? झूटा अगुवाहरूले सुपरिवेक्षकसँग एक पटक कुराकानी गर्नु नै प्रभावकारी हुन्छ र समस्या समाधान हुन्छ भन्‍ने विश्‍वास गर्छन्। के यो विचार मान्य छ? तिनीहरूले के सोच्छन् भने, तिनीहरूले कसैसँग कुरा गरिसकेपछि, त्यो व्यक्ति परिवर्तन हुन सक्छ, र यदि कसैले फेरि त्यसो नगर्ने आफ्नो सङ्कल्प व्यक्त गर्‍यो भने, तिनीहरूले थप सोधपुछ वा परिस्थितिबारे फेरि जाँच नगरीकनै उसलाई पूर्ण रूपमा विश्‍वास गर्छन्। यदि कसैले पनि यो कुराबारे सोधपुछ गरेन भने, तिनीहरूले छ महिनासम्म कामको अनुसन्धान वा अनुगमन गर्ने झन्झट नगर्न पनि सक्छन्। त्यो सुपरिवेक्षकले काम लथालिङ्ग पारे पनि यी झूटा अगुवाहरूलाई केही थाहा हुँदैन। त्यो सुपरिवेक्षकले तिनीहरूसँग कसरी चलाकी गरिरहेको र खेलिरहेको छ भनेर तिनीहरूले खुट्ट्याउनै सक्दैनन्। अझै घृणित कुरा त के हो भने, जब कसैले सुपरिवेक्षकका समस्याहरूबारे रिपोर्ट गर्छ, तब झूटा अगुवाहरूले तिनलाई बेवास्ता गर्छन् र समस्याहरू छन् कि छैनन् वा रिपोर्ट गरिएका समस्याहरू वास्तविक हुन् कि होइनन् भनेर वास्तवमा जाँच्दैनन्। तिनीहरूले यी समस्याहरूबारे विचार गर्दैनन्—तिनीहरूमा साँच्‍चै नै आफूमाथि धेरै विश्‍वास हुन्छ! मण्डलीको काममा जस्तोसुकै परिस्थितिहरू देखा परे पनि, झूटा अगुवाहरू तिनलाई सम्बोधन गर्न हतार गर्दैनन्; तिनीहरूले यो तिनीहरूको चिन्ताको विषय होइन भन्‍ने सोच्छन्। यी समस्याहरूप्रति झूटा अगुवाको प्रतिक्रिया अत्यन्तै सुस्त हुन्छ, तिनीहरूले उपाय अपनाउँछन्, अनि अति सुस्त गतिमा चल्छन्, तिनीहरू अनिर्णयको बन्दी भइरहन्छन्, अनि मानिसहरूलाई पश्‍चात्ताप गर्ने अर्को मौका दिइरहन्छन्, मानौँ तिनीहरूले मानिसहरूलाई दिने यी मौकाहरू अति बहुमूल्य र महत्त्वपूर्ण छन्, मानौँ ती मौकाले तिनीहरूको भाग्य परिवर्तन गर्न सक्छन्। झूटा अगुवाहरू कुनै व्यक्तिमा प्रकट भएको कुराबाट उसको प्रकृति सार देख्न, अनि त्यो व्यक्तिको प्रकृति सारका आधारमा ऊ कस्तो बाटोमा हिँड्छ भनेर मूल्याङ्कन गर्न, वा उसले हिँड्ने बाटोका आधारमा ऊ सुपरिवेक्षक बन्न वा अगुवाइको काम गर्न योग्य छ कि छैन भनी बुझ्‍न सक्दैनन्। तिनीहरूले यी कुराहरूलाई त्यसरी हेर्न सक्दैनन्। झूटा अगुवाहरूले आफ्‍नो काममा दुई वटा कुरा मात्रै गर्न सक्छन्: एउटा, मानिसहरूलाई गफमा भुलाउनु र झारा टार्नु; अर्को, मानिसहरूलाई मौका दिनु, अरूलाई खुसी पार्नु, र कसैलाई पनि नचिढ्याउनु। के तिनीहरूले वास्तविक काम गरिरहेका हुन्छन्? स्पष्ट रूपमै हुँदैनन्। तर झूटा अगुवाहरूले कसैलाई गफमा भुलाउनु नै वास्तविक काम गर्नु हो भन्‍ने विश्‍वास गर्छन्। तिनीहरूले यी कुराकानीहरूलाई अत्यन्तै मूल्यवान् र महत्त्वपूर्ण ठान्छन्, र तिनीहरूले बोल्‍ने खोक्रा शब्‍द र धर्मसिद्धान्तहरूलाई अत्यन्तै अर्थपूर्ण ठान्छन्। तिनीहरूले यी कुराकानीमार्फत मुख्य समस्याहरू सुल्झाएका र वास्तविक काम गरेका छन् भन्‍ने सोच्छन्। परमेश्‍वरले मानिसहरूलाई किन न्याय र सजाय, काटछाँट, वा जाँच र शोधन गर्नुहुन्छ भन्ने कुरा तिनीहरूलाई थाहा हुँदैन। तिनीहरूलाई परमेश्‍वरका वचनहरू र सत्यताले मात्रै मानिसको भ्रष्ट स्वभाव समाधान गर्न सक्छन् भन्‍ने थाहा हुँदैन। तिनीहरूले परमेश्‍वरको काम र परमेश्‍वरबाट हुने मानवजातिको मुक्तिलाई अति सरलीकरण गर्छन्। तिनीहरू केही शब्‍द र धर्मसिद्धान्तहरू बोल्‍नु नै परमेश्‍वरको कामको विकल्प हो, र यसले मानिसको भ्रष्टताको समस्या समाधान गर्न सक्छ भन्‍ने विश्‍वास गर्छन्। के यो झूटा अगुवाहरूको मूर्खता र अज्ञानता होइन र? झूटा अगुवाहरूमा अलिकति पनि सत्यता वास्तविकता हुँदैन, तैपनि किन तिनीहरूमा यति आत्मविश्‍वास हुन्छ? के केही धर्मसिद्धान्तहरू फलाक्नुले मानिसहरूलाई आफूलाई चिन्‍ने तुल्याउँछ? के यसले तिनीहरूलाई आफ्‍नो भ्रष्ट स्वभाव फाल्‍न सक्‍ने तुल्याउँछ? यी झूटा अगुवाहरू कसरी यति अज्ञानी र भोलाभाला हुन सक्छन्? के व्यक्तिको गलत अभ्यास र भ्रष्ट व्यवहार समाधान गर्नु त्यति सरल कुरा हो? के मानिसको भ्रष्ट स्वभावको समस्या समाधान गर्न त्यति सजिलो छ? झूटा अगुवाहरू अत्यन्तै मूर्ख र सतही हुन्छन्! मानिसको भ्रष्टताको समस्या समाधान गर्न परमेश्‍वरले एउटा विधि मात्रै प्रयोग गर्नुहुन्‍न। उहाँले मानिसहरूलाई प्रकाश गर्न, शुद्ध पार्न र सिद्ध पार्न धेरै विधिहरू प्रयोग गर्नुहुन्छ र फरकफरक वातावरणहरू खडा गर्नुहुन्छ। त्यसविपरित, झूटा अगुवाहरू अत्यन्तै नीरस र सतही रूपमा काम गर्छन्: तिनीहरू मानिसहरूलाई गफ गर्न बोलाउँछन्, मानिसहरूसँग तिनीहरूका सोचाइको तरिकाबारे परामर्श गर्ने थोरै काम गर्छन्, मानिसहरूलाई थोरै अर्ती दिन्छन्, र यो नै वास्तविक काम गर्नु हो भन्ठान्छन्। यो सतही कुरा हो, होइन र? अनि यस सतहीपनको पछाडि कुन समस्या लुकेको हुन्छ? के त्यो भोलापन होइन र? झूटा अगुवाहरू अत्यन्तै भोलाभाला हुन्छन्, र तिनीहरूले मानिस र कामकुराहरूलाई पनि अत्यन्तै भोलाभाला तरिकाले हेर्छन्। मानिसहरूका भ्रष्ट स्वभावहरू समाधान गर्न जतिको गाह्रो केही पनि हुँदैन—कुकुरको पुच्छर बाह्र वर्ष ढुङ्ग्रोमा राखे पनि बाङ्गो नै हुन्छ। झूटा अगुवाहरूले यो कुरा छर्लङ्ग देख्न सक्दै सक्दैनन्। त्यसकारण, निरन्तर बाधाहरू सिर्जना गरिरहने, सधैँ मानिसहरूलाई बाँध्ने र सास्ती दिने मण्डलीका त्यस्ता सुपरिवेक्षकहरूको कुरा आउँदा, झूटा अगुवाहरूले उनीहरूसँग कुरा गरेर उनीहरूलाई एक-दुई वचन सुनाएर काटछाँट गर्नुबाहेक केही गर्दैनन्, अनि कुरा त्यतिमै सकिन्छ। तिनीहरूले उनीहरूलाई तोकिएको कर्तव्यलाई तुरुन्तै समायोजन गर्ने र उनीहरूलाई बर्खास्त गर्ने गर्दैनन्। झूटा अगुवाहरूको यो रवैयाले मण्डलीको काममा ठूलो हानि पुर्‍याउँछ, र प्रायः मण्डलीको काम रोकिने, त्यसमा ढिलाइ हुने, क्षति पुग्ने, र केही दुष्ट मानिसहरूका बाधाहरूका कारण सामान्य, सहज, र कुशल रूपमा अघि बढ्नबाट रोकिने अवस्था सिर्जना गर्छ—यो सबै झूटा अगुवाहरूले आफ्ना भावनाहरूका आधारमा कार्य गर्नु, सत्यता सिद्धान्तहरू उल्लङ्घन गर्नु, र गलत मानिसहरू प्रयोग गर्नुका गम्भीर परिणामहरू हुन्। बाहिरबाट हेर्दा, झूटा अगुवाहरूले ख्रीष्टविरोधीहरूझैँ जानाजान अनेकौँ दुष्टताहरू गरिरहेका, वा आफ्नै तरिकाले कामकुरा गरिरहेका र तिनीहरूका आफ्नै स्वतन्त्र राज्य स्थापना गरिरहेका हुँदैनन्। तर झूटा अगुवाहरू मण्डलीको काममा उत्पन्‍न हुने विभिन्‍न समस्याहरूलाई तत्कालै समाधान गर्न सक्षम हुँदैनन्, अनि जब विभिन्‍न टोलीका सुपरिवेक्षकहरूमा समस्याहरू देखिन्छन् र जब ती सुपरिवेक्षकहरूले आफ्नो कामको बोझ बोक्न सक्दैनन्, तब झूटा अगुवाहरूले तिनीहरूलाई तोकिएका कर्तव्यहरूलाई तुरुन्तै समायोजन गर्न वा तिनीहरूलाई बर्खास्त गर्न सक्दैनन्, जसले गर्दा मण्डलीका काममा गम्भीर नोक्सानी हुन्छ। अनि यो सबै झूटा अगुवाहरू जिम्मेवारीबाट विमुख हुनुले गर्दा निम्तिएको हो। के झूटा अगुवाहरू अत्यन्तै घृणित हुँदैनन् र? (हुन्छन्।)

ई. झुटा अगुवाहरू कामका बन्दोबस्तहरूविरुद्ध जाने र आफ्नै तरिकाले कामकुरा गर्ने सुपरिवेक्षकहरूलाई कस्तो व्यवहार गर्छन्

झुटा अगुवाहरूले सुपरिवेक्षकहरूले अरूलाई सास्ती दिने, बन्धनमा पार्ने, र मण्डलीको काममा बाधा दिने जस्ता मण्डलीमा देखा पर्ने दुष्ट कार्यहरूलाई तुरुन्तै सम्हाल्न सक्दैनन्। त्यसरी नै, जब कतिपय सुपरिवेक्षकहरू परमेश्‍वरको घरका कामका बन्दोबस्तविरुद्ध जान्छन् र आफ्नै तरिकाले कामकुरा गर्छन्, तब झुटा अगुवाहरूले यी समस्याहरू तुरुन्तै हल गर्न उचित समाधानहरू निकाल्न सक्दैनन्। यसले गर्दा मण्डलीको काम र परमेश्‍वरको घरका भौतिक र आर्थिक स्रोत-साधनहरूमा घाटा हुन्छ। झुटा अगुवाहरू भोलाभाला र सतही हुन्छन्, सत्यता सिद्धान्तहरू बुझ्न सक्दैनन्, र विशेष गरी मानिसहरूको प्रकृति सारलाई छर्लङ्गै देख्‍न सक्दैनन्। परिणामस्वरूप, तिनीहरूले प्रायजसो सतही तरिकाले आफ्नो काम गर्छन्, झारा टार्छन्, प्रावधानहरू पालना गर्छन्, र नाराहरू फलाक्छन्, तर तिनीहरू कार्यस्थलमा गएर काम निरीक्षण गर्न, हरेक सुपरिवेक्षकलाई नियाल्न र तिनीहरूका बारेमा सोध्न, वा यी सुपरिवेक्षकहरूले के गरेका छन्, तिनीहरूको कार्यलाई निर्देशित गर्ने सिद्धान्तहरू के-कस्ता छन्, र त्यसपछिका प्रभावहरू के-के हुन् भनेर समयमा नै सोध्न सक्दैनन्। फलस्वरूप, तिनीहरूले प्रयोग गरिरहेका मानिसहरू वास्तवमा को हुन् र तिनीहरूले के गरेका छन् भन्‍ने बारेमा तिनीहरू पूर्ण रूपमा अनभिज्ञ हुन्छन्। त्यसकारण, जब यी सुपरिवेक्षकहरू गोप्य रूपमा परमेश्‍वरको घरका कामका बन्दोबस्त विरुद्ध जान्छन् र आफ्नै तरिकाले कामकुरा गर्छन्, तब झुटा अगुवाहरूलाई यसबारे थाहा नहुने मात्र नभई तिनीहरूले सुपरिवेक्षकहरूको बचाउ गर्ने प्रयाससमेत गर्छन्। तिनीहरूले यसबारे सुने पनि, तिनीहरूले यसको अनुसन्धान गर्दैनन् र तुरुन्तै यसलाई सम्हाल्दैनन्। झुटा अगुवाहरू एक हिसाबले आफ्नो काममा अयोग्य हुन्छन्, र अर्को हिसाबले, तिनीहरू आफ्नो कर्तव्यमा लापरवाह हुन्छन्। एउटा उदाहरण दिऊँ। निश्‍चित अगुवाले अर्को टोलीबाट हटाइएका एक जना व्यक्तिलाई रोपाइँ प्राविधिकका रूपमा छनौट गर्‍यो। उसले यो व्यक्तिसँग उपयुक्त अनुभव र विशेषज्ञता छ कि छैन, उसले काम राम्ररी गर्न सक्छे कि सक्दिन, वा ऊसँग गम्भीर र जिम्मेवार मनोवृत्ति छ कि छैन भनेर जाँच गरेन, र उसलाई त्यो भूमिकामा राखिसकेपछि, उसले उसलाई पूर्ण रूपमा छाडा छोडिदियो र भन्यो, “ल सागसब्जी रोप्‍न थाल। तिमीले बीउ छनौट गर्न सक्छौ, र तिमीले खर्च गर्ने जतिसुकै रकम म स्वीकृत गर्नेछु। यो काम आफूलाई जसरी उचित लाग्छ त्यसरी गर!” अगुवाले यसो भन्यो, त्यसकारण यो सुपरिवेक्षकले आफूलाई उचित लागेअनुसार काम गर्न थाली। उसको पहिलो काम भनेको बीउ छनौट गर्नु थियो। उसले अनलाइन जाँच गर्दा, यो कुरा पत्ता लगाई, “अति धेरै किसिमका तरकारीहरू हुँदा रहेछन्—यो विशाल संसार असाधारण कुराहरूले भरिएको छ! बीउ छनौट गर्नु निकै रमाइलो कुरा हो। मैले यसभन्दा पहिले कहिल्यै यो काम गरेको छैनँ, र मलाई यसमा यति धेरै चासो हुनेछ भन्‍ने मलाई थाहा थिएन। मलाई यसप्रति यति चासो भएको हुनाले, म पूर्ण रूपमा लागिपर्नेछु!” उसले सुरुमा गोलभेडाको बीउको खण्ड खोली, र ऊ आश्चर्यचकित भई। ती धेरै प्रजातिका र धेरै आकारका थिए, र रङको कुरा गर्नुपर्दा रातो, पहेँलो, र हरियो थिए। एउटा प्रजाति त बहुरङ्गी समेत थियो—उसले यस्तो कहिल्यै देखेकी थिइन, र यसले उसको दृष्टिकोण साँच्‍चै नै फराकिलो बनायो! तर उसले कसरी सही बीउ छनौट गर्नुपर्थ्यो? उसले हरेक किसिमका प्रजाति थोरै-थोरै रोप्ने, विशेष गरी अत्यन्तै अद्वितीय देखिने बहुरङ्गी प्रजाति रोप्ने निर्णय गरी। सुपरिवेक्षकले फरक-फरक आकार, रङ, र आकारका १० वटाभन्दा बढी प्रजातिका गोलभेडा छनौट गरी। गोलभेडाको बीउ छनौट गरेपछि, बैगुनको बीउ छनौट गर्ने समय आएको थियो। सामान्यतया, मानिसहरूले खाने बैगुन लामा र बैजनी हुन्छन् वा सेता हुन्छन्, तर उसले सोची, “बैगुन यी दुई प्रकारमा मात्रै सीमित हुनु हुँदैन। हरिया, बुट्टे, लामा, गोला, र अण्डाकार किसिमका पनि हुन्छन्। म हरेक प्रकारका थोरै-थोरै बैगुनहरू छनौट गर्नेछु, ताकि सबैले आफ्नो मनलाई फराकिलो बनाएर सबै किसिमका फरक-फरक बैगुन खान सकून्। सुपरिवेक्षकका रूपमा, म बीउ छनौट गर्न कति सिपालु र साहसी छु, म दाजुभाइ-दिदीबहिनीहरूको कति वास्ता गर्छु, र सबैको रुचि पूरा गर्छु, हेर त।” त्यसपछि, उसले प्याजको बीउ छनौट गरी। स्थानीय स्तरमा १४ किसिमका प्याजका प्रजातिहरू थिए, र उसले ती सबै छनौट गरी, र त्यसो गरिसकेपछि, ऊ निकै सन्तुष्ट भई। के यो सुपरिवेक्षक “साहसी” हो? यति धेरै किसिमका प्रजाति छनौट गर्ने आँट कसले गर्छ र? पछि, मैले यस विषयलाई चिरफार गरिरहेँ, र कसैले यसो समेत भन्यो, “स्थानीय रूपमा १४ प्रजाति मात्रै छैनन्; उसले छनौट नगरेका अझै केही प्रजाति पनि छन्!” उसले के भनिरहेको थियो भने, १४ प्रजाति त्यति धेरै होइन, र सुपरिवेक्षकले छनौट नगरेका अरू पनि प्रजाति छन्, त्यसकारण उसले कुनै गल्ती गरिन। के यसो भन्‍ने व्यक्ति मन्दबुद्धिको होइन र? यो त मन्दबुद्धिको हुनु, मानव भाषा नबुझ्नु, र मैले किन यस विषयलाई चिरफार गरिरहेको छु भन्‍ने बारेमा अनभिज्ञ हुनु हो। प्याजको बीउ छनौट गरेपछि, सुपरिवेक्षकले कम्तीमा आठ किसिमका आलु पनि छनौट गरी। यति धेरै किसिमका प्रजातिहरू छनौट गर्नुपछाडिको उसको उद्देश्य के थियो? सबैको दृष्टिकोणलाई फराकिलो बनाउनु र तिनीहरूलाई विभिन्‍न स्वाद चखाउनु। सुपरिवेक्षकले के विश्‍वास गरी भने, बीउको छनौट दाजुभाइ-दिदीबहिनीहरूलाई फाइदा पुर्‍याउने सिद्धान्तमा आधारित हुनुपर्छ। तँलाई उसको उत्प्रेरणाबारे के लाग्छ? के सबैको पक्षमा सोच्‍ने र सबैको सेवा गर्ने मनोवृत्तिका आधारमा व्यवहार गर्नु नै परमेश्‍वरको घरले माग गरेको सिद्धान्त हो? (होइन।) त्यसोभए, बीउ छनौटका लागि परमेश्‍वरको घरको सिद्धान्त के हो? हामीले सामान्यतया नखाने केही अनौठा र दुर्लभ किसिमका प्रजाति नरोप। आम रूपमा खाइने प्रजातिहरूका हकमा भन्दा, यदि हामीले पहिले ती रोपेका छैनौँ र ती स्थानीय माटो र हावापानीका लागि उपयुक्त छन् कि छैनन् भन्‍ने कुरा हामीलाई थाहा छैन भने, एक-दुई किसिमका प्रजाति छनौट गर, बढीमा तीन-चार वटा छनौट गर। पहिलो कुरा, ती स्थानीय माटो र हावापानीका लागि उपयुक्त हुनुपर्छ; दोस्रो, ती उब्जाउन सजिलो अनि रोग र कीराहरू नलाग्ने हुनुपर्छ; तेस्रो, तिनले अर्को वर्षका लागि बीउ दिनुपर्छ; अन्तिममा, तिनले राम्रो फसल दिनुपर्छ। यदि ती स्वादिलो छन् तर तिनले दिने फसल थोरै हुन्छ भने, ती उपयुक्त हुँदैनन्। बीउ छनौटको कुरालाई हेर्दा, के यो सुपरिवेक्षकले सिद्धान्तहरूबमोजिम काम गरी? के उसले खोजी गरी? के ऊ समर्पित भई? के उसले परमेश्‍वरको घरको ख्याल गरी? के उसले कर्तव्य निर्वाह गर्दा आफूमा हुनुपर्ने मनोवृत्ति अनुसार व्यवहार गरी? (गरिन।) स्पष्ट रूपमा नै, ऊ खराब कुराहरू गर्नमा उन्मत्त भएर लागिरहेकी थिई, खुलेआम परमेश्‍वरको घरका कामका बन्दोबस्तविरुद्ध गइरहेकी थिई र आफ्नै तरिकाले कामकुरा गरिरहेकी थिई! उसले आफ्नो व्यक्तिगत जिज्ञासा र रमाइलो गर्ने इच्छालाई सन्तुष्ट पार्न यसरी परमेश्‍वरका भेटीहरू बरबाद गरी, र यस्तो महत्त्वपूर्ण कामलाई खेलका रूपमा लिई, तर उसको झूटो अगुवाले उसलाई प्रश्‍न नगरी वा हस्तक्षेप नगरी उसले चाहे अनुसार गर्न दियो। जब उसलाई यसो भनेर सोधियो, “तपाईँले छनौट गर्नुभएको सुपरिवेक्षकले वास्तवमा कुनै काम गरी? के-कस्ता परिणामहरू आए? के तपाईँले बीउ छनौट गर्ने क्रममा सूक्ष्म जाँचपड्ताल गरेर उसलाई सहयोग गर्नुभयो?”, तब उसले यी कुराहरूप्रति ध्यान दिएन, र यति मात्रै भन्यो, “बीउ रोपिएको छ; रोप्ने बेलामा हामीले स्थलगत भ्रमण गरेका छौँ।” उसलाई अरू कुनै समस्याको वास्ता थिएन। अन्तमा यो सुपरिवेक्षकको समस्या कसरी पत्ता लाग्यो? उसले केही स्ट्रबेरी रोपी, र त्यससम्बन्धी प्राविधिक विवरणहरू अनुसार, पहिलो वर्षमा स्ट्रबेरीको बिरुवालाई ढाक्नु वा त्यसमा फल लाग्न दिनु हुँदैन, र सबै फूलहरू टिप्नुपर्छ; नत्र, दोस्रो वर्षमा कुनै फल हुनेछैन, र पहिलो वर्षमा फल फले पनि त्यो अत्यन्तै सानो हुनेछ। विशेषज्ञहरूले सुपरिवेक्षकलाई यो कुरा बताए पनि, उसले सुनिन। उसको तर्क पहिलो वर्षमा स्ट्रबेरीका बिरुवालाई प्लास्टिकले छोपेर फल लाग्न दिनु स्वीकार्य हुन्छ भनेर भन्‍ने अनलाइन जानकारीमा आधारित थियो। परिणामस्वरूप तिनमा बीउको दानाले ढाकिएका आकार नमिलेका विभिन्‍न स-साना स्ट्रबेरीहरू फले—कतिपय अमिला, कतिपय मीठा, र कतिपय बेस्वादका—सबै किसिमका फलहरू थिए। समस्या यति गम्भीर भएको थियो, तैपनि त्यहाँका झुटा अगुवाहरूले यसलाई पूर्ण रूपमा बेवास्ता गरे। किन? तिनीहरूलाई त्यसै पनि ती स्ट्रबेरीहरू खान पाइँदैन भन्‍ने लागेको थियो, त्यसैले तिनीहरूले समस्यालाई बेवास्ता गर्ने निर्णय गरे। के तिनीहरूले कुनै कुरा खान पाउँदैनन् भन्दैमा तिनीहरूले त्यसबारे वास्ता गर्नु हुँदैन भन्‍ने हुन्छ? अनि तिनीहरूले खान पाउने आलु र प्याज चाहिँ—के तिनीहरूले तिनका बारेमा वास्ता गर्थे? यी झुटा अगुवाहरू कसैले पनि वास्ता गर्दैनथिए; तिनीहरूले केवल सुपरिवेक्षकले आफूले चाहे अनुसार गरेको हेरिरहे। एक दिन, म तिनीहरूलाई भेट्न गएँ, र कसैले रायो हुर्केको छ, र चाँडै टिपिएन भने त्यो कसैले पनि खान सक्दैन र बरबाद हुन्छ भनेर रिपोर्ट गर्‍यो। तर, सुपरिवेक्षकले यसलाई त्यतिकै छोड्नुपर्छ भनेर जिद्दी गरी, र तिनीहरूले यो टिपेमा अरू तरकारीहरू रोप्नुपर्छ भनेर भनी, जुन उसलाई समस्याग्रस्त लाग्थ्यो। यसका बारेमा थाहा पाउँदापाउँदै पनि झुटा अगुवाहरूले केही गरेनन्। अन्तमा, माथिले तिनीहरूलाई तुरुन्तै रायो टिप्न र परिस्थितिलाई सम्हाल्न आदेश दिनुपर्‍यो; नत्र भने, रायोले जग्गा ओगट्नेथ्यो र ग्रीष्मकालीन सागसब्जी रोप्न पाइने थिएन। काममा यस्तो ठूलो समस्या पैदा भए पनि, झुटा अगुवाहरूले यसका बारेमा केही गरेनन्, तिनीहरूलाई मानिसहरूलाई चिढ्याउँछु कि भनेर अत्यन्तै डर लागेको थियो। सुपरिवेक्षकलाई झुटा अगुवाले बढुवा गरेको र बढुवा गरेपछि उसको काम कहिल्यै जाँच नगरेको हुनाले, उसलाई स्वतन्त्र रूपमा काम गर्न दिएको र उसलाई साथ र समर्थन दिएको, अनि अरू अगुवाहरूले हस्तक्षेप गर्ने आँट नगरेका र तिनीहरूसँगको मिलेमतोमा काम गरेका हुनाले, अन्तमा धेरै समस्याहरू पैदा भए। अगुवाहरूले गरेको काम यही हो। के तिनीहरूलाई अझै पनि अगुवा भन्‍न सकिन्छ? तिनीहरूको आँखै अगाडि यस्तो गम्भीर समस्या आइपर्दा पनि तिनीहरूले यसलाई समस्याका रूपमा पहिचान गर्न सकेनन्, यसलाई समाधान गर्नु त परै जाओस्। के यिनीहरू झुटा अगुवा होइनन् र? (हजुर, हुन्।) एक हिसाबमा, तिनीहरू मान्छे खुसी पारिहिँड्ने मानिस थिए र अरूलाई चिढ्याउँछु कि भनेर डर मान्थे। अर्को हिसाबमा, तिनीहरूलाई समस्या कति गम्भीर छ भन्‍ने थाहा थिएन, तिनीहरूमा सटीक मूल्याङ्कनको कमी थियो, तिनीहरूलाई यो समस्या हो भन्‍ने थाहा थिएन, र तिनीहरू यो काम तिनीहरूको जिम्मेवारीको दायराभित्र पर्छ भन्‍नेबारे अनजान थिए। के तिनीहरू केही न कामका र अपव्ययी मानिसहरू होइनन् र? के यो जिम्मेवारीविमुखता होइन र? (हो।) चौथो परिस्थिति यो हो: सुपरिवेक्षकहरूले परमेश्‍वरको घरका कामका बन्दोबस्तविरुद्ध गएर आफ्नै तरिकाले कामकुरा गर्नु। हामीले एउटा उदाहरण प्रस्तुत गरेका छौँ, जसले यस मामलामा झुटा अगुवाहरू आफ्ना जिम्मेवारीबाट विमुख भएको प्रकटीकरणलाई खुलासा गर्छ र झुटा अगुवाहरूको प्रकृति सारलाई प्रकाशमा ल्याउँछ।

उ. झुटा अगुवाहरूले ख्रीष्टविरोधी र स्वतन्त्र राज्य स्थापित गर्ने सुपरिवेक्षकहरूलाई कस्तो व्यवहार गर्छन्

अर्को परिस्थिति भनेको सुपरिवेक्षकहरूले आफूभन्दा वरिष्ठहरूविरुद्ध विद्रोह गर्नु र स्वतन्त्र राज्यहरू स्थापना गर्नु हो—यी सुपरिवेक्षकहरू ख्रीष्टविरोधी हुन्। झूटा अगुवाहरूले सुपरिवेक्षकहरूको क्षमता कमजोर हुनु, तिनीहरूमा खराब मानवता हुनु, वा तिनीहरू खराब कुराहरू गर्न उन्मत्त हुनु जस्ता समस्याहरूका हकमा रेखदेखकर्ताको भूमिका खेल्न सक्दैनन्। तिनीहरूले यस्ता सुपरिवेक्षकहरूको उपयुक्तता निर्धारित गर्न तिनीहरूले गरिरहेको काम र तिनीहरूका समस्याहरू तुरुन्तै निरीक्षण गर्न र तिनका बारेमा सोधपुछ गर्न पनि सक्दैनन्। त्यस्तै, झुटा अगुवाहरू कपटी र क्रूर मानिसका रूपमा रहेका ख्रीष्टविरोधीहरूको प्रकृति सारलाई छर्लङ्गै देख्‍न झनै असमर्थ हुन्छन्। तिनीहरूले यो कुरालाई छर्लङ्गै देख्‍न नसक्‍ने मात्र होइन, त्योसँगै तिनीहरूलाई यी मानिसहरूको अलिक डर लाग्छ, र तिनीहरू अलिक असहाय र शक्तिहीन हुन्छन्, यहाँसम्म कि प्रायजसो, तिनीहरूलाई ख्रीष्टविरोधीहरूले डोरीले बाँधेर डोर्‍याउँछन्। यो कति गम्भीर हुन सक्छ? ख्रीष्टविरोधीहरूले झुटा अगुवाहरूको कार्यक्षेत्रभित्र गुटबन्दी गर्न सक्छन्, आफ्नै शक्तिहरू आकर्षित गर्न र स्वतन्त्र राज्यहरू स्थापना गर्न सक्छन्, र अन्ततः, तिनीहरूले शक्ति हत्याउन, आफ्नो हुकुम चलाउन थाल्न, र झुटा अगुवाहरूलाई नाम मात्रका अगुवा बनाउन सक्छन्। यी झुटा अगुवाहरू ख्रीष्टविरोधीहरूले निर्णय गरेका र जानेका कुराहरूका बारेमा कसैगरी बेखबर हुन्छन्, र तिनीहरू ती कुराहरूका बारेमा अन्धकारमा हुन्छन्। कुनै घटना घटेपछि र कसैले तिनीहरूलाई यसबारे रिपोर्ट गरेपछि मात्रै तिनीहरूले यी कुराहरूका बारेमा थाहा पाउँछन्, तर त्यो बेलासम्म ज्यादै ढिला भइसकेको हुन्छ। झुटा अगुवाहरूले ख्रीष्टविरोधीहरूलाई आफूलाई किन जानकारी गराइएन भनेर समेत सोध्छन्, र तिनीहरूको प्रतिक्रिया यस्तो हुन्छ, “तपाईँलाई भनेर के फाइदा? तपाईँले कुनै पनि कुराबारे निर्णय गर्न सक्‍नुहुन्‍न, त्यसकारण तपाईँसँग यसबारे छलफल गर्नुपर्ने कुनै आवश्यकता थिएन, हामीले आफै निर्णय गर्‍यौँ। हामीले तपाईँलाई जानकारी दिएको भए पनि, तपाईँले अवश्य नै सहमति जनाउनुहुनेथियो। तपाईँसँग कस्तो राय हुन सक्थ्यो र?” त्यस्ता मामलाहरूमा झुटा अगुवाहरू असहाय हुन्छन्। यदि तैँले खुट्ट्याउन, समाधान गर्न, वा यी ख्रीष्टविरोधीहरूलाई सम्हाल्न सक्दैनस् भने, तैँले माथिलाई तिनका बारेमा रिपोर्ट गर्नुपर्छ, तर तैँले त्यसो गर्ने आँट समेत गर्दैनस्—के तँ केही न कामको होइनस् र? (हुँ।) त्यस्ता कुराहरूको सामना गर्दा, यी ठूला काम नलाग्‍ने मानिसहरू आँसु झार्दै मेरो अघि आएर गुनासो गर्छन्, र झर्कन्छन् “यो मेरो गल्ती होइन; मैले त्यो निर्णय गरेको होइनँ। तिनीहरूले गरेको निर्णय सही थियो कि थिएन भन्‍ने कुराको मसँग कुनै सम्बन्ध छैन, किनभने तिनीहरूले यो निर्णय गर्दा मलाई त्यसबारे जानकारी दिएनन् वा बताएनन्।” तिनीहरूले यसो भन्‍नुको अर्थ के हो? (तिनीहरू जिम्मेवारीबाट पछि हटिरहेका छन्।) अगुवा भएको नाताले, तैँले यी कुराहरू जान्‍नु र बुझ्नुपर्छ; यदि ख्रीष्टविरोधीहरूले तँलाई यी कुराहरूका बारेमा जानकारी दिँदैनन् भने, तँ किन सक्रिय रूपमा गएर आफै सोध्दैनस्? अगुवाको नाताले तैँले हरेक मामलालाई सङ्गठित गर्नुपर्छ, तिनको नेतृत्व गर्नुपर्छ, र तिनका बारेमा निर्णय गर्नुपर्छ; यदि तिनीहरूले तँलाई कुनै कुराका बारेमा जानकारी दिँदैनन् र तिनीहरू आफैले निर्णय गर्छन्, अनि पछि तँलाई हस्ताक्षर गर्न बिलहरू पठाउँछन् भने, के तिनीहरूले तेरो अख्तियार हडपिरहेका हुँदैनन् र? जब झुटा अगुवाहरू ख्रीष्टविरोधीहरूले मण्डलीको काममा बाधा दिइरहेका छन् भन्ने कुराको आमनेसामने हुन्छन्, तब तिनीहरू स्तब्ध हुन्छन्; तिनीहरू मूर्खहरूले ब्वाँसोको सामना गरे जतिकै असहाय हुन्छन्, र तिनीहरू नाम मात्रका अगुवामा परिणत हुँदै गर्दा र तिनीहरूको अख्तियार लुटिँदै गर्दा निरीह भएर उभिन्छन्। तिनीहरूले त्यसबारे केही पनि गर्न सक्दैनन्—कस्तो बेकामका नीच मानिसहरू! तिनीहरूले समस्याहरू समाधान गर्न सक्दैनन्, ख्रीष्टविरोधीहरूलाई खुट्ट्याउन वा खुलासा गर्न सक्दैनन्, र तिनीहरूले अवश्य नै तिनीहरूलाई कुनै पनि दुष्ट कार्यहरू गर्नबाट रोक्न सक्दैनन्। यसको साथै, तिनीहरूले यी समस्याहरूका बारेमा माथिलाई रिपोर्ट गर्दैनन्। के यिनीहरू केही न कामका होइनन् र? तँलाई अगुवाका रूपमा छनौट गरेको के काम? ख्रीष्टविरोधीहरू उन्मत्त भएर खराब कुराहरू गर्छन्, तिनीहरूले खुलेआम भेटीहरू उडाउँछन्, शक्ति निर्माण गरेर त्यसको नेतृत्व गर्छन् र मण्डलीभित्रै स्वतन्त्र राज्यहरू स्थापना गर्छन्; यसबीच, तँ तिनीहरूलाई सुपरिवेक्षण गर्न, खुलासा गर्न, नियन्त्रण गर्न, वा सम्हाल्न पूर्ण रूपमा असफल हुन्छस्, तैपनि तँ गुनासो गर्न मकहाँ आउँछस्। तँ कस्तो अगुवा होस्? तँ साँच्‍चै नै केही न कामको होस्! तिनले जे गरिरहेका भए पनि, ख्रीष्टविरोधीहरूले नेतृत्व गर्ने यी गिरोहहरूले गोप्य रूपमा एक-अर्कासँग छलफल गर्छन् अनि त्यसपछि अख्तियारीविना निर्णय गर्छन्। तिनीहरूले अगुवाहरूलाई के भइरहेको छ भनेर जान्‍ने अधिकार समेत दिँदैनन्, निर्णय गर्ने अधिकार दिनु त परको कुरा हो। तिनीहरूले अगुवाहरूलाई सिधै नकार्छन्, सबै शक्ति आफै हत्याउँछन् र सबै कुरामा आफ्नो हुकुम चलाउँछन्। यो सबको बीचमा तिनीहरूलाई व्यवस्थापन गर्ने काम पाएका अगुवाहरूले के गर्छन्? तिनीहरू यो कामको निरीक्षण गर्न, सुपरिवेक्षण गर्न, व्यवस्थापन गर्न, वा त्यस सम्बन्धमा निर्णय गर्न पूर्ण रूपमा असफल हुन्छन्। अन्त्यमा, तिनीहरूले ख्रीष्टविरोधीहरूलाई कमान सम्हाल्न र माथिबाट तिनीहरूमाथि दमन गर्न दिन्छन्। के यो समस्या झुटा अगुवाहरूको कामबाट पैदा भएको हुँदैन र? यो समस्याको सार के हो? यो कहाँबाट आएको हुन्छ? यो झुटा अगुवाहरूको क्षमता कमजोर भएकाले, तिनीहरूमा कार्य सामर्थ्यको कमी भएकाले, र ख्रीष्टविरोधीहरूले तिनीहरूलाई पटक्‍कै वास्ता नगर्ने हुनाले पैदा हुन्छ। ख्रीष्टविरोधीहरू सोच्छन्, “तिमीले अगुवाका रूपमा के गर्न सक्छौ? म अझै पनि तिम्रो कुरा सुन्नेछैन, र म तिमीलाई लत्याएर निरन्तर काम गरिरहनेछु। यदि तिमीले माथिलाई यो कुराका बारेमा रिपोर्ट गर्‍यौ भने, हामी तिमीलाई सास्ती दिनेछौँ!” झुटा अगुवाहरूले त्यस्ता कुराहरूका बारेमा रिपोर्ट गर्ने आँट गर्दैनन्। झुटा अगुवाहरूमा कार्य सामर्थ्यको कमी हुने मात्र होइन, तिनीहरूसँग सिद्धान्तहरू पालना गर्ने साहस पनि हुँदैन, तिनीहरूलाई मानिसहरूलाई चिढ्याउँछु कि भन्‍ने डर हुन्छ, र तिनीहरूमा बफादारीको पूर्ण रूपमा कमी हुन्छ—के यो गम्भीर समस्या होइन र? यदि तिनीहरूसँग साँच्‍चै नै केही क्षमता थियो र तिनीहरूले सत्यता बुझेका थिए भने, यी मानिसहरू खराब छन् भन्‍ने देखेर, तिनीहरूले भन्‍नेथिए, “म तिनीहरूलाई एकलै खुलासा गर्ने आँट गर्दिनँ, त्यसकारण म यी समस्याहरूलाई समाधान गर्न सत्यता पछ्याउने र सत्यता अझै बढी बुझ्ने केही दाजुभाइ-दिदीबहिनीहरूसँग सङ्गति गर्नेछु। यदि तिनीहरूसँग सङ्गति गरेपछि पनि हामीले ख्रीष्टविरोधीहरूलाई निराकरण गर्न सकेनौँ भने, म माथिलाई समस्याबारे रिपोर्ट गर्नेछु र उनलाई नै यो कुरा समाधान गर्न दिनेछु। म अरू केही गर्न सक्दिनँ, तर मैले सुरुमा परमेश्‍वरको घरका हितहरूको रक्षा गर्नुपर्छ; मैले छर्लङ्गै देखेका मामिलाहरू र पत्ता लगाएका समस्याहरूलाई निरन्तर बढ्न दिनु हुँदैन।” के यो समस्याहरू समाधान गर्ने एउटा तरिका होइन र? के यसलाई पनि आफ्नो जिम्मेवारी पूरा गरेको मान्न सकिँदैन र? यदि तैँले यसो गर्न सकेमा, माथिले तँसँग कमजोर क्षमता छ र तँमा कार्य सामर्थ्यको कमी छ भनेर भन्‍नेछैनन्। तर, तैँले समस्याहरूका बारेमा माथिलाई रिपोर्ट गर्न समेत सक्दैनस्, त्यसकारण तँलाई केही न कामको र झुटा अगुवाका रूपमा चित्रण गरिन्छ। तेरो क्षमता कमजोर हुने र तँमा कार्य सामर्थ्यको कमी हुने मात्र नभई तँसँग ख्रीष्टविरोधीहरूको खुलासा गर्न र तिनीहरूविरुद्ध लड्नका लागि परमेश्‍वरमा भर पर्ने आस्था र साहस समेत हुँदैन। के तँ केही न कामको होइनस् र? के ख्रीष्टविरोधीहरूद्वारा हडपिएका मानिसहरू दयनीय हुन्छन्? तिनीहरू दयनीय छन् जस्तो लाग्छ होला; तिनीहरूले केही पनि नराम्रो गरेका हुँदैनन्, र आफ्नो काममा तिनीहरू अत्यन्तै सतर्क हुन्छन्, तिनीहरू गल्ती गर्न, काटछाँटमा पर्न, र दाजुभाइ-दिदीबहिनीहरूद्वारा तिरस्कृत हुन डर मान्छन्। तैपनि तिनीहरूको आफ्नै आँखाअगाडि ख्रीष्टविरोधीहरूले तिनीहरूको शक्ति खोसेर लान्छन्, तिनीहरूले बोलेको कुनै पनि कुराले प्रभाव पार्दैन, र तिनीहरू त्यहाँ भए पनि वा नभए पनि त्यसले फरक पार्दैन। झट्ट हेर्दा तिनीहरू दयनीय देखिन्छन् होला, तर तिनीहरू वास्तवमा निकै घृणित हुन्छन्। ल भन् त, के परमेश्‍वरको घरले मानिसहरूले समाधान गर्न नसक्‍ने समस्याहरू समाधान गर्न सक्छ? के मानिसहरूले समस्याहरूका बारेमा माथिलाई रिपोर्ट गर्नुपर्छ? (हो, गर्नुपर्छ।) परमेश्‍वरको घरमा, समाधान गर्न नसकिने कुनै समस्याहरू हुँदैनन्, र परमेश्‍वरका वचनहरूले कुनै पनि समस्या समाधान गर्न सक्छन्। के तँमा परमेश्‍वरमाथिको साँचो आस्था छ? यदि तँसँग यति थोरै आस्था समेत छैन भने, तँ कसरी अगुवा बन्‍न योग्य छस् र? के तँ बेकारको नीच मानिस होइनस् र? यो झुटा अगुवा हुने कुरा मात्रै होइन; तँमा परमेश्‍वरमाथिको सबैभन्दा आधारभूत आस्था समेत छैन। तँ अविश्‍वासी होस् र तँ अगुवा बन्‍न लायक छैनस्!

अगुवा र कामदारहरूको चौथो जिम्मेवारीको सम्बन्धमा हामीले झुटा अगुवाहरूले विभिन्‍न कामहरू र सुपरिवेक्षकहरूलाई कसरी लिन्छन् भनेर खुलासा गर्नका लागि पाँच वटा परिस्थितिहरू सूचीकृत गरेका छौँ। यी पाँच वटा परिस्थितिहरूका आधारमा, हामीले झुटा अगुवाहरूको अत्यन्तै कमजोर क्षमता, अयोग्यता, र वास्तविक काम गर्ने असक्षमताका विभिन्‍न प्रकटीकरणहरूलाई चिरफार गर्‍यौँ। यसरी सङ्गति गरेर, के तिमीहरू झुटा अगुवाहरूलाई कसरी खुट्ट्याउने भन्‍ने बारेमा अलिक प्रस्ट भयौ? (भयौँ।) ठीक छ, आज हामी हाम्रो सङ्गतिलाई यहीँ समाप्त गरौँ। फेरि भेटौँला!

जनवरी २३, २०२१


अगुवा र कामदारहरूका जिम्‍मेवारीहरू (४)

विषयवस्तु पाँच: प्रत्येक कामको स्थिति र प्रगतिको अद्यावधिक बोध र बुझाइ कायम राख्‍ने, अनि तुरुन्तै समस्याहरू समाधान गर्न, विचलनहरूलाई सच्याउन र कामका त्रुटिहरूको परिपूर्ति गर्न सक्षम हुने ताकि कामको प्रगति सहज होस्

आजको सङ्गति अगुवा र कामदारहरूको पाँचौँ जिम्मेवारीबारे रहेको छ: “प्रत्येक कामको स्थिति र प्रगतिको अद्यावधिक बोध र बुझाइ कायम राख्‍ने, अनि तुरुन्तै समस्याहरू समाधान गर्न, विचलनहरूलाई सच्याउन र कामका त्रुटिहरूको परिपूर्ति गर्न सक्षम हुने ताकि कामको प्रगति सहज होस्।” हामी झूटा अगुवाहरूका विभिन्‍न प्रकटीकरणहरूलाई चिरफार गर्न, झूटा अगुवाहरूले यस काममा आफ्नो जिम्मेवारी पूरा गर्छन् कि गर्दैनन्, र तिनीहरू आफ्नो कर्तव्यमा दृढ़तासाथ लागिरहन्छन् कि रहँदैनन् र राम्ररी काम गर्छन् कि गर्दैनन् भनेर हेर्न यो जिम्मेवारीमा ध्यान दिनेछौँ।

झूटा अगुवाहरू सहजतामा लिप्त हुन्छन् र कामलाई बुझ्न आधारभूत तहमा गहन रूपले संलग्‍न हुँदैनन्

अगुवा र कामदारहरूको पाँचौँ जिम्मेवारीले सुरुमा “प्रत्येक कामको स्थिति र प्रगतिको अद्यावधिक बोध र बुझाइ कायम राख्‍ने” भन्‍ने कुरा उल्लेख गर्छ। “प्रत्येक कामको स्थिति” ले के जनाउँछ? यसले कुनै निश्‍चित कामको वर्तमान स्थिति कस्तो छ भन्‍ने कुरा जनाउँछ। यहाँ अगुवा र कामदारहरूले के बुझ्नुपर्छ? उदाहरणका लागि: कर्मचारीले के-कस्ता निश्‍चित कामहरू गरिरहेका छन्, तिनीहरू के-कस्ता क्रियाकलापहरूमा व्यस्त छन्, यी क्रियाकलापहरू जरुरी छन् कि छैनन्, ती मुख्य र महत्त्वपूर्ण काम हुन् कि होइनन्, यी कर्मचारीहरू कति दक्ष छन्, काम सहज रूपमा अघि बढिरहेको छ कि छैन, कर्मचारीको सङ्ख्या कामको बोझसँग मिल्दो छ कि छैन, सबैलाई प्रशस्त काम दिइएको छ कि छैन, कुनै निश्‍चित कामका लागि धेरै कर्मचारीहरू भएको—जहाँ अति थोरै कामका लागि अति धेरै कर्मचारीहरू हुन्छन्, र धेरैजसो काम नगरी बसेका हुन्छन्—वा कामको बोझ धेरै भएको तर कर्मचारीहरू अति कम भएको, र सुपरिवेक्षकले प्रभावकारी ढङ्गले निर्देशन गर्न नसकेर कामको प्रभावकारिता कम भएको र प्रगति ढिलो भएको अवस्था छ कि छैन भन्ने कुरा। यी सब अगुवा र कामदारहरूले बुझ्नुपर्ने परिस्थितिहरू हुन्। यसअलावा, हरेक काम अघि बढाउने क्रममा, कसैले बाधा दिइरहेको वा ध्वंस गरिरहेको पो छ कि, कसैले प्रगतिलाई रोकिरहेको वा कमजोर पारिरहेको पो छ कि, कुनै पनि प्रकारको हस्तक्षेप वा झारा टार्ने काम भइरहेको पो छ कि—यी पनि अगुवा र कामदारहरूले बुझ्नुपर्ने कुरा हुन्। त्यसोभए तिनीहरूले यी मामलाहरूबारे कसरी बुझाइ प्राप्त गर्छन्? कति अगुवाहरूले कहिलेकहीँ फोन गरेर सोध्‍न सक्छन्, “के तिमीहरू अहिले व्यस्त छौ?” अर्को पक्षले आफू अत्यन्तै व्यस्त छु भनेको सुन्दा, तिनीहरूले यस्तो प्रतिक्रिया दिन सक्छन्, “ठिक छ, तिमीहरू व्यस्त छौ भने, म ढुक्क भएँ।” काम गर्ने यो तरिकाबारे तिमीहरूलाई के लाग्छ? यो प्रश्‍नबारे तिमीहरूलाई के लाग्छ? के यो सोध्नुपर्ने अत्यन्तै महत्त्वपूर्ण र जरुरी प्रश्‍न हो? झूटा अगुवाहरूको कामको विशेषता यही हो—तिनीहरूले बस झारा मात्र टार्छन्। तिनीहरू आफ्नो विवेकलाई अलिक ढुक्क बनाउन थोरथोरै सतही काम गरेर नै सन्तुष्ट हुन्छन् तर वास्तविक काम गर्नमा ध्यान दिँदैनन्, कामको वर्तमान स्थिति बुझ्न तिनीहरू तल्लो तह र हरेक समूहमा जानु त झन् धेरै परको कुरा हो। उदाहरणका लागि, कर्मचारी बन्दोबस्तहरू उपयुक्त छन् कि छैनन्, काम कसरी गरिँदै छ, कुनै समस्याहरू देखा परेका छन् कि छैनन्—यी वास्तविक मामलाहरूबारे झूटा अगुवाहरूले कुनै सोधपुछ गर्दैनन्, बरु तिनीहरू आँधी वा घामको कठोरता नभोगी खान, पिउन, र रमाइलो गर्नका लागि अरूले नदेख्ने ठाउँ खोज्छन्। तिनीहरूले बेलाबेलामा पत्र पठाउँछन् वा सोधपुछ गर्न आफ्नो तर्फबाट कसैलाई खटाउँछन्, र यसैलाई नै आफ्नो काम गरेको भन्ठान्छन्। अझ भन्नुपर्दा, दाजुभाइ-दिदीबहिनीहरूले तिनीहरूलाई दश दिन वा आधा महिनासम्‍मै नदेख्न सक्छन्। जब दाजुभाइ-दिदीबहिनीहरूलाई “तिमीहरूको अगुवा केमा व्यस्त छ? के उसले ठोस काम गरिरहेको छ? के उसले तिमीहरूलाई मार्गदर्शन गरिरहेको र समस्याहरू सुल्झाइरहेको छ?” भनेर सोधिन्छ, तब तिनीहरूले जवाफ दिन्छन्, “यसबारे कुरै नगर्नुहोस्, हामीले हाम्रो अगुवालाई नदेखेको नै एक महिना भयो। उसले हाम्रा लागि आयोजना गरेको पछिल्लो भेलादेखि ऊ फेरि कहिल्यै आएको छैन, र अहिले हामीसँग धेरै समस्याहरू छन् जसलाई समाधान गर्न मद्दत गर्ने कोही छैन। अरू कुनै उपाय छैन; हाम्रो समूहका सुपरिवेक्षक र हाम्रा दाजुभाइ-दिदीबहिनीहरू आफै प्रार्थना गर्न र सिद्धान्तहरू खोजी गर्न, र कामबारे सँगै छलफल र सहकार्य गर्न एकजुट हुनुपर्छ। यहाँको अगुवा प्रभावकारी छैन; अहिले हामी अगुवाविहीन छौँ।” यो अगुवाले आफ्नो काम कति राम्ररी गरिरहेको छ? माथिले यो अगुवालाई सोध्छ, “पछिल्लो चलचित्र सकिएपछि, के तिमीले कुनै नयाँ पटकथा प्राप्त गर्‍यौ? अहिले तिमी केको छायाङ्कन गरिरहेका छौ? काम कसरी अघि बढिरहेको छ?” अगुवाले जवाफ दिन्छ, “मलाई थाहा छैन। पछिल्लो चलचित्रपछि, मैले तिनीहरूसँग एउटा भेला आयोजना गरेँ, त्यसपछि तिनीहरू सबै उत्साहित भए, नकारात्मक भएनन्, र तिनीहरूसँग कुनै कठिनाइ थिएन। त्यसपछि हामी भेटेका छैनौँ। यदि तपाईं तिनीहरूको वर्तमान अवस्था जान्‍न चाहनुहुन्छ भने, म तपाईंका लागि कल गरेर सोध्‍न सक्छु।” “तिमीले किन यसभन्दा पहिले अवस्था बुझ्न कल गरेनौ?” “किनभने म जताततै भेलाहरूमा सहभागी हुनुपरेकोले अत्यन्तै व्यस्त थिएँ। तिनीहरूको पालो अझै आएको छैन। अर्कोपटक तिनीहरूसँग भेला हुँदा मात्रै मैले अवस्था बुझ्न सक्‍नेछु।” मण्डलीको कामप्रति तिनीहरूको मनोवृत्ति यही हो। त्यसपछि माथिले भन्छ, “तिमीलाई चलचित्र निर्माणको कामको वर्तमान अवस्था वा त्यसमा रहेका समस्याहरूबारे थाहा छैन, त्यसोभए सुसमाचारको कामको प्रगतिचाहिँ कस्तो छ त? कुन देशको सुसमाचारको काम सबैभन्दा राम्रो र आदर्श रूपमा फैलिएको छ? कुन देशका मानिसहरूले तुलनात्मक रूपमा राम्रो क्षमता राख्छन् र छिटो बुझ्छन्? कुन देशमा मण्डली जीवन अरूमा भन्दा राम्रो छ?” “अहो, म त भेलाहरूमा मात्रै ध्यान दिन्थेँ, मैले यी कुराहरूबारे त सोध्नै बिर्सेछु।” “त्यसोभए, सुसमाचार समूहमा, कति जना मानिसहरू गवाही दिन सक्षम छन्? गवाही दिनका लागि कति जना मानिसलाई संवर्धन गरिँदै छ? कसले कुन देशको मण्डलीको काम र मण्डली जीवनको जिम्मेवारी लिन्छ र त्यसको अनुगमन गर्छ? कसले मलजल र रखवारी गर्छ? के विभिन्‍न देशका नयाँ मण्डली सदस्यहरूले मण्डली जीवन जिउन थालेका छन्? के तिनीहरूका धारणा र कल्पनाहरू पूर्ण रूपमा समाधान भएका छन्? कति जना मानिसहरूले धार्मिक मानिसहरूको बहकाउमा पर्न छाडेर साँचो मार्गमा जरा गाडेका छन्? एकदुई वर्ष परमेश्‍वरमा विश्‍वास गरेपछि, कति जनाले आफ्नो कर्तव्य पूरा गर्न सक्छन्? के तिमीले यी मामलाहरू बुझ्छौ र बोध गर्छौ? काममा समस्याहरू देखा पर्दा, तिनलाई कसले समाधान गर्न सक्छ? सुसमाचार समूहमा, कुन समूह वा कुन व्यक्तिहरूले आफ्नो कामप्रति जिम्मेवार भएर वास्तविक परिणामहरू प्राप्त गर्छन्, तिमीलाई थाहा छ?” “मलाई थाहा छैन। यदि तपाईं थाहा पाउन चाहनुहुन्छ भने, म तपाईंका लागि सोधिदिन सक्छु। यदि तपाईंलाई हतार छैन भने, मसँग समय हुँदा सोधूँला; म अझै पनि व्यस्त नै छु!” के यो अगुवाले कुनै ठोस काम गरेको छ त? (छैन।) उसले हरेक कुरामा “मलाई थाहा छैन” भन्छ; उसलाई सोधिएको बेलामा मात्रै उसले कामकुराबारे सोध्छ, त्यसोभए ऊ के कुरामा व्यस्त हुन्छ? ऊ भेलाहरूमा वा कामको जाँच गर्न जुनसुकै समूहमा गए पनि उसले कामका समस्याहरू पहिचान गर्न सक्दैन र तिनलाई समाधान गर्न जानेको हुँदैन। यदि तैँले तुरुन्तै विभिन्‍न मानिसहरूको स्थिति र चरित्र छर्लङ्ग देख्‍न सक्दैनस् भने, के तैँले कम्तीमा पनि काममा रहेका समस्याहरूबारे, अहिले के काम भइरहेको छ, र यो कुन चरणमा पुगेको छ भन्‍नेबारे अनुगमन गरेर त्यसलाई बुझ्नु र राम्ररी आत्मसात् गर्नुपर्दैन र? तर झूटा अगुवाहरूले यतिसमेत गर्न सक्दैनन्; के तिनीहरू अन्धा होइनन् र? तिनीहरू अनुगमन गर्न र कामबारे जाँच गर्न मण्डलीभित्रकै विभिन्‍न समूहहरूमा गए पनि तिनीहरूले वास्तविक अवस्था बुझ्दै बुझ्दैनन्, मुख्य समस्याहरू पहिचान गर्न सक्दैनन्, र केही समस्याहरू पत्ता लगाए पनि तिनलाई समाधान गर्न सक्दैनन्।

एउटा चलचित्र निर्माण समूहले एउटा निकै चुनौतीपूर्ण चलचित्र छायाङ्कन गर्ने तयारी गरिरहेको थियो, जुन प्रकारको चलचित्र तिनीहरूले पहिले कहिल्यै बनाउने प्रयास गरेका थिएनन्। यो चलचित्रको पटकथामा काम गर्न तिनीहरू उपयुक्त छन् कि छैनन्, अनि त्यसको निर्देशक र सम्पूर्ण टोलीसँग यो काम पूरा गर्ने क्षमता छ कि छैन—तिनीहरूको अगुवालाई यी अवस्थाहरूबारे थाहै थिएन। उसले त बस यति मात्रै भन्यो, “तिमीहरूले नयाँ पटकथा लिएका छौ। ठीक छ, छायाङ्कन गर्न थाल। म तिमीहरूलाई साथ दिनेछु र अनुगमन गर्नेछु। तिमीहरूले सक्दो राम्रो गर, र जब कठिनाइहरू उत्पन्न हुन्छन्, तब परमेश्‍वरलाई प्रार्थना गर र परमेश्‍वरका वचनहरूअनुसार तिनलाई समाधान गर।” त्यसपछि ऊ गयो। यो अगुवाले त्यसमा रहेका कुनै पनि कठिनाइहरू देख्‍न वा पहिचान गर्न सकेन; के यो तरिकाले काम राम्ररी गर्न सकिन्छ त? चलचित्र निर्माण समूहले यो पटकथा प्राप्त गरेपछि, त्यसका निर्देशक र समूह सदस्यहरूले बारम्बार कथाको विश्‍लेषण गरे, अनि पोशाक र ढाँचाबारे छलफल गरे, तर चलचित्र कसरी छायाङ्कन गर्ने भनेर तिनीहरूलाई कुनै ज्ञान थिएन; तिनीहरूले आधिकारिक रूपमा निर्माण सुरु गर्न सकेनन्। वर्तमान स्थिति यही होइन र? के यी विद्यमान समस्याहरू होइनन् र? के यी अगुवाले समाधान गर्नुपर्ने समस्याहरू होइनन् र? त्यो अगुवाले हरेक दिन भेलाहरूमा समय बिताउँथ्यो, तर धेरै दिन भेला भएपछि पनि कुनै वास्तविक समस्याहरू समाधान भएनन्, र छायाङ्कन अझै पनि सामान्य रूपमा अघि बढ्न सकेन। के त्यो अगुवाले कुनै प्रभाव पारेको थियो? (थिएन।) उसले मनोबल बढाउन नाराहरू मात्रै घन्काउँथ्यो: “हामी काम नगरी बस्‍नु हुँदैन, हामीले परमेश्‍वरको सित्तैँमा खानु हुँदैन!” उसले त मानिसहरूलाई भाषण समेत छाँट्थ्यो: “तिमीहरूसँग कुनै विवेक छैन, र केहीजस्तो नमानी परमेश्‍वरका सित्तैँमा खान्छौ—के तिमीहरूलाई लाज लाग्दैन?” उसले यसो भनेपछि, सबैको विवेकले अलिक धिक्‍कार महसुस गर्‍यो: “हो, काम यति ढिलो अघि बढ्छ, र पनि हामी यसैगरी दिनमा तीन छाक खाना खान्छौँ—के यो सित्तैँमा खानु होइन र? हामीले साँच्चिकै कुनै काम गरेकै छैनौँ। अनि, काममा उत्पन्न हुने यी समस्याहरू कसले समाधान गर्छ? हामी तिनलाई समाधान गर्न सक्दैनौँ, त्यसकारण हामी अगुवालाई सोध्छौँ, तर अगुवाले हामीलाई केवल लगनसाथ प्रार्थना गर्नू, परमेश्‍वरका वचनहरू पढ्नू र सद्भावपूर्ण सहकार्य गर्नू भनेर मात्रै भन्छ, यी समस्याहरू कसरी समाधान गर्ने भनेर सङ्गति गर्दैन।” त्यो अगुवाले हरेक दिन स्थलगत भेलाहरू आयोजना गर्थ्यो, तर यी समस्याहरूको समाधान हुनै सकेन। समय बित्दै जाँदा, कति मानिसहरूको विश्‍वास सेलायो, र तिनीहरूले अगाडि बढ्ने बाटो नदेखेर अनि छायाङ्कनलाई कसरी अघि बढाउने भन्‍ने थाहा नभएर तिनीहरूको स्थिति दिक्दार बन्यो। तिनीहरूले आफ्नो अन्तिम आशा उक्त अगुवामाथि राखे, किनभने तिनीहरूलाई अगुवाले केही वास्तविक समस्याहरू समाधान गर्न सक्छ भन्‍ने आशा थियो, तर दुःखको कुरा, त्यो अगुवा अन्धोजस्तै थियो, जसले न त यो पेसा नै सिक्यो न त यसलाई बुझेका मानिसहरूसँग सङ्गति, छलफल, वा खोजी नै गर्‍यो। उसले प्रायः परमेश्‍वरका वचनहरूको पुस्तक हातमा लिन्थ्यो र यसो भन्थ्यो, “म आत्मिक भक्तिका लागि परमेश्‍वरका वचनहरू पढिरहेको छु। म आफूलाई सत्यताले सुसज्जित गरिरहेको छु। कसैले पनि मलाई बाधा नदेओ, म व्यस्त छु!” अन्त्यमा, झन्झन् धेरै समस्याहरू थुप्रिए, जसले गर्दा काम लगभग ठप्‍प भयो, तैपनि झूटो अगुवाले अझै पनि आफूले ठूलो काम गरिरहेको छु भन्‍ने सोच्यो। किन? उसलाई विश्‍वास लाग्यो कि उसले भेलाहरू आयोजना गरेको, कामको अवस्थाबारे सोधपुछ गरेको, समस्याहरू पहिचान गरेको, परमेश्‍वरका वचनहरू बाँडेको, मानिसहरूको स्थिति औँल्याएको, अनि सबैले आफूलाई यी स्थितिहरूसँग तुलना गरेका र आफ्नो कर्तव्य राम्ररी पूरा गर्ने सङ्कल्प गरेका हुनाले, अगुवाका रूपमा उसको जिम्मेवारी पूरा भएको छ, र ऊबाट अपेक्षा गर्न सकिने सबै कुरा उसले पूरा गरेको छ—यदि व्यावसायिक पक्षहरूसँग सम्बन्धित निश्‍चित कामहरू राम्ररी व्यवस्थापन गर्न सकिएन भने, त्यो अगुवाको चिन्ताको विषय होइन। यो कस्तो खालको अगुवा हो? मण्डलीको काम लगभग ठप्‍प स्थितिमा पुगेको थियो, तैपनि ऊ बिलकुलै चिन्तित वा व्याकुल भएन। यदि माथिले सोधपुछ वा आग्रह नगरेको भए, उसले निरन्तर ढिलाइ गरिरहनेथ्यो, र उसको मातहतमा के भइरहेको छ भनेर कहिल्यै उल्लेख गर्नेथिएन, र कुनै पनि समस्याहरू समाधान गर्नेथिएन। के त्यस्तो अगुवाले आफ्नो नेतृत्वका जिम्मेवारीहरू पूरा गरेको थियो? (थिएन।) त्यसोभए, उसले दिनभरि भेलाहरूमा केका बारेमा कुरा गर्थ्यो? ऊ यतिकै बकबकाउँथ्यो, केवल धर्मसिद्धान्तहरू प्रचार गर्थ्यो र नाराहरू फलाक्थ्यो। त्यो अगुवाले कामका वास्तविक समस्याहरू समाधान गरेन, मानिसहरूका झाराटारुवा र नकारात्मक स्थितिहरूलाई समाधान गरेन, र सत्यता सिद्धान्तहरूअनुसार मानिसहरूको कामका समस्याहरू कसरी समाधान गर्ने भन्‍ने उसलाई थाहै थिएन। परिणामस्वरूप, सम्पूर्ण परियोजना ठप्प भयो र लामो अवधिसम्म कुनै प्रगति देख्‍न सकिएन। तैपनि त्यो अगुवा पटक्‍कै चिन्तित थिएन। के यो झूटा अगुवाहरूले वास्तविक काम नगर्नुको प्रकटीकरण होइन र? झूटा अगुवाहरूको यो प्रकटीकरणको सार के हो? के यो जिम्मेवारीमा गम्भीर हेलचेक्र्याइँ गर्नु होइन र? आफ्नो काममा गम्भीर हेलचेक्र्याइँ गर्नु, आफ्नो जिम्मेवारी पूरा गर्न नसक्‍नु—झूटा अगुवाहरूले गर्ने भनेकै यही हो। तँ झारा टार्नलाई मात्रै कार्यस्थलमा बस्छस्, वास्तविक समस्याहरू समाधान गर्दैनस्। तँ मानिसहरूलाई ठग्‍नलाई मात्रै कार्यस्थलमा बस्छस्; कुनै वास्तविक काम नगरेपछि तँ सधैँ त्यहाँ बसे पनि त्यसबाट केही पनि हासिल हुँदैन। काममा र व्यावसायिक पक्षहरूमा विभिन्‍न समस्याहरू देखा पर्छन्, जसमध्ये कति त तैँले समाधान गर्न सक्छस् तर समाधान गर्दैनस्—यो नै जिम्मेवारीमा गम्भीर हेलचेक्र्याइँ गर्नु हो। अझ भन्‍ने हो भने, तेरा आँखा र दिमाग दुवै बन्द छन्: कहिलेकहीँ जब तैँले समस्याहरू पत्ता लगाउँछस्, तब तैँले तिनको सार छर्लङ्गै देख्‍न सक्दैनस्। तैँले तिनलाई समाधान गर्न सक्दैनस्, तर तिनलाई सम्हाल्न सक्छु भन्‍ने नाटक गर्छस्, सत्यता बुझेका मानिसहरूसँग सङ्गति गर्न वा परामर्श लिन सिधै इन्कार्दै जसोतसो थामेर बस्छस्, र माथि रिपोर्ट गर्ने वा माथिसित खोजी गर्ने काम पनि गर्दैनस्। यसको कारण के हो? के तँलाई काटछाँटमा पर्छु कि भन्‍ने डर लाग्छ? माथिले तँबारे सत्यता जानेर तँलाई बर्खास्त गर्लान् भन्‍ने डर लाग्छ? के यो परमेश्‍वरको घरको कामलाई अलिकति पनि कायम नराखी हैसियतमा ध्यान दिनु होइन र? यस्तो मानसिकता बोकेर तैँले कसरी आफ्नो कर्तव्य राम्ररी निर्वाह गर्न सक्थिस् र?

एउटा अगुवा वा कामदारले जुनसुकै महत्त्वपूर्ण काम गर्ने भए पनि, र यो कामको प्रकृति जस्तोसुकै भए पनि, तिनीहरूको पहिलो प्राथमिकता भनेको त्यो काम कस्तो भइरहेको छ भनेर बुझ्नु र बोध गर्नु हो। कामकुरालाई अनुगमन गर्न र प्रश्‍नहरू सोध्‍न अनि प्रत्यक्ष सूचना प्राप्त गर्न तिनीहरू व्यक्तिगत रूपमा त्यहाँ उपस्थित हुनैपर्छ। तिनीहरूले केवल हल्लाको भरमा चल्ने वा अरूका रिपोर्टहरू सुन्‍ने गर्नु हुँदै हुँदैन। बरु, तिनीहरूले कर्मचारीहरूको अवस्था कस्तो छ, काम कसरी अघि बढिरहेको छ भनेर नियाल्नुपर्छ, र के-कस्ता कठिनाइहरू छन्, कुनै क्षेत्रहरू माथिका मागहरूसित बेमेलमा छन् कि, सिद्धान्तहरू उल्लङ्घन भएका छन् कि, कुनै बाधा वा अवरोधहरू छन् कि, व्यावसायिक कामका सम्बन्धमा कुनै आवश्यक सामान वा त्यससम्बन्धी प्रशिक्षण सामग्रीहरूको कमी छ कि भनेर बुझ्नुपर्छ—तिनीहरूले यी सबै कुराबारे पूर्ण सुझबुझ राखिरहनुपर्छ। तिनीहरूले जति वटा विवरणहरू सुने पनि वा हल्लाबाट जति नै जानकारी पाए पनि, यी कुनै पनि कुरा व्यक्तिगत रूपमा गएर हेरे जतिको राम्रो हुँदैन; तिनीहरूले आफ्नै आँखाले कामकुरा हेर्दा बढी सही र भरपर्दो हुन्छ; तिनीहरू अवस्थाका सम्पूर्ण पक्षहरूसित परिचित भइसकेपछि, के भइरहेको छ भन्‍नेबारे तिनीहरूलाई राम्रो ज्ञान हुन्छ। तिनीहरूले विशेष गरी को राम्रो क्षमतायुक्त र संवर्धनको लायक छ भन्‍ने कुरा स्पष्ट र सही रूपले बुझेको हुनुपर्छ, किनभने यसले मात्रै तिनीहरूले सही तरिकाले मानिसहरूलाई संवर्धन र प्रयोग गर्न सहयोग गर्छ, जुन अगुवा र कामदारहरूले आफ्‍नो काम राम्ररी गर्नु छ भने महत्त्वपूर्ण हुन्छ। अगुवा र कामदारहरूसित राम्रो क्षमता भएका मानिसहरूलाई संवर्धन गर्ने र प्रशिक्षण दिने मार्ग र सिद्धान्तहरू हुनुपर्छ। यसको साथै, तिनीहरूले मण्डलीका काममा देखा पर्ने विभिन्न प्रकारका समस्या र कठिनाइहरूबारे बोध र बुझाइ प्राप्त गरेको हुनुपर्छ, र तिनलाई कसरी सुल्झाउने भनेर जानेको हुनुपर्छ, र तिनीहरूसित कामको प्रगति कस्तो हुनुपर्छ वा भावी सम्भाव्यता कस्तो हुनुपर्छ भन्नेबारे आफ्नै विचार र सुझावहरू पनि हुनुपर्छ। यदि तिनीहरूले आँखा चिम्लेर, शङ्का नगरी वा संशय नमानी त्यस्ता विषयहरूमा बोल्न सक्छन् भने, उक्त काम गर्न अझ धेरै सजिलो हुनेछ। अनि यस तरिकाले काम गर्दा, अगुवाले आफ्ना जिम्‍मेवारीहरू पूरा गरिरहेको हुनेछ, होइन र? तिनीहरूलाई माथि उल्लेख गरिएका कामका समस्याहरू कसरी समाधान गर्ने भन्‍नेबारे राम्ररी थाहा हुनुपर्छ, र तिनीहरूले यी कुराहरूबारे प्रायः मनन गरिरहनुपर्छ। जब तिनीहरूलाई कठिनाइहरू आइपर्छन्, तब तिनीहरूले यी कुराहरूबारे सबैसँग सङ्गति र छलफल गर्नुपर्छ, र समस्याहरू समाधान गर्न सत्यता खोजी गर्नुपर्छ। यसरी दृढ रूपले व्यावहारिक भएर वास्तविक काम गरियो भने, त्यस्ता कुनै कठिनाइहरू हुनेछैनन् जुन समाधान गर्नै नसकियोस्। के झूटा अगुवाहरू यसो गर्छन्? (गर्दैनन्।) झूटा अगुवाहरूलाई नाटक गर्न र मानिसहरूलाई धोका दिन मात्रै आउँछ, तिनीहरू आफूले नबुझेका कुराहरू बुझेजस्तो गर्छन्, कुनै पनि वास्तविक समस्याहरू समाधान गर्न सक्दैनन् र आफूलाई बेकारका मामलाहरूमा मात्रै व्यस्त राख्‍ने गर्छन्। के कुरामा व्यस्त छौ भनेर सोध्दा, तिनीहरू यसो भन्छन्, “हाम्रो बस्‍ने ठाउँमा केही कुसन कम थियो, र चलचित्र निर्माण समूहलाई पोशाकका लागि एउटा कपडा पुगेको थिएन, त्यसैले म ती कुरा किन्‍न गएँ। अर्कोपटक भान्सामा सामग्रीहरू सकिएछन्, र भान्से बाहिर जान मिल्दैनथ्यो, त्यसकारण मैले नै बाहिर गएर केही सामान किन्‍नुपर्‍यो र मैले आउँदा बाटोमा एकदुई पोका पिठो किनेँ। यी सबै कुरा मैले आफै गर्नुपर्‍यो।” तिनीहरू साँच्‍चै नै निकै व्यस्त भएछन्। के तिनीहरूले आफ्नो उचित कामलाई बेवास्ता गरिरहेका छैनन् र? तिनीहरू अगुवाका रूपमा आफ्नो जिम्मेवारीको दायराभित्र पर्ने कामलाई बिलकुलै वास्ता गर्दैनन् वा त्यसको बोझ लिने पटक्‍कै गर्दैनन्, र केवल अल्याङटल्याङ गर्न खोज्छन्। तिनीहरूको आफ्नै क्षमता निकै कमजोर हुनु र तिनीहरूको आँखा र दिमाग दुवै अन्धो हुनुको समस्या नै पर्याप्त रूपमा गम्भीर हुन्छ, त्यसमाथि तिनीहरूले कुनै बोझ पनि लिँदैनन् र तिनीहरू सहजतामा पनि लिप्त हुन्छन्, र प्रायजसो केही आरामदायी ठाउँमा केही दिन बिताउने गर्छन्। जब कसैलाई समस्या हुन्छ र उसले समाधानका लागि तिनीहरूलाई खोज्छ, तब तिनीहरू कतै भेटिँदैनन्, र तिनीहरू वास्तवमा के गर्दै छन् भनेर कसैलाई थाहा हुँदैन। तिनीहरू आफ्नै समय व्यवस्थापन गर्छन्। यो हप्ता, तिनीहरूले एउटा समूहका लागि बिहान भेला आयोजना गर्छन्, दिउँसो विश्राम लिन्छन्, र त्यसपछि साँझमा, तिनीहरूले सामान्य मामलाहरूका जिम्मेवारीमा रहेका मानिसहरूलाई मामलाहरूबारे छलफल गर्न भेला गर्छन्। अर्को हप्ता, तिनीहरूले बाहिरी मामलाहरूका जिम्मेवारी सम्हाल्नेहरूका लागि भेला आयोजना गर्छन्, र सामान्य सोधपुछ गर्छन्, “कुनै कठिनाइहरू छन्? के तिमीले यो अवधिमा परमेश्‍वरको वचन पढेका छौ? के गैरविश्‍वासीहरूसँगको सम्पर्कमा तिमीलाई बन्धनमा पारिएको वा बाधा दिइएको छ?” अनि यी केही प्रश्‍नहरू गरेपछि, तिनीहरूले काम सकिएको घोषणा गर्छन्। आँखा झिमिक्‍क गर्दा, एक महिना बित्छ। तिनीहरूले के काम गरेका छन्? तिनीहरूले हरेक समूहका लागि पालैपालो भेलाहरू राखे पनि, तिनीहरूलाई कुनै पनि समूहको कामको अवस्थाबारे केही थाहा थिएन, न त तिनीहरूले यसबारे बुझे वा सोधपुछ गरे, हरेक समूहका काममा सहभागी हुने वा कामलाई निर्देशित गर्ने काम त झनै गरेनन्। तिनीहरूले काममा सहभागी हुने, कामको अनुगमन गर्ने, वा निर्देशन दिने गरेनन्, तर तिनीहरूले केही कुराचाहिँ समयमै गर्थे: समयमै खाने, समयमै सुत्‍ने, र समयमै भेलाहरू आयोजना गर्ने। तिनीहरूको जीवन निकै नियमित हुन्छ, तिनीहरूले आफ्नो राम्रो हेरचाह गरिरहेका हुन्छन्, तर तिनीहरूको कामको प्रस्तुति सोचेजस्तो राम्रो हुँदैन।

कतिपय अगुवाहरूले अगुवा र कामदारहरूका कुनै पनि जिम्मेवारीहरू पूरा गर्दैनन्, मण्डलीको अत्यावश्यक काम गर्दैनन् बरु त्यसको साटो केही महत्त्वहीन सामान्य मामलाहरूमा मात्रै ध्यान दिन्छन्। तिनीहरू भान्सा व्यवस्थापनमा दखल राख्छन्, र सधैँ सोधिरहन्छन्, “आज हामी के खान्छौँ? के हामीसँग अण्डा छ? मासु कति बाँकी छ? यदि सकिएको हो भने, म अलिकति किनेर ल्याउँछु।” तिनीहरू भान्साको कामलाई अत्यन्तै महत्त्वपूर्ण ठान्छन्, विनाकारण भान्सामा जान्छन्, सधैँ बढी माछा खाने, बढी मासु खाने, बढी आनन्द लिने, र निस्फिक्री रूपमा खाना खानेबारे सोच्छन्। हरेक समूहका मानिसहरू आफ्नो कर्तव्य राम्ररी निभाउन ध्यान दिँदै काममा व्यस्त हुँदै गर्दा, यी अगुवाहरू चाहिँ राम्रो खानमा र एकदमै सहज जीवन जिउनमा मात्रै ध्यान दिन्छन्। अगुवा बनेपछि, तिनीहरूले मण्डलीको कामबारे चिन्ता नलिने र कुनै पनि मेहनत गर्नबाट तर्किने मात्र नभई, आफूलाई मोटोघाटो राख्न र स्याउजस्ता गाला बनाउन पनि ध्यान दिएका हुन्छन्। तिनीहरू हरेक दिन के गर्छन्? तिनीहरू केही सामान्य मामला सम्बन्धी काममा, केही सानातिना मामलाहरूमा व्यस्त हुन्छन्, तिनीहरूले कुनै पनि वास्तविक काम राम्ररी गरेका हुँदैनन् वा कुनै पनि वास्तविक समस्याहरू समाधान गरेका हुँदैनन्। तैपनि तिनीहरूलाई हृदयमा कुनै पछुतो हुँदैन। सारा झूटा अगुवाहरू मण्डलीको मुख्य काम गर्दैनन्, न त तिनीहरूले कुनै पनि वास्तविक समस्याहरू समाधान नै गर्छन्। अगुवा बनेपछि, तिनीहरूले सोच्छन्, “मैले खासखास काम गर्नका लागि केही मानिसहरू मात्रै खोजेँ भने, त्यसपछि मैले आफै त्यो काम गर्नु पर्दैन।” तिनीहरू आफूले हरेक कामका लागि सुपरिवेक्षकको बन्दोबस्त गरेपछि अब आफैले गर्नुपर्ने केही बाँकी रहँदैन भन्‍ने विश्‍वास गर्छन्। तिनीहरू अगुवाइको काम गर्नु भनेको यही हो, र यति गरेपछि आफ्नो हैसियतका फाइदाहरू प्राप्त गर्ने अधिकार हुन्छ भन्‍ने विश्‍वास गर्छन्। तिनीहरू कुनै पनि वास्तविक काममा सहभागी हुँदैनन्, तिनीहरूले अनुगमन गर्ने वा निर्देशन दिने गर्दैनन्, र समस्याहरू समाधान गर्न छानबिन वा अनुसन्धान गर्दैनन्। के तिनीहरूले अगुवाका जिम्मेवारीहरू पूरा गर्छन् त? के यसरी मण्डलीको काम राम्ररी गर्न सकिन्छ त? माथिले तिनीहरूलाई काम कसरी अघि बढिरहेको छ भनेर सोध्दा, तिनीहरूले भन्छन्, “मण्डलीको काम सबै सामान्य रूपले चल्दै छ। हरेक काम सम्हाल्ने एउटा सुपरिवेक्षक राखिएको छ।” यदि काममा कुनै समस्याहरू छन् कि छैनन् भनेर थप प्रश्‍न सोधियो भने, तिनीहरूले यस्तो जवाफ दिन्छन्, “मलाई थाहा छैन। सायद कुनै समस्याहरू छैनन् होला!” आफ्नो कामप्रति झूटा अगुवाहरूको मनोवृत्ति यस्तै हुन्छ। अगुवा भएको नाताले, तँ आफूले पाएको कामप्रति पूर्ण गैरजिम्मेदारी देखाउँछस्; यो सबै अरूलाई सुम्पिइन्छ, र तेरो तर्फबाट कुनै अनुगमन, सोधपुछ, वा समस्याहरू सुल्झाउन मद्दत हुँदैन—तँ अरूमाथि काम थोपर्ने तर आफूचाहिँ संलग्न नहुने सरदारजस्तै भएर बस्छस्। के तैँले आफ्नो जिम्मेवारीमा हेलचेक्र्याइँ गरिरहेको छैनस् र? के तैँले पदाधिकारीले जस्तै व्यवहार गरिरहेको छैनस् र? कुनै निश्‍चित काम नगर्नु, कामको अनुगमन नगर्नु, वास्तविक समस्याहरू समाधान नगर्नु—के यस्ता अगुवाहरू सजावटका वस्तु मात्रै होइनन् र? के तिनीहरू झूटा अगुवा होइनन् र? झूटो अगुवाको ठेट चित्रण यही हो। झूटो अगुवाको काम भनेकै साँच्चिकै काममा सहभागी नभई वा अनुगमन नगरी जिब्रो मात्र पड्काउने र आदेशहरू दिने, र कामभित्रका समस्याहरू नखोज्ने वा पहिचान नगर्ने हो। समस्याहरू पहिचान हुँदा पनि, तिनीहरूले तिनलाई समाधान गर्दैनन्। तिनीहरू केवल अरूमाथि काम थोपर्छन् र आफू संलग्न हुँदैनन्, र यो नै काम गर्नु हो भन्‍ने सोच्छन्। तैपनि यसरी अगुवाइ गर्दा यसले तिनीहरूको मनको शान्तिलाई बाधा दिँदैन; तिनीहरू हरेक दिन सहज रूपमा जिउँछन्, र जतिबेला पनि प्रसन्न हुन्छन्। तिनीहरू कसरी अझै पनि मुस्कुराउन सक्छन्? मैले एउटा तथ्य पत्ता लगाएको छु: त्यस्ता मानिसहरूले पूरै लाज पचाएका हुन्छन्। तिनीहरू अगुवाका रूपमा कुनै वास्तविक काम गर्दैनन्, तिनीहरूले कामहरू गर्न केही मानिसहरू बन्दोबस्त मात्र गर्छन् र यसलाई काम पूरा भएको ठान्छन्। तैँले तिनीहरूलाई कार्यस्थलमा कहिल्यै देख्दैनस्; तिनीहरूलाई मण्डलीको कामको प्रगतिबारे वा परिणामहरूबारे केही थाहा हुँदैन, तैपनि तिनीहरू अझै आफू योग्य र मानकअनुरूपको अगुवा हुँ भन्‍ने सोच्छन्। कुनै प्रकारको वास्तविक काम नगर्ने झूटा अगुवाहरूको उत्कृष्ट उदाहरण यही हो। झूटा अगुवाहरूसँग मण्डलीको कामप्रति कुनै बोझ हुँदैन, तिनीहरू जति नै समस्याहरू देखा परे पनि चिन्तित वा तनावग्रस्त हुँदैनन्; तिनीहरू केही सामान्य मामलाहरू पूरा गरेर मात्रै पनि सन्तुष्ट हुन्छन्, र त्यसपछि आफूले वास्तविक काम गरेको छु भन्‍ने सोच्छन्। माथिले झूटा अगुवाहरूलाई जति खुलासा गरे पनि तिनीहरूलाई भित्री रूपमा नराम्रो महसुस हुँदैन, न त तिनीहरूले त्यो खुलासामा आफूलाई नै देख्छन्; तिनीहरू कुनै आत्मचिन्तन वा पश्‍चात्ताप गर्दैनन्। के त्यस्ता मानिसहरू विवेक र समझरहित हुँदैनन् र? के साँच्चिकै विवेक र समझ भएको व्यक्तिले मण्डलीको कामप्रति यस्तो व्यवहार गर्न सक्छ र? अवश्य नै सक्दैन।

सामान्यतया, अलिकति विवेक र समझ भएका मानिसहरूले, झूटा अगुवाहरूका विभिन्‍न प्रकटीकरणहरू खुलासा गरिएको सुनेपछि र आफूलाई ती व्याख्याहरूसँग तुलना गरेपछि, ती व्याख्याहरूमा भएका कुराहरू धेरथोर मात्रामा आफूभित्र रहेकै कुरा हुन् भनेर देख्‍न सक्‍नेछन्। तिनीहरूको अनुहार रातो हुनेछ, तिनीहरू बेचैन हुनेछन्, अनि परमेश्‍वरप्रति ऋणी भएको महसुस गर्दै तिनीहरूको हृदयलाई असहज हुनेछ, र तिनीहरूले गोप्य रूपमा यस्तो सङ्कल्प गर्नेछन्: “पहिले, म देहसुखमा लिप्त हुन्थेँ, आफ्नो काम राम्ररी गर्दिनथेँ, आफ्‍ना जिम्मेवारीहरू पूरा गर्दिनथेँ, वास्तविक काम गर्दिनथेँ, प्रश्‍न सोधिँदा म अनभिज्ञ हुन्थेँ, सधैँ पछि हट्न चाहन्थेँ, र सधैँ नाटक गर्थेँ, किनभने अरूले वास्तवमा मलाई के भइरहेको छ भन्‍ने देखेमा मलाई मेरो प्रतिष्ठा र हैसियत गुम्ला, र मैले लिएको अगुवाको पद टिकाउन नसकिएला भन्‍ने डर लाग्थ्यो। अहिले मात्रै मैले यस्तो व्यवहार लाजमर्दो कुरा हो र मैले यसलाई निरन्तरता दिनु हुँदैन भन्‍ने थाहा पाएँ। मैले अब गम्भीरताका साथ कदम चाल्नुपर्छ, र मैले मेहनत गर्नुपर्छ। यदि मैले अझै पनि निरन्तर राम्रो गर्न सकिनँ भने, त्यो अक्षम्य हुनेछ—मेरो विवेकले मलाई दोष दिनेछ!” यस्ता झूटा अगुवाहरूमा अझै पनि केही मानवता र विवेक हुन्छ; कम्तीमा पनि तिनीहरूको विवेक सचेत हुन्छ। मैले गरेको खुलासा सुनेपछि, तिनीहरूले यी वचनहरूमा आफैलाई देख्‍छन् र तिनीहरू व्याकुल हुन्छन्; तिनीहरू यस्तो चिन्तन गर्छन्: “मैले साँच्‍चै नै कुनै वास्तविक काम गरेको, वा कुनै वास्तविक समस्याहरू समाधान गरेको छैनँ। म परमेश्‍वरको आज्ञा वा अगुवाको पद पाउन लायक छैनँ। त्यसोभए अब मैले के गर्ने? मैले केही कुरा सुधार गर्नैपर्छ; अबदेखि, मैले गम्भीर रूपमा लागिपरेर वास्तविक समस्याहरू समाधान गर्नुपर्छ, हरेक निश्‍चित काममा सहभागी हुनुपर्छ, जिम्‍मेवारीबाट भाग्‍न छोड्नुपर्छ, नाटक गर्न छोड्‍नुपर्छ, र आफ्नो पूर्ण क्षमतामा काम गर्नुपर्छ। परमेश्‍वरले मानिसहरूको हृदय र अन्तर्निहित विचारहरू छानबिन गर्नुहुन्छ, परमेश्‍वरलाई सबैको साँचो औकात थाहा हुन्छ; मैले काम राम्ररी गरे पनि नराम्ररी गरे पनि, यसलाई सम्पूर्ण हृदयले गर्नु नै सबैभन्दा महत्त्वपूर्ण कुरा हो। यदि मैले योसमेत गर्न सकिनँ भने, के मलाई अझै पनि मानव भन्‍न मिल्छ र?” यसरी आत्मचिन्तन गर्न सक्नुलाई विवेक भएको भनिन्छ। विवेकरहित मानिसहरूलाई तैँले जति खुलासा गरे पनि तिनीहरूको अनुहार रातो हुँदैन वा मुटु धड्केको महसुस हुँदैन; तिनीहरूले त बस आफूले चाहेको कुरा गरी नै रहन्छन्। परमेश्‍वरले गर्नुभएको खुलासामा तिनीहरूले आफूलाई देखे पनि यसबारे तिनीहरू उदासीन नै रहन्छन्। तिनीहरूले सोच्छन्, “मलाई नामै तोकेर उल्लेख गरिएको छैन। म किन डराउने? मेरो क्षमता राम्रो छ, म प्रतिभाशाली छु; मविना परमेश्‍वरको घर रहन सक्दैन! त्यसकारण मैले कुनै वास्तविक काम गरिनँ भने पनि के हुन्छ र? म आफै यो काम गर्दिनँ, तर अरू कसैलाई गर्न लगाउँछु, त्यसकारण यो काम फत्ते हुन्छ नै, होइन र? जे भए पनि, तपाईंले मलाई गर्न लगाउनुहुने हरेक काम, मैले जसलाई गर्न लगाए पनि म तपाईंका लागि त्यो काम पूरा गराइहाल्छु। मेरो क्षमता राम्रो छ, त्यसकारण म चलाख रूपमा काम गर्छु। भविष्यमा, म अल्याङटल्याङ गरी नै रहनेछु र आफूले चाहेअनुसार जीवनको आनन्द लिई नै रहनेछु।” वास्तविक काम नगरेकाले झूटा अगुवाहरूलाई मैले जति चिरफार वा खुलासा गरे पनि त्यस्ता मानिसहरू उस्तै नै रहन्छन्, पूर्ण रूपमा बेपर्बाह नै रहन्छन्: “अरूले जे मन लाग्छ त्यही सोचून्, र मलाई जसरी हेर्न मन लाग्छ त्यसरी नै हेरून्—म त बस यो काम गर्नेछैन!” के त्यस्ता झूटा अगुवाहरूमा विवेक हुन्छ? (हुँदैन।) हामीले झूटा अगुवाहरूका विभिन्‍न प्रकटीकरणहरू खुलासा गर्नेबारे सङ्गति गरेको यो चौथो पटक हो, र जब म त्यस्ता व्यक्तिहरूको खुलासा गर्छु, तब अलिअलि विवेक भएका मानिसहरू काँडा र सियोमाथि उभिएको छु भन्‍ने महसुस गर्छन्, आफ्नो काम राम्ररी नगरेकोमा असुरक्षित महसुस गर्छन्, र तिनीहरूले चुपचाप तुरुन्तै पश्‍चात्ताप गरेर परिवर्तन हुने सङ्कल्प गर्छन्। तर यसबीच, विवेकरहित मानिसहरू असाधारण रूपमा निर्लज्‍ज बन्छन्; तिनीहरूले केही पनि महसुस गर्दै गर्दैनन्। मैले जेजसरी सङ्गति गरे पनि तिनीहरू निरन्तर सामान्य रूपमै आफ्नो दिन बिताइरहन्छन्, र आफूले चाहेअनुसार नै जीवनको आनन्द लिइरहन्छन्। जब तैँले तिनीहरूलाई “कति मानिसहरू सुसमाचारको कामका लागि, कतिपय अनुवादको कामका लागि, र अरू चाहिँ चलचित्र निर्माणको कामका लागि जिम्मेवार छन्—तिमी ठ्याक्कै कुन कामका लागि जिम्मेवार छौ?” भनेर सोध्छस्, तब तिनीहरू भन्छन्: “मैले कुनै निश्‍चित काम नगरेको भए पनि म सबै कुराको निगरानी गर्छु। म तिनीहरूका लागि भेलाहरू आयोजना गर्छु।” त्यसपछि यदि तैँले तिनीहरूलाई “तिमीले एक महिनामा कति वटा भेलाहरू आयोजना गर्छौ?” भनेर सोधिस् भने, तिनीहरूले “कम्तीमा पनि, महिनामा एउटा ठूलो भेला, र हरेक पन्ध्र दिनमा एउटा सानो भेला” भनेर जबाफ दिनेछन्। अनि जब तैँले तिनीहरूलाई “भेलाहरू आयोजना गर्नेबाहेक, तिमीले कुन खास काम गरेका छौ?” भनेर सोध्छस्, तब तिनीहरूले जवाफ दिन्छन्: “भेलाहरूले मलाई यति व्यस्त तुल्याउँदा, मैले कस्तो खास काम गर्न सक्छु र? साथै, मैले व्यवस्थापन गर्ने क्षेत्र पनि यति व्यापक छ कि मसँग कुनै खास कामका लागि समय नै हुँदैन।” यी झूटा अगुवाहरूलाई आफू पूर्ण रूपमा सही छु—आफू अत्यन्तै स्थिर र दह्रिलो अगुवा हुँ भन्‍ने लाग्छ! तिनीहरूलाई जति खुलासा र काटछाँट गरिए पनि यसबारे तिनीहरू अलिकति पनि व्याकुल हुँदैनन्। यदि मलाई पाँच जना मानिसका लागि खाना पकाउनेजस्तो निश्‍चित काम गर्न लगाइयो, तर मैले चार जनाका लागि मात्रै खाना बनाएको हुन्थेँ भने, पर्याप्त खाना नबनाएकोमा मलाई असहज लाग्‍नेथ्यो, र सबैलाई राम्ररी नखुवाएकोमा मलाई दोषी महसुस हुनेथ्यो। त्यसपछि मैले यसलाई कसरी पूर्ति गर्ने भनेर सोच्‍नेथिएँ, र अर्कोपटक सही हिसाब गर्ने सुनिश्‍चित गर्नेथिएँ ताकि सबैले पर्याप्त खान पाऊन्। अनि यदि कसैले नून चर्को भयो भनेर भनेको भए पनि मलाई नराम्रो लाग्‍नेथ्यो। मैले कुन खानेकुरामा नून चर्को भयो भनेर सोध्‍नेथिएँ, र त्यसपछि अरूलाई मसला ठीक छ कि छैन भनेर सोध्‍नेथिएँ। सबैलाई खुसी पार्न गाह्रो हुने भए पनि मैले आफ्नो भूमिका राम्ररी पूरा गर्नका लागि सम्भव भएजति सबै उपायहरू लगाउने कोसिस चाहिँ गर्नैपर्छ। यसलाई आफ्ना जिम्मेवारीहरू पूरा गरेको भनिन्छ; मानिसहरूमा हुनुपर्ने समझ नै यही हो। तैँले सधैँ आफ्ना जिम्मेवारीहरू पूरा गर्नुपर्छ; काम जेसुकै भए पनि यसमा तँ आफै सहभागी हुनुपर्छ। यदि कसैले फरक विचार प्रस्तुत गर्छ—चाहे ऊ जोसुकै होस्—र यो सुनेपछि तँलाई आफू गलत भएको महसुस हुन्छ र तँलाई नराम्रो लाग्छ भने, तैँले आफूलाई सुधार गर्नुपर्छ र भविष्यमा जे गर्छस् त्यसमा आफ्नो हृदय लगाउनुपर्छ, र केही कठिनाइ सहनुपरे पनि तैँले राम्ररी काम गर्नुपर्छ। झूटा अगुवाहरूमा यस्तो भावना हुँदैन, त्यसकारण तिनीहरूले कुनै कठिनाइ भोग्दै भोग्दैनन्। झूटा अगुवाहरूको खुलासाबारे यी तथ्यहरू सुनेपछि पनि तिनीहरूलाई केही महसुस हुँदैन, तिनीहरू अझै पनि आफ्नो खानाको आनन्द लिन्छन्, राम्ररी सुत्छन्, र हरेक दिन उस्तै खुसीको मुडमा जिउँछन्, तर आफ्नो काँधमा भारी बोझ वा हृदयमा ग्लानिको पीडा महसुस गर्दैनन्। यिनीहरू कस्ता प्रकारका मानिस हुन्? त्यस्ता मानिसहरूको चरित्रमा समस्या हुन्छ: तिनीहरूमा विवेकको कमी हुन्छ, तिनीहरू समझहीन हुन्छन्, र तिनीहरू निकृष्ट चरित्रका हुन्छन्। झूटा अगुवाहरूका विभिन्‍न प्रकटीकरणहरू—सकारात्मक दृष्टिकोणबाट, भरणपोषण र सङ्गति गरेर, र नकारात्मक दृष्टिकोणबाट तिनीहरूलाई खुलासा र चिरफार गरेर—यति लामो समयदेखि खुलासा गरिँदै आएको भए पनि झूटा अगुवाहरूको एउटा अंशले अझै पनि आफ्ना समस्याहरू पहिचान गर्न सक्दैनन्, न त तिनीहरूले कहिल्यै चिन्तन र पश्‍चात्ताप गर्ने अभिप्राय नै राख्छन्। यदि माथिबाट कुनै सुपरिवेक्षण र आग्रह नहुने हो भने, तिनीहरूले अझै पनि आफ्नो काममा सकेसम्म आलटाल गर्नेथिए, तर आफ्नो मार्ग पटक्‍कै परिवर्तन गर्नेथिएनन्। मैले तिनीहरूलाई जति खुलासा गरे पनि तिनीहरू अझै पनि जस्ताको तस्तै र पूर्ण रूपमा बेखबर बसेका हुनेथिए। के तिनीहरू अति नै लाजविहीन हुँदैनन् र? यस्ता मानिसहरू अगुवा वा कामदार हुन लायक हुँदैनन्; तिनीहरू यति नीच चरित्रका हुन्छन् कि तिनीहरूलाई लाज भन्ने कुरा थाहै हुँदैन! सामान्य मानिसहरूका हकमा, आफ्ना कमीकमजोरी, त्रुटिहरू, वा आफूले गरेका कामसम्बन्धी अनुचित वा सिद्धान्तहरूविपरीतको कुनै कुरा कसैले उल्लेख गरेको सुन्दा मात्रै पनि—र किटेरै खुलासा गरिएको सुन्दा त झन् धेरै—तिनीहरूलाई सहन गाह्रो हुन्छ, र व्याकुल र लज्जित महसुस हुन्छ, र तिनीहरूले आफूलाई कसरी परिवर्तन र सुधार गर्ने भनेर सोच्छन्। तर यसबीच, यी झूटा अगुवाहरूले भने आफ्नो काम पूर्ण रूपमा बरबाद गर्छन् र तिनीहरू अझै पनि सफा विवेकसाथ जिउँछन्, चिन्ता वा तनाव महसुस गर्दैनन्, र तिनीहरूलाई जति खुलासा गरिए पनि तिनीहरू पूर्ण रूपमा बेपर्बाह रहन्छन्—तिनीहरूले लुकेर फुर्सतको समय बिताउने ठाउँहरूसमेत भेटाउँछन्, र तिनीहरू सधैँ कहीँकतै देखिँदैनन्। तिनीहरूलाई साँच्‍चै नै लाज भन्‍ने कुरा थाहै हुँदैन!

मण्डली अगुवामा कम्तीमा पनि विवेक र समझ हुनुपर्छ, र तिनीहरूले केही सत्यताहरू पनि बुझ्नुपर्छ—त्यसपछि मात्रै तिनीहरूले बोझ महसुस गर्न सक्छन्। बोझ महसुस गर्नुका प्रकटीकरणहरू के-के हुन्? यदि तिनीहरूले केही मानिसहरू नकारात्मक छन्, केहीमा विकृत बुझाइ छ, केहीले परमेश्‍वरको घरका सम्पत्तिहरू बरबाद गरिरहेका छन्, केहीले झाराटारुवा रूपमा आफ्नो काम गरिरहेका छन्, केहीले आफ्नो कर्तव्य निर्वाह गर्दा उचित काममा ध्यान दिँदैनन्, र केहीले सधैँ उत्कृष्ट सुनिने शब्दहरू बोल्छन् तर वास्तविक काम गर्दै गर्दैनन् भन्‍ने देखे…, मण्डलीभित्र धेरै समस्याहरू छन् र तिनलाई समाधान गरिनुपर्छ भन्‍ने थाहा पाए भने, र धेरै काम सम्पन्न नभएको देखे भने, यसले तिनीहरूलाई बोझको बोध विकास गराउँछ। अगुवा बनेदेखि, तिनीहरूभित्र निरन्तर आगो बलिरहेकोझैँ महसुस हुन्छ; यदि तिनीहरूले कुनै समस्या पत्ता लगाए र यसलाई समाधान गर्न सकेनन् भने, तिनीहरू चिन्तित र तनावग्रस्त हुन्छन्, र खान वा सुत्‍न सक्दैनन्। भेलाहरूका दौरान, जब केही मानिसहरूले अगुवाले तुरुन्तै देख्‍न र समाधान गर्न नसक्‍ने आफ्नो कामका समस्याहरूबारे रिपोर्ट गर्छन्, तब यस्ता अगुवाले हरेस खाँदैनन्; तिनीहरूलाई त्यो समस्या समाधान गर्नैपर्छ भन्‍ने लाग्छ। प्रार्थना र खोजी गर्नुका साथै त्यसबारे दुई दिन विचार गरेपछि, त्यसलाई कसरी समाधान गर्ने भन्‍ने थाहा पाएपछि, तिनीहरूले तुरुन्तै समस्या समाधान गर्छन्। उक्त समस्या समाधान गरेपछि, तिनीहरूले तुरुन्तै अरू कामहरू जाँच गर्छन् र एउटै काममा धेरै मानिसहरू संलग्‍न भएको र कर्मचारी घटाउनुपर्ने अर्को समस्या पत्ता लगाउँछन्। त्यसपछि तिनीहरूले तुरुन्तै भेला बोलाउँछन्, अवस्थाबारे स्पष्ट जानकारी लिन्छन्, र कर्मचारी घटाउँछन्, र उचित बन्दोबस्तहरू गर्छन्, र यसरी समस्या समाधान हुन्छ। तिनीहरूले जुनसुकै कामको निरीक्षण गरिरहेका भए पनि, बोझ लिने अगुवाहरू सधैँ समस्याहरू पहिचान गर्न सक्षम हुन्छन्। तिनीहरूले व्यावसायिक ज्ञानसम्बन्धी वा सिद्धान्तहरू विपरीतका कुनै पनि समस्याहरूलाई पहिचान गर्न, तिनका बारेमा सोधपुछ गर्न र एउटा बुझाइ प्राप्त गर्न सक्नेछन्, र जब तिनीहरूले कुनै समस्या पत्ता लगाउँछन्, तब तिनीहरूले त्यसलाई तुरुन्तै समाधान गर्छन्। बुद्धिमान्‌ अगुवा र कामदारहरूले मण्डलीको काम, व्यावसायिक ज्ञान, र सत्यता सिद्धान्तहरूसँग सम्‍बन्धित समस्याहरू मात्रै समाधान गर्छन्। तिनीहरू दैनिक जीवनका सानातिना कुराहरूलाई कुनै ध्यान दिँदैनन्। तिनीहरू परमेश्‍वरले आज्ञा गर्नुभएको सुसमाचार फैलाउने कामको हरेक पाटोको हेरविचार गर्छन्। तिनीहरू आफूले भेउ पाउन वा पत्ता लगाउन सक्‍ने हर समस्याका बारेमा सोध्छन् र त्यसको निरीक्षण गर्छन्। यदि तिनीहरू आफैले उत्तिखेरै समस्या समाधान गर्न सकेनन् भने, तिनीहरू अरू अगुवा र कामदारहरूसँग भेला हुन्छन्, तिनीहरूसँग सङ्गति गर्छन्, सत्यता सिद्धान्तहरू खोजी गर्छन्, र यसलाई समाधान गर्ने उपायहरू सोच्छन्। यदि तिनीहरूलाई साँच्चिकै समाधान गर्न नसकिने ठूलो समस्या आइपर्‍यो भने, तिनीहरूले तुरुन्तै माथिको सहयोग खोज्छन्, र माथिलाई नै उक्त समस्या सम्हाल्न र समाधान गर्न दिन्छन्। यस्ता अगुवा र कामदारहरू आफ्ना काममा सिद्धान्त पालना गर्ने मानिसहरू हुन्। चाहे जे समस्याहरू भए पनि, तिनीहरूले ती देखेसम्म तिनलाई यतिकै छाड्नेछैनन्; तिनीहरूले यी समस्याहरू पूर्ण रूपमा बुझ्ने र त्यसपछि एक-एक गरी समाधान गर्ने कुरामा जिद कस्छन्। ती पूर्ण रूपमा समाधान नभए पनि, यी समस्याहरू फेरि उत्पन्‍न हुनेछैनन् भन्ने चाहिँ सुनिश्‍चित गर्न सकिन्छ। यो आफ्नो सारा हृदय, शक्ति, र मनले आफ्नो कर्तव्य निर्वाह गर्नु, र आफ्ना जिम्मेवारीहरू पूर्ण रूपमा पूरा गर्नु हो। वास्तविक काम नगर्ने वा वास्तविक समस्याहरू समाधान गर्ने कार्यमा ध्यान नदिने ती झूटा अगुवा र कामदारहरूले आफ्नो अगाडि रहेका समस्याहरू पत्ता लगाउन सक्दैनन् र के काम गर्नुपर्ने हो भनेर पनि तिनीहरूलाई थाहा हुँदैन। दाजुभाइ-दिदीबहिनीहरू आफ्नो कर्तव्य निर्वाह गर्नमा व्यस्त रहेको देखुन्जेलसम्म, तिनीहरू यो तिनीहरूको वास्तविक कामकै परिणाम हो भन्‍ने लागेर पूर्ण रूपमा सन्तुष्ट हुन्छन्; तिनीहरू कामका सबै पक्षहरू निकै राम्रा छन् र तिनीहरूले व्यक्तिगत रूपमा गर्नुपर्ने काम वा आफूले समाधान गर्नुपर्ने कुनै समस्या छैन भन्‍ने सोच्छन्, त्यसकारण त्यसपछि तिनीहरू आफ्नो हैसियतका फाइदाहरू लिनमा ध्यान दिन्छन्। तिनीहरू सधैँ दाजुभाइ-दिदीबहिनीहरूमाझ आफ्नो प्रदर्शन गर्न र धाक देखाउन चाहन्छन्। दाजुभाइ-दिदीबहिनीहरूलाई देख्दैपिच्छे तिनीहरू भन्छन्, “असल विश्‍वासी बन। आफ्नो कर्तव्य राम्ररी निर्वाह गर। झारा नटार। यदि तिमीले फटाइँ गर्‍यौ वा समस्या निम्त्यायौ भने, म तिमीलाई बर्खास्त गर्नेछु!” तिनीहरू आफ्नो हैसियत जोरदार रूपमा प्रस्तुत गर्न र मानिसहरूलाई भाषण छाँट्न मात्रै जान्दछन्। भेलाहरूका दौरान तिनीहरूले सधैँ काममा के-कस्ता समस्याहरू छन् भनेर सोध्छन् र आफ्ना मातहतका मानिसहरूलाई कुनै कठिनाइहरू छन् कि छैनन् भनेर सोध्छन्, तर जब अरूले आफ्ना समस्या र कठिनाइहरू व्यक्त गर्छन्, तब तिनीहरूले तिनलाई समाधान गर्न सक्दैनन्। यसका बाबजुद, तिनीहरू अझै पनि खुसी नै हुन्छन्, र अझै पनि सफा विवेक बोकेरै जिउँछन्। यदि दाजुभाइ-दिदीबहिनीहरूले कुनै कठिनाइ वा समस्याहरूको कुरा उठाएनन् भने, तिनीहरूलाई आफूले आफ्नो काम राम्ररी गरिरहेको महसुस हुन्छ, र तिनीहरू आत्मगर्वित हुन्छन्। तिनीहरू कामबारे सोधखोज गर्नु नै तिनीहरूलाई अह्राइएको काम हो भन्‍ने सोच्छन्, र जब समस्याहरू देखा पर्छन् र जब माथिले तिनीहरूलाई जिम्मेवार तुल्याउँछ, तब तिनीहरू स्तब्ध हुन्छन्। अरूले कामका कठिनाइ र समस्याहरू तिनीहरूसामु प्रस्तुत गर्छन्, तर तिनलाई समाधान गर्न किन सत्यता खोजी नगरेको भनेर तिनीहरूले उल्टै गुनासो गर्छन्। तिनीहरूले वास्तविक समस्याहरू आफै समाधान गर्दैनन्, बरु निर्दिष्ट काम गर्नेहरूलाई कडाइसाथ हप्की लगाउँदै आफ्नो मातहतका सुपरिवेक्षकहरूमाथि जिम्मेवारी सार्छन्। यस्तो हप्कीले तिनीहरूलाई आफ्नो रिस कम गर्न मद्दत गर्छ, र तिनीहरू आफूले वास्तविक काम गर्दै छु भनेर सफा विवेकले विश्‍वाससमेत गर्छन्। तिनीहरूले समस्याहरू पत्ता लगाउन वा हल गर्न नसकेकोमा कहिल्यै पनि चिन्ता वा तनाव महसुस गरेका हुँदैनन्, न त यसले गर्दा तिनीहरूले राम्ररी खान वा सुत्न सकेका नै हुन्छन्—तिनीहरूले कहिल्यै यस्तो कठिनाइ भोगेका हुँदैनन्।

हरेक पटक कुनै खेती मण्डलीमा जाँदा, म केही समस्याहरू समाधान गर्छु। म हरेक पटक जानु भनेको मैले सम्बोधन गर्नुपर्ने कुनै न कुनै खास समस्या भेट्टाएकोले गर्दा होइन; केही खाली समय भएकाले मण्डलीका विभिन्‍न समूहहरूको काम कसरी अघि बढिरहेको छ, र हरेक समूहका मानिसहरूको स्थिति कस्तो छ भनेर हेर्न जाने मात्र हो। म कुराकानी गर्नका लागि सुपरिवेक्षकहरूलाई भेला गर्छु, यो अवधिमा तिनीहरूले के काम गरिरहेका छन्, र के-कस्ता समस्याहरू छन् भनेर सोध्छु, तिनीहरूलाई केही सवालहरू उठाउन लगाउँछु, र त्यसपछि तिनलाई कसरी समाधान गर्ने भन्नेबारे म तिनीहरूसँग सङ्गति गर्छु। तिनीहरूसँग सङ्गति गर्दा, मैले केही नयाँ समस्याहरू पनि पत्ता लगाउन सक्छु। एक प्रकारको समस्या चाहिँ अगुवा र कामदारहरूले आफ्नो काम कसरी गर्छन् भन्‍नेसँग सम्बन्धित समस्याहरू हो; अर्को प्रकारको समस्या चाहिँ तिनीहरूको जिम्मेवारीको दायराभित्र रहेका कामका समस्याहरू हो। यसअलावा, म तिनीहरूलाई कुनै निश्‍चित काम कसरी गर्ने, काम कसरी कार्यान्वयन गर्ने, के काम गर्ने भन्‍नेबारेमा मद्दत र मार्गदर्शन पनि प्रदान गर्छु, र त्यसपछि अर्को पटक अनुगमन गर्छु, र तिनीहरूलाई पछिल्लो पटक दिइएको काम कस्तो भयो भनेर सोध्छु। यस्तो सुपरिवेक्षण, प्रोत्साहन, र अनुगमन जरुरी हुन्छ। यो धेरै बाजागाजा बजाएर र चिच्याएर नगरिने, अनि लाउडस्पीकरहरू प्रयोग गरेर नगरिने भए पनि यी निश्‍चित काम र कार्यहरू वास्तविक काम गर्न सक्‍ने केही अगुवा र कामदारहरूमार्फत सञ्‍चारित र लागू गरिन्छन्। यसरी, हरेक समूहको काम व्यवस्थित बन्छ र त्यसमा प्रगति हुन्छ, र कामको प्रभावकारितामा सुधार आउँछ, र परिणामहरू अझै राम्रा आउँछन्। अन्त्यमा, हरेक समूहका हरेक व्यक्तिले के गर्नुपर्छ र कसरी गर्नुपर्छ भन्‍ने कुरा जानेर आफ्नो कर्तव्यमा अडिग रहन सक्छन्। कम्तीमा पनि, सबै जना आफूले गर्नुपर्ने कर्तव्य निर्वाह गरिरहेका हुन्छन्, र तिनीहरू सबैको हातमा काम हुन्छ, र तिनीहरूले जे गर्छन् त्यो परमेश्‍वरको घरका मागहरूअनुसार गरिन्छ र ती सिद्धान्तहरूअनुसार पनि गर्न सकिन्छ। के यो केही परिणामहरू हासिल गर्नु होइन र? के झूटा अगुवाहरूले यस तरिकाले काम गर्न जानेका हुन्छन्? झूटा अगुवाहरू यस्तो मनन गर्छन्: “त्यसोभए, माथिले यसरी नै काम गर्ने रहेछ: केही मानिसहरूलाई कुराकानी गर्न बोलाउने, सबैले सानो नोटबुकमा टिपोटहरू लिने, अनि टिपोटहरू लिइसकेपछि माथिको काम समाप्त हुन्छ। यदि माथिले यसरी नै काम गर्छ भने, हामी पनि त्यस्तै गर्नेछौँ।” तसर्थ, झूटा अगुवाहरूले यसरी नै नक्‍कल गर्छन्। तिनीहरूले रूपको नक्‍कल गर्छन्, तर अन्त्यमा, तिनीहरूले कुनै पनि वास्तविक काम पटक्कै गर्दैनन्, र आफूलाई अह्राइएको कुनै पनि काम कार्यान्वयन गर्दैनन्, र व्यर्थको कुरा गरेर समय कटाउँछन्। कहिलेकहीँ, म बिरुवाहरू कति बढिरहेका छन् भनेर हेर्न, वा जाडो याममा हरितगृहमा कति पटक बाली उब्जाउन सकिन्छ, र तिनलाई कति अन्तरालमा मलजल गर्नुपर्छ भनेर पत्ता लगाउन करेसाबारी र हरितगृहमा पनि जाने गर्छु। चाहे ठूला हुन् या साना, यी सबै कामहरू सागसब्जी फलाउनेसम्बन्धी प्राविधिक कुरासँग सम्बन्धित हुन्छन्, र व्यक्तिले लगनसाथ गरेको खण्डमा यो काम पूरा गर्न सक्छ। झूटा अगुवाहरूले आफ्नो झूट मुख्य रूपमा कहाँ देखाउँछन्? सबैभन्दा प्रधान झुट भनेकै वास्तविक काम नगर्नु हो; तिनीहरू आफूलाई राम्रो देखाउने केही काम मात्रै गर्छन् र त्यसपछि काम पूरा भएको ठान्छन्, र त्यसपछि तिनीहरू आफ्नो हैसियतका फाइदाहरूको आनन्द लिन थाल्छन्। तिनीहरूले यो किसिमको काम जति नै गरे पनि, के यसको अर्थ तिनीहरूले वास्तविक काम गरिरहेका छन् भन्‍ने हुन्छ र? धेरैजसो झूटा अगुवाहरूले सत्यतालाई अशुद्ध रूपमा बुझ्छन्, केही शब्द र धर्मसिद्धान्तहरू मात्रै बुझ्छन्, जसले गर्दा वास्तविक काम राम्ररी गर्न निकै गाह्रो हुन्छ। कति झूटा अगुवाहरूले त सामान्य मामलाहरूसँग सम्बन्धित समस्याहरूसमेत समाधान गर्न सक्दैनन्; प्रस्ट रूपमा तिनीहरूको क्षमता कमजोर हुन्छ र तिनीहरूमा आत्मिक बुझाइको कमी हुन्छ। तिनीहरूलाई संवर्धन गर्नुको कुनै महत्त्व हुँदैन। कतिपय झूटा अगुवासँग थोरै क्षमता हुन्छ, तर तिनीहरू वास्तविक काम गर्दैनन्, र तिनीहरू देहसुखमा लिप्त हुन्छन्। देहसुखमा लिप्त हुने मानिसहरू सुँगुरभन्दा खासै फरक हुँदैनन्। सुँगुरको दिन सुत्दै र खाँदैमा बित्छ। त्यसले केही गर्दैन। तर, मेहनत गरेर त्यसलाई एक वर्षसम्म पालेपछि, वर्षको अन्त्यमा पूरै परिवारले त्यसको मासु खाँदा, त्यो काम लाग्यो भन्न सकिन्छ। यदि कुनै झूटा अगुवालाई सुँगुरझैँ पालियो, र उसले हरेक दिन सित्तैँमा तीन छाक खाने र पिउने गर्छ, ऊ मोटाउँछ र बलियो हुन्छ, तर कुनै वास्तविक काम गर्दैन र निकम्मा भयो भने, के उसलाई व्यर्थमा पालिएको हुँदैन र? के उसलाई पालेर केही काम लागेको छ? उसले प्रतिभारका रूपमा मात्र काम गर्न सक्‍छ र उसलाई हटाइनुपर्छ। वास्तवमा, झूटो अगुवा पाल्नुभन्दा सुँगुर पाल्नु बेस हुन्छ। झूटा अगुवाहरूसँग “अगुवा” को उपाधि त होला, तिनीहरूले यो पद ओगट्लान् र दिनको तीनपल्ट मज्‍जाले खालान् र परमेश्‍वरका धेरै अनुग्रह पाउलान्, र खानपानका कारण वर्षको अन्तमा तिनीहरू हृष्टपुष्ट भएका हुन्छन्—तर काम चाहिँ कस्तो भएको हुन्छ? यस वर्ष आफ्‍नो काममा हासिल भएका सबै कुरा हेर्: के तैँले यो वर्ष कामको कुनै पनि क्षेत्रमा नतिजाहरू प्राप्त गरेको छस्? तैँले कुन चाहिँ वास्तविक काम गरिस्? परमेश्‍वरको घरले तैँले सबै काम सिद्ध रूपमा गर्नुपर्छ भन्दैन, तर तैँले मुख्य कामचाहिँ राम्ररी गर्नैपर्छ—उदाहरणका लागि, सुसमाचारको काम वा चलचित्र निर्माणको काम, लेखन-पठनको काम, आदि इत्यादि। यी सबै फलदायी हुनैपर्छ। सामान्य परिस्थितिमा, तीनदेखि पाँच महिनापछि कामबाट केही परिणाम र उपलब्धिहरू हासिल भएको हुनुपर्छ; यदि एक वर्षपछि पनि कुनै उपलब्धि भएन भने, यो गम्भीर समस्या हो। तेरो जिम्मेवारीको दायराभित्रको कुन काम सबैभन्दा फलदायी भएको छ? वर्षभरि तैँले कुन कामका लागि सबैभन्दा धेरै मूल्य चुकाएको र सबैभन्दा बढी कष्ट भोगेको छस्। यो उपलब्धि प्रस्तुत गर्, अनि एक वर्षसम्म परमेश्‍वरको अनुग्रह प्राप्त गरेपछि तैँले कुनै मूल्यवान् उपलब्धि हासिल गरेको छस् कि छैनस् भन्‍नेबारे चिन्तन गर्; तैँले यो कुरा आफ्नो हृदयमा स्पष्ट रूपमा बुझ्नुपर्छ। यतिका समय परमेश्‍वरको घरको खानेकुरा खाँदा र उहाँको अनुग्रह प्राप्त गर्दा, तँ ठ्याक्कै के गरिरहेको थिइस्? के तैँले केही हासिल गरेको छस्? यदि तैँले केही पनि हासिल गरेको छैनस् भने, तँ अल्याङटल्याङ मात्रै गरिरहेको छस्; तँ एक वास्तविक झूटो अगुवा होस्। के त्यस्ता अगुवाहरूलाई बर्खास्त गरिनु र हटाइनुपर्छ? (पर्छ।) के तिमीहरूले त्यस्ता झूटा अगुवाहरूलाई भेट्दा तिनीहरूलाई खुट्ट्याउन सक्छौ? के तिमीहरूले तिनीहरू झूटा अगुवा हुन्, जो आलटाल गरेर सित्तैँमा खान खोज्छन् भन्‍ने देख्न सक्छौ? तिनीहरू मुख पूरै चिप्‍लो हुन्जेल खान्छन् तर कामबारे कहिल्यै चिन्तित वा व्याकुल देखिँदैनन्, र तिनीहरू कुनै पनि निर्दिष्ट काममा सहभागी हुने वा कुनै पनि कामबारे सोधपुछ गर्ने गर्दैनन्। तिनीहरूले सोधपुछ गरीहाले पनि त्यसको एउटै कारण हुन्छ; तिनीहरू माथिबाट परिणामहरूबारे दबाब आएपछि मात्रै त्यसो गर्छन्, नत्र त्यस्तो झमेला लिँदैनन्। तिनीहरू सधैँ आनन्दमा लिप्त हुन्छन्, र प्रायजसो चलचित्र वा टिभी कार्यक्रमहरू हेरिरहन्छन्। तिनीहरूले काम अरूलाई सुम्पन्छन् र अरू सबैजना कर्तव्य पूरा गर्नमा व्यस्त हुँदा, तिनीहरू भने आराम र रमाइलो गरिरहेका हुन्छन्। यदि कुनै समस्या आयो र तैँले यसलाई सम्हाल्‍नका लागि तिनीहरूलाई खोज्‍ने प्रयास गरिस् भने, तिनीहरू कहीँकतै देखिँदैनन्, तर खाना खाने बेलामा चाहिँ तिनीहरू कहिल्यै पनि ढिला गर्दैनन्। अनि खाना खाएपछि, जब अरू सबैजना काममा फर्कन्छन्, तब तिनीहरू आराम गर्न जान्छन्। यदि तैँले तिनीहरूलाई, “तिमी किन बाहिर गएर कामको जाँच गर्दैनौ? सबैले तिम्रो निर्देशन, तिम्रो बन्दोबस्त पर्खिरहेका छन्!” भनेर भनिस् भने, तिनीहरूले भन्छन्: “मलाई किन पर्खनु? तिमीहरू सबैले यो गर्न सकिहाल्छौ, तिमीहरू सबैले यो गर्न जानेकै छौ—के म नहुँदा पनि हुने त्यही नै होइन र? के मैले केही समय आराम गर्न पाउँदिनँ र?” “के त्यो आराम गरेको हो? तिमी त चलचित्र मात्रै हेरिरहेका छौ!” “म व्यावसायिक सीप सिक्दै छु, चलचित्र कसरी छायाङ्कन गरिन्छ भनेर अध्ययन गरिरहेको छु।” तिनीहरूले बहानासमेत बनाउँछन्। तिनीहरू एकपछि अर्को चलचित्र हेर्छन्, र सबैले राती आराम गर्दा, तिनीहरूले पनि आराम गर्छन्। हरेक दिन, तिनीहरू यसरी नै आलटाल गर्छन्, तर कुन हदसम्म? सबैलाई तिनीहरू अप्रिय लाग्छन्, सबैलाई तिनीहरूले अप्ठ्यारो अनुभूति गराउँछन्, र अन्त्यमा, तिनीहरूलाई कसैले पनि कुनै ध्यान दिँदैन। ल भन् त, यदि यस्तो अगुवा प्रभारी छैन भने, के काम अझै अघि बढ्न सक्छ? के ऊविना पृथ्वी घुम्न छोड्छ र? (यो निरन्तर घुमिरहन्छ।) त्यसोभए, उसलाई खुलासा गरिनुपर्छ, ताकि सबैले यो व्यक्तिले उचित कामहरूमा ध्यान दिइरहेको छैन र कोही पनि उसको बन्धनमा पर्नु पर्दैन भन्‍ने कुरा देख्‍न सकून्। उचित कामहरूमा ध्यान नदिने यस्ता झूटा अगुवालाई खुलासा र चिरफार गर्नुपर्छ ताकि सबैले खुट्ट्याऊन्, र त्यसपछि उसलाई बर्खास्त गरेर पाखा लगाउनुपर्छ! के तिमीहरूले त्यस्ता झूटा अगुवाहरू भेट्दा तिनीहरूलाई खुट्ट्याउन सक्छौ? के झूटा अगुवाहरू नहुँदा तिमीहरूलाई आफू कप्तानविनाका नाविक भएजस्तै महसुस हुन्छ? के तिमीहरूले स्वतन्त्र रूपमा काम पूरा गर्नेछौ र कार्य सम्‍पन्‍न गर्नेछौ? यदि गर्नेछैनौ भने, तिमीहरू खतरामा छौ। आफ्नो कर्तव्य उचित रूपमा निर्वाह नगर्ने, आफूलाई उदाहरण बनाएर अगुवाइ नगर्ने, र अनलाइन कुराकानी गर्दै समय खेर फाल्‍ने यस्ता झूटा अगुवाहरू सामना गर्दा—के यस्तो अवस्थामा तिमीहरूमा समझशक्ति हुन्छ? के तिमीहरू पनि तिनीहरूको प्रभावमा परेर व्यर्थको गफमा व्यस्त हुने र आफ्नो कर्तव्यमा ढिलाइ गर्ने गर्छौ? के तिमीहरूले अझै पनि त्यस्ता झूटा अगुवाहरूलाई पछ्याउन सक्छौ? (सक्दैनौँ।)

कतिपय झूटा अगुवाहरू घिचुवा र अल्छी हुन्छन्, मेहनतभन्दा आराम रोज्छन्। तिनीहरू न त काम गर्न चाहन्छन् न त चिन्ता नै लिन्छन्, मेहनत र जिम्मेवारीबाट भाग्छन्, र आराममा लिप्त हुन मात्र चाहन्छन्। तिनीहरू खान र खेल्न मन पराउँछन्, अनि निकै अल्छी हुन्छन्। एक जना झूटो अगुवा थियो जो बिहान सबैले खाना खाइसकेपछि मात्र उठ्थ्यो, अनि राति, अरू सबै आराम गरिरहेका बेलामा पनि टेलिनाटक हेरिरहेकै हुन्थ्यो। एक जना भान्साको जिम्मेवारी लिएका ब्रदरले त्यो कुरा सहन नसकेर उसको आलोचना गरे। के तिमीहरूलाई उसले एउटा भान्सेको कुरा सुन्छ जस्तो लाग्छ? (लाग्दैन।) मानौँ कुनै अगुवा वा कामदारले उसलाई यसो भन्दै झपारे, “तिमी अलि बढी लगनशील हुनुपर्छ; जुन काम गरिनुपर्छ त्यो जसरी पनि गरिनैपर्छ। एक अगुवाका रूपमा, काम जेसुकै भए पनि तिमीले आफ्ना जिम्मेवारीहरू पूरा गर्नैपर्छ; तिमीले त्यसमा कुनै समस्याहरू नभएको सुनिश्‍चित गर्नैपर्छ। अहिले एउटा समस्या भेटिएको छ र त्यसलाई समाधान गर्न तिमी यहाँ छैनौ, त्यसकारण यसले कामलाई असर गर्छ। यदि तिमीले निरन्तर रूपमा यस्तै तरिकाले नै काम गर्छौ भने, के यो मण्डलीको काममा ढिलाइ गर्नु होइन र? के तिमीले यो जिम्मेवारी बहन गर्न सक्छौ?” के उसले यो कुरा सुन्छ होला त? सुन्छ नै भन्‍ने छैन। यस्ता झूटा अगुवाहरूका हकमा, निर्णयकर्ताहरूको समूहले तिनीहरूलाई तत्काल बर्खास्त गरेर तिनीहरूका लागि अरू कार्य बन्दोबस्त गर्नुपर्छ, तिनीहरू जे गर्न सक्षम छन्, तिनीहरूलाई त्यही गर्न दिनुपर्छ। यदि तिनीहरू केही न कामका छन्, जहाँ गए पनि सित्तैँमा खान चाहन्छन्, केही गर्नै सक्दैनन् भने, तिनीहरूलाई कुनै कर्तव्य निर्वाह गर्न नदिई खेदिहाल्। तिनीहरू कर्तव्य पूरा गर्न लायकका छैनन्; तिनीहरू मानव होइनन्, तिनीहरूमा सामान्य मानवताको विवेक र समझ छैन, तिनीहरू निर्लज्ज छन्। यस्ता कामचोर झूटा अगुवाहरूलाई छर्लङ्गै चिनिसकेपछि, तिनीहरूलाई सोझै बर्खास्त गर्नुपर्छ; तिनीहरूलाई अर्ती दिने कोसिस गर्नु आवश्यक नै छैन, र तिनीहरूलाई अवलोकन गरिने कुनै अवसर दिनु हुँदैन, न त तिनीहरूसित सत्यता सङ्गति गर्न नै जरुरी छ। के तिनीहरूले पर्याप्त सत्यताहरू सुनेका छैनन् र? यदि तिनीहरूलाई काटछाँट गरिएको भए, के तिनीहरू बदलिन सक्नेथिए? सक्नेथिएनन्। यदि कसैको क्षमता कमजोर छ, उसले कहिलेकाहीँ बेतुके विचारहरू बोक्छ, वा अज्ञानताका कारण सबै कुरा बुझ्न सक्दैन, तर ऊ लगनशील छ, बोझ बोक्छ, र अल्छी छैन भने, आफ्नो कर्तव्य पूरा गर्दा विचलनहरू आए पनि, त्यस्तो व्यक्तिले काटछाँट सामना गर्दा पश्चात्ताप गर्न सक्छ। कम्तीमा पनि, उसलाई एउटा अगुवाका जिम्मेवारीहरू के हुन् र आफूले के गर्नुपर्छ भन्‍ने कुरा थाहा हुन्छ, उसमा विवेक र जिम्मेवारी बोध हुन्छ, र ऊसँग हृदय हुन्छ। तर, जो अल्छी छन्, मेहनतभन्दा आराम रोज्छन्, र बोझ बोक्दैनन्, तिनीहरू बदलिन सक्दैनन्। तिनीहरूको हृदयमा कुनै बोझ हुँदैन; तिनीहरूलाई चाहे जसले काटछाँट गरे पनि, त्यो व्यर्थ हुन्छ। कतिपय मानिसहरू भन्छन्, “त्यसोभए, यदि तिनीहरूलाई परमेश्‍वरको न्याय, सजाय, परीक्षा, र शोधन आइलाग्यो भने, के यसले बोझ नलिने तिनीहरूको समस्या परिवर्तन गर्नेछ?” यसलाई परिवर्तन गर्न सकिँदैन; कुकुरले फोहोर खाने आफ्नो बानी परिवर्तन गर्न नसकेजस्तै यो कुरा पनि व्यक्तिको प्रकृतिद्वारा निर्धारित हुन्छ। जब तैँले अल्छी मान्‍ने र बोझ नलिने तर अगुवाको काम पनि गर्ने व्यक्ति देख्छस्, तब तँ ऊ झूटो अगुवा हो भनेर पक्का हुन सक्छस्। कतिले यसो भन्‍न सक्छन्, “तिमीले उसलाई कसरी झूटो अगुवा भन्‍न मिल्छ? उसको क्षमता राम्रो छ, ऊ चलाख छ, उसले कामकुरा छर्लङ्गै देख्‍न सक्छ, र योजनाहरू रच्न सक्छ। संसारमा, उसले व्यापार व्यवस्थापन गरेको छ, प्रमुख कार्यकारी अधिकृतका रूपमा सेवा गरेको छ; ऊ ज्ञानवान्‌, अनुभवी छ, र उसमा सांसारिक बुद्धि छ!” के यी गुणहरूले अल्छीपन र बोझ नलिने उसको समस्या समाधान गर्न सक्छन् त? (सक्दैनन्।)

अत्यन्तै अल्छी मानिसहरूले के-कस्ता प्रकटीकरण र विशेषताहरू प्रस्तुत गर्छन्? पहिलो, तिनीहरूले जे काम गरिरहेका भए पनि, लापरवाही रूपमा काम गर्छन्, यतिकै समय खेर फाल्छन्, अल्याङटल्याङ गर्छन्, अनि जहाँ सकिन्छ त्यहाँ बिसाउँछन् र विलम्ब गर्छन्। दोस्रो, तिनीहरूले मण्डलीको काममा कुनै ध्यान दिँदैनन्। तिनीहरू जसलाई त्यस्ता कुराबारे चिन्ता गर्न मन पर्छ उसले गरे हुन्छ भन्‍ने सोच्छन्। तिनीहरूले चाहिँ चिन्ता गर्नेछैनन्। जब तिनीहरूले केही कुराबारे चिन्ता गर्छन्, तब त्यो तिनीहरूको आफ्‍नै ख्याति, प्राप्ति र हैसियतका लागि हुन्छ—हैसियतका फाइदाहरू लिन पाउनु नै तिनीहरूका लागि महत्त्वपूर्ण हुन्छ। तेस्रो, तिनीहरू आफ्नो कामको कठिनाइबाट पछि हट्छन्; तिनीहरूले काम अलिकति मात्र थकाइलाग्दो भएको पनि स्वीकार गर्न सक्दैनन्, यदि त्यस्तो भयो भने तिनीहरू अत्यन्तै रुष्ट बन्छन् र तिनीहरूले कठिनाइ भोग्‍न वा मूल्य चुकाउन सक्दैनन्। चौथो, तिनीहरू आफूले गर्ने जुनसुकै काममा लागिपर्न सक्दैनन्, सधैँ बीचैमा हार मान्छन् र कामकुरा पूरा गर्न सक्दैनन्। यदि तिनीहरू अस्थायी रूपमा राम्रो मुडमा छन् भने, तिनीहरूले रमाइलोका लागि केही काम गर्लान्, तर यदि कुनै काममा दीर्घकालीन प्रतिबद्धता चाहिन्छ, र यसले तिनीहरूलाई व्यस्त राख्छ, धेरै सोचविचार गर्नुपर्छ र यसले तिनीहरूको देहलाई थकित तुल्याउँछ भने, समय बित्दै जाँदा तिनीहरू झर्कन थाल्छन्। उदाहरणका लागि, कति अगुवाहरू मण्डलीको काममा जिम्मेवार हुन्छन्, र तिनीहरूलाई सुरुमा यो काम नयाँ र ताजा लाग्छ। सत्यता सङ्गति गर्दा तिनीहरू अत्यन्तै उत्प्रेरित हुन्छन् र दाजुभाइ-दिदीबहिनीहरूलाई समस्या छ भन्‍ने देख्दा, तिनीहरूले सहयोग गर्न र ती समस्या सुल्झाउन सक्छन्। तर केही समयसम्‍म लागिपरेपछि, तिनीहरूलाई अगुवाइको काम अति थकाइलाग्दो लाग्‍न थाल्छ, र तिनीहरू नकारात्मक बन्छन्—तिनीहरू सजिलो काममा सर्ने इच्छा गर्छन् र कठिनाइ भोग्‍न इच्छुक हुँदैनन्। त्यस्ता मानिसहरूमा लगनशीलता हुँदैन। पाँचौँ, अल्छी मानिसहरूलाई छुट्याउने अर्को विशेषता भनेको तिनीहरूमा वास्तविक काम गर्ने इच्‍छा नहुनु हो। तिनीहरूको देहलाई कष्ट हुनेबित्तिकै, तिनीहरू कामबाट भाग्‍ने र पछि हट्ने बहाना निकाल्छन् र त्यो काम अरू कसैलाई सुम्पन्छन्। अनि जब त्यस व्यक्तिले काम पूरा गर्छ, तब तिनीहरूले लाज नमानी त्यसको इनाम आफै लिन्छन्। अल्छी मानिसहरूका पाँच विशेषता यिनै हुन्। तिमीहरूले मण्डलीहरूमा अगुवा र कामदारहरूमध्ये त्यस्ता अल्छी मानिसहरू छन् कि भनी जाँचेर हेर्नुपर्छ। यदि यस्तो कोही भेटिएमा, उसलाई तुरुन्तै बर्खास्त गर्नुपर्छ। के अल्छी मानिसहरूले अगुवाका रूपमा राम्रो काम गर्न सक्छन्? तिनीहरूमा जस्तोसुकै क्षमता भए पनि वा तिनीहरूको मानवतामा जस्तोसुकै गुण भए पनि, यदि तिनीहरू अल्छी छन् भने, तिनीहरूले आफ्‍नो काम राम्ररी गर्न सक्नेछैनन्, र तिनीहरूले काममा र महत्त्वपूर्ण मामलाहरूमा ढिलाइ गर्नेछन्। मण्डलीको काम बहुआयामिक हुन्छ; यसको हरेक पक्षमा धेरै ससाना कामहरू हुन्छन् र तिनलाई राम्ररी पूरा गर्नका लागि समस्याहरू सुल्झाउन सत्यताबारे सङ्गति गर्नु आवश्यक हुन्छ। त्यसकारण, अगुवा र कामदारहरू लगनशील हुनैपर्छ—तिनीहरूले कामको प्रभावकारिता सुनिश्चित गर्न हरदिन धेरै बोल्‍नुपर्छ र धेरै काम गर्नुपर्छ। यदि तिनीहरूले अति थोरै बोलेमा वा काम गरेमा, कुनै परिणाम आउनेछैन। त्यसकारण, यदि कुनै अगुवा वा कामदार अल्छी व्यक्ति हो भने, ऊ पक्‍कै पनि झूटो अगुवा हो र उसले वास्तविक काम गर्न सक्दैन। अल्छी मानिसहरूले वास्तविक काम गर्दैनन्, आफै कार्यस्थलमा जानु त झन् परको कुरा हो, र तिनीहरूलाई समस्याहरू हल गर्ने वा कुनै पनि निश्‍चित काममा संलग्‍न हुने इच्छा हुँदैन। तिनीहरूले कुनै पनि कामका समस्याहरूबारे अलिकति पनि बुझाइ वा बोध प्राप्त गरेका हुँदैनन्। तिनीहरूले अरूले भनेको कुरा सुनेर, दिमागमा सतही र अस्पष्ट विचार मात्र राखेका हुन्छन्, र तिनीहरू अलिअलि धर्मसिद्धान्त प्रचार गरेर नै आलटाल गर्छन्। के तिमीहरू यस्तो अगुवालाई खुट्ट्याउन सक्छौ? के तिमीहरूले ती झूटा अगुवा हुन् भनेर भन्‍न सक्छौ? (केही हदसम्‍म।) अल्छी मानिसहरू आफूले निर्वाह गर्ने कुनै पनि कर्तव्यमा लापरवाह हुन्छन्। कर्तव्य जे-जस्तो भए पनि, तिनीहरूमा लगनशीलता हुँदैन, तिनीहरू घरी काम गर्ने घरी नगर्ने गर्छन्, र केही कठिनाइ भोग्दैपिच्छे गुनासो गर्छन्, र अनवरत गनगन पोखाउँछन्। जसले तिनीहरूलाई आलोचना वा काटछाँट गर्छ, तिनीहरूले उसलाई गालीगलौज गर्छन्, बाटोमा अरूको बेइज्जत गर्ने झगडालु महिलाझैँ व्यवहार गर्छन्, सधैँ अरूमाथि आफ्‍नो रिस पोखाउन चाहन्छन् र आफ्‍नो कर्तव्य पूरा गर्न चाहँदैनन्। तिनीहरूले आफ्‍नो कर्तव्य पूरा गर्न नचाहनुले के देखाउँछ? यसले तिनीहरू बोझ लिँदैनन्, जिम्‍मेवारी लिन चाहँदैनन्, र तिनीहरू अल्छी मानिस हुन् भन्‍ने देखाउँछ। तिनीहरू कष्ट भोग्‍न वा मूल्य चुकाउन चाहँदैनन्। यो विशेषगरी अगुवा र कामदारहरूमा लागू हुन्छ: यदि तिनीहरूले बोझ नै लिँदैनन् भने, के तिनीहरूले अगुवा र कामदारका जिम्‍मेवारीहरू पूरा गर्न सक्छन् त? कदापि सक्दैनन्।

झूटा अगुवाहरूले कामका सम्बन्धमा अनुगमन गर्ने वा निर्देशन दिने गर्दैनन्

हामीले अगुवा र कामदारहरूको पाँचौँ जिम्मेवारीको यो पक्षबारे भर्खरै छलफल गर्‍यौँ: “प्रत्येक कामको स्थितिको बोध र बुझाइ कायम राख्‍ने।” यो पक्षबारे छलफल गरेर, हामीले झूटा अगुवाहरूका केही खास प्रकटीकरणहरू, साथै तिनीहरूको मानवता र चरित्र खुलासा गर्‍यौँ। अब हामी “प्रत्येक कामको प्रगतिको बोध र बुझाइ कायम राख्‍ने” बारेमा हेरौँ। अवश्य नै, कामको प्रगति केही हदसम्म कामको स्थितिसँग सम्बन्धित हुन्छ, यो सम्बन्ध तुलनात्मक रूपमा निकट हुन्छ। यदि व्यक्तिले कामको स्थितिको बुझाइ र बोध कायम राख्‍न सक्दैन भने, उसले कामको प्रगतिको पनि बुझाइ र बोध कायम राख्‍न सक्दैन। उदाहरणका लागि, कामको प्रगति कस्तो छ, यो कुन चरणमा पुगेको छ, संलग्‍न मानिसहरूको स्थिति कस्तो छ, व्यावसायिक पक्षहरूमा कुनै कठिनाइहरू छन् कि छैनन्, परमेश्‍वरको घरका मागहरू पूरा नगर्ने कामका कुनै क्षेत्रहरू छन् कि छैनन्, हासिल भएका परिणामहरू कस्ता छन्, काम गर्ने तर कामका व्यावसायिक पक्षहरूमा त्यति सिपालु नभएका मानिसहरूले सिकिरहेका छन् कि छैनन्, सिकाइ कसले सञ्चालन गरिरहेको छ, तिनीहरूले के सिकिरहेका छन्, तिनीहरूले कसरी सिकिरहेका छन्, आदि इत्यादि कुराहरू—यी निश्‍चित सवालहरू सबै प्रगतिसँग सम्बन्धित हुन्छन्। उदाहरणका लागि, के भजनहरू रचना गर्ने काम निकै महत्त्वपूर्ण होइन र? एउटा भजनका लागि, परमेश्‍वरका वचनहरूका अत्यावश्यक खण्डहरूको प्रारम्भिक छनौटदेखि रचना पूरा गर्ने कामसम्म, यस प्रक्रियामा के-कस्ता खास कामहरू गर्नुपर्ने हुन्छ? पहिलो कुरा त, भजन बन्‍न उपयुक्त रहेका परमेश्‍वरका वचनका अत्यावश्यक खण्डहरू छनौट गर्नु जरुरी हुन्छ, र ती उचित लम्बाइका पनि हुनुपर्छ। दोस्रो चरणमा उक्त खण्डका लागि कुन शैलीको धुन उपयुक्त हुन्छ जसले गर्दा त्यो गाउँदा सुमधुर र रमाइलो होओस् भनेर विचार गरिन्छ। त्यसपछि, भजन गाउनका लागि सही मानिसहरू खोज्नुपर्छ। के यी खास कामहरू होइनन् र? (हुन्।) भजन रचना भइसकेपछि, झूटो अगुवाले उक्त रचना योग्य छ कि छैन वा शैली उचित छ कि छैन भनेर पटक्‍कै सोधपुछ गर्दैन। सुपरिवेक्षण नभएको देखेपछि, रचनाकारलाई व्यक्तिगत रूपमा यो पर्याप्त छ भन्‍ने महसुस हुन्छ र ऊ यसलाई रेकर्ड गर्नतिर लाग्छ। सबैले भजनमा रूपान्तरित हुने आशा गरेका परमेश्‍वरका वचनहरूको खण्डलाई बल्लतल्ल सङ्गीत दिएर भजन बनाइएको हुन्छ, तर धेरैजसोले गाउने क्रममा यसमा अझै पनि कमीकमजोरी रहेको पाउँछन्। कस्तो समस्या पैदा हुन्छ? रचना गरिएको त्यो भजन मापदण्डअनुरूपको हुँदैन: धुन र मोहकता नभए पनि यो रेकर्ड गरियो। यो सुनेपछि झूटो अगुवाले सोध्छ, “यो भजन कसले रचना गरेको हो? यो किन रेकर्ड गरियो?” उसले यो प्रश्‍न गरुन्जेल कम्तीमा पनि एक महिना बितिसकेको हुन्छ। यो महिनाको अवधिमा, के अगुवाले यो कामको अनुगमन गरेर यसको प्रगतिबारे तुरुन्तै बुझ्नुपर्दैनथ्यो र? उदाहरणका लागि, रचना गर्ने काम कस्तो भइरहेको थियो? के आधारभूत सुर तय भइसकेको थियो? के यसमा धुन थियो? के यो भजनको धुन र शैली परमेश्‍वरका वचनहरूसँग मिल्छ? के सान्दर्भिक अनुभव भएका व्यक्तिहरूले यसको मार्गदर्शनमा सहयोग गरे? रचना भइसकेपछि, के यो भजन व्यापक रूपमा गाउन सकिन्थ्यो? यसले कस्तो प्रभाव पार्नेथ्यो? के यसको सुर राम्रो मानिन्थ्यो? झूटो अगुवा यस्ता मामलाहरूमा अनुगमन गर्न सधैँ असफल भयो। अनि उसले अनुगमन नगर्नुको एउटा कारण छ: “म भजन रचना बुझ्दिनँ। आफूले नबुझेको कुराको म कसरी अनुगमन गर्न सक्छु र? यो असम्भव छ।” के यो उचित कारण हो त? (होइन।) यो उचित कारण होइन; त्यसोभए, के भजन रचना गर्ने कार्यबारे अनजान व्यक्तिले अझै पनि अनुगमन गर्न सक्छ? (सक्छ।) उसले कसरी अनुगमन गर्नुपर्छ? (उसले दाजुभाइ-दिदीबहिनीहरूसँग सहकार्य गर्न सक्छ, र यो उपयुक्त छ कि छैन भनेर हेर्न सिद्धान्तहरूका आधारमा धुनको लेखाजोखा गर्न सक्छ; उसले हात झिक्नुको सट्टा व्यावहारिक रूपमा कामको अनुगमन गर्न सक्छ।) झूटा अगुवाहरूको कामको प्रमुख विशेषता भनेको धर्मसिद्धान्तबारे बकबक गरिरहने र नाराहरू भट्याइरहने हो। आफ्‍ना आदेशहरू जारी गरिसकेपछि, तिनीहरूले त्यस मामलाबाट हात झिकिहाल्छन्। तिनीहरूले कामको त्यसपछिको विकासबारे प्रश्‍नहरू सोध्दैनन्; तिनीहरूले कुनै समस्या, विचलन, वा कठिनाइहरू उत्पन्‍न भए कि भनेर सोध्दैनन्। तिनीहरूले काम अह्राउनेबित्तिकै आफ्नो काम सकिएको मान्छन्। वास्तवमा, अगुवाको नाताले, कामको बन्दोबस्त गरेपछि, तैँले कामको प्रगतिबारे अनुगमन गर्नैपर्छ। तँ त्यस क्षेत्रको कामसित परिचित नभए पनि—तँसँग यसबारे कुनै ज्ञान नभए पनि—तैँले कुनै उपाय खोजेर आफ्नो काम गर्न सक्छस्। तैँले छानबिन गर्न र सुझावहरू दिनका लागि त्यसलाई साँच्चिकै बोध गरेको, सम्बन्धित पेसा बुझेको व्यक्ति भेटाउन सक्छस्। तिनीहरूका सुझावहरूबाट तैँले उचित सिद्धान्तहरू पहिचान गर्न सक्छस्, र त्यसरी तैँले कामको अनुगमन गर्न सक्‍नेछस्। सम्‍बन्धित पेसासित तँ परिचित भए पनि नभए पनि वा तैँले त्यसलाई बुझे पनि नबुझे पनि, तैँले कम्तीमा पनि उक्त कामको नेतृत्व लिनुपर्छ, यसको अनुगमन गर्नुपर्छ, र निरन्तर रूपमा यसको प्रगतिबारे सोधपुछ गर्नुपर्छ र प्रश्‍नहरू सोध्नुपर्छ। तैँले यस्ता मामलाहरूको बोध कायम राख्‍नुपर्छ; यो तेरो जिम्‍मेवारी हो, यो तेरो कामकै पाटो हो। कामको अनुगमन नगर्नु, काम अह्राइसकेपछि थप केही नगर्नु, यसबाट हात झिक्नु—यो झूटा अगुवाहरूको कामकुरा गर्ने तरिका हो। कामको अनुगमन नगर्नु वा त्यस सम्बन्धमा निर्देशन प्रदान नगर्नु, उत्पन्न भएका समस्याहरूबारे सोधपुछ नगर्नु वा तिनलाई समाधान नगर्नु, र कामको प्रगति वा प्रभावकारिता बोध नगर्नु—यी पनि झूटा अगुवाहरूका प्रकटीकरण नै हुन्।

झूटा अगुवाहरूले वास्तविक काम गर्दैनन्, जसले गर्दा कामको प्रगतिमा ढिलाइ हुन्छ

झूटा अगुवाहरूले कार्यप्रगतिबारे थाहा नपाउने, र त्यसमा उत्पन्‍न हुने समस्याहरू तुरुन्तै पहिचान गर्न नसक्ने, तिनलाई समाधान त झन गर्नै नसक्ने हुनाले, यसले प्राय: बारम्बार ढिलाइहरू सिर्जना गर्छ। निश्‍चित कार्यमा, मानिसहरूले सिद्धान्तहरू नबुझेका हुने र यसको जिम्‍मेवारी लिने वा नेतृत्व लिने कुनै पनि उपयुक्त व्यक्ति नहुने हुनाले, काम गर्नेहरू प्रायजसो नकारात्मकता, निष्क्रियता, र प्रतीक्षाका स्थितिमा हुन्छन्, जसले कामको प्रगतिलाई गम्भीर रूपमा असर पार्छ। यदि अगुवाहरूले आफ्‍ना जिम्‍मेवारीहरू पूरा गरेका थिए भने—यदि तिनीहरूले कामको नेतृत्व लिएका थिए, त्यसलाई अघि सारेका थिए, त्यसको सुपरिवेक्षण गरेका थिए, र उक्त कामलाई मार्गदर्शन गर्न उक्त क्षेत्र बुझेको व्यक्ति भेट्टाएका थिए भने, काममा बारम्बार ढिलाइ हुनुको सट्टा त्यो तीव्र गतिमा अघि बढेको हुनेथ्यो। त्यसकारण, अगुवाहरूले कामको स्थितिबारे बुझ्नु र त्यसलाई बोध गर्नु अत्यन्तै महत्त्वपूर्ण हुन्छ। अवश्य नै, अगुवाहरूले कार्यप्रगतिबारे बुझ्न र त्यसलाई बोध गर्न पनि अत्यन्तै जरूरी हुन्छ, किनभने कामको प्रगति त्यस कामको प्रभावकारिता र त्यसबाट प्राप्त हुनुपर्ने नतिजाहरूसँग सम्बन्धित हुन्छ। यदि अगुवा वा कामदारहरूले मण्डलीको काम के-कसरी अघि बढिरहेको छ भन्‍नेबारे बोध गरेका छैनन्, र तिनीहरूले कामकुराको अनुगमन वा सुपरिवेक्षण गर्दैनन् भने, मण्डलीको कामको प्रगति निश्‍चय नै ढिलो हुनेछ। कर्तव्य निर्वाह गर्ने अधिकांश मानिसहरू अत्यन्तै बदमास हुने, तिनीहरूमा बोझ लिनुपर्छ भन्‍ने भावना नहुने, र तिनीहरू प्राय: नकारात्मक, निष्क्रिय र झाराटारुवा हुने भएकाले यस्तो हुने हो। यदि ठोस रूपमा कामको जिम्‍मेवारी लिने, कामको प्रगतिबारे सामयिक रूपमा जानकारी लिने, र कर्तव्य निर्वाह गर्ने कर्मचारीहरूलाई मार्गदर्शन गर्ने, सुपरिवेक्षण गर्ने, अनुशासनमा राख्‍ने वा काटछाँट गर्ने बोझ लिनुपर्छ भन्‍ने भावना र कार्य सामर्थ्य भएको कोही पनि छैन भने, स्वाभाविक रूपमा, कार्य प्रभावकारिताको स्तर निकै खस्किन्छ र कामका नतिजाहरू निकै कमजोर हुनेछन्। यदि अगुवा र कामदारहरूले योसमेत प्रस्टसित देख्न सक्दैनन् भने, तिनीहरू मूर्ख र अन्धा हुन्। त्यसैले, अगुवा र कामदारहरूले तुरुन्तै कामको प्रगतिको छानबिन, अनुगमन र बोध गर्नुपर्छ, कर्तव्य निभाउने मानिसहरूमा समाधान गर्नुपर्ने कस्ता समस्याहरू छन् भनी छानबिन गर्नुपर्छ, र अझ राम्रा नतिजाहरू प्राप्त गर्न कुन समस्याहरू समाधान गर्नुपर्छ भनी बुझ्नुपर्छ। यी सबै कुरा अत्यन्तै महत्त्वपूर्ण छन्, अगुवाका रूपमा काम गर्ने व्यक्ति यी कुराबारे प्रस्ट हुनैपर्छ। तैँले आफ्नो कर्तव्य राम्रोसित निर्वाह गर्न, तँ केही सतही काम गर्ने र त्यसपछि आफ्नो कर्तव्य राम्रोसित पूरा गरेको छु भन्ठान्ने झूटो अगुवाजस्तो बन्नै हुँदैन। झूटा अगुवाहरू आफ्नो काममा लापर्बाह र असावधान हुन्छन्, तिनीहरूमा जिम्मेवारी बोध हुँदैन, समस्याहरू उत्पन्‍न हुँदा तिनीहरूले ती समाधान गर्दैनन्, र तिनीहरूले जे काम गरिरहेका भए पनि, तिनीहरू त्यो गरेजस्तो मात्र गर्छन् र त्यो कामलाई झाराटारुवा तरिकाले लिन्छन्; तिनीहरू केवल ठूला कुरा गर्छन्, धर्मसिद्धान्त र खोक्रो कुरा ओकल्छन्, र आफ्नो काममा झारा टार्छन्। सामान्यतया, झूटा अगुवाहरूले यस्तै स्थितिमा काम गर्छन्। ख्रीष्टविरोधीहरूका तुलनामा झूटा अगुवाहरूले खुलेआम दुष्ट केही नगर्ने र जानाजान दुष्टता नगर्ने भए पनि, तिनीहरूको कार्य प्रभावकारितालाई हेर्दा, तिनीहरूलाई झाराटारुवा, बोझ नउठाउने, गैरजिम्मेवार हुने र आफ्नो कर्तव्यप्रति बफादारी नभएको भनी चित्रण गर्नु उचित हुन्छ।

हामीले भर्खरै झूटा अगुवाहरूले वास्तविक काम गर्दैनन्, र हरेक कामको प्रगतिबारे बुझ्‍ने र बोध राख्ने गर्दैनन् भन्‍नेबारे सङ्गति गर्‍यौँ। मण्डलीका काममा पैदा हुने समस्या र कठिनाइहरूका सम्बन्धमा भन्‍नुपर्दा, झूटा अगुवाहरूले तिनलाई ध्यान दिँदै दिँदैनन् वा तिनलाई पन्छाउन थोरथोरै धर्मसिद्धान्त बोल्‍ने र केही नाराहरू फलाक्‍ने मात्र गर्छन्। सबै खालका काममा, तिनीहरू कामबारे बुझ्‍ने र त्यसको अनुगमन गर्ने प्रयास गर्न आफै कार्यस्थल आएको कहिल्यै देखिँदैन। तिनीहरूले त्यहाँका समस्याहरू समाधान गर्न सत्यतामा सङ्गति गरेको देखिँदैन, र तिनीहरूले त्यहाँ व्यक्तिगत रूपमा कामको निर्देशन दिइरहेको र सुपरिवेक्षण गरिरहेको, र यसमा त्रुटि र विचलनहरू देखा पर्नबाट रोकेको देखिनु त झन् परको कुरा हो। झूटा अगुवाहरूले झाराटारुवा तरिकामा काम गर्नुको सबैभन्दा स्पष्ट प्रकटीकरण यही हो। झूटा अगुवाहरूले ख्रीष्टविरोधीहरूले जस्तो मण्डलीको काममा अवरोध गर्ने बाधा दिने प्रयास नगर्ने, विभिन्‍न दुष्कर्महरू नगर्ने र आफ्नै स्वतन्त्र राज्य स्थापना नगर्ने भए पनि, तिनीहरूका विभिन्‍न झाराटारुवा व्यवहारले मण्डलीका काममा ठूला रोकावटहरू ल्याउँछन्, जसले गर्दा विभिन्‍न समस्याहरू अटुट रूपमा देखा परिरहन्छन् र ती समाधान हुँदैनन्। यसले मण्डलीको हरेक कामको प्रगतिमा गम्भीर प्रभाव पार्छ, र परमेश्‍वरका चुनिएका मानिसहरूको जीवन प्रवेशलाई असर पार्छ। के त्यस्ता झूटा अगुवाहरूलाई हटाइनुपर्दैन र? झूटा अगुवाहरू वास्तविक काम गर्न सक्दैनन्—तिनीहरूले जे गरे पनि त्यसको सुरुवात त दह्रिलै हुन्छ तर अन्त्यमा त्यो विस्तारै कमजोर हुँदै जान्छ। तिनीहरूले खेल्‍ने भूमिका भनेको समारोहहरूको उद्घाटन गर्ने मात्रै हो: तिनीहरूले नाराहरू गाउँछन् र धर्मसिद्धान्तहरू प्रचार गर्छन्, र जब तिनीहरूले अरूलाई काम सुम्पेका र यसको जिम्मेवारी कसले लिने भन्‍नेबारे बन्दोबस्त गरेका हुन्छन्, तब तिनीहरूका लागि यो काम सकिन्छ। तिनीहरू चीनका ग्रामीण क्षेत्रमा पाइने चर्को आवाजमा घन्किने लाउडस्पीकरजस्तै हुन्छन्—तिनीहरूले खेल्ने भूमिका यति मात्र हो। तिनीहरूले थोरै प्रारम्भिक काम मात्रै गर्छन्; बाँकी काममा, तिनीहरू कहीँकतै देखिँदैनन्। जहाँसम्म हरेक काम कसरी अघि बढिरहेको छ, यो सिद्धान्तहरूअनुरूप छ कि छैन, र यो प्रभावकारी छ कि छैन भन्‍नेजस्ता निश्‍चित प्रश्‍नहरूको कुरा छ—तिनीहरूलाई तिनको उत्तर थाहा हुँदैन। तिनीहरू कहिल्यै पनि तल्‍लो तहसँग गहन रूपमा संलग्‍न हुने र कार्यस्थलमै गएर हरेक कामको प्रगति र विवरणहरूबारे बुझ्ने र बोध गर्ने गर्दैनन्। त्यसकारण, झूटा अगुवाहरूले अगुवाका रूपमा आफ्नो कार्यकालमा अवरोध र बाधाहरू निम्त्याउने, वा विभिन्‍न दुष्कर्महरू गर्ने उद्देश्य नराख्न सक्छन्, तर वास्तवमा तिनीहरूले काम ठप्प पार्छन्, मण्डलीको हरेक कामको प्रगतिमा ढिलाइ गराउँछन्, र परमेश्‍वरका चुनिएका मानिसहरूका लागि आफ्नो कर्तव्य राम्ररी पूरा गर्न र जीवन प्रवेश प्राप्त गर्न असम्भव तुल्याउँछन्। यसरी काम गरेर, तिनीहरूले परमेश्‍वरका चुनिएका मानिसहरूलाई परमेश्‍वरमाथिको विश्‍वासको सही मार्गमा कसरी डोर्‍याउन सक्छन् होला र? यसले देखाउँछ कि झूटा अगुवाहरूले कुनै पनि वास्तविक काम गर्दैनन्। तिनीहरू मण्डलीको काम सामान्य रूपमा अघि बढ्ने सुनिश्चित गर्नका निम्ति आफूले जिम्मेवारी लिनुपर्ने कामको अनुगमन गर्न वा मार्गदर्शन र सुपरिवेक्षण प्रदान गर्न असफल हुन्छन्; तिनीहरू अगुवा र कामदारहरूका अपेक्षित कार्यहरू निर्वाह गर्न असफल हुन्छन्, र तिनीहरू आफ्नो बफादारी वा जिम्मेवारीहरू पूरा गर्न असफल हुन्छन्। यसले पुष्टि गर्छ कि झूटा अगुवाहरू आफ्नो कर्तव्य निर्वाहमा बफादार हुँदैनन्, तिनीहरू झारा मात्र टार्छन्; तिनीहरूले परमेश्‍वरका चुनिएका मानिसहरू र परमेश्‍वर स्वयम्‌ गरी दुवैलाई छल गर्छन्, र तिनीहरूले उहाँको इच्छालाई अघि बढाउने कार्यमा असर र बाधा पुर्‍याउँछन्। यो तथ्य सबैले देख्न सक्छन्। झूटो अगुवा कामका लागि साँच्‍चै नै योग्य नभएको हुन सक्छ; ऊ आफ्नो कामबाट पन्छिरहेको र जानीजानी झाराटारुवा बनिरहेको पनि हुन सक्छ। जे भए पनि, तथ्य यही हो कि उसले मण्डलीको काममा बरबादी ल्याउँछ। मण्डलीको हरेक काममा अलिकति पनि प्रगति हुँदैन, र थुप्रिएका समस्याहरू लामो समयसम्म समाधान हुँदैनन्। यसले सुसमाचार फैलाउने काममा असर गर्ने मात्र होइन, परमेश्‍वरका चुनिएका मानिसहरूको जीवन प्रवेशमा पनि गम्भीर रोकावट ल्याउँछ। झूटा अगुवाहरूले वास्तविक काम गर्न नसक्‍ने मात्र होइन, तिनीहरू त सुसमाचार प्रचारको काममा र मण्डलीमा परमेश्‍वरको इच्छा अघि बढाउनमा बाधक समेत बन्छन् भनेर देखाउन यी तथ्यहरू नै पर्याप्त छन्।

झूटा अगुवाहरूले वास्तविक काम गर्दैनन् र वास्तविक समस्याहरू समाधान गर्न सक्दैनन्। यसले कामको प्रगतिमा ढिलाइ गराउने र यसका परिणामहरूमा असर गर्ने मात्र होइन, यसले धेरै जनशक्ति, भौतिक स्रोतसाधन, र आर्थिक स्रोतसाधन खेर फालेर मण्डलीको काममा पनि गम्भीर घाटा पुर्‍याउँछ। त्यसकारण, झूटा अगुवाहरूले आर्थिक घाटाहरू पूर्ति गर्नुपर्छ। कति मानिसहरू भन्छन्, “यदि अगुवा र कामदारहरूले आफ्नो काम राम्ररी नगरेर आइपरेको घाटा पूर्ति गर्नुपर्छ भने, कोही पनि अगुवा वा कामदार बन्‍न चाहनेथिएन।” त्यस्ता गैरजिम्मेवार मानिसहरू अगुवा वा कामदार बन्‍न योग्य हुँदैनन्। विवेक वा समझ नभएका मानिसहरू दुष्ट मानिस हुन्—यदि दुष्ट मानिसहरू अगुवा र कामदार बन्‍न चाहन्छन् भने, के यो समस्याजनक कुरा होइन र? परमेश्‍वरको घरको धेरैजसो काममा आर्थिक खर्चहरू संलग्‍न हुन्छन्, त्यसैले के तिनको लेखा राख्न जरुरी हुँदैन र? के परमेश्‍वरका भेटीहरू मानिसहरूले मनोमानी रूपमा बरबाद गर्न र फजुलमा उडाउन मिल्ने कुरा हुन्? परमेश्‍वरका भेटीहरू फजुलमा उडाउन अगुवा र कामदारहरूसँग के अधिकार हुन्छ? आर्थिक घाटा पुर्‍याएपछि त्यसको पूर्ति गर्नैपर्छ; यो पूर्ण रूपमा प्राकृतिक र न्यायोचित कुरा हो, र यसलाई कसैले नकार्न सक्दैन। उदाहरणका लागि, मानौँ एउटा काम एक व्यक्तिले एक महिनामा पूरा गर्न सक्छ रे। यदि यो काम गर्न छ महिना लाग्यो भने, के बाँकी पाँच महिनाको खर्च घाटा होइन र? म सुसमाचार प्रचार गर्नेबारे एउटा उदाहरण दिन्छु। मानौँ कुनै व्यक्ति साँचो मार्गको अनुसन्धान गर्न इच्छुक छ र उसलाई सायद एक महिनाभित्रै विश्‍वासमा ल्याउन सकिन्छ, र त्यसपछि ऊ मण्डलीमा प्रवेश गर्छ र उसले निरन्तर मलजल र भरणपोषण प्राप्त गर्छ, र छ महिनाभित्र उसले एउटा जग बसाल्न सक्छ। तर यदि यो मामलाप्रति सुसमाचार प्रचार गर्ने व्यक्तिको मनोवृत्ति बेवास्ता गर्ने र झारा टार्ने प्रकारको छ, र अगुवा र कामदारहरूले पनि आफ्नो जिम्मेवारीलाई बेवास्ता गर्छन्, अनि त्यो व्यक्तिलाई विश्‍वासमा ल्याउन आधा वर्ष लाग्छ भने, के यो आधा वर्ष त्यो व्यक्तिको जीवनको घाटा हुनेछैन र? यदि तिनीहरूलाई ठूला प्रकोपहरू आइपरे भने र तिनीहरूले अझै पनि साँचो मार्गमा जग बसालेका छैनन् भने, तिनीहरू खतरामा हुनेछन्, अनि के ती मानिसहरूले तिनीहरूलाई निराश तुल्याएका हुँदैनन् र? यस्तो घाटा पैसा वा भौतिक कुराले मापन गर्न सकिँदैन। यदि त्यो व्यक्तिको सत्यताको बुझाइ छ महिना रोकियो, र उसलाई जग बसाल्‍न र कर्तव्य निर्वाह गर्न थाल्‍नमा छ महिना ढिलाइ भयो भने, यसको जिम्मेवारी कसले लिनेछ? के अगुवा र कामदारहरूले यसको जिम्मेवारी लिन सक्छन्? कसैको जीवनलाई पछि पार्ने कार्यको जिम्मेवारी कसैले लिन सक्दैन। कसैले पनि यो जिम्मेवारी लिन नसक्‍ने हुनाले, अगुवा र कामदारहरूले के गर्दा उचित हुन्छ? बस चार शब्द: यसमा सारा मेहनत लगा। के गर्नका लागि सारा मेहनत लगाउने? आफ्ना जिम्मेवारीहरू पूरा गर्न, जसका लागि आफ्‍नो आँखाले देख्‍न सक्‍ने, आफ्नो मनले सोच्न सक्‍ने, र आफ्‍नो क्षमताले हासिल गर्न सक्‍ने सबै कुरा गर्नुपर्छ। यो आफ्नो सारा मेहनत लगाउनु हो, यो बफादार र जिम्मेवार हुनु हो, र यो नै अगुवा र कामदारहरूले पूरा गर्नुपर्ने जिम्मेवारी हो। कतिपय अगुवा र कामदारहरूले सुसमाचार प्रचार गर्नुलाई गम्भीर मामलाका रूपमा लिँदैनन्। तिनीहरूले सोच्छन्, “परमेश्‍वरका भेडाहरूले परमेश्‍वरको आवाज सुन्‍नेछन्। जसले अनुसन्धान गर्छ र स्विकार्छ उसले आशिष् पाउनेछ; जसले अनुसन्धान गर्दैन र स्विकार्दैन उसले आशिष् पाउनेछैन, र ऊ प्रकोपमा मर्नयोग्य हुन्छ!” झूटा अगुवाहरूले परमेश्‍वरका अभिप्रायहरूको कुनै ख्याल गर्दैनन्, र सुसमाचारको कामको कुनै बोझ लिँदैनन्; तिनीहरूले भर्खरै मण्डली प्रवेश गरेका नयाँ विश्‍वासीहरूको पनि कुनै जिम्मेवारी लिँदैनन्, र परमेश्‍वरका चुनिएका मानिसहरूको जीवन प्रवेशलाई गम्भीरतापूर्वक लिँदैनन्—तिनीहरू सधैँ आफ्नो हैसियतका फाइदाहरूमा लिप्त हुनमा मात्रै ध्यान दिन्छन्। जति धेरै मानिसहरूले साँचो मार्ग अनुसन्धान गरे पनि, तिनीहरूलाई पटक्‍कै चिन्ता हुँदैन, तिनीहरूमा सधैँ अल्याङ्टल्याङ् गर्ने मानसिकता हुन्छ, र तिनीहरू सेवानिवृत्त सम्राट्‌ वा अधिकारीले जस्तो व्यवहार गर्छन्। काम चाहे जतिसुकै महत्त्वपूर्ण वा जरुरी होस्, तिनीहरू कहिल्यै कार्यस्थलमा देखा पर्दैनन्, र तिनीहरूले कामको अवस्थाबारे सोधपुछ गर्ने र बुझ्‍ने, वा कामको अनुगमन गर्ने र समस्याहरू सुल्झाउने गर्दैनन्। तिनीहरूले बस कामहरू बन्दोबस्त गर्छन्, अनि आफ्नो काम पूरै सकियो भन्‍ने सोच्छन्, र तिनीहरूले काम गर्नु भनेकै यही हो भन्‍ने विश्‍वास गर्छन्। के यो झाराटारुवा हुनु होइन र? के यो आफूभन्दा माथि र तलका दुवैलाई छल गर्नु होइन र? के त्यस्ता अगुवा र कामदारहरू परमेश्‍वरले प्रयोग गर्न योग्य हुन्छन्? के तिनीहरू ठूलो रातो अजिङ्गरका अधिकारीजस्तै होइनन् र? तिनीहरूले सोच्छन्, “अगुवा वा कामदार बन्‍नु भनेको पद सम्हाल्नुजस्तै हो, र व्यक्तिले यस्तो हैसियतका फाइदाहरू लिनुपर्छ। पदमा रहनुले मलाई यो सुविधा दिन्छ, र सबै मामलाहरूमा उपस्थित भइरहनुपर्ने झमेलाबाट छूट दिन्छ। यदि म सधैँ कार्यस्थलमा कामको अनुगमन गर्दै र वस्तुस्थिति बुझ्दै बसिरहने हो भने, त्यो कति थकाइलाग्दो, कति अपमानजनक कुरा हुन्थ्यो होला! म यस्तो थकान स्विकार्न सक्दिनँ!” झूटा अगुवा र झूटा कामदारहरूले ठ्याक्कै यसरी नै काम गर्छन्, तिनीहरू कुनै वास्तविक काम नगरी सहजताको लालसा गर्ने र हैसियतका फाइदाहरू लिने कार्यमा मात्रै ध्यान दिन्छन्, र तिनीहरूसँग कुनै विवेक वा समझ हुँदैन। त्यस्ता परजीवीहरूलाई साँच्‍चै नै हटाइनुपर्छ, र तिनीहरू दण्डित भए पनि, तिनीहरू त्यसको लायक नै हुन्छन्! कति अगुवा र कामदारहरूले त धेरै वर्ष मण्डलीको काम गरे पनि सुसमाचार कसरी प्रचार गर्ने भन्‍ने जानेका हुँदैनन्, गवाही दिन त झनै जानेका हुँदैनन्। यदि तैँले तिनीहरूलाई सुसमाचार स्विकार्ने सम्भावना भएकाहरूसँग परमेश्‍वरको कामका दर्शनहरूसँग सम्बन्धित सबै सत्यताहरू सङ्गति गर्न लगाइस् भने, तिनीहरू त्यसो गर्न असमर्थ हुन्छन्। ती झूटा अगुवाहरूलाई “के तिमीले कहिल्यै आफूलाई दर्शनहरूको सत्यताले सुसज्जित गर्ने प्रयत्‍न गरेका छौ?” भनेर सोधियो भने, तिनीहरूले मनन गर्छन्, “मैले किन यस्तो मेहनत लगाउनु? मेरो उच्च हैसियत भएकोले, त्यो काम मेरो होइन; त्यो काम गर्नका लागि अरू प्रशस्तै छन्।” मलाई भन् त, तिनीहरू कस्ता प्राणी हुन्? तिनीहरूले धेरै वर्षदेखि मण्डलीको काम गर्दै आएका छन्, तैपनि सुसमाचार प्रचार गर्न जान्दैनन्। अनि जब गवाही दिने कुरा आउँछ, तिनीहरूले आफ्नो तर्फबाट गवाही दिने सुसमाचार प्रचारक खोज्नुपर्ने हुन्छ। यदि अगुवा वा कामदारका रूपमा तैँले सुसमाचार प्रचार गर्न, गवाही दिन, वा दर्शनहरूका सम्बन्धमा मानिसहरूसित सङ्गति गर्न सक्दैनस् भने, तैँले केचाहिँ गर्न सक्छस्? तेरा जिम्मेवारीहरू के-के हुन्? के तैँले ती पूरा गरेको छस्? के तैँले पहिले नै आफूसँग भएका कुराले नै काम चलाइरहेको छस्? तँसँग के चाहिँ छ? तँलाई पहिले नै आफूसँग भएका कुराले काम चलाउन कसले अनुमति दियो? कतिपय सुसमाचार समूहका सुपरिवेक्षकहरूले त अरूले सुसमाचार प्रचार गरेको कहिल्यै देखेका र सुनेका समेत हुँदैनन्। तिनीहरू सुन्‍न मन पराउँदैनन्; तिनीहरूलाई झमेला लिन मन पर्दैन, यो अत्यन्तै समस्याजनक लाग्छ, र तिनीहरूमा धैर्य हुँदैन। तिनीहरू अगुवा हुन्, के तँलाई थाहा छैन र—तिनीहरू पदाधिकारीभन्दा कम होइनन्—त्यसकारण तिनीहरूले यी निश्‍चित कामहरू गर्दैनन्; यी काम त तिनीहरूले दाजुभाइ-दिदीबहिनीहरूलाई गर्न लगाउँछन्। मानौँ केही सुसमाचार प्रचारकहरूले उच्च क्षमता भएको एक व्यक्तिलाई अचानक भेटेछन्, जो सबै कुरालाई इमानदारीसाथ हेर्छ, र दर्शनहरूबारे केही निश्‍चित सत्यताहरू बुझ्न चाहन्छ। ती सुसमाचार प्रचारकहरूले पूर्णतया स्पष्ट सङ्गति गर्न सक्दैनन्, त्यसैले तिनीहरूले आफ्ना अगुवाहरूलाई सङ्गति गर्न लगाउँछन्। अगुवाहरूले केही बोल्न सक्दैनन्, र यसो भन्दै बहानासमेत बनाउन खोज्छन्, “म आफैले यो काम कहिल्यै गरेको छैनँ। तिमीहरू नै गएर गर; म तिमीहरूलाई साथ दिनेछु। यदि कुनै समस्याहरू आएमा, म तिमीहरूलाई ती समाधान गर्न मद्दत गर्नेछु; म तिमीहरूलाई आड दिन्छु। चिन्ता नगर। हामीसँग परमेश्‍वर हुँदाहुँदै डराउनुपर्ने के छ र? कसैले साँचो मार्ग खोज्दा, तिमीहरूले दर्शनहरूका सत्यताहरूबारे गवाही दिन वा सङ्गति गर्न सक्छौ। म त जीवन प्रवेशसम्बन्धी सत्यताहरू सङ्गति गर्न मात्रै जिम्मेवार छु। गवाही दिने काम तिमीहरूले लिनुपर्ने भारी बोझ हो, ममाथि भर नपर।” सुसमाचार प्रचार गर्ने क्रममा हरेक पटक गवाही दिने महत्त्वपूर्ण क्षणमा तिनीहरू लुक्छन्। तिनीहरूलाई आफूसँग सत्यताको कमी छ भन्‍ने कुरा पूर्ण रूपमा थाहा छ भने तिनीहरूले किन आफूलाई सत्यताद्वारा सुसज्जित गर्ने प्रयास गर्दैनन्? आफूमा सत्यताको कमी छ भन्‍ने राम्ररी थाहा भएर पनि तिनीहरू किन सधैँ अगुवा बन्‍न मरिहत्ते गर्छन्? तिनीहरूसँग कुनै किसिमको प्रतिभा हुँदैन, तैपनि तिनीहरूले जुनसुकै आधिकारिक पद लिने दुस्साहस गर्छन्—तैँले अनुमति दिइस् भने तिनीहरूले सम्राट्‌को भूमिकासमेत लिनेछन्—तिनीहरू अति नै निर्लज्ज हुन्छन्! तिनीहरू जुनसुकै तहको नेतृत्वमा भए पनि तिनीहरूले वास्तविक काम गर्न सक्दैनन्, तैपनि तिनीहरूले कुनै विवेकको घोचाइ महसुस नगरी हैसियतका फाइदाहरू लिने आँट गर्छन्। के तिनीहरू पूर्ण रूपमा लाजविहीन मानिस होइनन् र? यदि तँलाई विदेशी भाषामा बोल्न लगाइएको भएर तैँले बोल्न नसकेको भए, त्यो बुझ्न सकिनेथ्यो; तर दर्शनहरू र परमेश्‍वरका अभिप्रायहरूसम्बन्धी सत्यताहरू आफ्नो मातृभाषामा सङ्गति गर्न त सम्भव हुनुपर्ने हो, होइन र? तीनदेखि पाँच वर्ष मात्र विश्‍वास गरेका मानिसहरूले सत्यता सङ्गति गर्न नसके, तिनीहरूलाई माफ गर्न सकिनेथ्यो। तर कतिले त लगभग २० वर्ष परमेश्‍वरमा विश्‍वास गरेका हुन्छन् तर अझै पनि दर्शनसम्बन्धी सत्यताहरू सङ्गति गर्न सक्दैनन्—के त्यस्ता मानिसहरू काम नलाग्‍ने व्यक्ति होइनन् र? के तिनीहरू केही न कामका होइनन् र? कसैले परमेश्‍वरमा विश्‍वास गरेको यति धेरै वर्ष भएको छ, र पनि उसलाई दर्शनहरूबारे सत्यताहरू कसरी सङ्गति गर्ने भन्‍ने थाहा छैन भन्‍ने सुन्दा म छक्क पर्छु। यो सुनेपछि तिमीहरू सबैलाई के लाग्छ? के यो अकल्पनीय कुरा होइन र? तिनीहरूले यतिका वर्ष आफ्नो काम कसरी गर्दै आएका छन्? सङ्गीत बनाउनका लागि मार्गदर्शन दिन लगाउँदा, तिनीहरूले त्यो जान्दैनन्, र यो विशेषज्ञ क्षेत्र अत्यन्तै गाह्रो हुन्छ, यो औसत व्यक्तिले बुझ्न सक्‍ने कुरा होइन भनेर भन्छन्। कला सिर्जना गर्ने काममा, वा चलचित्र निर्माणको काममा मार्गदर्शन गर्न लगाउँदा, तिनीहरूले यी कामहरू सम्हाल्न अत्यन्तै उच्च स्तरको प्राविधिक सीप आवश्यक पर्ने दाबी गर्छन्। अनुभवात्मक गवाही लेखहरू लेख्‍न लगाउँदा, तिनीहरू आफ्नो शैक्षिक स्तर अत्यन्तै न्यून भएको, आफूलाई ती कसरी लेख्‍ने थाहा नभएको, र आफूले यसमा कहिल्यै तालिम नलिएको भनेर भन्छन्। यदि तिनीहरूले यस्ता कामहरू गर्न सक्दैनन् भने, त्यो क्षम्य कुरा हो, तर सुसमाचारको काम अन्तर्निहित रूपमा तिनीहरूको कर्तव्यको पाटो नै हो। तिनीहरू यो कामप्रति योभन्दा बढी परिचित हुन सक्दैनन्—के तिनीहरूलाई यो सजिलो हुनुपर्ने होइन र? दर्शनहरूबारे सत्यताहरू सङ्गति गर्नुको सबैभन्दा महत्त्वपूर्ण पक्ष भनेको कामका तीन चरणहरूको सत्यताबारे प्रस्ट रूपमा सङ्गति गर्नु हो। सुरुमा, मानिसहरूमा यो काम गरेको धेरै अनुभव हुँदैन र तिनीहरूले त्यति राम्ररी सङ्गति नगर्लान्, तर समय बित्दै जाँदा यो विषयमा तालिम लिएपछि, तिनीहरूले जति धेरै सङ्गति गर्छन्, तिनीहरू सङ्गति गर्नमा त्यति नै सिपालु हुन सक्छन्, जस्तो कि तिनीहरू व्यवस्थित तरिकाले, सटीक र स्पष्ट भाषामा, राम्रोसँग पदक्रम मिलाएर बोल्न सक्षम हुन्छन्। के यो अगुवाहरूले जान्‍नैपर्ने विशिष्टीकृत कामको एउटा निश्‍चित क्षेत्र होइन र? यो माछालाई जमिनमा जिउन बाध्य पार्नुजस्तो त होइन नि, हो त? (अहँ, होइन।) तर त्यस्ता झूटा अगुवाहरू यति सानो कामसमेत गर्न सक्षम हुँदैनन्। तैपनि तिनीहरूले अझै अगुवाका रूपमा सेवा गर्छन् त? तिनीहरूले अझै त्यो पद ओगटेर के गरिरहेका छन्? कति मानिसहरू भन्छन्, “म त्यस्तो व्यक्ति हुँ जसको सोचाइ भ्रमित र अस्पष्ट छ, जसमा तर्कको कमी छ, र म दर्शनहरूसँग सम्बन्धित सत्यताहरूबारे कुरा गर्न त्यति दक्ष छैनँ।” त्यसो हो भने, के तैँले सुसमाचारको काममा देखा पर्ने विभिन्‍न त्रुटि र विचलनहरू पहिचान गर्न र सुल्झाउन सक्छस्? यदि तैँले तिनलाई पहिचान गर्न सक्दैनस् भने, तिनलाई अवश्य नै सुल्झाउन पनि सक्दैनस्। जब झूटा अगुवाहरू सुसमाचारको कामको प्रभारी हुन्छन्, तब तिनीहरूले छानबिन वा सुपरिवेक्षणमा कुनै भूमिका खेल्दैनन्; तिनीहरूले आफ्ना मातहतका मानिसहरूलाई आफूले चाहेअनुसार काम गर्न दिन्छन्, जसले गर्दा जोकसैले आफूले चाहेअनुसार काम गर्न सक्छ, र जसलाई मन लाग्यो उसलाई प्रचार गर्न सक्छ—कुनै पनि सिद्धान्त वा मानकहरू बिलकुलै लागू हुँदैनन्। कति मानिसहरूले आवेगमा काम गर्छन्, कामकुरा गर्दा तिनीहरूमा समझ र खासगरी सिद्धान्तहरूको कमी हुन्छ, र तिनीहरूले लापरवाही रूपमा दुष्कर्म गर्छन्। झूटा अगुवाहरू यी समस्याहरू पत्ता लगाउन वा पहिचान गर्न पूर्ण रूपमा असफल हुन्छन्।

भनिन्छ, दक्षिण अमेरिका र अफ्रिकामा, सुसमाचार कार्यमार्फत केही गरिब मानिसहरूलाई झुन्डमा ल्याइएको छ। ती मानिसहरूको कुनै स्थिर आम्दानी छैन, र पर्याप्त रूपमा खान पाउने र बाँच्ने कुरामा समेत तिनीहरूलाई समस्याहरू हुन्छन्। यस्तोमा, के गर्नुपर्छ? अगुवाहरूले यसो भनेका थिए, “मानवजातिलाई मुक्ति दिनु परमेश्‍वरको अभिप्राय हो, र मुक्ति पाउनका लागि, सुरुमा खानेकुरा पर्याप्त हुनुपर्छ, होइन र? के परमेश्‍वरको घरले राहत प्रदान गर्नुपर्दैन र? यदि तिनीहरूले परमेश्‍वरमा विश्‍वास गर्छन् भने, हामी तिनीहरूलाई परमेश्‍वरका वचनका केही पुस्तकहरू बाँड्न सक्छौँ। तिनीहरूसँग कम्प्युटर वा फोन छैन, त्यसैले यदि तिनीहरूले कर्तव्य निर्वाह गर्छु भनेर अनुरोध गरे भने, हामीले के गर्नुपर्छ? केही सोधपुछ गर्नुपर्छ, र तिनीहरू सच्चा रूपमा कर्तव्य निर्वाह गर्न इच्छुक छन् कि छैनन् भनी हेर्नुपर्छ।” सोधपुछ गर्दा थाहा पाइयो कि यी मानिसहरूसँग त्यतिबेला पैसा थिएन, तर यदि तिनीहरूसँग पैसा भएको र तिनीहरूले पेटभर खान पाएको भए तिनीहरू बाहिर गएर सुसमाचार प्रचार गर्न र आफ्नो कर्तव्य निर्वाह गर्न इच्छुक हुनेथिए। यी परिस्थितिहरू बुझेपछि, अगुवाहरूले राहत रकम वितरण गर्न थाले, र त्यो हरेक महिना जारी गरे। यी मानिसहरूका लागि खानेबस्‍ने, र यहाँसम्म कि इन्टरनेट शुल्क, र फोन, कम्प्युटर, र अन्य उपकरणहरू किन्न सबै भुक्तानी परमेश्‍वरको घरको पैसाबाट गरिएको थियो। यी मानिसहरूलाई पैसा बाँड्नुको उद्देश्य सुसमाचार कार्य फैलाउनु नभई तिनीहरूको जीविकाका लागि राहत प्रदान गर्नु थियो। के यो सिद्धान्तहरूअनुरूप थियो त? (अहँ, थिएन।) के सुसमाचार प्रचार गर्दा र जीविकोपार्जनका माध्यमहरू नभएका गरिब मानिसहरू भेट्दा, तिनीहरूले कामको यो चरण स्विकार्न सक्छन् भने, तिनीहरूलाई सहयोग प्रदान गर्नुपर्छ भनेर परमेश्‍वरको घरले नियम बनाएको छ? के त्यस्तो कुनै सिद्धान्त छ? (छैन।) त्यसोभए, यी अगुवाहरूले कुन सिद्धान्तमा टेकेर तिनीहरूलाई राहत रकम बाँडेका थिए? के तिनीहरूले परमेश्‍वरका घरमा पैसा छ तर खर्च गर्ने ठाउँ छैन भन्‍ने सोचेर हो, कि तिनीहरूले यी मानिसहरूलाई अत्यन्तै दयनीय ठानेर हो, कि यी मानिसहरूले सुसमाचार प्रचार गर्न मद्दत गर्नेछन् भन्‍ने आशाले हो? तिनीहरूको अभिप्राय वास्तवमा के थियो? तिनीहरूले के हासिल गर्ने प्रयास गरिरहेका थिए? फोन, कम्प्युटर, र जीवनयापनको खर्च बाँड्ने विषयमा, तिनीहरूले ठूलो जोस देखाए; तिनीहरूलाई अरूलाई फाइदा दिने यस्तो काममा संलग्‍न हुँदा रमाइलो लाग्थ्यो, किनभने यसले गर्दा तिनीहरूले यी मानिसहरूलाई चापलुसी गर्न र तिनीहरूको मन जित्न सक्थे, र तिनीहरू यस्ता कामहरूमा विशेष रूपमा लागिपर्थे, झन्झन् अगाडि सर्थे र तिनीहरूमा अलिकति पनि लाज हुन्थेन। यो त परमेश्‍वरको पैसा प्रयोग गरेर मानिसहरूलाई चापलुसी गर्नु र तिनीहरूको स्नेह किन्नु हो। वास्तवमा, यी गरिब व्यक्तिहरूले परमेश्‍वरमा साँचो रूपमा विश्‍वास गर्दैनथे; तिनीहरू त आफ्नो पेट भर्ने र जिउने उपाय खोज्ने प्रयास मात्रै गरिरहेका थिए। त्यस्ता मानिसहरू सत्यता वा मुक्ति प्राप्त गर्न खोजिरहेका थिएनन्। के परमेश्‍वरले यी मानिसहरूलाई मुक्ति दिनुहुन्थ्यो होला त? कतिपय त कर्तव्य पूरा गर्न इच्छुक भए पनि सच्चा थिएनन्, बरु तिनीहरू फोन र कम्प्युटरप्रतिको, जीवनका सुविधाप्रतिको चाहनाद्वारा प्रेरित थिए। तर झूटा अगुवाहरूले त्यसबारे कुनै वास्ता गरेनन्; कुनै व्यक्ति कर्तव्य पूरा गर्न इच्छुक थियो भने, तिनीहरूले त्यो व्यक्तिको हेरचाह गर्थे, आवास र खानाका लागि पैसा दिने मात्र होइन, कम्प्युटर, फोन, र विभिन्‍न उपकरणहरूसमेत किनेर दिन्थे। तर यी मानिसहरूले आफ्नो कर्तव्य निर्वाह गरे पनि कुनै किसिमको नतिजा हासिल गरेनन्। के ती झूटा अगुवाहरूले पैसा फ्याँक्‍ने काम मात्रै गरिरहेका थिएनन् र? के तिनीहरूले आफ्नो उदारता देखाउन परमेश्‍वरको घरको पैसा प्रयोग गरिरहेका थिएनन् र? (हो।) के अगुवा र कामदारहरूले गर्नुपर्ने काम यही हो त? (होइन।) के यिनीहरू झूटा अगुवा थिएनन् र? झूटा अगुवाहरू असलपन, उपकार, र दयाको नाटक गर्न मन पराउँछन्। यदि तँ दयालु हृदय देखाउन चाहन्छस् भने, ठीकै छ, आफ्नो पैसा प्रयोग गर्! यदि तिनीहरूसँग कुनै लुगा छैन भने, आफ्नो लुगा खोलेर तिनीहरूलाई दे; परमेश्‍वरको भेटी खर्च नगर्! परमेश्‍वरका भेटीहरू सुसमाचार प्रचार गर्ने कामका लागि हुन्, कल्याणकारी लाभहरू वितरण गर्नका लागि होइनन्, र अवश्य नै गरिबहरूलाई सहयोग प्रदान गर्नका लागि पनि होइनन्। परमेश्‍वरको घर कुनै कल्याणकारी संस्था होइन। झूटा अगुवाहरू वास्तविक काम गर्न असमर्थ हुन्छन्, र तिनीहरू सत्यता वा जीवन आपूर्ति गर्न अझै कम सक्षम हुन्छन्। तिनीहरू मानिसहरूलाई चापलुसी गर्न र आफ्नो प्रतिष्ठा र हैसियत कायम राख्‍नका लागि परमेश्‍वरका भेटीहरू प्रयोग गरेर कल्याणकारी लाभहरू वितरण गर्नमा मात्रै ध्यान दिन्छन्। तिनीहरू लाज नभएका फजुलखर्ची हुन्, होइनन् र? यदि त्यस्ता झूटा अगुवाहरू पत्ता लागेमा, के कसैले तिनीहरूलाई समयमै खुलासा गर्न र रोक्न सक्छ? तिनीहरूलाई रोक्न कोही खडा भएन। यदि माथिले पत्ता नलगाएको र यसलाई नरोकेको भए, परमेश्‍वरको पैसा प्रयोग मानिसहरूलाई लाभहरू प्रदान गर्ने अभ्यास कहिल्यै रोकिने थिएन। ती गरिब मानिसहरू सधैँ अझ बढी चाहन्छन् र झन्झन् परसम्‍म हात फैलाउँछन्। तिनीहरू अतृप्त हुन्छन्; तैँले जति नै दिए पनि त्यो कहिल्यै पर्याप्त हुँदैन। परमेश्‍वरमा सच्चा रूपमा विश्‍वास गर्नेहरूले मुक्ति पाउनका लागि आफ्नो कर्तव्य निर्वाह गर्न आफ्नो परिवार र करियर छाड्न सक्छन्, र तिनीहरूलाई जीवनमा कठिनाइहरू आइपरे पनि तिनीहरूले परमेश्‍वरको घरबाट निरन्तर रूपमा कामकुरा नमागी तिनलाई आफै समाधान गर्ने उपायहरू खोज्न सक्छन्। तिनीहरू आफूले गर्न सक्‍ने कुरा आफै समाधान गर्छन्, र आफूले समाधान गर्न नसक्‍ने कुराका लागि परमेश्‍वरलाई प्रार्थना गर्छन् र अनुभव गर्नका लागि आफ्नो विश्‍वासमा भरोसा गर्छन्। जो सधैँ परमेश्‍वरबाट माग्छन्, र परमेश्‍वरको घरले आफ्नो जीविकोपार्जन र भरणपोषण प्रदान गरोस् भन्‍ने अपेक्षा गर्छन्, तिनीहरूमा समझ हुँदै हुँदैन! तिनीहरू कुनै कर्तव्य निर्वाह गर्न चाहँदैनन् तर पनि जीवनको आनन्द लिने इच्छा राख्छन्, तिनीहरूले हात तेर्स्याएर परमेश्‍वरको घरबाट विभिन्‍न कुराहरू माग्‍न मात्रै जानेका हुन्छन्, र त्यसपछि पनि तिनीहरूलाई कहिल्यै पुग्दैन। के तिनीहरू भिखारी होइनन् र? अनि झूटा अगुवाहरू—यी पटमूर्खहरूले—लाभहरू दिइरहे, र रोकेनन्, निरन्तर मानिसहरूलाई खुसी पार्दै आफ्नो कृतज्ञता कमाइरहे, र त्यस्ता कार्यहरूले परमेश्‍वरलाई महिमा दिन्छन् भन्‍नेसमेत सोचे। झूटा अगुवाहरूले सबैभन्दा बढी आनन्द लिएर गर्ने कामकुरा यिनै हुन्। त्यसोभए, के यी समस्याहरू पहिचान गर्न सक्‍ने, यी समस्याहरूको सार छर्लङ्गै देख्‍न सक्‍ने कोही छ? धेरैजसो अगुवाहरू यस्तो सोच्दै आँखा चिम्लिदिन्छन्, “चाहे जे भए पनि, म सुसमाचारको कामको प्रभारी होइनँ, त्यसैले मैले किन यी कुराहरूबारे वास्ता गर्ने? मेरो पैसा खर्च भएको होइन। मेरो आफ्नै खल्तीको पैसा यथावत् रहुन्जेल, ठीकै छ। तिमीहरूले जसलाई मन लाग्छ उसलाई दिन सक्छौ, र मसँग यसको के सम्बन्ध छ र? आखिर त्यो पैसा मेरो थैलीमा आइपुग्ने पनि त होइन।” यस्ता गैरजिम्मेवार मानिसहरू धेरै छन्, तर कतिले चाहिँ परमेश्‍वरको घरको कामलाई कायम राख्‍न सक्छन् त?

अहिले, विदेशमा सुसमाचारको काम विश्‍वव्यापी रूपमा अघि बढिरहेको छ। कतिपय देशमा सत्यता स्विकार्न सक्‍ने मानिसहरू धेरै छन्, जबकि अरूमा अलि कम क्षमताको जनमानस छ, जसले गर्दा सत्यता स्विकार्न सक्‍ने मानिसहरू थोरै मात्र छन्। कतिपय देशमा विश्वासको स्वतन्त्रता छैन, साँचो मार्ग र परमेश्‍वरको कामप्रति दृढ प्रतिरोध हुन्छ, र त्यति धेरै मानिसहरूले सत्यता स्विकार्न सक्दैनन्। साथै, कति देशका मानिसहरू अत्यन्तै पिछाडिएका हुन्छन् र तिनीहरूको क्षमता यति कमजोर हुन्छ कि जसरी सङ्गति गरे पनि तिनीहरूले सत्यता बुझ्न सक्दैनन्, र त्यहाँका मानिसहरू सत्यताको स्तरभन्दा धेरै तल भएझैँ लाग्छन्। त्यस्ता ठाउँमा सुसमाचार प्रचार गर्नु हुँदैन। तर, सुसमाचार प्रचार गर्नेहरूले समस्याको सार देख्‍न सक्दैनन्; तिनीहरू सत्यता स्विकार्न सक्‍नेहरूलाई प्रचार गर्दैनन्, बरु कठिन मानिसहरू खोज्न र सजिलाहरूलाई बेवास्ता गर्न जिद् कस्छन्। तिनीहरू पहिले नै सुसमाचारको काम फैलिइरहेको र प्रचार गर्न सजिला ठाउँहरूमा प्रचार गर्दैनन्। बरु, तिनीहरू ती गरिब र पिछडिएका स्थानहरूमा सुसमाचार प्रचार गर्न जिद्दी गर्छन्, र सबैभन्दा कमजोर क्षमता भएका र सत्यता बुझ्न नसक्‍ने मानिसहरूका समूहमा, अनि परमेश्‍वरप्रति सबैभन्दा बढी धार्मिक धारणा र सबैभन्दा बढी प्रतिरोध भएका जातीय समूहमा प्रचार गर्छन्। के यो विचलन होइन र? उदाहरणका लागि, यहूदी धर्म, र गहिरो रूपमा जरा गाडेका केही जातीय धर्महरूलाई लिऊँ, जसले इसाई धर्मलाई शत्रुका रूपमा लिन्छन् र सताउनेसमेत गर्छन्। यस्ता देश र जातीय समूहहरूमा सुसमाचार प्रचार गर्नु नै हुँदैन। किन हुँदैन? किनभने त्यहाँ प्रचार गर्नु व्यर्थ हुन्छ। तैँले सारा जनशक्ति, आर्थिक स्रोतसाधन, र भौतिक संसाधन समर्पित गरिस् भने पनि, तीन, पाँच, वा दश वर्ष बित्दा पनि कुनै महत्त्वपूर्ण नतिजा नआउन सक्छ। यस अवस्थालाई ध्यान दिँदा, के गर्न सकिन्छ? सुरुमा, राम्ररी नबुझेरै व्यक्तिले प्रयास गर्न सक्छ; तर ठूलो मूल्य चुकाएर तिनीहरूलाई सुसमाचार प्रचार गर्दा गर्दा पनि अन्ततः राम्रा परिणामहरू प्राप्त नहुन सक्‍ने परिस्थितिहरू देखेपछि, व्यक्तिले अर्को मार्ग रोज्‍नुपर्छ, एउटा त्यस्तो मार्ग जसले नतिजाहरू दिन सकोस्। के यो अगुवा र कामदारहरूले छर्लङ्गै देख्‍नुपर्ने कुरा होइन र? (हो।) तर झूटा अगुवाहरूले यो कुरा बुझ्दैनन्। विदेशमा सुसमाचार फैलाउन कहाँ सुरु गर्ने भन्ने विषयमा, कतिले भन्छन्, “इस्राएलबाट सुरु गर। इस्राएल परमेश्‍वरको कामका पहिलो दुई चरणहरूको आधार भएको हुनाले, यसको प्रचार त्यहाँ नै गरिनुपर्छ। जति नै गाह्रो भए पनि हामी तिनीहरूलाई प्रचार गर्न निरन्तर लागिरहनुपर्छ।” तर, लामो समय प्रचार गरेपछि पनि कुनै महत्त्वपूर्ण परिणामहरू आउँदैनन्, जसले निराशामा पुर्‍याउँछ। यस्तो बेला अगुवाहरूले के गर्नुपर्छ? यदि क्षमता र बोझ भएको अगुवा हुन्थ्यो भने, उसले यसो भन्नेथ्यो, “हाम्रो सुसमाचार प्रचारमा कुनै सिद्धान्त छैन; हामीले परिस्थितिअनुसार अघि बढ्न जानेकै छैनौँ, बरु हामी कामकुरालाई आफ्नै कल्पनाहरूका आधारमा मात्रै हेर्छौँ—हामी अत्यन्तै अबुझ भयौँ! यी मानिसहरूको मूर्खता, जिद्दीपन, र हास्यास्पद अवस्था हामीले अपेक्षा गरेका कुरा थिएनन्। हामीले त तिनीहरूले हजारौँ वर्षदेखि परमेश्‍वरमा विश्वास गर्दै आएका हुनाले परमेश्‍वरको सुसमाचार सुन्ने पहिलो तिनीहरू नै हुनुपर्छ भन्ने सोचेका थियौँ, तर हामीले गलत सोचेका रहेछौँ; तिनीहरू अत्यन्तै हास्यास्पद छन्! वास्तवमा, जब परमेश्‍वरले छुटकाराको काम गरिरहनुभएको थियो, उहाँले तिनीहरूलाई पहिले नै त्यागिसक्नुभएको रहेछ। हामी अहिले तिनीहरूकहाँ फर्केर गएर प्रचार गर्नु भनेको व्यर्थ प्रयास गर्नु हो; यो व्यर्थमा परिश्रम गर्नु र मूर्ख व्यवहार गर्नु हो। हामीले परमेश्‍वरका अभिप्रायहरूलाई गलत बुझेका छौँ। परमेश्‍वरले त यो मामलामा काम गर्नुहुन्‍न भने हामी मानिसहरूले कुन उपायले गर्न सक्छौँ र? हामीले प्रयास त गरेका छौँ, तर हामीले जसरी प्रचार गरे पनि तिनीहरूले साँचो मार्ग स्विकार्दैनन्। हामीले अहिलेका लागि यसलाई छाड्नुपर्छ, र तिनीहरूलाई पन्छाउनुपर्छ, र तत्कालका लागि तिनीहरूलाई कुनै ध्यान दिनु हुँदैन। यदि खोजी गर्न इच्छा गर्नेहरू छन् भने, हामी तिनीहरूलाई स्वागत गर्नेछौँ र तिनीहरूलाई परमेश्‍वरको कामका बारेमा गवाही दिनेछौँ। यदि खोजी गर्ने कोही छैन भने, हामीले सक्रिय रूपमा तिनीहरूलाई खोज्दै हिँड्‍नुपर्दैन।” के यो सुसमाचार प्रचार गर्ने सिद्धान्त होइन र? (हो।) त्यसोभए, के झूटो अगुवाले सिद्धान्तहरू पालना गर्न सक्छ? (सक्दैन।) झूटा अगुवाहरूको क्षमता कमजोर हुन्छ र तिनीहरूले समस्याको सार छर्लङ्गै देख्‍न सक्दैनन्; तिनीहरूले भन्नेछन्, “परमेश्‍वरले इस्राएलीहरू उहाँका चुनिएका मानिसहरू हुन् भनेर भन्‍नुभएको छ। हामीले तिनीहरूबारे कहिल्यै पनि हार मान्नु हुँदैन। तिनीहरू नै पहिला आउनुपर्छ; हामीले अरू देशका मानिसहरूलाई प्रचार गर्नुभन्दा पहिले तिनीहरूलाई नै प्रचार गर्नुपर्छ। यदि परमेश्‍वरको काम इस्राएलमा फैलियो भने, त्यो कति ठूलो महिमा हुन्थ्यो होला! परमेश्‍वरले इस्राएलबाट पूर्वमा महिमा ल्याउनुभयो, र हामीले त्यो महिमा पूर्वबाट इस्राएलमा फिर्ता ल्याउनुपर्छ, र परमेश्‍वर फर्केर आउनुभएको छ भन्ने कुरा तिनीहरूलाई देखाउनुपर्छ!” के यो नारा मात्रै होइन र? के यो तथ्यहरूअनुरूप छ? आत्मिक बुझाइ नभएका मानिसहरू यही भन्छन्। वास्तविक काम नगर्ने ती झूटा अगुवाहरू चाहिँ के भन्छन्? तिनीहरूले यी कुरालाई ध्यानै दिँदैनन्। सुसमाचार प्रचार गर्ने मानिसहरूलाई यो कुराले लामो समयदेखि समस्यामा पारेको छ, तिनीहरू प्रचार गर्न छोड्ने र प्रचार जारी राख्‍नेबीच विभाजित छन्, र कसरी अभ्यास गर्ने भनेर अनिश्चित छन्। झूटा अगुवाहरू यो समस्या हो भन्नेबारे पूर्णतया अनजान हुन्छन्। यी मानिसहरूले बाटो नभएकोमा चिन्ता गरेको देख्दा, तिनीहरूले भन्छन्, “चिन्ता गर्नुपर्ने कारण के छ र? हामीसँग सत्यता र अनुभवात्मक गवाही छ; बस तिनीहरूलाई प्रचार गर!” कसैले भन्छ, “तपाईंले बुझ्नुहुन्न, यी मानिसहरूलाई प्रचार गर्न निकै गाह्रो छ।” जब काममा महत्त्वपूर्ण समस्याहरू देखा पर्छन् र तिनलाई समाधान गर्न अगुवाहरू नै चाहिन्छ, तब अगुवाहरूले अझै पनि नाराहरू मात्रै फलाकिरहेका र खोक्रा शब्दहरू मात्रै बोलिरहेका हुन्छन्। के अगुवाहरूबाट अपेक्षा गरिने व्यवहार यही हो त? त्यस्ता सुसमाचार स्विकार्ने सम्भावना भएकाहरूलाई प्रचार गर्नुपर्छ कि पर्दैन भनेर सोधियो भने, तिनीहरूले भन्छन्, “सबैलाई प्रचार गरिनुपर्छ, र विशेष गरी इस्राएलीहरूलाई त अवश्य नै प्रचार गरिनुपर्छ।” के तिमीहरूले यी शब्दहरूमा कुनै समस्या सुन्छौ? के तिनीहरूलाई यो एउटा विचलन हो, सुसमाचारको काममा तिनीहरूले सुधार गर्नुपर्ने त्रुटि हो भन्ने थाहा हुन्छ? यी केही न कामका मानिसहरूलाई थाहा हुँदैन र तिनीहरू अझै पनि उत्कृष्ट सुनिने भाषा फलाक्दै र नाराहरू घन्काउँदै बस्छन्, तिनीहरू साँच्‍चै नै बेकारका कसिङ्गर हुन्! तैपनि तिनीहरूले आफू बाठो छु, आफूसँग क्षमता छ र आफू चलाख छु भन्ने सोच्छन्। काममा यस्तो ठूलो त्रुटि र विचलन देखा परेको छ भन्ने कुरा तिनीहरूलाई थाहासमेत हुँदैन; के तिनीहरूले त्यसलाई सुल्झाउन सुरु गर्न नै सक्छन् र? त्यो सम्भावना त झनै कम हुन्छ। सुसमाचार प्रचार गर्नेहरू सबै अत्यन्तै चिन्तित हुन्छन्; सुसमाचारको काममा असर परेको हुन्छ, बाधा आएको हुन्छ, र त्यो सहज रूपमा अघि बढ्न सक्दैन, र अचम्‍मको कुरा त के हुन्छ भने, काममा भइरहेको विचलनबारे झूटा अगुवाहरूलाई थाहासमेत हुँदैन। काममा समस्या वा विचलनहरू आइपर्दा, धेरैजसो मानिसहरूले प्रायजसो वास्ता गर्दैनन्, ध्यान दिँदैनन्, र अत्यन्तै बेपर्बाह भएर गलत शैलीमा जिद्दीपूर्वक लागिरहन्छन्। यदि अगुवा र कामदारहरूले पनि अवस्थालाई तुरुन्तै बुझ्दैनन् र बोध गर्दैनन् भने, समस्या गम्भीर बनेर त्यसले कामको प्रगतिमा असर पार्दासम्म, र धेरैजसो मानिसहरूले समस्या पत्ता लगाउन सक्ने हुँदासम्म, अगुवा र कामदारहरू अकमक्‍क हुन्छन्। यो अगुवा र कामदारहरूको जिम्मेवारीमा लापरवाहीका कारण भएको हो। त्यसोभए, तिनीहरू यस्ता गम्भीर परिणामहरूबाट कसरी जोगिन सक्छन्? अगुवा र कामदारहरूले नियमित रूपमा कामको जाँच गर्नुपर्छ, र कामको वर्तमान स्थिति र प्रगतिबारे तुरुन्तै बुझ्नुपर्छ। यदि कामको प्रभावकारिता उच्च नभएको भेटिएमा, तिनीहरूले कुन भागमा कमीकमजोरी र समस्याहरू छन् भनेर हेर्नुपर्छ, र मनन गर्नुपर्छ: “अहिले, यी मानिसहरू व्यस्त देखिन्छन्, तर किन कुनै स्पष्ट प्रभावकारिता छैन? सुसमाचार समूहको काम हेरौँ त; धेरै मानिसहरूले हरेक दिन सुसमाचार प्रचार गर्छन् र गवाही दिन्छन्, साथै कतिपय मानिसहरूले पनि यस काममा सहकार्य गर्छन्, तर पनि किन हरेक महिना त्यति धेरै मानिसहरू प्राप्त हुँदैनन्? कुन भागमा समस्या छ? समस्या कसले पैदा गरिरहेको छ? यो विचलन कसरी पैदा भयो? यो कहिले सुरु भयो? म हरेक समूहमा जानुपर्छ, र मैले अहिले सबैले के गरिरहेका छन्, वर्तमानमा सुसमाचार स्विकार्ने सम्भावना भएकाहरू कस्ता छन्, र सुसमाचार सही दिशामा प्रचार भइरहेको छ कि छैन भनेर पत्ता लगाउनुपर्छ; मैले यो सबै कुरा पत्ता लगाउनुपर्छ।” काममा हुने विचलन र त्रुटिहरू परामर्श, सङ्गति, र छलफलमार्फत क्रमिक रूपमा स्पष्ट हुन्छन्। कुनै समस्या पत्ता लागेपछि, यसलाई त्यतिकै छोड्नु हुँदैन; यसलाई समाधान गर्नैपर्छ। त्यसोभए, कस्ता प्रकारका अगुवाहरूले काममा देखा पर्ने केही समस्या, विचलन, र त्रुटिहरू पत्ता लगाउन सक्छन्? ती अगुवाहरूले बोझ लिनुपर्छ, तिनीहरू लगनशील हुनुपर्छ र निश्‍चित कामको हरेक सानो-सानो कुरामा संलग्न हुनुपर्छ; तिनीहरूले हरेक पाटोको अनुगमन गर्नुपर्छ, त्यसलाई बुझ्नु र बोध गर्नुपर्छ; सबैले के गरिरहेका छन्, कुन काम गर्न कति जना मानिसहरू उपयुक्त हुन्छन्, सुपरिवेक्षकहरू को-को छन्, यी मानिसहरूको क्षमता के-कस्तो छ, र तिनीहरूले आफ्नो काम राम्ररी गरिरहेका छन् कि छैनन्, र तिनीहरूको प्रभावकारिता कस्तो छ, काम कसरी अघि बढिरहेको छ, आदि इत्यादि कुरा पत्ता लगाउनुपर्छ—यी सबै कुरा निश्‍चित गरिनुपर्छ। यसका साथै, सुसमाचारको कामको सबैभन्दा महत्त्वपूर्ण पाटो भनेको सुसमाचार प्रचारकहरूमा सत्यता छ कि छैन, तिनीहरूले मानिसहरूका धारणा र समस्याहरू समाधान गर्न स्पष्ट रूपमा दर्शनहरूका सत्यताहरू सङ्गति गर्न सक्छन् कि सक्दैनन्, तिनीहरूले सुसमाचार स्विकार्ने सम्भावना भएकाहरूलाई पूर्णतया विश्‍वस्त गराउन तिनीहरूमा जे कुराको कमी छ त्यो आपूर्ति गर्न सक्छन् कि सक्दैनन्, र सुसमाचार स्विकार्ने सम्भावना भएकाहरूले परमेश्‍वरको आवाज अझ धेरै सुन्‍न सकून् भन्नका लागि तिनीहरूले कुराकानीको शैलीमा सत्यता सङ्गति गर्न सक्छन् कि सक्दैनन् भन्ने हो। उदाहरणका लागि, यदि सुसमाचार स्विकार्ने सम्भावना भएको व्यक्तिले परमेश्‍वरको देहधारणको महत्त्वसँग सम्बन्धित सत्यताहरूबारे जान्‍न चाहन्छ, तर कुनै निश्‍चित सुसमाचार प्रचारकले सधैँ परमेश्‍वरको कामको महत्त्वबारे र धार्मिक धारणाहरू भनेका के हुन् भन्नेबारे मात्रै कुरा गर्छ भने, के यो समस्या होइन र? यदि कुनै व्यक्तिले कसरी मुक्ति पाउन सकिन्छ र मानवजातिलाई मुक्ति दिने परमेश्‍वरको व्यवस्थापन योजनाको विषयवस्तु के हो भन्नेबारे मात्रै जान्‍न चाहन्छ भने, के यो परमेश्‍वरको कामका तीन चरणहरूसँग सम्बन्धित दर्शन-सत्यताहरूबारे सङ्गति गर्ने बेला भएको होइन र? (हो।) तर त्यो सुसमाचार प्रचारकले परमेश्‍वरको सजाय र न्यायबारे, र मानिसहरूको भ्रष्ट स्वभावमा अहङ्कार, छल, र दुष्टता हुन्छन् भन्ने उहाँको खुलासा र अरू त्यस्तै विषयहरूबारे मात्रै कुरा गरिरहन्छ। अर्को पक्षले परमेश्‍वरको काम स्विकार्नुभन्दा पहिले नै, सुसमाचार प्रचारकले ऊसँग सजाय र न्यायबारे कुरा गर्न थाल्छ, र उसका भ्रष्ट स्वभावहरू खुलासा गर्छ। परिणामस्वरूप, त्यो व्यक्तिले वाक्क मान्छ, र चाहेको कुरा प्राप्त गर्दैन, र उसका समाधान गरिनुपर्ने समस्याहरू समाधान हुँदैनन्; उसको रुचि हराउँछ र उसले अनुसन्धान जारी राख्‍न चाहँदैन। के यो सुसमाचार प्रचारकको समस्या होइन र? त्यो सुसमाचार प्रचारकले सत्यता बुझेको हुँदैन, वा उसमा आत्मिक बुझाइको कमी हुन्छ, त्यसकारण अर्को व्यक्तिलाई के चाहिन्छ भन्ने कुरा उसलाई पटक्कै थाहा हुँदैन, उसले बोल्दा ठ्याक्कै कुरा भन्न सक्दैन, लम्बे-चौडे कुरा गरिरहन्छ, र सुसमाचार स्विकार्ने सम्भावना भएको व्यक्तिका समस्याहरू पटक्‍कै समाधान गर्दैन—उसले यसरी सुसमाचार प्रचार गरेर कसरी मानिसहरू प्राप्त गर्न सक्छ र?

झूटा अगुवाहरूले आफ्नो काममा आउन सक्ने जुनसुकै समस्यालाई बेवास्ता गर्छन्। सुसमाचारको काममा जस्तोसुकै समस्याहरू पैदा भए पनि, र दुष्ट मानिसहरूले यो काममा जति बाधा र असर पारे पनि, तिनीहरूले यो कुनै पनि कुराप्रति ध्यान दिँदैनन्, मानौँ तिनीहरूसँग यसको कुनै सम्बन्ध छैन। झूटा अगुवाहरू आफ्नो काममा अन्योलमा हुन्छन्; कुनै निश्‍चित व्यक्तिले आफ्नो कर्तव्यमा कुनै परिणामहरू प्राप्त गरे पनि नगरे पनि वा ऊ सत्यता सिद्धान्तहरूअनुरूप भए पनि नभए पनि, उसले सुपरिवेक्षण वा जाँच गर्दैन, र जसले गर्दा परिणामहरू जेसुकै भए पनि मानिसहरूले स्वतन्त्र रूपमा काम गर्न पाउँछन्। यसले गर्दा सुसमाचारको काममा देखा पर्ने विचलन र त्रुटिहरू कहिल्यै समाधान हुँदैनन्, र साँचो मार्ग खोज्ने असङ्ख्य मानिसहरू पछि हट्छन्, र तिनीहरूलाई सक्दो चाँडो परमेश्‍वरसामु ल्याउन सकिँदैन। कति मानिसहरू त परमेश्‍वरको आखिरी दिनहरूको काम स्विकारेपछि यसो भन्छन्, “खासमा मलाई कसैले तीन वर्ष पहिले सुसमाचार प्रचार गरेको थियो। मैले यसलाई स्विकार्न नचाहेको वा नकारात्मक प्रचारबाजीमा विश्वास गरेको होइन; बरु कुरा के हो भने, मलाई प्रचार गर्ने व्यक्ति अत्यन्तै गैरजिम्मेवार थियो। उसले मैले सोधेका प्रश्‍नहरूका उत्तर दिन सकेन, र मैले सत्यता खोजी गर्ने क्रममा, उसले सङ्गति दिँदा ऊ स्पष्ट थिएन, उसले केही व्यर्थका शब्दहरू मात्रै बोल्थ्यो। परिणामस्वरूप, निराश भएर जानेबाहेक मैले केही गर्न सकिनँ।” तीन वर्षपछि, अनलाइनमा अनुसन्धान गरेर दाजुभाइ-दिदीबहिनीहरूसँग खोजी र सङ्गति गरेपछि, यी मानिसहरूले आफ्ना हृदयका सबै धारणा र अन्योलहरू एकएक गरी समाधान गर्छन्, र परमेश्‍वर देखा परेर उहाँले काम गरिरहनुभएको छ भन्ने कुरा पूर्ण रूपमा पुष्टि गर्छन्, र यसलाई स्विकार्छन्। यो तिनीहरूले आफ्नै खोजी र अनुसन्धानमार्फत परमेश्‍वरको काम स्विकारेको कुरा हो। यदि सुसमाचार प्रचार गर्ने व्यक्तिले स्पष्ट रूपमा सत्यता सङ्गति गरेर तिनीहरूका धारणा र प्रश्‍नहरू तीन वर्ष पहिले नै समाधान गर्न सकेको भए, तिनीहरूले यसलाई तीन वर्ष पहिले नै स्विकार्नेथिए। यो तीन वर्षमा जीवन वृद्धिमा कति ढिलाइ भयो! यसलाई सुसमाचार प्रचार गर्नेहरूले कर्तव्यमा लापर्बाही गरेको रूपमा लिइनुपर्छ र यो कुरा तिनीहरूले सत्यता नबुझ्‍नुसँग सिधै सम्बन्धित छ। कतिपय सुसमाचारसम्बन्धी कामदारहरूले आफूलाई सत्यताले सुसज्जित गर्ने कार्यमा ध्यान दिँदै दिँदैनन्, केही धर्मसिद्धान्तहरू मात्रै फलाक्न सक्छन् तर मानिसहरूका धारणा वा वास्तविक समस्याहरू समाधान गर्न सक्दैनन्। परिणामस्वरूप, धेरै मानिसहरूले सुसमाचार सुनेपछि त्यसलाई समयमै स्विकार्दैनन्, जसले गर्दा तिनीहरूको जीवन वृद्धिमा केही वर्ष ढिलाइ हुन्छ। सुसमाचारको कामका प्रभारी अगुवाहरूको अपर्याप्त मार्गदर्शन र निरीक्षणका कारण तिनीहरू नै यसको जिम्मेवार छन् भनेर भन्नैपर्छ। यदि अगुवा र कामदारहरूले साँच्‍चै नै बोझ बोकेका हुन्थे र तिनीहरूले अलिक बढी कष्ट सहन, सत्यताबारे अझ बढी सङ्गति अभ्यास गर्न, र सत्यताका सबै पक्षहरूमा स्पष्ट सङ्गति गर्दै अलिक बढी बफादारी देखाउन सक्थे, र यसले गर्दा सुसमाचारसम्बन्धी कामदारहरूले सत्यता सङ्गति गरेर मानिसहरूका धारणा र शङ्काहरू समाधान गर्न सक्थे भने, सुसमाचार प्रचार गर्नुका परिणामहरू झन्झन् राम्रा हुँदै जानेथियो। यसले साँचो मार्ग अनुसन्धान गरिरहेका अझै धेरै मानिसहरूलाई परमेश्‍वरको काम चाँडै स्विकार्न र चाँडो परमेश्‍वरसामु फर्केर उहाँको मुक्ति ग्रहण गर्न मद्दत गर्नेथियो। झूटा अगुवाहरूले आफ्ना कर्तव्यमा गम्भीर लापर्बाही गर्ने, वास्तविक काम नगर्ने वा कामको अनुगमन र निरीक्षण नगर्ने, र तिनीहरूले समस्याहरू समाधान गर्नका लागि सत्यता सङ्गति गर्न नसक्ने भएर नै मण्डलीको काममा ढिलाइ हुन्छ। अवश्य नै, यसको कारण के पनि हो भने, यी झूटा अगुवाहरू हैसियतका लाभहरूमा लिप्त हुन्छन्, सत्यताबिलकुलै पछ्याउँदैनन्, र सुसमाचार फैलाउने कामको अनुगमन, सुपरिवेक्षण, वा निर्देशन गर्न अनिच्छुक हुन्छन्—जसले गर्दा त्यो कामको प्रगति ढिलो हुन्छ, र विभिन्‍न मानव-सिर्जित विचलन, बेतुका कुराहरू, र मनपरी दुष्कर्महरू तुरुन्तै सच्याउन वा समाधान गर्न सकिँदैन, जसले गर्दा सुसमाचार फैलाउने कामको प्रभावकारितामा गम्‍भीर असर पुग्छ। माथिले यी समस्याहरू पत्ता लगाएर अगुवा र कामदारहरूलाई ती समाधान गर्न लगाइएपछि मात्रै यी समस्याहरू समाधान हुन्छन्। अन्धा मानिसहरूजस्तै, यी झूटा अगुवाहरूले कुनै पनि समस्या पत्ता लगाउन सक्दैनन्, र तिनीहरूको कामकुरा गराइमा सिद्धान्तहरू पटक्‍कै हुँदैनन्, तर पनि तिनीहरूले आफ्ना गल्तीहरू महसुस गर्न सक्दैनन्, अनि माथिले तिनीहरूको काटछाँट गरेपछि मात्र तिनीहरूले आफ्‍ना गल्तीहरू स्विकार्छन्। यी झूटा अगुवाहरूले पुर्‍याएको नोक्‍सानीको जिम्‍मेवारी कसले लिन सक्छ? तिनीहरूलाई पदबाट निकालियो नै भने पनि, तिनीहरूले पुर्‍याएको घाटालाई कसरी परिपूर्ति गर्न सकिन्छ? तसर्थ, कुनै पनि वास्तविक काम गर्न नसक्‍ने झूटा अगुवाहरू पत्ता लागेमा, तिनीहरूलाई तुरुन्तै बर्खास्त गरिनुपर्छ। कतिपय मण्डलीहरूमा सुसमाचारको काम निकै ढिलो रूपमा अघि बढ्छ, र यसो हुनुको कारण भनेकै झूटा अगुवाहरूले वास्तविक काम नगर्नु, साथै तिनीहरूको कर्तव्यमा हुने लापरबाही र गल्तीका धेरै घटनाहरू हुनु हो।

झूटा अगुवाहरूले गर्ने विभिन्‍न किसिमका सबै काममा, वास्तवमा तिनीहरूले समाधान गर्नुपर्ने, र सच्याउनुपर्ने र सुधार्नुपर्ने अनेकौँ समस्या, विचलन, र खोटहरू हुन्छन्। तर, यी झूटा अगुवाहरूमा बोझको भावना नहुने, र तिनीहरू कुनै वास्तविक काम नगरी आफ्नो हैसियतका फाइदाहरूमा मात्रै लिप्त हुने हुनाले, तिनीहरूले कामलाई पूरै भद्रगोल पार्छन्। कति मण्डलीहरूमा त मानिसहरूको मन मिलेको हुँदैन, र सबैले एकअर्कामा शङ्का गर्ने, एकअर्काबाट सतर्क रहने, र एकअर्कालाई कमजोर पार्ने गर्छन्, र सँगसँगै तिनीहरू परमेश्‍वरको घरले हटाइदेला भनेर डराउँछन्। यी अवस्थाहरू सामना गर्दा, झूटा अगुवाहरू तिनलाई समाधान गर्न अघि बढ्दैनन्, र कुनै पनि वास्तविक र खास काम गर्न असफल हुन्छन्। मण्डलीको काम ठप्प हुन्छ, तैपनि झूटा अगुवाहरू यो कुराले बिलकुलै निराश हुँदैनन्, र तिनीहरू अझै पनि आफूले धेरै काम गरेको छु र मण्डलीको काममा ढिलाइ गराएको छैन भन्ने विश्वास गर्छन्। त्यस्ता झूटा अगुवाहरू आधारभूत रूपमा जीवन आपूर्ति गर्ने काम गर्न असमर्थ हुन्छन्, न त तिनीहरूले सत्यताअनुसार वास्तविक समस्याहरू नै समाधान गर्न सक्छन्। तिनीहरूले माथिबाट विशेष रूपमा अह्राइएको र तोकिएको थोरै सामान्य मामलाका काम मात्रै गर्छन्, र तिनीहरूको काम भनेकै माथिका लागि मात्रै हो जस्तो गर्छन्। माथिले सधैँ जरुरी बनाएको मण्डलीको आधारभूत कामका हकमा—जस्तै जीवन आपूर्ति गर्ने काम र मानिसहरूको संवर्धन गर्ने काम—वा माथिले निर्देशित गर्ने निश्‍चित विशेष कामहरूका हकमा, तिनीहरूले यी काम गर्न जान्दैनन् र सक्दैनन्। तिनीहरूले बस यी काम अरूलाई सुम्पन्छन्, र त्यसपछि आफ्नो काम पूरा भएको ठान्छन्। तिनीहरूले माथिबाट आफूलाई जति निर्देशन दिइएको छ त्यति मात्रै गर्छन्, र झकझक्याउँदा मात्र थोरथोरै काम गर्छन्; नत्रभने, तिनीहरू निष्क्रिय र झाराटारुवा बन्छन्—यिनीहरू झूटा अगुवा हुन्। झूटो अगुवा भनेको के हो? छोटकरीमा भन्दा, यो वास्तविक काम नगर्ने, अगुवाका रूपमा आफ्नो काम नगर्ने, महत्त्वपूर्ण र आधारभूत काममा जिम्मेवारीलाई अस्वीकार्य रूपमा बेवास्ता गर्ने र कुनै कदम नचाल्ने व्यक्ति हो—यो नै झूटो अगुवा हो। झूटा अगुवाहरू सतही सामान्य मामलाका काममा मात्रै व्यस्त हुन्छन्, र यसलाई वास्तविक काम गरेको रूपमा लिन्छन्, तर वास्तवमा, अगुवाका रूपमा रहेको आफ्नो काम र परमेश्‍वरको घरले आफूलाई सुम्पेको महत्त्वपूर्ण कामको कुरा गर्नुपर्दा, तिनीहरूले यो कुनै पनि काम राम्ररी गर्दैनन्। यसअलावा, मण्डलीका विभिन्‍न कामहरूमा बारम्बार समस्याहरू उत्पन्न भइरहन्छन् जसलाई अगुवाले समाधान गर्नुपर्ने हुन्छ, तर तिनीहरूले तिनलाई समाधान गर्न सक्दैनन्, र प्रायजसो पन्छिने मनोवृत्ति अपनाउँछन्, र दाजुभाइ-दिदीबहिनीहरूले समस्या समाधान गर्न चाहँदा तिनीहरूलाई भेट्टाउनै सक्दैनन्। यदि तिनीहरूले ती अगुवालाई भेट्टाइहाले पनि, उक्त अगुवाले काममा अत्यन्तै व्यस्त भएको बहाना बनाएर तिनीहरूलाई पन्छाउँछ र दाजुभाइ-दिदीबहिनीहरूलाई आफ्ना समस्याहरू आत्मनिर्भर रूपमा समाधान गर्नका लागि आफै परमेश्‍वरका वचनहरू पढ्न सत्यता खोजी गर्न लगाउँछ, र हात झिक्ने शैली अपनाउँछ। यसले गर्दा अन्ततः समाधान नभएका धेरै समस्याहरूको चाङ लाग्छ, र सबै कामको प्रगति रोकिन्छ र मण्डलीको काम ठप्प हुन्छ। झूटा अगुवाहरूले वास्तविक काम नगर्नुको परिणाम यही हो। झूटा अगुवाहरू आफ्नो मुख्य जिम्मेवारीका सम्बन्धमा कहिल्यै इमानदार वा लगनशील हुँदैनन्, न त तिनीहरूले विभिन्‍न समस्याहरू समाधान गर्न सत्यता नै खोज्छन्। यसको अर्थ झूटा अगुवाहरू वास्तविक काम गर्न र कुनै पनि समस्याहरू समाधान गर्न असमर्थ हुन्छन्। झूटा अगुवाहरू शब्द र धर्मसिद्धान्तहरू प्रचार गर्न, नाराहरू फलाक्‍न, र अरूलाई अर्ती दिन खप्पिस हुन्छन्, र आफूलाई सामान्य मामलाका काममा व्यस्त राख्‍न केन्द्रित हुन्छन्। समस्याहरू समाधान गर्नका लागि जीवन आपूर्ति गर्ने र सत्यता सङ्गति गर्ने जस्ता परमेश्‍वरको घरले तिनीहरूलाई सुम्पेको मण्डलीको आधारभूत कामको कुरा गर्नुपर्दा, तिनीहरूले ती कसरी गर्ने भनेर जान्दैनन्, ती कसरी गर्ने भनेर तालिम लिँदैनन्, र कुनै पनि वास्तविक समस्याहरू समाधान गर्न सक्दैनन्—यिनीहरू झूटा अगुवा हुन्।

कतिपय झूटा अगुवाहरूलाई पटकथा लेख्‍ने, अनुभवात्मक गवाही लेख लेख्‍ने, र अरू केही निश्‍चित कामहरू गर्नेजस्ता लेखन-पठनका काममा मार्गदर्शन दिन अनुरोध गर्दा, तिनीहरूले मार्गदर्शन मात्रै मागिएको त हो नि भनेर कुनै ठोस काम गर्नु पर्दैन भन्ने सोच्छन्, र त्यसैले बरु तिनीहरू यताउति डुलेर हिँड्छन्। तिनीहरू भन्छन्, “झाङ, तिम्रो लेख कस्तो भइरहेको छ?” “सक्‍न लाग्यो।” “ली, के तिमीलाई त्यो पटकथा लेख्‍न कुनै कठिनाइ भइरहेको छ?” “हो, के तपाईं मलाई ती हल गर्न मद्दत गर्न सक्‍नुहुन्छ?” “तिमीहरू सबैले यसबारे एकअर्कासँग छलफल गर। अझ बढी प्रार्थना गर।” यी झूटा अगुवाहरूले दाजुभाइ-दिदीबहिनीहरूलाई अगुवाइ र सहयोग गर्न नसक्‍ने मात्र होइन, तिनीहरू आफ्नो काम राम्ररी पूरा गर्नमा समेत ध्यान दिँदैनन्, र सधैँ घुमफिर गर्ने, र ढुक्क र आरामदायी जीवन जिउने मात्र गर्छन्। झट्ट हेर्दा, तिनीहरूले काम निरीक्षण गरिरहेको जस्तो देखिन्छ, तर वास्तवमा तिनीहरूले कुनै पनि समस्या हल गर्दैनन्—वास्तवमा तिनीहरू झारा टार्ने कर्मचारीहरू हुन्! गैरविश्वासी संसारका कतिपय देशका ती सक्षम अधिकारीहरू पनि उतिकै भ्रष्ट मानिसहरू हुन्, तर तिनीहरू पनि यी झूटा अगुवाहरूभन्दा धेरै उत्तम हुन्छन्, किनभने तिनीहरूमा यी अधिकारीहरूमा हुने जिम्मेवारीबोध हुँदैन। उदाहरणका लागि, महामारीको प्रकोपपछि, संसारभरका देशहरूले रोकथामका उपायहरू लागू गर्न थाले। अन्ततः यीमध्ये धेरैजसो देशहरू ताइवानका रोकथामका प्रयासहरू प्रभावकारी रहेको कुरामा सहमत भए, जसले ताइवानका सरकारी अधिकारीहरूले सबैभन्दा उच्च स्तरमा र अत्यन्तै मिहिन रूपमा महामारी प्रतिकार्यका कामहरू गरेको जनाउँछ। अधर्मी संसारको देशका लागि, भ्रष्ट मानवजातिमध्येका अधिकारी र राजनीतिज्ञहरूका लागि, सबैभन्दा उच्च स्तरमा र यति मिहिन रूपमा काम गर्नु साँच्‍चै नै प्रशंसनीय कुरा हो। धेरै युरोपेली अधिकारीहरू ताइवान गएर त्यहाँबाट सिक्न इच्छुक थिए; यो दृष्टिकोणबाट हेर्दा ताइवानका सरकारी अधिकारीहरू अरू राष्ट्रका भन्दा निकै माथि थिए। तिनीहरूमध्ये धेरैजसो अधिकारीहरूले ठोस काम गर्न सकेका र हृदय लगाएर आफ्नो जिम्मेवारी पूरा गर्न सकेका भएर नै ती अधिकारीहरू मानकअनुरूप थिए भन्ने प्रमाणित हुन्छ। मण्डलीका कतिपय अगुवा र कामदारहरू आफ्नो कर्तव्य पूरा गर्दा सधैँ झाराटारुवा हुन्छन्, र तिनीहरूलाई जति काटछाँट गर्दा पनि त्यो प्रभावकारी हुँदैन। म त के देख्छु भने, यी अगुवा र कामदारहरूको चरित्र गैरविश्वासी संसारका वास्तविक काम गर्न सक्‍ने अधिकारीहरूको चरित्रसँग समेत बराबरी छैन। तिनीहरूमध्ये धेरैजसोले परमेश्‍वरमा विश्वास गर्ने र सत्यता पछ्याउने दाबी गर्छन्, तर वास्तवमा तिनीहरू मूल्य चुकाउन इच्छुक नै हुँदैनन्। तिनीहरूलाई यति धेरै सत्यता आपूर्ति भइरहेको हुन्छ, तैपनि आफ्नो कर्तव्य पूरा गर्नेप्रति तिनीहरूको मनोवृत्ति यस्तै हुन्छ। फलस्वरूप तिनीहरू सबै झूटा अगुवा बन्छन्, जो उच्च सरकारी अधिकारीहरूका अगाडि केही पनि होइनन्! मानिसहरूप्रति मेरा मागहरू वास्तवमा उच्च छैनन्; म मानिसहरूले धेरै सत्यता बुझून् वा तिनीहरूमा अत्यन्तै उच्च क्षमता होस् भन्ने माग राख्दिनँ। न्यूनतम मानक भनेको विवेकले काम गर्नु र आफ्नो जिम्मेवारी पूरा गर्नु हो। अरू केही नभए पनि, कम्तीमा पनि तैँले आफूले खाने रोटीको मोल चुकाउनुपर्छ र परमेश्‍वरले दिनुभएको आज्ञा पूरा गर्नुपर्छ; त्यो नै पर्याप्त हुन्छ। तर अहिलेसम्म परमेश्‍वरको काम गरिँदै आएको छ, र के धेरै मानिसहरूले विवेकले काम गर्न सक्छन् त? म लोकतान्त्रिक देशहरूका कतिपय अधिकारीहरूले इमानदारीसाथ बोलेको र व्यवहार गरेको देख्छु। तिनीहरूले बढाइचढाइ गर्दैनन् वा उच्च सिद्धान्तहरू बोल्दैनन्, तिनीहरूको बोलीवचन विशेष रूपमा सावधानपूर्ण र साँचो हुन्छ, र तिनीहरूले धेरै वास्तविक मामलाहरू सम्हाल्न सक्छन्। तिनीहरूको काम साँच्‍चै नै निकै राम्रो हुन्छ, र यसले साँच्‍चै नै तिनीहरूको निष्ठा र मानवतालाई प्रतिविम्बित गर्छ। अहिले मण्डलीका धेरैजसो अगुवा र कामदारहरूलाई हेर्दा, तिनीहरूले आफ्नो काममा औपचारिकता पूरा गर्ने र झारा टार्ने मात्र गर्छन्, त्यति राम्रा नतिजाहरू हासिल गरेका हुँदैनन्, र आफ्ना जिम्मेवारीहरू पूर्ण रूपमा पूरा गरेका हुँदैनन्। अगुवा बनेपछि, तिनीहरू धार्मिक अधिकारीमा परिणत हुन्छन्, तिनीहरू ठालु पल्टेर आदेश दिन्छन् र झारा टार्ने कर्मचारीहरू बन्छन्। तिनीहरू आफ्नो हैसियतका लाभहरूमा लिप्त हुनमा मात्रै ध्यान दिन्छन्, र सबैलाई आफ्नो पछि लगाउन र आफ्नो वरिपरि घुमाउन मन पराउँछन्। तिनीहरू वास्तविक समस्याहरू समाधान गर्न मण्डलीको आधारभूत तहसँग विरलै गहन रूपमा संलग्‍न हुन्छन्। तिनीहरू हृदयमा परमेश्‍वरबाट झन्झन् टाढिदै गरेका हुन्छन्। यस्ता झूटा अगुवा र झूटा कामदारहरू पूर्णतया सुधार्नै नसकिने हुन्छन्! मैले यति श्रमसाध्य रूपमा सत्यता सङ्गति गरेको छु, तैपनि यी अगुवा र कामदारहरूले त्यसलाई स्विकार्दैनन्, तिनीहरू जिद्दी भएर आफ्ना गलत विचारहरूमा टाँसिरहन्छन्, र तिनीहरू अप्रभावित रहन्छन्। आफ्नो कर्तव्यप्रतिको तिनीहरूको मनोवृत्ति सधैँ झाराटारुवा हुन्छ, र तिनीहरूमा पश्‍चात्ताप गर्ने अलिकति पनि अभिप्राय हुँदैन। म यी मानिसहरू विवेकहीन र समझरहित देख्छु, तिनीहरू पटक्‍कै मानव होइनन्! त्यसपछि म मनन गर्छु: के अझै पनि यस्ता मानिसहरूलाई यी सत्यताहरूबारे बारम्बार सङ्गति गर्नु जरुरी छ? के मैले सङ्गतिलाई यति निर्दिष्ट बनाउनुपर्छ? के मैले यो कष्ट सहनुपर्छ? के यी वचनहरू अनावश्यक हुन्? केही विचार गरेपछि, मैले अझै पनि बोल्नुपर्छ भन्ने निर्णय गर्छु, किनभने कति पनि विवेक वा समझ नभएका मानिसहरूमा यी वचनहरूले कुनै असर नगरे पनि, अलि न्यून क्षमताका बाबजुद, सत्यता स्विकार्न सक्‍ने र सच्चा रूपमा आफ्नो कर्तव्य निर्वाह गर्न सक्‍नेहरूका लागि भने यी उपयोगी नै हुन्छन्। झूटा अगुवाहरूले वास्तविक काम गर्दैनन् र आफ्ना जिम्मेवारीहरू पूरा गर्दैनन्, तर सत्यता पछ्याउनेहरूले यी वचन र मामलाहरूबाट पाठहरू सिक्नेछन्, प्रेरणा लिनेछन्, र अभ्यास गर्ने मार्ग भेट्टाउनेछन्। जीवन प्रवेश त्यति सजिलो छैन; सहयोग र आपूर्ति गर्ने कोही छैन भने, सत्यताको हरेक पक्ष एक-एक गरी प्रस्ट पारिएन भने, मानिसहरू अत्यन्तै कमजोर बन्छन्, तिनीहरूले प्रायजसो आफूलाई असमर्थता र अन्योलको स्थितिमा, र नकारात्मकता र निष्क्रियताको स्थितिमा पाउँछन्। त्यसकारण, धेरै पटक जब म यी झूटा अगुवाहरूलाई भेट्छु, तब तिनीहरूसँग सङ्गति गर्ने मेरो जोस हराउँछ। तर, जब म परमेश्‍वरमा सच्चा रूपमा विश्वास गर्ने र आफ्नो कर्तव्य बफादारीका साथ निर्वाह गर्ने मानिसहरूले भोगेका कष्ट र चुकाएका मूल्यहरूबारे सोच्छु, तब म मेरो मन परिवर्तन गर्छु। योबाहेक अरू कुनै कारण छैन: यदि ३० देखि ५० जना मानिसहरूले—वा कम्तीमा पनि ८-१० जना मानिसहरूले—आफ्नो कर्तव्य निर्वाह गर्दा सच्चा रूपमा आफूलाई समर्पित गर्न र बफादार हुन सक्छन्, र तिनीहरू सुन्‍न र समर्पित हुन तयार छन् भने पनि, यी वचनहरू बोल्नु सार्थक नै हुन्छ। विवेक र समझ नभएका मानिसहरूसँग बोल्न र सङ्गति गर्न म उत्प्रेरित हुँदिनँ; यी मानिसहरूसँग कुरा गर्नु थकाइलाग्दो महसुस हुन्छ र त्यो फलहीन हुन्छ। तिमीहरूमध्ये धेरैजसोले सत्यता पछ्याउँदैनौ र आफ्नो कर्तव्यमा मूल्य चुकाउँदैनौ—तिमीहरूसँग कुनै बोझ वा बफादारी छैन, तिमीहरू आफ्नो कार्यव्यवहारमा झारा मात्र टार्छौ, र आशिष्‌हरू प्राप्त गर्ने आशामा मन नलागीनलागी काम गर्छौ। यी वचनहरू सुन्‍न पाउनु वास्तवमा तिमीहरूले नपाउनुपर्ने निगाह हो। तिमीहरू त बस सच्चा रूपमा कर्तव्य निर्वाह गर्ने, साँच्चिकै मूल्य चुकाउने, बफादारी र बोझ भएका, र सत्यता अभ्यास गर्न इच्छुकहरूको बुई चढिरहेका छौ। यी वचनहरू ती मानिसहरूका लागि हुन्, र ती सुनेर तिमीहरूले नपाउनुपर्ने निगाह पाइरहेका छौ। यो दृष्टिकोणबाट हेर्दा—अर्थात्, तिमीहरूमध्ये धेरैजसोले आफ्नो कर्तव्यमा कुनै इमानदारी नदेखाई झारा टार्ने मनोवृत्ति अपनाउँछौ भने—तिमीहरू यी वचनहरू सुन्‍न लायक छैनौ। तिमीहरू किन लायक छैनौ? किनभने तिमीहरूले सुने पनि यो सबै व्यर्थ हुन्छ; जति नै धेरै कुरा भनिए पनि वा जति नै विस्तृत रूपमा भनिए पनि, तिमीहरूले यी वचनहरू सुनेपछि जति नै धेरै बुझे पनि, तिमीहरूले सुनेजस्तो मात्र गर्छौ, तर यी वचनहरू अभ्यास गर्दैनौ। यी वचनहरू कसलाई सुनाउनुपर्छ? यी वचनहरू सुन्‍न लायक को छ? मूल्य चुकाउन तयार हुने, सच्चा रूपमा आफूलाई समर्पित गर्न सक्‍ने, र आफ्नो कर्तव्य र आज्ञाप्रति बफादार हुने मानिसहरू मात्रै सुन्‍न लायक हुन्छन्। तिनीहरू सुन्‍न लायक हुन्छन् भनेर म किन भन्छु? किनभने सत्यता सुनेर थोरथोरै बुझेपछि, तिनीहरूले यसलाई अभ्यास गर्न सक्छन्, र आफूले बुझेको कुरा नै अभ्यास गर्छन्; तिनीहरू धूर्त हुँदैनन् र सुस्ताउँदैनन्; अनि तिनीहरूले सत्यता र परमेश्‍वरका मागहरूलाई सच्चाइ र तृष्णाको मनोवृत्तिले लिन्छन्, र तिनीहरू सत्यतालाई प्रेम गर्न र स्विकार्न सक्छन्। त्यसकारण, तिनीहरूले यी वचनहरू सुनेपछि, तिनले तिनीहरूमाथि प्रभाव पार्छन् र परिणाम हासिल गर्छन्।

फेब्रुअरी १३, २०२१


अगुवा र कामदारहरूका जिम्‍मेवारीहरू (५)

यस अघिको भेलामा, हामीले अगुवा र कामदारहरूका जिम्मेवारीहरूको पाँचौँ विषयवस्तुबारे सङ्गति गऱ्यौँ। पाँचौँ विषयवस्तुमा सङ्गति गर्ने क्रममा, हामीले झूटा अगुवाहरूका केही प्रकटीकरण र कार्यहरूलाई चिरफार गऱ्यौँ, र हामीले यस विषयवस्तुमा सङ्गति गरेर सक्कायौँ। अब हामी अगुवा र कामदारहरूका जिम्मेवारीहरूका छैटौँ र सातौँ विषयवस्तुमा सङ्गति गर्नेछौँ। यी दुई विषयवस्तुको विशिष्ट अन्तर्वस्तु के हो? (विषयवस्तु छ: सबै किसिमका योग्य प्रतिभालाई प्रवर्धन र संवर्धन गर्ने ताकि सत्यतालाई पछ्याउने सबैले तालिम लिने मौका प्राप्त गर्न सकून् र जति सक्दो चाँडो सत्यता वास्तविकतामा प्रवेश गरून्। विषयवस्तु सात: फरक-फरक किसिमका मानिसहरूलाई तिनीहरूको मानवता र सबल पक्षका आधारमा समझदारीपूर्वक खटनपटन र प्रयोग गर्ने, ताकि हरेकलाई सर्वोत्तम रूपमा प्रयोग गर्न सकियोस्।) त्यसोभए हामी झूटा अगुवाहरूका विभिन्न कार्य र प्रकटीकरणलाई यी दुई विषयवस्तुका हिसाबमा चिरफार गरौँ। यी दुई विषयवस्तु एउटै वर्गका हुन्, जुन मण्डलीद्वारा गरिने हर प्रकारका मानिसहरूको प्रवर्द्धन, संवर्धन, र प्रयोगसँग सम्बन्धित छ। सुरुमा हामी हर प्रकारका योग्य प्रतिभाहरूको प्रवर्द्धन र संवर्धन गर्नेबारे परमेश्‍वरको घरका सिद्धान्तहरूमा सङ्गति गरौँ। त्यसरी, के तिमीहरूले मूल रूपमा यो काम गर्दा अगुवा र कामदारहरूले पालना गर्नुपर्ने केही सिद्धान्तहरू बुझ्न सक्नेछैनौ र? तिमीहरूलाई यस्तो लाग्ला, “अगुवा र कामदारका रूपमा, हामी बारम्बार यी मामलाहरूसँग सम्पर्कमा आउँछौँ, हामी पहिल्यै यो कामसँग परिचित छौँ र हामीसँग यसको केही अनुभव छ, त्यसैले यदि तपाईँले यसबारे थप केही भन्नुभएन भने पनि हामी यसबारे स्पष्ट छौँ, र तपाईँले यसबारे विशेष रूपमा थप सङ्गति गर्नु आवश्यक नै छैन।” त्यसोभए, के यसमा सङ्गति गर्नु आवश्यक छैन त? (हामीलाई यसमा तपाईँको सङ्गति चाहिन्छ। हामीले अझै पनि यस सन्दर्भमा सिद्धान्तहरू बोध गरेका छैनौँ, र हामीले अझै पनि खुट्ट्याउन नजानेका केही प्रतिभावान् मानिसहरू छन्।) धेरैजसो अगुवा र कामदारहरू अझै पनि यो कार्य कसरी गर्ने भन्ने कुरामा निकै अन्योलमा छन्, र परिक्षण गर्दै अघि बढ्ने क्रममै छन्, र तिनीहरूले सही सिद्धान्तहरू बोध गर्न सकिरहेका छैनन्, त्यसैले हामीले अझै पनि विवरणहरूबारे सङ्गति गर्नु आवश्यक छ।

विषयवस्तु छ: सबै किसिमका योग्य प्रतिभालाई प्रवर्धन र संवर्धन गर्ने ताकि सत्यतालाई पछ्याउने सबैले तालिम लिने मौका प्राप्त गर्न सकून् र जति सक्दो चाँडो सत्यता वास्तविकतामा प्रवेश गरून्

परमेश्‍वरको घरले हर प्रकारका प्रतिभावान् मानिसहरूको प्रवर्द्धन र संवर्धन गर्नुको महत्त्व

परमेश्‍वरको घरले किन हर प्रकारका प्रतिभावान् मानिसहरूको प्रवर्द्धन र संवर्धन गर्छ? के हर प्रकारका प्रतिभावान् मानिसहरूको प्रवर्द्धन र संवर्धन विज्ञान, शिक्षा, र साहित्यमा संलग्न हुनका खातिर हो? परमेश्‍वरका चुनिएका मानिसहरू सबैलाई पहिल्यै थाहा हुनुपर्छ कि, जब परमेश्‍वरको घरले विभिन्न प्रकारका प्रतिभावान् मानिसहरूको प्रवर्द्धन र संवर्धन गर्छ, यो कुनै प्रकारको उच्चतम-प्राविधिक सामग्री उत्पादन गर्न र चमत्कार सृजना गर्न वा मानव विकासको इतिहासबारे अनुसन्धान गर्न गरिएको हुँदैन, र मानवजातिको भविष्यका लागि कुनै प्रकारको योजना बनाउन गरिएको त झनै हुँदैन। त्यसोभए, परमेश्‍वरको घरले किन हर प्रकारका प्रतिभावान् मानिसहरूको प्रवर्द्धन र संवर्धन गर्छ त? तिमीहरू यो कुरा बुझ्छौ कि बुझ्दैनौ? (राज्यको सुसमाचार फैलाउनका लागि।) राज्यको सुसमाचार फैलाउनका लागि—यो एउटा कारण हो। अरू के छ? (सत्यता पछ्याउने सबै जनाले तालिम प्राप्त गर्ने अवसर पाउन सकून् भन्नका लागि।) ठीक भन्यौ, यो उत्तर निकै मनासिब र सटिक छ। यसो गर्नुको कारण सत्यता पछ्याउने अझ धेरै मानिसहरूले तालिम प्राप्त गर्ने अवसर पाउन सकून्, र तिनीहरू जतिसक्दो चाँडो सत्यता वास्तविकतामा प्रवेश गरून् भनेर हो। तिमीहरूले भर्खरै दिएका यी दुवै उत्तर सही र सटिक छन्। परमेश्‍वरको घरले गर्ने हर प्रकारका प्रतिभावान् मानिसहरूको प्रवर्द्धन र संवर्धन, एक हिसाबमा राज्यको सुसमाचार फैलाउने कामसँग र परमेश्‍वरको कामसँग सम्बन्धित हुन्छ, अनि अर्को हिसाबमा, यो व्यक्तिगत पछ्याइ र प्रवेशसँग सम्बन्धित हुन्छ। दुई मूख्य पक्षहरू यिनै हुन्। ठ्याक्कै भन्नुपर्दा, परमेश्‍वरको घरले हर प्रकारका प्रतिभावान् मानिसहरूको प्रवर्द्धन र संवर्धन गर्नुको महत्त्व के हो? प्रवर्द्धन र संवर्धन गरिने यी मानिसहरूले मण्डलीमा विशेष गरी के काम गर्छन्? जब परमेश्‍वरको घरले कुनै व्यक्तिलाई टोली अगुवा, सुपरिवेक्षक, वा मण्डली अगुवा वा कामदार बन्न प्रवर्द्धन र संवर्धन गर्छ, के उसलाई अधिकारी बनाइएको भन्न मिल्छ? (मिल्दैन।) परमेश्‍वरको घरले मानिसहरूले सुसमाचारको काम, लेखन-पठनको काम, चलचित्र निर्माणको काम, मलजल गर्ने काम, साथै केही साधारण मामला, इत्यादि जस्ता मण्डलीका विभिन्न कामका विशिष्ट परियोजना वा कामहरूको जिम्मेवारी लिन सकून् भनेर तिनीहरूलाई प्रवर्द्धन र संवर्धन गर्छ। त्यसोभए, तिनीहरूले यी विशिष्ट कार्यहरू कसरी गर्छन्? परमेश्‍वरका मागहरू, परमेश्‍वरका वचनका सत्यता सिद्धान्तहरू, र परमेश्‍वरको घरका कामका प्रबन्धहरूअनुसार मण्डलीको कामका विभिन्न विषयवस्तुको जिम्मेवारी लिएर, र यसरी परमेश्‍वरका मागहरूअनुसार आफ्नो कर्तव्य पूरा गरेर अनि सत्यता सिद्धान्तहरूअनुसार कार्य गरेर। यी मानिसहरूलाई कामको जिम्मेवारी लिन प्रवर्द्धन र संवर्धन गरिन्छ भन्ने तथ्यलाई हेर्दा, तिनीहरूसँग कुनै आधिकारिक पदवी वा हैसियत भएकाले तिनीहरूले आफ्नो काम राम्ररी गर्न सक्ने होइन। बरु, विशिष्ट कार्य वहन गर्नका लागि, अर्थात् परमेश्‍वरले तिनीहरूलाई सुम्पनुभएको कुरा, अर्को शब्दमा भन्दा, जिम्मेवारी बोकेको कुनै कर्तव्य र दायित्व, वहन गर्नका लागि तिनीहरूसँग निश्चित क्षमता हुनुपर्छ। अगुवा र कामदारहरूका जिम्मेवारीहरूको विषयवस्तु छमा उल्लेख गरिएअनुसार विभिन्न प्रकारका प्रतिभावान् व्यक्तिहरूको प्रवर्द्धन र संवर्धन गर्नुको विशिष्ट महत्त्व र परिभाषा यही हो। त्यसकारण, मानिसहरूको प्रवर्द्धन र संवर्धन गर्नुमा, परमेश्‍वरको घरको उद्देश्य भनेको परमेश्‍वरका मागहरू र परमेश्‍वरको घरको कामका प्रबन्धहरूअनुसार मण्डलीका विभिन्न कामहरू राम्ररी गर्नका लागि हर प्रकारका प्रतिभावान् मानिसहरूको संवर्धन गर्नु हो; यो यी मानिसहरूलाई मण्डलीका विभिन्न विशिष्ट कार्यहरू वहन गर्न सक्षम तुल्याउनका लागि हो। साथसाथै, परमेश्‍वरको घरले यी मानिसहरूले परमेश्‍वरका वचनबारे कसरी चिन्तन गर्ने भन्ने सिकून्, सत्यताबारे सङ्गति गरून्, र सिद्धान्तहरूअनुसार कार्य गरून् भनेर तिनीहरूलाई संवर्धन गर्छ र तालिम दिन्छ, जसले तिनीहरूलाई सत्यता अभ्यास गर्न र परमेश्‍वरका वचनहरूअनुसार जिउन, अनि सत्यता वास्तविकतामा प्रवेश गर्न अगुवाइ गर्छ, र तिनीहरूलाई वास्तविक अनुभव र गवाहीहरू प्राप्त गर्न सक्षम तुल्याउँछ, त्यसपछि तिनीहरूले अरूलाई अगुवाइ, मलजल र आपूर्ति गर्न, अनि मण्डलीका विभिन्न कामहरू राम्ररी गर्न सक्छन्, र साथसाथै, परमेश्‍वरका चुनिएका मानिसहरूलाई परमेश्‍वरमा समर्पित हुन, परमेश्‍वरको गवाही दिन, र सुसमाचार प्रचार गर्ने कर्तव्य पूरा गर्न सक्षम तुल्याउन सकिन्छ। हर प्रकारका प्रतिभावान् मानिसहरूको प्रवर्द्धन र संवर्धन गर्ने अभ्यासको विधि भनेको, एक हिसाबमा, मानिसहरूलाई परमेश्‍वरका वचनहरू अभ्यास र अनुभव गर्न, आफैलाई चिन्न, आफ्ना भ्रष्ट स्वभावहरूलाई फाल्न र सत्यता वास्तविकताभित्र प्रवेश गर्न अगुवाइ गर्नु हो; अर्को हिसाबमा, अगुवा र कामदारहरूले बफादारी र समर्पणको आफ्नै व्यावहारिक अनुभव प्रयोग गरेर मानिसहरूलाई तिनीहरूका कर्तव्य पूरा गर्न र परमेश्‍वरका जोरदार गवाहीहरू दिन अगुवाइ र संवर्धन गर्नका लागि हो। विभिन्न प्रकारका प्रतिभावान् मानिसहरूको संवर्धन गर्ने अभ्यासका दुई प्रमुख मार्ग यिनै हुन्। विभिन्न प्रकारका प्रतिभावान् मानिसहरूको प्रवर्द्धन र संवर्धनमा संलग्न विशिष्ट काम यही हो, र यो तिनीहरूको प्रवर्द्धन र संवर्धन गर्नुको वास्तविक महत्त्व पनि हो।

परमेश्‍वरको घरले प्रवर्द्धन र संवर्धन गर्ने विभिन्न प्रकारका प्रतिभावान् मानिसहरूका लागि आवश्यक मापदण्डहरू

अ. विभिन्न कामका अगुवा र कामदार र सुपरिवेक्षकहरूका लागि आवश्यक मापदण्डहरू

“परमेश्‍वरको घरले प्रवर्द्धन र संवर्धन गरेका विभिन्न प्रकारका प्रतिभावान् मानिसहरू” ले क-कसलाई जनाउँछ? त्यसले कुन-कुन क्षेत्रहरू समेट्छ? पहिलो भनेको विभिन्न कामका सुपरिवेक्षक हुन सक्ने प्रकारका मानिसहरू हुन्। विभिन्न कामका सुपरिवेक्षकहरूका लागि माग गरिएका मानकहरू के-के हुन्? तीन वटा प्रमुख मानक छन्। पहिलो, तिनीहरूसँग सत्यता बुझ्ने क्षमता हुनैपर्छ। जसले विकृतिविना शुद्ध रूपमा सत्यता बुझ्न सक्छन् र त्यसबाट निहितार्थ निकाल्न सक्छन् तिनीहरू मात्र राम्रो क्षमता भएका मानिस हुन्। राम्रो क्षमता भएका मानिसहरूसँग कम्तीमा पनि आत्मिक बुझाइ हुनैपर्छ र तिनीहरूले स्वतन्त्र रूपमा परमेश्‍वरका वचनहरू खान र पिउन सक्नैपर्छ। परमेश्‍वरका वचनहरू खाने र पिउने क्रममा, तिनीहरूले परमेश्‍वरका वचनहरूको न्याय, सजाय, र काटछाँट स्वतन्त्र रूपमा स्विकार्न, र आफ्ना धारणा र कल्पनाहरू अनि आफ्नै इच्छाका मिसावटहरू, साथै आफ्ना भ्रष्ट स्वभावहरू समाधान गर्नका लागि सत्यता खोज्न सक्नैपर्छ—यदि तिनीहरू यो मानकसम्म पुगे भने, त्यसको अर्थ तिनीहरूले परमेश्‍वरको काम अनुभव गर्न जानेका छन्, र यो राम्रो क्षमताको प्रकटीकरण हो। दोस्रो, तिनीहरूले मण्डलीको कामका लागि बोझ बोक्नैपर्छ। साँच्चै बोझ बोक्ने मानिसहरूसँग जोस मात्र होइन, वास्तविक जीवन अनुभव पनि हुन्छ, तिनीहरूले केही सत्यताहरू बुझेका हुन्छन् र केही समस्याहरू छर्लङ्ग देख्न सक्छन्। तिनीहरूले मण्डलीका काममा र परमेश्‍वरका चुनिएका मानिसहरूमा समाधान गरिनुपर्ने कैयौँ कठिनाइ र समस्याहरू छन् भन्ने देख्छन्। तिनीहरूले यो आफ्नै आँखाले देख्छन् र हृदयमा यसबारे चिन्ता लिन्छन्—मण्डलीको कामका लागि बोझ बोक्नु भनेको यही हो। यदि कसैमा राम्रो क्षमता मात्र छ र ऊ सत्यता बुझ्न मात्र सक्षम छ, तर ऊ अल्छे छ, उसले देहसुखको लालसा गर्छ, ऊ वास्तविक काम गर्न इच्छुक छैन, र माथिले काम सम्पन्न गर्नुपर्ने मिति जारी गर्दा, काम नगरी उम्किन नमिल्ने अवस्थामा, उसले अलिकति मात्रै काम गर्छ भने, यो कुनै बोझ नबोक्ने व्यक्ति हो। कुनै बोझ नबोक्ने मानिसहरू सत्यता नपछ्याउने, इन्साफको बोध नभएका, र केही न कामका मानिसहरू हुन्, जो सारा दिन कुनै पनि कुराका बारेमा गम्भीरतापूर्वक नसोची, खानेकुरा हसुर्दै बिताउँछन्। तेस्रो, तिनीहरूसँग कार्य सामर्थ्य हुनैपर्छ। “कार्य सामर्थ्य” भनेको के हो? सरल रूपमा भन्दा, यसको अर्थ के हो भने, तिनीहरूले काम अह्राउन र मानिसहरूलाई निर्देशन दिन सक्ने मात्र नभई समस्याहरू पहिचान गर्न र समाधान गर्न पनि सक्छन्—कार्य सामर्थ्य हुनु भनेको यही हो। यसका साथै, तिनीहरूलाई सङ्गठनात्मक सीप पनि चाहिन्छ। सङ्गठनात्मक सीप भएका मानिसहरू मानिसहरूलाई एकै ठाउँमा ल्याउन, कामको बन्दोबस्त र प्रबन्ध गर्न, र समस्या समाधान गर्न निकै कुशल हुन्छन्, अनि कामको प्रबन्ध गर्दा र समस्या समाधान गर्दा, तिनीहरूले मानिसहरूलाई राम्रोसँग मनाउन र पालन गराउन सक्छन्—सङ्गठनात्मक सीप हुनु भनेको यही हो। कार्य सामर्थ्य साँच्चिकै हुनेहरूले परमेश्‍वरको घरले प्रबन्ध गरेका विशिष्ट कार्यहरू गर्न सक्छन्, अनि कुनै लापरवाहीविना तीव्र र निर्णायक रूपमा त्यसो गर्न सक्छन्, र त्यसमाथि तिनीहरूले विभिन्न कार्यहरू राम्ररी गर्न सक्छन्। अगुवा र कामदारहरूको संवर्धन गर्नका लागि परमेश्‍वरको घरका तीन मानकहरू यिनै हुन्। यदि कसैले यी तीन मानकहरू पूरा गर्छ भने, ऊ एक दुर्लभ, प्रतिभावान् व्यक्ति हो र उसलाई तुरुन्तै प्रवर्द्धन र संवर्धन गरिनुपर्छ र तालिम दिइनुपर्छ, अनि केही समय अभ्यास गरिसकेपछि, उसले कामको जिम्मेवारी लिन सक्छ। जोसँग क्षमता छ, जसले बोझ बोक्छ, र जोसँग कार्य सामर्थ्य छ, मानिसहरूले उसका बारेमा सधैँ चिन्ता गर्ने र उसलाई काममा सुपरिवेक्षण अनि प्रेरित गर्ने गरिरहनुपर्दैन। ऊ सक्रिय हुन्छ, उसलाई कुन समयमा कुन कार्य गर्नुपर्छ, कुन कार्यको निगरानी र सुपरिवेक्षण गर्ने, र कुन कार्यहरूलाई नजिकबाट परिक्षण र अवलोकन गर्नुपर्छ भन्ने थाहा हुन्छ। ऊ यी कुराहरूबारे राम्रोसँग सचेत हुन्छ। यस्ता मानिसहरू आफ्ना काममा तुलनात्मक रूपमा भरपर्दा र विश्‍वासयोग्य हुन्छन्, र कुनै ठूलो समस्या आइपर्नेछैन। यदि समस्याहरू देखा परिहाले पनि, ती ठूलो परिदृश्यलाई असर नगर्ने सानातिना मामला हुनेछन्, र यी मानिसहरूले गर्ने कामबारे परमेश्‍वरले चिन्ता लिनुपर्दैन। जो साँच्चिकै आफ्नै दुई खुट्टामा उभिएर आफ्नो काम गर्न सक्छन् तिनीहरूसँग मात्र साँच्चिकै कार्य सामर्थ्य हुन्छ। जो आफ्ना दुई खुट्टामा उभिन सक्दैनन् र अरूले सधैँ जसका बारेमा चिन्ता लिनुपर्छ, जसमाथि नजर राख्नुपर्छ, जसलाई सुपरिवेक्षण गर्नुपर्छ र जसलाई हात समाएर के गर्ने भनेर सिकाइदिनुसमेत पर्छ, तिनीहरू अत्यन्तै कमजोर क्षमता भएका प्रकारका मानिसहरू हुन्। साधारण क्षमता भएका मानिसहरूले गर्ने कामका नतिजाहरू निश्चित रूपमा साधारण नै हुन्छन्, र यी मानिसहरूले केही गर्न सक्नका लागि तिनीहरूलाई अरूको निगरानी र सुपरिवेक्षणको खाँचो पर्छ। यसको विपरीत, राम्रो क्षमता भएका मानिसहरूलाई केही अवधिका लागि तालिम दिइएपछि, तिनीहरू आफ्नै दुई खुट्टामा उभिन सक्छन्, र हरेक पटक माथिले तिनीहरूलाई कुनै कार्यको निर्देशन दिँदा र केही सिद्धान्तहरू सङ्गति गर्दा, तिनीहरूले ती सिद्धान्तहरू बोध गर्न, तीअनुसार काम कार्यान्वयन गर्न, र धेरै ठूला विचलन वा त्रुटिहरूविना मूलतः सही बाटो पछ्याउन, अनि आफूले हासिल गर्नुपर्ने नतिजाहरू हासिल गर्न सक्छन्—कार्य सामर्थ्य हुनु भनेको यही हो। उदाहरणका लागि, परमेश्‍वरको घरले मण्डलीलाई पखाल्न, अनि ख्रीष्टविरोधीहरू र दुष्ट मानिसहरूलाई पहिचान गरेर मण्डलीबाट निष्कासन गर्न आह्वान गर्छ, र यो कार्य गर्दै गर्दा कार्य सामर्थ्य भएका मानिसहरू मूलतः विचलित हुँदैनन्। एउटा ख्रीष्टविरोधी देखा परेपछि, ऊ प्रकाश हुन र निकालिन कम्तीमा पनि छ महिना लाग्छ। यस अवधिमा, काम गर्ने क्षमता भएकाहरूले उसलाई पहिचान गर्न, त्यो ख्रीष्टविरोधीका प्रकटीकरणहरू चिरफार गर्नका लागि सत्यताबारे सङ्गति गर्न, र उसलाई खुट्ट्याउन अनि बहकाउमा नपर्नका लागि दाजुभाइ-दिदीबहिनीहरूलाई मदत गर्न सक्छन्, जसले तिनीहरूलाई एकजुट भएर उठ्न र त्यो ख्रीष्टविरोधीलाई खुलासा र निष्कासन गर्न सक्षम तुल्याउँछ। जब ख्रीष्टविरोधीहरू र दुष्ट मानिसहरू काम गर्ने क्षमता भएका मानिसहरूको कामका क्षेत्रमा देखा पर्छन्, मूलतः धेरैजसो दाजुभाइ-दिदीबहिनीहरू बहकाउ वा प्रभावमा पर्दैनन्। केही अन्योलमा परेका र निकै कमजोर क्षमता भएका मानिसहरू मात्र भ्रममा पर्छन्, र यो एक सामान्य घटना हो। राम्रो क्षमता भएका र कार्य सामर्थ्य भएका मानिसहरूले आफ्नो काममा यी नतिजाहरू हासिल गर्न सक्छन्, अनि त्यस्ता मानिसहरूसँग सत्यता वास्तविकता हुन्छ र तिनीहरू मानकअनुरूपका अगुवा र कामदार हुन्।

मैले भर्खरै उल्लेख गरेका विभिन्न प्रकारका प्रतिभावान् मानिसहरूमध्ये, पहिलो प्रकार भनेको विभिन्न कामका सुपरिवेक्षक हुन सक्नेहरू थिए। तिनीहरूबाट गरिने पहिलो माग भनेको तिनीहरूसँग सत्यता बुझ्ने सक्षमता र क्षमता हुनुपर्छ। यो न्यूनतम माग हो। दोस्रो माग भनेको तिनीहरूले बोझ बोक्नुपर्छ—यो अपरिहार्य छ। कतिपय मानिसहरूले साधारण मानिसहरूभन्दा निकै चाँडो सत्यता बुझ्छन्, तिनीहरूमा आत्मिक बुझाइ हुन्छ, तिनीहरू राम्रा क्षमताका हुन्छन्, तिनीहरूसँग कार्य सामर्थ्य हुन्छ, र केही समय अभ्यास गरेपछि, तिनीहरू पूर्ण रूपमा आफ्नै दुई खुट्टामा उभिन सक्छन्। तर यी मानिसहरूमा एउटा गम्भीर समस्या हुन्छ—तिनीहरूले कुनै बोझ बोक्दैनन्। तिनीहरू खान, पिउन, रमाइलो गर्न, र चहारिरहन मन पराउँछन्। तिनीहरू यी कुराहरूमा अत्यन्तै रुचि राख्छन्, तर यदि तिनीहरूलाई कष्ट भोग्नुपर्ने र मूल्य तिर्नुपर्ने, र आफूलाई अलिकति रोक्नुपर्ने कुनै विशिष्ट काम गर्न लगाइयो भने, तिनीहरूको जाँगर हराउँछ र तिनीहरू आफूलाई कुनै रोग लागेको वा पीडा भएको, र तिनीहरूको हरेक अङ्गमा असहजता महसुस भइरहेको दाबी गर्छन्। तिनीहरू अनियन्त्रित, अनुशासनहीन, बेफिक्र, हठी, र उच्छृङ्खल हुन्छन्। तिनीहरू जहिले मन लाग्यो तहिले खान्छन्, सुत्छन्, र रमाइलो गर्छन्, अनि मुड आएको बेला मात्र अलिकति काम गर्छन्। यदि काम अलिकति कठिन वा थकाइलाग्दो छ भने, तिनीहरूले रुचि गुमाउँछन् र त्यस उप्रान्त आफ्नो कर्तव्य पूरा गर्न नै चाहँदैनन्। के यो बोझ बोक्नु हो? (होइन।) प्रवर्धन र संवर्धन गर्ने भनेको अल्छे र देहसुखको लोभ गर्ने मानिसहरूलाई होइन। कुनै कार्यका लागि चाहिनेभन्दा बढी क्षमता भएका मानिसहरू पनि हुन्छन्, तर दुर्भाग्यवश तिनीहरूले बोझ नै बोक्दैनन्, तिनीहरू जिम्मेवारी लिन मन पराउँदैनन्, तिनीहरूलाई समस्या मन पर्दैन, र चिन्ता लिन मन लाग्दैन। तिनीहरू पूरा गरिनुपर्ने कामप्रति अन्धा हुन्छन्, र तिनीहरूले त्यो काम देख्न सके पनि त्यसलाई सम्हाल्न नै चाहँदैनन्। के यस्ता प्रकारका मानिसहरू प्रवर्धन र संवर्धनका उम्मेदवार हुन् त? बिलकुलै होइनन्; प्रवर्द्धन र संवर्धन गरिनका लागि मानिसहरूले बोझ बोक्नैपर्छ। बोझ बोक्नुलाई जिम्मेवारीको बोध हुनु भनेर पनि व्याख्या गर्न सकिन्छ। जिम्मेवारीको बोध हुनु मानवतासँग बढी सम्बन्धित हुन्छ; बोझ बोक्नु परमेश्‍वरको घरले मानिसहरूलाई मापन गर्न प्रयोग गर्ने मानकहरूमध्ये एउटा मानकसँग सम्बन्धित हुन्छ। बोझ बोक्ने र साथसाथै अरू दुइटा कुरा—सत्यता बुझ्ने सक्षमता र क्षमता, अनि कार्य सामर्थ्य—हुने मानिसहरू त्यस प्रकारका मानिस हुन् जसलाई प्रवर्द्धन र संवर्धन गर्न सकिन्छ, र यस प्रकारका मानिसहरू विभिन्न कामका सुपरिवेक्षक बन्न सक्छन्। विभिन्न प्रकारका सुपरिवेक्षक बन्नका लागि मानिसहरूलाई गरिने प्रवर्द्धन र संवर्धनका माग गरिएका मानकहरू यिनै हुन्, र यी मानकहरू पूरा गर्नेहरू प्रवर्द्धन र संवर्धनका उम्मेदवारहरू हुन्।

आ. विभिन्न पेसामा रहेका विशेष प्रतिभा र वरदान भएका प्रतिभावान् मानिसहरूका लागि आवश्यक मापदण्डहरू

विभिन्न कामका सुपरिवेक्षक हुन सक्ने प्रकारका मानिसहरूबाहेक, प्रवर्द्धन र संवर्धन गर्न सकिने अर्को प्रकारका मानिसहरू भनेको विशेष प्रतिभा वा वरदान भएका अथवा कुनै पेसागत सीपमा निपुणता हासिल गरेका मानिसहरू हुन्। यस्ता मानिसहरूलाई टोली अगुवाहरूमा संवर्धन गर्न परमेश्‍वरको घरले माग गर्ने मानक के हो? सुरुमा तिनीहरूको मानवतालाई हेर—तिनीहरूले तुलनात्मक रूपमा सकारात्मक कुराहरूलाई प्रेम गरेसम्म र तिनीहरू दुष्ट मानिस नभएसम्म, त्यो पर्याप्त हुन्छ। कतिपय मानिसहरूले सोध्लान्, “तिनीहरूलाई किन सत्यता पछ्याउने व्यक्ति हुन माग गरिँदैन?” किनभने टोली अगुवाहरू मण्डली अगुवा वा कामदार होइनन्, न त तिनीहरू मलजल गर्ने व्यक्ति नै हुन्, र तिनीहरूलाई सत्यता पछ्याउने मानक पूरा गर्न माग गर्नु अति ठूलो माग हुनेथियो, र तिनीहरूमध्ये धेरै जसोका लागि त्यो पहुँचभन्दा बाहिरको कुरो हुनेथियो। साधारण मामलाका काम गर्ने वा विशिष्ट पेसागत काम गर्ने मानिसहरूबाट यो माग गरिँदैन; यदि गरिन्थ्यो भने, थोरै मात्र योग्य हुनेथिए, त्यसैले मानकहरू तल झारिनुपर्छ। यदि मानिसहरूले आफ्नो पेसा बुझ्छन् र काम वहन गर्न सक्छन्, दुष्टता गर्दैनन् वा कुनै बाधा सिर्जना गर्दैनन् भने, त्यो नै पर्याप्त हुन्छ। केही सीप र पेसाहरूमा विज्ञता भएका, र केही सबलता भएका यी मानिसहरूको कुरा गर्नुपर्दा, यदि तिनीहरू परमेश्‍वरका घरमा सीपको अलिकति ज्ञान चाहिने र तिनीहरूको पेसासँग सम्बन्धित काम गर्न गइरहेका छन् भने, तिनीहरू चरित्रको हिसाबले तुलनात्मक रूपमा निष्कपट र सोझा छन्, दुष्ट छैनन्, बुझाइमा विकृत छैनन्, कष्ट सहन सक्छन्, र मूल्य चुकाउन इच्छुक छन् भने, त्यो नै पर्याप्त हुन्छ। तसर्थ, त्यस्ता मानिसहरूलाई टोली अगुवाहरूमा संवर्धन गर्नका लागि पहिलो माग भनेको तिनीहरूले तुलनात्मक रूपमा सकारात्मक कुराहरूलाई प्रेम गर्नैपर्छ, र त्यसका साथै, तिनीहरू कष्ट सहन र मूल्य चुकाउन सक्षम हुनैपर्छ। अरू के छ? (तिनीहरूसँग सोझो चरित्र हुनुपर्छ, तिनीहरू दुष्ट हुनु हुँदैन, र तिनीहरूले विकृत बुझाइ बोक्नु हुँदैन।) तिनीहरूको चरित्र तुलनात्मक रूपमा सोझो हुनुपर्छ, तिनीहरू दुष्ट मानिस हुनु हुँदैन, र तिनीहरू आफ्नो बुझाइमा विकृत हुनु हुँदैन। कतिपय मानिसहरूले यस्तो सोध्लान्, “त्यसोभए के सत्यता बुझ्ने तिनीहरूको क्षमतालाई उच्च मान्न सकिन्छ? सत्यता सुनेपछि, के तिनीहरू सत्यता वास्तविकताप्रति जागृत हुन सक्छन्, र सत्यता वास्तविकतामा प्रवेश गर्न सक्छन्?” यी सब मागहरू राख्नु आवश्यक छैन; त्यस्ता मानिसहरूको बुझाइ विकृत हुनु हुँदैन भनी माग गर्नु नै पर्याप्त हुन्छ। जब बुझाइमा विकृत नभएका मानिसहरूले आफ्नो काम गर्छन्, त्यसको एउटा फाइदा भनेको, तिनीहरूले अवरोध पुऱ्याउने वा कुनै हास्यास्पद कार्य गर्ने सम्भावना हुँदैन। उदाहरणका लागि, परमेश्‍वरको घरले अभिनेताहरूको पहिरनको रङ्गसम्बन्धी सिद्धान्तहरूबारे बारम्बार सङ्गति गरेको छ, जुन मर्यादित र सभ्य हुनुपर्छ, र भद्दा भन्दा पनि रङ्गीचङ्गी हुनुपर्छ। तैपनि त्यस्ता मानिसहरू छन् जसले तिनीहरूलाई भनिएको कुराको भेउ पाउनै सक्दैनन्, आफूले सुनेका कुराहरू बुझ्दैनन्, बोध गर्न सक्दैनन्, र परमेश्‍वरको घरका यी मागहरूभित्र रहेका सिद्धान्तहरू पहिचान गर्न नै सक्दैनन्, र अन्ततः तिनीहरूले पूरै खैरो पहिरन रोज्छन्—के यो विकृत बुझाइ होइन र? (हो।) विकृत बुझाइ हुनु भनेको यही हो। तुलनात्मक रूपमा सकारात्मक कुराहरूलाई प्रेम गर्नुको मुख्य अर्थ के हो? (सत्यतालाई स्विकार्न सक्नु।) ठीक भन्यौ। त्यसको अर्थ सत्यताअनुसारका शब्द र कामकुरालाई स्विकार्न सक्नु हो, अनि परमेश्‍वरका वचन र सत्यताका सबै पक्षलाई स्विकार्न र तिनमा समर्पित हुन सक्नु हो। त्यस्ता मानिसहरूले यी कुराहरू अभ्यास गर्न सके या नसके पनि, कम्तीमा, अन्तरात्मामा तिनीहरूले तिनको प्रतिरोध गर्नु हुँदैन वा तीदेखि विकर्षित हुनु हुँदैन। त्यस्ता मानिसहरू असल मानिस हुन्, र बोलीचालीका भाषामा, तिनीहरूलाई सभ्य मानिस भन्न सकिन्छ। सभ्य मानिसहरूका विशेषताहरू के-के हुन्? तिनीहरू गैरविश्‍वासीहरूले गर्न मन पराउने दुष्ट कार्यहरूप्रति, साथै गैरविश्‍वासीहरूले पछ्याउने दुष्ट प्रचलनहरूप्रति विकर्षण, घिन, र तिरस्कार महसुस गर्छन्। उदाहरणका लागि, गैरविश्‍वासी संसारका प्रचलनहरूले दुष्ट शक्तिहरूको वकालत गर्छन्, र धेरै महिलाहरू कुनै धनी व्यक्तिसँग विवाह गर्ने वा कसैको प्रेयसी बन्ने पछ्याइमा लाग्छन्। के यो दुष्ट होइन? सत्यतालाई प्रेम गर्ने मानिसहरूलाई यी कुरा निकै घृणास्पद लाग्छ र कतिपयले यस्तो भन्छन्, “यदि मैले विवाह गर्नका लागि कोही पाउन सकिनँ, यदि म गरिबीको कारण मर्न लागेँ भने पनि म कहिल्यै ती मानिसहरूजस्तो व्यवहार गर्नेथिइनँ,” अर्को शब्दमा भन्दा, उनीहरू त्यस्ता मानिसहरूलाई तिरस्कार र अवहेलना गर्छन्। सभ्य मानिसहरूको एउटा विशेषता यो हुन्छ कि उनीहरूलाई दुष्ट प्रचलनहरू घृणास्पद र तिरस्कारयोग्य लाग्छन्, र उनीहरू त्यस्ता प्रचलनहरूका जालमा फसेकाहरूलाई तिरस्कार गर्छन्। यी मानिसहरू धेरै नै सोझा हुन्छन्; परमेश्‍वरमा विश्‍वास गर्ने र एक असल व्यक्ति बन्‍ने, सही मार्गमा हिँड्ने, परमेश्‍वरको आराधना गर्ने र दुष्टताबाट अलग बस्‍ने, दुष्ट प्रचलनहरूबाट अलग बस्‍ने, र संसारका सबै दुष्ट व्यवहारहरूबाट अलग बस्‍ने कुरा सुन्नेबित्तिकै, अन्तस्करणमा उनीहरूलाई यो राम्रो कुरा हो भन्ने लाग्छ। उनीहरू यो सब हासिल गर्नका निम्ति तीव्र रूपमा लाग्न सके पनि नसके पनि, परमेश्‍वरमा विश्‍वास गर्ने र सही मार्गमा हिँड्ने उनीहरूको सङ्कल्प जति ठूलो भए पनि, अन्त्यमा, अन्तरात्मामा उनीहरू ज्योतिमा जिउन र धार्मिकताको शक्ति चल्ने स्थानमा रहन लालायित हुन्छन्। यस्ता सोझा मानिसहरू त्यस प्रकारका हुन्छन् जो सकारात्मक कुराहरूलाई धेरै नै प्रेम गर्छन्। परमेश्‍वरको घरद्वारा प्रवर्द्धन र संवर्धन गरिनुपर्ने मानिसहरूसँग कम्तीमा पनि सोझो मानवताको र सकारात्मक कुराहरूलाई प्रेम गर्ने चरित्र हुनुपर्छ। यो पेसागत सीप र सामर्थ्य भएका प्रतिभावान् प्रकारका मानिसहरूलाई प्रवर्द्धन गर्नका लागि आवश्यक पहिलो मानक पनि हो। दोस्रो मानक भनेको, त्यस्ता मानिसहरू कठिनाइ भोग्‍न र मूल्य चुकाउन सक्षम हुनैपर्छ। भन्नुको मतलब, उनीहरू जुन उद्देश्य वा कामका विषयमा उत्साही हुन्छन् त्यसका निम्ति उनीहरूले आफ्ना चाहनाहरू, देहसुख वा आरामदायी जीवनशैलीलाई पन्छाउन सक्छन्, र यहाँसम्म कि उनीहरूले आफ्नै भविष्यका सम्भावनाहरू त्याग्‍न सक्छन्। यसबाहेक, थोरै कठिनाइ हुनु वा केही थकित महसुस हुनु उनीहरूका लागि ठूलो कुरा हुँदैन; जबसम्म उनीहरूले केही अर्थपूर्ण र आफूलाई सही लाग्‍ने कुनै कार्य गरिरहेका हुन्छन्, तबसम्म उनीहरूले खुसीसाथ देहसुख र लाभहरू त्याग्छन्—वा, कम्तीमा पनि, उनीहरूसँग त्यसो गर्ने सङ्कल्प र कामना हुन्छ। कतिपय मानिसहरू भन्छन्, “कहिलेकाहीँ त्यो व्यक्तिले अझै देहसुखको लालसा गर्छ: कहिलेकाहीँ ऊ सुत्‍न चाहन्छ, वा मिठो भोजन गर्न चाहन्छ, र कहिलेकाहीँ ऊ बाहिर घुम्‍न जान वा उट्पट्याङ गर्दै समय खेर फाल्न चाहन्छ—तर अधिकांश समय ऊ कठिनाइ भोग्‍न र मूल्य चुकाउन सक्षम हुन्छ; यति मात्र हो कि कहिलेकाहीँ उसको मनस्थितिले उसलाई त्यस्ता सोचहरूतर्फ डोर्‍याउँछ। के यसलाई समस्या मानिन्छ?” मानिँदैन। विशेष परिस्थितिहरूमा बाहेक उनीहरूलाई देहसुख पन्छाउन लगाउनु अति नै ठूलो माग हुनेछ। सामान्यतः तैँले त्यस्ता मानिसहरूलाई केही कार्य गर्न दिँदा, चाहे त्यो कार्य ठूलो होस् वा नहोस्, र त्यो उनीहरूले गर्न मन पराउने कार्य होस् वा नहोस्, र चाहे त्यो कार्य जति नै कठिन होस्, वा उनीहरूले जतिसुकै ठूलो कठिनाइ भोग्नुपर्ने होस्, वा जेसुकै मूल्य तिर्नुपर्ने होस्, जबसम्म तैँले उनीहरूलाई त्यो काम अह्राउँछस्, तबसम्म उनीहरूले त्यो कार्य आफ्नो क्षमताले भ्याएसम्म राम्रो गर्ने प्रत्याभूति दिन्छन् र तैँले उनीहरूमाथि नजर राख्नु वा उनीहरूलाई सुपरिवेक्षण गर्नु पर्दैन। त्यस्ता मानिसहरूले कठिनाइ भोग्न र मूल्य चुकाउन सक्छन्, र यो सभ्य मानिसहरूको अर्को प्रकटीकरण हो। कठिनाइ भोग्न र मूल्य चुकाउन सक्‍नुको अर्थ के हो? यसको अर्थ मिहिन हुनु, अत्यन्तै समर्पित हुनु र ध्यान दिनु हो, र कामकुराहरू राम्ररी पूरा गर्नका निम्ति कुनै पनि कष्ट भोग्न र मूल्य चुकाउन इच्छुक हुनु हो। कामकुरा पूरा गर्ने सन्दर्भमा, त्यस्ता मानिसहरूले आफ्नो वाचा कायम राख्छन् र तिनीहरू भरपर्दा हुन्छन्, घिचुवा र अल्छे, आरामलाई प्रेम र श्रमलाई घृणा गर्ने, नाफालाई सबै कुराभन्दा अगाडि राख्ने मानिसहरूका विपरीत हुन्छन्। ती मानिसहरूले आफ्ना वाचा तोड्छन्, अरूलाई छल्न र फकाउन निरन्तर झूटा शब्दहरू बोल्छन्, अनि आफ्ना लक्ष्यहरू हासिल गर्नका लागि झूट बोल्न र झूटा कसम खान हिचकिचाउँदैनन्—परमेश्‍वरले ती मानिसहरूलाई मुक्ति दिनुहुनेछैन। परमेश्‍वरलाई इमानदार मानिसहरू मन पर्छ। इमानदार मानिसहरूले मात्र आफ्नो वचन कायम राख्छन् र तिनीहरू आफ्ना कर्तव्यप्रति बफादार हुन्छन्, अनि परमेश्‍वरको आज्ञा पूरा गर्नका लागि कष्ट भोग्न र मूल्य चुकाउन सक्नेहरूले मात्र परमेश्‍वरको मुक्ति पाउन सक्छन्। कष्ट भोग्न र मूल्य चुकाउन सक्षम हुनु भनेको परमेश्‍वरको घरद्वारा प्रवर्द्धन र संवर्धन गरिनका निम्ति व्यक्तिसँग हुनुपर्ने दोस्रो विशेषता र प्रकटीकरण हो। तेस्रो मानक भनेको आफ्नो बुझाइमा विकृत नहुनु हो। भन्नुको मतलब, परमेश्‍वरका वचनहरू सुनेपछि, उसले, कम्तीमा पनि, ती वचनहरूले के जनाउँछन् भनी थाहा पाउन सक्छ, परमेश्‍वरले भन्नुभएको कुराको अर्थ बुझ्न सक्छ, र उसको बुझाइमा कुनै विचलित वा निरर्थक हुँदैन। उदाहरणका लागि, यदि तैँले निलो रङ्गका बारेमा कुरा गरिस् भने, उसले त्यसलाई कालो रङ्ग भनेर गलत अर्थ लगाउने छैन, र यदि तैँले खैरो रङ्गका बारेमा कुरा गरिस् भने, उसले त्यसलाई बैजनी रङ्ग भनेर गलत अर्थ लगाउने छैन। यो न्यूनतम कुरा हो। कहिलेकाहीँ उसको बुझाइ विकृत भइहाले पनि, अरूले त्यो औँल्याइदिँदा उसले स्विकार्न सक्छ, र यदि उसले अरू कसैको बुझाइ आफ्नोभन्दा शुद्ध रहेको देख्यो भने, उसले त्यसलाई सहजै स्विकार्न सक्छ—यस प्रकारको व्यक्तिसँग विशुद्ध बुझाइ हुन्छ। चौथो, ऊ दुष्ट मानिस हुनुहुँदैन। के यो बुझ्न सजिलो छ? दुष्ट व्यक्ति नहुनु भनेको कम्तीमा पनि एउटा काम गर्नु हो, जुन के हो भने, परमेश्‍वरको घरले ऊबाट माग गरेको कुरा हासिल गर्न नसकिएपछि, वा सिद्धान्तहरू उल्लङ्घन गरेर केही गलत कुरा गरेपछि, काटछाँटमा पर्दा, त्यस्तो व्यक्तिले प्रतिरोध नगरी र नकारात्मकता वा धारणाहरू नफैलाई स्विकार्न र समर्पित हुन सक्नुपर्छ। यसका साथै, ऊ जुनसुकै समूहमा भए पनि, ऊ धेरै जसो मानिसहरूसँग मिल्न र तिनीहरूसँग सामञ्जस्यताका साथ जोडिन सक्छ। कसैले केही अप्रिय कुरा भनेर उसको चित्त दुखायो भने पनि, उसले त्यसलाई मनमा नराखी सहन सक्छ, र यदि कसैले उसलाई हेप्यो भने, उसले दुष्टतालाई दुष्टताले नै दण्डित गर्दैन, बरु केवल बुद्धिमानीपूर्वक दूरी कायम राख्ने र टाढा रहने उपाय अपनाउँछ। त्यस्ता व्यक्तिहरू इमानदार मानिसका स्तरसम्म नपुगे पनि, कम्तीमा पनि तिनीहरू धेरै निष्कपट हुन्छन् र दुष्टता गर्दैनन्, र यदि कसैले तिनीहरूलाई चिढ्यायो भने, तिनीहरूले त्यस व्यक्तिसँग प्रतिकार गर्ने वा उसलाई यातना दिने वा दमन गर्ने गर्दैनन्। त्यसमाथि, त्यस्ता मानिसहरूले आफ्नै स्वतन्त्र राज्यहरू स्थापना गर्ने, परमेश्‍वरको घरका विरुद्धमा कार्य गर्ने, परमेश्‍वरबारे धारणाहरू फैलाउने, उहाँको आलोचना गर्ने र अवरोध वा बाधा सिर्जना गर्ने कार्य गर्ने प्रयास गर्दैनन्। माथिका चारवटा बुँदाहरू सामर्थ्य भएका अनि केही पेसागत सीपहरू बुझेका प्रतिभावान् मानिसहरूको प्रवर्द्धन र संवर्धन गर्ने आधारभूत मापदण्ड हुन्। तिनीहरूले यी चारवटा मापदण्डहरू पूरा गर्न सकेको खण्डमा, तिनीहरूले मूलतः केही कर्तव्यहरू वहन गर्न र केही कार्यहरू उचित तरिकाले गर्न सक्छन्।

कतिपय मानिसहरूले सोध्न सक्छन्: “प्रवर्द्धन र संवर्धन गरिनका लागि प्रतिभावान् मानिसहरूले पूरा गर्नुपर्ने मापदण्डमा सत्यता बुझ्ने, सत्यता वास्तविकता प्राप्त गरेको, र परमेश्‍वरको डर मान्ने र दुष्टताबाट अलग बस्ने कुरा किन समावेश हुँदैनन्? तिनमा किन परमेश्‍वरलाई चिन्न सक्ने, परमेश्‍वरमा समर्पित हुन सक्ने, परमेश्‍वरप्रति बफादार हुने, र मानकअनुरूपको सृजित प्राणी बन्ने कुरा समावेश हुँदैनन्? के यी कुराहरू पछाडि नै छाडिएका छन्?” ल भन्, यदि कसैले सत्यता बुझ्छ र ऊ सत्यता वास्तविकतामा प्रवेश गरेको छ, परमेश्‍वरमा समर्पित हुन सक्छ, परमेश्‍वरप्रति बफादार छ, ऊसँग परमेश्‍वरको डर मान्ने हृदय छ, र त्यसमाथि, उसले परमेश्‍वरलाई चिन्छ, उहाँको प्रतिरोध गर्दैन, र ऊ मानकअनुरूपको सृजित प्राणी हो भने, के उसलाई अझै संवर्धन गर्नुपर्छ? यदि उसले साँच्चै यो सबै हासिल गरेको छ भने, के संवर्धनको नतिजा हासिल भइसकेको हुँदैन र? (हुन्छ।) त्यसकारण, प्रवर्द्धन र संवर्धन गरिनका लागि प्रतिभावान् मानिसहरूबाट गरिने मागहरूमा यी मापदण्ड समावेश हुँदैनन्। सत्यता नबुझ्ने र भ्रष्ट स्वभावहरूले भरिएका मानवमध्येबाट नै उम्मेदवारहरूलाई प्रवर्द्धन र संवर्धन गरिने हुनाले, यी प्रवर्द्धन र संवर्धन भइरहेका उम्मेदवारहरूसँग पहिल्यै सत्यता वास्तविकता हुनु, वा तिनीहरू पहिल्यै परमेश्‍वरमा समर्पित हुनु असम्भव छ, पहिल्यै परमेश्‍वरप्रति पूर्ण रूपमा बफादार हुनु त झनै सम्भव छैन, र तिनीहरू निश्चित रूपमा नै परमेश्‍वरलाई चिन्न र आफूसँग परमेश्‍वरको डर मान्ने हृदय हुनबाट अझ टाढा हुन्छन्। प्रवर्द्धन र संवर्धन गरिनका लागि सबै प्रकारका प्रतिभावान् मानिसहरूले सबैभन्दा पहिला हामीले भर्खरै उल्लेख गरेका मापदण्डहरू नै पूरा गर्नुपर्छ—यी नै सबैभन्दा व्यावहारिक र विशिष्ट मापदण्ड हुन्। कतिपय झूटा अगुवाहरूले “हामीसँग यहाँ कोही प्रतिभावान् मानिस छैनन् जसलाई प्रवर्द्धन र संवर्धन गर्न सकियोस्। फलानोले सत्यता बुझ्दैन, फलानोले परमेश्‍वरको डर मान्ने हृदयविना कामकुरा गर्छ, फलानोले काटछाँट स्विकार्न सक्दैन, फलानोमा बफादारी छैन…” आदि भन्छन् र धेरै त्रुटिहरू औँल्याउँछन्। यी झूटा अगुवाहरूले यी कुराहरू भन्नुको तात्पर्य के हो? मानौँ ती मानिसहरूले सत्यता नबुझ्ने, र परमेश्‍वरको काम अनुभव नगर्ने, अनि तिनीहरूसँग अझै सत्यता वास्तविकता नभएको, इत्यादि कारणहरूले गर्दा तिनीहरूलाई प्रवर्द्धन र संवर्धन गर्न सकिन्न, जबकि अगुवाहरू चाहिँ तिनीहरूसँग पहिल्यै केही व्यावहारिक अनुभव र सत्यता वास्तविकता भएका कारण अगुवा बन्न सकेका थिए। के यी झूटा अगुवाहरूले भन्न खोजेको त्यही होइन र? तिनीहरूका नजरमा, तिनीहरूजत्तिको असल कोही पनि हुँदैन, र तिनीहरूबाहेक कोही पनि अगुवा बन्न उपयुक्त हुँदैन। यो झूटा अगुवाहरूको अहङ्कारी स्वभाव हो; परमेश्‍वरको घरले मानिसहरूको प्रवर्द्धन र संवर्धन गर्ने सन्दर्भमा, तिनीहरू धारणा र कल्पनाहरूले भरिएका हुन्छन्।

इ. सामान्य मामला सम्बन्धी कामका कर्मचारीका लागि आवश्यक मापदण्डहरू

मैले भर्खरै परमेश्‍वरको घरले संवर्धन गर्नमा ध्यान दिने दुई प्रकारका मानिसहरू उल्लेख गरेँ। एउटा प्रकार भनेको अगुवा र कामदार हुन सक्ने मानिसहरू हुन्, र अर्को प्रकार भनेको विभिन्न पेसागत कार्यहरूको जिम्मेवारी लिन सक्ने मानिसहरू हुन्। अर्को प्रकारको व्यक्ति पनि हुन्छ। ऊसित निश्चित सामर्थ्य वा पेसागत सीपहरू हुन्छ भन्न सकिँदैन; उसको काममा कुनै उच्चस्तरीय प्रविधि संलग्न हुँदैन, अर्थात् यी मानिसहरूले मण्डलीमा निश्चित सामान्य मामला सम्बन्धी काम गर्छन्, तिनीहरूले मण्डलीको मूलभूत कामसित असम्बन्धित निश्चित मामिलाहरू सम्हाल्छन्। तिनीहरू त्यस प्रकारका मानिस हुन् जो सामान्य मामला सम्बन्धी काम गर्छन्। त्यस्ता मानिसहरूका लागि परमेश्‍वरको घरका प्रमुख मागहरू के-के हुन्छन्? सबैभन्दा महत्त्वपूर्ण माग के हुन्छ भने, तिनीहरूले परमेश्‍वरको घरको हितको प्रतिरक्षा गर्न सक्नुपर्छ, परमेश्‍वरको घरलाई हानि पुर्‍याएर बाहिरका मानिसहरूलाई सहयोग गर्नु हुँदैन, र शैतानको कृपापात्र बन्न परमेश्‍वरको घरका हितहरूलाई घात काम गर्नु हुँदैन। त्यति नै हो। तिनीहरू चाहे वरदानप्राप्त वक्ता, समाजको सबैभन्दा उत्कृष्ट व्यक्ति, वा विशेष प्रतिभा जेसुकै होऊन्, परमेश्‍वरको घरका लागि बाहिरी मामलाहरू सम्हाल्दा, तिनीहरूले परमेश्‍वरको घरको हितको रक्षा गर्न सक्नुपर्छ। परमेश्‍वरको घरका हितहरूमा के-के कुराहरू समावेश हुन्छन्? पैसा, सामाग्रीहरू, परमेश्‍वरको घरको र मण्डलीको प्रतिष्ठा, र दाजुभाइ-दिदीबहिनीहरूको सुरक्षा—यी हरेक पक्ष महत्त्वपूर्ण हुन्छन्। जो परमेश्‍वरको घरका हितहरूको प्रतिरक्षा गर्न सक्षम छ, ऊसँग सामान्य मानवता हुन्छ, र ऊ पर्याप्त मात्रामा सोझो, अनि सत्यता अभ्यास गर्न इच्छुक हुन्छ। कतिपय मानिसहरूले खुट्ट्याउन सक्दैनन्, र यसो भन्छन्, “दुष्ट मानवता भएको एउटा व्यक्ति छ, तर उसले परमेश्‍वरको घरको कामको प्रतिरक्षा गर्न सक्छ।” के त्यो सम्भव छ? (अहँ, छैन।) दुष्ट मानिसहरूले कसरी परमेश्‍वरको घरको कामको प्रतिरक्षा गर्न सक्छन्? तिनीहरूले त आफ्नै स्वार्थको मात्र प्रतिरक्षा गर्न सक्छन्। तसर्थ, यदि कोही परमेश्‍वरको घरका हितहरूको प्रतिरक्षा गर्न साँच्‍चै सक्षम छ भने, उसको चरित्र र मानवता निश्‍चय नै राम्रो हुन्छ; यो गलत हुन सक्दैन। यदि कसैले परमेश्‍वरको घरलाई हानि पुर्‍याएर बाहिरका मानिसहरूलाई सहयोग गर्छ, र परमेश्‍वरको घरका हितहरूलाई घात गर्छ, र परमेश्‍वरको घरलाई ठूलो आर्थिक र भौतिक हानि मात्र नभई परमेश्‍वरको घर र मण्डलीको प्रतिष्ठामा पनि ठूलो क्षति पुर्‍याउँछ भने, के ऊ असल व्यक्ति हो त? त्यस्ता मानिसहरू निश्चित रूपमा राम्रा होइनन्। तिनीहरू परमेश्‍वरको घरले कति ठूलो भौतिक र आर्थिक घाटा बेहोर्छ भन्नेबारे वास्ता गर्दैनन्; तिनीहरूका लागि सबैभन्दा महत्त्वपूर्ण कुरा आफैलाई फाइदा पुऱ्याउनु र गैरविश्‍वासीहरूको कृपापात्र बन्नु हो; तिनीहरूले गैरविश्‍वासीहरूलाई उपहारहरू पठाउने मात्र नभई, वार्ताका क्रममा, पटक-पटक तिनीहरूसँग सम्झौता समेत गर्छन्—तिनीहरूमा परमेश्‍वरको घरको हितका लागि लड्नुपर्छ भन्ने चेत आएकै छैन। तैपनि, तिनीहरू, आफूले काम पूरा गरेको र परमेश्‍वरको घरका हितहरूको प्रतिरक्षा गरेको भन्दै परमेश्‍वरको घरलाई ढाँट्छन्—जबकि वास्तवमा, मण्डलीको कामले घाटा बेहोरिसकेको हुन्छ र परमेश्‍वरको घरबाट गैरविश्‍वासीहरूले ठूलो फाइदा उठाइसकेका हुन्छन्। यदि, हरेक हिसाबमा, बाह्य मामिलाहरू सम्हाल्दा, कुनै व्यक्ति परमेश्‍वरको घरका हितहरूको रक्षा गर्न सक्षम छ भने, के ऊ असल व्यक्ति हो? (हो।) अनि यदि यस प्रकारको व्यक्ति परमेश्‍वरका घरमा कुनै अरू काम गर्न असमर्थ छ, र उसलाई यस प्रकारको सामान्य मामिलाको काम गर्न मात्र सुहाउँछ भने, के उसलाई परमेश्‍वरको घरले प्रवर्द्धन गर्नुपर्छ? (गर्नुपर्छ।) उसमा कार्य सामर्थ्य हुनु, र ऊ परमेश्‍वरको घरले माग गरेका सिद्धान्तहरूअनुसार आफ्नो काम गर्न सक्षम हुनुका साथै, ऊ परमेश्‍वरको घरका हितहरूको प्रतिरक्षा गर्न पनि सक्षम हुन्छ, त्यसैले ऊ मानकअनुरूप हुन्छ, त्यस्ता मानिसहरूलाई प्रवर्द्धन गरिनुपर्छ। अर्कोतर्फ, जसले परमेश्‍वरको घरका हितहरूलाई निरन्तर हानि पुऱ्याउँछन्, जसले दाजुभाइ-दिदीबहिनीहरूको सुरक्षालाई निरन्तर जोखिममा पार्ने सम्भावना हुन्छ, र जसले निरन्तर परमेश्‍वरको घर र मण्डलीको प्रतिष्ठामा प्रतिकूल असर र परिणामहरू ल्याउँछन्—त्यस्ता मानिसहरूलाई प्रवर्द्धन वा संवर्धन गर्नुहुँदैन; यदि तिनीहरूलाई प्रवर्द्धन र प्रयोग गरिएको छ भने, तिनीहरूलाई चाँडै बर्खास्त गर्नुपर्छ। कतिपय त्यस्ता मानिस पनि हुन्छन् जो आफ्ना कार्य गर्दा जहिल्यै समस्यामा फस्छन्, जस्तै सवारी चलाउँदा दुर्घटनामा पर्ने, आफूले सम्हाल्ने मामलाहरूमा गडबडी गर्ने, वा द्वन्द्व निम्त्याएर त्यसको परिणामस्वरूप निरन्तर गुनासाहरू आउने, र यदि केही त्रुटिहरू छन् भने तिनीहरूलाई ती कसरी ठिक गर्ने भनेर थाहा हुँदैन। त्यस्ता मानिसहरू मन्द-बुद्धि, साथै दुर्भाग्य निम्त्याउने, र कुलाङ्गार पनि हुन्छन्। यदि यस्तो प्रकारको व्यक्ति टोली अगुवा, सुपरिवेक्षक, अगुवा वा कामदार बन्यो भने, उसलाई तुरुन्तै बर्खास्त गर्नुपर्ने मात्र नभई उसलाई मण्डलीबाट निकाल्नु पनि पर्छ। किनभने यस प्रकारको व्यक्ति विपत्तिको कारक हुन्छ र उसले दुर्भाग्य निम्त्याउँछ। जबसम्म मण्डलीमा यस्ता एक-दुई जना मानिसहरू रहन्छन्, तबसम्म मण्डलीमा शान्ति हुन सक्दैन। यस्ता मानिसहरूभित्र दुष्ट आत्माहरू, वा महामारी भए जस्तो देखिन्छ। तिनीहरूको सम्पर्कमा आउने जोसुकैले दुर्भाग्य भोग्नेछ, त्यसैले यस्तो प्रकारको व्यक्तिलाई ढिलाइ नगरी जरै देखी उखेल्नुपर्छ। यी मानिसहरूको मुखाकृतिसमेत एकदम नमिल्दो हुन्छ, धूर्त वा दुष्ट विशेषताले भरिएको वा घिनलाग्दो गरी कुरूप हुन्छ, र तिनीहरूको सम्पर्कमा आउने जो कोहीलाई पनि अपसगुन महसुस हुन्छ। यस्ता प्रकारका मानिसहरूलाई बर्खास्त वा निकाला गरिनुपर्छ, तब मात्र मण्डलीका लागि कामकुराहरू राम्रा हुन सक्छन्। मण्डलीमा विभिन्न मानिसहरूलाई प्रवर्द्धन र संवर्धन गर्नका लागि सिद्धान्तहरूको पालना र समझशक्तिको प्रयोग आवश्यक हुन्छ, ताकि सिद्धान्तहरूअनुसार कार्य गर्न सकियोस्। प्रवर्द्धन र संवर्धन गरिने विभिन्न प्रकारका मानिसहरूमध्ये, मण्डली अगुवा र कामदारका रूपमा सेवा गर्ने मानिसहरू हुन्छन्, मण्डलीभित्र विभिन्न पेसाका लागि जिम्मेवार मानिसहरू हुन्छन्, र मण्डलीका लागि सामान्य मामलाहरू सम्हाल्ने मानिसहरू पनि हुन्छन्। यी विविध प्रकारका प्रतिभावान् मानिसहरूले पूरा गर्नुपर्ने विभिन्न मापदण्डहरूबारे पनि स्पष्ट रूपमा सङ्गति गरिएको छ। जब तिमीहरू अगुवा र कामदारहरूको छनोट कसरी गर्ने र मानिसहरूलाई कसरी प्रवर्द्धन र संवर्धन गर्ने भन्ने सिद्धान्तहरूबारे स्पष्ट हुन्छौ, तब मण्डलीको सम्पूर्ण काम सही मार्गमा प्रवेश गर्नेछ।

कतिपय मानिसहरूले सोध्न सक्छन्, “परमेश्‍वरको घरले प्रवर्द्धन र संवर्धन गर्ने यी मानिसहरूलाई किन प्रतिभावान् भनिन्छ?” हामीले कुरा गर्ने प्रतिभावान् मानिसहरूले प्रवर्द्धन र संवर्धन गरिने उम्मेदवारहरूलाई जनाउँछ। फरक-फरक कर्तव्यहरू पूरा गर्न सक्ने मानिसहरूका लागि फरक-फरक मागहरू हुन्छन्, र तिनीहरू प्रवर्द्धन र संवर्धन गरिने क्रममा नै रहेकाले, यी तथाकथित प्रतिभावान् मानिसहरूले हामीले भर्खरै उल्लेख गरेका ती मापदण्डहरू पूरा गर्न सक्नु नै पर्याप्त हुन्छ। यी व्यक्तिहरूबाट तिनीहरूमा पहिल्यै सत्यता वास्तविकता हुनुपर्ने, तिनीहरू पहिल्यै समर्पित र बफादार हुनुपर्ने, र तिनीहरूले पहिल्यै परमेश्‍वरको डर मान्नुपर्ने अपेक्षा गर्नु अव्यावहारिक हुनेथियो। यसर्थ, हामीले कुरा गर्ने प्रतिभावान् मानिसहरू भनेको सामान्य मानवता भएका मानिसहरूमा हुनुपर्ने केही गुण र निष्ठा भएका, अनि सत्यता बुझ्ने क्षमता भएका मानिसहरू मात्रै हुन्—यसरी तिनीहरूलाई योग्य मानिन्छ। यसको अर्थ तिनीहरूले सत्यता बुझिसकेका छन् र सत्यता वास्तविकतामा प्रवेश गरिसकेका छन् भन्ने होइन, न त यसको अर्थ तिनीहरूले परमेश्‍वरको न्याय र सजाय, इत्यादि कुरा स्विकारेपछि परमेश्‍वरप्रति पूर्ण समर्पण हासिल गरिसकेका छन् भन्ने नै हो। अवश्य नै, “प्रतिभावान् मानिसहरू” भन्नाले विश्‍वविद्यालयमा पढेका वा विद्यावारिधि गरेका मानिसहरू, वा सुविधा-सम्पन्न पारिवारिक पृष्ठभूमि भएका वा उच्च सामाजिक हैसियत भएका मानिसहरू, अथवा विशेष क्षमता वा वरदान भएका मानिसहरूलाई जनाउँदैन—यसले यी मानिसहरूलाई जनाउँदैन। तिनीहरूलाई प्रवर्द्धन र संवर्धन गरिने हुनाले, पेसागत काम गर्न गइरहेका कतिपय मानिसहरूले त्यो पेसा पहिले कहिल्यै नगरेका वा त्यो अध्ययन नगरेका हुन सक्छन्, तर जबसम्म तिनीहरूले प्रवर्द्धन र संवर्धनका ती केही मापदण्डहरू पूरा गर्छन्, साथै तिनीहरू सिक्न इच्छुक हुन्छन् र एउटा निश्चित पेसा सिक्नमा कुशल हुन्छन्, तबसम्म परमेश्‍वरको घरले तिनीहरूलाई प्रवर्द्धन र संवर्धन गर्न सक्छ। मैले यसो भन्नुको तात्पर्य के हो? मेरो तात्पर्य यो होइन कि कुनै व्यक्ति एउटा निश्चित पेसामा प्राकृतिक रूपमै अब्बल छ भने मात्र उसलाई प्रवर्द्धन र संवर्धन गर्न सकिन्छ। बरु, यो हो कि, यदि ऊसँग सिक्ने रुझान र अवस्था छ, वा ऊसँग यस पेसाका केही आधारभूत कुराहरू मात्र छन् भने पनि, उसलाई प्रवर्द्धन र संवर्धन गर्न सकिन्छ—सिद्धान्त यही हो। परमेश्‍वरको घरले प्रवर्द्धन र संवर्धन गर्न चाहने विभिन्न प्रतिभावान् मानिसहरूले पूरा गर्नुपर्ने मापदण्डहरूबारे हाम्रो सङ्गति यहीँ समाप्त हुन्छ।

परमेश्‍वरको घरले सबै प्रकारका प्रतिभावान् मानिसहरूको प्रवर्द्धन र संवर्धन गर्नुको उद्देश्य

यसपछि हामी परमेश्‍वरको घरले किन सबै प्रकारका प्रतिभावान् मानिसहरूको प्रवर्द्धन र संवर्धन गर्छ भन्नेबारे सङ्गति गर्नेछौँ। कतिपय मानिसहरूले यो त्यत्ति बुझ्दैनन्, र यस्तो सोच्छन्, “परमेश्‍वरको घरले विभिन्न प्रतिभावान् मानिसहरूलाई सिधै प्रवर्द्धन र प्रयोग गरे पर्याप्त हुने थिएन र? त्यसले किन तिनीहरूलाई केही समयसम्म संवर्धन गर्नु र तालिम दिनु पर्‍यो र?” तिमीहरू यो बुझ्छौ कि बुझ्दैनौ? सुरुमा, हामी त्यस्ता मानिसहरूको कुरा गरौँ, जो अगुवा र कामदार बन्छन्। परमेश्‍वरको घरले बुझ्ने क्षमता भएका, मण्डलीका लागि बोझ बोक्ने, र काम गर्ने क्षमता भएका मानिसहरूलाई किन प्रवर्द्धन र संवर्धन गर्छ? किनभने तिनीहरू क्षमताका हिसाबले योग्य भएको र तिनीहरूले मापदण्ड पूरा गर्ने भए पनि, तिनीहरूले अझैसम्म वास्तविक अनुभव पाएका हुँदैनन् र सत्यता बुझ्दैनन्, सत्यता कसरी अभ्यास गर्ने र सिद्धान्तहरूअनुसार कसरी कार्य गर्ने भनेर त तिनीहरूलाई झनै थाहा हुँदैन। तिनीहरूलाई केही समयसम्म तालिम दिनैपर्छ र मार्गदर्शन गर्नैपर्छ, र तिनीहरू आफ्नो कर्तव्य पूरा गर्ने सिद्धान्तहरूमा निपुण भएपछि र तिनीहरूसँग वास्तविक अनुभव भएपछि मात्र तिनीहरूलाई औपचारिक रूपमा प्रयोग गर्न मिल्छ। यदि तिनीहरूले मण्डलीका दाजुभाइ-दिदीबहिनीजस्तै परमेश्‍वरका वचनहरू खाने र पिउने, प्रवचनहरू सुन्ने, मण्डलीको जीवन जिउने, र कर्तव्य निर्वाह गर्नका लागि तालिम लिने गरेका भए, र तिनीहरूको जीवन वृद्धि भइसकेपछि मात्र तिनीहरूलाई प्रवर्द्धन र संवर्धन गरिने भएको भए, तिनीहरूको प्रगति अति सुस्त हुने थियो। त्यस अवस्थामा, तिनीहरू परमेश्‍वरद्वारा प्रयोग गरिनका लागि उपयुक्त हुन कति वर्ष लाग्ने थियो? के यसले मण्डलीका काममा असर गर्ने थिएन? त्यसकारण, जोसँग सत्यता बुझ्ने क्षमता छ, काम गर्ने सक्षमता छ, र बोझको बोध छ, उसलाई प्रवर्द्धन र संवर्धन गरिनुपर्छ र अगुवा वा कामदारको कर्तव्य निर्वाह गर्नका लागि तालिम लिन लगाउनुपर्छ, साथै उसलाई बोझ दिइनुपर्छ। एक हिसाबमा, त्यसले उसलाई आफ्ना सबल पक्षहरूको अधिकतम प्रयोग गराउँछ। अर्को हिसाबमा, उसले विशेष परिस्थितिहरू सामना गर्दा, उसका कठिनाइहरूलाई हटाउनका लागि ऊसँग सत्यताबारे सङ्गति गर्नु आवश्यक हुन्छ। कहिलेकाहीँ उसलाई काटछाँट पनि गर्नुपर्छ, र आवश्यक परेमा, उसलाई ताडना पनि दिनैपर्छ अनि उसले कैयौँ परीक्षा र शोधन भोग्नुपर्छ, र धेरै कष्ट सहनुपर्छ। त्यस्तो व्यावहारिक तालिम लिएर मात्र उसले वास्तविक प्रगति गर्न सक्छ, र चरणबद्ध रूपमा सत्यता बुझ्न अनि सिद्धान्तहरूमा निपुणता हासिल गर्न सक्छ, र त्यसपछि चाँडोभन्दा चाँडो अगुवा र कामदारको कामको जिम्मेवारी वहन गर्न सक्छ। अगुवा र कामदारहरूलाई यसरी संवर्धन गर्दा र तालिम दिँदा नतिजाहरू झनै राम्रा हुनेछन् र त्यो छिटो पनि हुनेछ, जुन परमेश्‍वरको घरको कामका लागि फाइदाजनक हुन्छ र परमेश्‍वरका चुनिएका मानिसहरूको जीवन प्रवेशका लागि अझ बढी फाइदाजनक हुन्छ, किनभने व्यावहारिक अनुभव भएका अगुवा र कामदारहरूले परमेश्‍वरका चुनिएका मानिसहरूलाई सिधै मलजल र आपूर्ति गर्न सक्छन्। जब परमेश्‍वरको घरले कसैलाई अगुवा बनाउनका लागि प्रवर्द्धन र संवर्धन गर्छ, तब त्यसले उसलाई तालिम लिन, परमेश्‍वरमा निर्भर हुन, र सत्यतातर्फ लागिपर्न अझै ठूलो बोझ दिन्छ; त्यसपछि मात्रै उसको कद सक्दो चाँडो बढ्छ। उसलाई जति ठूलो बोझ दिइन्छ, ऊ त्यति नै बढी दबाबमा पर्छ, र ऊ त्यति नै सत्यताको खोजी गर्न र परमेश्‍वरमा निर्भर हुन बाध्य हुन्छ। अन्त्यमा, उसले आफ्‍नो काम राम्ररी गर्न र परमेश्‍वरको इच्‍छा पछ्याउन सक्छ, र त्यसरी उसले मुक्ति पाउने र सिद्ध पारिने सही मार्गमा पाइला राखेको हुन्छ—परमेश्‍वरको घरले मानिसहरूलाई प्रवर्द्धन र संवर्धन गर्दा हासिल हुने नतिजा यही हो। यी निश्‍चित कार्यहरू नगरीकन, तिनीहरूलाई आफूमा के कुराको कमी छ, सिद्धान्तहरूअनुसार कसरी कामकुरा गर्ने, र सत्यता वास्तविकता हुनु भनेको के हो भनेर थाहै हुनेथिएन। त्यसकारण निश्‍चित काम गर्दा, तिनीहरूलाई आफ्‍नो कमीकमजोरी पत्ता लगाउन र तिनीहरूका वरदान बाहेक, तिनीहरूसँग सत्यता वास्तविकता छैन भनी देख्न मद्दत गर्छ; यसले तिनीहरूलाई तिनीहरू कति विपन्‍न र दयनीय छन् भनी बुझ्न मद्दत गर्छ, जसले तिनीहरूलाई तिनीहरू परमेश्‍वरमा निर्भर भएनन् र तिनीहरूले सत्यताको खोजी गरेनन् भने, तिनीहरूले कुनै पनि काम गर्न सक्नेछैनन् भन्‍ने महसुस गराउँछ; यसले तिनीहरूलाई साँच्चै आफूलाई चिन्ने अनि यदि तिनीहरूले सत्यता र स्वभाव परिवर्तन पछ्याएनन् भने, परमेश्‍वरद्वारा प्रयोग गरिन योग्य हुनु तिनीहरूका लागि असम्‍भव हुनेछ भनी स्पष्ट रूपमा देख्ने तुल्याउँछ। अगुवा र कामदारहरूलाई संवर्धन गरिँदा र तालिम दिइँदा हासिल हुनैपर्ने परिणामहरू यिनै हुन्। यी पक्षहरू बुझेर मात्र मानिसहरूले व्यावहारिक रूपमा सत्यता पछ्याउन, विनम्र रूपमा आफूलाई आचरणमा ढाल्न, आफ्नो काम गर्दा आफूबारे धाक नलगाउने प्रत्याभूति दिन, आफ्नो कर्तव्य पूरा गर्दा लगातार परमेश्‍वरलाई उच्च पार्न र परमेश्‍वरको गवाही दिन, र चरणबद्ध रूपमा सत्यता वास्तविकताभित्र प्रवेश गर्न सक्छन्। जब कसैलाई अगुवा बन्नका लागि प्रवर्द्धन र संवर्धन गरिन्छ, तब उसले विभिन्न मानिसहरूको स्थिति खुट्ट्याउने तरिका सिक्ने, विभिन्न मानिसहरूका कठिनाइहरू समाधान गर्नका लागि सत्यता खोजी गर्ने, र विभिन्न प्रकारका मानिसहरूलाई सहयोग र आपूर्ति गर्ने, साथै मानिसहरूलाई सत्यता वास्तविकतामा डोर्‍याउने तालिम पाउँछ। साथसाथै, उसले कामको दौरान सामना गरिने विभिन्न समस्या र कठिनाइहरू समाधान गर्न, र विभिन्न प्रकारका ख्रीष्टविरोधीहरू, दुष्ट मानिसहरू, र अविश्‍वासीहरूलाई खुट्ट्याउने र कारबाही गर्ने, अनि मण्डलीलाई पखाल्ने तरिका सिक्न पनि तालिम लिनैपर्छ। यसरी, उसले अरूका तुलनामा धेरै मानिस, घटना र कामकुराहरू, अनि परमेश्‍वरद्वारा खडा गरिएका अझ बढी वातावरणहरू अनुभव गर्न सक्छ, परमेश्‍वरका वचनहरू झन्-झन् बढी खान र पिउन सक्छ, र अझ धेरै सत्यता वास्तविकताहरूमा प्रवेश गर्न सक्छ। यो त तिनीहरूले आफैलाई तालिम दिने अवसर हो, होइन र? तालिम लिने अवसरहरू जति धेरै छन्, मानिसहरूका अनुभवहरू त्यति नै प्रशस्त हुन्छन्, तिनीहरूको अन्तर्ज्ञान त्यति नै फराकिलो हुन्छ, र त्यति नै चाँडो तिनीहरूको वृद्धि हुनेछ। तर, यदि मानिसहरूले अगुवाइको काम गर्दैनन् भने, तिनीहरूले सामना गर्ने र भोग्ने कुरा भनेको तिनीहरूको व्यक्तिगत जीवनका पाटो र तिनीहरूका व्यक्तिगत अनुभवहरू मात्र हुनेछन्, साथै तिनीहरूले चिन्ने कुरा तिनीहरूका व्यक्तिगत भ्रष्ट स्वभावहरू र विभिन्न व्यक्तिगत स्थितिहरू मात्र हुनेछन्—जुन सबै तिनीहरू आफैसित मात्रै सम्बन्धित हुन्छन्। तिनीहरू अगुवा बनेपछि, तिनीहरूले अझ धेरै मानिस, घटना र वातावरणहरू सामना गर्छन्, जसले तिनीहरूलाई सत्यता सिद्धान्तहरू खोज्नका लागि बारम्बार परमेश्‍वरसामु आउन प्रोत्साहित गर्छ। तिनीहरूका लागि, यी मानिस, घटना र कामकुराहरू थाहै नपाई एउटा बोझ बन्छन्, र तिनले प्राकृतिक रूपमै सत्यता वास्तविकतामा तिनीहरूको प्रवेशका लागि अत्यन्तै अनुकूल वातावरण पनि सृजना गर्छन्, जुन राम्रो कुरा हो। त्यसैले, क्षमता भएको, बोझ बोक्ने, र काम गर्ने सक्षमता भएको व्यक्ति साधारण विश्‍वासीका रूपमा बिस्तारै, र अगुवा वा कामदारका रूपमा झन् छिटो प्रवेश गर्नेछ। मानिसहरूका लागि, सत्यता वास्तविकतामा छिटो प्रवेश गर्नु राम्रो हो कि ढिलो प्रवेश गर्नु? (छिटो प्रवेश गर्नु।) त्यसकारण, क्षमता भएका, बोझ बोक्ने र काम गर्ने सक्षमता भएका मानिसहरूको कुरा आउँदा, परमेश्‍वरको घरले अपवादका रूपमा त्यस्ता मानिसहरूलाई प्रवर्द्धन गर्छ, तर यदि तिनीहरू सत्यता पछ्याउने र सत्यतातर्फ लागिपर्ने मानिस होइनन् भने, त्यस अवस्थामा, परमेश्‍वरको घरले तिनीहरूलाई जबरजस्ती गर्नेछैन। व्यक्तिसँग परमेश्‍वरमाथिको विश्‍वासको जग भएसम्म, उसले अगुवा वा कामदार बन्ने मापदण्ड पूरा गरेसम्म, र ऊ सत्यता पछ्याउन र परमेश्‍वरद्वारा प्रयोग गरिन इच्छुक भएसम्म, परमेश्‍वरको घरले उसलाई प्रवर्द्धन र संवर्धन गर्नेछ, अगुवा वा कामदार बन्न तालिम लिने अवसर दिनेछ, र मण्डलीको काम गर्न सिक्ने, मानिसहरूलाई खुट्ट्याउन सिक्ने, मण्डलीमा भएका सबै विविध समस्याहरूलाई निराकरण गर्न सिक्ने, र कामका प्रबन्धहरूअनुसार विभिन्न कार्यहरू गर्न सिक्ने तुल्याउनेछ। तालिम लिने अवधिमा, यदि मानिसहरूले सत्यता र काटछाँट स्विकार्न सक्छन्, परमेश्‍वरका योजनाबद्ध कार्यहरू र प्रबन्धहरूप्रति समर्पित हुन सक्छन्, विभिन्न समस्याहरू समाधान गर्नका लागि सत्यता खोज्न सक्छन्, र परमेश्‍वरका वचनहरूअनुसार सबै प्रकारका मानिसहरूसँग व्यवहार गर्न अनि सबै प्रकारका मानिसहरूलाई छुट्ट्याउन र सम्हाल्न सक्छन् भने, तिनीहरू सान्दर्भिक सत्यता सिद्धान्तहरूमा निपुण हुन सक्छन्, साथै तिनीहरू सत्यता बुझ्न र वास्तविकतामा प्रवेश गर्न सक्षम हुन्छन्—यी कुराहरू साधारण विश्‍वासीहरूले अनुभव वा प्राप्त गर्न सक्दैनन्। त्यसैले, यस दृष्टिकोणबाट हेर्दा, परमेश्‍वरको घरले कसैलाई प्रवर्द्धन र संवर्धन गर्नु राम्रो हो कि नराम्रो? के यो उसका लागि फाइदाजनक हुन्छ, कि यो ऊमाथि थोपरिएको कठिनाइ हो? यो उसका लागि फाइदाजनक हुन्छ। अवश्य नै, भर्खरै प्रवर्द्धन गरिएको बेला, कतिपय मानिसहरूलाई आफूले कुन कार्यहरू गर्नुपर्छ वा ती कसरी गर्ने भन्ने थाहा हुँदैन, र तिनीहरू अलि अन्योलमा पर्छन्। यो सामान्य हो; को चाहिँ सबथोक गर्न सक्षम भएर जन्मेको थियो र? यदि तैँले सबथोक गर्न सक्थिस् भने, त पक्कै पनि सबैभन्दा अहङ्कारी र अभिमानी मानिस हुने थिइस्, र कोहीसामु झुक्ने थिइनस्—त्यस अवस्थामा, के तैँले अझै पनि सत्यतालाई स्विकार्न सक्ने थिइस् त? यदि तैँले सबथोक गर्न सक्थिस् भने, के तँ अझै पनि परमेश्‍वरमा निर्भर हुने थिइस् र के तैँले उहाँबाट अपेक्षा गर्ने थिइस्? के तैँले अझै पनि तेरो आफ्नै भ्रष्टताका समस्याहरू समाधान गर्न सत्यता खोज्ने थिइस्? तैँले निश्चय नै खोज्ने थिइनस्। त्यसको विपरीत, तँ अहङ्कारी र अभिमानी हुने थिइस् र ख्रीष्टविरोधीहरूको मार्गमा हिँड्ने थिइस्, तँ शक्ति र हैसियतका लागि लड्नेथिइस् र कसैसामु झुक्ने थिइनस्, साथै तैँले मानिसहरूलाई बहकाउने र फसाउने थिइस्, र मण्डलीका काममा बाधा र अवरोध पुऱ्याउने थिइस्—यस अवस्थामा, के तँ अझै पनि परमेश्‍वरको घरद्वारा प्रयोग गरिन सक्थिस् र? यदि तँलाई तँमा धेरै कमी-कमजोरीहरू छन् भन्ने थाहा छ भने, तैँले पालन गर्न र समर्पित हुन सिक्नुपर्छ, र परमेश्‍वरको घरका मागहरूअनुसार विभिन्न कार्यहरू राम्ररी गर्नुपर्छ; यसले तँलाई बिस्तारै, मानकअनुसार आफ्नो कर्तव्य पूरा गर्न सक्ने अवस्थासम्म पुग्न मद्दत गर्नेछ। तर धेरैजसो मानिसहरू पालन गर्ने र समर्पित हुनेजस्तो सरल काम पनि गर्न सक्दैनन्, त्यसैले तिनीहरूलाई प्रवर्द्धन र संवर्धन नगरेकोमा तिनीहरूले परमेश्‍वरको घरलाई दोष दिनुहुँदैन। तैँले पालन गर्नै नसक्ने भएपछि, पालन गर्नुसमेत तेरो क्षमताभन्दा बाहिरको कुरा भएपछि, के परमेश्‍वरको घरले तँलाई प्रवर्द्धन र संवर्धन गर्ने आँट गर्छ होला त? (गर्दैन।) अनि किन गर्दैन? तँलाई प्रयोग गर्नु निकै जोखिमपूर्ण, निकै झन्झटिलो, निकै चिन्ताजनक हुने थियो! किनभने यदि परमेश्‍वरको घरले तँलाई कहिल्यै प्रयोग गऱ्यो भने, तैँले मानिसहरूमाथि नियन्त्रण जमाउन, र तिनीहरूलाई दुष्टताको मार्गमा डोर्‍याउन सक्छस्—त्यसैले त्यो अत्यन्तै जोखिमपूर्ण हुन्छ। यदि तँलाई प्रयोग गरिएको भए, तैँले जथाभाबी दुष्कर्म गरेर कामलाई पूर्णतः अस्तव्यस्त पार्न सक्थिस् अनि परमेश्‍वरको घरले तँलाई बर्खास्त गर्नुपर्ने हुन्थ्यो र तैँले बिगारेको काम ठिक पार्नुपर्ने हुन्थ्यो—त्यसैले त्यो अत्यन्तै झन्झटिलो हुन्छ। अनि यदि तँलाई प्रयोग गरिएको भए, तँलाई कुनै पनि काम गर्न आउनेथिएन, र तैँले आफ्नो कामका सन्दर्भमा बिलकुलै प्रभाव पार्ने थिइनस्; तैँले गर्ने सबै काममा, तँलाई माथिले नै प्रोत्साहन, सुपरिवेक्षण, र निगरानी गर्नुपर्ने हुन्थ्यो, जसले सबै मामलामा हस्तक्षेप गर्नुपर्ने हुन्थ्यो—त्यसोभए तँलाई किन प्रयोग गर्नुपऱ्यो त? तँ अति चिन्ताजनक छस्! यस प्रकारको व्यक्तिलाई कदापि प्रयोग गर्न सकिन्न। यदि उसलाई संवर्धन गरियो भने पनि, त्यो व्यर्थ हुने थियो, अनि त्यसले कैयौँ समस्या समेत निम्त्याउनेथियो र अरूको संवर्धनमा समेत असर पार्नेथियो; के त्यसमा लाभभन्दा बढी घाटा हुनेथिएन र? (हुनेथियो।)

परमेश्‍वरको घरद्वारा कहिल्यै प्रवर्द्धन वा प्रयोग नगरिएका कारण, कतिपय मानिसका दिमागमा विचारहरू फुर्छन् र तिनीहरूले यस्तो भन्छन्, “माथिले किन कहिल्यै मलाई देख्दैनन्? परमेश्‍वरको घरले मलाई किन कहिल्यै प्रवर्द्धन र संवर्धन गर्दैन? यो त न्यायोचित होइन!” त्यसोभए, सुरुमा, तैँले पालन गर्न सक्छस् कि सक्दैनस्, र तँ परमेश्‍वरको घरका प्रबन्धहरूमा समर्पित हुन सक्छस् कि सक्दैनस् भनी तैँले लेखाजोखा गर्नुपर्छ। दोस्रो कुरा, तैँले अगुवा र कामदार बन्नका लागि मानिसहरूलाई परमेश्‍वरको घरले प्रवर्द्धन र संवर्धन गर्दा आवश्यक पर्ने तीन मापदण्डहरू—सत्यता बुझ्न सक्नु, बोझ बोक्नु, अनि काम गर्ने सक्षमता हुनु—लाई तैँले पूरा गर्छस् कि गर्दैनस् भनी लेखाजोखा गर्नुपर्छ। यदि तैँले यी मापदण्डहरू पूरा गर्छस् भने, तैँले ढिलो-चाँडो प्रवर्द्धन, संवर्धन र प्रयोग गरिने अवसर पाउनेछस्। परमेश्‍वरको घरले तँलाई प्रवर्द्धन गर्नका निम्ति, तँबाट माग गरिने केही कुराहरू हुन्छन्। अनि यी कुराहरू के-के हुन्? तैँले परमेश्‍वरको घरका सिद्धान्त र मागहरूअनुसार कार्य गर्नुपर्ने हुन्छ; तैँले आफूलाई आग्रह गरिएको कुरा गर्नैपर्छ, र आग्रह गरिएकै शैलीमा गर्नुपर्छ, यसरी तँलाई सुरुमा सिद्धान्तनिष्ठ रूपमा कार्य गर्न सिक्न, साथै सत्यता खोज्न र सत्यतामा समर्पित हुन सिक्न, अनि सामञ्जस्यका साथ सहकार्य गर्न सिक्न संवर्धन गरिन्छ। तँलाई संवर्धन गर्ने दौरान, परमेश्‍वरको घरले कहिलेकाहीँ तँलाई काटछाँट गर्नेछ; कहिलेकाहीँ त्यसले तँलाई नराम्रोसँग हप्काउनेछ; कहिलेकाहीँ त्यसले तेरो कामको प्रगतिका बारेमा सोध्नेछ; कहिलेकाहीँ त्यसले तँलाई काम ठ्याक्कै कसरी अघि बढिरहेको छ भनेर सोध्नेछ, र तेरो काम जाँच्नेछ; र कहिलेकाहीँ, त्यसले कुनै निश्चित कामकुराप्रति तेरो दृष्टिकोण के छ भनेर जाँच्नेछ। यी जाँचहरूको उद्देश्य तँलाई कठिनाइमा पार्नु होइन, बरु तँलाई यी मामलाहरूमा परमेश्‍वरका अभिप्रायहरू के-के हुन्, र तँसँग के-कस्ता मनोवृत्ति र सिद्धान्तहरू हुनुपर्छ भनी बुझाउनु हो। परमेश्‍वरको घरले तँलाई तालिम दिन र अभ्यास गराउनका लागि यसो गर्छ। अनि मानिसहरूलाई तालिम दिनुको लक्ष्य र उद्देश्य के हो त? तिनीहरूलाई सत्यता बुझ्न सक्षम तुल्याउनु हो। सत्यता बुझ्नुको उद्देश्य भनेको मानिसहरूले सत्यतामा समर्पित हुन र सिद्धान्तहरूअनुसार कार्य गर्न, आफ्नो स्थानमा दृढ रहन र बफादारीसाथ आफ्नो कर्तव्य पूरा गर्न, अनि, कर्तव्य निर्वाह गर्ने क्रममा, विभिन्न सत्यता वास्तविकताहरूमा प्रवेश गर्न र आफ्नो स्वभावमा परिवर्तन हासिल गर्न सकून् भन्ने हो। परमेश्‍वरको घरले अगुवा र कामदारहरूलाई यसरी तालिम दिन्छ। यदि अगुवा र कामदारहरूले सत्यता बुझ्छन् भने, तिनीहरूले परमेश्‍वरका चुनिएका मानिसहरूलाई सत्यता बुझ्नमा अगुवाइ गर्न सक्ने आशा रहन्छ। अगुवा र कामदारहरूले जति धेरै सत्यता बुझ्छन्, तिनीहरूले अगुवाइ गर्ने मानिसहरूले त्यति नै सत्यता बुझ्ने आशा हुन्छ। जब अगुवा र कामदारहरूले आफ्नो कामका सत्यता सिद्धान्तहरू बोध गर्छन्, तिनीहरूले अगुवाइ गर्ने मानिसहरूले पनि ती सिद्धान्तहरू बोध गर्न सक्छन् अनि आफ्नो काममा सत्यता वास्तविकतामा प्रवेश गर्न सक्छन्। त्यसकारण, तालिम लिने अगुवा र कामदारहरूसँग अरू मानिसकोभन्दा राम्रो क्षमता हुनैपर्छ। तिनीहरूलाई नै सबैभन्दा पहिला सत्यता सिद्धान्तहरू बुझ्न र सत्यता वास्तविकतामा प्रवेश गर्न सक्षम तुल्याइन्छ, अनि त्यसपछि तिनीहरूले अझ धेरै मानिसहरूलाई सत्यता वास्तविकतामा प्रवेश गर्न र सत्यता सिद्धान्तहरू बुझ्नमा अगुवाइ गर्छन्। तिमीहरूलाई त्यस्तो तौर-तरिकाबारे के लाग्छ? (त्यो राम्रो हो।) त्यस्ता मानिसहरू निकै शिक्षित वा बोल्नमा सिपालु नहुन सक्छन्, वा तिनीहरूले प्रविधि वा समसामयिक मामला र राजनीतिबारे धेरै नबुझ्न सक्छन्। तिनीहरू कुनै पेसामा त त्यति दक्ष नहुन पनि सक्छन्। तर तिनीहरू सत्यता बुझ्न सक्षम हुन्छन्, र परमेश्‍वरका वचनहरू सुनेपछि, ती अभ्यास र अनुभव गर्न, र सत्यता सिद्धान्तहरू भेट्टाउन सक्षम हुन्छन्, साथै अझ धेरै मानिसहरूलाई परमेश्‍वरका वचनहरूको वास्तविकतामा प्रवेश गर्न र सत्यता सिद्धान्तहरू पालना गर्नमा अगुवाइ गर्न सक्षम हुन्छन्। अगुवाका रूपमा सेवा गर्नका लागि प्रवर्द्धन र संवर्धन गरिने प्रतिभावान् मानिसहरूको प्रकारका बारेमा कुरा गरिरहँदा हामीले यिनैका बारेमा कुरा गरिरहेका हुन्छौँ। के यो अमूर्त हो? (अहँ, होइन।) कतिपय मानिसहरूले सोध्न सक्छन्: “तपाईँ प्रतिभावान् मानिसहरूको कुरा गर्नुहुन्छ, त्यसोभए के तिनीहरू समाजका उत्कृष्ट तप्का हुन्? के तिनीहरूले कुनै प्रकारको व्यवसाय चलाएको, वा तिनीहरू समाजमा कुनै प्रकारको प्रमुख कार्यकारी अधिकृत वा व्यवसायी भएको हुनुपर्छ? के तिनीहरू राजनीतिक पृष्ठभूमि भएका राजनेताहरू, वा उद्योगपति, वा कला र साहित्यिक वृत्तका प्रतिभाहरू हुन्? के तिनीहरू अद्भुत वरदान पाएका मानिसहरू हुन्?” परमेश्‍वरका घरमा उल्लेख गरिने प्रतिभावान् मानिसहरू बाहिरी संसारमा भएका ती प्रतिभावान् मानिसहरूभन्दा फरक हुन्छन्। हामीले भन्ने गरेको यो “प्रतिभावान् मानिसहरू” शब्दको अर्थ के हो? यसको अर्थ सत्यता बुझ्न सक्नु, मानिसहरूलाई सत्यता वास्तविकतामा अगुवाइ गर्न सक्नु, र विभिन्न प्रकारका मानिसहरूलाई कसरी खुट्ट्याउने भनी जान्नु, अनि मानिसहरूले आफूमाथि आइपर्ने विभिन्न स्थिति र कठिनाइहरूलाई कसरी समाधान गर्ने भनी जान्नु, र समस्याहरू सामना गर्दा सही विचार र मनोवृत्ति राख्नु, र परमेश्‍वरमा विश्‍वास गर्ने अनि उहाँलाई पछ्याउने मानिसहरूमा हुनुपर्ने विचार र मनोवृत्ति हुनु हो। यसले कुनै आत्मिक बुझाइ नभएका मानिसहरूलाई, वा पाखण्डी मानिसहरूलाई, वा सुन्दा ठूला लाग्ने शब्दहरू बोल्ने र बयानबाजी गर्ने मानिसहरूलाई जनाउँदैन। बरु, यसले सत्यता वास्तविकता भएका मानिसहरूलाई जनाउँछ। “प्रतिभावान् मानिसहरू” को अर्थ यही हो। के यो खोक्रो हो? (होइन।) के परमेश्‍वरको घरले अगुवा र कामदारहरू बनाउनका लागि प्रवर्द्धन र संवर्धन गर्ने यस प्रकारका प्रतिभावान् मानिसहरूसँग माग गर्ने यी मापदण्डहरू निकै व्यावहारिक छैनन् र? (छन्।) अत्यन्तै व्यावहारिक छन्! यस्ता उम्मेदवारहरूमा उच्च शैक्षिक योग्यता आवश्यक छैन, तर तिनीहरूमा कम्तीमा पनि सत्यता बुझ्ने क्षमता हुनैपर्छ। कतिपय मानिसहरूले यसो भन्न सक्छन्: “यदि तिनीहरूमा उच्च शैक्षिक योग्यता हुनु पर्दैन भने, के तिनीहरू निरक्षर भए पनि हुन्छ?” थोरै शिक्षा नभई त परमेश्‍वरका वचनहरू पढ्न सम्भव नै हुने थिएन नि। तिनीहरूले लिखित शब्द बुझ्नु आवश्यक हुन्छ, तर तिनीहरूलाई उच्च शैक्षिक योग्यता चाहिँदैन। परमेश्‍वरका घरमा प्रवर्द्धन गरिनेहरूमा माध्यमिक शिक्षा हासिल गरेका, विश्‍वविद्यालय शिक्षा हासिल गरेका र विद्यावारिधि हासिल गरेकाहरू समावेश हुन्छन्, त्यसैले शैक्षिक स्तरका हकमा त्यसमा कुनै सीमा हुँदैन। त्यसका साथै, व्यक्तिको सामाजिक हैसियतका हकमा पनि कुनै सीमा हुँदैन। किसान र बुद्धिजीवीदेखि, व्यापारी र गृहिणीसम्म—सबै प्रकारका मानिसहरूलाई स्वागत गरिन्छ। शैक्षिक स्तर र सामाजिक हैसियतमा कुनै प्रतिबन्ध नहुने बाहेक, आवश्यक मापदण्डहरू भनेका मैले उल्लेख गरेका ती केही कुराहरू नै हुन्। के त्यो समझपूर्ण छ? (छ।) अत्यन्तै समझपूर्ण छ! अब “परमेश्‍वरको घरले प्रवर्द्धन र संवर्धन गर्ने प्रतिभावान् मानिसहरू” भनेर मैले भन्नुको अर्थ के हो भनेर तिमीहरूले अलिक बढी बुझ्यौ? (बुझ्यौँ।) सत्यता बुझ्न सक्नु, बोझ बोक्नु, र काम गर्ने सक्षमता हुनु जस्ता यी केही मापदण्डहरू पूरा गर्ने मानिसहरू परमेश्‍वरको घरद्वारा गरिने प्रवर्द्धन र संवर्धनका उम्मेदवारहरू हुन्। यदि तिनीहरूले यी मापदण्डहरू पूरा गर्छन् भने, तिनीहरू योग्य हुन्छन्। शिक्षा, पारिवारिक पृष्ठभूमि, सामाजिक हैसियत, व्यक्तिको रूप, इत्यादि जस्ता कुराहरूका लागि, मापदण्डहरू त्यति उच्च छैनन्। यो मानिसहरूलाई अगुवा र कामदार बनाउनका लागि गरिने प्रवर्द्धन र संवर्धनसँग सम्बन्धित कुरा हो।

हामीले भर्खरै सीप वा पेसा भएका प्रतिभावान् मानिसहरूले प्रवर्द्धन र संवर्धन गरिनका लागि पूरा गर्नुपर्ने केही मापदण्डहरूबारे छलफल गऱ्यौँ, जुन के हुन् भने, तिनीहरूले सकारात्मक कुराहरूलाई प्रेम गर्नुपर्छ र सत्यतालाई स्विकार्न सक्नुपर्छ, तिनीहरू आफ्नो बुझाइमा विकृत हुनु हुँदैन, बफादारीसाथ आफ्नो कर्तव्य पूरा गर्न सक्षम हुनुपर्छ, गुनासो नगरी कठिनाइ भोग्नुपर्छ र मूल्य तिर्नुपर्छ, र कम्तीमा पनि दुष्टता गर्नु हुँदैन—यी मानिसहरूका हकमा यी केही मापदण्डहरू अत्यावश्यक छन्। त्यसोभए यी मानिसहरूलाई प्रवर्द्धन र संवर्धन गर्नुको उद्देश्य के हो? त्यसैगरी, यी मानिसहरूले आफ्नो कर्तव्य निर्वाह गर्ने र निश्चित काम गर्दै गर्दा जब पनि समस्याहरू सामना गर्छन्, तिनीहरूले ती समस्याहरू समाधान गर्नका लागि सत्यता खोज्न सकून्, र सिद्धान्तहरूअनुसार कार्य गरून् भन्ने हो। प्रवेश अभ्यास गर्ने क्रममा, थाहै नभई तिनीहरूको तालिम र नियमन भइरहेको हुन्छ, र तिनीहरूले आफ्ना अभिप्रायहरू त्याग्ने, आफ्ना गलत र वाहियात सांसारिक दृष्टिकोणहरू सच्याउने, केही बचकाना सोचहरू त्याग्ने, र परमेश्‍वरमाथिको आस्थाबारे पूर्वाग्रह, धारणा, र कल्पनाहरू त्याग्ने, इत्यादि कुराहरू अभ्यास गर्छन्। अवश्य नै, जे भए पनि, यो अभ्यासको प्रक्रिया मानिसहरूलाई बिस्तारै सत्यता बुझ्न, समर्पित हुन सिक्न, र विभिन्न सत्यता वास्तविकताहरूमा प्रवेश गर्न सिक्न सक्षम बनाउनका लागि हो। सिक्ने क्रममा, तिनीहरूले बिस्तारै सत्यता सिद्धान्तहरूमा निपुणता हासिल गर्छन्, परमेश्‍वरमा विश्‍वास गर्नु भनेको के हो, सत्यता अभ्यास गर्नु भनेको के हो, र आफ्नो कर्तव्य निर्वाह गर्नु भनेको के हो भनी थाहा पाउँछन्, अनि अन्त्यमा, तिनीहरूले बिस्तारै मानकअनुरूप आफ्नो कर्तव्य निर्वाह गर्न तिनीहरूले के गर्नुपर्छ, विश्‍वासीले गर्नुपर्ने तरिकाले तिनीहरूले कामकुराहरू कसरी गर्नुपर्छ, इत्यादि कुरा बुझ्छन्—मानिसहरूलाई प्रवर्द्धन र संवर्धन गरिएपछि तिनीहरू बिस्तारै यी सबै कुरामा प्रवेश गर्छन्। मानिसहरूको क्रमिक प्रवेशको प्रक्रिया नै संवर्धनको प्रक्रिया हो, र संवर्धन गरिने प्रक्रिया नै वास्तवमा मानिसहरू सत्यता वास्तविकतामा प्रवेश गर्ने अभ्यासको प्रक्रिया हो। तर यदि तँलाई प्रवर्द्धन र संवर्धन गरिएको छैन, र तैँले भेलाहरूमा सहभागी हुने, परमेश्‍वरका वचनहरू पढ्ने, सत्यताबारे सङ्गति गर्ने, वा भजनहरू सिक्ने साधारण विश्‍वासी जस्तै कार्य गर्छस् भने, यसरी परमेश्‍वरमा विश्‍वास गरेर तैँले सृजित प्राणीका रूपमा आफ्नो कर्तव्य साँचो रूपमा पूरा गरिरहेको छैनस्, त्यसैले तँ मानकअनुरूप तरिकाले आफ्नो कर्तव्य पूरा गर्नबाट धेरै टाढा छस्। तँ त आफ्नो कर्तव्य पूरा गर्दा आफूले कुन सिद्धान्तहरू बोध गर्नुपर्छ भन्नेबारे समेत स्पष्ट छैनस्, र तैँले केही धर्मसिद्धान्त र नाराहरू मात्र बोल्न सक्छस्; त्यसकारण, तँ अझैसम्म सत्यता वास्तविकतामा प्रवेश गरेको छैनस्, र तेरो जीवन प्रवेश सुस्त छ। त्यसैगरी, पेसागत कार्यहरूमा संलग्न हुने यी मानिसहरूलाई प्रवर्द्धन र संवर्धन गर्नुको लक्ष्य र उद्देश्य भनेको तिनीहरू सत्यता वास्तविकतामा झन् चाँडो प्रवेश गरून् र तिनीहरूले सत्यता सिद्धान्तहरूबारे अझ राम्रो र सही बोध प्राप्त गरून् भन्ने हो। जो सत्यता सिद्धान्तहरू बोध गर्न र सत्यता वास्तविकतामा प्रवेश गर्न सक्छन्—परमेश्‍वरको घरद्वारा प्रवर्द्धन र संवर्धन गरिने प्रतिभावान् मानिसहरू यिनै हुन्। यस प्रकारका प्रतिभावान् मानिसहरूले केलाई जनाउँछ? यसले ती मानिसहरूलाई जनाउँछ जसले—सकारात्मक कुराहरूलाई प्रेम गर्ने, कठिनाइ भोग्न र मूल्य चुकाउन सक्ने, र आफ्नो बुझाइमा विकृत नहुने, अनि दुष्ट मानिसहरू नहुने आधारमा—सत्यता सिद्धान्तहरूको बुझाइ हासिल गरेका हुन्छन् र सत्यता वास्तविकतामा प्रवेश गरेका हुन्छन्, तिनीहरू परमेश्‍वरप्रति अनि परमेश्‍वरको घरका प्रबन्धहरूप्रति समर्पित हुन सक्षम हुन्छन्, र तिनीहरूसँग धेरथोर परमेश्‍वरको डर मान्ने हृदय हुन्छ। यो मैले बताइरहेको प्रतिभावान् मानिसहरूको दोस्रो प्रकार हो। तिनीहरूबाट गरिने मागहरू पनि व्यावहारिक, पर्याप्त रूपमा निर्दिष्ट छन्, र अमूर्त छैनन्। त्यसोभए के यस प्रकारका प्रतिभावान् मानिसहरू समाजको उत्कृष्ट तप्का हुनु, र सामाजिक रूपमा अनुभवी, र निश्चित शैक्षिक योग्यता, अनि निश्चित सामाजिक हैसियत भएका हुनु आवश्यक छ? (छैन।) परमेश्‍वरको घरले मानिसहरूबाट सामाजिक हैसियत, ख्याति, शैक्षिक योग्यता वा उच्च स्तरको ज्ञान माग गर्दैन—यी कुराहरू कहिल्यै आवश्यक हुँदैनन्। मानिसहरूलाई प्रवर्द्धन र संवर्धन गर्दा, परमेश्‍वरको घरले तिनीहरूको रूप, अर्थात्, तिनीहरू कति कुरूप वा आकर्षक छन् भनेर हेर्दैन। गैरविश्‍वासीहरूजस्ता देखिने, वा कुरूप वा दुष्ट रूप भएका मानिसहरूलाई प्रवर्द्धन र संवर्धन नगर्नु बाहेक, अरू मापदण्डहरू मैले भर्खरै उल्लेख गरेकाहरू नै हुन्—यी सबैभन्दा व्यावहारिक छन्। गैरविश्‍वासीहरूले कसैलाई प्रवर्द्धन गर्दा, तिनीहरूले सुरुमा त्यस व्यक्तिको रूप हेर्छन्; पुरुषहरू अधिकारीझैँ रूपवान् हुनुपर्छ, र महिलाहरू परीझैँ सुन्दर हुनुपर्छ। त्यसका साथै, तिनीहरूले मानिसहरूको शैक्षिक योग्यता, सामाजिक हैसियत, पारिवारिक पृष्ठभूमि, र युक्तिहरूको पनि तुलना गर्छन्। यदि तँसँग उच्च शैक्षिक योग्यताहरू छन् तर युक्तिहरू छैनन् भने, त्यसले पनि काम गर्नेछैन, तँलाई कहिल्यै प्रवर्द्धन गरिने छैन र तँलाई कसैले पनि उच्च ठान्ने छैन। यदि तँसँग उच्च शैक्षिक योग्यता र वास्तविक प्रतिभा छ, तर तँ त्यति राम्रो देखिँदैनस्, होचो छस्, र तँलाई आफूभन्दा वरिष्ठहरूको चापलुसी गर्न वा तिनीहरूसँग नजिकिन आउँदैन भने, तँ जिउँदो रहुन्जेल तँलाई कहिल्यै प्रवर्द्धन वा संवर्धन गरिनेछैन, र तँलाई कसैले पनि पत्ता लगाउनेछैन। त्यसकारण, गैरविश्‍वासीहरूमा यस्तो भनाइ छ, “द्रुत घोडाहरू धेरै हुन्छन्, तर थोरैले मात्रै तिनीहरूलाई चिन्न सक्छन्।” के परमेश्‍वरका घरमा यो लागू हुन्छ? (अहँ, हुँदैन।) त्यसोभए, “सक्‍कली सुन अन्तमा चम्किन्छ” भन्ने भनाइ लागू हुन्छ त? के त्यो मान्य हुन्छ? (हुँदैन।) संशयवादी र कसैको सामु नझुक्ने मानिसहरूले बारम्बार यसो भन्ने गर्छन्। सधैँ चम्कन चाहनु—यो एउटा मानव महत्त्वाकाङ्क्षा हो। परमेश्‍वरको घरले प्रवर्द्धन र संवर्धन गर्ने विभिन्न प्रकारका प्रतिभावान् मानिसहरू सुन होइनन्, तिनीहरू साधारण मानिस मात्र हुन्। हामीले भन्ने प्रवर्द्धन र संवर्धन त बोल्ने शैली मात्र हो; वास्तवमा, यसले परमेश्‍वरद्वारा उत्थान गरिनुलाई जनाउँछ। के तँ, एउटा सृजित प्राणी, सृष्टिकर्ताको सामु सुन होस्? तँ त धुलो मात्र होस्, तामा वा फलाम समेत होइनस्। म किन तँ सुन होइनस्, बरु धुलो होस् भन्छु? मानिसहरूबारे प्रशंसनीय कुरा केही पनि हुँदैन। कतिपयले सोध्न सक्छन्: “तपाईँले भन्नुभएको कुरा विरोधाभासी छैन र? के तपाईँले भर्खरै, कसैले सकारात्मक कुराहरूलाई प्रेम गर्ने मापदण्ड पूरा गर्छ भने उसलाई प्रवर्द्धन गर्न सकिन्छ भन्नुभएको होइन?” व्यक्तिका रूपमा, के तैँले सकारात्मक कुराहरूलाई प्रेम गर्नुपर्दैन? यदि तैँले केही सकारात्मक कुराहरूलाई प्रेम गर्छस् भने, के त्यसले तँलाई सुन बनाउँछ? के त्यसले तँलाई चम्किने तुल्याउँछ? यदि तैँले केही सकारात्मक कुराहरूलाई प्रेम गर्छस् भने, के त्यसको मतलब तँसँग सत्यता छ भन्ने हुन्छ? सत्यता भएमा मात्र व्यक्ति चम्किन्छ। यदि तँसँग सत्यता छैन भने, तँ चम्किन्छस् भनेर कसरी भन्न सकिन्छ? तथ्य के हो भने, एउटा सृजित प्राणीले कुनै पनि सत्यता बुझ्दैन। अलिकति मानवता हुनु, र सत्यता बुझ्ने अलिकति सक्षमता र क्षमता हुनुको अर्थ व्यक्तिसँग स्वतः सत्यता हुन्छ भन्ने होइन। मानिसहरूमा सत्यता हुँदैन, र तिनीहरूको मानवता सोझो र दयालु भए पनि, यी कुराहरू सत्यता होइनन्, ती त सामान्य मानवतामा हुनुपर्ने गुणहरू मात्र हुन्। त्यसकारण, चम्किनेबारे कुरा नगर्। त्यसोभए, व्यक्ति कहिले चाहिँ अलिकति चम्किन सक्छ त? जब उसले अय्यूबका यी शब्दहरू बोल्न सक्छ, “यहोवाले दिनुभयो, र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१), तब ऊ अलिकति चम्किन्छ र ज्योतिमा जिउँछ भनेर भन्न सकिन्छ। जब तैँले आफूसँग भएको सत्यता वास्तविकता र तैँले बुझ्ने सत्यता अरूलाई आपूर्ति गर्न, अरूलाई सहयोग गर्न र अगुवाइ गर्नका लागि प्रयोग गर्न सक्छस्, जसमार्फत तिनीहरू परमेश्‍वरसामु अनि सत्यता वास्तविकतामा ल्याइन, परमेश्‍वरमा समर्पित हुन र परमेश्‍वरको आराधना गर्न सक्छन्, तब मात्र तँ अलिकति चम्किन सक्छस्।

परमेश्‍वरको घरले प्रवर्द्धन र संवर्धन गर्ने विभिन्न प्रकारका प्रतिभावान् मानिसहरूले अलौकिक वरदान पाएका हुँदैनन्, तिनीहरू केवल साधारण, भ्रष्ट मानिस हुन्। यदि तिनीहरूले सत्यता स्विकार्न, पालन गर्न र समर्पित हुन सक्छन्, र तिनीहरूसँग निश्चित क्षमता छ भने, परमेश्‍वरको घरले अपवादका रूपमा तिनीहरूलाई प्रवर्द्धन र संवर्धन गर्नेछ। जब म मानिसहरूलाई अपवादका रूपमा प्रवर्द्धन र संवर्धन गर्ने कुरा गर्छु, यो परमेश्‍वरद्वारा उत्थान गरिनु हो, यो तँलाई परमेश्‍वरसामु आएर परमेश्‍वरको अगुवाइ स्विकार्न, अनि परमेश्‍वरले गर्नुहुने संवर्द्धन र दिनुहुने तालिम स्विकार्न मौका दिने कुरा हो, ताकि यस अवधिमा तैँले सक्दो चाँडो सत्यता वास्तविकतामा प्रवेश गर्न र सत्यता सिद्धान्तहरू सही रूपमा बोध गर्न, मानकअनुरूप आफ्नो कर्तव्य पूरा गर्न, र मानव रूपमा जिउन सक्। परमेश्‍वरका घरमा “प्रतिभावान् मानिसहरू” भन्ने शब्दको अर्थ यही हुन्छ। त्यस्ता मानिसहरू अलिकति पनि ठूला वा प्रभावशाली हुँदैनन्, बस तिनीहरूले सत्यता बुझ्छन् र तिनीहरूसँग सत्यता वास्तविकता हुन्छ, र तिनीहरूले आफ्नो कर्तव्य निष्ठापूर्ण र जिम्मेवार रूपमा पूरा गर्न सक्छन्, र तिनीहरू अलिकति निष्कपट हुन्छन् र तिनीहरूले अलिकति मूल्य चुकाउन सक्छन्, अनि आफ्ना धारणा र कल्पनाहरूका आधारमा जथाभाबी कार्य गर्दैनन्। यी मापदण्डहरू पूरा गर्ने मानिसहरूलाई अपवादका रूपमा प्रवर्द्धन र संवर्धन गर्दा, र तिनीहरूलाई तालिम दिँदा, के परमेश्‍वरको घरले यसो गर्नु उचित हुन्छ? के यो मानिसहरूका लागि फाइदाजनक हुन्छ? यो मानिसहरूका लागि अत्यन्तै फाइदाजनक हुन्छ! अरू विश्‍वासीहरूजस्तै, प्रवर्द्धन र संवर्धन गरिएकाहरूले परमेश्‍वरमा विश्‍वास गर्छन्, परमेश्‍वरका वचनहरू पढ्छन्, प्रवचनहरू सुन्छन्, र आफ्नो कर्तव्य पूरा गर्छन्, तर अरू विश्‍वासीहरूका तुलनामा, तिनीहरूको चाँडो वृद्धि हुनेछ र तिनीहरूले धेरै लाभ प्राप्त गर्नेछन्। के तिमीहरू धेरै लाभ प्राप्त गर्न चाहन्छौ, कि थोरै मात्र? (धेरै।) धेरैजसो मानिसहरूमा यो चाहना हुन्छ, अर्थात् तिनीहरू सकारात्मक कुराहरूलाई प्रेम गर्छन्। कहिलेकाहीँ म केही समूहहरूसँग जीवन प्रवेशबारे सङ्गति गर्छु, र धेरै नै मानिसहरू सँगसँगै सुन्न आउँछन्, जसले के देखाउँछ भने, धेरैजसो मानिसहरूमा सत्यताको उत्कट चाहना छ, तिनीहरू सत्यताबारे अझ धेरै बुझ्न इच्छुक छन्, र सत्यता वास्तविकतामा प्रवेश गर्न पनि इच्छुक छन्। सुरुमा, मैले केही मानिसहरूसँग सङ्गति गरेँ र तिनीहरू निकै भावशून्य थिए। म लामो समयसम्म बोल्थेँ तर तिनीहरूले प्रतिक्रिया दिँदैनथे, वा मुस्कानको थोरै सङ्केतसमेत देखाउँदैनथे। म तिनीहरूसँग एक-दुई वर्षसम्म सम्पर्कमा रहेपछि, तिनीहरूमध्ये धेरैजसोको अनुहारका भावहरू स्वाभाविक बने र तिनीहरूले प्रतिक्रिया दिन थाले, र समय बित्दै जाँदा, तिनीहरूको प्रतिक्रिया केही छिटो आउन थाल्यो। अर्थात्, तिनीहरू मृत मानिसबाट जीवित मानिसमा रूपान्तरित भए, र तिनीहरूको आत्मा जागृत भयो। यो कसरी हासिल भयो? यदि मानिसहरूले सत्यता बुझ्दैनन् भने, तिनीहरूले सकारात्मक कुराहरूलाई जतिसुकै प्रेम गरे पनि, वा तिनीहरू जतिसुकै चलाख वा बुद्धिमान् भए पनि, तिनीहरू अझै पनि मृत मानिस नै हुन्। कतिपय मानिसहरू सुरुमा मूर्ख र मन्दबुद्धिका हुन्छन्, बाहिरी संसारमा तिनीहरूबारे कसैले पनि राम्रो सोच्दैनन्, साथै तिनीहरू धेरै शिक्षित हुँदैनन् र तिनीहरूको दायरा त्यति फराकिलो हुँदैन। तर परमेश्‍वरमा विश्‍वास गर्न थालेपछि, तिनीहरूले धेरै सत्यताहरू बुझ्न र धेरै कुराहरू स्पष्ट रूपमा देख्न सक्छन्, अनि त्यसपछि मानव रूपमा जिउँछन्, र त्यसरी जीवित मानिस बन्छन्। “जीवित मानिस” भनेको के हो? यो तेरो भौतिक शरीर जीवित छ कि मृत छ, वा तेरो शरीर चल्न वा त्यसले सास लिन सक्छ कि सक्दैन भन्ने कुरा होइन, बरु तेरो आत्मा परमेश्‍वरका वचनहरू र सत्यताप्रति चेतनशील र संवेदनशील छ कि छैन भन्ने कुरा हो। जीवित मानिसहरूले सत्यता र परमेश्‍वरका वचनहरूप्रति प्रतिक्रिया जनाउँछन्। परमेश्‍वरका वचनहरू सुनेपछि, तिनीहरूमा चेतना, मार्ग, योजना, र उद्देश्य हुन्छ। मृत मानिसहरूमा यी प्रकटीकरणहरू हुँदैनन्। त्यसैले, यदि परमेश्‍वरको घरले कसैलाई प्रवर्द्धन र संवर्धन गर्छ भने, त्यो व्यक्तिले तुलनात्मक रूपमा धेरै प्राप्त गर्नेछ। त्यसोभए यी मापदण्डहरू पूरा नगर्ने र प्रवर्द्धन वा संवर्धन नगरिने मानिसहरूले कसरी पर्याप्त लाभ प्राप्त गर्न सक्छन्? तिनीहरू कसरी चाँडै सत्यता वास्तविकतामा प्रवेश गर्न सक्छन्? तिनीहरूले परमेश्‍वरका वचनहरू अभ्यास र अनुभव गर्न सिक्नैपर्छ, कैयौँ सत्यताहरूको बुझाइ हासिल गर्नैपर्छ, र मानिसहरूलाई खुट्ट्याउन र समस्याहरू समाधान गर्न सत्यता लागू गर्न पनि सक्नुपर्छ—त्यसपछि तिनीहरू सत्यता वास्तविकतामा प्रवेश गर्न सक्छन्।

कतिपय मानिसहरू भन्छन्: “परमेश्‍वरको घरले सबै प्रकारका प्रतिभावान् मानिसहरूलाई प्रवर्द्धन र संवर्धन गर्ने र तिनीहरूलाई सत्यता वास्तविकतामा सक्दो चाँडो प्रवेश गर्न दिने कुरालाई ध्यानमा राख्दा, के त्यसको अर्थ प्रतिभा नभएका मानिसहरू सत्यता वास्तविकतामा प्रवेश गर्न सक्दैनन् भन्ने होइन र?” के त्यसो भन्नु सही हो? (अहँ, त्यो गलत हो।) त्यसोभए, यस विषयबारे सङ्गति गरेपछि, के यसले केही मानिसहरूलाई उत्साहित र अरूलाई दिक्दार र निराश बनाएको छ? यसलाई यसरी हेर्नुपर्छ: प्रवर्द्धन र संवर्धन गरिएकाहरूले घमन्ड गर्नु हुँदैन। तैँले धाक लगाउनुपर्ने कुनै कुरा छैन, यो परमेश्‍वरको अनुग्रह र आशिष् हो। जब परमेश्‍वरले तँलाई बढी दिनुहुन्छ, तब उहाँले तँलाई पनि आफ्नो तर्फबाट बढी दिन भन्नुहुन्छ। यदि परमेश्‍वरको घरले तँलाई अपवादका रूपमा प्रवर्द्धन र संवर्धन गर्छ भने, त्यसको अर्थ तैँले अझ उच्च मूल्य चुकाउनुपर्ने हुन्छ। यदि तँ यो कठिनाइ सहन सक्छस् भने, तैँले अवश्य नै बढी लाभ प्राप्त गर्नेछस्। यदि तँ “म यो कठिनाइ सहन इच्छुक छैन,” भन्छस् भने, तैँले सत्यता प्राप्त गर्नेछैनस्, न त परमेश्‍वरको आशिष् नै प्राप्त गर्नेछस्। कतिपय मानिसहरू भन्छन्, “म ती कुराहरू प्राप्त गर्न चाहन्छु तर मलाई सक्छु जस्तो लाग्दैन, किनभने परमेश्‍वरको घरले अपवादका रूपमा मलाई प्रवर्द्धन र संवर्धन गर्नेछैन। मैले मापदण्ड नै पूरा गर्दिनँ।” यदि तैँले मापदण्ड पूरा गर्दैनस् भने त्यसले फरक पार्दैन। जबसम्म तँ सत्यता पछ्याउँछस् र त्यसप्रति मेहनतका साथ लागिपर्छस्, परमेश्‍वरले तँसँग अन्यायपूर्ण व्यवहार गर्नुहुनेछैन। प्रवर्द्धन र संवर्धन गरिने यी मानिसहरू तिनीहरूको क्षमता र विभिन्न अवस्थाका कारण सत्यता वास्तविकतामा केवल चाँडो प्रवेश गर्न सक्छन्। तर, यो चाँडो प्रवेशको अर्थ तिनीहरू मात्र नै सत्यता वास्तविकतामा प्रवेश गर्न सक्छन् भन्ने होइन। यसको अर्थ तिनीहरूले अलि चाँडो प्राप्त गर्न सक्छन्, र तिनीहरू अलि चाँडो सत्यता वास्तविकतामा प्रवेश गर्न सक्छन् भन्ने मात्र हो। प्रवर्द्धन नगरिएकाहरू तिनीहरूभन्दा अलि पछि पर्नेछन्, तर यसको अर्थ तिनीहरू सत्यता वास्तविकतामा प्रवेश गर्न सक्दैनन् भन्ने होइन। कोही सत्यता वास्तविकतामा प्रवेश गर्न सक्छ कि सक्दैन भन्ने कुरा उसको पछ्याइमा भर पर्छ। प्रवर्द्धन र संवर्धन गरिएका यी मानिसहरूले संवर्धनको प्रक्रियाको क्रममा सत्यता सिद्धान्तहरू छिटो बोध गर्न र सत्यता वास्तविकतामा छिटो प्रवेश गर्न सक्छन्, जसले परमेश्‍वरको घरको कामलाई फाइदा पुऱ्याउँछ। त्यसकारण, राम्रो क्षमता भएका र सत्यतालाई प्रेम गर्ने मानिसहरूलाई प्रवर्द्धन र संवर्धन गर्नु ठीक हो। यदि कसैले यी मानिसहरू भेट्टाउन सक्छ र तिनीहरूको ईर्ष्या नगरी वा तिनीहरूलाई नगिराई, बरु हेरचाहका साथ, तिनीहरूलाई प्रवर्द्धन र संवर्धन गर्न सक्छ भने, उसले परमेश्‍वरका अभिप्रायहरूको ख्याल गरिरहेको हुन्छ। त्यस विपरीत, यदि केही मानिसहरूले यी मानिसहरू आफूभन्दा राम्रा छन् र तिनीहरूले आफूलाई उछिन्छन् भन्ने ईर्ष्या, चिन्ताले तिनीहरूलाई बहिष्कार गर्छन् र गिराउँछन् भने, यो स्पष्ट रूपमा एउटा दुष्ट कार्य हो र ख्रीष्टविरोधीले प्रायः गरिरहने कुरा हो। दुष्ट मानिसहरू र ख्रीष्टविरोधीहरूले मात्र दाजुभाइ-दिदीबहिनीहरूलाई आक्रमण र बहिष्कार गर्न सक्छन्।

परमेश्‍वरको घरले मानिसहरूलाई गर्ने प्रवर्द्धन र संवर्धनका सन्दर्भमा व्यक्तिमा हुनुपर्ने बुझाइ र मनोवृत्ति

हामीले भर्खरै सङ्गति गरेका कुराहरू परमेश्‍वरको घरले सबै प्रकारका प्रतिभावान् मानिसहरूलाई प्रवर्द्धन र संवर्धन गर्नुका उद्देश्यहरू हुन्। प्रवर्द्धन र संवर्धन गर्न चुनिएकाहरूले चाहे जस्तो प्रकारको काम गरून्—चाहे त्यो प्राविधिक काम होस्, साधारण काम होस्, वा मण्डलीको साधारण मामला होस्—छोटकरीमा भन्दा, त्यो सब तिनीहरूलाई सत्यता सिद्धान्तहरू बुझ्ने र सत्यता वास्तविकतामा प्रवेश गर्न सक्षम तुल्याउनका खातिर हो, ताकि तिनीहरूले परमेश्‍वरका अभिप्रायहरू पूरा गर्न मानकअनुरूप सक्दो चाँडो कर्तव्य पूरा गर्न सकून्—परमेश्‍वरले मानिसहरूबाट यही माग गर्नुहुन्छ, र अवश्य नै, मण्डलीको कामका लागि चाहिने पनि यही नै हो। के अब तिमीहरूले परमेश्‍वरको घरले सबै प्रकारका प्रतिभावान् मानिसहरूलाई प्रवर्द्धन र संवर्धन गर्नुको महत्त्व बुझ्यौ? के अझै पनि कुनै गलतफहमीहरू छन् र? (छैनन्।) कतिपय मानिसहरू यसो भन्छन्, “अब यो व्यक्ति अगुवामा प्रवर्द्धन भएकाले, र ऊसँग हैसियत भएकाले, ऊ अब साधारण व्यक्ति रहेन।” यसो भन्नु सही हो कि गलत हो? (यो गलत हो।) अरूले यसो भन्न सक्छन्: “जो अगुवा बन्छन् तिनीहरूको हैसियत हुन्छ, तर टुप्पोमा एक्लै भइन्छ। जति अग्लो चढ्यो, त्यति नै नराम्ररी झरिन्छ!” यसो भन्नु सही हो कि गलत हो? यो स्पष्ट रूपमा गलत हो। “जति अग्लो चढ्यो, त्यति नै नराम्ररी झरिन्छ” भन्ने भनाइले कुन मानिसहरूलाई जनाउँछ? यसले महत्त्वाकाङ्क्षा र चाहनाहरू भएका मानिसहरूलाई जनाउँछ, यसले ख्रीष्टविरोधीहरूलाई जनाउँछ। सत्यता पछ्याउनेहरू अगुवा बन्दा, त्यो अग्लो चढ्नु होइन—त्यो त परमेश्‍वरले अपवादका रूपमा तिनीहरूको उत्थान गर्नुभएको हो, र तिनीहरूमाथि यो बोझ राख्ने र तिनीहरूलाई अगुवाइको काम गर्न सक्षम बनाउने त परमेश्‍वरको आशिष् नै हो। “जति अग्लो चढ्यो, त्यति नै नराम्ररी झरिन्छ” भन्ने भनाइ गैरविश्‍वासीहरूले निकालेको निष्कर्ष हो, र त्यसले निजामती सेवामा करियर पछ्याउने गैरविश्‍वासीहरूका परिणामहरू वर्णन गर्छ। ती अविश्‍वासीहरूमा कुनै सुझबुझ हुँदैन र तिनीहरूले यो भनाइ सकारात्मक मानिसहरूमा लागू गर्छन्, जुन गम्भीर गल्ती हो। अरूले यसो भन्न सक्छन्: “ऊ ग्रामीण क्षेत्रमा जन्मेको थियो, र अहिले ऊ मण्डली अगुवा बनेको छ—निम्न स्तरबाट सुरु गरी उच्च स्थानमा पुगेको एउटा अमर पक्षी।” यसो भन्नु सही हो कि गलत? यी गैरविश्‍वासीहरूका दुष्ट शब्दहरू हुन् र तिनलाई परमेश्‍वरका चुनिएका मानिसहरूमा लागू गर्न मिल्दैन। परमेश्‍वरका घरमा, परमेश्‍वरले सत्यता पछ्याउनेहरू, इमानदार हुनेहरू, दयालु-हृदय हुनेहरू, र परमेश्‍वरको घरको कामको प्रतिरक्षा गर्नेहरूलाई आशिष् दिनुहुन्छ। यी मानिसहरूले सत्यता बुझेपछि र अलिकति कद प्राप्त गरेपछि, झुटा अगुवाहरू र ख्रीष्टविरोधीहरूलाई प्रतिस्थापन गर्नका लागि, तिनीहरूलाई ढिलो-चाँडो संवर्धन र अभ्यासका लागि प्रवर्द्धन गरिनेछन्। परमेश्‍वरका घरमा, धेरै परीक्षा र जाँच भोगेका अनि निरन्तर परमेश्‍वरको घरका कामको प्रतिरक्षा गरेका सकारात्मक मानिसहरू नै परमेश्‍वरको अनुमोदन प्राप्त गर्ने मानिसहरू हुन्छन्, र यी मानिसहरूको वर्णन गर्न गैरविश्‍वासीहरूका दुष्ट शब्दहरू प्रयोग गर्नु अनुपयुक्त हुनेछ। त्यसकारण, परमेश्‍वरको घरका मामलाहरू वर्णन गर्न र आफ्नै विचार व्यक्त गर्न सधैँ गैरविश्‍वासीहरूका दुष्ट शब्दहरू प्रयोग गर्ने मानिसहरू सत्यता नबुझ्ने अनि कामकुराहरूबारे वाहियात विचारहरू राख्ने मानिस हुन्। कामकुराबारे तिनीहरूका विचार पटक्कै परिवर्तन भएका हुँदैनन्, र ती अझै पनि गैरविश्‍वासीहरूकै विचार हुन्छन्, र तिनीहरूले कैयौँ वर्ष परमेश्‍वरमा विश्‍वास गरे तापनि कुनै सत्यता प्राप्त गरेका हुँदैनन्, र तिनीहरूले अझै पनि कामकुरालाई परमेश्‍वरका वचनहरूअनुसार हेर्न सक्दैनन्—त्यसैले, यी मानिसहरू अविश्‍वासी र गैरविश्‍वासीहरू हुन्। जब कसैलाई अगुवा वा कामदारका रूपमा सेवा गर्न बढुवा गरिन्छ, वा उसलाई कुनै प्राविधिक कामको सुपरिवेक्षक बन्नका लागि संवर्धन गरिन्छ, तब त्यो परमेश्‍वरको घरले उसलाई एउटा बोझ सुम्पनुभन्दा बढी केही होइन। यो एउटा आज्ञा, एउटा जिम्मेवारी हो, र यो अवश्यै एउटा विशेष कर्तव्य, एउटा विशेष अवसर पनि हो, र यो असाधारण उत्थान हो—उसमा प्रशंसायोग्य कुरा केही हुँदैन। जब कसैलाई परमेश्‍वरको घरले प्रवर्धन र संवर्धन गर्छ, त्यसको मतलब यो होइन कि परमेश्‍वरको घरमा उसको विशेष स्थान वा हैसियत छ, ताकि उसले विशेष व्यवहार र निगाह पाउन सकोस्। बरु, परमेश्‍वरको घरले उसलाई असाधारण रूपमा उत्थान गरेपछि, उसलाई परमेश्‍वरको घरबाट तालिम प्राप्त गर्ने, मण्डलीको कुनै सारगत काम गर्न अभ्यास गर्ने उत्कृष्ट अवस्थाहरू दिइन्छ, र त्यो सँगसँगै परमेश्‍वरको घरले यस व्यक्तिबाट अझ उच्च मानकहरू माग गर्नेछ, जुन उसको जीवन प्रवेशका लागि निकै लाभदायक हुन्छ। जब कुनै व्यक्तिलाई परमेश्‍वरका घरमा प्रवर्धन र संवर्धन गरिन्छ, यसको अर्थ ऊबाट कडा मागहरू गरिन्छ र उसलाई कडाइका साथ सुपरिवेक्षण गरिन्छ भन्ने हुन्छ। उसले गर्ने कामलाई परमेश्‍वरको घरले कडाइका साथ निरीक्षण, सुपरिवेक्षण गर्छ र अघि धकेल्छ, र उसको जीवन प्रवेशलाई बुझ्ने र ध्यान दिने प्रयास गर्छ। यी दृष्टिकोणहरूबाट हेर्दा, के परमेश्‍वरको घरले प्रवर्धन र संवर्धन गरेका मानिसहरूले विशेष व्यवहार, विशेष हैसियत, र विशेष पद पाउँछन् त? अवश्य नै पाउँदैनन्, र तिनीहरूले कुनै विशेष पद-प्रतिष्ठा त झनै पाउँदैनन्। यदि प्रवर्धन र संवर्धन गरिएका मानिसहरूले आफ्नो कर्तव्य धेरथोर प्रभावकारी रूपमा पूरा गरेको प्रतिफलस्वरूप आफूसँग पुँजी छ भन्ने ठान्छन्, र गतिहीन भई सत्यता पछ्याउन छोड्छन् भने, परीक्षा र सङ्कष्टहरू सामना गर्दा तिनीहरू खतरामा पर्नेछन्। यदि मानिसहरूको कद अत्यन्तै सानो छ भने, तिनीहरू दृढ रहन नसक्ने सम्भावना हुन्छ। कतिले भन्छन्, “यदि कसैलाई अगुवाका रूपमा प्रवर्धन र संवर्धन गरिएको छ भने, ऊसँग पद-प्रतिष्ठा हुन्छ। ऊ ज्येष्ठ पुत्रहरूमध्येको एक नभए पनि, उसमा कम्तीमा पनि परमेश्‍वरका मानिसहरूमध्येको एक बन्ने आशा हुन्छ। मलाई कहिल्यै प्रवर्धन वा संवर्धन गरिएको छैन, त्यसोभए के म परमेश्‍वरका मानिसहरूमध्येको एक बन्ने आशा नै छैन?” यस तरिकाले सोच्नु गलत हो। परमेश्‍वरका मानिसहरूमध्येको एक बन्नका लागि, तँसँग जीवन अनुभव हुनैपर्छ, र तँ परमेश्‍वरमा समर्पित हुने व्यक्ति हुनैपर्छ। चाहे तँ अगुवा, कामदार, वा साधारण अनुयायी जे भए पनि, जोसँग सत्यता वास्तविकताहरू छन् ऊ परमेश्‍वरका मानिसहरूमध्येको एक हो। तँ अगुवा वा कामदार नै भए पनि, यदि तँमा सत्यता वास्तविकताहरू छैनन् भने, तँ अझै पनि श्रमिक नै हुन्छस्। वास्तवमा, प्रवर्द्धन र संवर्धन गरिने मानिसहरूमा कुनै विशेष कुरा हुँदैन। अरूभन्दा भिन्न एउटै कुरा भनेको तिनीहरूसँग अझै अनुकूल वातावरण हुन्छ, अझै अनुकूल अवसरहरू हुन्छन्, र सत्यता सिद्धान्तहरूसँग सम्बन्धित विशिष्ट कामहरू गर्ने अझै राम्रा अवस्थाहरू हुन्छन्। तैँले गर्ने अधिकांश काम निश्चित पेसासँग सम्बन्धित भए पनि, यदि त्यसलाई नियमन र जाँच गर्ने कुनै सत्यता सिद्धान्तहरू छैनन् भने, तैँले पूरा गर्ने कर्तव्य सिद्धान्तहरूअनुरूप हुनेछैन, र तँ केवल श्रम गरिरहेको हुन्छस्, र तैँले पक्कै पनि परमेश्‍वरको अनुमोदन प्राप्त गर्नेछैनस्। प्रवर्द्धन र संवर्धन गरिने विभिन्न प्रतिभावान् मानिसहरूबाट परमेश्‍वरको घरले गर्ने मागहरू के-के हुन्? परमेश्‍वरको घरद्वारा प्रवर्द्धन र संवर्धन गरिनका लागि, कम्तीमा पनि तिनीहरू विवेक र समझ भएका, सत्यता स्विकार्न सक्ने, बफादारीका साथ आफ्नो कर्तव्य पूरा गर्ने, अनि परमेश्‍वरका योजनाबद्ध कार्यहरू र प्रबन्धहरूमा समर्पित हुन सक्ने मानिस हुनुपर्छ, र कम्तीमा पनि तिनीहरूले काटछाँट सामना गर्दा स्विकार्न र समर्पित हुन सक्नुपर्छ। परमेश्‍वरको घरद्वारा गरिने संवर्धन र दिइने तालिम भोगिरहेका मानिसहरूले हासिल गर्नुपर्ने परिणाम यो होइन कि तिनीहरू अधिकारी र हाकिम बन्न सकून्, वा तिनीहरूले समूहको अगुवाइ गरून्, र यो होइन कि तिनीहरूले मानिसहरूलाई सोच्ने तरिकामा परामर्श दिन सकून्, र अवश्य नै, तिनीहरूसँग झनै राम्रा पेसागत सीपहरू वा उच्च तहको शिक्षा, वा अझ ठूलो प्रतिष्ठा होस्, वा तिनीहरूलाई पेसागत सीप वा राजनैतिक उपलब्धिहरूका लागि संसारमा प्रतिष्ठित व्यक्तिहरूसँग तुलना गर्न सकियोस् भन्ने त झनै होइन। बरु, हासिल गर्नुपर्ने परिणाम भनेको त तिनीहरूले सत्यता बुझून् र परमेश्‍वरका वचनहरू जिऊन्, र तिनीहरू परमेश्‍वरको डर मान्ने र दुष्टताबाट अलग बस्ने मानिस होऊन् भन्ने हो। तिनीहरूले तालिम लिँदै गर्दा, तिनीहरू सत्यता बुझ्न र सत्यता सिद्धान्तहरू बोध गर्न, अनि परमेश्‍वरमाथिको आस्था ठ्याक्कै के हो र परमेश्‍वरलाई कसरी पछ्याउने भनी अझ राम्ररी जान्न सक्षम हुन्छन्—सिद्धता हासिल गर्नहेतु सत्यता पछ्याउनेहरूका लागि यो अत्यन्तै फाइदाजनक हुन्छ। सबै प्रकारका प्रतिभावान् मानिसहरूलाई प्रवर्द्धन र संवर्धन गरेर परमेश्‍वरको घरले हासिल गर्न चाहने परिणाम र मानक यही हो, र यो प्रवर्द्धन र प्रयोग गरिनेहरूले पाउने सबैभन्दा ठूलो कटनी पनि हो।

कतिपय मानिसले तुलनात्मक रूपमा जिम्मेवार भएर आफ्‍नो कर्तव्य पूरा गर्छन् र परमेश्‍वरका चुनिएका मानिसहरूबाट अनुमोदन प्राप्त गर्छन्, त्यसकारण मण्डलीले तिनीहरूलाई अगुवा वा कामदार बन्नका लागि संवर्धन गर्छ। हैसियत पाएपछि, तिनीहरूले आफू भीडभन्दा माथि छु भन्ने महसुस गर्न थाल्छन् र सोच्छन्, “परमेश्‍वरको घरले किन मलाई छनौट गर्‍यो? म तिमीहरूभन्दा राम्रो भएर होइन र?” के यो बच्चाले बोल्ने कुराजस्तो सुनिँदैन र? यो अपरिपक्व, हास्यास्पद, र भोलाभाला कुरा हो। वास्तवमा, तँ अरू मानिसहरूभन्दा अलिकति पनि राम्रो छैनस्। यति मात्र हो कि, तैँले परमेश्‍वरको घरद्वारा संवर्धन गरिन चाहिने मापदण्डहरू पूरा गर्छस्। तैँले यो जिम्मेवारी वहन गर्न, यो कर्तव्य राम्ररी पूरा गर्न वा सुम्पिइएको यो काम पूरा गर्न सक्नु वा नसक्नु अर्कै कुरा हो। जब कसैलाई दाजुभाइ-दिदीबहिनीहरूले अगुवा बन्न चयन गर्छन्, वा उसलाई कुनै एक निश्चित काम गर्न वा एक निश्चित कर्तव्य निर्वाह गर्नका लागि परमेश्‍वरको घरद्वारा प्रवर्धन गरिन्छ, तब यसको अर्थ उसको विशेष हैसियत वा पद छ, वा उसले बुझेका सत्यताहरू अन्य मानिसहरूले बुझेका सत्यताभन्दा गहिरो र धेरै छन् भन्ने होइन—उसले आफूलाई परमेश्‍वरमा समर्पित गर्न सक्छ, र उहाँलाई धोका दिनेछैन भन्ने त झनै होइन। निश्चय नै, यसको अर्थ उसले परमेश्‍वरलाई चिन्छ, र ऊ परमेश्‍वरको डर मान्ने व्यक्ति हो भन्ने पनि होइन। वास्तवमा, उसले यीमध्ये कुनै पनि कुरा हासिल गरेको हुँदैन। प्रवर्धन र संवर्धन त सिधा अर्थको प्रवर्धन र संवर्धन मात्रै हो, र यो उसलाई परमेश्‍वरले पूर्वनियोजन गर्नुभएको र योग्य ठान्नुभएको बराबर होइन। उसको प्रवर्धन र संवर्धनको अर्थ उसलाई प्रवर्धन गरिएको छ, र ऊ संवर्धन हुने प्रतीक्षामा छ भन्ने मात्र हो। अनि यो संवर्धनको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्ने कुरामा निर्भर हुन्छ। तसर्थ, जब मण्डलीमा कसैलाई अगुवा हुनका निम्ति प्रवर्धन र संवर्धन गरिन्छ, उसलाई केवल सिधा अर्थमा प्रवर्धन र संवर्धन गरिएको हुन्छ; यसको अर्थ अगुवाका रूपमा ऊ पहिलेदेखि नै मानकअनुरूप र दक्ष छ, ऊ पहिल्यै अगुवाइको काम गर्न सक्षम छ, र उसले वास्तविक काम गर्न सक्छ भन्‍ने होइन—कुरा त्यस्तो होइन। धेरैजसो मानिसहरूले यी कुराहरूलाई छर्लङ्ग देख्न सक्दैनन्, र तिनीहरू बढुवा गरिएकाहरूलाई आफ्नै कल्पनाहरूका आधारमा सम्मान गर्छन्। यो गल्ती हो। ती प्रवर्धन गरिएकाहरूले परमेश्‍वरमा जति नै वर्ष विश्‍वास गरेका भए पनि, के तिनीहरूसँग साँच्चै नै सत्यता वास्तविकता हुन्छ? हुन्छ नै भन्ने हुँदैन। के तिनीहरू परमेश्‍वरको घरको कामका प्रबन्धहरू लागू गर्न सक्षम हुन्छन्? हुन्छन् नै भन्ने हुँदैन। के तिनीहरूसँग जिम्मेवारी बोध हुन्छ? के तिनीहरू बफादार हुन्छन्? के तिनीहरू समर्पित हुन सक्छन्? कुनै समस्याको सामना गर्नुपर्दा, के तिनीहरूले सत्यताको खोजी गर्न सक्छन्? यो सब अज्ञात हुन्छ। के यी मानिसहरूमा परमेश्‍वरको डर मान्ने हृदय हुन्छ? अनि, परमेश्‍वरको डर मान्ने उनीहरूको हृदय कति ठूलो हुन्छ? के तिनीहरू कामकुरा गर्दा आफ्नै इच्छा नपछ्याउन सक्षम हुन्छन्? के तिनीहरू परमेश्‍वरको खोजी गर्न सक्षम हुन्छन्? तिनीहरूले अगुवाइको काम गरिरहेका बेला के तिनीहरू परमेश्‍वरका अभिप्रायहरू खोज्न बारम्बार परमेश्‍वरसामु आउन सक्छन्? के तिनीहरूले मानिसहरूलाई सत्यता वास्तविकतामा डोर्‍याउन सक्छन्? तिनीहरू निश्चय नै त्यस्ता कुराहरू गर्न असक्षम हुन्छन्। तिनीहरूले तालिम प्राप्त गरेका हुँदैनन् र पर्याप्त अनुभवहरू पाएका हुँदैनन्, त्यसकारण तिनीहरू यी कामकुरा गर्न असक्षम हुन्छन्। यही कारणले गर्दा कसैलाई बढुवा र संवर्धन गर्नुको अर्थ उसले पहिल्यै सत्यता बुझेको छ भन्‍ने होइन, न त यसको अर्थ ऊ पहिलेबाटै मानकअनुरूप आफ्नो कर्तव्य पूरा गर्न सक्षम छ भन्‍ने नै हुन्छ। त्यसोभए, कसैलाई प्रवर्द्धन र संवर्धन गर्नुको उद्देश्य र महत्त्व के हो त? यही कि यो व्यक्तिलाई, एउटा व्यक्तिगत रूपमा प्रवर्द्धन गरिन्छ ताकि उसले अभ्यास गरोस्, र उसले विशेष रूपमा मलजल र तालिम प्राप्त गरोस्, यसरी ऊ सत्यता सिद्धान्तहरू, अनि विभिन्न कामकुरा गर्ने र विभिन्न समस्याहरू समाधान गर्ने सिद्धान्त, उपाय, र विधिहरू बुझ्न, साथसाथै उसले सामना गर्ने विभिन्न प्रकारका वातावरण र मानिसहरूलाई परमेश्‍वरका अभिप्रायहरूअनुसार, र परमेश्‍वरको घरका हितहरूको सुरक्षा गर्ने तरिकाले कसरी सम्हाल्ने र व्यवहार गर्ने भनी बुझ्न सक्षम होओस्। यी बुँदाहरूका आधारमा मूल्याङ्कन गर्दा, के परमेश्‍वरको घरद्वारा प्रवर्द्धन र संवर्धन गरिने प्रतिभावान् मानिसहरू प्रवर्द्धन र संवर्धन गरिने अवधिमा वा प्रवर्द्धन र संवर्धनको अगावै राम्रोसित आफ्नो काम गर्न र आफ्नो कर्तव्य पूरा गर्न पर्याप्त रूपमा सक्षम हुन्छन् त? अवश्य नै हुँदैनन्। यसैले, संवर्धनको दौरान, यी मानिसहरूले काँटछाँट, न्याय र सजाय, खुलासा र बर्खास्ती समेत भोग्‍नु अपरिहार्य हुन्छ; यो सामान्य कुरा हो, यो तालिम र संवर्धन हो। मानिसहरूले बढुवा र संवर्धन गरिएकाहरूबाट कुनै उच्च आशाहरू राख्‍नु वा उनीहरूमा अवास्तविक मागहरू थोपर्नु हुँदैन; त्यसो गर्नु अनुचित हुनेछ, र तिनीहरूलाई अन्याय हुनेछ। तिमीहरूले तिनीहरूको काम सुपरिवेक्षण गर्न सक्‍छौ। यदि तिमीहरूले तिनीहरूको कामको दौरान समस्याहरू वा सिद्धान्त उल्लङ्घन गर्ने कुराहरू पत्ता लगायौ भने, तिमीहरूले यी समस्याहरूबारे कुरा उठाउन सक्छौ र यी मामलाहरूलाई सुल्झाउन सत्यता खोजी गर्न सक्छौ। तिमीहरूले तिनीहरूलाई आलोचना, निन्दा, आक्रमण वा बहिष्कारचाहिँ गर्नु हुँदैन, किनकि तिनीहरू केवल संवर्धनका क्रममा हुन्छन्, र तिनीहरूलाई सिद्ध पारिएका मानिसका रूपमा हेरिनु हुँदैन, र दोषरहित वा सत्यता वास्तविकता भएका मानिसका रूपमा त झनै हेरिनु हुँदैन। तिमीहरू जस्तै, तिनीहरू केवल तालिम लिने क्रममा हुन्छन्। फरक यति हो कि तिनीहरूले सामान्य मानिसहरूले भन्दा धेरै काम र जिम्मेवारीहरू लिन्छन्। तिनीहरूसँग धेरै काम गर्ने जिम्मेवारी र दायित्व हुन्छ; तिनीहरूले बढी मूल्य चुकाउनुपर्छ, बढी कठिनाइ भोग्नुपर्छ, बढी मानसिक मेहनत लगाउनुपर्छ, बढी समस्याहरू समाधान गर्नुपर्छ, मानिसहरूबाट बढी आलोचना सहनुपर्छ, र अवश्य नै तिनीहरूले मेहनत पनि बढी नै लगाउनुपर्छ, र—आफ्ना कर्तव्य पूरा गर्ने साधारण मानिसहरूका तुलनामा—तिनीहरू अलिकति कम सुत्नुपर्छ, राम्रा चिजहरूको आनन्द अलि कम लिनुपर्छ, र त्यति धेरै गफगाफमा संलग्‍न हुनु हुँदैन। तिनीहरूको विशेष कुरा यही हो; यसबाहेक, तिनीहरू अरूजस्तै हुन्। मैले यो कुरा भन्‍नुको अर्थ के हो? सबैलाई परमेश्‍वरको घरले बढुवा र संवर्धन गर्ने विभिन्‍न प्रकारका प्रतिभावान् मानिसहरूलाई तिनीहरूले सही ढङ्गले हेर्नुपर्छ, तिनीहरूले कठोर भएर यी मानिसहरूबाट मागहरू गर्नु हुँदैन, र अवश्यै तिनीहरूले तिनीहरूबारे अव्यावहारिक राय पनि बोक्नु हुँदैन भनी थाहा दिनु हो। तिनीहरूलाई अत्यधिक प्रशंसा वा सम्मान गर्नु मूर्खता हो; तिनीहरूलाई अत्यधिक कठोर मागहरू राख्नु अमानवीय र अव्यावहारिक हुन्छ। त्यसोभए, तिनीहरूसित व्यवहार गर्ने सबैभन्दा मनासिब तरिका के हो? तिनीहरूलाई साधारण मानिसका रूपमा लिनु र कुनै समस्याको सम्बन्धमा कोही व्यक्तिकहाँ जान आवश्यक परेमा तिनीहरूसँग सङ्गति गर्नु र एकअर्काको सबल पक्षबाट सिक्‍नु र एकअर्काको परिपूरक बन्‍नु। यसबाहेक, अगुवा र कामदारहरूले वास्तविक काम गरिरहेका छन् कि छैनन्, तिनीहरूले समस्या सुल्झाउनहेतु सत्यता प्रयोग गर्न सक्छन् कि सक्दैनन् भनी सुपरिवेक्षण गर्नु सबैको जिम्मेवारी हो; कुनै अगुवा वा कामदार मानकअनुरूप छ कि छैन भनेर मापन गर्ने मानक र सिद्धान्तहरू यिनै हुन्। यदि कुनै अगुवा वा कामदारले साधारण समस्याहरू सम्‍हाल्‍न र समाधान गर्न सक्छ भने, ऊ सक्षम छ। तर यदि उसले साधारण समस्याहरू समेत सम्‍हाल्‍न र समाधान गर्न सक्दैन भने, ऊ अगुवा वा कामदार हुन लायक छैन, र उसलाई पदबाट तुरुन्तै हटाइनुपर्छ। अरू कसैलाई नै छनोट गर्नुपर्छ, र परमेश्‍वरको घरका काममा ढिलाइ गर्नु हुँदैन। परमेश्‍वरको घरका काममा ढिलाइ गर्नु भनेको आफैलाई र अरूलाई चोट पुर्‍याउनु हो, यो कसैका लागि राम्रो हुँदैन।

कतिपय मानिसहरूलाई मण्डलीले प्रवर्द्धन र संवर्धन गर्छ, र तिनीहरूले तालिम लिने राम्रो मौका पाउँछन्। यो राम्रो कुरा हो। यो भन्‍न सकिन्छ कि तिनीहरूलाई परमेश्‍वरले उत्थान गर्नुभएको र अनुग्रह दिनुभएको हो। त्यसोभए, तिनीहरूले आफ्नो कर्तव्य कसरी पूरा गर्नुपर्छ? तिनीहरूले पालन गर्नुपर्ने पहिलो सिद्धान्त भनेको सत्यतालाई बुझ्नु हो, तिनीहरूले सत्यता नबुझ्दा सत्यताको खोजी गर्नैपर्छ, र यदि आफैले खोजी गरेपछि पनि तिनीहरूले अझै बुझ्दैनन् भने, तिनीहरूले सङ्गति र खोजी गर्न सत्यता बुझ्‍ने व्यक्तिलाई खोज्‍नुपर्छ, र यसरी समस्यालाई शीघ्र र समयमै समाधान गर्न सकिन्छ। यदि तैँले सत्यताको बुझाइ हासिल गर्न र समस्या समाधान गर्नका लागि आफैले परमेश्‍वरका वचनहरू पढ्नमा र यी वचनहरू मनन गर्नमा धेरै समय दिन मात्रै ध्यान दिन्छस् भने, यो अत्यन्तै ढिलो हुन्छ; र यो “सुस्त समाधानले तात्कालिक आवश्यकता पूरा गर्न सक्दैन” भनेजस्तै हुन्छ। यदि तँ सत्यताका हकमा चाँडो प्रगति गर्न चाहन्छस् भने, तैँले अरूसँग सौहार्दपूर्ण सहकार्य गर्न, अनि अझ बढी प्रश्‍नहरू सोध्न, र अझ बढी खोजी गर्न सिक्‍नुपर्छ। त्यसपछि मात्रै तेरो जीवन शीघ्र रूपमा वृद्धि हुनेछ, र तैँले समस्याहरू तुरुन्तै समाधान गर्न सक्‍नेछस्, दुवै कुरामा कुनै ढिलाइ हुनेछैन। तँलाई भर्खरै प्रवर्द्धन गरिएको र तँ अझै पनि परीक्षण अवधिमा रहेको, अनि तैँले साँचो रूपमा सत्यतालाई बुझिनसकेको वा तँमा सत्यता वास्तविकता नभएको हुनाले—तँमा अझै पनि यो कदको कमी भएको हुनाले—तँलाई प्रवर्द्धन गर्नुको अर्थ तँमा सत्यता वास्तविकता छ भन्‍ने नसोच्; यस्तो हुँदैन। तँमा कामप्रति बोझको बोध भएको र तँसित अगुवाको क्षमता भएको हुनाले मात्रै प्रवर्द्धन र संवर्धन गर्नको लागि तँलाई छनौट गरिएको हो। तँमा यो समझ हुनुपर्छ। यदि प्रवर्द्धन भएर तँ अगुवा वा कामदार बनेपछि, तैँले आफ्नो हैकम जमाउन थाल्छस्, र आफू सत्यता पछ्याउने व्यक्ति भएको र आफूमा सत्यता वास्तविकता भएको विश्‍वास गर्छस् भने—र दाजुभाइ-दिदीबहिनीहरूको समस्या जे-जस्तो भए पनि, यदि तैँले ती समस्या बुझेको, र आफू आत्मिक व्यक्ति भएको ढोँग गर्छस् भने—यो मूर्खतापूर्ण तरिका हो, र यो पाखण्डी फरिसीहरूकै तरिका हो। तैँले सत्यतामा आधारित भएर बोल्‍ने र काम गर्ने गर्नुपर्छ। नबुझेको बेला, तैँले अरूलाई सोध्‍न वा माथिबाट सङ्गति खोज्न सक्छस्—यसो गर्नु कुनै लाजमर्दो कुरा होइन। तैँले सोधिनस् भने पनि, माथिलाई तेरो साँचो कद थाहा हुन्छ, र तँमा सत्यता वास्तविकता छैन भन्‍ने थाहा हुन्छ। तैँले गर्नुपर्ने काम भनेको खोजी र सङ्गति गर्नु हो; यो सामान्य मानवतामा पाइनुपर्ने समझ हो, र अगुवा र कामदारहरूले पालना गर्नुपर्ने सिद्धान्त हो। यो लाज मान्‍नुपर्ने कुरा होइन। यदि तँलाई अगुवा भएपछि सिद्धान्तहरू नबुझ्नु, वा निरन्तर रूपमा अरू मानिसहरू वा माथिलाई प्रश्नहरू सोध्नु लाजमर्दो कुरा हो भन्‍ने लाग्छ, र तँलाई अरूले हेप्लान् भन्‍ने डर लाग्छ, त्यसपछि यसको फलस्वरूप, तैँले नाटक गर्छस्, आफूले सबथोक बुझेको, आफूलाई सबथोक थाहा भएको, आफूमा कार्य सामर्थ्य भएको, आफूले मण्डलीको कुनै पनि काम गर्न सक्ने, र आफूलाई कसैले सम्झाउनु वा सङ्गति गर्नु नपर्ने, वा तँलाई कसैले भरणपोषण वा साथ दिनु नपर्ने भनी ढोँग गर्छस् भने, यो खतरनाक कुरा हो, र तँ अत्यन्तै अहङ्कारी र आत्मधर्मी छस्, तँमा समझको एकदमै कमी छ। तँलाई आफ्‍नै औकातसमेत थाहा छैन—के यसले तँलाई अन्योलमा परेको व्यक्ति बनाउँदैन र? त्यस्ता मानिसहरूले वास्तवमा परमेश्‍वरको घरबाट प्रवर्धन र संवर्धन पाउने मापदण्ड पूरा गर्दैनन्, र ढिलोचाँडो तिनीहरू बरखास्त हुनेछन् र हटाइनेछन्। त्यसकारण, भर्खरै प्रवर्द्धन गरिएका हरेक अगुवा वा कामदार आफूमा सत्यता वास्तविकता छैन भन्ने कुरामा प्रस्ट हुनुपर्छ, तिनीहरूमा यो आत्मचेतना हुनुपर्छ। तँलाई परमेश्‍वरले नियुक्त गर्नुभएकाले तँ अहिले अगुवा वा कामदार भएको होइनस्, बरु अरू अगुवा र कामदारहरूले तँलाई अगुवा वा कामदार बन्नका लागि प्रवर्द्धन गरेकाले वा परमेश्‍वरका चुनिएका मानिसहरूले तँलाई चुनेकाले त्यसो भएको हो; यसको अर्थ तँसित सत्यता वास्तविकता र साँचो कद छ भन्‍ने होइन। जब तैँले यो कुरा बुझ्छस्, तब तँसित थोरै समझ हुनेछ, जुन अगुवा र कामदारहरूमा हुनैपर्ने समझ हो। के तिमीहरूले अब बुझ्यौ? (बुझ्यौँ।) त्यसोभए, तिमीहरूले ठ्याक्कै कसरी काम गर्नुपर्छ? तिमीहरूले कसरी सामञ्जस्यपूर्ण सहकार्य अभ्यास गर्नुपर्छ? तिमीहरूले जब-जब समस्याहरू सामना गर्छौ, तब ती समाधान गर्न कसरी सत्यता खोज्नुपर्छ? यी कुराहरू बुझ्नैपर्छ। यदि भ्रष्ट स्वभावहरू प्रकाश भए भने, सत्यता खोजेर तिनलाई सक्दो चाँडो समाधान गर। यदि ती समयमा नै समाधान भएनन् र तिनले तिमीहरूका काममा असर गरे भने, यो समस्या हो। यदि तँ कुनै पेसासँग परिचित छैनस् भने, तैँले ढिला-सुस्ती नगरी सिक्नु पनि पर्छ। कतिपय कर्तव्यहरूमा पेसागत ज्ञान संलग्न हुने भएकाले, यदि तैँले कुनै पेसागत ज्ञान नलिई सत्यता मात्र बुझ्छस् भने, त्यसले पनि तेरो कामका नतिजाहरूलाई असर गर्नेछ। कम्तीमा पनि, तैँले केही आधारभूत पेसागत ज्ञान बोध गर्न र बुझ्न जरुरी छ, ताकि तैँले प्रभावकारी रूपमा मानिसहरूको कामको अनुगमन र त्यसलाई निर्देशन गर्न सक्। यदि तँ केवल एउटा पेसामा पोख्त छस् तर सत्यता बुझ्दैनस् भने, तेरा काममा पनि कमीकमजोरीहरू हुनेछन्, त्यसकारण तैँले आफ्नो कर्तव्य राम्ररी पूरा गर्नका लागि, सत्यता पछ्याउन अनि सत्यता बुझ्ने मानिसहरूसँग सहकार्य गर्न पनि आवश्यक पर्नेछ। तँ पेसागत सीपहरूमा वा निश्चित ज्ञानका क्षेत्रमा पोख्त छस् भन्दैमा, तैँले सिद्धान्तहरूअनुसार कामकुरा गर्न सक्छस् भन्ने हुँदैन, त्यसैले सत्यता बुझ्ने मानिसहरूसँग सङ्गति खोज्नु अत्यावश्यक हुन्छ—यो तिमीहरूले पालना गर्नुपर्ने सिद्धान्त हो। तैँले जेसुकै गरे पनि, ढोँग चाहिँ गर्नै हुँदैन। तँ तालिम र संवर्धनको अवधिमा छस्, र तँमा एउटा भ्रष्ट स्वभाव छ, अनि तैँले सत्यता बिलकुलै बुझ्दैनस्। ल भन् त, के परमेश्‍वरलाई यी कुराहरूबारे थाहा हुन्छ? (हुन्छ।) त्यसोभए यदि तैँले ढोँग गरिस् भने, के तँ मूर्ख देखिनेछैनस् र? के तिमीहरू मूर्ख मानिस हुन चाहन्छौ? (अहँ, चाहँदैनौँ।) यदि तिमीहरू मूर्ख मानिस हुन चाहँदैनौ भने, तिमीहरू कस्तो प्रकारका मानिस हुनुपर्छ? समझ भएको, विनम्र भएर सत्यता खोज्न र सत्यता स्विकार्न सक्ने मानिस बन। ढोँग नगर, पाखण्डी फरिसी नहोऔ। तँलाई जेजति थाहा छ त्यो केही पेसागत ज्ञान मात्र हो, त्यो सत्यता सिद्धान्तहरू होइन। तैँले आफ्ना पेसागत सामर्थ्यको उचित रूपमा लाभ लिने र आफूले हासिल गरेको ज्ञान र सिकाइलाई सत्यता सिद्धान्तहरूको बुझाइका आधारमा प्रयोगमा ल्याउने उपाय खोज्नैपर्छ। के यो एउटा सिद्धान्त होइन र? के यो अभ्यासको मार्ग होइन र? तैँले एकपटक यसो गर्न सिकेपछि, तँसित पछ्याउनका लागि मार्ग हुनेछ र तँ सत्यता वास्तविकतामा प्रवेश गर्न सक्षम हुनेछस्। तैँले जे गरे पनि, जिद्दी नहो, र ढोँग नगर्। जिद्दी हुनु र ढोँग गर्नु कामकुरा गर्ने विवेकी तरिका होइन। बरु, यो त कामकुरा गर्ने सबैभन्दा मूर्ख तरिका हो। जो आफ्ना भ्रष्ट स्वभावहरूअनुसार जिउँछन् तिनीहरू सबैभन्दा मूर्ख मानिस हुन्। जसले सत्यता खोज्छन् र सत्यता सिद्धान्तहरूअनुसार मामलाहरू सम्हाल्छन् तिनीहरू मात्र सबैभन्दा अक्कली मानिस हुन्।

यस सङ्गतिमार्फत, के अब तिमीहरूले परमेश्‍वरको घरद्वारा सबै प्रकारका प्रतिभावान् मानिसहरूलाई प्रवर्द्धन र संवर्धन गर्ने सन्दर्भमा सही बुझाइ र दृष्टिकोण प्राप्त गरेका छौ? (गरेका छौँ।) अब तिमीहरूसँग यसबारे सही दृष्टिकोण भएकाले, के तिमीहरूले यी मानिसहरूप्रति सही व्यवहार अपनाउन सक्छौ? तिमीहरूले तिनीहरूको सामर्थ्यप्रति, साथै तिनीहरूको मानवता, काम, पेसा र अरू विभिन्न पक्षमा रहेका तिनीहरूका त्रुटि र कमीकमजोरीहरूप्रति सही तौरतरिका अपनाउनुपर्छ—यी सबै कुराहरूलाई सही तौरतरिकाअनुसार व्यवहार गर्नुपर्छ। यसका साथै, चाहे तिमीहरूलाई अगुवा वा कामदारमा प्रवर्द्धन र संवर्धन गरिएको होस् वा नहोस्, वा तिमीहरू विभिन्न पेसाका प्रतिभावान् व्यक्तिहरू भए पनि नभए पनि, तिमीहरू सबै साधारण छौ, तिमीहरू सबै शैतानद्वारा भ्रष्ट तुल्याइएका छौ, र तिमीहरूमध्ये कसैले पनि सत्यता बुझ्दैन। त्यसकारण, तिमीहरूमध्ये कसैले पनि आफ्नो भेष बदल्नु वा आफूलाई ढाकछोप गर्नु हुँदैन; बरु तिमीहरूले सङ्गतिमा आफ्नो कुरा खुलस्त पार्न सिक्नुपर्छ। यदि तिमीहरूले बुझ्दैनौ भने, बुझ्दैनौँ भनेर स्वीकार गर। यदि तिमीहरूलाई कुनै कुरा गर्न आउँदैन भने, त्यो गर्न आउँदैन भनेर स्वीकार गर। जे-जस्ता समस्या वा कठिनाइहरू उत्पन्न भए पनि, समाधान पत्ता लगाउनका लागि सबैले सँग-सँगै सङ्गति गर्नुपर्छ र सत्यता खोज्नुपर्छ। सत्यताको अगाडि हरेक व्यक्ति नवजात शिशुजस्तै हुन्छ, हरेक व्यक्ति विपन्न र दयनीय हुन्छ, र उसमा अत्यन्तै अभाव हुन्छ। मानिसहरूले गर्नुपर्ने भनेकै सत्यताको अगाडि समर्पित हुनु, नम्र र तृषित हृदय लिएर सत्यता खोज्नु र स्विकार्नु अनि त्यसपछि सत्यता अभ्यास गर्नु र परमेश्‍वरप्रति समर्पण हासिल गर्नु हो। यसो गरेर, मानिसहरू आफ्ना कर्तव्य निर्वाह गर्ने क्रममा र आफ्नो वास्तविक जीवनमा परमेश्‍वरका वचनहरूको सत्यता वास्तविकतामा प्रवेश गर्न सक्छन्। सत्यताको अघि सबै जना बराबर छन्। प्रवर्द्धन र संवर्धन गरिएका मानिसहरू अरूभन्दा धेरै उत्तम हुँदैनन्। सबैले परमेश्‍वरको कामलाई लगभग उति नै समय अनुभव गरेका हुन्छन्। प्रवर्द्धन र संवर्द्धन नगरिएका मानिसहरूले पनि आफ्‍नो कर्तव्य पूरा गर्दा सत्यता पछ्याउनुपर्छ। कसैले पनि अरूलाई सत्यताको खोजी गर्ने अधिकारबाट वञ्चित गर्नु हुँदैन। कतिपय मानिसहरू सत्यताको खोजीमा बढी उत्सुक हुन्छन् र तिनीहरूमा केही क्षमता हुन्छ, त्यसकारण तिनीहरूलाई प्रवर्द्धन र संवर्धन गरिन्छ। यो परमेश्‍वरको घरको कामका आवश्यकताका कारण गरिन्छ। त्यसोभए, परमेश्‍वरको घरले मानिसहरूलाई प्रवर्द्धन र प्रयोग गर्ने यस्ता सिद्धान्तहरू किन राखेको हो? किनभने मानिसहरूको क्षमता र चरित्रमा भिन्‍नता हुन्छ, र हरेक व्यक्तिले फरक मार्ग रोज्छ, जसले गर्दा परमेश्‍वरप्रतिको मानिसहरूको विश्‍वासमा फरक-फरक परिणामहरू आउँछन्। सत्यता पछ्याउनेहरूले मुक्ति पाउँछन् र तिनीहरू राज्यका मानिस बन्छन्, जबकि जो सत्यतालाई पटक्‍कै स्विकार्दैनन् र आफ्‍नो कर्तव्य पूरा गर्नमा बफादार छैनन्, तिनीहरू हटाइन्छन्। मानिसहरूले सत्यता पछ्याउँछन् कि पछ्याउँदैनन्, र तिनीहरू आफ्‍नो कर्तव्य पूरा गर्नमा बफादार छन् कि छैनन् भन्‍ने आधारमा परमेश्‍वरको घरले तिनीहरूलाई संवर्धन र प्रयोग गर्छ। के परमेश्‍वरको घरका विभिन्‍न मानिसहरूको ओहदामा कुनै भिन्‍नता हुन्छ? अहिलेका लागि, विभिन्‍न मानिसहरूको पद, मूल्य, हैसियत वा स्थानका आधारमा कुनै ओहदा छुट्याइएको छैन। कम्तीमा पनि, मानिसहरूलाई मुक्ति दिन र अगुवाइ गर्नका लागि परमेश्‍वरले काम गर्ने अवधिमा, विभिन्‍न मानिसहरूको श्रेणी, पद, मूल्य, वा हैसियतमा कुनै भिन्‍नता हुँदैन। भिन्‍नता भएको कुरा केवल कामको विभाजनमा र निर्वाह गरिने कर्तव्यका भूमिकाहरूमा मात्र हो। अवश्य नै, यस अवधिमा, विशेष कार्यहरू गर्नका लागि अपवादका रूपमा कतिपय मानिसहरूलाई प्रवर्द्धन र संवर्धन गरिन्छ, जबकि कतिपय मानिसहरूले तिनीहरूको क्षमतासम्बन्धी वा पारिवारिक वातावरणसम्बन्धी समस्याजस्ता विभिन्‍न कारणहरूले गर्दा त्यस्तो अवसर पाउँदैनन्। तर के त्यस्ता अवसरहरू नपाउनेहरूलाई परमेश्‍वरले मुक्ति दिनुहुन्‍न? त्यस्तो त हुँदैन। के तिनीहरूको मूल्य र पद अरूको भन्दा सानो हुन्छ? हुँदैन। सत्यताको अगाडि सबै समान हुन्छन्, सबैले सत्यता पछ्याउने र प्राप्त गर्ने अवसर पाउँछन्, र परमेश्‍वरले सबैलाई निष्पक्ष र उचित रूपमा व्यवहार गर्नुहुन्छ। कुन बिन्दुमा मानिसहरूको पद, मूल्य, र हैसियतमा उल्लेखनीय भिन्नताहरू आउँछन्? जब मानिसहरू आफ्नो मार्गको अन्त्यमा पुग्छन्, र परमेश्‍वरको काम सम्पन्न हुन्छ, अनि हरेक व्यक्तिले मुक्ति पछ्याउने र आफ्नो कर्तव्य पूरा गर्ने क्रममा प्रदर्शन गरेका मनोवृत्ति र दृष्टिकोणहरूबारे, साथै परमेश्‍वरप्रति तिनीहरूका विभिन्न प्रकटीकरण र मनोवृत्तिहरूबारे अन्ततः एउटा निष्कर्ष निकालिन्छ—अर्थात्, जब परमेश्‍वरको नोटबुकमा पूर्ण अभिलेख हुन्छ—त्यस बेला, मानिसहरूका परिणाम र गन्तव्यहरू फरक हुने भएकाले, तिनीहरूको मूल्य, पद र हैसियतमा पनि भिन्नताहरू हुनेछन्। तब मात्र यी सबै कुराहरूको झलक देख्न र तिनलाई मोटामोटी रूपमा निश्चित गर्न सकिन्छ, तर अहिले सबै जना उस्तै छन्। के तिमीहरूले बुझ्यौ? के तिमीहरू त्यो दिनको प्रतीक्षामा छौ? के तिमीहरू त्यसको प्रतीक्षा गरिरहेका र सँगसँगै त्यसको डर पनि मानिरहेका छौ? तिमीहरू अन्ततः त्यो दिन नतिजा आउने, र सबै कठिनाइका बाबजुद, अन्ततः त्यस दिनमा पुग्ने प्रतीक्षामा हुन्छौ; र तिमीहरू केको डर मानिरहेका छौ भने, तिमीहरू मार्गमा राम्ररी हिँडेका हुनेछैनौ, र बाटोमै लडेका र असफल भएका हुनेछौ, र अन्तिम परिणाम असन्तोषजनक हुनेछ, तिमीहरूले कल्पना र अपेक्षा गरेभन्दा खराब हुनेछ—त्यो कति दुःखलाग्दो, पीडादायी, र निराशाजनक हुन्छ होला! त्यत्ति अगाडिसम्म नसोच्, त्यत्ति अगाडिसम्म सोच्नु अव्यावहारिक हुन्छ। सुरुमा, आफ्नो आँखाकै अगाडि भएको कुरालाई हेर्, आफ्नो पाउमुनिको मार्गमा राम्ररी हिँड्, आफ्नो हातको काम राम्ररी गर्, र परमेश्‍वरले तँलाई सुम्पनुभएका कर्तव्य र जिम्मेवारीहरू पूरा गर्। यो सबैभन्दा निर्णायक र सबैभन्दा महत्त्वपूर्ण कुरा हो। सत्यता र आफ्नो कर्तव्य पूरा गर्न अहिले नै बुझ्नुपर्ने सिद्धान्तहरू बुझ्, अनि ती विषयमा पूर्ण रूपमा स्पष्ट नभएसम्म सङ्गति गर्—ताकि ती कुरा तेरा मनमा प्रस्ट बनून्, र तैँले गर्ने सबै कुरामा सिद्धान्तहरू के हुन् भनी स्पष्ट र सही रूपमा थाहा पा—र तैँले सिद्धान्तहरू उल्लङ्घन गर्दैनस्, वा तँ तीबाट विचलित हुँदैनस्, वा तैँले बाधा वा अवरोध पुऱ्याउँदैनस्, वा परमेश्‍वरको घरका हितहरूलाई हानि गर्ने कुनै कुरा गर्दैनस् भन्ने सुनिश्चित होस्—यो सबै तिमीहरूले अहिले नै प्रवेश गर्नुपर्ने कुराहरू हुन्। हामीले यसपछि कुनै पनि कुराबारे थप कुराकानी गर्नु आवश्यक छैन, न त तिमीहरूले यसबारे प्रश्न सोध्नु वा सोच्नु नै आवश्यक छ। त्यत्ति अगाडिसम्म सोच्नु बेकार छ—तैँले सोच्नुपर्ने कुरा त्यो होइन। कतिपयले सोध्न सक्छन्: “हामीले यसबारे किन सोच्नुपर्दैन र? अहिले विपत्ति यति भयावह स्थितिमा पुगेको छ, हामीले त्यस्ता कुराहरूबारे सोच्ने बेला भएन र?” बेला भयो र? के विपत्ति भयावह बनेको कुराले सत्यतामा तेरो प्रवेशलाई प्रभाव पार्छ र? (अहँ, पार्दैन।) विपत्ति यति भयावह स्थितिमा पुगेको छ, तैपनि, विशेष गरी विपत्तिका सन्दर्भमा मैले कहिलेचाहिँ भेला गर्ने वा प्रवचन प्रचार गर्छु र? म विपत्तिका मामलामा कहिल्यै ध्यान केन्द्रित गर्दिनँ, म जहिल्यै केवल सत्यताका बारेमा बोल्छु, ताकि तिमीहरूले सत्यता र परमेश्‍वरका अभिप्रायहरू बुझ्न सक, र ताकि तिमीहरूले आफ्नो कर्तव्य राम्ररी पूरा गर्ने र सत्यता वास्तविकतामा प्रवेश गर्ने तरिका बुझ्न सक। अचेल, कतिपय मानिसहरूले सत्यता वास्तविकता के हो र धर्मसिद्धान्तहरू के हुन् भन्ने समेत बुझ्दैनन्। तिनीहरू दिनहुँ उही थोरै शब्द र धर्मसिद्धान्तहरू र खोक्रा कुरा मात्र फलाक्छन्, तैपनि आफू सत्यता वास्तविकतामा प्रवेश गरेको महसुस गर्छन्। म तिनीहरूका लागि चिन्तित छु, तर तिनीहरू आफूबारे चिन्ता गर्दैनन्। तिनीहरू अझै पनि भविष्यका ती टाढाका कुराहरूबारे सोच्छन्—ती कुराहरूबारे सोच्नु व्यावहारिक हुँदैन।

सबै प्रकारका प्रतिभावान् मानिसहरूलाई प्रवर्द्धन र संवर्धन गर्नुको उद्देश्य तिनीहरूलाई सक्रिय मानिसहरूमा परिणत गर्नु होइन, न त तिनीहरू भविष्यमा कुनै प्रकारको आधार-स्तम्भ बनून् भन्ने योजना बनाउनु नै हो, बरु तुलनात्मक रूपमा भन्नुपर्दा, बढी सत्यता पछ्याउने र प्रवर्द्धन र संवर्धनका मापदण्डहरू पूरा गर्ने केही मानिसहरूलाई उपयुक्त वातावरणमा र बढी अनुकूल अवस्थाहरूमा तालिम प्राप्त गर्ने अवसर दिनु हो। सबैभन्दा महत्त्वपूर्ण कुरा भनेको तिनीहरूले परमेश्‍वरका वचनहरू बुझ्न, सत्यता बुझ्न र सत्यता वास्तविकतामा प्रवेश गर्न सक्नु हो। के परमेश्‍वरमा विश्‍वास गरेर मानिसहरूले हासिल गर्नुपर्ने कुरा यही होइन? के परमेश्‍वरमा विश्‍वास गरेर मानिसहरूले प्राप्त गर्नुपर्ने कुरा यही होइन? सत्यता वास्तविकतामा प्रवेश गर्नका लागि, तिमीहरूले अहिले पछ्याउनुपर्ने प्रमुख कुरा के हो? के त्यो गर्नका लागि तिमीहरूसँग कुनै योजना वा कदम छ? म तिमीहरूलाई एउटा सरल, सजिलो र द्रुत युक्ति बताउँछु। सरल भाषामा भन्दा, सत्यता वास्तविकतामा प्रवेश गर्नु भनेको वास्तवमा सत्यता अभ्यास गर्नु हो। सत्यता अभ्यास गर्नका निम्ति, सुरुमा व्यक्तिका भ्रष्ट स्वभावहरूलाई निराकरण गर्न जरुरी छ। व्यक्तिका भ्रष्ट स्वभावहरू समाधान गर्नका लागि सबैभन्दा द्रुत सुरुआती बिन्दु के हो? तिमीहरूका लागि, सबैभन्दा सरल, द्रुत र सबैभन्दा झन्झटमुक्त उपाय भनेको सुरुमा आफ्नो कर्तव्यमा झाराटारुवा हुने समस्या समाधान गर्नु हो, आफ्ना भ्रष्ट स्वभावहरू क्रमशः समाधान गर्नु हो। तिमीहरूलाई त्यो समाधान गर्न कति लामो समय लाग्ला? के तिमीहरूसँग कुनै योजना छ? धेरैजसो मानिसहरूसँग योजना हुँदैन, तिनीहरू केवल त्यसलाई आफ्नो मनमा खेलाइरहन्छन्, तर औपचारिक रूपमा त्यसको सुरुआत कहिले गर्ने भनेर तिनीहरूलाई थाहा हुँदैन। तिनीहरूलाई आफू झाराटारुवा भएको थाहा भए पनि, तिनीहरू त्यसलाई समाधान गर्न सुरु गर्दैनन् र तिनीहरूसँग कुनै निश्चित समाधान हुँदैन। आफ्नो कर्तव्यमा अल्छी हुनु, ध्यान नदिनु, गैरजिम्मेवार हुनु, र त्यसलाई गम्भीर रूपमा नलिनु—यी सबै झाराटारुवा हुनुका प्रकटीकरणहरू हुन्। पहिलो कदम भनेको झाराटारुवा हुने समस्या समाधान गर्नु हो। दोस्रो कदम भनेको आफ्नै इच्छाअनुसार कार्य गर्ने समस्या समाधान गर्नु हो। कहिलेकाहीँ बेइमान रूपमा बोल्नु, वा छली वा अहङ्कारी स्वभाव प्रकट गर्नु जस्ता अरू कुराका सन्दर्भमा, अहिलेका लागि ती कुराहरूबारे चिन्ता नगर। के सुरुमा झाराटारुवा हुनु र आफ्नै इच्छाअनुसार कार्य गर्नुलाई निराकरण गर्नु बढी व्यावहारिक र प्रभावकारी हुँदैन र? के यी दुई समस्याहरू पत्ता लगाउन सबैभन्दा सजिला छैनन् र? के ती समाधान गर्न सजिला छैनन् र? (छन्।) के तँ झाराटारुवा हुँदा त्यसबारे सचेत हुन्छस्? के तैँले अल्छे हुने सोचिरहँदा त्यसबारे थाहा पाउँछस्? के तैँले चालहरू चाल्ने वा चतुर्‍याइँ गर्ने र छलकपटमार्फत आफ्नै सेवा गर्ने सोचिरहँदा त्यसबारे थाहा पाउँछस्? (पाउँछु।) यदि तैँले थाहा पाउँछस् भने, त्यो समाधान गर्न सजिलो हुन्छ। तैँले सजिलै पत्ता लगाउन सक्ने र तैँले भित्री रूपमा थाहा पाएका समस्याहरू समाधान गरेर सुरु गर्। आफ्नो कर्तव्यमा झाराटारुवा हुनु भनेको एउटा निकै स्पष्ट र आम समस्या हो, तर यो समाधान गर्न निकै गाह्रो एउटा जटिल समस्या पनि हो। कुनै कर्तव्य पूरा गर्दा, व्यक्तिले कर्तव्यनिष्ठ, कठोर, होसियार र जिम्मेवार हुन सिक्नुपर्छ, र उसले त्यसलाई पूर्णतः व्यावहारिक तरिकाले पूरा गर्न, अर्थात्, एक-एक पाइला गरी गर्न सिक्नुपर्छ। आफूले त्यो कर्तव्यमा कस्तो गरेको छु भन्ने कुरामा सन्तुष्ट नहुन्जेल उसले त्यो कर्तव्य राम्ररी पूरा गर्न आफ्नो सारा सामर्थ्य लगाउनैपर्छ। यदि व्यक्तिले सत्यता बुझ्दैन भने, उसले सिद्धान्तहरू खोज्नुपर्छ, र ती सिद्धान्त र परमेश्‍वरका मागहरूअनुसार कार्य गर्नुपर्छ; उसले आफ्नो कर्तव्य राम्ररी पूरा गर्नका लागि स्वेच्छाले अझ बढी मेहनत लगाउनुपर्छ, र त्यसलाई कहिल्यै झाराटारुवा तरिकाले गर्नु हुँदैन। यसरी अभ्यास गरेर मात्र व्यक्तिले विवेकको निन्दा नखेपी आफ्नो हृदयमा शान्ति महसुस गर्न सक्छ। के झाराटारुवापन समाधान गर्न सजिलो हुन्छ? तँसँग विवेक र समझ भइन्जेल, तैँले त्यसलाई समाधान गर्न सक्छस्। सुरुमा, तैँले परमेश्‍वरलाई प्रार्थना गर्नैपर्छ: “परमेश्‍वर, म आफ्नो कर्तव्य सुरु गर्दै छु। यदि म झाराटारुवा भएँ भने, म आग्रह गर्छु कि तपाईँ मलाई हृदयमा ताडना दिनुहोस् र हप्काउनुहोस्। म यो पनि आग्रह गर्छु कि तपाईँ मलाई मेरो कर्तव्य राम्ररी पूरा गर्न अनि झाराटारुवा नहुन अगुवाइ गर्नुहोस्।” हरदिन यसरी अभ्यास गर् अनि तेरो झाराटारुवापनको समस्या समाधान हुन, तेरा झाराटारुवा स्थितिहरू घट्न, तेरो कर्तव्यमा हुने अशुद्धता कम हुन, अनि तेरो कर्तव्य निर्वाहमा वास्तविक नतिजाहरूमा सुधार आउन र तेरो प्रभावकारिता बढ्न कति समय लाग्छ भनेर हेर्। झाराटारुवा नभई आफ्नो कर्तव्य निर्वाह गर्नु—के यो तैँले आफैमा भर परेर हासिल गर्न सक्ने कुरा हो? तँ झाराटारुवा हुँदा, के तैँले त्यसलाई नियन्त्रण गर्न सक्छस्? (यो सजिलो हुँदैन।) त्यसोभए त्यो गाह्रो हुन्छ। यदि तिमीहरूलाई यो नियन्त्रण गर्न साँच्चै गाह्रो हुन्छ भने, तिमीहरू ठूलो समस्यामा छौ! त्यसोभए तिमीहरूले कुन-कुन कुराचाहिँ झाराटारुवा नभई गर्न सक्छौ त? कतिपय मानिसहरू आफ्नो खानाबारे विशेष ध्यान दिन्छन्; यदि खाना तिनीहरूलाई मनपर्दो भएन भने, तिनीहरू दिनभर राम्रो मुडमा हुनेछैनन्। कतिपय महिलाहरू सिँगारपटार गर्न र मेक-अप लगाउन मन पराउँछन्; तिनीहरू कपालको एक-एक रेसालाई ध्यान दिन्छन्। कतिपय मानिसहरू व्यापार गर्नमा सिपालु हुन्छन्; तिनीहरूले ध्यान दिएर एक-एक पैसाको हिसाब गर्छन्। यदि तिमीहरू यस्तो कर्तव्यनिष्ठ मनोवृत्तिका साथ कार्य गर्छौ भने, तिमीहरू झाराटारुवा हुनबाट जोगिन सक्छौ। सुरुमा, झाराटारुवा हुने समस्या समाधान गर, त्यसपछि, आफ्नै इच्छाअनुसार कार्य गर्ने समस्या समाधान गर। आफ्नै इच्छाअनुसार कार्य गर्नु एउटा आम समस्या हो, र यो मानिसहरूले आफैभित्र सजिलै पत्ता लगाउन सक्ने अर्को समस्या हो। अलिकति आत्म-चिन्तन गरेमा, व्यक्तिले ऊ आफ्नै इच्छाअनुसार कार्य गर्छ, जुन सत्यता सिद्धान्तहरूअनुरूप होइन भनेर पहिचान गर्न सक्छ। मानिसहरूले पहिचान गर्न सक्ने समस्याहरू समाधान गर्न सजिला हुन्छन्। पहिले यी दुई समस्याहरू समाधान गर्नतर्फ ध्यान देओ, एउटा झाराटारुवापनको समस्या र अर्को आफ्नै इच्छाअनुसार कार्य गर्ने समस्या। एक वा दुई वर्षभित्रमा नै आफूले गर्ने कुनै पनि कार्यमा नतिजाहरू हासिल गर्न, झाराटारुवा नहुन, वा आफ्नै इच्छाअनुसार वा आफ्नो इच्छाका मिसावटसाथ कार्य नगर्न लागिपर। एकपटक यी दुई समस्या समाधान भएपछि, तिमीहरू मानकअनुरूप हुने गरी आफ्नो कर्तव्य निर्वाह गर्नबाट त्यति टाढा हुनेछैनौ। अनि यदि तिमीहरूले तिनलाई समेत समाधान गर्न सकेनौ भने, तिमीहरू परमेश्‍वरमा समर्पित हुनबाट वा उहाँका अभिप्रायहरूको ख्याल गर्नबाट अझै पनि टाढा हुनेछौ—तिमीहरूले यसको सतह समेत पटक्कै छोएका हुँदैनौ।

हामीले भर्खरै विभिन्न प्रकारका योग्य प्रतिभाहरूको प्रवर्द्धन र संवर्धन गर्नुका मापदण्ड र उद्देश्यहरूबारे, साथै परमेश्‍वरको घरले विभिन्न प्रकारका प्रतिभावान् मानिसहरूलाई गर्ने प्रवर्द्धन र संवर्धनका सन्दर्भमा व्यक्तिमा हुनुपर्ने बुझाइ र दृष्टिकोणबारे सङ्गति गऱ्यौँ। अझै अर्को पक्ष भनेको प्रवर्द्धन र संवर्धन गरिने विभिन्न प्रकारका प्रतिभावान् मानिसहरूप्रति व्यक्तिमा हुनुपर्ने मनोवृत्ति र तौर-तरिका हो। विषयवस्तु छमा सङ्गति गरिनुपर्ने केही मामलाहरू यिनै हुन्। त्यसकारण, यसपछि, विशेष गरी विषयवस्तु छका सन्दर्भमा, झूटा अगुवाहरूले विभिन्न प्रकारका प्रतिभावान् मानिसहरूलाई कसरी प्रवर्द्धन र संवर्धन गर्छन् भनी खुलासा र चिरफार गरौँ। हामीले सङ्गति गर्ने मुख्य विषयसामग्री यही हुनेछ।

सबै प्रकारका प्रतिभावान् मानिसहरूलाई प्रवर्द्धन र संवर्धन गर्ने सन्दर्भमा झूटा अगुवाहरूका मनोवृत्ति र प्रकटीकरणहरू

झूटा अगुवाहरूले सत्यता बुझ्दैनन् र सत्यता खोज्दैनन्। त्यसकारण, परमेश्‍वरको घरमा सबै प्रकारका योग्य प्रतिभाहरूलाई प्रवर्द्धन र संवर्धन गर्ने महत्त्वपूर्ण कामको कुरा आउँदा, तिनीहरूले त्यसलाई भद्रगोल पनि पारिदिन्छन्, पूर्ण रूपमा अस्तव्यस्त बनाइदिन्छन्, र परमेश्‍वरको घरका मागहरू पूरा गर्नै सक्दैनन्। विभिन्न प्रकारका योग्य प्रतिभाहरूलाई प्रवर्द्धन र संवर्धन गर्ने सन्दर्भमा तिनीहरूले मापदण्ड नबुझ्ने, परमेश्‍वरका अभिप्रायहरू त झनै नबुझ्ने हुनाले, अनि विभिन्न प्रकारका योग्य प्रतिभाहरूलाई प्रवर्द्धन र संवर्धन गर्नुको महत्त्व पनि नबुझ्ने हुनाले, तिनीहरूलाई मानकअनुरूप र सिद्धान्तअनुसार यो काम गर्न निकै गाह्रो हुन्छ। झूटा अगुवाहरूले आफ्नो कामका दौरान संवर्धन गर्ने विभिन्न प्रकारका “प्रतिभावान्” मानिसहरू निश्चित रूपमा मिश्रित खालका हुन्छन्। योग्य प्रतिभाहरूलाई प्रवर्द्धन र संवर्धन गर्नुको सट्टा, झुटा अगुवाहरूले कुनै पनि हालतमा अगुवा वा कामदारका रूपमा सेवा प्रदान गर्न प्रवर्द्धन र संवर्धन गर्न नहुने मानिसहरूलाई प्रवर्द्धन गर्छन्, र यी मानिसहरूलाई मण्डलीको भरमा बाँच्नु र परमेश्‍वरका भेटीहरू फजुलमा उडाउन दिन्छन्। सबै झुटा अगुवाहरूले यस्तै कामकुरा गर्छन्, जसले गर्दा सत्यता पछ्याउने र इन्साफको बोध भएका कतिपय मानिसहरू पैतालामुनि कुल्चिन्छन् र तिनीहरूलाई प्रवर्द्धन र प्रयोग नै गरिँदैन। बरु, यी झुटा अगुवाहरूका नजरमा, केही न कामका मानिसहरू तथाकथित प्रतिभावान् मानिस बन्छन्, र तिनीहरूद्वारा प्रवर्द्धन र संवर्धन गरिन्छन्। त्यसोभए यो काम गर्दा झुटा अगुवाहरूका प्रकटीकरणहरू के-के हुन्छन्? मानौँ कि, उदाहरणका लागि, परमेश्‍वरको घरको कामका आवश्यकताहरूका कारण, त्यसले बाहिरी मामलाहरू सम्हाल्नका लागि केही मानिसहरू खोज्नैपर्ने छ। त्यसोभए, त्यसले कुन मानिसहरू खोज्नुपर्छ? मैले भर्खर केही मापदण्डहरूको सूची बनाएँ, किटेरै भन्नुपर्दा, कार्य सामर्थ्य हुनु, परमेश्‍वरको घरले माग गरेका सिद्धान्तहरूअनुसार आफ्ना कर्तव्य पूरा गर्न सक्षम हुनु, र परमेश्‍वरको घरका हितहरूको प्रतिरक्षा गर्न सक्षम हुनु। के झूटा अगुवाहरूलाई यी सिद्धान्तहरू थाहा हुन्छ? पक्कै पनि थाहा हुँदैन, त्यसोभए तिनीहरूले बाहिरी मामलाहरू सम्हाल्न मानिसहरू कसरी खोज्छन् त? तिनीहरू मनमनै यस्तो सोच्छन्: “बाहिरी मामलाहरू कसले सम्हाल्न सक्छ? तेज बुद्धि र छिटो प्रतिक्रिया दिने एउटी बहिनी छे, ऊ कुशल वक्ता हो र मानिसहरूलाई सम्हाल्न जान्दछे। बोल्दा उसका आँखा लेखाजोखा गर्दै यता-उता फन्को मारिरहन्छन्, र औसत व्यक्तिले उसलाई बुझ्न सक्दैन। ऊ मण्डली अगुवा हुन त अलिकति अनुपयुक्त नै हुन्छे, तर बाहिरी मामलाहरू सम्हाल्न उनी गज्जबकी हुन्छे, त्यसैले म उसलाई नै छान्छु। कुरा यति मात्र हो कि, मलाई उसको शैक्षिक स्तर अलि कम भएकाले गैरविश्‍वासीहरूले उसलाई हेयको दृष्टिले हेर्नेछन् भन्ने चिन्ता छ, त्यसैले ऊसँग सहकार्य गर्न म एउटा विश्‍वविद्यालय स्नातक खोज्छु—जो उसको विद्यार्थी सङ्गठनकी अध्यक्ष थिई। यो व्यक्ति अलि चलाख नै छे, तर समाजमा उसको अनुभव तुलनात्मक रूपमा कम छ र उसले संसार तुलनात्मक रूपमा कम देखेकी छे, त्यसैले उसले आफ्नो सहकर्मीबाट सिक्न सक्छे। यी दुई मानिसहरूमध्ये, एउटीको शैक्षिक स्तर कम छ र अर्की उच्च शिक्षा हासिल गरेकी छे, समाजमा एउटीको अनुभव छ र अर्कीको छँदै छैन—तिनीहरू एकअर्कासँग सहकार्य गर्न उपयुक्त छन्, होइन र?” एउटी कुशल-वक्ता र वाक्पटु छे, तेज बुद्धिकी छे, र समाजमा अत्यन्तै लोकप्रिय छे; जब ऊ गैरविश्‍वासीहरूसँग अन्तरक्रिया गर्छे, तिनीहरूले ऊ विश्‍वासी हो भनेर भन्नै सक्दैनन्। अर्कीले उच्च शिक्षा हासिल गरेकी छे र उसको सामाजिक हैसियत छ; जब ऊ गैरविश्‍वासीहरूसँग अन्तरक्रिया गर्छे, तिनीहरूले उसलाई हेयको दृष्टिले हेर्दैनन्। झूटा अगुवाहरूले मानिसहरू छनोट गर्ने यी दुई सिद्धान्तहरूका बारेमा तिमीहरूलाई के लाग्छ? झूटा अगुवाहरूले के विश्‍वास गर्छन् भने, जबसम्म कसैसँग वक्तृत्वकलाको वरदान, तीक्ष्ण बुद्धि, र द्रुत प्रतिक्रिया दिने क्षमता हुन्छ, उसले परमेश्‍वरको घरका साधारण मामलाहरू सम्हाल्न सक्छ। के यो मानिसहरू छनोट गर्ने उपयुक्त तरिका हो? (होइन।) यो कसरी उपयुक्त होइन? (त्यस्ता मानिसहरू प्रायः अलि धूर्त हुन्छन्; तिनीहरू संसारसँग व्यवहार गर्ने दर्शनहरूमा अरूसँग संलग्न हुन सके पनि, र तिनीहरूले मानिसहरूलाई सम्हाल्न जाने पनि, तिनीहरू परमेश्‍वरको घरका हितहरूको प्रतिरक्षा गर्न सक्षम हुन्छन् नै भन्ने हुँदैन।) ठीक हो। सबैभन्दा महत्त्वपूर्ण कुरा भनेको, व्यक्तिले परमेश्‍वरको घरका लागि चाहे जे मामलाहरू सम्हाले पनि, ऊ कम्तीमा सोझो र परमेश्‍वरको घरका हितहरूको प्रतिरक्षा गर्न सक्षम हुनुपर्छ। के बोलीले लट्ठै पार्ने र मरेकालाई ब्युँताउने गरी बोल्न सक्नुको अर्थ उसले परमेश्‍वरको घरका हितहरूको प्रतिरक्षा गर्न सक्छ भन्ने हुन्छ र? के तीक्ष्ण-बुद्धि भएको, कुशल वक्ता, र वाक्पटु हुनुको अर्थ उसले परमेश्‍वरको घरको प्रतिरक्षा गर्न सक्छ भन्ने हुन्छ र? (अहँ, हुँदैन।) उसले कसम नै खाए पनि, त्यो बेकार हुन्छ, र यदि तैँले ऊसामु मागहरू राखिस् भने, त्यो पनि त्यत्तिकै निरर्थक हुन्छ—उसमा त्यो चरित्र हुनैपर्छ। तर झूटा अगुवाहरूले यी कुराहरूको अनुसन्धान गर्दैनन्, तिनीहरूले समाजमा कसको अनुभव छ, को चतुर, तीक्ष्ण बुद्धिको, कुशल वक्ता र वाक्पटु छ, कसलाई परिस्थिति सुहाउँदो व्यवहार गर्न आउँछ, र को छेपारोजस्तो छ, अनि समाजमा लोकप्रिय छ भन्ने कुरा मात्र हेर्छन्। तिनीहरू त्यस्ता मानिसहरूले परमेश्‍वरका घरमा साधारण मामलाहरू सम्हाल्न सक्छन् भन्ने सोच्छन्। के यो गल्ती होइन? मानिसहरूलाई छनोट गर्ने सिद्धान्तहरू र मानकहरूको हिसाबले यो गल्ती हो। तथ्य के हो भने, यस्तो प्रकारको व्यक्तिले बोलेर अति नै लट्ठ पार्छ: उसले चाहे जोसुकैसँग व्यवहार गरिरहेको भए पनि, उसले भन्ने सबै कुरा झूट हुन्छ, र उसले जतिसुकै कसम खाए पनि ऊ परिवर्तन हुन सक्दैन। कामकुरा गर्दा, उसले आफ्नै स्वार्थहरूको मात्र प्रतिरक्षा गर्छ, र विशेष गरी खतराको सामना गर्दा, उसले सबभन्दा पहिले आफ्नै सुरक्षा गर्छ, र एक पटक पनि परमेश्‍वरको घरका हितहरूको ख्याल गर्दैन। गैरविश्‍वासीहरूसँग राम्रो सम्बन्ध भएसम्म, उसका लागि त्यो नै पर्याप्त हुन्छ; परमेश्‍वरको घरका हितहरूलाई हानि पुग्यो कि पुगेन भन्ने कुरालाई उसले वास्ता नै गर्दैन। उसले न त दाजुभाइ-दिदीबहिनीहरूको सुरक्षाको ख्याल गर्छ, न परमेश्‍वरको नाम बेइज्जत हुन्छ कि भनेर नै वास्ता गर्छ; उसले आफ्नै मात्र हेरविचार गर्छ। झूटा अगुवाहरूले यस्तो प्रकारको व्यक्तिलाई छर्लङ्ग देख्न सक्दैनन् र परमेश्‍वरको घरका बाहिरी मामलाहरू सम्हाल्नका लागि त्यस्तो व्यक्ति सबैभन्दा उपयुक्त हुन्छ भन्ने सोच्छन्। के यो मूर्खता होइन? उसले परमेश्‍वरको घरका हितहरूलाई विश्वासघात गर्छ तर झूटा अगुवाहरूलाई त्यो थाहा समेत हुँदैन, तैपनि तिनीहरू उसलाई महत्त्वपूर्ण कामहरू अह्राउँछन्, र सबै थोकका लागि उसमा निर्भर हुन्छन्। के यो चरम मूर्खता होइन? के कुशल वक्ता, वाक्पटु, र तीक्ष्ण बुद्धि भएका मानिसहरू सोझा अभिप्रायहरू बोकेका मानिस हुन्? यदि तैँले तिनीहरूसँग व्यवहार गरेको वा तिनीहरूलाई ध्यान दिएर नियालेको छैनस् भने, तैँले थाहा पाउनेछैनस्। तैँले तिनीहरूसँग व्यवहार गर्दा र मामलाहरू सम्हाल्दा, तिनीहरूले बोल्ने कुरा तिनीहरूको कार्यसँग मेल खान्छ कि खाँदैन भन्ने मात्र हेर्। यसलाई एउटा घटनामार्फत जाँच्न सकिन्छ। उदाहरणका लागि, मानौँ तैँले वस्तुहरू सारिरहेको छस्। तिनीहरूले यो देख्दा, तँलाई सहयोग गर्नेछैनन्। तैँले काम सक्काइसकेपछि मात्र तिनीहरूले आएर यसो भन्नेछन्, “यस्तो थकाइलाग्दो काम तिमी एक्लैले कसरी गर्न सकेको? मलाई भनेको मात्रै भए, म जतिसुकै व्यस्त भए पनि सहयोग गरिहाल्थेँ नि। तिमी निकै थकित देखिन्छौ। म भरै तिम्रा लागि खाना पकाइदिन्छु, आज तिमीले पकाउनुपर्दैन।” त्यसो भनेपछि, तिनीहरू गायब हुन्छन्। तँ पूरै थकित हुन्छस्, तैपनि तैँले खाना पकाउनुपर्ने हुन्छ। अनि तैँले खाना पकाइसकेपछि, तिनीहरू खान आइपुग्छन् र यस्तो समेत भन्छन्, “तिमीले खाना पकाउन सुरु गर्नै लाग्दा मलाई किन नबोलाएको? तिमी पूरै थकित छौ, तैपनि तिमी मेरा लागि खाना पकाउँदैछौ—त्यो कसरी सही भयो र? अब तिमीले पकाइसकेकाले, म खाइदिऊँला। अर्को छाकको खाना म पकाउँछु, र भविष्यमा कुनै काम गर्नुपर्‍यो मलाई भन।” तिनीहरूलाई छर्लङ्ग देख्न यो एउटा घटना नै काफी हुन्छ। तिनीहरू निकै चतुर वक्ता, तीक्ष्ण बुद्धिका हुन्छन्, र के बोल्ने भनेर तिनीहरूलाई थाहा हुन्छ। तिनीहरूलाई परिस्थिति सुहाउँदो व्यवहार गर्न आउँछ, र तिनीहरूले गर्ने भनेकै कर्णप्रिय कुराहरू बोल्ने मात्र हो, कहिल्यै कुनै वास्तविक काम गर्दैनन्। के त्यस्ता मानिसहरू भरपर्दा हुन्छन्? यदि तैँले तिनीहरूलाई परमेश्‍वरको घरका साधारण मामलाहरू सम्हाल्न आग्रह गरिस् भने, के तिनीहरूले त्यसका हितहरूको प्रतिरक्षा गर्न सक्छन् त? के तिनीहरूले मण्डलीको ख्याति कायम राख्न र दाजुभाइ-दिदीबहिनीहरूको सुरक्षाको संरक्षण गर्न सक्छन् त? (सक्दैनन्।) के परमेश्‍वरको घरको सम्पत्ति र त्यसका सबै हितहरू तिनीहरूको पहिलो प्राथमिकता हो? पटक्कै होइन। झुटा अगुवाहरूका आँखा र मन यस्ता सजिलै पत्ता लगाउन सकिने समस्याहरूप्रति अन्धा हुन्छन्, तिनीहरूले ती देख्नै सक्दैनन्। बरु, तिनीहरूले शब्द र धर्मसिद्धान्तहरू मात्र बोल्न सक्छन्। परमेश्‍वरले कसलाई प्रेम गर्नुहुन्छ र कसलाई प्रेम गर्नुहुन्न, कसले सत्यतालाई प्रेम गर्छ र कसले सत्यतालाई प्रेम गर्दैन, परमेश्‍वरमाथिको आस्थामा कस्ता प्रकारका मानिसहरूको जग हुन्छ र कस्ता प्रकारका मानिसहरूको जग हुँदैन, आफ्नो कर्तव्य पूरा गर्नमा कस्ता किसिमका मानिसहरू बफादार हुन्छन् र कस्ता किसिमका मानिसहरू बफादार हुँदैनन्—तिनीहरू यी कुराहरूबारे व्यावहारिक र तर्कसङ्गत तरिकाले बोल्छन्, र तिनीहरूले ती कुरा साँच्चै बुझेझैँ देखिन्छ, तर त्यो सब खोक्रा कुरा र धर्मसिद्धान्तहरू हुन्। जब पनि तिनीहरूलाई मानिसहरूलाई खुट्टयाउन आग्रह गरिन्छ, तिनीहरूका आँखा र मन अन्धा हुन्छन्; तिनीहरूलाई मानिसहरूको भित्री कुरा पढ्न आउँदै आउँदैन। तिनीहरूले यस्ता मानिसहरूसँग चाहे जति लामो समयसम्म अन्तरक्रिया गरे पनि, तिनीहरूले अझै तिनीहरूलाई छर्लङ्ग देख्न सक्दैनन्, र तिनीहरूलाई महत्त्वपूर्ण कार्यहरूमा समेत खटाउँछन्।

झूटा अगुवाहरूले गलत मानिसहरू प्रयोग गर्नु नै घिनलाग्दो कुरा हो, तैपनि तिनीहरूले झन् बढी घिनलाग्दा कुराहरू गरेर थप दुष्कर्म गर्छन्। मानौँ कि, उदाहरणका लागि, मानौँ कुनै झुटो अगुवाले गलत व्यक्तिलाई प्रयोग गऱ्यो। यो व्यक्ति सुपरिवेक्षक हुन बिलकुलै उपयुक्त छैन र प्रवर्द्धन र संवर्धन गरिनका लागि उसले परमेश्‍वरको घरका मापदण्डहरू पूरा गर्दैन। तैपनि त्यो झुटो अगुवाले उसलाई प्रयोग गर्नमा जिद कस्छ र यस्तो विश्‍वास गर्दै त्यस व्यक्तिको कामलाई कहिल्यै निरीक्षण गर्दैन, “कसैलाई प्रयोग गर्नु छ भने, ऊमाथि शङ्का नगर्नू, शङ्का लाग्छ भने उसलाई प्रयोग नगर्नू। मैले तिमीलाई छनोट गरेर प्रवर्द्धन गरेकाले, तिमीले यो काम राम्ररी गर्न सक्नेछौ, त्यसैले अघि बढ र आफूलाई जसरी उचित लाग्छ, त्यसरी नै काम गर। तिमीले चाहे जे गरे पनि म तिमीलाई समर्थन गर्नेछु, र कसैले यसमा आपत्ति जनाउनुको कुनै तुक छैन!” उसले गलत व्यक्तिलाई प्रयोग गऱ्यो, तैपनि उसले अन्त्यसम्मै आफ्नो गल्तीलाई कायम रहन दियो—उसले आफूमा त्यति विश्‍वास गर्छ। झूटा अगुवाहरू सबै अन्धा हुन्छन्। तिनीहरूले कुनै समस्या देख्न सक्दैनन्, कुन मानिसहरू दुष्ट मानिसहरू वा अविश्‍वासीहरू हुन् भनेर चिन्न सक्दैनन्, र मण्डलीका काममा चाहे जसले बाधा दिए वा अवरोध पुऱ्याए पनि, तिनीहरूमा त्यसबारे कुनै सचेतना हुँदैन, र तिनीहरूले अन्योलमा परेका मानिसहरूलाई महत्त्वपूर्ण कार्यमा समेत खटाउँछन्। झूटा अगुवाहरू आफूले प्रवर्द्धन गरेका जोसुकैमाथि ठूलो भरोसा राख्छन्, सहर्ष तिनीहरूलाई महत्त्वपूर्ण काम सुम्पन्छन्। फलस्वरूप, ती मानिसहरूले मण्डलीको काम बिगार्छन्, सुसमाचारको प्रचारलाई गम्भीर रूपमा असर गर्छन् र परमेश्‍वरको घरका हितहरूलाई हानि पुऱ्याउँछन्। झूटा अगुवाहरूले तिनीहरूलाई यसबारे केही थाहा नभएको ढोँगसमेत गर्छन्। माथिले तिनीहरूलाई यसो सोध्नुहुन्छ, “तिमीले प्रवर्द्धन गरेको त्यो व्यक्तिले आफ्नो काममा कस्तो गरिरहेको छ? के ऊ यो काम गर्न उपयुक्त छ? के उसले मण्डलीको कामको र परमेश्‍वरको घरका हितहरूको प्रतिरक्षा गरिरहेको छ? महत्त्वपूर्ण क्षणहरूमा, उसले आफ्नो सुरक्षा गर्नेछ कि मण्डलीको कामको प्रतिरक्षा गर्नेछ?” यी झूटा अगुवाहरूले यस्तो प्रतिक्रिया दिन्छन्: “उसले मण्डलीको कामको प्रतिरक्षा गर्ने कसम खाएको छ। त्यसबाहेक, उसले २० वर्षदेखि परमेश्‍वरमा विश्‍वास गरेको छ। उसले कसरी आफ्नै सुरक्षा गरेर परमेश्‍वरको घरका हितहरूलाई घात गर्न सक्थ्यो र? उसले सम्भवतः परमेश्‍वरको घरका हितहरूको नै प्रतिरक्षा गर्नेछ।” माथिले प्रत्युत्तरमा भन्नुहुन्छ: “के तिमीले भनेको कुरा सही छ? के तिमीले उसको कामको निरीक्षण गरेका छौ?” यी झूटा अगुवाहरूले यस्तो जबाफ दिन्छन्, “मैले उसको कामको निरीक्षण गरेको त छैन, तर मैले उसलाई आफ्ना स्वार्थहरूको प्रतिरक्षा नगर्नु, र उसले मण्डलीको कामको प्रतिरक्षा गर्नुपर्छ भनेर भनेको छु, र उसले त्यसो गर्ने वाचा गरेको छ।” उसले तँलाई वाचा गर्नुको के फाइदा? उसले परमेश्‍वरसामु खाएको कसमसमेत पूरा गर्न सक्दैन। के उसले वाचा गऱ्यो भन्दैमा, तँलाई ऊ भरपर्दो छ भन्ने लाग्छ? के उसले वाचा गरेको कुरा निश्चित रूपमै गर्न सक्छ? तैँले उसको कामको निरीक्षण नगरेका हुनाले, ऊ परमेश्‍वरको घरका हितहरूको प्रतिरक्षा गर्ने व्यक्ति हो कि होइन भनेर तँलाई कसरी थाहा हुन्छ? तँ किन आफैमाथि त्यति धेरै विश्‍वास गर्छस्? के त्यस्ता झूटा अगुवाहरू बदमास होइनन्? गलत व्यक्तिलाई प्रयोग गरेर तिनीहरूले ठूलो गल्ती गरिसकेका हुन्छन्, र त्यसपछि यस व्यक्तिको कामका बारेमा कहिल्यै सोधपुछ, अनुसन्धान, वा निगरानी नगरेर, र त्यसको सुपरिवेक्षण वा अवलोकन नगरेर तिनीहरूले आफ्‍नो गल्ती अझै बढाउँछन्। तिनीहरू केवल यस व्यक्तिले जथाभाबी काम गरेको र दुष्कर्म गरेको सहिरहन्छन्। झूटा अगुवाहरूले यसरी नै काम गर्छन्। जब कुनै काममा मानिसहरूको कमी हुन्छ, तब झूटा अगुवाहरूले खुसीसाथ कसैलाई त्यसको जिम्मेवारी लिने प्रबन्ध मिलाउँछन् र त्यसपछि त कामै सकिन्छ; तिनीहरूले कामको निरीक्षण कहिल्यै गर्दैनन्, वा त्यस व्यक्तिसँग अन्तरक्रिया गर्न, उसलाई अवलोकन गर्न, र ऊबारे अझै बढी कुरा पत्ता लगाउने कोसिस गर्न वास्तवमै कार्यस्थलमा जाने गर्दैनन्। कतिपय ठाउँमा त्यस व्यक्तिलाई भेट्ने र ऊसँग समय बिताउने अनुकूल वातावरण हुँदैन, तर तैँले उसको कामबारे सोधखोज गर्नैपर्छ, र उसले के गरिरहेको छ, र कसरी गरिरहेको छ भनेर अप्रत्यक्ष प्रश्नहरू सोध्नुपर्छ—तैँले दाजुभाइ-दिदीबहिनीहरू वा उसको नजिकको कसैलाई सोध्न सक्छस्। के यसो गर्न सकिँदैन? तर झूटा अगुवाहरूले कुनै प्रश्‍न सोध्ने कष्ट समेत गर्दैनन्, तिनीहरू यति ढुक्‍क हुन्छन्। आफ्ना काममा, तिनीहरू केवल भेला आयोजना गरेर धर्मसिद्धान्तहरू प्रचार गर्ने गर्छन्, र जब भेला सकिन्छ र कामको प्रबन्ध हुन्छ, त्यसपछि तिनीहरूले अरू केही गर्दैनन्; तिनीहरू आफूले छनौट गरेको व्यक्तिले वास्तविक काम गर्न सक्छ कि सक्दैन भनेर अनुगमन गर्न वा पत्ता लगाउन जाँदैनन्। सुरुमा, तैँले त्यो व्यक्तिलाई बुझेको थिइनस्, तर उसको क्षमता, अनि सतही प्रकटीकरण र जोसका आधारमा, तँलाई ऊ यो कामका लागि उपयुक्त भए झैँ महसुस भयो अनि तैँले उसलाई प्रयोग गरिस्—यसमा कुनै गल्ती छैन, किनकि मानिसहरू कस्ता भएर निस्किन्छन् भनेर कसैलाई थाहा हुँदैन। तर उसलाई प्रवर्धन गरेपछि, के तैँले, उसले वास्तविक काम गर्छ कि गर्दैन, उसले कसरी काम गर्छ, र ऊ झाराटारुवा, कामचोर, वा अल्छे भएको छ कि छैन भनेर अनुगमन गर्ने र हेर्ने गर्नुपर्दैन र? तैँले गरिरहेको हुनुपर्ने काम यही हो, तर तैँले यी मध्ये कुनै पनि गर्दैनस्, तैँले कुनै जिम्‍मेवारी लिँदैनस्। तँ झूटो अगुवा होस्, र तँलाई बर्खास्त गरिनुपर्छ र हटाइनुपर्छ।

झूटा अगुवाहरूले एउटा गम्भीर गल्ती गर्छन्, जुन के हो भने, तिनीहरूले मानिसहरूलाई प्रवर्द्धन गरेपछि, उनीहरूलाई काम बुझाउँछन्, त्यसपछि अलिकति धर्मसिद्धान्त फलाक्छन्, अलिकति प्रोत्साहनका शब्दहरू भन्छन् अनि त्यसलाई त्यत्तिमै छोडिदिन्छन्, कहिल्यै निश्चित कार्यहरूको अनुगमन गर्ने वा तिनमा संलग्न हुने गर्दैनन्। यदि तैँले तेरो क्षमता कमजोर छ र तँमा मानिसहरूलाई बुझ्ने क्षमताको कमी छ भनेर भन्छस् भने, तैँले अनुगमन गर्न र विशिष्ट कार्यहरू कसरी अघि बढिरहेका छन् भनेर पत्ता लगाउन सक्थिस्, र परिस्थितिलाई पूर्ण रूपमा सम्हाल्न सक्थिस्। तर, झूटा अगुवाहरूले अनुगमन गर्ने र काम कसरी अघि बढिरहेको छ भनेर पत्ता लगाउने गर्दै गर्दैनन्। उदाहरणका लागि, पुस्तकहरू छाप्ने कार्यलाई लिऊँ, जुन एउटा विशिष्ट काम हो। एउटा झुटो अगुवाले कुनै व्यक्तिलाई यस कामको प्रभारीका रूपमा खटायो, तर छ महिनामा एक पटक पनि उसको अनुगमन गरेन। फलस्वरूप, छ महिनापछि, छापिएका सबै पुस्तकहरू त्रुटिपूर्ण निस्किए—कस्तो बिजोग! झूटा अगुवाहरू यस्तै नै हुन्छन्—तिनीहरू कुनै निश्चित काम गर्दै गर्दैनन्। यदि तैँले पुस्तक छाप्ने प्रबन्ध गरिरहेको छस् भने, तैँले के गर्नुपर्छ? तैँले सुरुमा उपयुक्त सुपरिवेक्षक तोक्नुपर्छ, अनि उसले त्यो कार्य कति राम्ररी गरिरहेको छ, र उसले त्यो बिगार्न पो सक्छ कि भनेर सुपरिवेक्षण र अनुगमन गर्नुपर्छ। तैँले कामको सुपरिवेक्षण र अनुगमन गर्नुपर्छ, र कुनै समस्या पत्ता लागेमा सिधै समाधान गर्नुपर्छ—यसले मात्र कुनै समस्या देखा नपर्ने कुरा सुनिश्चित गर्न सक्छ। तर झूटा अगुवाहरूले यसो गर्दैनन्। तिनीहरू सोच्छन् कि तिनीहरूको जिम्मेवारी भनेको केवल मानिसहरूलाई धर्मसिद्धान्तहरू फलाक्नु, र तिनीहरूलाई धर्मसिद्धान्तहरू बुझ्ने तुल्याउनु हो, अनि मानिसहरूले धर्मसिद्धान्तहरू बुझेसम्म, समस्याहरू समाधान गर्न सकिन्छ। त्यसकारण, तिनीहरूले धर्मसिद्धान्तहरू फलाक्ने र नाराहरू चिच्याउने कार्यमा मात्र ध्यान दिन्छन्, र निश्चित कार्यहरूमा संलग्न हुँदैनन्। जहाँसम्म झूटा अगुवाहरूको कुरा छ, तिनीहरूले निश्चित कार्यहरूमा संलग्न हुनु तिनीहरूको सरोकारको विषय होइन, र यो त तिनीहरूभन्दा मुनिका मानिसहरूको चासोको विषय हुनुपर्ने हो भन्ने सोच्छन्। त्यसोभए, तिनीहरू आफैले चाहिँ के गर्छन् त? तिनीहरू माथिबाट समग्र परिस्थितिलाई नियन्त्रण गर्छन् र अप्रभावकारी अधिकारी बन्छन्। काम जेसुकै भए पनि, तिनीहरू त्यसमा उपस्थित वा संलग्न हुँदैनन्। मानिसहरूलाई सिद्धान्तहरू भनेपछि, यदि तिनीहरूलाई मामलाको विस्तृत समस्या वा निश्चित मार्गबारे सोधियो भने, तिनीहरूले यसो भन्नेछन्, “यो निश्चित काम तिमीहरूमै निर्भर छ, म यो कुरा बुझ्दिनँ।” त्यसकारण, तिनीहरूलाई आफूमुनिका मानिसहरूले काम कसरी गरिरहेका छन् भन्ने कुरा थाहै हुँदैन। सुपरिवेक्षक दक्ष र काम वहन गर्न सक्षम छ कि छैन, वा उसको मानवता कस्तो छ, वा ऊ सत्यता पछ्याउने व्यक्ति हो कि होइन, वा ऊ कर्तव्य पूरा गर्नमा जिम्मेवार छ कि छैन, वा ऊ झाराटारुवा छ कि छैन या उसले खराब कामकुरा गर्दै उपद्रो मच्चाउँछ कि मच्चाउँदैन, वा काममा ढिलाइ भएको छ कि छैन, इत्यादि जस्ता कुरा आउँदा—झूटा अगुवाहरूलाई यीमध्ये कुनै कुराबारे थाहा हुँदैन, तिनीहरू गैरविश्‍वासी संसारका कलम चलाउने अधिकारीहरूजस्तै, कुनै वास्तविक काम नगरी आरामसँग हिँडडुल मात्रै गर्छन्। झूटा अगुवाहरू काम गर्ने मण्डलीमा, कतिपय सुपरिवेक्षकहरूले काम ठप्प पार्दा, वा कतिपय सुपरिवेक्षकहरूले आफ्नै स्वतन्त्र राज्य स्थापना गरिरहँदा, वा कतिपय सुपरिवेक्षकहरू आफ्ना उचित कर्तव्यहरूमा संलग्न नभई, बरु खान-पान गर्दै र रमाउँदै दिन बिताउँदा, तिनीहरूले त्यो कुरा थाहै पाउँदैनन्, र यहाँसम्म कि कतिपय सुपरिवेक्षकहरूको क्षमता निकै कमजोर हुँदा, बुझाइ विकृत हुँदा, र उनीहरूले बिलकुलै काम गर्न नसक्दा, त्यसप्रति आँखा चिम्लिन्छन्। त्यस्ता झूटा अगुवाहरू केवल खोक्रा खोल हुन्, तिनीहरू नाम मात्रका अगुवा हुन्, र तिनीहरूले अगुवाले गर्नुपर्ने कुनै महत्त्वपूर्ण काम गर्दैनन्। बाहिरबाट हेर्दा, यी झूटा अगुवाहरू निकै शिष्ट देखिन्छन्। तिनीहरूले हरेक कामका लागि सुपरिवेक्षक खटाउँछन्, ती मानिसहरूलाई बेला-बेला भेलाका लागि जम्मा गर्छन्, र बाँकी समय आत्मिक भक्तिमा संलग्न हुँदै, प्रार्थना गर्दै, परमेश्‍वरका वचनहरू पढ्दै, प्रवचनहरू सुन्दै, भजनहरू सिक्दै, र आफ्नै भजनहरू लेख्दै बिताउँछन्। कतिपय झूटा अगुवाहरू हप्ताभर आफ्नो कोठाबाट समेत निस्किँदैनन्। यस्ता झूटा अगुवाहरू पनि छन्, जो अनलाइन भेला गर्नेबाहेक अरू केही गर्दैनन्, परिस्थिति बुझ्नका लागि कार्यस्थलहरूमा कहिल्यै जाँदैनन्। दाजुभाइ-दिदीबहिनीहरूले लामो अवधिसम्म तिनीहरूलाई व्यक्तिगत रूपमा देख्दैनन्, र ती झूटा अगुवाहरूका जीवन अनुभव वा कद कस्तो छ भन्नेबारे उनीहरूलाई केही थाहा हुँदैन। भेलाहरूको दौरान, झूटा अगुवाहरूले केही साधारण मामलाहरू मात्र सम्हाल्छन्, तर हरेक सुपरिवेक्षकले खास के गरिरहेको छ, र उनीहरूले प्रवर्द्धन र संवर्धन गरेका मानिसहरू तिनीहरूलाई सुम्पिइएको कामका लागि उपयुक्त छन् कि छैनन्, वा आफ्नो कर्तव्य पूरा गर्नमा तिनीहरूको मनोवृत्ति कस्तो छ, वा तिनीहरू आफ्नो काममा एकाग्र र मिहिन छन् कि छैनन्, वा तिनीहरू नकारात्मक र झाराटारुवा छन् कि छैनन्, वा यी मानिसहरूले सही मार्ग पछ्याइरहेका छन् कि छैनन्, वा तिनीहरू सच्चा मानिसहरू हुन् कि होइनन् भन्ने कुराका हकमा, झूटा अगुवाहरूले यीमध्ये कुनै पनि मामलाहरूबारे वास्ता वा सोधपुछ गर्दैनन्, र तीबारे जान्न पनि चाहँदैनन्। के यो समस्याको प्रकृति गम्भीर छैन र? (छ।)

परमेश्‍वरको घरलाई निश्चित पेसागत क्षेत्र बुझ्ने र निश्चित सीप भएका केही प्रतिभावान् मानिसहरूको आवश्यकता हुन्छ, र त्यसले यी मानिसहरूले परमेश्‍वरको घरमा कुनै कर्तव्य पूरा गर्न सकून् भनेर तिनीहरूलाई ती पेसाहरू अध्ययन गर्नका लागि संवर्धन गर्छ। तिमीहरूलाई झूटा अगुवाहरूले कस्ता प्रकारका मानिसहरू भेट्टाउँछन् जस्तो लाग्छ? तिनीहरूले, विश्‍वविद्यालयमा अध्ययन गरेका र आफ्ना आमाबाबुलाई पछ्याएर परमेश्‍वरमा विश्‍वास गरेका सबै युवाहरूलाई सँगै भेला गर्छन्, र को वाक्पटु छ र कसलाई ध्यानको केन्द्र हुन मन पर्छ भनी हेर्छन्, र तिनीहरूलाई यसो भन्छन्, “परमेश्‍वरको घरले तिमीहरूलाई संवर्धन गर्न चाहन्छ; तिमीहरू जगेडा सेना र नयाँ बल हौ।” त्यसपछि, तिनीहरूले यी मानिसहरूलाई कुनै कर्तव्य पूरा गर्न खटाउँछन्। वास्तवमा, यी मानिसहरूले कहिल्यै कुनै कर्तव्य निर्वाह गरेका हुँदैनन्, तिनीहरूमा विविध प्रकारका अनुभवको कमी हुन्छ, र तिनीहरूले फिटिक्कै सत्यता बुझ्दैनन्। तर झूटा अगुवाहरूले तिनीहरूलाई निगाह गर्छन् र मन पराउँछन्, त्यसैले तिनीहरूलाई संवर्धन गर्न थाल्छन्। तिनीहरूले यी मानिसहरूलाई तिनीहरूको विशेषज्ञताका आधारमा तिनीहरू जे सिक्न उपयुक्त छन्, तिनै कर्तव्य पूरा गर्न खटाउँछन्; कतिपयलाई लेखन-पठनका काममा खटाइन्छ, कतिपयलाई चलचित्र निर्माणमा खटाइन्छ, कतिपयलाई भिडियोहरू बनाउन खटाइन्छ, र कतिपयलाई अभिनेता बन्न खटाइन्छ। झूटा अगुवाहरूका निम्ति, यी मानिसहरूसँग पूरा गर्नका लागि कर्तव्य भएसम्म, त्यो पर्याप्त हुन्छ। झूटा अगुवाहरूले यी मानिसहरूले सत्यतालाई प्रेम गर्छन् कि गर्दैनन् वा तिनीहरूले सत्यता स्विकार्न सक्छन् कि सक्दैनन् भन्ने कुराको अनुसन्धान गर्दैनन्, न त यी मानिसहरूले के पछ्याइरहेका छन् वा तिनीहरूका उद्देश्यहरू के हुन् भन्ने नै हेर्छन्। अन्त्यमा के हुन्छ? तीमध्ये कतिपय मानिसहरू हटाइन्छन्। किनकि तिनीहरू विशृङ्खल र अनियन्त्रित हुन्छन्, अनि तिनीहरूले सांसारिक प्रचलनहरू पछ्याउँछन्, र सिँगारपटार गरेर र अरूसँग लसपस गरेर नै दिन बिताउँछन्, साथै तिनीहरूले कुनै पनि नियम बुझ्दैनन् वा तिनीहरूमा शिष्टाचार पटक्कै हुँदैन—यो स्पष्ट छ कि तिनीहरू अविश्‍वासी र गैरविश्‍वासी हुन्। तिनीहरू आफ्नो कर्तव्य निर्वाह गर्दा उचित काममा ध्यान दिँदैनन्, र तिनीहरूले सबै कुरा झाराटारुवा तरिकाले गर्छन्, तर झूटा अगुवाहरूले यो बिलकुलै देख्न सक्दैनन्। के झूटा अगुवाहरू आँखाका अन्धा हुँदैनन् त? (हुन्छन्।) यो आँखाको अन्धोपनको कारण के हो? के यो झूटा अगुवाहरू मनका अन्धा भएकाले भएको होइन र? आँखाको अन्धो हुनु र मनको अन्धो हुनु झूटा अगुवाहरूका दुई विशेषता हुन्। झूटा अगुवाहरूका आँखा पूर्णतः खुला भए पनि, तिनीहरूले कुनै पनि कुरा बुझ्न वा कसैलाई छर्लङ्ग देख्न सक्दैनन्—अर्थात्, तिनीहरूका आँखा अन्धा हुन्छन्। मनमा, तिनीहरूसँग कुनै पनि व्यक्ति वा कामकुराबारे सुझबुझ वा दृष्टिकोण हुँदैन, र तिनीहरूले चाहे जे देखे पनि, तिनीहरूसँग सही र गलत छुट्टयाउने क्षमता हुँदैन, र तिनीहरूमा कुनै मनोवृत्ति, कुनै राय र कुनै परिभाषा हुँदैन—यो मनको अन्धो हुनुको एउटा गम्भीर अवस्था हो। सबै झूटा अगुवाहरू वर्षौँदेखि परमेश्‍वरमा विश्‍वास गरेका र प्रायः प्रवचनहरू सुन्ने मानिस हुन्, त्यसोभए, तिनीहरूले किन ती अविश्‍वासीहरूलाई चिन्न सक्दैनन् त? यो झूटा अगुवाहरू कमजोर क्षमताका हुन्छन्, तिनीहरू सत्यता बुझ्न असक्षम हुन्छन्, र तिनीहरूले चाहे जति सत्यताहरू सुने पनि त्यो व्यर्थ हुन्छ, र तिनीहरूले ती बुझ्दैनन् भन्ने कुराको थप प्रमाण हो। तिनीहरू आँखाका र मनका अन्धा हुन्छन्, र मानिसहरूलाई खुट्टयाउन पूर्ण रूपमा असक्षम हुन्छन्। तिनीहरू कसरी मण्डलीमा अगुवा वा कामदार हुन उपयुक्त हुन सक्थे त? तिनीहरू राम्रा वक्ताहरू प्रतिभावान् मानिस हुन्, र नाचगान गर्न सक्ने मानिसहरू पनि प्रतिभावान् व्यक्ति हुन् भन्ने विश्‍वास गर्छन्; तिनीहरूले चस्मा लगाएका वा विश्‍वविद्यालयमा पढेका मानिसहरू देख्दा, तिनीहरूलाई प्रतिभावान् व्यक्ति भन्ठान्छन्, र समाजमा हैसियत भएका मानिसहरू, धनी मानिसहरू, व्यापार गर्न जान्ने र छली कार्यमा संलग्न हुने मानिसहरू, अनि समाजमा कुनै प्रकारको महत्त्वपूर्ण काम गर्ने मानिसहरू देख्दा, झूटा अगुवाहरूले तिनीहरूलाई प्रतिभावान् व्यक्ति भन्ठान्छन्। तिनीहरू परमेश्‍वरको घरले यस्ता मानिसहरूलाई संवर्धन गर्नुपर्छ भन्ने विश्‍वास गर्छन्। तिनीहरूले यी मानिसहरूको चरित्र वा परमेश्‍वरमाथिको तिनीहरूको विश्‍वासको जग छ कि छैन भनी हेर्दैनन्, र यी मानिसहरूले परमेश्‍वर र सत्यतासँग व्यवहार गर्दा कस्तो मनोवृत्ति अपनाउँछन् भनेर त झनै हेर्दैनन्। तिनीहरूले मानिसहरूको सामाजिक हैसियत र पृष्ठभूमि मात्र हेर्छन्। के झूटा अगुवाहरूले मानिस र कामकुराहरूलाई यसरी हेर्नु हास्यास्पद कुरा होइन? झूटा अगुवाहरूले मानिस र कामकुराहरूलाई गैरविश्‍वासीहरूले हेर्ने तरिकाले नै हेर्छन्—कामकुराहरूप्रति तिनीहरूको दृष्टिकोण त्यही नै हुन्छ, जुन गैरविश्‍वासीहरूको हुन्छ। झूटा अगुवाहरू सत्यतालाई प्रेम गर्ने र त्यसलाई बुझ्ने मानिस होइनन्, र तिनीहरूमा कुनै सुझबुझ हुँदैन भनी पुष्टि गर्न यो नै पर्याप्त छ। के तिनीहरू अति सतही छैनन् र? तिनीहरू साँच्चै अन्धा छन्—अत्यन्तै अन्धा छन्!

विगतमा, मैले एउटा झुटो अगुवालाई भेटेको थिएँ, जो मसँग कुराकानी गर्दा बोल्ने र हाँस्ने गर्थ्यो, तर मैले उसलाई कामका बारेमा सोध्ने बित्तिकै, ऊ भावशून्य हुन्थ्यो र वाल्ल परेर टोलाउँथ्यो, र उसले मैले भनेको कुनै पनि कुराप्रति प्रतिक्रिया जनाउँदैनथ्यो। यस व्यक्तिको क्षमता अत्यन्तै कमजोर भएकाले उसलाई प्रयोग गर्न सकिँदैन। मैले उसलाई भनेको कुनै पनि कुरा उसले बुझ्न र गर्न नसक्नु कुनै आश्चर्यको कुरा होइन। मैले ऊसँग जे कुराका बारेमा कुरा गरे पनि, उसले यसो भनिरह्यो, “मैले केही दिन अघि एउटा भेला राखेँ र कामको निरीक्षण गरेँ।” मैले भनेँ, “के भेला राख्नुबाहेक तिम्रो अरू कुनै काम छैन? मण्डलीमा गर्नुपर्ने काम कति धेरै छ, तिमी किन अरू कुनै काम खोजेर गर्दैनौ?” उसले भन्यो: “अगुवा वा कामदार हुनु भनेको त भेलाहरू राख्नु मात्रै होइन र? भेला राख्नुबाहेक गर्नुपर्ने अरू कुनै काम नै छैन, मलाई अरू कुनै काम गर्नै आउँदैन!” यसले के देखाउँछ भने, उसले पद धारण गर्दा नै ऊ झुटो अगुवा बन्ने पूर्वनिर्धारित थियो, र उसले कुनै वास्तविक काम गर्न सक्दैन, किनकि उसको क्षमता अत्यन्तै कमजोर छ! अत्यन्तै कमजोर क्षमताले आँखाको अन्धोपन र मनको अन्धोपनतर्फ डोऱ्याउँछ। आँखाको अन्धोपन भनेको के हो? त्यो भनेको के हो भने, व्यक्तिले चाहे जे देखे पनि, उसले विशिष्ट समस्याहरू पत्ता लगाउन सक्दैन, र त्यसैले उसका आँखा केही न कामका हुन्छन्। मनको अन्धोपन भनेको के हो? त्यो भनेको के हो भने, चाहे जे भए पनि, व्यक्ति त्यसभित्र रहेको समस्याबारे अनभिज्ञ र त्यसलाई बुझ्न असक्षम हुन्छ, र उसले समस्याको सार कहाँ छ भनेर देख्न सक्दैन—मनको अन्धो हुनु भनेको यही हो। यदि कुनै व्यक्ति मनको अन्धो छ भने, ऊ पूर्णतः बरबाद हुन्छ। झूटा अगुवाहरू यसरी नै आँखाका र मनका अन्धा हुन्छन्। के तिमीहरू झूटा अगुवाहरूले यी वचनहरू सुन्दा, तिनीहरूलाई खिन्न महसुस हुन्छ भनी भन्नेथियौ? तिनीहरूले यस्तो सोच्छन्, “मेरा आँखा ठुला नै छन्, तर उहाँ त मलाई आँखाको अन्धो भन्नुहुन्छ; र मेरा मनमा असल अभिप्रायहरू नै छन्; तैपनि उहाँ मलाई मनको अन्धो भन्नुहुन्छ—उहाँको परिभाषा त्यति सही छैन, होइन र? मलाई झुटो अगुवा मात्र भन्दा हुँदैनथ्यो? म आँखाको र मनको अन्धो छु भनेर किन थप्नु पऱ्यो?” यदि मैले त्यसरी भनिनँ भने त, झूटा अगुवाहरूको क्षमताअनुसार मूल्याङ्कन गर्दा, के तिनीहरूले तिनीहरू कमजोर क्षमताका छन् भनेर महसुस गर्न सक्थे? (अहँ, सक्दैनथे।) के यी झूटा अगुवाहरू आँखा र मनका अन्धा हुन्छन् भनेर भन्दा, त्यसले मामलालाई एकदम राम्ररी व्याख्या गर्दैन र? उदाहरणका लागि, मानौँ कि एउटा ख्रीष्टविरोधीले मण्डलीमा आफ्नै स्वतन्त्र राज्य स्थापना गरिरहेको छ। तर झूटा अगुवाहरूले यसो भन्छन्, “यो व्यक्ति निकै सक्षम छ। ऊ विश्‍वविद्यालयको प्राध्यापक हुने गर्थ्यो, र ऊ स्पष्ट, विधिगत, र सुव्यवस्थित अनि सुस्पष्ट रूपमा बोल्छ। अझ भन्नुपर्दा, दर्शक चाहे जति नै धेरै भए पनि, उसलाई मञ्चमा बोल्न डर लाग्दैन।” उसले उल्लेख गरेको व्यक्ति आफ्नै स्वतन्त्र राज्य स्थापना गरिरहेको फरिसी हो भन्ने कुरा घामजस्तै छर्लङ्ग छ, तैपनि झूटा अगुवाहरू अझै उसकै प्रशंसा गर्छन्। के त्यो आँखाको अन्धोपन होइन र? (हो।) यदि कसैले बेसुरा गाइरहेको छ र तैँले त्यो सुन्दैनस् भने, के त्यसलाई आँखाको अन्धोपन मान्न सकिन्छ? (अहँ।) त्यो क्षमताको समस्या भन्दा पनि पेसागत समस्या हो। तर यति धेरै सत्यता सुनिसकेपछि, झूटा अगुवाहरूले ख्रीष्टविरोधीहरूको वास्तविकता खुट्टयाउन समेत सक्दैनन्, र व्यक्तिको मानवता असल छ कि खराब, वा कुनै व्यक्ति परमेश्‍वरको घरले गर्ने प्रवर्द्धन र संवर्धनको उम्मेदवार हो कि होइन, वा कुनै व्यक्ति अविश्‍वासी हो कि उसले परमेश्‍वरमा इमानदारीपूर्वक विश्‍वास गर्छ, अनि कुनै व्यक्ति आफ्नो कर्तव्य पूरा गर्नमा बफादार छ कि छैन भनेर पहिचान गर्न सक्दैनन्—त्यसोभए, तिनीहरूले यत्तिका वर्ष प्रवचनहरू सुनेर के प्राप्त गरेका हुन्छन् त? तिनीहरूले कुनै सत्यता प्राप्त गरेका हुँदैनन्, जसको अर्थ तिनीहरू अन्धा मूर्खहरू हुन् भन्ने हुन्छ; अन्धा झूटा अगुवाहरू यस्तै नै हुन्छन्। तिनीहरू विश्‍वास गर्छन् कि एउटा अगुवाको मुख्य काम भनेको प्रवचन प्रचार गर्न सक्नु, र दुई-तीन घण्टासम्म प्रचार गर्नु हो, अनि उसले शब्द र धर्मसिद्धान्तहरू बोल्न, नाराहरू चिच्याउन, र मानिसहरूलाई उत्तेजित पार्न सकेसम्म, ऊ मानकअनुरूपको अगुवा हो, उसले काम वहन गर्न सक्छ, ऊसँग सत्यता वास्तविकता छ, र परमेश्‍वर ऊसँग सन्तुष्ट हुनहुन्छ। यो कस्तो खालको तर्क हो? झूटा अगुवाहरूले सत्यता नबुझ्ने र तिनीहरू अत्यन्तै कमजोर क्षमताका, अनि आँखाका र मनका अन्धा हुने हुनाले, तिनीहरूसँग विभिन्न प्रकारका मानिसहरूलाई खुट्टयाउने क्षमता पटक्कै हुँदैन, र तिनीहरूले विभिन्न प्रकारका मानिसहरूलाई छर्लङ्ग देख्न सक्दैनन्। त्यसोभए, के तिनीहरूले विभिन्न प्रकारका मानिसहरूलाई व्यावहारिक तरिकाले प्रयोग गर्न सक्छन् त? (सक्दैनन्।) तिनीहरूको एउटै रणनीति हुन्छ: पहिले शिक्षकका रूपमा काम गरेकाहरूलाई प्रवचन प्रचार गर्न खटाइन्छ, वैदेशिक व्यापारमा संलग्न भएकाहरूलाई साधारण मामलाहरू सम्हाल्न खटाइन्छ, अङ्ग्रेजी बोल्न सक्नेहरूलाई अनुवादक हुन खटाइन्छ, र जो बोल्न कुशल छ र जसले आलोचना खेप्न सक्छ, उसलाई सुसमाचार प्रचार गर्न खटाइन्छ; डरपोकहरूलाई घरमै अनुभवात्मक गवाही लेखहरू लेख्न खटाइन्छ, आँटिला र अभिनय गर्न मन पराउनेलाई अभिनेताका रूपमा नियुक्त गरिन्छ, र अधिकारी बन्न चाहनेहरूलाई अगुवा वा निर्देशकका रूपमा नियुक्त गरिन्छ। झूटा अगुवाहरूले कुनै प्रकारको सिद्धान्तबिना मानिसहरूलाई यसरी नै प्रयोग गर्छन्।

झूटा अगुवाहरू जिम्मेवार रहेका कामको दायराभित्र, प्रायजसो केही मानिसहरू हुन्छन्, जसले साँच्चै सत्यता पछ्याउँछन् र प्रवर्द्धन र संवर्धनका मापदण्डहरू पूरा गर्छन् जसलाई पछाडि नै अड्काएर राखिन्छ। यीमध्ये कतिपय मानिसहरूले सुसमाचार प्रचार गर्छन्, र कतिपयलाई अतिथिसेवा कर्तव्यमा खटाइन्छ। तथ्य के हो भने तिनीहरू सबैमा क्षमता हुन्छ, र सबैले केही सत्यताहरू बुझ्छन्, साथै तिनीहरू अगुवा र कामदारका रूपमा संवर्धन गर्न लायक हुन्छन्, यति मात्र हो कि तिनीहरू शान देखाउन वा ध्यानको केन्द्रमा पर्न रुचाउँदैनन्। तैपनि, झूटा अगुवाहरूले यी मानिसहरूलाई कुनै प्रकारको ध्यान दिँदैनन्। तिनीहरूले उनीहरूसँग सम्पर्क गर्ने वा उनीहरूबारे सोधपुछ गर्ने गर्दैनन्, साथै तिनीहरूले परमेश्‍वरको घरका लागि प्रतिभावान् मानिसहरूलाई कहिल्यै संवर्धन गर्दैनन्। तिनीहरू, आफ्नै स्वार्थी चाहनाहरू पूरा गर्नका निम्ति, सधैँ आफ्नो खुसामद गर्नेहरूलाई जालमा पार्नमा मात्र केन्द्रित हुन्छन्। फलस्वरूप, साँचो रूपमा सत्यता पछ्याउने मानिसहरूले प्रवर्द्धन वा संवर्धन हुन पाउँदैनन्, जबकि जो ध्यानको केन्द्र बन्‍न रुचाउँछन्, जो वाक्पटु छन्, जो मानिसहरूलाई चिल्लो घस्न जान्दछन्, र जो ख्याति, प्राप्ति र हैसियत रुचाउँछन्—ती सबैले प्रवर्द्धन पाउँछन्, साथै बाहिर समाजमा अधिकारी, संस्थाका प्रमुख कार्यकारी अधिकृत रहेका, वा व्यवसाय व्यवस्थापन अध्ययन गरेकाहरूलाई समेत महत्त्वपूर्ण पदहरूमा खटाइन्छ। ती मानिसहरू चाहे साँचो विश्‍वासी भए पनि या नभए पनि, वा तिनीहरू सत्यता पछ्याउने मानिस भए पनि या नभए पनि, झूटा अगुवाहरू जिम्मेवार रहने कामको दायराभित्र प्रवर्द्धन पाउने र प्रयोग हुने मानिसहरू तिनै हुन्। के यो मानिसहरूलाई सिद्धान्तहरूअनुरूप प्रयोग गर्नु हो? के झूटा अगुवाहरूले यस्ता मानिसहरूलाई मात्रै बढुवा दिनु ठ्याक्कै गैरविश्‍वासी समाजजस्तो होइन र? झूटा अगुवाहरूले काम गरिरहेको अवधिमा, जसले कर्तव्य पूरा गर्ने क्रममा कामकुरा वास्तवमै फत्ते गर्न सक्छन्, जोसित इन्साफको बोध छ, र जो सत्यता र सकारात्मक कुराहरूलाई प्रेम गर्छन्—तिनीहरूले प्रवर्द्धन वा संवर्धन पाउँदैनन्, र तिनीहरूलाई तालिमका अवसरहरू पाउन कठिन हुन्छ। बरु, जो वाक्पटु छन्, जो शान देखाउन मन पराउँछन् र मानिसहरूलाई चिल्लो घस्न जान्दछन्, साथै जो ख्याति, लाभ, र हैसियत रुचाउँछन्, तिनीहरूलाई नै महत्त्वपूर्ण पदहरूमा खटाइन्छ। ती मानिसहरू निकै अक्कली भएझैँ देखिन्छन्, तर वास्तवमा तिनीहरूमा कुनै बुझ्ने क्षमता हुँदैन, निकै खराब क्षमता र कमजोर मानवता हुन्छ, तिनीहरूले आफ्ना कर्तव्यप्रति कुनै वास्तविक बोझ वहन गर्दैनन्, र तिनीहरू पटक्कै संवर्धन गर्न लायक हुँदैनन्। तर, मण्डलीमा अगुवा र कामदारका पदहरू ओगट्ने तिनीहरू नै हुन्छन्। फलस्वरूप, मण्डलीको धेरैजसो काम समयमै सहज रूपमा सुरु हुन सक्दैन, वा कार्यप्रगति ढिलो हुन्छ, र परमेश्‍वरको घरका कामका प्रबन्धहरू कार्यान्वयन हुन अत्यन्तै लामो समय लाग्छ। झूटा अगुवाहरूले मानिसहरूलाई अनुचित रूपमा प्रयोग गरेर मण्डलीको काममा पारेका असर र ल्याएका परिणामहरू यिनै हुन्।

धेरैजसो झूटा अगुवाहरू कमजोर क्षमताका हुन्छन्। तिनीहरू वाक्पटु देखिए पनि, तिनीहरूमा सत्यता बुझ्ने क्षमता पटक्कै हुँदैन, यतिसम्म कि तिनीहरूमा आत्मिक बुझाइ नै हुँदैन। तिनीहरू आँखा र मनका अन्धा हुन्छन्, तिनीहरूले कुनै पनि मामलालाई छर्लङ्गै देख्न सक्दैनन् र सत्यता बिलकुलै बुझ्दैनन्, जुन आफैमा एउटा घातक समस्या हो। तिनीहरूसित अर्को अझै गम्भीर समस्या हुन्छ, जुन के हो भने जब तिनीहरूले केही शब्द र धर्मसिद्धान्तहरू बुझेका र तिनमा निपुण भएका हुन्छन् र केही नाराहरू फलाक्न सक्छन्, तब तिनीहरूले आफूमा सत्यता वास्तविकता छ भन्ठान्छन्। त्यसकारण तिनीहरूले जुनसुकै काम गरे पनि र जोसुकैलाई प्रयोगमा ल्याउन रोजे पनि, तिनीहरूले सत्यता सिद्धान्तहरू खोज्दैनन्, र अरूसँग सङ्गति गर्दैनन्, परमेश्‍वरको घरका कामका प्रबन्धहरू र सिद्धान्तहरू त झनै पालना गर्दैनन्। तिनीहरूमा यति आत्मविश्‍वास हुन्छ कि, तिनीहरू सधैँ आफ्ना विचारहरू सही भएको विश्वास गर्छन् र आफूलाई जे इच्छा लाग्यो त्यही गर्छन्। फलस्वरूप, तिनीहरूले कुनै कठिनाइ वा असाधारण परिस्थिति सामना गर्दा, तिनीहरू अलमल्ल पर्छन्। यसका साथै, तिनीहरूले प्रायः यो गलत विश्‍वास राख्छन् कि, तिनीहरूले धेरै वर्षदेखि परमेश्‍वरका घरमा काम गर्दै आएको र तिनीहरूसँग त्यहाँ अगुवाका रूपमा सेवा गरेको पर्याप्त अनुभव भएकाले, तिनीहरूलाई मण्डलीको काम कसरी सञ्चालन र विकास गर्ने भन्‍ने थाहा छ। तिनीहरूले यी कुराहरू बुझेजस्तो देखिन्छ, तर वास्तवमा, तिनीहरूलाई कुनै पनि काम गर्न बिलकुलै आउँदैन। तिनीहरू आफ्नै धारणा र कल्पनाहरू, तिनीहरूका अनुभव र दिनचर्याका साथै आफ्नै प्रावधानहरू पालना गरेर मनपरी तरिकाले मण्डलीको काम गर्छन्। यसले मण्डलीका विभिन्‍न कामहरूमा अस्तव्यस्तता र अराजकता सिर्जना गर्छ, र तिनीहरूलाई कुनै वास्तविक नतिजाहरू निकाल्नबाट रोक्छ। यदि समूहमा सत्यता बुझ्ने र केही वास्तविक काम गर्न सक्ने दुईचार मानिसहरू छन् भने, तिनीहरूले त्यस समूहका काममा सामान्यता कायम गर्न सक्छन्। तर, तिनीहरूको झूटो अगुवासँग यसको पटक्कै सम्बन्ध हुँदैन। काम राम्रोसँग सम्पन्‍न हुन सक्नुको कारण यो हो कि, समूहमा केही असल मानिसहरू छन् जसले केही वास्तविक काम गर्न र कामलाई निरन्तरता दिन सक्छन्; यसको मतलब तिनीहरूको अगुवाले वास्तविक काम गरेको छ भन्‍ने होइन। केही यस्ता असल मानिसहरू प्रभारी नभए कुनै पनि काम पूरा गर्न सकिँदैन। झूटा अगुवाहरूले आफ्नो काम गर्न सक्दै सक्दैनन्, र तिनीहरूको कुनै पनि उपयोग हुँदैन। झूटा अगुवाहरूले किन मण्डलीको काम अस्तव्यस्त पार्छन्? पहिलो कारण यो हो कि झूटा अगुवाहरूले सत्यता बुझ्दैनन्, समस्याहरू समाधान गर्नहेतु सत्यताबारे सङ्गति गर्न सक्दैनन्, र समस्याहरूलाई कसरी समाधान गर्ने भनी खोजी गर्दैनन्, जसले गर्दा समस्याहरू थुप्रिँदै जान्छन् र मण्डलीको काम ठप्प हुन्छ। दोस्रो कारण यो हो कि झूटा अगुवाहरू अन्धा हुन्छन्, र तिनीहरूले प्रतिभाशाली व्यक्तिहरू चिन्‍न सक्दैनन्। तिनीहरूले समूह सुपरिवेक्षकका लागि उचित रूपमा कर्मचारी समायोजन गर्न सक्दैनन्, जसले गर्दा कतिपय काममा उचित प्रभारी व्यक्ति नै हुँदैन, र त्यो काम ठप्प हुन्छ। तेस्रो कारण यो हो कि झूटा अगुवाहरू ज्यादै नै अधिकारीहरूझैँ व्यवहार गर्छन्। तिनीहरूले कामको सुपरिवेक्षण वा निर्देशन गर्दैनन्, र काममा जहाँ कमजोर कडी हुन्छ, त्यहाँ तिनीहरू सक्रिय रूपमा सहभागी हुने वा कामका निश्चित पक्षहरूमा मार्गदर्शन गर्ने गर्दैनन्। उदाहरणका लागि, मानौँ, कुनै निश्चित काम गर्ने धेरै मानिसहरू खासै जग नभएका नयाँ विश्‍वासीहरू छन्, तिनीहरू सत्यता बुझ्दैनन्, कामको त्यो क्षेत्रसित खासै परिचित छैनन्, र तिनीहरूले कामका सिद्धान्तहरू खासै बोध गरेका छैनन्। कुनै झूटो अगुवाले, ऊ अन्धो भएका कारण, यी समस्याहरू देख्न सक्दैन। उसले के विश्‍वास गर्छ भने, यदि कसैले काम गरिरहेको छ भने ठिकै छ; काम राम्रोसँग गरिएको छ कि खराब तरिकाले भन्‍ने कुराले फरक पार्दैन। उसलाई थाहा हुँदैन कि मण्डलीका काममा जहाँ कुनै कमजोर कडी हुन्छ त्यहाँ उसले अनुगमन, निरीक्षण गर्नुपर्छ, र निर्देशन दिनुपर्छ, समस्याहरू समाधान गर्न ऊ आफै सहभागी हुनुपर्छ र आफ्ना कर्तव्य पूरा गर्नेहरूले सत्यता बुझुञ्जेल, सिद्धान्तहरूअनुसार कार्य गर्न र सही मार्गमा प्रवेश गर्न सकुञ्जेल, तिनीहरूलाई सहयोग गर्नुपर्छ। यो अवस्थामा मात्र उसले त्यति धेरै चिन्ता लिनुपर्दैन। झूटा अगुवाहरू यो तरिकाले काम गर्दैनन्। जब तिनीहरूले काम गर्ने कोही त छ भन्ने देख्छन्, तिनीहरूले त्यसप्रति ध्यान दिन छोड्छन्। काम चाहे जसरी चलिरहेको भए पनि, तिनीहरूले कुनै सोधपुछ गर्दैनन्। काममा जहाँ कमजोर कडी हुन्छ, वा कमजोर क्षमता भएको कुनै सुपरिवेक्षक हुन्छ, त्यहाँ तिनीहरूले व्यक्तिगत रूपमा काममा मार्गदर्शन प्रदान गर्दैनन्, र तिनीहरू काममा आफै सहभागी हुँदैनन्। अनि जब कुनै सुपरिवेक्षक कार्य वहन गर्न सक्षम हुन्छ, तब झूटा अगुवाहरूले कामकुरा जाँच्ने वा निर्देशन प्रदान गर्ने त झनै गर्दैनन्; तिनीहरूले त्यसलाई सहज रूपमा लिन्छन्, र कसैले कुनै समस्या रिपोर्ट गरे पनि तिनीहरूले त्यसबारे सोध्दैनन्—तिनीहरूले सोध्नु आवश्यक नै छैन भन्ठान्छन्। झूटा अगुवाहरूले यी मध्ये कुनै पनि विशिष्ट काम गर्दैनन्। सारांशमा, झूटा अगुवाहरू पतित मानिसहरू हुन् जो अलिकति पनि वास्तविक काम गर्दैनन्। तिनीहरूले विश्‍वास गर्छन् कि, कुनै पनि काममा, जबसम्म कोही प्रभारी व्यक्ति हुन्छ र सबैजना कामको जिम्मेवारी लिन तयार अवस्थामा हुन्छन्, तब कामकुरा सकिएको र पूरा भएको मानिन्छ। तिनीहरू के सोच्छन् भने, तिनीहरूले गर्नुपर्ने भनेको बेलाबेलामा भेला राख्ने र कुनै समस्या उत्पन्‍न भएमा सोधपुछ गर्ने मात्र हो। यसरी काम गर्ने क्रममा, झूटा अगुवाहरू अझै पनि आफूले राम्रो काम गरिरहेको विश्‍वास गर्छन् र आफैसँग निकै प्रसन्न हुन्छन्। तिनीहरूले सोच्छन्, “कुनै पनि काममा समस्याहरू छँदै छैनन्। सबै कर्मचारीहरू पूर्ण रूपमा बन्दोबस्त गरिएका छन्, र सुपरिवेक्षकहरू पनि राखिएका छन्। म यो काममा अति सिपालु छु, अति प्रतिभाशाली छु!” के यो लाजमर्दो कुरा होइन र? तिनीहरू आँखा र मनका यति अन्धा हुन्छन् कि तिनीहरूले गर्नुपर्ने कुनै काम देख्न सक्दैनन् र कुनै पनि समस्याहरू पत्ता लगाउन सक्दैनन्। कतिपय ठाउँहरूमा त काम ठप्प भएको हुन्छ, तैपनि तिनीहरू यस्तो सोचेर सन्तुष्ट हुन्छन्, “सबै दाजुभाइ-दिदीबहिनीहरू जवान नै छन्, उनीहरू सबैमा नयाँ जोस छ। उनीहरूले अत्यन्तै ऊर्जावान् रूपमा आफ्ना कर्तव्यहरू सामना गर्छन्; उनीहरूले पक्कै पनि काम राम्रोसँग गर्न सक्छन्।” खासमा भन्‍नुपर्दा, यी जवान मानिसहरू कुनै पेसागत सीप नभएका नयाँ सिकारुहरू हुन्। काम गर्दै जाँदा, तिनीहरूले सिक्दै जानुपर्छ। तिनीहरूलाई अहिलेसम्म कुनै पनि काम गर्न आउँदैन भन्‍नु जायज नै हुन्छ: कतिपयले अलिअलि बुझ्न त बुझ्लान्, तर तिनीहरू विज्ञ होइनन्, र तिनीहरूले सिद्धान्तहरू बुझ्दैनन्, र तिनीहरूले कुनै कार्य गर्दा, त्यसलाई बारम्बार सच्याउनु वा धेरै पटक फेरि सुरुबाट नै गर्नुपर्ने पनि हुन्छ। कतिपय जवान मानिसहरू यस्ता पनि हुन्छन् जो तालिमप्राप्त हुँदैनन् र जसले काटछाँटको अनुभव गरेका हुँदैनन्। तिनीहरू अत्यन्तै बदमास र अकर्मण्य हुन्छन् र आरामको लोभ गर्छन्; तिनीहरूले अलिकति पनि सत्यता स्विकार्दैनन्, र अलिकति कष्ट भोग्दा तिनीहरू निरन्तर झर्किरहन्छन्। तिनीहरूमध्ये धेरैजसो आरामको लालसा गर्ने झाराटारुवा पतित मानिस हुन्। तैँले यस्ता जवान मानिसहरूसित सत्यताबारे बारम्बार सङ्गति गर्नैपर्छ, र अझ बढी तिनीहरूलाई काटछाँट गर्नैपर्छ। यी जवान मानिसहरूको प्रभार लिने र निगरानी गर्ने मान्छे हुनैपर्छ। तिनीहरूको कामको व्यक्तिगत जिम्मेवारी लिने र तिनीहरूलाई सुपरिवेक्षण गर्ने र निर्देशन गर्ने कुनै अगुवा वा कामदार हुनैपर्छ। त्यसपछि मात्र तिनीहरूको काम अलि फलदायी हुन सक्छ। यदि अगुवा वा कामदारले कार्यस्थल छोड्यो र काममा हाजिर भएन वा त्यसबारे सोधपुछ गरेन भने, यी मानिसहरू अव्यवस्थित हुनेछन्, र तिनीहरूको कर्तव्य निर्वाहले पटक्कै फल दिनेछैन। तैपनि झूटा अगुवाहरूमा यसबारे कुनै अन्तर्ज्ञान हुँदैन। तिनीहरूले सबैलाई दाजुभाइ-दिदीबहिनीका रूपमा, आज्ञाकारी र समर्पित मानिसका रूपमा हेर्छन्, त्यसकारण तिनीहरूले उनीहरूलाई निकै भरोसा गर्छन्, र उनीहरूलाई कामहरूमा खटाउँछन् र त्यसपछि ध्यान दिनै छोड्छन्—झूटा अगुवाहरूको आँखा र मनको अन्धोपनको सर्वोत्कृष्ट उदाहरण यही हो। झूटा अगुवाहरूले सत्यता बिलकुलै बुझ्दैनन्, मामलाहरू प्रस्ट रूपमा देख्न सक्दैनन्, र कुनै पनि समस्याहरू पत्ता लगाउन असक्षम हुन्छन्, तैपनि आफूले ठिकै गरिरहेको ठान्छन्। तिनीहरूले केका बारेमा सोचेर दिन कटाउँछन्? तिनीहरू कसरी अधिकारीझैँ व्यवहार गर्ने र हैसियतका फाइदाहरूको आनन्द कसरी उठाउने भन्‍नेबारे सोच्छन्। झूटा अगुवाहरूले, विचारहीन मानिसहरूलेझैँ, परमेश्‍वरका अभिप्रायहरूलाई कत्ति पनि ख्याल गर्दैनन्। तिनीहरूले कुनै वास्तविक काम गर्दैनन्, तैपनि तिनीहरू परमेश्‍वरले तिनीहरूलाई प्रशंसा र प्रवर्द्धन गर्नुहोस् भन्ने पर्खाइमा हुन्छन्। साँच्चै भन्‍नुपर्दा, तिनीहरूलाई लाज भन्‍ने कुरै थाहा हुँदैन!

झूटा अगुवाहरू आफ्ना काम गर्नमा पूर्ण रूपमा बेकार हुन्छन्, र तिनीहरूबारे सराहनीय कुरा केही पनि हुँदैन। तिनीहरूले समग्र परिस्थितिका सन्दर्भमा सिद्धान्तहरू बोध गर्न सक्दैनन्, विशिष्ट विस्तृत कामसँग सम्बन्धित सिद्धान्तहरू बोध गर्न त झनै सक्दैनन्। उदाहरणका लागि, कतिपय मानिसहरूमा प्रबल पेसागत दक्षता हुन्छ तर अत्यन्तै कमजोर मानवता हुन्छ, जबकि अरूमा मानवताको हिसाबले कुनै समस्या हुँदैन, तर तिनीहरूको क्षमता र पेसागत दक्षता कमजोर हुन्छ। जब यी मानिसहरूलाई व्यावहारिक तरिकाले कसरी प्रयोग गर्नुपर्छ र खटाउनुपर्छ भन्ने कुरा आउँछ, झूटा अगुवाहरूलाई यी अझै विशिष्ट र विस्तृत मामलाहरूबारे झनै कम थाहा हुन्छ। त्यसैले जब झूटा अगुवाहरूलाई तिनीहरूले केही हदसम्म असल क्षमता भएको संवर्धन गर्न मिल्ने कोही भेटेका छन् कि भनी सोधिन्छ, तिनीहरूले अहिलेसम्म कोही नभेटेको भनेर भन्छन्। झूटा अगुवाहरू अत्यन्तै अन्धा हुन्छन्—तिनीहरूले कसरी कोही भेट्न सक्थे र? यदि तैँले तिनीहरूलाई फलानो बहिनी कस्ती छे भनेर सोधिस् भने, तिनीहरूले ऊ देहगत सुख-सयलको लालच गर्छे भनेर भन्नेछन्; तिनीहरूलाई फलानो भाइ कस्तो छ भनेर सोधिस् भने, तिनीहरूले ऊ प्रायः नकारात्मक हुन्छ भनेर भन्नेछन्; तिनीहरूलाई अरू कोही कस्तो छ भनेर सोधिस् भने, तिनीहरूले तँलाई त्यो व्यक्तिले लामो समयदेखि परमेश्‍वरमा विश्‍वास गरेको छैन र ऊसँग जग छैन भनेर भन्नेछन्। तिनीहरूका नजरमा, कोही पनि योग्य हुँदैन। तिनीहरूले अरू मानिसहरूका त्रुटि, कमीकमजोरी र अपराधहरू मात्र हेर्छन्; तिनीहरूले कुनै व्यक्ति परमेश्‍वरको घरले गर्ने प्रवर्द्धन र संवर्धनका सिद्धान्तहरू अनुरूपको छ कि छैन, वा ऊ प्रवर्द्धन र संवर्धनका लागि राम्रो उम्मेदवार हो कि होइन भनी हेर्न सक्दैनन्। तिनीहरूले को प्रवर्द्धन र संवर्धनका लागि साँच्चै उपयुक्त छ भनी छुट्याउन सक्दैनन्, तर परमेश्‍वरको घरका माग र सिद्धान्तहरू पूरा नगर्नेलाई ठूलो जोसका साथ र द्रुत गतिमा प्रवर्द्धन गर्छन्। तिनीहरूले मण्डलीमा सबै समृद्ध महिलाहरू, धनाढ्य पुरुषहरू, र धनी परिवारका छोराछोरीहरू, साथै बाहिरी संसारमा अधिकारीका रूपमा सेवा गरेकाहरू, कुशल वक्ताहरू, र छलछाम गर्न र ठग्न जान्नेहरूलाई प्रवर्द्धन गर्छन्—जे भए पनि, तिनीहरूले बाहिरी संसारका चिरपरिचित र विशिष्ट र ध्यानको केन्द्र बन्न मन पराउने जोकोहीलाई प्रवर्द्धन गर्छन्। तिनीहरू यी मानिसहरू मात्र प्रतिभावान् हुन्छन् भन्ने विश्‍वास गर्छन्, र साँच्चै बुझ्ने क्षमता भएको र सत्यता स्विकार्न सक्ने एउटा व्यक्ति पनि फेला पार्दैनन् वा उसलाई प्रवर्द्धन गर्दैनन्। कुनै झूटो अगुवालाई परमेश्‍वरको घरका लागि एउटा, साँच्चै योग्य प्रतिभा प्रदान गर्नु आफूलाई चन्द्रमामा पुऱ्याउनु भन्दा पनि गाह्रो हुन्छ। उदाहरणका लागि, मानौँ परमेश्‍वरको घरलाई हाल लेखन-पठनको कामका लागि प्रतिभावान् व्यक्तिहरू चाहिएको छ—एउटा झूटो अगुवाको जिम्मामा रहेको मण्डलीमा यस्तै प्रकारको एउटा व्यक्ति छ, तर त्यो झूटो अगुवाले यस व्यक्तिको नाम अगाडि सार्दैन। जब त्यो झूटो अगुवालाई उसले त्यस व्यक्तिलाई किन प्रवर्द्धन र संवर्धन नगरेको भनेर सोधिन्छ, उसले यसो भन्छ: “त्यो व्यक्ति विश्‍वविद्यालयमा हुँदा दुई पटक व्यभिचारमा संलग्न भएको थियो, तर उसले विवाह गरिसकेपछि फेरि त्यसो गरेको छैन। उसलाई प्रवर्द्धन गर्नुपर्छ कि पर्दैन भनेर मलाई थाहै भएन।” यो कस्तो अभिव्यक्ति हो? के तँ आफूले प्रवर्द्धन गरेका समृद्ध र शक्तिशाली मानिसहरू कहिल्यै व्यभिचारमा संलग्न भएका छैनन् भन्ने कुराको प्रत्याभूति दिन सक्छस्? के ती मानिसहरूले झन् बढी त्यसो गर्दैनन् र? तैँले त्योचाहिँ किन देख्दै देख्दैनस्? झूटा अगुवाहरू अति झूटा रूपमा आत्मिक हुन्छन्, आफूले केही सिद्धान्तहरू जानेजस्तो देखाउँछन्, र प्रवर्द्धन र संवर्धन गरिनुपर्नेहरूलाई प्रवर्द्धन नगर्नुको औचित्य पुष्टि गर्न बहानाहरू खोज्छन्। तिनीहरूका नजरमा, सबैजना तिनीहरूभन्दा निकृष्ट हुन्छन्। अन्तिममा के हुन्छ? के झूटा अगुवाहरूले प्रवर्द्धन गरेका “कुलीन” र “प्रतिभावान् मानिसहरू” खरो उत्रेका छन्? हामी यी मानिसहरू निश्चित रूपमा नै असल मानिस होइनन् भनेर भनिरहेका छैनौँ। हामी मुख्य रूपमा के खुलासा गरिरहेका छौँ भने, मानिसहरूसँग व्यवहार गर्ने झूटा अगुवाहरूको सिद्धान्त भनेको सत्यतालाई भन्दा पनि मानव धारणाहरूलाई मापदण्डका रूपमा प्रयोग गर्नु हो, र मानिसहरूलाई प्रवर्द्धन र संवर्धन गर्ने तिनीहरूको सिद्धान्त भनेको परमेश्‍वरको घरले माग गर्ने मानकहरूलाई मापदण्डका रूपमा प्रयोग गर्नुको सट्टा आफ्नै धारणा, कल्पना, र प्राथमिकताअनुसार, अनि पूर्ण रूपमा गैरविश्‍वासीहरूको दृष्टिकोणअनुसार चल्नु हो। झूटा अगुवाहरू किन यसो गर्न सक्षम हुन्छन्? किनकि तिनीहरूले सत्यता वा परमेश्‍वरका अभिप्रायहरू बुझ्दैनन्, तिनीहरू परमेश्‍वरको घरका मागहरू पूरा गर्दै नगर्नेहरूलाई प्रवर्द्धन गर्न, तिनीहरूलाई संवर्धन गर्नुमा केन्द्रित हुन, र परमेश्‍वरको घरमा तिनीहरूलाई महत्त्वपूर्ण कार्यहरू सम्हाल्न दिन सक्षम हुन्छन्। झूटा अगुवाहरूले गर्ने काम यस्तो हुन्छ। तिमीहरू वरपरका झूटा अगुवाहरूलाई हेर; के तिनीहरूले काम गर्ने र मानिसहरूसँग व्यवहार गर्ने यसरी नै होइन र?

झूटा अगुवाहरूमा प्रायः प्रकाश हुने एउटा निश्चित विचार हुन्छ: तिनीहरू जोसँग ज्ञान छ, जोसँग हैसियत छ, र जसले बाहिरी संसारमा अधिकारीका रूपमा सेवा गरेका छन् ती सबै प्रतिभावान् मानिस हुन्, र त्यस्ता मानिसहरूले परमेश्‍वरमा विश्‍वास गर्न थालेपछि परमेश्‍वरको घरले तिनीहरूलाई संवर्धन र प्रयोग गर्नुपर्छ भन्ने सोच्छन्। तिनीहरू ती मानिसहरूलाई साँच्चै सम्मान र आराधना गर्छन्—यहाँसम्म कि तिनीहरूले तिनीहरूलाई आफ्नै आफन्त र परिवारका सदस्यजस्तै व्यवहार गर्छन्। जब तिनीहरूले यी मानिसहरूलाई अरूसँग परिचय गराउँछन्, तिनीहरूले प्रायः बाहिरी संसारमा तिनीहरू कुनै कम्पनीका मालिक, वा कुनै सरकारी विभागका प्रमुख, वा कुनै पत्रिकाका सम्पादक, वा सार्वजनिक सुरक्षा विभागका निर्देशक थिए, वा तिनीहरू कति धनी छन् भन्नेबारे कुरा गर्छन्। झूटा अगुवाहरूले यस्ता मानिसहरूलाई अति उच्च ठान्छन्। तिमीहरू के भन्छौ, के झूटा अगुवाहरूमा क्षमता हुन्छ? तिनीहरू झूटा रूपमा आत्मिक हुन्छन्, र कामकुरालाई छर्लङ्ग देख्न सक्दैनन्, होइन र? झूटा अगुवाहरूले यी मानिसहरू समाजका प्रतिभावान् व्यक्तिहरू भएकाले, तिनीहरू परमेश्‍वरका घरमा आएपछि, त्यसले तिनीहरूलाई संवर्धन गर्नुपर्छ र महत्त्वपूर्ण भूमिका निभाउन दिनुपर्छ भन्ने सोच्छन्। के यो विचार सही हो? के यो सत्यता सिद्धान्तहरूअनुरूप छ? यदि यी मानिसहरूमा सत्यताप्रति पटक्कै प्रेम छैन, र तिनीहरूसँग विवेक र समझ छैन भने, के परमेश्‍वरको घरले तिनीहरूलाई संवर्धन गर्न र महत्त्वपूर्ण भूमिका दिन मिल्छ? तिनीहरू संवर्धन गरिन योग्य हुँदैनन्। तिनीहरू गैरविश्‍वासीहरूमाझ प्रतिभावान् व्यक्तिहरू थिए भन्ने तथ्यको अर्थ तिनीहरू परमेश्‍वरको घरका प्रतिभा भएका मानिसहरू हुन् भन्ने हुँदैन, तर यी झूटा अगुवाहरू अधिकारी बन्न मन पराउँछन्, र तिनीहरू विशेष गरी अधिकारी भइसकेका मानिसहरूलाई आराधना गर्छन्। जब पनि तिनीहरूले बाहिरी संसारमा अधिकारी भइसकेका वा हैसियत भएका मानिसहरू देख्छन्, तिनीहरू झुकेर तिनीहरूको चाकरी गर्छन् र तिनीहरूप्रति दासले आफ्नो मालिकसँग गर्ने जस्तै चापलुस व्यवहार गर्छन्; तिनीहरू दिलोज्यानले उनीहरूलाई आमा वा बुबा, अथवा दिदी वा दाजु भन्न चाहन्छन्, र यी मानिसहरूलाई मण्डलीमा अगुवा वा कामदार हुन प्रवर्द्धन गरियोस् भन्ने कामना पनि गर्छन्। ल भन् त, के यिनीहरू सत्यता पछ्याउने मानिस हुन्? के बाहिरी संसारमा तिनीहरूसँग अलिकति हैसियत हुनु र तिनीहरूले अलिकति ख्यातिको आनन्द लिनुको अर्थ तिनीहरू परमेश्‍वरका घरमा अगुवा वा कामदारका रूपमा सेवा प्रदान गर्न उपयुक्त छन् भन्ने हुन्छ? यदि तिनीहरूले सत्यता बुझ्दैनन् र तिनीहरू अहङ्कारी र अभिमानी स्वभावहरूले भरिएका छन् भने, के तिनीहरू परमेश्‍वरका घरमा अगुवा वा कामदार हुन योग्य हुन्छन् त? के मानिसहरूको हैसियत र ख्यातिमा मात्र केन्द्रित भएर, तिनीहरूको चरित्रलाई बेवास्ता गरेर तिनीहरूलाई प्रवर्द्धन गर्नु सिद्धान्तहरूअनुरूप हुन्छ त? के झूटा अगुवाहरूलाई परमेश्‍वरले कस्ता प्रकारका मानिसहरूलाई मन पराउनुहुन्छ, उहाँले कस्ता प्रकारका मानिसहरूलाई प्रवर्द्धन र प्रयोग गर्नुहुन्छ भन्ने थाहा हुन्छ? बारम्बार, परमेश्‍वरको घरको कामका प्रबन्धहरूले मानिसहरूलाई तीन वटा मानकअनुसार प्रवर्द्धन र संवर्धन गर्नुपर्छ भनेर जोड दिएका छन्: पहिलो, तिनीहरूसँग मानवता, विवेक, र समझ हुनैपर्छ; दोस्रो, तिनीहरू सत्यतालाई प्रेम गर्ने र सत्यता स्विकार्न सक्ने व्यक्ति हुनैपर्छ; र तेस्रो, तिनीहरूसँग केही मात्रामा क्षमता र कार्य सामर्थ्य हुनैपर्छ। जसले यी तीन वटा मानकहरू पूरा गर्छन् तिनीहरू मात्र प्रवर्द्धन र संवर्धन गरिन सक्षम हुन्छन्, र उम्मेदवार र अगुवा वा कामदार बन्न योग्य हुन्छन्। क्षमता र प्रतिभा मात्र भएर हुँदै हुँदैन। सुरुमा चरित्र आउँछ, र दोस्रो, सत्यतालाई स्विकार्न सक्नु अत्यावश्यक हुन्छ—यी दुई सबैभन्दा महत्त्वपूर्ण मानकहरू हुन्। यदि सत्यताप्रति प्रेम नभएका दुष्ट मानिसहरूलाई प्रवर्द्धन गरियो भने, परिणामहरू विनाशकारी हुनेछन्, त्यसैले मानवता नभएकाहरूलाई प्रवर्द्धन गर्ने अनुमति बिलकुलै छैन। तर झूटा अगुवाहरूले परमेश्‍वरको घरका मागहरूलाई बेवास्ता गर्छन्। मानिसहरूलाई छनोट र प्रयोग गर्दा, तिनीहरू सधैँ समाजमा त्यस व्यक्तिको हैसियत छ कि छैन, उसको पृष्ठभूमि र पद के हो, उसले उच्च तहको शिक्षा प्राप्त गरेको छ कि छैन, र समाजमा उसको प्रतिष्ठा कति उच्च छ भन्ने कुराहरूमा ध्यान दिन्छन्—मानिसहरूलाई प्रवर्द्धन र संवर्धन गर्दा तिनीहरूले ध्यान दिने पक्षहरू यिनै हुन्। के यो परमेश्‍वरको घरले तोकेका सिद्धान्तहरूअनुरूप छ? के यो परमेश्‍वरका वचनहरूको सत्यताअनुरूप छ? समाजमा हैसियत भएका ती मानिसहरू को हुन्? ती सबै जुनसुकै उपाय लगाएर शक्ति र हैसियतका लागि लड्ने मानिसहरू हुन्, र तिनीहरू शैतानका हुन् भनेर भन्न सकिन्छ। यदि परमेश्‍वरका घरमा तिनीहरूको शक्ति चल्छ भने, के परमेश्‍वरको घर अझै पनि परमेश्‍वरको मण्डली रहन्छ? झूटा अगुवाहरूले शैतानको खालका मानिसहरूलाई अगुवा बन्नका लागि प्रवर्द्धन गर्नुको उद्देश्य के हो? के त्यसरी कार्य गर्नु परमेश्‍वरको घरले मानिसहरूलाई संवर्धन र प्रयोग गर्नुका सिद्धान्तहरूअनुरूप हुन्छ? के यो खुलेआम मण्डलीका काममा बाधा दिनु र क्षति पुऱ्याउनु होइन? झूटा अगुवाहरूले मानिसहरूलाई गर्ने सिद्धान्तविहीन प्रवर्द्धन र संवर्धनले नै मण्डलीको काममा सबैभन्दा ठूलो बाधा दिन्छ र अवरोध पुऱ्याउँछ, र त्यो परमेश्‍वरको प्रतिरोध गर्ने एउटा तरिका हो।

झूटा अगुवाहरूको क्षमता अत्यन्तै कमजोर हुन्छ र तिनीहरूसँग सत्यता बुझ्ने क्षमता हुँदैन। तिनीहरूले चाहे जति नै धेरै प्रवचन सुने पनि वा परमेश्‍वरका जति धेरै वचनहरू पढे पनि, तिनीहरूले विशुद्ध रूपमा बुझ्दैनन्, वा सत्यता बुझ्दैनन्, र तिनीहरूले चाहे जति धेरै वर्ष धर्मसिद्धान्तहरू प्रचार गरेका भए पनि, तिनीहरू आफैले भनिरहेका कुराहरू बुझ्दैनन्, त्यो सब केवल बकवास हुन्छ, र त्यसको छेउ-टुप्पो बुझ्न असम्भव हुन्छ! तिनीहरूले थोरै धर्मसिद्धान्तहरू याद गर्न र प्रचार गर्न सक्छन्, त्यसैले तिनीहरू आफूसँग सत्यता वास्तविकता भएको ठान्छन्, तर तिनीहरूले गर्ने कुनै पनि कार्य सत्यतासँग सम्बन्धित हुँदैन—यी सबै ठेट फरिसीहरू हुन्। बाहिरी रूपमा, तिनीहरूले प्रायजसो मानिसहरूलाई प्रचार गर्ने, र कर्णप्रिय कुराहरू भन्ने जस्तो देखिन्छ, मानौँ तिनीहरूले सत्यता बुझेका छन्, तर तिनीहरूले जे गर्छन्, त्यो सत्यता विरुद्ध हुन्छ र त्यसको विपरीत हुन जान्छ। तिनीहरूले परमेश्‍वरको सेवा गरिरहेको र मण्डलीको काम गरिरहेको दाबी पनि गर्छन्, जबकि वास्तवमा तिनीहरूले गर्ने सबै कुरा परमेश्‍वरप्रति अति नै शत्रुतापूर्ण हुन्छ। झूटा अगुवाहरूले परमेश्‍वरको घरका लागि उपयोगी प्रतिभावान् मानिसहरूलाई कहिल्यै प्रवर्द्धन गर्दैनन्, र साँच्चै सत्यता पछ्याउने तुलनात्मक रूपमा इमानदार मानिसहरूलाई बेवास्ता र नदेखेझैँ गर्छन्। बरु, तिनीहरूले चापलुसी गर्ने, कपटी र छली मानिसहरू, अनि मण्डलीमा काम हात पार्ने महत्त्वाकाङ्क्षा र चाहना भएका मानिसहरूलाई प्रवर्द्धन र संवर्धन गर्छन्। यो सबको नतिजा के हुन्छ भने, ती मानिसहरूले निश्चित अवधिसम्म काम गरेपछि, मण्डलीका कामका विभिन्न विषयवस्तुहरू ठप्प हुन्छन् र झन्डै-झन्डै निष्क्रिय स्थितिमा नै प्रवेश गर्छन्, र यसरी यी झूटा अगुवाहरूका हातबाट मण्डलीको काम बरबाद हुन्छ। यी झूटा अगुवाहरू जस्तो हुन्छन्, के त्यस्ता प्रकारका मानिसहरू तिरस्कारको लायक हुँदैनन् र? के तिनीहरूलाई बर्खास्त गर्नुपर्छ? तिनीहरूलाई बर्खास्त गर्नैपर्छ! हरेक दिनको ढिलाइले मण्डलीको पूरै दिनको काममा प्रभाव पार्छ। कतिपय झूटा अगुवाहरूलाई आफू वास्तविक काम गर्न असक्षम भएको थाहा भए पनि, तिनीहरू स्वैच्छिक रूपमा राजीनामा दिन अनिच्छुक हुन्छन्, र निरन्तर हैसियतका लाभहरूप्रति आसक्त हुन्छन्, साथै मण्डलीको काममा हानि पुऱ्याउने हदसम्म समेत जान्छन्। के यी मानिसहरूमा अलिकति पनि समझ हुन्छ? झूटा अगुवाहरूमा बुझ्ने क्षमता, वा कुनै साँचो प्रतिभा र वास्तविक ज्ञान हुँदैन, तिनीहरू सत्यता पछ्याउने मानिस होइनन्, र तिनीहरूले हैसियतका लाभहरूको लालच पनि गर्छन्—तिनीहरू लाज नभएका मानिस हुन्; त्यसैले तिनीहरूलाई कदापि प्रवर्द्धन र संवर्धन गरिनु हुँदैन। यदि तँलाई तेरो क्षमता निकै कमजोर छ, र तँसँग सही र गलत छुट्टयाउने, अनि सत्यता बुझ्ने क्षमता छैन जस्तो लाग्छ भने, तैँले चाहे जे गरे पनि, आफ्ना महत्त्वाकाङ्क्षा र चाहनाहरूमा लिप्त नहो, र मण्डलीमा कुनै अधिकारी बन्नतर्फ—मण्डली अगुवा बन्नतर्फ—कसरी लागिपर्नुपर्छ भनेर मनन नगर्—अगुवा हुन त्यति सजिलो छैन। यदि तँ इमानदार व्यक्ति होइनस् र तैँले सत्यतालाई प्रेम गर्दैनस् भने, अगुवा बन्नेबित्तिकै, तँ कि त ख्रीष्टविरोधी, कि त झूटो अगुवा हुनेछस्। ख्रीष्टविरोधीहरू र झूटा अगुवाहरू दुवै नै विवेक र समझ नभएका, अनि दुष्टता गर्न र मण्डलीका काममा बाधा पुऱ्याउन सक्ने मानिसहरू हुन्। ख्रीष्टविरोधीहरू दियाबलस र शैतान हुन् भन्नु त सत्य हो नै, तर झूटा अगुवाहरू पनि असल मानिसचाहिँ होइनन्; कम्तीमा पनि, तिनीहरू विवेक र समझ नभएका निःसङ्कोच निर्लज्ज मानिसहरू हुन्। के झूटो अगुवा भएर बर्खास्त हुनुमा कुनै गौरवपूर्ण कुरा छ? यो लज्जास्पद कुरा हो, एउटा कलङ्क हो, र त्यसमा बिलकुलै गौरवपूर्ण कुरा छैन। यदि तँसित मण्डलीको कामप्रति बोझको भावना छ, र तँ यसमा संलग्‍न हुन चाहन्छस् भने, यो राम्रो कुरा हो; तर तैँले आफूले सत्यता बुझ्छु कि बुझ्दिनँ, समस्याहरू समाधान गर्न सत्यता सङ्गति गर्न सक्छु कि सक्‍दिनँ, परमेश्‍वरका काममा साँचो रूपमा समर्पित हुन सक्छु कि सक्‍दिनँ, र कार्य बन्दोबस्तअनुसार मण्डलीको काम उचित रूपमा अघि बढाउन सक्छु कि सक्‍दिनँ भनी चिन्तन गर्नैपर्छ। यदि तँमा यी मापदण्डहरू पुग्छ भने, तैँले अगुवा वा कामदार बन्‍नका लागि दाबेदारी दिन सक्छस्। मैले यसो भन्‍नुको अर्थ के हो भने, कम्तीमा पनि, मानिसहरूमा आत्मसचेतना हुनुपर्छ। पहिले तैँले मानिसहरूलाई खुट्टयाउन सक्छस् कि सक्दैनस्, सत्यता बुझ्‍न र सिद्धान्तअनुसार कामकुरा गर्न सक्छस् कि सक्दैनस्, त्यो हेर्। यदि तैँले यी मापदण्डहरू पूरा गर्छस् भने, तँ अगुवा वा कामदार बन्‍न योग्य हुन्छस्। यदि तैँले आत्म-मूल्याङ्कन गर्न सक्दैनस् भने, तैँले आफ्ना चिनजानका वा आफ्ना नजिकका मानिसहरूलाई सोध्‍न सक्छस्। यदि तिनीहरू सबैले तँसँग अगुवा बन्‍ने पर्याप्त क्षमता छैन, र तैँले अहिलेको काम राम्रोसँग गर्नु नै पर्याप्त हो भनेर भन्छन् भने, तैँले तुरुन्तै आफूलाई चिन्‍नुपर्छ। तँ कमजोर क्षमताको भएकाले, अगुवा बन्‍ने चाहना गरेर आफ्‍नो सारा समय खर्च नगर्—आफूले सक्‍ने काम गर्, धरातलमा उभिएर अडिग भई आफ्‍नो कर्तव्य राम्ररी पूरा गर्, ताकि तँलाई मनको शान्ति मिल्न सकोस्। यो पनि राम्रो कुरा हो। अनि, यदि तँ अगुवा बन्‍न योग्य छस्, यदि तँमा साँच्‍चै क्षमता र प्रतिभा छ, यदि तँसित कार्य सामर्थ्य, र बोझको बोध छ भने, तँ ठ्याक्कै त्यही प्रकारको प्रतिभा भएको व्यक्ति होस् जसको परमेश्‍वरका घरमा अभाव छ, र तँलाई प्रवर्द्धन र संवर्धन गरिने कुरा निश्चित छ; तर सबै कुरामा परमेश्‍वरको समय हुन्छ। यो कामना, अर्थात् प्रवर्द्धन हुने कामना भनेको महत्त्वाकाङ्क्षा होइन, तर अगुवा बन्नका लागि तँमा क्षमता हुनु, र तैँले मापदण्ड पूरा गर्नु जरुरी हुन्छ। यदि तेरो क्षमता कमजोर छ र पनि तँ सधैँ अगुवा बन्‍ने, वा कुनै महत्त्वपूर्ण काम गर्ने, वा समग्र कामको जिम्‍मेवारी लिने, वा आफूलाई पृथक् तुल्याउने काम गर्ने चाहना गर्दै समय बिताउँछस् भने, म तँलाई भन्छु: यो महत्त्वाकाङ्क्षा हो। महत्त्वाकाङ्क्षाले विपत्ति ल्याउन सक्छ, त्यसैले तँ त्यसबारे सतर्क हुनुपर्छ। सबै मानिसहरू प्रगति गर्ने चाहना राख्छन् र सत्यताप्रति लागिपर्न इच्‍छुक हुन्छन्, यो कुनै समस्या होइन। कतिपय मानिसहरूमा क्षमता हुन्छ, तिनीहरूले अगुवा बन्‍ने मापदण्डहरू पूरा गर्छन्, र तिनीहरू सत्यताप्रति लागिपर्न सक्षम हुन्छन्, र यो राम्रो कुरा हो। अरू मानिसहरूमा क्षमता हुँदैन, त्यसकारण तिनीहरू आफ्नै कर्तव्यमा अडिनुपर्छ, तिनीहरूले आफूसामु रहेको कर्तव्यलाई उचित रूपमा, सिद्धान्तहरूअनुसार र परमेश्‍वरको घरका मागहरूअनुसार पूरा गर्नुपर्छ; तिनीहरूका लागि, त्यो नै राम्रो, सुरक्षित, र यथार्थपरक हुन्छ।

अगुवा र कामदार बन्न चुनिएका वा प्रवर्द्धन र संवर्धन गरिएका मानिसहरूले यस्तो महसुस गर्दै कामना गर्नु हुँदैन कि, “दाजुभाइ-दिदीबहिनीहरूले अति धेरै मानिसहरूमध्येबाट मलाई छनोट गरे, परमेश्‍वरको घरले मलाई प्रवर्धन गर्‍यो, त्यसैले ममा वास्तवमै केही प्रतिभा छ, र म साधारण मानिसहरूभन्दा राम्रो छु; सक्‍कली सुन अन्तमा चम्किन्छ।” के यसरी सोच्नु राम्रो हो? के यो भ्रष्ट स्वभावको प्रकटीकरण होइन र? (हो।) प्रवर्द्धन र संवर्धन गरिनु राम्रो कुरा र एउटा राम्रो अवसर हो, तर तँ यो मार्गमा हिँड्न सक्छस् कि सक्दैनस् भन्ने कुरा तैँले यस अवसरलाई कसरी लिन्छस् र यसलाई कदर गर्न सक्छस् कि सक्दैनस् भन्ने कुरामा निर्भर हुन्छ। परमेश्‍वरले तँलाई यो मौका दिनुभएको छ, तर त्यसको अर्थ तँ अरूभन्दा साँच्चै राम्रो छस् भन्ने होइन; तेरो क्षमता अरूको भन्दा अलि राम्रो हुन सक्छ वा तँसँग केही वरदानहरू हुन सक्छन्, तर तेरो जीवन प्रवेश कस्तो छ र तँसँग सत्यता वास्तविकता छ कि छैन भन्ने कुरा ठम्याउन गाह्रो छ—किनकि सबैका भ्रष्ट स्वभावहरू उस्तै हुन्छन्, र तँ पनि भ्रष्ट तुल्याइएको मानवजातिकै एउटा सदस्य होस्। यदि तैँले यो बुझ्न सक्छस् भने, तैँले परमेश्‍वरको घरले तँलाई गर्ने प्रवर्द्धन र संवर्धनलाई सही रूपमा लिन सक्नेछस्। तैँले आफूलाई प्रतिभावान् व्यक्ति मान्नु हुँदैन, न त तैँले आफूसँग सत्यता वास्तविकता छ भन्ने सोच्नु नै हुन्छ। यति मात्र हो कि तँसँग अलिकति क्षमता छ र तँ सत्यतातर्फ अलिकति लागिपर्न पनि सक्छस्, त्यसैले तँलाई आफै तालिम लिने अधिकार दिइएको हो। यो परीक्षण अवधि हो, र तँ साँच्चै सत्यता पछ्याउने व्यक्ति होस् कि होइनस्, वा तँ संवर्धन गरिन योग्य छस् कि छैनस् भनेर अहिलेसम्म निश्चित भइसकेको छैन। यस अवधिमा परीक्षण गरिएपछि तँ दृढ रहन सक्नेछस् कि सक्नेछैनस् भनी भन्न गाह्रो छ। तँलाई राखेर तेरो संवर्धन जारी राख्न सकिन्छ, वा तँलाई हटाउन पनि सकिन्छ—यो सबै तैँले कति मेहनत गर्छस् भन्नेमा निर्भर हुन्छ। अगुवा र कामदार बन्न मानिसहरूलाई प्रवर्द्धन गर्नु भनेको यही हो, र तैँले त्यो बुझ्नुपर्छ। तैँले आफैलाई प्रतिभावान् व्यक्ति सोच्नु निरर्थक हो। यदि परमेश्‍वरको घरले तँलाई प्रवर्द्धन र संवर्धन गर्दैन भने, तँ केही पनि होइनस्। यदि तँ सत्यता पछ्याउँदैनस् र परमेश्‍वरको घरद्वारा प्रयोग गरिन अनिच्छुक छस् भने, तैँले केही पनि हासिल गर्न सक्दैनस्। यदि त्यसपछि तैँले “परमेश्‍वरको घरले मलाई प्रयोग गर्दैन, म बाहिर समाजमा जानेछु” भनेर भन्छस् भने, बाहिर समाजमै गएर प्रयास गर्, तँलाई कसले प्रवर्द्धन गर्दोरहेछ, र तैँले के हासिल गर्न सक्छस् भनी हेर्। यसो भनेर, मैले तिमीहरूलाई के बताउन खोजेको हो भने, परमेश्‍वरको घरले तिमीहरूलाई गर्ने प्रवर्द्धन र संवर्धनप्रति तिमीहरूले सही बुझाइ र दृष्टिकोण राख्नुपर्छ। जसको क्षमता कमजोर वा औसत छ र जसले परमेश्‍वरको घरमा प्रवर्द्धन र संवर्धन गरिन माग गरिने मानक पूरा गर्न सक्दैनन् तिनीहरूले विनीत र अडिग रूपमा केवल आफ्ना कर्तव्य पूरा गर्नुपर्छ। तैँले सारा हृदय र मनका साथ आफ्नो कर्तव्य पूरा गरेसम्म, परमेश्‍वरले तँलाई अन्यायपूर्ण व्यवहार गर्नुहुन्न। त्यसकारण, प्रवर्द्धन र संवर्धनका मामलाहरूमा झगडा नगर्, तर तिनलाई इन्कार पनि नगर्, बस सबथोकलाई आफ्नै प्राकृतिक लयमा चल्न दे; एक हिसाबमा, तैँले परमेश्‍वरको घरका प्रबन्धहरूको पालन गर्नैपर्छ, र अर्को हिसाबमा, तँसँग परमेश्‍वरमा समर्पित हुने हृदय हुनैपर्छ—यो नै सही मार्ग हो। के यो गर्न सरल छ? (हजुर, छ।) के कमजोर क्षमता भएको व्यक्ति अगुवा हुनुमा कुनै फाइदा छ? अन्त्यमा, जब उसलाई झूटो अगुवाका रूपमा चित्रण गरिन्छ र हटाइन्छ, तब उसलाई यसबारे कस्तो महसुस हुनेछ? के त्यो तिमीहरूले चाहेको जस्तै हुनेछ? (हुनेछैन।) तैँले आफ्नो टाउकोमाथि “झूटो अगुवा” को पदवी बोक्नेछस्, र तँ जहाँ गए पनि, मानिसहरूले “यो व्यक्ति कुनै समय झूटो अगुवा थियो” भनेर भन्नेछन्। के त्यो राम्रो कुरा हो कि नराम्रो कुरा? त्यो राम्रो कुरा होइन, र त्यो कुनै गौरवपूर्ण कुरा होइन। प्रवर्द्धन र संवर्धनप्रति मानिसहरूमा सही बुझाइ र मनोवृत्ति हुनुपर्छ; यी मामलाहरूमा, तिनीहरूले सत्यताको खोजी गर्नैपर्छ, र आफ्‍नो इच्‍छा पछ्याउने, वा महत्त्वाकाङ्क्षा र चाहनाहरू राख्‍ने गर्नु हुँदैन। यदि तँलाई तँसँग राम्रो क्षमता छ भन्‍ने लाग्छ तर परमेश्‍वरको घरले तँलाई कहिल्यै प्रवर्द्धन गरेको छैन, वा तँलाई संवर्धन गर्ने कुनै योजना बनाएको छैन भने, निराश नहो वा गुनासो गर्न नथाल्, सत्यता पछ्याउनमा र अघि बढ्न लागिपर्नमा मात्र ध्यान दे। जब तँसँग केही कद हुन्छ र तँ वास्तविक काम गर्न सक्षम हुन्छस्, तब परमेश्‍वरका चुनिएका मानिसहरूले स्वाभाविक रूपमै तँलाई अगुवाका रूपमा छनौट गर्नेछन्। अनि यदि तँलाई आफू कमजोर क्षमताको छु, र आफ्नो प्रवर्द्धन वा संवर्धन हुने कुनै सम्भावना छैन, र आफ्ना महत्त्वाकाङ्क्षाहरू पूरा हुन असम्‍भव छ जस्तो लाग्छ भने, के यो राम्रो कुरा होइन र? यसले तँलाई सुरक्षा दिनेछ! तँ कमजोर क्षमताको भएकाले, यदि तैँले एक हुल अन्धा खलबलेहरू भेटिस् जसले तँलाई अगुवाका रूपमा छनौट गरे भने, के तँलाई आगोको भुङ्ग्रोमा हिँडिरहेको जस्तो महसुस हुँदैन र? तँ कुनै काम गर्न सक्षम छैनस् र तेरा आँखा र मन अन्धा छन्। तैँले गर्ने हरेक कुरा अवरोध बन्छ; तेरो हरेक चाल दुष्कर्म बन्छ। तैँले हालको आफ्नो कर्तव्यको काम राम्रोसित गर्नु नै बेस हुन्छ; कम्तीमा पनि तैँले आफूलाई लज्‍जित पार्नेछैनस्, र झूटो अगुवा बन्‍नु र पर्दापछाडि आलोचना खेप्‍नुभन्दा त यो नै बेस हुन्छ। व्यक्तिका रूपमा, तँलाई आफ्नो औकात थाहा हुनैपर्छ, तँमा थोरै भए पनि आत्मसचेतना हुनैपर्छ; यस्तो भयो भने, तँ गलत मार्ग लिनबाट र गम्‍भीर गल्तीहरू गर्नबाट जोगिन सक्नेछस्।

तिमीहरू झूटा अगुवा हुन चाहन्छौ कि साधारण अनुयायी? (साधारण अनुयायी।) यदि दाजुभाइ-दिदीबहिनीहरूले तँलाई चुन्छन् भने एकचोटि प्रयास गर्; तँप्रति उनीहरूको दृष्टिकोण तँबारे तेरा आफ्नै भावनाहरूभन्दा सही हुन सक्छ। यदि दाजुभाइहरू-दिदीबहिनीहरूले तँ यो काम गर्न सक्‍छस् भनी सोच्छन् भने तैँले त्यसमा आफ्नो सम्पूर्ण कोसिस लगाउनुपर्छ। यदि तैँले सक्दो कोसिस गर्छस् तर पनि तँ आफ्नो काममा असफल बन्‍छस्, र तेरो हृदय चिन्ताले जल्छ, यसरी जल्छ कि तैँले खाना खानै सक्दैनस् र त्यसले गर्दा तँ निदाउन नै सक्दैनस्, र तँलाई त्यो काम ठिकसँग कसरी गर्ने थाहै छैन भने, तँ अगुवा वा कामदार हुन छोड्नुपर्छ—तँलाई त्यो अति गाह्रो हुन्छ। यदि तैँले त्यसैलाई जारी राख्छस् भने तँ सम्भवतः झूटो अगुवा बन्‍नेछस्, त्यसैले तैँले ढिलाइ नगरी “मेरो क्षमता कमजोर भएकाले र म वास्तविक काम गर्न असक्षम भएकाले, यदि म अगुवा भइरहेँ भने, म पक्कै चाँडै नै झूटो अगुवा बन्न पुग्नेछु, त्यसैले म राजीनामा दिने, र स्वेच्छाले पद त्याग्ने अनुरोध गर्छु” भन्ने घोषणा गर्दै राजीनामा लेख्‍नुपर्छ। यो सबैभन्दा बुद्धिमान् र सबैभन्दा उपयुक्त कार्य हो! यो तर्कसङ्गत हुन्छ, र पद ओगटेर झूटो अगुवा हुनुभन्दा यसो गर्नु राम्रो हो। यदि तँलाई आफूमा कमजोर क्षमता भएको र आफू अगुवा बन्‍न अयोग्य भएको कुरा पूर्ण रूपमा थाहा छ तर तैँले हैसियत छोड्ने कुरा सहन सक्‍दैनस् र आफैलाई, “म यो किन गर्न सक्दिनँ? कसले मलाई अलि सहयोग गर्न सक्छ? अरू कसैले मेरा लागि सारा योजना र रणनीतिहरू बनाइदिने अनि मैले अगुवाका रूपमा आफ्नो हैसियत कायम राख्ने भए कति राम्रो हुन्थ्यो होला! अहिले मेरो स्थान लिन उपयुक्त कोही पनि छैन, त्यसैले म केवल अगुवा बनिरहन सक्छु अनि जबसम्म म यस काममा रहन्छु तबसम्म म त्यसको आनन्द लिइरहन सक्छु; मैले त्यो काम गर्न नसके पनि, म अगुवा नै हुँ, र अगुवा हुनु साधारण दाजुभाइ वा दिदीबहिनी हुनुभन्दा राम्रो हो। यदि परमेश्‍वरको घरले मलाई बर्खास्त गरेन र दाजुभाइ-दिदीबहिनीहरूले मलाई हटाएनन् भने, म राजीनामा दिन्नँ” भनेर भन्छस् भने, के यो उचित हुन्छ? (हुँदैन।) किन उचित हुँदैन? (यो अतार्किक हुन्छ; यदि म वास्तविक काम गर्न असक्षम छु, तैपनि मैले राजीनामा दिइनँ भने, त्यसले केवल मण्डलीका काममा ढिलाइ गर्नेछ।) यसरी काम गर्दा मण्डलीका काममा ढिलाइ हुन्छ—यसले अरूलाई र तँ आफैलाई चोट पुर्‍याउँछ। अगुवा हुनुको अर्थ के हो, तँलाई थाहा छ? यसको अर्थ यो हो कि धेरै जना मानिसहरूको जीवन प्रवेशसँग तेरो सिधा सम्बन्ध हुन्छ र तिनीहरू आफ्नो अगाडिको मार्गमा कसरी हिँड्छन् भन्‍ने कुरासँग तेरो अगुवाइको सिधा सम्बन्ध हुन्छ। यदि तैँले राम्रोसँग अगुवाइ गर्छस् र तिनीहरूलाई सही मार्गमा डोऱ्याउँछस् भने, तिनीहरूले सही मार्गमा पाइला चाल्न सक्नेछन्। यदि तैँले कमजोर अगुवाइ गर्छस् र तिनीहरूलाई खाल्डोमा डोऱ्याउँछस्, र तिनीहरू तँजस्तै फरिसी बन्छन् भने, तैँले ठूलो पाप गरेको हुन्छस्! अनि तैँले यो ठूलो पाप गरेपछि, कुरा त्यतिमै सकिन्छ? परमेश्‍वरले यसको अभिलेख राख्नुहुनेछ! तँलाई तेरो क्षमता कमजोर छ, तँ झूटो अगुवा होस्, र वास्तविक काम गर्न असक्षम छस् भन्‍ने थाहा छ, तैपनि तैँले आफ्ना गल्तीहरू स्विकारेर राजीनामा दिँदैनस्, बरु निर्लज्ज रूपमा आफ्नो पदमा टाँस्सिएर बस्‍छस्, र अरू कसैका लागि त्यो छोड्दैनस्। यो पाप हो, र परमेश्‍वरले यसको लेखा राख्‍नुहुनेछ। अनि उहाँले राख्‍नुहुने लेखा भविष्यमा तेरा लागि राम्रो हुनेछ कि नराम्रो हुनेछ? तँ समस्यामा पर्नेछस्! म तँलाई साँचो कुरा बताउँछु: परमेश्‍वरले प्रत्येक व्यक्तिका लागि त्यस्ता कुराहरूको लेखा राख्‍नुहुन्छ, र प्रत्येक विवरण स्पष्ट रूपमा लेखिएको हुन्छ। यदि तेरो मुक्तिको मार्गमा कुनै गम्भीर घटना घट्यो भने, तँमा पर्ने प्रभाव ठूलो हुनेछ! तँ जेसुकै गर्, तर यो बाटो नहिँड्, र यस प्रकारको व्यक्ति नबन्।

विभिन्न प्रकारका प्रतिभावान् मानिसहरूलाई प्रवर्द्धन र संवर्धन गर्ने सम्बन्धमा झूटा अगुवाहरूका केही अभ्यास र प्रकटीकरणहरूबारे हामीले संक्षिप्त सङ्गति गरेका छौँ। सारांशमा, त्यस्तो प्रकारको व्यक्ति, जो झूटो अगुवा हुन्छ, उसले वास्तविक काम गर्दैन, र ऊ वास्तविक काम गर्न असक्षम हुन्छ। उसको क्षमता कमजोर हुन्छ, उसका आँखा र मन अन्धा हुन्छन्, ऊ समस्याहरू पत्ता लगाउन असक्षम हुन्छ, र उसले विभिन्न प्रकारका मानिसहरूलाई छर्लङ्ग देख्न सक्दैन, त्यसैले ऊ विभिन्न प्रकारका प्रतिभावान् मानिसहरूलाई प्रवर्द्धन र संवर्धन गर्ने महत्त्वपूर्ण काम वहन गर्न असक्षम हुन्छ। तसर्थ, उसले मण्डलीको काम राम्ररी गर्न सम्भव हुँदैन, र उसले परमेश्‍वरका चुनिएका मानिसहरूको जीवन प्रवेशमा धेरै कठिनाइहरू उत्पन्न गराउनेछ। यी तत्त्वहरूलाई ख्याल गर्दा, झूटा अगुवाहरू मण्डली अगुवा बन्न अयोग्य हुन्छन् भन्ने कुरा प्रस्ट छ। अरू झूटा अगुवाहरू हुन्छन्, जसले मण्डलीको कुनै निश्चित काम गर्दैनन् र निश्चित कामका सुपरिवेक्षकहरूसँग कुनै सम्पर्क राख्दैनन्, त्यसैले तिनीहरूलाई कुन प्रतिभावान् व्यक्तिहरू कुन काम गर्न सक्षम छन्, र कुन व्यक्ति कुन कामका लागि उपयुक्त छ, र तिनीहरूको काम सिद्धान्तअनुरूप छ कि छैन भन्ने थाहा हुँदैन। तसर्थ, तिनीहरू प्रतिभा भएका मानिसहरूलाई प्रवर्द्धन र संवर्धन गर्न असक्षम हुन्छन्। त्यसोभए, त्यस्ता मानिसहरूले कसरी मण्डलीको काम राम्ररी गर्न सक्छन् त? झूटा अगुवाहरूले वास्तविक काम गर्न नसक्नुको मुख्य कारण भनेको तिनीहरूको क्षमता कमजोर हुनु हो; तिनीहरूसँग कुनै पनि कुराबारे अन्तर्ज्ञान हुँदैन र तिनीहरूलाई वास्तविक काम के हो भन्ने नै थाहा हुँदैन। यसले मण्डलीको कामलाई बारम्बार ठप्प र निष्क्रिय हुने स्थितिमा पुऱ्याउँछ। यी कुरा झूटा अगुवाहरूको वास्तविक काम गर्न नसक्नुसँग सिधै सम्बन्धित हुन्छन्। विगत कैयौँ वर्षदेखि, परमेश्‍वरको घरले दुष्ट मानिसहरू र अविश्‍वासीहरू पखालिनुपर्छ र झूटा अगुवाहरू र झूटा कामदारहरू बर्खास्त गरिनुपर्छ भनेर बारम्बार जोड दिँदै आइरहेको छ। किन विभिन्न दुष्ट मानिसहरू र अविश्‍वासीहरू पखालिनुपर्छ? किनकि वर्षौँ परमेश्‍वरमा विश्‍वास गरेपछि पनि, यी मानिसहरू सत्यतालाई बिलकुलै स्विकार्दैनन्, र मुक्तिको आशाभन्दा बाहिर हुने बिन्दुमा पुगेका हुन्छन्। अनि किन सबै झूटा अगुवाहरू र झूटा कामदारहरू बर्खास्त गरिनुपर्छ? किनभने तिनीहरू वास्तविक काम गर्दैनन्, र सत्यता पछ्याउनेहरूलाई कहिल्यै प्रवर्द्धन र संवर्धन गर्दैनन्; बरु, तिनीहरू निरर्थक प्रयासहरूमा लागिरहन्छन्। यसले मण्डलीको कामलाई अस्तव्यस्तता र निष्क्रियतामा पुऱ्याउँछ, विद्यमान समस्याहरू समाधान नभई यथावत् रहन्छन्, र यसले परमेश्‍वरका चुनिएका मानिसहरूको जीवन प्रवेशलाई पनि सुस्त बनाउँछ। यदि यी सबै झूटा अगुवाहरू र झूटा कामदारहरू बर्खास्त भए, र यदि मण्डलीको कामलाई बाधा दिने यी सबै दुष्ट मानिसहरू र अविश्‍वासीहरू निकालिए भने, मण्डलीको काम स्वतः सहज रूपमा अघि बढ्नेथियो, मण्डलीको जीवन स्वतः झनै राम्रो हुँदै जानेथियो, साथै परमेश्‍वरका चुनिएका मानिसहरू सामान्य रूपमा परमेश्‍वरका वचनहरू खान र पिउन र आफ्ना कर्तव्य पूरा गर्न, अनि परमेश्‍वरमाथिको आस्थामा सही मार्गमा प्रवेश गर्न सक्षम हुनेथिए। परमेश्‍वरले यही हेर्न चाहनुहुनेथ्यो।

२७ फेब्रुअरी, २०२१


अगुवा र कामदारहरूका जिम्‍मेवारीहरू (६)

आज हामी अगुवा र कामदारहरूका जिम्मेवारीहरू र झुटा अगुवाहरूका विभिन्न प्रकटीकरणहरूबारे सङ्गति जारी राख्नेछौँ। यसअघिको भेलामा, हामीले अगुवा र कामदारहरूका जिम्मेवारीहरूको विषयवस्तु ‘छ’ बारे सङ्गति गऱ्यौँ। यो विषयवस्तुको मुख्य कुरा के हो? (विषयवस्तु छ यस्तो छ: “सबै किसिमका योग्य प्रतिभालाई प्रवर्धन र संवर्धन गर्ने ताकि सत्यतालाई पछ्याउने सबैले तालिम लिने मौका प्राप्त गर्न सकून् र जति सक्दो चाँडो सत्यता वास्तविकतामा प्रवेश गरून्।”) यसअघि, हामीले मुख्यतः परमेश्‍वरको घरले गर्ने मानिसहरूको प्रवर्द्धन र संवर्धनका सिद्धान्तहरूबारे, अनि परमेश्‍वरको घरले किन मानिसहरूको प्रवर्द्धन र संवर्धन गर्छ भन्नेबारे सङ्गति गऱ्यौँ। हामीले विभिन्न प्रकारका प्रतिभावान् मानिसहरूको प्रवर्द्धन र संवर्धन गर्ने विषयमा झुटा अगुवाहरूमा रहेका समस्याहरूको पनि चिरफार गऱ्यौँ। त्यसोभए, यी दुई विषयवस्तुहरूभित्र, झुटा अगुवाहरूका मुख्य प्रकटीकरणहरू के-के छन्? हामी किन तिनीहरू झुटा अगुवा हुन् भनेर भन्छौँ? यसमा मुख्यतः दुइटा पक्षहरू छन्। एउटा पक्ष के हो भने, झुटा अगुवाहरूले विभिन्न प्रकारका मानिसहरूको प्रवर्द्धन, संवर्धन र प्रयोग गर्ने सिद्धान्तहरू बुझ्दैनन्, न त तिनीहरूले यी सिद्धान्तहरूको खोजी नै गर्छन्। तिनीहरूलाई अगुवा वा कामदार बन्नका लागि मानिसहरूसँग क्षमताका कुन-कुन पक्ष हुनु महत्त्वपूर्ण हुन्छ वा तिनीहरूले कुन-कुन मापदण्डहरू पूरा गर्नु महत्त्वपूर्ण हुन्छ भन्ने थाहै हुँदैन। परिणामस्वरूप, तिनीहरूले मानिसहरूलाई आफ्नै धारणा र कल्पनाका आधारमा जथाभाबी प्रयोग गर्छन्। अर्को गम्भीर समस्या के हुन्छ भने, यी मानिसहरूलाई प्रवर्द्धन, संवर्धन र प्रयोग गरिसकेपछि, तिनीहरूले तिनीहरूको काम अनुगमन वा निरीक्षण गर्ने गर्दैनन्, न त तिनीहरूले कति राम्ररी काम गरिरहेका छन्, वा तिनीहरूले वास्तविक काम गरिरहेका छन् कि छैनन्, वा तिनीहरू आफ्ना जिम्मेवारीहरू पूरा गर्न सक्षम छन् कि छैनन्, वा तिनीहरूको चरित्र कस्तो छ, वा यी मानिसहरूले पूरा गरिरहेका कर्तव्यहरू तिनीहरूका लागि उपयुक्त छन् कि छैनन् भनेर नै पत्ता लगाउँछन्, र तिनीहरूले प्रवर्द्धन, संवर्धन र प्रयोग गर्ने मानिसहरू मानकअनुरूप र सिद्धान्तहरूअनुरूप छन् कि छैनन् भनेर ध्यान दिँदैनन्—तिनीहरूले यी कुराहरूको निरीक्षण कहिल्यै गर्दैनन्। झुटा अगुवाहरूले यो त मानिसहरूको प्रवर्द्धन गर्ने, तिनीहरूका लागि काम प्रबन्ध गर्ने मामला मात्र हो, र योभन्दा बढी अरू केही होइन, अनि त्यसपछि तिनीहरूको जिम्मेवारी पूरा भइहाल्यो भन्ने सोच्छन्। झुटा अगुवाहरूले यसरी नै आफ्नो काम गर्छन्, र तिनीहरूले काम गर्दा तिनीहरूको मनोवृत्ति र दृष्टिकोण पनि यही हुन्छ। त्यसोभए, मानिसहरूको प्रवर्द्धन, संवर्धन र प्रयोग गर्ने सन्दर्भमा, के झुटा अगुवाहरूका यी दुई मुख्य प्रकटीकरणहरूले तिनीहरू आफ्ना जिम्मेवारी पूरा गर्दैनन् र गर्न सक्दैनन् भन्ने प्रमाणित गर्न सक्छन्? (सक्छन्।) झुटा अगुवाहरूले काम निरीक्षण गर्ने वा विभिन्न प्रकारका मानिसहरूलाई अवलोकन गर्ने गर्दैनन्, अनि सत्यता र सिद्धान्तहरूको कुरामा झनै कम लगनशील हुन्छन्, र विभिन्न प्रकारका मानिसहरूका प्रकटीकरण र स्थितिहरूलाई आफूले बुझ्ने सत्यतासँग र परमेश्‍वरको घरद्वारा माग गरिएका सिद्धान्तहरूसँग तुलना गर्दैनन्; तिनीहरूले विभिन्न प्रकारका मानिसहरूको मानवता र सबल पक्षहरू परमेश्‍वरको घरले मानिसहरूलाई प्रयोग गर्नका लागि माग गर्ने सिद्धान्तहरूअनुरूप छन् कि छैनन् भनेर खुट्ट्याउन पनि सक्दैनन्। यी कारणहरूले गर्दा, मानिसहरूको प्रवर्द्धन र प्रयोग गर्ने अनि तिनीहरूका लागि कामको प्रबन्ध गर्ने कुरामा तिनीहरू अत्यन्तै अलमल्ल हुन्छन् र ढङ्ग पुर्‍याउँदैनन्, र तिनीहरू केवल आफ्ना धारणा र कल्पनाहरूमा आधारित भएर झारा टार्छन् र सतही काम गर्छन्। यस्तो अवस्थामा, यदि झुटा अगुवाहरूलाई विभिन्न प्रकारका मानिसहरूको मानवता र सबल पक्षहरूका आधारमा तिनीहरूलाई समझदारीपूर्वक र उचित रूपमा प्रयोग गर्न भनियो भने, के तिनीहरूले यसो गर्न सक्छन् त? (अहँ, सक्दैनन्।) अहिलेका लागि झुटा अगुवाहरूको क्षमता कस्तो छ भन्ने कुरालाई थाती राखौँ। कामप्रतिको तिनीहरूको मनोवृत्ति र काम गर्ने तिनीहरूको तरिका र विधिहरू, अनि तिनीहरूले वास्तविक काम पटक्कै नगरी साधारण मामलाहरू मात्र सम्हाल्ने र आफूलाई चर्चामा ल्याउने अलिअलि सतही काम मात्र गर्ने, र तिनीहरूले मानिसहरूलाई सत्यता आपूर्ति पटक्कै नगर्ने, र समस्याहरू समाधान गर्नका लागि सत्यता प्रयोग गर्न नजान्ने तथ्यलाई मात्र हेर्दा पनि—झुटा अगुवाहरूले मण्डलीको वास्तविक काम गर्नै सक्दैनन् भनी प्रमाणित गर्न यी कुरा नै पर्याप्त छन्। झुटा अगुवाहरूले वास्तविक काम नगर्ने, वा वास्तविक समस्याहरू समाधान गर्न दाजुभाइ-दिदीबहिनीहरूसँग गहन रूपमा नजोडिने, बरु मै हुँ भन्ने र हुकुम गरिरहने तथ्यका आधारमा मात्र हेर्दा पनि, तिनीहरू परमेश्‍वरको घरका लागि मानिसहरूलाई प्रवर्द्धन र संवर्धन गर्न मण्डलीको कामका सबै पक्षहरू राम्ररी निर्वाह गर्न असक्षम हुन्छन् भन्‍ने पुष्टि गर्न सकिन्छ।

विषयवस्तु सात: फरक-फरक किसिमका मानिसहरूलाई तिनीहरूको मानवता र सबल पक्षका आधारमा समझदारीपूर्वक खटनपटन र प्रयोग गर्ने, ताकि हरेकलाई सर्वोत्तम रूपमा प्रयोग गर्न सकियोस् (भाग एक)

विभिन्न प्रकारका मानिसहरूलाई तिनीहरूको मानवताका आधारमा समझदारीपूर्वक प्रयोग गर्ने

विभिन्न प्रकारका मानिसहरूको प्रबन्ध र प्रयोग कसरी गर्ने भन्नेबारे तिमीहरूको बुझाइ के छ? (प्रवर्द्धन र संवर्धन गरिने विभिन्न प्रकारका मानिसहरूका लागि परमेश्‍वरको घरले फरक-फरक मानकहरू माग गरेको हुन्छ, र मानिसहरूलाई प्रवर्द्धन र प्रयोग गर्दा परमेश्‍वरको घरका सिद्धान्त र मानकहरूअनुसार नै गर्नुपर्छ। यदि केही मानिसहरू अगुवा र कामदार बन्न उपयुक्त छन् भने, तिनीहरूलाई अगुवा, कामदार र सुपरिवेक्षकका रूपमा संवर्धन गरिनुपर्छ; यदि केही मानिसहरूसँग निश्‍चित विधाका पेसागत सबलताहरू छन् भने, तिनीहरूले पूरा गर्ने कर्तव्य तिनीहरूका पेसागत सबलताअनुसार प्रबन्ध गरिनुपर्छ, ताकि तिनीहरूलाई समझदारीपूर्वक खटनपटन र प्रयोग गरिएको होस्।) कसैलाई केही थप्नु छ? (अर्को कुरा भनेको मानिसहरूलाई तिनीहरूको मानवताका आधारमा मापन गर्नु हो। यदि कसैको मानवता तुलनात्मक रूपमा राम्रो छ, उसले सत्यतालाई प्रेम गर्छ, र उसमा बुझ्ने क्षमता छ भने, ऊ प्रवर्द्धन र संवर्धनको लायक व्यक्ति हो। यदि उसको मानवता औसत छ, तर ऊसँग सबलताहरू छन् र उसले परमेश्‍वरका घरमा कर्तव्य पूरा गर्न र सेवा प्रदान गर्न सक्छ भने, यस प्रकारको व्यक्तिलाई उसका सबलताका आधारमा उचित कर्तव्यमा खटाउन पनि सकिन्छ, ताकि उसलाई सर्वोत्तम प्रयोग गरियोस्। यदि ऊ अलि खराब मानवता भएको व्यक्ति हो र उसले बाधा र अवरोधहरू पुऱ्याउन सक्छ भने, उसलाई कर्तव्य पूरा गर्न लगाउनु चाहिँदोभन्दा बढी समस्या हुनेछ, त्यसैले उसलाई कर्तव्य पूरा गर्ने प्रबन्ध गर्नु उचित हुँदैन।) यदि मानिसहरूलाई तिनीहरूको मानवताका आधारमा छुट्टाइयो भने, जबसम्म तिनीहरू दुष्ट मानिस होइनन्, बाधा र अवरोध पुऱ्याउँदैनन्, र कर्तव्य पूरा गर्न सक्छन्, तबसम्म तिनीहरू मानिसहरूलाई प्रयोग गर्ने परमेश्‍वरको घरका सिद्धान्तहरूअनुरूप ठहर्छन्। दुष्ट मानिसहरू र दुष्टात्माहरूबाहेक, प्रयोग गर्न नसकिने अर्को प्रकारका मानिसहरू ती हुन् जोसँग पर्याप्त बौद्धिकता हुँदैन, अर्थात्, जसले केही पनि हासिल गर्दैनन्, जो कुनै पनि कार्य पूरा गर्न, कुनै पनि पेसा सिक्न असक्षम, सरल सामान्य मामलाहरू सम्हाल्न, र शारीरिक श्रमसमेत गर्न सक्दैनन्—अपर्याप्त बौद्धिकता र मानवता भएका मानिसहरूलाई प्रयोग गर्न सकिँदैन। अपर्याप्त बौद्धिकता हुने यो वर्गमा कस्ता-कस्ता मानिसहरू पर्छन्? जसले मानव भाषा बुझ्दैनन्, जसमा विशुद्ध बुझाइ हुँदैन, जो सधैँ कामकुरालाई गलत बुझ्छन्, कामकुरामा गल्ती गर्छन्, र प्रश्‍नहरूको असान्दर्भिक जबाफ दिन्छन्, र जो पटमूर्ख वा मानसिक रूपमा असक्त मानिसहरूकै प्रकारका छन्—यी सबै अपर्याप्त बौद्धिकता भएका मानिसहरू हुन्। त्यसपछि, अत्यन्तै बेतुके मानिसहरू पनि छन्, जो हरप्रकारका कुरालाई सामान्य मानिसले भन्दा फरक रूपमा बुझ्छन्—तिनीहरूमा पनि बौद्धिकताको समस्या हुन्छ। के अपर्याप्त बौद्धिकतामा कुनै पनि कुरा सिक्न असक्षम हुने कुरा पनि समावेश हुन्छ? (हो, हुन्छ।) त्यसोभए लेखहरू लेख्न सिक्‍न असक्षम हुनुलाई अपर्याप्त बौद्धिकता भएको मानिन्छ? (अहँ, मानिँदैन।) यस्ता खालका मानिसहरू त्यसमा पर्दैनन्। उदाहरणका लागि, गाउन र नाच्न सिक्ने, कम्प्युटर सीप सिक्ने, वा विदेशी भाषा सिक्ने कुरालाई लिऊँ; यी कुराहरू सिक्न असक्षम हुनुलाई अपर्याप्त बौद्धिकता भएको मानिँदैन। त्यसोभए, कस्ता प्रकारका कुरा सिक्ने असक्षमताले अपर्याप्त बौद्धिकतालाई सङ्केत गर्छ? उदाहरणका लागि, कतिपय मानिसहरूमा अलिअलि ज्ञान हुन्छ, तर तिनीहरू अरूसँग कुराकानी गर्दा आफ्नो भाषालाई कसरी सुव्यवस्थित गर्ने भनी सिक्न असक्षम हुन्छन्। त्यसोभए के यस प्रकारका मानिसहरूले परमेश्‍वरमा विश्‍वास गर्दा सत्यताबारे सङ्गति गर्न, प्रार्थना गर्न, र अरूसँग सामान्य रूपमा अन्तरक्रिया गर्न सक्छन्? (अहँ, सक्दैनन्।) जब तिनीहरूका मनमा कुनै विचार आउँछ वा जब तिनीहरू कुनै स्थितिमा हुन्छन्, र तिनीहरू मानिसहरूसँग त्यसबारे खुलस्त भएर कुराकानी गर्न अनि समाधानको मार्ग खोज्न चाहन्छन्, तब तिनीहरू लगातार कैयौँ दिनसम्म त्यसबारे मनन गर्छन्, र तिनीहरूलाई कहाँबाट सुरु गर्ने र आफ्नो कुरा कसरी व्यक्त गर्ने भन्ने नै थाहा हुँदैन। तिनीहरू बोल्नेबित्तिकै अन्योलमा पर्छन् र अल्मलिँदै बोल्छन्, तिनीहरूको मुखले तिनीहरूको आदेश नमानेजस्तो देखिन्छ, र तिनीहरूका विचारहरू जताततै छरपस्ट हुन्छन्। उदाहरणका लागि, तैँले तिनीहरूलाई, “आज मौसम राम्रो छ, र घाम लागिरहेको छ,” भनेर भनिस् भने, तिनीहरूले यस्तो जबाफ दिनेछन्, “हिजो पानी परेको थियो, र त्यो बाटोमा कार दुर्घटना भएको थियो।” तिनीहरू आफूले कुराकानी गरिरहेको व्यक्तिसँग साझा बुझाइमा हुँदैनन्। के यस्तो प्रकारको व्यक्तिमा अपर्याप्त बौद्धिकता हुन्छ? (हो, हुन्छ।) उदाहरणका लागि, यदि उसको टाउको दुखिरहेको छ र तैँले उसलाई के भयो भनेर सोधिस् भने, उसले उसको हृदयलाई अलि असहज भइरहेको छ भनेर भन्नेछ। यो जबाफ प्रश्‍नसँग असान्दर्भिक भयो, होइन र? (हजुर, हो।) यो बौद्धिकताको अत्यन्तै कमी हुनु हो। यस्ता प्रकारका धेरै मानिसहरू हुन्छन्। के तिमीहरूले एउटा उदाहरण दिन सक्छौ? (कति मानिसहरू प्रश्नहरूको जबाफ दिँदा जहिले पनि विषयबाहिर जान्छन्, अरू मानिसहरूले तिनीहरूलाई के सोधिरहेका छन् भनेर तिनीहरूले बुझ्नै सक्दैनन्।) कुराकानी गर्दा बारम्बार विषयबाहिर जानु—यो अपर्याप्त बौद्धिकता हो। त्यसपछि यस्ता मानिसहरू पनि हुन्छन् जो कुराकानी गर्दा भित्रका र बाहिरका मानिसहरू छुट्टयाउन सक्दैनन्, र बोल्दा कहिलेकाहीँ थाहै नपाई आफैलाई घात गर्छन्—यो पनि अपर्याप्त बौद्धिकता नै हो। उदाहरणका लागि, कति दाजुभाइ-दिदीबहिनीहरू परिवारमा गैरविश्‍वासी सदस्यहरूसँग बस्छन्, र तिनीहरूले तिनीहरूलाई यस्तो सोध्छन्, “तिमीहरूको परमेश्‍वरले तिमीहरूलाई के गर्न भन्नुहुन्छ?” तिनीहरूले यस्तो प्रतिक्रिया दिन्छन्: “हामीले विश्‍वास गर्ने परमेश्‍वर निकै असल हुनुहुन्छ। उहाँले हामीलाई इमानदार मानिसहरू बन्न सिकाउनुहुन्छ, हामीलाई कसैसँग झूट बोल्न दिनुहुन्न, र हामीले सबैसँग इमानदारीपूर्वक बोल्न जरुरी छ।” सतही रूपमा, तिनीहरूले परमेश्‍वरले गर्नुहुने कामको गवाही दिइरहेका, परमेश्‍वरलाई महिमित तुल्याइरहेका, र सुन्‍नेहरूलाई विश्‍वासीहरूको असल छाप पर्ने र भरोसा गर्ने तुल्याइरहेको जस्तै सुनिन्छ, तर के कुरा साँच्चै यही हो त? यो सुनेपछि गैरविश्‍वासीहरूले के भन्नेछन्? तिनीहरूले यस्तो भन्नेछन्, “तिमीहरूको परमेश्‍वरले तिमीहरूलाई इमानदार मानिस बन्न भन्नुभएकोले, हामीलाई इमानदारीपूर्वक भन: तिमीहरूको मण्डलीसँग कति पैसा छ? सबैभन्दा बढी भेटी कसले दिन्छ? तिमीहरूको मण्डलीको अगुवा को हो? तिमीहरूको भेलास्थल कति वटा छ?” त्यो सुनेको भए तँ झस्किनेथिस्, होइन र? के यस्ता मानिसहरू बुद्धु हुँदैनन् र? तँ किन दियाबलस र गैरविश्‍वासीहरूसँग इमानदार व्यक्ति बन्नेबारे कुरा गर्छस्? वास्तवमा, तँ परमेश्‍वरसामु त्यति इमानदार पनि छैनस्। त्यसैले, के तैँले गैरविश्‍वासीहरूसँग त्यसबारे त्यति गम्भीर भएर आफैलाई घात गरिरहेको त छैनस्? के यो आफ्नै लागि खाल्डो खनेर पासो थाप्नु होइन र? के तँ मूर्ख होइनस् र? कसैसँग आफ्नो मन खोलेर कुरा गर्दा वा इमानदारीपूर्वक बोल्दा, तैँले तँ कोसँग बोलिरहेको छस् भन्ने कुरालाई ध्यान दिनैपर्छ—यदि त्यो दियाबलस वा शैतान हो भने, के तैँले वास्तवमा के भइरहेको छ भनेर त्यसलाई भन्न मिल्छ त? त्यसैले, यस्ता मानिसहरूको कुरामा, “सर्पहरूझैँ बुद्धिमान् र ढुकुरहरूझैँ हानिरहित” हुने अभ्यास गर्नु आवश्यक हुन्छ—यो परमेश्‍वरले मानवजातिलाई दिनुभएको शिक्षा हो। मूर्खहरू यसो गर्न जान्दैनन्। तिनीहरू त प्रावधानमा टाँसिन, र “हामी विश्‍वासीहरू निकै इमानदार छौँ, हामी कसैलाई छल गर्दैनौँ। हेर त तिमी गैरविश्‍वासीहरू, तिमीहरू झुटले भरिएका छौ, तर हामी सबै इमानदारीपूर्वक बोल्छौँ” भन्‍नेजस्ता कुराहरू बोल्न मात्र जान्दछन्। अनि तिनीहरूले इमानदारीपूर्वक बोलिसकेपछि, मानिसहरूसँग तिनीहरूविरुद्ध प्रयोग गर्ने गलचेप हुन्छ। के यो तिनीहरू भित्रका र बाहिरका मानिसहरू छुट्टाउन असफल भइरहेका होइनन् र? के यो दिमाग अलि ठीकसँग नचल्नु होइन र? तिनीहरूले केही धर्मसिद्धान्तहरू बुझ्छन् तर ती कसरी लागु गर्ने भनेर जान्दैनन्। तिनीहरूले केही नाराहरू चिच्याउँछन् र त्यसपछि आफू निकै आत्मिक भएको महसुस गर्छन्, अनि आफूले सत्यता बुझ्ने र आफूसँग सत्यता वास्तविकता भएको ठान्छन्, र तिनीहरू सबैतिर धाक देखाउँछन्, तर अन्त्यमा, शैतान र दियाबलसहरूले यसको फाइदा उठाउँछन् र यसलाई तिनीहरूविरुद्ध प्रयोग गर्छन्। यो अपर्याप्त बौद्धिकता हो।

हामीले भर्खर अपर्याप्त बौद्धिकता भएका केही प्रकारका मानिसहरूबारे कुरा गऱ्यौँ। एउटा प्रकारमा ती पर्छन् जो मानव भाषा बुझ्दैनन्, र अरूका शब्दहरूको चुरो र मुख्य बुँदा बुझ्न र बोध गर्न असफल हुन्छन्; अर्को प्रकारमा मूर्खहरू पर्छन्, जो कुनै पनि कुरा हासिल गर्न असक्षम हुन्छन्, र जे-जसरी कार्य गरे पनि सिद्धान्त वा मुख्य बुँदाहरू बोध गर्न सक्दैनन्; अर्को प्रकार भनेको सबथोकबारे अत्यन्तै पूर्वाग्रही र बेतुके विचार भएकाहरू हुन्। अझै अर्को प्रकार भनेको कुनै पनि कुरा सिक्न नसक्‍ने, र बोल्न वा कुराकानी गर्न, वा आफ्ना विचार र रायहरू अरूले बुझ्ने गरी स्पष्ट रूपमा व्यक्त गर्नसमेत सिक्न नसक्‍नेहरू हुन्; तिनीहरू अलिअलि त शिक्षित नै हुन्छन्, तर दिमागमा आफ्नो भाषा मिलाउन, वा स्पष्ट रूपमा बोल्न सक्दैनन्, न त सही दृष्टिकोणहरू व्यक्त गर्न, वा केही कुरा हासिल गर्न नै सक्छन्। यी सबै अपर्याप्त बौद्धिकता भएका मानिसहरू हुन्। चाहे जुनसुकै कला वा सीप सिके पनि, तिनीहरू सिद्धान्त र नियमहरू बोध गर्न निरन्तर असक्षम हुन्छन्। तिनीहरूले कहिलेकाहीँ कुनै कला वा सीप राम्ररी प्रदर्शन गरे पनि, त्यो संयोगले गर्दा मात्रै भएको हुन्छ; तिनीहरूलाई त्यो राम्रो कसरी भयो भन्ने थाहा हुँदैन। अर्कोपटक त्यो राम्ररी गर्न असफल हुँदा पनि, त्यस्तो किन भयो भनेर तिनीहरूलाई थाहा हुँदैन। तिनीहरू कुनै पनि कुरा सिक्न वा त्यसमा पोख्त बन्न असक्षम हुन्छन्। यदि तिनीहरूलाई कुनै कला वा प्राविधिक सीप सिक्न भनियो भने, तिनीहरूले चाहे जतिसुकै समय लगाएर त्यो सिके पनि त्यसको सिद्धान्त मात्र बुझ्नेछन्। तिनीहरूले कैयौँ वर्षदेखि प्रवचनहरू सुनेका हुन्छन् तर सत्यता बुझेका हुँदैनन्। यदि तिनीहरूलाई परमेश्‍वरको घरले बारम्बार सङ्गति गर्ने यी वचन र निश्‍चित कथनहरूलाई लिएर, तिनलाई अभ्यासका सिद्धान्त र मार्गमा परिणत गर्न भनियो भने, तिनीहरूले मरून्जेल काम गरे पनि, र तिनीहरूलाई जतिसुकै सिकाए पनि, तिनीहरू त्यसो गर्न असक्षम नै हुनेछन्। यसले यी मानिसहरूमा अपर्याप्त बौद्धिकता हुन्छ भन्ने पुष्टि गर्छ। कति मानिसहरूले त ५०-६० वर्षका उमेरमा पनि, ठ्याक्‍कै तिनीहरूले ३० वर्षको हुँदा हासिल गरेका नतिजा मात्र हासिल गर्छन्, तिनीहरूले बिलकुलै प्रगति गरेका हुँदैनन्। तिनीहरूले आफ्नो जीवनकालमा एउटा कुरा पनि सफलतापूर्वक सिकेका हुँदैनन्। तिनीहरूले समय खेर फालेका हुँदैनन्, तिनीहरू अत्यन्तै ध्यान दिन्छन् र मेहनत गर्छन्, तर केही पनि सिक्न सफल भएका हुँदैनन्; यसले तिनीहरूमा अपर्याप्त बौद्धिकता छ भन्ने देखाउँछ। हामीले गरेको सङ्गतिका आधारमा हेर्दा, जे कुरालाई अपर्याप्त बौद्धिकता मानिन्छ, त्यसको दायरा फराकिलो भएको छ, होइन र? के तिमीहरू आफूलाई अपर्याप्त बौद्धिकता भएको ठान्छौ? (हजुर।) अलिक अपर्याप्त बौद्धिकता भएको ठान्छौ, धेरथोर मात्रामा। म किन त्यसो भन्दै छु? धेरैजसो मानिसहरूले पाँच वर्ष प्रवचन सुनेका हुन्छन्, तर तिनीहरूले अझै पनि सत्यता के हो, वा परमेश्‍वरका अभिप्रायहरू के-के हुन् भनेर बुझ्दैनन्; र कति मानिसहरूले त १० वर्ष, वा २०-३० वर्ष प्रवचन सुनेका हुन्छन् तर अझै पनि सत्यता वास्तविकता के हो र शब्द र धर्मसिद्धान्तहरू के हुन् भनेर बुझ्दैनन्, तिनीहरूका मुख धर्मसिद्धान्तहरूले भरिएका हुन्छन्, र तिनीहरूले ती धर्मसिद्धान्तहरू उत्कृष्ट रूपमा फलाक्छन्—यो तिनीहरूको बौद्धिकताको समस्या हो। अहिलेका लागि सत्यताको बुझाइलाई थाती राखेर, मानिसहरूले मानव जीवनमा केही बाहिरी कामकुराहरूप्रति र सामान्य समझका मामलाहरूप्रति निम्न प्रकटीकरणहरू प्रदर्शन गर्छन् भनेर मात्र भनौँ; तिनीहरूले कुनै कार्य चाहे जति नै लामो समयदेखि गर्दै आएका भए पनि, तिनीहरूको परिस्थिति, स्थिति र बुझाइ तिनीहरूले त्यो सिक्न सुरु गर्ने बेलाको जस्तै रहन्छ, र तिनीहरूलाई चाहे जति नै मार्गदर्शन गरे पनि, चाहे जति नै सिकाए पनि, वा तिनीहरूले जे-जसरी अभ्यास गरे पनि, तिनीहरूले अझै कुनै प्रगति गर्दैनन्। यो अपर्याप्त बौद्धिकता हो।

मानिसहरूलाई तिनीहरूसँग मानवता छ कि छैन भन्ने आधारमा छनोट र प्रयोग गर्नु सिद्धान्तहरूअनुरूप हो; त्यसोभए मलाई भन् त, के हामीले कमजोर मानवता, अपर्याप्त बौद्धिकता, वा दुष्टात्माको काम भएका मानिसहरूलाई संवर्धन र प्रयोग गर्नुपर्छ? त्यो त पटक्कै हुँदैन। मानिसहरूलाई प्रयोग गर्ने परमेश्‍वरको घरका सिद्धान्तहरूसँग नमिल्ने यी केही प्रकारका मानिसहरूबाहेक, अरू धेरैजसो मानिसहरूलाई तिनीहरूको मानवताका आधारमा समझदारीपूर्वक प्रयोग गर्न सकिन्छ। औसत मानवता भएकाहरू, जसलाई असल वा खराब दुवै भन्न सकिँदैन, तिनीहरू केवल समूहका साधारण सदस्य हुन सक्छन्। जोसँग असल मानवता छ, जो अलिक तर्कसङ्गत छन् र जोसँग अलिक विवेक छ, जो सकारात्मक कुराहरूलाई प्रेम गर्छन्, जो निकै सोझा छन्, जसमा इन्साफको बोध छ, र जसले परमेश्‍वरको घरका हितहरू प्रतिरक्षा गर्न सक्छन्, यी मानिसहरूलाई संवर्धन र प्रयोग गर्नमा जोड दिन सकिन्छ। तिनीहरूलाई अगुवा वा समूह अगुवाका रूपमा, वा कुनै महत्त्वपूर्ण काम गर्न संवर्धन र प्रयोग गर्ने कि नगर्ने भन्ने कुरा तिनीहरूको क्षमता र सबलतामा निर्भर हुन्छ। यो भनेको विभिन्न प्रकारका मानिसहरूलाई तिनीहरूको मानवताका आधारमा कसरी प्रयोग गर्ने भनेर गरिने मापन हो।

विभिन्न प्रकारका मानिसहरूलाई तिनीहरूका सबलताका आधारमा प्रयोग गर्ने

विभिन्न प्रकारका मानिसहरूलाई तिनीहरूका सबलताका आधारमा कसरी प्रयोग गर्ने भन्नेबारे थप कुराकानी गरौँ। क्षमताको अतिरिक्त, कतिपय मानिसहरूसँग केही पेसागत सीपहरू पनि हुन्छन् जसमा तिनीहरू उत्कृष्ट हुन्छन्। “सबलताहरू” भन्ने शब्दको अर्थ के हो? (कुनै विशिष्ट क्षेत्रमा कुनै सीप हुनु, जस्तै सङ्गीत रचना गर्न, कुनै वाद्यवादन गर्न, वा चित्र कोर्न सक्नु।) सङ्गीत शास्त्र, कला, र नृत्य अनि लेखन पनि—यी सबै सबलताहरू हुन्। अभिनय र निर्देशन गर्नु चलचित्र निर्माणसँग सम्बन्धित सबलता हुन्, अनुवाद भनेको भाषागत सबलता हो, र भिडियो निर्माण र स्पेशल इफ्फेक्टस् पनि विशिष्ट विधा अन्तर्गतका सबलता हुन्। जब हामी सबलताबारे कुरा गर्छौँ, तब हामी मण्डलीको केन्द्रीय कामसँग सम्बन्धित पेसागत सीपहरू जनाइरहेका हुन्छौँ। कति मानिसहरूमा पहिल्यै आधारभूत तहको प्रवीणता हुन्छ, र कति मानिसहरूले परमेश्‍वरका घरमा आएपछि नै यी कुराहरू अध्ययन गर्छन्। यदि कुनै व्यक्तिमा आधारभूत प्रवीणता छ तर उसको मानवता मानकअनुरूप छैन, र ऊ अपर्याप्त बौद्धिकता भएको, दुष्ट व्यक्ति, वा दुष्टात्मा हो भने, उसलाई प्रयोग गर्न सकिन्न। यदि त्यो व्यक्तिको मानवता मानकअनुरूप छ र ऊसँग परमेश्‍वरको घरलाई आवश्यक परेको सबलता छ भने, उसलाई प्रवर्द्धन, संवर्धन र प्रयोग गर्न सकिन्छ, उसलाई उसका सबलताहरू उपयुक्त हुने, वा उसमा भएका पेसागत सीपहरूसँग सम्बन्धित समूहमा खटाउन, र तुरुन्तै काममा लगाउन सकिन्छ। कति मानिसहरूमा अझै पनि पेसागत सबलता हुँदैन, तर तिनीहरू सिक्न इच्छुक हुन्छन्, अनि एकदम चाँडो पनि सिक्छन्। यदि तिनीहरूको मानवताले मानक पूरा गर्छ भने, परमेश्‍वरको घरले तिनीहरूलाई संवर्धन गर्न र तिनीहरूका लागि सिक्ने परिस्थितिहरू सृजना गर्न सक्छ, र त्यस्ता मानिसहरूलाई प्रयोग पनि गर्न सकिन्छ। सारांशमा भन्‍नुपर्दा, कर्तव्यको खटनपटन मानिसहरूको क्षमता र सबलताका आधारमा हुन्छ, र सम्भव भएसम्म, विभिन्न सबलता भएका मानिसहरूलाई तिनीहरूको आफ्नै दक्षताका विधामा काम गर्ने प्रबन्ध मिलाउनुपर्छ, ताकि तिनीहरूले यी सबलताहरूलाई राम्ररी प्रयोग गर्न सकुन्। यदि परमेश्‍वरको घरलाई अबउप्रान्त तिनीहरूका सबलताहरू चाहिएको छैन भने, तिनीहरूलाई, आफ्नो क्षमता र मानवताका आधारमा, तिनीहरूले जे गर्न सक्छन्, त्यही गराउने प्रबन्ध गर्नुपर्छ; यसलाई मानिसहरूलाई समझदारीपूर्वक प्रयोग गरेको भनिन्छ। यदि परमेश्‍वरको घरलाई तिनीहरूका सबलताहरूको अझै पनि आवश्यकता छ भने, तिनीहरूलाई यही क्षेत्रमा कर्तव्य पूरा गरिरहन दिनुपर्छ, र जथाभाबी स्थानान्तरण गर्नु हुँदैन, तर यो पेसामा अति धेरै मानिसहरूले भएको काम गरिरहेको अवस्थामा, आफ्नो पेसामा सबैभन्दा कम दक्ष रहेका मानिसहरूलाई अरू कर्तव्यहरूमा खटाएर अवस्थाअनुसार मानिसहरूको सङ्ख्या घटाउनुपर्छ; यो मानिसहरूलाई समझदारीपूर्वक प्रयोग गर्नु हो।

एउटा निश्‍चित प्रकारको व्यक्ति हुन्छ जोसँग कुनै विशेष सीप हुँदैन—उसले थोरै लेखहरू लेख्न सक्छ, उसले गीत गाउँदा सुर समात्न, र कुनै पनि कुरा कसरी गर्ने भनी सिक्न सक्छ, तर ऊ यी कुरामा सर्वश्रेष्ठ हुँदैन। ऊ के कुरामा सर्वश्रेष्ठ हुन्छ त? उसमा अलिकति क्षमता हुन्छ, ऊसँग तुलनात्मक रूपमा इन्साफको बोध हुन्छ, र मानिसहरूलाई कसरी मूल्याङ्कन र प्रयोग गर्ने भन्‍ने कुरा उसले थोरै जान्‍न सक्छ। त्यसबाहेक, ऊसँग उल्लेखनीय रूपमा साङ्गठनिक सीपहरू हुन्छन्। यदि तैँले त्यस्तो व्यक्तिलाई कुनै कार्य वा काम दिइस् भने, उसले त्यो गर्नलाई मानिसहरू सङ्गठित गर्न सक्छ। साथसाथै ऊसँग कार्य सामर्थ्य पनि हुन्छ; अर्थात्, यदि तैँले उसलाई कुनै कार्य दिइस् भने, ऊसँग त्यसलाई राम्ररी गर्ने र सक्काउने क्षमता हुन्छ। उसको मनमा योजना हुन्छ, जुन चरणबद्ध र सुसंरचित हुन्छ। मानिसहरूको प्रयोग कसरी गर्ने, समयको बाँडफाँड कसरी गर्ने र यस कार्यका निम्ति कसलाई प्रयोग गर्ने भन्‍ने कुरा उसलाई थाहा हुन्छ। यदि कुनै समस्या देखा परेमा, कसरी सबैसँग समाधानबारे छलफल गर्ने भन्‍ने कुरा उसलाई थाहा हुन्छ। उसलाई यी सबै कुराहरूलाई कसरी सन्तुलन र समाधान गर्ने भन्‍ने कुरा थाहा हुन्छ। यस्तो व्यक्तिसँग कार्य सामर्थ्य हुने मात्र होइन, उसले तुलनात्मक रूपमा राम्ररी बोल्छ पनि। उसका शब्दहरू स्पष्ट र व्यवस्थित हुन्छन्, र उसले मानिसहरूलाई अलमलमा पार्दैन। जब उसले काम अह्राएको हुन्छ, तब कसले के गर्नुपर्ने हो भन्‍ने कुरा सबैले स्पष्टसँग बुझ्छन् र थाहा पाउँछन्; कोही पनि निष्क्रिय भई बस्दैन र काममा कुनै भुलचुक हुँदैन। उसले कामका विवरणबारे गरेको व्याख्या पनि तुलनात्मक रूपमा स्पष्ट र व्यवस्थित हुन्छ, अनि विशेष रूपमा जटिल रहेका विषयहरूमा उसले विश्‍लेषण, सङ्‍गति प्रदान गर्छ, र विवरणहरू सूचीबद्ध गर्छ ताकि सबैले मामलाहरू बुझून्, काम कसरी गर्ने, र कसरी अघि बढ्ने भनेर थाहा पाउन्। त्यसबाहेक, कार्य गर्ने कुन तरिका त्रुटिपूर्ण हुन सक्छ, काम गर्ने कस्ता विधिहरूले प्रभावकारितामा प्रभाव पार्छन्, मानिसहरूले आफ्नो कामको क्रममा के-के कुराहरूमा ध्यान दिनुपर्छ, आदि इत्यादि कुराहरूमा उसले सङ्‍गति पनि गर्न सक्छ। भन्नुको मतलब, उसले काम सुरु गर्नुअगाडि अरूले भन्दा बढी सोच्छ—उसले अरूले भन्दा विस्तृत रूपमा, बढी यथार्थपरक ढङ्‍गले, र बढी वृहत् रूपमा सोच्छ। एक हिसाबमा, ऊसँग दिमाग हुन्छ र अर्को हिसाबमा ऊ कुशल वक्ता हुन्छ। ऊसँग दिमाग छ भन्‍नुको अर्थ उसले कुनै काम गर्दा व्यवस्थित ढङ्‍गले, चरणबद्ध रूपमा, योजनाअनुसार र धेरै प्रस्टताका साथ गर्छ। कुशल वक्ता हुनुको अर्थ उसले स्पष्टसँग र बुझिने गरी आफ्नो मनका विचार, योजना र हिसाबकिताब अभिव्यक्त गर्नका लागि भाषा प्रयोग गर्न सक्छ, र उसलाई सरल र संक्षेपमा कसरी बोल्ने ताकि सुन्‍नेहरू अलमलमा नपरून् भन्ने कुरा थाहा हुन्छ। उसले आफ्नो कुरा स्पष्ट, सही, सत्य र उचित शब्दहरूमा अभिव्यक्त गर्छ। कुशल वक्ता हुनुको अर्थ यही हो। यस्ता मानिसहरू कुशल वक्ता हुन्छन्, तिनीहरूसँग काम गर्ने सक्षमता, साङ्गठनिक सीपहरू, र त्यसमाथि, जिम्मेवारीबोध पनि हुन्छ, र तिनीहरू तुलनात्मक रूपमा अलिक इन्साफको बोध भएका पनि हुन्छन्। तिनीहरू मान्छे खुसी पारिहिँड्ने वा शान्ति कायम राख्ने मानिस होइनन्। दुष्ट मानिसहरूले मण्डलीको काममा बाधा वा अवरोधहरू पुऱ्याएको देख्दा, वा आफ्ना उचित मामलाहरूमा ध्यान नदिने र टार्ने रूपमा कार्य गर्ने मूर्ख र फटाहा मानिसहरू देख्दा, तिनीहरूलाई रिस उठ्छ, तिनीहरू अप्रसन्न हुन्छन्, र तिनीहरूले तुरुन्तै यी समस्याहरू समाधान गर्न र सम्हाल्न, अनि परमेश्‍वरको घरको काम र हितहरूको सुरक्षा गर्न सक्छन्। जिम्मेवारीबोध हुनु र इन्साफको बोध हुनु—के यी प्रकटीकरणहरू यस प्रकारको व्यक्तिको मानवताका प्रमुख विशेषताहरू होइनन् र? (हुन्।) यस्ता मानिसहरूले सामाजिक रूपमा घुलमिल हुन नजान्लान्, वा तिनीहरू कुनै निश्‍चित पेसागत सीपमा त्यति अब्बल नहोलान्, तर यदि तिनीहरूसँग मैले भर्खरै वर्णन गरेका विशेषताहरू छन् भने, तिनीहरूलाई अगुवा र कामदारका रूपमा संवर्धन गर्न सकिन्छ। यी विशेषताहरू तिनीहरूका सबलता पनि हुन्, अर्थात् तिनीहरू कुशल वक्ता हुन्, तिनीहरूसँग कार्य सामर्थ्य र साङ्गठनिक सीपहरू छन्, र तिनीहरूमा तुलनात्मक रूपमा इन्साफको बोध हुन्छ। इन्साफको बोध हुनु अत्यन्तै महत्त्वपूर्ण छ। के दुष्ट मानिसहरू र ख्रीष्टविरोधीहरूमा इन्साफको बोध हुन्छ? (अहँ, हुँदैन।) ख्रीष्टविरोधीहरूमा दुष्ट प्रकृति हुन्छ; तिनीहरूसँग इन्साफको बोध हुनु असम्भव छ। अर्को महत्त्वपूर्ण कुरा भनेको यस प्रकारको व्यक्तिमा आत्मिक बुझाइ र सत्यता बोध गर्ने क्षमता हुन्छ; यो उसको क्षमतासँग सम्बन्धित कुरा हो। यस प्रकारको व्यक्तिका सबलताहरूले मैले भर्खर उल्लेख गरेका मानवताका विशेषताहरू र प्रतिभाहरू जनाउँछन्, र साथै सत्यता बोध गर्ने, मण्डलीका लागि बोझ वहन गर्ने, र कार्य सामर्थ्य हुने तीन मानकहरू पनि जनाउँछन्। यस्ता मानिसहरूलाई अगुवाका रूपमा संवर्धन गर्न सकिन्छ; त्यसमा कुनै समस्या छैन। दिमाग र क्षमता हुनुका साथै, एउटा अगुवामा सत्यता बोध गर्ने क्षमता, साङ्गठनिक सीपहरू अनि आफ्नो काममा कार्य सामर्थ्य, साथसाथै वाक्-कौशल हुनैपर्छ। कति मानिसहरूमा निकै राम्रो क्षमता हुन्छ, तिनीहरूसँग आत्मिक बुझाइ हुन्छ, तर जब भेलाहरूमा सङ्गति गर्ने समय आउँछ, तिनीहरूले भन्न खोजेको कुरा पूरै बिगार्छन्, तिनीहरूसँग आफ्नो भाषा सुव्यवस्थित गर्ने क्षमता नै हुँदैन, र तिनीहरूले भन्ने कुरा पूरै तर्कहीन हुन्छ। के त्यस्ता मानिसहरूलाई अगुवाका रूपमा संवर्धन गर्न सकिन्छ त? (अहँ, सकिँदैन।) कति मानिसहरू थोरै मानिसहरूसँग मात्र बल्लतल्ल कुरा गर्न सक्ने हुन्छन्; तिनीहरूले केही स्थितिहरू, रायहरू र सत्यताको बुझाइबारे सङ्गति गर्न सक्छन्, अनि तिनीहरूले अरूलाई साथ, आपूर्ति, र मदत दिन सक्छन्, तर अलि धेरै मानिसहरूमाझ तिनीहरू बोल्ने आँटै गर्दैनन्, र भयभीत हुन्छन्, अनि हडबडाएर आँसु समेत झार्न सक्छन्। के त्यस्ता मानिसहरूलाई संवर्धन गर्न सकिन्छ? अलि कमजोर र डरपोक मानवता भएको, र मञ्चमा जान डराउने यस प्रकारको व्यक्तिका सन्दर्भमा, यदि ऊसँग अगुवा बन्ने मानवता, सबलता, र बुझ्ने क्षमता छ भने, उसलाई समूह अगुवा वा मण्डली अगुवा बन्नका लागि संवर्धन गर्न सकिन्छ। सुरुमा उसलाई संवर्धन गर्ने र तालिम दिने काम मात्र गर्; केही समयका लागि अनुभव लिएपछि, उसले अन्तर्ज्ञान पाउनेछ र त्यसरी ऊ अलि बढी साहसी बन्नेछ, र त्यसउप्रान्त उसले बोल्न वा मञ्चमा जान डर मान्नेछैन। सारांशमा भन्‍नुपर्दा, हामीले भर्खर सङ्गति गरेका मानवताका विशेषता र सबलता भएका मानिसहरूको कुरा आउँदा, तिनीहरूको मानवताले मानक पूरा गरेसम्म, तिनीहरूलाई अगुवा बन्न संवर्धन गर्न सकिन्छ। हामीले यसभन्दा अघिल्लोपटक भनेजस्तै, कोही अगुवाका रूपमा संवर्धन हुनका लागि, उसले सबै सत्यताहरू बुझ्नैपर्छ, परमेश्‍वरमा समर्पित हुन सक्नैपर्छ, ऊसँग परमेश्‍वरको डर मान्ने हृदय, आदि इत्यादि हुनैपर्छ भन्ने हुँदैन। यी मापदण्डहरू पूरा गर्नु एकदमै अनिवार्य हुन्छ भन्ने हुँदैन। यदि कसैमा निश्‍चित क्षमता र आत्मिक बुझाइ छ, र ऊ सत्यता स्विकार्न सक्षम छ भने, उसलाई प्रवर्द्धन र संवर्धन गर्न सकिन्छ। के यो मानिसहरूलाई समझदारीपूर्वक प्रयोग गर्नु होइन र? (हो।) सबैभन्दा महत्त्वपूर्ण मापदण्ड भनेको व्यक्तिको मानवताले मानक पूरा गर्छ कि गर्दैन भन्ने नै हो।

मैले भनेका कुरा सुनेपछि, कति मानिसहरू त आफूले अगुवा बन्ने मापदण्ड पूरा गरिसकेको र त्यसैले आफूलाई प्रवर्द्धन गरिनुपर्ने महसुस गर्छन्। यो तिनीहरूमा हुने गलतफहमी हो, होइन र? के अगुवा हुनु त्यति सरल मामला हो? तिनीहरू यस्तो सोच्छन्, “म निकै विधिबद्ध छु, मसँग साङ्गठनिक सीपहरू छन्, र म कुशल वक्ता हुँ, जसले गर्दा म सबैभन्दा जटिल मामलाहरू पनि प्रस्ट रूपमा व्याख्या गर्न सक्छु भने, परमेश्‍वरको घरले मलाई किन प्रवर्द्धन गर्दैन? किन दाजुभाइ-दिदीबहिनीहरूले मलाई अगुवा छनोट गर्दैनन्? किन वरिष्ठ अगुवाहरूले म प्रतिभावान् छु भनेर देख्न सक्दैनन्?” चिन्ता नगर्। यदि तैँले अगुवा वा कामदार बन्ने मापदण्ड साँच्चै पूरा गर्छस् भने, ढिलोचाँडो, तँलाई प्रवर्द्धन गरिनेछ र तालिमको मौका दिइनेछ। अहिले महत्त्वको कुरो चाहिँ तैँले सत्यता अभ्यास गर्न र सिद्धान्तहरूअनुसार मामलाहरू सम्हाल्न, र सक्रिय रूपमा अरूलाई मदत गर्न, अनि परमेश्‍वरका चुनिएका मानिसहरूका लागि वास्तविक समस्याहरू समाधान गर्न आफूले आफैलाई धेरै मात्रामा प्रशिक्षित गर्नु हो। जब परमेश्‍वरका चुनिएका मानिसहरूले तँसँग राम्रो क्षमता छ र तैँले वास्तविक समस्याहरू समाधान गर्न सक्छस् भन्ने देख्छन्, तब तिनीहरूले तँलाई सिफारिस र चयन गर्नेछन्। यदि तैँले अलिकति पनि वास्तविक काम गर्ने पहल नगरेर माथिले तँलाई अपवादका रूपमा अगुवा छनोट गर्ने वा प्रवर्द्धन गर्ने दिन कुरेर बसिस् भने, त्यो कहिल्यै हुनेवाला छैन। तैँले केही वास्तविक काम गर्नैपर्छ ताकि सबैले त्यो देख्न सकून्; एकपटक सबैले तेरा सबलताहरू आफै देखेपछि र तँ प्रवर्द्धन, संवर्धन र प्रयोग गरिनुपर्ने व्यक्ति होस् भन्ने महसुस गरेपछि, तिनीहरूले तँलाई स्वतः सिफारिस र चयन गर्नेछन्। यदि तँलाई अहिले नै आफू अगुवा हुन उपयुक्त भएको महसुस हुन्छ, तर कसैले पनि तँलाई चयन गरेको छैन, र परमेश्‍वरको घरले पनि तँलाई प्रवर्द्धन गरेको छैन भने, त्यो किन हो त? एउटा कुरा पक्का छ: तँ दाजुभाइ-दिदीबहिनीहरूका नजरमा अझै पनि स्विकारिएको छैनस्। सायद त्यो तेरो मानवताले हुन सक्छ, सायद त्यो तेरो पछ्याइले हुन सक्छ, अथवा त्यो तेरो सबलता वा क्षमताले हुन सक्छ। यदि दाजुभाइ-दिदीबहिनीहरूले तेरा यीमध्ये कुनै एउटा पक्षलाई स्वीकार र अनुमोदन गर्दैनन् भने, तिनीहरूले तँलाई चयन वा सिफारिस गर्नेछैनन्। त्यसैले तैँले कडा मेहनत र पछ्याइ जारी राख्‍नुपर्छ अनि आफूले आफैलाई प्रशिक्षित गरिरहनुपर्छ, अनि जब तैँले वास्तवमै सत्यता बुझ्छस् र सिद्धान्तहरूअनुसार मामलाहरू सम्हाल्न सक्छस्, तब मानिसहरूले स्वतः तँलाई सिफारिस र चयन गर्नेछन्; यो त अनुकूल अवस्थामा कामकुरा स्वाभाविक रूपमा अघि बढ्ने कुरा हो। हरसमय अगुवा हुने आशा गरिरहने वा त्यसबारे सोचिरहने कुनै आवश्यकतै छैन; यो त एउटा विलासी चाहना हो। तँसँग साधारण हृदय हुनुपर्छ, तँ सत्यता पछ्याउने व्यक्ति हुनुपर्छ, तैँले परमेश्‍वरका अभिप्रायहरू ख्याल गर्नुपर्छ, साथै समर्पित र धैर्य हुन सिक्नुपर्छ। तँ अन्धाधुन्ध अगुवा बन्ने पछ्याइमा लाग्नु हुँदैन; त्यो त एउटा महत्त्वाकाङ्क्षा हो, र त्यो सही मार्ग होइन। तैँले जहिले पनि यही महत्त्वाकाङ्क्षा र चाहना राखिराख्नु हुँदैन। यदि तँसँग साँच्चै क्षमता भए पनि, तँ अगुवा वा कामदारका रूपमा सेवा प्रदान गर्ने कार्य गर्न योग्य हुनुअघि, सत्यता वास्तविकतामा प्रवेश गरुन्जेल तैँले कुर्नैपर्छ। यदि तँ सत्यता बुझ्दैनस् र तँलाई सत्यता कसरी अभ्यास गर्ने भन्ने थाहा छैन भने, तँलाई अगुवा वा कामदार बन्न छनोट गरिए पनि, तैँले कुनै वास्तविक काम गर्न सक्नेछैनस् र तँलाई बर्खास्त गर्नुपर्ने वा हटाउनुपर्ने हुनेछ, जुन प्रायः भई नै रहने कुरा हो। यदि तँ आफू अगुवा हुन योग्य भएको, आफूमा अगुवाइका लागि प्रतिभा, क्षमता र मानवता भएको ठान्छस्, तैपनि परमेश्‍वरको घरले तँलाई प्रवर्द्धन गरेको छैन र दाजुभाइ-दिदीबहिनीहरूले तँलाई चुनेका छैनन् भने, तैँले यस मामलालाई कुन रूपमा लिनुपर्छ? यहाँ तैँले पछ्याउन सक्ने एउटा अभ्यासको मार्ग छ। तैँले आफूलाई राम्ररी चिन्नैपर्छ। मुख्य कुरा तेरो मानवतामै समस्या हो कि, वा तेरो भ्रष्ट स्वभावको केही पक्षको प्रकटीकरण मानिसहरूलाई घृणास्पद लागेको हो कि; वा तँसित सत्यता वास्तविकता नभएको र तँ अरूका लागि विश्‍वसनीय नभएको, वा तेरो कर्तव्य निर्वाहले मानक पूरा नगरेको हो कि भनेर हेर्। तैँले यी सारा कुराहरूबारे चिन्तन गरेर तेरो कमीकमजोरी ठ्याक्कै कहाँनेर छ भनेर हेर्नैपर्छ। तैँले केहीबेर चिन्तन गरेर आफ्नो समस्या कहाँ छ भनी पत्ता लगाइसकेपछि, तैँले त्यसलाई समाधान गर्न तत्कालै सत्यता खोज्नुपर्छ, र सत्यता वास्तविकतामा प्रवेश गर्नुपर्छ, अनि परिवर्तन हासिल गर्न र वृद्धि हुन लागिपर्नु पर्छ, ताकि तेरा वरिपरिकाले त्यो देखेपछि यसो भनून्, “आजकाल ऊ पहिलेभन्दा धेरै राम्रो भएको छ। उसले दह्रो काम गर्छ र आफ्नो पेसालाई गम्भीर रूपमा लिन्छ, साथै ऊ विशेष गरी सत्यता सिद्धान्तहरूमा केन्द्रित छ। उसले हडबडीमा र झाराटारुवा शैलीमा कामकुरा गर्दैन, र ऊ आफ्नो कामबारे झनै कर्तव्यनिष्ठ र जिम्मेवार छ। उसले बारम्बार ठूला कुरा गर्न मन पराउने, र लगातार सान देखाउने गर्थ्यो, तर अहिले ऊ धेरै नै विनम्र छ र हाबी हुँदैन। ऊ केही कामकुरा गर्न सक्षम भए पनि, उसले त्यसबारे धाक लगाउँदैन, र उसले केही गरिसकेपछि केही गलत पो गरियो कि भन्‍ने डरले त्यसबारे बारम्बार चिन्तन गर्छ। ऊ पहिलेभन्दा धेरै सावधानीपूर्वक र परमेश्‍वरको डर मान्‍ने हृदयले कार्य गर्छ—र सबैभन्दा बढी त उसले केही समस्याहरू समाधान गर्नका लागि सत्यताबारे सङ्गति गर्न सक्छ। ऊ वास्तवमै ठूलो भइसक्यो।” तँसित केही समय अन्तरक्रिया गरेका तेरा वरपरका मानिसहरूले तँमा स्पष्ट परिवर्तन र वृद्धि भएको पाउँछन्; तेरो मानव जीवन, आचरण र मामलाहरूको व्यवस्थापनमा, अनि आफ्नो कामप्रतिको तेरो मनोवृत्तिमा, र सत्यता सिद्धान्तहरूप्रतिको तेरो व्यवहारमा पनि, तँ पहिलेभन्दा धेरै मेहनत लगाउँछस्, र तैँले आफ्नो बोली र व्यवहारमा अत्यन्तै ध्यान पुर्‍याउँछस्। दाजुभाइ-दिदीबहिनीहरूले यो सबै कुरा देख्छन् र त्यसलाई हृदयमा लिन्छन्। सायद, त्यसपछि तैँले अर्को चुनावमा उम्मेदवारी दिन सक्नेछस्, र तँ अगुवाका रूपमा चुनिने आशा हुनेछ। यदि तैँले साँच्चिकै केही महत्त्वपूर्ण कर्तव्य पूरा गर्न सक्छस् भने, तैँले परमेश्‍वरको आशिष् प्राप्त गर्नेछस्। यदि तँमा साँच्चिकै बोझ र यस्तो जिम्मेवारी बोध छ, र तैँले भार बोक्ने इच्छा गर्छस् भने, चाँडो गरेर तालिम लिई। सत्यता अभ्यास गर्नमा ध्यान दे र सिद्धान्तहरूअनुसार कार्य गर्। तैँले जीवन अनुभव पाएर गवाहीका लेखहरू लेख्न सक्ने भएपछि, तँ साँच्चै परिपक्व भएको हुनेछस्। अनि यदि तैँले परमेश्‍वरका निम्ति गवाही दिन सक्छस् भने, तैँले निश्चय नै पवित्र आत्माको काम पाउन सक्छस्। यदि पवित्र आत्माले तँमा काम गरिरहनुभएको छ भने, यसको मतलब परमेश्‍वरले तँलाई निगाहका साथ हेर्नुहुन्छ, अनि तैँले पवित्र आत्माको मार्गदर्शन पाएपछि, तेरो अवसर चाँडै आउनेछ। अहिले तँसित बोझ होला, तर तेरो कद पर्याप्त छैन र तेरो जीवन अनुभव अति सतही छ, त्यसकारण यदि तँ अगुवा बनिहालिस् भने पनि, तैँले ठेस खाने सम्भावना हुन्छ। तैँले जीवन प्रवेश पछ्याउन, पहिला आफ्ना रवाफी चाहनाहरू सुल्झाउन, इच्छापूर्वक अनुयायी बन्न, र परमेश्‍वरले जे योजनाबद्ध वा प्रबन्ध गर्नुभए पनि त्यसप्रति कुनै गुनासो नगरी उहाँप्रति साँचो रूपमा समर्पित हुन जरुरी छ। जब तँसँग यो कद हुन्छ, तब तेरो अवसर आउनेछ। तैँले गह्रौँ भार बोक्ने इच्छा गर्नु र तँमा यो बोझ हुनु राम्रो कुरा हो। यसले तँमा प्रगति गर्न खोज्ने सक्रिय हृदय छ र तैँले परमेश्‍वरका अभिप्रायहरूको ख्याल राख्न र परमेश्‍वरको इच्छा पछ्याउन चाहन्छस् भन्‍ने देखाउँछ। यो कुनै महत्त्वाकाङ्क्षा नभई साँचो बोझ हो; यो सत्यता पछ्याउनेहरूको जिम्मेवारी र तिनीहरूको पछ्याइको लक्ष्य हो। तँसित कुनै स्वार्थी मनसायहरू छैनन् र तँ आफ्नै निम्ति काम गरिरहेको छैनस्, बरु परमेश्‍वरको गवाही दिन र उहाँलाई सन्तुष्ट पार्न खोजिरहेको छस्—परमेश्‍वरद्वारा सबैभन्दा आशिषित् कुरा यही हो, र उहाँले तेरा लागि उचित प्रबन्धहरू गर्नुहुनेछ। अहिलेका लागि, तैँले केवल जीवन प्रवेश पछ्याउनमा ध्यान दे, सुरुमा आफ्नो कर्तव्य राम्ररी पूरा गर्, अनि त्यसपछि परमेश्‍वरको गवाही दिन केही अनुभवात्मक गवाही लेखहरू लेख्। यदि तेरा गवाहीहरू साँचो र व्यावहारिक छन् भने, ती पढ्ने मानिसहरूले तँलाई कदर गर्नेछन् र मन पराउनेछन्, र तिनीहरू तँसँग अन्तरक्रिया गर्न र तँलाई सिफारिस गर्न इच्छुक हुनेछन्, अनि त्यसरी तेरो अवसर आउनेछ। त्यसकारण, तैँले अवश्य नै अवसर आउनुअगावै आफूलाई सत्यताले सुसज्जित गर्नुपर्छ। सुरुमा व्यावहारिक अनुभव लिई, अनि त्यसपछि तँसँग स्वतः साँचो गवाही हुनेछ; तेरा कर्तव्यका नतिजाहरू झन्झन् राम्रा हुँदै जानेछन्, र त्यो बेलासम्म तैँले चाहे पनि तँ लुक्न सक्नेछैनस्, र तेरा वरपरका दाजुभाइ-दिदीबहिनीहरूले तँलाई सिफारिस गर्नेछन्। यस्तो किन हुन्छ भने, सत्यता वास्तविकता भएका मानिसहरू परमेश्‍वरको घरलाई मात्र होइन, परमेश्‍वरका चुनिएका मानिसहरूलाई पनि आवश्यक हुन्छन्; सत्यता वास्तविकता भएका मानिसहरूसँग सबैजना उठबस गर्न मन पराउँछन्, र सत्यता वास्तविकता भएका मित्रहरूसँग सबैजना जोडिन चाहन्छन्। यदि तैँले यो हदसम्म अनुभव गर्छस्, र सबैले तँसँग साँचो गवाही छ भन्ने देख्छन् र तँसँग सत्यता वास्तविकता छ भन्ने मान्छन् भने, तैँले चाहेर पनि तँ अगुवा बन्नबाट उम्किन सक्नेछैनस्, र दाजुभाइ-दिदीबहिनीहरूले तँलाई चयन गर्न जिद कस्नेछन्। कुरा त्यही होइन र? जब खर्चालु पुत्र पछाडि फर्किन्छ अनि परमेश्‍वरकहाँ फिर्ता आउँछ, तब परमेश्‍वर प्रसन्न र खुसी हुनुहुन्छ र उहाँलाई हृदयमा सान्त्वना मिल्छ। सत्यता वास्तविकता भएको व्यक्ति भएपछि, तँ कसरी परमेश्‍वरद्वारा प्रयोग नगरिन सक्छस् र? त्यो त असम्भव हुनेछ। परमेश्‍वरको अभिप्राय उहाँको गवाही दिन सक्ने अझ धेरै मानिसहरू प्राप्त गर्नु हो; उहाँलाई प्रेम गर्ने सबैलाई सिद्ध पार्नु, र उहाँसँग एउटै हृदय र मन भएका मानिसहरूको एउटा समूहलाई सकेसम्म चाँडो पूर्ण बनाउनु हो। त्यसकारण, परमेश्‍वरका घरमा, सत्यता पछ्याउनेहरू सबैका ठूला सम्भाव्यताहरू छन्, र सच्चा रूपमा परमेश्‍वरलाई प्रेम गर्नेहरूको सम्भाव्यता असीमित छ। सबैले परमेश्‍वरको अभिप्राय बुझ्नुपर्छ। यो बोझ हुनु वास्तवमै सकारात्मक कुरा हो, र यो विवेक र समझ भएकाहरूमा हुनुपर्ने कुरा हो, तर गह्रौँ भार बोक्न सबै जना सक्षम हुनेछन् भन्‍ने छैन। यो अन्तर कहाँबाट आउँछ? तेरा तागत र सामर्थ्यहरू जति नै भए पनि, र तेरो बौद्धिक क्षमता जति उच्च भए पनि, सबैभन्दा महत्त्वपूर्ण कुरा भनेको तेरो पछ्याइ र तैँले हिँड्ने मार्ग हो। यदि तेरो मानवताले मानक पूरा गर्छ र तँसँग निश्‍चित क्षमता पनि छ, तर तँ सत्यता पछ्याउने व्यक्ति होइनस्, र तँसँग असल मानवता र बोझको बोध अलिअलि मात्र छ भने, के तैँले मण्डलीको अगुवाइको काम राम्ररी गर्न सक्छस्? के तैँले सत्यता प्रयोग गरेर समस्याहरू सुल्झाउने प्रत्याभूति दिन सक्छस्? यदि तैँले त्यो प्रत्याभूति दिन सक्दैनस् भने, तँ आफ्नो काममा अझै पनि अयोग्य छस्। यदि तँलाई अगुवा बन्न चुनियो वा खटाइयो भने पनि, तँ काम गर्न अझै असक्षम नै हुनेथिइस्, त्यसैले त्यसको के फाइदा होला र? त्यसले तेरो आडम्बर पूरा गरे पनि, दाजुभाइ-दिदीबहिनीहरूलाई हानि पुऱ्याउनेछ र मण्डलीको काममा ढिलाइ गराउनेछ। यदि तैँले अगुवा वा कामदार बन्ने मापदण्ड पूरा गर्छस्, तँ सत्यता पछ्याउने व्यक्ति होस्, र तँसँग केही अनुभवात्मक गवाहीहरू पनि छन् भने, तैँले अगुवाइको काममा पक्कै पनि राम्रो गर्न सक्नेछस्, किनकि तँसँग अनुभवात्मक गवाहीहरू छन्, तँ सत्यता बुझ्ने व्यक्ति होस्, र तैँले मण्डली अगुवा हुनुको गह्रौँ बोझ वहन गर्न सक्छस्। तेरो मानवताले मानक पूरा गर्नु र तँसँग निश्‍चित सबलताहरू पनि हुनु त परमेश्‍वरको घरद्वारा प्रवर्द्धन, संवर्धन, र प्रयोग गरिनका लागि चाहिने आधारभूत मापदण्डहरू मात्र हुन्, तर तैँले अगुवाको काममा राम्रो कार्य गर्न सक्छस् कि सक्दैनस् भन्ने कुराचाहिँ तँसँग वास्तविक अनुभव र सत्यता वास्तविकता छ कि छैन भन्ने कुरामा निर्भर हुन्छ—यो सबैभन्दा महत्त्वपूर्ण कुरा हो। कति मानिसहरू सच्चा मानिस हुन्छन् र सत्यता पछ्याउँछन्, तर तिनीहरूले केवल ३ देखि ५ वर्ष मात्र विश्‍वास गरेका हुन्छन् र तिनीहरूसँग कुनै व्यावहारिक अनुभव हुँदैन। के त्यस्ता मानिसहरूले मण्डलीको अगुवाइको काम राम्ररी गर्न सक्छन्? मलाई के डर छ भने तिनीहरू काममा योग्य नै हुँदैनन्। तिनीहरू कहाँ चुक्छन्? तिनीहरूसँग व्यावहारिक अनुभव हुँदैन र तिनीहरूले अझै सत्यता बुझेका हुँदैनन्। तिनीहरूले धेरै शब्द र धर्मसिद्धान्तहरू बोल्न सक्ने भए पनि सत्यता प्रयोग गरेर समस्याहरू सुल्झाउन अझै सक्दैनन्। त्यसकारण, तिनीहरू अगुवाइको काममा अझै योग्य हुँदैनन् र तिनीहरूले सत्यताको बुझाइ र सत्यता वास्तविकतामा प्रवेश हासिल गर्नका लागि आफूले आफैलाई निरन्तर प्रशिक्षण दिइरहनुपर्छ। उदाहरणका लागि, एउटा व्यक्तिलाई लिऊँ जसको मानवता मानकअनुरूप छ र जो निकै इमानदार छ, र बिरलै झुटो बोल्ने वा छलछाम गर्ने गर्छ, र जसले बाधा वा अवरोध सिर्जना नगरी आफ्नो कर्तव्य पूरा गर्छ, तर ऊ सत्यता पछ्याउनमा कमजोर छ; के त्यस्तो व्यक्तिलाई अगुवा वा कामदार बन्नका लागि संवर्धन गर्न सकिन्छ? यो अति कठिन हुनेछ। यदि प्रवर्द्धन, संवर्धन र प्रयोग गरिनका लागि मापदण्ड पूरा गर्ने, तर सत्यता नपछ्याउने व्यक्तिलाई अगुवा वा कामदार बन्न प्रवर्द्धन गरियो भने, के ऊ सत्यता पछ्याउने व्यक्ति बन्न सक्षम हुन्छ? के उसले सत्यता पछ्याउन सुरु गर्न सक्छ? केही समयसम्‍म अगुवा वा कामदारका रूपमा काम गरेपछि, के ऊ सत्यता वास्तविकतामा प्रवेश गर्न सक्षम हुन्छ? त्यो असम्भव हुनेछ। व्यक्तिले चाहे जुनसुकै मापदण्डहरू पूरा गरे पनि, ऊ सत्यता पछ्याउने व्यक्ति नहोउन्जेल, उसलाई अगुवा वा कामदारका रूपमा बिलकुलै चुन्नु वा प्रवर्द्धन गर्नु हुँदैन। यदि कुनै व्यक्तिसँग मानक पूरा गर्ने मानवता र क्षमता छ, र ऊ सत्यता स्विकार्न र केही परिवर्तनहरू भोग्न पनि सक्षम छ भने, उसलाई प्रवर्धन, संवर्धन र प्रयोग गर्न सकिन्छ, र फलस्वरूप, उसले त्यसपछि तालिम लिने, सत्यता वास्तविकतामा प्रवेश गर्ने, साथै मुक्ति र सिद्धताको मार्गमा हिँड्ने अवसर पाउनेछ। त्यसकारण, परमेश्‍वरको घरले चाहे जसलाई अगुवा, कामदार, वा सुपरिवेक्षकका रूपमा प्रवर्द्धन गरे पनि, त्यसको उद्देश्य तेरा व्यक्तिगत चाहना र महत्त्वाकाङ्क्षाहरू पूरा गर्नु होइन, न त तेरा आकाङ्क्षाहरू नै पूरा गर्नु हो, बरु तँलाई मुक्तिको मार्गमा लाग्ने र सिद्ध व्यक्ति बन्ने तुल्याउनु हो।

अलिक अपर्याप्त बौद्धिकता भएका मानिसहरूको कुरा गर्नुपर्दा, तिनीहरूमा पनि आफ्नो कर्तव्य राम्ररी निर्वाह गर्ने तत्परता हुन्छ र तिनीहरू पनि परमेश्‍वरको घरका हितहरूको रक्षा गर्न चाहन्छन्, तर तिनीहरूमा बुद्धि हुँदैन, तिनीहरू सिद्धान्तहरूअनुसार कार्य गर्न जान्दैनन्, र तिनीहरूले कुनै पनि मामला छर्लङ्ग देख्न सक्दैनन्। कुनै न कुनै बेला, तिनीहरूले परीक्षा सामना गर्छन् र तिनीहरू त्यसमा फस्छन्, र फलस्वरूप, तिनीहरूले मण्डलीका हितहरूलाई विश्वासघात गर्छन्, दाजुभाइ-दिदीबहिनीहरूलाई विश्वासघात गर्छन्, र परमेश्‍वरको घरको काममा हानि पुऱ्याउँछन्। हामीले यस्ता प्रकारका पटमूर्ख र अपर्याप्त बौद्धिकता भएका मानिसहरूलाई कसरी सम्हाल्नु र व्यवहार गर्नुपर्छ? जब त्यस्ता आत्मिक बुझाइ नभएका र अपर्याप्त बौद्धिकता भएका मूर्खहरूको कुरा आउँछ, ती हरेकलाई बर्खास्त गर्नुपर्छ र तिनीहरूको कर्तव्यको समायोजन गरिनुपर्छ, र ती एउटैलाई पनि प्रयोग गर्नु हुँदैन। यदि त्यस्ता मानिसहरूलाई प्रयोग गरियो भने, तिनीहरूले कुनै पनि बेला परमेश्‍वरको घरका काममा समस्या ल्याउन सक्छन्—यस्ता पाठहरू अत्यन्तै धेरै छन्। अचेल, बाहिरी रूपमा केही मानव रूप भएका मानिसहरू धेरै हुन्छन्, तर तिनीहरूले कुनै पनि सत्यता वास्तविकता सङ्गति गर्न सक्दैनन्। तिनीहरूले धेरै वर्ष परमेश्‍वरमा विश्‍वास गरेका हुन्छन् तैपनि तिनीहरू यही स्थितिमै रहिरहन्छन्। यो समस्याको जडलाई स्पष्ट रूपमा हेर्नुपर्छ; यो अत्यन्तै कमजोर क्षमता र आत्मिक बुझाइको अभाव रहेको समस्या हो। यस्ता मानिसहरूले चाहे जति धेरै वर्ष परमेश्‍वरमा विश्‍वास गरेका भए पनि तिनीहरू परिवर्तन हुनेछैनन्, र तिनीहरूले त्यतिका धेरै प्रवचन सुनेका बाबजुद कुनै उल्लेखनीय प्रगति गरेका हुँदैनन्। तिनीहरूलाई त छेउमा राखेर जेजति थोरै भए पनि सेवा प्रदान गराउन मात्र सकिन्छ। के यो तिनीहरूसँग व्यवहार गर्ने राम्रो तरिका हो कि होइन र? (यो राम्रो तरिका हो।) अपर्याप्त बौद्धिकता भएका र सबलता नभएका कति मानिसहरूले परमेश्‍वरका वचनहरू कैयौँ वर्ष पढे पनि ती पटक्कै बुझ्न सक्दैनन्, र कैयौँ वर्ष प्रवचनहरू सुनेका भए पनि ती बुझ्न सक्दैनन्। के यस्ता मानिसहरूलाई अझै परमेश्‍वरका वचनका पुस्तकहरू प्रदान गर्नु उपयोगी नै हुन्छ त? (अहँ, हुँदैन।) परमेश्‍वरका वचनका पुस्तकहरू अपर्याप्त बौद्धिकता भएका मानिसहरूलाई प्रदान गर्नु हुँदैन, किनभने त्यसो गर्नु अत्यन्तै व्यर्थ छ र त्यो खेर फाल्नुसरह हो, र तिनीहरूलाई प्रदान गरिएको कुनै पनि पुस्तक तुरुन्तै फिर्ता लिइनुपर्छ। यो तिनीहरूलाई परमेश्‍वरका वचनहरू पढ्ने अधिकारबाट वञ्चित गर्नलाई होइन, बरु तिनीहरूको बौद्धिकता नपुग्ने भएकोले हो। त्यस्ता मानिसहरूले मण्डली जीवन जिए पनि सत्यता बुझ्न सक्दैनन्, कर्तव्य पूरा गर्न सक्ने त कुरै छाडौँ। त्यस्ता मानिसहरू रद्दी हुन्, होइन र? तिमीहरूले रद्दीलाई सम्हाल्ने तरिका थाहा पाउनुपर्छ। कति मानिसहरू बाहिर निकै निष्कपट देखिन्छन्, तर तिनीहरूको बौद्धिकता यति खराब हुन्छ कि तिनीहरूले कुनै पनि शारीरिक कार्यसमेत राम्ररी पूरा गर्न सक्दैनन्, र तिनीहरू जे काम गर्छन्, त्यसलाई बिगारिदिन्छन्। यदि तिनीहरूलाई कुनै काम गर्न भनियो भने, तिनीहरूले निश्‍चय नै केही न केही क्षति गर्नेछन्, त्यसैले यस्ता मानिसहरूलाई प्रयोग गर्न मिल्दैन। यदि तैँले तिनीहरूलाई एक बाल्टिन पानी उचाल्न भनिस् भने, तिनीहरूले एक बोतल तेल पोखाउनेछन्। यदि तैँले तिनीहरूलाई एउटा कचौरा धुन भनिस् भने, तिनीहरूले एउटा थाल फुटाउनेछन्। यदि तैँले तिनीहरूलाई खाना पकाउन भनिस् भने, तिनीहरूले कि त अति धेरै कि त अति थोरै खाना पकाउनेछन्, अथवा त्यो कि त अति नुनिलो कि त अति खल्‍लो हुनेछ। तिनीहरूले मन लगाएरै त्यो काम गर्छन्, तर तिनीहरूले जति प्रयास गर्दा पनि त्यो काम राम्ररी गर्न सक्दैनन्, साथै तिनीहरूले शारीरिक श्रमका कार्यसमेत राम्ररी गर्दैनन्। के त्यस्ता मानिसहरूलाई प्रयोग गर्न सकिन्छ? (सकिँदैन।) त्यसोभए, यदि तिनीहरूलाई प्रयोग गर्न सकिँदैन भने, तिनीहरूलाई के गराउनुपर्छ? के त्यसको अर्थ तिनीहरूलाई परमेश्‍वरमा विश्‍वास गर्ने अनुमति छैन र परमेश्‍वरको घरले तिनीहरूलाई चाहँदैन भन्ने हो? अहँ, होइन। तिनीहरूलाई कर्तव्य निभाउन मात्र नदे। यदि तिनीहरूले सामान्य मानव जीवनको दायराभित्र हुने—सामान्य सुझबुझका कामकुरा र दैनिक जीवनका दिनचर्याका मामलाहरूलगायतका कुराहरू राम्ररी गर्दैनन् भने—वा तिनीहरू यी कामकुरा गर्न असक्षम छन् भने, तिनीहरू परमेश्‍वरका घरमा कर्तव्य निभाउन योग्य हुँदैनन्।

कति मानिसहरूसँग असल मानवता वा कुनै विशेष प्रतिभाहरू नहुने, र तिनीहरूलाई अगुवा बन्नका लागि संवर्धन गर्न झनै नसकिने भए पनि, तिनीहरूले अझै केही शारीरिक कार्यहरू गर्न सक्छन्। उदाहरणका लागि, कुखुरा र हाँसलाई चारो खुवाउनु, सुँगुरलाई चारो खुवाउनु, र भेडाको रेखदेख गर्नु तिनीहरूले राम्ररी गर्न सक्ने कार्यहरू हुन्। यदि तैँले तिनीहरूलाई सामान्य कार्य दिइस् भने, तिनीहरूले त्यसमा आफ्नो हृदय लगाउन्जेल त्यो कार्य राम्रोसँग गर्न सक्नेछन्, तसर्थ त्यस्ता मानिसहरूले परमेश्‍वरका घरमा कर्तव्य निर्वाह गर्न सक्छन्। त्यो एउटै सरल कार्य भए पनि, तिनीहरूले त्यसमा आफ्नो हृदय लगाउन र जिम्मेवारी पूरा गर्न सक्छन्, र तिनीहरूले परमेश्‍वरका वचनहरू र सत्यता सिद्धान्तहरूअनुसार आफूमाथि मागहरू राख्न पनि सक्छन्। चाहे कार्य ठुलो होस् वा सानो, अथवा काम महत्त्वपूर्ण होस् वा महत्त्वहीन, अन्ततः तिनीहरूले आफूलाई दिइएको एउटा काम त राम्ररी नै गर्न सक्छन्। तिनीहरूले कुखुरालाई सामान्य रूपमा अण्डा पार्ने गरी राम्रोसँग चारो खुवाउन सक्ने मात्र नभई ब्वाँसोले लानबाट पनि बचाउन सक्छन्। यदि ब्वाँसो कराएको सुनिएमा, तिनीहरूले तुरुन्तै आफ्नो सुपरिवेक्षकलाई भन्नेछन्, र परमेश्‍वरको घरले तिनीहरूलाई सुम्पेको कार्य र दायित्व निर्वाह गर्दा हुनसक्‍ने कुनै पनि दुर्घटनाबाट जोगिन लागिपर्नेछन्। यदि तिनीहरूले यसरी काम गर्छन् भने तिनीहरू तुलनात्मक रूपमा समर्पित नै हुन्छन्, र यसलाई आफ्नो जिम्मेवारी पूरा गर्न सकेको र काम राम्ररी गर्न सकेको मानिन्छ। बाँकी रहेको कुरामा—तिनीहरूको व्यक्तिगत जीवन, र तिनीहरूले कसरी व्यवहार गर्छन् र कामकुरा कसरी सम्हाल्छन् भन्ने कुरामा—तिनीहरू अलिक पछि पर्छन्; उदाहरणका लागि, तिनीहरूलाई अरूसँग कसरी अन्तरक्रिया वा कुराकानी गर्ने, वा अरूसँग आफ्नो स्थितिबारे कसरी सङ्गति गर्ने भन्ने थाहा हुँदैन, र तिनीहरू कहिलेकाहीँ मुरमुरिन्छन्। के यसलाई समस्या मानिन्छ? के तिनीहरूलाई यी समस्याकै कारण प्रयोग नगर्नु ठिक हो? (अहँ, होइन।) कति मानिसहरूको व्यक्तिगत सरसफाइ कमजोर हुन्छ; तिनीहरूले कम्तीमा १० दिनसम्म आफ्नो कपाल धुँदैनन् र तिनीहरू सामान्यतया गन्हाउँछन्। कति अरूचाहिँ, आफू वरपरका मानिसहरू विश्राम गरिरहँदा, खाँदैपिउँदै चर्को होहल्ला गर्छन्, र अरूबेला पनि हल्ला नै गर्छन्, जस्तै हिँड्दा, ढोका लाउँदा, र बोल्दा—तिनीहरू अशिक्षित हुन्छन् र तिनीहरूमा कुनै शिष्टता हुँदैन। त्यस्ता मानिसहरूलाई कस्तो व्यवहार गर्नुपर्छ? सबैजनाले बुझ्नुपर्छ, तिनीहरूलाई प्रेमिलो हृदयले सहयोग र साथ दिनुपर्छ, सामान्य मानवता के हो भन्नेबारे तिनीहरूसँग सङ्गति गर्नुपर्छ, र तिनीहरूलाई अलिअलि गर्दै परिवर्तन हुन दिनुपर्छ। तिमीहरू सबैजना सँगै भएकाले, तिमीहरूले मिलेर अघि बढ्न सिक्नुपर्छ। त्यस्ता मानिसहरूले आफ्नो कार्य उचित रूपमा गर्न, र कार्य वहन गर्न सकुन्जेल, र बाधा र अवरोध पुग्ने कुनै कुरा नगरुन्जेल तिनीहरूलाई प्रयोग गर्न सकिन्छ। कति मानिसहरू चलाख हुन्छन्, तिनीहरूसँग राम्रो क्षमता हुन्छ, र तिनीहरू लगनका साथ काम गर्छन्, साथै तिनीहरूले आफ्नो जिम्मेवारी पूरा गर्न र अह्राइएको कार्य राम्ररी गर्न सक्छन्, त्यसैले तिनीहरूलाई संवर्धन र प्रयोग गर्न सकिन्छ। तर कति मानिसहरू अत्यन्तै कमजोर क्षमताका हुन्छन् र तिनीहरूले एउटा कार्यसमेत राम्ररी गर्न सक्दैनन्; तिनीहरूले कुखुरालाई चारो खुवाउने कार्य मात्र बल्लतल्ल सम्हाल्न सक्छन्, तर यदि तिनीहरूले हाँस र बतकलाई पनि चारो खुवाउनुपऱ्यो भने, तिनीहरू आत्तिनेछन् र तिनीहरूले त्यो काम गर्न जान्‍नेछैनन्। तिनीहरूले त्यो राम्ररी गर्न नचाहने होइन, बरु तिनीहरूको क्षमता नै अत्यन्तै कमजोर हुन्छ। तिनीहरूको दिमागको आफ्नै सीमा हुन्छ, तिनीहरूले एउटा मात्र कार्य गर्न जानेका हुन्छन्, र यदि तिनीहरूलाई अर्को एउटा कार्य गर्न दिइयो भने, तिनीहरूले त्यसलाई सम्हाल्नै सक्दैनन्। तिनीहरूलाई कसरी योजना गर्ने भन्ने नै थाहा हुँदैन, त्यसैले तिनीहरूले काम सबै भद्रगोल पार्छन्। त्यस्ता मानिसहरू एक समयमा एउटा कार्य गर्न मात्र योग्य हुन्छन्। तिनीहरूलाई धेरै कार्यहरू नदे, किनभने तिनीहरू ती वहन गर्न असक्षम हुन्छन्। तिनीहरूले एउटा कार्य राम्ररी गर्न सक्छन् भने निश्‍चय नै दुई-तीनवटा कार्य पनि गर्न सक्छन् भन्ने नसोच्; त्यस्तै नै हुन्छ भन्ने छैन, र यो तिनीहरूको क्षमतामा निर्भर हुन्छ। सुरुमा तिनीहरूलाई दुइटा कार्य गर्ने प्रयास गर्न दे। यदि तिनीहरूको क्षमता राम्रो छ र तिनीहरूले त्यो वहन गर्न सक्छन् भने, त्यसपछि तैँले तिनीहरूका लागि त्यस्तै प्रबन्ध गर्न सक्छस्। यदि तिनीहरूले सँगसँगै दुइटा कार्य राम्ररी गर्न सक्दैनन्, र काम अस्तव्यस्त पारिदिन्छन् भने, त्यसको अर्थ त्यो तिनीहरूको क्षमताभन्दा बाहिर छ भन्ने हुन्छ, त्यसैले तैँले तिनीहरूको दोस्रो कार्य तुरुन्तै फिर्ता लिनुपर्छ। किनभने अवलोकन र परीक्षणमार्फत तैँले तिनीहरू एक समयमा विविध जटिल कार्यहरूभन्दा एउटा कार्य गर्न मात्र योग्य छन्, र तिनीहरूसँग यसो गर्ने क्षमता छैन भन्ने पत्ता लगाइसकेको छस्। कति मानिसहरू तुलनात्मक रूपमा चलाख र राम्रो क्षमताका हुन्छन्, र यदि तैँले तिनीहरूलाई धेरै कार्यहरू गर्न दिइस् भने, तिनीहरूले ती राम्ररी गर्न सक्छन्। उदाहरणका लागि, यदि तैँले तिनीहरूलाई खाना पकाउन, चल्लालाई खुवाउन, अनि तरकारी बारी सम्हाल्न भनिस् भने, तिनीहरूले हरेक दिन समयमै खाना तयार गर्न सक्छन्, फुर्सदको समयमा तरकारी बारी सम्हाल्न सक्छन्, समयमै मलजल गर्न र झार उखेल्न सक्छन्, र चल्लालाई समयमै खुवाउन सक्छन्। कति मानिसहरूले भन्न सक्छन्, “तिनीहरूसँग यो क्षमता भएकोले, तिनीहरूलाई नै मण्डलीको कामको जिम्मेवारी लिन र मण्डली अगुवा बन्न दिनुस्।” के त्यो ठिक हुनेछ? तिनीहरू केही शारीरिक काम र दैनिक कार्यहरू वहन गर्न सक्षम भए पनि, मण्डली अगुवा बन्नका लागि छुट्टै मूल्याङ्कन गर्नुपर्ने हुन्छ; त्यो तिनीहरूले यी सरल बाहिरी कार्यहरू गरेको आधारमा मापन गर्न सकिने कुरा होइन। किनभने मण्डली अगुवा हुनु भनेको शारीरिक कार्य होइन, त्यसलाई त अगुवाइका सिद्धान्तहरूद्वारा नै मापन गर्नुपर्छ। तर, यदि यो व्यक्तिसँग मण्डली अगुवा बन्ने क्षमता र प्रतिभा छ, र उसको मानवता राम्रै छ भने, तैँले उसलाई बाहिरी कार्यहरूमा खटाउनु अनुचित हुन्छ; त्यसलाई मानिसहरूलाई अनुचित रूपमा प्रयोग गरेको भनिन्छ। बढीमा, मण्डली अगुवाहरूले दैनिक जीवनसँग सम्बन्धित थप एउटा अंशकालिक कार्य गर्न सक्छन्, र आफू व्यस्त नहुँदा यसमा अलिकति बढी चासो राख्न सक्छन्—यसले तिनीहरूलाई थकित बनाउनेछैन। जब मामुली, दैनिक मामलाहरू र यी शारीरिक कार्यहरूको कुरा आउँछ, मानिसहरूले सकेजति गरे हुन्छ। के ती सबै वहन गर्न सक्ने कोही छ? के त्यस्तो क्षमता भएको कोही छ? (छैन।) उसको क्षमता र सक्षमता पर्याप्त हुन सक्छ, तर ऊसँग एउटा कुरा पर्याप्त हुनेछैन, र त्यो हो, ऊर्जा। मानिसहरू मरणशील हुन्छन्, तिनीहरूको ऊर्जा सीमित हुन्छ, र तिनीहरूले जिम्‍मा लिन सक्ने कार्यहरूको सङ्ख्या पनि सीमित हुन्छ। धेरै ऊर्जा भएका मानिसहरूले दिनमा १२ घण्टा काम गर्न सक्लान्, जबकि औसत ऊर्जा भएका मानिसहरूले सामान्यतया आठ घण्टा काम गर्न सक्छन्, र कम ऊर्जा भएका मानिसहरूले त चारपाँच घण्टा मात्र काम गर्न सक्छन्। त्यसकारण, तैँले कुनै व्यक्तिलाई चाहे शारीरिक कार्य गर्न प्रयोग गर्, मण्डली अगुवाइको काममा प्रयोग गर्, वा पेसागत सीप सम्बन्धी काममा प्रयोग गर्, तैँले ऊ केका लागि सबैभन्दा उपयुक्त छ भनेर ख्याल गर्नुपर्छ, र उसलाई सबैभन्दा उपयुक्त काममा खटाएपछि, यदि उसले त्यो गर्न सकेन भने, उसलाई कुनै अर्को काममा खटाउनुपर्छ। यदि ऊ जे गर्नका लागि सबैभन्दा उपयुक्त छ, त्यसअनुसार तैँले उसलाई काम अह्राइनस् भने, मानिसहरूलाई प्रयोग गर्ने तेरो तरिका नै गलत छ। प्रवर्द्धन, संवर्धन, र प्रयोगका लागि प्राथमिकतामा पर्न नसक्ने मानिसहरूलाई शारीरिक कार्यहरू गराउँदा पनि तिनीहरूलाई क्षमता र सक्षमताका आधारमा नै यी कार्यहरूमा खटाइनुपर्छ। यदि तिनीहरूले एउटा अह्राइएको काम राम्ररी गरिरहेकै समयमा अझै अरू कार्यहरू गर्न सक्छन् भने, तिनीहरूलाई अल्पकालीन रूपमा थोरै अरू शारीरिक कार्यहरू गराउन सकिन्छ, तर त्यसले तिनीहरूको मुख्य काममा असर पार्नु हुँदैन। कति मानिसहरू शारीरिक रूपमा बलवान् हुन्छन् र लगालग तिन्टा काम गर्न सक्छन्; एउटा काम सकाएपछि तिनीहरूसँग अझै ऊर्जा बाँकी हुन्छ, र तिनीहरू धेरैजसो समय फुर्सदमै नै हुन्छन्। तर झुटा अगुवाहरू अन्धा हुन्छन् र तिनीहरूलाई कामको खटनपटन गर्न आउँदैन, र तिनीहरूले यो समस्या हो भनेर महसुस गरेका हुँदैनन्, त्यसैले तिनीहरूले ती मानिसहरूलाई एउटा मात्र कार्य गर्न खटाउँछन्, जुन गल्ती हो।

म भर्खरै कुनै विशेष सीप नभएका र शारीरिक श्रम मात्र गर्न सक्ने अपर्याप्त बौद्धिकता भएका मानिसहरूबारे कुरा गरिरहेको थिएँ। कतिपय त्यस्ता मानिसहरू पनि हुन्छन् जसले कुनै रोगका कारण शारीरिक श्रमसमेत गर्न सक्दैनन्, अनि अलिकति कुनै शारीरिक काम गर्नेबित्तिकै तिनीहरूलाई टाउको दुख्ने, पेट दुख्ने, र ढाड दुख्ने हुन्छ। यदि यस प्रकारका मानिसहरू कर्तव्य निर्वाह गर्न उपयुक्त छन् भने तिनीहरूलाई कर्तव्यमा खटाउँदा के गर्नुपर्छ? तिनीहरू परमेश्‍वरका घरमा कुन-कुन कर्तव्य निर्वाह गर्न उपयुक्त छन् भनी निश्‍चित गर्न तिनीहरूको स्वास्थ्य स्थिति साथसाथै मानवता र क्षमताजस्ता विभिन्न पक्षहरूलाई हेर्नैपर्छ। यदि तिनीहरूको स्वास्थ्य अति खराब छ र तिनीहरूले कुनै कार्य गर्न सक्दैनन्, र केही समय काम गरेपछि नै तिनीहरूले विश्राम गर्नुपर्ने हुन्छ, र कसैले तिनीहरूको ख्याल राख्नुपर्छ भने, यदि तिनीहरूले आफै राम्ररी कर्तव्य पूरा गर्न सक्दैनन् र तिनीहरूको हेरचाह गर्न कोही खटाउनैपर्छ भने, त्यो बिलकुलै सार्थक हुँदैन। त्यस्ता मानिसहरूले कर्तव्य निर्वाह गर्न उचित हुँदैन, त्यसैले तिनीहरूलाई घर गएर निको हुन दे। तैँले चाहे जे गरे पनि, हावाको झोँकाले नै लडाउला झैँ गर्ने गम्भीर बिरामी कसैलाई प्रयोग नगर्। यदि तिनीहरूको स्वास्थ्य अत्यन्तै कमजोर छैन र बस तिनीहरूले गलत खाना खाएमा तिनीहरूको पेट दुख्ने, र दिमाग धेरै चलाएमा तिनीहरूको टाउको दुख्ने मात्र हो, त्यसैले तिनीहरूले साधारण मानिसहरूभन्दा तीनचार घण्टा कम काम गर्न सक्छन्, वा साधारण व्यक्तिले गर्नेभन्दा आधा काम गर्न सक्छन् भने, त्यस्ता मानिसहरूले अरू मापदण्डहरू पूरा गरेसम्म तिनीहरूलाई अझै प्रयोग गर्न सकिन्छ। तर यदि तिनीहरूले आफै कुरा उठाएर “मेरो स्वास्थ्य यो कठिनाइ सहनका लागि अत्यन्तै कमजोर छ। म निको हुन घर जान चाहन्छु। म निको भएपछि फर्केर आउनेछु र आफ्नो कर्तव्य पूरा गर्नेछु” भनेर भनेमा, ढिलाइ नगरी सहमति जना र तिनीहरूको सोच्‍ने तरिकाबारे तिनीहरूलाई परामर्श दिने प्रयास नगर्; तैँले त्यसो गरे पनि त्यसले कुनै नतिजा दिनेछैन। एउटा भनाइ नै छ, “मन नलगाई गोरु जोते, खेत बाँझो रहन्छ”; सबैका आस्था, सङ्कल्प, र पछ्याइहरू फरकफरक हुन्छन्। कति मानिसहरूले भन्न सक्छन्: “तिनीहरूले कहिलेकाहीँ असहज र कम ऊर्जावान्‌ महसुस गर्ने मात्र होइन र? मानिसहरूले गलत खानेकुरा खाए भने तिनीहरूलाई असहज हुन सक्छ, तर केही दिनपछि तिनीहरू ठिक हुनेछन्; के तिनीहरू घर गएर निको हुनु आवश्यक छ र? के एक रात मस्त निदाएपछि तिनीहरूलाई टाउको दुख्न र चक्कर लाग्न छोड्नेछैन र? के तिनीहरूले त्यसपछि सामान्य रूपमा काम गर्न सक्नेछैनन् र? के यो त्यस्तो ठूलो कुरा हो र?” यो तेरा लागि ठुलो कुरा नहुन सक्छ, तर कति मानिसहरू आफ्नो देहलाई कति हदसम्म प्रिय ठान्छन् भन्ने सन्दर्भमा अरूभन्दा फरक हुन्छन्, र कति मानिसहरूमा वास्तवमै स्वास्थ्य समस्याहरू हुन्छन्। त्यस्ता अवस्थामा, यदि तिनीहरूले विश्राम गरेर निको हुनका लागि घर फर्कने अनुरोध प्रस्ताव गरेमा, मण्डलीले तुरुन्तै सहमति जनाउनुपर्छ, तिनीहरूमाथि माग थोपर्नु हुँदैन, तिनीहरूका लागि कामकुरा कठिन बनाउनु हुँदैन, र विशेष गरी तिनीहरूलाई तिनीहरूको सोच्ने तरिकाबारे परामर्श दिने प्रयास गर्नु हुँदैन। कति झुटा अगुवाहरूले त यसो भन्दै यस्ता मानिसहरूमाथि निरन्तर काम गर्छन्: “परमेश्‍वरको काम अहिले कुन हदमा पुगेको छ, हेर। विपत्तिहरू झन्झन् ठूला भइरहेका छन्, चार रक्त चन्द्रहरू देखा परेका छन्, र अहिले महामारी यति व्यापक भएको छ कि गैरविश्‍वासीहरू बाँच्ने कुनै उपाय नै छैन! तिमी परमेश्‍वरका घरमा आफ्नो कर्तव्य निर्वाह गरिरहेका छौ र परमेश्‍वरको अनुग्रहमा रमाइरहेका छौ—तिमी खतराको जोखिममा हुनेछैनौ र तिमीले सत्यता र जीवन पनि प्राप्त गर्न सक्नेछौ—त्यो कति ठुलो आशिष् हो! तिम्रो यो सानो समस्या केही पनि होइन। तिमीले त्यसमाथि विजय प्राप्त गरेर परमेश्‍वरलाई प्रार्थना गर्नुपर्छ। परमेश्‍वरले तिमीलाई पक्कै निको पार्नुहुनेछ। बस परमेश्‍वरका वचनहरू पढ्यौ, र अझै केही भजनहरू सिक्यौ भने, तिमीले आफ्नो रोगलाई दिमागमा नराखेको खण्डमा, त्यो स्वतः निको हुनेछ। के परमेश्‍वरका वचनहरूले, ‘रोग-बिमारमा बास गर्नु भनेको बिरामी हुनु हो’ भन्दैनन् र? तिमी अहिले बिमारबारे मात्र सोचिरहेका छौ। यदि तिमीले बिरामी हुनेबारे सोचिरह्यौ भने त्यो बिमारले गम्भीर रूप लिनेछ। यदि तिमीले त्यसबारे सोचेनौ भने तिम्रो रोग हराउनेछ, होइन र? त्यसरी, तिम्रो आस्था बढ्नेछ र तिमी आराम गर्न घर जान चाहनेछैनौ। तिमी आराम गर्न घर जानु भनेको देहसुखको लालसा गर्नु हो।” तिनीहरूको सोच्ने तरिकाबारे तिनीहरूलाई परामर्श गर्न नखोज्, त्यसो गर्नु मूर्खता हो। तिनीहरू थोरै क्षणिक असहजतामा पनि टिक्न सक्दैनन् र आराम गर्न घर जान मात्र चाहन्छन्, र सानो कठिनाइ पनि पार गर्न सक्दैनन्, जसले तिनीहरू निष्कपट रूपमा आफ्नो कर्तव्य पूरा गरिरहेका छैनन् भन्ने प्रमाणित गर्छ। वास्तवमा, यस प्रकारका मानिसहरूसँग लामो समय कर्तव्य निर्वाह गर्ने कुनै अभिप्राय हुँदैन, तिनीहरूले कुनै सच्चाइका साथ कर्तव्य निर्वाह गर्दैनन्, तिनीहरू मूल्य चुकाउन अनिच्छुक हुन्छन्, र अहिले तिनीहरूले बल्ल पूर्ण रूपमा उम्कने एउटा अवसर र बहाना भेट्टाएका हुन्छन्। हृदयमा, तिनीहरू आफू अति बाठो भएको र यो बिमार एकदम ठिक समयमा आएको भनेर रमाइरहेका हुन्छन्। त्यसैले तैँले चाहे जेसुकै गर्, तर तिनीहरूलाई बस्न अनुरोध नगर्। तिनीहरूलाई बस्न अनुरोध गर्ने जोकसैलाई तिनीहरूले घृणा गर्नेछन् र तिनीहरूको सोच्‍ने तरिकाबारे परामर्श दिन खोज्नेलाई तिनीहरूले सराप्नेछन्। के तैँले यो बुझ्दैनस्? अवश्य नै, कति मानिसहरू त साँच्चै बिरामी हुन्छन्, र लामो समयदेखि बिरामी रहेका हुन्छन्, र अझै धेरै लागिरहे तिनीहरूको जीवन खतरामा हुनेछ भन्ने डर मान्छन्। तिनीहरू परमेश्‍वरका घरमा कुनै समस्या ल्याउन, वा अरू मानिसहरूको कर्तव्य निर्वाहमा असर पार्न चाहँदैनन्। तिनीहरू एकपटक आफ्नो स्वास्थ्य बिग्रेपछि आफ्नो हेरचाहका लागि दाजुभाइ-दिदीबहिनीहरूको भर पर्नुपर्नेछ भन्ने महसुस गर्छन्, र परमेश्‍वरको घरलाई आफ्नो हेरचाह गराउन तिनीहरूलाई नराम्रो लाग्छ, त्यसैले तिनीहरूले बुद्धिमानीपूर्वक बिदा माग्ने पहल गर्छन्। यो परिस्थितिलाई कसरी सम्हाल्नुपर्छ? त्यसैगरी, ढिलाइ नगरी तिनीहरूलाई घर गएर आराम गर्न दिएर सम्हाल्नुपर्छ। परमेश्‍वरको घरलाई समस्यासँग डर हुँदैन, तर यसले मानिसहरूको इच्छाविपरीत तिनीहरूमाथि कामकुरा लाद्न चाहँदैन। त्यसबाहेक, सबै मानिसहरूसँग केही न केही व्यक्तिगत र वास्तविक कठिनाइहरू हुन्छन्। देहमा जिउने मानिसहरू सबै बिरामी हुन्छन्, र देहगत रोग वास्तवमै अस्तित्वमा हुने समस्या हो—हामी तथ्यहरूलाई सम्मान गर्छौँ। कति मानिसहरू गम्भीर अस्वस्थताका कारण साँच्चै आफ्नो कर्तव्य पूरा गर्न असक्षम हुन्छन्, र यदि तिनीहरूलाई परमेश्‍वरको घरले सुविधा दिनुपर्ने, वा दाजुभाइ-दिदीबहिनीहरूले औषधि वा केही उपचार परामर्श दिनुपर्ने अवस्था छ भने, परमेश्‍वरको घर यी कुरा प्रदान गर्न खुसी नै हुनेछ। यदि तिनीहरू परमेश्‍वरको घरलाई असहजतामा पार्न चाहँदैनन् र तिनीहरूसँग आफ्नो रोगको उपचार गर्ने पैसा, उपाय र क्षमता छ भने, त्यो पनि ठिकै हो। सारांशमा, यदि तिनीहरूको स्वास्थ्यले तिनीहरूलाई परमेश्‍वरका घरमा निरन्तर कर्तव्य निर्वाह गर्न वा परमेश्‍वरको घरद्वारा निरन्तर संवर्धित हुन दिँदैन भने, तिनीहरूले जायज रूपमा अनुरोध राख्न सक्छन्, र परमेश्‍वरको घरले त्यसमा तुरुन्तै सहमति जनाउनेछ। कसैले पनि तिनीहरूलाई तिनीहरूको सोच्‍ने तरिकाबारे परामर्श दिनु हुँदैन, वा मागहरू लाद्नु हुँदैन, किनकि त्यसो गर्नु अनुचित र तर्कविहीन हुनेछ। यस्ता प्रकारका मानिसहरूका लागि गरिएका प्रबन्धहरू यिनै हुन्।

केही विशेष प्रकारका मानिसहरूलाई कसरी व्यवहार गर्ने

अ. आफ्नो उचित काममा ध्यान नदिने मानिसहरूलाई कसरी व्यवहार गर्ने

कतिपय मानिसहरूमा सन्तोषजनक मानवता हुन्छ, तिनीहरूसँग सबलता र तेज दिमाग हुन्छ, तिनीहरू सामान्य रूपमा बोल्छन्, तिनीहरू सामान्यतया निकै आशावादी हुन्छन्, र तिनीहरू कर्तव्य निर्वाह गर्नमा निकै सक्रिय हुन्छन्, तर तिनीहरूमा एउटा खोट हुन्छ, र त्यो के हो भने, तिनीहरू अत्यन्तै भावुक हुन्छन्। परमेश्‍वरलाई पछ्याउँदा र मण्डलीमा आफ्नो कर्तव्य निर्वाह गर्दा, तिनीहरूले निरन्तर आफ्ना परिवार र आफन्तहरूलाई याद गर्ने, वा आफ्नो गृहनगरमा मिठो खाना खाएकोबारे सोच्‍ने गर्छन्, र ती खानेकुरा खान नपाउँदा तिनीहरूलाई पीडा हुन्छ, र त्यसले तिनीहरूको कर्तव्य निर्वाहमा असर गर्छ। अर्को प्रकारका व्यक्ति पनि हुन्छ, जो आफ्नै निजी ठाउँमा, एक्लै एउटै स्थानमा जिउन मन पराउँछ। जब ऊ दाजुभाइ-दिदीबहिनीहरूसँग हुन्छ, उसलाई कामको गति अति तीव्र भएको अनि जिउनका लागि ऊसँग निजी स्थान नै नभएको महसुस हुन्छ। उसले निरन्तर दबाब महसुस गर्छ, र दाजुभाइ-दिदीबहिनीहरूसँग जिउँदा सधैँ बन्धनमा परेको र असहज महसुस गर्छ। ऊ सधैँ आफूखुसी गर्न अनि लिप्त हुनका लागि स्वतन्त्र हुन चाहन्छ। ऊ अरू सबैसँग कर्तव्य निर्वाह गर्न चाहँदैन, र ऊ घर फर्कनेबारे निरन्तर सोच्छ। उसलाई परमेश्‍वरका घरमा आफ्नो कर्तव्य निर्वाह गर्नु सधैँ अप्रिय लाग्छ। दाजुभाइ-दिदीबहिनीहरूसँग सजिलै मिल्न सक्ने भए पनि र परमेश्‍वरका घरमा उसलाई कसैले नहेप्ने भए पनि, उसलाई काम र आरामको तालिकामा अडिग रहन अलिक गाह्रो नै हुन्छ—बिहान सबै जना उठिसकेपछि, ऊ सुतिरहन नै चाहन्छ, तर उसलाई त्यसो गर्न लाज लाग्छ, र जब राति सबै जनाले आराम गर्न थालिसकेका हुन्छन्, ऊ सुत्न जान चाहँदैन र आफूलाई चाख लाग्ने केही कुरा गर्न चाहन्छ। कहिलेकाहीँ उसलाई कुनै कुरा निकै खान मन लागेको हुन्छ, तर त्यो चमेनागृहमा उपलब्ध हुँदैन, र उसलाई त्यो माग्न निकै लाज लाग्छ। कहिलेकाहीँ ऊ हिँडडुल गर्न जान चाहन्छ, तर अरू कसैले पनि त्यसो गरौँ भनेर भन्दैन, त्यसैले उसले आफै त्यसो गर्ने आँट नै गर्दैन। ऊ सधैँ होसियार र सावधान रहन्छ, र हाँसोको पात्र हुन, हेयको दृष्टिले हेरिन, वा बचकाना कहलिन डराउँछ। यदि उसले आफ्नो कर्तव्य राम्ररी पूरा नगरेमा, कहिलेकाहीँ ऊ काटछाँटमा पर्छ। ऊ हरदिन बेचैन महसुस गर्छ, मानौँ उसले पातलो बरफमा टेकिरहेको छ, र ऊ अत्यन्तै बेखुसी हुन्छ। उसले यसो सोच्छ, “मलाई याद छ जब म घरमा थिएँ, म परिवारको सानो बाबु थिएँ, स्वतन्त्र र नबाँधिएको, एउटा सानो स्वर्गदूतजस्तै थिएँ। म कति खुसी थिएँ! म अहिले परमेश्‍वरका घरमा कर्तव्य निर्वाह गरिरहेको छु, मेरो पुरानो अस्मिताका चिन्हहरू कसरी मेटिए? म उप्रान्त, मैले गर्ने गरेको जस्तो, जे मन लाग्यो त्यो गर्न सक्दिनँ,” र त्यसैले ऊ यस प्रकारको जीवन जिउन चाहँदैन। तर उसले यो कुरा आफ्नो अगुवालाई सुनाउने आँट नै गर्दैन, र आफू वरपरका मानिसहरूमा यी सोचहरू निरन्तर फैलाउँछ, उसलाई सधैँ घरको याद आउँछ, र ऊ राति खाटमा अरूले थाहा नपाउनेगरी रुन्छ। यस्ता प्रकारका मानिसहरूलाई के गर्नुपर्छ? यो मामलाबारे सचेत हुने जोकोहीले ढिलाइ नगरी यसको रिपोर्ट गर्नुपर्छ, अगुवाले त्यो रिपोर्ट साँचो हो कि होइन भनेर तुरुन्तै निश्‍चित गर्नुपर्छ, र हो भने, त्यस व्यक्तिलाई घर जाने अनुमति दिन सकिन्छ। उसले परमेश्‍वरको घरको खानपान, र सत्कारमा रमाइरहेको हुन्छ, तर ऊ अझै पनि आफ्नो कर्तव्य निर्वाह गर्न अनिच्छुक हुन्छ र सधैँ आफ्नै मुडमा हुन्छ, हताश र अप्रसन्न महसुस गर्छ, त्यसैले उसलाई सक्दो चाँडो आफ्नो बाटो लगाइदे। यस्ता खालका मानिसहरूका यी मुडहरू क्षणिक हुँदैनन्, र तिनीहरूले सोचविचार गरेर यी मुड समाधान गर्दैनन्—तिनीहरूको अवस्था त्यस्तो हुँदैन। कति मानिसहरूको आत्मगत इच्छा भनेको दृढतापूर्वक कर्तव्य निर्वाह गर्ने हुन्छ, र घरको याद आए पनि तिनीहरूलाई त्यो कस्तो खालको समस्या हो भन्ने थाहा हुन्छ, र तिनीहरू सत्यता खोजेर त्यसलाई समाधान गर्न सक्षम हुन्छन्। यी मानिसहरूका हकमा, तिनीहरूलाई जान दिनु वा तिनीहरूबारे चिन्ता गर्नु जरुरी हुँदैन। हामीले कुरा गरिरहेको अवस्थाचाहिँ आफ्नो जीवनको तेस्रो दशकमा हुँदा पनि अझै बच्चाजस्तै व्यवहार गर्ने, कहिल्यै वयस्क नहुने, र सधैँ अस्थिर रहने मानिसहरूको हो। तिनीहरू अह्राइएको कुरा मात्र गर्छन्, र केही काम नहुँदा, रमाइलो गर्ने र असान्दर्भिक विषयहरूबारे गफगाफ गर्नेबारे सोच्छन्, तर आफ्नो उचित काममा ध्यान दिन कहिल्यै चाहँदैनन्। गैरविश्‍वासीहरू ३० वर्षको उमेरमा स्थापित भइसक्नेबारे कुरा गर्छन्। स्थापित हुनु भनेको आफ्नो उचित काममा ध्यान दिनु, कार्य वहन गर्न र आफ्नो भरणपोषण आफै गर्न सक्षम हुनु, आफ्नो उचित व्यवसायमा ध्यान दिन जान्नु, रमाइलोमा कम समय बिताउनु, र आफ्नो उचित काममा ढिलाइ नगर्नु हो। “बच्चाजस्तै व्यवहार गर्नु” भन्नुको अर्थ के हो? त्यसको अर्थ कुनै पनि उचित काम वहन गर्न असक्षम हुनु, सधैँ मनलाई बरालिन दिन चाहनु, र निरन्तर डुल्न, घुम्‍न, मस्ती गर्न, खाजा खान, नाटक हेर्न, असान्दर्भिक कुराहरूबारे गफ गर्न, गेम खेल्न, र इन्टरनेटमा असामान्य घटना र असाधारण कथाहरू खोज्न चाहनु हो। त्यसको अर्थ भेलाहरूमा सहभागी हुने झुकाव कहिल्यै नराख्‍नु, भेलाहरू हुँदा सधैँ सुत्न चाहनु, निन्द्रा लाग्नेबित्तिकै ढल्कन चाहनु, र भोक लाग्नेबित्तिकै खान चाहनु, स्वेच्छाचारी हुनु र उचित काममा ध्यान नदिनु हो। यस्ता मानिसहरूमा खराब मानवता नै हुन्छ भनेर भन्न सकिँदैन, यति मात्र हो कि, तिनीहरू कहिल्यै वयस्क हुँदैनन् र सधैँ अपरिपक्व रहिरहन्छन्। तिनीहरू ३० वर्षको उमेरमा पनि यस्तै हुन्छन्, र ४० वर्षको उमेरमा पनि अझै यस्तै नै हुन्छन्; तिनीहरू परिवर्तन हुन सक्दैनन्। यदि तिनीहरूले छोडी जाने अनुरोध गर्छन् र उप्रान्त आफ्नो कर्तव्य निर्वाह गर्न चाहँदैनन् भने, यसलाई कसरी सम्हाल्नुपर्छ? परमेश्‍वरको घरले तिनीहरूलाई बस्न अनुरोध गर्दैन। तैँले तिनीहरूलाई तुरुन्त प्रतिक्रिया दिनुपर्छ—तिनीहरूलाई तुरुन्तै जान दे र गैरविश्‍वासीहरूमाझ फर्कन दे, र तिनीहरूलाई परमेश्‍वरमा विश्‍वास गर्छु भनेर बिलकुलै नभन्‍नू भनेर भन्दे। के आफ्ना उचित कामहरूमा ध्यान नदिने मानिसहरूले सत्यता प्राप्त गर्न सक्छन् त? यदि तँ तिनीहरूले परमेश्‍वरका घरमा कर्तव्य निर्वाह गर्दै आफ्नो मानवताको हिसाबले परिपक्व हुने र आफ्नो उचित काममा ध्यान दिने, कुनै महत्त्वपूर्ण काम काँधमा लिन सक्षम हुने, र त्यसपछि सत्यता बुझ्ने र अभ्यास गर्ने र मानव रूपमा जिउने अपेक्षा राख्छस् भने, तँ त्यसमा बिलकुलै ढुक्क हुनु हुँदैन। तैँले कुनै पनि समूहमा यस्ता मानिसहरू भेट्नेछस्। गैरविश्‍वासीहरूसँग यस्ता मानिसहरूको उपनाम हुन्छ: “लाठे बच्चाहरू।” यस्ता मानिसहरू त आफ्नो उचित काममा कहिल्यै ध्यान नदिई ६० वर्ष पुग्न सक्छन्। तिनीहरूले अनुचित रूपमा बोल्ने र कामकुरा सम्हाल्ने गर्छन्, तिनीहरू जहिल्यै हाँसिरहने, जिस्किरहने, र यताउता उफ्रिरहने गर्छन्, तिनीहरू कुनै पनि कुरा गम्भीरतापूर्वक गर्दैनन्, र रमाइलो गर्न मात्र विशेष चाख राख्छन्। परमेश्‍वरको घरले यस्ता मानिसहरूलाई प्रयोग गर्न सक्दैन।

के तिमीहरूलाई यी “लाठे बच्चाहरू” खराब हुन्छन् जस्तो लाग्छ? के तिनीहरू दुष्ट मानिस हुन्? (होइनन्।) तीमध्ये केहीचाहिँ दुष्ट मानिस होइनन्, र तिनीहरू निकै सरल हुन्छन्, र खराब हुँदैनन्। तीमध्ये केहीचाहिँ निकै दयालु हृदयका अनि अरूलाई मदत गर्न इच्छुक हुन्छन्। तर तिनीहरू सबैमा एउटा खोट हुन्छ—तिनीहरू स्वेच्छाचारी हुन्छन्, रमाइलो गर्न मन पराउँछन्, र आफ्नो उचित काममा ध्यान दिँदैनन्। उदाहरणका लागि, मानौँ कि एउटी महिलाले विवाह गरेपछि घरगृहस्थीको काम गर्न सिक्दिन। उसले खुसी हुँदा मात्र खाना पकाउँछे, बेखुसी हुँदा पकाउँदिन—उसलाई हरसमय फकाउनुपर्छ। यदि कसैले उसलाई केही गराउन चाहन्छ भने, ऊसँग सम्झौता गर्नुपर्ने, र उसको निगरानी गर्नुपर्ने हुन्छ। उसलाई सधैँ राम्रोसँग सजिन मन पर्छ ताकि ऊ किनमेल गर्न, कपडाहरू र सौन्दर्य सामाग्रीहरू किन्न अनि सौन्दर्य उपचार गर्न बाहिर जान सकून्। जब ऊ घर फर्किन्छे, उसले एउटा पनि काम गर्दिन, तास र माह्जोंग खेल्न मात्र चाहन्छे। यदि तैँले उसलाई एक किलो बन्दाको कति मूल्य पर्छ भनेर सोधिस् भने, उसलाई थाहा हुँदैन; यदि तैँले उसलाई भोलि उसले के खाने हो भनेर सोधिस् भने, उसलाई त्यो पनि थाहा हुँदैन; र यदि तैँले उसलाई केही पकाउन भनिस् भने, उसले त्यसलाई भद्रगोल पार्छे। त्यसोभए ऊ के कुरामा चाहिँ सबैभन्दा पोख्त हुन्छे? ऊ कुन रेस्टुराँले सर्वोत्तम खाना बनाउँछ, कुन पसलमा सबैभन्दा फेसनेबल कपडाहरू पाइन्छ, र कुन पसलले किफायती र प्रभावकारी सौन्दर्य-सामाग्री बेच्छ भन्नेजस्ता कुरामा पोख्त हुन्छे, तर उसले कसरी दिन बिताउने, वा सामान्य मानव जीवनमा आवश्यक सीपहरू के-के हुन् भन्नेजस्ता अरू कुराहरू बुझ्दिन वा सिक्दिन। के उसमा अपर्याप्त क्षमता भएकोले उसले यी कुराहरू नसिक्ने हो त? होइन, त्यस्तो होइन। ऊ जे कुरामा पोख्त छे त्यो मूल्याङ्कन गर्दा, ऊसँग क्षमता छ, तर ऊ आफ्नो उचित काममा ध्यान दिँदिन। ऊसँग खर्च गर्नका लागि पैसा भएसम्म, ऊ रेस्टुराँमा खान र मेकअपका सरसामान र कपडा किन्न बाहिर जान्छे। यदि घरमा दिउरी र तावा नभएर उसलाई ती किन्न भनियो भने, उसले भन्छे, “मीठो खाना बाहिर नै किन्न पाइन्छ, मैले त्यो सबै किन किन्नुपर्‍यो?” यदि घरमा भ्याक्युम क्लिनर बिग्रिएको छ, र उसलाई नयाँ भ्याक्युम क्लिनर किन्ने पैसा जोगाउन एउटा कपडा कम किन्न भनियो भने, उसले भन्छे, “जब म भविष्यमा पैसा कमाउँछु, म घर सफा गर्न कामदार राख्नेछु, त्यसैले भ्याक्युम क्लिनर किन्नु पर्दैन।” सामान्यतया, यदि ऊ गेम वा माह्जोंग खेलिरहेकी छैन भने, ऊ चलेको पहिरन किनिरहेकी हुन्छे, र उसले कहिल्यै घर सफा गर्दिन। यो आफ्नो उचित काममा ध्यान नदिनु हो, होइन र? अनि केही पुरुषहरू पनि छन्, जो अलिकति पैसा कमाउनेबित्तिकै त्यो पैसाले कार किन्छन् वा जुवा खेलेर उडाउँछन्। यदि घरमा केही बिग्रिएको छ भने, तिनीहरूले त्यसलाई मर्मत गर्दैनन्। तिनीहरूले उचित तरिकाले दिन बिताउँदैनन्। तिनीहरूका घरमा, फ्रिज चल्दैन, न वासिङ् मेसिन नै चल्छ, नालीहरू जमेका हुन्छन्, र पानी पर्दा छाना चुहिन्छ, र तिनीहरूले यी कुराहरू लामो समयसम्म मर्मत गर्दैनन्। तिमीहरू यस्ता पुरुषहरूबारे के सोच्छौ? तिनीहरूले आफ्नो उचित काममा ध्यान दिँदैनन्। पुरुष होऊन् वा महिला, परमेश्‍वरको घरले अति स्वेच्छाचारी र आफ्नो उचित काममा ध्यान नदिने मानिसहरूलाई प्रयोग गर्न सक्दैन।

कति मानिसहरूले आमाबाबुका रूपमा आफ्नो उचित काममा ध्यान दिँदैनन्, र तिनीहरू छोराछोरीको उचित हेरचाह गर्न असफल हुन्छन्। फलस्वरूप, तिनीहरूका छोराछोरीहरूलाई उम्लेको पानीले पोल्छ वा ठक्कर वा घर्षणको चोट लाग्छ; कति छोराछोरीहरूले नाक भाँच्छन्, कति अरूले तातो चुलोमा बसेर नितम्ब पोल्छन्, र कति अरूले उम्लेको पानी पिएर घाँटी पोल्छन्। यस्ता मानिसहरूले आफूले गर्ने कुनै पनि कुरामा ध्यान दिँदैनन्, र कुनै पनि कुरा उचित तरिकाले गर्न सक्दैनन्। तिनीहरूले आफ्नो उचित काममा ध्यान दिँदैनन्, झारा टार्छन्, र तिनीहरू स्वेच्छाचारी हुन्छन् र रमाइलो गर्न मन पराउँछन्, र तिनीहरू एउटा व्यक्तिले वहन गर्नुपर्ने जिम्मेवारी वहन गर्न असक्षम हुन्छन्। तिनीहरू आमाबाबुका रूपमा आफ्ना जिम्मेवारी पूरा गर्न असक्षम हुन्छन् र ध्यानशील हुँदैनन्। त्यसैले, के त्यस्ता मानिसहरूले परमेश्‍वरका घरमा सामान्य मानिसहरूले वहन गर्नुपर्ने जिम्मेवारी वहन गर्न सक्छन् त? अहँ, पटक्कै सक्दैनन्। आफ्नो उचित काममा ध्यान नदिने मानिसहरूलाई प्रयोग गर्न सकिँदैन। यदि तिनीहरूले अबउप्रान्त आफ्नो कर्तव्य निर्वाह गर्न चाहँदिनँ भनेर भन्छन् र घर फर्कने अनुरोध गर्छन् भने, तिनीहरूलाई तुरुन्तै जान दे। कसैले पनि तिनीहरूलाई बस भनेर जोड दिनु वा आग्रह गर्नु हुँदैन, किनकि यो तिनीहरूको प्रकृतिसँग सम्बन्धित समस्या हो, यो कहिलेकाहीँ हुने, अस्थायी प्रकटीकरण होइन। परमेश्‍वरका घरमा कर्तव्य निर्वाह गर्न आउँदा ती मानिसहरू भ्रमहरूले भरिएका थिए; तिनीहरूले कर्तव्य निर्वाह गर्नु र परमेश्‍वरलाई पछ्याउनु भनेको अदनको बगैँचामा आउनु, र कनानको असल भूमिमा हुनुजस्तै हो भन्ठान्थे। तिनीहरूले कल्पना गरेको जीवन अद्भुत थियो, त्यहाँ दिनभर खानपिन गर्नका लागि राम्रा कुराहरू हुन्थे, स्वतन्त्रता हुन्थ्यो र कुनै बन्धन हुन्थेन, र कुनै पनि काम बिलकुलै गर्नुपर्थेन। तिनीहरू फुर्सदै फुर्सदको मस्त जीवन जिउन चाहन्थे, तर त्यो त तिनीहरूको कल्पनाभन्दा एकदम फरक हुन पुग्यो। यी मानिसहरूले चाहिँदोभन्दा बढी अनुभव गरिसकेका छन्, र तिनीहरूलाई यो ठाउँ झ्याउलाग्दो र निरस लाग्छ, र तिनीहरू छोडिजान चाहन्छन्, त्यसैले ढिलाइ नगरी तिनीहरूलाई जान दे, परमेश्‍वरको घरले ती मानिसहरूलाई बस्न आग्रह गर्दैन। परमेश्‍वरको घरले मानिसहरूलाई जोरजबर्जस्ती गर्दैन, र तिमीहरूले पनि गर्नु हुँदैन; यो नै सत्यता अभ्यास गर्नु र सत्यता सिद्धान्तहरूअनुसार कार्य गर्नु हो। तिमीहरूले सत्यता सिद्धान्तहरूअनुरूप काम गर्नुपर्छ, तिमीहरू परमेश्‍वरका अभिप्रायहरू बुझ्ने, बुद्धिमान्‌ व्यक्ति बन्नुपर्छ—अन्योलमा परेको व्यक्ति नबन, वा अन्धाधुन्ध मान्छे खुसी पारिहिँड्ने व्यक्ति नबन। आफ्नो उचित काममा ध्यान नदिने मानिसहरूलाई यसरी सम्हाल—के यसलाई प्रेमिलो नहुनु वा मानिसहरूलाई पश्‍चात्ताप गर्ने मौका नदिनु मान्न सकिन्छ? (अहँ, सकिँदैन।) परमेश्‍वर सबैप्रति निष्पक्ष हुनुहुन्छ, र परमेश्‍वरको घरसँग तँलाई प्रवर्द्धन, संवर्धन र प्रयोग गर्ने अधिकार हुन्छ। यदि तँ कर्तव्य निर्वाह गर्न अनिच्छुक छस्, र तैँले मण्डली छोड्ने अनुरोध गर्छस् भने, त्यो तेरो स्वतन्त्र छनोटको कुरा हो, त्यसैले मण्डली तेरो अनुरोधसँग सहमत हुनुपर्छ, त्यसले तँलाई पटक्कै जोरजबर्जस्ती गर्नेछैन। यो नैतिकता अनुरूप हुनु हो, मानवताअनुरूप हुनु हो, र अवश्य नै, यो विशेष रूपले सत्यता सिद्धान्तहरू अनुरूप हुनु हो। यो एकदम उचित कार्यविधि हो! यदि कसैले निश्‍चित समयसम्म कर्तव्य निर्वाह गर्छ, र उसलाई त्यो थकाइलाग्दो र कठिन लाग्छ, र अब ऊ त्यो कर्तव्य निर्वाह गर्न खुसी छैन, र फलस्वरूप कर्तव्य त्याग्न र परमेश्‍वरमा विश्‍वास गर्न छोड्न चाहन्छ भने, आज म तँलाई यसको स्पष्ट जबाफ दिन्छु, र त्यो के हो भने, परमेश्‍वरको घर यसमा सहमत हुनेछ, र यसले कहिल्यै तँलाई जबरजस्ती बस्न लगाउनेछैन, वा तेरो लागि परिस्थिति कठिन बनाउनेछैन। यसमा कुनै दुबिधा छैन, र तैँले आफू अप्ठ्यारोमा परेको, वा आफूले इज्जत गुमाएको महसुस गर्नुपर्दैन। यो परमेश्‍वरको घरका लागि त झन् समस्या नै बन्दैन, र परमेश्‍वरको घरले तँमाथि पनि कुनै मागहरू थोपर्दैन। अझ भन्‍ने हो भने, यदि तँ छोडी जान चाहन्छस् भने, परमेश्‍वरको घरले तेरो निन्दा गर्ने वा तेरो बाटो छेक्‍नेछैन, किनकि यो तैँले रोजेको मार्ग हो, र परमेश्‍वरको घरले तेरा मागहरू पूरा गरिदिन मात्र सक्छ। के यो उचित कार्यविधि हो? (हो।)

मैले भर्खरै मानिसहरूले आफ्नो उचित काममा ध्यान नदिने कैयौँ अवस्थाहरूको सूची प्रस्तुत गरेको छु। परमेश्‍वरको घरले यी मानिसहरूलाई जोरजबर्जस्ती गर्नेछैन; यदि तिनीहरू आफ्नो कर्तव्य निर्वाह गर्न अनिच्छुक छन् वा तिनीहरूका कुनै व्यक्तिगत कठिनाइहरू छन् र तिनीहरूले उप्रान्त कर्तव्य निर्वाह नगर्ने अनुरोध गर्छन् भने, परमेश्‍वरको घर सहमत हुनेछ। यसले उप्रान्त तिनीहरूलाई प्रयोग गर्नेछैन, र तिनीहरूलाई कर्तव्य निर्वाह गर्न दिनेछैन। त्यस्ता मानिसहरूलाई यसरी नै सम्हालिन्छ, र यो पूर्ण रूपमा उचित कार्यविधि हो।

आ. यहूदाहरूलाई कसरी व्यवहार गर्ने

कति मानिसहरू अत्यन्तै कमजोर हृदयका हुन्छन्, र तिनीहरू कुनै दाजुभाइ वा दिदीबहिनी पक्राउ परेको खबर सुन्दा आफू पक्राउ परिन्छ भनेर अत्यन्तै डराउँछन्। यो स्पष्ट छ कि, यदि तिनीहरू पक्राउ परे भने, तिनीहरूले मण्डलीलाई घात गर्ने खतरा हुन्छ। त्यस्ता मानिसहरूलाई कसरी सम्हाल्नुपर्छ? के यी मानिसहरू केही महत्त्वपूर्ण कर्तव्य पूरा गर्न उपयुक्त हुन्छन्? (अहँ, हुँदैनन्।) कति मानिसहरूले यस्तो भन्न सक्छन्, “कसले चाहिँ आफू यहूदा बन्नेछैन भनेर प्रत्याभूति दिन सक्छ र?” यदि यातना दिइयो भने, कसैले पनि तिनीहरू कहिल्यै यहूदा बन्नेछैनन् भनेर प्रत्याभूति दिन सक्दैन। त्यसोभए, परमेश्‍वरको घरले यहूदा बन्न सक्ने डरपोक मानिसहरूलाई किन प्रयोग गर्दैन? किनकि जो मानिसहरू स्पष्ट रूपमा डरपोक हुन्छन्, तिनीहरूले कुनै पनि बेला पक्राउ परेर विश्वासघात गर्न सक्छन्; यदि त्यस्ता मानिसहरूलाई महत्त्वपूर्ण कर्तव्य निर्वाह गर्न प्रयोग गरियो भने, कामकुरा बिग्रने अत्यन्तै धेरै सम्भावना हुन्छ। मूलभूमि चीनको खतरनाक वातावरणमा मानिसहरू छनोट र प्रयोग गर्दा, यो बुझ्नैपर्ने एउटा सिद्धान्त हो। एउटा विशेष परिस्थिति छ, त्यो के हो भने, कतिपय मानिसहरूलाई गम्भीर रूपमा लामो समयसम्‍म यातना दिइएको छ, जसले तिनीहरूको जीवन खतरामा पारेको छ, र अन्ततः तिनीहरूले त्यो साँच्चै सहनै सकेनन्, त्यसैले तिनीहरू कमजोरीका कारण यहूदा बने र तिनीहरूले केही नगण्य कुराहरूमा विश्वासघात गरे। त्यस्ता मानिसहरूलाई कसैले पनि छर्लङ्ग देख्न सक्दैन, र ती मानिसहरूलाई अझै पनि प्रयोग गर्न सकिन्छ। तर पक्राउ पर्नुअघि नै आफू उम्किने बाटो तयार पारेर राखेका मानिसहरू पनि हुन्छन्। तिनीहरूले पक्राउ परेपछि कुनै पनि यातना भोग्नु नपर्ने गरी कसरी तुरुन्तै रिहाइ सुरक्षित गर्ने—पहिलो कुरा, यातनाबाट जोगिने, दोस्रो कुरा, सजाय सुनाइनबाट जोगिने, र तेस्रो कुरा, कैद पर्नबाट जोगिने—भनेर लामो समय गहन रूपमा सोचविचार गरेका हुन्छन्। तिनीहरूले सोच्ने भनेकै यसरी नै हो। तिनीहरूमा यहूदा बन्नुभन्दा त बरु कष्ट वा कैद भोग्‍छु भन्‍ने सङ्कल्प हुँदैन। तिनीहरू त यातना नै नभोगी विश्वासघातमा लाग्न सक्छन्, त्यसैले के तिनीहरू पक्राउ र कैद पर्नुअघि नै यहूदा भइसकेका हुन्छन् भनी भन्न सकिन्छ? (सकिन्छ।) वास्तविक यहूदाहरू यिनै हुन्। के मण्डलीले यस प्रकारका मानिसहरूलाई प्रयोग गर्ने आँट गर्छ? (अहँ, गर्दैन।) यदि तिनीहरूलाई पहिचान गर्न सकियो भने, तिनीहरूलाई संवर्धन र प्रयोग बिलकुलै गर्नु हुँदैन। यी मानिसहरू सामान्यतया कसरी प्रकट हुन्छन्? तिनीहरू अत्यन्तै कमजोर हृदयका हुन्छन्। केही गडबड हुनेबित्तिकै, तिनीहरू पहिलो मौकामै आफ्ना जिम्मेवारीहरूबाट पन्छिन्छन्, र अलिकति जोखिम सामना गर्दैमा तिनीहरू कर्तव्य त्यागेर भाग्छन्। हरेक पटक वातावरण खतरनाक बनेको छ भन्ने सुन्दा, तिनीहरूले लुक्नका लागि सुरक्षित ठाउँ खोज्छन्; कसैले पनि तिनीहरूलाई भेट्टाउन सक्दैन, र तिनीहरू कसैको सम्पर्कमा रहँदैनन्। तिनीहरूले अत्यन्तै राम्ररी गर्ने कार्य भनेकै लुकेर बस्‍नु हो। तिनीहरू मण्डलीको कामले के-कस्ता कठिनाइहरू भोगिरहेको छ भनेर वास्ता गर्दैनन्, र तिनीहरू हरप्रकारको महत्त्वपूर्ण काम पन्छाउन सक्षम हुन्छन्; तिनीहरू आफ्नो सुरक्षालाई अरू कुनै पनि कुराभन्दा महत्त्वपूर्ण ठान्छन्। त्यसमाथि, खतरा सामना गर्दा, जबजब केही कुरा आइपर्छ, तिनीहरूले अरूलाई खतरा र जोखिम उठाउन लगाउँछन्, जबकि तिनीहरू चाहिँ आफ्नै सुरक्षा गर्छन्। तिनीहरूले अरूलाई चाहे जति नै धेरै खतरामा पारे पनि आफ्नो सुरक्षाका खातिर यसो गर्नु सार्थक र उचित हुन्छ भन्ने सोच्छन्। साथै, खतरा सामना गर्नुपर्दा, तिनीहरू प्रार्थना गर्न हतारिँदै परमेश्‍वरसामु आउने गर्दैनन्, न त तिनीहरूले खतरामा हुन सक्ने दाजुभाइ-दिदीबहिनी वा मण्डलीको सम्पत्ति स्थानान्तर गर्ने प्रबन्ध नै गर्छन्। बरु, तिनीहरूले सुरुमा कसरी उम्किने, कसरी लुक्ने र कसरी आफूलाई खतराबाट निकाल्ने भनेर निकै गहन रूपमा सोचविचार गर्छन्। तिनीहरूसँग त उम्केर भाग्‍ने योजना—अर्थात् पक्राउ परेमा सुरुमा कसलाई घात गर्ने, यातनामा पर्नबाट कसरी जोगिने, कैद सजाय हुनबाट कसरी जोगिने, र सङ्कष्टबाट कसरी जोगिने—भन्‍ने युक्ति पहिल्यै तयार हुन्छ। जबजब तिनीहरूलाई कुनै प्रकारको सङ्कष्ट आइपर्छ, तिनीहरू अत्यन्तै डराउँछन् र तिनीहरूसँग एकरत्ती पनि आस्था हुँदैन। के यस प्रकारका मानिसहरू खतरनाक हुँदैनन् र? यदि तिनीहरूलाई जोखिमयुक्त काम लिन आग्रह गरियो भने, तिनीहरू त्यसबारे गनगन गरिरहन्छन्, तिनीहरू डराउँछन् र भागेर जानेबारे निरन्तर सोच्छन्, र त्यो काम गर्न अनिच्छुक हुन्छन्। यस्ता खालका मानिसहरूले पक्राउ पर्नुभन्दा अघि नै यहूदा बन्ने सङ्केत देखाइसक्छन्। अनि पक्राउ परेपछि, तिनीहरूले मण्डलीलाई घात गर्ने कुरा शतप्रतिशत निश्चित हो। परमेश्‍वरका घरमा आफ्नो कर्तव्य निर्वाह गर्दा, तिनीहरू आफूलाई जोखिममा नपारी चर्चामा ल्याउने सबथोकमा निकै सक्रिय हुन्छन्; तर जोखिम लिने कुरा आउँदा, तिनीहरू पछि हट्छन्, र तैँले तिनीहरूलाई कुनै जोखिमपूर्ण कार्य गर्न भनिस् भने, तिनीहरूले त्यो गर्नेछैनन्, जिम्मेवारी नै लिनेछैनन्। एक पटक कतै भएको खतराबारे सुनेपछि, उदाहरणका लागि, ठूलो रातो अजिङ्गरले पक्राउ गरिरहेको छ, वा केही विश्‍वासीहरू पक्राउ परेका छन् भन्ने कुरा सुनेपछि, तिनीहरू भेलाहरूमा सहभागी हुन छोड्छन्, तिनीहरूले दाजुभाइ-दिदीबहिनीहरूसँग सम्पर्क गर्न छोड्छन्, र तिनीहरूलाई कसैले भेट्टाउन सक्दैन। अफवाहहरू सेलाएपछि र सबथोक ठिक भए पछि, तिनीहरू फेरि देखा पर्छन्। के यस प्रकारका मानिसहरू भरपर्दा हुन्छन्? के तिनीहरूले परमेश्‍वरका घरमा कर्तव्य निर्वाह गर्न सक्छन्? (सक्दैनन्।) किन सक्दैनन्? तिनीहरूसँग यहूदा नबन्ने सङ्कल्प वा कामनासमेत हुँदैन; तिनीहरू डरपोक, रुन्चे, र केही न कामका हुन्छन्। यस्ता खालका मानिसहरूको एउटा स्पष्ट विशेषता हुन्छ, र त्यो के हो भने, तिनीहरूसँग जेसुकै सबलता वा क्षमताहरू भए पनि, यदि परमेश्‍वरको घरले तिनीहरूलाई प्रयोग गर्छ भने, तिनीहरूले परमेश्‍वरको घरका हितहरूको रक्षा गर्न कहिल्यै सम्पूर्ण हृदयले आफूलाई समर्पित गर्नेछैनन्। के तिनीहरू परमेश्‍वरको घरका हितहरूको रक्षा गर्न असक्षम हुने हुनाले तिनीहरूले त्यसो नगर्ने हुन् त? अहँ, कुरो त्यो होइन; तिनीहरूसँग यो क्षमता भए पनि तिनीहरूले परमेश्‍वरको घरका हितहरूको रक्षा गर्नेछैनन्। तिनीहरू खाँटी यहूदाहरू हुन्। आफ्नो कर्तव्य निर्वाह गर्ने क्रममा जबजब तिनीहरूले गैरविश्‍वासीहरूसँग व्यवहार गर्नुपर्ने हुन्छ, तबतब तिनीहरूले तिनीहरूसँग सामञ्जस्यपूर्ण सम्बन्ध कायम राख्छन् र आफूलाई तिनीहरूले उच्च ठान्ने, सम्मान र प्रशंसा गर्ने कुरा सुनिश्‍चित गर्छन्। त्यसोभए यो सब प्राप्त गर्नका लागि तिनीहरूले तिर्ने मूल्य के हो त? त्यो भनेको, व्यक्तिगत महिमा र स्वार्थको सट्टामा परमेश्‍वरको घरका हितहरूमा घात गर्नु हो। यस प्रकारको व्यक्ति पक्राउ पर्नुअघि नै अत्यन्तै डरपोक हुन्छ, र पक्राउ परेपछि त ऊ विश्वासघातमा लाग्ने शतप्रतिशत निश्‍चित हुन्छ। परमेश्‍वरको घरले यस्ता मानिसहरू—यी यहूदाहरूलाई बिलकुलै प्रयोग गर्न मिल्दैन—र त्यसले तिनीहरूलाई सक्दो चाँडो हटाउनैपर्छ।

यहूदा प्रकारका मानिसहरूको कुरा गर्नुपर्दा, बाहिर दुष्ट मानिसझैँ नदेखिए पनि, तिनीहरू वास्तवमै अत्यन्तै कम निष्ठा र दुष्ट चरित्र भएका मानिसहरू हुन्। तिनीहरूले जति धेरै प्रवचन सुने पनि वा परमेश्‍वरका वचनहरू पढे पनि सत्यता बुझ्नै सक्दैनन्, न त तिनीहरूले परमेश्‍वरको घरका हितहरूमा हानि पुऱ्याउनु सबैभन्दा लज्जास्पद, दुष्ट, र दुर्भावपूर्ण कुरा हो भन्ने नै महसुस गर्छन्। तिनीहरू त्यस्ता कामकुरामा अघि सर्न इच्छुक हुन्छन् जसले तिनीहरूलाई अरूका नजरमा पार्छन्, तर जब कामकुरा जोखिमपूर्ण, वा सम्हाल्न जटिल हुन्छ, तब तिनीहरूले ती अरूलाई जिम्मा लिन र सामना गर्न दिन्छन्। तिनीहरू कस्ता प्रकारका मानिस हुन्? के तिनीहरू अत्यन्तै कम निष्ठा भएका मानिस होइनन् र? कति मानिसहरूले परमेश्‍वरको घरका लागि सामानहरू किन्छन्, र त्यसो गर्दा, तिनीहरूले परमेश्‍वरको घरका हितहरूलाई ख्याल गर्नुपर्ने, अनि निष्पक्ष र समझदार हुनुपर्ने हुन्छ। तर, यहूदा प्रकारका मानिसहरू परमेश्‍वरको घरका हितहरूको रक्षा गर्न असफल हुने मात्र हुँदैनन्, बरु उल्टै परमेश्‍वरको घरलाई घाटा हुनेगरी गैरविश्‍वासीहरूलाई सहयोग गर्छन्, र हरेक मौकामा गैरविश्‍वासीहरूका मागहरू पूरा गर्छन्, र यदि त्यसले तिनीहरूलाई गैरविश्‍वासीहरूको चापलुसी गर्न मदत गर्छ भने बरु परमेश्‍वरको घरका हितहरूमा हानि पुग्न दिन्छन्। यसलाई जुन थालमा खानु त्यही थालमा चुठ्नु भनिन्छ, र यो सद्‌गुणहीन हुनु हो! के यो घृणास्पद मानवता हुनु होइन र? यो यहूदाले प्रभु र आफ्ना मित्रहरूलाई घात गर्नु भन्दा त्यति राम्रो कुरा होइन। परमेश्‍वरको घरले तिनीहरूलाई चाहे जे सुम्पे पनि तिनीहरूले परमेश्‍वरको घरका हितहरूलाई ख्याल गर्दैनन्। केही कुरा किन्न लगाउँदा, तिनीहरू ठगीबाट जोगिन, परमेश्‍वरको घरको अलिकति भए पनि पैसा जोगाउन, र परमेश्‍वरको घरका हितहरूलाई हानि हुन नदिन विभिन्‍न पसलहरू घुमेर विभिन्न विक्रेताहरूले प्रस्ताव गर्ने मूल्य, गुणस्तर र बिक्रीपछिका सेवाहरू तुलना गर्ने, र त्यसपछि विकल्पहरूबारे ध्यानपूर्वक सोचविचार गर्ने र उचित जाँच गर्ने गर्दैनन्—तिनीहरूले कहिल्यै त्यसो गर्दैनन्। यदि कुनै दाजुभाइ वा दिदीबहिनीले पसलहरू घुम्नु उत्तम हुन्छ भनेर सुझाव दियो भने, तिनीहरूले यसो भन्छन्, “पसलहरू घुमिरहनु आवश्यक छैन; विक्रेताले उसको सामान सर्वोत्कृष्ट छ भनेको छ।” त्यो दाजुभाइ वा दिदीबहिनीले तिनीहरूलाई “त्यसोभए तिमीले ऊसँग मोलतोल गर्न सक्छौ?” भनेर सोध्दा, तिनीहरूले यस्तो जबाफ दिन्छन्, “किन मोलतोल गर्नु? उसले मलाई मूल्य भनिसकेको छ, र मैले ऊसँग मोलमोलाइ गर्न थालेँ भने, त्यो त निश्‍चय नै लाजमर्दो हुनेछ, र हामीसँग पैसा नै छैन जस्तो देखिनेछ। परमेश्‍वरको घर धनवान् छ, होइन र?” कुनै वस्तुको मूल्य चाहे जतिसुकै नै होस् वा त्यसको गुणस्तर जस्तोसुकै होस्, तिनीहरूलाई त्यो उपयुक्त लागेसम्म, तिनीहरूले तुरुन्तै कसैलाई त्यो किन्न लगाउनेछन्, र त्यो किन्न ढिलाइ गर्ने जोकोहीलाई आलोचना, गाली वा निन्दासमेत गर्नेछन्। तिनीहरूको अगाडि कसैले पनि “हुँदैन” भन्ने आँट गर्दैन, र कसैले पनि कुनै राय राख्ने आँट गर्दैन। चाहे तिनीहरूले परमेश्‍वरको घरका लागि कुनै ठूलो काम गरिरहेका होऊन् वा सानो कार्य गरिरहेका होऊन्, तिनीहरूका सिद्धान्तहरू के हुन्छन्? “परमेश्‍वरको घरले त केवल पैसा तिर्नुपर्छ, र परमेश्‍वरको घरका हितहरूमा हानि पुग्छ कि पुग्दैन भन्ने कुराको मसँग कुनै सरोकार हुँदैन। म यसरी नै कामकुराहरू पूरा गर्छु; मैले गैरविश्‍वासीहरूसँग राम्रो सम्बन्ध स्थापित गर्नुपर्छ। गैरविश्‍वासीहरूले जे भन्छन्, त्यो सही हुन्छ, र म त्यसमा सहमत हुनेछु। म परमेश्‍वरको घरका मागहरूअनुसार मामलाहरू सम्हाल्नेछैनँ। यदि तिमी मलाई प्रयोग गर्न चाहन्छौ भने, प्रयोग गर; यदि तिमी मलाई प्रयोग गर्न चाहँदैनौ भने, प्रयोग नगर—त्यो तिमीमै भर पर्ने कुरा हो। म यस्तै नै छु!” के यो दुष्ट प्रकृति होइन र? त्यस्ता मानिसहरू गैरविश्‍वासी र अविश्‍वासी हुन्। के तिनीहरूलाई परमेश्‍वरको घरका लागि मामलाहरू सम्हाल्न प्रयोग गर्न सकिन्छ? यस प्रकारको व्यक्तिसँग केही शिक्षा, केही सबलताहरू, र केही बाहिरी क्षमताहरू हुन्छन्, ऊ बोल्न सिपालु हुन्छ, र उसले केही मामलाहरू सम्हाल्न सक्छ। तर उसले परमेश्‍वरको घरका लागि चाहे जे मामलाहरू सम्हाले पनि अपरिहार्य रूपमै त्यो जथाभाबी र स्वेच्छाचारी शैलीमा गर्छ, जसले गर्दा परमेश्‍वरको घरका हितहरूमा हानि पुग्छ। उसले निरन्तर परमेश्‍वरको घरलाई छल्ने र वास्तविक परिस्थितिलाई लुकाउने काम पनि गर्छ, र उसले एक पटक कामकुरा भद्रगोल पारेपछि, उसको गडबडी सफा गर्न परमेश्‍वरको घरले कोही प्रबन्ध गर्नुपर्छ। यो परमेश्‍वरको घरका हितहरूमा घात गर्न बाहिरी मानिसहरूसँग मिलेमतो गर्नुको ठेट उदाहरण हो। यो यहूदाले प्रभु र आफ्ना मित्रहरूलाई घात गरेकोभन्दा कसरी फरक छ र? जब यस प्रकारका मानिसहरूलाई कर्तव्य निर्वाह गर्न प्रयोग गरिन्छ, तिनीहरू परमेश्‍वरको घरलाई सेवा प्रदान गर्न असफल हुने मात्र नभई अन्त्यमा फजुलखर्ची र दुर्भाग्यको संवाहकसमेत बन्छन्। तिनीहरू सेवाकर्ता हुनसमेत योग्य हुँदैनन्; तिनीहरू पूर्णतया पतित हुन्! त्यस्ता मानिसहरू ठ्याक्कै शैतानका नोकर र ठूलो रातो अजिङ्गरका सन्तान हुन्, र एक पटक प्रकट गरिएपछि, तिनीहरूलाई तुरुन्तै निकाल्नु र हटाउनुपर्छ। परमेश्‍वरको विश्‍वासी र परमेश्‍वरको घरको सदस्यका रूपमा, तिनीहरूले परमेश्‍वरको घरका हितहरू रक्षा गर्ने जिम्मेवारीसमेत पूरा गर्न सक्दैनन्, के तिनीहरूमा अझै पनि विवेक र समझ हुन्छ? तिनीहरू त चौकीदार कुकुरभन्दा पनि खराब हुन्छन्!

यहूदा प्रकारका मानिसहरूको निधारमै “यहूदा” भन्ने शब्द पोतिएको त हुँदैन, तर तिनीहरूका गतिविधि र व्यवहार ठ्याक्कै यहूदाकै प्रकृतिका हुन्छन्, र तैँले कहिल्यै पनि यस प्रकारका मानिसहरूलाई प्रयोग गर्नु हुँदैन। मैले “कहिल्यै पनि प्रयोग गर्नु हुँदैन” भन्नुको अर्थ के हो? त्यसको अर्थ के हो भने, तिनीहरूलाई कहिल्यै महत्त्वपूर्ण मामलाहरू सुम्पनु हुँदैन। यदि त्यो मामुली मामला हो जसले परमेश्‍वरको घरका हितहरूमा कुनै प्रभाव पार्दैन भने, तिनीहरूलाई अस्थायी रूपमा प्रयोग गर्दा हुन्छ, तर यस प्रकारको व्यक्ति पक्कै पनि मानिसहरूलाई प्रयोग गर्ने परमेश्‍वरको घरका सिद्धान्तहरूअनुरूप हुँदैन, किनभने ऊ यहूदा भएरै जन्मेको हुन्छ, र ऊ जन्मजात रूपमै खराब हुन्छ। छोटकरीमा भन्दा, यी मानिसहरू खतरनाक चरित्रका हुन्छन्, र तिनीहरूलाई बिलकुलै प्रयोग गरिनु हुँदैन। तैँले जति लामो समय यस प्रकारका मानिसहरूलाई प्रयोग गर्छस्, तँलाई त्यति नै असहज महसुस हुनेछ, र भविष्यमा त्यसले त्यति नै धेरै दुष्परिणामहरू ल्याउनेछ। त्यसकारण, यदि तैँले पहिले नै तिनीहरू यहूदा प्रकारका मानिसहरू हुन् भनेर स्पष्ट देख्छस् भने, तैँले तिनीहरूलाई बिलकुलै प्रयोग गर्नु हुँदैन—यो सबै सत्य हो। के तिनीहरूप्रति यस्तो व्यवहार गर्नु उचित हुन्छ? कति मानिसहरूले भन्न सक्छन्: “तिनीहरूप्रति यस्तो व्यवहार गर्नु प्रेमहीन कुरा हो। तिनीहरूले कसैलाई घात गरेका छैनन्; तिनीहरू कसरी यहूदा हुन सक्छन् र?” के तैँले तिनीहरूले कसैलाई घात गरुन्जेल कुर्नु जरुरी छ? यहूदाले आफूलाई कसरी प्रकट गऱ्यो? के उसले प्रभुलाई घात गर्न लागेको छ भन्ने कुनै सङ्केतहरू थिए? (हो, उसले प्रभु येशूको पैसाको थैलीबाट पैसा चोरेको थियो।) परमेश्‍वरको घरका हितहरूमा निरन्तर घात गर्ने मानिसहरूको प्रकृति थैलीको पैसा चोर्ने यहूदाको जस्तै हुन्छ। एक पटक यस्ता मानिसहरू पक्राउ परेपछि, तिनीहरू विश्वासघात गर्नतिर लाग्छन्, र कुनै पनि कुरा बाँकी नराखी आफूलाई थाहा भएको सबथोक शैतानलाई सुम्पिदिन्छन्। यस प्रकारको व्यक्तिमा यहूदाको सार हुन्छ। उसको सार पहिले नै स्पष्ट रूपमा प्रकाश र खुलासा भएको हुन्छ; तैपनि यदि तैँले उसलाई प्रयोग गरिस् भने, के तैँले समस्या निम्त्याइरहेको हुँदैनस् र? के यो जानाजान परमेश्‍वरको घरलाई हानि गर्नु होइन र? कति मानिसहरूले खुल्लमखुल्ला यसो भन्छन्, “यदि कसैले मलाई काटछाँट गर्छ, वा यदि कसैले मेरा हितहरूलाई हानि गर्छ वा मैले यहाँ गरिरहेका राम्रा कामकुराहरू बिगार्छ भने, उसले त्यसको परिणाम भोग्नुपर्नेछ!” विशेषगरी यस प्रकारको व्यक्तिमा यहूदाको सार हुने गर्छ; यो सब एकदम स्पष्ट छ। तिनीहरू यहूदा भएको कुरा तिनीहरू आफैले अरूलाई भन्छन्, त्यसैले यस प्रकारको व्यक्तिलाई पक्कै प्रयोग गर्न मिल्दैन।

इ. मण्डलीका मित्रहरूलाई कसरी व्यवहार गर्ने

अर्को खाले मानिसहरू हुन्छन्, जसलाई न त राम्रो न नराम्रो नै मान्न सकिन्छ, र जो नाम मात्रका विश्‍वासी हुन्छन्। यदि तैँले कहिलेकाहीँ तिनीहरूलाई केही गर्न भनिस् भने, तिनीहरूले गर्न सक्छन्, तर यदि तैँले नै तिनीहरूका निम्ति कर्तव्यको बन्दोबस्त गरिनस् भने, तिनीहरूले सक्रिय रूपमा आफ्नो कर्तव्य निर्वाह गर्नेछैनन्। फुर्सद हुनेबित्तिकै तिनीहरू भेलाहरूमा सहभागी हुन्छन्, तर आफ्नो निजी समयमा, तिनीहरूले परमेश्‍वरका वचनहरू खाने र पिउने, भजनहरू सिक्ने, वा प्रार्थना गर्ने गर्छन् कि गर्दैनन् भन्‍ने कुरा थाहा हुँदैन। तर, तिनीहरू परमेश्‍वरको घर र मण्डलीप्रति तुलनात्मक रूपमा मित्रवत् हुन्छन्। तुलनात्मक रूपमा मित्रवत् भन्‍नुको अर्थ के हो? यसको अर्थ के हो भने, यदि दाजुभाइ-दिदीबहिनीहरूले तिनीहरूलाई केही गर्न भनेमा, तिनीहरू त्यो काम गर्न सहमत हुनेछन्; सँगैका विश्‍वासी हुनका खातिर, तिनीहरूले आफ्नो क्षमताले भ्याएसम्म केही कामहरू फत्ते गर्न मदत गर्न सक्छन्। तर, यदि तिनीहरूलाई ठूलो मेहनत लगाउन वा कुनै प्रकारको मूल्य चुकाउन भनियो भने, तिनीहरूले कदापि त्यसो गर्नेछैनन्। यदि कुनै दाजुभाइ वा दिदीबहिनी कुनै कठिनाइमा परेको छ र उसलाई तिनीहरूबाट कहिलेकाहीँ घरको रेखदेख गरिदिने, खाना पकाइदिने, वा कहिलेकाहीँ सानातिना घरायसी कामहरू गरिदिने जस्ता मदतहरू चाहिएको छ—अथवा तिनीहरूले कुनै विदेशी भाषा जानेका छन् र दाजुभाइ-दिदीबहिनीहरूलाई चिठीहरू पढ्न मदत गर्न सक्छन् भने—तिनीहरूले यस्ता कुरामा मदत गर्न सक्छन् र तिनीहरू तुलनात्मक रूपमा मित्रवत् हुन्छन्। तिनीहरू सामान्यतया अरूसँग राम्ररी मिलेर बस्छन् र मानिसहरूसँग हिसाबकिताब राख्दैनन्, तर तिनीहरू भेलाहरूमा नियमित रूपमा सहभागी हुँदैनन् र कुनै कर्तव्य निर्वाह गरूँ कि भनेर सोध्दैनन्, कुनै महत्त्वपूर्ण वा खतरनाक कामको जिम्मा लिने त कुरै छाडौँ। यदि तैँले तिनीहरूलाई कुनै खतरनाक काम गर्न भनिस् भने, तिनीहरूले पक्कै पनि तेरो अनुरोधलाई यसो भन्दै नकार्नेछन्, “म त शान्ति खोज्नका निम्ति परमेश्‍वरमा विश्‍वास गर्छु, त्यसकारण मैले कसरी खतरनाक कामहरू गर्न सक्छु त? के त्यो मैले आफैलाई समस्यातिर धकेलिरहेको हुनेछैन र? म कदापि त्यसो गर्न सक्दिनँ!” तर यदि दाजुभाइ-दिदीबहिनीहरू वा मण्डलीले तिनीहरूलाई कुनै सानो काम गर्न अनुरोध गरे भने, तिनीहरू साथीले जस्तै सानो सहयोग र नाम मात्रको प्रयास गर्न सक्छन्। यसरी लागिपर्नु र सहयोग गर्नुलाई कर्तव्य निर्वाह गरेको भन्‍न मिल्दैन, न त यसलाई सत्यता सिद्धान्तहरूबमोजिम कार्य गरेको नै भन्‍न मिल्छ, र यसलाई सत्यता अभ्यास गरेको त झन् भन्नै मिल्दैन; यो त केवल तिनीहरूमा परमेश्‍वरका विश्‍वासीहरूको राम्रो छाप बसेको र तिनीहरू उनीहरूप्रति मित्रवत् भएको, र कसैलाई सहायता चाहिएमा तिनीहरूले सहयोग गर्न सक्ने कुरा हो। यस्ता खाले मानिसहरूलाई के भनिन्छ? परमेश्‍वरको घरले तिनीहरूलाई मण्डलीका साथीहरू भन्छ। मण्डलीका साथी हुने खालका मानिसहरूलाई कस्तो व्यवहार गरिनुपर्छ? यदि तिनीहरूमा क्षमता र केही सबलता छ र तिनीहरूले मण्डलीलाई केही बाह्य मामलाहरू सम्हाल्न मदत गर्न सक्छन् भने, तिनीहरू पनि सेवाकर्ता र मण्डलीका साथी हुन्। किनभने यस्ता खाले मानिसहरूलाई परमेश्‍वरका विश्‍वासीका रूपमा लिइँदैन, र परमेश्‍वरको घरले तिनीहरूलाई मान्यता दिँदैन। अनि यदि तिनीहरूलाई परमेश्‍वरको घरले मान्यता दिँदैन भने, के परमेश्‍वरले तिनीहरूलाई विश्‍वासीका रूपमा मान्यता दिन सक्नुहुन्छ? (सक्नुहुन्‍न।) त्यसकारण, यस्ता खालका मानिसहरूलाई कहिल्यै कतै पनि पूर्णकालीन रूपमा कर्तव्य निर्वाह गर्नेहरूका पङ्क्तिमा सामेल हुन अनुरोध नगर्। यस्तो भन्‍नेहरू पनि छन्: “कतिपय मानिसहरूले पहिलोपटक विश्‍वास गर्न थाल्दा थोरै आस्था बोकेका हुन्छन् र तिनीहरू मण्डलीका साथी बन्‍न मात्र चाहन्छन्। तिनीहरूले परमेश्‍वरमा विश्‍वास गर्नेबारे धेरै कुरा बुझ्दैनन्, त्यसकारण तिनीहरू कसरी कुनै कर्तव्य निर्वाह गर्न इच्छुक हुन सक्छन् त? तिनीहरू कसरी सम्पूर्ण हृदयले आफूलाई समर्पित गर्न इच्छुक हुन सक्छन् त?” हामी तीनदेखि पाँच महिना वा एक वर्षसम्म परमेश्‍वरमा विश्‍वास गरेका मानिसहरूबारे कुरा गरिरहेका छैनौँ, बरु भन्‍नका लागि मात्र परमेश्‍वरमा तीन वर्षभन्दा बढी वा पाँचदेखि दश वर्षसम्म समेत विश्‍वास गरेका मानिसहरूबारे कुरा गरिरहेका छौँ। यस्ता मानिसहरूले परमेश्‍वर मात्र एउटै साँचो परमेश्‍वर हुनुहुन्छ र सर्वशक्तिमान् परमेश्‍वरको मण्डली मात्र साँचो मण्डली हो भनेर मुखले जतिसुकै स्विकारे पनि, यसले तिनीहरू साँचो विश्‍वासी हुन् भन्‍ने कुरा प्रमाणित गर्दैन। यस्ता खाले मानिसहरूका विभिन्‍न प्रकटीकरणहरू र तिनीहरूको आस्थाको तरिकालाई आधार मानेर, हामी तिनीहरूलाई मण्डलीका साथीहरू भन्छौँ। तिनीहरूलाई दाजुभाइ वा दिदीबहिनीका रूपमा व्यवहार नगर्—तिनीहरू दाजुभाइ वा दिदीबहिनी होइनन्। यस्ता मानिसहरूलाई पूर्णकालीन मण्डली कर्तव्यमा आबद्ध हुन नदे, र तिनीहरूलाई पूर्णकालीन कर्तव्य निर्वाह गर्नेहरूको पङ्क्तिमा सामेल हुन नदे; परमेश्‍वरको घरले यस्ता मानिसहरूलाई प्रयोग गर्दैन। कतिपयले भन्लान्: “के तपाईँ यस्ता खाले मानिसहरूविरुद्ध पक्षपाती हुनुहुन्छ? तिनीहरू बाहिरबाट हेर्दा कम जोसिला देखिए पनि, वास्तवमा तिनीहरू भित्री रूपमा निकै जोसिला हुन्छन्।” सच्चा विश्‍वासीहरूले पाँच-दस वर्ष परमेश्‍वरमा विश्‍वास गरेर पनि तिनीहरू कम जोसिला हुनु असम्भव छ; यस्ता खाले मानिसहरूको व्यवहारले नै तिनीहरू अविश्‍वासी हुन्, परमेश्‍वरका वचनहरूभन्दा बाहिरका मानिस हुन्, र गैरविश्‍वासी हुन् भनेर पूर्ण रूपमा प्रकाश गर्छ। यदि तैँले अझै पनि तिनीहरूलाई दाजुभाइ-दिदीबहिनी भनेर बोलाउँछस्, र अझै तिनीहरूलाई अनुचित व्यवहार गरिँदै छ भनेर भन्छस् भने, त्यो तेरा धारणा र भावनाहरू बोलेको हो।

हामीले मण्डलीका मित्र रहेका प्रकारका मानिसहरूलाई कसरी व्यवहार गर्नुपर्छ? तिनीहरू न्यानो हृदयका हुन्छन् र थोरथोरै मामलाहरू सम्हाल्ने कुरामा मदत गर्न इच्छुक हुन्छन्। यदि तिनीहरूको आवश्यकता पर्छ भने, तैँले तिनीहरूलाई थोरथोरै मामलाहरू सम्हाल्ने अवसर दिन सक्छस्। यदि तिनीहरूले केही गर्न सक्छन् भने, गर्न दे। तिनीहरूले राम्ररी गर्न नसक्ने, र भद्रगोलसमेत पार्न सक्ने कामकुराहरू निश्‍चित रूपमै तिनीहरूको जिम्मामा नछोड्, ताकि समस्या सिर्जना नहोस्—तिनीहरूका असल अभिप्रायहरूको कारण तैँले तिनीहरूलाई काम गर्न दिन बाध्य महसुस गर्नु हुँदैन। तिनीहरूले सत्यता बुझ्दैनन्, न त सिद्धान्तहरू नै बुझ्छन्। यदि तिनीहरूले सम्हाल्न सक्ने बाहिरी मामलाहरू छन् भने, तिनीहरूलाई ती काम गर्न दे। तर तिनीहरूलाई मण्डलीको काममा प्रभाव पार्ने ठूला मामलाहरू कहिल्यै सम्हाल्न नदे—त्यस्तो अवस्थामा, तिनीहरूका असल अभिप्राय र उत्साहजनक सहयोग अस्वीकार गर्नुपर्छ। जब तैँले यस प्रकारको व्यक्ति भेट्छस्, तिनीहरूसँग सतही रूपमा मात्र व्यवहार गर्; तर त्यसलाई त्यतिमै सीमित राख्; तिनीहरूसँग गम्भीर नबन्। तँ तिनीहरूसँग किन गम्भीर बन्नु हुँदैन? किनभने तिनीहरू मण्डलीका मित्र मात्र हुन्, र तिनीहरू दाजुभाइ वा दिदीबहिनी बिलकुलै होइनन्। के त्यस्ता मानिसहरू मानिसहरूलाई प्रयोग गर्ने परमेश्‍वरको घरका सिद्धान्तहरूअनुरूप हुन्छन्? (अहँ, हुँदैनन्।) त्यसकारण, यदि यस्तो व्यक्ति भेलाहरूमा सहभागी हुँदैन, उसले प्रवचनहरू सुन्दैन, वा कर्तव्य निर्वाह गर्दैन भने, उसलाई आमन्त्रित गर्नुपर्ने कुनै आवश्यकता छैन। यदि उसले परमेश्‍वरका वचनहरू खाने र पिउने वा प्रार्थना गर्ने गर्दैन भने, यदि उसलाई कामकुराहरू आइपर्दा उसले सत्यता सिद्धान्तहरू खोज्दैन भने, र यदि ऊ दाजुभाइ-दिदीबहिनीहरूसँग संलग्न हुन अनिच्छुक हुन्छ भने, उसलाई साथ दिनुपर्ने वा मदत गर्नुपर्ने कुनै आवश्यकता छैन। बस तीन वटा शब्द—उसलाई ध्यान नदे। मण्डलीका मित्र र अविश्‍वासी प्रकारका मानिसहरूसँग गम्भीर नबन्, र तिनीहरूलाई ध्यान नदे। तिनीहरूबारे चिन्तित हुनुपर्ने, र तिनीहरूको हालखबर सोध्नुपर्ने कुनै आवश्यकता छैन। तिनीहरूको हालखबर किन नसोध्ने? हामीसँग सरोकार नै नरहेका मानिसहरूको हालखबर सोधेर के अर्थ हुन्छ? त्यो वाहियात हो, होइन र? के तिमीहरू यस प्रकारका मानिसहरूलाई ध्यान दिन चाहन्छौ? सायद तिमीहरू लाउके हुन मन पराउँछौ चिन्तित हुन चाहन्छौ, र सोच्छौ, “तिनीहरूलाई अहिले कस्तो छ? तिनीहरूले विवाह गरे कि गरेनन्? के तिनीहरू ठिकै छन्? तिनीहरूले अहिले के काम गरिरहेका छन्?” तिनीहरूलाई चाहे जस्तो भए पनि त्यो तेरो सरोकारको कुरा होइन। तैँले त्यसबारे चिन्ता गरेर के अर्थ हुन्छ? तिनीहरूलाई कुनै ध्यान नदे, र तिनीहरूबारे कुनै टिप्पणी पनि नगर्। कति मानिसहरू टिप्पणी गर्न मन पराउँछन्, जस्तै: “देख्यौ? तिनीहरू परमेश्‍वरमा राम्ररी विश्‍वास गर्दैनन्, तिनीहरू हरदिन निराशाजनक र दुर्बल अस्तित्व जिउँछन्, र तिनीहरू हरसमय निकै थकित र ऊर्जाहीन देखिन्छन्,” वा “देख्यौ? तिनीहरू परमेश्‍वरमा राम्ररी विश्‍वास गर्दैनन्, त्यसैले तिनीहरूमा शान्ति छैन, र तिनीहरूको परिवारमा फेरि केही नराम्रो घटना घट्यो।” यो सब बकवास हो, र यो अनावश्यक छ। तिनीहरूले आफ्नो जीवन कसरी जिउँछन् र आफ्नो मार्ग कसरी हिँड्छन् भन्ने कुरा तेरो सरोकारको विषय होइन। तिनीहरूलाई उल्लेखसमेत नगर्; तँ तिनीहरूसँग एउटै मार्गमा छैनस्। तँ सच्चा रूपमा आफूलाई परमेश्‍वरप्रति समर्पित गर्छस् र पूरै समय आफ्नो कर्तव्य निर्वाह गर्छस्, तँ केवल सत्यता प्राप्त गर्ने र मुक्ति हासिल गर्ने पछ्याइमा लाग्न चाहन्छस्, र परमेश्‍वरले चाहे जे भन्नुभए पनि तँ उहाँलाई सन्तुष्ट पार्नका लागि सक्दो कोसिस गर्न चाहन्छस्; ती मानिसहरूका हृदयमा यी कुराहरू हुँदैनन्। जब तैँले दुष्ट प्रचलनहरू देख्छस्, तँ तिनलाई तिरस्कार गर्छस् र तीबाट विकर्षित हुन्छस्, तँलाई यो संसारमा जिउँदा खुसी मिल्दैन भन्ने लाग्छ, र तैँले परमेश्‍वरमा विश्‍वास गरेर मात्र खुसी भेट्टाउन सक्छस्; जबकि तिनीहरू तँभन्दा ठ्याक्कै विपरीत हुन्छन्: यसले तिनीहरू तँसँग एउटै मार्गमा छैनन् भन्ने प्रमाणित गर्छ। यस प्रकारको व्यक्तिलाई सम्हाल्ने परमेश्‍वरको घरको सिद्धान्त के हो भने, यदि ऊ मदत गर्न इच्छुक छ भने, कुनै सम्भावित दुष्परिणामहरू नभएसम्म परमेश्‍वरको घरले उसलाई एउटा अवसर दिन सक्छ। यदि परमेश्‍वरको घरका लागि उसको उपयोग बिलकुलै छैन भने, र ऊ अझै पनि सहयोग गर्न इच्छुक छ भने, विनम्रतापूर्वक इन्कार्नु नै उत्तम हुन्छ—आफ्नै लागि समस्या सृजना नगर्। विश्‍वासीहरूले हरदिन सत्यतामा सङ्गति गर्छन् र काटछाँट स्विकार्छन्, तैपनि झाराटारुवा तरिकाले काम गर्न सक्छन्, त्यसैले के मण्डलीका मित्रहरूले बदलामा कुनै पारिश्रमिक नलिई मामलाहरू राम्ररी सम्हाल्न सक्छन् त? (अहँ, सक्दैनन्।) मलाई भन् त, के यो मानिसहरूबारे झन् खराब सोच्नु हो? के यो मानिसहरूलाई अत्यन्तै नकारात्मक रूपमा हेर्नु हो? (अहँ, होइन।) यो त तथ्यमा आधारित भएर, मानिसहरूको सारमा आधारित भएर बोल्नु हो। अज्ञानी नहो, मूर्ख नहो, र कुनै मूर्खतापूर्ण काम नगर्। विश्‍वासीहरूले अझै काटछाँट, न्याय र सजाय, कठोर अनुशासन, ताडना, र खुलासा भोग्नुपर्ने हुन्छ, अनि मात्र तिनीहरूको कर्तव्य निर्वाह परमेश्‍वरको अभिप्रायअनुरूप हुन सक्छ। मण्डलीको मित्र वा गैरविश्‍वासीले सत्यता बिलकुलै स्विकार्दैन, र उसले केवल आफ्नै स्वार्थहरूबारे सोच्छ, त्यसैले उसले परमेश्‍वरको घर वा दाजुभाइ-दिदीबहिनीहरूका लागि मामलाहरू सम्हाल्दा त्यसबाट राम्रो नतिजा के आउन सक्छ र? त्यो पूरै असम्भव छ! यस प्रकारका मानिसहरूलाई कुनै ध्यान नदिनु नै उचित हुन्छ, होइन र? (हो।) “तिनीहरूलाई कुनै ध्यान नदिनु” भन्नुको अर्थ के हो? त्यसको अर्थ परमेश्‍वरको घरले तिनीहरूलाई विश्‍वासी मान्दैन भन्ने हो। तिनीहरूले जसरी मन लाग्यो त्यसरी परमेश्‍वरमा विश्‍वास गर्न सक्छन्, तर परमेश्‍वरको घरका काम र मामलाहरू तिनीहरूसँग कहीँकतै सम्बन्धित हुँदैनन्। तिनीहरू मदत गर्न इच्छुक हुन्छन्, तर हामीले परिस्थितिलाई तौलनुपर्छ र तिनीहरू त्यो गर्न उपयुक्त छन् कि छैनन् भनेर मापन गर्नुपर्छ, र यदि तिनीहरू उपयुक्त छैनन् भने, हामीले तिनीहरूलाई यो अवसर दिन मिल्दैन। मलाई भन् त, के यसरी काम गर्नु सिद्धान्तअनुरूप हुन्छ? के हामीसँग यस्ता मानिसहरूलाई यसरी व्यवहार गर्ने अधिकार छ? एकदमै छ!

ई. बर्खास्त गरिएका मानिसहरूलाई कसरी व्यवहार गर्ने

अर्को खाले मानिसहरू पनि छन्, अर्थात् ती, जो बर्खास्त भएका छन्। हामीले तिनीहरूलाई कसरी व्यवहार गर्नुपर्छ? चाहे यी मानिसहरू वास्तविक काम गर्न असमर्थ भएका कारण र झूटा अगुवाका रूपमा वर्गीकृत भएका कारण बर्खास्त भएका होऊन्, वा चाहे तिनीहरूले ख्रीष्टविरोधीहरूको मार्ग पछ्याएका कारण र तिनीहरूलाई ख्रीष्टविरोधी मानिसका रूपमा वर्गीकृत गरिएका कारणले बर्खास्त भएका होऊन्, तिनीहरूलाई उचित तरिकाले अन्य काममा खटाउन, र तिनीहरूका लागि उचित प्रबन्धहरू गर्न जरुरी छ। यदि तिनीहरू धेरै दुष्ट कामकुरा गरेका ख्रीष्टविरोधीहरू हुन् भने, तिनीहरूलाई अवश्यै निष्कासित गर्नुपर्छ; यदि तिनीहरूले धेरै दुष्ट कामकुरा गरेका छैनन्, तर तिनीहरूमा ख्रीष्टविरोधीको सार छ र तिनीहरूलाई ख्रीष्टविरोधीका रूपमा चित्रण गरिन्छ भने, तिनीहरूले अझै पनि अवरोध वा बाधा नदिई कुनै न कुनै रूपमा सेवा प्रदान गर्न सकुञ्जेल, तिनीहरूलाई निष्कासित गर्नुपर्दैन—तिनीहरूलाई सेवा प्रदान गरिरहन दे र पश्चात्ताप गर्ने एउटा मौका दे। बर्खास्त गरिएका झूटा अगुवाहरूलाई तिनीहरूका सबलता र तिनीहरूले निर्वाह गर्न सुहाउँदा कर्तव्यहरूका आधारमा फरक काम गर्ने प्रबन्ध गर्, तर अबउप्रान्त तिनीहरूलाई मण्डली अगुवाका रूपमा सेवा गर्ने अनुमति दिनु हुँदैन; अत्यन्तै कमजोर क्षमता भएका र कुनै पनि काम गर्न असमर्थ भएका कारण बर्खास्त भएका अगुवा र कामदारहरूलाई पनि तिनीहरूका सबलता र तिनीहरूले निर्वाह गर्न सुहाउँदा कर्तव्यहरूका आधारमा फरक काम गर्ने प्रबन्ध गर्, तर तिनीहरूलाई अबउप्रान्त अगुवा वा कामदारमा बढुवा गर्न मिल्दैन। किन मिल्दैन? तिनीहरूलाई पहिल्यै प्रयोग गरेर हेरिसकिएको छ। तिनीहरू प्रकाश भए, र यस्ता मानिसहरूको क्षमता र कार्य सामर्थ्यले तिनीहरूलाई अगुवा हुन अयोग्य तुल्याउँछ भन्‍ने कुरा प्रस्टै देखिन्छ। यदि तिनीहरू अगुवा हुन अयोग्य छन् भने, के तिनीहरू अन्य कर्तव्य निर्वाह गर्न असक्षम हुन्छन् त? हुन्छन् नै भन्‍ने छैन। तिनीहरूको कमजोर क्षमताले तिनीहरूलाई अगुवा हुन अयोग्य बनाउँछ, तर तिनीहरूले अन्य कर्तव्यहरू निर्वाह गर्न सक्छन्। यस्ता मानिसहरू बर्खास्त भएपछि, तिनीहरूले आफूसुहाउँदो जे काम पनि गर्न सक्छन्। तिनीहरूको कर्तव्य निर्वाह गर्ने अधिकार खोस्नु हुँदैन; भविष्यमा तिनीहरूको कद वृद्धि भएपछि तिनीहरूलाई पुनः प्रयोग गर्न सकिन्छ। कतिपयलाई सानै भएकाले र जीवनको कुनै अनुभव नभएकाले, र कामको अनुभव पनि नभएकाले बर्खास्त गरिन्छ, त्यसकारण तिनीहरू काम वहन गर्न असमर्थ हुन्छन् र अन्त्यमा बर्खास्त हुन्छन्। यस्ता मानिसहरूलाई बर्खास्त गर्दा त्यसमा केही लचकता अपनाइन्छ। यदि तिनीहरूको मानवताले मापदण्ड पूरा गर्छ र तिनीहरूको क्षमता पर्याप्त छ भने, तिनीहरूलाई पदावनति गरेपछि प्रयोग गर्न सकिन्छ, वा तिनीहरूलाई उपयुक्त हुने अरू काममा लगाउन सकिन्छ। सत्यताबारे तिनीहरूको बुझाइ प्रस्ट हुनुका साथै तिनीहरू मण्डलीका काममा केही परिचित र अनुभवी भएपछि, यस्ता मानिसहरूलाई अझै पनि तिनीहरूको क्षमताका आधारमा पुनः प्रवर्धन र संवर्धन गर्न सकिन्छ। यदि तिनीहरूको मानवताले मानक पूरा गर्छ तर तिनीहरूको क्षमता अत्यन्तै कमजोर छ भने, तिनीहरूलाई संवर्धन गर्नुको कुनै मूल्य हुँदैन, र तिनीहरूलाई बिलकुलै संवर्धन गर्न वा राख्न मिल्दैन।

बर्खास्त गरिएकाहरूमध्ये, दुई प्रकारका मानिसहरूलाई पुनः प्रवर्द्धन र संवर्धन गर्न कदापि मिल्दैन। एउटा त ख्रीष्टविरोधीहरू हुन्, र अर्कोचाहिँ अत्यन्तै न्यून क्षमता हुनेहरू हुन्। त्यसपछि केही मानिसहरू हुन्छन्, जसलाई ख्रीष्टविरोधी मानिँदैन, तर तिनीहरू कमजोर मानवताका, स्वार्थी र छली मात्र हुन्छन्, र कतिपय यस्ता मानिसहरू अल्छी हुन्छन्, देहसुखको लालसा गर्छन् र कष्ट सहन असक्षम हुन्छन्। यस्ता मानिसहरू अत्यन्तै राम्रो क्षमताका भए पनि, तिनीहरूलाई पुनः प्रवर्द्धन गर्न मिल्दैन। यदि तिनीहरूमा थोरै क्षमता छ भने, तिनीहरूलाई तिनीहरू जे गर्न सक्षम छन्, त्यही गर्न दे, तर त्यसका लागि उचित प्रबन्धहरू गरिएको हुनुपर्छ; छोटकरीमा भन्दा, तिनीहरूलाई अगुवा वा कामदारमा बढुवा नगर्। क्षमता र कार्य सामर्थ्य हुनुबाहेक, अगुवा र कामदारहरूले सत्यता बुझ्न, मण्डलीका लागि बोझ बोक्न, कडा परिश्रम गर्न र कष्ट सहन सक्षम हुन आवश्यक छ, साथै तिनीहरू लगनशील हुनैपर्छ र अल्छी हुनु हुँदैन। त्यसमाथि, तिनीहरू तुलनात्मक रूपले इमानदार र सोझा हुनैपर्छ। तैँले छली मानिसहरूलाई किमार्थ चयन गर्नु हुँदैन। जो अत्यन्तै कुटिल र छली छन् तिनीहरू सधैँ दाजुभाइ-दिदीबहिनीहरू, आफूभन्दा माथिका व्यक्तिहरू र परमेश्‍वरको घरका विरुद्ध षडयन्त्र गर्छन्। तिनीहरूले कपटपूर्ण कुरा मात्र सोचेर दिन बिताउँछन्। यस्ता व्यक्तिहरूसँग व्यवहार गर्दा, तिनीहरूले वास्तवमा के सोचिरहेका छन् भनेर तैँले अनुमान लगाउनैपर्छ, तैँले हालसालै तिनीहरूले ठ्याक्कै के गर्दै आएका छन् भनेर सोधपुछ गरिरहनुपर्छ, र तैँले सधैँ तिनीहरूमाथि आफ्नो नजर राख्‍नुपर्छ। तिनीहरूलाई प्रयोगमा ल्याउनु अत्यन्तै थकानयुक्त र अत्यन्तै चिन्ताजनक काम हो। यदि यस्तो व्यक्तिलाई कर्तव्य निभाउनका लागि प्रवर्द्धन गरियो भने, तिनीहरूलाई थोरै धर्मसिद्धान्त बुझेका भए पनि, तिनीहरूले त्यसलाई अभ्यास गर्नेछैनन्, तर आफूले गर्ने हरेक कामबाट लाभ र फाइदाहरूको अपेक्षा राख्‍नेछन्। यस्ता मानिसहरूलाई प्रयोग गर्दा अत्यन्तै चिन्ताजनक हुन्छ र धेरै समस्या आउँछ, त्यसैले यस्ता मानिसहरूलाई प्रवर्द्धन गर्न मिल्दैन। त्यसकारण, जब ख्रीष्टविरोधीहरू, अत्यन्तै कमजोर क्षमता भएकाहरू, खराब मानवता भएकाहरू, अल्छी गर्ने, देहसुखको लालसा गर्ने र कष्ट सहन नसक्नेहरू, र अत्यन्तै कुटिल र छलीहरूको कुरा आउँछ—यस्ता मानिसहरूलाई प्रयोगमा ल्याएर प्रकाश र बर्खास्त गरिएपछि, तिनीहरूलाई दोस्रो पटक प्रवर्द्धन नगर्; तिनीहरूलाई छर्लङ्गै देखिसकेपछि फेरि पनि गलत काममा प्रयोग नगर्। कतिले यसो भन्न सक्छन्, “यो व्यक्तिलाई पहिला ख्रीष्टविरोधी भनेर चित्रण गरिएको थियो। अहिले केही समययता उसले राम्रो प्रदर्शन गर्दै आएको हामीले देखेका छौँ, ऊ दाजुभाइ-दिदीबहिनीहरूसँग सामान्य रूपमा अन्तरक्रिया गर्न सक्षम भएको छ र उसले अरूलाई नियन्त्रित गर्न छोडेको छ। के उसलाई प्रवर्द्धन गर्न सकिन्छ?” त्यस्तो हतार नगर्—एक पटक उसलाई प्रवर्द्धन गरिएपछि र उसले हैसियत प्राप्त गरेपछि, उसको ख्रीष्टविरोधी प्रकृति खुलासा हुनेछ। अरूले यसो भन्न सक्छन्: “पहिले यो व्यक्तिको क्षमता अत्यन्तै कमजोर थियो; दुई जनाको काम सुपरिवेक्षण गर्न भनिँदा उसलाई कामकाज कसरी खटनपटन गर्ने थाहै हुँदैनथ्यो, र यदि एकैचोटि दुइटा कुरा हुन्थे भने, उसलाई मनासिब प्रबन्ध गर्नै आउँदैनथ्यो। अब त ऊ अलिक बुढो भएकोले, ऊ यी कुराहरूमा राम्रो भएको होला, होइन र?” के यो दाबी मनासिब छ? (अहँ, छैन।) जब एकै समयमा दुइटा घटना घट्छन्, तब त्यो व्यक्ति दुबिधामा पर्छ र ती कसरी सम्हाल्ने भनेर उसलाई थाहै हुँदैन। उसले कसैलाई वा कुनै पनि कुरालाई छर्लङ्ग देख्न सक्दैन। उसको क्षमता यति कमजोर हुन्छ कि ऊसँग कार्य सामर्थ्य र बुझ्ने क्षमता नै हुँदैन। त्यस्तो व्यक्तिलाई फेरि अगुवाका रूपमा बिलकुलै प्रवर्द्धन गर्न सकिँदैन। यो उमेरको कुरा होइन। कमजोर क्षमता भएका मानिसहरू असी वर्ष पुग्दा पनि कमजोर क्षमताकै हुन्छन्। यो मानिसहरूले कल्पना गरेजस्तो, व्यक्ति बुढो हुँदै जाँदा र उसले अझ बढी अनुभवहरू प्राप्त गर्दै जाँदा, उसले सबै कुरा बुझ्न सक्छ भन्ने हुँदैन—कुरा त्यस्तो हुँदैन। ऊसँग जीवनका केही अनुभवहरू मात्र हुन्छ, तर जीवनका केही अनुभव हुनु भनेको क्षमता हुनुसमान होइन। व्यक्तिले चाहे जति नै धेरै कुराहरू अनुभव गरे पनि वा जति नै धेरै पाठहरू सिके पनि त्यसको अर्थ उसको क्षमता सुध्रिन्छ भन्ने हुँदैन।

यदि कसैको मानवता अत्यन्तै स्वार्थी, अत्यन्तै छली, र अत्यन्तै दुष्ट छ, यदि ऊ धूर्त षड्यन्त्रहरूले भरिएको छ, र उसले आफ्नो बारेमा मात्र सोच्छ भने, के यस्तो प्रकारको व्यक्ति परिवर्तन हुन सक्छ? ऊ यिनै कारणले गर्दा बर्खास्त भएको थियो; अहिले दस वर्ष बितेको छ र उसले धेरै प्रवचनहरू सुनेको छ—के उसको मानवता अब स्वार्थी, बेइमान र छली छैन? म तँलाई भन्छु: यस्तो प्रकारको व्यक्ति परिवर्तन हुनेछैन, ऊ आगामी २० वर्षमा पनि त्यही चीज नै रहनेछ। त्यसकारण, यदि तैँले उसलाई २० वर्षपछि फेरि भेटिस् र ऊ उत्तिकै स्वार्थी र छली छ कि छैन भनेर सोधिस् भने, उसले त्यो आफैले समेत स्विकार्नेछ। कमजोर मानवता भएका मानिसहरू किन परिवर्तन हुनेछैनन्? के तिनीहरू परिवर्तन हुन सक्छन्? तिनीहरू परिवर्तन हुन सक्छन् भनेर मान्‍ने हो भने, त्यसका आधार र सर्तहरू के-के हुनुपर्छ? तिनीहरूले सत्यता स्विकार्न सक्नैपर्छ। कमजोर मानवता भएका मानिसहरूले सत्यता स्विकार्दैनन्, र तिनीहरूले भित्रभित्रै सकारात्मक कुराहरूलाई घृणा, तिरस्कार, र उपहास गर्छन् र तिनीहरू तीप्रति शत्रुवत् हुन्छन्—तिनीहरू परिवर्तन हुन सक्दै सक्दैनन्। त्यसकारण, चाहे जतिसुकै वर्ष बितेको भए पनि तिनीहरूलाई प्रवर्द्धन नगर्, किनकि तिनीहरू परिवर्तन हुन असक्षम हुन्छन्। २० वर्षको समयमा, तिनीहरूले अझै बढी कपटी हुन सिकेका, र कर्णप्रिय अनि अरूलाई छल्ने कुराहरू बोल्‍न अझै बढी जानेका हुन सक्ने सम्भावना हुन्छ। तर यदि तैँले यी मानिसहरूको सङ्गत गरिस् र तिनीहरूका गतिविधिहरू नियालिस् भने, तैँले एउटा तथ्य पत्ता लगाउनेछस्, र त्यो के हो भने तिनीहरू बिलकुलै परिवर्तन भएका हुँदैनन्। तँ सोच्छस् कि यति धेरै वर्ष बितिसकेपछि, तिनीहरूले यति धेरै प्रवचनहरू सुनेपछि, र लामो समय परमेश्‍वरका घरमा कर्तव्य निर्वाह गरेपछि, तिनीहरू परिवर्तित भएको हुनुपर्छ—तँ गलत छस्! तिनीहरू परिवर्तन हुनेछैनन्। किन? तिनीहरूले अत्यन्तै धेरै प्रवचनहरू सुनेका र परमेश्‍वरका अत्यन्तै धेरै वचनहरू पढेका हुन्छन्, तर तिनीहरूले एउटा वाक्यसमेत स्विकार्ने वा अभ्यास गर्ने गर्दैनन्, त्यसैले तिनीहरू अलिकति पनि परिवर्तित भएका हुँदैनन्, तिनीहरू परिवर्तन हुन असम्भव छ। एक पटक यस्ता मानिसहरू खुलासा र बर्खास्त भएपछि, तिनीहरूलाई फेरि प्रयोग गर्न मिल्दैन, र यदि तैँले तिनीहरूलाई प्रयोग गरिस् भने, तैँले परमेश्‍वरको घर र दाजुभाइ-दिदीबहिनीहरूलाई हानि पुऱ्याइरहेको हुन्छस्। यदि तँ निश्‍चित छैनस् भने, बस तिनीहरूले कसरी व्यवहार गर्छन् भनेर मात्र अवलोकन गर्, र तिनीहरूले आफ्ना स्वार्थहरू र परमेश्‍वरको घरका हितहरूबीच द्वन्द्व ल्याउने कुराहरू सामना गर्दा तिनीहरूले कसका हितहरूको रक्षा गर्छन् भनेर हेर्; तिनीहरू आफ्ना स्वार्थहरू त्यागेर परमेश्‍वरको घरका हितहरूको प्रतिरक्षा गर्न हरप्रयास गर्ने बिलकुलै गर्नेछैनन्। यसलाई यो हिसाबले हेर्दा, तिनीहरू भरोसायोग्य हुँदैनन्, र तिनीहरू परमेश्‍वरको घरद्वारा प्रवर्द्धन र प्रयोग गरिन लायक हुँदैनन्। त्यसैले त्यस्ता मानिसहरू प्रयोग नगरिने नियति बोकेर आएका हुन्छन्। के सत्यता नस्विकार्ने मानिसहरू अझै पनि परिवर्तन हुन सक्छन् त? यो सम्भवै छैन, र यो मूर्खको सपना हो!

अल्छे, देहसुखको लालच गर्ने, र अलिकति पनि कठिनाइ सहन नसक्ने मानिसहरूको कुरा गर्नुपर्दा, तिनीहरू परिवर्तित हुन झनै कम सक्षम हुन्छन्। तिनीहरू अगुवा रहेको अवधिमा, तिनीहरूले कुनै कठिनाइ भोग्दैनन्, तिनीहरूले त साधारण दाजुभाइ-दिदीबहिनीहरूले सहन सक्ने कठिनाइसमेत सहँदैनन्। तिनीहरूले आफ्नो कर्तव्य पूरा गर्दा झारा मात्र टार्छन्—भेलाहरू बोलाउने र केही धर्मसिद्धान्तहरू प्रचार गर्ने, अनि आफ्नो राम्रो हेरचाह गर्न सुत्न गइहाल्ने गर्छन्। यदि राती तिनीहरू अलिकति मात्रै ढिलो सुत्न गए भने, बिहान अरू दाजुभाइ-दिदीबहिनीहरू उठ्दै गर्दा तिनीहरू अझै मस्त निदाइरहेका हुनेछन्। तिनीहरू अलिकति थकित वा अलिकति व्यस्त हुन, वा अलिकति कठिनाइ सहनसमेत इच्छुक हुँदैनन्। तिनीहरूले कुनै मूल्य चुकाउँदैनन् र कुनै वास्तविक काम गर्दैनन्। तिनीहरू जहाँ गए पनि मिठो खानपान देख्नेबित्तिकै यति खुसी हुन्छन् कि तिनीहरूले अरू सबथोक बिर्सिन्छन्, र तिनीहरू कहीँ नगई त्यहीँ खानपान गर्दै रमाएर बस्छन्, र कुनै किसिमको काम गर्दैनन्। माथिले तिनीहरूलाई काटछाँट गर्दा तिनीहरूले सुन्दैनन्, न त दाजुभाइ-दिदीबहिनीहरूले गरेका ताकेता र खुलासा नै स्विकार्छन्। तिनीहरू कुनै मूल्य नचुकाई, र आफ्ना जिम्मेवारीहरू वा कर्तव्य पूरा नगरी, सम्भव भएसम्म सबैभन्दा सहज रूपमा जीवन जिउन रोज्छन्, र त्यसैले तिनीहरू निकम्मा बन्छन्। के त्यस्ता मानिसहरू परिवर्तन हुन सक्षम हुन्छन्? त्यस्ता मानिसहरू अत्यन्तै अल्छे, र देहसुखको लालच गर्ने हुन्छन्; तिनीहरू परिवर्तन हुन सक्दैनन्। तिनीहरू अहिले त्यस्ता छन् र भविष्यमा पनि त्यस्तै नै हुनेछन्। कति मानिसहरूले यस्तो भन्न सक्छन्: “त्यो व्यक्ति परिवर्तित भएको छ, उसले अहिले केही समययता आफ्नो काममा निकै मेहनत लगाइरहेको छ।” त्यस्तो हतार नगर्। यदि तैँले उसलाई अगुवाका रूपमा प्रवर्द्धन गरिस् भने, ऊ पुरानै तरिकाहरूमा फर्किहाल्छ—ऊ त्यस्तै नै छ। ऊ त एउटा जुवाडेजस्तै हो, जो पैसा सकिँदा सापट नै लिनु परे पनि, घरै बेच्नुपरे पनि, वा आफ्ना पत्नी र छोराछोरीसमेत बेच्नुपरे पनि जुवा खेली नै रहन्छ। यदि उसले हालसालै जुवा खेलिरहेको छैन भने, त्यो जुवा घर बन्द भएको र जुवा खेल्ने ठाउँ नभएको कारण, वा उसका जुवाडे साथीहरू सबै पक्राउ परेका र ऊसँग जुवा खेल्ने कोही बाँकी नरहेका कारण, वा उसले बेच्न सक्ने सबै कुरा बेचिसकेको र ऊसँग जुवा खेल्ने पैसा बाँकी नभएको कारणले गर्दा हुन सक्छ। हातमा पैसा परेपछि, उसले फेरि जुवा खेल्न थालिहाल्छ र त्यो लत छोड्न सक्दैन—ऊ त्यस्तै नै हुन्छ। त्यसैगरी, अल्छे र देहसुखको लालच गर्नेहरू पनि परिवर्तन हुन असक्षम हुन्छन्। तिनीहरूले एक पटक अलिकति हैसियत पाएपछि तुरुन्तै पहिलेकै लयमा फर्कनेछन्, र तिनीहरूको साँचो रङ्ग खुलासा हुनेछ। जब तिनीहरूसँग कुनै हैसियत हुँदैन, तिनीहरूलाई कसैले पनि उच्च मान्दैन र कसैले पनि सेवा गर्दैन, र यदि तिनीहरूले केही काम गर्दैनन् भने, तिनीहरूलाई निकाल्नुपर्छ, किनकि मण्डलीले निष्क्रिय रहने मानिसहरूलाई सहयोग गर्दैन, त्यसैले मन नलागी-नलागी भए पनि केही कामकुरा गर्नुबाहेक तिनीहरूसँग अर्को विकल्प हुँदैन। तिनीहरू अरूले भन्दा फरक तरिकाले काम गर्छन्। अरूले सक्रिय रूपमा काम गर्छन्, जबकि तिनीहरूले निष्क्रिय रूपमा गर्छन्। बाहिर कुनै पनि भिन्नता नभए पनि सारमा भिन्नता हुन्छ। हैसियत हुँदा, अरूले आफूले गर्नुपर्ने काम गर्छन् र आफ्ना जिम्मेवारीहरू पूरा गर्न सक्छन्; तर एक पटक हैसियत पाएपछि, यी मानिसहरू आफ्नो हैसियतका लाभहरूमा लिप्त हुने मौका छोप्छन् र कुनै पनि काम गर्दैनन्, अनि तिनीहरूको अल्छीपन र सहजताको लालसा गर्ने प्रकृति सार त्यसरी खुलासा हुन्छ। त्यसकारण, यस प्रकारका मानिसहरू कुनै पनि परिस्थितिमा परिवर्तन हुनेछैनन्, र एक पटक खुलासा र बर्खास्त गरिएपछि, त्यस्ता मानिसहरूलाई फेरि कहिल्यै प्रवर्द्धन र प्रयोग गरिनु हुँदैन—सिद्धान्त यही हो।

जब विभिन्न अवस्थाका मानिसहरूको कुरा आउँछ, तिनीहरूलाई प्रवर्द्धन र प्रयोग गर्ने सिद्धान्तहरू यिनै हुन्। न्यूनतम मानक भनेको तिनीहरू परमेश्‍वरका घरमा बाधा नदिई मेहनत लगाउन र सेवा प्रदान गर्न सक्‍ने हुनुपर्छ भन्ने हो; यो अवस्थामा, तिनीहरूले परमेश्‍वरका घरमा कर्तव्य पूरा गर्न सक्छन्। यदि तिनीहरूले यो न्यूनतम मानक पनि पूरा गर्न सक्दैनन् भने, तिनीहरूको मानवता र सबलता चाहे जे-जस्तो भए पनि तिनीहरू कर्तव्य पूरा गर्न उपयुक्त हुँदैनन्, र यस प्रकारका मानिसहरूलाई कर्तव्य पूरा गर्ने मानिसहरूको श्रेणीबाट हटाइनुपर्छ। यदि कुनै व्यक्तिको मानवता दुर्भावपूर्ण र ख्रीष्टविरोधीको मानवताबराबर छ भने, ऊ ख्रीष्टविरोधी हो भनेर एक पटक पुष्टि भइसकेपछि, परमेश्‍वरको घरले उसलाई कहिल्यै प्रयोग, प्रवर्द्धन वा संवर्धन गर्नेछैन। कति मानिसहरूले यस्तो भन्न सक्छन्: “के उसलाई सेवा प्रदान गर्न दिँदा हुन्छ?” त्यो त अवस्था कस्तो छ भन्‍नेमा भर पर्छ। यदि उसले सेवा प्रदान गर्दा त्यसले परमेश्‍वरका घरमा नकारात्मक प्रभाव पार्न सक्छ र प्रतिकूल परिणामहरू ल्याउन सक्छ भने, परमेश्‍वरको घरले उसलाई सेवा प्रदान गर्ने अवसरसमेत दिनेछैन। यदि उसलाई ऊ आफै निष्कासित गरिएको दुष्ट व्यक्ति वा ख्रीष्टविरोधी हो भन्ने थाहा छ, तर ऊ सेवा प्रदान गर्न इच्छुक छ, र मण्डलीले उसका निम्ति जे-जस्तो कामको प्रबन्ध गरे पनि उसले त्यो काम गर्छ, र उसले परमेश्‍वरको घरका कुनै पनि हितहरूमा हानि नपुऱ्याई शिष्ट रूपमा सेवा प्रदान गर्न सक्छ भने, त्यो अवस्थामा उसलाई राख्न सकिन्छ। यदि उसले राम्ररी सेवा प्रदान गर्नसमेत सक्दैन, र उसको सेवाले राम्रो गर्नुभन्दा बढी हानि पुऱ्याउँछ भने, उसले सेवा प्रदान गर्ने अवसरसमेत पाउनेछैन, र उसले सेवा प्रदान गर्छ नै भने पनि परमेश्‍वरको घरले उसलाई प्रयोग गर्नेछैन, किनकि ऊ त्यसका लागि योग्यसमेत हुँदैन वा उसले सेवा प्रदान गर्ने मापदण्डहरू नै पूरा गर्दैन। त्यसैले यस प्रकारका मानिसहरू फिर्ता आउनु हुँदैन—तिनीहरूलाई जहाँ जान मन लाग्छ त्यहीँ जान दे। कति मानिसहरूले यस्तो भन्न सक्छन्, “यदि परमेश्‍वरको घरले मलाई प्रयोग गर्दैन भने, म आफै सुसमाचार प्रचार गर्नेछु, र मैले सुसमाचार प्रचार गरेर प्राप्त गरेका मानिसहरू परमेश्‍वरको घरलाई सुम्पनेछु।” के त्यो ठिक हुनेछ? (हुनेछ।) कतिले यस्तो भन्न सक्छन्, “तपाईँले त्यो व्यक्तिलाई सेवा प्रदान गर्नका लागि समेत प्रयोग गर्नुहुन्न भने, उसले सुसमाचार प्रचार गरी प्राप्त गरेका मानिसहरू केका आधारमा तपाईँलाई दिनुपर्छ? उसले केका आधारमा तपाईँका लागि सुसमाचार प्रचार गर्नुपर्छ?” परमेश्‍वरको घरले विभिन्न पक्षहरूका कारण तिनीहरूलाई प्रयोग गर्दैन। एउटा पक्ष हो, तिनीहरूले मानिसहरूलाई प्रयोग गर्ने परमेश्‍वरको घरका सिद्धान्तहरू पालना गर्दैनन्। अर्को पक्ष हो, परमेश्‍वरको घरले यस प्रकारका मानिसहरूलाई प्रयोग गर्ने आँट नै गर्दैन, किनकि एक पटक तिनीहरूलाई प्रयोगमा ल्याएपछि समस्याको अन्त्य कहिल्यै हुनेछैन। त्यसैले, तिनीहरू सुसमाचार प्रचार गर्न इच्छुक हुने यो मामलालाई हामीले कसरी व्याख्या गर्नुपर्छ? तिनीहरूले सुसमाचार प्रचार गर्दा गवाही दिने भनेको परमेश्‍वरलाई नै हो, र परमेश्‍वरका वचनहरू र परमेश्‍वरको कामकै कारण तिनीहरू मानिसहरू प्राप्त गर्न सक्षम हुन्छन्। यी मानिसहरू त्यो व्यक्तिको सुसमाचार प्रचारमार्फत प्राप्त भएका भए पनि यसको श्रेय कसैगरी त्यो व्यक्तिलाई जाँदैन। धेरै भए, यो उसले व्यक्तिका रूपमा आफ्नो जिम्मेवारी पूरा गरेको मात्र हो। चाहे तँ ख्रीष्टविरोधी या दुष्ट व्यक्ति भए पनि, वा तँलाई निकालिएको वा निष्कासित गरिएको भए पनि, व्यक्तिका रूपमा आफ्नो जिम्मेवारी पूरा गर्नु भनेको तैँले गर्नुपर्ने कार्य नै हो। मैले यो तैँले गर्नुपर्ने कार्य हो भनेर भन्नुको कारण के हो? तैँले परमेश्‍वरबाट सत्यताहरूको यति ठूलो आपूर्ति पाएको छस्, र यो परमेश्‍वरको रगत-पसिना पनि हो। परमेश्‍वरको घरले कैयौँ वर्षदेखि तँलाई मलजल गरेको र तेरो आपूर्ति गरेको छ, तर के परमेश्‍वरले तँबाट केही माग्नुहुन्छ र? अहँ। परमेश्‍वरको घरले वितरण गरेका विभिन्न किसिमका सबै पुस्तकहरू निःशुल्क हुन्छन्, यसका लागि कसैले पनि एक पैसा खर्च गर्नु पर्दैन। त्यसैगरी, परमेश्‍वरले मानिसहरूलाई प्रदान गर्ने शाश्वत जीवनको साँचो मार्ग र जीवनका वचनहरू निःशुल्क हुन्छन्, अनि परमेश्‍वरका घरका प्रवचन र सङ्गतिहरू सबै नै मानिसहरूले निःशुल्क सुन्न पाउँछन्। त्यसकारण, चाहे तँ साधारण व्यक्ति होस् वा विशेष समूहको सदस्य होस्, तैँले परमेश्‍वरबाट अति धेरै सत्यताहरू निःशुल्क पाएको हुनाले तैँले मानिसहरूलाई परमेश्‍वरका वचन र परमेश्‍वरको सुसमाचार प्रसार गर्नुपर्छ अनि मानिसहरूलाई परमेश्‍वरको उपस्थितिमा ल्याउनुपर्छ भन्ने कुरा निश्‍चित रूपमै सही हुन्छ, होइन र? परमेश्‍वरले मानवजातिलाई सबै सत्यता प्रदान गर्नुभएको छ; यति ठूलो प्रेमको ऋण कसले तिर्न सक्छ? परमेश्‍वरको अनुग्रह, परमेश्‍वरका वचनहरू र परमेश्‍वरको जीवन अमूल्य छन्, र कुनै पनि मानवले तिनको ऋण तिर्न सक्दैन! के मानिसको जीवन त्यति मूल्यवान् छ र? के त्यो सत्यता जत्तिकै मूल्यवान् हुन सक्छ र? त्यसकारण, कसैले पनि परमेश्‍वरको प्रेम र अनुग्रहको ऋण तिर्न सक्दैन, र त्यसमा मण्डलीद्वारा निकालिएका, निष्कासित गरिएका र हटाइएकाहरू पनि पर्छन्—तिनीहरू अपवाद होइनन्। तँसँग अलिकति विवेक, समझ, र मानवता छ भने, परमेश्‍वरको घरले तँलाई जसरी व्यवहार गरे पनि तैँले परमेश्‍वरका वचनहरू प्रसार गर्ने र उहाँको कामको गवाही दिने आफ्नो दायित्व पूरा गर्नुपर्छ। यो मानिसहरूले टार्नै नमिल्ने जिम्मेवारी हो। त्यसकारण, तैँले जति मानिसहरूलाई परमेश्‍वरका वचनहरू र उहाँको सुसमाचार प्रचार गरे पनि, वा जति मानिसहरू प्राप्त गरे पनि, यो तँलाई तारिफ गर्नुपर्ने कुरै होइन। परमेश्‍वरले अत्यन्तै धेरै सत्यताहरू व्यक्त गर्नुभएको छ, तैपनि तँ ती सुन्‍ने वा स्विकार्ने गर्दैनस्। थोरै सेवा प्रदान गर्नु र अरूलाई सुसमाचार प्रचार गर्नु त तैँले गर्नैपर्ने कुरा हो, होइन र? तँ आज यति टाढा आइपुगेको हुनाले, के तैँले पश्‍चात्ताप गर्नुपर्दैन र? के तैँले परमेश्‍वरको प्रेमको ऋण तिर्ने अवसरहरू खोज्नुपर्दैन र? वास्तवमै पर्छ! परमेश्‍वरको घरसँग प्रशासनिक आदेशहरू हुन्छन्, र मानिसहरूलाई निकाल्ने, निष्कासित गर्ने, र हटाउने भनेको प्रशासनिक आदेशहरू र परमेश्‍वरका मागहरूअनुसार गरिने कामकुरा हुन्—यी कामकुरा गर्नु सही हो। कति मानिसहरूले भन्लान्, “निकालिएका र निष्कासित गरिएका मानिसहरूको सुसमाचार प्रचारद्वारा प्राप्त मानिसहरूलाई मण्डलीभित्र स्विकार्नु अलिक लज्जास्पद हुन्छ।” वास्तवमा भन्‍ने हो भने, यो नै मानिसहरूले पूरा गर्नुपर्ने कर्तव्य हो, र यसमा लाज मान्नुपर्ने कुनै कुरा छैन। सबै मानिसहरू सृजित प्राणी हुन्। तँलाई निकालिएको वा निष्कासित गरिएको छ, दुष्ट व्यक्ति वा ख्रीष्टविरोधी भनेर निन्दा गरिएको छ, वा तँ हटाइने निशानामा छस् भने पनि, के तँ अझै सृजित प्राणी नै होइनस् र? तँलाई निकालिएपछि, के परमेश्‍वर अझै पनि तेरो परमेश्‍वर हुनुहुन्न र? के परमेश्‍वरले तँलाई भनेका वचनहरू र तँलाई आपूर्ति गरेका कुराहरू स्वात्त मेटिन्छन् र? के ती अस्तित्वमा हुनै छोड्छन् र? ती अझै अस्तित्वमै हुन्छन्, यति हो तैँले तिनको कदर मात्रै गरेको हुँदैनस्। विश्‍वासमा ल्याइएका सबै मानिस, चाहे तिनीहरूलाई जसले विश्‍वासमा ल्याएका भए पनि, तिनीहरू सबै सृजित प्राणी हुन् र तिनीहरूले सृष्टिकर्तासामु आत्मसमर्पण गर्नुपर्छ। त्यसकारण, यदि निकालिएका र निष्कासित भएका यी मानिसहरू सुसमाचार प्रचार गर्न इच्छुक छन् भने, हामी तिनीहरूलाई रोक्नेछैनौँ; तर तिनीहरूले जसरी प्रचार गरे पनि मानिसहरूलाई प्रयोग गर्ने परमेश्‍वरको घरका सिद्धान्तहरू अनि परमेश्‍वरको घरका प्रशासनिक आदेशहरू अपरिवर्तनीय हुन्छन्, र यो कहिल्यै, कुनै हालतमा परिवर्तन हुनेछैन।

बर्खास्त गरिएका यी विभिन्न प्रकारका मानिसहरूमध्ये अधिकांशले साँचो पश्‍चात्ताप गर्ने सम्भावना हुँदैन र तिनीहरूलाई फेरि प्रयोग गरिनै हुँदैन। कामको अनुभव नभएर अस्थायी रूपमा आफ्नो काम गर्न असक्षम भएर बर्खास्त गरिएका वा कर्तव्य खटनपटन समायोजन गरिएका मानिसहरूलाई मात्र प्रवर्द्धन र प्रयोग गर्न सकिन्छ। यस प्रकारका मानिसहरू पर्याप्त क्षमताका हुन्छन् र तिनीहरूको मानवतामा कुनै ठूलो समस्या हुँदैन, र तिनीहरूमा स-साना कमजोरी, दुर्गुण वा परिवारबाट जन्मजात आएका खराब बानीहरू मात्र हुन्छन्—यीमध्ये कुनै पनि कुरा ठूलो समस्या होइन। यदि परमेश्‍वरको घरलाई तिनीहरूको आवश्यकता पऱ्यो भने, सही समयमा तिनीहरूलाई फेरि प्रवर्द्धन र प्रयोग गर्न सकिन्छ; यो मनासिब छ, किनकि तिनीहरू दुष्ट मानिस होइनन् र ख्रीष्टविरोधीहरू बन्नेछैनन्। तिनीहरूको क्षमता पर्याप्त छ, यति मात्र हो कि तिनीहरूले लामो समय काम गरिरहेका थिएनन् र तिनीहरूसँग कुनै अनुभव थिएन, त्यसैले तिनीहरू काम गर्न योग्य थिएनन्, जुन गम्भीर समस्या होइन। यदि तिनीहरूलाई यी कारणले बर्खास्त गरिएको भए, भविष्यमा तिनीहरूको विकास हुने सम्भावना हुन्छ र तिनीहरू परिवर्तन हुन सक्छन्। कसैसँग कार्य सामर्थ्य छ, ऊसँग क्षमता छ, र उसको मानवता मानकअनुरूप छ भने, यस प्रकारका मानिसहरू परमेश्‍वरको काम अनुभव गर्ने र कर्तव्य पूरा गर्ने अवधिमा बिस्तारै परिवर्तन हुनेछन्, तिनीहरूको मानवता परिवर्तन हुनेछ, तिनीहरू आफ्नो जीवन प्रवेशमा बढ्नेछन्, तिनीहरूको स्वभावमा सोहीअनुरूपका केही परिवर्तनहरू हुनेछन्, र तिनीहरूको सत्यता बुझाइमा केही प्रगति हुनेछ। तिनीहरू आफ्नो वातावरण, आफूले पूरा गर्ने कर्तव्यहरू, र आफ्ना व्यक्तिगत सङ्कल्पका आधारमा विभिन्न हदसम्म परिवर्तन र वृद्धि हुनेछन्, त्यसैले यस प्रकारका मानिसहरूलाई प्रवर्द्धन र प्रयोग गरिनुपर्छ भनेर भन्न सकिन्छ। पहिला बर्खास्त भएका विभिन्न प्रकारका मानिसहरूलाई फेरि प्रवर्द्धन र प्रयोग गर्ने सिद्धान्तहरू सामान्यतया यिनै हुन्।

अगुवा र कामदारहरूका जिम्मेवारीहरूको विषयवस्तु सात हो, “फरक-फरक किसिमका मानिसहरूलाई तिनीहरूको मानवता र सबल पक्षका आधारमा समझदारीपूर्वक खटनपटन र प्रयोग गर्ने, ताकि हरेकलाई सर्वोत्तम रूपमा प्रयोग गर्न सकियोस्।” हाम्रो भर्खरको सङ्गतिमा, मानिसहरूलाई सर्वोत्तम रूपमा प्रयोग गर्नुको अर्थ पहिल्यै स्पष्ट रूपमा व्याख्या गरिएको थियो। कसैको संवर्धनमा अलिकति पनि मूल्य भएसम्म, र उसको मानवता मानकअनुरूप भएसम्म, परमेश्‍वरको घरले उसलाई अवसरहरू दिनेछ। कसैले सत्यता पछ्याएसम्म र सकारात्मक कुराहरूलाई प्रेम गरेसम्म, परमेश्‍वरको घरले त्यति सजिलै उसलाई त्याग्‍ने वा हटाउनेछैन। तेरो मानवता र क्षमताले मैले भर्खर सङ्गति गरेका मानकहरू पूरा गर्छन् भने, परमेश्‍वरका घरमा तेरा लागि कर्तव्य पूरा गर्ने स्थान पक्कै हुनेछ, र यसले तँलाई पक्कै समझदारीपूर्वक प्रयोग गर्नेछ, र तँलाई आफ्नो क्षमता प्रयोग गर्ने पर्याप्त ठाउँ दिनेछ। छोटकरीमा भन्दा, यदि तँसँग मण्डलीका काममा आवश्यक पर्ने निश्‍चित पेसाका सबलता र विज्ञता छ भने, परमेश्‍वरको घरले पक्कै तँलाई उपयुक्त कर्तव्य पूरा गर्न दिनेछ। तर, यदि तँमा कुनै सङ्कल्प वा इच्छा छैन र तँ उँभो लाग्न चाहँदैनस् भने, जे सक्छस् त्यही गर्, तैँले आफ्नो क्षमताअनुसार गर्न सक्ने कुनै कर्तव्य पूरा गर्, र त्योभन्दा बढी केही नगर्। यदि तँसँग सङ्कल्प छ, र तँ “म अझै बढी सत्यताहरू बुझ्न र प्राप्त गर्न चाहन्छु, र जतिसक्दो चाँडो मुक्तिको मार्गमा लाग्न र सत्यता वास्तविकतामा प्रवेश गर्न चाहन्छु। म परमेश्‍वरको बोझको ख्याल राख्न इच्छुक छु, परमेश्‍वरका घरमा गह्रौँ जिम्मेवारी वहन गर्न, अरूले भन्दा बढी कष्टहरू भोग्न, अझ बढी लागिपर्न र अरूले भन्दा बढी त्याग्न इच्छुक छु” भनेर भन्छस् भने, र यदि तँ सबै हिसाबमा उपयुक्त छस्, तैपनि कसैले तँलाई सिफारिस गर्दैन भने, तैँले आफूलाई अघि सार्न पनि सक्छस्। के त्यो उचित हुँदैन र? सारांशमा भन्दा, यी सबै कुरा हरप्रकारका मानिसहरूलाई प्रयोग गर्ने परमेश्‍वरको घरका सिद्धान्तहरू हुन्, जसको उद्देश्य मानिसहरूलाई सत्यता वास्तविकतामा प्रवेश गर्ने तुल्याउनुभन्दा बढी केही होइन। सत्यता वास्तविकतामा प्रवेश गर्नुका प्रकटीकरणहरू के-के हुन्? ती हुन्: सत्यता बुझ्नु, विभिन्न किसिमका सबै कामहरू गर्दा सत्यता सिद्धान्तहरू बुझ्नु, अनि कुनै कुरा आइपर्दा अन्योलमा र अरकच्च पर्नुभन्दा, दैनिक जीवनमा हरप्रकारका मानिस, घटना र कामकुराहरूसँग अन्तरक्रिया गर्दा सान्दर्भिक सत्यताहरू अभ्यास गर्न सक्नु—उद्देश्य यही हो। यो उद्देश्य तय गरिएको हुँदा, तैँले त्यसतर्फ नै पछ्याउनुपर्छ!

अगुवा र कामदारहरूका जिम्मेवारीहरूको विषयवस्तु सातबारे हाम्रो सङ्गति यहीँ समाप्त हुन्छ। कति मानिसहरूले भन्लान्, “तपाईँले अझै सङ्गति सकाउनुभएको छैन, तपाईँले यस विषयवस्तुका सन्दर्भमा झुटा अगुवाहरूको खुलासा गर्नुभएकै छैन।” मेरो जबाफ के हो भने, तिनीहरूको खुलासा गर्नुपर्ने आवश्यकता नै छैन। एक हिसाबमा, झुटा अगुवाहरू कमजोर क्षमताका र वास्तविक काम गर्न नसक्‍ने हुन्छन्; अर्को हिसाबमा, तिनीहरूमा विवेक र समझ हुँदैन, तिनीहरू बोझ वहन गर्दैनन्, आफ्नो काममा हृदय बिलकुलै लगाउँदैनन्, र केही सरल कामकुरासमेत राम्ररी गर्न सक्दैनन्। तिनीहरूले कुनै जटिल समस्या, वा सत्यता सिद्धान्तहरूसँग सम्बन्धित समस्या सामना गर्दैपिच्छे, त्यसलाई बिलकुलै छुट्ट्याउन सक्दैनन्, र उक्त समस्याको सार छर्लङ्ग देख्न त झनै सक्दैनन्। त्यसैले, तिनीहरूको खुलासा गर्नु आवश्यक छैन। यदि तिनीहरूको खुलासा गरियो भने पनि, तिनीहरूले त्यो स्विकार्दैनन्, र वचनहरू मात्र खेर जानेछन्। अझ भन्‍ने हो भने, तिनीहरूले गरेका कुराहरूबारे बोल्नु वाकवाकलाग्दो हुनेछ र त्यसले गर्दा मानिसहरू भित्रभित्रै रिसाउनेछन्। यी झुटा अगुवाहरूलाई यस्तो महत्त्वपूर्ण काममा खटाउनु मानिसहरूको प्रयोगमा भएको गल्ती थियो। आफ्नो काम गर्न असक्षम हुँदा त्यसले नै तिनीहरूलाई निकम्मा महसुस गराउँछ, र यदि तिनीहरूलाई खुलासा र चिरफार गरियो भने, तिनीहरूलाई झन् बढी सन्ताप हुनेछ। त्यसैले यी झुटा अगुवाहरूलाई सक्दो रूपमा आफूलाई दाँज्न र आफ्ना समस्याहरूलाई जाँच्न दे। यदि तैँले आफ्ना समस्याहरू पत्ता लगाउन सक्छस् भने, भविष्यमा सुधार गर्न सकिन्छ कि सकिँदैन, त्यो हेर्; यदि तैँले ती समस्या पत्ता लगाउन सक्दैनस् भने, तैँले जाँच जारी राख्नुपर्छ, र तैँले तिनलाई विश्‍लेषण गर्न र पत्ता लगाउन आफू वरपरका मानिसहरूलाई पनि मद्दत माग्न सक्छस्। यदि अरूले तँसँग सङ्गति गरेका छन् र तैँले त्यसमा आफ्नो हृदय लगाएको छस्, तर तैँले अझै आफ्ना समस्याहरू पत्ता लगाउन सकेको छैनस्, र तिनलाई कसरी पहिचान र समाधान गर्ने भनी जानेको छैनस् भने, तँ साँच्चै झुटो अगुवा होस् र तँलाई हटाइनुपर्छ।

मार्च ६, २०२१


अगुवा र कामदारहरूका जिम्‍मेवारीहरू (७)

विषयवस्तु सात: फरक-फरक किसिमका मानिसहरूलाई तिनीहरूको मानवता र सबल पक्षका आधारमा समझदारीपूर्वक खटनपटन र प्रयोग गर्ने, ताकि हरेकलाई सर्वोत्तम रूपमा प्रयोग गर्न सकियोस् (भाग दुई)

यसअघिको सङ्गतिमा, अगुवा र कामदारहरूको सातौँ जिम्मेवारी छलफल गरिएको थियो: “फरक-फरक किसिमका मानिसहरूलाई तिनीहरूको मानवता र सबल पक्षका आधारमा समझदारीपूर्वक खटनपटन र प्रयोग गर्ने, ताकि हरेकलाई सर्वोत्तम रूपमा प्रयोग गर्न सकियोस्।” हामीले मुख्यतः यो जिम्मेवारीका तीनवटा पक्षहरू सङ्गति गऱ्यौँ। ती तीन पक्षहरू के-के हुन्? (एउटा, फरक-फरक किसिमका मानिसहरूलाई तिनीहरूको मानवताका आधारमा समझदारीपूर्वक प्रयोग गर्ने; अर्को, फरक-फरक किसिमका मानिसहरूलाई तिनीहरूका सबल पक्षका आधारमा समझदारीपूर्वक प्रयोग गर्ने; अनि अझै अर्को, केही विशेष प्रकारका मानिसहरूलाई कसरी व्यवहार र प्रयोग गर्ने।) ती तीन पक्षहरू मूलतः यिनै हुन्। ती तीन पक्षहरूमार्फत हेर्दा, के मानिसहरूलाई प्रयोग गर्ने परमेश्‍वरको घरको सिद्धान्त हरेक व्यक्तिलाई सर्वोत्तम रूपमा प्रयोग गरिने खालको छ? (छ।) के यो सिद्धान्त सही छ? के यो मानिसहरूका लागि न्यायसङ्गत छ? (यो न्यायसङ्गत छ।) कमजोर बौद्धिकता भएका मूर्खहरूको कुरा गर्नुपर्दा, तिनीहरू कुनै पनि कुरा गर्न असक्षम हुन्छन्, र थोरै पनि कर्तव्य पूरा गर्न सक्दैनन्। यदि तैँले तिनीहरूलाई कुनै कार्यमा खटाइस् भने, चाहे त्यो पेसागत, प्राविधिक पक्षमा होस् वा श्रमको हिसाबले होस्, तिनीहरूले त्यो पूरा गर्न सक्दैनन्। त्यस्ता मानिसहरूलाई बिलकुलै प्रयोग गर्न सकिँदैन, सेवा प्रदान गर्नमा समेत प्रयोग गर्न सकिँदैन। यो बौद्धिकताको हिसाबले हो। मानवताको हिसाबले, जसको मानवता खराब छ र जो दुष्ट मानिस हुन्, तिनीहरूले केही काम गर्न र केही कर्तव्य निभाउन सके पनि, तिनीहरूको मानवता अत्यन्तै दुष्ट भएकोले, तिनीहरूले आफ्नो कर्तव्य पूरा गर्दा बाधा र अवरोध निम्त्याउँछन्, जसले गर्दा लाभभन्दा धेरै क्षति हुन्छ, तिनीहरूले केही पनि राम्ररी गर्न सक्दैनन्। त्यस्ता मानिसहरू कर्तव्य निभाउन उपयुक्त हुँदैनन् र तिनीहरूलाई बिलकुलै प्रयोग गर्न सकिँदैन। यदि निश्‍चित सबल पक्ष भएका मानिसहरू छन् भने, तिनीहरूले परमेश्‍वरको घरको कामका लागि चाहिने सबै सर्तहरू पूरा गरेसम्म—मानकअनुरूपको मानवता भएको आधारमा—तिनीहरूलाई समझदारीपूर्वक प्रबन्ध र प्रयोग गर्न सकिन्छ। यसअघि, हामीले केही विशेष प्रकारका मानिसहरूलाई कसरी व्यवहार र प्रयोग गर्ने भन्नेबारे पनि सङ्गति गऱ्यौँ। पहिलो प्रकार भनेको यहूदाजस्ता मानिसहरू हुन्, जो निकै कायर हुन्छन्। तिनीहरूको अधिक कायरताको आधारमा मूल्याङ्कन गर्दा, तिनीहरू ठूलो रातो अजिङ्गरद्वारा पक्राउ गरिएपछि शतप्रतिशत यहूदा बन्ने सम्भावना हुन्छ; यदि तिनीहरूलाई महत्त्वपूर्ण काममा खटाइयो भने, एक पटक केही भइहालेमा तिनीहरूले सबथोकलाई घात गर्नेछन्। के यी खतरनाक पात्रहरू होइनन्? अविश्‍वासीजस्तै अर्को प्रकारका मानिसहरू पनि हुन्छन्, जसलाई हामी मण्डलीका मित्रहरू भन्छौँ। हृदयमा यी मानिसहरूले आकाशमा कोही बुढो मान्छे छ भन्ने विश्‍वास गर्ने देखिन्छ, तर तिनीहरूलाई परमेश्‍वर साँच्चै अस्तित्वमा हुनुहुन्छ कि हुनुहुन्न, परमेश्‍वर कहाँ हुनुहुन्छ, वा परमेश्‍वरले वास्तवमै उहाँको नयाँ काम गर्नुभएको छ कि छैन भन्ने थाहा हुँदैन, तिनीहरूले प्रायः परमेश्‍वरको अस्तित्वमा शङ्का गरिरहन्छन्। तिनीहरूले साँचो रूपमा परमेश्‍वरमा विश्‍वास गर्दैनन् र उहाँलाई पछ्याउँदैनन्। त्यसकारण, त्यस्ता मानिसहरूलाई प्रयोग गर्न मिल्दैन, तिनीहरू परमेश्‍वरको घरमा कर्तव्य पूरा गर्न अनुपयुक्त हुन्छन्। साँच्चै विश्‍वास गर्नेहरूले समेत आफ्नो कर्तव्य मानकअनुरूप पूरा गर्न सक्छन् भन्ने जरुरी छैन, झन् अविश्‍वासी, मण्डलीको मित्रले गर्न सक्ने त कुरै हुँदैन! अर्को प्रकारका मानिसहरू ती हुन् जो बर्खास्त भएका छन्; यो समूह पनि केही परिस्थितिहरूमा विभाजित हुन्छ।

अगुवा र कामदारहरूको सातौँ जिम्मेवारीसम्बन्धी यसअघिको सङ्गतिको विषयवस्तुले आधारभूत रूपमा यी तीन प्रमुख बुँदाहरू समेटेको थियो: एउटा, फरक-फरक किसिमका मानिसहरूलाई तिनीहरूको मानवताका आधारमा समझदारीपूर्वक प्रयोग गर्ने; अर्को, फरक-फरक किसिमका मानिसहरूलाई तिनीहरूका सबल पक्षका आधारमा समझदारीपूर्वक प्रयोग गर्ने; अनि अझै अर्को, केही विशेष प्रकारका मानिसहरूलाई कसरी व्यवहार र प्रयोग गर्ने। यी तीन बुँदाहरू सातौँ जिम्मेवारीमा उल्लेख गरिएका केही पक्षहरूका आधारमा सङ्गति गरिएका थिए, र सिद्धान्तहरू सबै स्पष्ट रूपमा सङ्गति गरिएका थिए। कतिपय मानिसहरूले यस्तो भन्छन्: “सिद्धान्तहरू स्पष्ट रूपमा सङ्गति गरिएका भए पनि, केही विशेष मामलाहरू र विशेष परिस्थितिहरूको कुरा आउँदा, हामीलाई अझै पनि यी सिद्धान्तहरू कसरी लागू गर्ने, मानिसहरूलाई कसरी व्यवहार गर्ने, वा व्यक्तिहरूको कसरी प्रवर्द्धन र प्रयोग गर्ने भनेर थाहा छैन; हामीलाई अझै पनि धेरै जसो समय के गर्ने भनेर थाहा नै हुँदैन।” के यस्तो समस्या अस्तित्वमा हुन्छ? (हुन्छ।) यो समस्या कसरी समाधान गरिनुपर्छ? मानिसहरूलाई प्रवर्द्धन र प्रयोग गर्दा ख्याल गर्नुपर्ने पहिलो कुरा भनेको परमेश्‍वरको घरको कामका आवश्यकताहरू हो। ख्याल गर्नुपर्ने दोस्रो कुरा भनेको परमेश्‍वरको घरका काममा कुनै व्यक्तिलाई प्रयोग गर्दा त्यसको प्रभाव हानिकारकभन्दा बढी लाभदायक हुन्छ कि त्यसको उल्टो हुन्छ भन्ने हो। यदि कुनै व्यक्तिको मानवता त्रुटिपूर्ण छ, तर उसलाई प्रयोग गर्नु परमेश्‍वरको घरको कामका लागि हानिकारकभन्दा बढी लाभदायक हुन्छ भने, ऊभन्दा राम्रो व्यक्ति नभेटिन्जेल त्यस्तो व्यक्तिलाई अस्थायी रूपमा प्रयोग गर्न सकिन्छ। यदि त्यो व्यक्तिलाई प्रयोग गर्दा लाभभन्दा बढी हानि हुन्छ, फाइदाभन्दा बढी क्षति हुन्छ, र त्यसले मण्डलीको कामलाई गडबडी र अस्तव्यस्ततातर्फ मात्र डोऱ्याउँछ भने, त्यस्तो व्यक्तिलाई बिलकुलै प्रयोग गर्न मिल्दैन। उपयुक्त उम्मेदवारहरू नभएको अवस्थामा सुरुमा बोध गर्नैपर्ने फाइदा र नोक्सान तौलने सिद्धान्त यही हो, र यो मानिसहरूलाई अस्थायी रूपमा प्रयोग गर्ने सिद्धान्त पनि हो। उपयुक्त उम्मेदवार भेट्टाउन नसक्दा र तुलनात्मक रूपमा को राम्रो छ भनेर स्पष्ट नहुँदा, कुनै कामका लागि कोचाहिँ पूर्ण रूपले उपयुक्त छ भनेर प्रस्ट नहुँदा र सबै जना सामान्य देखिँदा, के गरिनुपर्छ? एउटै विकल्प भनेको तुलनात्मक रूपमा अलिक आत्मिक बुझाइ भएका, अर्थात् विशुद्ध रूपमा सत्यता बुझ्ने दुई जना मानिसहरू खोज्नु र तिनीहरूलाई सहकार्य गर्दै सँगै काम गर्न लगाउनु हो। तिनीहरूले आफ्नो कर्तव्य पूरा गर्दै गर्दा, तिनीहरूसँग अझ बढी सत्यता सङ्गति गरिनुपर्छ, र तिनीहरूको अवस्था अवलोकन गरिनुपर्छ र बुझिनुपर्छ; यसले कोसँग तुलनात्मक रूपमा राम्रो क्षमता छ भनेर निर्धारण गर्न सम्भव बनाउँछ, जसले गर्दा सही उम्मेदवार भेट्टाउन सजिलो हुन्छ। कर्तव्य पूरा गर्न जोसुकै प्रबन्ध गरिए पनि त्यो उसको क्षमता, सबल पक्ष र चरित्रका आधारमा गरिनुपर्छ; यो अत्यावश्यक छ। यदि कसैले यी पक्षहरू छर्लङ्ग देख्न सक्दैन र त्यो व्यक्तिसँग के-कस्ता सबल पक्षहरू छन् भनेर बुझ्दैन भने, उसलाई सुरुमा एउटा सरल कर्तव्य, वा कुनै शारीरिक श्रम गर्न दिनुपर्छ, वा सुसमाचार प्रचार गर्नका लागि उसलाई सुसमाचार स्विकार्ने व्यक्तिको खोजतलास गर्ने प्रबन्ध गरिनुपर्छ। एउटा परीक्षण अवधिपछि, अनुगमन र थप अवलोकनले उसको अवस्था सही रूपमा मूल्याङ्कन गर्न सम्भव बनाउँछ र उसका लागि सबैभन्दा उपयुक्त कर्तव्य निर्धारण गर्न सजिलो हुन्छ। यदि उसको क्षमता अत्यन्तै कमजोर छ र ऊसँग सबल पक्षहरू छैनन् भने, उसलाई केही शारीरिक काममा खटाउँदा पर्याप्त हुन्छ। अगुवा र कामदारहरूले महत्त्वपूर्ण कामका सुपरिवेक्षकहरू, सुसमाचार निर्देशकहरू, प्रत्येक टोली अगुवा, चलचित्र निर्माण समूहका निर्देशकहरू, आदिबारे विभिन्‍न स्रोतहरूबाट बुझाइ प्राप्त गर्नैपर्छ, साथै यी मानिसहरूका बारेमा पक्‍का हुनका लागि अझ तीव्र रूपले तिनीहरूको अवलोकन र जाँच गर्नुपर्छ। यसरी मानिसहरूलाई होसियारीसाथ कर्तव्य सुम्पिएमा मात्रै प्रबन्धहरू उचित हुने, र ती मानिसहरू आफ्ना कर्तव्यमा प्रभावकारी बन्‍ने कुरा सुनिश्चित गर्न सकिन्छ। कतिपय मानिसहरूले भन्छन्, “गैरविश्‍वासीहरूले समेत ‘न त आफूले रोजगारी दिनेहरूलाई शङ्का गर्नु, न त आफूले शङ्का गर्नेहरूलाई रोजगारी दिनु’ भन्छन्। परमेश्‍वरको घरले किन भरोसा गर्न नसकेको? तिनीहरू सबै विश्‍वासी हुन्; तिनीहरू कति नै खराब हुन सक्छन् र? के तिनीहरू सबै असल मानिस होइनन् र? किन परमेश्‍वरको घरले तिनीहरूलाई बुझ्नु, सुपरिवेक्षण गर्नु, र अवलोकन गर्नु जरुरी छ?” के यी शब्‍दहरू जायज छन्? के ती समस्याजनक छन्? (छन्।) के कसैलाई बुझ्नु र गहन अवलोकन गर्नु, र तिनीहरूसँग निकट रही कुराकानी गर्नु सिद्धान्तहरूअनुरूप हुन्छ? यो पूर्ण रूपमा सिद्धान्तअनुरूप हुन्छ। यो कुन सिद्धान्तहरूअनुरूप छ? (अगुवा र कामदारहरूका जिम्‍मेवारीहरूको चौथो विषयवस्तु: “विविध कामका सुपरिवेक्षकहरू र विविध महत्त्वपूर्ण कामका लागि जिम्मेवार कर्मचारीहरूका परिस्थितिहरूका बारेमा सुसूचित रहने, र आवश्यकताअनुसार तिनीहरूलाई तोकिएका कर्तव्यहरूलाई तुरुन्तै समायोजन गर्ने वा तिनीहरूलाई बर्खास्त गर्ने, ताकि अनुपयुक्त मानिसहरूलाई प्रयोग गर्दा हुने क्षति रोक्‍न वा घटाउन सकियोस्, र कामको कार्यकौशलता र सहज प्रगतिको प्रत्याभूति दिन सकियोस्।”) यो सन्दर्भ लिनुपर्ने राम्रो कुरा हो, तर त्यसो गर्नुको वास्तविक कारण के हो? त्यसको कारण भनेको मानिसहरूमा भ्रष्ट स्वभावहरू हुनु हो। आज, धेरै मानिसहरूले कर्तव्य पूरा गर्ने भए पनि, सत्यता पछ्याउने थोरै मात्र छन्। ज्यादै कम मानिसहरू आफ्‍नो कर्तव्य पूरा गर्ने क्रममा सत्यता पछ्याउने र वास्तविकतामा प्रवेश गर्ने गर्छन्; धेरैजसोका हकमा, तिनीहरूको काम गर्ने शैलीमा अझै कुनै सिद्धान्त हुँदैन, तिनीहरू अझै पनि साँचो रूपमा परमेश्‍वरप्रति समर्पित हुने मानिस होइनन्; तिनीहरू मुखले मात्र सत्यतालाई प्रेम गर्छु, सत्यता पछ्याउन इच्‍छुक छु, र सत्यताप्रति लागिपर्न इच्‍छुक छु भनी दाबी गर्छन्, तैपनि तिनीहरूको सङ्कल्प कति लामो समयसम्‍म टिक्छ भनेर अझै थाहा हुँदैन। सत्यता नपछ्याउने मानिसहरूले कुनै पनि समय वा स्थानमा आफ्ना भ्रष्ट स्वभावहरू प्रकट गर्ने सम्भावना हुन्छ। तिनीहरूमा आफ्‍नो कर्तव्यप्रति कुनै जिम्‍मेवारीबोध हुँदैन, तिनीहरू प्राय: झारा टार्छन्, तिनीहरू जस्तो इच्छा लाग्छ त्यस्तै कार्य गर्छन्, र काटछाँट समेत स्विकार्न सक्दैनन्। नकारात्मक र कमजोर हुनेबित्तिकै तिनीहरूले आफ्नो कामलाई त्याग्ने सम्‍भावना हुन्छ—यस्तो प्रायः भइरहन्छ, योभन्दा आम कुरा केही छैन; सत्यता नपछ्याउनेहरू सबैले व्यवहार गर्ने तरिका यस्तै हुन्छ। त्यसकारण, मानिसहरूले सत्यता अझै प्राप्त गरेका छैनन् भने, तिनीहरू भरहीन र विश्‍वासहीन हुन्छन्। तिनीहरू विश्‍वासहीन हुन्छन् भन्‍नुको अर्थ के हो? यसको अर्थ तिनीहरूलाई कठिनाइ वा बाधाहरू आइपर्दा, तिनीहरू पतन हुने, साथै नकारात्मक र कमजोर बन्‍ने सम्‍भावना हुन्छ भन्‍ने हो। के प्रायजसो नकारात्मक र कमजोर भइरहने मानिस विश्‍वासयोग्य हुन्छ? अवश्यै हुँदैन। तर सत्यता बुझ्‍ने मानिसहरू फरक हुन्छन्। साँच्चिकै सत्यता बुझ्ने मानिसहरूमा अवश्यै परमेश्‍वरको डर मान्‍ने, र उहाँप्रति समर्पित हुने हृदय हुन्छ, र परमेश्‍वरको डर मान्‍ने हृदय भएका मानिसहरू मात्रै विश्‍वासयोग्य मानिस हुन्; परमेश्‍वरको डर मान्‍ने हृदय नभएका मानिसहरू विश्‍वासयोग्य हुँदैनन्। परमेश्‍वरको डर मान्‍ने हृदय नभएका मानिसहरूलाई कसरी व्यवहार गर्नुपर्छ? अवश्य पनि तिनीहरूलाई प्रेमपूर्ण सहयोग र साथ दिइनुपर्छ। तिनीहरूले आफ्‍नो कर्तव्य पूरा गर्दा, तिनीहरूलाई अझ बढी अनुगमन गर्नुपर्छ, र अझ धेरै सहयोग र निर्देशन दिनुपर्छ; त्यसपछि मात्रै तिनीहरूले आफ्‍नो कर्तव्य प्रभावकारी रूपमा पूरा गर्न सक्छन् भन्‍ने सुनिश्‍चित हुन्छ। अनि यसो गर्नुको उद्देश्य के हो? मुख्य उद्देश्य परमेश्‍वरको घरको काम कायम राख्नु हो। सहायक उद्देश्यचाहिँ तुरुन्तै समस्याहरू पहिचान गर्नु, तिनीहरूलाई आपूर्ति गर्नु, सहयोग गर्नु, वा काटछाँट गर्नु, तिनीहरूको विचलनलाई सच्याउनु, र तिनीहरूका कमीकमजोरी र त्रुटिहरू पूर्ति गर्नु हो। यो मानिसहरूका लागि फाइदाजनक हुन्छ; यसमा दुर्भावपूर्ण कुरा केही हुँदैन। मानिसहरूको सुपरिवेक्षण गर्नु, तिनीहरूलाई नियाल्नु, तिनीहरूलाई बुझ्ने प्रयास गर्नु—यो सबै तिनीहरूलाई परमेश्‍वरमाथिका विश्‍वासमा सही मार्गमा प्रवेश गर्न सहयोग गर्न, परमेश्‍वरले अह्राउनुभएअनुसार र सिद्धान्तअनुरूप आफ्‍नो कर्तव्य पूरा गर्न सक्षम तुल्याउन, तिनीहरूलाई कुनै पनि बाधा वा अवरोध सिर्जना गर्न नदिन, र तिनीहरूलाई व्यर्थको काम गर्न रोक्नका लागि हो। यसो गर्नुको उद्देश्य पूर्णतया तिनीहरूप्रति र परमेश्‍वरको घरको कामप्रतिको जिम्‍मेवारी देखाउनु हो; यसमा कुनै दुर्भाव लुकेको हुँदैन। मानौँ कसैले यस्तो भन्छ, “त्यसोभए परमेश्‍वरको घरले मानिसहरूलाई व्यवहार गर्ने सिद्धान्तहरू यिनै हुन्, तिनीहरूले प्रयोग गर्ने साधनहरू यिनै हुन्। म अबदेखि होसियार हुनुपर्छ। परमेश्‍वरको घरमा सुरक्षाको बोध नै हुँदैन। सधैँ कसैले हेरिरहेको हुन्छ; आफ्नो कर्तव्य पूरा गर्न नै गाह्रो हुन्छ!” के यो भनाइ सही हो? कस्ता प्रकारका मानिसहरूले यस्तो कुरा भन्छन्? (अविश्‍वासीहरूले।) अविश्‍वासीहरू, बेतुका मानिसहरू, र आत्मिक बुझाइ नभएकाहरूले—तिनीहरू सत्यता बुझ्दै नबुझी अन्योलपूर्ण र अनर्थ कुराहरू बोल्न प्रवृत्त हुन्छन्। यहाँ समस्या के हो? के यी मण्डलीको कामलाई आलोचना र निन्दा गर्ने शब्दहरू होइनन् र? यो सत्यता र सकारात्मक कुराहरूको आलोचना र निन्दा पनि हो। यस्ता शब्दहरू बोल्न सक्ने मानिसहरू पक्कै अन्योलग्रस्त मानिसहरू हुन् जो सत्यता बुझ्दैनन्, तिनीहरू सबै सत्यतालाई प्रेम नगर्ने अविश्‍वासीहरू हुन्।

परमेश्‍वरको घरले कर्तव्य पूरा गर्ने मानिसहरूलाई सुपरिवेक्षण गर्ने, अवलोकन गर्ने, र बुझ्ने प्रयास गर्ने गर्छ। के तिमीहरू परमेश्‍वरको घरको यो सिद्धान्त स्विकार्न सक्षम छौ? (छौँ।) यदि परमेश्‍वरको घरले तँलाई सुपरिवेक्षण, अवलोकन, र बुझ्ने प्रयास गर्नुलाई तैँले स्विकार्न सक्छस् भने, त्यो गजबको कुरा हो। यसले तँलाई आफ्नो कर्तव्य पूरा गर्नमा, मानक पूरा गर्ने गरी कर्तव्य पूरा गर्न र परमेश्‍वरका अभिप्रायहरू पुरा गर्न सक्षम हुनमा मदत गर्छ। यसबाट तँलाई फाइदा र सहयोग पुग्छ, यसमा कुनै पनि घाटा छैन। तैँले एक पटक यो सिद्धान्त बुझिसकेपछि, अगुवा, कामदार, र परमेश्‍वरका चुनिएका मानिसहरूको सुपरिवेक्षणप्रति तँमा प्रतिरोध वा सावधानीको भावना हटिसकेको हुनुपर्ने होइन र? कहिलेकाहीँ कसैले तँलाई बुझ्ने प्रयास गर्दा, अवलोकन गर्दा, र तेरो कामलाई सुपरिवेक्षण गर्दा पनि, यो तैँले मनमा लिनुपर्ने कुरा होइन। म किन यसो भन्दै छु? किनभने अहिलेका तेरा कामहरू, तैँले निभाउने कर्तव्य, र तैँले गर्ने कुनै पनि काम कुनै एक व्यक्तिको निजी मामला वा व्यक्तिगत जागिर होइन; ती परमेश्‍वरको घरको कामसँग सम्‍बन्धित हुन्छन् र परमेश्‍वरको कामको एउटा पाटोसँग जोडिएका हुन्छन्। त्यसकारण, जब कसैले तँसँग खुला हृदयले कुरा गर्ने र यस दौरान तेरो अवस्था कस्तो छ भनेर पत्ता लगाउने कोसिस गर्दै तँलाई थोरै सुपरिवेक्षण गर्छ वा नियालेर हेर्छ, वा तँलाई गहिराइमा बुझ्ने प्रयास गर्छ, अनि कहिलेकाहीँ तिनीहरूको मनोवृत्ति केही कठोर भएको बेला तिनीहरूले तँलाई अलि काटछाँट गर्छन्, अनुशासनमा राख्छन्, र हप्काउँछन्, तब यो सबै परमेश्‍वरको घरको कामप्रतिको तिनीहरूको कर्तव्यनिष्ठ र जिम्मेवार मनोवृत्तिकै कारणले गर्दा हो। तैँले कुनै नकारात्मक विचारहरू बोक्नु हुँदैन, र नकारात्मक भावनाले प्रतिक्रिया दिनु हुँदैन। यदि अरूले तँलाई सुपरिवेक्षण, अवलोकन र बुझ्ने प्रयास गर्दा तैँले त्यसलाई स्विकार्न सक्छस् भने त्यसको अर्थ के हुन्छ? त्यसको अर्थ, तैँले आफ्नो हृदयमा परमेश्‍वरको छानबिनलाई स्विकार्छस् भन्‍ने हुन्छ। यदि मानिसहरूले तँलाई सुपरिवेक्षण, अवलोकन र बुझ्ने प्रयास गर्दा तैँले त्यो स्विकार्दैनस्, र तैँले यी सबैको विरोध समेत गर्छस् भने, के तँ परमेश्‍वरको छानबिन स्वीकार गर्न सक्षम हुन्छस्? परमेश्‍वरको छानबिन मानिसहरूले तँलाई बुझ्ने प्रयास गरेको भन्दा विस्तृत, गहन र सही हुन्छ; परमेश्‍वरका मागहरू ज्यादा निश्‍चित, कठोर, र गहन हुन्छन्। यदि तैँले परमेश्‍वरका चुनिएका मानिसहरूद्वारा गरिने सुपरिवेक्षण समेत स्विकार्न सक्दैनस् भने, तैँले परमेश्‍वरको छानबिन स्विकार्छु भनेर गरेको दाबी खोक्रा शब्दहरू मात्र हुँदैनन् र? परमेश्‍वरको छानबिन र जाँचलाई स्वीकार गर्न सक्षम हुनका निम्ति, सर्वप्रथम तैँले परमेश्‍वरको घर, अगुवा र कामदारहरू वा दाजुभाइ-दिदीबहिनीहरूद्वारा गरिएको सुपरिवेक्षणलाई स्विकार्नैपर्छ। कतिपय मानिसहरू भन्छन्, “मसँग मानव अधिकार छ, मसँग मेरो स्वतन्त्रता छ, मेरो आफ्नो काम गर्ने तरिका छ। म आफूले गर्ने सबथोकमा सुपरिवेक्षण र निरीक्षणको अधीनमा पर्नु, यो त एकदम दबिएर जिउनु होइन र? मेरो मानव अधिकार खोइ त? मेरो स्वतन्त्रता खोइ त?” के यो भनाइ सही हो? के मानव अधिकार र स्वतन्त्रता नै सत्यता हुन्? ती सत्यता होइनन्। मानव अधिकार र स्वतन्त्रता भनेका त मानव समाजमा मानिसहरूलाई व्यवहार गर्ने, तुलनात्मक रूपमा अलि सभ्य र प्रगतिशील तरिका मात्र हुन्, तर परमेश्‍वरको घरमा, परमेश्‍वरका वचन र सत्यता सबैभन्दा माथि हुन्छन्—तिनलाई “मानव अधिकार” र “स्वतन्त्रता” सँगसँगै उल्लेख गर्न सकिँदैन। त्यसकारण, परमेश्‍वरको घरमा जे गरिन्छ, त्यो गैरविश्‍वासी संसारका उच्च सिद्धान्तहेतू वा ज्ञानमा आधारित हुँदैन, बरु परमेश्‍वरको वचन र सत्यतामा आधारित हुन्छ। त्यसैले, केही मानिसहरूले तिनीहरूलाई मानव अधिकार र स्वतन्त्रता चाहियो भन्दा, के त्यो सिद्धान्तहरूअनुरूप हुन्छ त? (हुँदैन।) त्यो कर्तव्य पूरा गर्ने सिद्धान्तहरूअनुरूप छैन भन्ने कुरा निकै स्पष्ट छ। तँ परमेश्‍वरका घरमा सृजित प्राणीको कर्तव्य पूरा गरिरहेको छस्, पैसा कमाउन समाजमा काम गरिरहेको छैनस्। त्यसकारण, कसैले पनि तेरो मानव अधिकारको सुरक्षा गर्न तेरा लागि उभिनु आवश्यक छैन; त्यस्ता कुराहरू अनावश्यक हुन्। के धेरैजसो मानिसहरूमा मानव अधिकार र स्वतन्त्रतासम्बन्धी सुझबुझ हुन्छ? यी मानव सोच र दृष्टिकोणका कुरा हुन् र यिनलाई सत्यता सँगसँगै उल्लेख गर्न मिल्दैन; त्यस्ता विचारहरू परमेश्‍वरका घरमा टिक्दैनन्। कुनै अगुवाले तेरो काम सुपरिवेक्षण गर्नु राम्रो कुरा हो। किन? किनकि त्यसको अर्थ उसले मण्डलीको कामको जिम्मेवारी लिइरहेको छ भन्ने हुन्छ; यो उसको कर्तव्य हो, उसको जिम्मेवारी हो। उसले यो जिम्मेवारी पूरा गर्न सक्नुले ऊ एक योग्य अगुवा, एक असल अगुवा हो भन्‍ने प्रमाणित गर्छ। यदि तँलाई पूर्ण स्वतन्त्रता र मानव अधिकार दिइयो, र तैँले जे मन लाग्यो त्यही गर्न, आफ्नै चाहनाहरू पछ्याउन, र पूर्ण स्वतन्त्रता र लोकतन्त्रको आनन्द उठाउन पाउँथिस् भने, र तैँले चाहे जे गरे पनि वा त्यो जसरी गरे पनि, अगुवाले वास्ता वा सुपरिवेक्षण गरेन, तँलाई कहिल्यै प्रश्‍न गरेन, तेरो काम जाँचेन, समस्याहरू पत्ता लाग्दा बोलेन, र तँलाई कि त फुस्ल्याउने कि त तँसँग सम्झौता गर्ने मात्र गऱ्यो भने, के ऊ असल अगुवा हुन्थ्यो र? स्पष्ट रूपमै हुन्थेन। त्यस्तो अगुवाले तँलाई हानि गरिरहेको हुन्छ। उसले तेरो दुष्कर्ममा साथ दिन्छ, र तँलाई सिद्धान्तहरूविरुद्ध जान र मनपरी गर्न अनुमति दिन्छ—उसले तँलाई आगोको खाल्टोतर्फ धकेलिरहेको हुन्छ। यो जिम्मेवार, र मानकअनुरूपको अगुवा होइन। अर्कोतर्फ, यदि कुनै अगुवाले नियमित रूपमा तेरो सुपरिवेक्षण गर्न, तेरो कामका समस्याहरू पहिचान गर्न र तँलाई तुरुन्तै सम्झाउन वा हप्काउन र खुलासा गर्न, र कर्तव्य पुरा गर्ने क्रममा हुने तेरा गलत पछ्याइ र विचलनहरू सामयिक रूपमा सच्याउन र तिनमा तँलाई मद्दत गर्न सक्छ भने, साथै, उसको सुपरिवेक्षण, हप्काइ, आपूर्ति, र सहयोगले आफ्नो कर्तव्यप्रतिको तेरो गलत मनोवृत्ति परिवर्तन हुन्छ, तैँले तेरा केही बेतुका विचारहरू फाल्न सक्छस्, र तेरो गरम मिजासीपनबाट उत्पन्न हुने तेरा आफ्नै विचार र कुराहरू बिस्तारै कम हुन्छन्, र तैँले सही र सिद्धान्तअनुरूपका भनाइ र विचारहरू शान्त रूपमा स्विकार्न सक्छस् भने, के यो तेरा लागि फाइदाजनक होइन र? फाइदाहरू वास्तवमै प्रचुर छन्!

परमेश्‍वरको घरले आफ्ना अगुवा र कामदारहरूलाई सुपरिवेक्षण, अवलोकन गरेर, र चिनेर व्यवहार गर्छ। मानिसहरूलाई यसरी व्यवहार गर्नुको आधार के हो? मानिसहरूलाई किन यसरी व्यवहार गर्ने? के यो आफ्नो कर्तव्यप्रति बफादार, गम्भीर, र जिम्मेवार हुने सिद्धान्तहरूबाट उत्पन्न हुने विधि र तरिका होइन र? (हो।) यदि कुनै अगुवाले कर्तव्य पूरा गर्दा आफूले जिम्मेवारी लिएका मानिसहरूलाई कहिल्यै सुपरिवेक्षण, अवलोकन, वा गहन रूपमा बुझ्ने गर्दैन भने, के उसलाई आफ्नो कर्तव्यप्रति बफादार अगुवा मान्न सकिन्छ? स्पष्ट रूपमा सकिँदैन। के तिमीहरूका अगुवा, कामदार, र सुपरिवेक्षकहरूले कहिल्यै तिमीहरूको काम जाँचेका छन्? के तिनीहरूले तेरो कामको प्रगतिबारे सोधपुछ गरेका छन्? के तिनीहरूले तेरो काममा उत्पन्न भएका समस्याहरू समाधान गरेका छन्? के तिनीहरूले तेरो काममा रहेका स्पष्ट त्रुटि र विचलनहरू सच्याएका छन्? के तिनीहरूले तेरो मानवताको विभिन्न प्रकटीकरण र प्रकाशहरू अनि जीवन प्रवेशको पछ्याइ सम्बन्धी सहयोग, आपूर्ति, मदत, वा काटछाँट प्रस्ताव गरेका छन्? यदि कुनै अगुवाले साधारण कर्तव्य पूरा गरिरहेकाहरूलाई कहिल्यै मार्गदर्शन प्रदान नगर्ने मात्र नभई, महत्त्वपूर्ण काममा संलग्न भएकाहरूलाई कहिल्यै सङ्गति, सहयोग, वा मदतसमेत गर्दैन भने—सुपरिवेक्षण, अवलोकन, वा गहन रूपमा बुझ्ने त कुरै छोडौँ, यी प्रकटीकरण र कार्यहरूबिना, के यस्तो अगुवालाई ठोस काम गर्ने अगुवा मान्न सकिन्छ? के ऊ मानकअनुरूपको अगुवा हो? (होइन।) कति मानिसहरूले भन्छन्, “हाम्रो अगुवाले हाम्रा लागि केवल हप्ताको दुईपटक भेला राख्छ, एकैछिन परमेश्‍वरका वचनहरू सङ्गति गर्छ, अनि त्यसपछि माथिका केही सङ्गतिहरू पढ्छ, र कहिलेकाहीँ आफ्नो व्यक्तिगत अनुभवात्मक बुझाइबारे सङ्गति गर्छ। तर उसले हाम्रा विभिन्न स्थिति, साथसाथै हामीले आफ्नो कर्तव्य पूरा गर्दा वा आफ्नो जीवन प्रवेशमा सामना गर्ने समस्याहरूका सम्बन्धमा कहिल्यै कुनै सल्लाह, आपूर्ति, वा मदत प्रस्ताव गरेको छैन।” तँ यस अगुवाका बारेमा के सोच्छस्? (ऊ मानकअनुरूप छैन, ऊ एउटा झुटो अगुवा हो।) यदि एउटा अगुवाले आफ्नै कार्य वा आफूभन्दा मुनि रहेका मानिसहरूका विभिन्न स्थितिहरूबारे वास्ता गर्दैन, र आफ्ना जिम्मेवारीहरू पूरा गर्दैन भने, अगुवाका रूपमा ऊ मानकअनुरूप छैन। उसले कसैलाई सुपरिवेक्षण, अवलोकन गर्दैन, वा बुझ्ने प्रयास गर्दैन। हरेक पटक, ऊसँगको तेरो वार्तालाप यस्तो हुन्छ: “यो व्यक्तिले अहिले कस्तो गरिरहेको छ?” “म अहिले उसलाई अवलोकन गरिरहेको छु।” “तिमीले अवलोकन गरेको कति भयो? के तिमी ऊसँग परिचित छौ?” “मैले उसलाई एक-दुई वर्षदेखि अवलोकन गरिरहेको छु। म अझै पनि ऊसँग त्यति परिचित भएको छैनँ।” “अनि त्यो व्यक्ति चाहिँ?” “म अझै पनि ऊबारे त्यति स्पष्ट छुइनँ, तर उसले आफ्नो कर्तव्य पूरा गर्दा कठिनाइ सहन सक्छ, ऊसँग सङ्कल्प छ, र ऊ परमेश्‍वरप्रति आफूलाई समर्पित गर्न इच्छुक छ।” “त्यो त सब सतही भयो। उसको सत्यता पछ्याइ कस्तो छ?” “मैले त्यसबारे पनि बुझ्नुपर्छ? ठिक छ, म त्यो पनि हेर्नेछु।” उसले हेर्नेछु भनेपछि नतिजाका लागि तैँले कति समय पर्खनुपर्छ, त्यो थाहा हुँदैन, त्यो अनिश्‍चित कुरा हो। त्यस्तो झुटो अगुवा आफ्ना काममा भरोसाहीन हुन्छ।

के तिमीहरूका मण्डली अगुवा र सुपरिवेक्षकहरूमा तिमीहरूको कामप्रति जिम्मेवार मनोवृत्ति छ? के तिनीहरूले कामसम्बन्धी तिमीहरूका स्थितिहरू साँच्चै बोध गर्ने र बुझ्ने गर्छन्? के कामको यो पक्षलाई राम्ररी सम्बोधन गरिएको छ? (छैन।) तिनीहरूमध्ये कसैले पनि यो पक्षलाई राम्ररी सम्बोधन गरेका छैनन्; कोही पनि आफ्नो कर्तव्यप्रति बफादार र कामका लागि गम्भीर र जिम्मेवार हुने अवस्थामा पुगेका छैनन्। त्यसोभए, के यो हासिल गर्न सजिलो हुन्छ? के यो कठिन हुन्छ? यो कठिन हुँदैन। यदि तँमा साँच्‍चै केही निश्‍चित हदको क्षमता छ, तैँले आफ्नो जिम्मेवारीको दायराभित्रको व्यावसायिक सीपलाई साँच्चिकै बुझेको छस्, र तँ तेरो पेसाभन्दा बाहिरको मान्छे होइनस् भने, तैँले एउटा वाक्यांश मात्र पालना गर्नुपर्छ, अनि तँ आफ्‍नो कर्तव्यप्रति बफादार हुन सक्‍नेछस्। कुन वाक्यांश? “त्यसमा आफ्‍नो हृदय लगाउनु।” यदि तैँले कामकुरामा र मानिसहरूमा हृदय लगाउँछस् भने, तँ आफ्‍नो कर्तव्यमा बफादार र जिम्‍मेवार हुन सक्नेछस्। के यो वाक्यांश अभ्यास गर्न सजिलो छ? तैँले यसलाई कसरी अभ्यास गर्छस्? यसको अर्थ सुन्‍नका लागि कान प्रयोग गर्नु होइन, र सोच्नका लागि दिमाग प्रयोग गर्नु होइन—यसको अर्थ हृदय प्रयोग गर्नु हो। यदि कुनै व्यक्तिले साँच्‍चै आफ्नो हृदय प्रयोग गर्न सक्छ भने, जब उसको आँखाले कुनै व्यक्तिले केही गरेको, कुनै तरिकाले कार्य गरेको, वा कुनै कुराप्रति कुनै न कुनै प्रतिक्रिया दिएको देख्छ, वा जब उसको कानले केही मानिसहरूका राय वा तर्कहरू सुन्छ, तब उसले आफ्नो हृदय प्रयोग गरेर यी कुराहरूका बारेमा मनन र विचार गर्दा उसका मनमा केही विचार, दृष्टिकोण, र मनोवृत्तिहरू उत्पन्न हुन्छन्। यी विचार, दृष्टिकोण, र मनोवृत्तिहरूले गर्दा उसले उक्त व्यक्ति वा वस्तुका बारेमा गहन, निश्चित र सही बुझाइ प्राप्त गर्छ, र त्यो सँगसँगै तिनले उचित र सही निर्क्योल र सिद्धान्तहरू पनि उत्पन्न गराउँछन्। कुनै व्यक्तिमा आफ्‍नो हृदय प्रयोग गर्ने यी प्रकटीकरणहरू हुँदा मात्रै ऊ आफ्नो कर्तव्यप्रति बफादार भएको मानिन्छ। तर यदि तँ कामकुरामा हृदय लगाउँदैनस्, र तँसँग यसो गर्ने हृदय छैन भने, तैँले जे देख्छस् त्यसप्रति तेरा आँखाले कुनै प्रतिक्रिया जनाउँदैनन्, र तैँले जे सुन्छस् त्यसप्रति तेरा कानले कुनै प्रतिक्रिया जनाउँदैनन्। तेरा आँखाले कहिल्यै मानिस, घटना र कामकुरा अवलोकन गर्दैनन्; तैँले देखेका जानकारी तिनले अवलोकन गर्दैनन्। हृदयमा तैँले आफूले सुन्ने विभिन्न आवाज र तर्कहरू खुट्ट्याउनेछैनस्, र तँ आफूले सुनेका जानकारी खुट्ट्याउन असक्षम हुनेछस्। यो त खुल्ला आँखा हुँदाहुँदै पनि अन्धो हुनु समान हो। जब व्यक्तिको हृदय अन्धो हुन्छ, उसका आँखा पनि अन्धा हुन्छन्। त्यसोभए, आँखाले कुराहरू अवलोकन गर्दा अनि कानले जानकारीहरू प्राप्त गर्दा विचार, दृष्टिकोण र मनोवृत्तिहरू कसरी निर्माण हुन पुग्छन्? यो सबै ती कुराहरूमा आफ्नो हृदय लगाउने अनि सत्यता खोजी गर्ने कार्यमा निर्भर हुन्छ। यदि तैँले ती कुराहरूमा हृदय लगाउँछस् भने, जब तैँले जानकारी प्राप्त गर्छस्, चाहे त्यो देखिएको होस् वा सुनिएको, तैँले व्यक्ति वा वस्तुबारे दृष्टिकोणहरू निर्माण गर्न र गहन बुझाइ प्राप्त गर्न सक्नेछस्। तर यदि तैँले ती कुराहरूमा हृदय लगाउँदैनस् भने, जतिसुकै जानकारी प्राप्त भए पनि त्यो उपयोगी हुँदैन; यदि तैँले त्यसलाई खुट्ट्याउन वा छर्लङ्ग देख्न हृदय लगाउँदैनस् भने, तैँले केही पनि प्राप्त गर्नेछैनस्, तँ व्यर्थ र बेकार हुनेछस्। बेकारको व्यक्तिले कसलाई जनाउँछ? त्यसले आफ्नो कर्तव्य पूरा गर्नमा हृदय नलगाउने व्यक्तिलाई जनाउँछ—ऊसँग आँखा र कान त हुन्छ, तर तिनको कुनै काम हुँदैन। हृदयविहीन व्यक्ति आफ्नो कर्तव्यप्रति बफादार हुँदैन, न त उसले आफ्नो कामप्रति गम्भीर र जिम्मेवार मनोवृत्ति नै हासिल गर्नेछ।

परमेश्‍वरको घरले सम्भव भएसम्म चाँडो मण्डलीको काम सुधार्ने र परमेश्‍वरका चुनिएका मानिसहरूलाई परमेश्‍वरमा विश्‍वास गर्ने सही मार्गमा अगुवाइ गर्ने उद्देश्यले अगुवा र कामदारहरूमाथि हरेक तहमा सुपरिवेक्षण अभ्यास गर्छ, र तिनीहरूलाई गहन रूपमा अवलोकन गर्ने र बुझ्ने गर्छ। त्यसकारण, अगुवा र कामदारहरूलाई सुपरिवेक्षण र अवलोकन गर्नु अत्यावश्यक हुन्छ र त्यो यही तरिकामा अभ्यास गरिनुपर्छ। परमेश्‍वरका चुनिएका मानिसहरूको सुपरिवेक्षणमार्फत, यदि अगुवा र कामदारहरू वास्तविक काममा संलग्न नभइरहेको कुरा पत्ता लागेमा र तिनीहरूलाई तुरुन्तै निराकरण र सम्बोधन गरिएमा, यो मण्डलीको कामको प्रगतिका लागि फाइदाजनक हुन्छ। अगुवा र कामदारहरूको सुपरिवेक्षण गर्नु परमेश्‍वरका चुनिएका मानिसहरूको जिम्मेवारी हो, र त्यसो गर्नु पूर्ण रूपमा परमेश्‍वरका अभिप्रायहरूअनुरूप हुन्छ। अगुवा र कामदारहरूसँग भ्रष्ट स्वभावहरू हुने हुनाले, यदि तिनीहरूको सुपरिवेक्षण गरिएन भने, त्यो तिनीहरूका लागि मात्रै हानिकारक हुने नभई, त्यसले मण्डलीको कामलाई पनि सिधै प्रभाव पार्नेछ। कस्ता परिस्थितिहरूमा अगुवा र कामदारहरूलाई उप्रान्त परमेश्‍वरका चुनिएका मानिसहरूले सुपरिवेक्षण गर्नु पर्दैन? त्यसबेला जब अगुवा र कामदारहरूले सत्यतालाई पूर्ण रूपमा बुझ्छन्, तिनीहरू सत्यता वास्तविकतामा प्रवेश गर्छन्, तिनीहरूले सिद्धान्तहरूका साथ कार्य गर्छन्, र तिनीहरू परमेश्‍वरद्वारा सिद्ध पारिएका र प्रयोग गरिएका मानिस बन्छन्। त्यस्ता अवस्थाहरूमा, परमेश्‍वरका चुनिएका मानिसहरूले सुपरिवेक्षण गर्नु अनावश्यक हुन्छ, र परमेश्‍वरको घरले यो मामलालाई जोड दिन छोड्नेछ। तर, के परमेश्‍वरद्वारा सिद्ध पारिएको व्यक्ति पूर्ण रूपमा गल्ती र विचलनरहित हुन्छ भन्ने पक्का हुन्छ त? त्यस्तो हुन्छ नै भन्ने छैन। त्यसैले, परमेश्‍वरको छानबिन, र सत्यता बुझ्ने मानिसहरूको सुपरिवेक्षण अझै पनि जरुरी हुन्छ; यो अभ्यास पूर्ण रूपमा परमेश्‍वरका अभिप्रायहरूअनुरूप हुन्छ। सबै मानवहरूमा भ्रष्ट स्वभावहरू हुने भएकोले, सुपरिवेक्षणद्वारा मात्र अगुवा र कामदारहरूलाई आफ्नो कामको जिम्मेवारी लिन र आफ्ना कर्तव्यप्रति बफादार हुन आग्रह गर्न सकिन्छ। सुपरिवेक्षणबिना, धेरैजसो अगुवा र कामदारहरूले स्वेच्छाचारी लापरवाहीका साथ कार्य गर्छन्, र झाराटारुवा शैली अपनाउँछन्—यो एउटा वस्तुगत तथ्य हो। यदि तँ अगुवा वा कामदार होस् र तेरो वरपरका दाजुभाइ-दिदीबहिनीहरूले, तँ सत्यता पछ्याउने व्यक्ति होस् कि होइनस् भनेर बुझ्ने प्रयास गर्दै, तँलाई बारम्बार सुपरिवेक्षण र अवलोकन गर्छन् भने, तेरा लागि त्यो राम्रो कुरा हो। यदि तिनीहरूले तँमा समस्या पत्ता लगाउँछन् र तँ यसलाई सक्दो चाँडो हल गर्न सक्षम हुन्छस् भने, यो तेरो सत्यता पछ्याइ र जीवन प्रवेशका लागि फाइदाजनक हुन्छ। यदि तिनीहरूले तैँले अपराध गरिरहेको, र एकान्तमा अनेकौँ दुष्ट व्यवहार प्रदर्शन गर्ने गरेको, अनि तँ पक्कै सत्यता पछ्याउने व्यक्ति नभएको पत्ता लगाएमा, तिनीहरूले तँलाई खुलासा गरेर पदबाट बर्खास्त गर्नेछन्, जसले परमेश्‍वरका चुनिएका मानिसहरूको एउटा कष्ट हटाउनेछ, र त्यसले तँलाई अझ बढी गम्भीर दण्डबाट जोगिने मौका पनि दिनेछ: त्यस्तो सुपरिवेक्षण जो-कसैका लागि फाइदाजनक हुन्छ। त्यसैले, अगुवा र कामदारहरूले परमेश्‍वरका चुनिएका मानिसहरूको सुपरिवेक्षणप्रति सही प्रतिक्रिया दिनुपर्छ। यदि तँ परमेश्‍वरको डर मान्ने र दुष्टताबाट अलग बस्ने व्यक्ति होस् भने, तैँले आफूलाई परमेश्‍वरका चुनिएका मानिसहरूको सुपरिवेक्षण आवश्यक छ भन्ने महसुस गर्नेछस्, र त्योभन्दा पनि बढी, तँलाई तिनीहरूको सहायता आवश्यक छ भन्ने महसुस हुनेछ। यदि तँ दुष्ट व्यक्ति होस्, र तँमा दोषी विवेक छ भने, तँलाई सुपरिवेक्षणदेखि डर लाग्नेछ र तैँले त्यसबाट जोगिने प्रयास गर्नेछस्; यो अपरिहार्य छ। त्यसकारण, परमेश्‍वरका चुनिएका मानिसहरूको सुपरिवेक्षणको प्रतिरोध गर्ने र त्यसप्रति वितृष्णा महसुस गर्ने सबैले निस्सन्देह केही न केही लुकाइरहेका हुन्छन्, र तिनीहरू पक्‍कै इमानदार मानिस होइनन्; सुपरिवेक्षणको डर त छली मानिसहरूले भन्दा बढी अरू कसैले मान्दैन। त्यसैले, अगुवा र कामदारहरूले परमेश्‍वरका चुनिएका मानिसहरूको सुपरिवेक्षणप्रति कस्तो मनोवृत्ति अपनाउनुपर्छ? के त्यो परमेश्‍वरका योजनाबद्ध कार्यहरू र प्रबन्धहरूप्रतिको नकारात्मकता, सावधानी, प्रतिरोध, र रुष्टता हुनुपर्छ कि त्यसप्रतिको आज्ञापालन, र विनम्र स्वीकार हुनुपर्छ? (विनम्र स्वीकार हुनुपर्छ।) विनम्र स्वीकारले के जनाउँछ? त्यसको अर्थ सबथोक परमेश्‍वरबाट आएको भनी स्विकार्नु, सत्यता खोजी गर्नु, सही मनोवृत्ति अपनाउनु, र आवेगी नहुनु हो। यदि कसैले साँच्चै तँमा समस्या पत्ता लगाउँछ र तँलाई त्यो औँल्याइदिन्छ, तँलाई त्यो खुट्ट्याउन र बुझ्न मदत गर्छ, र त्यो समस्या हल गर्न तँलाई सहयोग गर्छ भने, ऊ तँप्रति, परमेश्‍वरको घरको कामप्रति र परमेश्‍वरका चुनिएका मानिसहरूको जीवन प्रवेशप्रति जिम्मेवार भइरहेको हुन्छ; गर्नुपर्ने सही कुरा यही हो, र यो पूर्ण रूपमा स्वाभाविक र न्यायोचित हुन्छ। यदि मण्डलीको सुपरिवेक्षणलाई शैतानबाट आएको, र दुराचारी अभिप्रायहरूबाट उत्पन्न भएको मान्ने मानिसहरू छन् भने, तिनीहरू दियाबलस र शैतान हुन्। त्यस्तो दुष्ट प्रकृति हुँदा, तिनीहरूले निश्‍चित रूपमा नै परमेश्‍वरको छानबिन स्विकार्ने थिएनन्। यदि कसैले सत्यतालाई साँच्चै प्रेम गर्छ भने, ऊसँग परमेश्‍वरका चुनिएका मानिसहरूको सुपरिवेक्षणबारे सही बुझाइ हुनेछ, उसले त्यसलाई प्रेमको कारण गरिएको, र परमेश्‍वरबाट आएको मान्न सक्नेछ, र उसले त्यसलाई परमेश्‍वरबाट आएको भनी स्विकार्न सक्नेछ। ऊ पक्कै उग्र हुनेछैन वा उसले उत्तेजनामा आएर कार्य गर्नेछैन, र उसको हृदयमा प्रतिरोध, सावधानी, वा सन्देह त झनै देखा पर्नेछैन। परमेश्‍वरका चुनिएका मानिसहरूको सुपरिवेक्षण गर्दा अपनाउनुपर्ने सबैभन्दा सही मनोवृत्ति यो हो: तैँले तेरो लागि सहयोगी हुने कुनै पनि शब्द, कार्य, सुपरिवेक्षण, अवलोकन, वा सच्च्याइ, र काँटछाँटसमेत परमेश्‍वरबाट आएको भनी स्विकार्नुपर्छ; आवेगी नहो। उग्र हुनु भनेको दुष्ट जन र शैतानबाट आउने कुरा हो, त्यो परमेश्‍वरबाट आउँदैन, र त्यो मानिसहरूमा सत्यताप्रति हुनुपर्ने मनोवृत्ति होइन।

अगुवा र कामदारहरूको सातौँ जिम्मेवारीका सम्बन्धमा हामीले थप्ने कुरा र हाम्रो सङ्गति यति मात्र हुनेछ। त्यसोभए के यसको अर्थ यो जिम्मेवारीबारे पूर्ण रूपमा सङ्गति गरिएको छ र त्यसमा कुनै विशिष्ट सामाग्री थप्नुपर्दैन भन्ने हो त? होइन, प्रत्येक जिम्मेवारीमा अझ विशिष्ट र विस्तृत सामाग्री अझै पनि हुन्छन्। मैले जे कुराका बारेमा सङ्गति गरेको छु ती त वृहत् सिद्धान्तहरू हुन्; अब बाँकी कुरा, अर्थात् विशिष्ट विवरणहरू कसरी कार्यान्वयन गर्ने र यी सिद्धान्तहरू कसरी अभ्यास र लागु गर्ने भन्ने कुरा तिमीहरूको आफ्नै अनुभवद्वारा हुने संलग्नतामा निर्भर हुन्छ। यदि तिमीहरू अझै पनि यी सिद्धान्तहरू छर्लङ्गै देख्न वा ती कसरी लागु गर्ने भनेर जान्न सक्दैनौ भने, सँगै मिलेर खोजी र सङ्गति गर। यदि सँगै मिलेर सङ्गति गर्दा पनि नतिजा प्राप्त भएन भने, आफूभन्दा माथिल्लो तहका मानिसहरूलाई सोधपुछ गर। छोटकरीमा भन्दा, चाहे त्यो कुनै पनि प्रकारको व्यक्तिसँग व्यवहार गर्दा होस् वा कसलाई प्रवर्द्धन र प्रयोग गर्ने भन्ने निर्णय गर्दा होस्, त्यो सबैमा सिद्धान्तहरू पालना गर्नैपर्छ। निश्‍चित प्रतिभावान् व्यक्तिहरूका हकमा, कसैले पनि तिनीहरूलाई छर्लङ्ग देख्न वा बुझ्न नसक्ने अवस्थाहरूमा, तिनीहरूलाई मण्डलीको कामका आवश्यकताअनुसार प्रारम्भिक रूपमा प्रवर्द्धन र प्रयोग गर्न सकिन्छ—काममा, र मानिसहरूको संवर्धनमा ढिलाइ नगर; यो नै मुख्य कुरा हो। कति मानिसहरूले सोध्छन्, “तिनीहरूलाई प्रयोग गरिसकेपछि तिनीहरूले काम भद्रगोल पारे भने के गर्ने? को जिम्मेवार हुन्छ?” तैँले कसैलाई प्रयोग गर्दा, के त्यो तैँले उसलाई अरू कसैले सम्पर्क गर्न नसक्ने गरी सुनसान टापुमा राखेजस्तो हो र? के उसको वरपर वास्तवमा अरू धेरै जना विशिष्ट कार्यहरूमा संलग्न हुँदैनन् र? यी सबै मामलाहरू समाधान गर्ने तरिकाहरू छन्; जस्तै, तिनीहरूलाई सुपरिवेक्षण गर्ने, अवलोकन गर्ने, र बुझ्ने, र, यदि परिस्थितिहरूले दिएमा, निकट सम्पर्कमार्फत त्यसो गर्ने। निकट सम्पर्कमा ठ्याक्कै के कुरा संलग्न हुन्छ? त्यसमा तिनीहरूसँगै काम गर्नुपर्ने हुन्छ; काम गर्ने प्रक्रिया नै तिनीहरूलाई बुझ्ने प्रक्रिया हो। के यस प्रकारको सम्पर्कमार्फत तैँले बिस्तारै तिनीहरूलाई बुझ्न थाल्नेछैनस् र? यदि तैँले सम्पर्क गर्ने अवसर पाइस्, तर गरिनस्, र केही प्रश्‍नहरू सोध्न फोन मात्रै गरिस्, र त्यत्तिमै छोडिदिइस् भने, तिनीहरूलाई बुझ्न असम्भव हुन्छ। तैँले समस्याहरू हल गर्नका निम्ति आफूले सम्पर्क गर्न सक्नेहरूसँग सम्पर्क गर्नैपर्छ। त्यसकारण, अगुवा र कामदारहरू आफ्नो काममा अल्छी हुनु हुँदैन। त्यसोभए, यदि तँ कसैलाई अवलोकन गर्न र बुझ्न चाहन्छस् भने, तैँले त्यो कसरी गर्नुपर्छ? (तिनीहरूलाई सम्पर्क गरेर।) त्यही हो? मुख्य कुरा, तिमीहरूले त्यसमा आफ्नो हृदय लगाउनुपर्छ! तिमीहरूले आफ्नो मनमा राख्न सक्ने जानकारीलाई बाँदरले मकै टिप्नुसँग दाँज्न सकिन्छ—हिँड्दै गर्दा टिप्दै जान्छ, टिप्दै जाँदा खसाल्दै जान्छ, र अन्त्यमा, एउटा घोगा मात्र बाँकी रहन्छ, सम्पूर्ण मेहनत व्यर्थ हुन्छ। प्रवचन सुनिसकेपछि, तिमीहरू पहिले सङ्गति गरिएको विषयवस्तु सम्झिनै सक्दैनौ; यसको कारण के हो? (हामी त्यसमा हृदय नै लगाउँदैनौँ।) तिमीहरू सामान्यतया सत्यता अभ्यास गर्नमा केन्द्रित हुँदैनौ, त्यसैले तिमीहरूको हृदय यी कुराहरूमा केन्द्रित हुँदैन। कसरी सत्यता बुझ्ने र सत्यता वास्तविकतामा प्रवेश गर्ने, कसरी आफैलाई चिन्ने, र कसरी सत्यतामार्फत विभिन्न मानिस, घटना, र कामकुराहरूको सार छर्लङ्ग देख्ने भन्ने सन्दर्भमा, तिमीहरूसँग कुनै किसिमको प्रवेश छैन; तसर्थ, तिमीहरूको हृदयमा यी मामलाहरूको जग नै छैन। सत्यता वास्तविकताभित्र प्रवेश गर्ने सम्बन्धी ती कुराहरूबारे तिमीहरू सधैँ अलमलमा हुन्छौ। अहिले, तिमीहरू प्रवचन सुन्नका लागि अझै हरेक हप्ता भेलाहरूमा सहभागी हुन्छौ। यदि तिमीहरूले प्रवचनहरू सुनेनौ भने, तिमीहरूको हृदयभित्र भएको परमेश्‍वरमाथिको त्यो थोरै आस्था बिलाइरहेको, र अलिअलि गर्दै हराइरहेको हुँदैन र? यो खतरनाक सङ्केत हो! के तिमीहरूले त्यसमा आफ्नो हृदय लगाउन सक्छौ कि सक्दैनौ? मैले तिमीहरूलाई सबै विवरणहरू बताएको छु; यदि तँसँग साँच्चै त्यस्तो हृदय छ भने, तँ त्यसो गर्न सक्षम हुनेछस्। यदि तँसँग त्यस्तो हृदय छैन भने, मैले जसरी बोले पनि तैँले बुझ्नेछैनस्। यो विषयबारे हाम्रो सङ्गति यहीँ सकिन्छ।

विषयवस्तु आठ: काममा आइपर्ने अन्योल र कठिनाइहरूको तत्काल रिपोर्ट गर्ने र तिनलाई कसरी समाधान गर्ने भनी खोजी गर्ने (भाग एक)

अगुवा र कामदारहरूले कठिनाइहरूलाई तुरुन्तै पहिचान र समाधान गर्नुपर्छ

आज, हामी अगुवा र कामदारहरूको आठौँ जिम्मेवारीबारे सङ्गति गर्न गइरहेका छौँ: “काममा आइपर्ने अन्योल र कठिनाइहरूको तत्काल रिपोर्ट गर्ने र तिनलाई कसरी समाधान गर्ने भनी खोजी गर्ने।” हामी यो जिम्मेवारीका सन्दर्भमा झुटा अगुवाहरूका विभिन्‍न प्रकटीकरणहरू खुलासा गर्नेछौँ। काममा आइपर्ने अन्योल र कठिनाइहरूको तत्काल रिपोर्ट गर्ने र तिनलाई कसरी समाधान गर्ने भनी खोजी गर्ने—के यो अगुवा र कामदारहरूका काम र कर्तव्यहरूको एउटा पाटो होइन र? (हो।) अगुवा र कामदारहरूले आफ्नो काममा अपरिहार्य रूपमै केही जटिल समस्याहरू सामना गर्छन्, वा मण्डलीको कामको दायराभन्दा बाहिरका कठिनाइहरू सामना गर्छन्, वा सत्यता सिद्धान्तहरू संलग्‍न नहुने विशेष अवस्थाहरू सामना गर्छन्, र यी अवस्थाहरू कसरी सम्हाल्ने भनेर थाहा पाउँदैनन्। अथवा, तिनीहरूको क्षमता कमजोर भएकाले र त्यसकारण तिनीहरूले सही रूपमा सिद्धान्तहरू बोध गर्न नसक्ने भएकाले, तिनीहरूलाई अपरिहार्य रूपमै समाधान गर्न कठिन हुने केही अन्योल र कठिनाइहरू आइपर्छन्। यी अन्योल र कठिनाइहरू कर्मचारीलाई प्रयोग गर्ने समस्याहरूसँग, काम सम्बन्धी समस्याहरूसँग, बाहिरी वातावरणबाट उत्पन्‍न समस्याहरूसँग, मानिसहरूको जीवन प्रवेश सम्बन्धी समस्याहरूसँग, दुष्ट मानिसहरूले निम्त्याउने बाधा र अवरोधहरूसँग, साथै मानिसहरूलाई निकाल्ने वा निष्कासन गर्ने समस्याहरू, आदि इत्यादिसँग सम्बन्धित हुन सक्छन्। यी सबै समस्याहरूका लागि, परमेश्‍वरको घरसँग विशिष्ट माग र प्रावधानहरू रहेका छन्, वा केही मौखिक निर्देशनहरू रहेका छन्। यी विशिष्ट प्रावधानहरूबाहेक पनि अपरिहार्य रूपमै केही उल्लेख नगरिएका विशेष अवस्थाहरू हुन्छन्। कति अगुवाहरूले त यी विशेष अवस्थाहरूलाई परमेश्‍वरको घरले तोकेका सिद्धान्तहरू पालना गरेर सम्हाल्न सक्छन्, जस्तै परमेश्‍वरको घरका हितहरू रक्षा गर्ने, दाजुभाइ-दिदीबहिनीहरूको सुरक्षा सुनिश्‍चित गर्ने, र मण्डलीको कामलाई सहज रूपमा चलायमान राख्ने—र अझ भन्‍ने हो भने, तिनीहरूले यी अवस्थाहरू निकै राम्ररी सम्हाल्छन्—जबकि कति अगुवाहरूले त्यसो गर्नै सक्दैनन्। सम्हाल्नै नसकिने समस्याहरूलाई के गर्नुपर्छ? कति अगुवा र कामदारहरू अलमल्ल तरिकाले काम गर्छन्, र समस्याहरू पहिचान गर्न सक्दैनन्, र पहिचान गरिहाले पनि तिनलाई समाधान गर्न सक्दैनन्। तिनीहरू माथिबाट समाधान नखोजी आलटाल मात्र गर्छन्, र दाजुभाइ-दिदीबहिनीहरूलाई “तिमीहरू यो आफै समाधान गर; परमेश्‍वरमा भर पर र समाधानका लागि परमेश्‍वरतर्फ हेर” मात्र भन्छन्, अनि त्यसपछि त्यो सबै सल्टियो भन्‍ने ठान्छन्। चाहे जति नै समस्याहरू थुप्रिए पनि, तिनीहरूले ती आफै समाधान गर्न सक्दैनन्, तैपनि सम्भवतः माथिले तिनीहरूलाई छर्लङ्ग देख्लान् र तिनीहरूको इज्जत गुम्ला भन्‍ने डरले तिनीहरूले माथितर्फ त्यसको रिपोर्ट गर्ने वा ती कसरी समाधान गर्ने भनेर खोजी गर्ने गर्दैनन्। कतिपय अगुवा र कामदारहरू त्यस्ता पनि हुन्छन् जो माथिलाई कहिल्यै समस्याको रिपोर्ट गर्दैनन्, तर किन हो त्यो मलाई थाहा छैन। माथितर्फ रिपोर्ट गर्नु भनेको सिधै माथिलाई नै रिपोर्ट गर्नु हो भन्‍ने जरुरी छैन; सुरुमा निश्चय नै कुनै जिल्ला वा क्षेत्रका अगुवाहरूलाई रिपोर्ट गर्न सकिन्छ। अनि यदि तिनीहरूले त्यो समाधान गर्न सकेनन् भने, तैँले अगुवा र कामदारहरूलाई सिधै माथिलाई रिपोर्ट गर्न आग्रह गर्न सक्छस्। यदि तैँले अवस्था प्रस्ट्याउँदै, कुनै अगुवा वा कामदारलाई कुनै मामला माथिलाई रिपोर्ट गर्न आग्रह गरिस् भने, के उसले त्यो मामलालाई यतिकै दबाउन र बेवास्ता गर्न सक्छ? त्यस्ता मानिसहरू दुर्लभ हुन्छन्। यदि वास्तवमै त्यस्ता अगुवाहरू भए पनि समस्या दबाउने र रिपोर्ट नगर्ने व्यक्तिको खुलासा गर्न तैँले त्यो मामलालाई अरू अगुवा र कामदारहरूसँग प्रस्ट्याउन सक्छस्। यदि यी अरू अगुवा र कामदारहरूले पनि अझै मामलाको रिपोर्ट गरेनन् भने, एउटा अन्तिम उपाय छ: तैँले सिधै परमेश्‍वरको घरको वेबसाइटमा गएर उक्त मामला माथिकहाँ पुर्‍याइयोस् भनी पत्र लेख्न सक्छस्, र यसरी समस्याबारे माथिकहाँ रिपोर्ट हुने कुरा सुनिश्‍चित गर्न सक्छस्। किनभने माथिले पहिला पनि अनेकौँ पटक यस्ता पत्रहरूमा काम गरेका छन्, र तत्पश्चात उनले सिधै अगुवा र कामदारहरूलाई मामला सम्हाल्ने जिम्मा सुम्पेका छन्। वास्तवमा, माथितर्फ समस्या रिपोर्ट गर्ने अनेकौँ उपायहरू हुन्छन्; त्यो अभ्यास गर्न सजिलो हुन्छ, यो उक्त व्यक्तिले त्यो समस्या साँच्चै समाधान गर्न चाहन्छ कि चाहँदैन भन्‍ने कुरामा मात्र निर्भर हुन्छ। यदि तैँले कुनै निश्‍चित अगुवा वा कामदारलाई भरोसा गर्दैनस् भने पनि, तैँले परमेश्‍वर धर्मी हुनुहुन्छ र माथिले सत्यता सिद्धान्तहरूअनुसार कार्यसञ्चालन गर्छन् भनेर विश्‍वास गर्नुपर्छ। यदि तँमा परमेश्‍वरप्रति साँचो आस्था छैन, र परमेश्‍वरको घरमा सत्यताले शासन गर्छ भन्‍ने कुरामा तँ विश्‍वास गर्दैनस् भने, तैँले केही पनि हासिल गर्न सक्दैनस्। धेरै मानिसहरूले सत्यता बुझ्दैनन्; तिनीहरू परमेश्‍वरको घरमा सत्यताले शासन गर्छ भन्‍नेमा विश्‍वास गर्दैनन्, र तिनीहरूमा परमेश्‍वरको डर मान्‍ने हृदय हुँदैन। तिनीहरू सधैँ सोच्छन् कि संसारका सबै अधिकारीहरूले एकअर्कालाई जोगाउँछन्, र परमेश्‍वरको घर पनि त्यस्तै हुनुपर्छ। तिनीहरू परमेश्‍वर सत्यता र धार्मिकता हुनुहुन्छ भन्‍नेमा विश्‍वास गर्दैनन्। त्यसकारण, यस्तो व्यक्तिलाई अविश्‍वासी भन्‍न सकिन्छ। तर, अल्‍पसङ्ख्यक मानिसहरूले वास्तविक समस्याहरू रिपोर्ट गर्न सक्छन्। यस्ता मानिसहरूलाई परमेश्‍वरको घरका हितहरूको रक्षा गर्ने मानिस भनेर भन्‍न सकिन्छ; तिनीहरू जिम्‍मेवार मानिस हुन्। कति अगुवा र कामदारहरू आफूले देखेका गम्‍भीर समस्याहरू समाधान गर्न असफल हुने मात्र होइनन्; तिनीहरूले यसबारे माथितिर पनि रिपोर्ट गर्दैनन्। माथिले यसबारे अनुसन्धान गरेपछि मात्रै तिनीहरूले समस्याको गम्‍भीरता अनुभूति गर्न थाल्छन्। यसले कामकुरामा ढिलाइ हुन्छ। त्यसकारण, चाहे तँ साधारण दाजुभाइ वा दिदीबहिनी होस्, अथवा अगुवा वा कामदार होस्, आफूले समाधान गर्न नसक्‍ने र बृहत् कार्य सिद्धान्तहरूसँग सम्‍बन्धित कुनै समस्या आइपर्दा, तैँले यसबारे माथितिर रिपोर्ट गर्नुपर्छ र समयमै समाधान खोज्‍नुपर्छ। यदि तँलाई अन्योल वा कठिनाइहरू आइपर्छन् तर तैँले तिनलाई समाधान गर्दैनस् भने, कतिपय काम अघि बढ्न सक्‍नेछैन; त्यसलाई थाती राख्नुपर्ने र रोक्‍नुपर्ने हुन्छ। यसले मण्डलीको कामको प्रगतिमा असर गर्छ। त्यसकारण, जब उक्त कामको प्रगतिमा प्रत्यक्ष असर गर्ने समस्याहरू पैदा हुन्छन्, तब तिनलाई समयमै पत्ता लगाएर समाधान गरिनुपर्छ। यदि कुनै समस्या समाधान गर्न सजिलो छैन भने, तैँले सत्यता बुझ्‍ने र त्यस क्षेत्रमा विशेषज्ञता भएका मानिसहरूलाई खोज्नुपर्छ, र त्यसपछि तिनीहरूसँग बसेर अनुसन्धान गरी समस्यालाई सँगै समाधान गर्नुपर्छ। यस्ता समस्याहरूमा ढिलाइ गर्नु हुँदैन! तैँले तिनलाई समाधान गर्दा जति दिन ढिलाइ गर्छस्, कामको प्रगतिमा पनि त्यति नै दिन ढिलाइ हुन्छ। यो एउटा व्यक्तिको मामलामा बाधा दिने कुरा होइन; यसले मण्डलीको कामलाई, साथै परमेश्‍वरका चुनिएका मानिसहरूले आफ्‍नो कर्तव्य कसरी पूरा गर्छन् भन्‍ने कुरालाई असर गर्छ। त्यसकारण, जब तैँले यस प्रकारको कुनै अन्योल वा कठिनाइ सामना गर्छस्, तब त्यसलाई तुरुन्तै समाधान गरिनुपर्छ, त्यसमा ढिलाइ गर्न मिल्दैन। यदि तैँले साँच्‍चै यसलाई समाधान गर्न सक्दैनस् भने, यसबारेमा माथिलाई तुरुन्तै रिपोर्ट गर्। तिनी यसलाई समाधान गर्न सिधै अघि आउनेछन्, वा तिनले तँलाई बाटो बताउनेछन्। यदि कुनै अगुवा वा कामदार यस्ता समस्याहरू सम्हाल्न असक्षम छ, अनि यसलाई माथि रिपोर्ट गरेर तिनीबाट समाधान खोज्नुको सट्टा, समस्यालाई दबाउँछ भने, त्यस्ता अगुवाहरू अन्धा हुन्छन्; तिनीहरू विवेकहीन र बेकामे हुन्छन्। तिनीहरूलाई बर्खास्त गरेर पदबाट हटाइनुपर्छ। यदि तिनीहरूलाई पदबाट हटाइएन भने, मण्डलीको काम अघि बढ्न सक्नेछैन; तिनीहरूका हातमा काम बरबाद हुनेछ। तसर्थ, यसलाई तुरुन्तै सम्हालिहाल्‍नुपर्छ।

चलचित्र निर्माणको काम पनि परमेश्‍वरको घरका लागि एउटा महत्त्वपूर्ण काम हो। चलचित्र निर्माण समूहहरूले बारम्बार एउटा समस्या सामना गर्छन्, जसमा हरेक व्यक्तिले पटकथाबारे विवाद गर्छ। उदाहरणका लागि, निर्देशकले पटकथा वास्तविक जीवनभन्दा फरक र भिन्‍न छ र छायाङ्कन गरिएपछि अवास्तविक देखिनेछ भन्‍ने विश्‍वास गर्छ, त्यसैले ऊ त्यसमा हेरफेर गर्न चाहन्छ। तर, पटकथा लेखक कडा रूपमा असहमत हुन्छ, उसले पटकथा व्यावहारिक रूपमा लेखिएको छ भन्‍ने विश्‍वास गर्छ र निर्देशकले पटकथाअनुसार नै छायाङ्कन गर्नुपर्ने माग गर्छ। अभिनेताहरूका पनि आफ्नै असहमतिहरू हुन्छन्, तिनीहरू निर्देशक र पटकथा लेखक दुवैसँग असहमत हुन्छन्। एक जना अभिनेताले भन्छ, “यदि निर्देशकले त्यसरी नै छायाङ्कन गर्ने जिद कस्छ भने, म अभिनय नै गर्दिनँ!” पटकथा लेखकले भन्छ, “यदि निर्देशकले पटकथा हेरफेर गर्छ भने, कुनै समस्या उत्पन्‍न हुँदा तिमीहरू सबै जिम्मेवार हुनेछौ!” निर्देशकले भन्छ, “यदि मलाई पटकथाले भनेअनुसार छायाङ्कन गर्न लगाइयो र त्रुटिहरू देखा परे भने, परमेश्‍वरको घरले मलाई जबाफदेही ठहर्‍याउनेछ। यदि तिमी म छायाङ्कन गरूँ भन्‍ने चाहन्छौ भने, त्यो मेरो आफ्नै सोचाइमा आधारित भएर गरिनुपर्छ; होइन भने, म यो काम गर्दिनँ।” अब, तीन वटै पक्ष गतिरोधमा छन्, होइन र? काम अघि बढ्न नसक्ने प्रस्ट छ। के यो अन्योल उत्पन्‍न भएको होइन र? त्यसोभए, वास्तवमा को सही हो त? सबैका आ-आफ्नै सिद्धान्त, आ-आफ्नै तर्क छन् र कोही पनि सम्झौता गर्न इच्छुक छैन। तिन वटै पक्ष यस्तो गतिरोधमा पुग्दा, केमा हानि हुन्छ? (परमेश्‍वरको घरका काममा।) परमेश्‍वरको घरका काममा अवरोध र हानि पुग्छ। के तिमीहरूले त्यस्ता अवस्थाहरू सामना गर्दा तनाव र चिन्ता महसुस गरेका छौ? यदि छैनौ भने, तिमीहरूले यसमा साँच्चै आफ्नो हृदय लगाएका छैनौ भन्‍ने प्रमाणित हुन्छ। त्यस्ता अन्योल र गतिरोधहरू उत्पन्‍न हुँदा, कति मानिसहरू यति तनावग्रस्त हुन्छन् कि तिनीहरू खान वा सुत्नसमेत सक्दैनन्, र यस्तो सोच्छन्, “के गरिनुपर्ने हो? यसरी तर्क गर्दा र डेग चलाउन इन्कार गर्दा कहीँकतै पुगिँदैन। के यसले चलचित्र निर्माणको प्रगतिमा असर गरिरहेको छैन र? यसले केही दिन ढिलाइ गरिसकेको छ र अब यसलाई अझ पछि सार्न मिल्दैन। हामी यो समस्यालाई कसरी समाधान गर्न सक्छौँ ताकि छायाङ्कन सहज रूपमा अघि बढ्ने र काममा ढिलाइ नहुने सुनिश्‍चित होस्? यो समस्या समाधान गर्न हामी कोकहाँ जानुपर्छ?” यदि तँसँग हृदय छ भने, तैँले अगुवाहरूबाट समाधान खोज्नुपर्छ, र यदि अगुवाहरूले समाधान गर्न सक्दैनन् भने, तैँले यसलाई तुरुन्तै माथिकहाँ रिपोर्ट गर्नुपर्छ। यदि तँ साँच्चै परमेश्‍वरका अभिप्रायहरूको ख्याल गर्छस् भने, तैँले सक्दो चाँडो यो समस्या समाधान गर्न सक्दो सबै गर्नुपर्छ; यो नै सबैभन्दा महत्त्वपूर्ण कुरा हो। अनि यदि तँ चिन्तित छैनस् भने नि? तैँले त्यसबारे मनन गर्दै यस्तो सोच्‍न सक्छस्, “तिनीहरू गलत छन्। म आफ्नो दृष्टिकोणमा अडिग रहन्छु—तिनीहरूले मलाई केही गर्न सक्छन् जस्तो लाग्दैन। म खाना खान्छु अनि केही बेर सुत्छु, आखिर दिउँसो कुनै काम पनि छैन।” तेरा खुट्टा भारी हुन्छन्, तँलाई चक्कर लाग्छ, तेरो हृदयको जोस हराउँछ, र तँ लोसे बन्छस्। कठिनाइहरूको चाङ छ, तर तँ ध्यान दिँदैनस् र लोसे हुन्छस्, त्यसैले त्यो समस्या समाधान गर्ने कुनै उपाय छैन। किन छैन? किनभने तँमा त्यो समाधान गर्ने जोस र चाहना छैन, त्यसैले तैँले कुनै समाधान सोच्न सक्दैनस्। तैँले मनमनै यस्तो सोच्छस्: “कठिनाइहरू उत्पन्‍न हुनु र काम रोकिनु प्रायः भइरहने कुरा होइन। म यो मौका छोपेर केही दिन विश्राम र अलिक आराम गर्नेछु। किन सधैँ यति थकित हुने? यदि मैले अहिले विश्राम लिएँ भने, कसैले त्यसबारे केही भन्‍न पाउँदैन। आखिर, मैले सुस्ती गरिरहेको वा म आफ्नो कामप्रति गैरजिम्मेवार भइरहेको छैनँ। म जिम्मेवार हुन चाहन्छु, तर हाम्रो मार्गमा यो कठिनाइ आएको छ—यसलाई कसले समाधान गर्ने हो? यो समाधान नगरी हामी कसरी छायाङ्कन गर्न सक्छौँ? यदि हामीलाई छायाङ्कन गर्न रोक्ने समस्याहरू छन् भने, के हामीले विश्राम लिनुपर्दैन र?” तेरो सामु यस्तो ठुलो समस्या हुँदा, यदि त्यो तुरुन्तै समाधान गरिएन भने, परिणाम के हुनेछ? यदि समस्याहरू उत्पन्‍न भइरहे र ती कुनै पनि समाधान हुन सकेनन् भने, कामको प्रगति जारी रहन सक्छ? यसले अनगिन्ती ढिलाइहरू निम्त्याउनेछ। कामको प्रगति पछाडि होइन, अगाडि मात्र जान सक्छ, त्यसैले यो समस्याले कठिनाइहरू ल्याउँछ भन्‍ने थाहा हुँदा, तैँले थप ढिलासुस्ती गर्नु हुँदैन; तैँले त्यसलाई शीघ्र समाधान गर्नु आवश्यक छ। यो समस्या समाधान भइसकेपछि, अर्को समस्या उत्पन्‍न हुनेबित्तिकै त्यो समाधान गर्नतिर लागिहाल्, समय बरबाद नगर्न लागिपर् ताकि काम सहज रूपमा अघि बढ्न र निर्धारित समयमा पूरा हुन सकोस्। त्यो कस्तो सुनिन्छ? (राम्रो।) हृदय भएकाहरूले अन्योल र कठिनाइहरू यस्तो मनोवृत्ति बोकेर सामना गर्छन्। तिनीहरूले समय बरबाद गर्दैनन्, आफ्नै लागि बहानाहरू बनाउँदैनन्, र देहसुखको लालच गर्दैनन्। अर्कोतर्फ, हृदय नभएकाहरूले कमजोरीहरूको फाइदा उठाउँछन्; तिनीहरूले बहानाहरू बनाउँछन् र विश्राम लिने मौकाहरू खोज्छन्, सबथोक सुस्त गतिमा र हतार वा चिन्ता नगरी गर्छन्, र तिनीहरूमा कष्ट सहने वा मूल्य चुकाउने कुनै सङ्कल्प हुँदैन। अनि अन्त्यमा के हुन्छ? अन्योल वा कठिनाइ सामना गर्दा, हरव्यक्ति धेरै दिन गतिरोधमा पुग्छ। न त निर्देशक, अभिनेता, न पटकथा लेखकहरूले नै समस्या रिपोर्ट गर्छन्। यसैबीच, अगुवाहरू अन्धा हुन्छन् र तिनीहरूले त्यो समस्या हो भनेर पहिचान गर्न सक्दैनन्; तिनीहरूले त्यो समस्या हो भनी पहिचान गरे पनि, समस्या आफै समाधान गर्न नसक्दा तिनीहरूले माथितिर त्यसको रिपोर्ट गर्दैनन्। तहतह गर्दै माथिकहाँ रिपोर्ट पुगुन्जेल, दस-पन्ध्र दिन बितिसकेको हुन्छ। यो दस-पन्ध्र दिनमा के गरियो? के कसैले आफ्नो कर्तव्य निर्वाह गरिरहेको थियो? अहँ, तिनीहरू त खान, पिउन र रमाइलो गर्नमै समय खर्चिरहेका थिए! के तिनीहरू सित्तैँमा खाइरहेका छैनन्? आफ्नो काममा आइपर्ने अन्योल र कठिनाइहरूको तुरुन्तै समाधान खोज्न नसक्ने ती सबै सुपरिवेक्षकहरू सित्तैँमा खाइरहेका मात्र हुन्छन्, बिनाउद्देश्य आफ्ना दिनहरू कटाइरहेका हुन्छन्। त्यस्ता मानिसहरूलाई छोटकरीमा “कामचोर” भनेर चिनिन्छ। “कामचोर” चाहिँ किन नि? किनभने यी मानिसहरूले कर्तव्यलाई गम्भीरता, जिम्मेवारी, कडाइ, वा सकारात्मकताको मनोवृत्तिले हेर्दैनन्, बरु तिनीहरू झाराटारुवा, नकारात्मक, र सुस्त हुन्छन्, अनि कुनै कठिनाइ वा गतिरोध उत्पन्‍न होस् भन्‍ने आशा मात्र गर्छन् ताकि तिनीहरूले कार्यालय बन्द गरेर काम रोक्ने बहाना पाऊन्।

अगुवा र कामदारहरूले काममा आइपर्ने अन्योल र कठिनाइहरूलाई तुरुन्तै समाधान गर्ने मात्र होइन, यी समस्याहरूको तुरुन्तै जाँच गरी पहिचान पनि गर्नुपर्छ। यसो किन गर्नुपर्छ? यसो गर्नुको एउटै उद्देश्य हुन्छ: परमेश्‍वरको काम र परमेश्‍वरको घरको कामको रक्षा गर्नु, र यसरी हरेक काम सहज रूपमा अघि बढ्ने र कामको सामान्य समयसीमाभित्रै पूरा हुने सुनिश्‍चित गर्नु। काम सहज रूपमा अघि बढ्ने कुरा सुनिश्‍चित गर्न, कुन-कुन समस्याहरू समाधान गर्नु आवश्यक हुन्छ? सुरुमा, मण्डलीका काममा बाधा दिने कुनै पनि अड्चन वा अवरोधहरूलाई पूर्ण रूपमा हटाउनु, र अविश्‍वासी एवम् दुष्ट मानिसहरूलाई प्रतिबन्धित गरेर समस्या सृजना गर्नबाट रोक्‍नु अत्यावश्यक हुन्छ। यसका साथै, हरेक कामका सुपरिवेक्षकहरू र दाजुभाइ-दिदीबहिनीहरूलाई सत्यता बुझ्न र अभ्यासको मार्ग भेट्टाउन, सामञ्जस्य रूपमा सहकार्य गर्न र एकअर्काको सुपरिवेक्षण गर्न सिक्‍न मार्गनिर्देश गर्नुपर्छ। यसरी मात्र काम सम्पन्‍न हुने प्रत्याभूति गर्न सकिन्छ। चाहे जस्तोसुकै कठिनाइ वा अन्योल सामना गरे पनि, यदि अगुवा र सुपरिवेक्षकहरूले ती समाधान गर्न सक्दैनन् भने, तिनीहरूले तुरुन्तै त्यो समस्या माथिलाई रिपोर्ट गर्नुपर्छ र समाधानहरू खोज्नुपर्छ। अगुवा र सुपरिवेक्षकहरूले चाहे जुनै काम गर्ने भए पनि समस्या समाधानलाई नै प्राथमिकता दिनुपर्छ, र कामसँग सम्बन्धित प्राविधिक समस्याहरू र सिद्धान्तका समस्याहरू दुवैलाई, साथै मानिसहरूले जीवन प्रवेशका सन्दर्भमा सामना गर्ने विभिन्‍न कठिनाइहरूलाई सम्बोधन गर्नुपर्छ। यदि तैँले अन्योल र कठिनाइहरू समाधान गर्न सक्दैनस् भने, तैँले आफ्नो काम राम्ररी गर्न सक्नेछैनस्। त्यसकारण, जब तैँले आफूले समाधान गर्न नसक्ने असाधारण कठिनाइ वा अन्योल सामना गर्छस्, तब तीबारे तैँले तुरुन्तै माथिलाई रिपोर्ट गर्नुपर्छ। समय खेर नफाल्, किनकि तीनदेखि पाँच दिनको ढिलाइले काममा क्षति पुग्न सक्छ, र यदि त्यो पन्ध्र दिन वा महिना दिन ढिलो भयो भने, त्यो क्षति अत्यन्तै ठुलो हुनेछ। त्यसअलावा, समस्या जे भए पनि त्यसलाई सत्यता सिद्धान्तहरूको आधारमै निराकरण गरिनुपर्छ। चाहे जेसुकै होस्, समस्याहरू समाधान गर्न संसारसँग व्यवहार गर्ने मानव दर्शनहरू कहिल्यै प्रयोग नगर्। गम्भीर समस्याहरूलाई साना समस्या बनाउने, र त्यसपछि साना समस्याहरूलाई नगण्यमा परिणत गर्ने, वा समस्यामा संलग्न दुवै पक्षलाई गाली मात्र गर्ने अनि केही मिठो कुराले तिनीहरूलाई फेरि शान्त पार्ने काम नगर्, र समस्या बढ्ला भनेर डराउँदै सधैँ वार्ताको सहारा लिने र तिनीहरूलाई फकाउने काम नगर्। यसले समस्या आधारभूत तहमा समाधान नहुने अवस्थामा डोर्‍याउँछ, जसले गर्दा समस्याहरू यथावत् रहिरहन्छन्। के यो परिस्थितिलाई सहज बनाउन खोज्ने तरिका मात्र होइन र? यदि तँलाई कुनै समस्याका सबै मानवीय समाधानहरू प्रयोग गरिसकेको र त्यसलाई साँच्चै नै समाधान गर्न सकिँदैन जस्तो लाग्छ, र तैँले कामभित्र रहेका प्राविधिक समस्याहरूका लागि सिद्धान्तहरू बिलकुलै भेट्टाउन सक्दैनस् भने, तैँले तुरुन्तै यी समस्याहरू माथिलाई रिपोर्ट गर्नुपर्छ र नपर्खीकन वा ढिलासुस्ती नगरी समाधानहरू खोज्नुपर्छ। समाधान गर्न नसकिने कुनै पनि समस्याको समाधान खोज्न तुरुन्तै माथिलाई रिपोर्ट गरिनुपर्छ। यो सिद्धान्त तिमीहरूलाई कस्तो लाग्यो? (राम्रो।)

के चलचित्र निर्माण समूह र पटकथा लेखन समूहहरू छायाङ्कनका कुरामा बारम्बार गतिरोधमा अल्झिरहन्छन्? हरेकको आफ्नै तर्क हुन्छ, र तिनीहरू सर्वसम्मतिमा पुग्न सक्दैनन्, र सधैँ मौखिक रस्साकस्सी गरिरहन्छन्। के अगुवाहरूले यी समस्याहरू उत्पन्‍न हुँदा तिनलाई समाधान गर्न सक्छन्? (कहिलेकाहीँ सक्छन्।) के तिमीहरूले कहिल्यै अगुवाले सङ्गतिमार्फत केही समस्याहरू समाधान गरेको, र त्यो पूर्ण रूपमा व्यावहारिक र सैद्धान्तिक रूपमा ठोस भएको, तर तिमीहरू त्यो परमेश्‍वरको घरका मागहरू वा सत्यता सिद्धान्तहरूअनुरूप छ कि छैन भनी अनिश्‍चित भएको अवस्था सामना गरेका छौ? (छौँ।) तिमीहरूले त्यस्ता अवस्थाहरू कसरी सम्हाल्यौ? (कहिलेकाहीँ हामी माथिबाट खोजी गर्थ्यौँ।) त्यो सही तरिका हो। के तिमीहरू कहिल्यै तिमीहरूले माथिका ब्रदर निकै व्यस्त रहेको देखेर कुनै समस्याबारे नसोध्‍ने निर्णय गरेको, र त्यो मामला सैद्धान्तिक रूपमा सही भएसम्म ठिकै हुन्छ भन्‍ने सोचेको र त्यसपछि त्यो सत्यताअनुरूप भए पनि वा नभए पनि छायाङ्कन अघि बढाउने निर्णय गरेको अवस्थामा परेका छौ? (हामीले विगतमा यसमा गम्भीर समस्या भोगेका थियौँ। यसले गर्दा हामीले काम फेरि दोहोर्‍याएर गर्नुपर्‍यो, अनि काममा बाधा र अवरोध पैदा भयो।) त्यो अवस्था गम्भीर हो! चलचित्र निर्माण समूहले सामना गर्ने धेरै समस्याहरू अन्ततः वास्तवमा पटकथा लेखन समूहकै जिम्मेवारी हुन्। उदाहरणका लागि, यदि अढाई घन्टे पट्यारलाग्दो कथाको चलचित्र बन्यो भने, मुख्यतः पटकथा लेखकहरू नै जिम्मेवार हुन्छन्। तर निर्देशकको जिम्मेवारीचाहिँ के हो त? यदि पटकथा पट्यारलाग्दो छ भने, के निर्देशकहरूले यो देख्न सक्नुपर्छ? सैद्धान्तिक रूपमा, तिनीहरूले देख्न सक्नुपर्छ। तर, निर्देशकहरूले त्यस्ता परिस्थितिमा छायाङ्कन पूरा गर्न महिनौँ लगाएर उल्लेखनीय जनशक्ति, भौतिक स्रोतसाधन, र पैसा खर्च गर्न सक्छन्। यो कस्तो खालको समस्या हो? निर्देशकका रूपमा, तिमीहरूको जिम्मेवारी के हो? पटकथा हात परेपछि, तिमीहरूले यस्तो सोच्नुपर्छ, “यो पटकथा निकै लामो छ र विषयवस्तु पनि राम्रो छ, तर यसमा मुख्य, केन्द्रीय विषय छैन; पूरै कथा-संरचना प्राणविहीन छ। यो पटकथा छायाङ्कन गर्न सकिँदैन; यसलाई परिमार्जनका लागि पटकथा लेखकहरूकहाँ फिर्ता पठाइनुपर्छ।” के तिमीहरूमा यसो गर्ने सामर्थ्य छ? के तिमीहरूले कहिल्यै कुनै पटकथा फिर्ता पठाएका छौ? (अहँ।) के त्यो तिमीहरूले समस्याहरू देख्न नसक्ने भएकाले हो, कि त्यो फिर्ता पठाउन डर लागेकाले हो? कि तँलाई कसैले तेरो आलोचना गर्ला र यसो भन्ला भन्‍ने डर लाग्छ, “तिनीहरूले तिमीलाई यो तयार पटकथा दिए, तर तिमीले यसलाई एकै शब्दमा इन्कारेर फिर्ता पठाउँदै छौ—तिमी अत्यन्तै अहङ्कारी छौ, होइन र?” तिमीहरूलाई ठ्याक्कै के कुराको डर लाग्छ? तिमीहरूले समस्या देख्छौ भने त्यो पटकथा किन लेखकहरूलाई फिर्ता पठाउँदैनौ? (हामी हाम्रो चलचित्र निर्माणको काममा जिम्मेवार छैनौँ।) चलचित्र निर्माण समूहहरूका लागि, मण्डली अगुवाहरूबाहेक, निर्देशकहरूले पनि सुपरिवेक्षकका रूपमा काम गर्नुपर्छ, जसले निर्णयहरू गर्छन् र अन्तिम राय दिन्छन्। तँ निर्देशक भएको नाताले, तैँले यो मामलाको पूर्ण जिम्मेवारी लिनुपर्छ, र पटकथा पाएकै क्षणदेखि त्यसको उचित जाँच गर्नुपर्छ। मानौँ कि, तैँले एउटा पटकथा प्राप्त गरिस् र सुरुदेखि अन्त्यसम्म त्यसको समीक्षा गरिस्, र तँलाई विषयवस्तु निकै राम्रो लाग्यो। त्यसमा मूलतत्त्व र केन्द्रीय विषय छ, यसको कथा मुख्य कथावस्तुकै वरपर घुम्छ, र समग्र पटकथामा कुनै ठुलो समस्या देखिँदैन—त्यो राम्रै, छायाङ्कन गर्न लायक देखिन्छ, त्यसैले त्यो पटकथा स्वीकृत गर्न सकिन्छ। तर यदि पटकथा लामो छ, जसमा कुनै केन्द्रबिन्दु वा मुख्य कथावस्तुबिनै कुनै व्यक्तिको कथा सुरुदेखि अन्त्यसम्म सुनाइएको छ, र पटकथाले व्यक्त गर्न खोजेको कुरा के हो, त्यसले दर्शकहरूमा के प्रभाव पार्न चाहन्छ, वा त्यसको मुख्य विचार र आत्मिक अर्थ के हो भन्‍ने कुरा अस्पष्ट छोडिएको छ—त्यो केवल एउटा पट्यारलाग्दो विवरण, एउटा उल्झिएको पटकथा हो भने—के यो पटकथा स्विकार्न सकिन्छ? यस्तो अवस्थामा निर्देशकहरूले के गर्नुपर्छ? तिनीहरूले पटकथा फिर्ता गर्नुपर्छ र पटकथा लेखकलाई परिमार्जनका सुझावहरू दिनुपर्छ। पटकथा लेखन समूहका मानिसहरूले यसो भन्दै विरोध गर्न सक्छन्, “यो न्यायसङ्गत भएन! हामीले लेखेको पटकथा परीक्षण गर्ने तिनीहरू को हुन्? तिनीहरूले किन निर्णय गर्न पाएका हुन्? परमेश्‍वरको घरले मानिसहरूलाई निष्पक्ष र उचित रूपमा व्यवहार गर्नुपर्छ!” तब के गरिनुपर्छ? यदि निर्देशकहरूले पटकथामा समस्याहरू पहिचान गर्न सकेमा, तिनीहरूले हतारमा निर्णय गर्नु हुँदैन, बरु उक्त मामलाबारे सुरुमा मण्डली अगुवा र चलचित्र निर्माण समूहका सदस्यहरूसँग सङ्गति गर्नुपर्छ। यदि आफ्ना विगतका वर्षका चलचित्र निर्माणको अनुभव र पटकथा बुझाइका आधारमा, सबैको सर्वसम्मतिले पटकथा मानकअनुरूप छैन भन्‍ने निधो गर्छन्, र त्यसलाई छायाङ्कन गर्दा चलचित्र निर्माण कार्यमा ढिलाइ हुने मात्र नभई, त्यसमा समावेश सारा मानव, भौतिक र आर्थिक स्रोतहरूसमेत खेर जाने, र त्यो जिम्मेवारी कसैले वहन गर्न नसक्ने विश्‍वास गर्छन् भने, त्यो पटकथा फिर्ता पठाइनुपर्छ। पट्यारलाग्दो पटकथालाई बिलकुलै छायाङ्कन गरिनु हुँदैन; यो एउटा सिद्धान्त हो। यदि त्यो पटकथाबारे सबैलाई उस्तै लाग्छ भने, पटकथा लेखकहरूले बिनासर्त त्यसलाई स्विकार्नुपर्छ र चलचित्र निर्माण समूहको सुझावअनुसार पटकथालाई परिमार्जन गर्नुपर्छ। यदि अझै पनि असहमतिहरू छन् भने, कसका तर्क सत्यता सिद्धान्तहरूअनुरूप छन् भनेर हेर्न दुवै पक्षका सदस्य र अगुवाहरूले सँगै बसेर बहस गर्न सक्छन्। यदि कुनै निष्कर्षमा पुगिएन र गतिरोधको अवस्था रहिरह्यो भने, अन्तिम उपाय लगाउनुपर्छ, र त्यो उपाय भनेको आज सङ्गति गरिएको, अगुवा र कामदारहरूको आठौँ जिम्मेवारी हो: “काममा आइपर्ने अन्योल र कठिनाइहरूको तत्काल रिपोर्ट गर्ने र तिनलाई कसरी समाधान गर्ने भनी खोजी गर्ने।” गतिरोधमा परेका र समाधान गर्न नसकिने समस्याहरूलाई अन्योल र कठिनाइ भनिन्छ। हरेक पक्षले आफ्नो तर्क सही छ भन्ठान्छ, र कसैले पनि निर्णय गर्न सक्दैन। यसरी यसमा तर्कवितर्क गर्दा कुरा अलमलिन्छ, र यसले यो समस्याको सबै स-साना पक्ष त्यसमा लिनुपर्ने दिशाबारे सबैको बुझाइ धूमिल पारिदिन्छ। यो अवस्थामा, अगुवा र कामदारहरूले तिनीहरूको काममा देखा पर्ने यी समस्या र अन्योल तुरुन्तै रिपोर्ट गर्ने र समाधान खोज्ने जिम्मेवारी लिनुपर्छ, र तिनलाई कामको प्रगतिमा अवरोध पुर्‍याउन नदिन, र अझ बढी, तिनलाई अझ थुप्रिनबाट रोक्न तुरुन्तै समाधान गर्न लागिपर्नुपर्छ। यी समस्याहरूलाई तुरुन्तै रिपोर्ट गर्नु र कसरी समाधान गर्ने भनेर खोजी गर्नु—के यो काम गर्नु होइन र? के यो कामप्रति गम्भीर र जिम्मेवार मनोवृत्ति देखाउनु होइन र? के यो कर्तव्य निर्वाह गर्नमा आफ्नो हृदय लगाउनु होइन र? के यो बफादार हुनु होइन र? (हो।) यो आफ्नो कर्तव्यप्रति बफादार हुनु हो।

कामको प्रभारी रहेका अगुवा र कामदारहरूले काममा देखा पर्ने कुनै पनि समस्या तुरुन्तै देख्‍नु र समाधान गर्नुपर्छ, किनकि त्यसो गर्दा मात्र कामको सहज प्रगति सुनिश्‍चित हुन सक्छ। समस्याहरू समाधान गर्न नसक्ने सबै अगुवा र कामदारहरूमा सत्यता वास्तविकता हुँदैन र तिनीहरू झुटा अगुवा र कामदार हुन्। समस्या पत्ता लगाउने तर ती समाधान गर्न असफल हुने, बरु तिनलाई पन्छाउने वा ढाकछोप गर्ने जोकोही व्यर्थको निकम्मा हो, जसले कामलाई ध्वस्त मात्र पार्छ। विवादित मामलाहरू सङ्गति र बहसमार्फत समाधान गरिनुपर्छ। यदि त्यसबाट सही नतिजा आउँदैन, बरु अवस्था झन् बिग्रन्छ भने, प्रमुख अगुवाले व्यक्तिगत रूपमै मामला सम्हाल्ने जिम्‍मा लिनुपर्छ, अनि त्यसका समाधान र विधिहरू तुरुन्तै प्रस्ताव गर्ने, साथै अवस्थाको परिणाम कस्तो आउला भनेर तुरुन्तै अवलोकन गर्ने, बुझ्ने, र मूल्याङ्कन गर्ने गर्नुपर्छ। कुनै समस्याबारे अझ पनि विवादहरू रहिरहँदा र कुनै पनि निर्णयमा पुग्न नसकिँदा, केवल कामकुरालाई सामसुम पार्न खोज्नु, पर्खनु, वा विलम्ब गर्नु, र विशेषगरी समस्यालाई बेवास्ता गर्नुभन्दा समाधान खोज्नका निम्ति त्यो समस्या तुरुन्तै माथिलाई रिपोर्ट गरिनुपर्छ। के तिमीहरूका हालका अगुवा र कामदारहरूले यसरी नै काम गर्छन्? तिनीहरूले तुरुन्तै अनुगमन गर्ने र कामको प्रगतिमा जोड दिने काम गरिरहेको हुनुपर्छ, र साथसाथै विभिन्‍न स-साना समस्याहरूलाई पनि बेवास्ता नगरी काममा देखा पर्ने विभिन्‍न टकरावहरूलाई पहिचान गर्ने काम गरिरहेको हुनुपर्छ। जब ठूला समस्याहरू पहिचान गरिन्छन्, तब तिनलाई समाधान गर्ने कार्यमा सहभागी हुनका निम्ति प्रमुख अगुवा र कामदारहरू उपस्थित हुनुपर्छ, र ती समस्याको सबै स-साना पक्ष, समस्या देखा पर्नुको कारण, र संलग्न मानिसहरूको दृष्टिकोणबारे सही बुझाइ प्राप्त गर्नुपर्छ, ताकि वास्तवमा के भइरहेको छ भनेर सही रूपमा बोध गर्न सकियोस्। त्यो सँगसँगै, तिनीहरू यी समस्याहरूबारे सङ्गति, बहस र विवाद गर्ने कार्यमा समेत सहभागी हुनुपर्छ। यो जरुरी कुरा हो; सहभागिता अत्यन्तै महत्त्वपूर्ण छ, किनकि यसले तँलाई काममा देखा पर्ने समस्याहरू मूल्याङ्कन र समाधान गर्न मदत गर्छ। यदि तँ संलग्न नभई सुनेर मात्र बस्छस्, सधैँ हात बाँधेर कक्षामा बसिरहेको व्यक्तिझैँ व्यवहार गर्दै छेउमा उभिरहन्छस्, काममा देखा पर्ने कुनै पनि समस्या आफ्नो सरोकारको विषय होइन भन्‍ने सोच्छस् र तँमा त्यो मामलाबारे कुनै निर्दिष्ट विचार वा मनोवृत्ति हुँदैन भने, तँ स्पष्ट रूपमै झुटो अगुवा होस्। जब तँ संलग्न हुन्छस्, तब तैँले काममा ठ्याक्कै के-कस्ता समस्याहरू उत्पन्‍न भएका छन्, तिनका कारण के हुन्, को जिम्मेवार छ, मुख्य समस्या केमा छ, र ती समस्या मानिसहरूका धारणा र कल्पनाले गर्दा भएका हुन् कि प्राविधिक र पेसागत अपर्याप्तताले गर्दा भएका हुन् भनेर विस्तृत रूपमा थाहा पाउनेछस्—निष्पक्ष रूपमा समस्या सम्हाल्न र समाधान गर्न यी सबै कुराहरू प्रस्ट पारिनुपर्छ। जब तँ यो काममा सहभागी हुन्छस् र तैँले समस्याहरू मानव-सिर्जित वा कसैले जानीजानी निम्त्याएका होइनन् भनी पत्ता लगाउँछस्, तैपनि तँलाई समस्याको सार औँल्याउन गाह्रो हुन्छ र यसलाई समाधान गर्ने उपाय थाहा हुँदैन, र दुवै पक्ष लामो समयदेखि बहस गरिरहेका हुन्छन्, वा सबैले एउटा समस्यामा आफ्नो हृदय र मेहनत अर्पित गरेका हुन्छन्, तैपनि तैँले अझै त्यसलाई समाधान गर्न सक्दैनस्, अनि सिद्धान्तहरू वा दिशा खोज्न सक्दैनस्, जसले गर्दा काम रोकिन्छ, र यही स्थिति जारी रहे थप गल्ती, अवरोध, र नकारात्मक परिणामहरू सृजना हुनेछ भन्‍ने डर तँलाई छ भने, तैँले के गर्नुपर्छ? अगुवा र कामदारहरूले सबैभन्दा बढी गर्नुपर्ने कार्य भनेको सबैसँग प्रतिकदम र समाधानहरूबारे छलफल गर्नु होइन, बरु समस्यालाई सक्दो चाँडो माथिकहाँ रिपोर्ट गर्नु हो। अगुवा र कामदारहरूले काममा रहेका समस्याहरू सारांशित र अभिलिखित गर्नुपर्छ र तुरुन्तै माथिकहाँ रिपोर्ट गर्नुपर्छ, ढिलासुस्ती गर्ने, कुरेर बस्‍ने, वा भाग्यभरोसा गर्ने मनस्थिति पाल्‍ने, र राती सुतेपछि प्रेरणा वा आकस्मिक स्पष्टता आउनेछ भन्‍ने सोच्ने गर्नु हुँदैन—यो त एउटा दुर्लभ घटना मात्र हो र त्यस्तो हुने सम्भावना हुँदैन। त्यसैले, सबैभन्दा उत्तम समाधान भनेको समस्या माथिकहाँ रिपोर्ट गरेर सक्दो चाँडो समाधान खोज्नु, र समस्या तुरुन्तै र सक्दो चाँडो समाधान हुने सुनिश्‍चित गर्नु हो; साँचो रूपमा काम गर्नु भनेकै यही हो।

अगुवा र कामदारहरूले आफ्नो काममा बारम्बार सामना गर्ने अन्योल र कठिनाइहरू

अ. अन्योलहरू

हामीले भर्खरै छलफल गरेको विषयवस्तुका आधारमा, “अन्योलहरू” र “कठिनाइहरू” भनेका ठ्याक्कै के हुन् भनेर सारांश निकालौँ। यी दुई एउटै कुरा होइनन्। पहिला, म “अन्योल” शब्दको व्याख्या गर्नेछु। अन्योल भनेको तैँले कुनै मामलालाई छर्लङ्ग देख्न नसक्नु हो; तँ सिद्धान्तहरूअनुरूप वा सही तरिकाले मूल्याङ्कन गर्न वा खुट्ट्याउन जान्दैनस्। तैँले केही हदसम्म छर्लङ्ग देख्न सकिस् भने पनि, तँ आफ्नो विचार सही हो कि होइन भनेर निश्चित हुँदैनस्, तैँले त्यो मामला सम्हाल्न वा समाधान गर्न जान्दैनस्, र तँलाई त्यसबारे निष्कर्षमा पुग्न कठिन हुन्छ। छोटकरीमा भन्दा, तँ त्यसबारे अनिश्चित हुन्छस् र निर्णय गर्न सक्दैनस्। यदि तैँले अलिकति पनि सत्यता बुझ्दैनस् र अरू कसैले त्यो समस्या समाधान गर्दैन भने, त्यो समाधान गर्न नसकिने बन्छ। के यो कठिन चुनौती सामना गर्नु होइन र? यस्ता समस्याहरू सामना गर्नुपर्दा, अगुवा र कामदारहरूले माथिलाई तिनको रिपोर्ट गर्नुपर्छ र समस्याहरू चाँडो समाधान गर्न सकियोस् भनेर माथिबाट सल्लाह लिनुपर्छ। के तिमीहरूले बारम्बार अन्योल सामना गर्छौ? (गर्छौँ।) नियमित रूपमा अन्योल सामना गर्नु आफैमा एउटा समस्या हो। मानिलिऊँ, तँलाई कुनै समस्या आइपरेको छ र तँलाई त्यो सम्हाल्ने उचित तरिका थाहा छैन। कसैले एउटा समाधान बताउँछ, जुन तँलाई मनासिब लाग्छ, अनि अर्को व्यक्तिले पनि फरक समाधान बताउँछ, र तँलाई त्यो पनि मनासिब लाग्छ, अनि सबैका फरक-फरक रायहरूका कारण र समस्याको मूल कारण वा सार कसैले बुझ्न नसकेका कारण, तैँले कुन समाधान बढी उपयुक्त छ भनेर प्रस्ट रूपमा बुझ्न सकिनस् भने, त्यस समस्याको समाधानमा गल्तीहरू अवश्यै देखिनेछन्। तसर्थ, कुनै समस्या समाधान गर्नका लागि, त्यसको मूल कारण र सार निर्धारण गर्नु अत्यावश्यक र महत्त्वपूर्ण हुन्छ। यदि अगुवा र कामदारहरूले खुट्ट्याउन सक्दैनन्, समस्याको सार बुझ्न सक्दैनन्, र तिनीहरू सही निष्कर्षमा पुग्न सक्दैनन् भने, तिनीहरूले तत्कालै त्यस समस्याबारे माथिलाई रिपोर्ट गर्नैपर्छ र माथिबाट समाधान खोज्नैपर्छ; यो जरुरी काम हो र कुनै बढ्ता प्रतिक्रिया होइन। नसुल्झिएका समस्याहरूले गम्भीर परिणामहरू निम्त्याउन र मण्डलीको काममा असर गर्न सक्छन्—यो कुरा राम्रोसँग बुझ्नैपर्छ। यदि तँ डरले भरिएको छस्, सधैँ माथिले तेरो साँचो औकात देख्लान् वा तैँले वास्तविक काम गर्न नसक्ने देखेर तेरो कर्तव्यको प्रबन्धमा फेरबदल गर्लान् वा तँलाई बरखास्त गर्लान् भनेर डराउँछस्, र त्यसकारण तैँले उक्त समस्याको रिपोर्ट गर्ने आँट गर्दैनस् भने, यसले सजिलै कामहरूमा ढिलाइ निम्त्याउन सक्छ। यदि तैँले आफै समाधान गर्न नसक्ने अन्योल सामना गरिस्, तैपनि माथिलाई त्यसको रिपोर्ट गरिनस् भने, यसले गम्भीर परिणामहरू निम्त्याउँदा र माथिले तँलाई उत्तरदायी ठहराउँदा, तँ ठूलो समस्यामा पर्नेछस्। के यसको दोषी तँ आफै मात्र होइनस् र? यस्ता अन्योल सामना गर्नुपर्दा, यदि अगुवा र कामदारहरू जिम्मेवारी हुँदैनन् र झाराटारुवा तरिकाले समस्या समाधान गर्न केवल केही धर्मसिद्धान्तहरू बोल्छन् र केही प्रावधानहरू लागु गर्छन् भने, त्यो समस्या समाधान भएको हुँदैन र परिस्थिति जस्ताको तस्तै रहन्छ, र काम अघि बढ्न सक्दैन। अन्योल समाधान नहुँदा ठ्याक्कै यही हुन्छ; त्यसले सजिलै ढिलाइ गराउँछ।

जब अन्योलहरू उत्पन्‍न हुन्छन्, कति अगुवा र कामदारहरूले समस्या आएको बोध गर्न सक्छन्, जबकि अरू अगुवा र कामदारहरूले समस्या पत्ता लगाउन सक्दैनन्—यी पछिल्लो समूहका मानिसहरूमा अत्यन्तै कमजोर क्षमता हुन्छ, र तिनीहरू बोधो र मन्दबुद्धिका हुन्छन्; तिनीहरूमा कुनै पनि समस्याप्रति संवेदनशीलता हुँदैन। जति नै ठूलो अन्योल आइपरे पनि तिनीहरूले प्रदर्शन गर्ने भनेको बोधोपन र मन्दबुद्धिपन नै हो; तिनीहरू समस्यालाई बेवास्ता गर्छन् र टार्न खोज्छन्—यो भनेको झुटा अगुवाहरू वास्तविक काममा संलग्न नहुनु हो। त्यस्ता अवस्थाहरू उत्पन्‍न हुँदा निश्‍चित मात्रामा क्षमता र कार्य सामर्थ्य भएका अगुवा र कामदारहरूले यस्तो महसुस गर्न सक्छन्: “यो एउटा समस्या हो। मैले यसबारे टिपोट गर्नुपर्छ। माथिले यसअघि यस प्रकारको समस्याबारे कहिल्यै उल्लेख गरेका छैनन्, र यसलाई हामी पहिलो पटक सामना गर्दै छौँ, तर यस प्रकारको अवस्था सम्हाल्ने सिद्धान्तहरू ठ्याक्कै के-के हुन्? यो विशिष्ट समस्या कसरी समाधान गरिनुपर्छ? ममा केही अन्तर्ज्ञानी सोचहरू छन् जस्तो लाग्छ, तर ती अस्पष्ट छन्, र यस्ता मामलाहरूप्रति ममा एउटा मनोवृत्ति पनि छ, तर एउटा मनोवृत्ति मात्र हुनु पर्याप्त छैन; समस्या समाधान गर्न सत्यताको खोजी गर्नु अत्यन्तै महत्त्वपूर्ण हुन्छ। सबैले सँगै मिलेर सङ्गति र छलफल गर्नका लागि हामीले यो मामला बाहिर ल्याउनैपर्छ।” एक चरण सङ्गति र छलफल गरेपछि, यदि तिनीहरूलाई अझै पनि कसरी अघि बढ्ने भन्‍ने थाहा हुँदैन, तिनीहरूसँग समस्या समाधान गर्नका लागि अभ्यासको सटिक योजना हुँदैन, र अन्योल कायमै रहन्छ भने, तिनीहरूले माथिबाट समाधान खोज्नैपर्छ। यो अवस्थामा, समस्याबारे अन्योलका बुँदाहरू टिपोट गर्ने जिम्मेवारी अगुवा र कामदारहरूको हुन्छ, ताकि समय आउँदा तिनीहरूले अन्योलको समस्या ठ्याक्कै के हो र ठ्याक्कै के कुराको खोजी गरिँदै छ भनेर स्पष्ट रूपमा बताउन सकुन्। अगुवा र कामदारहरूले गर्नुपर्ने भनेकै यही हो।

आ. कठिनाइहरू

क. कठिनाइहरू के हुन्

यसपछि, हामी “कठिनाइहरू” भन्‍ने शब्दलाई हेरौँ। शाब्दिक दृष्टिकोणबाट हेर्दा, कठिनाइहरू अन्योलभन्दा बढी गम्भीर हुन्छन्। त्यसोभए, कठिनाइहरूले ठ्याक्कै केलाई जनाउँछन्? कसैले बुझाऊ त। (परमेश्‍वर, हाम्रो बुझाइ के छ भने, कठिनाइहरू भनेका आइपर्ने वास्तविक समस्याहरू हुन्, जसलाई समाधान गर्न व्यक्तिले प्रयास त गरिसकेको हुन्छ तर उसले अझै समाधान गर्न सक्दैन; यिनैलाई कठिनाइ मानिन्छ।) (एउटा कुरा थप्‍नुपर्दा, कहिलेकाहीँ व्यक्तिलाई पहिला कहिल्यै आइनपरेका केही अत्यन्तै जटिल समस्याहरू आइपर्न सक्छ, जसमा हरव्यक्तिमा अनुभवको कमी हुन्छ, हरव्यक्ति अत्यन्तै अलमल्ल परेको हुन्छ, र ऊसँग कुनै राय वा विचार हुँदैन—यी एक प्रकारका निकै चुनौतीपूर्ण समस्याहरू हुन्।) निकै चुनौतीपूर्ण समस्याहरूलाई कठिनाइ भनिन्छ, हो? कठिनाइको सबैभन्दा सरल, र सिधा व्याख्या के हो भने, ती वास्तवमै हुने समस्याहरू हुन्। उदाहरणका लागि, व्यक्तिको क्षमता, पेसागत सीप, शारीरिक बिमार, साथै वातावरणीय र समय सम्बन्धी समस्याहरू, आदि इत्यादि, यी वास्तवमै विद्यमान समस्याहरूलाई कठिनाइ भनिन्छ। तर, हामीले अहिले सङ्गति गरिरहेको, अगुवा र कामदारहरूको आठौँ जिम्मेवारी भनेको तिनीहरूले काममा आइपर्ने अन्योल र कठिनाइहरूको तत्काल रिपोर्ट गर्ने र तिनलाई कसरी समाधान गर्ने भनी खोजी गर्ने भन्‍ने हो। यहाँ, कठिनाइले व्यापक रूपमा परिभाषित गरिएका वास्तवमै विद्यमान समस्याहरू नभई, काममा सामना गरिने निकै जटिल र सम्हाल्न नसकिने समस्याहरूलाई जनाउँछ। यी कस्ता खालका समस्याहरू हुन्? यी सत्यता सिद्धान्तहरूसँग विशेष सम्बन्ध नराख्ने बाहिरी मामलाहरू हुन्। यी समस्याहरूमा सत्यता सिद्धान्तहरू संलग्‍न नभए पनि, यी साधारण समस्याहरूभन्दा जटिल हुन्छन्। यी कसरी जटिल हुन्छन्? उदाहरणका लागि, यी समस्याहरूमा कानुनी र सरकारी प्रावधानहरू संलग्‍न हुन्छन् वा यी मण्डलीभित्र रहेका केही मानिसहरूको सुरक्षा, आदि इत्यादिसँग सम्बन्धित हुन्छन्। यी सबै नै अगुवा र कामदारहरूले आफ्नो काममा सामना गर्ने कठिनाइहरू हुन्। उदाहरणका लागि, विदेशमा रहेर परमेश्‍वरमा विश्‍वास गर्दा, व्यक्ति जुनै देशमा बसे पनि, मण्डलीका सबै काम र दाजुभाइ-दिदीबहिनीहरू जिउने वातावरण स्थानीय सरकारी प्रावधानहरूबमोजिम हुनुपर्छ र त्यसमा स्थानीय नियम र नीतिहरूको बुझाइ हुनुपर्छ। यी मामलाहरूमा बाहिरी संसारसँग अन्तरक्रिया गर्ने र बाहिरी मामलाहरूसँग व्यवहार गर्ने कार्य समावेश हुन्छ; ती मण्डलीका आन्तरिक कर्मचारी सम्बन्धी समस्याहरूको तुलनामा अझ बढी जटिल हुन्छन्। जटिलता के कुरामा हुन्छ? यो मण्डलीका मानिसहरूलाई परमेश्‍वरमा समर्पित होओ, आज्ञाकारी होओ, सत्यता अभ्यास गर, बफादारीपूर्वक कर्तव्य निर्वाह गर, र सत्यता बुझ अनि मामलाहरूलाई सिद्धान्तहरूअनुसार सम्हाल भनेर भन्‍नुजस्तो सजिलो हुँदैन—यी कुराहरू मात्र भनेर समस्याहरू समाधान हुँदैनन्। बरु, त्यसमा त्यो देशको कानुन, नीति, र प्रावधानहरूको हरेक पक्ष, साथै स्थानीय रीतिरिवाज र अभ्यासहरू लगायतका कुराहरूको बुझाइ आवश्यक हुन्छ। यी बाहिरी मामलाहरूमा कैयौँ कारक तत्त्वहरू समावेश हुन्छन्, र यसमा आकस्मिक समस्याहरू मण्डलीका सिद्धान्तहरू प्रयोग गरेर सम्बोधन गर्न कठिन हुने समस्याहरू देखा पर्नु सामान्य कुरा हो, र यी समस्याहरू देखा पर्नु भनेकै कठिनाइ हुनु हो। उदाहरणका लागि, मण्डलीभित्र आन्तरिक रूपमा, यदि केही मानिसहरूले झाराटारुवा तरिकाले आफ्नो कर्तव्य पूरा गर्छन् भने, यी समस्याहरू सत्यता सङ्गति गरेर, काँटछाँट गरेर, वा सहयोग र साथ प्रदान गरेर समाधान गर्न सकिन्छ। तर बाहिरी रूपमा, के तैँले मामलाहरू सम्हाल्न यी सिद्धान्त र विधिहरू प्रयोग गर्न सक्छस् त? के यो तरिका अपनाएर त्यस्ता समस्याहरू समाधान गर्न सकिन्छ? (सकिँदैन।) त्यसोभए के गरिनुपर्छ? त्यस्ता समस्याहरू सम्हाल्न र तीप्रति जबाफी कदम चाल्‍न केही बुद्धिमानी विधिहरू प्रयोग गर्नैपर्छ। यी बाहिरी मामलाहरूलाई सम्हाल्ने क्रममा, परमेश्‍वरको घरले केही सिद्धान्तहरू पनि तय गरेको छ, तर यिनलाई चाहे जे-जसरी व्याख्या गरे पनि, यावत् किसिमका कठिनाइहरू अझै पनि बारम्बार उत्पन्‍न भइरहन्छन्। यो संसार, यो समाज, र यो मानवजाति अत्यन्तै अँध्यारो र अत्यन्तै जटिलभएका हुनाले, र ठूलो रातो अजिङ्गरका दुष्ट शक्तिहरूको बाधाले गर्दा, यी बाहिरी मामलाहरूलाई सम्हाल्दा केही अप्रत्याशित र थप कठिनाइहरू आउनेछन्। यी कठिनाइहरू उत्पन्‍न हुँदा, यदि तिमीहरूलाई “बस परमेश्‍वरका प्रबन्धहरूमा समर्पित होओ; सबथोक परमेश्‍वरद्वारा योजनाबद्ध गरिएको हुन्छ, यो समस्यालाई बस बेवास्ता गर” भनेर एउटा सरल सिद्धान्त मात्र दिइयो भने, के यसले समस्या समाधान गर्न सक्छ? (सक्दैन।) यदि समस्या समाधान गर्न नसकिएमा, दाजुभाइ-दिदीबहिनीहरूले कर्तव्य निर्वाह गर्ने वातावरणमा, र तिनीहरूको जिउने वातावरणमा बाधा, सतावट र क्षति हुन्छ। के यसले कठिनाइहरू पैदा गराउँदैन र? तब के गरिनुपर्छ? के त्यसलाई आवेशीपनद्वारा सम्बोधन गर्न सकिन्छ? पक्कै पनि सकिन्‍न। कतिले भन्छन्, “त्यसोभए के हामी त्यसलाई कानुनी माध्यमबाट समाधान गर्न सक्छौँ?” धेरै कुराहरू कानुनद्वारा समाधान हुन सक्दैनन्। उदाहरणका लागि, के ठूलो रातो अजिङ्गरले दखल दिने र हस्तक्षेप गर्ने ठाउँहरूमा कानुनले समस्याहरू समाधान गर्न सक्छ? त्यहाँ त कानुनको कुनै प्रभाव नै हुँदैन। धेरै ठाउँहरूमा, कानुनलाई प्रायः मानव शक्तिले उछिन्छ, त्यसैले कानुनमा भर परेर समस्याहरू समाधान गर्ने अपेक्षा नगर। तिनलाई समाधान गर्न मानव विधि र आवेशीपन प्रयोग गर्नु पनि उपयुक्त हुँदैन। त्यस्ता अवस्थामा अगुवा र कामदारहरूले के गर्नुपर्छ? यी समस्याहरू देखा पर्दा, के शब्द र धर्मसिद्धान्तहरू मात्र फलाक्न सक्नेहरूले ती समाधान गर्न सक्छन् त? के यी अत्यन्तै जटिल समस्याहरू होइनन् र? के तँलाई वकिल लिएर अदालत गएर ती समाधान गर्न सकिन्छ जस्तो लाग्छ? के ती मानिसहरूले सत्यता बुझ्छन्? यो संसारमा तर्क गर्नका लागि कुनै ठाउँ छैन; कानुनअनुसार चल्ने देशका न्यायाधीशहरूले पनि सधैँ कानुनअनुसार कार्य गर्दैनन्, बरु को संलग्न छ भन्‍ने आधारमा आफ्नो निर्णय समायोजन गर्छन्, जसमा निष्पक्षता हुँदैन। यस संसारमा, जहाँसुकै होस्, मानिसहरू आफ्नो बोली प्रबल बनाउन बल र शक्तिमा भर पर्छन्। त्यसोभए, परमेश्‍वरमा विश्‍वास गर्ने हामीहरू केमा भर पर्नुपर्छ? हामीले परमेश्‍वरका वचनहरूअनुसार, सत्यताअनुसार मानिसहरूसँग व्यवहार गर्ने र मामलाहरू सम्हाल्ने गर्नुपर्छ। तर यदि हामी परमेश्‍वरका वचनहरू र सत्यतामा भर पर्‍यौँ भने संसारमा हाम्रा लागि सबथोक सहज रूपमा अघि बढ्न सक्छ त? अहँ, सक्दैन; यसका लागि बुद्धि आवश्यक हुन्छ। त्यसैले, अगुवा र कामदारहरूले यस्ता समस्याहरू सामना गर्दा, यदि तिनीहरूलाई मामला अत्यन्तै महत्त्वपूर्ण छ भन्‍ने लाग्छ र तिनीहरूले त्यसलाई अनुचित रूपमा सम्हालेर परमेश्‍वरका घरमा समस्या निम्त्याउन सक्छन् भन्‍ने डर लाग्छ, जसले गर्दा अवाञ्छनीय असर वा परिणामहरू निम्तिन्छन् भने, तिनीहरूका लागि त्यस्ता समस्याहरू कठिनाइ बन्छन्। आफूले समाधान गर्न नसक्ने कठिनाइहरू सामना गर्दा, तिनीहरूले तुरुन्तै माथिलाई तिनको रिपोर्ट गर्नुपर्छ र समस्याहरू समाधान गर्न उपयुक्त विधिहरू खोज्नुपर्छ; अगुवा र कामदारहरूले गर्नुपर्ने भनेकै यही हो।

ख. कठिनाइहरू सामना गर्दा व्यक्तिसँग हुनुपर्ने सही दृष्टिकोण र मनोवृत्तिहरू

मैले तिमीहरूलाई यहाँ बताउनुपर्ने कुरा अगुवा र कामदारहरूप्रति मात्र नभई, उपस्थित सबैप्रति नै लक्षित छ—यो एउटा सबैभन्दा महत्त्वपूर्ण सिद्धान्त हो। तिमीहरूले चाहे जुनसुकै ठाउँमा मण्डलीको काम गरिरहेका, कर्तव्य निर्वाह गरिरहेका, वा सुसमाचार प्रचार गरिरहेका भए पनि चुनौतीहरू सधैँ आउनेछन्। परमेश्‍वरको आफ्नै कामसमेत कठिनाइहरूले गाँजिएको हुन्छ—के तिमीहरू सबैले यो तथ्य याद गरेका छौ? तिमीहरूलाई खास विवरणहरू थाहा नभए पनि वा तिमीहरूले ती स्पष्ट रूपमा नबुझे पनि, तिमीहरू सबै समग्र परिस्थितिबारे अवगत छौ। परमेश्‍वरको सुसमाचार फैलाउनु सहज हुँदैन, र तिमीहरू सबै मानसिक रूपमा तयार हुनुपर्छ र तिमीहरूले यो कुरा बुझ्नुपर्छ। यो स्थापित तथ्य यहाँ प्रस्तुत गरिएको छ, त्यसैले सबैभन्दा उचित, सबैभन्दा मनासिब, अनि सबैभन्दा सही हुन हामीले यी मामलाहरूप्रति कस्तो मनोवृत्ति अपनाउनुपर्छ? के भित्रभित्रै डरपोक र भयभीत हुनु सही हो? (होइन।) डरपोक र भयभीत हुनु सही नभएकाले, के तिमीहरूमा स्वर्ग वा पृथ्वीको डर नमान्‍ने, सारा संसारको शत्रु बन्‍ने, अन्त्यसम्मै सारा संसारको प्रतिरोध गर्ने, र प्रवाह विपरीत जाने मनोवृत्ति र दृष्टिकोण हुनु सही हो त? (होइन।) यो सामान्य मानवताको चेतना हो कि आवेशीपन हो? यी गलत दृष्टिकोणहरू सबै आवेशीपनका प्रतिविम्ब हुन्, साँचो आस्था होइनन्। त्यसोभए कस्ता प्रकारका दृष्टिकोण र मनोवृत्ति सही हुन्? म तिमीहरूका लागि केही सूचिबद्ध गरिदिन्छु। मानिसहरूसँग पहिलो दृष्टिकोण यस्तो हुनुपर्छ: चाहे चीनमा होस् वा विदेशमा, सारा हृदयले परमेश्‍वरप्रति आफूलाई समर्पित गर्नु र आफ्नो कर्तव्य पूरा गर्नु नै सारा मानवजातिमाझ प्राचीन समयदेखि वर्तमानसम्मको सबैभन्दा न्यायवान् अभियान हो। हाम्रो कर्तव्य निर्वाह खुला र सच्चा छ, गुप्त छैन, किनभने हामीले अहिले जे गरिरहेका छौँ, त्यो मानवजातिको सबैभन्दा न्यायवान् अभियान हो। यो “न्यायवान्” ले केलाई जनाउँछ? यसले सत्यता, परमेश्‍वरको इच्छा, सृष्टिकर्ताका प्रबन्ध र आज्ञाहरूलाई जनाउँछ; यसले मानव नैतिकता, नीति र कानुनलाई पूर्ण रूपमा पार गर्छ, र यो सृष्टिकर्ताको अगुवाइ र हेरचाहमा चलाइएको अभियान हो। के यो सबैभन्दा सही दृष्टिकोण होइन र? एक हिसाबले, यो दृष्टिकोण साँच्चै विद्यमान तथ्य हो; अर्को हिसाबले, यो व्यक्तिले पूरा गर्ने कर्तव्यको सबैभन्दा सही मान्यता पनि हो। मानिसहरूसँग दोस्रो दृष्टिकोणचाहिँ यस्तो हुनुपर्छ: परमेश्‍वर यावत् थोक र यावत् घटनाहरूमाथि सार्वभौम हुनुहुन्छ। संसारका शासक र संसारमा भएका कुनै पनि शक्ति, धर्म, सङ्गठन, र जातिलगायत यावत् थोक परमेश्‍वरकै हातको सार्वभौमिकता र नियन्त्रणमा हुन्छ—कसैको नियति पनि आफ्नै नियन्त्रणमा हुँदैन। हामी कुनै अपवाद होइनौँ; हाम्रो नियति परमेश्‍वरकै हातको सार्वभौमिकता र नियन्त्रणमा हुन्छ, र हामी कहाँ जान्छौँ र कहाँ रहन्छौँ भन्‍ने कुराको दिशा कसैले परिवर्तन गर्न सक्दैन, न त कसैले हाम्रो भविष्य र गन्तव्य नै परिवर्तन गर्न सक्छ। यो ठ्याक्‍कै बाइबलले भनेजस्तै कुरा हो: “राजाको हृदय यहोवाको हातमा छ, पानीका नदीहरूजस्तै: उहाँले जता चाहनुहुन्छ यसलाई उतै फर्काउनुहुन्छ” (हितोपदेश २१:१)। हामी नगण्य मानवहरूको नियति त झन् कति बढी त्यस्तो होला! हामी बस्‍ने देशको शासकको नियम र प्रणाली, साथै यो देशको जिउने वातावरण, चाहे त्यो हामीप्रति खतरापूर्ण होस्, शत्रुवत् होस्, वा मैत्रीपूर्ण होस्—यो सब परमेश्‍वरको सार्वभौमिकताअन्तर्गत हुन्छ, र हामीले चिन्ता वा चासो लिनुपर्ने कुनै कुरा छैन। मानिसहरूले राख्नुपर्ने दृष्टिकोण र तिनीहरूसँग हुनुपर्ने सचेतना, साथै तिनीहरूसँग हुनुपर्ने र तिनीहरूले बुझ्नुपर्ने सत्यता यही हो। अनि तेस्रो दृष्टिकोण यस्तो हुनुपर्छ, जुन अवश्यै सबैभन्दा महत्त्वपूर्ण पनि छ: चाहे हामी जहाँ र जुनै देशमा बसौँ, र हाम्रो सामर्थ्य वा क्षमता चाहे जे-जस्तो होस्, हामी नगण्य सृजित प्राणीहरूको भिडको एक हिस्‍सा मात्र हौँ। हामीले पूरा गर्नुपर्ने एक मात्र जिम्मेवारी र कर्तव्य भनेको सृष्टिकर्ताको सार्वभौमिकता, प्रबन्ध र योजनाबद्ध कार्यमा समर्पित हुने हो; यसमा अरू केही पनि छैन, यो त्यति सरल छ। अहिले हामी एउटा स्वतन्त्र देश र स्वतन्त्र वातावरणमा भए पनि, यदि एक दिन परमेश्‍वरले हामीलाई सताउन र हानि गर्न कुनै शत्रुवत् शक्ति खडा गर्नुभयो भने, हामीले कुनै किसिमको गुनासो गर्नु हुँदैन। हामीले किन कुनै गुनासो गर्नु हुँदैन? किनभने हामी लामो समयदेखि तयार रहेका छौँ; हाम्रो दायित्व, जिम्मेवारी र कर्तव्य भनेको परमेश्‍वरले गर्नुहुने सबथोकमा, परमेश्‍वरले योजनाबद्ध गर्नुहुने सबथोकमा समर्पित हुनु हो। के यो समर्पण सत्यता हो? के यो मानिसहरूमा हुनुपर्ने मनोवृत्ति हो? (हो।) यदि कुनै दिन, सारा मानवजाति र सम्पूर्ण वातावरण हामी विरुद्ध भए, र हामीले मृत्यु सामना गर्‍यौँ भने, के हामीले गुनासो गर्नुपर्छ? (गर्नु हुँदैन।) कतिले भन्छन्, “के हामीले अबउप्रान्त शैतानको क्रूर सतावटको कष्ट भोग्नु नपरोस् भनेर नै परमेश्‍वरले हामीलाई विदेश डोर्‍याउनुभएको होइन र? के त्यो हामीले स्वतन्त्र रूपमा आफ्नो कर्तव्य निर्वाह गर्न र स्वतन्त्रताको सास फेर्न सकौँ भनेर नै गरिएको थिएन र? त्यसोभए परमेश्‍वरले किन अझै पनि हामीले मृत्यु सामना गरौँ भन्‍ने अभिप्राय राख्नुहुन्छ?” यी शब्दहरू सही छैनन्। परमेश्‍वरका योजनाबद्ध कार्यहरू र प्रबन्धहरूमा समर्पित हुनु एउटा मनोवृत्ति हो, यो परमेश्‍वरप्रति, परमेश्‍वरको सार्वभौमिकताप्रति मानिसहरूमा हुनुपर्ने मनोवृत्ति हो। यो एउटा सृजित प्राणीमा हुनुपर्ने मनोवृत्ति हो।

मानिसहरूले थाहा पाउनुपर्ने अर्को अत्यन्तै महत्त्वपूर्ण कुरा छ: विदेशमा तुलनात्मक रूपमा स्थिरता र स्वतन्त्रता भए पनि, ठूलो रातो अजिङ्गरबाट बारम्बार हुने हैरानीबाट जोगिन कठिन नै हुन्छ। ठूलो रातो अजिङ्गरको सतावट भोग्दा, कति मानिसहरू चिन्तित भएर यसो भन्छन्: “ठूलो रातो अजिङ्गरको शक्ति अत्यन्तै ठूलो छ। त्यसले आफ्नो निम्ति सेवा प्रदान गराउन र आफ्नो तर्फबाट काम गराउन संसारभरका महत्त्वपूर्ण व्यक्तित्वहरूलाई पैसा खुवाउन सक्छ। त्यसकारण, हामी विदेश भागे पनि अझै खतरा र आसन्‍न जोखिममै हुन्छौँ! हामी के नै गर्न सक्छौँ र?” हरेक पटक यी समाचारहरू सुन्दा, कति मानिसहरू चिन्तित र भयभीत बन्छन्, अनि सम्झौता गर्न र भाग्न चाहन्छन्, तिनीहरूलाई कहाँ लुक्ने भन्‍ने नै थाहा हुँदैन। जबजब यस्तो हुन्छ, तब कतिले सोच्छन्, “संसार कति विशाल छ, तैपनि मेरा लागि कुनै ठाउँ छैन! ठूलो रातो अजिङ्गरको शक्तिअन्तर्गत, म त्यसको सतावट भोग्छु, अनि त्यसको अख्तियारको दायराभन्दा बाहिरसमेत, मलाई किन त्यसले अझै पनि बाधा दिन्छ? ठूलो रातो अजिङ्गरको शक्ति अत्यन्तै ठूलो छ; म संसारको अन्त्यसम्म भागे पनि अझै किन त्यसले मलाई भेट्टाउन सक्छ?” मानिसहरूले भयभीत हुने र के गर्ने भनेर अनिश्‍चित हुनेबाहेक अरू केही गर्न सक्दैनन्। के यो आस्था हुनुको प्रकटीकरण हो? यहाँ के समस्या छ? (परमेश्‍वरमाथिको आस्थाको अभाव।) के यो परमेश्‍वरमाथिको आस्थाको अभाव मात्र हो त? के तिमीहरूले भित्रैदेखि तिमीहरू अरूभन्दा कम छौ भन्‍ने महसुस गर्छौ? के तिमीहरू सर्वशक्तिमान् परमेश्‍वरमा विश्‍वास गर्दा र मण्डलीमा कर्तव्य निर्वाह गर्दा, चोरजस्तो अलिक गोप्य महसुस गर्छौ? के तिमीहरू धार्मिक संसारमा रहेकाहरूभन्दा अलिक नीचो महसुस गर्छौ? “तिनीहरूको शक्ति हेर त; तिनीहरूसँग आधिकारिक पाष्टर र राज्यद्वारा मान्यताप्राप्त भव्य गिर्जाघरहरू छन्, ती अत्यन्तै विलासी छन्! तिनीहरूसँग विभिन्‍न देशमा गायन समूह र व्यवसायहरू छन्। तर हामीलाई हेर त, हामी जहाँ गए पनि सधैँ हेपिन्छौँ, बहिष्कृत हुन्छौँ—हामी किन तिनीहरूभन्दा फरक छौँ? हामी जहाँ गए पनि यसबारे किन खुलस्त हुन सक्दैनौँ? हामीले किन यति दुःखदायी जीवन जिउनुपर्ने? विशेषगरी, अनलाइनमा अति धेरै नकारात्मक प्रचारबाजी हुन्छ। अरू मण्डलीहरूले यो किन सहँदैनन्, हामीले नै किन जहिल्यै यी कुराहरूको कष्ट भोग्नुपर्ने? अरू विश्‍वासीहरू जहाँ गए पनि इसाई जगतमाथिको आफ्नो आस्था खुला रूपमा उद्घोष गर्छन्, तर हामी सर्वशक्तिमान् परमेश्‍वरका विश्‍वासीहरू खुला रूपमा बोल्ने पनि आँट गर्दैनौँ, र खराब मानिसहरूले उजुरी गरिदेलान् र हामी पक्राउ परौँला भनी डराइरहन्छौँ।” हालै, मैले सुनेँ कि सरकारी अधिकारी हुँ भनेर दाबी गर्ने एउटा व्यक्तिले केही दाजुभाइ-दिदीबहिनीहरूलाई केही प्रश्‍नहरू सोधेछ। एउटा अधिकारीले आफूहरूलाई प्रश्‍न गरिरहेको देखेर, तिनीहरू भयभीत भए र तिनीहरूले आफूलाई थाहा भएको सबै कुरा खोलिदिए, जेसुकै सोधिए पनि जबाफ दिए। तिनीहरूले यसरी व्यवहार गर्नुमा के समस्या थियो? तँ परमेश्‍वरको विश्‍वासी होस्—तँ अधिकारीहरूसँग किन डराउनुपर्‍यो? यदि तैँले कुनै पनि गैरकानुनी कार्य गरेको छैनस् भने, डराउनु आवश्यक नै छैन। यदि तँसँग सत्यता छ भने, दियाबलस र शैतानसँग किन डराउनुपर्‍यो? के तँलाई परमेश्‍वरमा विश्‍वास गर्नु सही मार्ग होइन जस्तो लाग्छ? के तँलाई आफूले केही गैरकानुनी कार्य गरेजस्तो महसुस हुन्छ? त्यसोभए तँ एउटा अधिकारीसँग किन डराउँछस्? के त्यस्ता मानिसहरू मूर्ख र अज्ञानी होइनन् र? कति मानिसहरूले मूलभूमिमा धेरै खेदो र सतावट भोगे; विदेश आएपछि, के तिनीहरू परमेश्‍वरमा विश्‍वास गरेकोमा दोषी महसुस गर्छन्? के तिनीहरू ठूलो रातो अजिङ्गरको सतावटका कारण अपमानित महसुस गर्छन्? के तिनीहरू परमेश्‍वरमा विश्‍वास गरेर कर्तव्य निर्वाह गर्नका लागि विदेश भाग्न बाध्य भएकोमा आफ्ना पुर्खासामु पर्न लज्जित र बेइज्‍जत भएको महसुस गर्छन्? के तिनीहरूले शैतानी शासन र धार्मिक संसारले परमेश्‍वर र मण्डलीलाई शत्रुवत् व्यवहार गरेको देखेर निकृष्ट, र सायद अपराध गरेभन्दा बढी कलङ्कित महसुस गर्छन्? के तिमीहरूमा यी भावनाहरू छन्? (छैनन्।) तिमीहरूले यी सोच र भावनाहरू खेलाउन नचाहेर, सतही रूपमा होइन भन्दै आफ्नो टाउको हल्लाउँछौ होला, तर वास्तविक अवस्था सामना गर्नुपर्दा, व्यक्तिको मानसिकता, उसको व्यवहार, र उसले अचेतन रूपमा चाल्ने कदमहरूले अपरिहार्य रूपमै उसको हृदयका सबैभन्दा गहिरा, र लुकेका पक्षहरू खुलासा गरिदिन्छन्। यहाँ के भइरहेको छ? यदि तँसँग यी कुराहरू छैनन् भने, तँ किन डराउँछस्? के कानुन नतोडेको व्यक्ति प्रहरीसँग डराउँछ? के ऊ न्यायाधीशसँग डराउँछ? डराउँदैन। जसले कानुन तोडेका छन् तिनीहरू मात्र प्रहरीसँग सबैभन्दा बढी डराउँछन्, र चिनियाँहरू, जसलाई प्रहरीको दमनमा पर्ने बानी परिसकेको छ, तिनीहरू मात्र प्रहरीसँग सबैभन्दा बढी डराउँछन् किनभने चिनियाँ कम्युनिस्ट पार्टीको प्रहरी कानुनहीन छन् र जे मन लाग्यो त्यही गर्छन्। त्यसकारण, जब चिनियाँ मानिसहरू पहिलो पटक विदेश आइपुग्छन्, तिनीहरू प्रहरी देख्दै त्रसित हुन्छन्। यो ठुलो रातो अजिङ्गरको शासनले सन्त्रस्त पारिनुको नतिजा हो, यो तिनीहरूको अवचेतनमै प्रकट हुने कुरा हो। पश्‍चिमा देशहरूमा, तेरो स्थिति वैधानिक हुन्छ, तँसँग आवासीय अधिकार हुन्छ, तैँले कुनै पनि कानुन उल्लङ्घन गरेको हुँदैनस्, न त तैँले सरकारको विरोध नै गरेको हुन्छस्, र तैँले कुनै पनि अपराध गरेको हुँदैनस्। धार्मिक समुदायमा तेरो आस्थाले चाहे जति धेरै विवाद मच्चाए पनि एउटा तथ्य निश्‍चित रहन्छ: तेरो आस्था कानुनी रूपमा सुरक्षित हुन्छ, त्यो वैधानिक र स्वतन्त्र हुन्छ, र यो तेरो वैध मानव अधिकार हो। तैँले कुनै किसिमको कानुन उल्लङ्घन गरेको छैनस्, अनि यदि कसैले प्रहरी अधिकारी भएको दाबी गर्छ र “के तिमी सर्वशक्तिमान् परमेश्‍वरमा विश्‍वास गर्छौ? तिम्रो परिचयपत्र देखाऊ! तिमी कहाँबाट आएका हौ? तिमी कति वर्षको भयौ? तिमी विश्‍वासी बनेको कति वर्ष भयो? तिमी कहाँ बस्छौ? तिम्रो ठेगाना बताऊ त!” भनेर तँलाई सोध्छ भने, तैँले कस्तो प्रतिक्रिया दिनेथिइस्? “के तिमी सर्वशक्तिमान् परमेश्‍वरमा विश्‍वास गर्छौ?” भन्‍ने पहिलो प्रश्‍नमा तैँले के जबाफ दिनेथिइस्? (गर्छु।) तैँले किन “गर्छु” भन्‍नेथिइस्? के यो तथ्यमा आधारित छ? कि यो तँलाई सोधिएको खण्डमा, नागरिकका रूपमा तैँले “गर्छु” भन्‍नैपर्ने तेरो जिम्मेवारी हो? कि तँलाई परमेश्‍वरले “गर्छु” भन्‍न निर्देशन दिनुभएको हो? तिमीहरूको आधार के हो? तिनीहरूले “तिम्रो परिचयपत्र देखाऊ!” भनेर भनेको दोस्रो कुराका हकमा, के तिमीहरूले त्यो देखाउनेथियौ? (अहँ।) अनि तेस्रो प्रश्न: “तिमी कहाँ बस्छौ? आफ्नो ठेगाना लेख।” के तैँले त्यो लेखिदिनेथिइस्? (अहँ।) चौथो प्रश्‍न छ: “तिमीले परमेश्‍वरमा विश्‍वास गरेको कति वर्ष भयो? तिमीलाई आस्थामा कसले परिचय गरायो? तिमी किन विश्‍वास गर्छौ? तिमी विदेशमा बसेको कति वर्ष भयो?” के तैँले यी प्रश्नहरूको जबाफ दिनेथिइस्? (दिनेथिइन।) पाँचौँ प्रश्‍न छ: “तिमी यहाँ के कर्तव्य निर्वाह गरिरहेका छौ? तिम्रो अगुवा को हो?” के तैँले यसको जबाफ दिनेथिइस्? (अहँ।) किन नि? (म तिनीहरूलाई भन्‍न बाध्य हुँदिनँ।) त्यसोभए पहिलो प्रश्‍नमै फर्किँऔँ: के तिमी सर्वशक्तिमान् परमेश्‍वरमा विश्‍वास गर्छौ भनेर सोधियो भने, “गर्छु” भन्‍नेथ्यौँ भनेर तिमीहरू सबैले एकमत जाहेर गर्‍यौ। के यसरी उत्तर दिनु ठीक हो? (होइन।) त्यो किन बेठीक हो? (किनभने आस्था भनेको व्यक्तिगत स्वतन्त्रताको कुरा हो। त्यसमा प्रहरीलाई हस्तक्षेप गर्ने अधिकार हुँदैन। त्यसकारण, मसँग तिनीहरूलाई नबताउने अधिकार छ।) त्यसोभए तैँले तिनीहरूलाई किन बताउनेथिइनस्? (किनभने सुरुमा म तिनीहरूले किन मलाई प्रश्‍न सोधिरहेका छन्, कुन हैसियतले प्रश्‍न गरिरहेका छन्, र तिनीहरूको सोधपुछ वैधानिक छ कि छैन भनेर स्पष्ट हुनुपर्छ। यदि तिनीहरूको उद्देश्य र पहिचान अस्पष्ट छ भने, म तिनीहरूको प्रश्‍नको उत्तर दिन बाध्य हुँदिनँ।) यो भनाइ सही हो। सुरुमा, तिमीहरू सबैले “गर्छु” भनेर जबाफ दिनेथ्यौँ भनेर भन्यौ, तर मैले सोध्दै जाँदा, तिमीहरूलाई यसमा केही गडबड छ भन्‍ने लाग्‍न थाल्यो, र तिमीहरूले आफ्नो जबाफ गलत रहेको महसुस गर्‍यौ। के तिमीहरूले समस्या कहाँनेर थियो भनेर पहिचान गर्‍यौ त? यस मामलामा, तिमीहरूमा यस्तो बुझाइ हुनुपर्छ: हामीले परमेश्‍वरमा विश्‍वास गरेर कुनै पनि कानुन उल्लङ्घन गरेका छैनौँ, हामी अपराधी होइनौँ, हामीसँग हाम्रा मानव अधिकार र स्वतन्त्रता छन्। जो कोहीले हामीलाई मनपरी सोधपुछ गर्न र प्रश्‍न सोध्न मिल्दैन। हामीलाई जसले प्रश्‍न सोधे पनि हामीले साँचो जबाफ दिनुपर्छ भन्‍ने हुँदैन, हामी त्यसो गर्न बाध्य छैनौँ। के यी शब्दहरू सही छन्? (छन्।) चाहे जोसुकै होस्, कसैले हामीलाई स्वेच्छाचारी रूपमा सोधपुछ गर्नु गैरकानुनी कुरा हो; हामीले कानुन बुझ्नु र आफ्नो सुरक्षा गर्न कानुन कसरी प्रयोग गर्ने भनी जान्‍नु जरुरी छ। परमेश्‍वरका चुनिएका मानिसहरूमा हुनुपर्ने बुद्धि यही हो। त्यसोभए, तैँले भविष्यमा त्यस्तो अवस्था सामना गरिस् भने के गर्नेछस्? यदि कसैले तँलाई के तिमी सर्वशक्तिमान् परमेश्‍वरमा विश्‍वास गर्छौ भनेर सोध्यो भने, तैँले के जबाफ दिनेछस्, त्यसलाई कसरी सम्हाल्नेछस्? तैँले सुरुमै “तिमी को हौ? तिमीले कुन अधिकारले मलाई यो सोधिरहेका छौ? के म तिमीलाई चिन्छु?” भनेर भन्‍नुपर्छ। यदि तिनीहरूले आफू कुनै सरकारी निकायका कर्मचारी भएको भनेमा, तैँले तिनीहरूलाई प्रमाणपत्र देखाउन भन्‍नुपर्छ। यदि तिनीहरूले प्रमाणपत्र देखाएनन् भने, तैँले “तिमी मसँग कुरा गर्न योग्य छैनौ, र म तिमीलाई उत्तर दिन बाध्य छैनँ। सरकारी कर्मचारीहरू धेरै छन्; के मैले तिनीहरू सबैलाई उत्तर दिनुपर्छ र? सरकारले मानिसहरूलाई निश्‍चित कार्यहरू सम्हाल्न तोकेको हुन्छ—के तिमी साँच्चै यो मामलाको प्रभारी हौ? यदि तिमी हौ भने पनि, मैले कानुन तोडेको छैनँ, त्यसैले मैले किन तिमीलाई उत्तर दिनुपर्‍यो? मैले किन तिमीलाई सबथोक भन्‍नुपर्‍यो? यदि तिमीलाई मैले केही गल्ती गरेको र कानुन तोडेको छु भन्‍ने लाग्छ भने, तिमी प्रमाण देखाउन सक्छौ। तर यदि तिमी मैले तिम्रो कुनै पनि प्रश्‍नको उत्तर दिऊँ भन्ने चाहन्छौ भने, गएर मेरो वकिलसँग कुरा गर। म तिमीलाई उत्तर दिन बाध्य छैनँ, र तिमीसँग प्रश्‍न सोध्ने अधिकार छैन!” जबाफ दिने यो विधि कस्तो छ? के यसले मर्यादा प्रदर्शन गर्छ? (गर्छ।) त्यसोभए तिमीहरूको जबाफले चाहिँ के देखायो? के त्यसले मर्यादा प्रदर्शन गर्‍यो? (गरेन।) तिमीहरूको तरिकाले जबाफ दिनुले कानुनको अज्ञानता देखाउँछ। तँ त अरूले जे सोधे पनि खुरुक्क उत्तर दिन्छस्, अनि अन्त्यमा के हुन्छ? तँ यहूदा बन्छस्। तिमीहरूले जथाभाबी उत्तर दिन सक्छौ, र त्यसको कारण यस्तो छ: ठूलो रातो अजिङ्गरको देशका मानिसहरूमा परमेश्‍वरका विश्‍वासीहरू अज्ञानी, निम्नवर्गीय, र राज्यद्वारा सताइएका हुन्छन्, र तिनीहरूले यो देशमा मानवअधिकार र मर्यादाबिना जिउनुपर्छ भन्‍ने सोचको बीजारोपण गरिएको र तिनीहरूको मगज धुलाइ गरिएको हुन्छ; त्यसकारण, विश्‍वासीहरूले आफूलाई तल्लो हैसियतमा झार्छन्। पश्‍चिमा देशहरूमा आएपछि, तिनीहरूले मानवअधिकारहरू भनेका के हुन्, मर्यादा भनेको के हो, वा नागरिकका दायित्वहरू के-के हुन् भन्‍ने जस्ता कुरा बुझ्दैनन्। त्यसैले, कसैले के तिमी परमेश्‍वरमा विश्‍वास गर्छौ भनेर सोध्दा, तँ डराएर हतारहतार स्विकार्छस्, र तिनीहरूलाई आफूलाई थाहा भएको सबथोक बताउँछस् र कद बिलकुलै देखाउँदैनस्। यो सब कसको कारण भएको हो? यो ठूलो रातो अजिङ्गरको बीजारोपण र शासनको कारण भएको हो। मूलभूमिमा रहेका सबैको अवचेतनको गहिराइमा, एक पटक परमेश्‍वरमा विश्‍वास गरेपछि, तैँले समाजमा र मानवजातिमाझ सबैभन्दा तल्लो हैसियत ओगट्छस्, र तँ समाज र मानवजातिबाट अलग हुन्छस् भन्‍ने विचार हुन्छ। तसर्थ, यी मानिसहरूमा मर्यादा, मानव अधिकार, र आफ्नो सुरक्षा गर्ने सचेतनाको अभाव हुन्छ; तिनीहरू मूर्ख र अज्ञानी हुन्छन् र तिनीहरूमा सुझबुझ हुँदैन, जसले गर्दा अरूले तिनीहरूलाई मनपरी हेप्ने र चालबाजी गर्ने गर्छन्। तिमीहरूको मनस्थिति यही हो। तँ परमेश्‍वरप्रतिको आफ्नो गवाहीमा दृढ रहनु त परै जाओस्, तैँले कुनै पनि क्षण उहाँलाई घात गर्छस्, र तँ कुनै पनि क्षण यहूदा बन्छस्। त्यसोभए, तैँले मर्यादाका साथ कसरी व्यवहार गर्न सक्छस्? तैँले आफूलाई प्रश्‍न सोध्ने अपरिचित व्यक्तिलाई कसरी सामना गर्नुपर्छ? सुरुमा, तिमी को हौ भनेर सोध्, र त्यसपछि प्रमाणपत्र देखाउन भन्। यो नै उचित कानुनी प्रक्रिया हो। पश्‍चिमा देशहरूमा, प्रहरी वा अरू कुनै सरकारी कर्मचारीले सरकारको तर्फबाट काम गर्ने प्रतिनिधिका रूपमा जनसाधारणसँग अन्तरक्रिया गर्दा, सुरुमा सधैँ आफ्नो प्रमाणपत्र प्रस्तुत गर्छन्। प्रमाणपत्रका आधारमा तिनीहरूको पहिचान पुष्टि गरेपछि, तैँले तिनीहरूका प्रश्‍नहरूलाई कस्तो जबाफ दिने वा तिनीहरूले तँबाट गरेका मागहरू कसरी सम्बोधन गर्ने भनेर निर्णय गर्छस्। अवश्य नै, यस मामलामा तँसँग छनोटहरू गर्ने ठाउँ निश्‍चय नै हुन्छ, र तँसँग पूर्ण स्वायत्तता छ, तँ कुनै कठपुतली होइनस्। तँ चिनियाँ नागरिक र सर्वशक्तिमान् परमेश्‍वरको मण्डलीको सदस्य भए पनि, तँ आफू बसेको देशको वैधानिक र मान्यताप्राप्त सदस्य पनि होस। तँसँग स्वायत्तता छ भन्‍ने कुरा नबिर्सी; तँ कुनै पनि देशको दास वा कैदी होइनस्, तँ त्यो देशको कानुन, मानव अधिकार, र प्रणालीहरू उपभोग गर्न सक्ने व्यक्ति होस्।

मैले गरेको सङ्गतिको विषयवस्तुका आधारमा, तिमीहरूले अचानक आउने वातावरण र अप्रत्याशित घटनाहरू कसरी सामना गर्नुपर्छ? यो हामीले सङ्गति गर्न गइरहेको चौथो बुँदा हो—डरपोक नहुनू। कति मानिसहरूले सोध्छन्, “के डरपोक नहुनु भनेको मूर्खतापूर्वक हिम्मत देखाउनु मात्र हो?” होइन, डरपोक नहुनु भनेको कुनै पनि शक्तिसँग नडराउनु हो, किनभने हामी अपराधी होइनौँ, हामी दास होइनौँ; हामी त परमेश्‍वरका चुनिएका मर्यादित मानिसहरू हौँ, सृष्टिकर्ताको सार्वभौमिकतामा रहेका मर्यादित सृजित मानवहरू हौँ। तैँले यो मामला सामना गर्दा, सर्वप्रथम, डरपोक नहो; साथै, सक्रिय रूपमा आफ्नो कर्तव्य र आफूले कर्तव्य निर्वाह गर्ने वातावरण कायम जोगाइराख्, साथै विभिन्न वातावरण र हामीतर्फ लक्षित भनाइहरू, कार्यहरू, र विभिन्न शक्तिहरूका अरू कुराहरूलाई पनि सक्रिय मनोवृत्तिसाथ सामना गर्‌। तिनलाई सक्रिय रूपमा सामना गर्नु र डरपोक नहुनु—तिमीहरूलाई यो मनोवृत्ति कस्तो लाग्छ? (यो राम्रो छ।) यसरी जिउनु भनेको व्यक्तिझैँ मर्यादित रूपले जिउनु हो; यो केवल गुजारा गर्नका लागि अपमानजनक तरिकाले जिउनु होइन। हामी कर्तव्य निर्वाह गर्न विदेश आउँछौँ, आफ्नो पेट भर्न वा गुजारा गर्न होइन; हामीले कुनै कानुन तोडेका छैनौँ, कुनै पनि देशलाई समस्या सृजना गरेका छैनौँ, र हामी निश्‍चय नै कुनै देशको दास होइनौँ। हामी परमेश्‍वरको घरभित्रै रहेर सृजित प्राणीको कर्तव्य निर्वाह गरिरहेका छौँ; हामी आफ्नो सहारा आफै हुन्छौँ, अरूमा निर्भर हुँदैनौँ; यो पूर्ण रूपमा वैधानिक हो।

हामीले भर्खर छलफल गरेका चार बुँदाहरूमध्ये, प्रत्येक बुँदा नै अत्यन्तै महत्त्वपूर्ण छ। पहिलो बुँदा के थियो? (चाहे चीनमा होस् वा विदेशमा, सारा हृदयले परमेश्‍वरप्रति आफूलाई समर्पित गर्नु र आफ्नो कर्तव्य पूरा गर्नु नै सारा मानवजातिमाझ प्राचीन समयदेखि वर्तमानसम्मको सबैभन्दा न्यायवान् अभियान हो। हाम्रो कर्तव्य निर्वाह खुला र सच्चा छ, गुप्त छैन, किनभने हामीले अहिले जे गरिरहेका छौँ, त्यो मानवजातिको सबैभन्दा न्यायवान् अभियान हो।) अनि दोस्रो? (परमेश्‍वर यावत् थोक र यावत् घटनाहरूमाथि सार्वभौम हुनुहुन्छ। संसारका शासक र संसारको कुनै पनि शक्तिलगायत सब थोक परमेश्‍वरकै हातको सार्वभौमिकता र नियन्त्रणमा हुन्छ—कसैको नियति ऊ आफैद्वारा नियन्त्रित हुँदैन। हामी कुनै अपवाद होइनौँ; हाम्रो नियति परमेश्‍वरकै हातको सार्वभौमिकता र नियन्त्रणमा छ, र हामी कहाँ जान्छौँ र कहाँ रहन्छौँ भन्ने कुरा कसैले परिवर्तन गर्न सक्दैन। हामी बस्‍ने देशको शासकको शासन र प्रणाली कस्तो छ, यो देशको जिउने वातावरण कस्तो छ, हामीप्रति ती त्रासपूर्ण, र शत्रुवत् छन्, कि मैत्रीपूर्ण छन्—यो सब परमेश्‍वरको सार्वभौमिकताअन्तर्गत हुन्छ, र हामीले चिन्ता वा चासो लिनुपर्ने कुनै कुरा छैन।) तेस्रो बुँदा के हो? (चाहे हामी जहाँ भए पनि, र हाम्रो सामर्थ्य वा क्षमता जे-जस्तो भए पनि, हामी नगण्य सृजित प्राणीहरूको भिडको एउटा हिस्‍सा मात्र हौँ। हामीले पूरा गर्नुपर्ने एक मात्र जिम्मेवारी र कर्तव्य भनेको सृष्टिकर्ताको सार्वभौमिकता, प्रबन्ध र योजनाबद्ध कार्यहरूमा समर्पित हुने मात्र हो; हामी अहिले एउटा स्वतन्त्र देशमा भए पनि, यदि एक दिन परमेश्‍वरले हामीलाई सताउन र हानि गर्न शत्रुवत् शक्ति उठाउनुभयो भने, हामीले कुनै किसिमको गुनासो गर्नु हुँदैन। किनभने हाम्रो दायित्व, जिम्मेवारी, र कर्तव्य भनेको परमेश्‍वरले गर्नुहुने सबथोकमा, परमेश्‍वरले योजनाबद्ध गर्नुहुने सबथोकमा समर्पित हुनु हो।) चौथो बुँदा भनेको सबै बाहिरी मानिस, घटना र कामकुराहरूलाई डरपोक नभई सक्रिय रूपमा सामना गर्नु हो। यी चार बुँदाहरू भनेका कर्तव्य निर्वाह गर्ने सबैसँग हुनुपर्ने मनोवृत्ति र बुझाइहरू हुन्, र ती कर्तव्य निर्वाह गर्ने सबैले बुझ्नुपर्ने सत्यता पनि हुन्। यी चार बुँदाहरू आज सङ्गति गरिएको अगुवा र कामदारहरूको आठौँ जिम्मेवारीसँग त्यति सम्बन्धित नभए पनि, हामी कामका कठिनाइहरूबारे कुरा गरिरहेकाले, हामीले यी मामलाहरूलाई छुनैपर्छ; यो व्यर्थमा गरिएको होइन।

ग. कठिनाइहरू सामना गर्दा अगुवा र कामदारहरूले अभ्यास गर्नुपर्ने सिद्धान्तहरू

कति अगुवा र कामदारहरूले बाहिरी मामलाहरूमा सम्हाल्न निकै कठिन हुने समस्याहरू सामना गर्छन् र तिनीहरू असमञ्जसमा पर्छन्, र तिनीहरूले समस्याको जड छर्लङ्ग देख्न सक्दैनन्, न त तिनीहरूलाई त्यो कसरी सामना गर्ने भन्ने नै थाहा हुन्छ। तिनीहरूले त्यसलाई बेवास्ता गरिदिन्छन्, र फलस्वरूप उक्त मामलामा ढिलाइ हुन्छ। यो कस्तो समस्या हो? यो झुटा अगुवाहरूले काम गर्न नसक्नु अनि ढिलाइ मात्र सृजना गर्नु हो। झुटा अगुवाहरूमा सामान्य व्यक्तिको समझ हुँदैन; तिनीहरूले समस्याहरू सम्हाल्न सक्दैनन् भने, तिनीहरूले माथिलाई किन रिपोर्ट गर्दैनन्? यदि तैँले कुनै समस्या माथिलाई रिपोर्ट गरिस् भने, हामीले मिलेर त्यसको सामना गर्न सक्छौँ, अनि अन्ततः समस्या समाधान हुनेछ। तिमीहरूले छर्लङ्ग देख्न नसक्ने केही कुरा हुन्छन्; म तिमीहरूलाई ती विश्‍लेषण गर्न मद्दत गर्नेछु। हामीले कानुन वा सरकारी प्रावधानहरू तोडेनौँ भने, कुनै पनि समस्या पार पाउनै नसकिने गरी ठूलो हुँदैन। सत्यता सिद्धान्तहरू संलग्‍न समस्याहरू हामी आफै समाधान गर्छौँ; कानुन संलग्‍न समस्याहरूका हकमा, हामी मद्दतका लागि कानुनी परामर्श खोज्न र कानुनी माध्यमबाट ती समाधान गर्न सक्छौँ। परमेश्‍वरको घरका काममा चाहे जुनै दुष्ट शक्तिले जानीजानी बाधा दिए पनि र क्षति पुऱ्याए पनि, एउटा कुरा याद राख्: हामीले कानुन तोडेनौँ वा सरकारी प्रावधानहरू उल्लङ्घन गरेनौँ भने, हामीलाई कसैले केही गर्न सक्दैन। किनभने धेरैजसो विदेशी राष्ट्रहरू लोकतान्त्रिक छन् र कानुनद्वारा चल्छन्; दुष्ट शक्तिहरूले कानुनविरुद्ध कार्य गर्ने भए पनि, तिनीहरू पनि खुलासा र कानुनी कारबाहीसँग डराउँछन्। यो तथ्य हो। ठुलो रातो अजिङ्गरका दुष्ट हातहरूले परमेश्‍वरको घरको कामलाई जति बाधा दिए पनि र क्षति पुऱ्याए पनि, वा हाम्रो सामान्य जीवनलाई हैरान पारे पनि, वा कसैलाई पैसा दिएर खराब काम गराए पनि, हामीले फोटोहरू खिच्न र प्रामाणिक भिडियोहरू बनाउन, गम्भीरतापूर्वक सही अभिलेखहरू राख्न, साथै समय, स्थान र संलग्न मानिसहरूको नाम स्पष्टसित लेखेर राख्न जरुरी हुन्छ। सही समय आएपछि, हामी त्यसलाई कानुनी माध्यममार्फत समाधान गर्नेछौँ, र हामीले त्यसको डर मान्नु आवश्यक हुँदैन। ठुलो रातो अजिङ्गरको दमन जति नै उन्मत्त भए पनि, हामी त्योसँग डराउँदैनौँ किनभने परमेश्‍वर हाम्रो सहारा हुनुहुन्छ, र एक दिन परमेश्‍वरले त्यसलाई नष्ट गर्न विपत्तिहरू पठाउनुहुनेछ, परमेश्‍वरले त्यसविरुद्ध सिधै प्रतिशोध लिनुहुनेछ, र हामीले केही पनि गर्नु पर्दैन। कहिलेकाहीँ तिमीहरूले केही समस्याहरू छर्लङ्ग देख्न सक्दैनौ; त्यो अवस्थामा, तिमीहरूले त्यसबारे तुरुन्तै माथि रिपोर्ट गर्नुपर्छ, अनि माथिले तँलाई मार्ग देखाउनेछ, जसले गर्दा ठूला समस्याहरू साना हुनेछन् र साना समस्याहरू समाधान हुनेछन्। वास्तवमा, तिमीहरूले धेरै समस्याहरू विश्‍लेषण जान्दैनौ र तिनको सार छर्लङ्ग देख्न सक्दैनौ, अनि परिस्थिति महत्त्वपूर्ण र गम्भीर छ भन्ठान्छौ, तर माथिको विश्‍लेषणपछि, तिमीहरूले त्यो मूलतः केही पनि होइन रहेछ भनेर महसुस गर्नेछौ; त्यो कुनै डर मान्नुपर्ने वा महत्त्वपूर्ण कुरा होइन—केवल अहस्तक्षेपकारी शैली अपनाओ, अनि केही समयपछि समस्या आफै समाधान हुनेछ। दुष्ट शक्तिका बाधाहरूले ठुलो हलचल मच्चाउन सक्दैनन्; तिनीहरू सार्वजनिक रूपमा खुलासा भइन्छ भनेर सबैभन्दा बढी डराउँछन्, त्यसैले तिनीहरूले सीमा नाघ्ने आँट गर्दैनन्। यदि मुट्ठीभर मूर्खहरूले सीमा नाघ्ने दुस्साहस गर्छन् भने, हामी त्यसलाई कानुनी उपाय अपनाएर, वैधानिक रूपमा समाधान गर्न सक्छौँ। यो सबै अगुवा र कामदारहरूले छर्लङ्गै देख्नुपर्ने कुरा हो। तैँले जे-जस्तो अवस्था सामना गरे पनि, तैँले बिलकुलै भ्रमित वा मूर्ख जस्तो व्यवहार गर्नुहुँदैन। यदि तैँले कुनै अवस्थालाई छर्लङ्गै देख्न वा सम्हाल्न सक्दैनस् भने, तैँले तुरुन्तै त्यसबारे माथितिर रिपोर्ट गर्नुपर्छ र माथिलाई तँलाई सल्लाह र रणनीतिहरू प्रदान गर्न दिनुपर्छ। एकमात्र साँचो डर भनेको झुटा अगुवाहरूले समस्याहरू छर्लङ्गै देख्न वा सम्हाल्न सक्दैनन्, तैपनि त्यसबारे माथि रिपोर्ट गर्ने वा जानकारी दिने गर्दैनन्; तिनीहरू अवस्था बिग्रेर त्यसले काममा ढिलाइ नगरेसम्म माथि रिपोर्ट नगरी बस्छन्, जसले गर्दा समस्या सम्हाल्ने सर्वोत्तम अवसर गुम्‍ने सम्भावना हुन्छ। यो त क्यान्सर लागेको तर समयमा नजाँच्ने वा त्यसको उपचार नगर्ने व्यक्तिजस्तै हो, जो क्यान्सरको अन्तिम चरणमा मात्र उपचार गराउन अस्पताल जान्छ, तर त्यतिन्जेल निकै ढिलो भइसकेको हुन्छ र ऊसँग मृत्यु पर्खेर बस्नुको विकल्प हुँदैन। तसर्थ, झुटा अगुवाहरूले आफ्नो कामका मामलाहरूमा ढिलाइ गर्ने सबैभन्दा बढी सम्भावना हुन्छ। झुटा अगुवाहरू मानसिक रूपमा असक्त हुन्छन्, तिनीहरू दुर्जन हुन्छन्, न त जिम्मेवार हुन्छन् न परमेश्‍वरको घरको कामको परिपालन नै गर्छन्। झुटा अगुवाहरू फोहोरी, विनाशका अग्रदूत र सबैभन्दा समझ नभएका मूर्ख हुन् भनेर किन भनिन्छ? कारण त्यही हो। बाहिरी मामलाहरूसमेत सम्हाल्न नसक्ने यस्तो कमजोर क्षमता भएको कुनै पनि झुटो अगुवालाई फेरि कहिल्यै प्रयोग नगर्ने गरी तुरुन्तै बर्खास्त गर्नु र हटाउनुपर्छ, ताकि परमेश्‍वरको घरका काममा थप ढिलाइ नहोस्। झुटा अगुवाहरूको काम सबैभन्दा बढी अवरोधकारी हुन्छ। प्रायः कुनै समस्या उत्पन्न हुँदा, सबैसँग समयमै परामर्श गरेर त्यसलाई समाधान गर्न सकिन्छ; एकमात्र चिन्ता के हो भने, प्रभारी झुटो अगुवा मानसिक रूपमा असक्त हुन्छ, ऊ त्यो समस्या आफै समाधान गर्न असक्षम हुन्छ र पनि उसले निर्णयकर्ताको समूहसँग त्यसबारे छलफल गर्ने वा माथिलाई रिपोर्ट गर्ने गर्दैन, र उसले समस्यालाई बेवास्ता गर्ने, ढाकछोप गर्ने र दबाउने मनोवृत्ति अपनाउँछ—मामलाहरूमा सबैभन्दा बढी ढिलाइ गराउने यसैले हो। यदि मामलामा ढिलाइ गरियो र परिस्थितिहरू परिवर्तन भए भने, त्यसले समस्या सम्हाल्ने पहल गुम्‍ने स्थितिमा पुऱ्याउन सक्छ, अवस्था निष्क्रिय बन्न सक्छ। यसले के प्रमाणित गर्छ? कतिपय कुरामा ढिलाइ गर्न मिल्दैन र तिनलाई तुरुन्तै पहिलो मौकामै सम्हाल्नुपर्छ। तर, झुटा अगुवाहरू यसबारे सचेत हुँदैनन्, त्यसैले अत्यन्तै कमजोर क्षमताका व्यक्तिहरूले बिलकुलै अगुवाइ गर्नु हुँदैन। झुटा अगुवाहरू केही शब्द र धर्मसिद्धान्तहरू फलाक्न मात्र जान्दछन् तर तिनीहरूले कुनै वास्तविक समस्या समाधान गर्न सक्दैनन्; तिनीहरू केवल कि त मानिसहरूलाई हानि गर्छन् कि चाहिँ ढिलाइ गराउँछन्। यी झुटा अगुवाहरूलाई बर्खास्त गरेर बोझ र जिम्मेवारीको बोध हुने व्यक्तिहरूलाई अगुवा र कामदार हुन छनोट गरे मात्र मण्डलीको काम सामान्य रूपमा अघि बढ्न सक्छ। तैँले जे-जस्ता समस्याहरू सामना गरे पनि सत्यता खोज्न सकिस् भने, ती समाधान गर्ने उपाय हुन्छ। बाहिरी मामलाहरू र ठुलो रातो अजिङ्गरले सृजना गर्ने बाधाहरू आवश्यक परेमा कानुनी उपायमार्फत सुल्झाउन सकिन्छ, त्यो कुनै ठुलो कुरा होइन। हामीले कानुन तोडेनौँ वा सरकारी प्रावधानहरू उल्लङ्घन गरेनौँ भने, हामीलाई कसैले केही गर्न सक्दैन, र यो आत्मविश्‍वास भएपछि, हामीले शैतान वा दियाबलसहरूबाट आउने कुनै पनि बाधाहरूको डर मान्नु पर्दैन।

अब, झुटा अगुवाहरूको समस्या चिरफार गर्न र बुझ्न जरुरी छ। मण्डलीको काम राम्ररी अघि बढाउनका लागि यो अत्यन्तै महत्त्वपूर्ण छ! अब हामी झुटा अगुवाहरूले आफैले समाधान गर्न नसक्ने समस्याहरू सामना गर्दा पनि किन तीबारे माथिलाई रिपोर्ट गर्दैनन् भन्नेबारे सङ्गति गरौँ। हामीले यसलाई कसरी हेर्नुपर्छ? तिमीहरू सबैले यसलाई विश्‍लेषण गरेर यसबाट फाइदा लिन सक्छौ। झुटा अगुवाहरूले वास्तविक काम नगर्ने समस्या पहिले नै गम्भीर छ, तर एउटा अझ गम्भीर समस्या छ: जब मण्डलीमा दुष्ट मानिसहरू र ख्रीष्टविरोधीहरूबाट बाधाहरू आइपर्छन्, तब झुटा अगुवाहरूले त्यो नसम्हाल्ने मात्र होइन; अझ खराब कुरा त के हो भने तिनीहरू त्यसबारे माथि रिपोर्ट गर्न पनि असफल हुन्छन्, दुष्ट मानिसहरू र ख्रीष्टविरोधीहरूलाई मण्डलीमा बाधा पुर्‍याउन दिन्छन्—तिनीहरू सुरक्षित रूपमा छेउबाट हेर्छन्, कसैलाई चिढ्याउँदैनन्। मण्डलीको काममा जुनै हदसम्म बाधा पुगे पनि झुटा अगुवाहरू वास्ता गर्दैनन्। यहाँ समस्या के हो? के त्यस्ता झुटा अगुवाहरू अत्यन्तै नैतिकताहीन हुन्छन्? त्यस्ता झुटा अगुवाहरूलाई निष्कासित गर्न यो तथ्य एक्लै पर्याप्त छ। झुटा अगुवाहरूले दुष्ट मानिस र ख्रीष्टविरोधीहरूलाई स्वतन्त्र रूपमा मण्डलीमा बाधा पुर्‍याउन दिनु भनेको मण्डली र परमेश्‍वरका चुनिएका मानिसहरूलाई यी दुष्ट मानिस र ख्रीष्टविरोधीहरूका हातमा सुम्पनु, अनि दुष्ट मानिस र ख्रीष्टविरोधीहरूको ढालका रूपमा काम गर्नुसरह हो। यसले मण्डलीको काममा अत्यन्तै ठुलो क्षति पुऱ्याउँछ! यो एउटै कुराका आधारमा, प्रश्न झुटा अगुवाहरूलाई बर्खास्त गर्नुपर्छ कि पर्दैन भन्ने होइन, बरु तिनीहरूलाई निकाल्नुपर्छ कि पर्दैन भन्ने हो। कुनचाहिँ बढी गम्भीर प्रकृतिको हुन्छ: झुटा अगुवाहरूले वास्तविक काम नगर्नु कि झुटा अगुवाहरूले दुष्ट मानिस र ख्रीष्टविरोधीहरूलाई मण्डलीमा बाधा पुर्‍याउन दिनु? वास्तविक काम नगर्नुले परमेश्‍वरका चुनिएका मानिसहरूको जीवन प्रवेश र मण्डलीको कार्य प्रगतिमा असर गर्न सक्छ; यसले पहिले नै महत्त्वपूर्ण मामलाहरूमा ढिलाइ सृजना गर्छ। तर जब झुटा अगुवाहरूले दुष्ट मानिस र ख्रीष्टविरोधीहरूलाई स्वेच्छाचारी रूपमा मण्डलीमा बाधा पुर्‍याउन दिन्छन्, तर समाधान खोज्दैनन् वा त्यो कुरा माथि रिपोर्ट गर्दैनन्, तब परिणामहरू अकल्पनीय बन्छन्। कम्तीमा पनि, दुष्ट मानिस र ख्रीष्टविरोधीहरूले मण्डली जीवन पूर्ण रूपमा अस्तव्यस्त र अव्यवस्थित पार्छन्, र त्यसमाथि, मण्डलीको काम बिग्रन्छ र ठप्प हुन्छ। के यसले सुसमाचारको काम फैलाउनमा सिधै असर गर्दैन र? परिणामहरू वास्तवमै गम्भीर हुन्छन्! त्यसकारण, यदि झुटा अगुवाहरूले यस्तो गल्ती गरे भने, तिनीहरूलाई निष्कासित गर्नैपर्छ। धेरै अगुवा र कामदारहरूसँग समस्याहरू माथिलाई रिपोर्ट गर्नेबारे सधैँ फरक सोच र धारणा हुन्छ। कतिले भन्छन्, “समस्याहरू माथिलाई रिपोर्ट गरे पनि ती समाधान नहुन सक्छन्।” यो बेतुके कुरा हो! तैँले “ती समाधान नहुन सक्छन्” भन्नुको अर्थ के हो? तैँले ती समाधान गर्न सक्दैनस् भन्दैमा माथिले सक्दैन भन्ने हुँदैन। यदि माथिले तँलाई एउटा मार्ग दियो भने, वास्तवमा समस्या मूलतः समाधान भएको हुन्छ; यदि माथिले मार्ग प्रदान गरेन भने, तँसँग मार्ग हुँदैन। तैँले यो सानो समस्या पनि छर्लङ्ग देख्न सक्दैनस्; तँ अत्यन्तै अहङ्कारी र आत्मधर्मी छस्! कतिले त यस्तो पनि भन्छन्, “जब हामी कठिनाइ वा समस्याहरू सामना गर्छौँ, तब हामीले सुरुमा केही दिन मनन गर्नुपर्छ, अनि साँच्चै समाधान भेट्टाउन सकेनौँ भने मात्र रिपोर्ट गर्नुपर्छ।” यस्तो भन्नेहरूसँग केही समझ भएझैँ लाग्न सक्छ, तर के यी मनन गर्ने दिनहरूले ढिलाइ गराउने सम्भावना हुँदैन र? के तँ केही दिनको मननले समस्या समाधान हुनेछ भनेर निश्‍चित हुन सक्छस्? के त्यसले थप ढिलाइ गराउनेछैन भनेर तैँले ग्यारेन्टी दिन सक्छस्? अरूले भन्छन् “यदि हामीले कुनै समस्या तुरुन्तै रिपोर्ट गऱ्यौँ भने, के माथिले हामी यो सानो समस्या पनि छर्लङ्ग देख्न सक्दैनौँ भनी सोच्नेछैन र? के तिनीहरूले हामीलाई मूर्ख र अज्ञानी भनेर काटछाँट गर्नेछैनन् र?” तिनीहरूले यसो भन्नु गलत हो—तैँले समस्या रिपोर्ट गरे पनि नगरे पनि तेरो क्षमताको गुणस्तर पहिले नै स्पष्ट भएको छ; माथिलाई त्यो सबै थाहा छ। के तँलाई तैँले कुनै समस्या रिपोर्ट गरिनस् भने माथिले तँलाई उच्च मान्नेछ भन्ने लाग्छ? यदि तैँले समस्या रिपोर्ट गरिस्, र त्यसले महत्त्वपूर्ण मामलाहरूमा ढिलाइ गराएको छैन भने, परमेश्‍वरको घरले तँलाई जबाफदेही बनाउनेछैन। तर, यदि तैँले रिपोर्ट गरिनस् र त्यसले ढिलाइ गरायो भने, तँलाई सिधै जिम्मेवार ठहराइनेछ, र तँलाई फेरि कहिल्यै प्रयोग नगर्ने गरी तुरुन्तै बर्खास्त गरिनेछ। परमेश्‍वरका चुनिएका मानिसहरूले पनि तँलाई अज्ञानी, मूर्ख, मन्दबुद्धि र मानसिक रूपमा असक्त व्यक्तिका रूपमा हेर्नेछन्, र तँलाई घृणा गर्नेछन् र सधैँका लागि तिरस्कार गर्नेछन्। समस्याहरू रिपोर्ट गरेको कारण माथिले काटछाँट गर्छ र हेयको दृष्टिले हेर्छ भनेर सधैँ डर मान्नेहरू कमजोर क्षमताका र सबैभन्दा मूर्ख हुन्छन्; तिनीहरूलाई फेरि कहिल्यै प्रयोग नगर्ने गरी बर्खास्त गरिनुपर्छ। त्यस्तो कमजोर क्षमता हुनु, तैपनि अझै इज्जत जोगाउन चाहनु—के त्यो अत्यन्तै लज्जास्पद कुरा होइन र? ल भन् त, आफ्नो काम राम्ररी नगर्ने, अनि त्यसमाथि महत्त्वपूर्ण मामलाहरूमा ढिलाइसमेत गराउने झुटा अगुवाहरू घृणित हुँदैनन्? के तिनीहरूलाई बर्खास्त गरिनुपर्छ? (पर्छ।) यदि कुनै ठूलो समस्या सामना गर्दा तिनीहरूले ढिलाइ नगराई वा गम्भीर परिणामहरू नल्याई त्यसबारे तुरुन्तै रिपोर्ट गर्न सक्छन् भने, त्यस्ता अगुवाहरूलाई कसरी हेरिनुपर्छ? कम्तीमा पनि तिनीहरूलाई समझ भएको र मण्डलीको काममा साथ दिन सक्ने ठानिन्छ। के त्यस्ता अगुवाहरूलाई प्रयोग गर्न जारी राख्नुपर्छ? (पर्छ।) मानसिक रूपमा सबैभन्दा असक्त अगुवाहरूले मात्र काटछाँटमा परिने डरले समस्याहरू रिपोर्ट गर्दैनन्। के त्यस्ता अगुवाहरूलाई भविष्यमा अझै पनि प्रयोग गर्न सकिन्छ? मलाई लाग्छ तिनीहरूलाई उप्रान्त प्रयोग गर्न मिल्दैन, किनभने तिनीहरूलाई प्रयोग गर्दा अति नै ढिलाइ हुन्छ। अहिले सम्ममा, तिमीहरू सबैले यस प्रकारका समस्याहरू छर्लङ्गै देख्न सकेको हुनुपर्छ, होइन र? जब तिमीहरूले आफूले सम्हाल्न नसक्ने समस्याहरू सामना गर्छौ, तब तिनलाई तुरुन्तै रिपोर्ट गर र समाधानका लागि निर्णयकर्ता समूहसँग सङ्गति गर। यदि निर्णयकर्ता समूहले तिनलाई सम्हाल्न सक्दैन भने, तीबारे तुरुन्तै माथि रिपोर्ट गर; यसो गर्ने कि उसो गर्ने भनेर चिन्ता नगर, तुरुन्तै समस्या समाधान गर्न सक्नु नै सबैभन्दा महत्त्वपूर्ण कुरा हो। भर्खरै उल्लेख गरिएको उदाहरण सबै मण्डलीहरूमा घटित हुने कुरा हो; यी कठिनाइ र समस्याहरू आइपरिरहन्छन्। मण्डलीका केही आन्तरिक कठिनाइहरूका तुलनामा, यी बाहिरी समस्याहरूमा अझ बढी गम्भीर परिणामहरू संलग्‍न हुन्छन्। तसर्थ, मण्डलीका आन्तरिक समस्याहरूका तुलनामा बाहिरी मामलाहरूको कठिनाइ अलिक ठूलो नै हुन्छ। यदि तिमीहरूलाई बाहिरी समस्याहरू आइपर्‍यो भने, तिमीहरूले तिनलाई परामर्शद्वारा तुरुन्तै समाधान गर्नुपर्छ वा माथि रिपोर्ट गर्नुपर्छ; यो अत्यावश्यक छ। यसरी अभ्यास गर्नाले मात्र मण्डलीको कामको सामान्य प्रगति सुनिश्‍चित गर्न र राज्यको सुसमाचार फैलाउने कुरामा अवरोध नुहुने प्रत्याभूति दिन सक्छ। मण्डलीका बाहिरी मामलाहरू सम्हाल्ने सिद्धान्तहरूबारे हाम्रो सङ्गति यत्ति नै हो।

हरेक मण्डलीमा, कमजोर क्षमता भएका केही मानिसहरू हुन्छन्, र तिनीहरूले आफ्नो कर्तव्य निर्वाह गर्दा जहिल्यै कठिनाइहरू सामना गर्छन्, तिनीहरूलाई सत्यताबारे जति सङ्गति दिए पनि तिनीहरूले अभ्यासका सिद्धान्तहरू भेट्टाउन सक्दैनन्, र कुनै वास्तविक प्रभावकारिताबिना अन्धाधुन्ध प्रावधानहरू मात्रै लागु गरिरहन्छन्। त्यस्ता अवस्थाहरूमा, यी मानिसहरूका कर्तव्यसमायोजन गरिनुपर्छ। यो समायोजन भनेको कर्मचारीहरूको पुनः खटनपटन हो। उदाहरणका लागि, कुनै महत्त्वपूर्ण काममा कुनै व्यक्ति खटाइएको छ, तर उसका काममा केही यस्ता समस्याहरू छन् जसलाई तैँले ऊसँग जति सङ्गति गर्दा पनि समाधान गर्नै सकिँदैन। तैँले त्यो समस्याको सार वा त्यो व्यक्ति अझै पनि प्रयोगलायक छ कि छैन भनेर छर्लङ्गै देख्न सक्दैनस्, अनि अवलोकन र थप सङ्गतिले पनि कुनै नतिजा दिँदैन। यो व्यक्तिले काममा धेरैपटक ढिलाइ नगराउने भए पनि, अत्यन्तै महत्त्वपूर्ण कुराहरू कहिल्यै सुल्झिँदैनन्, जसले तँलाई सधैँ अलिक असहज महसुस गराउँछ। यस्तो कुरा आइपर्दा तैँले के गर्नुपर्छ? यो अत्यन्तै महत्त्वपूर्ण कुरा हो। यदि तँ आफैले यसलाई समाधान गर्न सक्दैनस् भने, तैँले सङ्गति, चिरफार, र विश्‍लेषण गर्नका लागि यसलाई अगुवा र कामदारहरूको भेलामा ल्याउनुपर्छ। यदि अन्ततः एकमतमा पुग्न सकियो भने, समस्या समाधान हुनेछ। यदि यसरी अभ्यास गर्दा समस्या समाधान हुँदैन भने, त्यो लम्बिँदै जाँदा, के त्यसले महत्त्वपूर्ण मामलाहरूमा ढिलाइ गराउन सक्छ? यदि सक्छ भने, तैँले सक्दो चाँडो यसबारे माथि रिपोर्ट गर्नुपर्छ र समाधान खोज्नुपर्छ। छोटकरीमा भन्दा, तैँले आफ्‍नो काममा चाहे जे-जस्ता अन्योलता र कठिनाइहरू सामना गरे पनि, तिनले परमेश्‍वरका चुनिएका मानिसहरूलाई कर्तव्य पूरा गर्नमा असर गर्न वा मण्डलीको कामको सामान्य प्रगतिमा बाधा ल्याउन सक्छन् भने, ती समस्याहरू तुरुन्तै समाधान गरिनुपर्छ। यदि तैँले कुनै समस्या आफै समाधान गर्न सक्दैनस् भने, यसलाई समाधान गर्न तैँले सत्यता बुझ्ने केही मानिसहरू खोज्‍नुपर्छ। यदि यसले पनि काम गरेन भने, तैँले समाधान खोज्न त्यो समस्यालाई अघि ल्याएर र त्यसबारे माथि रिपोर्ट गर्नुपर्छ। यो अगुवा र कामदारहरूको जिम्‍मेवारी र दायित्व हो। अगुवा र कामदारहरूले आफूले सामना गर्ने जुनसुकै कठिनाइ वा अन्योलताहरूलाई गम्भीर रूपमा लिनुपर्छ, त्यत्तिकै केही शब्द र धर्मसिद्धान्तहरू प्रचार गर्ने, दाजुभाइ-दिदीबहिनीहरूलाई प्रोत्साहित गर्न नाराहरू फलाक्ने, वा तिनीहरूलाई काटछाँट गर्ने अनि समस्या वा कठिनाइहरू पत्ता लगाएपछि काम सकियो भन्ठान्ने गर्नु हुँदैन। कहिलेकाहीँ शब्द र धर्मसिद्धान्तहरू बोल्दा केही सतही समस्याहरू समाधान हुन सक्छन्, तर अन्त्यमा त्यसले मूल समस्याहरू समाधान गर्न सक्दैन। जड, भ्रष्ट स्वभावहरू, र मानिसहरूका धारणा र कल्पनाहरू सम्बन्धी समस्याहरूलाई परमेश्‍वरका वचनहरूमा आधारित सत्यताको सङ्गतिमार्फत नै समाधान गरिनुपर्छ। मानिसहरूका व्यक्तिगत कठिनाइहरू, वातावरणीय समस्याहरू, र कर्तव्य निर्वाह गर्नका लागि आवश्यक पेसागत ज्ञानसँग सम्बन्धित समस्याहरू पनि हुन्छन्; यी सबै व्यावहारिक समस्याहरू अगुवा र कामदारहरूद्वारा समाधान गरिनुपर्छ। यी समस्याहरूमध्ये, अगुवा र कामदारहरूले समाधान गर्न नसक्ने कुनै पनि अन्योलता र कठिनाइहरूलाई कि त चिरफार, विश्‍लेषण र समाधान गर्नका लागि अगुवा र कामदारहरूको भेलामा ल्याउन सकिन्छ, कि त समाधानका लागि सत्यता खोज्न सिधै माथि रिपोर्ट गर्न सकिन्छ। यसलाई वास्तविक काम गरेको भनिन्छ, र यसरी वास्तविक काम गर्ने तालिम लिएर मात्र व्यक्तिको कद बढ्न सक्छ र उसले आफ्नो कर्तव्य राम्ररी पूरा गर्न सक्छ। अगुवा र कामदारहरूमा जिम्मेवारीबोध भएसम्म, तिनीहरूले कुनै पनि समय र स्थानमा समस्याहरू पहिचान गर्नेछन्; तिनीहरूले हरदिन समाधान गर्नुपर्ने समस्याहरू हुन्छन्। उदाहरणका लागि, मैले भर्खरै कसैले तँलाई के तँ सर्वशक्तिमान् परमेश्‍वरमा विश्‍वास गर्छस् भनेर सोधेको एउटा घटना उल्लेख गरेँ, अनि तिमीहरू सबैजना अलमलमा पऱ्यौ। सुरुमा, सबैले “गर्छु” भने, तर पछि केहीले त्यो सही प्रतिक्रिया होइन भन्यौ, र अरूले थाहै छैन भन्यौ; यावत प्रकारका जबाफहरू आए। अन्त्यमा, अगुवा र कामदारहरू पनि यस्तो सोच्दै चकित भएका थिए, “म सर्वशक्तिमान् परमेश्‍वरमाथि विश्‍वास ‘गर्दिनँ’ भन्नु त अरूसामु परमेश्‍वरलाई इन्कार गरेको हुनेथ्यो, र त्यसपछि परमेश्‍वरले हामीलाई मान्यता दिनुहुन्थेन—तर सर्वशक्तिमान् परमेश्‍वरमा विश्‍वास ‘गर्छु’ भन्नुको परिणाम के हुनेथ्यो? दुवै विकल्प गलत देखिन्छ।” अगुवा र कामदारहरूलाई यो समस्या कसरी समाधान गर्ने भन्ने थाहा थिएन र तिनीहरूले निर्णय गर्न सकेनन्; तसर्थ, जब दाजुभाइ-दिदीबहिनीहरूले फेरि यस्ता अवस्थाहरू सामना गर्छन्, तब तिनीहरूमा सही दृष्टिकोण र मनोवृत्ति अझै पनि हुनेछैन, र समस्याहरू अझै पनि अनसुल्झा रहनेछन्, जसको मतलब अगुवा र कामदारहरूले आफ्ना जिम्मेवारीहरू पूरा गरेका हुनेछैनन्—तिनीहरू आफ्ना जिम्मेवारीहरू निर्वाह गर्न असफल भएका हुनेछन्। आफ्ना जिम्मेवारीहरू निर्वाह गर्न असफल हुनु भनेको सामर्थ्य र क्षमताको समस्या हो, तर त्यस्ता समस्याहरू उत्पन्न हुँदा, तँलाई ती समाधान भएका छैनन् भन्ने थाहा छ भने, तैँले के गर्नुपर्छ? तैँले तिनलाई बेवास्ता गर्नु वा मामलालाई दबाएर त्यो सेलाओस् भनेर त्यतिकै छोड्‍नु हुँदैन, र यसरी सबैलाई स्वतन्त्र र मनपरी रूपमा कार्य गर्न दिनु हुँदैन। बरु, तैँले त्यसबारे तुरुन्तै माथि रिपोर्ट गर्नुपर्छ, र त्यस्ता अवस्थामा चालिनुपर्ने उपयुक्त कदम र अभ्यासको मार्ग खोज्‍नुपर्छ। अन्त्यमा, यी अवस्थाहरूमा परमेश्‍वरका अभिप्रायहरू के-कस्ता हुन्छन्, मानिसहरूले कस्ता सिद्धान्तहरू पालना गर्नुपर्छ, र तिनीहरूले कस्ता मनोवृत्ति र अडानहरू अपनाउनुपर्छ भन्‍ने कुरा सबैलाई बुझाउनुपर्छ। त्यसपछि, भविष्यमा फेरि त्यस्ता अवस्थाहरू सामना गर्दा, तिनीहरूले सत्यता सिद्धान्तहरू बुझ्नेछन् र तिनीहरूसँग अभ्यासको मार्ग हुनेछ। यसरी, अगुवा र कामदारहरूले आफ्ना जिम्मेवारीहरू पूरा गर्छन्। त्यसोभए के तिमीहरू सर्वशक्तिमान् परमेश्‍वरमा विश्‍वास गर्छौ भनेर सोधियो भने, तिमीहरूले सुरुमा “गर्छु” किन भन्यौ त? यसको एउटा कारण छ: अगुवा र कामदारहरूले त्यस्ता समस्याहरू कसरी समाधान गर्ने भनेर तिमीहरूसँग कहिल्यै सङ्गति गरेका छैनन्। तिनीहरू तिनलाई साना मामला ठान्छन्, जसमा सबैको आ-आफ्नै बुझाइ हुन्छ, र जहाँ सबैले आफूलाई मन परेअनुसार बुझ्न र उपयुक्त लागेअनुसार अभ्यास गर्न सक्छन्। त्यसकारण, तिमीहरूलाई यो प्रश्‍न सोध्दा, यावत् प्रकारका जबाफहरू आए। त्यसोभए, के अब तिमीहरू यो मामलाबारे निष्कर्षमा पुगेका छौ त? यदि कसैले तँलाई के तँ सर्वशक्तिमान् परमेश्‍वरमा विश्‍वास गर्छस् भनेर सोध्यो भने तैँले के गर्नुपर्छ? सुरुमा, ऊ को हो भनेर सोध्। दोस्रोमा, उसलाई उसको प्रमाणपत्र देखाउन भन्। यदि उसले तँलाई अरू व्यक्तिगत प्रश्‍नहरू सोध्यो भने, कुनै उत्तर नदे। यदि उसले प्रमाणपत्र देखायो भने पनि, उसलाई नबता, किनभने यो तेरो व्यक्तिगत गोपनीयता हो। तैँले परमेश्‍वरमा कति वर्ष विश्‍वास गरेको छस्, तँलाई सुसमाचार कसले प्रचार गऱ्यो, तैँले कहाँ-कहाँ कर्तव्य निर्वाह गरेको छस्, तेरो आस्था कति बलियो छ, तँ आफ्नो भावी मार्ग कसरी रोज्छस्, तैँले सत्यता कसरी पछ्याउँछस् र प्राप्त गर्छस्—यी मामलाहरू यति मूल्यवान् छन् कि हामीले नौलो मानिसलाई यतिकै खुलाउन मिल्दैन। ऊसँग यस्ता महत्त्वपूर्ण जानकारीबारे सोधपुछ गर्ने कुनै अधिकार हुँदैन। यदि अगुवा र कामदारहरूले यस्ता समस्याहरू समाधान गर्न सक्दैनन् भने, तिनीहरूले समाधानहरू खोज्न र प्रतिक्रिया दिने उपयुक्त तरिकाहरू सोध्न यसबारे तुरुन्तै माथि रिपोर्ट गर्नुपर्छ। माथिले तँलाई गिज्याउनेछैन; धेरै भए, तिनीहरूले तँ अति मूर्ख छस् भन्नेछन्। जे भए पनि समस्या समाधान गर्न सक्नु नै सर्वोत्कृष्ट नतिजा हो।

आज, अगुवा र कामदारहरूको आठौँ जिम्मेवारी—काममा आइपर्ने अन्योल र कठिनाइहरूको तत्काल रिपोर्ट गर्ने र तिनलाई कसरी समाधान गर्ने भनी खोजी गर्ने—सन्दर्भमा, हामीले मुख्यतः अन्योलता र कठिनाइहरूमा के समावेश हुन्छ, साथै अगुवा र कामदारहरूले यी समस्याहरू सामना गर्दा तिनलाई कसरी सम्हाल्नु र समाधान गर्नुपर्छ, र यी मामलाहरूलाई कसरी सामना गर्नुपर्छ भनी सङ्गति गऱ्यौँ। यी समस्याहरू सामना गर्दा झुटा अगुवाहरूका प्रकटीकरणहरू के-के हुन्छन् भन्ने सन्दर्भमा, हामी त्यो भाग अर्को सङ्गतिमा समेट्नेछौँ।

मार्च २७, २०२१


अगुवा र कामदारहरूका जिम्‍मेवारीहरू (८)

विषयवस्तु आठ: काममा आइपर्ने अन्योल र कठिनाइहरूको तत्काल रिपोर्ट गर्ने र तिनलाई कसरी समाधान गर्ने भनी खोजी गर्ने (भाग दुई)

यसअघि, हामीले अगुवा र कामदारहरूका जिम्मेवारीको आठौँ विषयवस्तु: “काममा आइपर्ने अन्योल र कठिनाइहरूको तत्काल रिपोर्ट गर्ने र तिनलाई कसरी समाधान गर्ने भनी खोजी गर्ने” बारे सङ्गति गऱ्यौँ। विषयवस्तु आठको लम्बाइ एक हरफ मात्र छ, र यसले आधारभूत रूपमा अगुवा र कामदारहरूबाट तिनीहरूको जिम्मेवारीका सन्दर्भमा केवल एउटै मात्र माग गर्छ, र त्यो एकदम सरल छ, तैपनि हामीले एउटा पूरै भेला यो विषयबारे सङ्गति गर्नमा बितायौँ। हामीले पछिल्लो पटक यस विषयका कुनकुन पक्षहरूबारे खास रूपमा सङ्गति गर्‍यौँ त? यसले छुने अगुवा र कामदारहरूका मुख्य जिम्मेवारीहरू केके हुन् त? (यो कि, अन्योल र कठिनाइहरू सामना गर्दा तिनीहरू सँगै भेला हुनुपर्छ र सङ्गति गर्नुपर्छ, र यदि तिनीहरूले तीबारे सङ्गतिमार्फत स्पष्टता प्राप्त गर्न सकेनन् भने, तिनलाई कसरी समाधान गर्ने भनेर तुरुन्तै खोजी गर्नुपर्छ र माथिलाई रिपोर्ट गर्नुपर्छ।) यो विषयवस्तुले छुने अगुवा र कामदारहरूका मुख्य जिम्मेवारीहरू भनेको काममा सहभागी हुनु, र आफूलाई वास्तविक कामका विभिन्‍न विषयवस्तुमा तल्लीन राख्नु हो, ताकि व्यक्तिले काममा सामना गरिने विभिन्‍न समस्याहरू पत्ता लगाउन, र तिनलाई समयमै समाधान गर्न सकोस्। यदि विभिन्‍न विधिहरू अपनाइएको छ, र पनि समस्याहरूलाई पूर्ण रूपमा समाधान गर्न सकिँदैन भने, र ती अझै रहिरहन्छन् र अन्योल र कठिनाइहरू बन्छन् भने, अगुवा र कामदारहरूले ती अन्योल र कठिनाइहरूलाई जम्मा हुन दिने वा तिनलाई एकातिर पन्छाउने र बेवास्ता गर्ने गर्नु हुँदैन, बरु तिनलाई समाधान गर्ने उपाय तुरुन्तै सोच्नुपर्छ। तिनलाई समाधान गर्ने सर्वोत्तम तरिका भनेको, अवश्य नै, ती समस्याहरूको समाधानसम्‍म पुग्न दाजुभाइ-दिदीबहिनीहरूसँग र साथसाथै विभिन्‍न तहका अगुवा र कामदारहरूसँग खोजी र सङ्गति गर्नु हो। यदि ती समस्याहरू समाधान गर्न सकिँदैन भने, अगुवा र कामदारहरूले ठूला समस्याहरूलाई सानो देखाउने, र त्यसपछि साना समस्याहरूलाई समस्यारहित देखाउने प्रयास गर्नु हुँदैन, वा तिनलाई एकातिर पन्छाएर बेवास्ता मात्रै गर्नु हुँदैन, बरु तीबारे तुरुन्तै माथिलाई रिपोर्ट गर्नुपर्छ र माथिबाट समाधान खोज्नुपर्छ ताकि ती समाधान हुन सकून्। यसरी, काम कुनै कठिनाइ र अवरोधहरूबिना सहज रूपमा अघि बढ्नेछ।

काममा सामना गरिने अन्योल र कठिनाइहरूलाई अगुवा र कामदारहरूले तुरुन्तै रिपोर्ट र समाधान गर्नुपर्छ

अ. “तुरुन्तै” को परिभाषा

अगुवा र कामदारहरूको जिम्मेवारीको आठौँ विषयवस्तुले काममा सामना गरिने अन्योल र कठिनाइहरू तुरुन्तै रिपोर्ट गर्ने कुरा उल्लेख गर्छ—यो अत्यन्तै महत्त्वपूर्ण छ। यदि कुनै समस्या आज पत्ता लागेको छ, तर त्यो समाधान गर्न आठ-दश दिन, वा छ महिना वा एक वर्षै ढिलो गरिन्छ भने, के त्यसलाई “तुरुन्तै” भन्‍न सकिन्छ? (अहँ, सकिँदैन।) त्यसोभए, “तुरुन्तै” को अर्थ के हो त? (त्यसको अर्थ समस्यालाई तत्कालै, झट्टै, र तुरुन्तै सम्हाल्नु हो।) के त्यो अलिक कठोर हुँदैन र? यदि हामी त्यसलाई व्याख्या गर्न समयसँग सम्बन्धित शब्दावली प्रयोग गर्छौँ भने, “तुरुन्तै” भनेको समस्यालाई तत्कालै, झट्टै, र अहिल्यै समाधान गर्नु भन्‍ने हुन्छ, तर यी शब्दहरूको शाब्दिक अर्थलाई हेर्दा, मानिसहरूलाई यो हासिल गर्न सजिलो हुँदैन, र यो यथार्थपरक हुँदैन। त्यसोभए, “तुरुन्तै” भन्‍ने शब्दलाई सही रूपमा परिभाषित गर्न हामीले त्यसलाई कसरी परिभाषित गर्नुपर्छ? यदि समस्या ठुलो छैन तर त्यसले अझै पनि काममा अवरोध पुर्‍याउँछ, र यदि त्यसलाई केही घण्टाभित्रै समाधान गर्न सकिन्छ भने, त्यसलाई केही घण्टाभित्रै समाधान गर्नुपर्छ—के यसलाई तुरुन्तै मान्‍न सकिन्छ? (सकिन्छ।) मानौँ कि समस्या अलिक जटिल र कठिन छ, र त्यसलाई दुई-तीन दिनभित्र समाधान गर्न सकिन्छ, तर मानिसहरूले सत्यता खोज्ने प्रयास गर्छन्, अझ बढी जानकारी खोतल्छन् र त्यसलाई एक दिनमै समाधान गर्न लागिपर्छन् रे—के त्यो कामका लागि अझ बढी फाइदाजनक हुन्थेन र? मानौँ अहिले नै छर्लङ्ग देख्न नसकिने कुनै समस्या छ, र त्यसका लागि अनुसन्धान र शोध आवश्यक छ, जसले केही समय लिन्छ रे। यो विशिष्ट समस्या समाधान हुन बढीमा तीन दिन लाग्छ रे। यदि त्यसले तीन दिनभन्दा बढी लिन्छ भने, त्यसको समाधानमा जानीजानी ढिलाइ गरिँदै छ भन्‍ने शङ्का उत्पन्‍न हुन्छ, र त्यसको अर्थ समय खेर गइरहेको हुन्छ। त्यसैले, त्यो समस्याबारे रिपोर्ट गरिनुपर्छ, खोजी गरिनुपर्छ, र त्यसलाई तीन दिनभित्रै समाधान गरिनुपर्छ। “तुरुन्तै” को अर्थ यही हो। यदि त्यो समस्या समाधान गर्न एकपछि अर्को तहको सञ्चार र अनुसन्धान, साथसाथै एकपछि अर्को तहको जानकारी सङ्कलन, आदि इत्यादि आवश्यक हुन्छ भने—यदि ती विविध प्रक्रियाहरू निकै जटिल हुन्छन् भने—त्यो अझै पनि एक महिनासम्म लम्बिनु हुँदैन। मानौँ कि अगुवा र कामदारहरूले हतार गरे, अझ चाँडो काम गरे, र केही उपयुक्त मानिसहरूलाई छनोट गरी प्रयोग गरे भने, यो समस्या एक हप्ताभित्र समाधान हुन सक्छ रे, तब त्यो अवस्थामा “तुरुन्तै” भनेको समस्याको समाधानलाई एक हप्तामै सीमित गर्नु हो। त्यो समस्या समाधान गर्न एक हप्ताभन्दा बढी समय लगाउनु अनुचित हुन्छ—त्यो तुरुन्तै होइन। त्यस्ता तुलनात्मक रूपमा जटिल मामलाहरू सम्हाल्ने समयसीमा त्यही हो। त्यो समयावधि के कुरामा आधारित हुन्छ? त्यो मामलाको आकार र त्यसको कठिनाइको स्तरका आधारमा निर्धारित हुन्छ। तर पेसागत सीपसँग सम्बन्धित समस्या वा मानिसहरू सिद्धान्तका मामलाहरूबारे अस्पष्ट हुने मामिलाजस्ता धेरैजसो कुराहरूलाई केही वाक्यले नै समाधान गर्न सकिन्छ—ती समस्याका समाधानहरूलाई कति समयावधिमा सीमित गरिनुपर्छ ताकि तिनलाई “तुरुन्तै” मान्‍न सकियोस्? यदि हामी “तुरुन्तै” लाई मामलाको आकार र कठिनाइको स्तरका आधारमा परिभाषित गर्छौँ भने, धेरैजसो मामलाहरूलाई आधा दिनभन्दा पनि कम समयमा समाधान गर्न सकिन्छ, तीमध्ये निकै कमलाई मात्र सायद बढीमा एक हप्ता आवश्यक पर्न सक्छ; यदि कुनै नयाँ समस्या देखा पर्छ भने, त्यो अर्कै मामला हो। त्यसकारण, यदि हामीले “तुरुन्तै” लाई तत्कालै, झट्टै, र अहिल्यै भनेर परिभाषित गर्छौँ भने, यी शब्दहरूको शाब्दिक अर्थअनुसार मूल्याङ्कन गर्दा, यो मानिसहरूबाट कठोर माग गर्नु जस्तै देखिन्छ, तर समयसीमा हेर्दा, यदि मानिसहरूले तत्काल रिपोर्ट गर्ने र ती समस्या कसरी समाधान गर्ने भनी खोजी गरे भने, अधिकांश मामलाहरू आधा दिन वा बढीमा एक दिनमा समाधान गर्न सकिन्छ। के यसलाई समयको हिसाबले कठिन मान्‍न सकिन्छ? (सकिँदैन।) अनि यो समयको हिसाबले कठिन नभएकाले, काममा आइपर्ने अन्योल र कठिनाइहरूको तत्काल रिपोर्ट गर्नु र तिनलाई कसरी समाधान गर्ने भनी खोजी गर्नु भनेको अगुवा र कामदारहरूले सजिलै पूरा गर्न सक्ने माग हुनुपर्ने हो, र यी अन्योल र कठिनाइहरू निरन्तर रहिरहने र समाधान नहुने हुनु हुँदैन, र लामो समयसम्‍म तिनलाई काममा जम्मा हुनेगरी त्यतिकै छोड्नु त झनै हुँदैन। तिमीहरू सबैलाई अब “तुरुन्तै” को समय-अवधारणा थाहा भएको हुनुपर्छ—काममा सामना गरिने अन्योल र कठिनाइहरू सम्हाल्दा अगुवा र कामदारहरूले समयावधिलाई कसरी मापन गर्नुपर्छ भन्‍ने मामला यही हो। छोटकरीमा भन्दा, “तुरुन्तै” को सबैभन्दा सही परिभाषा भनेको सकेसम्म चाँडो कार्य गर्नु हो—अर्थात्, यदि आधा दिनभित्रै समस्याबारे रिपोर्ट गर्न, खोजी गर्न र समाधान गर्न सकिन्छ भने, त्यसै गर्नुपर्छ, र यदि त्यसलाई एक दिनभित्र समाधान गर्न सकिन्छ भने, त्यसै गर्नुपर्छ भन्‍ने हो—र अलिकति पनि ढिलाइ नगर्न र काममा असर पर्न नदिन लागिपर्नु हो। अगुवा र कामदारहरूको जिम्मेवारी यही हो। जब काममा समस्याहरू सामना गरिन्छ र पत्ता लगाइन्छ, अगुवा र कामदारहरूले तीबारे तुरुन्तै सङ्गति गर्नुपर्छ र ती समाधान गर्नुपर्छ। यदि तिनीहरूले ती समाधान गर्न सक्दैनन् भने, तिनलाई एक छेउमा पन्छाउनु, बेवास्ता गर्नु, र गम्भीरतापूर्वक नलिनुको सट्टा, सक्दो चाँडो तीबारे रिपोर्ट गर्नुपर्छ र तिनलाई कसरी समाधान गर्ने भनेर माथिबाट खोजी गर्नुपर्छ। जब समस्याहरू देखा पर्छन्, तब ढिलाइ गर्नु, कुर्नु वा अरूमा भर पर्नुको सट्टा अगुवा र कामदारहरूले तिनलाई तुरुन्तै समाधान गर्नुपर्छ—अगुवा र कामदारहरूले त्यस्ता प्रकटीकरणहरू देखाउनु हुँदैन।

आ. समस्याहरू तुरुन्तै समाधान नगर्नुका दुष्परिणामहरू

समस्याहरू समाधान गर्नुको मुख्य सिद्धान्त भनेकै के हो भने, तिनलाई तुरुन्तै समाधान गरिनैपर्छ। तिनलाई किन तुरुन्तै समाधान गरिनैपर्छ? यदि धेरै समस्याहरू देखा पर्छन् र तिनलाई तुरुन्तै समाधान गर्न सकिँदैन भने, एक हिसाबले मानिसहरू एउटा अन्योलको स्थितिमा अड्किनेछन् र तिनीहरूलाई कसरी कार्य गर्ने भनेर थाहै हुनेछैन, र अर्को हिसाबले, यदि मानिसहरूले गलत विधिमा आधारित भएर अघि बढिरहे भने, र पछि तिनीहरूले आफूले गरेको काम फेरि गर्नु र सच्याउनुपर्‍यो भने, तब परिणामहरू के हुनेछन्? एउटा ठूलो परिमाणको जनशक्ति, आर्थिक स्रोतसाधन, र भौतिक स्रोतसाधन खेर जानेछ र उपभोग हुनेछ—यो क्षति हो। यदि काममा समस्याहरू देखा पर्छन्, र अगुवा र कामदारहरू अन्धा भएर ती समस्याहरू तुरुन्तै पत्ता लगाउन र समाधान गर्न असक्षम हुन्छन् भने, धेरै मानिसहरू गलत विधिमै आधारित भएर काम गरिरहनेछन्। जब मानिसहरूले ती समस्याहरू पत्ता लगाउँछन् र तिनलाई समाधान गर्न र सच्याउन चाहन्छन्, ती समस्याहरूले मण्डलीको कामलाई क्षति पुर्‍याइसकेका हुनेछन्। तब के ती सबै जनशक्ति र ती आर्थिक स्रोतसाधन अनि भौतिक स्रोतसाधन खेर गएका हुनेछैनन् र? के त्यस्ता क्षति हुनु र अगुवा र कामदारहरूले समस्याहरू तुरुन्तै समाधान नगर्नुबीच कुनै सम्बन्ध छ? (छ।) यदि अगुवा र कामदारहरूले काममा अनुगमन, सुपरिवेक्षण, निरीक्षण गर्न र निर्देशन दिन सक्छन् भने, तिनीहरूले समस्याहरू तुरुन्तै पत्ता लगाउन र समाधान गर्न बिलकुलै सक्नेछन्। यदि अगुवा र कामदारहरू झाराटारूवा छन्, र तिनीहरूले काममा अनुगमन, सुपरिवेक्षण, निरीक्षण गर्ने र निर्देशन दिने गर्दैनन् भने, यदि तिनीहरू यस हिसाबमा निकै निष्क्रिय हुन्छन् भने, र तिनीहरूले अति धेरै समस्याहरू आइपरुन्जेल कुर्छन् र तिनीहरूले तिनलाई समाधान गर्नेबारे सोच्नुअघि नै, र तीबारे माथिलाई रिपोर्ट गरी माथिबाट समाधानहरू खोजी गर्नेबारे सोच्नुअघि नै मामला नियन्त्रणबाहिर गइसकेको हुन्छ भने, के त्यस्ता अगुवा र कामदारहरूले आफ्ना जिम्मेवारीहरू पूरा गरेका हुन्छन् त? (हुँदैनन्।) यो गम्भीर जिम्मेवारीविमुखता हो; त्यस्ता अगुवा र कामदारहरूले समस्या समाधान नगरेका मात्र हुँदैनन्, बरु उल्टै परमेश्‍वरको घरको जनशक्ति र भौतिक स्रोतसाधनमा क्षति पुर्‍याएका, साथसाथै मण्डलीको काममा अत्यन्तै ठूलो अवरोध सृजना गरेका समेत हुन्छन्। अगुवा र कामदारहरूको जिम्मेवारीविमुखता, बेवास्ता, बोधोपन, र मन्द-बुद्धिपनले गर्दा, र तिनीहरूले काममा देखा पर्ने धेरै समस्याहरू तुरुन्तै पत्ता लगाउन र समाधान गर्न नसकेका कारण, र तीबारे माथिलाई तुरुन्तै रिपोर्ट गर्न अनि माथिबाट समाधानहरू खोज्न समेत नसकेका कारण, धेरै कार्यहरू फेरि गरिनुपर्ने हुन्छ, र ती फेरि गरिसकिएपछि पनि सिद्धान्तहरू खोज्न नसकिएका कारण झन् धेरै समस्याहरू देखा पर्छन्। कामकुराहरू यसरी नै अघि बढिरहँदा, काम पूरा हुने मिति अत्यन्तै पछाडि सर्छ, र पूरा हुन एक महिना लिनुपर्ने कार्यले तीन महिना लिन्छ, र पूरा हुन तीन महिना लिनुपर्ने कामले आठ-नौ महिना लिन्छ—यो कुरा अगुवा र कामदारहरूले वास्तविक काम नगर्नुसँग सीधै सम्बन्धित छ। अगुवा र कामदारहरूले आफ्नो कामको जिम्मेवारी नलिने हुनाले—अर्थात्, तिनीहरूले समस्याहरू देखा पर्दा तिनलाई तुरुन्तै पत्ता लगाउन र सच्याउन नसक्ने हुनाले—कामका विभिन्‍न कुराहरू नतिजा हासिल गर्न असफल भइरहन्छन् र अचल स्थितिमा रहिरहन्छन्। अनि यो समस्याका लागि प्रत्यक्ष रूपमा को जिम्मेवार हुन्छ? (अगुवा र कामदारहरू।) त्यसकारण, अगुवा र कामदारहरूले वास्तविक काम गर्नु अत्यन्तै महत्त्वपूर्ण छ, र तिनीहरूले वास्तविक काम गर्दै गर्दा समस्याहरू पत्ता लगाउनु पनि अत्यन्तै महत्त्वपूर्ण छ। कहिलेकाहीँ अगुवा र कामदारहरूले समस्याहरू पत्ता लगाउँछन् तर तिनीहरूलाई ती कसरी समाधान गर्ने भन्‍ने थाहै हुँदैन, र पनि तिनीहरूले तीबारे तुरुन्तै माथिलाई रिपोर्ट गर्न र तिनलाई समाधान गर्न माथिबाट हल खोज्न सक्छन्, जुन अझ बढी महत्त्वपूर्ण कुरा हो। धेरै अगुवा र कामदारहरूले यस्तो सोच्छन्, “काम गर्ने हाम्रो आफ्नै तरिका छ। माथिले हामीलाई केवल सिद्धान्तहरू भनिदिनुपर्छ र बाँकी वास्तविक काम हामी आफै गर्नेछौँ। यदि हामीले कुनै कठिनाइहरू सामना गर्‍यौँ भने, मुनि हामीले सँगै सङ्गति र प्रार्थना गर्नु मात्र नै पर्याप्त हुन्छ।” जहाँसम्म समस्या समाधान गर्ने तागतको, वा तिनीहरूका हलहरू पूर्ण र प्रभावकारी छन् कि छैनन् भन्‍ने कुरा छ, तिनीहरू एकैनासले यी कुराहरूबारे कुनै वास्ता वा सोधपुछ गर्दैनन्। काम गर्दा तिनीहरूले पाल्ने गैरजिम्मेवार खाले मनोवृत्ति यही हो, र अन्ततः यसको अर्थ मण्डलीमा कामका सबै कुराहरू सहज रूपमा अघि बढ्न सक्दैनन्, र तिनमा गम्भीर समस्याहरू हुन्छन् जुन समाधान हुँदै हुँदैनन् भन्‍ने हुन्छ। अगुवा र कामदारहरूको अत्यन्तै कमजोर क्षमताले, वा तिनीहरूले जिम्मेवारी नलिनु र वास्तविक काम नगर्नुले ल्याएको नतिजा यही हो।

आठौँ जिम्मेवारीका आधारमा केही प्रकारका झुटा अगुवाहरूको चिरफार

अ. झुटा अगुवाहरू जो छद्म-आत्मिक हुन्छन्

पछिल्लो पटक, हामीले अन्योल र कठिनाइहरू के हुन् भनेर सङ्गति गर्‍यौँ, र तुरुन्तै रिपोर्ट गरिनुपर्ने र तुरुन्तै समाधान खोजिनुपर्ने निश्‍चित समस्याहरूलाई परिभाषित गर्‍यौँ। आधारभूत रूपमा, दुई मुख्य प्रकारका समस्याहरू हुन्छन्। एउटा प्रकार भनेको काममा हुने ती समस्याहरू हुन् जसबारे मानिसहरू अनिश्‍चित हुन्छन् वा जसलाई तिनीहरूले छर्लङ्ग देख्न सक्दैनन्। यी समस्याहरूका हकमा मानिसहरूलाई सिद्धान्तहरू बोध गर्न निकै कठिन लाग्छ। तिनीहरूले धर्मसैद्धान्तिक रूपमा सिद्धान्तहरू बुझ्न सके पनि, तिनीहरूलाई ती कसरी अभ्यास वा लागू गर्ने भन्‍ने थाहै हुँदैन। यी समस्याहरू अन्योलसँग सम्बन्धित हुन्छन्। अर्को प्रकार भनेको वास्तविक कठिनाइ र समस्याहरू हुन्, जुन मानिसहरूलाई कसरी समाधान गर्ने भनेर थाहै हुँदैन। यो प्रकार अन्योलको तुलनामा अलि बढी गम्भीर हुन्छ, र यी समस्याहरू पनि अगुवा र कामदारहरूले रिपोर्ट गरेर समाधान खोज्नुपर्ने समस्याहरू हुन्। पछिल्लो पटक, हामीले मुख्यतः काममा सामना गरिने समस्याहरूलाई रिपोर्ट गर्नु र तिनलाई कसरी समाधान गर्ने भनेर खोजी गर्नु अगुवा र कामदारहरूको जिम्मेवारी हो भनेर सङ्गति गर्‍यौँ, र हामीले अगुवा र कामदारहरूले गर्नुपर्ने र ध्यान दिनुपर्ने निश्‍चित कामकुराहरूबारे सकारात्मक दृष्टिकोणबाट सङ्गति गर्‍यौँ। आज, हामी आठौँ विषयवस्तुका सन्दर्भमा झुटा अगुवाहरूमा के-कस्ता प्रकटीकरणहरू हुन्छन्, र तिनीहरूले अगुवाहरूले गर्नुपर्ने काम गर्छन् कि गर्दैनन् र पूरा गर्नुपर्ने जिम्मेवारीहरू पूरा गर्छन् कि गर्दैनन् भनी चिरफार गर्नेछौँ। काममा सामना गरिने समस्याहरू समाधान गर्ने कुरा आउँदा, यसमा झुटा अगुवाहरू निश्‍चित रूपमै योग्य हुँदैनन्; तिनीहरू कामको यो पक्ष निर्वाह गर्नबाट चुक्छन् र यो जिम्मेवारी पूरा गर्न असफल हुन्छन्। अनि एक प्रकारको झूटो अगुवा हुन्छ, जसले काम गर्दा यस्तो सोच्दै एउटा धारणा पाल्छ, “म काम गर्दा ती औपचारिकतामा संलग्न हुँदिनँ, न त म ज्ञान, सिकाइ, सीप, वा हठधर्मिताजस्ता कुराहरूलाई नै ध्यान दिन्छु। म भेलाहरूमा आफूले परमेश्‍वरका वचनहरूको सत्यता स्पष्ट रूपमा सङ्गति गर्ने सुनिश्‍चित मात्रै गर्छु, र त्यो पर्याप्त छ। हरेक हप्ता म साना समूहहरूका लागि दुइटा भेला राख्छु, हरेक दुई हप्तामा म अगुवा र कामदारहरूका लागि एउटा भेला राख्छु, र हरेक महिना म सबै दाजुभाइ-दिदीबहिनीहरूको लागि एउटा ठूलो भेला राख्छु। मैले यी सबै प्रकारका भेलाहरू राम्ररी आयोजना गर्नु नै पर्याप्त छ।” तिनीहरूको काम गर्ने आधार र विधि यही हो। यस्तो प्रकारको अगुवा र कामदारले निरन्तर प्रवचन प्रचारको तालिम मात्रै लिन्छ, र उसले आफूलाई शब्द र धर्मसिद्धान्तहरूले सुसज्जित गर्न निकै मेहनत लगाउँछ—उसले हरेक भेलाका लागि सङ्गति गरिने रूपरेखा, विषयवस्तु, उदाहरण, र सत्यताहरू तयार गर्छ, र निश्‍चित मानिसहरूका स्थिति र समस्याहरू समाधान गर्न केही योजनाहरू पनि तयार गर्छ। उसले के सोच्छ भने, अगुवा वा कामदारका रूपमा, उसले राम्ररी प्रचार मात्र गरे पुग्छ, र त्यसपछि उसले आफ्ना जिम्मेवारीहरू पूरा गरिसकेको हुन्छ। उसले सुसमाचार प्रचार गरिएको तरिका उचित छ कि छैन, वा मण्डलीका कर्मचारीहरू कसरी खटाइन्छन्, वा विभिन्‍न प्रकारका पेसागत काम गर्ने कर्मचारीहरू योग्य वा मानकअनुरूपका छन् कि छैनन् भन्‍नेजस्ता अरू कुराहरूमा चासो राख्नु पर्दैन भन्‍ने सोच्छ—उसले सुपरिवेक्षकहरूलाई यी कुराहरू सम्हाल्न दिनु नै पर्याप्त हुन्छ भन्‍ने सोच्छ। त्यसकारण, यस प्रकारको व्यक्ति जहाँसुकै गए पनि, उसले भेलाहरू गर्न र प्रवचन प्रचार गर्नमा ध्यान केन्द्रित गर्छ, र चाहे जे-जस्तो प्रकारको भेला भइरहेको होस्, उसले सधैँ प्रवचन प्रचार गर्छ। बाहिरबाट हेर्दा, उसले मानिसहरूलाई परमेश्‍वरका वचनहरू पढ्न र भजनहरू गाउन सिक्न अगुवाइ गरिरहेको हुन्छ, र उसले कहिलेकाहीँ कामबारे कुरा पनि गर्छ। यस प्रकारको व्यक्तिलाई विभिन्‍न प्रकारका मानिसहरूले सामना गरेका समस्याहरूसित तुलना गर्न परमेश्‍वरका कुन वचनहरू प्रयोग गरिनुपर्छ, साथै मानिसहरूले किन कमजोर महसुस गर्छन् र तिनीहरूमा के-कस्ता स्थिति देखा परेका छन्, र यी कुराहरू समाधान गर्न परमेश्‍वरका वचनहरूका कुन-कुन सत्यताहरूबारे सङ्गति गरिनुपर्छ भन्‍ने जस्ता बारम्बार सङ्गति गरिने समस्याहरूबारे थाहा हुन्छ। समग्रमा, उसका प्रवचन र सङ्गतिहरूले सत्यता र अभ्यासका धेरै पक्षहरूलाई छुन्छन्; केही काटछाँटसँग सम्बन्धित हुन्छन्, केही परीक्षा र शोधनसँग सम्बन्धित हुन्छन्, केही परमेश्‍वरका वचनहरू प्रार्थनार्थ पढ्ने कार्यसँग सम्बन्धित हुन्छन्, केही न्याय र सजाय कसरी अनुभव गर्ने भन्‍ने कुरा, आदि इत्यादिसँग सम्बन्धित हुन्छन्—उसले सत्यताका विभिन्‍न पक्षहरूबारे अलिअलि सङ्गति गर्न सक्छ। जब उसले नयाँ विश्‍वासीहरू भेट्छ, उसले नयाँ विश्‍वासीहरूलाई प्रवचन दिन्छ, र जब उसले धेरै वर्षदेखि परमेश्‍वरमा विश्‍वास गरेका मानिसहरू भेट्छ, उसले जीवन प्रवेशबारे केही प्रवचनहरू दिन सक्छ। तर जब कुनै पेसागत सीप समावेश भएको कामको कुरा आउँछ, उसले कहिल्यै त्यो कामबारे सोधपुछ गर्ने वा त्यससँग सम्बन्धित कुराहरू अध्ययन गर्ने गर्दैन, र समस्याहरू समाधान गर्नका लागि कामका कुनै पनि कुराको अनुगमन गर्ने, त्यसमा सहभागी वा तल्लीन हुने त झनै गर्दैन। उसको नजरमा त उसले प्रवचनहरू दिएर, परमेश्‍वरका वचनहरू पढेर, र भजनहरू सिकेर काम गरिरहेकै हुन्छ, र अगुवा र कामदारहरूका जिम्मेवारीहरू यिनै हुन्; र यसबाहेक, अरू सबै काम नगण्य हुन्छ, त्यो अरू मानिसहरूको चासोको कुरा हो, र ऊसँग त्यसको कुनै सरोकार हुँदैन, र उसले प्रवचनहरू राम्ररी दिन सकेसम्म, ऊ निश्‍चिन्त रहन सक्छ। “निश्‍चिन्त रहनु” को अर्थ के हो? त्यसको अर्थ एउटा भेला सम्पन्‍न गर्नु भनेको उसले आफ्नो काम सम्पन्‍न गर्नुसमान हो, र विश्राम गर्ने समय आउँदा ऊ विश्राम गर्छ भन्‍ने हो। मण्डलीको काममा जस्तोसुकै समस्या देखा परे पनि उसले तिनलाई बेवास्ता गर्छ, र जब कुनै समस्या समाधान गर्न मानिसहरूले उसलाई खोज्छन्, तब उसलाई भेट्टाउन निकै गाह्रो हुन्छ। काममा जति नै चाप भए पनि उसले दिउँसो झप्की लिनैपर्छ, र अरू मानिसले कष्ट सहन र मूल्य तिर्न सक्दा, ऊ सुखसयलमा लिप्त हुन्छ। उसले यस्तो सोच्छ, “मैले प्रचार गरेर सकाएको छु, भेला सकियो, र मैले तिमीहरूलाई भन्‍नुपर्ने सबै कुरा भनिसकेँ। मैले अरू के भन्‍नुपर्‍यो र? मेरो काम सकियो। बाँकी तिमीहरूको काम हो। मैले तिमीहरूलाई परमेश्‍वरका वचनहरू बताएको छु, त्यसैले केवल सिद्धान्तहरूअनुसार कार्य गर। देखा पर्ने कुनै पनि समस्या तिमीहरूको चिन्ताको विषय हो, र त्यसको मसँग कुनै सरोकार छैन। तिमीहरूले समस्या समाधान गर्न आफै परमेश्‍वरसामु गएर प्रार्थना गर्नुपर्छ, भेला हुनुपर्छ, र सङ्गति गर्नुपर्छ। मलाई खोज्दै नआओ।” जब भेला सकिन्छ, उसले कसैलाई प्रश्‍न सोध्न लगाउँदैन, उसले कहिल्यै समस्या समाधान गर्न चाहँदैन, झन् उसले समस्या पत्ता लगाउन सक्नु त परको कुरा हो। भेलापछि, उसले आफ्नो काम सकियो भन्ठान्छ, अनि सुत्छ, खान्छ, र नियमित रूपमा मनोरञ्जन गर्छ। के ऊ वास्तविक काम बिलकुलै नगर्ने झूटो अगुवा होइन र? (हो।)

कति अवस्था यस्ता हुन्छन्, जसमा कुनै अगुवा वा कामदार छ महिनादेखि आफ्नो पदमा रहेको हुन्छ, र उसलाई प्रायः भेट्न सक्ने उसको निकटका मानिसहरूबाहेक, धेरैजसो दाजुभाइ-दिदीबहिनीहरूले उसलाई भेट्नै सक्दैनन्। तिनीहरूले प्रायः उसले अनलाइनमा प्रवचन दिएको मात्रै सुन्छन्, तैपनि कुनै समस्या हुँदा, त्यो अगुवा वा कामदारले त्यसलाई समाधान गर्दैन। कति दाजुभाइ-दिदीबहिनीहरूले आफ्नो कर्तव्यमा समाधान गर्न नआउने कठिनाइहरू सामना गर्छन्, र तिनीहरू यति बेचैन हुन्छन् कि स्थिर बस्नै सक्दैनन्, र जब तिनीहरू आफ्नो अगुवालाई खोज्न जान्छन्, तब उसलाई भेट्टाउनै सक्दैनन्। के यस्तो प्रकारको अगुवाले राम्रो कार्य गर्न सक्छ त? दाजुभाइ-दिदीबहिनीहरूलाई आफ्नो अगुवालाई कुन कुराले हरदिन यति व्यस्त राखिरहेको छ भन्‍ने थाहै हुँदैन, र समस्या र कठिनाइहरूको एउटा ठुलो थुप्रो जम्‍मा भएको हुन्छ, र तिनीहरूलाई ती समाधान गर्न आफ्नो अगुवा कहिले आउने हो भनेर पनि थाहै हुँदैन। सबै जनाले अगुवा सहयोग गर्न आउँछ भनी उत्सुकतासाथ कुर्छन्, तर तिनीहरूले चाहे जति नै लामो समयसम्म कुरे पनि त्यो अगुवा कहिल्यै देखा पर्दैन। त्यस्ता अगुवा र कामदारहरूलाई भेट्टाउन निकै कठिन हुन्छ, र तिनीहरू लुकेर बस्न खप्पिस हुन्छन्! तिनीहरूले निकै राम्ररी प्रवचन दिन्छन्, अनि प्रवचन दिएपछि चिटिक्क परेको लुगा लगाउँछन् र कुनै काम नगरी ऐसआराममा लिप्त हुन सकिने कुनै स्थानमा सुटुक्क बस्छन्। अनि यो सबका बाबजुद तिनीहरू अझै आफूले निकै राम्ररी र उचित रूपमा काम गरिरहेको भन्ठान्छन्। तिनीहरू आफूले कामचोरी नगरिरहेको, र प्रवचन दिएको, भेला राखेको, आफूले बताउनुपर्ने सबै कुरा बताएको, र बुझाउनुपर्ने सबै कुरा बुझाएको भन्ठान्छन्। तिनीहरू कहिले पनि अनुगमन गर्नका लागि दाजुभाइ-दिदीबहिनीहरूसँग गहन रूपमा संलग्न हुन र काममा सहभागी हुन, निरीक्षण गरेर तिनीहरूलाई सहयोग गर्न, र समस्याहरू तुरुन्तै सम्हाल्‍न र सुल्झाउन तिनीहरूलाई सहयोग गर्न चाहँदैनन्। यदि तिनीहरूले समाधान गर्न नसक्ने समस्या सामना गरे भने, तिनीहरूलाई त्यसबारे माथिलाई रिपोर्ट गर्न र माथिबाट समाधान खोज्न पनि आउँदैन। तिनीहरू मनमा यस्तो चिन्‍तन पनि गर्दैनन्, “के दाजुभाइ-दिदीबहिनीहरूले सङ्गतिमा सिद्धान्तहरू सुनेपछि त्यसमा कायम रहन सक्छन् त? अनि तिनीहरूले काममा फेरि कठिनाइ र अन्योल सामना गर्दा, के तिनीहरूले सत्यता पालना गर्न र सिद्धान्तहरूअनुसार मामलाहरू सम्हाल्न सक्छन् त? साथै, काममा कसले सकारात्मक भूमिका खेलिरहेको छ? अनि कुनकुन मानिसहरूले नकारात्मक भूमिका खेलिरहेका छन्? अनि के बाधा दिने र अवरोध पुर्‍याउने मानिसहरू छन्, वा कामकुरा बरबाद गर्ने, वा सधैँ खराब उपायहरू सोच्ने बेतुके मानिसहरू छन्? काम हालसालै कसरी अघि बढिरहेको छ?” तिनीहरू एकनासले यस्ता मामलाहरूबारे चासो राख्ने वा सोधपुछ गर्ने गर्दैनन्। झट्ट हेर्दा, यस्ता मानिसहरूले काम गरिरहेझैँ देखिन्छ—तिनीहरूले प्रवचन दिन्छन्, भेला राख्छन्, प्रवचनको खाका र रूपरेखा तयार पार्छन्, र कामका रिपोर्टहरूसमेत लेख्छन्। कति अगुवाहरूले त बारम्बार आफ्ना जीवन अनुभवहरूबारे प्रवचन पनि लेख्छन्; तिनीहरू आफ्नो कोठाभित्र बस्छन् र तीनदेखि पाँच दिनसम्म लगातार लेख्छन् अनि तिनीहरूलाई विशेष रूपमा पानी पिलाइदिने र खाना ल्याइदिने व्यक्ति पनि आवश्यक पर्छ, र कसैले पनि तिनीहरूलाई भेट्न सक्दैन। यदि तैँले तिनीहरूले वास्तविक काम गरिरहेका छैनन् भनेर भनिस् भने, तिनीहरूलाई अन्याय गरिएको महसुस हुन्छ: “मैले कसरी वास्तविक काम गरिरहेको छैनँ र? म दाजुभाइ-दिदीबहिनीहरूसँगै बस्छु र मैले सधैँ भेला राखिरहेको र प्रवचन दिइरहेको हुन्छु। मेरो मुख प्याक्कै नसुकेसम्म म प्रवचन दिन्छु, र कहिलेकाहीँ त म अबेरसम्‍मै जागा रहन्छु।” बाहिरबाट हेर्दा तिनीहरू साँच्चै नै व्यस्त रहेको र निष्क्रिय नरहेको झैँ देखिन्छ—तिनीहरूले कैयौँ प्रवचनहरू दिन्छन्, अनि बोल्न र लेख्नमा अत्यन्तै धेरै मेहनत लगाउँछन्, तिनीहरूले नियमित रूपमा सन्देश र पत्रहरू प्रेषित गर्छन्, र माथिले तोकेका सिद्धान्तहरू प्रेषित गर्छन्, र भेलाहरूका अवधिमा तिनीहरू गम्भीर र धैर्यवान् भएर सङ्गति गर्ने र विषयवस्तुमाथि प्रकाश पार्ने समेत गर्छन्—तिनीहरू वास्तवमै धेरै बोल्छन्, तर तिनीहरू कहिल्यै कुनै खास काममा सहभागी हुँदैनन्, कहिल्यै कामको अनुगमन गर्दैनन् र कहिल्यै दाजुभाइ-दिदीबहिनीहरूसँग सँगै मिलेर समस्याहरूसँग जुध्‍ने गर्दैनन्। यदि तैँले तिनीहरूलाई कामको यो वा त्यो कुरा कसरी अघि बढिरहेको छ वा कामका नतिजाहरू कस्ता छन् भनेर सोधिस् भने, तिनीहरूलाई थाहै हुँदैन र तिनीहरूले पहिला कसैलाई गएर सोध्नुपर्छ। यदि तैँले तिनीहरूलाई त्यसअघिका समस्याहरू समाधान भए कि भएनन् भनेर सोधिस् भने, तिनीहरूले भेला राखेको र सिद्धान्तहरूबारे सङ्गति गरेको भनी बताउँछन्। मानौँ, तैँले त्यसपछि तिनीहरूलाई, “के तिमीले सत्यता सिद्धान्तहरूबारे सङ्गति गरेपछि दाजुभाइ-दिदीबहिनीहरूले साँच्चै बुझे त? के तिनीहरू पथभ्रष्ट हुने सम्भावना अझै पनि छ? तिनीहरूमध्ये कोसँग सिद्धान्तहरूको तुलनात्मक रूपमा अलि राम्रो बुझाइ छ, को पेसागत सीपमा अलि बढी पोख्त छ, र को असल क्षमताको अनि संवर्धन गर्न योग्य छ?” भनेर सोधिस् भने, तिनीहरूलाई यीमध्ये कुनै पनि प्रश्‍नहरूको उत्तर थाहै हुँदैन; तिनीहरूलाई त्यसबारे केही पनि थाहै हुँदैन। जबजब तैँले तिनीहरूलाई कामको अवस्थाबारे सोध्छस्, तिनीहरूले यसो भन्छन्, “मैले सिद्धान्तहरूबारे सङ्गति गरेको छु, मैले भर्खरै भेला राखेर सकाएँ, र मैले भर्खरै तिनीहरूलाई काटछाँट गरेँ। तिनीहरूले आफ्नो प्रतिबद्धता व्यक्त गरेका छन्, र तिनीहरूसँग यो काम राम्ररी गर्ने सङ्कल्प छ।” तर जब त्यसपछिको काम कसरी अघि बढिरहेको छ भन्‍ने कुरा आउँछ, तिनीहरूलाई केही पनि थाहै हुँदैन। के तिनीहरूलाई मानकअनुरूपका अगुवा र कामदार मान्‍न सकिन्छ? (सकिँदैन।) यस प्रकारका अगुवा र कामदारले काम गर्ने तरिका भनेको मानिसहरूलाई परमेश्‍वरका वचनहरू पढेर सुनाउनु र केही शब्द र धर्मसिद्धान्तहरू प्रचार गर्नु मात्रै हो, तैपनि तिनीहरूले वास्तविक समस्याहरू समाधान गर्नमा कुनै ध्यान दिँदैनन् र तिनीहरू माथिलाई तीबारे रिपोर्ट गर्न र माथिबाट समाधानहरू खोज्न झनै डराउँछन्—तिनीहरू माथिले तिनीहरूको वास्तविक अवस्था के हो भनेर थाहा पाउनेछन् भनी डराउँछन्। यस्ता कार्यको प्रकृति के हो? सारका हिसाबले तिनीहरू कस्तो प्रकारका व्यक्ति हुन्? ठ्याक्कै भन्‍नुपर्दा, त्यस्ता मानिसहरू खाँटी फरिसीहरू हुन्। फरिसीहरूका प्रकटीकरणहरू यस्ता हुन्छन्: तिनीहरू गरिमामय बाहिरी कार्यहरूमा संलग्न हुन्छन्, शिष्ट शैलीमा बोल्छन् र व्यवहार गर्छन्, आफ्ना सारा शब्द र कार्यहरू बाइबलमा आधारित गर्छन्, र जब तिनीहरूले मानिसहरूसित भेट्छन् र कुराकानी गर्छन्, तब बाइबलबाट शब्दहरू वाचन गर्छन्, र तिनीहरू बाइबलका अत्यन्तै धेरै पङ्क्तिहरू कण्ठस्थ दोहोर्‍याउन सक्छन्। झूटा अगुवाहरू फरिसीहरूजस्तै नै हुन्छन्—बाहिरबाट, तैँले तिनीहरूमा कुनै त्रुटि भेट्टाउन सक्दैनस्, र तिनीहरू निकै आत्मिक देखिन्छन्। तैँले तिनीहरूका बाहिरी बोली, कार्य र व्यवहारबाट कुनै समस्या पत्ता लगाउन सक्दैनस्, तैपनि तिनीहरूले मण्डलीको काममा हुने धेरै समस्याहरू हल गर्न सक्दैनन्। त्यसोभए यो “आत्मिक” भनेको चाहिँ के हो त? ठ्याक्कै भन्दा, त्यो छद्म-आत्मिकता हो। यस्ता छद्म-आत्मिक मानिसहरूले आफूलाई हरदिन निकै व्यस्त राख्छन्, ठूला र साना सबै समूहहरूबीच भागदौड गर्छन्, र जहाँ गए पनि परमेश्‍वरका वचनहरू प्रचार गर्छन्। बाहिरबाट हेर्दा, तिनीहरूले अरू कुनै पनि कुरालाई भन्दा परमेश्‍वरका वचनहरूलाई बढी प्रेम गर्छन्, परमेश्‍वरका वचनहरूमा अरू कसैले भन्दा बढी मेहनत लगाउँछन्, र परमेश्‍वरका वचनहरूबारे अरू कुनै पनि व्यक्तिभन्दा तिनीहरूलाई बढी ज्ञान छ जस्तो देखिन्छ, र तिनीहरू परमेश्‍वरका वचनहरूको कुनै पनि अत्यावश्यक खण्डको पृष्ठ सङ्ख्या तत्कालै भन्‍न सक्छन्। यदि कसैले समस्या सामना गर्‍यो भने, तिनीहरूले उसलाई परमेश्‍वरका वचनहरूको सान्दर्भिक खण्डको पृष्ठ सङ्ख्या दिन्छन् र गएर त्यो पढ्नू भनेर भन्छन्। बाहिरबाट हेर्दा, तिनीहरूले सब थोकमा परमेश्‍वरका वचनहरूलाई आफ्नो मापदण्डका रूपमा लिने र आफूमाथि केही आइपर्दा तिनीहरूले परमेश्‍वरका वचनहरूको गवाही दिने गरेझैँ देखिन्छ, र तिनीहरूमा कुनै समस्या नभएजस्तो देखिन्छ। तर जब तैँले तिनीहरूले गर्ने कामलाई नजिकबाट हेर्छस्, के तिनीहरूले यी शब्द र धर्मसिद्धान्तहरू प्रचार गर्दै गर्दा समस्याहरू पत्ता लगाउन र समाधान गर्न सक्छन् त? यदि सत्यताबारे सङ्गति गरेर तिनीहरूले कामको एउटा कुरामा पहिला पत्ता नलागेको समस्या भेट्टाए भने, र अरूले हल गर्न नसकेका समस्याहरू समाधान गरे भने, यसले के देखाउँछ भने, तिनीहरूले परमेश्‍वरका वचनहरू बुझ्छन् र सत्यताबारे स्पष्ट सङ्गति गर्छन्। छद्म-आत्मिक मानिसहरू यसको ठ्याक्कै उल्टो हुन्छन्। तिनीहरू परमेश्‍वरका वचनहरू कण्ठ पार्छन् र जताततै त्यसैलाई प्रचार गर्छन्, र तिनीहरूको मन र हृदय परमेश्‍वरका वचनहरूले भरिएको हुन्छ। तर काममा ठूलो वा सानो जेजस्तो समस्या देखा परे पनि तिनीहरूले त्यो देख्न वा पत्ता लगाउन सक्दैनन्। भेलाहरूको अन्त्यमा, तिनीहरूलाई कसैले वास्तविक समस्याको उठान गर्ला र आफूलाई सुल्झाइदिन आग्रह गर्ला कि भन्‍ने कुराको सबैभन्दा धेरै डर हुन्छ, त्यसैले भेला सकिएपछि तिनीहरू यस्तो सोच्दै तुरुन्तै निस्किन्छन्, “यदि कसैले मलाई प्रश्‍न सोध्यो र मैले त्यसको जबाफ दिन सकिनँ भने, त्यो अति अप्ठ्यारो र लाजमर्दो हुनेछ!” तिनीहरूको वास्तविक कद र साँचो स्थिति यही हो।

तिमीहरू वरपरका कुनकुन अगुवा र कामदारहरू समस्या समाधान गर्नका लागि सत्यतामा सङ्गति गर्नमा उत्तम छन्, र आफ्नो कर्तव्य निर्वाह गर्दा दाजुभाइ-दिदीबहिनीहरूसँग जोडिन अनि तिनीहरूसँगै काम अघि बढाउन सक्षम छन् भन्‍नेबारे सोच—ती अगुवा र कामदारहरूले आफ्ना जिम्मेवारीहरू पूरा गर्न सक्छन्। तिमीहरू वरपरका कुनकुन अगुवा र कामदारहरू समस्याहरू पत्ता लगाउन र समाधान गर्नमा उत्तम छन् भन्‍नेबारे सोच, र वास्तविक काम गर्न अनि आफ्नो काममा सबैभन्दा बढी नतिजा ल्याउनमा सबैभन्दा बढी केन्द्रित होओ—ती अगुवा र कामदारहरू बफादार मानिसहरू हुन्, जो निकै जिम्मेवार र लगनशील हुन्छन्। यसविपरीत, यदि कुनै अगुवा शब्द र धर्मसिद्धान्तहरू प्रचार गर्न माहिर छ, र उसले तार्किक र व्यवस्थित शैलीमा, मुख्य बुँदा र विषयवस्तुसाथ, अनि सुसंरचनागत तरिकाले प्रचार गर्छ, र मानिसहरू उसको प्रवचनबारे उत्साहित हुन्छन्, तैपनि ऊ सधैँ दाजुभाइ-दिदीबहिनीहरूसँग तर्किन्छ, सधैँ दाजुभाइ-दिदीबहिनीहरूले प्रश्‍न सोध्लान् भनेर डराउँछ, र दाजुभाइ-दिदीबहिनीहरूसँग मिलेर समस्याहरू समाधान गर्न र सम्हाल्न डराउँछ भने, त्यो अगुवा छद्म-आत्मिक हुन्छ, ऊ झूटो अगुवा हो। तिमीहरू वरपरका अगुवा र सुपरिवेक्षकहरू कस्ता प्रकारका मानिसहरू हुन्? साधारण रूपमा, भेलामा सहभागी हुने र प्रवचन दिनेबाहेक, के तिनीहरूले अनुगमन गर्ने र काममा सहभागी हुने गर्छन् त, के तिनीहरूले काममा प्रायः समस्याहरू पत्ता लगाउन र समाधान गर्न सक्छन् त, कि तिनीहरू भेलामा देखा परेर हराउने मात्र गर्छन्? छद्म-आत्मिक झूटा अगुवाहरू सधैँ प्रचार गर्नलाई केही पनि नहोला कि, अनि दाजुभाइ-दिदीबहिनीहरूलाई भेट्दा भन्‍ने कुरा केही पनि नहोला कि भन्‍ने डरमा हुन्छन्, त्यसैले तिनीहरू आफ्नो कोठामा परमेश्‍वरका वचनहरू कण्ठ पार्ने र प्रवचन कसरी दिने भनेर अभ्यास गर्ने गर्छन्। तिनीहरू के विश्‍वास गर्छन् भने, प्रवचन दिने कार्य भनेको ज्ञान हासिल गर्नु र विश्‍वविद्यालय जानु जस्तै घोकेर सिक्न र हासिल गर्न सकिने कुरा हो, अनि त्यसका लागि तिनीहरूले अथक रूपमा र मेहनतसाथ अध्ययन गर्ने मनोभाव अपनाउनुपर्छ। के यी झूटा अगुवाहरूले पाल्ने बुझाइ विकृत छैन र? (हजुर, छ।) यस्ता मानिसहरूले आफ्नो उच्च स्थानबाट धर्मसिद्धान्तहरू प्रचार गर्छन्, र केही असान्दर्भिक मामलाहरूमा चासो राख्छन्, र त्यसपछि आफूले अगुवाइको काम गरिरहेको भन्ठान्छन्। तिनीहरू कामलाई निर्देशन गर्न वा समस्या समाधान गर्न कहिल्यै कार्यस्थल जाँदैनन्, बरु प्रायः आफ्नै कोठामा बसिरहन्छन्, “स्व-संवर्धनमा ध्यान दिन एकान्तबास बसिरहन्छन्,” र परमेश्‍वरका वचनहरूले आफूलाई सुसज्जित पार्छन्—के यो आवश्यक हुन्छ? कस्ता परिस्थितिमा अगुवा र कामदारहरूले मण्डलीको काम र दाजुभाइ-दिदीबहिनीहरूलाई अस्थायी रूपमा एकातर्फ पन्छाएर आफूलाई सत्यताले सुसज्जित पार्न सक्छन्? जब काममा व्यस्तता हुँदैन, र जब समाधान गरिनुपर्ने सबै समस्याहरू समाधान गरिएका, र ध्यान दिनुपर्ने सबै मामलाहरू र व्याख्या गरिनुपर्ने सबै सिद्धान्तहरू व्याख्या गरिएका हुन्छन्, अनि दाजुभाइ-दिदीबहिनीहरूसँग कुनै प्रश्‍न वा कठिनाइहरू हुँदैनन्, र जब कसैले बाधा दिने वा अवरोध पुर्‍याउने गरिरहेको हुँदैन, र काम सहज रूपमा अघि बढ्न सक्छ, र अरू अवरोधहरू हुँदैनन्, तब अगुवा र कामदारहरूले परमेश्‍वरका वचनहरू पढ्न र आफूलाई सत्यताले सुसज्जित पार्न सक्छन्—यो मात्र वास्तविक काम गर्नु हो। झूटा अगुवाहरूले यसरी काम गर्दैनन्; तिनीहरू सधैँ आफूलाई चर्चामा ल्याउनमा ध्यान केन्द्रित गर्छन्, र धाक देखाउन अरूले देख्न सक्ने केही अत्यन्तै देखिने काम मात्र गर्छन्। यदि तिनीहरूले परमेश्‍वरका वचन पढ्दा वा प्रवचन सुन्दा केही नयाँ ज्योति भेट्टाउन सके भने, तिनीहरूलाई आफूले केही हासिल गरेजस्तो, आफूसँग सत्यता वास्तविकता भएजस्तो महसुस हुन्छ, त्यसपछि तिनीहरू हतारिँदै अरूलाई प्रवचन सुनाउने मौका खोज्छन्। तिनीहरू व्यवस्थित, तार्किक, र व्यवस्थित शैलीमा, मुख्य बुँदा र विषयवस्तुसाथ, र प्रख्यात व्यक्तित्वले गर्ने सम्बोधन वा प्राज्ञिक भाषण भन्दा पनि अत्यन्तै बढी शक्तिशाली र गहन तरिकाले धर्मसिद्धान्तहरू प्रचार गर्छन्, र त्यसदेखि निकै सन्तुष्ट हुन्छन्। तैपनि तिनीहरू यस्तो मनन गर्छन्, “मैले यो प्रवचन सकाएपछि अर्कोपालि के प्रचार गर्ने होला? मसँग अरू केही पनि छैन।” अनि, त्यसैले तिनीहरू हतारिँदै फेरि “स्व-संवर्धनमा ध्यान दिन एकान्तबास बस्छन्”, र गहन धर्मसिद्धान्तहरू खोज्छन्। तिनीहरू मण्डलीको कामको कार्यस्थलमा कहिल्यै देखिँदैनन्, र जब मानिसहरूलाई कठिनाइहरू हुन्छन् र तिनीहरू त्यसको समाधान कुरिरहेका हुन्छन्, यी झूटा अगुवाहरूलाई कहीँ पनि भेट्टाउन सकिँदैन। के झूटा अगुवाहरूलाई सङ्कोच र असहजता महसुस हुँदैन र? तिनीहरूले वास्तविक समस्याहरू समाधान गर्न सक्दैनन्, तैपनि धाक देखाउन ठूल्ठूला प्रवचनहरू दिन चाहन्छन्। यी मानिसहरू अत्यन्तै लाजपचुवा हुन्छन्।

सारा झूटा अगुवाहरूले शब्द र धर्मसिद्धान्तहरू प्रचार गर्न सक्छन्, तिनीहरू सबै छद्म-आत्मिक हुन्छन्, तिनीहरूले कुनै वास्तविक काम गर्न सक्दैनन्, र परमेश्‍वरमा धेरै वर्ष विश्‍वास गरेको बाबजुद सत्यता बुझ्दैनन्—तिनीहरूमा कुनै आत्मिक बुझाइ हुँदैन भनेर भन्‍न सकिन्छ। तिनीहरू के सोच्छन् भने, मण्डली अगुवा हुनु भनेको आफूले केवल केही शब्द र धर्मसिद्धान्त प्रचार गर्नु, केही नारा फलाक्नु, र परमेश्‍वरका वचनहरू थोरै व्याख्या गर्नुपर्छ, त्यसपछि मानिसहरूले सत्यता बुझ्नेछन्। तिनीहरूलाई काम गर्नुको अर्थ के हो, अगुवाहरू र कामदारहरूका जिम्मेवारीहरू केके हुन्, र किन परमेश्‍वरको घरले कसैलाई अगुवा वा कामदार हुन चयन गर्छ, वा यसले कस्ता समस्याहरू समाधान गर्नुपर्ने हुन्छ भन्‍ने ठ्याक्कै थाहा हुँदैन। त्यसकारण, अगुवाहरू र कामदारहरूले कामको अनुगमन, निरीक्षण र सुपरिवेक्षण गर्नैपर्छ, तिनीहरूले काममा भएका समस्याहरू तत्काल पत्ता लगाएर समाधान गर्नैपर्छ, आदि कुराहरू भनेर परमेश्‍वरको घरले जति नै सङ्गति गरे पनि, तिनीहरूले यीमध्ये कुनै पनि ग्रहण गर्दैनन् र यो कुरा बुझ्दैनन्। तिनीहरू परमेश्‍वरको घरले अगुवाहरू र कामदारहरूबाट गर्ने मागहरू पूरा गर्न वा हासिल गर्न सक्दैनन्, र तिनीहरूले कर्तव्य निर्वाहमा सम्मिलित पेसागत सीपसँग सम्बन्धित समस्याहरू, साथै सुपरिवेक्षकहरू चयन गर्ने सिद्धान्तको समस्या आदि कुराहरू बुझ्न सक्दैनन्, र तिनीहरूलाई यी समस्याहरूबारे थाहा भए पनि, तिनीहरू अझै पनि तिनलाई सम्हाल्न सक्षम हुँदैनन्। त्यसकारण, यस्ता झूटा अगुवाहरूका अगुवाइमा, मण्डलीको काममा आइपर्ने सबै प्रकारका समस्याहरू समाधान गर्न सकिँदैन। परमेश्‍वरका चुनिएका मानिसहरूले आफ्ना कर्तव्य पूरा गर्ने क्रममा सामना गर्ने पेसागत सीपसँग सम्बन्धित समस्याहरू मात्र नभएर परमेश्‍वरका चुनिएका मानिसहरूको जीवन प्रवेशमा हुने कठिनाइहरू पनि लामो समयसम्म समाधान हुँदैनन्, अनि केही अगुवाहरू र कामदारहरू अथवा विभिन्‍न कामका सुपरिवेक्षकहरूले वास्तविक काम गर्न नसक्दा, तिनीहरूलाई तत्काल बर्खास्त गरिने वा तिनीहरूको कर्तव्य तुरुन्तै समायोजन गरिने, इत्यादि गरिँदैन। यीमध्ये कुनै पनि समस्या तत्काल समाधान गरिँदैनन्, र फलस्वरूप मण्डलीका विभिन्‍न कामहरूको कुशलता निरन्तर खस्किन्छ, अनि कामको प्रभावकारिता झन्-झन् कमजोर बन्दै जान्छ। कर्मचारीहरूका सन्दर्भमा भन्‍नुपर्दा, अलि प्रतिभाशाली र बोल्नमा सिपालुहरू अगुवाहरू र कामदारहरू बन्छन्, जबकि सत्यतालाई प्रेम गर्ने, कडा मेहनतमा डुब्न सक्ने, र गुनासो नगरी अथक रूपमा काम गर्नेहरूले बढुवा र संवर्धन पाउँदैनन्, र तिनीहरूलाई श्रमिकझैँ व्यवहार गरिन्छ, अनि निश्चित सामर्थ्य भएका विभिन्‍न प्राविधिक कर्मचारीहरू उचित रूपमा प्रयोग गरिँदैनन्। साथै, इमानदारीसाथ आफ्नो कर्तव्य पूरा गर्ने कतिपय मानिसहरूले जीवन आपूर्ति प्राप्त गर्दैनन्, त्यसकारण तिनीहरू नकारात्मकता र कमजोरीमा डुब्छन्। यति मात्र नभएर, ख्रीष्टविरोधी र दुष्ट मानिसहरूले जतिसुकै दुष्टता गरे पनि, झूटा अगुवाहरूले नदेखेझैँ गर्छन्। यदि कसैले कुनै दुष्ट व्यक्ति वा ख्रीष्टविरोधीको खुलासा गर्‍यो भने, झूटा अगुवाहरूले उसलाई त्यस व्यक्तिलाई प्रेमपूर्वक व्यवहार गर्नुपर्छ र पश्चात्ताप गर्ने मौका दिनुपर्छ समेत भन्‍नेछन्। यसो गरेर तिनीहरूले दुष्ट मानिस र ख्रीष्टविरोधीहरूलाई दुष्टता गर्न र मण्डलीमा बाधा दिन दिन्छन्, र यसले गर्दा यी दुष्ट मानिसहरू, अविश्‍वासीहरू, र ख्रीष्टविरोधीहरू निकालिन वा निष्कासित हुनमा एकदमै ढिलाइ हुन्छ, र तिनीहरूले मण्डलीमा दुष्टता गरिरहन र मण्डलीका काममा बाधा दिन पाउँछन्। झूटा अगुवाहरू यीमध्ये कुनै पनि समस्याहरू सम्हाल्न र समाधान गर्न सक्षम हुँदैनन्; तिनीहरूले मानिसहरूलाई निष्पक्ष व्यवहार गर्न वा उचित तरिकाले कामको बन्दोबस्त गर्न सक्दैनन्, बरु तिनीहरू बेपरवाह व्यवहार गर्छन् र केही बेकारका काम मात्र गर्छन्, जसको फलस्वरूप, तिनीहरू मण्डलीको कामलाई अस्तव्यस्त र भद्रगोल बनाउँछन्। परमेश्‍वरको घरले सत्यताबारे जसरी सङ्गति गरे पनि वा मण्डलीको काम कार्यान्वयन गर्दा पालना गर्नुपर्ने सिद्धान्तहरूमा जसरी जोड दिए पनि—प्रतिबन्धित गर्नुपर्ने र निकाल्नुपर्ने विभिन्‍न प्रकारका दुष्कर्मी र अविश्‍वासीहरूलाई प्रतिबन्धित गर्नु र निकाल्नु, अनि राम्रो क्षमता र बुझ्ने क्षमता भएका मानिसहरू, सत्यता पछ्याउन सक्ने र प्रवर्धन र संवर्धन गरिनुपर्ने मानिसहरूलाई प्रवर्धन र संवर्धन गर्नु—यी कुराहरूमा अनेकौँ पटक सङ्गति गरिए पनि, झूटा अगुवाहरूले ती बुझ्दैनन् वा बोध गर्दैनन् र तिनीहरू आफ्ना छद्म-आत्मिक विचारहरू र “प्रेमिलो” तौरतरिकाहरूमा अडिग रहिरहन्छन्। झूटा अगुवाहरू के विश्‍वास गर्छन् भने, तिनीहरूको इमानदार र धैर्यवान निर्देशनमा, सबै प्रकारका मानिसहरू व्यवस्थित तरिकाले, भद्रगोल नपारी आ-आफ्ना भूमिकाहरू निर्वाह गर्छन्, सबैमा धेरै नै आस्था छ, सबै जना आफ्ना कर्तव्यहरू निर्वाह गर्न इच्छुक छन्, जेल जान र खतरा सामना गर्न डराउँदैनन्, र हरव्यक्तिले कष्ट सहने सङ्कल्प राख्छन् र सबै जना यहूदा बन्‍न अनिच्छुक छन्। तिनीहरू के विश्‍वास गर्छन् भने, मण्डली जीवनमा राम्रो वातावरण हुनुको अर्थ तिनीहरूले राम्रो काम गरेका छन् भन्‍ने हो। मण्डलीमा दुष्ट मानिसहरूले बाधा दिने, वा अविश्‍वासीहरूले विधर्म र भ्रमहरू फैलाउने घटनाहरू भए पनि, तिनीहरूले यी कुराहरूलाई समस्या ठान्दैनन्, र तिनीहरू तिनलाई समाधान गर्नु आवश्यक ठान्दैनन्। झूटा अगुवाहरूले आफूले काम सुम्पेको कुनै व्यक्तिले आफ्नै इच्छाका आधारमा बेपरवाहीपूर्वक काम गरेको र सुसमाचारको काममा बाधा पुर्‍याएको सन्दर्भमा भन्‍नुपर्दा, तिनीहरू झनै अन्धा हुन्छन्। तिनीहरू यसो भन्छन्, “मैले व्याख्या गर्नुपर्ने कार्य सिद्धान्तहरू व्याख्या गरेको छु, र मैले तिनीहरूलाई के गर्ने भनेर बारम्बार भनेको छु। यदि कुनै समस्याहरू आए भने, त्यसको मसित कुनै सम्बन्ध छैन।” तर, तिनीहरूलाई त्यो व्यक्ति सच्चा हो कि होइन भनेर थाहा हुँदैन, तिनीहरू त्यससँग चासो राख्दैनन्, र तिनीहरूले त्यस व्यक्तिलाई के गर्ने भनेर बुझाउँदै र बताउँदै गर्दा आफूले भनेको कुराले सकारात्मक नतिजा हासिल गर्न सक्छ कि सक्दैन, वा त्यसले के-कस्ता परिणाम ल्याउन सक्छ भन्‍ने कुरा पनि तिनीहरूलाई थाहा हुँदैन। झूटा अगुवाहरूले भेला राख्दा, तिनीहरू अनन्त शब्द र धर्मसिद्धान्तहरू बोल्छन्, तर पछि तिनीहरू कुनै समस्या समाधान गर्न सक्दैनन् भन्‍ने कुरा पो पत्ता लाग्छ। तैपनि तिनीहरू अझै आफूले ठूलो काम गरिरहेको ठान्छन्, तिनीहरू अझै पनि आफूप्रति खुसी हुन्छन् र आफू अद्भुत भएको ठान्छन्। वास्तवमा, तिनीहरूले बोल्ने शब्द र धर्मसिद्धान्तहरूले अज्ञानी र कमजोर क्षमताका ती अन्योलग्रस्त, बेवकुफ, र मूर्ख मानिसहरूलाई झाराटारुवा तरिकाले सम्हाल्न मात्र सक्छन्। यी मानिसहरूले यी वचनहरू सुनेपछि, तिनीहरू अन्योलमा पर्छन् र झूटा अगुवाहरूले भनेको कुरा एकदमै सही हो, तिनीहरूले भनेको केही पनि गलत होइन भन्‍ने विश्‍वास गर्छन्। झूटा अगुवाहरूले यी अन्यौलग्रस्त मानिसहरूलाई मात्र सन्तुष्ट पार्न सक्छन् र तिनीहरू मूलतः वास्तविक समस्याहरू समाधान गर्न असक्षम हुन्छन्। अवश्य नै, झूटा अगुवाहरू पेसागत सीप र ज्ञानसँग सम्बन्धित समस्याहरू समाधान गर्न झनै कम सक्षम हुन्छन्—तिनीहरू यी कुराहरूमा पूर्णतया शक्तिहीन हुन्छन्। परमेश्‍वरको घरको लेखन-पठनको कामकै उदाहरण लिऔँ। झूटा अगुवाहरूको सबैभन्दा बढी टाउको दुखाइको काम यही हो। तिनीहरूले आत्मिक बुझाइ र राम्रो क्षमता भएका, अनि लेखन-पठनको काम गर्न उपयुक्त मानिसहरू ठ्याक्कै को हुन् भनेर पहिचान गर्न सक्दैनन्, र तिनीहरू चस्मा लगाएको र उच्च शिक्षा हासिल गरेको जोकोहीलाई राम्रो क्षमता र आत्मिक बुझाइ भएको ठान्छन्, त्यसकारण तिनीहरूले ती मानिसहरूका लागि त्यो कामको बन्दोबस्त गर्छन्, र तिनीहरूलाई यसो भन्छन्, “तिमीहरू सबै जनामा लेखन-पठनको काम गर्ने प्रतिभा छ। म यो काम बुझ्दिनँ, त्यसकारण यो कुरा तिमीहरूकै काँधमा छ। परमेश्‍वरको घरलाई तिमीहरूबाट अरू केही चाहिँदैन, यति मात्र हो कि, तिमीहरूले आफ्नो सामर्थ्यको उपयोग गर्नुपर्छ, केही पनि लुकाउनु हुँदैन, र आफूले सिकेको सबथोक दिनुपर्छ। परमेश्‍वरले तिमीहरूलाई उत्थान गर्नुभएकोमा तिमीहरूले कृतज्ञ भएर उहाँलाई धन्यवाद दिन जान्‍नुपर्छ।” झूटा अगुवाहरूले थुप्रै प्रभावहीन र सतही शब्दहरू भनेपछि, तिनीहरूलाई कामको बन्दोबस्त गरिएको छ, र आफूले गर्नुपर्ने सबै कुरा गरेको छु भन्‍ने लाग्छ। तिनीहरूलाई यो काम गर्न आफूले बन्दोबस्त गरेका मानिसहरू उपयुक्त छन् कि छैनन् भन्‍ने थाहा हुँदैन, न त तिनीहरूलाई पेसागत ज्ञानका सन्दर्भमा मानिसहरूका कमीकमजोरीहरू के-के हुन्, वा तिनीहरूले कसरी तिनको पूर्ति गर्नुपर्छ भनेर नै थाहा हुन्छ। तिनीहरू मानिसहरूलाई हेर्न र खुट्ट्याउन जान्दैनन्, पेसागत समस्याहरू बुझ्दैनन्, न त तिनीहरू लेखनसँग सम्बन्धित ज्ञान नै बुझ्छन्—तिनीहरू यी कुराहरूबारे पूर्णतया अनजान हुन्छन्। तिनीहरू आफूले यी कुराहरू नबुझ्ने वा बोध नगर्ने भन्छन्, तर हृदयमा यस्तो सोच्छन्, “के तिमीहरू मभन्दा अलि बढी शिक्षित र ज्ञानवान् भएको मात्र होइन र? मैले तिमीहरूलाई यो काममा मार्गदर्शन गर्न नसके पनि, म तिमीहरूभन्दा बढी आत्मिक छु, म प्रवचनहरू दिनमा तिमीहरूभन्दा राम्रो छु, र म परमेश्‍वरका वचनहरू तिमीहरूले भन्दा राम्ररी बुझ्छु। मैले नै तिमीहरूलाई अगुवाइ गरिरहेको छु, म तिमीहरूभन्दा वरिष्ठ हुँ। तिमीहरू मेरो खटनपटनमा हुनैपर्छ, र तिमीहरूले म जे भन्छु त्यही गर्नैपर्छ।” झूटा अगुवाहरू आफूलाई निकै वरिष्ठ ठान्छन्, तैपनि तिनीहरूले कुनै पनि प्रकारको पेसागत सीपसित सम्बन्धित कामका सम्बन्धमा कुनै सार्थक सुझावहरू दिन सक्दैनन्, र तिनीहरू कुनै मार्गदर्शन दिन पनि सक्दैनन्। बढीमा, तिनीहरू कर्मचारीहरूलाई राम्रोसँग बन्दोबस्त गर्न सक्छन्; तिनीहरू त्यसपछिका कुनै पनि काम गर्न सक्दैनन्। तिनीहरू पेसागत ज्ञान हासिल गर्ने कोसिस गर्दैनन्, र कामको अनुगमन गर्दैनन्। सबै झूटा अगुवाहरू छद्म-आत्मिक हुन्छन्; तिनीहरूले गर्न सक्ने भनेकै केही शब्द र धर्मसिद्धान्तहरू प्रचार गर्ने मात्र हो र त्यसपछि तिनीहरू आफूले सत्यता बुझ्ने भन्ठान्छन् र परमेश्‍वरका चुनिएका मानिसहरूसामु निरन्तर देखावट गर्छन्। हरेक भेलामा, तिनीहरू घन्टौँसम्म प्रचार गर्छन्, तैपनि कुनै पनि समस्याहरू बिलकुलै समाधान गर्न सक्दैनन्। तिनीहरू मानिसहरूका कर्तव्यमा पर्ने पेसागत ज्ञानसँग सम्बन्धित समस्याहरूबारे पूर्णतया अनजान हुन्छन्; तिनीहरू प्रस्ट रूपले भुइँमान्छे हुन्, तैपनि तिनीहरू आत्मिक भएको नाटक गर्छन्, पेशेवरहरूका काममा निर्देशन दिन्छन्—यसरी त तिनीहरूले कसरी राम्ररी काम गर्न सक्छन्? झूटा अगुवाहरूले पेसागत ज्ञान सिक्ने कोसिस नगर्नु र कुनै वास्तविक काम गर्न नसक्नुले गर्दा नै मानिसहरू पहिल्यै घिनाइरहेका हुन्छन्, र यसमाथि, तिनीहरूले आत्मिक मानिस भएको नाटक गर्छन् र आफ्ना आत्मिक वचनहरूको देखावा गर्छन्, जुन एकदमै समझहीन कुरा हो! यो फरिसीहरूभन्दा फरक होइन। फरिसीहरू सबैभन्दा समझहीन भएको कुरा यो थियो कि परमेश्‍वरले तिनीहरूलाई घृणा गर्नुहुन्थ्यो, तैपनि तिनीहरू यसबारे पूर्णतया अनजान थिए र अझै पनि आफूलाई अत्यन्तै राम्रो र निकै आत्मिक ठान्थे। झूटा अगुवाहरूमा आत्म-सचेतनाको यति कमी हुन्छ; तिनीहरू प्रस्ट रूपले कुनै वास्तविक काम गर्न सक्दैनन्, तैपनि आत्मिक भएको नाटक गर्छन्, र पाखण्डी फरिसी बन्छन्। तिनीहरू ठ्याक्कै तिनै मानिसहरू हुन्, जसलाई परमेश्‍वरले तिरस्कार गरेर हटाउनुहुन्छ।

आफूलाई आत्मिक मानिसका रूपमा प्रस्तुत गर्ने झुटा अगुवाहरूको मुख्य विशेषता के हो? त्यो के हो भने, तिनीहरू प्रवचनहरू दिनमा राम्रा हुन्छन्। ती “प्रवचनहरू” वास्तविक प्रवचनहरू होइनन्। ती सत्यताबारे सङ्गति गर्ने प्रवचनहरू होइनन्, न त सत्यता वास्तविकता भएका प्रवचनहरू नै हुन्। बरु, ती त शब्द र धर्मसिद्धान्तका प्रवचनहरू मात्रै हुन्; ती छद्म-आत्मिक प्रवचनहरू हुन्, फरिसीहरूका प्रवचनहरू हुन्। झुटा अगुवाहरू परमेश्‍वरका वचनहरूका शब्द र वाक्यांशहरूमा कडा मेहनत लगाउनमा निकै सिपालु हुन्छन्, तिनीहरू शब्द र धर्मसिद्धान्तहरू प्रचार गर्नमा विशेष ध्यान दिन्छन्, तैपनि तिनीहरू परमेश्‍वरका वचनहरूमा कहिल्यै सत्यता खोज्दैनन् र सत्यता वास्तविकतामा कसरी प्रवेश गर्नुपर्छ भनेर कहिल्यै चिन्तन गर्दैनन्। तिनीहरू केवल शब्द र धर्मसिद्धान्तहरू प्रचार गर्न सक्षम हुनुमै सन्तुष्ट हुन्छन्; तिनीहरूले स्पष्ट र तार्किक रूपमा धर्मसिद्धान्त प्रचार गरेपछि, तिनीहरूलाई त्यो नै पर्याप्त लाग्छ र तिनीहरूले आफूसँग सत्यता वास्तविकता छ र आफू अरूसामु उभिएर हैकम जमाउन, र उच्च स्थानबाट मानिसहरूलाई भाषण दिन सक्छु भन्‍ने सोच्छन्। झट्ट हेर्दा, तिनीहरूले जे भन्छन् र गर्छन् त्यो सत्यतासँग सम्बन्धित भएझैँ देखिन्छ, तिनीहरूले बाधा दिने वा अवरोध पुर्‍याउने नगरेझैँ देखिन्छ, र तिनीहरूले त्रुटिपूर्ण भनाइको वकालत नगरेको वा त्रुटिपूर्ण अभ्यासहरू पनि नउक्साएको झैँ देखिन्छ। तैपनि, त्यसमा एउटा समस्या हुन्छ, जुन के हो भने तिनीहरू कुनै पनि वास्तविक काम वहन गर्न वा अलिकति मात्र पनि जिम्मेवारी पूरा गर्न सक्दैनन्, जसले तिनीहरूलाई अन्ततः काममा कुनै पनि समस्या पत्ता लगाउन असक्षम हुने तुल्याउँछ। तिनीहरूले काम गर्ने तरिका भनेको अन्धो व्यक्तिले आफ्नो बाटो छामछुम गरेजस्तै हुन्छ: तिनीहरूले जहिल्यै आफ्नो भावना र कल्पनाअनुसार कार्य गर्छन्, र मामलाहरूमा अन्धाधुन्ध प्रावधानहरू लागु गर्छन्, र समस्याको सार देख्न पूर्ण रूपमा असक्षम हुन्छन्, तैपनि तीबारे बकवास कुरा फलाकिरहन्छन्—तिनीहरूले कुनै पनि वास्तविक समस्याहरू बिलकुलै समाधान गर्न सक्दैनन्। यदि झुटो अगुवाले साँच्चै सत्यता बुझेको भए, उसले स्वतः समस्याहरू पत्ता लगाउन र समाधान गर्न सत्यताको खोजी गर्न सक्थ्यो। तर झुटा अगुवाहरूले स्पष्टतः सत्यता बुझ्दैनन्, तैपनि तिनीहरू आत्मिक भएको ढोँग गर्छन्, आफूलाई मण्डलीको काम गर्न सक्षम ठान्छन्, र निर्लज्ज रूपमा आफ्नो हैसियतका लाभहरूको आनन्द उठाउने आँट गर्छन्। के यो घिनलाग्दो छैन र? तिनीहरूले आफूसँग वास्तविक सीप छ भन्‍ने सोच्छन्—र आफूले प्रवचन दिन सक्छु भन्ठान्छन्। तैपनि तिनीहरूले वास्तविक काम गर्नै सक्दैनन्। झुटा अगुवाहरूले जानेका र प्रचार गर्ने गरेका शब्द र धर्मसिद्धान्तहरूले तिनीहरूलाई आफ्नो काम राम्ररी गर्न मदत गर्न सक्दैनन्, न त तिनले तिनीहरूलाई काममा भएका समस्याहरू पत्ता लगाउन नै मदत गर्न सक्छन्, झन् तिनीहरूले सामना गर्ने सबै समस्याहरू समाधान गर्न मदत गर्नु त धेरै परको कुरा हो। केही समय काम गरेपछि, तिनीहरूले कुनै पनि अनुभवात्मक गवाही बताउन सक्दैनन्। के त्यस्तो अगुवा वा कामदार मानकअनुरूपको हुन्छ त? हुँदैन भन्‍ने कुरा स्पष्टै छ। अनि मानक पूरा नगर्ने झुटा अगुवाहरूलाई कसरी सम्हाल्नुपर्छ? तिनीहरूलाई बर्खास्त गर्नुपर्ने र हटाउनुपर्ने मात्र होइन, यदि तिनीहरू पश्‍चात्ताप गर्दैनन् भने, तिनीहरूलाई चुनाव हुँदा फेरि अगुवा वा कामदारका रूपमा सेवा गर्न चुन्‍न पनि सकिँदैन। यदि हटाइएको झुटो अगुवा वा झुटो कामदारलाई कसैले छनोट गर्छ भने, उसले जानाजान मण्डलीको काममा बाधा र क्षति पुर्‍याइरहेको हुन्छ र त्यसले त्यो मतदाता त्यो झुटो अगुवालाई आराधना गर्ने र पछ्याउने व्यक्ति हो, र परमेश्‍वरमा साँच्चै विश्‍वास गर्ने व्यक्ति होइन भन्‍ने देखाउँछ। के तिमीहरूले कहिल्यै कुनै छद्म-आत्मिक झुटो अगुवालाई छनोट गरेका छौ? (गरेका छौँ।) मलाई लाग्छ तिमीहरूले त्यस्ता धेरैलाई छनोट गरेका छौ। तिमीहरूलाई धेरै वर्षदेखि परमेश्‍वरमा विश्‍वास गरेको, परमेश्‍वरका वचनहरू धेरै पढेको र धेरै प्रवचनहरू सुनेको, प्रचार र कामको प्रचुर अनुभव भएको, एक पटकमा घन्टौँ प्रवचन दिन सक्ने जोकोही निश्‍चय नै काम गर्न सक्षम हुन्छ भन्‍ने लाग्छ। अनि, तिनीहरूलाई अगुवाका रूपमा छनोट गरेपछि, तिमीहरूले एउटा गम्भीर समस्या पत्ता लगाउँछौ: दाजुभाइ-दिदीबहिनीहरूले तिनीहरूलाई कहिल्यै देख्‍न सक्दैनन् र समस्या आइपर्दा तिनीहरूलाई कहिल्यै भेट्टाउन सक्दैनन्। तिनीहरू कहाँ लुकिरहेका हुन्छन् भन्‍ने कुरा कसैलाई थाहा हुँदैन, र तिनीहरू कहीँकतै लुक्छन् र आफूलाई अवरोध गर्न कसैलाई दिँदैनन्। त्यो एउटा समस्या हो। कामका निर्णायक क्षणहरूमा तिनीहरू जहिल्यै लुकामारी खेलिरहेका हुन्छन् र समस्या समाधान गर्न तिनीहरूको खाँचो पर्दा दाजुभाइ-दिदीबहिनीहरूले तिनीहरूलाई कहिल्यै भेट्टाउन सक्दैनन्—के तिनीहरूले आफ्ना उचित कर्तव्यहरूलाई बेवास्ता गरिरहेका हुँदैनन् र? किन कति मानिसहरू अगुवा बनेपछि दाजुभाइ-दिदीबहिनीहरूलाई सामना गर्ने आँट गर्दैनन्? किन तिनीहरूलाई कहीँ पनि भेट्टाउन सकिँदैन? तिनीहरूलाई ठ्याक्कै के कुराले व्यस्त राखिरहेको हुन्छ? तिनीहरूले वास्तविक समस्याहरू किन समाधान गर्दैनन्? तिनीहरूले आफूलाई चाहे जे कुरामा व्यस्त राखिरहेका भए पनि, यो कुराबारे तिमीहरू पक्का हुन सक्छौ: यदि तिनीहरू वास्तविक काम नगरी केही समय बिताउँछन् भने, तिनीहरू झुटा अगुवा हुन्, र तिनीहरूलाई तुरुन्तै बर्खास्त गरिनुपर्छ, र अरू कसैलाई छनोट गरिनुपर्छ। के तिमीहरूले भविष्यमा यस प्रकारको झुटो अगुवालाई छनोट गर्नेछौ? (गर्नेछैनौँ।) किन गर्नेछैनौ? तिमीहरूलाई आफ्नो मार्गदर्शकका रूपमा अन्धो व्यक्ति छनोट गर्नुको परिणाम के हुन्छ जस्तो लाग्छ? त्यो व्यक्ति आफै अन्धो छ, त्यसोभए के उसले अरूलाई सही मार्गमा मार्गदर्शन गर्न सक्छ त? यो त बाइबलका परमेश्‍वरका वचनहरूले भने जस्तै हो, “यदि अन्धोले अन्धोलाई डोर्‍यायो भने दुवै खाडलमा खस्नेछन्” (मत्ती १५:१४)। अन्धो व्यक्ति कुनै दिशा वा उद्देश्यबिनै हिँड्छ; उसले कसरी अरूलाई अगुवाइ गर्न सक्छ र? यदि कसैले अन्धो व्यक्तिलाई आफ्नो मार्गदर्शकका रूपमा छनोट गर्छ भने, ऊ झनै अन्धो हुन्छ। गैरविश्‍वासीहरूमाझ एउटा भनाइ छ: “अन्धो मान्छेलाई बाटो सोध्नु।” मण्डली अगुवाका रूपमा सेवा प्रदान गर्न झुटो अगुवालाई छनोट गर्नु भनेको अन्धो व्यक्तिलाई बाटो सोध्नु हो। त्यो बेतुकापन हो, होइन र? झुटो अगुवालाई मत दिने सबै जना अन्धोलाई छनोट गर्ने अन्धा मानिसहरू हुन्, र तिनीहरूमध्ये एक जनाले पनि सत्यता बुझ्दैन।

जब केही मानिसहरूले छद्म-आत्मिक व्यक्तिलाई अगुवा छनोट गर्छन्, तिनीहरू यस्तो सोच्दै निकै खुसी हुन्छन्, “हामीसँग अब एक महान् अगुवा छन्। हाम्रा अगुवा प्रवचनहरू दिनमा निकै राम्रा छन्। उनले निकै तार्किक र संरचनागत शैलीमा प्रचार गर्छन्, र उनका प्रवचनहरूले निकै अर्थ राख्छन्।” खुट्ट्याउने क्षमता नभएका कति मानिसहरू प्रभावित भएर आँसु झार्न थाल्छन्, यो अगुवाप्रति निकै लगाव महसुस गर्छन्, र तिनीहरू आफ्नो कर्तव्य पूरा गर्न जान समेत चाहँदैनन्। तिनीहरूले सङ्गति सुन्दा कुराहरू निकै स्पष्ट रूपमा बुझ्छन्, तर कर्तव्य पूरा गर्दा जब तिनीहरूले समस्याहरू पत्ता लगाउँछन्, तिनीहरूलाई ती समाधान गर्न आउँदैन, र तिनीहरू अन्योलमा परेर यस्तो सोच्छन्, “यी अगुवाले सङ्गति गरेको सुन्दा मैले सबथोक बुझेजस्तो लाग्छ, तैपनि म काममा सामना गर्ने कठिनाइहरू किन समाधान गर्न सक्दिनँ?” यहाँ समस्या के हो? यस प्रकारको झुटो अगुवाले प्रचार गर्ने सबै कुरा शब्द र धर्मसिद्धान्त, रित्ता वाक्यांश, नारा, र बकवास मात्रै हुन्छ। उसले प्रचार गर्ने कुराले तेरा वास्तविक समस्याहरू समाधान गर्दैन; उसले तँलाई मूर्ख बनाएको हुन्छ। उसले तँलाई भ्रमले भरिदिन्छ, र केही नाराहरू फलाक्दै समस्याहरू समाधान भए भनेर तँलाई गलत रूपमा विश्‍वास गर्ने तुल्याउँछ, जबकि वास्तवमा उसले तेरा समस्याहरूसँग सम्बन्धित सत्यता सिद्धान्तहरूमा सङ्गति गरिरहेकै हुँदैन। यस तरिकाले सङ्गति गरेर समस्याहरू कसरी समाधान हुन सक्छन् र? उसले प्रचार गर्ने धर्मसिद्धान्तहरूको वास्तविक समस्याहरूसँग कुनै सरोकार हुँदैन; उसले त सबै समस्याहरूको सार पन्छाउँदै रित्तो तरिकाले सिद्धान्तहरूबारे मात्र कुरा गरिरहेको हुन्छ। उसले शब्द र धर्मसिद्धान्तहरू अनि आत्मिक सिद्धान्तहरू मात्र प्रचार गर्छ। सत्यता वास्तविकता के हो भनेर उसलाई थाहै हुँदैन, र समस्याहरू देखा पर्दा, उसको दिमाग घुम्छ। उसले दिने प्रवचनले वास्तविक समस्याहरू समाधान गर्न सक्दैन, त्यो केवल एक प्रकारको सिद्धान्त, एक प्रकारको ज्ञान र धर्मसिद्धान्त हुन्छ। यस प्रकारको झुटो अगुवाले परमेश्‍वरका वचनहरू र सत्यता यसरी प्रचार गर्छ मानौँ ती एक प्रकारका शब्द र धर्मसिद्धान्त अनि नारा मात्रै हुन्। ऊ सबै वास्तविक समस्याहरूबाट पन्छिन्छ र उसले खोक्रा र अव्यवहारिक शब्दहरू मात्र प्रचार गर्छ। अनि अन्तिममा के हुनेछ? उसले चाहे जति नै लामो समय प्रचार गरे पनि, बढीमा उसको प्रवचनले मानिसहरूलाई प्रोत्साहन र अर्ती दिने नतिजा मात्र ल्याउनेछ, तिनीहरूलाई अलि उत्साहित मात्र तुल्याउनेछ र तिनीहरूमा ऊर्जाको विस्फोट मात्र गराउनेछ, तर त्यसले अरू कुनै समस्याहरू समाधान गर्न सक्दैन। वास्तविकताबाट सत्यता असम्बन्धित हुँदैन, बरु वास्तविकतासँग र साँच्चै विद्यमान हर प्रकारका समस्याहरूसँग जोडिएको हुन्छ। त्यसैले, के अब तिमीहरूले छद्म-आत्मिक झुटा अगुवाहरू सामना गर्दा तिनीहरूलाई खुट्ट्याउन सक्नेछौ त? सक्दैनौ भने, तिमीहरूले कसैलाई मत दिएर अगुवा बनाउन चाहँदा, उसलाई पहिला केही समस्याहरू समाधान गर्न लगाओ। यदि उसले ती समस्याहरू सिद्धान्तहरूअनुरूप समाधान गर्छ भने, र यदि उसले निकै राम्रा नतिजा हासिल गर्छ र सत्यता वास्तविकता प्रयोग गरेर समस्या समाधान गर्छ भने, तिमीहरूले उसलाई मत दिन सक्छौ; यदि ऊ पन्छिने गर्छ र समस्याहरूको सार अनि वास्तविक अवस्थाबारे कुरा गर्दैन भने, र उसले रित्तो तरिकाले धर्मसिद्धान्तहरू प्रचार गर्न, नाराहरू फलाक्न, र प्रावधानहरूमा टाँसिन मात्र सक्छ भने, तिमीहरूले त्यो व्यक्तिलाई मत दिन मिल्दैन। तिमीहरूले त्यो व्यक्तिलाई किन मत दिन मिल्दैन? (किनभने उसले वास्तविक समस्याहरू समाधान गर्न सक्दैन।) अनि कस्तो प्रकारको व्यक्तिले वास्तविक समस्याहरू समाधान गर्न सक्दैन? शब्द र धर्मसिद्धान्तहरू मात्र प्रचार गर्न सक्ने व्यक्तिले—ऊ एउटा पाखण्डी, एउटा छद्म-आत्मिक फरिसी हो। ऊसँग सत्यता बुझ्न चाहिने क्षमता हुँदैन, समस्याहरू समाधान गर्ने ल्याकत हुँदैन, उसले समस्याहरू समाधान गर्न सक्दैन, त्यसैले यदि तैँले उसलाई अगुवा बनाउन छनोट गरिस् भने, ऊ झुटो अगुवा हुने पक्‍का हुन्छ। ऊ अगुवाको काम गर्न वा अगुवाका जिम्मेवारीहरू पूरा गर्न सक्षम हुँदैन। त्यसैले, यदि तैँले उसलाई मत दिइस् भने, उसलाई हानि गरिरहेको हुँदैनस् र? कति मानिसहरू यसो भन्छन्, “त्यो कसरी उसलाई हानि गर्नु भयो र? उसलाई मत दिएर हामी उसको भलो नै सोचिरहेका हुन्छौँ। उसमा केही क्षमता छ, र यदि हामीले उसलाई छनोट गर्‍यौँ भने, के हामीसँग कामको जिम्मेवारी लिन सक्ने व्यक्ति हुनेछैन र?” कामको जिम्मेवारी लिने व्यक्ति हुनु अवश्य नै राम्रो कुरा हो, तर यस प्रकारको व्यक्तिले जिम्मेवारी लिनै सक्दैन। उसले रित्तो शैलीमा सिद्धान्तहरूबारे कुरा गर्न मात्र सक्छ, उसले वास्तविक अवस्थालाई ध्यानमा राख्दैन, र समस्याहरू समाधान गर्ने कुरामा ऊ कुनै कामै लाग्दैन, त्यसैले उसलाई मत दिएर, के तैँले उसलाई दुष्टता गर्ने मौका दिइरहेको हुँदैनस् र? के तैँले उसलाई झुटो अगुवाको मार्गमा हिँड्न बाध्य पारिरहेको हुँदैनस् र? त्यसकारण, तैँले त्यस्ता मानिसहरूलाई अगुवाका रूपमा छनोट गर्नु हुँदैन।

के तिमीहरू आफू प्रायः सम्पर्कमा आइरहने र निकै परिचित रहेका तिमीहरूवरपरका मानिसहरूमध्ये को रित्तो शैलीमा धर्मसिद्धान्तहरूबारे मात्रै बोल्न सक्छ र वास्तविक समस्याहरू समाधान गर्न सक्दैन भनेर खुट्ट्याउन सक्छौ? को सधैँ ठूल्ठूला सिद्धान्तहरू प्रचार गर्छ र पहिला कसैले नसुनेका नयाँ र अद्वितीय योजनाहरू प्रस्ताव गर्छ, तर कार्य-सञ्चालनका विशिष्ट योजना र ठोस विवरणहरू कसरी अभ्यास र कार्यान्वयन गर्ने भनेर सोध्दा अन्योलग्रस्त र निःशब्द हुन्छ? त्यस्तो व्यक्तिले बोल्ने कुरा अत्यन्तै रित्तो र पूर्णतः अवास्तविक हुन्छ, र वास्तविक अवस्था, वास्तविक वातावरण, मानिसहरूले वास्तवमा हासिल गर्न सक्‍ने कुरा, मानिसहरूको कद, र तिनीहरूको पेसागत सीपको स्तरसँग सम्बन्धित र मिल्दो हुँदैन। अनि उसले बोल्ने कुरा परमेश्‍वरका घरका मागहरूअनुरूप अझै बढी हुँदैन; उसले केवल बकवास कुरा बोल्छ, ऊ कल्पनामा लिप्त भइरहेको हुन्छ, र उसले केही नसोची मनमा जे आयो त्यही बोल्ने मात्र गर्छ। उसले के सोच्छ भने, उसले आफूले बोलेको कुनै पनि कुराको जिम्मेवारी लिनु पर्दैन, धाक र रवाफ नै देखाउँदा पनि त्यसको जिम्मेवारी लिनु पर्दैन। यो मनोवृत्तिसाथ, उसले आफ्ना विचारहरू व्यक्त गर्छ र आफ्ना धारणाहरू अघि सार्छ—के ऊ छद्म-आत्मिक मानिस होइन र? (हो।) कति मानिसहरूलाई लाग्छ कि धाक, रवाफ, वा ठूल्ठूला अवधारणाहरूलाई यसै पनि कसैले गम्भीरतापूर्वक लिँदैन, र त्यसैले तिनीहरूले तिनीहरू कति सक्षम छन् भनेर देखाउने मौका पाउँछन्। तिनीहरूलाई के लाग्छ भने, यदि तिनीहरूले कुनै गल्ती गरे भने, तिनीहरूले त्यसको जिम्मेवारी लिनु पर्दैन, र तिनीहरूले कुनै सही कुरा गरे भने, सबैले तिनीहरूलाई उच्च सम्मान दिनेछन्, त्यसैले तिनीहरू जे चाह्यो त्यही बोल्छन् र सब थोकलाई एकदमै सहज रूपमा प्रस्तुत गर्छन्। तिनीहरूसँग धेरै सोच हुन्छन्, तर तीमध्ये कुनैमा पनि अभ्यासको निश्‍चित योजना हुँदैन र तीमध्ये कुनैलाई पनि उचित रूपमा लागु गर्न सकिँदैन। तिनीहरूले आफूले अघि सार्ने कुनै पनि विचारलाई गम्भीर रूपमा लिँदैनन्, चाहे त्यो विशुद्ध होस् वा विकृत। तिनीहरू आज एउटा कुरा बोल्छन् अनि भोलि अर्कै कुरा बोल्छन्, र तिनीहरूले बोल्‍ने विचार, सिद्धान्त, र आधारहरू सबै निकै उच्च सुनिए पनि ती सबै खोक्रो र अव्यवहारिक हुन्छन्। तिनीहरू कहिलेकाहीँ खोक्रो वा विकृत नभएका योजनाबारे पनि कुरा गर्छन्, तर जब तिनीहरूलाई त्यो योजना ठ्याक्‍कै कसरी कार्यान्वयन गर्नुपर्ने हो भनेर सोधिन्छ, तिनीहरूले त्यो भन्‍नै सक्दैनन्। नाराहरू फलाक्दा, ठूल्ठूला शब्दहरू बोल्दा, र रायहरू व्यक्त गर्दा, तिनीहरू अत्यन्तै उत्साहित र सक्रिय हुन्छन्। तर कुनै निश्‍चित काम गर्ने र निश्‍चित योजनाहरू लागु गर्ने कुरा आउँदा, तिनीहरू नामनिसान नरहने गरी गायब हुन्छन्, आफूलाई लुकाउँछन्, र त्यसउप्रान्त तिनीहरूसँग कुनै पनि राय हुँदैन। के यस्ता मानिसहरू अगुवा बन्‍न सक्छन्? (सक्दैनन्।) त्यसोभए, यस्ता मानिसहरू अगुवा बन्‍नुका परिणामहरू के हुनेछन्? के तिनीहरूले आफैलाई र अरूलाई पनि हानि गर्नेछैनन् र? तिनीहरूले मण्डलीको काममा ढिलाइ गराउनेछन् र, अझ भन्‍ने हो भने, तिनीहरूले आफैमाथि ठूलो हानि पुर्‍याउनेछन्। तिनीहरूले प्रचार गर्ने धर्मसिद्धान्तहरू केही सीमित कुराहरू मात्र हुन्छन्, अनि तिनीहरूले ती प्रचार गरिसकेपछि, तिनीहरूसँग भन्‍नका लागि अरू केही पनि हुँदैन, र त्यसैले तिनीहरू सधैँ लुक्नुपर्ने र “स्व-संवर्धनमा केन्द्रित हुन एकान्तमा बस्नुपर्ने” हुन्छ। के यसले तिनीहरूलाई गाह्रो पार्नेछैन र? तिनीहरू अगुवा बन्‍नेबित्तिकै, तिनीहरूलाई ती ठूला पर्वतहरूले तिनीहरूको टाउको थिचिरहे जस्तो महसुस हुनेछ, तिनीहरूले हरदिन थकित र निकै दबाबमा परेको महसुस गर्नेछन्—तिनीहरूले यसरी कष्ट भोग्नुको अर्थ के हो? तिनीहरूसँग अगुवा बन्‍ने क्षमतै हुँदैन, र तिनीहरूले समस्याहरू सामना गर्दा, आफ्नै कल्पनाअनुसार त्यत्तिकै प्रावधानहरू लागु गर्ने मात्र गर्छन् र वास्तविक समस्याहरू समाधान गर्न सक्दैनन्—यस्ता मानिसहरू अगुवा बन्‍न मिल्दैन। तिनीहरू वास्तविक काम गर्न सक्षम हुँदैनन्, त्यसैले तिनीहरू झुटा अगुवा बन्छन्, र दाजुभाइ-दिदीबहिनीहरूको जीवन प्रवेशमा ढिलाइ गराउँदा समेत आफू निकै राम्रो भएको ठान्छन्। यदि तिमीहरूले यी छद्म-आत्मिक मानिसहरूको क्षमता र चरित्र पत्ता लाउन र बोध गर्न सक्थ्यौ भने, के तिमीहरूले अझै तिनीहरूलाई अगुवा बनाउन मत दिनेथियौ? यदि तँ आफै यस प्रकारको व्यक्ति होस् र कसैले तँलाई मत दिन चाहन्छ भने, तँ के गर्छस्? (ममा केही आत्म-सचेतना हुनेथ्यो, र म अगुवा बन्‍न उपयुक्त छैनँ भनेर भन्‍नेथिएँ।) अनि यदि तैँले यो अभिव्यक्ति दिइसकेपछि पनि सबैले तँ असल छस् भन्‍ने सोच्छन् र तँलाई नै मत दिन जोड गर्छन् भने, तैँले के गर्नुपर्छ? तैँले तिनीहरूलाई यसो भन्‍नुपर्छ, “म अगुवाइको काम गर्न सक्दिनँ, म त्यो काम वहन गर्न सक्दिनँ। झट्ट हेर्दा ममा अलिअलि क्षमता भएजस्तो देखिए पनि, र मसँग कहिलेकाहीँ केही असल रायहरू भए पनि र मैले केही उज्यालो फिजाएँ पनि, धेरैजसो समय म केवल शब्द र धर्मसिद्धान्तहरू प्रचार गर्छु। म साँच्चै अगुवा वा कामदार हुन सक्दिनँ। म तिमीहरूभन्दा असल छैनँ। तिमीहरूले जे गरे पनि कृपया मलाई मत नदेओ। मैले सबैभन्दा बढी मत पाए पनि म अझै अगुवा बन्‍न सक्दिनँ। म कसैलाई हानि गर्न सक्दिनँ! मैले पहिला पनि अगुवाका रूपमा काम गरेको छु, र हरेक पटक म असफल भएर बर्खास्त भएको छु। मेरो क्षमता कमजोर भएकाले, मसँग काम गर्ने सामर्थ्य नभएकाले र मैले वास्तविक काम गर्न नसक्ने भएकाले नै हरेक पटक मलाई बर्खास्त गरिएको थियो। म शब्द र धर्मसिद्धान्तहरू प्रचार गर्न मात्र सक्थेँ, र त्यसबाहेक, मैले राम्ररी कार्यप्रदर्शन गर्न वा अगुवाहरूले पूरा गर्नुपर्ने एउटा पनि जिम्मेवारी पूरा गर्न सक्दिनथेँ। म झुटो अगुवा थिएँ।” यो आत्म-सचेतना हुनु हो, केवल आफू अगुवा बन्‍न उपयुक्त छैन भनी केही शब्द बोल्नु र त्यतिमै छोडिदिनु होइन। कति मानिसहरू सोच्छन्, “मैले अत्यन्तै धेरै वर्षदेखि यो समूहमा आफ्नो कर्तव्य निर्वाह गरेको छु र मलाई हरहालतमा वरिष्ठ कर्मचारी मानिनुपर्छ। मैले कहिल्यै कुनै योगदान नगरेको भए पनि कडा मेहनत गरेको छु, तैपनि किन कसैले मेरो सबल पक्ष पत्ता लगाएका छैनन्? म अगुवा हुन योग्य पनि छु। म प्रायः निकै मूल्यवान् र व्यावहारिक प्रयोग भएका सोच, राय, र सुझावहरू प्रस्तुत गर्छु। अगुवाहरूले ती अपनाए पनि वा नअपनाए पनि, चाहे जे भए पनि, म मनोवृत्ति, राय, र विचारहरू भएको व्यक्ति हुँ। किन कसैले पनि मलाई मत दिँदैनन्?” यदि तँ यस्तै सोच्छस् भने, तैँले आफूलाई यसरी मूल्याङ्कन गर्न सक्छस्: के तँसँग भएका ती सोच, राय, र सुझावहरू केवल अभिव्यक्तिहरू हुन्, कि तिनको साँच्चै व्यावहारिक उपयोगिता छ? के तँ काममा सामना गरिने हर प्रकारका कठिनाइहरू पत्ता लाउन र समाधान गर्न सक्छस्? के तेरा सोच र रायहरू प्रयोगयोग्य छन्? के तँ काम वहन गर्न सक्छस्? यदि तेरा सोच र विचारहरू शब्द र धर्मसिद्धान्तहरूको स्तरमै रहन्छन् भने, यदि तिनको कुनै व्यावहारिक प्रयोग नै छैन भने, र अझ महत्त्वपूर्ण रूपमा, ती परमेश्‍वरको घरका कामका सिद्धान्तहरूअनुरूप नै छैनन् भने, तेरो क्षमता ठ्याक्कै कस्तो छ त? तँलाई अगुवा छनोट गरिँदा, के तैँले अगुवा र कामदारहरूका जिम्मेवारीहरू पूरा गर्न सक्छस्? तँ महत्त्वाकाङ्क्षाका कारण अगुवा बन्‍न चाहन्छस्, कि बोझको बोधका कारण? यदि तँसँग साँच्चै कार्य सामर्थ्य र समस्याहरू समाधान गर्ने क्षमता छ भने, र तैँले निश्‍चित अगुवा र कामदारहरूले निकै कमजोर रूपमा काम गरिरहेको र कुनै समस्याहरू समाधान गर्न नसकेको देख्दा, तँलाई बेचैन महसुस हुन्छ, र तैँले तिनीहरूलाई सुझावहरू दिन्छस् तर तिनीहरूले सुन्दैनन्, र तिनीहरूले समस्याहरू समाधान गर्न पनि सक्दैनन्, तैपनि तीबारे माथिलाई रिपोर्ट गर्दैनन्, र तैँले परमेश्‍वरको घरको कामबारे चिन्तित र बेचैन महसुस गर्छस्, अनि झुटा अगुवाहरूले मण्डलीको काममा ढिलाइ गराउँदा सहनै नसक्ने गरी विक्षिप्त हुन्छस् भने, यसले तँसँग बोझको बोध छ भन्‍ने देखाउँछ। तर यदि तँसँग केही रायहरू भएकै कारणले तँ सबैको अनुमोदन प्राप्त गर्न, अझै धेरै दर्शक-श्रोता पाउन, र अझै बढी मानिसहरूलाई तेरो प्रचार र उपदेश सुनाउन चाहन्छस् भने, र यदि तँ भिडभन्दा पृथक् देखिन चाहन्छस् भने, यो बोझको बोध होइन—यो महत्त्वाकाङ्क्षा हो। महत्त्वाकाङ्क्षी मानिसहरूले शब्द र धर्मसिद्धान्तहरू मात्र प्रचार गर्न सक्छन्, र तिनीहरूसँग हुने हर कुनै राय केवल रित्ता शब्द र धर्मसिद्धान्तहरू मात्रै हुन्। जब यस्ता मानिसहरू अगुवा बन्छन्, तिनीहरू झुटा अगुवा बन्‍ने निश्‍चित हुन्छ, र यदि तिनीहरू दुष्ट मानिस हुन् भने, तिनीहरू ख्रीष्टविरोधी हुन्छन्। यदि तेरा रायहरू रित्ता शब्दकै स्तरमा रहन्छन् भने, तँ अगुवा बनेपछि, तँ हर कुनै छद्म-आत्मिक झुटो अगुवासरह हुने निश्‍चित हुन्छ। तँ सधैँ “स्व-संवर्धनमा केन्द्रित हुन एकान्तमा बस्नेछस्,” नत्र तँलाई सङ्कटबोध महसुस हुनेछ र तँसँग प्रचार गर्नका लागि केही हुनेछैन। यदि तँ तिनीहरूजस्तै नै छस् भने, र तैँले उच्च स्थानबाट प्रवचन दिँदै गर्दा, काममा रहेका कुनै पनि समस्या पत्ता लाउन, अनि स्वाभाविक रूपमै कुनै पनि समस्या समाधान गर्न सक्दैनस् भने, तँ झुटो अगुवा हुने निश्‍चित हुन्छ। अनि अन्त्यमा झुटा अगुवाहरूलाई के हुन्छ? तिनीहरू आफ्नो पदबाट बर्खास्त हुन्छन् किनकि तिनीहरूले वास्तविक काम गर्न सक्दैनन्—तिनीहरूले यो मार्ग हिँड्‍ने निश्‍चित हुन्छ।

धेरै मानिसहरू आफ्नो हृदयमा जहिल्यै रुष्ट हुन्छन् र तिनीहरूले कुनै कदम चाल्‍न तयार महसुस गर्छन्, र जबजब अगुवा वा सुपरिवेक्षक छनोट गर्ने समय आउँछ, तिनीहरू सधैँ आफै चुनिन चाहन्छन्। कति मानिसहरू आफूले परमेश्‍वरमा सबैभन्दा धेरै वर्ष विश्‍वास गरेको छु, सबैभन्दा धेरै कष्ट सहेको छु, सबैभन्दा लामो समयसम्म र सबैभन्दा धेरै बफादारीसाथ कर्तव्य निर्वाह गरेको छु, र अगुवा हुन सबैभन्दा योग्य छु भन्‍ने सोच्छन्, त्यसैले अरू मानिसहरूले आफूलाई नै छनोट गरुन् भन्‍ने चाहन्छन्। अरू मानिसहरूले तँलाई छनोट गरे भने तैँले के गर्न सक्नेछस्? के तँ झुटो अगुवाको उपाधि प्राप्त गर्नबाट जोगिन सक्नेछस्? के तैँले अगुवा र कामदारहरूका जिम्मेवारीहरू पूरा गर्न सक्नेछस्? यी सबै वास्तविक समस्याहरू हुन्, तर कसैले पनि यस्ता कुराहरूलाई ख्याल गर्दैन। यी मानिसहरूमध्ये, केही पर्याप्त क्षमताका हुन्छन्। तिनीहरूले आफ्नो कर्तव्यमा समस्याहरू हुँदा सत्यता खोज्न सक्छन्, र जब तिनीहरूले सत्यता बुझ्छन् र सिद्धान्तहरूअनुसार मामलाहरू सम्हाल्न सक्छन्, तिनीहरू मानकअनुरूपका हुन सक्छन्। यी मानिसहरूले सत्यता बुझ्न, सत्यतालाई प्रेम गर्न, र सत्यता पछ्याउन सकेको, र त्यसअलावा, तिनीहरूसँग तुलनात्मक रूपमा असल मानवता भएको खण्डमा, तिनीहरूलाई मानकअनुरूपका अगुवा र कामदार बन्‍न कुनै समस्या हुनेछैन—तिनीहरूका लागि यो धेरै कठिन हुनेछैन। कति मानिसहरू जहिले पनि आफूले गरिरहेको काम कठिन छ भन्‍ने गुनासो गर्छन्, सत्यताको कुरा आउँदा मेहनत लगाउन वा मूल्य चुकाउन अनिच्छुक हुन्छन्, अनि काटछाँटमा पर्दा गनगन गर्छन्। के त्यस्ता मानिसहरू मानकअनुरूपका अगुवा र कामदार हुन सक्छन्? तिनीहरूको मनसाय र मनोवृत्ति बस गलत हुन्छन्, तिनीहरू सत्यता पछ्याउने मानिस होइनन्, र परमेश्‍वरले तिनीहरूबाट जेसुकै माग गर्नुभए पनि तिनीहरू नकारात्मक मनोवृत्ति नै कायम राख्छन्। यस्ता मानिसहरू अगुवा र कामदार बन्‍न योग्य हुँदैनन्। तिनीहरूको हृदयमा बोझको बोध नै हुँदैन, र परमेश्‍वरको घरका कार्य प्रबन्धहरू चाहे जति नै स्पष्ट वा प्रस्ट रूपमा राखिए पनि, तिनीहरू अझै पनि राम्ररी काम गर्न मेहनत गर्न इच्छुक हुँदैनन्। वास्तवमा, राम्ररी काम गर्न कठिन हुँदैन। किन कठिन हुँदैन? पहिलो कुरा त, मण्डलीको सबै कामका लागि परमेश्‍वरको घरसँग विशिष्ट कार्य प्रबन्धहरू हुन्छन् र माथिले त्यसका लागि विशिष्ट सर्तहरू तोकेका छन्, त्यसैले तिमीहरूबाट कुनै पनि काममा सृजनशील हुनुपर्ने, वा स्वतन्त्र रूपमा त्यसलाई पूरा गर्नुपर्ने माग गरिएको हुँदैन। माथिले तिमीहरूलाई एउटा दायरा र एउटा दिशा, र सिद्धान्तहरू, र न्यूनतम मानकहरू दिएका छन्; तिमीहरूले आफ्नो काम गर्दा, हावामा काम गरिरहेका, वा दिशाहीन भइरहेका हुँदैनौ। दोस्रो कुरा, कुनै पनि काममा, सुपरिवेक्षक चाहे जो होस्, र कामको केन्द्रबिन्दु चाहे वैदेशिक होस् वा आन्तरिक, सबैभन्दा मुख्य कुरा भनेको माथिका ब्रदरले निर्दिष्ट रूपमा कामको अनुगमन, मार्गदर्शन, सुपरिवेक्षण, निरीक्षण, र जाँच गरिरहेका, अनि बारम्बार सोधपुछ गरिरहेका हुन्छन्। यी कार्यहरू कति निर्दिष्ट हुन्छन्? माथिका ब्रदरले हरेक पटकथा, हरेक चलचित्र, हरेक कार्यक्रम, हरेक भजन, आदि इत्यादिमा व्यक्तिगत रूपमै संलग्न भएर तिनको अनुगमन गरिरहेका हुन्छन्। म पनि तिमीहरूलाई साधारण निर्देशन र रूपरेखा प्रदान गर्दै केही काममा संलग्न हुन्छु। तेस्रो कुरा, सत्यता सिद्धान्तहरू संलग्न भएको कामको कुनै पनि पक्षमा, माथिले तिमीहरूसँग सत्यता सिद्धान्तहरूमा बारम्बार सङ्गति गर्ने र तिमीहरूको कामलाई मार्गदर्शन गर्ने पनि गर्छन्; माथिले तिमीहरूलाई काटछाँट पनि गर्छन्, तिमीहरूका लागि जाँच पनि गर्छन्, र कुनै पनि बेला तिमीहरूका विकृतिहरू सच्याउँछन्। चौथो कुरा, मुख्य कार्मिक र प्रशासनिक कार्यका सन्दर्भमा, माथिले जाँच गरेर अनि निर्णयहरू लिएर तिमीहरूलाई व्यक्तिगत रूपमै मद्दत गर्छन्। तथ्य के हो भने, तिमीहरूले चाहे जेसुकै काम गरे पनि त्यो काम स्वतन्त्र रूपमा पूरा गर्दैनौ; त्यो सबै माथिद्वारै प्रबन्ध, अगुवाइ, निर्देशन, र जाँच गरिएको हुन्छ। त्यसोभए, तिमीहरू चाहिँ के गर्छौ त? तिमीहरू केवल तयार कामकुराहरूको आनन्द उठाउँछौ—तिमीहरू निकै आशिषित छौ! तिमीहरूले केही कुराबारे चिन्ता लिनुपर्दैन; तिमीहरूले केवल काममा हातपाउ चलाएर काम गरे पुग्छ। तिमीहरूलाई आइपर्ने काम यही हो। के तिमीहरूले कहिल्यै अतिरिक्त मूल्य चुकाएका छौ? (अहँ।) यी सबै ठुला र महत्त्वपूर्ण काम माथिले नै गरेका हुन्; त्यसकारण, तिमीहरूले गर्ने सबै काम निकै सजिला छन् र त्यसमा ठुला कठिनाइहरू बिलकुलै छैनन्। त्यस्तो परिस्थितिमा, यदि मानिसहरूले अझै पनि आफ्नो काम राम्ररी गर्दैनन् भने, त्यो अक्षम्य हुन्छ, र त्यसले तिनीहरूले आफ्नो काममा वा जिम्मेवारी पूरा गर्नमा आफ्नो हृदय र मेहनत लगाइरहेकै छैनन् भन्‍ने प्रमाणित गर्छ। कतिपय मानिसहरू भन्छन्, “काम गर्दा कसको चाहिँ कुनै त्रुटि हुँदैन र? के मानिसहरूलाई तिनीहरूमा कुनै समस्या हुने अनुमति नै हुँदैन र?” तिमीहरूबाट काममा पूर्णाङ्क हासिल गर्नुपर्ने माग गरिएको छैन; केवल उत्तीर्णाङ्क ल्याउनुपर्ने माग गरिएको छ, र त्यसपछि तिमीहरूले अगुवा र कामदारहरूका जिम्मेवारीहरू पूरा गरेको मानिनेछ। के यो धेरै कठिन छ र? (छैन।) माथिको निर्देशन र जाँचका आधारमा उत्तीर्णाङ्क ल्याउन सजिलो छ; यो कुरा मानिसहरूले निष्कपटतासाथ सत्यता पछ्याउँछन् कि पछ्याउँदैनन् भन्‍ने कुरामा निर्भर हुन्छ। यदि तिनीहरूले सत्यतामा कुनै मेहनत लाउँदैनन्, र सधैँ झाराटारुवा हुन चाहन्छन्, र सतही रूपमा काम गरेर, कुनै खराब कुरा नगरेर, कुनै बाधा वा अवरोध पुर्‍याएर, र कुनै पनि कुरालाई आफ्नो विवेकलाई हैरान पार्न नदिएर नै सन्तुष्ट हुन्छन् भने, तिनीहरूले उत्तीर्णाङ्क हासिल गर्न सक्दैनन्। काम गर्दा धेरै अगुवा र कामदारहरूमा यसै प्रकारको मनोवृत्ति हुन्छ; तिनीहरू अलिअलि काम त गर्छन् तर आफूलाई थकाउन चाहँदैनन्, तिनीहरू औसत हुनमै सन्तुष्ट हुन्छन्, र जहाँसम्‍म तिनीहरूको कामको नतिजा कस्तो हुन्छ भन्‍ने कुरा छ, तिनीहरू त्यो परमेश्‍वरको सरोकारको विषय हो र त्यसको तिनीहरूसँग कुनै सरोकार छैन भन्ठान्छन्। के यो मनोवृत्ति स्वीकार्य छ र? यदि तँमा यस्तो मनोवृत्ति छ भने, तैँले गर्न सक्ने काम अत्यन्तै सीमित हुन्छ र तैँले त्यसमा आफ्नो सर्वस्व लाइरहेको हुँदैनस्, र त्यसले तँ या त वास्तविक काम गर्न सक्षम छैनस् या त तँ वास्तविक काम गर्दैनस् भन्‍ने कुरालाई सङ्केत गर्छ, त्यसैले तँलाई झुटो अगुवाका रूपमा चित्रण गरिनुपर्छ—यो पूर्ण रूपमा उचित हुन्छ र अन्यायपूर्ण हुँदैन। कति मानिसहरू सधैँ भन्छन्, “तपाईँले हामीबाट गर्नुहुने मागहरू अत्यन्तै उच्च छन्। यदि हामीले यो काम गरेनौँ भने, हामी झुटा अगुवा हुन्छौँ, र यदि हामीले त्यो माग पूरा गरेनौँ भने पनि हामी झुटा अगुवा नै हुन्छौँ। तपाईँ हामीलाई के सोच्नुहुन्छ? हामी रोबोट होइनौँ, हामी सिद्ध मानिस होइनौँ। हामी साधारण मानिस मात्र हौँ, हामी मरणशील प्राणी मात्र हौँ। तपाईँ हामीलाई साधारण, आम मानिस हुन भन्‍नुहुन्छ, तैपनि किन अगुवाका रूपमा हामीबाट यस्ता उच्च मागहरू गर्नुहुन्छ?” वास्तवमा, मैले तिमीहरूबाट गर्ने मागहरू उच्च छैनन्। म त तँलाई मानवले पूरा गर्नुपर्ने जिम्मेवारीहरू पूरा गर्न मात्र भन्छु। यो तैँले गर्नुपर्ने र गर्नैपर्ने कुरा हो, र यो तैँले अगुवा र कामदारका रूपमा हासिल गर्न सक्ने कुरा हो। तर यदि तँ सत्यतातर्फ लागिपर्न कडा मेहनत गर्दैनस्, र सधैँ कष्ट भोग्नदेखि डराउँछस् र सधैँ सुखसयलको लालसा गर्छस् भने, तेरा कारण वा बहानाहरू चाहे जेसुकै भए पनि, तँ झुटो अगुवा हुने निश्‍चित हुन्छ। यो त एउटा वयस्क व्यक्ति बिहान कति बजे उठ्नुपर्छ, उसले एक दिनमा कति पटक खानुपर्छ र कति घण्टा काम गर्नुपर्छ, र कहिले आफ्ना फोहोर कपडाहरू धुनुपर्छ भन्‍ने जस्ता सामान्य मानवता भएका मानिसहरूले हासिल गर्नुपर्ने र वयस्कहरूले आफै ख्याल गर्नुपर्ने कुराहरू हुन्—तैँले यी कुराहरू आफै सम्हाल्नुपर्छ, र तैँले तीबारे अरू कसैलाई सोध्नु आवश्यक छैन। यदि तँ सबथोकबारे अरूलाई सोध्छस् र केही पनि बुझ्दैनस् भने, के यसको अर्थ तेरो बुद्धि अपर्याप्त छ, र तँ लन्ठ होस् भन्‍ने हुँदैन र? यसको अर्थ तँ आफ्नो ख्याल आफै राख्न सक्दैनस् भन्‍ने हुँदैन र? के यस्ता मानिसहरू अगुवा हुन सक्छन् र? के तिनीहरू झुटा अगुवा होइनन् र? त्यस्ता मानिसहरूलाई बर्खास्त गरिनुपर्छ। त्यस्ता मानिसहरू अझै पनि आफ्नो पदमै टाँसिइरहन र राजीनामा नदिन चाहन्छन्, र तिनीहरू अझै पनि अगुवा बन्‍न चाहन्छन्! बर्खास्त भएपछि, केही झुटा अगुवाहरूलाई आफूमाथि अन्याय गरिएझैँ महसुस हुन्छ र तिनीहरू त्यसलाई लिएर रोइरहन्छन्। तिनीहरू आँखा नसुन्‍निएसम्म रोइरहन्छन्। तिनीहरू किन रुन्छन्? तिनीहरूलाई आफू कस्तो प्रकारको चिज हुँ भन्‍ने नै थाहा हुँदैन। जब म मैले मानिसहरूबाट गर्ने मागहरू उच्च छैनन् भनेर भन्छु, त्यसको अर्थ के हो भने, तँलाई जे गर्न भनिएको छ, त्यो तैँले हासिल गर्न सक्ने कुरा नै हो; तेरा लागि मार्ग तयार गरिसकिएको छ, र दायरा पनि तय गरिसकिएको छ, र निर्णयहरू पनि लिइसकिएका छन्, र तैँले बस कदम चाल्नुपर्छ। यो खाने कामजस्तै हो: तेरा लागि अन्‍न, तरकारी, हरप्रकारका मरमसला, भाँडाकुँडा र चुलो तयार पारिएको छ, र तैँले गर्नुपर्ने भनेको पकाउन सिक्नु मात्र हो; एउटा वयस्कले गर्नुपर्ने काम र हासिल गर्नुपर्ने कुरा यही हो। यदि तँ यो कुरा हासिल गर्न सक्दैनस् भने, तँ लन्ठ होस्, र तँलाई सामान्य वयस्कको बुद्धिको दायराभित्र गणना गर्न सकिँदैन। कतिपय अगुवाहरूले यो वास्तविक काम गर्न सक्दैनन्, त्यसैले तिनीहरूलाई बर्खास्त गर्नैपर्छ। त्यसोभए, कुनै व्यक्ति यस प्रकारको काम गर्न सक्षम छ कि छैन भनेर हामी कसरी परिभाषित र निर्धारित गर्न सक्छौँ? यदि तँसँग वयस्कको बुद्धि र क्षमता छ, र तँमा वयस्कमा हुनुपर्ने कर्तव्यनिष्ठा र जिम्मेवारीबोध छ भने, तँ यस प्रकारको काम गर्न सक्षम हुनुपर्ने हो। यदि तँ त्यो काम गर्न सक्दैनस् भने, वा गर्दैनस् भने, तँ झुटो अगुवा होस्। यो त्यसरी नै निर्धारित हुन्छ, र यसलाई यसरी निर्धारित गर्नु सही हुन्छ। यो व्यक्तिको निन्दा वा आलोचना होइन, त्यसोभए के यो कठोर छ त? तथ्यहरू सबै उदाङ्गो पारिएका छन्, र यो बिलकुलै कठोर छैन।

आ. कमजोर क्षमता भएका झुटा अगुवाहरू

हामीले भर्खरै काममा आइपर्ने अन्योल र कठिनाइहरूको तत्काल रिपोर्ट गर्ने र तिनलाई कसरी समाधान गर्ने भनी खोजी गर्ने सन्दर्भमा एक प्रकारको झुटो अगुवाका प्रकटीकरणहरूबारे, साथै यस्ता मानिसहरूले अगुवा र कामदारहरूका जिम्मेवारीहरू किन पूरा गर्न सक्दैनन् भन्‍नेबारे सङ्गति गर्‍यौँ। त्यस्ता मानिसहरू छद्म-आत्मिक हुन्छन्; तिनीहरूले काममा हुने अन्योल र कठिनाइहरू पत्ता लगाउन नसक्ने हुनाले तिनीहरूले यो जिम्मेवारी पूरा गर्न नै सक्दैनन्। यो एक प्रकारको व्यक्ति हो। अर्को प्रकारको व्यक्ति पनि हुन्छ: तिनीहरू ती छद्म-आत्मिक मानिसहरूसरह नै हुन्छन्—तिनीहरूले पनि काममा हुने समस्याहरू पत्ता लगाउन सक्दैनन्, र त्यसैले तिनीहरू माथिलाई तीबारे तुरुन्तै रिपोर्ट गर्न अनि माथिबाट समाधानहरू खोज्न पनि सक्दैनन्। त्यस्ता मानिसहरू पनि काममा व्यस्त हुन्छन्, तिनीहरू अल्छी नगरी दिनभर आफूलाई व्यस्त राख्छन्। तिनीहरू प्रवचन दिनमा, दाजुभाइ-दिदीबहिनीहरूलाई विभिन्‍न ठाउँमा भेट्नमा, कामका लागि प्रबन्धहरू गर्नमा, अनि मण्डलीको कामका लागि हर प्रकारका सरसामान किन्‍नमा समेत व्यस्त हुन्छन्। यदि कोही बिरामी भयो भने, तिनीहरूले उसलाई डाक्टर खोज्न मदत गर्छन्; यदि कसैलाई घरमा कठिनाइहरू परेका छन् भने, तिनीहरूले आर्थिक राहतको प्रबन्ध गरेर उसलाई सहयोग गर्छन्; यदि कोही खराब स्थितिमा छ भने, तिनीहरूले उसलाई सहयोग गर्ने पहल गर्छन् र सक्रिय रूपमा उसका समस्याहरू समाधान गर्न मदत गर्छन्। छोटकरीमा, तिनीहरू जहिले पनि केही साधारण मामलाका काममा व्यस्त हुन्छन्। तिनीहरू मण्डलीको वास्तविक कामप्रति, सुसमाचारको कामप्रति, र मण्डली जीवनमा हुने समस्याहरूप्रति उदासीन हुन्छन्। हरदिन, तिनीहरू दौडधुप गर्दै आफूलाई थकाउँछन्, र मण्डलीका मामिलाहरू अनि दाजुभाइ-दिदीबहिनीहरूका निजी मामिलाहरू सम्हाल्दै र समाधान गर्दै आफूलाई व्यस्त राख्छन्। तिनीहरू अगुवाका रूपमा आफूले यी कार्यहरू निर्वाह गर्नुपर्छ भन्‍ने सोच्छन्, तर तिनीहरूले अगुवाको मूलभूत काम के हो भनेर कहिल्यै बुझ्दैनन्, र तिनीहरूले चाहे जति मेहनतका साथ काम गरे पनि, तिनीहरूले मण्डलीमा हुने वास्तविक र महत्त्वपूर्ण समस्याहरू अझै पनि भेट्टाउन सक्दैनन्। त्यसैले, मण्डली जीवनमा बाधा र व्यवधानहरू पैदा हुँदा, र परमेश्‍वरका चुनिएका मानिसहरूले जीवन प्रवेशमा कठिनाइहरू सामना गर्दा, यी अगुवाहरूले तुरुन्तै यी कामकुराहरू समाधान गर्न सक्दैनन्। तिनीहरू काममा व्यस्त रहे पनि र हरदिन आलस्य नगरी बिताए पनि, यति व्यस्त भएर तिनीहरूले के चाहिँ हासिल गर्न सक्छन् त? मण्डलीको काममा धेरै समस्याहरू हुन्छन्, तर तिनीहरू ती पत्ता लगाउन सक्दैनन्। बाहिरबाट हेर्दा, तिनीहरू लगनशील, निष्ठावान् भएको, र आलसी नभएको जस्तो देखिन्छ, तैपनि काममा एकपछि अर्को समस्या उत्पन्‍न हुन्छ, र तिनीहरू प्वालहरू टाल्नमै व्यस्त हुन्छन्, हर प्रकारका “जटिल र कठिन समस्याहरू” समाधान गर्नमा र हर प्रकारका दुष्ट मानिसहरू र मण्डलीमा देखा पर्ने बाधा र अवरोधहरू निम्त्याउने मानिसहरूलाई निराकरण गर्नमा व्यस्त हुन्छन्। तिनीहरू आफूलाई यस्तो काममा व्यस्त राख्छन्, तैपनि तिनीहरूले सबैभन्दा आधारभूत समस्याहरू नै खुट्ट्याउन सक्दैनन्। तिनीहरू असल मानवता के हो र खराब मानवता के हो, राम्रो क्षमता के हो र कमजोर क्षमता के हो, वास्तविक प्रतिभा र ज्ञान हुनु भनेको के हो र वरदानहरू हुनु भनेको के हो भनेर प्रस्ट रूपमा खुट्ट्याउन सक्दैनन्। तिनीहरू परमेश्‍वरको घरले कस्ता मानिसहरूको संवर्धन गर्छ र कस्ता प्रकारका मानिसहरूलाई हटाउँछ, कुन मानिसहरूले सत्यता पछ्याउँछन् र कुन मानिसहरूले पछ्याउँदैनन्, कुन मानिसहरूले स्वेच्छाले आफ्नो कर्तव्य पूरा गर्छन् र कुन मानिसहरूले आफ्नो कर्तव्य पूरा गर्दैनन्, कुन मानिसहरूलाई परमेश्‍वरका मानिसहरूका रूपमा सिद्ध पार्न सकिन्छ, र कुन मानिसहरू श्रमिक हुन्, इत्यादि कुराहरू छर्लङ्ग देख्न सक्दैनन्। तिनीहरू ठुलो कुरा गर्ने र रित्ता सिद्धान्तहरू फलाक्ने तर वास्तविक काम गर्न नसक्नेहरूलाई संवर्धनका मुख्य लक्षित मानिस बनाउँछन्, र तिनीहरूलाई महत्त्वपूर्ण काम गर्ने प्रबन्ध गर्छन् र महत्त्वपूर्ण काम सुम्पन्छन्, जबकि तिनीहरूले विशुद्ध बुझाइ, क्षमता, र सत्यता बुझ्ने सक्षमता भएका मानिसहरूले परमेश्‍वरमा धेरै लामो समयदेखि विश्‍वास नगरेका वा अहङ्कारी स्वभाव प्रकाश गरेका कारणले नै तिनीहरूको प्रवर्द्धन र संवर्धनमा ढिलाइ गर्छन्। यस्ता समस्याहरू मण्डलीमा बारम्बार उत्पन्‍न हुन्छन् र यसले मण्डलीको कामको प्रगतिमा असर गर्छ। यी वास्तविक समस्याहरू हुन्, तैपनि यस्तो प्रकारको अगुवाले तिनलाई देख्न वा पत्ता लगाउन सक्दैन र ऊ तीबारे पूर्ण रूपमा अनभिज्ञ समेत हुन्छ। दुष्ट मानिसहरूले बाधा र अवरोधहरू निम्त्याउँदा तिनीहरूले उनीहरूलाई अवलोकनमा पर्ने र आत्म-चिन्तन गर्ने मौका दिन्छन्, जबकि दुष्ट मानिस नरहेका अरूले युवावस्था र अज्ञानताका कारण कहिलेकाहीँ साना गल्तीहरू गर्दा र सिद्धान्तरहित कार्य गर्दा—सिद्धान्त सम्बन्धी समस्या नरहेका गल्तीहरू गर्दा—यस्तो प्रकारको अगुवाले ती साना गल्तीहरूलाई अक्षम्य पापका रूपमा लिन्छ र यी मानिसहरूलाई घर पठाइदिन्छ। यस्तो प्रकारको झुटो अगुवा हरदिन काममा व्यस्त हुन्छ र, बाहिरबाट हेर्दा, उसले निकै मेहनत गरिरहेको र आफ्नो निकै समय अर्पण गरिरहेको जस्तो देखिन्छ, तैपनि उसले चाहे जसरी काम गरे पनि, कसैले पनि त्यसबाट वास्तविक जीवन आपूर्ति पाउँदैन। परमेश्‍वरका चुनिएका मानिसहरूलाई चाहे जे समस्या र कठिनाइहरू भए पनि, यस्तो प्रकारको झुटो अगुवाले सत्यताबारे सङ्गति गरेर तिनलाई समाधान गर्न सक्दैन, र उसले तिनीहरूलाई प्रेमिलो हृदयले अर्ती दिने र परमेश्‍वरका चुनिएका मानिसहरूलाई प्रोत्साहित गर्न शब्द र धर्मसिद्धान्तहरू प्रचार गर्ने मात्र गर्न सक्छ। त्यसकारण, त्यस्ता मानिसहरूको अगुवाइमा परमेश्‍वरका चुनिएका मानिसहरूले कुनै जीवन आपूर्ति पाउँदैनन्, तिनीहरू केवल परमेश्‍वरमा विश्‍वास गर्छन् र जोसका आधारमा आफ्ना कर्तव्य पूरा गर्छन्, र कुनै जीवन प्रवेश हासिल गर्दैनन्—तिनीहरू कति समयसम्म यसरी नै चलिरहन सक्छन्? फलस्वरूप, कतिपय मानिसहरू प्रायः नकारात्मक र कमजोर हुन्छन् र सधैँ परमेश्‍वरको आगमनको दिनको तृष्णा गरिरहेका हुन्छन्, र तिनीहरूलाई दर्शनहरू झन्-झन् अस्पष्ट बन्छन्, र तिनीहरूले समस्या सामना गर्दा परमेश्‍वरबारे धारणा र गलतफहमीहरू राख्न पुग्छन्, र कति त परमेश्‍वरलाई शङ्का गर्न र उहाँविरुद्ध सावधानी अपनाउन समेत पुग्छन्। यी समस्याहरू सामना गर्दा, झुटा अगुवाहरू तिनलाई समाधान गर्न पूर्ण रूपमा असमर्थ हुन्छन्, र तीबाट जोगिने मात्र गर्छन्। तिनीहरू सत्यता खोज्न र समस्याहरू समाधान गर्न कहिल्यै परमेश्‍वरका वचनहरू पढ्ने वा परमेश्‍वरका चुनिएका मानिसहरूसँगै परमेश्‍वरलाई प्रार्थना गर्ने गर्दैनन्—तिनीहरू यो काम कहिल्यै गर्दैनन्। हरदिन, तिनीहरू केवल केही साधारण मामिलाका काम र निश्चित बाहिरी मामलाहरू, जीवन प्रवेश वा सत्यतासँग कुनै सरोकार नराख्ने मामलाहरूमा आफूलाई व्यस्त राख्छन्। तिनीहरू आफू कामकुरा गर्नमा व्यस्त भएसम्म, त्यसको अर्थ तिनीहरूले आफ्नो कर्तव्य र जिम्मेवारी पूरा गरिरहेका छन्, र तिनीहरू सम्भवतः झुटा अगुवा हुन सक्दैनन् भन्ठान्छन्। वास्तवमा, तिनीहरूले आफूलाई यी साधारण मामिलाहरूमा व्यस्त राख्नुले दाजुभाइ-दिदीबहिनीहरूलाई जीवनमा प्रगति गर्न बिलकुलै मदत गर्दैन, परमेश्‍वरका चुनिएका मानिसहरूलाई सत्यता वास्तविकतामा प्रवेश गर्न सक्षम त झनै बनाउँदैन। ल भन्, के यस्तो प्रकारको झुटो अगुवाको क्षमतामा समस्या हुँदैन र? तिनीहरूले कुनै पनि कुरालाई छर्लङ्ग देख्न सक्दैनन्, र तिनीहरू काम गर्दै व्यस्त रहेसम्म, सबै समस्याहरू बिलाउने र अप्रत्यक्ष रूपमा समाधान हुने भन्ठान्छन्। के यी मानिसहरू निकै अन्योलमा छैनन् र? के तिनीहरूको क्षमता अत्यन्तै कमजोर छैन र? तिनीहरूले कुनै पनि कुरालाई छर्लङ्ग देख्न सक्दैनन्, कुनै वास्तविक काम गर्न सक्दैनन्, र यसले तिनीहरूलाई खाँटी झुटा अगुवा र झुटा कामदार बनाउँछ। यो खुट्टयाउन सबैभन्दा सजिलो मामिला हो।

अहिले झुटा अगुवा र झुटा कामदारहरू मण्डलीहरूमा जताततै छन्। तिनीहरू केवल आफ्नो जोसमा भर परेर काम गर्छन् र तिनीहरूसँग सत्यताको बुझाइ बिलकुलै हुँदैन। तिनीहरूलाई अगुवा वा कामदारको काम के हो भन्‍ने थाहा हुँदैन, न त तिनीहरू समस्याहरू समाधान गर्नका लागि सत्यताबारे सङ्गति गर्न नै सक्छन्—तिनीहरू केही साधारण मामिलाका काममा आफूलाई अन्धाधुन्ध व्यस्त राख्दै दिन बिताउँछन्। उदाहरणका लागि, मानौँ मण्डलीलाई एउटा सामान किन्‍नु छ। यो ठूलो कार्य होइन; गएर त्यो किन्‍न सम्बन्धित क्षेत्रमा जानकार व्यक्तिको प्रबन्ध मात्र गरिनुपर्छ। तर एउटा झुटो अगुवा अति धेरै पैसा खर्च होला भनेर डरायो, त्यसैले उसले सबैभन्दा सस्तो सामान खरिद गर्न कसैलाई कैयौँ पसलहरू चहार्ने प्रबन्ध गर्‍यो। फलस्वरूप, उसले एउटा सस्तो वस्तु किन्यो, जुन केवल केही दिन प्रयोग गरेपछि बिग्रियो, र उसले गएर अर्को किन्‍नुपर्ने भयो। उसले पैसा त बचाएन नै, बरु त्यसको उल्टो, झन् बढी पैसा खर्च गर्न पुग्यो। के यो त्यो कार्य सम्हाल्ने सिद्धान्तनिष्ठ तरिका हो? सामान खरिद गर्दा ख्यातिप्राप्त ब्रान्डको किन्‍नु जरुरी छैन, तर गर्नुपर्ने उचित कुरा भनेको कम्तीमा पनि उचित गुणस्तरको र प्रयोग योग्य सामान खरिद गर्नु हो। झुटा अगुवाहरू साधारण मामलाका कामबारे निकै चिन्ता लिन्छन्, र त्यसमा केही गलत छैन। तर, तिनीहरूले मण्डलीको महत्त्वपूर्ण कामलाई गम्भीरतापूर्वक लिँदैनन्, र यो ठुलो गल्ती हो; यो तिनीहरूले मूलभूत काम नगर्नु हो। सुसमाचारको काम, चलचित्र निर्माणको काम, लेखन-पठनको काम, अनुभवात्मक गवाहीको भिडियोको काम, र अगुवा र कामदार कर्मचारीलाई समायोजन गर्ने कामजस्ता सबै कामहरू महत्त्वपूर्ण हुन्छन्, तैपनि झुटा अगुवाहरूले तिनलाई महत्त्वपूर्ण ठान्दैनन्, र यी कामहरूलाई पाखा लगाएर बेवास्ता गर्छन्। तिनीहरू अपर्याप्त क्षमताका हुन्छन् र तिनीहरूलाई काम कसरी गर्ने भनेर थाहा हुँदैन, तर तिनीहरू सिक्न पनि खोज्दैनन्, बरु यस्तो सोच्छन्, “यो कामको जिम्मेवारी लिने कोही छ भने भइहाल्यो नि। मेरो पनि खाँचो त पक्कै छैन होला नि? म महत्त्वपूर्ण कार्यहरू सम्हाल्छु। यी त साना कामकुराहरू मात्र हुन् जसका बारेमा मैले चिन्ता लिनु आवश्यक छैन। मैले तिनीहरूलाई सिद्धान्तहरू बताइसकेपछि, मेरो काम त सक्कियो।” झुटा अगुवाहरू बाहिरबाट निकै व्यस्त भएझैँ देखिन्छन्, तर तिनीहरू व्यस्त भइरहने कामलाई हेर्दा, तीमध्ये एउटा पनि मण्डलीको महत्त्वपूर्ण काम हुँदैन, तीमध्ये एउटा पनि मानिसहरूको जीवनलाई आपूर्ति गर्ने काम हुँदैन, र तीमध्ये एउटा पनि सत्यता प्रयोग गरेर समस्याहरू समाधान गर्ने काम हुँदैन। तिनीहरूले आफूलाई व्यस्त राख्ने कामकुराहरूको कुनै पनि प्रकारको महत्त्व हुँदैन, र यी झुटा अगुवाहरूले आफूलाई अन्धाधुन्ध व्यस्त मात्र राखिरहेका हुन्छन्। तिनीहरूलाई परमेश्‍वरका अभिप्रायहरूअनुरूप हुनका निम्ति अगुवा र कामदारहरूले के काम गर्नुपर्छ भन्‍ने थाहा हुँदैन; तिनीहरू केवल आफ्नो जोसको भरमा आफूलाई गर्न रमाइलो लाग्ने निश्चित कार्यहरूमा व्यस्त रहन्छन्। तिनीहरू दाजुभाइ-दिदीबहिनीहरूले के-कस्ता कपडा लगाउँछन्, तिनीहरूको हेयरस्टाइल कस्तो छ, तिनीहरू अरूसँग कसरी अन्तरक्रिया गर्छन्, साथै तिनीहरू कसरी बोल्छन् र व्यवहार गर्छन् भन्‍ने जस्ता मण्डलीको कामसँग असम्बन्धित मामुली मामलाहरूबारे विस्तृत रूपमा सोधपुछ गर्छन्। तिनीहरू के भन्ठान्छन् भने, यो भनेको तिनीहरू मित्रवत् र मिलनसार हुनु हो, र मानिसहरूको वास्तविक जीवनमा भएका समस्याहरू समाधान गर्नु भनेको अगुवाले गर्नुपर्ने कुरा हो, सामान्य मानवतासँग हुनुपर्ने कुरा हो। तैपनि तिनीहरू सुसमाचारको काम, चलचित्र निर्माणको काम, भजनको काम, लेखन-पठनको काम, प्रशासनिक काम, नयाँ विश्‍वासीहरूलाई मलजल गर्ने काम, मण्डलीहरू स्थापना गर्ने काम, मानिसहरूको प्रवर्द्धन र संवर्धन गर्ने काम, इत्यादि जस्ता महत्त्वपूर्ण कामलाई गम्भीरतापूर्वक लिँदैनन्। तिनीहरू यीमध्ये कुनै पनि काममा सहभागी हुँदैनन्, र त्यसको अनुगमन गर्दैनन्; मानौँ तिनीहरूसँग यो कामको कुनै सरोकार नै छैन। यी झुटा अगुवाहरू मण्डलीमा थपिँदै गइरहेका धेरै समस्याहरूलाई समाधान नै गर्दैनन्, बर्खास्त गरिनुपर्ने झुटा अगुवाहरूलाई बर्खास्त गर्दैनन्, दुष्टता गर्ने र उन्मत्त रूपमा खराब कार्यहरू गर्दै हिँड्ने दुष्ट मानिसहरूलाई रोक्ने वा सम्हाल्ने गर्दैनन्, र केही मानिसहरू झाराटारुवा, अनियन्त्रित र अनुशासनहीन हुने, अनि कर्तव्य निर्वाह गर्दा अल्याङटल्याङ गर्ने समस्यालाई समाधान गर्न सत्यताबारे सङ्गति गर्दैनन्। यो कस्तो समस्या हो? तिनीहरू यी वास्तविक समस्याहरू समाधान गर्न सत्यताको खोजी गर्दैनन्—के तिनीहरू वास्तविक काम गर्ने मानिस हुन् त? तिनीहरूलाई आफूले निर्वाह गर्ने महत्त्वहीन र असान्दर्भिक कार्यहरू आफ्नो हृदयमा अत्यावश्यक र महत्त्वपूर्ण लाग्छन्। तिनीहरू दिनभरि ती निरर्थक कुराहरूमा व्यस्त रहन्छन्, र तिनीहरूले आफ्ना जिम्मेवारीहरू पूरा गरिरहेको र आफू बफादार भइरहेको विश्‍वास गर्छन्, तर तिनीहरू परमेश्‍वरले तिनीहरूलाई सुम्पनुभएको एउटा पनि मूलभूत काम गर्दैनन्—के यस्ता मानिसहरू झुटा अगुवा होइनन्? तिनीहरू समाजका उप-जिल्ला कार्यालयका निर्देशकसरह हुन्, तिनीहरू छिमेकका लाउके मात्र हुन्—के त्यसोभए तिनीहरू अझै पनि परमेश्‍वरको घरका अगुवा र कामदार हुन् त? तिनीहरू खाँटी झुटा अगुवा र झुटा कामदार हुन्। के कारणले यी मानिसहरूलाई झुटा अगुवा र झुटा कामदारका रूपमा चित्रण गरिन्छ? (तिनीहरूको क्षमता अत्यन्तै कमजोर भएकाले तिनीहरू वास्तविक काम गर्न सक्दैनन्, र केही मामुली मामलाहरू सम्हाल्न मात्र सक्छन्।) विशिष्ट कारण यही हो। यी मानिसहरूको क्षमता अत्यन्तै कमजोर हुन्छ; तिनीहरूले चाहे जति धेरै प्रवचनहरू सुने पनि, चाहे जति धेरै कामका प्रबन्धहरू पढे पनि, परमेश्‍वरको घरमा चाहे जति धेरै वर्ष कर्तव्य पूरा गरे पनि, वा चाहे जति धेरै वर्ष अगुवा भए पनि, तिनीहरूले के गरिरहेका छन्, तिनीहरूले गरिरहेको कुरा सही छ कि गलत छ, वा तिनीहरूले पूरा गर्नुपर्ने जिम्मेवारीहरू पूरा गरिरहेका छन् कि छैनन् भन्‍ने कुरा तिनीहरूलाई कहिल्यै थाहा हुँदैन। तिनीहरूका लागि अगुवा र कामदारहरूको संज्ञा र उपाधिको परिभाषा भनेको तिनीहरू व्यस्त रहेसम्म त्यो नै काफी हुन्छ भन्‍ने हो। तिनीहरू गधाले चक्की घुमाएझैँ तिनीहरू हल्लिन नसक्ने नभएसम्म चक्की घुमाइरहन्छन्, र यसलाई आफ्ना जिम्मेवारीहरू पूरा गरेको भन्ठान्छन्। तिनीहरूले जुन दिशामा घुमाए पनि, र तिनीहरूले घुमाउन प्रयोग गर्ने ऊर्जा सही भए पनि वा नभए पनि, तिनीहरू आफ्ना जिम्मेवारीहरू पूरा गरिरहेको नै भन्ठान्छन्। तिनीहरूले छर्लङ्ग देख्न नसक्ने धेरै समस्याहरू हुन्छन्, तर तिनीहरू ती समाधान गर्ने वा माथिलाई तीबारे रिपोर्ट गरेर माथिबाट समाधानहरू खोज्ने प्रयास गर्दैनन्। तिनीहरूले चाहे जति धेरै वर्ष काम गरे पनि वा तिनीहरू मानिसहरूसँग चाहे जति धेरै वर्षदेखि सम्पर्कमा रहे पनि, तिनीहरूलाई व्यक्तिका प्रकटीकरण आस्थामा सतही जग भएको र सत्यता नबुझ्ने नयाँ विश्‍वासीको जस्तो छ कि अविश्‍वासीको जस्तो छ भन्‍ने समेत थाहा हुँदैन, र तिनीहरू उसलाई कसरी खुट्ट्याउनु वा चित्रण गर्नुपर्छ भन्‍ने पनि जान्दैनन्। जब दुई जना मानिस हुन्छन् र दुवै जना नकारात्मक स्थितिमा हुन्छन्, तब तिनीहरूलाई कुन चाहिँ संवर्धन गर्न योग्य छ र कुन चाहिँ छैन भन्‍ने थाहा हुँदैन; दुई जना मानिस आफ्ना कर्तव्य पूरा गर्नमा अलिक झाराटारूवा हुँदा, तिनीहरूले कुन चाहिँ सत्यता पछ्याउने व्यक्ति हो र कुन चाहिँ श्रमिक हो, कुन चाहिँ सत्यता वास्तविकतामा प्रवेश गर्न सक्षम छ र कुनसँग सत्यता वास्तविकता नै छैन भनेर थाहा पाउन सक्दैनन्। तिनीहरूले वर्षौँदेखि यी मानिसहरूको सङ्गत गरेका भए पनि, तिनीहरू कुन मानिसहरूले अगुवा बनेपछि सम्भवतः ख्रीष्टविरोधीहरूको मार्ग पछ्याउनेछन् भन्‍ने जान्दैनन्। तिनीहरू चाहे जति धेरै अर्थहीन अभ्यासहरूमा संलग्न भए पनि वा तिनीहरूले चाहे जति धेरै व्यर्थका कार्यहरू निर्वाह गरे पनि वा तिनीहरू वरपर चाहे जति धेरै समस्याहरू भए पनि, तिनीहरू तीबारे अनभिज्ञ हुन्छन्, र यी समस्या हुन् भनेर महसुस गर्दैनन्। यस्ता मानिसहरूको क्षमता कमजोर हुने, तिनीहरूको सोचमा अन्योल हुने, अनि तिनीहरू काम निर्वाह गर्न असक्षम हुने भएकाले, तिनीहरूलाई अगुवा वा कामदारको जिम्मेवारी पूरा गर्न निकै कठिन हुन्छ। केही साधारण मामलासम्बन्धी सरल काम गर्न सक्नु बाहेक, यी अगुवा र कामदारहरू मण्डलीको मूलभूत कामसँग सम्बन्धित केही पनि गर्न सक्षम हुँदैनन्, र तिनीहरूले काममा हुने कुनै पनि वास्तविक समस्याहरू देख्न वा समाधान गर्न सक्दैनन्। के यस किसिमको क्षमता भएको यस प्रकारको अगुवा संवर्धन गर्न योग्य हुन सक्छ? उसलाई त अन्योल वा कठिनाइहरू के हुन् भन्‍नेसमेत थाहा हुँदैन, र तिनलाई सिद्धान्तहरूअनुसार सम्हाल्न त ऊ झनै असमर्थ हुन्छ। मण्डलीको काममा आइपर्ने समस्याहरू अत्यन्तै आम कुरा भए पनि, तिनीहरू अझै पनि तिनलाई सारांश र वर्गीकृत गर्न सक्दैनन्, न त सत्यताबारे सङ्गति गरेर तिनलाई समाधान गर्न नै जान्दछन्—यस्तो प्रकारको झुटो अगुवा मण्डलीमा बारम्बार उत्पन्‍न हुने यी समस्याहरू सम्हाल्न वा समाधान गर्न सधैँ असक्षम हुन्छ। उसको सबैभन्दा ठुलो समस्या यो होइन कि ऊ मूल्य तिर्न अनिच्छुक हुन्छ वा ऊ व्यस्त हुन र थकित महसुस गर्न डराउँछ, बरु यो हो कि उसको क्षमता कमजोर, मन अस्पष्ट हुन्छ र उसले मण्डलीको महत्त्वपूर्ण काम र वास्तविक काम गर्न सक्दैन। बरु उसले केही साधारण मामलासम्बन्धी काम मात्र गर्छ वा केही असान्दर्भिक कुराहरूमा रुचि राख्छ, र त्यसपछि ऊ अगुवा र कामदारको भूमिका निर्वाह गर्न चाहन्छ—के तिनीहरू अति नै ठुला महत्त्वाकाङ्क्षा र चाहना भएका अलमल्ल परेका मानिस होइनन्? कमजोर क्षमता भएका अगुवाहरू मण्डलीको मुख्य काम, अर्थात् सत्यता सिद्धान्तहरूसँग सम्बन्धित काम, वा जटिल व्यावसायिक काम, जस्तै सुसमाचार फैलाउने काम, मण्डलीमा नयाँ विश्‍वासीहरूलाई मलजल गर्ने काम, चलचित्र निर्माणको काम, लेखन-पठनको काम, अनि विभिन्‍न तहका अगुवा र कामदारहरू समावेश हुने कर्मचारीसम्बन्धी काम गर्न असक्षम हुन्छन्। तिनीहरू यो काम गर्न किन असक्षम हुन्छन्? किनभने तिनीहरूको क्षमता अत्यन्तै कमजोर हुन्छ र तिनीहरूले सिद्धान्तहरू बोध गर्न सक्दैनन्; तिनीहरू सधैँ यी सबै काम गर्न असमर्थ हुन्छन् र त्यो कसरी गर्ने भनी सिक्न असक्षम हुन्छन्। उदाहरणका लागि, मानौँ एउटा यस्तै खालको अगुवालाई पाँच जना मानिसहरू दिइयो र यी पाँच जनालाई तिनीहरूको शैक्षिक स्तर, क्षमता र सामर्थ्य, अनि चरित्रका आधारमा काम बाँडफाँट गर्न भनियो। के यो कार्य गर्न सजिलो हुन्छ? के यस कार्यको अगुवा र कामदारहरूको क्षमतासँग कुनै सम्बन्ध हुन्छ? (हुन्छ।) औसत क्षमता भएका अगुवा र कामदारहरूले केही समय ती पाँच जनालाई अवलोकन गरेपछि, तिनीहरूसँग सङ्गत गरेपछि, र अलिकति परिचित भएपछि तुलनात्मक रूपमा सही तरिकाले नै काम बाँडफाँट गर्छन्। कमजोर क्षमता भएका अगुवा र कामदारहरूले पाँच जना भनेको त एकदम धेरै हो भन्ठान्छन्; धेरै मानिसहरू हुँदा, तिनीहरू अन्योलमा पर्छन् र तिनीहरूले उनीहरूलाई काम बाँडफाँट गर्न जान्दैनन्, र तिनीहरूले उनीहरूलाई काम बाँडफाँट गरे पनि, तिनीहरूलाई आफ्नो हृदयमा उनीहरूले त्यो उचित रूपमा गरिरहेका छन् कि छैनन् भन्‍ने नै थाहा हुँदैन। यो कर्मचारीहरूसँग सम्बन्धित पक्षका सन्दर्भमा हो। जब मामिलाहरू सम्हाल्ने कुरा आउँछ, उदाहरणका लागि, यदि तिनीहरूले दुई वा तीन वटा मामिलाहरू सँगसँगै सम्हाल्नु र समाधान गर्नुपर्‍यो भने, तिनीहरूलाई यी मामिलाहरूबीचको सम्बन्ध कसरी मूल्याङ्कन गर्ने र खुट्ट्याउने भनेर थाहा हुँदैन, न त तिनीहरूले कुन समस्यालाई पहिला समाधान गर्नुपर्छ, र कुन समस्यालाई चाहिँ पछि ढिलाइ नहुनेगरी समाधान गर्न सकिन्छ भनेर तौलन नै सक्छन्। भन्‍नुको अर्थ, तिनीहरूलाई फाइदा र बेफाइदाहरू तौलन नै आउँदैन, तिनीहरूलाई महत्त्व र आकस्मिकताका आधारमा कार्यहरूलाई प्राथमिकता दिन आउँदैन, र समस्याहरू कसरी समाधान गर्ने भन्‍ने थाहा हुँदैन। तर, तिनीहरू अगुवा र कामदार भएकाले तिनीहरूले कुनै कुरा नबुझे पनि बुझेको ढोँग गर्नैपर्छ, कुनै कुरा बोध नगरे पनि बोध गरेको ढोँग गर्नुपर्छ, र आलटाल गर्नका लागि त्यहीँ झुन्डिएर बस्दै केही धर्मसिद्धान्तहरू प्रचार गर्ने, अनि केही कर्णप्रिय शब्दहरू बोलेर हतार-हतार कामकुरा टुङ्ग्याउने बाहेक तिनीहरू केही गर्न सक्दैनन्। तिनीहरूले भनेको कुरा सही छ कि छैन, त्यो सिद्धान्तहरूअनुरूप छ कि छैन, त्यसले समस्याहरू समाधान गर्न सक्छ कि सक्दैन भन्‍नेबारे तिनीहरू पूर्णतः स्पष्ट हुन्छन्, तर तिनीहरू केवल आलटाल गर्न चाहन्छन्। तिनीहरूलाई आफूले गरिरहेको कुराले समस्याहरू समाधान गर्न सक्नेछैनन् भन्‍ने कुरा निकै राम्ररी थाहा हुन्छ, तर तिनीहरूले माथिलाई ती समस्याबारे अझै पनि रिपोर्ट गर्दैनन्, र त्यसैले तिनीहरू अन्तिममा काममा ढिलाइ गर्न अनि बर्खास्त हुन पुग्छन्। ल भन्, के यी मानिसहरू मूर्ख होइनन्? जब केही अगुवा र कामदारहरूले समस्याको रिपोर्ट गर्छन्, तिनीहरूले आजसम्म भइआएका सबै पुराना, महत्त्वहीन घटनाहरू बताउँछन्, र तिनीहरूले केही कुरा बताइसकेपछि, तैँले अझै पनि तिनीहरूलाई के-के समस्याहरू छन् भनेर विश्लेषण र मूल्याङ्कन गर्न मदत गर्नुपर्छ। तिनीहरूले त समस्याको उठान कसरी गर्ने भन्‍ने समेत बुझेका हुँदैनन्, र तिनीहरू समस्याको केन्द्र र सार के हो भन्‍ने कुरा स्पष्ट रूपमा व्याख्या नगरी घन्टौँ बोल्न सक्छन्। तिनीहरूले भन्‍ने सबथोक सतही कुरासँग मात्र सम्बन्धित हुन्छ र त्यो केवल बकवास मात्र हुन्छ! के यो तिनीहरूको क्षमता अत्यन्तै कमजोर अनि तिनीहरूको दिमागको तार अलि खुकुलो भएको अवस्था होइन र? के क्षमता भएका मानिसहरू यी कुरा सुन्‍न इच्छुक हुन्छन् र? तिनीहरू जो व्यक्तिसँग बोलिरहेका छन्, ऊ केवल तिनीहरूले रिपोर्ट गरिरहेको व्यक्तिको हालको अवस्था र उसका प्रकटीकरणहरू के-के हुन्, र तिनीहरू कुन स्थितिबारे अन्योलमा छन् र त्यसलाई समाधान गर्न सकिरहेका छैनन् भन्‍ने कुरा मात्र जान्‍न चाहन्छ। तैपनि, यी मानिसहरू जहिल्यै त्यो व्यक्तिले विगतमा के काम गर्‍यो भन्‍नेबारे कुरा गर्छन्, र त्यस व्यक्तिको वर्तमान अवस्थाबारे कुरा गर्दैनन्, वा तिनीहरू आफैसँग के-कस्ता अन्योल र समस्याहरू छन् भनी भन्दैनन्। तिनीहरू केही कुरा गर्छन्, तर तिनीहरू केका बारेमा कुरा गरिरहेका छन् भनेर कसैले पनि ठ्याक्कै बताउन सक्दैन। तिनीहरूलाई प्रश्न सोध्न मन भए पनि कहाँबाट सुरु गर्ने भन्‍ने थाहा हुँदैन, प्रभावकारी हुन र मानिसहरूले तिनीहरूलाई बुझ्न सक्ने गरी त्यसलाई कसरी व्यक्त गर्ने भनेर थाहा हुँदैन—तिनीहरूसँग त आफ्नो भाषा सुव्यवस्थित गर्ने क्षमता समेत हुँदैन। के यो अत्यन्तै कमजोर क्षमता हुनुको प्रकटीकरण होइन? कतिपय झुटा अगुवाहरूमा कमजोर क्षमता हुन्छ, र तिनीहरूले समस्या रिपोर्ट गर्दा वाहियात र बुझ्न नसकिने थुप्रै कुराहरू भन्छन्, अनि यसो सोच्छन्, “मैले तिमीलाई पुग्ने गरी अत्यन्तै धेरै जानकारी दिएको छु, होइन? मैले तिमीलाई यस समस्याबारे विगत र वर्तमानका सबै कुरा समेत भनेको छु, त्यसैले के अब तिमी मैले सोध्न चाहेको प्रश्न थाहा पाउन सक्दैनौ र?” तैँले तिनीहरूलाई चाहे जे सोधे पनि वा जसरी मार्गदर्शन गरे पनि, तिनीहरूलाई के भन्‍ने भनेर थाहा नै हुँदैन र तिनीहरूले समस्याको चुरो कहिल्यै भन्‍न सक्दैनन्। तिनीहरूसँग आफ्ना कुरा व्यक्त गर्ने शब्दहरू नभएको वा तिनीहरूको शैक्षिक स्तर कमजोर भएको होइन, बरु तिनीहरूको क्षमता कमजोर भएको हो र तिनीहरू दिमागरहित भएका हुन्, त्यसैले तिनीहरूलाई यी कुराहरू व्यक्त गर्न नै आउँदैन, तिनीहरूको मन अलमल्ल परेको हुन्छ, र तिनीहरू अरूले बुझ्ने गरी आफ्ना कुरा स्पष्ट रूपमा व्याख्या गर्न नै सक्दैनन्। तिनीहरूसँग केही बोझको बोध हुन्छ, र समय बित्दै जाँदा, तिनीहरू निश्चित समस्याहरूबारे केही सचेत हुन्छन्, तर तिनीहरूलाई ती कसरी व्यक्त गर्ने भन्‍ने थाहा हुँदैन, तिनीहरू समस्याको सार के हो भनेर बुझ्न सक्षम हुँदैनन्, तिनीहरूले समस्यालाई सारांश गर्न त झनै सक्दैनन्। के यति कमजोर क्षमता भएका मानिसहरूले काम गर्न सक्छन् त? के तिनीहरूले अगुवा र कामदारहरूका जिम्मेवारीहरू पूरा गर्न सक्छन् त? अहँ, सक्दैनन्। तैँले तिनीहरूलाई समय र मौकाहरू दिए पनि र समस्याहरूको रिपोर्ट र व्याख्या गर्न दिए पनि, तिनीहरूले त्यो गर्न सक्दैनन्, त्यसोभए के तैँले त्यस्ता मानिसहरूसँग अझै पनि बातचित गर्न सक्छस्? के तिनीहरूलाई अझै पनि प्रयोग गर्न सकिन्छ? (सकिँदैन।) तिनीहरूलाई किन प्रयोग गर्न सकिँदैन? तिनीहरू प्रस्ट रूपले बोल्न समेत सक्दैनन्, र तिनीहरूसँग आफ्ना सोच, विचार र मनोवृत्तिहरू व्यक्त गर्न भाषा प्रयोग गर्ने मानवको न्यूनतम जन्मजात क्षमता समेत हुँदैन, त्यसोभए तिनीहरूले के काम गर्न सक्छन् त? तिनीहरूसँग केही सामर्थ्य, वास्तविक जोस, अलिकति जिम्मेवारीको बोध, र निकै सोझो हृदय भए पनि, तिनीहरूको क्षमता अत्यन्तै कमजोर हुन्छ, तैँले तिनीहरूलाई चाहे जसरी सिकाए पनि तिनीहरूले केही सिक्न सक्दैनन्, अनि तैँले तिनीहरूलाई बोल्न सिकाइस् भने पनि तिनीहरूले सिक्न सक्नेछैनन्, त्यसैले तँ उत्तेजित र क्रोधित हुनेछस्। तिनीहरूले बोल्दा गडबड गर्छन् र तँलाई अन्योलमा पार्छन्; तिनीहरूले केही पनि स्पष्ट रूपमा भन्‍न सक्दैनन्, र तिनीहरूले अर्थहीन बकवास मात्र बोल्छन्। तिनीहरूको सबैभन्दा दयनीय कुरा के हो भने, तिनीहरूले मानव भाषा बुझ्दैनन् तैपनि अझै अन्धाधुन्ध कार्य गरिरहन्छन्, अझै पनि आफू सक्षम भएको सोच्छन्, र तैँले तिनीहरूलाई काटछाँट गर्दा तिनीहरूले अवज्ञा गर्छन्। तिनीहरूले कसरी अगुवाइको काम राम्ररी गर्न सक्छन्? जब अगुवा वा कामदारको क्षमता यति कमजोर हुन्छ कि तिनीहरूले आफूलाई भाषामार्फत व्यक्त नै गर्न सक्दैनन्, तब के तिनीहरू अझै पनि आफ्नो काममा दक्ष हुन सक्छन् त? (सक्दैनन्।) अनि काममा दक्ष नहुनुले केलाई इङ्गित गर्छ? त्यसले तिनीहरू काममा आइपर्ने कठिनाइ र समस्याहरू तुरुन्तै पत्ता लगाउन असक्षम हुन्छन् भन्‍ने कुरालाई इङ्गित गर्छ, र अवश्य नै, त्यसले काममा चाहे जे समस्याहरू देखा परे पनि तिनीहरूले कहिल्यै तिनलाई तुरुन्तै समाधान गर्न सक्दैनन्, न त माथिलाई तीबारे तुरुन्तै रिपोर्ट गर्न र माथिबाट समाधानहरू खोजी गर्न नै सक्छन् भन्‍ने कुरालाई इङ्गित गर्छ—यो तिनीहरूका लागि अत्यन्तै कठिन हुन्छ, र तिनीहरू त्यो गर्न असक्षम हुन्छन्। यस्ता कमजोर क्षमता भएका मानिसहरूको कुरा गर्नुपर्दा, तिनीहरूका लागि यो काम अत्यन्तै कठिन हुन्छ; यो त माछालाई जमिनमा जिउन बाध्य पार्नु वा सुँगुरलाई उड्न बाध्य पार्नु जस्तै हो—तिनका लागि यो काम गर्न अत्यन्तै गाह्रो हुन्छ।

कतिपयले यसो भन्छन्, “मलाई ती मानिसहरूप्रति नराम्रो लाग्छ। तिनीहरू हर प्रकारका कार्यहरू सम्हाल्दै निकै दौडधुप गर्छन्, तर कमजोर क्षमताका कारण अन्त्यमा झुटा अगुवाका रूपमा चित्रित हुन्छन्। त्यसोभए, के त्यसको अर्थ तिनीहरूले सहेको कष्ट सबै व्यर्थ भएको छ भन्‍ने हुन्छ त? के त्यो मानिसहरूलाई अन्यायपूर्ण व्यवहार गर्नु होइन र?” झुटा अगुवाहरूलाई बर्खास्त गर्नुको अर्थ परमेश्‍वरका चुनिएका मानिसहरू र मण्डलीको कामका लागि जिम्मेवारी लिनु हो, त्यसैले त्यो कसरी मानिसहरूलाई अन्यायपूर्ण व्यवहार गरेको हुन सक्छ? यदि तँ झुटा अगुवाहरूलाई अगुवाका रूपमा तिनीहरूको भूमिका जारी राख्न दिनुपर्छ भनी अड्डी कस्छस् भने, के यो परमेश्‍वरका चुनिएका मानिसहरूलाई हानि गर्नु होइन र? के तँ परमेश्‍वरका चुनिएका मानिसहरूलाई हानि गर्नु मानिसहरूलाई अन्यायपूर्ण व्यवहार गर्नु होइन भनेर भन्‍न खोज्दैछस्? कुनै झुटो अगुवालाई बर्खास्त गरेर, परमेश्‍वरको घरले त्यो झुटो अगुवालाई निन्दा गरिरहेको हुँदैन, न त त्यो झुटो अगुवालाई नरकमा पठाइरहेको नै हुन्छ, बरु त्यसले त्यो व्यक्तिलाई मुक्ति प्राप्त गर्ने मौका दिइरहेको हुन्छ। यदि ऊ झुटो अगुवा रहिरह्यो भने के उसले मुक्ति प्राप्त गर्न सक्छ? उसको अन्तिम परिणाम के हुनेछ? तँ किन यस मामलालाई यसरी विचार गर्दैनस्? त्यसमाथि, परमेश्‍वरमा विश्‍वास गर्नुको उद्देश्य के हो? अवश्य नै, अगुवा बन्‍नु नै अघि बढ्ने एक मात्रै मार्ग त होइन होला? व्यक्ति अगुवा नभएमा उसले पूरा गर्नुपर्ने अरू कुनै कर्तव्य हुँदैन र? अगुवा नरहेका र कमजोर क्षमता भएकाहरूको बाँच्ने मार्ग नै छैन र? (होइन, त्यो साँचो होइन।) त्यसोभए, अभ्यासको मार्ग के हो त? हामीले अहिले चिरफार गरिरहेको भनेको यस प्रकारको कमजोर क्षमता भएको झुटो अगुवाका प्रकटीकरणहरू र उसमा भएका समस्याहरू हुन्; हामी तिनीहरूलाई निन्दा गरिरहेका वा सरापिरहेका छैनौँ, केवल तिनीहरूको चिरफार गरिरहेका छौँ। तिनीहरूको चिरफार गर्नुको उद्देश्य भनेको यस प्रकारको व्यक्तिलाई सही रूपमा आफूलाई चिन्‍ने र दिशानिर्देश गर्ने, आफ्नो ल्याकत जान्‍ने, अगुवा र कामदारहरू के हुन्, अगुवा र कामदारहरूले के काम गर्नुपर्छ भनेर सही रूपमा बुझ्ने, र त्यसपछि तिनीहरू अगुवा वा कामदार हुन उपयुक्त छन् कि छैनन् भनी हेर्न यी कुराहरूसँग आफैलाई तुलना गर्ने तुल्याउनु हो। यदि तेरो क्षमता साँच्चै अत्यन्तै कमजोर छ, यति कमजोर छ कि तँसँग भाषामार्फत आफूलाई व्यक्त गर्ने, वा आफ्ना सोच र विचार व्यक्त गर्ने, वा समस्याहरू पत्ता लगाउने क्षमता छैन भने, तँ अगुवा वा कामदार हुन उपयुक्त छैनस्, अगुवा वा कामदारको कर्तव्य पूरा गर्न योग्य छैनस्, र तँ अगुवा वा कामदारको काम गर्न असक्षम छस्। तँ कमजोर क्षमताको भएकाले, तँसँग यस प्रकारको आत्म-सचेतना हुनुपर्छ। कतिपय मानिसहरू यसो भन्छन्, “मेरो क्षमता कमजोर छ—अनि के भयो त? मसँग असल मानवता छ, त्यसैले म अगुवा हुनुपर्छ।” के सिद्धान्त यही हो त? अरूले यसो भन्छन्, “असल मानवता हुनु बाहेक, म कष्ट सहन र मूल्य तिर्न पनि इच्छुक छु, म प्रवचनहरू प्रचार गर्न सक्छु, मेरो आस्थामा एउटा जग छ, र म परमेश्‍वरमाथि विश्‍वास गरेका कारण कैदमा परेको छु। के यी कुराहरू मलाई अगुवा वा कामदार बन्‍ने पुँजीका रूपमा गनिँदैनन् र?” के अगुवा वा कामदार हुन व्यक्तिसँग पुँजी हुनुपर्छ भन्‍ने कुरा सत्य हो? (होइन।) हामी अहिले अगुवा र कामदारहरूका जिम्मेवारीहरूबारे छलफल गरिरहेका छौँ र, यसै विषयभित्र, हामी क्षमताको मुद्दाबारे कुरा गरिरहेका छौँ। यदि तेरो क्षमता कमजोर छ र तँ यी जिम्मेवारीहरू पूरा गर्न सक्षम छैनस् भने, तँमा हुनुपर्ने आत्म-सचेतना यो हो: “मसँग यो क्षमता छैन र म अगुवा वा कामदार बन्‍न सक्दिनँ। मसँग चाहे जे पुँजी भए पनि, त्यो बेकार छ।” तँ आफूसँग असल मानवता छ, तँ भरपर्दो छस्, तँसँग कष्ट सहने सङ्कल्प छ, र तँ मूल्य तिर्न इच्छुक छस् भनेर भन्छस्—के त्यसोभए परमेश्‍वरको घरले तँलाई अन्यायपूर्ण व्यवहार गरेको छ त? परमेश्‍वरको घरले सबैलाई सर्वोत्तम तरिकाले प्रयोग गर्ने गरी मानिसहरूलाई प्रयोग गर्छ, हरेक व्यक्तिलाई उपयुक्त भूमिका दिन्छ, र ठ्याक्कै सही तरिकाले त्यसो गर्छ। यदि तँसँग असल मानवता छ तर तेरो क्षमता कमजोर छ भने, तैँले आफ्नो सम्पूर्ण हृदय र शक्तिका साथ आफ्नो कर्तव्य राम्ररी पूरा गर्नुपर्छ; परमेश्‍वरद्वारा अनुमोदित हुनका लागि तँ अगुवा वा कामदार हुनैपर्छ भन्‍ने छैन। तँ कष्ट भोग्न इच्छुक भए पनि, तर तँ अगुवाले भोग्नैपर्ने तरिकाले मेहनत लगाउन सक्दैनस्, तँसँग अगुवा बन्‍न हुनुपर्ने क्षमता छैन, र तँ त्यस कुरामा चुक्छस् भने, तैँले के गर्न सक्छस्? आफूलाई जोर-जबरजस्ती गर्ने वा कठिनाइमा पार्ने काम नगर्; यदि तँ २५ किलो बोक्न सक्छस् भने, २५ किलो नै बोक्। आफूलाई आफ्नो सीमाबाहिर धकेलेर “२५ किलोले पुग्दैन। म अझै बढी बोक्न चाहन्छु। म ५० किलो बोक्न चाहन्छु। म थाकेर मरे नै भने पनि म त्यो गर्न इच्छुक छु!” भन्दै धाक देखाउने प्रयास नगर्। तँ अगुवा वा कामदार बन्‍न सक्षम छैनस्, तर यदि तँ धाक देखाउन आफूलाई अझै पनि आफ्नो सीमाबाहिर धकेलिरहन्छस् भने, तँ थकित नभए पनि, तैँले मण्डलीको काममा ढिलाइ गर्नेछस्, कामको प्रगति र प्रभावकारितामा असर पार्नेछस्, र धेरै मानिसहरूको जीवन प्रगतिमा ढिलाइ गर्नेछस्—यो तैँले वहन गर्न सक्ने जिम्मेवारी होइन। तँसँग अपर्याप्त क्षमता भएकाले, यदि तँसँग आत्म-सचेतना छ भने, तैँले सक्रिय रूपमा राजीनामा दिने र असल क्षमता भएको, सत्यतालाई प्रेम गर्ने, र अगुवा वा कामदार बन्‍न तँभन्दा जिम्मेवार व्यक्तिलाई मनोनयन गर्ने प्रस्ताव गर्नुपर्छ। यो समझदार कार्य हुनेछ, र त्यसो गरेर मात्र तँ साँच्चै मानवता र समझ भएको, अनि साँच्चै सत्यता बुझ्ने र अभ्यास गर्ने व्यक्ति हुनेछस्। यदि तँ अगुवाइको काम गर्न असक्षम भएकाले तैँले पदबाट राजीनामा दिइस्, र त्यसपछि परमेश्‍वरद्वारा अनुमोदित हुन सक्न आफूलाई उपयुक्त हुने कर्तव्य छनोट गरिस् र आफ्नो बफादारी अर्पण गरिस् भने, तँ अत्यन्तै बुद्धिमान व्यक्ति होस्। तँ सधैँ यस्तो सोच्छस्, “मेरो क्षमता कमजोर भए पनि, मसँग असल मानवता छ, र म आफैलाई दुःख दिन, कष्ट सहन, र मूल्य तिर्न इच्छुक छु, ममा सङ्कल्प छ, मैले गर्ने सब थोकमा म तिमीहरू भन्दा बढी लचिलो छु, र मसँग खुला मन छ अनि मलाई काटछाँट वा जाँचमा पर्ने डर छैन। मेरो क्षमता अलिक कमजोर नै भए पनि, म अझै पनि अगुवा बन्‍न सक्छु।” कमजोर क्षमता हुनु समस्या होइन। यो तँलाई निन्दा गर्नका लागि होइन, केवल तँलाई वर्गीकरण गरेर तँ ठ्याक्कै के गर्न सक्छस् र कस्तो प्रकारको कर्तव्यका लागि उपयुक्त छस् भनी बुझाउनलाई मात्र हो। तर हालको समस्या के हो भने, तेरो क्षमता कमजोर छ र तँ अगुवा वा कामदार बन्‍न सक्षम छैनस्। तँ अगुवा वा कामदार बन्‍न छनोट भए पनि, तँ यो काम राम्ररी गर्न सक्दैनस्, र कामलाई भद्रगोल पार्न मात्र सक्छस्। यदि तँसँग असल मानवता छ, विवेक र समझ छ, र तँ मेहनत लगाउन र मूल्य तिर्न इच्छुक छस् भने, तैँले गर्न उपयुक्त कार्य र तैँले पूरा गर्नुपर्ने कर्तव्य हुनेछ, र परमेश्‍वरको घरले तेरा लागि मनासिब प्रबन्धहरू गर्नेछ। तँलाई अगुवा बन्‍ने अनुमति नदिनु परमेश्‍वरको घरका प्रावधान र सिद्धान्तहरूमा आधारित कुरा हो। तर, परमेश्‍वरको घरले तेरो क्षमता कमजोर भएकाले तँलाई आफ्नो कर्तव्य पूरा गर्ने अधिकार वा परमेश्‍वरलाई विश्‍वास गर्ने र पछ्याउने अधिकारबाट वञ्चित गर्नेछैन। के यो उचित होइन र? (हजुर, हो।) के हामीले यस मामलाबारे अझ विस्तृत रूपमा सङ्गति गर्नु जरुरी छ त? कमजोर क्षमता भएका कतिपय मानिसहरूले यो सुन्छन् र यस्तो मनन गर्छन्, “अबदेखि यसबारे सङ्गति नगर्नुहोस्। मलाई कसैको सामु पर्न अत्यन्तै लज्जित महसुस हुन्छ। मलाई मेरो क्षमता कमजोर छ भन्‍ने थाहा छ, र म आइन्दा मण्डली अगुवा वा कामदार हुनेछैन। म केवल टोली अगुवा वा सुपरिवेक्षक हुनेछु, या खाना पकाउने वा सफा गर्ने जस्ता सानातिना कामहरू गर्नेछु। जे भए पनि हुन्छ। म गुनासो नगरी आफ्ना पदका कष्टहरू भोग्नेछु, परमेश्‍वरको घरका प्रबन्धहरूमा समर्पित हुनेछु, र परमेश्‍वरका योजनाबद्ध कार्यहरूमा समर्पित हुनेछु। मेरो क्षमता कमजोर हुनु परमेश्‍वरको अनुग्रहले गर्दा हो, र त्यसमा परमेश्‍वरका असल अभिप्रायहरू छन्। परमेश्‍वरले गर्नुहुने सब थोक सही हुन्छ।” यदि तैँले कामकुरालाई यसरी हेर्न सक्छस् भने, त्यो राम्रो हो, र त्यसको अर्थ तँसँग केही आत्म-सचेतना छ। म यस मामलाबारे विस्तृत रूपमा सङ्गति गर्नेछैनँ। समग्रमा, कमजोर क्षमता हुने यी मानिसहरूका सन्दर्भमा, हामी केवल समस्यालाई चिरफार र तथ्यहरूको सत्यता खुलासा गरिरहेका छौँ ताकि यी मानिसहरूका सम्बन्धमा अझ बढी मानिसहरूले सही मनोवृत्ति र दृष्टिकोण राखून्, र यी मानिसहरूले आफ्नै कमजोर क्षमतासम्बन्धी समस्याका सम्बन्धमा सही मनोवृत्ति र दृष्टिकोण राखून्, र त्यसपछि तिनीहरूले आफूलाई सही रूपमा दिशानिर्देश गर्न, आफूलाई सुहाउने पद र कर्तव्य भेट्टाउन सकून्, जसले तिनीहरूको मूल्य चुकाउने धैर्य र कष्ट सहने सङ्कल्पलाई उचित रूपमा प्रयोग गर्न र सक्रिय बनाउन मदत गरोस्। यसले तेरो सत्यताको बुझाइ र सत्यता अभ्यासलाई असर गर्दैन, न त यसले परमेश्‍वरको घरमा तेरो छविलाई नै असर गर्छ।

इ. अल्छे र आराममा लिप्त हुने झुटा अगुवाहरू

हामीले भर्खरै दुई प्रकारका झुटा अगुवाहरूबारे सङ्गति गऱ्यौँ। अर्को प्रकारको झुटो अगुवा हुन्छ, जसबारे हामीले “अगुवा र कामदारहरूका जिम्मेवारीहरू” भन्‍ने विषयबारे सङ्गति गर्दा बारम्बार कुरा गरेका छौँ। त्यस्ताहरूसँग केही क्षमता हुन्छ, तिनीहरू बुद्धिहीन हुँदैनन्, आफ्नो काममा तिनीहरूसँग तरिका र विधिहरू, साथै समस्याहरू समाधान गर्ने योजनाहरू हुन्छन्, र जब तिनीहरूलाई कुनै काम दिइन्छ, तिनीहरूले लगभग अपेक्षित मानकहरूअनुसार नै त्यसलाई कार्यान्वयन गर्न सक्छन्। तिनीहरूले काममा उत्पन्‍न हुने कुनै पनि समस्या पत्ता लगाउन सक्छन् र तीमध्ये केहीलाई समाधान गर्न पनि सक्छन्; जब तिनीहरूले केही मानिसहरूले रिपोर्ट गरेका समस्याहरू सुन्छन्, वा केही मानिसहरूका व्यवहार, प्रकटीकरण, बोली र कार्यहरू अवलोकन गर्छन्, तब तिनीहरूले हृदयमा प्रतिक्रिया जनाउँछन्, र तिनीहरूको आफ्नै राय र मनोवृत्ति हुन्छ। अवश्य नै, यदि यी मानिसहरूले सत्यता पछ्याउँछन् र तिनीहरूमा बोझको बोध हुन्छ भने, यी सबै समस्याहरू समाधान गर्न सकिन्छ। तर, हामीले आज सङ्गति गरिरहेका प्रकारको व्यक्तिको जिम्मेवारीमा पर्ने काममा समस्याहरू अप्रत्याशित रूपमा सुल्झिँदैनन्। त्यस्तो किन हुन्छ? किनभने यी मानिसहरू वास्तविक काम गर्दैनन्। तिनीहरू सहजता मन पराउँछन् र कडा परिश्रमलाई घृणा गर्छन्, तिनीहरू केवल सतही रूपमा झाराटारूवा मेहनत लगाइरहेका हुन्छन्, तिनीहरूलाई निष्क्रिय हुन र हैसियतका लाभहरू उपभोग गर्न मन पर्छ, तिनीहरूलाई मानिसहरूमाथि हैकम चलाउन मन पर्छ, र तिनीहरू अलिअलि मुख चलाएर केही सुझाव मात्रै दिन्छन् र आफ्नो काम सकियो भन्ठान्छन्। तिनीहरू मण्डलीको कुनै पनि वास्तविक काम वा परमेश्‍वरले तिनीहरूलाई सुम्पने महत्त्वपूर्ण कामलाई हृदयमा लिँदैनन्—तिनीहरूसँग यो बोझको बोध हुँदैन, र परमेश्‍वरको घरले यी कुराहरूमा बारम्बार जोड दिए पनि, तिनीहरूले अझै पनि तिनलाई हृदयमा लिँदैनन्। उदाहरणका लागि, तिनीहरू परमेश्‍वरको घरको चलचित्र निर्माणको काम वा लेखन-पठनको काममा हस्तक्षेप गर्न वा त्यसबारे सोधपुछ गर्न चाहँदैनन्, न त यस प्रकारका कामहरू कसरी अघि बढिरहेका छन् र तिनले कस्ता नतिजाहरू हासिल गरिरहेका छन् भनेर जाँचपड्ताल गर्ने इच्छा नै गर्छन्। तिनीहरू केही अप्रत्यक्ष सोधपुछ मात्र गर्छन्, र मानिसहरू यस काममा व्यस्त छन् र उनीहरूले यो काम गरिरहेका छन् भन्‍ने थाहा पाएपछि, तिनीहरू त्यसबारे थप सरोकार नै राख्दैनन्। तिनीहरूलाई त्यस काममा समस्याहरू छन् भन्‍ने राम्ररी थाहा हुँदा पनि, तिनीहरू अझै तिनमा सङ्गति गर्न र तिनलाई समाधान गर्न चाहँदैनन्, न त मानिसहरूले कसरी आफ्ना कर्तव्यहरू निर्वाह गरिरहेका छन् भनेर सोधपुछ वा जाँचपड्ताल नै गर्छन्। तिनीहरू यी कुराहरूबारे किन सोधपुछ वा जाँचपड्ताल गर्दैनन्? तिनीहरू के सोच्छन् भने, यदि तिनीहरूले यी कुराहरूको जाँचपड्ताल गरे भने, तिनीहरूले समाधान गर्नुपर्ने धेरै समस्या हुनेछन्, र त्यो अति चिन्ताजनक हुनेछ। यदि तिनीहरूले जहिले पनि समस्याहरू समाधान गरिरहनुपर्‍यो भने, जीवन अत्यन्तै थकाइलाग्दो हुनेछ! यदि तिनीहरूले धेरै चिन्ता लिए भने, तिनीहरूलाई खाना मिठो लाग्न छोड्नेछ, र तिनीहरू राम्ररी निदाउन सक्नेछैनन्, तिनीहरूको देहलाई थकित महसुस हुनेछ, र त्यसपछि जीवन दुःखी हुनेछ। त्यसकारण, तिनीहरूले कुनै समस्या देख्दा सकेसम्म त्यसलाई पन्छाउँछन् र बेवास्ता गर्छन्। यस प्रकारको व्यक्तिको समस्या के हो? (ऊ अत्यन्तै अल्छे हुन्छ।) ल भन्, कसको समस्या गम्भीर हुन्छ: अल्छी मानिसहरूको कि कमजोर क्षमता भएका मानिसहरूको? (अल्छी मानिसहरूको।) किन अल्छी मानिसहरूको समस्या गम्भीर हुन्छ? (कमजोर क्षमता भएका मानिसहरू अगुवा वा कामदार बन्‍न सक्दैनन्, तर आफ्नो क्षमताभित्रको कर्तव्य निर्वाह गर्दा तिनीहरू अलिक प्रभावकारी हुन सक्छन्। तर, अल्छी मानिसहरूले केही पनि गर्न सक्दैनन्; तिनीहरूसँग क्षमता नै भए पनि, त्यसको कुनै प्रभाव हुँदैन।) अल्छी मानिसहरू केही पनि गर्न सक्दैनन्। दुई शब्दमा सारांश निकाल्नुपर्दा, तिनीहरू निकम्मा मानिस हुन्; तिनीहरूमा दोस्रो दर्जाको अशक्तता हुन्छ। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूसँग राम्रो क्षमता भए पनि, त्यसको कुनै काम हुँदैन। तिनीहरू अत्यन्तै अल्छी हुन्छन्—तिनीहरूलाई आफूले के गर्नुपर्छ भनेर थाहा भए पनि, तिनीहरू त्यो गर्दैनन्; र तिनीहरूलाई कुनै कुरा समस्या हो भनेर थाहा भए पनि, तिनीहरू यसलाई समाधान गर्न सत्यताको खोजी गर्दैनन्; र काम प्रभावकारी हुनका लागि तिनीहरूले के-कस्ता कठिनाइहरू भोग्नुपर्छ भनेर तिनीहरूलाई थाहा भए पनि, तिनीहरू यी सार्थक कठिनाइहरू सहन इच्छुक हुँदैनन्—त्यसैले तिनीहरू कुनै सत्यता प्राप्त गर्न सक्दैनन्, र कुनै वास्तविक काम गर्न सक्दैनन्। तिनीहरू मानिसहरूले सहनुपर्ने कठिनाइ सहन चाहँदैनन्; तिनीहरूलाई सुखसयलमा लिप्त हुन, हर्ष र फुर्सतको समयको आनन्द उठाउन, अनि स्वतन्त्र र तनावरहित जीवनको आनन्द उठाउन मात्रै आउँछ। के तिनीहरू बेकामका हुँदैनन् र? कठिनाइ सहन नसक्ने मानिसहरू जिउन लायक हुँदैनन्। सधैँ परजीवीको जीवन जिउन चाहनेहरू विवेक वा समझ नभएका मानिस हुन्; तिनीहरू पशु हुन् र त्यस्ता मानिसहरू श्रम गर्नसमेत योग्य हुँदैनन्। तिनीहरूले कठिनाइ सहन नसक्ने हुँदा, तिनीहरूले श्रम गरे पनि, त्यो राम्ररी गर्न सक्दैनन्, र यदि तिनीहरू सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्न नसक्ने र सत्यतालाई प्रेम नगर्ने व्यक्ति रद्दी व्यक्ति हो; ऊ श्रम गर्नसमेत योग्य हुँदैन। ऊ अलिकति पनि मानवता नभएको पशु हो। त्यस्ता मानिसहरूलाई हटाउनैपर्छ; यो मात्र परमेश्‍वरका अभिप्रायहरूअनुरूप हुन्छ।

कतिपय मानिस खेतीपातीका लागि जिम्मेवार हुन्छन् र तिनीहरू निकै लगनशील हुन्छन्; तिनीहरूले मनमा योजना बनाएका हुन्छन्, र तिनीहरूलाई हरेक मौसममा के काम गर्ने भन्‍ने थाहा हुन्छ। खेत जोत्ने समय आउँदा, तिनीहरू हरेक खेतमा गएर हेर्छन्। तिनीहरू आफूले हरेक खेतमा जे रोप्ने योजना बनाएका छन्, त्यसलाई खेतको वास्तविक स्थितिसँग तुलना गर्छन्, र आफ्नो योजना उपयुक्त छ कि छैन र त्यो वास्तविक परिस्थितिअनुरूप हुन्छ कि हुँदैन भनेर हेर्छन्। त्यसबाहेक, तिनीहरू यो वर्ष माटो कति ओसिलो वा सुख्खा छ, कस्तो मल चाहिन्छ, र के रोप्दा उचित हुन्छ भनेर हेर्छन्। तिनीहरूले यी कुराहरू हेरेर बुझिसकेपछि बिउ उमारिएका छन् कि छैनन्, र कति उमारिएका छन् भनेर तुरुन्तै सोध्छन्, त्यसपछि तिनीहरू हरितगृहमा गएर निरीक्षण गर्छन् र बिउ उमार्ने व्यक्ति भरपर्दो छ कि छैन वा उसले बिउ बिगार्नेछ कि बिगार्नेछैन भनेर हेर्छन्। यदि यो काम गर्न एउटा व्यक्ति पर्याप्त हुँदैन भने, तिनीहरूले अर्को व्यक्तिलाई ऊसँगै सहकार्य गर्न खटाउँछन्, र दुवैले एकअर्काको सुपरिवेक्षण गर्छन्। के अल्छे मानिसहरूले यसो गर्छन्? अहँ, गर्दैनन्। यदि तिनीहरूलाई कसैले सुपरिवेक्षण गर्दैन र प्रोत्साहन दिँदैन भने, तिनीहरू आफैले कदापि स्थलगत भ्रमण गर्दैनन्; यदि परमेश्‍वरको घरले कुनै कामको प्रगतिबारे सोध्दैन भने, तिनीहरूले त्यस कामको वास्तविक अवस्था निरीक्षण गर्ने पहल बिलकुलै गर्दैनन्। कमजोर क्षमता भएका मानिसहरूले चाहे जे गरिरहेका भए पनि, त्यो सधैँ आफै गर्छन्, तर तिनीहरू के जरुरी र महत्त्वपूर्ण छ र के छैन भनेर छुट्टयाउन असक्षम हुन्छन्, र तिनीहरू केवल अन्धाधुन्ध रूपमा कार्य गर्छन्। यी अल्छे मानिसहरू पर्याप्त रूपमा चलाख हुन्छन्, तर तिनीहरूले जे गरिरहेका भए पनि, तिनीहरू केवल मुख चलाउन र अरूलाई काम गर्ने हुकुम दिन मन पराउँछन्; तिनीहरू आफै कहिल्यै केही गर्दैनन्, न त वास्तविक काम नै गर्न सक्छन्। तिनीहरू यसो सोच्छन्, “मैले केही प्रश्नहरू सोध्न केवल एक कल गरे वा एउटा मेसेज पठाए पुग्छ, अनि मेरो काम सकिन्छ, समस्या समाधान हुन्छ। यसले मलाई ठूलो कष्टबाट जोगाउँछ! अगुवाका रूपमा मेरो क्षमता कस्तो छ हेर्। म केही शब्दले नै काम सकाउन सक्छु—के यो पनि मैले आफ्ना जिम्मेवारीहरू पूरा गरिरहेको होइन र? म आफ्ना जिम्मेवारीबाट च्युत भइरहेको छैनँ। यदि माथिले मलाई यी कामकुराबारे सोधेमा, म तिनलाई फटाफट जबाफ दिन र स्पष्ट रूपमा व्याख्या गर्न सक्छु। कार्यस्थलमा गएर हेर्नुको के अर्थ? मैले कठिनाइ र कष्टहरू सहनुपर्ने हुन्थ्यो, र घाममा बसेर मेरो छाला कालो हुनेथियो। त्यो औपचारिकता पूरा गर्न आवश्यक छैन। यदि म आफूलाई केही झन्झटबाट मुक्त गर्न सक्छु भने म त्यही गर्नेछु। आफूलाई यस्तो कठिनाइमा पार्नुपर्ने कुनै आवश्यकता छैन।” के तिनीहरू पर्याप्त रूपमा “अक्कली” छैनन् र? यस्तो प्रकारको व्यक्तिले काम गर्दा, ऊ आफ्ना उद्देश्यहरू हासिल गर्न अल्छे तरिका अपनाउनमा र छोटो बाटो खोज्नमा निकै सिपालु हुन्छ, र उसका आफ्ना तरिका र विधिहरू हुन्छन्। ऊ आफै केही पनि गर्दैन, न त कुनै कुरामा सहभागी नै हुन्छ। ऊ केवल प्रश्नहरू सोध्न फोन मात्र गर्छ, झारा टार्छ, र फोन राख्नेबित्तिकै सुत्न जान्छ वा मसाज लिन्छ र देहमा लिप्त हुन थाल्छ। यस्तो प्रकारको व्यक्तिलाई “काम कसरी गर्ने” भनेर साँच्चै थाहा हुन्छ, निष्क्रिय हुने मौकाहरू कसरी भेट्टाउने भनेर साँच्चै थाहा हुन्छ, र कसरी झारा टार्ने र मानिसहरूलाई उल्ल्याउने भनेर साँच्चै थाहा हुन्छ! तिनीहरूसँग त्यति क्षमता भएको के काम? तिनीहरू कम्युनिस्ट पार्टीको राष्ट्रका ती अधिकारीहरूसरह हुन्, जो काममा पुगेपछि चिया पिउने र पत्रिका पढ्ने मात्र गर्छन्, अनि त्यस दिनको काम सकिनुअघि नै के खाने र रमाइलो गर्न कहाँ जाने भनेर सोच्न थाल्छन्—तिनीहरूको जीवन साँच्चिकै राम्रो हुन्छ। यस प्रकारको झुटो अगुवाले आफ्नो काममा पालना गर्ने सिद्धान्त पनि यही हो; उसले कुनै कठिनाइ भोग्दैन, कुनै थकावट सहँदैन, तैपनि अधिकारीझैँ व्यवहार गर्छ र हैसियतका लाभहरू लिन्छ, र धेरैजसो दाजुभाइ-दिदीबहिनीले यो समस्या हो भनेर देख्न सक्दैनन्। यस प्रकारको झुटो अगुवाले यसरी नै काम गर्छ, उसले कुनै वास्तविक काम गर्दैन, र कामको अनुगमन र निरीक्षण गर्न कार्यस्थलमा जाँदैन, त्यसोभए के उसले कामका समस्याहरू पत्ता लगाउन सक्छ त? (सक्दैन।) छद्म-आत्मिक झुटा अगुवाहरू र कमजोर क्षमता भएका झुटा अगुवाहरूको आँखा खुल्लै भए पनि तिनीहरू अन्धा हुन्छन्, र तिनीहरूले समस्याहरू देख्न सक्दैनन्, त्यसोभए यस्तो प्रकारको निकम्मा व्यक्तिको अवस्था झन् के होला? ऊ यसो भन्छ, “म वास्तविक काममा सहभागी हुँदिन, र कार्यस्थलमा काम गरिरहेका मानिसहरूसँग जोडिन त्यहाँ जाँदिन, त्यसैले यदि समस्याहरू उत्पन्‍न भएमा मेरो आँखा खुल्लै भए पनि म अन्धो छु भनेर भन्‍न मिल्दैन। म कार्यस्थल गएकै छैन र मैले समस्याहरू देखेकै छैन, त्यसैले समस्याहरू उत्पन्‍न भएमा त्यसको मसँग के सरोकार हुन्छ र? तिमीले गएर त्यसमा संलग्न मानिसहरू खोज्नुपर्छ।” के यी मानिसहरू साँच्चै चतुर छैनन् त? तिनीहरू आफूले आदेश दिने र उचित रूपमा मानिसहरूको बन्दोबस्त गर्ने काम मात्र गरे पुग्छ, त्यसपछि आफ्नो जिम्मेवारी पूरा भएको हुन्छ र आफूले निर्लज्ज रूपमा फुर्सद र मनोरञ्जनको समयको आनन्द लिन सक्छन् भन्‍ने सोच्छन्। तल जे समस्याहरू भए पनि, तिनीहरू कुनै सोधपुछ गर्दैनन्, र कसैले माथिलाई समस्याबारे रिपोर्ट गर्‍यो भने त्यसलाई सम्हाल्न मात्र हतार गर्छन्। तिनीहरू हरदिन हैसियतका लाभहरूको आनन्द उठाउन, चारैतिर मस्तसँग चहार्न, कामको निरीक्षण गरेको ढोँग गर्नमा मात्र केन्द्रित हुन्छन्, तर साँच्चै समस्या भएको कुनै ठाउँमा वास्तवमा कहिल्यै जाँदैनन्, र महत्त्वपूर्ण कामको कहिल्यै निरीक्षण गर्दैनन्—के यो ठ्याक्कै कम्युनिस्ट पार्टीका अधिकारीहरूले सतही प्रयास लगाको र आफूलाई असल देखाउने काम मात्र निर्वाह गरेको जस्तै होइन र? तिनीहरू आफूलाई दिइएको काम पूरा गर्ने मिठा कसम खान्छन्, तर त्यसको अनुगमन वा सुपरिवेक्षण गर्दैनन्, र कार्यस्थलमा गए पनि औपचारिकताहरू मात्र पूरा गर्छन्। तिनीहरू कदापि आफै काम गर्दैनन् वा आफै समस्याहरू समाधान गर्दैनन्। तिनीहरू सोच्छन्, “मैले यी कामकुरा गर्न कष्ट भोग्नु वा मूल्य चुकाउनु आवश्यक नै छैन। कसैले ती काम गर्नु नै पर्याप्त हुन्छ। मैले यसै पनि पैसा कमाउने होइन, त्यसैले जसोतसो गर्जो टारे भइहाल्छ नि।” के यस्तो मानसिकता हुँदा तिनीहरूले आफ्नो काम राम्ररी गर्न सक्छन् त? तिनीहरू यस्तो सोच्दै मनमा सानो चाल बुन्छन्, “म जति खान पाउँछु, त्यति मात्रै काम गर्नेछु, र हरदिन झाराटारुवा तरिकाले कटाउनेछु।” तैपनि तिनीहरू कहिल्यै विशेष काम गर्दैनन्, र कहिल्यै कार्यस्थलमा देखिँदैनन्। त्यसोभए, तिनीहरू कहाँ हुन्छन् त? तिनीहरू खान, पिउन, र राम्ररी निदाउन पाउने सुन्दर र सुरक्षित स्थानमा रमाइरहेका हुन्छन्, तिनीहरू राजकुमारझैँ जिइरहेका हुन्छन्—नियमित रूपमा नुहाइरहेका, नियमित रूपमा मसाज लिइरहेका, र नियमित रूपमा पहिरन फेरिरहेका हुन्छन्—र तिनीहरू कुनै कष्ट बिलकुलै सहिरहेका हुँदैनन्। तिनीहरू आफूले के-कस्ता वास्तविक काम गर्न सक्छु, के-कस्ता वास्तविक समस्याहरू समाधान गर्न सक्छु, परमेश्‍वरको घरको काममा के योगदान दिएको छु, र आफू यी सबै राम्रा कुराहरूको आनन्द उठाउन कति योग्य छु भनेर कहिल्यै चिन्तन गर्दैनन्—तिनीहरू यीमध्ये कुनै कुराबारे कहिल्यै ख्याल गर्दैनन्। तिनीहरू के खालका मानिस हुन्? यी बदमासहरूमा कुनै आत्म-सचेतना हुँदैन, तिनीहरू निर्लज्ज कुरा हुन्, र तिनीहरू मण्डली अगुवा र कामदार हुन लायक हुँदैनन्।

सबै झूटा अगुवाहरूले वास्तविक काम कहिल्यै गर्दैनन्। तिनीहरू आफ्नो अगुवाइको भूमिका कुनै आधिकारिक पद भएझैँ गर्छन्, आफ्नो हैसियतका फाइदाहरूमा पूर्ण रूपमा रमाउँछन्, र तिनीहरू आफूले अगुवाका रूपमा पूरा गर्नुपर्ने कर्तव्य र आफूले गर्नुपर्ने कामलाई घाँडोझैँ, झमेलाझैँ ठान्छन्। तिनीहरू आफ्ना हृदयमा मण्डलीको कामप्रति प्रतिरोधले भरिएका हुन्छन्: तिनीहरूलाई कामको सुपरिवेक्षण गर्न र अनुगमन गरेर समाधान गर्न त्यसभित्रका के-कस्ता समस्याहरू छन् भनी जान्‍न लगाइयो भने, तिनीहरू अनिच्छाले भरिन्छन्। यो अगुवाहरू र कामदारहरूले गर्नुपर्ने काम हो, यो तिनीहरूको जिम्मेवारी हो। यदि तैँले यो काम गर्दैनस् भने र यदि तँ यो काम गर्न अनिच्छुक छस् भने, तँ किन अझै पनि अगुवा वा कामदार बन्‍ने इच्छा गर्छस्? के तँ परमेश्‍वरका अभिप्रायहरूलाई ख्याल गर्नका लागि आफ्नो कर्तव्य पूरा गर्छस् कि एउटा अधिकारी बनेर हैसियतका फाइदाहरूमा रमाउनका लागि? यदि तँ कुनै आधिकारिक पद पाउन मात्र अगुवा बनिस् भने, के यो अलि लाजमर्दो कुरा होइन र? यस्ता मानिसहरूको चरित्र सबैभन्दा नीच हुन्छ, तिनीहरूमा कुनै मर्यादा, र लाज हुँदैन। यदि तँ देहसुखमा रमाउन चाहन्छस् भने, तँ तुरुन्तै संसारमा फर्कनुपर्छ, र होड गरेर बलजफती आफूले जति सक्छस् त्यति खोसेर लिनुपर्छ र त्यसमा कसैले दखल दिने छैन। परमेश्‍वरको घर परमेश्‍वरका चुनिएका मानिसहरूले आफ्नो कर्तव्य निर्वाह गर्ने र उहाँको आराधना गर्ने ठाउँ हो; यो मानिसहरूले सत्यता पछ्याउने र मुक्ति प्राप्त गर्ने ठाउँ हो। यो कोही व्यक्ति देहसुखमा लिप्त हुने ठाउँ होइन, झन् मानिसहरूलाई राजकुमारझैँ जिउन दिने ठाउँ हुनु त परको कुरा हो। झूटा अगुवाहरूलाई कुनै लाज हुँदैन, तिनीहरू बेसरम हुन्छन्, र तिनीहरूमा समझ हुँदैन। तिनीहरूलाई जुनै निश्चित काम दिइए पनि, तिनीहरू त्यसलाई गम्भीर रूपमा लिँदैनन्, र त्यसलाई बेवास्ता गर्छन्; तिनीहरूले एकदमै मिठो बोलीले जवाफ दिए पनि, कुनै वास्तविक काम गर्दैनन्। के यो अनैतिक कुरा होइन र? तिनीहरूले वास्तविक काम नगर्ने मात्र होइन, तिनीहरू एकल शक्ति हातमा लिन पनि चाहन्छन्—वित्त, कर्मचारी, र अन्य सम्पूर्ण मामलाहरूमाथिको शक्ति आफ्नै हातमा लिन, र हरदिन मानिसहरूलाई रिपोर्ट दिन लगाउन चाहन्छन्। यी कुरामा तिनीहरू वास्तवमा अत्यन्तै लगनशील हुन्छन्। जब तिनीहरूले कामबारे माथिलाई रिपोर्ट गर्ने समय आउँछ, तब तिनीहरू दाजुभाइ-दिदीबहिनीहरूले गरेका कामका सारा नतिजाहरूको श्रेय आफैलाई दिन्छन्, ताकि तिनीहरूले निकै राम्रो काम गरेका छन् भनी माथिले गलत रूपमा विश्‍वास गरून्, जबकि खासमा यो सबै अरूले गरेका हुन्छन्। सुसमाचार प्रचारमार्फत कति जना मानिसहरू प्राप्त भएका छन्, कुन मानिसहरूलाई बढुवा गरिएको छ र संवर्धन गरिँदै छन्, कुन मानिसहरू आफ्ना पदबाट बरखास्त गरिएका छन्, कुन मानिसहरू निकालिएका छन्, आदि—यीमध्ये कुनै पनि विशिष्ट कार्यहरू तिनीहरूद्वारा गरिएको हुँदैन, तैपनि तिनीहरूले तिनको रिपोर्ट गर्ने साहस गर्छन्। के यी मानिसहरू बेसरम होइनन् र? के तिनीहरूले छल गरिरहेका छैनन् र? यस्ता मानिसहरू अत्यन्तै छली र धूर्त हुन्छन्! तिनीहरू आफूलाई अक्कली ठान्छन्—यो त वास्तवमै आफूले खनेको खाल्डोमा आफै पर्नु हो, र अन्त्यमा तिनीहरू आफ्नै कारणले प्रकाश गरिन्छन् र हटाइन्छन्। कतिपय मानिसहरूले जुन काम गरे पनि वा जुन कर्तव्य निर्वाह गरे पनि, तिनीहरू त्यसमा अक्षम हुन्छन्, तिनीहरूले यसको जिम्मेवारी थेग्नै सक्दैनन्, र तिनीहरू कुनै व्यक्तिले पूरा गर्नुपर्ने कुनै पनि दायित्व वा जिम्‍मेवारीहरू पूरा गर्न सक्दैनन्। के तिनीहरू रद्दी होइनन् र? के तिनीहरू अझै पनि मानव भनिन लायक हुन्छन् र? बुद्धु, मानसिक रूपले अक्षम, र शारीरिक कमजोरी भएकाहरूबाहेक, आफ्ना कर्तव्य र जिम्‍मेवारीहरू पूरा गर्नु नपर्ने जीवित मानिस कोही छ र? तर यस्तो व्यक्ति सधैँ छट्टु र कामचोर हुन्छ, र आफ्‍नो जिम्‍मेवारी पूरा गर्न चाहँदैन; यसको आशय के हो भने, तिनीहरू उचित मानव हुने इच्छा गर्दैनन्। परमेश्‍वरले तिनीहरूलाई मानव बन्‍ने मौका दिनुभयो, र उहाँले तिनीहरूलाई क्षमता र वरदान दिनुभयो, तैपनि तिनीहरूले यी कुरालाई आफ्‍नो कर्तव्य पूरा गर्नमा प्रयोग गर्न सक्दैनन्। तिनीहरूले केही गर्दैनन्, हरेक मोडमा आनन्द लिन मात्र चाहन्छन्। के त्यस्तो व्यक्ति मानव भनिन लायक हुन्छ? तिनीहरूलाई जुनसुकै काम दिइएको भए पनि, चाहे त्यो काम महत्त्वपूर्ण वा साधारण होस्, अथवा कठिन वा सरल होस्, तिनीहरू सधैँ झाराटारुवा र छट्टु अनि कामचोर हुन्छन्। समस्याहरू पैदा हुँदा, तिनीहरू आफ्‍नो जिम्‍मेवारी अरू मानिसहरूको काँधमा थोपर्न चाहन्छन्, कुनै जिम्‍मेवारी वहन गर्दैनन्, अनि आफ्ना परजीवी जीवन जिइरहन चाहन्छन्। के तिनीहरू बेकारका रद्दी होइनन् र? समाजमा, जीविकोपार्जनका लागि कसले पो आफ्‍नै भर पर्नु पर्दैन र? व्यक्ति वयस्क भएपछि, उसले आफ्‍नो ज्यान आफै पाल्‍नुपर्छ। तिनीहरूका आमाबुबाले आफ्‍नो जिम्‍मेवारी पूरा गरिसकेका हुन्छन्। तिनीहरूका आमाबुबाले तिनीहरूलाई सहयोग गर्ने इच्छा गरे पनि, तिनीहरूलाई त्यो कुरामा अप्ठ्यारो लाग्‍छ। तिनीहरूले आफ्ना आमाबुबाले आफूलाई हुर्काउने आफ्‍नो मिसन पूरा गरेका छन् र आफू सक्षम वयस्क हुँ, र आफू आत्मनिर्भर भई बाँच्‍न सक्‍नुपर्छ भन्‍ने कुरा बुझ्न सक्‍नुपर्छ। के वयस्कमा कम्तीमा पनि यतिको समझ हुनुपर्दैन र? यदि कसैमा साँच्चै समझ छ भने, उसले आफ्‍ना आमाबुबासँग हात पसारिरहनु नपर्ने हो; उसलाई अरू हाँस्लान्, र आफ्नो इज्जत जाला भन्‍ने डर हुनेछ। त्यसोभए, सहजतालाई मन पराउने र कामलाई घृणा गर्ने मानिसहरूमा समझ हुन्छ? (हुँदैन।) तिनीहरू सधैँ सित्तैमा केही पाउन चाहन्छन्; तिनीहरू कहिल्यै कुनै जिम्‍मेवारी पूरा गर्न चाहँदैनन्, आकासबाट मिठाइ झरेर तिनीहरूको मुखमा परोस् भन्‍ने कामना गर्छन्; तिनीहरू कामै नगरी दिनमा तीन पटक खान चाहन्छन्, बस कसैले भात पस्केर देओस् भन्‍ने चाहना गर्छन्, र मिठो-मिठो खान र पिउन चाहन्छन्। के यो परजीवीको मानसिकता होइन र? अनि परजीवी मानिसहरूमा विवेक र समझ हुन्छ त? के तिनीहरूमा सत्यनिष्ठा र मर्यादा हुन्छ त? कदापि हुँदैन। तिनीहरू केही न कामका भातमाराहरू, विवेक वा समझविनाका पशुहरू हुन्। तिनीहरूमध्ये कोही पनि परमेश्‍वरको घरमा रहन लायक हुँदैनन्।

मानिलिऊँ, मण्डलीले तेरो लागि एउटा कार्यको प्रबन्ध गर्छ, र तँ यसो भन्छस्, “यो कार्यले मलाई अरूको ध्यान आकर्षित गर्न दिए पनि वा नदिए पनि, यो कार्य मलाई दिइएको हुनाले, म यसलाई राम्ररी गर्नेछु र यो जिम्मेवारी वहन गर्नेछु। यदि मलाई अतिथिसत्कारको कार्य प्रबन्ध गरियो भने, म त्यो राम्ररी गर्न सकेजति सबै गर्नेछु; म दाजुभाइ-दिदीबहिनीहरूको राम्रो हेरचाह गर्नेछु र सबैको सुरक्षा सुनिश्चित गर्नका लागि सक्दो गर्नेछु। यदि मलाई सुसमाचार प्रचार गर्ने कामको प्रबन्ध गरियो भने, म सत्यताले आफूलाई सुसज्जित पारेर प्रेमका साथ सुसमाचार राम्ररी प्रचार गर्दै आफ्नो कर्तव्य पूरा गर्नेछु। यदि मलाई विदेशी भाषा सिक्ने कामको प्रबन्ध गरियो भने, म पूरै हृदय लगाएर त्यो अध्ययन गर्नेछु र मेहनत गर्नेछु, र जतिसक्दो चाँडो, एकदुई वर्षभित्रै यसमा निपुण हुन खोज्नेछु, ताकि मैले विदेशीहरूलाई परमेश्‍वरका बारेमा गवाही दिन सकूँ। यदि मलाई गवाही लेखहरू लेख्न लगाइयो भने, म यसो गर्न निष्ठापूर्वक आफूलाई प्रशिक्षित गर्नेछु, कामकुराहरूलाई सत्यता सिद्धान्तअनुसार हेर्नेछु, र म भाषाबारे सिक्नेछु। मैले सुन्दर गद्य शैलीमा लेख लेख्न नसके पनि कम्तीमा प्रस्ट रूपमा आफ्नो अनुभवात्मक गवाही सुनाउन, सत्यताबारे विस्तृत रूपमा सङ्गति गर्न, र परमेश्‍वरको साँचो गवाही दिन सक्षम हुनेछु, ताकि मानिसहरू मेरा लेखहरू पढेर सच्चिन र लाभ उठाउन सकून्। मण्डलीले मलाई जुन काम दिए पनि म आफ्‍नो सारा हृदय र शक्तिले त्यो गर्नेछु। यदि मैले कुनै कुरा बुझिनँ वा कुनै समस्या आइपर्‍यो भने, म परमेश्‍वरलाई प्रार्थना गर्नेछु, सत्यताको खोजी गर्नेछु, सत्यता सिद्धान्तहरूअनुसार समस्याहरूलाई हल गर्नेछु, र कार्य राम्ररी गर्नेछु। मेरो कर्तव्य जे भए पनि, म यसलाई राम्ररी पूरा गर्न र परमेश्‍वरलाई सन्तुष्ट पार्न आफूसँग भएको सबै कुरा प्रयोग गर्नेछु। मैले जेसुकै हासिल गर्न सके पनि, म आफूले वहन गर्नुपर्ने जिम्‍मेवारी वहन गर्न सक्दो गर्नेछु, र कम्तीमा पनि, म आफ्‍नो विवेक र समझविरुद्ध जानेछैनँ, वा झारा टार्नेछैनँ, वा कामचोर र छट्टु बन्‍नेछैनँ, वा अरूको मेहनतको फलमा लिप्त हुनेछैनँ। मैले गर्ने कुनै पनि काम विवेकको मानकभन्दा मुनि हुनेछैन।” यो त आत्म-आचरणको न्यूनतम मानक हो, र यसरी आफ्‍नो कर्तव्य पूरा गर्ने व्यक्ति विवेक र समझ भएको व्यक्ति कहलिन सक्छ। आफ्‍नो कर्तव्य पूरा गर्नमा तँमा कम्तीमा पनि स्पष्ट विवेक हुनैपर्छ, र कम्तीमा पनि आफ्नो तीन छाक खानाको लायक हुनुपर्छ र ती सित्तैँमा खानु हुँदैन। यसलाई जिम्‍मेवारीको बोध हुनु भनिन्छ। तेरो क्षमता बलियो भए पनि वा कमजोर भए पनि, र तैँले सत्यता बुझे पनि वा नबुझे पनि, जे भए पनि, तँमा यस्तो मनोवृत्ति हुनैपर्छ: “यो काम मलाई दिइएको हुनाले, मैले यसलाई गम्‍भीरतासाथ लिनैपर्छ; मैले यसलाई मेरो चासोको विषय बनाउनुपर्छ, र यसलाई राम्ररी पूरा गर्न आफ्‍नो सारा हृदय र शक्ति प्रयोग गर्नैपर्छ। मैले यसलाई पूर्ण रूपमा राम्ररी गर्न सक्छु कि सक्दिनँ भन्‍नेबारे ग्यारेन्टी दिन नसके पनि, मेरो मनोवृत्ति भनेको यसलाई आफूले सकेजति राम्ररी निर्वाह गर्ने हो, र म यसबारे अवश्य नै झाराटारुवा हुनेछैनँ। यदि काममा कुनै समस्या उत्पन्‍न भयो भने, मैले जिम्‍मेवारी लिनुपर्छ, र यसबाट पाठ सिकेको सुनिश्‍चित गरेर आफ्‍नो कर्तव्य राम्ररी पूरा गर्नुपर्छ।” यो सही मनोवृत्ति हो। के तिमीहरूमा यस्तो मनोवृत्ति छ? कतिपय मानिसहरू भन्छन्, “मलाई सुम्पिइएको काम मैले राम्ररी गर्नैपर्छ भन्‍ने छैन। म आफूले सकेको गर्नेछु र परिणाम जे-जस्तो हुनेछ, त्यही हुनेछ। मैले आफैलाई अति थकाउनु पर्दैन, वा कुनै गल्ती गरेँ भनेर चिन्तामा डुबिरहनु पर्दैन, र धेरै तनाव पनि लिइरहनु पर्दैन। आफूलाई यति थकित पार्नुको के अर्थ छ र? आखिर, म सधैँ काम गरिरहेको हुन्छु र मैले सित्तैमा खाँदै हिँडेको छैन।” आफ्‍नो कर्तव्यप्रति यस्तो मनोवृत्ति राख्‍नु गैरजिम्‍मेवार कुरा हो। “काम गर्न मन लाग्यो भने, केही काम गर्नेछु। म आफूले सकेको मात्र गर्नेछु र परिणाम जे-जस्तो हुनेछ, त्यही हुनेछ। त्यसलाई यति गम्‍भीर रूपमा लिनुपर्ने कुनै आवश्यकता छैन।” त्यस्ता मानिसहरूमा आफ्‍नो कर्तव्यप्रति जिम्‍मेवार मनोवृत्ति हुँदैन र तिनीहरूमा जिम्‍मेवारीबोधको कमी हुन्छ। तिमीहरू कस्ता व्यक्तिहरू हौ? यदि तिमीहरू पहिलो प्रकारका व्यक्तिहरू हौ भने, तिमीहरू समझ र मानवता भएका व्यक्तिहरू हौ। यदि तिमीहरू दोस्रो प्रकारका व्यक्तिहरू हौ भने, तिमीहरू मैले भर्खरै चिरफार गरेका झूटा अगुवाहरूभन्दा फरक छैनौ। तिमीहरू केही नगरी आफ्ना दिनहरू मात्रै कटाइरहेका छौ। “म थकान र कठिनाइबाट जोगिनेछु र बढी आनन्द लिनेछु। यदि कुनै दिन मलाई बर्खास्त नै गरियो भने पनि मैले केही पनि गुमाएको हुनेछैन। कम्तीमा पनि मैले केही दिनसम्‍म हैसियतका लाभहरू उपभोग गरेको हुनेछु, र मेरो लागि यो घाटा हुनेछैन। यदि मलाई अगुवा छनौट गरियो भने म त्यस्तै व्यवहार गर्नेछु।” यस्तो व्यक्तिको मानसिकताबारे तिमीहरू के सोच्छौ? त्यस्ता मानिसहरू सत्यतालाई अलिकति पनि नपछ्याउने अविश्‍वासीहरू हुन्। यदि तँमा साँच्‍चै जिम्मेवारीको बोध छ भने, त्यसले तँमा विवेक र समझ छ भन्‍ने देखाउँछ। कुनै काम जति ठूलो वा सानो भए पनि, त्यो काममा तँलाई जसले खटाएको भए पनि, चाहे त्यो काम तँलाई परमेश्‍वरको घरले सुम्पेको भए पनि वा मण्डली अगुवा वा कामदारले सुम्पेको भए पनि, तेरो मनोवृत्ति यस्तो हुनुपर्छ: “यो कर्तव्यमा मलाई खटाइएकाले, यो परमेश्‍वरको उत्थान र अनुग्रह हो। मैले यसलाई सत्यताका सिद्धान्तअनुसार राम्रोसित पूरा गर्नुपर्छ। मेरो क्षमता औसत भए पनि, म यो जिम्‍मेवारी लिन र त्यसलाई राम्ररी पूरा गर्न आफ्नो सब थोक लगाउन इच्छुक छु। यदि मैले राम्ररी काम गरिनँ भने, मैले यसको जिम्‍मेवारी लिनुपर्छ, र राम्रो काम गरेँ भने, यसको श्रेय मेरो हुँदैन। मैले गर्नुपर्ने नै यही हो।” व्यक्तिले आफ्‍नो कर्तव्यलाई कसरी लिन्छ भन्‍ने कुरा सिद्धान्तसँग सम्‍बन्धित मामिला हो भनेर म किन भन्छु? यदि तँमा साँच्‍चै नै जिम्‍मेवारीको बोध छ र तँ जिम्‍मेवार व्यक्ति होस् भने, तैँले मण्डलीको काम वहन गर्न अनि आफूले पूरा गर्नुपर्ने कर्तव्य पूरा गर्न सक्‍नेछस्। यदि तँ आफ्‍नो कर्तव्यलाई हल्का रूपमा लिन्छस् भने, परमेश्‍वरमाथिको विश्‍वाससम्बन्धी तेरो दृष्टिकोण गलत छ, अनि परमेश्‍वर र कर्तव्यप्रतिको तेरो मनोवृत्ति समस्याग्रस्त छ। आफ्नो कर्तव्य पूरा गर्नेप्रति तेरो दृष्टिकोण त्यसलाई झाराटारुवा तरिकाले गर्नु र जसोतसो निप्टाउनु मात्र हो, र चाहे तँ त्यो गर्न इच्छुक भए पनि वा नभए पनि, तँ त्यसमा राम्रो भए पनि वा नभए पनि, तँ त्यसलाई सधैँ जसोतसो निप्टाउने मनोवृत्तिका साथ लिन्छस्, त्यसैले तँ अगुवा वा कामदार बन्‍न उपयुक्त छैनस् र मण्डलीको काम गर्न लायक छैनस्। अझ के भने, सिधै भन्‍नुपर्दा, तँजस्ता मानिसहरू नालायक हुन्, केही हासिल गर्न नसक्ने, र निकम्मा मानिस मात्र हुन्। कस्ता मानिसहरू निकम्मा हुन्छन्? अलमल्ल परेका मानिसहरू, जो केही नगरी दिन कटाउँछन्, तिनीहरू निकम्मा हुन्छन्। यस प्रकारका मानिसहरू आफूले गर्ने कुनै कुरामा पनि जिम्मेवार हुँदैनन्, न त त्यसलाई गम्भीरतापूर्वक नै लिन्छन्; तिनीहरूले सबै कुरा लथालिङ्ग पार्छन्। तैँले जसरी सत्यतामा सङ्गति गरे पनि, तिनीहरूले तेरो कुरा सुन्दैनन्। तिनीहरू सोच्छन्, “मैले चाहेँ भने म यसरी नै जसोतसो निप्टाउनेछु। जे मन लाग्छ त्यही भन! जे भए पनि, अहिले म आफ्नो कर्तव्य पूरा गर्दैछु र मैले पेट भर्न पाएकै छु, त्यति भए पुगिहाल्यो नि। कम्तीमा म भिखारी त हुनुपरेको छैन। यदि कुनै दिन खान पाइनँ भने, त्यसबारे त्यतिबेलै सोचौँला। स्वर्गले मानिसका लागि सधैँ एउटा बाटो चाहिँ राखिदिनेछ। तपाईँ ममा विवेक वा समझ छैन, र म अलमल्ल परेको छु भनेर भन्‍नुहुन्छ—ल, त्यसोभए के भयो त? मैले कानुन तोडेको छैनँ। बढी भए, ममा चरित्रको अभाव होला, तर त्यो मेरो लागि कुनै खती होइन। पेट भर्न पाएँ भने भइहाल्यो।” तँ यो दृष्टिकोणबारे के सोच्छस्? म तँलाई भन्छु, केही नगरी दिन कटाउने यस्ता अन्योलमा परेका मानिसहरू सबैलाई हटाइने कुरा निर्धारित छ, र तिनीहरूले कसै गरी पनि मुक्ति पाउन सक्दैनन्। वर्षौँदेखि परमेश्‍वरमा विश्‍वास गरेका तर कुनै पनि सत्यता नस्विकारेका र अनुभवात्मक गवाही नभएका सबै मानिसहरूलाई हटाइनेछ। कोही पनि बच्नेछैनन्। रद्दी र नालायकहरू सबै सित्तैमा खानेहरू हुन् र तिनीहरूलाई हटाइने कुरा निर्धारित छ। यदि अगुवा र कामदारहरू सित्तैमा खानेहरू मात्र हुन् भने तिनीहरूलाई त झनै बर्खास्त गरेर हटाइनुपर्छ। यस्ता अन्योलमा परेका मानिसहरू अझै पनि अगुवा र कामदार बन्‍न चाहन्छन्; तिनीहरू अयोग्य छन्! तिनीहरू कुनै वास्तविक काम गर्दैनन्, तैपनि अगुवा हुन चाहन्छन्। तिनीहरूमा साँच्‍चै कुनै लाज छैन!

आफ्नो पदबाट बर्खास्त भएपछि कतिपय अगुवा र कामदारहरूले यसो भन्छन्, “अगुवा वा कामदार नहुनु त धेरै राम्रो कुरो हो। म त्यति चिन्तित हुनु पर्दैन वा मैले आफूलाई यति धेरै कष्ट दिनु पर्दैन। साधारण दाजुभाइ वा दिदीबहिनी हुनु त अद्भुत कुरा हो। मैले किन त्यो कष्ट उठाउनुपर्‍यो र? मसँग क्षमता भए पनि त्यो आफूलाई थकाउनका लागि होइन।” अरू कसैले तिनीहरूलाई यसो भन्छ, “अब अगुवा वा कामदार नरहेपछि तिमी के गर्छौ त?” उसले जबाफ दिन्छ, “मैले जे गरे पनि, यदि त्यो त्यति थकाइलाग्दो छैन र त्यसमा धेरै मेहनत लाग्दैन भने ठिकै हुन्छ—हिँडडुल गर्ने र वरपर हेर्ने, वा बसेर गफ गर्ने वा कम्प्युटर हेर्ने र धेरै घण्टा वा शारीरिक कष्ट गर्नु नपर्ने कुनै कुरा भए ठिकै हुनेथियो।” यो कस्तो प्रकारको कुरा हो? यदि तिमीहरूले आफूले छनोट गरेको अगुवा वा कामदार यस्तो खालको चिज हो भनेर पत्ता लगायौ भने, तिमीहरूलाई हृदयमा कस्तो महसुस हुनेछ? के तिमीहरूलाई अत्यन्तै पछुतो हुनेछैन? (हुनेछ।) त्यसोभए, के तिमीहरूसँग यसबारे कुनै विचार हुनेछ? तैँले यसो भन्‍नेछस्, “सुरुमा, मैले तिमीसँग अलिक क्षमता छ भन्‍ने देखेँ र म तिम्रो प्रवर्द्धन र संवर्धन गर्न, तिमीलाई एउटा मौका दिन चाहन्थेँ, ताकि तिमीले थप केही सत्यताहरू बुझ्न सक। मैले त तिमी निकम्माभन्दा पनि कम छौ भनेर कहिल्यै कल्पना गरेको थिइनँ। मैले तिमीलाई त्यति बेला मानव ठानेकोमा मलाई पछुतो छ। तिमी आखिर मानव होइनौ भनेर मैले कहिल्यै कल्पना नै गरेको थिइनँ। तिमी त एउटा सुँगुर वा कुकुरभन्दा पनि नीच छौ, तिमी रद्दी हौ। तिमी यो मानव छाला ओढ्न लायक छैनौ, र तिमी मानव हुन योग्य छैनौ!” के यी शब्दहरू अप्रिय लाग्छन्? (लाग्दैनन्।) तिमीहरूलाई ती अप्रिय लाग्दैनन्, तर यस प्रकारको रद्दीलाई के ती अत्यन्तै अप्रिय लाग्दैनन् र? (लाग्छन्।) के यस्तो रद्दीको हृदय हुन्छ? (हुँदैन।) के त्यसोभए कसैले ऊबारे राम्रो कुरा भनिरहेको छ कि नराम्रो कुरा भनिरहेको छ भनेर उसले थाहा पाउन सक्छ त? हृदयविहीन मानिसहरूले कुनै पनि मामला सामना गर्दा, तिनीहरूले केही नगरी दिन कटाउने आफ्नो मनोवृत्ति परिवर्तन गर्नेछैनन्। तिनीहरू आफूलाई फाइदा र लाभ हुने र आफूलाई सहज महसुस हुने भएसम्म ठिकै हो भन्‍ने सोच्छन्। त्यसैले अरू जोकोहीले चाहे जे भने पनि तिनीहरू वास्ता गर्दैनन्। तिनीहरूको प्रसिद्ध भनाइ यस्तो छ: “तिमीले जे भने पनि, तिमीले मलाई जसरी हेरे पनि वा मूल्याङ्कन गरे पनि, अथवा मलाई जसरी वर्गीकरण गरे पनि वा सम्हाले पनि, मलाई मतलब छैन!” के यी मानिसहरू रद्दी मात्र होइनन् त? तैँले चाहे जे भने पनि तिनीहरूलाई कुनै अनुभूति बोध हुँदैन र तिनीहरू त्यसलाई मनमा लिँदैनन्। तिनीहरू किन त्यसलाई मनमा लिँदैनन्? तिनीहरू केवल कामचोर हुन्, र तिनीहरूसँग हृदय नै हुँदैन। हृदय नभएका मानिसहरूको कुनै इज्जत वा निष्ठा हुँदैन, तिनीहरू तैँले भन्‍ने कुनै पनि कुराबारे वास्ता गर्दैनन्, र तैँले तिनीहरूसँग चाहे जति कडा रूपमा बोले पनि, तिनीहरूलाई हृदयमा अलिकति पनि घोचिएको महसुस हुँदैन। इज्जत, निष्ठा र समझ भएकाहरूलाई मात्र त्यस्ता शब्दहरू सुन्दा पीडा र हृदय छेडिइरहेको महसुस हुनेछ। तिनीहरूले यसो भन्‍नेछन्, “त्यो मैले आफूलाई आचरणमा ढाल्ने नीच तरिका थियो, त्यसले गर्दा मानिसहरूले मलाई तुच्छ ठाने, र मैले आफ्नो इज्जत गुमाएँ, त्यसैले म उपरान्त त्यसरी व्यवहार गर्दिनँ। म आफ्नो इज्जत फिर्ता ल्याउन चाहन्छु र मानिसहरूलाई मलाई तुच्छ ठान्‍ने तुल्याउन चाहन्नँ। म आफ्नो सम्मान फिर्ता ल्याउन लागिपर्नेछु, र इज्जतका साथ जिउन र परमेश्‍वरलाई सन्तुष्ट पार्न जे गर्नुपरे पनि गर्नेछु।” तिनीहरूको इज्जतमा चोट पुर्‍याउने र संवेदनशील तथा कमजोर ठाउँमा घोच्ने शब्दहरूको कुरा आउँदा, तिनीहरूलाई अनुभूति बोध हुन्छ—यिनीहरू हृदय भएका मानिस हुन्। अनुभूति बोध र इज्जत भएका मानिसहरूले सही अभिव्यक्तिहरू सुन्दा र सकारात्मक कुराहरू देख्दा अनि सही र गलत छुट्टयाउँदा, तिनीहरूमा परिवर्तन हुने सङ्कल्प हुन्छ किनभने तिनीहरूसँग इज्जत हुन्छ, र तिनीहरू अरूले तिनीहरूलाई हेयको दृष्टिले हेरुन् भन्‍ने चाहँदैनन्। ती कामचोर र निकम्माहरूको कुनै इज्जत हुँदैन, र त्यसैले तैँले तिनीहरूलाई चाहे जे भने पनि, तेरा अभिव्यक्तिहरू चाहे जति सही वा सटीक वा सत्यताअनुरूप भए पनि, वा तेरा अभिव्यक्तिहरू जति सकारात्मक कुरा भए पनि, तिनले यी मानिसहरूमाथि कुनै प्रभाव पार्दैनन् र तिनीहरूलाई अलिकति पनि उत्प्रेरित गर्दैनन्। इज्जत नभएको व्यक्तिसँग कुनै पनि सकारात्मक कुरा, कुनै पनि फैसला, वा कुनै पनि खुलासाका सन्दर्भमा बिलकुलै अनुभूति बोध हुँदैन, न त ऊसँग कस्तो प्रकारको जीवन मार्ग छनोट गर्ने भन्‍नेप्रति सही मनोवृत्ति नै हुन्छ। त्यसैले, तैँले उसलाई चाहे जे भने पनि, चाहे जसरी खुलासा वा चित्रण गरे पनि, उसले त्यसलाई स्विकार्न पूर्णतः इन्कार गर्छ, र वास्तै गर्दैन। त्यसैले, के यस्ता मानिसहरूलाई सत्यता प्रचार गर्नु अनि प्रवचन दिनुको कुनै फाइदा छ त? के तिनीहरूलाई काटछाँट गर्नुको कुनै काम छ त? के तिनीहरूलाई न्याय गरेर अनि सजाय दिएर केही फाइदा हुन्छ त? हुँदैन! यस्ता मानिसहरू बस बेकारका हुन्छन्। तिनीहरू जसोतसो काम निप्टाउँदै दिन बिताउँछन्, र तिनीहरू पशुको वर्गमा पर्छन्—ठ्याक्कै भन्‍नुपर्दा, तिनीहरू मानव होइनन्। तिनीहरू परमेश्‍वरका वचनहरू सुन्‍न लायक छैनन्। यदि यी नालायक, परजीवीहरू मण्डली अगुवा बनेमा, के तिनीहरूले मण्डलीमा रहेका समस्याहरू पत्ता लगाउन सक्छन् त? के तिनीहरूले समस्याहरू समाधान गर्न सक्छन् त? निश्चय नै सक्दैनन्। यदि परमेश्‍वरका चुनिएका मानिसहरूले कुनै समस्या उठान गरेमा, के तिनीहरूले त्यसलाई समाधान गर्न सक्छन् त? तिनीहरूले त्यसलाई पनि निश्चय नै समाधान गर्न सक्दैनन्। तिनीहरूले कुनै पनि समस्या समाधान गर्न सक्दैनन् भने कसरी अगुवाइको काम गर्न सक्छन् त? त्यो त सोच्नै सकिँदैन! अगुवा र कामदारका रूपमा, मानिसहरूले कम्तीमा पनि मण्डलीको काममा रहेका समस्याहरू र परमेश्‍वरका चुनिएका मानिसहरूको जीवन प्रवेशभित्रका समस्याहरू समाधान गर्न सक्नुपर्छ। यदि तिनीहरूले केही समय प्रशिक्षण लिन्छन् र केही अनुभव प्राप्त गर्न पुग्छन् भने, साथै तिनीहरूले केही सत्यताबारे सङ्गति गर्न र केही अनुभवात्मक गवाहीबारे कुरा गर्न सक्छन् भने, तिनीहरू अगुवाइको काममा बिस्तारै पारङ्गत बन्‍न सक्छन्। यदि तिनीहरू कुनै पनि समस्या पत्ता लगाउन वा समाधान गर्न सक्दैनन् भने, तिनीहरूले कुनै पनि हालतमा अगुवाइको काम गर्न सक्दैनन्; अनि तिनीहरू झुटा अगुवा हुन्छन्, र तिनीहरूलाई बर्खास्त गर्नुपर्छ, र नयाँ अगुवाहरू चयन गर्नुपर्छ।

अगुवाका रूपमा सेवा गर्नेहरूले कम्तीमा पनि अलिकति सत्यता बुझ्नुपर्छ र तिनीहरूसँग केही व्यावहारिक अनुभवहरू हुनुपर्छ। यदि तिनीहरूसँग अनुभव छँदै छैन भने, तिनीहरूले निश्चय नै कुनै सत्यता बुझ्दैनन्। अगुवाका रूपमा सेवा गर्ने कतिपय मानिसहरू शब्द र धर्मसिद्धान्त प्रचार गर्नमा कुशल हुन्छन्, र तिनीहरूले धेरैजसो मानिसहरूबाट अनुमोदन र प्रशंसा पाउन सक्छन्। सतहमा, झुटा अगुवाहरूले प्रश्नहरूको जबाफ दिन सक्ने भए पनि, तिनीहरूले सत्यता सिद्धान्तहरूबारे सङ्गति गर्न सक्दैनन्। तिनीहरूले प्रचार गर्ने भनेको रित्तो सिद्धान्त मात्र हो, र त्यसमा व्यावहारिक कुरा बिलकुलै हुँदैन। जब मानिसहरूले तिनीहरूको प्रचार सुन्छन्, तिनीहरूलाई त्यो आफ्नै रुचिसँग मेल खाएजस्तो लाग्छ, र खुट्ट्याउने क्षमता नभएकाहरूले त्यसलाई निकै अनुमोदन गर्छन्। तर पछि, तिनीहरूसँग अझै पनि अभ्यासको मार्ग हुँदैन र तिनीहरूले अभ्यासका सिद्धान्तहरू भेट्टाउन सक्दैनन्। के त्यसोभए यसलाई कुनै समस्या समाधान गरेको मान्‍न सकिन्छ त? के यो तिनीहरू झाराटारूवा हुनु होइन र? के यस तरिकाले समस्याहरू समाधान गर्न खोज्नुलाई वास्तविक काम गरेको मान्‍न सकिन्छ त? झूटा अगुवाहरूले वास्तविक काम गर्दैनन्, तर अधिकारीझैँ व्यवहार कसरी गर्ने भनी तिनीहरूलाई थाहा हुन्छ। अगुवा बनेपछि तिनीहरूले गर्ने पहिलो कुरा के हो? त्यो मानिसहरूको निगाह किन्‍नु हो। तिनीहरूले “नयाँ अधिकारीहरू आफ्नो प्रभाव छोड्न साह्रै उत्सुक हुन्छन्” भन्‍ने शैली अपनाउँछन्: सुरुमा तिनीहरूले मानिसहरूलाई रिझाउन केही कार्यहरू गर्छन् र सबैजनाका दैनिक सुख-सुविधाहरू सुधार्ने केही कामकुराहरू सम्हाल्छन्। तिनीहरूले सुरुमा मानिसहरूमा राम्रो छाप छोड्ने, आफू जनमतको पक्षमा छु भनेर देखाउने प्रयास गर्छन्, ताकि सबैले तिनीहरूको तारिफ गरून् र “यो अगुवाले हामीप्रति आमाबुबाले जस्तै व्यवहार गर्छ!” भनेर भनून्! त्यसपछि तिनीहरूले आधिकारिक रूपमै पद हातमा लिन्छन्। तिनीहरूले धेरैजसो मानिसहरूको साथ पाएको र तिनीहरूको पद सुरक्षित भएको महसुस गर्छन्; त्यसपछि तिनीहरू हैसियतका फाइदाहरूको आनन्द उठाउन थाल्छन्, मानौँ तिनीहरू तिनका हकदार हुन्। तिनीहरूका आदर्श वाक्यहरू यस्ता हुन्छन्, “मीठो खानु र राम्रो लगाउनु नै जीवन हो,” “जीवन छोटो छ, त्यसैले बल हुँदा नै यसको आनन्द लिनुपर्छ,” अनि “आजको मद्य आजै पिऊ, भोलिको चिन्ता भोलि नै लिऊ।” तिनीहरूले चिन्ता नलिई हरेक दिनको आनन्द उठाउँछन्, जतिसक्दो रमाइलो गर्छन्, र भविष्यका बारेमा कुनै विचार गर्दैनन्, अगुवाले के-कस्ता जिम्‍मेवारीहरू पूरा गर्नुपर्छ र के-कस्ता कर्तव्य निर्वाह गर्नुपर्छ भनेर तिनीहरूले विचार गर्नु त परै जाओस्। तिनीहरूले दिनचर्याका रूपमा केही शब्द र धर्मसिद्धान्तहरू प्रचार गर्छन् र देखाउनका लागि एकदुई वटा काम गर्छन्—तिनीहरूले कुनै पनि वास्तविक काम गर्दैनन्। तिनीहरू मण्डलीका वास्तविक समस्याहरूलाई खोतलेर तिनलाई पूर्ण रूपमा समाधान गरिरहेका हुँदैनन्, त्यसैले तिनीहरूले त्यस्ता सतही कार्य गर्नुको अर्थ के हुन्छ? के यो छली हुँदैन र? के यस्तो झूटो अगुवालाई महत्त्वपूर्ण कार्यहरू सुम्पन मिल्छ? के तिनीहरू अगुवा र कामदारहरू छनौट गर्नेसम्‍बन्धी परमेश्‍वरको घरका सिद्धान्त र सर्तहरूअनुरूप हुन्छन्? (हुँदैनन्।) यी मानिसहरूमा कुनै विवेक वा समझ हुँदैन, तिनीहरूमा कुनै जिम्‍मेवारी बोध हुँदैन, तैपनि तिनीहरू अझै पनि मण्डलीमा कुनै आधिकारिक पदमा बस्ने, अगुवा बन्‍ने इच्छा राख्छन्—तिनीहरू किन यति धेरै निर्लज्ज हुन्छन्? जिम्‍मेवारीको बोध भएका कतिपय मानिसहरूका हकमा, यदि तिनीहरू कमजोर क्षमताका छन् भने, तिनीहरू अगुवा हुन सक्दैनन्—अनि कुनै जिम्‍मेवारी बोध नभएका निकम्मा मानिसहरूको त के कुरा गर्ने र! तिनीहरू त अगुवा बन्‍न झनै अयोग्य हुन्छन्। त्यस्ता खन्चुवा र आलसी झूटा अगुवाहरू कति अल्छी हुन्छन्? तिनीहरूले कुनै समस्या पत्ता लगाए पनि, र यो समस्या हो भन्‍ने तिनीहरूलाई थाहा भए पनि, तिनीहरू त्यसलाई गम्भीरतापूर्वक लिँदैनन् र ध्यानै दिँदैनन्। तिनीहरू कति गैरजिम्‍मेवार हुन्छन्! तिनीहरू कुरा गर्न सिपालु भए पनि र तिनीहरूमा थोरै क्षमता भएजस्तो देखिने भए पनि, तिनीहरू मण्डलीको कामका विविध समस्याहरू समाधान गर्न सक्दैनन्, जसले गर्दा काम ठप्प हुन्छ; समस्यामाथि समस्या थुप्रिरहन्छन्, तैपनि यी अगुवाहरूलाई यी कुराहरूका बारेमा कुनै चासो हुँदैन, र नित्यचर्याका रूपमा केही सतही कार्यहरू गर्नमा मात्र जोड दिन्छन्। अनि अन्तिम परिणाम के हुन्छ? के तिनीहरूले मण्डलीको काम भताभुङ्ग पार्दैनन्, र के तिनीहरूले त्यसलाई गन्जागोल गर्दैनन् र? के तिनीहरूले मण्डलीमा भद्रगोल र एकताहीनता उत्पन्‍न गर्दैनन् र? यो अपरिहार्य परिणाम हो। यो अवस्थामा, के झुटा अगुवाहरूले माथिलाई रिपोर्ट गर्नेछन् त? निश्चय नै गर्नेछैनन्। यदि मण्डलीमा कसैले झुटा अगुवाहरूको समस्याबारे माथिलाई रिपोर्ट गर्न चाह्यो भने, के तिनीहरूले यसमा सहमति जनाउनेछन्? तिनीहरूले निश्चित रूपमा त्यस व्यक्तिलाई दबाउनेछन् र रोक लगाउनेछन्, कसैलाई पनि समस्याबारे माथिलाई रिपोर्ट गर्न दिनेछैनन्, र तिनीहरूले त्यसो गर्ने जो कोहीलाई रोक्ने, दबाउने, र अलग्याउनेछन्। ल भन्, के यी झुटा अगुवाहरू अत्यन्तै घृणास्पद हुँदैनन् र? तिनीहरूले मण्डलीको कामलाई चाहे जति हानि गरेका भए पनि, माथिलाई अझै पनि यसबारे थाहा पाउन दिनेछैनन्, समाधान गर्न त झनै दिनेछैनन्। तिनीहरू त आफ्नो हैसियतका लाभहरूमा लिप्त हुने र आफ्नै आडम्बर र घमण्डलाई जोगाउनेबारे मात्रै वास्ता गर्छन्—त्यस्ता मानिसहरू अत्यन्तै घृणास्पद र निर्लज्ज हुन्छन्! के तिनीहरू पूर्ण रूपमा विवेक र मानवताहीन हुँदैनन् र? जब माथिले कामबारे सोधपुछ गर्छन्, तिनीहरूले निश्चिततासाथ कुनै समस्या छैन भनेर भन्छन्, माथिलाई छल गरेर टार्छन्—यसो गर्दा, के तिनीहरूले माथिलाई छलिरहेका र आफूभन्दा मुनिकाहरूबाट कामकुराहरू लुकाइरहेका हुँदैनन् र? मण्डलीको काममा समस्याहरू थुप्रेको थुप्रै हुन्छ, र झुटा अगुवाहरू आफैले तिनलाई समाधान गर्न सक्दैनन्, तैपनि यी समस्याहरूबारे माथिलाई रिपोर्ट पनि गर्दैनन्। यस्ता परिस्थितिहरूमा, तिनीहरू केही पनि नबिग्रिएको जस्तो गर्छन्; तिनीहरू उसै गरी आराममा लिप्त हुन्छन्, दिनभरि केही नगरी बस्छन् र यतिकै दिन कटाउँछन्, र तिनीहरूलाई फिटिक्कै चिन्ता हुँदैन। अनि जब समस्याहरू खुलासा हुन्छन् र माथिले यसबारे छानबिन गर्छन्, तिनीहरूले अझै पनि यसो भन्छन्, “मैले यो काम गर्न मानिसहरू प्रबन्ध गरेँ। मैले आफ्ना जिम्मेवारीहरू पूरा गरेको छु। यदि काम राम्ररी गरिएको छैन भने, त्यो अरूको दोष हो। मसँग त्यसको के सरोकार?” यी केही शब्दहरूद्वारा तिनीहरू आफूलाई जिम्मेवारीबाट पूर्णतः पन्छाउँछन्। यस्तो लाग्छ कि यस मामलामा तिनीहरूको कुनै जिम्मेवारी छँदै छैन। तिनीहरूले आत्म-चिन्तन नगर्ने मात्र होइन, तिनीहरू जायज अनि सहज पनि महसुस गर्छन्, र यसो भन्छन्, “जे भए पनि, म आफ्नो कर्तव्यमा निष्क्रिय भएको छैनँ। म सित्तैमा खाने व्यक्ति होइन। यदि माथिले मलाई बर्खास्त गरेनन् भने म अगुवाका रूपमा सेवा गर्न जारी राख्नेछु। यदि मैले आफ्नो राजीनामा प्रस्ताव गरेँ भने, के मैले परमेश्‍वरलाई धोका दिइरहेको हुँदिन र? के मैले आफ्नो कर्तव्यप्रति बेइमानी गरिरहेको हुँदिन र?” यदि तैँले तिनीहरूलाई काँटछाँट गरिस् भने, तिनीहरूले तँलाई खण्डन गर्ने धेरै कारणहरू निकाल्न सक्नेछन्। तिनीहरूले आफू यस मामलाका लागि जिम्मेवार छु भनेर भन्‍नेछैनन्, तिनीहरूका जिम्मेवारीहरू के-के हुन् भनेर भन्‍नेछैनन्, र तिनीहरूले समस्याहरू समाधान नगर्नु अनि वास्तविक काम नगर्नुको प्रकृति के हो भनेर चिन्तन गर्नेछैनन्। के त्यस्ता मानिसहरू अत्यन्तै तिरस्करणीय हुँदैनन् र? तिनीहरूले मण्डलीको काम ठप्प पार्छन् र हृदयमा अलिकति पनि पछुतो महसुस नगरी लामो समयसम्म परमेश्‍वरका चुनिएका मानिसहरूलाई हानि गर्छन्—के तिनीहरू अझै पनि मानव नै हुन्? के तिनीहरूमा अलिकति पनि विवेक वा समझ हुन्छ? कतिपय मानिसहरू यसो भन्छन्, “यस्ता मानिसहरूलाई अगुवामा निर्वाचित गर्नु हुँदैन।” सैद्धान्तिक रूपमा त यो त्यस्तै नै हुन्छ; तर, निर्वाचित भएका अगुवा र कामदारहरूमध्ये साँच्चै केही यस्ता मानिसहरू हुन्छन्; यो तथ्य कुरा हो। यो सबै परमेश्‍वरका चुनिएका मानिसहरूमा खुट्ट्याउने क्षमता नभएकाले गर्दा हुने हो, र धेरै मानिसहरूलाई मान्छे खुसी पारिहिँड्ने व्यक्तिहरू मन पर्ने, र फलस्वरूप तिनीहरूले केही झुटा अगुवा र झुटा कामदारहरू छनोट गर्ने भएकाले पनि हुने हो। त्यसकारण, मण्डलीका चुनावहरू अघि, अगुवा र कामदारहरूलाई छनोट गर्नेसम्बन्धी सिद्धान्तहरूबारे, साथै झुटा अगुवा र झुटा कामदारहरूलाई खुट्टयाउनेसम्बन्धी सिद्धान्तहरूबारे अझ बढी सङ्गति गरिनुपर्छ; यसले अझ बढी मानिसहरूले सिद्धान्तहरूअनुसार आफ्नो मत दिने कुरा सुनिश्चित गर्नेछ। यसो गर्दा मात्र मण्डलीका चुनावहरूबाट राम्रा नतिजाहरू आउन सक्छन्।

ल भन्, के त्यस्ता घृणास्पद र निर्लज्ज कामचोरहरूले अगुवा र कामदारका रूपमा मण्डलीको काम राम्ररी गर्न सक्छन्? के तिनीहरूले मण्डलीमा रहेका समस्याहरू वा परमेश्‍वरका चुनिएका मानिसहरूले सामना गर्ने कठिनाइहरू समाधान गर्न सक्छन्? (सक्दैनन्।) त्यसोभए, त्यस्ता झुटा अगुवाहरूसँग जम्काभेट हुँदा तिमीहरूले के गर्नुपर्छ? मानौँ कसैले यसो भन्छ, “हाम्रो क्षमता कमजोर छ र हामीमा खुट्ट्याउने क्षमता छैन, त्यसैले झुटो अगुवासँग जम्काभेट भएमा हामी केही पनि गर्न सक्दैनौँ।” के यो सही हो? निश्चय नै मण्डलीमा भएका सबै जनामा कमजोर क्षमता र खुट्ट्याउने क्षमताको कमी त छैन होला नि? तुलनात्मक रूपमा सत्यता बुझ्ने कम्तीमा पनि केही मानिसहरू त हुनैपर्ने हो। त्यसैले, यदि कसैले वास्तविक काम गर्न नसक्ने वा कुनै समस्याहरू समाधान गर्न नसक्ने झुटो अगुवा भेट्यो भने, उसले सत्यता बुझ्नेहरूसँग सङ्गति गर्नुपर्छ र तिनीहरूलाई तिनीहरूको खुट्ट्याउने क्षमता प्रयोग गरेर निर्क्योल गर्न आग्रह गर्नुपर्छ। के यो उचित हो? (हजुर, हो।) यो किन उचित हो? यदि कुनै मण्डली अगुवाले वास्तविक काम गर्न नसकेमा कस्ता परिणामहरू आउनेछन्? पीडितहरू को हुनेछन्? के मण्डलीमा रहेका परमेश्‍वरका चुनिएका मानिसहरू पीडित हुनेछैनन् र? यदि कुनै झुटो अगुवाले तीन या पाँच वर्षका लागि मण्डलीलाई नियन्त्रण गर्‍यो भने, कति जना मानिसहरूको सत्यता सम्बन्धी बुझाइ अनि वास्तविकता प्रवेशमा असर पर्नेछ? कति जना मानिसहरूको परमेश्‍वरको मुक्ति प्राप्तिमा ढिलाइ हुनेछ? यी परिणामहरू अकल्पनीय हुन्छन्। त्यसैले, कुनै झुटो अगुवाले वास्तविक काम नगरिरहेको र कुनै पनि समस्या समाधान गर्न नसक्ने भेटिएमा, यो परमेश्‍वरका चुनिएका मानिसहरूमध्ये हरेकका लागि ठुलो कुरा हो, र तिनीहरूले काममा ढिलाइ गर्नबाट जोगिन तुरुन्तै त्यो झुटो अगुवाको खुलासा र रिपोर्ट गर्नुपर्छ। मण्डली अगुवाले वास्तविक काम नगर्दा हानि पुग्ने भनेको परमेश्‍वरका चुनिएका मानिसहरूलाई नै हो। यदि परमेश्‍वरका चुनिएका मानिसहरूमध्ये कसैले पनि झुटो अगुवाको खुलासा वा रिपोर्ट गरेन र तिनीहरू त्यसो गर्नेबारे उदासीन मात्रै रहे भने, त्यस मण्डलीका लागि कुनै आशा हुँदैन। मानौँ कि तिमीहरूले हृदयमा सधैँ जिम्मेवारी नलिने यस्ता सोचहरू पाल्छौ, “जे भए पनि, अगुवा त तिमी हौ। तिमी वास्तविक काम गर्न सक्दैनौ तैपनि माथिलाई समस्याहरू रिपोर्ट गर्दैनौ—यदि यसले गर्दा मण्डलीको काममा ढिलाइ भयो भने, माथिले तिमीलाई जिम्मेवार ठहराउनेछन्। हामीसँग त्यसको के सम्बन्ध छ र? हामीले त्यसबारे चिन्ता लिनुको के अर्थ? हामी त प्रभारी होइनौँ। यो तिम्रो जिम्मेवारी हो।” यदि तिमीहरू हृदयमा सधैँ यो सोच पाल्छौ भने, के यसले कामकुराहरूमा ढिलाइ गर्नेछैन र? के यसले तिमीहरूको सत्यताको पछ्याइ, वास्तविकतामा प्रवेश, र परमेश्‍वरको मुक्ति प्राप्तिलाई असर गर्नेछैन र? यदि मण्डलीको कसैले पनि जिम्मेवारी लिँदैन भने, यो मण्डलीले परमेश्‍वरको गवाही दिन र परमेश्‍वरका आशिष्‌हरू प्राप्त गर्न सक्छ कि सक्दैन भनी भन्‍न गाह्रो हुन्छ, र यस मण्डलीमा कति जना मानिसहरूले मुक्ति प्राप्त गर्नेछन् भनी भन्‍न त झनै गाह्रो हुन्छ। यदि यस मण्डलीका सबैले यसरी नै सोच्छन् र यस्तै विचार राख्छन् भने, यो मण्डलीका लागि कुनै आशा छँदै छैन। के चलचित्र निर्माण समूहहरूमा अहिले यो समस्या छैन र? तिमीहरूका केही अगुवाहरूले मामलाहरू सम्हाल्ने वा समस्याहरूको रिपोर्ट गर्ने गर्दैनन्—तिनीहरू झुटा अगुवा हुन्। के तिमीहरूले यो देख्न सक्छौ? यी अगुवाहरूले तिमीहरूका लागि समस्याहरू समाधान गर्दैनन्—के तिमीहरूले यो समस्या हो भनेर पत्ता लगाएका छैनौ? के तिमीहरूलाई वास्तवमा यसबारे खुसी लाग्छ? “हाम्रा अगुवाले यो समस्या रिपोर्ट गरिरहेका छैनन् र यो समस्या समाधान गर्न सकिँदैन, त्यसैले यो हाम्रा लागि आराम गर्ने राम्रो समय हो। एकदम राम्रो! त्यसमाथि, माथिले हालै यस मामलाबारे व्यक्तिगत रूपमा सोधेका छैनन्, त्यसैले हामीले पनि समस्या रिपोर्ट गर्नु आवश्यक छैन। हामीले आफूलाई अलिकति फुर्सदको समय दिने प्रयास किन नगर्ने? के हामीले यति चाँडो चलचित्र छायाङ्कन गरेर समयमै त्यसको छायाङ्कन सम्पन्‍न गर्नुपर्छ र? हामीले गरिरहेको प्रगति ठिकै छ नि! हामीले छायाङ्कन नसक्काएर के भयो त? के हामी त्यसका लागि निन्दित हुनेछौँ?” के तिमीहरूको मनोवृत्ति यही हो? के तिमीहरू परमेश्‍वरको घरको कामका लागि त्यस्तो कठोर तालिका हुँदैन, त्यसैले तिमीहरूले त्यसलाई अनिश्चित रूपमा लम्ब्याउन सक्छौ, र माथिले मामलाबारे सोधपुछ वा जाँचपड्ताल नगरेसम्म तिमीहरूले चिन्ता लिनु वा कुनै दबाब महसुस गर्नु पर्दैन, अनि आफूले सक्ने जुनसुकै समस्याहरू समाधान गरे हुन्छ, र समाधान गर्न नसक्नेलाई चाहिँ छोडिदिए हुन्छ भन्‍ने सोच्छौ? के तिमीहरूको दृष्टिकोण यही हो? (होइन।) त्यसोभए तिमीहरू आफूलाई समस्याहरू आइपर्दा किन तिनको रिपोर्ट गर्दैनौ? के यी झुटा अगुवाहरूले तिमीहरूलाई आफ्नो नियन्त्रणमा राखेका छन् वा जादुमयी, लट्ठ्याउने औषधि पिलाइदिएका छन्, जसले तिमीहरूलाई अर्धचेत र बोल्न नसक्ने बनाएको छ? यहाँ समस्या के हो? समस्याहरू हुँदा तिमीहरूलाई तीबारे थाहा हुन्छ? यदि तिमीहरू थाहा हुँदैन भन्छौ भने, तिमीहरू झुट बोलिरहेका छौ; यदि तिमीहरू तीबारे थाहा भएर पनि रिपोर्ट गर्दैनौ भने तिमीहरू उपेक्षापूर्ण र अत्यन्तै जिम्मेवारीच्युत भइरहेका छौ, र तिमीहरूसँग आफ्नो कर्तव्यप्रति कुनै किसिमको बफादारी छैन। तँ पैसा कमाउन संसारमै काम गर्ने भए पनि, तँ आफ्नो झिनो ज्यालाको योग्य हुनै पर्छ। झन्, आज त तँ परमेश्‍वरको घरको खाना खाइरहेको छस्; तँ आफ्नो कर्तव्य निर्वाह गर्दै गर्दा मुक्ति पछ्याइरहेको छस्, र त्यसो गरेर तँ आफ्नै गन्तव्यका लागि मार्ग निर्माण र तयारी गरिरहेको छस्। तैँले यो परमेश्‍वरको घरका लागि गरिरहेको छैनस्, न त कुनै व्यक्तिका लागि गरिरहेको छस्, मेरा लागि त झनै गरिरहेको छैनस्—तैँले यो आफ्नै लागि गरिरहेको छस्। मिठो शब्दमा भन्‍नुपर्दा, मानिसहरू मुक्ति प्राप्त गर्नका लागि आफ्ना कर्तव्य पूरा गरिरहेका हुन्छन्, तर ठ्याक्कै भन्‍नुपर्दा, तिनीहरू त्यो आफ्नै लागि आशिष्‌हरू प्राप्त गर्न र असल गन्तव्य पाउनका लागि गरिरहेका हुन्छन्। तैँले यस मामलालाई प्रस्ट रूपमा बुझ्नैपर्छ; मूर्ख नहो। तँ अरू मानिस वा आफ्ना आमाबाबुका लागि कर्तव्य पूरा गरिरहेको छैनस्, र तँ आफ्ना पुर्खाहरूलाई महिमित तुल्याउन वा परिवारको नामलाई सम्मानित बनाउन त्यसो गरिरहेको छैनस्—तँ त्यो आफ्नै लागि गरिरहेको छस्। परमेश्‍वरले तँलाई सृष्टि गर्नुभयो, र उहाँले संसार सृष्टि गरेदेखि नै, तँ आखिरी दिनहरूमा जन्मिनेछस् भनी पूर्वनिर्धारण गर्नुभयो। उहाँले तँलाई उहाँको घरमा ल्याउनुभयो, उहाँको आवाज सुन्‍न दिनुभयो, उहाँले तँलाई हरदिन उहाँका वचन खान र पिउन अनि जीवन आपूर्ति प्राप्त गर्न दिनुभयो, र परमेश्‍वरको घरमा तैँले आफ्नो कर्तव्य पूरा गर्न सक् भनेर तँलाई एउटा मौका दिनुभयो। सृजित प्राणीका रूपमा तैँले मुक्ति प्राप्त गर्ने यो सबैभन्दा राम्रो मौका हो, र यो तेरो एकमात्र मौका पनि हो। यदि तैँले कर्तव्य पूरा गर्दै गर्दा यो मौकालाई नष्ट गरिस् भने, तँ अन्ततः विपत्तिहरूमा पर्दा चाहे तैँले दण्ड पाए पनि वा रोएर दाह्रा किटे पनि, त्यो सबै तेरै कर्म हुनेछ, र तँ त्यसको हकदार हुनेछस्! त्यो तेरो आफ्नै गल्ती हुनेछ। अरू मानिसहरूले तेरा जिम्मेवारीहरू वहन गर्नै पर्दैन, र तैँले अरू मानिसहरूका जिम्मेवारीहरू वहन गर्नै पर्दैन। तैँले आज हिँड्ने मार्ग र गर्ने सबै कामको जिम्मेवारी तैँले मात्रै लिन सक्छस्, र तैँले मात्र अन्तिम परिणामहरू वहन गर्न सक्छस्। मैले गर्न सक्ने भनेको मैले भन्‍नुपर्ने र तिमीहरूलाई बताउनुपर्ने कुराहरू तिमीहरूलाई बुझाउने र तिमीहरू मुक्तिको मार्गमा हिँड्न सक भनेर तिमीहरूका लागि मार्ग तयार गरिदिने हो। मैले सबथोक स्पष्ट रूपमा बुझाइसकेको छु, त्यसैले तिमीहरू ठ्याक्कै कसरी व्यवहार गर्छौ भन्‍ने कुरा तिमीहरूमै भर पर्छ। म तिमीहरूको विषयमा सरोकार राख्दिनँ; म केवल मलाई आइपरेको काम निर्वाह गर्छु, र योभन्दा बढी केही काम गर्दिनँ। के तैँले आफ्नै गन्तव्यका खातिर आफ्ना कर्तव्यहरू पूरा गरिरहेको छस् भन्‍ने कुरा तथ्य होइन र? यदि तँ “अत्यन्तै धेरै समस्याहरू छन्, तर मेरा अगुवाले ती रिपोर्ट गरिरहेका छैनन्, त्यसैले म पनि रिपोर्ट गर्दिनँ।” भन्छस् भने, के त्यो मूर्खता होइन? के त्यो हिसाबीपन होइन? तैँले कुनै समस्या देख्दा तेरो जिम्मेवारी के हुन्छ? तेरो जिम्मेवारी भनेको समस्याबारे खोजी र सङ्गति गर्न सबैलाई सँगै बोलाएर आफूहरूलाई शान्त पार्नु, समस्या कुन क्षेत्रमा देखा परेको छ भनेर हेर्नु, र समस्याको मूल कारण पत्ता लगाउनु हो। यदि केही छलफलपछि मूल कारण भेटियो, तर तिमीहरूले त्यस समस्यालाई आफै समाधान गर्न सकेनौ भने, तिमीहरूले त्यसबारे माथिलाई तुरुन्तै रिपोर्ट गर्नुपर्छ। त्यसबारे कसले रिपोर्ट गर्नुपर्छ? तैँले आफैलाई अघि सारेर यसो भन्‍नुपर्छ, “म त्यसको रिपोर्ट गर्नेछु। यदि त्यसले काम गरेन भने, हामी केही प्रतिनिधिहरू छनोट गरेर सँगै रिपोर्ट गर्न सक्छौँ।” कतिपय मानिसहरू यसो भन्छन्, “के हामीसँग अगुवा छैनन् र?” तँ जबाफ दे, “ऊ अगुवा नै होइन! उसले मानवका जिम्मेवारीहरू बिलकुलै पूरा गर्दैन। ऊ त मानवको खोल ओढेको पशु हो, र उसलाई लात हानेर बर्खास्त गर्नुपर्छ! उसले समस्या रिपोर्ट गरिरहेको छैन, त्यसैले हामी आफैले रिपोर्ट गर्नुपर्छ—यो हाम्रो जिम्मेवारी हो। हामीले आफ्ना जिम्मेवारीहरू पूरा गरेपछि मात्र परमेश्‍वरले हामीलाई मानवका रूपमा व्यवहार गर्नुहुनेछ। यदि हामीलाई हाम्रा जिम्मेवारीहरू के हुन् भनी स्पष्ट रूपमा थाहा छ तर हामी ती पूरा गर्दैनौँ भने, हामी मानव हुन लायक छैनौँ, र परमेश्‍वरले हामीलाई कुनै पनि हालतमा मानव मान्‍नुहुनेछैन।” यदि परमेश्‍वरले तँलाई मानव मान्‍नुहुन्‍न भने, यसको अर्थ उहाँले तँलाई के मान्‍नुहुन्छ? यसको अर्थ उहाँले तँलाई सुँगुर वा कुकुर मान्‍नुहुन्छ। अनि के परमेश्‍वरले त्यसपछि पनि तँलाई मुक्ति दिनुहुन्छ त? कुनै हालतमा पनि दिनुहुन्‍न। त्यसैले, यदि अन्तिममा तैँले असल गन्तव्य पाइनस् भने, के त्यो तँ आफैले आफैमाथि निम्त्याएको हुनेछैनस् र? अनि के तैँले व्यर्थमै आफ्नो कर्तव्य पूरा गरेको हुनेछैनस् र? आफ्नो मार्ग छनोट गर्ने जिम्मेवारी तेरै हो, र त्यसमा हिँड्ने जिम्मेवारी पनि तेरै हो। तैँले चाहे जे मार्ग रोजे पनि, वा अन्तिम परिणामहरू जे-जस्ता भए पनि, जिम्मेवारी वहन गर्ने तँ आफैले हो; तैँले हिँड्ने मार्ग र त्यसका परिणामहरूको जिम्मेवारी कसैले लिनेछैन।

यदि तिमीहरू अगुवाहरू र कामदारहरूका रूपमा कर्तव्यहरू निर्वाहमा देखा पर्ने समस्याहरूलाई बेवास्ता गर्छौ, अनि जिम्मेवारीबाट पन्छिन विभिन्‍न निहुँ र बहानाहरूसमेत खोज्छौ, र आफूले समाधान गर्न सक्‍ने कतिपय समस्या समाधान गर्दैनौ, अनि आफूले समाधान गर्न नसक्‍ने समस्याहरूसँग आफ्नो कुनै सम्बन्ध नै नभएझैँ गरी तीबारे माथिलाई रिपोर्ट गर्दैनौ भने, के यो आफ्नो जिम्मेवारीच्युत हुनु होइन? के मण्डलीको कामलाई यसरी लिनु चलाखीपूर्ण काम हो कि मूर्ख काम? (मूर्ख काम।) के यस्ता अगुवाहरू र कामदारहरू छट्टु हुँदैनन् र? के तिनीहरू अलिकति पनि जिम्मेवारीबोध नभएका होइनन् र? तिनीहरूलाई समस्याहरू आइपर्दा, तिनीहरू तिनलाई बेवास्ता गर्छन्—के तिनीहरू विचारहीन मानिस होइनन्? के तिनीहरू धूर्त मानिस होइनन् र? धूर्त मानिसहरू सबैभन्दा मूर्ख मानिस हुन्। तँ इमानदार व्यक्ति बन्‍नैपर्छ, समस्याहरूको सामना गर्दा तँसँग जिम्मेवारीबोध हुनैपर्छ, र तैँले ती समाधान गर्न सम्भव भएजति सबै उपायहरू प्रयोग गर्नैपर्छ र सत्यता खोज्नैपर्छ। तँ धूर्त व्यक्ति कदापि बन्‍नु हुँदैन। समस्याहरू आइपर्दा, यदि तैँले जिम्मेवारीबाट पन्छिन र त्यसबाट हात झिक्नमा मात्र ध्यान दिन्छस् भने, तँ यस व्यवहारका लागि गैरविश्‍वासीहरूमाझ समेत निन्दित हुनेछस्, परमेश्‍वरको घरमा त झन् भनिरहनै परेन! यस व्यवहारलाई परमेश्‍वरले निश्चित रूपमा निन्दा गर्नुहुन्छ र श्राप दिनुहुन्छ अनि परमेश्‍वरका चुनिएका मानिसहरूले यसलाई घृणा र इन्कार गर्छन्। परमेश्‍वर इमानदार मानिसहरूलाई मन पराउनुहुन्छ, अनि उहाँ छली र छट्टु मानिसहरूलाई घृणा गर्नुहुन्छ। यदि तँ धूर्त व्यक्ति होस् र छट्टु पाराले चल्छस् भने, के परमेश्‍वरले तँलाई घृणा गर्नुहुनेछैन र? के परमेश्‍वरको घरले तँलाई त्यत्तिकै छोड्नेछ र? ढिलो वा चाँडो, तँलाई जबाफदेही ठहराइनेछ। परमेश्‍वर इमानदार मानिसहरूलाई मन पराउनुहुन्छ र धूर्त मानिसहरूलाई मन पराउनुहुन्‍न। सबैले यस कुरालाई स्पष्टसित बुझ्नुपर्छ, र भ्रमित हुन र मूर्ख कामहरू गर्न बन्द गर्नुपर्छ। अस्थायी अज्ञानता क्षमायोग्य हुन्छ, तर यदि कुनै व्यक्तिले सत्यता पटक्कै स्विकार्दैन भने, ऊ एकदमै हठी हो। इमानदार मानिसहरूले जिम्मेवारी लिन सक्छन्। तिनीहरूले आफ्नो लाभ र हानिलाई विचार गर्दैनन्; तिनीहरू बस परमेश्‍वरको घरको काम र हितको रक्षा गर्छन्। तिनीहरूको हृदय एकै नजरमा पीँधसम्म देखिने स्वच्छ पानीको कचौराजस्तै दयालु र इमानदार हुन्छ। तिनीहरूका काममा पारदर्शिता पनि हुन्छ। छली व्यक्ति सधैँ छट्टु पाराले चल्छ, सधैँ ढोँग गर्छ, कामकुरालाई ढाकछोप गर्छ र लुकाउँछ, र आफूलाई निकै कसेर बेर्छ। यस्तो व्यक्तिलाई कसैले पनि छर्लङ्ग देख्न सक्दैन। मानिसहरूले तेरा भित्री सोचहरू देख्‍न सक्दैनन्, तर परमेश्‍वरले तेरो भित्री हृदयका कुराहरूको छानबिन गर्न सक्‍नुहुन्छ। जब परमेश्‍वरले तँ इमानदार व्यक्ति होइनस्, तँ छट्टु होस्, तँ कहिल्यै सत्यता स्वीकार गर्दैनस्, सधैँ उहाँ विरुद्ध छल गर्छस्, र कहिल्यै आफ्नो हृदय उहाँलाई सुम्पँदैनस् भन्‍ने कुरा देख्नुहुन्छ, उहाँले तँलाई मन पराउनुहुन्‍न, र उहाँले तँलाई घृणा गर्नुहुन्छ र त्याग्‍नुहुन्छ। गैरविश्‍वासीहरूमाझ फस्टाउने अनि चिप्लो बोल्ने र तीक्ष्ण बुद्धिकाहरू कस्ता प्रकारका मानिस हुन्? के यो कुरा तिमीहरूलाई स्पष्ट छ? उनीहरूको सार के हो? उनीहरू सबैलाई अत्यन्तै रहस्यमयी, अत्यन्तै छली र धूर्त, वास्तविक दियाबलस र शैतानहरू हुन् भनेर भन्‍न सकिन्छ। के परमेश्‍वरले यस्ता मानिसहरूलाई मुक्ति दिन सक्‍नुहुन्छ? परमेश्‍वर दियाबलसहरू—छली र धूर्त मानिसहरूलाई भन्दा धेरै अरू कुनै कुरालाई घृणा गर्नुहुन्‍न—र उहाँले यस्ता मानिसहरूलाई पक्कै पनि मुक्ति दिनुहुन्‍न। तिमीहरू यस्तो प्रकारको व्यक्ति कदापि हुनु हुँदैन। बोल्दा सधैँ सतर्क र चनाखो रहनेहरू, मामिलाहरू सम्हाल्दा चिप्ले र चालबाज हुनेहरू अनि परिस्थितिसँग मिल्दो भूमिका खेल्नेहरू—म तँलाई भन्छु, परमेश्‍वर यस्ता मानिसहरूलाई सबैभन्दा बढी घृणा गर्नुहुन्छ, यस्ता मानिसहरूलाई मुक्ति दिइनै सकिन्न। छली र धूर्त मानिसहरूको वर्गमा पर्नेहरू सबैका सन्दर्भमा भन्‍नुपर्दा, तिनीहरूका शब्दहरू जति मिठा सुनिए पनि, ती सबै छली, दुष्ट शब्द हुन्। तिनीहरूका शब्‍दहरू जति मिठा सुनिन्छन्, त्यति नै यी मानिसहरू दियाबलस र शैतान हुन्छन्। यिनीहरू ठ्याक्कै परमेश्‍वरले सबैभन्दा बढी घृणा गर्ने मानिस हुन्। यो एकदमै सही कुरा हो। तिमीहरू के भन्छौ: के छली, बारम्बार झूट बोल्ने, र चिप्‍लो बोल्‍ने मानिसहरूले पवित्र आत्‍माको काम प्राप्त गर्न सक्छन्? के तिनीहरूले पवित्र आत्‍माको अन्तर्दृष्टि र ज्योति प्राप्त गर्न सक्छन्? कदापि सक्दैनन्। छली र धूर्त मानिसहरूप्रति परमेश्‍वरको मनोवृत्ति कस्तो हुन्छ? उहाँले तिनीहरूलाई तिरस्कार गर्नुहुन्छ, तिनीहरूलाई पाखा लगाउनुहुन्छ र तिनीहरूप्रति कुनै ध्यान दिनुहुन्‍न, र तिनीहरूलाई जनावरका रूपमा हेर्नुहुन्छ। परमेश्‍वरका नजरमा, त्यस्ता मानिसहरूले केवल मानव खोल ओढिरहेका हुन्छन् र सारमा तिनीहरू दियाबलस र शैतान हुन्, तिनीहरू जिउँदा लास हुन्, र परमेश्‍वरले तिनीहरूलाई पटक्कै मुक्ति दिनुहुनेछैन। त्यसैले, अहिले यी मानिसहरू कस्तो स्थितिमा छन्? तिनीहरूका हृदयमा अन्धकार छ, तिनीहरूमा साँचो आस्थाको कमी छ, र तिनीहरूलाई जे आइपरे पनि, तिनीहरूले कहिल्यै अन्तर्दृष्टि र ज्योति पाउँदैनन्। विपत्ति र सङ्कष्टहरू सामना गर्नुपर्दा, तिनीहरू परमेश्‍वरलाई प्रार्थना गर्छन्, तर परमेश्‍वर तिनीहरूसँग हुनुहुन्‍न, अनि तिनीहरूले आफ्ना हृदयमा साँचो रूपमा भर पर्न सक्ने केही छैन। आशिष्‌हरू प्राप्त गर्नका निम्ति, तिनीहरू राम्रो देखिने कोसिस गर्छन्, तर तिनीहरूले आफूलाई रोक्नै सक्दैनन्, किनकि तिनीहरूमा विवेक र समझ हुँदैन। तिनीहरू चाहेर पनि असल मानिस बन्‍न सक्दैनन्: तिनीहरूले खराब कामकुरा गर्न बन्द गर्न चाहे पनि, आफूलाई नियन्त्रण गर्न सक्दैनन्, त्यसले काम गर्दैन। के तिनीहरूले खेदिएर हटाइएपछि आफूलाई चिन्‍न सक्नेछन्? तिनीहरूले आफू यसको लायक छु भन्‍ने थाहा पाउने भए पनि, तिनीहरूले त्यो कुरा कसैसामु स्विकार्नेछैनन्, अनि तिनीहरू कुनै कर्तव्य निर्वाह गर्न सक्षम देखिए पनि, तिनीहरूले अझै छट्टु पाराले काम गर्नेछन्, र तिनीहरूको कामले प्रस्ट नतिजाहरू ल्याउनेछैन। त्यसोभए तिमीहरू के भन्छौ: के यी मानिसहरू साँच्चिकै पश्चात्ताप गर्न सक्षम छन्? कदापि छैनन्। किनभने तिनीहरूमा विवेक वा समझ छैन र तिनीहरू सत्यतालाई प्रेम गर्दैनन्। परमेश्‍वर यस्तो धूर्त र दुष्ट व्यक्तिलाई मुक्ति दिनुहुन्‍न। यस्ता मानिसहरूका लागि परमेश्‍वरमा विश्‍वास गरेर के आशा हुन्छ? तिनीहरूको विश्‍वास पहिलेदेखि नै महत्त्वहीन हुन्छ, र तिनीहरूले निश्चय नै त्यसबाट केही पनि प्राप्त गर्दैनन्। यदि मानिसहरूले परमेश्‍वरमा आस्था राखेको अवधिभरि सत्यता पछ्याउँदैनन् भने, उनीहरू जति नै वर्षदेखि विश्‍वासी भएका भए पनि, त्यसले कुनै प्रभाव पार्नेछैन; उनीहरूले अन्त्यसम्मै विश्‍वास गरे पनि, केही पनि प्राप्त गर्नेछैनन्। परमेश्‍वरलाई प्राप्त गर्न, मानिसहरूले सत्यता प्राप्त गर्नैपर्छ। यदि उनीहरूले सत्यता बुझ्छन्, सत्यता अभ्यास गर्छन् र सत्यता वास्तविकतामा प्रवेश गर्छन् भने मात्र उनीहरूले सत्यता प्राप्त गरेका र परमेश्‍वरको मुक्ति पाएका हुनेछन्; अनि त्यसपछि मात्र उनीहरूले परमेश्‍वरबाट मान्यता र आशिष् प्राप्त गर्नेछन्; र यो मात्र परमेश्‍वरलाई प्राप्त गर्नु हो। यदि मानिसहरू सत्यता प्राप्त गर्न चाहन्छन् भने, तिनीहरूले चाल्नुपर्ने पहिलो कदम भनेको आफ्ना जिम्मेवारीहरू पूरा गर्न सिक्नु हो, अर्थात्, तिनीहरूले आफ्नो कर्तव्य राम्ररी पूरा गर्नुपर्छ—यो नै सबैभन्दा आधारभूत कुरा हो। मानिसहरूले कदापि झुटा अगुवाहरूबाट सिक्नु हुँदैन, जो शब्द र धर्मसिद्धान्तहरू मात्र प्रचार गर्छन्, वास्तविक काम गर्दैनन्, आफूले गर्ने कुनै पनि कुराको जिम्मेवारी लिँदैनन्, सबथोक झाराटारुवा तरिकाले गर्छन् र अन्त्यमा हटाइन्छन्। आफ्नो कर्तव्य पूरा गर्नु सानो मामला होइन; मानिसहरू आफ्नो कर्तव्य निर्वाह गर्दा सबैभन्दा बढी प्रकाश हुन्छन्, र परमेश्‍वरले मानिसहरूका परिणाम तिनीहरूले कर्तव्य पूरा गर्नेक्रममा तिनीहरूको एकनासको कार्यप्रदर्शनका आधारमा निर्धारण गर्नुहुन्छ। कसैले आफ्नो कर्तव्य राम्ररी पूरा नगर्दा त्यसले के सङ्केत गर्छ? त्यसले त्यो व्यक्तिले सत्यता स्विकार्दैन वा साँच्चै पश्चात्ताप गर्दैन, र ऊ परमेश्‍वरद्वारा हटाइन्छ भन्‍ने सङ्केत गर्छ। जब झुटा अगुवा र झुटा कामदारहरू बर्खास्त हुन्छन्, त्यसले केको प्रतिनिधित्व गर्छ? यो यस्ता मानिसहरूप्रति परमेश्‍वरको घरको मनोवृत्ति हो, र अवश्य नै, त्यसले यस्ता मानिसहरूप्रति परमेश्‍वरको मनोवृत्तिको पनि प्रतिनिधित्व गर्छ। त्यसोभए, यस्ता निकम्मा मानिसहरूप्रति परमेश्‍वरको मनोवृत्ति के हुन्छ? उहाँले तिनीहरूलाई तिरस्कार गर्नुहुन्छ, निन्दा गर्नुहुन्छ र हटाउनुहुन्छ। त्यसोभए, के तिमीहरू अझै पनि हैसियतका लाभहरूमा लिप्त हुन र झुटो अगुवा हुन चाहन्छौ?

मानिसहरूले परमेश्‍वरमा विश्‍वास गर्न थालेपछि, तिनीहरूलाई हुन सक्ने सबैभन्दा पीडादायी र सबैभन्दा निराशाजनक कुरा के हो? तिनीहरू निकालिएका वा निष्कासित भएका छन्, र तिनीहरू परमेश्‍वरद्वारा प्रकाश गरिएका र हटाइएका छन् भनेर थाहा पाउनुभन्दा ठूलो कुरा केही छैन—यो नै सबैभन्दा पीडादायी र सबैभन्दा दुःखद कुरा हो, र कसैले पनि परमेश्‍वरमा विश्‍वास गर्न थालेपछि आफूलाई यस्तो होस् भन्‍ने चाहँदैन। त्यसोभए, मानिसहरू आफूलाई यस्तो हुनबाट कसरी बच्न सक्छन् त? कम्तीमा पनि, तिनीहरूले आफ्नो विवेकअनुसार कार्य गर्नुपर्छ, अर्थात्, तिनीहरूले पहिला आफ्ना जिम्मेवारीहरू पूरा गर्न सिक्नैपर्छ, तिनीहरू कदापि झाराटारुवा हुनै हुँदैन, र तिनीहरूले परमेश्‍वरले तिनीहरूलाई सुम्पेको काममा ढिलाइ गर्नै हुँदैन। तँ व्यक्ति होस्, त्यसैले तैँले व्यक्तिका जिम्मेवारीहरू के-के हुन् भनेर विचार गर्नुपर्छ। गैरविश्‍वासीहरूले सबैभन्दा बढी मूल्यवान् ठान्‍ने जिम्मेवारीहरू, जस्तै कर्तव्यनिष्ठ सन्तान बन्‍नु, आमाबुवाको भरणपोषण गर्नु र आफ्नो परिवारको नाम राख्‍नु आदिबारे त भनिरहनु पर्दैन। यी सबै खोक्रा कुरा हुन् र यिनमा वास्तविक अर्थ छैन। व्यक्तिले पूरा गर्नुपर्ने न्यूनतम जिम्मेवारी के हो? तैँले अब कसरी आफ्नो कर्तव्य राम्रोसँग निर्वाह गर्छस्, त्यो नै सबैभन्दा व्यावहारिक कुरा हो। झारा टार्नमा नै सन्तुष्ट हुनु आफ्नो जिम्मेवारी पूरा गर्नु होइन, अनि शब्द र धर्मसिद्धान्तहरू मात्र बोल्नु पनि आफ्नो जिम्मेवारी पूरा गर्नु होइन। सत्यता अभ्यास गर्नु र सिद्धान्तअनुसार कामकुरा गर्नु मात्र आफ्नो जिम्मेवारी पूरा गर्नु हो। जब तेरो सत्यता अभ्यास प्रभावकारी, र मानिसहरूका लागि लाभदायी बनेको हुन्छ, तब मात्र तैँले आफ्नो जिम्मेवारी साँच्‍चै पूरा गरेको हुनेछस्। तैँले जुनसुकै कर्तव्य पूरा गरिरहेको भए पनि, तँ यावत् थोकमा सत्यता सिद्धान्तअनुसार व्यवहार गर्नमा लागिरहिस् भने मात्र तैँले साँच्चिकै आफ्नो जिम्मेवारी पूरा गरेको हुनेछस्। मानव कार्यशैलीअनुसार अल्याङमल्याङ गर्नु भनेको झाराटारुवा हुनु हो; सत्यता सिद्धान्तहरूमा कायम रहनु मात्र सही तरिकाले आफ्नो कर्तव्य निर्वाह गर्नु र आफ्नो जिम्मेवारी पूरा गर्नु हो। अनि जब तैँले आफ्नो जिम्मेवारी पूरा गर्छस्, के यो बफादारीको प्रकटीकरण हुँदैन र? यो आफ्नो कर्तव्य बफादारीसाथ निर्वाह गर्नुको प्रकटीकरण हो। तँमा यो जिम्मेवारी बोध, यो सङ्कल्प र चाहना, अनि आफ्नो कर्तव्यका सम्बन्धमा बफादारीको यो प्रकटीकरण छ भने मात्र, परमेश्‍वरले तँलाई कृपा र अनुमोदनको दृष्टिले हेर्नुहुनेछ। यदि तँमा जिम्मेवारीको यो बोधसमेत छैन भने, परमेश्‍वरले तँलाई कामचोर र लन्ठकका रूपमा व्यवहार गर्नुहुनेछ, र तँलाई घृणा गर्नुहुनेछ। मानव दृष्टिकोणबाट हेर्दा, यसको अर्थ तेरो अनादर गर्नु, तँलाई गम्भीरतापूर्वक नलिनु र तँलाई तुच्छ ठान्‍नु हो। यो यस्तो हो, यदि तँ कसैसँग केही समयदेखि सम्पर्कमा छस्, र तैँले उसले काल्पनिक, अव्यावहारिक मामिलाबारे बोलेको अनि अवास्तविक कुरा बोल्दै गनगन गरेको देखिस्, अनि तैँले उसलाई फाइँफुट्टी लाउन र ठूलो कुरा गर्न मन पर्ने, र ऊ भरपर्दो नभएको देखिस् भने—के तैँले उसको आदर गर्नेछस्? के तैँले उसलाई कुनै काम सुम्पने आँट गर्नेछस्? सायद उसले तैँले उसलाई सुम्पेको काममा कुनै न कुनै कारणवश ढिलाइ गर्नेथियो, त्यसकारण तैँले त्यस्ता मानिसहरूलाई केही पनि सुम्पने आँट गर्नेथिइनस्। तैँले तिनीहरूलाई हृदयको गहिराइदेखि नै घृणा गर्नेथिइस्, र तिनीहरूको सङ्गत गरेकोमा पछुतो मान्‍नेथिइस्। तैँले तिनीहरूलाई केही पनि नसुम्पेकोमा भाग्यमानी महसुस गर्नेथिइस्, र यदि तैँले सुम्पेको भए, त्यसका लागि जिन्दगीभरि पछुताउनेथिइस् भनेर सोच्नेथिइस्। मानौँ तैँले कुनै व्यक्तिसँग अन्तरक्रिया गर्छस् र, ऊसँगको कुराकानी र सम्पर्कमार्फत, तैँले देख्छस् कि उसमा असल मानवता भएको मात्र नभई, उसमा जिम्मेवारी बोध पनि छ, अनि जब तैँले उसलाई कुनै काम सुम्पन्छस्, तैँले उसलाई कुनै कुरा त्यतिकै भने पनि, उसले त्यो दिमागमा राख्छ, र उसले तँलाई सन्तुष्ट पार्न त्यस कामलाई राम्रोसँग सम्हाल्ने उपायहरूबारे सोच्छ, अनि यदि उसले तैँले सुम्पेको काम राम्रोसँग सम्हालेन भने, पछि तँसित भेट्दा उसले लज्जित महसुस गर्छ—यो जिम्मेवारी बोध भएको व्यक्ति हो। तिनीहरूलाई केही कुरा भनियो वा तिनीहरूलाई केही कुरा सुम्पिइयो भने—चाहे त्यो अगुवा, कामदार वा माथिबाट आएको होस्—जिम्मेवारीबोध भएका मानिसहरू सधैँ यस्तो सोच्छन्, “तिनीहरू मेरो इज्‍जत गर्छन्, त्यसैले मैले यो काम राम्ररी सम्हाल्नैपर्छ र तिनीहरूलाई निराश पार्नु हुँदैन।” के तैँले विवेक र समझ भएका यस्ता मानिसहरूलाई कुनै काम सुम्पेर ढुक्क महसुस गर्नेथिइनस् र? तैँले कुनै काम सुम्पन सक्ने मानिसहरू निश्चय नै तँलाई मन पर्ने र भरोसायोग्य लाग्नेहरू नै हुन्। विशेष गरी, यदि तिनीहरूले तेरा लागि धेरै काम सम्हालेका छन् र ती एकदमै इमानदारी साथ र तेरा मागहरू पूर्ण रूपमा पूरा गर्ने गरी गरेका छन् भने, तँलाई तिनीहरू भरोसायोग्य लाग्‍नेछन्। तैँले हृदयमा तिनीहरूको निकै प्रशंसा र आदर गर्नेछस्। मानिसहरू यस्ता व्यक्तिसँग सङ्गत गर्न रुचाउँछन्, झन् परमेश्‍वरले नरुचाउने त कुरै आउँदैन। के तिमीहरूलाई परमेश्‍वर मण्डलीको काम र मान्छेले निर्वाह गर्नुपर्ने कर्तव्य भरोसायोग्य नभएको कुनै व्यक्तिलाई सुम्पन इच्छुक हुनुहुनेछ भन्‍ने लाग्छ? (अहँ, उहाँले सुम्पनुहुनेछैन।) जब परमेश्‍वरले मण्डलीको एउटा काम गर्न कुनै व्यक्तिलाई खटाउनुहुन्छ, तब उहाँ त्यस व्यक्तिबाट के अपेक्षा गर्नुहुन्छ? पहिलो, परमेश्‍वर ऊ लगनशील र जिम्मेवार होस्, उसले त्यस कामलाई ठूलो मामिला ठानेर त्यहीअनुरूप सम्हालोस् भन्‍ने आशा गर्नुहुन्छ। दोस्रो, परमेश्‍वर ऊ भरोसायोग्य व्यक्ति होस्, जति समय बिते पनि, र वातावरण जसरी परिवर्तन भए पनि, उसको जिम्मेवारीबोध नडगमगाओस्, र परीक्षामा उसको निष्ठा खरो उत्रियोस् भन्‍ने आशा गर्नुहुन्छ। यदि ऊ भरोसायोग्य व्यक्ति हो भने, परमेश्‍वर आश्‍वस्त हुनुहुनेछ, र उहाँले उप्रान्त यस मामिलामा सुपरिवेक्षण वा अनुगमन गर्नुहुनेछैन। किनभने उहाँले हृदयदेखि उसलाई भरोसा गर्नुहुन्छ, र उसले आफूलाई दिइएको काम पूर्ण रूपमा पूरा गर्ने पक्का हुन्छ। जब परमेश्‍वरले कसैलाई कुनै काम सुम्पनुहुन्छ, तब उहाँले यही आशा गर्नु हुँदैन र? (हुन्छ।) त्यसोभए, तैँले परमेश्‍वरको अभिप्राय बुझेपछि, कसरी परमेश्‍वरका मागहरू पूरा गर्न कार्य गर्ने, परमेश्‍वरका नजरमा निगाह पाउने, र परमेश्‍वरको भरोसा जित्ने भनेर हृदयमा जान्‍नुपर्छ। यदि तैँले आफ्ना प्रकटीकरणहरू र व्यवहार, अनि तैँले आफ्नो कर्तव्यलाई लिने मनोवृत्तिलाई प्रस्ट रूपमा देख्न सक्छस् भने, अनि यदि तँमा आत्म-सचेतना छ, र तँलाई आफू के हुँ भन्‍ने थाहा छ भने, के तैँले परमेश्‍वरले तँलाई निगाह गर्नुहोओस्, अनुग्रह देखाउनुहोओस्, वा विशेष व्यवहार गर्नुहोओस् भनी माग गर्नु बेमनासिब होइन र? (हजुर, हो नि।) तँ आफूलाई एकदमै तुच्छसमेत ठान्छस्, आफूलाई हेयको नजरले हेर्ने समेत गर्छस्, तैपनि परमेश्‍वरले तँलाई निगाह गर्नुहोओस् भनेर माग गर्छस् भने—यसले कुनै अर्थ राख्दैन। यसरी, यदि तँ परमेश्‍वरले तँलाई निगाह देखाउनुहोओस् भन्‍ने चाहन्छस् भने, तैँले कम्तीमा पनि आफूलाई अरू मानिसका दृष्टिमा भरोसायोग्य बनाउनुपर्छ। यदि तँ अरूले तँलाई भरोसा गरून्, निगाह देखाऊन्, आदर गरून् भन्‍ने चाहन्छस् भने, कम्तीमा पनि तँ मर्यादित, जिम्मेवारी बोध भएको, वचनको पक्‍का, र भरोसायोग्य हुनैपर्छ। त्यसबाहेक, तँ परमेश्‍वरसामु लगनशील, जिम्मेवार, र बफादार हुनैपर्छ—त्यसपछि तैँले परमेश्‍वरले तँबाट गर्नुहुने जरुरी मागहरू पूरा गरेको हुनेछस्। त्यसपछि, तँलाई परमेश्‍वरको अनुमोदन प्राप्त हुने आशा हुनेछ, हुनेछैन र? (हजुर, हुनेछ।) के यो हासिल गर्न गाह्रो छ? (छैन।) मानिसहरूले समेत कामहरू सम्हाल्न र सङ्गत गर्नका लागि भरपर्दो व्यक्ति खोज्न चाहन्छन्, त्यसकारण के परमेश्‍वरले मानिसहरूलाई आफ्ना कर्तव्यहरू राम्रोसँग निर्वाह गरून् भनेर माग गर्नु, र उहाँले तिनीहरूबाट यति सानो माग गर्नु अतिशय हो? (अहँ, होइन।) यो अतिशय हुँदै होइन। यो मानिसहरूका लागि परिस्थितिहरू कठिन पार्नु होइन, बरु यो त निकै उचित कुरा हो। यति मात्र हो कि, मानिसहरूमा यो काम गर्ने हृदय छैन, तिनीहरू परमेश्‍वरका सोचहरूबारे मनन गर्दैनन् वा परमेश्‍वरका अभिप्रायहरूको कदर गर्दैनन्। तिनीहरूले गर्न सक्ने भनेकै निरन्तर “तपाईँले मलाई आशिष् दिनैपर्छ! तपाईँले मलाई अनुग्रह देखाउनैपर्छ! तपाईँले मलाई मार्गदर्शन गर्नैपर्छ!” भन्दै परमेश्‍वरसँग माग गर्नु मात्र हो। त्यसोभए, तँ केचाहिँ गरिरहेको छस्? के तँ साँच्चिकै आफ्नो विवेक र समझअनुसार आफ्नो कर्तव्य पूरा गर्न सक्छस्? के तँ साँच्चै लगनशील, जिम्मेवार र बफादार हुन सक्छस्? यो तैँले परमेश्‍वरबाट निगाह पाउनका निम्ति पूरा गर्नैपर्ने न्यूनतम सर्त हो। के मानिसहरूले यही दिशातर्फ मेहनत गर्नुपर्ने होइन र? तैँले परमेश्‍वरमा विश्‍वास गर्ने हुनाले, तैँले सत्यता र परमेश्‍वरका मागहरूतर्फ लागिपर्नैपर्छ—मानिसहरूले यही दिशामा मेहनत गर्नुपर्छ। मानिसहरूले सही दिशामा मेहनत गर्नैपर्छ। त्यसो गरियो भने, तिनीहरूले परमेश्‍वरलाई सन्तुष्ट पार्न खोज्ने काम त्यसउप्रान्त खोक्रो हुनेछैन।

के झुटा अगुवाहरूको हृदयमा परमेश्‍वरमा विश्‍वास गर्दा उहाँलाई सन्तुष्ट पार्नेबारे कुनै अवधारणा हुन्छ? के तिनीहरूसँग कुनै मनोवृत्ति हुन्छ त? स्पष्ट रूपमै हुँदैन। तिनीहरू संसारमा आलटाल गर्दै जिउने मनोवृत्ति मात्र राख्छन्, र तिनीहरू परमेश्‍वरसँग पनि त्यस्तै तरिकाले, अत्यन्तै अनादरणीय र तिरस्कारपूर्ण तरिकाले व्यवहार गर्छन्। यस्तो प्रकारको मनोवृत्तिले परमेश्‍वरलाई गम्भीर रूपमा लज्जित पार्छ र निन्दित गर्छ, र परमेश्‍वरले त्यसलाई घृणा गर्नुहुन्छ। परमेश्‍वरले तिनीहरूलाई जीवनका साथै व्यक्तिसँग हुने सबथोक दिनुभयो, तैपनि तिनीहरू परमेश्‍वरले तिनीहरूलाई दिनुभएको सबथोकप्रति, परमेश्‍वरले तिनीहरूको जीवनका लागि गर्नुहुने प्रबन्धहरूप्रति, परमेश्‍वरको आज्ञा र कामप्रति, र तिनीहरूका आफ्नै कर्तव्यहरूप्रति अवहेलना र तिरस्कारको मनोवृत्ति राख्छन्। “तिरस्कार” को अर्थ के हो? त्यसको अर्थ आलटाल गर्दै दिन कटाउन चाहनु र कुनै पनि कुरालाई गम्भीरतापूर्वक नलिनु हो। परमेश्‍वरले तिनीहरूको यो मनोवृत्तिलाई अत्यन्तै घृणा गर्नुहुन्छ, त्यसैले उहाँले यस्ता मानिसहरूलाई कदापि मुक्ति दिनुहुनेछैन। यसमा तिमीहरूले बुझ्नुपर्ने कुरा के हो? त्यो के हो भने, तिमीहरू यस्तो प्रकारको व्यक्ति कदापि हुनु हुँदैन। चाहे तँ अगुवा भए पनि वा नभए पनि, वा तँमा अगुवा बन्‍ने महत्त्वाकाङ्क्षा र चाहना भए पनि वा नभए पनि, तैँले सुरुमा आफूलाई आचरणमा ढाल्न सिक्नुपर्छ, र कदापि कामचोर, आवारा, वा नीच व्यक्ति बन्‍नु हुँदैन। तेरो आचरणमा, तँसँग सोझो मनोवृत्ति, इज्जत, र जिम्मेवारीको बोध हुनैपर्छ—यो न्यूनतम कुरा हो। यस जगमाथि टेकेर मात्र मानिसहरूले परमेश्‍वरका मागहरू र उहाँको आज्ञा पूरा गर्न सक्छन्। यदि तँ सँग यति जग पनि छैन भने, कुरा गर्नुपर्ने विषय नै छैन।

अप्रिल ३, २०२१


अगुवा र कामदारहरूका जिम्‍मेवारीहरू (९)

अगुवा र कामदारहरू मानक अनुरूप छन् कि छैनन् भनी मूल्याङ्कन गर्ने दुई मापदण्डहरू

अब हामीले अगुवा र कामदारहरूका जम्मा आठवटा जिम्मेवारीहरूमा सङ्गति गरेका छौँ, र यी आठवटा जिम्मेवारीहरूका सम्बन्धमा हामीले झूटा अगुवाहरूका विभिन्‍न प्रकटीकरणहरूलाई चिरफार गरेका छौँ। तिनलाई यस तरिकाले चिरफार गरेपछि, के अब तिमीहरूले झूटा अगुवाहरूलाई केही हदसम्म खुट्ट्याउन सक्छौ? यदि तँ एक अगुवा होस् भने, के तँ झूटा अगुवाहरूका यी अभ्यासहरूमा संलग्न हुनबाट जोगिन सक्छस्? के तँ सचेत रूपमा काम गर्न र हामीले सङ्गति गरेका जिम्मेवारीहरूका आधारमा अगुवा र कामदारहरूका जिम्मेवारीहरू पूरा गर्न सक्छस्? अगुवा र कामदारहरूका जिम्मेवारीहरूसम्बन्धी सङ्गतिमार्फत, अब तिमीहरूलाई आफ्नो हृदयमा अगुवा र कामदारहरूले आफ्नो काम कसरी गर्नुपर्छ, यो काम गर्नमा कस्ता विवरणहरू संलग्न हुन्छन्, उनीहरूले काम कसरी कार्यान्वयन गर्नुपर्छ, र उनीहरूले कसरी मानक अनुरूपका अगुवा र कामदार बन्‍ने अभ्यास गर्नुपर्छ भनेर थाहा भएको हुनुपर्छ। यदि कुनै व्यक्तिको क्षमता पर्याप्त छ, यदि उसमा निश्चित हदसम्मको कार्य सामर्थ्य छ, र उसले बोझ पनि वहन गर्छ भने, ऊ झूटा अगुवाहरूका यी प्रकटीकरणहरू देखाउनबाट जोगिन सक्षम हुनुपर्छ। तर, यदि कुनै व्यक्तिमा क्षमता छ र केही हदको कार्य सामर्थ्य छ, तर उसले बोझ वहन गर्दैन भने, के ऊ मानक अनुरूपको अगुवा हुन अनि अगुवा र कामदारहरूका जिम्मेवारीहरू पूरा गर्न सक्षम हुन्छ त? (हुँदैन।) उसलाई यसो गर्न अलि गाह्रो हुन्छ। मानौँ कुनै अगुवाले बोझ वहन गर्छ र उसको मानवता कमजोर छैन, तर उसलाई आफ्नो काम कसरी गर्ने भन्‍ने नै थाहा छैन। ऊसँग जसरी सङ्गति गरे पनि, उसलाई अझै पनि निश्चित काम कसरी कार्यान्वयन गर्ने र त्यसमा कसरी सहभागी हुने भनेर थाहा हुँदैन, साथै उसले सिद्धान्तहरू वा दिशा भेटाउन सक्दैन। उसले निश्चित पेसा वा कामका लागि मार्गदर्शन प्रदान गर्न पनि जानेको हुँदैन। समस्याहरू उत्पन्‍न हुँदा उसले ती समस्याहरूको सार पत्ता लगाउन सक्दैन, र उसले तिनलाई समाधान गर्न जान्दैन। फलस्वरूप, ऊ जहिले पनि आफूले गर्ने जुनसुकै काममा वा आफूले सम्हालिरहेको जुनसुकै मामलामा निकै निष्क्रिय र सुस्त हुन्छ। के त्यस्तो व्यक्तिले अगुवा र कामदारहरूका जिम्मेवारीहरू पूरा गर्न सक्छ त? (सक्दैन।) यो कस्तो प्रकारको समस्या हो? यस प्रकारको व्यक्ति निकै जोसिलो हुने, उसले बोझ वहन गर्ने, र आफ्नो काम गर्न चाहने भए पनि, उसको क्षमता अत्यन्तै कमजोर हुन्छ, उसमा कार्य सामर्थ्य हुँदैन र उसले उक्त काम वहन गर्न, वा निश्चित काम गर्न वा निश्चित समस्याहरू समाधान गर्न सक्दैन; कुनै पनि काममा सहभागी हुँदा उसले झारा मात्र टार्छ, साथै ऊ निकै मन्द बुद्धिको, बोधो, र निष्क्रिय हुन्छ। यसको फलस्वरूप, धेरै समस्या उत्पन्‍न हुन्छन्, तैपनि उसले तीमाथि कामको थालनी गर्न सक्दैन, उसलाई ती कहाँबाट आउँछन् भनेर थाहा हुँदैन, तीबारे कसरी सङ्गति गर्ने र तिनलाई कसरी समाधान गर्ने भन्‍ने कुरा त झनै थाहा हुँदैन, र ऊ उक्त समस्याहरूबारे माथिलाई रिपोर्ट गर्न र उनीबाट खोजी गर्न समेत सक्षम हुँदैन। त्यसकारण, ऊ अगुवा र कामदारहरूका जिम्मेवारीहरू पूरा गर्न सक्षम हुँदैन, र ऊ अगुवा बन्‍न चुनियो भने पनि, ऊ असल अगुवा हुँदैन—ऊ झूटो अगुवा हुन्छ।

अब हामीले अगुवा र कामदारहरूका आठवटा जिम्मेवारीहरूबारे सङ्गति गरिसकेपछि, के तिमीहरू झूटो अगुवाको आधारभूत परिभाषा दिन सक्छौ? कुनै अगुवाले अगुवा र कामदारहरूका जिम्मेवारी पूरा गरिरहेको छ कि ऊ झूटो अगुवा हो भनी कसरी मूल्याङ्कन गर्नुपर्छ? सबैभन्दा आधारभूत तहमा, उसले तिनीहरू वास्तविक काम गर्न सक्छन् कि सक्दैनन्, तिनीहरूमा यो क्षमता छ कि छैन भनी हेर्नुपर्छ। त्यसपछि, उसले तिनीहरूमा यो काम राम्रोसँग गर्ने बोझ छ कि छैन भनी हेर्नुपर्छ। तिनीहरूले भन्‍ने कुराहरू कति मिठा सुनिन्छन् र तिनीहरूले धर्मसिद्धान्तहरू कति बुझेजस्तो देखिन्छ भन्‍ने कुराको वास्तै नगर्, अनि तिनीहरूले बाह्य मामलाहरू सम्हाल्दा तिनीहरू कति प्रतिभावान् र वरदानयुक्त छन् भन्‍ने कुराको पनि वास्ता नगर्—यी कुराहरू महत्त्वपूर्ण छैनन्। तिनीहरूले मण्डलीका सबैभन्दा आधारभूत कामहरू राम्ररी गर्न सक्छन् कि सक्दैनन्, सत्यता प्रयोग गरी समस्याहरू समाधान गर्न सक्छन् कि सक्दैनन्, र मानिसहरूलाई सत्यता वास्तविकतामा डोर्‍याउन सक्छन् कि सक्दैनन् भन्‍ने कुराचाहिँ सबैभन्दा महत्त्वपूर्ण छ। सबैभन्दा सारभूत र अत्यावश्यक काम यही हो। यदि तिनीहरू यी वास्तविक कामहरू गर्न अक्षम छन् भने, तिनीहरूको क्षमता जति नै राम्रो भए पनि, तिनीहरूमा जति नै प्रतिभा भए पनि, वा तिनीहरूले जति धेरै कठिनाइ भोग्‍न र मूल्य चुकाउन सके पनि, तिनीहरू झूटा अगुवा नै हुन्। कतिपय मानिसहरू भन्छन्, “तिनीहरूले कुनै वास्तविक काम गर्दैनन् भन्‍ने कुरा अहिले बिर्सिदिऊँ। तिनीहरूको क्षमता राम्रो छ र तिनीहरू सक्षम छन्। तिनीहरूले केही समय तालिम लिए भने, तिनीहरूले अवश्यै वास्तविक काम गर्न सक्नेछन्। त्यसबाहेक, तिनीहरूले कुनै खराब काम गरेका छैनन् र दुष्टता गरेका छैनन्, अथवा अवरोध वा बाधाहरू पुर्‍याएका छैनन्—तपाईँ कसरी तिनीहरू झूटा अगुवा हुन् भनी भन्‍न सक्‍नुहुन्छ?” यसलाई हामी कसरी व्याख्या गर्न सक्छौँ? तँ कति प्रतिभाशाली छस्, तँसित कुन स्तरको क्षमता र शिक्षा छ, तैँले कतिवटा नाराहरू फलाक्न सक्छस्, वा तैँले कतिवटा शब्द र धर्मसिद्धान्तहरू बुझेको छस् भन्‍ने कुराले फरक पर्दैन; तँ जतिसुकै व्यस्त भए पनि वा एक दिनमा तँ जति नै थकित भए पनि, वा तैँले जतिसुकै टाढा यात्रा गरेको भए पनि, तँ जतिसुकै मण्डलीहरूमा जाने गरे पनि, वा तैँले जतिसुकै जोखिम लिए पनि र जतिसुकै कष्ट सहे पनि—यी कुनै पनि कुराले महत्त्व राख्दैन। तैँले कामका बन्दोबस्तहरूका आधारमा आफ्नो काम गरिरहेको छस् कि छैनस्, तैँले ती प्रबन्धहरूलाई सही तरिकाले कार्यान्वयन गरिरहेको छस् कि छैनस्; तेरो अगुवाइको दौरान तँ आफू जिम्मेवार भएको हरेक विशिष्ट काममा सहभागी भइरहेको छस् कि छैनस्, र तैँले कतिवटा वास्तविक समस्याहरू समाधान गरेको छस्; तेरो अगुवाइ र मार्गदर्शनका कारण कति जना व्यक्तिहरूले सत्यता सिद्धान्तहरू बुझेका छन्, र मण्डलीको काम कति अघि बढेको र विकसित भएको छ भन्‍ने कुराहरूले चाहिँ महत्त्व राख्छन्—तैँले यी नतिजाहरू हासिल गरेको छस् कि छैनस् भन्‍ने कुराले चाहिँ महत्त्व राख्छ। तँ जुनसुकै विशिष्ट काममा संलग्न भए पनि, महत्त्वपूर्ण कुरा भनेको तैँले ठूलो बनेर आदेशहरू मात्र दिनुको साटो निरन्तर कामको अनुगमन र निर्देशन गरिरहेको छस् कि छैनस् भन्‍ने हो। यसअलावा, तैँले आफ्नो कर्तव्य निर्वाह गर्ने क्रममा जीवन प्रवेश पाउँछस् कि पाउँदैनस्, तैँले सिद्धान्तहरूअनुसार मामलाहरू सम्हाल्न सक्छस् कि सक्दैनस्, तँमा सत्यता अभ्यास गर्ने गवाही छ कि छैन, र परमेश्‍वरका चुनिएका मानिसहरूले सामना गरेका वास्तविक समस्याहरूलाई तैँले सम्हाल्न र समाधान गर्न सक्छस् कि सक्दैनस् भन्‍ने कुराहरूले पनि महत्त्व राख्छ। यी र यस्तै अन्य कामकुराहरू सबै कुनै अगुवा वा कामदारले आफ्ना जिम्मेवारीहरू पूरा गरेको छ कि छैन भनेर मूल्याङ्कन गर्ने मापदण्ड हुन्। के तिमीहरू यी मापदण्डहरू व्यावहारिक छन् भनेर भन्छौ? अनि के ती मानिसहरूप्रति निष्पक्ष छन्? (छन्।) ती सबैप्रति निष्पक्ष छन्। तेरो शिक्षाको स्तर जति भए पनि, तँ जवान भए पनि वा वृद्ध भए पनि, तैँले जतिसुकै वर्ष परमेश्‍वरमा विश्‍वास गरेको भए पनि, तँ जति नै वरिष्ठ भए पनि, वा तैँले परमेश्‍वरको वचन जति नै पढेको भए पनि, यीमध्ये कुनै पनि कुरा महत्त्वपूर्ण होइन। अगुवाका रूपमा चुनिएपछि तैँले मण्डलीको काम कति राम्रोसँग गर्छस्, तँ आफ्ना काममा कतिको प्रभावकारी र दक्ष छस्, अनि प्रत्येक काम व्यवस्थित र प्रभावकारी रूपमा अघि बढ्छ कि बढ्दैन, र त्यसमा ढिलाइ हुन्छ कि हुँदैन भन्‍ने कुरा चाहिँ महत्त्वपूर्ण हुन्छ। कुनै अगुवा वा कामदारले आफ्ना जिम्मेवारीहरू पूरा गरेको छ कि छैन भनेर मापन गर्दा मूल्याङ्कन गरिने मुख्य कुराहरू यिनै हुन्।

भर्खरै हामी संलग्न भएको सङ्गतिमार्फत, अब तिमीहरूले अगुवा र कामदारहरूका जिम्मेवारीहरूसम्बन्धी केही मात्रामा प्रस्ट बुझाइ र ज्ञान, साथै झूटा अगुवाको परिभाषा र सारबारे सही अभिव्यक्ति प्राप्त गरेका छौ। कुनै व्यक्ति झूटो अगुवा हो कि होइन भनी मूल्याङ्कन गर्ने सबैभन्दा आधारभूत मापदण्ड भनेको ऊ वास्तविक काम गर्न सक्षम छ कि छैन भनी हेर्नु, र त्यसपछि उसले वास्तवमा वास्तविक काम गर्छ कि गर्दैन भनी हेर्नु हो। यी दुई प्रमुख मापदण्डहरू हुन्: एउटा चाहिँ ऊ सक्षम छ कि छैन भन्‍ने प्रश्न हो, र अर्को चाहिँ ऊ इच्छुक छ कि छैन भन्‍ने प्रश्न हो। के तिमीहरू यी कुराहरू याद गर्न सक्छौ? कतिपय मानिसहरूले यसो भन्छन्, “म कुनै अगुवा होइन, त्यसैले मैले यी कुराहरू किन याद गर्नुपर्छ र?” के यो टिप्पणी सही हो त? (होइन।) यो किन गलत हो? यी सत्यताहरूको बुझाइमार्फत, एकातिर मानिसहरू आफूलाई चिन्‍न पुग्छन्, र अर्कोतिर, उनीहरू अरू मानिसहरूलाई खुट्ट्याउन पुग्न सक्छन्—मानिसहरूले बुझ्नुपर्ने र मानिसहरूसँग हुनुपर्ने सत्यताहरू यिनै हुन्, र ती नबुझी हुँदैन। सर्वप्रथम, तैँले अगुवा र कामदारहरूका जिम्मेवारीहरूअनुसार आफूमा अगुवा हुने क्षमता र सक्षमता छ कि छैन भनी मापन गर्नुपर्छ। यदि तँमा यी कुराहरू छैनन् भने, अगुवा बन्‍ने चाहना गरिनराख्। यदि तँमा अगुवा हुने क्षमता छैन तर तँ अझै अगुवा हुन चाहन्छस् भने, त्यो महत्त्वाकाङ्क्षा हो; तँ अगुवा बन्‍नेबित्तिकै, तैँले वास्तविक काम गर्न सक्नेछैनस्, र तँ अपरिहार्य रूपमा झूटो अगुवा बन्‍नेछस्। कतिपय मानिसहरू यसो भन्छन्, “मसँग असल क्षमता छ; सबै जनामध्ये, म उत्कृष्ट छु। म प्रायः राम्रा विचारहरू, र केही चलाख र राम्रा सुझावहरू प्रस्तुत गर्छु। मसँग आफूले गर्ने हरेक कुरामा दक्षता छ, र मसँग तुलनात्मक रूपमा सम्पन्‍न ज्ञान, अन्तर्ज्ञान, र अनुभव छ। के यो सबैको अर्थ म अगुवा हुन सक्छु भन्‍ने होइन र?” त्यसपछि, तैँले आफूमा जिम्मेवारीको बोध छ कि छैन र आफूले बोझ वहन गर्छु कि गर्दिन भनी हेर्न आफूलाई मापन पनि गर्नुपर्छ। यदि तैँले कामकुराबारे रायहरू मात्र राख्छस्, कामकुरा गर्ने चाहना मात्र गर्छस्, र सधैँ ठूला महत्त्वाकाङ्क्षाहरू राख्छस् तर तिनलाई पूरा गर्न सक्दैनस्, अनि तँ मेहनत लगाउन र मूल्य तिर्न जान्दैनस्, साथै कुनै मूल्य तिर्न इच्छुक हुँदैनस् भने—यदि तँ सधैँ आफ्नो दिमाग र हृदय आरामदायी स्थितिमा होस् भन्‍ने चाहन्छस्, निष्क्रिय र बन्धनरहित हुन, आरामदायी जीवन जिउन मन पराउँछस्, अनि चिन्ता गर्न वा व्यस्त हुन मन पराउँदैनस्, र थकान र कष्टदेखि डराउँछस् भने—तँ अगुवा हुन उपयुक्त छैनस्, र तँ अगुवाइको काम वहन गर्न वा निर्वाह गर्न असक्षम हुनेछस्।

हामीले भर्खरै कुनै अगुवा मानकअनुरूप छ कि छैन भनी मूल्याङ्कन गर्ने दुइटा मापदण्डहरू: ऊ वास्तविक काम गर्न सक्षम छ कि छैन र उसले वास्तविक काम गर्छ कि गर्दैन भन्‍नेबारे निष्कर्ष निकाल्यौँ। यदि मानिसहरूले यी दुइटा मापदण्डहरू बुझ्छन् भने, उनीहरू आफू अगुवा हुन, साथै राम्रोसँग मण्डलीको काम गर्न, आफ्ना जिम्मेवारीहरू राम्रोसँग पूरा गर्न, र अगुवा बनेपछि उनीहरू मापदण्डअनुरूपका अगुवा हुन सक्षम छन् कि छैनन् भन्ने कुरामा पूर्णतः स्पष्ट हुनुपर्छ। जो अहिले अगुवा र कामदारका रूपमा सेवा गरिरहेका छौ, के अब तिमीहरूसँग आफूले केही वास्तविक काम गरेको छु कि छैन र अगुवा र कामदारहरूका जिम्मेवारीहरू पूरा गरेको छु कि छैन भनी मापन गर्ने केही मार्गहरू र केही सिद्धान्तहरू छन्? अगुवा र कामदारहरूका यी आठवटा जिम्मेवारीहरूमाथि गरिएको सङ्गतिमार्फत, तिमीहरूले झूटा अगुवाहरूले के-के प्रकटीकरणहरू प्रदर्शन गर्छन् भनेर मापन गर्न र अगुवा र कामदारहरूले आफ्नो काम कसरी गर्नुपर्छ भनेर ठ्याक्कै निष्कर्ष निकाल्न सक्नुपर्छ, साथै आफ्नो काममा कहाँ कमी, अपर्याप्तता, वा निर्दिष्टताको अभाव छ, र अबदेखि आफूले उक्त काम कसरी गर्नुपर्छ—तिमीहरूमा कम्तीमा पनि यी अन्तर्ज्ञानहरू हुनुपर्छ। यदि तिमीहरूसँग कसरी अगुवा वा कामदार हुने अथवा अगुवा र कामदारहरूका जिम्मेवारीहरू कसरी पूरा गर्ने भन्‍ने सम्बन्धमा कुनै निष्कर्ष वा अन्तर्ज्ञानहरू छैनन् भने, त्यसको मतलब तिमीहरूको क्षमता त्यो कामका लागि पर्याप्त छैन। त्यसमाथि, यदि तिमीहरू झूटा अगुवाहरूलाई कसरी खुट्ट्याउने भन्‍ने बारेमा पूरै अन्योलमा छौ भने, यसले तिमीहरूको क्षमता कमजोर छ भन्‍ने कुरा झन् बढी देखाउँछ। एउटा विशेष परिस्थिति पनि छ: कतिपय मानिसहरू हुन्छन्, जसले यी सङ्गतिहरू सुनेका भए पनि, तिनीहरूमा सत्यतातर्फ लागिपर्ने वा अगुवा र कामदारहरूका जिम्मेवारीहरू पूरा गर्ने सङ्कल्प हुँदैन, जसले उक्त मामलालाई गम्भीर रूपमा वा हृदयमा बिलकुलै लिँदैनन्। तिनीहरूले यस्तो सोच्छन्, “को झूटो अगुवा हो भन्‍ने बारेमा मलाई मतलब छैन। जे भए पनि, यदि म अगुवा बनेँ भने, म माथिले जे गर्न भनेका छन् त्यही मात्र गर्ने थिएँ। मैले यति धेरै मेहनत गर्नु वा यति धेरै सोच लगाउनुपर्ने थिएन।” तिनीहरूले प्रवचनहरू सुन्दा केवल झारा टारिरहेका र समय कटाइरहेका हुन्छन्, र तिनीहरूलाई प्रवचन विशिष्ट रूपमा केका बारेमा हो भनेर अलिअलि थाहा हुन्छ, तर तिनीहरू के-के सत्यताहरू र मानिसप्रतिका परमेश्‍वरका के-कस्ता मागहरूबारे सङ्गति भइरहेको छ भनेर निष्कर्ष निकाल्न अत्यन्तै अल्छी गर्छन्, र यी कुराहरूलाई हृदयमा लिन इच्छुक हुँदैनन्। तिनीहरूले यस्तो सोच्छन्, “यी मामलाहरू खुट्ट्याउन अति झन्झटिलो छ। जे भए पनि, म आफूबाट एउटा कुरा मात्र माग गर्छु, त्यो हो दुष्टता नगर्ने, बाधा र अवरोधहरू नदिने, र अरूभन्दा पृथक् नदेखिने, बस् यति नै काफी छ। यो यत्तिको सरल कुरा हो! यो जिउने गजब तरिका हो; म आफैसँग उच्च मागहरू राख्दिनँ।” तिनीहरूले प्रवचनहरू चाहे जसरी सुने पनि तिनीहरूको एउटै दृष्टिकोण यही हुन्छ, र तिनीहरूलाई कसैले पनि परिवर्तन गर्न सक्दैन; तैँले सत्यताबारे जसरी सङ्गति गरे पनि, सङ्गति गर्न जस्तोसुकै विधि प्रयोग गरे पनि, वा जेबारे सङ्गति गरे पनि, तैँले तिनीहरूको मन छुन सक्दैनस्; तिनीहरूलाई यी वचनहरू सुन्‍ने वा नसुन्‍नेबारे परवाह हुँदैन; त्यसले तिनीहरूलाई खासै फरक पार्दैन। यस प्रकारको व्यक्तिले अल्याङटल्याङ गरेर जीवन बिताउँछ, र उसले कुनै पनि कुरालाई गम्भीर रूपमा लिँदैन। अगुवा र कामदारहरूका आठवटा जिम्मेवारीहरूमाथि सङ्गति गर्नेबारे त भन्‍नै परेन—हामीले ती सबैबारे सङ्गति गरे पनि, तिनीहरूले अझै बुझ्नेछैनन् र कुनै पनि सिद्धान्त वा मार्गहरूको निष्कर्ष निकाल्न सक्नेछैनन्। यस्ता मानिसहरूले सकारात्मक कुराहरूलाई प्रेम गर्दैनन्, सत्यता वा कुनै पनि सकारात्मक कुराहरूमा तिनीहरूलाई रुचि हुँदैन र तिनीहरूले कुनै ऊर्जा निकाल्न सक्दैनन्, बरु तिनीहरूलाई खान, पिउन, र सुख-सयलको खोजी गर्नमा विशेष चासो हुन्छ। अगुवा र कामदारहरूका आठवटा जिम्मेवारीहरूबारे सङ्गति गरेर, एकातिर, हामीले अगुवा र कामदारहरूका केही जिम्मेवारीहरू, साथै अगुवा वा कामदारका रूपमा कसरी काम गर्ने र आफ्ना जिम्मेवारीहरू पूरा गर्ने भनी निष्कर्ष निकालेका छौँ; अर्कोतिर, हामीले झूटा अगुवाहरूले प्रदर्शन गर्ने केही विशिष्ट प्रकटीकरणहरूको निष्कर्ष निकालेका छौँ। हामीले भर्खरै झूटा अगुवाहरूलाई खुट्ट्याउने दुइटा आधारभूत सिद्धान्तहरू अर्थात् दुइटा मापदण्डहरूलाई निष्कर्षमा पुर्‍यायौँ: एउटा त कुनै व्यक्ति वास्तविक काम गर्न सक्षम छ कि छैन भन्‍ने हो, अनि अर्को उसले सत्यता सिद्धान्तहरू बुझिसकेपछि वास्तवमा वास्तविक काम गर्छ कि गर्दैन भन्‍ने हो। कुनै व्यक्ति झूटो अगुवा हो कि होइन भनी मापन गर्नका लागि यी दुइटा मापदण्डहरू प्रयोग गर्नु अहिलेसम्मकै सबैभन्दा सरल र उचित विधि हो।

विषयवस्तु नौ: परमेश्‍वरको घरका मागअनुसार त्यसका विभिन्‍न कामका प्रबन्धहरूलाई मार्गदर्शन, सुपरिवेक्षण, र झकझकाहट प्रदान गर्दै सही रूपमा सञ्चार, जारी र कार्यान्वयन गर्ने, अनि तिनको कार्यान्वयनको स्थितिलाई निरीक्षण र अनुगमन गर्ने (भाग एक)

कामका प्रबन्धहरूको परिभाषा र विशिष्ट विषयवस्तुहरू

आज, हामी अगुवा र कामदारहरूको नवौँ जिम्मेवारीबारे सङ्गति गर्नेछौँ: त्यो हो, “परमेश्‍वरको घरका मागअनुसार त्यसका विभिन्‍न कामका प्रबन्धहरूलाई मार्गदर्शन, सुपरिवेक्षण, र झकझकाहट प्रदान गर्दै सही रूपमा सञ्चार, जारी र कार्यान्वयन गर्ने, अनि तिनको कार्यान्वयनको स्थितिलाई निरीक्षण र अनुगमन गर्ने।” यो जिम्मेवारीलाई समग्रमा ख्याल गर्दा, अगुवा र कामदारहरूले के कुरा कार्यान्वयन गर्न आवश्यक छ? (परमेश्‍वरको घरका विभिन्‍न कामका प्रबन्धहरू।) यस जिम्मेवारीको केन्द्रबिन्दु भनेको परमेश्‍वरको घरका विभिन्‍न कामका प्रबन्धहरू कसरी कार्यान्वयन गर्ने भन्‍ने हो—अगुवा र कामदारहरूका लागि यो नै सबैभन्दा महत्त्वपूर्ण काम हो। कुनै व्यक्ति जुनसुकै तहको अगुवा वा कामदार भए पनि, एक अगुवा वा कामदारको नाताले, उसले सधैँ कामका प्रबन्धहरू साथै कामका प्रबन्धहरूलाई कार्यान्वयन गर्ने विशिष्ट कामको सामना गर्नुपर्नेछ। विभिन्‍न कामका प्रबन्धहरू कार्यान्वयन गर्नु हरेक अगुवा र कामदारको कामसँग सान्दर्भिक हुन्छ, र यो निकै महत्त्वपूर्ण, निकै निर्दिष्ट, र निकै मूलभूत काम हो। यो कुरालाई ख्याल गर्दा, के सुरुमा कामका प्रबन्धहरू भनेका के हुन् भन्‍नेबारे निर्दिष्ट रूपमा सङ्गति गर्न जरुरी छैन र? (छ।) त्यसोभए, कामका प्रबन्धहरू भनेका के हुन् त? कामका प्रबन्धहरूका दायरा र परिभाषा के हुन्? कतिपय मानिसहरूले भन्छन्, “के कामका प्रबन्धहरूको दायराले मण्डलीको कामसम्बन्धी निश्चित कार्यहरू र विषयवस्तु मात्र समेट्दैन र? अनि के कामका प्रबन्धहरू यी कार्य र विषयवस्तुको प्रबन्ध गर्नु र तिनलाई जारी गर्नु मात्र होइनन् र?” यो व्याख्याबारे तिमीहरूलाई के लाग्छ? के त्यो सबै शब्द र धर्मसिद्धान्तहरू मात्र होइन र? (हजुर, हो नि।) अनि “शब्द र धर्मसिद्धान्तहरू” को अर्थ के हो? यसको अर्थ यो हो कि, यस व्याख्याको कुनै पनि शब्द गलत नसुनिए पनि, तैँले त्यो सुनेपछि पनि, त्यसलाई अझै बुझ्दैनस्; यस्तो लाग्छ मानौँ तँलाई यसबारे बिलकुलै व्याख्या गरिएको थिएन। पहिला लिखित वर्णनका रूपमा कामका प्रबन्धहरूको परिभाषा दिऊँ, ताकि मानिसहरूले कामका प्रबन्धहरू ठ्याक्कै के हुन् भनी बुझ्न र जान्‍नका निम्ति उनीहरूसँग एउटा आधारभूत अवधारणा हुन सकोस्। कामका प्रबन्धहरू कामको कुनै विशिष्ट विषयवस्तुका लागि परमेश्‍वरको घरले बनाएका निश्चित योजना र मागहरू हुन्; ती कुराहरू अगुवा र कामदारहरूद्वारा सञ्चार र कार्यान्वयन गरिन आवश्यक छ, र ती कामको कुनै विशिष्ट विषयवस्तुका लागि मण्डलीका सबै सदस्यहरूलाई जारी गरिएका माग, कार्य, र विधिहरू पनि हुन्—कामका प्रबन्धहरूको परिभाषा यही हो। अनि कामका प्रबन्धहरूले के-के विषयवस्तुहरू समेट्छन् त? यो “विषयवस्तुहरू” भन्‍ने संज्ञा सबैलाई थाहा छ, तर के यी विषयवस्तुहरूको दायराभित्रै केही निश्चित विषय समेटिएको हुनु पर्दैन र? (पर्छ।) तिमीहरूलाई कुन विषयका बारेमा थाहा छ? (त्यसमा सुसमाचारको काम छ, अनि चलचित्र निर्माणको काम छ।) ती दुइटा विषयवस्तुहरू भए। (त्यसमा मण्डली जीवनसम्बन्धी र मण्डलीका प्रशासनिक सङ्गठनहरू स्थापना गर्नेसम्बन्धी निश्चित मागहरू पनि छन्।) त्यसमा अरू के काम छ? (त्यसमा मण्डलीलाई पखाल्ने काम, साथै मण्डलीका व्यवस्थापन प्रणालीहरूसँग सम्बन्धित निश्चित काम छ।) कामका प्रबन्धहरूको विशिष्ट विषय यस प्रकार छन्: पहिलो विषयवस्तु, मण्डलीको प्रशासनिक काम। यो कामको सबैभन्दा ठूलो विषयवस्तु हो, र यदि प्रशासनिक काम राम्रोसँग गरिएन भने, मण्डलीको काम बिलकुलै हुनेछैन। दोस्रो विषयवस्तु, कर्मचारीसम्बन्धी काम। यो कामको एउटा ठूलो विषयवस्तु हो। तेस्रो विषयवस्तु, सुसमाचारको काम। यो पनि कामको एउटा ठूलो विषयवस्तु हो। चौथो विषयवस्तु, विभिन्‍न प्रकारका पेसागत कामहरू। यस कामको दायरा अलि ठूलो छ, र यसमा चलचित्र निर्माण, लेखन-पठनको काम, अनुवाद, सङ्गीत, भिडियो निर्माण, कला, आदि इत्यादि समावेश हुन्छन्। पाँचौँ विषयवस्तु, मण्डली जीवन। छैठौँ विषयवस्तु, सम्पत्ति व्यवस्थापनको काम। सातौँ विषयवस्तु, पखाल्ने काम। आठौँ विषयवस्तु, बाह्य मामलाहरू। नवौँ विषयवस्तु, मण्डलीको कल्याण। उदाहरणका लागि, मण्डलीले दाजुभाइ-दिदीबहिनीहरूका घरमा देखा पर्ने कठिनाइहरूलाई कसरी समाधान गर्छ, र मण्डलीले तिनका बारेमा के गर्छ, साथै कारागारमा रहेका दाजुभाइ-दिदीबहिनीहरूलाई भेट्न जाने र तिनका परिवारलाई कसरी रेखदेख गर्नुपर्छ, आदि इत्यादि—यो सबै मण्डलीको कल्याण अन्तर्गत पर्छ। दसौँ विषयवस्तु, आपत्‌कालीन योजनाहरू। कहिलेकाहीँ, मण्डलीले केही आपत्‌कालीन उपायहरू जारी गर्नेछ। उदाहरणका लागि, जब महामारी देखा पर्‍यो, तब मण्डलीले सोहीबमोजिम आइसोलेसन प्रणाली अपनायो। यस्ता योजनाहरू सबै आपत्‌कालीन काम अन्तर्गत पर्छन्। कामका प्रबन्धहरूमा मूलतः यी दसवटा विषयवस्तुहरू समावेश हुन्छन्। अन्य कुनै पनि सानो विषयवस्तु वा विशेष परिस्‍थितिलाई यिनै दसवटाभित्र समावेश गरिन्छ—मूलतः मण्डलीको काममा यिनै दस ठूला विषयवस्तुहरू समावेश हुन्छन्। परमेश्‍वरको घरले जारी गरेका विभिन्‍न कामका प्रबन्धहरूको दायरा मूलतः यिनै हुन्, होइन त? (हो।) अब यी विषयवस्तुहरू पुष्टि भइसकेपछि, तिमीहरू सबैले अब परमेश्‍वरको घरका कामका प्रबन्धहरू अलिकति बुझ्नुपर्छ, र यी परमेश्‍वरको घरको कामका ठुला विषयवस्तु हुन् भनेर थाहा पाउनुपर्छ। अगुवा र कामदारहरूका जिम्मेवारीहरूका सम्बन्धमा परमेश्‍वरको घरले गर्ने मागहरूको दायरा यही नै हो। यसको आशय यो हो कि, एक अगुवा वा कामदारका रूपमा, तेरो कामको दायरा र तैँले पूरा गर्नैपर्ने जिम्मेवारीहरूलाई कामका प्रबन्धहरूमा समावेश गरिएका यी विषयवस्तुहरूबाट अलग राख्नै मिल्दैन—यी सबै विषयवस्तुहरू जरुरी छन्। कामका यी विषयवस्तुहरू बाहेक, तँलाई गर्न इच्छा लागेका कामहरूबाट, तैँले जे राम्रोसँग गर्न सक्छस्, त्यो थोरै भए पनि गर्, अनि परमेश्‍वरको घरले तेरो कर्तव्य निर्वाहबाट थप मागहरू गर्दैन। त्यसकारण, जब तैँले आफ्नो काम गरिरहेको हुन्छस्, तैँले कामका यी विषयवस्तुहरू कसरी गर्ने, परमेश्‍वरको घरको कामका प्रबन्धहरूले के माग गर्छन्, तैँले कुन विशिष्ट काम गर्नैपर्छ, त्यसलाई कसरी कार्यान्वयन गर्ने, त्यो राम्ररी कार्यान्वयन भइरहेको छ कि छैन, हालको प्रगति के छ, तैँले उक्त कामको अनुगमन गरेको छस् कि छैनस्, राम्रोसँग नगरिएको वा विचलन र त्रुटिहरू भएको कामको कुनै विषयवस्तु छ कि छैन, र त्यस काममा सहभागी हुने सबैले वास्तवमा काम गरिरहेका छन् कि छैनन् भनेर मनन गर्नुपर्छ—तैँले सधैँ यी कुराहरू मनन गरिरहनुपर्छ। अब तिमीहरूले कामका प्रबन्धहरूमा संलग्न कामका निश्चित विषयवस्तुहरू बुझिसकेपछि, के मैले यी प्रत्येक विषयवस्तुहरूको सरल व्याख्या गर्न जरुरी छ? अथवा सायद तिमीहरू यस्तो सोचिरहेका छौ: “हामी कामका यी विषयवस्तुहरूसँग धेरै वर्षदेखि सम्पर्कमा रहेका छौँ र हामीले ती सबै बुझ्छौँ; फेरि तिनको व्याख्या गर्नु आवश्यक छैन—बरु केही महत्त्वपूर्ण कुराबारे सङ्गति गर्नुहोस्। यो विषय त्यति महत्त्वपूर्ण छैन, हामीले यसबारे जाने पनि या नजाने पनि फरक पर्दैन, र हामी यसबारे सुन्‍न चाहँदैनौँ”? के यो विषयलाई थप व्याख्या गर्न जरुरी छ? (छ।) जरुरी छ भने, त्यसबारे सरल शब्दमा कुरा गरौँ न त। म केही यस्ता विषयवस्तुहरू चुन्‍नेछु, जुनसँग तिमीहरू तुलनात्मक रूपमा अपरिचित छौ, जुन त्यति निर्दिष्ट छैनन्, जुन अलि अमूर्त छन्, अनि तीबारे सङ्गति गर्नेछु।

अ. प्रशासनिक काम

पहिलो विषयवस्तु अर्थात् “प्रशासनिक काम” बारे सङ्गति गरेर सुरु गरौँ। प्रशासनिक काम तुलनात्मक रूपले अमूर्त हुन्छ र पर्याप्त रूपमा मूर्त हुँदैन, र धेरै मानिसहरूले त्यसलाई बुझ्दैनन्। विशेषगरी, छोटो समयदेखि मात्र परमेश्‍वरमा विश्‍वास गरेकाहरूलाई मण्डलीको गठन र त्यसको प्रशासनिक कामबारे खासै थाहा हुँदैन, र तिनीहरूलाई प्रशासन भनेको के हो भन्‍ने थाहा हुँदैन। यो प्रशासन परमेश्‍वरले जारी गर्नुभएका प्रशासनिक आदेशहरूसरह होइन। यस प्रशासनिक काममा मुख्यगरी मण्डलीहरू स्थापना गर्ने कामबारे परमेश्‍वरको घरका विशिष्ट नियमहरू संलग्न हुन्छन्। अनि यी विशिष्ट नियमहरूको विषयवस्तु के हुन्छ? तिनमा मण्डलीहरू कसरी विभाजित गरिन्छन्, प्रत्येक मण्डलीमा कति जना मानिसहरू छन्, मण्डलीहरूलाई कसरी नामकरण गरिन्छ, आदि समावेश हुन्छन्। कामका प्रबन्धहरूमा मण्डलीहरू तिनका प्राकृतिक भौगोलिक वातावरणअनुसार विभाजित हुनुपर्ने, अनि ३० देखि ५० जना मानिसहरू तुलनात्मक रूपमा एकअर्कासँग नजिक बस्नुलाई मण्डली भनेर वर्गीकृत गरिने भनेर तोकिएको छ। उदाहरणका लागि, मानौँ क्षेत्र “क” मा तीन-चार वटा गाउँहरू पर्छन्; यदि यी गाउँहरूमा ५० जना विश्‍वासीहरू छन् भने, तिनीहरूलाई मण्डली भनेर वर्गीकृत गर्न सकिन्छ। उनीहरूसँग भेला राख्ने आफ्नै समय र स्थान हुनेछ, उनीहरूसित मण्डली अगुवा र डिकनहरू हुनेछन्, साथै गर्नका लागि मण्डलीको निश्चित काम हुनेछ, र तिनीहरू सबैको व्यवस्थापन यस मण्डलीद्वारा सँगै गरिनेछ। मण्डलीहरूको विभाजन र मण्डलीहरूमा हुने सदस्यहरूको सङ्ख्याको सम्बन्धमा तोकिएको नियम यही हो। साथसाथै, यो मण्डली एउटा निश्चित जिल्लाको जिम्मेवारी अन्तर्गत पर्नेछ, जुन त्यो कुन जिल्लामा अवस्थित छ भन्‍ने कुरामा भर पर्छ, अनि त्यस मण्डलीमा भएका विभिन्‍न कामहरूका लागि त्यो जिल्ला जिम्मेवार हुनेछ, जस्तै त्यहाँको मण्डली जीवन, अगुवा र डिकनहरू उपयुक्त छन् कि छैनन्, परमेश्‍वरका वचनका पुस्तकहरू वितरण गर्ने, विभिन्‍न कामका प्रबन्धहरू कार्यान्वयन गर्ने, र माथिका मागहरू सञ्चार गर्ने, आदि। कति वटा मण्डलीहरू मिलेर एउटा जिल्ला बन्छ, र कति वटा जिल्लाहरू मिलेर एउटा क्षेत्र बन्छ, साथै क्षेत्रहरू जिल्लाहरूका लागि जिम्मेवार हुने, र जिल्लाहरू मण्डलीहरूका लागि जिम्मेवार हुने, र ती प्रशासनिक इकाईहरू हुने जस्ता कुराहरूका लागि परमेश्‍वरको घरसित विशिष्ट कामका प्रबन्धहरू हुन्छन्। सरल भाषामा, यसलाई प्रशासनिक काम भनिन्छ, र यो अगुवा र कामदारहरूका जिम्मेवारीहरूको दायराभित्रै पर्छ। त्यसोभए, अगुवा र कामदारहरूले पूरा गर्नुपर्ने जिम्मेवारीहरू के-के हुन् त? उनीहरूले मण्डलीहरूलाई कामका प्रबन्धअनुसार तिनको प्राकृतिक भौगोलिक वातावरण र स्थानका आधारमा विभाजन गर्नुपर्छ। यदि कुनै मण्डलीका मानिसहरूको सङ्ख्या समयसँगै बढिरह्यो भने, फेरि पनि मण्डलीलाई मानिसहरूको सङ्ख्या र भौगोलिक वातावरणका आधारमा विभाजित गर्नुपर्छ। उदाहरणका लागि, यदि कुनै मण्डलीमा ५० जनाबाट बढेर ८० जना मानिसहरू भए भने, त्यसलाई दुइटा मण्डलीमा विभाजित गरिनुपर्छ; यदि यी दुइटा मण्डलीहरूमा जम्मा ८० जनाबाट बढेर १५० जना मानिसहरू भए भने, तिनलाई तीनवटा मण्डलीहरूमा विभाजित गरिनुपर्छ। यदि कुनै मण्डलीमा मानिसहरू बढेर ७०, ८०, वा १०० पुगे पनि त्यसलाई अझै दुइटा मण्डलीमा विभाजित गरिएको छैन भने, के त्यसले यस मण्डलीका अगुवा र कामदारहरूले परमेश्‍वरको घरको प्रशासनिक काम बुझ्दैनन् भन्‍ने देखाउँदैन र? (देखाउँछ।) यस्ता समयमा, अगुवा र कामदारहरूले यस विषयसँग सम्बन्धित कामका प्रबन्धहरू पढ्नुपर्छ—कामका प्रबन्धहरूबारे मण्डलीको निर्देशिकामा विशिष्ट नियमहरू समावेश हुन्छन्। यदि कुनै मण्डलीलाई दुई नयाँ मण्डलीहरूमा विभाजित गरियो भने, प्रत्येक मण्डलीले मण्डली अगुवाहरू, डिकनहरू, आदि जस्ता आवश्यक अगुवा र कामदारहरू चयन गर्नैपर्छ। त्यसोभए, अगुवा र कामदारहरूले के गर्नुपर्छ त? उनीहरूले मण्डलीमा भएका मानिसहरूको सङ्ख्या र मण्डलीको स्थापनाको स्थिति जान्‍नुपर्छ र बोध गर्नुपर्छ। यो नै मण्डलीको प्रशासनिक काम हो, र यो नै कामको सबैभन्दा ठूलो विषयवस्तु हो। जहाँ परमेश्‍वरका चुनिएका मानिसहरू छन् त्यहाँ एउटा मण्डली हुनुपर्छ, अनि एक पटक मण्डली स्थापित भइसकेपछि, अगुवा र कामदारहरूले त्यस मण्डलीको कामको हरेक पक्षको जिम्मेवारी लिनैपर्छ, जस्तै परमेश्‍वरका वचनका पुस्तकहरू वितरण गर्ने, मण्डली सदस्यहरूको व्यवस्थापन गर्ने, कामका प्रबन्धहरू कार्यान्वयन गर्ने ताकि उनीहरूलाई कामका प्रबन्धहरूका विषयहरू के-के हुन् भनेर थाहा होस्। प्रशासनिक काममा मुख्यगरी मण्डलीहरू स्थापना गर्ने, साथै मण्डलीहरूका प्रशासनिक सङ्गठनहरू र कर्मचारीहरू स्थापना गर्ने कुराहरू संलग्न हुन्छन्—यी सबै प्रशासनिक काम भित्रकै विशिष्ट कामहरू हुन्। कस्ता मानिसहरूले सामान्यतया कामको यो विषयवस्तुको बढी सामना गर्छन्? नयाँ विश्‍वासी मण्डलीहरू, सुसमाचार समूहहरू, साथै क्षेत्रीय अगुवाहरू, जिल्ला अगुवाहरू, र सुसमाचार फैलाइँदै गरिएका क्षेत्रहरूका मण्डली अगुवाहरू, सबैले यो कामको बढी सामना गर्छन्। त्यसका साथै, प्रशासनिक काममा एउटा विशेष काम पनि समावेश हुन्छ, जुन मण्डलीहरूलाई पूर्णकालीन कर्तव्य मण्डली, अल्पकालीन कर्तव्य मण्डली, साधारण मण्डली, र समूह “ख” हरूमा छुट्टयाउनु हो, र यो अगुवा र कामदारहरूले पूरा गर्नुपर्ने अर्को कार्य हो। अगुवा र कामदारहरूमा मण्डलीहरूलाई कसरी विभाजन गर्नेबारे बोध हुनुपर्छ, र मण्डलीहरूलाई विभाजन गर्ने सिद्धान्त भनेको मानिसहरूलाई उनीहरूले पूरा गर्ने कर्तव्यहरूमा भएका भिन्‍नताका आधारमा फरक-फरक मण्डलीहरूमा विभाजन गर्ने, कर्तव्य पूरा गर्ने मानिसहरूलाई पूरा नगर्ने मानिसहरूबाट छुट्टयाउने, र पूर्णकालीन रूपमा कर्तव्य पूरा गर्ने मानिसहरूलाई अल्पकालीन रूपमा कर्तव्य पूरा गर्नेहरूबाट छुट्टयाउने हो—यो अर्को विशेष र विशिष्ट प्रशासनिक काम हो।

आ. कर्मचारीसम्बन्धी काम

दोस्रो विषयवस्तु, कर्मचारीसम्बन्धी काम। यो विषयवस्तु सबै तहका अगुवा र कामदारहरूको चयन, नियुक्ति, र बर्खासीसँग सम्बन्धित छ। कामका प्रबन्धहरूले निर्वाचन प्रणालीहरूका लागि, कस्ता प्रकारका मानिसहरूलाई अगुवा र कामदारहरूका रूपमा चयन गर्ने भन्‍नका लागि विशिष्ट सर्तहरू, साथै निर्वाचनका विधि र विशिष्ट मागहरू प्रदान गर्छन्। केही विशेष परिस्थितिहरू पनि हुन्छन्, उदाहरणका लागि, दाजुभाइ-दिदीबहिनीहरू एकअर्कासँग भर्खरै मात्र भेटेका छन् र एकअर्कालाई त्यति राम्रोसँग चिन्दैनन्, अनि निर्वाचनमार्फत उचित अगुवा र कामदारहरू चयन गर्न सक्दैनन् भने के गरिनुपर्छ? त्यस अवस्थामा, मानिसहरूको पदोन्‍नति र नियुक्ति गर्न सकिन्छ, अगुवा हुनका लागि तुलनात्मक रूपमा को चाहिँ उपयुक्त छ भनेर जाँच्नुपर्छ, र त्यसपछि तिनीहरूबारे थप जान्‍नुपर्छ, सङ्गति गर्नुपर्छ, र सरल जाँचहरू गर्नुपर्छ, त्यसपछि उनीहरूलाई नियुक्त गर्न सकिन्छ। यसका साथै, जब माथिले कुनै ठूलो परियोजनाको प्रबन्ध गर्छन् वा कैयौँ मानिसहरूलाई सुपरिवेक्षकका रूपमा नियुक्त गर्छन्, यो एउटा विशेष कामको प्रबन्ध हो। अर्को विशेष परिस्थिति छ, र त्यो के हो भने, जब कसैले फलानो अगुवाले वास्तविक काम गर्दैन र ऊ ख्रीष्टविरोधीको मार्गमा हिँड्छ भनी वर्णन गर्दै माथिलाई रिपोर्ट लेख्छ, अनि माथिले यो कुरा पुष्टि गरेपछि रिपोर्ट गरिएको अगुवालाई उसको पदबाट बर्खास्त गर्ने कामको प्रबन्ध जारी गर्छन्। यो कर्मचारीसम्बन्धी कामसँग सम्बन्धित अर्को कामको प्रबन्ध हो। छोटकरीमा, कर्मचारीसम्बन्धी काममा मण्डलीका सबै तहका अगुवा र कामदारहरूको चयन, नियुक्ति, र बर्खासी समावेश हुन्छन्। यो कामको विषयवस्तु तुलनात्मक रूपमा सरल छ, र यो बुझ्न सजिलो छ।

इ. सुसमाचारको काम

तेस्रो विषयवस्तु, सुसमाचारको काम। परमेश्‍वरको घरमा प्रशासनिक काम र कर्मचारीसम्बन्धी काम पछिको ठूलो विशिष्ट पेसागत काम नै सुसमाचारको काम हो। परमेश्‍वरको घरले सुसमाचार स्विकार्ने सम्भावना भएकाहरू, सुसमाचार प्रचार गर्ने भौगोलिक दायरा, र सुसमाचार प्रचार गर्नुपर्ने उपाय र माध्यमहरूका सम्बन्धमा निश्चित कामका प्रबन्धहरू गर्दै यो कामको विषयवस्तुका लागि एकपछि अर्को धेरै कामका प्रबन्धहरू गरेको छ। सँगसँगै, परमेश्‍वरको घरसँग परमेश्‍वरका वचनका सबै विभिन्‍न पुस्तकहरू, चलचित्र र भिडियोहरू, साथै सुसमाचार प्रचारका लागि आवश्यक विविध कार्यक्रमहरूसम्बन्धी कामका प्रबन्धहरूमा पनि विशेष भनाइहरू छन्, र विविध प्रकारका आम धारणाहरू र सुसमाचार स्विकार्ने सम्भावना भएकाहरूकाले बारम्बार सोध्ने प्रश्नहरूका सम्बन्धमा समेत भनाइहरू रहेका छन्। कतिपय भनाइहरू विशेष रूपमा लेखनमा प्रस्तुत नगरिएका हुन सक्छन्, तर मौखिक र वाचिक सङ्गतिमा तीमध्ये धेरैजसो हुन्छन्। सुसमाचारको काम सधैँ अघि बढिरहेको र जारी रहिरहेको हुन्छ, र यो काम अघि बढ्दै जाँदा, परमेश्‍वरको घरले निरन्तर उत्पन्‍न हुने र निरन्तर सामना गरिने समस्याहरूका सम्बन्धमा निश्चित कामका प्रबन्धहरू र सर्तहरू सिर्जना गरेको छ, साथै त्यसले सुसमाचारसम्बन्धी कामदारहरू, सुसमाचार डिकनहरू, र सुसमाचारको कामका सुपरिवेक्षकहरूलाई निश्चित विशिष्ट मागहरू र कार्यहरू पनि जारी गरेको छ। यो पछिल्लो चरणमा परमेश्‍वरको घरले सुसमाचारको कामका प्रबन्धहरूबारे धेरै कुरा नभने पनि, सत्यताको यस पक्षबारे मण्डलीमा बारम्बार सङ्गति गरिन्छ। विशेषगरी, सुसमाचार विदेशमा फैलिन थालेपछि, परमेश्‍वरको घरले विभिन्‍न भाषाहरूमा अनुवादको कामका निश्चित कामका प्रबन्धहरू गरेको छ। विभिन्‍न विदेशी भाषाहरूसँग परिचित अनुवादक र सुसमाचारसम्बन्धी कामदारहरूले यस प्रकारको काममा सहकार्य गर्न आफूले सक्दो सबै गर्छन्, र परमेश्‍वरको घरले सुसमाचारको काममा सहकार्य गर्न यस प्रकारका धेरै मानव संसाधनहरू लगानी गरेको छ, र यो परमेश्‍वरको घरका कामका प्रबन्धहरू अनुरूप छ। छोटकरीमा, माथिले सधैँ सुसमाचार फैलाउने कामलाई व्यक्तिगत रूपमा मार्गदर्शन, सोधपुछ, अनुगमन र रेखदेख गरिरहेका हुन्छन्। त्यसोभए, यो कामको कुरा आउँदा, अगुवा र कामदारहरूले पूरा गर्नुपर्ने जिम्मेवारीहरू के-के हुन्? सुसमाचारको कामका लागि सुपरिवेक्षक हुनुको अर्थ अगुवा र कामदारहरू पूर्ण रूपमा गैरजिम्मेवार हुन सक्छन्, उनीहरूले कामलाई ध्यानै नदिन, त्यसबारे सोधपुछ नगर्न, र “काम जसरी अगाडि बढ्छ बढ्न देऊ। जे भए पनि, त्योसँग मेरो कुनै सम्बन्ध छैन। म मण्डली जीवन र विभिन्‍न प्रकारका पेसागत कामहरूका लागि जिम्मेवार छु। सुसमाचारको काममा समस्याहरू छन् भने त्यो मेरो चासोको कुरा होइन।” भनी सोच्दै त्यसलाई बेवास्ता मात्र गर्न सक्छन् भन्‍ने होइन। के यो ठीक हो त? (होइन।) यो त आफ्नो जिम्मेवारीबाट विमुख हुनु हो। परमेश्‍वरको घरका सबै काममध्ये, अगुवा र कामदारहरूले ध्यान दिनुपर्ने सबैभन्दा महत्त्वपूर्ण काम भनेको सुसमाचारको काम हो। तँ यस कामका लागि सिधै जिम्मेवार नबनाइएको हुन सक्छस्, तर तैँले त्यो कति अघि बढिरहेको छ र त्यसको प्रगतिको अवस्था कस्तो छ भन्‍नेबारे सोधपुछ गर्नैपर्छ—तैँले यी कुराहरूको अनुगमन गर्न, तिनका बारेमा जान्‍न, र तिनलाई बोध गर्न जरुरी छ। विशेषगरी सुसमाचार समूहहरूका सुसमाचार प्रचारक र मलजल गर्ने व्यक्तिहरू, साथै सुसमाचारको कामका सुपरिवेक्षकहरूका जस्ता केही महत्त्वपूर्ण कर्मचारीहरूका सम्बन्धमा, तैँले उनीहरूका परिस्थितिहरू समयमै बुझ्नैपर्छ, र यदि यी कर्मचारीहरूमा समस्याहरू उत्पन्‍न भएमा, तैँले तिनलाई तुरुन्तै समाधान गर्नैपर्छ—यो काम सुम्पिइएपछि तैँले त्यसबाट हात झिक्नु हुँदैन। त्यसमाथि, तैँले सुसमाचार फैलाउने काममा संलग्न सबै सुसमाचार प्रचारकहरूलाई नियमित रूपमा निरीक्षण गर्ने र निर्देशन दिने गर्नैपर्छ, जसमा मण्डलीहरूमा रहेका र पहिलो पङ्क्तिका अनलाइन सुसमाचार प्रचारकहरू, साथै प्रत्येक समूहका मलजल गर्ने व्यक्तिहरू पनि समावेश हुन्छन्। परमेश्‍वरको घरका कामका प्रबन्धहरूले सारा सुसमाचार प्रचारक र मलजल गर्ने व्यक्तिहरूले विशेष प्रशिक्षण लिनैपर्ने कुरा धेरै अघिदेखि नै माग गरेको छ। विशेष प्रशिक्षणको अर्थ के हो? यसको अर्थ सुसमाचार प्रचारकहरू र मलजल गर्ने व्यक्तिहरूमा दर्शनसम्बन्धी सत्यताहरूबारे प्रस्ट बुझाइ छ र उनीहरूले यी कुराहरू प्रस्ट रूपमा व्याख्या गर्न सक्छन् भनी सुनिश्चित गरिनुपर्छ भन्‍ने हो। यदि उनीहरू पूर्णतया प्रस्ट नभएका दर्शनहरूसम्बन्धी सत्यताहरूको कुनै पक्ष छ भने, त्यसबारे बारम्बार सङ्गति दिइनैपर्छ, अनि सुसमाचार प्रचारक र मलजल गर्ने व्यक्तिहरूको बुझाइ जति विस्तृत भयो, त्यति नै राम्रो हुन्छ। यसका लागि परमेश्‍वरको घरसित कामका प्रबन्धहरू हुन्छन्, होइन र? (हो।) सुसमाचार फैलाउने काम एउटा विशिष्ट र जटिल काम हो जसमा धेरै फरकफरक कार्यहरू समावेश हुन्छन्। हरेक कार्य राम्रोसँग गरिएको र नजिकबाट अनुगमन गरिएको सुनिश्चित गरिनुपर्छ; यो परमेश्‍वरको आज्ञा हो। हरेक कार्य राम्ररी पूरा गरिनुपर्छ, र हरेक कार्यका नतिजाहरू निरन्तर सुधार हुने सुनिश्चित गरिनुपर्छ—यो मात्र परमेश्‍वरका अभिप्रायहरूसँग मेल खान्छ। चलचित्र निर्माण, लेखन-पठनको काम, सङ्गीत, कला, र अनुवादजस्ता अरू सबै प्रकारका व्यावसायिक कामहरू सुसमाचारको कामलाई सहयोग र टेवा दिनका लागि अस्तित्वमा रहन्छन्, र सुसमाचारको काम सबै काममध्ये सबैभन्दा अग्रपङ्क्तिको काम हो। त्यसकारण, विभिन्‍न कर्तव्यहरू पूरा गर्ने व्यक्तिहरूले आफ्नो काम राम्ररी गर्नैपर्छ र परमेश्‍वरले माग गर्नुभएका नतिजाहरू हासिल गर्नैपर्छ। यसरी, तिनीहरू सुसमाचार फैलाउने कामका भागीदार हुनेछन्। किनभने अन्य सबै प्रकारका यी व्यावसायिक कामहरू सुसमाचार फैलाउने कामलाई साथ दिन अस्तित्वमा हुन्छन्, र यो सबै काम सुसमाचार फैलाउने काममा केन्द्रित हुनैपर्छ र तिनले सुसमाचार फैलाउने काममा अटुट आपूर्ति प्रदान गर्नैपर्छ। आज, सुसमाचार प्रचार गर्नका लागि आवश्यक पर्ने सबै सामग्री, चलचित्र, र विभिन्‍न भिडियोहरू पर्दापछाडि रहेका परमेश्‍वरका चुनिएका धेरै मानिसहरूको प्रयासद्वारा निर्मित गरिन्छन्। यी मानिसहरूले पर्दापछाडि गर्ने सबै कुराले सुसमाचार फैलाउने कामको लागि शक्तिशाली साथ प्रदान गर्छन्। विगतमा, परमेश्‍वरको घरसँग चलचित्रसम्बन्धी फरकफरक प्रकारका कामहरू हुँदैनथे, त्यससँग धेरै गीतहरू हुँदैनथे, न त त्यससँग ठूलो सङ्ख्यामा अनुभवात्मक गवाही भिडियोहरू नै हुन्थे। त्यो केवल सुसमाचारसम्बन्धी कामदारहरूले निरन्तर सङ्गति प्रदान गर्ने कार्यमा मात्र भर पर्थ्यो। सुसमाचारसम्बन्धी कामदारहरूले मुख सुकुञ्जेल कुरा गर्थे, र तिनीहरूले कुनै उल्लेखनीय नतिजाहरू देख्ने निश्चित थिएन, र कुनै एउटा व्यक्ति प्राप्त गर्न गाह्रो हुन्थ्यो। मण्डलीले हर प्रकारका भिडियोहरू निर्माण गरेपछि, सुसमाचार समूहहरूको काम तुलनात्मक रूपमा हल्का, र पहिलेभन्दा धेरै सहज बन्यो, साथै कामको दक्षता बढ्यो। कतिपय मानिसहरू सोचमा जिद्दी र रूढिवादी हुन्छन्, अनि तैँले तिनीहरूलाई सुसमाचार प्रचार गर्दा, तैँले सत्यताबारे चाहे जसरी सङ्गति गरे पनि, त्यो काम लाग्दैन, र तिनीहरूले आफ्ना धारणाहरू कायम राख्छन् र सत्यतालाई स्विकार्न मान्दैनन्—त्यसपछि तैँले के गर्छस्? तैँले तिनीहरूलाई सुसमाचारसम्बन्धी एक-दुई वटा गवाही चलचित्रहरू हेर्न लगाउँछस्, अनि तिनीहरूका धारणाहरूमा रूपान्तरण आउँछ, र साँचो मार्गबारे तिनीहरूलाई राम्रो महसुस हुन थाल्छ। जब तिनीहरू फेरि खोजी गर्न आउँछन्, तिनीहरूका हृदयमा उप्रान्त कुनै ठूला तगारो वा अड्चनहरू हुँदैनन्, अनि तैँले फेरि तिनीहरूसँग सत्यताबारे सङ्गति गर्दा, तिनीहरूले त्यसलाई सजिलै स्विकार्न सक्छन्। त्यही कारणले तैँले सुसमाचार स्विकार्ने सम्भावना भएकाहरूलाई परमेश्‍वरको घरले निर्माण गरेका चलचित्रहरू देखाउँदा, वा परमेश्‍वरका वचनहरू पढेर सुनाउँदा, वा अनुभवात्मक गवाही भिडियोहरू देखाउँदा नतिजाहरू साँच्चिकै प्रस्ट हुन्छन्—यसो गर्नु तैँले तिनीहरूलाई जतिसुकै वचनहरू भन्‍नुभन्दा बढी प्रभावकारी हुन्छ। साँचो मार्गको खोजी र अनुसन्धान चाहे जसले गरिरहेको भए पनि, सुरुमा उसलाई केही चलचित्रहरू हेर्न लगा, र त्यसपछि परमेश्‍वरका वचनहरू अझ बढी पढ्न लगा, र यसरी तिनीहरूका लागि मार्ग प्रशस्त गर्। यसपछि, तिनीहरूका धारणाहरू समाधान गर्न तिनीहरूसँग सत्यताबारे सङ्गति गर्। यसले कामकुराहरूलाई अझ धेरै सहज बनाउँछ। अचेल, साँचो मार्गको अनुसन्धान गरिरहेकाहरूले परमेश्‍वरको घरद्वारा निर्मित धेरै चलचित्र र गवाही भिडियोहरू इन्टरनेटमा हेरिसकेका हुन्छन्, र विशेषगरी, तिनीहरूले परमेश्‍वरका धेरै वचनहरू पढिसकेका हुन्छन्; खोजी र अनुसन्धान गर्न आउनुअघि नै तिनीहरूमा साँचो मार्गबारे राम्रो भावना हुन्छ, र तिनीहरूले मूलतः त्यो नै साँचो मार्ग हो भनेर चिनिसकेका हुन्छन्। के तिमीहरूले यसमा केही कुरा पत्ता लगाएका छौ? परमेश्‍वरको घरले निर्माण गर्ने यी चलचित्रहरू, परमेश्‍वरका वचन वाचन गरिने यी भिडियोहरू, यी अनुभवात्मक गवाही भिडियोहरू, भजनका भिडियोहरू, आदि परमेश्‍वरको गवाही दिनका लागि अत्यन्तै प्रभावकारी हुन्छन्! सुसमाचार स्विकार्ने सम्भावना भएकाहरूसँग सङ्गति र बहस गरेर त्यति धेरै सास खेर फाल्नु आवश्यक नै छैन; यी भिडियोहरू हेरिसकेपछि, तिनीहरू साँचो मार्ग स्विकार्न सक्षम हुन्छन्। यसले सुसमाचार प्रचार गर्नेहरूको धेरै समय जोगाउँछ र यसले सुसमाचार प्रचारका लागि सबै सहायक-सहयोग अत्यन्तै शक्तिशाली छ भन्‍ने देखाउँछ! सुसमाचार प्रचार गर्नका लागि विभिन्‍न प्रकारका स्रोतहरू निकै प्रशस्त छन्! सुसमाचार स्विकार्ने सम्भावना भएका धेरै जना अनलाइनमा गएर परमेश्‍वरको कामको अनुसन्धान गर्दा चकित हुन्छन्, किनभने परमेश्‍वरको घरको वेबसाइटमा अत्यन्तै धेरै कुरा हुन्छन् र प्रचुर सामग्री हुन्छ! परमेश्‍वरका वचनहरू प्रचुर छन्, सबै प्रकारका चलचित्र र भिडियोहरू प्रचुर मात्रामा छन्, साथै अनुभवात्मक गवाहीहरूको कुरा आउँदा, ती प्रचुर छन् र त्यसमा तँलाई चाहिने सबथोक छन्। यो साँच्चिकै पवित्र आत्माको काम र मार्गदर्शनको नतिजा हो! यो साँच्चिकै सबै परमेश्‍वरको कामबाट आएको हो। ठूलो रातो अजिङ्गर र धार्मिक संसारले चाहे जसरी निराधार अफवाहहरू फैलाए पनि र त्यसलाई कलङ्कित गरे पनि, त्यो व्यर्थ हुन्छ। जे भए पनि, परमेश्‍वरको घरका सबै कामले हासिल गरेका नतिजाहरू र प्राप्त गरेका फलहरू सबैले प्रस्ट रूपमा देख्न सक्छन्, र ती परमेश्‍वरका वचनहरूद्वारा हासिल गरिएका तथ्यहरू हुन्।

राज्यको सुसमाचार फैलाउने काममा, परमेश्‍वरको घरका सबै कामहरू अत्यन्तै विधिवत तरिकाले मिलाइएका हुन्छन् र ती सुव्यवस्थित रूपमा अघि बढ्छन्। सुसमाचार फैलाउने काम महत्त्वपूर्ण, दीर्घकालीन, र कठिन काम हो। त्यसकारण, सुसमाचारको काम लिने व्यक्तिहरू, चाहे तिनीहरू सुपरभाइजर होऊन् वा सुसमाचारसम्बन्धी साधारण कामदारहरू होऊन्, तिनीहरूले आफ्‍नो हृदयमा यो कामको महत्त्व पुष्टि गर्नुपर्छ। तिमीहरूले सुसमाचारको अग्रपङ्क्तिमा रहेर काम गरिरहेका र आफ्‍नो कर्तव्य पूरा गरिरहेका भए पनि, तिमीहरूको पछाडि, अर्थात्, पर्दापछाडि धेरै दाजुभाइ-दिदीबहिनीहरूले विभिन्‍न किसिमका सहायक काम गरिरहेका हुन्छन्, र तिनीहरू सुसमाचार फैलाउने काममा साथ दिने शक्ति हुन्। मैले यसो भन्‍नुको तात्पर्य के हो? परमेश्‍वरको घरका सबै काम सुसमाचार फैलाउने कार्यमा केन्द्रित हुन्छ, र परमेश्‍वरका चुनिएका सबै मानिसहरूले निर्वाह गर्ने कर्तव्य सुसमाचार फैलाउने सेवामा गरिएका हुन्छन्। कर्तव्य पूरा गर्ने हरेक दाजुभाइ-दिदीबहिनी सुसमाचारको कामका भागीदार हुन्छन्, र हरेक काम निकटतम र घनिष्ठ रूपमा सुसमाचारको कामसँग सम्बन्धित हुन्छ। छोटकरीमा, सुसमाचारको कामलगायत हरेक काम परमेश्‍वरको कामको गवाही दिनका लागि राम्रोसँग पूरा गरिनुपर्ने कर्तव्य हो, जुनसुकै काम पनि सबैभन्दा महत्त्वपूर्ण कामसित, अर्थात् परमेश्‍वरको गवाही दिनुसित निकट रूपमा सम्बन्धित हुन्छ। यो पूर्णतया सही हो। त्यसकारण, परमेश्‍वरको घरले सुसमाचार प्रचार गर्ने कामलाई सबै कामको सूचीको शीर्षस्थानमा राख्छ, र त्यो परमेश्‍वरको घरका सारा विभिन्‍न कामहरूमध्ये पहिलो नम्बरमा आउँछ—यो पूर्णतया उचित हो। यो एउटा ठूलो, कठिन र दीर्घकालीन काम हो, साथै परमेश्‍वरको चुनिएको हरेक व्यक्ति र परमेश्‍वरलाई पछ्याउने हरेक व्यक्तिमा यो काम राम्रोसँग गर्ने तयारी गर्नका लागि र यो लामो लडाइँ लड्नका लागि तागत, धैर्य, र पर्याप्त आस्था हुनैपर्छ। तँ १० वर्ष, २० वर्ष, वा ३० वर्षसम्मै डटिरहे पनि, तँ सधैँ परमेश्‍वरप्रति बफादार हुनैपर्छ, तैँले आफ्नो जीवन र जीवनकाल सुसमाचार प्रचार गर्ने काममा अर्पण गर्नैपर्छ, र तँ अन्त्यसम्म परमेश्‍वरप्रति बफादार हुनैपर्छ। यो परमेश्‍वरलाई पछ्याउने हरेक व्यक्तिले कर्तव्यबद्ध भएर वहन गर्नैपर्ने महत्त्वपूर्ण जिम्मेवारी हो, यो सबैको कर्तव्य हो, र परमेश्‍वरले सबैलाई सुम्पनुहुने आज्ञा पनि यही हो।

मेरो यो सङ्गतिमार्फत, के तिमीहरू सबैले हृदयमा जोस पाएका छौ, र के तिमीहरूले सुसमाचारको कामलाई महत्त्वपूर्ण मान्‍न थालेका छौ? कतिपय मानिसहरूले पहिले यसो भनेका छन्, “म कुनै प्राविधिक पेसाहरू बुझ्दिनँ, मलाई अभिनय गर्न आउँदैन र म कलाकार हुन सक्दिनँ, शब्दहरू प्रयोग गर्ने कुरामा मेरो कुनै बलियो जग छैन, त्यसैले मलाई लेखहरू लेख्न आउँदैन, म सङ्गीत बुझ्दिनँ र मलाई कलाका बारेमा त झनै कम थाहा छ। म कुनै पनि कुरामा राम्रो नभएकाले मलाई सुसमाचार समूहमा खटाइएको थियो। के सुसमाचार समूहहरू परमेश्‍वरको घरको भुलिएका पछिल्लो पङ्क्ति सरह होइनन् र? अनि मलाई भुलिएको पछिल्लो पङ्क्तिमा पठाइएकाले, के मैले अझै पनि मुक्ति प्राप्त गर्ने कुनै आशा रहन्छ?” कुरा यही हो त? यदि तँ यो परिस्थितिलाई साँच्चिकै त्यसरी नै बुझ्छस् भने, तैँले परमेश्‍वरलाई गलत बुझेको छस्: सुसमाचार प्रचार गर्नु हरेक व्यक्तिको अपरिहार्य जिम्मेवारी हो। यदि तँ केही कुरामा पनि कुशल छैनस् र कुनै प्राविधिक पेसा बुझ्दैनस्, र तैँले गर्न सक्ने भनेकै सुसमाचार प्रचार गर्नु मात्र हो भने, तँलाई सुसमाचार समूहमा कर्तव्य पूरा गर्ने प्रबन्ध गरिनेछ। यो तेरो अन्तिम मौका हो, र यो तँलाई एउटा सामानको टुक्राका रूपमा खेर नफालियोस्, र यथासम्भव प्रयोग गर्न सकियोस् भन्‍ने सुनिश्चित गर्नका लागि गरिन्छ, ताकि तैँले मानवका रूपमा आफ्नो कार्यलाई अधिकतम हदसम्म निर्वाह गर्न सक्। तँ केही कुरामा पनि कुशल छैनस् र तँ आफूले गर्ने हरेक कुरामा मन्द-बुद्धिको छस्, तर तैँले सुसमाचार प्रचार गर्ने कर्तव्य राम्रोसँग पूरा गर्न सक्छस्, र तँलाई सुसमाचार स्विकार्नेहरू खोज्न भनिए पनि, तैँले यो काम व्यावहारिक तरिकाले गर्न सक्छस्, र आफूले भेट्टाएका सुसमाचार स्विकार्ने सम्भावना भएकाहरूलाई सुसमाचार प्रचारकहरूकहाँ पठाउन सक्छस्। साथसाथै, तैँले बिस्तारै परमेश्‍वरका वचनहरू, परमेश्‍वरको काम, र परमेश्‍वरका अभिप्रायहरूबारे कसरी प्रचार गर्ने भनेर सिक्न, अनि मानिसहरूलाई परमेश्‍वरसामु ल्याउन सक्छस्। के यो तेरो कर्तव्य होइन र? अन्य मानिसहरूले लेखन-पठनको काम, चलचित्र निर्माणको काम, र अन्य प्रकारका कामहरूमा संलग्न भएर केही नतिजाहरू निकाल्छन्, तर तँलाई यी कुराहरू गर्न आउँदैन, र तँमा कुनै विशेष प्रतिभा वा वरदान छैन, तैपनि तँ आफ्नो शक्तिलाई सुसमाचारको काममा अर्पण गर्छस्, तँ आफ्नो सर्वस्व लगाएर आफ्नो कर्तव्य पूरा गर्छस्, र तँ परमेश्‍वरले दिनुभएको आज्ञा वहन गर्छस्, के यी असल कार्यहरू होइनन् र? यी पनि असल कार्यहरू नै हुन्, र परमेश्‍वरले तिनलाई याद गर्नुहुनेछ। यसले यी वचनहरू पूरा गर्छ: मानिसहरूले पूरा गर्ने कर्तव्यहरूमा महानता वा तुच्छताका कुनै भिन्‍नताहरू हुँदैनन्; महत्त्वपूर्ण कुरा त केवल तँ आफ्नो कर्तव्यमा बफादार छस् कि छैनस् र तँ त्यसलाई मानक अनुरूपको तरिकाले गर्छस् कि गर्दैनस् भन्‍ने हो। परमेश्‍वरले सबैलाई निष्पक्ष र समान रूपमा व्यवहार गर्नुहुन्छ; तैँले केही पनि गर्न नसक्ने भएकाले, तँलाई सुसमाचार प्रचार गर्न भनिन्छ—यो तैँले अरू कुनै कर्तव्य लिन नसक्ने परिस्थितिमा तँलाई तेरो अन्तिम सम्भावित कार्य गर्न सक्षम बनाउनका लागि गरिन्छ। यसमार्फत, तँलाई एउटा अवसर र आशाको किरण दिइएको हो; तँलाई आफ्नो कर्तव्य पूरा गर्ने अधिकारबाट वञ्चित गरिएको होइन। परमेश्‍वरसित अझै पनि तेरा लागि एउटा आज्ञा छ र उहाँ तँविरुद्ध पक्षपाती हुनुहुन्‍न। त्यसकारण, सुसमाचार समूहहरूमा खटाइनेहरूलाई भुलिएको पछिल्लो पङ्क्तिमा पठाइएको होइन, न त तिनीहरूलाई त्यागिएको नै हो, बरु तिनीहरूले फरक ठाउँमा आफ्नो कर्तव्य पूरा गरिरहेका हुन्। सुसमाचारको कामका प्रबन्धहरूबारे सङ्गति गरेपछि, के अब तिमीहरूले त्यसलाई राम्रो मान्छौ र के अब तिमीहरूमा त्यसबारे कुनै गलतफहमी छैन? (हो।) के तिमीहरूले त्यसबारे दम्भी महसुस गर्नेछौ? मानिसहरूले चाहे जे कर्तव्य पूरा गरे पनि, उनीहरूप्रति परमेश्‍वरका मागहरू बदलिँदैनन्: परमेश्‍वर उनीहरूको बफादारी र निष्कपटता चाहनुहुन्छ। यदि तैँले “म अरूको ध्यानमा पर्न खोज्दिनँ, मलाई दम्भी महसुस हुनेछैन, म त परमेश्‍वरले जे गर्न भन्‍नुहुन्छ केवल त्यही गर्छु” भन्छस्, तर तँमा कुनै बफादारी छैन, कुनै निष्कपटता छैन भने, त्यसले काम गर्नेछैन। तैँले सुसमाचारको कामलाई चाहे जसरी बुझे पनि, जे भए पनि, यदि तँसँग बफादारी र निष्कपटता हुन पुग्यो भने, तेरो कर्तव्य निर्वाह मानक अनुरूपको हुनेछ। तैँले सुसमाचार प्रचार गर्ने कर्तव्यलाई चाहे जति राम्रो माने पनि वा त्यसप्रति तेरो मनोवृत्ति चाहे जति सकारात्मक भए पनि, यदि तैँले कष्ट सहन सक्दैनस्, र तँमा कुनै तागत र कुनै बफादारी छैन भने, त्यसले पनि काम गर्नेछैन। त्यसकारण, तँलाई चाहे जहाँ राखिए पनि, तँ जुनसुकै समय वा स्थानमा भए पनि, तँ जस्तोसुकै मानिसहरूको सम्पर्कमा आए पनि र तैँले चाहे जे-जस्तो कर्तव्य पूरा गरे पनि, त्यसले फरक पार्दैन। परमेश्‍वरले सधैँ तँलाई हेर्नुहुनेछ र तेरो हृदयको गहनतम भागको छानबिन गर्नुहुनेछ। यस्तो नसोच् कि तँ एउटा सुसमाचार समूहको सदस्य भएकाले परमेश्‍वरले तँलाई ध्यान दिनुहुन्‍न वा परमेश्‍वरले तँलाई देख्न सक्नुहुन्‍न, र त्यसकारण तैँले जे मन लाग्यो त्यही गर्न सक्छस्। अनि यदि तँलाई कुनै सुसमाचार समूहमा खटाइयो भने, तँसँग उप्रान्त मुक्ति प्राप्त गर्ने कुनै आशा हुनेछैन भनेर सोच्ने, त्यसपछि त्यसलाई नकारात्मक रूपमा हेर्ने नगर्। यी सोच्ने दुवै शैलीहरू गलत छन्। तँलाई चाहे जहाँ राखिए पनि वा तँलाई चाहे जे कर्तव्य पूरा गर्न प्रबन्ध गरिए पनि, तैँले त्यही नै गर्नुपर्छ, र तैँले त्यो काम लगनका साथ र जिम्मेवारीपूर्वक गर्नुपर्छ। परमेश्‍वरले तँबाट गर्नुहुने मागहरू परिवर्तन हुँदैनन्, र त्यसैले परमेश्‍वरका प्रबन्धहरूप्रति तेरो समर्पणता पनि परिवर्तन हुनु हुँदैन। सुसमाचारसम्बन्धी कामदारहरूको अवस्था अन्य कर्तव्यहरू पूरा गर्नेहरू सरह हुन्छ; कुनै व्यक्तिको मूल्य उसले गर्ने कर्तव्यद्वारा नभई, बरु उसले सत्यता पछ्याउँछ कि पछ्याउँदैन र ऊसँग सत्यता वास्तविकता छ कि छैन भन्‍ने कुराद्वारा मापन गरिन्छ। सुसमाचारको काम, यो ठूलो र विशिष्ट कामका सन्दर्भमा मैले सङ्गति गर्ने भनेको यति मात्र हो।

ई. विभिन्‍न प्रकारका पेसागत कामहरू

चौथो विषयवस्तु, विभिन्‍न प्रकारका पेसागत कामहरू। यसमा चलचित्र निर्माण, लेखन-पठनको काम, सङ्गीत, कला, अनुवाद, आदि समावेश हुन्छन्। कतिपय मानिसहरूले भन्छन्, “हामी पोसाक बनाउनेहरू पनि चलचित्र निर्माणमा संलग्न छौँ। के पोसाकहरू बनाउनुलाई एक प्रकारको काम मानिन्छ?” पोसाक बनाउनु चलचित्र निर्माण र सङ्गीतसम्बन्धी कामका प्रकारमै समावेश हुन्छ; यो एक प्रकारको सहायक काम हो, जसले यस्ता प्रकारका कामहरूसँग सहकार्य गर्छ। हरेक चरणमा, परमेश्‍वरको घरले यस्ता पेसागत कामका विशिष्ट आवश्यकताहरूका सम्बन्धमा विशिष्ट कामका प्रबन्धहरू गरेको हुन्छ। कतिलाई लेखनमार्फत सञ्चार गरिन्छ, र कतिपय चाहिँ भेलाहरूमा मौखिक रूपमा सङ्गतिमार्फत सञ्चार गरिन्छन्। तिनलाई चाहे जसरी सञ्चार गरिए पनि, अगुवा र कामदारहरूले तिनको जिम्मेवारी वहन गर्नुपर्छ, यस कामका लागि परमेश्‍वरको घरले जारी गरेका विशिष्ट मागहरूको अभिलेख राख्नुपर्छ र यी टिपोटहरूलाई व्यवस्थित गर्नुपर्छ, र त्यसपछि तीबारे ठोस सङ्गति गरेर तिनको विशिष्ट कार्यान्वयनमा संलग्न हुनुपर्छ। यो पनि एउटा ठूलो काम हो, र यो सुसमाचारको कामपछि आउने दोस्रो विशिष्ट काम हो। यो विशिष्ट कामका सन्दर्भमा भन्‍नुपर्दा, परमेश्‍वरको घरले विभिन्‍न पेसाहरूमा आबद्ध सबै कर्मचारीहरूबाट उनीहरूले निरन्तर आफ्ना कर्तव्यहरूसँग सम्बन्धित पेसागत ज्ञान अध्ययन गर्नुपर्ने, साथै परमेश्‍वरको घरको कामका लागि के-के कुराहरू उपयोगी छन् भनी किटान गर्नका लागि जानकारी खोज्नुपर्ने माग गर्छ। सँगसँगै, परमेश्‍वरको घरले निरन्तर सत्यता सिद्धान्तहरूबारे सङ्गति गरिरहेको र विभिन्‍न प्रकारका पेसागत कामहरूका लागि ठोस योजनाहरू प्रदान गरिरहेको हुन्छ। कहिलेकाहीँ यस्ता प्रकारका कामहरूबारे सुपरिवेक्षक र समूहका सदस्यहरूलाई सँगै सङ्गति दिइन्छ, र कहिलेकाहीँ तिनका बारेमा उक्त कामका लागि जिम्मेवार अगुवा, कामदार, र सुपरिवेक्षकहरूलाई मात्र सङ्गति दिइन्छ। चाहे ती लेखनमार्फत सञ्चार र सङ्गति गरिएका होऊन् वा भेलाहरूमार्फत, जे भए पनि, यस्ता प्रकारका कामहरूलाई निरन्तर सुधार गरिन्छ र मानकअनुरूपको बनाइन्छ, साथै सुसमाचारको कामका खाँचोअनुसार निरन्तर विशिष्ट प्रबन्धहरू गरिन्छ। उदाहरणका लागि, मानौँ परमेश्‍वरको घरले तुलनात्मक रूपमा नयाँ विषयमा एउटा चलचित्र निर्माण गर्छ, र उक्त चलचित्र अत्यन्तै पेसागत तरिकाले छायाङ्कन गरिएको हुन्छ। उक्त चलचित्र अनलाइनमा अपलोड भएपछि, त्यसलाई धेरैले हेर्छन्। यस्तो परिस्थितिमा, परमेश्‍वरको घरले प्रतिक्रिया र सुसमाचारको कामका आवश्यकताहरूका आधारमा यस प्रकारको कामका लागि विशिष्ट मागहरू सृजना गर्छ। छोटकरीमा, यो कामको निरन्तर समीक्षा र सुधार भइरहेको हुन्छ, र यो निरन्तर बढिरहेको पनि हुन्छ।

विभिन्‍न प्रकारका पेसागत कामहरूका लागि परमेश्‍वरको घरका प्रबन्धहरूले मानिसहरूबाट उनीहरूले अझ बढी अध्ययन गर्नुपर्ने, साथै प्रशिक्षक र विभिन्‍न प्रकारका स्रोतसाधन र शैक्षिक सामग्रीहरू खोजेर तीबाट सिक्नुपर्ने माग गर्छन्। उदाहरणका लागि गायनलाई लिऊँ; सिक्नका लागि एउटा प्रशिक्षक खोज्नु र उनलाई स्वर प्रशिक्षण दिन लगाउनु पनि एउटा निश्चित कामको प्रबन्ध हो। यो प्रबन्ध सुनेपछि, अगुवा र कामदारहरूले माथिका मागहरूअनुसार यो काम गर्न उपयुक्त शिक्षक खोज्नुपर्छ र उनलाई हाम्रा गायकहरूलाई प्रशिक्षण दिन लगाउनुपर्छ, गायकहरूलाई सही स्वर सङ्गीतको ज्ञान अनि गाउने सही तरिका अध्ययन गर्न मदत गर्न लगाउनुपर्छ, र अवश्य नै, सिक्नका लागि कालजयी कृतिहरू खोज्नैपर्छ। सङ्गीत रचना र कोरस गायनसम्बन्धी पेसागत ज्ञान सधैँ अध्ययन गरिनैपर्छ, र परमेश्‍वरको घरका कामका प्रबन्धहरूले सधैँ मानिसहरूबाट उनीहरूले निरन्तर आफ्ना कर्तव्यहरूसँग सम्बन्धित पेसागत ज्ञान अध्ययन गर्नुपर्ने, र निश्चित उन्‍नत र व्यावहारिक विधिहरू प्रयोग गर्न सिक्नुपर्ने, आदि माग गर्छन्। यी कामका प्रबन्धहरू र मागहरू केवल एक पटक जारी गरेर सकिने कुरा होइनन्, बरु अगुवा र कामदारहरूबाट उनीहरूले यी कामका प्रबन्धहरूबारे बारम्बार सङ्गति गर्नुपर्ने, पेसागत काममा संलग्न भएकाहरूलाई मार्गदर्शन गरेर तिनीहरूलाई अध्ययन जारी राख्न, र सबै प्रकारका पेसागत कामहरूलाई निरन्तर र प्रभावकारी रूपमा विकसित गर्न र गहन बनाउनका निम्ति लागिपर्न सक्षम बनाउनुपर्ने, र यथास्थितिमा बस्न नहुने माग गरिन्छ। कतिपय मानिसहरूले सोच्छन्, “कामका प्रबन्धहरू आज हामीलाई जारी गरिएका छन्, त्यसैले हामीले तिनलाई यही महिना मात्र अभ्यास गर्नुपर्छ र त्यसपछि मामला त्यतिमै सकिन्छ। यदि माथिले त्यसका बारेमा भविष्यमा केही पनि भनेनन् भने, सायद हामीले तिनलाई अभ्यास गरिरहन पर्दैन।” के कुरा साँच्चिकै यही हो त? (होइन।) अगुवा र कामदारहरूले यस तरिकाले बिलकुलै सोच्नु हुँदैन, बरु बारम्बार सोधपुछ गरिरहनुपर्छ र यस्तो सोध्नुपर्छ, “तिमीहरूको यो पेसाबारे अध्ययन कस्तो चलिरहेको छ? के तिमीहरूले कुनै कठिनाइहरू सामना गरिरहेका छौ? के त्यसमा सिद्धान्तहरूसँग बाझिने वा तिनका विरुद्धमा जाने केही कुरा छ? आफ्नो अध्ययनमा कसले सबैभन्दा उत्कृष्ट प्रदर्शन गरेको छ, को सबैभन्दा दक्ष छ, र कसले त्यो सबैभन्दा छिटो सिकेको छ? यी सिद्धान्तहरू अध्ययन गरेपछि, तिमीहरूलाई आफूले सिकेका कुराहरूमध्ये कुन-कुन चाहिँ परमेश्‍वरको घरको कामका लागि प्रयोग गर्न उपयुक्त लाग्छ?” यसमाथि, अगुवा र कामदारहरूले विदेशी भाषाहरू अध्ययन गरिरहेका सुसमाचार समूहका मानिसहरूलाई यस्ता प्रश्नहरू सोध्नैपर्छ, “तिमी कति वर्षदेखि यो विदेशी भाषा सिकिरहेका छौ? हालसालै तिम्रो पढाइ कस्तो चलिरहेको छ? तिमी कतिवटा दैनिक कुराकानीमा संलग्न हुन सक्छौ? के तिमी आम आत्मिक शब्दहरू अनुवाद गर्न सक्छौ? के तिमीले सुसमाचार प्रचारसँग सम्बन्धित यी सत्यताहरू बताउन यो विदेशी भाषा प्रयोग गर्न सक्छौ? अहिले तिम्रो बोलाइ राम्रो छ कि लेखाइ? के तिमीलाई सिक्नका लागि कुनै शिक्षकको मदत चाहिन्छ? के विदेशी भाषाहरू अध्ययन गर्न बढी उपयुक्त र दक्ष अरू कोही छ? के यस प्रकारका कर्मचारीहरूको सङ्ख्या बढेको छ? के त्यस्तो कोही छ, जसलाई भाषा सिक्नु अत्यन्तै झन्झटिलो र कठिन छ भन्‍ने लाग्छ, त्यसैले उसले उप्रान्त त्यो सिक्न चाहँदैन, र बीचमै हार मान्छ, र अर्को कर्तव्यमा लाग्न चाहन्छ?” यस प्रकारका कामसँग सम्बन्धित यस्ता विशिष्ट मामलाहरूबारे बेलाबेलामा सोधपुछ र सुपरिवेक्षण गरिरहनुपर्छ। माथिले विशिष्ट कामका प्रबन्धहरू गरेकाले, सुपरिवेक्षकहरूले अन्तिमसम्मै यी विशिष्ट कार्यहरूको जिम्मेवारी लिनुपर्छ। माथिले सोधपुछ नगरुञ्जेल निष्क्रिय रूपमा पर्खेर नबस्; माथिले छ महिना वा एक वर्षसम्म कुनै सोधपुछ नगरे पनि, तैँले अझै पनि सबै काम आफ्नो क्षमताले भ्याएसम्म राम्रोसँग गर्नुपर्छ, र तँ हरबखत माथिको निरीक्षण र निर्देशन स्विकार्न तयार रहनुपर्छ—यो नै सही मानसिकता हो। यस्तो किन हो भने, कामका प्रबन्धहरू जारी र सञ्चार गरिएका छन्, र कामको सुपरिवेक्षक भएको नाताले तँ त्यसको अनुगमन गर्न जिम्मेवार छस्, त्यसकारण तैँले आफ्ना जिम्मेवारीहरू पूरा गर्नुपर्छ। तर, यदि तँ आफ्ना जिम्मेवारीहरू पूरा गर्न सक्षम छैनस् भने, तँ केही न कामको होस् र तँलाई बर्खास्त गरिनुपर्छ र हटाइनुपर्छ। त्यसैले, अगुवा र कामदारहरूले यी विशिष्ट कामका प्रबन्धहरू वा माथिले दिएका सङ्गतिहरूबारे बारम्बार चिन्तन र सङ्गति गर्नुपर्छ, र त्यसपछि तिनलाई कार्यान्वयन गर्नुपर्छ र परिस्थितिअनुसार कामको अनुगमन गर्नुपर्छ। उनीहरूले हालै कस्ता प्रकारका कामहरूलाई बेवास्ता गरेका छन्, र लामो समयदेखि जाँच गरेका छैनन्, र कुन चाहिँ काममा उनीहरू व्यक्तिगत रूपमा त्यति राम्रा छैनन् र उनीहरूले कुन कामका बारेमा हालै सोधपुछ गरेका छैनन्, र परिणामस्वरूप उनीहरू कसको हालको अवस्थाबारे अनभिज्ञ छन् भनेर हेर्नुपर्छ, र त्यसपछि गएर तिनको निरीक्षण गर्नुपर्छ। यसका साथै, विभिन्‍न प्रकारका पेसागत कामहरूका सन्दर्भमा, परमेश्‍वरको घरले अर्को विशिष्ट प्रबन्ध गरेको हुन्छ: त्यसले सान्दर्भिक प्रतिभाशाली व्यक्तिहरू निरन्तर खोजिनैपर्ने, तिनीहरूको संवर्धन, र प्रवर्धन गरिनैपर्ने माग गर्छ। त्यसोभए, अगुवा र कामदारहरूले यो कामको प्रबन्ध प्राप्त गर्दा, उनीहरूले के गर्नुपर्छ? उनीहरूले यस्तो काम गर्न उपयुक्त कोही छ कि छैन भन्‍ने कुरामा ध्यान दिनुपर्छ। यदि केही मानिसहरू यस प्रकारको काम गर्न उपयुक्त छन् तर तिनीहरूमा प्राविधिक पेसाबारे धेरै बुझाइ छैन भने, तिनीहरूलाई चाँडो संवर्धन गरेर त्यसबारे अध्ययन गर्ने र प्रशिक्षण लिने प्रबन्ध गरिनुपर्छ। छोटकरीमा, विभिन्‍न प्रकारका पेसागत कामहरू पनि महत्त्वपूर्ण काम नै हुन्। यो काममा थुप्रै कुराहरू समावेश छन्, र त्यसको दायरा पनि विशाल छ, र परमेश्‍वरको घरले त्यसका लागि कैयौँ विशिष्ट कामका प्रबन्धहरू गरेको छ। यस कामका लागि चाहिने भनेको निरन्तरको अध्ययन, समीक्षा, र गहनतामा प्रवेश हो, साथै निरन्तर मानकीकरण गर्नका लागि उचित सिद्धान्तहरू पनि फेला पार्नैपर्छ। यसबाहेक, यस्ता कर्तव्यहरू पूरा गर्न उपयुक्त प्रतिभाशाली व्यक्तिहरूलाई निरन्तर संवर्धन गर्नैपर्छ। विभिन्‍न प्रकारका पेसागत कामहरूको यो ठूलो विषयवस्तुका लागि गरिएको कामको प्रबन्ध यही नै हो, र यो बुझ्न पनि सजिलो छ।

उ. मण्डली जीवन

पाँचौँ विषयवस्तु, मण्डली जीवन। परमेश्‍वरको घरले मण्डली जीवनको अवधिमा खान-पिन गरिने विषयवस्तु, मण्डली जीवनको ढाँचा, र मण्डली जीवन जिउने मानिसहरूको सङ्ख्याका सम्बन्धमा विशिष्ट प्रबन्ध र विनियमहरू बनाएको छ। परमेश्‍वरको घरसित विशेष परिस्थिति र अवस्थाहरू अन्तर्गतका भेलाहरूको ढाँचा र मण्डली जीवनको विषयवस्तु सम्बन्धी सोही अनुरूपका कामका प्रबन्धहरू पनि छन्। यस्ता प्रकारका प्रबन्धहरू मुख्यतः लिखित रूपमा जारी गरिन्छन्। फरक-फरक देशहरूमा नयाँ विश्‍वासीहरूको मण्डली जीवन—उनीहरूका भेलाहरूको ढाँचा र मात्रा, र भेलाहरूका अवधिमा उनीहरूले खाने र पिउने विषयवस्तु, आदि—का लागि गरिने कामका प्रबन्धहरू केही विशेष परिस्थितिहरूमा बाहेक, मूलतः जातीय चिनियाँ मण्डली जीवनका कामका प्रबन्धहरूसँग मिल्दो हुन्छन्। मैले भर्खरै तँलाई मण्डली जीवनसँग सम्बन्धित कामका प्रबन्धहरूको दायराको समग्र चित्र दिएको छु—त्यसमा खाइने र पिइने परमेश्‍वरका वचनहरूको विषयवस्तु, र भेलाहरूमा सत्यताबारे सङ्गति गर्ने हालसालैका विषयवस्तु, र भेलाहरूमा गरिने सङ्गतिको ढाँचा समावेश छन्। उदाहरणका लागि, भेलाहरूमा सङ्गति गर्नमा एउटै व्यक्तिलाई हाबी हुन नदिने, हरेक व्यक्तिलाई सङ्गति गर्न दिइने अधिकतम समय, लामो-घुमाउरो कुरा गर्ने र आफ्नो कुरा अस्पष्ट रूपमा व्यक्त गर्ने मानिसहरूलाई कसरी व्यवहार गर्ने र सम्हाल्ने, आदि—मण्डली जीवन र भेलाहरूसँग सम्बन्धित यी सबै विशिष्ट अभिव्यक्तिहरूबारे कामका प्रबन्धहरूमा विशिष्ट निर्देशहरू छन्। अगुवा र कामदारहरू एकातिर यी कामका प्रबन्धहरू जारी र सञ्चार गर्न जिम्मेवार हुन्छन्, र अर्कोतिर, उनीहरू तिनका बारेमा दाजुभाइ-दिदीबहिनीहरूसँग प्रस्ट रूपमा सङ्गति गर्न, मण्डलीका सबै सदस्यहरूलाई ती कुराहरू बुझ्ने र स्विकार्ने तुल्याउन जिम्मेवार हुन्छन्, जसपछि उनीहरूले तिनलाई कडाइका साथ कार्यान्वयन र पालना मात्र गर्नुपर्ने हुन्छ। विशेषगरी, भेलाहरूमा बोल्दा बारम्बार विषयभन्दा बाहिर जाने, अवरोधहरू पुर्‍याउने, शब्द र धर्मसिद्धान्तहरू बोल्ने, र नाराहरू फलाक्नेहरूलाई प्रतिबन्ध लाउनुपर्छ, र यस्ता प्रकारका विशेष परिस्थितिहरूका सम्बन्धमा कामका प्रबन्धहरूमा विशिष्ट विनियमहरू रहेका छन्। मण्डली जीवनसम्बन्धी कामका प्रबन्धहरू मुख्यगरी भेलाहरूसम्बन्धी विभिन्‍न कामकुरासँग सम्बन्धित हुन्छन्, ती जटिल हुँदैनन्, ती निकै सरल हुन्छन्, र कुनै व्यक्तिले चाहे जे कर्तव्य पूरा गरे पनि, उसले केवल यी कामका प्रबन्धहरूमा रहेका सिद्धान्तहरू पालना गर्नु आवश्यक हुन्छ। उदाहरणका लागि, भेलाहरूमा, सुसमाचार समूहहरूले मण्डली जीवनसँग सम्बन्धित कामका प्रबन्धहरूमा रहेका सिद्धान्तहरूको पालना मात्र गर्नुपर्छ—यसमा उनीहरूका लागि विशेष कुरा केही हुँदैन। अन्य समूहहरूले अन्य मानिसहरूभन्दा फरक काम मात्र गर्छन्, भेलाहरू, सत्यताबारे सङ्गति गर्ने, परमेश्‍वरका वचनहरू प्रार्थना गर्दै पढ्ने, र व्यक्तिगत अनुभवहरूबारे सङ्गति गर्ने जस्ता कुराहरूमा सबै कुरा उस्तै हुन्छ—यो दायरा पार हुँदैन। उनीहरूले मण्डली जीवनको अवधिमा खाइने र पिइने विषयवस्तु, सङ्गतिले लिने स्वरूप, र भेलाहरूको ढाँचासम्बन्धी परमेश्‍वरको घरका हालका विनियमहरूअनुरूप अभ्यास मात्र गर्नुपर्छ। अवस्थाहरूले अनुमति दिएमा, मानिसहरू व्यक्तिगत रूपमा सँगै भेला हुन सक्छन्, नत्र उनीहरूले अनलाइन भेलाहरू राख्न सक्छन्। यो एउटा अत्यन्तै सरल, र प्रस्ट रूपमा परिभाषित गरिएको मामला हुनुपर्छ। कतिपय मण्डली सदस्यहरू फरक-फरक महादेश र देशहरूमा छरिएका हुन्छन्, कतिपय युरोपमा हुन्छन् भने कतिपय मध्य पूर्वमा हुन्छन्; यस्तो अवस्थामा, अनलाइन भेलाहरू जरुरी हुन्छन्। भेलाहरू राख्ने समय र अन्तराल स्थानीय मण्डलीहरूले निर्णय गर्ने कुरा हो; परमेश्‍वरको घरले यस मामलाका सम्बन्धमा विशिष्ट विनियमहरू बनाउँदैन, न त त्यसले यसमा हस्तक्षेप नै गर्छ। परमेश्‍वरको घरले यो मामलामा किन हस्तक्षेप गर्दैन त? मण्डलीमा कतिपय मानिसहरूले पूर्णकालीन रूपमा कर्तव्य निर्वाह गर्दैनन्; उनीहरूको जागिर र परिवार हुन्छ, उनीहरूका व्यक्तिगत परिस्थितिहरू फरक हुन्छन्, साथै फरक देशहरूमा समय क्षेत्रहरू फरक हुन्छन्, त्यसैले हप्तामा कति पटक भेला हुने र प्रत्येक भेला कुन समयमा हुने भन्‍ने कुरा उनीहरू आफैलाई निर्णय गर्न दिइनुपर्छ। परमेश्‍वरको घरले यससम्बन्धी विशिष्ट विनियमहरू बनाउँदैन, बरु एउटा सिद्धान्त मात्र प्रदान गर्दछ। परमेश्‍वरको घरले नयाँ विश्‍वासीहरू हप्तामा कति पटक भेला हुने भन्‍ने दायरा तोकेको हुन्छ, र आफ्नो कर्तव्य पूरा गर्ने र नगर्नेहरू हप्तामा कति पटक सँगै भेला हुन्छन् भन्‍नेमा फरक छ। के नयाँ विश्‍वासीहरू हप्तामा सात पटक सँगै भेला हुनुपर्ने भनी माग गर्ने कुनै कामको प्रबन्ध छ? (छैन।) त्यसोभए, नयाँ विश्‍वासीहरू हरेक हप्ता कति पटक भेला हुनुपर्छ भन्‍ने कुरा केमा आधारित हुन्छ त? (त्यो नयाँ विश्‍वासीहरूसँग कति समय छ भन्‍नेमा आधारित हुन्छ।) बढीमा हप्ताको दुई-तीन पटक, र कम्तीमा एक पटक सँगै भेला हुनु पूर्ण रूपमा उचित हुन्छ। कतिपय मानिसहरूले भन्छन्, “हाम्रो क्षेत्रका मानिसहरू कृषिमा मन्दी हुने ऋतुमा निकै फुर्सदिला हुन्छन्, त्यसैले सबै जना हरेक दिन भेला हुन चाहन्छन्—हामी त दैनिक दुई पटक भेला भए पनि हुन्छ। हामी साँच्चिकै भेला हुन चाहन्छौँ।” नयाँ विश्‍वासीहरूको हृदय उत्साहले भरिएको हुन्छ र उनीहरू सधैँ अझ बढी सत्यताहरू बुझ्न चाहन्छन्। यदि उनीहरूका पारिवारिक परिस्थितिहरूले दिएमा, उनीहरूले अझ बढी भेलाहरूमा सहभागी हुन अनुरोध गर्नु राम्रो कुरा हो, जबसम्म त्यसले उनीहरूको दैनिक जीवनलाई असर गर्दैन। मानिसहरू हरेक हप्ता भेला हुने निश्चित सङ्ख्या प्रत्येक क्षेत्रका परमेश्‍वरका चुनिएका मानिसहरूका परिवार र कामका अवस्थाहरूअनुसार निर्धारण गरिनुपर्छ—परमेश्‍वरको घरले यस मामलाका सम्बन्धमा विशिष्ट विनियमहरू बनाउँदैन। परमेश्‍वरका चुनिएका मानिसहरूमध्ये जसका लागि सम्भव छ, उनीहरू बढी भेला हुन सक्छन्, र त्यसपछि उनीहरूले बढी सत्यताहरू बुझ्नेछन् र जीवन वृद्धि झन् चाँडो हासिल गर्नेछन्। यो असल कुरा हो। तर, उचित अवस्था नभएकाहरूलाई यसरी भेला हुन उपयुक्त हुँदैन, र उनीहरू हप्तामा कम्तीमा एक-दुई वटा भेलाहरूमा सहभागी हुनु ठिकै हुन्छ। विभिन्‍न क्षेत्रका मण्डलीहरूले हरेक हप्ता कति वटा भेला राख्ने भन्‍ने कुरा परमेश्‍वरका चुनिएका मानिसहरूले निर्णय गर्ने हो, र यसमा कसैले पनि हस्तक्षेप गर्नु हुँदैन। सबैभन्दा महत्त्वपूर्ण कुरा त भेलाहरू अन्य कुनै कारणले नभई, मानिसहरूले सत्यता बुझ्न सकून् भन्‍नका लागि राखिनु हो। त्यसकारण, हरेक मण्डलीले राख्ने भेलाहरूको सङ्ख्या त्यसका विशिष्ट परिस्थितिहरूअनुसार निर्णय गरिन्छ। यदि परमेश्‍वरका चुनिएका मानिसहरू हरेक हप्ता एउटा अतिरिक्त भेलामा सहभागी हुन सक्छन् भने, त्यो उनीहरूको जीवन वृद्धिका लागि बढी लाभदायक हुन्छ। यदि सत्यता नपछ्याउने र बढी भेलाहरूमा सहभागी हुन नचाहने मानिसहरू छन् भने, उनीहरूमाथि यो लाद्नु हुँदैन। विशेषगरी अलिक बढी व्यस्त हुने र अझ बढी भेलाहरूमा सहभागी हुने समय नहुने तलबी कामदारहरूलाई यसो गर्न आवश्यक गराउनु हुँदैन। चाहे मानिसहरू भेलाहरूमा सहभागी हुने अवस्थामा भए पनि वा नभए पनि वा उनीहरू चाहे जति पटक भेला भए पनि, परमेश्‍वरको घरले हस्तक्षेप गर्ने वा कुनै पनि प्रतिबन्ध लाद्ने गर्दैन। किनभने प्रत्येक विश्‍वासीका परिस्थिति र पृष्ठभूमिहरू सबै फरक हुन्छन्, त्यसैले उनीहरूलाई कुनै दबाबमा पार्नु हुँदैन। मण्डली जीवनको अवधिमा खाइने र पिइने विषयवस्तुका सम्बन्धमा परमेश्‍वरको घरका कामका प्रबन्धहरूमा तदनुरूपका विनियमहरू हुन्छन्, र मण्डलीका सबै तहका अगुवाहरू र दाजुभाइ-दिदीबहिनीहरूले तिनको प्रस्ट बुझाइ राख्नु आवश्यक हुन्छ। अगुवा र कामदारहरूले माथिका कामका प्रबन्धहरूद्वारा के-के विशिष्ट कार्य र मामिलाहरू गर्नुपर्ने भनी माग गरिएको छ भन्‍ने कुरा बुझ्नैपर्छ, र दाजुभाइ-दिदीबहिनीहरूले पनि अगुवा र कामदारहरूले यो काम गरिरहेका छन् कि छैनन् भनी हेर्न उनीहरूको सुपरिवेक्षण गर्नैपर्छ। मण्डली जीवनको अवधिमा खाइने र पिइने विषयवस्तु, साथै भेलाहरूसँग सम्बन्धित बुझ्नैपर्ने र पछ्याउनैपर्ने कामका प्रबन्धहरूको कुरा आउँदा, अगुवा र कामदारहरू र परमेश्‍वरका चुनिएका मानिसहरू एउटा सर्वसम्मतिमा पुग्नैपर्छ—भिन्‍नताहरूका लागि बिलकुलै अनुमति हुँदैन। मण्डली जीवनको कामसम्बन्धी कामका प्रबन्धहरू निकै सरल छन्, मानिसहरूका लागि बुझ्न सजिला छन्, र अमूर्त छैनन्।

ऊ. सम्पत्ति व्यवस्थापन

छैठौँ विषयवस्तु, सम्पत्ति व्यवस्थापन। सम्पत्ति व्यवस्थापनको काममा सुसमाचारको काम वा विभिन्‍न प्रकारका पेसागत कामहरूमा जस्तो बारम्बार कामका प्रबन्धहरू जारी नगरिने भए पनि, परमेश्‍वरको घरसित त्यसका लागि अझै पनि विशिष्ट कामका प्रबन्धहरू हुन्छन्। सम्पत्ति व्यवस्थापनमा के-के समावेश हुन्छन् त? त्यसमा सम्पत्तिहरू कसरी राखिन्छ, कहाँ राखिन्छ, तिनको व्यवस्थापन कसले गर्छ, र खतरा वा प्रतिकूल वातावरणहरू, साथै त्यस्तै अन्य विशेष परिस्थितिहरू आइ पर्दा, तिनलाई कसरी बाँडफाँड, व्यवस्थापन, र हस्तान्तरण गरिन्छ भन्‍ने कुराहरू समावेश हुन्छन्। कामका प्रबन्धहरूमा वास्तवमा यी सबै कुराहरूसम्बन्धी विनियमहरू हुन्छन्, र यो कामको कुरा आउँदा, अगुवा र कामदारहरूले माथिले सिधै आदेशहरू देलान् वा कामका प्रबन्धहरू जारी गर्लान् भनेर पर्खेर बस्नु, अनि त्यसपछि मात्र निष्क्रिय रूपमा सम्पत्तिहरूको व्यवस्थापन गर्न थाल्नु हुँदैन। तैँले निश्चित तरिकाले सम्पत्तिलाई सम्हाल्नुपर्ने भनी माग गर्ने कुनै तात्कालिक कामका प्रबन्धहरू छैनन् भने, र विशेष परिस्थितिहरूमा तँलाई सम्पत्ति कसरी सम्हाल्ने भनी थाहा नहुँदा र तैँले माथिबाट सामयिक प्रतिक्रियाहरू प्राप्त गर्न नसक्दा, तैँले के गर्नुपर्छ? सुरक्षा नै पहिलो प्राथमिकता हो, र परमेश्‍वरको घरको सम्पत्तिको रक्षा गर्नु तेरो जिम्मेवारी हो। परमेश्‍वरको घरले छापेका परमेश्‍वरका वचनका पुस्तकहरू, साथै विभिन्‍न प्रकारका सबै यन्त्र, खानेकुरा, पैसा, र त्यस्तै अन्य सम्पत्तिहरूको कुरा आउँदा, अगुवा र कामदारहरूले ती सबैलाई परमेश्‍वरको घरका प्रबन्धहरूअनुरूप सुरक्षित स्थानहरूमा राख्नुपर्छ, र यी कुराहरूलाई ओसिन, ढुसी लाग्न, वा कीराले खान दिनु हुँदैन, तिनलाई दुष्ट मानिसहरू वा ठूलो रातो अजिङ्गरद्वारा खोसिन दिनु त झनै हुँदैन। त्यसमाथि, परमेश्‍वरको घरका यी सम्पत्तिहरूलाई राम्ररी व्यवस्थापन गर्नुबाहेक, अगुवा र कामदारहरूले कडाइका साथ गोपनीयता पनि कायम राख्नुपर्छ; यी मामलाहरूसँग सम्बन्ध नभएका मानिसहरूलाई समान रूपमा तीबारे थाहा पाउनबाट टाढै राख्नुपर्छ, र तीबारे थाहा हुनेहरूले मुख बन्द राख्नुपर्छ र अविवेकी रूपमा बोल्नु हुँदैन। परमेश्‍वरको घरसित यो कामसम्बन्धी विशिष्ट कामका प्रबन्धहरू छन्, र तीमध्ये केहीलाई लिखित रूपमा जारी वा खुलासा गर्नु उचित हुँदैन। यदि अगुवा र कामदारहरूले सम्पत्ति व्यवस्थापन गर्ने अझ राम्रा उपाय र विधिहरू निकाल्छन् भने, अवश्य नै, परमेश्‍वरको घरका सम्पत्तिहरूलाई कुनै क्षतिबाट जोगाउन राम्रोसँग व्यवस्थापन र रक्षा गर्ने सिद्धान्तलाई पालना गर्दै गर्दा, उनीहरूले उक्त मामलाबारे अन्य अगुवा र कामदारहरूसँग छलफल गरेर स्वतन्त्र रूपमा निर्णय गर्न सक्छन्। यो एउटा विशेष काम हो, र मुख बन्द नराख्ने, जिम्मेवारीको बोध नहुने, अनुचित मनसायहरू बोकेका, भर्खरै मात्र विश्‍वास गर्न थालेका र आफ्नो आस्थामा जग नभएका, अनि सधैँ लालच गर्दै परमेश्‍वरको घरका सम्पत्तिहरूमा आँखा लगाउनेहरूलाई समान रूपमा त्यसबारे थाहा पाउन दिनु हुँदैन। यी कुराहरू परमेश्‍वरको घरका कामका प्रबन्धहरूमा खुलस्त रूपमा उल्लेख गर्न सकिँदैन, तर के अगुवा र कामदारहरू अनि भरपर्दा संरक्षकहरू यसबारे सचेत हुनुपर्दैन र? (पर्छ।) यहाँ एउटा विशेष परिस्थिति छ। मानौँ एक जना नवनिर्वाचित अगुवाले तीन वर्षदेखि मात्र परमेश्‍वरमा विश्‍वास गर्दै आएको छ, ऊसँग असल क्षमता छ, ऊ निकै उत्साहित छ, र सतहमा ऊ ठिकै देखिन्छ, तैपनि उसको चरित्र कस्तो छ, उसले सम्पत्तिलाई कसरी हेर्छ, वा ऊ लोभी छ कि छैन भन्‍ने कुरा थाहा पाइएको छैन। यी कुराहरू अज्ञात र अनिश्चित छन्, अनि लामो समयदेखि परमेश्‍वरमा विश्‍वास गर्दै आएका दाजुभाइ-दिदीबहिनीहरूले यस व्यक्तिलाई राम्ररी चिन्दैनन्, उनीहरूले यस व्यक्तिलाई पूर्ण रूपमा चिन्दैनन्। यस्तो अवस्थामा के गरिनुपर्छ? उसलाई उक्त काम हस्तान्तरण गर्ने समय आएपछि, अरू सबै काम हस्तान्तरण गरिन्छ—के उसलाई सम्पत्तिको काम हस्तान्तरण गरिनुपर्छ? (पर्दैन।) किन पर्दैन? अगुवा र कामदारहरूको मुख्य काम सम्पत्तिको व्यवस्थापन गर्नु मात्र होइन; सम्पत्ति त उनीहरूको कामको एउटा पाटो मात्र हो। यदि साँच्चिकै कुनै उचित व्यक्तिले सम्पत्तिको व्यवस्थापन गरिरहेको छ र यो नवनिर्वाचित अगुवा भरपर्दो छैन भने, अहिलेका लागि उसलाई यो काम हस्तान्तरण नगर्नु नै ठीक हुन्छ, किनभने उसले लामो समयसम्म परमेश्‍वरमा विश्‍वास गर्नेछ कि गर्नेछैन वा ऊ दृढ रहन सक्छ कि सक्दैन भन्‍ने कुरा थाहा अझैसम्म भएको हुँदैन। विगतमा, एक जना व्यक्तिलाई भर्खरै मण्डली अगुवाका रूपमा चयन गरिएको थियो, आफ्नो पदभार ग्रहण गरेपछि, उसले सुरुमै परमेश्‍वरका चुनिएका मानिसहरूलाई भेटीहरू राखिएको ठाउँका बैँक खाता नम्बर र पासवर्डहरू सोध्यो। उसले यी बैङ्क खाता नम्बर र पासवर्डहरू कोसँग छ भनेर सोध्यो, र उनीहरूलाई यो काम तुरुन्तै आफूलाई हस्तान्तरण गर्न दबाब दियो। यो अवस्थामा, के यो काम उसलाई हस्तान्तरण गरिनुपर्छ? उसलाई अरू कुनै पनि कामको चिन्ता वा चासो थिएन, तर ऊ यस मामलाबारे अत्यन्तै गम्भीर र चिन्तित थियो—के ऊ भरपर्दो व्यक्ति थियो त? कोही अगुवा वा कामदार हो भन्दैमा ऊ भरपर्दो हुन्छ भन्‍ने नसोच्। वास्तवमा, साँच्चै सिद्धान्तहरूअनुसार चुनिएका संरक्षकहरू मात्र भरपर्दा हुन्छन्—उनीहरू परमेश्‍वरको घरका सम्पत्तिहरूको रक्षा गर्न आफ्नो जीवन बलिदान गर्न सक्छन्। यस्ता मानिसहरू सबैभन्दा भरपर्दा हुन्छन्। त्यसोभए, के सबै अगुवा र कामदारहरू यसो गर्न सक्षम हुन्छन् त? हुन्छन् नै भन्‍ने छैन। विगतमा, एक जना क्षेत्रीय अगुवा ठूलो रातो अजिङ्गरद्वारा पक्राउ गरिएको थियो, र उसले मण्डलीका सबै सम्पत्तिहरूमाथि घात गर्‍यो, जसले गर्दा त्यसमध्ये ठूलो मात्राको सम्पत्ति गुम्न पुग्यो। यदि उसलाई मण्डलीका सम्पत्तिहरू कहाँ छन् भन्‍ने कुरा थाहा नभएको भए, उसलाई मरूञ्जेल कुटिएको भए पनि, उसले यो कुरा प्रकाश गर्न सक्नेथिएन, अनि त्यसपछि के परमेश्‍वरको घरका सम्पत्तिमा क्षति नपुगेको हुन्थेन र? उसलाई अति धेरै कुरा थाहा भएकाले नै उसले यातना र दर्दनाक कुटाइ सहन नसकेपछि सबै कुरा खोलेको, र यो पैसा ठूलो रातो अजिङ्गरको हातमा परेको थियो। यदि उसलाई यी सम्पत्तिहरू कहाँ छन् भनेर थाहा पाउन नदिइएको भए, र यदि त्यसको रक्षा गर्ने व्यक्ति भरपर्दो भइदिएको भए, के परमेश्‍वरको घरको पैसामा क्षति पुग्ने र त्यो ठूलो रातो अजिङ्गरद्वारा जबरजस्ती जफत गरिने थियो त? अहँ, थिएन। यो एउटा गम्भीर पाठ हो। त्यसकारण, यस कामको प्रबन्धको कुरा आउँदा सबैभन्दा महत्त्वपूर्ण बुँदा भनेको सुरक्षा नै पहिलो प्राथमिकता हो, क्षतिहरूलाई अत्यन्तै न्यूनतम मात्रामा राख्नैपर्छ, र काम जुनसुकै तरिकाले गर्दा सुरक्षित हुन्छ त्यसरी नै गरिनुपर्छ। परमेश्‍वरको घरको सम्पत्ति व्यवस्थापन गर्नका लागि त्यसलाई व्यवस्थापन गर्नमा बफादारी देखाउने व्यक्ति फेला पार्—यो नै सबैभन्दा भरपर्दो कदम हो। यस व्यक्तिले अरू केही गर्न नसके पनि, ऊ बफादार हुनेछ र पैसाको सुरक्षा गर्ने कुरामा ऊ निश्चित रूपमा नै सक्षम हुनेछ, त्यसैले सम्पत्तिको सुरक्षा गर्न यस व्यक्तिलाई प्रयोग गर्नु नै सही कुरा हो। यो काममा एक समयमा एउटा मात्र कार्य गरिने भएकाले, त्यसका लागि गरिने प्रबन्धहरू निकै सरल छन्: सम्पत्तिको सुरक्षा गर्न सही मानिसहरू खोज्ने र त्यसलाई राख्नका लागि सुरक्षित स्थान खोज्ने। त्यसका साथै, परमेश्‍वरको घरका सम्पत्तिहरू बाँडफाँड र खर्च गर्ने सम्बन्धी परमेश्‍वरको घरका कामका प्रबन्धहरूमा विशिष्ट विनियमहरू पनि रहेका छन्; पैसा आवश्यक खर्चहरूमा व्यय गर्न मिल्छ, तर अनावश्यक खर्चहरूमा मिल्दैन। अर्को एउटा कुरा के छ भने, सम्पत्तिहरूसम्बन्धी खर्चहरूका लागि कडा नियामक प्रणाली छ, र परमेश्‍वरको घरसँग विभिन्‍न प्रक्रिया र कार्यविधिहरूका लागि विशिष्ट विनियमहरू छन्, जसका लागि कैयौँ व्यक्तिहरूको हस्ताक्षर आवश्यक हुन्छ, आदि। व्यवस्थापन, सुरक्षा, खर्च, र लेखा पनि हुन्छ—यी सबै कुराहरूका लागि विशिष्ट कामका प्रबन्धहरू हुन्छन्।

ऋ. पखाल्ने काम

सातौँ विषयवस्तु, पखाल्ने काम। परमेश्‍वरको घरले यस कामका लागि पनि निरन्तर विशिष्ट कामका प्रबन्धहरू गरिरहेको हुन्छ। कामका प्रबन्धहरू, एकातिर, परमेश्‍वरको घरको कामका आवश्यकताका आधारमा गरिन्छन् र, अर्कोतिर, विभिन्‍न प्रकारका मानिसहरूको वर्गीकरण र परिभाषाका आधारमा, साथै विभिन्‍न प्रकारका मानिसहरू प्रकाश भएपछि उनीहरूका प्रकटीकरणहरूअनुसार हरेकलाई आफ्नै प्रकारअनुसार वर्गीकरण गर्ने आधारमा गरिन्छ। परमेश्‍वरको घरसित हर प्रकारका ख्रीष्टविरोधी, दुष्ट मानिस, र अविश्‍वासीहरूलाई सम्हाल्ने सिद्धान्तहरू छन्; कतिपयलाई कर्तव्य निर्वाह गर्नेहरूको दर्जाबाट पखालिन्छ, कतिपयलाई पूर्णकालीन कर्तव्य मण्डलीहरूबाट पखालेर अल्पकालीन कर्तव्य मण्डली वा साधारण मण्डलीहरूमा पठाइन्छ, कतिपयलाई साधारण मण्डलीहरूबाट पखालेर “ख” समूहमा पठाइन्छ, र कतिलाई त सिधै निकाला वा निष्कासन गरिन्छ। परमेश्‍वरको घरले मण्डलीलाई पखाल्ने कामका लागि बारम्बार कामका प्रबन्धहरू गरिरहेको हुन्छ, र त्यसले पखालिने सर्त पूरा गर्ने मानिसहरूका लागि पनि विशिष्ट कामका प्रबन्धहरू गरेको छ। आफ्ना कर्तव्यहरू पूरा गर्नमा मानिसहरूमा हुने मनोवृत्तिहरू र आफ्ना कर्तव्यहरू पूरा गर्दा तिनीहरूले गरेका अपराधहरू, साथै विभिन्‍न प्रकारका मानिसहरूमा प्रकाश हुने भ्रष्ट सारका आधारमा, परमेश्‍वरको घरले अन्ततः यी मानिसहरूलाई सम्हाल्ने निश्चित योजनाहरू बनाउँछ। त्यसकारण, परमेश्‍वरको घरले विभिन्‍न प्रकारका दुष्ट मानिस, अविश्‍वासी, र ख्रीष्टविरोधीहरूलाई सम्हाल्ने काम पूर्णतया परमेश्‍वरका वचनहरू र सत्यता सिद्धान्तहरूअनुसार गरिन्छ, र यो पूर्णतया परमेश्‍वरका अभिप्रायहरूअनुरूप गरिन्छ। यी कामका प्रबन्धहरूको कुरा आउँदा, एकातिर सत्यता सिद्धान्तहरूमा सङ्गति गर्न जरुरी हुन्छ ताकि मानिसहरूले तिनलाई बुझून् र विभिन्‍न प्रकारका मानिसहरूलाई खुट्ट्याउन सिकून्, जबकि अर्कोतिर मण्डलीहरूलाई यी कामका प्रबन्धहरू जारी गर्न जरुरी हुन्छ ताकि तिनको सङ्गति र कार्यान्वयन गर्न सकियोस्। जे भए पनि, मण्डलीलाई पखाल्ने काम सकेसम्म चाँडो कार्यान्वयन गरिनुपर्छ, र त्यसलाई कहिल्यै अवरुद्ध गर्नै हुँदैन। मण्डलीमा उप्रान्त कुनै पनि दुष्ट मानिसहरू बाँकी नरहेसम्म त्यो जारी रहनैपर्छ। यस्तो होइन कि माथिले मण्डलीलाई पखाल्नू भनी आदेश दिएर कामको प्रबन्ध जारी गरेपछि अगुवा र कामदारहरूले केही समयका लागि मात्र पखाल्ने काम गर्नुपर्छ, र त्यो पखाल्ने काम गरिएको केही समयपछि फेरि पनि दुष्ट मानिसहरूले बाधा दिइरहेका छन् भन्‍ने पत्ता लाग्यो, तर माथिले त्यसबारे कुनै कामका प्रबन्धहरू गरेका छैनन् भने, अगुवा र कामदारहरूले ती दुष्ट मानिसहरूका बारेमा चिन्ता गर्न वा तिनीहरूलाई पखाल्न आवश्यक हुँदैन—त्यसो गरेर हुँदै हुँदैन। मण्डलीको पखाल्ने कामलाई व्यवस्थित ढङ्गले अघि बढाउन जारी राख्नैपर्छ; निकाल्नुपर्ने वा निष्कासित गर्नुपर्ने मानिसहरू हुञ्जेल, पखाल्ने काम जारी रहनैपर्छ। माथिले आदेश देलान् वा माथिल्लो तहका अगुवाहरूले तँलाई ती कुराहरू सञ्चार गर्लान् भनेर निष्क्रिय रूपमा पर्खेर नबस्, अनि अझ धेरै दाजुभाइ-दिदीबहिनीहरूले कसैको रिपोर्ट गर्लान् भनेर निष्क्रिय रूपमा पर्खेर नबस्। परमेश्‍वरका चुनिएका मानिसहरूले कसैको खुलासा र रिपोर्ट गर्नेबित्तिकै, अगुवा र कामदारहरूले त्यो मामलाको अनुसन्धान गर्न र त्यसलाई सम्हाल्न सुरु गर्नुपर्छ। यदि अगुवा र कामदारहरूले उक्त रिपोर्ट पत्र अड्काएर राख्छन् र त्यस मामलालाई सम्हाल्दैनन् भने, तिनीहरूको अनुसन्धान गरेर तिनीहरूलाई तह लगाउनुपर्छ, र यदि तिनीहरूले कुनै दुष्ट व्यक्तिको रक्षा गरिरहेको पाइएमा, तिनीहरूलाई त्यो दुष्ट व्यक्तिसँगै मण्डलीबाट निकाल्नैपर्छ। मण्डली पखाल्ने काम नगर्ने जुनसुकै अगुवा वा कामदार झूटो अगुवा वा कामदार हो र उसलाई तुरुन्तै बर्खास्त गरिनुपर्छ। यदि उसले दुष्ट मानिसहरूको संरक्षण र रक्षा समेत गर्छ भने, उसलाई ख्रीष्टविरोधीका रूपमा चित्रण गरेर मण्डलीबाट निकाल्न र निष्कासित गर्न सकिन्छ। मण्डलीलाई पखाल्ने कामका सम्बन्धमा परमेश्‍वरको घरले बनाएका विशिष्ट विनियमहरू यिनै हुन्। मण्डलीलाई पखाल्ने काम अत्यन्त जरुरी प्राथमिकतामा पर्छ र यसको गहन महत्त्व हुन्छ। ल भन्, के मण्डलीलाई पखाल्ने काम मण्डलीको शुद्धीकरण गर्नका लागि गरिने होइन र? यदि मण्डलीलाई शुद्ध गरिएको छ—अर्थात्, यदि त्यसभित्र कुनै पनि दुष्ट मानिसहरूले बाधाहरू दिइरहेका छैनन् र त्यसका सदस्यहरूमा अविश्‍वासीहरू मिसिएका छैनन् भने—तब त्यो साँचो मण्डली हुनेछ, र त्यसले मण्डली जीवनका लागि उत्कृष्ट नतिजाहरू पनि निकाल्नेछ। के यो ख्रीष्टको राज्य साकार हुनु तर्फको अर्को ठूलो कदम हुने थिएन र? यस्तो शुद्ध मण्डली राज्यको सुसमाचार फैलाउनमा सबैभन्दा लाभदायक हुने थियो, किनभने सबैसँग सत्यता वास्तविकता हुने थियो, सबै जना परमेश्‍वरलाई गवाही दिन र परमेश्‍वरका मानिसका रूपमा पूर्ण पारिन सक्षम हुने थिए, र उप्रान्त कुनै पनि दुष्ट मानिसहरूले बाधाहरू दिइरहेका हुने थिएनन्। प्राकृतिक रूपमा नै, यस्तो मण्डली सबैभन्दा आशिषित हुने थियो। त्यसकारण, मण्डलीलाई पखाल्नु भनेको एउटा सबैभन्दा अर्थपूर्ण काम हो र यो पूर्णतया परमेश्‍वरका चुनिएका मानिसहरूले आफ्ना कर्तव्यहरू पूरा गर्ने वातावरणलाई थप शान्तिपूर्ण, र दुष्ट मानिसहरूको बाधारहित बनाउनका लागि गरिन्छ। त्यसमाथि, परमेश्‍वरको घरले आवारा र केही न कामका मानिसहरूलाई समर्थन गर्दैन, र सुखसयलमा लिप्त हुने अनि आफ्नो धित मरुञ्जेल खाने परजीवीहरूलाई समर्थन गर्दैन। कर्तव्यहरू बिलकुलै पूरा नगर्ने र आफ्नो कर्तव्य पूरा गरिरहेका अरू मानिसहरूलाई बाधा दिने र असर पार्ने ती सबैलाई, र गैरजिम्मेवार टिप्पणीहरू गर्ने, हस्तक्षेप गर्ने, र मण्डलीमा आफूले गर्नुपर्ने काम नगर्ने ती सबैलाई पनि निकाल्नुपर्छ। विभिन्‍न प्रकारका सबै मानिसहरू अब पूर्ण रूपमा प्रकाश भएका छन्, मण्डलीको पखाल्ने काम अनिवार्य हो, र त्यो पूर्ण रूपमा र राम्रोसँग गरिनुपर्छ। प्रकाश भएका यी सबै दुष्ट मानिस, ख्रीष्टविरोधी, अविश्‍वासी, केही न कामका मानिस, र परजीवीहरू तिनै हुन् जो परमेश्‍वरद्वारा तिरस्कृत हुन्छन्, र तिनीहरूले मुक्ति पाउनै सक्दैनन्। यदि मण्डलीले पखाल्ने काम नगरेको भए, यसले सुसमाचार फैलाउने कामलाई असर पार्ने थियो। त्यसकारण, मण्डली पखाल्ने काम एउटा महत्त्वपूर्ण काम हो, जुन वर्तमानमा तत्काल राम्रोसँग पूरा गरिनु आवश्यक छ। मण्डली पखाल्ने काम राम्रोसँग गर्न सक्ने ती अगुवा र कामदारहरू मात्र संवर्धन गर्न लायक हुन्छन् र तिनीहरू मात्र अगुवा र कामदार रहिरहन सक्छन्। मण्डलीलाई पखाल्ने काममा अवरोध पुर्‍याउने जुनसुकै अगुवा वा कामदार एउटा बाधा वा व्यवधान हो, र परमेश्‍वरका चुनिएका मानिसहरूले उसको खुलासा र रिपोर्ट गर्नैपर्छ। सबै तहका अगुवा र कामदारहरूले सुरुमा मण्डलीका यी सबै बाधा र व्यवधानहरूलाई राम्रोसँग निकालेर समाधान गर्नैपर्छ—यो परमेश्‍वरका अभिप्रायहरूसँग मेल खान्छ। यो मात्र मण्डलीको विभिन्‍न कामहरूको सहज प्रगतिका लागि, र परमेश्‍वरले सबै महिमा प्राप्त गर्न सक्नुहोस् भनी मण्डलीले परमेश्‍वरको इच्छालाई अघि बढाउनका लागि अनुकूल हुन्छ।

ए. बाह्य मामलाहरू

आठौँ विषयवस्तु, बाह्य मामलाहरू। बाह्य मामलाहरूको काम न त ठूलो काम हो न त सानो, र बाह्य मामलाहरूका सम्बन्धमा परमेश्‍वरको घरका कामका प्रबन्धहरूअन्तर्गत कैयौँ सिद्धान्तहरू छन्। एउटा त स्थानीय कानुन र विशिष्ट स्थानीय प्रावधानहरूबारे जान्‍नु हो। भन्‍नुको मतलब, मण्डलीले कुनै निश्चित ठाउँमा जेसुकै गरे पनि, तैँले पहिला स्थानीय कानुनहरूबारे जान्‍नैपर्छ—यो एउटा सिद्धान्त हो। अर्को सिद्धान्त के हो भने, तैँले आफूले नबुझ्ने वा आफू प्रस्ट नभएका बाह्य मामलाहरूसँग सम्बन्धित समस्याहरू सामना गर्दा, कुनै वकिल र सम्बन्धित कानुन व्यवसायीहरूको परामर्श लिनैपर्छ, र आफैले जानकारीरहित निर्णयहरू लिनु हुँदैन; तैँले फरक-फरक देशहरूका फरक-फरक राष्ट्रिय अवस्थाहरूअनुसार मामलाहरू सम्हाल्नका लागि निश्चित योजनाहरू बनाउनैपर्छ। त्यसोभए, यी योजनाहरू कसरी बन्छन् त? वकिलले जे भन्छ तैँले त्यो मान्‍नैपर्छ र वकिललाई नै निर्णयहरू गर्न दिनुपर्छ—आफैले स्वेच्छाचारी मूल्याङ्कन वा निर्णयहरू नगर्। हरेक देशका राष्ट्रिय अवस्था, नीति, कानुन, र प्रावधानहरू फरक हुन्छन्, त्यसैले आफ्नो कल्पनाका आधारमा व्यवहार नगर्। उदाहरणका लागि, मानौँ तैँले चीनमा बाटोमा कुनै व्यक्ति लुटपाटमा परेको देखिस्। चीनको कानुनले कुनै पनि बटुवाले यस्तो घटना देखेमा उसले साहसपूर्वक हस्तक्षेप गर्न सक्ने, पहिला चोरलाई समात्न, र त्यसपछि उसलाई प्रहरीकहाँ बुझाउन सक्ने प्रावधान गरेको छ। यदि तैँले यसो गरिस् भने, तँ एक जनस्तरको नायक बन्‍नेछस्, तैँले कुनै कानुनी जिम्मेवारी वहन गर्नुपर्ने छैन, र तेरो प्रशंसा गरिनुपर्छ। चीनको राष्ट्रिय अवस्था र पद्धति यही नै हो, र यो चीनको एक प्रकारको परम्परागत संस्कृति हो—चिनियाँ मानिसहरू यसलाई “परम्परागत सद्गुण” भन्‍ने मीठो नाम दिएर वर्णन गर्छन्। तर, पश्चिममा, विशेषगरी संयुक्त राज्य अमेरिका र क्यानडा जस्ता देशहरूमा, यदि, तैँले कुनै चोरले केही कुरा चोरिरहेको देखिस् र उसलाई तुरुन्तै समातेर प्रहरी आएर उसलाई पक्राउ गरूञ्जेल पर्खिस् भने, त्यो गलत हो, त्यो कानुन तोड्नु हो। किनभने तँ एक साधारण नागरिक मात्र होस् र कानुन कार्यान्वयन गर्ने अधिकारी होइनस्, र तँसित कसैलाई पक्राउ गर्ने कुनै अधिकार हुँदैन; प्रहरीसँग मात्र कसैलाई पक्राउ गर्ने अधिकार हुन्छ। तैँले कुनै चोरले केही कुरा चोरिरहेको देख्दा, तैँले त्यो कुरा प्रहरीकहाँ रिपोर्ट गर्न सक्छस्, तर तँ आफैले चोरलाई पक्राउ गर्न मिल्दैन। यदि तैँले जथाभावी चोरलाई पक्राउ गरिस् भने, तैँले गैरकानुनी कार्य गरिरहेको हुन्छस्—पश्चिमा राष्ट्रहरूको कानुन यही नै हो। चिनियाँ मानिसहरूको “परम्परागत सद्गुण” पश्चिमा राष्ट्रहरूमा अभ्यास गर्नु उचित हुँदैन; पश्चिमा राष्ट्रहरूका आफ्नै कानुनहरू हुन्छन्। यदि तैँले कुनै पश्चिमा देशमा कोही लडेको देखिस् भने, कानुनले के तोकेको हुन्छ? तैँले गएर यस्तो सोध्नुपर्छ, “के तपाईँ ठीक त हुनुहुन्छ? के तपाईँलाई सहयोग चाहिन्छ?” यदि त्यस व्यक्तिले उसलाई कुनै सहयोग चाहिँदैन भन्यो भने, तँ जान सक्छस्। यदि तैँले कोही लडेको देखिस् तर उसलाई ठीक छ कि छैन भनेर सोधिनस् वा उसको जाँच-बुझ गरिनस्, र तँ बस हिँडिरहिस् भने, तैँले कानुन तोडिरहेको हुन्छस्। यदि तैँले चीनमा यस्तो अवस्थाको सामना गरिस् भने, त्यो ठगी हुन सक्छ, र यदि तैँले त्यसलाई बेवास्ता गरिस् भने केही पनि हुनेछैन। यदि तैँले, “के तपाईँ ठीक त हुनुहुन्छ? के तपाईँलाई सहयोग चाहिन्छ?” भनेर सोधिस् भने, त्यो तेरा लागि समस्याजनक हुन सक्छ, त्यस व्यक्तिले तँलाई ठग्न सक्छ, र त्यसपछि तैँले फेरि कहिल्यै राम्रो जीवन जिउनेबारे बिर्सिदिए हुन्छ। यी दुई मामलाहरूले तिमीहरूलाई के बताउँछन्? फरक-फरक देशहरूमा र फरक-फरक जातिहरूमा शिक्षा पूर्णतः फरक हुन्छ, अनि सामाजिक वातावरण र सामाजिक प्रणालीहरू, र अवश्य नै, कानुन र प्रावधानहरू पनि फरक हुन्छन्। जब बाह्य मामलाहरूको कामको कुरा आउँछ, एकातिर, यो काम गरिरहेका मानिसहरूले मण्डलीको कामसँग सम्बन्धित कानुन, प्रावधान, र विधानहरूलाई सही रूपमा बुझ्नुपर्छ, र, अर्कोतिर, तिनीहरूले दाजुभाइ-दिदीबहिनीहरूले जान्‍नुपर्ने सामान्य जीवनसम्बन्धी केही ज्ञान वा कानुनी विधानहरू प्रसार पनि गर्नुपर्छ। त्यसकारण, परमेश्‍वरको घरसित यो कामसम्बन्धी कामका प्रबन्धहरू छन्, जसले यो काम गर्नेहरूबाट तिनीहरूले जे गर्दा पनि सुरुमा सधैँ सान्दर्भिक कानुन र सरकारी प्रावधानहरूको परामर्श लिनुपर्ने माग गर्छन्। विशेषगरी समाधान गर्न कठिन समस्याहरू सामना गर्दा, तिनीहरूले कुनै वकिलको परामर्श लिनैपर्छ र अन्धाधुन्ध आफैले मूल्याङ्कन गर्ने वा चिनियाँ मानिसहरूको सोचाइ र तर्कअनुसार समाधानहरू निकाल्ने गर्नु हुँदैन—यो मूर्ख र अज्ञानी तरिकाले कार्य गर्नु हो। यी कुराहरू बुझिसकेपछि, त्यसपछि तैँले बाह्य मामलाहरूको कामको महत्त्व, त्यसले हासिल गर्नुपर्ने नतिजाहरू, साथै परमेश्‍वरको घरलाई यी कामका प्रबन्धहरू गर्नु कति जरुरी छ भन्‍ने कुरा थाहा पाउनुपर्छ। यस कामको दायरा त्यति ठूलो छैन, त्यसैले धेरैजसो परिस्थितिहरूमा यस काममा संलग्न कर्मचारीलाई त्यसका कामका प्रबन्धहरूबारे स्पष्ट बुझाइ प्राप्त गर्न लगाउनु नै काफी हुन्छ। यदि त्यो दाजुभाइ-दिदीबहिनीहरूले जान्‍नुपर्ने कुरा हो भने, उनीहरूलाई त्यो कुरा बुझ्न र बोध गर्न मदत गर्। बाह्य मामलाहरूको काम निकै महत्त्वपूर्ण पनि छ, किनभने दाजुभाइ-दिदीबहिनीहरूले उनीहरू विदेशमा बस्ने र काम गर्ने सम्बन्धी कानुन र प्रावधानहरू नबुझी हुँदैन। परमेश्‍वरको घरसँग यस सम्बन्धमा आवश्यक पर्ने कुरासम्बन्धी विशिष्ट कामका प्रबन्धहरू हुन्छ, र यसलाई कामका प्रबन्धहरूका आधारमा कार्यान्वयन गर्न नै जरुरी छ। यदि विशेष परिस्थितिहरू देखा परेमा, परमेश्‍वरको घरले केही आपत्‌कालीन समाधानहरू सृजना गर्नेछ। यदि कुनै काम बाह्य मामलाहरूको कामसँग सम्बन्धित छ भने, तैँले बाह्य मामलाहरूका कर्मचारीहरूसँग परामर्श गर्नैपर्छ र परमेश्‍वरको घरले उक्त कार्यसम्बन्धी कस्ता विशिष्ट प्रबन्धहरू गरेको छ भनी हेर्नुपर्छ, अन्धाधुन्ध आफ्नै कल्पनामा भर परेर जानकारीरहित कार्य नगर्। त्यस तरिकाले कार्य गर्नाले समस्या निम्तिने सम्भावना हुन्छ, र परिणामहरू अकल्पनीय हुनेछन्। बाह्य मामलाहरूको काम एक समयमा एउटा मात्र गरिने काम पनि हो, यो जटिल हुँदैन, र तैँले धेरैजसो विशिष्ट कामका मामलाहरू कामका प्रबन्धहरूमा भेट्टाउन सक्नुपर्ने हो। जब मानिसहरूले पहिलो पटक विदेशमा बाह्य मामलाहरूको काम गर्न थाल्छन्, त्यो अलि जटिल लाग्न सक्छ, तर केही समय गरेपछि, उनीहरूले ढाँचा र विधिहरू पत्ता लगाउँछन्, र उप्रान्त त्यो त्यति जटिल लाग्दैन। सुरुमा, विदेश गएका चिनियाँ मानिसहरूबारे उनीहरूले फोहोर गरेको, राति अति अबेला सुतेको, बिहान अति चाँडो उठेको, उनीहरूका भुक्ने कुकुरहरूले मानिसहरूलाई बाधा दिएको, बरन्डामा कपडा सुकाएको, र अनुचित तरिकाले पार्किङ् गरेकोमा रिपोर्टहरू गरिन्थ्यो—तिनीहरूबारे धेरै कुराका लागि रिपोर्ट गरिन्थ्यो। अन्ततः तिनीहरूबारे धेरै पटक रिपोर्ट गरियो, प्रहरी सधैँ तिनीहरूलाई मार्गदर्शन दिन तिनीहरूको ढोका ढकढक्याउन आइपुगे, र लामो समय बितेपछि मात्र तिनीहरूले आफू चीनमा नभई विदेशमा छु भन्‍ने कुरा महसुस गरे। अलिअलि गर्दै, तिनीहरू सचेत बने, तिनीहरू कानुनबारे अलिकति सचेत भए, र तिनीहरूले जीवन, काम, ड्राइभिङ, आदिसम्बन्धी केही नियमहरू बुझे। चिनियाँ मानिसहरू पहिलो पटक विदेश जाँदा, तिनीहरूले आफूलाई कसरी आचरणमा ढाल्ने भन्‍नेबारे केही आधारभूत शिष्टाचार मात्र बुझेका थिए र तिनीहरूसँग धेरैजसो कानुनी मामलाहरूसम्बन्धी कुनै सामान्य ज्ञान थिएन; तिनीहरू जङ्गली जनावर जस्तै थिए, तिनीहरूमा कानुनबारे कुनै सचेतना थिएन। केही वर्षपछि, तिनीहरूले केही ज्ञान प्राप्त गरे र केही नियमहरू बुझे, मानौँ तिनीहरू घरपालुवा भएका थिए, र तिनीहरू अलि सुध्रिए।

ऐ. मण्डलीको कल्याण

नवौँ विषयवस्तु, मण्डलीको कल्याण। परमेश्‍वरको घरले यसअघि मण्डलीको कल्याणका सन्दर्भमा कामका प्रबन्धहरू बनाएको थियो, र यदि पूर्णकालीन रूपमा कर्तव्य पूरा गर्नेहरू वा तिनीहरूका परिवारलाई हातमुख जोड्नमा सहयोग चाहिएमा, मण्डली अगुवाहरूले यो समस्यालाई समाधान गर्नैपर्छ। यी कामका प्रबन्धहरूमा कार्यान्वयनका विशिष्ट योजना र सिद्धान्तहरू पाउन सकिन्छ, र परमेश्‍वरको घरले विशिष्ट निर्देश र सर्तहरू प्रदान गरेको छ। परमेश्‍वरमा विश्‍वास गरेकाले जेल परेका, र यसरी आफ्ना परिवारको दैनिक जीवनमा कठिनाइ सृजना भएका दाजुभाइ-दिदीबहिनीहरू; घरबाट टाढा रहेर लामो समयसम्म आफ्ना कर्तव्यहरू पूरा गरिरहेका र आफ्ना छोराछोरीको रेखदेख गर्ने कोही नभएका आमाबुबाहरू; र धेरै वर्षदेखि आफ्ना कर्तव्यहरू पूरा गरेका बिरामी दाजुभाइ-दिदीबहिनीहरूका सम्बन्धमा, मण्डलीले यी र अन्य यस्ता कठिनाइहरूका लागि सहायता र समाधानहरू प्रदान गर्नुपर्छ। यो कामसँग सम्बन्धित एउटा विशेष परिस्थिति छ, र त्यो के हो भने, जब केही परिवारहरूले दाजुभाइ-दिदीबहिनीहरूलाई आफ्ना घरमा अतिथि राख्ने सर्तहरू पूरा गर्छन्, तर तिनीहरूसँग आम्दानीको स्रोत छैन भने—तिनीहरूले दाजुभाइ-दिदीबहिनीहरूको अतिथिसत्कार गर्दा लाग्ने खर्च कसरी सम्हालिनुपर्छ? यो मण्डलीको कल्याणको काम अन्तर्गत पर्छ। यससम्बन्धी सर्तहरू कामका प्रबन्धहरूमा पाउन सकिन्छ, अथवा अगुवा र कामदारहरूले अतिथिसत्कार गर्ने कामलाई सञ्चालन गर्नका निम्ति मण्डलीका स्रोत-साधनहरूलाई स्थानीय अवस्थाअनुसार समझदारीपूर्वक बाँडफाँड गर्न सक्छन्—यी सबै कुराहरूका लागि मण्डलीसँग विशिष्ट सर्तहरू हुन्छन्। यदि यी विशिष्ट सर्तहरूको दायराभन्दा बाहिर केही विशेष परिस्थितिहरू उत्पन्‍न हुन्छन् भने, अगुवा र कामदारहरूले उक्त मामलाबारे सङ्गति र छलफल गर्न, र त्यस इलाकाका सामान्य जीवन स्तरहरूका आधारमा ठोस र समझदारीपूर्ण प्रबन्धहरू गर्न सक्छन्। यो ठूलो-स्तरको काम नभए पनि, र अत्यन्तै महत्त्वपूर्ण कार्य पनि नभए पनि, यो अगुवा र कामदारहरूका जिम्मेवारीहरूको दायराभित्रै पर्ने काम हो, र यसलाई बेवास्ता गर्न मिल्दैन। यदि हातमुख जोड्नका लागि सहयोग चाहिने वा आर्थिक सहयोग चाहिने कोही पनि छैन भने, अगुवा र कामदारहरूले यस्तो खाँचो भएका मानिसहरू खोज्न विशेष प्रयास गर्नु आवश्यक छैन। यदि त्यस्ता मानिसहरू छन् भने, अगुवा र कामदारहरूले तिनीहरूबाट हच्किनु हुँदैन, र झन् तिनीहरूलाई बेवास्ता गर्नु, निष्क्रिय रूपमा उभिइरहनु, वा तिनीहरूलाई नदेखेको ढोँग गर्नु त झनै हुँदैन। उनीहरूले सिद्धान्तहरू अनुसार कार्य गर्नुपर्छ—यो उनीहरूको जिम्मेवारी हो।

ओ. आपत्‌कालीन योजनाहरू

दसौँ विषयवस्तु, आपत्‌कालीन योजनाहरू। आपत्‌कालीन योजनाहरूले परमेश्‍वरको घरको कामको कुनै पनि भागमा देखा पर्ने विशेष समस्याहरूलाई सम्बोधन गर्छन्। तुरुन्त समाधान गर्नुपर्ने समस्याहरू चाहे सुसमाचारको काममा, वा प्रशासनिक काममा, वा पेसागत काममा देखा परे पनि, वा यदि ख्रीष्टविरोधी वा झूटा अगुवाहरू संलग्न मुद्दा सम्हालिइरहेको भए पनि, वा मानिसहरूलाई भ्रममा पारिएको कुनै विशेष अवस्था खुट्ट्याइँदै गरिएको भए पनि, यी सबै आपत्‌कालीन योजनाहरूको वर्गमा पर्छन्। उदाहरणका लागि, यदि कसैले बाधा र अवरोधहरू पुर्‍यायो, वा यदि कुनै ख्रीष्टविरोधी स्वेच्छाचारी र तानाशाही भइरहेको छ र उसले आफ्नै राज्य स्थापना गर्ने कोसिस गरिरहेको छ भने, अनि आदि-इत्यादि, परमेश्‍वरको घरले यीमध्ये एउटा अवस्थासम्बन्धी विशिष्ट योजनाका लागि कामको प्रबन्ध सिर्जना गर्नु सार्थक हुन्छ भनी पत्ता लगाउनेबित्तिकै, त्यसले सोहीअनुसार लिखित सञ्चार तयार पार्नेछ। आपत्‌कालीन योजनाहरू त्यसबखत मण्डलीमा घटिरहेका केही आपत्‌कालीन अवस्थाहरूमा आधारित हुन्छन्, र माथिले परिस्थितिहरूको गम्भीरताअनुसार विशिष्ट कामका प्रबन्धहरू सिर्जना गर्दछन्, र त्यसपछि तिनलाई जारी र सञ्चार गर्दछन्। त्यो विशिष्ट योजना अगुवा र कामदारहरूले गर्नुपर्ने जुनै कामसँग सम्बन्धित हुन सक्छ, त्यो माथिले प्रबन्ध गरेको भएसम्म र माथिले अगुवा र कामदारहरूबाट उनीहरूले त्यो कुरा कार्यान्वयन गर्नुपर्ने माग गरेसम्म, अगुवा र कामदारहरूले माथिका कामका प्रबन्धहरू अनुसार नै त्यसलाई जारी र कार्यान्वयन गर्नैपर्छ। उनीहरूले यी कामका प्रबन्धहरूलाई हल्का रूपमा लिनु हुँदैन। जब माथिले यस किसिमका कामका प्रबन्धहरू बनाउँछन्, ती कुनै प्रशासनिक काम वा कुनै विशिष्ट पेसागत कामभन्दा कम हुँदैनन्। यी कामका प्रबन्धहरू अस्थायी मात्र भए पनि, अगुवा र कामदारहरूले तिनलाई अझै पनि औपचारिक कामका प्रबन्धहरूझैँ जारी, सञ्चार, कार्यान्वयन र अनुगमन गर्नुपर्छ, र पछि माथिलाई विवरण र प्रतिवेदन उपलब्ध गराउनुपर्छ—यो अगुवा र कामदारहरूको जिम्मेवारी हो। आपत्‌कालीन योजनाहरू कुनै विशिष्ट कामप्रति लक्षित हुँदैनन्, अर्थात्, कुनै पनि समयमा माथिले सबै क्षेत्रमा रहेका सबै तहका अगुवाहरूलाई काम तोक्न, उनीहरूबाट माग गर्न, वा उनीहरूलाई कामको प्रबन्ध दिन सक्छन्, र अगुवा र कामदारहरूले यस प्रकारको कामलाई बेवास्ता गर्नै हुँदैन। ती कामका प्रबन्धहरू भएकाले, र ती सबै तहका अगुवाहरूलाई र सबै क्षेत्रलाई जारी गरिने हुनाले, ती अगुवा र कामदारहरूका जिम्मेवारीहरूको दायराभित्रै पर्ने काम हुन्। अगुवा र कामदारहरूले निष्क्रिय रूपमा उभिने वा कामलाई दायराका हिसाबमा, वा त्यो तिनीहरूमाथि आइपर्ने काम हो कि होइन भन्‍ने हिसाबमा वर्गीकरण गर्ने, वा कामका प्रबन्धहरूलाई सामयिक रूपमा कार्यान्वयन गर्ने कि नगर्ने भनेर निर्धारण गर्न माथिको बोली र तात्कालिकताको आकलन गर्ने गर्नु हुँदैन। त्यस्ता कुराहरू हुनु हुँदैन, बरु अगुवा र कामदारहरूले उक्त कामलाई औपचारिक कामझैँ अघि बढाउनुपर्छ, र त्यसलाई महत्त्वपूर्ण कार्य र आज्ञाका रूपमा लिएर पूरा गर्नुपर्छ—यो अगुवा र कामदारहरूको जिम्मेवारी हो। विशेष परिस्थितिहरूमा आपत्‌कालीन योजनाहरू हुने गर्छन्, र यो विशेष सन्दर्भहरूमा गरिने काम हो। जब केही विशिष्ट र विशेष घटनाहरू घट्छन्, तब माथिले अगुवा र कामदारहरू वा दाजुभाइ-दिदीबहिनीहरूलाई यो अवसरको सदुपयोग गरेर सत्यतालाई अझ व्यावहारिक तरिकाले प्रयोग गरी मानिस र कामकुराहरूलाई खुट्ट्याउने, मानिस र कामकुराहरूलाई छर्लङ्गै देख्न सिक्ने, र सत्यताबारे अझ ठूलो बुझाइ हासिल गर्ने तुल्याउन यी सन्दर्भ र घटनाहरू प्रयोग गर्नेछन्। यसो गर्नुको उद्देश्य मानिसहरूलाई झूटा अगुवाहरू र ख्रीष्टविरोधीहरू खुट्ट्याउन सक्षम तुल्याउनु हो। यसबाहेक, यो दाजुभाइ-दिदीबहिनीहरूलाई मण्डली जीवनका लागि शान्त, उचित, र बाधारहित वातावरण पाउन सक्षम बनाउनका लागि गरिन्छ। अर्कोतर्फ, यो मानिसहरूलाई सामयिक रूपमा विभिन्‍न पाठहरू सिक्न र प्रशिक्षण प्राप्त गर्न सक्षम तुल्याउनका लागि गरिन्छ; एक पटक यस तरिकाले प्रशिक्षित भएपछि, मानिसहरूले आफ्नो जीवनमा अत्यन्तै प्रगति गर्नेछन्। माथिले सबै तहका अगुवा र कामदारहरूलाई र दाजुभाइ-दिदीबहिनीहरूलाई, र खासगरी सत्यता पछ्याउने दाजुभाइ-दिदीबहिनीहरूलाई प्रशिक्षण दिने यो एउटा तरिका हो। त्यसमा कुनै द्वेषभाव हुँदैन, माथिले मानिसहरूलाई यातना दिइरहेका, वा सानो कुरालाई ठूलो बनाइरहेका हुँदैनन्। ती आपत्‌कालीन योजनाहरू हुन्, जुन अस्थायी कामका प्रबन्धहरू हुन्, तैपनि ती अझै महत्त्वपूर्ण र मूल्यवान् छन्, र मलाई आशा छ कि सबै तहका अगुवा र कामदारहरू अनि दाजुभाइ-दिदीबहिनीहरूले यो कुरा बुझ्न र तिनलाई सही तरिकाले लिन सक्छन्।

हामीले जम्मा १० वटा कामका प्रबन्धहरूको विषयवस्तुको सूचि बनाएका छौँ, र अब मैले मूलतः यी दसवटा विषयवस्तुहरूबारे सङ्गति गरिसकेको छु। मैले तिनका बारेमा धेरै विस्तृत रूपमा सङ्गति गरेको छैनँ, तर मैले जे-जति सङ्गति गरेको छु, त्यो नै तिमीहरूलाई कामका प्रबन्धहरू ठ्याक्कै के हुन् र परमेश्‍वरको घरले गर्ने विशिष्ट काम के हो भन्‍ने कुरा बुझ्ने र बोध गर्ने तुल्याउन काफी छ। अर्को हिसाबले, तिमीहरू परमेश्‍वरले मण्डलीमा र उहाँले यी विशिष्ट विषयवस्तुहरूमार्फत चयन गर्नुभएका मानिसहरूमाझ ठ्याक्कै के गरिरहनुभएको छ भनी बुझ्न सक्षम तुल्याइएका छौ। परमेश्‍वरको घरको काम भनेको कुनै उद्यममा, वा राजनीतिमा, वा मानव अधिकारमा संलग्न हुनु होइन, न त कुनै व्यावसायिक गतिविधिमा संलग्न हुनु नै हो; परमेश्‍वरको घरले गर्ने कामहरू कामका प्रबन्धहरूमा पाइनेहरू नै हुन्। अनि त्यसैले, केही सत्तारूढ दलहरू र सामाजिक संस्थाहरूले सर्वशक्तिमान् परमेश्‍वरको मण्डलीमा के भइरहेको छ भनी सधैँ अनुगमन, शोध, र अनुसन्धान गरिरहेका हुन्छन्, र सायद यसलाई जाँच गरेर—परमेश्‍वरको घरका भिडियो र वेबसाइटहरू हेरेर—तिनीहरूले सर्वशक्तिमान् परमेश्‍वरको मण्डली एउटा साँचो आस्था हो, र यो कुनै पनि देशका राजनीतिक गतिविधिहरूमा संलग्न छैन भन्‍ने पुष्टि गरेका छन्। सर्वशक्तिमान् परमेश्‍वरको मण्डलीले धेरै वर्षदेखि चिनियाँ कम्युनिष्ट पार्टीको उन्मत्त दमन र आक्रमणहरूको कष्ट भोग्दै आइरहेको भए पनि, यसले सुसमाचार प्रचार गर्न र परमेश्‍वरको गवाही दिन जारी राख्छ, र यसले परमेश्‍वरका वचनहरू, सत्यता, र हर प्रकारका गवाही भिडियोहरू अनलाइनमा अपलोड गरेको छ, जसले मानव समाजलाई अत्यन्तै ठूला र धेरै फाइदाहरू पुर्‍याएको छ र आखिरी दिनहरूमा परमेश्‍वरले निरन्तर सत्यता व्यक्त गरिरहनुभएको छ र मानवजातिलाई मुक्ति दिइरहनुभएको छ भन्‍ने कुरालाई पूर्ण रूपमा प्रमाणित गरेको छ। तिनीहरूले निरन्तर अनुसन्धानमाथि अनुसन्धान गरिरहन्छन्, अनि तिनीहरूले आफ्नो अनुसन्धानबाट के नतिजा पाउँछन् त? के तिनीहरू अत्यन्तै निराश हुँदैनन् र? तिनीहरूले हाम्रो मण्डलीलाई “कट्टर पन्थ” को संज्ञा दिन, र मण्डलीलाई पार्टी-विरोधी र राष्ट्र-विरोधीको संज्ञा दिन के गलचेप भेट्टाउन सकिन्छ भनेर समेत मनन गरे। तर अब तिनीहरूले यसो गर्न नसकिने देखेका छन्—मण्डलीले वर्षौँदेखि जारी गर्दै आएका कामका प्रबन्धहरूलाई मूल्याङ्कन गर्दा, तिनीहरूसँग मण्डलीलाई यस्ता संज्ञाहरू दिने कुनै उपाय नै छैन, र तिनीहरूको अनुसन्धान सबै व्यर्थ भएको छ। यो ठ्याक्कै ती दिनहरूमा यहूदीहरूले प्रभु येशूको अध्ययन गरेसरह हो। शास्त्री, फरिसी, र वरिष्ठ सरकारी अधिकारीहरूले प्रभु येशूले भन्‍नुभएका र गर्नुभएका कुराहरू अध्ययन गरे अनि उहाँले गर्नुभएको कुनै पनि कुरा पनि कानुनविपरीत वा राजनीतिक थिएन, प्रभु येशूले भन्‍नुभएको र गर्नुभएको सबथोक सही थियो, सत्यता थियो, र पूर्णतया धर्मशास्त्रहरूअनुसारको थियो भन्‍ने थाहा पाए, र अन्त्यमा तिनीहरू निराश भए। धार्मिक संसारले अहिले परमेश्‍वरको घरले धेरैभन्दा धेरै चलचित्र र अनुभवात्मक गवाही भिडियोहरू निर्माण गरिरहेको छ, र विशेषगरी परमेश्‍वरका वचनका पुस्तकहरू र वाचनहरूको सङ्ख्या बढिरहेको छ भन्‍ने देख्छ, र त्यसैले तिनीहरूले के सोच्छन्? यदि तिनीहरूले यी सबै कुराहरू परमेश्‍वरबाट आइरहेका छन् भनेर देख्न सक्दैनन् भने, तिनीहरू साँच्चै अत्यन्तै मूर्ख छन्! जुन कुरा परमेश्‍वरबाट आउँछ त्यो फस्टाउनैपर्छ—यो पवित्र आत्माको कामको नतिजा हो, र यसलाई कसैले पनि लुकाउन सक्दैन। परमेश्‍वरका वचनहरू अहिले संसारभरि फैलिएका छन् र उहाँले व्यक्त गर्नुहुने सत्यताहरू सारा मानवजातिका अगाडि राखिएका छन्; परमेश्‍वरको देखापराइ र काम शक्तिशाली रूपमा अघि बढ्छ, कुनै पनि राष्ट्र वा शक्ति त्यसको विरोध गर्न सक्दैन। ठूलो रातो अजिङ्गर पूर्ण रूपमा लज्जित र पराजित भइसकेको छ! धार्मिक संसारले परमेश्‍वरको कामको जतिसुकै निन्दा गर्न सक्ने भए पनि, तिनीहरूले त्यसको प्रतिरोध गर्न सक्दैनन्, र अन्त्यमा, तिनीहरू हटाइन र त्यसको उर्लँदो ज्वारभाटामा डुब्न मात्र सक्छन्।

अब मैले कामका प्रबन्धहरूका विषयवस्तुबारे सङ्गति पूरा गरिसकेको छु। मैले जे कुराका बारेमा सङ्गति गरेको छु, के ती सबै परमेश्‍वरको घरले गर्ने काम होइनन् र? तिमीहरूका आँखाले देख्ने, तिमीहरूका कानले सुन्‍ने, र तिमीहरूले व्यक्तिगत रूपमा अनुभव र सराहना गर्ने काम यही हो—यसमा गोप्य कुरा केही पनि छैन। ठूलो रातो अजिङ्गरसँग मण्डलीका वर्षौँदेखिका सबै कामका प्रबन्धहरू छन्—तिनीहरूसँग भएका कामका प्रबन्धहरू धेरै र वृहत् छन्। तिनीहरूले तिनलाई हरेक दिन अध्ययन गर्छन्, र अन्ततः यो निष्कर्षमा नपुगेसम्म बारम्बार अध्ययन गरिरहन्छन्: “यदि यी मानिसहरूले निरन्तर परमेश्‍वरका वचनहरू फैलाउने र यसरी परमेश्‍वरको कामको गवाही दिने हो भने, त्यो त विकराल हुनेछ! यी सबै मानिसहरूलाई नष्ट पार्नै पर्छ, र भागेर विदेश गए पनि तिनीहरूलाई बाँकी राख्नु हुँदैन।” देखिस् नि, दियाबलसहरू साधारण भ्रष्ट मानिसहरूसरह हुँदैनन्—तिनीहरूले दुःखद अन्त्यसम्म नै परमेश्‍वरको विरोध गर्नेछन्। यदि साधारण भ्रष्ट मानिसहरूले मण्डलीका गवाहीहरू देखेमा, तिनीहरूले ती बुझ्न सक्छन्, तिनीहरूलाई ती व्यावहारिक लाग्छ, र तिनीहरू कुनै सतावटमा संलग्न हुनेछैनन्। तर, शैतान र दियाबलसहरू यस्ता हुँदैनन्। तिनीहरूले तैँले परमेश्‍वरलाई पछ्याइरहेको र परमेश्‍वरको गवाही दिइरहेको देख्दा, तँलाई घृणा गर्छन्, तँलाई मार्न चाहन्छन्, र तँलाई जिउने अनुमति दिँदैनन्। यदि तैँले तिनीहरूले भनेको गरिनस् र तिनीहरूको आराधना गरिनस् भने, तिनीहरूले कहिल्यै तेरो पिछा छोड्नेछैनन्, र तिनीहरूले तँलाई जिउन दिनेछैनन्। तँ चाहे जहाँ गए पनि तिनीहरूले मृत्युसम्मै तँलाई लखेट्नेछन्; तँ चाहे पृथ्वीको अन्त्यसम्मै गए पनि, तिनीहरूले तँलाई छोड्नेछैनन्। ठूलो रातो अजिङ्गरले यही गर्छ। यो शैतानको दुष्टता हो, र त्यो साधारण भ्रष्ट मानिसहरूभन्दा फरक हुन्छ। तँ यसबारे प्रस्ट हुनैपर्छ।

कामका प्रबन्धहरू कसरी सही तरिकाले सञ्चार र कार्यान्वयन गर्ने

अ. कामका प्रबन्धहरू कसरी सञ्चार गर्ने

यी दसवटा कामका प्रबन्धहरू परमेश्‍वरले मण्डलीमा र परमेश्‍वरका चुनिएका मानिसहरूमाझ निर्वाह गर्ने विभिन्‍न प्रकारका सबै कामका दायरा र विषयवस्तु हुन्। यस कामको विषयवस्तु र दायरा बुझ्नाले परमेश्‍वरका चुनिएका मानिसहरूलाई अगुवा र कामदारहरूले यो काम राम्रोसँग गर्नमा तिनीहरूको सुपरिवेक्षण गर्न मदत गर्छ। अर्को हिसाबले, यसले मुख्यगरी अगुवा र कामदारहरूलाई आफ्ना जिम्मेवारीहरूका दायरा, उनीहरूले गर्नुपर्ने काम र पूरा गर्नुपर्ने जिम्मेवारीहरू बुझ्न र बोध गर्न, र “अगुवा र कामदारहरू” नामपदवीको सही परिभाषा प्राप्त गर्न मदत गर्छ। अगुवा र कामदारहरूका जिम्मेवारीहरू के-के हुन्? उनीहरू कस्तो रूपमा जिउनुपर्छ? के उनीहरू राज्य सरकारका अधिकारीहरू जस्तै हुनुपर्छ? (हुनु हुँदैन।) “अगुवा र कामदारहरू” कुनै आधिकारिक पद वा पदवी होइन। व्यक्तिले अगुवा र कामदारहरू के हुन् भन्‍ने कुरा अगुवा र कामदारहरूले पूरा गर्ने कर्तव्यहरूबाट, र परमेश्‍वरले उनीहरूलाई सुम्पनुहुने आज्ञा र उनीहरूबाट माग गर्नुहुने मानकबाट बुझ्नुपर्छ। यसरी, व्यक्तिले “अगुवा र कामदारहरू” नामपदवीको तुलनात्मक रूपमा ठोस बुझाइ प्राप्त गर्नेछ, र ऊ अगुवा र कामदारहरूको परिभाषाबारे अझ प्रस्ट बन्‍नेछ। अगुवा र कामदारहरूले न्यूनतम रूपमा पूरा गर्नुपर्ने जिम्मेवारीहरू के-के हुन्? उनीहरूले हरेक कामका प्रबन्धलाई नवौँ विषयवस्तुमा उल्लिखित परमेश्‍वरको घरका मागहरूअनुसार सही तरिकाले सञ्चार, जारी, र कार्यान्वयन गर्नुपर्छ। कामको प्रबन्ध चाहे जुन पक्षसँग सम्बन्धित भए पनि, त्यो अगुवा र कामदारहरूमार्फत सञ्चार भएसम्म, उनीहरूले कामका प्रबन्धबारे पूर्ण रूपमा सही बुझाइ प्राप्त गरेपछि, ढिलाइ र रोकावटबिना मण्डलीहरूलाई त्यो सञ्चार गर्नैपर्छ। जहाँसम्म कामका प्रबन्धहरू कसलाई सञ्चार गरिँदै छ भन्‍ने छ, यदि परमेश्‍वरको घरले कामका प्रबन्धहरू प्रचारक, मण्डली अगुवा, र मण्डली डिकनलगायत सबै तहका अगुवा र कामदारहरूलाई सञ्चार गरिनुपर्ने माग गर्छ भने, ती यस तहका मानिसहरूसम्म नै सञ्चार गरिनुपर्छ, अनि त्यतिमै रोकिनुपर्छ; यदि कामका प्रबन्धहरू हरेक दाजुभाइ-दिदीबहिनीलाई सञ्चार गरिनुपर्ने हो भने, तिनलाई परमेश्‍वरको घरका मागहरूअनुसार कडाइका साथ हरेक दाजुभाइ-दिदीबहिनीलाई सञ्चार गरिनुपर्छ। यदि वातावरणले लिखित रूपमा कामका प्रबन्धहरूलाई सञ्चार गर्न असहज बनाउँछ, र यसो गर्दा सुरक्षा जोखिमहरू वा झनै ठूला समस्याहरू निम्तिन्छन् भने, कामका प्रबन्धहरूको महत्त्वपूर्ण र प्रमुख विषयवस्तु हरेक व्यक्तिलाई मौखिक रूपमा सही तरिकाले सञ्चार गरिनुपर्छ। त्यसोभए, कामका प्रबन्धहरू सञ्चार भएको मानिन यो कसरी गरिनुपर्छ त? यदि कामका प्रबन्धहरू लिखित रूपमा सञ्चार भइरहेका छन् भने, सबैले ती प्राप्त गरे, सबैले तीबारे थाहा पाए, र सबैले तिनलाई गम्भीर रूपमा लिइरहेका छन् भन्‍ने कुरा पुष्टि हुनुपर्छ; यदि ती मौखिक रूपमा सञ्चार भइरहेका छन् भने, तिनलाई सञ्चार गरिसकेपछि, मानिसहरूलाई तिनीहरूले ती कुराहरू प्रस्ट रूपमा बुझे कि बुझेनन् र तिनीहरूलाई याद छ कि छैन भनेर बारम्बार सोधिनुपर्छ, र तिनीहरूलाई कामका प्रबन्धहरू सुनाउन लगाउन पनि सकिन्छ—यस तरिकाले मात्र कामका प्रबन्धहरू साँचो रूपमा सञ्चार भएको मान्‍न सकिन्छ। यदि मानिसहरूले परमेश्‍वरको घरले माग गरेका सिद्धान्तहरू के-के हुन्, र विशिष्ट विषयवस्तु के हो भनी सुनाउन र प्रस्ट रूपमा भन्‍न सक्छन् भने, यसले कामका प्रबन्धहरू तिनीहरूका मनमा सञ्चार भइसकेका छन्, तिनीहरूले तिनलाई याद गरेका छन्, र प्रस्ट रूपमा बुझ्छन् भन्‍ने प्रमाणित गर्छ। त्यसपछि मात्र कामका प्रबन्धहरू साँचो रूपमा सञ्चारित भएको मान्‍न सकिन्छ। यदि अवस्थाहरू, वातावरण, र त्यस्ता अन्य तत्त्वहरू सबै कामका प्रबन्धहरू लिखित रूपमा सञ्चार गर्न उपयुक्त छन् भने, ती बिलकुलै लिखित रूपमा नै सञ्चार गरिनुपर्छ; यदि वातावरणले नदिएका कारण तिनलाई लिखित रूपमा सञ्चार गर्न सकिँदैन र त्यसको सट्टामा तिनलाई मौखिक रूपमा नै सञ्चार गर्नुपर्छ भने, जे कुरा मौखिक रूपमा सञ्चार भइरहेको छ त्यो कामका प्रबन्धहरूसँग मिल्दोजुल्दो भएको, ती विकृत नभएको, र तिनमा कुनै व्यक्तिगत बुझाइ नजोडिएको, र मूल पाठ सम्बन्धित रहेको पुष्टि हुनैपर्छ—यस तरिकाले मात्र कामका प्रबन्धहरू साँचो रूपमा र सही तरिकाले सञ्चार भएको मान्‍न सकिन्छ। कामका प्रबन्धहरू पूर्ण रूपमा तिनका विशिष्ट शब्दहरूअनुसार सञ्चार गरिनुपर्छ; तिनलाई गैरजिम्मेवार रूपमा वा मानिसहरूका व्यक्तिगत बुझाइ र कल्पनाहरूका आधारमा विकृत वा बेतुके व्याख्याहरू सहित सञ्चार गरिनु हुँदैन। जब तिनलाई सही तरिकाले सञ्चार गर्ने कुरा आउँछ, मानिसहरूले कामका प्रबन्धहरू सञ्चार गर्नुको कडाइको स्तर बुझ्नुपर्छ; अर्थात्, तिनलाई सही रूपमा सञ्चार गरिनैपर्छ। कतिपय मानिसहरू यसो भन्छन्, “के हामीले तिनलाई दुरुस्त सञ्चार गर्नुपर्छ र?” अहँ, त्यसो गर्नु आवश्यक छैन। दुरुस्ती त उपकरणहरूबाट मात्र माग गरिन्छ; यदि मानिसहरूले तिनलाई सही तरिकाले सञ्चार गर्न मात्र सकेमा, तिनीहरूले राम्रै काम गरिरहेका हुन्छन्। उदाहरणका लागि, मण्डली जीवनका सम्बन्धमा, परमेश्‍वरको घरका कामका प्रबन्धहरूले परमेश्‍वरका चुनिएका मानिसहरूबाट तिनीहरूले परमेश्‍वरलाई चिन्‍नेबारे परमेश्‍वरका वचनहरू खानु र पिउनुपर्ने माग गर्छन्—के यो कुरा सञ्चार गर्न सजिलो छ? (छ।) कामका प्रबन्धहरूले मानिसहरूलाई एउटा दायरा दिन्छन् र तिनीहरूले परमेश्‍वरका यी सबै सान्दर्भिक वचनहरू पढ्न सक्छन्। तर, यदि कसैले कामका प्रबन्धहरूलाई गलत व्याख्या गर्‍यो, आफ्ना व्यक्तिगत बुझाइ र धारणा र कल्पनाहरू जोड्यो र केही अतिरिक्त शब्दहरू सञ्चार गर्‍यो भने, के यसको अर्थ ऊ कामका प्रबन्धहरूबाट विचलित भएको छ भन्‍ने हुँदैन र? के उसले कामका प्रबन्धहरू सटीक रूपमा सञ्चार गरिरहेको हुन्छ? (हुँदैन।) उसले कामका प्रबन्धहरू आफ्नै कुराहरू थपेर सञ्चार गरिरहेको हुन्छ—यो विशुद्ध रूपमा वाहियात कुरा हो। व्यक्तिले माथिबाट आउने हरेक कामको प्रबन्ध कैयौँ पटक दोहोर्‍याएर पढ्नैपर्छ र ऊ त्यसको सही अर्थ, यो कामको प्रबन्ध जारी गर्नुको महत्त्व, त्यसले हासिल गर्न खोजेका नतिजाहरूबारे प्रस्ट हुनुपर्छ, र त्यसपछि उसले माथिले प्रबन्ध गरेका यी विशिष्ट कामहरू अभ्यास गर्ने सही तरिका पत्ता लगाउनुपर्छ, र कुनै पनि गल्तीहरू गर्नबाट जोगिनुपर्छ। यी कुराहरू सङ्गति गरेर बुझेपछि कामका प्रबन्धहरूको सञ्चार पूर्ण रूपमा सही हुनेछ। सुरुमा गर्नु पर्ने काम भनेको पाष्टरीय एकाइका अगुवा र कामदारहरूबाट कामका प्रबन्धहरू अन्य सबै तहका अगुवा र कामदारहरूकहाँ पुर्‍याउनु हो, जसले अन्त्यमा हरेक मण्डलीका हरेक समूहका सुपरिवेक्षकलाई ती पठाउँछन्। त्यसपछि परमेश्‍वरको घरका कामका प्रबन्धहरूबारे भेलाहरूमा कैयौँ पटक सङ्गति गरिनैपर्छ ताकि परमेश्‍वरका चुनिएका सबै मानिसहरूले तिनलाई बुझून् र अभ्यास गर्न जानून्—यो प्रभाव हासिल भएपछि मात्र ती सञ्चार भएको मान्‍न सकिन्छ। कामका प्रबन्धहरू परमेश्‍वरको घरले माग गरेको विधि र दायराअनुसार नै सञ्चार गरिनुपर्छ। सञ्चार गरिने सामग्री अवश्य पनि सही र त्रुटिरहित हुनैपर्छ। अगुवा र कामदारहरूले यतिकै तिनलाई गलत अर्थ्याउन र आफ्नै विचारहरू थप्न हुँदैन—त्यो तिनलाई सही रूपमा सञ्चार गर्नु होइन, र यो अगुवा वा कामदारका रूपमा आफ्ना कर्तव्यहरू पूरा गर्न असफल हुनु हो। कामका प्रबन्धहरूलाई सही रूपमा सञ्चार र कार्यान्वयन गर्नुलाई यसरी बुझ्नुपर्छ।

यदि अगुवा र कामदारहरू अझै पनि कसरी कामका प्रबन्धहरूलाई सही तरिकाले सञ्चार गर्ने भन्‍नेबारे निश्चित छैनन् भने उनीहरूले के गर्नुपर्छ? यसको एउटा निकै सरल र सजिलो विधि छ। अगुवा र कामदारहरूले कामका प्रबन्धहरू प्राप्त गरेपछि, उनीहरूले पहिला कामका प्रबन्धहरूबारे अन्य अगुवा र कामदारहरूसँग सङ्गति गर्नुपर्छ, यी कामका प्रबन्धहरूका लागि माथिले कति वटा विशिष्ट विषयवस्तुहरू माग गरेका छन् भनेर हेर्नुपर्छ, र तिनलाई एक-एक गरी सूचिबद्ध गर्नुपर्छ। त्यसपछि, यी कामका प्रबन्धहरूका आधारमा, उनीहरूले सुसमाचारको काम, विभिन्‍न प्रकारका पेसागत कामहरू, र मण्डली जीवनका परिस्थितिहरू, साथै विभिन्‍न किसिमका सबै मानिसहरूको क्षमता र पारिवारिक परिस्थितिहरू, आदि जस्ता स्थानीय मण्डलीको वास्तविक अवस्थालाई ख्याल गर्नुपर्छ, यी कामहरू कसरी कार्यान्वयन गर्ने भनी हेर्न यी सबै कुराहरूलाई समाहित गर्नुपर्छ। सङ्गतिमार्फत, सबै अगुवा र कामदारहरू कामका प्रबन्धहरूबारे समान र सही बुझाइमा पुग्नैपर्छ, र उनीहरूसँग तिनलाई सञ्चार गर्ने सोही बमोजिमका विधिहरू हुनैपर्छ—यस तरिकाले मात्र कामका प्रबन्धहरू सही तरिकाले सञ्चार हुनेछन्। यदि कुनै अगुवा वा कामदारले कामका प्रबन्धहरू प्राप्त गर्छ, र, तिनमा विशिष्ट रूपमा के छ भन्‍ने कुरा थाहा नपाई, अन्धाधुन्ध रूपमा दाजुभाइ-दिदीबहिनीहरूलाई सँगै भेला पार्छ र ती जारी र सञ्चार गर्छ भने, के यो उचित हो त? यसको नतिजास्वरूप कामका प्रबन्धहरू सञ्चार गरिएको एक-दुई महिनापछि, हरेक मण्डलीमा ती कार्यान्वयन गर्ने तरिकामा विचलनहरू छन् भन्‍ने पत्ता लाग्छ, र उक्त अगुवा वा कामदारले कामका प्रबन्धहरूलाई नजिकबाट हेरेपछि मात्र, उसले कामका प्रबन्धहरू विचलनहरूका साथ सञ्चार गरिएका रहेछन् भनेर थाहा पाउँछ। यदि त्यस अगुवा वा कामदारले उही बेला नै लगनका साथ कामका प्रबन्धहरू पढेको वा तीबारे सङ्गति गरेको भए, ठिकै हुने थियो, तर उसले क्षणिक रूपमा अल्छी गरेको र झारा टारेको हुनाले, उसले मण्डलीको काममा धेरै त्रुटि र विचलनहरू उत्पन्‍न गरायो, अनि पछि, उसले तिनलाई सच्याउनुपर्छ। यसले एउटा पूरै अनावश्यक अतिरिक्त कदम थप्छ र समय बरबाद गर्छ। उसले सिधै कामका प्रबन्धहरूबारे प्रस्ट रूपमा सङ्गति गरेर त्यसपछि तिनलाई एक-एक गर्दै सञ्चार र कार्यान्वयन गरेको भए राम्रो हुने थियो। काम राम्रोसँग नगरिँदा के त्यो गल्ती होइन र? (हो।) त्यसकारण, कामका प्रबन्धहरू सही तरिकाले सञ्चार गर्ने कदमहरू हुन्छन्। सर्वप्रथम, अगुवा र कामदारहरूसँग कामका प्रबन्धहरूको विशिष्ट विषयवस्तुबारे साँचो बोध र सही बुझाइ हुनैपर्छ, र त्यसपछि उनीहरूसँग मनमा विशिष्ट कार्यान्वयन योजनाहरू, कार्यान्वयन विधिहरू, र कार्यान्वयनका लक्षित पात्रहरू हुनैपर्छ—यस तरिकाले मात्र कामका प्रबन्धहरू सही रूपमा सञ्चार गर्न सकिन्छ। अगुवा र कामदारहरूसँग कामका प्रबन्धहरूबारे अपूरो बुझाइ मात्र हुँदा, उनीहरूले तिनलाई बुझेको जस्तो मात्र देखिँदा, उनीहरू तिनका बारेमा अनिश्चित र अस्पष्ट हुँदा, वा उनीहरूले तिनमा भएका विशिष्ट मागहरू र विषयवस्तुलाई बुझ्दै नबुझ्दा, यदि उनीहरूले तिनलाई अन्धाधुन्ध जारी र सञ्चार गरेमा, के त्यो उचित हुन्छ? (हुँदैन।) के त्यस्ता अगुवा र कामदारहरूले राम्ररी काम गर्न सक्छन्? स्पष्ट रूपमै सक्दैनन्। त्यसैले, दाजुभाइ-दिदीबहिनीहरूले कामका प्रबन्धहरूमा विशिष्ट माग गरिएका मानकहरू र सिद्धान्तहरू के-के हुन्, वा तिनलाई ठ्याक्कै कसरी अघि बढाउने भन्‍नेबारे थाहा नपाएको अवस्थामा, अगुवा र कामदारहरूसँग पहिल्यै कामका प्रबन्धहरूको सही बुझाइ हुन्छ, साथै तिनलाई कार्यान्वयन गर्ने ठोस योजना र कदमहरू हुन्छन्—यस तरिकाले मात्र अगुवा र कामदारहरूले पहिलो कदम, अर्थात् कामका प्रबन्धहरू सञ्चार गर्ने कामलाई अघि बढाउन सक्छन्। कामका प्रबन्धहरू सञ्चार भइसकेपछि, र दाजुभाइ-दिदीबहिनीहरू सबैले कामका प्रबन्धहरूको विषयवस्तुलाई सही रूपमा बुझेपछि, र परमेश्‍वरको घरले यो काम गर्नुको महत्त्व, मूल्य र मानकहरूबारे केही ज्ञान प्राप्त गरेपछि, अगुवा र कामदारहरूले मानिस र विशिष्ट कामहरू कसरी बाँडफाँड गर्ने भन्‍नेबारे, र यस कामलाई कसले कार्यान्वयन गर्ने र अघि बढाउने भन्‍ने विशिष्ट योजनाबारे तुरुन्तै सङ्गति गर्नुपर्छ—काम गर्ने कदमहरू यिनै हुन्। यस तरिकाले कामको अनुगमन गर्नेबारे तिमीहरूलाई के लाग्छ? के त्यसलाई कामलाई नजिकबाट अनुगमन गर्नु मान्‍न सकिन्छ? के त्यो कामलाई तुरुन्तै अनुगमन गर्नु हो? (हो।)

आ. कामका प्रबन्धहरू कसरी कार्यान्वयन गर्ने

अगुवा र कामदारहरूले एउटा कामको प्रबन्ध प्राप्त गरेपछि, उनीहरूले त्यसलाई केवल सञ्चार र जारी गर्नुपर्छ, अनि काम सकिन्छ भन्‍ने होइन। के हरेक मण्डलीमा रहेका परमेश्‍वरका चुनिएका मानिसहरूले कामको प्रबन्ध जारी भएको छ भनेर थाहा पाएपछि त्यो कार्यान्वयन भएको मान्‍न सकिन्छ? यो कुनै कामको प्रबन्धलाई साँच्चिकै अघि बढाउनु वा कार्यान्वयन गर्नु होइन, यो उनीहरूका जिम्मेवारीहरू पूरा गर्नु होइन, न त यो परमेश्‍वरले अन्ततः माग गर्नुहुने मानक नै हो। लक्ष्य कुनै कामको प्रबन्ध सञ्चार र जारी गर्नु होइन—त्यसलाई कार्यान्वयन गर्नु चाहिँ लक्ष्य हो। त्यसोभए, कामका प्रबन्धहरूलाई विशिष्ट रूपमा कसरी कार्यान्वयन गरिनुपर्छ? अगुवा र कामदारहरूले सम्बन्धित सबै सुपरिवेक्षक र दाजुभाइ-दिदीबहिनीहरूलाई सँगै बोलाउनुपर्छ र काम कसरी गरिनुपर्छ भन्‍नेबारे उनीहरूसँग सङ्गति गर्नुपर्छ, र त्यो सँगसँगै कामलाई अघि बढाउनका लागि एक प्रमुख सुपरिवेक्षक अनि समूह सदस्यहरू छनौट गर्नुपर्छ। काम कार्यान्वयन गर्दा अगुवा र कामदारहरूले गर्नुपर्ने पहिलो कुरा भनेको सङ्गति हो—सिद्धान्तहरू अनुरूप र परमेश्‍वरको घरको यो कामको प्रबन्ध अनुरूप कसरी काम गर्ने, र परमेश्‍वरको घरको यो कामको प्रबन्ध कार्यान्वयन भएको र अघि बढाइएको छ भन्‍ने अर्थ लाग्ने तरिकाले यो काम कसरी गर्ने भन्‍नेबारे सङ्गति गर्ने हो। सङ्गति गर्दा, दाजुभाइ-दिदीबहिनीहरू र अगुवा र कामदारहरूले विभिन्‍न योजनाहरू सुझाउनुपर्छ, र अन्त्यमा एउटा तरिका, विधि, र सबैभन्दा उचित र सिद्धान्तहरू अनुसारका कदमहरू चुन्‍नुपर्छ, र पहिला के गर्ने, अनि त्यसपछि के गर्ने भन्‍ने निर्णय गर्नुपर्छ, ताकि काम व्यवस्थित ढङ्गले अघि बढ्न सकोस्। यो कुरा सैद्धान्तिक रूपमा बुझिसकेपछि, जब मानिसहरूसँग उप्रान्त कुनै कठिनाइ वा कल्पनाहरू बाँकी हुँदैनन्, जब उनीहरूले यो कामप्रति कुनै प्रतिरोध महसुस गर्दैनन्, र परमेश्‍वरको घरको यो कामको प्रबन्धको अर्थ र उद्देश्य बुझ्न सक्छन्, तब पनि उक्त काम कार्यान्वयन भएको मान्‍न सकिँदैन। यस कामका लागि को सबैभन्दा उपयुक्त छ र त्यसमा को सबैभन्दा दक्ष छ, कसले यो कामको जिम्मेवारी वहन गर्न सक्छ, र कोसँग यो काम पूरा गर्ने क्षमता छ भन्‍ने कुराको पनि निर्णय गर्नैपर्छ। यो काम सम्हाल्ने मानिसहरू छनोट गर्नैपर्छ, कार्यान्वयन योजना र पूरा गरिनुपर्ने म्याद तय गर्नैपर्छ, र काम पूरा हुनका लागि आवश्यक पर्ने स्रोत, सामग्री, र त्यस्तै अन्य कुराहरू तयार गर्नैपर्छ र प्रस्ट रूपमा भन्‍नैपर्छ—त्यसपछि मात्र काम कार्यान्वयन भएको मान्‍न सकिन्छ। अवश्य पनि, कार्यान्वयन गर्नु अघि, यस कामका लागि जिम्मेवार मानिसहरूसँग व्यक्तिगत रूपमा विशिष्ट कुराकानी र छलफलहरू चलाउनु, उनीहरूले यसअघि यो काम गरेका छन् कि छैनन् र यसबारे उनीहरूका विचार र सोचहरू के-के छन् भनी सोध्नु पनि जरुरी हुन्छ। यदि उनीहरूले सिद्धान्तहरूसँग मेल खाने केही योजना र सोचहरू प्रदान गर्छन् भने, तिनलाई अपनाउन सकिन्छ। यसमाथि, हरेक काम कार्यान्वयन गर्दा, वास्तवमा कति वटा समस्याहरू छन् भनी पत्ता लगाउनमा पनि ध्यान दिनैपर्छ—यस कदमलाई बेवास्ता गर्नु हुँदैन। समस्याहरू पत्ता लागेपछि, ती समस्याहरूलाई सामयिक रूपमा समाधान गर्ने उपायहरू सोच्नुपर्छ, र भए जति सबै समस्याहरूलाई पूर्ण रूपमा समाधान गरेपछि मात्र कामको प्रबन्ध वास्तवमै कार्यान्वयन हुनेछ। यसका साथै, के तैँले यो काम परमेश्‍वरको घरले माग गर्ने सिद्धान्तहरू अनुरूप कसरी गर्ने भनेर खोजी पनि गर्नु पर्दैन र? त्यसमाथि, यो कामको समयका सन्दर्भमा परमेश्‍वरको घरसँग कुनै मागहरू छन् कि छैनन्, यो कति समयावधिभित्र पूरा हुनैपर्छ, पेसागत सीपहरूका सम्बन्धमा कुनै ठोस सर्तहरू छन् कि छैनन्, आदि जस्ता कुरा सबै अगुवा र कामदारहरूले सम्बन्धित सुपरिवेक्षकहरूसँग सङ्गति गर्नुपर्ने विषयहरू हुन्। यो कार्यान्वयन हो। कार्यान्वयन मौखिक कुराकानी वा सिद्धान्तमै समाप्त हुँदैन, बरु यसमा सम्बन्धित कामको वास्तविक प्रगति, साथै समाधान गरिनुपर्ने केही विशिष्ट समस्या र कठिनाइहरू संलग्न हुन्छन्। यी सबै अगुवा र कामदारहरूले सुपरिवेक्षकहरूसँग कामका प्रबन्धहरू कार्यान्वयन गर्दा ख्याल गर्नुपर्ने कुराहरू हुन्। भन्‍नुको मतलब, यो विशिष्ट काम गर्नु अघि, अगुवा र कामदारहरूले सुपरिवेक्षकहरूसँग यस प्रकारको सङ्गति, विश्लेषण, र छलफल गर्नुपर्छ—यो कार्यान्वयन हो। यो कार्यान्वयन अगुवा र कामदारहरूको जिम्मेवारी हो, र अगुवा र कामदारहरूले हासिल गर्नुपर्ने कुरा यही नै हो। यसरी अभ्यास गर्नु भनेको वास्तविक काम गर्नु हो। मानौँ कुनै अगुवाले यसो भन्छ, “अहिले, यो काम कसरी गर्ने भनेर मलाई पनि थाहा छैन। जे भए पनि, मैले यो काम तिमीलाई हस्तान्तरण गरेको छु। मैले तिमीलाई कामका प्रबन्धहरू पनि सञ्चार र जारी गरेको छु, र सम्बन्धित सबै मामलाहरूबारे बताएको छु। जहाँसम्म तिमीलाई त्यो गर्न आउँछ कि आउँदैन, तिमीले त्यो कसरी गर्छौ, तिमीले त्यो राम्ररी गर्छौ कि नराम्ररी, र त्यसका लागि तिमीलाई कति समय लाग्छ भन्‍ने कुरा छ, त्यो सबै तिमीमा नै भर पर्ने कुरा हो। यी कुराहरूको मसँग कुनै सरोकार छैन। यति काम गरेर, मैले आफ्नो जिम्मेवारी पूरा गरेको छु।” के यो अगुवा र कामदारहरूले भन्‍ने कुरा हो? (होइन।) यदि कुनै अगुवाले यसो भन्छ भने, ऊ कस्तो प्रकारको व्यक्ति हो त? ऊ झूटो अगुवा हो। जब माथिले मागहरू राख्छन् अनि कामका प्रबन्धहरू अनुसार काम गर्न जरुरी हुन्छ, तब यस प्रकारको व्यक्तिले त्यसलाई पूर्ण रूपमा अरू कसैमाथि थोपर्छ, र यसो भन्छ, “यो तिमी गर, मलाई गर्न आउँदैन। यसै पनि तिमीले नै त्यो सबै बुझ्छौ। तिमी विज्ञ हौ, म त अनाडी हुँ।” यो झूटा अगुवाहरूले प्रायः बोल्ने एउटा “चर्चित भनाइ” हो; तिनीहरू कुनै बहाना खोज्छन् र त्यसपछि सुटुक्क भाग्छन्।

समग्रमा भन्‍नुपर्दा, झूटा अगुवाहरू आफ्ना काममा जिम्मेवार हुँदैनन्। तिनीहरूको क्षमता उच्च भए पनि वा न्यून भए पनि, अथवा तिनीहरू त्यस कामका लागि योग्य भए पनि वा नभए पनि, मुख्य कुरा भनेको तिनीहरूले ध्यान दिँदैनन् र त्यसमा आफ्नो हृदय लगाउँदैनन्, साथै तिनीहरू सधैँ झाराटारुवा हुन्छन्। यी जिम्मेवार नहुनुका प्रकटीकरणहरू हुन्। मानौँ कुनै अगुवा वा कामदारमा क्षमता र गहन अनुभवको अलि कमी छ, तर उसले ध्यानपूर्वक काम गर्न र आफ्नो काममा हृदय लगाउन सक्छ। उसले आफ्नो काममा हासिल गर्ने नतिजाहरू त्यति राम्रो नभए पनि, कम्तीमा, ऊ जिम्मेवार व्यक्ति हो, उसले आफ्नो पूरै हृदय आफ्नो काममा लगाउँछ, र त्यसमा आफ्नो सारा प्रयत्न लगाउँछ। उसमा अलिकति क्षमताको कमी र उसको कद सानो भएकाले मात्र उसले राम्ररी काम नगर्ने हो। यदि उसले केही समयआफूलाई प्रशिक्षित गरेपछि ऊ आफ्नो काममा पूर्ण रूपमा योग्य बन्‍नेछ भने, यस प्रकारको अगुवालाई संवर्धन गर्न जारी राख्नुपर्छ। यदि कुनै अगुवामा अलिकति पनि विवेक वा समझ छैन, र ऊ आफ्नो पदमा मात्र टाँसिरहन्छ र हैसियतका फाइदाहरूमा लिप्त हुन्छ, तर कुनै वास्तविक काम बिलकुलै गर्दैन भने, ऊ खाँटी झूटो अगुवा हो र उसलाई तुरुन्तै बर्खास्त गरिनुपर्छ, र उसलाई फेरि कहिल्यै प्रवर्धन वा प्रयोग गरिन अनुमति दिनु हुँदैन। एक साँचो अगुवा, एउटा जिम्मेवार अगुवाले आफ्नो काममा सारा प्रयत्न लगाउँछ—उसले आफ्नो मन त्यसमा अर्पित गर्छ, उसले परमेश्‍वरको आज्ञा पूरा गर्नका लागि हर प्रकारका उपायहरू खोज्छ, र उसले आफूले सक्ने सबैभन्दा ठूलो परिश्रम लगाउँछ—यसरी, उसले आफ्ना जिम्मेवारीहरू पूरा गरिरहेको हुन्छ। परमेश्‍वरको घरका कामका प्रबन्धहरू कार्यान्वयन गर्दै गर्दा, जिम्मेवार अगुवाहरूले कार्यान्वयनको स्थितिको अवलोकन र अनुगमन पनि गर्नेछन्। कुनै अप्रत्याशित अवस्था आउँदा, उनीहरू सुटुक्क भाग्नु र उक्त मामलाबाट हात झिक्नुको साटो प्रतिक्रियात्मक उपायहरू र समाधानहरू अपनाउन सक्षम हुनेछन्। यसरी काम कार्यान्वयन गर्नुलाई जिम्मेवार हुनु भनिन्छ। जब एउटा कामको प्रबन्ध जारी हुन्छ, तब अगुवा र कामदारहरूले त्यो कामलाई हालको सबैभन्दा महत्त्वपूर्ण कामका रूपमा लिनुपर्छ र त्यसको जिम्मेवारी लिनुपर्छ; उनीहरूले व्यक्तिगत रूपमा त्यसको अनुगमन गर्नैपर्छ, सुरुदेखि अन्त्यसम्म त्यसका लागि जिम्मेवार हुनैपर्छ, र त्यो काम सही मार्गमा पसेपछि र हरेक समूहका अगुवाहरूले त्यसलाई कसरी गर्ने भन्‍ने कुरा जानेपछि मात्र कामबाट हात झिक्नुपर्छ। तर त्यसबाट हात झिकेपछि, अगुवा र कामदारहरूले अझै पनि कामको स्थिति बुझ्नुपर्छ र समय-समयमा त्यसको निरीक्षण गर्नुपर्छ, यस तरिकाले मात्र काम राम्ररी गरिएको सुनिश्चित गर्न सकिन्छ। अगुवा र कामदारहरूले आफ्ना पद नछाड्नु, सुरुदेखि अन्त्यसम्म दृढतापूर्वक लागिरहनु, कामलाई सही मार्गमा पुर्‍याउनु—यसलाई वास्तविक काम गर्नु भनिन्छ। यस दौरान, अगुवा र कामदारहरूले अन्य कामहरूको प्रगतिमा ध्यान दिन र त्यसको खोजीनिती गर्न पनि आवश्यक छ। काममा जस्तोसुकै कठिनाइ वा समस्याहरू देखा परे पनि, अगुवा र कामदारहरू निर्देशन र समाधान प्रदान गर्न झट्टै कार्यस्थल जानुपर्छ। प्रमुख अगुवा सबैभन्दा निर्णायक काममा अडिग रहनुपर्छ, र त्यो सँगसँगै उसले मण्डलीको अन्य कामको अनुगमन गरेर, तिनलाई बुझेर, तिनको निरीक्षण, र सुपरिवेक्षण गरेर त्यो सबै सामान्य तरिकाले अघि बढ्ने सुनिश्चित गर्न पनि जरुरी छ। सबैभन्दा निर्णायक कामको कुरा आउँदा, प्रमुख अगुवाले व्यक्तिगत रूपमा कार्यस्थलमै काम गरेर यस कामको कमान लिनैपर्छ, र विशेषगरी कामका निर्णायक भागहरूको कुरा आउँदा, उसले निश्चय नै कार्यस्थल छोड्नै हुँदैन। यदि एउटा व्यक्ति पर्याप्त हुँदैन भने, ऊसँग सहकार्य गर्न र कामलाई निर्देशन गर्न अर्को व्यक्तिको प्रबन्ध गर्नुपर्छ—यो भनेको निर्णायक काम राम्ररी गर्नका लागि हरेक प्रयत्न लगाएर साझा उद्देश्यका साथ एकताबद्ध हुनु हो। परमेश्‍वरको घरसित हरेक चरण र समयावधिमा एउटा सबैभन्दा निर्णायक काम हुने भएकाले, यदि प्रमुख अगुवाले निर्णायक काम राम्रोसँग गर्दैन भने, उसको क्षमतामा समस्या छ र उसलाई बर्खास्त गर्नैपर्छ। प्रमुख अगुवाले सबैभन्दा निर्णायक कामको कमान लिनैपर्छ जबकि अन्य अगुवाहरूले साधारण कामको कमान लिनुपर्छ; अगुवा र कामदारहरूले कामको महत्त्व र तात्कालिकताको क्रमअनुसार त्यसलाई प्राथमिकता दिन, र फाइदा र बेफाइदाहरू तौलन सिक्नुपर्छ। यदि अगुवा र कामदारहरूले यी सिद्धान्तहरूमा महारथ हासिल गर्न सक्छन् भने, उनीहरू मानकअनुरूपका अगुवा र कामदार हुन्।

परमेश्‍वरको घरका धेरैजसो अगुवा र कामदारहरू युवा हुन्छन्, उनीहरू सिकारु हुन्छन्, र काम गर्न आफूलाई प्रशिक्षित गरिरहेका हुन्छन्, त्यसैले सबैभन्दा महत्त्वपूर्ण कुरा भनेको उनीहरूले सिद्धान्तहरूमा महारथ हासिल गर्न सिक्नु हो। कतिपयले यसो भन्लान्, “के अगुवा र कामदारहरूबाट परमेश्‍वरको घरले गर्ने मागहरू अति उच्च छैनन् र?” वास्तवमा, बिलकुलै उच्च छैनन्। मानिसहरूबाट उनीहरूले सिद्धान्तहरूमा महारथ हासिल गर्नुपर्ने माग गर्नु कसरी उच्च माग हुन्छ? यदि कसैले सिद्धान्तहरूमा महारथ हासिल गर्न सक्दैन भने उसले कसरी राम्रोसँग काम गर्न सक्छ? यदि कसैले सिद्धान्तहरूबिना मामलाहरू सम्हाल्छ भने ऊ कसरी अगुवा वा कामदार हुन सक्छ? सिद्धान्तहरूमा महारथ हासिल गर्नु अगुवा र कामदारहरूबाट गरिने माग हो, साधारण मानिसहरूबाट गरिने माग होइन; यदि कसैले सिद्धान्तहरूमा महारथ हासिल गर्न सक्दैन भने, उसले काम राम्रोसँग गर्न सक्नेछैन। क्षमताको अत्यन्तै कमी भएका मानिसहरू सिद्धान्तहरूमा पछि पर्छन्, परमेश्‍वरको घरले तिनीहरूलाई संवर्धन गर्नेछैन, र तिनीहरू अगुवा हुन योग्य पनि हुँदैनन्। कतिपय मानिसहरूलाई सधैँ अगुवा हुन कठिन हुन्छ भन्‍ने लाग्छ, र यसका दुइटा कारणहरू छन्: एउटा त तिनीहरूले सत्यता बिलकुलै बुझेका हुँदैनन् र तिनीहरू समस्याहरू समाधान गर्नका लागि सत्यता प्रयोग गर्न सक्दैनन्; अर्को कारण चाहिँ तिनीहरूमा क्षमताको कमी हुन्छ, तिनीहरूलाई काम गर्नु भनेको के हो भन्‍ने थाहा हुँदैन, तिनीहरूले अभ्यासका सिद्धान्त र मार्गलाई प्रस्ट रूपमा व्याख्या गर्न सक्दैनन्, र तिनीहरूले धर्मसिद्धान्तहरू समेत प्रस्ट रूपमा बोल्न सक्दैनन्। यस्ता मानिसहरू अगुवा हुन उपयुक्त हुँदैनन्। मानौँ कसैको क्षमता अत्यन्तै कमजोर छ, उसलाई काम कसरी गर्ने भन्‍ने थाहा छैन, र ऊ आफ्नो कर्तव्य पूरा गर्नमा बिलकुलै प्रभावकारी छैन—अर्थात्, उसले एक दिन लाग्नुपर्ने कार्य गर्न कैयौँ दिन लगाउँछ, र एक महिना लाग्नुपर्ने कार्य गर्न छ महिना लगाउँछ—यस्ता मानिसहरू बेकार हुन्, तिनीहरू केही न कामका हुन्। अत्यन्तै कमजोर क्षमता भएका मानिसहरूले कुनै पनि कर्तव्य राम्रोसँग पूरा गर्न सक्दैनन्। मैले मानिसहरूबाट यी मागहरू गर्नु न्यायोचित र जायज दुवै हो, र ती अगुवा र कामदारहरूले हासिल गर्न सक्ने कुराहरू नै हुन्। कतिपय मानिसहरूलाई परमेश्‍वरको घरले गर्ने मागहरू अत्यन्तै उच्च छन् भन्‍ने लाग्छ—यसले तिनीहरूको क्षमता अत्यन्तै कमजोर छ, तिनीहरू अगुवा र कामदार हुन योग्य छैनन्, र तिनीहरूले जवाफदेहिता लिएर राजीनामा दिनुपर्छ भन्‍ने देखाउँछ। तँ अगुवा वा कामदारका जिम्मेवारीहरू वहन गर्न लायक छैनस्, र तँ अगुवा वा कामदार हुन उपयुक्त छैनस्, त्यसैले तँ अगुवा नै भए पनि, झूटा अगुवा होस्। यदि तैँले एउटा काम समेत राम्रोसँग गर्न सक्दैनस् भने, तैँले सँगसँगै अरू काम कसरी सम्हाल्न सक्छस् त? के अत्यन्तै कमजोर क्षमता भएका मानिसहरू अगुवा र कामदार हुन लायक हुन्छन् त? यदि तिनीहरू निगरानी गर्ने कुकुर जति असल पनि छैनन् भने, तिनीहरू मानव कहलिन लायक हुँदैनन्। जब एउटा कुकुरले घरको रेखदेख गर्छ, त्यसले घरअगाडिको आँगन, घरपछाडिको आँगन, र तरकारी बारीको मात्र रेखदेख गर्दैन, त्यसले त घरका कुखुरा, हाँस, र भेडाको समेत रेखदेख गर्न सक्छ। त्यसले कुनै अपरिचित व्यक्ति आइरहेको देख्नेबित्तिकै भुक्छ—त्यसले कसैलाई पनि आँगनमा प्रवेश गर्न दिनेछैन र मालिकलाई अपरिचित व्यक्ति आएको भनी सतर्क गराउन जानेको हुन्छ। एउटा कुकुरको दिमाग समेत सरल हुँदैन। यदि कसैको क्षमता अत्यन्तै कमजोर छ र उसलाई कुकुरसँग पनि तुलना गर्न मिल्दैन भने, के त्यस्तो व्यक्ति निकम्मा होइन र? कतिपय मानिसहरू फुर्सद मन पराउँछन् र कामलाई घृणा गर्छन्, तिनीहरू घिचुवा र अल्छी हुन्छन्, र आफूले केही नगरी परमेश्‍वरको घरमा सित्तैँमा खान चाहन्छन्—के तिनीहरू परजीवी होइनन् र? परमेश्‍वरको घरले अगुवा र कामदारहरूबाट उनीहरूले सिद्धान्तहरूअनुसार मामलाहरू सम्हाल्नुपर्ने माग गरेर, तिनीहरूलाई आफ्ना कर्तव्य निर्वाहमा सत्यता अभ्यास गर्न र वास्तविकतामा प्रवेश गर्न सक्षम हुन संवर्धन गरिरहेको र प्रशिक्षण दिइरहेको हुन्छ। कतिपय अगुवा र कामदारहरू सत्यता पछ्याउन र परमेश्‍वरको घरका प्रबन्धहरूमा समर्पित हुन सक्षम हुन्छन्—यी सबै मानिसहरू परमेश्‍वरद्वारा आशिषित हुन्छन्। फुर्सद मन पराउने र कामलाई घृणा गर्ने अनि कुनै पनि वास्तविक काम नगर्नेहरूलाई हटाउनैपर्छ। सुख-सयलको लालसा राख्ने, कष्ट र थकानदेखि डराउने, कष्ट र कठिनाइहरूबारे सधैँ गुनासो गर्ने र कष्ट बिलकुलै सहन नसक्ने ती सबै बेकारका मानिसहरूलाई हटाउनैपर्छ—एक जना पनि बाँकी नरहोस्! यदि अगुवा र कामदारहरूले आफ्नो काम सुरु गर्दा विभिन्‍न कठिनाइहरू सामना गरेमा, उनीहरूले समस्याको स्रोत खोज्नुपर्छ, अनि त्यसपछि समस्या सिर्जना गर्ने ती बाधक र अविवेकी मानिसहरू—ती अवरोधहरूलाई र व्यवधानहरूलाई पखाल्नुपर्छ। जब बाँकी रहेकाहरू सबै सत्यता स्विकार्न, पालन गर्न, र समर्पित हुन सक्ने मानिसहरू मात्र हुन्छन्, तब उनीहरूलाई अगुवाइ गर्न धेरै सजिलो हुनेछ। अगुवा र कामदारहरूले काम गर्दा, उनीहरूले पहिला सत्यताबारे प्रस्ट रूपमा सङ्गति गर्नुपर्छ ताकि मानिसहरूले ती सुनेपछि तिनीहरूसँग अघि बढ्ने मार्ग होस्। उनीहरूले धर्मसिद्धान्तहरू बोल्ने, नाराहरू फलाक्ने गर्नु हुँदैन, र मानिसहरूलाई आफूप्रति ध्यान दिन, आफूलाई पालन गर्न अनि अभ्यास गर्न बाध्य पार्नु त झनै हुँदैन। यदि अगुवा र कामदारहरूले सत्यताबारे प्रस्ट रूपमा सङ्गति गरेमा, धेरैजसो मानिसहरू त्यसलाई अभ्यास गर्न इच्छुक हुनेछन्। अगुवा र कामदारहरूले प्रस्ट रूपमा वा बुझिने गरी कामकुराहरू व्याख्या नगरे पनि दाजुभाइ-दिदीबहिनीहरूबाट तिनीहरूले अभ्यास गर्नुपर्ने माग गर्छन्, र दाजुभाइ-दिदीबहिनीहरूले अभ्यास गर्न जान्दैनन् र अभ्यासको मार्ग भेट्टाउन सक्दैनन् भने, त्यो चिन्ताको विषय हो—यसले कामका नतिजाहरूमा प्रभाव पार्नेछ। अगुवा र कामदारहरूले हरेक प्रकारको विशिष्ट काममा संलग्न सत्यता सिद्धान्तहरूको बुझिने गरी व्याख्या गर्न र तीबारे प्रस्ट रूपमा सङ्गति गर्न सकेसम्म, धेरैजसो मानिसहरू बुझ्ने र समझदार हुनेछन्, र उनीहरू आफ्नो भूमिका निभाउन इच्छुक हुनेछन्। यदि कसैले भनेको कुरा सही, सत्यताअनुरूप, र मण्डलीको कामका लागि र दाजुभाइ-दिदीबहिनीहरूको जीवन प्रवेशका लागि फाइदाजनक छ भने, सबै जना उसको कुरा सुन्‍न इच्छुक हुन्छन्। तर, एउटा यस्तो अवस्था हुन्छ जहाँ कतिपय अगुवा र कामदारहरूले शब्द र धर्मसिद्धान्तहरू मात्र बोल्छन्, र कसैले उनीहरूलाई अभ्यासको विशिष्ट मार्गबारे सोध्दा, उनीहरूले त्यसलाई व्याख्या गर्न सक्दैनन्, बरु उनीहरू केही भव्य धर्मसिद्धान्तहरू बोल्छन् र केही नाराहरू फलाक्छन्, र त्यसपछि त्यस व्यक्तिलाई बाटो लगाइदिन्छन्। त्यो व्यक्ति विश्‍वस्त हुँदैन, र उसले यस्तो सोच्छ “तपाईँ मलाई यो कुरा अभ्यास गर्न भनिरहनुभएको छ तर यो कुरा प्रस्ट रूपमा व्याख्या गर्नुभएको छैन—म यो कसरी अभ्यास गर्न सक्छु त? मसँग पछ्याउने कुनै मार्ग नै छैन! मैले त नबुझेकाले पो तपाईँलाई सोधेको थिएँ, तर तपाईँले पनि बुझ्नुभएको रहेनछ, तपाईँले त धर्मसिद्धान्तहरू भन्‍न र नाराहरू फलाक्न मात्र जान्‍नुभएको रहेछ। तपाईँ मभन्दा असल हुनुहुन्‍न। मैले किन तपाईँलाई पालन गर्नु? म त सत्यतालाई पालन गर्छु, धर्मसिद्धान्तहरू बोल्ने वा नाराहरू फलाक्ने तपाईँलाई होइन!” यस्तो प्रकारको अवस्था आउँछ। यदि अगुवा र कामदारहरूले खोक्रा धर्मसिद्धान्तहरू बोल्नबाट जोगिन, साँचो रूपमा बोल्न, र अभ्यासका सिद्धान्तहरू र मार्ग प्रस्ट रूपमा सङ्गति गर्न सक्छन् भने, अधिकांश मानिसहरूले पालन गर्न सक्नेछन्। त्यसकारण, मण्डलीको काम गर्न वास्तवमा सजिलो छ; अगुवा र कामदारहरूले कामका प्रबन्धहरू गम्भीर रूपमा कार्यान्वयन गर्न सकेसम्म, आफ्ना कामको पदमा अडिग रहेसम्म, र विशिष्ट काममा संलग्न भएसम्म, उनीहरूले पक्कै पनि राम्रोसँग काम गर्न सक्नेछन्। चिन्ताजनक कुरा के हो भने, यदि अगुवा, कामदार र सुपरिवेक्षकहरू गैरजिम्मेवार छन् र वरिष्ठ भएको व्यवहार गर्छन्, धर्मसिद्धान्तहरू बोल्न र नाराहरू फलाक्न मात्र जान्दछन्, र कार्यस्थलमा विशिष्ट काममा संलग्न हुँदैनन् भने—काममा अवश्यै समस्याहरू हुनेछन्। किनभने उनीहरूभन्दा मुनिका मानिसहरूले यस्ता किसिमका कुराहरू छर्लङ्ग देख्न सक्दैनन्, उनीहरूलाई बाटो देखाउनलाई कोही चाहिन्छ, उनीहरूलाई एउटा सहारा चाहिन्छ, उनीहरूलाई व्यक्तिगत रूपमा नै अगुवाइ गर्ने र के गर्ने भनी बताउने कोही चाहिन्छ, उनीहरूलाई सुपरिवेक्षण प्रदान गर्ने र निरीक्षण गर्ने कोही चाहिन्छ, अन्यथा काम कार्यान्वयन हुनेछैन। यदि तैँले हैसियतको पदबाट एक-दुई वटा धर्मसिद्धान्त र नाराहरू फलाके मात्र हुन्छ, र त्यसपछि तलका मानिसहरूले कदम चाल्नेछन् र तैँले भनेजस्तो गर्नेछन् भनेर अपेक्षा गरेको छस् भने, त्यो सपना मात्र हो। तलका मानिसहरू यन्त्र जस्तै हुन्छन्: यदि उनीहरूलाई कसैले पनि सक्रिय पारेन भने, उनीहरूले कदम चाल्नेछैनन्। यदि अगुवा र कामदारका रूपमा सेवा गर्नेहरूले यो कुरा समेत छर्लङ्ग देख्न सक्दैनन् भने, उनीहरूमा अन्तर्ज्ञानको अत्यन्तै अभाव छ! झूटा अगुवाहरूले काम गर्दा केही पनि छर्लङ्ग देख्न सक्दैनन्। तिनीहरूलाई कुन काम निर्णायक हो र कुन चाहिँ सामान्य मामलाको काम हो भन्‍ने थाहा हुँदैन, न त तिनीहरूले कामहरूलाई महत्त्व र तात्कालिकताको क्रममा प्राथमिकता दिन नै सक्छन्। तिनीहरूले चाहे जे गरे पनि, तिनीहरूसँग कुनै सिद्धान्तहरू हुँदैनन्, तिनीहरूले अभ्यासको मार्गलाई प्रस्ट रूपमा व्याख्या गर्न सक्दैनन्, र तिनीहरू केवल धर्मसिद्धान्तहरू बोल्छन् र नाराहरू फलाक्छन्, र केही अव्यावहारिक कुराहरू मात्र भन्छन्। फलस्वरूप, तिनीहरू कुनै पनि काम गर्न बिलकुलै सक्षम हुँदैनन् र हटाइन मात्र सक्छन्। अगुवा र कामदारहरूलाई कामको प्रबन्ध र कार्यान्वयन कसरी गर्ने भन्‍ने थाहा हुनैपर्छ, र उनीहरूलाई कामको निरीक्षण र निर्देशन कसरी गर्ने भन्‍ने पनि थाहा हुनैपर्छ, साथै उनीहरूले देखा पर्ने समस्याहरूलाई आफैले समाधान गर्नुपर्छ। यस्ता अगुवा र कामदारहरूले मात्र वास्तविक काम गर्न र मानिसहरूलाई पूर्ण रूपमा विश्‍वस्त पार्न सक्छन्। यदि कुनै अगुवाले कामलाई निर्देशन गर्न वा समस्याहरू पत्ता लगाउन अनि समाधान गर्न सक्दैन, यदि उसले अरूलाई निरन्तर भाषण दिन र काटछाँट गर्न मात्र सक्छ, र आफैले कामकुरालाई बिगार्दा अरूलाई दोष दिन्छ भने, यो अयोग्य अगुवा हुनु हो। यस्तो अगुवा केही न कामको व्यक्ति हो, ऊ झूटो अगुवा हो, र उसलाई हटाउनैपर्छ। यदि तँलाई कुनै विशिष्ट काम कसरी गर्ने भनी थाहा छैन भने, तैँले आफूलाई यो विशिष्ट काम राम्ररी गर्न मदत गर्नका लागि कम्तीमा दुई जना उपयुक्त मानिसहरू खोज्नैपर्छ, र तैँले सुरुमा बाधाहरू सिर्जना गर्ने बाधक मानिसहरूलाई कम्तीमा तह लगाउनैपर्छ अनि निकाल्नैपर्छ। के यो भनेको यो काम राम्ररी गर्नका लागि अनुकूल अवस्थाहरू सिर्जना गर्नु होइन र? यदि तैँले केही वास्तविक काम गर्न सक्ने मानिसहरू भेट्टाउँदा उनीहरूलाई तुरुन्तै प्रवर्धन गरिस्, र यदि तैँले बाधा र अवरोधहरू पुर्‍याउने मानिसहरूलाई तुरुन्तै तह लगाएर निकालिस् भने, तैँले यस कामलाई निरन्तरता दिँदा पहिलेभन्दा निकै कम कठिनाइहरू हुनेछन्। क्षमताको अत्यन्तै कमी भएका अगुवाहरू यसरी काम गर्न सक्षम हुँदैनन्। उनीहरू मानिसहरूलाई चिढ्याइएला भनेर डराउँछन्, र उनीहरूले कुनै दुष्ट व्यक्तिले बारम्बार बाधा र अवरोधहरू सिर्जना गरिरहेको देख्दा, उसलाई तह लगाउँदैनन्। उनीहरूले वास्तविक काम गर्न सक्षम को छ भनेर खुट्टयाउन पनि सक्दैनन्, र उनीहरूलाई कामको कमान लिनका लागि कसलाई प्रवर्धन गर्नु उचित हुन्छ भनेर थाहा हुँदैन। यस्ता अगुवाहरू अन्धा हुन्छन् र आफ्ना काम गर्न सक्षम हुँदैनन्। यदि अगुवा र कामदारहरूले सत्यता वा पेसागत सीपहरू बुझ्दैनन् भने, उनीहरूले आफ्नो काम राम्ररी गर्नेछैनन्, त्यसैले अगुवा र कामदारहरूले वास्तविक काम गर्न बारम्बार आफूलाई प्रशिक्षित गर्नैपर्छ। उनीहरूले सिद्धान्तहरूमा महारथ हासिल गरेसम्म, कामलाई महत्त्व र तात्कालिकताका क्रममा प्राथमिकता दिन जानेसम्म, र फाइदा र बेफाइदाहरू तौलन जानेसम्म, उनीहरूले आफ्नो काम राम्ररी गर्न सक्छन् र उनीहरू मानकअनुरूपका अगुवा र कामदार बन्‍न सक्छन्।

अहिले मैले परमेश्‍वरको घरका मागहरू अनुरूप कामका प्रबन्धहरू सही रूपमा सञ्चार, जारी, र कार्यान्वयन गर्नेसम्बन्धी विषयवस्तुबारे सङ्गति गरेपछि, के अब तिमीहरू अगुवा र कामदारहरूसँग कामका प्रबन्धहरूलाई कसरी लिने र ती कसरी कार्यान्वयन गर्ने भन्‍नेबारे केही आधारभूत बुझाइ छ त? अनि के अब तिमीहरूसँग कामका प्रबन्धहरू कार्यान्वयन गर्दा पूरा गर्नुपर्ने जिम्मेवारी र दायित्वहरूबारे केही विशिष्ट बुझाइ छ त? (हजुर।) अब तैँले यो विशिष्ट बुझाइ प्राप्त गरिसकेपछि, आफूले के गर्नुपर्छ र आफू कुन हदसम्म त्यो गर्न सक्षम छु भनेर ख्याल गर्नुपर्छ, र त्यसपछि तैँले आफूमा अगुवा वा कामदार हुने क्षमता छ कि छैन, र आफू अगुवाइको काम गर्न लायक छु कि छैन भनी मूल्याङ्कन गर्न सक्नुपर्छ। कमजोर क्षमता भएका र वास्तविक काम नगर्ने केही अगुवा र कामदारहरू—अर्थात्, जसलाई हामी झूटा अगुवा भन्छौँ, उनीहरूको कुरा गर्नुपर्दा—तिनीहरूले अगुवा र कामदारहरूको नवौँ जिम्मेवारीको विशिष्ट विषयवस्तु बुझिसकेपछि, तिनीहरूले के गर्नुपर्छ? कतिपयले यसो भन्छन्, “मैले यसअघि अगुवा र कामदारहरूका जिम्मेवारीहरू वास्तवमै बुझेको थिइनँ, र म अगुवा बनेपछि, मैले केवल देखाउनका खातिर आफ्ना धारणा र कल्पनाहरूमा भर परेर केही काम गरेँ, र मलाई लाग्थ्यो कि म कष्ट सहन उत्साहित र इच्छुक भएकाले, म सायद मानक अनुरूपको अगुवा हुँ। परमेश्‍वरले यस तरिकाले सङ्गति गर्नुभएको सुनेपछि म आश्‍चर्यचकित भएको छु। म त झूटो अगुवा रहेछु, मेरो क्षमता अत्यन्तै कमजोर छ, र म वास्तविक काम गर्न सक्दिनँ। म त परमेश्‍वरको घरको एउटा विशिष्ट कामको प्रबन्ध कार्यान्वयन गर्न समेत सक्षम छैनँ। मैले सोच्ने गर्थेँ कि कैयौँ पटक कुनै कामको प्रबन्ध पढ्नु, त्यो सबै जनासम्म पुर्‍याउनु, र त्यसपछि तलका मानिसहरूले त्यसमा काम गर्दै गर्दा उनीहरूलाई अनुनय र निगरानी गर्नु भनेको मैले त्यो कामको प्रबन्धलाई कार्यान्वयन गरेको हो। केही समयपछि, मैले उक्त काम राम्ररी गरिएको रहेनछ र धेरै विशिष्ट कार्यहरूलाई बेवास्ता गरिएको रहेछ भन्‍ने पत्ता लगाएँ, र तब मात्र मैले थाहा पाएँ कि मेरो क्षमतामा साँच्चिकै कमी रहेछ, र म अगुवा हुन योग्य व्यक्ति होइन रहेछु।” त्यसोभए, यस्तो व्यक्तिले के गर्नुपर्छ त? के उसले आफ्नो काम त्याग्नु ठीक हुनेछ? (हुनेछैन।) त्यसोभए के यो समस्या समाधान गर्ने कुनै उपाय छ? कि यो समस्या समाधान गर्नै सकिँदैन? (अहँ, यो समाधान गर्न नसकिने होइन। ती मानिसहरूले परमेश्‍वरका मागहरू अनुरूप राम्रो गर्न लागिपर्नैपर्छ।) यो एउटा सकारात्मक र सक्रिय दृष्टिकोण हो; यो निकै राम्रो दृष्टिकोण हो। तिनीहरूले परमेश्‍वरका मागहरू अनुरूप राम्रो गर्न, परमेश्‍वरमा आस्था राखेर उहाँमा भर पर्न, र नकारात्मक नबन्‍न, वा आफ्नो काम नछोड्न लागिपर्नुपर्छ—यो एउटा समाधान हो। के यो राम्रो समाधान हो? (हो।) तर के यो एकमात्र समाधान हो त? (अहँ, होइन। यदि तिनीहरूको क्षमता अत्यन्तै कमजोर छ र तिनीहरूले साँच्चिकै कुनै वास्तविक काम गर्न सक्दैनन् भने, तिनीहरूले यसको जवाफदेहीता लिएर आफ्नो पदबाट राजीनामा दिन सक्छन्।) यो दोस्रो समाधान हो। यदि तिनीहरूले यसअघि कोसिस गरेका छन्, र तिनीहरूलाई अगुवाइको काम गर्न सक्दिनँ भन्‍ने लाग्छ—अर्थात्, यदि तिनीहरूलाई त्यो ज्यादै मुस्किल र श्रमसाध्य लाग्छ, र तिनीहरू त्यसबारे निकै चिन्तित हुन्छन् र राम्रोसँग सुत्न सक्दैनन्, र हरेक दिन तिनीहरूलाई टाउको उचाल्न वा सास फेर्न नै नसक्ने गरी पहाडले थिचेको जस्तो अनुभूति हुन्छ, र हिँड्दा तिनीहरूलाई खुट्टाहरू समेत गह्रौँ भएको महसुस हुन्छ—र यी विशिष्ट मागहरू सुनेपछि तिनीहरूलाई झनै आफ्नो क्षमता अत्यन्तै कमजोर छ र उक्त काम गर्न सक्दै सक्दिनँ भन्‍ने महसुस हुन्छ भने, तिनीहरूले के गर्नुपर्छ? तिनीहरूले गर्न सक्ने एउटा काम छ, त्यो हो तत्कालै राजीनामा दिने। यदि तिनीहरूले वास्तविक काम गर्न सक्दैनन् भने, तिनीहरूले परमेश्‍वरको घरको काममा असर पार्नु हुँदैन—तिनीहरूमा हुनुपर्ने समझ यही हो। तिनीहरूले अन्धाधुन्ध आफूलाई आफ्नो सीमाभन्दा बाहिर धकेल्नु हुँदैन, आफ्ना क्षमताभन्दा बाहिरको काम गर्ने कोसिस गर्न जिद कस्नु हुँदैन, वा मूर्खतापूर्ण कामहरू गर्नु हुँदैन। यस्ता कामकुरा गर्नबाट आफूलाई रोक्नेसँग मात्र समझ हुन्छ। समझ भएका मानिसहरूसँग आत्म-सचेतना हुन्छ; तिनीहरू आफ्नो क्षमताबारे प्रस्ट हुन्छन्, र तिनीहरूलाई आफ्ना कमीकमजोरीहरू थाहा हुन्छ। मानिसहरूले आफूलाई प्रस्ट रूपमा चिनेपछि मात्र उनीहरूले आफू के गर्न सक्षम छु, के गर्न सक्षम छैनँ, र के गर्न सबैभन्दा उपयुक्त छु भनेर सही रूपमा बुझ्न सक्छन्। मानिसहरूले किन आफ्नो क्षमता चिन्‍नैपर्छ? यसले उनीहरूलाई आफूले पूरा गर्नुपर्ने कर्तव्य निर्धारित गर्न मदत गर्छ, र त्यो कर्तव्य राम्ररी पूरा गर्न पनि मदत गर्छ। यदि तैँले आफूलाई जाँचेर आफूमा यो क्षमता मात्र भएको देखिसकेको छस् र आफूले अगुवाइको काम गर्न नसक्ने कुरा थाहा पाएको छस् भने, तैँले फेरि आफूलाई जाँच्न र त्यो कुरा फेरि प्रमाणित गर्न आवश्यक छैन। तैँले तुरुन्तै राजीनामा दिनुपर्छ—आफ्नो पदमा टाँसिएर राजीनामा दिन नमान्‍ने नगर्; तैँले विशिष्ट काम गर्न नसक्दा अरूलाई असर पार्ने र अड्काउने नगर्। के राजीनामा दिनु अघि बढ्ने मार्ग होइन र? तेरो सामु यी दुइटा मार्गहरू राखिएका छन्, र तैँले एउटा रोज्न सक्छस्; तँसँग अघि बढ्ने मार्गको कमी छैन, र मार्ग एउटा मात्र छैन। तैँले आफूबारेको बुझाइका आधारमा, साथै तँलाई चिन्‍ने तेरो वरिपरिका दाजुभाइ-दिदीबहिनीहरूले तेरो बारे गरेका मूल्याङ्कनहरूका आधारमा आफ्नो वास्तविक अवस्थाबारे व्यावहारिक र सही मूल्याङ्कनहरू गर्न, र त्यसपछि सही छनोट गर्न सक्छस्। परमेश्‍वरको घरले तेरा लागि कामकुराहरू कठिन पार्नेछैन। तँलाई यसबारे के लाग्छ? (यो राम्रो हो।) कतिपय मानिसहरूले यसो भन्छन्, “म फेरि कोसिस गर्न र अझ राम्रो गर्न लागिपर्न चाहन्छु। मलाई लाग्छ, म यो गर्न सक्छु। ती वर्षहरूमा मैले सत्यता पछ्याउनमा खासै ध्यान दिइनँ, र अगुवा बनेपछि, मलाई अझै सत्यता कसरी खोज्ने भनेर थाहा थिएन र अलमल्ल तरिकाले काम गर्थेँ। म सोच्ने गर्थेँ कि मण्डली अगुवा हुनु निकै सजिलो छ, त्यसमा मानिसहरूलाई भेलाहरूमा सहभागी हुन सङ्गठित गर्ने, सत्यता सङ्गति गर्न अगुवाइ गर्ने, समस्याहरू देखा पर्दा तिनलाई सामयिक रूपमा समाधान गर्ने, र माथिले गरेका जुनसुकै प्रबन्धहरूलाई तुरुन्तै कार्यान्वयन गर्ने काम मात्र पर्छन्, र त्यति नै हो। मैले केही समय अगुवा भएपछि आफूले समाधान गर्न नसक्ने यति धेरै समस्याहरू छन् भनेर पत्ता लगाउँला, माथिले कामबारे सोध्दा जवाफ दिन नजानुँला, र परमेश्‍वरका चुनिएका केही मानिसहरूले वास्तविक समस्याहरू उठाउँदा, म कुनै जवाफ दिन सक्षम नहुँला भनेर कहिल्यै कल्पना गरेको थिइनँ। दाजुभाइ-दिदीबहिनीहरूले परमेश्‍वरमा विश्‍वास गरेका यी वर्षहरूमा, उनीहरू सबैले बारम्बार परमेश्‍वरका वचनहरू पढेका र प्रवचनहरू सुनेका छन्। उनीहरू सबैले निश्चय नै केही सत्यताहरू बुझ्छन् र केही खुट्ट्याउने क्षमता राख्छन्। सत्यता वास्तविकता बिना, म उनीहरूलाई साँच्चिकै मलजल गर्न वा आपूर्ति गर्न सक्दिनँ।” अब परमेश्‍वरको घरमा कुनै पनि प्रकारको विशिष्ट काम राम्ररी गर्न त्यति सरल छैन भन्‍ने प्रस्ट भएको छ। एक हिसाबले, मानिसहरूमा क्षमता हुनुपर्छ, जबकि अर्को हिसाबले, उनीहरूले बोझ वहन गर्नुपर्छ, साथै सत्यता बुझ्नुपर्छ—यी सबै कुराहरू एकदमै आवश्यक छन्। कसैले सत्यता नपछ्याउनु हुँदैन वा उसमा क्षमताको कमी हुनु ठीक होइन, न त कसैमा मानवताको कमी हुनु र उसले बोझ वहन नगर्नु नै ठीक हो। विशिष्ट कामका लागि विशिष्ट शैली चाहिन्छ, र यो त्यति सरल मामला होइन। तर, कतिपय मानिसहरू विश्‍वस्त हुँदैनन्। उनीहरू अझै पनि पुनः प्रयास गर्न चाहन्छन्, र अर्को मौका दिन आग्रह गर्छन्—के यस्ता मानिसहरूलाई अर्को मौका दिइनुपर्छ? यदि उनीहरूको काम गर्ने सक्षमता र क्षमता दुइटै औसत छन्, तर उनीहरूले केही विशिष्ट काम गर्न सक्छन्, र उनीहरू झाराटारुवा हुँदैनन् र काममा नतिजाहरू हासिल गर्नका लागि समस्याहरू समाधान गर्नमा ध्यान केन्द्रित गर्ने गर्छन्, र माथिले गरेका कुनै पनि प्रबन्धहरू पालन गर्न र त्यसमा समर्पित हुन सक्छन्, अनि मूलतः परमेश्‍वरको घरका कामका प्रबन्धहरू र त्यसद्वारा माग गरिने सिद्धान्तहरूअनुसार कामलाई कार्यान्वयन गर्छन्, साथै यसअघि उनीहरू सानै उमेरका भएकाले उनीहरूले राम्रोसँग काम नगरेका, सत्यता नबुझेका, र सतही जग भएका भए पनि, उनीहरू सच्चा मानिसहरू हुन् भने, उनीहरूलाई अर्को मौका दिइनुपर्छ र उनीहरूले आफूलाई प्रशिक्षण दिन जारी राख्नुपर्छ—उनीहरूलाई अन्धाधुन्ध बर्खास्त नगर्। अगुवा वा कामदार हुन त्यति सजिलो हुँदैन, न त अगुवा वा कामदार चुन्न नै सजिलो हुन्छ। अब, धेरैजसो अगुवा र कामदारहरूसँग आफ्ना जिम्मेवारीबारे केही बुझाइ छ, र उनीहरू आफ्नो काममा कम्तीमा पहिलेभन्दा अलि राम्रो हुनेछन्—यो तथ्य हो।

अब मैले परमेश्‍वरको घरका मागअनुसार त्यसका विभिन्‍न कामका प्रबन्धहरूलाई मार्गदर्शन, सुपरिवेक्षण, र झकझकाइ प्रदान गर्दै सही रूपमा सञ्चार, जारी र कार्यान्वयन गर्ने, अनि तिनको कार्यान्वयनको स्थितिलाई निरीक्षण र अनुगमन गर्ने लगायतका अगुवा र कामदारहरूको नवौँ जिम्मेवारसम्बन्धी सत्यता सिद्धान्तहरूबारे सङ्गति गरिसकेपछि, तिमीहरूको हृदय उज्ज्वल भएको छ, र तिमीहरूसँग अभ्यासको मार्ग छ। अब तिमीहरू आफ्नो कर्तव्य पूरा गर्न र जीवन प्रवेश प्राप्त गर्न सक्षम त छौ नै, तिमीहरूसँग अगुवा र कामदारहरूबारे केही ज्ञान र सुझबुझ पनि हुनुपर्छ, र कम्तीमा पनि अगुवा र कामदारहरूले पूरा गर्नुपर्ने जिम्मेवारीहरू र उनीहरूले गर्नुपर्ने कामबारे प्रस्टता र बुझाइ हासिल गरेको हुनुपर्छ। छोटकरीमा, अगुवा र कामदारहरूले वास्तविक काम गरिरहेका छन् कि छैनन् भनेर थाहा पाउनु परमेश्‍वरका चुनिएका हरेक मानिसका लागि सहयोगी र फाइदाजनक हुन्छ, र यसरी अगुवा र कामदारहरूका जिम्मेवारीहरूबारे उनीहरूको बुझाइ उप्रान्त खोक्रो हुनेछैन, बरु अझ ठोस बन्‍नेछ।

अप्रिल १०, २०२१


अगुवा र कामदारहरूका जिम्‍मेवारीहरू (१०)

विषयवस्तु नौ: परमेश्‍वरको घरका मागअनुसार त्यसका विभिन्‍न कामका प्रबन्धहरूलाई मार्गदर्शन, सुपरिवेक्षण, र झकझकाहट प्रदान गर्दै सही रूपमा सञ्चार, जारी र कार्यान्वयन गर्ने, अनि तिनको कार्यान्वयनको स्थितिलाई निरीक्षण र अनुगमन गर्ने (भाग दुई)

कामका बन्दोबस्तहरूको कार्यान्वयनका लागि मार्गनिर्देशन, सुपरिवेक्षण, र झकझकाहट प्रदान गर्नु, र तिनको कार्यान्वयनको स्थितिलाई निरीक्षण र अनुगमन गर्नु

आज, हामी अगुवा र कामदारहरूको नवौँ जिम्मेवारी, अर्थात् “परमेश्‍वरको घरका मागअनुसार त्यसका विभिन्‍न कामका प्रबन्धहरूलाई मार्गदर्शन, सुपरिवेक्षण, र झकझकाहट प्रदान गर्दै सही रूपमा सञ्चार, जारी र कार्यान्वयन गर्ने, अनि तिनको कार्यान्वयनको स्थितिलाई निरीक्षण र अनुगमन गर्ने” बारेको सङ्गतिलाई निरन्तरता दिनेछौँ। पछिल्लोपटक, हामीले मुख्य गरी मानिसहरूले बुझ्नुपर्ने कामका बन्दोबस्तहरूभित्रका विभिन्‍न सामग्री र निश्चित विषयवस्तुहरूबारे, साथै अगुवा र कामदारहरूका सबैभन्दा आधारभूत जिम्मेवारीहरू: कामका बन्दोबस्तहरू सञ्चार, जारी र कार्यान्वयन गर्नेबारे सङ्गति गर्‍यौँ। आज, हामी अगुवा र कामदारहरूले कसरी मार्गनिर्देशन, सुपरिवेक्षण, र झकझकाहट प्रदान गर्नुपर्छ, र उनीहरूले कामका बन्दोबस्तहरू जारी भएपछि कसरी तिनको कार्यान्वयनको स्थितिलाई निरीक्षण र अनुगमन गर्नुपर्छ भन्‍नेबारे विशिष्ट रूपमा सङ्गति गर्नेछौँ। अगुवा र कामदारहरूले कामका बन्दोबस्तहरूलाई कसरी लिनुपर्छ, र कामका बन्दोबस्तहरूको महत्त्व बुझिसकेपछि माथिका माग र चरणहरूअनुसार कसरी कामका बन्दोबस्तहरूलाई सही तरिकाले कार्यान्वयन र लागु गर्ने—अगुवा र कामदारहरूले सङ्गतिमार्फत बुझ्नैपर्ने सत्यता सिद्धान्तहरू यिनै हुन्, र उनीहरूले मण्डलीका विभिन्‍न काम राम्ररी गर्नका निम्ति यी सिद्धान्तहरू बोध गर्नु आवश्यक हुन्छ। अगुवा र कामदारहरूले के थाहा पाउनुपर्छ भने यस भूमिकामा सेवा गर्नेहरूका लागि परमेश्‍वरको घरको आधारभूत माग भनेको मुख्यगरी उनीहरूले विभिन्‍न कामका बन्दोबस्तहरूमा केन्द्रित भएर आफ्नो काम निर्वाह गर्नु हो। उनीहरू आफ्नै व्यक्तिगत उद्यममा लाग्नु वा उनीहरूका आफ्नै कामनाहरू अनुसार कामकुरा गर्नु होइन, र निश्चय नै उनीहरूले गर्ने कुनै पनि काममा आफै कामकुरा पत्ता लगाउनु होइन। अवश्य पनि, उनीहरूले केही आविष्कार वा सिर्जना गर्नु पनि होइन। त्यसको साटो, उनीहरूले परमेश्‍वरको घरको कामका बन्दोबस्तहरूका आधारमा विशिष्ट तरिकाले र विस्तृत रूपमा काम गर्नु हो। काम कसरी विशिष्ट तरिकाले गरिनुपर्छ? त्यसमा कस्ता विवरणहरू समावेश हुन्छन्? यी प्रश्नहरूको जवाफ नवौँ जिम्मेवारीका मागहरूमा छ: परमेश्‍वरको घरका विभिन्‍न कामका बन्दोबस्तहरू सञ्चार, जारी, र कार्यान्वयन गर्नेबाहेक, अगुवा र कामदारहरूले मार्गनिर्देशन, सुपरिवेक्षण, र झकझकाइ प्रदान गर्न, र तिनको कार्यान्वयनको स्थितिलाई निरीक्षण र अनुगमन गर्न पनि आवश्यक छ। अगुवा र कामदारहरूले कामका बन्दोबस्तहरू कार्यान्वयन गर्नका लागि अभ्यासका विशिष्ट मार्गहरू यिनै हुन्। यसपछि, हामी तिनका बारेमा एक-एक गर्दै छलफल गर्नेछौँ।

कामका बन्दोबस्तहरू जारी गरिएपछि, अगुवा र कामदारहरूले पहिला त्यसमा अघि सारिएका विभिन्‍न माग र सिद्धान्तहरूबारे मनन र सङ्गति गर्नैपर्छ। त्यसपछि, उनीहरूले विशिष्ट रूपमा काम कार्यान्वयन गर्नका लागि मार्गहरू र अभ्यासका योजनाहरू खोज्नैपर्छ। सुरुमा, उनीहरूले कामका बन्दोबस्तहरूले के-के माग गर्छन्, के-कस्तो विशिष्ट काम गर्नु आवश्यक छ, र त्यसमा संलग्न सिद्धान्तहरू के-के हुन्, साथै कामका बन्दोबस्तहरूले कुन मानिसहरू र कामको कुन पक्षलाई सम्बोधन गरिरहेका छन् भनेर थाहा पाउनुपर्छ। अगुवा र कामदारहरूले कामका बन्दोबस्तहरू प्राप्त गरेपछि सुरुमा गर्नैपर्ने कुरा यही हो। उनीहरूले कामका बन्दोबस्तहरू केवल सरसर्ती पढ्ने अनि सबैलाई ठूलो स्वरमा पढेर सुनाउने, वा तिनलाई तल्लो तहमा पठाएर सबैलाई कामबारे जानकारी गराउने, अनि त्यति मात्रै गर्ने गर्नु हुँदैन। यो त कामका बन्दोबस्तहरू सञ्चार र जारी गर्नु मात्र हो; यो तिनलाई कार्यान्वयन गर्नु होइन। तिनको कार्यान्वयनमा पर्ने पहिलो विशिष्ट काम भनेको अगुवा र कामदारहरूले कामका बन्दोबस्तहरूको विशिष्ट सामग्री, मण्डलीका यी कामहरूका लागि परमेश्‍वरका माग र उद्देश्यहरू, र यस कामलाई अघि बढाउनुको महत्त्वबारे थाहा पाउनु, र त्यसपछि लागु र कार्यान्वयन गर्ने विशिष्ट योजनाहरू विकास गर्नु हो। यो पहिलो चरण हो। के पहिलो चरण हासिल गर्न सजिलो छ? (छ।) तैँले लिखित शब्दहरू र मानव भाषा बुझ्न सकेसम्म, पहिलो चरण हासिल गर्न सजिलै हुनुपर्ने हो। अवश्य पनि, पहिलो चरण पूरा गर्नका लागि अगुवा र कामदारहरू अलमल्ल हुनु, झाराटारुवा हुनु र मन नलगाई कम गर्नुको साटो, उनीहरूले कामप्रति गम्भीर, विवेकी, जिम्मेवार, र सूक्ष्म मनोवृत्ति राख्नुपर्ने माग पनि गरिन्छ। कामका बन्दोबस्तहरू यसअघि उल्लेख गरिएको भए पनि वा नभए पनि, मानिसहरूलाई त्यो कुरा हासिल गर्न सजिलो भए पनि वा अलि गाह्रो भए पनि, मानिसहरू त्यो गर्न इच्छुक भए पनि वा अनिच्छुक भए पनि, जे भए पनि, अगुवा र कामदारहरूले मण्डलीको कामप्रति सतही मनोवृत्ति राख्नु हुँदैन, केवल केही धर्मसिद्धान्त बोल्ने, नाराहरू फलाक्ने, वा त्यसलाई झाराटारुवा तरिकाले सम्हाल्नका लागि केही सतही प्रयास लगाउने गर्नु हुँदैन। मानिसहरूमा हुनुपर्ने मनोवृत्ति के हो त? पहिलो, उनीहरूमा गम्भीर, विवेकी, जिम्मेवार र सूक्ष्म मनोवृत्ति हुनुपर्छ। के यस्तो मनोवृत्ति हुनुको अर्थ व्यक्तिले कामका बन्दोबस्तहरूमा रहेका निश्चित विषयवस्तुहरूलाई राम्ररी कार्यान्वयन गर्न सक्छ भन्‍ने हो? होइन, यो त व्यक्तिले कुनै पनि काम गर्दा उसमा हुनुपर्ने मनोवृत्ति मात्र हो; यसले खास कार्यहरूको वास्तविक कार्यान्वयनलाई प्रतिस्थापन गर्न सक्दैन। उनीहरूमा यो मनोवृत्ति भएपछि र उनीहरू कामका बन्दोबस्तहरूका विशिष्ट सामग्री, मागहरू, र सिद्धान्तहरू पनि बुझ्ने भएपछि, अगुवा र कामदारहरूका लागि त्यसपछिको चरण भनेको उनीहरूले कामका बन्दोबस्तहरूमा भएका विशिष्ट कार्यहरू कसरी कार्यान्वयन गर्छन् भन्‍ने हो। पहिला के गरिनुपर्छ? उनीहरूले राम्रोसँग तयारीको काम गर्नैपर्छ; यो निकै महत्त्वपूर्ण छ। पहिला, उनीहरूले यी कार्यहरूका लागि विशिष्ट अभ्यासका सिद्धान्तहरूबारे सङ्गति गर्न अगुवा र कामदारहरू अनि सुपरिवेक्षकहरूलाई भेला गर्नैपर्छ। त्यसपछि, उनीहरूले विशिष्ट बन्दोबस्त र योजनाहरू विकास गर्नैपर्छ। त्यो सँगसँगै, उनीहरूले यी योजनाहरूका सम्बन्धमा परमेश्‍वरका चुनिएका मानिसहरूका सुझाव वा विचारहरू खोज्नुपर्छ। त्यसपछि सबैले कामका प्रबन्धहरूमा अघि सारिएका सबै माग र सिद्धान्त बुझुञ्जेल र प्रस्ट हुञ्जेल, अनि सबैले कामका यी प्रबन्धहरू कार्यान्वयन र अभ्यास गर्न जानुञ्जेल सँगै खोजी र सङ्गति गर्नुपर्छ—त्यसपछि कामका प्रबन्धहरूको सुरुवाती चरण कार्यान्वयन भएको मानिन्छ। त्यसैले, सबैले कामका बन्दोबस्तहरू कसरी कार्यान्वयन गर्ने भन्‍ने थाहा पाएपछि, के त्यसको अर्थ कामका प्रबन्धहरू कार्यान्वयन गर्ने काम पूरा भएको छ भन्‍ने हुन्छ? अहँ, हुँदैन। कतिपय विस्तृत मामला र विशेष परिस्थितिहरू कामका बन्दोबस्तहरूमा उल्लेख भएका हुँदैनन्, तर ती वास्तवमै समाधान गरिनुपर्ने समस्याहरू हुन्। कामका प्रबन्धहरूबारे सङ्गति गर्दा, अगुवा र कामदारहरूले यी विशेष परिस्थितिहरू, समाधान गर्नैपर्ने यी समस्याहरू पत्ता लगाउनुपर्छ, र तिनलाई पूर्ण रूपमा समाधान गर्न सत्यता खोज्नुपर्छ, र त्यससँग सँगै उनीहरूले तिनका लागि विशिष्ट कार्यान्वयन योजनाहरू पनि विकास गर्नुपर्छ। यसरी, जब सबै तहका अगुवा र कामदारहरूले कामका बन्दोबस्तहरू कार्यान्वयन गरिरहेका हुन्छन्, तब उनीहरूलाई कुन सिद्धान्तहरू पालना गर्ने र कुन समस्याहरू समाधान गर्ने भनेर थाहा हुनेछ। कामका बन्दोबस्तहरूप्रति अगुवा र कामदारहरूमा हुनुपर्ने न्यूनतम बुझाइ र मनोवृत्ति यही नै हो। यस कार्यलाई अगुवा र कामदारहरूले मण्डलीको काम कसरी गर्ने भनी सिक्ने सुरुवाती बिन्दु मान्‍न सकिन्छ। खोजी र सङ्गति गरेर, मार्गनिर्देशन प्रदान गरेर अनि बन्दोबस्तहरू गरेर, उनीहरूले केही वास्तविक कठिनाइ र विशेष परिस्थितिहरूलाई सत्यता सिद्धान्तहरूअनुसार व्यवहार गर्न र सम्हाल्न सिक्छन्। त्यसपछि मात्र उनीहरूले साँचो रूपमा कामका बन्दोबस्तहरू कार्यान्वयन गर्न सक्छन्।

अ. मार्गनिर्देशन प्रदान गर्ने

कुनै कार्यका लागि प्रारम्भिक मार्गनिर्देशन प्रदान गर्दा, विशेष परिस्थितिहरूका लागि विशिष्ट कार्यान्वयन योजनाहरू प्रस्ताव गर्ने बाहेक, औसत क्षमता र तुलनात्मक रूपमा कमजोर कार्य योग्यता भएका अगुवा र कामदारहरूलाई अझ विशिष्ट र विस्तृत मार्गदर्शन दिइनुपर्छ। यी मानिसहरूले धर्मसिद्धान्तका हिसाबमा कुनै कार्य सिद्धान्तहरू र विशिष्ट कार्यान्वयन योजनाहरू बुझ्न सक्ने भए पनि, वास्तविक कार्यान्वयनको कुरा गर्नुपर्दा उनीहरूले अझै पनि तिनलाई अभ्यास गर्न जानेका हुँदैनन्। तैँले कमजोर क्षमता भएका र कार्य योग्यताको कमी भएका ती केही अगुवा र कामदारलाई कसरी व्यवहार गर्नुपर्छ? कतिपय मानिस भन्छन्, “यदि कमजोर क्षमता भएको कुनै व्यक्तिले त्यो काम गर्न सक्दैन भने, उसलाई प्रतिस्थापन गर्न झनै राम्रो क्षमता भएको कसैलाई किन नखोज्ने?” कठिनाइ यहीँ नै हुन्छ: कतिपय मण्डलीले त्योभन्दा राम्रो कोही भेटाउन सक्दैनन्। ती मण्डलीहरूमा, सबैले लगभग समान वर्षदेखि परमेश्‍वरमा विश्‍वास गरेका हुन्छन् र उनीहरू कदको हिसाबले लगभग उस्तै हुन्छन्; विशेषगरी, सबैको क्षमता र कार्य योग्यता औसत हुन्छ। अलि राम्रो कोही भेट्टाउनका लागि, तैँले अन्य मण्डलीहरूबाट मानिसहरू सार्नुपर्ने हुन्छ, तर त्यहाँ त्यसो गर्न त्यति सहज हुँदैन, र साँच्चिकै उपयुक्त उम्मेदवारहरू कोही हुँदैनन्। तैँले स्थानीय मण्डलीबाट तुलनात्मक रूपमा उपयुक्त उम्मेदवारहरू मात्र छान्‍न सक्छस्। यदि उनीहरूको कामले माग गरिएका मानकहरू पूरा गर्दैन भने, त्यस्ता परिस्थितिहरूमा के गर्नुपर्छ? तैँले उनीहरूलाई काम कसरी गर्ने र त्यसलाई कसरी कार्यान्वयन गर्ने भनेर किटेरै भन्‍नुपर्छ। तैँले उनीहरूलाई यस कार्यका लागि कसलाई नियुक्ति गरिनुपर्छ र जिम्मेवार बनाइनुपर्छ, र कुन-कुन मानिसहरूलाई त्यसमा सहकार्य गर्नका लागि चयन गरिनुपर्छ भनेर बताउनुपर्छ। उनीहरूलाई यी सबै विस्तृत विवरणहरू बुझाएर यसलाई अघि बढाउन दे। त्यो किन यस तरिकाले गरिनुपर्छ? किनभने स्थानीय मण्डलीका सदस्यहरूसँग सामान्यतया निकै सतही अनुभव मात्र हुन्छ र कार्य योग्यताको कमी हुन्छ, जसले उपयुक्त अगुवा र कामदारहरू चयन गर्न असम्भव बनाउँछ। यस तरिकाले काम गरेर मात्र कामका बन्दोबस्तहरू कार्यान्वयन गर्न सकिन्छ। यदि तँ यस तरिकाले काम गर्दैनस् र यी मानिसहरूलाई अन्य अगुवा र कामदारहरूझैँ व्यवहार गर्छस्, उनीहरूलाई विशिष्ट सिद्धान्त र योजनाहरूबारे मात्र बताउँछस्, र अविवेकी हुन्छस् भने, कामका बन्दोबस्तहरू कार्यान्वयन हुनेछैनन्। यदि तँ यसप्रति कुनै ध्यान दिँदैनस् भने, के त्यो जिम्मेवारीबाट विमुख हुनु होइन र? (हो।) यो अगुवा र कामदारहरूको जिम्मेवारी हो। कतिपय अगुवा र कामदारहरू यसो भन्छन्, “अरूलाई कामका बन्दोबस्तहरू कसरी कार्यान्वयन र अभ्यास गर्ने भनेर थाहा हुन्छ; यस व्यक्तिलाई चाहिँ किन थाहा छैन? यदि उसलाई थाहा छैन भने, म उसको मतलब गर्नेछैन। त्यो मेरो जिम्मेवारी होइन। जे भए पनि, मैले आफ्नो भागको काम गरेको छु।” के यो तर्क जायज छ? (छैन।) उदाहरणका लागि, मानौँ एउटी आमाका तीनवटा बच्चा छन्, र एउटा निर्बल छ, ऊ सधैँ बिरामी पर्छ, र खाना खान मन गर्दैन। यदि ती आमाले त्यस बच्चालाई नखान अनुमति दिने हो भने, त्यो बच्चा लामो समय नबाँच्न सक्छ। उसले के गर्नुपर्छ? एउटी आमाका रूपमा, उसले त्यस निर्बल बच्चाको विशेष हेरचाह गर्नुपर्छ। मानौँ ती आमा यसो भन्छे, “मैले मेरा बच्चाहरूलाई समान व्यवहार गर्नु नै काफी छ। मैले यस बच्चालाई जन्माएँ र उसलाई खाना बनाइदिएँ। मैले आफ्नो जिम्मेवारी पूरा गरेकी छु। उसले खाए पनि वा नखाए पनि मलाई मतलब छैन। यदि उसले खाँदैन भने, ऊ भोकै रहोस्, उसलाई साँच्चिकै भोक लागेपछि उसले खानेछ।” तँ यस्ती आमाबारे के सोच्छस्? (ऊ गैरजिम्मेवार छे।) के यस्ता आमाहरू हुन्छन्? मन्द-बुद्धिकी महिला वा सौतेनी आमा मात्र त्यस्ता हुन्छन्। यदि ऊ जैविक आमा हो र मन्द-बुद्धिकी छैन भने, उसले आफ्नै बच्चालाई कहिल्यै यस्तो व्यवहार गर्नेथिइन, होइन र? (हो।) यदि कुनै बच्चा निर्बल छ, सधैँ बिरामी हुन्छ, र खान रुचाउँदैन भने, उसकी आमाले अझ बढी हेरचाह र मेहनत गर्नुपर्छ। उसले बच्चालाई खाना खुवाउने उपायहरू खोज्नुपर्छ, बच्चाले जे खान चाहन्छ त्यो पकाइदिनुपर्छ, उसका लागि विशेष खानाहरू तयार गर्नुपर्छ, र जब बच्चाले खान मन गर्दैन, तब उसले फकाउनुपर्छ। जब ऊ अठार-उन्‍नाइस वर्ष पुग्छ र उसको शरीर सामान्य वयस्कको जस्तै स्वस्थ हुन्छ, तब आमा आराम गर्न र पछि हट्न सक्छे, र उसले उप्रान्त यस बच्चाको विशेष हेरचाह गर्नु पर्दैन। यदि एउटी आमाले विशेष परिस्थितिहरू भएको यस्तो बच्चालाई यसरी व्यवहार गरेर आफ्नो जिम्मेवारी पूरा गर्न सक्छे भने, अगुवा र कामदारले सक्छ कि सक्दैन? यदि तँमा दाजुभाइ-दिदीबहिनीहरूका लागि आमाको जस्तो प्रेमसमेत छैन भने, तँ बस गैरजिम्मेवार छस्। तैँले आफूले पूरा गर्नुपर्ने जिम्मेवारीहरू पूरा गर्नैपर्छ; तैँले ती मण्डलीहरूलाई ख्याल गर्नैपर्छ, जसको कमान तुलनात्मक रूपमा कमजोर र तुलनात्मक रूपमा कार्य योग्यता कम भएकाहरूले सम्हालेका छन्। अगुवा र कामदारहरूले यस्ता मामलाहरूलाई विशेष ध्यान दिनैपर्छ र विशेष मार्गनिर्देशन प्रदान गर्नैपर्छ। विशेष मार्गनिर्देशनले के जनाउँछ? सत्यताबारे सङ्गति गर्ने बाहेक, तैँले अझ विशिष्ट र विस्तृत मार्गनिर्देशन र सहायता पनि प्रदान गर्नैपर्छ, जसका लागि सञ्चारको हिसाबले अझ बढी प्रयत्न आवश्यक पर्छ। यदि तैँले उनीहरूलाई कामका बारेमा व्याख्या गरेपछि पनि उनीहरूले बुझ्दैनन्, र त्यसलाई कसरी कार्यान्वयन गर्ने भन्‍ने कुरा जान्दैनन्, वा उनीहरूले धर्मसिद्धान्तको हिसाबले त्यो बुझे पनि र त्यसलाई कार्यान्वयन गर्न जानेका जस्तो देखिए पनि, तँ वास्तविक कार्यान्वयन कस्तो हुनेछ भन्‍नेबारे अझै अनिश्चित र अलि चिन्तित छस् भने, तब तैँले के गर्नुपर्छ? तँ आफै स्थानीय मण्डलीको गहिराइमा गएर उनीहरूलाई मार्गनिर्देशन गर्नुपर्छ र उनीहरूसँगै त्यो कार्य कार्यान्वयन गर्नुपर्छ। कामका बन्दोबस्तहरूका मागहरूअनुसार गर्न आवश्यक कार्यहरूसम्बन्धी विशिष्ट बन्दोबस्तहरू गर्ने क्रममा उनीहरूलाई सिद्धान्तहरू बता, जस्तै पहिला के गर्ने र त्यसपछि के गर्ने, र मानिसहरूलाई कसरी सही तरिकाले बाँडफाँड गर्ने—यी सबै कुरालाई राम्ररी व्यवस्थित गर्। यो नाराहरू मात्र फलाक्नु वा जथाभावी हुकुम दिनु, र उनीहरूलाई केही धर्मसिद्धान्तका साथ भाषण दिनु, अनि आफ्नो काम सकिएको ठान्‍नु नभई व्यावहारिक रूपमा उनीहरूलाई तिनीहरूको काममा मार्गनिर्देशन गर्नु हो—त्यो विशिष्ट काम गर्नुको प्रकटीकरण होइन, र नाराहरू फलाक्नु र मानिसहरूमाथि हैकम चलाउनु अगुवा र कामदारहरूका जिम्मेवारी होइनन्। जब स्थानीय मण्डलीका अगुवा वा सुपरिवेक्षकहरूले काम वहन गर्न सक्छन्, र काम सही मार्गमा प्रवेश गरेको हुन्छ, र मूलतः ठूला समस्याहरू केही पनि हुँदैनन्, तब मात्र अगुवा वा कामदार जान मिल्छ। यो नै कामका बन्दोबस्तहरू कार्यान्वयन गर्नका लागि अगुवा र कामदारहरूको नवौँ जिम्मेवारीमा उल्लिखित पहिलो विशिष्ट कार्य हो—मार्गनिर्देशन प्रदान गर्ने। त्यसोभए, मार्गनिर्देशन ठ्याक्कै कसरी प्रदान गरिनुपर्छ त? अगुवा र कामदारहरूले पहिला कामका बन्दोबस्तहरूबारे मनन र सङ्गति गर्ने, कामका बन्दोबस्तहरूका विभिन्‍न विशिष्ट मागहरूबारे सिक्ने र बुझ्ने, साथै कामका बन्दोबस्तहरूभित्रका सिद्धान्तहरू बुझ्ने र बोध गर्ने अभ्यास गर्नुपर्छ। त्यसपछि, उनीहरूले कामका बन्दोबस्तहरू कार्यान्वयन गर्ने विशिष्ट योजनाहरूबारे सबै तहका अगुवा र कामदारहरूसँगै सङ्गति गर्नुपर्छ। त्यसबाहेक, उनीहरूले विशेष परिस्थितिहरूका लागि विशिष्ट कार्यान्वयन योजनाहरू प्रदान गर्नुपर्छ र, अन्त्यमा उनीहरूले तुलनात्मक रूपमा कमजोर र कमजोर क्षमता भएका अगुवा र कामदारहरूलाई अझ विस्तृत र विशिष्ट सहायता र निर्देशन दिनुपर्छ। यदि केही अगुवा र कामदारहरू कार्य कार्यान्वयन गर्न पूर्णतया असक्षम छन् भने, त्यस्ता परिस्थितिहरूमा के गर्नुपर्छ? माथिल्ला अगुवा र कामदारहरू मण्डलीको गहिराइमा गएर व्यक्तिगत रूपमै उक्त कार्यमा सहभागी हुनुपर्छ, र सत्यता सङ्गति गरेर वास्तविक समस्याहरू समाधान गर्नुपर्छ, र उनीहरूलाई काम कसरी गर्ने र कामलाई सिद्धान्तहरूअनुसार कार्यान्वयन कसरी गर्ने भनी सिक्न लगाउनुपर्छ। यी चरणहरू शब्दमा प्रस्ट रूपमा व्यक्त गरिएका छन्, तर के तिनलाई कार्यान्वयन गर्न सजिलो छ? के त्यसमा कुनै कठिनाइहरू संलग्न छन् त? कतिपयले यसो भन्लान्, “तपाईँले भन्दा यो सरल सुनिन्छ, तर यसलाई कार्यान्वयन गर्न त्यति सजिलो छैन। कहिलेकाहीँ कामका बन्दोबस्तहरू निकै जटिल हुन्छन्, र तिनलाई कसरी कार्यान्वयन गर्ने भनेर कसैले पनि जानेको हुँदैन!” पहिलो कार्य—कामका बन्दोबस्तहरूका विशिष्ट मागहरूबारे सङ्गति गर्नु र व्यावहारिक तरिकाले मार्गनिर्देशन प्रदान गर्नु—मात्र नै कतिपय अगुवा र कामदारलाई निकै कठिन लाग्छ। उनीहरू यसो भन्छन्, “मैले यी विशिष्ट कार्यहरू कहिल्यै गरेको छैनँ, त्यसैले मलाई तिनका बारेमा सङ्गति गर्न र मार्गनिर्देशन प्रदान गर्न आउँदैन। उनीहरूले केवल कामका बन्दोबस्तहरूमा भनिएका शब्दहरू जस्ताको तस्तै पालना गर्नुपर्छ—सङ्गति गर्नुपर्ने के नै छ र? के त्यो एउटा औपचारिकता मात्र होइन र?” तिनीहरूले सङ्गति गर्न जानेका हुँदैनन्, नाराहरू फलाक्न मात्र जानेका हुन्छन्: “हामीले यो काम राम्ररी कार्यान्वयन गर्नुपर्छ! यो परमेश्‍वरले हामीबाट गरेको माग हो। हामीले आफ्नो अडान एकदम कायम राख्नुपर्छ, परमेश्‍वरका मागहरू पूरा गर्नुपर्छ, र हामीबाट परमेश्‍वरले गरेका अपेक्षाहरूलाई निराशामा परिणत गर्नु हुँदैन। यो कसरी गर्ने भन्‍ने कुरा चाहिँ तिमीहरू आफैले पत्ता लगाउनुपर्छ।” यस्ता कुराहरू भन्‍ने मानिसहरूमा के समस्या हुन्छ? के तिनीहरूले उक्त काम पूरा गर्न सक्छन्? के तिनीहरूमा कार्य योग्यता हुन्छ? के तिनीहरूको क्षमता कमजोर हुन्छ? (हो, कमजोर हुन्छ।)

जेसुकै भए पनि, चाहे त्यो ठूलो मामला होस् वा सानो मामला, तैँले परमेश्‍वरलाई प्रार्थना गर्नुपर्छ र उहाँबाट खोजी गर्नुपर्छ, साथै कुनै मूल्याङ्कन गर्नुअघि ध्यानपूर्वक र राम्रोसँग सोचविचार गर्नुपर्छ। यदि कुनै व्यक्तिमा सामान्य सोचाइ छैन भने, उसले परमेश्‍वरलाई प्रार्थना गर्नु, परमेश्‍वरसँग मदत माग्नु, र सत्यता बुझ्नेहरूबाट अझ बढी खोजी गर्नु झनै बढी महत्त्वपूर्ण हुन्छ। यसको अतिरिक्त, मण्डलीको कामका ठूला मामलाहरू र कर्तव्यहरू पूरा गर्दा सामना गरिने ठूला मामलाहरूका हकमा, तैँले ती कुराहरूबारे सम्बन्धित कर्मचारीहरूसँग सङ्गति र छलफल गरेर सर्वसम्मतिमा पुग्न र अन्ततः एउटा विशिष्ट र सम्भाव्य अभ्यासको योजना विकास गर्नैपर्छ। यो योजना ध्यानपूर्वक गरिएको विचार र परामर्शमार्फत हासिल भएको सर्वसम्मति हुनुपर्छ, र यो जुनसुकै तहका अगुवा र कामदारहरूका अगाडि खरो उत्रनुपर्छ। जसले खरो उत्रने अभ्यासका विशिष्ट योजनाहरू विकास गर्न सक्छन्, उनीहरूमा सामान्य सोचाइ भएको मानिन्छ। यदि ठूला वा साना, जस्तोसुकै समस्याहरू सामना गर्दा, व्यक्तिका सोचहरूभित्र ठोस कुरा केही पनि छैन, र उसले विशिष्ट अभ्यासका सिद्धान्तहरू सोच्न सक्दैन, र समस्याहरूलाई सम्हाल्नका लागि सिद्धान्तहरूलाई प्रतिस्थापन गर्न केही सरल सैद्धान्तिक नाराहरू मात्र प्रयोग गर्छ भने, के उसले आफ्नो काम राम्ररी गर्न सक्छ? के यस्तो व्यक्तिमा सोच्ने क्षमता र कामकुराबारे राम्ररी विचार गर्ने क्षमता हुन्छ? (हुँदैन।) कस्तो किसिमको व्यक्तिमा सोच्ने क्षमताको कमी हुन्छ? (कमजोर क्षमता भएको व्यक्तिमा।) कमजोर क्षमता भएको व्यक्ति हुनु भनेको यही नै हो। एउटा उदाहरण हेरौँ। मानौँ तँ विदेशमा बसिरहेको छस्, र एक दिन तैँले अचानक अदालतबाट बोलावटपत्र प्राप्त गर्छस्। यो निकै अनपेक्षित र अचानक हुन्छ, होइन र? सर्वप्रथम, तैँले कुनै गैरकानुनी काम गरेको छैनस्। दोस्रो कुरा, तैँले कुनै पनि मुद्दा दायर गरेको छैनस्, न त तैँले कसैले तँलाई कुनै कुराको आरोप लगाएको नै सुनेको छस्। तैँले त्यससम्बन्धी कुनै पनि परिस्थितिहरूबारे थाहा नै नपाई बोलावटपत्र पाउँछस्। यस्तो परिस्थितिको सामना गर्दा एउटा औसत व्यक्तिले अनुभूत गर्ने पहिलो कुरा के हुनेथियो? कानुनी मामलाहरूमा फस्नुले उसमा केही अत्यास, चिन्ता, र भय सिर्जना गराउने थियो; यसले उसलाई अक्क न बक्क बनाउने थियो, र उसलाई खासै खाना खाने मुड हुनेथिएन। चाहे कुनै व्यक्ति महत्त्वपूर्ण होस् वा नहोस्, ऊ आँटिलो होस् वा कायर होस्, वयस्क होस् वा नाबालिग होस्, कसैले पनि यस्तो परिस्थितिको सामना गर्न चाहँदैन किनभने त्यो राम्रो कुरा होइन। यस्तो परिस्थितिको सामना गर्दा, मानिसहरू दुई फरक तरिकाले प्रतिक्रिया जनाउँछन्। पहिलो प्रकारको व्यक्तिले यस्तो सोच्छ, “मैले कुनै गैरकानुनी काम गरेको छैन, न त मैले कुनै सरकारी प्रावधानहरू नै उल्लङ्घन गरेको छु। म केका लागि डराउनु? यो कानुनले शासित समाज हो, जहाँ सबै कुरा प्रमाणमा आधारित हुन्छ। मैले कुनै खराब काम नगरेकाले उनीहरूले ममाथि मुद्दा चलाए पनि मविरुद्ध कुनै पनि प्रमाण भेट्टाउनेछैनन्। म डराउनुपर्ने कुनै कुरा छैन। एउटा बोलावटपत्रले के नै गर्न सक्छ र? एउटा सोझो व्यक्तिले आरोपहरूको डर मान्‍नुपर्दैन। म मेरो बचाउका लागि एक जना वकिल नियुक्त गर्नेछु; कुनै समस्या हुनेछैन।” यसबारे विस्तृत रूपमा सोचेपछि, उसलाई हृदयमा कुनै तनाव महसुस हुँदैन, र उसको दैनिक जीवन अप्रभावित रहन्छ। यो एक प्रकारको व्यक्तिको प्रतिक्रिया हो। अब दोस्रो प्रकारको व्यक्तिको प्रतिक्रिया हेरौँ। बोलावटपत्र प्राप्त भएपछि, उसले यस्तो सोच्छ, “मैले कुनै पनि कानुन तोडेको छैन, न त मैले कुनै अपराध नै गरेको छु, त्यसोभए यो केका बारेमा हुन सक्छ? के यो मैले परमेश्‍वरमा विश्‍वास गर्ने भएकाले हुन सक्छ? परमेश्‍वरमा विश्‍वास गर्नु गैरकानुनी कुरा होइन। के कसैले जानाजानी मलाई फसाएर उजुरी गरेको हुन सक्छ? यो बढी सम्भव देखिन्छ। तर के अरू नै केही हुन सक्छ? मैले एक जना वकिलको परामर्श लिनुपर्छ र उसलाई अदालतमा गई मैले बोलावटपत्र प्राप्त गर्नुको कारण के हो र वादी को हो भनी पत्ता लगाउन भन्‍नुपर्छ। मैले यसको जवाफी उपायबारे निर्णय गर्नुअघि यसको गहिराइमा पुग्नुपर्छ। यदि वकिलले त्यो मेरो परमेश्‍वरमाथिको आस्थासँग सम्बन्धित छ भनेमा, मैले जवाफी उपाय तयार पार्न तुरुन्तै मानिसहरू खोज्नुपर्छ र कुनै पनि पुस्तक वा मेरो आस्थासम्बन्धी त्यस्ता अन्य चीजहरू चाँडो लुकाउनुपर्छ ताकि मेरो शत्रुले मविरुद्ध प्रयोग गर्ने कुनै कुरा नभेटोस्।” यी सुरुवाती सोचहरूपछि, उसले बोलावटपत्र प्राप्त गरेको बारेमा कुनै निश्चित निष्कर्षहरू ननिकालेको वा सही मूल्याङ्कनहरू नगरेको भए पनि, ऊसँग विशिष्ट अभ्यासको योजनाबारे पहिल्यै प्रस्ट अवधारणा हुन्छ: योजना ‘क’ का लागि के गर्ने, र योजना ‘ख’ का लागि के गर्ने, र यदि दुइटै सम्भाव्य छैनन् भने, उसले त्यसपछि के गर्नुपर्छ। उसले हरेक चरणबारे राम्रोसँग र ध्यानपूर्वक विचार गर्छ; उसले सुरुमा मनलाई शान्त बनाउँछ र तुरुन्तै हृदयमा प्रार्थना गर्छ, अनि त्यसपछि, आफूलाई स्थिर बनाएपछि, ऊ तुरुन्तै यस मामलालाई सम्हाल्नतिर लाग्छ। एकै दिनभित्रमै, उसले यी सबै कुराहरू पत्ता लगाएको हुन्छ र कसरी अघि बढ्ने भनेर थाहा पाएको हुन्छ। यस मामलाको अन्तिम परिणाम चाहे जे भए पनि, पहिला यी दुई किसिमका मानिसहरूलाई हेरौँ। कुन व्यक्तिसँग समस्याहरूबारे विस्तृत रूपमा सोच्ने सक्षमता छ? कुन व्यक्तिसँग क्षमता छ? (दोस्रो व्यक्तिसँग।) स्पष्ट छ, दोस्रो व्यक्तिसँग क्षमता छ। कुनै परिस्थितिको सामना गर्दा साहस र सङ्कल्प हुनु नै क्षमता हुनु बराबर होइन। व्यक्तिमा सोच्ने क्षमता, खुट्ट्याउने क्षमता, र समस्याहरू सम्हाल्ने क्षमता हुनैपर्छ। सोच्ने क्रममा, उसले विशिष्ट मूल्याङ्कनहरू गर्न र विशिष्ट सञ्चालन योजनाहरू विकास गर्न सक्नुपर्छ। यस प्रकारको व्यक्तिमा मात्र क्षमता हुन्छ। सतहमा, ऊ निकै कायर देखिएला, उसले स-साना मामलाहरूबारे पनि सतर्क र होसियार भएर कार्य गर्ला, र स-साना मामलाहरूलाई पनि महत्त्वपूर्ण ठान्ला। तर, उसले समस्याहरू सम्हाल्ने विधि र तरिकाले यो व्यक्तिसँग सोच्ने क्षमता र समस्याहरूबारे विस्तृत रूपमा विचार गर्ने र तिनलाई सम्हाल्ने क्षमता छ भन्‍ने प्रमाणित गर्छ। यसको उल्टो, पहिलो प्रकारको व्यक्ति निकै साहसी हुन्छ र ऊ केही कुरादेखि डराउँदैन। उसले कुनै परिस्थितिको सामना गर्दा, यति मात्र सोच्छ, “मैले कुनै खराब काम गरेको छैन। जे गलत भए पनि, सधैँ त्यसलाई सुल्झाउने कुनै न कुनै बढी सक्षम व्यक्ति त हुने नै छ। म के कुरादेखि डराउनुपर्छ र?” ऊ बेफिक्र हुन्छ र सहज जीवन जिउँछ, तर के ऊ अलि मूर्ख रूपमा साहसी र मन्दबुद्धिको हुँदैन र? यस प्रकारको व्यक्तिले चर्को स्वरमा नाराहरू फलाक्छ, र उसले भनेको कुरा गलत हुँदैन, तर उसमा के कुराको कमी हुन्छ? (उसमा सामान्य सोचाइ हुँदैन र समस्याहरूबारे विस्तृत रूपमा सोच्ने क्षमताको कमी हुन्छ।) उसको सामान्य सोचाइको कमी कहाँ प्रकट हुन्छ? कुनै परिस्थितिको सामना गर्दा, चाहे त्यो अचानक घटेको कुरा होस् वा उसलाई पहिल्यै थाहा भएको कुरा होस्, उसले त्यसबारे विस्तृत रूपमा सोच्न वा मूल्याङ्कन गर्न सक्दैन, त्यसैले स्वाभाविक रूपमै, ऊसँग उक्त समस्यालाई सम्हाल्ने योजना वा त्यसलाई समाधान गर्ने क्षमता हुँदैन। यो निकै प्रस्ट हुन्छ। बाहिरबाट, यस प्रकारको व्यक्ति कुशल वक्ताझैँ देखिन्छ र उसले धर्मसिद्धान्तहरू बोल्न सक्छ, साथै उसले मनोबल बढाउन पनि सक्छ; उसमा अगुवा हुने क्षमता भएझैँ देखिन्छ। तर, समस्याहरूको सामना गर्दा, उसले समस्याहरूको सार छर्लङ्गै देख्न सक्दैन र तिनलाई समाधान गर्न सत्यताबारे सङ्गति गर्न सक्दैन। उसले केही शब्द र धर्मसिद्धान्तहरू बोल्न र नाराहरू फलाक्न मात्र सक्छ। सतहमा, ऊ चतुर देखिन्छ, तर समस्याहरूको सामना गर्दा, उसले समस्याका कारणहरूको विश्लेषण वा मूल्याङ्कन गर्न सक्दैन, न त उसले समस्याहरू बढ्दै गएमा देखा पर्ने गम्भीर परिणामहरूको आकलन गर्न नै सक्छ। उसले मनमा यी मामलाहरूको छेउटुप्पो थाहा पाउन सक्दैन, ती समस्याहरू समाधान गर्न सक्ने त कुरै छाडौँ। यस्तो व्यक्ति कुशल वक्ताझैँ देखिन्छ तर वास्तवमा उसमा कमजोर क्षमता हुन्छ र उसले वास्तविक काम गर्न सक्दैन। त्यसैगरी, यदि अगुवा र कामदारहरूले कुनै कामका प्रबन्धहरू प्राप्त गरेपछि त्यो पढ्न र त्यसको शाब्दिक वर्णन गर्न मात्र सक्छन्, र तिनीहरूले कामका प्रबन्धहरू जारी गर्न र भेलाहरूमा त्यसका मुख्य बुँदाहरूबारे सङ्गति गर्न सके पनि, तिनीहरूले विशिष्ट प्रबन्धहरू गर्न र कामका प्रबन्धहरूका विशिष्ट मागहरू, सिद्धान्तहरू, ध्यान आवश्यक हुने मामलाहरू, विशेष परिस्थितिहरू, आदिका लागि विशिष्ट मार्गनिर्देशन प्रदान गर्न जानेका छैनन्, र तिनीहरूसँग कुनै योजनाहरू छैनन्, विचारहरू छैनन्, र समस्याहरू समाधान गर्ने सक्षमता छैन भने, तिनीहरूमा कमजोर क्षमता छ। कामका प्रबन्धहरू कार्यान्वयन गर्दा, अगुवा र कामदारहरूले गर्नुपर्ने पहिलो कार्य—मार्गनिर्देशन प्रदान गर्नु—सजिलो वा सरल हुँदैन। यो पहिलो कामले कुनै अगुवा वा कामदारसँग उसमा हुनुपर्ने क्षमता र काम गर्ने सक्षमता छ कि छैन भनी जाँच गर्दछ। यदि अगुवा र कामदारहरूसँग यो क्षमता र काम गर्ने सक्षमता छैन भने, उनीहरूले कामका प्रबन्धहरूका लागि विशिष्ट मार्गनिर्देशन प्रदान गर्न वा तिनलाई कार्यान्वयन गर्न सक्नेछैनन्।

आ. सुपरिवेक्षण र झकझकाहट प्रदान गर्नु

अब, “सुपरिवेक्षण” को कार्यबारे सङ्गति गरौँ। शाब्दिक अर्थबाट मूल्याङ्कन गर्दा, सुपरिवेक्षणको अर्थ निरीक्षण: अर्थात् कुन मण्डलीहरूले कामका प्रबन्धहरू कार्यान्वयन गरेका छन् र कुनले गरेका छैनन्, कार्यान्वयनको प्रगति कस्तो छ, कुन अगुवा र कामदारहरूले वास्तविक काम गरिरहेका छन् र कुनले गरिरहेका छैनन्, र कुनै अगुवा वा कामदारहरू निश्चित कार्यहरूमा सहभागी नभई कामका प्रबन्धहरू बाँडफाँड मात्र गरिरहेका छन् कि भनी जाँच्नु हो। सुपरिवेक्षण एउटा निश्चित कार्य हो। कामका प्रबन्धहरूको कार्यान्वयनको सुपरिवेक्षण बाहेक—ती कार्यान्वयन भएको वा नभएको, कार्यान्वयनको गति, कार्यान्वयनको गुणस्तर, र हासिल गरिएका नतिजाहरू—अगुवा र कामदारहरूले कामका प्रबन्धहरू कडाइका साथ पालना गरिरहेका छन् कि छैनन् भनी उच्च तहका अगुवा र कामदारहरूले जाँच्नैपर्छ। कतिपय अगुवा र कामदारहरू बाहिरी रूपमा आफू कामका प्रबन्धहरू पालना गर्न इच्छुक रहेको भन्छन्, तर कुनै निश्चित वातावरणको सामना गरेपछि, उनीहरू पक्राउ पर्ने डर मान्छन् र लुक्नमा मात्र ध्यान केन्द्रित गर्छन्, र उनीहरूले कामका प्रबन्धहरूलाई धेरै पहिले नै मनको पछिल्तिर स्थानान्तरण गरिसकेका हुन्छन्; दाजुभाइ-दिदीबहिनीहरूका समस्याहरू समाधान हुँदैनन्, र उनीहरूलाई कामका प्रबन्धहरूले के तोकेका छन् वा अभ्यासका सिद्धान्तहरू के-के हुन् भन्‍ने थाहा हुँदैन। यसले कामका प्रबन्धहरू बिलकुलै कार्यान्वयन भएका छैनन् भन्‍ने देखाउँछ। अन्य अगुवा र कामदारहरूले कामका प्रबन्धहरूमा भएका केही मागहरूबारे राय, धारणा, र प्रतिरोध राखेका हुन्छन्। जब तिनलाई कार्यान्वयन गर्ने समय आउँछ, उनीहरू कामका प्रबन्धहरूको वास्तविक अर्थबाट विचलित हुन्छन्, आफ्नै विचारअनुसार कामकुरा गर्छन्, झारा टार्छन् र कामकुरा सकाउनकै लागि गरे जस्तो मात्र गर्छन्, वा आफ्नै मार्गमा हिँड्छन्, र मन लागे अनुसार कामकुरा गर्छन्। यस्ता सबै परिस्थितिहरूका लागि माथिल्लो तहका अगुवा र कामदारहरूको सुपरिवेक्षण आवश्यक हुन्छ। सुपरिवेक्षणको उद्देश्य भनेको कामका प्रबन्धहरूले माग गर्ने निश्चित कार्यहरूलाई विचलित नभईकन र सिद्धान्तहरूअनुसार झनै राम्रोसँग कार्यान्वयन गर्नु हो। सुपरिवेक्षण गर्ने क्रममा, उच्च तहका अगुवा र कामदारहरूले वास्तविक काम नगर्ने वा कामका प्रबन्धहरू कार्यान्वयन गर्नमा गैरजिम्मेवार र सुस्त कोही छ कि भनी पहिचान गर्नमा ठूलो जोड दिनैपर्छ; यदि कसैले कामका प्रबन्धहरूबारे प्रतिरोधी मुड देखाउँछ र ऊ तिनलाई कार्यान्वयन गर्न अनिच्छुक हुन्छ वा उसले तिनलाई छानीछानी कार्यान्वयन गर्छ, वा कामका प्रबन्धहरूलाई बिलकुलै पालना गर्दैन बरु आफ्नै उद्यममा संलग्न हुन्छन्; यदि कसैले कामका प्रबन्धहरूलाई रोकिरहेको छ, र तिनलाई आफ्नै विचारअनुसार मात्र सञ्चार गर्छ, परमेश्‍वरका चुनिएका मानिसहरूलाई कामका प्रबन्धहरूका साँचो अर्थ र निश्चित मागहरू जान्‍न दिँदैन भने—यी समस्याहरूलाई सुपरिवेक्षण र निरीक्षण गरेर मात्र उच्च तहका अगुवाहरूले वास्तवमा के भइरहेको छ भनेर थाहा पाउन सक्छन्। यदि उच्च तहका अगुवाहरूले सुपरिवेक्षण र निरीक्षण गरेनन् भने, के यी समस्याहरूलाई पहिचान गर्न सकिन्छ त? (अहँ।) सकिँदैन। त्यसकारण, अगुवा र कामदारहरूले कामका प्रबन्धहरू प्रत्येक तहमा सञ्चार गर्ने र मार्गनिर्देशन प्रदान गर्ने मात्र नभई कामका प्रबन्धहरूलाई कार्यान्वयन गर्दा कामलाई प्रत्येक तहमा सुपरिवेक्षण पनि गर्नैपर्छ। क्षेत्रीय अगुवाहरूले जिल्लास्तरीय अगुवाहरूको कामको सुपरिवेक्षण गर्नैपर्छ, जिल्लास्तरीय अगुवाहरूले मण्डलीका अगुवाहरूको कामको सुपरिवेक्षण गर्नैपर्छ, र मण्डलीका अगुवाहरूले प्रत्येक समूहको कामको सुपरिवेक्षण गर्नैपर्छ। सुपरिवेक्षण प्रत्येक तहमा गरिनुपर्छ। सुपरिवेक्षणको उद्देश्य के हो? यसको उद्देश्य कामका प्रबन्धहरूको विषयवस्तुको सही कार्यान्वयनलाई तिनका निश्चित मागहरूअनुसार सहजीकरण गर्नु हो। त्यसकारण, सुपरिवेक्षणको कार्य निकै महत्त्वपूर्ण हुन्छ। सुपरिवेक्षण गर्दा, वातावरणले दिएमा, अगुवा र कामदारहरू मण्डलीहरूको गहिराइमा गएर वास्तविक काम गरिरहेका मानिसहरूसँग अन्तरक्रिया गर्नुपर्छ। उनीहरूले प्रश्नहरू सोध्नुपर्छ, काम कार्यान्वयनको अवस्थालाई नियाल्ने, त्यसबारे सोधपुछ गर्ने, जान्‍ने, र त्यसको अवस्था बोध गर्ने गर्नुपर्छ। त्यो सँगसँगै, उनीहरूले यस कामका सम्बन्धमा दाजुभाइ-दिदीबहिनीहरूसँग कस्ता कठिनाइ र सोचहरू छन् र उनीहरूले यस कामका सिद्धान्तहरू बोध गरेका छन् कि छैनन् भन्‍नेबारे जान्‍नुपर्छ। यी सबै अगुवा र कामदारहरूले निर्वाह गर्नु पर्ने निश्चित कार्यहरू हुन्। विशेषगरी तुलनात्मक रूपमा कमजोर क्षमता र मानवता भएका, अलि गैरजिम्मेवार, अबफादार, र आफ्नो काममा तुलनात्मक रूपमा सुस्तहरूका हकमा, अगुवा र कामदारहरूले तिनीहरूको कामलाई झनै बढी सुपरिवेक्षण र निर्देशन गर्नुपर्छ। सुपरिवेक्षण र निर्देशन कसरी गरिनुपर्छ? मानौँ तैँले “छिटो गर! माथिकाले हाम्रो कामको रिपोर्ट पर्खिरहेका छन्। यो कामको समयसीमा छ; यसलाई नलम्ब्याऊ!” भन्छस् भने, के तिनीहरूलाई यस तरिकाले झकझकाएर हुन्छ होला त? के झकझकाउनु भनेको तिनीहरूलाई अलिक जोड दिनु मात्र हो त? झकझकाउने त्योभन्दा राम्रो तरिका के हो? जब तिमीहरू काम गर्छौ, के तिमीहरूले झकझकाउनुलाई आफ्ना कार्यको हिस्साका रूपमा समावेश गर्छौ? (गर्छु। यदि मैले केही कार्यहरू तुरुन्तै गरिँदै छैनन् भन्‍ने देखेँ भने, म उनीहरूले किन ती गरिरहेका छैनन् भनी बुझ्ने कोसिस गर्नेछु र उनीहरूको कामको अनुगमन गर्नेछु।) यदि तैँले उक्त काम गर्न नआउने कसैलाई देखिस् भने, तैँले निर्दिष्ट मार्गनिर्देशन र सहयोग प्रदान गर्नैपर्छ, र उसलाई निर्देशन दिनुपर्छ। यदि तैँले कोही सुस्ताइरहेको देखिस् भने, तैँले उसको काटछाँट गर्नैपर्छ। यदि उसलाई काम गर्न आउँछ तर त्यो काम गर्न अत्यन्तै अल्छी गर्छ, ऊ लोसे छ र कामलाई पछि सार्छ, र देहसुखमा लिप्त हुन्छ भने, उसलाई आवश्यकताअनुसार काटछाँट गरिनुपर्छ। यदि काटछाँट गरेर समस्या समाधान भएन र उसको मनोवृत्ति बदलिएन भने, के गर्नुपर्छ? (उसलाई यो काम गर्न नदिने।) पहिला, उसलाई यस्तो चेतावनी दे: “यो काम निकै महत्त्वपूर्ण छ। यदि तैँले यसलाई यस्तै मनोवृत्तिले व्यवहार गर्न जारी राखिस् भने, तेरो कर्तव्य खोसिनेछ र अरू कसैलाई दिइनेछ। यदि तँ त्यो गर्न इच्छुक छैनस् भने अरू कोही इच्छुक हुनेछ। तँ आफ्नो कर्तव्यप्रति बफादार छैनस्; तँ यो कामका लागि उपयुक्त छैनस्। यदि तँ यो कार्यको लायक छैनस् र शारीरिक कष्ट सहन सक्दैनस् भने, परमेश्‍वरको घरले तँलाई प्रतिस्थापन गरेर अरू कसैलाई राख्न सक्छ, र तैँले राजीनामा पनि बुझाउन सक्छस्। यदि तँ राजीनामा दिँदैनस् र तँ अझै त्यो काम गर्न इच्छुक छस् भने, राम्रोसँग गर्, र परमेश्‍वरको घरका मागहरू र सिद्धान्तहरूअनुसार गर्। यदि तैँले यो हासिल गर्न सक्दैनस् र बारम्बार प्रगतिमा ढिलाइ गराउँछस्, र काममा नोक्सान पुर्‍याउँछस् भने, परमेश्‍वरको घरले तँलाई निराकरण गर्नेछ। यदि तैँले यो कर्तव्य पूरा गर्न सक्दैनस् भने, माफ गर्, तर तैँले छोड्नैपर्ने हुनेछ!” यदि चेतावनी दिएपछि ऊ पश्चात्ताप गर्न इच्छुक हुन्छ भने, उसलाई राख्न सकिन्छ। तर यदि बारम्बारको चेतावनीपछि पनि उसको मनोवृत्ति बदलिँदैन र उसले पछुतोको कुनै सङ्केत देखाउँदैन भने, के गरिनुपर्छ? उसलाई तुरुन्तै बर्खास्त गर्नुपर्छ—के त्यसले समस्या समाधान हुनेछैन र? यस्तो होइन कि हामी सानातिना त्रुटि र झिनामसिना समस्याहरू भएकाहरूलाई दोष लगाउँछौ; बरु, हामी त मानिसहरूलाई अवसरहरू दिइरहेका हुन्छौँ। यदि तिनीहरू पश्चात्ताप गर्न इच्छुक छन् र बदलिन्छन्, र पहिलेभन्दा धेरै राम्रा बन्छन् भने, सम्भव भएसम्म तिनीहरूलाई राख्‍ने गर। यदि तिनीहरूलाई बारम्बार अवसरहरू दिँदा, सत्यताबारे सङ्गति गर्दा, काटछाँट गर्दा, र चेतावनी दिँदा पनि काम लाग्दैन, र कसैको सहयोग प्रभावकारी हुँदैन भने, यो कुनै साधारण समस्या होइन: यस व्यक्तिको मानवता अत्यन्तै कमजोर छ, र उसले सत्यतालाई बिलकुलै स्विकार्दैन। त्यो अवस्थामा, ऊ यस कर्तव्यका लागि उचित हुँदैन र उसलाई हटाइनुपर्छ। ऊ कर्तव्य पूरा गर्न योग्य छैन। मामलालाई यसरी सम्हाल्नुपर्छ।

मण्डलीको कामको सुपरिवेक्षण गर्दा, अगुवा र कामदारहरू विभिन्‍न समस्याहरू पहिचान गर्नमा पोख्त हुनुपर्ने मात्र नभई उनीहरूले आफूलाई असहज वा अविश्‍वसनीय लागेका केही मण्डली अगुवाहरूप्रति पनि विशेष ध्यान दिनुपर्छ। यी मानिसहरूलाई लामो अवधिसम्म सुपरिवेक्षण र अनुगमन गर्नुपर्छ; तैँले उनीहरूलाई कहिलेकाहीँ मात्र परिस्थितिबारे सोधेर वा केही शब्दहरू बोलेर यस मामलालाई पन्छाउन अनि यो पूरा भएको सोच्न मिल्दैन। कहिलेकाहीँ, कार्यस्थलमै रहेर उनीहरूको कामको सुपरिवेक्षण गर्न जरुरी हुन्छ। कार्यस्थलमै रहनुको उद्देश्य के हो? यसको उद्देश्य समस्याहरू अझ चाँडो पत्ता लगाएर समाधान गर्नु र काम राम्ररी सम्पन्‍न गर्नु हो। कहिलेकाहीँ, तैँले कार्यस्थलमै पुग्नेबित्तिकै समस्याहरू पत्ता लगाउन सक्दैनस्। बरु, विस्तृत बुझाइ, कामको निरीक्षण, र होसियारीपूर्ण अवलोकनमार्फत कतिपय समस्याहरू बिस्तारै सतहमा आउँछन् र पत्ता लाग्न सक्छन्। कार्यस्थलमै बसेर सुपरिवेक्षण गर्नु भनेको मानिसहरूको निगरानी वा रेखदेख गर्नु होइन। सुपरिवेक्षणको अर्थ के हो? सुपरिवेक्षणमा निरीक्षण गर्ने र निर्देशन प्रदान गर्ने कुरा संलग्न हुन्छन्। यसको अर्थ विशिष्ट रूपमा कामबारे विस्तृत रूपमा सोध्नु, कामको प्रगति र कमजोर कडीहरू जान्‍नु र बोध गर्नु, आफ्नो काममा को जिम्मेवार छ र को छैन, र काम गर्न को सक्षम छ र को छैन भन्‍ने लगायतका कुराहरू बुझ्नु हो। सुपरिवेक्षणमा कहिलेकाहीँ परिस्थितिबारे परामर्श लिने, बुझ्ने, र सोधपुछ गर्ने कुराहरू आवश्यक पर्छन्। कहिलेकाहीँ यसमा आमनेसामने सोधपुछ गर्न वा प्रत्यक्ष निरीक्षण गर्न आवश्यक हुन्छ। अवश्य पनि, धेरैजसो यसमा कमान सम्हालेका मानिसहरूसँग प्रत्यक्ष सङ्गति गर्नुपर्ने, कामको कार्यान्वयन, सामना गरिएका कठिनाइ र समस्याहरू, आदिबारे सोध्नुपर्ने हुन्छ। सुपरिवेक्षण गर्दा, तैँले कुन-कुन मानिसहरू बाहिरी रूपमा मात्र आफ्नो काममा लागिपर्छन् र सतही रूपमा मात्र कामकुरा गर्छन्, कुन-कुन मानिसहरूलाई विशिष्ट कामहरू कार्यान्वयन गर्न आउँदैन, कुन-कुन मानिसहरूलाई ती कार्यान्वयन गर्न आउँछ तर वास्तविक काम गर्दैनन्, र त्यस्तै अन्य कुराहरू पत्ता लगाउन सक्छस्। यदि पत्ता लागेका यी समस्याहरू सामयिक रूपमा समाधान गर्न सकिएमा, त्यो सर्वोत्तम हुन्छ। सुपरिवेक्षणको उद्देश्य के हो? यसको उद्देश्य कामका प्रबन्धहरूलाई अझ राम्ररी कार्यान्वयन गर्नु, तैँले प्रबन्ध गरेको काम उचित छ कि छैन, तैँले नजरअन्दाज गरेका वा ख्याल नगरेका कुराहरू छन् कि छैनन्, सिद्धान्तहरूसँग नमिल्ने कुनै क्षेत्रहरू छन् कि छैनन्, कुनै विकृत पक्षहरू वा गल्तीहरू भएका क्षेत्रहरू छन् कि छैनन्, आदि इत्यादि जस्ता कुरा हेर्नु हो—यी सबै समस्याहरू सुपरिवेक्षण गर्ने क्रममा पत्ता लगाउन सकिन्छ। तर यदि तँ घरमै बस्छस् र यो निश्चित काम गर्दैनस् भने, के तैँले यी समस्याहरू पत्ता लगाउन सक्छस् त? (सक्दिनँ।) धेरै समस्याहरू थाहा पाउन र बोध गर्नका लागि तिनका बारेमा सोधपुछ, अवलोकन गर्नुपर्छ, र कार्यस्थलमै गएर बुझ्नुपर्छ। सुपरिवेक्षण गर्दा, तैँले आफ्नो काममा गैरजिम्मेवार र लापरवाह हुने, आफूभन्दा माथिकालाई धोका दिने र आफूभन्दा मुनिकाबाट कुराहरू लुकाउने, साथै झाराटारुवा र सुस्त हुनेहरूलाई झकझकाउनैपर्छ। हामीले भर्खरै तिनीहरूलाई कसरी झकझकाउने भन्‍नेसम्बन्धी कैयौँ चरणहरूबारे छलफल गर्‍यौँ: तैँले तिनीहरूलाई मार्गनिर्देशन प्रदान गर्न, सङ्गति गर्न, काटछाँट गर्न, चेतावनी दिन, र बर्खास्त गर्न सक्छस्। के यी कदमहरू अघि बढाउन सजिला छन्? (छन्।)

इ. निरीक्षण र अनुगमन गर्ने

अगुवा र कामदारहरूले झकझकाएर कामलाई अघि बढाएपछि, त्यस पछिको कदम भनेको कामको निरीक्षण गर्नु हो। कामको निरीक्षण गर्नुको आम उद्देश्य के हो? कामको निरीक्षण गर्नु भनेको प्रबन्ध गरिएका कार्यहरूको प्रगति निर्धारण गर्नु, तुरुन्तै समाधान गर्न आवश्यक कुनै पनि समस्याहरू पहिचान गर्नु, र अन्ततः काम पूर्ण रूपमा राम्ररी गरिएको सुनिश्चित गर्नु हो। कामको प्रबन्ध गरिएपछि, कैयौँ पक्षहरूको निरीक्षण गर्न जरुरी हुन्छ: त्यसपछिको काम कुन चरणमा पुगेको छ, त्यो पूरा भएको छ कि छैन, त्यो कति प्रगुण छ, नतिजाहरू के हुन्, कुनै विशिष्ट समस्याहरू पहिचान भएका छन् कि छैनन्, कुनै कठिनाइहरू छन् कि छैनन्, सिद्धान्तहरूअनुरूप नभएका कुनै क्षेत्रहरू छन् कि छैनन्, आदि इत्यादि। तैँले प्रबन्ध गरेको कामको निरीक्षण गर्नु पनि एउटा विशिष्ट र जरुरी कार्य हो। कतिपय अगुवा र कामदारहरूले प्रायः एउटा गल्ती गर्ने गर्छन्: उनीहरू आफूले कामको प्रबन्ध गरिसकेपछि, आफ्नो कार्य सकियो भन्‍ने सोच्छन्। उनीहरू यस्तो विश्‍वास गर्छन्, “मेरो कार्य सम्पन्‍न भयो, मेरो जिम्मेवारी पूरा भयो। जे भए पनि, मैले तिमीहरूलाई यो कसरी गर्ने भनेर बताएको छु। तिमीहरूलाई के गर्ने भन्‍ने थाहा छ, र तिमीहरू यो गर्न सहमत भएका छौ। कामकुरा कसरी अघि बढ्छन् भन्‍नेबारे मैले चिन्ता लिनु पर्दैन; तिमीहरूले सकाएपछि मलाई रिपोर्ट मात्र गर।” कामको योजना बनाएपछि र प्रबन्ध गरेपछि, उनीहरू आफ्नो काम पूरा भयो र सबथोक ठीक छ भन्‍ने विश्‍वास गर्छन्। उनीहरू कामको अनुगमन वा निरीक्षण गर्दैनन्। उनीहरूले कार्यको कमान सम्हाल्न प्रबन्ध गरेको व्यक्ति उपयुक्त छ कि छैन, धेरैजसो मानिसहरूको स्थिति कस्तो छ, समस्या र कठिनाइहरू छन् कि छैनन्, उनीहरूसँग मण्डलीको काम राम्रोसँग गर्ने आत्मविश्‍वास छ कि छैन, विकृत र गलत पक्षहरू छन् कि छैनन्, वा माथिबाट कामका प्रबन्धहरूको कुनै उल्लङ्घन भएका छन् कि छैनन् भन्‍ने सन्दर्भमा, उनीहरूले जान्‍ने, निरीक्षण गर्ने, वा अनुगमन गर्ने काम गर्दैनन्। उनीहरू कामको प्रबन्ध गरेपछि नै आफ्नो कार्य सकिएको ठान्छन्; यो निश्चित काम गर्नु होइन। काममा के कुराको निरीक्षण गर्नुपर्छ? जाँच्नुपर्ने मुख्य कुराहरू भनेको कार्यान्वयन योजना कामका प्रबन्धहरूसँग मिल्छ कि मिल्दैनन्, त्यसले कामका प्रबन्धहरूका सिद्धान्त र मागहरू उल्लङ्घन गर्छ कि गर्दैन, र बाधा र अवरोधहरू सिर्जना गर्ने मानिसहरू, अन्धाधुन्ध समस्या निम्त्याउने मानिसहरू, वा कामको अवधिमा उच्च सुनिने शब्दहरू फलाक्ने मानिसहरू छन् कि छैनन् भन्‍ने कुराहरू हुन्। अवश्य पनि, कामको निरीक्षण गर्दा, तैँले कामका प्रबन्धहरू आफैले कार्यान्वयन गर्दा कुनै गल्तीहरू भएका थिए कि भनेर पनि जाँचिरहेको हुन्छस्। अरूको कामको निरीक्षण गर्नु भनेको वास्तवमा तेरो आफ्नै कामको निरीक्षण गर्नु पनि हो।

कामका प्रबन्धहरू कसरी कार्यान्वयन गर्ने भन्‍नेबारे एउटा उदाहरणसहितको सङ्गति

माथिकाले गरेका कामका प्रबन्धहरू कसरी कार्यान्वयन गर्ने भन्‍ने सम्बन्धमा, एउटा विशिष्ट उदाहरण दिऔँ। उदाहरणका लागि, मानौँ उक्त कामको प्रबन्धका लागि मानिसहरूले अनुभवात्मक गवाही लेखहरू लेख्न आवश्यक हुन्छ। यो एउटा निश्चित कार्य हो जसले वृहत् पक्षहरूलाई समेट्छ र यो कुनै अस्थायी कामको प्रबन्ध नभई दीर्घकालीन, र चलिरहेको कार्य हो। त्यसोभए, यो कामको प्रबन्ध जारी भएपछि, अगुवा र कामदारहरूले सुरुमा के गर्नुपर्छ? अगुवा र कामदारहरूबाट उनीहरूले कामका प्रबन्धहरूलाई मार्गनिर्देशन, सुपरिवेक्षण, र झकझकाइ प्रदान गर्दै, तिनको कार्यान्वयनको स्थितिलाई निरीक्षण र अनुगमन गर्नुपर्ने माग गरिने उनीहरूको नवौँ जिम्मेवारीअनुसार, अगुवा र कामदारहरूले गर्नुपर्ने पहिलो काम भनेको कसरी यो कार्यलाई विशिष्ट रूपमा र नतिजाहरू निकाल्ने तरिकाले अघि बढाउने भन्‍नेबारे समूहका अगुवा र सुपरभाइजरहरूसँग सङ्गति गर्नु, र त्यसो गरेर सबै जनासँग यस कामका लागि पछ्याउने मार्ग र सिद्धान्तहरू भएको सुनिश्चित गर्ने हो। यो हदसम्म सङ्गति गरेर मात्र काम राम्ररी गर्न सकिन्छ। सुरुमा, गवाही लेखहरू लेख्नका लागि माथिले माग गर्ने मानकहरू के-के हुन् र कस्ता किसिमका गवाही लेखहरू आवश्यक छन् भन्‍ने कुरा सबैले बुझेका छन् भनी सुनिश्चित गर्। सुरुमा, यी लेखहरूका निश्चित विषयवस्तु, सिद्धान्तहरू, र दायरा स्थापित गर, अनि सबै अगुवा र कामदारहरू यसबारे सचेत छन् भन्‍ने सुनिश्चित गर। यसका साथै, लेखहरूको लम्बाइ, ढाँचा, विषयवस्तु, र भाषा शैलीबारे निश्चित सङ्गति र मार्गनिर्देशन प्रदान गर—उदाहरणका लागि, उनीहरूलाई लेखहरू कुनै आख्यान, डायरी, व्यक्तिगत वर्णन, गद्य कविता, आदि स्वरूपमा लेख्न सकिन्छ भनेर जानकारी देऊ। के यो मार्गनिर्देशन प्रदान गर्नु होइन र? (हो।) मार्गनिर्देशन प्रदान गरेपछि, सबै जनाले आफूले लेख्नुपर्ने गवाही लेखहरूको निश्चित अवधारणा र परिभाषा जान्‍नेछन्। त्यसपछि, कोसँग अनुभवात्मक गवाही लेखहरू लेख्ने क्षमता र अनुभव छ, र कोसँग गहिरो अनुभवको कमी छ र कसले औसत गवाही लेखहरू लेख्नमा मात्र प्रशिक्षण लिन सक्छ भन्‍ने कुरा निर्धारण गर। मण्डली अगुवाहरू यी परिस्थितिहरूबारे उत्सुकतापूर्वक सचेत हुनुपर्छ। लेखहरू लेखिएपछि, ती सच्चा र शिक्षाप्रद छन् कि छैनन् भनी जाँच गर्न तिनको समीक्षा गर। यदि ती मानकअनुरूप छन् भने, तिनलाई अहिलेसम्म लेखहरू नलेखेका वा लेख्न नजानेका दाजुभाइ-दिदीबहिनीहरूका लागि पढ्न र सन्दर्भका रूपमा लिन नमुना लेखका रूपमा प्रयोग गर्न सकिन्छ। यदि कोहीसँग अनुभवहरू छन् र ऊ गवाही लेखहरू लेख्न इच्छुक छ भने, उसले सिद्धान्त र मागहरू पालना गर्नुपर्छ, आफ्नो हृदयका सामग्रीहरू बाँड्नुपर्छ र व्यावहारिक शब्दहरू बोल्नुपर्छ ताकि तिनले पाठकहरूलाई शिक्षा दिऊन्। यदि कतिपय मानिसहरू लेखहरू लेख्नमा राम्रा छैनन् र घटनाहरूको सामान्य विवरण मात्र लेख्न सक्छन् भने, उनीहरूलाई के गर्नुपर्छ? उनीहरूका लेखहरू मानकअनुरूप नभए पनि, उनीहरूले अझै प्रशिक्षण चाहिँ लिनुपर्छ। उनीहरूले परमेश्‍वरका वचनहरू अनुभव गरेर प्राप्त गरेका सच्चा बुझाइ र सराहनाबारे लेखहरू लेख्नुपर्छ। यी लेखहरूको प्रतिलिपि सम्पादन र समीक्षा गरेपछि, यदि उक्त विषयवस्तुले गवाही लेखका मानकहरू पूरा गर्छ भने, त्यस्ता लेखहरू मान्य हुन्छन्। लेखको लेखन शैली जस्तोसुकै भए पनि, र त्यो जुनसुकै स्वरूपमा भए पनि—चाहे त्यो आख्यानका रूपमा लेखिएको होस् वा डायरीका रूपमा—यदि त्यो पाठकहरूका लागि लाभदायक र शिक्षाप्रद छ भने, त्यो लेख्न मिल्छ। शैक्षिक स्तर कम भएका कतिपय मानिसहरू पनि छन् जोसँग केही अनुभवात्मक गवाहीहरू हुन्छ तर उनीहरूले गवाही लेखहरू लेख्न जानेका हुँदैनन्। त्यस्ता अवस्थामा के गर्नुपर्छ? उनीहरूले मौखिक रूपमा आफ्ना अनुभवहरू सुनाउन सक्छन्, र बढी शिक्षा भएको कसैले उनीहरूलाई आफ्ना अनुभवहरूको अभिलेख राख्न र त्यसपछि तिनलाई त्यस व्यक्तिले भन्‍न खोजेको साँचो अर्थअनुसार सही रूपमा व्यक्त गर्न, र त्यसलाई प्रतिलिपि सम्पादन गरेर मानकअनुरूपको गवाही लेख बनाउन सक्छन्। त्यस्ता लेखहरू पनि मान्य हुन्छन्। यो काम सुरु गर्न, पहिला एउटा गवाही लेख भनेको के हो र त्यसको ढाँचा कस्तो हुन्छ भन्‍नेबारे सङ्गति गर। त्यसपछि, फरक-फरक शैक्षिक स्तरका, फरक-फरक उमेर समूहका, र फरक-फरक अनुभव र कदहरू भएकाहरूका लागि निश्चित मागहरू र प्रबन्धहरू तयार गर। अनुभव भएकाहरूलाई सुरुमा केही लेखहरू लेख्न लगाऊ। त्यो सँगसँगै, दाजुभाइ-दिदीबहिनीहरूलाई लेखहरू लेख्नमा मार्गनिर्देशन गर्न र यी निश्चित कार्यहरूलाई अघि बढाउनका लागि लेखहरूको प्रतिलिपि सम्पादन र शुद्धाशुद्धि जाँच्न उचित व्यक्तिहरू पहिचान गर। यसले यो कामका लागि प्रारम्भिक प्रबन्ध प्रदान गर्छ। के त्यसलाई यस तरिकाले प्रबन्ध गर्नुले काम पूर्ण रूपमा कार्यान्वयन भयो र अब यसलाई छोड्न सकिन्छ भन्‍ने अर्थ दिन्छ? दिँदैन, यो त कामको प्रबन्धका मागहरूका आधारमा निश्चित निर्देशन, सहयोग, र कार्यान्वयन योजनाहरू प्रदान गर्नु मात्र हो। त्यसपछि अगुवा र कामदारहरूले के गर्नुपर्छ? तैँले कामको सुपरिवेक्षण गर्नुपर्छ। के यो सुपरिवेक्षणको एउटा लक्ष्य हुनुपर्छ? सुपरिवेक्षण भनेको जथाभावी गरिने आकस्मिक जाँच होइन; यसको एउटा मुख्य लक्ष्य हुनुपर्छ। कसको सुपरिवेक्षण गर्नुपर्छ र कामका कुन चरणका लागि सुपरिवेक्षणको आवश्यकता छ भनेर तँसित एउटा प्रस्ट बुझाइ हुनैपर्छ। उदाहरणका लागि, यदि एउटी सिस्टर मण्डली अगुवा हो, जो प्रायः आफ्नो काममा निष्ठावान् हुँदिन, धाक देखाउन मन पराउँछे, ठूलो उद्देश्य राख्छे तर अयोग्य छे, आफूभन्दा वरिष्ठलाई धोका दिन र आफूभन्दा मुनिकाहरूबाट कुराहरू लुकाउन प्रवृत्त छे, अत्यन्तै कर्णप्रिय तरिकाले बोल्छे, र आफ्नो काममा झारा टार्न प्रवृत्त छे भने, उसलाई काममा सुपरिवेक्षण गर्नु अनिवार्य हुन्छ। तैँले उसलाई पूर्ण रूपमा विश्‍वास गर्न सक्दैनस्। त्यसैले, पहिलो चरण भनेको उसको कामको निरीक्षण गर्नु र उसले गरेको कामका प्रबन्धहरूको कार्यान्वयन कस्तो चलिरहेको छ भनेर हेर्नु हो। के यो मानिसहरूलाई जथाभावी सुपरिवेक्षण गर्नु मात्र हो त? (होइन।) यो कामको लागि जरुरी छ किनभने यो काम अत्यन्तै महत्त्वपूर्ण छ र यस किसिमको काम गर्ने मानिसहरू भरपर्दो हुनैपर्छ। यदि उनीहरूले निश्चित कार्यहरू निर्वाह गर्दैनन् र उनीहरू भरोसायोग्य छैनन् भने, उनीहरूलाई अन्धाधुन्ध भरोसा गर्दा मण्डलीको काममा ढिलाइ हुनेछ, र तँ आफ्नो जिम्मेवारीबाट विमुख पनि हुनेछस्। त्यस्ता मानिसहरूको हकमा, तँ तिनीहरूका शब्दहरू कति मीठा सुनिन्छन् वा उनीहरूले कति बलियो रूपमा आफ्नो प्रतिबद्धता उद्घोष गर्छन् भन्‍ने कुराद्वारा विचलित हुन मिल्दैन; वास्तवमा तिनीहरूले केवल राम्ररी बोल्छन् तर पर्दापछाडि ठोस काम केही पनि गर्दैनन्। ठ्याक्कै त्यस्ता मानिसहरू नै सुपरिवेक्षणका निसाना हुन्। सुपरिवेक्षण गरेर, तिनीहरूले पश्चात्ताप गरेका छन् कि छैनन् भनेर हेर। यदि तिनीहरूले गरेका छैनन् भने, तिनीहरूलाई तुरुन्तै बर्खास्त गर् अनि तिनीहरूमाथि मेहनत खेर फाल्न छोड। वास्तवमा, तैँले धेरैजसो अगुवा र कामदारहरूलाई अनुगमन गर्ने, सुपरिवेक्षण गर्ने, र निर्देशन प्रदान गर्ने अभ्यास गर्नुपर्छ। वास्तविक काम गर्न सक्ने र जिम्मेवारीको बोध भएका मानिसहरूका हकमा, यदि त्यो उनीहरूले गर्न जानेको काम हो भने, सुपरिवेक्षणको आवश्यकता हुँदैन। तर, नयाँ वा महत्त्वपूर्ण कामको हकमा भने अनुगमन, सुपरिवेक्षण, र निर्देशन प्रदान गर्नु अझै पनि जरुरी नै हुन्छ। यस्तो कामको सुपरिवेक्षण र अनुगमन गर्नु अगुवा र कामदारहरूको कार्य हो भनेर भन्‍न सकिन्छ। अनुगमन, सुपरिवेक्षण, र निर्देशन प्रदान गर्नु भनेको अविश्‍वासको कुरा नभई कामको सहज प्रगति सुनिश्चित गर्ने कुरा हो। मानिसहरूमा विभिन्‍न कमीकमजोरीहरू हुने, र त्यसमाथि, विभिन्‍न भ्रष्ट स्वभावहरू हुने भएकाले, यस तरिकाले अभ्यास नगरी, काम राम्रोसँग गरिने कुराको प्रत्याभूति गर्न असम्भव हुन्छ। काम गर्न भर्खरै बढुवा गरिएकाहरूलाई अनुगमन, सुपरिवेक्षण र निर्देशनको झनै बढी आवश्यकता हुन्छ। यो अगुवा र कामदारहरूले निर्वाह गर्नैपर्ने निश्चित कार्य हो। यदि तैँले अनुगमन, सुपरिवेक्षण, र निर्देशन दिने अभ्यास गरिनस् भने, धेरै कामहरू राम्ररी गर्न सकिँदैन, र कतिपय काम त गडबड तरिकाले गरिन वा गतिरोधमा पुग्न समेत सक्छ। यो निकै आम रूपमा घट्ने घटना हो। विशेषगरी, सत्यता नपछ्याउने अगुवा र कामदारहरूका लागि सुपरिवेक्षण झनै बढी आवश्यक हुन्छ। अरूका हकमा, काम निकै राम्रो तरिकाले कार्यान्वयन गर्न सकिन्छ, तर त्यस्ता मानिसहरूका हकमा, काम कार्यान्वयन गर्न सकिन्छ कि सकिँदैन वा कति राम्ररी कार्यान्वयन हुन्छ भन्‍ने कुरा अनिश्चित हुन्छ, र त्यो कामका प्रबन्धहरू अनुसार कार्यान्वयन हुन्छ कि हुँदैन भन्‍न झनै कठिन हुन्छ। त्यस्ता मानिसहरू आफ्नो काममा धेरै भरपर्दो हुँदैनन्। यदि तैँले तिनीहरूको कामको सुपरिवेक्षण नगरी तिनीहरूलाई भरोसा गर्छस् भने, यो मूलतः कामप्रति झाराटारुवा र गैरजिम्मेवार हुनु हो। त्यस्ता मानिसहरूका हकमा, तैँले अनुगमन र सुपरिवेक्षण गर्नुपर्छ, साथै तिनीहरूको मण्डलीको काममा संलग्न हुनुपर्छ। यदि तिनीहरू तँलाई आउन दिन अनिच्छुक हुन्छन् वा तँलाई स्वागत गर्दैनन् भने, तैँले के गर्नुपर्छ? तैँले यसो भन्‍न सक्छस्, “म आफ्नो आत्मसम्मान त्यागेर भए पनि जानेछु।” के यी शब्दहरू सही छन् त? (छैनन्।) त्यो तिनीहरूको व्यक्तिगत इलाका होइन; त्यो त एउटा मण्डली हो, र त्यो तेरो जिम्मेवारीको दायराभित्रै पर्छ। तँ सित्तैँमा खानका लागि तिनीहरूको घरमा आफ्नो बसाइ लम्ब्याइरहेको छैनस्; तँ त काम गर्नका लागि मण्डलीमा गइरहेको छस्। यो तेरो आत्मसम्मान त्याग्ने कुरा नै होइन। तिनीहरू अगुवा भए पनि, परमेश्‍वरका चुनिएका मानिसहरू तिनीहरूका होइनन्। तिनीहरू आफ्नो काममा गैरजिम्मेवार र अबफादार भएकाले नै तैँले तिनीहरूको कामको अनुगमन र सुपरिवेक्षण गर्नु परेको हो। त्यसोभए, तैँले त्यहाँ गएर के गर्नुपर्छ त? पहिला, तिनीहरूलाई मण्डलीमा कोसँग जीवन अनुभवहरू छ र अनुभवात्मक गवाही लेखहरू लेख्न सक्छ, सत्यता पछ्याउनमा तुलनात्मक रूपमा कसले बढी ध्यान केन्द्रित गर्छ, डायरी र आत्मिक भक्तिका नोटहरू लेख्नमा कसले बढी ध्यान केन्द्रित गर्छ, भेलाहरूमा कसले आफ्ना अनुभवहरू बाँड्नमा ध्यान केन्द्रित गर्छ, र कोसँग सबैभन्दा बढी अनुभवात्मक गवाहीहरू छन् भनेर सोध। तिनीहरूलाई पहिला यी मानिसहरू औँल्याउन देऊ। यदि तिनीहरूले केही दाजुभाइ-दिदीबहिनीहरू उपलब्ध गराए, र परमेश्‍वरका वचनहरू पढ्नमा तुलनात्मक रूपमा बढी ध्यान केन्द्रित गर्ने, पवित्र आत्माको अन्तर्दृष्टि र ज्योति भएका, प्रायः आत्मिक भक्तिका नोटहरू लेख्ने, परिस्थितिहरू सामना गर्दा सत्यता अभ्यास गर्नमा ध्यान केन्द्रित गर्ने, र अरू सुन्‍न इच्छुक हुने अनुभवात्मक गवाहीहरू बारम्बार बाँड्ने मानिसहरू यिनै हुन् भनेर बताए भने, तैँले यी दाजुभाइ-दिदीबहिनीहरूलाई भेटेर उनीहरूसँग सङ्गति गर्नुपर्छ। यसको अतिरिक्त, मण्डलीमा निश्चय नै केही मानिसहरू हुन्छन् जसको शैक्षिक स्तर कम हुन्छ र जसले लेखहरू लेख्न सक्दैनन् तर उनीहरूसँग व्यावहारिक अनुभवहरू हुन्छन्। यस्ता मानिसहरूलाई मार्गनिर्देशन र प्रशिक्षणको आवश्यकता हुन्छ, र तैँले लेखहरू कसरी लेख्ने भनी जान्‍नेहरूलाई केही समयावधिका लागि उनीहरूलाई सहयोग गर्न लगाउन सक्छस्। त्यो सँगसँगै, परमेश्‍वरका चुनिएका मानिसहरूले अनुभवात्मक गवाही लेखहरू लेख्ने निश्चित काम कार्यान्वयन गर्ने कार्यको कमान सम्हाल्नका लागि एउटा व्यक्ति छनोट गर। यो व्यक्ति लेखिसकिएका लेखहरू सङ्कलन, तिनको प्रतिलिपि सम्पादन, र समीक्षा गर्न, र त्यसपछि तिनलाई पेस गर्न जिम्मेवार हुनेछ। अनि मण्डली अगुवाले के गर्नुपर्छ? उनीहरूलाई यी कार्यहरूको सुपरिवेक्षण र अनुगमन गर्न लगाउनुपर्छ। कतिपय मानिसहरूले यसो भन्लान्, “मण्डली अगुवा छँदै छ त, अरू कसैलाई कमान सम्हाल्न किन चयन गर्नुपर्‍यो? के त्यो अनावश्यक होइन र?” के त्यो अनावश्यक हो? (होइन।) किन होइन? किनभने यस मण्डली अगुवाले वास्तविक काम गर्दैन र ऊ अत्यन्तै अविश्‍वसनीय भएकाले यो कामका लागि विशेष रूपमा जिम्मेवार हुन तैँले अर्को व्यक्ति छनोट गर्नुपर्छ। यदि मण्डली अगुवा भरपर्दो भएको भए, उसले कामका प्रबन्धहरू प्राप्त गरेपछि कामलाई स्थिर रूपमा अघि बढाउन सक्नेथ्यो, र तैँले उसलाई यसरी सुपरिवेक्षण गर्नुपर्ने थिएन। कमान सम्हाल्न कसैलाई छनोट गर्नु भनेको मण्डली अगुवालाई पाखा लगाउनु नभई अझ राम्रा नतिजाहरू हासिल गर्नु हो। यदि तैँले यो व्यक्ति छनोट गरिनस् भने, काम असफल हुन सक्छ, र त्यो कहिले सम्पन्‍न हुनेछ वा त्यसले कहिले नतिजाहरू निकाल्नेछ भन्‍ने कुरा अनिश्चित हुनेछ।

अगुवा र कामदारहरू मण्डलीको काममा सहभागी हुनुपछाडिको उद्देश्य भनेको परमेश्‍वरका चुनिएका मानिसहरूलाई व्यावहारिक रूपमा परमेश्‍वरको काम अनुभव गर्न अगुवाइ गर्नु हो। उनीहरूले आफ्नै कर्तव्य राम्ररी पूरा गर्नुपर्ने मात्र होइन, परमेश्‍वरका चुनिएका मानिसहरूलाई कामका प्रबन्धहरूले माग गर्ने मानकहरूअनुसार मण्डलीको सारा कामलाई अघि बढाउन सहयोग र अगुवाइ पनि गर्नुपर्छ। यसो गर्ने अगुवा र कामदारहरू मात्र परमेश्‍वरका अभिप्रायहरूअनुरूप हुन्छन्। तर यदि तँ विशिष्ट रूपमा काममा सहभागी हुँदैनस् र वास्तविक काम नगर्ने अगुवा र कामदारहरूलाई सुपरिवेक्षण गर्ने अभ्यास गर्दैनस् भने, झूटा अगुवाहरूले बरबाद पारेका कारण मण्डलीका यी कार्यहरूको नतिजा व्यर्थ हुन सक्छ। यदि तैँले कुनै मण्डलीको परिस्थितिलाई प्रस्ट रूपमा बुझ्छस्, र तँलाई हृदयमा यस मण्डलीका अगुवाहरू गैरजिम्मेवार छन् भन्‍ने थाहा छ, तर तैँले सामयिक रूपमा अनुगमन गर्दैनस् र निर्देशन प्रदान गर्दैनस् भने, के यो जिम्मेवारी विमुखता होइन र? यस प्रकारको कामका हकमा, यदि तैँले विशिष्ट रूपमा अनुगमन गरेको र सहभागिता जनाएको छस्, र काम गर्नका लागि सुपरिवेक्षक र मानिसहरू दुवैको प्रबन्ध गरेको छस् भने, के तैँले तुरुन्तै छोडेर जान मिल्छ? (मिल्दैन।) केही समयावधिका लागि अनुगमन गर्नु उत्तम हुन्छ। अनुगमनको दौरान, एक हिसाबले, तैँले मण्डली अगुवाहरूलाई यस काममा सक्रिय रूपमा काम गर्न झकझकाउन र मार्गनिर्देशन गर्न सक्छस्। यसको अतिरिक्त, तैँले आफूले प्रबन्ध गरेका मानिसहरूको कामको परिस्थितिबारे सही बुझाइ प्राप्त गर्न सक्छस्, र त्यो सँगसँगै तैँले उनीहरूले कुनै पनि बेला सामना गर्ने समस्याहरूमा उनीहरूलाई सामयिक रूपमा सच्याउन र सहयोग गर्न सक्छस्। यदि तँ धेरै चाँडो छोडेर गइस्, र त्यसपछि समस्याहरू देखा पर्दा तिनलाई सम्हाल्न र समाधान गर्न फर्केर आइस् भने, त्यसले काममा ढिलाइ गराउनेछ। सारांशमा, यो निश्चित कामका लागि, कर्मचारी र सुपरिवेक्षकको प्रबन्ध गर्नमा सहभागी हुनुको अतिरिक्त, उनीहरूको कामको दौरान कस्ता समस्याहरू उत्पन्‍न हुन्छन् भनी हेर्न केही समयका लागि अनुगमन पनि गर्नु सर्वोत्तम हुन्छ। एकातिर, मण्डली अगुवाहरूले आफ्नो जिम्मेवारी पूरा गरेका छन् कि छैनन् भनी सुपरिवेक्षण गर्; अर्कोतिर, कर्मचारीहरूले आफ्नो काम कसरी गरिरहेका छन् भनेर हेर्। धेरैजसो मानिसहरूले पहिला यो काम नगरेका र देखा पर्न सक्ने समस्याहरू अज्ञात हुने हुनाले, यो काममा सहभागी हुँदा तैँले थाहा नपाएका केही समस्याहरू निरन्तर पत्ता लगाउनेछस्। अवश्य पनि, सामयिक समाधानहरू प्रदान गर्नु पनि सर्वोत्तम हुन्छ। कार्यस्थलमा रहनु, सुपरिवेक्षण गर्नु, र अनुगमन गर्नु नै सर्वोत्तम अभ्यासहरू हुन्। जसोतसो आलटाल गरेर दिन कटाउने मात्र नगर्। यो एउटा विशेष अवस्थाका लागि गरिने काम हो, जसले केही सहयोग र मार्गनिर्देशन प्रदान गर्दछ। समस्याहरू समाधान गरेपछि, केही समयका लागि उनीहरूको कामको अनुगमन गर्। केही लेखहरू लेखिसकिएका छन्, र विभिन्‍न समस्याहरूलाई सम्बोधन गर्ने र फरक-फरक विषयहरू समेट्ने धेरै प्रकारका लेखहरू छन् भन्‍ने कुरा तैँले देख्छस्—केही लेख चिनियाँ कम्युनिष्ट पार्टीको सतावटका अनुभवहरूबारे हुन्छन्, केही पारिवारिक सतावटका अनुभवहरूबारे हुन्छन्, केही लेख मानिसहरूले आफूले प्रकाश गर्ने भ्रष्ट स्वभावहरू कसरी बुझ्न पुग्छन्, वा मानिसहरूले आफ्ना कर्तव्यहरू पूरा गर्ने क्रममा प्रदर्शन गर्ने विभिन्‍न भ्रष्ट स्थितिहरू कसरी समाधान गरिन्छन्, आदिबारे हुन्छन्। यी सबै गवाही लेखहरूलाई अनुमोदन गरेर तिनको भिडियो बनाउनु अघि ती पूर्ण रूपमा तथ्यहरूसँग मिल्ने र तिनले साँचो रूपमा मानिसहरूलाई आत्मिक उन्नति गराउने सुनिश्चित गर्न तिनको समीक्षा गर्नैपर्छ। जब काम यो स्तरमा पुग्छ, तब तैँले नतिजाहरू देखिसकेको हुनेछस्। यसले प्रारम्भिक हिसाबले यस कामका लागि तैँले प्रबन्ध गरेका कर्मचारी र सुपरिवेक्षक तुलनात्मक रूपमा उपयुक्त छन् भन्‍ने प्रमाणित गर्छ। त्यसपछि, यदि उनीहरू आफैले यो काम पूरा गर्न सक्छन् भने, तँ पछि हट्नु उचित हुन्छ। के यस तरिकाले काम गर्ने अगुवा र कामदारहरूले पनि आत्मिक उन्नति प्राप्त गर्छन्? के यो दिनभरि सिद्धान्तहरूबारे गफ लडाउँदै समय खेर फाल्नुभन्दा बढी फलदायी हुन्छ? (हुन्छ।) यस किसिमको कामले ठूला आत्मिक लाभहरू दिन्छ। एकातिर, तैँले वास्तविक समस्याहरू समाधान गर्न सिक्छस्। अर्कोतिर, तैँले अगुवा र कामदारहरूका जिम्मेवारीहरू पूरा गर्छस्। यसको अतिरिक्त, सत्यताबारे तेरो बुझाइ शब्द र धर्मसिद्धान्तहरूको स्तरमै रोकिँदैन; बरु, तैँले सत्यतालाई वास्तविक जीवनमा बढी लागु गर्छस्। यसरी, मानिसहरूले व्यावहारिक अनुभव प्राप्त गर्छन्, र सत्यताबारे उनीहरूको बुझाइ अझ ठोस र व्यावहारिक बन्छ।

एउटा मण्डलीको एउटा प्रायोगिक कार्य परियोजनालाई यो हदसम्म मार्गनिर्देशन गरिएर त्यसका प्रारम्भिक नतिजाहरू हासिल भएपछि, अगुवा र कामदारहरूले त्यसपछि के काम गर्नुपर्छ? के एउटा प्रायोगिक परियोजना पूरा भएपछि तेरो कार्य सकिन्छ त? के तैँले गर्नुपर्ने अरू काम हुन्छ? अझै धेरै काम हुन्छ! यस मण्डलीको काम मार्गनिर्देशित भएपछि, अर्को कुन मण्डलीको काममा केन्द्रित मार्गनिर्देशन आवश्यक छ भनेर हेर्, अनि त्यसपछि त्यस मण्डलीमा गएर मार्गनिर्देशन प्रदान गर्न जारी राख्। तँसँग कामको केही अनुभव भइसकेकाले र तैँले केही सत्यता सिद्धान्तहरू बोध गरिसकेकाले, फेरि मार्गनिर्देशनको काम प्रदान गर्न धेरै सहज हुनेछ। अवश्य पनि, यसअघि छलफल गरिएका कामका कदमहरूअनुसार, तैँले सुरुमा चयन गरिएका कर्मचारीहरू मानकअनुरूपका छन् कि छैनन्, उनीहरू यस कामका लागि उपयुक्त छन् कि छैनन्, र उनीहरूको क्षमता, मानवता, शैक्षिक स्तर, सत्यता पछ्याइको मात्रा, आफ्नो कर्तव्यप्रतिको मनोवृत्ति, र सत्यताको बुझाइ लगायतका अन्य पक्षहरू तुलनात्मक रूपमा आदर्शमय छन् कि छैनन्, साथै उनीहरू तुलनात्मक रूपमा सर्वोत्कृष्ट व्यक्तिहरू हुन् कि होइनन् भनी जाँच्नुपर्छ। निश्चित समय कामको सुपरिवेक्षण र निरीक्षण गरेपछि, तँसँग कतिपय अगुवा र कामदारहरू वा सुपरिवेक्षकहरू मानकअनुरूप छैनन् भनी पत्ता लगाउने अवसर हुनेछ। उदाहरणका लागि, कतिपय मानिसहरूमा कमजोर क्षमता हुन्छ र उनीहरूले त्यो काम गर्न सक्दैनन्। अन्यसँग विकृत बुझाइ, गलत दृष्टिकोणहरू हुन्छन्, उनीहरूमा सामान्य सोचाइको कमी हुन्छ, र आत्मिक बुझाइ हुँदैन। उनीहरू आफ्नो शैक्षिक ज्ञानका आधारमा मात्र लेखहरूको शुद्धाशुद्धि जाँच गर्न सक्छन् तर निश्चित आत्मिक शब्दावलीहरूको उपयुक्तता र परमेश्‍वरका वचनहरू उद्धृत गर्नुको उपयुक्तताका सम्बन्धमा अनजान हुन्छन्; उनीहरूले यी कुराहरूलाई छर्लङ्गै देख्न बिलकुलै सक्दैनन्, जसले उनीहरूलाई छनोट गर्नु नै अनुपयुक्त रहेछ र उनीहरूलाई तुरुन्तै प्रतिस्थापित गर्नुपर्छ भन्‍ने देखाउँछ। यसैबीच, अझै अरू चाहिँ सुपरिवेक्षकका रूपमा छनोट गरिन्छन्, र उनीहरूले केही काम गर्न सक्ने भए पनि, उनीहरू आफैले लेखहरू लेख्दा अझ राम्रा नतिजाहरू हासिल हुन्छन्। जब उनीहरूलाई सुपरिवेक्षकका रूपमा सेवा गर्न भनिन्छ, तब काममा व्यस्त हुँदा उनीहरूसँग लेख्ने समय हुँदैन, र उनीहरूले सुपरिवेक्षकको काम त्यति राम्ररी गर्दैनन्। उनीहरू मार्गनिर्देशन प्रदान गर्न, कामको निरीक्षण गर्न, वा समस्याहरू सच्याउन पोख्त हुँदैनन् तर एउटै, निश्चित कार्य निर्वाह गर्नमा राम्रा हुन्छन्। त्यसैले, त्यस्तो व्यक्तिलाई सुपरिवेक्षकका रूपमा छनोट गर्नु उपयुक्त हुँदैन, र अर्को उम्मेदवारलाई चयन गरिनुपर्छ। त्यसकारण, जब अगुवा र कामदारहरूले कुनै निश्चित कार्यको निरीक्षण र अनुगमन गरिरहेका हुन्छन्, उनीहरूले केवल प्रश्नहरू सोध्नु र सुपरिवेक्षकले सिद्धान्तहरू बुझेको छ कि छैन भनी सोधपुछ गर्नु पर्याप्त हुँदैन। तैँले त्यस व्यक्तिको मानवता ठ्याक्कै कस्तो छ, र उसको क्षमता, बुझ्ने क्षमता, र कद यो कर्तव्य पूरा गर्नका लागि उपयुक्त छ कि छैन भन्‍ने कुरा पनि हेर्नुपर्छ। यदि निरीक्षणले मानकअनुरूप नभएका कर्मचारीहरूको प्रकाश गरेमा, सामयिक रूपमा समायोजनहरू गर्नैपर्छ। कामको निरीक्षण गर्नुमा यही कुरा पर्छ।

गवाही लेखहरू लेख्ने कामलाई कार्यान्वयन गर्नका लागि, अगुवा र कामदारहरूले यस कामको सुपरिवेक्षक उपयुक्त छ कि छैन भनी निरीक्षण गर्नुका साथै, लेखहरू जाँच्न र लेखहरू लेख्ने कामका लागि केही निर्देशन र सूक्ष्म जाँच प्रदान गर्न पनि सिक्नैपर्ने हुन्छ। विशिष्ट र व्यावहारिक रूपमा लेखिएका लेखहरूलाई उदाहरणका रूपमा प्रयोग गर्न सकिन्छ। खोक्रो र अव्यावहारिक तरिकाले लेखिएका, महत्त्वहीन र मानिसहरूलाई आत्मिक उन्नति नगराउने लेखहरूलाई सिधै हटाइनुपर्छ। यसरी, दाजुभाइ-दिदीबहिनीहरूले कस्ता किसिमका लेखहरू मूल्यवान् छन् र कस्ता किसिमका चाहिँ मूल्यवान् छैनन् भनेर थाहा पाउनेछन्, र भविष्यमा, उनीहरूले मूल्यहीन लेखहरू लेखेर यसरी ऊर्जा र समय खेर फाल्नेछैनन्। यसरी, तेरो काम मूल्यवान् हुनेछ। जब तँ कामको निरीक्षण गर्न जान्छस्, तैँले उनीहरूले लेखेका सबै प्रकारका अनुभवात्मक गवाही लेखहरू जाँचेर तिनमा कुनै मिलावट वा झूटहरू मिसिएका छन् कि छैनन् र ती लेखहरू आत्मिक उन्नति गराउने खालका छन् कि छैनन् भनी हेर्नुपर्छ। तैँले सुरुमा यी कुराहरूको सूक्ष्म जाँच गर्नुपर्छ। परीक्षण गर्दा, के तैँले सिकिरहेको पनि हुँदैनस् र? (हुन्छु।) तैँले सिक्दै गर्दा, तैँले यो काम झन्-झन् राम्ररी गर्नेछस्। मानौँ तैँले निरीक्षण गर्दैनस्, कामकुरालाई गम्भीर रूपमा लिँदैनस्, र तँ गैरजिम्मेवार हुन्छस्, र कार्य सकाएर आफूभन्दा माथिकालाई त्यो सकियो भनी रिपोर्ट गर्ने उद्देश्य मात्र राखेर आलटाल मात्र गर्छस्, र यस्तो सोच्छस्, “जे भए पनि, हाम्रो मण्डलीसँग गवाही लेखहरू लेख्न सक्ने मानिसहरू धेरै छन्। उनीहरूले लेखेर सकाएपछि, म ती सबै बुझाउनेछु। ती मानकअनुरूप छन् कि छैनन् भन्‍ने कुराको कसलाई पो वास्ता छ र? यदि मैले धेरै काम गरेको छु, कामका प्रबन्धहरू कार्यान्वयन गरेको छु, र आफूलाई व्यस्त राखेको छु भनेर माथिल्लो तहका अगुवाहरूलाई थाहा भएसम्म त्यो काफी हुन्छ!” के यो जिम्मेवार मनोवृत्ति हो? (होइन।) यो गैरजिम्मेवार हुनु हो। यदि तैँले जिम्मेवारी लिन्छस् भने, तैँले सुरुमा आफ्नो तर्फबाट कामकुराको सूक्ष्म जाँच गर्नुपर्छ। तँमार्फत बुझाइएको जुनसुकै लेख मानकअनुरूप हुनैपर्छ; त्यो पढ्ने जोसुकैले त्यो आत्मिक उन्नति गराउने खालको छ भनेर भन्‍नुपर्छ र ऊ त्यो पढ्न इच्छुक हुनुपर्छ। यो मात्र अगुवा र कामदारहरूको जिम्मेवारी पूरा गर्नु हो। कामको निरीक्षण गर्नु भनेको आलटाल गर्नु, नाराहरू फलाक्नु, धर्मसिद्धान्तहरू प्रचार गर्नु, वा स्वेच्छाचारी रूपमा मानिसहरूलाई हप्काउनु होइन। यो त कामको दक्षता र नतिजाहरूको निरीक्षण गर्नु, तैँले गरेको काम मानकअनुरूप छ कि छैन, त्यसले कामका प्रबन्धहरू कार्यान्वयन गर्नुका नतिजा हासिल गर्छ कि गर्दैन, त्यसले परमेश्‍वरका मागहरू पूरा गर्छ कि गर्दैन, कुन क्षेत्रहरू मानकअनुरूप छन् र कुन छैनन् भनी निरीक्षण गर्नु हो—निरीक्षण गर्नुपर्ने कुराहरू यिनै हुन्। यसमा निश्चित काम गर्नुपर्ने हुन्छ, र यो मानिसहरूको क्षमता कस्तो छ, उनीहरूसँग आत्मिक बुझाइ छ कि छैन, उनीहरूले कति सत्यता बुझ्छन्, उनीहरूसँग कति सत्यता वास्तविकता छ, र उनीहरूको कामकुराहरू हेर्ने क्षमता कस्तो छ भन्‍ने कुरासँग सम्बन्धित छ। यदि तैँले कामको निरीक्षण कसरी गर्ने भनी जानेको छस्, र कामको निरीक्षण गर्ने क्रममा तैँले समस्याहरू पत्ता लगाउन, समस्याहरूको जड बुझ्न, समस्याहरूको सार बोध गर्न, र समस्याहरू समाधान गर्न सक्छस्, अनि गवाही लेखहरू बुझाउनु अघि तैँले सिद्धान्तहरूअनुसार तिनको सूक्ष्म जाँच गर्छस्, र तैँले बुझाउने लेखहरू सबै मानकअनुरूप भएको र ती पढ्नेहरूका लागि आत्मिक उन्नाती गराउने खालको भएको प्रत्याभूति गराउँछस् भने, तँ एक अगुवा वा कामदारका रूपमा मानकअनुरूप छस्, र तैँले आफ्नो काम राम्रोसँग गरेको छस्।

अधिकांश मानिसहरूले मार्गनिर्देशन, सुपरिवेक्षण र झकझकाहट प्रदान गर्ने काम गर्न सक्छन्। तर, जब निरीक्षण र सूक्ष्म जाँचको आवश्यकता पर्छ, त्यसले अगुवा र कामदारहरूको क्षमता र उनीहरूसँग सत्यता वास्तविकता छ कि छैन भन्‍ने कुरा जाँच्दछ। कतिपय मानिसहरूले मार्गनिर्देशन प्रदान गर्न, कामको सुपरिवेक्षण गर्न, र अनुपयुक्त कर्मचारीहरूलाई काटछाँट वा बर्खास्त गर्न र निराकरण गर्न सक्छन्, तर उनीहरूले आफूले प्रबन्ध गरेको कामको दक्षता र नतिजाहरू कसरी मूल्याङ्कन गर्ने, त्यो कामका प्रबन्धहरूसँग मिल्छ कि मिल्दैन, र मिल्दैन भने त्यसलाई कसरी हल गर्ने भन्‍ने कुरा जानेका हुँदैनन्। धेरैजसो अगुवा र कामदारहरूले बढीमा मार्गनिर्देशन, सुपरिवेक्षण र झकझकाहट प्रदान गर्न सक्छन्, तर कामको निरीक्षण गर्ने कुरा आउँदा, उनीहरूलाई के गर्ने भन्‍ने थाहा हुँदैन, उनीहरूसित कुनै सिद्धान्तहरू हुँदैनन्, र उनीहरू अलमल्ल पर्छन्। उनीहरूले यस्तो सोच्छन्, “कामका प्रबन्धहरू कार्यान्वयन भएका छन्, त्यसैले निरीक्षण गर्नुपर्ने के छ र? सबै जनाले काम गरिरहेका छन्, कोही पनि केही नगरी बसिरहेका छैनन्, बाधा र अवरोध सिर्जना गर्ने मानिसहरूलाई निराकरण गरिएको छ, र बर्खास्त गर्नुपर्ने वा पखाल्नुपर्ने मानिसहरू सोही अनुसार तह लगाइएका छन्। निरीक्षण गर्नुपर्ने अरू के नै छ र?” उनीहरू बस बेखबर हुन्छन्। कामको निरीक्षण गर्नका लागि सूक्ष्म जाँच आवश्यक हुन्छ। सूक्ष्म जाँचको अर्थ के हो? यसको अर्थ तैँले एउटा निष्कर्ष निकाल्नुपर्छ। उदाहरणका लागि, अनुभवात्मक गवाही लेखहरू लेख्ने कामको सुपरिवेक्षकले तँकहाँ एउटा लेख ल्याउँछ, र लेखन शैली निकै राम्रो छ, भाषा राम्रोसँग बग्छ, साथै भाषा शैली र लेखको विषयवस्तु दुइटै असल छन् भनेर भन्छ। तर, उसलाई त्यसमा व्यावहारिक सामग्रीको कमी छ र त्यो मानिसहरूका लागि शिक्षाप्रद हुन सक्दैन, त्यसमा पूरक सामग्री र सुधारको आवश्यकता छ भन्‍ने लाग्छ, तर ऊ आफैले यो कुरा छर्लङ्ग देख्न सक्दैन, त्यसैले उसले तँलाई हेर्न आग्रह गर्छ। उसले तँलाई हेर्न आग्रह गर्नुको अर्थ के हो? यसको अर्थ तैँले उसका लागि त्यसको सूक्ष्म जाँच गर्नुपर्छ। तैँले त्यो कसरी सूक्ष्म जाँच गर्छस् र तैँले त्यसलाई राम्ररी सूक्ष्म जाँच गर्छस् कि गर्दैनस् भन्‍ने कुराले तेरो वास्तविक कदको जाँच गर्दछ। वास्तविक कदको अर्थ के हो? यसको अर्थ तैँले सत्यता सिद्धान्तहरू बुझ्छस् कि बुझ्दैनस् भन्‍ने हो। यदि सुपरिवेक्षकले गवाही लेखहरू लेख्नुका सिद्धान्तहरू बुझ्दैन, कुनै लेख व्यावहारिक र साँचो हो कि होइन भनी लेखाजोखा गर्न सक्दैन, र फैसला गर्न जान्दैन, अनि तँ पनि त्यस्तै फैसला वा निर्णय गर्न नसक्ने नै छस् भने, यसले एउटा कुरा प्रमाणित गर्छ: तेरो क्षमता लगभग उसको जति नै छ, र तैँले लेखहरूको सूक्ष्म जाँच गर्न सक्दैनस्। कुरा यही होइन र? तैँले बुझेको सत्यता लगभग उसले बुझेको जति नै छ, र उसले छर्लङ्ग देख्न नसक्ने समस्याहरू तैँले पनि छर्लङ्ग देख्न सक्दैनस्—यसले एउटा समस्या इङ्गित गर्छ। यदि उसले छर्लङ्ग देख्न नसक्ने समस्यालाई तैँले छर्लङ्ग देख्न सक्छस्, र सूक्ष्म जाँचमार्फत उसले पत्ता लगाउन नसक्ने समस्याहरू तैँले पत्ता लगाउन सक्छस् भने, यसले तैँले लेखहरू परीक्षण गर्न सक्छस् भन्‍ने प्रमाणित गर्छ। उदाहरणका लागि, उसले धेरैजसो लेखहरू मानकअनुरूप भएको र तिनमा उल्लेखनीय समस्याहरू नभएको ठान्छ, तर सूक्ष्म जाँच र परीक्षणमार्फत, तैँले सानो अंश चाहिँ मानकअनुरूप नभएको पाउँछस्। तैँले चिरफार र सङ्गतिमार्फत यी लेखहरूमा भएका समस्याहरूको व्याख्या गर्छस्; सबैले तेरा तर्कहरू उचित छन्, सिद्धान्तहरूसँग मेल खान्छन्, र तैँले झिनामसिना गल्तीहरू खोजेको नभई ती वास्तवमै वास्तविक समस्याहरू हुन्, र तिनलाई सच्याइनुपर्छ भनेर स्विकार्छन्। कतिपय लेखहरू खोक्रा हुन्छन् र तिनमा व्यावहारिक अनुभवात्मक बुझाइको कमी हुन्छ; कतिपय लेखहरूमा व्यावहारिक अनुभवात्मक बुझाइ हुन्छ तर ती पर्याप्त मात्रामा ठोस रूपमा व्यक्त गरिएका हुँदैनन्; कतिपय लेखहरूले परमेश्‍वरका वचनहरू अनुचित रूपमा उद्धृत गरेका हुन्छन्, तिनले परमेश्‍वरका वचनका बढी उचित खण्डहरू चुनेका हुँदैनन्, जसले गर्दा नतिजाहरू झन् खराब हुन्छन्; कतिपय लेखहरूमा गलत दृष्टिकोणहरू हुन्छन्, तिनमा विकृत बुझाइ र सत्यताको बुझाइबारे सङ्गतिको कमी हुन्छ, जसले पाठकहरूको आत्मिक उन्नति गराउँदैन र जसले उनीहरूमा सजिलै नकारात्मकता र गलतफहमीहरू विकास गराउँछ; आदि इत्यादि। तैँले यी सबै समस्याहरू पत्ता लगाउन र छर्लङ्ग देख्न सक्छस्। तेरो सङ्गतिमार्फत, तैँले उनीहरूलाई सिद्धान्तहरू बोध गर्न मदत गर्छस्, अनुभवहरू भएकाहरूलाई वास्तविक अनुभवात्मक गवाहीहरू लेख्न सक्षम तुल्याउँछस्। तैँले मानिसहरूका लागि आत्मिक उन्नति गराउने खालको र मूल्यवान् हुने लेखहरूलाई मानकअनुरूपका अनुभवात्मक गवाहीका रूपमा छनोट गर्छस्, ताकि जब परमेश्‍वरका चुनिएका मानिसहरूले ती पढ्छन्, तब उनीहरूको आत्मिक उन्नति होस्। यसै बीचमा, वास्तविक अनुभवात्मक बुझाइको कमी भएका वा विकृत बुझाइ समाविष्ट लेखहरू हटाइन्छन्। यदि तैँले यसो गरिस् भने, के तैँले सूक्ष्म जाँच गरिरहेको हुँदैनस् र? यदि तँसित मामलाहरू बोध गरेर काम गर्ने यस्तो क्षमता छ भने, के तेरो क्षमता पर्याप्त छैन र? के तैँले अगुवा र कामदारहरूका जिम्मेवारीहरू पूरा गरिरहेको हुँदैनस् र? (हुन्छु।) यदि उसले धेरैजसो लेखहरू स्वीकार्य ठानेर तँकहाँ सूक्ष्म जाँचका लागि ल्याउँछ, र तँलाई पनि तीमध्ये धेरैजसो राम्रा नै लाग्छन्, जबकि वास्तवमा तीमध्ये कतिपयमा समस्याहरू हुन्छन् र थप छनोट, सम्पादन, र समस्याहरूको सच्याइ आवश्यक हुन्छ, तर तैँले तिनलाई छर्लङ्ग देख्न सक्दैनस् भने—जब तैँले ती माथिलाई बुझाउँछस्, र माथिले कतिपय लेखहरू मानकअनुरूप नभएको पाउँछन् र तिनलाई हटाउँछन्—के यसको अर्थ तैँले राम्रोसँग सूक्ष्म जाँच गरिनस् भन्‍ने हुँदैन र? एकातिर, कामको निरीक्षण गर्नुले अगुवा र कामदारहरूको क्षमताको जाँच गर्दछ, र अर्कोतिर, त्यसले उनीहरूको सत्यता बुझाइको हदको जाँच गर्दछ। कतिपय मानिसहरूले आफूमा कमजोर क्षमता भएका कारण सूक्ष्म जाँच गर्न सक्दैनन् र त्यसकारण यसले उनीहरूलाई त्यसो गर्नबाट रोक्छ, उनीहरूले यस क्षेत्रमा सत्यता बुझ्दैनन्, र समस्याहरू छर्लङ्ग देख्न सक्दैनन्। उनीहरूका निरीक्षणहरू आलटाल गर्ने मात्र हुन्छन्, र उनीहरूलाई के निरीक्षण गर्ने भन्‍ने थाहा हुँदैन। कतिपय मानिसहरूमा पर्याप्त क्षमता हुन्छ, तर उनीहरूको सत्यताको बुझाइ सतही हुने भएकाले, उनीहरूले समस्याहरू पत्ता लगाउन सक्छन् तर तिनलाई समाधान गर्न जानेका हुँदैनन्। यी मानिसहरूमा अझै पनि सुधारका लागि ठाउँ हुन्छ। तर, यदि मानिसहरूले समस्याहरू पत्ता लगाउन समेत सक्दैनन् भने, उनीहरूले प्रगति गर्ने कुनै उपाय हुँदैन।

अनुभवात्मक गवाही लेखहरू लेख्ने काम कार्यान्वयन गर्नमा निरीक्षणको एउटा महत्त्वपूर्ण चरण समावेश हुन्छ, जुन अगुवा र कामदारहरूसँग सत्यता वास्तविकता छ कि छैन भन्‍ने कुरामा निर्भर हुन्छ। तुलनात्मक रूपमा कमजोर क्षमता भएका र तुलनात्मक रूपमा कमजोर अगुवा र कामदारहरूको निरीक्षण गर्नेबाहेक, तैँले औसत क्षमता भएकाहरूका बारेमा पनि सोधपुछ गर्ने र बुझ्ने गर्नुपर्छ। यदि वातावरण उपयुक्त छैन भने, तैँले परिस्थितिबारे सोधपुछ गर्न र बुझ्न कसैलाई पठाउन सक्छस् अनि विस्तृत अभिलेखहरू राख्न सक्छस्। वातावरणले अनुमति दिएमा, व्यक्तिगत रूपमा गएर यस कामको सुपरिवेक्षकसँग अन्तरक्रिया गर्नु; प्रश्नहरू सोध्नु, सोधपुछ गर्नु, यस कामको विशिष्ट अवस्था बुझ्नु, र काम कति राम्ररी कार्यान्वयन भइरहेको छ भनी हेर्नु नै सर्वोत्तम हुन्छ। सारांशमा भन्‍नुपर्दा, अनुभवात्मक गवाही लेखहरू लेख्ने कामको प्रबन्ध जारी भएपछि, त्यो एक-दुई महिनामा टुङ्ग्याउन सकिने कुरा होइन। यो कुनै अस्थायी कार्य नभई दीर्घकालीन काम हो। अगुवा र कामदारहरूले कामका प्रबन्धहरू जारी भएको पहिलो एक-दुई महिनाभित्र मात्र मार्गनिर्देशन, सुपरिवेक्षण, झकझकाहट, र निरीक्षण प्रदान गर्ने अनि काम सकिएको ठान्‍ने गर्नु हुँदैन। बरु, उनीहरूले लामो समयसम्म निरन्तर कामको अनुगमन गर्नैपर्छ। अलिक कमजोर मण्डली अगुवाहरूका लागि, उनीहरूले गएर व्यक्तिगत मार्गनिर्देशन प्रदान गर्नुपर्छ। स्वतन्त्र रूपमा कामका प्रबन्धहरू कार्यान्वयन गर्न सक्ने मण्डली अगुवाहरूका लागि पनि, कामको प्रगति बुझ्न र उत्पन्‍न हुने कुनै पनि समस्याहरू समाधान गर्न उनीहरूले नियमित निरीक्षणहरू अभ्यास गर्नुपर्छ। यो अगुवा र कामदारहरूकै जिम्मेवारी हो। त्यसकारण, काम गरिरहेका अगुवा र कामदारहरूबारे एउटा कुरा चाहिँ निश्चित छ: उनीहरूसँग कहिल्यै फुर्सदको समय हुँदैन। कतिपय अगुवा र कामदारहरूले सधैँ यस्तो सोच्छन्, “कामका प्रबन्धहरू जारी गरिएका छन्, र मैले तिनलाई कसरी कार्यान्वयन गर्ने भन्‍नेबारे सङ्गति गरेको छु। मैले आफ्नो कार्य सकाएको छु, गर्नुपर्ने अरू केही पनि छैन। त्यसैले म केही उपयुक्त घरायसी कामहरू गर्नेछु, जस्तै खाना बनाउने र अतिथिसत्कारमा सहयोग गर्ने, वा दाजुभाइ-दिदीबहिनीहरूसँग नभएका केही दैनिक आवश्यकताका सामानहरू किन्‍ने।” उनीहरू कामका प्रबन्धहरू जारी भएपछि केही नगरी बस्छन् र आफ्नो कार्य सकिएको र अब गर्नुपर्ने थप केही नभएको महसुस गर्छन्। यसले उनीहरूलाई काम कसरी गर्ने वा निश्चित कार्यहरूलाई कसरी आफ्नो हातमा लिने भन्‍ने थाहा छैन भन्‍ने देखाउँछ। वास्तवमा, परमेश्‍वरको घरका विभिन्‍न कामका प्रबन्धहरू जारी भएपछि, माथिले रोक्न आह्वान नगरेसम्म, काम जारी रहनैपर्छ र बीचमै रोकिनु हुँदैन। उदाहरणका लागि, अनुभवात्मक गवाही लेखहरू लेख्ने काम—के माथिले यसलाई रोक्न आह्वान गरेका छन्? के यो काम रोक्नू भनेर कुनै सूचना आएको छ? (छैन।) त्यसोभए, अगुवा र कामदारहरूले यो कामलाई कसरी अघि बढाउनुपर्छ त? अल्पकालिक उत्साहद्वारा मात्र प्रेरित नहो। पहिलो पटक कामका प्रबन्धहरू जारी हुँदा, तँ निकै उत्साहित, सक्रिय, र यो काम गर्न आतुर हुन्छस्। तर, केही समयपछि, यदि माथिले झकझकाएनन्, नयाँ निर्देशनहरू जारी गरेनन्, वा यस कामका प्रबन्धका लागि थप निर्देशिकाहरू दिएनन् भने, तँलाई माथिले कुनै पनि नयाँ कुराको प्रबन्ध नगरेको हुनाले, तैँले यस कामलाई बेवास्ता गर्न मिल्छ भन्‍ने सोच्न सक्छस्। यो स्वीकार्य हुँदैन; यो जिम्मेवारी विमुखता हो। यो काम चाहे जति लामो समय कार्यान्वयन भएको भए पनि, र माथिले त्यस अवधिमा यो कामका बारेमा सोधपुछ गरेको, झकझकाएको वा जोड गरेको भए पनि वा नभए पनि, जबसम्म यो काम तँलाई सुम्पिएको हुन्छ, तैँले त्यसलाई वहन गर्नुपर्छ र त्यसलाई निरन्तर गर्नुपर्छ, त्यसलाई राम्ररी अघि बढाउनुपर्छ। “निरन्तर” भन्‍नुको अर्थ के हो? यसको अर्थ माथिले रोक्न आह्वान नगरेसम्म, अगुवा र कामदारहरूले यस काममा निर्बाध र निरन्तर मार्गनिर्देशन, सुपरिवेक्षण, झकझकाहट, निरीक्षण, र अनुगमन प्रदान गर्नुपर्छ। जबसम्म तैँले राजीनामा दिँदैनस् वा तँ बर्खास्त हुँदैनस्, तँ आफ्नो पदमा रहुञ्जेल, यो तैँले अगुवा वा कामदारका रूपमा राम्ररी गर्नैपर्ने काम हो। यो तैँले निरन्तर कार्यान्वयन र अनुगमन गर्नैपर्ने कार्य पनि हो। यसलाई कसरी अभ्यास गर्नुपर्छ? हरेक पटक कुनै मण्डलीमा जाँदा, तैँले स्थानीय अगुवाहरू र यस कामको सुपरिवेक्षकलाई यस्तो सोध्नैपर्छ: “यस अवधिमा गवाही लेखहरूको प्रगति कस्तो भइरहेको छ? के त्यस्ता कुनै राम्रा, तुलनात्मक रूपमा मन छुने गवाही लेखहरू छन्? के कुनै विशेष अनुभव समेटिएका लेखहरू छन्?” यदि उनीहरूले छन् भनेमा, तैँले यी लेखहरू हेर्नुपर्छ। यदि तिनमा वास्तवमै व्यावहारिक अनुभवहरू छन् र तिनले साँच्चिकै मानिसहरूको आत्मिक उन्नति गराउँछन् भने, ती तुरुन्तै बुझाइनुपर्छ। हरेक पटक कुनै मण्डली भ्रमण गर्दा, तैँले सुरुमा यस मामलाबारे सोध्नैपर्छ। यो तैँले कार्यान्वयन गर्नैपर्ने एउटा विशिष्ट काम हो, तँ उम्कनै नमिल्ने एउटा दायित्व हो—यो तेरो जिम्मेवारी हो। माथिले यस मामलाबारे झकझकाउने वा सोधपुछ गर्ने गरे पनि वा नगरे पनि, यो कार्य तैँले गर्नुपर्ने कुरामा समावेश हुन्छ। यदि दाजुभाइ-दिदीबहिनीहरू आफ्ना कर्तव्यहरू पूरा गर्नमा व्यस्त छन् र उनीहरूसित गवाही लेखहरू लेख्ने समय नै छैन भने, तैँले यसो भन्दै उनीहरूलाई झकझकाउनैपर्छ, “राम्रा गवाही लेखहरू लेख्नु परमेश्‍वरका चुनिएका मानिसहरूको जीवन प्रवेशका लागि निकै लाभदायक हुन्छ, र त्यो एउटा महत्त्वपूर्ण कर्तव्य पनि हो।” तर, कतिपय अगुवाहरूले यसो भन्छन्, “दाजुभाइ-दिदीबहिनीहरू आफूले आफ्ना सारा अनुभवहरू लेखेको र लेख्नका लागि थप केही पनि नभएको महसुस गर्छन्।” के यो भनाइ सही हो? वास्तवमा, मानिसहरूले धेरै विस्तृत अनुभवहरू याद नै गर्दैनन् र तिनलाई बेवास्ता गरिन्छ। उनीहरूले अरूद्वारा लिखित अनुभवात्मक गवाहीहरू पढ्दा मात्र आफ्ना अनुभवहरू पनि त्यस्तै भएको सम्झन्छन्। त्यसकारण, अनुभवात्मक गवाही लेखहरू लेख्नका लागि सावधानीपूर्ण सोच र चिन्तन आवश्यक हुन्छ। लेख्न योग्य धेरै अनुभवात्मक बुझाइहरू हुन्छन्। के लेख्नका लागि कुनै समय नहुनु जायज कारण हो? यो मानिसहरूले पूरा गर्नुपर्ने कर्तव्य हो। उनीहरू जतिसुकै व्यस्त भए पनि, उनीहरूले लेख्ने समय निकाल्नुपर्छ। यदि उनीहरूलाई गवाही लेखहरू लेख्न आउँदैन भने, उनीहरूले अरू कसैलाई त्यसको सम्पादन गर्न वाचन गर्नुपर्छ, यसरी राम्रो लेख सिर्जना हुन्छ। यसरी, तेरो झकझकाहट र निर्देशनमार्फत, अर्को राम्रो अनुभवात्मक गवाही लेख लेखिन्छ। के तँलाई यो लेखले कति जना मानिसहरूको आत्मिक उन्नति गराउन सक्छ भन्‍ने कुरा थाहा छ? कति जना मानिसहरूले यसबाट सहयोग र लाभ प्राप्त गर्न सक्छन्? यदि तैँले सुपरिवेक्षण गर्दैनस् र निर्देशन प्रदान गर्दैनस्, अनि स्थानीय मण्डलीका अगुवाहरूसँग पनि, दाजुभाइ-दिदीबहिनीहरूले आफ्ना सबै अनुभवात्मक गवाहीहरू लेखिसके र लेख्नका लागि थप कुनै पनि लेखहरू छैनन् भन्‍ने सोचेर, बोझको बोध हुँदैन भने, यो राम्रो अनुभवात्मक गवाही लेख अस्तित्वमा आउनेछैन। कहिलेकाहीँ तैँले कुनै मण्डलीमा भ्रमण गर्दा, केही दाजुभाइ-दिदीबहिनीहरूले तँसित बातचित गर्छन् र यसो भन्छन्, “मैले आफ्नो जीवनमा हर प्रकारका कष्ट भोगेको छु। परमेश्‍वरमा विश्‍वास गरेपछि, मलाई धेरै सताइएको छ। मार्गको हरेक कदममा, परमेश्‍वरले नै मलाई अगुवाइ गर्दै आउनुभएको छ। मैले परमेश्‍वरका अद्भुत कार्यहरू देखेको छु, र सबै कुरा परमेश्‍वरले निर्धारित गर्नुहुन्छ र परमेश्‍वरले साँच्चिकै सबैमाथि सार्वभौमिकता राख्नुहुन्छ भन्‍ने महसुस गरेको छु—यो पूर्ण रूपमा साँचो हो!” उनीहरूले तँलाई आफ्नो अनुभव बताएपछि, उनीहरूले त्यसलाई लेखका रूपमा लेखेका छन् कि छैनन् भनेर तैँले उनीहरूलाई सोध्छस्, अनि उनीहरूले भन्छन्, “अहँ, मेरो शैक्षिक स्तर कम छ र म लेख्न सक्दिनँ। यसबाहेक, अरूले यो अनुभव मूल्यवान् छैन भन्छन्।” तैँले उनीहरूलाई भन्छस्, “यस्तो गजबको अनुभव कसरी मूल्यरहित हुन सक्छ र?” “तिम्रो अनुभवको प्रत्येक चरणपछि, तिमीले गहन रूपमा परमेश्‍वरको सार्वभौमिकता, परमेश्‍वरको अगुवाइ, र परमेश्‍वरको निर्धारण महसुस गर्‍यौ। योभन्दा बढी मूल्यवान् अनुभव के हुन सक्छ र? यस्ता अनुभवहरू लेखेर राख्नुपर्छ र छुटाउनु हुँदैन।” तैँले त्यसपछि उनीहरूलाई त्यसको सम्पादनमा मदत गर्नका लागि तुरुन्तै अझ बढी शिक्षित दाजुभाइ-दिदीबहिनीहरूको प्रबन्ध गर्छस्। तीन दिनभित्रै, एउटा राम्रो र उत्कृष्ट गवाही लेख लेखिन्छ र त्यसलाई अनुभवात्मक गवाही भिडियोमा परिणत गरिन्छ। त्यो हेर्ने सबैले यसो भन्छन्, “मुख्य पात्रको अनुभव अद्भुत छ! त्यो हेर्दा अत्यन्तै आत्मिक उन्नति हुन्छ! यसले साँच्चिकै परमेश्‍वर सबै थोकमाथि सार्वभौम हुनुहुन्छ भन्ने देखाउँछ—कुरा ठ्याक्कै त्यही हो! यो अब झन् बढी हदमा पुष्टि भएको छ, र परमेश्‍वरमाथिको हाम्रो आस्था बढेको छ।” अरूले यसो भन्छन्, “यो अनुभवात्मक गवाही लेख निकै व्यावहारिक रूपमा लेखिएको छ र यो निकै मन छुने खालको छ। यसलाई चलचित्र बनाए अझ राम्रो हुनेथियो!” धेरै जना दाजुभाइ-दिदीबहिनीहरूले उत्सुकताको साथ झट्टै यसको चलचित्र बनेको प्रतीक्षा गर्छन्। त्यसैले, अगुवा र कामदारहरूले मण्डलीको कामलाई जिम्मेवारी र बफादारीका साथ व्यवहार गरेका हुनाले, संयोगवश भएको एउटा कुराकानीले नै एउटा राम्रो लेख र चलचित्रका लागि राम्रो सामग्री तयार पार्न सक्यो। यो नै सर्वोत्कृष्ट गवाही र परमेश्‍वरको सार्वभौमिकता र निर्धारणको गवाही दिनका लागि सर्वोत्कृष्ट विषयवस्तु हो। यस्ता कथाहरूले धेरै मानिसहरूको आस्था बढाउन र धेरैलाई आत्मिक उन्नति गराउन पनि सक्छ! तँ यस तरिकाले काम गर्ने अगुवा र कामदारहरूबारे के सोच्छस्? उनीहरूले आफ्नो काममा कुनै पनि औपचारिकता पालना गर्दैनन्। जहाँ गए पनि, उनीहरूले प्रश्नहरू सोध्छन्, सोधपुछ गर्छन्, दाजुभाइ-दिदीबहिनीहरूसँग अन्तरक्रिया गर्छन्, र स्वाङ नपारी उनीहरूसित समाहित हुन्छन्। उनीहरूसित हृदयमा बोझको बोध मात्र नभई जिम्मेवारीको बलियो बोध पनि हुन्छ। लगातार यसो गरेर, उनीहरूले स्वतः नतिजाहरू हासिल गर्छन्। के परमेश्‍वरले यो कुरा सम्झनुहुनेछैन र? के यी असल कार्यहरू हुन्, होइनन् र? ल भन्, के यति काम गर्न सकस हुन्छ र? के यसका लागि कष्ट भोग्नु आवश्यक हुन्छ? के यसका लागि तरबारको धारजस्ता हिमाल चढ्नु वा आगोको समुद्रमा डुब्की मार्नु आवश्यक हुन्छ? हुँदैन। यो कठिन छैन। यसमा आफ्नो हृदय लगाउनु मात्र आवश्यक हुन्छ। हृदयमा यो काम बोकेर, तँ चाहे जहाँ गए पनि, तैँले प्रश्नहरू सोध्छस् र सोधपुछ गर्छस्: “कामको प्रगति कस्तो भइरहेको छ? के यस अवधिमा कुनै राम्रो गवाही लेखहरू आएका छन्? अनुभवहरू भएका तर अहिलेसम्म लेखहरू नलेखेका दाजुभाइ-दिदीबहिनीहरूका हकमा, के तिमीहरूले उनीहरूलाई आफ्ना अनुभवहरू वर्णन गर्नहेतु मार्गनिर्देशन गर्न जानेका छौ? के तिमीहरूले उनीहरूलाई आफ्नो कुरा व्यक्त गर्न मदत गर्न र ती लेख्न मार्गनिर्देशन गर्न जानेका छौ?” तँ चाहे जहाँ गए पनि, तैँले सधैँ यस मामलाबारे सङ्गति गर्नुपर्छ, यो कामसँग सम्बन्धित कामकुरा गर्नुपर्छ, र यो कामसँग सम्बन्धित शब्दहरू बोल्नुपर्छ। के यस तरिकाले अभ्यास गर्नाले अगुवा र कामदारहरूको काम अझ प्रचुर बन्दैन र? के गर्ने काम नै नभएर तँ केही नगरी बस्ने अवस्था आउन सक्छ? (सक्दैन।) के यस तरिकाले काम गर्ने अगुवा र कामदारहरू थकित हुन वा थकाइले मर्न सक्छन्? (सक्दैनन्।) उनीहरू थकित हुने वा थकाइले मर्ने छैनन्, कामले नतिजाहरू निकाल्नेछ, र त्यसलाई परमेश्‍वरले सम्झनुहुनेछ। यदि तैँले यस तरिकाले काम गरिस् भने, धेरै जनाको आत्मिक उन्नति हुनेछ, र दाजुभाइ-दिदीबहिनीहरूलाई अनुभवात्मक गवाही लेखहरू लेख्नु मूल्यवान् र अर्थपूर्ण हुन्छ भन्‍ने लाग्नेछ। यसअघि, उनीहरूलाई आफ्ना अनुभवहरूको कुनै मूल्य छैन भन्‍ने लाग्थ्यो, तर तेरो मार्गनिर्देशनमार्फत, उनीहरूले अनुभवात्मक गवाही लेखहरू कसरी लेख्ने भन्‍ने बुझे। यसले उनीहरूको जीवन प्रवेशमा पनि फाइदा गर्छ। यस तरिकाले काम गर्दा मात्र तैँले अगुवा र कामदारहरूका जिम्मेवारीहरू पूरा गरिरहेको हुन्छस्।

अगुवा र कामदारहरूले कसरी कामको निरीक्षण गर्नुपर्छ भन्‍नेबारे सङ्गति गरेर, के तिमीहरूले कामको निरीक्षण कसरी गर्ने भनी सिकेका छौ? कामको निरीक्षण गर्नु भनेको त्रुटिहरू खोज्नु वा स-साना कुरालाई उचाल्नु होइन, बरु काम कसरी गरिएको छ, त्यसको प्रबन्ध गरिएको छ कि छैन, कसैले कामको जिम्मेवारी लिइरहेको छ कि छैन, काम कसरी अघि बढिरहेको छ, प्रगति कस्तो छ, त्यो सहज रूपमा अघि बढिरहेको छ कि छैन, काम सिद्धान्तहरूअनुसार गरिएको छ कि छैन, त्यसले नतिजाहरू निकाल्छ कि निकाल्दैन, आदि कुराहरू हेर्नु हो। त्यो सँगसँगै, तैँले कामलाई नियाल्नुपर्छ, त्यसको समीक्षा गर्नुपर्छ, र त्यसको प्रभावकारिताको मूल्याङ्कन गर्नुपर्छ, अनि यसबाट काम कार्यान्वयन गर्ने अझ राम्रा र उपयुक्त उपायहरू खोज्नुपर्छ। अनुभवात्मक गवाही लेखहरू लेख्ने जस्ता कुनै कामको प्रबन्धका लागि, माथिले त्यसलाई रोक्नू भनी आह्वान नगरेसम्म, यो कामलाई निरन्तर अनुगमन र कार्यान्वयन गरिनुपर्छ, र यो परमेश्‍वरका चुनिएका मानिसहरूको जीवन प्रवेशका लागि लाभदायक हुन्छ। यदि केही मानिसहरूलाई पहिल्यै पर्याप्त अनुभवात्मक गवाहीहरू छन् र परमेश्‍वरका चुनिएका मानिसहरूले ती सबै पढ्न सक्दैनन् भन्‍ने लागेमा, के यस कामलाई रोक्न मिल्छ? त्यसलाई रोक्न मिल्दैन। जति बढी अनुभवात्मक गवाहीहरू हुन्छन्, उति राम्रो हो; ती जति बढी हुन्छन्, त्यति नै बढी प्रचुर हुनेछन्—परमेश्‍वरका चुनिएका मानिसहरूलाई सत्यता वास्तविकतामा प्रवेश गर्न सबैभन्दा बढी मदत गर्ने यसैले हो। कतिपय नयाँ विश्‍वासीहरूले यी अनुभवात्मक गवाहीहरू पढेपछि परमेश्‍वरको काम कसरी अनुभव गर्ने भनी थाहा पाउनेछन्। केही समयसम्म अनुभव भोगेर नतिजाहरू प्राप्त गरेपछि, उनीहरू स्वतः अनुभवात्मक गवाही लेखहरू लेख्न सक्षम हुनेछन्। सतही अनुभवहरू भएका कतिपय मानिसहरूले पनि ती तुलनात्मक रूपमा गहन अनुभवात्मक गवाहीहरू पढेर आत्मिक उन्नति प्राप्त गर्न सक्छन्, र उनीहरूले झन् गहन अनुभवहरू हासिल गर्न र अझ राम्रा गवाही लेखहरू लेख्न सक्छन्। यी गवाहीहरूले धर्मका मानिसहरू र परमेश्‍वरका घरमा रहेका परमेश्‍वरका चुनिएका मानिसहरू दुवैलाई फाइदा गर्छन्। त्यसकारण, अनुभवात्मक गवाही लेखहरू लेख्ने कामलाई कहिल्यै रोक्न मिल्दैन। अगुवा र कामदारहरूले निरन्तर यस कामको अनुगमन गर्नैपर्छ र कुनै पनि कारणले वा बहानामा त्यसलाई रोक्नु हुँदैन। यो मण्डलीको एउटा महत्त्वपूर्ण काम हो। अगुवा र कामदारहरूले अनुभवात्मक गवाही लेखहरू लेख्नमा अगुवाइ गर्नुपर्छ। यो अभ्यासले उनीहरूमा सत्यता वास्तविकता छ कि छैन भन्‍ने कुरा सर्वोत्तम रूपमा प्रकाश गर्छ। यदि उनीहरूले अनुभवात्मक गवाही लेखहरू लेख्न सक्दैनन् भने, उनीहरू मानकअनुरूपका अगुवा वा कामदार होइनन् र उनीहरूले वास्तविक काम गर्न सक्दैनन्; उनीहरूलाई बर्खास्त गरेर हटाइनुपर्छ। यो काम राम्ररी गरेपछि, अगुवा र कामदारहरूले कामको प्रगतिबारे सोधपुछ गर्न निरन्तर विभिन्‍न मण्डलीहरूको भ्रमण गर्नुपर्छ। उनीहरूले प्रश्नहरू सोध्न र कामबारे जानकारी लिन सक्छन्: “आफ्नो पछ्याइमा तुलनात्मक रूपमा सच्चा रहेका तिमीहरूको मण्डलीका केही दाजुभाइ-दिदीबहिनीहरू सबैसँग केही अनुभवहरू छन्—के उनीहरूले केही गवाही लेखहरू लेख्न सक्छन्?” उनीहरूले भर्खरै साँचो मार्ग स्विकारेकाहरूलाई पनि उनीहरूले कसरी अनुसन्धान गरेर त्यसलाई स्विकार्न पुगेका थिए, र उनीहरूले यससम्बन्धी आफूलाई लागेका कुराहरू लेख्न सक्छन् कि सक्दैनन् भनेर सोध्नुपर्छ। अगुवा र कामदारहरूले निरन्तर यस कामबारे सोधपुछ गर्न, जानकारी लिन, त्यसको अनुगमन गर्न, र त्यसलाई कार्यान्वयन गर्न मात्र नभई, कार्यान्वयन कति राम्रोसँग भइरहेको छ भन्‍ने कुराको निरीक्षण गर्नु पनि आवश्यक हुन्छ: “यस अवधिमा, के तिमीहरूले यो काम गर्नका लागि मानिसहरूको प्रबन्ध गरेका छौ त? कति वटा अनुभवात्मक गवाही लेखहरू लेखिएका छन्? कति वटा मानकअनुरूप छन्? मानकअनुरूपका लेखहरूको अनुपात कति छ?” सुपरिवेक्षकले जवाफ दिन्छ: “पछिल्लो सङ्गतिपछि, हाम्रो मण्डलीमा केही अनुभवात्मक गवाही लेखहरू लेखिसकिएका छन्, र मानकअनुरूपका केही लेखहरू पेस भएका छन्। हामीले निरन्तर यो काम गर्दै आएका छौँ।” यो ठिकै हो; यसको मतलब तैँले यो कार्य राम्ररी गरेको छस्। यसलाई ध्यानमा राख्दा, के एउटा मण्डलीले साँचो अनुभवात्मक गवाही लेखहरू उत्पादन गर्न सक्नु र अगुवा र कामदारहरूको भूमिकाबीच प्रत्यक्ष सम्बन्ध छ त? एकातिर, तैँले कामको यस पक्षबारे निरन्तर सङ्गति गर्नुपर्छ; अर्कोतिर, तैँले उदाहरणीय रूपमा अगुवाइ गर्नुपर्छ, निरन्तर कामबारे सोधपुछ गर्नुपर्छ, अनि काममा सहभागी हुने र कामको अनुगमन गर्ने पनि गर्नुपर्छ। केही समयसम्म अनुगमन गरेर यो मण्डली छाडेपछि, तँ पछि कार्यान्वयनको निरीक्षण गर्न फर्किनुपर्छ। के अगुवा र कामदारहरूले गर्नुपर्ने यही होइन र? अगुवा र कामदारहरूको जिम्मेवारी यही हो।

परमेश्‍वरको घरले जारी गरेको हरेक कामको प्रबन्धलाई अगुवा र कामदारहरूले गम्भीर रूपमा लिएर त्यसलाई गम्भीरतापूर्वक कार्यान्वयन गर्नैपर्छ। तैँले आफूले गरेका सबै कामको तुलना र निरीक्षण गर्न बारम्बार कामका प्रबन्धहरू प्रयोग गर्नुपर्छ। तैँले यस अवधिमा आफूले कुन कामहरू राम्ररी गरेको छैन वा उचित तरिकाले कार्यान्वयन गरेको छैन भनेर जाँच र चिन्तन पनि गर्नुपर्छ। कामका प्रबन्धहरूद्वारा तोकिएको र माग गरिएको कुनै पनि कार्यलाई बेवास्ता गरिएको छ भने, तैँले चाँडै त्यसको परिपूर्ति गर्नुपर्छ र त्यसबारे सोधपुछ गर्नुपर्छ। यदि तँ कुनै निश्चित काममा व्यस्त भएर उम्कन सक्दैनस् भने, तैँले राम्रोसँग सम्पन्‍न नभएको कामको निरीक्षण र अनुगमन गर्ने काम अरूलाई सुम्पन सक्छस्। केवल आदेशहरू जारी गर्ने अनि कामको खटनपटन र प्रबन्ध गरेपछि कार्य पूरा भयो भनी सोच्ने, र त्यसपछि निष्क्रिय भएर छेउमा उभिने नगर्। एक अगुवाका रूपमा, तँ एउटा कार्यका लागि मात्र नभई सबै कामका लागि जिम्मेवार हुन्छस्। यदि तैँले कुनै विशिष्ट कार्य अत्यन्तै महत्त्वपूर्ण छ भन्‍ने देख्छस् भने, तैँले त्यो कामको पर्यवेक्षण गर्न सक्छस्, तर तैँले अरू कार्यहरूको निरीक्षण, निर्देशन, र अनुगमन गर्ने समय पनि निकाल्नुपर्छ। यदि तँ एउटा कार्य राम्ररी गरेर नै सन्तुष्ट हुन्छस् र त्यसपछि कामकुरा सकिएको ठान्छस्, अनि अरू कार्यहरूबारे वास्ता वा सोधपुछ नगरी ती कार्यहरूमा अरू मानिसहरूलाई खटाउँछस् भने, यो गैरजिम्मेवार व्यवहार र जिम्मेवारी विमुखता हो। यदि तँ अगुवा होस् भने, तँ जति धेरै कार्यहरूका लागि जिम्मेवार भए तापनि, निरन्तर तिनका बारेमा प्रश्‍नहरू सोध्‍नु र सोधपुछ गर्नु, अनि साथसाथै तिनको निरीक्षण गर्नु र समस्याहरू देखा पर्नेबित्तिकै तुरुन्तै समाधान गर्नु तेरो जिम्मेवारी हो। यो तेरो काम हो। अनि त्यसैले, तँ क्षेत्रीय अगुवा, जिल्ला अगुवा, मण्डली अगुवा, वा कुनै टोली अगुवा वा सुपरिवेक्षक जेसुकै भए पनि, तैँले तेरा जिम्मेवारीहरूको दायरा थाहा पाएपछि, तैँले वास्तविक काम गरिरहेको छस् कि छैनस्, अगुवा वा कामदारले पूरा गर्नुपर्ने जिम्मेवारीहरू पूरा गरेको छस् कि छैनस्, साथै तैँले आफूलाई सुम्पिएका कैयौँ कार्यहरूमध्ये कुन कार्यहरू गरेको छैनस्, तँ कुन कार्य गर्न चाहँदैनस्, कुन कार्यहरूले खराब नतिजाहरू निकालेका छन्, र तँ कुन कार्यहरूका सिद्धान्तहरू बोध गर्न असफल भएको छस् भनेर बारम्बार जाँच गर्नैपर्छ। यी सबै थोकहरू तैँले बारम्बार जाँच्नुपर्छ। साथसाथै, तैँले अरू मानिसहरूसँग सङ्‍गति गर्न र प्रश्‍नहरू सोध्‍न सिक्‍नैपर्छ, अनि परमेश्‍वरका वचनहरू र कामका प्रबन्धहरूमा अभ्यासका निम्ति योजना, सिद्धान्तहरू र मार्ग पहिचान गर्न सिक्‍नैपर्छ। जुनसुकै कामको प्रबन्ध होस्, चाहे त्यो प्रशासन, कर्मचारी वा मण्डली जीवनसँग सम्बन्धित होस्, वा कुनै पनि पेसागत कामसँग सम्बन्धित होस्, यदि त्यो अगुवा र कामदारहरूका जिम्मेवारीहरूसँग सम्‍बन्धित छ भने, त्यो अगुवा र कामदारहरूले पूरा गर्नुपर्ने जिम्मेवारी हो र अगुवा र कामदारहरूका जिम्मेवारीहरूको दायराभित्र पर्ने कुरा हो—तैँले ध्यान दिनुपर्ने कार्यहरू यिनै हुन्। स्वाभाविक रूपमा, प्राथमिकताहरू परिस्थितिका आधारमा निर्धारण गरिनुपर्छ; कुनै पनि काम पछि पर्नु हुँदैन। कतिपय अगुवा र कामदारहरूले भन्छन्, “मसँग तीन वटा टाउका र छ वटा पाखुराहरू छैनन्। कामको प्रबन्धभित्र धेरै कामहरू छन्; यदि मलाई ती सबैको जिम्मेवारी दिइएमा म कदापि व्यवस्थापन गर्न सक्दिनँ।” यदि तँ केही कार्यहरूमा व्यक्तिगत रूपमा सामेल हुन सक्दैनस् भने, के तैँले ती काम गर्न अरू कसैको प्रबन्ध गरेको छस्? यो प्रबन्ध गरेपछि, के तैँले अनुगमन र सोधपुछहरू गरिस्? के तैँले उनीहरूको कामको सूक्ष्म जाँचपड्ताल गरिस्? तँसित अवश्यै पनि सोधपुछ र सूक्ष्म जाँचपड्ताल गर्ने समय त थियो होला? तैँले पक्कै पनि गरिस्! कतिपय अगुवा र कामदारहरू यसो भन्छन्, “म एक पटकमा एउटा कार्य मात्र गर्न सक्छु। यदि तिमीले मलाई सूक्ष्म जाँचपड्ताल गर्न आग्रह गर्छौ भने, म एक पटकमा एउटा कार्यको मात्र सूक्ष्म जाँचपड्ताल गर्न सक्छु; त्योभन्दा अलिकति पनि बढी असाध्य हुन्छ।” यदि त्यस्तो हो भने, तँ केही न कामको छस्, तेरो क्षमता अत्यन्तै कमजोर छ, तँसित कुनै काम गर्ने सक्षमता छैन, तँ एक अगुवा वा कामदार हुन योग्य छैनस्, र तैँले राजीनामा दिनुपर्छ। आफूलाई सुहाउने कुनै काम मात्र गर्—काम गर्नका लागि तेरो क्षमता अत्यन्तै कमजोर भएकै कारण मण्डलीको काम र परमेश्‍वरका चुनिएका मानिसहरूको जीवन वृद्धिमा ढिलाइ नगरा; यदि तँसित यो समझको कमी छ भने, तँ स्वार्थी र नीच छस्। यदि तँमा साधारण क्षमता छ तर तैँले परमेश्‍वरका अभिप्रायहरूको ख्याल गर्न सक्छस्, तँ प्रशिक्षण लिन इच्छुक छस्, र तँ आफूले यो काम राम्ररी गर्न सक्नेमा निश्चित महसुस गर्दैनस् भने, तैँले काममा तँसित सहकार्य गर्नका लागि असल क्षमता भएका एक-दुई जना मानिसहरू खोज्नुपर्छ। यो राम्रो तौरतरिका हो, र यसलाई समझ भएको मानिन्छ। यदि तेरो क्षमता अत्यन्तै कमजोर छ र तँ यो काम वहन गर्न साँच्चिकै असक्षम छस्, तैपनि अझै यो पद ओगटिरहने र त्यसका लाभहरूको आनन्द उठाइरहने इच्छा गर्छस् भने, तँ स्वार्थी र नीच व्यक्ति होस्। अगुवा र कामदारहरूमा विवेक र समझ हुनैपर्छ—यो सबैभन्दा बढी महत्त्वपूर्ण हुन्छ। यस्तो मानवता समेत छैन भने, उनीहरू अगुवा वा कामदार हुन बिलकुलै सक्दैनन्, र उनीहरूले थोरै काम गरे पनि, उनीहरू झूटा अगुवा हुनेछन् जसले बस परमेश्‍वरका चुनिएका मानिसहरूलाई हानि गर्नेछन् र मण्डलीको कामलाई जोखिममा पार्नेछन्। अगुवा र कामदारहरूले परमेश्‍वरका अभिप्रायहरूलाई ख्याल गर्नुपर्छ; उनीहरूले कुनै पनि हालतमा तानाशाही भई सबै कुरा आफैले गर्न खोजेर अन्त्यमा कुनै पनि काम राम्रोसँग नगर्न र मण्डलीको सबै काम, साथै परमेश्‍वरका चुनिएका मानिसहरूको जीवन प्रवेशमा ढिलाइ गराउन पुग्नु हुँदैन। के त्यो ठूलो अपराध हुनेछैन र? त्यसकारण, अत्यन्तै कमजोर क्षमता भएका मानिसहरू कुनै पनि हालतमा अगुवा र कामदार हुन सक्दैनन्। परमेश्‍वरको डर मान्‍ने हृदय नभएका र परमेश्‍वरका अभिप्रायहरूलाई ख्याल गर्न नसक्नेहरू त अगुवा र कामदार हुन झनै सक्दैनन्; उनीहरूलाई कुनै पनि कार्यको जिम्मा दिन मिल्दैन। अगुवा र कामदारका रूपमा, आत्मचेतना हुनु महत्त्वपूर्ण छ। यदि तँ वास्तविक काम गर्न सक्दैनस् तर पनि सबै कामको जिम्मा आफै लिन खोज्छस्, र हैसियतका लाभहरूको आनन्द उठाउन मन पराउँछस् भने, यो नै झूटो अगुवाको परिभाषा हो, र तँलाई बर्खास्त गरेर हटाइनुपर्छ।

परमेश्‍वरको घरका कामका प्रबन्धहरूसम्बन्धी अगुवा र कामदारहरूले पूरा गर्नुपर्ने जिम्मेवारीहरूबारे सङ्गति गरेपछि, के अब तिमीहरूसँग अगुवा र कामदारहरूले कामका प्रबन्धहरूलाई कुन रूपमा लिनुपर्छ र कसरी कार्यान्वयन गर्नुपर्छ भन्‍नेबारे मार्ग छ त? (हजुर।) के कुनै कठिनाइहरू छन्? अगुवा र कामदारहरूका जिम्मेवारीहरूभित्र उल्लिखित हामीले सङ्गति गरेका विभिन्‍न कार्यहरूमध्ये, कतिपय मानिसहरूले एउटा वा दुइटा पक्षहरूमा मात्र ध्यान दिन सक्छन्, जबकि अन्य मानिसहरू एउटा वा दुइटा पक्षहरू समेत हासिल गर्न सक्षम नहुन सक्छन्। कामका एउटा वा दुइटा पक्षहरूमा ध्यान दिन सक्ने अगुवा र कामदारहरूका हकमा, यदि उनीहरूसँग पर्याप्त क्षमता छ र उनीहरूले कामका अरू पक्षहरूको अनुगमन गर्न सिक्न पनि सक्छन् भने, उनीहरू मूलतः मानकअनुरूप हुन्छन्। तर, यदि उनीहरू धर्मसिद्धान्तहरू प्रचार गर्ने र भेलाहरू गर्ने तहमा मात्र रहन्छन् तर निश्चित काम गर्न सक्दैनन्, साथै निश्चित कामहरूको निरीक्षण र अनुगमनमा सहभागी हुन आग्रह गरिँदा, उनीहरू योजना, कदम, वा पछ्याउने मार्गहरू नभएर, के गर्ने भन्‍ने थाहा नभएर चिन्तित बन्छन् भने, यसले कमजोर क्षमता सङ्केत गर्छ। के कमजोर क्षमता भएका मानिसहरूले कामका प्रबन्धहरू कार्यान्वयन गर्न सक्छन् त? (सक्दैनन्।) त्यस्ता अगुवा र कामदारहरू मानकअनुरूप हुँदैनन्। तिमीहरूले त्यस्ता अगुवा र कामदारहरूलाई कसरी व्यवहार गर्नुपर्छ त? उनीहरूलाई यसो भन, “कामका प्रबन्धहरू जारी गरिएका छन्, र के-के कार्यहरू गर्ने र के-के सिद्धान्तहरू पालना गर्ने भन्‍नेबारे हामीसँग प्रस्ट बुझाइ छ, तर तँलाई के गर्ने भन्‍ने थाहा छैन र तँसित पछ्याउने मार्ग छैन। अनि अझै पनि तँ हामीलाई सङ्गति दिने र प्रवचनहरू प्रचार गर्ने दुस्साहस गर्छस्। तैँले तत्काल राजीनामा दिनुपर्छ! तँ अगुवा वा कामदार हुन उपयुक्त छैनस्, तैँले यो जिम्मेवारी पूरा गर्न सक्दैनस्। चाँडो अर्को योग्य व्यक्तिलाई हस्तान्तरण गर्! यहाँ नाराहरू फलाक्न छोड्, कसैले पनि सुन्‍न चाहँदैन!” के यो त्यसलाई सम्हाल्ने उचित तरिका हो? (हो।) यदि तँ उक्त काम गर्न सक्दैनस् भने, अन्धाधुन्ध नाराहरू फलाक्नुको के अर्थ भयो र! कामका प्रबन्धहरूमा भएका शब्दहरू सबैले पढ्न सक्छन्; धर्मसिद्धान्तहरू सबैले बोल्न सक्छन्—यो सबै तैँले वास्तवमा यो कसरी गर्छस् भन्‍ने कुरा मात्र हो। यदि तँ त्यो गर्न सक्दैनस् भने, तँ अगुवा वा कामदार हुन उपयुक्त छैनस्। कुनै पनि कार्य एकमा एक जोड्दा दुई भने जस्तो सरल हुँदैन। हरेक कार्यमा अगुवा र कामदारहरूले विशिष्ट अवस्थाका आधारमा सिद्धान्तहरूको दायराभित्रै रहेर निश्चित कार्यान्वयन योजनाहरू विकास गर्न आवश्यक हुन्छ। त्यो सँगसँगै, उनीहरूले काम ठीकसँग कार्यान्वयन नभएसम्म, कामका प्रबन्धहरूका मागहरू पूर्ण रूपमा पूरा हुने, फलदायी हुने र नतिजाहरू निकाल्ने गरी कसरी सुपरिवेक्षण, निरीक्षण र अनुगमन गर्ने भन्‍ने कुरा जान्‍नैपर्छ। त्यसपछि मात्र उनीहरूले अगुवा र कामदारहरूका जिम्मेवारीहरू पूरा गरेका हुन्छन्; त्यसपछि मात्र उनीहरू मानकअनुरूपका अगुवा र कामदार हुन्छन्।

कामका प्रबन्धहरूसम्बन्धी झूटा अगुवाहरूका मनोवृत्ति र प्रकटीकरणहरू

हामीले भर्खरै कामका प्रबन्धहरूको कुरा आउँदा अगुवा र कामदारहरूका जिम्मेवारीहरू के-के हुन् भन्‍नेबारे सङ्गति गर्‍यौँ। यसपछि, हामी झूटा अगुवाहरूमा के-कस्ता प्रकटीकरणहरू हुन्छन् भन्‍नेबारे सङ्गति गर्नेछौँ। तिमीहरूले भेटेका झूटा अगुवाहरूमध्ये, कामका प्रबन्धहरूप्रति उनीहरूको मनोवृत्ति कस्तो हुन्छ? तिनीहरूले कस्ता व्यवहार र प्रकटीकरणहरू प्रदर्शन गर्छन्? झूटा अगुवाहरूले प्रायः कामका प्रबन्धहरूका शब्दहरूबाटै के गर्नुपर्छ, माथिका निश्चित मागहरू के-के हुन्, र निश्चित कामका परियोजनाहरू के-के हुन् भनेर बुझ्छन्, तर तिनीहरूले त्यसलाई धर्मसिद्धान्तको हिसाबले मात्र बुझ्छन्। तिनीहरूले अझै पनि कामका प्रबन्धहरू कार्यान्वयन गर्ने निश्चित सिद्धान्त, मानक, र अभ्यासका मार्गहरू बुझेका वा पूर्ण रूपमा बोध गरेका हुँदैनन्। कामका प्रबन्धहरू प्राप्त गरेपछि, तिनीहरूले काम कसरी गर्ने र कामका प्रबन्धहरू कसरी जारी र कार्यान्वयन गर्ने भन्‍नेबारे सङ्गति गर्दै आलटाल पनि गर्छन्। तर, तिनीहरूले चाहे जति नै सङ्गति गरे पनि, त्यो कामका प्रबन्धहरूको शाब्दिक र धर्मसैद्धान्तिक बुझाइ मात्र हुन्छ। कामका प्रबन्धहरू कसरी विशिष्ट रूपमा कार्यान्वयन गर्ने र के-के नतिजाहरू हासिल गर्न सकिन्छ, साथै तिनीहरूले काम गर्नका लागि निश्चित मानिसहरू छनोट गरेमा वा त्यसलाई कार्यान्वयन गर्न निश्चित योजना रोजेमा कार्यान्वयन कति प्रभावकारी हुनेछ, वा कामका प्रबन्धहरूद्वारा माग गर्ने लक्ष्य र नतिजाहरू पूरा गर्न सकिन्छ कि सकिँदैन भन्‍ने सम्बन्धमा, तिनीहरू यी पक्षहरूबारे अनजान र अस्पष्ट हुन्छन्। झूटा अगुवाहरूले कामका प्रबन्धहरू कार्यान्वयन गर्दा, तिनीहरूले केही शब्द र धर्मसिद्धान्तहरू प्रचार गर्न, काम तोक्न, परमेश्‍वरका केही मागहरू उल्लेख गर्न प्रायः केवल एउटा भेला राख्ने गर्छन्, र त्यसपछि सबैलाई आफ्नो सङ्कल्प व्यक्त गर्न लगाउँछन्। तिनीहरू यसलाई आफ्नो कार्य पूरा गर्नुका रूपमा लिन्छन्। तिनीहरू के विश्‍वास गर्छन् भने, तिनीहरूले काम तोकेसम्म, कसैलाई जिम्मेवार व्यक्तिका रूपमा नियुक्त गरेसम्म, र परमेश्‍वरको घरले माग गर्ने नतिजाहरू उल्लेख गरेसम्म, तिनीहरूले आफ्नो जिम्मेवारी पूरा गरेका हुन्छन्। त्यसपछि तिनीहरू काम सम्पन्‍न भएझैँ गरी पूर्ण रूपमा ढुक्क महसुस गर्छन्। तिनीहरूलाई कामको निरीक्षण कहिले गर्ने, काममा के-के समस्या र कठिनाइहरू देखा पर्न सक्छन्, र कुन समस्याहरू आफूभन्दा मुनिकाहरूले समाधान गर्न सक्छन् र सक्दैनन् भन्‍नेबारे केही थाहा हुँदैन। तिनीहरूलाई कुन महत्त्वपूर्ण कार्यहरूमा अनुगमन गरिनुपर्छ र मार्गनिर्देशन प्रदान गरिनुपर्छ भन्‍ने कुरा पनि थाहा हुँदैन। उदाहरणका लागि, सुपरिवेक्षण गर्ने, झकझकाउने, र निरीक्षण गर्ने जस्ता महत्त्वपूर्ण कदमहरू झूटा अगुवाहरूको दिमागमा कहिल्यै आउँदैन। तुलनात्मक रूपमा केही विवेक भएका र सित्तैँमा खान नचाहने अलि असल झुटा अगुवाहरूले आफूले केही काम गर्नुपर्छ भन्‍ने विश्‍वास गर्छन्। तिनीहरू मण्डली भ्रमण गर्ने गर्छन् र दाजुभाइ-दिदीबहिनीहरूलाई कुनै समस्याहरू छन् कि भनी सोध्ने गर्छन्। कसैले तिनीहरूलाई यसो भन्छ, “हामी दाजुभाइ-दिदीबहिनीहरू सँगै हुँदा प्रायः विवादहरू भइरहन्छन्। हाम्रा रायहरू नमिल्दा, हामी अन्त्यहीन रूपमा बहस गर्छौँ र गरम मिजासीपन देखाउँछौँ।” ती झूटा अगुवाहरूले “यसलाई समाधान गर्न सजिलो छ” भनेर भन्छन् र त्यसपछि एउटा भेला राख्छन्, जहाँ तिनीहरूले यस्तो सङ्गति दिन्छन्: “मानिसहरूले सहनशीलता र धैर्य सिक्नुपर्छ; मानिसहरूले विनम्र हुन, अहङ्कारी नहुन सिक्नुपर्छ, र समर्पण सिक्नुपर्छ। यो परमेश्‍वरको अभिप्राय हो। भ्रष्ट स्वभाव प्रकाश गर्ने जोसुकैले आत्मचिन्तन गरेर काटछाँट स्विकार्नुपर्छ, आफ्नो भ्रष्ट स्वभावअनुसार जिउनु हुँदैन।” उनीहरूले यो सबै धर्मसिद्धान्त सङ्गति गरिसकेपछि यसो भन्छन्, “बाँकी समस्याहरूलाई तिमीहरू आफैले सम्हाल्न सक्छौ। म प्राविधिक मामलाहरूमा धेरै पोख्त छैनँ। जे भए पनि, मैले तिमीहरूका लागि यो भेला राखेको छु; तिमीहरूले आफूलाई जसरी उचित लाग्छ त्यसरी काम गर। प्रमुख र महत्त्वपूर्ण कुरा भनेको आफ्ना कर्तव्यहरू पूरा गर्दा बफादार हुनु र आफ्नै विचारहरूमा नटाँसिनु हो।” सुनेपछि, मानिसहरूले मनन गर्छन् र यसो भन्छन्, “हाम्रो समस्या त भ्रष्टता, गरम मिजासीपन, र स्वार्थी चाहनाहरूको प्रकटीकरण मात्र होइन, हामी केही प्राविधिक समस्याहरूबारे अनिश्चित र अस्पष्ट छौँ र सिद्धान्तहरूअनुसार कार्य गर्न पनि जान्दैनौँ। यो समस्या समाधान भएको छैन!” ती झूटा अगुवाहरूले जवाफ दिन्छन्, “परमेश्‍वरका वचनहरू अझ धेरै पढ। तिमीहरूले प्रकाश गर्ने भ्रष्ट स्वभावहरू समाधान भएपछि, यी समस्याहरू पनि समाधान हुनेछन्।” झूटा अगुवाहरू सबैभन्दा बढी पोख्त भएको काम भनेको धर्मसिद्धान्तहरू ओकल्ने र नाराहरू फलाक्ने हो। तिनीहरूले काममा बारम्बार देखा पर्न सक्ने समस्याहरूको अनुमान लगाउँदैनन्। कसैले कुनै मामला उठाउँदा, तिनीहरूसँग एउटै मात्र समाधान हुन्छ, जुन केही शब्द र धर्मसिद्धान्तहरूका साथ व्याख्या गर्नु, त्यसपछि केही अर्ती वा सल्लाह दिनु, र काम सकिएको ठान्‍नु हो। तिनीहरूले कुनै निश्चित योजनाहरू बनाउन र सही मार्गनिर्देशन र सहयोग प्रदान गर्न सक्दैनन्। के झूटा अगुवाहरूको काम सरल र सजिलो छैन र? तिनीहरू चाहे जहाँ गए पनि, मूलतः धर्मसिद्धान्तहरू बोल्न र नाराहरू फलाक्नमा केन्द्रित भएर प्रचार मात्र गर्छन्। यो अवस्था अगुवा र कामदारहरूमाझ निकै आम हुन्छ, हुँदैन र? तिनीहरूले निश्चित काम कार्यान्वयन गर्न सक्दैनन् र जारी भएका कामका प्रबन्धहरू अघि बढाउन, कार्यान्वयन गर्न, वा अनुगमन गर्न जान्दैनन्। तिनीहरूलाई आफ्ना कामका जिम्मेवारीहरू के-के हुन् वा तिनीहरूले कस्ता कार्यहरू गर्नुपर्छ भन्‍ने थाहा हुँदैन। निश्चित काम गर्न आग्रह गरिँदा, तिनीहरूले नाराहरू मात्र फलाक्छन्। कसैले कुनै मामला उठाउँदा, तिनीहरूले त्यसलाई प्रचार गर्न थाल्ने अवसरका रूपमा लिन्छन्। यदि तिनीहरूले समाधान गर्न नसक्ने कुनै महत्त्वपूर्ण समस्या उठाइन्छ भने, तिनीहरूले मानिसहरूलाई काटछाँट र हप्काउने उपायको सहारा लिन्छन्। तिनीहरूसँग अरू कुनै पनि समाधानहरू हुँदैनन् र तिनीहरूले काममा देखा पर्ने समस्या र विचलनहरूलाई बिलकुलै समाधान गर्न सक्दैनन्। झुटा अगुवाहरूको प्रमुख विशेषता यही हो। कुनै कामका प्रबन्धहरू कार्यान्वयन गर्न र कामलाई अघि बढाउँदा कस्ता कठिनाइहरू देखा पर्छन् भनी निरीक्षण गर्न भनिएका झूटा अगुवाहरू पनि हुन्छन्—यदि तिनीहरूले कठिनाइहरू समाधान गर्न सक्छन् भने, तिनीहरूले तुरुन्तै समाधान गर्नुपर्छ; यदि सक्दैनन् भने, तिनीहरूले केही प्रश्नहरू सङ्कलन गरेर आफ्ना वरिष्ठहरूबाट मार्गदर्शन खोज्न सक्छन्, र माथिले तिनलाई समाधान गर्नेछन्। तर के हुन्छ भने, जब तिनीहरू यो काममा सहभागी हुन कार्य-स्थलमा जान्छन्, तिनीहरूले सबैलाई दिनभरि भेलाका लागि जम्मा गर्छन्, र कसको कोसँग द्वन्द्व छ, को सधैँ कोसँग बहस गर्छ, कसको मानवता त्यति असल छैन, कसको बुझाइ विकृत छ, को अहङ्कारी छ र सधैँ आफ्नै विचारहरूमा टाँसिन्छ, को खन्चुवा र अल्छी छ, को अविश्‍वासीहरू जस्तो देखिन्छ, र को-को चाहिँ दुष्ट मानिस हुन् भनी पत्ता लगाउने बाहेक, तिनीहरूले काम कार्यान्वयन गर्दा देखा पर्ने कुनै पनि समस्या वा कठिनाइहरू पहिचान गर्न सक्दैनन्, न त तिनीहरूले यी समस्याहरू देख्न नै सक्छन्। के तिमीहरूलाई त्यस्ता अगुवा र कामदारहरूले आफ्नो काम गर्न सक्छन् जस्तो लाग्छ? (लाग्दैन।) समस्या केमा हुन्छ? (तिनीहरूको क्षमता निकै कमजोर हुन्छ, तिनीहरूसँग खुट्ट्याउने क्षमता हुँदैन, र तिनीहरूले समस्याहरू पहिचान गर्न सक्दैनन्।) तिमीहरूका वरपर त्यस्ता अगुवाहरू कति जना छन्? के तिमीहरूका अगुवाहरूले समस्याहरू पहिचान गर्न सक्छन्? यदि कुनै कामको प्रबन्ध जारी गरियो तर अगुवा र कामदारहरूले नाराहरू फलाक्ने र कामका प्रबन्धहरूलाई कार्यान्वयन गर्ने कुनै निश्चित योजना वा कदमहरूबिना प्रचार गर्ने मात्र गर्छन्, र कसरी काम गर्ने भन्‍ने जान्दैनन् भने, उक्त कामलाई कार्यान्वयन गर्न सकिँदैन। त्यो व्यवहारतः शून्य र अमान्य बन्छ। मण्डलीमा कामको प्रबन्ध कति राम्ररी कार्यान्वयन हुन्छ र त्यो कति प्रभावकारी हुन्छ भन्‍ने कुराको कडी अगुवा र कामदारहरूले वास्तविक काम गर्न सक्छन् कि सक्दैनन् भन्‍नेमा निर्भर हुन्छ। यदि अगुवा र कामदारहरूसँग असल क्षमता, काम गर्ने सक्षमता, र बफादारी छ भने, कामको प्रबन्ध राम्ररी कार्यान्वयन हुनेछ। यदि अगुवा र कामदारहरूसँग कमजोर क्षमता छ, उनीहरू अन्योलग्रस्त छन्, र उनीहरूमा काम गर्ने सक्षमताको कमी छ भने, मण्डलीमा कामको क्षेत्रमा प्रतिभाशाली कोही भए पनि वा नभए पनि अथवा दाजुभाइ-दिदीबहिनीहरू आफ्नो भूमिका निभाउन जति इच्छुक भए पनि, कामका प्रबन्धहरू कार्यान्वयन गर्न सकिँदैन, कुनै नतिजाहरू हासिल गर्न सकिने त कुरै छोडौँ।

झूटा अगुवाहरूको काम मानिसहरूले सतहमा देख्न सक्ने कुरामा मात्र सीमित हुन्छ। तिनीहरूले कामका प्रबन्धहरू कार्यान्वयन गर्दा समेत, त्यो औपचारिकताका रूपमा मात्र गरिएको हुन्छ, पछि कुनै अनुगमन वा निरीक्षण गरिँदै गरिँदैन। तिनीहरूको काम आलटाल गर्ने स्तरमा नै रहन्छ; त्यसको पछाडि कुनै वास्तविक शक्ति हुँदैन र त्यसले कुनै नतिजाहरू निकाल्न सक्दैन। उदाहरणका लागि, अनुभवात्मक गवाही लेखहरू लेख्ने काममा, यो कामको प्रबन्ध प्राप्त गरेपछि, एउटा झूटा अगुवाले सङ्गति गर्न भेलाहरूका लागि मानिसहरूलाई जम्मा गर्छ र उनीहरूले नबुझेका कामका प्रबन्धहरूबारे उनीहरूका विभिन्‍न प्रश्नहरूलाई सम्बोधन गर्छ। उसले धर्मसिद्धान्तहरू प्रचार गरिसकेपछि, अनि मानिसहरूले बुझे झैँ देखिएपछि, उक्त झूटो अगुवाले यस्तो सोच्छ, “काम तोकिएको छ, त्यसैले म के गरूँ? परमेश्‍वरको घरले अनुभवात्मक गवाही लेखहरू लेख्नुपर्ने माग गर्ने भएकाले, मैले पनि लेख्नुपर्छ। यदि मैले लेखिनँ भने, के मानिसहरूले मलाई अगुवाका रूपमा कम आँक्नेछैनन् र?” उसले के लेख्ने भन्‍नेबारे घरमा बसेर मनन गर्छ र एक दिनपछि, उसले अझै पनि केही लेखेको हुँदैन। उसले यस्तो सोच्छ, “लेख लेख्नु निकै चुनौतीपूर्ण कुरा हो। सामान्यतया, मलाई आफूसँग अनुभवहरू भएको महसुस हुन्छ, तर मैले लेख्न सुरु गरेपछि ती किन गायब हुन्छन्? ती अनुभवहरू कहाँ गए? होइन, मसित अनुभवहरू त छन्, यति मात्र हो कि लेखन विधिले मलाई अलमल्याइरहेको छ। म बाहिर गएर मानिसहरूसित धेरै अन्तरक्रिया गर्दै आएको छु, जसले मेरो ध्यान भङ्ग गरिरहेको छ, र एकाग्र हुन गाह्रो पारिरहेको छ। म सधैँ मानिसहरूसित सङ्गति गरिरहन र कामबारे छलफल गरिरहन सक्दिनँ; नत्र, मेरो मन बरालिरहनेछ, र म लेख लेख्न सक्षम हुनेछैन। मैले त्यो कसरी राम्रोसँग लेख्ने भन्‍नेबारे ध्यानपूर्वक सोच्न केही शान्त समय निकालेपछि मात्र लेख्न सक्छु।” उसले लेखहरू लेख्नुलाई आफ्नो मुख्य कार्य बनाएको हुन्छ र अगुवा वा कामदारले गर्नुपर्ने कामलाई अप्रधान कार्यका रूपमा लिन्छ। उसले घरमै लेखहरू लेख्दै पूरै दिन बिताउँछ, कामको कार्यान्वयनप्रति कुनै ध्यान दिँदैन र विभिन्‍न मण्डलीहरूमा कति जना मानिसहरूले लेखहरू लेख्न सक्छन् वा कामको निर्देशन र गुणस्तर नियन्त्रण गर्ने उपयुक्त मानिसहरू छन् कि छैनन् भन्‍नेबारे जानकारी लिने वा बोध गर्ने गर्दैन—उसलाई यी कुराहरूबारे केही पनि थाहा हुँदैन। एक महिना बित्छ, तर उसले आफैले एउटा पनि लेख नलेखेको मात्र नभई मण्डलीमा यो कामको प्रगति कस्तो भइरहेको छ भनेर जानेको पनि हुँदैन। यसमा के समस्या छ? कामका प्रबन्धहरू जारी भएपछि, कमजोर क्षमता भएका कतिपय मण्डली अगुवाहरूलाई वास्तविक काम कसरी गर्ने भन्‍ने थाहा हुँदैन। यो व्यक्तिले जस्तै, तिनीहरूले केवल केही शब्द र धर्मसिद्धान्तहरू प्रचार गर्छन् र नाराहरू फलाक्छन्, अनि त्यतिमै सीमित हुन्छन्। दाजुभाइ-दिदीबहिनीहरू लेख्न इच्छुक हुनु वा नहुनुले तिनीहरूलाई फरक पार्दैन; अगुवा र कामदारहरूले उनीहरूलाई झकझकाउने वा मार्गदर्शन प्रदान गर्ने गर्दैनन्, उनीहरूलाई सच्याउने त झनै गर्दैनन्। अनि झूटो अगुवाले त्यस्ता अगुवा र कामदारहरूप्रति चासो राख्दैन। कतिपय दाजुभाइ-दिदीबहिनीहरूले एक प्रकारको लेख लेख्छन्, र कतिपयले अर्को प्रकारको लेख्छन्, तर उनीहरूले जे लेख्छन्, त्यो व्यावहारिक र सिद्धान्तहरूअनुरूप छ कि छैन भनी गुणस्तर नियन्त्रण गर्ने कोही पनि हुँदैन। दाजुभाइ-दिदीबहिनीहरूले सिद्धान्तहरू बुझ्दैनन् र उनीहरूलाई कसलाई सोध्ने भनेर थाहा हुँदैन; उनीहरू आफूलाई लेख्न भनिएकाले मात्र लेख्छन्, उनीहरूले परमेश्‍वरको घरका प्रबन्धहरू पालन गर्छन्। अनुभवहरू भएका तर शिक्षाको कमी भएका मानिसहरू पनि हुन्छन्; यी मानिसहरूलाई उनीहरूका लेखहरू सम्पादन गर्न सहयोग गर्ने कोही हुँदैन, र यस मामलाका लागि कसैले पनि प्रबन्धहरू गरिदिँदैन। हर प्रकारका समस्याहरू देखा पर्छन्, तर अगुवा र कामदारहरू कहाँ हुन्छन्? तिनीहरू के गरिरहेका हुन्छन्? तिनीहरू “एकान्तमा” लेखहरू लेखिरहेका हुन्छन्! झूटा अगुवाहरूलाई आफू केमा व्यस्त हुनुपर्छ वा आफूले के कामहरू गर्नुपर्छ भन्‍ने थाहा हुँदैन। कामका प्रबन्धहरू मण्डलीमा विभिन्‍न तरिकाले, फरक-फरक शैलीहरू अपनाएर कार्यान्वयन गरिन्छन्, र तिनीहरूले तीमध्ये कुनै कुराबारे सोधपुछ गर्दैनन्। जब दाजुभाइ-दिदीबहिनीहरूले आफ्ना कर्तव्यहरू पूरा गर्दा विभिन्‍न समस्याहरूको सामना गर्छन् र तिनीहरूलाई तीबारे रिपोर्ट गर्छन्, तब तिनीहरूले तिनलाई समाधान गर्दैनन्। फलस्वरूप, धेरै समस्या र कठिनाइहरू थुप्रिन्छन्, र हर प्रकारका अनुभवात्मक गवाही लेखहरू पनि थुप्रिन्छन्, जसको सम्पादन, समीक्षा वा गुणस्तर नियन्त्रण गर्ने कोही पनि हुँदैन। तैपनि झूटा अगुवाहरूले यी समस्याहरूको अनुगमन वा निरीक्षण गर्दैनन्, र दाजुभाइ-दिदीबहिनीहरूले समस्याहरू पर्दा तिनीहरूलाई भेट्टाउन सक्दैनन्। झूटा अगुवाहरूले यो काम तिनीहरूको जिम्मेवारी हो र तिनीहरूले यो कामको अनुगमन गरिरहेको हुनुपर्छ भनी बुझ्दैनन्। के तिनीहरू रद्दी होइनन् र? (हुन्।)

एउटा अगुवा वा कामदारले काम कार्यान्वयन गर्ने तरिका, साथै उसको कामको दक्षता र नतिजाहरूले ऊ मानकअनुरूप छ कि छैन भन्‍ने कुरा जाँच्दछन्। यसले उसको मानवता, क्षमता र काम गर्ने सक्षमता, साथै उसमा बोझको बोध छ कि छैन भन्‍ने कुरा पनि जाँच्दछ। जब झूटा अगुवाहरूले कुनै कामको प्रबन्ध प्राप्त गर्छन्, तिनीहरूले त्यसबारे सङ्गति गरेपछि काम सकिएको ठान्छन्। तिनीहरूले त्यसमा सहभागी हुने, त्यसको सुपरिवेक्षण गर्ने, त्यसलाई झकझकाउने, वा त्यसको निरीक्षण गर्ने गर्दैनन्, न त तिनीहरूले त्यसको अनुगमन नै गर्छन्। तिनीहरूले बुझ्दैनन् कि तिनीहरूले गरिरहेको हुनुपर्ने कार्यहरू यिनै हुन्; तिनीहरूले बुझ्दैनन् कि अगुवा र कामदारका रूपमा यी कार्यहरू तिनीहरूका जिम्मेवारीहरू हुन्। तिनीहरू के विश्‍वास गर्छन् भने, अगुवा वा कामदार हुनका लागि केवल प्रवचन दिन सक्नुपर्छ। के तिनीहरू लट्ठक होइनन् र? के लट्ठकहरू मानकअनुरूपका अगुवा र कामदार बन्‍न सक्छन्? (सक्दैनन्।) तिनीहरू मानकअनुरूपका अगुवा र कामदार बन्‍न सक्दैनन्, तैपनि तिनीहरूले आफू निकै राम्रो भएको सोच्छन् र आफूले काम गर्न सक्ने विश्‍वास गर्छन्। के तिनीहरू दिमाग फुस्केका मान्छे होइनन् र? तिनीहरूले अनुभवात्मक गवाही लेखहरू लेख्ने जस्तो सरल कार्य समेत कार्यान्वयन गर्न सक्दैनन्। यो सबैभन्दा सजिलो काममध्येको एक हो—बस असल क्षमता र जीवन अनुभव भएकाहरूलाई गवाही लेखहरू लेख्न खटाउनु र त्यसपछि अनुगमन र निर्देशन प्रदान गर्नु। कतिपय अगुवा र कामदारहरूको क्षमता औसत र शैक्षिक स्तर कम हुन्छ र उनीहरू लेखन-पठनको काममा कुशल नहुन सक्छन्, तर तिनीहरूले उपयुक्त मानिसहरूलाई जिम्मेवारी लिन खटाउन सक्छन्। यसरी, तिनीहरूले अझै पनि केही वास्तविक काम गर्न सक्छन्। यदि तिनीहरूलाई कस्ता प्रकारका मानिसहरूलाई जिम्मेवारीमा खटाउने र गुणस्तर नियन्त्रण गर्ने भन्‍ने समेत थाहा छैन भने, तिनीहरूले काम गर्न सक्दैनन् र तिनीहरू झूटा अगुवा हुन्। कतिपय मानिसहरू भन्छन्, “झूटा अगुवाको कम क्षमता र कम शिक्षाका कारण उसले लेखन-पठनको काम गर्न नसक्ला, तर उसले अरू काम गर्न सक्नुपर्ने हो।” के यो भनाइ मान्य छ? (छैन।) यो किन मान्य छैन? (अनुभवात्मक गवाही लेखहरू लेख्ने काम सरल हुन्छ। यदि तिनीहरूले प्रस्ट रूपमा त्यो कामको व्याख्या गर्न वा काम कार्यान्वयन गर्न सक्दैनन् भने, तिनीहरूले निश्चय नै अरू कार्यहरू सम्हाल्न सक्दैनन्। तिनीहरूलाई काम कसरी गर्ने वा त्यसको अनुगमन कसरी गर्ने भन्‍ने थाहा हुँदैन।) यसले तिनीहरूको क्षमता अत्यन्तै कमजोर छ भन्‍ने देखाउँछ। तिनीहरू लट्ठकहरू हुन्। तिनीहरू के सोच्छन् भने, अगुवा वा कामदार हुनु भनेको ठूलो रातो अजिङ्गरको एक अधिकारी हुनु जस्तै हो: तिनीहरूले चिल्लो घस्न, ठूलो कुरा गर्न, नाराहरू फलाक्न, र छलकपटमा संलग्न हुन सिकेसम्म, आफूभन्दा माथिकालाई धोका दिएर आफूभन्दा मुनिकाहरूबाट कुराहरू लुकाएसम्म, तिनीहरूले आफूलाई स्थापित गरेर सरकारी तलब लिन सक्छन्। तिनीहरू अगुवा वा कामदार हुनुको सबैभन्दा महत्त्वपूर्ण पक्ष भनेको वास्तविक काम गर्न सिक्नु हो भन्‍ने बुझ्दैनन्। तिनीहरूले अगुवा र कामदारहरूको कार्य निकै सरल हुन्छ भन्‍ने कल्पना गर्छन्। फलस्वरूप, तिनीहरूले कुनै वास्तविक काम गर्दैनन् र तिनीहरू झूटा अगुवा बन्छन्।

झूटा अगुवाहरूमा अरू के-कस्ता खास प्रकटीकरणहरू हुन्छन्? के झूटा अगुवाहरूले कामका प्रबन्धहरूमा माग गरिएका सिद्धान्त र मापदण्डहरू छर्लङ्ग देख्‍न र बुझ्न सक्छन्? (सक्दैनन्।) किन सक्दैनन्? तिनीहरू यो कामका सिद्धान्तहरू के हुन् भनेर छर्लङ्ग देख्‍न सक्दैनन्, र यसको राम्ररी जाँच गर्न सक्दैनन्। कामको कुनै निश्‍चित कार्यान्वयनको दौरान विशेष परिस्थितिहरू देखा पर्दा, तिनलाई कसरी समाधान गर्ने भन्‍ने कुरा तिनीहरूलाई थाहै हुँदैन। जब दाजुभाइ-दिदीबहिनीहरूले यी परिस्थितिहरूमा के गर्ने भनेर तिनीहरूलाई सोध्छन्, तब तिनीहरू अन्योलमा पर्छन्: “कामको प्रबन्धमा यसबारे उल्लेख गरिएको छैन, त्यसकारण यसलाई कसरी सम्हाल्ने भनी मलाई कसरी थाहा हुन्छ?” यदि तँलाई थाहा छैन भने, तैँले यो काम कसरी कार्यान्वयन गर्न सक्छस्? तँलाई थाहासमेत छैन, तर पनि तँ अरूलाई कार्यान्वयन गर्नू भनेर भन्छस्—के त्यो यथार्थपरक हुन्छ? के त्यो उचित हुन्छ? जब झूटा अगुवा र झूटा कामदारहरूले कामका प्रबन्धहरू कार्यान्वयन गर्छन्, एकतर्फ, तिनीहरूलाई कामका प्रबन्धहरू कार्यान्वयन गर्ने चरण र योजनाहरूबारे थाहै हुँदैन। अर्कोतर्फ, समस्याहरू आइपर्दा, तिनीहरूले कामका प्रबन्धहरूले माग गरेका सिद्धान्तहरूअनुसार राम्ररी जाँच गर्न सक्दैनन्। त्यसकारण, जब कामका प्रबन्धहरू कार्यान्वयन गर्ने क्रममा हरप्रकारका असङ्ख्य समस्याहरू देखा पर्छन्, तब तिनीहरूले तिनलाई पटक्‍कै समाधान गर्न सक्दैनन्। किनभने प्रारम्भिक चरणहरूमा झूटा अगुवाहरूले समस्याहरू पहिचान वा पूर्वानुमान गर्न सक्दैनन् र अग्रिम रूपमा सङ्गति गर्न सक्दैनन्, र पछिल्ला चरणहरूमा, समस्याहरू देखा पर्दा, तिनीहरूले तिनलाई समाधान गर्न सक्दैनन्, बरु केवल खोक्रो तरिकाले धर्मसिद्धान्तहरू प्रचार गर्छन् र कठोरतापूर्वक प्रावधानहरू लागू गर्छन्, अनि समस्याहरू आइरहन्छन् र रहिरहन्छन्, र कतिपय कामको कार्यान्वयनमा ढिलाइ हुन्छ, र कति अरू कामचाहिँ पर्याप्त हदसम्म कार्यान्वयन नै हुँदैनन्। उदाहरणका लागि, मानिसहरूलाई निकाल्ने र निष्कासित गर्नेसम्बन्धी परमेश्‍वरको घरको कामको प्रबन्धबारे भन्‍नुपर्दा, जब झूटा अगुवाहरूले यो काम गर्छन्, तब तिनीहरूले बाधा र अवरोधहरू ल्याउने स्पष्ट दुष्ट मानिस, ख्रीष्टविरोधी र दुष्टात्माहरू, साथै दाजुभाइ-दिदीबहिनीहरू सबैले पटक्कै मन नपराउने र घृणित ठान्‍ने अविश्‍वासीहरूलाई मात्रै निकाल्छन्। तर, त्यहाँ अझै पनि निकालिनुपर्ने कति मानिसहरू हुन्छन्, अर्थात् त्यहाँ लुकेका, धूर्त, चतुर दुष्ट मानिस र ख्रीष्टविरोधीहरू हुन्छन्। दाजुभाइ-दिदीबहिनीहरू तिनीहरूलाई छर्लङ्ग देख्न सक्दैनन्, न त झूटा अगुवाहरूले नै देख्‍न सक्छन्। वास्तवमा, परमेश्‍वरको घरका कामका प्रबन्धहरूअनुसार, ती मानिसहरू निकालिनुपर्ने स्तरमा पुगिसकेका हुन्छन्। तर, झूटा अगुवाहरूले तिनीहरूलाई छर्लङ्ग देख्‍न नसक्‍ने हुनाले, तिनीहरूले अझै पनि ती मानिसहरूलाई असल ठान्छन् र तिनीहरूलाई पदोन्नति गरी संवर्धन गर्ने, र महत्त्वपूर्ण काममा प्रयोग गर्नेसमेत गर्छन्, जसले गर्दा तिनीहरूले मण्डलीमा शक्ति हत्याउन र कामका महत्त्वपूर्ण पदहरू ओगट्न सक्छन्। त्यसपछि, के मानिसहरूलाई निकाल्ने र निष्कासित गर्ने परमेश्‍वरको घरको कामको प्रबन्ध कार्यान्वयन गर्न सकिन्छ? के विभिन्‍न समस्याहरू पूर्ण रूपमा समाधान गर्न सकिन्छ? के सुसमाचार फैलाउने काम सामान्य रूपमा अघि बढ्न सक्छ? स्पष्टै छ, परमेश्‍वरको घरका कामका प्रबन्धहरू पूर्ण रूपमा कार्यान्वायन गर्न सकिँदैन, र कैयौँ महत्त्वपूर्ण कामहरू राम्ररी गर्न सकिँदैन। झूटा अगुवाहरूले प्रयोग गर्ने मानिसहरूमा कुनै सत्यता वास्तविकता हुँदैन र तिनीहरूले दुष्ट कार्यहरूसमेत गर्न सक्छन्, त्यसकारण यसले मण्डलीका विभिन्‍न काम राम्ररी पूरा हुनबाट रोक्छ। झूटा अगुवाहरू ती दुष्ट मानिसहरूलाई प्रयोग गर्छन्, तिनीहरूलाई मण्डलीमा महत्त्वपूर्ण कर्तव्यहरू निर्वाह गर्न र महत्त्वपूर्ण काम गर्न दिन्छन्, साथै ती दुष्ट मानिसहरूलाई भेटीहरूको व्यवस्थापन गर्नसमेत स्वीकृति दिन्छन्। के यसले मण्डलीको काममा बाधा र अवरोध ल्याउनेछ? के यसले परमेश्‍वरका भेटीहरूमा क्षति गर्नेछ? (गर्नेछ।) यो अत्यन्तै गम्भीर परिणाम हो। झूटा अगुवाहरूले ती मानिसहरूलाई छर्लङ्ग देख्‍न नसक्‍ने हुनाले, तिनीहरूलाई जाँच गर्न नसक्‍ने हुनाले, र ती दुष्ट मानिसहरूलाई महत्त्वपूर्ण काम गर्न दिने हुनाले, काम पूरै भताभुङ्ग हुन्छ। ती दुष्ट मानिसहरूले आफ्नो कर्तव्य निर्वाह गर्दा सधैँ झाराटारुवा व्यवहार गर्छन्, आफूभन्दा माथिकालाई धोका दिन्छन् र आफूभन्दा तलकाबाट कुरा लुकाउँछन्, र कुनै वास्तविक काम गर्दैनन्; तिनीहरूले जानीजानी बेपरवाह व्यवहार गर्छन्, मानिसहरूलाई बहकाउँछन्, र हरकिसिमका दुष्ट कार्यहरू गर्छन्। तर, झूटा अगुवाहरूले ती कुरा छर्लङ्ग देख्‍न सक्दैनन्, र तिनीहरूले समस्याहरू देख्दासम्‍ममा, ठूलै प्रकोप आइसकेको हुन्छ। उदाहरणका लागि, हेनानको पाष्टरीय एकाइमा, अगुवा बनेका केही दुष्ट मानिसहरूले परमेश्‍वरको भेटी चोर्न विभिन्‍न घृणित माध्यमहरू प्रयोग गरे; तिनीहरूले धेरै रकम चोरे, र यी रकम कहिल्यै फिर्ता पाइएको छैन। के यो अगुवा र कामदारहरूले गलत मानिसहरूलाई छनौट र प्रयोग गर्ने कार्यसँग सम्बन्धित छ? (छ।) कामका प्रबन्धहरूअनुसार, यदि छनौट गरिएका मानिसहरूलाई छर्लङ्ग देख्‍न सकिएन भने, सुरुमा तिनीहरूलाई केही सरल काम गर्न लगाउन सकिन्छ, र कसैले केही समय तिनीहरूको कामको अनुगमन गर्न र तिनीहरूलाई अवलोकन गर्न सक्छ। जुन मानिसहरूलाई छर्लङ्ग देख्‍न सकिँदैन, तिनीहरूलाई कुनै पनि महत्त्वपूर्ण काम दिइनै हुँदैन, विशेषगरी जोखिम हुने किसिमको काम दिइनु हुँदै हुँदैन। दीर्घकालीन अवलोकन गरेर अनि तिनीहरूको सार छर्लङ्ग देखेपछि मात्रै तिनीहरूसँग कसरी व्यवहार गर्ने र तिनीहरूलाई कसरी सम्हाल्ने भन्‍नेबारे निर्णय गर्नुपर्छ। झूटा अगुवाहरूले कामका प्रबन्धहरूअनुसार काम गर्दैनन् र सिद्धान्तहरू बुझ्न सक्दैनन्; अझ बढी त, तिनीहरूले मानिसहरूलाई छर्लङ्ग देख्‍न सक्दैनन् र गलत मानिसहरू प्रयोग गर्छन्। यसले गर्दा मण्डलीको काम र परमेश्‍वरको भेटी दुवैमा क्षति पुग्छ। झूटा अगुवाहरूले ल्याउने विपत्ति यही नै हो। ख्रीष्टविरोधीहरूले जानाजानी दुष्ट मानिसहरू प्रयोग गर्छन्, जबकि झूटा अगुवाहरू अन्योलग्रस्त हुन्छन्, तिनीहरूले कसैलाई छर्लङ्ग देख्न सक्दैनन्, र आफूले पहिचान गरेका जुनसुकै समस्याहरूको सार छर्लङ्ग देख्न सक्दैनन्। तिनीहरूले मानिसहरूलाई आफ्ना भावनाकै आधारमा मात्र प्रयोग र खटनपटन गर्छन्। झूटा अगुवाहरूले प्रबन्ध गरेका अधिकांश मानिसहरू अनुपयुक्त हुन्छन्; तिनीहरूले मण्डलीको काममा क्षति पुर्‍याउँछन्, जसका परिणामहरू ख्रीष्टविरोधीहरूले जानाजानी दुष्ट मानिसहरू प्रयोग गर्नुका परिणामहरू जस्तै हुन्छन्। कमजोर क्षमता र काम गर्ने असक्षमता भएका झूटा अगुवाहरूले अत्यन्तै गम्भीर परिणामहरू पनि निम्त्याउँछन्, होइन र? (हो।) त्यसैले ख्रीष्टविरोधीहरूले मात्र कामका प्रबन्धहरू उल्लङ्घन गर्छन् भन्‍ने नसोच्; झूटा अगुवाहरूले पनि कामका प्रबन्धहरू उल्लङ्घन गर्न सक्छन्। त्यो जानीजानी गरिएको नभए पनि, त्यसको प्रकृति अन्ततः कामका प्रबन्धहरूको उल्लङ्घन नै हुन्छ। झूटा अगुवाहरूले सत्यता सिद्धान्तहरू नबुझ्ने र मानिसहरू वा मामलाहरू छर्लङ्गै देख्न नसक्ने कारणले, अन्ततः कामका प्रबन्धहरू उल्लङ्घन गर्छन् र वास्तविक काम गर्न असक्षम हुन्छन्। यसले मण्डलीको काममा ढिलाइ गराउँछ र परमेश्‍वरका चुनिएका मानिसहरूलाई हानि गर्छ। तिनीहरूका क्रियाकलापहरूका प्रकृति र परिणामहरू ख्रीष्टविरोधीहरूले काम गर्नु सरह हुन्छन्, तिनले पनि मण्डलीको काममा क्षति पुर्‍याउँछन् र दाजुभाइ-दिदीबहिनीहरूको जीवन प्रवेशलाई हानि गर्छन्।

झूटा अगुवाहरूले काम गर्दा र कामका प्रबन्धहरू कार्यान्वयन गर्दा आलटाल मात्र गर्छन् र कामकुरालाई पूर्णतया अस्तव्यस्त पार्छन्। तिनीहरू अत्यन्तै आत्मधर्मी हुन्छन् र कहिल्यै खोजी वा सङ्गति गर्दैनन्, मूर्खतापूर्वक आफूमा असल क्षमता छ भन्‍ने सोच्छन्; तिनीहरूले कदम चाल्ने साहस गर्छन्, र वाक्पटुतासाथ बोल्न सक्छन्। दाजुभाइ-दिदीबहिनीहरूले तिनीहरूलाई चयन गर्ने वा परमेश्‍वरको घरले तिनीहरूलाई अस्थायी रूपमा पदोन्नति र संवर्धन गर्ने हुनाले, तिनीहरूले आफू अगुवाको मानकअनुरूप भएको र आफूले आफ्ना जिम्मेवारीहरू पूरा गर्न सक्ने भन्ठान्छन्। तिनीहरू केही पनि होइनन् र तिनीहरूले अगुवा र कामदारहरूका कुनै पनि जिम्मेवारीहरू पूरा गर्न सक्दैनन् भन्‍ने तिनीहरूलाई थाहा नै हुँदैन। तिनीहरूले आफ्नै कमीहरूको मापन गर्नै सक्दैनन्; तिनीहरूले केवल निर्लज्ज रूपमा कामकुरा गर्ने हिम्मत गर्छन्। फलस्वरूप, विभिन्‍न कामका प्रबन्धहरू जारी भएपछि, तिनीहरूले ती कुनैलाई पनि माथिका मागहरूअनुसार कार्यान्वयन गर्न सक्दैनन्। तिनीहरूले सम्हाल्ने हरेक कामको प्रबन्ध अन्त्यमा पूर्णतया अस्तव्यस्त र पूर्ण रूपमा भद्रगोल हुन्छ। तिनीहरूले गर्ने प्रशासनिक कामको कार्यान्वयन कमजोर हुन्छ; तिनीहरू सुसमाचार प्रचारमार्फत कति जना नयाँ विश्‍वासीहरू प्राप्त भए, मण्डलीहरू कसरी स्थापना गर्ने, अगुवा र डिकनहरू कसरी छनोट गर्ने, र मण्डली जीवन कसरी सञ्चालन गर्ने भन्‍नेबारे अस्पष्ट हुन्छन्। सुसमाचारको कामको जिम्मेवारी लिएर कसले सबैभन्दा बढी नतिजाहरू निकालेको छ, कसले सबैभन्दा प्रभावकारी रूपमा गवाही दिन्छ, मण्डली मलजल गर्न सबैभन्दा उपयुक्त को छ, कुन टोली अगुवाहरूको कर्तव्य समायोजन गरिनुपर्छ वा गैरजिम्मेवार भएकोमा बर्खास्त गरिनुपर्छ, र कामका निश्चित पक्षहरूमा देखा पर्ने समस्याहरूलाई कसरी समाधान गर्ने भन्‍ने सम्बन्धमा, झूटा अगुवाहरू यी सबै विशिष्ट कार्यहरूबारे अस्पष्ट हुन्छन्, र तिनीहरूले आफ्नो कामलाई पूर्ण रूपमा अस्तव्यस्त पार्छन्। झूटा अगुवाहरूले उच्च-स्तरीय प्राविधिक विज्ञता आवश्यक पर्ने मण्डलीका विभिन्‍न पेसागत कार्यहरूलाई पनि पूर्णतया अस्तव्यस्त पार्छन्। तिनीहरूलाई यी कार्यहरू विशिष्ट रूपमा कसरी गर्ने भन्‍ने कुनै अत्तोपत्तो नै हुँदैन। तिनीहरूले तिनका बारेमा सोधपुछ गर्न चाहे पनि, त्यो कसरी गर्ने भनेर जानेका हुँदैनन्। तिनीहरू माथिलाई यी कार्यहरू कसरी अघि बढाउने भनेर सोध्न चाहन्छन्, तर तिनीहरूलाई आफ्ना प्रश्नहरू मिलाएर कसरी सोध्ने भन्‍नेसमेत थाहा हुँदैन। फलस्वरूप, काम सम्पन्‍न गर्न सकिँदैन। कामका प्रबन्धहरूले माग गरेका सम्पत्ति व्यवस्थापन—उपयुक्त मानिसहरूलाई सम्पत्तिको सुरक्षा र बाँडफाँडमा खटाउने, र विभिन्‍न प्रणालीहरू स्थापना गर्ने—जस्ता सरल कार्य समेत झूटा अगुवाहरूले सम्हाल्न सक्दैनन्। तिनीहरूले त्यसलाई पूर्णतया अस्तव्यस्त पार्छन्। झूटा अगुवाहरू आफूले सम्हाल्ने हरेक कार्यबारे पूर्ण अन्योलमा हुन्छन्। तिनीहरूलाई तिनीहरूले कामका प्रबन्धहरू कार्यान्वयन गरेका छन् कि छैनन् भनी सोध्दा, तिनीहरूले गौरव महसुस गर्छन् र आत्मविश्‍वासका साथ यसो भन्छन्, “हो, मैले गरेको छु। सबै जनासँग कामका प्रबन्धहरूको एउटा प्रति छ, र परमेश्‍वरको घरले कस्तो कामको माग गर्छ भनेर सबैलाई थाहा छ।” यदि तैँले तिनीहरूलाई तिनीहरूले कसरी गरे भनेर सोधिस्, कामका निश्चित कदमहरू के-के थिए, कुन कार्यहरू तुलनात्मक रूपमा कमजोर तवरले गरिएका थिए, कुन कार्यहरू बढी सहज रूपमा सम्पन्‍न गरिएका थिए, हरेक कार्य सही तरिकाले सम्पन्‍न गरियो कि गरिएन, कुन कार्यहरूमा निरन्तर अनुगमन र निरीक्षणको आवश्यकता पर्छ, र निरीक्षणपश्चात कुनै समस्याहरू फेला परे कि भनेर व्याख्या गर्न लगाइस् भने, तिनीहरू यी सबै कुराबारे अनजान हुन्छन्। कतिपय झूटा अगुवाहरूलाई अगुवा बनेदेखि नै आफूले के-कस्ता कार्यहरू गर्नुपर्छ वा आफ्नो जिम्मेवारीको दायरा के हो भन्‍ने कुरासमेत थाहा हुँदैन। के यो झनै समस्याजनक कुरा होइन र? के अधिकांश अगुवा र कामदारहरूमा हाल फरक-फरक हदमा यो समस्या छ? (छ।)

अगुवा र कामदारहरू मानकअनुरूप छन् कि छैनन् भनी जाँच्ने मापदण्ड

आजको सङ्गतिमार्फत, के तिमीहरूले अब अगुवा र कामदारहरू र सुपरिवेक्षकहरूले पूरा गर्नुपर्ने जिम्मेवारीहरूबारे अझ प्रस्ट बुझाइ प्राप्त गरेका छौ? के तिमीहरूको मनमा अझ राम्रो उपाय छ? के अगुवा र कामदारहरूको भूमिकाबारे तिमीहरूको बुझाई अझ सही भएको छ? (छ।) एकातिर, अगुवा र कामदारहरूले आफूले कुन-कुन कार्यहरू गर्नुपर्छ भनेर केही बुझाइ प्राप्त गरेका छन्; अर्कोतिर, अरू सबैले कुनै अगुवा वा कामदार मानकअनुरूप छ कि छैन भनी खुट्ट्याउने केही मार्गहरू प्राप्त गरेका छन्। अगुवा र कामदारहरूको नवौँ जिम्मेवारीका मागहरूअनुसार, के अधिकांश अगुवा र कामदारहरू मानकअनुरूप छन् त? (छैनन्।) त्यसोभए, कुन-कुन अगुवा र कामदारहरू मानकअनुरूप बन्‍न सक्छन्, र कुन-कुन बन्‍न सक्दैनन् त? मानकअनुरूपको क्षमता हुने, केही व्यावहारिक अनुभव हुने, कामकुरा सम्हाल्दा केही सिद्धान्तहरू हुने, र मण्डलीको कामका लागि बोझको बोध भएकाहरू केही अवधिको प्रशिक्षणपछि मानकअनुरूपका अगुवा र कामदार बन्‍न सक्छन्। तर, कमजोर क्षमता भएका र बुझ्ने क्षमता नभएका, सत्यताबारे चाहे जति सङ्गति गरे पनि सिद्धान्तहरू बोध गर्न नसक्नेहरू, अगुवा र कामदारका रूपमा मानकअनुरूप बन्‍न सक्दैनन् र तिनीहरूलाई हटाउन मात्र सकिन्छ। त्यसकारण, यदि तँ मानकअनुरूपको अगुवा वा कामदार बन्‍न चाहन्छस्, र अरूद्वारा अगुवा वा कामदारका रूपमा चुनिन चाहन्छस् भने, तैँले सुरुमा आफ्नो क्षमता पर्याप्त छ कि छैन भनी मूल्याङ्कन गर्नुपर्छ। तैँले यो कसरी मूल्याङ्कन गर्न सक्छस्? तैँले कामका प्रबन्धलाई कार्यान्वयन गर्न सक्छस् कि सक्दैनस् भन्‍ने कुरालाई हेरेर। हालसालको कुनै कामको प्रबन्ध लिएर त्यो पढ्, अनि आफूसँग त्यसलाई कार्यान्वयन गर्ने कदम र योजनाहरू छन् कि छैनन् भनी हेर्न आफैलाई जाँच्। यदि तँसँग जुक्ति र योजनाहरू छन् र तँलाई त्यसलाई कसरी कार्यान्वयन गर्ने भन्‍ने थाहा छ भने, दाजुभाइ-दिदीबहिनीहरूले तँलाई चयन गर्दा तैँले उक्त कामलाई अपरिहार्य कर्तव्यका रूपमा लिनुपर्छ। तर, यदि कामको प्रबन्ध पढेपछि तेरो दिमाग खाली हुन्छ, तैँले कामको जिम्मेवारी लिन कसलाई खटाउनु सबैभन्दा उपयुक्त हुन्छ भनी छर्लङ्ग देख्न पटक्कै सक्दैनस्, र तैँले मण्डलीका विभिन्‍न कामहरूलाई विशिष्ट रूपमा कसरी कार्यान्वयन गर्ने भनेर छर्लङ्ग देख्न झनै सक्दैनस्, न त तैँले कसरी सङ्गति, सुपरिवेक्षण, निरीक्षण, र अनुगमन गर्ने भनेर नै जानेको छस्, र तेरो मनमा कार्यान्वयनका कुनै पनि कदम वा योजनाहरू छैनन्, तर केही दाजुभाइ-दिदीबहिनीहरूले भूलवश तँ अगुवा वा कामदार हुन निकै प्रतिभाशाली र उपयुक्त भएको ठान्छन् भने, तेरो मनोवृत्ति कस्तो हुनुपर्छ? तैँले यसो भन्‍नुपर्छ, “प्रशंसाका लागि धन्यवाद, तर वास्तवमा ममा धेरै प्रतिभा छैन। ममा त्यसका लागि चाहिने कुरा छैन—तपाईँहरूले मलाई गलत मूल्याङ्कन गर्नुभएको छ। यदि तपाईँहरूले मलाई अगुवाका रूपमा छनोट गर्नुभयो भने, त्यसले मण्डलीको काममा ढिलाइ गर्नेछ। मलाई आफ्नो कद थाहा छ; मलाई त एउटा सरल कामको प्रबन्ध कसरी कार्यान्वयन गर्ने भन्‍ने समेत थाहा छैन—मलाई कहाँबाट सुरु गर्ने भन्‍ने थाहा छैन र मसँग कुनै सुरागहरू छैनन्। सत्यता नबुझी मण्डलीको काम राम्ररी सम्पन्‍न गर्न सकिँदैन। माथिले मलाई नियुक्त गरे पनि, मैले त्यो गर्न सक्नेछैनँ। म साँच्चिकै यो भूमिकाका लागि उपयुक्त छैनँ।” तँलाई यस किसिमको स्वीकारोक्तिबारे के लाग्छ? यस्तो शैलीले समझ देखाउँछ; यसो भन्‍ने मानिसहरूमा झूटा अगुवाहरूमा भन्दा धेरै बढी समझ हुन्छ। झूटा अगुवाहरूले यति धेरै समझ भएको कुरा कहिल्यै भन्‍न सक्ने थिएनन्। झूटा अगुवाहरूले यस्तो सोच्छन्, “मलाई चुनिएको हो, त्यसैले म अगुवा हुनैपर्छ। म किन अगुवा नहुनु र? म प्रतिभावान् छु, त्यसैले म यसको लायक छु। के कामका प्रबन्धहरू कार्यान्वयन गर्न नसक्नु समस्या हो र? जन्मिँदै त्यो कसरी गर्ने भनेर जानेर आएको को हुन्छ र? के त्यो मैले सिक्न सक्ने कुरा होइन र? मैले प्रचार गर्न सकेसम्म, त्यो काफी हुन्छ। मसित आत्मिक बुझाइ छ, म परमेश्‍वरका वचनहरू जान्दछु र बुझ्दछु, म सङ्गति गर्न सक्छु, र म परमेश्‍वरका वचनहरूमा अभ्यासको मार्ग भेट्टाउन सक्छु। म मानिसहरूका भ्रष्ट स्वभाव र विभिन्‍न स्थितिहरू समाधान गर्नमा पोख्त छु। परमेश्‍वरको घरका कामका प्रबन्धहरू कार्यान्वयन गर्नु कुनै ठूलो कुरा होइन। के त्यो प्रशासनिक व्यवस्थापनको काम मात्र होइन र? मैले यसअघि प्रशासनिक व्यवस्थापन अध्ययन गरेको छु, त्यसैले परमेश्‍वरको घरको यो काम मेरा लागि कुनै समस्या होइन!” के त्यस्तो व्यक्ति खतरामा हुँदैन र? (हुन्छ।) के कुरामा खतरा हुन्छ? के तिमीहरूले यस मामलालाई छर्लङ्ग देख्न सक्छौ? (तिनीहरूले काम गर्न सक्दैनन् र परमेश्‍वरको घरको कामलाई अवरोध गर्नेछन् र बाधा दिनेछन्, आफू र दाजुभाइ-दिदीबहिनीहरूलाई हानि गर्ने मात्र नभएर परमेश्‍वरको घरका काममा समेत ढिलाइ गराउनेछन्।) के यो हानि मात्र हो र? के त्यसले अन्ततः निकाल्ने परिणाम त्यही हो? यदि त्यति मात्र भएको भए, त्यसलाई अझै ठीक पार्न सकिन्थ्यो। मुख्य समस्या त यो हो कि यदि कुनै झूटो अगुवा लामो समयसम्म आफ्नो भूमिकामा रहिरह्यो भने, उसले ख्रीष्टविरोधीहरूको मार्ग पछ्याउनेछ र ऊ अन्ततः ख्रीष्टविरोधी बन्‍नेछ। के तँलाई अगुवा वा कामदार हुनु त्यति सरल छ जस्तो लाग्छ? हैसियतसँगै परीक्षा आउँछ, र परीक्षासँगै खतरा आउँछ। यो खतरा के हो? त्यो ख्रीष्टविरोधीहरूको मार्ग पछ्याउने सम्भावना हो। ख्रीष्टविरोधीहरूको मार्ग पछ्याउनुको सबैभन्दा खराब परिणाम भनेको ख्रीष्टविरोधी बन्‍नु हो।

कतिपय मानिसहरूले यस्तो भन्छन्, “कतिपय झूटा अगुवाहरूमा अलि कमजोर क्षमता हुने मात्र हो, तर तिनीहरूको मानवता खराब हुँदैन। के तिनीहरूले ख्रीष्टविरोधीहरूको मार्ग पछ्याउन सक्छन्?” कसले भन्छ कि मानवता खराब नहुनुको अर्थ तिनीहरूले ख्रीष्टविरोधीहरूको मार्ग पछ्याउँदैनन् भन्‍ने हुन्छ? ख्रीष्टविरोधी मानिन तिनीहरू कति खराब हुनुपर्ने हो? के तैँले यो कुरा छर्लङ्ग देख्न सक्छस्? यदि कुनै झूटो अगुवा लामो समयसम्म आफ्नो भूमिकामा रहिरह्यो भने, ऊ ख्रीष्टविरोधीहरूको मार्गमा हिँड्न थालिसकेको हुन्छ। के ख्रीष्टविरोधीहरूको मार्ग पछ्याउनु र ख्रीष्टविरोधी बन्‍नुबीच कुनै अन्तर छ र? (छैन।) विगतमा फर्केर सोच्: ती झूटा अगुवाहरूले कुन मार्ग पछ्याइरहेका छन्? झूटा अगुवाहरूले विशिष्ट काम गर्दैनन्, न त तिनीहरू विशिष्ट काम गर्न सक्षम नै हुन्छन्, तैपनि तिनीहरू अरूलाई भाषण दिन र मानिसहरूलाई आफ्नो कुरा सुन्‍न र आफूलाई पालन गर्न लगाउन उच्च स्थानमा रहन चाहन्छन्। के यो ख्रीष्टविरोधीहरूको मार्ग पछ्याउनु हो? ख्रीष्टविरोधीहरूको मार्ग पछ्याउनुको परिणाम के हुन्छ? (तिनीहरू स्वतः ख्रीष्टविरोधी बन्छन्।) झूटा अगुवाहरू जन्मजात रूपमा ख्रीष्टविरोधी वा दुष्ट मानिस नभए पनि, यदि तिनीहरूले लामो समयसम्म ख्रीष्टविरोधीहरूको मार्ग पछ्याउँछन् र त्यसक्रममा तिनीहरूको सुपरिवेक्षण हुँदैन वा तिनीहरूलाई कसैले पनि रिपोर्ट वा बर्खास्त गर्दैन भने, के तिनीहरूले शक्ति हत्याउन र स्वतन्त्र राज्यहरू स्थापना गर्न सक्छन्? (सक्छन्।) त्यस बिन्दुमा, के तिनीहरू ख्रीष्टविरोधी बनेका हुँदैनन् र? त्यसकारण देख्यौ नि, झूटो अगुवाको भूमिका खतरनाक हुँदैन र? (हुन्छ।) झूटो अगुवा हुनु पहिल्यै निकै खतरनाक कुरा हो। हामीले अहिले झूटा अगुवाहरूको चिरफार गरिरहेको र ख्रीष्टविरोधीहरूलाई नछोइरहेको भए पनि, यी दुईको सारबीच एउटा सम्बन्ध छ। वास्तवमा, झूटा अगुवाहरूले ख्रीष्टविरोधीहरूको मार्ग पछ्याइरहेका हुन्छन्। यो मार्ग पछ्याउनुले तिनीहरूलाई ख्रीष्टविरोधी बन्‍नतर्फ स्वतः डोर्‍याउँछ, जुन तिनीहरूको प्रकृति सारद्वारा निर्धारित हुन्छ। त्यो अवस्थामा, तिनीहरूको मानवता सारलाई हेर्नुपर्ने आवश्यकता नै हुँदैन; तिनीहरूको मार्गले नै तिनीहरू ख्रीष्टविरोधी हुन् कि होइनन् भन्‍ने कुरा निर्धारण गर्छ। ती बर्खास्त भएका झूटा अगुवाहरूका बारेमा सोच् त। यदि तिनीहरूलाई समयमै बर्खास्त नगरिएको भए, तिनीहरूले आफ्नो कार्यकालको अवधिमा कस्तो व्यवहार गर्थे र के प्रकाश गर्थे भन्‍ने कुराद्वारा तिनीहरूको सारलाई मूल्याङ्कन गर्दा, के तिनीहरूले अन्ततः ख्रीष्टविरोधीहरूको मार्ग पछ्याउने थिए? के तिनीहरू ख्रीष्टविरोधी बन्‍ने थिए? वास्तवमा, कतिपय मानिसहरूले यसका सङ्केतहरू देखाइसकेका छन्, र तिनीहरूलाई तुरुन्तै बर्खास्त गर्ने परमेश्‍वरको घर नै थियो। यदि तिनीहरूलाई बर्खास्त नगरिएको भए, तिनीहरूले मण्डलीको भरमा बाँच्न र मानिसहरूलाई बहकाउन थालेका हुने थिए। तिनीहरूले मानिसहरूमाथि हैकम चलाउँदै, आदेशहरू जारी गर्दै, र आफू परमेश्‍वर भएझैँ अरूलाई आफ्नो पालन गर्न लगाउँदै, उच्च-पदस्थ अधिकारी वा अधिपतिझैँ व्यवहार गर्न थालेका हुने थिए। तिनीहरूले आफू परमेश्‍वरद्वारा सिद्ध पारिएको र परमेश्‍वरद्वारा प्रयोग गरिएका मानिस भएको दाबी समेत गर्ने थिए। के त्यो समस्याजनक छैन र? त्यसकारण हामीले त्यस्ता झूटा अगुवाहरूका स्थिति र प्रकटीकरणहरूलाई कसरी हेर्ने र चित्रण गर्ने गर्नुपर्छ त? तिनीहरूलाई प्रारम्भिक रूपमा पाखण्डी, मण्डलीबाट आफ्नो गुजारा चलाउने मानिसहरू, फरिसीका रूपमा चित्रण गर्न सकिन्छ। अनि यो थप विकसित हुँदै गयो भने के हुन्छ? झूटा अगुवाहरू ख्रीष्टविरोधीहरू जत्तिकै क्रूर वा दुष्ट नहुन सक्ने भए पनि, र सतहमा तिनीहरू कठिनाइ सहन र कडा परिश्रम गर्न सक्षम, हरेक मोडमा अरूलाई सहयोग गर्ने, अनि प्रवचन दिन र काम गर्न जमिन र समुद्र चहार्ने फरिसीहरू जस्तै तिनीहरू मानिसहरूसित धैर्यवान् र सहनशील हुन सक्ने देखिए पनि, अन्ततः यसले के नै फरक पार्छ र? यदि तिनीहरूले एउटा पनि कार्य कार्यान्वयन गर्न सक्दैनन् भने, तिनीहरूका क्रियाकलापहरू र व्यवहार फरिसीहरूको भन्दा कसरी फरक हुन्छन् त? के तिनीहरूका कार्यहरूले परमेश्‍वरको कामसँग सहकार्य गरिरहेका हुन्छन्, कि तिनले परमेश्‍वरको कामको प्रतिरोध गरिरहेका र त्यसलाई बाधा दिइरहेका हुन्छन्? प्रस्ट रूपमै, तिनले परमेश्‍वरको कामको प्रतिरोध गरिरहेका र मण्डलीका विभिन्‍न कामहरूको सामान्य प्रगतिमा अवरोध पुर्‍याइरहेका हुन्छन्। के यो फरिसीहरूको र धार्मिक संसारका ती पाष्टर र एल्डरहरूको व्यवहारभन्दा फरक छ त? झूटा अगुवाहरू ठ्याक्कै तिनीहरू जस्तै हुन्छन्। त्यसोभए हामीले तिनीहरूलाई कसरी चित्रण गर्नुपर्छ? झूटा अगुवाहरू क्रियाशील हुन जारी राखेमा के हुनेछ? तिनीहरू परमेश्‍वरको घरका कामका प्रबन्धहरू कार्यान्वयन गर्न असफल हुने मात्र नभई, तिनीहरूले यी प्रबन्धहरूलाई निन्दा, आलोचना, मूल्याङ्कन, भर्त्सना, र त्यस्ता अन्य कामहरू पनि गर्न थाल्नेछन्—ख्रीष्टविरोधी व्यवहारहरूको एउटा पूरै श्रृङ्खला नै देखा पर्नेछ। तिनीहरू कामका प्रबन्धहरू कार्यान्वयन गर्न असफल हुने मात्र नभई, तिनीहरूले तिनको कार्यान्वयनलाई प्रतिरोध गर्न र अवरोध पुर्‍याउन विभिन्‍न बहानाहरू पनि खोज्छन्। यो परमेश्‍वरको कामसँग सहकार्य गर्नु नभई परमेश्‍वरको घरको कामलाई अवरोध पुर्‍याउनु र बाधा दिनु हो। यो तिनीहरूले परमेश्‍वरको घरका कामका प्रबन्धहरूको कार्यान्वयनमा अवरोध पुर्‍याउन आफ्नै धारणा र कल्पनाहरू, अनि परमेश्‍वरको घरले तिनीहरूलाई दिएको शक्ति र हैसियतलाई प्रयोग गर्नु हो। के समस्याको सार यही नै होइन र? (हो।) झूटा अगुवाहरूले वास्तविक काम गर्दैनन् र माथिद्वारा प्रबन्ध गरिएका विभिन्‍न कार्यहरू कार्यान्वयन गर्न सक्दैनन्, तैपनि तिनीहरू मानिसहरूलाई प्रवचन दिन अझै आफ्नो हैसियत प्रदर्शन गर्छन्, र आफू परमेश्‍वरका चुनिएका मानिसहरूको प्रमुख, कप्तान भएको महसुस गर्छन्। यसले तिनीहरूलाई पहिल्यै ख्रीष्टविरोधी अर्थात् खाँटी ख्रीष्टविरोधी बनाउँछ। के त्यस्ता मानिसहरूको यो चित्रण सही हुन्छ? यो अत्यन्तै सही हुन्छ, त्यसमा कुनै त्रुटि हुँदैन! यो युक्तिसङ्गत तर्कना नभई तिनीहरूको सारमा आधारित चित्रण हो। परमेश्‍वरको घरका कामका प्रबन्धहरू कार्यान्वयन गर्न नसक्नेहरू झूटा अगुवा हुन्, र परमेश्‍वरको घरका कामका प्रबन्धहरू कार्यान्वयन नगर्नेहरू पनि झूटा अगुवा नै हुन्। फरिसीका रूपमा प्रकाश गरिनुअघि, तिनीहरूलाई झूटा अगुवाका रूपमा चित्रण गर्न सकिन्छ। तर, जबदेखि तिनीहरू फरिसी बनेर मण्डलीबाट आफ्नो गुजारा चलाउन थाल्छन्, आफ्ना “विगतका उपलब्धिहरूमा” भर पर्छन्, र कामका प्रबन्धहरूलाई कार्यान्वयन नगरी वा विशिष्ट कार्यहरू नगरी पद ओगट्छन्, परमेश्‍वरको घरको काममा तगारो बन्छन्, तबदेखि नै त्यस्ता मानिसहरूलाई ख्रीष्टविरोधीका रूपमा चित्रण गरिनुपर्छ। कुनै व्यक्ति झूटो अगुवा हो कि ख्रीष्टविरोधी हो भनेर तैँले कसरी निर्धारण गर्छस्? झूटो अगुवालाई उसले कामका प्रबन्धहरू कार्यान्वयन गर्न र वास्तविक काम गर्न सक्छ कि सक्दैन भन्‍ने आधारमा चित्रण गरिन्छ। कामका प्रबन्धहरू कार्यान्वयन नगर्ने र वास्तविक काम नगर्नेहरू झूटा अगुवा हुन्। तर, यदि तिनीहरूलाई आफूले वास्तविक काम गर्न र माथिबाट गरिएका कामका प्रबन्धहरू कार्यान्वयन गर्न नसक्ने कुरा थाहा छ, तैपनि तिनीहरू प्रचार गर्न अझै आफ्नो हैसियत प्रदर्शन गर्न र मानिसहरूको मन जित्न नाराहरू फलाक्न चाहन्छन्, र परमेश्‍वरको घरका कामका प्रबन्धहरूलाई बेवास्ता गर्छन्, अनि तिनीहरूले मण्डलीको भरमा बाँच्न र परमेश्‍वरको घरलाई अवकाश गृहका रूपमा दुरुपयोग गर्न, दाजुभाइ-दिदीबहिनीहरूलाई बहकाउन जारी राख्न सकौँ, र यहाँसम्म कि वार्तालापलाई आकार दिने शक्ति र निर्णय गर्ने अख्तियार समेत खोज्न सकौँ भनेर तिनीहरूले धेरै वर्षदेखि परमेश्‍वरमा विश्‍वास गरेको र धेरै वर्षदेखि मण्डलीको कामका लागि कष्ट भोगेको आधारमा परमेश्‍वरको घरले तिनीहरूलाई वरपर राखोस् भन्‍ने अपेक्षा गर्छन् भने, त्यस्ता मानिसहरू ख्रीष्टविरोधी हुन्। तैँले कुनै व्यक्ति झूटो अगुवा हो कि ख्रीष्टविरोधी हो भनेर निर्धारण गर्ने यसरी नै हो। के यो चित्रणको सिद्धान्त र मानक स्पष्ट छ? (हजुर।)

अगुवा र कामदारहरूको नवौँ जिम्मेवारीले मुख्य रूपमा कामका प्रबन्धहरूलाई समेट्छ। एक अगुवा वा कामदारले कामका प्रबन्धहरू कार्यान्वयन गर्छ कि गर्दैन भन्‍ने कुरा नै ऊ मानकअनुरूप छ कि छैन भनी जाँच्ने मापदण्ड हो। अगुवा र कामदारहरू कामका प्रबन्धहरूअनुसार मण्डलीको काम निर्वाह गर्छन् कि गर्दैनन् भन्‍ने आधारमा उनीहरू साँचो हुन् कि झूटा हुन् भनी मूल्याङ्कन गर्नु नै सबैभन्दा सही विधि हो। झूटा अगुवाहरूलाई खुट्ट्याउन र विश्लेषण गर्न, र तिनीहरू झूटा अगुवा हुन् कि ख्रीष्टविरोधी हुन् भनी निर्धारण गर्न कामका प्रबन्धहरूप्रति तिनीहरूको मनोवृत्तिलाई प्रयोग गर्नु पूर्ण रूपमा जायज हुन्छ। अगुवा र कामदारहरूलाई उनीहरूले कामका प्रबन्धहरू कसरी कार्यान्वयन गर्छन्, उनीहरूले कामका प्रबन्धहरू कार्यान्वयन गर्न सक्छन् कि सक्दैनन् भन्‍ने कुरा, र तिनको कार्यान्वयनको प्रभावकारिता र पूर्णताका आधारमा मूल्याङ्कन गर्नु कुनै पनि अगुवा वा कामदारका लागि जायज र उचित हुन्छ। यो कसैका लागि कामकुराहरू जानाजानी गाह्रो बनाउने अभिप्रायले गरिएको होइन। के तिमीहरूले कतिपय झूटा अगुवाहरूले कामका प्रबन्धहरू कार्यान्वयन गर्दैनन् र अन्ततः तिनीहरू ख्रीष्टविरोधी बन्छन् भन्‍ने कुरा खुट्ट्याउन सक्छौ? के यो दाबी खरो उत्रन्छ? (उत्रन्छ।) यो किन खरो उत्रन्छ? (किनभने झूटा अगुवाहरूले कामका प्रबन्धहरू कार्यान्वयन गर्दैनन् र तिनीहरूका आफ्नै स्वतन्त्र राज्यहरू स्थापना गर्नका लागि आफ्ना पदहरू ओगटेर बस्छन्। यसको मतलब तिनीहरू ख्रीष्टविरोधीहरूको मार्गमा लागिसकेका छन्।) घटना यही हो—समस्याको सार चाहिँ के हो त? कामका प्रबन्धहरू कार्यान्वयन नगर्नु भनेको परमेश्‍वरको प्रतिरोध र विरोध गर्नु हो। परमेश्‍वरको विरोध गर्नु भनेको के हो? ख्रीष्टविरोधीहरूको मार्ग पछ्याउनेहरूले सिधै परमेश्‍वर विरुद्ध खडा भएर उहाँको विरोध गरिरहेका हुन्छन्। यदि कोही झूटो अगुवा मात्र हो भने, उसलाई काम कसरी गर्ने वा कामका प्रबन्धहरू कसरी कार्यान्वयन गर्ने भन्‍ने नै थाहा हुँदैन; उसले जानाजानी परमेश्‍वरको प्रतिरोध गरिरहेको हुँदैन। तर, ख्रीष्टविरोधीहरूका गुणहरू प्रकृतिमा झूटा अगुवाहरूको भन्दा धेरै गम्भीर हुन्छन्। कतिपय झूटा अगुवाहरूले लामो समयदेखि ख्रीष्टविरोधीहरूको मार्ग पछ्याइरहेका छन्। यस्ता व्यक्तिहरूले सुरुमा वास्तविक काम गर्दैनन् र कामका प्रबन्धहरू कार्यान्वयन गर्दैनन्। लामो समयसम्म अगुवा बनेर केही शब्द र धर्मसिद्धान्तहरू प्रचार गर्न सक्ने भएपछि, तिनीहरूले आफ्नो पद सुरक्षित भएको, आफूसँग पुँजी भएको, र आफूले मानिसहरूमाझ प्रतिष्ठा प्राप्त गरेको महसुस गर्छन्। त्यसपछि तिनीहरू मनपरी गर्ने आँट गर्न थाल्छन् र परमेश्‍वरको विरोध गर्छन्। तिनीहरू सधैँ आफ्नो अधिमूल्यन गर्छन्, र तिनीहरूले दाजुभाइ-दिदीबहिनीहरूमाझ प्रतिष्ठा प्राप्त गरेको, तिनीहरूको कुरामा वजन भएको, र त्यसकारण तिनीहरूले गर्ने सबथोकमा तिनीहरूको पूर्ण वार्तालापीय वर्चस्व र निर्णय गर्ने अख्तियार हुनुपर्ने विश्‍वास गर्छन्। तिनीहरू सोच्छन् कि मानिसहरूले तिनीहरूको कुरा सुन्‍नुपर्छ; यदि तिनीहरूले केही गर्दा आफूलाई लज्जित तुल्याएमा वा गलत शब्दहरू बोलेमा मानिसहरूले तिनीहरूको इज्जत जोगाइदिनुपर्छ—र परमेश्‍वरको घरले पनि त्यही गरिदिनुपर्छ। परमेश्‍वरको घरले कुनै पनि समस्याहरू देखा पर्दा तिनीहरूको परामर्श लिनुपर्छ र तिनीहरूलाई राम्रा कुराहरूको एक अंश दिनुपर्छ, साथै तिनीहरूले अरूले भन्दा राम्रा सुविधाहरू र अझ उच्च प्रशंसा पाउनुपर्छ। तिनीहरू परमेश्‍वरले पनि तिनीहरूलाई फरक रूपमा हेर्नुपर्छ भन्ठान्छन्। तिनीहरूका यी कथित फाइदा र श्रेष्ठताका आधारमा, तिनीहरू परमेश्‍वरको घरले तिनीहरूलाई सजिलै काटछाँट गर्न वा अरूका अगाडि तिनीहरूको भ्रष्ट स्वभावहरूको खुलासा गर्न नहुने, तिनीहरूका भावनाहरूको ख्याल नै नगरी तिनीहरूलाई बर्खास्त गर्न त झनै नहुने विश्‍वास गर्छन्। त्यस्ता मानिसहरू खतरामा हुन्छन्। तिनीहरू आफ्ना “विगतका उपलब्धिहरूमा” भर परिरहेका हुन्छन्। तिनीहरू फरिसी हुन्, र ख्रीष्टविरोधी बनिसकेका हुन्छन्। के यो तिनीहरूको प्रकृति सारद्वारा निर्धारित हुँदैन र? यदि कसैले सत्यता पछ्याउँछ र ऊसँग सत्यता वास्तविकता छ भने, के उसले परमेश्‍वरको घर र परमेश्‍वरबाट यस्ता अनुचित मागहरू गर्ने थियो त? (गर्ने थिएन।) एक प्रकारको व्यक्ति यस्तो हुन्छ जसले लामो समय काम गरेपछि, आफूले हैसियत प्राप्त गरेको र आफूसँग पूँजी भएको महसुस गर्छ, र यसर्थ यस्ता किसिमका सोचहरू र यो श्रेष्ठताको भावना विकास गर्छ। यो कस्तो प्रकारको व्यक्ति हो? यो ख्रीष्टविरोधीको सार भएको व्यक्ति हो। उसले सत्यता नपछ्याउने र ख्रीष्टविरोधीहरूको मार्ग पछ्याउने हुनाले, ऊ अहङ्कारी र आत्म-धर्मी हुन्छ, र उसले परमेश्‍वर र परमेश्‍वरको घरबाट यावत् किसिमका अव्यावहारिक मागहरू गर्छ। ऊ आफ्ना “विगतका उपलब्धिहरूमा” भर पर्छ, मण्डलीबाट आफ्नो गुजारा चलाउँछ, आफ्ना हैसियतमा टाँसिन्छ, र अन्त्यमा ख्रीष्टविरोधी बन्छ। यो एक खाँटी ख्रीष्टविरोधी हो। के मण्डलीमा त्यस्ता मानिसहरू छन्? आत्मिक व्यक्ति भएकोमा घमण्ड गर्ने जोकोही यस प्रकारको व्यक्ति हुन्छ। तिनीहरू स्पष्ट रूपमा व्यर्थका हुन्छन् र तिनीहरूले कुनै विशिष्ट काम गर्न सक्दैनन्, तैपनि अझै आफूलाई आत्मिक ठान्छन्; तिनीहरूले आफूलाई परमेश्‍वरद्वारा निगाहका साथ हेरिने र उहाँको सिद्धताको पात्र भएको व्यक्ति ठान्छन्। तिनीहरूले आफू परमेश्‍वरका प्रिय पुत्र, अर्थात् विजेता भएको विश्‍वास गर्छन्। त्यस्ता मानिसहरूले कुन मार्ग पछ्याइरहेका हुन्छन्? के तिनीहरू सत्यता पछ्याउने मानिस हुन् त? के तिनीहरू सत्यतामा समर्पित हुने मानिस हुन्? के तिनीहरू परमेश्‍वरका योजनाबद्ध कार्य र प्रबन्धहरूमा समर्पित हुने मानिस हुन्? बिलकुलै होइनन्, शतप्रतिशत होइनन्। तिनीहरू त हैसियत, ख्याति, र आशिष्‌हरू पछ्याउने, अनि ख्रीष्टविरोधीहरूको मार्गमा हिँड्ने मानिसहरू हुन्। जब त्यस्ता मानिसहरूले लामो समयसम्म कुनै पद सम्हाल्छन्, लामो समय झूटा अगुवाका रूपमा सेवा गर्छन्, तब तिनीहरू अपरिहार्य रूपमा नै ख्रीष्टविरोधी बन्छन्। ख्रीष्टविरोधीहरू परमेश्‍वरको घरको कामका अवरोधहरू हुन्। तिनीहरूले अवश्यै कामका प्रबन्धहरूअनुसार काम गर्न सक्दैनन्, र अवश्यै परमेश्‍वरको इच्छा पालना गर्न वा परमेश्‍वरका मागहरूअनुसार कामकुरा गर्न सक्दैनन्; अझ बढी, तिनीहरूले मण्डलीको काम गर्न अवश्यै आफ्नो हैसियत, ख्याति, र स्वार्थहरू त्याग्न सक्दैनन्, किनभने तिनीहरू ख्रीष्टविरोधी हुन्।

अगुवा र कामदारहरूको नवौँ जिम्मेवारीमाथिको सङ्गति मूलतः कामका प्रबन्धहरूको कार्यान्वयनबारे रहेको छ। एउटा अगुवा वा कामदार मानकअनुरूप छ कि छैन र उसले आफ्ना जिम्मेवारीहरू पूरा गर्छ कि गर्दैन भन्‍ने कुरा प्राथमिक रूपमा उसले कामका प्रबन्धहरू कार्यान्वयन गर्ने तरिका र यी कार्यान्वयनहरूका नतिजाहरूद्वारा निर्धारित हुन्छ। यो मानक, अवश्य पनि, झूटा अगुवाहरू र तिनीहरूले पछ्याउने मार्ग, साथै तिनीहरूले मण्डलीको काम र परमेश्‍वरका चुनिएका मानिसहरूको जीवन प्रवेशमा ल्याउने परिणामहरूको खुलासा गर्नका लागि पनि प्रयोग गरिन्छ। यी सबै निर्धारण, मूल्याङ्कन, र अन्तिम चित्रणहरू झूटा अगुवाहरूले गर्ने कामका प्रबन्धहरूका कार्यान्वयनमा आधारित हुन्छन्। कामका प्रबन्धहरू कार्यान्वयन गर्नु प्राथमिक कार्य हो, त्यसकारण एक अगुवा वा कामदार मानकअनुरूप छ कि छैन भन्‍ने कुरा उसले गर्ने कामका प्रबन्धहरूको कार्यान्वयनका आधारमा निर्धारण गर्नु निकै वास्तविक र अत्यन्तै आधारभूत कुरा हो। यसबाहेक, हरेक अगुवा र कामदारलाई यस मानकमा राख्नु पूर्णतया समझपूर्ण र जायज हुन्छ, त्यसमा कुनै अशुद्धता हुँदैन।

अप्रिल २४, २०२१


अगुवा र कामदारहरूका जिम्‍मेवारीहरू (११)

यसअघिको भेलामा, हामीले अगुवा र कामदारहरूका जिम्मेवारीहरूको नवौँ विषयवस्तु: “परमेश्‍वरको घरका मागअनुसार त्यसका विभिन्‍न कामका प्रबन्धहरूलाई मार्गदर्शन, सुपरिवेक्षण, र झकझकाहट प्रदान गर्दै सही रूपमा सञ्चार, जारी र कार्यान्वयन गर्ने, अनि तिनको कार्यान्वयनको स्थितिलाई निरीक्षण र अनुगमन गर्ने” बारे सङ्गति गर्‍यौँ। हामीले अगुवा र कामदारहरूले पूरा गर्नैपर्ने जिम्मेवारीहरू र उनीहरूले गर्नैपर्ने कामबारे सङ्गति गर्‍यौँ, साथै हामीले झूटा अगुवाहरूका केही व्यवहारहरूको चिरफार पनि गर्‍यौँ। हामीले अगुवा र कामदारहरूले हरेक कामको प्रबन्ध कसरी कार्यान्वयन गर्नुपर्छ भन्‍ने कुराका विशिष्ट विवरणहरूबारे सङ्गति नगरे पनि, हामीले ती प्रबन्धहरू कार्यान्वयन गर्ने सिद्धान्तहरूका विशिष्ट विवरणहरू, साथै अगुवा र कामदारहरूले के गर्नैपर्छ भन्‍नेबारे सङ्गति गर्‍यौँ। नवौँ विषयवस्तुमाथिको हाम्रो सङ्गतिमार्फत के तिमीहरूले अगुवा र कामदारहरूले के गर्नुपर्छ भन्‍ने कुराको अझ विशिष्ट र सही परिभाषा प्राप्त गरेका छौ? के अब तिमीहरू अगुवा र कामदारहरूले के काम गर्नैपर्छ भन्‍ने बारेमा प्रस्ट छौ? उनीहरूका लागि मुख्य कुरा भनेको परमेश्‍वरका मागहरू र उहाँको घरका कामका प्रबन्धअनुसार काम कार्यान्वयन गर्नु हो। मूलभूत कुरा त्यही हो। अब, हामी सबै जना प्रस्ट छौँ। एक अगुवा वा कामदारले परमेश्‍वरको घरमा के काम गर्नैपर्छ, र उसका जिम्मेवारीहरू के-के हुन् भन्‍ने कुराहरू नवौँ विषयवस्तुभित्रै अत्यन्तै विशिष्ट रूपमा सङ्गति गरिएको हुनुपर्थ्यो। यो मूलतः वृहत् छ। उनीहरूका जिम्मेवारीहरूको दायरा सीमित छ, र उनीहरूले गर्नुपर्ने काम, साथै उनीहरूले त्यो कसरी गर्नुपर्छ भन्‍ने कुरा पनि प्रस्ट रूपमा भनिएको छ। अब प्रस्ट रूपमा भनिएपछि पनि यदि कसैले ठोस काम कसरी गर्ने भनेर जान्दैन भने, त्यो उसमा कमजोर क्षमता हुनुको समस्या हो। ऊ त्यस्तो किसिमको झूटो अगुवा हो जसले काम गर्नै सक्दैन। अर्को किसिमको झूटो अगुवा हुन्छ जसले आफ्नै धारणा र कल्पनाहरूद्वारा मात्र कामको प्रबन्ध गर्छ, र मानिसहरूलाई जथाभाबी प्रयोग गर्छ, जसको परिणामस्वरूप बाठाहरू धेरै हुने अवस्था आउँछ। काम राम्रोसँग पूरा नहुने मात्र होइन—उनीहरूले त्यसलाई पूरै भद्रगोल नै पार्छन्, र त्यसलाई अघि बढाउने मार्ग नै हुँदैन। झूटा अगुवाहरूले कहिल्यै कामका प्रबन्धहरू कार्यान्वयन गर्नेछैनन्, वास्तविक काम त झनै गर्नेछैनन्। तिनीहरू आफूलाई मन पर्ने काम मात्र गर्छन्, र सामान्य मामलाहरूका काममा मात्र केन्द्रित हुन्छन्; जब तिनीहरूले काम गर्छन्, तिनीहरूलाई कसरी आदेशहरू जारी गर्ने र खोक्रा सूत्रवाक्य र धर्मसिद्धान्तहरू फलाक्ने भन्‍ने मात्र थाहा हुन्छ। तिनीहरूले कहिल्यै कामको अनुगमन गर्दैनन्, न त त्यो प्रभावकारी भएको छ कि छैन भन्‍ने कुराको वास्ता नै गर्छन्। यो एक किसिमको झूटो अगुवा हो। छोटकरीमा, चाहे कसैले अगुवाका रूपमा वास्तविक काम गर्न नसक्ने होस् वा वास्तविक काम नगर्ने होस्—परिस्थितिहरू जेसुकै भए पनि—यदि उसले अगुवा र कामदारहरूका जिम्मेवारीहरू पूरा गर्न वा परमेश्‍वरको आज्ञाको काम गर्न सक्दैन, र यदि उसले परमेश्‍वरको घरद्वारा प्रबन्ध गरिएका विभिन्‍न कामहरू कार्यान्वयन गर्न सक्दैन भने, ऊ झूटो अगुवा हो।

अब, हामीले गरेको अगुवा र कामदारहरूका नौ जिम्मेवारीहरूबारेको सङ्गति र झूटा अगुवाहरू प्रकट हुने विभिन्‍न तरिकाहरूको खुलासामार्फत, के तिमीहरूले अगुवा र कामदारहरूका जिम्मेवारीहरू कसरी पूरा गर्ने भनी केही आधारभूत ज्ञान र बुझाइ प्राप्त गरेका छौ? (छौँ।) त्यसोभए, के तिमीहरू परमेश्‍वरको घरको काम गर्न सजिलो छ भन्‍ने देख्छौ? के मानिसबाट गरिने मागहरू उच्च छन्? के ती अति छन्? (ती उच्च छैनन्; ती सबै हामीले पूरा गर्न सक्ने मागहरू नै हुन्।) के यसो भन्‍ने अगुवा र कामदारहरू छन्, “परमेश्‍वरको घरले हामीबाट हामीले अति धेरै काम र अति धेरै प्रकारका कामहरू गर्नुपर्ने माग गर्छ। कुनै अगुवा जति माथिल्लो स्तरको हुन्छ, उसको कामको दायरा त्यति नै ठुलो हुन्छ, र ऊ त्यति नै धेरै कामका लागि जिम्मेवार हुन्छ। त्यो काम राम्रोसँग गर्नु र त्यो माथिका मागहरूअनुसार कार्यान्वयन भएको सुनिश्चित गर्नु—हामी त थकाइले नै मर्नेथियौँ, होइन र?” के सबै ठोस काम राम्ररी गरेर, हरेक कामको विषयवस्तु जहाँ कार्यान्वयन गर्नुपर्ने हो त्यहाँ कार्यान्वयन गरेर, कोही थाकेर ढलेको छ? (छैन।) के कोही थाकेर बिरामी भएको छ? के कोही खाने वा सुत्ने समय नै नहुने गरी अत्यन्तै व्यस्त भएको छ? (छैन।) कतिपयले यसो भन्‍न सक्छन्, “तपाईँले छैन भन्‍नुको मतलब के हो? कतिपय मानिसहरू मण्डलीको काम गरेर थाक्छन्, किनभने उनीहरूले लामो समयदेखि नियमित तालिकाअनुसार खान, वा नियमित तरिकाले, सन्तुलित मात्राको श्रम र विश्रामका साथ काम गर्न र आराम गर्न सकेका हुँदैनन्। उनीहरू अन्त्यमा थकानका कारणले बिरामी हुन पुग्छन्।” के तिमीहरूले त्यस्तो अवस्था आएको सुनेका छौ? (छैनौँ।) के कसैले नवौँ विषयवस्तु सुनेर अनि परमेश्‍वरको घरका विभिन्‍न कामहरूका विशिष्ट विषयवस्तुहरूका साथै यो विशिष्ट काम गर्दा अगुवा र कामदारहरूबाट माग गरिने मानकहरू देखेर डर र भय महसुस गरेको छ? के तिनीहरूले यस्तो महसुस गर्छन्, “अगुवा वा कामदार हुन सहज छैन। सुस्वास्थ्य, असल क्षमता, खुला हृदय, र अतिमानवीय ऊर्जा र बलबिना यो कार्य कसले राम्रोसँग गर्न सक्ने थियो र?” कसैलाई यस्तो सोच आएको थियो? के यो जायज हो? (होइन।) के कुराले यसलाई जायज बनाउँदैन? पहिलो, परमेश्‍वरको घरको काम गर्दा, उनीहरूको दर्जा चाहे जे भए पनि, र चाहे उनीहरूको जिम्मेवारी वृहत् होस् वा एउटै कामका लागि मात्र होस्, अगुवा र कामदारहरूले कम्तीमा आफ्नो प्रमुख काम चाहिँ राम्ररी गर्नैपर्छ, साथै बढीमा एक-दुई वटा थप कामहरू गर्नुपर्छ। उनीहरूलाई वृहत् कार्य दिइएको भए पनि, त्यसको अर्थ यो होइन कि उनीहरूले वृहत् अनुगमन वा निर्देशन प्रदान गर्नुपर्छ। उनीहरूले सबैभन्दा जरुरी कामको जिम्मेवारी वहन गर्न, वा सँगसँगै केही कामहरूका कमजोर कडीहरूलाई सम्बोधन गर्नमा ध्यान केन्द्रित गर्नैपर्छ। कतिपय मानिसहरू ऊर्जाले भरिपूर्ण, बलियो जिम्मेवारीको बोध भएका, र असल क्षमता भएका हुन सक्छन्, र उनीहरूले धेरै किसिमका बहुआयामिक काम गर्न सक्छन्, तर उनीहरूको प्रमुख काममा मुख्यगरी एउटा वा दुइटा काम मात्र पर्छन्। अरू कामका हकमा, उनीहरूले केवल त्यसको सोधीखोजी गर्ने, त्यसका बारेमा सोधपुछ गर्ने, र त्यसलाई बुझ्न कोसिस गर्ने गर्नुपर्छ, र आफूले पत्ता लगाएका समस्याहरू मात्र समाधान गर्नुपर्छ। त्यो त्यसको एउटा पाटो हो। अर्को पाटो के हो भने, उनीहरूले एकै समयमा कैयौँ कामहरू सम्हालिरहेका भए पनि, उनीहरूले ती कामहरू गर्नका लागि केवल प्रमुख सुपरिवेक्षकहरूमा भर पर्नुपर्छ। उनीहरूले गर्ने भनेकै विभिन्‍न कामहरूको सुपरिवेक्षण गर्नु, तिनको जाँच गर्नु, र तिनलाई निर्देशन गर्नु मात्र हो; उनीहरू आफैले गर्नुपर्ने मुख्य काम भनेको अझै एउटै काम नै हो। अनि के एउटै काम गरेर कोही थकित हुन्छ त? (हुँदैन।) यदि व्यक्तिको क्षमता पर्याप्त छ र उसको दिमाग लचिलो छ भने, उसले समय कसरी बाँडफाँड गर्ने र त्यसलाई कसरी प्रभावकारी बनाउने भन्‍ने हिसाबमा समझदारीपूर्वक कामको प्रबन्ध गर्नेछ। ऊ अव्यवस्थित गन्जागोलमा पर्नेछैन, जहाँ अघि बढ्ने मार्ग नै नहोस्। ऊ अत्यन्तै व्यस्त देखिनेछैन—उसले निर्धारित समयतालिकाअनुसार काम गरिरहेको हुनेछ—तर काम अप्रभावकारी हुनेछैन, र त्यसले राम्रा नतिजाहरू निकाल्नेछ। त्यो क्षमता भएको व्यक्ति हो, जसले समझदारीपूर्वक जनशक्ति र समयको बाँडफाँड गर्न जानेको हुन्छ। क्षमता नभएका वा कमजोर क्षमता भएका मानिसहरू जुनसुकै काम गरिरहेका भए पनि अस्तव्यस्त हुन्छन्। तिनीहरू हरदिन निकै व्यस्त नै हुन्छन्, तर तिनीहरू के कुरामा व्यस्त हुन्छन् भनेर तिनीहरू आफैले निश्चितताका साथ भन्‍न सक्दैनन्। तिनीहरूसँग कुनै समयतालिका हुँदैन, समयको कुनै अवधारणा हुँदैन; तिनीहरू निकै चाँडो उठ्छन् र निकै अबेला सुत्छन्; तिनीहरूले नियमित समयमा खान सक्दैनन्—तर कामको प्रभावकारितालाई हेर्दा, तिनीहरूले वास्तविक काम बिलकुलै गर्दैनन्। के यो अत्यन्तै कमजोर क्षमता भएको मामला होइन र? (हो।) यस किसिमको व्यक्ति हरेक दिन आराम नगरी दौडधुप गरिरहेको झैँ देखिन्छ, तर ऊ कामको सारतत्त्वमा पुग्न सक्दैन, न त उसले अत्यन्तै जरुरी र पर्खन सकिने कामबीच फरक छुट्ट्याउनै सक्छ, साथै ऊ समस्याहरू समाधान गर्न प्रभावकारी हुँदैन। यसले काममा ढिलाइ गराउँछ। तिनीहरू मुटु फुट्ला झैँ गरी बेचैन हुन्छन्, र तिनीहरूको मुखमा घाउखटिरा आउँछ। तर यी अवस्थाहरूमा पनि, तिनीहरू थकानले ढल्दैनन्। कमजोर क्षमता भएका मानिसहरूले दैनिक आठ घन्टाभन्दा बढी काम गर्लान्, तैपनि तिनीहरूको कामको प्रभावकारिता असल क्षमता भएका मानिसहरूको भन्दा निकै कम हुन्छ। त्यसकारण, तिनीहरू व्यस्त हुनैपर्छ, पर्दैन त? हुनुपर्छ—तिनीहरूले व्यस्त हुँदा समेत नतिजाहरू प्राप्त गर्न सक्दैनन्; यदि तिनीहरू व्यस्त नभएका भए, काम त ठप्प हुने थियो। यो यस्तो कमजोर क्षमता भएको व्यक्ति हो कि ऊ काममा योग्य हुन वा त्यसलाई वहन गर्न सक्ने नै हुँदैन। त्यसबाहेक, परमेश्‍वरको घरको काममा धेरै कुराहरू हुन्छन्, र कर्मचारी र समयका सन्दर्भमा मागहरू अलि कठोर हुन्छन्। धेरै मानिसहरूका हकमा, जब तिनीहरू अलि बढी व्यस्त हुन्छन्, त्यो उत्कृष्टतातर्फ लागिपर्न र राम्रा नतिजाहरू प्राप्त गर्नका लागि हुन्छ, किनभने परमेश्‍वरको घरको काम गैरविश्‍वासी संसारका व्यवसायहरूको र कारखानाहरूको कामभन्दा फरक हुन्छ: तिनले आर्थिक फाइदाको माग गर्छन्, जबकि हामी कामका नतिजाहरूमा जोड दिन्छौँ। तर धेरैजसो मानिसहरू कमजोर क्षमताका भएका, असिद्धान्तनिष्ठ र आफ्नो काममा अत्यन्तै अप्रभावकारी हुने हुनाले, तिनीहरूलाई नतिजाहरू निकाल्न बढी समय लाग्छ। के अब तिमीहरूमध्ये धेरैजसोमा अगुवा र कामदारहरूका जिम्मेवारीहरूबारे कुनै नकारात्मक सोचहरू छैनन्? एउटा कुरा चाहिँ निश्चित छ: अगुवा र कामदारहरू परमेश्‍वरको घरका मागहरूअनुसार काम गरेर थकानले ढल्नेछैनन्। यी बाह्य, वस्तुगत तत्त्वहरू बाहेक, तिमीहरू अर्को कुरामा पनि निश्चित भए हुन्छ: यदि कुनै व्यक्तिमा बोझ छ र ऊ निश्चित क्षमताको छ भने—र पवित्र आत्माको काम छ भन्‍ने तथ्यलाई बेवास्ता नगर्—उसले कल्पना वा पूर्वानुमान गर्न नसक्ने केही समस्याहरूका हकमा, र उसले यसअघि नभोगेका र अनुभव नगरेका केही मामलाहरूका हकमा, पवित्र आत्माले उसलाई निरन्तर स्मरण गराउनुहुनेछ, उसलाई जुनसुकै समयमा अन्तर्दृष्टि दिनुहुनेछ र सहयोग गर्नुहुनेछ। मण्डलीको काम पूर्णतया मानव शक्ति, ऊर्जा र बोझहरूमा भर पर्दैन—त्यसको एउटा हिस्सा धेरैजसो मानिसहरूले अनुभव गरेझैँ पवित्र आत्माको काम र अगुवाइमा भर पर्नैपर्छ। त्यसकारण, व्यक्तिले त्यसलाई जुन तरिकाले हेरे पनि, आफ्ना जिम्मेवारीहरू पूरा गर्नु भनेको एक अगुवा वा कामदारले हासिल गर्नुपर्ने कुरा हो। यो ऊबाट गरिने अतिरिक्त माग होइन। गैरविश्‍वासीहरूले संसारमा काम गर्दा, तिनीहरू आफ्नो व्यक्तिगत क्षमताका आधारमा कार्य गर्छन्। परमेश्‍वरको घरमा कर्तव्य पूरा गर्नु फरक कुरा हो: व्यक्तिले आफ्नो क्षमताका आधारमा मात्र त्यो काम गर्दैन—यदि उसले नतिजाहरू हासिल गर्नु छ भने ऊ सत्यता सिद्धान्तहरूबारे आफ्नो बुझाइमा पनि भर पर्नैपर्छ। कहिलेकाहीँ, यदि तिनीहरूलाई आफ्नो कर्तव्य राम्ररी पूरा गर्नु छ भने तिनीहरूले एक अर्कालाई सहयोग र सामञ्जस्यपूर्ण सहकार्य पनि गर्नैपर्छ। कतिपयले सोध्लान्, “के परमेश्‍वरको घरमा काम गर्दा हामीबाट ‘मरुन्जेल काममै लागिरहनुपर्ने र सक्दो मेहनत गर्नुपर्ने’ माग गरिन्छ? ‘रेसम कीराले बाँचुन्जेल धागो बुन्छ’—के हामीले त्यो हासिल गर्नुपर्छ? के हामी थकानले मर्न लाग्दा मात्र परमेश्‍वरको घरलाई चित्त बुझ्नेछ?” के परमेश्‍वरले मानिसबाट माग गर्नुहुने कुरा यही हो? (होइन।) अगुवा र कामदारहरूका जिम्मेवारीहरूका मागहरूबारे हाम्रो सङ्गतिको उद्देश्य केवल मानिसहरूलाई परमेश्‍वरको काममा सत्यता सिद्धान्तहरू र उहाँले माग गर्नुहुने कामका विधिहरूअनुसार कसरी सहकार्य गर्ने भनी प्रस्टता र बुझाइ प्रदान गर्नु हो, ताकि उहाँको काम व्यवस्थित, प्रभावकारी रूपमा अघि बढोस्, र उहाँका वचनहरू र कामले उहाँका चुनिएका मानिसहरूमा अझ राम्रा नतिजाहरू हासिल गर्न सकून्। त्यसको एउटा पक्ष भनेको कामलाई विकास गर्नु र फैलाउनु हो; अर्को पक्ष भनेको परमेश्‍वरलाई पछ्याउनेहरूमा उहाँका वचनहरू र कामले हासिल गर्नुपर्ने नतिजाहरू हासिल गराउनु हो। अगुवा र कामदारहरूका जिम्मेवारीहरू, र उनीहरूले आफ्नो काममा हासिल गर्नुपर्ने कुराहरू यिनै हुन्।

विषयवस्तु दस: परमेश्‍वरका घरका विभिन्‍न भौतिक वस्तुहरूलाई (पुस्तकहरू, विभिन्‍न उपकरण, अन्‍नपात र यस्तै अन्य कुराहरू) उचित तरिकाले सुरक्षित गर्ने र विवेकपूर्वक बाँडफाँड गर्ने, अनि क्षति र खेर जाने अवस्थालाई न्यूनीकरण गर्न नियमित निरीक्षण, सम्भार र मर्मत गर्ने; साथै, दुष्ट मानिसहरूलाई ती कुराहरू स्वामित्वमा लिनबाट रोक्‍ने

आज, हामी अगुवा र कामदारहरूका जिम्मेवारीहरूको दसौँ विषयवस्तु: “परमेश्‍वरका घरका विभिन्‍न भौतिक वस्तुहरूलाई (पुस्तकहरू, विभिन्‍न उपकरण, अन्‍नपात र यस्तै अन्य कुराहरू) उचित तरिकाले सुरक्षित गर्ने र विवेकपूर्वक बाँडफाँड गर्ने, अनि क्षति र खेर जाने अवस्थालाई न्यूनीकरण गर्न नियमित निरीक्षण, सम्भार र मर्मत गर्ने; साथै, दुष्ट मानिसहरूलाई ती कुराहरू स्वामित्वमा लिनबाट रोक्‍ने” बारे सङ्गति गर्नतिर लाग्नेछौँ। नवौँ विषयवस्तु तुलनात्मक रूपले अगुवा र कामदारहरूबाट गरिने वृहत् माग हो। दसौँ विषयवस्तु कामको अर्को ठूलो खण्ड हो, जसले अगुवा र कामदारहरूका जिम्मेवारीहरूको अर्को विशिष्ट माग समेट्छ। कामको यो भाग परमेश्‍वरको घरका सामानहरूसँग सम्बन्धित छन्, जसमध्ये केही पूर्णकालीन कर्तव्य पूरा गर्ने मानिसहरूका जीवन आवश्यकताहरू पूरा गर्नका लागि खरिद गरिएका हुन्छन्, र अरूचाहिँ सुसमाचार फैलाउने कामका लागि खरिद गरिएका उपकरण, सामग्री, आदि हुन्। परमेश्‍वरका वचनहरूका केही पुस्तकहरू र दाजुभाइ-दिदीबहिनीहरूको जीवन प्रवेशसँग सम्बन्धित यस्ता केही कुराहरू पनि छन्, र तिनलाई परमेश्‍वरको घरले राख्नुपर्छ। यी परमेश्‍वरमाथि मानिसहरूको विश्‍वाससँग सम्बन्धित सामानहरू हुन्। जम्मा तीनवटा वर्गहरू छन्: जीवनका लागि आवश्यक सामानहरू, कामका लागि आवश्यक सामानहरू, र परमेश्‍वरमाथिको विश्‍वासका लागि आवश्यक सामानहरू। चाहे यी सामानहरू परमेश्‍वरको घरले किनेका हुन् वा दाजुभाइ-दिदीबहिनीहरूले चढाएका हुन्, ती एक पटक परमेश्‍वरको घरको स्वामित्वमा आइसकेपछि, ती अगुवा र कामदारहरूले गर्ने भौतिक सामानहरूको व्यवस्थापन र बाँडफाँडको मामलासँग सम्बन्धित हुन्छन्। बाहिरबाट हेर्दा यो काम मण्डली जीवन, प्रशासनिक काम, वा पेसागत कामका तुलनामा त्यति महत्त्वपूर्ण, र कार्यसूचीमा हुनुपर्ने कुराझैँ नदेखिए पनि, यो अझै पनि अगुवा र कामदारहरूले गर्नुपर्ने महत्त्वपूर्ण काम नै हो। परमेश्‍वरको घरका यी विभिन्‍न सामानहरू कर्तव्य पूरा गरिरहेका सबै कर्मचारीहरूको काम, जीवन, पढाइ, र यस्ता यावत् कुराहरूसँग सम्बन्धित हुन्छन्, त्यसैले तिनको सुरक्षा र समझदारीपूर्ण बाँडफाँड निकै महत्त्वपूर्ण हुन्छ र तिनलाई बेवास्ता गर्नु हुँदैन।

उचित सुरक्षा

अगुवा र कामदारहरूका रूपमा, मण्डलीको प्रशासनिक काम राम्ररी गर्नु र मण्डली जीवनलाई असल बनाउनु भन्दा झनै बढी केन्द्रीय काम भनेको सुसमाचार फैलाउने काम, र त्यससँग सम्बन्धित विभिन्‍न कामहरू राम्रोसँग गर्नु हो। यसका साथै, परमेश्‍वरको घरका विभिन्‍न भौतिक सामग्रीहरूको पनि उचित व्यवस्थापन गरिनुपर्छ। यी चीजहरूको राम्रोसँग सुरक्षा गरिनुपर्छ; तिनलाई ढुसी लाग्न वा कीराले खान नदे, र मानिसहरूलाई ती तिनीहरूको निजी सम्पत्ति भएझैँ गरी तिनलाई हडप्न नदे। परमेश्‍वरको घरसित अगुवा र कामदारहरूले कसरी यो काम राम्रोसँग गर्नुपर्छ भन्‍नेसम्बन्धी विशिष्ट माग र कदमहरू पनि हुन्छन्। उनीहरूले सुरुमा यी सामग्रीहरूको व्यवस्थापन गर्ने कर्मचारीहरू उपयुक्त, जिम्मेवार मानिस हुन् कि होइनन्, र उनीहरूलाई तिनको व्यवस्थापन गर्न आउँछ कि आउँदैन, र उनीहरूले लगनका साथ आफ्नो जिम्मेवारी पूरा गर्न सक्छन् कि सक्दैनन्—यी चीजहरू उनीहरूको हातमा सुरक्षित राखिनेछन् कि छैनन् भनी जाँच्नुपर्छ। उदाहरणका लागि, अन्‍नपात भण्डारण गर्दा, बर्खायाममा—जब मौसम आर्द्र हुन्छ र धेरै पानी पर्छ—के त्यसलाई राखिएको ठाउँ ओसिलो छ? के यसको व्यवस्थापन गर्ने मानिसहरूले समयमै यसको जाँच गर्छन्? यदि अन्‍नपात ओसियो भने, के उनीहरूले त्यसलाई सुकाउन निकाल्छन्? के उनीहरूले यी कुराहरू आफ्नै भएझैँ गरी होसियारी साथ तिनको व्यवस्थापन गर्छन्? के उनीहरूमा यस्तो मानवता हुन्छ? के उनीहरूमा यस्तो बफादारी हुन्छ? उनीहरूले यी चीजहरूको व्यवस्थापन गर्ने मानिसहरूको मानवता कस्तो छ, र उनीहरूमा विवेक छ कि छैन र उनीहरू सद्गुणी छन् कि छैनन् भनी हेर्न लेखा परीक्षण गरेर सुरु गर्नुपर्छ। यदि कुनै व्यक्ति राम्रै मानवता भएको र दयालु हृदय भएको झैँ देखिन्छ, र अरू धेरैजसोले उसबारे राम्रो रिपोर्ट दिन्छन्, तैपनि ऊ परमेश्‍वरको घरका सामग्रीहरूको व्यवस्थापन गर्न उपयुक्त छ कि छैन भनेर तँलाई थाहा छैन भने, त्यसबेला के गर्नुपर्छ? तैँले अनुगमन, सामानहरूको जाँच, र सुपरिवेक्षण गर्नैपर्छ। तैँले संरक्षकले आफ्नो जिम्मेवारी पूरा गरिरहेको छ कि छैन भनी हेर्न, केही समयपछि कामकुराहरूको अवस्थाबारे सोधपुछ गर्नुपर्छ। उदाहरणका लागि, अन्‍नपातको सबैभन्दा ठूलो चिन्ता ओस हो। संरक्षकले गोदाम आर्द्र छ कि छैन र अन्‍नपातमा कीरा लाग्ने सम्भावना छ कि छैन भनेर जाँच्नुपर्छ, र उसले परामर्श लिन र कस्ता अभ्यासहरूले अन्‍न नओसिने र ढुसी नलाग्ने वा कीरा नपर्ने सुनिश्चित हुन्छ भन्‍नेबारे बुझाइ प्राप्त गर्न यस्ता कुराहरूबारे जानकार कसैलाई खोज्नुपर्छ। अन्‍नपात भण्डारण गरेपछि, उसले बारम्बार गोदामको जाँच गर्नुपर्छ, वा हावा सञ्चार गर्न झ्यालहरू खोल्नुपर्छ। त्यो साँच्चिकै आफ्नो जिम्मेवारी पूरा गर्नु हुनेछ। यदि संरक्षकले कसैले झकझकाउनु वा सम्झाउनु नपर्ने गरी यी कामहरू गर्न आफै पहल गर्छ भने, ऊ भरपर्दो छ, जुन ढुक्कलाग्दो कुरा हो। त्यसोभए, विभिन्‍न किसिमका उपकरणहरूको सुरक्षा गर्ने मानिसहरू—के उनीहरू कामका लागि सही छन् त? तँलाई थाहा भइसकेको छैन; तैँले उनीहरूको पनि जाँच गर्नैपर्छ। धेरैजसो उपकरणहरू—विद्युतीय सामग्री, घरायसी सामग्री, साजसामानहरू, आदि—सामान्यतया प्रयोगमा आउँदैनन् भने तिनलाई कसरी सुरक्षा गरिएको छ? के संरक्षकले त्यसको हेरचाह र मर्मत-सम्भार गर्छ? के उसले विद्युतीय उपकरणहरू नियमित रूपमा जाँच्ने, पावर अन गर्ने र तिनलाई चालु गर्ने गर्छ? यताउति सोधेर, तैँले यी सामानहरूको संरक्षकले नियमित रूपमा यी कुराहरू गरिरहेको छ भनेर थाहा पाउन सक्छस्। ती सामानहरू बिनाकाम त्यहीँ बसिरहेका हुन सक्छन्, तर तीमाथि धूलो लागेको छैन, जसको मतलब कसैले बारम्बार आएर तिनको हेरचाह गर्ने गर्छ—तैँले तिनको संरक्षक ठीक छ, उसले आफ्नो जिम्मेवारी पूरा गरिरहेको छ भनेर देख्नेछस्। त्यसपछि तँ ढुक्क हुन सक्छस्। परमेश्‍वरका वचनका पुस्तकहरू पनि छन्। तीमध्ये प्रत्येकलाई पाउन कठिन छ, र यसको अतिरिक्त, परमेश्‍वरका वचनका पुस्तकहरू परमेश्‍वरको हरेक विश्‍वासीका लागि अन्य कुनै पनि चीजभन्दा बढी महत्त्वपूर्ण हुन्छ—अन्‍नपात, विद्युतीय उपकरणहरू, वा त्यस्ता अन्य कुनै पनि सामानभन्दा बढी महत्त्वपूर्ण हुन्छ। त्यसैले, यी चीजहरूका हकमा, तैँले तिनको व्यवस्थापन गर्ने उपयुक्त व्यक्ति र तिनलाई भण्डारण गर्ने उपयुक्त ठाउँ खोज्नु झनै बढी आवश्यक छ। उचित हावा सञ्चार, निगरानी, र निरीक्षण पनि जरुरी छ—उनीहरूले पुस्तकहरू ओसिन वा भिज्न, वा मुसालाई खान दिन मिल्दैन। यी सबै कुरामा ध्यान दिनुपर्छ। त्यसैले, के त्यस्ता सामग्रीहरूको व्यवस्थापन गर्ने मानिसहरू कार्यका लागि उचित छन् त? तैँले यसको पनि बारम्बार जाँच गर्नुपर्छ। यदि हेरचाहकर्ताहरू अल्छी, बेपरवाह, र लापरवाह छन् भने, कतिपय सामानहरू बिग्रिनेछन्, ओसिएनन् वा ढुसी लागेनन् भने पनि तिनलाई कीराले खानेछ। यी सबै अगुवा र कामदारहरूको कमजोर निगरानी र निरीक्षणका कारण हुने क्षतिहरू हुन्। यदि हेरचाहकर्ताहरूले यी सामानहरूको उचित हेरचाह गर्छन् भने, अगुवा र कामदारहरूको यो जिम्मेवारी पूरा भएको हुन्छ। चाहे यी सामानहरू ठूला होऊन् वा साना, र चाहे ती बारम्बार प्रयोगमा आउने होऊन् वा नहोऊन्, यदि ती परमेश्‍वरको घरको स्वामित्वमा पर्ने सामानहरूको वर्गमा पर्छन् भने, तिनको व्यवस्थापन गर्न कसैको प्रबन्ध गर्नुपर्छ। सामान चाहे जुन किसिमको भए पनि र चाहे जहाँ भण्डारण गरिएको भए पनि, त्यो सुरक्षित हुनुपर्छ, र त्यसमाथि कुनै गलत कुरा नआइपर्ने सुनिश्चित गर्नुपर्छ। बफादार र जिम्मेवार हुनु भनेको त्यही नै हो। यदि सामानहरूको व्यवस्थापन गर्ने व्यक्ति अनुपयुक्त भएको भेटियो भने के गर्नुपर्छ? उसलाई तोकिएको कर्तव्य तुरुन्तै समायोजन गर्नुपर्छ, र उसलाई प्रतिस्थापन गर्न अरू कोही खोज्नुपर्छ। उदाहरणका लागि, कतिपय मानिसहरू निष्क्रिय कामचोर हुन्छन्, खान रुचाउँछन् तर काम गर्न रुचाउँदैनन्, र उनीहरूले कुनै जिम्मेवारी लिँदैनन्। उनीहरूले मण्डलीका सामानहरूलाई सार्वजनिक सम्पत्ति जस्तो गरी लापरवाह व्यवहार गर्छन्, र ती नहराएसम्म सब ठिक छ भन्ठान्छन्। ती सामानहरू ढुसी वा कीरा परेको, वा बिग्रिएका छन् कि छैनन् भनेर उनीहरूले न त वास्ता गर्ने गर्छन्, न सोध्ने नै गर्छन्। तैँले उनीहरूलाई जहिले सोध्दा पनि, उनीहरूले आफू तिनको जाँच गर्न गएको, र सबथोक ठीक रहेको भन्छन्। वास्तवमा, उनीहरू लामो समयदेखि सामानहरूको जाँच गर्न गएका हुँदैनन्। त्यसपछि, एक दिन कसैले अचानक अन्‍नपातमा ढुसी परेको, र कुनै उपकरणको तार मुसाले काटेको, र परमेश्‍वरका वचनका पुस्तकहरू समेत तिनमा लेखिएका कुराहरू धमिलो र अस्पष्ट हुने गरी निकै ओसिएको पाउँछ। त्यसबेला मात्र यी कुराहरूबारे थाहा पाउनु—के त्यो ज्यादै ढिलो होइन र? (हो, क्षति पुगिसकेको हुन्छ।) त्यो अनुचित व्यवस्थापनको नतिजा हो। त्यसोभए, के तिनको व्यवस्थापन गरिरहेको व्यक्ति अयोग्य छ? के ऊ खराब मानवताको र अनैतिक छैन र? (छ।) गैरविश्‍वासीहरूले यस किसिमको व्यक्तिलाई अनैतिक भन्‍नेथिए; हामी के भन्छौँ? हामी भन्छौँ कि यस व्यक्तिको मानवता खराब छ, र ऊ बफादार छैन। उसले त्यति सानो जिम्मेवारी समेत पूरा गर्न सक्दैन; उसले त्यस्तो काम समेत गर्न सक्दैन जुन थोरै प्रयास लगाउने, थोरै मात्र विवेक र मानवता भएको व्यक्तिले गर्न सक्छ। के ऊ अझै पनि परमेश्‍वरको विश्‍वासी हो? गैरविश्‍वासीहरूले समेत “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने विचार बोकेका हुन्छन्—यो व्यक्ति त गैरविश्‍वासीहरूको न्यूनतम नैतिक मानकअनुरूप समेत छैन, त्यसकारण ऊ स्पष्ट रूपमा नै सामान व्यवस्थापन कर्मचारीको सदस्यका रूपमा सेवा गर्न अनुपयुक्त छ। अनुपयुक्त मानिसहरूलाई तुरुन्तै व्यवस्थापन गर्नुपर्छ, र तिनीहरूको स्थानमा उपयुक्त मानिसहरू खोज्नुपर्छ। यदि तँ तेरो सामान व्यवस्थापन कर्मचारीलाई भरोसा गर्दैनस्, र तँसँग आफै सामानहरूको जाँच गर्ने समय छैन, वा तैँले कुनै परिस्थितिजन्य कारणले कामकुराहरूको अनुगमन र जाँच गर्न सक्दैनस् भने, त्यस अवस्थामा के गर्नुपर्छ? तैँले सामानहरूको व्यवस्थापन गर्ने व्यक्तिलाई उसले व्यवस्थापन गर्ने सामानहरूमा क्षति पुगेमा, उसले त्यसको पैसा तिर्नेछ, वा ऊ परमेश्‍वरको घरबाट जस्तोसुकै दण्ड स्विकार्न इच्छुक हुनेछ भनी प्रत्याभूति लेख्न लगाउन सक्छस्। त्यसलाई प्रशासनिक प्रणालीअनुसार नै समाधान गरिनुपर्छ। यदि कुनै अगुवा वा कामदारले यो स्तरसम्म आफ्नो कार्य गर्न सक्छ भने, उसले आफ्नो जिम्मेवारी पूरा गरिरहेको हुनेछ।

परमेश्‍वरको घरको कुनै पनि भौतिक सामान, चाहे त्यो ठूलो होस् वा सानो, महँगो होस् वा सस्तो, चाहे त्यो तँलाई काम लाग्ने होस् वा नहोस्, यदि तँलाई त्यसको व्यवस्थापन गर्न लगाइएको छ भने, त्यो तेरो जिम्मेवारी हो। यो काम अगुवा र कामदारहरूको जिम्मेवारीको दायराभित्र नै पर्छ, त्यसकारण तैँले त्यसलाई उचित तरिकाले सुरक्षित गर्नका लागि उपयुक्त व्यक्ति र उपयुक्त स्थान खोज्नुपर्छ। परमेश्‍वरको घरका सामानहरूमा क्षति पुग्न नदे। उदाहरणका लागि, परमेश्‍वरका वचनहरूका पुस्तकहरूको सुरक्षा गर्ने कुरा आउँदा—कुनै अगुवा वा कामदारले तिनका लागि उचित कर्मचारीहरूको प्रबन्ध गरेपछि, उसले अझै पनि बारम्बार त्यसबारे सोधपुछ गर्ने गर्नुपर्छ: “हालसालै थुप्रै पुस्तकहरू जारी भएका छन्, तर झन् थोरै बाँकी भए पनि, लापर्बाही नगर। पुस्तकहरू भण्डारण गर्दा, मुख्य कुरा भनेको तिनलाई ओसिन वा घामले बिग्रन नदिनु र तिनलाई थिचिएर बिग्रन वा मोडिन नदिनु हो।” उसले बारम्बार त्यसबारे सोधपुछ गर्ने र जानकारी लिने गर्नुपर्छ। यदि नयाँ पुस्तकहरू आएका छन् भने, उसले तिनको सुरक्षा कति राम्रोसँग भइरहेको छ; ती सबैलाई पहिलेकै ठाउँमा राख्न मिल्छ कि मिल्दैन, र यदि मिल्दैन भने, तिनका लागि नयाँ ठाउँ भेटिएको छ कि छैन, र त्यो ठाउँ कस्तो छ, त्यो सुरक्षित र सुक्खा छ कि छैन; पुस्तकहरू राम्ररी भण्डारण गरिएका छन् कि छैनन्; र यदि मुसाको चिन्ता छ भने, बिरालो राख्न आवश्यक छ कि छैन भनेर सोध्नैपर्छ। यस्ता सबै कामकुराहरू अगुवा र कामदारहरूले गर्नैपर्ने काम, र उनीहरूले पूरा गर्नुपर्ने जिम्मेवारी हो। यो काम अलि महत्त्वहीन देखिएला, तर त्यो पनि अगुवा र कामदारहरूले नियमित रूपमा गर्नुपर्ने एउटा कार्य नै हो। यसको अवमूल्यन नगर्—यसलाई गम्भीर रूपमा लिइनुपर्छ। ती चीजहरू सार्वजनिक सम्पत्ति हुन र कुनै व्यक्तिको नहुन सक्लान्, तर तिनको राम्रो सुरक्षा गर्नैपर्छ; चाहे तँलाई भविष्यमा ती काम लागून् वा नलागून्, र ती तेरै उपयोगका लागि होऊन् वा नहोऊन्, तिनलाई राम्रोसँग सुरक्षित राख्नु तेरो जिम्मेवारी हो, यो तेरो काँधमा आइपर्ने मामला हो, र तैँले त्यसलाई पन्छाउन वा बेवास्ता गर्न कुनै कारण वा बहाना खोज्नु हुँदैन। कुनै कुरा तेरो जिम्मेवारी भएसम्म, त्यो तैँले व्यवस्थापन गर्नुपर्ने कुरा हो, र तैँले गर्नुपर्ने काम हो। यी सबै कुराबारे तैँले सोधपुछ गरेर कामकुरा बुझ्ने कोसिस गर्नुपर्छ, वा त्यसमा व्यक्तिगत रूपमा सहभागी हुनुपर्छ। यदि तँसित कार्य-स्थलमै गएर हेर्ने समय छ भने, त्यो अवश्य पनि झनै राम्रो हुनेथियो। तर यदि परिस्थिति र अवस्थाहरूले दिएनन्, वा यदि तँ काममा अति व्यस्त छस् भने, तैँले अझै पनि सामयिक रूपमा त्यसबारे खोजीनिती गर्ने र सोधपुछ गर्ने गर्नुपर्छ, ताकि परमेश्‍वरको घरका सामानहरू बिग्रिन वा कुनै पनि रूपमा खेर जानबाट बचाउने प्रयास गर्न सकियोस्। यसो गर्नुको मतलब यो हो कि तैँले अगुवा र कामदारहरूको जिम्मेवारी पूरा गरेको छस्।

समझदारीपूर्ण बाँडफाँड

परमेश्‍वरको घरका भौतिक सामानहरूका हकमा, तिनको सुरक्षा गर्नेबाहेक अर्को महत्त्वपूर्ण काम छ: तिनलाई समझदारीपूर्वक बाँडफाँड गर्ने। यी सबै सामानहरू मानिसहरूको प्रयोजनका लागि हुन्—ती सबै उपयोगी चीजहरू हुन्—त्यसैले तिनको सुरक्षा गर्नुको मुख्य उद्देश्य भनेको तिनलाई समझदारीपूर्वक प्रयोग गरियोस् भन्‍ने हो। यी सामानहरूलाई समझदारीपूर्वक प्रयोगमा लगाउनुअघि, तिनलाई समझदारीपूर्वक बाँडफाँड गर्नु अगुवा र कामदारहरूको काम हो। समझदारीपूर्ण बाँडफाँड भनेको के हो? यी सामानहरू कसलाई प्रयोग गर्न दिइनुपर्छ भन्‍ने सम्बन्धमा, परमेश्‍वरको घरसँग सिद्धान्त र नियमहरू छन्। चाहे ती दाजुभाइ-दिदीबहिनीहरूले चढाएका हुन् वा परमेश्‍वरको घरले खरिद गरेका हुन्, यी सामानहरूको मुख्य उद्देश्य भनेको तिनलाई राहतका लागि भण्डारण गर्नु वा कल्याणकारी कामका लागि भिक्षाका रूपमा प्रयोग गर्नु होइन; बरु, ती त पूर्णकालीन रूपमा कर्तव्य पूरा गर्ने सबै दाजुभाइ-दिदीबहिनीहरूको प्रयोजनका लागि हुन्। त्यसोभए, तिनलाई कसरी बाँडफाँड गरिनुपर्छ—तिनलाई बाँडफाँड गर्ने सिद्धान्तहरू के-के हुन्—त्यो अगुवा र कामदारहरूले परमेश्‍वरको घरका विभिन्‍न भौतिक सामानहरूको व्यवस्थापन गर्दा पूरा गर्नुपर्ने अर्को जिम्मेवारी हो। हामीले यहाँ समझदारीपूर्ण बाँडफाँडको कुरा उल्लेख गर्‍यौँ; यस अवस्थामा, “समझदार” हुनु नै परमेश्‍वरको घरले माग गर्ने सिद्धान्त हो।

अ. परमेश्‍वरको वचनका पुस्तकहरू समझदारीपूर्वक बाँडफाँड गर्ने

हामी परमेश्‍वरका वचनका पुस्तकहरूबाट सुरु गर्नेछौँ। हरेक पटक नयाँ पुस्तकहरू जारी हुँदा, ती पुस्तकहरू कसलाई जारी गरिनुपर्छ भन्‍ने सिद्धान्तहरूका सन्दर्भमा परमेश्‍वरको घरका माग र नियमहरू हुन्छन्। मण्डलीमा, परमेश्‍वरका वचनहरू पढ्ने र नपढ्ने मानिसहरू हुन्छन्, सत्यतालाई प्रेम गर्ने र नगर्ने मानिसहरू हुन्छन्, साथै कर्तव्यहरू पूरा गर्ने र नगर्ने मानिसहरू हुन्छन्—यस किसिमका मानिसहरूका बीचमा भिन्‍नताहरू छुट्याइनुपर्छ। पाठ्यपुस्तकहरूका वर्गमा केही विशेष पुस्तकहरू—व्याकरण, शब्दकोश, र त्यस्ता अन्य उपयोगी पुस्तकहरू पनि हुन्छन्। यी सबै कडाइका साथ सिद्धान्तहरूअनुरूप वितरण गरिनुपर्छ। तिनको आवश्यकता परेकाहरूलाई मात्र ती दिनुपर्छ, र आवश्यकता नपरेकाहरूलाई दिनु हुँदैन। अनि त्यसपछि त्यस्ता केही उपयोगी पुस्तकहरू हुन्छन् जुन तुलनात्मक रूपमा कम मात्रामा छापिन्छन्—यदि यी कुनै व्यक्तिलाई जारी गरियो भने, त्यस व्यक्तिबाट के माग गरिन्छ? तैँले ती पढ्न सक्छस्, तर तिनलाई क्षति नपुर्‍या; तिनलाई जथाभावी छोड्ने वा जथाभावी च्यात्ने नगर्। अनि तैँले ती पढिसकेपछि तिनलाई पुरानै ठाउँमा फिर्ता राख्नुपर्छ। परमेश्‍वरमाथिको विश्‍वाससम्बन्धी पुस्तकहरूका हकमा, अगुवा र कामदारहरूले तिनलाई कडाइका साथ परमेश्‍वरको घरका कामका प्रबन्धहरूअनुरूप वितरण गर्नुपर्छ, साथै उनीहरूले परमेश्‍वरका चुनिएका मानिसहरूलाई पनि सिद्धान्तहरू बुझ्न, र तीअनुसार कार्य गर्न दिनुपर्छ।

आ. विभिन्‍न किसिमका उपकरणहरू समझदारीपूर्वक बाँडफाँड गर्ने

त्यसपछि विभिन्‍न किसिमका उपकरणहरू कसरी बाँडफाँड गर्ने भन्‍ने कुरा आउँछ। यो तुलनात्मक रूपमा महत्त्वपूर्ण कार्य हो। विभिन्‍न किसिमका उपकरणहरूलाई केही कडाइका साथ बाँडफाँड गर्नुपर्ने हुन्छ। त्यस्ता उपकरणहरूमा विद्युतीय उपकरणहरू, साथै विभिन्‍न पेसाहरूका लागि आवश्यक पर्ने औजारहरू पर्छन्। अगुवा र कामदारहरूले तिनलाई वितरण गर्दा, त्यसका पनि सिद्धान्तहरू हुनुपर्छ। जसलाई ती वितरण गरिन्छ, उनीहरू त्यस्ता उपकरणहरू अभ्यस्त ढङ्गले चलाउन सक्ने र तिनको सही र समझदारीपूर्ण प्रयोग गर्न सक्ने मानिसहरू हुनुपर्छ। यदि कोही नयाँ सिकारु छ वा उसले उक्त चीजलाई प्रयोग गर्न जानेकै छैन भने, त्यो उसलाई दिइनै हुँदैन। यो विशेषगरी राम्रा, उच्च-स्तरीय विद्युतीय उपकरणहरूमा लागु हुन्छ, जस्तै उच्च-स्तरीय क्यामेरा र महङ्गा कम्प्युटरहरू, साथै रेकर्ड गर्ने उपकरण, फोटोग्राफीसँग सम्बन्धित उपकरणहरू, वा भिडियोको उत्तर-निर्माणमा आवश्यक पर्ने उपकरण—क्षति हुनबाट जोगाउनका लागि त्यस्तो उपकरण यस्तो व्यक्तिलाई झनै दिइनु हुँदैन। अगुवा र कामदारहरूले त्यस्ता उपकरण प्रयोग गर्नेहरू सुरुमा उक्त उपकरणको महत्त्व बुझ्न, र त्यसपछि त्यसलाई सही ढङ्गले प्रयोग र मर्मतसम्भार गर्न सक्षम छन् भन्‍ने कुरा सुनिश्चित गर्नुपर्छ। उदाहरणका लागि, कतिपय मेसिनलाई त्यसको नियमानुसार दुई घण्टासम्म प्रयोग गरेपछि सेलाउनका लागि दस मिनेट आराम दिनुपर्छ। यदि त्यो सेलाएन भने, त्यसले मेसिनमा क्षति पुर्‍याउँछ र त्यसको उपयोगी आयु छोट्ट्याउँछ। मेसिनलाई महत्त्व दिने मानिसहरूले त्यसलाई कडाइका साथ त्यसको मर्मतसम्भारका सावधानीहरू अनुरूप प्रयोग गर्नेछन्; तैँले नभनीकनै उनीहरू आफैले तिनको पालना गर्नेछन्, र यदि तैँले तिनीहरूलाई प्रोत्साहित गरिस् भने उनीहरू अझ कडाइका साथ र सही रूपमा पालना गर्नेछन्। त्यस्ता मानिसहरू मेसिनहरू प्रयोग गर्न उपयुक्त हुन्छन्; उनीहरू उच्च-स्तरीय सामानहरू प्रयोग गर्न उपयुक्त हुन्छन्, किनभने उनीहरूले मेसिनलाई महत्त्व दिन जानेका हुन्छन्, र त्यसका मर्मत र सम्भारसम्बन्धी सावधानीहरूलाई गम्भीरतापूर्वक लिन्छन्। मेसिनलाई कदर गर्न र सामान्य तरिकाले प्रयोग गर्न सक्ने त्यस्ता मानिसहरू नै उच्च श्रेणीका मेसिनहरूको बाँडफाँड र वितरणका लागि सबैभन्दा उपयुक्त हुन्छन्। अगुवा र कामदारहरूले यस सम्बन्धमा उचित परीक्षणहरू गर्नुपर्छ। यदि एउटा उच्च-स्तरीय कम्प्युटर छ, र आफ्नो आवश्यकता व्यक्त गरेर आवेदन दिने जोकोहीलाई पनि यो दिइन्छ भने, के त्यो सिद्धान्त सही हो? (होइन।) त्यसमा के चाहिँ सही छैन? अगुवा र कामदारहरूका लागि, यस्ता चीजहरूको बाँडफाँड र वितरणको एक भाग कार्यको जिम्मा पाएको व्यक्तिको पेसागत दक्षतामा आधारित हुनुपर्छ; अर्को भाग भनेको उनीहरूले त्यो व्यक्तिले मेसिनलाई कदर गर्ने हद, ऊसँग मानवता छ कि छैन, र उसले मेसिन प्रयोग गर्दा त्यसलाई महत्त्व दिन्छ कि दिँदैन भन्‍ने कुरामा आधारित हुनुपर्छ। यदि त्यस व्यक्तिले मेसिनको हेरचाह गर्न जान्दैन र ऊ उक्त पेसाका सीपहरूसँग अपरिचित छ, र जिज्ञासाका कारण मात्र मेसिन खेलाउन चाहन्छ भने, उसलाई त्यो प्रयोग गर्नबाट रोक र प्रतिबन्ध लगाइनुपर्छ। ऊ उच्च श्रेणीका मेसिनहरूको प्रयोग र हेरचाह गर्न उपयुक्त छैन। साधारण कर्तव्यहरू पूरा गरिरहेकाहरूलाई साधारण मेसिनहरू दिए काफी हुन्छ। जसले कुनै पेसा जानेका छन्; जो असल मानवताका छन्; र जसले मेसिनलाई कसरी प्रयोग गर्ने, मर्मतसम्भार गर्ने, र महत्त्व दिने भनी जानेका छन्, उनीहरूले उच्च श्रेणीका सामानहरू प्रयोग गर्न सक्छन्, किनभने उनीहरू कुनै पेसामा निपुण हुन्छन् र उच्च श्रेणीका मेसिनहरू उपयोग गर्न सक्षम हुन्छन्। यदि तैँले कुनै अन्योलग्रस्त वा रूखो व्यक्तिलाई उच्च श्रेणीको कुनै मेसिन प्रयोग गर्न दिइस् भने, उसले केही दिनमै उक्त मेसिन बिगार्नेछ। अरूले त्यसलाई प्रयोग गर्न सक्नेछैनन्, र त्यसलाई मर्मत गर्न सहज हुनेछैन। यसले मण्डलीको काममा अड्चन ल्याउने मात्र नभई, परमेश्‍वरको घरको एउटा भौतिक सामग्री पनि खेर फाल्छ। यसमा के कुरा निहित छ? त्यस्ता मानिसहरू राम्रा मेसिनहरू प्रयोग गर्नका लागि उपयुक्त हुँदैनन् भन्‍ने कुरा। राम्रा मेसिनहरू मानवता भएका, कुनै पेसासँग परिचित मानिसहरूलाई नै प्रयोग गर्न दिइनुपर्छ। कुनै पेसामा विज्ञता नभएका र कमजोर मानवता भएका मानिसहरूले साधारण चीजहरू प्रयोग गर्नु नै काफी हुन्छ। के यस तरिकाले सामानहरू बाँडफाँड गर्नु समझदारीपूर्ण कुरा हो? (हो।)

हर प्रकारका भौतिक वस्तुहरूको कुरा आउँदा, फरक-फरक मानिसहरूले तिनलाई व्यवहार गर्ने तरिकाहरू फरक-फरक हुन्छन्। कतिपय मानिसहरूले एउटा उच्चस्तरीय कम्प्युटर किन्छन्, अनि दुई वर्ष प्रयोग गरेपछि, त्यो अझै पनि नयाँ नै देखिन्छ; स्क्रिनमा कहिल्यै कुनै औँलाको दाग देखिँदैन, र किबोर्ड सधैँ अति सफा हुन्छ, त्यसमा धूलोको एउटा कण समेत हुँदैन। डेस्कटप पनि राम्रो र सफा हुन्छ, र कम्प्युटरमा भण्डारण गरिएका सबै कुराहरू अत्यन्तै व्यवस्थित र स्पष्ट हुन्छन्। यदि कसैले उनीहरूलाई लामो समयसम्म स्क्रिन प्रयोग गर्नु त्यसका लागि नराम्रो हो भनेर भनेमा, उनीहरूले सर्वोत्तम रूपमा कसरी स्क्रिनको सुरक्षा गर्ने भनेर तुरुन्तै सोध्नेछन्—जुनसुकै तरिका सर्वोत्तम हुन्छ, उनीहरूले त्यसरी नै गर्छन्। यदि कसैले उनीहरूलाई लामो समयसम्म प्रयोग गरेपछि कम्प्युटरलाई विश्राम चाहिन्छ, धेरै तातियो भने त्यसले पहिले जस्तो राम्रो काम गर्नेछैन, र त्यसले मेसिनको दीर्घायुमा असर पार्नेछ भनेर भन्यो भने, जब उनीहरूले आफूले दुई घन्टाभन्दा बढी समयदेखि कम्प्युटर चलाउँदै आएको भन्‍ने थाहा पाउँछन्, तब उनीहरूले तुरुन्तै त्यसलाई चिसिन दिनका लागि चलाउन छोड्नेछन्। यदि अत्यन्तै गर्मी मौसम भएकाले त्यो ढिलो चिसियो भने उनीहरूले त्यसलाई हावा दिनका लागि पङ्खा जोड्नेछन्। उनीहरूले उक्त मेसिन आफ्नो बच्चा नै भए झैँ गरी त्यसको विशेष हेरचाह गर्छन्। उनीहरूले त्यसलाई झोलामा हाल्दा अत्यन्तै ध्यान पुर्‍याउँछन् र होसियार हुन्छन्, अनि उनीहरूले त्यसलाई टेबुलमा राख्दा, सतहलाई सफा गर्नुपर्ने र मेसिनलाई उचित तरिकाले राख्नुपर्ने हुन्छ। के यो उनीहरूको सबल पक्ष होइन र? (हो।) यस्ता मानिसहरूले आफूले मात्र मेसिनको कदर गर्ने होइनन्—जब उनीहरू अरूले मेसिनलाई बिगारिरहेको र क्षति पुर्‍याइरहेको देख्छन्, उनीहरूलाई त्यो सहन कठिन हुन्छ। यस्ता मानिसहरू राम्रा मेसिनहरू प्रयोग गर्न उपयुक्त हुन्छन्। कतिपय पैसावाल मानिसहरूले पनि उच्चस्तरीय कम्प्युटरहरू किन्‍ने गर्छन्, जसलाई घरमा ल्याएपछि बिलकुलै कदर गर्दैनन्। उनीहरूले तिनमा जतिसुकै धूलो जमेको भए पनि, तिनलाई सफा गर्दैनन्, र अत्यन्तै फोहोर बनाउँछन्। अरूले कुनै मेसिन दुई वर्ष प्रयोग गर्ने गर्छन्, तैपनि त्यो नयाँ नै देखिन्छ; यस्ता मानिसहरूले चाहिँ एउटा मेसिन दुई महिना प्रयोग गरेपछि, त्यो दस वर्ष चलाइएको जस्तो देखिन्छ। उनीहरूलाई मेसिनहरूको मर्मतसम्भार आवश्यक पर्छ भनेर भनिस् भने, उनीहरूले यसो भन्‍नेछन्, “त्यसको मर्मतसम्भार गर्नुको के अर्थ? मेसिनहरूले मानिसहरूलाई सेवा प्रदान गर्ने हो, ती मानिसहरूको सेवामा हुन्छन्। यदि त्यो बिग्रियो भने, नयाँ किने भइहाल्यो नि!” फलस्वरूप, उक्त मेसिन अनुचित प्रयोगका कारण छ महिना नपुग्दै बिग्रिन्छ। त्यस्ता मानिसहरूबारे तँ के भन्छस्? के उनीहरू उच्च श्रेणीका मेसिनहरू प्रयोग गर्न उपयुक्त हुन्छन्? (हुँदैनन्।) उनीहरूले किनेका कम्प्युटरहरू जतिसुकै राम्रा भए पनि, उनीहरूले तिनलाई कदर गर्नेबारे सोच्दैनन्, बरु तिनलाई लछार र पछार गर्छन् अनि लापर्बाहीपूर्वक राख्छन्। उनीहरूका कतिपय कम्प्युटरहरूमा कोरिएर खतै खतले भरिएका हुन्छन्; कतिपय चाहिँ पानीले भिजेर बिग्रेका हुन्छन्; कतिपय भुइँमा खसेर फुट्छन्। उनीहरूले तिनलाई अत्यन्तै जथाभाबी रूपमा प्रयोग गर्छन्। त्यस्ता मानिसहरूको मानवतामा केही कुराको कमी हुन्छ। के तिमीहरू त्यस्ता मानिसहरूको प्रयोजनका लागि राम्रा मेसिनहरू बाँडफाँड गर्न इच्छुक छौ? (छैनौँ।) कतिपय मानिसहरूले चस्मा लगाउँछन्, र लेन्सहरू सधैँ पुछेर अत्यन्तै सफा राखिएको हुन्छ, तर अन्य मानिसहरूका लेन्सहरू मैलो र औँलाका दागहरू र त्यस्तै अन्य कुराहरू लागेर फोहोर हुन्छन्। उनीहरूले तिनलाई त्यसरी प्रयोग गर्न पनि कसरी सकेका हुन्? आफ्नो चस्माको ख्याल राख्नेहरूले तिनलाई फुकालेर राख्दा विशेष ध्यान दिन्छन्; उनीहरूले लेन्सलाई टेबुलको सतहमा वा कुनै पनि वस्तुसँग छुन दिनेछैनन्, न त उनीहरूले लेन्सलाई कोरिन वा रगडिन नै दिनेछन्। चस्माहरू विशेषगरी नजिकको दृष्टिदोष भएका मानिसहरूका लागि अत्यन्तै महत्त्वपूर्ण हुन्छन्—लेन्सहरू कोरिएमा तैँले तिनलाई कसरी प्रयोग गर्नेछस्? कतिपय मानिसहरू आफ्ना चस्माबारे लापर्बाह हुन्छन्, र उनीहरूले केही समय लगाए पछि नै लेन्सहरू धमिलो हुन्छन्। उनीहरूले ती लगाउँदा केही पनि प्रस्टसित देख्न सक्दैनन्—उनीहरूले ती नलगाउँदा नै राम्रो हुन्छ। तैपनि उनीहरूले ती जस्तो छन् त्यस्तै लगाए हुन्छ भन्ठान्छन्, मानौँ त्यसले केही फरक पर्दैन। म यो कुराले अन्योलमा पर्छु: के उनीहरूले चस्मा लगाउनुको उद्देश्य वस्तुहरू अझ प्रस्ट रूपमा देख्न सक्ने हुनु होइन र? उनीहरूका लेन्सहरू सबै कोरिएपछि उनीहरूले के चाहिँ प्रस्ट रूपमा देख्न सक्छन् त? के यिनीहरू अपरिष्कृत मानिस होइनन् र? वास्तवमै अपरिष्कृत हुन्! अत्यन्तै अपरिष्कृत मानिसहरूको मानवतामा केही कुराको कमी हुन्छ—उनीहरूलाई सामानहरूको कसरी हेरचाह गर्ने भन्‍ने थाहा हुँदैन, तिनको कदर गर्नेबारे त उनीहरूले झन् सोच्दै सोच्दैनन्।

परमेश्‍वरको घरका महत्त्वपूर्ण उपकरण र औजारहरूको कुरा आउँदा, अगुवा र कामदारहरूको जिम्मेवारी के हो? त्यस्ता उपकरण बाँडफाँड गर्दा, त्यो उपयुक्त मानिसहरूलाई दिइनुपर्छ। त्यस्ता महत्त्वपूर्ण, उच्च श्रेणीका उपकरण प्रयोग गर्नेहरू बिलकुल नै सामानहरूको कदर गर्न जान्‍ने मानिस हुनैपर्छ। उनीहरूले त्यसको कदर गर्नेछन्, हेरचाह गर्नेछन्, र त्यसको मर्मतसम्भार गर्नेछन्; जब त्यो उनीहरूको स्वामित्वमा हुन्छ, कुनै क्षणिक लापर्बाही वा सामान्य ज्ञानको केही तत्त्वको कमीका कारण बाहेक, उनीहरूले कहिल्यै जानाजानी वा आफ्नै कारणले त्यसलाई नष्ट पार्ने वा बिगार्नेछैनन् भनेर तँ आश्‍वस्त हुन सक्छस्। त्यस्ता मानिसहरूले यो उपकरण प्रयोग गर्न सक्छन्; उच्च श्रेणीका, राम्रा उपकरण उनीहरूको भागमा पार्न सकिन्छ। जो सामानहरूको प्रयोगमा स्वतः रूखो हुन्छन्, उनीहरूलाई साधारण चीजहरू मात्र प्रयोग गर्न दिनु काफी हुन्छ। साथै, त्यस्ता उपकरण र औजारहरूका संरक्षकहरू तिनको प्रयोगको अभिलेख राख्न जिम्मेवार हुन्छन्: कसले के लगेको छ र उसले त्यो कति समयदेखि प्रयोग गरेको छ, वा कुन सामान चाहिँ निश्चित व्यक्तिको प्रयोजनका लागि मात्र हो, जसले यदि त्यो बिग्रिएमा त्यसको मूल्यअनुसार क्षतिपूर्ति तिर्नुपर्छ। दुवै पक्षले यी कुरामा हस्ताक्षर गर्नुपर्छ, ताकि कामकुराहरू सबैका लागि न्यायोचित र समझदारीपूर्ण होऊन्। मेसिन र उपकरणहरूको राम्रो हेरचाह गरिनुपर्छ, चाहे तिनको प्रयोग अल्पकालीन होस् वा दीर्घकालीन होस्; प्रयोगकर्ताले तिनलाई सही तरिकाले प्रयोग गर्न सिक्नैपर्छ, र यदि तिनमा समस्या आयो भने, तिनलाई तत्काल मर्मत गरिनुपर्छ। यो काम जति सावधानीपूर्वक गरियो, उति नै राम्रो हुन्छ। यदि शैतानको शासनले मानिसहरूलाई पक्राउ गरिरहेको कुनै अवस्था देखा पर्‍यो भने, त्यसबेला अगुवा र कामदारहरूको सबैभन्दा केन्द्रीय जिम्मेवारी भनेको महत्त्वपूर्ण उपकरण र औजारहरू भरपर्दा, र भरोसायोग्य मानिसहरूलाई बाँडफाँड गर्नु हो। त्यो पठाइसकेपछि, उनीहरूले त्यस व्यक्तिलाई यसो भन्दै केही परामर्श दिनुपर्छ, “यी परमेश्‍वरको घरका सामानहरू हुन्, जसलाई तिमीले आफ्नो कर्तव्य पूरा गर्दा प्रयोग गर्न सक्छौ। ती खेलबाड गर्ने सामान होइनन्। तिमीले तिनलाई समझदारीपूर्वक प्रयोग गर्नुपर्छ र तिनको राम्रो हेरचाह गर्नुपर्छ। तिनलाई क्षति नगर्नू। यी उपकरण र औजारहरू कर्तव्य निर्वाहका लागि आवश्यक हुने हुनाले, यदि तिनमा क्षति पुगेमा, तिनको मूल्यअनुसार क्षतिपूर्ति तिर्नुपर्छ। यदि क्षतिग्रस्त उपकरणका कारण काममा ढिलाइ भयो भने, त्यो झनै गम्भीर प्रकृतिको समस्या हो, जसको मतलब काममा केही बाधा र विनाश हुन पुगेको छ। त्यसैले, तिमीले कर्तव्यहरू पूरा गर्दा हर प्रकारका उपकरण र औजारहरू सही तरिकाले प्रयोग गर्न जान्‍नैपर्छ—तिमीले परमेश्‍वरको घरको सम्पत्तिमा कदापि क्षति पुर्‍याउनु हुँदैन। जसरी पनि यी सिद्धान्तहरू याद राख: समझदारीपूर्ण प्रयोग, र नियमित निरीक्षण, मर्मत, र सम्भार—यदि कुनै सामानमा समस्या आयो भने, तुरुन्तै रिपोर्ट गरेर मर्मतका लागि आवेदन देऊ।” यो काम राम्ररी गर्नका लागि, अगुवा र कामदारहरूले, एकातिर बाँडफाँड र प्रयोगका सिद्धान्तहरू जान्‍नैपर्छ; अर्कोतिर उनीहरूले प्रयोगकर्ताहरूलाई कसरी सम्भार गर्ने र राम्रो अवस्थामा राख्ने, र यदि कुनै सामानमा समस्या आयो भने त्यसलाई कसरी मर्मत गर्ने, आदि कुराहरू थाहा दिनुपर्छ। मानिसहरूले हर प्रकारका उपकरण र औजारहरूको हेरचाह गर्दा र प्रयोग गर्दा बुझ्नुपर्ने र तिनीहरूसँग हुनुपर्ने मानक ज्ञान यही हो।

अगुवा र कामदारहरूले समझदारीपूर्वक परमेश्‍वरको घरका विभिन्‍न उपकरणहरूको बाँडफाँड गर्नुपर्छ। उदाहरणका लागि, यदि कुनै कामको कर्मचारीलाई तुलनात्मक रूपमा वृहत् सुविधाहरू भएको कम्प्युटरको आवश्यकता छ भने, तैँले उसलाई एउटा दिनुपर्छ। यदि उसले एउटा पर्याप्त हुँदैन भनेमा, तैँले उसलाई किन भनेर सोध्नैपर्छ, र उसले भनेको कुरा तथ्यपरक हो कि होइन भनी हेर्न वरपर सोधपुछ गर्नैपर्छ। उसको आवेदनकै भरमा उसले मागे जति कम्प्युटरहरू दिने, एउटा पर्याप्त हुँदैन भनेमा दुइटा दिने, दुइटा पर्याप्त हुँदैन भनेमा तीन वटा दिने नगर्। त्यसो गरिस् भने, के तैँले कम्प्युटरहरू खेलौनाझैँ बाँडिरहेको हुनेछैनस् र? के त्यो बेपरवाह कार्य हुनेछैन? तैँले सुरुमा अवस्थाको छानबिन गर्नुपर्छ र परमेश्‍वरको घरका सिद्धान्तहरूका आधारमा निर्णय गर्नुपर्छ। मानिसहरूले कर्तव्य पूरा गर्ने बहानामा जथाभाबी आवेदनहरू दिइरहेको खण्डमा त्यसलाई रोक्न, तैँले कुनै पनि हालतमा सबै किसिमका आवेदनहरू जथाभाबी स्वीकृत गर्नु हुँदैन। यसका साथै, महत्त्वपूर्ण काम गर्ने कतिपय मानिसहरूलाई उच्च श्रेणीका कम्प्युटरहरूको आवश्यकता पर्न सक्छ, तैपनि उनीहरूका व्यक्तिगत कम्प्युटरहरूमा तल्लो श्रेणीका विशेषताहरू रहेका हुन्छन्। अगुवा र कामदारहरूले तुरुन्तै यसको पनि जाँचबुझ र समझदारीपूर्वक उपकरणको बाँडफाँड गर्नैपर्छ। कम्प्युटरको प्रबन्ध गर्ने कुरा कुनै व्यक्तिको कामको प्रकृति र कम्प्युटरको श्रेणीका मागहरूका आधारमा निर्णय गरिनुपर्छ। यदि कोही एक साधारण अगुवा वा कामदार मात्र हो, र ऊ कम्प्युटर प्रविधि वा भिडियो निर्माणको काममा संलग्न हुँदैन, र उसले इन्टरनेट चलाउने, स्रोतसाधनहरू खोज्ने, र कल गर्ने जस्ता कामहरू गर्न मात्र कम्प्युटर प्रयोग गर्छ, र उसलाई धेरै विशिष्ट कम्प्युटर चाहिँदैन भने, उसले एउटा साधारण कम्प्युटर प्रयोग गर्दा हुन्छ। कतिपय पाको उमेरका मानिसहरूले टाइप गर्ने, अनलाइन जाने, र कल गर्ने जस्ता सामान्य कामहरू मात्र जानेका हुन्छन्, तैपनि उनीहरू अगुवा वा कामदार बनेपछि, उनीहरूलाई अत्यन्तै उच्च श्रेणीका कम्प्युटरहरू दिइन्छ। के यो समझदारीपूर्ण कुरा हो? के उनीहरूले विशेष सुविधाहरू खोजिरहेका छैनन् र? के उनीहरूले हैसियतका लाभहरू उठाइरहेका छैनन् र? (छन् नि।) यस किसिमको उच्च-स्तरीय, उच्च श्रेणीको उपकरण केका लागि प्रयोग गरिनुपर्छ? ती सम्बन्धित कामका कर्मचारी र पेसागत कर्मचारीहरूलाई प्रयोग गर्न दिइनुपर्छ। ती कुनै व्यक्तिको हैसियतसँग मिल्ने हुनुपर्दैन। कतिपय अगुवाहरू र कामदारहरू भूलवश आफूले परमेश्‍वरको घरका विभिन्‍न सामानहरूको विशेष प्रयोगका अधिकारहरू पाउनुपर्ने विश्‍वास गर्छन्। के त्यो परमेश्‍वरको घरको नियम हो? होइन। कतिपय मानिसहरू अगुवा र कामदार बनिसकेपछि, उनीहरूलाई तुरुन्तै उच्च श्रेणीका कम्प्युटर, मोबाइल, र हेडफोनहरू दिइन्छ, उनीहरूलाई हर प्रकारका उच्च श्रेणीका उपकरणहरू उपलब्ध गराइन्छ। यसको परिणाम के हुन्छ? के यो साँच्चिकै काममा राम्रा नतिजाहरू प्राप्त गर्नका लागि गरिन्छ? के ती मानिसहरू देहसुखको लालसा गरिरहेका हुँदैनन् र? आखिरमा तैँले उच्च श्रेणीका कम्प्युटरहरू केका लागि प्रयोग गरिरहेको छस्? के तैँले केवल अनलाइनमा भेलाहरू राखेर शब्द र धर्मसिद्धान्तहरू प्रचार गरिरहेको छैनस् र? के तैँले भिडियोहरू अपलोड गर्न जानेको छस्, वा के तँ भिडियोहरू निर्माण गर्न सक्षम छस्? के तैँले नेटवर्क सुरक्षा कायम राख्न जानेको छस्, वा के तँ वेबसाइटहरू बनाउन सक्छस्? के तैँले यी पेसाहरू जानेको छस्? यदि जानेको छैनस् भने, तँलाई उच्च श्रेणीको कम्प्युटरको के काम? के यसो गर्नु घिनलाग्दो कुरा होइन र? (हो।) यदि तँसँग आफ्नै पैसा छ भने, त्यो पैसाले जति वटा कम्प्युटरहरू किने पनि कसैले वास्ता गर्दैन, र ती जतिसुकै उच्च श्रेणीका भए पनि कसैले हस्तक्षेप गर्नेछैन। हामी अहिले परमेश्‍वरको घरका भौतिक सामानहरू कसरी समझदारीपूर्वक बाँडफाँड गरिनुपर्छ भन्‍नेबारे कुरा गरिरहेका छौँ। “समझदारीपूर्वक” भन्‍नुको अर्थ के हो? अगुवा र कामदारहरूले परमेश्‍वरको घरको यो उच्च श्रेणीको उपकरण प्रयोग गर्दा, के त्यो त्यसलाई “समझदारीपूर्वक” प्रयोग गरेको मानिन्छ? (मानिँदैन।) उनीहरूले उक्त पेसा वा कुनै पनि काम कसरी गर्ने भनेर जानेका हुँदैनन्। के उच्च श्रेणीको कम्प्युटर हुँदैमा उनीहरू उच्च श्रेणीका हुन्छन्? उनीहरू केका लागि रबाफ देखाइरहेका हुन्छन्? परमेश्‍वरको घरसित अगुवा र कामदारहरूलाई त्यसका भौतिक सामानहरूको प्रयोग र बाँडफाँडमा विशेष अधिकारहरू दिने कुनै नियम छैन; उनीहरूसँग त्यो विशेषाधिकार हुँदैन, र यो परमेश्‍वरको घरले सामानहरू बाँडफाँड गर्ने समझदारीपूर्ण सिद्धान्त होइन—यो समझदारीपूर्ण कुरा पटक्कै होइन। कोही यी वस्तुहरू किन्‍न सक्ने स्थितिमा छ भने उसले आफै किन्‍न सक्छ; यदि छैन, र परमेश्‍वरको घरले नै उसलाई बाँडफाँड गर्नु आवश्यक छ भने, उसले साधारण सामानहरू प्रयोग गर्दा नै काफी हुन्छ। यो न्यायोचित र समझदारीपूर्ण कुरा हो। साँच्चिकै यो उच्च श्रेणीको उपकरण प्रयोग गर्न जानेकाहरू यही काममा संलग्न पेसागत कर्मचारी हुन्, त्यसकारण परमेश्‍वरको घरले उनीहरूलाई यो उपकरण दिनुपर्छ। यी परमेश्‍वरको घरका भौतिक सामानहरूको बाँडफाँडका सम्बन्धमा अगुवा र कामदारहरूले बुझ्नुपर्ने र बोध गर्नुपर्ने केही सिद्धान्तहरू हुन्। यी वस्तुहरू कहीँ कतै असमझदारीपूर्वक बाँडफाँड गरिएका छन् कि भनी हेर्न सिद्धान्तहरूका आधारमा फेरि जाँच गर्। यदि छन् भने, त्यसलाई चाँडो सच्याइहाल्। कतिपय मानिसहरू अगुवा वा कामदार बनेपछि, उनीहरूले परमेश्‍वरको घरको कसैले पनि उनीहरूको चापलुसी गरिरहेको छैन, कसैले पनि उनीहरूलाई उच्च श्रेणीका सामानहरू दिइरहेको छैन, र उनीहरूले अझै पनि आफ्नै पुराना लुगाहरू, पुराना पहिरनहरू लगाइरहेका छन्, अझै पनि आफ्नै, अत्यन्तै साधारण सानो कम्प्युटर प्रयोग गरिरहेका छन्, र परमेश्‍वरको घरले उनीहरूलाई राम्रो कम्प्युटर उपलब्ध गराएको छैन भन्‍ने देख्छन्। त्यसैले, उनीहरू वित्तीय समूहकहाँ गएर नयाँ कम्प्युटर किन्‍नका लागि आवेदन दिन्छन्। के यो समझदारीपूर्ण कुरा हो? (होइन।) उनीहरूले यसो भन्छन्, “यदि तपाईँले मलाई त्यो उपलब्ध गराउनुभएन भने, म आफ्नो कर्तव्य पूरा गर्नेछैनँ—म परमेश्‍वरको घरलाई मेरा लागि उच्च श्रेणीको, अझै नयाँ मोडेलको र तीव्र गतिको कम्प्युटर किन्‍न लगाउने मौका खोज्नेछु!” उनीहरू निकै हक्की हुन्छन्—उनीहरूले गर्न नआँट्ने केही पनि हुँदैन। यी मानिसहरू अगुवा बनेपछि, उनीहरूले परमेश्‍वरको घरलाई आफ्नै भएको जस्तो व्यवहार गर्छन् र सोच्छन्, “परमेश्‍वरको घरको पैसा पनि मेरै हो—म त्यसलाई जसरी मन लाग्छ त्यसरी खर्च गर्नेछु!” यो ख्रीष्टविरोधीहरूले गर्न सक्ने काम हो।

इ. विभिन्‍न दैनिक आपूर्तिका सामानहरू र खाद्यान्‍नलाई समझदारीपूर्वक बाँडफाँड गर्ने

हामीले अब विभिन्‍न भौतिक वस्तुहरू र उपकरणहरूको समझदारीपूर्ण बाँडफाँडबारे बोलिसकेका छौँ। अब, हामी दैनिक जीवनयापनका वस्तुहरूबारे कुरा गर्नेछौँ, जस्तै: अन्‍नपात, सागसब्जी, र सुकाइएका खानेकुरा, साथै पकाउनका लागि जरुरी सामग्रीहरू, विभिन्‍न पूरक खानाहरू, आदि। यी सामग्रीहरूको समझदारीपूर्वक सुरक्षा गरिनुपर्ने मात्र होइन, तिनलाई समझदारीपूर्वक बाँडफाँड पनि गरिनुपर्छ। त्यसोभए, यी विभिन्‍न सामग्रीहरूलाई कसरी समझदारीपूर्वक बाँडफाँड गरिन्छ त? परमेश्‍वरको घरसँग त्यसको खानाका मानकहरू छन्, र त्यस्ता सामग्रीहरूको व्यवस्थापन गर्नेहरूले ती मानकहरूलाई कडाइका साथ पालना गरेर तिनलाई समझदारीपूर्वक बाँडफाँड गर्नुपर्छ। उनीहरूले राम्रो खाना आफू निकटकालाई बढी दिनु हुँदैन। उदाहरणका लागि, यदि कुनै स्वादिष्ठ, राम्रो गुणस्तरको चामल खरिद गरिएको छ, वा यदि कुनै फलफूल वा मासु कहिलेकाहीँ मात्र किनिन्छ, र तैँले त्यो तँ जोसँग मिल्छस् उसैलाई बढी दिन्छस्, वा राम्रा चीजहरू सबै उसलाई नै दिन्छस्, र नराम्रा चीजहरू अरूलाई पठाउँछस् भने—के त्यसलाई समझदारीपूर्ण बाँडफाँड गर्नु मानिन्छ? (मानिँदैन।) त्यसोभए, यसमा “समझदारी” लाई कसरी मापन गर्नुपर्छ? वस्तुहरू बाँडफाँड गर्ने कस्तो तरिकालाई समझदारीपूर्ण मान्‍न सकिन्छ? खानाका लागि परमेश्‍वरको घरले तोकेका सिद्धान्तहरू र माग गरेका मानकहरूअनुसार बराबर बाँडफाँड गर्नु, जति बाँडफाँड गर्नुपर्ने हो उति बाँडफाँड गर्नु। यदि तैँले आफू कोहीसँग नजिक भएको महसुस गर्छस् भने, तैँले उसलाई तेरो आफ्नै भाग दिन सक्छस्। अरू मानिसहरूका वस्तुहरूका साथ उदार नबन्, अनि अरू मानिसहरूलाई उदारता देखाउन परमेश्‍वरको घरका भौतिक वस्तुहरू प्रयोग नगर्; यदि तँ उदार बन्‍न चाहन्छस् भने, आफ्नै वस्तुहरू दिएर बन्। उदारता परमेश्‍वरको घरको सिद्धान्त नै होइन—परमेश्‍वरको घरको सिद्धान्त त समझदारीपूर्ण बाँडफाँड हो। दैनिक जीवनका आवश्यक चीजहरू र विभिन्‍न खाद्यसामाग्रीहरूको वितरण परमेश्‍वरको घरद्वारा स्थापित मानकहरूअनुसार गर्नुपर्छ, जथाभाबी गर्नु हुँदैन। स्वाभाविक रूपमा, अगुवा र कामदारहरूले सुपरिवेक्षण गरेर त्यस्ता वस्तुहरूको वितरणका लागि जिम्मेवार मानिसहरूको हृदय सही ठाउँमा छ कि छैन, तिनको वितरण समझदारीपूर्ण छ कि छैन, वितरण परमेश्‍वरको घरका सिद्धान्तहरूअनुरूप गरिएको छ कि छैन, धेरैजसो मानिसहरूले त्यो कस्तो छ भनी रिपोर्ट गर्ने गर्छन्, उनीहरूका कुनै गुनासाहरू छन् कि, र सबैको हेरचाह गरिएको छ कि छैन भनी हेर्न सक्छन्। कहिलेकाहीँ वस्तुहरूको अभाव भएमा के गर्नुपर्छ? के अगुवा र कामदारहरूले ती आफै खानलाई राख्नु ठीक हो? कतिपयले यसो भन्लान्, “अगुवा र कामदारहरूको सबैभन्दा उच्च हैसियत र प्रतिष्ठा हुन्छ, र हामीसँग सबैभन्दा धेरै बोल्ने प्रायः उनीहरू नै हुन्छन्, जसले गर्दा उनीहरूको मुख सुक्छ। यदि कुनै राम्रो खानेकुरा छ भने, उनीहरूलाई खान दिऊँ।” के यसरी वस्तुहरूको बाँडफाँड गर्नु ठीक हो? (होइन; वस्तुहरू जसलाई साँच्चिकै आवश्यक पर्छ उनीहरूका लागि राख्नुपर्छ।) यदि तुलनात्मक रूपमा महङ्गा केही स्वास्थ्य सेवासम्बन्धी उत्पादनहरूको अभाव छ भने, तिनलाई कसरी बाँडफाँड गर्नुपर्छ? ती धेरै वर्षदेखि परमेश्‍वरप्रति आफूलाई समर्पित गरेका र योगदान दिएकाहरूलाई नै दिइनुपर्छ। उमेरका कारण यस्ता मानिसहरूको स्वास्थ्य अवस्था कमजोर हुन्छ, तैपनि उनीहरू अझै लगनका साथ आफ्ना कर्तव्यहरू पूरा गरिरहेका हुन्छन्, र दाजुभाइ-दिदीबहिनीहरूले उनीहरूबाट धेरै फाइदा प्राप्त गरेका हुन्छन्। यी मानिसहरूले आफ्ना शरीरको रेखदेख र हेरचाह गर्न आवश्यक हुन्छ, र उनीहरूलाई ती स्वास्थ्य सेवासम्बन्धी उत्पादनहरू खान र प्रयोग गर्न दिनु ठीक नै हुन्छ। अभाव भएका संसाधनहरूका लागि कसैले पनि झगडा गर्नु हुँदैन। अगुवा र कामदारहरूले यी वस्तुहरूलाई यसरी नै बाँडफाँड गर्नुपर्छ। के यो समझदारीपूर्ण कुरा हो? (हो।) त्यसोभए, के धेरैजसो मानिसहरूले यस्तो बाँडफाँडमा आपत्ति जनाउलान् त? के त्यस्तो कोही छ जसले यसो भन्छ, “म त्यति पाको नहुँला, तर मैले प्रशस्त काम गर्नु छ—म हरेक दिन आठ घन्टाभन्दा बढी काम गर्छु। मेरो काम त्यति कुशल नहोला, र मैले त्यो काम धेरै वर्षदेखि गर्दै आएको नहुँला, तर कहिलेकाहीँ त मेरो स्वास्थ्य पनि खासै राम्रो हुँदैन। किन कसैले पनि मलाई ध्यान दिँदैन? राम्रा वस्तुहरू हुँदा, ती प्राप्त गर्ने मेरो पालो कहिल्यै आउँदैन, तर जब काम गर्नुपर्ने हुन्छ, त्यसबेला सधैँ मलाई नै खोजिन्छ”? के यस्तो व्यक्तिलाई एक भाग दिइनुपर्छ? उनीहरूले यो चीज माग्ने हिम्मत गरेकाले, उनीहरूका लागि अलिकति राखिदे—के त्यो समझदारीपूर्ण कुरा हो? के तिमीहरूले त्यसो गर्न मान्‍ने थियौ? (मान्‍ने थिएनौँ।) यदि म भएको भए, मान्‍ने थिएँ। यस्ता कुरामा किन यति चिन्ता लिने? मानिसहरू रमाइलोका लागि जीवन जिउँदैनन्; उनीहरू खान, पिउन, र रमाइलो गर्नका लागि जिउँदैनन्। त्यस्ता कुराहरूका लागि किन झगडा गर्ने? यदि कोही तिनका लागि साँच्चिकै झगडा गर्न चाहन्छ, र उसका परिस्थितिहरू अलि उपयुक्त नै छन् भने, उसलाई यी कुराहरूमा अलिकति रमाउन दे। उनीहरूलाई केही विशेष निगाह देखाइएको हुनेछ, तर त्यसका लागि तैँले केही पनि गुमाएको हुनेछैनस्; यति चिन्ता लिनुपर्ने आवश्यकता नै छैन। त्यसकारण, मानौँ कसैले यसो भन्यो रे, “मलाई किन अलिकति दिँदैनौ? मेरो स्वास्थ्य पनि त त्यति राम्रो छैन; यदि मैले साँच्चिकै केही राम्रो कुरा खान पाएँ भने, मेरो स्वास्थ्यमा सुधार आएर, म अझ बढी काम गर्न र परमेश्‍वरको घरका लागि अझ बढी मेहनत लगाउन सक्षम हुने थिएँ, र मेरो काम अझ कुशल हुने थियो।” उनीहरूले यो अनुरोध गरिहालेकाले, त्यसलाई अस्वीकार गरेर उनीहरूलाई लज्जित तुल्याउने काम नगर्, उनीहरूलाई केही वितरण गरिदे। अरू मानिसहरूले यसको बारेमा त्यति चिन्ता लिनु पर्दैन—अलि बढी उदार बन्। ती कुराहरू नहुँदा पनि के तेरो जीवन पहिलेको अनुसार नै चल्नेछैन र? परमेश्‍वरले मानिसहरूलाई जे दिनुहुन्छ त्यसको अभाव हुँदैन; त्यो प्रशस्त र प्रचुर हुन्छ—वस्तुहरूका लागि झगडा गर्नुपर्ने कुनै आवश्यकता छैन। यदि कुनै विशेष सामान छ, र कसैलाई पनि यसको आवश्यकता छ वा यसलाई उपभोग गर्नुपर्छ भन्‍ने महसुस हुँदैन भने, बहुमतले अन्ततः जुन किसिमको व्यक्तिलाई सबैभन्दा उपयुक्त मान्छ उसैलाई त्यो खान दिइनुपर्छ। हामी मानवता र वस्तुहरूको समझदारीपूर्ण बाँडफाँडमा जोड दिन्छौँ। यी कुराहरू प्राप्त गर्नेहरूले तिनलाई परमेश्‍वरबाट स्विकार्नुपर्छ र उहाँको अनुग्रहका लागि उहाँलाई धन्यवाद दिनुपर्छ। अरूले तिनका लागि झगडा गर्नु हुँदैन। यदि तँ झगडा गर्छस् भने, तँ बेसमझ छस्, तैँले जानाजानी समस्या सिर्जना गरिरहेको हुन्छस्, र तैँले सीमा नाघेको हुन्छस्। त्यस्ता विशेष परिस्थितिहरूलाई यसरी नै निराकरण गर्नुपर्छ। विशेष र साधारण परिस्थितिहरू दुवैका सिद्धान्तहरू हुन्छन्; तिनलाई जथाभावी व्यवहार गर्नु हुँदैन, मानव सम्बन्धहरूका मागहरूका आधारमा त झनै गर्नु हुँदैन। जब यी वस्तुहरूलाई समझदारीपूर्वक बाँडफाँड गरिन्छ, तब अगुवा र कामदारहरूले आफ्नो जिम्मेवारी पूरा गरेका हुन्छन्।

दैनिक आपूर्ति र खाद्यान्‍न बाँडफाँड गर्दा, अगुवा र कामदारहरूले वास्तविक अवस्थाहरू, वास्तविक मानव सङ्ख्या, र आवश्यक वास्तविक परिमाणका आधारमा पनि बाँडफाँड गर्नुपर्छ, ताकि तिनलाई खेर जान र क्षति हुन नदिने उद्देश्यले तिनको साँच्चिकै समझदारीपूर्वक वितरण गरियोस्। यो अगुवा र कामदारहरूले पूरा गर्नुपर्ने जिम्मेवारी हो। कहिलेकाहीँ, उनीहरूसँग विशिष्ट परिस्थितिहरूको बुझाइ नहुँदा, उनीहरूले केही कुराहरू एउटा आधारभूत सिद्धान्तअनुसार बाँडफाँड गर्न, र पछि सबैको सल्लाह-सुझाव र त्यसपछिको अनुगमनमार्फत बाँडफाँड समझदारीपूर्वक भएको थिएन, त्यो प्रावधानद्वारा अलि बाँधिएको थियो भनेर थाहा पाउन सक्छन्। त्यस अवस्थामा, उनीहरूले त्यस समस्याको पुनरावृत्ति रोक्न र बरबादी र क्षति कम गर्न अर्को पटक सुधार गर्नैपर्छ। त्यो तिनीहरूको जिम्मेवारी पूरा गर्नु हो। अवश्य पनि, क्षति र बरबादीबाट जोगिनका निम्ति, उनीहरूले एकातिर वस्तुहरू बाँडफाँड गर्दा अझ बढी परामर्शहरू लिनैपर्छ; उनीहरूले कडाइका साथ सिद्धान्तहरूलाई पनि पालना गर्नैपर्छ। यो जरुरी छ। वस्तुहरू जथाभाबी वितरण गर्ने, साँच्चिकै खाँचो परेकाहरूलाई नदिने, निष्कपटताका साथ आफ्नो कर्तव्य पूरा गरिरहेका र सत्यता वास्तविकता भएकाहरूलाई नदिने, तर खास गरी आत्मिक बुझाइ नभएका चापलुसहरूलाई दिने काम नगर्। के त्यसो गर्नु सिद्धान्तहरूअनुरूप कार्य गर्नु हो? (होइन।) के त्यसो गर्नु उद्दण्ड लापरवाही होइन र? सिद्धान्तहरूअनुसार कार्य नगर्नु भनेको आफ्ना जिम्मेवारीहरू पूरा नगर्नु हो। आफ्ना जिम्मेवारीहरू पूरा गर्नुले के जनाउँछ? त्यो आलटाल गर्नु र प्रावधानहरू पालना गर्नु होइन, र त्यो शृङ्खलाबद्ध निर्धारित कदमहरू चालेर पूरा हुने होइन—बरु, त्यो त परमेश्‍वरको घरले माग गरेका सिद्धान्तहरूलाई साँच्चिकै कडाइका साथ पालना गरेर कार्य गर्नु, साथसाथै परमेश्‍वरको घरको कुनै पनि कुरामा कुनै बरबादी वा क्षति नहुने पनि सुनिश्‍चित गर्नु हो। साँचो रूपमा आफ्नो जिम्मेवारी पूरा गर्नु भनेको त्यही नै हो। उदाहरणका लागि, पाँच जना मानिसहरूलाई अण्डा वितरण गर्दा, तैँले हरेक व्यक्तिलाई दिनमा एउटा अण्डा दिनुपर्छ, र ती हरेक दस दिनमा वितरण गर्नुपर्छ, ताकि तैँले ठ्याक्कै पचास वटा पठाएस्। तैँले तिनलाई यसरी नै वितरण गर्नुपर्छ किनभने एकातिर, त्यो सङ्ख्या सानो हो र त्यसलाई हेरचाह गर्न सजिलो हुन्छ; त्यसका साथै, यो उनीहरूले खानका लागि ठ्याक्कै सही मात्रा हो। परमेश्‍वरको घरले माग गर्ने मानक र विस्तृत विवरणहरूअनुसार यसरी अभ्यास गर्नु अत्यन्तै सही हुन्छ—त्यो नै सिद्धान्तहरूअनुसार कार्य गर्नु हो। यदि कुनै अगुवा वा कामदारले झन्झटको डरले उनीहरूलाई एक पटकमा सय दिन बराबरको अण्डा—पाँच सय वटा अण्डा—वितरण गर्‍यो भने, के त्यो उचित हुनेथियो? ल भन्, के ढुवानी र हेरचाह गर्नका लागि पचास वटा अण्डा सजिलो हुन्छ कि पाँच सय वटा? (पचास वटा।) थोरै सङ्ख्या भए ढुवानी र हेरचाह गर्न बढी सजिलो हुन्छ। कतिपय मानिसहरूले सय दिन बराबरको नै पठाउँछन्, र फलस्वरूप, कति त बाटोमै फुट्छन्, र कति चाहिँ गन्तव्यमा ओसारपसार गर्दा चकनाचुर हुन्छन्। एकपछि अर्को टुटफुटले गर्दा एक भागमा क्षति पुग्छ। त्यसमाथि मानिसहरूले धेरै अण्डाहरू पठाइएको देख्दा, तिनलाई यतिकै खेर फाल्नेछन्, त्यसैले अर्को ढुवानी हुनु अघिको दिनसम्म उनीहरूसँग खानलाई अण्डा नै हुँदैन। त्यसैले, यी अण्डाहरू फुट्नु र तिनमा क्षति पुग्नुको कारण अगुवा र कामदारहरूको दायित्वविमुखता होइन र? (हो।) यदि उनीहरूले अझ बढी मागेमा, के तैँले उनीहरूलाई दिन मिल्छ? सिद्धान्तहरूअनुसार, तैँले उनीहरूलाई तोकिएको मितिभन्दा अगाडि थप दिनै मिल्दैन, तर खानका लागि आफूसँग अण्डा नै नभएपछि उनीहरूलाई आफूमाथि अन्याय भएको महसुस हुन्छ। यहाँ के गर्नुपर्छ? यसका लागि समझदारीपूर्ण बाँडफाँड आवश्यक हुन्छ। यी कुराहरू बाँडफाँड गर्दा, अगुवा र कामदारहरूले कुनै पनि हालतमा समझदारीपूर्ण बाँडफाँड गर्ने सिद्धान्त र परमेश्‍वरको घरले माग गर्ने मानकलाई एकदमै पालन गर्नैपर्छ र तिनलाई समयमा र नियमित रूपमा वितरण गर्नुपर्छ। त्यसबाहेक, उनीहरूले कतै खेर गएका घटनाहरू छन् कि छैनन्, खेर गएका कारण अभाव भएका वस्तुहरूका लागि पुनः आवेदन वा अनुरोध आएका छन् कि छैनन्, र मानिसहरूलाई मन नपरेका चीजहरू वितरण गर्दा ती खेर गएका छन् कि छैनन् भनेर तुरुन्तै बुझ्नुपर्छ। उदाहरणका लागि, मासु र तरकारीहरू दुइटै वितरण गरिएका छन्, र अधिकांश मानिसहरूले मासु रुचाउँछन्, त्यसैले उनीहरूले त्यसलाई तीन वा पाँच दिनमा खाइसक्छन्, र तरकारीहरू बाँकी रहन्छन्। तरकारीहरू लामो समयसम्म ताजा रहँदैनन्; कति त केही समयपछि बिग्रेर कुहिन्छन्, त्यसकारण ती अर्को खेप वितरण गर्नुअघि नै सकिन्छन्। त्यसपछि कसैले पुनः आवेदन दिएर थप माग्न सक्छ। के यस्तो अवस्थामा थप दिनुपर्छ? के उनीहरूलाई थपेर दिनु समझदारीपूर्ण हुन्छ? (हुँदैन।) अरू मानिसहरूले लुकीलुकी मासु र अण्डा खाइदिन्छन्, र आफूलाई मन पर्ने सबै तरकारी खाइदिन्छन् जबकि आफूलाई मन नपर्ने तरकारी नखान यावत् किसिमका कारण र बहानाहरू बनाउँछन्। जब तरकारीहरू पहेँलो हुन्छन् र बिग्रन्छन्, उनीहरूले ती खान अयोग्य भएको भन्छन्, र अन्त्यमा सुँगुर वा कुखुरालाई खुवाउँछन्, नत्र फालिदिन्छन्, अनि थप माग्छन्। अगुवा र कामदारहरूले यस्तो घटनाको सामना गर्दा, उनीहरूले त्यसलाई कसरी सम्हाल्नुपर्छ? यदि उनीहरूले “म तिमीहरूलाई अर्को पटक बढी दिनेछु, किनभने यतिले नपुग्ने देखिन्छ—म तिमीहरूलाई अझ बढी प्रदान गर्नेछु, किनभने तिमीहरूले धेरै खान्छौ,” भनेर भन्छन् भने, के त्यो त्यसलाई सम्हाल्ने उचित तरिका हो त? के त्यो अन्धोपन होइन र? (हो।) उनीहरू कसरी अन्धा हुन्? (उनीहरूले साँच्चिकै के भइरहेको छ भन्‍ने कुरा बुझ्दैनन्: उनीहरूले वितरण गरेको खाद्यान्‍न अपुग हुनुको मूल कारण भनेको त्यो खेर फालिनु हो।) उनीहरू साँच्चिकै के भइरहेको छ भन्‍ने कुरा नबुझी निष्कर्षमा पुग्छन्। परमेश्‍वरको घरका विस्तृत विवरणहरूअनुसार खाद्यान्‍न वितरण गरिएको धेरैजसो ठाउँहरूमा खानका लागि पर्याप्त अन्‍नपात हुन्छ। त्यो एउटा ठाउँमा चाहिँ किन कहिल्यै पर्याप्त हुँदैन? के त्यसका लागि विशिष्ट अनुसन्धान आवश्यक छैन र? उनीहरूले के भइरहेको छ भनी हेर्नका लागि स्थलमै गएर अवस्थाबारे होसियारीपूर्वक र विस्तृत रूपमा सोधपुछ गर्नुपर्छ। अन्त्यमा, उनीहरूको अनुसन्धान र बुझाइमार्फत, उनीहरूले त्यस ठाउँको भान्से खराब र अनैतिक व्यक्ति रहेको, जसले मानिसहरूको खाना कुखुरालाई खुवाउने गरेको, र यसरी जानाजान परमेश्‍वरको घरको खाना खेर फाल्ने गरेको पत्ता लगाउँछन्। उनीहरू खानेकुराको मामिलामा अत्यन्तै किचकिचे हुन्छन्, र स्वादिष्ठ खाना मात्र खान रुचाउँछन्। मासु नहुँदा उनीहरू तरकारी नै खाँदैनन्, र मासु छ भने, तोफु समेत खाँदैनन्। अण्डा पाएको बेलामा, उनीहरू हरेक छाकमा अण्डा खान्छन्। उनीहरूले विशेष रूपमा स्वादिष्ठ खाना मात्र रोज्छन् र कुनै पनि साधारण तरकारी खाँदैनन्, न त ती बिग्रिएमा वास्ता नै गर्छन्। बुझाइअनुसार भान्से खराब व्यक्ति भएको देखिएको छ—के अर्को पटक चीजबीजहरू वितरण गरिँदा उसलाई बढाएर दिनुपर्छ? (पर्दैन।) के उसलाई बढी नदिनु नै समाधान होइन र? यस्तो समस्या पत्ता लागेपछि त्यसलाई कसरी समाधान गर्नुपर्छ? उसलाई तुरुन्तै प्रतिस्थापित गर्; उसको सट्टा कर्तव्य वहन गर्न अलिकति मानवता भएको व्यक्ति राख्। समस्या पत्ता लगाएर त्यसलाई तुरुन्तै समाधान गर्, अनि त्यस्ता दुष्ट मानिसहरू, त्यस्ता कुहिएका स्याउहरूलाई हटा। कतिपयले सोध्न सक्छन्, “उनीहरूले अब पकाउन छाडेकाले, के उनीहरूलाई कुखुरालाई चारो खुवाउन लगाउँदा ठीक हुन्छ?” (हुँदैन।) यदि तिनीहरूले कुखुरालाई चारो खुवाएमा, कुखुराहरूले अण्डा पार्नेछैनन्; यदि तिनीहरूले सुँगुरलाई चारो खुवाएमा, सुँगुरहरू दुब्लाउनेछन्। तिनीहरूलाई जेलाई खुवाउन लगाए पनि काम लाग्नेछैन। त्यस्ता मानिसहरूलाई खेदाउनैपर्छ—तिनीहरू परमेश्‍वरको घरमा कर्तव्य पूरा गर्न अयोग्य हुन्छन्। यदि परमेश्‍वरको घरका भौतिक वस्तुहरू बाँडफाँड गर्दा अन्य कुनै समस्याहरू भेटिएमा, तिनलाई पनि तुरुन्तै समाधान गरिनुपर्छ। यी समस्याहरू समाधान गर्नुको उद्देश्य के हो? परमेश्‍वरको घरका भौतिक वस्तुहरूको बरबादी र बिगारलाई कम गर्नु। कतिपयले सोध्लान्, “ती समस्याहरू समाधान गर्न, भान्साकै अनुसन्धान गर्नुपर्छ। अगुवा र कामदारहरू भान्सामा प्रवेश गर्न पाउँदैनन् भनेर तपाईँले नै भन्‍नुभएको होइन र? अहिले चाहिँ उनीहरू किन प्रवेश गर्न पाउँछन् त?” ती दुई अलग-अलग मामलाहरू हुन्। मैले उनीहरू जान पाउँदैनन् भनेर भनेको थिइनँ—त्यो त अगुवा र कामदारहरूले काम गर्न नजान्‍ने, उनीहरू यत्तिकै हल्लिने र हिँडडुल गर्ने, हैसियतका लाभहरूमा लिप्त हुने, राम्रा चीजहरू खोजेर खान सधैँ भान्सामा जाने जस्ता कार्यको चिरफार थियो। अहिलेको प्रसङ्गमा, उनीहरू भान्सामा समस्याहरू समाधान गर्न गइरहेका छन्, न कि खानलाई राम्रा चीजहरू खोज्न। जानु पर्दा जा अनि जानु नपर्दा नजा। अगुवा र कामदारहरूले गर्नुपर्ने कामहरू धेरै हुन्छन्, र यो उनीहरूको एउटा कार्य हो, जसका विशिष्ट समस्याहरू भान्साको गहिराइमा पुगेर अनि विस्तृत विवरणहरूको बुझाइ प्राप्त गरेर मात्र थाहा पाउन सकिन्छ। यदि कुनै भान्से अनुपयुक्त पाइएमा, उसलाई तुरुन्तै बर्खास्त गर्नुपर्छ र कुनै उपयुक्त व्यक्तिले प्रतिस्थापन गरिनुपर्छ। त्यसो गर्नाले परमेश्‍वरको घरद्वारा वितरण गरिएका वस्तुहरू बरबाद नहुने र नबिग्रने सुनिश्चित हुन्छ। मैले चाहे जसरी भने पनि, अगुवा र कामदारहरूबाट गरिने माग भनेको उनीहरूले आफ्ना जिम्मेवारीहरू पूरा गरून् भन्‍ने हो—यदि कुनै कुराको तैँले नै चिन्ता लिनुपर्ने र त्यो गर्नुपर्ने छ भने, तैँले कुनै पनि हालतमा त्यसको चिन्ता लिनुपर्छ र त्यो काम गर्नुपर्छ। तैँले आफ्नै आँखाले नियाल्नैपर्छ र हरेक प्रकारको व्यक्तिले के भन्छ भनेर ध्यान दिएर सुन्‍न आफ्नै कान प्रयोग गर्नैपर्छ—र अवश्य पनि, तैँले हृदयमा यावत् किसिमका कुराहरूबारे राय, सोच, र खुट्ट्याउने क्षमता राख्न पनि सिक्नैपर्छ; अर्को महत्त्वपूर्ण कुरा भनेको परमेश्‍वरको घरद्वारा पालना गर्न माग गरिएका सिद्धान्तहरूलाई हृदयमा लिनु, र कुनै पनि समयमा तीबाट विचलित नहुनु हो। तैँले चाहे जे काम गरिरहेको भए पनि, सुरुमा तैँले परमेश्‍वरको घरले माग गर्ने सिद्धान्त र नियमहरू के-के हुन् भनी बुझ्नैपर्छ; तैँले काम सुरु गर्नुअघि, आफैलाई थप केही पटक यस्ता प्रश्नहरू सोध्नैपर्छ: के म परमेश्‍वरको घरले माग गरेका सिद्धान्तहरूबारे प्रस्ट छु? यदि यो परमेश्‍वरको घरका सिद्धान्तहरूअनुसार गर्ने हो भने यसलाई कसरी गरिनुपर्छ? विशेष परिस्थितिहरूमा यसलाई सिद्धान्तहरूअनुसार कसरी गरिनुपर्छ? साधारण परिस्थितिहरूमा यसलाई कसरी सम्हाल्नुपर्छ? तैँले काम सुरु गर्नुअघि कुनै पनि हालतमा यी र यस्तै अन्य प्रश्नहरू आफैलाई अझ धेरै सोध्नैपर्छ, र परमेश्‍वरसमक्ष बढी प्रार्थना गर्नैपर्छ। यसको एउटा पाटो आत्मजाँच हो; अर्को पाटो भनेको परमेश्‍वरको छानबिन स्विकार्नु हो। त्यसो गर्दा अगुवा र कामदारहरूलाई गल्तीहरू कम गर्न र आफ्नो काममा कम विचलित हुन, परमेश्‍वरको घरका भौतिक वस्तुहरूको बरबादीलाई कम गर्न, र उहाँको घरले बेहोर्ने घाटाहरू कम गर्नमा मदत पुग्छ। अझ महत्त्वपूर्ण कुरा के हो भने, त्यसो गर्नाले अगुवा र कामदारहरूका जिम्मेवारीहरू कायम रहन्छन् र ती जिम्मेवारीहरू पूरा हुन्छन्। अगुवा र कामदारहरूले साँचो रूपमा गर्नुपर्ने यही नै हो। यो नै अगुवा र कामदारहरूबाट गरिने माग हो। परमेश्‍वरको घरका विभिन्‍न भौतिक वस्तुहरूको सुरक्षा र बाँडफाँड गर्नु कुनै जटिल कार्य होइन। एउटा पाटो भनेको, त्यो अगुवा र कामदारहरू आफै सिद्धान्तहरूसँग परिचित हुने कुरा हो; यसको अर्को पाटो भनेको अगुवा र कामदारहरूले विभिन्‍न भौतिक वस्तुहरूको व्यवस्थापन गर्न जिम्मेवार मानिसहरूलाई यी सिद्धान्तहरू अझ बढी सङ्गति गर्नुपर्छ, कामकुराको अझ धेरै अनुगमन गर्नुपर्छ र कामकुरालाई अझ बढी बुझ्ने र व्यवस्थापनको स्थितिबारे अझ बढी छानबिन गर्ने कोसिस गर्नुपर्छ, र त्यो सँगसँगै परमेश्‍वरको घरका विभिन्‍न भौतिक वस्तुहरू बाँडफाँड गर्ने सुपरिवेक्षकहरूसँग अझ बढी सङ्गति गर्नुपर्छ, र उनीहरूलाई यी सिद्धान्तहरूको अझ राम्रो बोध प्रदान गर्नुपर्छ। अवश्य पनि, ती मानिसहरूले कसरी ती वस्तुहरूको बाँडफाँड र वितरण गरिरहेका छन्, र कुनै विशेष परिस्थितिहरू छन् कि छैनन् भनेर पनि अगुवा र कामदारहरूले निरन्तर सोध्ने र बुझ्ने गर्नैपर्छ—उदाहरणका लागि, परमेश्‍वरको घरले फरक-फरक मौसममा, फरक-फरक समयमा, र विभिन्‍न प्रकारका मानिसहरूका फरक-फरक आवश्यकताहरू हुने अवस्थामा माग गरेका सिद्धान्तहरूअनुसार सुपरिवेक्षकहरूले वस्तुहरूको बाँडफाँड गरिरहेका छन् कि छैनन् भनी हेर्नुपर्छ। त्यसो गर्नुको उद्देश्य भनेको परमेश्‍वरको घरका विभिन्‍न वस्तुहरूलाई प्रभावकारी रूपमा आफ्ना कार्यहरू निर्वाह गर्न सक्षम बनाउनु, र तिनलाई सकेसम्म समझदारीपूर्ण तरिकाले प्रयोग गर्नु, र सम्भव भएसम्म सबैभन्दा उत्कृष्ट हेरचाह र उत्कृष्ट मर्मतसम्भारका साथ तिनको संरक्षण गर्नु हो। यो अगुवा र कामदारहरूको जिम्मेवारी हो।

परमेश्‍वरको घरका भौतिक वस्तुहरूलाई राम्ररी व्यवस्थापन गर्नु परमेश्‍वरका चुनिएका सबै मानिसहरूको जिम्मेवारी हो

अगुवा र कामदारहरूका जिम्मेवारीहरू बुझेपछि, के तिमीहरूले हरेक दाजुभाइ-दिदीबहिनीले परमेश्‍वरको घरका विभिन्‍न भौतिक वस्तुहरूलाई व्यवहार गर्दा उनीहरूले बोध गर्नुपर्ने सिद्धान्तहरू पनि बुझ्यौ त? तिमीहरू अगुवा र कामदार होइनौ होला, तर तिमीहरूले सुपरिवेक्षणको जिम्मेवारी अझै पनि पूरा गर्नुपर्छ। यो परमेश्‍वरका चुनिएका मानिसहरूको अधिकार हो। साथै, परमेश्‍वरको घरका विभिन्‍न भौतिक वस्तुहरू—हर प्रकारका पुस्तक र उपकरणहरू; दैनिक खानपान, र सामग्रीहरू; आदि इत्यादिलाई—सबैले प्रेम र हेरचाहका साथ व्यवहार गर्नुपर्छ। सबैले आफूले प्रयोग गरिरहेका विभिन्‍न वस्तुहरूको पनि नियमित जाँच, मर्मत, र सम्भार गर्नुपर्छ, र उनीहरूले तिनलाई समझदारीपूर्वक प्रयोग गर्नुपर्छ—तिनलाई तेरो स्वामित्वमा हुँदा क्षति र बरबाद हुन नदे, वा तिनलाई जथाभावी नफाल्। कतिपयले यसो भन्छन्, “यसै पनि, यो चीज मेरो होइन। मैले यो आफ्नै पैसाले किनेको होइनँ। यो त मलाई परमेश्‍वरको घरले दिएको हो—यो सार्वजनिक सम्पत्ति हो। मैले यसको मर्मतसम्भार कहिले गरिनुपर्छ, वा यसलाई कहाँ भण्डारण गर्नुपर्छ भन्‍नेबारे वास्ता गर्नु पर्दैन। मैले यसलाई लुटेझैँ गरेर आफूसँग लिएर हिँड्न मिल्दैन।” के यो समझदारीपूर्ण सोच हो? के यो निकै स्वार्थी हुनु अनि मानवताको अभाव हुनु होइन? (हो।) त्यसोभए, परमेश्‍वरको घरका भौतिक वस्तुहरू प्रयोग गर्दा कुन सिद्धान्तहरू पालना गर्नुपर्छ? यदि कुनै चीज तेरो प्रयोजनका लागि बाँडफाँड गरिएको छ भने, त्यसलाई प्रयोग गर्दा तैँले नै त्यसको मर्मत र हेरचाह गर्नुपर्छ। तँ नै पूर्ण रूपमा जिम्मेवार हुन्छस्; अरू कसैको आग्रह वा सुपरिवेक्षणबिना, तैँले उक्त वस्तुलाई त्यो आफ्नो व्यक्तिगत सम्पत्ति भएझैँ गरी व्यवहार गर्ने, कदर गर्ने, र सुरक्षित राख्ने गर्नुपर्छ। मानवता हुनु भनेको नै त्यही हो। त्यो चीज तँलाई वितरण गरिँदा चाहे जुन अवस्थामा भएको भए पनि, जब त्यो प्रयोग गर्न तँलाई दिइएको अनुमति सकिन्छ वा जब तैँले त्यो प्रयोग गरिसक्छस्, तब तैँले त्यसलाई त्यसको संरक्षण गर्ने व्यक्तिलाई पूर्ण रूपमा अक्षय र मौलिक अवस्थामा रहने गरी फिर्ता गर्नुपर्छ। यसलाई समझ हुनु भनिन्छ; यो मानवतामा हुनुपर्ने कुरा हो। तँ आफूले परमेश्‍वरमा विश्‍वास गर्ने, आफूमा विवेक र समझ भएको, आफूले सत्यतालाई प्रेम गर्ने, त्यसलाई पछ्याउने, र त्यसमा समर्पित हुने गरेको भन्छस्, तर यदि तँसित कुनै भौतिक वस्तुलाई व्यवहार गर्दा हुनुपर्ने सबैभन्दा न्यूनतम मानवता समेत छैन भने, तैँले सत्यतालाई प्रेम गर्ने वा अभ्यास गर्नेबारे कुरा कसरी गर्न सक्छस्? के त्यो अत्यन्तै खोक्रो कुरा होइन र? यदि तैँले कुनै भौतिक वस्तुप्रतिको व्यवहारमा आफूले पूरा गर्नुपर्ने जिम्मेवारी समेत पूरा गर्न सक्दैनस् भने, त्यसको मतलब तेरो मानवता पटक्कै असल छैन—त्यसलाई सामान्यतया “मानवताको अभाव भएको” भन्‍ने गरिन्छ। यसको अतिरिक्त, तैँले आफ्नै सामानहरू जसरी प्रयोग गर्ने भए पनि, तैँले तिनलाई लापरवाह व्यवहार गर्ने भए पनि वा सावधानीपूर्ण व्यवहार गर्ने भए पनि, त्यो तेरो अधिकारको कुरा हो। कसैले पनि हस्तक्षेप गर्नेछैन। तर परमेश्‍वरको घरसँग त्यसका सामानहरू प्रयोग गर्नेसम्बन्धी सिद्धान्तहरू छन्। यी सिद्धान्तहरू सबै विवेक र समझमा आधारित हुन्छन्, र ती सत्यताको उचाइसम्म पुग्न नसक्ने भए पनि, कम्तीमा पनि ती मानवताका मानकहरूअनुरूप हुन्छन्। यदि तैँले मानवताको यो मानक समेत पूरा गर्न सक्दैनस्, यदि तैँले परमेश्‍वरको घरले तँलाई प्रदान गरेका उपकरण र सामग्रीहरूलाई सही तरिकाले व्यवहार र प्रयोग गर्न समेत सक्दैनस् भने, तैँले सत्यता बुझ्न सक्छस् कि सक्दैनस् र तँ सत्यता वास्तविकतामा प्रवेश गर्न सक्छस् कि सक्दैनस् भन्‍ने कुरा समस्याजनक हुन्छ—यसमा प्रश्नचिन्ह उठ्छ। त्यसकारण, यी सामग्रीहरूलाई व्यवहार गर्ने कुरा आउँदा, तँसित तिनलाई प्रयोग गर्ने अधिकार हुन्छ, र तँसित तिनको मर्मत, सम्भार, र हेरचाह गर्ने जिम्मेवारी पनि स्वतः हुन्छ। तैँले यी कुराहरूलाई गम्भीरताका साथ लिनैपर्छ। यदि तैँले पनि गैरविश्‍वासीहरूले जस्तै यसो भन्छस्, “जे भए पनि, यो मेरो होइन। मैले यो आफ्नो पैसाले किनेको होइनँ। यदि कुनै सार्वजनिक चीज बिग्रियो भने बिग्रियो—नयाँ किने भइगयो नि, वा सबैभन्दा खराब स्थितिमा मर्मत गरे भइगयो नि। तैपनि, मैले कुनै चीज गुमाएको त छैन नि।” यदि तैँले त्यसरी नै सोच्छस् भने, त्यो समस्या हो—तँ खतरामा छस्। तँसित सोझो चरित्र छैन, र तेरो हृदय सही ठाउँमा छैन। आफ्ना चीजहरूलाई मितव्ययी तरिकाले प्रयोग गर्नु, तर परमेश्‍वरको घरका चीजहरूलाई महत्त्वहीन ठान्‍नु, तिनको कदर गर्न ख्याल नगर्नु—के त्यो हृदय सही ठाउँमा नभएको व्यक्ति होइन र? के परमेश्‍वरले हृदय सही ठाउँमा नभएका मानिसहरूलाई मन पराउनुहुन्छ? (मन पराउनुहुन्‍न।) ल भन्, के परमेश्‍वरले हृदय सही ठाउँमा नभएका मानिसहरूको छानबिन गर्नुहुन्छ? (गर्नुहुन्छ।) परमेश्‍वरले हृदय सही ठाउँमा भएका र नभएका दुवैलाई एकैनासले छानबिन गर्नुहुन्छ। तैँले परमेश्‍वरको छानबिन स्विकार्दा, यदि तैँले आफूले त्यस तरिकाले सोचिरहेको पत्ता लगाइस् भने के गर्नुपर्छ? त्यसलाई ध्यान नै नदिने? त्यसको जाँच नै नगरी छोडिदिने? त्यसबारे वास्तै नराख्ने? “म जे सोच्छु त्यो मेरै सरोकारको कुरा हो। त्यसमा हस्तक्षेप गर्ने तँ को होस्? यदि तैँले मलाई कुनै चीज प्रयोग गर्न दिइस् भने, त्यो प्रयोग गर्नु मेरो हकको कुरा हो—र जे भए पनि, यदि मैले त्यो मेसिन बिगारिनँ भने भइगयो नि। तँ किन त्यस्तो उच्च र त्यति धेरै मागहरू गरिरहेको छस्?” के यो सोच्ने तरिका राम्रो हो? (होइन।) त्यो “मानवताको अभाव हुनु” हो। यदि तँलाई त्यस्ता सोचहरू आउँछन् भने, तैँले परमेश्‍वरको छानबिन स्विकारेर यसो भन्‍नैपर्छ, “परमेश्‍वर, ममा भ्रष्ट स्वभाव छ, र मेरो मानवता कमजोर छ। म आफू निकै नैतिकवान र सम्मानयोग्य भएको, मेरो इज्जत भएको सोच्ने गर्थेँ; मैले यो सानो कुराले मलाई प्रकाश गर्ला भनेर सोच्ने नै थिइनँ: मसित स्वार्थी कामनाहरू छन्; मेरो हृदय सही ठाउँमा छैन; मेरा आफ्नै स-साना लक्ष्यहरू छन्। म तपाईँको छानबिन र तपाईँको ताडना स्विकार्न इच्छुक छु, र म आफूलाई परिवर्तन गर्न इच्छुक छु।” तैँले परमेश्‍वरसमक्ष प्रार्थना र पश्चात्ताप गर्नैपर्छ, र उहाँलाई तेरो छानबिन गर्न दिनुपर्छ। जब तैँले उहाँको छानबिन स्विकारेको हुन्छस्, तब तैँले आफूलाई कसरी परिवर्तन गर्नुपर्छ? तैँले यसो भन्‍नेछस्, “मैले एक ताका जसरी सोच्ने गर्थेँ त्यो अनैतिक थियो—त्यो गैरविश्‍वासीहरूको, अविश्‍वासीहरूको सोचाइ हो। अब मैले त्यसरी सोच्नै मिल्दैन। मैले त्यो बाटो लिनै हुँदैन। म परमेश्‍वरको विश्‍वासी हुँ; म मानवता र इज्जत भएको व्यक्ति हुनु पर्छ। मैले परमेश्‍वरले प्रेम गर्नुहुने कामकुराहरू गर्नुपर्छ। मैले भविष्यमा उपकरण र मेसिनहरू प्रयोग गर्ने आफ्नो तरिका बदल्नुपर्छ। मैले तिनलाई आराम चाहिएको बेलामा आराम दिनैपर्छ, र आवश्यकताअनुसार तिनको मर्मत र सम्भार गर्नुपर्छ। मैले तिनलाई बारम्बार सफा गर्नुपर्छ, र नियमित रूपमा तिनको सामान्य प्रयोग सुनिश्चित गर्न तिनका विभिन्‍न पाटपुर्जाहरू जाँच्नुपर्छ। अनि प्रयोग गरिसकेपछि म तिनलाई तुरुन्तै सफा गर्नेछु, र सुरक्षित ठाउँमा फिर्ता राख्नेछु, ताकि असम्बन्धित मानिसहरूले तीसँग छेडछाड गर्न नपाऊन्।” अनि त्यसपछि, तैँले भविष्यमा फेरि मेसिनहरू प्रयोग गर्दा, तँ अत्यन्तै सावधान र सजग हुनेछस्। तेरा विचारहरू निरन्तर रूपमा परिवर्तन हुँदै जानेछन्, र तेरा तौरतरिकाहरू सुध्रिनेछन्, पहिलेका तेरा स्वार्थी, घृणास्पद सोच र कार्यहरूबाट जिम्मेवारीको बोधमा, वस्तुहरूको हेरचाह गर्ने, र जिम्मेवारी लिने मनमा बदलिनेछ। तेरो सोच बदलिनु नै आफूलाई साँच्चिकै परिवर्तन गर्ने कुराको सुरुवात हो। जब तैँले आफ्नो सोच र विचारलाई आफ्नो अभ्यासमा उतार्छस्, तब त्यो तेरा तरिकाहरूमा आएको परिवर्तन बन्छ। त्यो यस स्तरमा पुगेपछि नै परमेश्‍वरले तैँले साँच्चिकै आफूलाई परिवर्तन गरिरहेको र पश्चात्ताप गरिरहेको छस् भन्‍ने देख्नुहुन्छ; तैँले ल्याउने यी बदलाव र परिवर्तनहरू परमेश्‍वरका लागि साँच्चिकै स्वीकार्य हुनेछन्। सत्यता अभ्यास गर्नु भनेको यही नै हो। सत्यता अभ्यास गर्दा व्यक्तिसँग हुनैपर्ने सबैभन्दा आधारभूत कुरा के हो? मानिसहरूमा हुनुपर्ने विवेक र समझ। अनि के स्वार्थी र घृणास्पद व्यक्तिसित विवेक र समझ हुन्छ? (हुँदैन।) तँलाई परमेश्‍वरको घरका वस्तुहरू यत्रतत्र छोड्न, वा तिनलाई क्षति र बरबाद गर्न, वा तीप्रति गैरजिम्मेवार हुन मिल्दैन भनेर धर्मसिद्धान्तका रूपमा थाहा हुन सक्छ—तर तेरो हृदय र सोचमा चाहिँ तेरो मनोवृत्ति कस्तो छ त? “ती चीजहरूको वास्ता गर्नुको के अर्थ? त्यो चीज मेरो नै होइन।” त्यस्तो सोचाइले तेरो व्यवहारलाई निर्देशित गर्नेछ, अनि तैँले जानेको धर्मसिद्धान्त तब उपयोगी हुनेछ त? हुनेछैन—त्यो बिलकुलै काम नलाग्ने धर्मसिद्धान्त मात्र हुनेछ। जब तेरो सोचाइ र विचारहरू सुल्टिन्छन्, र तैँले साँचो रूपमा आफूलाई परिवर्तन गरेको र परमेश्‍वरसमक्ष पश्चात्ताप गरेको हुन्छस्, तब मात्र तेरो व्यवहार र तेरा व्यावहारिक कार्यहरू परिवर्तन हुन थाल्नेछन्। तब तेरो जियाइमा मानवता हुन थाल्नेछ; तँ त्यस बेला नै सत्यता वास्तविकतामा प्रवेश गर्न थाल्नेछस्। त्यस्तो सानो मामलाले नै एउटा व्यक्तिको मानवता, साथै त्यस व्यक्तिले सत्यतालाई साँच्चिकै प्रेम गर्छ कि गर्दैन भन्‍ने कुरा प्रकाश गर्छ।

परमेश्‍वरको घरका विभिन्‍न भौतिक वस्तुहरूको व्यवस्थापन गर्नु अगुवा र कामदारहरूले पूरा गर्नुपर्ने जिम्मेवारी हो, र परमेश्‍वरका चुनिएका मानिसहरूमध्ये हरेकले सामूहिक रूपमा सुपरिवेक्षण, सहयोग, र सक्दो सहकार्य प्रदान गर्नुपर्छ। यो सबैजनाको जिम्मेवारी हो। परमेश्‍वरका चुनिएका मानिसहरू उदाहरण बन्‍नुपर्छ। उनीहरूले आफूबाटै सुरु गर्नुपर्छ—उनीहरू आफैले राम्रो काम गरेपछि मात्र अरूलाई सुपरिवेक्षण गर्न, र अरूले गर्ने कुरा उचित र सिद्धान्तहरूअनुरूप छ कि छैन भनी मूल्याङ्कन गर्न योग्य बन्छन्। यो सबैजना संलग्न हुने मामला हो, त्यो सानो कुराले मानिसहरूको मानवता, साथै सत्यताप्रति उनीहरूको मनोवृत्ति प्रकाश गर्छ। अगुवा र कामदारहरूले यो काम राम्ररी र अत्यन्तै जोसका साथ, परमेश्‍वरको घरका सिद्धान्तहरूअनुसार गर्नुपर्छ, साथै हरेक साधारण दाजुभाइ-दिदीबहिनीले पनि यस मामलालाई कडाइ र सावधानीका साथ व्यवहार गर्नुपर्छ। तैँले बारम्बार आफूलाई, तेरो मानवता र सोचाइमा समस्याहरू छन् कि छैनन् भन्‍ने कुरालाई, र तँसित कस्तो किसिमको मनोवृत्ति छ भन्‍ने कुरालाई जाँचिरहने गर्नैपर्छ। जब तैँले आफ्नो मनोवृत्ति र सोचाइमा समस्या छ भनेर पत्ता लगाउँछस्, तब तैँले तुरुन्तै प्रार्थना गरेर आफूलाई सुल्टाउनुपर्छ—अनि परमेश्‍वरको घरका सामानहरू व्यवस्थापन वा प्रयोग गर्दा, तैँले एकातिर आफ्नो विवेकको हप्की नखान र परमेश्‍वरसामु नचुक्न, र अर्कोतिर अरूको प्रशंसा पाउने र उनीहरूलाई तैँले गर्ने कुराको अनुमोदन गराउने, र तँसित मानवता छ, जुन सबैले देख्न सक्छन् भनेर भन्‍न लगाउने प्रयास गर्नुपर्छ। मुख्य कुरा भनेको मानिसहरूले यसो गर्दा सिद्धान्तहरू कायम राख्नु हो। यो मानिसहरूले पूरा गर्नुपर्ने दायित्व, र परमेश्‍वरको घरको कुनै पनि सदस्यले हासिल गर्नुपर्ने कुरा हो। यो अगुवा र कामदारहरूको मात्र जिम्मेवारी होइन।

के अब तिमीहरू अगुवा र कामदारहरूका जिम्मेवारीहरूको दसौँ विषयवस्तुबारे धेरथोर प्रस्ट भयौ? सिद्धान्तहरू बुझेपछि, मानिसहरूले यो काम गर्दा बढी ध्यान र होसियारी पुर्‍याउनुपर्छ, र त्योसँगै उनीहरूले यसमा बढी मेहनत लगाउनुपर्छ, र अल्छी गर्नु हुँदैन—त्यसपछि उनीहरू मूलतः परमेश्‍वरको घरका भौतिक वस्तुहरूको क्षति र बर्बादी कम गर्न, र तिनलाई दुष्ट मानिसहरूको स्वामित्वमा पर्नबाट जोगाउन सक्षम हुनेछन्। यो हासिल गर्न सकिनुपर्ने कुरा हो। म किन यो हासिल गर्न सहज छ भन्छु? यी त्यस्ता मामलाहरू हुन्, जुन सबैको घरका दैनिक जीवनसँग सम्बन्धित हुन सक्छन्। तेरो आफ्नै घरका सामानहरूको व्यवस्थापन गर्नमा ध्यान दिन सजिलो हुन्छ, त्यसैले यदि तैँले परमेश्‍वरको घरका सामानहरूलाई आफ्नै जस्तो गरेर, उहाँको घरका मागहरूअनुसार संरक्षण गर्छस्, तिनलाई समझदारीपूर्वक बाँडफाँड गर्छस्, क्षति र बरबादी कम गर्न पुग्छस्, र दुष्ट मानिसहरूलाई तिनको स्वामित्व लिन दिँदैनस् भने, तैँले अगुवा र कामदारहरूको जिम्मेवारी पूरा गरिरहेको हुनेछस्। यो काम त्यसको प्रकृतिअनुसार सामान्य मामलासम्बन्धी कार्य जस्तो देखिन्छ। हामी किन यसलाई सामान्य मामलासम्बन्धीको कार्य भनिरहेका छौँ? यसमा भौतिक वस्तुहरूको व्यवस्थापन संलग्न हुन्छ। तिनलाई राम्रोसँग व्यवस्थापन र बाँडफाँड गरिस् भने, तैँले आफ्नो जिम्मेवारी पूरा गरिरहेको हुनेछस्। साथै, यस कामको सिद्धान्त अत्यन्तै सरल छ—त्यसमा एउटै मात्र सिद्धान्त संलग्न हुन्छ, र जटिल सत्यताहरू संलग्न हुँदैनन्। यदि कसैसँग बोझ र सही अभिप्रायहरू छन् भने, उसले त्यति धेरै सत्यता बुझ्नु नपरी, र ऊसँग त्यति धेरै सत्यता सङ्गति गर्नु नपरी यो काम राम्रोसँग गर्न सक्छ। त्यसकारण, यो काम एउटा एकल कार्य हो, र यो सामान्य मामलासम्बन्धी कार्य हो। यो त्यस्तो काम हो, जुन अगुवा र कामदारहरूका लागि गर्न सजिलो हुन्छ। यदि तँ अलि बढी कर्मठ छस्, बढी प्रश्नहरू सोध्छस्, धेरै सोधपुछ गर्छस्, बढी चासो लिन्छस्, र तँसँग सही अभिप्रायहरू छन् भने, तैँले त्यो गर्न सक्छस्। त्यो बिलकुलै जटिल हुँदैन। हामीले अगुवा र कामदारहरूका जिम्मेवारीहरूको दसौँ विषयवस्तुमाथिको सङ्गति सकाएका छौँ। यो त्यति सरल छ।

परमेश्‍वरको घरका भौतिक वस्तुहरूसम्बन्धी झूटा अगुवाहरूका मनोवृत्ति र प्रकटीकरणहरू

अब तिमीहरूले अगुवा र कामदारहरूको यो जिम्मेवारी बुझेकाले, त्यसका सम्बन्धमा, हामी झूटा अगुवाहरूले यो काम गर्दा देखाउने प्रकटीकरणहरू, र तिनीहरूले गर्ने के-के कामकुराको अर्थ तिनीहरूलाई झूटा अगुवाका रूपमा चित्रण गर्न सक्छ भन्‍ने कुराको चिरफार गर्नेछौँ। पहिलो कुरा, जब झूटा अगुवाहरूले यो काम गर्छन्, तिनीहरू राम्रोसँग विभिन्‍न वस्तुहरूको संरक्षण गर्न सक्षम हुँदैनन्। हर किसिमका भौतिक वस्तुहरूका कुरा आउँदा, संरक्षण गर्नु नै कामको पहिलो महत्त्वपूर्ण विषयवस्तु हो। झूटा अगुवाहरू आफूले गर्ने सबै कुरामा अस्तव्यस्त हुन्छन्; सत्यता र त्यससँग सम्बन्धित विभिन्‍न सिद्धान्तहरूको कुरा आउँदा, दलदलमा फस्नु बाहेक, तिनीहरू परमेश्‍वरको घरका विभिन्‍न भौतिक वस्तुहरूको संरक्षण गर्ने कुरामा पनि त्यसै गरी अस्तव्यस्त हुन्छन्। तिनीहरूलाई ती वस्तुहरूको व्यवस्थापन गर्नका लागि कस्ता प्रकारका मानिसहरू खोज्ने भनेर थाहा हुँदैन, न त तिनलाई संरक्षण गर्ने तरिका नै थाहा हुन्छ। तिनीहरूसँग कुनै स्पष्ट लक्ष्य र विशिष्ट योजनाहरू हुँदैनन्, यो काम गर्ने विस्तृत कदमहरू त झनै हुँदैनन्। यदि कोही कष्ट वहन गर्न इच्छुक छ भने, यी वस्तुहरूको संरक्षण गर्न सकिन्छ; यदि छैन भने, कुनै झूटो अगुवाले यी वस्तुहरूलाई जथाभावी पन्छिन दिन्छ। उसले तिनलाई संरक्षण गर्नका लागि कुनै उपयुक्त व्यक्ति वा तिनलाई भण्डारण गर्नका लागि उपयुक्त ठाउँ खोज्दैन, र तिनको सुरक्षा गर्नेबारे विशिष्ट सिद्धान्तहरू त झनै सङ्गति गर्दैन। त्यो सँगसँगै, तिनीहरूले यी भौतिक वस्तुहरूको भावी स्थानान्तरण, मर्मत, र सम्भारका लागि कुनै प्रबन्धहरू गर्दैनन्। कतिपय झूटा अगुवाहरू त परमेश्‍वरको घरसित के-के वस्तुहरू छन् भन्‍ने सम्बन्धमा पूर्ण रूपमा अनभिज्ञ हुन्छन्—तिनीहरूले यसको बारेमा वास्ता गर्दैनन् र सोधपुछ गर्दैनन्। उदाहरणका लागि, मानौँ परमेश्‍वरको घरले परमेश्‍वरका वचनहरूका नयाँ पुस्तकहरू छापेको छ। ती वितरण गरेपछि कतिवटा पुस्तकहरू बाँकी छन्, तिनलाई भण्डारण गर्न कसको प्रबन्ध गरिएको छ, तिनलाई कसरी भण्डारण गरिँदै छ, र ती सही ठाउँमा भण्डारण भइरहेका छन् कि छैनन्—झूटो अगुवालाई यीमध्ये कुनै पनि कुराहरू थाहा हुनेछैन, न त उसले तिनका बारेमा सोध्नेछ वा खोजीनिती नै गर्नेछ। उसले किन खोजीनिती गर्नेछैन? उसले सोच्छ कि परमेश्‍वरको घरका भौतिक वस्तुहरूको संरक्षण गर्नु सानोतिनो मामला हो, ऊ अगुवा हो, महत्त्वपूर्ण कामकुरा गर्ने व्यक्ति हो, जसले केवल प्रवचन दिन्छ। उसले यी सबै “सानातिना मामलाहरू” लाई बिलकुलै ध्यान दिँदैन, बरु केही पनि नबुझ्ने मानिसहरूलाई ती सम्पन्‍न गर्न सुम्पन्छ, र ती राम्ररी गरिएका छन् कि नराम्ररी भन्‍नेबारे उसले वास्ता गर्दैन। त्यसकारण, उसले परमेश्‍वरको घरका भौतिक वस्तुहरूको संरक्षण गर्ने कामलाई गम्भीर रूपमा बिलकुलै लिँदैन। यो एउटा कारण हो। अर्को कारण भनेको के हो भने, कतिपय झूटा अगुवा अन्योलमा हुन्छन्—तिनीहरूको मन गन्जागोल हुन्छ। तिनीहरूमा सामान्य सोचाइ वा वस्तुहरूको संरक्षण गर्ने चेतना हुँदैन, र तिनीहरूसँग परमेश्‍वरको घरका वस्तुहरूको कसरी सुरक्षा गर्ने भन्‍नेबारे कार्यप्रणाली वा मार्ग हुँदैन। त्यसैले, तिनीहरूलाई यी वस्तुहरूमध्ये कतिवटा क्षतिग्रस्त भएका छन्, र खेर गएका घटनाहरू छन् कि छैनन् भनेर पनि थाहा हुँदैन। जब केही वस्तु दुष्ट मानिसहरूले लिन्छन्, तब झूटो अगुवा यसो भन्छ, “हुन देऊ—जे भए पनि, सबथोक परमेश्‍वरकै हातमा हुन्छ।” कतिपय महत्त्वपूर्ण वस्तु व्यक्तिहरूले कसैको अनुमोदनबिनै प्रयोग गर्छन्; ती मानिसहरूले यी वस्तुहरू लिन्छन्, अनि अरूले तिनलाई आफ्नो काममा प्रयोग गर्न सक्दैनन्, र कसैले पनि ती कुरा माग्ने आँट गर्दैन। कुनै झूटो अगुवा यसो भन्छ, “यो कुनै ठूलो कुरा नै होइन। एउटा नयाँ किन्दा भइहाल्यो नि। उनीहरूले त्यो चीज लिए, त्यसैले उनीहरूलाई पहिला प्रयोग गर्न देऊ। त्यो एउटा वस्तु न हो—चाहे जसले प्रयोग गरे पनि एउटै कुरा न हो। यदि उनीहरूले त्यसलाई समझदारीपूर्वक प्रयोग गरिरहेका छैनन् भने, त्यो उनीहरू र परमेश्‍वरबीचको कुरा हो। हामीले हस्तक्षेप गर्नु आवश्यक छैन।” हेर्, तिनीहरू मामलालाई “सम्हाल्न” कसरी भव्य धर्मसिद्धान्त प्रचार गर्छन्, ठूला समस्याहरूलाई सानो बनाउँछन् र साना समस्याहरूलाई पूरै उपेक्षा गर्छन्। परमेश्‍वरको घरका विभिन्‍न वस्तुको सुरक्षा गर्ने कुरा आउँदा, झूटा अगुवाहरूले आफ्ना कुनै पनि जिम्मेवारी पूरा गर्दैनन्। तिनीहरू त्यसबारे वास्ता गर्दैनन् वा सोध्दैनन्, र तिनीहरू कुनै पनि समस्याहरू समाधान गर्ने वा सम्हाल्ने गर्दैनन्। माथिले तिनीहरूको काम जाँच-पड्ताल गरे पनि, तिनीहरूले कुरा घुमाएर उसलाई पन्छाउँछन्, र कुरा त्यतिमै सकिन्छ।

कतिपय दाजुभाइ-दिदीबहिनी परमेश्‍वरको घरको प्रयोजनका लागि उपकरण, लत्ताकपडा, र औषधी किन्छन्, अनि जब कुनै झूटो अगुवाले ती वस्तुहरू देख्छ, तब उसले तीबाट छानेर राम्रा कपडा, जुत्ता, र झोलाहरू आफ्नै लागि लिन्छ, र बाँकी रहेका आफूलाई नचाहिने वस्तुहरू मात्र अरूलाई लान दिन्छ। उसले अगुवाइ गर्ने लन्ठकहरूले यो देख्दा, यसो भन्छन्, “हाम्रा अगुवाले आफूले चाहेको चीज छान्‍नुभयो—अब, हाम्रो पालो हो। हामीले छानिसकेपछि, बाँकी रहेका बेकारका सामानहरू हामीमुनिका दाजुभाइ-दिदीबहिनीहरूतिर फालिदिनेछौँ।” यी वस्तुहरू जसका हातमा पर्छन्, ती तिनीहरूकै बन्छन्, अनि कसैलाई पनि मन नपर्ने बाँकी वस्तुहरू फ्याँकिन्छन्, र कसैले पनि तिनको सुरक्षा गर्दैन। त्यसकारण, परमेश्‍वरको घरका विभिन्‍न भौतिक वस्तुहरूको सुरक्षा गर्ने ठाउँहरू नाम मात्रका हुन्छन्, तर वास्तवमा, तिनको सुरक्षा बिलकुलै भइरहेको हुँदैन—ती ठाउँहरू फोहोर थुपार्ने ठाउँजस्ता हुन्छन्, जसको व्यवस्थापन गर्ने बिलकुलै कोही हुँदैन। तिनीहरू बस कुनै ठाउँमा वस्तुहरू फ्याँक्छन् र थुप्रिन दिन्छन्। त्यहाँ लत्ताकपडा, जुत्ता-मोजा, औषधी, र विद्युतीय उपकरणहरू, साथै दैनिक उपभोग्य वस्तुहरू र भान्साका सामानहरू हुन्छन्—त्यो गन्जागोल हुन्छ, जहाँ हरप्रकारका फोहोरहरू हुन्छन्, र यहाँसम्म कि मानिसको खाना र कुकुरको खाना पनि सँगै मिसिएका हुन्छन्। यदि तैँले यी सामानहरूको व्यवस्थापन कसले गरिरहेको छ र तिनीहरूले तिनलाई वर्गीकरण गर्छन् कि गर्दैनन्; वा यी कुराहरूका लागि निर्देशनहरू छन् कि छैनन्, र तिनलाई कसरी सुरक्षा गरिनुपर्छ; वा, यी वस्तुहरू परमेश्‍वरको घरको कामका लागि आवश्यक नपर्ने हुन् कि, दाजुभाइ-दिदीबहिनीहरूलाई तिनको आवश्यकता छ कि छैन भनेर सोधिस् भने—कसैलाई पनि जवाफ थाहा हुँदैन। दाजुभाइ-दिदीबहिनीहरूलाई थाहा नहुनु निकै सामान्य कुरा हो, तर अगुवा र कामदारहरूसित पनि यी कुनै पनि प्रश्नका जवाफ हुँदैन—तिनीहरू कि त “मलाई थाहा छैन”, या “कसैले यसको हेरचाह गरिरहेको छ,” भनेर आफ्नो जिम्मेवारीबाट पूर्ण रूपमा पछि हट्छन्, र यसरी तँलाई खारेज गर्छन्, र परमेश्‍वरको घरसित बेइमानी गर्छन्। यसले गर्दा यी समस्याहरू समाधान हुँदैनन्। अगुवा र कामदारहरूलाई परमेश्‍वरको घरका विभिन्‍न भौतिक वस्तुको व्यवस्थापन गर्ने उपयुक्त मानिसहरू खोज्न गाह्रो हुँदैन, हुन्छ र? झूटा अगुवाहरू यी वस्तुहरूको राम्रोसँग सुरक्षा गर्ने, राम्रो अभिलेख राख्ने र तिनलाई राम्ररी वर्गीकरण गर्ने कुनै बफादार व्यक्ति खोज्ने सरल कामसमेत गर्दैनन्। त्यसोभए, तिनीहरू के चाहिँ गर्छन् त? जब दाजुभाइ-दिदीबहिनीहरूले परमेश्‍वरको घरलाई लत्ताकपडा वा दैनिक आवश्यकताका सामानहरू चढाएका हुन्छन्, अनि झूटा अगुवाहरूले यी वस्तुहरू देख्छन्, तब तिनीहरू एकसाथ मासु लुछिरहेका एक हुल ब्वाँसाझैँ ती वरिपरि झुम्मिन्छन्। तिनीहरू आफूलाई सुहाउने कपडाहरू बारम्बार लगाएर हेर्छन्, र आफ्ना लागि सामानहरू छानेका छानेकै गरिरहन्छन्। परमेश्‍वरको घरले विभिन्‍न किसिमका महत्त्वपूर्ण र महँगा मेसिन र उपकरणहरू खरिद गर्दा, तिनीहरू सुरुमा आफ्ना लागि राम्रा-राम्रा सामानहरू छान्‍न हतारिन्छन्। तिनीहरूले किन राम्रा-राम्रा सामानहरू छान्छन्? तिनीहरू अगुवा वा कामदारका रूपमा आफूसँग परमेश्‍वरको घरका वस्तुहरू प्रयोग गर्ने विशेषाधिकार छ भन्ठान्छन्। परमेश्‍वरको घरले चाहे जे प्रदान गरे पनि, तिनीहरू सधैँ पहिला सबैभन्दा राम्रा सामानहरू छान्छन्। तिनीहरूले परमेश्‍वरको घरका वस्तुहरूलाई यसरी नै व्यवहार गर्छन्। के यो काम गर्नु हो? के यो झूटा अगुवाहरूको प्रकटीकरण होइन र? म्याद सकिने सामानहरू—उदाहरणका लागि, खाना र औषधी—का सन्दर्भमा भन्‍नुपर्दा, झूटा अगुवाहरू तीबारे वास्ता नै गर्दैनन्। तिनीहरूले तिनको व्यवस्थापन गर्ने उपयुक्त कर्मचारी खोज्दैनन्, न त उक्त कर्मचारीलाई यसो भन्छन्, “यीमध्ये कतिपय सामानमा म्याद सकिने मिति छ, त्यसैले तुरुन्तै तिनको रेकर्ड राख। झट्ट तिनलाई म्याद सकिनुअघि नै दाजुभाइ-दिदीबहिनीहरूलाई वितरण गर, ताकि तिनलाई समझदारीपूर्वक प्रयोग गरियोस्—तिनको म्याद सकिञ्जेल पर्खेर नबस; तिनलाई खेर जान नदेऊ।” झूटा अगुवाहरू कहिल्यै यस्ता कुराहरू गर्दैनन्। जब कुनै चीजको म्याद सकिन्छ, तिनीहरूले त्यसलाई बस फालिदिन्छन्। अगुवा र कामदारहरूले परमेश्‍वरको घरमा काम गर्दा, कठोर रूपमा भन्‍नुपर्दा, तिनीहरू परमेश्‍वरको घरका प्रबन्धक बन्‍नुपर्छ। तिनीहरूले गर्नुपर्ने पहिलो काम भनेको परमेश्‍वरको घरका वस्तुहरूलाई समझदारीपूर्वक राम्रोसँग सुरक्षा गर्नु, तिनको कडा निगरानी र यससम्बन्धमा उचित जाँचहरू गर्नु हो। यो परमेश्‍वरको घरको कामको एउटा आधारभूत पक्ष पनि हो, तैपनि झूटा अगुवाहरू यस्तो आधारभूत कामसमेत गर्न सक्दैनन्। के तिनीहरू अलमल्ल परेका, कमजोर क्षमताका, र मन्द बुद्धिका छन्—कि तिनीहरूको हृदय सही ठाउँमा छैन? यदि तिनीहरू मन्द बुद्धिका र अलमल्ल परेका छन् भने, तिनीहरूलाई आफ्ना लागि राम्रा वस्तुहरू छान्‍न कसरी आउँछ त? तिनीहरू किन आफ्ना सामानहरूबाट अलग हुँदैनन् वा यतिकै ती अरू मानिसलाई दिँदैनन् त? तिनीहरूले किन आफ्ना सामानहरू बिगार्ने वा तिनमा क्षति पुर्‍याउने गर्दैनन्? अनि परमेश्‍वरको घरका सामानहरूप्रति चाहिँ तिनीहरूको मनोवृत्ति किन यस्तो हुन्छ? स्पष्टतः तिनीहरूमा नैतिकताको कमी हुन्छ, र तिनीहरूको हृदय सही ठाउँमा हुँदैन। अगुवा र कामदारहरूले हैसियत प्राप्त गरिसकेपछि, र आफू परमेश्‍वरको घरको कामको अझ ठूलो दायराको सम्पर्कमा आइसकेपछि, तिनीहरूले परमेश्‍वरको घरका विभिन्‍न भौतिक वस्तु र सार्वजनिक सम्पत्तिमा विशेष पहुँच प्राप्त गर्छन्, र यी वस्तुहरूबारे तिनीहरू नै सबैभन्दा बढी जानकार हुन्छन्। तैपनि तिनीहरूले तिनलाई बेवास्ता गर्छन्, उचित रूपमा तिनको सुरक्षा गर्दैनन्, र जोकोहीलाई ती प्रयोग गर्न र लिन दिन्छन्, जो तिनको रेखदेख गर्न इच्छुक छ, उसलाई नै रेखदेख गर्न दिन्छन्, र यदि कोही तिनको रेखदेख गर्न इच्छुक छैन वा गैरजिम्मेवार छ भने, तिनीहरू वास्ता गर्दैनन्, र कसैसँग कुनै समस्या छ भन्‍ने थाहा पाउँदा समेत, त्यो समाधान गर्दैनन्। यिनीहरू झूटा अगुवा हुन्। यस बिन्दुमा, हामीले झूटा अगुवाहरू कमजोर क्षमताका हुने र तिनीहरूले बोझ नबोक्ने बाहेक, तिनीहरूको हृदय पनि गलत ठाउँमा हुन्छ, र तिनीहरूको चरित्र खराब हुन्छ भन्‍ने निष्कर्ष निकालेका छौँ। यी अगुवाहरू कमजोर क्षमताका हुने र तिनीहरूमा बोध क्षमताको अभाव हुने भएकाले, तिनीहरूले सत्यता र जीवन प्रवेशसँग सम्बन्धित काममा खराब प्रदर्शन गर्नु बुझ्न सकिने कुरा हो। अनि तिनीहरू कमजोर क्षमताका हुने र तिनीहरूमा काम गर्ने क्षमता नहुने हुनाले, तिनीहरूले प्रशासनसम्बन्धी काममा खराब प्रदर्शन गर्नु पनि सहन सकिने कुरा नै हो। तर तिनीहरूले परमेश्‍वरको घरका विभिन्‍न वस्तुको व्यवस्थापन गर्नुसँग सम्बन्धित काम—जुन चाहिँ सबैभन्दा न्यूनतम र सरल काम हो—गर्न समेत नसक्नुले अझ प्रस्ट रूपमा एउटा कुरा देखाउँछ: कतिपय झूटा अगुवाहरूको समस्या कमजोर क्षमता हुनु र बोझ नबोक्नुजस्तो सरल हुँदैन, तिनीहरू अझ बढी अत्यन्तै नीच चरित्र र कमजोर मानवताका हुन्छन्। अगुवा र कामदारहरूको दसौँ जिम्मेवारीबारे हामीले गरेको सङ्गतिमार्फत, झूटा अगुवाहरूको अर्को प्रकटीकरण खुलासा भएको छ: तिनीहरू केवल कमजोर क्षमताका, कुनै बोझ नबोक्ने, र देहसुखमा लिप्त हुने मात्र हुँदैनन्—तिनीहरू खराब चरित्रका पनि हुन्छन्, र तिनीहरूको हृदय सही ठाउँमा हुँदैन। जुन चीजहरू तिनीहरूका होइनन्, तीप्रति तिनीहरूलाई कुनै चासो हुँदैन—तिनीहरूले तिनको सुरक्षासमेत गर्दैनन्। तँलाई परमेश्‍वरको घरको प्रबन्धक बनाइएको हुन्छ, तैपनि तँ जुन थालमा खायो त्यही थालमा थुक्छस् र परमेश्‍वरको घरको भरमा बाँचेर पनि त्यसका हितहरूको सुरक्षा गर्दैनस्; तँ परमेश्‍वरको घरका वस्तुहरूलाई यत्तिकै एकातिर पन्छाउँछस्, मानौँ ती बाह्य मानिसका कुरा हुन्, र तिनको सुरक्षा गर्दैनस्, र ती ठुला कुरा होइनन् भन्ठान्छस्। यो तँ आफ्ना जिम्मेवारीहरू पूरा गर्नबाट असफल हुनु होइन—यो त तेरो मानवताको समस्या हो, यो नैतिकताको अत्यन्तै कमी हुनु हो! आफूले सुरक्षा गर्नुपर्ने वस्तुहरूलाई खराब तरिकाले सुरक्षा गर्नु, वा तिनलाई सुरक्षा नगर्नुले झूटा अगुवाहरूमा कुनै मानवता हुँदैन, र तिनीहरूको हृदय सही ठाउँमा हुँदैन भन्‍ने देखाउँछ। तिनीहरू परमेश्‍वरको घरका सामानहरूको समेत राम्रोसँग सुरक्षा गर्न सक्दैनन्, त्यसैले यदि तिनीहरूले तिनलाई बाँडफाँड गर्ने हो भने, के तिनीहरूले त्यो समझदारीपूर्वक गर्न सक्नेथिए त? तिनीहरू सिद्धान्तहरूअनुसार कार्य गर्न झनै बढी चुक्छन्। तिनीहरूले परमेश्‍वरको घरका वस्तुहरू लापरवाहीपूर्वक फालिएको, बिग्रिएको, र बर्बाद भएको, र तिनको व्यवस्थापन गर्न कोही पनि राम्रो व्यक्ति नभएको देख्छन्, र तिनीहरूलाई त्यसो गर्नु ठिक होइन भनेर हृदयमा एकदमै राम्रोसँग थाहा हुन्छ—तैपनि, तिनीहरूले यसलाई सम्हाल्दैनन्। हृदय गलत ठाउँमा हुनु भनेको त्यही हो। के गलत ठाउँमा हृदय हुने ती रद्दीहरूले परमेश्‍वरको घरका विभिन्‍न भौतिक वस्तुलाई समझदारीपूर्वक बाँडफाँड गर्न सक्छन्? तिनीहरूले त्यसो गर्न झनै सक्दैनन्—यदि तैँले तिनीहरूलाई ती चीजहरू बाँडफाँड गर्न लगाइस् भने, तिनीहरूले नैतिकताको झन् अभाव हुने कार्यहरू गर्नेछन्।

कुकुरहरू पाल्ने एउटा खेती मण्डलीमा, तिनलाई पाल्नका लागि जिम्मेवार व्यक्तिले भर्खर जन्मेका छाउराछाउरीको निकै हेरचाह गर्छ। उसलाई छाउराछाउरीले आवश्यक पोषण नपाउलान् कि भन्‍ने डर थियो, त्यसैले उसले कुकुरहरूलाई खुवाउन जैविक अण्डाका लागि आवेदन दियो। त्यहाँको झूटो अगुवाले उक्त अनुरोध पत्रमा तुरुन्तै हस्ताक्षर गरिदियो; उसले जैविक अण्डाहरू कति दुर्लभ हुन्छन् भन्‍नेबारे सोचेन। मानिसहरूलाई खान पुग्ने समेत हुँदैनन् भने, तिनीहरूले किन ती अण्डा कुकुरलाई दिन्छन्? के यो यस मामलालाई सम्हाल्ने बेतुका तरिका होइन र? त्यो झूटो अगुवाको यो व्यवहारको प्रकृति के हो? त्यसलाई कसरी चित्रण गरिनुपर्छ? के त्यो झूटो अगुवाको यो अभ्यास बेतुका भएन र? त्यो झूटो अगुवाले जहिलेसुकै मुख खोल्दा, सधैँ मानिसहरूको स्वादलाई सुहाउँदा धर्मसिद्धान्तहरू नै भन्छ, तर वास्तवमा, उसले अलिकति पनि सत्यता सिद्धान्तहरू बुझ्दैन, त्यसैले केही घटना घट्दा, उसले त्यसलाई मानव कल्पना, प्राथमिकता, र आत्मगत चाहनाहरूअनुसार व्यवहार गर्ने र सम्हाल्ने गर्छ—अनि उसले अन्ततः कुकुरलाई जैविक अण्डा खुवाउने जस्तो घृणास्पद काम गर्न पुग्छ। के त्यो झूटो अगुवाले गरेको परमेश्‍वरको घरका सामानहरूको यस्तो प्रकारको बाँडफाँडलाई समझदारीपूर्ण मान्‍न सकिन्छ? (सकिँदैन।) उसले किन समझदारीपूर्ण बाँडफाँड हासिल गर्न सक्दैन? सतहमा, त्यो झूटो अगुवाले यो अत्यन्तै सानो मामलामा पनि हस्तक्षेप गरिरहेको, वास्ता गरिरहेको, र अनुगमन गरिरहेको, अनि ऊसँग यो आवेदनलाई समर्थन गर्ने पर्याप्त कारण र आधारहरू भएको जस्तो देखिन्छ—तर के उसले सिद्धान्तहरूअनुरूप कार्य गरिरहेको थियो? के उसले परमेश्‍वरको घरले माग गर्ने सिद्धान्तहरूअनुसार कार्य गरिरहेको थियो? थिएन। त्यसैले, उसको यो कार्यको प्रकृतिलाई हेर्दा, यो असल कार्य हो कि दुष्ट कार्य? के यो उसको जिम्मेवारीको पूर्ति हो कि जिम्मेवारीच्युत हुनु हो? यो च्युत हुनु हो—यो सिद्धान्तनिष्ठ नहुनु हो, यो लापरवाहीपूर्वक खराब कामकुरा गर्नु हो! यस मामलामार्फत, तैँले यस झूटो अगुवाको मानवताको सार कस्तो छ भन्‍ने देख्छस्? के त्यो प्रावधानहरूको विकृत बुझाइ र अन्धाधुन्ध कार्यान्वयन होइन र? हरेक सासमा उसले सही धर्मसिद्धान्तहरू भन्छ, र त्यसमा एउटा पनि गलत वाक्यांश नभएको जस्तो सुनिन्छ, तैपनि वास्तवमा, त्यो विकृत हुन्छ। त्यस्ता मानिसहरू झूटो रूपमा आत्मिक हुन्छन् र तिनीहरूमा विकृत बुझाइ हुन्छ—तिनीहरू आत्मिक बुझाइ नभएका रद्दी मानिस हुन्। हामीले भर्खरै झूटा अगुवाहरूको मानवता यस्तो हुन्छ कि तिनीहरूको चरित्र नीच हुन्छ र तिनीहरूको हृदय गलत ठाउँमा हुन्छ भनेर उल्लेख गर्‍यौँ। जब परमेश्‍वरको घरका वस्तुहरू बाँडफाँड गर्ने समय आउँछ, तब तिनीहरूमा सिद्धान्तहरूको अभाव हुन्छ, र तिनीहरूले अन्धाधुन्ध तिनको बाँडफाँड गर्छन्, जसले झूटा अगुवाहरूको बुझाइ विकृत हुन्छ र तिनीहरूले अन्धाधुन्ध प्रावधानहरू लागू गर्छन्, र तिनीहरू आफ्ना कार्यमा सिद्धान्तनिष्ठ हुँदैनन् भन्‍ने कुरा प्रकाश गर्छ—तिनीहरूले अन्धाधुन्ध र जथाभाबी कार्य गर्छन्। झूटा अगुवाहरू बाहिरबाट परोपकारी र दयालु भए जस्तो देखिन्छन्, जबकि वास्तवमा, यो झूटो परोपकार र झूटो दया हो। उदाहरणका लागि, एउटी पोथी कुकुरले छाउराहरू जन्माउँदा, कुकुर पालकले मानिसहरूका लागि ल्याइएको कम्बल कुकुरलाई दिनुपर्छ भन्यो। त्यसपछि कसैले यसो भन्यो, “नयाँ कम्बल कुकुरहरूलाई दिनु त व्यर्थको कुरा हुनेथियो—बरु त्यो चाहिँ दाजुभाइ-दिदीबहिनीहरूलाई दिएर, हामीले मिल्काउन लागेको पुरानो कम्बल जनावरहरूलाई दिए राम्रो हुने थियो।” यो सुझावबारे तँलाई के लाग्छ? नयाँ सामानहरू मानिसलाई र पुराना सामानहरू जनावरलाई दिनु निकै समझदारीपूर्ण नै हुन्छ। सिद्धान्त नै यही हो; यो समझदारीपूर्ण बाँडफाँड हो। झूटा अगुवाहरूलाई यस्ता कुराहरू आइपर्दा तिनीहरूले तिनलाई कसरी सम्हाल्छन्? यो सुनेपछि, त्यहाँको झूटो अगुवाले यस्तो मनन गर्‍यो: “जनावरहरूले कहिल्यै नयाँ चीजहरू प्रयोग गर्न पाउँदैनन्। तिनले सधैँ पुराना, फोहोर सामानहरू प्रयोग गरिरहेका हुन्छन्। हामी मानिसहरूले सधैँ नयाँ सामानहरू प्रयोग गर्न पाउँछौँ। परमेश्‍वरका वचनहरूले हामी कहिलेकाहीँ सुँगुर वा कुकुरहरू जति समेत असल हुँदैनौँ भनेका छन्। त्यसैले, सामानहरूका लागि सुँगुर र कुकुरहरूसँग नलड। त्यो मानवताको कमी हो।” त्यसकारण, उसले नयाँ कम्बल ती जनावरहरूलाई दिएरै छाड्यो। त्यहाँका मानिसहरूले पुरानो कम्बल प्रयोग गरेर केही पनि नगुमाएका हुन सक्छन्, तर यो कुरालाई जसरी सम्हालियो त्यसले समस्यालाई राम्रोसँग दर्शाउँछ। यस मामलामा उक्त झूटो अगुवाले के-कस्तो भूमिका खेल्यो? के साधारण मानिसहरूले यस्तो काम गर्न सक्छन् भनेर तिमीहरू भन्‍ने थियौ? (भन्‍ने थिएनौँ।) त्यसोभए, यस मामलालाई सम्हाल्दा कस्ता किसिमका मानिसहरूले कामकुरालाई यो अवस्थासम्म पुग्न दिन्छन् होला? (सामान्य मानिसहरूको समझ वा सोचाइ नभएका बेतुका किसिमका मानिसहरूले।) यी जवाफहरू सबै सही छन्—ती मानिसहरू केही पनि होइनन्। सामान्य मानिसहरूले यस्तो केही सामना गर्दा, त्यसलाई समझदारीपूर्वक सम्हाल्न जानेका हुन्छन्, तर विकृत बुझाइ भएका छद्म-आत्मिक झूटा अगुवाहरूले त्यसलाई सम्हाल्न जानेका हुँदैनन्। तिनीहरूले त्यसलाई सम्हाल्ने तरिकाको पनि केही आधार भए जस्तो देखिन्छ, र त्यो परमेश्‍वरको घरका सिद्धान्तहरूसँग मेल खाने, र त्योसँग प्रचुर, समझदारीपूर्ण औचित्यहरूको साथ रहेको जस्तो देखिन्छ—तैपनि मानिसहरूले त्यो सुनेर हाँस्ने कि रुने भनेर थाहै पाउँदैनन्, त्यो अत्यन्तै वाहियात हुन्छ। तिनीहरूले यति सरल, स्पष्ट तर्कसमेत कसरी बुझ्न सक्दैनन् त? तिनीहरू कसरी यसलाई यति विकृत तरिकाले सम्हाल्न पुग्छन्? यो घिनलाग्दो कुरा हो। यदि तैँले तिनीहरूलाई प्रबन्धकका रूपमा काम गर्न लगाइस् भने, तिनीहरूले कुकुरलाई मुसा समात्न लगाउनेछन्, बिरालोलाई घरको सुरक्षा गर्न लगाउनेछन्, र सुँगुरलाई ओछ्यानमा राख्नेछन्—सबथोक गन्जागोल हुनेछ। के झूटा अगुवाहरू परमेश्‍वरको घरका विभिन्‍न भौतिक वस्तुहरूलाई समझदारीपूर्वक बाँडफाँड गर्न सक्षम हुन्छन्? (हुँदैनन्।) तिनीहरू बेग्लै प्रकारका, अलमल्ल परेका मानिसहरू, र बेतुका प्रकारका हुन्। निकै विकृत बुझाइ भएका र गलत ठाउँमा हृदय भएका ती झूटा अगुवाहरू बाहेक, अधिकांश झूटा अगुवाहरूले पनि आफूमा अलिकति क्षमता हुनु र विकृत बुझाइ नहुनुको बाबजुद, यस प्रकारको कामलाई लथालिङ्ग र गन्जागोल बनाइदिन्छन्। तिनीहरू आफूले पूरा गर्नुपर्ने सबैभन्दा न्यूनतम जिम्मेवारीहरू समेत पूरा गर्न सक्दैनन्। त्यसैले, जब तैँले तिनीहरूलाई यो कामबारे सोध्छस्, तिनीहरूको जवाफ सधैँ एउटै हुन्छ: “फलानो-ढिस्कानोले यो काम गरिरहेको छ। फलानो-ढिस्कानोलाई थाहा छ। यदि तिमीसँग कुनै प्रश्नहरू छन् भने, मैले गएर फलानो-ढिस्कानोलाई सोध्नुपर्छ।” अनि तैँले त्यसबारे सुन्‍ने त्यो नै अन्तिम पटक हुनेछ। झूटा अगुवाहरूले यो काम गरिरहेका बेलामा देखाउने प्रकटीकरण नै यही हो।

परमेश्‍वरको घरका विभिन्‍न भौतिक वस्तुहरू बाँडफाँड गर्ने कुरा आउँदा, झूटा अगुवाहरूले परमेश्‍वरको घरले माग गर्ने सिद्धान्तहरूअनुसार यो काम गर्न नसक्ने मात्र नभई, तिनीहरूले आफ्ना थुप्रै व्यक्तिगत भावना, प्राथमिकता, र कामनाहरू, साथै आफ्ना व्यक्तिगत बुझाइहरूलाई यसमा मिसिन दिन्छन्। तिनीहरूले यो कामलाई लथालिङ्ग र गन्जागोल बनाउँछन्, जसमा कुनै पनि सिद्धान्तहरू बिलकुलै हुँदैनन्। त्यसैले, जब कुनै झूटो अगुवाले परमेश्‍वरको घरका विभिन्‍न वस्तुहरूको व्यवस्थापन गरिरहेको हुन्छ, तब के भइरहेको छ भनेर कसैलाई थाहा नहुने परिस्थितिहरूमा, प्रायः वस्तुहरू क्षतिग्रस्त हुन्छन्, कुनै कारणबिना बरबाद हुन्छन्, वा वस्तुहरू हराउँछन् र तिनको गणना मिल्दैन। अरू वस्तुहरू व्यक्तिहरूद्वारा दर्ता वा रिपोर्ट नगरी व्यक्तिगत प्रयोगका लागि लगिन्छन्। झूटा अगुवाहरूले सामान्य मामलाको कामसम्बन्धी यति सरल कार्य समेत राम्रोसँग व्यवस्थापन गर्न सक्दैनन्। तिनीहरूले यो कामलाई गन्जागोल बनाउँछन्, तैपनि तिनीहरूले आफूले धेरै काम गरेको छु भन्‍ने ठानेर ढुक्क महसुस गर्छन्। झूटा अगुवाहरूले कहिल्यै परमेश्‍वरको घरका विभिन्‍न भौतिक वस्तुहरूको नियमित निरीक्षण, सम्भार, र संरक्षण गर्दैनन्; हृदयमा, तिनीहरूले यी वस्तुहरूबारे अलिकति पनि वास्ता गर्दैनन्। मानौँ तैँले तिनीहरूलाई यस्तो सोधिस्, “के कसैले यी उपकरणहरूको सम्भार र संरक्षणको जिम्मा लिइरहेको छ? के तिनलाई मर्मत गर्ने क्रममा पाटपुर्जाको खरिदमा फजुल खर्च भएका कुनै घटनाहरू छन्? अथवा कसैले अत्यधिक खर्च गरेको वा कोही ठगिएको घटना छ? के ती घटनाहरूपछि कसैलाई जवाफदेही ठहर्‍याइएको थियो? के कसैलाई जरिवाना तिराइएको वा चेतावनी दिइएको थियो?” झूटा अगुवाहरूलाई यीमध्ये कुनै पनि कुराबारे थाहा वा वास्ता हुनेछैन। परमेश्‍वरको घरका लागि सामानहरू किन्दा अवैध रूपमा पैसा खर्च गरियो कि गरिएन, ती सामानहरू किनेपछि कसैलाई तिनको व्यवस्थापन गर्न खटाइएको छ कि छैन, किनिएका सामानहरू उपयुक्त छन् कि छैनन् र तिनलाई प्रभावकारी रूपमा प्रयोगमा ल्याउन सकिन्छ कि सकिँदैन, र, यदि सकिँदैन भने, तोकिएको समयसीमाभित्र नै तिनलाई फिर्ता वा साटफेर गरियो कि गरिएन—तिनीहरूलाई यीमध्ये कुनै पनि कुराबारे थाहा हुँदैन। तिनीहरू त्यस्ता मूर्ख हुन्छन्—तिनीहरूलाई केही पनि थाहा हुँदैन। झूटा अगुवाहरूले सोच्ने भनेको आफूलाई सम्मान गर्न लगाउनका निम्ति कसरी भेलाहरूमा मानिसहरूलाई धर्मसिद्धान्तहरू प्रचार गर्ने भन्‍ने मात्र हो; तिनीहरूसँग वस्तुहरूको व्यवस्थापनसम्बन्धी विशिष्ट मामलाका सम्बन्धमा कार्य सामर्थ्य हुँदैन, न त तिनीहरूसँग यस मामलाप्रति कुनै मनोवृत्ति नै हुन्छ। तिनीहरूलाई यो आफूले गर्नुपर्ने काम हो भनेर थाहा हुँदैन, र त्यो कसरी गर्ने भन्‍ने पनि थाहा हुँदैन। परमेश्‍वरको घरका वस्तुहरूप्रति झूटा अगुवाहरूको दृष्टिकोण भनेको ती सबैका हुन्, त्यसैले जोसुकैलाई जुनै कुरा प्रयोग गर्न मन लागे पनि प्रयोग गर्दा हुन्छ, र जोसुकैलाई जेसुकै चाहिए पनि उसले त्यो लिन वा त्यसका लागि वरिष्ठहरूलाई आवेदन दिन पाउँछ—यो सबैको अधिकार हो, र परमेश्‍वरको घरका वस्तुहरू कुनै पनि व्यक्तिको व्यवस्थापन वा नियन्त्रणमा हुनु हुँदैन भन्‍ने हुन्छ। त्यसैले, यदि कसैले कुनै मेसिन बिगार्‍यो वा हरायो भने, तिनीहरूले वास्ता गर्दैनन्, र यदि कसैले केही कुरा किन्‍नका लागि आवेदन दिनुपर्ने छ भने पनि तिनीहरूले त्यो महँगो छ कि सस्तो भनी वास्ता नै गर्दैनन्। तथ्य के हो भने, परमेश्‍वरको घरसित यी कामकुराहरूका लागि नियमहरू हुन्छन्। अगुवा र कामदारहरूले आफ्ना जिम्मेवारीहरू पूरा गरेसम्म र परमेश्‍वरको घरका सिद्धान्तहरूअनुसार सही जाँचहरू अघि बढाएसम्म, त्यस्ता सबै क्षति र बरबादीहरूबाट जोगिन सकिन्छ। तैपनि झूटा अगुवाहरूले क्षतिहरू रोक्न सक्ने यो सबैभन्दा सरल काम समेत गर्दैनन्। के तिनीहरू केवल सित्तैँमा परमेश्‍वरको घरको खाना खाइरहेका छैनन् र? के तिनीहरू सित्तैँमा खाइरहेका छैनन् र? के यो झूटा अगुवाहरूको “झुटोपन” को विशिष्ट प्रकटीकरण होइन र? यदि तिमीहरूले यस्तो अगुवा भेट्यौ भने उसलाई कसरी सम्हाल्ने थियौ? (उसलाई बर्खास्त गरेर।) बर्खास्त मात्र गरेर हुन्छ? के तिमीहरूले उसलाई एक-दुई वटा कुराहरू सिकाउनु पर्दैन र? “त्यो मेसिन त्यहाँ राखिएको थियो, र त्यो ओसियो, तर कसैले पनि धेरै दिनसम्म त्यसको जाँच गरेन। पावरले काम गर्छ कि गर्दैन, वा मुसाले तार काटेको छ कि छैन भन्‍ने कुरा प्रस्ट छैन। तिमी किन यी कुराहरूमा चासो राख्दैनौ? मैले प्रयोग गर्ने कम्प्युटर बिग्रिएको छ र त्यसलाई मर्मत गर्नुपर्ने छ। यदि त्यसलाई मर्मत गरिएन भने काममा ढिलाइ हुनेछ। तैपनि मैले यसका लागि तिमीलाई धेरै पटक आवेदन दिएको छु—तिमीले किन ध्यान दिएका छैनौ? तिमी टाउको छिनिएको कुखुरा जस्तै, अन्धाधुन्ध रूपमा दिनभरि केमा व्यस्त हुन्छौ? तिमी जस्तो अगुवालाई भरोसा गरेर काम गर्न दिँदा, तिमीले सबै काममा ढिलाइ गर्छौ, र सबै मेसिन र भौतिक वस्तुहरू तिम्रो हातबाट नष्ट हुन्छन्। तिमी परमेश्‍वरको घरका विभिन्‍न वस्तुहरूको हेरचाह वा व्यवस्थापन गर्दैनौ। तिमी अगुवा हुन अयोग्य छौ—झट्टै राजीनामा देऊ!” के तिनीहरूलाई यसरी हप्काउनु ठीक हो? (हो।) अगुवा र कामदारहरूलाई हप्काउने आँट गर्ने व्यक्तिसँग के हुन्छ? सुरुमा त ऊ बहादुर हुनुपर्छ, र ऊसँग इन्साफको बोध हुनुपर्छ। कतिले यसो भन्‍न सक्छन्, “म त अगुवा र कामदारहरूलाई हप्काउने आँट गर्नेथिइनँ। तिनीहरू अधिकारी हुन्, र म पिउसो मात्र हुँ, मेरो दर्जा तिनीहरूको भन्दा निकै निम्न छ। तिनीहरूसँग सत्यता छ र तिनीहरूले प्रवचनहरू प्रचार गर्न सक्छन्। म केही कुरामा पनि राम्रो छैन, र म तिनीहरूलाई हप्काउने स्थानमा छैनँ।” के यो दुर्जनको तर्क होइन र? (हो।) त्यसोभए, तिमीहरूले यस प्रकारको अगुवालाई कसरी हप्काउने थियौ त? “यदि तिमी यो काम गर्न सक्छौ भने, त्यो गर्न आफूले सक्दो कोसिस गर, र परमेश्‍वरको घरका सिद्धान्तहरूअनुरूप गर। तिमीले हाम्रा लागि जे गर्न प्रबन्ध गरे पनि हामी त्यसलाई पालन गर्नेछौँ। तर यदि तिमीले यो काम गर्न सक्दो कोसिस गरेनौ, यदि त्यसलाई परमेश्‍वरको घरका सिद्धान्तहरूअनुसार गरेनौ भने, तिमीले हामीलाई कहिल्यै तिम्रो कुरा सुन्‍ने बनाउने छैनौ! त्यसमाथि, यदि तिमीले कुनै वास्तविक काम गर्दैनौ भने, हामीसँग तिमीलाई तिम्रो पदबाट हटाउने र तिमीलाई निकाल्ने अधिकार छ! यदि तिमी कसैलाई हानि पुर्‍याउन चाहन्छौ भने आफैलाई पुर्‍याऊ—तिमीले हामी सबैलाई हानि पुर्‍याउने प्रयास गर्नु हुँदैन।” के तिमीहरूले तिनीहरूलाई यसरी हप्काउने आँट गर्ने थियौ? (गर्ने थियौँ।) तिमीहरू अहिले त त्यसो भन्छौ; के त्यसो गर्ने समय आउँदा तिमीहरूले साँच्चिकै गर्ने थियौ त? सामान्यतया, सत्यता सिद्धान्तहरू र महत्त्वपूर्ण मामलाहरूसँग सम्बन्धित कामकुरामा, तिमीहरू यत्तिकै बोल्ने आँट गर्दैनौ, किनभने तिमीहरूलाई अन्तर्ज्ञानको अभाव र बोलाइमा स्पष्टताको अभावले तिमीहरूले केवल अगुवा र कामदारहरूको आलोचना गरिरहेका र बाधा सिर्जना गरिरहेका छौ भन्‍ने अर्थ दिन सक्ने डर हुन्छ। तर तिमीहरूले भौतिक वस्तुहरूको व्यवस्थापन गर्ने मामलामा अन्तर्ज्ञान राख्न सक्नुपर्छ; तिमीहरूले यस मामलालाई खुट्ट्याउन सिक्नुपर्छ र त्यसका सिद्धान्तहरू बोध गर्नुपर्छ।

चलचित्र निर्माण समूहमा पहिरनको जिम्मेवारी लिएको मानिस थियो। ऊ आफ्ना क्रियाकलापहरूमा उद्दण्ड थियो, र सधैँ परमेश्‍वरको घरका सामानहरू सुटुक्क हिनामिना गर्थ्यो। जब उसले चलचित्र निर्माण समूह छोड्यो, तब उसले आफूसँगै केही सामान लिएर गयो, र पछि खाता जाँच गर्दा उसले प्राप्त गरेको थुप्रै पैसाको हिसाब नमिलेको देखियो। त्यसबाहेक, उसले काम नगरिरहेको भए पनि, ऊसँग पैसा हुन्थ्यो, र उसले धेरै महँगा सामानहरू पनि किनेको थियो। ऊ चलचित्र निर्माण समूहमा हुँदा, धेरै मानिसले उसको चापलुसी गर्थे, र तिनीहरू सबै जना ऊसँग राम्रो सम्बन्ध बनाउन चाहन्थे, ताकि कपडाको आवश्यकता पर्दा, तिनीहरूले उसलाई माग्नु मात्र परोस् अनि उसले तिनीहरूलाई केही कपडा दिइहालोस्। यदि कुनै व्यक्ति ऊसँग नमिलेमा, ऊ त्यसलाई पाउनुपर्ने कपडासमेत दिँदैनथ्यो। यो केको समस्या हो? यो व्यवस्थापन कर्मचारीसम्बन्धी समस्या हो। एकातिर ऊ आफैले यी सामानहरू हिनामिना गरिरहेको थियो; अर्कोतिर ऊ परमेश्‍वरको घरका वस्तुहरू सिद्धान्तहरूअनुरूप बाँडफाँड गर्दैनथ्यो, बरु आफ्नै भावना, इच्छा र सम्बन्धहरूका आधारमा चल्थ्यो। सिद्धान्तहरूअनुसार, यो व्यक्ति हटाइनुपर्थ्यो। यो स्पष्ट समस्या थियो। झूटो अगुवाले उसलाई नहटाएको मात्र होइन, उसलाई असल व्यक्ति ठान्यो र उसका लागि अर्को ठाउँमा गएर कर्तव्य पूरा गर्ने प्रबन्ध गर्‍यो। के यसले गल्तीलाई झन् बढाउनु होइन र? यो काम जसरी गरियो त्यसबारे तिमीहरूलाई के लाग्छ? के त्यो सिद्धान्तहरूअनुरूप थियो? के यस अगुवाले अगुवा र कामदारहरूले पूरा गर्नुपर्ने जिम्मेवारीहरू पूरा गर्‍यो? (गरेन।) अहिलेका लागि अगुवाले त्यस व्यक्तिलाई यसरी सम्हालेर कस्ता फाइदाहरू उठाउन सक्थ्यो भन्‍ने कुरालाई बिर्सेर—उसले त्यस मामलालाई कसरी सम्हाल्यो भन्‍ने कुरालाई मात्र हेर्दा, यो कस्तो प्रकृतिको थियो? यो भावनाहरूका आधारमा दुष्ट व्यक्तिलाई आश्रय दिने, र उसलाई परमेश्‍वरको घरका सिद्धान्तहरूअनुसार तह नलगाउने प्रकृतिको थियो। त्यसोभए, त्यसलाई अगुवा र कामदारहरूका जिम्मेवारीहरूको दसौँ विषयवस्तुसँग जोडेर हेर्दा, यस प्रकारको अगुवा र कामदारले परमेश्‍वरको घरका विभिन्‍न भौतिक वस्तुलाई व्यवहार गर्दा कस्ता गल्तीहरू गर्छ? के यस अगुवाले आफ्ना जिम्मेवारीहरू पूरा गर्‍यो? के उसले त्यस मामलालाई सम्हाल्ने काम परमेश्‍वरको घरका वस्तुहरूको सुरक्षा गर्ने कार्यमा आधारित थियो? पक्कै पनि थिएन। उसले परमेश्‍वरको घरका वस्तुहरूलाई गम्भीर रूपमा लिएन, यहाँसम्म कि दुष्ट व्यक्तिले यी सामानहरू बरबाद पार्दा वा आफूखुसी लैजाँदासमेत ऊ आँखा चिम्लेर बस्यो। यदि उसका आफ्नै सामानहरूलाई क्षति पुगेको वा अरूले हडपेर लागेको भए, के उसले त्यसलाई त्यसरी नै सम्हाल्नेथियो? अहँ—तब उसले बदला र क्षतिपूर्तिबारे सोचिरहेको हुनेथियो। त्यसोभए, उसले परमेश्‍वरको घरका वस्तुहरूलाई किन त्यो तरिकाले सम्हालेन? उसले यस्तो समेत भन्यो, “यदि उसलाई मन परेमा, उसले केही वस्तु लगे हुन्छ—उसले त्यति धेरै लगिरहेको छैन। यदि उसलाई मन पर्छ भने उसले यी सामानहरू अलिअलि हिनामिना गरे हुन्छ—त्यसो गर्ने अलिकति कामना कसलाई हुँदैन र? उसले गर्ने थोरै हिनामिनाले के फरक पार्छ र? अरूले कम पाउने पनि त होइन।” यो कस्तो प्रकारको मनोवृत्ति हो? के अगुवा र कामदारहरूले परमेश्‍वरको घरका वस्तुहरूप्रति राख्नुपर्ने मनोवृत्ति यही हो? (होइन।) के उसले जुन थालमा खायो त्यही थालमा थुकिरहेको छैन र? अनि उसले अन्त्यमा के तर्क दियो? “उसलाई ती सामानहरू हिनामिना गर्न देऊ—हामीले ऊसित यी हिसाबहरू मिलाउनु आवश्यक छैन। ती साना रकम र वस्तुहरू कति नै हुन् र? ख्रीष्टविरोधीहरूले त्योभन्दा निकै धेरै हिनामिना गर्छन्। उसले ती वस्तुहरू हिनामिना गर्नु ऊ र परमेश्‍वरबीचको कुरा हो—समय आएपछि ऊ परमेश्‍वरसमक्ष कसरी जवाफदेही हुनेछ, त्यो उसैको कुरा हो। हामीसँग त्यसको कुनै सरोकार छैन।” कुनै अगुवाले त्यस्तो कुरा भनेको सुनेपछि तिमीहरू कस्ता सोच र भावनाहरू अनुभव गर्छौ? अलिकति इन्साफको बोध भएको, अलिकति विवेकको चेतना भएको जोकोही यी शब्दहरू सुनेर भित्रभित्रै रुनेथियो, र उसलाई हृदय टुटेको र निराशा महसुस हुनेथियो, चाहे ऊ एक साधारण अनुयायी नै किन नहोस्, अगुवा वा कामदार भएको भए त झन् कुरै छाडौँ! यस प्रकारको झूटो अगुवाले परमेश्‍वरको धेरै अनुग्रह र सुरक्षा, र उहाँका धेरै सत्यता उपभोग गर्छ, तर उसमा अझै पनि परमेश्‍वरको घरका वस्तुहरूप्रति यस प्रकारको निष्ठुर मनोवृत्ति हुन्छ। के ऊसँग मानवता हुन्छ? के ऊ अगुवा वा कामदार हुन उपयुक्त हुन्छ? (हुँदैन।) एक पटक यस्तो व्यक्ति बर्खास्त भएपछि, के ऊ भविष्यमा अगुवा वा कामदार हुन योग्य हुन्छ? (हुँदैन—उसको मानवता कमजोर हुन्छ।) उसको कमजोर मानवता कसरी प्रकट हुन्छ? (ऊ परमेश्‍वरको घरका हितहरूलाई कायम राख्दैन।) त्यो विशिष्ट कार्य के हो, जसमा ऊ परमेश्‍वरको घरका हितहरूलाई कायम राख्दैन? यो विशिष्ट प्रकटीकरणको सार के हो? यस्ता मानिसहरूको हृदय सही ठाउँमा हुँदैन र तिनीहरूको चरित्र नीच हुन्छ; तिनीहरू निकै राम्रो तरिकाले बोल्छन्, तर वास्तविक काम केही पनि गर्दैनन्। त्यस्ता मानिसहरू कदापि अगुवा र कामदार बन्‍नु हुँदैन। जसको हृदय सही ठाउँमा हुँदैन, तिनीहरू सत्यताप्रेमी हुँदैनन्, बरु तिनीहरू आफ्नै लाभको खोजीमा हुन्छन्; जसको हृदय सही ठाउँमा हुँदैन, तिनीहरूले परमेश्‍वरका चुनिएका मानिसहरूबारे बिलकुलै सोच्दैनन्, र मण्डलीको काम वा परमेश्‍वरको घरका हितहरूलाई बिलकुलै कायम राख्दैनन्।

अगुवा र कामदारहरूले गर्नैपर्ने पहिलो आधारभूत कुरा भनेको परमेश्‍वरको घरका विभिन्‍न भौतिक वस्तुको उचित रेखदेख गर्नु, परमेश्‍वरको घरका लागि सही तरिकाले जाँचहरू गर्नु र परमेश्‍वरको घरको सुरक्षा गर्नु, कुनै पनि वस्तुहरूलाई क्षति हुन, खेर जान, वा दुष्ट मानिसहरूको कब्जामा पर्न नदिनु हो। यो उनीहरूले गर्नुपर्ने न्यूनतम कुरा हो। तँ अगुवा वा कामदारका रूपमा चुनिने बित्तिकै, परमेश्‍वरको घरले तँलाई त्यसको प्रबन्धक मान्दछ: तँ व्यवस्थापकीय वर्गमा पर्छस्, र तैँले वहन गर्ने कार्य अरूको भन्दा गह्रौँ हुन्छ। तैँले ठूलो जिम्मेवारी वहन गर्छस्। त्यसकारण तेरो हरेक मनोवृत्ति, तेरो हरेक कार्य, समस्याहरू सम्हाल्ने तेरो हरेक योजना, र समस्याहरू समाधान गर्ने तेरो हरेक विधि, सबैमा परमेश्‍वरको घरका हितहरू संलग्न हुन्छन्। यदि तँ परमेश्‍वरको घरका हितहरूलाई ख्यालसमेत गर्दैनस् वा तिनलाई मनमा लिँदैनस् भने, तँ उहाँको घरको प्रबन्धक हुन अयोग्य छस्। यो कस्तो प्रकारको व्यक्ति हो? ऊ किन परमेश्‍वरको घरको प्रबन्धक हुन योग्य छैन? झूटा अगुवाहरूमध्ये, कतिपय कमजोर क्षमताका मात्र हुँदैनन्—तिनीहरूको मुख्य समस्या भनेको तिनीहरू कुनै बोझ वहन गर्दैनन्; तिनीहरूलाई काम कसरी गर्ने भनी थाहा हुँदैन, तर तिनीहरू सत्यता खोज्दैनन्, र तिनीहरू प्रबन्धकले पूरा गर्नुपर्ने न्यूनतम जिम्मेवारीहरू समेत पूरा गर्न असक्षम हुन्छन्। तिनीहरूमा विवेक वा समझ हुँदैन। किनभने तिनीहरूको हृदय सही ठाउँमा हुँदैन, तिनीहरू तुच्छ चरित्रका हुन्छन्, अनि तिनीहरू स्वार्थी र नीच हुन्छन्; तिनीहरूले मण्डलीको कामलाई बिलकुलै कायम राख्दैनन्, बरु प्रायः मण्डलीका हितहरूलाई क्षति पुर्‍याउने र विश्‍वासघात गर्ने गर्छन्, मण्डलीका हितहरूलाई हानि गरेर मानिसहरूको खुसामद गर्छन् र अरू मानिससँगको आफ्नो सम्बन्धलाई कायम राख्छन्। तिनीहरू परमेश्‍वरको घरका भौतिक वस्तुहरूलाई क्षति हुन, खेर जान, हराउन, वा दुष्ट मानिसहरूको कब्जामा पर्नसमेत दिन्छन्, र तिनीहरू यसबारे बिलकुलै वास्ता गर्दैनन्, वा यसबारे अलिकति पनि ऋणी वा दोषी महसुस गर्दैनन्। त्यसैले, अगुवा र कामदारहरू छनोट गर्ने कुरा आउँदा, यसलाई मानवताको दृष्टिकोणबाट हेर्दा, तिनीहरूमा हुनुपर्ने सबैभन्दा आधारभूत कुरा के हो? तिनीहरूमा विवेक र इन्साफको बोध हुनैपर्छ, र तिनीहरूको मनसाय उचित हुनुपर्छ। पहिले तिनीहरूको मानवता मानकअनुरूप हुनैपर्छ। तिनीहरूसँग जति नै कार्य सामर्थ्य भए पनि, वा तिनीहरूमा जुनसुकै तहको क्षमता भए पनि, त्यस प्रकारका मानिसहरूले सुपरिवेक्षकका रूपमा सेवा गरेमा तिनीहरू मानकअनुरूपका प्रबन्धक हुनेछन्। कम्तीमा, तिनीहरू परमेश्‍वरको घरका हितहरू र दाजुभाइ-दिदीबहिनीहरूका सामान्य हितहरू कायम राख्न सक्षम हुनेछन्। तिनीहरूले दाजुभाइ-दिदीबहिनीहरूका हितहरूमाथि बिलकुलै विश्‍वासघात गर्नेछैनन्, न त परमेश्‍वरको घरका हितहरूमाथि नै गर्नेछन्। परमेश्‍वरको घर र दाजुभाइ-दिदीबहिनीहरूका हितहरूलाई हानि वा चोट पुग्न लाग्दा, तिनीहरूले त्यसबारे पहिल्यै सोचिसकेका हुनेछन्, र तिनीहरूले सुरक्षा गर्न सबैभन्दा पहिले पाइला चाल्नेछन्, चाहे त्यसो गर्दा तिनीहरूको आफ्नै सुरक्षालाई असर नै किन नपुगोस्, वा तिनीहरूले मूल्य चुकाउन वा कष्ट भोग्न नै किन नपरोस्। यी सबै विवेक र समझ भएका मानिसहरूले गर्न सक्ने कुरा हुन्। खतरनाक परिस्थितिहरूको सामना गर्दा, कतिपय झूटा अगुवा र कामदार हतारिएर लुक्नका लागि सुरक्षित ठाउँ खोज्छन्, तैपनि परमेश्‍वरको घरका महत्त्वपूर्ण वस्तुहरू—परमेश्‍वरका वचनका पुस्तकहरू, मोबाइल, कम्प्युटर आदि—यस्ता सामानहरूबारे तिनीहरूले न त वास्ता न त सोधीखोजी नै गर्छन्। यदि तिनीहरूलाई आफू पक्राउ पर्दा मण्डलीको वृहत् काममा असर पुग्छ भन्‍ने चिन्ता भएको भए, तिनीहरूले यी कुराहरू सम्हाल्न अरूलाई पठाउन सक्थे—तैपनि यी झूटा अगुवाहरू आफ्नै सुरक्षाका खातिर मात्र लुक्छन्। तिनीहरू मर्नेगरी त्रसित हुन्छन्, र आफ्नो सुरक्षा सुनिश्‍चित गर्नका निम्ति, आफूले सक्ने काम पनि गर्दैनन्। त्यसकारण त्यस्ता धेरै उदाहरणहरू छन्, जसमा खतरनाक अवस्थाहरू आइ पर्दा झूटा अगुवाहरूको लापरवाही, निष्क्रियता, र गैरजिम्मेवारीका कारण परमेश्‍वरको घरका विभिन्‍न वस्तु र परमेश्‍वरलाई चढाइएका भेटीहरू ठूलो रातो अजिङ्गरले लुटेर लैजान्छ, जसले गर्दा गम्भीर क्षतिहरू पुग्छन्। जब मण्डलीमा भर्खरै त्यस्ता अवस्थाहरू आइ परेका हुन्छन्, तब अगुवा र कामदारहरूको पहिलो सोच भनेको परमेश्‍वरको घरका उपकरण र भौतिक वस्तुहरूलाई उपयुक्त ठाउँहरूमा राख्ने, तिनलाई व्यवस्थापन गर्नका लागि उपयुक्त मानिसहरूलाई हस्तान्तरण गर्ने हुनुपर्छ; ठूलो रातो अजिङ्गरलाई ती वस्तुहरू बिलकुलै लान दिनु हुँदैन। तर झूटा अगुवाहरूको मनमा त्यस्ता कुराहरू कहिल्यै आउँदैनन्; तिनीहरूले परमेश्‍वरको घरका हितहरूलाई कहिल्यै पहिलो प्राथमिकता दिँदैनन्, बरु तिनीहरूले आफ्नै सुरक्षालाई पहिलो प्राथमिकता दिन्छन्। झूटा अगुवाहरूले वास्तविक काम गर्न असफल हुँदा परमेश्‍वरको घरका विभिन्‍न महत्त्वपूर्ण वस्तुहरूमा प्रायः नोक्सानी वा क्षति पुग्छ। के यो झूटा अगुवाहरूको गम्भीर जिम्मेवारीच्युतता होइन र? (हो।)

अगुवा र कामदारहरूका जिम्मेवारीहरूसम्बन्धी दसौँ विषयवस्तुका सम्बन्धमा, हामीले खुलासा गरिरहेको झूटा अगुवाहरूको मुख्य प्रकटीकरण चाहिँ के हो? परमेश्‍वरको घरका भौतिक वस्तुहरूप्रति झूटा अगुवाहरूको मनोवृत्ति बेवास्ता र उपेक्षाको हुन्छ; तिनीहरू सिद्धान्तहरूअनुरूप चल्दैनन्, बरु ती वस्तुहरूलाई तिनीहरूका आफ्नै कल्पना र प्राथमिकताका आधारमा जथाभाबी बाँडफाँड गर्छन्। तिनीहरूले सामानहरूको व्यवस्थापन गरिरहँदा, परमेश्‍वरको घरका वस्तुहरूमा प्रायः धेरै वा थोरै क्षति र बरबादी भइरहेको हुन्छ, जसले परमेश्‍वरको घरको काममा घाटा पुर्‍याउँछ। यो नै झूटा अगुवाहरूको प्रमुख प्रकटीकरण हो। झूटा अगुवाहरूले सामान्य मामलासम्बन्धी कामको यति सरल, एकल कार्य समेत सम्हाल्न सक्दैनन्; तिनीहरूले त्यति गर्न वा त्यसलाई राम्रोसँग गर्न समेत सक्दैनन्—त्यसोभए, तिनीहरूले के गर्न सक्छन् त? त्यसैले, जब तैँले त्यस्ता मानिसहरूले अगुवाका रूपमा कार्य गरिरहेको देख्छस्, तैँले तिनीहरूको कामको निरीक्षण र सुपरिवेक्षण गर्न सक्छस्। यदि तिनीहरूले एउटा साधारण मामलासम्बन्धी कामलाई समेत भद्रगोल बनाउँछन्, आफूले सक्ने जति समेत गर्दैनन्, र आफूसँग समय नहुँदा त्यो काम गर्न अरू उपयुक्त मानिसहरू खोज्दैनन् भने, त्यस्ता अगुवाहरूलाई तुरुन्तै तिनीहरूको पदबाट बर्खास्त गरेर हटाइनुपर्छ। परमेश्‍वरको घरले तिनीहरूलाई कहिल्यै प्रयोग गर्नेछैन। के यो उपयुक्त कुरा हो? (हो।) किन? जुन व्यक्तिको हृदय सही ठाउँमा छैन, जसको बुझाइ विकृत छ, र जसले आफ्ना भावना र आफ्ना स्वार्थी, नीच महत्त्वाकाङ्क्षा र कामनाहरूअनुसार मात्र कार्य गर्छ, ऊ भरोसायोग्य हुँदैन। भरोसाहीन व्यक्तिले के काम चाहिँ राम्रोसँग गर्न सक्छ? उसले कुन कर्तव्य राम्ररी पूरा गर्न सक्छ? के ऊ बफादारीका साथ कर्तव्य पूरा गर्न सक्षम हुन्छ? (हुँदैन।)

अगुवा र कामदारहरूका जिम्मेवारीहरूको दसौँ विषयवस्तुबारे आजको सङ्गतिमार्फत, मैले अगुवा र कामदारहरूबाट माग गरिने अर्को एउटा सिद्धान्त र मानकबारे प्रस्ट रूपमा व्याख्या गरेको छैन र? यो क्षमताको प्रश्न होइन, र कार्य सामर्थ्यको प्रश्न पनि होइन, बरु मानवताको प्रश्न हो। त्यस्ता मानिसहरूलाई नियालेर हेर् जो अगुवा र कामदारका रूपमा सेवा गरिरहेका छन्, वा जसलाई मण्डलीले संवर्धन गरिरहेको छ, अनि तिनीहरूमध्ये कमजोर मानवता भएका र सही ठाउँमा हृदय नभएका, दसौँ विषयवस्तुमा चिरफार गरिएका झूटा अगुवाहरूको जस्तै मानवता भएका कोही छन् कि भनी हेर्। यदि तैँले साँच्चिकै त्यस्ता अगुवा र कामदारहरू भेट्टाइस् भने, तैँले तिनीहरूलाई बर्खास्त गर्नुपर्छ, र त्यस्ता मानिसहरूलाई अगुवाका रूपमा कहिल्यै निर्वाचित नगर्न, र त्यस्ता मानिसहरूलाई अगुवा र कामदार बन्‍न कहिल्यै संवर्धन नगर्न याद राख्नैपर्छ। यदि केही मानिसहरूले ती मानिसहरूको मानवताको गुणस्तर नबुझेर तिनीहरूलाई निर्वाचित गरेमा, तुरुन्तै तिनीहरूको रिपोर्ट गर्। तिनीहरूलाई अगुवा र कामदार हुने मौका नदे। ती मानिसहरू वास्तविक काम गर्न अगुवा र कामदार बनेका हुँदैनन्, बरु मण्डलीको कामलाई नष्ट गर्नका लागि बनेका हुन्छन्। यदि तिनीहरू अगुवा बनेमा, परमेश्‍वरको घरका विभिन्‍न भौतिक वस्तुहरू त्यसकै कारण नष्ट मात्र हुनेछन्। के तिमीहरू त्यस्तो परिणाम हेर्न इच्छुक छौ? (छैनौँ।) त्यसोभए, तिमीहरूले त्यस्ता मानिसहरूलाई कस्तो व्यवहार गर्नुपर्छ? यदि तिनीहरू हाल अगुवाका रूपमा सेवा गरिरहेका छन् भने, तिनीहरूको रिपोर्ट गरेर तिनीहरूलाई पदबाट हटाइदे। यदि तिनीहरूले सेवा गरिरहेका छैनन्, यदि तिनीहरू छनौट भइसकेका छैनन् भने, सबैलाई यसो भन्: “यो व्यक्ति खराब छ। जे गरे पनि उसलाई चाहिँ निर्वाचित नगर; त्यो मण्डलीलाई हानिकारक हुन्छ।” अनि यदि मानिसहरूलाई झुक्याएर र गलत मार्गनिर्देशन दिएर तिनीहरूलाई निर्वाचित गर्न बाध्य गरिएको छ भने, तैँले तुरुन्तै सबैलाई जानकारी गराउनैपर्छ: “आज हामीले एउटा गलत कुरा गर्‍यौँ। हामीले कमजोर मानवता भएको, गलत ठाउँमा हृदय भएको व्यक्तिलाई हाम्रो अगुवाका रूपमा निर्वाचित गर्‍यौँ। अब हामीले यसो गरेकाले परमेश्‍वरको घरका हितहरू क्षति र हानिको जोखिममा हुनेछ। हामीले उसलाई पदबाट तुरुन्तै हटाउनुपर्छ, ताकि परमेश्‍वरको घरका हितहरू र विभिन्‍न वस्तुहरू क्षति हुनबाट जोगिऊन्। हामीले तिनीहरूको षडयन्त्रलाई सफल हुन दिनु हुँदैन।” के यसो गर्नु उचित कुरा हो? (हो।)

अगुवा र कामदारका रूपमा चुनिएकाहरूबाट तिनीहरूमा क्षमता र कार्य सामर्थ्य हुनुपर्ने माग गरिन्छ; अब त तिनीहरूको मनवताको गुणस्तरसम्बन्धी पनि मागहरू छन्। तिमीहरू के भन्छौ, के अधिकांश मानिसहरूले अगुवा र कामदार बन्‍ने मापदण्डहरू पूरा गर्दैनन् नै भन्‍ने हो र? यी तीनमध्ये कुन चाहिँ सबैभन्दा महत्त्वपूर्ण छ? (मानवता।) अनि दोस्रो? (कार्य सामर्थ्य।) त्यसपछि? (तिनीहरूमा क्षमता छ कि छैन भन्‍ने कुरा।) त्यो क्रम निकै सही छ। तिमीहरूले भविष्यमा अगुवाहरू छनौट गर्दा, तिनीहरूलाई यही क्रमअनुसार मापन गर। कतिपय मानिसहरू यसो भन्छन्, “यो क्रममा एउटा समस्या छ। मानौँ मानवता पहिलो स्थानमा आउँछ, र कतिपय मानिसहरू छन्, जसको मानवता असल छ तर क्षमता ज्यादै खराब छ, र यदि तिनीहरूलाई अगुवाका रूपमा छनौट गरियो भने, तिनीहरूले कुनै पनि वास्तविक काम गर्न सक्नेछैनन्—त्यस्तो अवस्थामा के अझै पनि मानिसहरूको मानवतालाई मात्र ख्याल गर्नु ठीक हुन्छ त?” मानिसहरूको मानवता सबैभन्दा महत्त्वपूर्ण हो, र त्यो नै तैँले हेर्नुपर्ने पहिलो कुरा हो, तर अगुवा र कामदारहरू छनौट गर्दा ख्याल गर्नुपर्ने एउटै मात्र कुरा चाहिँ होइन। यदि कुनै व्यक्तिको मानवता मानकअनुरूप छ भने, त्यसपछि उसको कार्य सामर्थ्य हेर्। यदि उसमा कार्य सामर्थ्यको कमी छ, र उसले कुनै पनि वास्तविक काम गर्न सक्दैन भने, तैँले उसलाई अत्यधिक क्षमता आवश्यक नपर्ने किसिमको काम वहन गर्न लगाउन सक्छस्। यदि उसको मानवता असल छ, र ऊ कामको जिम्मेवारी वहन गर्न सक्षम छ र त्यो काम राम्ररी गर्न सक्दो कोसिस गर्छ, साथै ऊ भरोसायोग्य छ, परमेश्‍वरको घरले उसलाई प्रयोग गर्नेबारे कुनै सङ्कोच मान्‍नु पर्दैन, र ऊ धेरैजसो दाजुभाइ-दिदीबहिनीहरूका लागि शिक्षाप्रद, सहयोगी, र फाइदाजनक छ भने, ऊ मानकअनुरूप छ। यदि उसको क्षमता कमजोर छ र उसमा कार्य सामर्थ्यको कमी छ, वा काम गर्ने सक्षमताका हिसाबले यदि ऊ औसत मात्र छ भने, उसलाई केही सरल काम अथवा एउटा मात्र काम गर्न लगाऊ। यदि उसमा असल क्षमता र बलियो कार्य सामर्थ्य छ भने, उसले केही महत्त्वपूर्ण काम वा केही फरक-फरक कामहरू गर्न सक्छ। के तँ यस्ता किसिमका प्रबन्धहरू समेत गर्न सक्दैनस्? यदि उसको मानवता कमजोर छ र उसको हृदय सही ठाउँमा छैन भने, उसको कार्य सामर्थ्य जति नै ठूलो भए पनि, के उसले काम राम्ररी गर्न सक्नेछ? (सक्नेछैन।) यदि उसले एउटा कम्पनी वा केही कर्मचारीको व्यवस्थापन गरेमा, सायद समस्या नहोला—तर यदि उसलाई परमेश्‍वरको घरका विभिन्‍न वस्तुहरूको व्यवस्थापन गर्न भनियो भने, कस्ता समस्याहरू उत्पन्‍न होलान्? सर्वप्रथम, उसले बिलकुलै ती वस्तुहरूको व्यवस्थापन गर्ने थिएन वा परमेश्‍वरको घरले माग गर्ने सिद्धान्तहरूअनुसार कामकुरा सम्हाल्ने थिएन। उसको हृदय सही ठाउँमा हुँदैन, उसले सत्यतालाई प्रेम गर्दैन, र उसको हृदयमा षड्यन्त्र बाहेक केही पनि हुँदैन, दुष्ट विचार र सोचहरू बाहेक केही पनि हुँदैन, त्यसैले उसले जहिल्यै सत्यता सिद्धान्तहरू र निष्पक्षताका आधारमा नभई आफ्नै प्राथमिकताहरूअनुसार, र आफ्नै स्वार्थहरूमा आधारित भएर कार्य गर्छ। उसले आफूले गुमाउनु वा पाउनु पर्ने कुराबारे मात्र विचार गर्छ र परमेश्‍वरको घरले माग गर्ने सिद्धान्तहरूबारे केही पनि सोच्दैन—यसर्थ ऊ अगुवा र कामदारहरूको काममा असफल हुने निश्‍चित हुन्छ। यो केद्वारा निर्धारित हुन्छ? तिनीहरूको मानवताको गुणस्तरद्वारा; यो तिनीहरूको कार्य सामर्थ्यद्वारा निर्धारित हुँदैन। त्यसैले, कोही कुलीन हो कि नीच, र उसले अगुवा र कामदारहरूको छनोटका लागि परमेश्‍वरको घरका मानकहरू पूरा गर्छ कि गर्दैन भन्‍ने कुरालाई जोख्दा, सुरुमा उसको मानवतालाई हेर्: यदि उसको मानवता भरपर्दो र मानकअनुरूपको छ भने, त्यसपछि उसमा कार्य सामार्थ्य छ कि छैन र ऊसँग बोझ छ कि छैन भन्‍नेबारे विचार गर्; त्यसपछि अन्य पक्षहरूबारे ख्याल गर्।

यो अगुवा र कामदारहरूका जिम्मेवारीहरूको दसौँ विषयवस्तु हो। झूटा अगुवाहरूका विभिन्‍न प्रकटीकरणहरूसम्बन्धी दसौँ विषयवस्तुमा चिरफार गरिएको कुरा लगभग यही नै हो। झूटा अगुवाहरूले परमेश्‍वरको घरका विभिन्‍न भौतिक वस्तुहरूसँग व्यवहार गर्दा देखाउने मनोवृत्ति र प्रकटीकरणहरूमा देख्न सकिन्छ कि तिनीहरूमध्ये धेरैजसोमा विवेक र समझ हुँदैन, तिनीहरूको मानवता अत्यन्तै कमजोर हुन्छ र तिनीहरूले कुनै जिम्मेवारी लिँदैनन्—तैँले तिनीहरूको हृदय गलत ठाउँमा छ भनेर भन्‍न सक्छस्। के अब कोही झूटा अगुवा हो भनी निर्धारण गर्न प्रयोग गर्नका लागि हामीसँग थप एउटा प्रमाण छैन त? कतिपय झूटा अगुवाहरूले काम गर्नै सक्दैनन्, किनभने तिनीहरूको क्षमता कमजोर हुन्छ, साथै तिनीहरू अन्धा हुन्छन् र तिनीहरूमा कामकुराको अन्तर्ज्ञान हुँदैन। कतिपयले वास्तविक काम गर्दैनन्, किनभने तिनीहरूको हृदय सही ठाउँमा हुँदैन, र तिनीहरू आफ्नै फाइदाको खोजीमा मात्र हुन्छन्—तिनीहरूले परमेश्‍वरको घरका हितहरूलाई कायम राख्दैनन्, र परमेश्‍वरका चुनिएका मानिसहरू बाँचे वा मरे पनि वास्ता गर्दैनन्। परमेश्‍वरको घरको काममा ढिलाइ हुन नदिन र उहाँका चुनिएका मानिसहरूलाई हानिबाट जोगाउन, हरेक प्रकारको झूटो अगुवालाई सकेसम्म चाँडो बर्खास्त गर्नुपर्छ र हटाउनुपर्छ।

अगुवा र कामदारहरूका जिम्‍मेवारीहरू (१२)

हाम्रो पछिल्लो भेलामा, हामीले अगुवा र कामदारहरूका जिम्मेवारीहरूसम्बन्धी दसौँ विषयवस्तु: “परमेश्‍वरको घरका विभिन्‍न भौतिक वस्तुहरूलाई (पुस्तकहरू, विभिन्‍न उपकरण, अन्‍नपात र यस्तै अन्य कुराहरू) उचित तरिकाले सुरक्षित गर्ने र विवेकपूर्वक बाँडफाँड गर्ने, अनि क्षति र खेर जाने अवस्थालाई न्यूनीकरण गर्न नियमित निरीक्षण, सम्भार र मर्मत गर्ने; साथै, दुष्ट मानिसहरूलाई ती कुराहरू स्वामित्वमा लिनबाट रोक्‍ने” बारे सङ्गति गर्‍यौँ। दसौँ विषयवस्तुको सङ्गति परमेश्‍वरको घरका विभिन्‍न भौतिक सामग्रीहरूका सम्बन्धमा अगुवा र कामदारहरूले गर्नुपर्ने काम र उनीहरूले पूरा गर्नुपर्ने जिम्मेवारीहरूसँग सम्बन्धित थियो, र सँगसँगै, त्यस सङ्गतिले तुलनामार्फत झूटा अगुवाहरूका विभिन्‍न प्रकटीकरणहरू खुलासा गरेको थियो। यदि अगुवा र कामदारहरूले परमेश्‍वरको घरको हरेक काममा आफूले पूरा गर्नुपर्ने र गर्न सक्ने जिम्मेवारीहरू पूरा गर्छन् भने, तिनीहरू मानकअनुरूपका अगुवा र कामदार हुन्; यदि तिनीहरूले आफ्ना जिम्मेवारीहरू पूरा गर्दैनन् र कुनै वास्तविक काम गर्दैनन् भने, तिनीहरू झूटा अगुवाहरू हुन् भन्‍ने कुरा एकदमै प्रस्ट हुन्छ। दसौँ विषयवस्तुका सम्बन्धमा कुरा गर्नुपर्दा, झूटा अगुवाहरूले परमेश्‍वरको घरका विभिन्‍न भौतिक सामग्रीहरूको सुरक्षा गर्ने र समझदारीपूर्वक बाँडफाँड गर्ने काम अवश्य नै राम्ररी गर्दैनन्—ती सामग्रीहरूको राम्रोसँग सुरक्षा गरिएको हुँदैन, वा तिनको सुरक्षा बिलकुलै नगरिएको पनि हुन सक्छ, र झूटा अगुवाहरूले तिनको बाँडफाँडलाई भद्रगोल बनाउँछन्। तिनीहरूले यस कामलाई गम्भीर रूपमा बिलकुलै नलिन पनि सक्छन्। यो सामान्य मामलाहरूसम्बन्धी काम भए पनि, यो अगुवा र कामदारहरूले पूरा गर्नुपर्ने जिम्मेवारी र तिनीहरूले गर्नुपर्ने काम नै हो। चाहे यो काम तिनीहरू आफैले गरून् वा यो काम गर्न तिनीहरूले उचित मानिसहरूको बन्दोबस्त गरून्, अनि सुपरिवेक्षण, निरीक्षण, अनुगमन, आदि इत्यादि पनि गरून्, तर जे भए पनि, यो कामलाई अगुवा र कामदारहरूका जिम्मेवारीहरूबाट अलग गर्न सकिँदैन—यी प्रत्यक्ष रूपमै सम्बन्धित छन्। त्यसकारण, यस कामको कुरा आउँदा, यदि अगुवा र कामदारहरूले परमेश्‍वरको घरका विभिन्‍न भौतिक सामग्रीहरूको उचित तरिकाले सुरक्षा गर्दैनन् र समझदारीपूर्वक बाँडफाँड गर्दैनन् भने, तिनीहरूले आफ्ना जिम्मेवारीहरू पूरा गरिरहेका हुँदैनन्, र तिनीहरूले आफ्नो काम राम्ररी गरिरहेका हुँदैनन्। यो झूटा अगुवाहरूको एउटा प्रकटीकरण हो। हाम्रो पछिल्लो भेलामा, हामीले झूटा अगुवाहरूले सामान्य मामलाहरूसम्बन्धी यो काम सम्हाल्ने क्रममा देखाउने प्रकटीकरणहरूको सामान्य खुलासा र चिरफार गरेका थियौँ, र केही उदाहरणहरू दिएका थियौँ। यदि कोही झूटो अगुवा हो भने, उसले यस काममा आफ्ना जिम्मेवारीहरू बिलकुलै पूरा गरेको हुँदैन, र उसले गर्ने काम मानकअनुरूप हुँदैन, किनभने झूटा अगुवाहरूले वास्तविक काममा कहिल्यै मेहनत लगाउँदैनन्—एकपटक त्यसको बन्दोबस्त भएपछि, तिनीहरूको काम त्यहीँ समाप्त हुन्छ, र तिनीहरूले कहिल्यै कामको अनुगमन गर्ने वा त्यसमा सहभागी हुने गर्दैनन्। अर्को मुख्य कारण यो हो कि झूटा अगुवाहरू आफूले गर्ने कुनै पनि कामका सिद्धान्तहरू बुझ्दैनन्। तिनीहरू आफ्ना काममा निष्क्रिय भइरहेका नहुँदा पनि, तिनीहरूले जे गर्छन् त्यो परमेश्‍वरको घरले माग गर्ने सिद्धान्त र नियमहरूअनुरूप हुँदैन, वा सिद्धान्तहरूसँग सम्पूर्ण रूपमै अमिल्दोसमेत हुन्छ। सिद्धान्तहरूसँग अमिल्दो हुनुको अर्थ के हो? त्यसको तात्पर्य के हो भने, तिनीहरू बेपरवाह भएर कार्य गरिरहेका छन्, र आफ्नै कल्पना, इच्छा, भावना, आदि इत्यादिका आधारमा उन्मत्त भएर कार्य गरिरहेका छन्। त्यसैले, चाहे जे भए पनि, अगुवा र कामदारहरूका जिम्मेवारीहरूसम्बन्धी यस विषयवस्तुका सम्बन्धमा झूटा अगुवाहरूका दुइटा प्रमुख प्रकटीकरणहरू रहेका छन्: पहिलो के हो भने, तिनीहरूले वास्तविक काम गर्दैनन्, र दोस्रो, तिनीहरूले सिद्धान्तहरू बोध गर्न सक्दैनन्, त्यसैले तिनीहरूले वास्तविक काम गर्न सक्दैनन्। मूलभूत प्रकटीकरणहरू यिनै हुन्। हाम्रो पछिल्लो भेलामा, हामीले झूटा अगुवाहरूले सामान्य मामलासम्बन्धी यस किसिमको काम सम्हाल्दा तिनीहरूको मानवता कसरी प्रकट हुन्छ भन्‍नेबारे सङ्गति र खुलासा गर्‍यौँ। यस सरल, र एउटै कामको हकमा समेत, झूटा अगुवाहरूले आफ्ना जिम्मेवारीहरू पूरा गर्न सक्दैनन्। तिनीहरूसँग यो काम गर्ने योग्यता हुन्छ, तर तिनीहरूले गर्दैनन्। यो यस किसिमका मानिसहरूको चरित्र र मानवतासँग सम्बन्धित छ। तिनीहरूको मानवतामा कस्तो समस्या हुन्छ? तिनीहरूको हृदय सही ठाउँमा हुँदैन, र तिनीहरूको चरित्र नीच हुन्छ। हामीले मूलतः दसौँ विषयवस्तुअन्तर्गत अगुवा र कामदारहरूका जिम्मेवारीहरू, सामान्य सिद्धान्तहरू, र झूटा अगुवाहरूका विभिन्‍न प्रकटीकरणहरूबारे सङ्गति गरिसकेका छौँ। आज, हामी अगुवा र कामदारहरूका जिम्मेवारीहरूसम्बन्धी एघारौँ विषयवस्तुबारेको सङ्गति अघि बढाउनेछौँ।

विषयवस्तु एघार: विशेषगरी भेटीलाई व्यवस्थित ढङ्‍गबाट दर्ता, मिलान र सुरक्षित गर्ने कार्यको निम्ति मानकअनुरूप मानवता भएका भरपर्दा मानिसहरू चयन गर्ने; नियमित रूपमा आय र व्ययको पुनरावलोकन र जाँच गर्ने ताकि फजुलमा उडाउने वा खेर फाल्‍ने घटनाहरू साथै अनुचित खर्चहरू तत्कालै पहिचान गर्न सकियोस्—यस्ता कुराहरूलाई रोक्‍ने र उचित क्षतिपूर्ति माग गर्ने; यसका साथै, कुनै पनि उपायद्वारा, भेटीलाई दुष्ट मानिसहरूका हातमा पर्न र तिनीहरूको स्वामित्वमा पर्नदेखि जोगाउने

भेटीहरू भनेका के हुन्

अगुवा र कामदारहरूका जिम्मेवारीहरूसम्बन्धी एघारौँ विषयवस्तु यस्तो छ: “विशेषगरी भेटीलाई व्यवस्थित ढङ्‍गबाट दर्ता, मिलान र सुरक्षित गर्ने कार्यको निम्ति मानकअनुरूप मानवता भएका भरपर्दा मानिसहरू चयन गर्ने; नियमित रूपमा आय र व्ययको पुनरावलोकन र जाँच गर्ने ताकि फजुलमा उडाउने वा खेर फाल्‍ने घटनाहरू साथै अनुचित खर्चहरू तत्कालै पहिचान गर्न सकियोस्—यस्ता कुराहरूलाई रोक्‍ने र उचित क्षतिपूर्ति माग गर्ने; यसका साथै, कुनै पनि उपायद्वारा, भेटीलाई दुष्ट मानिसहरूका हातमा पर्न र तिनीहरूको स्वामित्वमा पर्नदेखि जोगाउने।” यस काममा अगुवा र कामदारहरूका जिम्मेवारीहरू के-के हुन्? उनीहरूले गर्नुपर्ने मुख्य काम के हो? (भेटीहरूलाई उचित तरिकाले सुरक्षित गर्नु।) दसौँ विषयवस्तु परमेश्‍वरको घरका विभिन्‍न भौतिक सामग्रीहरू सुरक्षित गर्ने र समझदारीपूर्वक बाँडफाँड गर्नेबारे थियो; यो चाहिँ भेटीहरूलाई उचित तरिकाले सुरक्षित गर्नेबारे रहेको छ। परमेश्‍वरको घरका विभिन्‍न भौतिक सामग्रीहरू र त्यसका भेटीहरू केही हदसम्म मिल्दाजुल्दा हुन्छन्—तर के ती एउटै हुन् त? (होइनन्।) के भिन्‍नता छ? (भेटीहरूले मुख्यगरी पैसालाई जनाउँछन्।) पैसा त्यसको एउटा पक्ष हो। परमेश्‍वरको घरका विभिन्‍न भौतिक सामग्री र भेटीहरूको प्रकृति कसरी फरक हुन्छ? के परमेश्‍वरका वचनका पुस्तकहरू भेटी हुन्? के कामका लागि प्रयोग गरिने विभिन्‍न मेसिनहरू भेटी हुन्? के परमेश्‍वरको घरले किन्‍ने दैनिक आवश्यकताका विभिन्‍न सामानहरू भेटी हुन्? (होइनन्।) त्यसोभए, यी के हुन् त? परमेश्‍वरको घरमा, परमेश्‍वरका वचनका सारा पुस्तकहरू, र परमेश्‍वरको घरको काममा चाहिने विभिन्‍न प्रकारका सबै उपकरणहरू, जुन परमेश्‍वरका चुनिएका मानिसहरूले चढाएको पैसाले खरिद गरिएका हुन्छन्, जस्तै क्यामेरा, अडियो रेकर्डर, कम्प्युटर, र मोबाइल फोनजस्ता विविध सामग्रीहरू—यी सबै परमेश्‍वरको घरका भौतिक सामग्रीहरू हुन्। यीबाहेक, टेबुल, कुर्सी, बेन्च, खानेकुरा, र दैनिक आवश्यकताका अन्य त्यस्तै कुराहरू पनि परमेश्‍वरको घरका भौतिक सामग्री नै हुन्। यीमध्ये कतिपय सामग्रीहरू दाजुभाइ-दिदीबहिनीहरूले खरिद गर्छन्, र कति अरूचाहिँ परमेश्‍वरको घरले भेटीहरूद्वारा किनेको हुन्छ; यी सबै कुराहरू परमेश्‍वरको घरका भौतिक सामग्रीहरूका रूपमा वर्गीकृत हुन्छन्। हामीले यस विषयबारे पछिल्लो भेलामा सङ्गति गरेका थियौँ। अब हामी हामीले एघारौँ विषयवस्तुअन्तर्गत सङ्गति गर्ने एउटा महत्त्वपूर्ण कुरा हेर्नतिर लाग्नेछौँ, र यो कुरा हो: भेटी। भेटीहरू ठ्याक्कै के हुन्? तिनको दायरा कसरी तोकिन्छ? हामीले अगुवा र कामदारहरूका जिम्मेवारीहरूमाथि सङ्गति गर्नुअघि, भेटीहरू के हुन् भन्‍ने सवाल प्रस्ट पार्न जरुरी छ। अधिकांश मानिसहरूले विगतमा येशूमा विश्‍वास गरेका र कैयौँ वर्षसम्म यस चरणको काम स्विकारेका भए पनि, भेटीहरूबारे तिनीहरूको अवधारणा धूमिल नै रहेको छ। तिनीहरू भेटीहरू साँच्चिकै के हुन् भन्‍नेबारे अस्पष्ट छन्। कतिले भन्छन्, भेटीहरू परमेश्‍वरलाई चढाइने पैसा र भौतिक सामग्रीहरू हुन्, जबकि कति अरूचाहिँ भेटीहरूले मुख्यतः पैसालाई जनाउँछन् भनेर भन्छन्। यीमध्ये कुन कथनचाहिँ सही छ त? (यदि कुनै चीज परमेश्‍वरलाई चढाइएको हो भने, चाहे त्यो पैसा होस् वा अन्य सामग्री, चाहे त्यो ठूलो होस् वा सानो, त्यो भेटी नै हुन्छ।) त्यो तुलनात्मक रूपले सही सारांश हो। अब भेटीहरूका दायरा र सीमाहरू प्रस्ट भएपछि, भेटीहरू ठ्याक्कै के हुन् भनेर सही रूपमा परिभाषित गरौँ, ताकि त्यस अवधारणाबारे सबैजना प्रस्ट हुन सकून्।

भेटीहरूको विषयमा, बाइबलमा के अभिलेख गरिएको छ भने, सुरुमा परमेश्‍वरले मानिसलाई परमेश्‍वरलाई दशांश चढाउन भन्‍नुभयो—यो एउटा भेटी हो। चढाइएको परिमाण धेरै भए पनि वा थोरै भए पनि, र जे चढाइएको भए पनि—चाहे त्यो पैसा होस् वा भौतिक सामग्री—यदि त्यो एउटा व्यक्तिको आम्दानीको चढाउनुपर्ने दशांश हो भने, त्यो पक्कै पनि भेटी हुन्थ्यो। परमेश्‍वरले मानिसबाट माग्नुभएको कुरा यही थियो, र परमेश्‍वरमा विश्‍वास गर्नेहरूले परमेश्‍वरलाई चढाउनुपर्ने कुरा त्यही थियो। यो दशांश भेटीहरूको एउटा पक्ष हो। कति मानिसहरू सोध्छन्, “के त्यो दशांशले पैसा मात्र जनाउँछ?” पैसा नै हुन जरूरी छैन। उदाहरणका लागि, यदि एक व्यक्तिले दश एकड खेतको बाली भित्र्यायो भने, अन्‍नपात जति भए पनि, अन्त्यमा एक एकड जमिन बराबरको बाली परमेश्‍वरलाई चढाउनैपर्छ—मानिसहरूले चढाउनुपर्ने भनेकै यो दशांश हो। यसैले, “दशांश” को अवधारणाले पैसा मात्र जनाउँदैन—यसको अर्थ एउटा व्यक्तिले एक हजार युआन कमाउँदा, उसले परमेश्‍वरलाई एक सय चढाउनैपर्छ भन्‍ने मात्र होइन—बरु यसले त मानिसहरूले प्राप्त गर्ने सबथोकलाई जनाउँछ, जसमा अझ धेरै कुराहरू समेटिन्छन्, जसमा भौतिक वस्तुहरू र पैसा पनि पर्छन्। बाइबलले यसकै बारेमा कुरा गर्छ। अवश्य नै, आजकाल परमेश्‍वरको घरले बाइबलअनुसार नै चलेर अत्यन्तै कडाइसाथ मानिसहरूले प्राप्त गर्ने सबथोकको दशांश चढाउनुपर्ने माग गर्दैन। यहाँ म केवल “दशांश” को अवधारणा र परिभाषा सङ्गति गरिरहेको र फैलाइरहेको छु, ताकि मानिसहरूले दशांश भनेको भेटीको एउटा पक्ष हो भनेर थाहा पाऊन्। म मानिसहरूलाई दशांश चढाउन आह्वान गरिरहेको छैन; मानिसहरूले कति चढाउँछन् भन्‍ने कुरा उनीहरूको व्यक्तिगत बुझाइ र इच्छामा भर पर्छ, र परमेश्‍वरको घरसँग यो मामलाका सम्बन्धमा थप मागहरू केही पनि छैनन्।

भेटीहरूको अर्को पक्ष भनेको मानिसहरूले परमेश्‍वरलाई चढाउने वस्तुहरू हो। आम रूपमा भन्‍नुपर्दा, यसमा अवश्यै दशांश पनि समावेश हुन्छ; खासगरी भन्‍नुपर्दा, दशांशबाहेक, मानिसहरूले परमेश्‍वरलाई चढाउने कुनै पनि कुरा भेटीको वर्गमा पर्छ। परमेश्‍वरलाई चढाइने चीजहरूले ठूलो दायरा समेट्छन्, उदाहरणका लागि, खाना, उपकरणहरू, दैनिक आवश्यकताका कुराहरू, स्वास्थ्य पूरकहरू, साथसाथै पुरानो करारको समयमा वेदीमा चढाइएका गाई, भेडा, आदि इत्यादि। यी सबै भेटीहरू हुन्। कुनै चीज भेटी हो कि होइन भन्‍ने कुरा चढाउने व्यक्तिको आशयमा भर पर्छ; यदि चढाउने व्यक्तिले यो कुरा परमेश्‍वरलाई चढाइएको हो भनेर भन्छ भने, चाहे त्यो सीधै परमेश्‍वरलाई चढाइयोस् वा सुरक्षाका लागि परमेश्‍वरको घरमा राखियोस्, त्यो भेटीहरूको वर्गमै पर्छ, र त्यसलाई मानिसहरूले स्वेच्छाचारी रूपमा छुन मिल्दैन। उदाहरण दिनुपर्दा: जब कसैले एउटा उच्चस्तरीय कम्प्युटर किनेर परमेश्‍वरलाई चढाउँछ, त्यो भेटी बन्छ; जब कसैले परमेश्‍वरलाई गाडी किनिदिन्छ, त्यो भेटी बन्छ; जब कसैले स्वास्थ्य पूरकको दुई बोतल किनेर परमेश्‍वरलाई चढाउँछ, ती बोतलहरू भेटी बन्छन्। परमेश्‍वरलाई चढाइने भौतिक सामग्री के-के हुन् भनेर कुनै खास र निश्‍चित परिभाषा छैन। समग्रमा भन्‍नुपर्दा, यो निकै फराकिलो दायरा हो—यी परमेश्‍वरलाई पछ्याउनेहरूले उहाँलाई चढाउने चीजहरू हुन्। कतिपयले भन्‍न सक्छन्, “परमेश्‍वर अहिले धर्तीमा देहधारी हुनुभएको छ, र उहाँलाई चढाइएका चीजहरू उहाँकै हुन्—तर यदि उहाँ धर्तीमा नहुनुभएको भए के हुन्थ्यो? परमेश्‍वर स्वर्गमा रहनुहुँदा, उहाँलाई चढाइने चीजहरू भेटी हुँदैनन् त?” के यो सही हो? (होइन।) यो कुरा परमेश्‍वर देहधारणको अवधिमा हुनुहुन्छ कि हुनुहुन्‍न भन्‍नेमा आधारित हुँदैन। चाहे जे भए पनि, यदि कुनै चीज परमेश्‍वरलाई चढाइएको हो भने, त्यो भेटी नै हो। अरूले भन्‍न सक्छन्, “त्यस्ता धेरै चीजहरू छन् जुन परमेश्‍वरलाई चढाइन्छन्। के उहाँले तिनको उपयोग गर्न सक्नुहुन्छ? के उहाँले ती सबै उपयोग गर्न सक्नुहुन्छ?” (मान्छेसँग त्यसको कुनै सरोकार छैन।) त्यो भनेको कुरा बताउने सही र तीक्ष्ण तरिका हो। ती चीजहरू परमेश्‍वरलाई मानवद्वारा चढाइन्छन्; उहाँले तिनलाई कसरी उपयोग गर्नुहुन्छ र उहाँले ती सबै उपयोग गर्न सक्नुहुन्छ कि सक्नुहुन्‍न, र उहाँले तिनलाई कसरी बाँडफाँड गर्नुहुन्छ र सम्हाल्नुहुन्छ भन्‍ने कुराको मान्छेसँग कुनै सम्बन्ध छैन। त्यसबारे पिर गर्नुपर्दैन वा चिन्ता लिनुपर्दैन। संक्षेपमा भन्दा, कसैले परमेश्‍वरलाई केही चीज चढाउनेबित्तिकै, त्यो चीज भेटीहरूको दायरामा पर्न जान्छ। त्यो परमेश्‍वरको हुन्छ, र कुनै पनि व्यक्तिसँग त्यसको कुनै सरोकार हुँदैन। कतिले भन्‍न सक्छन्, “तपाईँले जे-जसरी भनिरहनुभएको छ, त्यो सुन्दा यस्तो लाग्छ मानौँ परमेश्‍वरले जबरजस्ती त्यो चीजको स्वामित्व दाबी गरिरहनुभएको छ।” के त्यही नै भइरहेको हो त? (होइन।) त्यो चीज परमेश्‍वरको हो, त्यसैले त्यसलाई भेटी भनिएको हो। मानिसहरूले त्यसलाई आफूखुसी छुन वा बाँडफाँड गर्न मिल्दैन। कतिले सोध्‍न सक्छन्, “के त्यो खेर फाल्‍नु होइन र?” त्यसो हो भने पनि त्यो तेरो सरोकारको विषय होइन। अरूले भन्‍न सक्छन्, “जब परमेश्‍वर स्वर्गमा हुनुहुन्छ र देहधारी हुनुहुन्‍न, तब उहाँले मानिसहरूले उहाँलाई चढाएका वस्तुहरू उपभोग वा उपयोग गर्न सक्नुहुन्‍न। त्यसबेला के गरिनुपर्छ?” त्यसलाई सजिलै सम्हालिन्छ: सिद्धान्तहरूअनुसार ती चीजहरू सम्हाल्नका लागि परमेश्‍वरको घर र मण्डली छन्; तैँले त्यसबारे पिर गर्नु वा चिन्ता लिनु आवश्यक छैन। समग्रमा भन्दा, कुनै चीजलाई जसरी सम्हालिए पनि, त्यो भेटीहरूको वर्गमा पर्नेबित्तिकै, त्यो भेटीका रूपमा वर्गीकृत हुनेबित्तिकै, मान्छेसँग त्यसको कुनै सम्बन्ध रहँदैन। अनि त्यो चीज परमेश्‍वरको हुने भएकाले, मानिसहरूले त्यसलाई मनपरी गर्न मिल्दैन—त्यसो गरे परिणामहरू भोग्नुपर्ने हुन्छ। पुरानो करारको युगमा, शरद ऋतुको बाली भित्र्याउने समयमा, मानिसहरूले हर प्रकारका वस्तुहरू वेदीमा चढाउँथे। कतिले अन्‍नपात, फलफूल, र अन्य विभिन्‍न बालीहरू चढाउँथे भने, अरूले गाई र भेडाहरू चढाउँथे। के परमेश्‍वरले ती चीजहरू उपभोग गर्नुहुन्थ्यो? के उहाँले ती चीजहरू खानुहुन्छ? (अहँ।) उहाँले खानुहुन्‍न भनेर तैँले कसरी थाहा पाइस्? के तैँले त्यो देखिस्? त्यो तेरो धारणा हो। तँ परमेश्‍वरले ती खानुहुन्‍न भन्छस्—अनि, यदि उहाँले एकचोटि टोक्‍नुभयो भने, त्यसले तँलाई कस्तो महसुस गराउँथ्यो? के त्यो तेरा धारणा र कल्पनाहरूसँग अमिल्दो हुँदैनथ्यो र? कति मानिसहरू त परमेश्‍वरले ती वस्तुहरू खानु वा उपभोग गर्नुहुन्‍न भने ती चढाउनु आवश्यक छैन भनेर पनि विश्‍वास गर्छन्, होइन र? तिमीहरू कसरी यति निश्‍चित हुन सक्छौ? के तिमीहरूले “परमेश्‍वरले ती खानुहुन्‍न” भन्‍नुको कारण तिमीहरूलाई उहाँ एक आत्मिक शरीर हुनुभएकाले उहाँले खान सक्नुहुन्‍न भन्‍ने लागेर हो, कि तिमीहरूलाई परमेश्‍वरसित परमेश्‍वरका रूपमा आफ्नै पहिचान छ, उहाँ दैहिक र मरणशील हुनुहुन्‍न, र उहाँले यी वस्तुहरूको आनन्द लिनु नपर्ने हो भन्‍ने लागेर हो? के मानिसहरूले परमेश्‍वरलाई चढाएका भेटीहरू उहाँले उपभोग गर्नु उहाँका लागि लाजमर्दो कुरा हो? (होइन।) त्यसोभए, के त्यो मानिसहरूका धारणाहरूसँग अमिल्दो हुन्छ, कि त्यो परमेश्‍वरको पहिचानसँग अमिल्दो हुन्छ? त्यो ठ्याक्कै के हो? (मानिसहरूले यसबारे छलफल गर्नु हुँदैन।) ठीक भनिस्—त्यो मानिसहरूले चासो राख्नुपर्ने कुरा होइन। तैँले परमेश्‍वरले तिनलाई उपभोग गर्नैपर्छ, वा उपभोग गर्नु हुँदैन भनेर पनि निर्णय गर्नुपर्दैन। तैँले जे गर्नुपर्ने हो त्यो गर्, तेरा कर्तव्य र जिम्मेवारीहरू पूरा गर्, अनि तेरा दायित्वहरू पूरा गर्—त्यति भए पुग्छ। त्यसपछि तैँले आफ्नो काम पूरा गरेको हुनेछस्। परमेश्‍वरले ती वस्तुहरू कसरी सम्हाल्नुहुन्छ, त्यो उहाँकै सरोकारको विषय हो। परमेश्‍वरले ती वस्तुहरू मानिसहरूसँग बाँड्नुहुन्छ, कि यतिकै बिग्रन दिनुहुन्छ, कि उहाँले अलिकति भए पनि तिनको उपभोग गर्नुहुन्छ, कि तिनलाई हेर्नुहुन्छ, यो आलोचनाको विषय होइन, र यो त वैध कुरा हो। परमेश्‍वरसित यी मामलाहरू कसरी सम्हाल्ने भन्‍ने कुराको स्वतन्त्रता हुन्छ। यो मानिसहरूले चासो राख्नुपर्ने कुरा होइन, न त यो तिनीहरूले आलोचना गर्नुपर्ने कुरा नै हो। मानिसहरूले यी मामलाहरूबारे मनपरी कल्पना गर्नु हुँदैन, र तिनको आलोचना वा तीबारे फैसला गर्न त झनै हुँदैन। अब कुरो बुझिस्? मानिसहरूले परमेश्‍वरलाई चढाएका भेटीहरू उहाँले कसरी सम्हाल्नुपर्छ? (उहाँले तिनलाई जसरी मन लाग्छ त्यसरी सम्हाल्नुहुनेछ।) ठीक भनिस्। यसलाई त्यो तरिकाले बुझ्ने मानिसहरूमा सामान्य समझ हुन्छ। परमेश्‍वरले यी चीजहरू उहाँको चाहनाअनुसार सम्हाल्नुहुनेछ। उहाँले तिनलाई झलक्क हेर्न पनि सक्नुहुन्छ, वा तिनलाई बिलकुलै नहेर्न वा ध्यान नदिन पनि सक्नुहुन्छ। भेटीहरू चढाउने समय आउँदा भेटीहरू चढाउन, र इच्छा हुँदा परमेश्‍वरका मागहरूअनुसार भेटीहरू चढाउन, र मान्छेको जिम्मेवारी पूरा गर्नमा मात्र ध्यान दे। परमेश्‍वरले त्यस्ता मामलाहरू कसरी सम्हाल्नुहुन्छ र तीप्रति कस्तो व्यवहार गर्नुहुन्छ भन्‍नेबारे सरोकार नराख्। संक्षेपमा भन्दा, यदि तैँले जे गर्छस् त्यो परमेश्‍वरका मागहरूको दायराभित्र पर्छ, विवेकको मानकअनुसार छ, र मानवजातिको कर्तव्य, दायित्व र जिम्मेवारीअनुरूपको छ भने, त्यो नै काफी हुन्छ। परमेश्‍वरले ती वस्तुहरू कसरी सम्हाल्नुहुन्छ र तीप्रति कस्तो व्यवहार गर्नुहुन्छ, त्यो उहाँको आफ्नै कुरा हो, र मानिसहरूले त्यसको बिलकुलै आलोचना वा त्यसबारे फैसला गर्नु हुँदैन। तिमीहरूले केही सेकेन्डमै ठूलो गल्ती गर्‍यौ। मैले तिमीहरूलाई परमेश्‍वरले यी चीजहरू उपभोग गर्नुहुन्छ कि गर्नुहुन्‍न वा खानुहुन्छ कि खानुहुन्‍न भनेर सोधेँ, र तिमीहरूले उहाँले खाने वा उपभोग गर्ने गर्नुहुन्‍न भन्यौ। तिमीहरूको गल्ती के थियो? (परमेश्‍वरको आलोचना गर्नु।) त्यो हतारमा सीमा निर्धारण गर्नु र हतारमा आलोचना गर्नु थियो, र यसले मानिसहरूभित्र अझै पनि परमेश्‍वरप्रतिका मागहरू छन् भन्‍ने प्रमाणित गर्छ। तिनीहरूको नजरमा, परमेश्‍वरले यी चीजहरू उपभोग गर्नु पनि गलत हो, र उहाँले उपभोग नगर्नु पनि गलत हो। यदि उहाँले उपभोग गर्नुभयो भने, तिनीहरूले भन्‍नेछन्, “तपाईँ आत्मिक देह हुनुहुन्छ, दैहिक र मरणशील हुनुहुन्‍न। तपाईँले यी चीजहरू किन उपभोग गर्नुहुन्छ? यो सोच्नै नसकिने कुरा हो!” अनि यदि परमेश्‍वरले यी चीजहरूलाई वास्तै गर्नुभएन भने, तिनीहरूले भन्‍नेछन्, “हामीले तपाईँलाई आफ्नो हृदय अर्पण गर्न कष्टकर श्रम गरेका छौँ, तर तपाईँले हामीले चढाएका चीजहरूतिर झलक्क हेर्नु पनि भएन। के तपाईँलाई हाम्रो कुनै वास्ता छ?” यहाँ पनि मानिसहरूलाई केही भन्‍नुपर्ने हुन्छ। यो समझ नहुनु हो। सारांशमा भन्दा, मानिसहरूले यो मामलालाई कस्तो मनोवृत्तिले व्यवहार गर्नुपर्छ? (मानिसहरूले परमेश्‍वरलाई जे चढाउनुपर्ने हो त्यो चढाउनुपर्छ, र परमेश्‍वरले यी चीजहरू कसरी सम्हाल्नुहुन्छ भन्‍नेबारे मानिसहरूले कुनै धारणा वा कल्पनाहरू बिलकुलै राख्नु हुँदैन, न त तिनीहरूले त्यसको आलोचना नै गर्नु हुन्छ।) हो—मानिसहरूमा हुनुपर्ने समझ नै त्यही हो। यो परमेश्‍वरलाई चढाइने चीजहरूसँग सम्बन्धित छ, र ती चीजहरू पनि भेटीहरूकै एउटा पक्ष हुन्। परमेश्‍वरलाई चढाइने भौतिक वस्तुहरूमा विविध प्रकारका चीजहरू पर्छन्, किनभने मानिसहरू भौतिक संसारमा जिउँछन्, र पैसा, सुन, चाँदी, र गरगहनाका अतिरिक्त, त्यस्ता धेरै चीजहरू छन् जसलाई तिनीहरूले अत्यन्तै राम्रो र मूल्यवान् ठान्छन्, र केही मानिसहरूले परमेश्‍वरबारे विचार गर्दा वा परमेश्‍वरको प्रेमबारे सोच्दा, तिनीहरू आफूलाई अमूल्य र मूल्यवान् लाग्ने चीज नै परमेश्‍वरलाई चढाउन इच्छुक हुन्छन्। जब ती चीजहरू परमेश्‍वरलाई चढाइन्छन्, तब ती भेटीहरूकै दायरामा पर्छन्; ती भेटी बन्छन्। अनि ती भेटी बनेसँगै, तिनलाई कसरी सम्हाल्ने भन्‍ने कुरा परमेश्‍वरकै हातमा हुन्छ—त्यसपछि मानिसहरूले तिनलाई छुन मिल्दैन, ती मानिसहरूको नियन्त्रणमा हुँदैनन्, र ती मानिसहरूको स्वामित्वमा हुँदैनन्। तैँले कुनै चीज परमेश्‍वरलाई चढाएपछि, त्यो परमेश्‍वरको हुन्छ, त्यसलाई कसरी सम्हाल्ने भन्‍ने कुरा तेरो हातमा हुँदैन, र तैँले उप्रान्त त्यो मामलामा हस्तक्षेप गर्न मिल्दैन। परमेश्‍वरले त्यो मामलालाई जेजसरी सम्हाल्नु भए पनि वा त्यसप्रति जेजसरी व्यवहार गर्नु भए पनि, मान्छेसँग त्यसको कुनै सम्बन्ध हुँदैन। परमेश्‍वरलाई चढाइने भौतिक सामग्रीहरू पनि भेटीहरूकै एउटा पक्ष हुन्। कति मानिसहरू सोध्छन्, “के पैसा र बहुमूल्य सुन, चाँदी, र गरगहना मात्र भेटी हुन सक्छन्? मानौँ कसैले एक जोर जुत्ता, एक जोर मोजा, वा एक जोर भित्री सोल परमेश्‍वरलाई चढायो रे—के ती भेटीमा गनिन्छन्?” यदि हामीले भेटीहरूको परिभाषाअनुसार नै हेर्ने हो भने, कुनै चीज जतिसुकै ठूलो होस् वा सानो, अथवा जतिसुकै बहुमूल्य होस् वा सस्तो—चाहे त्यो एउटा कलम होस् वा कागजको टुक्रा नै होस्—यदि त्यो परमेश्‍वरलाई चढाइएको हो भने, त्यो भेटी नै हो।

भेटीहरूको अर्को पक्ष पनि छ: परमेश्‍वरको घर र मण्डलीलाई चढाइएका भौतिक सामग्रीहरू। यी वस्तुहरू पनि भेटीको वर्गमा पर्छन्। त्यस्ता भौतिक वस्तुहरूमा के-के पर्छन्? उदाहरणका लागि, मानौँ, कसैले एउटा गाडी किन्यो, र केही समय चलाएपछि उसलाई त्यो अलि पुरानो भएको महसुस भयो, अनि उसले एउटा नयाँ किन्यो, र पुरानो गाडी परमेश्‍वरको घरले आफ्नो काममा प्रयोग गर्न सकोस् भनेर परमेश्‍वरको घरलाई चढायो। त्यसपछि त्यो गाडी परमेश्‍वरको घरको हुन्छ। जुन चीजहरू परमेश्‍वरको घरका हुन्, तिनलाई भेटीको वर्गमा राख्नुपर्छ—यसो गर्नु ठिक हुन्छ। अवश्य नै, मण्डलीलाई र परमेश्‍वरको घरलाई चढाइने कुरामा यन्त्र र उपकरण मात्र पर्दैनन्, अरू चीजहरू पनि पर्छन्; यो दायरा निकै ठूलो हुन्छ। कति मानिसहरू भन्छन्, “मानिसहरूले प्राप्त गरेर चढाउने सबै कुराको दशांश एउटा भेटी हो, त्यसैगरी परमेश्‍वरलाई चढाइएका पैसा र भौतिक वस्तुहरू पनि भेटी नै हुन्; यी चीजहरूलाई भेटीको वर्गमा राख्दा हामीलाई कुनै आपत्ति छैन, यसमा प्रश्‍न गर्नुपर्ने केही छैन। तर मण्डली र परमेश्‍वरको घरलाई चढाइएका भौतिक वस्तुहरू पनि किन भेटीको वर्गमै पर्छन्? त्यसको त्यति धेरै अर्थ छैन।” ल भन त, के तिनलाई भेटीको वर्गमा राख्नुको कुनै अर्थ हुन्छ? (हुन्छ।) अनि तिमीहरू किन त्यसो भन्छौ? (परमेश्‍वर अस्तित्वमा हुनुभएको कारणले गर्दा मात्र मण्डली अस्तित्वमा रहेको हो, त्यसैले मण्डलीलाई जे चढाइन्छ त्यो पनि भेटी नै हो।) राम्रो कुरा गरिस्। मण्डली र परमेश्‍वरको घर परमेश्‍वरका हुन्, र ती परमेश्‍वरको अस्तित्वको कारणले गर्दा मात्र अस्तित्वमा छन्; मण्डली भएको कारणले मात्र दाजुभाइ-दिदीबहिनीहरू भेला हुने र बस्ने ठाउँ छ, र परमेश्‍वरको घर भएको कारणले नै दाजुभाइ-दिदीबहिनीहरूका सबै समस्याहरू समाधान गर्ने ठाउँ छ, र दाजुभाइ-दिदीबहिनीहरूको एउटा साँचो घर छ। यी सबै परमेश्‍वरको अस्तित्वको जगमा मात्र अस्तित्वमा छन्। मण्डलीका मानिसहरूले परमेश्‍वरमा विश्‍वास गर्ने र तिनीहरू परमेश्‍वरको घरका सदस्य भएको कारणले मानिसहरूले मण्डली र परमेश्‍वरको घरलाई वस्तुहरू चढाएका होइनन्—त्यो सही कारण होइन। परमेश्‍वरकै कारण मानिसहरूले मण्डली र परमेश्‍वरको घरलाई वस्तुहरू चढाउँछन्। यसको तात्पर्य के हो? यदि परमेश्‍वरको कारणले होइन भने, कसले सजिलै मण्डलीलाई वस्तुहरू चढाउँथ्यो र? परमेश्‍वरबिना, मण्डली अस्तित्वमा रहनेथिएन। जब मानिसहरूसँग आफूलाई नचाहिने वा आवश्यकताभन्दा बढी वस्तुहरू हुन्छन्, तिनीहरूले तिनलाई फाल्न वा प्रयोग नगरी राख्न सक्छन्; कति वस्तुहरू त बेच्न पनि सकिन्छ। ती वस्तुहरू सम्हाल्न यी सबै विधिहरू प्रयोग गर्न सकिन्छ, होइन र? त्यसोभए मानिसहरूले तिनलाई किन यसरी सम्हाल्दैनन्—त्यसको साटो तिनीहरूले ती वस्तुहरू किन मण्डलीलाई चढाउँछन्? के त्यो परमेश्‍वरको कारणले होइन र? (हो।) ठ्याक्कै भन्‍नुपर्दा, परमेश्‍वर अस्तित्वमा हुनुभएकाले नै मानिसहरूले मण्डलीलाई वस्तुहरू चढाउँछन्। त्यसकारण, मण्डली वा परमेश्‍वरको घरलाई चढाइएको कुनै पनि चीजलाई भेटी भनेर वर्गीकृत गर्नुपर्छ। कति मानिसहरू भन्छन्, “म मेरो यो सामान मण्डलीलाई चढाउँछु।” त्यो चीज मण्डलीलाई चढाउनु भनेको परमेश्‍वरलाई चढाउनुसरह हो, र मण्डली र परमेश्‍वरको घरसित ती वस्तुहरूलाई सम्हाल्ने पूर्ण अख्तियार हुन्छ। जब तैँले मण्डलीलाई केही चीज चढाउँछस्, त्यसपछि त्यो चीजको तँसँगको कुनै पनि सम्बन्ध गुम्छ। परमेश्‍वरको घरले र मण्डलीले परमेश्‍वरको घरले तोकेका सिद्धान्तहरूअनुसार यी भौतिक वस्तुहरूलाई समझदारीपूर्वक बाँडफाँड र प्रयोग गर्नेछन् र सम्हाल्नेछन्। त्यसोभए, यी सिद्धान्तहरू कहाँबाट आउँछन्? परमेश्‍वरबाट। मूलतः यी वस्तुहरू प्रयोग गर्ने सिद्धान्त के हो भने, तिनलाई परमेश्‍वरको व्यवस्थापन योजनाका लागि, र परमेश्‍वरको सुसमाचारको काम फैलाउनका लागि प्रयोग गरिनुपर्छ। ती कुनै एउटा व्यक्तिको मात्र प्रयोगका लागि होइनन्, कुनै समूहका मानिसहरूको प्रयोगका लागि त झनै होइनन्, बरु ती त सुसमाचार फैलाउने काम र परमेश्‍वरको घरका विभिन्‍न कामका निम्ति प्रयोग गरिनलाई हुन्। त्यसकारण, ती वस्तुहरू प्रयोग गर्ने विशेष अधिकार कसैलाई पनि हुँदैन; तिनको प्रयोग र बाँडफाँडको एक मात्र सिद्धान्त र आधार भनेको परमेश्‍वरको घरले माग गरेका सिद्धान्तहरूअनुसार त्यसो गर्नु हो। यो मनासिब र उचित हुन्छ।

भेटीको परिभाषाका तीन भागहरू यिनै हुन्, जसको प्रत्येक भाग भेटीको एउटा पक्षको परिभाषा, र त्यसको दायराको एउटा पक्ष हो। अब तिमीहरू सबै जना भेटीहरू भनेका के हुन् भन्‍नेबारे प्रस्ट छौ, होइन त? (हो।) यसअघि कतिले यसो भनेका थिए, “यो चीज पैसा होइन, र जुन व्यक्तिले यो चढाएको थियो उसले यो परमेश्‍वरका लागि हो भनेर भनेको थिएन। उसले यो चढाएको हो भनेर मात्र भनेको थियो। त्यसैले, यो परमेश्‍वरको घरको प्रयोगका लागि हुन सक्दैन, र यो परमेश्‍वरलाई त झन् दिनै मिल्दैन।” त्यसैले, तिनीहरूले त्यसको अभिलेख राखेनन्, र गोप्य रूपमा त्यो चीज मनपरी प्रयोग गरे। के त्यो मनासिब हो? (होइन।) तिनीहरूले जे भने त्यो नै मनासिब छैन; तिनीहरूले “मण्डली र परमेश्‍वरको घरलाई चढाइएका भेटीहरू साझा सम्पत्ति हुन्—तिनलाई जसले पनि प्रयोग गर्न मिल्छ” भनेर पनि भने, जुन प्रस्ट रूपमै बेमनासिब छ। ठ्याक्कै भन्‍नुपर्दा, धेरैजसो मानिसहरू भेटीहरूको परिभाषा र अवधारणाबारे अन्योलग्रस्त र अस्पष्ट भएकै कारणले गर्दा केही नीच खलपात्रहरू र लालची हृदय र अनुचित कामनाहरू भएका मानिसहरूले परिस्थितिको फाइदा उठाउँदै ती वस्तुहरू कब्जा गर्नेबारे सोच्छन्। अब त तिमीहरू भेटीहरूको सही परिभाषा र अवधारणाबारे प्रस्ट भइसकेका छौ, त्यसैले भविष्यमा त्यस्ता घटना र मानिसहरू सामना गर्दा तिमीहरूले तिनलाई खुट्ट्याउन सक्नेछौ।

भेटीहरू सुरक्षित गर्ने सम्बन्धमा अगुवा र कामदारहरूका जिम्मेवारीहरू

अ. भेटीहरू उचित रूपमा सुरक्षित गर्ने

यसपछि, हामी भेटीहरू सुरक्षित गर्ने सम्बन्धमा अगुवा र कामदारहरूले ठ्याक्कै के-कस्ता जिम्मेवारीहरू पूरा गर्नुपर्छ भनेर हेर्नतिर लाग्नेछौँ। भेटीहरूका हकमा, अगुवा र कामदारहरूले सुरुमा भेटीहरू के हुन् भनेर बुझ्न जरुरी छ। जब मानिसहरूले आफूले पाएको चीजको दशांश चढाउँछन्, तब त्यो भेटी हुन्छ; जब उनीहरूले परमेश्‍वरलाई पैसा वा वस्तुहरू चढाउँदै छु भनेर प्रस्ट रूपमा भन्छन्, तब ती भेटी हुन्छन्; जब उनीहरूले मण्डली वा परमेश्‍वरको घरलाई कुनै चीज चढाउँदै छु भनेर प्रस्ट रूपमा भन्छन्, तब त्यो भेटी हुन्छ। भेटीहरूको परिभाषा र अवधारणा बुझिसकेपछि, अगुवा र कामदारहरूले मानिसहरूले चढाउने भेटीहरूलाई प्रस्टसँग बोध गर्नैपर्छ र तिनलाई व्यवस्थापन गर्नैपर्छ, र यस सम्बन्धमा उचित जाँच अघि बढाउनैपर्छ। सुरुमा, उनीहरूले व्यवस्थित रूपमा भेटीहरूको अभिलेख राख्ने र भेटीहरू सुरक्षित गर्ने संरक्षकका रूपमा कार्य गर्नका लागि मानकअनुरूपको मानवता भएका भरपर्दा मानिसहरू खोज्नुपर्छ। यो नै अगुवा र कामदारहरूले गर्नैपर्ने कामभित्रको पहिलो कार्य हो। भेटीहरूका यी संरक्षकहरू औसत क्षमता भएका र अगुवा वा कामदार बन्‍न असक्षम हुन सक्छन्, तर उनीहरू भरपर्दा हुनेछन् र उनीहरूले केही पनि हिनामिना गर्नेछैनन्, भेटीहरू उनीहरूको स्वामित्वमा हुँदा ती हराउनेछैनन् वा मिसमास हुनेछैनन्, र तिनको उचित रूपमा सुरक्षा गरिनेछ। यसका लागि कामका प्रबन्धहरूमा नियमहरू छन्। मानकअनुरूपको मानवता भएको भरपर्दो व्यक्तिबाहेक कसैलाई पनि यो काम दिइनु हुँदैन। कमजोर मानवता भएका मानिसहरूले केही राम्रो चीज देख्दा, तिनीहरूमा त्यसको लोभ जाग्छ, र तिनीहरू सधैँ तिनलाई आफै लिने मौका खोजिरहेका हुन्छन्। चाहे जेसुकै होस्, तिनीहरूले सधैँ फाइदा लिन खोजिरहेका हुन्छन्। त्यस्ता मानिसहरूलाई प्रयोग गर्न मिल्दैन। मानकअनुरूपको मानवता भएको व्यक्ति कम्तीमा पनि इमानदार, र मानिसहरूले भरोसा गर्ने व्यक्ति हुनैपर्छ। उनीहरूलाई भेटीहरू सुरक्षित गर्ने वा मण्डलीका सम्पत्तिहरूको व्यवस्थापन गर्ने जिम्मेवारी दिइएमा, उनीहरूले त्यो राम्रोसँग, मिहिन रूपमा, लगनसाथ, र ठूलो सावधानी अपनाएर गर्नेछन्। उनीहरूमा परमेश्‍वरको डर मान्‍ने हृदय हुन्छ र उनीहरूले यी चीजहरू दुरुपयोग गर्ने, पैँचो दिने, आदि इत्यादि गर्नेछैनन्। सङ्क्षेपमा भन्दा, तैँले भेटीहरू उनीहरूको हातमा सुम्पेपछि न त एक पैसा, न त एउटा चीज नै हराउनेछ भनेर ढुक्क हुन सक्छस्। यस्तो व्यक्ति फेला पार्न जरुरी छ। यसबाहेक, परमेश्‍वरको घरको नियम के छ भने, यस्तो एक जना व्यक्ति मात्र खोज्‍ने होइन; दुई वा तीन जना खोज्‍नु उत्तम हुन्छ—जसमध्ये केहीले अभिलेख राख्छन् र केहीले सुरक्षा गर्ने काम गर्छन्। यस्ता मानिसहरू फेला परिसकेपछि, भेटीहरूलाई वर्गीकृत गरिनुपर्छ, र कसले कुन वर्गको वस्तुको सुरक्षा गरिरहेको छ, र उसले कति सुरक्षा गरिरहेको छ भन्‍ने कुराका व्यवस्थित अभिलेखहरू राखिनुपर्छ। के उपयुक्त मानिसहरू फेला पारेर वस्तुहरू सुरक्षित गरी वर्गहरूमा दर्ता गरिसकेपछि काम सकिन्छ? (सकिँदैन।) त्यसोभए, त्यसपछि के गरिनुपर्छ? आय र व्ययका खाताहरू हरेक तीनदेखि पाँच महिनामा जाँचेर ती सही छन् कि छैनन्—अर्थात्, अभिलेख राख्ने व्यक्तिले सही अभिलेख राखेको छ कि छैन, दर्ता गर्दा केही कुरा छुटेको छ कि छैन, आय र व्ययका खाताहरूसँग कूल रकम मिलेको छ कि छैन, आदि इत्यादि कुराहरू हेरिनुपर्छ। यस्तो लेखासम्बन्धी काम सावधानीपूर्वक गरिनुपर्छ। यस्तो काममा खासै दखल नभएका अगुवा र कामदारहरूले यसमा तुलनात्मक रूपमा निपुण व्यक्तिको बन्दोबस्त गरेर यसलाई अघि बढाउनुपर्छ, र त्यसपछि नियमित निरीक्षणहरू गर्ने र उनीहरूका रिपोर्टहरू सुन्‍ने गर्नुपर्छ। सारांशमा भन्‍नुपर्दा, उनीहरू आफैले लेखा र समग्र योजनासम्बन्धी काम बुझे पनि वा नबुझे पनि, भेटीहरू सुरक्षित गर्ने कामलाई यतिकै छोड्न मिल्दैन, न त त्यसलाई बेवास्ता गर्न र त्यसबारे सोधखोज नै नगर्न मिल्छ। बरु, उनीहरूले नियमित निरीक्षणहरू गर्नैपर्छ, जाँच गरिएका खाताहरू कस्ता छन् र ती मिलेका छन् कि छैनन् भनी सोधखोज गरिरहनुपर्छ, र त्यसपछि हालको खर्चको स्थिति कस्तो छ, कुनै फजुल खर्च भएको छ कि छैन, बहीखाताको कार्य कुन अवस्थामा छ, र आयहरू व्ययसँग मेल खान्छन् कि खाँदैनन् भनी हेर्न केही व्ययका अभिलेखहरूको नमुना जाँच गर्नुपर्छ। अगुवा र कामदारहरूले यी परिस्थितिहरूमाथि दरिलो पकड राख्नुपर्छ। यो भेटीहरू सुरक्षित गर्नेसम्बन्धी एउटा कार्य हो। के तिमीहरू यो काम सजिलो छ भनेर भन्छौ? के त्यसमा एक हदसम्म चुनौती छ? कतिपय अगुवा र कामदारहरू यसो भन्छन्, “मलाई सङ्ख्याहरू मन पर्दैन; ती देख्दा मेरो टाउको दुख्छ।” ठिक छ, त्यसोभए तँलाई निरीक्षण र सुपरिवेक्षणमा सहयोग गर्ने एउटा उपयुक्त व्यक्ति फेला पार्; अनि यी कुराहरूको जाँच गर्न उसको मद्दत लि। तँलाई यो काम मन नपर्न सक्ला वा तँ यो काममा दक्ष नहोलास्, तर यदि तैँले मानिसहरूलाई प्रयोग गर्न जानेको छस् र सही तरिकाले त्यसो गर्छस् भने, तैँले अझै पनि यो काम राम्ररी गर्न सक्‍नेछस्। यो काम गर्न उपयुक्त मानिसहरू प्रयोग गरिस् भने, तैँले केवल उनीहरूका रिपोर्टहरू सुने हुन्छ। यसो गरे पनि हुन्छ। यो सिद्धान्त पालन गर्: यो कामको जिम्मा लिने व्यक्तिसँग सबै सुरक्षित सम्पत्तिहरूको नियमित जाँच र मिलान गर्, र त्यसपछि महत्त्वपूर्ण खर्चहरूबारे केही प्रश्‍नहरू सोध्‌—के तैँले यो हासिल गर्न सक्छस्? (सक्छु।) अगुवा र कामदारहरूले यो काम गर्न किन जरुरी छ? किनभने यो भेटीहरू सुरक्षित गर्नु हो—यो तेरो जिम्मेवारी हो।

मानिसहरूले परमेश्‍वरलाई चढाउने भेटीहरू परमेश्‍वरले उपभोग गर्नका लागि हो, तर के उहाँले ती उपभोग गर्नुहुन्छ र? के परमेश्‍वरका लागि यो पैसा र यी वस्तुहरूको कुनै उपयोगिता छ? के परमेश्‍वरलाई चढाइएका यी भेटीहरू सुसमाचारको काम फैलाउनमा प्रयोग गर्नका निम्ति होइनन् र? के ती परमेश्‍वरको घरको कामका सबै खर्चहरू वहन गर्नका निम्ति होइनन् र? ती परमेश्‍वरको घरको कामसँग सम्बन्धित छन्, त्यसैले भेटीहरूको व्यवस्थापन र खर्च दुवैमा अगुवा र कामदारहरूका जिम्मेवारीहरू हुन्छन्। त्यो पैसा जसले चढाउने भए पनि वा ती वस्तुहरू जहाँबाट आउने भए पनि, यदि ती परमेश्‍वरको घरका हुन् भने, तैँले तिनलाई राम्ररी व्यवस्थापन गर्नुपर्छ, र तैँले त्यो कामको अनुगमन र निरीक्षण गर्नुपर्छ, र त्यसबारे चासो राख्नुपर्छ। यदि परमेश्‍वरलाई चढाइएका भेटीहरू परमेश्‍वरको सुसमाचारको काम फैलाउनका लागि उचित रूपमा खर्च गर्न सकिएन, बरु जथाभावी फजुलमा उडाइयो र खेर फालियो, वा दुष्ट मानिसहरूद्वारा खोसियो वा कब्जासमेत गरियो भने, के त्यो उचित हो त? के त्यो अगुवा र कामदारहरूको जिम्मेवारीविमुखता होइन र? (हो।) यो उनीहरूको जिम्मेवारीविमुखता हो। त्यसैले, अगुवा र कामदारहरूले यो काम गर्नैपर्छ। यो उनीहरूका लागि अपरिहार्य कुरा हो। भेटीहरूको राम्ररी व्यवस्थापन गर्नु, तिनलाई सुसमाचारको काम फैलाउनमा र परमेश्‍वरको व्यवस्थापनसम्बन्धी कुनै पनि काममा सही तरिकाले प्रयोग हुन सक्षम तुल्याउनु अगुवा र कामदारहरूको जिम्मेवारी हो, र यसलाई बेवास्ता गर्नु हुँदैन। दाजुभाइ-दिदीबहिनीहरूले परमेश्‍वरलाई चढाउनका लागि निकै मेहनत गरेर जसोतसो अलिकति पैसा बचाउँछन्। मानौँ, अगुवा र कामदारहरू कर्तव्यमा लापरवाह र बेपरवाह भएर, यो पैसा दुष्ट मानिसहरूको हातमा पर्छ—दुष्ट मानिसहरूले त्यो सबै अन्धाधुन्ध उडाउँछन् र खेर फाल्छन्, वा कब्जासमेत गर्छन्। परिणामस्वरूप, अगुवा र कामदारहरूसँग यात्रा वा जीवनयापनको खर्चका लागि पर्याप्त पैसा हुँदैन, र परमेश्‍वरका वचनहरूका पुस्तकहरू छाप्ने वा आवश्यक उपकरण र सामग्रीहरू किन्‍ने समय आउँदा पनि पर्याप्त पैसा हुँदैन। के यसले काममा ढिलाइ गराइरहेको हुँदैन र? जब दाजुभाइ-दिदीबहिनीहरूले चढाएको पैसा उचित प्रयोगमा लगाउनुको साटो दुष्ट मानिसहरूको कब्जामा पुग्छ, अनि जब परमेश्‍वरको घरको कामका लागि पैसा खर्च गर्नुपर्ने हुन्छ, तर पैसा पर्याप्त हुँदैन, तब के काममा अवरोध पुगेको हुँदैन र? के अगुवा र कामदारहरू आफ्नो जिम्मेवारी पूरा गर्न असफल भएका हुँदैनन् र? (हो।) अगुवा र कामदारहरूले आफ्नो जिम्मेवारी पूरा गर्न नसकेर भेटीहरूको राम्रो व्यवस्थापन नगरेका कारण, र उनीहरू असल प्रबन्धक नबनेका वा उनीहरूले यस कामका सम्बन्धमा आफ्नो जिम्मेवारी पूरा गर्न मन नलगाएका कारण, भेटीहरूमा क्षति पुगेको हुन्छ र मण्डलीका कतिपय काम ठप्प भएको वा केही समयका लागि रोकिएको हुन्छ। के यसका लागि अगुवा र कामदारहरूले ठूलो जिम्मेवारी वहन गरेका हुँदैनन् र? यो अधर्म हो। तैँले यी भेटीहरू कब्जा गरेको, उडाएको वा खेर फालेको छैनस् होला, र तिनलाई आफ्नै गोजीमा हालेको छैनस् होला, तर यो परिस्थिति तेरो लापरवाही र जिम्मेवारीविमुखताका कारण सिर्जना भएको छ। के तैँले यसको जिम्मेवारी वहन गर्नुपर्दैन र? (पर्छ।) यो वहन गर्नका लागि निकै ठूलो जिम्मेवारी हो!

आ. खाताहरू जाँच्ने

आफ्नो काममा, विभिन्‍न कामका प्रबन्धहरू उचित तरिकाले कार्यान्वयन गर्ने र समस्याहरू समाधान गर्नका लागि सत्यता सङ्गति गर्न सक्षम हुने बाहेक, अगुवा र कामदारहरूले भेटीहरू पनि राम्ररी सुरक्षित गर्नुपर्छ। उनीहरूले भेटीहरूको व्यवस्थित व्यवस्थापन गर्नका लागि परमेश्‍वरको घरका मागहरूअनुसार उपयुक्त मानिसहरू फेला पार्नुपर्छ, र बेलाबेलामा खाताहरू जाँच्नुपर्छ। कतिपयले सोध्छन्, “परिस्थितिहरूले साथ दिँदैनन् भने, म कसरी तिनको जाँच गर्न सक्छु?” “परिस्थितिहरूले साथ दिँदैनन्”—के त्यो खाताहरूको जाँच नगर्नुको कारण हो? परिस्थितिहरूले साथ नदिँदा पनि तैँले तिनलाई जाँच्न सक्छस्; यदि तँ आफै जान सक्दैनस् भने, तैँले भरपर्दो, उपयुक्त व्यक्तिलाई सुपरिवेक्षण गर्न पठाउनुपर्छ, र संरक्षकले सुहाउँदो तरिकाले भेटीहरूको सुरक्षा गरिरहेको छ कि छैन, खाताहरूमा कुनै अन्तरहरू छन् कि छैनन्, संरक्षक भरपर्दो छ कि छैन, हालसालै उसको स्थिति कस्तो रहिआएको छ र ऊ नकारात्मक बनेको छ कि छैन, निश्‍चित परिस्थितिहरू सामना गर्दा उसलाई डर महसुस भयो कि भएन, र धोकाको सम्भावना छ कि छैन भनी हेर्न लगाउनुपर्छ। मानौँ तैँले उसको परिवारलाई पैसाको अभाव छ भन्‍ने सुनिस् रे—के उसले भेटीहरू दुरुपयोग गर्न सक्ने सम्भावना छ? सङ्गति र परिस्थितिको जाँचबुझमार्फत, तैँले संरक्षक निकै भरपर्दो भएको, उसलाई भेटीहरू छुनु हुँदैन भन्‍ने थाहा भएको, र उसको परिवारलाई पैसाको जतिसुकै अभाव भए पनि उसले भेटीहरूमा हात नहालेको देख्न सक्छस्, अनि लामो अवधिको अवलोकनमार्फत त्यो संरक्षक पूर्णतया भरपर्दो रहेको प्रमाणित गर्न सकिन्छ। यसबाहेक, भेटीहरू राखिएको घरवरपरको वातावरण खतरनाक छ कि, कुनै दाजुभाइ-दिदीबहिनीहरू ठूलो रातो अजिङ्गरद्वारा पक्राउ गरिएका छन् कि, भेटीहरूको संरक्षकले कुनै खतरा सामना गरेको छ कि, भेटीहरू उपयुक्त ठाउँमा भण्डारण गरिएका छन् कि छैनन्, र तिनलाई अर्को ठाउँमा सार्नुपर्छ कि पर्दैन भनी जाँच्न जरुरी हुन्छ। संरक्षकहरूको घरका वातावरण र परिस्थितिहरू बारम्बार निरीक्षण गरिनुपर्छ, ताकि कुनै पनि समयमा उचित प्रतिक्रिया र योजनाहरू बनाउन सकियोस्। यसो गर्ने क्रममा, तैँले कुन समूहहरूले हालसालै नयाँ उपकरणहरू प्राप्त गरेका छन्, र ती उपकरणहरू कसरी प्राप्त भएका थिए भनेर बारम्बार सोधपुछ गर्नुपर्छ। यदि ती उपकरणहरू किनिएका भए, ती खरिद गर्नुअघि कसैले आवेदनहरूको पुनरावलोकन गरेर तिनमा हस्ताक्षर गरेको थियो कि थिएन, ती उच्च मूल्यमा किनिएका थिए कि उचित बजार मूल्यमा किनिएका थिए, अनावश्यक पैसा खर्च गरियो कि गरिएन भन्‍नेजस्ता कुराहरू तैँले सोध्नुपर्छ। मानौँ कि खाताहरूको जाँच र पुनरावलोकनमार्फत तिनमा कुनै पनि समस्याहरू भेटिएनन्, तर कतिपय खरिदकर्ताहरूले बारम्बार भेटीहरू फजुल तरिकाले उडाउँदा रहेछन्। त्यस्ताहरूले कुनै चीज जति नै महँगो भए पनि त्यही किन्‍नेछन्; यसबाहेक, तिनीहरूलाई कुनै सामानमा छूट लाग्नेछ, त्यसको मूल्य घट्नेछ भनेर राम्रोसँग थाहा हुन्छ, तर तिनीहरू पर्खँदैनन्, बरु तुरुन्तै त्यो सामान किन्‍नेछन्, र तिनीहरूले राम्रा, उच्चस्तरीय, र सबैभन्दा नयाँ मोडेलका सामानहरू किन्‍नेछन्। ती खरिदकर्ताहरूले सिद्धान्तहीन र फजुलखर्ची ढङ्गले पैसा खर्च गर्छन्, र यसरी परमेश्‍वरको घरका लागि सरसामान किन्‍छन्, मानौँ तिनीहरू आफ्नो शत्रुका लागि काम गरिरहेका छन्। तिनीहरूले कहिल्यै सिद्धान्तहरूबमोजिम व्यावहारिक सरसामानहरू किन्दैनन्, बरु कुनै पनि स्टोर खोजेर मूल्य र गुणस्तरको परवाह नगरी सिधै सरसामान किन्छन्। अनि सामानहरू ल्याइसकेपछि, ती केही दिन प्रयोग गर्दैमा बिग्रिन्छन्, र यी खरिदकर्ताहरूले बिग्रेपछि तिनलाई बनाउँदैनन्, बरु नयाँ किन्छन्। यदि खाताहरूको जाँच गर्दा र आर्थिक खर्चहरूको पुनरावलोकन गर्दा, केही मानिसहरूले गम्भीर रूपमा भेटीहरू उडाउँदै र खेर फाल्दै आएको भेटिएमा, यसलाई कसरी सम्हाल्नुपर्छ? के ती मानिसहरूलाई अनुशासनात्मक चेतावनी दिनुपर्छ, कि क्षतिपूर्ति तिर्न लगाउनुपर्छ? अवश्य नै दुइटै जरुरी हुन्छन्। यदि तिनीहरूको हृदय सही ठाउँमा नभएको, तिनीहरू गैरविश्‍वासी र अविश्‍वासी भएको, र तिनीहरू दियाबलस भएको पाइएमा, उक्त समस्या तिनीहरूलाई अनुशासनात्मक चेतावनी दिएर वा काटछाँट गरेर मात्र समाधान गर्न सकिँदैन। सत्यतामा जसरी सङ्गति गरे पनि त्यो तिनीहरूले स्विकार्नेछैनन्; तिनीहरूलाई जसरी काटछाँट गरे पनि तिनीहरूले त्यसलाई गम्भीर रूपमा लिनेछैनन्। यदि तिनीहरूलाई क्षतिपूर्ति तिर्न लगाइयो भने, तिनीहरूले तिर्नेछन्, तर भविष्यमा त्यसरी नै व्यवहार गर्न जारी राख्‍नेछन्, र तिनीहरू बदलिनेछैनन्। तिनीहरूले निश्‍चय नै परमेश्‍वरको घरका मागहरूबमोजिम कार्य गर्नेछैनन्; बरु, तिनीहरूले मनमौजी, असावधान, र सिद्धान्तहीन ढङ्गले कार्य गर्नेछन्। यसप्रकारको व्यक्तिलाई कसरी सम्हाल्नुपर्छ? के तिनीहरूलाई भविष्यमा प्रयोग गर्न सकिन्छ? तिनीहरूलाई प्रयोग गरिनु हुँदैन; यदि गरिन्छ भने, यसको मतलब अगुवा र कामदारहरू अत्यन्तै मूर्ख छन्—तिनीहरू अत्यन्तै बेवकुफ छन्! जब त्यस्ता अविश्‍वासीहरू पत्ता लाग्छन्, तब तिनीहरूलाई बर्खास्त गरिनुपर्छ, हटाइनुपर्छ, र मण्डलीबाट तुरुन्तै पखालेर फालिनुपर्छ। तिनीहरू सेवा प्रदान गर्न समेत योग्य छैनन्—तिनीहरू त्यसो गर्न अयोग्य छन्!

जब अगुवा र कामदारहरूले खाता र खर्चहरू जाँचिरहेका हुन्छन्, उनीहरूले फजुल खर्च र नाश वा केही अनुचित खर्चका मामिलाहरू मात्र फेला पार्ने नभई, यस्तो काम गर्ने केही मानिसहरूको चरित्र निकृष्ट भएको, तिनीहरू नीच र स्वार्थी रहेको, र तिनीहरूले मण्डलीको काममा घाटा पुर्‍याएको कुरासमेत पत्ता लाउन सक्छन्। यदि तैँले यस किसिमको परिस्थिति पत्ता लगाइस् भने, त्यसलाई कसरी सम्हाल्नुपर्छ? त्यसलाई सम्हाल्न सजिलो छ: तैँले त्यसलाई ठाउँको ठाउँ सम्हाल्ने र समाधान गर्ने गर्नुपर्छ—ती मानिसहरूलाई बर्खास्त गरिहाल्, त्यसपछि उक्त काम गर्नका लागि उपयुक्त मानिसहरू छान्। उपयुक्त मानिसहरू भनेका तिनै हुन् जसको मानवता मानकअनुरूप छ, जसमा विवेक र समझ छ, र जो परमेश्‍वरको घरका सिद्धान्तहरूअनुसार कामकुरा सम्हाल्न सक्षम छन्। जब तिनीहरूले परमेश्‍वरको घरका लागि किनमेल गर्छन्, तिनीहरूले किफायती वस्तुहरू किन्छन्, जुन तुलनात्मक रूपमा व्यावहारिक र टिकाउ पनि हुन्छन्, र जुन किन्‍नैपर्ने चीजहरू हुन्छन्। तिनीहरू सस्तो वस्तुहरू मात्र किन्‍न लिँडेढिपी गर्दैनन्, तर सबैभन्दा महङ्गा वस्तुहरू नै किन्‍न पनि आवश्यक ठान्दैनन्; समान किसिमका वस्तुहरूको समूहमा तिनीहरूले राम्रो समीक्षा र प्रतिष्ठा भएका, साथै उपयुक्त मूल्य भएका वस्तुहरू छान्छन्, र अवश्य नै, यदि ती वस्तुहरूको वारेन्टी अवधि लामो छ भने, त्यो अझ राम्रो हुन्छ। तैँले परमेश्‍वरको घरका लागि किनमेल गर्न यस्तै किसिमको व्यक्ति फेला पार्नैपर्छ। तिनीहरू हृदयमा सही हुनुपर्छ, र तिनीहरूले आफ्ना कार्यहरूमा परमेश्‍वरको घरलाई ख्याल गर्नुपर्छ, र कामकुराहरूबारे गहन रूपमा सोच्नुपर्छ; तिनीहरूले कामकुराहरू पनि परमेश्‍वरको घरका मागहरूअनुसार सम्हाल्नुपर्छ, अनेकार्थक कुरा नगरी र प्रस्टतासाथ शिष्ट रूपमा कार्य गर्ने र आफूलाई आचरणमा ढाल्ने गर्नुपर्छ। तैँले त्यस्तो व्यक्ति फेला पारिसकेपछि, तिनीहरूलाई परमेश्‍वरको घरका केही कामकुराहरू सम्हाल्न लगा, अनि तिनीहरूलाई नियालेर हेर्। यदि तिनीहरू तुलनात्मक रूपमा उपयुक्त देखिन्छन् भने, तिनीहरूलाई प्रयोग गर्न सकिन्छ। तर त्यसको प्रबन्ध गरेपछि पनि कुरा त्यतिमै टुङ्गिँदैन—भविष्यमा, तैँले तिनीहरूसँग भेटघाट गरिरहनुपर्छ, सङ्गति गरिरहनुपर्छ, र तिनीहरूको कामको निरीक्षण गरिरहनुपर्छ। कतिले सोध्छन्, “के तिनीहरूलाई भरोसा गर्न नसकिने भएर त्यसो गर्नुपर्ने हो?” त्यो पूर्णतया भरोसाको कमीले गर्दा होइन—कहिलेकाहीँ, तिनीहरू भरोसायोग्य नै भए पनि निरीक्षण त गर्नैपर्ने हुन्छ। अनि केको निरीक्षण गर्नुपर्छ त? तिनीहरूले सिद्धान्तहरू नबुझेका परिस्थितिहरूमा तिनीहरूको अभ्यासमा विचलनहरू आएका छन् कि वा तिनीहरूले विकृत बुझाइ पालेका छन् कि भनेर हेर्। जाँच गरेर तिनीहरूलाई मद्दत गर्न जरुरी हुन्छ। उदाहरणका लागि, मानौँ तिनीहरूले बजारमा एकदमै प्रख्यात सामान उपलब्ध छ भनेर भन्छन्, तर तिनीहरूलाई परमेश्‍वरको घरका लागि त्यो उपयोगी छ कि छैन भन्‍ने थाहा छैन, तर तिनीहरू यदि अहिले नै किनिएन भने भविष्यमा त्यो बिक्रीमा नहुन सक्छ भनेर चिन्तित हुन्छन्। तिनीहरूले यसलाई कसरी सम्हाल्ने भनेर तँलाई सोध्छन्। यदि तँलाई थाहा छैन भने, तैँले तिनीहरूलाई गएर उक्त पेशेवर काममा संलग्न कोही व्यक्तिलाई सोध्न लगाउनुपर्छ। त्यसपछि उक्त पेशेवर व्यक्तिले भन्छ कि त्यो सामान नवीन हो, जुन बढीजसो उपयोगी हुँदैन, र त्यसमा पैसा खर्च गर्न आवश्यक छैन। उक्त पेशेवर व्यक्तिको रायलाई सन्दर्भ मानेर, उक्त सामान किन्‍न आवश्यक छैन, त्यो किन्‍नु फजुल खर्च हुनेछ, र अहिले त्यो नकिन्दा कुनै घाटा हुँदैन भन्‍ने निर्णय गरिन्छ। अगुवा र कामदारहरूले यो हदसम्म आफ्नो काम गर्नैपर्छ। चाहे कुनै कुरा जति नै महत्त्वपूर्ण वा मामुली किन नहोस्, यदि तिनीहरूले त्यसलाई देख्न सक्छन्, त्यसबारे सोच्न सक्छन्, वा त्यसबारे थाहा पाउन सक्छन् भने, तिनीहरूले एकनासले त्यसको अनुगमन र निरीक्षण गर्नुपर्छ, र त्यसलाई परमेश्‍वरको घरका मागहरूअनुसार तोकिएको ढङ्गले गर्नुपर्छ। आफ्नो जिम्मेवारी पूरा गर्नु भन्‍नुको अर्थ नै यही हो।

कतिपय मानिसहरूले प्रायः केही सरसामान किन्‍न आवेदन दिने गर्छन्, र परमेश्‍वरको घरलाई यी वस्तुहरू किनिदिन आग्रह गर्छन्, तर ध्यानपूर्वक समीक्षा र जाँच गर्दा, प्रायजसो अनुरोध गरिएका पाँचवटामध्ये एउटा मात्र किन्‍न आवश्यक देखिन्छ, र अरू चारवटा किन्‍न आवश्यक हुँदैन। त्यस्ता अवस्थाहरूमा के गर्नुपर्छ? तिनीहरूले आवेदन दिएका वस्तुहरूबारे कडाइसाथ समीक्षा र विचार गर्नुपर्छ, ती हतारमा किन्‍नु हुँदैन। ती मानिसहरूले काममा आवश्यक छ भनेकै भरमा ती वस्तुहरू किन्‍नु हुँदैन—ती मानिसहरूलाई त्यो कामका लागि हो भन्‍ने नाममा आफ्नो इच्छाअनुसार मनपरी वस्तुहरूको आवेदन दिने अनुमति दिनु हुँदैन। यी मानिसहरूले जस्तोसुकै बहाना बनाए पनि, र तिनीहरूको आग्रह जति नै जरुरी भए पनि, अगुवा र कामदारहरू वा भेटीहरूको व्यवस्थापन गर्ने जिम्मा लिएका मानिसहरू हरहालतमा हृदयमा स्थिर रहनुपर्छ। उनीहरूले विवेकी ढङ्गले यी वस्तुहरूबारे निरीक्षण र जाँच गर्नैपर्छ; अलिकति पनि त्रुटि हुनु हुँदैन। बिलकुलै खरिद गर्नैपर्ने वस्तुहरूबारे अगुवाहरूले अनुसन्धान गरेर स्वीकृति दिनैपर्छ, र यदि ती किन्‍नु ऐच्छिक हो भने, तिनलाई अस्वीकार गर्नुपर्छ, स्वीकृति दिनु हुँदैन। यदि अगुवा र कामदारहरूले यो काम सावधानीपूर्वक, ठोस रूपमा, र गहिराइमा पुगेर गर्छन् भने, त्यसले भेटीहरू फजुलमा उडाइने र खेर फालिने घटनाहरू कम गराउनेछ, र अझ बढी त, अनुचित खर्चहरू पनि अवश्यै घटाउनेछ। यो काम गर्नु भनेको केवल खातामा अभिलिखित आय र व्ययहरू के-कस्ता छन्, अङ्कहरू के-कस्ता छन् भनेर ध्यानपूर्वक हेर्ने कुरा होइन। त्यो त गौण कुरा हो। सबैभन्दा महत्त्वपूर्ण कुरा भनेको त तेरो हृदय सही स्थानमा हुनुपर्छ, र तैँले हरेक खर्च र हरेक प्रविष्टिलाई आफ्नै बैङ्क खातामा गरिएको प्रविष्टिझैँ व्यवहार गर्नुपर्छ। त्यसपछि तैँले तिनलाई विस्तृत रूपमा हेर्नेछस्, अनि तैँले तिनलाई याद गर्न सक्नेछस्, र तिनलाई बुझ्न सक्नेछस्—अनि यदि कुनै भुलचुक वा समस्या भयो भने, त्यो तैँले भन्‍न सक्नेछस्। यदि तैँले तिनलाई अरू कसैको वा सार्वजनिक खाताका रूपमा हेर्छस् भने, पक्कै पनि तेरो आँखा र दिमागले काम गरेको हुनेछैन, र तैँले कुनै पनि समस्याहरू पत्ता लगाउन सक्नेछैनस्। कतिपय मानिसहरूले बैङ्कमा अलिकति पैसा बचत गर्छन्, र हरेक महिना त्यसको विवरण लिन्छन् र ब्याज हेर्छन्, त्यसपछि खाताहरू जाँच गर्छन्—तिनीहरूले हरेक महिना कति खर्च भयो, कति पटक पैसा झिकियो, र कति पैसा जम्मा गरियो भनेर जाँच गर्छन्। प्रत्येक प्रविष्टि तिनीहरूको दिमागमा रेकर्ड हुन्छ, तिनीहरूलाई आफ्नो ठेगाना थाहा भएझैँ प्रत्येक अङ्क पनि राम्ररी थाहा हुन्छ, र तिनीहरू दिमागमा तीबारे प्रस्ट हुन्छन्। यदि कहीँकतै कुनै समस्या उत्पन्‍न भएमा, तिनीहरूले एकै झलकमा त्यो पत्ता लाउन सक्छन्, र तिनीहरूले सानोभन्दा सानो त्रुटिलाई समेत बेवास्ता गर्दैनन्। मानिसहरू आफ्नो पैसामा त यति सावधान हुन सक्छन्, तर के तिनीहरूले परमेश्‍वरका भेटीहरूप्रति पनि उस्तै चासो देखाउँछन्? मेरो विचारमा, ९९.९% मानिसहरूले देखाउँदैनन्, त्यसैले जब परमेश्‍वरका भेटीहरू सुरक्षाका लागि मानिसहरूलाई हस्तान्तरण गरिन्छ, तब अक्सर फजुलमा उडाउने र खेर फाल्ने अनि विभिन्‍न किसिमका अनुचित खर्चका घटनाहरू घट्छन्, तैपनि कसैलाई पनि त्यो समस्या हो भन्‍ने लाग्दैन, र त्यो कामका लागि जिम्मेवार मानिसहरूलाई पनि कहिल्यै विवेकको घोचाइ महसुस हुँदैन। सय युआन गुमाउँदा त परै जाओस्—तिनीहरूले हजार, वा दस हजार युआन गुमाए पनि हृदयमा धिक्‍कार, ऋणबोध, वा दोष महसुस गर्दैनन्। मानिसहरू यो मामलामा किन यति अन्योलग्रस्त हुन्छन्? के यसले धेरैजसो मानिसहरूको हृदय सही ठाउँमा छैन भन्‍ने जनाउँदैन र? अनि तैँले बैङ्कमा कति पैसा बचत गरेको छस् भनेर चाहिँ तँ कसरी यति प्रस्ट हुन्छस्? जब परमेश्‍वरको घरको पैसा तैँले सुरक्षित गर्नका लागि अस्थायी रूपमा तेरो खातामा जम्मा गरिन्छ, तैँले त्यसलाई गम्भीर रूपमा लिने वा ख्याल गर्ने गर्दैनस्। यो कस्तो मानसिकता हो? तँ परमेश्‍वरका भेटीहरूको सुरक्षाका हकमा समेत बफादार छैनस् भने, के तँ अझै परमेश्‍वरको विश्‍वासी नै होस् त? भेटीहरूप्रतिको मानिसहरूको मनोवृत्ति नै परमेश्‍वरप्रतिको तिनीहरूको मनोवृत्तिको प्रमाण हो—भेटीहरूप्रतिको तिनीहरूको मनोवृत्ति निकै प्रस्ट छ। मानिसहरू भेटीहरूबारे उदासीन हुन्छन् र तिनको वास्ता गर्दैनन्। भेटीहरू हराएमा त्यो कुराले तिनीहरूलाई दुःखी बनाउँदैन; तिनीहरूले जिम्मेवारी लिँदैनन्, र वास्ता गर्दैनन्। त्यसकारण, के परमेश्‍वरप्रति पनि तिनीहरूको मनोवृत्ति उस्तै हुँदैन र? (हो।) के कसैले “परमेश्‍वरका भेटीहरू उहाँका हुन्। मैले तिनको लालच वा तिनलाई कब्जा नगरेसम्म सब थोक सबै ठीक हुन्छ। तिनलाई कब्जा गर्ने जोकोही दण्डित हुनेछ—त्यो उसैको सरोकारको विषय हो, र ऊ त्यसैको लायक हुन्छ। त्यससँग मेरो कुनै सम्बन्ध छैन। त्यसको वास्ता गर्नु मेरो दायित्व होइन” भनेर कसैले भन्छ? के यो कथन सही हो? प्रस्टै छ, यो सही होइन। त्यसोभए, यो कहाँनेर गलत छ? (तिनीहरूको हृदय ठीक छैन; तिनीहरूले परमेश्‍वरको घरको काम जोगाउँदैनन्, र भेटीहरूको रक्षा गर्दैनन्।) यस्तो व्यक्तिको मानवता कस्तो हुन्छ? (स्वार्थी र नीच हुन्छ। तिनीहरूले आफ्नै वस्तुहरूको धेरै ख्याल गर्छन् र तिनलाई राम्रोसँग रक्षा गर्छन्, तर तिनीहरूले परमेश्‍वरका भेटीहरूको ख्याल गर्ने वा तीबारे सोधीखोजी गर्ने गर्दैनन्। त्यस्ता मानिसहरूको मानवता अत्यन्तै तल्लो स्तरको हुन्छ।) मूलतः त्यो स्वार्थी र नीच हुन्छ। के यस्ता मानिसहरू भावशून्य हुँदैनन् र? तिनीहरू स्वार्थी, नीच, र भावशून्य हुन्छन्, र तिनीहरूमा मानवीय भावनाको कमी हुन्छ। के त्यस्ता मानिसहरूले परमेश्‍वरलाई प्रेम गर्न सक्छन्? के तिनीहरू उहाँप्रति समर्पित हुन सक्छन्? के तिनीहरूमा परमेश्‍वरको डर मान्‍ने हृदय हुन सक्छ? (सक्दैन।) त्यसोभए, त्यस्ता मानिसहरूले केका लागि परमेश्‍वरलाई पछ्याउँछन्? (आशिष्‌हरू प्राप्त गर्नका लागि।) के यो पूर्ण रूपमा निर्लज्ज हुनु होइन र? कुनै व्यक्तिले भेटीहरूप्रति कसरी व्यवहार गर्छ भन्‍ने कुराले उसको प्रकृति कस्तो छ भन्‍ने कुरालाई सबैभन्दा बढी खुलासा गर्छ। मानिसहरूले वास्तवमा परमेश्‍वरका निम्ति केही पनि गर्न सक्दैनन्। तिनीहरूले अलिअलि कर्तव्य निर्वाह गर्न सक्ने भए पनि, त्यो अत्यन्तै सीमित हुन्छ। यदि तैँले परमेश्‍वरका भेटीहरूलाई समेत सही तरिकाले व्यवहार गर्न, वा तिनलाई राम्ररी सुरक्षित गर्न सक्दैनस् भने, यदि तैँले त्यस किसिमको दृष्टिकोण र मनोवृत्ति बोक्छस् भने, के तँ सबैभन्दा बढी मानवताको कमी भएको व्यक्ति होइनस् र? के तैँले परमेश्‍वरलाई प्रेम गर्छु भन्‍नु झूटो होइन र? के त्यो कपटी छैन र? त्यो अत्यन्तै कपटी छ! यस प्रकारको व्यक्तिमा बिलकुलै मानवता हुँदैन—के परमेश्‍वरले त्यस्तो रद्दीलाई मुक्ति दिनुहुन्छ र?

इ. हर प्रकारका खर्चहरूको अनुगमन, जाँच, र निरीक्षण गर्ने, र कडा परीक्षण गर्ने

अगुवा र कामदारहरू परमेश्‍वरको घरको असल प्रबन्धक हुनका लागि, उनीहरूले राम्ररी गर्नुपर्ने सबैभन्दा पहिलो काम भनेको भेटीहरूको उचित व्यवस्थापन गर्नु हो। भेटीहरूको उचित सुरक्षा गर्नेबाहेक, उनीहरूले भेटीहरूको खर्चका सम्बन्धमा कडा परीक्षण पनि गर्नुपर्छ। कडा परीक्षण गर्नु भन्‍नुको अर्थ के हो? मूलतः यसको अर्थ अनुचित खर्च पूर्ण रूपमा हटाउनु, र भेटीहरू फजुलमा उडाउने र खेर फाल्‍ने कार्य रोक्‍दै भेटीहरूको हरेक खर्चलाई मनासिब र प्रभावकारी बनाउने प्रयत्न गर्नु हो। यदि भेटीहरूको बर्बादी वा फजुलखर्चका घटनाहरू पत्ता लागेमा, अगुवा र कामदारहरूले तिनलाई तत्काल रोक लगाउने मात्र नभई संलग्‍नहरूलाई उत्तरदायी बनाउने, र त्यो काम गर्नका लागि उचित मानिसहरू पहिचान गर्ने काम पनि गर्नुपर्छ। अगुवा र कामदारहरूले आफ्नो व्यवस्थापनको दायराभित्र हरेक खर्च कहाँ जान्छ र हरेक खर्च केका लागि हो भनेर ठ्याक्कै थाहा पाउनुपर्छ—उनीहरूले कडाइका साथ यी कुराहरूको समीक्षा गर्नुपर्छ। उदाहरणका लागि, यदि कुनै कोठामा पङ्खा छैन भने, उनीहरूले त्यो कसले किन्‍ने, त्यसमा कति खर्च गर्ने, र त्यसका लागि सबैभन्दा उपयुक्त प्रकार्यहरू के-के हुन् भन्‍ने मापदण्डहरू तोक्नुपर्छ। कतिपय अगुवा र कामदारहरू भन्छन्, “हामी व्यस्त छौँ; हामी त्यो किन्‍न जाने समय निकाल्न सक्दैनौँ।” तँलाई त्यो आफै गएर किन्‌ भनेको होइन। तैँले कुनै असल व्यक्ति, क्षमता भएको व्यक्तिलाई यो काम सम्हाल्न लगाउनुपर्छ। कुनै बुद्धु वा हृदय ठिक ठाउँमा नभएको खराब व्यक्तिलाई यो किन्‍न नलगा। सामान्य मानवता भएका मानिसहरूलाई तिनीहरूले उपयुक्त विशेषताहरू भएका र उचित मूल्यका सामानहरू किन्‍नुपर्छ भन्‍ने थाहा हुन्छ—अत्यधिक विशेषताहरू अनावश्यक हुन्छन्, र ती अत्यन्तै महँगा हुन्छन्। यसविपरीत, भोगविलास खोज्ने र हृदय ठिक ठाउँमा नहुने मानिसहरू अव्यावहारिक वस्तुहरू किन्छन्, जसमा विभिन्‍न प्रकारका विशेषताहरू जोडजाड गरिएका हुन्छन्, र जसको लागत बढी हुन्छ। खरिदकर्ताहरूमा समझ हुनैपर्छ; तिनीहरूले सिद्धान्तहरू बुझ्नैपर्छ। खरिद गरिएका सामानहरू धेरै लागत नलाग्ने गरी व्यावहारिक, र सबैले उपयुक्त ठान्‍ने किसिमका हुनुपर्छ। यदि तैँले जथाभाबी पैसा खर्च गर्ने र फजुलमा उडाउने गैरजिम्मेवार व्यक्तिलाई यो खरिद गर्न लगाइस् भने, उसले पङ्खा किन्‍ने मूल्यको दश गुणा मूल्य तिरेर उच्चस्तरीय एयर कन्डिसनर खरिद गर्नेछ। उसले त्यसलाई अलि बढी मूल्य पर्ने भए पनि मानिसहरू नै हाम्रो पहिलो प्राथमिकता हुनुपर्छ भन्ठान्छ—त्यो एयर कन्डिसनरले हावा फिल्टर गर्ने मात्र नभई, आर्द्रता र तापक्रम पनि मिलाउन सक्छ, र त्यसमा धेरै टाइमर र सेटिङ्हरू पनि हुन्छन्। के त्यो पैसाको बर्बादी होइन र? यो पैसाको बर्बादी र फजुलमा उडाउने काम हो। त्यो व्यक्ति आफै रमाइलो गर्ने जमर्को गरिरहेको हुन्छ, र उसले व्यावहारिक वस्तुहरू किन्‍नका लागि नभई मजा लिनका लागि, र देखाउनका लागि पैसा खर्च गरिरहेको हुन्छ। त्यस्ता मानिसहरूको हृदय ठिक ठाउँमा हुँदैन। यदि तिनीहरू आफैले आफ्ना लागि खरिद गर्ने हो भने, तिनीहरूले पैसा बचाउने उपायहरू सोच्छन्, छूट मूल्यका सामानहरू खोज्छन्, र मोलमोलाइ गर्ने कोसिस गर्छन्। तिनीहरू सकेसम्‍म पैसा बचत गर्छन्—जति सस्तो उति राम्रो भन्ने ठान्छन्। तर जब तिनीहरू परमेश्‍वरको घरका लागि खरिद गर्छन्, तब तिनीहरू जतिसुकै पैसा खर्च भए पनि वास्ता गर्दैनन्। तिनीहरू सस्ता वस्तुहरू हेर्ने कष्टसमेत गर्दैनन्; तिनीहरू महँगा, उच्चस्तरीय, र अत्याधुनिक सरसामान मात्र किन्‍न चाहन्छन्। यसको मतलब तिनीहरूको हृदय ठिक ठाउँमा छैन। के ठिक ठाउँमा हृदय नभएका मानिसहरूलाई प्रयोग गर्न मिल्छ? (मिल्दैन।) परमेश्‍वरको घरका लागि कार्यहरू सम्हाल्दा, ठिक ठाउँमा हृदय नभएका मानिसहरू बेतुके र बेकारका काम मात्र गर्छन्। तिनीहरू सही कुराहरूमा पैसा खर्च गर्दैनन्; तिनीहरू केवल भेटीहरू खेर फाल्छन् र फजुलमा उडाउँछन्, र तिनीहरूको हरेक खर्च बेमनासिब हुन्छ।

अन्य कतिपय मानिसमा गरिबीको मानसिकता हुन्छ र तिनीहरू परमेश्‍वरको घरका लागि किनमेल गर्दा सबैभन्दा सस्ता सामानहरू किन्‍नुपर्ने, र जति सस्तो उति राम्रो भन्‍ने विश्‍वास गर्छन्। तिनीहरू यसरी परमेश्‍वरको घरको पैसा बचत भइरहेको ठान्छन्, त्यसैले तिनीहरू अप्रचलित र घटाइएको मूल्यका सामानहरू मात्र किन्छन्। फलस्वरूप, तिनीहरू सबैभन्दा सस्ता मेसिनहरू किन्छन् जुन कमसल हुन्छन्। यी मेसिनहरू प्रयोग गर्नेबित्तिकै बिग्रिन्छन्, अनि मर्मत र प्रयोग गर्न योग्यसमेत हुँदैनन्। त्यसपछि पर्याप्त गुणस्तरका र सामान्य तरिकाले प्रयोग गर्न सकिने अरू मेसिनहरू किन्‍नुपर्ने हुन्छ, र त्यसैले अर्को रकम खर्च हुन्छ। के यो मूर्खता होइन र? त्यस्ता मानिसहरूलाई कन्जुस भन्नुपर्छ, र तिनीहरूमा गरिबीको मानसिकता हुन्छ। तिनीहरू सधैँ परमेश्‍वरको घरको पैसा बचाउन चाहन्छन्, र तिनीहरूको खर्च कटौती र बचतबाट के परिणाम आउँछ? यो पैसाको नाश र फजुलखर्चमा परिणत हुन्छ। तिनीहरूले आफ्ना निम्ति बहानाहरूसमेत बनाउँछन्: “मैले जानाजानी त्यसो गरेको होइन। मेरा अभिप्रायहरू असल थिए—म त केवल परमेश्‍वरको घरको पैसा बचाउन खोजिरहेको थिएँ—म जथाभाबी पैसा खर्च गर्न चाहन्‍नथेँ।” के तिनीहरूले त्यसो गर्न नचाहनुको कुनै फाइदा हुन्छ? वास्तवमा, तिनीहरूले जथाभाबी पैसा खर्च गरिरहेका हुन्छन्, तिनीहरूले फजुलखर्च गराउँछन्, र यसमा पैसा र जनशक्ति नाश हुन्छ। त्यस्ता मानिसहरूलाई पनि प्रयोग गर्न मिल्दैन—तिनीहरू बुद्धु हुन्, तिनीहरू पर्याप्त मात्रामा जानकार हुँदैनन्। सङ्क्षेपमा भन्दा, ठिक ठाउँमा हृदय नभएका मानिसहरूलाई परमेश्‍वरको घरका लागि किनमेल गर्ने कार्यमा प्रयोग गर्नु हुँदैन, न त बुद्धुहरूलाई नै प्रयोग गर्नु हुन्छ। प्रयोग गरिनुपर्नेहरू भनेका त निश्‍चित मात्रामा किनमेलको अनुभव भएका र निश्‍चित क्षमता भएका, अनि सबै कुरालाई अविकृत शैलीमा हेर्ने जानकार मानिसहरू हुन्। चाहे जेसुकै किनिँदै गरिएको भए पनि त्यो व्यावहारिक हुनैपर्छ, र त्यसको मूल्य उचित हुनैपर्छ, र त्यो बिग्रिए पनि मर्मत गर्न सजिलो हुनैपर्छ, र त्यसका पाटपुर्जाहरू किन्‍न सजिलो हुनैपर्छ। त्यही नै मनासिब कुरा हो। कतिपय मानिस केही चीज किनेपछि त्यसलाई एक महिनाभित्र फिर्ता गर्न सकिने देख्छन् र हत्तपत्त त्यसलाई प्रयोग गरी हेर्न खोज्छन्, र तिनीहरूले एक महिनाभित्रै नतिजा पाइहाल्छन्। यदि त्यसमा केही खराबी छ र त्यसले राम्रोसँग काम गर्दैन भने, तिनीहरू त्यो तुरुन्तै फिर्ता गर्छन्, र अरू नै केही छान्छन्, जसले गर्दा घाटा कम हुन्छ। यस्ता मानिसहरूमा तुलनात्मक रूपमा अलि असल मानवता हुन्छ। मानवता नै नभएका मानिसहरू चाहिँ केही चीज किन्छन्, र त्यसपछि त्यसलाई मिल्काउँछन्। तिनीहरू त्यसमा कुनै खराबी छ कि छैन वा त्यो टिकाउ छ कि छैन भनी प्रयोग गरी हेर्ने गर्दैनन्, न त तिनीहरू त्यसको वारेन्टी कति छ वा त्यसलाई फिर्ता गर्ने समय कति छ भनेर नै हेर्छन्—तिनीहरू यीमध्ये कुनै पनि कुराको वास्ता गर्दैनन्। जब कुनै दिन तिनीहरूमा त्यो वस्तुप्रति अचानक रुचि जाग्छ, तब तिनीहरू त्यसलाई प्रयोग गरी हेर्छन्, र त्यतिबेला मात्र त्यो बिग्रिएको छ भनेर थाहा पाउँछन्। तिनीहरू रसिद हेर्छन् र फिर्ता गर्ने समय सकिसकेको देख्छन्, अनि त्यो सामान फिर्ता गर्नै मिल्दैन। त्यसपछि तिनीहरू “अर्को किनौँ न त” भन्छन्। के त्यो पैसाको नाश होइन र? “अर्को किनौँ न त”—त्यो वाक्यांशसँगै परमेश्‍वरको घरले अर्को रकम खर्च गर्नुपर्छ। अर्को किन्‍न आवेदन दिनु झट्ट हेर्दा मण्डलीको कामकै निम्ति भएको, र मनासिब खर्च नै हो जस्तो देखिन्छ, जबकि वास्तवमा, गहिराइमा हेर्ने हो भने, यो तिनीहरूले सामान किनेपछि तत्काल नजाँचेर आफ्नो कर्तव्यलाई बेवास्ता गरेको कारण भएको हुन्छ। भेटीको एउटा रकम खेर जान्छ, र अर्को रकम तिरिन्छ, तैपनि नयाँ सामानको सुरक्षा गर्ने अझै कोही हुँदैन, त्यसैले त्यो पनि छोटो समय प्रयोग गरेपछि बिग्रिहाल्छ। यी वस्तुहरूको रेखदेख गर्ने कोही नहुनु, यी उत्पन्‍न समस्याहरू समाधान गर्ने कोही नहुनु साँच्‍चै अनौठो कुरा हो—अगुवा र कामदारहरू के गरिरहेका हुन्छन्? यस कामबारे तिनीहरू आफ्ना जिम्मेवारीबाट पूर्णतया हटेका हुन्छन्—तिनीहरूले सुपरिवेक्षण, निरीक्षण, र परीक्षणको आफ्नो काम गरेका हुँदैनन्, त्यसैले भेटीहरू यसरी नै फजुलमा उडाइन्छन् र बर्बाद पारिन्छन्। यदि खरिदकर्ताहरू जिम्मेवार मानिस हुन् भने, आफूले खरिद गरेको सामान व्यावहारिक छैन भन्‍ने देख्नेबित्तिकै तिनीहरूले त्यसलाई तत्काल फिर्ता गर्नेछन्। यसले घाटा र बर्बादी कम गर्छ। यदि तिनीहरू ठिक ठाउँमा हृदय नभएका गैरजिम्मेवार मानिस हुन् भने, तिनीहरूले कमसल वस्तुहरू किन्‍नेछन्, र यसरी भेटीहरू खेर फाल्नेछन्। त्यसोभए, यसरी पैसाको नाश हुनुको जिम्मा ठ्याक्कै कसलाई दिइनुपर्छ? के खरिदकर्ता अनि अगुवा र कामदारहरू सबैले यसको जिम्मेवारी लिनुपर्दैन र? यदि अगुवा र कामदारहरूले यो मामला इमानदारीपूर्वक, ठोस रूपमा, र सावधानीपूर्वक सम्हालेका भए, के यी समस्याहरू पत्ता लागिसकेका हुनेथिएनन् र? के यी कमीकमजोरीहरूको पूर्ति गरिसकिएको हुनेथिएन र? (हुनेथियो।) यदि अगुवा र कामदारहरू अक्सर विभिन्‍न ठाउँका मण्डलीहरूमा भेटीहरूको खर्चको स्थिति निरीक्षण गर्न जान्छन् भने, तिनीहरू समस्याहरू फेला पार्न, र यस्तो फजुल खर्च र पैसाको नाश हटाउन सक्षम हुनेछन्। यदि अगुवा र कामदारहरू अल्छी र गैरजिम्मेवार छन् भने, यस्ता अनुचित खर्च अनि अपव्यय र बर्बादीका घटनाहरू बारम्बार उत्पन्‍न हुनेछन्—ती बढिरहनेछन्। यो वृद्धि केले गराउँछ? के यसको सम्बन्ध अगुवा र कामदारहरूले वास्तविक काम नगर्नु, बरु आफूलाई अरूभन्दा माथि राख्नु र अप्रभावकारी अधिकारीजस्तै व्यवहार गर्नुसँग छैन र? (छ।) त्यस्ता अगुवा र कामदारहरूमा विवेक वा समझ हुँदैन, र तिनीहरूमा मानवता हुँदैन। मण्डलीले खर्च गर्ने सबै पैसा परमेश्‍वरको घरको भएकाले र त्यो सबै परमेश्‍वरको भेटी भएको हुनाले, अनि तिनीहरूले आफूसँग त्यसको कुनै सरोकार नभएको ठान्‍ने हुनाले, तिनीहरू त्यसबारे न त वास्ता गर्छन् न त सोधखोज नै गर्छन्, र तिनीहरू त्यसलाई बेवास्ता गर्छन्। अधिकांश मानिसहरूलाई परमेश्‍वरको घरको पैसा त खर्च गरिनैपर्ने कुरा हो, त्यसलाई कुनै पनि तरिकाले खर्च गर्दा हुन्छ, त्यसलाई कुम्ल्याउने वा हिनामिना गर्ने नगरेसम्‍म त्यसलाई खेर फालिए पनि फरक पर्दैन, र त्यो भनेको मानिसहरूले अनुभव किन्‍नु र आफ्ना दायराहरू फराकिलो बनाउनु मात्र हो भन्‍ने लाग्छ। अगुवा र कामदारहरूले यसलाई नदेखेझैँ गरिदिन्छन्: “त्यो पैसा आफूलाई मन लागेअनुसार जसले पनि खर्च गर्न सक्छ, र आफूले चाहेको कुरा किन्‍न सक्छ। जतिसुकै पैसा खेर गए पनि फरक पर्दैन—जसले पैसा खेर फाल्छ त्यसका लागि ऊ नै जिम्मेवार हुन्छ, र उसले भविष्यमा प्रतिशोध र दण्ड भोग्नेछ—यससँग मेरो कुनै सरोकार छैन। आखिर त्यो मैले खर्च गरेको होइन, र मेरो पैसा खर्च भएको पनि होइन।” के यो गैरविश्‍वासीहरूले सार्वजनिक कोषको खर्चप्रति राख्ने दृष्टिकोण र मनोवृत्ति नै होइन र? यस्तो लाग्छ, मानौँ तिनीहरूले आफ्नो शत्रुको पैसा खर्च गर्ने गर्छन्। गैरविश्‍वासीहरूले कुनै कारखानामा काम गर्दा, यदि व्यवस्थापनमा कडिकडाइ हुँदैन भने, साझा सामानहरू सधैँ चोरी हुन्छन् र मान्छेका घरमा लगिन्छन् वा त्यतिकै बिग्रिन्छन्, र यदि केही बिग्रियो भने, तिनीहरू कारखानालाई नयाँ किन्‍न आग्रह गर्छन्। जब तिनीहरू कारखानाका लागि केही खरिद गर्छन्, तिनीहरूले राम्रा र महँगा सामान मात्र किन्छन्। जे भए पनि, पैसा स्वेच्छाचारी रूपमा र उपरि सीमाविना खर्च गरिन्छ। यदि परमेश्‍वरका विश्‍वासीहरूमा पनि भेटीहरूप्रति यस्तै मानसिकता छ भने, के तिनीहरूले मुक्ति प्राप्त गर्न सक्छन्? के परमेश्‍वरले त्यस्ता समूहका मानिसहरूमा काम गर्नुहुनेछ? (गर्नुहुनेछैन।) यदि मानिसहरूले परमेश्‍वरका भेटीहरूप्रति यस्तो मनोवृत्ति राख्छन् भने, तिमीहरूले ती मानिसहरूप्रति परमेश्‍वर कस्तो मनोवृत्ति राख्नुहुन्छ भनेर मैले नभनीकनै थाहा पाउनुपर्छ।

परमेश्‍वरप्रतिको कुनै व्यक्तिको मनोवृत्ति प्रकट हुने सबैभन्दा प्रत्यक्ष तरिका भनेको भेटीहरूप्रतिको उसको मनोवृत्ति हो। भेटीहरूप्रतिको तेरो मनोवृत्ति जस्तो छ, परमेश्‍वरप्रतिको तेरो मनोवृत्ति पनि त्यस्तै नै हुन्छ। यदि तैँले भेटीहरूलाई पनि आफ्नो बैङ्क खाताका प्रविष्टिहरूलाई जस्तै—सावधानीपूर्वक, होसियारीपूर्वक, सतर्कतापूर्वक, कडाइका साथ, जिम्मेवारीपूर्वक, र ध्यानपूर्वक—व्यवहार गर्छस् भने परमेश्‍वरप्रतिको तेरो मनोवृत्ति पनि लगभग त्यस्तै नै हुन्छ। यदि भेटीहरूप्रतिको तेरो मनोवृत्ति सार्वजनिक सम्पत्तिप्रतिको वा बजारको तरकारीप्रतिको जस्तै—आफूलाई चाहिएको कुरा जथाभाबी अलिकति किन्‍ने अनि आफूलाई मन नपर्ने कुनै पनि तरकारीलाई हेर्दा समेत नहेर्ने, ती जहाँ राखिएका भए पनि बेवास्ता गर्ने, कसैले तिनलाई लगेर प्रयोग गर्लान् कि भनी वास्ता नगर्ने, ती भुइँमा खसेर कसैले कुल्चिँदा पनि नदेखेको नाटक गर्ने, अनि तँसँग यसको कुनै सरोकार नभएको ठान्‍ने—मनोवृत्ति छ भने, यो तेरा लागि समस्याको सङ्केत हो। यदि तँ भेटीहरूप्रति त्यस्तो मनोवृत्ति राख्छस् भने, के तँ जिम्मेवार व्यक्ति होस् त? के तँजस्तो व्यक्तिले राम्ररी कर्तव्य निर्वाह गर्न सक्छ त? तँमा कस्तो किसिमको मानवता छ भन्‍ने कुरा प्रस्ट छ। सङ्क्षेपमा भन्दा, भेटीहरू व्यवस्थित गर्ने काममा, अगुवा र कामदारहरूको मुख्य जिम्मेवारी भनेको तिनलाई राम्ररी सुरक्षित गर्नुबाहेक, तिनीहरूले त्यसपछिको कामको पनि अनुगमन गर्नैपर्छ—सबैभन्दा महत्त्वपूर्ण कुरा त के हो भने, तिनीहरूले नियमित रूपमा खाताहरू जाँच गर्नुपर्छ, साथै हरप्रकारका खर्चहरूको अनुगमन, जाँच, र निरीक्षण गर्नुपर्छ, र कडा परीक्षण गर्नुपर्छ। तिनीहरूले अनुचित खर्चहरूलाई फजुलमा उडाउने र खेर फाल्‍ने कार्यमा परिणत हुनुअघि नै पूर्ण रूपमा हटाउनुपर्छ; र यदि अनुचित खर्चहरूले ती दुष्परिणामहरू निम्त्याइसकेका छन् भने, तिनीहरूले जिम्मेवार व्यक्तिहरूलाई उत्तरदायी बनाउनैपर्छ, चेतावनी दिनैपर्छ, र क्षतिपूर्ति तिराउनैपर्छ। यदि तँ यो कामसमेत राम्ररी गर्न सक्दैनस् भने, चाँडो राजीनामा दे—अगुवा वा कामदारको पद ओगटेर नबस्, किनभने तैँले त्यो पदको काम गर्न सक्दैनस्। यदि तैँले यो कामको जिम्मेवारी लिन र यसलाई राम्रोसँग गर्न समेत सक्दैनस् भने, तँ के काम चाहिँ गर्न सक्छस् त? मलाई व्यवस्थित रूपमा भन् त: भेटीहरूका सम्बन्धमा अगुवा र कामदारहरूले गर्नैपर्ने जम्मा कतिवटा कामहरू छन्? (पहिलो, तिनलाई सुरक्षित गर्नु। दोस्रो, खाताहरूको जाँच गर्नु। तेस्रो, हरप्रकारका खर्चहरूको अनुगमन, जाँच र निरीक्षण गर्नु, र कडा परीक्षण गर्नु; अनुचित खर्चहरू हटाउनैपर्छ, र जोसुकैले फजुलमा उडाउने वा खेर फाल्ने भए पनि उसलाई उत्तरदायी बनाउनैपर्छ र क्षतिपूर्ति तिराउनैपर्छ।) के यी चरणहरूअनुसार काम गर्न सजिलो छ? (छ।) यो एउटा स्पष्ट रूपमा परिभाषित काम गर्ने तरिका हो। यदि तैँले यति सरल कामसमेत गर्न सक्दैनस् भने, तैँले अगुवा वा कामदारका रूपमा—परमेश्‍वरको घरको प्रबन्धकका रूपमा—के चाहिँ गर्न सक्छस् त? हरमोडमा भेटीहरू खेर फालिने र फजुलमा उडाइने घटनाहरू हुन्छन्, र यदि एक अगुवा वा कामदारका रूपमा तँमा त्यसबारे कुनै सचेतना छैन र तँलाई त्यसबारे बिलकुलै नराम्रो लाग्दैन भने, के परमेश्‍वर तेरो हृदयमा हुनुहुन्छ त—के त्यहाँ उहाँका लागि ठाउँ त छ? यो शङ्कास्पद छ। तँ तेरो परमेश्‍वरलाई प्रेम गर्ने हृदय महान् छ र तँसित साँच्चिकै परमेश्‍वरको डर मान्‍ने हृदय छ भनेर भन्छस्, तर जब उहाँका भेटीहरू यसरी फजुलमा उडाइन्छन् र बर्बाद पारिन्छन्, तब तँलाई त्यसबारे सचेतनै हुँदैन र बिलकुलै दुख लाग्दैन—के त्यसले परमेश्‍वरप्रतिको तेरो प्रेम र डरमाथि शङ्का उब्जाउँदैन र? (उब्जाउँछ।) तेरो आस्थासमेत शङ्कास्पद छ, झन् परमेश्‍वरप्रतिको तेरो प्रेम र डरको त कुरै छोडौँ। परमेश्‍वरप्रतिको तेरो प्रेम र डर खरो उत्रदैन—त्यो तर्कसङ्गत छैन! भेटीहरू राम्रोसँग सुरक्षित गर्नु अगुवा र कामदारहरूले पूरा गर्नुपर्ने दायित्व हो, र त्यो तिनीहरूले पन्छाउनै नमिल्ने जिम्मेवारी पनि हो। यदि भेटीहरू राम्रोसँग सुरक्षित गरिएनन् भने, त्यो तिनीहरू जिम्मेवारीबाट हट्नु हो—के भन्‍न सकिन्छ भने भेटीहरू राम्रोसँग सुरक्षित नगर्नेहरू सबै नै झूटा अगुवा र झूटा कामदारहरू हुन्।

ई. भेटीहरूको ठेगाना, साथै तिनका संरक्षकहरूका विभिन्‍न परिस्थितिहरू तत्काल पत्ता लगाउने

भेटीहरूको खर्चको स्थिति निरीक्षण गर्ने र अनुचित खर्चहरू समाधान गर्नेबाहेक, अगुवा र कामदारहरूको अर्को सबैभन्दा महत्त्वपूर्ण कार्य पनि छ: तिनीहरूले भेटीहरू कहाँ छन्, साथै तिनका संरक्षकहरूका विभिन्‍न परिस्थितिहरू के-कस्ता छन् भनेर तुरुन्तै पत्ता लगाउनुपर्छ। यसको उद्देश्य भनेको दुष्ट मानिसहरू, शङ्कास्पद युक्तिहरू बोकेका मानिसहरू, र लालची हृदय भएका मानिसहरूलाई हेलचेक्र्याइँको फाइदा उठाएर भेटीहरू कब्जामा लिन नदिनु हो। कतिपय मानिसहरूले परमेश्‍वरको घरसित धेरै चीजहरू भएको, र केही चीजहरूको निगरानी गर्ने वा अभिलेख राख्ने कोही पनि नभएको देख्छन्, त्यसैले तिनीहरू सधैँ तिनलाई कहिले आफ्नै निजी सम्पत्ति बनाउने, र आफ्नै प्रयोजनका लागि राख्ने भनेर सोचिरहेका हुन्छन्। यस्ता मानिसहरू जताततै हुन्छन्। कत्ति मानिसहरू बाहिरी रूपमा अरूको फाइदा नउठाउने र भौतिक वस्तु वा पैसाप्रति ठूलो चाहना नराख्ने जस्ता देखिन्छन्, तर त्यो त परिस्थिति र अवस्थाहरू सही नभएर मात्र भएको हुन्छ—यदि सुरक्षाका लागि साँच्चिकै भेटीहरू तिनीहरूको हातमा थम्याउने हो भने, तिनीहरूले तिनलाई मज्‍जाले कब्जा गर्न सक्छन्। कतिपयले सोध्छन्, “तर ऊ पहिले त अत्यन्तै राम्रो व्यक्ति थियो: ऊ लालची थिएन, र उसको चरित्र ठिकै थियो—त्यसैले उसका हातमा केही भेटीहरू राख्दैमा किन उसको प्रकाश भयो?” यो तैँले यस्ता मानिसहरूसँग धेरै समय नबिताएको, तिनीहरूबारे गहिरो बुझाइमा नपुगेको, र तिनीहरूको प्रकृति सार छर्लङ्गै नदेखेको कारणले भएको हो। यदि तैँले तिनीहरू त्यस किसिमका व्यक्ति हुन् भनेर चाँडै थाहा पाएको हुन्थिस् भने, भेटीहरू दुष्ट मानिसहरूको कब्जामा पर्ने दुर्भाग्य नै आइपर्नेथेन। त्यसैले, भेटीहरू दुष्ट मानिसहरूको हातमा पर्न नदिनका निम्ति, अगुवा र कामदारहरूको अर्को अझै महत्त्वपूर्ण कार्य हुन्छ: भेटीहरू रहेको ठाउँ र तिनका संरक्षकहरूका विभिन्‍न परिस्थितिहरूबारे तुरुन्तै पत्ता लगाउनु र जानकारी अद्यावधिक राख्‍नु। मानौँ कुनै व्यक्तिको स्वामित्वमा व्यवस्थापन गर्नका लागि केही सय वा केही हजार युआन छ रे, अनि यदि ऊसँग थोरै भए पनि विवेक छ भने, उसले त्यसलाई हिनामिना गर्नेछैन—तर यदि त्यो दसौँ वा सयौँ हजार हुन्थ्यो भने, अधिकांश मानिसहरूलाई भरोसा गर्न सकिने थिएनन्, यो खतरनाक हुनेथ्यो, र तिनीहरूको मन बदलिन सक्छ। तिनीहरूको मन कसरी बदलिन सक्छ? केही सय वा हजारले मानिसहरूको मन बहकाउने सम्भावना हुँदैन, तर दसौँ वा सयौँ हजार छ भने, त्यसले तिनीहरूको मन सजिलै बहकाउन सक्छ। “यति धेरै त मैले कैयौँ जीवनकालमा पनि कमाउन सक्दिनँ, र अहिले यो मेरो हातमा छ—यदि यो मेरो भएको भए मेरो हालत कति राम्रो हुन्थ्यो होला!” तिनीहरूले यसबारे मनमा कुरा खेलाउँछन्: “मलाई यस्ता सोचहरूबारे ग्लानि महसुस हुँदैन—त्यसैले वास्तवमै परमेश्‍वर हुनुहुन्छ कि हुनुहुन्‍न? परमेश्‍वर कहाँ हुनुहुन्छ? मलाई यस्ता सोचहरू आइरहेका छन् भनेर कसैलाई थाहा नभएको होइन र? कसैलाई पनि थाहा छैन, र मलाई ग्लानि वा नराम्रो महसुस हुँदैन—के यसको अर्थ परमेश्‍वर नै हुनुहुन्‍न भन्‍ने त होइन? मतलब, यदि मैले यो पैसा आफैसित राखेँ भने, के मैले कुनै दण्ड वा प्रतिशोध सामना गर्नु नपर्ने हो? के त्यसका कुनै परिणामहरू हुने छैनन्?” के यो व्यक्तिको मन बदलिने क्रममा छैन र? के उसका हातमा भएका भेटीहरू खतरामा छैनन् र? (छन्।) यसबाहेक, भेटीहरू व्यवस्थापन गर्ने कतिपय मानिसहरू निकै असल हुन्छन्, परमेश्‍वरमाथिको तिनीहरूको विश्‍वासमा तिनीहरूसँग जग हुन्छ र तिनीहरू आफ्ना कार्यमा बफादार हुन्छन्, र तिनीहरूलाई दसौँ वा सयौँ हजार युआनको सुरक्षा गर्न दिइए पनि, तिनीहरूले त्यो काम राम्रोसँग गर्न सक्छन्, र तिनीहरूले त्यसलाई हिनामिना नगर्ने सुनिश्‍चित हुन्छ। तर तिनीहरूका परिवारमा केही गैरविश्‍वासीहरू पनि हुन्छन्, अनि ती मानिसहरूले पैसा देखेपछि तिनीहरूका आँखाहरू ब्वाँसोले आफ्नो सिकारलाई हेर्दा जस्तै राता बन्छन्। दसौँ वा सयौँ हजारको कुरा त बिर्सिदे—यदि पैसा देखेमा, तिनीहरूले एक हजार युआन पनि आफ्नो गोजीमा हाल्छन्। तिनीहरूले त्यो कसको हो भन्‍ने कुराको वास्ता गर्दैनन्; तिनीहरूले त्यो जसले गोजीमा हाल्न सक्छ, जसले पहिला थुत्छ, त्यो उसैको हुन्छ भन्‍ने विश्‍वास गर्छन्। यदि भेटीहरू सुरक्षित गर्ने व्यक्तिको वरपर यस्ता दुष्ट ब्वाँसाहरू छन् भने, के भेटीहरू जहाँ पनि र जुनसुकै समयमा कब्जामा पर्ने खतरा हुँदैन र? के यस्तो परिस्थिति आउन सक्छ? (सक्छ।) यदि अगुवा र कामदारहरू लापरवाह छन् र तिनीहरूमा जिम्मेवारीबोध छैन, अनि भेटीहरू त्यस्तो खतरनाक परिस्थितिमा हुँदा पनि तिनीहरूले त्यो देख्दै देख्दैनन् वा गएर त्यसबारे जानकारी लिने र त्यसलाई छानबिन गर्ने गर्दै गर्दैनन् भने, के त्यो खतरनाक होइन र? जुनसुकै स्थान र जुनसुकै समयमा केही गलत कुरा हुन सक्छ। अनि अर्को किसिमको परिस्थिति पनि छ: कतिपय संरक्षकहरूले आफ्नो घरमा पैसा र विभिन्‍न सरसामान दुवैको सुरक्षा गर्छन्, साथै तिनीहरूले त्यहाँ दाजुभाइ-दिदीबहिनीहरू र अगुवा र कामदारहरूको अतिथिसत्कार पनि गर्छन्। यो अस्थायी रूपमा तुलनात्मक रूपले सुरक्षित हुन सक्छ, तर के दीर्घकालीन रूपमा भेटीहरू त्यहाँ राख्नु उचित हुन्छ त? (हुँदैन।) ती भेटीहरूको सुरक्षा गर्ने व्यक्ति उपयुक्त भए पनि वातावरण र अवस्थाहरू बिलकुलै उपयुक्त हुँदैनन्। कि त तिनीहरूले अतिथिसत्कार गरिरहेका मानिसहरू हटाइनुपर्छ, कि त भेटीहरू त्यहाँबाट अन्यत्र लगिनुपर्छ। यदि अगुवा र कामदारहरूले न त यो कामको जाँचबुझ गर्छन् न त यससम्बन्धी आफ्नो जिम्मेवारी नै पूरा गर्छन् भने, जुनसुकै स्थान र जुनसुकै समयमा केही गलत कुरा हुन सक्छ; भेटीहरूमा जुनसुकै स्थान र जुनसुकै समयमा नोक्सानी हुन सक्छ र ती दुष्ट पिशाचहरूको हातमा पर्न सक्छन्। अर्को प्रकारको परिस्थिति पनि हुन्छ: कत्ति मण्डलीहरू शत्रुवत् वातावरणमा हुन्छन् जहाँ मानिसहरू प्रायः पक्राउ परिरहेका हुन्छन्, र यसकारण, भेटीहरू सुरक्षित गरिने घरहरूको ठेगाना कसैले भनिदिने, र ठूलो रातो अजिङ्गरद्वारा छापा मारिने र खानतलास गरिने ठूलो सम्भावना हुन्छ—भेटीहरू कुनै पनि समय दुष्ट पिशाचहरूद्वारा लुटिन सक्छन्। के त्यस्ता ठाउँहरू भेटीहरू राख्नका लागि उपयुक्त हुन्छन्? (हुँदैनन्।) त्यसोभए, यदि ती पहिले नै त्यहाँ राखिएका भए, के गरिनुपर्छ? तिनलाई तुरुन्तै अन्यत्र सारिनुपर्छ। कतिपय अगुवा र कामदारहरूले आफ्नो जिम्मेवारी पूरा गर्दैनन् र वास्तविक काम गर्दैनन्। तिनीहरूले ती कुराहरूको अनुमान गर्न वा तीबारे सोच्न सक्दैनन्, तिनीहरूलाई तीबारे सचेतनै हुँदैन, अनि केही नराम्रो हुन्छ र भेटीहरू दुष्ट पिशाचहरूले थुत्छन्, तब मात्र तिनीहरूले “हामीले त्यतिबेलै तिनलाई अन्यत्र सारेको भए हुन्थ्यो” भन्‍ने सोच्छन्, र यसरी नै थोरथोरै पछुतो मात्रै मान्छन्। तर यदि केही पनि नराम्रो भएन भने, अर्को दस वर्ष बितेपछि पनि तिनीहरूले भेटीहरू अन्यत्र सार्दैनन्। तिनीहरूले यो समस्याको कारण के-कस्ता गम्भीर परिणामहरू उत्पन्‍न हुन सक्छन् भन्‍ने कुरा देख्न सक्दैनन्, र तिनीहरूले यी कुराहरूलाई महत्त्व र आकस्मिकताका आधारमा प्राथमिकता दिन सक्दैनन्। अगुवा र कामदारहरूले यस्तो परिस्थिति सामना गर्दा तिनीहरूमा यसबारे प्रस्ट बुझाइ हुनुपर्छ: “भेटीहरू राखिने एउटा ठाउँ उपयुक्त छैन। त्यहाँको वातावरण अत्यन्तै खतरनाक छ, र त्यसकै छेउछाउ धेरै दाजुभाइ-दिदीबहिनीहरू पक्राउ परेका, पछ्याइएका, वा निगरानीमा राखिएका छन्। हामीले भेटीहरू त्यहाँबाट बाहिर निकाल्ने उपाय सोच्नुपर्छ। तिनलाई त्यहीँ छोडेर अरूले लैजान पर्खनुभन्दा तुलनात्मक रूपमा सुरक्षित स्थानमा सार्नु नै उत्तम हुनेछ।” जब भर्खरै कुनै एउटा परिस्थिति उत्पन्‍न भएको हुन्छ र जब तिनीहरूले भेटीहरू खतरामा परेको पूर्वानुमान गर्छन्, तब तिनीहरूले ती भेटीहरू तत्कालै अन्यत्र सार्नुपर्छ, ताकि तिनलाई ठूलो रातो अजिङ्गर पिशाच, अर्थात् दुष्ट दियाबलसद्वारा कब्जा गरिन र हसुरिनबाट जोगाउन सकियोस्। यही नै भेटीहरूको सुरक्षा सुनिश्‍चित गर्ने, र कुनै पनि जोखिम वा भुलचुक हुनबाट जोगाउने एकमात्र तरिका हो। यही नै अगुवा र कामदारहरूले गर्नुपर्ने काम हो। अलिकति खतराको सङ्केत देखिनेबित्तिकै, कोही पक्राउ पर्नेबित्तिकै, र कुनै परिस्थिति सिर्जना हुनेबित्तिकै, अगुवा र कामदारहरूले सुरुमा भेटीहरू सुरक्षित छन् कि छैनन्, ती दुष्ट मानिसहरूको हातमा पर्न, वा तिनीहरूको कब्जामा पर्न, वा दुष्ट पिशाचहरूद्वारा खोसिन सक्छन् कि सक्दैनन्, र भेटीहरूमा कुनै क्षति पुगेको छ कि छैन भनी सोच्नुपर्छ। तिनीहरूले तुरुन्तै भेटीहरूको सुरक्षा गर्ने उपायहरू अपनाउनुपर्छ। यही नै अगुवा र कामदारहरूको जिम्मेवारी हो। कतिपय अगुवा र कामदारहरूले यसो भन्‍न सक्छन्, “यी कामहरू गर्नका लागि हामीले जोखिमहरू मोल्‍नुपर्ने हुन्छ। के हामीले ती कामहरू नगर्न मिल्छ? के मानिसहरू नै हाम्रो पहिलो प्राथमिकता होइनन् र, यसको अर्थ भेटीहरूलाई पहिलो प्राथमिकतामा राख्न आवश्यक छैन, बरु मानिसहरूलाई पहिलो प्राथमिकतामा राख्नुपर्छ, होइन र?” तिनीहरूको प्रश्‍नबारे तेरो विचार के छ? के यस्ता मानिसहरूमा मानवता हुन्छ? (हुँदैन।) भेटीहरू राम्रोसँग सुरक्षित गर्नु, तिनलाई राम्रोसँग व्यवस्थित गर्नु, र तिनलाई राम्रोसँग निगरानी गर्नु—यी एक असल प्रबन्धकले पूरा गर्नुपर्ने जिम्मेवारीहरू हुन्। अझ गम्भीर शब्दमा भन्‍नुपर्दा, तैँले आफ्नो जीवन नै बलि दिनु परे पनि त्यो सार्थक नै हुन्छ र तैँले गर्नुपर्ने पनि त्यही हो। त्यो तेरो जिम्मेवारी हो। मानिसहरू सधैँ “परमेश्‍वरका निम्ति मर्नु एक सार्थक मृत्यु हो” भनेर चिच्याइरहेका हुन्छन्। के मानिसहरू साँच्चिकै परमेश्‍वरका निम्ति मर्न इच्छुक हुन्छन् त? अहिले तँलाई परमेश्‍वरका निम्ति मर्न आग्रह गरिएको छैन; तैँले केवल भेटीहरू भरोसापूर्ण तरिकाले सुरक्षित गर्न अलिकति जोखिम लिनुपर्ने माग गरिएको छ। के तँ त्यो काम गर्न इच्छुक छस्? तैँले खुसीसाथ “इच्छुक छु” भन्‍नुपर्छ! किन? किनभने यो मानिसप्रतिको परमेश्‍वरको आज्ञा र माग हो, यो तैँले पन्छाउनै नमिल्ने जिम्मेवारी हो, र तैँले यसबाट उम्किने प्रयास गर्नु हुँदैन। तैँले परमेश्‍वरका निम्ति मर्न सक्छु भनेर दाबी त गरेकै छस्, तब भेटीहरू सुरक्षित गर्न तैँले किन अलिकति मूल्य तिर्न र अलिकति जोखिम लिन सक्दैनस्? के तैँले गर्नुपर्ने त्यही होइन र? यदि तैँले केही वास्तविक काम गर्दैनस्, तर परमेश्‍वरका निम्ति मर्छु भनेर सधैँ चिच्याइरहेको हुन्छस् भने, के ती शब्दहरू खोक्रा होइनन् र? अगुवा र कामदारहरूमा भेटीहरू सुरक्षित गर्ने कामबारे विशुद्ध बुझाइ हुनुपर्छ, र तिनीहरूले यो जिम्मेवारी वहन गर्नुपर्छ। तिनीहरूले यसबाट भाग्नु वा तर्किनु हुँदैन, र तिनीहरू आफ्नो जिम्मेवारीबाट पछि हट्नु हुँदैन। तँ अगुवा वा कामदार होस्, त्यसैले यो काम तँमाथि आइपर्ने कर्तव्यपरायण जिम्मेवारी हो। यो महत्त्वपूर्ण काम हो—के तँ केही जोखिम लिएर भए पनि, आफ्नो जीवन दाऊमा राखेर भए पनि, यो काम गर्न इच्छुक छस्? के तैँले यसो गर्नुपर्छ? (गर्नुपर्छ।) तँ यसो गर्न इच्छुक हुनुपर्छ; तैँले यो जिम्मेवारी इन्कार्नै हुँदैन। यो मानिसबाट परमेश्‍वरले गर्नुहुने माग र उहाँले मानिसलाई दिनुहुने आज्ञा हो। परमेश्‍वरले तँलाई उहाँको सबैभन्दा न्यूनतम माग र आज्ञा बताउनुभएको छ—यदि तँ यसलाई अघि बढाउन इच्छुकसमेत छैनस् भने, तैँले केचाहिँ गर्न सक्छस् त?

अगुवा र कामदारहरूले भेटीहरू सुरक्षित गर्ने र खर्च गर्ने काम सकेसम्म सावधानीपूर्वक र ठोस रूपमा गर्नुपर्छ। उनीहरूले त्यसमा लापरवाही गर्नु हुँदैन, त्यसलाई अरू कसैको सरोकारको विषय भएझैँ व्यवहार गर्ने र जिम्मेवारी इन्कार्ने गर्नु त झनै हुँदैन। यी कुराहरूका हकमा, अगुवा र कामदारहरूले व्यक्तिगत रूपमै परीक्षण कार्य अघि बढाउनुपर्छ, संलग्न हुनुपर्छ, र जानकारीहरू लिनुपर्छ, र तिनलाई व्यक्तिगत रूपमै सम्हाल्ने समेत गर्नुपर्छ, ताकि दुष्ट मानिसहरू र कमजोर मानवता भएका मानिसहरूलाई बेवास्ताको फाइदा उठाउँदै विनाश पैदा गर्नबाट रोक्न सकियोस्। तैँले यो काम जति सावधानीपूर्वक गर्छस्, दुष्ट मानिसहरू र खराब मानिसहरूले बेवास्ताहरूको फाइदा उठाउने अवसर त्यति नै कम पाउनेछन्; तैँले जति विस्तृत सोधपुछहरू गर्छस् र तेरो व्यवस्थापन जति कडा छ, अनुचित खर्च, र पैसा उडाउने र खेर फाल्‍ने घटनाहरू त्यति नै कम हुनेछन्। कतिले भन्छन्, “के यसो गर्नु परमेश्‍वरको घरको पैसा बचत गर्नलाई हो? के परमेश्‍वरको घरसित पैसाको अभाव छ? यदि छ भने, म अझै थप चढाउनेछु।” त्यही भइरहेको हो त? (होइन।) यो अगुवा र कामदारहरूको जिम्मेवारी हो, यो मानिससँग गरिने परमेश्‍वरको माप हो, र यो अगुवा र कामदारहरूले यो काम गर्दा पालना गर्नुपर्ने सिद्धान्त हो। परमेश्‍वरको विश्‍वासीका रूपमा र परमेश्‍वरको घरमा प्रबन्धकको भूमिका लिएको व्यक्तिका रूपमा, भेटीहरूप्रति तँमा जिम्मेवारी लिने र कडा परीक्षण गर्ने मनोवृत्ति हुनुपर्छ; नत्र, तँ यो काम गर्न योग्य छैनस्। यदि तँ जिम्मेवारीबोध नभएको र सत्यता नपछ्याउने साधारण विश्‍वासी भएको भए, तैँले यी कामकुराहरू गर्नुपर्ने नै थिएन। तँ एक अगुवा वा कामदार होस्; यदि तँमा यो जिम्मेवारीबोध छैन भने, तँ अगुवा वा कामदार हुन योग्य छैनस्, र तैँले अगुवा वा कामदार भएर सेवा गरे पनि, तँ गैरजिम्मेवार झूटो अगुवा वा झूटो कामदार होस्, र ढिलोचाँडो तँलाई हटाइनेछ। पूर्णतया जिम्मेवारीबोधको कमी हुने ती सबै परमेश्‍वरको घरको कामको बिलकुलै रक्षा नगर्ने मानिसहरू हुन्—तिनीहरू सबैमा अलिकति पनि विवेक र समझ हुँदैन। यस्ता मानिसहरूले कसरी कर्तव्यहरू निर्वाह गर्न सक्छन् होला र? तिनीहरू सबै अविवेकी रद्दी हुन्—तिनीहरू तुरुन्तै परमेश्‍वरको घर छोडेर जुन संसारका हुन्, त्यहीँ फर्कनुपर्छ!

यदि हामीले भेटीहरूसम्बन्धी सामान्य ज्ञान, साथै भेटीहरू सुरक्षित गर्नेसम्बन्धी सत्यताहरू र मानिसहरूले अभ्यास गर्नुपर्ने सिद्धान्तहरूबारे यसरी नै सङ्गति नगरेका भए, के तिमीहरू यी कुराहरूबारे अस्पष्ट हुन्थेनौ र? (हुन्थ्यौँ।) जब मानिसहरू सटीक सिद्धान्तहरूबारे अस्पष्ट हुन्छन्, के तिनीहरूले आफ्ना केही जिम्मेवारी पूरा गर्न सक्छन्? के तिनीहरूले आफ्नो जिम्मेवारी पूरा गर्दै आएका हुन्छन्? के अधिकांश मानिसहरूले “म कुनै पनि हालतमा परमेश्‍वरका भेटीहरूको लालच गर्दिनँ, म तिनलाई हिनामिना वा दुरुपयोग गर्दिनँ, बरु तिनको राम्रो निगरानी गर्छु र मानिसहरूलाई स्वेच्छाचारी रूपमा ती खर्च गर्न दिन्नँ—त्यो नै काफी छ” भन्‍ने सबैभन्दा सतही सिद्धान्तअनुसार चल्दै आएका छैनन् र? के यो सत्यताको अभ्यास हो? के यो आफ्नो जिम्मेवारी पूरा गर्नु हो? (होइन।) यदि अधिकांश मानिसहरूको ज्ञान यो मानकभन्दा बढी छैन भने, यो विषय साँच्चिकै सङ्गति गर्न योग्य छ। यो सङ्गतिमार्फत, के अब तिमीहरूले भेटीहरू सुरक्षित गर्ने तरिका अनि तिनलाई सुरक्षित गर्दा आफूमा हुनुपर्ने मनोवृत्ति र ज्ञानबारे अलि बढी बोध र बुझाइ प्राप्त गरेका छौ? (हजुर।) हामी भेटीहरूसँग सम्बन्धित सत्यताहरू र भेटीहरूप्रति कसरी व्यवहार गर्ने र तिनलाई कसरी व्यवस्थापन गर्ने भन्‍ने सिद्धान्तहरूमाथिको हाम्रो यो सङ्गति यहीँ टुङ्ग्याउँछौँ।

भेटीहरूका सम्बन्धमा झूटा अगुवाहरूका मनोवृत्ति र प्रकटीकरणहरू

अ. भेटीहरूलाई साझा सम्पत्तिका रूपमा व्यवहार गर्नु

अब, हामी अगुवा र कामदारहरूका जिम्मेवारीहरूसम्बन्धी एघारौँ विषयवस्तुका सम्बन्धमा झूटा अगुवाहरूको सामान्य खुलासा र चिरफार गर्नेछौँ। हामी भेटीहरूप्रतिको तिनीहरूको मनोवृत्तिमा र तिनको सुरक्षा तथा व्यवस्थापनमा झूटा अगुवाहरूले के-कस्ता प्रकटीकरणहरू देखाउँछन् भन्‍ने कुरा हेर्नेछौँ। पहिलो प्रकटीकरण भनेको झूटा अगुवाहरूमा भेटीहरूबारे सटीक ज्ञानको कमी हुनु हो। तिनीहरूले यस्तो विश्‍वास गर्छन्, “नामले त भेटीहरू परमेश्‍वरलाई चढाइन्छ, तर वास्तवमा चाहिँ ती मण्डलीलाई चढाइन्छ। हामीलाई परमेश्‍वर कहाँ हुनुहुन्छ भन्‍ने थाहा छैन, र आखिर उहाँ यति धेरै सामानहरू प्रयोग गर्न पनि सक्नुहुन्‍न। यी भेटीहरू नाममा मात्र परमेश्‍वरलाई चढाइएको हो; वास्तवमा, ती मण्डलीलाई, र परमेश्‍वरको घरलाई चढाइएको हो, र ती कुनै विशेष व्यक्तिलाई तोकेर चढाइँदैन। मण्डली र परमेश्‍वरको घर तिनका सारा मानिसहरूका उपनाम हुन्, र यसको मतलब भेटीहरू सबैका हुन्, र जे चीज सबैको हुन्छ त्यो साझा सम्पत्ति हुन्छ। त्यसैले, भेटीहरू सारा दाजुभाइ-दिदीबहिनीहरूको स्वामित्वमा पर्ने साझा सम्पत्ति हुन्।” के यो बुझाइ सही हो? स्पष्ट रूपमै होइन। के यस्तो बुझाइ भएका मानिसहरूको मानवतामा समस्या हुँदैन र? के तिनीहरू भेटीहरूको लालसा गर्ने मानिसहरू होइनन् र? लालची हृदय र भेटीहरू हत्याउने चाहना भएका मानिसहरूले भेटीहरूका सम्बन्धमा यही विधि र यही दृष्टिकोण अपनाउँछन्। प्रस्ट रूपमै, तिनीहरूले भेटीहरूमा आँखा लगाइरहेका हुन्छन् र तिनलाई आफ्नै आनन्दका लागि हत्याउन चाहिरहेका हुन्छन्। तिनीहरू कस्ता किसिमका प्राणीहरू हुन्? के तिनीहरू यहूदाकै किसिमका होइनन् र? त्यसैले, यसप्रकारको अगुवा वा कामदारले परमेश्‍वरका भेटीहरूलाई मण्डलीको साझा सम्पत्तिका रूपमा लिन्छ। तिनीहरूले मनमा यस्तै किसिमको मनोवृत्ति बोकेका हुन्छन्—तिनीहरूले इमानदारीसाथ भेटीहरू सुरक्षित गर्ने, वा तिनलाई उचित र जिम्मेवार रूपमा व्यवस्थित गर्ने गर्दैनन्, बरु तिनीहरूले भेटीहरूलाई आफ्नै इच्छाअनुसार, निर्लज्ज रूपमा, र पूर्णतया अनियन्त्रित तरिकाले प्रयोग गर्ने गर्छन्, जसमा सिद्धान्तहरूको कमी हुन्छ। तिनीहरूले जोसुकैलाई ती प्रयोग गर्न दिन्छन्, र जसको “आधिकारिक पद” श्रेष्ठतर छ, जसको हैसियत उच्चतर छ, जो दाजुभाइ-दिदीबहिनीहरूमाझ प्रतिष्ठित छ, उसैले स्वामित्व र प्रयोगमा प्राथमिकता पाउँछ। यो कुरा समाजमा रहेका कम्पनी र कारखानाहरूमा भएजस्तै हुन्छ, जहाँ कम्पनीका गाडी साथै राम्रा र उच्चस्तरीय सामानहरू व्यवस्थापक, कारखाना निर्देशक, र अध्यक्षहरूले प्रयोग गर्न पाउँछन्। तिनीहरू परमेश्‍वरका भेटीहरूका हकमा पनि यस्तै हुनुपर्छ, र जो अगुवा वा कामदार हो उसलाई नै परमेश्‍वरको घरका उच्चस्तरीय सामानहरूको आनन्द लिन, र परमेश्‍वरलाई चढाइएका भेटीहरू उपभोग गर्न प्राथमिकता दिइनुपर्छ भन्‍ने विश्‍वास गर्छन्। त्यसैले, अगुवा र कामदार हुनुलाई उच्चस्तरीय कम्प्युटर र मोबाइल फोन किन्‍ने बहानाका रूपमा प्रयोग गर्ने सबैजनाले, साथसाथै भेटीहरू आफैले लिने ती सबै अगुवा र कामदारहरूले भेटीहरू साझा सम्पत्ति हुन्, र भेटीहरूलाई जसरी मन लाग्छ त्यसरी प्रयोग गर्नुपर्छ र फजुलमा उडाउनुपर्छ भन्‍ने विश्‍वास गर्छन्। कतिपय दाजुभाइ-दिदीबहिनीहरूले सुनचाँदीका गहना, झोला, कपडा, र जुत्ताहरू चढाउँदा तिनीहरूले परमेश्‍वरलाई चढाइएको भनेर तोक्दैनन्, त्यसैले केही झूटा अगुवाहरूले यस्तो विश्‍वास गर्छन्, “तिनीहरूले यी सामानहरू परमेश्‍वरलाई चढाइएको भनेर नतोकेका हुनाले, ती मण्डलीको प्रयोगका लागि हुनुपर्छ। मण्डलीलाई दिइएको जुनसुकै चीज साझा सम्पत्ति हो, र साझा सम्पत्ति उपभोग गर्नमा अगुवा र कामदारहरूले प्राथमिकता पाउनुपर्छ।” अनि त्यसैले, तिनीहरूले यी चीजहरू स्वाभाविक रूपमै आफैले लिन्छन्। तिनीहरूले छानेर लिएपछि बाँकी रहेका वस्तुहरू जसलाई मन लाग्छ उसले प्रयोग गर्न र लिन सक्छ—सबैले ती कुराहरू बाँडेर लिन्छन्। यी अगुवा र कामदारहरूले यसलाई सम्पत्ति बाँडफाँड गरेको भन्छन्; तिनीहरूलाई पछ्याउँदा, मानिसहरूले राम्रो खानपान गर्न सक्छन्, र साँच्चिकै रमाइलो मान्छन्। सबैजना खुसी हुन्छन्, र सबैले यसो भन्छन्, “परमेश्‍वरलाई धन्यवाद होस्—यदि हामीले उहाँमा विश्‍वास नगरेको भए, के हामीले यी चीजहरू उपभोग गर्न सक्नेथ्यौँ र? यी भेटी हुन्, र यी भेटी उपभोग गर्न हामी लायक छैनौँ!” तिनीहरूले आफू लायक नभएको भन्छन्, तैपनि ती चीजहरू अँठ्याएर राख्छन् र छोड्दैनन्। त्यस्ता अगुवा र कामदारहरूले भेटीहरू कब्जा गरेर बाँडफाँड गर्ने, र कसैको स्वीकृति प्राप्त नगरी व्यक्तिगत रूपमा उपभोग गर्ने मात्र नभई—यसो गर्ने क्रममा, तिनीहरूले भेटीहरूको व्यवस्थापन, खर्च र प्रयोगप्रति एकनासले ध्यान नदिने समेत गर्छन्, अनि तिनीहरूले भेटीहरूको व्यवस्थापन गर्न र अभिलेख राख्न उचित मानिसहरू छान्‍ने काम गर्दैनन्, र खाताहरू जाँच्ने, वा खर्चहरूको स्थिति कडाइसाथ समीक्षा गर्ने काम त झनै गर्दैनन्। भेटीहरूको व्यवस्थापनप्रति झूटा अगुवाहरूको उदासीनताले अस्तव्यस्तता निम्त्याउँछ, र कतिपय भेटीहरू हराउँछन् र फजुलमा उडाइन्छन्। झूटा अगुवाहरूको काममा सबैभन्दा टड्कारै देखिने कुरा भनेको सबैले आफ्नै इच्छाअनुसार काम गर्नु हो। कुनै समूहको सुपरिवेक्षकले जे भन्छ त्यो नै अन्तिम हुन्छ, अनि जब कुनै समूहलाई केही किन्‍न आवश्यक पर्छ, तिनीहरूले स्वीकृति अनुरोध पेस नगरी नै किन्‍ने निर्णय गर्न सक्छन्। यदि कामका लागि कुनै चीज चाहिएको छ भने, तिनीहरूले त्यसलाई कति पर्छ, त्यसलाई उपयोग गर्न सकिन्‍छ कि सकिन्‍न, वा त्यो जरुरी छ कि छैन भनेर चिन्ता नलिई त्यो किन्‍न सक्छन्—आखिर तिनीहरूले कुनै व्यक्तिको पैसा नभएर भेटीहरू खर्च गरिरहेका हुन्छन्। झूटा अगुवाहरूले यसको सुपरिवेक्षण वा परीक्षण गर्दैनन्, सिद्धान्तहरूबारे सङ्गति त झनै गर्दैनन्। जब कुनै चीज किनिएको हुन्छ, झूटा अगुवाहरूले त्यसको सुरक्षा गर्ने कोही छ कि छैन, त्यसमा केही समस्या आउन सक्छ कि सक्दैन, वा त्यो खर्च गरिएको पैसाको लायक छ कि छैन भन्‍ने कुरालाई एकनासले ध्यान नदिने गर्छन्। तिनीहरूले यी कुराहरूलाई किन ध्यान नदिने गर्छन्? किनभने त्यो पैसा तिनीहरूको होइन—तिनीहरू त्यो पैसा जोकोहीले खर्च गर्न मिल्ने भन्ठान्छन्, किनकि जे भए पनि आखिर जुन पैसा खर्च भइरहेको छ त्यो तिनीहरूको हुँदै होइन। भेटीहरूको व्यवस्थापनको हरेक पक्ष अस्तव्यस्त हुन्छ। त्यो कति अस्तव्यस्त हुन्छ? त्यो समाजवादी देशका ठूला र राज्यको स्वामित्वका कारखानाहरूमा भए जस्तै हुन्छ, जहाँ जसले जेजति काम गरे पनि सबैले बराबर भाग पाउँछन्। सबैले सरसामान घर लिएर जान्छन्, कारखानाको खाना खान्छन्, कारखानाको पैसा कमाउँछन्, र कारखानाका सरसामान हिनामिना गर्छन्। त्यहाँ पूरै अस्तव्यस्तता हुन्छ। झूटा अगुवाहरूले कुनै पनि उपकरण वा सामग्रीहरू खरिद गर्ने सम्बन्धमा खर्चका नियमहरू बनाउँदैनन्। परमेश्‍वरको घरले नियमहरू बनाउँछ, तर तिनीहरूले कडाइसाथ खर्चहरूको समीक्षा, जाँच, अनुगमन, वा निरीक्षण गर्दैनन्। तिनीहरूले यीमध्ये कुनै पनि काम गर्दैनन्। झूटा अगुवाहरूको काम पूरै अस्तव्यस्त हुन्छ, कुनै पनि कुरा व्यवस्थित हुँदैन, र जहाँतहीँ त्रुटिहरू हुन्छन्। हरमोडमा, दुष्ट मानिसहरू र गलत ठाउँमा हृदय भएकाहरूलाई बेवास्ताको मौका छोप्दै फाइदा लिन दिइन्छ। परमेश्‍वरका भेटीहरू ती मानिसहरूद्वारा निर्बाध रूपमा उडाइन्छन् र खेर फालिन्छन्, तैपनि तिनीहरूलाई कुनै पनि दण्ड वा कारबाही हुँदैन—तिनीहरूलाई चेतावनीसमेत दिइँदैन। तिनीहरू कस्ता अगुवा र कामदार हुन्? के तिनीहरूले आफैलाई खुवाउने हातलाई टोकिरहेका छैनन् र? के तिनीहरू परमेश्‍वरको घरका संरक्षक हुन्? तिनीहरू त परमेश्‍वरको घरका चोर गद्दारहरू हुन्!

भेटीहरू सुरक्षित गर्ने सम्बन्धमा जिम्मेवारी नलिने यस्ता अगुवा र कामदारहरूलाई कसरी हेरिनुपर्छ? के तिनीहरू निकृष्ट चरित्रका अनि विवेक र समझरहित होइनन् र? ती झूटा अगुवाहरू दाजुभाइ-दिदीबहिनीहरूले परमेश्‍वर र मण्डलीलाई चढाएका वस्तुहरू परमेश्‍वरको घरको सम्पत्ति हो भन्ठान्छन्, र तिनलाई दाजुभाइ-दिदीबहिनीहरूले सामूहिक रूपमा व्यवस्थित गर्नुपर्छ भनेर भन्छन्। त्यसैले, जब समस्याहरू उजागर भएका हुन्छन्, र माथिले मानिसहरूलाई जबाफदेही बनाइरहेका हुन्छन्, तब तिनीहरूले आफूलाई जोगाउन भरमग्दुर प्रयास गर्छन्, र अगुवा बनेर हैसियत प्राप्त गरेपछि परमेश्‍वरका भेटीहरू चोर्नु र जफत गर्नु कति गम्भीर प्रकृतिको विषय हो भन्‍ने कुरा स्विकार्दैनन्। के तिनीहरू निकृष्ट चरित्रका मानिसहरू होइनन् र? तिनीहरू पूर्णतया निर्लज्ज छन्! तिनीहरूलाई दाजुभाइ-दिदीबहिनीहरूले किन पैसा र वस्तुहरू चढाउँछन्, र कसलाई चढाउँछन् भन्‍ने कुरा थाहै हुँदैन। यदि परमेश्‍वर नहुनुभएको भए, आफूलाई मन पर्ने वस्तुहरू कसले त्यति सजिलै चढाउनेथ्यो र? यो यति सामान्य तर्क हो, तैपनि यी तथाकथित “अगुवाहरू” ले यो कुरा जानेका वा बुझेका हुँदैनन्। यी झूटा अगुवाहरूको एउटा प्रिय वाक्यांश छ: “परमेश्‍वरको घरका भेटीहरू।” के यो अभिव्यक्तिलाई सच्याउन आवश्यक छैन र? सही अभिव्यक्ति कस्तो हुनुपर्ने हो? “भेटीहरू” वा “परमेश्‍वरका भेटीहरू।” यदि तैँले विशेषक जोड्न चाहन्छस् भने “परमेश्‍वर” थप्नुपर्छ—भेटीहरू परमेश्‍वरका मात्र हुन्। यदि तैँले विशेषक थप्दैनस् भने त्यो “भेटीहरू” मात्र हुन्छ—मानिसहरूलाई भेटीहरूको मालिक मानिस नभई सृष्टिकर्ता अर्थात् परमेश्‍वर नै हुनुहुन्छ भन्‍ने कुरा थाहा हुनुपर्छ। मानिस भेटीहरूको स्वामित्व लिन योग्य हुँदैन, र धर्मगुरुहरूले समेत भेटीहरू आफ्नो हो भनेर भन्‍न मिल्दैन—तिनीहरूले परमेश्‍वरको अनुमति लिएर भेटीहरू उपभोग गर्न सक्छन्, तर ती तिनीहरूका होइनन्। “भेटीहरू” को विशेषक कुनै व्यक्ति कहिल्यै हुनेछैन—त्यो अरू कोही नभएर परमेश्‍वर मात्र हुन सक्‍नुहुन्छ। त्यसैले, झूटा अगुवाहरूले अक्सर बोल्ने “परमेश्‍वरको घरका भेटीहरू” भन्‍ने अभिव्यक्ति त्रुटिपूर्ण छ, र त्यसलाई सच्याइनुपर्छ भन्‍ने कुरा यो एकदमै प्रस्ट छ। “परमेश्‍वरको घरका भेटीहरू” वा “मण्डलीका भेटीहरू” जस्ता कुनै पनि भनाइ हुनु हुँदैन। कतिपय मानिसहरूले त “हाम्रा भेटीहरू” र “हाम्रो परमेश्‍वरको घरका भेटीहरू” भनेर समेत भन्छन्। यी सबै अभिव्यक्तिहरू गलत छन्। भेटीहरू सृजित मानवजातिद्वारा, अर्थात् परमेश्‍वरलाई पछ्याउनेहरूद्वारा परमेश्‍वरलाई चढाइन्छ। भेटीहरूको मालिक, प्रयोगकर्ता, र उपभोगकर्ता हुने अनन्य अधिकार परमेश्‍वरलाई मात्र हुन्छ। भेटीहरू साझा सम्पत्ति होइनन्; ती मानिसका होइनन्, मण्डली र परमेश्‍वरको घरका त झनै होइनन्, ती त परमेश्‍वरका हुन्। परमेश्‍वरले मण्डली र परमेश्‍वरको घरलाई ती प्रयोग गर्न अनुमति दिनुहुन्छ—यो उहाँको आज्ञा हो। त्यसकारण, “परमेश्‍वरको घरका भेटीहरू,” “मण्डलीका भेटीहरू,” र “हाम्रा भेटीहरू” जस्ता सबै अभिव्यक्तिहरू बेठीक छन्, र अझ भन्‍नु पर्दा, ती मानिसहरूका अभिव्यक्तिहरू हुन् जसमा गोप्य मनसाय लुकेका छन्, र तिनको उद्देश्य मानिसहरूलाई भ्रममा पार्नु र बोधो बनाउनु, र अझै बढी, मानिसहरूलाई गलत मार्गदर्शन गर्नु हो। यस्ता मानिसहरूले भेटीहरूलाई मण्डलीको वा परमेश्‍वरको घरको, वा सारा दाजुभाइ-दिदीबहिनीहरूको साझा सम्पत्ति भनेर वर्गीकृत गर्छन्। यो सबैमा समस्या र त्रुटि छ र यसलाई सच्याइनुपर्छ। यो एकप्रकारको झूटो अगुवाको प्रकटीकरण हो। यस्ता मानिसहरूले भेटीहरूलाई साझा सम्पत्तिका रूपमा लिन्छन् र आफूखुसी प्रयोग गर्छन्; अथवा, तिनीहरूले आफू अगुवा भएको नाताले आफूसँग यी वस्तुहरू बाँडफाँड गर्ने अधिकार छ भन्‍ने विश्‍वास गर्छन्, र त्यसैले तिनीहरूले ती वस्तुहरू आफूले मनपरेका मानिसहरू वा सबैमाझ बराबर बाँडफाँड गर्छन्। तिनीहरूले कस्तो प्रकारको परिदृश्य सिर्जना गर्न खोजिरहेका छन्? त्यस्तो परिदृश्य, जहाँ सबैजना बराबर होऊन्, जहाँ सबैले परमेश्‍वरको अनुग्रह उपभोग गर्न सकून्, जहाँ सबैले बाँडचुँड गरून्। तिनीहरू परमेश्‍वरको घरका स्रोतसाधन उदारतापूर्वक बाँडफाँड गरेर मानिसहरूको निगाह प्राप्त गर्न चाहन्छन्। के त्यो घिनलाग्दो कुरा होइन र? त्यो दुष्ट र निर्लज्ज व्यवहार हो! त्यस्ता मानिसहरूलाई कसरी चित्रण गरिनुपर्छ? त्यस्ता झूटा अगुवाहरू भेटीहरूको लालसा गर्छन्, र मानिसहरूले तिनीहरूलाई सुपरिवेक्षण नगरून्, खुलासा नगरून् र नखुट्ट्याऊन् भनेर, तिनीहरू आफूले प्रयोग नगर्ने बाँकी रहेका सरसामान दाजुभाइ-दिदीबहिनीहरूलाई बाँडिदिन्छन्, जसमार्फत तिनीहरूको निगाह प्राप्त गर्छन् र सबैजना बराबर हुने परिदृश्य निर्माण गर्छन्, अनि सबैलाई तिनीहरूसँगको सङ्गतबाट फाइदा लिन सक्षम तुल्याउँछन्, ताकि कसैले पनि तिनीहरूको खुलासा नगरोस्। यदि तिमीहरूले यसकिसिमको झूटो अगुवा भेट्यौ, जसले तिमीहरूलाई केही फाइदाहरू लिन अनुमति दिन सक्थ्यो र जोसँग तिमीहरूले केही “साझा सम्पत्ति” उपभोग गर्न सक्थ्यौ भने—यदि तिमीहरूसँग यो अधिकार थियो र तिमीहरूले यस्तो फाइदा लिन्थ्यौ भने, के तिमीहरू त्यसमा खुसी हुनेथ्यौ? के तिमीहरूले त्यसलाई अस्वीकार गर्न सक्नेथ्यौ? (सक्नेथ्यौँ।) यदि तिमीहरू लालची छौ, तिमीहरूमा परमेश्‍वरको डर मान्‍ने हृदय छैन, र तिमीहरू परमेश्‍वरदेखि डराउँदैनौ भने, तिमीहरूले अस्वीकार गर्न सक्नेछैनौ। थोरै भए पनि निष्ठा, समझ, र परमेश्‍वरको डर मान्‍ने हृदय भएको जोकोहीले त्यसलाई अस्वीकार गर्नेछ, र तिनीहरूले त्यो अगुवालाई हप्काउन, काटछाँट गर्न, रोक्नका लागि उठ्दै यसो समेत भन्‍नेछन्: “अगुवा भएको नाताले तिमीले गर्नुपर्ने पहिलो काम भनेको राम्रोसँग भेटीहरूको व्यवस्थापन गर्नु हो, तिनलाई हिनामिना गर्नु होइन, प्राधिकारबिना आफ्नै इच्छाका आधारमा भेटीहरू सबैलाई बाँड्ने निर्णय गर्नु त झनै होइन। तिमीसँग त्यो अधिकार छैन; परमेश्‍वरले तिमीलाई दिनुभएको आज्ञा त्यो होइन। भेटीहरू परमेश्‍वरद्वारा प्रयोग गरिनका लागि हुन्, र मण्डलीद्वारा तिनको प्रयोग गरिनका लागि सिद्धान्तहरू छन्—कसैले पनि तीबारे आफै अन्तिम निर्णय गर्न पाउँदैन। तिमी अगुवा हुन सक्छौ, तर तिमीसँग त्यो विशेष अधिकार छैन। परमेश्‍वरले तिमीलाई त्यो अधिकार प्रदान गर्नुभएको छैन। तिमीलाई परमेश्‍वरका सरसामान प्रयोग गर्ने अधिकार छैन—परमेश्‍वरले तिमीलाई त्यो कामको आज्ञा गर्नुभएको छैन। त्यसैले, दाजुभाइ-दिदीबहिनीहरूले परमेश्‍वरलाई चढाएका सुनचाँदीका गहनाहरू चाँडो खोल, र तिनीहरूले उहाँलाई चढाएका कपडाहरू फुकाल। तिमीले खानै नहुने चीजहरू खाएको छौ, त्यसको चाँडो क्षतिपूर्ति तिर। यदि तिमी मानव नै हौ र तिमीमा केही लाज छ भने, यो काम तुरुन्त गर। यसबाहेक, तिमीले निगाह प्राप्त गर्न जसलाई यी भेटीहरू पठाएको भए पनि, वा जसलाई ती जफत गर्न र उपभोग गर्न दिएको भए पनि, ती चीजहरू तुरुन्तै फिर्ता ल्याऊ। यदि त्यसो गरेनौ भने, हामी सारा दाजुभाइ-दिदीबहिनीहरूलाई सूचना दिनेछौँ र तिमीलाई यहूदाका रूपमा तह लगाउनेछौँ!” के तिमीहरूसँग यसो गर्ने आँट छ? (छ।) भेटीहरूका सम्बन्धमा सबैसँग यस्तो जिम्मेवारी हुन्छ, र तीप्रति तिनीहरूले यस्तो विवेक र यस्तो मनोवृत्तिसाथ व्यवहार गर्नुपर्छ। अवश्य नै, तिनीहरूसँग अरूले भेटीहरूप्रति कस्तो व्यवहार गर्छन्, राम्रोसँग भेटीहरू सुरक्षित गरिरहेका छन् कि छैनन्, र सिद्धान्तहरूअनुसार भेटीहरूको व्यवस्थापन गरिरहेका छन् कि छैनन् भनी सुपरिवेक्षण गर्ने दायित्व पनि हुन्छ। त्यसैले आफूसित यसको कुनै सम्बन्ध छैन भन्ठान्‍ने, अनि यसो भन्दै जिम्मेवार नहुने नगर्: “जे भए पनि म कुनै अगुवा वा कामदार होइन, यो मेरो जिम्मेवारी होइन। मैले त्यो कुरा पत्ता लगाए पनि, त्यसबारे मैले झन्झट बेहोर्नु वा केही भन्‍नु जरुरी छैन—त्यो त अगुवा र कामदारहरूको मामला हो। जसले स्वेच्छाचारी रूपमा पैसा खर्च गर्छ र भेटीहरू हिनामिना गर्छ, ऊ यहूदा हो, र समय आएपछि परमेश्‍वरले उसलाई दण्डित गर्नुहुनेछ। जसले कुनै दुष्परिणाम निम्त्याउँछ, त्यसका लागि ऊ नै जिम्मेवार हुन्छ। मैले त्यसमा झन्झट बेहोर्नु आवश्यक छैन। मैले त्यसबारे प्याच्च बोलेर के नै फाइदा हुन्छ र?” तँलाई यस्तो व्यक्तिबारे के लाग्छ? (तिनीहरूसँग कुनै विवेक हुँदैन।) यदि तैँले अगुवा र कामदारहरूले सोधखोज नगर्ने कतिपय क्षेत्रहरूमा मानिसहरूले भेटीहरू फजुलमा उडाइरहेका र जफत गरिरहेका छन् भनेर पत्ता लगाइस् भने, तैँले त्यसमा संलग्न मानिसहरूलाई व्यक्तिगत रूपमै चेतावनी दिनुपर्छ, र त्यो कुरा तुरुन्तै अगुवा र कामदारहरूलाई रिपोर्ट गर्नुपर्छ। तैँले यसो भन्‍नुपर्छ, “हाम्रो टोली प्रमुख र हाम्रो अगुवाले भेटीहरू प्रायः आफै राख्छन्। तिनीहरूले भेटीहरू पनि स्वेच्छाचारी रूपमा खर्च गर्छन्, र तिनीहरू अरूसँग छलफल गर्दैनन् र आफैले यो वा त्यो कुरा किन्‍ने निर्णय गर्छन्। तिनीहरूका धेरैजसो खर्चहरू सिद्धान्तहरूसँग मिल्दो हुँदैनन्। के परमेश्‍वरको घरले यसलाई सम्हाल्न सक्छ?” आफूले पत्ता लगाएका समस्याहरूबारे रिपोर्ट र जानकारी गराउनु परमेश्‍वरका चुनिएका मानिसहरूको जिम्मेवारी हो। हाम्रो पछिल्लो सङ्गति एकप्रकारको झूटो अगुवाको प्रकटीकरणबारेरहेको छ—भेटीहरूप्रतिको तिनीहरूको मनोवृत्ति भनेको तिनलाई साझा सम्पत्तिका रूपमा व्यवहार गर्नु हो।

आ. भेटीहरूका खर्चहरूबारे वास्ता नगर्नु वा नसोध्नु

भेटीहरू सुरक्षित गर्ने सम्बन्धमा झूटा अगुवाहरूको अर्को प्रकटीकरण के हो भने, तिनीहरूले भेटीहरूको व्यवस्थापन कसरी गर्ने भनेर जानेकै हुँदैनन्। तिनीहरूलाई भेटीहरू छुनु हुँदैन, तिनलाई स्वेच्छाचारी रूपमा दुरुपयोग गर्नु वा हिनामिना गर्नु हुँदैन, ती पवित्र हुन्, तिनलाई पवित्र भनेर अलग्गै राखिन्छ, र तीबारे अनुचित सोचहरू राख्नु हुँदैन भन्‍ने मात्र थाहा हुन्छ। तर ठ्याक्कै राम्रोसँग भेटीहरूको व्यवस्थापन कसरी गर्ने, तिनको सुरक्षामा कसरी असल संरक्षक बन्‍ने भन्‍ने सम्बन्धमा, तिनीहरूसँग यो कामका लागि कुनै पनि मार्ग, कुनै पनि सिद्धान्तहरू, कुनै पनि खास योजना वा कदमहरू हुँदैनन्। त्यसैले, भेटीहरू दर्ता, मिलान, र सुरक्षित गर्ने, अनि आय र व्ययका खाताहरू जाँच्ने, साथै खर्चहरू पनि जाँच्ने जस्ता मामलाहरूमा, यी झूटा अगुवाहरू निकै निष्क्रिय हुन्छन्। जब कसैले अनुमोदनका लागि केही कुरा पेस गर्छ, तब तिनीहरूले त्यसमा हस्ताक्षर गरिदिन्छन्। जब कसैले सोधभर्नाको लागि आवेदन दिन्छ, तब तिनीहरूले उसलाई उक्त रकम दिन्छन्। जब कसैले कुनै उद्देश्यका लागि पैसाका लागि आवेदन दिन्छन्, तब तिनीहरूले उसलाई उक्त पैसा दिइदिन्छन्। तिनीहरूलाई विभिन्‍न मेसिन र उपकरणहरू कहाँ सुरक्षित राख्‍ने गरिएको छ भन्‍ने थाहै हुँदैन। तिनीहरूलाई तिनको संरक्षक उपयुक्त छ कि छैन भन्‍ने पनि थाहै हुँदैन, न त त्यो व्यक्ति उपयुक्त छ कि छैन भनेर कसरी चिन्‍ने भनेर नै थाहा हुन्छ; तिनीहरूले मानिसहरूको हृदय छर्लङ्गै देख्न सक्दैनन्, र मानिसहरूको सार पनि छर्लङ्गै देख्न सक्दैनन्। त्यसैले, यी मानिसहरूको व्यवस्थापनको दायराअन्तर्गत खर्च हुने सबै भेटीका अभिलेखहरू त हुन्छन्, तर ती खाताहरूमा भएका खर्चका विवरणहरू हेर्दा, धेरैजसो खर्चहरू अनुचित र अनावश्यक हुन्छन्—तीमध्ये धेरै खर्चहरू अत्यधिक र फजुल हुन्छन्। यी अगुवा र कामदारहरूको हस्ताक्षरमा भेटीहरू हराउँछन्। देख्दाखेरि, तिनीहरू कुनै खास काम गरिरहेका देखिन्छन्, तर वास्तवमा तिनीहरूले गरिरहेका कामकुराहरूमा बिलकुलै कुनै सिद्धान्तहरू हुँदैनन्। तिनीहरूले परीक्षण प्रक्रिया अघि बढाइरहेका हुँदैनन्—तिनीहरूले झारा मात्र टारिरहेका हुन्छन्, नियम र प्रावधानहरू पालना गर्नेबाहेक केही पनि गरिरहेका हुँदैनन्। यसले भेटीहरूको व्यवस्थापन गर्ने मानकहरू बिलकुलै पूरा गर्दैन, त्यसका सिद्धान्तहरू पूरा गर्ने त झन् कुरै नगरौँ। त्यसैले, झूटा अगुवाहरू काममा हुँदाको अवधिमा, अत्यन्तै धेरै अनुचित खर्चहरू हुन्छन्। त्यहाँ कामकुराहरूको सुपरिवेक्षण र व्यवस्थापन गर्ने कोही हुँदा पनि कसरी यी अनुचित खर्चहरू उत्पन्‍न हुन्छन्? यस्तो किन हुन्छ भने, यी अगुवा र कामदारहरूले आफ्नो काममा जिम्मेवारी लिने गर्दैनन्। तिनीहरूले अल्याङटल्याङ गर्छन् र कामकुराहरू झाराटारुवा तरिकाले सम्हाल्छन्, साथै तिनीहरूले सिद्धान्तहरूअनुसार व्यवहार पनि गर्दैनन्। तिनीहरूले अरू कसैलाई चिढ्याउँदैनन्, तिनीहरू मान्छे खुसी पारिहिँड्नेहरूझैँ व्यवहार गर्छन्, साथै राम्रोसँग परीक्षण गर्ने पनि गर्दैनन्। ती भेटीहरूको व्यवस्थापन गर्नेहरूमाझ साँच्चिकै जिम्मेवार व्यक्ति, साँच्चिकै परीक्षण गर्न सक्ने एकजना पनि नहुन सक्छ। झूटा अगुवाहरूले भेटीहरू सुरक्षित गर्ने मानिसहरू उपयुक्त छन् कि छैनन्, वा ती मानिसहरूका मण्डलीहरूमा कुनै खतरनाक परिस्थितिहरू छन् कि छैनन् भन्‍नेप्रति कुनै चासो दिँदैनन्। तिनीहरूका लागि त तिनीहरू आफै सुरक्षित हुञ्जेल सबथोक ठिकै हुन्छ। जब खतरा उत्पन्‍न हुन्छ, तिनीहरूले सोच्ने पहिलो कुरा भनेको आफू कहाँ भाग्न सकिन्छ र आफ्नो पैसा लुटिने त होइन भन्‍ने मात्र हो, जबकि तिनीहरूले भेटीहरू कहाँ छन् वा ती खतरामा छन् कि छैनन् भनेर न त जाँचबुझ गर्छन् न त सोधखोज नै गर्छन्। घटना घटेको केही महिना वा छ महिनापछि मात्र, तिनीहरूले विवेकका कारण सोधखोज गर्न सक्छन्, र जब तिनीहरूले केही भेटीहरू ठूलो रातो अजिङ्गरको स्वामित्वमा गइसकेको, केही भेटीहरू दुष्ट मानिसहरूले फजुलमा उडाइसकेको, र केही भेटीहरूको कुनै अत्तोपत्तो नभएको थाहा पाउँछन्, तब तिनीहरूलाई केही समयका लागि नराम्रो लाग्छ—तिनीहरूले थोरै प्रार्थना गर्छन्, आफ्नो गल्ती स्विकार्छन्, र त्यो कुरा त्यहीँ सकिन्छ। यी मानिसहरू कस्ता प्राणीहरू हुन्? के यस्तो काम गराइमा समस्या हुँदैन र? भेटीहरूप्रति यस्तो मनोवृत्ति राख्ने व्यक्तिलाई परमेश्‍वरले कस्तो व्यवहार गर्नुहुनेछ? के उहाँले तिनीहरूलाई साँचो विश्‍वासीका रूपमा लिनुहुनेछ? (लिनुहुनेछैन।) त्यसोभए, उहाँले तिनीहरूलाई केका रूपमा लिनुहुनेछ? (गैरविश्‍वासीका रूपमा।) जब परमेश्‍वरले कसैलाई गैरविश्‍वासीका रूपमा लिनुहुन्छ, के त्यो व्यक्तिलाई कुनै अनुभूति हुन्छ? तिनीहरू आत्मामा भावशून्य र मूर्ख बन्छन्, र जब तिनीहरूले कार्य गर्छन्, तिनीहरूसँग परमेश्‍वरको अन्तर्दृष्टि वा मार्गदर्शन, वा कुनै ज्योति हुँदैन। तिनीहरूलाई केही आइपर्दा परमेश्‍वरले तिनीहरूलाई सुरक्षा दिनुहुन्‍न, साथै तिनीहरू अक्सर नकारात्मक र कमजोर बनेर अन्धकारमा जिइरहन्छन्। तिनीहरूले अक्सर प्रवचनहरू सुन्‍ने, र आफ्नो काममा कष्ट सहन र मूल्य तिर्न सक्ने भए पनि, तिनीहरूको बिलकुलै प्रगति हुँदैन र तिनीहरू दयनीय देखिन्छन्। तिनीहरूका “नतिजाहरू” तिनै हुन्। के यो दण्ड सहनुभन्दा पनि गाह्रो होइन र? ल भन् त, यदि परमेश्‍वरमा विश्‍वास गर्नुको नतिजा यस्तै हुन्छ भने, त्यो खुसी र उत्सव मनाउने कारण हो कि दुःख र बिलौना गर्ने? मेरो विचारमा त यो राम्रो सङ्केत होइन।

झूटा अगुवाहरूले भेटीहरूको व्यवस्थापन गर्ने कामलाई कहिल्यै गम्भीर रूपमा लिँदैनन्। तिनीहरूले “मानिसहरूले परमेश्‍वरका भेटीहरू छुनु हुँदैन; परमेश्‍वरका भेटीहरू कसैले हिनामिना गर्नु हुँदैन, र ती खराब मानिसहरूको हातमा पर्नु हुँदैन” भन्दै यी नाराहरू अत्यन्तै राम्रोसँग फलाक्ने गर्छन्, र तिनीहरूका शब्दहरू पनि निकै नैतिक र शिष्ट नै सुनिन्छ, तैपनि तिनीहरूले मानवजस्तो व्यवहार गर्दैनन्। तिनीहरूले भेटीहरू हिनामिना नगर्ने गरे पनि, र तिनीहरूले तीबारे अनुचित सोचहरू, वा तिनलाई कब्जा गर्ने कुनै आशय नराख्ने गरे पनि, र तिनीहरूमध्ये केहीले आफ्नो कुनै पनि खर्चका लागि कहिल्यै परमेश्‍वरको घरको पैसा प्रयोग नगर्ने वा परमेश्‍वरका भेटीहरू नछुने, बरु आफ्नै पैसा खर्च गर्ने गरे पनि, भेटीहरूको व्यवस्थापनका सम्बन्धमा अगुवा र कामदारहरूका रूपमा तिनीहरूले वास्तविक काम बिलकुलै गर्दैनन्। तिनीहरूले भेटीहरूको खर्चको स्थितिबारे सोधखोज गर्ने वा भेटीहरूको खर्चको परीक्षण गर्ने जस्ता यति सरल कामहरूसमेत गर्दैनन्। तिनीहरू प्रस्ट रूपमै झूटा अगुवाहरू हुन्। भेटीहरूप्रति तिनीहरूको मनोवृत्ति यस्तो हुन्छ: “म भेटीहरू खर्च गर्दिनँ र हिनामिना गर्दिनँ, साथै म अरूले तिनलाई कसरी खर्च गर्छन् वा तिनको हिनामिना गर्छन् कि गर्दैनन् भन्‍नेबारे पनि चिन्ता लिँदिनँ।” म ती झूटा अगुवाहरूलाई भन्छु, तेरो यो उदासीन मनोवृत्ति निकै समस्याजनक छ। मानिसहरूले गर्नुपर्ने भनेको तिनलाई खर्च र हिनामिना नगर्नु हो, तर अगुवा वा कामदारको नाताले, तैँले अझ बढी गर्नुपर्ने भनेको राम्ररी भेटीहरूको व्यवस्थापन गर्नु हो, तैपनि तँ यो काम गर्न असफल भएको छस्। यो जिम्मेवारीविमुखता हो। यो एउटा झूटो अगुवाको प्रकटीकरण हो। हुन सक्छ तैँले एक पैसा पनि खर्च गरेको वा एउटा पनि भेटी हिनामिना गरेको छैनस् होला, तर तैँले वास्तविक काम नगर्ने हुनाले, अनि भेटीहरूका सम्बन्धमा पनि कुनै खास व्यवस्थापन कार्य नगर्ने हुनाले, तँलाई झूटो अगुवाका रूपमा चित्रण गरिन्छ, र त्यसो गर्नु न्यायसङ्गत र मनासिब हुन्छ। कतिपय अगुवाहरूले कहिल्यै कुनै भेटीहरू लिने वा प्रयोग गर्ने बिलकुलै गर्दैनन्—अरू सबै अगुवा र कामदारहरूले तिनलाई प्रयोग गरे पनि तिनीहरूले प्रयोग गर्दैनन्, अनि परमेश्‍वरको घरले तिनीहरूलाई केही कुरा दिने बन्दोबस्त गर्दा पनि तिनीहरूले त्यसलाई अस्वीकार गर्छन्। तिनीहरू अत्यन्तै सफा र लालचरहित देखिन्छन्, तर जब तिनीहरूलाई भेटीहरूको व्यवस्थापन गर्ने बन्दोबस्त गरिन्छ, तिनीहरूले कुनै पनि खास काम कत्ति पनि गर्दैनन्। भेटीहरू जोसुकैले खर्च गरिरहेको भए पनि तिनीहरूले त्यसमा हस्ताक्षर गरिदिन्छन्—तिनीहरूले कुनै जानकारीसमेत लिँदैनन्, र त्यसबारे थप एक शब्द पनि बोल्दैनन्। ती मानिसहरूले भेटीको एक पैसा हिनामिना नगरे पनि, तिनीहरूको व्यवस्थापनको दायराअन्तर्गत भेटीहरू दुष्ट मानिसहरूको हातमा पर्छन्, साथै तिनीहरूको गैरजिम्मेवारी र जिम्मेवारीविमुखताका कारण भेटीहरू जोसुकैले फजुलमा उडाउन वा खेर फाल्न सक्छ। के यो फजुल खर्च र अपव्यय तिनीहरूको गलत व्यवस्थापनसँग सम्बन्धित छैन र? के यो तिनीहरूको जिम्मेवारीविमुखताले निम्त्याएको होइन र? (हो।) के यी मानिसहरूका दुष्ट कार्यहरूमा तिनीहरूको पनि भागीदारी छैन र? के तिनीहरू तिनका लागि जिम्मेवार छैनन् र? यो वहन गर्नका लागि एउटा ठूलो जिम्मेवारी हो, र तिनीहरूले यसलाई पन्छाउन मिल्दैन! तिनीहरू आफ्नो यो हरफमा अडिग रहन्छन्: “जे भए पनि, मैले परमेश्‍वरका भेटीहरू हिनामिना गरिरहेको छैन, र हिनामिना गर्ने मेरो इच्छा वा योजना पनि छैन। परमेश्‍वरका भेटीहरू जसले खर्च गरे पनि म खर्च गर्दिनँ; जसले तिनलाई लगेर प्रयोग गरे पनि म गर्दिनँ; जसले तिनको उपभोग गरे पनि म गर्दिनँ। भेटीहरूप्रतिको मेरो मनोवृत्ति यही हो—तिमी जे चाहन्छौ त्यो गर्न सक्छौ!” के त्यस्ता मानिसहरू हुन्छन्? (हुन्छन्।) ख्रीष्टविरोधीहरूले त भेटीहरू उच्चस्तरीय कपडा, विलासी सामान, र गाडीहरूमा समेत खर्च गर्छन्। ल भन् त, के यस किसिमको झूटो अगुवाले यो समस्या बुझ्न सक्छ? तिनीहरू आफैले भेटीहरू हिनामिना गर्दैनन्, तिनीहरूसँग यस्तो मनोवृत्ति हुन्छ, त्यसोभए के तिनीहरूले भेटीहरू हिनामिना गर्नु नराम्रो हो भन्‍ने विश्‍वास गर्दैनन् र? (गर्छन्।) त्यसोभए, ख्रीष्टविरोधीहरूले यस्तो ठूलो दुष्टता गर्दा, तिनीहरूले किन त्यसलाई बेवास्ता गर्छन्, किन त्यसमा रोक लगाउँदैनन्? तिनीहरूले त्यसलाई किन गम्भीर रूपमा लिँदैनन्? (तिनीहरू कसैलाई चिढ्याउन चाहँदैनन्।) के त्यो दुष्ट कार्य होइन र? (हो।) यो एक संरक्षकले पूरा गर्नुपर्ने जिम्मेवारी पूरा नगर्नु हो। यदि तेरो व्यवस्थापनको दौरान भेटीहरू दुष्ट मानिसहरूको हातमा पुग्छन् भने, यदि तिनलाई फजुलमा उडाइन्छ, खेर फालिन्छ, र अनुचित तरिकाले खर्च गरिन्छ भने, यदि ती यसरी नै फुत्कँदै जान्छन्, तैपनि तैँले कुनै काम गर्दैनस् वा एक शब्दसमेत बोल्दैनस् भने, के त्यो जिम्मेवारीविमुखता होइन र? के त्यो झूटो अगुवाको प्रकटीकरण होइन र? यदि तैँले भन्‍नुपर्ने कुरा भन्दैनस्, गर्नुपर्ने काम गर्दैनस्, पूरा गर्नुपर्ने जिम्मेवारी पूरा गर्दैनस्, र हरेक धर्मसिद्धान्त बुझे पनि वास्तविक काम गर्दै गर्दैनस् भने, तँ पक्कै पनि झूटो अगुवा होस्। तँ यस्तो विश्‍वास गर्छस्, “जे भए पनि, मैले भेटीहरू हिनामिना गरिरहेको छैन; यदि अरूले गर्छन् भने, त्यो तिनीहरूको कुरा हो।” त्यसोभए, के तँ झूटो अगुवा होइनस् र? भेटीहरू हिनामिना नगर्नु तेरो व्यक्तिगत कुरा हो, तर के तैँले भेटीहरू राम्रोसँग सुरक्षित गरेको छस्? के तैँले भेटीहरूसम्बन्धी आफ्नो जिम्मेवारी पूरा गरेको छस्? यदि गरेको छैनस् भने, तँ झूटो अगुवा होस्। बहाना बनाउन खोज्दै यसो नभन्: “जे भए पनि, म भेटीहरू हिनामिना गर्दिनँ, त्यसैले म झूटो अगुवा होइन!” भेटीहरू हिनामिना नगर्नु कुनै अगुवा वा कामदार मानकअनुरूपको छ कि छैन भनी मापन गर्ने मापदण्ड हुन सक्दैन; तिनीहरू मानकअनुरूप छन् कि छैनन् भनी मापन गर्ने साँचो मापदण्ड भनेको तिनीहरूले परमेश्‍वरद्वारा सुम्पिइएका कुराहरूमा आफ्नो जिम्मेवारी पूरा गर्छन् कि गर्दैनन्, व्यक्तिका रूपमा गर्नुपर्ने काम गर्छन् कि गर्दैनन्, र व्यक्तिका रूपमा पूरा गर्नुपर्ने दायित्व पूरा गर्छन् कि गर्दैनन् भन्‍ने हो—त्यो नै सबैभन्दा महत्त्वपूर्ण कुरा हो। त्यसैले, भेटीहरूको व्यवस्थापनमा, तेरो दायित्व र जिम्मेवारी के हो? के तैँले ती सबै पूरा गरेको छस्? यो प्रस्टै छ, तैँले पूरा गरेको छैनस्। तैँले अल्याङटल्याङ मात्र गरिरहेको छस्; तँ मानिसहरूलाई चिढ्याउन डराउँछस्, तर परमेश्‍वरलाई चिढ्याउन डराउँदैनस्। तैँले भेटीहरूलाई बेवास्ता गर्छस् किनभने तँ मानिसहरूलाई चिढ्याउँछु कि, तिनीहरूको नजरमा आफ्नो राम्रो छवि बिग्रिन्छ कि भनेर डराउँछस्—यदि तँमा यस्तो प्रकटीकरण छ भने, तँ पक्कै पनि झूटो अगुवा होस्। यो तँलाई कुनै बिल्ला भिराइएको होइन। तथ्यहरू सबैले देख्ने गरी प्रस्तुत गरिएका छन्: तैँले आफ्नो दायित्व र जिम्मेवारीसमेत पूरा गर्न सक्दैनस्—तँ अत्यन्तै स्वार्थी छस्! तैँले अत्यन्तै राम्रोसँग, विवेकसाथ, र होसियारीपूर्वक आफ्नो सरसामान, आफ्नो व्यक्तिगत सम्पत्तिको व्यवस्थापन गर्छस्। तैँले ती चीजहरूलाई प्रतिकूल तत्त्वमा पर्न दिँदैनस्; तैँले कसैलाई ती चीजहरू लान दिँदैनस्, र कसैलाई आफ्नो फाइदा उठाउन दिँदैनस्। तर भेटीहरूका हकमा, तँसित जिम्मेवारीबोध बिलकुलै छैन—तैँले आफ्ना सामानहरूको व्यवस्थापन गर्दा जति जिम्मेवारी पूरा गर्छस्, भेटीहरूका हकमा त्यसको दश भागको एक भागसमेत पूरा गर्दैनस्। तँलाई कसरी असल संरक्षक मान्‍न सकिन्छ? तँलाई कसरी अगुवा वा कामदार मान्‍न सकिन्छ? तँ प्रस्ट रूपमै झूटो अगुवा होस्। यो एकप्रकारको झूटो अगुवाको प्रकटीकरण हो।

इ. मनासिब खर्चहरूलाई सीमित गर्नु

अर्को किसिमको झूटो अगुवा हुन्छ, र ऊ पनि निकै घृणित हुन्छ। यस्ता मानिसहरू अगुवा बनेपछि, तिनीहरूले भेटीहरू सुरक्षित गर्दै आइरहेको व्यक्तिले रवाफी र अत्यन्तै फजुल तरिकाले पैसा खर्च गर्ने गरेको देख्छन्, त्यसैले तिनीहरूले उसलाई बर्खास्त गर्छन्। त्यसपछि तिनीहरू सावधानीपूर्वक योजना बनाउन र ध्यानपूर्वक बजेट तयार पार्न सक्षम व्यक्ति खोज्ने चाहना गर्छन्, जसले साँच्चै नै सकेसम्म कम पैसा खर्च गर्छ, र मितव्ययी रूपमा घर चलाउन जानेको हुन्छ। तिनीहरू त्यस किसिमको व्यक्ति नै असल संरक्षक हुन्छन् भन्ठान्छन्, र तिनीहरूलाई कोही पनि उपयुक्त छ भन्‍ने लाग्दैन, र अन्त्यमा तिनीहरू आफै भेटीहरू सुरक्षित गर्न पुग्छन्। जब दाजुभाइ-दिदीबहिनीहरूले परमेश्‍वरका वचनका पुस्तकका केही प्रतिहरू सुसमाचार प्रचार गर्नका लागि छाप्नुपर्ने भन्छन्, तब यी अगुवाहरूले पुस्तकहरू छपाउनका लागि अत्यन्तै धेरै पैसा लाग्छ भन्ठानेर यो कार्य पूरा हुन दिँदैनन्; तिनीहरूले कामका लागि त्यो तुरुन्तै चाहिएको हो कि भनी वास्ता गर्दैनन्—तिनीहरूका लागि, पैसा बचत गरे पुग्छ। तिनीहरूलाई परमेश्‍वरका भेटीहरू कहाँ प्रयोग गर्दा उहाँका अभिप्रायहरूसँग सबैभन्दा मिल्ने हुन्छ भन्‍ने नै थाहा हुँदैन; तिनीहरूलाई परमेश्‍वरका भेटीहरूको सुरक्षा गर्न र ती कसैलाई पनि बिलकुलै छुन नदिन मात्र आउँछ। तिनीहरूले खर्च गर्नुपर्ने ठाउँमा खर्च गर्दैनन्—तिनीहरू साँच्चिकै “राम्रोसँग” परीक्षण गरिरहेका हुन्छन्! यसरी काम कसरी अगाडि बढ्न सक्छ? के यी अगुवाहरूका कार्यहरूमा सिद्धान्तहरू हुन्छन्? (हुँदैनन्।) तिनीहरू गरिनुपर्ने काम गर्न, वा छपाइनुपर्ने पुस्तकहरू छपाउन, वा खर्च गर्नुपर्ने पैसा खर्च गर्न दिँदैनन्—तिनीहरूले कुनै पनि मनासिब खर्चहरूको अनुमति दिँदैनन्। के त्यो व्यवस्थापन हो? (होइन।) त्यो के हो त? त्यो सिद्धान्तहरूसम्बन्धी बुझाइको कमी हो। सिद्धान्तहरूसम्बन्धी बुझाइको कमी भएका मानिसहरूले काम गर्दा भेटीहरू कसरी व्यवस्थापन गर्ने भनी जानेका हुँदैनन्। तिनीहरू आफूले पैसामाथि निगरानी गर्नैपर्ने र त्यो एक पैसा पनि घट्न दिन नहुने, अनि, जेसुकै खर्च भए पनि त्यो पैसा छुन नहुने विश्‍वास गर्छन्। के यो परमेश्‍वरका अभिप्रायहरूअनुरूप हुन्छ? (अहँ, हुँदैन।) सिद्धान्तहरूबिना कामकुरालाई नियमन गर्नु र परीक्षण गर्नु व्यवस्थापन होइन। मनपरी खर्च, बरबादी, र फजुलमा उडाउने काम व्यवस्थापन होइन, तर एक पैसा पनि खर्च हुन नदिनु र परीक्षणका कारण मनासिब खर्चहरूलाई सीमित गर्नु पनि व्यवस्थापन होइन। न त त्यो सिद्धान्तहरूअनुरूप नै हुन्छ। कतिपय मानिसहरूले भेटीहरू प्रयोग, बाँडफाँड, र व्यवस्थापन गर्ने सिद्धान्तहरू नबुझेका हुने हुनाले, यावत् किसिमका तमासा र यावत् किसिमका अस्तव्यस्तता आइपर्छन्। यी अगुवाहरू बाहिरी रूपमा निकै जिम्मेवार र अर्पित देखिन्छन्, तर तिनीहरूले गरिरहेको काम चाहिँ कस्तो हुन्छ? (त्यो सिद्धान्तहीन हुन्छ।) अनि त्यो सिद्धान्तहीन हुने भएकाले, तिनीहरूको क्षेत्रको सुसमाचारको काममा बाधा र अवरोध पुग्छ, र भेटीहरूको प्रयोगसम्बन्धी तिनीहरूको अत्यन्तै कडा परीक्षणका कारण केही पेसागत काम पनि बाधित हुन्छ। बाहिरी रूपमा, तिनीहरू भेटीहरू सुरक्षित गर्ने काममा निकै विवेकशील र जिम्मेवार देखिन्छन्। तर वास्तवमा, तिनीहरूमा आत्मिक बुझाइ नभएको हुनाले, र तिनीहरूले आफ्ना धारणा र कल्पनाहरूका आधारमा मात्र कार्य गर्ने, र मण्डलीका निम्ति मितव्ययी हुने ढोँगमा परमेश्‍वरको घरका लागि परीक्षण समेत गर्ने हुनाले, तिनीहरूले थाहै नपाई मण्डलीका विभिन्‍न कामको प्रगतिमा गम्भीर असर पार्छन्। के त्यस्ता मानिसहरूलाई झूटा अगुवाका रूपमा चित्रण गर्न सकिन्छ? (सकिन्छ।) यसले तिनीहरूलाई झूटा अगुवा ठहर गर्छ। केही हदसम्म, तिनीहरूले सुसमाचारको काम र मण्डलीको काममा बाधा र अवरोधहरू सृजना गरिसकेका हुन्छन्। यी बाधा र अवरोधहरू तिनीहरूको सिद्धान्तहरूसम्बन्धी बुझाइको अभाव, साथै तिनीहरूले आफ्नै प्राथमिकता र धारणाहरूका आधारमा जथाभाबी काम गर्नु, र सत्यता सिद्धान्तहरू नखोज्नु, वा अरूसँग कामकुराबारे छलफल वा सहकार्य नगर्नुले निम्तिन्छन्। भेटीहरू तिनीहरूसँग हुँदा खेर जाने वा फजुलमा उडाइने छैनन्, तर तिनीहरूले भेटीहरूलाई सिद्धान्तहरूअनुसार मनासिब रूपमा प्रयोग गर्न सक्दैनन्, र तिनको सुरक्षा गर्नका लागि मात्रै प्रयोग गरिन दिँदैनन्, र परिणामस्वरूप सुसमाचार फैलाउने काममा ढिलाइ हुन्छ, र परमेश्‍वरको घरको सामान्य कामको सञ्चालनमा असर पर्छ। त्यसैले, यही प्रकटीकरणका आधारमा, तिनीहरूलाई झूटा अगुवाका रूपमा चित्रण गर्नु बिलकुलै अत्युक्ति हुँदैन। त्यस्ता मानिसहरूलाई झूटा अगुवाका रूपमा पनि किन चित्रण गरिन्छ? तिनीहरूले काम कसरी गर्ने भनेर जानेका हुँदैनन्, साथै तिनीहरूको भेटीहरूलाई कस्तो व्यवहार गर्ने भन्‍ने सम्बन्धी बुझाइ र तिनलाई व्यवहार गर्ने तरिकाहरू अति विकृत हुन्छन्, त्यसोभए के तिनीहरूले अन्य काम राम्ररी गर्न सक्छन् त? निश्चय नै सक्दैनन्। के यी मानिसहरूको बुझाइमा समस्या छैन र? (छ।) तिनीहरूको बुझाइ विकृत हुन्छ, तिनीहरू प्रावधानहरू पालना गर्छन्, ढोँगमा संलग्न हुन्छन्, र तिनीहरू छद्म-आत्मिक हुन्छन्। तिनीहरू परमेश्‍वरको घरको कामलाई ख्याल गर्दैनन्, र तिनीहरू सिद्धान्तहरूअनुसार काम गर्दैनन्—तिनीहरूले कार्य गर्ने सिद्धान्तहरू भेट्टाउन सक्दैनन्, र तिनीहरू आफ्नै तुच्छ चतुर्‍याइँ र इच्छाअनुसार चल्छन् र प्रावधानहरू पालना गर्छन्। त्यसकारण तिनीहरूको कामको परिणामस्वरूप बाधा र अवरोधहरू आउँछन्। तिनीहरूले काम गर्ने तरिका मूर्खतापूर्ण र भद्दा हुन्छ—त्यो घिनलाग्दो हुन्छ। त्यस्ता मानिसहरू स्पष्ट रूपमा झूटा अगुवा हुन्। के यसो भन्‍ने कोही छ, “म अत्यन्तै राम्रोसँग भेटीहरू सुरक्षित गर्छु, म यो काम अत्यन्तै ध्यानपूर्वक गर्छु, र अझै पनि, मलाई झूटो अगुवाका रूपमा चित्रण गरिन्छ। त्यसोभए, म अब उप्रान्त तिनको व्यवस्थापन गर्नेछैन! जोसुकैले तिनलाई खर्च गर्न चाहन्छ, गरे हुन्छ; जोसुकैले तिनलाई प्रयोग गर्न चाहन्छ, गरे हुन्छ; जोसुकैले तिनलाई लान चाहन्छ, लगे हुन्छ!”? के त्यो सोच राख्ने कोही छ? त्यसोभए, हामीले विभिन्‍न किसिमका झूटा अगुवाहरूका फरक-फरक स्थिति र प्रकटीकरणहरू खुलासा गर्नुको उद्देश्य के हो त? (मानिसहरूलाई सिद्धान्तहरू बोध गर्ने तुल्याउनु र झूटा अगुवाहरूको मार्गमा हिँड्नबाट जोगाउनु।) ठीक भनिस्। यसको उद्देश्य मानिसहरूलाई सिद्धान्तहरू बोध गर्ने, तिनीहरू सिद्धान्तहरूअनुरूप आफ्नो काम राम्ररी गर्न र आफ्नो जिम्मेवारी पूरा गर्न सक्षम हुने, धारणा र कल्पनाहरूमा भर नपर्ने, तिनीहरूले मानवीय इच्छा वा आवेश नराख्ने, आफूले कल्पना गरेको कुनै सिद्धान्तलाई सत्यता सिद्धान्तका रूपमा नलिने, आत्मिक भएको ढोँग नगर्ने, र आफूले आत्मिकता ठानेका कुराहरूलाई सिद्धान्तहरूको नक्कल वा प्रतिस्थापनका रूपमा प्रयोग नगर्ने तुल्याउनु हो। अगुवा र कामदारहरूमाझ यस्ता मानिसहरू हुन्छन्, र तिनीहरूलाई चेतावनीका रूपमा लिनु सार्थक हुन्छ।

ई. भेटीहरू कब्जा र उपभोग गर्नु

अर्को प्रकारको झूटो अगुवा पनि हुन्छ, र भेटीहरू व्यवस्थापन गर्ने कुरा आउँदा उसले गर्ने काम झनै अस्तव्यस्त हुन्छ। उसले एक अगुवा वा कामदारका रूपमा, आफूले सधैँ भेटीहरूमा एकटक नजर राखिरहन नसक्ने, वा भेटीहरूको कुरा आउँदा अत्यन्तै ध्यान दिन नसक्ने विश्‍वास गर्छ। ऊ आफूले केवल मण्डलीको प्रशासनिक काम राम्रोसँग गर्नुपर्ने, परमेश्‍वरका चुनिएका मानिसहरूको मण्डली जीवन र जीवन प्रवेशसम्बन्धी काम राम्रोसँग गर्नुपर्ने, र त्यसका साथै, विभिन्‍न किसिमका पेसागत काम राम्रोसँग गरिएको सुनिश्चित गर्नुपर्ने सोच्छ। ऊ भेटीहरू भनेका परमेश्‍वरले मण्डलीलाई प्रदान गर्नुहुने पैसा र वस्तुहरू भएको, र यो पैसा र यी वस्तुहरू अगुवा र कामदारहरूका जीवन र काममा तिनीहरूका खाँचोहरू पूरा गर्नका लागि भएको विश्‍वास गर्छ। यसको तात्पर्य के हो भने, भेटीहरू अगुवा र कामदारहरूका लागि तयार गरिएका हुन्छन्, र एकपटक कसैलाई अगुवा वा कामदारका रूपमा चुनिएपछि, परमेश्‍वरले उसलाई यी भेटीहरू उपभोग गर्ने अनुमति दिनुहुन्छ, साथै अगुवा र कामदारहरूले तिनलाई बाँडफाँड, उपभोग, र खर्च गर्ने प्राथमिकता पाउँछन्—र त्यसैले, जब कुनै व्यक्ति अगुवा वा कामदार बन्छ, तब ऊ भेटीहरूको मालिक, भेटीहरूको व्यवस्थापक र धनी बन्छ। यस किसिमका मानिसहरू आफ्नो काममा भेटीहरूको सम्पर्कमा आउँदा, तिनीहरूले तिनलाई दर्ता, मिलान, वा सुरक्षा गर्दैनन्, न त तिनीहरूले भेटीहरूको आय र व्ययसम्बन्धी खाताहरू जाँच्ने गर्छन्, तिनीहरूले तिनको खर्च र बाँडफाँडको अवस्थाको निरीक्षण त झनै गर्दैनन्। यसको सट्टामा, तिनीहरूले त्यहाँ कस्ता-कस्ता भेटीहरू छन् र अगुवा र कामदारहरूले उपभोग गर्न मिल्ने कुनै छन् कि छैनन् भनी जाँचपड्ताल गरेर बुझ्ने गर्छन्। भेटीहरूप्रति यी अगुवा र कामदारहरूले यस्तै प्रकारको मनोवृत्ति राख्छन्। तिनीहरूको दृष्टिकोणमा, भेटीहरूको दर्ता, मिलान, र सुरक्षा गर्न, वा तिनको आय र व्यय वा तिनको खर्चको अवस्था निरीक्षण गर्न आवश्यक हुँदैन—यस्ता कुराहरूको तिनीहरूसँग कुनै सरोकार हुँदैन—तिनीहरूले केवल अगुवा र कामदारहरूलाई भेटीहरू बाँडफाँड गर्नुपर्छ, र भेटीहरू उपभोग गर्ने कुरा आउँदा तिनीहरूलाई प्राथमिकता दिनुपर्छ। तिनीहरूको दृष्टिकोणमा, अगुवा र कामदारहरूले जे भन्छन् त्यो नै सिद्धान्त हो—भेटीहरू कसरी खर्च र बाँडफाँड गर्ने भन्‍ने कुरा तिनीहरूको निर्णय हो। तिनीहरू अगुवा वा कामदारका रूपमा चुनिनु भनेको कोही पहिले नै सिद्ध पारिएको छ, र कुनै धर्मगुरुझैँ, उसलाई भेटीहरू उपभोग गर्ने विशेषाधिकार, साथै भेटीहरूका हकमा अन्तिम निर्णय गर्ने अधिकार, प्रयोगको अधिकार, र बाँडफाँड गर्ने अधिकार हुन्छ भन्‍ने विश्‍वास गर्छन्। कतिपय मण्डलीहरूमा, दाजुभाइ-दिदीबहिनीहरूले चढाउने वस्तुहरूलाई उचित कर्मचारीले दर्ता, मिलान, र भण्डारण गर्नुभन्दा पहिले नै, अगुवा र कामदारहरूले तिनलाई हेरेर, छानेर, अनि फिल्टर गरेर, आफूले प्रयोग गर्न सक्ने चीज राखिसकेका, खान सक्ने चीज खाइसकेका, लगाउन सक्ने चीज लगाइसकेका, र आफूलाई नचाहिएको चीज खाँचो परेको व्यक्तिलाई सीधै बाँडिसकेका हुन्छन्, यसरी परमेश्‍वरको साटो तिनीहरूले नै निर्णय गर्छन्। यो नै तिनीहरूको सिद्धान्त हो। यहाँ के भइरहेको छ? के तिनीहरू साँच्चिकै आफूलाई धर्मगुरु सोच्छन्? के यो समझको अत्यन्तै कमी हुनु होइन र? (हो।) अरू अगुवा र कामदारहरू हुन्छन् जसले एउटा परिवारमा दुइटा कुर्सीहरूको कमी भएको, अर्कोमा चुल्हो नभएको, र कसैको स्वास्थ्य कमजोर रहेको र उसले स्वास्थ्य परिपूरक लिनुपर्ने देख्छन्, र त्यसपछि यी सबै वस्तुहरू किन्‍नका लागि परमेश्‍वरको घरको पैसा प्रयोग गर्छन्। सारा भेटीहरूको बाँडफाँड, उपभोग, खर्च, र प्रयोगको अधिकार यी अगुवा र कामदारहरूलाई नै हुन्छ—के यसले कुनै अर्थ राख्छ? के यो शैली तिनीहरूको बुझाइमा केही गडबडी भइरहेका कारण निम्तिएको होइन र? तिनीहरूले केका आधारमा निर्णय गरिरहेका छन्? के अगुवा र कामदारहरूसँग भेटीहरू नियन्त्रण गर्ने अधिकार हुन्छ? (हुँदैन।) भेटीहरू त तिनीहरूले व्यवस्थापन पो गर्ने हो, तिनीहरूले नियन्त्रण र प्रयोग गर्ने होइन। तिनीहरूलाई ती उपभोग गर्ने विशेषाधिकार हुँदैन। के अगुवा र कामदारहरू धर्मगुरु सरह हुन्? सिद्ध पारिएका मानिसहरू सरह हुन्? के तिनीहरू भेटीहरूका धनी हुन्? (होइनन्।) त्यसोभए तिनीहरू किन प्राधिकारबिना फलानो-ढिस्कानो परिवारका लागि वस्तुहरू किन्‍न भेटीहरू प्रयोग गर्ने निर्णय गर्छन् त—तिनीहरूसँग त्यो अधिकार किन हुन्छ? तिनीहरूलाई त्यो अधिकार कसले दियो? के कामका प्रबन्धहरूले “आफ्नो पद ग्रहण गरेपछि अगुवाहरू र कामदारहरूले गर्नुपर्ने पहिलो कुरा भनेको परमेश्‍वरको घरका आर्थिक पक्षहरूमाथि पूर्ण नियन्त्रण जमाउनु हो” भनेर तोकेका हुन्छन्? (हुँदैनन्।) त्यसोभए यस्तो विश्‍वास गर्ने अगुवा र कामदारहरूको जत्था किन हुन्छ त? त्यहाँ समस्या के हो? जब कुनै दाजुभाइ वा दिदीबहिनीले एउटा महँगो कपडा चढाउँछन् र भोलिपल्ट नै कुनै अगुवा वा कामदारले त्यो लगाइरहेको हुन्छ भने, त्यहाँ के भइरहेको छ? दाजुभाइ-दिदीबहिनीहरूले चढाएका भेटीहरू किन एउटा व्यक्तिका हातमा पर्छन्? यहाँ “व्यक्ति” भन्‍नुको अर्थ अरू कोही नभएर उही अगुवा वा कामदार नै हो। ऊ भेटीहरूलाई राम्ररी व्यवस्थापन गर्न असफल हुने मात्र होइन—त्यसको साटो, उसले तिनलाई कब्जा गर्न र व्यक्तिगत रूपमा उपभोग गर्न अगुवाइ गर्छ। यसमा के समस्या छ? यदि हामीले यो अगुवा वा कामदारलाई भेटीहरूको व्यवस्थापनको कुरा आउँदा, उसले वास्तविक काम नगरेको प्रसङ्गमा हेर्ने हो भने, तब उसलाई झूटो अगुवाका रूपमा चित्रण गर्न सकिन्छ—तर यदि हामीले उसलाई भेटीहरू कब्जा गरेर व्यक्तिगत रूपमा उपभोग गरेको सन्दर्भमा हेर्ने हो भने, उसलाई ख्रीष्टविरोधीका रूपमा शतप्रतिशत चित्रण गर्न सकिन्छ। त्यसोभए, उक्त व्यक्तिलाई ठ्याक्कै कुन रूपमा चित्रण गर्नु समझदारीपूर्ण हुन्छ? (ख्रीष्टविरोधीका रूपमा।) ऊ झूटो अगुवा र ख्रीष्टविरोधी दुवै हो। भेटीहरू व्यवस्थापन गर्दा, झूटा अगुवाहरूले सबै भेटी जाँच्छन्, र तिनलाई व्यवस्थापन गर्न मानिसहरूलाई आज्ञा दिन्छन्। तर त्यसो गर्नु अघि, तिनीहरूले एक अंश आफ्नै लागि कब्जा गर्छन् र प्राधिकारबिना अर्को अंश बाँडफाँड गर्ने निर्णय गर्छन्। बाँकी रहेका वस्तुहरू—जुन तिनीहरू चाहँदैनन्, वा जसलाई तिनीहरूले चिन्दैनन् तर अरूलाई दिन चाहँदैनन्—तिनीहरूले ती वस्तुहरूलाई केही समयका लागि छुट्टै राख्छन्। ती भेटीहरू कहाँ छन्, तिनलाई संरक्षण गर्ने उचित व्यक्ति छ कि छैन, तिनलाई नियमित रूपमा निरीक्षण गर्नुपर्छ कि पर्दैन, कसैले ती चोरिरहेको पो छ कि, वा कसैले ती कब्जा पो गरिरहेको छ कि भन्‍ने सम्बन्धमा, झूटा अगुवाहरूले एकैनासले वास्ता गर्दैनन्। तिनीहरूको सिद्धान्त यो हो: “मैले उपभोग गर्नुपर्ने चीजहरू र मलाई आवश्यक पर्ने चीजहरू लिइसकेको छु। बाँकी रहेका र मलाई आवश्यक नपर्ने चीजहरू जसले लिन चाहन्छ उसले लिए हुन्छ; जसले तिनलाई व्यवस्थापन गर्न चाहन्छ उसले व्यवस्थापन गरे हुन्छ। जसले पहिला कब्जा गर्छ ती उसैका हुन्छन्—ती जसको हातमा पर्छन् उसैले फाइदा लिन्छ।” यो कस्तो प्रकारको सिद्धान्त र तर्क हो? त्यस्ता मानिसहरू केवल दियाबलस र पशुहरू हुन्!

एक पटक, एक जना झूटो अगुवाले गोदाममा अत्यन्तै धेरै सामान छ भनेर भन्यो, अनि मैले त्यसलाई दर्ता गरेको छस् कि छैनस् भनेर सोधेँ। उसले भन्यो, “मलाई तीमध्ये केही चीजहरू के हुन् भन्‍ने समेत थाहा छैन, त्यसैले तिनलाई दर्ता गर्ने कुनै उपाय नै छैन।” मैले भनेँ, “त्यो वाहियात कुरा हो। तिनलाई दर्ता गर्न उपाय नहुन कसरी सक्छ? जब तिनलाई पहिलो पटक यहाँ ल्याइयो, त्यसबेलादेखि तिनका अभिलेखहरू राखिएको हुनुपर्छ!” “त्यो निकै लामो समयअघि थियो, त्यो थाहा पाउने कुनै उपाय नै छैन।” यो कस्तो खालको कुरा हो? के उसले जिम्मेवारी लिइरहेको छ? (छैन।) मैले भनेँ, “त्यहाँ केही कपडाहरू छन्—कुन-कुन दाजुभाइ-दिदीबहिनीहरूलाई तिनको खाँचो छ भनेर हेर्, अनि ती कपडाहरू तिनीहरूलाई वितरण गर्।” “तीमध्ये कतिपयको स्टाइल पुरानो भइसकेको छ। तिनमा कसैलाई पनि रुचि छैन।” मैले भनेँ, “दाजुभाइ-दिदीबहिनीहरूलाई जे चाहिएको छ, त्यो चाहिँ वितरण गर्, अनि तिनीहरूलाई जे चाहिएको छैन, तिनलाई उचित रूपमा सम्हाल्।” तिनीहरूले यो कुरा पालन गरेनन्। के तिनीहरू विवेकशील र लगनशील भइरहेका थिए? तिनीहरूलाई एउटा काम गर्न लगाउँदा, तिनीहरू नकारात्मक कुराहरू भनेर अनि कठिनाइहरू औँल्याएर गुनासो गरिरहन्छन्। तिनीहरूले यी कुराहरू सिद्धान्तहरूअनुसार राम्रोसँग सम्हाल्नेछु भनेर चाहिँ भन्दैनन्। तिनीहरूमा समर्पित हुने आशय बिलकुलै हुँदैन। कसैले तिनीहरूबाट जे माग गरे पनि, तिनीहरू कठिनाइहरूको कुरा गरिरहन्छन्, मानौँ यदि तिनीहरूले यसरी बोलेर त्यस व्यक्तिलाई निःशब्द बनाउन सके भने, तिनीहरूले जित्नेछन् र आफ्नो पक्ष बलियो बनाउनेछन्, र त्यसपछि तिनीहरूको काम सम्पन्‍न हुनेछ। यो व्यक्ति कस्तो किसिमको प्राणी हो? तैँले समस्या सिर्जना गर्न सक्, वा कठिनाइ र समस्याहरू औँल्याउन सक् भनेर तँलाई अगुवा वा कामदार बनाइएको थिएन—तैँले समस्याहरूलाई समाधान गर्न र कठिनाइहरूलाई सम्हाल्न सक् भनेर बनाइएको थियो। यदि तँ आफ्नो काममा साँच्चिकै सक्षम छस् भने, समस्या र कठिनाइका उठान गरेपछि, तैँले तिनलाई सिद्धान्तहरू अनुसार यसरी सम्हाल्ने र समाधान गर्ने थिएँ भनेर भन्‍ने थिइस्। झूटा अगुवाहरूले नाराहरू फलाक्न, धर्मसिद्धान्त प्रचार गर्न, ठूला कुरा गर्न, र वस्तुगत तर्क र बहानाहरूबारे बोल्न मात्र सक्छन्—तिनीहरूमा वास्तविक कार्य सामर्थ्य बिलकुलै हुँदैन, अनि भेटीहरूको व्यवस्थापनमा पनि, तिनीहरू सिद्धान्तहरूअनुसार कार्य गर्न वा आफ्नो जिम्मेवारी पूरा गर्न त्यसरी नै असक्षम हुन्छन्। तिनीहरू यति कमजोर दिमाग भएका र असक्षम छन्, तैपनि तिनीहरूलाई अझै अब तिनीहरू अगुवा वा कामदार भएकाले, तिनीहरूसँग विशेषाधिकारहरू र हैसियत छ, विशिष्ट पहिचान छ, र तिनीहरू भेटीहरूका मालिक र प्रयोगकर्ता हुन् भन्‍ने लाग्छ। यस किसिमको झूटो अगुवाले भेटीहरू खर्च गर्ने विशेषाधिकार कसरी उपभोग गर्ने भन्‍ने मात्र जानेको हुन्छ—उसले भेटीहरूको अनुचित र जथाभाबी खर्चका कुनै पनि घटनाहरू देख्न वा पत्ता लगाउन सक्दैन, र तिनलाई देखे पनि तिनलाई सम्हाल्नका लागि केही पनि गर्दैन। उसले किन यस्तो गर्छ? किनभने उसले अगुवा वा कामदार बनेसँगै आउने श्रेष्ठताको भावनाको उपभोग गर्न मात्र जानेको हुन्छ—उसले अगुवा र कामदारहरूबाट परमेश्‍वरले गर्नुहुने मागहरू वा परमेश्‍वरको घरको काम गर्ने सिद्धान्तहरू बिलकुलै बुझेको हुँदैन। ऊ केही काम नलाग्ने हुन्छ, केवल रद्दी हुन्छ, र कमजोर दिमाग भएको व्यक्ति हुन्छ। के त्यस्ता अन्योलमा परेका मानिसहरूले अझै पनि हैसियतका लाभहरू उपभोग गर्ने चाहना गर्नु वाक्कलाग्दो कुरा होइन र? हामीले गरेको यस किसिमको झूटो अगुवाको खुलासामार्फत तिमीहरूले के बुझेका छौ? यस किसिमको व्यक्ति अगुवा वा कामदार बन्‍नेबित्तिकै, उसले भेटीहरूका सम्बन्धमा षडयन्त्रहरू रच्न चाहन्छ, र उसको नजर भेटीहरूमा नै अडिएको हुन्छ। एक नजरमै, उसले लामो समयदेखि रवाफी तरिकाले पैसा खर्च गर्ने र भेटीहरू फजुलमा उडाउने लालसा गर्दै आएको छ भनेर भन्‍न सकिन्छ। अब, अन्ततः उसले त्यो मौका पाएको छ; उसले स्वेच्छाचारी रूपमा त्यसरी पैसा खर्च गर्न, र परमेश्‍वरको भेटीलाई आफ्नो चाहनाअनुसार प्रयोग गर्न, जुन चीजहरूका लागि उसले काम गरेको छैन ती उपभोग गर्न सक्छ। उसको लोभी साँचो रङ्ग यसरी पूर्ण रूपमा खुलासा हुन्छ। के तिमीहरूले विगत र वर्तमानका, अगुवा र कामदारहरूमाझ त्यस्ता मानिसहरू देख्छौ? तिनीहरूले सधैँ अगुवा र कामदारहरूका जिम्मेवारीहरू र परिभाषालाई गलत रूपमा व्याख्या गर्छन्, अनि अगुवा वा कामदार बन्‍नेबित्तिकै, तिनीहरूले आफूलाई परमेश्‍वरको घरका मालिक ठान्छन्, तिनीहरूले आफूलाई धर्मगुरुहरूको दर्जामा सूचीकृत गर्छन्, र तिनीहरूले आफूलाई विशिष्ट व्यक्ति ठान्छन्। के यो अलि कमजोर दिमाग होइन र? कोही अगुवा वा कामदार बन्‍नेबित्तिकै, ऊ उप्रान्त भ्रष्ट मानव नरहने हो र? के ऊ तुरुन्तै पवित्र पारिएको व्यक्तिमा परिणत हुने हो र? तिनीहरू अगुवा बनेपछि, तिनीहरूले आफू को हुँ भनेर चिन्‍न छोड्छन्, र तिनीहरू आफूले भेटीहरू उपभोग गर्नुपर्छ भन्‍ने सोच्छन्—के त्यस्ता मानिसहरू कमजोर दिमागका हुँदैनन् र? त्यस्ता मानिसहरू पक्कै पनि कमजोर दिमागका हुन्छन्, तिनीहरूमा सामान्य मानवताको समझ हुँदैन। हामीले यसरी सङ्गति गरिसकेपछि पनि, तिनीहरूलाई अझै अगुवा र कामदारहरूका कर्तव्य र जिम्मेवारीहरू के-के हुन् भन्‍ने थाहा हुँदैन। निश्चित रूपमा त्यस्ता अगुवा र कामदारहरू हुन्छन्, र त्यस्ता मानिसहरूका प्रकटीकरणहरू अत्यन्तै स्पष्ट र प्रकटित हुन्छन्।

भेटीहरू सुरक्षित गर्ने सम्बन्धमा विभिन्‍न किसिमका झूटा अगुवाहरूका प्रकटीकरणहरू मूलतः यिनै हुन्। अझ गम्भीर समस्याहरू भएकाहरू झूटा अगुवाहरूको वर्गमा पर्दैनन्—तिनीहरू ख्रीष्टविरोधी हुन्। त्यसैले, तिमीहरूले यो दायराबारे राम्रो बोध प्राप्त गर्नुपर्छ। यदि कोही झूटो अगुवा हो भने, ऊ त्यही नै हो—उसलाई ख्रीष्टविरोधीका रूपमा चित्रण गर्न मिल्दैन। मानवता, कार्यहरू, प्रकटीकरणहरू, र सारका सन्दर्भमा ख्रीष्टविरोधीहरू झूटा अगुवाहरूभन्दा ज्यादै खराब हुन्छन्। अधिकांश झूटा अगुवाहरूमा कमजोर क्षमता हुन्छ, तिनीहरू कमजोर दिमागका हुन्छन्, तिनीहरूमा कार्य सामर्थ्यको कमी हुन्छ, तिनीहरूको बुझाइ विकृत हुन्छ र तिनीहरूमा आत्मिक बुझाइ हुँदैन, तिनीहरूको चरित्र नीच हुन्छ, तिनीहरू स्वार्थी र दुष्ट हुन्छन्, र तिनीहरूको हृदय सही ठाउँमा हुँदैन। यसले तिनीहरूलाई भेटीहरू सुरक्षित गर्ने सम्बन्धमा वास्तविक काम गर्न सक्षम नहुने र नगर्ने तुल्याउँछ, र त्यसले भेटीहरूको समझदारीपूर्ण व्यवस्थापन र उचित संरक्षणलाई असर पार्छ। झूटा अगुवाहरू आफ्ना जिम्मेवारीबाट च्युत हुने, तिनीहरूले वास्तविक काम नगर्ने, र परमेश्‍वरको घरका सिद्धान्त र मागहरूअनुरूप काम नगर्ने हुनाले भेटीहरूको एक भाग दुष्ट मानिसहरूको हातमा समेत पर्छ—यस किसिमको समस्या पनि धेरै नै आउँछ। भेटीहरू सुरक्षित गर्ने काममा झूटा अगुवाहरूका विभिन्‍न प्रकटीकरणहरू मूलतः यसरी खुलासा हुन्छन्: तिनीहरूको चरित्र नीच हुन्छ, तिनीहरू स्वार्थी र दुष्ट हुन्छन्, तिनीहरूको बुझाइ विकृत हुन्छ, तिनीहरूमा कार्य सामर्थ्यको कमी हुन्छ, तिनीहरूको क्षमता कमजोर हुन्छ, तिनीहरूले सत्यता सिद्धान्तहरूको खोजी बिलकुलै गर्दैनन्, साथै तिनीहरू लाटा र कमजोर दिमागका मानिसहरू जस्तै हुन्छन्। कतिपयले यसो भन्‍न सक्छन्, “हामी तपाईँले खुलासा गर्नुभएका अन्य सबै प्रकटीकरणहरूलाई मान्छौँ, तर यदि तिनीहरू लाटा र कमजोर दिमागका छन् भने, तिनीहरू कसरी अगुवा बन्‍न सक्थे त?” के तिमीहरू कतिपय अगुवा र कामदारहरू लाटा र कमजोर दिमागका छन् भन्‍ने कुरा मान्छौ? के त्यस्ता मानिसहरू हुन्छन्? कतिपयले यसो भन्‍न सक्छन्, “तपाईँ हामीलाई अत्यन्तै कम सोच्नुहुन्छ। हामी सबै कलेज वा उच्च शिक्षा पार गरेका आधुनिक मानिस हौँ—यो समाज र मानवजातिका सम्बन्धमा हामीसँग खुट्ट्याउने उत्कृष्ट शक्तिहरू छन्। हामी कमजोर दिमाग भएको व्यक्तिलाई कसरी हाम्रो अगुवा हुन छनोट गर्न सक्छौँ र? सम्भवतः त्यस्तो हुनै सक्दैन!” त्यसमा असम्भव कुरा के छ? तिमीहरूमध्ये अधिकांश कमजोर दिमागका छौ, र अपर्याप्त बुद्धिमत्ताका पनि छौ, त्यसैले तिमीहरूले कमजोर दिमाग भएको व्यक्तिलाई सजिलै अगुवा हुन छनोट गर्न सक्छौ। म किन तिमीहरूमध्ये धेरैजसो कमजोर दिमागका छौ भनेर भन्छु? किनभने तिमीहरूले जति नै अनुभव गरेका भए पनि, तिमीहरूमध्ये धेरैजसोले कामकुराको सार छर्लङ्गै देख्न सक्दैनौ र सिद्धान्तहरू बोध गर्न सक्दैनौ। तिमीहरूले वर्षौँसम्म प्रावधानहरू मात्र पालना गरिरहन सक्छौ, कुनै फेरबदल नगरी बारम्बार उही तरिका अपनाउन सक्छौ, चाहे जसरी सत्यता सङ्गति गरे पनि तिमीहरू सिद्धान्तहरू बोध गर्न असक्षम नै रहन्छौ। यहाँ समस्या के हो? तिमीहरूको क्षमता अत्यन्तै कमजोर छ। तिमीहरूले समस्याहरूको सार वा जडलाई छर्लङ्गै देख्न सक्दैनौ, साथै कामकुराहरूको विकासको ढाँचा पत्ता लगाउन सक्दैनौ, कामकुरा गर्दा हुनुपर्ने सिद्धान्तहरू पालना गर्न त झनै सक्दैनौ—यसलाई कमजोर दिमागको हुनु भनिन्छ। तिमीहरू सबैलाई आफ्ना कर्तव्यहरूसँग सम्बन्धित कामकुराका सिद्धान्तहरू बोध गर्न कति समय लाग्छ? कतिपय मानिसहरूले लेखन-पठनको काम गरेको कैयौँ वर्ष भइसक्यो, तर अहिले पनि, तिनीहरूले लेख्ने सबै लेख र पटकथाहरू अझै खोक्रो शब्दहरू नै हुन्, तिनीहरूले अझै पनि सिद्धान्तहरू बोध गर्न सक्दैनन्, र वास्तविकता के हो, वा कुनै वास्तविक कुरा कसरी भन्‍ने भनेर जानेका हुँदैनन्। यो अत्यन्तै कमजोर क्षमता र अत्यन्तै कम बुद्धिमत्ता हुनु हो। के तिमीहरूले तिमीहरूसँग भएको बुद्धिमत्ताद्वारा कमजोर दिमाग भएको व्यक्तिलाई सजिलै अगुवा हुन छनौट गर्न सक्नेथिएनौ र? अनि तिमीहरूले तिनीहरूलाई छनौट गर्ने मात्र होइन, आफ्नो हृदय पनि तिनीहरूमा लगाउनेथियौ। जब तिनीहरूलाई बर्खास्त गरिनुपर्थ्यो, तैँले त्यस्तो होस् भन्‍ने चाहनेथिइनस्। दुई वर्षपछि, जब तैँले तिनीहरूलाई छर्लङ्गै देखेको र तिनीहरूबारे बुझाइ प्राप्त गरेको हुनेथिइस्, तब मात्र तैँले तिनीहरू झूटो अगुवा हुन् भनेर खुट्ट्याउन सक्नेथिइस्, तर त्यो बेलामा, तँलाई जे भनिए पनि, तैँले तिनीहरूलाई बर्खास्त हुन दिनेथिइनस्। के तँ तिनीहरूभन्दा पनि कमजोर दिमागको छैनस् र? म किन कतिपय अगुवा र कामदारहरूको बुद्धिमत्ता अपर्याप्त हुन्छ भनेर भन्छु? किनभने तिनीहरूले सबैभन्दा सरल काम मात्र गर्न जानेका हुन्छन्। जब अलि जटिल कामको कुरा आउँछ, तिनीहरूले त्यो कसरी गर्ने भनेर जान्दैनन्, जब तिनीहरूले सानो कठिनाइ सामना गर्छन्, तिनीहरूले त्यसलाई सम्हाल्न जान्दैनन्, अनि जब तिनीहरूलाई एउटा अतिरिक्त काम दिइएको हुन्छ, तिनीहरूलाई के गर्ने भन्‍ने नै थाहा हुँदैन। के यो तिनीहरूको बुद्धिमत्ताको समस्या होइन र? के यस्ता अगुवाहरू तिमीहरूद्वारा नै चुनिएका होइनन् र? अनि तिमीहरू चाहिँ तिनीहरूको प्रशंसामा लम्पसार पर्छौ: “उनीहरूले प्रेम जोडी नखोजी परमेश्‍वरमा विश्‍वास गर्छन्, र उनीहरूले परमेश्‍वरप्रति आफूलाई बीस वर्षभन्दा बढी समर्पित गरेका छन्। उनीहरूमा दुःख सहने सङ्कल्प छ, ठीक हो, र उनीहरू आफ्नो कामबारे साँच्चिकै गम्भीर छन्।” “तर, के उनीहरूले आफ्ना काममा सिद्धान्तहरू बुझ्छन् त?” “यदि उनीहरूले नै बुझ्दैनन् भने कसले बुझ्छ?” अनि तिनीहरूको काम निरीक्षण गर्दा त्यो पूर्ण रूपमा अस्तव्यस्त भएको पाइन्छ—तिनीहरू कुनै पनि काम कार्यान्वयन गर्न सक्षम हुँदैनन्। तिनीहरूलाई तिनीहरूका कामका सिद्धान्तहरू बताइएको हुन्छ, तर तिनीहरूले त्यो कसरी गर्ने भनेर कहिल्यै जान्दैनन्। तिनीहरू प्रश्नहरू मात्र सोधिरहन्छन्, र सिधै नभनिएसम्म तिनीहरूलाई के गर्नुपर्छ भन्‍ने थाहा हुँदैन। तिनीहरूलाई सिद्धान्तहरू बताउनु भनेको केही पनि नभन्‍नु सरह हो; सिद्धान्तहरू एक-एक गरी सूचीकृत गरिएका भए पनि, तिनीहरूले काम कसरी कार्यान्वयन गर्ने भनेर अझै पनि थाहा पाउनेछैनन्। के यस्ता अगुवाहरू छन्? तिनीहरूलाई सिद्धान्तहरू चाहे जसरी बताइए पनि, तिनीहरूले ती बुझ्दैनन्, र तिनीहरू काम कार्यान्वयन गर्न सक्षम हुँदैनन्। उही वचनहरू वा कामकुराबारे कैयौँ पटक तिनीहरूसँग सङ्गति गर् वा तिनीहरूलाई निर्देश दे, र अझै पनि, तिनीहरूले बुझ्नेछैनन्, अनि पछि उक्त समस्या पूर्णतया अनसुल्झा नै रहनेछ—तिनीहरूले अझै पनि के गर्ने भनेर सोध्नेछन्, र एउटा मात्र हरफ छुट्यो भने काम लाग्नेछैन। के तिनीहरू कमजोर दिमाग भएकाहरू होइनन् र? के यी कमजोर दिमाग भएका अगुवाहरू तिमीहरूद्वारा नै छनौट गरिएका होइनन् र? (हुन्।) तिमीहरूले त्यो नकार्न सक्दैनौ, सक्छौ त? त्यस्ता अगुवाहरू पक्कै पनि हुन्छन्।

आज हामीले सङ्गति गरिरहेको झूटा अगुवाहरूका विभिन्‍न प्रकटीकरणहरू मुख्यगरी भेटीहरूको व्यवस्थापन गर्ने कामसँग सम्बन्धित छन्। झूटा अगुवाहरूका विभिन्‍न प्रकटीकरणहरूबारे हामीले गरेको खुलासामार्फत, मानिसहरूले भेटीहरूको व्यवस्थापन गर्नु अगुवा र कामदारहरूका लागि एउटा महत्त्वपूर्ण काम हो, र तिनीहरूले यसलाई बेवास्ता गर्नु हुँदैन भन्‍ने कुरा थाहा पाउनुपर्छ। यो सामान्य मामलासम्बन्धी काम अन्य कामभन्दा फरक भए पनि, यो परमेश्‍वरको घरको अन्य कामको सामान्य सञ्चालनसँग सम्बन्धित छ। त्यसैले, भेटीहरू व्यवस्थापन गर्नु निकै महत्त्वपूर्ण, निर्णायक काम हो। यो कसरी महत्त्वपूर्ण छ? भेटीहरूको व्यवस्थापन गर्ने काममा सुरक्षित गरिएका वस्तुहरू परमेश्‍वरका हुन्—अलि अनुचित तरिकाले भन्‍नुपर्दा, ती वस्तुहरू परमेश्‍वरका व्यक्तिगत सम्पत्ति हुन्, त्यसैले अगुवा र कामदारहरू यो कामका सम्बन्धमा अझ बढी एकनिष्ठ, विवेकशील, र लगनशील हुनुपर्छ। यदि हामी यो कामलाई यसको प्रकृतिका आधारमा हेरिरहेका छौँ भने, मलाई त्यसलाई प्रशासनिक कामको सूचिअन्तर्गत राख्नु अत्युक्ति हुन्छ भन्‍ने लाग्दैन। हामीले यसलाई प्रशासनिक कामको वर्गअन्तर्गत सूचीकृत गर्नुको कारण के हो भने यो काम गर्नु परमेश्‍वरप्रति र उहाँको सम्पत्तिप्रति मानिसहरूका मनोवृत्तिसँग सम्बन्धित हुन्छ। त्यसैले, मानिसहरूले यो काम गर्दा सही मनोवृत्ति राख्न र सही सिद्धान्तहरू बोध गर्न जरुरी छ। हामीले यसलाई प्रशासनिक कामकै वर्गमा राख्नुको कारण भनेको अगुवा र कामदारहरूलाई यो काम गर्न अत्यन्तै महत्त्वपूर्ण छ, साथै यो काम निकै वजनदार कार्य र निकै गह्रौँ बोझ हो भनी बुझाउनका लागि हो। यसको उद्देश्य भनेको तिनीहरूलाई यसलाई नियमित सामान्य मामलासम्बन्धी कामका रूपमा लिनु हुँदैन—तिनीहरूसँग यो कामको महत्त्वबारे सही, गहन ज्ञान हुनैपर्छ, र त्यसपछि त्यस सम्बन्धमा एकनिष्ठ, विवेकशील, र लगनशील हुनुपर्छ भनी बुझाउनु हो। मानिसहरूले अरू मानिसहरूप्रति ध्यान नदिन सक्छन्—गल्तीहरू भए पनि, त्यो ठूलो समस्या हुँदैन। तर म मानिसहरूलाई तिनीहरूले परमेश्‍वरसँग व्यवहार गर्दा अलमल्ल नहुन, झाराटारुवा नहुन, र मुख मात्र चलाउने तर काम चाहिँ नगर्ने नहुन आग्रह गर्छु। भेटीहरूको व्यवस्थापन गर्ने काम राम्रोसँग गर्नु परमेश्‍वरले अगुवा र कामदारहरूलाई दिनुभएको एउटा महत्त्वपूर्ण आज्ञा हो।

मे ८, २०२१


अगुवा र कामदारहरूका जिम्‍मेवारीहरू (१३)

हाम्रो यसअघिको भेलाको सङ्गति अगुवाहरू र कामदारहरूको एघारौँ जिम्मेवारीबारे थियो। हामीले अगुवाहरू र कामदारहरूले पूरा गर्नुपर्ने जिम्मेवारीबारे र भेटीहरूको सुरक्षा गर्न तिनीहरूले गर्नुपर्ने कामबारे सङ्गति गर्‍यौँ। अगुवाहरू र कामदारहरूले भेटीहरूको संरक्षण गर्नमा के काम गर्नुपर्छ? (पहिलो कार्य भनेको तिनको सुरक्षा गर्नु हो। दोस्रो भनेको खाताहरू जाँच गर्नु हो। अनि तेस्रो भनेको विभिन्‍न खर्चहरू सिद्धान्तहरूअनुरूप छन् कि छैनन् भनेर अनुगमन गर्नु, खोजबिन गर्नु, र निरीक्षण गर्नु हो। कडा जाँचहरू गरिनुपर्छ, र अनुचित खर्चमा कडाइसाथ प्रतिबन्ध लगाइनुपर्छ। फजुल खर्च र अपव्यय हुनुभन्दा पहिले नै त्यसलाई रोकथाम गर्नु सर्वोत्तम हुन्छ। यदि पहिले नै त्यस्तो भइसकेको छ भने, जिम्मेवार व्यक्तिहरूलाई जबाफदेही बनाउनैपर्छ। चेतावनी दिने मात्र होइन, क्षतिपूर्तिको माग पनि गरिनुपर्छ।) आधारभूत रूपमा कुराहरू तिनै हुन्। मुख्य कुरा भनेको तिनको संरक्षण गर्नु, त्यसपछि खाताहरू जाँच गर्नु, र त्यसपछि, खर्चको अनुगमन र निरीक्षण गर्नु, र तिनलाई सही रूपमा उपयोग र खर्च गर्नु हो। एघारौँ जिम्मेवारीबारे हामीले हाम्रो सङ्गति समाप्त गरेपछि, मानिसहरूसँग अहिले भेटीहरूबारे सही बुझाइ र ज्ञान छ, र अब तिनीहरूले भेटीहरूको संरक्षण गर्न अगुवाहरू र कामदारहरूले गर्नुपर्ने काम के हो, साथै झूटा अगुवाहरूले यो काम कसरी गर्छन्, र यो काम गर्दा तिनीहरूको निर्दिष्ट व्यवहार के हो भनेर पनि जानेका छन्। हाम्रो सङ्गति अगुवाहरू र कामदारहरूको जिम्मेवारीबारे भए पनि, वा झूटा अगुवाहरूको विभिन्‍न व्यवहारबारे भए पनि, र यो सकारात्मक कुराबारे सङ्गति भए पनि वा नकारात्मक कुराको खुलासाबारे भए पनि, यसको मुख्य उद्देश्य भनेको मानिसहरूलाई भेटीहरूको संरक्षण गर्ने काम उचित रूपमा कसरी गर्ने, र भेटीहरूको संरक्षण, खर्च, र वितरणमा कसरी अनुचित अभ्यासहरू हटाउने भन्‍ने कुरा बुझ्ने तुल्याउनु हो। परमेश्‍वरका चुनिएका सबै मानिसहरूले—तिनीहरू अगुवा वा कामदार भए पनि अथवा नभए पनि—तिनीहरूले भेटीहरूको संरक्षण गर्ने कार्यमा तिनीहरूको जिम्मेवारी पूरा गर्नुपर्छ। त्यसोभए यो कस्तो जिम्मेवारी हो त? यो सुपरिवेक्षण गर्नु र पत्ता लागेको समस्या तुरुन्तै रिपोर्ट गर्नु हो—अर्थात्, सुपरिवेक्षण र रिपोर्टिङका कार्यहरू गर्नु हो। “भेटीहरूको संरक्षण गर्नु त अगुवाहरू र कामदारहरूको कर्तव्य हो र हामी साधारण विश्‍वासीहरूसँग यसको कुनै सरोकार हुँदैन” भन्‍ने नसोच। यो दृष्टिकोण गलत छ। मानिसहरूले यी सत्यताहरू बुझेका हुनाले, तिनीहरूले आफ्नो जिम्मेवारी पूरा गर्नुपर्छ। अगुवाहरू र कामदारहरूले पहिचान गर्न नसक्‍ने समस्याहरू, वा अदृश्य पक्ष जस्ता पहिचान गर्न सजिलो नभएका ठाउँहरूका हकमा, यदि कसैले भेटीहरूको संरक्षण, वितरण, र उपयोगमा अनुचितता वा सिद्धान्तहरूको उल्लङ्घनका कुनै समस्याहरू भेट्टायो भने, उसले उचित संरक्षण, उचित उपयोग, र उचित वितरणका लागि अगुवाहरू र कामदारहरूलाई तीबारे तुरुन्तै रिपोर्ट गर्नुपर्छ। यो परमेश्‍वरका चुनिएका हरेक मानिसहरूको जिम्मेवारी हो।

विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग एक)

अहिले एघारौँ जिम्मेवारीबारे सङ्गति पूरा भएको हुनाले, अब हामी अगुवाहरू र कामदारहरूको बाह्रौँ जिम्मेवारीबारे सङ्गति गर्न अघि बढ्छौँ: “परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।” यो जिम्मेवारीको मुख्य विषयवस्तु के हो? यो मुख्य रूपमा अगुवाहरू र कामदारहरूलाई मण्डलीको सामान्य सुव्यवस्थामा अवरोध, बाधा, र हानि ल्याउने मण्डलीमा रहेका विभिन्‍न मानिस, घटना, र कामकुराहरू—साथै विभिन्‍न समस्याहरू—सम्बोधन गर्न माग गर्नु हो। अगुवाहरू र कामदारहरूले यी समस्याहरू प्रभावकारी रूपमा सम्बोधन गरेर समाधान गर्न, तिनीहरूका जिम्मेवारीहरू पूरा गर्न, र यो काम राम्ररी गर्न सुरुमा के कुरा बुझ्नुपर्छ? यो जिम्मेवारी भनेको “परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने” कार्य हो; यो कामको दायरा यही हो। उद्देश्य र दायरा भइसकेपछि, कुन-कुन समस्याहरू समाधान गरिनुपर्छ, र अगुवाहरू र कामदारहरूले कुन-कुन काम र जिम्मेवारीहरू वहन गर्ने अपेक्षा गरिन्छ भन्‍ने कुरा स्पष्ट हुन्छ। बाह्रौँ जिम्मेवारीभित्र, अगुवाहरू र कामदारहरूबाट गरिने मुख्य माग के हो? अवरोध र बाधाहरू दिने विभिन्‍न मानिस, घटना, र कामकुराहरूलाई रोक्नु र प्रतिबन्धित गर्नु, र कामकुराहरूलाई सुल्टाउनु, साथसाथै परमेश्‍वरका चुनिएका मानिसहरूले यस्ता कामकुराहरूबाट सुझबुझ विकास गर्न र यी कुराहरूबाट सिक्न सकून् भनेर सत्यताबारे सङ्गति गर्नु हो। यसो गर्नका लागि केकस्ता पूर्वसर्तहरू पूरा गर्नुपर्ने हुन्छ? यदि तैँले मण्डलीको सामान्य सुव्यवस्थामा अवरोध, बाधा, र हानि ल्याउने विभिन्‍न मानिस, घटना, र कामकुराहरू देख्छस्, तैपनि यी समस्याहरू होइनन् भन्‍ने सोच्छस् भने, त्यहाँ समस्या हुन्छ। यसले के जनाउँछ भने तैँले समस्याको सार छर्लङ्ग देख्‍न सक्दैनस्, अर्थात्, मण्डली जीवनमा दिइने अवरोध र बाधाले मण्डलीको काममा ल्याउन सक्‍ने हानि, र परमेश्‍वरका चुनिएका मानिसहरूको जीवन प्रवेशमा यसले ल्याउन सक्‍ने परिणामहरू र पार्न सक्‍ने प्रभावहरू बुझ्दैनस्। के त्यस्ता अगुवाहरू र कामदारहरूले अझै पनि मण्डलीको काम राम्ररी गर्न सक्छन् त? के तिनीहरूले समस्याहरू समाधान गर्न र कामकुराहरू सुल्टाउन सक्छन् त? (सक्दैनन्।) त्यसोभए यहाँ सङ्गति गर्नुपर्ने मुख्य बुँदा के हो त? त्यो के हो भने, अगुवाहरू र कामदारहरूले सुरुमा सत्यता सिद्धान्तहरू बुझेर मात्रै विभिन्‍न समस्याहरूको सार छर्लङ्ग देख्‍न र प्रभावकारी रूपमा विभिन्‍न वास्तविक समस्याहरू समाधान गर्न सक्छन्। मण्डलीको काम राम्ररी गर्नका लागि, अगुवाहरू र कामदारहरूले सुरुमा मण्डलीको काममा आम रूपमा के-कस्ता समस्याहरू देखा पर्छन् भन्‍ने कुरा जान्नुपर्छ। त्यसपछि, तिनीहरूले देखा पर्ने समस्याहरूले मण्डलीको काम र मण्डली जीवनको सामान्य सुव्यवस्थामा असर गर्छन् कि गर्दैनन्, र ती मण्डलीको काममा अवरोध र बाधा दिने प्रकृतिका हुन् कि होइनन् भनेर ती समस्याहरूको प्रकृति सही रूपमा बुझ्नु, खुट्ट्याउनु, र मूल्याङ्कन गर्नुपर्छ। यो अगुवाहरू र कामदारहरूले सुरुमै बुझ्नुपर्ने अत्यन्तै महत्त्वपूर्ण मामला हो। यो कुरा बुझेपछि मात्रै यी समस्याहरू प्रभावकारी रूपमा समाधान गर्न, र बाह्रौँ जिम्मेवारीमा उल्लेख गरिएअनुसार “तिनलाई रोक्न र प्रतिबन्धित गर्न, र कामकुराहरू सुल्टाउन” सकिन्छ। सारांशमा भन्दा, समस्या समाधान गर्नुभन्दा पहिले, तैँले सुरुमा समस्या कहाँ छ, सम्बन्धित स्थिति र परिस्थितिहरू के-के हुन्, समस्याको प्रकृति के हो, यो कति गम्भीर छ, यसलाई कसरी चिरफार गर्ने र खुट्ट्याउने, र कसरी सही रूपमा अभ्यास गर्ने भन्‍ने कुरा बुझ्नुपर्छ। अगुवाहरू र कामदारहरूले सुरुमा बुझ्नुपर्ने कुरा यही हो। अगुवाहरू र कामदारहरूले यी कुराहरू बुझ्नुपर्ने हुनाले, हामी यी कुराहरूबारे विशिष्टीकृत रूपमा कैयौँ पक्षहरूबाट सङ्गति गरौँ, ताकि अगुवाहरू र कामदारहरू अनि परमेश्‍वरका चुनिएका मानिसहरू दुवैले यी समस्याहरू देखा पर्दा, यी समस्याहरू कसरी सामना गर्ने, यी समस्याहरूलाई परमेश्‍वरका वचनहरूसँग कसरी जोड्ने, र ती समाधान गर्न सत्यता सिद्धान्तहरू कसरी प्रयोग गर्ने भन्‍ने कुरा बुझ्न सकून्। यसरी, जब अगुवाहरू र कामदारहरूले आफूले समाधान गर्न नसक्‍ने कठिनाइहरू सामना गर्छन्, तब परमेश्‍वरका चुनिएका सबै मानिसहरू सँगै मिलेर तिनलाई सामना गर्न र समाधानहरूका लागि सत्यता खोजी गर्न सक्छन्, र मण्डलीको काममा अवरोध र बाधाका समस्याहरू सामना गर्दा, सबैजना तिनलाई रोक्न र प्रतिबन्धित गर्न खडा हुन सक्छन्। साथसाथै, नकारात्मक मानिसहरू र मामलाहरूका हकमा, तिनीहरूले सार्वजनिक चिरफार, खुट्ट्याइ, र चरित्र चित्रण कार्यान्वयन गर्न सक्छन्, यसरी यी समस्याहरूलाई जरैबाट रोक्न, प्रतिबन्धित गर्न, र हटाउन सकिन्छ। त्यसोभए अब हामी सबैभन्दा विशिष्ट समस्याहरूबाट सुरु गर्दै सङ्गति गरौँ।

मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू

परमेश्‍वरको काम र मण्डलीको सामान्य सुव्यवस्थामा अवरोध र बाधा दिने समस्याहरू पहिचान गर्नका लागि, अगुवाहरू र कामदारहरूले कुन-कुन क्षेत्रहरूबाट काम सुरु गर्नुपर्छ? तिनीहरूले यी समस्याहरू पत्ता लगाउन मण्डली जीवनबारे जाँचपड्ताल गरेर काम सुरु गर्नुपर्छ। अवरोध र बाधा दिने प्रकृतिका के-कस्ता समस्याहरू मण्डली जीवनमा सामान्यतया देखा पर्छन्, के तिमीहरूलाई अलिक थाहा छ? मण्डलीमा जति धेरै मानिसहरू हुन्छन्, मण्डलीको काममा अवरोध र बाधा दिनेहरू पनि अवश्य नै थुप्रै हुनेछन्। तिमीहरूले सिकेका अवरोध र बाधाका कार्यहरू के-के हुन्? (भेलाहरूमा सत्यताबारे सङ्गति गर्दा, मुख्य समस्याहरूमा केन्द्रित नभई सधैँ विषयभन्दा बाहिर जाने।) (अनि, शब्द र धर्मसिद्धान्तहरू बोल्ने बानी।) सत्यताबारे सङ्गति गर्दा विषयभन्दा बाहिर जानु। उदाहरणका लागि, जब अरूले आफ्नो कर्तव्य पूरा गर्दा कसरी बफादार बन्‍ने भनेर सङ्गति गरिरहेका हुन्छन्, तब तिनीहरूले आफ्नो श्रीमान्‌ (वा श्रीमती) र छोराछोरीको हेरचाह कसरी गर्ने भन्‍ने कुरा गर्नेछन्। जब अरूले आफ्नो कर्तव्य पूरा गर्दा बफादार बन्‍नु भनेको परमेश्‍वरलाई सन्तुष्ट पार्न र उहाँमा समर्पित हुनका लागि हो भनेर सङ्गति गरिरहेका हुन्छन्, तब तिनीहरूले आफ्नो कर्तव्य पूरा गर्दा बफादार बन्‍नु भनेको आफ्नो परिवार र प्रियजनहरूका लागि आशिष्‌हरू प्राप्त गर्नका खातिर हो भन्‍ने कुरा गर्नेछन्। के यो विषयभन्दा बाहिर जानु होइन र? (हो।) यदि तैँले तिनीहरूलाई रोकिनस् भने, तिनीहरू अटुट रूपमा बोलिरहनेछन्। यदि तैँले तिनीहरूलाई रोकिस् भने, तिनीहरू रिसाउनेछन्, र सरमले गर्दा रिसले आगो हुनेछन्, जसले तिनीहरूको खराब व्यवहारलाई अझै एक कदम अघि लान्छ। तब, त्यो समस्या स्वतः अवरोध र बाधाको स्तरमा पर्छ, जुन अत्यन्तै गम्भीर कुरा हो। सत्यताबारे सङ्गति गर्दा विषयभन्दा बाहिर जानु आम समस्या हो, तर वस्तुगत रूपमा भन्दा, यसले मण्डलीको जीवनमा अवरोध र बाधा दिन सक्छ। पहिलो समस्या यही हो। दोस्रो समस्या, “शब्द र धर्मसिद्धान्तहरू बोल्‍नु” का हकमा भन्दा, यसलाई अवरोध र बाधाका रूपमा गन्‍न सकिन्छ कि सकिँदैन भन्‍ने कुरा मामलाको गम्भीरतामा निर्भर हुन्छ। कति मानिसहरूमा सत्यता वास्तविकता नहुने हुनाले तिनीहरू शब्द र धर्मसिद्धान्तहरू बोल्छन्; तिनीहरूले मुख खोल्‍नेबित्तिकै, सबै शब्द र धर्मसिद्धान्तहरू निस्कन्छन्, रित्ता सिद्धान्तहरू मात्रै निस्कन्छन्। तर, तिनीहरूको अभिप्रायचाहिँ अरूलाई बहकाउनु र अरूको सम्मान जित्नु भन्‍ने हुँदैन। प्रतिबन्ध र मनाहीमार्फत, तिनीहरूले आत्म-सचेतना प्राप्त गर्नेछन्, र पछि, तिनीहरूले शब्द र धर्मसिद्धान्तहरू बोल्न कम गर्नेछन्, र तिनीहरूले दाजुभाइ-दिदीबहिनीहरूको जीवन प्रवेशमा उप्रान्त बाधा दिनेछैनन्। यो अवरोध र बाधाका रूपमा गन्ती हुँदैन। तर, अरूलाई बहकाउने अभिप्राय लिएर जानीजानी शब्द र धर्मसिद्धान्तहरू बोल्नेहरूले तिनीहरूले बोलेको कुरा शब्द र धर्मसिद्धान्तहरू हुन् भनी राम्ररी थाहा हुँदाहुँदै पनि बोल्छन्। यसो गर्नुपछाडिको तिनीहरूको उद्देश्य अरूको सम्मान जित्नु हो; तिनीहरू मानिसहरूलाई आफूतिर तान्‍न र बहकाउन, अनि हैसियत हातमा लिन चाहन्छन्। यो निकै गम्भीर प्रकृतिको कुरा हो। यसको प्रकृति सत्यता नबुझेकोले शब्द र धर्मसिद्धान्तहरू बोल्नुको प्रकृतिभन्दा फरक हुन्छ। यस्तो व्यवहारमा अवरोध र बाधा नै हुन्छ। मण्डली जीवनमा अवरोध र बाधा दिने विभिन्‍न मानिसहरू, घटनाहरू, र कामकुराहरू व्यापक छन्। यी कुराहरू शब्द र धर्मसिद्धान्तहरू बोल्ने वा विषयभन्दा बाहिर जानेजस्ता समस्याहरू मात्रै होइनन्। अरू के-के छन्? (गुटबन्दी गर्ने, कलह रोप्ने, र अरूको सकारात्मकता दबाउने।) (नकारात्मकता पोख्ने, समस्या खडा गर्ने र मानिसहरूलाई निरन्तर झिँजो गर्ने कार्य पनि छन्।) (कतिपय मानिसहरूसँग परमेश्‍वरको घरका कामका प्रबन्धहरूबारे धारणाहरू हुँदा, ती धारणाहरू फैलाउँछन् र आफ्नो नकारात्मकता पोख्छन्, जसले अरूमा पनि ती कामका प्रबन्धहरूबारे धारणाहरू पैदा गराउँछ।) ती कुराहरू अवरोध र बाधाका रूपमा गन्ती हुन्छन्। गुटबन्दी गर्नु एउटा कुरा हो, कलह रोप्नु अर्को कुरा हो, साथै मानिसहरूलाई सास्ती दिनु र आक्रमण गर्नु, धारणाहरू फैलाउनु, नकारात्मकता पोख्नु, आधारहीन अफवाहहरू फैलाउनु, र हैसियतका लागि प्रतिस्पर्धा गर्नु—यी सबै अवरोध र बाधाहरू हुन्। सत्यताबारे सङ्गति गर्दा विषयभन्दा बाहिर जानुभन्दा यी समस्याहरू प्रकृतिमा अत्यन्तै गम्भीर हुन्छन्। निर्वाचनसँग सम्बन्धित पनि एउटा समस्या छ। निर्वाचनको बेला देखा पर्ने कुन-कुन समस्याहरू अवरोध र बाधाहरू दिने कार्यसँग सम्बन्धित हुन्छन्? उदाहरणका लागि, मतदानमा धाँधली गर्नु—आफ्ना लागि मत सुरक्षित गर्न फाइदाहरू दिने प्रतिज्ञा गर्नु। निर्वाचनलाई कमजोर पार्ने एउटा तरिका यही हो। अनि गुप्त कार्यहरू पनि छन्—मानिसहरूलाई आफ्‍नो पक्षमा ल्याउन, बहकाउन, र आफूलाई मत दिन लगाउन पर्दापछाडि तिनीहरूको दिमाग भुट्नु। यी सबै निर्वाचनको बेला देखा पर्ने समस्याहरू हुन्। के यी कुराहरू अवरोध र बाधाहरू होइनन् र? (हुन्।) यी समस्याहरूलाई समग्रमा निर्वाचनका सिद्धान्तहरू उल्लङ्घन गर्ने कार्य भनिन्छ। अर्को समस्या भनेको घरका मामलाहरूबारे बकबक गर्नु, व्यक्तिगत सम्पर्कहरू निर्माण गर्नु, र व्यक्तिगत मामलाहरू सम्हाल्नु हो। कोही त भेलाहरूमा यही कुराकै लागि आउन सक्छ—सत्यता बुझ्न वा परमेश्‍वरका वचनहरू सङ्गति गर्न नभई, व्यक्तिगत मामलाहरू सम्हाल्न आउन सक्छ। के यस्तो समस्या गम्भीर खालको होइन र? (हो।) यो पनि अवरोध र बाधा दिनु नै हो।

अब, मण्डली जीवनमा देखा पर्ने विभिन्‍न अवरोध र बाधाका समस्याहरूलाई सारांश गरौँ: पहिलो, सत्यता सङ्गति गर्दा प्रायजसो विषयबाट बाहिर जानु; दोस्रो, मानिसहरूलाई बहकाउन र तिनीहरूको आदर जित्नका लागि शब्द र धर्मसिद्धान्तहरू बोल्नु; तेस्रो, घरायसी मामलाहरूबारे कुरा गर्नु, व्यक्तिगत सम्पर्कहरू निर्माण गर्नु, र व्यक्तिगत मामलाहरू सम्हाल्नु; चौथो, गुटबन्दी गर्नु; पाँचौँ, हैसियतका लागि प्रतिस्पर्धा गर्नु; छैटौँ, कलह रोप्नु; सातौँ, मानिसहरूलाई आक्रमण गर्नु र सास्ती दिनु; आठौँ, धारणाहरू फैलाउनु; नवौँ, नकारात्मकता पोखाउनु; दशौँ, आधारहीन अफवाह फैलाउनु; अनि एघारौँ, निर्वाचन सिद्धान्तहरू उल्लङ्घन गर्नु। जम्‍मा ११ वटा। यी एघार प्रकटीकरणहरू मण्डली जीवनभित्र प्रायजसो देखा पर्ने अवरोध र बाधाका समस्याहरू हुन्। मण्डली जीवन जिउने क्रममा, यदि यी समस्याहरू देखा परे भने, अगुवाहरू र कामदारहरूले खडा भएर यी समस्याहरूलाई रोक्नु, प्रतिबन्धित गर्नु, र अनियन्त्रित रूपमा विकास हुन नदिनु आवश्यक हुन्छ। यदि अगुवाहरू र कामदारहरूले तिनीहरूलाई प्रतिबन्धित गर्न सकेनन् भने, सबै दाजुभाइ-दिदीबहिनीहरू यी कुराहरू प्रतिबन्धित गर्न सँगै आउनुपर्छ। यदि संलग्‍न व्यक्तिमा दुष्ट मानवता छैन, र उसले जानीजानी अवरोध र बाधा दिइरहेको छैन, तर उसमा बस सत्यताको बुझाइको कमी छ भने, सत्यताबारे सङ्गति गरेर उसलाई सहयोग र साथ दिन सकिन्छ। यदि अवरोध र बाधाहरू दिने व्यक्ति दुष्ट छ, र मामला सानो हो भने, सङ्गति र खुलासाद्वारा उसका अवरोध र बाधाहरू रोक्नु र प्रतिबन्धित गर्नुपर्छ। यदि ऊ पश्‍चात्ताप गर्न इच्छुक छ, र उसले उप्रान्त आफ्नो बोली वा व्यवहारद्वारा अवरोध र बाधा पुर्‍याउँदैन, र ऊ मण्डलीको सबैभन्दा कम महत्त्वपूर्ण सदस्य बन्‍न इच्छुक हुन्छ, कर्तव्यनिष्ठ भई सुन्न र पालन गर्न सक्छ, र दाजुभाइ-दिदीबहिनीहरूले तय गरेका प्रतिबन्धहरू स्विकार्दै, मण्डलीले जे प्रबन्ध गऱ्यो त्यही गर्छ भने, ऊ मण्डलीमा अस्थायी रूपमा रहन सक्छ। तर यदि उसले स्वीकार गर्दैन, बरु बहुमतलाई विरोध गर्छ र तिनीहरूप्रति ऊ शत्रुवत्‌ बन्छ भने, दोस्रो कदम लिनुपर्छ—उसलाई निकाल्‍नुपर्छ। के यो शैली उचित छ? (छ।)

अ. सत्यता सङ्गति गर्दा प्रायजसो विषयभन्दा बाहिर जानु

अब, हामी मण्डली जीवनमा देखा पर्ने विभिन्‍न मानिस, घटना, र कामकुराहरूबारे सङ्गति गर्नेछौं, जुन प्रकृतिले नै अवरोधहरू र बाधाहरू हुन्। तीमध्ये पहिलो भनेको सत्यता सङ्गति गर्दा प्रायजसो विषयभन्दा बाहिर जानु हो। सत्यता सङ्गति गर्दा विषयभन्दा बाहिर गएको भनेर कसरी निर्धारित गर्ने? सङ्गतिका वचनहरू विषयभन्दा बाहिर गएका छन् भनेर हामीले कसरी स्पष्ट बुझ्‍न सक्छौं? के तिमीहरू सत्यता सङ्गति गर्दा प्रायजसो विषयभन्दा बाहिर जान्छौ? (जान्छौँ।) यसको प्रकृतिलाई अवरोध र बाधाको रूपमा गणना गर्नको लागि यो समस्या कति हदसम्म जानुपर्छ? यदि सत्यता सङ्गति गर्दा विषयभन्दा बाहिर जाँदा हरेक पटक नै त्यसलाई अवरोध र बाधाका रूपमा चित्रण गरियो भने, के भविष्यमा मानिसहरूलाई मण्डली जीवनबारे बोल्न वा सङ्गति गर्न पनि डर लाग्दैन र? अनि यदि मानिसहरूलाई सङ्गति गर्नै डर लाग्यो भने, के तिनीहरूले समस्यालाई स्पष्ट बुझेका छैनन् भन्‍ने हुँदैन र? (हुन्छ।) त्यसकारण, सत्यता सङ्गति गर्ने क्रममा के-कस्तो रूपमा विषयबाट बाहिर जानु अवरोध र बाधा हो भनेर जब सही रूपमा निर्धारित गरिन्छ, तब धेरैजसो मानिसहरू यी कुराको बन्धनबाट मुक्त हुनेछन्। तिमीहरू सामान्य कुराकानीमा पनि विषयबाट बाहिर जान्छौ भन्‍ने देख्दा, सत्यता सङ्गति गर्दा पनि त्यसो गर्नु झन् आम कुरा हो। त्यसकारण, तिमीहरूलाई बन्धनमा पर्नबाट रोक्‍नको लागि यो विषयमा ठूलो स्पष्टतासाथ सङ्गति गर्नु अत्यावश्यक हुन्छ। विषयभन्दा बाहिर जाने र अवरोध र बाधा ल्याउने डरले तँलाई बोल्नबाट नरोकोस् र तँसँग ज्ञान भए पनि सङ्गति गर्ने आँट नगर्ने नतुल्याओस्, वा तैँले सङ्गति गर्न चाहँदा, यसले तँलाई सुरुमा यो कुरा विचार गर्न बाध्य नगरोस्: “के मैले भन्‍न चाहेको कुरा विषयवस्तुसँग सम्बन्धित छ? के यो विषयभन्दा बाहिर छ? बोल्नुभन्दा पहिले मैले मेरो विचारको खाका र रूपरेखा तयार गर्नुपर्छ, र त्यसपछि विषयबाट बाहिर नजानको लागि हरहालतमा त्यही रूपरेखामा अडिइरहनुपर्छ। यदि म विषयबाट बाहिर गएँ भने, यसले कसैलाई फाइदा पुर्‍याउँदैन र भेलाको बहुमूल्य समय बरबाद गर्छ, जसले सत्यताप्रतिको विश्‍वासी दाजुभाइ-दिदीबहिनीहरूको बुझाइमा असर गर्छ। अनि यो गम्भीर भयो भने, यसले मण्डली जीवनमा अवरोध र बाधासमेत ल्याउन सक्छ।” त्यसोभए हामीले विषयभन्दा बाहिर जाने कार्यलाई कसरी हेर्नुपर्छ? सुरुमा, हामीले विषयबाट बाहिर जानु विश्‍वासी दाजुभाइ-दिदीबहिनीहरूको लागि फाइदाजनक छ कि छैन भनेर विचार गर्नुपर्छ, र त्यसपछि हामीले विषयबाट बाहिर जाँदा यसले मण्डली जीवनमा के-कस्ता परिणामहरू ल्याउँछ भनेर स्पष्ट रूपमा देख्‍नुपर्छ। यसरी, हामीले विषयबाट बाहिर जानु मामुली कुरा होइन भन्‍ने कुरा स्पष्ट रूपमा देख्‍न सक्छौं; गम्भीर अवस्थामा, यसले मण्डली जीवन र मण्डलीको काममा अवरोध र बाधासमेत ल्याउन सक्छ। मानौँ, कुनै विषयबारे, तैँले आफ्नो ज्ञान र बुझाइ सङ्गति गर्न परमेश्‍वरका वचनहरूको एउटा खण्ड खोज्छस् रे; वा मानौँ, कुनै विषयबारे, तैँले आफूले प्राप्त गरेको ज्ञान, आफूले बुझेका सत्यताहरू, र आफूले अनुभव गरेको कुराबाट बुझेका परमेश्‍वरका अभिप्रायहरूबारे सङ्गति गर्छस् रे; वा कुनै निश्‍चित विषयबारे तैँले गरेको सङ्गति अलिक लामो हुन्छ, र तैँले यसबारे स्पष्ट कुरा व्यक्त गर्दैनस्, र आफ्‍नो कुरा धेरैपटक दोहोर्‍याइरहन्छस् रे—यस्ता परिस्थितिहरूमा, के तँ विषयबाट बाहिर गइरहेको हुन्छस्? यीमध्ये कुनै पनि अवस्था विषयभन्दा बाहिर गएको रूपमा गन्ती हुँदैन। त्यसोभए विषयभन्दा बाहिर जानु भनेको के हो त? विषयबाट बाहिर जानु भनेको सङ्गतिको विषयसँग तैँले भनेको कुराको थोरै मात्र सम्बन्ध हुनु वा कुनै सम्बन्ध नहुनु, र यो बाहिरी मामलाहरूबारे फलाक्‍ने कार्य मात्रै हुनु, तर मानिसहरूको आत्मिक वृद्धि गर्ने कुरा हुँदै नहुनु हो। त्यो विषयभन्दा पूर्ण रूपमा बाहिर जानु हो। अब, अवरोध र बाधा पैदा गर्नु भनेको के हो, छलफल गरौँ। सत्यता सङ्गति गर्दा विषयभन्दा बाहिर जाने मामलामा, कस्तो प्रकारका शब्द र व्यवहारले अवरोध र बाधा ल्याउँछन्? यहाँ समस्याको सार के हो? विषयभन्दा बाहिर जाँदा यसले प्रकृतिको हिसाबमा कसरी अवरोध र बाधा ल्याउँछ? के यो कुराबारे सङ्गति गर्नु सार्थक छैन र? यसबारे सङ्गति गरिसकेपछि, के विषयबाट बाहिर जानु भनेको के हो भनेर बुझ्नेछौ? (बुझ्‍नेछौँ।) त्यसोभए, तिमीहरूले जबाफ देओ त। (जब कसैको सङ्गति सत्यतासँग कुनै सम्बन्ध नभएका विषयहरूबारे हुन्छ—उदाहरणको लागि, व्यर्थको गफ र घरका मामलाहरूको कुराकानी, र मानिसहरूको हृदयमा बाधा दिने र तिनीहरूलाई परमेश्‍वरअघि शान्त हुन र उहाँका वचनहरू मनन गर्नबाट रोक्‍ने सामाजिक प्रचलनहरूसँग सम्बन्धित कुराहरूको छलफल—त्यस्तो सङ्गति विषयभन्दा बाहिर गएको हुन्छ।) यसले कति वटा मुख्य बुँदाहरू बताउँछ? (एउटाचाहिँ के हो भने, यी विषयहरू सत्यतासँग सम्बन्धित हुँदैनन्।) यो अत्यन्तै महत्त्वपूर्ण बुँदा हो: सत्यतासँग सम्बन्धित नहुनु। एउटा बुँदा घरका मामलाहरूबारे व्यर्थ गफ र कुराकानी गर्नु हो। अर्को भनेको परम्परागत संस्कृति, मानव नैतिक सोचाइ, र मानिसहरूले आदर्शमय ठानेका कुराहरूबारे सत्यताझैँ जसरी कुरा गर्नु हो। यो विकृत बुझाइको समस्या हो; यी सबै कुराहरू सत्यतासँग सम्बन्धित छैनन्। उदाहरणका लागि, परमेश्‍वरका वचनहरूले भन्छन्, “युवाहरू आकाङ्क्षारहित हुनुहुँदैन।” कसैले यसो भन्दै सङ्गति गर्छ, “प्राचीन समयदेखि नै, नायकहरू जवानीमा देखा पर्दै आएका छन्,” वा “महत्त्वाकाङ्क्षा उमेरले सीमित हुँदैन।” अथवा, जब तैँले परमेश्‍वरको डर कसरी मान्ने भनेर कुरा गर्छस्, तब तिनीहरूले यसो भनेर सङ्गति गर्छन्: “तिमीभन्दा तीन फिटमाथि एउटा ईश्वर छ”; “जब मानिसले कुनै काम गर्छ, तब स्वर्गले हेरिरहेको हुन्छ”; “विवेक सफा भए, भूतले ढोका ढकढक्याउने डर मान्‍नुपर्दैन”; वा “मानिसको हृदयको झुकाव भलाइतर्फ हुनुपर्छ।” के यो विषयभन्दा बाहिर जानु होइन र? के यी शब्दहरू सत्यतासँग असम्बन्धित छैनन् र? यी शब्दहरू के हुन् त? (शैतानी दर्शनहरू।) यी शैतानी दर्शनहरू हुन्, र यी निश्‍चित जातिका परम्परागत संस्कृति पनि हुन्। विषयबाट बाहिर जानुको पहिलो प्रकटीकरण भनेको बोलिएको विषय सत्यतासँग सम्बन्धित नहुनु हो; जब व्यक्तिले गैरविश्‍वासीहरूले सही र उच्च ठानेका दर्शन र सिद्धान्तहरू बताउँछ, र जबरजस्ती तिनलाई सत्यतासँग जोड्छ, त्यो विषयभन्दा बाहिर जानु हो। विषय सत्यतासँग सम्बन्धित नहुनु—यो प्रकटीकरण बुझ्न सजिलो हुनुपर्छ। दोस्रो प्रकटीकरण भनेको छलफल गरिएका विषयहरूले मानिसहरूको मनमा बाधा दिनु हो। जब भेलामा सत्यताबारे सङ्गति गरिँदैन, बरु ज्ञान, विद्वता, दर्शन, र कानुन, वा सामाजिक घटनाहरू र विभिन्‍न जटिल अन्तरवैयक्तिक सम्बन्धहरूबारे सङ्गति गरिन्छ, तब यसले मानिसहरूको मनमा बाधा दिन्छ। यस्तो बाधा त्यो बेला हुन्छ, जुन बेला कसैले आधारभूत रूपमा सत्यतासँग सम्बन्धित नरहेका र यससँग कुनै सम्बन्ध नभएका समस्याहरूबारे सङ्गति गर्छ, मानौँ ती कुराहरू सत्यता नै हुन्। यसले अरूको मनमा अन्योल पैदा गर्छ, र सुन्‍ने क्रममा, तिनीहरूको सोचाइ सत्यताको सङ्गतिबाट बाहिरी मामलाहरूमा जान्छ। तब यी मानिसहरूले कस्तो व्यवहार गर्छन्? तिनीहरूले ज्ञान र विद्वतामा ध्यान दिन थाल्छन्। मानिसहरूको मनमा बाधा दिने कार्य प्रकृतिमा गम्भीर हुन्छ। तेस्रो प्रकटीकरण भनेको छलफल गरिएका विषयहरूले मानिसहरूलाई परमेश्‍वरबारे गलत बुझ्न लगाउनु हो, जसको परिणामस्वरूप दर्शनहरूबारे स्पष्टताको कमी हुन्छ। कति मानिसहरू आफैलाई सत्यताबारे स्पष्ट थाहा हुँदैन, तैपनि तिनीहरू आफूसँग स्पष्टता र बुझाइ छ भन्‍ने बहाना गर्न चाहन्छन्। त्यसैले, तिनीहरूले सत्यता सङ्गति गर्दा आफूले भनेको कुरामा केही गहन सिद्धान्तहरू हाल्छन्, आफूले सुनेका र बुझेका धार्मिक सिद्धान्तहरू मिसाउँछन्, र आधारहीन र अतिरञ्जित तरिकाले बोल्छन्। तिनीहरूको कुरा सुनेपछि, मानिसहरूले दर्शनहरूबारे स्पष्टता गुमाउँछन्; बोल्ने व्यक्तिले कुन सत्यताबारे छलफल गर्न चाहेको हो भन्‍ने तिनीहरूलाई थाहै हुँदैन। तिनीहरूले जति सुन्छन्, तिनीहरू त्यति नै अन्योल पर्छन् र परमेश्‍वरमाथिको तिनीहरूको विश्‍वास त्यति नै घट्छ, र तिनीहरूले परमेश्‍वरबारे गलतबुझाइसमेत विकास गर्न सक्छन्। यो कुराबाट मानिसहरू सत्यता नबुझी बाहिर आउने मात्र होइन, तर तिनीहरूको मन अझै अन्योलसमेत हुन्छ। यसले नकारात्मक असर पार्छ। विषयभन्दा बाहिर जानुको परिणाम यही हो।

सत्यता सङ्गति गर्दा विषयबाट बाहिर जाने कार्य विभिन्‍न तरिकाले प्रकट हुन्छ, र ती प्रत्येकले आफ्नो प्रकृतिको हिसाबले नै मानिसहरूको जीवन प्रवेशमा बाधा दिन्छन्। जब मानिसहरूले यस्तो सङ्गति सुनेका हुन्छन्, तब तिनीहरूमा सत्यता र अभ्यासको मार्गबारे स्पष्ट बुझाइको कमी मात्रै हुँदैन। बरु, तिनीहरूको दिमाग पनि अलमल्‍ल हुन्छ, तिनीहरू सत्यताप्रति झन् अस्पष्ट हुन्छन्, र तिनीहरूले केही गलत अर्थ्याइ र भ्रामक बुझाइहरूसमेत विकास गर्छन्। सत्यता सङ्गति गर्दा विषयबाट बाहिर जाँदा यसले मानिसहरूमा पार्ने प्रभाव र ल्याउने प्रतिकूल परिणाम यही हो। यी तीन वटा प्रकटीकरणहरू प्रत्येक नै प्रकृतिको हिसाबमा निकै गम्भीर हुन्छन्। उदाहरणको लागि, पहिलो प्रकटीकरण “बोलिएको विषय सत्यतासँग सम्बन्धित हुँदैन” भन्‍ने हो। सहीजस्तो देखिने तर सही नरहेका कुराहरू बोल्‍नु, र मानव ज्ञान, दर्शन, सिद्धान्तहरू, परम्परागत संस्कृति, र प्रसिद्ध व्यक्तित्वहरूका प्रख्यात भनाइहरूजस्ता शैतानी कुराहरूलाई प्रचार र विश्‍लेषण गर्न मण्डलीमा ल्याउनु, र सत्यता सङ्गति गर्ने मौकालाई मानिसहरू बहकाउन प्रयोग गर्नु भनेको तिनीहरूलाई बाधा दिनु हो। प्रकृतिमा यो अत्यन्तै गम्भीर कुरा हो। यदि समझशक्ति भएको व्यक्तिले यस्तो सङ्गति सुन्यो भने, उसले यसो भन्‍नेछ, “तपाईंले भन्‍नुभएको कुरा सही छैन; यो सत्यता होइन। तपाईंले त गैरविश्‍वासीहरूले असल ठानेका नैतिक व्यवहार र भनाइहरूबारे कुरा गरिरहनुभएको छ। ती गैरविश्‍वासीहरूले कसरी आफूलाई आचरणमा ढाल्ने र संसारसँग व्यवहार गर्ने भन्ने सिद्धान्तहरू हुन्, जुन आधारभूत रूपमा सत्यतासँग सम्बन्धित हुँदैनन्।” तैपनि, कतिपय मानिसहरूमा खुट्ट्याउने क्षमताको कमी हुन्छ, र जब तिनीहरूले यी भ्रमहरू सुन्छन्, तब तिनीहरूले ती कुराहरूमा हो मा हो मिलाउँछन्, र तिनलाई सत्यताको रूपमा पालनासमेत गर्छन्। यस्तो समयमा, यदि अगुवाहरू र कामदारहरूले यसलाई रोकेनन् र प्रतिबन्धित गरेनन् भने, यदि तिनीहरूले मानिसहरूले खुट्ट्याउने क्षमता प्राप्त गरून् भनेर यसबारे सङ्गति र चिरफार गरेनन् भने, परमेश्‍वरका चुनिएका कतिपय मानिसहरू बहकाउमा पर्न सक्‍नेछन्। बहकाउमा पर्नुका परिणामहरू के-के हुन्? तिनीहरूले मानिसहरूले सही, असल, र गहन ठानेका प्रसिद्ध गैरविश्‍वासी संसारका प्रख्यात मानिसहरूले प्रचार गर्ने कुराहरू, जस्तै आत्म-आचरणका लोक भनाइहरू र प्रसिद्ध मानिसहरूका नीतिवचन र सिद्धान्तहरू सबै सही छन् र ती सबै परमेश्‍वरका वचनहरू भए झैँ सत्यता हुन् भन्‍ने विश्‍वास गर्नेछन्। के तिनीहरू बहकाउमा परिसकेका हुँदैनन् र? झट्ट हेर्दा, तिनीहरूले सत्यता सङ्गति गरिरहेजस्तो देखिन्छ, तर वास्तवमा यसमा केही मानव विचारहरू र शैतानका केही भ्रामक दर्शनहरू मिसिएको हुन्छ, र यसले स्पष्ट रूपमै मानिसहरूलाई बाधा दिन्छ। यदि कसैले शैतानको दर्शन र मानव ज्ञानलाई सत्यताको रूपमा प्रस्तुत गरेर मानिसहरूलाई बहकाउँछ भने, अगुवाहरू र कामदारहरूले यो कुरा खुलासा र चिरफार गर्नुपर्छ, ताकि विश्‍वासी दाजुभाइ-दिदीबहिनीहरू समझशक्तिमा वृद्धि होऊन् र सत्यता वास्तवमा के हो भनेर बुझून्। यो अगुवाहरू र कामदारहरूले गर्नुपर्ने काम हो। दोस्रो प्रकटीकरण “मानिसहरूको मनमा बाधा दिनु” हो। कतिपय मानिसहरूले सत्यता सङ्गति गर्ने मौका दुरुपयोग गर्दै, सधैँ सही देखिने तर सही नरहेका कुराहरूबारे बोल्‍छन्, र यसरी मानव ज्ञान, विद्वत्ता, वरदान र प्रतिभाहरूलाई उच्‍च पार्छन्। तिनीहरूले नैतिक नियमहरू, परम्परागत संस्कृति, आदि इत्यादिबारे पनि कुरा गर्छन्। तिनीहरूले शैतानबाट आउने यी कुराहरूलाई सकारात्मक कुराहरूको रूपमा, सत्यताको रूपमा प्रस्तुत गर्छन्, जसले मानिसहरूलाई यी कुराहरू त वकालत गरिनुपर्ने, मण्डलीमा प्रचार गरिनु र उच्‍च पारिनुपर्ने, र सबैद्वारा पालना गरिनुपर्ने कुराहरू हुन् भन्‍ने गलत विश्‍वास गराउँछ; मानिसहरूको मनमा सही देखिने तर सही नभएका भ्रम र विधर्महरू बढाउँछ; र मानिसहरूको मनमस्तिष्क अक्‍क न बक्‍क बनाउँछ र तिनीहरूलाई सत्यता वास्तवमा के हो, वा समस्याहरू सामना गर्दा कसरी सही तरिकाले अभ्यास गर्ने, वा कुन मार्ग सही हो भन्‍ने थाहै नहुने दिग्भ्रमित तुल्याउँछ। यसले तिनीहरूको हृदय अन्धकारमा डुबाउँछ। मानिसहरूलाई बहकाउन विधर्म र भ्रमहरू फैलाउनुको परिणाम यही हो। तेस्रो प्रकटीकरणको हकमा भन्दा, हामी यसबारे विस्तृत रूपमा सङ्गति गर्नेछैनौँ। सारांशमा भन्दा, कतिपय विषयभन्दा बाहिरका छलफलहरूमा ज्ञान, कतिपयमा मानव धारणाहरू, र कतिपयमा नैतिक रूपमा असल मानिने व्यवहारहरू, र अरू यस्तै कुराहरू पर्छन्। तर यीमध्ये कुनै पनि कुरा सत्यतासँग सम्बन्धित हुँदैनन्—ती सबै यसको विपरीत हुन्छन्। त्यसकारण, जब यी समस्याहरू देखा पर्छन्, तब अगुवाहरू र कामदारहरूले यी समस्याहरूलाई रोक्नु र प्रतिबन्धित गर्नुपर्छ। यदि कसैले सङ्गति गरेको सुनेपछि, मानिसहरूले सत्यताबारे हृदयमा स्पष्टता प्राप्त नगर्ने मात्र नभई, तिनीहरू बाधामा पनि पर्छन् भने, र तिनीहरूको पहिलेको स्पष्ट मन अलमल्‍ल पर्छ, र तिनीहरूलाई उचित रूपमा कसरी अभ्यास गर्ने भन्‍ने नै थाहा हुँदैन भने, त्यस्तो व्यक्तिको सङ्गति रोक्नु र प्रतिबन्धित गर्नुपर्छ। उदाहरणको लागि, सामान्य मानवतासँग सम्बन्धित सत्यताहरूबारे सङ्गति गर्ने क्रममा, कति मानिसहरूले भन्छन्: “परमेश्‍वरलाई सामान्य मानवताको सबैभन्दा बढी मनपर्ने कुरा भनेको कष्ट भोग्‍ने, देहगत आनन्द वा सहजताको लोभ नगर्ने, स्वादिष्ट खाना त्याग्‍ने, आनन्द लिनुपर्ने वा परमेश्‍वरले तयार गर्नुभएको कुराको आनन्द नलिने, यी देहगत इच्छाहरूविरुद्ध विद्रोह गर्न सक्‍ने, देहका सबै इच्छाहरू नियन्त्रण गर्न सक्‍ने, आफ्नो शरीर काबुमा राख्‍न सक्‍ने, र आफूलाई देहको नियन्त्रणमा पर्न नदिने क्षमता हो। त्यसैले, जब तिमीलाई राती सुत्‍न मन लाग्छ, तब तिमीले देहविरुद्ध विद्रोह गर्नुपर्छ। यसो गर्न सक्दैनौ भने, यसलाई नियन्त्रण गर्ने उपायहरू खोज्नुपर्छ। देहविरुद्ध विद्रोह गर्ने तिम्रो सङ्कल्प जति ठूलो हुन्छ, र तिमीले देहविरुद्ध जति विद्रोह गर्छौ, तिमीमा त्यति नै धेरै सत्यता अभ्यास गर्ने प्रकटीकरण हुन्छ र तिमीमा त्यति नै धेरै परमेश्‍वरप्रतिको बफादारिता भएको प्रमाणित हुन्छ। मलाई लाग्छ सामान्य मानवताको सबैभन्दा प्रमुख प्रकटीकरण—जसको लागि सबैभन्दा बढी वकालत गरिनुपर्छ—त्यो, आफ्नो शरीर काबुमा राख्‍नु, देहका इच्छाहरूविरुद्ध विद्रोह गर्नु, देहको सहजताको लोभ नगर्नु, र भौतिक आनन्दमा मितव्ययी हुनु हो। तिमी जति मितव्ययी हुन्छौ, तिमीले स्वर्गको राज्यमा त्यति नै धेरै आशिष्‌हरू जम्मा गर्नेछौ।” के यी शब्दहरू निकै सकारात्मक सुनिँदैनन् र? के यिनमा कुनै गल्ती छ? मानव तर्क, सिद्धान्त, र धारणाहरूद्वारा मापन गर्दा त, यी शब्दहरू कुनै पनि धार्मिक वा सामाजिक समूहमा स्वीकार्य हुन्छन्; सबैले आफ्‍नो अनुमोदन व्यक्त गर्न र यी मानिसहरूले भनेको कुरा सही छ, यिनीहरूको विश्‍वास असल र शुद्ध छ भनेर बताउन सहमति सङ्केत दिन्छन्। के मण्डलीमा पनि कतिपय मानिसहरूले यही कुरा विश्‍वास गर्दैनन् र? मानव धारणाहरूद्वारा मापन गर्दा, यी सबै शब्दहरू सही हुन्छन्—यिनमा के कुरा सही छ? कतिले यसो भन्‍न सक्छन्, “परमेश्‍वरले त्यस्ता मानिसहरू मन पराउनुहुन्छ। उहाँ पनि त्यस्तै मितव्ययी जीवन जिउनुहुन्छ।” के यो मानव धारणा होइन र? मानिसहरूले यस्तो धारणा बोकेका हुन्छन्, त्यसकारण यदि कुनै व्यक्तिले साँच्‍चै यस्तो सङ्गति दियो भने, के यो बहुमतका धारणाहरू पुष्टि गर्ने कार्य हुँदैन र? (हुन्छ।) जब मानिसहरूले यस्तो धारणा अँगाल्छन्, तब के तिनीहरूले त्यो व्यक्तिको दृष्टिकोणमा सहमति जनाइरहेका हुँदैनन् र? जब तैँले त्यो व्यक्तिका दृष्टिकोणमा सहमति र स्वीकृति जनाएको हुन्छस्, तब के तैँले उसका कार्यमा सहमति जनाइरहेको हुँदैनस् र? अनि के त्यसपछि तैँले उसको अनुकरण गर्ने प्रयास गर्नेछैनस् र? अनि जब तैँले त्यसो गर्न सक्छस्, तब के तैँले पछ्याउने बाटो, तेरो अभ्यासको मार्ग निश्‍चित हुनेछैन र? निश्‍चित हुनु भनेको के हो? यसको अर्थ तैँले यस्तो तरिकाले व्यवहार र अभ्यास गर्ने निर्धारण गरेको छस् भन्‍ने हो। अनि जब तैँले हृदयमा परमेश्‍वरले यस्ता मानिसहरूलाई प्रेम गर्नुहुन्छ र तैँले यसरी व्यवहार गरेको उहाँलाई मन पर्छ, त्यसो गरेर मात्रै तँ परमेश्‍वरले स्विकार्ने, स्वर्गको राज्यमा प्रवेश गर्न र स्वर्गमा आशिष् पाउन सक्‍ने, राम्रो गन्तव्य भएको व्यक्ति बन्‍न सक्छस् भन्‍ने कुरामा विश्‍वास गर्छस्, तब तैँले यसरी नै व्यवहार गर्ने सङ्कल्प गर्छस्। जब तैँले यस्तो सङ्कल्प गर्छस्, तब के यस्तो सोचाइ र दृष्टिकोणले तेरो मन पहिल्यै बाधामा परेको र बहकिएको हुँदैन र? यो तथ्य हो; र यो परिणाम हो। तेरो मन बाधामा परेको हुन्छ, तर तैँले यो कुरा महसुससमेत गर्दैनस्। यहाँ अर्को पनि समस्या छ: त्यस्ता विचार र दृष्टिकोणहरूले तेरो मन ठप्प र बाधामा पारेपछि, के तैँले परमेश्‍वरका अभिप्राय र मागहरूबारे स्पष्टता गुमाउँदैनस् र? के तब तैँले परमेश्‍वरबारे गलतफहमीहरू विकास गर्दैनस् र? अनि के तँ उहाँबाट टाढिदैनस् र? के यसले तँ दर्शनहरूबारे अस्पष्ट छस् भन्‍ने कुरा देखाउँदैन र? यसबारे राम्ररी विचार गर्: जब तँलाई मानिसहरूले सही ठानेका तर गलत रहेका विचार वा दृष्टिकोणले बहकाउँछ, तब के तेरो मनमा बाधा पुगेको हुँदैन र? के तेरो हृदयमा दर्शनहरू अझै पनि स्पष्ट हुन सक्छन् र? (सक्दैनन्।) त्यसोभए, के परमेश्‍वरबारेमा रहेको तेरो ज्ञान सही हुन्छ, कि गलतफहमी हुन्छ? स्पष्ट रूपमै, यो गलतफहमी हुन्छ। त्यसोभए, के तैँले बुझेको र तैँले सही ठानेको कुरा वास्तवमा सत्यता हुन्छ त? अहँ, हुँदैन—यो परमेश्‍वरका वचनहरू, र सत्यतासँग बाझिन्छ र तिनको विपरीत जान्छ। त्यसकारण, सत्यता सङ्गति गर्दा यसरी विषयभन्दा बाहिर जानु साँच्‍चै नै मानिसहरूको मनमा बाधा दिनु हो। यसरी विषयभन्दा बाहिर जाँदा यसले मानिसहरूको विचारमा ठूलो बाधा दिने भएकोले, के यसलाई परमेश्‍वरको काममा अवरोध पुर्याउनु हो भनेर भन्‍न सकिन्छ? यसले मानिसहरूलाई धारणाहरूतर्फ र शैतानको दर्शन र तर्कतर्फ डोर्‍याउँछ, त्यसकारण के यसले मानिसहरूलाई परमेश्‍वरको उपस्थितिबाट टाढा लैजाँदैन र? जब मानिसहरूले परमेश्‍वरलाई गलत बुझ्छन्, जब तिनीहरूले उहाँका अभिप्रायहरू बुझ्दैनन् र उहाँका अभिप्राय र मागहरूअनुसार अभ्यास गर्न सक्दैनन्, बरु शैतानको तर्क र मानव धारणाहरूअनुसार अभ्यास गर्छन्, तब तिनीहरू परमेश्‍वरको नजिक हुन्छन् कि उहाँबाट टाढा हुन्छन्? (तिनीहरू उहाँबाट टाढा हुन्छन्।) तिनीहरू उहाँबाट टाढा हुन्छन्। त्यसोभए, के भेलाहरूमा यस्तो विषयमा सङ्गति गर्ने कार्य प्रतिबन्धित गर्नुपर्दैन र? (पर्छ।) यसप्रकारको विषयबाट बाहिर जाने कार्यको प्रकृति मानिसहरूलाई बाधा दिने खालको हुन्छ, त्यसकारण यसलाई साँच्‍चै नै प्रतिबन्धित गरिनुपर्छ। यदि यसलाई रोक्‍ने र प्रतिबन्धित गर्ने कार्य गरिएन भने, यहाँ कैयौँ यस्ता कमजोर क्षमता भएका र स्तब्ध रहेका अलमल्‍ल मानिसहरू—विशेषगरी, आत्मिक बुझाइ नभएकाहरू—हुनेछन्, जसले विषयभन्दा बाहिर जाने व्यक्तिलाई अनुकरण गर्ने र पछ्याउनेछन्। यही नै अगुवाहरू र कामदारहरू यसलाई रोक्न तुरुन्तै खडा हुनुपर्ने बेला हो। तिनीहरूले त्यो व्यक्तिलाई विषयभन्दा बाहिर गइरहन दिनु हुँदैन; तिनीहरूले उसको सङ्गतिको विषयले अझै धेरै मानिसहरूलाई बहकाउन र अझै धेरै मानिसहरूको मनमा बाधा दिन दिनु हुँदैन। यो अगुवाहरू र कामदारहरूले पूरा गर्नुपर्ने जिम्मेवारी हो, यो तिनीहरूले पूरा गर्नुपर्ने प्रकार्य हो।

सत्यता सङ्गति गर्दा विषयबाट बाहिर जाने विषयको हाम्रो सङ्गति यही हो। यसपछि, हामी कुनै व्यक्तिले सत्यता सङ्गति गर्दा त्यसको प्रकृति अवरोध र बाधा कहलिनको लागि उक्त व्यक्ति कति हदसम्‍म टाढा जानुपर्छ र उसले कुन-कुन विषयहरू सङ्गति गर्नुपर्छ भनेर सारांशित गर्नेछौं। विषयबाट बाहिर जानुका केही तरिकाहरू स्पष्ट छन्: जब कुनै व्यक्ति विषयबाट पूर्ण रूपमा बाहिर जान्छ, जब उसले व्यर्थका कुराकानी गर्छ वा घरायसी मामलाहरूबारे छलफल गर्न थाल्छ, तब त्यो कुरा पत्ता लगाउन सजिलै हुन्छ। उदाहरणको लागि, जब सबैले आफ्नो कर्तव्य कसरी पूरा गर्ने भनेर सङ्गति गरिरहेका हुन्छन्, तब कसैले आफ्नो “महिमित” विगतबारे सङ्गति गर्न सक्छ, र आफूले गरेका असल कामकुरा वा दाजुभाइ-दिदीबहिनीहरूलाई यसरी-उसरी मदत गरेको, आदि इत्यादिबारे कुरा गर्न सक्छ। कसैले पनि यो कुरा सुन्न चाहँदैन, र त्यो व्यक्तिले जति धेरै बोल्छ, तिनीहरूलाई त्यो कुराप्रति त्यति नै धेरै वितृष्णा लाग्छ र अन्त्यमा तिनीहरूले त्यो व्यक्तिलाई बेवास्ता गर्छन्। त्यसपछि व्यक्तिलाई त्यो कुरा लाजमर्दो लाग्छ। जबसम्म अधिकांश मानिसहरूले त्यो व्यक्तिलाई चिन्‍न सक्छन्, तबसम्म उसले निरन्तरता दिन सक्दैन। यस किसिमको विषयबाट बाहिर जाने कार्य पत्ता लगाउनलाई सत्यताबारे त्यति धेरै बुझाइ चाहिँदैन। व्यर्थको गफ गर्नु, घरायसी मामलाहरूबारे कुरा गर्नु, आफूलाई उचाल्नु, आफ्‍नो बारे धाक लगाउनु, र सङ्गतिको विषयबाट फाइदा लिँदै आफ्‍नो “महिमित” विगतबारे कुरा गर्नु—यस किसिमको विषयबाट बाहिर जाने कार्य सहजै पत्ता लगाउन सकिन्छ। यसले आधारभूत रूपमा धेरै बाधा ल्याउँदैन, किनभने धेरैजसो मानिसहरूलाई यस्ता कुराहरूप्रति दिक्‍क लाग्छ र तिनीहरू त्यस्ता कुरा सुन्न चाहँदैनन्, र तिनीहरूलाई यस्तो व्यक्तिले धाक लगाइरहेको छ, सत्यता सङ्गति गरिरहेको छैन, ऊ विषयभन्दा बाहिर गएको छ भन्‍ने थाहा हुन्छ। समूहले उसलाई बोल्न थाल्दा नै लज्‍जित नपार्ने प्रयास गर्न सक्छ, तर ऊ लामो समयसम्‍म बोलिरह्यो भने, मानिसहरूलाई घृणा लाग्छ र थप कुरा सुन्न मन लाग्दैन, र योभन्दा त परमेश्‍वरका वचनहरू आफै पढ्नु नै राम्रो हुन्छ भन्‍ने लाग्छ। यदि त्यो व्यक्तिले आफ्‍नो कुरा जारी राखिरह्यो भने, तिनीहरू उठेर जान्छन्। जब त्यो व्यक्तिले परिस्थिति परिवर्तन भएको छ र उसले आफैलाई लज्‍जित पारेको छ भन्‍ने देख्छ, तब उसले बोल्न छोड्छ। कस्तो किसिमको विषयभन्दा बाहिर जाने कार्यले मानिसहरूमा पहिले नै प्रतिकूल प्रभाव पारिसकेको हुन्छ, तैपनि मानिसहरूले यसलाई नकारात्मक कुराको रूपमा छर्लङ्ग देख्‍न सक्दैनन्, बरु विषयभन्दा बाहिरको कुरालाई सत्यता मानेर ध्यानपूर्वक सुन्छन्? यस्तो किसिमको विषयबाट बाहिर जाने कार्यले मानिसहरूलाई बाधा दिन सक्छ, र व्यक्तिले त्यस्ता घटनाहरूलाई खुट्ट्याउनुपर्छ। यस्तो किसिमको विषयभन्दा बाहिर जाने कार्यको उदाहरण देओ त। (जब कसैले काटछाँटमा परेपछि आफ्नो बारे चिन्तन गर्दैन, र आफ्नो कुरालाई समस्याको सहीपन र गलतपनमा मात्रै केन्द्रित गर्छ, तब यसले सबैको दिमाग अन्योलमा पार्छ। यसले मानिसहरूलाई समझशक्ति विकास गर्न नसक्‍ने मात्र बनाउँदैन; बरु, मानिसहरूले यो व्यक्तिले भनेको कुरा सत्यताअनुरूप छ, र ऊ सही छ भन्‍ने महसुससमेत गर्छन्। यसले सबैलाई उसको पक्षमा ल्याउँछ।) काटछाँटलाई कसरी स्विकार्ने भनेर सङ्गति गर्ने बहानामा, तिनीहरूले आफूलाई रक्षा गर्छन् र निर्दोष ठहर्‍याउँछन्, र मानिसहरूलाई आफूलाई गलत रूपमा काटछाँट गरिएको छ भन्‍ने सोचाउँछन्, मानिसहरूलाई आफ्नो पक्षमा ल्याउँछन् र आफ्नो सहानुभूति गराउने बनाउँछन्, र थप रूपमा, तिनीहरूले मानिसहरूलाई यस्ता परिस्थितिहरूमा समर्पित हुने र काटछाँट स्विकार्ने आफ्नो क्षमताको आदर गर्ने बनाउँछन्। यसले मानिसहरूलाई बहकाउँछ; यो उद्देश्‍यपूर्ण रूपमा जानीजानी विषयबाट बाहिर जानु हो, जसले गर्दा सुन्‍ने मानिसहरूलाई काटछाँट सामना गर्दा समर्पित हुन नसक्‍ने, काटछाँट स्विकार्न नसक्‍ने र आफ्‍नो बारे चिन्तन गरेर आफूलाई चिन्‍न नसक्‍ने मात्र होइन, काटछाँटविरुद्ध सतर्क र प्रतिरोधीसमेत बनाउँछ। यस्तो सङ्गतिले मानिसहरूलाई काटछाँट हुनुको महत्त्व बुझ्न मद्दत गर्न सक्दैन, र काटछाँट सामना गर्दा मानिसहरूले कसरी सही मनोवृत्ति अपनाउनुपर्छ, यसलाई कसरी स्विकार्ने, र कसरी अभ्यास गर्ने गर्नुपर्छ भनेर बुझ्न मद्दत गर्न सक्दैन। बरु, यसले मानिसहरूलाई काटछाँट सामना गर्ने अर्को तरिका रोज्‍न लगाउँछ, एक यस्तो तरिका जुन सत्यता अभ्यास होइन र सत्यता सिद्धान्तहरूअनुसार काम गर्नु पनि होइन, बरु मानिसहरूलाई अझै धूर्त बनाउने तरिका हो। यस्तो सङ्गतिले मानिसहरूलाई बहकाउँछ। सत्यता सङ्गति गर्दा विषयबाट बाहिर जानु भनेको मण्डली जीवनमा पैदा हुने एकप्रकारको समस्या हो। यदि यो समस्या अवरोध र बाधाको स्तरमा पुग्यो भने, अगुवाहरू र कामदारहरूले यसलाई रोक्न र प्रतिबन्धित गर्न सङ्गति र चिरफार गर्दै कदम उठाउनुपर्छ, ताकि धेरैजसो मानिसहरूले खुट्ट्याउने क्षमता वृद्धि गरून्, अनुभवबाट केही जानून्, र पाठहरू सिकून्।

आ. मानिसहरूलाई बहकाउन र तिनीहरूको आदर जित्नको लागि शब्द र धर्मसिद्धान्तहरू बोल्नु

मण्डली जीवनमा अवरोध र बाधा ल्याउने मानिस, घटना, र कामकुराहरूको दोस्रो प्रकटीकरण भनेको मानिसहरूले अरूलाई बहकाउन र आफ्‍नो प्रतिष्ठा बढाउनको लागि शब्द र धर्मसिद्धान्तहरू बोल्नु हो। सामान्यतया, धेरैजसो मानिसहरूले केही शब्द र धर्मसिद्धान्तहरू बोल्‍न सक्छन्। धेरैजसो मानिसहरूले बोलेका हुन्छन्। हामीले कुनै व्यक्तिले शब्द र धर्मसिद्धान्तहरू बोल्ने सामान्य कार्यलाई त्यस व्यक्तिको कद सानो भएकोले र सत्यतालाई बुझ्ने क्षमताको कमी भएकोले घट्ने घटनाका रूपमा लिनुपर्छ। तिनीहरूले धेरै समय लिँदैनन्, जानी-जानी यसो गरिरहेका छैनन्, एकोहोरो कुराकानी गर्दैनन्, स्वेच्छाले बोल्‍नको लागि सबैबाट प्रश्रय माग गर्दैनन्, सबैलाई तिनीहरूको कुरा सुन्न लगाउँदैनन्, र अरूलाई बहकाउने अनि तिनीहरूको आदर जित्‍ने प्रयास गर्दैनन् भने, यसमा बाधा वा अवरोध ल्याउने कार्य संग्लग्न हुँदैन। धेरैजसो मानिसहरूमा सत्यता वास्तविकताको कमी हुने भएकोले, शब्द र धर्मसिद्धान्तहरू बोल्ने कार्य आम रूपमा देखा पर्ने घटना हो। अलिक अनुचित रूपमा बोल्नु क्षमायोग्य हुन्छ; यसलाई माफी दिएर गम्भीर रूपमा नलिन सकिन्छ। तर, एउटा अपवाद छ, त्यो हो जब व्यक्तिले जानाजान शब्द र धर्मसिद्धान्तहरू बोलिरहेको हुन्छ। तिनीहरूले जानाजान के गर्छन्? शब्द र धर्मसिद्धान्तहरू बोल्नु तिनीहरूले जानाजान गर्ने कार्य होइन, किनभने तिनीहरूमा सत्यता वास्तविकताको पनि कमी हुन्छ। तिनीहरूका क्रियाकलापहरू, जस्तै शब्द र धर्मसिद्धान्तहरू बोल्ने, नाराहरू फलाक्‍ने, र सिद्धान्तहरूको बारेमा बोल्ने कार्यहरू अरू सबैको जस्तै हुन्छन्। तर, एउटा भिन्‍नता छ: जब तिनीहरूले शब्द र धर्मसिद्धान्तहरू बोल्छन्, तब तिनीहरूले सधैँ अरूबाट उच्च सम्मान पाउन चाहन्छन् र आफूलाई अगुवाहरू र कामदारहरू, सत्यता पछ्याउने मानिसहरूसँग तुलना गर्न चाहन्छन्। अझै अव्यावहारिक कुरा त, तिनीहरूले जे भने पनि वा जसरी भने पनि, तिनीहरूको उद्देश्य भनेको मानिसहरूलाई आफ्‍नो पक्षमा ल्याउनु, मानिसहरूको हृदय भ्रमित पार्नु हो, र यो सब उच्च सम्मान पाउनको लागि गरिएको हुन्छ। उच्च सम्मान खोजी गर्नुको उद्देश्य के हो? तिनीहरूले मानिसहरूको हृदयमा हैसियत र प्रतिष्ठा प्राप्त गर्न, विशिष्ट व्यक्ति वा मानिसहरूका भीडमाझ अगुवा बन्‍न, असाधारण वा असामान्य व्यक्ति बन्‍न, विशेष व्यक्तित्व बन्‍न, अख्तियारपूर्ण बोली भएको व्यक्ति बन्ने चाहना राख्छन्। यो परिस्थिति मानिसहरूले शब्द र धर्मसिद्धान्तहरू बोल्ने सामान्य घटनाहरूभन्दा फरक छ र यो अवरोध र बाधा ल्याउनु हो। यी मानिसहरूलाई सामान्य रूपमा देखिने शैलीमा शब्द र धर्मसिद्धान्तहरू बोल्नेहरूभन्दा के कुराले फरक तुल्याउँछ? तिनीहरूको निरन्तर बोल्ने इच्छाले; कुनै अवसर पाउनेबित्तिकै, तिनीहरू बोलिहाल्नेछन्। भेला छ भने वा मानिसहरूको समूह भेला भएको छ भने—तिनीहरूसँग श्रोता छ भने—तिनीहरू बोल्नेछन्, र तिनीहरूलाई बोल्‍ने साह्रै ठूलो इच्छा हुन्छ। तिनीहरूले बोल्नुको उद्देश्य दाजुभाइ-दिदीबहिनीहरूसँग आफ्ना भित्री सोच, प्राप्ति, अनुभव, बुझाइ, वा अन्तर्ज्ञानहरू बाँडेर सत्यताको बुझाइ वा त्यसको अभ्यास गर्ने मार्ग विकास गराउनु होइन। बरु, तिनीहरूको उद्देश्य भनेको धर्मसिद्धान्तहरू बोल्ने अवसरलाई प्रयोग गरेर आफ्नो प्रदर्शन गर्नु, तिनीहरू कति विद्वत् छन् भनेर अरूलाई थाहा दिनु, तिनीहरूसँग दिमाग, ज्ञान, र सिकाइ छ, र तिनीहरू औसत व्यक्तिभन्दा माथि छन् भन्‍ने देखाउनु हो। तिनीहरू केवल साधारण व्यक्तिहरूका रूपमा नभई सक्षम व्यक्तिहरूका रूपमा चिनिन चाहन्छन्। तिनीहरूले यो चाहन्छन्, ताकि कुनै पनि मामलाको हकमा, सबै जना तिनीहरूकहाँ गएर तिनीहरूबाट परामर्श लिऊन्। मण्डलीमा आउने कुनै पनि समस्या वा दाजुभाइ-दिदीबहिनीहरूले सामना गर्ने कुनै पनि कठिनाइको हकमा, तिनीहरू अरूले सम्झिने पहिलो व्यक्ति बन्‍न चाहन्छन्; तिनीहरू चाहन्छन् कि अरूले तिनीहरूविना केही गर्न नसकून्, कुनै पनि मामलालाई सम्हाल्ने आँट नगरून्, र सबैले तिनीहरूको आदेश पर्खून्। तिनीहरूले चाहने प्रभाव यही हो। शब्द र धर्मसिद्धान्तहरू बोल्नुको पछाडि तिनीहरूको उद्देश्य भनेको मानिसहरूलाई फन्दामा पार्नु र नियन्त्रण गर्नु हो। तिनीहरूको लागि, शब्द र धर्मसिद्धान्तहरू बोल्नु त एउटा विधि, एउटा शैली मात्रै हो; तिनीहरूले सत्यता नबुझ्ने हुनाले शब्द र धर्मसिद्धान्तहरू बोल्ने होइनन् बरु यसो गरेर, तिनीहरूले मानिसहरूलाई हृदयदेखि तिनीहरूको सराहना गर्ने, तिनीहरूलाई उच्च ठान्ने, र तिनीहरूको डर समेत मान्ने, तिनीहरूको बन्धन र नियन्त्रणमा पर्ने तुल्याउने उद्देश्य राख्छन्। यसरी शब्द र धर्मसिद्धान्तहरू बोल्ने कार्य बाधा दिने र अवरोध ल्याउने कार्य हो। मण्डली जीवनमा, त्यस्ता व्यक्तिहरूलाई प्रतिबन्धित गर्नुपर्छ, र शब्द र धर्मसिद्धान्तहरू बोल्ने यो व्यवहारलाई पनि रोक्‍नुपर्छ, र जाँच नगरी जारी रहन दिनु हुँदैन। कतिले यसो भन्‍न सक्छन्, “यस्ता मानिसहरूलाई प्रतिबन्धित गरिनुपर्छ; त्यसपछि पनि के तिनीहरूलाई बोल्ने मौका दिनुपर्छ?” निष्पक्षताको हिसाबमा भन्दा, तिनीहरूलाई बोल्ने मौका दिन सकिन्छ, तर तिनीहरू फेरि आफ्नो प्रदर्शन गर्ने र धाक लगाउने आफ्‍नो पुरानै शैलीमा फर्केर जानेबित्तिकै, र तिनीहरूको महत्त्वाकाङ्क्षा फेरि प्रस्फुटन हुन लाग्नेबित्तिकै, तिनीहरूलाई स्पष्ट र शान्त पार्न तिनीहरूको कुरा तुरुन्तै रोक्‍नुपर्छ। यदि तिनीहरूले प्रायजसो यसरी धाक लगाउँछन्, र तिनीहरूको महत्त्वाकाङ्क्षा अझै प्रायजसो प्रकट भइरहन्छ, र तिनीहरूका इच्छाहरू नियन्त्रण गर्न गाह्रो हुन्छ भने के गर्नुपर्छ? तिनीहरूलाई सीधै प्रतिबन्धित गर्नुपर्छ र बोल्नबाट रोक्नुपर्छ। यदि तिनीहरू बोल्दा कसैले पनि सुन्‍न मन पराउँदैन, र तिनीहरूको बोलीको भाव र व्यवहार, र तिनीहरूको आँखाको हेराइ, र तिनीहरूको हाउभाउ हेर्दा र सुन्दा सबैलाई घृणा लाग्छ भने, यो गम्भीर समस्या हो। यो त सबैलाई वितृष्णा गराउने अवस्थामा पुग्छ। मण्डलीमा प्रतिभारको भूमिका खेल्ने त्यस्ता मानिसहरू स्टेजबाट निस्किनुपर्दैन र? यतिखेर तिनीहरू आफ्‍नो भूमिकाबाट बाहिर निस्कने समय आएको हुन्छ। के यसले तिनीहरूले आफ्नो सेवा पूरा गरिसकेका छन् भन्‍ने अर्थ दिँदैन र? तिनीहरूले आफ्नो अन्तिम सेवा पूरा गरिसकेपछि के गर्नुपर्छ? तिनीहरूलाई सफाइ गरी हटाउनुपर्छ। तिनीहरूले बोल्न थाल्नेबित्तिकै, यो तिनीहरूको पुरानै गफ हुन्छ, जुन कुरालाई प्रतिबन्धले समेत रोक्न सक्दैन। यो कुरा सुनेर सबै थकित भइसकेका हुन्छन्। तिनीहरूको घृणित अनुहार, त्यो शैतानको, त्यो दुष्ट दियाबलसको अनुहार स्पष्ट हुन्छ। तिनीहरू कस्तो प्रकारका मानिसहरू हुन्? तिनीहरू ख्रीष्टविरोधीहरू हुन्। यदि तिनीहरूलाई निकै चाँडै निकालियो भने, धेरैजसो मानिसहरूले धारणाहरू राख्छन् र हृदयमा विश्‍वस्त नभएर यसो भन्छन्, “परमेश्‍वरको घरमा प्रेमको कमी छ, उनीहरूले कसैलाई केही समय अवलोकन नै नगरी हटाउँछन् र पश्‍चात्ताप गर्ने कुनै मौका दिँदैनन्। तिनीहरूले बाहिरी मानिसहरूका केही शब्दहरू मात्रै बोले, अलिअलि भ्रष्ट स्वभाव प्रकट गरे, र अलिक अहङ्कारी भए, तर तिनीहरूको अभिप्राय खराब थिएन। तिनीहरूलाई यसरी व्यवहार गर्नु अनुचित हुन्छ।” तर जब धेरैजसोले दुष्ट मानिसहरूको सार चिन्‍न र देख्‍न सक्छन्, तब के त्यस्ता दुष्ट मानिसहरूलाई मण्डलीमा लापरवाह रूपमा दुष्कर्म, अवरोध र बाधाहरू जारी राख्‍न दिनु उचित हुन्छ? (हुँदैन।) सबै दाजुभाइ-दिदीबहिनीहरूप्रति यो अनुचित हुन्छ। त्यस्ता परिस्थितिहरूमा, तिनीहरूलाई निकाल्दा समस्या समाधान हुन्छ। तिनीहरूले आफ्नो अन्तिम सेवा दिएपछि र धेरैजसो मानिसहरूले तिनीहरूलाई चिनेपछि, तैँले तिनीहरूलाई निकाल्दा धेरैजसो मानिसहरूले आपत्ति जनाउनेछैनन्—तिनीहरूले परमेश्‍वरलाई गुनासो गर्ने वा गलत बुझ्नेछैनन्। यदि अझै पनि तिनीहरूलाई प्रतिरक्षा गर्ने मानिसहरू छन् भने, तैँले यसो भन्‍न सक्छस्: “त्यो व्यक्तिले मण्डलीमा धेरै दुष्कर्महरू गर्‍यो। उसलाई ख्रीष्टविरोधीको रूपमा चित्रण गरेर निकालिएको हो। तैपनि तिमी अझै त्यो व्यक्तिप्रति धेरै सहानुभूति देखाउँछौ; तिमी अझै उसले तिमीलाई देखाएको दयाबारे विचार गर्छौ, र उसको प्रतिरक्षा गर्छौ। तिमी अत्यन्तै भावुक भइरहेको छौ, र तिमीमा सिद्धान्तहरूको पूर्ण कमी छ। यसका परिणामहरू के हुन्छन्? उसले थोरै सहयोग गरेको थियो, र पनि त्यो तिमी बिर्सन सक्दैनौ; उसले जे भने नि, तिमी निष्ठापूर्वक पालना गर्छौ, र सधैँ उसको दयाको ऋण तिर्न चाहन्छौ। अहिले उसलाई निकालिइएको छ। के तिमी पनि ऊसँगै जान चाहन्छौ? यदि तिमी पनि निकालिन चाहन्छौ भने, त्यस्तै हुनेछ।” के यो परिस्थिति सम्हाल्ने उचित तरिका हो? यस विन्दुमा, यो उचित तरिका हो। यदि त्यस्ता मानिसहरूले अरूलाई बहकाउन निरन्तर शब्द र धर्मसिद्धान्तहरू बोल्छन्, मानिसहरूलाई अबदेखि भेलाहरूमा आउनै नचाहने गरी, असहनीय रूपमा बाधा दिन्छन् भने, के यो अगुवाहरू र कामदारहरू चेतनाशून्य र सुस्त भएकाले, र तिनीहरूमा समझशक्ति र यी मानिसहरूलाई समयमै सम्हाल्‍ने सक्षमता नभएकोले होइन र? यो तिनीहरूले काम गर्न र जिम्मेवारी पूरा गर्न नसक्नु हो।

अहिले, धेरैजसो मानिसहरूले शब्द र धर्मसिद्धान्तहरू बोल्ने ख्रीष्टविरोधीहरूबारे केही हदसम्म खुट्ट्याउने क्षमता प्राप्त गरेका छन्। तिनीहरूले टाउको नउठाए त ठीकै छ, तर तिनीहरूले टाउको उठाउनेबित्तिकै, विभिन्‍न तरिकाले ठेट रूपमा पर्याप्त हुने गरी काम गर्नेबित्तिकै, र मानिसहरूले तिनीहरूलाई ख्रीष्टविरोधी भनेर पहिचान गर्नलाई तिनीहरूका विभिन्‍न प्रकटीकरणहरू पर्याप्त हुनेबित्तिकै, थप ढिलाइ वा हिचकिचाहट गरिनु हुँदैन। तिनीहरूलाई तुरुन्तै प्रतिबन्धित र अलग गरिनुपर्छ। यदि तिनीहरूको सेवाको अब कुनै मूल्य छैन भने, तिनीहरूलाई तुरुन्तै निकाल्‍नुपर्छ। शब्द र धर्मसिद्धान्तहरू बोल्ने त्यस्ता ढोँगी ख्रीष्टविरोधीहरूलाई खुट्ट्याउन सजिलो हुन्छ, किनभने त्यस्ता मानिसहरू स्पष्ट रूपमै ख्रीष्टविरोधीहरू हुन्। यति हो, त्यस्तो ख्रीष्टविरोधीले शक्ति हातमा लिने आफ्नो उद्देश्य हासिल गर्न सधैँ अक्षर र धर्मसिद्धान्तहरू बोल्ने मौकाको फाइदा उठाएर मानिसहरूलाई बहकाउन चाहन्छ। ख्रीष्टविरोधीहरू प्रकट हुने एउटा तरिका यही हो, र यसलाई खुट्याउन सजिलो छ। यो विषयमा पहिले नै पर्याप्त छलफल भइसकेको छ, त्यसकारण यसलाई यहाँ विस्तृत रूपमा व्याख्या गरिनेछैन। सारांशमा भन्दा, अगुवाहरू र कामदारहरूले त्यस्ता मानिसहरूलाई निकै ध्यान दिनुपर्छ, तुरुन्तै र सही रूपले तिनीहरूका गतिविधिहरू, विचार, र दृष्टिकोण, साथै तिनीहरूका योजना र कार्य, र तिनीहरूले फैलाउने गलत टिप्पणीहरूलाई बुझ्‍नु र बोध गर्नुपर्छ, र त्यसैअनुसार तिनीहरूलाई तुरुन्तै तह लगाउनुपर्छ। यो अगुवाहरू र कामदारहरूको जिम्मेवारी हो। त्यसकारण, कम्तीमा पनि, अगुवाहरू र कामदारहरू यो काममा आत्मिक रूपमा तीक्ष्ण र मानसिक रूपमा सूक्ष्म हुनुपर्छ, सुन्न र सुस्त हुनु हुँदैन। यदि ख्रीष्टविरोधीले भेलाहरूमा शब्द र धर्मसिद्धान्तहरू बोलेर धेरै मानिसहरूलाई बहकाउँछ, र मण्डली अगुवाहरूले अझै पनि तिनीहरूलाई ख्रीष्टविरोधीको रूपमा पहिचान गरेर तुरुन्तै खुलासा गर्न र सम्हाल्न सक्दैनन् भने, यो तिनीहरू आफ्‍नो जिम्मेवारी पूरा गर्न असफल हुनु हो। यदि धेरै मानिसहरूलाई ख्रीष्टविरोधीहरूले पहिले नै बहकाएका छन्, र ख्रीष्टविरोधीहरूले शब्द र धर्मसिद्धान्तहरू बोलेको सुन्‍न नपाउँदा तिनीहरूलाई भेलाहरू अर्थहीन लाग्छ, र त्यसैले तिनीहरू भेलाहरूमा सहभागी हुन वा परमेश्‍वरका वचनहरू खान-पिउन र प्रवचनहरू सुन्नसमेत अनिच्छुक हुन्छन्, बरु ख्रीष्टविरोधीहरूकै प्रचार सुन्न मन पराउँछन् भने—यदि मानिसहरूलाई ख्रीष्टविरोधीहरूले यति हदसम्‍म बहकाएर नियन्त्रण गरिसकेपछि मात्रै मण्डली अगुवाहरूले परिस्थितिको गम्भीरता महसुस गरेर कार्य गर्न र परिस्थिति सुल्टाउन सुरु गर्छन् भने—यसले निकै ढिलाइ ल्याउनेछ! यस्ता झूटा अगुवाहरूको चेतनासून्यता र सुस्तताको कारण परमेश्‍वरका चुनिएका धेरै मानिसहरूको जीवन प्रवेशमा गम्भीर क्षति पुग्नेछ। जब ख्रीष्टविरोधीहरूलाई चिरफार गरिन्छ, खुट्ट्याइन्छ, र निकालिन्छ, तब कतिपय मानिसहरू बहकिएर तिनीहरूको पछि लाग्‍न सक्छन्। कतिले यसोसमेत भन्‍न सक्छन्, “तपाईंले तिनीहरूलाई निकाल्‍नुभयो भने, हामी परमेश्‍वरमा विश्‍वास गर्न छोड्नेछौँ। यदि तपाईंले तिनीहरूलाई जान दिनुभयो भने, हामी सबै जानेछौँ!” यस विन्दुमा, मण्डली अगुवाहरूले कुनै पनि वास्तविक काम गरिरहेका छैनन् भन्‍ने कुरा पूर्ण रूपमा स्पष्ट हुन्छ, र त्यो तिनीहरू आफ्‍नो जिम्मेवारी पूरा गर्न गम्भीर रूपमा असफल हुनु हो।

मण्डली जीवनमा, अगुवाहरू र कामदारहरूले गर्नुपर्ने पहिलो कुरा भनेको विभिन्‍न व्यक्तिको स्थितिमाथि पकड राख्नु हो। तिनीहरूले मण्डलीका हरेक सदस्यले कुन मार्ग लिएका छन् भनेर अवलोकन गरी बुझ्‍नुपर्छ र अन्तरक्रियाद्वारा तिनीहरूको स्वभाव सार के हो, र को ख्रीष्टविरोधीको बाटो हिँडिरहेको छ र कोसँग ख्रीष्टविरोधीको सार छ भनेर तुरुन्तै र सही रूपमा पत्ता लगाउनु र पहिचान गर्नुपर्छ। त्यसपछि, तिनीहरूले ती व्यक्तिहरूमा ध्यान दिनुपर्छ, तिनीहरूलाई नियाल्‍नुपर्छ, र तिनीहरूले फैलाउने दृष्टिकोण र अभिव्यक्तिहरू, र तिनीहरूले हाल के-कस्ता कार्यहरू अघि बढाउने तयारी गरिरहेका छन् भनेर तुरुन्तै बुझ्नु र पकड राख्‍नुपर्छ। जब तिनीहरूले मानिसहरूलाई बहकाउन, र फन्दामा पार्न र नियन्त्रण गर्न चाहन्छन्, तब अगुवाहरू र कामदारहरूले निष्क्रिय रूपमा पर्खेर बस्‍नुको सट्टा तिनीहरूलाई रोक्न तुरुन्तै खडा हुनुपर्छ। यदि तैँले परमेश्‍वरले तिनीहरूलाई प्रकाश गर्नुभइञ्जेलसम्‍म, वा विश्‍वासी दाजुभाइ-दिदीबहिनीहरू बहकाउमा परुन्जेलसम्‍म वा विश्‍वासी दाजुभाइ-दिदीबहिनीहरूले ख्रीष्टविरोधीहरूबारे बुझ्‍ने र समझशक्ति प्राप्त गरुन्जेलसम्‍म पर्खिबस्छस्, र त्यसपछि मात्रै ख्रीष्टविरोधीलाई खुलासा गर्छस् भने, त्यसले मामलामा ढिलाइ गरिसकेको हुन्छ। त्यसकारण, ख्रीष्टविरोधीहरूविरुद्ध सतर्क हुँदा, अगुवाहरू र कामदारहरूले पहिले प्रहार गर्न अग्रसरता देखाउनुपर्छ र अग्रिम रूपमा तयारी गर्नुपर्छ। पहिलो कदम भनेको तुलनात्मक रूपमा सीधा र सत्यता खोजी गर्न सक्‍ने मानिसहरूलाई बढुवा गर्नु र तालिम दिनु हो; अर्थात्, विभिन्‍न कामहरूमा अगुवाको भूमिका लिने मानिसहरूलाई उचित रूपमा मलजल र आपूर्ति गर्नु, र तिनीहरूलाई मण्डलीका खम्बाहरू बन्‍न तालिम दिनु हो। यसरी मात्रै मण्डलीको कामका विभिन्‍न क्षेत्रहरू सहजसाथ र बिनाबाधा अघि बढ्न सक्छन्, र सुसमाचारको काम निरन्तर फैलिन सक्छ। यो जुनसुकै काम भए नि, यदि काममा असल अगुवाको कमी छ भने, यसलाई अघि बढाउन निकै गाह्रो हुन्छ। परमेश्‍वरविरुद्ध ख्रीष्टविरोधीहरूको प्रतिरोधको मुख्य प्रकटीकरण भनेको परमेश्‍वरको घरको कामको हरेक पक्षमा अवरोध गर्न र बाधा दिन परमेश्‍वरका चुनिएका मानिसहरूलाई बहकाएर तिनीहरूको पछि लाग्‍ने बनाउनु हो। मण्डलीमा, ख्रीष्टविरोधीहरूले राख्‍ने पहिलो उद्देश्य भनेको न्यायबोध भएका र कामका विभिन्‍न क्षेत्रहरूमा अगुवाको भूमिका लिनेहरूलाई हानि गर्नु हो। तिनीहरूले बहकाउन र नियन्त्रण गर्न सक्‍ने मानिसहरूलाई आफ्नो पक्षमा ल्याउँछन्, र बहकाउन वा नियन्त्रण गर्न नसक्‍ने मानिसहरूलाई षड्यन्त्रमा पार्छन्, फन्दामा पार्छन्, र ढाल्छन्, र अन्ततः तिनीहरूलाई सफाइ गरी निकाल्छन्। यसले ख्रीष्टविरोधीहरूको लागि मण्डली नियन्त्रण गर्न बाटो खोल्छ। तिनीहरूले सुरुमा सत्यता पछ्याउन सक्‍ने केही मुख्य व्यक्तिहरूलाई ढाल्छन्; बाँकी धेरैजसो मानिसहरू त परिस्थिति जता बग्छ त्यतै बग्‍ने मानिसहरू हुन्छन्। त्यसपछि, तिनीहरूलाई निर्दिष्ट रूपमै अगुवाहरू र कामदारहरू तह लगाउन निकै सजिलो हुन्छ। सत्यता पछ्याउनेहरूको सहकार्य र सहयोगविना, अगुवाहरू र कामदारहरूले आधारभूत रूपमा बिनाकुनै सहयोग एकलै लडिरहेका हुन्छन्। तँ ज्योतिमा हुन्छस्, जबकि ख्रीष्टविरोधीहरू अन्धकारमा लुकेर बस्छन्, र तँलाई कुनै पनि बेला धूर्त आक्रमण गर्न, फसाउन, फन्दामा पार्न, र बदनाम गर्न, तँलाई खडा हुन नसक्‍ने गरी प्रहार गरेर लडाउन तम्तयार हुन्छन्। त्यसपछि ती ख्रीष्टविरोधीहरूले तँ लडिरहेको बेला लात हान्‍ने मानिसहरू खोज्छन्, जसले गर्दा तँ पूर्ण रूपमा निरुत्साहित र हताश बन्‍न पुग्छस्। त्यसकारण, यदि सत्यता पछ्याउनेहरू तिनीहरूविरुद्ध एकजुट भएर लागेनन् भने, ख्रीष्टविरोधीहरूको समस्या पूर्ण रूपमा समाधान गर्न निकै गाह्रो हुन्छ। मण्डली जीवनमा, अगुवाहरू र कामदारहरूले गर्नुपर्ने पहिलो कुरा भनेको मण्डलीको सामान्य सुव्यवस्था कायम राख्‍नु हो। ख्रीष्टविरोधीहरूको मार्ग हिँड्ने यी दुष्ट मानिसहरू उपस्थित हुँदा, मण्डली जीवनबाट कुनै पनि असल परिणामहरू आउँदैनन्, मण्डली जीवन सजिलै सही मार्गमा जाँदैन, र धेरैजसो मानिसहरू बाधा र प्रभावमा पर्छन्। त्यसकारण, दुष्ट मानिसहरू, ख्रीष्टविरोधीहरू, र ख्रीष्टविरोधीहरूको बाटो हिँड्नेहरूलाई पत्ता लगाउनु, बुझ्नु, बोध गर्नु र औँल्याउनु नै अगुवाहरू र कामदारहरूले मण्डली जीवनको सन्दर्भमा गर्नुपर्ने पहिलो र सबैभन्दा महत्त्वपूर्ण काम हो। यी मानिसहरूलाई प्रतिबन्धित गरेर वा निकालेर मात्रै मण्डली जीवनको सामान्य सुव्यवस्था कायम राख्‍न सकिन्छ। यदि तिनीहरूलाई प्रतिबन्धित गरिएन र मनपरी गर्न र बाधा उत्पन्न गर्न दिइयो भने, मण्डलीको कामका विभिन्‍न कुराहरू ठप्प हुनेछन्। धेरैजसो मानिसहरू तिनीहरूलाई खुट्याउने समझशक्तिको कमी भएका र तिनीहरूको सार देख्‍न नसक्‍ने, र तिनीहरूका विभिन्‍न भ्रमपूर्ण विचार र दृष्टिकोणहरूद्वारा बाधामा पारिएका र बहकाइएका समेत हुने हुनाले, परमेश्‍वरका चुनिएका मानिसहरूलाई मण्डली जीवनमा सही मार्ग हिँड्न र सत्यता वास्तविकतामा प्रवेश गर्न गाह्रो हुन्छ। यदि यो अवधिमा मण्डली जीवन अत्यन्तै सामान्य छ, र परमेश्‍वरका चुनिएका मानिसहरूले परमेश्‍वरका वचनहरू खाने-पिउने र सत्यता सङ्गति गर्ने कार्यमा प्राप्ति र प्रगति गर्छन्, र तिनीहरूले अन्ततः केही जीवन प्रवेश र थोरथोरै सत्यता वास्तविकता प्राप्त गर्छन्, तर ख्रीष्टविरोधीहरूले बोल्ने शब्द र धर्मसिद्धान्तहरूद्वारा बहकाउ र बाधामा पर्छन् भने, तिनीहरूले भर्खरै प्राप्त गरेको त्यो थोरै शुद्ध बोध र साँचो बुझाइ गुमाउने मात्र नभई, तिनीहरूले धेरै किसिमका मिथ्या विधर्म र भ्रमहरू पनि धारण गर्छन्—माझीलाई नाउ खियाउन छोड्नेबित्तिकै छालले किनारमा पुर्‍याएजस्तै तिनीहरू तुरुन्तै फेरि अलमल्‍ल पर्छन्, र त्यो समस्याको कुरा हो। मानिसहरूलाई जीवन वृद्धि प्राप्त गर्न सजिलो छैन; थोरथोरै प्रगति देख्‍न पनि वर्षौँ लाग्‍न सक्छ, त्यो अत्यन्तै ढिलो कुरा हो। मानिसहरूले पाएको सानो कद प्राप्त गर्न पनि गाह्रो हुन्छ—त्यो सहजै प्राप्त हुँदैन। ख्रीष्टविरोधीहरूको बहकाउ र बाधाद्वारा मानिसहरूमा भएको थोरै शुद्ध बुझाइ पनि हराएको हुन्छ। अझै गम्भीर कुरा त, शैतान र ख्रीष्टविरोधीहरूको बाधापछि, मानिसहरू एकदमै धेरै रूपमा शैतानको दर्शन, शैतानका युक्ति र चलाकीहरू, र शैतानले तिनीहरूमा हालिदिएको विषद्वारा भरिएका हुन्छन्। यी कुराहरूले मानिसहरूलाई परमेश्‍वरलाई चिन्‍न र उहाँमा समर्पित हुन नदिने मात्र होइन, बरु उल्टै मानिसहरूलाई परमेश्‍वरबारे धारणा र गलतफहमीहरू विकास गर्न, र उहाँबाट टाढा जान लगाउँछन्, जसले गर्दा मानिसहरूको भ्रष्ट स्वभाव अझै गम्भीर हुन्छ, र परमेश्‍वरप्रति तिनीहरूको धोका अझै सबल बन्छ। यसका परिणामहरू अत्यन्तै गम्भीर हुन्छन्। मलाई भन् त, यस्ता गम्भीर परिणामहरू सामना गर्दा, के मानिसहरूलाई शब्द र सिद्धान्तहरूद्वारा बहकाउनेहरूलाई रोक्नु र प्रतिबन्धित गर्नु अत्यावश्यक हुन्‍न र? के यो मण्डली अगुवाहरूले लिनुपर्ने महत्त्वपूर्ण काम होइन र? (हो।) त्यसकारण, दुष्ट मानिसहरू र अविश्‍वासीहरूलाई प्रतिबन्धित गर्नु मण्डलीको महत्त्वपूर्ण काम हो। कतिपय मानिसहरूले भन्छन्, “ममा खुट्ट्याउने क्षमता छैन। यो काम कसरी गर्ने मलाई थाहा छैन।” वास्तवमा, जबसम्‍म तँसँग इच्छा हुन्छ, र जबसम्‍म तैँले ध्यान दिएर अवलोकन गर्छस्, र सधैँ मानिसहरूका अभिप्राय र मनसायहरू जाँच्छस्, तबसम्‍म तैँले क्रमिक रूपमा खुट्ट्याउने क्षमता विकास गर्नेछस्। यी अविश्‍वासी र दुष्ट मानिसहरू देखा पर्नेबित्तिकै, तिनीहरूका आफ्नै अभिप्राय र मनसायहरू हुन्छन्, र त्यो सबै मानिसहरूलाई तिनीहरूलाई सम्मान गर्न र पुज्न लगाउने, र तिनीहरूका कुरा सुन्न लगाउने उद्देश्यमा केन्द्रित हुन्छन्। यदि तैँले तिनीहरूको अभिप्राय र मनसाय थाहा पाउन सक्छस् भने, यो पहिले नै केही खुट्ट्याउने क्षमता प्राप्त गरेको अवस्था हो। यदि तँ पक्का छैनस् भने, तैँले यो विषयमा तुलनात्मक रूपमा अलिक बढी सत्यता बुझ्‍ने केही मानिसहरूसँग सङ्गति गर्न सक्छस्। सङ्गतिको अवधिमा, एकतर्फ, तैँले सबैले बुझेको सत्यता र पकडमा राखेका विभिन्‍न तथ्यहरूको आधारमा यो कुरा निर्धारित गर्न सक्छस्। अर्कोतर्फ, तैँले सङ्गतिको बेला परमेश्‍वरले दिनुभएको अन्तर्दृष्टि र अगुवाइ र ज्योतिद्वारा यो मामलाबारे सुनिश्‍चितता प्राप्त गर्न सक्छस्, र यसरी तैँले सम्बन्धित व्यक्ति साँच्‍चै ख्रीष्टविरोधी र साँच्‍चै प्रतिबन्धित गरिनुपर्ने व्यक्ति हो कि होइन भनेर निश्‍चित गर्न सक्छस्। सङ्गतिद्वारा, यदि सबैले सुनिश्‍चितता प्राप्त गर्छन् र यो व्यक्ति साँच्‍चै नै प्रतिबन्धित गरिनुपर्ने ख्रीष्टविरोधी हो भनेर सर्वसम्मतिले सहमति जनाउँछन् भने—विश्‍वासी दाजुभाइ-दिदीबहिनीहरूसँग सहमतिमा पुगेपछि र सबै जना साझा दृष्टिकोणमा पुगेपछि—अगुवाहरू र कामदारहरूले लिनुपर्ने अर्को कदम भनेको यो व्यक्तिलाई सत्यता सिद्धान्तहरूअनुसार तुरुन्तै तह लगाउनु र सफाइ गरी निकाल्‍नु हो। सिद्धान्त यही हो। मानिसहरूले यो सिद्धान्त बुझेपछि, तिनीहरूले वास्तविक काम गर्नुपर्छ, जसको अर्थ आफ्नो जिम्मेवारी पूरा गर्नु र बफादार हुनु हो। सिद्धान्तहरू बुझ्नु भनेको प्रचार गर्न वा मस्तिष्क भर्नको लागि होइन, बरु आफ्नो कर्तव्यको वास्तविक काममा लागू गर्नको लागि हो। वास्तविक काममा, सिद्धान्तहरू बुझ्‍नाले तैँले आफ्नो जिम्मेवारी र दायित्वहरू अझै राम्ररी र अझै पूर्ण रूपमा पूरा गर्न सक्छस्। त्यसकारण, यो पनि अगुवाहरू र कामदारहरूको कामको भाग हो। मण्डली जीवनको सामान्य सुव्यवस्था कायम राख्‍नको लागि र विश्‍वासी दाजुभाइ-दिदीबहिनीहरूलाई मण्डली जीवन सामान्य रूपमा जिउन र परमेश्‍वरले तोक्नुभएका सबै सत्यताहरूमा प्रवेश गर्न दिनको लागि, जब शब्द र धर्मसिद्धान्तहरू बोल्ने ख्रीष्टविरोधीहरू देखा पर्छन्, तब अगुवाहरू र कामदारहरूले नै पहिले खडा भएर तिनीहरूलाई रोक्नु र प्रतिबन्धित गर्नुपर्छ। शब्द र धर्मसिद्धान्तहरू बोल्ने ख्रीष्टविरोधीहरूको हकमा, यो कुरा तिनीहरूले केही गलत कुराहरू भनेको कारण तिनीहरूलाई प्रतिबन्धित गर्नु मात्र होइन। यदि तिनीहरू साँच्‍चै नै ख्रीष्टविरोधी प्रकारका मानिसहरू हुन् भनेर निर्धारण गर्नका लागि दीर्घकालीन अवलोकन वा बहुसंख्यकको प्रतिक्रिया र तिनीहरूको विशिष्ट प्रकटीकरणहरू पर्याप्त छन् भने, अगुवाहरू र कामदारहरूले तिनीहरूलाई रोक्न र प्रतिबन्धित गर्न अग्रसरता जनाउनुपर्छ, र तिनीहरूलाई बिनानियन्त्रण रहन दिनु हुँदैन। तिनीहरूलाई प्रश्रय दिनु भनेको मण्डलीमा दियाबलसहरू, शैतानहरू, अशुद्ध आत्माहरू, र दुष्ट आत्माहरूलाई उन्मत्त हुन दिनुसरह हो, जसको अर्थ त्यस्ता अगुवाहरू र कामदारहरूले आफ्नो जिम्मेवारी बेवास्ता गरिरहेका हुन्छन्, र आधारभूत रूपमा शैतानको लागि काम गरिरहेका हुन्छन्। मण्डली जीवनका अवरोध र बाधाहरूबारे दोस्रो प्रकारको समस्याको सम्बन्धमा गरिएको सङ्गति अहिले यहीँ समाप्त हुन्छ।

इ. घरायसी मामलाहरूबारे कुरा गर्नु, व्यक्तिगत सम्पर्कहरू निर्माण गर्नु, र व्यक्तिगत मामलाहरू सम्हाल्नु

यसपछि, तेस्रो समस्याबारे सङ्गति गरौँ: घरायसी मामलाहरूबारे कुरा गर्नु, व्यक्तिगत सम्पर्कहरू निर्माण गर्नु, र व्यक्तिगत मामलाहरू सम्हाल्नु। हाम्रो सङ्गतिमा हामीले सम्बोधन गर्ने तेस्रो मामलाका यी समस्याहरू मण्डली जीवनमा अवश्य नै प्रकट हुनु हुँदैन। मण्डली जीवन जिउने क्रममा, मानिसहरू परमेश्‍वरका वचनहरू खान-पिउन, परमेश्‍वरका वचनहरू बाँड्न, सत्यता सङ्गति गर्न, र आफ्नो व्यक्तिगत अनुभवका गवाहीहरूमा सङ्गति गर्न आउँछन्, र यस क्रममा तिनीहरूले परमेश्‍वरका अभिप्रायहरू र सत्यताको बुझाइ खोजी गर्छन्। त्यसोभए, के मण्डली जीवनमा घरायसी मामलाहरूबारे कुरा गर्नु, व्यक्तिगत सम्पर्कहरू निर्माण गर्नु, र व्यक्तिगत मामलाहरू सम्हाल्नुजस्ता समस्याहरूलाई रोक्नु र प्रतिबन्धित गर्नुपर्छ? (पर्छ।) कति मानिसहरू भन्छन्, “के एकअर्कालाई अभिवादन गर्नु ठीक होइन र? यदि दुई मानिसहरू तुलनात्मक रूपमा नजिक छन् र पहिले नै परिचित भइसकेका छन्, र तिनीहरूले मण्डली जीवनको अवधिमा भेटेर अलिअलि कुराकानी गर्छन् भने, के त्यो घरायसी मामलाहरूबारे कुराकानी गर्नु हो? के यसलाई पनि प्रतिबन्धित गर्नुपर्छ?” के तेस्रो मामलाले यस्ता समस्याहरू जनाउँछ? (जनाउँदैन।) स्पष्ट रूपमै, जनाउँदैन। यदि सरल र शिष्ट अभिवादनमा पनि प्रतिबन्ध लगाइयो भने, भविष्यमा मानिसहरूले भेला हुँदा बोल्नसमेत डराउनेछन्। तेस्रो समस्या, अर्थात् घरायसी मामलाहरूबारे कुरा गर्नु, व्यक्तिगत सम्पर्कहरू निर्माण गर्नु, र व्यक्तिगत मामलाहरू सम्हाल्नुमा यी तीन वाक्यांशहरू मात्रै समावेश हुन सक्छन्, तर यी वाक्यांशहरूले प्रतिनिधित्व गर्ने समस्याहरू सरल, शिष्ट अभिवादन वा कुराकानीहरू होइनन्। ती त मण्डली जीवनमा अवरोध, बाधा, र हानि ल्याउन सक्‍ने दुष्ट कार्यहरू हुन्। ती अवरोध र बाधाहरू हुन्, त्यसकारण तिनको बारेमा सङ्गति गर्न सार्थक हुन्छ। अनि के कुरा सङ्गति गर्नुपर्छ? मानिसहरूले कुन-कुन समस्याहरू, कुन-कुन शब्दहरू बोल्छन्, तिनीहरूले के-कस्ता कामकुराहरू गर्छन्, र मानिसहरूका कुन-कुन बोलीवचन, व्यवहार, र आचरणहरू मण्डलीको काममा अवरोध र बाधा ल्याउने स्तरमा पुग्‍न सक्छन्। ती समस्याहरू गम्भीर छन् कि छैनन्, ती अवरोध र बाधाहरू हुन् कि होइनन्, र तिनलाई रोक्नु र प्रतिबन्धित गर्नुपर्छ कि पर्दैन भन्‍ने कुरा हेर्न, अब हामी केही खास उदाहरणहरूबारे छलफल गरौँ।

मण्डली जीवनमा, कतिपय मानिसहरूले प्रायजसो परिवारका सानातिना मामलाहरू र आफ्ना धारणा र विचारहरूबारे यसरी कुरा गर्छन्, मानौँ ती छलफलका मुख्य विषयहरू हुन्। उसले भन्छे: “अहिले समाज अत्यन्तै अन्धकारमय छ; गैरविश्‍वासीहरूसँग अन्तरक्रिया गर्नु र तिनीहरूसँग बस्नु अत्यन्तै थकाइलाग्दो कुरा हो। गैरविश्‍वासीहरूले कुनै पनि कुरा गर्न सक्छन्; यो साँच्‍चै असहनीय कुरा हो!” त्यसपछि केही विश्‍वासी दाजुभाइ-दिदीबहिनीहरूले भन्छन्, “हामी परमेश्‍वरमा विश्‍वास गर्छौं; हामीले जस्तोसुकै परिस्थितिहरू सामना गरे पनि, हामीले खुट्ट्याउने क्षमता प्रयोग गर्न र सत्यता र अभ्यासका मार्गहरू खोजी गर्न सक्नुपर्छ। यदि तपाईँ यसरी जिउनुभयो भने, तपाईँलाई थकाइ लाग्‍नेछैन।” तैपनि उसले भन्छे, “परमेश्‍वरको वचन सत्यता हो, तर यो सर्व-औषधी होइन। मलाई मेरो श्रीमान्‌को अफेयर भइरहेको छ भन्‍ने चिन्ता लाग्थ्यो, र यो कुरा साँचो हुन पुग्यो—उसले मभन्दा जवान र सुन्दर व्यक्ति भेट्टाएछ। मैले कसरी आफ्‍ना दिनहरू बिताउने?” यसरी कुरा गर्दै जाँदा, ऊ दुःख मान्दै रुन पनि थाल्छे। उसले यसरी बोल्दा अरू केही मानिसहरूमा पनि शोक जगाउँछ। उसको जस्तै दुर्दशा भोग्‍ने केही मानिसहरूको मन तुरुन्तै ऊसँग मिल्छ र त्यहीँ नै तिनीहरूले कुरा गर्न थालिहाल्छन्। दुई घण्टाको भेलामा, उसले आफ्‍नो श्रीमान्‌को अफेयर भएपछि कसरी ऊ र श्रीमान्‌बीच विवाद भयो, कसरी उसले तिनीहरूको साझा सम्पत्ति स्थानान्तर गर्ने उपायहरू सोच्ने प्रयास गरी, डिभोर्सपछि घाटामा पर्नबाट बच्न वकिलसँग कसरी परामर्श गरी, र आदि इत्यादि कुरा गरी भनेर विस्तारमा छलफल गरी। के यो मण्डली जीवनमा छलफल गर्नुपर्ने विषय हो त? (होइन।) यदि तेरो पारिवारिक मामलाहरू समाधान भएका छैनन् र तँ भेलाहरूमा सहभागी हुँदा तेरो मन बाहिर जान्छ भने, नआउनु नै बेस हुन्छ। मण्डली भेला हुने ठाउँ तैँले आफ्नो व्यक्तिगत गुनासोको आवेग पोखाउने ठाउँ होइन, न त यो घरायसी मामलाहरूबारे कुरा गर्ने ठाउँ नै हो। यदि तैँले घरमा कठिनाइहरू सामना गरिरहेको छस् र तँ यी समस्याहरूद्वारा उल्झनमा पर्न र बाँधिन, वा प्रतिबन्धित हुन चाहँदैनस्, र तँ परमेश्‍वरको अभिप्राय बुझ्न सत्यता खोजी गर्न चाहन्छस्, र यी सबै कुरा त्याग्‍न चाहन्छस् भने, तैँले भेलाको बेला आफ्ना समस्याहरूबारे छोटकरीमा सङ्गति गर्न सक्छस् ताकि दाजुभाइ-दिदीबहिनीहरूले तँलाई सहयोग गर्न सत्यता सङ्गति गर्न सकून्। यसले तँलाई परमेश्‍वरको अभिप्राय बुझ्न र तँलाई दह्रिलो बन्‍न, यी समस्याहरूको बन्धनमा नपर्न, नकारात्मकता र कमजोरीबाट बाहिर निस्कन, र तेरो लागि सही र सबैभन्दा उपयुक्त मार्ग छनौट गर्न मद्दत गर्न सक्छ। तैँले सङ्गति गर्नुपर्ने कुरा यही हो। तर यदि तैँले यी झिजोलाग्दा सानातिना कुराहरू आफ्नो घरबाट मण्डली जीवनमा ल्याएर पोखाउँछस् र प्रचार गर्छस्, र धेरैजसो मानिसहरूले सरमले तँलाई रोक्दैनन् वा तेरो कुरा बीचैमा काट्दैनन्, बरु धैर्यता कायम राखेर यी झिजोलाग्दा सानातिना कुराहरू बाध्य भएर सुनिरहन्छन् भने, के यो उचित हुन्छ? के यो प्रेम देखाउनु हो? के यो सहनशील र धैर्य हुनु हो? तेरो यो व्यवहारले मण्डली जीवनमा पहिल्यै बाधा ल्याइसकेको छ। यसबाट को पीडित हुन्छ? परमेश्‍वरका चुनिएका मानिसहरू। विशेषगरी मूलभूमि चीनको वातावरणमा, जहाँ भेला हुन सजिलो छैन र विश्‍वासीहरू सबै ठाउँमा लुक्‍नुपर्छ, त्यहाँ अग्रिम रूपमा विभिन्‍न कुराहरूको समयतालिका बनाउनुपर्छ—यदि कसैले भेला हुने ठाउँमा हरेकलाई यी सबै झिजोलाग्दा पारिवारिक मामलाहरू सुनाउँछ र यसबारे टिप्पणी गर्न लाउँछ भने, के यो उचित हुन्छ? धेरैजसो मानिसहरू सत्यता र परमेश्‍वरका अभिप्रायहरू बुझ्न भेलाहरूमा आउँछन्, यी झिजोलाग्दा सानातिना कुराहरू सुन्न, घरायसी मामलाहरूबारे तेरो गफ सुन्न होइन। कति मानिसहरू भन्छन्, “मसँग नजिकको अरू कोही छैन, त्यसकारण विश्‍वासी दाजुभाइ-दिदीबहिनीहरूसँग यस्ता कुराहरूबारे गफ गर्नुमा के गल्ती हुन्छ र?” तैँले ती कुराबारे गफ गर्न सक्छस्, तर समय महत्त्वपूर्ण छ। भेलाको समयभन्दा बाहिर, अर्को पक्ष सुन्न तयार छ भने, तैँले ती कुराबारे कुरा गर्न सक्छस्; त्यो तेरो स्वतन्त्रता हो, र परमेश्‍वरको घरले तँलाई प्रतिबन्धित गर्नेछैन। तर तैँले अहिले त्यस्ता विषय कुरा गर्न छनौट गरेको ठाउँ र समय सही छैनन्। यो मण्डली जीवनको समय हो, भेलाको समय हो, र परिवारका मामलाहरूबारे तेरो अन्त्यहीन कुराकानीले निरन्तर विश्‍वासी दाजुभाइ-दिदीबहिनीहरूलाई बाधा दिन्छ र यसलाई प्रतिबन्धित गरिनुपर्छ। के यो नियम होइन र? यो वास्तवमै एउटा नियम हो। नियमहरू नबुझ्नु स्वीकार्य हुँदैन, किनभने यसले गर्दा तर्कहीन व्यवहार गर्ने र अरूलाई बाधा दिने अवस्था ल्याउन सक्छ। बाधाहरू पैदा गर्ने व्यवहार, बोलीवचन, र आचरणलाई प्रतिबन्धित गरिनुपर्छ; यो अगुवाहरू र कामदारहरूको, साथै सबै विश्‍वासी दाजुभाइ-दिदीबहिनीहरूको जिम्मेवारी हो। कति मानिसहरूसँग भेलाहरूमा सङ्गति गर्ने कुरा सामान्यतया थोरै हुन्छ, तर जब तिनीहरूको पारिवारिक जीवनमा समस्याहरू देखा पर्छन्, तब तिनीहरूले अरूलाई यी झमेलापूर्ण सानातिना कुराहरू पोखाउँछन्। के अरूले सुन्नैपर्छ भन्‍ने हुन्छ र? के तिनीहरूसँग तेरा लागि सही र गलत मूल्याङ्कन गर्ने दायित्व हुन्छ र? तिनीहरूसँग त्यस्तो कुनै दायित्व हुँदैन। ती कुराहरू ती मानिसहरूका व्यक्तिगत मामला हुन्, र तिनीहरूले ती कुराहरू आफै सम्हाल्नुपर्छ; तिनीहरूले भेलाको समयमा आफ्नो व्यक्तिगत मामलाहरूबारे कुरा गर्नु हुँदैन। यो नियमविपरीत र तर्कहीन हुन्छ, र यस्तो व्यवहारलाई प्रतिबन्धित गरिनुपर्छ।

कतिपय मानिसहरूका छोराछोरी विश्‍वविद्यालय जान्छन्, र तिनीहरूले आफ्ना छोराछोरीका सम्भाव्यताहरूबारे चिन्ता गर्न, र तिनीहरूको लागि चिनजान-सम्पर्कहरू बढाउन, निरन्तर यस्तो सोच्न थाल्छन्, “हाम्रो परिवारमा कुनै सरकारी अधिकारीहरू छैनन्; मेरो छोराले विश्‍वविद्यालयबाट स्नातक गरेपछि कस्तो जागिर पाउन सक्छ? उसको भविष्य कस्तो हुनेछ? के मेरो वृद्ध अवस्थामा उसले मलाई साथ दिन सक्‍नेछ? उसले स्नातक गरेपछि राम्रो जागिर पाउँछ भन्‍ने कुरा सुनिश्‍चित गर्ने उपाय मैले खोज्नुपर्छ।” भेलाहरूमा सहभागी हुँदा, तिनीहरूले भन्छन्, “मेरो छोरा अत्यन्तै आज्ञाकारी छ। उसले परमेश्‍वरमाथिको मेरो विश्‍वासलाई समर्थन गर्ने मात्र होइन, उसले त विश्‍वविद्यालय पूरा गरेपछि विश्‍वास पनि गर्न चाहन्छ। तैपनि, एउटा कुरा के हो भने, हामीले परमेश्‍वरमा विश्‍वास गरे पनि, हामीले अझै पनि जीविकोपार्जन गर्नुपर्छ, होइन र? स्नातक गरेपछि उसले कस्तो जागिर पाउन सक्छ मलाई थाहा छैन। अहिले कुन-कुन जागिरमा राम्रो तलब पाउँछ? सिस्टर फलानी, तपाईँको श्रीमान्‌ म्यानेजर हुनुहुन्छ भन्‍ने सुनेको छु। के उहाँसँग सहयोग गर्ने कुनै उपाय छ कि? मेरो छोरा शिक्षित छ, उसले संसार देखेको छ, उसको क्षमता मेरो भन्दा राम्रो छ, र ऊ कम्प्युटरमा सिपालु छ; उसले भविष्यमा परमेश्‍वरको घरमा कर्तव्य पूरा गर्न सक्छ। तर अहिले, सुरुमा जागिर खोज्ने कुरा हल गर्नुपर्छ; उसले जागिर पाउन सकेन भने उसलाई गाह्रो हुनेछ।” तिनीहरू भेलामा आउँदा, हरेकपटक नै यी कुराहरू उठाउँछन्, र कुरा कहिल्यै सकिँदैन। तिनीहरूले आफूलाई कसले सहानुभूति दिन सक्छ भनेर हेर्छन्, र त्यसपछि ती मानिसहरूसँग सम्बन्ध निर्माण गर्ने प्रयास गर्छन्। भेलाहरूको बेला तिनीहरूले ती मानिसहरूसँग नजिकिन र तिनीहरूलाई मनपर्ने कुराहरू र उपहारसमेत दिने प्रयास गर्छन्, र कहिलेकहीँ त तिनीहरूको लागि स्वादिष्ट खानेकुरा ल्याइदिने वा सानातिना सरसामान किनिदिनेसमेत गर्छन्। के यो व्यक्तिगत सम्पर्क निर्माण गर्नु र जग तयार गर्नु होइन र? जग तयार गर्नुको उद्देश्य के हो? यो आफ्नो व्यक्तिगत मामलाहरू सम्हाल्न, आफ्नै उद्देश्यहरू हासिल गर्न अरूलाई प्रयोग गर्नु हो। भेलाहरूमा तिनीहरू अनुभवात्मक गवाही सुनाउने विश्‍वासी दाजुभाइ-दिदीबहिनीहरूको कुरा सुन्न चाहँदैनन्, परमेश्‍वरको घरले तिनीहरूको लागि मिलाएको हरकुनै काम तिनीहरूले बेवास्ता गर्छन्, र तिनीहरूको स्थितिबारे तिनीहरूलाई सहयोग र सल्लाह दिने दाजुभाइ-दिदीबहिनीहरूको कुरा सुन्न तिनीहरू चाहँदैनन्। तिनीहरू आफ्नो छोराले जागिर पाउने कुरामा मात्रै अत्यन्तै उत्साहित हुन्छन्, र यसबारेमै निरन्तर कुरा गर्छन्। तिनीहरूले आफूले भेट्ने जोकोहीसँग मात्रै होइन भेलाहरूमा पनि यसबारेमै कुरा गर्छन्। छोटकरीमा भन्दा, तिनीहरूले यो मामलामा विशेष ध्यान दिन्छन् र यसैमा धेरै मेहनत लाउँछन्। हरेक भेलामा, तिनीहरूले यो मामलामा कुरा गर्न दाजुभाइ-दिदीबहिनीहरूबाट केही समय लिनैपर्ने हुन्छ। आफ्‍नै अनुभवहरूबारे सङ्गति गर्दा पनि, तिनीहरूले यसबारे उल्लेख गर्न बिर्सँदैनन्, र हरेकलाई दिक्‍क र वाक्‍क नलागेसम्म कुरा गरिरहन्छन्, र तिनीहरूलाई रोक्न धेरैजसो मानिसहरूलाई अप्ठ्यारो लाग्छ। यो क्षण, अगुवाहरू र कामदारहरूले आफ्नो जिम्मेवारी पूरा गर्नुपर्छ र यसो भन्दै तिनीहरूलाई प्रतिबन्धित गर्नुपर्छ, “तपाईँको परिस्थिति सबैलाई थाहा छ। यदि कोही दाजुभाइ-दिदीबहिनीहरू सहयोग गर्न तयार छन् भने, त्यो तपाईँहरूको व्यक्तिगत सम्बन्ध हो। यदि अरूले सहयोग गर्न चाहँदैनन् भने, तपाईँले उहाँहरूलाई जबरजस्ती गर्नु हुँदैन। तपाईँको छोरालाई जागिर खोज्‍न सहयोग गर्नु विश्‍वासी दाजुभाइ-दिदीबहिनीहरूको दायित्व वा जिम्मेवारी होइन; यो तपाईँको व्यक्तिगत मामला हो र तपाईँले दाजुभाइ-दिदीबहिनीहरूको परमेश्‍वरका वचनहरू खाने-पिउने र सत्यता सङ्गति गर्ने बहुमूल्य समय लिनु हुँदैन। व्यक्तिगत मामलाहरूबारे सङ्गति गरेर अरूले परमेश्‍वरका वचनहरू खाने-पिउने कार्यमा हस्तक्षेप नगर्नुहोस्। भेलापछि, तपाईँले आफूले चाहेको व्यक्तिसँग कुरा गर्न सक्‍नुहुन्छ, आफूले चाहेको व्यक्तिबाट मद्दत माग्‍न सक्‍नुहुन्छ, तर यसबारे कुरा गर्न भेलाको समय प्रयोग नगर्नुहोस्। व्यक्तिगत मामलाहरू सम्हाल्न भेलाको समय प्रयोग गर्नु तर्कहीन र लाजमर्दो कुरा हो; यो मण्डली जीवनमा बाधा दिने कार्यको प्रकटीकरण हो। यो मामला यहीँ नै समाप्त हुनुपर्छ।” अगुवाहरू र कामदारहरूले गर्नुपर्ने कुरा यही हो।

भेलाहरूमा, कतिपय वृद्ध महिलाहरूले अतिथि सत्कारक परिवारका जवान बहिनीहरू सुन्दर, इमानदार, र परमेश्‍वरमा साँचो रूपमा विश्‍वास गर्ने र सत्यता पछ्याउने व्यक्तिहरू हुन् भन्‍ने पत्ता लगाउँछन्, त्यसकारण तिनीहरूलाई मन पराउँछन् र ती जवान बहिनीहरूलाई आफ्नो बुहारी बनाउन चाहन्छन्। तिनीहरूले भेलाहरूमा यो कुरा सधैँ उठाउने मात्र होइन, भेलाहरूमा आउँदा ती जवान बहिनीहरूलाई थोरथोरै कृपा र थप हेरचाह पनि प्रदान गर्छन्। ती जवान बहिनीहरू असहमत हुँदा पनि, तिनीहरूले तिनीहरूलाई निरन्तर झिज्याउँछन् र सताउँछन्, र छोड्दै छोड्दैनन्। तिनीहरू कस्ता मानिसहरू हुन्? के तिनीहरू नीच चरित्रका होइनन् र? तिनीहरू सबै विश्‍वासी दिदीबहिनीहरू भएकाले, धेरैजसोले यी समस्याहरू हल गर्न परमेश्‍वरका अभिप्रायहरू र उहाँका वचनहरू मात्रै सङ्गति गर्न सक्छन्। तैपनि, कति मानिसहरूमा विवेक, समझ, र आत्मचेतना हुँदैन, तिनीहरूमा ठूलो व्यक्तिगत इच्छा हुन्छ, र तिनीहरूले कुनै सरमबोध नगरी आफ्‍नो हरकुनै स्वार्थी इच्छा पूरा गर्न चाहन्छन्। त्यसकारण, कति मानिसहरू त भेलाहरूमा यस्तो कुराको सिकार बन्छन् र असहज महसुस गर्छन्। के यो अरूलाई बाधा दिनु होइन र? त्यस्ता परिस्थितिहरूमा के गर्नुपर्छ? मण्डली जीवन र दाजुभाइ-दिदीबहिनीहरूमाझ यस्ता कुराहरू प्रतिबन्धित गर्न र हटाउन मण्डली अगुवाहरू खडा हुनुपर्छ। यसको साथै, कति मानिसहरूले भेलाहरूमा हरकिसिमका मुडहरू लिएर आउँछन्—तिनीहरूको छोराले सन्तानीय प्रेम गर्दैन, बुहारीले सधैँ माइतमा सामानहरू लैजान्छ, सासू र बुहारीबीच झगडा भइरहन्छ…। तिनीहरूले हरेक भेलामा यी झिजोलाग्दा सानातिना कुराहरूबारे गफ गर्छन्, र आफ्ना गुनासाहरूलाई यस्तो भूमिका बाँधेर प्रस्तुत गर्छन्: “परमेश्‍वरले भन्‍नुहुने सबै कुरा साँचो हो; अहिले मानवजाति अत्यन्तै भ्रष्ट भएको छ। मेरो छोरा र बुहारीलाई हेर, तिनीहरूमा विवेकको कमी छ, समझको कमी छ—परमेश्‍वरले मानवताको कमी हुनु भनेर भन्‍नुभएको यही हो, र तिनीहरू पशुहरूभन्दा पनि खराब छन्। दूध पिउँदा भेडाको पाठालाई समेत निहुरिन आउँछ, तर मेरो छोराले श्रीमती पाएपछि आफ्‍नी आमालाई नै बिर्स्यो!” तिनीहरूले भेलाहरूमा सहभागिता जनाउँदा हरेकपटक, यी गुनासाहरू व्यक्त गर्छन्। भेलाहरूमा सहभागी हुँदा आफ्नो कम्पनीका कुराहरू बताउने मानिसहरू पनि छन्—कसको कार्यप्रस्तुति उत्कृष्ट छ र धेरै बोनस पाउँछ; अर्को महिना कसले बढुवा पाउँछ, जबकि तिनीहरूको आफ्नो चाहिँ बढुवाको कुनै आशै हुँदैन; अनि कसले सबैभन्दा राम्रो लुगा लगाउँछ र सबैभन्दा राम्रो ब्रान्डको सामान किन्छ; कसले धनी श्रीमान्‌सँग विवाह गरेको छ…। लामो समय परमेश्‍वरमा विश्‍वास गरेका र केही जग बसालेका मानिसहरूको हकमा भन्दा, तिनीहरूले त्यस्तो कुरा सुन्न चाहँदैनन् र त्यसप्रति वाक्‍क मान्छन्। तैपनि, अझै जग बसाल्‍न वा परमेश्‍वरका वचनहरूमा रुचि विकास गर्न बाँकी रहेका कतिपय नयाँ विश्‍वासीहरूले यस्ता विषयहरूलाई उत्साहजनक ठान्छन्, र तिनीहरूले कुराकानी गर्ने र व्यक्तिगत सम्पर्कहरू निर्माण गर्ने ठाउँ भेट्टाइयो भन्‍ने सोच्छन्। भेलाहरूमा, तिनीहरू अघिपछि गर्दै कुराकानी गर्छन्, र बिस्तारै ती दुई मानिसहरूले एकअर्कासँग सहमत हुने पाउँछन् र तिनीहरूको सम्पर्क विकास हुन्छ, र यसरी व्यक्तिगत सम्बन्ध निर्माण हुन्छ। भेला हुने ठाउँ लेनदेनको स्थल, मानिसहरूले व्यर्थको गफ गर्ने, व्यक्तिगत सम्पर्कहरू बनाउने, व्यापारिक लेनदेन गर्ने, र व्यावसायिक काममा संलग्‍न हुने ठाउँ बनेको हुन्छ। यी समस्याहरू अगुवाहरू र कामदारहरूले तुरुन्तै पहिचान गरेर रोक्नुपर्ने कुराहरू हुन्।

कति मानिसहरू त आफ्नो लागि राम्रो जागिर खोज्ने उद्देश्यले भेलाहरूमा सहभागी हुन्छन्, कतिले आफ्नो श्रीमान्‌लाई बढुवा पाउन मद्दत गर्न, कतिले आफ्ना छोराछोरीको लागि राम्रो जागिर खोज्न, र कतिले छुटमा सामान किन्न सहभागिता जनाउँछन्। कति अरूचाहिँ आफ्नो परिवारका बिरामीहरूको लागि धेरै उपहार दिनु नपर्ने गरी राम्रो मुख्य डाक्टर खोज्‍न भेलाहरूमा आउँछन्। छोटकरीमा भन्दा, सत्यता नपछ्याउने र गुप्त मनसाय बोक्‍ने ती अविश्‍वासीहरूले व्यक्तिगत सम्पर्कहरू निर्माण गर्ने र व्यक्तिगत मामलाहरू सम्हाल्ने सबैभन्दा राम्रो समय मण्डली भेलाहरूको समयलाई ठान्छन्। प्रायजसो, परमेश्‍वरका वचनहरू सङ्गति गर्ने वा यो दुष्ट संसार र यो भ्रष्ट मानवजातिको सार चिन्‍ने बहानामा, तिनीहरूले आफ्ना कठिनाइहरू र आफूले छलफल गर्न चाहेका विषयहरू उठाउँछन्, र अन्ततः आफ्ना लुकेका स्वार्थी मनसायहरू र तिनीहरूले पूरा गर्ने उद्देश्य राखेका व्यक्तिगत मामलाहरू बिस्तारै खुलासा गर्छन्। तिनीहरूले आफ्नै अभिप्रायहरू खुलासा गर्छन्, र अरूलाई तिनीहरूले कठिनाइहरू सामना गरिरहेका छन् भन्‍ने गलत विश्‍वास गराउँछन्, र सबैले तिनीहरूलाई विनासर्त प्रेम देखाउनु र सहयोग गर्नुपर्छ र सट्टामा केही अपेक्षा गर्नु हुँदैन भन्‍ने इङ्गित गर्छन्। तिनीहरूले परमेश्‍वरमा विश्‍वास गर्ने नाममा विभिन्‍न छिद्रहरूबाट फाइदा उठाउँछन्, भेला हुने स्थानहरूमा आफूले साथी बनाउन चाहेकाहरू र तिनीहरूको काम पूरा गरिदिन सक्‍ने मानिसहरू खोजी गर्छन्। कतिले त भित्री गोप्य मूल्यमा कार किन्‍न खोज्दै, दाजुभाइ-दिदीबहिनीहरूमाझ कार डिलरमा काम गर्ने वा कार डिलरको मालिकसँग सम्पर्क भएको कुनै पनि व्यक्ति छ कि भनेर खोज्छन्। तिनीहरूले आफ्नो निसाना पहिचान गरेपछि, तिनीहरू अघि सर्छन्, तिनीहरूसँग घुलमिल हुन्छन् र सम्पर्क निर्माण गर्छन्। यदि त्यो व्यक्तिलाई परमेश्‍वरका वचनहरू पढ्न मन पर्छ भने, तिनीहरू सँगै परमेश्‍वरका वचनहरू पढ्न प्रायजसो त्यो व्यक्तिको घर जान्छन्, र भेलाहरूमा तिनीहरू त्यो व्यक्तिको छेउ बसेर सम्पर्क जानकारी साट्छन्। त्यसपछि, तिनीहरूले आफ्नो उद्देश्य पूरा नभएसम्म हरेस नखाने सङ्कल्प गर्दै आफ्नो चाल सुरु गर्छन्। यी सबै मण्डलीभित्र र मानिसहरूमाझ बारम्बार देखा पर्ने समस्याहरू हुन्। यदि भेलाका स्थानहरूमा र भेलाको समयमा यी समस्याहरू देखा परे भने, यी कुराले वास्तवमै मण्डली जीवनमा अवरोध र बाधा ल्याउँछन्, र मण्डली जीवनमा असर पार्छन्। यदि लामो समयसम्म मण्डलीमा मण्डली जीवन भएन भने, त्यो मण्डली सामाजिक समूह, लेनदेन गर्ने ठाउँ, व्यक्तिगत सम्पर्क निर्माण गर्ने, चोर बाटोबाट निगाह खोज्ने, र व्यक्तिगत मामलाहरू सम्हाल्ने ठाउँ बन्छ। यो ठाउँको प्रकृति परिवर्तन हुन्छ, र यसका परिणामहरू के हुन्छन्? कम्तीमा पनि, यसले गर्दा मण्डली जीवन गुम्छ, अर्थात् विश्‍वासी दाजुभाइ-दिदीबहिनीहरूसँग परमेश्‍वरका वचनहरू प्रार्थनार्थ-पढ्न र सत्यता बुझ्‍न बिताइने बहुमूल्य समय खेर जान्छ। अझ भन्‍ने हो भने, र सबैभन्दा महत्त्वपूर्ण कुरा, यसले गर्दा पवित्र आत्माले काम गर्ने, र मानिसहरूलाई सत्यता बुझ्न अन्तर्दृष्टि प्रदान गर्ने बहुमूल्य अवसर खेर जान्छ। यो सबैले मानिसहरूको जीवन प्रवेशमा हानि गर्छ। त्यसकारण, परमेश्‍वरका चुनिएका मानिसहरूको फाइदा र जीवन प्रवेशको लागि, र सबैको जीवनप्रति जिम्मेवार हुनको लागि, त्यस्ता व्यक्तिहरूलाई रोक्नु र प्रतिबन्धित गर्नु अत्यावश्यक हुन्छ; अगुवाहरू र कामदारहरूले गर्नुपर्ने काम यही हो। अवश्य नै, यदि साधारण विश्‍वासी दाजुभाइ-दिदीबहिनीहरूले यी मानिसहरू र तिनीहरूका व्यवहारहरूको वास्तविकता छर्लङ्गै देख्‍न सक्छन् भने, तिनीहरूले पनि इन्कार गर्न खडा भई “हुँदैन” भनेर भन्‍नुपर्छ। विशेषगरी मण्डली जीवन जिउने क्रममा, मानिसहरूको लागि मण्डली जीवन सबैभन्दा महत्त्वपूर्ण समय हो, र त्यस क्रममा यदि कसैले यी कुराहरूबारे गफ गर्न र यी कुराहरू सम्हाल्न भेलाहरूको समय लिन्छ भने, विश्‍वासी दाजुभाइ-दिदीबहिनीहरूसँग यी कुराहरू बेवास्ता गर्ने अधिकार हुन्छ, र अझै बढी रूपमा, यस्ता कुराहरू रोक्‍ने र इन्कार्ने अधिकार हुन्छ। के यसो गर्नु सही कुरा हो? (हो।) कति मानिसहरूले के सोच्छन् भने परमेश्‍वरको घरले यसो गर्दा यसले मानवीय न्यानोपनको कमी देखाउँछ। के मानवीय न्यानोपन सामान्य मानवता हो? के मानवीय न्यानोपन सत्यताअनुरूप हुन्छ? यदि तँसँग मानवीय न्यानोपन छ र तैँले आफ्नो व्यक्तिगत मामलाहरूको लागि भेलाको समय लिन्छस्, र धेरैजसो मानिसहरूलाई तँलाई साथ र सहयोग दिन लगाउँछस्, आफ्‍ना व्यक्तिगत मामलाहरू सम्हाल्ने आफ्‍नो उद्देश्य हासिल गर्छस्, र परमेश्‍वरका चुनिएका मानिसहरूले परमेश्‍वरका वचनहरू पढ्ने र सत्यता सङ्गति गर्ने सामान्य क्रममा बाधा दिन्छस्, र तिनीहरूलाई यो बहुमूल्य समय गुमाउन लगाउँछस् भने, के यो तिनीहरूको लागि निष्पक्ष हुन्छ? के यो मानवीय न्यानोपन हुनुसँग मिल्छ? यो त सबैभन्दा अमानवीय र अनैतिक शैली हो, र मानिसहरूले खडा भएर यसको निन्दा गर्नुपर्छ। यदि अगुवाहरू र कामदारहरू अयोग्य अबुझ्, काम नलाग्ने, र त्यस्ता व्यवहारहरू तुरुन्तै रोक्न र प्रतिबन्धित गर्न नसक्ने अनि वास्तविक काममा संलग्‍न नहुने खालका छन् भने, न्यायबोध भएका विश्‍वासी दाजुभाइ-दिदीबहिनीहरू यस्तो व्यवहार र यस्तो वातावरण मण्डलीमा फैलिनबाट रोक्न एकजुट हुनुपर्छ। यदि तँ परमेश्‍वरका वचनहरू पढ्ने र सत्यता सङ्गति गर्ने बहुमूल्य समय गुमाउन चाहँदैनस्, र तेरो जीवन प्रवेशमा बाधा र हानि होस्, र मुक्ति पाउने आफ्‍नो मौका बरबाद होस् भन्‍ने चाहँदैनस् भने, तँ यस्ता घटनाहरू इन्कार्न, रोक्न, र प्रतिबन्धित गर्न खडा हुनुपर्छ। त्यसो गर्नु उचित र परमेश्‍वरका अभिप्रायअनुरूप हुन्छ। तिमीहरूमध्ये कतिलाई त यसो गर्न अप्ठेरो लाग्छ; तँलाई लज्जित महसुस हुन सक्छ, तर दुष्टहरू लज्जित हुँदैनन्। तिनीहरूले तेरो भेलाको बहुमूल्य समय, अर्थात् पवित्र आत्माले काम गर्ने र परमेश्‍वरले तँलाई अन्तर्दृष्टि दिनुहुने तेरो समय लिने दुस्साहस गर्छन्। यदि तँलाई तिनीहरूलाई इन्कार्न अप्ठेरो लाग्छ भने, तँ आफ्नो जीवनमा घाटा पाउन लायक छस्! यदि तँ शैतान, दियाबलस, र अविश्‍वासीहरूलाई प्रेम देखाउन, तिनीहरूलाई सहयोग दिन, अरूको लागि आफूलाई त्याग गर्न र सिद्धान्तहरू बेवास्ता गर्न तयार हुन्छस् भने, तैँले आफ्नो जीवनको घाटाको दोष कसलाई दिन सक्छस्? त्यसकारण, व्यक्तिगत सम्पर्क निर्माण गर्ने र व्यक्तिगत मामलाहरू सम्हाल्ने सबै घटनाहरूलाई मण्डली जीवनबाट पूर्ण रूपमा हटाइनुपर्छ। यदि कसैले भेलाको समयमा आफ्नै तरिकाले कुरा गर्न जिद्दी गर्छ, र आफ्नो घरका मामलाहरूबारे बकबक गर्न, व्यर्थका गफहरू गर्न, व्यक्तिगत मामलाहरू सम्हाल्न, वा अरूको लागि जागिर र रोमान्टिक साथी खोज्न जिद्दी गर्छ, र यसरी समय बिताउने विभिन्‍न बहाना बनाउँछ भने, त्यस्तो व्यक्तिलाई कसरी सम्हाल्नुपर्छ? सर्वप्रथम, तिनीहरूलाई रोक्नुपर्छ; यदि तिनीहरूले अझै पनि मानेनन् भने, अलग गर्ने र प्रतिबन्धहरू लगाउने कारबाही गर्नुपर्छ। यदि तिनीहरूले पर्दापछाडि बाधाहरू पैदा गरिरहन्छन्, जोसँग सक्छन् त्योसँग नजिक हुन्छन् र जहाँसुकै विश्‍वासी दाजुभाइ-दिदीबहिनीहरूको सामान्य जीवन पिरोल्छन् भने, तिनीहरूलाई निकाल्‍नुपर्छ र विश्‍वासी दाजुभाइ-दिदीबहिनीहरूको रूपमा लिनु हुँदैन। तिनीहरू मण्डली जीवन जिउन योग्य हुँदैनन् र तिनीहरू भेलाहरूमा सहभागी हुन लायक हुँदैनन्। त्यस्ता मानिसहरूलाई प्रतिबन्धित र इन्कार गरिनुपर्छ। अवश्य नै, यो काम पनि सबै स्तरका अगुवाहरू र कामदारहरूले गर्नुपर्ने महत्त्वपूर्ण काम हो। जब त्यस्ता मामला र परिस्थितिहरू देखा पर्छन्, तब पहिले खडा भएर तिनीहरूलाई रोक्‍ने मानिसहरू अगुवाहरू र कामदारहरू नै हुनुपर्छ। तैँले तिनीहरूलाई कसरी रोक्नुपर्छ? तैँले तिनीहरूलाई यसो भन्‍नुपर्छ, “के तपाईँलाई तपाईँको यो व्यवहारले मण्डली जीवनमा पहिले नै अवरोध र बाधाहरू ल्याइसकेको छ भन्‍ने थाहा छ? यो सबै दाजुभाइ-दिदीबहिनीहरू विकर्षित हुने र उनीहरूले घृणा गर्ने कुरा हो, र परमेश्‍वरले पनि यस कार्यलाई दोषी ठहर्याउनुहुन्छ। तपाईँले यो व्यवहार रोक्नुपर्छ। यदि तपाईँ कुरा सुन्‍नुहुन्‍न र आफ्नो बाटोमा जिद्दी भएर लागिरहनुहुन्छ भने, तपाईँको मण्डली जीवन रोकिनेछ, तपाईँसँग भएका परमेश्‍वरका वचनहरूका पुस्तकहरू खोसिनेछ, र मण्डलीले तपाईँलाई अबउप्रान्त स्वीकार गर्नेछैन!” अवश्य नै, कतिपय मानिसहरूको कद सानो भएकोले र तिनीहरूले सत्यता नबुझ्‍ने हुनाले, कहिलेकहीँ घरका मामलाहरूबारे कुराकानी गर्न, कसैसँग सम्पर्क बनाउन, वा केही सानातिना मामला सम्हाल्न सक्छन्, र त्यस्तो परिस्थिति त्यति गम्भीर हुँदैन। के यो ठीकै हुन्छ? (हुन्छ।) सबैलाई कुनै बाधा नदिने परिस्थितिहरूमा, विश्‍वासी दाजुभाइ-दिदीबहिनीहरूले एकअर्कालाई सहयोग गर्नु र एकअर्कालाई थोरथोरै प्रेम देखाउनु स्वीकार्य नै हुन्छ। तर हामीले जे कुरा सङ्गति गरिरहेका छौँ, त्यो के हो? यो त यस्तो व्यवहार र कार्यहरूले पहिले नै सामान्य मण्डली जीवनमा अवरोध र बाधाहरू ल्याइसकेको अवस्था हो; त्यस्तो अवस्थामा, संलग्‍न व्यक्तिहरूलाई रोक्‍नु र प्रतिबन्धित गरिनुपर्छ। हामीले तिनीहरूलाई मण्डली जीवनमा अवरोध र बाधा ल्याउन जारी राख्न दिनु हुँदैन। यी कारबाहीहरू गर्नु विश्‍वासी दाजुभाइ-दिदीबहिनीहरूको जीवन प्रवेशको लागि फाइदाजनक हुन्छ। कतिपय मानिसहरूले यस्तै व्यवहार देखाउँछन्, तर परिस्थिति गम्भीर हुँदैन र यसले अवरोध र बाधाहरू ल्याउँदैन; यो दाजुभाइ-दिदीबहिनीहरूबीचको सामान्य अन्तरक्रिया, सामान्य रूपमा एकअर्कालाई सहयोग गर्ने र जानकारीको लागि सल्लाह गर्ने, वा आफूले नबुझेको सामान्य ज्ञानबारे सोधपुछ गर्ने कार्य मात्रै हुन्छ। जबसम्‍म यसले भेलाहरूको समय लिँदैन र दुवै पक्षले एकअर्कालाई जबरजस्ती नगरी सहमति जनाउँछन् र यसमा दुबै पक्ष इच्छुक रहन्छन्, र यो सामान्य मानवताको क्षेत्रभित्र पर्ने अन्तरक्रिया हुन्छ, तबसम्‍म यस्तो कार्यलाई अनुमति दिन सकिन्छ र मण्डलीले यसलाई प्रतिबन्धित गर्नेछैन। केवल एउटा कुरा छ: यदि मण्डली जीवनमा कसैको असंयमित बोलीवचन र व्यवहारले विश्‍वासी दाजुभाइ-दिदीबहिनीहरूलाई हैरानी दिन्छ वा उनीहरूको जीवनमा बाधा ल्याएको छ, र कतिपय मानिस यसबाट विकर्षित भएका छन् र तिनीहरूले आफ्नो आपत्ति व्यक्त गरेका छन् भने, अगुवाहरू र कामदारहरूले यो समस्या समाधान गर्न अघि बढ्नुपर्छ। अथवा, यदि अरूले पहिले नै कुनै व्यक्तिबारे रिपोर्ट गरिसकेका छन्, र यो व्यक्ति भेलाको बेला परमेश्‍वरका वचनहरूबारे सङ्गति गर्दैन, बरु यसको सट्टा आफ्नो घरायसी मामलाहरूबारे बकबक गर्छ र व्यक्तिगत सम्पर्कहरू बनाउँछ, भेला हुने स्थानलाई व्यक्तिगत सम्पर्कहरू निर्माण गर्ने र व्यक्तिगत मामलाहरू सम्हाल्ने ठाउँको रूपमा लिन्छ, अरूबाट कृपा माग्छ र आफूले सक्‍नेजति हरकसैलाई शोषण गर्छ भनेर रिपोर्ट गरेका छन्; अनि यो व्यक्ति नीच चरित्रको, स्वार्थी, घृणित, र दुष्ट छ, ऊ सत्यता पछ्याउँदैन, बरु सबै ठाउँमा फाइदाहरू खोज्छ, र आफ्नो फाइदाको लागि विभिन्‍न अवसरहरू हेर्छ भनेर बताएका छन् भने, त्यस्तो व्यक्तिलाई अलग गरिनुपर्छ।

कति व्यक्तिहरूले त आफ्‍नो लागि काम गराउन केही धनी र प्रभावशाली विश्‍वासी दाजुभाइ-दिदीबहिनीहरूलाई दुरुपयोग गर्छन्, र यदि तिनीहरूको अनुरोध पूरा भएन भने, तिनीहरूले प्रायजसो यी मानिसहरूमा प्रेम छैन र तिनीहरू साँचो विश्‍वासीहरू होइनन् भनेर दाबी गर्दै तिनीहरूको पिठ्यूँपछाडि आलोचना गर्छन्, र तिनीहरूबारे रिपोर्ट गर्नसमेत चाहन्छन्। के तिमीहरूले त्यस्ता व्यक्तिहरूलाई भेटेका छौ? के त्यस्ता मानिसहरूलाई सम्बोधन गरिनुपर्दैन र? त्यस्ता परिस्थितिहरू सामना गर्दा, के गर्नुपर्छ? विश्‍वासी दाजुभाइ-दिदीबहिनीहरूलाई बाधा भएको छैन भन्‍ने सुनिश्‍चित गर्न अगुवाहरू र कामदारहरूले सिद्धान्तहरूअनुसार व्यवहार गर्दै समस्या समाधान गर्न कदम अघि बढाउनुपर्छ। के कसैले तिनीहरूको लागि कुनै काम गर्न नमान्‍नु गलत हो? के तिनीहरूलाई सहयोग गर्न नमान्नु भनेको सत्यताको अभ्यास नगर्नु वा परमेश्‍वरप्रति प्रेम नहुनुसरह हुन्छ? (हुँदैन।) कसैलाई सहयोग गर्ने कि नगर्ने त्यो तिनीहरूको आफ्नै स्वतन्त्रता हो; तिनीहरूसँग निर्णय गर्ने अधिकार हुन्छ। परमेश्‍वरको घरले विश्‍वासी दाजुभाइ-दिदीबहिनीहरूले मण्डली जीवनमा एकअर्काको पारिवारिक कठिनाइहरू समाधान गर्न सहयोग गर्नुपर्छ भनेर निर्धारित गरेको छैन। मण्डली जीवन पारिवारिक समस्याहरू समाधान गर्ने ठाउँ होइन, यो त परमेश्‍वरका वचनहरू खाने-पिउने र जीवनमा वृद्धि हुन भेला हुने ठाउँ हो। कति मानिसहरूले आफ्‍ना समस्याहरू समाधान गर्न मण्डली जीवन प्रयोग गर्छन्—यसले के-कस्ता परिणामहरू ल्याउन सक्छ? के यसले परमेश्‍वरका चुनिएका मानिसहरूले परमेश्‍वरको वचन खाने-पिउने र आफूलाई सत्यताले सुसज्जित गर्ने कार्यमा असर गर्दैन र? व्यक्तिगत जीवनका समस्याहरू विश्‍वासी दाजुभाइ-दिदीबहिनीहरूसँग व्यक्तिगत रूपमा समाधान गर्न सकिन्छ; तिनलाई समाधान गर्न मण्डली जीवनमा ल्याउनुपर्दैन। व्यक्तिगत मामलाहरू सम्हाल्ने कार्यले परमेश्‍वरका चुनिएका मानिसहरूले मण्डली जीवन जिउने कार्यमा हस्तक्षेप गर्दा के-कस्ता परिणामहरू देखा पर्छन् भन्‍ने कुरा सबैलाई थाहा हुनुपर्छ। अगुवाहरू र कामदारहरूले त्यस्ता मामलाहरू पत्ता लगाएपछि तिनलाई समाधान गर्न कदम चाल्नुपर्छ। तिनीहरूले मण्डलीमा सामान्य रूपमा कर्तव्य पूरा गर्न सक्‍नेहरूलाई रक्षा गर्नुपर्छ, साँचो रूपमा सत्यता पछ्याउनेहरूलाई रक्षा गर्नुपर्छ, र दुष्ट मानिसहरूलाई प्रतिबन्धित गर्नुपर्छ, र तिनीहरूलाई आफ्नो उद्देश्य हासिल गर्नबाट रोक्‍नुपर्छ। यो अगुवाहरू र कामदारहरूको जिम्मेवारी हो। यो तेस्रो समस्याका सामान्य मामलाहरूलाई कसरी लिने, कुन-कुन प्रकटीकरणहरू गम्भीर प्रकृति वा परिस्थितिका हुन्छन्, र कुन-कुन प्रकारका र प्रकटीकरणहरू अवरोध र बाधाहरू हुन् भनेर स्पष्ट रूपमा छुट्याउनुपर्छ। परिस्थितिको गम्भीरता स्पष्ट रूपमा चिनेपछि, यसलाई यसको प्रकृतिअनुसार सम्हाल्नुपर्छ। यो अगुवाहरू र कामदारहरूले बुझ्नुपर्ने कुरा हो, र यो सबैले आत्मसात् गर्नुपर्ने कुरा पनि हो।

ई. गुटबन्दी गर्नु

मण्डली जीवनमा अवरोध र बाधा ल्याउने चौथो प्रकटीकरण गुटबन्दी गर्नु हो, जुन अत्यन्तै गम्भीर प्रकृतिको कुरा हो। गुटबन्दी गर्ने कार्यमा कुन-कुन व्यवहार समावेश हुन्छन्? यदि परमेश्‍वरमा विश्‍वास गर्ने दुई जना मानिसहरू विश्‍वासी भएको पनि उतिकै समय भएको छ, तिनीहरूको उमेर, पारिवारिक परिस्थिति, चासो, व्यक्तित्व, आदि इत्यादि कुराहरू उस्तै छन्, र तिनीहरू मिलेर राम्ररी बस्छन्, भेलाहरूमा सँगै बस्छन्, र एकअर्कालाई नजिकबाट चिन्छन् भने, के यो गुटबन्दी गर्नुको रूपमा गन्ती हुन्छ? (हुँदैन।) यो सामान्य अन्तरवैयक्तिक अन्तरक्रियाको सामान्य घटना हो, जसले अरूलाई कुनै बाधा दिँदैन; त्यसकारण, यसलाई गुटबन्दी गर्नुको रूपमा लिइँदैन। त्यसोभए, यहाँ उल्लेख गरिएअनुसार गुटबन्दी गर्नुले केलाई जनाउँछ? उदाहरणको लागि, भेलामा सहभागी हुने पाँच जना विश्‍वासी दाजुभाइ-दिदीबहिनीहरूमध्ये तीन जना सहरका कामदारहरू हुन् र दुई जना गाउँका किसानहरू हुन्। ती तीन जना सहरका कामदारहरू प्रायजसो सँगै बस्छन्, र गाउँमा शिक्षा, फराकिलो दृष्टिकोण, र शिष्टाचारको कमी हुन्छ, त्यसैले सहरको भन्दा जीवन खराब हुन्छ भनेर कुरा गर्छन्। तिनीहरूले ग्रामीण मानिसहरूलाई हेला गर्छन्, र सधैँ ती दुई जना ग्रामीण व्यक्तिहरूसँग होच्याएर बोल्छन्, र त्यसपछि गाउँका ती मानिसहरूले पीडित भएको महसुस गर्छन् र तिनीहरूको विरोध गर्न चाहन्छन्, र सहरका मानिसहरू सानो सोचका हुन्छन् र हरेक कुरा हिसाबकिताब गर्छन्, तर ग्रामीण मानिसहरू उदार हुन्छन् भनेर भन्छन्। भेलाहरूमा, तिनीहरू कहिल्यै पनि सहमत हुँदैनन्, जसले गर्दा प्रायजसो अनावश्यक विवाद र बहस भइरहन्छ। के यी पाँच जना सद्‌भावसाथ मिलेर बस्छन्? के तिनीहरू परमेश्‍वरको वचनमा एकजुट हुन्छन्? के तिनीहरू एक-अर्कासँग मिल्छन्? (मिल्दैनन्।) जब सहरका मानिसहरूले सधैँ “हामी सहरका मानिसहरू” र गाउँका मानिसहरूले सधैँ “हामी गाउँका मानिसहरू” भनेर भन्छन्, तब तिनीहरूले के गरिरहेका हुन्छन्? (गुटबन्दी गरिरहेका हुन्छन्।) हामीले सङ्गति गर्ने चौथो विषय यही हो: गुटबन्दी गर्नु। यो गुटगत व्यवहारको अर्थ समूह र गुटहरू बनाउनु हो। क्षेत्र, आर्थिक अवस्था, र सामाजिक वर्ग, साथै फरकफरक दृष्टिकोणहरूको आधारमा विभिन्‍न गिरोह, गुट, र अन्य भित्री समूहहरू गठन गर्नु भनेको गुटबन्दी गर्नु हो। यी गुटहरूलाई जसले नेतृत्व गरे पनि, मण्डलीभित्र, फरकफरक गिरोह र गुटहरूको गठन, र बेमेल समूहहरूको गठन गर्नु सबै गुटबन्दीका घटनाहरू हुन्। कति ठाउँमा त एउटा पूरै विस्तारित परिवारले परमेश्‍वरमा विश्‍वास गर्छ, र भेला हुने स्थानमा, फरक थर भएका दुई जना व्यक्तिबाहेक, बाँकी सबै तिनीहरूको आफ्नै परिवारका हुन्छन्। त्यसपछि त्यो परिवारले एउटा गुट वा गिरोह बनाउँछ, जसले गर्दा ती फरक थर भएका दुई जना मानिसहरू बाहिरी मानिसहरू बन्छन्। त्यो परिवारको जोसुकै व्यक्तिले समस्या सामना गरे पनि वा काटछाँटमा परे पनि, यदि कुनै व्यक्तिले गुनासो व्यक्त गर्‍यो भने, अरू सबैजना हो मा हो मिलाउन सहभागी हुन्छन्। यदि कसैले सिद्धान्तहरूविरुद्ध काम गर्‍यो भने, अरूले तिनीहरूबारे ढाकछोप गर्छन् र तिनका कार्यहरू लुकाउँछन्, र तिनको खुलासा गर्न कसैलाई दिँदैनन्; त्यो समस्याबारे त उल्लेख गर्नुसमेत स्वीकार्य हुँदैन, काटछाँट स्वीकार्य हुनु त धेरै परको कुरा हो। यहाँ समस्या के हो? के तिमीहरूले यो कुरा खुट्ट्याउन सक्छौ? जब यी परिवारका सदस्यहरू भेला हुन्छन्, तब तिनीहरू सबै एउटै स्वरमा र समान रूपमा गाइरहेका जस्तै हुन्छन्, र तिनीहरूले परिस्थिति कता गइरहेको छ भनेर हेरिरहन्छन् र बोल्नुभन्दा पहिले सङ्केतहरू सुन्छन्। यदि तिनीहरूको नाइकेले कुनै खास अडान लियो भने, अरू सबैले पनि त्यस्तै गर्छन्, र अरूले उनीहरूलाई चिढ्याउने वा विरोध गर्ने आँट गर्दैनन्। के मण्डली जीवनमा यस्तो घटना देखा पर्दा यसले मण्डलीको सामान्य सुव्यवस्थामा अवरोध र बाधाहरू ल्याउँदैन र? यही गिरोहका मानिसहरूले नै भेलाहरूमा परमेश्‍वरका वचनहरूका कुन-कुन खण्डहरू खाने र पिउने भनेर तय गर्छन्, अनि सबैले तिनै कुरा सुन्‍नुपर्छ; मण्डली अगुवाहरूले समेत तिनीहरूलाई इज्जत गर्नुपर्छ र विरोध गर्नु हुँदैन। तिनीहरूले अगुवाहरू र कामदारहरूको रूपमा को निर्वाचित हुनुपर्छ भनेर घोषणा गर्छन्, र मण्डली अगुवाहरूले तिनीहरूको रायलाई सबैभन्दा महत्त्वपूर्ण कुराको रूपमा लिनुपर्छ र यसलाई लापरवाही रूपमा लिनु हुँदैन। यसको साथै, तिनीहरूले निरन्तर “प्रतिभाहरू” भर्ना गर्छन्, र आफ्‍नो कुरा सुन्‍ने, आफूले भरोसा गर्न सक्‍ने, आफूलाई उपयोगी हुने मानिसहरूलाई समूहको प्रयोजनमा प्रयोग गर्न समूहमा ल्याउँछन्, र यसरी तिनीहरूले निरन्तर आफ्नो प्रभाव बढाउँछन्। यो गुटले मण्डली जीवन नियन्त्रण गर्ने उद्देश्य राख्छ; तिनीहरूको नाइकेले मण्डली नियन्त्रण गर्न चाहन्छ। यो समूहको शक्ति ठूलो हुन्छ; तिनीहरू मण्डलीभित्र काम गर्न एकजुट हुन्छन्। मण्डलीमा जेसुकै आइपर्दा पनि, तिनीहरू सहभागी हुन चाहन्छन्। अरूले बोल्नुभन्दा पहिले वा कुनै कुरा व्यवस्थापन गर्नुभन्दा पहिले तिनीहरूको अभिव्यक्ति बुझ्‍नुपर्छ, यहाँसम्‍म कि हरेक भेलाको खाने-पिउने विषयवस्तु पनि तिनीहरूको बन्दोबस्त र इच्छाअनुरूप नै हुनुपर्छ। मण्डली अगुवाहरूले केही गर्न चाहे पनि, सुरुमा तिनीहरूको रायबारे परामर्श लिनुपर्छ र तिनीहरूको विचार सुन्नुपर्छ। धेरैजसो दाजुभाइ-दिदीबहिनीहरू तिनीहरूकै नियन्त्रणमा हुन्छन्, र मण्डलीको कामका धेरै मामलाहरू पनि तिनीहरूकै नियन्त्रणमा हुन्छन्। गुटबन्दी गर्ने यी मानिसहरूले मण्डली जीवन र मण्डलीको काममा गम्भीर अवरोध र बाधा ल्याउँछन्। के यो समस्या गम्भीर छैन र? के यी कार्यहरू प्रतिबन्धित गरिनुपर्दैन र? के यी कुरालाई सम्बोधन गरिनुपर्दैन र? यी गुटका नाइकेहरूलाई प्रतिबन्धित गरिनु र निकाल्‍नुपर्छ वा निष्कासित गरिनुपर्छ, र अन्धाधुन्ध रूपमा तिनीहरूलाई पछ्याउने अलमल्‍ल व्यक्तिहरूलाई सुरुमा सङ्गति र सहयोग गरिनुपर्छ। यदि तिनीहरूले पश्‍चात्ताप गरेनन् वा आफ्नो मार्ग परिवर्तन गरेनन् भने, तिनीहरूलाई प्रतिबन्धित गरिनुपर्छ। तिनीहरूप्रति कुनै शिष्टता देखाउनु हुँदैन!

गुटबन्दी गर्नु भनेको के हो—के यो कुरा बुझ्न सजिलो छ? यदि एउटा व्यक्तिले कुनै समस्याको कुरा उठाउँछ र अरू धेरैले पनि त्यो विचारमा सहमति जनाउँछन् भने, के त्यो गुटबन्दी गर्नु हो? (होइन।) यदि तुलनात्मक रूपमा ठूलो बोझ लिने र इन्साफको बोध भएका केही विश्‍वासी दाजुभाइ-दिदीबहिनीहरूले अरूलाई कुनै महत्त्वपूर्ण काम पूरा गर्न सहभागी हुन आह्वान गरे भने, वा यदि भेलामा परिणामहरू हासिल गर्ने र महत्त्वपूर्ण विषयमा सत्यता र परमेश्‍वरका अभिप्रायहरू बुझ्न सक्‍ने उद्देश्यले, तिनीहरूले सबैलाई सङ्गतिमा अगुवाइ गरे भने, र सङ्गति गर्ने र परमेश्‍वरका वचनहरू प्रार्थनार्थ पढ्ने क्रममा सबैले तिनीहरूकै सोच पछ्याए भने, के त्यो गुटबन्दी गर्नु हो? (होइन।) मण्डलीमा, कस्ता मानिसहरूले गुटबन्दी गर्ने सम्भावना हुन्छ? गुटबन्दी गर्नु कस्तो व्यवहार हो? (केही मानिसहरूले एकअर्काको ढाकछोप गर्नु र एकअर्कालाई मनलाग्दी गर्न दिनु, वा डाहा र कलहमा संलग्‍न हुनु, र यी सबै कुराले गर्दा मण्डलीको काममा अवरोध र बाधा आउनु—यो गुटबन्दी गर्नु हो।) यो एउटा पक्ष हो। यहाँको मुख्य बुँदा के हो? आपसी ढाकछोप र मनलाग्दी गर्न दिने कार्यले बाधा र व्यवधान ल्याउँछ; कुनै काम गर्नु गलत छ र यो सत्यता सिद्धान्तहरूअनुरूप छैन भन्‍ने थाहा पाएर पनि, जानीजानी यसलाई लुकाउनु, कुतर्क गर्नु, र सत्य नबोल्नु, कसैको इज्‍जत र हैसियत रक्षा गर्न मण्डलीको काम र परमेश्‍वरको घरका हितहरूलाई हानि गर्न रुचाउनु, र परमेश्‍वरको घरका हितहरूप्रति धोका हुने गरी दुष्कर्म गर्ने र बाधा र व्यवधान ल्याउनेहरूको ढाकछोप गर्नु—यो गुटबन्दी गर्नु हो। एउटा अर्को परिदृश्य पनि छ, जसमा मानिसहरूलाई परमेश्‍वरको घरका बन्दोबस्तहरूप्रति सामूहिक रूपमा विरोध गर्न लगाउने र तिनीहरूलाई बहकाउने कार्य संलग्‍न हुन्छ। यसको प्रकृति गम्भीर छ, यो परमेश्‍वरको काम र मण्डलीको सामान्य सुव्यवस्थामा अवरोध र बाधा ल्याउने कार्य पनि हो। गुटबन्दी गर्नुको मुख्य उद्देश्य के हो? यो मण्डली नियन्त्रण गर्नु र परमेश्‍वरका चुनिएका मानिसहरू नियन्त्रण गर्नु हो।

मानिसहरूसँग चिप्ले कुरा बोल्दै विभिन्‍न प्रकारका व्यक्तिहरूलाई आफ्‍नो पक्षमा ल्याउने किसिमको गुटबन्दी गर्नु पनि हुन्छ। झट्ट हेर्दा, यस्तो गिरोहका सबैले स्वतन्त्र रूपमा बोल्न र आफ्नो विचार व्यक्त गर्न सक्छन् जस्तो देखिन्छ। तैपनि, अन्तिम परिणामहरू हेर्दा, यो देख्‍न सकिन्छ कि तिनीहरूले वास्तवमा एउटा व्यक्तिले भनेको कुरा मात्र पछ्याइरहेका हुन्छन्—त्यो व्यक्ति तिनीहरूको पथप्रदर्शक हुन्छ। त्यसोभए, त्यो व्यक्तिले कसरी अरूलाई आफ्नो पक्षमा ल्याउँछ त? उसले कसलाई आकर्षित गर्न सकिन्छ र कसलाई आकर्षित गर्न सजिलो छ भन्‍ने कुरा देख्छ, र उसले तिनीहरूलाई थोरथोरै दयालु सहयोग गर्दै स-साना कृपा गरिदिन्छ। त्यसपछि उसले घुमाउरो पाराले तिनीहरूबारे जानकारी बटुल्छ, र तिनीहरूलाई के मनपर्छ, तिनीहरूलाई कसरी बोल्न मन पर्छ, तिनीहरूको व्यक्तित्व, र तिनीहरूका रुचिहरू के हुन् भनेर पत्ता लगाउँछ। यसको साथै, उसले प्रायजसो तिनीहरूको हृदय जित्नको लागि कुराकानीमा तिनीहरूसँग सहमति पनि जनाउँछ, र अन्त्यमा, उसले बिस्तारै तिनीहरूलाई आफ्नो “प्रभावमा” पार्छ, जसले गर्दा तिनीहरू थाहै नभई उसको गुटमा प्रवेश गरेर उसको समूहमा सामेल हुन्छन्। समग्रमा भन्दा, मानिसहरूलाई आफ्‍नो पक्षमा ल्याउनको लागि चिप्लो घसेर बोल्नु अत्यन्तै नरम विधि हो, यो “मानवीय न्यानोपन” ले भरिएको हुन्छ, र यो अत्यन्तै प्रभावकारी हुन्छ। उदाहरणको लागि, यदि कसैले नियमित रूपमा अर्को व्यक्तिलाई प्रेम देखाउँछ, कुराकानीमा ऊसँग सहमत हुन्छ, र ऊप्रति समझदारी र सहनशीलता देखाउँछ भने, त्यो अर्को व्यक्ति अचेतन रूपमै उसको सकारात्मक प्रभावमा पर्नेछ र उसको नजिक हुनेछ, र त्यसपछि उसको शक्तिमा सामेल हुनेछ। कस्ता परिस्थितिहरूमा त्यस्ता गिरोह र गुटहरूले काम गर्छन्? तिनीहरूको कट्टर समर्थकहरूमध्ये एउटा खुलासा हुनेबित्तिकै, र उसले अन्यायमा परेको महसुस गर्नेबित्तिकै, वा तिनीहरूको गुटभन्दा बाहिरको कुनै कुरा वा कसैले तिनीहरूको हित, हैसियत, वा प्रतिष्ठामा बाधा वा क्षति पुर्‍याउनेबित्तिकै, यस्तो व्यक्ति उसको पक्षमा बोल्न, उसको हित र अधिकारको लागि लड्न खडा हुन्छ—यो तिनीहरूले गुटबन्दी गरेको हो। मानिसहरूको लागि ढाकछोप गर्नु र तिनीहरूलाई प्रश्रय दिनु, अनि सामूहिक रूपमा विरोध गर्नु दुई स्पष्ट प्रकारका गुटबन्दी गर्ने कार्यहरू हुन्। तैपनि, चिप्लो घसेर गुटबन्दी गर्ने कार्य अहिले भनेका दुई प्रकारका कार्यजत्ति जोरदार देखिँदैन, र त्यस्तो गुटका सदस्यहरू मण्डलीभित्र प्रायजसो नजरमा पनि आउँदैनन्। तर जब मानिसहरूले विकल्प रोज्‍ने, र स्पष्ट अडान लिने समय आउँछ, तब त्यस्ता गुटहरू स्पष्ट रूपमा देखा पर्छन्। उदाहरणको लागि, यदि एउटा गुटको नाइकेले कुनै निश्‍चित मण्डली अगुवासँग क्षमता छ भनेर भन्छ भने, उसलाई पछ्याउनेहरूले तुरुन्तै त्यो अगुवाले यो क्षमता कसरी प्रदर्शन गर्छ भन्‍नेबारे निकै उदाहरणहरू दिनेछन्। यदि गुटको नाइकेले मण्डली अगुवामा कार्य सामर्थ्य छैन, उसको क्षमता कमजोर छ, र मानवता खराब छ भनेर भन्छ भने, अरू सदस्यहरूले पनि त्यो मण्डली अगुवा कसरी अयोग्य छ, कसरी सत्यता सङ्गति गर्न सक्दैन, कसरी शब्द र धर्मसिद्धान्तहरू बोल्छ भनेर बताउँदै सही थाप्छन्, र सबैले बरु एउटा सही व्यक्ति छनौट गर्नुपर्छ भनेर भन्छन्। यो एकप्रकारको अदृश्य गुट हो। तिनीहरू मण्डलीमा शक्ति हत्याउन र मानिसहरू नियन्त्रण गर्न सार्वजनिक रूपमा अघि नआए पनि, त्यस्ता गुट र गिरोहहरूमा एउटा अदृश्य शक्ति हुन्छ जसले मण्डली जीवन र मण्डलीको सुव्यवस्था नियन्त्रण गर्छ। यो गुटबन्दी गर्नु अझै भयानक र गुप्त रूप हो। यसभन्दा पहिले उल्लेख गरिएका गुटबन्दी गर्नुका दुइटा सहजै खुट्ट्याउन सकिने परिस्थितिहरूका साथै, जुन मण्डली अगुवाहरूले समाधान गर्नुपर्ने समस्याहरू हुन्, यो गुप्त गुटबन्दी गर्ने समस्यालाई त मण्डली अगुवाहरूले झनै बढी समाधान गर्नु र सम्हाल्‍नुपर्छ। तिनीहरूले यो कसरी गर्नुपर्छ? तिनीहरूले यस्तो गिरोहको नाइकेलाई सङ्गतिमार्फत सीधै सम्बोधन गर्नुपर्छ। किन सुरुमै यो नाइकेसँग सङ्गति गर्नमा ध्यान केन्द्रित गर्ने? झट्ट हेर्दा, यस्तो गुटका सदस्यहरू कसैको पनि नियन्त्रणमा हुँदैनन् जस्तो देखिन्छ, तर वास्तवमा भित्री अन्तस्करणमा तिनीहरू सबैलाई कसको आज्ञापालन गर्ने भन्‍ने कुरा थाहा हुन्छ, र तिनीहरू त्यही व्यक्तिको आज्ञापालन गर्न चाहन्छन्। त्यसकारण, तिनीहरूले आदर्श ठान्‍ने र तिनीहरूलाई नियन्त्रण गर्ने व्यक्तिलाई नै सम्हाल्नु र सम्बोधन गर्नुपर्छ, र त्यस व्यक्तिलाई सत्यता सङ्गति गरिनुपर्छ, ताकि उसले आफ्ना कार्यको प्रकृति बुझोस्। त्यो गुटको नाइकेले परमेश्‍वरको घरको खुल्‍लमखुल्ला विरोध नगरे पनि वा अगुवाहरूविरुद्ध होहल्ला नगरे पनि, उसले यी मानिसहरूको बोल्ने अधिकार, तिनीहरूको विचार, दृष्टिकोण, र तिनीहरूले पछ्याउने मार्ग नियन्त्रण गर्छ। ऊ गुप्त ख्रीष्टविरोधी हो। त्यस्ता व्यक्तिहरूलाई पहिचान गर्नुपर्छ, र त्यसपछि खुट्ट्याउनु र चिरफार गर्नुपर्छ। यदि तिनीहरूले पश्‍चात्ताप गरेनन् भने, तिनीहरूलाई प्रतिबन्धित गरी अलग राख्‍नुपर्छ। त्यसपछि, तिनीहरूमध्ये को-को यस्तै प्रकारका छन् भनेर हेर्न तिनीहरूका हरेक सदस्यबारे अनुसन्धान गर्नुपर्छ। सुरुमा, यी व्यक्तिहरूलाई अलग गर, त्यसपछि डरपोक, कायर, र बहकाउमा परेका अलमल्‍ल मानिसहरूसँग सङ्गति गर। यदि तिनीहरूले पश्‍चात्ताप गर्न र ख्रीष्टविरोधीलाई पछ्याउन छोड्न सक्छन् भने, तिनीहरू मण्डलीमा रहन सक्छन्; सक्दैनन् भने, तिनीहरूलाई अलग राख्‍नुपर्छ। के यो उचित शैली हो? (हो।) के मण्डलीभित्र यस्तो अवस्था आउँछ? के यस्तो समस्या समाधान गरिनुपर्छ? (यसलाई समाधान गरिनुपर्छ।) किन यसलाई समाधान गरिनुपर्छ? परमेश्‍वरको घरले सुसमाचार फैलाउन थालेपछि, मण्डली जीवनमा ख्रीष्टविरोधी शक्तिहरू सर्वव्यापी भएका छन्, र परमेश्‍वरका चुनिएका धेरै मानिसहरू फरकफरक हदमा यी शक्तिहरूद्वारा प्रभावित, बाँधिएका, वा नियन्त्रित भएका छन्। जब यी मानिसहरू बोल्छन् वा व्यवहार गर्छन्, तब तिनीहरू स्वतन्त्र र मुक्त स्थितिमा हुँदैनन्, बरु केही व्यक्तिका विचार र दृष्टिकोणहरूको बहकाउ, प्रभाव, नियन्त्रण, र कैदमा परेका हुन्छन्। यी मानिसहरू निश्‍चित तरिकाले बोल्न र व्यवहार गर्न बाध्य हुन्छन्; र त्यसो नगरे, त्यसका परिणामहरू भोग्‍नुपर्ने चिन्ता र डर तिनीहरूलाई हुन्छ। के यसले मण्डली जीवनमा असर र बाधा पुर्‍याएको हुँदैन र? के यो सामान्य मण्डली जीवनको प्रकटीकरण हो र? (होइन।) यस्तो मण्डली जीवन सामान्य सुव्यवस्था होइन, बरु दुष्ट मानिसहरूले नियन्त्रण गरेको अवस्था हो। जबसम्‍म दुष्ट मानिसहरूले मण्डलीमा शक्ति जमाउँछन्, तबसम्‍म त्यहाँ परमेश्‍वरको वचन वा सत्यताले शासन गर्दैन। सत्यता बुझ्‍ने अगुवा, कामदार, र विश्‍वासी दाजुभाइ-दिदीबहिनीहरू दमनमा पर्नेछन्। यस्तो मण्डली ख्रीष्टविरोधी शक्तिहरूद्वारा नियन्त्रित मण्डली हो। यो परमेश्‍वरको काम र मण्डलीको सामान्य सुव्यवस्थामा अवरोध र बाधा आएको समस्या र घटना पनि हो, जुन कुरा अगुवाहरू र कामदारहरूले सम्बोधन र समाधान गर्नुपर्छ। ख्रीष्टविरोधी समूहमा रहेका केही मानिसहरूले आफ्नो गिरोहको भरोसा गुमाउने, आफ्ना समर्थकहरू गुमाउने, साथीहरू गुमाउने, आवश्यक पर्दा कुनै सहयोग नपाउने, आदि इत्यादि कुराको डर मान्छन्। त्यसकारण, तिनीहरूले गिरोहमै रहन सक्दो प्रयास गर्छन्। के यो अवस्था गम्भीर छैन र? के यसलाई समाधान गरिनुपर्दैन र? (पर्छ।) जब मण्डलीभित्र यस्तो परिस्थिति पैदा हुन्छ, तब यसबारे के धेरैजसो मानिसहरूले महसुस गर्छन्? यो कुरालाई के धेरैजसो मानिसहरूले खुट्याउँछन्? कति मानिसहरू त थाहै नभई कसैको नियन्त्रणमा परेका हुन्छन्, अनि तिनीहरूलाई सधैँ त्यही व्यक्तिका विचार र दृष्टिकोणहरू, त्यही व्यक्तिका अभिव्यक्ति र व्यवहारहरू, त्यही व्यक्तिका शिक्षाहरू पछ्याउनुपर्छ, र तिनीहरूलाई त्यो व्यक्तिसित “नाइँ” भन्‍न, त्यो व्यक्तिविरुद्ध जान पनि डर लाग्छ, र त्यो व्यक्तिले बोल्दा उसलाई चिढ्याइएला भन्‍ने डरले मन नलागीनलागी सहमतिमा शिर हल्‍लाउँदै मुस्कुराउनुसमेत पर्छ। के यस्ता परिस्थितिहरू आउँछन्? यहाँ समाधान गर्नुपर्ने समस्या के हो? अरूलाई बहकाउन र नियन्त्रण गर्न सक्‍ने ख्रीष्टविरोधी गुटको नाइकेलाई मण्डली अगुवाहरूले सम्बोधन गर्नु र सम्हाल्नुपर्छ। सर्वप्रथम त, तिनीहरूले यो ख्रीष्टविरोधीलाई खुट्याउन धेरैजसो मानिसहरूलाई मद्दत गर्न सत्यता सङ्गति गर्नुपर्छ, र त्यसपछि त्यो ख्रीष्टविरोधीलाई प्रतिबन्धित गर्नुपर्छ। यदि त्यो ख्रीष्टविरोधीले पश्‍चात्ताप गरेन भने, त्यसलाई मण्डलीको सामान्य सुव्यवस्थामा बाधा दिनबाट रोक्न तुरुन्तै निकाल्‍नुपर्छ।

सारांशमा भन्दा, सामान्य मण्डली जीवनमा, विश्‍वासी दाजुभाइ-दिदीबहिनीहरूले परमेश्‍वरका वचनहरूबारे, साथै तिनीहरूको व्यक्तिगत अन्तर्ज्ञान, बुझाइ, अनुभव र कठिनाइहरूबारे स्वतन्त्र र निर्धक्क रूपमा सङ्गति गर्न सक्नुपर्छ। अनि अवश्य नै, तिनीहरूसँग सिद्धान्तहरू उल्लङ्घन गर्ने अगुवाहरू र कामदारहरूको कुनै पनि कार्यबारे सुझाव दिने, आलोचना गर्ने, र खुलासा गर्ने अधिकार पनि हुनुपर्छ, र साथै सहयोग र सल्लाह प्रदान गर्ने अधिकार पनि हुनुपर्छ। यो सबै कुरा स्वतन्त्र हुनुपर्छ, र यी सबै पक्षहरू सामान्य हुनुपर्छ; यी कुराहरू कुनै पनि व्यक्तिद्वारा नियन्त्रित हुनु हुँदैन, जसले गर्दा परमेश्वरका चुनिएका मानिसहरू बन्धनमा परून्—त्यस्तो त सामान्य मण्डली जीवन नै हुनेछैन। विश्‍वासी दाजुभाइ-दिदीबहिनीहरूले कसरी बोल्नुपर्छ, कसरी व्यवहार गर्नुपर्छ, कसरी आचरणमा ढाल्नुपर्छ र मण्डली जीवनमा कसरी सामान्य अन्तरवैयक्तिक सम्बन्धहरू स्थापना गर्नुपर्छ, र यस्तै अन्य कुराहरूबारे परमेश्‍वरको घरका मापदण्ड, नियम, र सिद्धान्तहरू छन्, र यी कुराहरू कुनै पनि व्यक्तिले निर्धारित गर्दैन। जब विश्‍वासी दाजुभाइ-दिदीबहिनीहरूले कुनै काम गर्छन्, तब तिनीहरूले कुनै पनि व्यक्तिको भाव जाँच गर्नुपर्दैन, र तिनीहरूले कुनै पनि व्यक्तिको आदेश पालना गर्नु वा कुनै पनि व्यक्तिको बन्धनमा पर्नु जरुरी पर्दैन। कोही पनि पथप्रदर्शक वा कप्तान हुनु हुँदैन; दिशा प्रदान गर्न सक्‍ने एउटै कुरा भनेको परमेश्‍वरको वचन, अर्थात् सत्यता हो। त्यसकारण, परमेश्‍वरका चुनिएका मानिसहरूले पालना गर्नैपर्ने कुरा भनेको परमेश्‍वरको वचन, सत्यता, र भेलाहरूमा सत्यता सङ्गति गर्ने सिद्धान्तहरू हो। यदि तँ सधैँ अर्को व्यक्तिको बन्धनमा हुन्छस्, सधैँ उसको सङ्केत लिन्छस्, र उसको असन्तुष्ट रूप वा बिग्रेको अनुहार देख्दा बोल्ने आँट गर्दैनस् भने, यदि तँ परमेश्‍वरका वचनहरू र आफ्ना व्यक्तिगत अनुभवात्मक बुझाइहरूबारे सङ्गति गर्दा सधैँ त्यो व्यक्तिको नियन्त्रणमा हुन्छस्, सधैँ विवश पारिएको महसुस गर्छस्, र सत्यता सिद्धान्तहरूअनुसार काम गर्न सक्दैनस् भने, र यदि त्यो व्यक्तिको शब्द, रूपरङ्ग, अनुहारको भाव, आवाजको शैली, र उसको बोलीवचनमा भएका अप्रत्यक्ष धम्कीहरूले तँलाई निरन्तर बन्धनमा राख्छन् भने, तँ त्यही व्यक्तिको नेतृत्वमा रहेको गुटको नियन्त्रणमा छस्। यो समस्याग्रस्त कुरा हो; यो मण्डली जीवन होइन, यो त ख्रीष्टविरोधीले शासन गरेको गुटको जीवन हो। यस्तो समस्याको हकमा, अगुवाहरू र कामदारहरू यसलाई समाधान गर्न अघि आउनुपर्छ, र मण्डलीको सामान्य सुव्यवस्था रक्षा गर्ने दायित्व र अधिकार विश्‍वासी दाजुभाइ-दिदीबहिनीहरूको पनि हुन्छ। मण्डली जीवनमा अवरोध र बाधा ल्याउनेहरू, विशेषगरी गुटबन्दी गर्ने र मण्डली नियन्त्रण गर्न चाहनेहरूलाई रोक्नुपर्छ, र खुलासा र चिरफार गर्नुपर्छ, र यसरी सबैलाई यो समस्याको सार, अर्थात् स्वतन्त्र राज्य स्थापना गर्ने प्रयासबारे खुट्ट्याउने क्षमता प्राप्त गर्न र छर्लङ्गै देख्‍न सक्षम तुल्याउनुपर्छ। मण्डलीले कुनै पनि कारणले गुटबन्दी गर्न र मण्डली विभाजन गर्न अनुमति दिँदैन। उदाहरणको लागि, सामाजिक पहिचान र हैसियत, गाउँ-टोल, क्षेत्र, वा धार्मिक सम्प्रदायको आधारमा समूहमा विभाजित हुनु, वा शिक्षाको स्तर, सम्पत्ति, जात र छालाको रङ्ग, र आदि इत्यादि कुराहरूको आधारमा समूहमा विभाजित हुनु—यी सबै सत्यता सिद्धान्तहरूविपरीत छन् र यस्ता कार्य मण्डलीमा हुनु हुँदैन। मानिसहरूलाई यी स्तर, दर्जा, गिरोह, र गुटहरूमा विभाजन गर्नको लागि जुनसुकै बहाना प्रयोग गरिए पनि, यसले मण्डलीको काम र मण्डली जीवनको सामान्य सुव्यवस्थामा अवरोध र बाधा ल्याउँछ, र यो अगुवाहरू र कामदारहरूले तुरुन्तै समाधान गर्नुपर्ने समस्या हो। छोटकरीमा भन्दा, मानिसहरू गुट, गिरोह, वा समूहमा विभाजित हुनुको कारण जेसुकै भए पनि, यदि तिनीहरूले निश्‍चित शक्ति जमाएका छन्, र ती कुराहरूले मण्डलीको काम र मण्डली जीवनको सुव्यवस्थामा बाधा ल्याउँछन् भने, तिनीहरूलाई रोक्नु र प्रतिबन्धित गर्नुपर्छ। यदि त्यस्ता गुटहरूका सदस्यहरूलाई मनाउन सकिएन भने, यी दुष्कर्मीहरूलाई अलग गर्न र निकाल्‍न सकिन्छ। यी समस्याहरू सम्हाल्नु पनि अगुवाहरू र कामदारहरूले पूरा गर्नुपर्ने काम र जिम्मेवारीहरूको भाग हो। त्यसोभए, यहाँ के कुरा बुझ्नुपर्छ? यो कि, जब कतिपय मानिसहरूले मण्डलीमा शक्तिहरू निर्माण गरेका हुन्छन्, र जब तिनीहरू मण्डली अगुवाहरू, मण्डलीको काम, र परमेश्‍वरका वचनहरूविरुद्ध सङ्घर्ष र विरोध गर्न, र मण्डली जीवनको सामान्य सुव्यवस्थामा बाधा दिन र हानि गर्न सक्षम भएका हुन्छन्, तब त्यस्ता व्यवहार, प्रकटीकरण, र परिस्थितिहरूलाई तुरुन्तै प्रतिबन्धित गर्नु र सम्हाल्नुपर्छ। गुटबन्दी गर्ने कुरा आउँदा, यसमा संलग्‍न मानिसहरूको सङ्ख्याको आधारमा कुनै भिन्‍नता छुट्याउनुपर्दैन। यदि दुई जना मानिसहरू मिलेर बस्छन् र मण्डलीमा कुनै बाधा ल्याउँदैनन् भने, हस्तक्षेप गर्नुपर्दैन। तर जब तिनीहरूले मण्डली नियन्त्रण गर्नको लागि बाधाहरू पैदा गर्न र शक्ति निर्माण गर्न थाल्छन् भने, यी व्यक्तिहरूलाई रोक्नु र प्रतिबन्धित गर्नुपर्छ। यदि तिनीहरूले पश्‍चात्ताप गरेनन् भने, तिनीहरूलाई तुरुन्तै निकाल्‍नु वा निष्कासित गरिनुपर्छ। यही नै सिद्धान्त हो।

मे २२, २०२१


अगुवा र कामदारहरूका जिम्‍मेवारीहरू (१४)

हामीले अगुवाहरू र कामदारहरूका जिम्मेवारीहरूबारे कति लामो समयदेखि सङ्गति गर्दै आएका छौँ? (साढे चार महिनादेखि।) यसबारे यति लामो समयसम्म सङ्गति गरिसकेपछि, के तिमीहरूले अहिले अगुवाहरू र कामदारहरूले गर्नुपर्ने निश्‍चित कामबारे अलिक स्पष्ट रूपमा बुझेका छौ? (हो, यसबारे हाम्रो बुझाइ अलिक स्पष्ट भएको छ।) यो पहिलेभन्दा स्पष्ट भएको हुनुपर्छ। मेरो सङ्गति यति विशिष्टीकृत र स्पष्ट छ कि यदि कसैले अझै पनि बुझेन भने, यसको अर्थ ऊ मन्दबुद्धिको हो भन्‍ने हुन्छ, होइन र? (हो।) अहिले यसलाई हेर्दा, के तिमीहरूलाई असल अगुवा वा कामदार बन्‍नु सजिलो छ जस्तो लाग्छ? (यो सजिलो छैन।) के-कस्ता गुणहरू चाहिन्छ? (व्यक्तिमा अगुवाहरू र कामदारहरूको लागि चाहिने आवश्यक क्षमता र मानवता, साथै सत्यता वास्तविकता, र जिम्मेवारी बोध हुनु आवश्यक हुन्छ।) कम्तीमा पनि, व्यक्तिमा विवेक, समझ, र बफादारिता हुनुपर्छ, र त्यसपछि क्षमता र कार्य सामर्थ्य हुनुपर्छ। जब कुनै व्यक्तिमा यी सबै गुणहरू हुन्छन्, तब ऊ असल अगुवा वा कामदार हुन सक्छ र उसले आफ्नो जिम्मेवारी पूरा गर्न सक्छ।

विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग दुई)

पछिल्‍लो भेलामा, हामीले अगुवाहरू र कामदारहरूका जिम्मेवारीहरूको बाह्रौं बुँदाबारे सङ्गति गर्‍यौँ: “परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।” यो बुँदाभित्र, हामीले सुरुमा मुख्य रूपमा परमेश्‍वरको काम र मण्डलीको सामान्य सुव्यवस्थामा के-कस्ता मानिस, घटना, र कामकुराहरूले बाधा र व्यवधान ल्याउँछन् भन्‍नेबारे सङ्गति गरेका थियौँ। यदि अगुवाहरू र कामदारहरूले मण्डलीभित्र बाधा र व्यवधानहरू ल्याउने विभिन्‍न मानिस, घटना, र कामकुराहरूलाई रोक्न र सीमित गर्न चाहन्छन्, र यो काम राम्ररी गर्न चाहन्छन् भने, तिनीहरूले सुरुमा कुन-कुन मानिस, घटना, र कामकुराहरूले परमेश्‍वरको काम र मण्डलीको सामान्य सुव्यवस्थामा बाधा र व्यवधान ल्याउँछन् भनेर जान्नु र पत्ता लगाउनुपर्छ। त्यसपछि, तिनीहरूले यी कुराहरूलाई मण्डलीको वास्तविक काम र मण्डली जीवनका मानिस, घटना, र कामकुराहरूसँग दाँजेर हेर्नुपर्छ, र त्यसपछि तिनलाई रोक्‍ने र प्रतिबन्धित गर्नेजस्ता विभिन्‍न कामहरू गर्नुपर्छ। यो अगुवाहरू र कामदारहरूको लागि दिइएको माग हो। हाम्रो पछिल्‍लो भेलामा, हामीले मण्डली जीवनसँग सम्बन्धित कुराहरूबाट सुरु गर्दै मण्डली र मण्डली जीवनको काममा बाधा र व्यवधान ल्याउने विभिन्‍न मानिस, घटना, र कामकुराहरूबारे सङ्गति गर्‍यौँ। हामीले बाधा र व्यवधान ल्याउने प्रकृति भएका मण्डली जीवनका ती मानिस, घटना, र कामकुराहरूलाई वर्गीकरण पनि गर्‍यौँ। जम्‍मा कति वटा समस्याहरू थिए? (एघार वटा। पहिलो, सत्यता सङ्गति गर्दा प्रायजसो विषयबाट बाहिर जानु; दोस्रो, मानिसहरूलाई बहकाउन र तिनीहरूको आदर जित्नका लागि शब्द र धर्मसिद्धान्तहरू बोल्नु; तेस्रो, घरायसी मामलाहरूबारे कुरा गर्नु, व्यक्तिगत सम्पर्कहरू निर्माण गर्नु, र व्यक्तिगत मामलाहरू सम्हाल्नु; चौथो, गुटबन्दी गर्नु; पाँचौं, हैसियतको लागि प्रतिस्पर्धा गर्नु; छैटौं, कलह पैदा गर्नु; सातौं, मानिसहरूलाई आक्रमण गर्नु र सास्ती दिनु; आठौं, धारणाहरू फैलाउनु; नवौं, नकारात्मकता पोखाउनु; दशौं, आधारहीन अफवाह फैलाउनु; र एघारौँ, निर्वाचन सिद्धान्तहरू उल्लङ्घन गर्नु।) छैटौं समस्या कलह पैदा गर्नु हो, जसमा बाधा र व्यवधानहरू पैदा गर्ने प्रकृति हुन्छ, तर अरू दुष्ट कार्यहरूको तुलनामा, यो सानो समस्या हो। यसलाई “अनुचित सम्बन्धहरूमा संलग्‍न हुनु” भन्‍नेमा परिवर्तन गर, अनि यसको प्रकृति कलह पैदा गर्नुको प्रकृतिभन्दा अझै बढी गम्भीर हुन्छ। सातौं समस्या मानिसहरूलाई आक्रमण गर्नु र पिरोल्‍नु हो। त्यसलाई “आपसी आक्रमण र मौखिक कलहमा संलग्‍न हुनु” भन्‍नेमा परिवर्तन गर—के यो प्रकृतिमा अझै गम्भीर, र अझै विशिष्टीकृत र ठ्याक्‍कै मिल्ने हुँदैन र? (हुन्छ।) परस्पर आक्रमण र भनावैरी मण्डली जीवनमा सामान्य रूपमा देखा पर्ने समस्याहरू हुन्, जुन बाधा र व्यवधानहरूसँग सम्बन्धित छन्। यी दुई वटा समस्याहरूलाई यसरी परिमार्जन गर्दा ती मण्डली जीवनभित्र पैदा हुने समस्याहरूसँग अझै मिल्ने र नजिक हुन्छन्। एघारौँ समस्या भनेको निर्वाचन सिद्धान्तहरू उल्लङ्घन गर्नु हो। त्यसलाई “निर्वाचनमा हेराफेरी र अवरोध गर्नु” भन्‍नेमा परिवर्तन गर। यसमा शब्द मात्रै परिवर्तन भएको छ; यसको प्रकृति उस्तै रहन्छ, तर यसको चरमताचाहिँ बढेको छ—अब यो बाधा र व्यवधानहरू पैदा गर्ने प्रकृतिसँग अझै बढी सम्बन्धित छ।

मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू

उ. हैसियतको लागि प्रतिस्पर्धा गर्नु

पछिल्‍लो पटक, हामीले गुटबन्दी गर्ने भन्‍ने चौथो समस्याबारे सङ्गति गर्‍यौँ। यस पटक, हामी पाँचौं समस्या हैसियतको लागि प्रतिस्पर्धा गर्ने भन्‍नेबारे सङ्गति गर्नेछौँ। हैसियतको लागि प्रतिस्पर्धा गर्ने समस्या मण्डली जीवनमा प्राय: उत्पन्न भइरहने समस्या हो र यो देख्नु नौलो कुरा होइन। हैसियतको लागि प्रतिस्पर्धा गर्नुमा कस्ता स्थिति, व्यवहार र प्रकटीकरणहरू पर्छन्? हैसियतको लागि प्रतिस्पर्धा गर्नुका कस्ता प्रकटीकरणहरूलाई परमेश्‍वरको काम र मण्डलीको सामान्य व्यवस्थामा पुग्ने अवरोध र बाधाको समस्याको भाग भन्न सकिन्छ? हामीले जुनै समस्या वा वर्गबारे सङ्गति गरे पनि, त्यो कुरा विषयवस्तु बाह्रमा “परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरू” बारे भनिएको कुरासित सम्बन्धित हुनैपर्छ। त्यो अवरोध र बाधाको स्तरमा पुग्नैपर्छ, अनि त्यो यो प्रकृतिसँग सम्बन्धित हुनैपर्छ—अनि मात्रै यो सङ्गति गर्न र चिरफार गर्न लायक हुन्छ। परमेश्‍वरको घरको काममा बाधा र अवरोध पुर्याउने यो प्रकृतिसित हैसियतको लागि प्रतिस्पर्धा गर्नुका कस्ता प्रकटीकरणहरू सम्बन्धित छन्? सबैभन्दा आम प्रकटीकरणचाहिँ, मण्डलीमा हैसियतको लागि मण्डली अगुवाहरूसित प्रतिस्पर्धा गर्नु हो, र यो प्रकटीकरण मुख्य गरी अगुवाहरूलाई बदनाम र निन्दा गर्नको लागि उनीहरूका निश्‍चित कुराहरू र त्रुटिहरूलाई प्रयोग गर्ने र उनीहरूको भ्रष्टताका प्रकटीकरणहरू र असफलताहरू, र उनीहरूको मानवता र क्षमतामा भएका कमीकमजोरी, विशेष गरी उनीहरूले आफ्ना काममा वा मानिसहरूलाई सम्हाल्दा भएका विचलन र गरेका गल्तीहरूलाई जानीजानी खुलासा गर्ने कार्यहरू मार्फत् प्रकट हुन्छन्। हैसियतको लागि मण्डली अगुवाहरूसित प्रतिस्पर्धा गरिने प्रकटीकरणमध्ये, यो सबैभन्दा आम रूपमा देखिने र सबैभन्दा स्पष्ट प्रकटीकरण हो। यसअलावा, मण्डली अगुवाहरूले आफ्नो काम जति नै राम्ररी गर्ने भए पनि, चाहे तिनीहरूले सिद्धान्तअनुसार कार्य गरून् वा नगरून्, चाहे तिनीहरूको मानवतामा समस्या होस् कि नहोस्, यी मानिसहरूले यी कुराहरूबारे वास्ता गर्दैनन् र यी अगुवाहरूप्रति अवज्ञाकारी हुन्छन्। किन तिनीहरू अवज्ञाकारी हुन्छन्? किनभने तिनीहरू मण्डली अगुवा बन्‍न चाहन्छन्—यो तिनीहरूको महत्त्वाकाङ्क्षा र चाहना हो, र यही कारणले गर्दा तिनीहरू अवज्ञाकारी हुन्छन्। मण्डली अगुवाहरूले जसरी काम गरे पनि वा जसरी समस्या सम्हाले पनि, तिनीहरू सधैँ अगुवाहरूको गल्ती खोतल्छन्, आलोचना र निन्दा गर्छन्, र सानो कुरालाई ठूलो पार्न हदै पार गर्छन्, तथ्यहरूलाई बङ्ग्याउँछन् र तिनलाई जति सक्दो ठूलो बनाउँछन्। यी अगुवाले सिद्धान्तअनुसार काम गर्छन् कि गर्दैनन्, तिनीहरू सच्चा मानिसहरू हुन् कि होइनन्, तिनीहरू सत्यता पछ्याउने मानिसहरू हुन् कि होइनन्, अनि तिनीहरूमा विवेक र समझ छ कि छैन भनेर मापन गर्न अगुवाहरू र कामदारहरूको लागि परमेश्‍वरको घरले तय गरेका मापदण्डहरू तिनीहरूले प्रयोग गर्दैनन्। तिनीहरूले यी सिद्धान्तहरू अनुसार अगुवाहरूको मूल्याङ्कन गर्दैनन्। त्यसको सट्टा, तिनीहरूका आफ्नै अभिप्राय र उद्देश्यको आधारमा बारम्बार सानातिना गल्ती खोतल्ने र कुरा बनाएर गुनासो गर्छन्, अगुवाहरू वा कामदारहरूका विरुद्धमा प्रयोग गर्नका लागि समस्याहरू पत्ता लगाउँछन्, उनीहरूले गर्ने तर सत्यतासँग नमिल्ने कामहरू गरेको बारेमा उनीहरूको पिठ्यूँपछाडि अफवाह फैलाउने वा उनीहरूका कमीकमजोरीको खुलासा गर्ने काम गर्छन्। उदाहरणको लागि, तिनीहरूले भन्‍न सक्छन्: “एक पटक फलानो अगुवाले यो गल्ती गरे र उनलाई माथिबाट काटछाँट गरियो, जसबारे तिमीहरू कसैलाई थाहा छैन। हेर त, तिनीहरू बहाना बनाउन अत्यन्तै सिपालु रहेछन्।” यो अगुवा वा कामदार परमेश्‍वरको घरले गर्ने संवर्धनका लागि लक्षित मानिसहरू हुन् कि होइनन् र उनीहरू अगुवा वा कामदारका रूपमा मानकअनुरूप छन् कि छैनन् भन्‍ने कुरालाई तिनीहरूले विचार गर्दैनन् र वास्ता गर्दैनन्, तर तिनीहरूले उनीहरूको आलोचना मात्रै गर्छन्, तथ्यहरू बङ्ग्याउँछन्, र उनीहरूको पिठ्यूँपछाडि फोहोरी चालहरू चल्छन्। कुटिल चालहरू चल्छन्। अनि तिनीहरू यी केको लागि गर्छन्? तिनीहरूले हैसियतको लागि प्रतिस्पर्धा गरिरहेका हुन्छन्, होइन त? तिनीहरूले भन्‍ने र गर्ने हरेक कुराको उद्देश्य हुन्छ। तिनीहरूले मण्डलीको कामबारे विचार गरिरहेका हुँदैनन्, र अगुवाहरू र कामदारहरूको बारेमा तिनीहरूले गरेको मूल्याङ्कन परमेश्‍वरका वचन वा सत्यतामा आधारित हुँदैन, परमेश्‍वरको घरका प्रबन्ध वा उहाँले मानिसको लागि तय गर्नुभएका सिद्धान्तहरूमा आधारित हुने त झन् कुरै भएन, बरु यो तिनीहरूका आफ्नै अभिप्राय र लक्ष्यहरूमा आधारित हुन्छ। अगुवा वा कामदारले भन्‍ने हरेक कुरालाई तिनीहरूले विरोध गर्छन्, र आफ्नै “अन्तर्दृष्टि” प्रदान गर्छन्। अगुवाहरू र कामदारहरूले भनेको कुरा जति नै सत्यता अनुरूप भए पनि, तिनीहरूले यसलाई पटक्‍कै स्वीकार गर्दैनन्। अगुवाहरू र कामदारहरूले जे भने पनि तिनीहरूले त्यसलाई नकार्छन् र आफ्‍नै पृथक् विचारहरू प्रस्तुत गर्छन्। निश्‍चित रूपमा, कुनै अगुवा वा कामदारले खुलेर आफूलाई उदाङ्गो पार्दा र आफ्‍नो आत्मज्ञानबारे कुरा गर्दा, तिनीहरू अझै बढी प्रसन्‍न समेत हुन्छन् र मौका पाइयो भन्‍ने तिनीहरू सोच्छन्। कस्तो मौका? यो अगुवा वा कामदारलाई बदनाम गर्ने, र यो अगुवा वा कामदारको क्षमता कमजोर छ, ऊ कमजोर हुन सक्छ, ऊ पनि भ्रष्ट मानव हो, उसले पनि काम गर्दा बारम्बार गल्ती गर्छ, ऊ अरूभन्दा राम्रो छैन भनेर सबैलाई थाहा दिने मौका। यो अगुवा र कामदारको कमजोरी खोतलेर उसको विरुद्धमा प्रयोग गर्ने तिनीहरूको मौका हो, अगुवा वा कामदारलाई निन्दा गर्न, हटाउन र ढाल्‍नको लागि अरूलाई उक्साउने अवसर हो। अनि यी सबै व्यवहार र कार्यको कारण भनेकै हैसियतको लागि प्रतिस्पर्धा गर्नु हो। यदि निर्वाचनका सिद्धान्तहरू र परमेश्‍वरको घरमा मानिसहरूलाई संवर्धन र प्रयोग गर्ने सिद्धान्तहरू पालना गरियो भने, सामान्य परिस्थितिहरूमा, त्यस्ता व्यक्तिहरू कहिल्यै पनि अगुवा वा कामदारको रूपमा निर्वाचित हुँदैनन्। यो तिनीहरूले स्पष्ट रूपमा देखेको र बुझेको कुरा हो, त्यसैले तिनीहरूले अगुवाहरू र कामदारहरूलाई आक्रमण गर्न र दोष दिन हरकुनै माध्यमको सहारा लिन्छन्। अगुवा वा कामदार जोसुकै बने पनि, तिनीहरू उनीहरूप्रति अटेरी हुन्छन्, र सधैँ ससाना कुराहरू कोट्याउने र उनीहरूप्रति गैरजिम्मेवार र आलोचनात्मक टिप्पणीहरू गर्छन्। यी अगुवाहरू र कामदारहरूको व्यवहार वा बोलीमा केही गलत नभए पनि, तिनीहरूले सधैँ केही न केही गल्ती भेट्टाइछाड्छन्—वास्तवमा, तिनीहरूले टिप्‍ने समस्याहरू सिद्धान्तका समस्या हुँदैनन्, बरु विशुद्ध रूपमा सानातिना समस्याहरू हुन्छन्। त्यसोभए, तिनीहरू किन यी सानातिना समस्याहरूमा अल्झिरहन्छन्? तिनीहरूले किन यस्ता कुराहरूबारे अगुवाहरू र कामदारहरूलाई यति खुलेर आलोचना र निन्दा गर्न सक्छन्? तिनीहरूको एउटै उद्देश्य हुन्छ, र त्यो शक्ति र हैसियतको लागि प्रतिस्पर्धा गर्नु हो। परमेश्‍वरको घरले झूटा अगुवा र ख्रीष्टविरोधीहरूका विभिन्‍न प्रकटीकरणहरूबारे जेजसरी सङ्गति गरे पनि, तिनीहरूले यी प्रकटीकरणहरूलाई आफूसँग कहिल्यै जोड्दैनन्, बरू अरू सबै स्तरका अगुवाहरू र कामदारहरूसँग मात्रै जोड्छन्। कुनै मिल्‍ने कुरा भेट्टाएपछि, तिनीहरूले सोच्छन्, “अब मसँग प्रमाण छ; मैले बल्ल तिनीहरूविरुद्ध प्रयोग गर्ने केही कुरा भेट्टाएँ र राम्रो अवसर पाएँ।” त्यसपछि तिनीहरू यी अगुवाहरू र कामदारहरूले गर्ने सबै कुरा खुलासा गर्ने, मूल्याङ्कन गर्ने, आलोचनात्मक लेखाजोखा गर्ने, र निन्दा गर्ने कार्यमा अझै बेकाबु हुन्छन्। तिनीहरूले उठाउने कति समस्याहरू त झट्ट हेर्दा अलि समस्याग्रस्त नै देखिन्छन्, तर सिद्धान्तहरूसँग तुलना गर्दा, ती महत्त्वपूर्ण हुँदैनन्। त्यसोभए तिनीहरूले किन तीबारे कुरा उठाउँछन्? यो अरू कुनै पनि कारणले होइन, बरु अगुवाहरू र कामदारहरूलाई पर्दाफास गरी दोषी ठहराउने र हराउने उद्देश्यले गरिएको हुन्छ। यदि यी अगुवाहरू र कामदारहरू हारेर नकारात्मकतामा डुब्छन्, दयाको भीख माग्छन्, र तिनीहरूसामु झुक्छन् भने, यदि दाजुभाइ-दिदीबहिनीहरूले यी अगुवाहरू सधैँ नकारात्मक र कमजोर हुन्छन्, र काम गर्दा प्राय गल्ती गरिरहन्छन् भन्‍ने देखेर उनीहरूलाई अगुवा चुन्दैनन् भने, यदि यी अगुवाहरूले सत्यता सङ्गति गर्दा दाजुभाइ-दिदीबहिनीहरूले त्यति ध्यान दिएर सुन्दैनन् भने, र यदि यी अगुवाहरूले काम लागू गर्दा मानिसहरूले सक्रिय रूपमा र लगनशीलतासाथ सहकार्य गर्न छोड्छन् भने, हैसियतको लागि प्रतिस्पर्धा गर्ने यी मानिसहरू खुसी हुनेछन्, र तिनीहरूले फाइदा लिन मौका पाउनेछन्। तिनीहरूले सबैभन्दा बढी हेर्न चाहने र सबैभन्दा बढी आशा गर्ने परिदृश्य यही हो। यो सब गर्नुपछाडिको तिनीहरूको उद्देश्य के हो? यो मानिसहरूलाई सत्यता बुझ्न र झूटा अगुवा र ख्रीष्टविरोधीहरूलाई चिन्‍न मद्दत गर्नु होइन, न त मानिसहरूलाई परमेश्‍वरअघि डोर्‍याउनु नै हो। बरु, यो त अगुवाहरू र कामदारहरूलाई हराउनु र ढाल्‍नु हो ताकि सबैले तिनीहरूलाई नै अगुवाको रूपमा सेवा गर्ने सबैभन्दा उपयुक्त उम्मेदवारको रूपमा हेरून्। यो विन्दुमा, तिनीहरूको उद्देश्य हासिल हुनेछ, र तिनीहरूले दाजुभाइ-दिदीबहिनीहरूले तिनीहरूलाई अगुवाको रूपमा मनोनयन गरुन्जेल कुर्नु मात्रै पर्नेछ। के मण्डलीमा त्यस्ता मानिसहरू हुन्छन्? तिनीहरूको स्वभाव कस्तो हुन्छ? यी व्यक्तिहरू स्वभावमा क्रूर हुन्छन्, तिनीहरूले सत्यतालाई पटक्‍कै प्रेम गर्दैनन्, र तिनीहरूले यसलाई अभ्यास पनि गर्दैनन्; तिनीहरूले शक्ति लिन मात्रै चाहन्छन्। केही सत्यता बुझेका र केही खुट्ट्याउने क्षमता भएका मानिसहरूले के गर्छन्—के तिनीहरू त्यस्ता मानिसहरूलाई शक्ति हात पार्न दिन तयार हुन्छन्? के तिनीहरू यस्ता मानिसहरूको शक्तिको अधीनमा पर्न तयार हुन्छन्? (हुँदैनन्।) किन हुँदैनन्? यदि धेरैजसो मानिसहरूले त्यस्ता व्यक्तिहरूको प्रकृति सार स्पष्ट रूपमा देख्‍न सके भने, के तिनीहरूले अझै पनि यिनीहरूलाई अगुवा छनौट गर्छन् त? (गर्दैनन्।) सबैजना भर्खरै भेट भएका छन् र एकअर्कासँग त्यति परिचित छैनन् भनेबाहेक, तिनीहरूले त्यसो गर्दैनन्। तर तिनीहरू परिचित भएपछि र कुन-कुन व्यक्तिहरू कमजोर क्षमताका र अलमल्‍ल छन्, कुन-कुन व्यक्तिहरू क्रूर र छली स्वभाव भएका दुष्ट मानिसहरू हुन्, कुन-कुन व्यक्तिहरू हैसियतको लागि प्रतिस्पर्धा गर्न र ख्रीष्टविरोधीहरूको बाटो हिँड्न इच्छुक छन्, कुन-कुन व्यक्तिहरूले सत्यता खोजी गर्न र आफ्नो कर्तव्य बफादार रूपमा पूरा गर्न सक्छन्, भन्‍नेजस्ता कुराहरू स्पष्ट रूपमा देखेपछि, र तिनीहरूले विभिन्‍न मानिसहरूको प्रकृति सार र वर्गहरू बुझेपछि, अगुवाहरूको निर्वाचन तुलनात्मक रूपमा सही र सिद्धान्तहरूअनुरूप नै हुनेछ।

के धेरैजसो मानिसहरूले सधैँ हैसियतको लागि प्रतिस्पर्धा गर्ने व्यक्तिलाई अगुवा छनौट गर्न रुचाउँछन्, कि तिनीहरूले तुलनात्मक रूपमा औसत क्षमता र कार्य सामर्थ्य भएको, तर लगनशील र दृढ व्यक्तिलाई छनौट गर्छन्? जब यी दुई व्यक्तिको चरित्र कस्तो छ, तिनीहरूको प्रकृति सार के हो, वा तिनीहरू कुन मार्गमा छन् भन्‍ने कुरा स्पष्ट हुँदैन, तब धेरैजसो मानिसहरूले कुन व्यक्तिलाई अगुवा छनौट गर्न रुचाउँछन्? (दोस्रो, दृढ व्यक्तिलाई।) धेरैजसो मानिसहरूले दोस्रो विकल्प छनौट गर्छन्। सधैँ हैसियतको लागि प्रतिस्पर्धा गर्ने मानिसहरूको प्रकटीकरण तिनीहरूको मानवता र सारको प्रमाण हो। के धेरैजसो मानिसहरूले तिनीहरूका प्रकटीकरणहरू देख्‍न र चिन्‍न सक्दैनन् र? मानिसहरूले भन्‍नेछन्, “यो व्यक्तिले सधैँ मण्डली अगुवालाई समस्या दिन्छ; उसका महत्त्वाकाङ्क्षाहरू मण्डली अगुवाको हैसियत हासिल गर्नमा केन्द्रित छन्, र उसले अगुवाको रूपमा उनको स्थान लिन चाहन्छ। उनी मण्डली अगुवाको रूपमा निर्वाचित भएदेखि नै, उसले सधैँ उनलाई निसाना बनाएको छ र उनलाई अप्रिय ठानेको छ। ऊ सधैँ उनीसँग मुखमुखै लाग्छ, र उनले जे गरे पनि गल्ती खोतल्छ, आफूले सक्‍ने जुनसुकै कुरालाई निहुँ बनाउँछ, र उसले पिठ्यूँपछाडि उनलाई आलोचना पनि गर्छ र उनका कमीकमजोरीहरू खुलासा गर्छ। विशेषगरी भेलाहरूमा वा कामबारे सङ्गति गर्दा, यदि उनले कुनै क्षण स्पष्ट रूपमा बोलिनन् भने, उसले बाधा दिइहाल्छ, र धेरै अधीरता देखाउँछ। उसले उनलाई गिल्लासमेत गर्छ, निन्दा गर्छ, खिसी गरेर हाँस्छ; उसले हरेक मोडमा उनलाई समस्या दिन्छ र उनलाई लाजमर्दो परिस्थितिहरूमा फसाउँछ।” यी व्यवहारहरू सबैको अघि खुलासा भएपछि, के धेरैजसो मानिसहरूले यो व्यक्तिलाई चिन्‍न सक्दैनन् र? (सक्छन्।) त्यसोभए, के यो अगुवा पद हत्याउने उसको उद्देश्यको लागि उपयोगी छ त? अवश्य नै छैन। हैसियतको लागि प्रतिस्पर्धा गर्ने यी मानिसहरू चलाख कि मूर्ख हुन्छन्? स्पष्ट रूपमै, तिनीहरू लठ्ठक, र पटमूर्खहरू हुन्। अर्को गम्भीर समस्या पनि छ: यी व्यक्तिहरू दियाबलसहरू हुन्, र तिनीहरूको प्रकृति अपरिवर्तनीय हुन्छ! शक्ति र हैसियतप्रतिको तिनीहरूको इच्छा नियन्त्रण गर्न सकिँदैन, यहाँसम्म कि तिनीहरूले आफ्नो पूरै समझ गुमाउँछन्, र त्यो अवस्था सामान्य मानवतामा हुने कुरा होइन। यस्तो इच्छा सामान्य मानवताको तर्कसङ्गतता र विवेकको सीमाभन्दा बाहिर जान्छ, र अनैतिकताको स्तरमा पुग्छ। यी मानिसहरूले आफ्‍नो कार्यका प्रभावहरू विचार गर्नु त कता हो कता, बरु उल्टै त्यसका परिणामहरूसमेत विचार नगरी जुनसुकै समय, स्थान, वा परिस्थितिमा पनि यसरी नै व्यवहार गर्नेछन्। हैसियतको लागि प्रतिस्पर्धा गर्ने मानिसहरूका सबैभन्दा आम प्रकटीकरण र शैलीहरू यिनै हुन्। जबजब कामबारे भेला वा सङ्गति हुन्छ, तबतब सबैजना भेला हुनेबित्तिकै, यी व्यक्तिहरूले झ्याउलाग्दा झिँगोले जस्तै बाधाहरू पैदा गर्छन्, र मण्डली जीवन र सत्यता सङ्गति गर्ने सामान्य सुव्यवस्था बिगार्छन्। त्यस्ता व्यवहार र शैलीहरूमा बाधा र व्यवधान ल्याउने प्रकृति हुन्छ। के त्यस्ता व्यक्तिहरूलाई प्रतिबन्धित गरिनुपर्दैन र? गम्भीर अवस्थामा, के तिनीहरूलाई सफाइ गरी निकाल्‍नु वा निष्कासित गरिनुपर्दैन र? (पर्छ।) कहिलेकहीँ, दुष्ट मानिसहरूलाई प्रतिबन्धित गर्नको लागि मण्डली अगुवाहरूको सामर्थ्यमा मात्रै भरोसा गर्नु अलिक कमजोर र एक्लो प्रयास हुन सक्छ—यदि दुष्ट मानिसहरूले ल्याएका बाधा र व्यवधानहरूको गम्भीरता स्पष्ट रूपमा देखेपछि र तिनीहरूको सार राम्ररी चिनेपछि, यदि विश्‍वासी दाजुभाइ-दिदीबहिनीहरूले त्यस्ता दुष्ट व्यक्तिहरूलाई रोक्न र प्रतिबन्धित गर्न मण्डली अगुवाहरूसँग मिलेर काम गर्न सके भने, के यो अझै प्रभावकारी हुनेछैन र? (हुनेछ।) यदि कसैले यसो भन्छ भने, “दुष्ट मानिसहरूलाई प्रतिबन्धित गर्नु अगुवाहरू र कामदारहरूको कर्तव्य हो, र हामी साधारण विश्‍वासीहरूसँग यसको कुनै सम्बन्ध छैन। हामी यस्तो झमेला लिनेछैनौँ! दुष्ट मानिसहरू हैसियतको लागि मण्डली अगुवाहरूसँग प्रतिस्पर्धा गर्छन्; तिनीहरूले हैसियत भएका मानिसहरूसँग हैसियतको लागि प्रतिस्पर्धा गर्छन्। हामीसँग हैसियत छैन; तिनीहरूले हामीबाट केही कुरा खोस्‍न खोजिरहेका छैनन्। जे भए पनि, यसले हामीलाई असर गर्दैन। तिनीहरूलाई चाहेअनुसार प्रतिस्पर्धा गर्न दिऊँ। यदि मण्डली अगुवाहरूसँग क्षमता छ भने, तिनीहरूले यी मानिसहरूलाई प्रतिबन्धित गर्नुपर्छ; नभए भने, यिनीहरूलाई छोडिदिनुपर्छ। यो कुरासँग हाम्रो के सम्बन्ध छ र?” के यो दृष्टिकोण राम्रो छ? (छैन।) यो किन राम्रो छैन? (तिनीहरूले मण्डलीको सामान्य सुव्यवस्था कायम राख्दैनन्।) यसलाई अझै उचित रूपमा भन्‍नुपर्दा, मण्डलीको सामान्य सुव्यवस्थाले के जनाउँछ? के यसले सामान्य मण्डली जीवन जनाउँदैन र? (जनाउँछ।) यसमा सामान्य र व्यवस्थित मण्डली जीवन समावेश हुन्छ—यसमा परमेश्‍वरका वचनहरू व्यवस्थित रूपमा खाने-पिउने कार्य समावेश हुन्छ, र यसको अर्थ के हो भने, पवित्र आत्माले काम गर्ने, परमेश्‍वर उपस्थित हुने, र परमेश्‍वरले अगुवाइ गर्ने मण्डली जीवनमा मानिसहरूले परमेश्‍वरको वचनबारे प्रार्थनार्थ पढ्न र सङ्गति गर्न, र व्यक्तिगत अनुभवहरू आदानप्रदान गर्न सक्छन्, र साथमा पवित्र आत्माबाट अन्तर्दृष्टि र अगुवाइ अनि ज्योति पनि प्राप्त गर्न सक्छन्। परमेश्‍वरका चुनिएका मानिसहरूले मण्डली जीवनमा यही कुराको आनन्द लिनुपर्छ। यदि कतिपय मानिसहरूले यो सामान्य सुव्यवस्था नष्ट गर्छन् भने, तिनीहरूलाई सिद्धान्तहरूअनुसार रोक्‍नु र प्रतिबन्धित गर्नुपर्छ, र यस्तो कुरा सहनु हुँदैन। यो अगुवाहरू र कामदारहरूको मात्रै जिम्मेवारी र दायित्व होइन, यो त सत्यता बुझेका र खुट्ट्याउने क्षमता भएका सबैको जिम्मेवारी र दायित्व पनि हो। अवश्य नै, यदि मण्डली अगुवाहरूले यी व्यक्तिहरूको व्यवहारको प्रकृतिबारे, अनि यिनीहरूको प्रकटीकरणको आधारमा यिनीहरू कस्ता मानिसहरू हुन्, र यस्ता व्यक्तिहरूलाई कसरी चिन्‍ने र यिनीहरूको वास्तविकता कसरी पहिचान गर्ने भन्‍नेबारे विश्‍वासी दाजुभाइ-दिदीबहिनीहरूसँग सङ्गति गर्दै यो कामको नेतृत्व गर्न सके भने यो सबैभन्दा राम्रो हुनेछ। यदि यी दुष्ट मानिसहरूलाई प्रतिबन्धित गरिएन र सबै विश्‍वासी दाजुभाइ-दिदीबहिनीहरूलाई तिनीहरूले बाधा दिए, बहकाए, र ठगे भने, र ती दुष्ट मानिसहरूको सट्टा मण्डली अगुवाहरूलाई अलग गरियो भने, यो मण्डली पूरै ठप्प हुनेछ र अपरिहार्य रूपमै अराजकतातर्फ खस्‍कनेछ। के त्यस्तो परिस्थितिमा सामान्य मण्डली जीवन जारी रहन्छ र? यदि यो जारी रहन सकेन भने, के मण्डलीका भेलाहरू अझै पनि फलदायी हुनेछन् र? के परमेश्‍वरका चुनिएका मानिसहरूले अझै पनि त्यस्ता भेलाहरूबाट केही कुरा प्राप्त गर्नेछन् र? यदि परमेश्‍वरका चुनिएका मानिसहरूले ती भेलाहरूबाट केही पनि प्राप्त गर्दैनन् भने, त्यस्ता भेलाहरूलाई परमेश्‍वरले आशिष् दिनुहुन्छ कि घृणा गर्नुहुन्छ? अवश्य नै, परमेश्‍वरले ती भेलाहरूलाई घृणा गर्नुहुन्छ। पवित्र आत्माको कामविनाका र परमेश्‍वरको आशिष्‌विनाका भेलाहरूलाई मण्डली जीवनको रूपमा लिन सकिँदैन, र ती केवल सामाजिक समूहका भेलाहरू बन्छन्। के कसैलाई अराजक मण्डली जीवन मन पर्छ र? के यो कसैको लागि सुधारात्मक वा फाइदाजनक हुन्छ र? (हुँदैन।) यदि यो अवधिमा तैँले कुनै पनि भेलाबाट आफ्नो जीवन प्रवेशको हिसाबमा केही प्राप्त गरेको छैनस् भने, यो समय तेरो लागि कुनै मूल्यको हुँदैन वा त्यसले कुनै अर्थ राख्दैन; तैँले यो समय बरबाद गरेको हुन्छस्। के यसको अर्थ तेरो जीवन प्रवेश घाटामा परेको छ भन्‍ने हुँदैन र? (हो।) यदि, भेलाको बेला, दुष्ट मानिसहरूले हैसियतको लागि प्रतिस्पर्धा गरिरहेका हुन्छन्, र मण्डली अगुवासँग विवाद र तर्क गरिरहेका हुन्छन्, र यसले गर्दा मानिसहरूलाई तनाव हुन्छ, सम्पूर्ण भेला खराब वातावरणले भरिन्छ, र शैतानको दुष्ट ऊर्जाले भरिन्छ भने, र यदि को सही छ र को गलत छ भन्‍नेजस्ता विषयहरूमा बहस गर्नेबाहेक, कोही पनि प्रार्थना गर्न र सत्यता खोजी गर्न परमेश्‍वरअघि आउँदैन, र कसैले पनि सिद्धान्तहरूअनुसार काम गर्दैन भने, यस्तो भेलापछि परमेश्‍वरमाथिको तेरो विश्‍वास बढेको हुनेछ कि घटेको हुनेछ? सत्यताको हकमा तैँले अझै धेरै बुझेको र प्राप्त गरेको हुनेछस् कि तैँले केही पनि प्राप्त नगरी विवादहरूबाट तेरो मन विचलित भएको हुनेछ? कहिलेकहीँ तैँले यस्तो सोच्न सक्छस्, “मानिसहरूले परमेश्‍वरमा किन विश्‍वास गर्छन् मलाई थाहा छैन। परमेश्‍वरमा विश्‍वास गर्नुको अर्थ के हो? यी मानिसहरूले कसरी यस्तो व्यवहार गर्न सक्छन्? के यिनीहरू अझै पनि परमेश्‍वरका विश्‍वासीहरू हुन्?” शैतानहरू, दुष्ट दियाबलसहरूले दिने एउटै बाधाका कारण, मानिसहरूको हृदय व्याकुल र मैलो हुन्छ; तिनीहरूलाई परमेश्‍वरमा विश्‍वास गर्नु व्यर्थ हो भन्‍ने लाग्छ, र तिनीहरूलाई परमेश्‍वरमा विश्‍वास गर्नुको मूल्य थाहा हुँदैन, र तिनीहरूको मन छताछुल्‍ल हुन्छ। यदि त्यस्ता कुराहरूबारे सबैजना सतर्क रहन सक्छन्, र भावशून्य र सुस्त हुनुको सट्टा विशेष रूपमा संवेदनशील र प्रखर हुन सक्छन् भने, जब दुष्ट मानिसहरूले हैसियतको लागि प्रतिस्पर्धा गर्नहेतु मण्डली जीवनमा बारम्बार विभिन्‍न कुराहरू बोल्ने वा गर्ने गर्छन्, तब धेरैजसो मानिसहरूले समाधान गर्नुपर्ने समस्या आइपरेको छ भनेर तुरुन्तै महसुस गर्नेछन्। तिनीहरूले यी परिस्थितिहरूमा कसले चालबाजी गरिरहेको छ, र तिनीहरूको स्वभाव सार के हो भनेर तुरुन्तै पत्ता लगाउन सक्‍नेछन्, तिनीहरूले समस्याको गम्भीरता तुरुन्तै महसुस गर्नेछन्, र तिनीहरूले छोटो अवधिमै दुष्टजनहरूलाई रोक्न र प्रतिबन्धित गर्न, मण्डलीबाट तिनीहरूलाई सफाइ गरी हटाउन, र मण्डलीभित्रका मानिसहरूलाई बाधा दिन र बन्धनमा पार्नबाट तिनीहरूलाई रोक्न सक्‍नेछन्। के यो धेरैजसो मानिसहरूको लागि फाइदाजनक र सुधारात्मक हुँदैन र? (हुन्छ।)

यदि तिमीहरूले दुष्ट मानिसहरूले हैसियतको लागि प्रतिस्पर्धा गरिरहेका परिस्थितिहरू सामना गर्‍यौ भने, तिमीहरूले तिनीहरूलाई कसरी तह लगाउनेछौ? बहुसंख्यक दृष्टिकोण के छ? (हामी यस्तो व्यवहारलाई रोक्‍नेछौँ।) रोक्‍ने मात्रै? अनि, तिमीहरूले कसरी रोक्‍नेछौ? के तिमीहरूले तिनीहरूलाई बोल्न निषेध गर्नेछौ, वा “हामीलाई तपाईंले भनेको कुरा मन परेन, त्यसकारण भविष्यका भेलाहरूमा कम बोल्नुहोस्!”? भनेर भन्‍नेछौ? के त्यसले काम गर्नेछ? के तिनीहरूले तेरो कुरा सुन्‍नेछन्? (सुन्‍नेछैनन्।) त्यसोभए, तैँले के गर्नुपर्छ? तैँले परमेश्‍वरको वचनअनुसार तिनीहरूको अभिप्राय, मनसाय, र प्रकृति सार राम्ररी खुलासा र चिरफार गर्नुपर्छ, ताकि विश्‍वासी दाजुभाइ-दिदीबहिनीहरूले यस्ता मानिसहरू र तिनीहरूको कार्य-व्यवहारको प्रकृति चिन्‍न र तीप्रति सचेत हुन सकून्, तैँले मान्छे खुशी पार्दै मात्र बस्‍नु हुँदैन र मण्डली अगुवाहरू र कामदारहरूले नै दुष्ट मानिसहरूलाई खुलासा गरून् भनेर प्रतीक्षा गर्ने अनि मात्र “तिनीहरूलाई अबदेखि भेलाहरूमा आउन अनुमति दिनु हुँदैन” भनेर अडान लिने गर्नु हुँदैन। के मान्छे खुशी पार्ने व्यक्ति बन्‍नु राम्रो कुरा हो? (अहँ, होइन।) त्यस्ता परिस्थितिहरू सामना गर्दा, के धेरैजसो मानिसहरूले यी दुष्ट मानिसहरू नचिढ्यून् र पछि यिनीहरूसँग अन्तरक्रिया गर्न अप्ठ्यारो नहोस् भनेर, यिनीहरूसँग भिडन्त गर्नुको सट्टा यी कुराहरूबाट भाग्‍न र टाढा बस्न मन पराउँदैनन् र? के धेरैजसो मानिसहरूले मान्छे खुशी पार्ने व्यक्ति बन्‍ने दुनियाँसित व्यवहार गर्ने सांसारिक व्यवहारको सिद्धान्त पालना गर्दैनन् र? (गर्छन्।) त्यसोभए समस्या त्यही हो। मानौँ मण्डलीका ८० प्रतिशत मानिसहरू मान्छे खुशी पारिहिँड्ने मानिसहरू हुन् रे, र जब तिनीहरूले त्यस्ता दुष्ट व्यक्तिहरूले मण्डली जीवनमा अगुवाको हैसियत, श्रेष्ठता, र हैसियतका लागि प्रतिस्पर्धा गरेको देख्छन्, तब तिनीहरूलाई रोक्न वा प्रतिबन्धित गर्न कोही खडा हुँदैन, र धेरैजसो मानिसहरूले यस्तो दृष्टिकोण राख्छन् रे: “जति कम समस्या, उति राम्रो। मैले यिनीहरूलाई चिढ्याउनु हुँदैन, त्यसकारण के म यिनीहरूबाट टाढा बसे हुँदैन र? म यिनीहरूबाट टाढा बस्छु र यतिमै यो कुरा समाप्त हुनेछ। यिनीहरूले प्रतिस्पर्धा गरिबसून्; समय आएपछि, परमेश्‍वरले नै यिनीहरूलाई दण्ड दिनुहुनेछ। मसँग यसको के सम्बन्ध छ र!” के यी परिस्थितिहरूमा पनि मण्डली जीवन फलदायी हुन सक्छ र? धेरैजसो मानिसहरू अल्छी र आश्रित हुन्छन्; मण्डली अगुवाहरू निर्वाचित भएपछि, तिनीहरूले आफ्नो काम पूरा भएको ठान्छन्, र सबै कुरा मण्डली अगुवाहरूले गरून् भनेर प्रतीक्षा गर्छन्। यदि तैँले तिनीहरूलाई तिनीहरूको मण्डलीमा परमेश्‍वरका वचनहरूका पुस्तकहरू बाँडफाँट गरिएको छ कि छैन, मण्डली जीवनमा कुनै बाधा वा व्यवधान आएको छ कि छैन, वा कसैले सधैँ शब्द र धर्मसिद्धान्तहरू बोल्छ कि बोल्दैन वा हैसियतको लागि अगुवाहरूसँग प्रतिस्पर्धा गर्छ कि गर्दैन भनेर सोधिस् भने, तिनीहरूले भन्छन्, “मण्डली अगुवाहरूलाई यी कुराहरूबारे सबै थाहा छ। मलाई यी कुराहरू थाहा छैन र मैले यी कुराबारे झमेला लिनु पर्दैन। समय आएपछि अगुवाहरूले नै यी कुरा सम्हाल्‍नेछन्।” तिनीहरूले कुनै कुराबारे पनि चिन्ता वा सोधपुछ गर्दैनन्, तिनीहरूले कुनै कुराबारे पनि जानकारी लिँदैनन्, र तिनीहरूलाई थाहा हुनुपर्ने मण्डली जीवनसँग सम्बन्धित कुनै पनि मानिस, घटना, वा कामकुराहरू तिनीहरूलाई थाहा हुँदैन र ती कुराबारे कुनै पनि वास्ता हुँदैन। मण्डलीमा देखा पर्ने यी दुष्ट मानिसहरूले हैसियतको लागि प्रतिस्पर्धा गर्दा के भन्छन् र के गर्छन्, साथै मण्डली जीवनमा तिनीहरूले ल्याउने बाधा र प्रभावहरूको हकमा, तिनीहरू अत्यन्तै उदासीन हुन्छन्, र तिनीहरूले यी कुराहरूबारे कुनै प्रश्‍न वा सोधपुछ गर्दैनन्। सबै कुरा सकिएपछि, यदि तैँले तिनीहरूलाई कुनै खुट्ट्याउने क्षमता प्राप्त गरेका छन् कि भनेर सोधिस् भने, र तिनीहरूले दुष्ट मानिसहरू र दुष्ट मानिसहरूका प्रकटीकरणहरू के हुन् भनेर चिन्‍न सक्छन् कि सक्दैनन् भनेर सोधिस् भने, तिनीहरूले “मण्डली अगुवाहरूलाई सोध्नुहोस्; उहाँहरूलाई नै सबै कुरा थाहा छ।” भन्‍नेबाहेक अरू केही भन्‍न सक्दैनन्। के त्यस्ता व्यक्ति दास होइनन् र? तिनीहरू दास हुन्, तिनीहरू कायर र व्यर्थका हुन्, र तिनीहरू खराब अस्तित्व जिउँछन्। दुष्ट मानिसहरूले हैसियतको लागि प्रतिस्पर्धा गर्ने परिस्थितिहरूमा खुट्ट्याउने क्षमता, व्यवस्थापन, र समाधान आवश्यक पर्छ। यो मण्डली अगुवाहरूको मात्रै जिम्मेवारी होइन; यो जिम्‍मेवारी परमेश्‍वरका चुनिएका मानिसहरू सबैको हो। धेरैजसो अगुवाहरूले साधारण व्यक्तिले भन्दा केही बढी सत्यता बुझ्छन्, यी समस्याहरूबारे सचेत हुन्छन्, र यी मानिसहरूका कार्यका उद्देश्य र सार देख्‍न सक्छन्। तर सँगसँगै, धेरैजसो मानिसहरूले व्यावहारिक रूपमा पाठहरू पनि सिक्‍नुपर्छ र खुट्ट्याउने क्षमतामा वृद्धि हुनुपर्छ, अनि मण्डली जीवनमा बाधा र व्यवधान ल्याउने यी दुष्ट व्यक्तिहरूविरुद्ध उचित कदम चाल्‍नका लागि न्यायबोध भएका, र सत्यता बुझ्ने र पछ्याउने मानिसहरूसँग एक हुनुपर्छ। तिनीहरूले यी दुष्टहरूलाई अलग्याउनुपर्छ वा निकाल्‍नुपर्छ, र यी समस्याहरू सामना गर्दा, तिनीहरूले हात बाँधेर मात्र बस्‍नु हुँदैन, र थोरै सङ्गति सुन्‍ने र आफ्‍नो क्षितिज थोरै बढाउने, अनि आफ्‍नो हृदयमा मामलाबारे थोरै चेतना विकास गरेर, काम पूरा भयो भनेर सोच्‍नु मात्र हुँदैन, किनभने मण्डली जीवन मण्डली अगुवाहरूसँग मात्रै सम्बन्धित हुने कुरा होइन, र राम्रो मण्डली जीवन जिउनु र मण्डली जीवनको सामान्य सुव्यवस्था कायम राख्‍नु मण्डली अगुवाहरूको मात्रै जिम्मेवारी होइन—यसलाई कायम राख्‍न सबैको सामूहिक प्रयास आवश्यक पर्छ।

हैसियतको लागि प्रतिस्पर्धा गर्ने मानिसहरू—पाँचौं समस्यामा उल्लेख गरिएको प्रकारका मानिसहरू—अक्सर मण्डली जीवनभित्र देखा परिरहन्छन्। तिनीहरूको सबैभन्दा स्पष्ट प्रकटीकरण भनेको मण्डली अगुवाहरूसँग हैसियतको लागि प्रतिस्पर्धा गर्नु हो, र त्यसपछि दाजुभाइ-दिदीबहिनीहरूमाझ राम्रो क्षमता भएका र तुलनात्मक रूपमा अझै बढी शुद्धतासाथ सत्यता बुझेका, आत्मिक बुझाइ भएका, र सत्यता सिद्धान्तहरू बुझेका मानिसहरूसँग हैसियतको लागि प्रतिस्पर्धा गर्नु, र यी व्यक्तिहरूलाई बारम्बार चुनौती दिनु हो। यी मानिसहरूले मण्डली जीवनमा केही शुद्ध बुझाइ र ज्योतिबारे बारम्बार सङ्गति गर्छन्, अनि बहुमूल्य र व्यावहारिक बुझाइ प्रदान गर्ने केही व्यक्तिगत अनुभवहरू बाँड्छन्; यसले दाजुभाइ-दिदीबहिनीहरूलाई निकै सहयोग र सुधार गर्छ। तिनीहरूको सङ्गति सुनेपछि, विश्‍वासी दाजुभाइ-दिदीबहिनीहरूले बाटो भेट्टाउँछन्, र परमेश्‍वरको वचन कसरी अभ्यास र अनुभव गर्ने र कसरी आफ्ना समस्याहरू समाधान गर्ने भनेर जान्दछन्। तिनीहरूले परमेश्‍वरको अगुवाइप्रति अत्यन्तै कृतज्ञता व्यक्त गर्छन्, र सँगसँगै, सत्यताबारे शुद्ध बुझाइ र व्यावहारिक अनुभवहरू भएका मानिसहरूको तिनीहरूले सराहना गर्छन् र उनीहरूलाई उच्च कदर गर्छन्। त्यसकारण, तिनीहरूले यी व्यक्तिहरूलाई निकै आदर गर्छन् र तिनीहरूसँग नजिकिन्छन्। मण्डली जीवनमा परमेश्‍वरलाई खुशी पार्ने यी सकारात्मक कुराहरू देखा पर्नु भनेको हैसियतको लागि प्रतिस्पर्धा गर्नेहरूले सबैभन्दा कम देख्‍न चाहने कुरा हो। जब तिनीहरूले कसैले व्यावहारिक अनुभवहरू सङ्गति गरिरहेको देख्छन्, तब तिनीहरूले असहज र डाहा मान्छन्, र तिनीहरूलाई निकै अप्ठ्यारो लाग्छ। अप्ठ्यारो लागेको बेला, तिनीहरूले अवज्ञा, तिरस्कार र असन्तुष्टिको मनोवृत्ति देखाउँछन्, अनि तिनीहरूले व्यावहारिक अनुभव भएका र सत्यता बुझेका मानिसहरूलाई कसरी मूर्ख देखाउने, र तिनीहरूको त्रुटि र कमीकमजोरी कसरी दाजुभाइ-दिदीबहिनीहरूलाई देखाएर तिनीहरूलाई उच्‍च आदर गर्न वा तिनीहरूको नजिक आउन छोडाउने भन्‍नेबारे हृदयमा हिसाबकिताब गर्छन्। त्यसकारण, हैसियतको लागि प्रतिस्पर्धा गर्नेहरूले अवश्य नै केही न केही कुरा भन्‍नेछन् र केही न केही काम गर्नेछन्। तिनीहरूले विश्‍वासी दाजुभाइ-दिदीबहिनीहरूको जीवन प्रवेशमा सहयोग र भरणपोषण गर्ने किसिमका अनुभवात्मक गवाही बाँड्ने र बारम्बार सत्यता सङ्गति गर्ने मानिसहरूलाई आक्रमण र निष्कासन गर्छन्। प्रायजसो सत्यता सङ्गति गर्ने र अनुभवात्मक गवाहीहरू बाँड्ने सबैबाट परमेश्‍वरका चुनिएका मानिसहरूलाई टाढा राख्‍ने उद्देश्यले, तिनीहरूले सकारात्मक चरित्रहरूलाई निशाना बनाउँछन् र तिनीहरूका कमीकमजोरीहरू खुलासा गर्छन्। सारांशमा भन्दा, हैसियतको लागि प्रतिस्पर्धा गर्नेहरू मण्डलीमा घुसपैठ हुने र शैतानका नोकरहरूको भूमिका निर्वाह गर्ने नकारात्मक पात्रहरू हुन्।

परमेश्‍वरमा विश्‍वास गर्नुभन्दा पहिले आफ्‍नो अन्तरङ्ग सम्बन्धमा गल्ती गरेकी एउटी बहिनीले विश्‍वासी बनेपछि पश्‍चात्ताप गरी र फेरि कहिल्यै पनि त्यस्ता गल्तीहरू गरिन। उसलाई विगतका आफ्ना अपराधहरूबारे निकै पछुतो भयो र उसले हृदय खोलेर विश्‍वासी दाजुभाइ-दिदीबहिनीहरूसँग सङ्गति गरी। हृदय खोलेर सङ्गति गर्नुको उद्देश्य र सिद्धान्त के हो? यो विश्‍वासी दाजुभाइ-दिदीबहिनीहरूबीचको पारस्परिक बुझाइ बढाउनु र आन्तरिक बाधाहरू हटाउनु हो। धेरैजसो विश्‍वासी दाजुभाइ-दिदीबहिनीहरूले सत्यता बुझेपछि, विगतका आफ्ना भ्रष्टता र अपराधहरूका प्रकटीकरणहरूबारे खुलेर सङ्गति गर्न सक्छन्, र सँगसँगै परमेश्‍वरको मुक्तिको लागि कृतज्ञता र प्रशंसा पनि व्यक्त गर्न सक्छन्। के यसरी खुलेर सङ्गति गर्नु उचित होइन र? (हो।) सत्यता बुझेपछि, धेरैजसो विश्‍वासी दाजुभाइ-दिदीबहिनीहरूले यसरी खुलेर सङ्गति गर्न सक्छन्; के यो समस्या हो र? (होइन।) परमेश्‍वरमा विश्‍वास गर्नुभन्दा पहिले मानिसहरूले आफ्नो अन्तरङ्ग सम्बन्ध वा अरू पक्षमा केही गल्तीहरू गर्नु सामान्य कुरा हो। कतिपय मानिसहरूले यी गल्तीहरूबारे कुरा गर्न सक्छन्, जबकि कतिपयले आफूलाई ढाकछोप गर्दै छद्मभेष धारण गर्छन्, र अरूले खुलेर कुरा गर्ने र आफूलाई उदाङ्गो पार्ने अभ्यास जेजसरी गरे पनि, तिनीहरू आफैले भने केही पनि बोल्दैनन्। तिनीहरूले यी गल्तीहरू तिनीहरूको भित्री कुरूपता हो, र यसबारे तिनीहरूले कसैलाई पनि थाहा दिनु हुँदैन, नत्र तिनीहरूको प्रतिष्ठा, इज्जत, र पद गुम्‍नेछ भन्‍ने विश्‍वास गर्छन्। तर कति मानिसहरूले भने फरक तरिकाले कुराहरू बुझ्छन्; तिनीहरूले तिनीहरू परमेश्‍वरमा विश्‍वास गर्न आएका छन् र तिनीहरूले परमेश्‍वरको मुक्ति स्विकारेका छन्, त्यसकारण तिनीहरूले अब आफूले विगतमा गरेका गलत कार्यहरू र आफूले हिँडेका गलत मार्गहरूबारे हृदय खोलेर सङ्गति गर्नुपर्छ, र चिरफारको लागि ती कुराहरू बाहिर ल्याउनुपर्छ, र ती कुराहरू त बस शैतानले भ्रष्ट तुल्याएको मानवको रूपमा तिनीहरूले भोगेका कुराहरू मात्रै हुन् भन्‍ने विश्‍वास गर्छन्। अब तिनीहरू खुलेर कुरा गर्न, आफूलाई उदाङ्गो पार्न, र सङ्गति गर्न सक्छन्। चाहे यो विगतको समीक्षा गर्नका लागि होस् वा यसलाई अन्त्य गर्नका लागि होस्, यी मानिसहरूले यस्तो काम गर्न सकेको तथ्यले सत्यता अभ्यास गर्ने तिनीहरूको मनोवृत्ति के हो भन्‍ने कुरा प्रमाणित गर्छ: तिनीहरू सत्यता अभ्यास गर्न इच्छुक हुन्छन्, र तिनीहरूसँग सत्यता अभ्यास गर्ने सङ्कल्प हुन्छ। व्यक्तिले कसरी अभ्यास गर्छ भन्‍ने कुरा उसको बुझाइ र सङ्कल्पमा निर्भर हुन्छ। तैपनि, खुलेर कुरा गर्नु र आफूलाई उदाङ्गो पार्नु पक्कै पनि गल्ती होइन, र यो पाप हुनु त झन् परै जाओस्। यसलाई कसैविरुद्ध फाइदा लिने निहुँको रूपमा प्रयोग गर्नु हुँदैन, र यो अर्को व्यक्तिले ऊमाथि आक्रमण गर्न प्रयोग गर्ने प्रमाण बन्‍नु त झनै हुँदैन। धेरैजसो मानिसहरूले यो कुरालाई सही रूपमा लिन सक्छन्, अर्थात् यसबारेमा तिनीहरूको बुझाइ शुद्ध र सत्यता सिद्धान्तहरूअनुरूप हुन्छ। तैपनि, दुष्ट व्यक्तिहरूमा गलत अभिप्राय हुन्छ; तिनीहरूले मानिसहरूका यस्ता कुराहरू तिनीहरूलाई गिल्ला गर्न, तिनीहरूलाई खेलौनाझैँ खेलाउन र तिनीहरूलाई आलोचना गर्न प्रयोग गर्न जिद्दी गर्छन्। त्यस्ता दुष्ट कार्यहरू एकदमै प्रस्ट हुन्छन्। आफूलाई उदाङ्गो पार्न, खुलेर कुरा गर्न, र आफ्नो भ्रष्टता र आफूले लिएका गलत मार्गहरूबारे सङ्गति गर्न सक्‍ने मानिसहरूमा सत्यता र परमेश्‍वरका वचनहरूप्रति तिनीहरूले अपनाउने शैलीमा धार्मिकताको लागि भोकाउने र तिर्खाउने हृदय हुन्छ। परिणामस्वरूप, तिनीहरूले परमेश्‍वरका वचनहरू पढ्ने क्रममा, तिनीहरूले अचेतन रूपमै केही व्यावहारिक बुझाइ र अन्तर्ज्ञानहरू प्राप्त गर्छन्। यी व्यावहारिक बुझाइ र अन्तर्ज्ञानहरूले तिनीहरूलाई तिनीहरूको जीवनमा देखा पर्ने कठिनाइहरू र असंख्य परिस्थितिहरूको समयमा अभ्यास गर्ने मार्ग भेट्टाउन मद्दत गर्छन्, जसले गर्दा तिनीहरूलाई सत्यताबारे केही साँचो अनुभवात्मक बुझाइ प्राप्त हुन्छ। यी साँचो अनुभवात्मक बुझाइहरू सङ्गति गर्दा यो अरूहरूको लागि सुधारात्मक र उपयोगी हुन्छ; दाजुभाइ-दिदीबहिनीहरूले यी व्यक्तिहरूलाई सराहना र आदरसाथ हेर्नेछन् र भन्‍नेछन्, “तपाईंको व्यावहारिक अनुभवहरू साँच्‍चै नै सुन्दर छन्। ती अनुभव सुन्दा, मैले गहन रूपमा तपाईंकै भावना अनुभूत गर्न सक्छु। म देख्‍न सक्छु तपाईंको अभ्यास शैली सही छ र यसमा परमेश्‍वरले आशिष् दिनुभएको छ। म पनि मेरा आफ्नै धारणा र पूर्वाग्रहहरू त्याग्‍न र मेरा बोझहरू त्याग्‍न तयार छु; म पनि सरल तरिकाले सत्यता अभ्यास गर्न र तपाईंले जस्तै परमेश्‍वरको अन्तर्दृष्टि र मार्गदर्शन प्राप्त गर्न चाहन्छु। यो मार्ग सही मार्ग हो।” के यी प्रकटीकरणहरू सामान्य छैनन् र? के विश्‍वासी दाजुभाइ-दिदीबहिनीहरूमाझ यस्तो सम्बन्ध पैदा हुनु उचित होइन र? यो परमेश्‍वरमा विश्‍वास नगर्ने मानिसहरूमाझ देखा पर्ने प्रकारको अन्तरवैयक्तिक सम्बन्धभन्दा फरक किसिमको सम्बन्ध हो; यो परमेश्‍वरले मान्यता दिनुभएको र उहाँले हेर्न चाहनुहुने किसिमको सम्बन्ध हो। विश्‍वासी दाजुभाइ-दिदीबहिनीहरूमाझ यस्तो सामान्य सम्बन्ध कायम छ भने मात्रै मण्डली जीवन सामान्य हुन सक्छ। तैपनि, यहाँ केही दुष्ट मानिसहरू वा खराब अभिप्राय भएका मानिसहरू सदैव हुनेछन्, जो व्यावहारिक अनुभव भएका, सत्यताका निम्ति भोकाउने र तिर्खाउने, र अनुभव भएका मानिसहरूलाई सराहना र आदर गर्ने व्यक्तिहरूलाई आक्रमण गर्न, निन्दा गर्न, र बहिष्कार गर्न खडा हुने गर्छन्। तिनीहरूले किन यी व्यक्तिहरूलाई आक्रमण गर्छन्? तिनीहरूको उद्देश्य भनेको मण्डलीभित्र निश्‍चित हैसियतको लागि प्रतिस्पर्धा गर्नुबाहेक अरू केही हुँदैन। तिनीहरूले सत्यतालाई प्रेम पनि नगर्ने र नपछ्याउने पनि हुनाले, तिनीहरूले सबैलाई बहकाउन र उच्च प्रतिष्ठा प्राप्त गर्नको लागि झूटा अनुभवहरू सिर्जना गर्दै आफूलाई सत्यता पछ्याउने मानिसको रूपमा प्रस्तुत गर्छन्। यो आफूले चाहेको हैसियत र शक्ति प्राप्त गर्न मानिसहरूलाई बहकाउने र नियन्त्रण गर्ने शैतानका विधिहरू प्रयोग गर्नु हो। त्यस्ता घटनाहरू सबै ठाउँका मण्डलीहरूमा बारम्बार घट्छन् र ती कुरा सबैले देख्‍न सक्छन्। यदि तिमीहरूले केही विश्‍वासी दाजुभाइ-दिदीबहिनीहरूमा केही सत्यता वास्तविकता छ, भेलाहरूमा तिनीहरूले परमेश्‍वरका वचनहरूको वास्तविक अनुभवात्मक बुझाइ सङ्गति गर्न सक्छन्, र तिनीहरूले धेरैको प्रशंसा प्राप्त गरेका छन्, र पनि कुनै न कुनै कारणले गर्दा कतिपयले तिनीहरूलाई आक्रमण गर्छन्, बदला लिन्छन्, र कष्टमा पार्छन् भन्‍ने पत्ता लगायौ भने, तिमीहरू सतर्क हुनुपर्छ, र कस्ता मानिसहरूले यस्तो व्यवहार गरिरहेका छन् भनेर खुट्ट्याउनुपर्छ। सत्यता पछ्याउनेहरूलाई किन प्रायजसो आक्रमण र बहिष्कार गरिन्छ? वास्तवमा के भइरहेको हुन्छ? यसले निश्‍चय नै समस्या सङ्केत गर्छ।

मण्डली जीवनमा, बारम्बार अगुवाहरू र कामदारहरूको गल्ती निकाल्ने मानिसहरूलाई राम्रोसित ध्यान दिनुपर्छ। यसअलावा, कतिपय मानिसहरूले तुलनात्मक रूपमा अलिक बढी सत्यता पछ्याउने र परमेश्‍वरका वचनहरूको तृष्णा गर्ने मानिसहरूलाई गिल्ला, उपहास, वा आक्रमण गर्छन्। यी नकारात्मक पात्रहरूलाई पनि तिनीहरूको अर्को कार्य के हुनेछ भनेर हेर्न नजिकबाट अनुगमन र निगरानी गर्नुपर्छ। यदि कसैले मण्डली जीवनमा सहभागिता जनाउँदा कुनै पनि उचित कारणविना मण्डली अगुवाहरूका कमीकमजोरी खुलासा गर्न वा सत्यता वास्तविकता भएका व्यक्तिहरूलाई आक्रमण गर्न सक्छ भने, यसको पछाडि पक्कै पनि कुनै न कुनै समस्या र कारण हुन्छ; यो पक्कै पनि कारणविनाको कार्य हुँदैन। विश्‍वासी दाजुभाइ-दिदीबहिनीहरूले त्यस्ता व्यक्तिहरूप्रति गम्भीर ध्यान दिनुपर्छ किनभने यो सानोतिनो कुरा होइन। कहिलेकहीँ, भर्खरै व्यावहारिक अनुभवको गवाही सुनेपछि र हृदयमा पूर्ण आनन्द अनुभव गरेपछि पनि, वा भर्खरै थोरथोरै ज्योति र बुझाइ प्राप्त गरेपछि पनि, दुष्ट मानिसहरूले बोलेका केही भ्रमपूर्ण वचनहरूद्वारा नै व्यक्ति अन्योलमा पर्न सक्छ, जसले गर्दा उसले भर्खरै प्राप्त गरेको सबै कुरा गुमाउँछ। व्यक्तिले भर्खरै थोरथोरै विश्‍वास निर्माण गर्न थाल्दाथाल्दै, दुष्ट मानिसहरूले उसलाई बाधा दिन्छन् र ऊ पहिलेकै स्थितिमा फर्केर जान्छ; उसले भर्खरै सत्यता र परमेश्‍वरको वचनप्रति अलिअलि तृष्णा गर्न थाल्दाथाल्दै, सत्यता अभ्यास गर्ने थोरथोरै सङ्कल्प गर्दागर्दै, उसलाई दुष्ट मानिसहरूले बाधा दिन्छन्, जसले गर्दा उसले उत्साह र उत्प्रेरणा गुमाउँछ, र त्यसपछि उसले तुरुन्तै यो द्वन्द्वको ठाउँ त्याग्‍न चाहन्छ। के यी परिणामहरू गम्भीर छन्? अत्यन्तै गम्भीर हुन्छन्। त्यसकारण, यदि मण्डलीमा कुनै व्यक्ति छ जसले कुनै कुरा उसको इच्छाअनुरूप नहुँदा सधैँ त्यसबारे विवाद सुरु गर्छ, को सही छ भनेर तर्क गर्छ, सही र गलतबीच तर्क गर्छ, र को ठूलो वा सानो छ भनेरसमेत विवाद गर्छ भने, त्यस्ता व्यक्तिहरूले रातो झन्डाको सङ्केत दिन्छन्। तिनीहरूले मण्डलीमा कस्तो भूमिका खेल्छन्, तिनीहरूले के-कस्ता परिणामहरू ल्याउँछन्, त्यो हेर्, अनि त्यसबाट तैँले तिनीहरूको प्रकृति सार के हो भन्‍ने कुरा देख्‍न सक्छस्।

मण्डली जीवनमा हैसियतको लागि प्रतिस्पर्धा गर्ने कार्यको अर्को प्रकारको प्रकटीकरण पनि छ, र त्यो मण्डली जीवन र मण्डलीको काममा बाधा र व्यवधान ल्याउने कार्यसँग सम्बन्धित छ। उदाहरणको लागि, कहिलेकहीँ जब विश्‍वासी दाजुभाइ-दिदीबहिनीहरूले सँगै मिलेर समस्याबारे सङ्गति गरिरहेका हुन्छन्, तब सबैको सङ्गतिमा केही न केही ज्योति हुन्छ; तिनीहरूले जति धेरै सङ्गति गर्छन्, सत्यता सिद्धान्तहरू त्यति नै धेरै स्पष्ट र छर्लङ्ग हुन्छन्, र अभ्यासको मार्ग तुरुन्तै बुझिने हुन्छ। तैपनि, कसैले अचानक उसको कुनै “उत्कृष्ट विचार,” उसको कुनै सुझाव प्रस्तुत गर्न सक्छ, जसले गर्दा सङ्गतिको बहाव तोडिन्छ र विषय अर्कोतिर मोडिन सक्छ, र जसले गर्दा मुख्य विषयको सङ्गति पूरा हुँदैन। झट्ट हेर्दा, तिनीहरूले बाधा दिइरहेका छन् जस्तो देखिँदैन, र तिनीहरूले अरूलाई सत्यता सङ्गति गर्नबाट प्रतिबन्धित गरिरहेका छन् भन्‍ने त झनै देखिँदैन, तर तिनीहरूले यो विषय प्रस्तुत गर्न उपयुक्त समय छनौट गरेका हुँदैनन्। यसमा समस्या समाधान गर्न सत्यता सङ्गति गरिँदै गरिएको महत्त्वपूर्ण समयमा सङ्गति र छलफलको लागि नयाँ समस्या घुसाएर, पहिलेको समस्या पूर्ण रूपमा समाधान हुन नसक्‍ने गरी काटिएको हुन्छ। के यो आधा बाटोमै काम छोड्नु होइन र? के यसले समस्या समाधानमा ढिलाइ हुँदैन र? यसले समस्या समाधान नभएको मात्र होइन, सत्यतासम्बन्धी मानिसहरूको बुझाइमा समेत ढिलाइ हुन्छ। के समझ भएका मानिसहरूले यसो गर्न सक्छन्? के त्यस्ता कुराहरूले मण्डली जीवनमा बाधा र व्यवधान ल्याउँछन् भनेर भन्‍नु हदभन्दा बाहिर जानु हो? मलाई त्यस्तो हो भन्‍ने पटक्‍कै लाग्दैन। कुनै समस्या समाधान गर्न मानिसहरूले सत्यता सङ्गति गरिरहेका बेलामा यसरी भेलामा बाधा दिनु—के यो जानीजानी मण्डली जीवनमा बाधा र व्यवधान ल्याउनु होइन र? यदि कुनै समस्या समाधान गर्न सत्यता सङ्गति गरिँदै गरिएका महत्त्वपूर्ण क्षणहरूमा कसैले सधैँ आफ्नो कुरा निकाल्छ भने, यदि उसले सधैँ बीचैमा कुरा काटिदिने प्रयास गर्छ भने, यो समझ नहुनुको समस्या होइन; यो त समस्या समाधान गर्न सत्यता सङ्गति गरिँदाको बखत जानीजानी भेलामा बाधा दिनु हो, यो मण्डली जीवनमा बाधा र व्यवधान ल्याउने दुष्कर्म हो, यो त शुद्ध र सरल छ—ख्रीष्टविरोधी र दुष्ट मानिसहरूले मात्रै यसो गर्छन्, सत्यतालाई घृणा गर्ने मानिसहरूले मात्रै यसो गर्छन्। प्रसङ्ग वा परिस्थिति जस्तोसुकै भए पनि, यस्ता मानिसहरूलाई सधैँ आफ्नो “उत्कृष्ट विचारहरू” प्रस्तुत गर्नुपर्ने हुन्छ, र तिनीहरू सधैँ आफूमाथि अरूहरूको नजर परोस्, र आफू ध्यानको केन्द्रबिन्दु बनूँ भन्‍ने चाहन्छन्। मानिसहरूले सङ्गति गरिरहेका विषय जति नै अत्यावश्यक र महत्त्वपूर्ण भए नि, तिनीहरूले सधैँ मानिसहरूको ध्यान भड्काउन आफ्‍नो कुरा उठाउँछन् र आफू अद्वितीय देखिनको लागि उत्कृष्ट सुनिने विचारहरू प्रस्तुत गर्छन्। तिनीहरूले कस्तो तमासा देखाउन खोजिरहेका हुन्छन्? के तिनीहरूले हैसियतको लागि प्रतिस्पर्धा गरिरहेका हुँदैनन् र? तिनीहरूले परिस्थिति नियन्त्रण गर्न चाहन्छन्। तिनीहरू मानिसहरूले सत्यता अझै बढी बुझून् र त्यसमा स्पष्टता प्राप्त गरून् भन्‍ने चाहँदैनन्; तिनीहरूले सबैभन्दा बढी चासो राख्‍ने कुरा भनेको सबैलाई तिनीहरूको कुरामा ध्यान दिने, तिनीहरूको कुरा सुन्‍ने, र तिनीहरूको आज्ञापालन गर्ने, र सबैलाई तिनीहरूले भनेकै कुरा गर्ने बनाउनु हो। यो स्पष्ट रूपमै हैसियतको लागि प्रतिस्पर्धा गर्नु हो। कति मानिसहरूको हकमा त, तिनीहरूले जेसुकै काम गरे नि, जब तैँले तिनीहरूलाई कुनै कुरा लागू गर्ने निश्‍चित विचार र योजनाहरूबारे सङ्गति गर्न, र त्यसलाई विस्तृत रूपमा अघि बढाउने निश्‍चित चरणहरूबारे सोध्छस्, तब तिनीहरूले केही पनि बोल्‍न सक्दैनन्। तैपनि, तिनीहरूलाई उत्कृष्ट सुनिने विचारहरू बोल्न, अपरम्परागत देखिन, र नयाँ र शानदार कुरा गर्न मनपर्छ। सामुन्‍ने परिस्थिति जेसुकै भए नि, तिनीहरूको मनमा कुनै नयाँ विचार आउनेबित्तिकै, तिनीहरूले यसलाई प्रेरणा नै हो जसरी प्रस्तुत गर्छन्, र सोचविचार नै नगरी अरूलाई स्विकार्न र सहमत हुन लाउन हतारहतार त्यो विचार प्रस्ताव गर्छन्। तर अन्त्यमा तिनीहरूलाई अभ्यासका निश्‍चित मार्गहरू छलफल गर्न लगाउँदा भने, तिनीहरू बोल्न नसक्‍ने बन्छन्। तिनीहरूमा क्षमताको कमी हुन्छ, तैपनि सधैँ अरूमाझ देखिने उद्देश्‍यसाथ आफ्नो प्रदर्शन गर्न चाहन्छन्। तिनीहरू अरूभन्दा कम स्तरका बन्‍न चाहँदैनन्; तिनीहरू अर्को साधारण अनुयायी मात्र बन्‍न चाहँदैनन्। तिनीहरूलाई सधैँ अरूले हेला गर्लान् भन्‍ने डर हुन्छ, र तिनीहरू सधैँ आफ्नो उपस्थितिमा जोड दिन चाहन्छन्। त्यसकारण तिनीहरू अरूमाझ आफू देखिनको लागि सधैँ उत्कृष्ट सुनिने विचारहरू बोल्छन्। सधैँ यसो गर्नुको खास समस्या के हो? जब तिनीहरूको मनमा एउटा विचार आउँछ, तब तिनीहरूले अन्धाधुन्ध यसलाई विचारै नगरी वा विचार पक्‍का नै नभई अभ्यास गर्न लायक ठान्छन्। जब तिनीहरूले हतारहतार यो विचार प्रस्तुत गर्छन्, तब अरूले यसलाई बुझ्दैनन् र स्वाभाविक रूपमै केही प्रश्‍नहरू उठाउँछन्। उत्तर दिन नसक्दा, तिनीहरूले अझै पनि आफ्नो विचार सही छ र सबैले यसलाई स्विकार्नुपर्छ भनेर जोड दिन्छन्। यो कस्तो स्वभाव हो? आधारहीन रूपमा तिनीहरू आफ्नै दृष्टिकोणमा लागिरहँदा यसले के-कस्ता परिणामहरू ल्याउँछ? यो मण्डलीको कामको लागि फाइदाजनक हुन्छ कि बाधादायक हुन्छ? यो परमेश्‍वरका चुनिएका मानिसहरूको लागि फाइदाजनक हुन्छ कि हानिकारक हुन्छ? तिनीहरूले बिनाकुनै जिम्मेवारीबोध यसो भन्‍न सक्छन्—तिनीहरूको उद्देश्य के हुन्छ? आफ्‍नो उपस्थिति जोडसाथ देखाउनु मात्रै हुन्छ। तिनीहरूलाई अरूले तिनीहरूसँग यस्ता “उत्कृष्ट विचारहरू” छन् भन्‍ने थाहा नपाउलान्, तिनीहरूसँग सामर्थ्य, बुद्धि, र क्षमता छन् भन्‍ने थाहा नपाउलान् भन्‍ने डर लाग्छ; तिनीहरू यो पहिचानको लागि लागिपर्छन्, धेरैजसो मानिसहरूलाई आफ्नो उच्च आदर गराउन लागिपर्छन्। अन्त्यमा के हुन्छ? तिनीहरूले हतारहतार सुझावहरू पेश गर्छन्, र सुरुमा त अरूले तिनीहरूसँग साँच्‍चै केही क्षमता छ, कुनै साँचो कुरा छ भन्‍ने सोच्छन्। तर समय बित्दै जाँदा, तिनीहरू वास्तविक ज्ञान वा सीप नभएका तैपनि सधैँ अन्तिम निर्णय आफै गर्न चाहने मूर्खहरू मात्रै हुन् भन्‍ने कुरा स्पष्ट हुन्छ। यो हैसियतको लागि प्रतिस्पर्धा गर्नु हो। तिनीहरू वास्तविक क्षमताविनै अझै आफै निर्णय गर्न चाहन्छन्; तिनीहरू कुनै ठोस योजना प्रस्तुत नगरी सधैँ उत्कृष्ट सुनिने विचारहरू बोल्छन् जसमा अभ्यासको खास मार्ग हुँदैन। यदि त्यस्ता मानिसहरूलाई साँच्‍चै नै कामहरू सुम्पिने हो भने परिणाम के हुनेछ? यसले अवश्य नै ढिलाइ गराउनेछ। तिनीहरूले केही हासिल गर्न नसके नि, किन सधैँ हैसियतको लागि प्रतिस्पर्धा गर्न, र शक्ति हातमा लिन खोज्छन्? तिनीहरू मानसिक रूपमा कमजोर मूर्खहरू हुन्; सुन्दर रूपमा भन्दा, तिनीहरू समझको पूर्ण कमी भएकाहरू हुन्। गैरविश्‍वासीहरूमाझ, त्यस्ता मानिसहरू धेरै हुन्छन्, जो गफ मात्र लडाउँछन् तर काम केही गर्दैनन्। धेरैजसो मानिसहरूले यस्तो व्यक्तिलाई केही मात्रामा खुट्ट्याउन सक्छन्। यदि कसैले सधैँ उत्कृष्ट सुनिने विचारहरू बोल्छ र नवीन सोचवाला व्यक्तिजस्तो देखिन चाहन्छ भने, त्यो व्यक्तिको बहकाउमा नपर्न होसियार हुनुपर्छ। यदि साँच्‍चै नै अन्तर्दृष्टिपूर्ण विचारहरू भएका व्यक्तिहरू छन् जसले ठोस योजना पनि प्रस्तुत गर्न सक्छन् भने, यो व्यावहारिक छ भने मात्रै स्वीकार्य हुन्छ; यदि तिनीहरूले ठोस योजनाहरू प्रस्तुत नगरी उत्कृष्ट सुनिने विचारहरू मात्रै बोल्छन् भने, ती कुरालाई सावधानीसाथ लिनुपर्छ। तिनीहरूको विचार लागू गर्ने व्यावहारिक तरिका छ कि छैन भनेर निर्धारित गर्न सङ्गति गर्नुपर्छ। यदि धेरैजसो मानिसहरूलाई तिनीहरूको विचार व्यवहारिक छ र त्यसमा अभ्यासको मार्ग छ भन्‍ने लाग्छ भने, निर्णय गर्नुभन्दा पहिले परिणामहरू कस्ता हुन्छन् भनेर हेर्न त्यसलाई केही समयसम्म प्रयोग गरेर हेर्नुपर्छ।

मण्डलीले सत्यताको जुनसुकै पक्षबारे सङ्गति गरे नि वा यसले जुनसुकै समस्या समाधान गरे नि, हरप्रकारका मानिसहरू आफै देखा पर्नेछन्। लामो समयसम्म अन्तरक्रिया गरेपछि, सत्यतालाई कसले साँचो रूपमा प्रेम गर्न र स्विकार्न सक्छ, कसले बाधा र व्यवधान दिन्छ, र को उचित काममा सहभागी हुँदैन भन्‍ने कुरा देख्‍न सकिन्छ। के उत्कृष्ट सुनिने विचारहरू फैलाउन र नयाँ विचारहरू प्रस्तुत गर्न मन पराउनेहरूले सत्यता स्विकार्न र परमेश्‍वरमा विश्‍वास गर्ने सही मार्ग हिँड्न सक्छन् भन्‍ने तिमीहरूलाई लाग्छ? मलाई लाग्छ तिनीहरूलाई यो काम गर्न सजिलो हुँदैन। मण्डली जीवनमा यी मानिसहरूले कस्तो भूमिका खेल्छन्? तिनीहरूले प्रायजसो उत्कृष्ट सुनिने विचारहरू बोल्‍नु र उचित काममा सहभागी नहुनुका परिणामहरू के-के हुन्? यसले मण्डली जीवनमा बाधा र व्यवधान ल्याउँछ, जुन कुरा धेरैजसो मानिसहरूले देख्‍न सक्छन्, र यदि यस्तै भइरह्यो भने, यसले परमेश्‍वरका चुनिएका मानिसहरूलाई सत्यता पछ्याउन र वास्तविकतामा प्रवेश गर्नबाट ढिलाइ गराउनेछ। उत्कृष्ट सुनिने विचारहरू बोल्न मन पराउनेहरू दुष्ट मानिसहरू नै हुन्छन् भन्‍ने हुँदैन, तैपनि तिनीहरूको कार्यका परिणामहरू परमेश्‍वरका चुनिएका मानिसहरूको जीवन प्रवेशको लागि अत्यन्तै हानिकारक हुन्छन्, र सँगसँगै तिनीहरूको कार्यले मण्डलीको काममा ढिलाइ र असर पनि पुर्‍याउँछ। त्यसैले, यो समस्या कसरी समाधान गर्नुपर्छ? उत्कृष्ट सुनिने विचारहरू बोल्न र नयाँ विचारहरू प्रस्तुत गर्न मन पराउने मानिसहरूलाई कसरी उचित रूपमा सम्हाल्नुपर्छ? पहिलो विधि यस्तो छ: यदि तिनीहरूलाई उत्कृष्ट सुनिने विचारहरू बोल्न मनपर्छ र तिनीहरूसँग सधैँ कुनै न कुनै विचार हुन्छ भने, सुरुमा तिनीहरूलाई बोल्न देओ, त्यसपछि समझशक्ति प्रयोग गर। जोसुकै भए नि, सबैलाई बोल्ने र विचार व्यक्त गर्ने स्वतन्त्रता हुन्छ; कसैले पनि यसमा प्रतिबन्ध लाउनु हुँदैन। साँचो रूपमा विचारहरू र बुद्धिमत्तापूर्ण अन्तर्ज्ञान हुने जोकसैलाई बोल्न र आफ्‍नो कुरा स्पष्ट पार्न र सबैसामु देखाउन दिनुपर्छ, र त्यसपछि त्यो सही छ कि छैन, त्यो सत्यता सिद्धान्तहरूअनुरूप छ कि छैन, र त्यसमा अपनाउन सकिने कुनै अंश छ कि छैन भनेर हेर्न सङ्गति र छलफल गर्नुपर्छ। यदि त्यसबाट सिक्‍नु सार्थक हुन्छ र त्यसबाट केही फाइदा लिन सकिन्छ भने, त्यो राम्रो कुरा हो; यदि सङ्गति र छलफलपछि, तिनीहरूले भनेको कुराको कुनै मूल्य छैन र त्यो उचित छैन भन्‍ने निर्धारित भयो भने, त्यो कुरालाई त्याग्‍नुपर्छ। यसरी अभ्यास गरेर, सबैजना समझशक्तिमा वृद्धि हुनेछन्; कुनै कुरा आइपर्दा, तिनीहरू सबैले त्यो विषयमा कसरी मनन गर्ने भन्‍ने कुरा जान्नेछन्, र तिनीहरूले विभिन्‍न मानिसहरूलाई अझै राम्ररी बुझ्नेछन्। यस्तो अभ्यास परमेश्‍वरका चुनिएका मानिसहरूको लागि फाइदाजनक हुन्छ र यसले मण्डलीको काममा बाधा ल्याउँदैन; अभ्यास गर्ने यो तरिका सही छ। दोस्रो विधि यस्तो छ: जब भनिएको कुराको कुनै मूल्य हुँदैन, र सङ्गति र छलफल गर्दा पनि यसबाट कुनै फाइदा प्राप्त हुँदैन, तब त्यस्ता सुझावहरू सीधै इन्कार्नुपर्छ, र कुनै सङ्गति वा छलफल गर्नुपर्दैन। यदि कुनै व्यक्तिले यस्ता बेकामे सवालहरू उठाइरहन्छ र “उत्कृष्ट विचारहरू” प्रस्तुत गरिरहन्छ र परमेश्‍वरका चुनिएका मानिसहरूलाई दिक्क लाग्‍ने र सुन्न नचाहने बनाइरहन्छ भने, के त्यस्तो व्यक्तिलाई प्रतिबन्धित गरिनुपर्दैन र? तिनीहरूलाई ठूलो समझ प्रयोग गर्न सुझाव दिनु, अर्थात् अरूलाई असर नपरोस् भनेर तिनीहरूलाई भन्‍न नहुने कुराहरू भन्‍नबाट रोक्‍नु नै बेस हुन्छ। यदि यो व्यक्तिमा समझको कमी छ र उसले निरन्तर यसै गरिरहन जिद्दी गर्छ, जसले गर्दा मण्डली जीवनमा बाधा हुन्छ र सबैजनाले झिजो मान्छन्, र तिनीहरूलाई रिससमेत उठ्छ भने, ऊ मण्डली जीवनमा बाधा दिने दुष्ट व्यक्ति हो। मण्डली सफाइ गर्ने परमेश्‍वरको घरका सिद्धान्तहरूअनुसार उसलाई तह लगाइनुपर्छ—उसलाई मण्डलीबाट निकाल्‍नुपर्छ; यही नै उचित कुरा हो। मलाई भन त, उत्कृष्ट सुनिने विचारहरू बोल्न मन पराउने मानिसहरूमध्ये धेरैजसो कस्ता मानिसहरू हुन्छन्? के तिनीहरू सत्यता पछ्याउने प्रकारका मानिसहरू हुन्? के तिनीहरूले परमेश्‍वरको लागि इमानदारितासाथ आफूलाई समर्पित गरिरहेका हुन्छन्? अवश्य नै हुँदैनन्। त्यसोभए, मण्डली जीवनमा यस्ता बाधाहरू ल्याउने कार्यपछाडि तिनीहरूको उद्देश्य र अभिप्राय के हुन्छ? यसको लागि समझशक्ति चाहिन्छ। यदि यस्ता मानिसहरूबारे सबैलाई पर्याप्त रूपमा थाहा भइसकेको छ भने, अर्थात् तिनीहरूमा बुद्धि, क्षमता, र समझको कमी छ—तिनीहरू मूर्खहरू मात्रै हुन्—भनेर थाहा भइसकेको छ भने, तिनीहरूले आफ्ना “उत्कृष्ट विचारहरू” व्यक्त गर्दा तिनीहरूलाई रोक्नु र प्रतिबन्धित गर्नु, तिनीहरूलाई चुप लगाउनु नै तिनीहरूलाई सम्हाल्ने सबैभन्दा उचित तरिका हो। यदि तिनीहरूले बोल्न, र मण्डली जीवनमा बाधा दिन जिद्दी गर्छन् भने, थप समस्याहरू आउन नदिन तिनीहरूलाई मण्डलीबाट निकालिनुपर्छ। कतिले भन्छन्, “के यो मुक्ति पाउने तिनीहरूको मौका बरबाद पार्नु होइन र?” यसो भन्‍नु गलत छ। के परमेश्‍वरले त्यस्ता मानिसहरूलाई मुक्ति दिन सक्नुहुन्छ? के त्यस्तो स्वभाव भएका मानिसहरूले सत्यता स्विकार्न सक्छन्? के तिनीहरूले सत्यता स्विकार्दै नस्विकारी मुक्ति प्राप्त गर्न सक्छन्? के त्यस्ता मामला छर्लङ्गै देख्‍न नसक्‍नु अत्यन्तै मूर्खतापूर्ण र अज्ञानी कुरा होइन र? चाहे जेसुकै भए नि, मण्डली जीवनमा प्रायजसो बाधाहरू ल्याउने मानिसहरू दुष्ट मानिसहरू नै हुन्, र परमेश्‍वरले तिनीहरूलाई मुक्ति दिनुहुन्न। परमेश्‍वरले मुक्ति नदिनुहुने कुनै व्यक्तिलाई मण्डलीमा राख्‍नु, के त्यो परमेश्‍वरका चुनिएका मानिसहरूलाई जानीजानी हानि गर्नु होइन र? के त्यस्ता दुष्ट मानिसहरूलाई दया गर्ने व्यक्ति साँच्‍चै प्रेमिलो हुन्छ र? मलाई त्यस्तो लाग्दैन; तिनीहरूको त्यो प्रेम झूटो प्रेम हो। सत्यता के हो भने, तिनीहरूले परमेश्‍वरका चुनिएका मानिसहरूलाई हानि गर्ने अभिप्राय राख्छन्। त्यसकारण, दुष्ट मानिसहरूलाई रक्षा गर्ने कुनै पनि व्यक्तिप्रति परमेश्‍वरका चुनिएका मानिसहरू सतर्क हुनुपर्छ, तिनीहरूका दुष्ट शब्दहरूद्वारा बहकाउमा पर्नु हुँदैन। उत्कृष्ट सुनिने विचारहरू बोल्न मन पराउने कति मानिसहरू त दुष्ट मानिसहरूजस्ता देखिँदैनन् र तिनीहरूले स्पष्टै देखिने दुष्ट कार्यहरू गर्दैनन्, तैपनि तिनीहरूले सधैँ उत्कृष्ट सुनिने आफ्‍ना विचारहरू बोल्दै मण्डली जीवनमा बाधा ल्याउन सक्छन्; कम्तीमा पनि, यी मानिसहरू भ्रमित नै हुन्छन्। तिमीहरूलाई के लाग्छ, के भ्रमित मानिसहरूलाई मुक्ति दिन सकिन्छ? अवश्य नै सकिँदैन। यदि भ्रमित मानिसहरूले मण्डली जीवनमा निरन्तर बाधा दिन्छन् भने, तिनीहरूलाई पनि मण्डलीबाट निकाल्‍नुपर्छ। भ्रमित मानिसहरूले सत्यता स्विकार्दैनन्, तिनीहरू सुधार गर्न नसकिने गरी अपश्‍चात्तापी हुन्छन्, र तिनीहरूको अन्त्य पनि दुष्ट मानिसहरूको जस्तै हुन्छ। चाहे तिनीहरू दुष्ट हुन् वा भ्रमित हुन्, यदि तिनीहरूले प्रायजसो मण्डली जीवनमा बाधा र व्यवधान ल्याउँछन्, सल्लाह मान्दैनन्, र बिग्रेको कारजस्तै रोक्‍नै नसकिने गरी अनवरत बोल्छन् भने, के यो असामान्य समझको लक्षण होइन र? यदि त्यस्ता भ्रमित मानिसहरूले लामो समय यसरी नै मण्डलीमा बाधा दिइरहे भने, परिणामहरू के हुनेछन्? अझ भन्‍ने हो भने, के तिनीहरूले साँचो रूपमा पश्‍चात्ताप गर्न सक्छन्? के परमेश्‍वरले असामान्य समझ भएका त्यस्ता भ्रमित मानिसहरूलाई मुक्ति दिनुहुन्छ? यी प्रश्‍नहरूलाई राम्ररी बुझिसकेपछि, त्यस्ता व्यक्तिहरूलाई कसरी उचित रूपमा सम्हाल्ने भन्‍ने कुरा स्पष्ट हुनेछ। भ्रमित मानिसहरूले अवश्य नै सत्यतालाई प्रेम गर्दैनन्, र सत्यता तिनीहरूको पहुँचभन्दा बाहिर हुन्छ। भ्रमित मानिसहरूले मानव भाषा बुझ्न सक्दैनन्; यो भन्‍न सकिन्छ कि भ्रमित मानिसहरूमा सामान्य मानवता हुँदैन र तिनीहरू अर्धपागल हुन्छन्—वास्तवमा, तिनीहरू काम न काजका हुन्छन्। के भ्रमित मानिसहरूले राम्रो सेवा दिन सक्छन्? निश्‍चित रूपमा यो भन्‍न सकिन्छ कि तिनीहरूको समझ कमजोर भएकोले तिनीहरूले मानकअनुरूप सेवासमेत दिन सक्दैनन्; तिनीहरू शिर न पुच्छरका मानिसहरू हुन्। यदि कसैले भ्रमित मानिसहरूलाई प्रेम देखाउन चाहन्छ भने, उसलाई तिनीहरूलाई साथ दिन दे। भ्रमित मानिसहरूप्रति परमेश्‍वरको घरको मनोवृत्ति भनेको तिनीहरूलाई सफाइ गरी हटाइनुपर्छ भन्‍ने हो। सत्यता पटक्‍कै नस्विकार्ने, इमानदारितासाथ आफ्नो कर्तव्य पूरा नगर्ने, सधैँ झाराटारुवा तरिकाले गर्ने व्यक्तिले मण्डली जीवनमा बारम्बार बाधा ल्याउँछ भने, तिनीहरू हरेकलाई प्रतिबन्धित गरिनुपर्छ। यदि तिनीहरूमध्ये कसैले पछुतो गर्दै पश्‍चात्ताप गर्न तयार भए भने, तिनीहरूलाई मौका दिनुपर्छ। छर्लङ्गैसित सार चिन्‍न नसकिएकाहरूलाई अस्थायी रूपमा मण्डलीमा राखिनुपर्छ, ताकि परमेश्‍वरका चुनिएका मानिसहरूले तिनीहरूको सुपरिवेक्षण र अवलोकन गर्दै आफ्‍नो समझशक्ति वृद्धि गर्ने मौका पाऊन्। यदि निरन्तर बाधा र व्यवधान ल्याउने अनि काटछाँटमा परे पनि, अपरिवर्तनीय रूपमा अपश्‍चात्तापी रहने, ख्याति र प्राप्तिको लागि निरन्तर प्रतिस्पर्धा गर्ने, सकारात्मक व्यक्तित्वहरूलाई आक्रमण र बहिष्कार गर्ने मानिसहरू छन् भने—विशेषगरी सत्यता पछ्याउने र अनुभव गवाहीहरू बाँड्न सक्‍ने, र परमेश्‍वरको लागि इमानदारितासाथ आफूलाई समर्पित गर्ने र आफ्नो कर्तव्य निर्वाह गर्नेहरूलाई आक्रमण गर्ने मानिसहरू छन् भने—यी मानिसहरू दुष्ट मानिसहरू र ख्रीष्टविरोधीहरू हुन्, तिनीहरू अविश्‍वासीहरू हुन्। त्यस्ता मानिसहरूको हकमा, तिनीहरूलाई रोक्‍ने र प्रतिबन्धित गर्ने गरेर मात्रै हुँदैन; भविष्यका समस्याहरूबाट जोगिनको लागि तिनीहरूलाई तुरुन्तै मण्डलीबाट निकाल्‍नुपर्छ। अभ्यासको यो तरिका पूर्ण रूपमा परमेश्‍वरका अभिप्रायहरूअनुरूप हुन्छ।

हैसियतको लागि प्रतिस्पर्धा गर्नुका विभिन्‍न मामुलीदेखि गम्भीर प्रकटीकरणहरू लगभग यति नै हुन्। मामुली प्रकटीकरणहरूमा मुख्य रूपमा अगुवाहरू र कामदारहरूलाई कठोर शब्दहरूद्वारा गिल्ला गर्ने, खोट लगाउने, र अगुवाहरू र कामदारहरूको सक्रियतामाथि आक्रमण गर्ने कार्यहरू पर्छन्, जसको उद्देश्य तिनीहरूलाई नष्ट गर्नु र बदनाम गर्नु हो। सबैभन्दा गम्भीर प्रकटीकरण भनेको अगुवाहरू र कामदारहरूलाई सोझै र खुल्‍लमखुल्ला विरोध गर्नु, तिनीहरूविरुद्ध प्रयोग गर्न सकिने कुराहरू खोजतलास गर्नु र तिनीहरूलाई आलोचना, निन्दा, आक्रमण, र बहिष्कार गर्नु, र त्यसपछि तिनीहरूलाई अलग्याउनु, र तिनीहरूको हैसियत हत्याउन तिनीहरूलाई गल्ती स्विकार्न र राजीनामा दिन बाध्य पार्नु हो। मण्डली जीवनमा आउने बाधा र व्यवधानका सबैभन्दा गम्भीर समस्याहरू यिनै हुन्। अगुवाहरू वा कामदारहरूविरुद्ध खुल्लमखुल्ला सोर मच्‍चाउने र हैसियतको लागि तिनीहरूसँग प्रतिस्पर्धा गर्नेहरू मण्डलीको काममा बाधा दिने र परमेश्‍वरको विरोध गर्ने मानिसहरू हुन्, तिनीहरू दुष्ट मानिसहरू र ख्रीष्टविरोधीहरू हुन्, र तिनीहरूलाई रोक्‍नु र प्रतिबन्धित गर्नु मात्र पर्याप्त हुँदैन—यदि परिस्थिति गम्भीर छ र तिनीहरूलाई सफाइ गरी निकालिनु वा निष्कासित गर्नु आवश्यक छ भने, तिनीहरूलाई सिद्धान्तहरूअनुसार तह लगाइनुपर्छ। हैसियतको लागि प्रतिस्पर्धा गर्नुको एउटा अर्को प्रकटीकरण पनि छ: मण्डलीमा सत्यता पछ्याउने मानिसहरूलाई एक्ल्याउने र आक्रमण गर्ने। सत्यता पछ्याउने मानिसहरूसँग विशुद्ध बुझाइ हुने भएकोले, र तिनीहरूसँग परमेश्‍वरका वचनहरूको अनुभव र साँचो ज्ञान हुने भएकोले, र तिनीहरूले प्रायजसो दाजुभाइ-दिदीबहिनीहरूमाझ समस्याहरू समाधान गर्न सत्यता सङ्गति गर्ने, र यसरी परमेश्‍वरका चुनिएका मानिसहरूलाई आत्मिक रूपमा निर्माण गर्ने हुनाले, अनि क्रमिक रूपमा तिनीहरूलाई मण्डलीमा प्रतिष्ठा प्राप्त हुँदै जाने हुनाले, यी दुष्ट मानिसहरू र ख्रीष्टविरोधीहरू तिनीहरूप्रति डाही र अटेरी बन्छन्, र तिनीहरूलाई एक्ल्याउँछन् र आक्रमण गर्छन्। सत्यता पछ्याउने मानिसहरूलाई आक्रमण गर्ने वा एक्ल्याउने कुनै पनि व्यवहारले सीधै मण्डली जीवनमा बाधा र व्यवधान ल्याउँछ। कति मानिसहरूले मण्डली अगुवाहरूलाई सीधै निसाना नबनाउन पनि सक्छन्, तर मण्डलीका सत्यता बुझेका र व्यावहारिक अनुभव भएका मानिसहरूप्रति भने तिनीहरूमा निश्‍चित घृणा र तिरस्कार हुन्छै हुन्छ। तिनीहरूले त्यस्ता मानिसहरूलाई एक्ल्याउने र दमन गर्ने पनि गर्छन्, र प्रायजसो तिनीहरूलाई गिल्ला र खिसी गर्ने गर्छन्, र तिनीहरूविरुद्ध पासो हाल्ने र षड्यन्त्र गर्ने, र यस्तै आदि इत्यादि कुराहरूसमेत गर्छन्। यी समस्याहरू प्रकृति र परिस्थितिहरूको हिसाबमा मण्डली अगुवाहरूसँग हैसियतको लागि प्रतिस्पर्धा गर्नुभन्दा कम गम्भीर हुन्छन्, तर यी कार्यहरूले पनि मण्डली जीवनमा बाधा र व्यवधानहरू ल्याउँछन्, र तिनलाई रोकेर प्रतिबन्धित गरिनुपर्छ। यदि मण्डलीका अधिकांश दाजुभाइ-दिदीबहिनीहरूलाई असर परेको छ, र तिनीहरू प्रायजसो नकारात्मकता र कमजोरीमा डुबिरहन्छन् भने—यदि ती समस्याहरूले यस्ता दुष्परिणामहरू निम्त्याउँछन् भने, ती बाधा र व्यवधानहरू हुन्। बाधा र अवरोधहरू पैदा गर्ने दुष्ट व्यक्तिलाई प्रतिबन्धित मात्रै गरिनुहुँदैन, उसलाई त अलग बस्‍न र चिन्तन गर्नका लागि “ख” समूहमा पठाइनुपर्छ, वा पखालिनुपर्छ। बाधा र व्यवधान दिने प्रकृति भएका कार्यहरूमा संलग्‍न हुनेहरू दुष्कर्म गर्ने बानी भएका मानिसहरू हुन्। बारम्बार दुष्कर्म गर्ने दुष्ट मानिसहरू र कहिलेकहीँ दुष्कर्म गर्ने मानिसहरूलाई तिनीहरूप्रति कस्तो व्यवहार गर्ने भन्‍ने आधारमा छुट्याइनुपर्छ। विभिन्‍न प्रकारका दुष्कर्म गर्ने मानिसहरू ख्रीष्टविरोधीहरू हुन्; बेलाबेलामा दुष्कर्म गर्नेहरूचाहिँ कमजोर मानवता भएकाहरू हुन्। यदि दुई मानिसहरूको व्यक्तित्व नमिलेर, वा काम गर्ने क्रममा तिनीहरूको दृष्टिकोण फरक परेर, वा तिनीहरूको बोलीवचनको शैली फरक भएर कहिलेकहीँ तिनीहरू तर्क वा विवाद गर्छन्, तर यसले मण्डली जीवनमा असर पार्दैन भने, यसमा बाधा र व्यवधान ल्याउने प्रकृति हुँदैन; यो दुष्ट मानिसहरूले मण्डली जीवनमा बाधा र व्यवधान ल्याउने कार्यभन्दा फरक हुन्छ। मण्डली जीवनमा बाधा र व्यवधान ल्याउने प्रकृति भएका सबै कुराहरू, जसबारे हामी कुरा गरिरहेका छौं, ती सबै दुष्ट मानिसहरूले गर्ने दुष्कर्मका प्रकटीकरणहरू हुन्। जब दुष्ट मानिसहरूले दुष्कर्म गर्छन्, तब यो आदतगत कुरा हुन्छ। दुष्ट मानिसहरूले सत्यता पछ्याउने मानिसहरूलाई नै सबैभन्दा बढी घृणा गर्छन्। जब तिनीहरूले सत्यता पछ्याउने व्यक्तिले आफ्नो अनुभव गवाही बाँड्न सक्छ, र यसरी अरूको विशेष आदर प्राप्त गर्छ भन्‍ने देख्छन्, तब तिनीहरूलाई डाहा र घृणा लाग्छ, र तिनीहरूको आँखा रातो हुन्छ। आफ्‍नो बारे चिन्तन गर्ने र आफूलाई चिन्‍ने, आफ्नो व्यावहारिक अनुभव बाँड्ने, र परमेश्‍वरको गवाही दिने जोकसैले यी दुष्ट मानिसहरूबाट गिल्ला, अपमान, दमन, बहिष्कार, आलोचना, र सतावटसमेत भोग्छन्। यसरी व्यवहार गर्ने तिनीहरूको बानी नै हुन्छ। तिनीहरूले अरू कसैलाई तिनीहरूभन्दा राम्रो हुन दिँदैनन्, अनि तिनीहरूले आफूभन्दा असल मानिसहरूलाई देखी सहँदैनन्। आफूभन्दा असल व्यक्तिलाई देख्दा, तिनीहरू ईर्ष्यालु हुन्छन्, क्रोधित हुन्छन्, रिसाउँछन्, र तिनीहरूलाई हानि गर्ने र कष्ट दिने तरिकाहरू सोच्छन्। यस्ता मानिसहरूले मण्डलीको जीवन र व्यवस्थामा गम्भीर अवरोध र विघ्‍नबाधा पुऱ्याइसकेका हुन्‍छन्, र यस्ता व्यक्तिहरूलाई खुलासा गर्न, रोक्‍न, र प्रतिबन्धित गर्न अगुवाहरू र कामदारहरूले दाजुभाइ-दिदीबहिनीहरूसँग हातेमालो गर्नुपर्छ। यदि तिनीहरूलाई प्रतिबन्धित गर्न सम्भव छैन भने, वा तिनीहरूले पश्‍चात्ताप गर्दैनन् र तिनीहरूलाई सत्यतामा सङ्गति दिँदा बाटो परिवर्तन गर्दैनन् भने, तिनीहरू दुष्ट व्यक्ति हुन्, र दुष्ट मानिसहरूलाई मण्डलीबाट सफाइ गर्नको लागि परमेश्‍वरको घरको सिद्धान्तअनुसार कारबाही र व्यवहार गर्नुपर्छ। यदि अगुवाहरू र कामदारहरू सङ्गतिमार्फत सहमतिमा पुग्छन्, र यो दुष्ट व्यक्तिले मण्डलीमा बाधा पुऱ्याउने कार्य हो भन्‍ने निर्क्योल गर्छन् भने, यो मामिलालाई सत्यता सिद्धान्तअनुसार सम्हाल्नुपर्छ: त्यो व्यक्तिलाई मण्डलीबाट निकाल्‍नुपर्छ। मण्डली जीवनमा बाधा दिने त्यस्ता मानिसहरूलाई अबउप्रान्त सहनु हुँदैन। यदि अगुवाहरू र कामदारहरूलाई यो दुष्ट व्यक्तिले पुऱ्याएको बाधा हो भन्‍ने स्पष्ट छ, र उनीहरूले अझै पनि अज्ञानताको बहाना गर्दै दुष्ट व्यक्तिले गरेको दुष्कर्म र उसले पुऱ्याएको बाधालाई सहन्छन् भने, उनीहरू दाजुभाइ-दिदीबहिनीहरूप्रतिको आफ्नो जिम्मेवारीमा चुकिरहेका छन्, र परमेश्‍वर र परमेश्‍वरको आज्ञाप्रति बेइमान भइरहेका छन्।

कतिपय मानिसहरूको रूप हेर्दा ठीकै देखिन सक्छ, तर वास्तवमा तिनीहरूको बुद्धि मूर्खको जस्तै हुन्छ। तिनीहरूले उचित कुरा के हो भन्‍ने नबुझी बोल्ने र व्यवहार गर्ने गर्छन्, र तिनीहरूमा सामान्य मानवताको चेतना हुँदैन। त्यस्ता मानिसहरूले हैसियत र प्रतिष्ठाको लागि प्रतिस्पर्धा गर्न, अन्तिम निर्णय आफै गर्नको लागि लड्‍न, र अरूको उच्च आदर पाउनको लागि होड गर्न मन पराउँछन्। मण्डली जीवनमा तिनीहरूले प्रायजसो अरू धेरैजसो मानिसहरूको ध्यान खिच्‍न र उच्च आदर प्राप्त गर्न जायजजस्तो देखिने तर वास्तवमा भ्रामक रहेका दृष्टिकोण र तर्कहरू प्रस्तुत गर्छन्, र यसरी तिनीहरूले मानिसहरूको विचारमा बाधा दिन्छन्, परमेश्‍वरका वचनहरूबारेको तिनीहरूको सही बुझाइ र ज्ञानमा बाधा दिन्छन्, र सबै कुरामा तिनीहरूको सकारात्मक बुझाइमा बाधा दिन्छन्। जब अरूले परमेश्‍वरका वचनहरू र ती वचनहरूप्रतिको आफ्‍नो शुद्ध बुझाइबारे सङ्गति गरिरहेका हुन्छन्, तब यी मानिसहरू प्रायजसो जोडतोडसाथ आफ्नो उपस्थिति देखाउन, र सबैको ध्यान खिच्न जोकरहरूजस्तै फुत्त देखा पर्छन्, र तिनीहरू सधैँ आफूले एकदुई वटा चलाकी जानेको छु, र आफू विद्वान, र अत्यन्तै ज्ञानी र शिक्षित छु, र यस्तै आदि इत्यादि कुराहरू देखाउन चाहन्छन्। तिनीहरूसित अझै पनि कुन अगुवालाई लक्षित गर्ने, वा कुन अगुवाको पदका लागि प्रतिस्पर्धा गर्ने भन्‍नेबारे तिनीहरूको अझै स्पष्ट उद्देश्य भइसकेको हुँदैन, तैपनि तिनीहरूको इच्छा र महत्त्वाकाङ्क्षाहरू यति ठूला हुन्छन् कि तिनीहरूका बोली र व्यवहारले मण्डली जीवनमा बाधाहरू पुर्‍याएका हुन्छन्, र त्यसकारण परिस्थिति र यसको प्रकृतिको गम्भीरताअनुसार तिनीहरूलाई पनि प्रतिबन्धित गर्नुपर्छ। यस्तोमा सबैभन्दा राम्रो त सुरुमा सत्यता सङ्गति गरेर तिनीहरूलाई सही रूपमा मार्गदर्शन गर्नु, र तिनीहरूको आत्म-आचरणका निम्ति दिशा प्रदान गर्नु, र यसरी तिनीहरूलाई बदलिन, र मण्डली जीवन सामान्य रूपमा कसरी जिउने, अरूसँग कसरी अन्तरक्रिया गर्ने, आफ्‍नो उचित स्थानमा कसरी बस्‍ने, र कसरी तर्कसङ्गत बन्‍ने भनेर बुझ्न मद्दत गर्नु नै हुन्छ। यदि यो तिनीहरूको कलिलो उमेर, अन्तर्ज्ञानको कमी, र जवानीको घमण्डको कारणले आएको हो भने, र यदि तिनीहरूलाई बारम्बार सङ्गति दिएपछि, तिनीहरूले आफ्नो पहिलेको व्यवहार गलत, लाजमर्दो रहेछ, यसले सबैलाई विकर्षित गरेको र सबैलाई समस्या दिएको रहेछ भन्‍ने महसुस गरेर पश्‍चात्ताप गरेका छन् भने, र तिनीहरूले यसको लागि माफी मागेका र आफ्‍नो पछुतो व्यक्त गरेका छन् भने, यो कुरालाई तिनीहरूविरुद्ध प्रयोग गर्नुपर्दैन—तिनीहरूलाई बस प्रेमसाथ सहयोग गर्न सकिन्छ। तैपनि, यदि सबैलाई बाधा दिने तिनीहरूको गलत कार्यहरू जवानीको घमण्ड वा सत्यता बुझाइको कमीको कारण आएको नभएर गुप्त मनसायहरूद्वारा उत्प्रेरित थियो, र बारम्‍बार निरुत्साहित गरिँदा पनि तिनीहरूले आफ्नो व्यवहार जारी राखे भने; अनि यसअलावा, यदि तिनीहरूलाई काटछाँट गरिसकिएको छ, र विश्‍वासी दाजुभाइ-दिदीबहिनीहरूले यो समस्याको गम्भीरताबारे तिनीहरूलाई सङ्गति दिइसकेका छन्—तिनीहरूलाई नकारात्मक र सकारात्मक दुवै पक्षबाट सङ्गति र सहयोग प्रदान गरिसकिएको छ—तैपनि तिनीहरूले अझै आफ्नो प्रकृति सार पहिचान गर्न सक्दैनन्, यी कार्यहरूले अरूलाई दिने बाधा र त्यसका गम्भीर परिणामहरू देख्‍न सक्दैनन्, र जुनसुकै बेला मौका पाउनेबित्तिकै यी कार्यहरू गर्दै बाधा र व्यवधानहरू पैदा गर्न जारी राख्छन् भने, यो अवस्थामा कडा कारबाहीहरू चाल्‍नु उचित हुन्छ। यदि पश्‍चात्ताप गर्ने प्रशस्त अवसर पाएपछि पनि, तिनीहरूले आफ्‍नो बारे मनन गर्दैनन् वा आफूलाई चिन्‍ने प्रयास गर्दैनन्, र तिनीहरूलाई जेजसरी सत्यता सङ्गति गरिए पनि, तिनीहरूले बुझ्दैनन्, न त तिनीहरूलाई तर्कसङ्गत रूपमा र सिद्धान्तहरूअनुसार कसरी काम गर्ने भन्‍ने नै थाहा हुन्छ, बरु तिनीहरू जिद्दी भएर काम गर्ने आफ्नै तरिकामा लागिरहन्छन् भने, यी मानिसहरूमा समस्या छ। कम्तीमा पनि, तर्कसङ्गत दृष्टिकोणबाट हेर्दा, तिनीहरूमा सामान्य व्यक्तिको समझको कमी छ। यो भनेको यसलाई सतही रूपमा हेरिएको कुरा हो। सारको हिसाबमा हेर्दाचाहिँ, यदि तिनीहरूलाई जेजसरी सङ्गति दिइए पनि, तिनीहरूले समस्याको गम्भीरता पहिचान गर्न सक्दैनन्, तिनीहरूले आफ्नो उचित स्थान चिन्दैनन्, तिनीहरूले सङ्गति र सहयोग स्विकार्न सक्दैनन्, वा दाजुभाइ-दिदीबहिनीहरूले सङ्गति गरेको मार्गअनुसार अभ्यास गर्ने प्रयास गर्न सक्दैनन् भने—यदि तिनीहरूले यी कुराहरूसमेत हासिल गर्न सक्दैनन् भने, तिनीहरूको समस्या समझको कमी हुनु मात्रै होइन, बरु यो त तिनीहरूको मानवतामा रहेको समस्या हो। तिनीहरूले अनजानमा बाधा र व्यवधानहरू पुर्‍याइरहेजस्तो देखिए पनि, यी कार्यहरू अवश्य नै अभिप्रायविनाका हुँदैनन्, बरु कार्य उद्देश्य र मनसायसाथ गरिएका हुन्छन्। यी व्यक्तिहरूको मनसाय वा उद्देश्य के हुन सक्छ भन्‍ने कुरा पन्छाएर हेर्दा, यदि तिनीहरूले भन्‍ने र गर्ने कुराले विश्‍वासी दाजुभाइ-दिदीबहिनीहरूको जीवन प्रवेश, र मण्डली जीवनमा गम्भीर रूपमा बाधा र व्यवधान ल्याउँछ, जसले गर्दा धेरै मानिसहरूले मण्डली जीवन जिउँदा केही पनि प्राप्त गर्न सक्दैनन् भने, र तिनीहरू उपस्थित भएको कारण अरूहरू भेला हुन अनिच्छुक हुन्छन्, वा जब तिनीहरूले बोल्छन्, तब मानिसहरू रुचिहीन हुन्छन् र छोडिजान चाहन्छन् भने, यो समस्याको प्रकृति गम्भीर हुन्छ। त्यस्ता मानिसहरूलाई कसरी सम्हाल्नुपर्छ? यदि धेरैपटक सङ्गति र सहयोग प्रदान गरिए पनि, र पश्‍चात्ताप गर्ने अवसर दिइए पनि, तिनीहरू यी कुराहरूमै निरन्तर लागिपर्छन् भने, तिनीहरूको प्रकृति सार समस्याजनक छ। तिनीहरू साँचो रूपमा परमेश्‍वरमा विश्‍वास गर्ने र सत्यता स्विकार्न सक्‍ने मानिसहरू होइनन्, बरु तिनीहरूमा त अरू नै कुनै उद्देश्य हुन्छ। तिनीहरूको प्रकृति सार हेर्दा, तिनीहरूले मण्डली जीवनमा ल्याउने बाधा र व्यवधानहरू अवश्य नै अनजानमा भएका हुँदैनन्, बरु यी मानिसहरूसँग उद्देश्य र मनसाय रहेको हुन्छ। यदि यस्ता मानिसहरूलाई थप अवसरहरू दिइयो भने, के त्यो सामान्य रूपमा मण्डली जीवन जिउने परमेश्‍वरका चुनिएका मानिसहरूको लागि उचित हुन्छ? (हुँदैन।) त्यस्ता व्यक्तिहरूको समस्या पहिले नै यति हदसम्म प्रकट भइसकेको हुन्छ; यदि तिनीहरूलाई अझै पनि मौका दिएर तिनीहरूले पश्‍चात्ताप गर्लान् भनेर कुरिन्छ, र यसको परिणामस्वरूप तिनीहरूले अझै बढी दुष्कर्म गर्छन्, धेरै मानिसहरूलाई नकारात्मकता, कमजोरी, र उपायहीनतामा पार्छन् भने, यो घाटाको पूर्ति कसले गर्नेछ? त्यसकारण, यदि यी व्यक्तिहरूलाई सङ्गति र प्रेमपूर्ण सहयोग प्रदान गरिएको छ, वा तिनीहरूलाई रोक्न र प्रतिबन्धित गर्न कारबाही चालिएको छ, र पनि तिनीहरूले अझै आफ्नो पुरानो बानीबेहोरा परिवर्तन गरेका छैनन्, र आफ्नो मूल व्यवहारमै जिद्दीपूर्वक लागिरहन्छन् भने, तिनीहरूलाई सिद्धान्तहरूअनुसार सम्हाल्नुपर्छ: सामान्य मामलाहरूमा, तिनीहरूलाई अलग्याइनुपर्छ; गम्भीर मामलाहरूमा, तिनीहरूलाई मण्डलीबाट निकालिनुपर्छ। यो सिद्धान्त कस्तो लाग्छ? के यो कुनै व्यक्तिलाई पश्‍चात्ताप गर्ने मौका नदिई निर्दयी ढङ्गले प्रहार गर्नु हो? कि यो कुनै पनि समझ प्रयोग नगरी र तिनीहरूको प्रकृति सार वास्तवमा के हो भनेर स्पष्ट रूपमा नबुझी स्वेच्छाचारी रूपमा निर्णय गर्नु हो? (होइन।) यदि सङ्गति र सहयोग प्रदान गरिए पनि, र पश्‍चात्ताप गर्ने अवसर दिइए पनि, यी मानिसहरूको तरिका र स्वभाव पटक्‍कै परिवर्तन भएको छैन, र तिनीहरूले पश्‍चात्ताप पनि गर्दैनन्, अनि तिनीहरू पहिलेजस्तै नै रहन्छन्—र फरक यति मात्र हुन्छ कि तिनीहरूले पहिले खुलस्त र देखीदेखी गर्थे, र अहिले गुप्तमा र लुकेर गर्छन्, तर बाधा र व्यवधान उस्तै रहन्छन्—भने, मण्डलीले तिनीहरूलाई राखिराख्‍न सक्दैन। त्यस्ता मानिसहरू परमेश्‍वरको घरका सदस्यहरू होइनन्; तिनीहरू परमेश्‍वरका भेडाहरू होइनन्। परमेश्‍वरको घरमा तिनीहरूको उपस्थिति बाधा र अवरोधहरू पैदा गर्नका लागि मात्रै हुन्छ, र तिनीहरू शैतानका नोकरहरू हुन्, दाजुभाइ-दिदीबहिनीहरू होइनन्। यदि तैँले तिनीहरूलाई सधैँ दाजुभाइ-दिदीबहिनीहरूका रूपमा व्यवहार गर्छस्, तिनीहरूलाई निरन्तर साथ र सहयोग दिन्छस् र तिनीहरूसँग सत्यता सङ्गति गर्छस्, र यसले कुनै फल नदिई धेरै मेहनत मात्र खेर जान्छ भने, के त्यो मूर्खता होइन र? यो त मूर्खता मात्रै होइन; पूराको पूरा बेबकुफी, र महामूर्खता नै हो!

यी समस्याहरूको प्रकृति हेर्दा, विभिन्‍न प्रकटीकरणहरू र हैसियतको लागि प्रतिस्पर्धा गर्नमा संलग्‍न हुने मानिस, घटना, र विभिन्‍न कुराहरूलाई आधारभूत रूपमा यी तीन प्रकारमा वर्गीकरण गर्न सकिन्छ। हैसियतको लागि प्रतिस्पर्धा गर्नु मण्डली जीवनको एउटा आम समस्या हो, जुन मानिसहरूको फरकफरक समूहमा र मण्डली जीवनका विभिन्‍न पक्षहरूमा देखा पर्न सक्छ। हैसियतको लागि प्रतिस्पर्धा गर्नेहरूको हकमा भन्दा, सामान्य मामलाहरूमा तिनीहरूलाई सत्यता बुझ्न साथ र सहयोग दिनको लागि सत्यताबारे प्रशस्त सङ्गति दिइनुपर्छ, र तिनीहरूलाई पश्‍चात्ताप गर्ने मौका प्रदान गरिनुपर्छ। यदि मामला गम्भीर छ भने, तिनीहरूलाई नजिकबाट निगरानी गरिनुपर्छ, र तिनीहरूले निश्‍चित मनसाय वा उद्देश्य हासिल गर्ने उद्देश्यले बोल्ने वा व्यवहार गर्ने गर्छन् भन्‍ने पत्ता लाग्‍नेबित्तिकै, तिनीहरूलाई तुरुन्तै रोक्‍ने र प्रतिबन्ध लाउने गरिनुपर्छ। यदि मामला अझै गम्भीर छ भने, मानिसहरूलाई निकाल्‍ने र निष्कासित गर्ने मण्डलीका सिद्धान्तहरूअनुसार तिनीहरूलाई तह लाउने र सम्हाल्ने गरिनुपर्छ। मण्डली जीवनमा हैसियतको लागि प्रतिस्पर्धा गर्ने यी मानिस, घटना, र कामकुराहरू देखा पर्दा अगुवाहरू र कामदारहरूले पूरा गर्नुपर्ने जिम्मेवारी यही हो। अवश्य नै, यसका लागि सबै दाजुभाइ-दिदीबहिनीहरूले कदम उठाएर यो काममा अगुवाहरू र कामदारहरूसँग सहकार्य गर्ने माग गरिन्छ, र यसरी बाधा र अवरोध ल्याउने दुष्ट मानिसहरूका विभिन्‍न व्यवहार र कार्यहरूलाई संयुक्त रूपमा प्रतिबन्धित गर्दै, मण्डली जीवनमा दुष्ट मानिसहरूले थप कुनै बाधा वा अवरोध ल्याउँदैनन् भन्‍ने सुनिश्‍चित गर्नु, अनि मण्डली जीवनको हरेक अवसरमा पवित्र आत्माले अन्तर्दृष्टि दिनुहुने, शान्ति, आनन्द र परमेश्‍वरको उपस्थिति रहने, र परमेश्‍वरको आशिष् र अगुवाइ प्राप्त हुने, अनि हरेक भेला आनन्द र प्राप्तिको समय हुने कुरा सुनिश्‍चित गर्न लागिपर्नु जरुरी छ। यही नै सबैभन्दा राम्रो प्रकारको मण्डली जीवन हो, यही नै परमेश्‍वरले हेर्न चाहनुहुने जीवन हो। यो काम गर्नु अगुवाहरू र कामदारहरूको लागि तुलनात्मक रूपमा अलि जटिल हुन्छ, किनभने यसमा अन्तरवैयक्तिक सम्बन्धहरू संलग्‍न हुन्छ, यसमा मानिसहरूको इज्जत र हितहरू संलग्‍न हुन्छ, र यसमा मानिसहरूको सत्यता बुझाइको स्तर पनि संलग्‍न हुन्छ, र यसले गर्दा यो अलि चुनौतीपूर्ण हुन्छ। तैपनि, जब समस्याहरू देखा पर्छन्, ती समस्याहरूबाट नभाग, र ठूला समस्याहरूलाई साना समस्याहरूको रूपमा कम आँक्दै अन्त्यमा समाधान नगरीकनै छोडिदिने काम नगर; र तिनलाई सांसारिक व्यवहारका दर्शनहरू प्रयोग गरेर, अनि तिनको गम्भीरताप्रति आँखा चिम्लिएर सम्‍हाल्‍ने पनि नगर। योभन्दा पनि बढी, मान्छे खुशी पार्ने व्यक्ति नबन, बरु हैसियतको लागि प्रतिस्पर्धा गर्ने विभिन्‍न प्रकारका मानिसहरूलाई सत्यता सिद्धान्तहरूअनुसार व्यवहार गर। के यो सङ्गति स्पष्ट भयो? (भयो।) त्यसोभए, अब समस्या पाँचको हाम्रो सङ्गति यहीँ समाप्त हुन्छ।

ऊ. अनुचित सम्बन्धहरूमा संलग्‍न हुनु

परमेश्‍वरको काम र मण्डलीको सामान्य सुव्यवस्थामा बाधा र व्यवधान ल्याउने छैटौं समस्या अनुचित सम्बन्धमा संलग्‍न हुनु हो। मानिसहरू सम्पर्कमा आएर भेला हुन सक्छन् भने, त्यहाँ सामूहिक जीवन हुने नै छ, र यसबाट विभिन्‍न सम्बन्धहरू पैदा हुने नै छन्। त्यसोभए, यीमध्ये कुन-कुन सम्बन्धहरू उचित हुन्छन्, र कुन-कुन अनुचित हुन्छन्? सुरुमा उचित सम्बन्धहरू के हुन् भन्‍नेबारे कुरा गरौँ, र त्यसपछि अनुचित सम्बन्धहरूबारे सङ्गति गरौँ। जब विश्‍वासी दाजुभाइ-दिदीबहिनीहरूले एकअर्कालाई भेट्छन् र अभिवादन गर्छन्, तब तिनीहरूले यस्ता कुराहरू भन्‍न सक्छन्, “आजभोलि कस्तो छ तपाईंलाई? सन्चै हुनुहुन्छ? के तपाईंको छोरा वा छोरीले अर्को वर्ष हाई स्कूल सुरु गर्छ? तपाईंको श्रीमान्‌को व्यापार कस्तो भइरहेको छ?” के यस्तो पारस्परिक अभिवादन उचित सम्बन्धको रूपमा गनिन्छ? (गनिन्छ।) तिमीहरू किन त्यसो भन्छौ? किनभने लामो समयदेखि एकअर्कालाई नभेटेका दुई जना मानिसहरू भेट हुँदा, अभिवादनका केही शब्दहरू बोल्‍नु सबैभन्दा आधारभूत शिष्टाचार, साथै वास्ता र अभिवादनको सबैभन्दा आधारभूत प्रदर्शन हो। यी सबै कुरा मानिसहरूले सामान्य मानवताको दायराभित्र उठाउने शब्द, व्यवहार, र सान्दर्भिक विषयहरू हुन्। अहिलेसम्मको तिनीहरूको कुराकानीबाट हेर्दा, तिनीहरूको सम्बन्ध निकै उचित छ भन्‍ने कुरा स्पष्ट हुन्छ। तिनीहरूको कुराकानी शिष्टाचार र सामान्य मानवता दुवैमा आधारित हुन्छ, र यी दुई बुँदाहरूबाट, यसरी कुराकानी गरिरहेका दुई जना मानिसहरूबीचको सम्बन्ध उचित छ, र यसले सामान्य अन्तरवैयक्तिक सम्बन्ध प्रतिनिधित्व गर्छ भनेर निर्धारित गर्न सकिन्छ। यदि दुई जना मानिसहरू एकअर्कासँग निकै परिचित छन्, तैपनि भेट्दा, आँखा तरेर हेर्छन् र बोल्दैनन्, र एकअर्कालाई हेर्दा, तिनीहरूको आँखा रिसले रातो हुन्छ भने, के यो सम्बन्ध सामान्य हुन्छ? (अहँ, हुँदैन।) किन यो सामान्य हुँदैन? यसलाई कसरी परिभाषित गरिनुपर्छ? जब दुई जना मानिसहरू भेट्छन्, तब तिनीहरू सामान्य कुराकानी र गफमा सहभागी हुनु त परै जाओस्, एकअर्कालाई अभिवादन वा “नमस्कार” समेत गर्दैनन् भने, तिनीहरूको प्रकटीकरणले सामान्य मानवताबाट अपेक्षा गरिएको कुरा प्रतिबिम्बित गर्दैन भन्‍ने कुरा स्पष्ट हुन्छ। तिनीहरूको सम्बन्ध सामान्य अन्तरवैयक्तिक सम्‍बन्ध होइन; यो अलिक विकृत छ, तर यो अझै पनि अनुचित सम्बन्धचाहिँ होइन, र अनुचित हुनबाट यसमा केही दूरी बाँकी हुन्छ। समग्रमा, यदि मानिसहरूबीचको सम्बन्ध सामान्य मानवताको आधारमा स्थापित छ, जहाँ व्यक्तिहरूले सामान्य रूपमा र सिद्धान्तहरूअनुसार अन्तरक्रिया र सङ्गत गर्न सक्छन्, र एकअर्कालाई सहयोग, साथ, र भरणपोषण प्रदान गर्न सक्छन् भने, यो सबैले मानिसहरूबीच उचित सम्बन्धहरू छन् भन्‍ने देखाउँछ। यसको अर्थ व्यावसायिक तरिकाले काम गर्नु, लेनदेनमा संलग्‍न नहुनु, परस्पर अल्झिएका हितहरू नहुनु, घृणा नहुनु, र देहगत इच्छाहरूद्वारा निर्देशित कार्य-व्यवहारहरू नहुनु हो। यी सबै कुरा उचित सम्बन्धको दायराभित्र पर्छन्। के यो दायरा निकै व्यापक छैन र? सामान्य अन्तरवैयक्तिक सम्बन्धहरूमा सामान्य मानवताको क्षेत्रभित्रको कुराकानी र सञ्‍चार हुन्छ, अर्थात् यसमा सामान्य मानवताको विवेक र समझको आधारमा अरूसँग अन्तरक्रिया र सङ्गत गर्ने, र सँगसँगै मिलेर काम गर्ने कार्य समावेश हुन्छ। उच्‍च तहबाट हेर्दा, यसमा सत्यता सिद्धान्तहरूअनुसार अन्तरक्रिया र सङ्गत गर्ने कार्य समावेश हुन्छ। मानिसहरूबीच हुने उचित अन्तरवैयक्तिक सम्बन्धहरूको सामान्य परिभाषा यही हो। भेट भएपछि एकअर्कालाई अभिवादन गर्नु सबैभन्दा सामान्य अन्तरक्रिया हो। फाइँफुट्टी नलगाई सामान्य रूपमा अभिवादन र कुराकानी गर्न सक्नु, स्‍नेह नै नहुने ठाउँमा स्‍नेह नदेखाउनु, श्रेष्ठ भएको व्यवहार नगर्नु, अरूलाई दमन नगरी वा आफूलाई नउचाली बोल्‍नु, र सामान्य रूपमा बोल्नु र कुराकानी गर्नु—सामान्य मानवता भएका मानिसहरूले बोल्नु र कुराकानी गर्नुपर्ने यसरी नै हो, र सामान्य अन्तरवैयक्तिक सम्बन्धहरूमा अन्तरक्रिया गर्ने आधारभूत तरिका पनि यही हो। परमेश्‍वरका चुनिएका मानिसहरूमा कम्तीमा पनि विवेक र समझ हुनुपर्छ, र परमेश्‍वरले मानिसहरूबाट माग गर्ने सिद्धान्त र मापदण्डहरूअनुसार एकअर्कासँग अन्तरक्रिया गर्नुपर्छ, सङ्गत गर्नुपर्छ, र मिलेर काम गर्नुपर्छ। यो नै सबैभन्दा राम्रो तरिका हो। यसले परमेश्‍वरलाई सन्तुष्ट पार्न सक्छ। त्यसोभए, परमेश्‍वरले माग गरेका सत्यता सिद्धान्तहरू के-के हुन्? मानिसहरूले अरूहरू कमजोर र नकारात्मक हुँदा तिनीहरूलाई बुझ्नुपर्छ, तिनीहरूका पीडा र कठिनाइहरूप्रति विचारशील हुनुपर्छ, र त्यसपछि यी कुराहरूबारे सोधपुछ गर्नुपर्छ, र सहयोग र साथ दिनुपर्छ, र तिनीहरूलाई आफ्ना समस्याहरू सुल्झाउन मद्दत गर्न परमेश्‍वरका वचनहरू पढेर सुनाउनुपर्छ, जसले गर्दा तिनीहरूले परमेश्‍वरका अभिप्रायहरू बुझ्न सक्छन् र तिनीहरू कमजोर हुन छोड्छन्, र यस कार्यले तिनीहरूलाई परमेश्‍वरको अघि ल्याउँछ। के अभ्यास गर्ने यो तरिका सिद्धान्तहरूअनुरूप छैन र? यसरी अभ्यास गर्नु सत्यता सिद्धान्तहरूअनुरूप हुन्छ। स्वाभाविक रूपमै, यस्ता सम्बन्धहरू सत्यता सिद्धान्तहरूसँग अझै मिल्छन्। जब मानिसहरूले जानीजानी बाधा र अवरोधहरू पैदा गरिरहेका हुन्छन्, वा जानीजानी आफ्नो कर्तव्य झाराटारुवा तरिकाले गरिरहेका हुन्छन्, तब यदि तैँले यो कुरा देखिस् र तिनीहरूलाई यी कुराहरू औँल्याउन, हप्की लाउन, र सिद्धान्तहरूअनुसार मद्दत गर्न सकिस् भने, यो सत्यता सिद्धान्तहरूअनुरूप हुन्छ। यदि तँ तिनीहरूको व्यवहारप्रति आँखा चिम्लिन्छस् वा त्यसलाई जानाजानी बेवास्ता र ढाकछोप गर्छस्, र तिनीहरूलाई प्रशंसा र तारिफ गर्न राम्राराम्रा कुराहरूसमेत बोल्छस् भने, मानिसहरूसँग अन्तरक्रिया गर्ने, मामलाहरू सम्हाल्ने, र समस्याहरू सुल्झाउने यी तरिकाहरू स्पष्ट रूपमै सत्यता सिद्धान्तहरूसँग बाझिन्छन्, र परमेश्‍वरका वचनहरूमा तिनको कुनै आधार हुँदैन। त्यसकारण, मानिसहरूसँग अन्तरक्रिया गर्ने र मामलाहरू सम्हाल्ने यी तरिकाहरू स्पष्ट रूपमै अनुचित छन्, र परमेश्‍वरका वचनहरूअनुसार तिनलाई चिरफार र पहिचान गरिएन भने, तिनलाई पत्ता लगाउन वास्तवमै सजिलो छैन। सत्यता नबुझ्ने मानिसहरूले यी मामलाहरू पहिचान गर्ने सम्भावना हुँदैन, र तिनीहरूले यी मामलाहरूलाई समस्याहरू नै हुन् भनेर स्वीकार गरे पनि, तिनलाई समाधान गर्न तिनीहरूलाई सजिलो हुँदैन। हामीले भ्रष्ट मानवजाति सबै शैतानको स्वभावअनुसार जिउँछन् भनेर प्रायजसो भन्‍ने गरेका छौं, र यी प्रकटीकरणहरू यसका प्रमाणहरू हुन्। अब, के तिमीहरू यो कुरा स्पष्ट रूपमा देख्छौ?

आजको हाम्रो सङ्गतिको मुख्य ध्यान मण्डली जीवनमा बाधा र व्यवधान ल्याउने चार प्रकारका अनुचित सम्बन्धहरूका प्रकटीकरणहरू खुलासा गर्नु हो। मण्डलीभित्र अनुचित सम्बन्धहरूमा संलग्‍न हुनेहरू को हुन्? अनुचित सम्बन्ध वास्तवमा के हो? अनुचित सम्बन्धहरूमा संलग्‍न हुनुमा कुन-कुन समस्याहरू पर्छन्? हाम्रो सङ्गतिको मुख्य विषय परमेश्‍वरको काम र मण्डलीको सामान्य सुव्यवस्थामा बाधा र व्यवधान ल्याउने विभिन्‍न मानिस, घटना, र कामकुराहरूसँग सम्बन्धित भएकोले, अनुचित सम्बन्धहरूबारेको यो छलफल मण्डली जीवनमा बाधा र व्यवधान ल्याउने कुराहरूमा मात्रै सीमित छ। हामीले हरप्रकारका अनुचित सम्बन्धहरूलाई एकै ठाउँ थुपारिरहेका छैनौँ, र मण्डली जीवनभन्दा बाहिरका कुराहरू हाम्रो चिन्ताका विषय होइनन्। तिमीहरूले यो कुरालाई विशुद्ध रूपमा, र कुनै विचलनविना बुझ्नुपर्छ। त्यसोभए, अनुचित सम्बन्धहरूमा संलग्‍न हुने कुरा आउँदा, मानिसहरूबीचका के-कस्ता समस्याहरू, र के-कस्ता सम्बन्धहरू अनुचित हुन्छन्? कुन-कुन अनुचित सम्बन्धहरूले मण्डली जीवन र धेरैजसो मानिसहरूमा बाधा र व्यवधान ल्याउँछन्? के यी समस्याहरू सङ्गति गर्न लायक छन्? (छन्।) यी कुराहरूलाई हाम्रो सङ्गतिमा स्पष्ट रूपमा सम्बोधन गरिनुपर्छ।

क. विपरीतलिङ्गी व्यक्तिहरूबीचको अनुचित सम्बन्ध

मण्डली जीवनमा, सबैभन्दा आम, सहजै बुझिने, र सहजै चित्रण गर्न सकिने अनुचित सम्बन्ध कुन हो? (विपरीतलिङ्गी व्यक्तिहरूबीचका सम्बन्धहरू।) मानिसहरूले अनुचित सम्बन्धहरूबारे सोच्दा मनमा आउने पहिलो पक्ष यही हो। कतिपय मानिसहरू समूहमा हुँदा सधैँ विपरीतलिङ्गी मानिसहरूसँग जिस्केर बस्छन्; तिनीहरूले अनुचित इशारा र हाउभाउ देखाउँछन्, एकदमै भावात्मक शैलीले बोल्छन्, र आफ्नो प्रदर्शन गर्न मन पराउँछन्। अनुचित शब्द प्रयोग गरेर भन्‍नुपर्दा, यो आफ्नो यौनता देखाउने कार्य हो। तिनीहरूलाई विपरीतलिङ्गीहरूको अगाडि बाठो, हँसाउने, रोमान्टिक, भद्र, पुरुषार्थी, आकर्षक, र शिक्षित देखिन मन पर्छ; तिनीहरूलाई विशेष गरी आफ्नो प्रदर्शन गर्न मन पर्छ। तिनीहरूले किन आफ्नो प्रदर्शन गर्छन्? यो हैसियतको लागि प्रतिस्पर्धा गर्नको लागि होइन, बरु विपरीतलिङ्गी व्यक्तिलाई आकर्षित गर्नको लागि हो। जति धेरै विपरीतलिङ्गी मानिसहरूले तिनीहरूप्रति ध्यान दिन्छन्, र मक्ख पर्दै, आदरसाथ, र पूज्य भावले तिनीहरूलाई हेर्छन्, त्यति नै तिनीहरू उत्साहित र जोसिला हुन्छन्। अनि तिनीहरूले मण्डली जीवनमा सहभागी हुन जति धेरै समय बिताउँछन् र जति धेरै मानिसहरूको सम्पर्कमा आउँछन्, त्यति नै तिनीहरूले केही व्यक्तिहरूलाई निसाना बनाउँछन्, विपरीतलिङ्गी मानिसहरूसँग जिस्किन्छन् र आँखाले इसारा गर्छन्, र प्रायजसो उत्तेजक शैलीमा कामुकता मिसाएरसमेत बोल्छन्। के मानिसहरूबीचको यस्तो सम्बन्ध उचित हुन्छ? (हुँदैन।) यो अनुचित सम्बन्धहरूमा संलग्‍न हुनु हो। त्यस्ता व्यक्तिहरूले भेलाको समयलाई आफ्‍नो प्रदर्शन गर्नको लागि समेत प्रयोग गर्छन्, र आफूले मन पराएको वा आफूलाई चासो लागेको व्यक्तिअगाडि विशेष रूपमा बाठो र आकर्षक देखिनको लागि बोल्ने गर्छन्, र अनुचित हाउभाउहरू गर्छन् र अनुचित तरिकाले हेर्छन्, प्रफुल्लित र उत्साहित भाव प्रस्तुत गर्छन्, फुत्रुकफुत्रुक उफ्रँदै हिँड्छन्, र यो सबको उद्देश्य के हुन्छ? यो विपरीतलिङ्गी व्यक्तिलाई अनुचित सम्बन्धमा फसाउनको लागि हो। धेरै दाजुभाइ-दिदीबहिनीहरू यसबाट विकर्षित भएको, र वरपरका मानिसहरूले तिनीहरूलाई धेरै चेतावनी दिएको बाबजुद तिनीहरू अझै रोकिँदैनन् र बेपर्बाह प्रलोभनमा पार्ने कार्यमा अडिग रहन्छन्। यदि त्यस्ता अनुचित सम्बन्धहरूमा मण्डली जीवनबाहिर दुई मानिसहरूले एकअर्कासँग जिस्काजिस्की गरेको कुरा मात्र संलग्‍न छ भने र यसले मण्डली जीवन वा मण्डलीको काममा असर गर्दैन भने, यो मामलालाई तत्कालको लागि एकातिर राख्‍न सकिन्छ। तैपनि, यदि अनुचित सम्बन्धहरूमा संलग्‍न हुनेहरूले मण्डली जीवनभित्र यस्ता व्यवहारहरूमा नियमित रूपमा संलग्‍न भएर अरूलाई बाधा दिइरहन्छन् भने, तिनीहरूलाई चेतावनी दिनुपर्छ र प्रतिबन्ध लगाउनुपर्छ। यदि तिनीहरूलाई बारम्बार चेतावनी दिँदा पनि तिनीहरू सुधार गर्न नसकिने अवस्थामै रहन्छन् र मण्डली जीवनमा तिनीहरूले पहिल्यै गम्भीर रूपमा बाधा दिइसकेका छन् भने, परमेश्‍वरका चुनिएका मानिसहरूले भोट गरेर तिनीहरूलाई मण्डलीबाट निकाल्‍नुपर्छ। के यो कार्यशैली उचित छ? (छ।) यदि जवान मानिसहरू सामान्य रूपमा डेटिङ गरिरहेका छन् भने, तिनीहरू पनि अरूलाई असर नपार्नको लागि भेलाहरूमा विवेकशील हुनुपर्छ। मण्डली परमेश्‍वरको आराधना गर्ने, परमेश्‍वरका वचनहरू प्रार्थना-वाचन गर्ने, र मण्डली जीवन जिउने ठाउँ हो; अरूलाई बाधा दिने व्यक्तिगत स्नेहका कुरा मण्डली जीवनमा ल्याउनु हुँदैन। यदि यसले अरूलाई बाधा दिन्छ, भेलाहरूमा अरूको मुडमा असर पार्छ, र अरूले परमेश्‍वरका वचनहरू पढ्ने कार्यमा र परमेश्‍वरका वचनहरूको बुझाइ र ज्ञानमा असर पार्छ, जसले गर्दा अझै धेरै मानिसहरूको ध्यान भङ्ग हुन्छ र तिनीहरूलाई बाधा हुन्छ भने, त्यस्तो सम्बन्धलाई अनुचित सम्बन्धको रूपमा चित्रण गरिन्छ। यदि उचित डेटिङले पनि अरूलाई बाधा दिन्छ भने, यसलाई समेत अनुचित सम्बन्धको रूपमा चित्रण गरिन्छ, अनि डेटिङभन्दा अन्य हिसाबले विपरीतलिङ्गी व्यक्तिलाई कामुक प्रलोभनमा पार्नु त झनै अनुचित सम्बन्ध हो। त्यसकारण, यदि कुनै व्यक्ति मण्डली जीवनभित्र अनुचित सम्बन्धहरूमा संलग्‍न हुन्छ भने, उसलाई चुपचाप अनुमति दिनु वा सहनु हुँदैन, बरु सिद्धान्तहरूअनुसार चेतावनी दिनुपर्छ, प्रतिबन्ध लगाउनुपर्छ, र निकाल्‍नुसमेत पर्छ। यो अगुवाहरू र कामदारहरूले पूरा गर्नुपर्ने काम हो। यदि कुनै व्यक्ति अनुचित सम्बन्धहरूमा संलग्‍न भएको छ र त्यसबाट मण्डलीका धेरैजसो मानिसहरूलाई बाधा पुगेको छ, र उसको उपस्थितिले गर्दा अरूको ध्यान भङ्ग हुन्छ र अरूहरू कामुक विचारहरूको जालमा पर्छन्, र यसले गर्दा परिवारहरू विखण्डित हुन्छन् र कतिपय नयाँ विश्‍वासीहरूले भेलाहरूमा, परमेश्‍वरका वचनहरू पढ्नमा, वा विश्‍वास गर्नमा समेत रुचि गुमाउँछन्, र यसको सट्टा आफूले प्रेम गर्ने व्यक्तिप्रति झनै बढी प्रेममा लिप्त हुन्छन्, र ऊसँग भागेर आफ्‍ना दिनहरू सँगै बिताउन चाहन्छन्, र आफ्नो विश्‍वास त्याग्‍न चाहन्छन् भने—परिस्थितिको गम्भीरता यति हदसम्म बढेको छ, र पनि अगुवाहरू र कामदारहरूले यसलाई गम्भीरतापूर्वक लिँदैनन्, यो मानव कामवासनाको चलखेल मात्रै हो, यो कुनै ठूलो कुरा होइन र यो सबै साधारण मानिसहरूले गर्ने कुरा हो भन्‍ने सोच्छन्, तर समस्याको गम्भीरता पहिचान गर्दैनन् वा समस्या कति हदसम्‍म जाने हो भन्‍ने महसुस गर्दैनन्, र यसलाई बेवास्ता गर्छन्, त्यस्ता मामलाहरूप्रति प्रतिक्रिया दिनमा विशेष रूपमा चेतनाशून्य र सुस्त हुन्छन्, र अन्ततः यसरी मण्डलीको अधिकांश मानिसहरूलाई प्रतिकूल असर पार्छन् भने—यी घटनाहरूको प्रकृति भनेकै गम्‍भीर बाधा र व्यवधान हो। यो गम्भीर बाधा र व्यवधानहरू हो भनेर मैले किन भनेँ? किनभने यी घटनाहरूले मण्डली जीवनको सामान्य सुव्यवस्थालाई बाधा दिन्छन् र हानि गर्छन्। त्यसकारण, मण्डलीमा त्यस्ता व्यक्तिहरू देखा परेपछि, तिनीहरू थोरै भए नि धेरै भए नि तिनीहरूलाई प्रतिबन्धित गरिनुपर्छ, र यसरी हरेक मामला समाधान गरिनुपर्छ, र यदि परिस्थिति गम्भीर छ भने, तिनीहरूलाई अलग राखिनुपर्छ। यदि अलग गर्दा पनि यसले परिणामहरू ल्याएन, र तिनीहरूले विपरीतलिङ्गी व्यक्तिलाई कामुक प्रलोभनमा पार्ने, मण्डली जीवनमा बाधा दिने, र मण्डलीको सामान्य सुव्यवस्थामा हानि गर्ने कार्य जारी राखे भने, तिनीहरूलाई सिद्धान्तहरूअनुसार मण्डलीबाट निकालिनुपर्छ। के यो कार्यशैली उचित छ? (छ।) मण्डली जीवन र मण्डलीको काममा यस्ता कुराहरूको प्रभाव अत्यन्तै हानिकारक हुन्छ; ती महामारीजस्तै हुन्छन्, र तिनलाई निर्मूल पारिनुपर्छ।

विपरीतलिङ्गी व्यक्तिलाई कामुक प्रलोभनमा पार्ने प्रवृत्ति भएको हरेक व्यक्तिले जहाँ गए नि त्यस्तै गर्छ, र त्यस्तै व्यवहारहरूमा अथक रूपमा संलग्‍न हुन्छ। तिनीहरूको प्रलोभन र दुर्व्यवहारको निसाना प्रायजसो जवान र आकर्षक व्यक्तिहरू हुन्छन्, तर कहिलेकहीँ यसमा अधबैँसे उमेरका मानिसहरू पनि पर्छन्—तिनीहरू आफूलाई आकर्षक लाग्‍ने जोकोहीलाई सक्रिय रूपमा लोभ्याउने अवसरहरू खोजिरहन्छन्। यदि तिनीहरूले अरूलाई प्रलोभनमा पार्न चाहन्छन् भने, कतिपय मानिसहरूले त्यो प्रलोभनलाई प्रतिरोध गर्न सक्दैनन् र तिनीहरू बहकाउमा पर्छन्, र यसले सजिलै अनुचित सम्बन्धहरू पैदा गर्छ। मानिसहरूको कद अत्यन्तै सानो भएकोले र तिनीहरूमा परमेश्‍वरमाथिको साँचो विश्‍वास, साथै सत्यता बुझ्ने क्षमताको कमी भएकोले, तिनीहरूले कसरी यी परीक्षाहरूलाई जित्न र यस्ता प्रलोभनहरूलाई प्रतिरोध गर्न सक्छन्? मानिसहरूको कद अत्यन्तै सानो हुन्छ; यी परीक्षा र प्रलोभनहरू सामना गर्दा, तिनीहरू अत्यन्तै कमजोर र शक्तिहीन हुन्छन्। तिनीहरूलाई असरबाट मुक्त रहन गाह्रो हुन्छ। एउटा पुरुष अगुवा थियो जसले आफूले देखेको कुनै पनि सुन्दर महिलालाई कामुक प्रलोभनमा पार्ने प्रयास गर्थ्यो; कहिलेकहीँ त एक जनालाई प्रलोभनमा पार्नु मात्रै पर्याप्त हुँदैनथ्यो—उसले तीनचार महिलालाई प्रलोभनमा पार्न सक्थ्यो, जसले गर्दा तिनीहरू ऊप्रति यति तल्‍लीन हुन्थे कि तिनीहरूलाई भोकनिद्रा लाग्दैनथ्यो, र तिनीहरूले कर्तव्य निर्वाह गर्ने आफ्‍नो इच्छासमेत गुमाउथे। त्यो मान्छेमा त्यति धेरै “मोहनी” थियो। यदि उसले मानिसहरूलाई प्रलोभनमा पार्ने प्रयास नगरी सामान्य रूपमै अन्तरक्रिया गर्थ्यो भने, उसको प्रभाव त्यति व्यापक हुनेथिएन। उसले जानीजानी देखावटी व्यवहार गरेर अरूलाई प्रलोभनमा पारेपछि मात्रै झन्झन् धेरै मानिसहरू यसमा पर्न थाले, जसले गर्दा ऊसँग अनुचित सम्बन्ध राख्‍नको लागि प्रलोभनमा पर्नेहरूको सङ्ख्या बढ्दै गयो। मानिसहरू प्रतिरोध गर्न असमर्थ भए र यी परीक्षाहरूमा परे। यो त कामुकताको “मोहनी” थियो; उसले जे गर्‍यो त्यसले दुवै पक्षको लागि परीक्षा, प्रलोभन, र बाधाहरू पैदा गर्‍यो। एउटा पुरुषले एकैपटक यति धेरै महिलाहरूलाई प्रलोभनमा पार्नु—उसको हृदय बेचैन थियो, कि के भएको हो? पहिले कुन महिलालाई ध्यान दिने, कुन महिलालाई सन्तुष्ट पार्ने—के ऊ मानसिक रूपमा थकित हुँदैन र? (हुन्छ।) यदि यो यति थकाइलाग्दो हुन्छ भने, उसले किन यस्तो व्यवहार गरिरह्यो? यो दुष्टता हो; ऊ यस्तै प्राणी थियो, र यो उसको प्रकृति थियो। पीडितहरू कामुक प्रलोभनको सिकार भएर परीक्षामा परिसकेपछि, के तिनीहरूलाई त्यो परीक्षाबाट उम्कन सजिलो हुन्छ? एकपटक परीक्षामा परेपछि, उम्कन गाह्रो हुन्छ। खाँदा, सुत्दा, हिँड्दा, कर्तव्य निभाउँदा—तिनीहरूले जे गर्दा नि, तिनीहरूको मन यही व्यक्तिको सम्झनाले भरिएको हुन्छ, तिनीहरूको हृदय यही व्यक्तिले नियन्त्रण गरेको हुन्छ। त्यस्ता बाधाहरू अत्यन्तै गम्भीर हुन्छन्! त्यसपछि हुने भनेको त यो व्यक्तिलाई कसरी खुशी पार्ने, कसरी उसको अङ्गालोमा पर्ने, कसरी उसको मन जित्ने, उसलाई कसरी आफ्‍नो मात्र बनाउने, कसरी अरू प्रतिस्पर्धीहरूसँग प्रतिस्पर्धा गर्ने र लड्ने भन्‍ने सोच निरन्तर आउने मात्र हो। के यी बाधामा पर्नुका परिणामहरू होइनन् र? के यस्तो स्थितिबाट उम्कन सजिलो छ? (सजिलो छैन।) परिणामहरू गम्भीर हुन्छन्। के यो बेला व्यक्तिको हृदय अझै पनि परमेश्‍वरअघि शान्त हुन सक्छ त? के परमेश्‍वरका वचनहरू पढ्दा तिनीहरूले ती वचनहरू मनमा लिन सक्छन् त? के तिनीहरूसँग अझै पनि ज्योति हुन सक्छ त? भेलाहरूमा, के तिनीहरू अझै पनि परमेश्‍वरका वचनहरूबारे मनन र सङ्गति गर्ने, र अरूले परमेश्‍वरका वचनहरू सुनाएको सुन्‍ने मुडमा हुन्छन् त? हुँदैनन्; तिनीहरूको हृदय आफूले मन पराएको व्यक्तिप्रतिको चाहनाले भरिएको हुन्छ, त्यसमा कुनै पनि गम्भीर मामलाहरू हुँदैनन्—परमेश्‍वरसमेत तिनीहरूको हृदयबाट गइसक्‍नुभएको हुन्छ। त्यसपछि प्रेमको अनुभव कसरी गर्ने, कसरी रोमान्टिक बन्‍ने, आदि इत्यादि कुराबारे मनन गर्ने काम मात्र हुन्छ, र परमेश्‍वरमा विश्‍वास गर्ने इच्छा पूर्ण रूपमा हराइजान्छ। के यी परिणामहरू असल हुन्? के यो मानिसहरूले हेर्न चाहने कुरा हो? (होइन।) के कामुक प्रलोभन र परीक्षामा पर्नुका परिणामहरू मानिसहरूले रोक्न सक्‍ने कुरा हुन्? के मानिसहरूले यी परिणामहरू नियन्त्रण गर्न सक्छन्? के यो निर्णय गर्ने काम तिनीहरूको हातमा हुन सक्छ? के तिनीहरू हृदयमा चाहेको बेला यस्तो कुरा रोक्न सक्‍ने स्तरमा पुग्‍न सक्छन्? कसैले पनि यो स्तर हासिल गर्न सक्दैन। त्यस्ता अनुचित सम्बन्धहरूले मानिसहरूमा पैदा गर्ने बाधाहरूको परिणाम यही हो। जब व्यक्तिको हृदयमा परमेश्‍वर हुनुहुन्‍न, र जब उसले परमेश्‍वरका वचनहरू पढ्न चाहँदैन, तब परिणामहरू के-के हुन्छन्? के अझै पनि मुक्ति पाउने आशा हुन्छ? मुक्तिको आशा त शून्य हुन्छ। सबै कुरा हराउँछ; पहिले बुझेका ती थोरै धर्मसिद्धान्तहरू, परमेश्‍वरको लागि आफूलाई अर्पित गर्ने दृढ्ता र संकल्प, र परमेश्‍वरको मुक्ति प्राप्त गर्ने इच्छा सबै बगिजान्छ—परिणामहरू यिनै हुन्छन्। मानिसहरूले आफूलाई परमेश्‍वरबाट टाढा राख्छन् र हृदयमा उहाँलाई इन्कार्छन्, र तिनीहरूलाई पनि परमेश्‍वरले इन्कार्नुहुन्छ। यो परिणाम परमेश्‍वरमा विश्‍वास गर्ने र उहाँलाई पछ्याउने जोकोही व्यक्तिले हेर्न चाहने कुरा होइन, न त यो कुनै पनि परमेश्‍वरका अनुयायीले स्वीकार गर्न सक्‍ने तथ्य नै हो। तैपनि, एकपटक मानिसहरू त्यस्ता परीक्षाहरूमा परेपछि र अनुचित सम्बन्धहरूको भुमरीमा जकडिएपछि, तिनीहरूलाई त्यसबाट मुक्त हुन एकदमै गाह्रो हुन्छ र आफूलाई नियन्त्रण गर्न त झन् तिनीहरू अझै बढी असमर्थ हुन्छन्। त्यसकारण, त्यस्ता अनुचित सम्बन्धहरू प्रतिबन्धित गरिनुपर्छ। गम्भीर अवस्थामा, विपरीतलिङ्गी व्यक्तिलाई निरन्तर बाधा दिने र सताउने मानिसहरूलाई तुरुन्तै र तत्कालै मण्डलीबाट सफाइ गरी हटाइनुपर्छ, ताकि तिनीहरूले मण्डली जीवनमा बाधा दिन नपाऊन्, र अझै बढी रूपमा, ताकि मानिसहरूलाई परीक्षाको पासोमा पर्नबाट रोक्न सकियोस्। के यो कार्यशैली उचित छ? (छ।)

अगुवाहरू र कामदारहरूको जिम्मेवारीको बाह्रौं बुँदाअनुसार, मण्डली जीवनमा कुनै पनि हस्तक्षेप वा बाधाबाट विश्‍वासी दाजुभाइ-दिदीबहिनीहरूलाई रक्षा गर्दै परमेश्‍वरका चुनिएका मानिसहरूले सामान्य मण्डली जीवन जिउन सक्छन् भन्‍ने सुनिश्‍चित गर्न अगुवाहरू र कामदारहरूले हरेक काममा सक्दो प्रयत्‍न लाउनुपर्छ। यसको अर्थ सामान्य मण्डली जीवन जिउन सक्‍ने सबै विश्‍वासी दाजुभाइ-दिदीबहिनीहरूलाई रक्षा गर्नु हो। ठ्याक्‍कै के कुरा रक्षा गर्नुपर्छ? दाजुभाइ-दिदीबहिनीहरूलाई नै रक्षा गरिनुपर्छ, ताकि तिनीहरूले भेलाहरूमा शान्त भएर परमेश्‍वरअघि आउन र शान्तिपूर्वक प्रार्थना-वाचन गर्न र परमेश्‍वरका वचनहरू बाँड्न सकून्; यस क्रममा, दाजुभाइ-दिदीबहिनीहरूले हृदय र मन एक गरेर परमेश्‍वरलाई प्रार्थना गर्न, परमेश्‍वरका अभिप्रायहरू खोज्न, परमेश्‍वरबाट अन्तर्दृष्टि र ज्योति खोजी गर्न, परमेश्‍वरको उपस्थिति प्राप्त गर्न, र परमेश्‍वरका आशिष् र अगुवाइ पनि प्राप्त गर्न सक्नुपर्छ। सबै विश्‍वासी दाजुभाइ-दिदीबहिनीहरूको सबैभन्दा ठूलो र महत्त्वपूर्ण हित यही हो, र यो सबैको लागि अत्यावश्यक हुन्छ; यो तिनीहरूले मुक्ति पाउन सक्छन् कि सक्दैनन् र तिनीहरूको गन्तव्य राम्रो हुन्छ कि हुँदैन भन्‍ने कुरासँग सम्बन्धित हुन्छ। त्यसकारण, मण्डलीभित्र अनुचित सम्बन्धहरूमा संलग्‍न हुनेहरूलाई कडाइसाथ प्रतिबन्धित गर्नु, अलग्याइनु, वा निकालिनु अत्यावश्यक हुन्छ; खासगरी, विपरीतलिङ्गी व्यक्तिसँग सम्बन्धमा रहने मानिसहरूलाई कडाइसाथ निगरानी गरिनुपर्छ। निगरानी भनेको के हो? यदि यो सानो मामला मात्रै हो भने, तिनीहरूलाई खुलासा र काटछाँट गर्नुपर्छ, र तुरुन्तै तिनीहरूलाई रोक्‍नु र प्रतिबन्धित गर्नुपर्छ, र अरूलाई असर गर्नबाट रोक्‍नुपर्छ। यदि यो गम्भीर मामला हो भने, निर्णायक रूपमा र कुनै हिचकिचाहटविना काम गर्नु जरुरी छ; थप मानिसहरूलाई बाधा दिनबाट तिनीहरूलाई रोक्नको लागि तिनीहरूलाई जतिसक्दो चाँडो मण्डलीबाट निकाल्‍नुपर्छ। यदि तिनीहरूले बाधाहरू पैदा गर्न चाहन्छन् भने, तिनीहरूले बाहिरी संसारमा बाधा पैदा गरून्, र जसलाई मन लाग्यो त्यसैलाई बाधा दिऊन्; यति भन्‍नै पर्याप्त छ कि तिनीहरूले मण्डली जीवनमा सत्यता पछ्याउने कोही पनि दाजुभाइ-दिदीबहिनीहरूलाई बाधा दिनु हुँदैन। बाह्रौँ जिम्मेवारीअन्तर्गत अगुवाहरू र कामदारहरूको कामको प्राथमिक सिद्धान्त र उद्देश्य यही हो।

ख. समलैङ्गिक सम्बन्धहरू

अनुचित सम्बन्धहरूका विषयमा भन्‍नुपर्दा, हामीले भर्खरै मुख्य रूपमा विपरीतलिङ्गी व्यक्तिहरूबीचका अनुचित सम्बन्धहरूबारे सङ्गति गर्‍यौँ। जहाँ विपरीतलिङ्गी व्यक्तिलाई फकाउने, लोभ्याउने, आफ्‍नो प्रदर्शन गर्ने, र जिस्क्याउने कार्य समावेश हुन्छ; सक्रिय रूपमा तिनीहरूसँग बोल्‍ने र तिनीहरूको नजिक जान प्रयास गर्ने; र भेलाहरूमा प्रायजसो जानीजानी वा अनजानमा तिनीहरूको नजिक बस्न खोज्ने कार्य समावेश हुन्छ; साथै, जहाँ एउटा व्यक्तिलाई मात्रै फकाउने नभई, पहिलो प्रयास असफल भयो भने, अर्को व्यक्तिलाई पनि फकाउने प्रयास गरिन्छ, र यसरी मण्डलीका धेरै विपरीतलिङ्गी सदस्यहरूलाई हैरान गरिन्छ, तब यो समस्या गम्भीर भएको हुन्छ। यसले विपरीतलिङ्गी व्यक्तिहरूबीचका अनुचित सम्बन्धहरूलाई समावेश गर्छ। विपरीतलिङ्गी मानिसहरूसँगको सम्बन्धबाहेक, एउटै लिङ्गी मानिसहरूबीच पनि केही अनुचित सम्बन्धहरू हुन्छन्। यदि एउटै लिङ्गका दुई मानिसहरू निकै मित्रवत् छन्, एकअर्कालाई धेरै लामो समयदेखि चिनेका छन् र तिनीहरू निकै नजिक छन् भने, तिनीहरूले प्रायजसो अन्तरक्रिया गर्नु उचित नै हुन्छ। तर, यो कामुक सम्बन्धहरूमा संलग्‍न हुने अवस्थामा पुगेपछि, त्यस्ता सम्बन्धहरूलाई पनि अनुचित सम्बन्धका रूपमा वर्गीकरण गरिनुपर्छ। यदि एउटै लिङ्गका दुई मानिसहरूबीच बारम्बार शारीरिक स्पर्श हुन्छ, यो हदसम्म कि तिनीहरूले एकअर्कासँग आम रूपमा उत्तेजक प्रकृतिको भाषासमेत प्रयोग गर्छन्, र तिनीहरू दुईले प्रायः एकअर्कालाई अङ्गालो हालेको वा अझै प्रस्ट व्यवहार र प्रकटीकरणहरू देखाएको देखिन्छ भने, समय बित्दै जाँदा, यो कुरा सबैलाई स्पष्ट हुन्छ: “यो त यी दुईजनाले एकअर्कालाई मद्दत गरिरहेको वा आपसी व्यक्तित्व मिलेको कुरा होइन; यी दुईले सामान्य मानवताको क्षेत्रभित्र रहेर अन्तरक्रिया गरिरहेकै छैनन्। यो त समलैङ्गिकता हो!” अहिले, धेरैजसो मानिसहरूले समलैङ्गिकता अनुचित सम्बन्ध हो, जुन प्रकृतिको हिसाबले विपरीतलिङ्गी मानिसहरूबीचको सम्बन्धभन्दा पनि अझै गम्भीर र अझै अनुचित हुन्छ भन्‍ने बुझेका छन्। यदि मण्डलीभित्र यस्ता सम्बन्धहरू छन् भने, ती महामारीजस्तै फैलिन सक्छन्, जसले कतिपय मानिसहरूलाई यस्तो परीक्षा र प्रलोभनमा लान्छन्। कतिपय मानिसहरूले त विगतमा आफू समलैङ्गिकतामा संलग्‍न भएको तर स्वेच्छाले त्यसो नगरेको भन्छन्। तिनीहरू साँच्चै समलैङ्गिक हुन् कि होइनन् वा तिनीहरूको यौन झुकाव के हो भन्‍ने कुरा पन्छाएर हेर्दा, यदि तिनीहरू प्रलोभनको सिकार भई त्यस्तो परीक्षामा पर्न सक्छन् भने—चाहे तिनीहरूले स्वेच्छाले वा निष्क्रिय रूपले त्यसो गरेका भए पनि त्यसलाई अहिलेका लागि पन्छाएर हेर्दा—सर्वप्रथम त, तिनीहरूलाई यो कुराले बाधा दियो। तिनीहरूले स्वेच्छाले त्यसो गरेनन् भन्‍ने तिनीहरूको दाबीबाट मूल्याङ्कन गर्दा, तिनीहरू पीडित थिए। त्यसकारण, यदि समलैङ्गिकहरूले एउटै लिङ्गका अरूलाई फकाउँछन् र प्रलोभनमा पार्छन् भने, ती प्रलोभित मानिसहरू वास्तवमा समलैङ्गिक नै नभए पनि, प्रलोभनमा परेपछि तिनीहरू समलैङ्गिक बन्‍न सक्छन्। के यो खतरनाक अवस्था होइन र? त्यस्ता मानिसहरूलाई किन समलिङ्गी भन्‍ने? विपरीतलिङ्गी व्यक्तिहरूले धेरै मानिसहरू फकाउने कार्य यौन छाडापनको वर्गमा पर्छ, जुन एक अनुचित सम्बन्ध हो। त्यसकारण, जब नजिकको सम्बन्ध भएका र निकै मिल्ने दुईजना एउटै लिङ्गका मानिसहरूले एकअर्काको हात समाउँछन्, र एकअर्कालाई अङ्कमाल गर्छन्, जुन पूर्णतया सामान्य कुरा हो, त्यो कसरी तिनीहरूलाई समलैङ्गिकका रूपमा परिभाषित गर्ने अवस्थामा पुग्न सक्छ? यो तिनीहरूबीचको यौन सम्बन्ध हो—यस्तो स्तरको सम्बन्ध घटेपछि, यो समलैङ्गिक बन्छ। जब तिनीहरूले एकअर्काको काँधमा हात हाल्छन्, एकअर्काको घाँटीमा झुन्डिन्छन्, वा एकअर्कालाई कम्मरमा समाउँछन्, तब यो एउटै लिङ्गका व्यक्तिहरूबीच हुने सामान्य शारीरिक स्पर्श हुँदैन; बरु, यो वासनाद्वारा उत्प्रेरित शारीरिक स्पर्श हुन्छ, र प्रकृतिमा यो फरक हुन्छ र यसरी यो अनुचित सम्बन्धहरूको वर्गमा पर्छ। मण्डलीका धेरैजसो मानिसहरूका लागि, त्यस्ता समलैङ्गिकहरू देख्दा त्यो उन्नतिमूलक हुन्छ कि हुँदैन? (अहँ, त्यो उन्नतिमूलक कुरा हुँदैन।) के यो देखेपछि धेरैजसो मानिसहरूलाई बाधा महसुस हुन्छ? यदि तँलाई परिस्थितिबारे जानकारी नभएको भए र तिनीहरूले तेरो घाँटी वा कम्मरमा हात हालेका भए, वा तेरो अनुहारमा चुम्बनसमेत गरेका भए, के तँलाई बाधा महसुस हुनेथियो? (हुनेथियो।) बाधा महसुस भएपछि, तँलाई हृदयमा सहज हुनेथियो कि असहज हुनेथियो? (मलाई घिन लाग्‍नेथियो।) त्यसोभए, के तँलाई पाप गरेको छु भन्‍ने आभास हुनेथियो? यदि तँलाई यस्तो प्रकारको समस्याको सार ठ्याक्कै के हो भन्‍ने कुरा राम्ररी थाहा छैन, र तँलाई एउटै लिङ्गको व्यक्तिले छुन्छ वा शारीरिक स्पर्श गर्छ र तैँले पछि यसबारे त्यति सोच्दैनस् भने, त्यो त्यति ठूलो समस्या हुँदैन। तर, यदि तैँले यसबारे सोच्छस्, र निरन्तर सोचिरहन्छस्, र चाहे तैँले आफ्नो व्यक्तिपरक चेतनामा प्रतिरोध गरे वा नगरे पनि, विपरीतलिङ्गी व्यक्तिप्रति कसैले तृष्णा गरेजसरी नै तैँले त्यो व्यक्तिलाई छोड्न सक्दैनस् भने, तँभित्र त्यस्ता विचारहरू देखा पर्नुले तँ बाधामा परिसकेको छस् भन्‍ने जनाउँछ, होइन र? त्यसकारण, यस्तो प्रकारको अनुचित सम्बन्ध, अर्थात् समलैङ्गिक सम्बन्धहरूको प्रकृति अझै धेरै गम्भीर हुन्छ। कतिपय मानिसहरूले विपरीतलिङ्गीहरूको यौन व्यभिचार र समलैङ्गिकताबीचको भिन्‍नता देख्‍न सक्दैनन्, र यी दुई समस्याहरूलाई समान रूपमा व्यवहार गर्छन्। वास्तवमा, समलैङ्गिकताको समस्या विपरीतलिङ्गीहरूमाझको यौन व्यभिचार भन्दा निकै गम्भीर हुन्छ।

यदि समलैङ्गिक सम्बन्धहरूमा संलग्‍न हुने व्यक्तिहरू मण्डलीभित्र देखा पर्छन् र तिनीहरूलाई प्रतिबन्धित गरिँदैन भने, तिनीहरू सबैका लागि खतरा हुन्छन् र तिनीहरूले सबैलाई बाधा पुर्‍याउँछन्। कस्ता प्रकारका बाधाहरू? बाहिरी रूपमा हेर्दा, धेरैजसो मानिसहरूले तिनीहरूसँग अन्तरक्रिया गर्दा तिनीहरूको मानवतामा कुनै समस्याहरू पत्ता लगाउन सक्दैनन्, तर लामो समयसम्म अन्तरक्रिया गर्दा, यसले तिनीहरूको विचार धमिल्याउँछ र तिनीहरूको हृदय अँध्यारो बनाउँछ। तिनीहरूले परमेश्‍वरमा विश्‍वास गर्ने उत्साह गुमाउँछन्, र कुनै निर्दिष्ट समस्याहरू सामना नगरीकनै, तिनीहरू परमेश्‍वरमा विश्‍वास गर्न अनिच्छुक बन्छन्, र परमेश्‍वरका वचनहरू पढ्न रुचि गुमाउँछन्, हृदयमा परमेश्‍वरबाट झन्झन् टाढा भएको महसुस गर्छन्, र आस्था त्याग्‍ने दुष्ट विचारहरू खेलाइरहन्छन्। त्यसकारण, मण्डलीभित्र त्यस्ता अनुचित समलैङ्गिक सम्बन्धहरू रोक्‍ने र प्रतिबन्धित गर्ने मात्रै होइन; ती सम्‍बन्धहरूमा संलग्‍न हुनेहरूलाई तुरुन्तै मण्डलीबाट सफाइ गरी हटाउनेसमेत गरिनुपर्छ। यो निरपेक्ष रूपमा गरिनैपर्ने कुरा हो। त्यस्ता व्यक्तिहरू पत्ता लागेपछि, तिनीहरूले पूरा गर्ने कर्तव्य वा तिनीहरूको हैसियत जेसुकै भए पनि, तिनीहरूलाई कुनै सहनशीलता नदेखाई, तुरुन्तै मण्डलीबाट सफाइ गरी हटाइनुपर्छ! यो मण्डलीको प्रावधान हो। यो प्रावधान किन लागू गरिएको छ? यो ठोस आधारमा आधारित छ। परमेश्‍वरले मानिसहरूलाई पुरुष र स्‍त्रीका रूपमा सृष्टि गर्नुभयो; आदमको सृष्टि गरिएपछि, उसकी साथी हव्वा थिई, अर्को आदम होइन। समलैङ्गिक सम्बन्धमा संलग्‍न हुने मानिसहरूलाई यस्तो कारबाही गर्नु परमेश्‍वरका वचनहरूमा आधारित छ, र यो पूर्ण रूपमा सही छ। कतिपयले यसो भन्‍न सक्छन्, “यी मानिसहरूलाई पश्‍चात्ताप गर्ने मौका किन नदिने? तिनीहरू जवान छन्; के तिनीहरूलाई केही बेतुका कार्यहरू गर्न छोडिदिनुपर्दैन र?” हुँदैन! परिस्थितिहरू र प्रकृतिअनुसार अरू बेतुका कार्यहरूलाई फरकफरक रूपमा लिइन सकिन्छ, तर यो निर्दिष्ट बेतुका कार्य अरू बेतुका कार्यजस्तै बेतुका कार्य होइन; यसलाई कदापि सहन सकिँदैन, र मण्डलीभित्र यस्तो कार्य गर्ने जोकोहीलाई तुरुन्तै सफाइ गरी हटाइनुपर्छ! यदि एउटा सम्पूर्ण मण्डली समलैङ्गिकहरू मिलेर बनेको भए, ती सबैलाई सफाइ गरी हटाइनेथियो। त्यस्तो मण्डली चाहिँदैन, एउटा पनि चाहिँदैन! सिद्धान्त यही हो। कतिपयले भन्छन्, “कतिपय मानिसहरू त एउटा मात्रै व्यक्तिसँग समलैङ्गिक सम्बन्धमा संलग्‍न हुन्छन्, र तिनीहरूले अरूलाई फकाएका वा अरू कसैलाई बाधा दिन थालेका छैनन्। के त्यस्ता व्यक्तिहरूलाई सम्हालिनुपर्छ र निकालिनुपर्छ?” यदि तिनीहरू साँच्‍चै नै समलैङ्गिक हुन् भने, तिनीहरूलाई मण्डलीमा बस्न दिनु भनेको परमेश्‍वरका चुनिएका मानिसहरूमाझ टाइमबम राख्‍नुजस्तै हो—यो ढिलोचाँडो अवश्य नै विस्फोट हुनेछ। यदि तिनीहरूले कुनै पनि समान लिङ्गका व्यक्तिलाई बाधा दिएका, फकाएका, वा सताएका छैनन् भने पनि, यसको अर्थ तिनीहरूले भविष्यमा त्यसो गर्नेछैनन् भन्‍ने हुँदैन। के भएको हुन सक्छ भने, तिनीहरूले अझै आफूले चाहेको र मनपर्ने व्यक्ति भेट्टाएका छैनन्, वा समय ठिक छैन, र सबैसँग अझै पनि पारस्परिक परिचितता र बुझाइ भइसकेको हुँदैन। तर त्यस्ता मानिसहरूका लागि एकपटक समय सही र उपयुक्त भएपछि, तिनीहरूले आफ्नो कदम चाली नै हाल्नेछन्। त्यसकारण, त्यस्ता व्यक्तिहरूलाई सहने वा मण्डलीभित्र रहन दिने कदापि गर्नु हुँदैन, किनभने तिनीहरू अप्राकृतिक र गैर-मानवहरू हुन्। मण्डलीले त्यस्ता मानिसहरू चाहँदैन। त्यस्ता अनुचित सम्बन्धहरूमा संलग्‍न भएकाहरूलाई यसरी सम्हाल्नु गलत वा हदभन्दा बढी हुँदैन। तर, कतिपय यसो भन्छन्, “कतिपय समलैङ्गिकहरू निकै असल देखिन्छन्; तिनीहरूले कुनै नराम्रो काम गरेका हुँदैनन्, तिनीहरूले नियम र प्रावधानहरू पालना गर्छन्, ठूलालाई आदर गर्छन् र सानालाई प्रेम गर्छन्, सधैँ असल कामकुरा गर्छन्, कतिपयसँग त वरदान र सीपहरूसमेत हुन्छ, र कतिपय त मण्डलीमा निकै परोपकारी र सहयोगी पनि हुन्छन्। हामीले तिनीहरूलाई मण्डलीमा बस्न दिनुपर्छ।” के यो विचार सही छ? (छैन।) तेरा विचारहरू सही भए पनि वा गलत भए पनि, तैँले समलैङ्गिकहरूको प्रकृति छर्लङ्ग देख्‍न सक्नैपर्छ। समलैङ्गिक सम्बन्धहरूमा संलग्‍न भएका व्यक्तिहरूका लागि मण्डलीको अभ्यासको सिद्धान्त भनेको तिनीहरूलाई निकाल्नु नै हो। यो एउटा प्रशासनिक आदेश हो जसलाई कसैले पनि उल्लङ्घन गर्न मिल्दैन; सबैले यो सिद्धान्तअनुसार अभ्यास गर्नैपर्छ।

हामीले भर्खरै सङ्गति गरेका यी दुई प्रकारका अनुचित सम्बन्धहरूका प्रकटीकरणहरू खुट्ट्याउन, छर्लङ्ग देख्‍न, र चित्रण गर्न मानिसहरूलाई सबैभन्दा सजिलो हुन्छ। त्यस्ता अनुचित सम्बन्धहरूमा संलग्‍न हुनेहरूका हकमा, एउटा कुरा त अगुवा र कामदारहरूले तिनीहरूलाई सम्हाल्नका लागि रोक्ने, प्रतिबन्धित गर्ने, अलग गर्ने, र निकाल्ने उपायहरू लाएर आफ्नो जिम्मेवारी पूरा गर्नुपर्छ। अर्को कुरा, दाजुभाइ-दिदीबहिनीहरूले पनि यी दुई प्रकारका अनुचित सम्बन्धहरूमा संलग्‍न भएका मानिसहरूलाई खुट्ट्याउनुपर्छ र तिनीहरूबाट टाढा बस्नुपर्छ, ताकि तिनीहरू प्रलोभन र परीक्षामा पर्नबाट जोगिन सकून्, जसले परमेश्‍वरमाथिको तिनीहरूको आस्था र मुक्ति पाउन तिनीहरूले गर्ने सत्यता पछ्याइमा असर पार्न सक्छ। परीक्षामा फसेपछि, आफूलाई उम्काउन गाह्रो हुन्छ। धेरैजसो मानिसहरूले यी दुई प्रकारका मानिसहरूलाई खुट्ट्याउन सक्नुपर्छ। समाजमा मानिसहरूले गर्नेजस्तो व्यवहार नगर्, र कुन व्यक्ति कोसँग लस्पसिन्छ भन्‍ने कुरा नदेखेजस्तो नाटक गर्ने, यौन व्यभिचारमा संलग्‍न हुने मानिसहरूप्रति सही दृष्टिकोण वा अडान नराख्‍ने, आफ्ना निजी स्वार्थहरू समावेश नभएसम्म केही नभएजसरी सामान्य रूपमै अन्तरक्रिया गर्ने, र गलत केही पनि भएकै छैनजसरी बोल्‍ने नगर्‌। के त्यस्ता मानिसहरूसँग अरूलाई व्यवहार गर्ने तौरतरिकामा सिद्धान्तहरू हुन्छन्? पटक्‍कै हुँदैन। सबै गैरविश्‍वासीहरू संसारसँग व्यवहार गर्ने दर्शनहरूअनुसार जिउँछन्, र आफ्नो सुरक्षा गर्न कसैलाई पनि नचिढ्याउने प्रयास गर्छन्, तर परमेश्‍वरको घर गैरविश्‍वासी समाजभन्दा पूर्ण रूपमा फरक छ। परमेश्‍वरको घरमा सत्यताले शक्ति राख्छ। परमेश्‍वरले मानिसहरूलाई सत्यता सिद्धान्तहरूअनुसार अरूसँग व्यवहार गर्न माग गर्नुहुन्छ। परमेश्‍वरका चुनिएका मानिसहरू सबैले सत्यता स्विकारिरहेका र आफूलाई सत्यताले सुसज्जित गरिरहेका हुन्छन्, र मण्डली जीवन कायम राख्‍न र दाजुभाइ-दिदीबहिनीहरूको सुरक्षा गर्नका लागि मात्र नभई, अझै महत्त्वपूर्ण रूपमा, आफैलाई परीक्षाको कष्टबाट सुरक्षित गर्न अनि लोभ्याइ र परीक्षामा परिनबाट जोगिनका लागि अरूलाई राम्रोसित खुट्ट्याउन र सोहीअनुसार व्यवहार गर्न त्यो सत्यता प्रयोग गरिरहेका हुन्छन्। तैँले त्यस्ता व्यक्तिहरूलाई जति चाँडै राम्रोसित खुट्ट्याउन र आफूलाई तिनीहरूबाट टाढा राख्‍न सक्छस्, तैँले परीक्षाबाट आफूलाई त्यति नै टाढा राख्‍न र सुरक्षित हुन सक्छस्। अनुचित सम्बन्धहरूमा संलग्‍न हुने व्यक्तिहरूलाई तैँले यसरी नै व्यवहार गर्नुपर्छ; यो सत्यता सिद्धान्तहरूअनुसार र परमेश्‍वरका अभिप्रायहरूअनुरूप छ।

ग. निहित स्वार्थहरूका अनुचित सम्बन्धहरू

अर्को प्रकारको अनुचित सम्बन्ध निहित स्वार्थअनुसारको सम्बन्ध हो। मानिसहरूले स्वार्थहरूका खातिर एकअर्कालाई चापलुसी गर्ने, उचाल्ने, प्रशंसा गर्ने, र चाकडी गर्नेजस्ता कुराहरू गर्छन्। मण्डली जीवनमा यस्तो कुटिल आचरण र दुष्ट वातावरण ल्याउँदा त्यसले परमेश्‍वरका वचनहरू चुपचाप पढिरहेका वा साझा गरिएका अनुभवहरू सुनिरहेका अरूलाई गम्भीर असर पार्छ। निहित स्वार्थहरूको सम्बन्ध स्थापित भएपछि, त्यसमा संलग्‍न व्यक्तिहरूले प्रायजसो आ-आफ्नो फाइदाका लागि, आफ्ना कामनाहरूविपरीत जाने केही कुराहरू बोल्ने वा गर्ने गर्छन्। उदाहरणका लागि, यदि कसैले अर्को व्यक्तिले उसको व्यापार वा स्वार्थहरूमा कुनै न कुनै तरिकाले फाइदा दिन सक्छ भन्‍ने देख्यो भने, उसले चापलुसी गर्नका लागि त्यो व्यक्तिलाई अगुवाका रूपमा छनौट गर्न सक्छ, उसलाई निश्‍चित कर्तव्यमा मनोनयन गर्न, वा त्यो व्यक्तिले भनेको कुरा सत्यतासँग मिले पनि वा नमिले पनि त्यो सबै स्विकारिदिन र त्यो सही हो भनेर दाबी गरिदिन सक्छ। उसको चापलुसी गर्नका लागि, तिनीहरूले सिद्धान्तहरूसँग नमिल्ने र सत्यताविरुद्ध जाने धेरै कामकुराहरू गर्छन्, जसले मानिसहरू, घटनाहरू, र कामकुराहरू खुट्ट्याउनमा र सत्यतामा प्रवेश गर्नमा परमेश्‍वरका चुनिएका मानिसहरूलाई बाधा दिन्छन्। तिनीहरूले गलत र विकृत कुराहरूलाई सही भनेर वर्णन गर्छन्, मानव धारणा र कल्पनाहरूलाई परमेश्‍वरका अभिप्रायहरूअनुरूप छन् भनेर वर्णन गर्छन्, र आदि-इत्यादि गर्छन्, यसरी मानिसहरूका विचार बिथोल्छन् र तिनीहरूको पछ्याइको सही दिशा र उद्देश्यमा बाधा दिन्छन्। यी सबै व्यवहारहरू तिनीहरूले कायम राख्‍ने निहित स्वार्थहरूको सम्बन्धबाट आएका हुन्छन्। आफ्‍ना स्वार्थहरूको सुरक्षा गर्न र तिनलाई कायम राख्‍नका लागि, तिनीहरूले आफ्नो विवेकविरुद्ध बोल्न र सिद्धान्तहरूविरुद्ध कार्य गर्न सक्छन्। तिनीहरूले जे बोल्छन् र जे गर्छन्, त्यसले मण्डली जीवनमा बाधा र विनाश ल्याउँछ, अन्ततः अझ धेरै मानिसहरूलाई सामान्य र सुव्यवस्थित रूपमा परमेश्‍वरका वचनहरू सङ्गति गर्न, परमेश्‍वरका वचनहरू प्रार्थनार्थ पढ्न, वा व्यक्तिगत अनुभवहरू साझा गर्न असक्षम तुल्याउँछ, जसको नतिजास्वरूप मानिसहरूको जीवन प्रवेशमा हानि हुन्छ। जब मानिसहरूले आफ्नो व्यक्तिगत अनुभवात्मक बुझाइहरूबारे सङ्गति गर्छन्, तब तिनीहरूले प्रायजसो मानिसहरूको निहित स्वार्थका सम्बन्धहरूबाट हस्तक्षेप भोग्छन्; केही मौखिक हस्तक्षेपहरू हुन्छन्, केही व्यवहारगत हुन्छन्, र अरू केही उद्देश्य र दिशाहरूसँग सम्बन्धित हुन्छन्। सत्यता सङ्गति गर्दा र परमेश्‍वरका वचनहरू प्रार्थनार्थ पढ्दा मानिसहरूलाई प्रायजसो हस्तक्षेप गरिन्छ, प्रायजसो विषयभन्दा बाहिर लगिन्छ, र प्रायजसो विभिन्‍न हदसम्म असर गरिन्छ। त्यसकारण, निहित स्वार्थका अनुचित सम्बन्धहरूमा र सम्बन्धित व्यवहारहरूमा संलग्‍न हुनेहरूलाई प्रतिबन्धित गरिनुपर्छ। यी समस्याहरू सामना गर्ने मण्डली अगुवाहरू आँखा चिम्लेर बस्‍नु हुँदैन, र तिनीहरूले निश्चित रूपमा नै त्यस्ता दुष्कर्मलाई आड दिने, मण्डली जीवनभित्र त्यस्ता कुराहरूलाई बढावा दिने गर्नु हुँदैन। बरु, तिनीहरू सतर्क र समझदार हुनुपर्छ, र तुरुन्तै तिनीहरूलाई रोक्नु र प्रतिबन्धित गर्नुपर्छ।

निहित स्वार्थका अनुचित सम्बन्धहरूमा संलग्‍न हुनु मण्डलीमा आम रूपमा घट्ने कुरा हो। उदाहरणका लागि, यदि कसैले आगामी मण्डली अगुवाका रूपमा निर्वाचन लड्ने योजना बनायो भने, उसले मानिसहरूको एउटा समूहलाई आफ्नो गुटमा तानेर तिनीहरूसामु आफ्‍नो विचार उजागर गर्न सक्छ। यी मानिसहरू मूर्ख हुँदैनन्; तिनीहरूले यस्तो सङ्केत गर्छन्: “यदि हामीले तिमीलाई निर्वाचित गर्‍यौँ भने, हामीलाई के-कस्ता फाइदाहरू प्रदान गर्नेछौ?” यसरी, तिनीहरूबीच निहित स्वार्थहरूमा आधारित सम्बन्ध निर्माण हुन्छ। अनि, आफ्ना निहित स्वार्थहरू कायम राख्‍नका लागि, तिनीहरू भेलाहरूका दौरान समस्याहरूबारे प्रायजसो एउटै अडान लिन्छन्। अरू सचेत नै नभई वा पृष्ठभूमिबारे जानकार नै नभई, तिनीहरू सधैँ एउटा व्यक्ति कति असल छ, अर्को व्यक्तिले गरेको कुरालाई परमेश्‍वरले कसरी अनुमति र आशिष् दिनुहुन्छ, कसले भेटी दिएको छ र कति धेरै दिएको छ, र कसले परमेश्‍वरको घरमा के योगदान दिएको छ भन्‍नेबारे कुरा गर्छन्, प्रायजसो एकअर्काको प्रशंसा गाउँदै एकअर्काको तारिफ गर्छन्। तिनीहरूले मण्डली जीवनमा पहिले गरेको सहमतिमा जोड दिन र आफ्ना आपसी स्वार्थहरू कायम राख्‍न प्रायजसो यिनै कुराहरू जारी राख्छन्। उदाहरणका लागि, कसैले यसो भन्‍न सक्छ, “यदि तपाईंले मलाई अगुवाका रूपमा निर्वाचित गर्नुभयो भने, मैले मेरो पद दाबी गरेपछि, म तपाईंलाई समूह अगुवा बनाउनेछु।” के तिनीहरू सबैले व्यक्तिगत फाइदा खोजिरहेका छैनन् र? के तिनीहरूले आफ्ना स्वार्थहरू पूरा गर्न, निश्‍चित कुराहरू बोल्ने वा निश्‍चित कार्यहरू गर्ने गर्नुपर्दैन र? त्यसकारण, तिनीहरूले भेलाहरू दौरान विभिन्‍न प्रकटीकरणहरू देखाउँछन्, र त्यो सबै तिनीहरूले पहिले गरेको सहमति र सम्बन्धित स्वार्थहरू कायम राख्‍ने उद्देश्यले गरिएका हुन्छन्। आफ्‍नो उद्देश्य हासिल गर्नुपहिले, तिनीहरूले गर्ने धेरैजसो कुराहरू स्वार्थहरूद्वारै निर्देशित हुन्छन्। त्यसैले, के तिनीहरूले भन्‍ने र गर्ने कुरापछाडिका अभिप्राय र उद्देश्यहरू अलिक अनुचित हुँदैनन् र? के तिनीहरूमाझ स्थापित सम्बन्ध अनुचित हुँदैन र? के मण्डलीभित्रका त्यस्ता अनुचित सम्बन्धहरू प्रतिबन्धित गरिनुपर्दैन र? कतिपयले भन्छन्, “हामीले यसलाई पत्ता लगाउन नै सकेनौँ भने कसरी यसलाई प्रतिबन्धित गर्न सक्छौँ?” त्यस्ता कुराहरू गर्दै नगरिएको खण्डमा बाहेक, ती कुराहरू एकपटक वहन गरिएपछि, पत्ता लाउन सकिन्छ र त्यो खुलासा हुनेछ। यदि मानिसहरूले सत्यतासँग असम्बन्धित कुनै पनि कुरा नमिसाई सत्यताबारे र आफ्नो व्यक्तिगत बुझाइ र अनुभवहरूबारे उचित रूपमा सङ्गति गरे भने, सबैले यो बुझ्‍न सक्छन्। यदि मिसावटहरू छन् भने, मानिसहरूले यो कुरा पनि खुट्ट्याउन सक्छन्। त्यसकारण, मण्डलीमा आपसी स्वार्थहरू कायम राख्नका लागि देखा पर्ने विभिन्‍न लेनदेनगत सम्बन्धहरू पनि प्रतिबन्धित गरिनुपर्छ; कम्तीमा पनि, त्यसमा संलग्‍न व्यक्तिहरूलाई चेतावनी दिइनुपर्छ र तिनीहरूसँग सङ्गति गरिनुपर्छ, र तिनीहरूलाई आफ्ना समस्याहरू पहिचान गर्न र त्यस्ता क्रियाकलापहरूमा संलग्‍न हुनुका गम्भीर परिणामहरूबारे बुझाउनुपर्छ, र त्योसँगसँगै दाजुभाइ-दिदीबहिनीहरूलाई यी मामलाहरूको प्रकृति पहिचान गर्न सक्षम तुल्याउनुपर्छ। यस्तो प्रकारको क्रियाकलापले धेरैजसो मानिसहरूमा कस्तो असर पार्छ? यसले मानिसहरूलाई मण्डली र समाजबीच त्यति भिन्‍नता छैन, यी दुवै ठाउँहरू सबैले एकअर्कालाई शोषण गर्ने र मानिसहरू आफ्नो फाइदाको लागि लेनदेनमा संलग्न हुने ठाउँहरू हुन् भन्‍ने सोच्न लगाउँछ। यो व्यवहार मध्यम प्रकारको बाधा होइन, यसले मण्डली जीवनमा गम्भीर बाधा पनि निर्माण गर्छ। मलाई भन त, के निर्वाचनमा धाँधली गर्न र अगुवा पद प्राप्त गर्न असामान्य माध्यमहरू प्रयोग गर्ने, निर्वाचन जित्न निरन्तर मानिसहरूलाई आकर्षित गर्ने व्यक्ति असल व्यक्ति हो? स्पष्ट रूपमै, यसरी निर्वाचित हुने अगुवाहरू असल मानिसहरू होइनन्। के तिनीहरूको हातमा परेका दाजुभाइ-दिदीबहिनीहरूले कुनै असल कुरा अपेक्षा गर्न सक्छन्? यदि कुनै व्यक्ति सिद्धान्तहरूअनुसार निर्वाचित हुनुको सट्टा असामान्य माध्यमहरूद्वारा अगुवा बन्छ भने, त्यस्तो अगुवा निश्चय नै असल व्यक्ति होइन। यदि उसलाई नेतृत्व गर्न दिइयो भने, त्यो दाजुभाइ-दिदीबहिनीहरूलाई सीधासीधा कुनै दुष्ट व्यक्ति, कुनै ख्रीष्टविरोधीको हातमा सुम्पनु, धेरैजसो मानिसहरू प्रभावकारी रूपमा शैतानको हातमा हस्तान्तरण गरिनु जस्तै हो; यस्तो अवस्थामा, तिनीहरूको मण्डली जीवनका फलहरू आफै स्पष्ट हुनेछन्। यो स्वार्थहरूसँग जोडिएको एक प्रकारको अनुचित सम्बन्ध हो। चाहे समूहमाझ होस् वा व्यक्तिहरूमाझ होस्, मानिसहरूबीच रहने सम्बन्धहरूमा स्वार्थहरू समावेश भएपछि, तिनीहरू आफ्ना कार्यहरूमा परमेश्‍वरको घरका हितहरू कायम राख्न सिद्धान्तहरूअनुसार कार्य गर्नुको सट्टा व्यक्तिगत फाइदाहरूमा बढी केन्द्रित हुनेछन्। त्यस्ता सम्बन्धहरू सामान्य मानवताको विवेक र समझमा आधारित हुँदैनन्, बरु विवेक र समझ दुवैको विपरीत हुन्छन्, र सत्यता सिद्धान्तहरूभन्दा झनै विपरीत हुन्छन्। तिनीहरूले जे बोल्ने, गर्ने, र देखाउने गर्छन्, त्यो सबै कुरा अनि तिनीहरूका अभिप्राय, उद्देश्य, मनसाय, उत्पत्ति, आदि-इत्यादि कुराहरू सबै स्वार्थहरूद्वारा निर्देशित हुन्छन्; त्यसकारण, यी सम्बन्धहरूलाई अनुचित भनेर परिभाषित गर्न सकिन्छ। त्यस्ता सम्बन्धहरूको निर्माणले मण्डली जीवन जिउन परमेश्‍वरका चुनिएका मानिसहरूलाई बाधा दिने, धेरैजसो मानिसहरूलाई परमेश्‍वरका वचन पढ्न र परमेश्‍वरअघि शान्त भएर सत्यताबारे सङ्गति गर्न गाह्रो बनाउने हुनाले, त्यस्ता अनुचित सम्बन्धहरू मण्डलीभित्र प्रतिबन्धित गरिनुपर्छ। गम्भीर रहेका र दुष्ट मानिसहरूको व्यवहार समावेश हुने मामलाहरूका हकमा, चेतावनी जारी गरिनुपर्छ, र यदि त्यसमा संलग्‍न भएकाहरूले कुनै पनि हालतमा पश्‍चात्ताप गर्दैनन् भने, तिनीहरूलाई मण्डलीबाट निकालिनुपर्छ।

घ. व्यक्तिहरूबीचको घृणा

अनुचित अन्तरवैयक्तिक सम्बन्धहरूका विभिन्‍न प्रकटीकरणहरू हुन्छन्। तीमध्ये अर्को एउटा व्यक्तिगत घृणा हो। उदाहरणको लागि, परिवारभित्र सासू-बुहारी, नन्द-भाउजू, वा सालो-जेठान, वा छिमेकीहरूबीच कचिङ्गल वा विवाद पैदा हुन सक्छ। कहिलेकहीँ यो घृणामा समेत परिणत हुन्छ, र शत्रुहरूले जस्तै, यी मानिसहरूले पनि सहकार्य गर्न वा सँगै काम गर्न सक्दैनन्, यहाँसम्म कि तिनीहरूले एकअर्काको अनुहारसमेत हेर्न सक्दैनन्, र जबजब भेट्छन् तबतब तर्कवितर्क र झगडा गर्छन्। जब तिनीहरूले भेलाहरूमा एकअर्कालाई भेट्छन्, तब तिनीहरूको हृदय पनि घृणाले भरिन्छ, र तिनीहरू परमेश्‍वरको वचनमा रमाउन र आफ्‍नो बारे मनन गर्न र आफूलाई चिन्‍नको लागि परमेश्‍वरअघि शान्त हुन सक्दैनन्, र तिनीहरूले सामान्य भेला आयोजना गर्नको लागि पक्कै पनि आफ्ना पूर्वाग्रह र घृणा त्याग्‍न सक्दैनन्। बरु यसको ठीक उल्टो रूपमा, जबजब तिनीहरू भेला हुन्छन्, तबतब तिनीहरू झगडा र हानथाप गर्छन्, तिनीहरूले एकअर्काका कमीकमजोरीहरू खुलासा गर्छन् र एकअर्कालाई आक्रमण गर्छन्, र एकअर्काविरुद्ध सराप्‍ने शब्दहरूसमेत बोल्छन्, जसले गर्दा परमेश्‍वरका चुनिएका मानिसहरूमा गहन नकारात्मक असर पर्छ। त्यस्ता मानिसहरू अविश्‍वासीहरू हुन्, तिनीहरू गैरविश्‍वासीहरू हुन्। परमेश्‍वरमा साँचो रूपमा विश्‍वास गर्ने र सत्यतालाई प्रेम गर्नेहरूको हकमा चाहिँ, चाहे जेसुकै भए नि, वा जोसुकैसँग विवाद परे नि, वा जोसुकैप्रति पूर्वाग्रह भए नि, तिनीहरूले सत्यता खोजी गर्न, आफ्‍नो बारे मनन गर्न र आफूलाई चिन्‍न, र सत्यता सिद्धान्तहरूअनुसार समस्याहरू समाधान गर्न सक्छन्। यदि तिनीहरूले कुनै गल्ती गरेका छन् र तिनीहरू कसैप्रति ऋणी छन् भने, तिनीहरूले सक्रिय रूपमा माफी माग्‍न र आफ्ना गल्तीहरू स्विकार्न सक्छन्; तिनीहरूले भेलाहरूमा तर्कवितर्क गर्ने वा समस्या पैदा गर्ने कार्यको सहारा कदापि लिँदैनन्। मण्डलीभित्र विवादमा सहभागी हुनु र होहल्ला मच्चाउनु सन्तहरूको मर्यादाभन्दा बाहिरको कुरा हो; यस्तो व्यवहारले परमेश्‍वरलाई गम्भीर रूपमा अपमानित गर्छ। यसरी व्यवहार गर्ने मानिसहरूमा ठूलो हदसम्म मानवता, विवेक, र समझको कमी हुन्छ; तिनीहरू परमेश्‍वरका साँचो विश्‍वासीहरू बिलकुलै होइनन्। यो समस्या नयाँ विश्‍वासीहरूमाझ तुलनात्मक रूपमा अलि बढी हुन्छ। नयाँ विश्‍वासीहरूले सत्यता नबुझ्ने हुनाले, र तिनीहरूको भ्रष्ट स्वभाव शुद्ध पारिएको नहुनाले, तिनीहरू धेरै कुराहरूबारे विवादमा सहजै संलग्‍न हुन्छन्, र तिनीहरूले आफ्नो झोक्‍कीपन प्रकट गरेर झगडासमेत गर्छन्। यदि यी भ्रष्ट स्वभावहरू समाधान गरिएन भने, मानिसहरूले हृदयमा घृणा बोकेर बस्‍नेछन्, र मण्डली जीवन जिउने क्रममा, तिनीहरू अझै पनि यो झोक्कीपन र घृणा बोकेर अटुट विवादमा संलग्‍न हुनेछन्। यसले मण्डली जीवनमा असर गर्छ, र यसबाट परमेश्‍वरका चुनिएका मानिसहरूले परमेश्‍वरको वचन खाने र पिउने, परमेश्‍वरको प्रशंसा गर्ने, र परमेश्‍वरका वचनहरूबारे तिनीहरूले अनुभव गरेका कुराहरू सुनाउने कार्यमा असर पर्छ। यसले परमेश्‍वरका चुनिएका मानिसहरूको जीवन प्रवेशमा पनि प्रत्यक्ष रूपमा असर गर्छ। कति नयाँ विश्‍वासीहरू त सानातिना विषयमा असहमति हुँदा पनि सजिलै वादविवाद गर्न थाल्छन्। उदाहरणको लागि, भेला सुरु हुनुभन्दा पहिले, कतिले एउटा भजन गाउन चाहेका हुन्छन् भने, कति अरूले फरक भजन गाउन रुचाउँछन्—यस्तो सानो कुराले पनि सहजै विवाद ल्याउन सक्छ। त्यसैगरी, कुनै विषयमा फरकफरक विचारहरू हुँदा कहिलेकहीँ त्यो तुरुन्तै विवादमा परिणत हुन सक्छ, र बोलीमा राम्रोसित विचार नपुर्‍याएको कारणले गर्दा पनि, यसले कसैलाई चिढ्याएर तर्कवितर्कहरू पैदा हुन सक्छ। नयाँ विश्‍वासीहरूमाझ यस्ता घटनाहरू आम नै हुन्छन्। जब भेलाहरूमा विवादहरू पैदा हुन्छन्, तब तिनले स्वाभाविक रूपमै मण्डली जीवनमा बाधा दिन्छन्। के यसले परमेश्‍वरका चुनिएका मानिसहरूलाई पनि बाधा दिँदैन र? सही कुरालाई गलत र गलत कुरालाई सही भनेर तर्कवितर्क र वादविवाद गर्ने प्रवृत्ति भएका मानिसहरू नै मण्डली जीवनमा सहजै बाधा दिने मानिसहरू हुन्। तिनीहरूले परमेश्‍वरका चुनिएका मानिसहरूका हितहरूलाई ध्यान नदिई, आफ्नै अभिमान र इज्जतलाई सन्तुष्ट पार्ने कार्यप्रति मात्रै वास्ता गर्छन्। यसरी व्यवहार गरेर, के तिनीहरूले मण्डली जीवनमा बाधा ल्याउँदैनन् र? (ल्याउँछन्।) मण्डली भनेको विश्‍वासी दाजुभाइ-दिदीबहिनीहरू परमेश्‍वरका वचनहरू खानपिउन, र ती वचनहरूको आनन्द लिन भेला हुने ठाउँ हो; यो परमेश्‍वरमा समर्पित हुने र उहाँको आराधना गर्ने ठाउँ हो। यो व्यक्तिगत गुनासोहरू प्रकट गर्ने ठाउँ हुँदै होइन, र सही र गलतबारे झगडा गर्ने वा तर्कवितर्क गर्ने ठाउँ त झन् अवश्य नै होइन। जब त्यस्ता मानिसहरूले यसरी बाधाहरू पैदा गर्छन्, तब यसले केकस्ता परिणामहरू ल्याउँछ? यसले भेलाहरूमा प्रत्यक्ष रूपमै आनन्दको कमी गराउँछ; यसले परमेश्‍वरका चुनिएका मानिसहरूलाई जीवनको आत्मिक वृद्धि प्राप्त गर्न नसक्‍ने तुल्याउँछ, र धेरैजसो मानिसहरूलाई पनि शान्ति पाउन नसक्‍ने, र अवर्णनीय कष्ट भोग्‍ने तुल्याउँछ। समय बित्दै जाँदा, कति मानिसहरू नकारात्मक र कमजोर बन्छन्, र भेलाहरूमा सहभागी हुन पनि अनिच्छुक हुन्छन्। यो स्थिति धेरैजसो मण्डलीहरूमा आम हुन्छ र यो परमेश्‍वरका चुनिएका सबै मानिसहरूले अनुभव गर्ने कुरा हो। त्यसकारण, भेलाहरूमा बारम्बार विवाद र झगडा गर्ने समस्या कसरी समाधान गरिनुपर्छ? यो समस्यासँग सम्बन्धित परमेश्‍वरका वचनहरूका धेरै खण्डहरू छनौट गरेर भेलाहरूमा धेरैपटक पढ्नुपर्छ; त्यसपछि, सबैले सत्यता सङ्गति गर्नुपर्छ, र आफ्नो बुझाइ बाँड्नुपर्छ। यस्तो कार्यशैलीले केही परिणामहरू दिन सक्छ। अनि तर्कवितर्क गर्ने प्रवृत्ति भएका मानिसहरूले आफ्ना अपराधहरू पहिचान गर्न र पछुतो महसुस गर्न सक्‍ने मात्र नभई, अवलोकनकर्ताहरूले पनि यस्तै परिस्थितिहरूमा आफ्नो भ्रष्ट स्वभाव प्रकट पो गरेका छन् कि र तिनीहरूले पनि अरूसँग यसरी नै तर्कवितर्क पो गर्न सक्छन् कि भनेर मनन गर्न सक्छन्—यो तरिकाले अवलोकनकर्ताहरूले पनि आफूलाई चिन्‍न सक्छन्। व्यक्ति वादविवादमा सहभागी भए नि नभए नि, परमेश्‍वरका वचनहरूका धेरै खण्डहरू धेरैपटक पढिसकेपछि, उसले आफ्नो भ्रष्ट स्वभाव पहिचान गर्न र भ्रष्ट स्वभावअनुसार जिउनुको अर्थ साँच्‍चै विवेक र समझको कमी हुनु, र अलिकति पनि मानवता नहुनु हो भन्‍ने कुरा देख्‍न सक्छ। यसरी मण्डली जीवन जिउनुका प्रभावहरू खराब हुँदैनन्, होइन र? भेलाको सुरुमा विवादहरू हुन सक्‍ने भए नि, यदि पछि गएर सबैले परमेश्‍वरका वचनहरू पढ्न सक्छन्, र आफ्नो बारे मनन गर्न परमेश्‍वरअघि आफूलाई शान्त पार्न, सत्यताद्वारा समस्याहरू समाधान गर्न, र साँचो रूपमा पश्‍चात्ताप गर्न सक्छन् भने—यदि यी परिणामहरू हासिल गर्न सकिन्छ भने—यो सामान्य मण्डली जीवन हो। त्यसकारण, भेलाहरूमा हुने जुनसुकै कुरा खराब नै हुन्छ भन्‍ने हुँदैन; जबसम्‍म सबैजना सत्यता खोजी गर्न हृदय र मनमा एक हुन्छन्, र जबसम्‍म तिनीहरूले परमेश्‍वरका वचनहरूका धेरै वटा उपयुक्त खण्डहरू एकसाथ पढ्छन्, तबसम्‍म, यदि समस्याहरू पूर्ण रूपमा समाधान गर्न सकिन्‍न नै भने पनि, मानिसहरूले ती कुराहरूको भित्री वास्तविकता केही हदसम्म देख्‍न र केही हदसम्‍म समझशक्ति प्राप्त गर्न सक्छन्—यसबाट सबैले नै फाइदा पाउनेछन्। के तिमीहरू यस्तो मण्डली जीवन प्राप्त गर्न गाह्रो छ भनेर भन्छौ? यो त खराब कुरालाई असल कुरामा परिणत गर्नु हो, र यो केही हदसम्म लुकेर आएको आशिष्‌ हो। तैपनि, यसले मानिसहरूलाई विवाद र बहस मण्डली जीवनका वाञ्छनीय कुराहरू हुन् भन्‍ने विचारको वकालत गर्ने बनाउनु हुँदैन; यस्तो वकालत गर्न कदापि सक्दै सकिँदैन। विवाद र बहसले सजिलै आवेग र द्वन्द्व पैदा गर्न सक्छ, र त्यो सबैको लागि खराब हुन्छ र यसमा संलग्‍न हुनेहरूमा व्यक्तिगत हैरानी पैदा हुन्छ। त्यसकारण, समस्याहरू समाधान गर्न सत्यता खोजी गर्नु नै सबैभन्दा राम्रो तरिका हो, र सत्यता बुझ्दा यसले भविष्यमा यस्तै घटनाहरू फेरि घटित हुनबाट प्रभावकारी रूपमा रोकथाम गर्न सक्छ। तनाव र विवादहरू पैदा हुँदा बुद्धिमानी व्यक्तिहरूले धैर्य र सहनशील मनोवृत्ति अपनाउनुपर्छ। तिनीहरूमा भ्रष्ट स्वभाव पनि हुने हुनाले र तिनीहरूले पनि अरूलाई सजिलै चोट पुर्‍याउन सक्‍ने हुनाले, जब तिनीहरूले आफ्नो भ्रष्ट स्वभाव प्रकट गर्छन्, तब तिनीहरूले तुरुन्तै परमेश्‍वरलाई प्रार्थना गर्नुपर्छ र समस्याहरू समाधान गर्न सत्यता खोजी गर्नुपर्छ। यो तरिकाले, भेला हुने समयसम्‍ममा, व्यक्तिगत द्वेष र घृणा सबै हराइसकेको हुन्छ, र यसले गर्दा तिनीहरूको हृदयमा मुक्तपनको अनुभूति हुन्छ र विश्‍वासी दाजुभाइ-दिदीबहिनीहरूसँग मैत्रीपूर्ण रूपमा बस्न सजिलो हुन्छ, र यसबाट मैत्रीपूर्ण सहकार्यमा वृद्धि हुन्छ। जब कसैले कुनै विश्‍वासी दाजुभाइ वा दिदीबहिनीले आफ्नो भ्रष्ट स्वभाव प्रकट गरेको देख्छ, तब तिनीहरूले प्रेमसाथ मद्दत गर्नुपर्छ, र उसलाई आलोचना गर्नु, दोष दिनु, वा इन्कार गर्नु हुँदैन। मद्दत गर्ने एकदुई प्रयास गरेपछि पनि समस्याहरू समाधान नहुन सक्छ, तर अझै पनि धैर्यता र सहनशीलता आवश्यक पर्छ। जबसम्‍म तिनीहरूले मण्डली जीवनमा बाधा दिँदैनन् वा जानीजानी दुष्कर्म गर्दैनन्, तबसम्‍म तिनीहरूलाई अन्त्यसम्मै धैर्यता र सहनशीलतासाथ व्यवहार गर्नुपर्छ—अनि त्यो एकदिन अवश्यै आउनेछ जुन दिन तिनीहरूको चेतना खुल्नेछ। यदि कुनै व्यक्ति दुष्ट मानवता भएको व्यक्ति हो र उसले कुनै सहयोग इन्कार गर्छ, र जेजसरी सत्यता सङ्गति गरे नि उसले त्यो स्वीकार गर्दैन भने, उसले परमेश्‍वरमा साँचो रूपमा विश्‍वास गरिरहेको हुँदैन, र त्यस्ता व्यक्तिहरूबाट टाढा बस्नु अत्यावश्यक हुन्छ। यदि तिनीहरूले मण्डली जीवनमा बारम्बार बाधा दिए भने, तिनीहरूलाई सिद्धान्तहरूअनुसार व्यवहार गरिनुपर्छ र तह लगाइनुपर्छ। यदि तिनीहरू दुष्ट मानिसहरू होइनन्, तर तिनीहरूले प्रायजसो आफ्नो भ्रष्ट स्वभाव प्रकट गरिरहन्छन्, र त्यसपछि आफैलाई घृणा गर्छन् तर त्यतिखेर त्यसो नगरी बस्‍न सक्‍ने शक्ति नै नभएजस्तो महसुस गर्छन् भने, त्यस्ता व्यक्तिहरूलाई प्रेमसाथ मद्दत गर्नुपर्छ; तिनीहरूलाई सत्यता बुझ्न र तिनीहरूको भ्रष्टताका प्रकटीकरणहरू खुट्ट्याउन र पहिचान गर्न मद्दत गर्नुपर्छ—यो तरिकाले, तिनीहरूको भ्रष्टताका प्रकटीकरणहरू क्रमिक रूपमा घट्दै जानेछन्। यदि विश्‍वासी दाजुभाइ-दिदीबहिनीहरूलाई यी मानिसहरूले कहिलेकहीँ मात्रै असर गर्छन् भने, तिनीहरूलाई माफी दिन सकिन्छ; जबसम्‍म तिनीहरूको मानवतामा कुनै ठूलो समस्या हुँदैन, र जबसम्‍म तिनीहरू छली वा दुष्ट मानिसहरू हुँदैनन्, तबसम्‍म तिनीहरूलाई सत्यताको सङ्गतिद्वारा साथ र सहयोग दिनुपर्छ। यदि तिनीहरूले सत्यता स्वीकार गर्न सक्छन् भने, तिनीहरूलाई प्रेमसाथ व्यवहार गर्नुपर्छ। तैपनि, यदि तिनीहरूले पश्‍चात्ताप गर्न मान्दैनन् र तिनीहरूले लामो समयसम्म मण्डली जीवनमा नकारात्मक असर पारिरहन्छन् भने, मण्डली अगुवाहरूले चेतावनी जारी गर्नुपर्छ र तिनीहरूलाई प्रतिबन्ध लगाउनुपर्छ। यदि तिनीहरूले सत्यता स्वीकार गर्न निरन्तर इन्कार गर्छन् भने, त्यस्ता व्यक्तिहरू दुष्ट मानिसहरू हुन्। दुष्ट मानिसहरू कसैसँग पनि मिलेर बस्न सक्दैनन्, तिनीहरू कुहिएका स्याउ र पिशाचहरू हुन्। तिनीहरूलाई मण्डलीमा राख्दा यसले बाधा र व्यवधानहरू मात्रै ल्याउँछ। त्यसकारण, बारम्बार चेतावनी दिइँदा पनि परिवर्तन हुन नमान्नेहरूलाई दुष्ट मानिसहरूको रूपमा तह लगाउनुपर्छ र मण्डलीबाट निकाल्‍नुपर्छ। मण्डली जीवन र परमेश्‍वरका चुनिएका मानिसहरूको जीवन प्रवेशमा प्रायजसो बाधा दिने जोकोही व्यक्ति अविश्‍वासी र दुष्ट व्यक्ति हो र उसलाई मण्डलीबाट हटाइनु नै पर्छ। व्यक्ति जो भए पनि वा उसले विगतमा जस्तो कार्य गरेको भए पनि, यदि उसले मण्डलीको काम र मण्डली जीवनमा प्रायजसो बाधा दिन्छ, काटछाँट हुन इन्कार गर्छ, र सधैँ गलत तर्कद्वारा आत्मरक्षा गर्छ भने, उसलाई मण्डलीबाट हटाइनु नै पर्छ। यो शैली पूर्ण रूपमा मण्डलीको कामको सामान्य प्रगतिलाई कायम राख्‍न र परमेश्‍वरका चुनिएका मानिसहरूका हितहरूको रक्षा गर्नका लागि, सत्यता सिद्धान्तहरू र परमेश्‍वरका अभिप्रायहरूसँग पूर्ण रूपमा मिलाउने उद्देश्यका लागि हो। परमेश्‍वरका चुनिएका मानिसहरूको जीवन प्रवेश र मण्डलीको काम केही दुष्ट व्यक्तिहरूको विवाद र अनुचित समस्याले प्रभावित हुनु हुँदैन—यो सार्थक हुँदैन र परमेश्‍वरका चुनिएका मानिसहरूका लागि अन्यायपूर्ण पनि हुन्छ।

यदि दुष्ट मानिसहरूले बारम्बार मण्डलीमा बाधाहरू ल्याउँछन्, जसले गर्दा मण्डली जीवन अप्रभावकारी हुन्छ भने, मानिसहरूलाई वर्गीकरण गरेर भेलाहरूलाई फरक-फरक समूहमा विभाजन गर्नु नै सर्वोत्तम समाधान हो: सत्यतालाई प्रेम गर्ने र इमानदारीपूर्वक आफ्नो कर्तव्य पूरा गर्ने मानिसहरू एक ठाउँमा भेला हुन्छन्; सत्यता पछ्याउन चाहने तर आफ्नो कर्तव्य पूरा नगर्ने मानिसहरू एक ठाउँमा भेला हुन्छन्; र बाधा र अवरोधहरू निम्त्याउन, अरूको बारेमा कुरा काट्न, र अरूलाई आलोचना र निन्दा गर्न मन पराउने मानिसहरू एक ठाउँमा भेला हुन्छन्। यसरी, मण्डलीलाई मुख्य रूपमा मानिसहरूको तीन वटा समूहमा विभाजन गरेर—सबैलाई तिनीहरूका प्रकारअनुसार वर्गीकरण गरेर—यी समूहहरूले भेलाहरूमा एक-अर्कालाई हस्तक्षेप नगर्ने कुरा सुनिश्‍चित गर्न सकिन्छ। खराब मानवता भएका मानिसहरूले जति नै जथाभाबी रूपमा दुष्कर्म गरे पनि, अरूलाई असर गर्नेछैनन् तर आफैलाई मात्रै हानि गर्नेछन्। कतिपय मानिसहरूमा क्रूर स्वभाव हुन्छ। यदि कसैले तिनीहरूलाई चोट पुर्‍याउने वा चिढ्याउने कुरा भन्यो भने, तिनीहरूले त्यस व्यक्तिलाई घृणा गर्नेछन्, र उसलाई आक्रमण गर्ने र प्रतिशोध लिने उपायहरू सोच्नेछन्। तिनीहरूलाई सत्यताबारे जसरी सङ्गति गरिए पनि, वा तिनीहरूलाई जसरी काटछाँट गरिए पनि, तिनीहरूले यसलाई स्विकार्दैनन्। तिनीहरू पश्‍चात्ताप गर्नुभन्दा पहिले बरु मर्नेथिए, र तिनीहरूले मण्डली जीवनमा बाधा दिइरहनेथिए। यसले तिनीहरू दुष्ट मानिसहरू हुन् भन्‍ने प्रमाणित गर्छ। हामीले यस्ता दुष्ट मानिसहरूलाई सहिरहनु हुँदैन। तिनीहरूलाई सत्यता सिद्धान्तहरू अनुसार मण्डलीबाट निकालिनुपर्छ। यो समस्यालाई पूर्ण रूपमा समाधान गर्ने एउटै मात्र उपाय यही हो। तिनीहरूले जे-जस्ता गल्तीहरू वा जे-जस्ता खराब कामहरू गरेका भए पनि, ती क्रूर स्वभावका मानिसहरूले कसैलाई पनि तिनीहरूको खुलासा गर्न वा तिनीहरूलाई काटछाँट गर्न दिनेछैनन्। यदि कसैले तिनीहरूको खुलासा गर्‍यो र तिनीहरूलाई चिढ्यायो भने, तिनीहरू रिसाउनेछन्, तिनीहरूले प्रतिशोध लिनेछन्, र मामलालाई कहिल्यै जान दिनेछैनन्। तिनीहरूसँग अरू मानिसहरूप्रति कुनै धैर्यता र सहनशीलता हुँदैन, र तिनीहरूले सहनशीलताको अभ्यास गर्दैनन्। तिनीहरूको आत्म-आचरण कुन सिद्धान्तमा आधारित हुन्छ? “धोका खानुभन्दा त धोका दिनु बेस।” अर्को शब्दमा भन्दा, कसैले तिनीहरूलाई चिढ्याएमा तिनीहरूले त्यो सहँदैनन्। के यो दुष्ट मानिसहरूको तर्क होइन र? यो ठ्याक्कै दुष्ट मानिसहरूको तर्क नै हो। कसैले पनि तिनीहरूलाई चिढ्याउन पाइँदैन। कसैले तिनीहरूलाई अलिकति पनि चलाएमा तिनीहरूका लागि त्यो स्वीकार्य हुँदैन, र त्यसो गर्ने जोसुकैलाई तिनीहरूले घृणा गर्छन्। तिनीहरूले त्यस व्यक्तिलाई खेदो गरिरहनेछन् र यो कुरालाई कहिल्यै जान दिनेछैनन्—दुष्ट मानिसहरू यस्तै हुन्छन्। तैँले दुष्ट मानिसहरूमा दुष्ट मानिसहरूको सार छ भन्‍ने थाहा पाउनेबित्तिकै, तिनीहरूले कुनै ठूलो दुष्टता गर्नुभन्दा पहिले नै, तिनीहरूलाई अलग गर्नुपर्छ वा निकाल्नुपर्छ। यसले तिनीहरूले गर्ने क्षतिलाई न्यूनीकरण गर्नेछ; यो नै बुद्धिमानी निर्णय हो। यदि अगुवाहरू र कामदारहरू कुनै दुष्ट व्यक्तिले केही विपत्ति नल्याएसम्म उसलाई तह लगाउँदैनन् भने, तिनीहरू निष्क्रिय भइरहेका छन्। त्यसले अगुवाहरू र कामदारहरू अत्यन्तै मूर्ख छन्, र तिनीहरूको व्यवहारमा कुनै सिद्धान्तहरू छैनन् भन्‍ने कुरालाई प्रमाणित गर्नेछ। कतिपय अगुवाहरू र कामदारहरू यतिकै मूर्ख र अज्ञानी हुन्छन्। तिनीहरू दुष्ट मानिसहरूलाई तह लगाउनुभन्दा पहिले ठोस प्रमाण नभएसम्म पर्खन जिद कस्छन् किनभने तिनीहरूलाई त्यसरी मात्र मनमा शान्ति हुन्छ भन्‍ने लाग्छ। तर वास्तवमा, कुनै व्यक्ति दुष्ट छ भन्‍ने निश्‍चित गर्नका लागि ठोस प्रमाण चाहिँदैन। तिनीहरूको दैनिक बोलीवचन र व्यवहारबाट नै थाहा भइहाल्छ। तिनीहरू दुष्ट छन् भन्‍ने निश्चित भएपछि, तैँले तिनीहरूलाई प्रतिबन्धित गरेर वा अलग गरेर सुरुवात गर्न सक्छस्। यसले मण्डलीको काममा वा परमेश्‍वरका चुनिएका मानिसहरूको जीवन प्रवेशमा हानि नहुने सुनिश्‍चित गर्नेछ। कतिपय अगुवाहरू र कामदारहरूले दुष्ट को हो भनेर पत्ता लगाउन सक्दैनन्, न त तिनीहरूले दुष्ट मानिसहरूलाई समयमा तह लगाउन नै सक्छन्। परिणामस्वरूप, मण्डलीको काम र मण्डली जीवनमा असर पर्छ, अनि परमेश्‍वरका चुनिएका मानिसहरूको जीवन प्रवेशमा बाधा पुग्छ। यो अत्यन्तै मूर्खतापूर्ण कुरा हो। झूटा अगुवाहरूले यसरी नै काम गर्छन्। एक हिसाबमा, तिनीहरूमा खुट्ट्याउने क्षमताको कमी हुन्छ, र अर्को हिसाबमा, तिनीहरू अरूलाई चिढ्याउँछु कि भन्ने डरले मान्छे खुसी पारिहिँड्ने मानिसहरू हुन्। अगुवाको रूपमा सेवा गर्दा, पहिलो कुरा, त्यस्ता मानिसहरूले वास्तविक काम गर्न सक्दैनन्; र दोस्रो कुरा, तिनीहरूले परमेश्‍वरका चुनिएका मानिसहरूलाई हानि गर्छन्। तिनीहरू दुष्ट मानिसहरूले निम्त्याएका बाधाहरूको समस्यालाई तुरुन्तै समाधान गर्नसमेत सक्दैनन्, न त तिनीहरूले विश्‍वासी दाजुभाइ-दिदीबहिनीहरूको रक्षा नै गर्न सक्छन्; त्यस्ता मानिसहरू अगुवा र कामदार हुन योग्य हुँदैनन्। ल भन्, यदि कुनै व्यक्तिलाई दुष्ट व्यक्तिका रूपमा चित्रण गरियो भने, के उसलाई सहयोग गर्न सत्यतामा सङ्गति गर्नु अझै आवश्यक हुन्छ? (हुँदैन।) उसलाई मौका दिनुपर्ने कुनै आवश्यकता हुँदैन। कतिपय मानिसमा ज्यादै धेरै “प्रेम” हुन्छ, र तिनीहरू सधैँ दुष्ट मानिसहरूलाई पश्‍चात्ताप गर्ने मौका दिइरहन्छन्, तर के यसले कुनै प्रभाव हासिल गर्न सक्छ? के यो परमेश्‍वरका वचनका सिद्धान्तहरू अनुरूप छ? के तैँले साँचो रूपमा पश्‍चात्ताप गर्न सक्‍ने कुनै दुष्ट व्यक्ति देखेको छस्? कसैले पनि त्यस्तो कहिल्यै देखेको छैन। दुष्ट मानिसहरूले पश्‍चात्ताप गरून् भन्‍ने आशा गर्नु सर्पलाई दूध पिलाउनु जस्तै हो; यो त जङ्गली पशुलाई दया गर्नु हो। किनभने दुष्ट मानिसहरूको सारको आधारमा, दुष्ट मानिसहरूले कहिल्यै सकारात्मक कुराहरूलाई प्रेम गर्दैनन्, सत्यतालाई कहिल्यै स्विकार्दैनन्, र कहिल्यै पश्‍चात्ताप गर्दैनन् भनेर निर्धारित गर्न सकिन्छ। तैँले तिनीहरूको शब्दकोशमा “पश्‍चात्ताप” भन्‍ने शब्द भेट्टाउँदैनस्। तैँले तिनीहरूसँग जसरी सत्यतामा सङ्गति गरे पनि, तिनीहरूले आफ्ना मनसाय र हितहरूलाई बेवास्ता गर्नेछैनन्, र आफूलाई सही साबित गर्नका लागि विभिन्‍न कारण र बहानाहरू भेट्टाउनेछन्, र कसैले पनि तिनीहरूलाई मनाउन सक्दैन। यदि तिनीहरूलाई घाटा भयो भने, यो तिनीहरूका लागि असहनीय हुन्छ, र तिनीहरूले यसको बारेमा अरूलाई सधैँभरि सताउनेछन्। कुनै घाटा बेहोर्न नचाहने त्यस्ता मानिसहरूले कसरी साँचो रूपमा पश्‍चात्ताप गर्न सक्छन्? अत्यन्तै स्वार्थी मानिसहरू तिनै हुन् जो यावत् थोकभन्दा आफ्नै हितहरूलाई प्राथमिकता दिन्छन्; तिनीहरू दुष्ट मानिसहरू हुन्, र तिनीहरूले कहिल्यै पश्‍चात्ताप गर्नेछैनन्। यदि तैँले त्यस्तो व्यक्ति दुष्ट छ भन्‍ने कुरा राम्ररी बुझेर पनि अझै उसलाई पश्‍चात्ताप गर्ने मौका दिन्छस् भने, के त्यो मूर्खता होइन र? यो त जाडोले कक्रिएको सर्पलाई छातीमा राखेर न्यानो बनाउनु अनि पछि यसद्वारा डसिनु जस्तै हो। मूर्खले मात्रै यस्तो मूर्खतापूर्ण काम गर्छ। मण्डलीमा, परमेश्‍वरका चुनिएका जनहरूले दुष्ट मानिसहरूलाई घृणा गर्नु सामान्य कुरा हो, किनभने दुष्ट मानिसहरूमा मानवता हुँदैन र तिनीहरूले सधैँ अनैतिक कामहरू गर्छन्। दुष्ट मानिसहरूलाई घृणा गर्नु सही मानसिकता हो। यो मानिसहरूको सामान्य मानवतामा हुनुपर्ने पाटो हो।

ल भन्, दाजुभाइ-दिदीबहिनीहरूप्रति कुनै प्रेम नभएको व्यक्ति कस्तो व्यक्ति हो? उसले किन दाजुभाइ-दिदीबहिनीहरूसँग अलिकति पनि सामान्य आपसी सम्बन्ध समेत राख्दैन? यस्तो व्यक्तिले जोसँग अन्तरक्रिया गरे पनि, यी अन्तरक्रियाहरूलाई स्वार्थ र लेनदेनसँग मात्रै जोड्छ; यदि कुनै स्वार्थ वा लेनदेनहरू संलग्‍न छैनन् भने, उसले मानिसहरूलाई वास्ता नै गर्नेछैन। के यस्तो व्यक्ति दुष्ट होइन र? कतिपय मानिसहरू सत्यता पछ्याउँदैनन् र भावनाहरूको आधारमा मात्रै जिउँछन्; जसले तिनीहरूलाई राम्रो व्यवहार गर्छ, तिनीहरू उसैको नजिक हुन्छन्, र जसले तिनीहरूलाई सहयोग गर्छ, तिनीहरूले उसैलाई असल ठान्छन्। त्यस्ता मानिसहरूको पनि सामान्य आपसी सम्बन्ध हुँदैन। तिनीहरू भावनाहरूको आधारमा मात्रै जिउँछन्, त्यसकारण के तिनीहरूले दाजुभाइ-दिदीबहिनीहरूलाई निष्पक्ष र न्यायसङ्गत रूपमा व्यवहार गर्न सक्छन्? यो कदापि सम्भव छैन। त्यसकारण, दाजुभाइ-दिदीबहिनीहरूसँग, वा परमेश्‍वरमा इमानदारीका साथ विश्‍वास गर्ने मानिसहरूसँग सामान्य आपसी सम्बन्ध नभएको जोकोही विवेक र समझ नभएको व्यक्ति हो, सामान्य मानवता नभएको व्यक्ति हो, र पक्कै पनि सत्यतालाई प्रेम गर्ने व्यक्ति होइन। यस्ता व्यक्तिहरू गैरविश्‍वासीहरूमध्येका सानातिना निकम्माभन्दा फरक हुँदैनन्; तिनीहरू जो आफ्ना लागि फाइदाजनक छ ऊसँग अन्तरक्रिया गर्छन् र फाइदाजनक नरहेका मानिसहरूलाई बेवास्ता गर्छन्। यसको साथै, जब तिनीहरूले कसैले सत्यता पछ्याइरहेको वा अनुभवात्मक गवाही बाँड्न सक्‍ने, सबैले आदर गर्ने र मन पराउने व्यक्तिलाई देख्छन्, तब तिनीहरूले डाहा र घृणा गर्छन् अनि सत्यता पछ्याउने यी मानिसहरूलाई आलोचना र निन्दा गर्नका लागि हतियारहरू बटुल्‍न भरमग्दुर प्रयास गर्छन्। के दुष्ट मानिसहरूले यही गर्दैनन् र? त्यस्ता मानिसहरूमा विवेक र समझको कमी हुन्छ—तिनीहरू पशुभन्दा खराब हुन्छन्। तिनीहरूले मानिसहरूलाई सही व्यवहार गर्न सक्दैनन्, तिनीहरू अरूसँग सामान्य रूपमा मिलेर बस्‍न सक्दैनन्, परमेश्‍वरका चुनिएका मानिसहरूसँग सामान्य आपसी सम्बन्ध निर्माण गर्न सक्दैनन्, र सत्यता पछ्याउनेहरूलाई घृणा समेत गर्न सक्छन्। यस्ता मानिसहरूलाई अवश्य नै हृदयमा अत्यन्तै अलग्गिएको र एक्लो महसुस हुन्छ होला, र तिनीहरू सधैँ स्वर्ग र अरू मानिसबारे गुनासो गर्छन्। तिनीहरूसँग जिउनुको के आनन्द वा अर्थ हुन्छ र? यी मानिसहरूको स्वभाव क्रूर हुन्छ, र तिनीहरूले जोसँग अन्तरक्रिया गरे पनि, तिनीहरूमा सानातिना मामलाहरूका कारण घृणा जाग्न सक्छ, तिनीहरूले उसलाई दोष दिन र बदला लिन, साथै उसको जीवनमा विपत्ति ल्याउन सक्छन्। त्यस्ता दुष्ट व्यक्तिहरू पूर्ण रूपमा दियाबलसहरू हुन्, जसले आफू रहुञ्जेल हरेक दिन मण्डलीमा विपत्ति ल्याउँछन्। यदि तिनीहरू लामो समयसम्म बसे भने, विपत्तिहरूको अन्त्य नै हुनेछैन। तिनीहरूलाई मण्डलीबाट हटाएर मात्रै विपत्तिहरू रोक्न सकिन्छ। यसको साथै, बाहिरबाट सभ्य देखिने तर फाइदाहरू प्राप्त गर्न विशेष रुचि राख्‍ने मानिसहरू पनि हुन्छन्। त्यसकारण, परमेश्‍वरमाथिको तिनीहरूको विश्‍वास पनि फाइदाहरू खोज्‍नकै लागि गरिएको हुन्छ। यदि तिनीहरूले केही समयदेखि कुनै अनुचित फाइदा लिन पाएका छैनन् भने, तिनीहरूको अनुहार अँध्यारो हुन्छ, मानौँ कसैले तिनीहरूलाई धेरै ऋण तिर्नै बाँकी छ। तिनीहरूको चिढिएको र निराश अनुहार देख्‍ने जोकोही व्यक्ति तुरुन्तै भावनात्मक रूपमा प्रभावित हुन्छ। तिमीहरूलाई के लाग्छ, यदि यस्तो अनुहार मण्डली जीवनमा देखा पर्‍यो भने, यसले कस्तो प्रभाव ल्याउला? परमेश्‍वरका चुनिएका धेरैजसो मानिसहरूलाई यो देख्दा अवश्य नै अप्ठ्यारो लाग्छ, र परमेश्‍वरका वचनहरू पढ्ने र सत्यता सङ्गति गर्ने तिनीहरूको काममा विभिन्‍न हदसम्म बाधा र असर पर्छ। विशेषगरी साँचो मार्गमा जरा नगाडेका मानिसहरूको हकमा, मण्डली जीवनमा निरन्तर यस्तो उदास अनुहार देख्दा यसले तिनीहरूलाई सहजै असर पार्छ! मण्डलीमा हँसिलो व्यक्तित्व भएका, सरल र खुलस्त बोल्ने, र शान्ति र आनन्दले भरिपूर्ण हृदय भएका, र स्वतन्त्र र मुक्त आत्मा भएका मानिसहरू बढी हुनुपर्छ। यसले मण्डली जीवन आनन्दित बनाउनेछ। सधैँ उदास हुने ती अमिलोमुखेहरूले भेलाहरूमा आउनुपहिले घरमा परमेश्‍वरसँग प्रार्थना गर्नुपर्छ र आफ्नो मानसिकता परिवर्तन गर्नुपर्छ। यो तरिकाले तिनीहरू राम्रो मुडमा हुनेछन्, र तिनीहरूले भेलाबाट केही कुरा प्राप्त गर्नेछन्। यसको साथै, यसले अरूलाई पनि फाइदा पुर्‍याउनेछ; कम्तीमा पनि, तिनीहरूलाई कुनै बाधा दिइनेछैन। परमेश्‍वरका चुनिएका मानिसहरूले सामान्य मण्डली जीवन जिउन सक्छन् भन्‍ने कुरा सुनिश्‍चित गर्नको लागि, अगुवाहरू र कामदारहरूले समस्याहरू सुल्झाउन सत्यता सङ्गति गर्न सिक्‍नुपर्छ। यदि कुनै व्यक्ति उदास अनुहार लिएर भेलामा आउँछ भने, अगुवाहरू र कामदारहरूले अघि बढेर उसलाई सोध्नुपर्छ, “के तपाईंलाई मद्दत चाहिन्छ?” प्रेमसाथ अरूलाई सक्रिय रूपमा सहयोग गर्नु भनेको यही हो। यदि अगुवाहरू र कामदारहरूले कसैकसैमा समस्यामा छ भनेर देख्छन् तर बेवास्ता गरेर ती “अमिलोमुखेहरू” को दिन उज्यालो बनाउन सत्यता सङ्गति नगरी तिनीहरूबाट टाढा बस्‍ने र तर्किने गर्छन् भने, तिनीहरूले वास्तविक काम गरिरहेका हुँदैनन्। मण्डलीको काम प्रभावकारी रूपमा गर्नको लागि, अगुवाहरू र कामदारहरूले सर्वप्रथम परमेश्‍वरका चुनिएका मानिसहरूको विश्‍वासपात्र बन्‍न सिक्‍नुपर्छ, अर्थात् गैरविश्‍वासीहरूले भन्‍ने गरेको दयालु सरकारी अधिकारीजस्तो व्यक्ति बन्‍नुपर्छ। कति मानिसहरू त यस्तो भूमिका खेल्न अनिच्छुक हुन्छन्, र सधैँ दर्शक बन्‍न रुचाउँछन्—तिनीहरूले कसरी परमेश्‍वरका चुनिएका मानिसहरूलाई यसरी राम्रो मण्डली जीवन जिउन अगुवाइ गर्न सक्छन्? वास्तवमा, कसैको हृदयमा समस्याहरू छन् कि छैनन् भन्‍ने कुरा केही हदसम्म उसको अनुहारको भावबाट देख्‍न सकिन्छ। यदि कसैको अनुहार सधैँ अँध्यारो छ भने, यसको अर्थ पक्कै पनि उसको हृदय अँध्यारो छ र त्यसमा अलिकति पनि ज्योति छैन भन्‍ने हुन्छ। यदि तिनीहरू दिनभरि सही र गलतको विवादमा डुब्छन् भने, के तिनीहरूको अनुहारमा अझै पनि मुस्कान देख्‍न सकिन्छ र? यी मानिसहरूको अनुहार सधैँ अँध्यारो बादलले ढाकिएको हुन्छ, जसमा अलिकति पनि उज्यालो हुँदैन, अनि यसले तिनीहरूको कर्तव्य निर्वाहमा पनि असर पुर्‍याउँछ। यदि अगुवाहरू र कामदारहरूले यो समस्या सम्बोधन र समाधान गर्न ढिलो गरे, जसले गर्दा विश्‍वासी दाजुभाइ-दिदीबहिनीहरूले निरन्तर बाधा र अकल्पनीय कष्ट भोग्‍नुपर्‍यो भने, यसले यो प्रमाणित गर्छ कि यी अगुवाहरू र कामदारहरू वास्तविक काम गर्न असमर्थ छन्, सत्यताद्वारा समस्याहरू समाधान गर्न नसक्‍ने, र पूर्ण रूपमा काम नलाग्‍ने छन्। यदि अगुवाहरू र कामदारहरूले सत्यता बुझ्छन् र विश्‍वासी दाजुभाइ-दिदीबहिनीहरूका समस्याहरू पहिचान गर्न सक्छन्, र समयमै साथ र सहयोग प्रदान गर्न सक्छन्, र यसरी मानिसहरूका समस्याहरू समाधान गर्न मात्र नभई, मानिसहरूलाई सत्यता सिद्धान्तहरू बुझ्न र कर्तव्य पूरा गर्नसमेत मद्दत गर्न सक्छन् भने, तिनीहरूको कर्तव्यनिर्वाह र मामलाहरू सम्हाल्ने कार्य प्रभावकारी हुनेछ, र मण्डलीको काममा असर हुनेछैन। यदि अगुवाहरू र कामदारहरूले तुरुन्तै समस्याहरू पहिचान र समाधान गर्न सक्दैनन् भने, यसले मण्डलीको काममा असर गर्छ। यदि अगुवाहरू र कामदारहरूले समस्याहरू पहिचान र समाधान गर्न नसकेर मण्डलीको काममा हानि हुन्छ र परमेश्‍वरका चुनिएका मानिसहरूको जीवन प्रवेशमा बाधा हुन्छ भने, के तिनीहरूले परमेश्‍वर र उहाँका चुनिएका मानिसहरूलाई निराश तुल्याएका हुँदैनन् र? के मामलाहरू सम्हाल्ने तिनीहरूको कार्यप्रक्रियामा सिद्धान्तहरूको कमी हुँदैन र? समस्याहरूको सार देखेपछि तुरुन्तै र बिनाहिचकिचाहट तिनलाई सम्हाल्नु—यही नै जिम्मेवारी पूरा गर्नु र बफादार हुनु हो, र यही नै मापदण्डअनुरूप आफ्नो कर्तव्य निर्वाह गर्नु हो।

आजको सङ्गतिको विषय छैटौं समस्या, अर्थात् अनुचित सम्बन्धहरूमा संलग्‍न हुनु भन्‍ने हो। मण्डली जीवनमा देखा पर्ने यस्ता समस्याहरू मूलभूत रूपमा यी हुन्: विपरीतलिङ्गी व्यक्तिहरूबीचको अनुचित सम्बन्ध, समलिङ्गी सम्बन्ध, निहित स्वार्थहरूको सम्बन्ध, र व्यक्तिहरूबीचको घृणा। चाहे देहगत वासना भए नि, वा चाहे देहगत स्वार्थहरूमा आधारित सम्बन्ध, वा देहका भावनात्मक बन्धनहरूमा आधारित सम्बन्धहरू भए नि, यी सबै अनुचित सम्बन्धहरूकै वर्गमा पर्छन्, किनभने ती सामान्य मानवताको विवेक र समझको क्षेत्रभन्दा बाहिर जान्छन्। यी अनुचित सम्बन्धहरूको अस्तित्वले मानिसहरूलाई निश्‍चित हदसम्म बाधा दिन सक्छन्। अझै गम्भीर रूपमा भन्दा, यी कुराहरूले मानिसहरूको जीवन प्रवेश, सत्यता पछ्याइ, र परमेश्‍वर चिन्‍ने पछ्याइमा बाधा दिन सक्छन्। यी विभिन्‍न प्रकारका अनुचित सम्बन्धहरू विवेक वा समझबाट आउँदैनन्, र यी सम्बन्धहरू सामान्य मानवताको विपरीत हुन्छन्। मानिसहरू यी असामान्य सम्बन्धहरूमा जिउँदा सत्यता स्विकार्न र अभ्यास गर्न गाह्रो हुन्छ, र यसले तिनीहरूलाई मण्डली जीवन जिउन र जीवन वृद्धि पछ्याउनमा बाधा दिन्छ, र साथै यसले मण्डली जीवनको सुव्यवस्थामा पनि बाधा दिन्छ। यो परमेश्‍वरका चुनिएका मानिसहरूको जीवन प्रवेशमा हानिकारक हुन्छ र यसले मण्डलीको काममा पनि हानि गर्न सक्छ। यो सबै कुराको कारण, अगुवाहरू र कामदारहरूले यी समस्याहरू तुरुन्तै पहिचान गर्नु र सम्हाल्नु अत्यावश्यक हुन्छ।

अनुचित सम्बन्धहरूको हकमा भन्‍नुपर्दा, हामीले पहिले नै फरकफरक परिस्थितिहरू सूचीबद्ध र वर्गीकरण गरिसकेका छौं। के तिमीहरूले खुट्ट्याउने क्षमताको अभ्यास गर्ने केही उदाहरणहरू दिन सक्छौ? खुट्ट्याउने क्षमता सिक्‍नुको उद्देश्य के हो? यो तिमीहरूलाई मानिसहरू, घटनाहरू, र परिस्थितिहरूको सार चिन्‍न र परिभाषित गर्न सक्षम तुल्याउनु, ताकि तिमीहरूले सही मूल्याङ्कन गर्न, अनि सिद्धान्तहरूअनुसार तिनलाई व्यवहार गर्न सक भन्‍ने हो। अन्तिम परिणाम यही हो। के कसैले यसो भनेको छ, “तपाईं दिनभरि सही र गलत भन्‍ने यी कुराहरूबारे, यी दैनिक मामलाहरूबारे कुरा गर्नुहुन्छ—हामी अब यी कुरा सुन्न चाहँदैनौँ; हामी अबदेखि भेलाहरूमा समेत आउन चाहँदैनौँ। के तपाईंले सत्यता सङ्गति गरिरहनुपर्ने होइन र? किन सधैँ यी परिस्थितिहरूबारे कुरा गर्नुहुन्छ?” के तिमीहरूले त्यस्ता मानिसहरू देखेका छौ? तिनीहरू कस्ता प्रकारका मानिसहरू हुन्? (आत्मिक बुझाइ नभएका मानिसहरू।) हामीले यसरी सङ्गति गर्छौं, तैपनि तिनीहरूले अझै पनि सत्यता बुझ्न सक्दैनन्—तिनीहरूसँग सामान्य व्यक्तिको बुद्धि हुँदैन; त्यस्ता मानिसहरू पूर्ण रूपमा काम नलाग्‍ने हुन्छन्। के मानवको जस्तो बुद्धि नै नभएको व्यक्तिलाई अझै पनि प्रवचन सुनाइरहने त? सायद तिनीहरूले यस्तो प्रस्ताव गर्छन्: “भेलाहरूमा सधैँ सत्यता सङ्गति गर्ने, सधैँ सत्यता अभ्यास गर्नेजस्ता कुराहरूबारे कुराकानी गर्ने गरिन्छ—मलाई यस्तो कुरा सुनेर दिक्‍क लागिसक्यो। म अबदेखि भेलाहरूमा आउन चाहन्नँ।” यदि तिनीहरूले साँच्‍चै नै यस्तो दृष्टिकोण राख्छन् भने, तिनीहरू सत्यताप्रति वितृष्ण मानिसहरू हुन्। त्यस्ता मानिसहरूको हकमा, परमेश्‍वरको घरले तिनीहरूको सहभागितामा जोड दिँदैन; तिनीहरूलाई तुरुन्तै बिदा गर। यदि तिनीहरू आफै भेलाहरूमा आउन अनिच्छुक हुन्छन्, र तिनीहरूसँग छलफल गरिएको कुरा स्वीकार गर्दैनन् भने, हामी जोड गर्दैनौँ—हामी तिनीहरूलाई बाधा दिन खोजिरहेका छैनौँ। यस्ता मानिसहरूले जीवनभर परमेश्‍वरमा विश्‍वास गरे नि सत्यता बुझ्नेछैनन् र तिनीहरू वास्तविकतामा प्रवेश गर्नेछैनन्; यो त मेहनत खेर फाल्नु हो। यदि तिनीहरूलाई धर्मशास्‍त्रीय ज्ञान सुन्न मन पर्छ भने, तिनीहरूलाई धर्मशास्‍त्रीय ज्ञान अध्ययन गर्न जान देओ; एकदिन, जब तिनीहरूले जीवनको रूपमा सत्यता प्राप्त गर्दैनन्, तब तिनीहरूले यो कुराको पछुतो गर्नेछन्।

मे २९, २०२१


अगुवा र कामदारहरूका जिम्‍मेवारीहरू (१५)

विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग तीन)

मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू

यसअघिको भेलामा, हामीले अगुवा र कामदारहरूको बाह्रौँ जिम्मेवारीबारे सङ्गति गर्‍यौँ: “परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।” यो जिम्मेवारीको हकमा, हामीले मुख्य रूपमा मण्डली जीवनसँग सम्बन्धित विभिन्‍न समस्याहरूबारे सङ्गति गर्‍यौँ, जसलाई हामीले एघार वटा समस्यामा विभाजित गर्‍यौँ। पढेर सुनाओ त। (पहिलो, सत्यता सङ्गति गर्दा प्रायजसो विषयभन्दा बाहिर जानु; दोस्रो, मानिसहरूलाई बहकाउन र तिनीहरूको आदर जित्नको लागि शब्द र धर्मसिद्धान्तहरू बोल्नु; तेस्रो, घरायसी मामलाहरूबारे कुरा गर्नु, व्यक्तिगत सम्पर्कहरू निर्माण गर्नु, र व्यक्तिगत मामलाहरू सम्हाल्नु; चौथो, गुटबन्दी गर्नु; पाँचौँ, हैसियतको लागि प्रतिस्पर्धा गर्नु; छैटौँ, अनुचित सम्बन्धहरूमा संलग्‍न हुनु; सातौँ, आपसी आक्रमण र मौखिक कलहमा संलग्‍न हुनु; आठौँ, धारणाहरू फैलाउनु; नवौँ, नकारात्मकता पोखाउनु; दशौँ, आधारहीन अफवाह फैलाउनु; र एघारौँ, निर्वाचनमा हेराफेरी र अवरोध गर्नु।) यसअघि, हामीले पाचौँ समस्याबारे सङ्गति गरेका थियौँ, जुन हैसियतका लागि प्रतिस्पर्धा गर्नु हो र छैटौँ समस्या अनुचित सम्बन्धहरूमा संलग्‍न हुनु हो। यी दुई प्रकारका समस्याहरूले पनि, अघिल्ला चारवटा समस्याहरूले जस्तै, मण्डली जीवन र मण्डलीको सामान्य सुव्यवस्थामा अवरोध र बाधा दिन्छन्। यी दुई प्रकारका समस्याहरूको प्रकृति, यी समस्याहरूले मण्डली जीवनमा ल्याउने हानि, र मानिसहरूको जीवन प्रवेशमा पार्ने प्रभावलाई हेर्दा, यी दुवै कुरा परमेश्‍वरको काम र मण्डलीको सामान्य सुव्यवस्थामा अवरोध र बाधा दिने मानिस, घटना, र कामकुराहरू हुन सक्छन्।

ऋ. आपसी आक्रमण र मौखिक कलहमा संलग्‍न हुनु

आज, हामी सातौँ समस्याबारे सङ्गति गर्नेछौँ—आपसी आक्रमण र मौखिक कलहमा संलग्‍न हुनु। त्यस्ता समस्याहरू मण्डली जीवनमा आम हुन्छन् र ती सबैले प्रस्टै देख्‍न सक्‍ने हुन्छन्। जब मानिसहरू परमेश्‍वरको वचन खान-पिउन, आफ्नो व्यक्तिगत अनुभवहरूबारे सङ्गति गर्न, वा केही वास्तविक समस्याहरूबारे छलफल गर्न भेला हुन्छन्, तब सही र गलतबारेका फरकफरक दृष्टिकोण वा विवादहरूले प्रायजसो मानिसहरूको बीचमा तर्क र विवाद पैदा गर्छन्। यदि मानिसहरू असहमत हुन्छन् र फरकफरक दृष्टिकोण राख्छन्, तर यसले मण्डली जीवनमा बाधा दिँदैन भने, के यो आपसी आक्रमण र मौखिक कलहमा संलग्‍न हुनुका रूपमा गन्ती हुन्छ? यसलाई गन्ती गर्न मिल्दैन; यो त सामान्य सङ्गतिमा पर्छ। त्यसकारण, सतहमा धेरै समस्याहरू सातौँ समस्यासँग सम्बन्धित छन् जस्तो देखिन सक्छ, तर वास्तवमा, परिस्थिति र प्रकृतिका हिसाबमा अझै गम्भीर, र यसरी अवरोध र बाधाहरू बन्‍ने समस्याहरू मात्रै यो समस्याभित्र पर्छन्। अब हामी कुनकुन समस्याहरूको प्रकृतिले तिनलाई यो समस्याअन्तर्गत पर्नयोग्य तुल्याउँछ भन्‍नेबारे सङ्गति गरौँ।

सबभन्दा पहिला, आपसी आक्रमणमा संलग्‍न हुने प्रकटीकरणहरू हेर्दा, यो निश्चित रूपमा नै सामान्य रूपमा सत्यता सङ्गति गर्ने वा सत्यता खोजी गर्ने, वा सत्यता सङ्गति गरेका आधारमा फरकफरक बुझाइ वा ज्योति हुने, वा सत्यता सिद्धान्तहरू खोजी गर्ने, सङ्गति गर्ने, छलफल गर्ने, र निश्‍चित सत्यताबारे अभ्यासको मार्ग खोजी गर्नेबारे होइन, बरु यो सही र गलतबारे तर्क र विवाद गर्नेबारे हो। यो आधारभूत रूपमा यसरी नै प्रकट हुन्छ। के मण्डली जीवनमा कहिलेकाहीँ यस प्रकारको समस्या देखा पर्छ? (पर्छ।) बाहिरी रूपका आधारमा मात्रै हेर्दा, आपसी आक्रमणमा संलग्‍न हुनेजस्तो कार्य सत्यता खोजी गर्ने, वा पवित्र आत्माको मार्गदर्शनमा सत्यताबारे सङ्गति गर्ने, वा सामञ्जस्यताका साथ सहकार्य गर्नेबारे होइन, बरु यसको जड त गरम मिजासीपनमा हुन्छ, र यसमा प्रयोग गरिएको भाषामा आलोचना र दोषारोपण, र श्रापहरूसमेत समावेश हुन्छ—यस्तो प्रकारको प्रकटीकरण साँच्‍चै नै शैतानको भ्रष्ट स्वभावको प्रकटीकरण हो। जब मानिसहरूले एकअर्कालाई आक्रमण गर्छन्, तब तिनीहरूको भाषा धारिलो भए पनि वा कुशल भए पनि, यसमा गरम मिजासीपन, द्वेष, र घृणा समावेश हुन्छ, र यसमा प्रेम, सहनशीलता, र सहिष्णुताको अभाव हुन्छ, र प्राकृतिक रूपमै यसमा सामञ्जस्यपूर्ण सहकार्यको अझै धेरै कमी हुन्छ। मानिसहरूले एकअर्कालाई आक्रमण गर्न प्रयोग गर्ने विधिहरू फरकफरक हुन्छन्। उदाहरणका लागि, जब दुई मानिसहरूले कुनै मामला छलफल गरिरहेका हुन्छन्, तब पहिलो व्यक्तिले दोस्रोलाई भन्छ, “कतिपय मानिसहरूमा खराब मानवता र अहङ्कारी स्वभाव हुन्छ; तिनीहरू अलिकति काम गरे पनि धाक लगाउँछन्, र तिनीहरू कसैको कुरा सुन्दैनन्। तिनीहरू परमेश्‍वरका वचनहरूले भन्‍ने गरेका ती मानिसहरूजस्तै हुन्, जो पशुहरूजतिकै बर्बर र मानवताविहीन छन्।” यो सुनेपछि, दोस्रो व्यक्ति यसो सोच्छ, “के तिमीले भर्खरै भनेको कुरा मतिर निर्देशित थिएन र? तिमीले मेरो खुलासा गर्न परमेश्‍वरका वचनहरूसमेत उद्धृत गऱ्यौ! तिमीले मेरो बारे कुरा गरेको हुनाले, म पनि रोकिन्नँ। तिमीले मसँग कठोर व्यवहार गरेका छौ, त्यसकारण म तिमीलाई पनि दुर्व्यवहार गर्नेछु!” त्यसकारण, दोस्रो व्यक्तिले भन्छ, “कतिपय मानिसहरू बाहिरी रूपमा अत्यन्तै भक्त देखिन सक्छन्, तर वास्तवमा भित्र गहिराइमा तिनीहरू अरूभन्दा बढी कुटिल हुन्छन्। तिनीहरू परमेश्‍वरका वचनहरूमा उल्लेख गरिएका वेश्या र धन्दावालीहरूजस्तै विपरीतलिङ्गीहरूसँग अनुचित सम्बन्धमा संलग्‍न हुन्छन्—परमेश्‍वर त्यस्ता मानिसहरूलाई अत्यन्तै घृणा गर्नुहुन्छ, र तिनीहरूसँग वितृष्ण हुनुहुन्छ। अनि भक्त देखिनुको के फाइदा? त्यो सबै ढोँग मात्रै हो। परमेश्‍वर ढोँग गर्नेहरूलाई सबैभन्दा मन पराउनुहुन्न; ढोँग गर्नेहरू सबै फरिसीहरू हुन्!” यो सुनेपछि, पहिलो व्यक्तिले सोच्छ, “यो मेरो विरुद्ध गरिएको प्रत्याक्रमण हो! ठीक छ, तिमीले मलाई कठोर व्यवहार गऱ्यौ, त्यसकारण मैले पनि तिमीलाई बाँकी राखिनँ भने मलाई दोष नदेऊ!” अघि र पछि गरेर, ती दुई जना झगडा गर्न थालेका हुन्छन्। के यो परमेश्‍वरका वचनहरूबारे सङ्गति गर्नु हो त? (होइन।) तिनीहरूले के गरिरहेका हुन्? (एकअर्कालाई आक्रमण गरिरहेका र लडाइँ गरिरहेका हुन्।) तिनीहरूले केही कमजोरीको फाइदा उठाएर आफ्नो आक्रमणका लागि “आधार” खोज्छन्, र त्यो आधारका रूपमा परमेश्‍वरका वचनहरू वाचन गर्छन्—यो आपसी आक्रमणमा संलग्‍न हुनु हो, यसको साथै, यो मौखिक कलहमा संलग्‍न हुनु हो। के मण्डली जीवनमा कहिलेकाहीँ यसप्रकारको सङ्गति देखिन्छ? के यो सामान्य सङ्गति हो? के यो सामान्य मानवताभित्रको सङ्गति हो? (होइन।) त्यसोभए, के यसप्रकारको सङ्गतिका कारण मण्डली जीवनमा अवरोध र बाधाहरू पैदा हुन्‍नन् र? यसले कस्ता प्रकारका अवरोध र बाधाहरू ल्याउँछ? (सामान्य मण्डली जीवनमा बाधा पुग्छ, मानिसहरू सही र गलतबारे विवादमा अल्झन्छन्, र नतिजास्वरूप तिनीहरू परमेश्‍वरका वचनहरू शान्त भएर मनन र सङ्गति गर्न सक्दैनन्।) जब मानिसहरू मण्डली जीवनको अवधिमा सही र गलतबारे यस्ता झैझगडा र तर्कहरूमा संलग्‍न हुन्छन्, र व्यक्तिगत आक्रमणहरू गर्छन्, तब के पवित्र आत्माले अझै पनि काम गर्नुहुन्छ त? पवित्र आत्माले काम गर्नुहुन्‍न; यस्तो सङ्गतिले मानिसहरूको हृदय अस्तव्यस्त पार्छ। बाइबलमा केही वचनहरू छन्, के तिमीहरूलाई ती याद छन्? (“फेरि म तिमीहरूलाई भन्छु, यदि पृथ्वीमा तिमीहरूमध्ये दुई जना आफूले माग्‍ने कुराबारे सहमत भएर माग्यौ भने स्वर्गमा हुनुहुने मेरा पिताले तिनीहरूका निम्ति त्यो गरिदिनुहुनेछ। किनभने जहाँ दुई वा तीन जना मेरो नाउँमा भेला हुन्छन्, म त्यहाँ तिनीहरूको बीचमा हुन्छु” (मत्ती १८:१९-२०)।) यी वचनहरूको अर्थ के हो? जब मानिसहरू परमेश्‍वरअघि भेला हुन्छन्, तब तिनीहरू एउटै हृदय र मनका हुनुपर्छ र परमेश्‍वरअघि तिनीहरू एकीकृत हुनुपर्छ; र मानिसहरू एउटै हृदय र मनका हुँदा मात्रै परमेश्‍वरले तिनीहरूलाई आशिष्‌हरू दिनुहुनेछ, पवित्र आत्माले काम गर्नुहुनेछ। तर के मैले भर्खरै उल्लेख गरेका बहस गर्ने दुई जना मानिसहरू एउटै हृदय र मनका थिए त? (थिएनन्।) तिनीहरू केमा संलग्‍न थिए? आपसी आक्रमण, लडाइँ, र आलोचना र दोषारोपणमा समेत संलग्न थिए। तिनीहरूले सतहमा फोहोरी श्रापका शब्दहरू प्रयोग नगरेका वा अर्को व्यक्तिको नाम किटेर नबोलेका भए पनि, तिनीहरूको शब्दहरूपछाडि रहेको प्रेरणा सत्यताबारे सङ्गति गर्ने वा सत्यता खोजी गर्ने उद्देश्यको थिएन, र तिनीहरूले सामान्य मानवताको विवेक र समझभित्र रहेर बोलिरहेका थिएनन्। तिनीहरूले बोलेको हरेक शब्द गैरजिम्मेवार थियो, र यसमा आक्रामकता र द्वेष थियो; हरेक शब्द नै तथ्यहरूअनुरूप थिएन, न त त्यसको कुनै आधार नै थियो। हरेक शब्द परमेश्‍वरका वचनहरू र परमेश्‍वरका मागअनुसार मामलालाई मूल्याङ्कन गर्नेबारे थिएन, बरु त्यो आफूले घृणा गरेको र हेला गरेको व्यक्तिविरुद्ध आफ्नै रुचि र इच्छाका आधारमा व्यक्तिगत आक्रमण, आलोचना, र दोषारोपण गर्नेबारे थियो। तीमध्ये कुनै पनि कुरा एउटै हृदय र मनको हुनुका प्रकटीकरणहरू होइनन्; बरु, ती त गरम मिजास र शैतानको भ्रष्ट स्वभावबाट आएका शब्द र प्रकटीकरणहरू हुन्, र तिनले परमेश्‍वरलाई खुसी पार्दैनन्; त्यसकारण, त्यहाँ पवित्र आत्माको कुनै काम हुँदैन। यो आपसी आक्रमणमा संलग्‍न हुनुको प्रकटीकरण हो।

मण्डली जीवनमा, सानातिना मामलाहरू वा विपरीत दृष्टिकोण र हितहरूका सम्बन्धमा मानिसहरूबीच प्रायजसो विवाद र द्वन्द्वहरू प्रायः देखा पर्छन्। नमिल्ने व्यक्तित्व, महत्त्वाकाङ्क्षा, र प्राथमिकताहरूका कारण पनि विवादहरू प्रायजसो पैदा हुन्छन्। सामाजिक हैसियत र शिक्षाका स्तरमा रहेका भिन्‍नताहरू, वा तिनीहरूको मानवता र प्रकृतिका हिसाबमा रहेका भिन्‍नताहरू, र बोल्ने र मामलाहरू सम्हाल्ने तरिकामा रहेका भिन्‍नताहरूका कारण समेत, र यस्तै अरू कारणहरूले गर्दा पनि विभिन्‍न प्रकारका असहमति र कलहहरू पैदा हुन्छन्। यदि मानिसहरूले परमेश्‍वरको वचन प्रयोग गरेर यी समस्याहरू समाधान गर्न खोजी गर्दैनन् भने, यदि कुनै आपसी सहानुभूति, सहनशीलता, साथ, र सहयोग छैन भने, र यदि मानिसहरू आफ्नो हृदयमा पूर्वाग्रह र घृणा पाल्छन्, र भ्रष्ट स्वभावभित्र एकअर्कासित गरम मिजासका साथ व्यवहार गर्छन् भने, यसले आपसी आक्रमण र आलोचनामा डोऱ्याउने सम्भावना हुन्छ। कतिपय मानिसहरूसँग अलिक विवेक र समझ हुन्छ, र विवादहरू पैदा हुँदा, तिनीहरूले धैर्यता अभ्यास गर्न, समझसाथ काम गर्न, र अर्को पक्षलाई प्रेमसाथ मदत गर्न सक्छन्। तर, कतिपय मानिसहरू यो कुरा हासिल गर्न सक्दैनन्, र तिनीहरूमा सबैभन्दा आधारभूत सहनशीलता, धैर्यता, मानवता, र समझसमेत हुँदैन। तिनीहरू प्रायजसो सानातिना मामलाहरूबारे, वा एउटै शब्द वा अनुहारको अभिव्यक्तिका निहुँमा, अरूविरुद्ध विभिन्‍न पूर्वाग्रह, सन्देह र गलतफहमीहरू विकास गर्छन्, जसले गर्दा तिनीहरूको हृदयमा उनीहरूविरुद्ध विभिन्‍न प्रकारका विचार, शङ्का, आलोचना, र दोषारोपणहरू ल्याउँछ। यी घटनाहरू मण्डलीभित्र प्रायजसो देखा परिरहन्छन् र तिनले प्रायजसो व्यक्तिहरूबीचका सामान्य सम्बन्धहरूमा, दाजुभाइ-दिदीबहिनीहरूको सामञ्जस्यपूर्ण अन्तरक्रियाहरूमा, र परमेश्‍वरका वचनहरूबारे तिनीहरूले गर्ने सङ्गतिमा समेत असर पार्छन्। मानिसहरू एकअर्कासँग अन्तरक्रिया गर्दा विवादहरू पैदा हुनु सामान्य कुरा हो, तर यदि मण्डली जीवनमा यस्ता समस्याहरू बारम्बार देखा पर्छन् भने, तिनले सामान्य मण्डली जीवनमा असर गर्न, बाधा दिन, र त्यसलाई नष्टसमेत गर्न सक्छन्। उदाहरणका लागि, यदि कसैले भेलामा बहस सुरु गर्‍यो भने, त्यो भेलामा बाधा हुनेछ, मण्डली जीवनले फल दिन असफल हुनेछ, र भेलामा सहभागी हुनेहरूले केही पनि प्राप्त गर्नेछैनन्, र तिनीहरू आधारभूत रूपमा व्यर्थमा भेला भइरहेका र आफ्नो समय बरबाद गरिरहेका हुनेछन्। फलस्वरूप, यी समस्याहरूले मण्डली जीवनको सामान्य सुव्यवस्थामा असर पारिसकेका हुनेछन्।

क. आपसी आक्रमण र मौखिक कलहमा संलग्‍न हुनुका विभिन्‍न प्रकारका प्रकटीकरणहरू

१. कमीकमजोरीहरूको आपसी खुलासा

कतिपय मानिसहरूलाई भेलाहरूका अवधिमा सधैँ घरायसी मामलाहरू र महत्त्वहीन विषयहरूबारे गफ गर्न मन पर्छ, र तिनीहरू दाजुभाइ-दिदीबहिनीहरूलाई भेट्दा सानातिना घरायसी मामलाहरूबारे कुराकानी गर्छन् र गफगाफमा संलग्न हुन्छन्, जसले गर्दा ती दाजुभाइ-दिदीबहिनीहरूलाई असहाय महसुस हुन्छ। तिनीहरूलाई हस्तक्षेप गर्न कोही खडा हुन सक्छ, तर त्यसपछि के हुन्छ? यदि तिनीहरूलाई निरन्तर हस्तक्षेप गरियो भने, तिनीहरू अप्रसन्न बन्छन्, र तिनीहरू अप्रसन्न हुनु भनेकै समस्या खडा हुनु हो। तिनीहरू सोच्छन्: “तिमी सधैँ मलाई हस्तक्षेप गर्छौ र बोल्न दिँदैनौ। त्यसोभए, ठीक छ। तिमी बोल्दा म पनि तिमीलाई हस्तक्षेप गर्नेछु! जब तिमी परमेश्‍वरका वचनहरूबारे सङ्गति गर्छौ, तब म परमेश्‍वरका वचनहरूको अर्को खण्ड पढेर तिम्रो कुरा बीचैमा काट्नेछु। जब तिमी आफूलाई चिन्‍नेबारे सङ्गति गर्छौ, तब म मानिसहरूलाई न्याय गर्ने परमेश्‍वरका वचनहरूबारे सङ्गति गर्नेछु। जब तिमी आफ्नो अहङ्कारी स्वभाव बुझ्नेबारे सङ्गति गर्छौ, तब म मानिसहरूका परिणाम र गन्तव्य निर्धारित गर्ने परमेश्‍वरका वचनहरू सङ्गति गर्नेछु। तिमीले जे भने नि म फरक कुरा भनिदिनेछु!” यति मात्र होइन, यदि अरू तिनीहरूलाई हस्तक्षेप गर्न जोडिए भने, यो व्यक्तिले खडा भएर तिनीहरूलाई आक्रमण गर्छ। साथसाथै, उसले हृदयमा रुष्टता र घृणा पालेको हुनाले, भेलाहरूमा ऊ प्रायजसो आफ्नो कुरा रोक्‍ने व्यक्तिका कमीकमजोरीहरू खुलासा गर्छ, त्यो व्यक्तिले परमेश्‍वरमा विश्‍वास गर्न आउनुभन्दा पहिले कसरी अरूलाई व्यापारमा धोका दिन्थ्यो, अरूसँगको व्यवहारमा त्यो व्यक्ति कति अनैतिक थियो, र आदि इत्यादिबारे कुरा गर्छ—जबजब त्यो व्यक्ति बोल्छ, तबतब ऊ यी कुराहरूबारे नै बोल्छ। सुरुमा त त्यो व्यक्तिले धैर्यता अभ्यास गर्न सक्छ, तर समय बित्दै जाँदा, त्यो व्यक्ति यस्तो सोच्न थाल्छ: “म सधैँ तिमीलाई सहयोग गर्छु, म सधैँ तिमीप्रति सहनशीलता र धैर्यता देखाउँछु, तर तिमी मलाई कुनै सहनशीलता देखाउँदैनौ। यदि तिमी मलाई यसरी व्यवहार गर्छौ भने, तिमीलाई बाँकी नराखी बोलेँ भने मलाई दोष नदिनु! हामी धेरै समयदेखि एउटै गाउँमा बस्दै आएका छौँ—हामी दुवै एकअर्कालाई राम्ररी चिन्छौँ। तिमीले मलाई आक्रमण गरेका छौ, त्यसकारण म पनि तिमीलाई आक्रमण गर्नेछु; तिमीले मेरा कमीकमजोरीहरू खुलासा गरेका छौ, तर तिमीसँग पनि त्यस्ता कमजोरीहरू प्रशस्त छन्।” अनि त्यसपछि, उसले भन्छ, “तिमी सानो हुँदा तिमीले सामानसमेत चोरेका थियौ; तिमीले गरेका ती सानातिना चोरीहरू अझै लाजमर्दा छन्! मैले जे गरेँ कम्तीमा त्यो व्यवसाय त थियो, र त्यो सबै जीविकोपार्जन गर्नका खातिर थियो। यो संसारमा कसले पो केही गल्तीहरू गर्दैन र? तिम्रो व्यवहारचाहिँ कस्तो छ नि? तिम्रो व्यवहार त चोर र डाँकुको व्यवहार हो!” के यो आपसी आक्रमणमा संलग्‍न हुनु होइन र? यी आक्रमणहरूको विधि के हो? यो आपसी कमीकमजोरीहरू खुलासा गर्नु हो, होइन र? (हो।) तिनीहरू मनमनै यस्तोसमेत सोच्छन्: “तिमी मेरा कमीकमजोरीहरू खुलासा गरिरहन्छौ, ती कुराहरूबारे र मेरो असम्माननीय विगतबारे सबैलाई थाहा दिइरहन्छौ, जसले गर्दा अरूले मलाई उप्रान्त आदर गर्नेछैनन्—त्यसैले, म पनि पछि हट्नेछैनँ। तिम्रा प्रेमीहरू कति थिए, तिमी कति जना विपरीतलिङ्गीसँग बसेका छौ भन्‍नेबारे मलाई सबै थाहा छ; मसँग यो सबै हतियार तयार छ। यदि तिमीले फेरि मेरा कमीकमजोरीहरू खुलासा गऱ्यौ र मलाई सँघारमा धकेल्यौ भने, म तिम्रा सबै दुष्कर्महरू प्रकाश गर्नेछु!” एकअर्कासँग राम्ररी परिचित रहेका र एकअर्कालाई राम्ररी चिनेका मानिसहरूबीच कमीकमजोरीहरूको आपसी खुलासा हुनु आम समस्या हो। सायद असहमतिका कारण वा तिनीहरूबीच द्वन्द्व वा रिस भएका कारण, ती दुई मानिसहरू भेलाहरूमा एकअर्कालाई आक्रमण गर्नका लागि हतियारका रूपमा प्रयोग गर्न पुराना र सानातिना मामलाहरू तन्काउने गर्छन्। यी दुई मानिसहरू एकअर्काका कमीकमजोरीहरू खुलासा गर्छन् र एकअर्कालाई आक्रमण र दोषारोपण गर्छन्, र परमेश्‍वरको वचन खाने-पिउने सबैको समय ओगट्छन्, र सामान्य मण्डली जीवनमा असर पुर्‍याउँछन्। के त्यस्ता भेलाहरूले फल दिन सक्छन् र? के तिनीहरू वरिपरिका मानिसहरूलाई अझै पनि भेलामा सहभागी हुन मन लाग्छ र? कतिपय दाजुभाइ-दिदीबहिनीहरू यस्तो सोच्न थाल्छन्: “यी दुई जना निकै समस्याजनक छन्, विगतका ती मामलाहरू उठाउनुको के अर्थ छ र! अहिले तिनीहरू दुवै परमेश्‍वरमा विश्‍वास गर्छन्, त्यसकारण तिनीहरूले ती कुराहरू बिर्सनुपर्छ। कसको पो समस्या हुँदैनन् र? के तिनीहरू दुवै अहिले परमेश्‍वरअघि आएका छैनन् र? यी सबै समस्याहरू परमेश्‍वरको वचनद्वारा समाधान गर्न सकिन्छ। कमीकमजोरीहरू खुलासा गर्नु सत्यता अभ्यास गर्नु होइन, न त यो एउटा व्यक्तिका सबल पक्षहरूबाट सिकेर अर्को व्यक्तिका कमजोरीहरू पूर्ति गर्नु नै हो; यो त आपसी आक्रमण हो, यो शैतानी व्यवहार हो।” तिनीहरूको आपसी आक्रमणले सामान्य मण्डली जीवनमा बाधा दिन्छ र यसलाई नष्ट गर्छ। तिनीहरूलाई कसैले रोक्न सक्दैन, र जोसुकैले तिनीहरूलाई सत्यताबारे सङ्गति गरे पनि तिनीहरू सुन्दैनन्। कतिपय मानिसहरू तिनीहरूलाई यस्तो सल्लाह दिन्छन्: “एक-अर्काका कमीकमजोरीहरू खुलासा गर्न छोड। वास्तवमा, यो सम्पूर्ण कुरा त्यति ठूलो होइन; के यो छोटो मौखिक असहमति मात्रै होइन र? तिमीहरू दुईबीच कुनै गहन घृणा छैन। यदि तिमीहरू दुवैले परमेश्‍वरअघि प्रार्थना गर्न र सत्यता खोजी गर्नका लागि खुलस्त कुरा गर्न, आफूलाई उदाङ्गो पार्न, अनि आफ्ना पूर्वाग्रह, रुष्टता, र घृणा त्याग्‍न सक्यौ भने, यी सबै समस्याहरू समाधान हुन सक्छन्।” तर ती दुई जना अझै पनि गतिरोधमा हुन्छन्। तिनीहरूमध्ये एक जनाले भन्छ, “यदि उसले सुरुमा मसँग माफी माग्न सक्छ, र उसले पहिले खुलस्त कुरा गर्न र आफूलाई उदाङ्गो पार्न सक्छ भने, म पनि त्यसै गर्नेथिएँ। तर यदि ऊ पहिलेजस्तै यो कुरा छोड्दैन भने, म पनि उसको विरुद्ध केही कुरा बाँकी राख्‍नेछैनँ। तिमी मलाई सत्यता अभ्यास गर्न लगाउँछौ—ऊ चाहिँ किन अभ्यास गर्दैन? तिमी मलाई कुराहरू छोड्न लगाउँछौ—ऊ चाहिँ किन सुरुमा गर्दैन?” के यो असमझ हुनु होइन र? (हो।) तिनीहरूले असमझदारीपूर्ण व्यवहार गर्न थाल्छन्। कसैको सल्लाहले पनि तिनीहरूलाई असर गर्दैन, र तिनीहरू सत्यताबारे गरिएको सङ्गति पनि सुन्दैनन्। तिनीहरू एकअर्कालाई भेट्नेबित्तिकै, बहस गर्छन्, एकअर्काका कमीकमजोरीहरू खुलासा गर्छन् र एकअर्कालाई आक्रमण गर्छन्। मुक्का हान्ने अवस्थासम्म नपुग्नु बाहेक, तिनीहरूले एकअर्कासँग गर्ने सबै कुरामा घृणा हुन्छ, र तिनीहरूले बोल्ने हरेक शब्दमा आक्रमण र श्रापका आशय हुन्छन्। यदि, मण्डली जीवनमा, एकअर्कालाई देख्‍नेबित्तिकै आक्रमण गर्ने र मौखिक कलहमा संलग्‍न हुने यस्ता दुई मानिसहरू छन् भने, के यो मण्डली जीवनले फल दिन सक्छ र? के मानिसहरूले यसबाट केही सकारात्मक कुरा प्राप्त गर्न सक्छन् र? (सक्दैनन्।) जब त्यस्ता परिस्थितिहरू देखा पर्छन्, तब धेरैजसो मानिसहरू यसो भन्दै चिन्तित हुन्छन्, “हामी भेला हुँदा हरेकपटक, ती दुई जना सधैँ झगडा गरिरहेका हुन्छन्, र तिनीहरू कसैको सल्लाह सुन्दैनन्। हामी के गर्ने?” तिनीहरू त्यहाँ हुँदासम्म, भेलाहरू शान्तिपूर्ण हुँदैनन्, र तिनीहरूले सबैलाई बाधा दिन्छन्। त्यस्ता परिस्थितिहरूमा, मण्डली अगुवाहरू समस्या समाधान गर्न अघि आउनुपर्छ; तिनीहरूले त्यस्ता व्यक्तिहरूलाई मण्डली जीवनमा निरन्तर बाधा दिइरहन दिनु हुँदैन। यदि बारम्बार गरिएको सल्लाह, सङ्गति, र सकारात्मक मार्गदर्शनपछि पनि कुनै नतिजाहरू हासिल हुँदैनन्, र दुवै पक्षले आफ्नो पूर्वाग्रह कायम राखिराख्छन् र एकअर्कालाई क्षमा दिन मान्दैनन्, र एकअर्कालाई आक्रमण गरिरहन्छन् र मण्डली जीवनमा बाधा दिइरहन्छन् भने, यो मामलालाई सिद्धान्तहरूअनुसार सम्हाल्नु अत्यावश्यक हुन्छ। तिनीहरूलाई यसो भनिनुपर्छ: “तिमीहरू दुई जना यो स्थितिमा भएको धेरै भएको छ, र यसले मण्डली जीवनलाई र सबै दाजुभाइ-दिदीबहिनीहरूलाई गम्भीर बाधाहरू दिएको छ। धेरैजसो मानिसहरू तिमीहरूको यो व्यवहारप्रति रिसाएका छन्, तर तिनीहरू यसबारे केही भन्‍न डराउँछन्। तिमीहरूको वर्तमान मनोवृत्ति र प्रकटीकरणहरू हेर्दा, मण्डलीले, सिद्धान्तहरूअनुसार, मण्डली जीवनमा तिमीहरूको सहभागिता रोक्‍नुपर्छ र तिमीहरूलाई आत्मचिन्तन गर्न अलग राख्‍नुपर्छ। जब तिमीहरू सामञ्जस्यताका साथ मिलेर बस्‍न, सामान्य सङ्गतिमा संलग्‍न हुन, र सामान्य अन्तरवैयत्तिक सम्बन्धहरू निर्माण गर्न सक्छौ, तब तिमीहरू मण्डली जीवनमा फेरि फर्केर आउन सक्छौ।” तिनीहरू यसमा सहमत भए पनि वा नभए पनि, मण्डलीले यो निर्णय गर्नुपर्छ; यो सिद्धान्तहरूका आधारमा मामला सम्हाल्नु हो। यी कुराहरू यसरी नै सम्हाल्नुपर्छ। एक हिसाबमा, यो ती दुई व्यक्तिहरूका लागि फाइदाजनक हुन्छ; यसले तिनीहरूलाई आत्मचिन्तन गर्न र आफूलाई चिन्‍न प्रेरित गर्न सक्छ। अर्को हिसाबमा, यसले मुख्य रूपमा अझै धेरै दाजुभाइ-दिदीबहिनीहरूलाई दुष्ट मानिसहरूको बाधाबाट सुरक्षा दिन्छ। कतिपय मानिसहरू भन्छन्, “तिनीहरूले कुनै दुष्कर्म गरेका छैनन्; तिनीहरूको सारका हिसाबमा तिनीहरू दुष्ट मानिसहरू पनि होइनन्। तिनीहरूको मानवतामा सानातिना त्रुटिहरू मात्रै छन्, तिनीहरू केवल स्वेच्छाचारी छन्, तिनीहरूमा असमझ हुने, अनि डाहा र विवाद गर्ने प्रवृत्ति छ। यसका कारण मात्रै किन तिनीहरूलाई अलग राख्‍ने?” तिनीहरूको मानवता जस्तोसुकै होस्, तिनीहरूले मण्डली जीवनमा बाधा दिएसम्म, मण्डली अगुवाहरूले त्यो समस्या सम्बोधन र समाधान गर्न हस्तक्षेप गर्नुपर्छ। यदि ती दुई व्यक्ति दुष्ट छन् भने, त्यो कुरा खुट्टयाउनेबित्तिकै, प्रतिक्रिया तिनीहरूलाई अलग गर्नेजस्तो सरल हुनु हुँदैन; तिनीहरूलाई सीधै निकाल्न निर्णय तुरुन्तै गरिनुपर्छ। यदि तिनीहरूका कार्य अरूलाई हानि नहुने गरी वा परमेश्‍वरको घरका हितहरूमा घाटा ल्याउने अरू खराब कार्यहरू नगर्ने गरी एकअर्कालाई आक्रमण गर्ने र सही र गलतबारे बहस गर्ने कार्यमा मात्रै सीमित हुन्छ, र तिनीहरू दुष्ट छैनन् भने, तिनीहरूलाई निकाल्नुपर्दैन। बरु, तिनीहरूको मण्डली जीवन रोक्‍नुपर्छ, र तिनीहरूलाई आत्मचिन्तनका लागि अलग राख्‍नुपर्छ। यो शैली सबैभन्दा उचित हुन्छ। यो मामलालाई यसरी सम्हाल्नुको उद्देश्य भनेको मण्डली जीवनको सामान्य सुव्यवस्था सुनिश्‍चित गर्नु र मण्डलीको काम सामान्य रूपमा अघि बढ्न सक्‍ने कुरा प्रत्याभूत गर्नु हो।

२. आपसी खुलासा र आक्रमणहरू

कतिपय मानिसहरूमा परमेश्‍वरको वचन खाने-पिउने कार्यमा बुझ्ने क्षमताको कमी हुन्छ र परमेश्‍वरको वचनबारेको आफ्नो अनुभवात्मक बुझाइ कसरी सङ्गति गर्ने भनी तिनीहरूलाई थाहै हुँदैन। तिनीहरूलाई मानिसहरूको खुलासा गर्ने परमेश्‍वरका वचनहरूलाई अरूसँग जोड्न मात्रै आउँछ। र त्यसकारण, जब तिनीहरूले परमेश्‍वरका वचनहरूमा रहेका सत्यताबारे सङ्गति गर्छन्, तब तिनीहरूसँग सधैँ व्यक्तिगत मनसाय हुन्छन्; तिनीहरू सधैँ अवसरको फाइदा उठाएर अरूलाई खुलासा गर्न र आक्रमण गर्न चाहन्छन्, जसले गर्दा मण्डलीमा अशान्ति पैदा हुन्छ। यदि खुलासा गरिएका मानिसहरूले यी परिस्थितिहरूलाई सही रूपमा लिन, र ती परमेश्‍वरबाट आएका हुन् भनेर बुझ्न, अनि समर्पण र धैर्यता अपनाउन सक्छन् भने, कुनै विवाद हुनेछैन। तर, अरूले आफ्ना समस्याहरूबारे सङ्गति र खुलासा गरेको सुन्दा व्यक्तिमा प्रतिरोधको अनुभूति हुनु अपरिहार्य नै हुन्छ। ऊ मनमनै सोच्छ, “तपाईंले परमेश्‍वरका वचनहरू पढिसकेपछि, तीबारे किन आफ्नो अनुभवात्मक बुझाइ बाँड्नुहुन्‍न, वा किन आफूलाई चिन्‍नेबारे कुरा गर्नुहुन्‍न, र किन मलाई मात्रै आक्रमण गर्नुहुन्छ र निसाना बनाउनुहुन्छ? के तपाईं मलाई अप्रिय मान्‍नुहुन्छ? ममा भ्रष्ट स्वभाव छ भन्‍ने कुरा परमेश्‍वरका वचनहरूले स्पष्ट पारिसकेका छन्—के तपाईंले साँच्‍चै यसो भनिरहनु आवश्यक छ र? ममा भ्रष्ट स्वभाव हुन सक्छ, तर के तपाईंमा पनि भ्रष्ट स्वभाव छैन र? तपाईंले सधैँ मलाई निसाना बनाउनुहुन्छ, छली भन्‍नुहुन्छ, तर तपाईंमा पनि धूर्तताको कमी त छैन!” आक्रोश र अवज्ञाले भरिएर, तिनीहरू एक-दुईपटक धैर्यता अभ्यास गर्लान्, तर समय बित्दै जाँदा, र तिनीहरूका गुनासाहरू जम्मा भएपछि, तिनीहरू विस्फोट हुन्छन्। अनि तिनीहरू विस्फोट भएपछि, कुरो विपत्तिजनक बन्छ। तिनीहरू भन्छन्, “जब केही मानिसहरू व्यवहार गर्छन् र बोल्छन्, तब तिनीहरू सतहमा अत्यन्तै इमानदार र खुलस्त भएको ढोँग गर्छन्, तर वास्तवमा, तिनीहरू हरकिसिमका युक्तिहरूले भरिएका हुन्छन्, र सधैँ अरूविरुद्ध षड्यन्त्र गरिरहेका हुन्छन्। तिनीहरूसँग कुरा गर्दा कसैले पनि तिनीहरूका विचार वा अभिप्राय बोध गर्न सक्दैन; तिनीहरू छली मानिसहरू हुन्। जब हामी त्यस्ता व्यक्तिहरू भेट्छौँ, तब हामी तिनीहरूसँग कुराकानी वा अन्तरक्रिया गर्न सक्दैनौँ; तिनीहरू अत्यन्तै डरलाग्दा हुन्छन्। यदि तिमी होसियार भएनौ भने, तिमी तिनीहरूको पासोमा पर्नेछौ र तिमीलाई तिनीहरूले धोका दिनेछन् र प्रयोग गर्नेछन्। त्यस्ता मानिसहरू सबैभन्दा दुष्ट हुन्, परमेश्‍वरले सबैभन्दा बढी घृणा गर्नुहुने र घिनाउनुहुने मानिसहरू हुन्। तिनीहरूलाई त अतल कुण्डमा, आगो र गन्धकको कुण्डमा फालिदिनुपर्छ!” यो सुनेपछि, अर्को व्यक्तिले सोच्छ, “तिमीमा भ्रष्ट स्वभावहरू छन् तर तिमी किन अरूलाई तिम्रो खुलासा गर्न दिँदैनौ? तिमी निकै अहङ्कारी र आत्मधर्मी छौ, त्यसकारण म तिम्रो खुलासा गर्न परमेश्‍वरका वचनहरूको अर्को खण्ड खोज्छु; हेरौँला, त्यसपछि तिमीले के भन्‍ने रहेछौ!” आफ्नो खुलासा भएपछि त्यो अर्को व्यक्ति अझै रिसाउँछ, र ऊ यसो सोच्छ: “त्यसोभए, तिमीले यो कुरा छाड्नेवाला छैनौ, होइन त? तिमी यो कुरा बिर्सिँदैनौ, होइन त? तिमी मलाई मनै पराउँदैनौ, र ममा भ्रष्ट स्वभाव छ भन्ठान्छौ, होइन र? ठीक छ, त्यसोभए म पनि तिम्रो खुलासा गर्नेछु!” त्यसकारण ऊ यसो भन्छ, “कति मानिसहरू त बस ख्रीष्टविरोधी हुन्छन्; तिनीहरू हैसियत र अरूको प्रशंसा मन पराउँछन्, अरूलाई भाषण दिन, अरूलाई खुलासा गर्न र दोषारोपण गर्न परमेश्‍वरका वचनहरू प्रयोग गर्छन्, जसले गर्दा अरूले तिनीहरूमाचाहिँ भ्रष्ट स्वभाव छैन भन्‍ने सोच्छन्। तिनीहरू पूरै दम्भी र अभिमानी हुन्छन्, र तिनीहरूलाई पवित्रीकरण गरिएको छ भन्‍ने सोच्छन्, तर के तिनीहरू अशुद्ध आत्मा मात्रै होइनन् र? के तिनीहरू शैतान र दुष्टात्माहरू मात्रै होइनन् र? ख्रीष्टविरोधीहरू के हुन्? ख्रीष्टविरोधीहरू शैतानहरू हुन्!” तिनीहरूले कतिपटक झगडा गरेका छन्? के कसैले जित्छ? (जित्दैन।) के तिनीहरूले अरूको आत्मोन्नति गर्ने कुनै कुरा बोलेका छन्? (छैनन्।) त्यसोभए, यी शब्दहरू के हुन्? (आलोचना, दोषारोपण।) ती आलोचना हुन्। तिनीहरू वास्तविक परिस्थिति वा तथ्यहरूप्रति ध्यान नदिई, लापरवाह रूपमा बोल्छन्, स्वेच्छाचारी ढङ्गले अरूलाई आलोचना र दोषारोपण गर्छन्, र श्रापसमेत दिन्छन्। के अर्को व्यक्तिलाई ख्रीष्टविरोधी भनेर भन्‍ने तथ्यगत आधार तिनीहरूसँग हुन्छ? त्यो व्यक्तिले ख्रीष्टविरोधीका केकस्ता दुष्ट कार्यहरू र प्रकटीकरणहरू प्रदर्शन गरेको छ? के उसको भ्रष्ट स्वभाव ख्रीष्टविरोधीको सारको स्तरसम्म पुग्छ? जब परमेश्‍वरका चुनिएका मानिसहरूले तिनीहरूले त्यो अर्को व्यक्तिको खुलासा गरिरहेको सुन्छन्, तब के उनीहरूले, यो वस्तुगत र साँचो हो भन्‍ने सोच्नेछन्? के यी दुई मानिसहरूले बोलेका शब्दहरूमा कुनै दया वा असल अभिप्रायहरू हुन्छन्? (हुँदैनन्।) के तिनीहरूको उद्देश्य आफूलाई चिन्‍न एकअर्कालाई सहयोग गर्नु, र आफूलाई आफ्नो भ्रष्ट स्वभाव फाल्न र सक्दो चाँडो सत्यता वास्तविकतामा प्रवेश गर्न सक्षम तुल्याउनु हो? (होइन।) त्यसोभए तिनीहरूले किन यसो गरिरहेका हुन्छन्? यो तिनीहरूको व्यक्तिगत द्वेष पोख्नका लागि, अर्को पक्षलाई प्रहार गर्न र बदला लिनका लागि हो, त्यसकारण तिनीहरू स्वेच्छाचारी ढङ्गले तथ्यहरूसँग मिल्दै नमिल्‍ने आरोप लगाउँछन्। तिनीहरूले परमेश्‍वरका वचनहरू र अर्को व्यक्तिका प्रकटीकरण र सारहरूअनुसार, एकअर्कालाई सही रूपमा मूल्याङ्कन र चित्रण गरिरहेका हुँदैनन्, बरु तिनीहरूले एकअर्कालाई प्रहार गर्न, बदला लिन, र आफ्नो व्यक्तिगत द्वेष पोख्न मात्रै परमेश्‍वरका वचनहरू प्रयोग गरिरहेका हुन्छन्; तिनीहरूले सत्यता पटक्‍कै सङ्गति गरिरहेका हुँदैनन्। यो गम्भीर समस्या हो। तिनीहरू सधैँ अर्को व्यक्तिसँग अहङ्कारी स्वभाव भएकोमा उसलाई आक्रमण गर्न र दोषारोपण गर्न उसका विभिन्‍न कुराहरू पकड्छन्—यो मनोवृत्ति कुटिल र दुर्भावपूर्ण छ, र यो निश्चित रूपमा नै असल अभिप्रायले गरिएको खुलासा होइन। फलस्वरूप यसले आपसी शत्रुता र घृणामा मात्रै डोऱ्याउँछ। यदि खुलासा गर्ने कार्य अरूलाई प्रेमसाथ सहयोग गर्ने मनोवृत्तिले अघि बढाइन्छ भने, मानिसहरूले त्यो महसुस गर्न सक्छन् र त्यसलाई सही रूपमा लिन सक्छन्। तर यदि कसैले अर्को व्यक्तिलाई निन्दा गर्न र आक्रमण गर्न त्यो अर्को व्यक्तिको अहङ्कारी स्वभाव प्रयोग गर्छ भने, त्यो त विशुद्ध रूपमा त्यो व्यक्तिलाई प्रहार गर्न र कष्ट दिनका लागि हुन्छ। हरेकमा अहङ्कारी स्वभाव हुन्छ, त्यसोभए किन सधैँ एउटै व्यक्तिलाई निसाना बनाउनु? किन सधैँ एउटै व्यक्तिलाई छोड्दै नछोडी उसैमा केन्द्रित हुनु? त्यो व्यक्तिको अहङ्कारी स्वभाव निरन्तर खुलासा गर्नु—के यसको उद्देश्य साँच्चै उसलाई त्यो स्वभाव फाल्न मदत गर्नु हो त? (होइन।) त्यसोभए यसको कारण के हो त? किनभने तिनीहरूलाई अर्को व्यक्ति अप्रिय लाग्छ, त्यसकारण तिनीहरू उसलाई प्रहार गर्ने र ऊसँग बदला लिने अवसरहरू खोज्छन्, सधैँ उसलाई कष्ट दिन चाहन्छन्। त्यसकारण, जब तिनीहरू अर्को व्यक्ति ख्रीष्टविरोधी, शैतान, दियाबलस, छली र कुटिल व्यक्ति हो भनेर भन्छन्, तब के त्यो तथ्यगत हुन्छ? यसले तथ्यहरूलाई अलिकति छुन सक्छ, तर तिनीहरूले ती कुराहरू भन्‍नुको उद्देश्य त्यो अर्को व्यक्तिलाई सहयोग गर्नु वा सत्यताबारे सङ्गति गर्नु होइन बरु आफ्नो व्यक्तिगत द्वेष पोख्नु र बदला लिनु हो। तिनीहरूलाई कष्ट दिइएको हुन्छ, त्यसकारण तिनीहरू प्रतिआक्रमण गर्न चाहन्छन्। तिनीहरू प्रतिआक्रमण कसरी गर्छन् त? त्यो अर्को व्यक्तिलाई खुलासा गरेर, निन्दा गरेर, दियाबलस, शैतान, दुष्टात्मा, ख्रीष्टविरोधी भनेर—तिनीहरूलाई सबैभन्दा नराम्रो संज्ञा दिएर, अनि सबैभन्दा गम्भीर आरोप लगाएर। के यो स्वेच्छाचारी आलोचना र दोषारोपण होइन र? यी कुराहरू भन्‍नुपछाडि दुवै पक्षको अभिप्राय, उद्देश्य, र प्रेरणा अर्को व्यक्तिलाई आफैलाई चिन्‍न र आफ्नो भ्रष्ट स्वभाव समाधान गर्न मदत गर्नु होइन, उसलाई परमेश्‍वरको वचनको वास्तविकतामा प्रवेश गर्न वा सत्यता सिद्धान्तहरू बुझ्न मदत गर्न त झनै होइन। बरु, तिनीहरू अर्को व्यक्तिलाई आक्रमण र प्रहार गर्ने प्रयास गरिरहेका हुन्छन्, उसलाई खुलासा गर्ने प्रयास गरिरहेका हुन्छन्, ताकि तिनीहरूले आफ्नो व्यक्तिगत द्वेष पोख्ने र बदला लिने आफ्नो उद्देश्य हासिल गर्न सकून्। यो आपसी आक्रमण र मौखिक कलहमा संलग्‍न हुनु हो। अरूलाई आक्रमण गर्ने यो विधिमा आपसी कमीकमजोरीहरूको खुलासामा भन्दा बढी आधार भएजस्तो देखिए पनि, र यो अर्को व्यक्तिमा भ्रष्ट स्वभाव छ र ऊ दियाबलस र शैतान हो भनेर भन्‍नका लागि परमेश्‍वरका वचनहरूलाई अर्को व्यक्तिसँग जोड्ने कार्य भए पनि, र सतही रूपमा यो निकै आत्मिक देखिए पनि, यी दुई विधिहरूको प्रकृति उस्तै छ। यी दुवै विधिहरू सामान्य मानवतामा रहेर परमेश्‍वरको वचन र सत्यताबारे सङ्गति गर्ने कार्यबारे होइनन्, बरु व्यक्तिगत रुचिहरूका आधारमा गैरजिम्मेवार र स्वेच्छाचारी ढङ्गले अर्को व्यक्तिलाई आलोचना गर्ने, दोषारोपण गर्ने, श्राप दिने, र व्यक्तिगत आक्रमणहरूमा संलग्‍न हुनेबारे हो। यस्तो प्रकृतिका कुराकानीहरूले मण्डली जीवनमा अवरोध र बाधाहरू पनि ल्याउँछन्, र तिनले परमेश्‍वरका चुनिएका मानिसहरूको जीवन प्रवेशमा हस्तक्षेप गर्छन् र त्यसलाई क्षति पुर्‍याउँछन्।

जब तिमीहरूले दुई मानिसहरू एकअर्काको भ्रष्ट स्वभाव खुलासा गर्दै आपसी आक्रमणमा संलग्‍न भइरहेको देख्छौ, तब तिमीहरूले के गर्नुपर्छ? के टेबल ठटाएर तिनीहरूलाई भाषण दिनु आवश्यक हुन्छ? के तिनीहरूमाथि एक बाल्टिन चिसो पानी खन्याएर तिनीहरूलाई शान्त पार्नु, अनि तिनीहरू गलत छन् भन्‍ने महसुस गराउनु र एकअर्कासँग माफी माग्‍न लगाउनु आवश्यक हुन्छ? के यी विधिहरूले समस्या समाधान गर्न सक्छन्? (सक्दैनन्।) ती दुई व्यक्तिहरू हरेक भेलामा सधैँ झगडा गर्छन्, र हरेक भेला समाप्त भएपछि, तिनीहरू अर्को झगडाका लागि तयार हुन्छन्। घरमा, तिनीहरू आक्रमणमा प्रयोग गर्नका लागि परमेश्‍वरका वचन र आधारहरू खोज्छन्, तिनीहरूले मस्यौदासमेत लेख्छन्, र अर्को पक्षलाई कसरी आक्रमण गर्ने, उसका कुन-कुन पक्षहरूमा आक्रमण गर्ने, उसलाई कसरी आलोचना गर्ने र दोषारोपण गर्ने, कुन भाव प्रयोग गर्ने, र सबैभन्दा प्रभावशाली आक्रमण र दोषारोपण गर्नका लागि परमेश्‍वरका कुन-कुन वचनहरू उपयोग गर्ने भनेर खोजनिधी गर्छन्। तिनीहरू अर्को पक्षलाई दोषारोपण र प्रहार गर्नका लागि विभिन्‍न आत्मिक शब्दहरू पनि खोज्छन् र अर्को पक्षलाई परिस्थिति परिवर्तन गर्नबाट रोक्दै, अभिव्यक्तिका विभिन्‍न विधिहरू प्रयोग गर्छन्, र तिनीहरू अर्को झगडामा उसलाई ढाल्न, र फेरि खडा हुन असम्भव तुल्याउन लागिपर्छन्। यी सबै व्यवहारहरू आपसी आक्रमण र मौखिक कलहमा संलग्‍न हुने कार्यसँग सम्बन्धित छन्। के त्यस्ता समस्याहरू समाधान गर्न सजिलो हुन्छ? यदि तिनीहरूले, सल्लाह र सहयोग प्राप्त गरेपछि, र अधिकांश मानिसहरूबाट सत्यताबारे सङ्गति प्राप्त गरेपछि पनि, तिनीहरू अझै पश्‍चात्ताप वा मार्ग परिवर्तन गर्दैनन् भने—अर्थात्, भेट हुँदा तिनीहरू बहस गर्छन् र एकअर्कालाई सराप्छन्, कसैको सल्लाह सुन्दैनन्, र तिनीहरूलाई कसैले सत्यताबारे सङ्गति दिँदा वा काटछाँट गर्दा त्यो स्विकार्दैनन् भने—के गर्नुपर्छ? यसलाई सम्हाल्न सजिलो छ: तिनीहरूलाई सफाइ गरी हटाइनुपर्छ। के यसले समस्या समाधान गर्नेथिएन र? के यो सजिलो छैन र? के तिनीहरूसँग सङ्गति गरिरहनु जरुरी छ र? के तिनीहरूलाई अबदेखि प्रेमसाथ सहयोग गर्नु जरुरी छ र? भन त, के त्यस्ता मानिसहरूलाई प्रेमसाथ सहनशीलता र धैर्यता देखाउनु उचित हुन्छ? (यो उचित हुँदैन।) यो किन उचित हुँदैन? (तिनीहरू सत्यता स्विकार्दैनन्—तिनीहरूसँग सङ्गति गर्नुको कुनै अर्थ हुँदैन।) ठीक भन्यौ, तिनीहरू सत्यता स्विकार्दैनन्। तिनीहरू मौखिक कलहमा संलग्‍न हुन मात्रै भेलाहरूमा सहभागिता जनाउँछन्। तिनीहरू सत्यता पछ्याउनका लागि परमेश्‍वरमा विश्‍वास गर्दैनन्, र तिनीहरूलाई मौखिक कलहमा संलग्‍न हुन मात्रै मन पर्छ। के यो सामान्य मानवताको प्रकटीकरण र प्रकाश हो? के तिनीहरूसँग सामान्य मानवतामा हुनुपर्ने चेतना हुन्छ? (हुँदैन।) तिनीहरूमा सामान्य मानवताको चेतना हुँदैन। भेलाहरूका अवधिमा, यस्ता मानिसहरूले परमेश्‍वरका वचनहरूबाट सत्यता बुझ्न र प्राप्त गर्नका लागि, र यसरी आफ्ना भ्रष्ट स्वभाव र समस्याहरू समाधान गर्नका लागि ध्यानपूर्वक र उचित तरिकाले परमेश्‍वरका वचनहरू पढ्दैनन्। बरु, तिनीहरू सधैँ अरूका समस्याहरू समाधान गर्न चाहन्छन्। तिनीहरूको ध्यान निरन्तर अरूमा केन्द्रित हुन्छ, तिनीहरूले अरूमा गल्तीहरू खोजिरहन्छन्; तिनीहरू सधैँ परमेश्‍वरका वचनहरूमा अरूका समस्याहरू भेट्टाउने उद्देश्य राख्छन्। परमेश्‍वरका वचनहरू पढ्ने र सङ्गति गर्ने अवसरलाई तिनीहरू अरूलाई खुलासा र आक्रमण गर्न प्रयोग गर्छन्, र तिनीहरू परमेश्‍वरका वचनहरू अरूलाई आलोचना गर्न, हेला गर्न, र दोषारोपण गर्न प्रयोग गर्छन्। र तैपनि तिनीहरू आफूलाई चाहिँ परमेश्‍वरका वचनहरूबाट अलग राख्छन्। तिनीहरू कस्ता व्यक्ति हुन्? के यी मानिसहरू सत्यता स्विकार्ने मानिसहरू हुन्? (होइनन्।) तिनीहरू एउटा कुरामा निकै सिपालु हुन्छन् र तिनीहरूलाई एउटा कुराप्रति निकै रुचि हुन्छ: तिनीहरू परमेश्‍वरका वचनहरू पढिसकेपछि, उहाँका वचनहरूले खुलासा गर्ने विभिन्‍न समस्या, स्थिति, र प्रकटीकरणहरू बारम्बार अरू मानिसहरूमा पहिचान गर्छन्। तिनीहरू ती समस्याहरू जति धेरै पहिचान गर्छन्, त्यति नै तिनीहरू आफूले ठूलो जिम्मेवारी वहन गरेको सोच्छन् र आफूले गर्न सक्‍ने कुरा धेरै छन् भन्‍ने विश्‍वास गर्छन्, र यी समस्याहरू तिनीहरूले खुलासा गर्नुपर्छ भन्‍ने सोच्छन्। तिनीहरूले यी समस्याहरू भएका एकै जनालाई पनि छोड्नेछैनन्। तिनीहरू कस्ता व्यक्ति हुन्? के त्यस्ता मानिसहरूसँग समझ हुन्छ? के तिनीहरूसँग सत्यता बुझ्ने क्षमता हुन्छ? (हुँदैन।) मण्डलीमा, यदि त्यस्ता मानिसहरू बोल्ने वा बाधा दिने गर्दैनन् भने, तिनीहरूलाई तह लगाउनु जरुरी हुँदैन। तर यदि तिनीहरू निरन्तर यसरी व्यवहार गर्छन्, सधैँ अरूलाई आक्रमण गर्छन्, आलोचना गर्छन्, र दोषारोपण गर्छन् भने, मण्डलीले तिनीहरूलाई तह लगाउन, उपयुक्त कारबाही चाल्नुपर्छ, तिनीहरूलाई सफाइ गरेर हटाउनुपर्छ। मानिसहरूले खुलासा गरेपछि पनि, उही विधि र माध्यमहरू प्रयोग गरेर तिनीहरूलाई आक्रमण गर्ने, आलोचना गर्ने, र दोषारोपण गर्नेहरूको हकमा भन्‍नुपर्दा, यदि परिस्थितिहरू गम्भीर छन् र तिनीहरूले मण्डली जीवनमा अवरोध र बाधा दिएका छन् भने, तिनीहरूलाई पनि सफाइ गरी हटाइनुपर्छ र परमेश्‍वरका चुनिएका मानिसहरूबाट अलग राखिनुपर्छ—तिनीहरूप्रति कुनै पनि नरमी देखाइनु हुँदैन।

आपसी आक्रमण र मौखिक कलहमा संलग्‍न हुने अरू कुनकुन प्रकटीकरणहरू मण्डली जीवनमा अवरोध र बाधा दिने प्रकृतिमा गणना हुन्छन्? व्यक्तिगत द्वेष पोख्न र एकअर्कासँग बदला लिनका लागि आपसी कमीकमजोरीहरू खुलासा गर्नु र एकअर्काको भ्रष्ट स्वभाव खुलासा गर्नु, मण्डली जीवनमा अवरोध र बाधा दिने स्पष्ट प्रकटीकरणहरू हुन्। यी दुई प्रकटीकरणहरूबाहेक, अरूलाई जानीजानी खुलासा र चिरफार गर्नका लागि खुलस्त कुरा गर्ने र आफूलाई उदाङ्गो पार्ने र आफ्नो विश्लेषण गर्ने ढोँग गर्नु पनि हो—यस्तो प्रकारको आक्रमण पनि मण्डली जीवनमा अवरोध र बाधा दिने प्रकटीकरण हो। त्यसकारण, व्यक्तिले भनेको कुरा चाहे निर्दिष्ट गरेर भनिएको होस् वा अप्रत्यक्ष रूपमा चलाख तरिकाले भनिएको होस्, त्यो कुरा उसका आफ्नै समस्याहरूबारे नभई अरूका समस्याहरूबारे भएसम्म, के त्यो आक्रमण हुन्छ? (हुँदैन।) त्यसोभए, आक्रमणहरूमा कुनकुन परिस्थितिहरू समावेश हुन्छन्? यो भनिएको कुरापछाडि रहेको अभिप्राय र उद्देश्यमा निर्भर हुन्छ। यदि कुनै कुरा मानिसहरूलाई आक्रमण गर्न र बदला लिन, वा व्यक्तिगत द्वेष पोख्न भनिएको हो भने, यो आक्रमण हो। यो एउटा परिस्थिति हो। त्यसमाथि, तथ्यहरू र सत्य के हो भन्‍ने कुरासँग बाझिने गरी मानिसहरूलाई आलोचना र दोषारोपण गर्न समस्याका साना सतही पक्षहरूलाई ठूलो बनाउनु, समस्याको सार के हो भनेर नहेरी गैरजिम्मेवार रूपमा निष्कर्षमा पुग्नु—यो पनि व्यक्तिगत द्वेष पोख्नु र बदला लिनु हो, यो आलोचना र निन्दा गर्नु हो, र यस्तो प्रकारको परिस्थिति पनि आक्रमणमा समावेश हुन्छ। अरू के छ? (मानिसहरूबारे आधारहीन अफवाहहरू सिर्जना गर्ने, के त्यो पनि हो?) यसमा आधारहीन अफवाहहरू सिर्जना गर्ने कार्य अवश्य नै, अझै बढी नै, पर्छ। आक्रमणमा कति वटा परिस्थितिहरू समावेश हुन्छन्? (तीन वटा।) यी परिस्थितिहरूलाई सारांश गर त। (पहिलो भनेको निश्‍चित उद्देश्य लिएर अरूलाई प्रहार गर्नु हो। दोस्रो भनेको तथ्यहरू र सत्यविपरीत हुने गरी अरूलाई आलोचना र निन्दा गर्नु हो, जुन गैरजिम्मेवार रूपमा जथाभाबी अरूको चरित्र चित्रण गर्नु हो। तेस्रो भनेको मानिसहरूबारे आधारहीन अफवाहहरू सिर्जना गर्नु हो।) यी तीन परिस्थितिहरूको प्रकृतिले तिनलाई व्यक्तिगत आक्रमणहरू भनेर भन्‍न योग्य तुल्याउँछ। कुनकुन परिस्थितिहरू व्यक्तिगत आक्रमणका रूपमा गणना हुन्छन् र कुनकुन परिस्थितिहरू व्यक्तिगत आक्रमणका रूपमा गणना हुँदैनन् भनेर हामीले कसरी छुट्याउने? आक्रमण गर्नेहरूका हकमा भन्‍नुपर्दा, आक्रमणमा कुनकुन कार्य वा शब्दहरू समावेश हुन्छन्? मानौँ कि व्यक्तिका शब्दहरूमा अलिक अगुवाइ गर्ने प्रकृति समावेश छ, र तिनले अरूलाई गलत मार्गदर्शन गर्न सक्छन्, र तिनमा अफवाह सृजना गर्ने गुण पनि छ। त्यो व्यक्तिले मानिसहरूलाई बहकाउन र गलत मार्गदर्शन गर्न हावामा केही सिर्जना गरिरहेको हुन्छ र अफवाह र झूटहरू निर्माण गरिरहेको हुन्छ। उसको अभिप्राय र उद्देश्य भनेको अझै धेरै मानिसहरूलाई उसले भनेको कुरा सही छ भनेर मान्न र विश्‍वास गर्न लगाउनु, र उसले भनेको कुरा सत्यताअनुरूप छ भनेर सहमत गराउनु हो। यसको साथै, उसले अरू कसैमाथि बदला लिन, उसलाई नकारात्मक र कमजोर बनाउन पनि चाहन्छ। उसले सोच्छ, “तिम्रो चरित्र यति खराब छ—मैले तिम्रो वास्तविक परिस्थिति खुलासा गर्नैपर्छ, र तिम्रो त्यो अहङ्कार कुच्च्याउनुपर्छ, अनि त्यसपछि तिमीले केको धाक र रवाफ लाउँछौ, हेरौँला! म कसरीचाहिँ तिम्रो छेउमा वरिष्ठ देखिन सक्छु र? तिमीलाई नकारात्मकतामा डुबाएर नढालेसम्म मेरो घृणा कम हुनेछैन। म सबैलाई तिमी नकारात्मक हुन सक्छौ र तिमीमा पनि कमजोरीहरू छन् भनेर देखाइदिनेछु!” यदि उसको उद्देश्य यही हो भने, उसका शब्दमा आक्रमण समावेश हुन्छ। तर मानौँ उसको अभिप्राय कुनै मामलाबारे तथ्यहरू के हुन् र के कुरा साँचो हो भनेर स्पष्ट पार्नु मात्रै हो रे—यसबारे सही अन्तर्ज्ञान प्राप्त गरेपछि र अनुभवको केही अवधिपछि समस्याको सार पत्ता लगाएपछि, उसलाई यो कुराबारे सङ्गति गरिनुपर्छ भन्‍ने लाग्छ ताकि अधिकांशले यसलाई बुझ्न सकून् र यो मामलाको कस्तो प्रकारको बुझाइ विशुद्ध हुन्छ भन्‍ने थाहा पाउन सकून् भन्‍ने हो रे, अर्थात्, उसको उद्देश्य यो मामलाबारे अझै धेरै मानिसहरूको विकृत वा एकतर्फी दृष्टिकोणहरू सच्याउनु हो रे—के यो आक्रमण हो? (होइन।) उसले कसैलाई आफ्नो व्यक्तिगत राय स्विकार्न जबरजस्ती गरिरहेको हुँदैन, र उसले व्यक्तिगत बदला लिने अभिप्राय राखिरहेको त झनै हुँदैन। बरु, उसले तथ्यहरूको सत्यता मात्रै स्पष्ट पार्न चाहेको हुन्छ; उसले अर्को पक्षलाई बुझ्न सहयोग गर्न, र उसलाई यो बुझाइबाट बाटो बिराउनबाट रोक्न प्रेम प्रयोग गरिरहेको हुन्छ। अर्को पक्षले यसलाई स्विकारे पनि वा नस्विकारे पनि, उसले आफ्नो जिम्मेवारी पूरा गर्न सक्छ। त्यसकारण यो व्यवहार, यो शैली आक्रमण होइन। यी दुई फरक प्रकटीकरणहरूमा बोलिने भाषा, शब्द छनौट, र बोल्ने शैली, भाव, र मनोवृत्तिबाट व्यक्तिको अभिप्राय र उद्देश्य के हो भनेर पत्ता लगाउन सकिन्छ। यदि कुनै व्यक्तिले अर्को पक्षलाई आक्रमण गर्ने उद्देश्य राख्छ भने, उसको भाषा निश्चित रूपमा नै धारिलो हुनेछ, र उसको बोल्ने शैली, भाव, शब्द छनौट, र मनोवृत्तिमा उसको अभिप्राय र उद्देश्य स्पष्ट हुनेछ। यदि उसले अर्को पक्षलाई आफूले भनेको कुरा स्विकार्न जबरजस्ती गरिरहेको छैन, र उसले निश्चित रूपमा नै अर्को पक्षलाई आक्रमण गरिरहेको छैन भने, उसको बोलीवचन निश्चय नै सामान्य मानवताको विवेक र समझका प्रकटीकरणहरूअनुरूप हुनेछ। यसको साथै, उसको बोल्ने मनोवृत्ति, भाव, र शब्द छनौट निश्चित रूपमा नै तर्कसङ्गत हुनेछ, र यो सामान्य मानवताको क्षेत्रभित्र नै पर्नेछ।

व्यक्तिगत आक्रमणमा के समावेश हुन्छ र के समावेश हुँदैन भनेर छुट्याउने सिद्धान्तहरूबारे सङ्गति गरिसकेपछि, के तिमीहरू अब यो कुरा खुट्ट्याउन सक्छौ? यदि तिमीहरू अझै पनि यो कुरा खुट्ट्याउन सक्दैनौ भने, तिमीहरूले समस्याको सार छर्लङ्गै देख्‍न सक्‍नेछैनौ। कसै-कसैको सङ्गति जति नै राम्रो सुनिए पनि, यदि उसले सिद्धान्तहरूअनुसार अभ्यास गरिरहेको छैन भने, यदि उसले मानिसहरूलाई सत्यता बुझ्न र तिनीहरूको कर्तव्य उचित रूपमा पूरा गर्न मदत गर्ने उद्देश्य राखेको छैन, बरु निरन्तर मानिसहरूविरुद्ध प्रयोग गर्न हैरान पार्ने कुराहरू खोजिरहेको छ, तिनीहरूलाई आलोचना गर्न र दोषारोपण गर्न सक्दो गरिरहेको छ, र उसले सतहमा मानिसहरूलाई खुट्ट्याउँछ जस्तो देखिए पनि वास्तवमा उसको अभिप्राय र उद्देश्य अरूलाई निन्दा र आक्रमण गर्नु मात्र हो भने, यो परिस्थितिमा व्यक्तिगत आक्रमण समावेश हुन्छ। मानिसहरूबीच हुने सानातिना कुराहरू अत्यन्तै सरल र स्पष्ट हुन्छन्; यदि यी कुराहरूबारे सत्यता सङ्गति गरियो भने, यसका लागि एउटा भेला पनि चाहिनेथिएन। त्यसोभए, के हरेक भेलामा तीबारे धेरै कुरा गरेर दाजुभाइ-दिदीबहिनीहरूको समय लिनु आवश्यक हुन्छ त? यसो गर्नु आवश्यक हुँदैन। यदि मानिसहरू सधैँ अरूलाई हैरान पार्छन् भने, त्यो मानिसहरूलाई आक्रमण गर्नु र बाधाहरू पैदा गर्नुमा पर्छ। मानिसहरूले एउटा मामलामै अल्झिएर यसबारे अटुट रूपमा कुरा गर्नुको कारण के हो? त्यो के हो भने, कोही पनि आफ्ना अभिप्राय र उद्देश्यहरू त्याग्‍न इच्छुक हुँदैन, कसैले पनि आफूलाई चिन्‍ने प्रयास गर्दैन, र कसैले पनि सत्यता, वा तथ्यहरू र के साँचो हो त्यो स्विकार्दैन, त्यसकारण तिनीहरू अरूलाई निरन्तर हैरान गरिरहन्छन्। अरूलाई निरन्तर हैरान गर्नुको प्रकृति के हो? त्यो आक्रमण हो। त्यो अरूविरुद्ध प्रयोग गर्न कुराहरू खोज्नु, अरूको शब्द छनौटमा गल्तीहरू खोज्नु, र अरूका कमीकमजोरीलाई उनीहरूविरुद्ध प्रयोग गर्नु, एउटै कुरामा अटुट रूपमा अल्झिरहनु र आफ्नो अनुहार रातो नभएसम्म बहस गरिरहनु हो। यदि मानिसहरूले सामान्य मानवतामा रहेर सङ्गति गरिरहेका छन्, एकअर्कालाई साथ र सहयोग दिइरहेका छन् भने—अर्थात्, आफ्नो जिम्मेवारी पूरा गरिरहेका छन् भने—तिनीहरूबीचको सम्बन्ध झन्झन् राम्रो हुँदै जानेछ। तर यदि तिनीहरू आपसी आक्रमण र बहसमा संलग्‍न भइरहेका हुन्छन्, आफ्नै औचित्य प्रस्ट पार्न एकअर्कासँग अल्झिरहेका हुन्छन्, सधैँ आफ्नै अवस्था माथि पार्न चाहन्छन्, हार मान्न चाहँदैनन् र सम्झौता गर्दैनन्, अनि व्यक्तिगत गुनासाहरू त्याग्दैनन् भने, तिनीहरू दुईबीचको सम्बन्ध अन्ततः झन्झन् तनावपूर्ण हुँदै जानेछ र यो झन्झन् खराब हुँदै जानेछ; यो सामान्य अन्तरवैयक्तिक सम्बन्ध हुनेछैन, र यो तिनीहरू भेट हुँदा तिनीहरूका आँखा रातो हुने अवस्थासमेत पुग्न सक्छ। यसबारे विचार गर त, जब कुकुरहरू झगडा गर्छन्, तब आक्रामक कुकुरको आँखा रातो हुन्छ। त्यसको आँखा रातो हुनुको कारण के हो? के त्यो घृणाले भरिएको हुन्न र? के मानिसहरूले एकअर्कालाई आक्रमण गर्नु पनि त्यस्तै होइन र? यदि, जब मानिसहरूले सत्यता सङ्गति गर्छन्, तब तिनीहरू एकअर्कालाई आक्रमण गर्दैनन्, बरु एकअर्काका सबल पक्षहरूबाट सिकेर, एकअर्काका कमीकमजोरी पूर्ति गर्न सक्छन्, एकअर्कालाई सहयोग गर्न सक्छन् भने, के तिनीहरूबीचको सम्बन्ध खराब हुने सम्भावना हुनेथियो र? तिनीहरूको सम्बन्ध त निश्चित रूपमा नै झन्झन् सामान्य हुँदै जानेथियो। जब दुई जना मानिसहरू सामान्य मानवताको विवेक र समझभित्र रहेर बोल्छन्, कुराकानी गर्छन्, सङ्गति गर्छन्, वा बहससमेत गर्छन्, तब तिनीहरूको सम्बन्ध सामान्य हुनेछ, र तिनीहरू भेट्नेबित्तिकै रिसाउने वा झगडा गर्न थाल्‍ने गर्नेछैनन्। यदि मानिसहरूले एकअर्काको आमनेसामने नभएको अवस्थामा पनि, अर्को पक्षको उल्लेख गरिएकै कारण तिनीहरूमा घृणा र अवर्णनीय क्रोधको लहर उठ्छ भने, यो सामान्य मानवताको समझ र विवेक हुनुको प्रकटीकरण होइन। मानिसहरूमा भ्रष्ट स्वभाव भएकाले तिनीहरू एकअर्कालाई आक्रमण गर्छन्; यो तिनीहरूको वातावरणसँग बिलकुलै असम्बन्धित हुन्छ। यस्तो किन हुन्छ भने, मानिसहरू सत्यतालाई प्रेम गर्दैनन्, सत्यता स्विकार्न सक्दैनन्, र विवादहरू हुँदा सत्यता अभ्यास गर्ने वा सिद्धान्तहरूअनुसार मामलाहरू सम्हाल्‍ने गर्दैनन्, र त्यसकारण मण्डली जीवनमा आपसी कमीकमजोरीहरू खुलासा गर्नु, आलोचनाहरू, र आपसी आक्रमण र दोषारोपणसमेत देखा पर्नु आम कुरा नै हो। मानिसहरूमा भ्रष्ट स्वभाव हुने हुनाले, र तिनीहरू प्रायजसो समझको कमी रहेको स्थितिमा हुने हुनाले, र तिनीहरू आफ्नो भ्रष्ट स्वभावअनुसार जिउने हुनाले, र तिनीहरूले केही सत्यता बुझे पनि त्यो अभ्यास गर्न तिनीहरूलाई गाह्रो हुने हुनाले, तिनीहरूबीच सजिलै विवादहरू र विभिन्‍न प्रकारका आक्रमणहरू उत्पन्न हुन्छन्। यदि यी आक्रमणहरू कहिलेकाहीँ देखा पर्छन् भने, तिनले मण्डली जीवनमा अस्थायी रूपमा मात्रै असर गर्छन्, तर निरन्तर आपसी आक्रमण गर्ने प्रवृत्ति भएकाहरूले मण्डली जीवनमा गम्भीर अवरोध र बाधा दिन्छन्, र तिनीहरूले परमेश्‍वरका चुनिएका मानिसहरूको जीवन प्रवेशमा पनि गम्भीर असर र हस्तक्षेप गर्छन्।

३. मौखिक कलह

मण्डलीमा, अर्को प्रकारको व्यक्ति पनि हुन्छ—यस प्रकारको व्यक्तिले आफूलाई सही साबित गर्न निकै मन पराउँछ। उदाहरणका लागि, यदि उसले कुनै गलत काम गरेमा वा गलत बोलेमा, अरूले ऊबारे खराब राय राख्‍न सक्छन्, र यसले अधिकांशका नजरमा उसको छविमा असर गर्नेछ भनी उसलाई डर लाग्छ, त्यसकारण ऊ आफूलाई सही साबित गर्ने प्रयास गर्छ र भेलाहरूका अवधिमा यो मामलाको स्पष्टीकरण दिन्छ। ऊबारे खराब राय निर्माण गर्नबाट मानिसहरूलाई रोक्‍नु नै यसरी स्पष्टीकरण दिनुपछाडि रहेको उसको उद्देश्य हुन्छ, त्यसकारण ऊ दिनभरि यही कुरामा धेरै मेहनत र विचार लगाइरहन्छ: “म यो कुरालाई कसरी स्पष्ट पार्न सक्छु? म त्यो व्यक्तिलाई कसरी स्पष्ट रूपमा बताउन सक्छु? तिनीहरूले मेरो बारे निर्माण गरेका खराब रायहरू म कसरी खण्डन गर्न सक्छु? आजको भेला यो मामलाबारे कुरा गर्ने राम्रो अवसर हो।” अनि भेलामा, ऊ यसो भन्छ, “मैले यसअघि गरेको काम कसैलाई चोट पुर्‍याउने वा खुलासा गर्ने उद्देश्यले गरिएको थिएन; मेरो अभिप्राय असल थियो, त्यो मानिसहरूलाई मद्दत गर्नु थियो। तैपनि, कतिपय मानिसहरू सधैँ मलाई गलत बुझ्छन्, सधैँ मलाई निसाना बनाउन चाहन्छन्, र सधैँ मलाई लोभी र महत्त्वाकाङ्क्षी ठान्छन्, र मेरो मानवता खराब छ भन्‍ने सोच्छन्। तर वास्तवमा म त्यस्तो पटक्‍कै छैनँ, छु त? मैले त्यस्ता कुराहरू गरेको वा भनेको छैनँ। जब मैले कोही उपस्थित नहुँदा ऊबारे कुरा गरेँ, तब मैले जानीजानी उसलाई समस्यामा पारिरहेको थिएँ भन्ने त होइन। जब मानिसहरूले खराब काम गरेका हुन्छन्, तब तिनीहरूले कसरी अरूलाई यसबारे कुरा गर्न दिन सक्दैनन् र?” ऊ आफूलाई सही साबित गर्ने र आफ्नो प्रतिरक्षा गर्ने दुवै तरिकाले धेरै कुरा बोल्छ, साथै उसले अर्को पक्षका धेरै समस्याहरू खुलासा गर्छ, र त्यो सबै उसले उसलाई त्यो मामलाबाट अलग गर्नका लागि, र उसले प्रकाश गरेको कुरा भ्रष्ट स्वभाव होइन, र उसमा खराब मानवता छैन वा सत्यतालाई मन नपराउने गर्दैन, र दुर्भावनापूर्ण अभिप्राय त झनै छैन, र उसले असल अभिप्राय राखेको छ, तर उसको असल अभिप्रायलाई प्रायजसो गलत रूपमा बुझिन्छ, र अरूका गलतफहमीहरूको कारण उसलाई प्रायजसो दोषारोपण गरिन्छ भनेर सबैलाई विश्‍वस्त तुल्याउनका लागि गर्छ। प्रत्यक्ष र अप्रत्यक्ष दुवै रूपमा, उसको शब्दले सुन्‍नेहरूलाई ऊ निर्दोष छ, र ऊ गलत र खराब छ भनेर सोच्ने मानिसहरूचाहिँ दुष्टहरू र सत्यतालाई प्रेम नगर्नेहरू हुन् भन्‍ने महसुस गराउँछ। यो सुनेपछि, अर्को पक्षले यस्तो बुझ्छ: “के तिमीमा भ्रष्ट स्वभाव छैन भनेर भन्‍नु नै तिम्रा शब्दहरूको तात्पर्य होइन र? के यो तिमीले आफूलाई राम्रो देखाउनका लागि मात्रै होइन र? के यो आफूलाई नचिन्‍नु, सत्यता नस्विकार्नु, र तथ्यहरू नस्विकार्नु मात्रै होइन र? यदि तिमी यी कुराहरू स्विकार्दैनौ भने, ठीकै छ, तर किन मलाई निसाना बनाउनु? मैले तिमीलाई निसाना बनाउने अभिप्राय राखेको थिइनँ, न त म तिमीलाई प्रहार नै गर्न चाहन्थेँ। तिमी जे मन लाग्यो त्यही सोच्न सक्छौ; मसँग यसको के सम्बन्ध छ र?” त्यसकारण ऊ आफूलाई नियन्त्रण गर्न सक्दैन र यसो भन्छ, “जब केही मानिसहरूले सानातिना समस्या सामना गर्छन्, थोरै अनुचित व्यवहार वा पीडा भोग्छन्, तब तिनीहरू त्यो स्विकार्न अनिच्छुक हुन्छन्, र आफूलाई सही साबित गर्न र स्पष्टीकरण दिन चाहन्छन्; तिनीहरू सधैँ आफूलाई समस्याबाट अलग गर्ने प्रयास गर्छन्, र सधैँ आफूलाई राम्रो देखाउन, र आफ्नो छवि सुन्दर बनाउन चाहन्छन्। तिनीहरू त्यस्तो व्यक्ति नै होइनन्, त्यसोभए तिनीहरू किन आफूलाई राम्रो देखाउने, र आफूलाई सिद्ध देखाउने प्रयास गर्छन्? साथै, म सत्यता सङ्गति गर्छु, म कसैलाई निसाना बनाउँदिनँ, न त म कसैलाई प्रहार गर्ने वा कसैसँग बदला लिनेबारे नै विचार गर्छु। अरूले जेसुकै सोचे पनि सोचून्!” के यी दुई मानिसहरूले सत्यता सङ्गति गरिरहेका हुन्छन्? (हुँदैनन्।) त्यसोभए, तिनीहरूले के गरिरहेका हुन्छन्? एउटा पक्षले भन्छ, “मैले ती कुराहरू मण्डलीको कामका लागि गरेँ। तिमी के सोच्छौ मलाई मतलब छैन।” अर्कोले भन्छ, “जब मानिसले कुनै काम गर्छ, तब स्वर्गले हेरिरहेको हुन्छ। परमेश्‍वरलाई मानिसहरूका विचारहरू थाहा हुन्छ। तिमीसँग केही सद्भाव, क्षमता, र वाक्पटुता छ, र तिमीले खराब कामकुरा गर्दैनौ भन्दैमा, परमेश्‍वरले तिम्रो छानबिन गर्नुहुनेछैन भन्‍ने नसोच; तिमीले आफ्ना विचारहरू गहिरो गरी लुकाउँदा परमेश्‍वरले ती विचार देख्‍न सक्‍नुहुन्‍न भन्‍ने नसोच। दाजुभाइ-दिदीबहिनीहरू सबैले ती विचारहरू देख्‍न सक्छन्—परमेश्‍वरले त झन् राम्ररी देख्न सक्नुहुन्छ! के तिमीलाई परमेश्‍वरले मानिसहरूको हृदयको गहिराइ छानबिन गर्नुहुन्छ भन्‍ने थाहा छैन र?” तिनीहरू दुई जनाले केबारे बहस गरिरहेका हुन्छन्? एक पक्षले आफूलाई सही साबित गर्न, आफूलाई दोषमुक्त गर्न, अरूले ऊबारे खराब धारणा नराखून् भनेर ठूलो प्रयास गरिरहेको हुन्छ, जबकि अर्को पक्षले यसलाई त्यतिकै नछोड्ने जिद्दी गर्छ, र त्यो व्यक्तिलाई आफूलाई राम्रो देखाउन दिँदैन, साथै उसलाई हप्कीमार्फत खुलासा गर्ने र निन्दा गर्ने उद्देश्य राख्छ। सतहमा, यी दुईले एकअर्कालाई प्रत्यक्ष रूपमा सरापिरहेका वा एकअर्कालाई प्रत्यक्ष रूपमा खुलासा गरिरहेका हुँदैनन्, तर तिनीहरूको बोलीमा उद्देश्य हुन्छ: एउटा पक्षले उसलाई गलत बुझ्नबाट अर्को व्यक्तिलाई रोक्‍ने प्रयास गर्छ, र उसले आफ्नो नाममा सफाइ दियोस् भन्ने माग गर्छ, जबकि अर्को पक्षले त्यसो गर्न इन्कार्छ, बरु उसलाई संज्ञा दिन र निन्दा गर्न जिद कस्छ, र पहिलो पक्षले मानोस् भन्ने माग गर्छ। के यो कुराकानी सामान्य रूपमा सत्यताबारे सङ्गति गर्नु हो? (होइन।) के यो विवेक र समझमा आधारित कुराकानी हो? (होइन।) त्यसोभए यस्तो कुराकानीको प्रकृति के हो? के यस्तो कुराकानी आपसी आक्रमणमा संलग्‍न हुनु हो? (हो।) के आफूलाई सही साबित गर्ने व्यक्तिले कसरी परमेश्‍वरबाट कुराहरू स्विकार्न, आफूलाई चिन्‍न, र अभ्यास गर्नुपर्ने सिद्धान्तहरू भेट्टाउन सकिन्छ भन्‍नेबारे सङ्गति गरिरहेको हुन्छ? होइन, उसले अरूसामु आफूलाई सही साबित गरिरहेको हुन्छ। ऊ अरूलाई आफ्ना विचार, दृष्टिकोण, अभिप्राय, र उद्देश्यहरू स्पष्ट पार्न, अर्को पक्षसामु आफूलाई स्पष्ट पार्न, र अर्को पक्षलाई आफ्नो नाममा सफाइ दिन लगाउन चाहन्छ। यसको साथै, ऊ अर्को पक्षले उसलाई खुलासा गरेको र निन्दा गरेको कुरा इन्कार्न चाहन्छ, र अर्को पक्षले भनेको कुरा तथ्यहरू वा सत्यतासँग मिले पनि वा नमिले पनि, उसले यसलाई पहिचान नगरेसम्म, वा यसलाई स्विकार्न अनिच्छुक भएसम्म, अर्को पक्षले भनेको कुरालाई गलत नै ठान्छ, र त्यसलाई सच्याउन चाहन्छ। जबकि अर्को पक्षले उसको नाममा सफाइ दिन चाहँदैन बरु उसको खुलासा गर्न, र उसलाई आफ्‍नो निन्दा स्विकार्न बाध्य पार्न चाहन्छ। एउटाचाहिँ स्विकार्न अनिच्छुक हुन्छ, र अर्कोले उसलाई स्वीकार गराउन जिद कस्छ, र यसले तिनीहरूबीच आक्रमणहरू पैदा गर्छ। यस्तो कुराकानीको प्रकृति भनेको आपसी आक्रमणमा संलग्‍न हुनु हो। त्यसोभए, यस्तो आक्रमणको प्रकृति के हो? के यो कुराकानीमा आपसी इन्कार, आपसी गुनासो, र आपसी निन्दाको विशेषता हुन्छ? (हुन्छ।) के मण्डली जीवनमा पनि यस्तो कुराकानी हुन्छ? (हुन्छ।) यस्ता कुराकानीहरू सबै मौखिक कलह हुन्।

यस्तो कुराकानीलाई किन मौखिक कलह भनिन्छ? (किनभने यसमा संलग्‍न मानिसहरूले सही र गलतबारे बहस गरिरहेका हुन्छन्, कसैले पनि आफूलाई चिन्‍ने प्रयास गरिरहेको हुँदैन, र कसैले पनि केही प्राप्त गर्दैन; तिनीहरू निरन्तर यही मामलामा अडिग रूपमा घोत्लिइरहन्छन्, र कुराकानीहरू अर्थहीन हुन जान्छन्।) तिनीहरूले को सही छ वा गलत छ, को श्रेष्ठ छ वा कनिष्ठ छ भनेर बहस गर्दै धेरै कुरा गरिरहेका र धेरै ऊर्जा बरबाद गरिरहेका हुन्छन्। तिनीहरू निरन्तर बहस गर्छन् तर कसैले जित्दैन, तर त्यसपछि पनि तिनीहरू बहस गरिरहन्छन्। तिनीहरू अन्ततः यसबाट के प्राप्त गर्छन्? के सत्यताको बुझाइ, परमेश्‍वरका अभिप्रायहरूको बुझाइ प्राप्त गर्छन्? के यो पश्‍चात्ताप गर्ने र परमेश्‍वरको छानबिन स्विकार्ने क्षमता हो? के यो परमेश्‍वरबाट कुराहरू स्विकार्ने र आफूलाई अझै बढी चिन्‍ने क्षमता हो? तिनीहरू यीमध्ये कुनै पनि कुरा प्राप्त गर्दैनन्। यी अर्थहीन विवादहरू र सही र गलतबारे हुने यी कुराकानीहरू मौखिक कलह हुन्। सरल रूपमा भन्दा, मौखिक कलहहरू पूर्ण रूपमा अर्थहीन कुराकानीहरू हुन्, जहाँ भनिएको सबै कुरा वाहियात हुन्छ, र अरूका लागि एउटा शब्द पनि आत्मोन्नति गर्ने वा फाइदाजनक हुँदैन, बरु, बोलिएका सबै शब्दहरू चोट पुर्‍याउने किसिमका हुन्छन्, र ती सबै मानव इच्छा, गरम मिजास र मानिसहरूको मनबाट, र अवश्य नै अझै बढी रूपमा मानिसहरूको भ्रष्ट स्वभावबाट उत्पन्न भएका हुन्छन्। बोलिने हरेक शब्द आफ्नै हित, आफ्नै छवि र प्रतिष्ठाका लागि बोलिएको हुन्छ, अरूको आत्मोन्नति वा सहयोगका लागि होइन, सत्यताको कुनै पक्षबारेको आफ्नो बुझाइ वा परमेश्‍वरका अभिप्रायहरू बुझ्ने उद्देश्यका लागि हुँदैन, र अवश्य नै परमेश्‍वरका वचनहरूमा व्यक्तिको कुन भ्रष्ट स्वभाव खुलासा गरिएको छ, व्यक्तिको भ्रष्ट स्वभाव परमेश्‍वरका वचनहरूसँग मिल्छ कि मिल्दैन, वा व्यक्तिको बुझाइ सही छ कि छैन भनेर छलफल गर्नका लागि पनि हुँदैन। यी अर्थहीन स्वस्पष्टीकरण र व्याख्याहरू जति नै मनमोहक, निष्कपट, वा भक्तिपूर्ण सुनिए पनि ती सबै मौखिक कलह र आपसी आक्रमण र आलोचनाहरू हुन्, जसले न त अरूलाई फाइदा गर्छ, न त आफूलाई नै। तिनले अरूलाई हानि गर्ने र व्यक्तिको सामान्य अन्तरव्यैयत्तिक सम्बन्धमा असर गर्ने मात्र नभई, व्यक्तिको जीवन वृद्धिमा पनि बाधा दिन्छन्। छोटकरीमा भन्दा, उपयोग गरिएका बहाना, अभिप्राय, मनोवृत्ति, भाव, वा उपयोग गरिएका माध्यम र विधिहरू जेसुकै भए पनि यसमा अरूलाई स्वेच्छाचारी रूपमा आलोचना र दोषारोपण गर्ने कार्य संलग्‍न भएसम्म, यी सबै शब्द, विधि, र आदि इत्यादि कुराहरू अरूलाई आक्रमण गर्ने वर्गमा पर्छन्, ती सबै मौखिक कलह हुन्। के यो दायरा फराकिलो छ? (यो निकै फराकिलो छ।) त्यसोभए, जब तिमीहरूले मानिसहरूको आक्रमण, आलोचना, र निन्दा सामना गर्छौ, तब के तिमीहरू अरूलाई आक्रमण गर्ने र निन्दा गर्ने व्यवहारमा संलग्‍न हुनबाट आफूलाई रोक्न सक्छौ? तिमीहरूले यस्ता परिस्थितिहरू सामना गर्दा कसरी अभ्यास गर्नुपर्छ? (हामी प्रार्थनामार्फत परमेश्‍वरअघि शान्त हुनु आउनुपर्छ; त्यस उप्रान्त हाम्रो हृदयमा घृणा हुनेछैन।) व्यक्ति बुझ्ने र समझदार भएसम्म, उसले परमेश्‍वरअघि शान्त हुन र उहाँलाई प्रार्थना गर्न, र सत्यता स्विकार्न सकेसम्म, उसले आफ्ना अभिप्राय र कामनाहरू नियन्त्रण गर्न सक्छ, र त्यसपछि ऊ अरूलाई आलोचना नगर्ने वा आक्रमण नगर्ने अवस्थामा पुग्‍न सक्छ। कसैको अभिप्राय र उद्देश्य व्यक्तिगत द्वेष पोख्नु वा बदला लिनु होइन भने, र निश्चय नै अर्को पक्षलाई आक्रमण गर्नु होइन भने, र बरु उसले सत्यता नबुझ्ने वा यसलाई अत्यन्तै सतही रूपमा बुझ्ने हुनाले, र ऊ अलिक मूर्ख र अज्ञानी वा स्वेच्छाचारी भएकोले अनजानमा अर्को पक्षलाई चोट पुर्‍याउने गर्छ भने, अरूको सहयोग, साथ, र सङ्गतिमार्फत, सत्यता बुझेपछि, उसको बोलीवचन अझै सही हुनेछ, साथै उसले अरूबारे गर्ने मूल्याङ्कन र दृष्टिकोणहरू पनि अझै सही हुनेछन्, र उसले अरूले प्रकाश गर्ने भ्रष्ट स्वभाव र गलत कार्यहरूलाई सही रूपमा लिन सक्‍नेछ, यसरी उसले अरूमाथि गर्ने आफ्ना आक्रमण र आलोचनाहरूलाई बिस्तारै घटाउँदै लानेछ। तर, यदि व्यक्ति सधैँ आफ्नो भ्रष्ट स्वभावभित्र जिउँछ, र उसले अप्रिय ठानेको वा उसलाई पहिले चिढ्याएको वा हानि गरेको जोकोहीविरुद्ध बदला लिने अवसरहरू खोज्छ, र सधैँ त्यस्ता अभिप्रायहरू पाल्छ, र सत्यता खोजी गर्ने वा परमेश्‍वरलाई प्रार्थना गर्ने वा उहाँमा भर पर्ने पटक्‍कै गर्दैन भने, ऊ कुनै पनि बेला र कुनै पनि ठाउँमा अरूलाई आक्रमण गर्न सक्छ, र यसलाई समाधान गर्न गाह्रो हुन्छ। अनजानमा अरूलाई आक्रमण गर्ने समस्या समाधान गर्न सजिलो हुन्छ, तर जानीजानी र अभिप्रायका साथ आक्रमण गर्ने समस्या समाधान गर्न सजिलो हुँदैन। यदि कुनै व्यक्तिले कहिलेकाहीँ र अनजानमा अरूलाई आक्रमण र आलोचना गर्छ भने, अरूले उसलाई साथ दिन र सहयोग गर्न गर्ने सत्यता सङ्गतिमार्फत, उसले सत्यता बुझेपछि आफ्नो मार्ग परिवर्तन गर्न सक्नेछ। तर, यदि कसैले निरन्तर बदला लिने र व्यक्तिगत द्वेष पोख्ने प्रयास गर्छ, र सधैँ अरूलाई कष्ट दिन वा ढाल्न चाहन्छ, र उसले त्यस्ता अभिप्रायहरू लिएर अरूलाई आक्रमण गर्छ, जुन कुरालाई सबै मानिसहरूले महसुस गर्न र देख्‍न सक्छन् भने, त्यस्तो व्यवहार मण्डली जीवनका लागि अवरोध र बाधा बन्छ; यो पूर्ण रूपमा जानीजानी ल्याइने अवरोध र बाधा हो। त्यसकारण, अरूलाई आक्रमण गर्ने यस्तो स्वभाव परिवर्तन गर्न गाह्रो हुन्छ।

अब, के तिमीहरूले अरूलाई आक्रमण गर्ने र निन्दा गर्ने समस्या कसरी समाधान गर्नुपर्छ भन्‍ने कुरा बुझ्यौ? एउटै मात्र तरिका छ—व्यक्तिले परमेश्‍वरलाई प्रार्थना गर्नुपर्छ र उहाँमा भर पर्नुपर्छ, अनि त्यसपछि उसको घृणा बिस्तारै हराउनेछ। अरूलाई आक्रमण गर्न सक्‍ने मानिसहरू मुख्य रूपमा दुई प्रकारका हुन्छन्। एउटा प्रकारचाहिँ आफूलाई अप्रिय लाग्‍ने मानिसहरू भेट्दा, सोच्दै नसोची प्याच्‍चै बोल्ने, मुखमा जे आयो त्यही बोल्‍ने र ठाडो बोल्ने, चोट पुर्‍याउने कुराहरू बोल्ने मानिसहरू हुन्। तर धेरैजसो समय, तिनीहरू उद्देश्यपूर्ण रूपमा वा जानी-जानी मानिसहरूलाई आक्रमण गर्दैनन्—तिनीहरू बस आफूलाई नियन्त्रण गर्न मात्र सक्दैनन्, र यो तिनीहरूको स्वभाव मात्रै हो, र तिनीहरूले अनजानमै अरू मानिसहरूलाई आक्रमण गर्छन्। यदि तिनीहरूलाई काटछाँट गरियो भने, तिनीहरू स्विकार्न सक्छन्, त्यसकारण यी दुष्ट मानिसहरू होइनन्, र सफाइ गरेर हटाइनुपर्ने पात्रहरू होइनन्। तर दुष्ट मानिसहरू काटछाँट स्विकार्दैनन्, र तिनीहरू प्रायजसो मण्डली जीवनमा अवरोध र बाधाहरू ल्याउँछन्, तिनीहरू बारम्बार अरूलाई आक्रमण गर्छन्, आलोचना गर्छन्, प्रहार गर्छन्, र अरूविरुद्ध प्रतिकार गर्छन्, र अलिकति पनि सत्यता स्विकार्दैनन्। तिनीहरू दुष्ट मानिसहरू हुन्, र मण्डलीले सम्बोधन गर्नुपर्ने र सफाइ गरेर हटाउनुपर्ने मानिसहरू तिनीहरू नै हुन्। किन तिनीहरूलाई सम्बोधन गरिनु र सफाइ गरेर हटाइनुपर्छ? तिनीहरूको प्रकृति सार मूल्याङ्कन गर्दा, अरूलाई आक्रमण गर्ने तिनीहरूको व्यवहार अनजानमा हुँदैन, बरु जानीजानी गरिएको हुन्छ। किनभने यी मानिसहरूमा दुर्भावपूर्ण मानवता हुन्छ—कसैले पनि तिनीहरूलाई चिढ्याउन वा आलोचना गर्न सक्दैन, र कसैले तिनीहरूलाई गल्तीले अलिकति चोट पुर्‍याउने कुरा भन्यो भने, तिनीहरू बदला लिने अवसरहरू खोज्नेबारे सोच्नेछन्—र त्यसैले, त्यस्ता मानिसहरूले अरूविरुद्ध आक्रमण गर्न सक्छन्। मण्डलीले सम्बोधन गर्नुपर्ने र सफाइ गरी हटाउनुपर्ने एक प्रकारको व्यक्ति यही हो। आपसी आक्रमण र मौखिक कलहमा संलग्‍न हुने जोकोही व्यक्ति—ऊ जुनसुकै पक्षमा भए नि, उसले सक्रिय रूपमा आक्रमण गरिरहेको भए पनि वा निष्क्रिय रूपमा आक्रमण गरिरहेको भए पनि—ऊ यस्ता आक्रमणहरूमा सहभागी भएसम्म, ऊ कुटिल अभिप्रायहरू भएको दुष्ट व्यक्ति हो, जसले थोरै अप्रसन्नता हुँदा पनि अरूलाई कष्ट दिनेछ। त्यस्ता मानिसहरूले मण्डली जीवनमा गम्भीर अवरोध र बाधा पैदा गर्छन्। तिनीहरू मण्डलीभित्रका एकप्रकारका दुष्ट मानिस हुन्। अलिक कम गम्भीर मामलाहरू समाधान गर्नका लागि संलग्‍न व्यक्तिलाई आत्मचिन्तन गर्न लगाउन अलग गर्न सकिन्छ; अझै गम्भीर अवस्थामा, संलग्‍न व्यक्तिलाई सफाइ गरी हटाइनु वा निष्कासित गरिनुपर्छ। यो मामला सम्हाल्दा अगुवा र कामदारहरूले बुझ्नुपर्ने सिद्धान्त यही हो।

यो सङ्गतिमार्फत, के अब तिमीहरूले अरूलाई आक्रमण गर्नु भनेको के हो भन्‍ने कुरा बुझ्यौ? के तिमीहरू यो कुरा खुट्ट्याउन सक्छौ? मैले आक्रमण भनेको के हो भनेर परिभाषित गरेपछि, कति मानिसहरू यसो सोच्छन्, “अरूलाई आक्रमण गर्ने कार्यको परिभाषा यति व्यापक भएकाले, भविष्यमा कसले बोल्ने आँट गर्छ र? हामी मानिसहरू कसैले पनि सत्यता बुझेका छैनौँ, त्यसकारण हामीले मुख खोल्यौँ भने मात्रै पनि अरूलाई आक्रमण गर्नेछौँ, जुन भयानक कुरा हो! भविष्यमा, हामी अरूलाई आक्रमण गर्नबाट जोगिन बिहान उठेदेखि हामी केवल खाना खाने र पानी पिउने अनि चुपचाप बस्‍ने गर्नुपर्छ, मुखमा टेप लगाउनुपर्छ र लापरवाह रूपमा बोल्नु हुँदैन। त्यो त निकै राम्रो हुनेथियो, अनि हाम्रा दिनहरू अझै शान्तिपूर्ण हुनेथिए।” के यस्तो सोचाइ सही हो? मुखमा टेप लगाउँदा समस्या समाधान हुँदैन; अरूलाई आक्रमण गर्ने समस्याको सार भनेको व्यक्तिको हृदयको समस्या हो, यो व्यक्तिको भ्रष्ट स्वभावका कारण हुन्छ, र यो व्यक्तिको मुखको समस्या होइन। मानिसहरूले मुखले बोल्ने कुरा तिनीहरूको भ्रष्ट स्वभाव र तिनीहरूको विचारद्वारा शासित हुन्छ। यदि व्यक्तिको भ्रष्ट स्वभावहरू समाधान भए, र उसले साँच्‍चै नै केही सत्यता बुझ्छ, र उसको बोली पनि अलिक सिद्धान्तअनुरूप र संयमित बन्छ भने, अरूलाई आक्रमण गर्ने उसको समस्या आंशिक रूपमा समाधान हुनेछ। अनि अवश्य नै, मण्डली जीवनमा मानिसहरूबीच सामान्य अन्तरव्यैयत्तिक सम्बन्धहरू हुनका लागि, र तिनीहरू आपसी आक्रमण वा मौखिक कलहमा संलग्‍न नहुनका लागि, तिनीहरूले बारम्बार प्रार्थना गर्न परमेश्‍वरअघि आउनु, परमेश्‍वरको मार्गदर्शन माग्नु, र धार्मिकताका लागि भोकाउने र तिर्खाउने भक्त हृदय लिएर परमेश्‍वरअघि शान्त हुनु आवश्यक हुन्छ। त्यसरी, जब कसैले अनजानमा तँलाई चोट पुर्‍याउने कुरा भन्छ, तब परमेश्‍वरअघि तेरो हृदय शान्त हुन सक्छ, तैँले यसलाई तिनीहरूविरुद्ध ईख बनाउनेछैनस्, र तँ अर्को व्यक्तिसँग बहस गर्न चाहनेछैनस्, आफ्नो प्रतिरक्षा गर्न र आफूलाई सही साबित गर्न त झनै चाहनेछैनस्। बरु, तैँले यसलाई परमेश्‍वरबाट स्विकार्नेछस्, आफूलाई चिन्‍ने राम्रो अवसर दिनुभएकोमा परमेश्‍वरलाई धन्यवाद दिनेछस्, र अरूका शब्दहरूद्वारा तँसँग अझै पनि फलानो र ढिस्कानो समस्या छ भन्‍ने कुरा थाहा गराएकोमा उहाँलाई धन्यवाद दिनेछस्। यो तैँले आफूलाई चिन्‍ने राम्रो अवसर हो, यो परमेश्‍वरको अनुग्रह हो, र तैँले यसलाई परमेश्‍वरबाट स्विकार्नुपर्छ। तँलाई चोट पुर्‍याउने व्यक्तिप्रति तैँले आक्रोश पाल्नु हुँदैन, न त तैँले अनजानमै तेरा गल्तीहरू उठाउने वा तेरा कमीकमजोरी खुलासा गर्ने व्यक्तिप्रति विकर्षण र घृणा अनुभूत गर्नु नै हुन्छ, जानीजानी वा अनजानमा तिनीहरूबाट टाढा बस्ने वा तिनीहरूलाई प्रतिकार गर्न हरकिसिमका उपायहरू प्रयोग गर्ने पनि गर्नु हुँदैन। यीमध्ये कुनै पनि शैलीले परमेश्‍वरलाई प्रसन्न पार्दैन। बारम्बार प्रार्थना गर्न परमेश्‍वरअघि आइज, अनि तेरो हृदय शान्त भएपछि, अरूले अनजानमा तँलाई हानि गर्दा तँ यसलाई सही रूपमा लिन सक्‍नेछस्, तिनीहरूप्रति सहनशील र धैर्य हुन सक्‍नेछस्। यदि कसैले तँलाई जानीजानी हानि गर्‍यो भने, तैँले के गर्नुपर्छ? तैँले यसलाई कसरी लिनेथिइस्—तैँले उग्र भएर ऊसँग तर्क गर्नेथिइस् कि परमेश्‍वरअघि शान्त भएर सत्यता खोजी गर्नेथिइस्? पक्‍कै पनि, मैले भनिरहनुपर्दैन, प्रवेश गर्ने कुन मार्ग सही हो भन्‍ने कुरा तिमीहरू सबैलाई स्पष्ट रूपमै थाहा छ।

मानव शक्ति, मानव आत्मसंयम, र मानव धैर्यमा भर परेर मण्डली जीवनमा आपसी आक्रमण र मौखिक कलहबाट टाढा रहनु निकै गाह्रो हुन्छ। तेरो मानवता चाहे जति नै राम्रो भए पनि, तँ चाहे जति नै कोमल र दयालु भए पनि, वा चाहे जति नै उदार भए पनि, तैँले तेरो गरिमा, निष्ठा, र आदि इत्यादिमा चोट पुर्‍याउने केही मानिस वा कामकुराहरू सामना गर्नु अपरिहार्य नै हुन्छ। यस्ता समस्याहरूलाई कसरी सम्हाल्ने र लिने भन्‍नेबारे तँसँग सिद्धान्त हुनुपर्छ। यदि तैँले यी समस्याहरूलाई गरम मिजासको साथ लिइस् भने, कुरो निकै सजिलो भइदिन्छ: तिनीहरू तँलाई सराप्छन्, र तँ तिनीहरूलाई सराप्छस्, तिनीहरू तँलाई आक्रमण गर्छन्, र तँ तिनीहरूलाई आक्रमण गर्छस्, खुनको बदला खुन, ज्यानको बदला ज्यान लिन्छस्, तिनीहरू तँलाई जे कुराले प्रहार गर्छन्, तँ त्यही विधिहरू प्रयोग गरेर तिनीहरूलाई प्रहार गर्छस्, र आफ्नो गरिमा, निष्ठा, र इज्जतको रक्षा गर्छस्। यो हासिल गर्न निकै सजिलो छ। तर, तैँले यो विधि उचित छ कि छैन, यो तेरा र अरू, दुवैका लागि फाइदाजनक छ कि छैन, र यसले परमेश्‍वरलाई प्रसन्न पार्छ कि पार्दैन भनेर हृदयमा तौलनुपर्छ। प्रायजसो, जब मानिसहरूले यो समस्याको सार पत्ता लगाएका हुँदैनन्, तब तिनीहरूका तात्कालिक विचार यस्ता हुन्छन्, “ऊ मलाई कृपा देखाउँदैन, त्यसैले म किन उसलाई कृपा देखाउने? ऊ मलाई कुनै प्रेम देखाउँदैन, त्यसैले म किन उसलाई प्रेमसाथ व्यवहार गर्ने? ऊ मप्रति कुनै धैर्यता देखाउँदैन र मलाई सहयोग गर्दैन, त्यसैले म किन ऊप्रति धैर्यता देखाउने वा उसलाई सहयोग गर्ने? ऊ मसँग निर्दयी व्यवहार गर्छ, त्यसैले म उसलाई दुर्व्यवहार गर्नेछु। मैले किन खुनको बदला खुन, ज्यानको बदला ज्यान लिन सक्दिनँ?” मानिसहरूका मनमा आउने पहिलो विचारहरू यिनै हुन्। तर जब तँ साँच्‍चै नै त्यसरी व्यवहार गर्छस्, तब तँलाई भित्री शान्ति महसुस हुन्छ कि असहज र पीडा महसुस हुन्छ? जब तँ साँच्‍चै नै यो छनौट गर्छस्, तब तँ के प्राप्त गर्छस्? तैँले के हासिल गर्छस्? धेरै मानिसहरूले यसरी व्यवहार गर्दा, तिनीहरूलाई भित्री रूपमा असहज महसुस हुन्छ भन्‍ने अनुभव गरेका छन्। अवश्य नै, धेरैजसो मानिसहरूलाई विवेकले नै दोष दिँदैन, झन् तिनीहरू परमेश्‍वरप्रति ऋणी छन् भन्‍ने भावनाले मनमा यो असहजता आउने त कुरै नगरौँ; मानिसहरूसँग त्यस्तो कद हुँदैन। तिनीहरूमा यो असहजता केले पैदा गर्छ? यो मानिसहरूको घृणा, तिनीहरू अपमानित हुँदा तिनीहरूको गरिमा र निष्ठामा आउने चुनौती, साथै मौखिक रूपमा तिनीहरूलाई उक्साइएपछि तिनीहरूलाई महसुस हुने चोट र तिनीहरूको हृदयमा उत्पन्न हुने रिस, घृणा, अवज्ञा, र आक्रोशबाट आउँछ, र यी सबै कुराले मानिसहरूलाई असहज महसुस गराउँछ। यो असहजताका परिणामहरू के-के हुन्? यो असहजता अनुभव गरेपछि, तुरुन्तै तँ तँसँग गरिमा र निष्ठा छ र तँलाई हेप्न सजिलो छैन भनेर देखाउनका लागि त्यो व्यक्तिलाई तह लगाउन भाषा कसरी प्रयोग गर्ने, उसलाई ढाल्न कसरी कानुनी र उचित माध्यमहरू प्रयोग गर्ने भनेर चिन्तन गर्न थाल्नेछस्। जब तँलाई असहज महसुस हुन्छ, जब तँमा घृणा पैदा हुन्छ, तब तँ त्यो व्यक्तिलाई धैर्यता र सहनशीलता देखाउने, वा उसलाई सही रूपमा व्यवहार गर्ने, वा अरू सकारात्मक कुराहरू सोच्दैनस्, बरु डाहा, विकर्षण, घिन, शत्रुता, घृणा, र दोषारोपणजस्ता सबै नकारात्मक कुराहरू सोच्छस्, र तँ उसलाई हृदयमा अनगिन्ती रूपमा सराप्‍ने, र, तैँले खाइरहेको वा तँ सुतिरहेको बेला—जुनसुकै बेला उसलाई कसरी प्रतिकार गर्ने भन्‍नेबारे सोच्‍ने, र उसले तँलाई आक्रमण वा निन्दा गर्‍यो भने उसलाई कसरी तह लगाउने र त्यस्ता परिस्थितिहरू कसरी सम्हाल्ने र आदि इत्यादि कसरी गर्ने भन्ने हदसम्म सोच्छस्। तैँले अर्को व्यक्तिलाई कसरी ढाल्ने, आफ्नो द्वेष र रुष्टता कसरी पोख्ने, र अर्को व्यक्तिलाई कसरी तेरो अघि झुक्न र तेरो डर मान्‍न लगाउने, र फेरि तँलाई उक्साउने आँट नगर्ने बनाउने भनेर दिनभरि मनन गर्छस्। तँ प्रायजसो अर्को व्यक्तिलाई कसरी पाठ सिकाउने, तँ कति शक्तिशाली छस् भनेर उसलाई कसरी थाहा दिने भन्‍नेबारे पनि विचार गर्छस्। जब त्यस्ता विचारहरू पैदा हुन्छन्, र जब कल्प दृश्यहरू तेरो मनमा बारम्बार देखा पर्छन्, तब तिनले तँलाई दिने बाधा र दुष्परिणामहरू अतुलनीय हुन्छन्। तँ मौखिक कलह र आपसी आक्रमण गर्ने स्थितिमा परेपछि, परिणामहरू के-के हुन्छन्? के त्यसपछि परमेश्‍वरअघि शान्त हुनु सजिलो हुन्छ? के यसले तेरो जीवन प्रवेशमा ढिलाइ गराउँदैन र? (गराउँछ।) मामलाहरू सम्हाल्ने गलत तरिका छनौट गर्दा व्यक्तिमा पर्ने असर यही हो। यदि तैँले सही मार्ग रोजिस् भने, जब कसैले तेरो छवि वा अभिमानमा हानि गर्ने तरिकाले बोल्छ, वा तेरो निष्ठा र गरिमालाई अपमान गर्छ, तब तँ सहनशील बन्‍ने छनौट गर्न सक्छस्। तँ कुनै पनि प्रकारको भाषा प्रयोग गरेर तिनीहरूसँग बहसमा संलग्न हुने वा जानीजानी आफूलाई सही साबित अनि अर्को पक्षलाई खण्डन र आक्रमण गर्नेछैनस्, र यसरी आफूमा घृणा पैदा गर्नेछैनस्। सहनशील हुनुको सार र महत्त्व के हो? तैँले भन्छस्, “उसले भन्‍ने कतिपय कुराहरू तथ्यहरूसँग मिल्दैनन्, तर सत्यता बुझ्नु र मुक्ति प्राप्त गर्नुपहिले सबै यस्तै हुन्छन्, र म पनि कुनै समय यस्तै थिएँ। अहिले सत्यता बुझेपछि, म सही र गलतबारे बहस गर्ने गैरविश्‍वासीहरूको मार्गमा हिँड्ने वा झैझगडाको दर्शनमा संलग्‍न हुने गर्दिनँ—म त सहनशीलता र अरूलाई प्रेमसाथ व्यवहार गर्ने छनौट गर्छु। उसले भन्‍ने कतिपय कुराहरू तथ्यहरूसँग मिल्दैनन्, तर म तीप्रति ध्यान दिँदिनँ। म आफूले पहिचान गर्न र बुझ्न सक्‍ने कुराहरू स्विकार्छु। म तिनलाई परमेश्‍वरबाट स्विकार्छु र तिनलाई प्रार्थनामा परमेश्‍वरअघि ल्याउँछु, र मेरा भ्रष्ट स्वभावहरू प्रकाश गर्ने परिस्थितिहरू खडा गर्न उहाँलाई अनुरोध गर्छु, ताकि म यी भ्रष्ट स्वभावहरूको सार जान्न सकूँ र यी समस्याहरू सम्बोधन गर्न, तिनलाई बिस्तारै जित्न, र सत्यता वास्तविकतामा प्रवेश गर्न सुरु गर्ने अवसर पाउन सकूँ। आफ्नो बोलीवचनद्वारा मलाई चोट पुर्‍याउने मानिसहरूका हकमा र तिनीहरूले भन्‍ने कुराहरू सही छन् कि छैनन् भन्ने कुराका हकमा, वा तिनीहरूको अभिप्राय चाहे जे भए पनि, एक हिसाबले म यसबारे सुझबुझ अभ्यास गर्छु, र अर्को हिसाबले म तिनीहरूलाई सहन्छु।” यदि यो व्यक्ति सत्यता स्विकार्ने व्यक्ति हो भने, तँ ऊसँग शान्तिसाथ बस्‍न र सङ्गति गर्न सक्छस्। यदि ऊ त्यस्तो होइन भने, यदि ऊ दुष्ट व्यक्ति हो भने, ऊप्रति ध्यान नदे। उसले पर्याप्त हदसम्म काम गरुन्जेल, र सबै दाजुभाइ-दिदीबहिनीहरूले उसलाई राम्ररी खुट्ट्याउन्जेल, र तैँले पनि खुट्ट्याउन्जेल, र अगुवा र कामदारहरूले उसलाई सफाइ गर्न र सम्हाल्न लागुन्जेल पर्खी—त्यो बेला नै परमेश्‍वरले उसलाई सम्बोधन गर्ने समय आएको हुन्छ, र अवश्य नै, तँलाई पनि खुसी लाग्‍नेछ। तर, तैँले छनौट गर्नुपर्ने मार्ग भनेको दुष्ट मानिसहरूसँग मौखिक कलह गर्नु वा तिनीहरूसँग बहस गर्नु र आफूलाई सही साबित गर्ने प्रयास गर्नु भन्‍ने पटक्‍कै होइन। बरु, कुनै घटना घट्दा सत्यता सिद्धान्तहरूअनुसार अभ्यास गर्नु हो। चाहे यो तँलाई चोट पुर्‍याएका मानिसहरूसँग व्यवहार गर्ने कार्य होस् वा तँलाई चोट नपुर्‍याएका र तँलाई फाइदा दिने मानिसहरूसँग व्यवहार गर्ने कार्य होस्, अभ्यासका सिद्धान्तहरू उही हुनुपर्छ। जब तँ यो मार्ग रोज्छस्, के तेरो हृदयमा कुनै घृणा हुनेछ? थोरै असहजता हुन सक्छ। आफ्‍नो गरिमामा चोट पुग्दा कसलाई असहज महसुस हुनेथिएन र? यदि कसैले असहज महसुस भएको छैन भनेर दाबी गर्छ भने, त्यो झूट हुनेछ, त्यो छली कुरा हुनेछ, तर तँ सत्यता अभ्यास गर्नहेतु यो कष्ट सहन र भोग्‍न सक्‍नेछस्। जब तँ यो मार्ग रोज्छस्, तब तँ फेरि परमेश्‍वरअघि आउँदा तँसँग सफा विवेक हुनेछ। तेरो विवेक किन सफा हुनेछ? किनभने तँलाई स्पष्टै यो थाहा हुन्छ कि तेरा शब्दहरू गरम मिजासबाट आउँदैनन्, तेरा स्वार्थी कामनाहरूका खातिर तँ आफ्नो अनुहार रातो हुन्जेल अरूसँग विवादमा संलग्‍न हुँदैनस्, र सत्यता बुझ्ने जगका आधारमा, तँ बरु परमेश्‍वरको मार्ग पछ्याउँछस् र आफ्नै मार्ग हिँड्छस्। तँलाई हृदयमा के स्पष्ट हुन्छ भने तैँले रोजेको मार्ग परमेश्‍वरले निर्देशित गर्नुहुने मार्ग हो, त्यो परमेश्‍वरले माग गर्नुहुने मार्ग हो, र त्यसैले तँलाई भित्री रूपमा निकै शान्ति महसुस हुनेछ। जब तँसँग त्यस्तो शान्ति हुन्छ, तब के तँ र अरूबीचको घृणा र व्यक्तिगत ईखले तँलाई बाधा दिनेछ? (दिनेछैन।) जब तैँले साँच्‍चै नै यसलाई त्यागेर स्वेच्छाले सकारात्मक मार्ग रोज्छस्, तब तेरो हृदय मौन र शान्त हुनेछ। तँलाई उप्रान्त द्वेष, घृणा, र त्यस घृणाबाट पैदा हुने प्रतिकारी मानसिकता र युक्तिहरूजस्ता अरू कुराहरूले बाधा दिनेछैनन्, जुन सबै गरम मिजासका कुरा हुन्। तैँले रोजेको मार्गले तँलाई शान्ति र मौन हृदय दिनेछ, र ती गरम मिजासका कुराहरूले उप्रान्त तँलाई बाधा दिन सक्‍नेछैनन्। जब ती कुराले तँलाई उप्रान्त बाधा दिन सक्दैनन्, के तैँले अझै पनि तँलाई आफ्ना बोलीद्वारा चोट पुर्‍याउनेहरूलाई आक्रमण गर्ने वा तिनीहरूसँग मौखिक कलहमा संलग्न हुने तरिकाहरू सोच्नेछस्? सोच्नेछैनस्। अवश्य नै, कहिलेकाहीँ तेरो सानो कदका कारण वा केही विशेष प्रसङ्गहरूका कारण तँमा गरम मिजास, आवेग, र घृणा पैदा हुनेछ। तर, तेरो अठोट, सङ्कल्प, र सत्यता अभ्यास गर्ने तेरो इच्छाले यी कुराहरूलाई तेरो हृदयलाई बाधा दिनबाट रोक्नेछ। अर्थात्, यी कुराहरूले तँलाई बाधा दिन सक्दैनन्। तँमा अझै पनि गरम मिजासका विस्फोटनहरू हुन सक्छन्, जस्तै, तँ यस्तो सोच्‍न सक्छस्, “उसले निरन्तर मेरा लागि कामकुराहरू कठिन बनाइरहेको छ। मैले कुनै दिन उसलाई मज्‍जाले भन्‍नुपर्छ, र उसले किन मलाई सधैँ निसाना बनाइरहेको र सधैँ कठिन अवस्थामा पारिरहेको छ भनेर उसलाई सोध्नुपर्छ। उसले मलाई किन सधैँ हेयको दृष्टिले हेर्छ र अपमान गर्छ भनेर मैले उसलाई सोध्नुपर्छ।” तँमा कहिलेकाहीँ यस्ता विचारहरू आउन सक्छन्। तर, केही समय सोचेपछि, तैँले ती गलत छन्, र त्यसरी काम गर्दा परमेश्‍वर अप्रसन्न हुनुहुनेछ भन्‍ने महसुस गर्नेछस्। जब त्यस्ता विचारहरू उत्पन्न हुन्छन्, तब तँ त्यो स्थिति सुल्ट्याउन तुरुन्तै परमेश्‍वरअघि फर्किआउनेछस्, त्यसैले ती त्रुटिपूर्ण विचारहरूले तँमा प्रभुत्व जमाउनेछैनन्। फलस्वरूप, तँभित्र केही सकारात्मक कुराहरू देखा पर्न थाल्नेछन्—जस्तै आत्मज्ञान, साथै परमेश्‍वरले दिनुहुने केही अन्तर्दृष्टि र ज्योति, जसले तँलाई मानिसहरूलाई खुट्ट्याउन र मामलाहरूलाई छर्लङ्गै देख्‍न सक्षम तुल्याउनेछ—अनि, तैँले थाहै नपाई, यी सकारात्मक कुराहरूले तँलाई सत्यता वास्तविकताबारे अझै बढी बुझ्ने र त्यसमा प्रवेश गर्ने तुल्याउनेछन्। यो अवस्थामा, घृणा, स्वार्थी कामना, र गरम मिजास धपाउने तेरो प्रतिरोध, अर्थात्, “प्रतिरक्षात्मक तत्त्वहरू” झन्झन् दह्रिलो हुँदै जानेछन्, र तेरो कद झन्झन् ठूलो हुँदै जानेछ। गरम मिजासका ती कुराहरूले उप्रान्त तँलाई नियन्त्रण गर्न सक्नेछैनन्। तँमा कहिलेकाहीँ केही गलत सोच, विचार, र आवेगहरू हुन सक्‍ने भए पनि यी कुराहरू तुरुन्तै बिलाउनेछन्, तेरो प्रतिरोध र कदले तिनलाई हटाउनेछ र नष्ट गर्नेछ। यो बेला, तँभित्र सकारात्मक कुराहरू, सत्यताको वास्तविकता, र परमेश्‍वरका वचनहरू हाबी हुनेछन्। जब यी सकारात्मक कुराहरू हाबी हुन्छन्, तब तँलाई बाहिरी मानिस, घटना, र कामकुराहरूले प्रभाव पार्नेछैनन्। तेरो कद बढ्नेछ, तेरो स्थिति झन्झन् सामान्य हुँदै जानेछ, र तँ उप्रान्त भ्रष्ट स्वभावअनुसार जिउनेछैनस् र तँ दुष्चक्रको दिशातर्फ विकसित हुनेछैनस्, र यसरी, तेरो कद निरन्तर वृद्धि भइरहनेछ।

जब तँ मण्डलीमा वा मानिसहरूको समूहमाझ हुन्छस्, तब तँ आफ्नो गरिमा र निष्ठालाई हानि गर्ने व्यक्तिगत आक्रमणहरू सामना गर्दा सहनशील र धैर्य हुने छनौट गर्न सक्छस् र अभ्यासको सही मार्ग रोज्न सक्छस् भने, यो फाइदाजनक हुन्छ। तैँले यो फाइदा नदेख्‍न पनि सक्छस्, तर जब तँ यस्तो प्रकारको घटना अनुभव गर्छस्, तब तैँले अचेतन रूपमै थाहा पाउनेछस् कि परमेश्‍वरले मानिसहरूबाट गर्नुहुने मागहरू र उहाँले तिनीहरूलाई प्रदान गर्नुहुने मार्ग एउटा उज्यालो बाटो र साँचो एवं जिउँदो मार्ग हो, र तिनले मानिसहरूलाई सत्यता प्राप्त गर्न र मानिसहरूलाई फाइदा लिन सक्षम तुल्याउँछन्, र ती सबैभन्दा अर्थपूर्ण मार्ग हुन्। जब तँ मानिसहरूको समूहमाझ हुन्छस्, विशेषगरी जब तँ मण्डली जीवनमा हुन्छस्, तब तँ विभिन्‍न परीक्षा र प्रलोभनहरूलाई जित्न सक्छस्। जब कसैले तँलाई दुर्भावपूर्ण रूपमा आक्रमण गर्छ र चोट पुर्‍याउँछ वा जानीजानी तँसँग बदला लिन र तँमाथि आफ्नो घृणा पोख्न खोज्छ, तब तैँले यो कुरालाई सत्यता सिद्धान्तहरूअनुसार लिन र अभ्यास गर्न सक्‍नु महत्त्वपूर्ण हुन्छ। परमेश्‍वरले मानिसहरूको भ्रष्ट स्वभावलाई घृणा गर्नुहुने हुनाले, उहाँ मानिसहरूलाई आफूले सामना गर्ने कुराहरूलाई गरम मिजासका साथ नलिन, बरु परमेश्‍वरअघि शान्त हुन अनि सत्यता र परमेश्‍वरका अभिप्रायहरू खोज्न, र त्यसपछि परमेश्‍वरले मानिसहरूबाट गर्नुहुने मागहरू वास्तवमा के-के हुन् भनेर बुझ्न भन्नुहुन्छ। मानव धैर्यता सीमित हुन्छ, तर व्यक्तिले सत्यता बुझेपछि, उसको धैर्यतामा सिद्धान्तहरू हुनेछन्, र यो त्यस व्यक्तिका लागि सत्यता अभ्यास गर्ने उत्प्रेरणा शक्ति र सहयोगमा परिणत हुन सक्छ। तर, यदि व्यक्ति सत्यतालाई प्रेम गर्दैन, सही र गलतबारे बहस गर्न र अरूलाई आक्रमण गर्न मन पराउँछ, र उसमा आफ्नो गरम मिजासमा जिउने प्रवृत्ति छ भने, जब उसलाई आक्रमण गरिन्छ, तब उसमा मौखिक कलह र आपसी आक्रमणमा संलग्‍न हुने प्रवृत्ति हुनेछ। यसले यसमा संलग्‍न हुने सबैलाई हानि गर्छ, र कसैलाई पनि आत्मोन्नति वा सहयोग प्रदान गर्दैन। जब पनि व्यक्ति आपसी आक्रमण र मौखिक कलहमा संलग्‍न हुन्छ, तब पछि गएर ऊ थकित हुन्छ, अत्यन्तै लखतरान पर्छ, र दुवै पक्षलाई चोट पुग्छ; र तिनीहरू कुनै पनि सत्यता किमार्थ प्राप्त गर्न सक्दैनन्, र अन्त्यमा तिनीहरू केही पनि हासिल गर्दैनन्। मौका पाउँदा घृणा र प्रतिकार गर्ने अभिप्राय मात्रै बाँकी रहन्छ। आपसी आक्रमण र मौखिक कलहले अन्ततः मानिसहरूमा ल्याउने प्रतिकूल परिणाम यही हो।

हामीले भर्खरै सङ्गति गरेको आपसी आक्रमण र मौखिक कलहका विषयमा, के तिमीहरूले अब खुट्ट्याउने सिद्धान्तहरू बुझ्यौ? के तिमीहरूले कुनकुन परिस्थितिहरूमा आपसी आक्रमण र मौखिक कलह समावेश हुन्छ भनेर छुट्याउन सक्छौ? मानिसहरूको समूहमाझ प्रायजसो आपसी आक्रमण र मौखिक कलहहरू देखा पर्छन् र ती प्राय देख्‍न सकिन्छ। आपसी आक्रमणहरूमा मुख्य रूपमा बदला लिने, प्रतिकार गर्ने, व्यक्तिगत द्वेष पोख्ने, र आदि इत्यादि उद्देश्यले कसैलाई व्यक्तिगत रूपमै आक्रमण गर्न, आलोचना गर्न, निन्दा गर्न, र सराप्‍नका लागि समेत जानीजानी उसका समस्याहरूलाई निसाना बनाउने कार्य समावेश हुन्छ। चाहे जे भए नि, आपसी आक्रमण र मौखिक कलह सत्यता सङ्गति गर्ने कार्यसँग सम्बन्धित हुँदैनन्, न त ती सत्यता अभ्यास गर्ने कार्यसँग सम्बन्धित नै हुन्छन्, र ती सामञ्जस्यपूर्ण सहकार्यका प्रकटीकरण पनि निश्चित रूपमा नै होइनन्। बरु, ती गरम मिजास र शैतानको भ्रष्ट स्वभावका कारण मानिसहरूमाथि प्रतिकार गर्ने र प्रहार गर्ने प्रकटीकरणहरू हुन्। आपसी आक्रमण र मौखिक कलहको उद्देश्य स्पष्ट रूपमा सत्यता सङ्गति गर्नु पटक्कै होइन, सत्यता बुझ्नका लागि बहस गर्नु त झन् हुँदै होइन। बरु, यसको उद्देश्य त आफ्ना भ्रष्ट स्वभाव, महत्त्वाकाङ्क्षा, स्वार्थी कामना, र देहगत रुचिहरू सन्तुष्ट पार्नु हो। स्पष्टतः आपसी आक्रमणहरू सत्यता सङ्गति गर्ने कार्यसँग सम्बन्धित हुँदैनन्, र ती निश्चित रूपमा नै मानिसहरूलाई प्रेमसाथ सहयोग र व्यवहार गर्ने कार्यसँग सम्बन्धित हुँदैनन्; बरु, ती त मानिसहरूलाई कष्ट दिने, तिनीहरूसँग खेलबाड गर्ने, र तिनीहरूलाई मूर्ख बनाउने शैतानका रणनीति र विधिहरूमध्ये एउटा हुन्। मानिसहरू भ्रष्ट स्वभावभित्र जिउँछन् र तिनीहरू सत्यता बुझ्दैनन्। यदि तिनीहरूले सत्यता अभ्यास गर्ने छनौट गरेनन् भने, तिनीहरू त्यस्ता पासो र परीक्षाहरूमा, र आपसी आक्रमण र मौखिक कलहका लडाइँमा सहजै फस्छन्। तिनीहरूको अनुहार रातो हुन्जेल बहस गर्छन् र अटुट रूपमा लागिरहन्छन्, एउटै शब्द, वाक्यांश, वा हेराइबारे बहस गर्दै, एकअर्कालाई जित्न वर्षौँसम्म लडाइँ गर्छन्, यहाँसम्म कि जाबो एउटै कुराका लागि दुवै पक्ष हार्ने अवस्थामा पुग्छन्। भेट हुनेबित्तिकै, तिनीहरूले अटुट रूपमा बहस गर्छन्, र कतिले कम्प्युटर च्याट समूहमा एकअर्कालाई आक्रमण गर्छन्, सराप्छन्, र निन्दासमेत गर्छन्। यो घृणा कति गम्भीर बनेको हुन्छ! तिनीहरूले भेलाहरूमा एकअर्कालाई पर्याप्त रूपमा सरापिसकेका हुँदैनन्, तिनीहरूले अझै पनि आफ्नो घृणा विसर्जित गरिसकेका हुँदैनन्, तिनीहरूले आफ्नो उद्देश्य हासिल गरिसकेका हुँदैनन्, र घर गएपछि, तिनीहरू यसबारे जति विचार गर्छन्, त्यति नै रिसाउँछन्, र त्यहाँ एकअर्कालाई सराप्न जारी राख्छन्। यो कस्तो मनोभाव हो? के यो प्रवर्धन गर्न लायक छ, के यो पैरवी गर्न लायक छ? (छैन।) यो कस्तो “दुस्साहसी मनोभाव” हो? यो केही कुराको डर नमान्‍ने मनोभाव हो, यो नियम-कानुनविहीनताको मनोभाव हो, यो शैतानले मानिसलाई भ्रष्ट तुल्याउनुको परिणाम हो। अवश्य नै, त्यस्ता व्यवहार र कार्यहरूले यी व्यक्तिहरूको जीवन प्रवेशमा ठूला अवरोध र बाधाहरू ल्याउँछन्, र तिनले मण्डली जीवनमा पनि अवरोध र बाधाहरू दिन्छन्। त्यसकारण, यी परिस्थितिहरू सामना गर्दा, यदि अगुवा र कामदारहरूले दुई मानिसहरूले एकअर्काविरुद्ध आक्रमण र मौखिक कलह गरिरहेको, र अन्त्यसम्म लड्ने कसम खाइरहेको पत्ता लगाए भने, तिनीहरूलाई तुरुन्तै सफाइ गरी हटाउनुपर्छ, र तिनीहरूलाई सहनु हुँदैन र तिनीहरूलाई निश्चय नै आफ्नै मर्जी गर्न दिनु हुँदैन। तिनीहरूले अरू दाजुभाइ-दिदीबहिनीहरूको सुरक्षा गर्नुपर्छ र सामान्य मण्डली जीवन कायम राख्‍नुपर्छ, हरेक भेलाले नतिजाहरू हासिल गर्छ भन्‍ने कुरा सुनिश्‍चित गर्नुपर्छ, र त्यस्ता व्यक्तिहरूलाई दाजुभाइ-दिदीबहिनीहरूको परमेश्‍वरका वचनहरू पढ्ने र सत्यता सङ्गति गर्ने समय लिन, सामान्य मण्डली जीवनमा बाधा पुर्‍याउन दिनु हुँदैन। यदि भेलाहरूमा तिनीहरूले एकअर्काविरुद्ध आक्रमण र मौखिक कलह गरिरहेको पत्ता लाग्यो भने, यसलाई तुरुन्तै रोक्नु र समाधान गर्नुपर्छ। यदि यसलाई प्रतिबन्धित गर्न सकिँदैन भने, यी मानिसहरूलाई भेलामार्फत तुरुन्तै खुलासा र चिरफार गर्नुपर्छ, र तिनीहरूलाई सफाइ गरी हटाउनुपर्छ। मण्डली परमेश्‍वरका वचनहरू खानेपिउने, परमेश्‍वरको आराधना गर्ने ठाउँ हो; यो एकअर्कालाई आक्रमण गर्ने वा व्यक्तिगत द्वेष पोख्न मौखिक कलह गर्ने ठाउँ होइन। मण्डली जीवनमा बारम्बार बाधा दिने, र परमेश्‍वरका चुनिएका मानिसहरूको जीवन प्रवेशमा असर गर्ने जोकोहीलाई सफाइ गरी हटाइनुपर्छ। मण्डलीले त्यस्ता मानिसहरूलाई स्वागत गर्दैन, यसले दियाबलसहरूबाट आउने बाधा वा दुष्ट मानिसहरूको उपस्थितिलाई अनुमति दिँदैन—यी मानिसहरूलाई सफाइ गरेर हटाओ, अनि समस्या समाधान हुनेछ।

मण्डलीमा, यदि केही मानिसहरू आपसी आक्रमण र मौखिक कलहमा संलग्‍न भएको पत्ता लाग्यो भने, तिनीहरूका बहाना र कारणहरू जेसुकै भए पनि, र तिनीहरूको छलफलको केन्द्रबिन्दु जेसुकै भए पनि—यो सबैले वास्ता गर्ने कुरा भए पनि वा नभए नि—मण्डली जीवनमा अवरोध र बाधाहरू पैदा भइरहेका छन् भने, यो समस्यालाई तुरुन्तै र कुनै कसर बाँकी नराखी समाधान गरिनुपर्छ। यदि यसमा संलग्‍न व्यक्तिहरूलाई रोक्न वा प्रतिबन्धित गर्न सम्भव छैन भने, तिनीहरूलाई सफाइ गरी हटाइनुपर्छ। त्यस्ता परिस्थितिहरू सामना गर्दा अगुवा र कामदारहरूले गर्नुपर्ने काम यही हो। यसमा मुख्य सिद्धान्त के हो भने, तैँले यी मानिसहरूको खराब व्यवहार सहेर वा तिनीहरूलाई आफ्नै मर्जी गर्न दिएर तिनीहरूलाई बढावा दिनुहुँदैन, न त तैँले यी मानिसहरूका लागि सही र गलतबारे निर्णय गरेर “सोझो अधिकारी” बन्ने, को सही छ र को गलत छ, को ठीक हो र को बेठीक हो भनेर हेर्ने, को सही छ र को गलत छ भनेर स्पष्ट रूपमा छुट्याउने, त्यसपछि दुवै पक्षलाई समान दण्ड तोक्ने, वा तैँले दोषी ठानेकोलाई दण्ड दिने र अर्कोलाई इनाम दिने कार्य गर्नु नै हुन्छ—समस्या समाधान गर्ने तरिका यो होइन। यो मामला सम्हाल्दा, तैँले यसलाई कानुनअनुसार मापन गर्नुपर्ने होइन, तैँले यसलाई नैतिक मानकहरूअनुसार मापन र मूल्याङ्कन गर्नुपर्ने त झनै होइन, बरु तैँले यसलाई मण्डलीका कामका सिद्धान्तहरूअनुसार मापन गर्नु र सम्हाल्नुपर्छ। आपसी आक्रमणमा संलग्‍न दुवै पक्षहरूका हकमा, तिनीहरूले मण्डली जीवनमा अवरोध र बाधा दिएसम्म, मण्डलीका अगुवा र कामदारहरूले तिनीहरूलाई रोक्नु र प्रतिबन्धित गर्नुलाई, वा तिनीहरूलाई अलग गर्नु वा सफाइ गरी हटाउनुलाई आफ्नो अपरिहार्य कर्तव्यका रूपमा लिनुपर्छ, तिनीहरूले के भयो भनेर सुन्ने र तिनीहरूको हरेक कारण र बहाना बताएको सुन्ने, र अर्को व्यक्तिविरुद्ध आक्रमण गर्नु र मौखिक कलहमा संलग्‍न हुनुको अभिप्राय, उद्देश्य, र मूलजडबारे कुरा गरेको ध्यान दिएर सुन्ने गर्नु हुँदैन—तिनीहरूले उनीहरूको सम्पूर्ण कथा बुझ्नुपर्ने होइन, बरु समस्या समाधान गर्नुपर्छ, र मण्डली जीवनमा आएका यी अवरोध र बाधाहरू हटाउनुपर्छ, र ती पैदा गर्नेहरूलाई तह लगाउनुपर्छ। मानौँ कि अगुवा र कामदारहरूले कुरो मिलाउने काम गर्छन् र “मध्यमार्गी” शैली अपनाउँछन्, आपसी आक्रमणमा संलग्‍न हुने दुवै मानिसहरूप्रति मिलापपूर्ण नीति अपनाउँछन्, र यसरी तिनीहरूलाई मण्डली जीवनमा जथाभाबी अवरोध र बाधाहरू ल्याउन दिइरहन्छन्, यसमा हस्तक्षेप गर्ने वा यसलाई सम्हाल्‍ने गर्दैनन्—तिनीहरू यी मानिसहरूलाई आफ्नै मर्जी गर्न दिइरहन्छन्। तिनीहरूले हरेकपटक तिनीहरूलाई अर्ती र सल्लाह मात्रै दिइरहन्छन्, र समस्या पूर्ण रूपमा समाधान गर्नै सक्दैनन्। त्यस्ता अगुवा र कामदारहरू आफ्ना जिम्मेवारीमा विमुख हुन्छन्। यदि मण्डलीमा मानिसहरू आपसी आक्रमण र मौखिक कलहमा संलग्‍न हुने समस्या देखा पर्‍यो, मण्डली जीवनमा गम्भीर बाधा र हानि भयो, र यसले गर्दा अधिकांश मानिसहरूमा द्वेष र विकर्षण पैदा भयो भने, अगुवा र कामदारहरूले तुरुन्तै प्रतिक्रिया जनाउनुपर्छ, र मण्डली सफाइ गर्ने परमेश्‍वरको घरका कामका प्रबन्ध र सिद्धान्तहरूअनुसार दुवै पक्षलाई अलग गर्नुपर्छ वा सफाइ गरी हटाउनुपर्छ। तिनीहरूले यसमा संलग्‍न व्यक्तिहरूका मामलामा फैसला गर्ने र यी व्यक्तिगत कलहहरूबारे मूल्याङ्कन गर्ने “सोझा अधिकारीहरू” का रूपमा कार्य गर्नु हुँदैन, तिनीहरूले को सही छ र को गलत छ, को ठीक छ र को बेठीक छ भनेर हेर्न यी मानिसहरूले फोहोर फलाकेको, र घुमाइफिराइ वाहियात कुरा गरेको ध्यानपूर्वक सुन्‍ने गर्नु हुँदैन, र यी कुराहरूबारे मूल्याङ्कन गरेपछि, अझै धेरै मानिसहरूलाई यी कुराहरूबारे छलफल र सङ्गति गर्ने तुल्याउने, र यसरी अझै धेरै मानिसहरूलाई हृदयमा विकर्षण र घृणा बोक्‍ने तुल्याउनु हुँदैन। यसले मानिसहरूले परमेश्‍वरका वचनहरू खान, पिउन, र सङ्गति गर्न प्रयोग गर्नुपर्ने समय बरबाद गर्नेछ। यो त अझ बढी रूपमा अगुवा र कामदारहरूको जिम्मेवारी विमुखता हुन्छ, र अभ्यासको यो सिद्धान्त गलत हुन्छ। यदि प्रतिबन्धित गरिएका पक्षहरूले कुनै बेला पश्‍चात्ताप गर्छन्, र उप्रान्त आपसी आक्रमण र मौखिक कलहद्वारा भेलाको समय सक्दिने काम गर्दैनन् भने, तिनीहरूमाथि आदेशरत अलग्‍याउने कारबाही हटाउन सकिन्छ। यदि तिनीहरूलाई दुष्ट मानिसहरूका रूपमा हटाइएको छ, र कसैले तिनीहरू परिवर्तन भएर असल भएका छन् भनेर दाबी गर्छ भने, तिनीहरूले पश्‍चात्तापका वास्तविक प्रकटीकरणहरू देखाउँछन् कि देखाउँदैनन् भनेर हेर्नु, र यो विषयमा बहुमतको राय माग्‍नु पनि आवश्यक हुन्छ। तिनीहरूलाई फिर्ता स्विकारिए पनि, तिनीहरूको नजिकबाट निगरानी गर्नुपर्छ, र तिनीहरूको बोल्ने समय कडाइपूर्वक प्रतिबन्धित गर्नुपर्छ, र पछि तिनीहरूलाई तिनीहरूको प्रकटीकरणका आधारमा सम्हाल्नुपर्छ। मण्डली अगुवा र कामदारहरूले बुझ्नुपर्ने र ध्यान दिनुपर्ने सिद्धान्तहरू यिनै हुन्। अनि अवश्य नै, यो मामला सम्हाल्ने कार्य व्यक्तिपरक आकलनहरूमा आधारित हुनु हुँदैन; दुवै पक्षको आपसी आक्रमणमा अवरोध र बाधा दिने प्रकृति समावेश हुनैपर्छ। तिनीहरूमध्ये एक जनाले क्षणिक रूपमा अर्कोलाई चोट पुर्‍याउने कुरा बोलेको, र त्यसपछि त्यो व्यक्तिले आफ्नो टिप्पणीद्वारा प्रतिकार गरेकोले मात्रै मानिसहरूलाई बोल्नबाट रोक्‍ने र अलग गर्ने गर्नु हुँदैन। मानिसहरूलाई त्यसरी सम्हाल्‍ने कार्य वास्तवमा सिद्धान्तहरूअनुरूप हुँदैन! अगुवा र कामदारहरूले सिद्धान्तहरू राम्ररी बुझ्नुपर्छ, र आफ्ना कार्यहरू सिद्धान्तहरूअनुरूप छन् भनेर बहुमत सहमति हुने कुरा सुनिश्‍चित गर्नुपर्छ, र बेकाबु भएर खराब कामकुराहरू गर्ने वा समस्याको गम्भीरतालाई सक्दो हदसम्म बढाइचढाइ गराउने गर्नु हुँदैन। कामको यो पक्षको कुरा आउँदा, एक हिसाबले, अधिकांशले आक्रमणमा के समावेश हुन्छ भनेर खुट्ट्याउन सिक्‍नुपर्छ, र अर्को हिसाबले, मण्डली अगुवा र कामदारहरूले पनि यो काम गर्दा बुझ्नुपर्ने सिद्धान्तहरू र पूरा गर्नुपर्ने जिम्मेवारीहरू जान्‍नुपर्छ।

४. मानिसहरूलाई स्वेच्छाचारी रूपमा निन्दा गर्नु

आपसी आक्रमणको अर्को प्रकटीकरण पनि छ। कतिपय मानिसहरूलाई केही आत्मिक शब्दहरू थाहा हुन्छ, र तिनीहरू आफ्नो बोलीवचनमा सधैँ “दियाबलस,” “शैतान,” “सत्यता अभ्यास नगर्नु,” “सत्यतालाई प्रेम नगर्नु,” “फरिसी,” र आदि इत्यादिजस्ता केही शब्दहरू प्रयोग गर्छन्—तिनीहरू निश्‍चित मानिसहरूलाई स्वेच्छाचारी ढङ्गले आलोचना गर्न यी शब्दहरू प्रयोग गर्छन्। के यसमा आक्रमणको प्रकृति थोरै हुँदैन र? पहिले, एउटा व्यक्ति थियो जसले दाजुभाइ-दिदीबहिनीहरूसँग अन्तरक्रिया गर्दा उसका चाहनाअनुसार कार्य नगर्ने जोकोहीलाई सराप्‍न चाहन्थ्यो। तर उसले मनमनै सोच्यो: “अहिले मैले परमेश्‍वरमा विश्‍वास गरेपछि, मानिसहरूलाई सराप्‍ने कार्य अनुचित देखिन्छ। यसले मलाई सन्तको शिष्टताबाहिर रहेजस्तो देखाउँछ। मैले सराप्‍ने शब्द वा फोहोरी भाषा प्रयोग गर्न मिल्दैन, तर यदि मैले सरापिनँ भने, मलाई छटपटी हुनेछ, म आफ्नो घृणा निकास गर्न सक्नेछैनँ—मलाई सधैँ मानिसहरूलाई सराप्‍न मन लाग्नेछ। त्यसैले मैले तिनीहरूलाई कसरी सराप्‍नुपर्ला?” त्यसकारण उसले नयाँ शब्द आविष्कार गऱ्यो। जसले उसलाई चिढ्यायो, कुनै व्यवहारमार्फत चोट पुर्‍यायो, वा उसको कुरा सुनेन, त्यो व्यक्तिलाई उसले यसरी सराप्नेछ: “दुष्ट दियाबलस!” “तँ दुष्ट दियाबलस होस्!” “फलानो-ढिस्कानो दुष्ट दियाबलस हो!” उसले “दियाबलस” भन्‍ने शब्दअगाडि “दुष्ट” भन्‍ने शब्द थप्यो—मैले कसैले पनि यो वाक्यांश प्रयोग गरेको कहिल्यै सुनेको थिइनँ। के यो निकै नयाँ शब्द होइन र? दाजुभाइ-दिदीबहिनीहरू ऊद्वारा “दुष्ट दियाबलसहरू” भनेर त्यत्तिकै सरापिन्थे—त्यो सुन्दा कसलाई पो सहज लाग्नेथियो र? उदाहरणका लागि, यदि उसले कुनै विश्‍वासी दाजुभाइ-दिदीबहिनीलाई एक गिलास पानी माग्यो, र त्यो व्यक्ति अत्यन्तै व्यस्त भएकोले उसले आफै हाल्नुस् भनेर भन्यो भने, उसले त्यो व्यक्तिलाई सराप्नेथियो: “दुष्ट दियाबलस!” यदि ऊ भेलाबाट फर्केर आयो र उसको खाना अझै तयार भइनसकेको देख्यो भने, ऊ रिसाउनेथ्यो: “दुष्ट दियाबलसहरू, तिमीहरू सबै अति अल्छी छौ। म आफ्नो कर्तव्य पूरा गर्न बाहिर जान्छु, र फर्केर आउँदा मेरा लागि खानासमेत तयार भएको हुँदैन!” ऊसँग अन्तरक्रिया गर्ने जोकोही ऊद्वारा “दुष्ट दियाबलस” भनेर सरापिन सक्थ्यो। यो कस्तो प्रकारको व्यक्ति हो? (दुष्ट व्यक्ति।) ऊ कसरी दुष्ट हो? उसका नजरमा, उसलाई चिढ्याउने वा उसको चाहनाअनुरूप नहुने जोकोही व्यक्ति दुष्ट दियाबलस हो—ऊ आफै दुष्ट दियाबलस हुँदैन, तर अरू सबै दुष्ट दियाबलस हुन्छन्। के उसले यसो भन्‍नुको पछाडि कुनै आधार हुन्छ? पटक्‍कै हुँदैन; उसले मानिसहरूलाई सराप्‍नका लागि स्वेच्छाचारी ढङ्गले एउटा शब्द छनौट गर्‍यो, जसले उसलाई आफ्नो घृणा निकास गर्न र आफ्ना भावनाहरू पोख्न मद्दत गर्‍यो। ऊ के विश्वास गर्छ भने यदि उसले साँच्‍चै नै कसैलाई सराप्यो भने, अरूले ऊ परमेश्‍वरको विश्‍वासीजस्तो छैन भनेर भन्नेछन्, तर उसले के सोच्छ भने यदि उसले कसैलाई दियाबलस भनेर बोलायो भने, त्यो सराप्नु होइन, र अरूका लागि त्यो उचित नै देखिनुपर्छ, यसरी उसका आफ्नै कामनाहरू पनि पूरा हुन्छन् र साथसाथै अरूलाई उसमा गल्ती भेट्टाउने कुनै ठाउँ पनि हुँदैन। यो व्यक्ति निकै धूर्त र निकै दुष्ट हो, उसले मानिसहरूसँग बदला लिन र तिनीहरूलाई दोषारोपण गर्न सबैभन्दा दुर्भावपूर्ण भाषा, मानिसहरूलाई कुनै प्रतिरोध गर्ने ठावैँ नदिने भाषा प्रयोग गर्छ, र तैपनि मानिसहरूले उसलाई सरापेको वा अनुचित रूपमा बोलेको आरोप लगाउन सक्दैनन्। त्यस्तो व्यक्ति सामना गर्दा, के धेरैजसो मानिसहरू ऊबाट टाढा बस्नेथिए कि उसको नजिक आउनेथिए? (तिनीहरू ऊबाट टाढा बस्नेथिए।) किन? तिनीहरूले उसलाई उक्साउन मिल्दैन, त्यसकारण तिनीहरू ऊबाट टाढा बस्‍न मात्रै सक्छन्; चलाख मानिसहरूले यही गर्नेथिए।

कुनै व्यक्तिलाई स्वेच्छाचारी रूपमा निन्दा गर्ने, संज्ञा दिने, र कष्ट दिने घटना प्रायजसो हरेक मण्डलीमा घट्छ। उदाहरणका लागि, कतिपय मानिसहरूले निश्‍चित अगुवा वा कामदारप्रति पूर्वाग्रह राख्छन् र बदला लिनका लागि, तिनीहरूको पिठ्यूँपछाडि तिनीहरूबारे टिप्पणी गर्छन्, र सत्यताबारे सङ्गति गर्ने बहानामा तिनीहरूको खुलासा र चिरफार गर्छन्। त्यस्ता कार्यहरूका पछाडिका अभिप्राय र लक्ष्यहरू गलत हुन्छन्। यदि कसैले साँच्‍चै नै परमेश्‍वरको गवाही दिन र अरूलाई फाइदा पुऱ्याउनका लागि सत्यताबारे सङ्गति गरिरहेको छ भने, उसले आफ्ना साँचो अनुभवहरूबारे सङ्गति गर्नुपर्छ, र आफूलाई चिरफार गरेर अनि चिनेर अरूलाई फाइदा पुर्‍याउनुपर्छ। यस्तो अभ्यासले अझै राम्रा नतिजाहरू दिन्छ, र परमेश्‍वरका चुनिएका मानिसहरूले यसलाई अनुमोदन गर्नेछन्। यदि कसैको सङ्गतिले अर्को व्यक्तिलाई आक्रमण गर्ने वा बदला लिने प्रयासमा उसको खुलासा गर्छ, उसलाई आक्रमण र हेला गर्छ भने, सङ्गतिको अभिप्राय गलत हुन्छ, यो न्यायोचित हुँदैन, परमेश्‍वरले यस कुरालाई तिरस्कार गर्नुहुन्छ र यो दाजुभाइ-दिदीबहिनीहरूका लागि आत्मोन्नति गर्ने हुँदैन। यदि कसैको अभिप्राय अरूलाई निन्दा गर्नु वा कष्ट दिनु हो भने, ऊ दुष्ट व्यक्ति हो र उसले दुष्टता गरिरहेको हुन्छ। दुष्ट मानिसहरूको कुरा आउँदा परमेश्‍वरका चुनिएका सबै मानिसहरूसँग सुझबुझ हुनुपर्छ। यदि कसैले जानी-जानी मानिसहरूलाई प्रहार गर्छ, खुलासा गर्छ, वा हेला गर्छ भने, उसलाई प्रेमपूर्ण ढङ्गले सहयोग गर्नुपर्छ, सङ्गति दिनुपर्छ र चिरफार, वा काटछाँट गर्नुपर्छ। यदि उसले सत्यतालाई स्विकार्न सक्दैन, र जिद्दी भएर आफ्नो मार्ग सच्याउन मान्दैन भने, यो पूर्ण रूपमा फरक मामला हो। प्रायजसो स्वेच्छाचारी ढङ्गले अरूलाई निन्दा गर्ने, संज्ञा र कष्ट दिने दुष्ट मानिसहरूका हकमा, तिनीहरूको राम्ररी खुलासा गरिनुपर्छ, ताकि सबैले तिनीहरूलाई खुट्ट्याउन सिकून्, त्यसपछि तिनीहरूलाई मण्डलीबाट प्रतिबन्धित वा निष्कासित गर्नुपर्छ। यो अत्यावश्यक कुरा हो, किनभने त्यस्ता मानिसहरूले मण्डली जीवन र मण्डलीको काममा बाधा दिन्छन्, र तिनीहरूले मानिसहरूलाई भ्रममा पार्ने र मण्डलीमा अराजकता ल्याउने सम्भावना हुन्छ। विशेषगरी, कतिपय दुष्ट मानिसहरूले आफूलाई प्रदर्शन गर्ने र अरूलाई आफूप्रति सम्मान देखाउन लगाउने उद्देश्य हासिल गर्नकै लागि प्रायः अरूलाई आक्रमण र निन्दा गर्ने गर्छन्। यी दुष्ट मानिसहरूले अप्रत्यक्ष रूपमा अरूको खुलासा गर्न, चिरफार गर्न र अरूलाई दमन गर्नका लागि प्रायजसो भेलाहरूमा सत्यताबारे सङ्गति गर्ने अवसरको प्रयोग गर्छन्। तिनीहरूले मानिसहरूलाई सहयोग गर्न र मण्डलीमा रहेका समस्याहरू समाधान गर्नका लागि यसो गरिरहेका छन् भनेर यसलाई सही साबित समेत गर्छन्, र यी बहानाहरूलाई आफ्ना लक्ष्यहरू हासिल गर्नका लागि ढाकछोपका रूपमा प्रयोग गर्छन्। तिनीहरू अरूलाई आक्रमण गर्ने र कष्ट दिने खालका मानिसहरू हुन्, र तिनीहरू सबै प्रस्ट रूपले दुष्ट मानिसहरू हुन्। सत्यता पछ्याउने मानिसहरूलाई आक्रमण गर्ने र निन्दा गर्ने सबै मानिसहरू अत्यन्तै क्रूर हुन्छन्, र परमेश्‍वरको घरको कामको संरक्षण गर्नका लागि दुष्ट मानिसहरूको खुलासा र चिरफार गर्ने मानिसहरूमा मात्रै इन्साफको बोध हुन्छ र तिनीहरूलाई परमेश्‍वरले अनुमोदन गर्नुहुन्छ। दुष्ट मानिसहरू प्रायजसो आफ्नो दुष्कर्ममा अत्यन्तै धूर्त हुन्छन्; तिनीहरू सबै आफूलाई सही साबित गर्न र अरूलाई भ्रममा पार्ने लक्ष्य हासिल गर्नका लागि धर्मसिद्धान्त प्रयोग गर्न सिपालु हुन्छन्। यदि परमेश्‍वरका चुनिएका मानिसहरूले यी दुष्ट मानिसहरूलाई खुट्ट्याउन र रोक्न सकेनन् भने, मण्डली जीवन र मण्डलीको काम पूर्ण रूपमा अस्तव्यस्त हुनेछ—वा हङ्गामा समेत मच्चिनेछ। दुष्ट मानिसहरूले समस्याहरूबारे सङ्गति गर्दा र तिनलाई चिरफार गर्दा, तिनीहरूसँग सधैँ अभिप्राय र लक्ष्य हुन्छ, र यो सधैँ कोहीप्रति लक्षित हुन्छ। तिनीहरूले आफूलाई चिरफार गरिरहेका वा चिनिरहेका हुँदैनन्, न त तिनीहरू आफ्ना समस्याहरू समाधान गर्न खुलस्त बनिरहेका र आफूलाई उदाङ्गो पारिरहेका नै हुन्छन्—बरु, तिनीहरू अरूको खुलासा गर्ने, चिरफार गर्ने, र अरूलाई आक्रमण गर्ने अवसरको फाइदा उठाइरहेका हुन्छन्। तिनीहरू प्रायजसो अरूको चिरफार गर्न र अरूलाई निन्दा गर्नका लागि आफ्नो आत्मज्ञान सङ्गति गर्ने कार्यको फाइदा लिन्छन्, र परमेश्‍वरका वचनहरू र सत्यताबारे सङ्गति गर्ने विधिद्वारा, तिनीहरू मानिसहरूको खुलासा गर्छन्, साथै उनीहरूलाई हेला र बदनाम गर्छन्। तिनीहरू सत्यता पछ्याउने, मण्डलीको कामका निम्ति बोझ वहन गर्ने, र प्रायजसो आफ्नो कर्तव्य पूरा गर्ने मानिसहरूप्रति अत्यन्तै विकर्षण र घृणा महसुस गर्छन्। दुष्ट मानिसहरूले यी मानिसहरूको प्रेरणालाई प्रहार गर्न र तिनीहरूलाई मण्डलीको काम गर्नबाट रोक्नका लागि हरकिसिमका बहाना र निहुँहरू प्रयोग गर्नेछन्। तिनीहरू एकातिर त्यस्ता मानिसहरूप्रति डाहा र घृणा महसुस गर्छन्; अर्कोतिर, यी मानिसहरू काम गर्न उठे भने, त्यसले तिनीहरूको ख्याति र प्राप्ति अनि हैसियतलाई जोखिममा पार्छ भन्‍ने डर मान्छन्। त्यसकारण, तिनीहरू यी मानिसहरूलाई चेतावनी दिने, दमन गर्ने, र प्रतिबन्ध गर्ने उपायहरू प्रयोग गर्न बेचैन हुन्छन्, यहाँसम्‍म कि तिनीहरूलाई फसाउने उपायहरू बटुल्ने र तिनीहरूमाथि दोषारोपण गर्नका लागि तथ्यहरू बङ्ग्याउने समेत गर्छन्। यसले यी दुष्ट मानिसहरूको स्वभाव सत्यता र सकारात्मक कुराहरूलाई घृणा गर्ने स्वभाव हो भन्‍ने कुरा पूर्ण रूपमा प्रकट गर्छ। सत्यता पछ्याउने र सकारात्मक कुराहरूलाई प्रेम गर्ने, र निष्कपट, सभ्य, र सोझा मानिसहरूप्रति तिनीहरूमा विशेष घृणा हुन्छ। तिनीहरू यसो नभन्न सक्छन्, तर तिनीहरूसँग यस्तै मानसिकता हुन्छ। त्यसोभए तिनीहरू किन सत्यता पछ्याउने, अनि असल र इमानदार मानिसहरूलाई नै खुलासा गर्न, हेला गर्न, दमन गर्न, र बहिष्कार गर्नका लागि निर्दिष्ट रूपमा लक्षित गर्छन् त? यो स्पष्ट रूपमा नै तिनीहरूको तर्फबाट असल मानिसहरू र सत्यता पछ्याउनेहरूलाई ढाल्न, प्रहार गर्न, र कुल्चनका लागि गरिएको प्रयास हो, ताकि तिनीहरू मण्डलीलाई नियन्त्रण गर्न सकून्। कतिपय मानिसहरूले कुरा यस्तो हो भनेर विश्‍वास गर्दैनन्। तिनीहरूलाई, म एउटा प्रश्न सोध्छु: सत्यताबारे सङ्गति गर्दा, यी दुष्ट मानिसहरू किन आफ्नो खुलासा वा चिरफार गर्दैनन्, र सधैँ अरूलाई निसाना बनाउँछन् र खुलासा गर्छन्? के साँच्चै तिनीहरूले भ्रष्टता प्रकाश नगर्ने, वा तिनीहरूमा भ्रष्ट स्वभावहरू नहुने हुन सक्छ? निश्‍चय नै त्यस्तो होइन। त्यसोभए, तिनीहरू किन खुलासा र चिरफारका लागि अरूलाई निसाना बनाउन जिद कस्छन्? तिनीहरू ठ्याक्कै के हासिल गर्ने कोसिस गरिरहेका हुन्छन्? यो प्रश्नबारे गहन रूपमा सोच्नुपर्ने हुन्छ। यदि व्यक्तिले मण्डलीलाई बाधा दिने दुष्ट मानिसहरूका दुष्ट कार्यहरू खुलासा गर्छ भने उसले आफूले गर्नुपर्ने कुरा नै गरिरहेको हुन्छ। तर यसको सट्टा, यी मानिसहरूले सत्यताबारे सङ्गति गर्ने बहानामा, असल मानिसहरूको खुलासा गरिरहेका र उनीहरूलाई कष्ट दिइरहेका हुन्छन्। तिनीहरूको अभिप्राय र उद्देश्य के हो? के तिनीहरू परमेश्‍वरले असल मानिसहरूलाई मुक्ति दिनुहुन्छ भन्‍ने देखेर क्रोधित भएका हुन्? वास्तवमा कुरा त्यही हो। परमेश्‍वर दुष्ट मानिसहरूलाई मुक्ति दिनुहुन्न, त्यसकारण दुष्ट मानिसहरू परमेश्‍वर र असल मानिसहरूलाई घृणा गर्छन्—यो सब निकै स्वभाविक कुरा हो। दुष्ट मानिसहरू सत्यता स्विकार्दैनन् वा यसलाई पछ्याउँदैनन्; तिनीहरू आफै मुक्ति पाउन सक्दैनन्, तैपनि तिनीहरू सत्यता पछ्याउने र मुक्ति पाउन सक्‍ने असल मानिसहरूलाई कष्ट दिन्छन्। समस्या के हो? यदि यी मानिसहरूसँग आफूबारे र सत्यताबारे ज्ञान भएको भए, तिनीहरू खुलस्त भएर सङ्गति गर्न सक्थे, तैपनि तिनीहरू सधैँ अरूलाई निसाना बनाइरहेका र उक्साइरहेका हुन्छन्—तिनीहरूसँग सधैँ अरूलाई आक्रमण गर्ने प्रवृत्ति हुन्छ—र तिनीहरूले सत्यता पछ्याउने मानिसहरूलाई सधैँ आफ्ना काल्पनिक शत्रुहरूको रूपमा राखिरहेका हुन्छन्। दुष्ट मानिसहरूका पहिचानहरू यिनै हुन्। त्यस्ता दुष्टता गर्न सक्‍ने मानिसहरू असली दियाबलस र शैतानहरू हुन्, प्रतिबन्धित गरिनुपर्ने खाँटी ख्रीष्टविरोधीहरू हुन्, र यदि तिनीहरूले धेरै दुष्टता गरे भने, तिनीहरूलाई तुरुन्तै तह लगाइनुपर्छ—तिनीहरूलाई मण्डलीबाट निष्कासन गरिदे। असल मानिसहरूलाई प्रहार गर्ने र बहिष्कार गर्ने सबै मानिसहरू कुहिएका आलु हुन्। म किन तिनीहरूलाई कुहिएका आलु भन्छु? किनभने तिनीहरूले मण्डलीमा अनावश्यक विवाद र द्वन्द्व उक्साएर, त्यहाँको स्थिति झन्-झन् खराब बनाउने सम्भावना हुन्छ। तिनीहरू एक दिन एउटा व्यक्तिलाई र अर्को दिन अर्को व्यक्तिलाई निसाना बनाउँछन्, र तिनीहरू सधैँ अरूलाई, सत्यतालाई प्रेम गर्ने र पछ्याउनेहरूलाई निसाना बनाइरहेका हुन्छन्। यसले मण्डली जीवनमा बाधा पुर्‍याउने सम्भावना हुन्छ र परमेश्‍वरका चुनिएका मानिसहरूले परमेश्‍वरका वचनहरू सामान्य रूपमा खाने-पिउने कार्यमा, साथै सत्यताबारे तिनीहरूले गर्ने सामान्य सङ्गतिमा पनि असर पार्न सक्छ। यी दुष्ट मानिसहरूले प्रायजसो सत्यताबारे सङ्गति गर्ने नाममा अरूलाई आक्रमण गर्नका लागि मण्डली जीवनको जियाइबाट फाइदा लिन्छन्। तिनीहरूले भन्ने हरेक कुरामा शत्रुता हुन्छ; तिनीहरू सत्यता पछ्याउने र परमेश्‍वरप्रति आफूलाई समर्पित गर्ने मानिसहरूलाई आक्रमण र निन्दा गर्न भड्किला टिप्पणीहरू गर्छन्। यसका परिणामहरू के-के हुन्छन्? यसले मण्डलीको जीवनमा बाधा र अवरोध ल्याउनेछ, र मानिसहरूलाई हृदयमा असहज तुल्याउनेछ र परमेश्‍वरको अघि मौन हुन असक्षम तुल्याउनेछ। किटेरै भन्नुपर्दा, यी दुष्ट मानिसहरूले अरूलाई दोषारोपण गर्न, प्रहार गर्न, र चोट पुऱ्याउनका लागि भन्‍ने जथाभाबी कुराहरूले प्रतिरोध उक्साउन सक्छन्। यसले समस्याहरू समाधान गर्न सहयोग गर्दैन; उल्टै, यसले मण्डलीमा डर र बेचैनी पैदा गर्छ र मानिसहरू बीचको सम्बन्धमा तनाव ल्याउँछ, जसले गर्दा तिनीहरूका बीचमा तनाव सिर्जना हुन्छ र तिनीहरू भनावैरीमा फस्छन्। यी मानिसहरूको व्यवहारले मण्डली जीवनमा असर गर्ने मात्र होइन, मण्डलीमा द्वन्द्व पनि खडा गर्छ। यसले समग्र मण्डलीको काम र सुसमाचार फैलाउने कार्यमा समेत असर पार्न सक्छ। त्यसकारण, अगुवा र कामदारहरूले यस्तो प्रकारको व्यक्तिलाई चेतावनी दिनु, साथै उनीहरूलाई रोक्नु र तह लगाउनु पनि आवश्यक हुन्छ। एक हिसाबमा, दाजुभाइ-दिदीबहिनीहरूले अरूलाई बारम्बार आक्रमण गर्ने र निन्दा गर्ने यी दुष्ट मानिसहरूमाथि कडा प्रतिबन्ध लगाउनैपर्छ। अर्को हिसाबमा, मण्डली अगुवाहरूले अरूलाई स्वेच्छाचारी रूपमा प्रहार गर्ने र निन्दा गर्नेहरूलाई तुरुन्तै खुलासा गरेर तिनीहरूलाई रोक्‍नुपर्छ, र यदि तिनीहरू साँच्चि नै सच्चिँदैनन् भने, तिनीहरूलाई मण्डलीबाट निकाल्नुपर्छ। दुष्ट मानिसहरूलाई भेलाहरूमा मण्डलीको जीवनमा बाधा दिनबाट रोक्नैपर्छ, र साथसाथै, अन्योलमा परेका मानिसहरूलाई मण्डली जीवनमा असर गर्ने तरिकाले बोल्नबाट रोक्नुपर्छ। यदि दुष्ट व्यक्तिले दुष्टता गरेको पाइएमा, उसको खुलासा गर्नैपर्छ। तिनीहरूलाई मनोमानी रूपमा कार्य गर्न, र आफूले चाहे अनुसार दुष्टता गर्न पटक्‍कै दिनु हुँदैन। सामान्य मण्डली जीवन कायम राख्‍न र परमेश्‍वरका चुनिएका मानिसहरूले सामान्य रूपमा भेला हुन, परमेश्‍वरका वचनहरू खान-पिउन, र सामान्य रूपमा सत्यता सङ्गति गर्न सक्छन्, जसले गर्दा तिनीहरूले सामान्य रूपमा आफ्नो कर्तव्य पूरा गर्न सक्छन् भन्‍ने कुरालाई सुनिश्‍चित गर्नका लागि यो आवश्यक हुन्छ। त्यसपछि मात्रै मण्डलीमा परमेश्‍वरको इच्छा कार्यान्वयन हुन सक्छ, र यसरी मात्रै उहाँका चुनिएका मानिसहरूले सत्यता बुझ्न, वास्तविकतामा प्रवेश गर्न, र परमेश्‍वरका आशिष्‌हरू प्राप्त गर्न सक्छन्। के तिमीहरूले मण्डलीमा यस्ता प्रकारका दुष्ट मानिसहरू पत्ता लगाएका छौ? तिनीहरू सधैँ असल मानिसहरूप्रति ईर्ष्यालु घृणा बोक्छन्, र सधैँ उनीहरूलाई निसाना बनाउँछन्। आज तिनीहरू एउटा असल व्यक्तिलाई मन पराउँदैनन् अनि भोलि अर्कोलाई; तिनीहरू जोसुकैलाई आलोचना गर्न र तिनीहरूमा रहेका कैयौँ त्रुटिहरू खोतल्न सक्‍ने हुन्छन्, र त्यसमाथि, तिनीहरूले भन्ने कुरा पनि अत्यन्तै आधारपूर्ण र समझपूर्ण सुनिन्छ, र अन्ततः तिनीहरू व्यापक आक्रोश जगाउँछन्, र तिनीहरू समूहका लागि अभिशाप बन्छन्। तिनीहरू मण्डलीमा यति हदसम्म बाधा दिन्छन् कि मानिसहरूको हृदय पूरै अस्तव्यस्त बन्छ, र धेरै मानिसहरू नकारात्मक र कमजोर बन्छन्, र भेलाहरूबाट कुनै फाइदा वा आत्मोन्नति प्राप्त हुँदैन, र कतिपयले त भेलाहरूमा सहभागी हुने चाहनासमेत गुमाउँछन्। के त्यस्ता दुष्ट मानिसहरू कुहिएका आलु होइनन् र? यदि तिनीहरू निकालिनुपर्ने स्तरमा पुगिसकेका छैनन् भने, तिनीहरूलाई अलग्‍याइनु वा प्रतिबन्धित गरिनुपर्छ। उदाहरणका लागि, भेलाहरूका अवधिमा तिनीहरूलाई अरूलाई प्रभाव पार्नबाट रोक्नका लागि अलग ठाउँमा बस्न लगाओ। यदि तिनीहरू बोल्ने र मानिसहरूलाई आक्रमण गर्ने अवसरहरू खोज्ने जिद कस्छन् भने, तिनीहरूलाई प्रतिबन्धित गरिनुपर्छ—व्यर्थका कुराहरू बोल्नबाट रोकिनुपर्छ। यदि तिनीहरूलाई प्रतिबन्धित गर्न असम्भव भयो र तिनीहरू विस्फोट हुने वा प्रतिरोध गर्ने सँघारमा पुगे भने, तिनीहरूलाई तुरुन्तै निकालिनुपर्छ। अर्थात्, जब तिनीहरू प्रतिबन्धित हुन इच्छुक हुँदैनन्, र यसो भन्छन्, “तिमीले मेरो बोल्‍ने क्षमतालाई कुन आधारमा प्रतिबन्धित गरिरहेका छौ? अरू सबैले किन पाँच मिनेट बोल्न पाउँछन्, र मैले एक मिनेट मात्रै बोल्‍न पाउँछु?”—जब तिनीहरू निरन्तर यी प्रश्‍नहरू सोध्छन्, तब यसको अर्थ तिनीहरूले प्रतिरोध गर्नेवाला छन् भन्‍ने हुन्छ। जब तिनीहरू प्रतिरोध गर्नै लागेका हुन्छन्, तब के तिनीहरूले अवज्ञा गरिरहेका हुँदैनन् र? के तिनीहरूले समस्या पैदा गर्ने, र अशान्ति मच्‍चाउने प्रयास गरिरहेका हुँदैनन् र? के तिनीहरूले मण्डली जीवनमा बाधा दिन लागेका हुँदैनन् र? तिनीहरूले वास्तवमा तिनीहरू को हुन् भनेर प्रकाश गर्न लागेका हुन्छन्; तब तिनीहरूलाई तह लगाउने समय आएको हुन्छ—तिनीहरूलाई तुरुन्तै सफाइ गरी हटाइनुपर्छ। के यो समझपूर्ण हुन्छ? हो, समझपूर्ण हुन्छ। अधिकांश मानिसहरूले सामान्य मण्डली जीवन जिउन सकून् भन्‍ने कुरा सुनिश्‍चित गर्नु साँच्‍चै सजिलो हुँदैन, हरकिसिमका दुष्ट मानिसहरू, दुष्ट आत्माहरू, अशुद्ध आत्माहरू, र “विशेष प्रतिभाहरू” ले विभिन्‍न कुराहरू बरबाद गर्न खोजिरहेका हुन्छन्। के हामीले तिनीहरूलाई प्रतिबन्धित नगरेर हुन्छ त? कतिपय “विशेष प्रतिभाहरूले” त मुख खोलेर बोल्नेबित्तिकै अरूलाई होच्याउन र आक्रमण गर्न थाल्छन्—यदि तैँले चस्मा लगाइस् वा तेरो कपाल झरेको छ भने, तिनीहरू तँलाई आक्रमण गर्छन्; यदि तैँले भेलाहरूमा आफ्नो अनुभवात्मक गवाही बताइस् वा आफ्नो कर्तव्य पूरा गर्दा सक्रिय र जिम्मेवार भइस् भने, तिनीहरू तँलाई आक्रमण र आलोचना गर्छन्; यदि परीक्षाको बेला तँसँग परमेश्‍वरमाथिको आस्था हुन्छ भने, यदि तँ कमजोर छस्, वा यदि तैँले परमेश्‍वरबारे गुनासो नगरी आफ्नो आस्था उपयोग गरेर पारिवारिक कठिनाइहरूमाथि पार पाउँछस् भने, तिनीहरू तँलाई आक्रमण गर्छन्। यहाँ आक्रमणको अर्थ के हो? यसको अर्थ अरूले चाहे जे गरे पनि त्यो कुरा यी मानिसहरूलाई कहिल्यै मन पर्दैन; त्यो कुरालाई तिनीहरू कहिल्यै मन पराउँदैनन्, तिनीहरूले सधैँ हुँदै नभएका गल्तीहरू खोज्छन्, र सधैँ अरूलाई दोष दिन खोज्छन्, र अरूले गर्ने कुनै पनि कुरा तिनीहरूका नजरमा कहिल्यै सही हुँदैन। तैँले सत्यताबारे सङ्गति गरे पनि र परमेश्‍वरको घरका कामका प्रबन्धहरूअनुसार समस्याहरू सम्बोधन गरिस् भने पनि, तिनीहरूले तेरो गल्ती खोतल्नेछन् र आलोचना गर्नेछन्, र तैँले गर्ने सबै कुरामा गल्तीहरू भेट्टाउँछन्। तिनीहरूले जानीजानी समस्याहरू पैदा गर्छन्, र सबै जना तिनीहरूका आक्रमणमा पर्छन्। मण्डलीमा हरेक पटक यस्तो व्यक्ति देखा पर्दा, तैँले त्यसलाई तह लगाइहाल्‍नुपर्छ; यदि यस्ता दुई जना देखा परे भने, तैँले दुवैलाई तह लगाउनुपर्छ। किनभने तिनीहरूले मण्डली जीवनमा ल्याउने हानि ठूलो हुन्छ, र तिनीहरूले मण्डलीको काममा अवरोध र बाधाहरू ल्याउँछन्, र यसका परिणामहरू भयानक हुन्छन्।

ख. अरूलाई प्राय आक्रमण गर्ने मानिसहरूका मानवताका विशेषताहरू

आज, हामीले आपसी आक्रमण र मौखिक कलहको समस्यासँग सम्बन्धित कैयौँ पक्षहरूबारे सङ्गति गरेका छौँ। के तिमीहरूले यी हरेक पक्षहरूमा पर्ने विभिन्‍न प्रकारका व्यक्तिहरूले प्रदर्शन गर्ने प्रकटीकरणहरूको प्रकृति बुझेका छौ? अरूलाई आक्रमण गर्ने प्रवृत्ति भएकाहरूबाट सुरु गरौँ—के तिनीहरूसँग सामान्य मानवताको समझ हुन्छ? (हुँदैन।) तिनीहरूको समझको कमीको प्रकटीकरण कसरी हुन्छ? मानिस, घटना, र कामकुराहरूप्रति तिनीहरूका मनोवृत्ति र सिद्धान्तहरू के-के हुन्? विविध मानिस, घटना, र कामकुराहरू सम्हाल्न तिनीहरूले छनौट गर्ने विधि र मनोवृत्तिहरू के-के हुन्? उदाहरणका लागि, सही र गलतबारे बहस गर्न मन पराउनु, के यो मानिस, घटना, र कामकुराहरूप्रति तिनीहरूले राख्‍ने मनोवृत्तिहरूमध्ये एउटा होइन र? (हो।) सही र गलतबारे बहस गर्न मन पराउनु भनेको, हरेक मामलामा सही के हो वा गलत के हो भनेर स्पष्ट पार्ने प्रयास गर्नु, र मामला स्पष्ट नभएसम्म र को सही हो र को गलत हो भनेर नबुझेसम्म नरोकिनु, र व्यर्थका कुराहरूमा एकोहोरो लागिरहने जिद कस्नु हो। यसरी व्यवहार गर्नुको के अर्थ? के अन्ततः सही र गलतबारे तर्क गर्नु सही हुन्छ? (हुँदैन।) गल्ती कहाँ छ? के सत्यता अभ्यास गर्नुसँग यसको कुनै सम्बन्ध छ? (कुनै सम्बन्ध छैन।) किन कुनै सम्बन्ध छैन भनेर भन्छस्? सही र गलतबारे बहस गर्नु भनेको सत्यता सिद्धान्तहरू पालन गर्नु होइन, यो सत्यता सिद्धान्तहरूबारे छलफल वा सङ्गति गर्नु होइन; बरु, मानिसहरूले सधैँ को सही हो र को गलत हो, को ठीक हो र को बेठीक हो, को सही पक्षमा छ र को छैन, कोसँग राम्रो कारण छ, र कोसँग छैन, र कसले उच्च धर्मसिद्धान्त व्यक्त गर्छ भन्नेबारे कुरा गर्छन्; तिनीहरू यही कुरामा जाँच-पडताल गर्छन्। जब परमेश्‍वरले मानिसहरूलाई परीक्षाहरूमाझ राख्नुहुन्छ, तब तिनीहरू सधैँ परमेश्‍वरसँग बहस गर्ने प्रयास गर्छन्, तिनीहरू सधैँ कुनै न कुनै कारण लिएर आउँछन्। के परमेश्‍वरले तँसँग त्यस्ता कुराहरूका बारेमा छलफल गर्नुहुन्छ? के परमेश्‍वर प्रसङ्ग के हो भनेर सोध्नुहुन्छ? के परमेश्‍वर तेरा कारण र अभिप्रायहरू के-के हुन् भनेर सोध्नुहुन्छ? उहाँ सोध्‍नुहुन्‍न। परमेश्‍वरले तँलाई जाँच्दा तँमा समर्पणताको मनोवृत्ति छ कि प्रतिरोधको मनोवृत्ति छ भनेर सोध्नुहुन्छ। परमेश्‍वर तैँले सत्यता बुझ्छस् कि बुझ्दैनस्, तँ समर्पित छस् कि छैनस् भनेर सोध्नुहुन्छ। परमेश्‍वरले सोध्नुहुने यति हो, अरू केही छैन। परमेश्‍वर तँलाई तेरो समर्पणताको कमीको कारण के हो भनेर सोध्नुहुन्न, तेरा कारणहरू राम्रा छन् कि छैनन् भनेर हेर्नुहुन्न—उहाँ यस्ता कुराहरूलाई बिलकुलै मान्नुहुन्न। परमेश्‍वर तँ समर्पित छस् कि छैनस् भन्‍ने कुरा मात्रै हेर्नुहुन्छ। तेरो जिउने वातावरण र प्रसङ्ग जस्तोसुकै भए पनि, परमेश्‍वर तेरो हृदयमा समर्पणता छ कि छैन, तँमा समर्पणताको मनोवृत्ति छ कि छैन भनेर मात्रै छानबिन गर्नुहुन्छ। परमेश्‍वर तँसँग सही र गलतबारे बहस गर्नुहुन्न; परमेश्‍वर तेरा कारणहरू के हुन् भन्‍नेबारे चासो राख्नुहुन्न। परमेश्‍वर त तँ साँच्‍चै समर्पित छस् कि छैनस् भन्‍ने कुराबारे मात्रै चासो राख्नुहुन्छ—परमेश्‍वरले तँबाट यति मात्र सोध्नुहुन्छ। के यो सत्यता सिद्धान्त होइन र? सही र गलतबारे बहस गर्न, साथै मौखिक कलहमा संलग्‍न हुन मन पराउने मानिसहरू—के तिनीहरूको हृदयमा सत्यता सिद्धान्तहरू हुन्छन्? (हुँदैनन्।) किन हुँदैनन्? के तिनीहरूले कहिल्यै सत्यता सिद्धान्तहरूमा ध्यान दिएका हुन्छन्? के तिनीहरूले कहिल्यै तिनलाई पछ्याएका हुन्छन्? के तिनीहरूले कहिल्यै तिनलाई खोजेका हुन्छन्? तिनीहरूले कहिल्यै पनि तिनलाई ध्यान दिएका, वा पछ्याएका वा तिनको खोजी गरेका हुँदैनन्, र ती कुराहरू तिनीहरूको हृदयमा हुँदै हुँदैनन्। फलस्वरूप, तिनीहरू मानव धारणाहरूमा मात्रै जिउन सक्छन्, तिनीहरूको हृदयमा सही र गलत, ठीक र बेठीक, बहाना, कारण, कुतर्क, र तर्कहरू मात्र हुन्छन्, जसपछि चाँडै तिनीहरू एक-अर्कालाई आक्रमण गर्छन्, आलोचना गर्छन्, र निन्दा गर्छन्। यस्ता मानिसहरूको स्वभाव कस्तो हुन्छ भने तिनीहरू सही र गलतबारे बहस गर्न र मानिसहरूलाई आलोचना र दोषारोपण गर्न मन पराउँछन्। यस्ता मानिसहरूसँग सत्यताप्रति कुनै प्रेम वा स्वीकारभाव हुँदैन, तिनीहरूले परमेश्‍वरलाई जाँच्ने र उहाँसँग बहस गर्ने, परमेश्‍वरको आलोचना र अवज्ञा गर्नेसमेत सम्भावना हुन्छ। अन्ततः, तिनीहरू दण्डित हुन पुग्नेछन्।

के सही र गलतबारे बहस गर्न मन पराउनेहरूले सत्यता खोजी गर्छन्? के तिनीहरू यी परिस्थितिहरूमा आफूले सामना गर्ने मानिस, घटना र कामकुराहरूमार्फत परमेश्‍वरका अभिप्रायहरू, परमेश्‍वरका मागहरू, वा अभ्यास गर्नुपर्ने सत्यता सिद्धान्तहरू खोज्छन्? खोज्दैनन्। परिस्थितिहरू सामना गर्दा, तिनीहरूसित “त्यो घटना कस्तो थियो” वा “त्यो व्यक्ति कस्तो छ” भनेर अध्ययन गर्ने प्रवृत्ति हुन्छ। यो व्यवहार के हो? के मानिसहरूले यसैलाई नै प्रायजसो अथक रूपमा मानिस र कामकुराहरूमा घोत्लिनु भन्दैनन् र? तिनीहरू मानिसहरूको जायजता र घटना परिघटनाहरूबारे बहस गर्छन्, र यी कुराहरू स्पष्ट पार्न जिद्दी गर्छन्, तर तिनीहरूले यी जटिल परिस्थितिहरूको प्रक्रियाको कुन भागमा सत्यता खोजी गरेका, सत्यता बुझेका वा अन्तर्दृष्टि पाएका छन् भनेर तिनीहरू उल्लेख गर्दैनन्। तिनीहरूसँग अभ्यासका यी अनुभव र विधिहरू हुँदैन। तिनीहरू यसो मात्रै भन्छन्: “तिमीले स्पष्ट रूपमै त्यो मामलामा मलाई निसाना बनाइरहेको थियौ, मलाई अपमान गरिरहेको थियौ। के तिमीलाई म यो कुरा थाहा पाउन नसक्‍ने गरी यति मूर्ख छु भन्‍ने लाग्छ? तिमीले किन मलाई अपमान गरेको? मैले तिमीलाई चिढ्याएको छैनँ; तिमीले किन मलाई निसाना बनाएको? तिमीले मलाई निसाना बनाएर लक्षित गरिरहेका हुनाले, म पनि पछि हट्नेछैनँ! मैले तिमीलाई धैर्यता देखाएको धेरै भइसक्यो, तर मेरो धैर्यताको पनि सीमा छ। मलाई सहजै हेप्‍न सक्छु भन्‍ने नसोच; म तिमीसँग डराउँदिनँ!” यी समस्याहरूमै अल्झिएर, तिनीहरू निरन्तर आफ्ना स्पष्टीकरण प्रस्तुत गर्छन्, अनि सही र गलत अनि ठीक र बेठीक कुराहरूबारे अड्किरहन्छन्, तर तिनीहरूका ती तथाकथित स्पष्टीकरणहरू सत्यतासँग पटक्‍कै मिल्दैनन्, र ती कुनै एक शब्द पनि परमेश्‍वरका मागहरूअनुरूप हुँदैन। तिनीहरू मानिस, घटना, र कामकुराहरूबारे यति हदसम्म बोलिरहन्छन् कि अरूहरू अत्यन्तै दिक्‍क हुन्छन् र कोही पनि तिनीहरूको कुरा सुन्न इच्छुक हुँदैन, तैपनि तिनीहरू आफूचाहिँ ती कुराहरूबारे बोलेर कहिल्यै थाक्दैनन्, र तिनीहरू चाहे जहाँ गए पनि तिनै कुराहरूबारे बोलिरहन्छन्, मानौँ तिनीहरूमाथि भूत चढेको छ। अथक रूपमा मानिस र कामकुराहरूमा घोत्लिनु र सत्यता खोजी गर्न पटक्‍कै नमान्‍नु भनेको यही हो। आपसी आक्रमण र मौखिक कलहमा संलग्‍न हुने मानिसहरूको दोस्रो विशेषता भनेको तिनीहरूमा अथक रूपमा मानिस र कामकुराहरूमा घोत्लिन विशेष रुचि हुनु हो। के अथक रूपमा मानिस र कामकुराहरूमा घोत्लिने मानिसहरू सत्यतालाई प्रेम गर्छन्? (गर्दैनन्।) तिनीहरू सत्यतालाई प्रेम गर्दैनन्, यो कुरा स्पष्टै छ। त्यसोभए, के यी व्यक्तिहरूले सत्यता बुझ्छन् त? के परमेश्‍वरले बोल्नुहुने सत्यता वास्तवमा के हो भन्‍ने तिनीहरूलाई थाहा हुन्छ? अथक रूपमा मानिस र अरू कामकुराहरूमा घोत्लिने तिनीहरूको बाहिरी व्यवहार मूल्याङ्कन गर्दा, के तिनीहरूलाई सत्यता वास्तवमा के हो भन्‍ने थाहा हुन्छ? तिनीहरूलाई थाहै हुँदैन, त्यो स्पष्ट छ। तिनीहरूले आदर गर्ने विचारचाहिँ के हो त? त्यो विचार के हो भने, जसको शब्द सबैभन्दा बढी औचित्यपूर्ण हुन्छ ऊ नै सही हुन्छ, जसको व्यवहार निष्कपट र सबैले देख्‍न सक्‍ने गरी उदाङ्गो पार्न सकिने हुन्छ ऊ नै सही हुन्छ, र जसले बहुमतको अनुमोदन प्राप्त गर्दै नैतिकता, नीतिशास्‍त्र, र परम्परागत संस्कृतिअनुसार कार्य गर्छ, ऊ नै सही हुन्छ। तिनीहरूको दृष्टिकोणमा, यो “सही” ले सत्यता प्रतिनिधित्व गर्छ, त्यसकारण तिनीहरू निकै निर्लज्जताका साथ अथक रूपमा मानिस र कामकुराहरूमा घोत्लिन सक्छन्, र यी मामलाबारे बोल्‍न कहिल्यै छोड्दैनन्। तिनीहरूलाई के विश्‍वास हुन्छ भने, आफू सही साबित हुनु भनेको आफूसँग सत्यता हुनुसरह हो—के यो अत्यन्तै समस्याजनक कुरा होइन र? कतिपय मानिसहरू भन्छन्, “मैले मण्डलीको काममा अवरोध वा बाधा दिएको छैनँ, म अरूबाट फाइदा लिँदिनँ, मलाई अरूका कुराहरू चोर्न मन पर्दैन, र म हेपाहा छैनँ; म दुष्ट व्यक्ति होइन।” के यसको तात्पर्य तँ सत्यता अभ्यास गर्ने, सत्यता भएको व्यक्ति होस् भन्ने हुन्छ? अथक रूपमा मानिस र कामकुराहरूमा घोत्लिने ठूलो जमातले आफू अफवाहहरूबारे चिन्ता गर्नुनपर्ने सोझा मानिसहरू भएको ठान्छन्, र आफूलाई कहिल्यै अरूको चापलुसी नगर्ने सीधा र आदरणीय मानिसहरू ठान्छन्। त्यसकारण, परिस्थितिहरू सामना गर्दा, तिनीहरू तर्कवितर्क र बहस गर्ने गर्छन्, र यी माध्यमहरूद्वारा आफ्नो औचित्य सही छ भनेर प्रमाणित गर्न जिद कस्छन्। तिनीहरू के विश्‍वास गर्छन् भने, यदि तिनीहरूको स्पष्टीकरण ठोस छ, र यसलाई खुलस्त रूपमा प्रस्तुत गर्न सकिन्छ, र बहुमत यसमा सहमत हुन्छ भने, तिनीहरू सत्यता भएको व्यक्ति हुन्छन्। तिनीहरूको “सत्यता” के हो? यसलाई कुन मानकद्वारा मापन गरिन्छ? के त्यस्ता मानिसहरूले सत्यता बुझ्न सक्छन् भन्‍ने तिमीहरूलाई लाग्छ? (लाग्दैन।) त्यसकारण, तिनीहरू सधैँ अथक रूपमा मानिस र कामकुराहरूमा घोत्लिन्छन् र तिनै कुराहरूमा जिद्दीपूर्वक लागिरहन्छन्। यी मानिसहरू सत्यता बुझ्दैनन्, त्यसकारण तिनीहरू सधैँ यसो भन्छन्, “मैले तिमीलाई चिढ्याएको छैनँ। तिमीले किन सधैँ मलाई निसाना बनाइरहेको हुन्छौ? तिमीले मलाई निसाना बनाउनु गलत कुरा हो!” तिनीहरू यस्तो विश्‍वास गर्छन्, “यदि मैले तिमीलाई चिढ्याएको छैनँ भने, तिमीले मसँग यस्तो व्यवहार गर्नु हुँदैन। तिमीले मलाई यसरी व्यवहार गरिरहेका हुनाले, म तिमीलाई पनि त्यसै गर्नेछु, म प्रतिकार गर्नेछु, र मेरो बदला वैध आत्मरक्षा हो, यो वैधानिक कुरा हो। सत्यता सिद्धान्त यही हो। त्यसकारण, तिमीले गरिरहेको कुरा सत्यता सिद्धान्तहरूअनुरूप छैन, तर मैले गरिरहेको कुरा त्यसअनुरूप छ। त्यसकारण म यही विषयमा घोत्लिनेछु, र म सधैँ यो समस्या उठाउनेछु, र सधैँ तिम्रो बारे उल्लेख गर्नेछु!” तिनीहरू अथक रूपमा मानिस र कामकुराहरूमा घोत्लिनु सत्यता सिद्धान्तहरूअनुरूप हुन्छ भन्‍ने विश्‍वास गर्छन्, तर के यो ठूलो गल्ती होइन र? यो साँच्‍चै नै ठूलो गल्ती हो, र तिनीहरू गलत कुराप्रति उन्मुख भएका हुन्छन्। अथक रूपमा मानिस र कामकुराहरूमा घोत्लिनु सत्यता अभ्यास गर्नुभन्दा पूर्ण रूपमा फरक मामला हो। यी मानिसहरूको मानवताको दोस्रो समस्या यही हो—तिनीहरू अथक रूपमा मानिस र कामकुराहरूमा घोत्लिन्छन्। मानवताका समस्याहरू केसँग सम्बन्धित हुन्छन्? के ती व्यक्तिको प्रकृतिसँग सम्बन्धित हुँदैनन् र? यी मानिसहरूले परमेश्‍वरमा धेरै वर्ष विश्‍वास गरेका हुन्छन्, तर तिनीहरू सत्यता बुझ्दैनन्, र तिनीहरूले जानेका शब्दहरू, जस्तै खुला र स्पष्ट हुनु, सीधा र इमानदार हुनु, निष्कपट र खुलस्त हुनु, सोझोसाझा हुनु, आदि इत्यादि कुराहरू आफूलाई आचरणमा कसरी ढाल्ने भन्‍ने कुराका आधारभूत पक्षहरू हुन् भन्‍ने सोच्छन्, र तिनीहरू यी कुराहरूलाई सत्यता सिद्धान्तहरू ठान्छन्। यो अत्यन्तै गलत दृष्टिकोण हो।

आपसी आक्रमणमा संलग्‍न हुने र मौखिक कलहमा लाग्‍ने प्रवृत्ति भएका मानिसहरूमा असामान्य मानवता हुन्छ। यसको पहिलो पक्ष भनेको सही र गलतबारे बहस गर्न मन पराउनु हो; दोस्रो भनेको अथक रूपमा मानिस र कामकुराहरूमा घोत्लिनु हो। तेस्रो पक्ष के हो? के यो, तिनीहरूले सत्यता स्विकार्न पूर्ण रूपमा इन्कार्नु होइन र? तिनीहरू एउटा पनि सही अभिव्यक्ति स्विकार्न सक्दैनन्। तिनीहरू सोच्छन्, “तिमीले भनेको कुरा सही नै भए पनि, तिमीले अझै पनि मलाई इज्जत जोगाउन मद्दत गर्नुपर्छ, तिमीले चलाखीसाथ बोल्नुपर्छ र मलाई चोट पुर्‍याउनु हुँदैन। यदि तिम्रा शब्दहरू तिखा छन् र त्यसले गर्दा मैले इज्जत गुमाउन सक्छु भने, तिमीले ती कुरा मलाई व्यक्तिगत रूपमा भन्‍नुपर्छ। तिमीले मलाई धेरै मानिसहरूअघि चोट पुर्‍याउने, मेरो अभिमानको ख्याल नै नगर्ने र मलाई लाजमर्दो परिस्थितिबाट निस्कने बाटो नदिने गर्नु हुँदैन। अझ भन्‍ने हो भने, तिमीले भनेको कुरा गलत छ, र त्यसकारण मैले प्रतिकार गर्नुपर्छ!” अझै गम्भीर अवस्थामा त, यस्ता मानिसहरूले प्रतिरोध नै गर्छन्: “तिम्रा शब्दहरू चाहे जति नै सही भए पनि म तिनलाई स्विकार्नेछैनँ! तिमीले अरू कसैको बारे कुरा गर्छौ भने ठीकै छ, तर मलाई निसाना बनाउनु ठीक हुँदैन, चाहे तिमी सही नै किन नहोऊ!” परमेश्‍वरका वचनहरू पढ्दा पनि, यदि तिनीहरूले परमेश्‍वरका वचनहरूले तिनीहरूलाई निसाना बनाइरहेका वा खुलासा गरिरहेका छन् भन्‍ने महसुस गरे भने, तिनीहरू ती वचनहरूप्रति वितृष्ण हुन्छन् र ती सुन्‍न अनिच्छुक हुन्छन्—यति मात्र हो, तिनीहरूले परमेश्‍वरका वचनहरू मात्र सामना गरिरहेका हुनाले, तिनीहरू उहाँसँग बहस गर्न सक्दैनन्। यदि कसैले तिनीहरूका समस्या वा स्थितिहरू आमनेसामने औँल्यायो, वा तिनीहरूलाई निसाना बनाउने मनसायबिना अनजानमै तिनीहरूलाई उल्लेख गर्‍यो भने, तिनीहरू प्रतिकार गर्न र मौखिक कलह सुरु गर्न सक्छन्। के यसको अर्थ त्यस्ता व्यक्तिहरूले सत्यता स्विकार्न पूर्ण रूपमा इन्कार्छन् भन्‍ने हुँदैन र? (हुन्छ।) तिनीहरूको मानवताको सार यही हो—सत्यता स्विकार्न पूर्ण रूपमा इन्कार्नु। त्यसकारण, तिनीहरूको मौखिक कलहको विषयवस्तु जेसुकै भए पनि वा यी कलहहरू जहाँ भए पनि त्यस्ता मानिसहरूको मानवता स्पष्टै हुन्छ। तिनीहरू सत्यता बुझ्दैनन्, र प्रवचनहरूमा भनिएको कुरा बुझे पनि तिनीहरू सत्यता स्विकार्दैनन्; तिनीहरू अझै पनि आपसी आक्रमणमा संलग्‍न हुन्छन् र निरन्तर मौखिक कलहमा सहभागी हुन्छन्, वा तिनीहरूमा प्रायजसो अरूलाई आक्रमण गर्ने प्रवृत्ति हुन्छ। तिनीहरूका यी प्रकटीकरणहरू मूल्याङ्कन गर्दा, तिनीहरू कस्ता प्रकारका मानिसहरू हुन्? सबभन्दा पहिला त, के तिनीहरू सत्यतालाई प्रेम गर्ने मानिसहरू हुन्? के तिनीहरू सत्यता बुझेपछि त्यो अभ्यास गर्न सक्‍ने व्यक्तिहरू हुन्? (होइनन्।) जब तिनीहरूले समस्याहरू पत्ता लगाउँछन्, तब के तिनीहरू तिनलाई समाधान गर्न सत्यता खोजी गर्न सक्छन्? (सक्दैनन्।) जब तिनीहरू अरू मानिसहरूबारे धारणाहरू, र पूर्वाग्रहहरू वा व्यक्तिगत रायहरू बोक्छन्, तब के तिनीहरू सत्यताको खोजी गर्नका लागि ती कुराहरू पन्छाउने पहल गर्न सक्छन्? (सक्दैनन्।) तिनीहरू यी कुनै पनि कुरा गर्न सक्दैनन्। तिनीहरूले गर्न नसक्‍ने यी सबै कुराहरू हेर्दा, अरूलाई आक्रमण गर्ने र मौखिक कलहमा संलग्‍न हुने प्रवृत्ति भएका सबै व्यक्तिहरू असल हुँदैनन् भन्‍ने स्पष्ट हुन्छ। तिनीहरूका विभिन्‍न प्रकटीकरणहरू मूल्याङ्कन गर्दा, तिनीहरू सत्यतालाई प्रेम गर्दैनन् र सत्यता खोजी गर्न इच्छुक हुँदैनन्। सत्यतासँग सम्बन्धित मामलाहरूमा, तिनीहरूले जुनसुकै पूर्वाग्रह वा त्रुटिपूर्ण दृष्टिकोणहरू विकास गरे पनि तिनीहरू आत्मधर्मी नै हुन्छन् र बिलकुलै सत्यता खोजी गर्दैनन्, र तिनीहरूलाई स्पष्ट रूपमा सत्यता सङ्गति गरिए पनि त्यो स्विकार्न तिनीहरू मान्दैनन्, झन् सत्यता अभ्यास गर्न इच्छुक हुनु त परको कुरा हो। साथसाथै, यी व्यक्तिहरूले अझै घृणित प्रकटीकरण देखाउँछन्: केही शब्द र धर्मसिद्धान्तहरूको बुझाइ प्राप्त गरेपछि, तिनीहरू आफूले बुझेका यी महान् धर्मसिद्धान्तहरू अरूलाई स्वेच्छाचारी ढङ्गले आक्रमण गर्न, आलोचना गर्न, र निन्दा गर्न, र अरूलाई बन्धन र नियन्त्रणमा पार्नसमेत प्रयोग गर्छन्। यदि तिनीहरूले तँलाई आफ्नो आलोचना र निन्दाद्वारा अधीनमा पार्न सकेनन् भने, खोक्रा सिद्धान्तहरूद्वारा तँलाई बन्धनमा पार्ने हरेक तरिका सोच्छन्। यदि तँ अझै पनि अधीनस्थ भइनस् भने, तिनीहरूले तँलाई आक्रमण गर्न अझै घृणित र भयानक विधिहरूको सहारा लिन्छन्, जबसम्म तँ तिनीहरूका अघि हार मान्दैनस्, अनि कमजोर र नकारात्मक बन्छस्, वा तिनीहरूलाई आदर गर्न थाल्छस् र तिनीहरूको चालबाजीमा पर्न थाल्छस्—त्यसपछि तिनीहरूलाई सन्तुष्टि हुनेछ। त्यसैले, यी व्यवहार, प्रकटीकरण, र सत्यताप्रतिको मनोवृत्तिका आधारमा, यी व्यक्तिहरू कस्ता प्रकारका मानिसहरू हुन्? तिनीहरू सत्यता स्विकार्न पूर्ण रूपमा इन्कार्छन्—सत्यताप्रतिको तिनीहरूको मनोवृत्ति यही हो। अनि तिनीहरूको मानवताचाहिँ कस्तो हुन्छ? तिनीहरूमध्ये अधिकांश दुष्ट मानिसहरू हुन्; सङ्कुचित हिसाबमा भन्दा, तिनीहरूमध्ये ९०% भन्दा बढी दुष्ट मानिसहरू हुन्। दुष्ट मानिसहरू हरेक मामलामा सही र गलत स्पष्ट पार्न मन पराउँछन्, नत्रता, तिनीहरू त्यो कुरालाई त्यतिकै छोड्नेछैनन्, र तिनीहरूमा सधैँ यस्तै प्रकारको प्रवृत्ति हुन्छ। यसका साथै, कुनै परिस्थितिहरू सामना गर्दा, दुष्ट व्यक्तिहरू मानिस र कामकुराहरूमै अल्झेर बस्छन्, र अथक रूपमा ती कुराहरूमै घोत्लिन्छन्, सधैँ आफ्नै स्पष्टीकरणहरू प्रस्तुत गर्छन्, र सधैँ आफ्नो कुरामा सबैलाई सहमत हुन र समर्थन गर्न लगाउने, र आफू सही छु भनेर दाबी गर्ने प्रयास गर्छन्, र कसैलाई पनि तिनीहरूबारे खराब कुरा बोल्‍न दिँदैनन्। अझ भन्‍ने हो भने, परिस्थितिहरू सामना गर्नुपर्दा दुष्ट मानिसहरू सधैँ मानिसहरूलाई पिँजडामा राख्‍ने र नियन्त्रण गर्ने अवसरहरू खोज्छन्। मानिसहरूलाई नियन्त्रण गर्न तिनीहरू कुन विधि प्रयोग गर्छन्? तिनीहरूले सबैको निन्दा गर्छन्, र हरेक व्यक्तिलाई ऊ अपर्याप्त छ, ऊसँग समस्या र गल्तीहरू छन्, र ऊ यी दुष्ट मानिसहरूभन्दा निकृष्ट छ भन्‍ने विश्‍वास गराउँछन्, जसपछि यी दुष्ट मानिसहरूलाई प्रसन्‍न र खुसी महसुस हुन्छ। तिनीहरूले आफूलाई मात्रै उभिन दिएर, अरू सबैलाई पिटर पछारेपछि, के तिनीहरूले सबैलाई आफ्नो नियन्त्रणमा ल्याएका हुँदैनन् र? मानिसहरूलाई नियन्त्रण गरेर तिनीहरूले हासिल गर्ने उद्देश्य भनेको सबैलाई निन्दा गर्नु र ढाल्नु हो, यसरी सबैलाई आफू असमर्थ भएको विश्‍वास गराउनु, सबलाई नकारात्मक र कमजोर बनाउनु र परमेश्‍वरका वचनहरू र सत्यतामाथिको आस्था गुमाउने, र परमेश्‍वरमाथिको आस्था गुमाउने अनि पछ्याउने मार्ग नहुने तुल्याउनु हो—यसपछि यी दुष्ट मानिसहरूलाई खुसी र सन्तुष्टि मिल्छ। यी पक्षहरू हेर्दा, के यस प्रकारका मानिसहरूमा अधिकांश दुष्ट मानिसहरू नै हुन्छन् भन्‍ने स्पष्ट हुँदैन र? समूहमा हुँदा, चाहे आमनेसामने होस् वा मानिसहरूको पिठ्युँपछाडि होस्, कस्ता मानिसहरूसँग सधैँ अरूलाई आक्रमण गर्ने प्रवृत्ति हुन्छ, र अरूलाई आक्रमण गर्न विभिन्‍न विधिहरू प्रयोग गर्छन्, त्यो हेर्—त्यस्ता मानिसहरू दुष्ट मानिसहरू हुन्। यी व्यक्तिहरू सत्यता पटक्‍कै स्विकार्दैनन्, न त सत्यता सङ्गति नै गर्छन्, र तिनीहरू आफू असल मानिस हुँ, आफूले जे गरे पनि त्यो उचित र आधारपूर्ण हुन्छ, र आफ्नो व्यवहार सीधा र निष्कपट छ भनेर घमण्ड गर्न प्रायजसो परिस्थितिको फाइदा उठाउँछन्—तिनीहरू सधैँ आफू सभ्य र आदरणीय, र सीधा र न्यायपूर्ण व्यक्ति हुँ भनेर घमण्ड गर्छन्। यी मानिसहरू कहिल्यै पनि सत्यताको गवाही दिँदैनन्, न त परमेश्‍वरका वचनहरूको गवाही नै दिन्छन्, तिनीहरूलाई त अथक रूपमा मानिस र कामकुराहरूमा घोत्लिन, र आफ्नै स्पष्टीकरणहरू प्रस्तुत गर्न मात्रै मन पर्छ। तिनीहरूको अभिप्राय र उद्देश्य भनेको आफू असल मानिस हुँ, र आफूले सबै कुरा बुझेको छु भनेर मानिसहरूलाई विश्‍वास दिलाउनु हो। मण्डलीमा आपसी आक्रमण र मौखिक कलहमा प्राय संलग्‍न हुने मानिसहरूका हकमा भन्‍नुपर्दा, चाहे त्यो आक्रमणको सुरुवात गर्ने मानिस होऊन् वा आक्रमणमा परेका मानिस होऊन्, यदि मण्डली जीवनमा अवरोध र बाधा पैदा भयो भने, धेरैजसो मानिसहरू तिनीहरूलाई चेतावनी दिन र प्रतिबन्धित गर्न खडा हुनुपर्छ। यी मानिसहरूलाई खराब कुराहरू गर्दै उन्मत्त हुने समय दिनु हुँदैन, न त तिनीहरूलाई तिनीहरूको व्यक्तिगत रिस र अस्थायी आवेगका कारण व्यक्तिगत द्वेष पोख्ने र बदला लिने प्रयास गर्दै अरूलाई असर गर्न नै दिनुहुन्छ। अवश्य नै, मण्डली अगुवाहरूले पनि कर्तव्यनिष्ठासाथ आफ्नो जिम्मेवारी पूरा गर्नुपर्छ, र यी मानिसहरूलाई मण्डली जीवनमा अवरोध र बाधा दिनबाट प्रभावकारी रूपमा प्रतिबन्धित गर्नुपर्छ, र अधिकांश मानिसहरूलाई बाधाबाट जोगाउनुपर्छ। जब मानिसहरू आपसी आक्रमण र मौखिक कलहमा संलग्‍न हुन्छन्, तब मण्डली अगुवाहरूले तिनीहरूलाई समयमै रोक्न र प्रतिबन्धित गर्न सक्‍नुपर्छ। यदि तिनीहरूलाई रोक्ने र प्रतिबन्धित गर्ने प्रयासले समस्या समाधान गर्दैन, र तिनीहरू एकअर्कालाई आक्रमण गर्न र मौखिक कलहमा संलग्‍न हुन जारी राख्छन्, अरूलाई बाधा दिन्छन्, र मण्डली जीवनमा निरन्तर हानि गर्छन् भने, त्यस्ता व्यक्तिहरूलाई निकाल्नु वा निष्कासित गरिनुपर्छ। यही नै मण्डली अगुवाहरूको जिम्मेवारी हो।

हामीले आपसी आक्रमण र मौखिक कलहमा संलग्‍न हुने मानिसहरूका व्यवहार र प्रकटीकरणहरूबारे निकै सङ्गति गरेका छौँ। हामीले भर्खरै तिनीहरूको मानवताबारे छोटकरीमा चिरफार र सङ्गति पनि गरेका छौँ, जसले तिमीहरूलाई तिनीहरूबारे अझै बढी सुझबुझ पाउन, र तिमीहरूमध्ये धेरैलाई के भइरहेको छ भनेर पत्ता लगाउन र तिनीहरूले बोल्दा र व्यवहार गर्दा तिनीहरूलाई समयमै खुट्ट्याउन सक्षम तुल्याउनेछ। तिमीहरूले यी मानिसहरूको सार जति राम्ररी बुझ्छौ र जान्दछौ, त्यति नै चाँडो तिमीहरूले तिनीहरूलाई खुट्ट्याउन सक्नेछौ, र नतिजास्वरूप तिमीहरूलाई तिनीहरूद्वारा झन्झन् कम बाधा दिइनेछ। आपसी आक्रमण र मौखिक कलहमा संलग्‍न हुनेहरूले मण्डली जीवनमा र परमेश्‍वरका चुनिएका मानिसहरूलाई गर्ने हानिबारे तिमीहरूमध्ये धेरैजसोलाई स्पष्ट भएको हुनुपर्छ। यस्ता प्रकारका मानिसहरूले पक्‍कै पनि आत्मचिन्तन गर्नेछैनन् र लडाइँ गर्न पनि छोड्नेछैनन्। यदि तिनीहरूलाई तुरुन्तै तह लगाइएन र निकालिएन भने, तिनीहरूले मण्डली जीवनमा निरन्तर अवरोध र बाधाहरू ल्याउनेछन्। त्यसकारण, यस्ता मानिसहरूलाई तह लगाउनु र हटाउनु मण्डली अगुवाहरूको कामको अत्यन्तै महत्त्वपूर्ण विषयवस्तु हो र यसलाई बेवास्ता गरिनु हुँदैन।

जून ५, २०२१


अगुवा र कामदारहरूका जिम्‍मेवारीहरू (१६)

विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग चार)

मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू

ए. धारणाहरू फैलाउनु

क. धारणाहरू फैलाउनुका प्रकटीकरणहरू

आज हामी अगुवा र कामदारहरूको बाह्रौँ जिम्मेवारीबारे सङ्गति गर्न जारी राख्नेछौँ: “परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।” मण्डली जीवनमा उत्पन्न हुने विभिन्‍न अवरोध र बाधाहरूबारे भन्‍नुपर्दा, हामीले एघार वटा कुराहरू सूचीबद्ध गरेका छौँ। यसअघि हामीले सातौँ समस्या: आपसी आक्रमण र मौखिक कलहमा संलग्‍न हुनु भन्‍नेबारे सङ्गति गरेका थियौँ। आज, हामी आठौँ समस्या: धारणाहरू फैलाउनुबारे सङ्गति गर्नेछौँ। मण्डली जीवनमा धारणाहरू फैलाउने कार्य पनि प्रायजसो भइरहन्छ। सत्यता पटक्‍कै नस्विकार्ने कतिपय मानिसहरूले आफ्ना धारणा र कल्पनाहरूका आधारमा परमेश्‍वरमा विश्‍वास गर्छन्, र तिनीहरू मण्डली जीवनमा बाधा दिन बारम्बार केही धारणाहरू फैलाउने गर्छन्। मण्डलीले यस्तो व्यवहारलाई प्रतिबन्धित गर्नुपर्छ र मण्डली जीवनमा सत्यता सङ्गति गरेर यसलाई समाधान गर्नुपर्छ। अक्षरशः दृष्टिकोणबाट हेर्दा, धारणाहरू फैलाउनु उचित व्यवहार होइन, र यो सकारात्मक कुरा होइन बरु नकारात्मक कुरा हो भन्‍ने कुरा जोकोहीले देख्‍न सक्छ। त्यसकारण, मण्डली जीवनमा यस्तो व्यवहारलाई रोक्‍नु र प्रतिबन्धित गर्नुपर्छ। जुनसुकै प्रकारका मानिसहरूले धारणाहरू फैलाए पनि, तिनीहरूका मनसाय जेसुकै भए पनि, तिनीहरूले चाहे जानीजानी वा अनजानमा धारणाहरू फैलाइरहेका होऊन्, जबसम्‍म तिनीहरूले धारणाहरू फैलाउँछन्, तबसम्‍म यसले मण्डली जीवनमा अवरोध र बाधा ल्याउने नै छ, जसले गर्दा हानिकारक प्रभावहरू पर्नेछन्। त्यसकारण, यो मामलालाई शतप्रतिशत प्रतिबन्धित गरिनुपर्छ। जुनसुकै दृष्टिकोणबाट हेरे पनि, धारणाहरू फैलाउने कार्यले मानिसहरूको सत्यता पछ्याइ, परमेश्‍वरलाई चिन्‍ने पछ्याइ, वा तिनीहरूको सत्यता वास्तविकताभित्रको प्रवेशमा सकारात्मक भूमिका खेल्न सक्दैन; यसको असरले यी कुराहरूमा बाधा दिन र क्षति पार्न मात्र सक्छ। त्यसकारण, जब कसैले मण्डली जीवनमा धारणाहरू फैलाउँछ, तब अरूलाई बहकाउन र बाधा दिनका लागि अन्धाधुन्ध तिनीहरूलाई धारणाहरू फैलाउन दिइरहनुको सट्टा, सबैले—मण्डली अगुवाहरू र दाजुभाइ-दिदीबहिनीहरू दुवैले—यो मामला खुट्ट्याउनुपर्छ र त्यो व्यक्तिलाई रोक्न र प्रतिबन्धित गर्न तुरुन्तै अघि सर्नुपर्छ। सुरुमा हामी धारणाहरू फैलाउनुमा कस्ता शब्दहरू समावेश हुन्छन् भन्‍नेबारे सङ्गति गरौँ। यो सुझबुझ आइसकेपछि, मानिसहरूले धारणाहरू फैलाउनु भनेको के हो भनेर सही रूपमा परिभाषित गर्न सक्छन् र यसलाई बेवास्ता र उपेक्षा गर्नुको सट्टा यसलाई रोक्न र प्रतिबन्धित गर्न पनि सक्छन्।

१. परमेश्‍वरबारे धारणाहरू फैलाउनु

जुन धारणाहरू फैलाइन्छन्, ती लक्षित नै हुन्छन्। पहिला, हामीले ती कोप्रति लक्षित छन् र केकस्ता धारणाहरू फैलाइँदै छन् भन्‍ने कुरा हेर्नुपर्छ। यी कुराहरू बुझ्दा यसले तँलाई मानिसहरूले बोलेका कुन-कुन अभिव्यक्तिहरू र मानिसहरूले फैलाउने कुन-कुन दृष्टिकोणहरू धारणा हुन् भनी थाहा पाउन मद्दत गर्नेछ। कुन-कुन शब्दहरू मानिसहरूका धारणा हुन् र कुन-कुन कार्यहरूले धारणाहरू फैलाउने कार्य समावेश गर्छ भन्‍ने कुरा थाहा पाएपछि, यसले मानिसहरूलाई धारणाहरू फैलाउने कार्यलाई अझै सही र अझै सान्दर्भिक रूपमा प्रतिबन्धित गर्न सक्षम तुल्याउनेछ। सर्वप्रथम, धारणाहरू फैलाउने सबैभन्दा गम्भीर कार्यमा परमेश्‍वरबारे मानिसहरूका विचार र गलतफहमीहरू समावेश हुन्छन्। यो एउटा प्रमुख वर्ग हो। परमेश्‍वरको पहिचान, परमेश्‍वरको सार, परमेश्‍वरको स्वभाव, परमेश्‍वरका वचनहरू, परमेश्‍वरको काम, र परमेश्‍वरको अस्तित्वबारे अवास्तविक दृष्टिकोण र अभिव्यक्तिहरू फैलाउनु सबै नै धारणाहरू फैलाउनुमा पर्छन्। यो एउटा सामान्य अभिव्यक्ति हो; किटेरै भन्नुपर्दा, कस्तो प्रकारका अभिव्यक्तिहरू धारणाहरू फैलाउनु हुन्? परमेश्‍वरबारे गलतफहमीहरू, परमेश्‍वरको आलोचना र निन्दा, र परमेश्‍वरविरुद्ध ईश्वरनिन्दा फैलाउनु सबै नै धारणाहरू फैलाउनु हो। सामान्य रूपमा भन्दा, वास्तविकताअनुरूप नभएका परमेश्‍वरबारेका बुझाइहरू र परमेश्‍वरको पहिचान र सारअनुरूप नरहेका अभिव्यक्ति र गलत व्याख्याहरू फैलाउनु सबै नै धारणाहरू फैलाउनु हो। उदाहरणका लागि, मण्डली जीवनमा कतिपय मानिसहरू प्रायजसो परमेश्‍वरको पहिचान र परमेश्‍वरको सारबारे कुरा गरिरहन्छन्। तिनीहरूमा परमेश्‍वरको पहिचान र सारबारे साँचो बुझाइ हुँदैन। तिनीहरूले प्रायजसो हृदयमा परमेश्‍वरलाई शङ्का गर्छन् र गलत बुझ्छन्, जसले गर्दा परमेश्‍वरले तिनीहरूका लागि प्रबन्ध गर्नुभएका जिउने परिवेश र कर्तव्य निर्वाह गर्ने वातावरण लगायत अन्य कुरामा तिनीहरू समर्पित हुन सक्दैनन्। त्यसपछि तिनीहरू परमेश्‍वरबारे आफ्ना गलतफहमीहरू र परमेश्‍वरलाई नबुझेकोबारे आफ्ना विचारहरू फैलाउँछन्। छोटकरीमा भन्दा, यी विचारहरू सृजित मानवको दृष्टिकोणबाट परमेश्‍वरको सार्वभौमिकता र प्रबन्धहरू स्विकार्ने र तिनमा समर्पित हुने कुरा होइनन्, बरु यी त व्यक्तिगत पूर्वाग्रह, गलतफहमीहरू, र आलोचना र निन्दाहरूले समेत भरिएका हुन्छन्। यी कुराहरू सुनेपछि, अरू मानिसहरूले परमेश्‍वरबारे गलतफहमी र उहाँप्रति सतर्कता बढाउँछन्, जसले गर्दा तिनीहरूले परमेश्‍वरमाथिको आफ्नो साँचो आस्था गुमाउँछन्, र तिनीहरूमा साँचो समर्पण त झनै हुँदैन।

कतिपय मानिसहरू के सोच्छन् भने, परमेश्‍वरमाथिको विश्‍वासले शान्ति र हर्ष ल्याउनुपर्छ, र यदि तिनीहरूलाई परिस्थितिहरू आइपरे भने, तिनीहरूले परमेश्‍वरलाई प्रार्थना मात्रै गर्नुपर्छ, अनि परमेश्‍वरले तिनीहरूको पुकार सुन्‍नुहुनेछ, र तिनीहरूलाई अनुग्रह र आशिष् दिनुहुनेछ, र तिनीहरूका लागि सबै कुरा शान्तिपूर्ण र सहज रूपमा अघि बढ्ने सुनिश्‍चित गर्नुहुनेछ। परमेश्‍वरमा विश्‍वास गर्नुपछाडिको तिनीहरूको उद्देश्य भनेकै अनुग्रह खोजी गर्नु, आशिष्‌हरू प्राप्त गर्नु, र शान्ति र खुसीको आनन्द लिनु हो। यही दृष्टिकोणहरूका कारण तिनीहरू परमेश्‍वरप्रति आफूलाई समर्पित गर्न आफ्नो परिवार त्याग्छन् वा जागिर छोड्छन् र कठिनाइ सहन र मूल्य चुकाउन सक्छन्। तिनीहरू के विश्‍वास गर्छन् भने, जबसम्‍म तिनीहरूले कुराहरू त्याग्छन्, परमेश्‍वरप्रति आफूलाई समर्पित गर्छन्, कठिनाइ सहन्छन्, र लगनशीलतासाथ काम गर्छन्, असाधारण व्यवहार प्रदर्शन गर्छन्, तबसम्‍म तिनीहरूले परमेश्‍वरका आशिष्‌हरू र निगाह प्राप्त गर्नेछन्, र तिनीहरूलाई जस्तोसुकै कठिनाइहरू आइपरे पनि, तिनीहरूले परमेश्‍वरलाई प्रार्थना गरेसम्म, उहाँले ती कठिनाइहरू समाधान गरिदिनुहुनेछ र सबै कुरामा तिनीहरूका लागि मार्ग खोलिदिनुहुनेछ। परमेश्‍वरमा विश्‍वास गर्ने अधिकांश मानिसहरूले बोक्ने दृष्टिकोण यही हो। मानिसहरूलाई यो दृष्टिकोण जायज र सही हो भन्‍ने लाग्छ। वर्षौँसम्म आस्था नत्यागी परमेश्‍वरमाथिको आफ्नो आस्था कायम राखिराख्‍ने धेरै मानिसहरूको क्षमता प्रत्यक्ष रूपमा यही दृष्टिकोणसँग जोडिएको हुन्छ। तिनीहरू सोच्छन्, “मैले परमेश्‍वरप्रति निकै समर्पित गरेको छु, मेरो व्यवहार अत्यन्तै राम्रो रहेको छ, र मैले कुनै दुष्ट कार्यहरू गरेको छैनँ; परमेश्‍वरले पक्कै मलाई आशिष् दिनुहुनेछ। मैले धेरै कष्ट भोगेको छु र हरेक कार्यका लागि ठूलो मूल्य चुकाएको छु, कुनै गल्ती नगरी सबै कुरा परमेश्‍वरका वचनहरू र मागहरूअनुसार गरेको छु, त्यसकारण परमेश्‍वरले मलाई आशिष् दिनुपर्छ; उहाँले मेरा लागि सबै कुरा सहज रूपमा अघि बढ्ने, मेरो हृदयमा प्रायजसो शान्ति र हर्ष हुने, र मैले परमेश्‍वरको उपस्थितिमा आनन्द लिन पाउने सुनिश्‍चित गर्नुपर्छ।” के यो मानव धारणा र कल्पना होइन र? मानव दृष्टिकोणबाट हेर्दा, मानिसहरूले परमेश्‍वरको अनुग्रहको आनन्द लिन्छन् र फाइदाहरू प्राप्त गर्छन्, त्यसकारण यसका लागि अलिकति कष्ट भोग्‍नु उचित हुन्छ, र यो कष्टलाई परमेश्‍वरका आशिष्‌हरूसँग साट्नु सार्थक हुन्छ। यो परमेश्‍वरसँग सौदा गर्ने मानसिकता हो। तर, सत्यताको र परमेश्‍वरको दृष्टिकोणबाट हेर्दा, यो आधारभूत रूपमा परमेश्‍वरको कामका सिद्धान्तहरूअनुरूप वा परमेश्‍वरले मानिसहरूबाट माग गर्नुहुने मानकहरूअनुरूप हुँदैन। यो पूर्णतया मनोकामना मात्रै हो, परमेश्‍वरमा विश्‍वास गर्नेबारे विशुद्ध मानव धारणा र कल्पना मात्रै हो। चाहे यसमा परमेश्‍वरसँग सौदा गर्ने वा परमेश्‍वरबाट विभिन्‍न कुराहरू माग गर्ने कार्य समावेश होस्, वा चाहे मानव धारणा र कल्‍पनाहरू नै समावेश होस्, जे भए पनि, यो कुनै पनि कुरा परमेश्‍वरका मागहरूअनुरूप हुँदैन, न त यसले मानिसहरूलाई आशिष् दिने परमेश्‍वरका सिद्धान्त र मानकहरू नै पूरा गर्छ। विशेषगरी, यो लेनदेनको सोच र दृष्टिकोणले परमेश्‍वरको स्वभाव चिढ्याउँछ, तर मानिसहरूले यो कुरा महसुस गर्दैनन्। जब परमेश्‍वरले गर्नुहुने कुरा मानिसहरूका धारणाहरूसँग मिल्दैन, तब तिनीहरूले तुरुन्तै आफ्नो हृदयमा उहाँबारे गुनासा र गलतफहमीहरू विकास गर्छन्। तिनीहरूले अन्यायमा परेको महसुस समेत गर्छन् र त्यसपछि परमेश्‍वरसँग बहस गर्न थाल्छन्, र तिनीहरूले उहाँलाई आलोचना र निन्दासमेत गर्न सक्छन्। मानिसहरूले जस्तोसुकै धारणा र गलतफहमीहरू विकास गरे पनि, परमेश्‍वरको दृष्टिकोणबाट हेर्दा, उहाँले मानव धारणा वा कामनाहरूअनुसार कहिल्यै कार्य गर्ने वा कसैसँग व्यवहार गर्ने गर्नुहुन्न। परमेश्‍वरले सधैँ उहाँले गर्न चाहेको कुरा, उहाँकै तरिकाअनुसार र उहाँकै स्वभाव सारका आधारमा गर्नुहुन्छ। परमेश्‍वरले हरेक व्यक्तिसँग कसरी व्यवहार गर्नुहुन्छ भन्‍नेबारे उहाँसित सिद्धान्तहरू हुन्छन्; उहाँले हरेक व्यक्तिमाथि गर्ने कुनै पनि कुरा मानव धारणा, कल्पना, वा रुचिहरूमा आधारित हुँदैन—मानव धारणाहरूसँग सबैभन्दा नमिल्‍ने परमेश्‍वरको कामको पक्ष यही हो। जब परमेश्‍वरले मानिसहरूका लागि तिनीहरूका धारणा र कल्पनाहरूसँग पूर्ण रूपमा बाझिने वातावरण खडा गर्नुहुन्छ, तब तिनीहरूले हृदयमा परमेश्‍वरविरुद्ध धारणा, आलोचना, र निन्दाहरू निर्माण गर्छन्, र उहाँलाई इन्कारसमेत गर्न सक्छन्। के त्यसपछि परमेश्‍वरले तिनीहरूका आवश्यकताहरू पूरा गर्न सक्नुहुन्छ? अवश्य नै सक्‍नुहुन्‍न। परमेश्‍वरले कहिल्यै आफ्नो काम गर्ने तरिका र चाहनाहरू मानव धारणाहरूअनुसार परिवर्तन गर्नुहुनेछैन। त्यसोभए परिवर्तन हुनुपर्ने को हो? मानिसहरू। परमेश्‍वरले गर्नुहुने कुरालाई सही छ कि छैन भनेर आफ्‍ना धारणाहरूसँग मापन गर्नुको सट्टा, बरु मानिसहरूले आफ्‍ना धारणाहरू त्याग्‍नुपर्छ, परमेश्‍वरले खडा गर्नुभएका वातावरणहरू स्विकार्नुपर्छ, तिनमा समर्पित हुनुपर्छ र ती अनुभव गर्नुपर्छ, अनि आफ्‍ना धारणाहरू समाधान गर्न सत्यता खोज्‍नुपर्छ। जब मानिसहरूले आफ्नै धारणाहरू पक्रिरहने जिद कस्छन्, तब तिनीहरूले परमेश्‍वरविरुद्ध प्रतिरोध विकास गर्छन्—यो स्वाभाविक रूपमै हुने कुरा हो। प्रतिरोधको जड कहाँ हुन्छ? यो सामान्यतया मानिसहरूका हृदयमा हुने कुरा भनेको निस्सन्देह आफ्नै धारणा र कल्पनाहरू हुन्, र सत्यता होइन भन्‍ने तथ्यमा निहित हुन्छ। त्यसैले, परमेश्‍वरको काम मानव धारणाहरूसँग नमिलेको देख्दा, मानिसहरूले परमेश्‍वरको अवज्ञा गर्न र उहाँविरुद्ध आलोचना गर्न सक्छन्। यसले के प्रमाणित गर्छ भने मानिसहरूमा आधारभूत रूपमा परमेश्‍वरप्रति समर्पित हुने हृदय हुँदैन, तिनीहरूको भ्रष्ट स्वभाव पखालिएको हुँदै हुँदैन, र तिनीहरू मूलतः आफ्नो भ्रष्ट स्वभावअनुसार जिउँछन्। तिनीहरू मुक्ति प्राप्त गर्नबाट अझै निकै टाढा छन्।

जब मानिसहरूले हृदयमा परमेश्‍वरबारे धारणाहरू र उहाँप्रतिको प्रतिरोध विकास गर्छन्, तब केही विवेक भएका मानिसहरूले मन नलागीनलागी परमेश्‍वरले गर्नुहुने कुराहरू स्विकार्नेछन् र परमेश्‍वरले खडा गर्नुभएको वातावरणमा घुलमिल हुने र मानिसहरूमाथि रहेको उहाँको सार्वभौमिकता स्विकार्ने प्रयास गर्नेछन्। मानिसहरूले कति वटा धारणाहरू त्याग्न सक्छन् र कति हदसम्म त्याग्‍न सक्छन्, त्यो कुरा आंशिक रूपमा तिनीहरूको क्षमतामा र आंशिक रूपमा तिनीहरू सत्यता स्विकार्छन् कि स्विकार्दैनन् र तिनीहरू सत्यतालाई प्रेम गर्ने मानिसहरू हुन् कि होइनन् भन्‍ने कुरामा निर्भर हुन्छ। कतिपय मानिसहरू परमेश्‍वरका वचनहरू पढेर, खोजी र सङ्गति गरेर, अनि मनन गरेर परमेश्‍वरद्वारा खडा गरिएका वातावरणहरू सक्रिय रूपमा सामना गर्छन्। तिनीहरूले बिस्तारै सबै थोकमाथि रहेको परमेश्‍वरको सार्वभौमिकताबारे केही बुझाइ प्राप्त गर्छन् र यसरी आफ्नो समर्पणता र आस्था बढाउँछन्। तर, कतिपय मानिसहरू, आफूले सामना गर्ने वातावरण जेसुकै भए पनि सत्यता खोजी गर्दैनन्। बरु, तिनीहरू परमेश्‍वरले योजनाबद्ध गर्नुभएका सबै वातावरणलाई आफ्नै धारणा र कल्पनाहरू, र यसले आफूलाई फाइदा गर्छ कि गर्दैन भन्‍ने कुराका आधारमा मूल्याङ्कन गर्छन्। तिनीहरूको विचार सधैँ तिनीहरूकै हितहरूमा केन्द्रित हुन्छ; तिनीहरू सधैँ आफूले कति ठूलो फाइदा प्राप्त गर्न सक्छु, अनि भौतिक कुराहरू, पैसा, र देहगत आनन्दका हिसाबमा आफ्ना कति हितहरू सन्तुष्ट पार्न सक्छु भन्‍नेबारे मात्रै वास्ता गर्छन्; अनि तिनीहरू सधैँ परमेश्‍वरले प्रबन्ध गर्नुहुने सबै कुराबारे यी तत्त्वहरूकै आधारमा निर्णय र व्यवहार गर्छन्। अनि अन्ततः, आफ्नो दिमाग खियाएपछि, तिनीहरू परमेश्‍वरले खडा गर्नुभएको वातावरणमा समर्पित नहुने बरु यसबाट उम्कने र तर्किने निर्णय गर्छन्। तिनीहरूको प्रतिरोध, इन्कार, र पछि हट्ने कार्यका कारण, तिनीहरू आफूलाई परमेश्‍वरका वचनहरूबाट टाढा राख्छन्, जीवनको अनुभव गुमाउँछन्, र घाटा भोग्छन्, जसले गर्दा तिनीहरूको हृदयमा पीडा र कष्ट हुन्छ। तिनीहरू त्यस्ता वातावरणहरूको जति धेरै विरोध गर्छन्, तिनीहरू त्यति नै ठूलो कष्ट सहन्छन्। जब यस्तो परिस्थिति देखा पर्छ, तब परमेश्‍वरमाथि भएको तिनीहरूको थोरै आस्था पनि अन्ततः चकनाचुर हुन्छ। यस बेला, तिनीहरूको हृदयमा हाबी हुने धारणाहरू सबै एकैपटक आकाशिन्छन्: “मैले परमेश्‍वरप्रति आफूलाई समर्पित गरेको यति लामो समय भइसक्यो, तैपनि परमेश्‍वरले मलाई यसरी व्यवहार गर्नुहुनेछ भन्‍ने मैले अपेक्षा गरेको थिइनँ। परमेश्‍वर न्यायोचित हुनुहुन्न, र उहाँ मानिसहरूलाई प्रेम गर्नुहुन्‍न! परमेश्‍वरले उहाँप्रति निष्कपट रूपमा आफूलाई समर्पित गर्नेहरूले अवश्य नै धेरै आशिष् पाउनेछन् भनेर भन्‍नुभएको थियो। मैले परमेश्‍वरप्रति निष्कपट रूपमा आफूलाई समर्पित गरेको छु, मैले मेरो परिवार र करियर त्यागेको छु, कठिनाइ सहेको छु, र मेहनत गरेको छु—परमेश्‍वरले किन मलाई धेरै आशिष् दिनुभएको छैन त? परमेश्‍वरका आशिष्‌हरू कहाँ छन्? म किन तिनलाई महसुस गर्न वा देख्‍न सक्दिनँ? परमेश्‍वरले किन मानिसहरूलाई अन्यायपूर्ण व्यवहार गर्नुहुन्छ? परमेश्‍वर किन आफ्नो वचन पूरा गर्नुहुन्‍न? मानिसहरू परमेश्‍वर विश्‍वासयोग्य हुनुहुन्छ भनेर भन्छन्, तर म किन यो कुरा महसुस गर्न सक्दिनँ? अरू सबै कुरा पन्छाएर हेर्दा, यो वातावरण मात्रैमा पनि, मैले परमेश्‍वर विश्‍वासयोग्य हुनुहुन्छ भनी पटक्‍कै महसुस गरेको छैनँ!” मानिसहरूमा धारणाहरू हुने हुनाले, तिनीहरू सजिलै तीद्वारा छलिन्छन् र बहकाउमा पर्छन्। जब परमेश्‍वरले मानिसहरूको स्वभाव परिवर्तन र तिनीहरूको जीवन वृद्धिका लागि वातावरणहरू खडा गर्नुहुन्छ, तिनीहरूलाई स्विकार्न गाह्रो हुन्छ र तिनीहरू परमेश्‍वरलाई गलत बुझ्छन्। तिनीहरू यो परमेश्‍वरको आशिष् होइन र परमेश्‍वरले तिनीहरूलाई मन पराउनुहुन्‍न भन्‍ने सोच्छन्। तिनीहरू परमेश्‍वरप्रति आफूले निष्कपट रूपमा आफूलाई समर्पित गरेको तर परमेश्‍वरले आफ्ना प्रतिज्ञाहरू पूरा नगर्नुभएको विश्‍वास गर्छन्। सत्यता नपछ्याउने यी मानिसहरू, यसरी कुनै सानो वातावरणको एउटा परीक्षाबाटै सजिलै प्रकाश गरिन्छन्। जब तिनीहरूलाई प्रकाश गरिन्छ, अन्ततः तिनीहरूले सबैभन्दा बढी भन्‍न चाहेको कुरा भन्छन्: “परमेश्‍वर धर्मी हुनुहुन्‍न। परमेश्‍वर विश्‍वासयोग्य परमेश्‍वर हुनुहुन्न। परमेश्‍वरका वचनहरू बिरलै पूरा हुन्छन्। परमेश्‍वरले भन्‍नुभयो, ‘परमेश्‍वर जे भन्नुहुन्छ उहाँको तात्पर्य त्यही हुन्छ, उहाँ जे भन्‍नुहुन्छ त्यो पूरा हुनेछ, र उहाँ जे गर्नुहुन्छ त्यो सदासर्वदा रहिरहनेछ।’ यी वचनहरू पूरा भएको खोइ त? म किन यो देख्‍न वा महसुस गर्न सक्दिनँ? फलानोलाई हेर त। परमेश्‍वरमा विश्‍वास गरेपछि, उसले परमेश्‍वरका लागि मैले जति त्याग गरेको छु वा आफूलाई जति समर्पित गरेको छु त्यति गरेकी छैन, न त उसले मैले जति धेरै अर्पण नै गरेकी छे। तर उसका छोराछोरी प्रतिष्ठित विश्‍वविद्यालयहरूमा भर्ना भए, उसको श्रीमानले बढुवा पायो, र तिनीहरूको व्यापार फस्टाइरहेको छ, र तिनीहरूको उब्जनी समेत अरूको भन्दा बढी हुन्छ। अनि मैले के प्राप्त गरेको छु? म फेरि कहिल्यै परमेश्‍वरमा विश्‍वास गर्नेछैनँ!” यी शब्दहरू ती मानिसहरूका साँचो विचार, र तिनीहरूका आदर्श भनाइ हुन्। तिनीहरू यी धारणाहरूले भरिएका हुन्छन्, यी बेतुका विचार र दृष्टिकोणहरूले भरिएका हुन्छन्, र फाइदा र लेनदेनहरूबारेका विचारहरूले भरिएका हुन्छन्। तिनीहरूले परमेश्‍वरको काम र उहाँका श्रमसाध्य अभिप्रायहरूलाई यसरी नै बुझ्छन् र बोध गर्छन्, र तिनीहरू यी कुराहरूप्रति यसरी नै व्यवहार गर्छन्। त्यसकारण, परमेश्‍वरले बारम्बार श्रमसाध्य रूपमा खडा गर्नुहुने वातावरणहरूमा, तिनीहरू बारम्बार आफ्ना धारणाहरूद्वारा परमेश्‍वरलाई मापन गर्छन् र उहाँलाई गलत बुझ्छन्, र तिनीहरू निरन्तर असफल हुन्छन् र ठेस खान्छन्। यसको साथै, तिनीहरू निरन्तर आफ्ना धारणाहरू सही छन् भनेर पुष्टि गर्ने प्रयास गर्छन्। जब तिनीहरूले यी धारणाहरू पुष्टि भइसकेका कुरा हुन् र परमेश्‍वरलाई स्वेच्छाचारी ढङ्गले मूल्याङ्कन गर्न, आलोचना गर्न, र निन्दा गर्नका लागि यी पर्याप्त प्रमाण हुन् भन्‍ने विश्‍वास गर्छन्, तब तिनीहरू धारणाहरू फैलाउन थाल्छन्, किनभने तिनीहरूको हृदय परमेश्‍वरबारे रहेका धारणाहरूले भरिएको हुन्छ। यी धारणाहरूमा के कुरा मिसिएको हुन्छ? यो गुनासा, असन्तुष्टि, र गथासोले भरिएको हुन्छ। जब तिनीहरू यी कुराहरूले भरिएका हुन्छन्, तब तिनीहरू ती पोख्ने अवसरहरू खोज्छन्। तिनीहरू आफूले सामना गरेका “अन्याय” सुन्‍ने भीड भेट्टाउने आशा गर्छन्; तिनीहरू यी कुराहरू ती मानिसहरूसामु पोख्न चाहन्छन् र आफूले “भोगेका” तथाकथित अनुचित व्यवहारबारे उनीहरूलाई बताउन चाहन्छन्। यी मानिसहरूले फैलाउने धारणाहरू मण्डली जीवनमा यसरी नै देखा पर्छन्, त्यस्ता धारणाहरू यसरी नै पैदा हुन्छन्। यी मानिसहरूको हृदय गथासोहरू, अवज्ञा, र असन्तुष्टि, साथै परमेश्‍वरबारे गलतफहमी र गुनासाहरू, र परमेश्‍वरबारे आलोचना र निन्दाहरूले समेत भरिएको हुन्छ, जसले गर्दा अन्ततः तिनीहरूको हृदय ईश्वरनिन्दाले भरिन्छ। तिनीहरूलाई तिनीहरूले आशिष्‌हरू प्राप्त नगर्लान् भन्ने डर हुन्छ र त्यसैले तिनीहरू छोडेर जान अनिच्छुक हुन्छन्, त्यसकारण तिनीहरू परमेश्‍वरप्रतिको आफ्नो गलतबुझाइ र उहाँप्रति रहेको आफ्नो असन्तुष्टि मानिसहरूमाझ फैलाउँछन्, र अझै बढी, तिनीहरू परमेश्‍वरप्रतिको आफ्नो आलोचना र निन्दा र उहाँविरुद्धको आफ्नो ईश्वरनिन्दा फैलाउँछन्। तिनीहरू के विषयमा ईश्वरनिन्दा गर्छन्? तिनीहरू परमेश्‍वरका विषयमा ईश्वरनिन्दा गर्छन्, र उहाँ तिनीहरूसँग अन्यायपूर्ण व्यवहार गर्नुहुन्छ र तिनीहरूले गरेको कामका लागि तिनीहरूलाई उचित र समान प्रतिफल दिनुहुन्‍न भनेर भन्छन्। तिनीहरू परमेश्‍वरलाई तिनीहरूको भेटी र त्यागपछि तिनीहरूलाई अनुग्रह र ठूला आशिष्‌हरू नदिनुभएकोमा आलोचना गर्छन्। तिनीहरूले पाउने आशा गरेका ती देहगत आवश्यकताहरू—भौतिक कुराहरू, पैसा, र आदि इत्यादि कुराहरू—परमेश्‍वरबाट प्राप्त गरेका हुँदैनन्, जसले गर्दा तिनीहरूको हृदय गुनासा र गथासोहरूले भरिएको हुन्छ। धारणाहरू फैलाउनुपछाडि तिनीहरूको उद्देश्य भनेको, एक हिसाबमा, ती पोख्नु र बदला लिनु, यसरी मनोवैज्ञानिक सन्तुलनको अनुभूति हासिल गर्नु हो; अनि, अर्को हिसाबमा, अझै धेरै मानिसहरूलाई परमेश्‍वरबारे गलतफहमी र धारणाहरू विकास गर्न उक्साउनु हो, जसले यी मानिसहरूलाई पनि तिनीहरूजस्तै परमेश्‍वरविरुद्ध सतर्क हुने तुल्याउँछ। यदि अझै धेरै मानिसहरूले “हामी फेरि कहिल्यै परमेश्‍वरमा विश्‍वास गर्नेछैनौँ” भनेर भन्छन् भने, तिनीहरूलाई भित्री रूपमा सन्तुष्टि हुनेछ। तिनीहरूले धारणा फैलाउनुपछाडिको उद्देश्य र गूढ कारण यही हो।

धारणाहरू फैलाउने मानिसहरूको आदर्श भनाइ के हो? तिनीहरूले प्रायजसो दोहोर्‍याइरहने भनाइ के हो? निश्‍चित कुराहरू अनुभव गरेपछि र आफूले कामना गरेका फाइदाहरू प्राप्त नगरेपछि, तिनीहरू निरन्तर मनमनै यसो भन्छन्, “म फेरि कहिल्यै परमेश्‍वरमा विश्‍वास गर्नेछैनँ।” यसो भनेपछि पनि, तिनीहरूलाई आफ्‍नो घृणा शान्त भएको वा आफ्नो उद्देश्य हासिल भएको भन्‍ने लाग्दैन। जब तिनीहरू भेलाहरूमा सहभागी हुन्छन्, तब अरूले जेसुकै कुराबारे सङ्गति गरे पनि, तिनीहरू त्यो ग्रहण गर्न सक्दैनन्। तिनीहरूले यो वाक्यांश फेरि पनि भन्‍नुपर्छ, यसलाई धेरैपटक, दशपटकभन्दा पनि बढी दोहोर्‍याउनुपर्छ। “म फेरि कहिल्यै परमेश्‍वरमा विश्‍वास गर्नेछैनँ”—के यो वाक्यांश अर्थले भरिएको छैन र? यसको पछाडि एउटा कथा लुकेको हुन्छ। तिनीहरूको “विश्‍वास” के हो? के तिनीहरूले पहिले परमेश्‍वरमा विश्‍वास गरेका थिए? के तिनीहरूको पहिलेको विश्‍वास साँचो आस्था थियो? के यसमा सृजित प्राणीमा हुनुपर्ने समर्पणता थियो? (थिएन।) पटक्‍कै थिएन। तिनीहरू परमेश्‍वरबारे धारणा र कल्पनाहरूले भरिएका हुन्छन्। अझै महत्त्वपूर्ण कुरा, तिनीहरू कुनै पनि समर्पणतारहित हुन्छन् र परमेश्‍वरप्रति माग र अनुरोधहरूले भरिएका हुन्छन्। तिनीहरूको “विश्‍वास” को अर्थ के हो? “मलाई विश्‍वास छ, परमेश्‍वर स्वर्ग र पृथ्वी र यावत् थोकमाथि सार्वभौम हुनुहुन्छ। मलाई विश्‍वास छ, परमेश्‍वरले मलाई अरूको हेपाइबाट सुरक्षा दिन सक्‍नुहुन्छ। मलाई विश्‍वास छ, परमेश्‍वरले मलाई देहगत सुखको आनन्द लिन, असल, समृद्ध जीवन जिउन, र आफ्ना लागि सबै कुरा शान्तिपूर्ण र सुखद रूपमा अघि बढाउन दिन सक्‍नुहुन्छ। मलाई विश्‍वास छ, परमेश्‍वरले मलाई स्वर्गको राज्यमा प्रवेश गर्न दिन र मलाई ठूला आशिष्‌हरू दिन सक्नुहुन्छ, मलाई यस जीवनमा सय गुणा र आउँदो संसारमा अनन्त जीवन प्राप्त गर्न दिन सक्नुहुन्छ!” के यो विश्‍वास हो? यी “विश्‍वासहरू” मा त समर्पणताको कुनै पित्‍को पनि छैन, र यीमध्ये कुनै पनि परमेश्‍वरले मानिसहरूबाट गर्नुहुने मागहरूअनुरूप छैनन्। यी विश्‍वासहरू विशुद्ध रूपमा व्यक्तिगत फाइदाको दृष्टिकोणबाट आएका हुन्छन्। परमेश्‍वरले सत्यता व्यक्त गर्नुहुन्छ र मानिसहरूमा काम गर्नुहुन्छ। परमेश्‍वरले कहिलेचाहिँ उहाँले मानिसहरूलाई सुखी जीवन जिउन, अरूभन्दा माथि जिउन, वा असीमित सम्भाव्यताहरूका साथमा समृद्धि र सफलता पाउन सक्षम तुल्याउनुहुनेछ भनेर भन्‍नुभएको छ र? (कहिल्यै भन्‍नुभएको छैन।) त्यसोभए तिनीहरू किन आफ्नो “विश्‍वास” लाई यति बहुमूल्य ठान्छन्? तिनीहरू फेरि कहिल्यै परमेश्‍वरमा विश्‍वास नगर्ने समेत भन्छन्। के तिनीहरूको विश्‍वासको कुनै मूल्य हुन्छ? के परमेश्‍वर त्यसलाई स्विकार्नुहुन्छ? तिनीहरूसँग सत्यता वास्तविकताको कुनै लक्षण हुँदैन, परमेश्‍वरप्रतिको समर्पणताको पनि कुनै लक्षण हुँदैन, तिनीहरूले परमेश्‍वरबाट आशिष्‌, लाभ, र फाइदाहरू प्राप्त गर्न मात्रै चाहन्छन्, र यसैलाई तिनीहरू परमेश्‍वरमा विश्‍वास गर्नु भनेर भन्छन्। के यो परमेश्‍वरविरुद्ध गरिएको ईश्वरनिन्दा होइन र? यस्ता मानिसहरू धारणाहरूले भरिएका हुन्छन् र तिनीहरू आशिष्‌हरू प्राप्त गर्ने अभिप्रायले ओगटिएका हुन्छन्। तिनीहरू परमेश्‍वरको काम पटक्‍कै अनुभव गर्दैनन् र परमेश्‍वरका वचनहरू अभ्यास गर्दैनन्। तिनीहरूले गर्ने सबै कुराको उद्देश्य र मनसाय पूर्ण रूपमा आफ्नै देहको फाइदाका लागि हुन्छ। तिनीहरूलाई आफ्नो बारे राम्रो महसुस हुन्छ र तिनीहरूले परमेश्‍वरमाथिको आफ्नो तथाकथित आस्थालाई निकै बहुमूल्य ठान्छन्। यदि परमेश्‍वरमाथिको तेरो आस्था यति बहुमूल्य र आदर्शमय छ भने, जब परमेश्‍वरले तेरा लागि केही सानो वातावरण खडा गर्नुहुन्छ, तब तँ किन यसबाट सत्यता बुझ्न वा आफ्नो गवाहीमा दृढ रहन सक्दैनस्? यहाँ के भइरहेको छ? जब परमेश्‍वरले तेरो आस्था जाँच्नुहुन्छ, तब तँ परमेश्‍वरलाई के फिर्ता दिन्छस्? के तैँले परमेश्‍वरलाई फिर्ता दिने गलतफहमी, गुनासा, र प्रतिरोधहरू, उहाँले चाहनुहुने कुराहरू हुन सक्छन्? के यी सत्यताअनुरूप हुन्छन्? स्पष्ट रूपमै, हुँदैनन्। त्यसकारण, यी मानिसहरूले मण्डलीमा खुलेआम धारणाहरू फैलाउन सक्‍ने तथ्यले एउटा कुरा प्रमाणित गर्छ: तिनीहरू परमेश्‍वरलाई चिन्दैनन् र परमेश्‍वर सबै थोकमाथि सार्वभौम हुनुहुन्छ भन्‍ने कुरामा विश्‍वास त झनै गर्दैनन्—तिनीहरूले विश्‍वास गर्ने परमेश्‍वर अस्तित्वमै हुँदैन। जब यी मानिसहरूले परमेश्‍वरलाई अवज्ञा गर्ने, निन्दा गर्ने, र ईश्वरनिन्दा गर्ने कार्यमा थप मानिसहरूलाई बहकाउन र आफूतिर तान्‍नका लागि खुलेआम धारणाहरू फैलाउँछन्, तब तिनीहरूले उप्रान्त तिनीहरू परमेश्‍वरका अनुयायीहरू होइनन्, उप्रान्त विश्‍वासीहरू होइनन्, र उप्रान्त सृष्टिकर्ताको प्रभुत्वमा रहेका सृजित प्राणीहरू होइनन् भनेर अचेतन रूपमा सार्वजनिक रूपमा घोषणा गरिरहेका हुन्छन्। तिनीहरूले फैलाउने धारणाहरू सरल विचार वा अभिव्यक्तिहरू हुँदैनन्; बरु तिनीहरूले आफ्नो हृदयमा आफू र परमेश्‍वरबीच अटुट पर्खाल निर्माण गरिसकेका हुन्छन्, र परमेश्‍वरलाई व्यवहार गर्न, परमेश्‍वरसँगको आफ्नो सम्बन्ध सम्हाल्न, र परमेश्‍वरका वचनहरू र परमेश्‍वरको कामप्रति व्यवहार गर्न मानव धारणा र कल्पनाहरू प्रयोग गर्नु सही हुन्छ र तिनीहरूले अभ्यास गर्नुपर्ने तरिका त्यही हो भनेर निर्णय गरिसकेका हुन्छन्। जब त्यस्ता मानिसहरूले मण्डली जीवनमा खुलेआम धारणाहरू फैलाउँछन्, तब के तिनीहरूलाई प्रतिबन्धित गरिनुपर्छ? कि, तिनीहरूको कद सानो र जग सतही भएको हुनाले, तिनीहरूलाई आफ्नो दृष्टिकोण व्यक्त गर्ने स्वतन्त्रता र पश्‍चात्ताप गर्ने पर्याप्त समय र ठाउँ दिनुपर्छ? उचित कार्यविधि के हो? (तिनीहरूलाई रोक्नु र प्रतिबन्धित गर्नु उचित हुन्छ।) तिनीहरूलाई रोक्नु र प्रतिबन्धित गर्नु किन उचित हुन्छ? कतिपय मानिसहरू भन्छन्, “यदि तपाईंले तिनीहरूलाई प्रतिबन्धित गर्नुभयो र स्वतन्त्र रूपमा बोल्न दिनुभएन भने, र तिनीहरूले विश्‍वास गर्न र भेलाहरूमा सहभागिता जनाउन छोडे भने, के त्यो तिनीहरूलाई हानि गर्नु हुनेथिएन र? त्यो कति अफसोसको कुरा हुनेछ! के परमेश्‍वरले एउटा व्यक्तिलाई अनन्त विनाश भोग्‍न दिनुको साटो, बरु सबै मानिसहरूलाई मुक्ति दिनुहुनेथिएन र? हराएको एउटा भेडालाई समेत फिर्ता ल्याउनुपर्छ—एउटा हराएको भेडा फिर्ता ल्याउन यति धेरै मेहनत गरेपछि, के उहाँले फेरि पनि त्यसलाई हराउन दिन सक्नुहुन्छ र?” के यी शब्दहरू सही छन्? (छैनन्।) ती किन सही छैनन्? (किनभने त्यस्ता मानिसहरू परमेश्‍वरमा साँचो रूपमा विश्‍वास गर्दैनन्; तिनीहरू आशिष्‌हरू प्राप्त गर्ने आशामा मात्रै परमेश्‍वरमा विश्‍वास गर्छन्, र तिनीहरूको विश्‍वास अशुद्धताहरूसँग मिसिएको हुन्छ।) परमेश्‍वरमाथिको कसको विश्‍वासमा केही अशुद्धताहरू मिसिएका हुँदैनन् र? के तँसँग पनि केही अशुद्धता छैनन् र? के यो मान्य कारण हो? त्यस्ता मानिसहरूको अभिव्यक्तिलाई विचार गर्‌: “म फेरि कहिल्यै परमेश्‍वरमा विश्‍वास गर्नेछैनँ।” यी कस्ता प्रकारका शब्दहरू हुन्? के यो र गैरविश्‍वासीहरू, दियाबलसहरू, र शैतानको ईश्वरनिन्दाबीच कुनै भिन्‍नता छ? (छैन।) यो अभिव्यक्तिको अर्थ के हो? “मसँग अबउप्रान्त परमेश्‍वरमाथिको कुनै आस्था छैन। विगतमा, मैले परमेश्‍वरमा पूर्ण हृदयले विश्‍वास गर्थेँ र उहाँलाई पछ्याउँथेँ, तर परमेश्‍वरले मलाई आशिष् दिनुभएन। बरु, उहाँले मलाई कठिनाइमा पार्न र ठेस लगाउन त्यस्ता वातावरणहरू खडा गर्नुभयो। परमेश्‍वरले जे भन्‍नुहुन्छ त्यो उहाँले गर्नुहुने कुरासँग पटक्‍कै मिल्दैन, त्यसकारण म उप्रान्त परमेश्‍वरमा विश्‍वास गर्ने आँट गर्दिनँ! म पहिले अत्यन्तै मूर्ख थिएँ। मैले परमेश्‍वरका लागि त्याग गरेँ, आफूलाई समर्पित गरेँ, र धेरै कठिनाइ सहेँ, तर ठूलो रातो अजिङ्गरले मलाई पक्राउ गर्दा र सताउँदा, मैले परमेश्‍वरबाट कुनै सुरक्षा पाइनँ। मेरो परिवारको व्यापार पनि अरूको जस्तो राम्ररी अघि बढेन, मैले अरूले जति पैसा कमाइनँ, र मेरा आमाबुबा बिरामी नै रहिरहे। मैले यति धेरै वर्ष परमेश्‍वरमा विश्‍वास गरेर केही पनि प्राप्त गरिनँ। के परमेश्‍वरले मानिसहरूलाई ठुलो आशिष् दिनेछु भनेर भन्‍नुभएको थिएन र? मैले परमेश्‍वरबाट के आशिष्‌हरू प्राप्त गरेँ? परमेश्‍वरका वचनहरू पटक्‍कै पूरा भएका छैनन्, त्यसकारण म फेरि कहिल्यै परमेश्‍वरमा विश्‍वास गर्नेछैनँ!” “म फेरि कहिल्यै परमेश्‍वरमा विश्‍वास गर्नेछैनँ!” भन्‍ने अभिव्यक्तिमा धेरै कुराहरू समावेश छन्। यो परमेश्‍वरप्रतिका गुनासा, असन्तुष्टि, र गलतफहमीले भरिएको छ। छोटकरीमा भन्दा, तिनीहरूले कठिनाइ सहेपछि र आशापूर्ण चाहना लिएर आफूलाई समर्पित गरेपछि, परमेश्‍वरले तिनीहरूलाई तिनीहरूका मागहरूअनुसार आशिष् दिनुभएन, न त तिनीहरूलाई तिनीहरूका धारणा र कल्पनाहरूअनुसार भुक्तानी वा इनाम नै दिनुभयो, त्यसकारण तिनीहरू परमेश्‍वरप्रति असन्तुष्ट भए र उहाँप्रति कटुताले भरिए, र यस्तो परिस्थितिमा नै तिनीहरूले यो वाक्य बोले। यो वाक्य अचानक आएको थिएन; तिनीहरूले यो वाक्य बोलेको बेला, धेरै व्यवहार र प्रकटीकरणहरू प्रदर्शन गरिसकेका थिए र तिनीहरू प्रकाश गरिसकिएका थिए। त्यस्ता मानिसहरूको परमेश्‍वरसँगको सम्बन्धमा के समस्या हुन्छ? परमेश्‍वरसँगको तिनीहरूको सम्बन्धमा सबैभन्दा ठूलो समस्या के हो? तिनीहरूले आफूलाई कहिल्यै सृजित प्राणीको रूपमा पटक्कै लिएनन् र परमेश्‍वरलाई आराधना गर्नुपर्ने सृष्टिकर्ताको रूपमा कहिले पनि पटक्कै लिएनन्। परमेश्‍वरमाथिको आफ्नो विश्‍वासको सुरुवातदेखि नै, तिनीहरूले परमेश्‍वरलाई पैसाको रूख, सम्पत्तिको खजानाका रूपमा लिए; तिनीहरूले उहाँलाई कष्ट र विपत्तिबाट छुटकारा दिने बोधिसत्त्वका रूपमा लिए, र तिनीहरूले आफूलाई यो बोधिसत्त्व, यो मूर्तिको अनुयायीका रूपमा लिए। तिनीहरूले के सोचे भने परमेश्‍वरमा विश्‍वास गर्नु भनेको बुद्धमा विश्‍वास गर्नुजस्तै हो, जहाँ शाकाहारी खाना खाएर, धर्मशास्‍त्रहरू पढेर, बारम्बार धूप बालेर अनि लम्पसार परेर, तिनीहरूले आफूले चाहेको कुरा प्राप्त गर्न सक्छन्। त्यसकारण, तिनीहरूले परमेश्‍वरमा विश्‍वास गरेपछि विकास गरेका सबै कथाहरू तिनीहरूको धारणा र कल्पनाहरूको क्षेत्रमै घटेका थिए। तिनीहरूले सृजित प्राणीले सृष्टिकर्ताबाट आएको सत्यता स्विकारेको कुनै पनि प्रकटीकरणहरू प्रदर्शन गरेनन्, न त तिनीहरूले सृजित प्राणीले सृष्टिकर्ताप्रति देखाउनुपर्ने कुनै समर्पणता नै प्रदर्शन गरे; तिनीहरूले त निरन्तर माग गर्ने, निरन्तर हिसाबकिताब गर्ने, र निरन्तर अनुरोध गर्ने कार्य मात्रै गरे। यो सबै कुराले अन्ततः परमेश्‍वरसँगको तिनीहरूको सम्बन्ध तोड्न पुग्यो। यस्तो प्रकारको सम्बन्ध लेनदेनका आधारमा हुन्छ र यो कहिल्यै दृढ रहन सक्दैन; ढिलोचाँडो त्यस्ता मानिसहरू प्रकाश भएरै छोड्छन्। तिनीहरूले मण्डली जीवनमा सहभागिता जनाए पनि, धारणाहरू नफैलाए पनि, र कहिलेकहीँ परमेश्‍वरले तिनीहरूलाई कसरी अगुवाइ गर्नुभएको छ, परमेश्‍वरले तिनीहरूलाई कसरी आशिष् दिनुभएको छ, तिनीहरूले के कुराको आनन्द लिएका छन्, र आदि इत्यादि कुराहरूबारे सङ्गति गरे पनि, तिनीहरूले बताउने धेरैजसो कुराहरू तिनीहरूले परमेश्‍वरबाट प्राप्त गरेको अनुग्रह, आनन्द, र देहगत लाभहरूसँग सम्बन्धित हुन्छन्। यी छलफलहरू सत्यता र परमेश्‍वरमा समर्पित हुनुसँग पूर्ण रूपमा असम्बन्धित हुन्छन्, र यी कुरामा सत्यता वास्तविकताको पूर्णतया कमी हुन्छ। जब परिस्थितिहरू अनुकूल हुन्छन्, तब तिनीहरूले परमेश्‍वरप्रति आस्था र प्रेम, र अरू मानिसहरूप्रति सहनशीलता र धैर्यता देखाउँछन्, र यो सबै एउटै उद्देश्य हासिल गर्नका लागि हुन्छ: परमेश्‍वरका सबै आशिष्‌हरू प्राप्त गर्नका लागि हुन्छ। जब परमेश्‍वरले तिनीहरूले आनन्द उठाएका अनुग्रह, लाभ, र भौतिक फाइदाहरू खोस्नुहुन्छ, तब तिनीहरूका धारणाहरू प्रकाश गरिन्छन्। ती मानिसहरू, स्वार्थले उत्प्रेरित भएर अनि व्यक्तिगत फाइदालाई प्राथमिकता दिएर, आफूले कामना गरेको कुरा प्राप्त नगर्दा निकै रिसाउँछन्; तिनीहरूले परमेश्‍वरप्रति आफ्नो असन्तुष्टि पोख्न धारणाहरू फैलाउन थाल्छन्, र सँगसँगै तिनीहरूले आफूप्रति सहानुभूति देखाउने र परमेश्‍वरबारेका आफ्ना धारणाहरू स्विकार्ने अझै धेरै मानिसहरू आकर्षित गर्ने प्रयास पनि गर्छन्। के त्यस्ता मानिसहरूलाई रोक्‍नु र प्रतिबन्धित गरिनुपर्छ? (पर्छ।) तिनीहरूले सङ्गति गर्ने विषय, विचार, र दृष्टिकोणहरूले सत्यताको विशुद्ध बुझाइ प्रतिबिम्बित गर्दैनन्, न त ती कुराले मानिसहरूलाई परमेश्‍वरमा समर्पित हुन र उहाँमा साँचो आस्था राख्न सहयोग नै गर्छन्। यसको साटो, ती कुराले मानिसहरूलाई परमेश्‍वरबाट टाढा लैजान्छन्, परमेश्‍वरप्रति गलतफहमी, सतर्कता अनि उहाँप्रति इन्कारसमेत पैदा गर्छन्, र ती मानिसहरूले फैलाउने धारणाहरू सुन्‍नेहरूलाई पनि तिनीहरूले जस्तै चुपचाप “म फेरि कहिल्यै परमेश्‍वरमा विश्‍वास गर्नेछैनँ” भनेर आफूले आफैलाई चेतावनी दिने तुल्याउँछन्। त्यस्ता मानिसहरूले फैलाउने धारणाहरूले अरूलाई दिने बाधा यही हो।

२. परमेश्‍वरका वचनहरू र कामबारे धारणाहरू फैलाउनु

धारणाहरू फैलाउने यी मानिसहरू परमेश्‍वरका वचनहरू मापन गर्न, परमेश्‍वरको काम मापन गर्न, र परमेश्‍वरको सार र परमेश्‍वरको स्वभाव मापन गर्न पनि आफ्नै धारणाहरू प्रयोग गर्छन्। तिनीहरू आफ्ना धारणाहरूभित्र रहेर परमेश्‍वरमा विश्‍वास गर्छन्, आफ्ना धारणाहरूभित्र रहेर परमेश्‍वरलाई हेर्छन्, र आफ्ना धारणाहरूभित्रै रहेर परमेश्‍वरले भन्‍नुहुने हरेक वचन, परमेश्‍वरले गर्नुहुने हरेक काम, र परमेश्‍वरले खडा गर्नुहुने हरेक वातावरण अवलोकन र छानबिन गर्छन्। जब परमेश्‍वरले गर्नुहुने कुरा तिनीहरूका धारणाहरूअनुरूप हुन्छ, तब तिनीहरू परमेश्‍वर धर्मी हुनुहुन्छ, परमेश्‍वर विश्‍वासयोग्य हुनुहुन्छ, र परमेश्‍वर पवित्र हुनुहुन्छ भन्दै ठूलो स्वरमा परमेश्‍वरको प्रशंसा गर्छन्। जब परमेश्‍वरले गर्नुहुने कुरा तिनीहरूका धारणाहरूअनुरूप हुँदैन, र तिनीहरूका हितहरूमा गम्भीर घाटा हुन्छ, र तिनीहरूले ठूलो पीडा सहन्छन्, तब तिनीहरू परमेश्‍वरले बोल्नुहुने वचनहरू र उहाँले गर्नुहुने काम इन्कार्छन्; तिनीहरूले धेरै मानिसहरूलाई परमेश्‍वरलाई गलत बुझ्न र उहाँविरुद्ध सतर्क हुन उक्साउनका लागि, “परमेश्‍वरका वचनहरूमा यति सजिलै विश्‍वास नगर, र परमेश्‍वरका वचनहरू सजिलै अभ्यास पनि नगर; नत्र, यदि तिम्रो फाइदा उठाइयो र तिमीले घाटा भोग्यौ भने, यसका लागि कसैले पनि जिम्मेवारी लिनेछैन” र आदि इत्यादि भन्दै धारणाहरूसमेत फैलाउँछन्। उदाहरणका लागि, परमेश्‍वर भन्‍नुहुन्छ, “तिमीहरूमध्ये मेरो लागि इमानदारीपूर्वक समर्पित हुनेहरूलाई म अवश्य नै धेरै आशिष् दिनेछु”—के यी वचनहरू सत्यता होइनन् र? यी वचनहरू शतप्रतिशत सत्यता हुन्। तिनमा कुनै उग्रता वा छल छैन। ती झूटहरू वा भव्य सुनिने विचारहरू होइनन्, ती कुनै प्रकारका आत्मिक सिद्धान्त त झनै होइनन्—ती त सत्यता हुन्। सत्यताका यी वचनहरूको सार के हो? त्यो के हो भने, परमेश्‍वरप्रति आफूलाई समर्पित गर्दा तँ निष्कपट हुनुपर्छ। “निष्कपट” को अर्थ के हो? इच्छुक हुनु र अशुद्धतारहित हुनु; पैसा वा ख्यातिद्वारा उत्प्रेरित नहुनु, र निश्चय नै आफ्ना अभिप्राय, कामना, र उद्देश्यहरूका लागि काम नगर्नु हो। तँलाई जबरजस्ती गरिएकोले, वा तँलाई उक्साइएको, बाध्य पारिएको, वा तानिएको हुनाले तैँले आफूलाई समर्पित गरेको हुँदैनस्, बरु, यो त तँभित्रबाट, स्वेच्छापूर्ण रूपमा आउँछ; यो विवेक र समझबाट पैदा हुन्छ। निष्कपट हुनु भनेको यही हो। परमेश्‍वरका लागि आफूलाई समर्पित गर्ने इच्छुकताका हिसाबमा भन्‍नुपर्दा, निष्कपट हुनु भनेकै यही हो। त्यसोभए, जब तँ परमेश्‍वरप्रति आफूलाई समर्पित गर्छस्, तब व्यावहारिक रूपमा निष्कपटता कसरी प्रकट हुन्छ? तँ झूट वा धोकामा संलग्‍न हुँदैनस्, कामबाट जोगिन चलाकीको सहारा लिँदैनस्, र झाराटारुवा रूपमा कामकुरा गर्दैनस्; तँ आफ्नो सारा हृदय र मन अर्पित गर्छस्, आफूले सक्दो गर्छस्, र आदि इत्यादि कुराहरू गर्छस्—यहाँ उल्लेख गर्नुपर्ने विवरणहरू धेरै छन्! छोटकरीमा भन्दा, निष्कपट हुनुमा सत्यता सिद्धान्तहरू समावेश हुन्छन्। परमेश्‍वरले मानिसहरूबाट गर्नुहुने मागपछाडि एउटा मानक र सिद्धान्त हुन्छ। कतिपय मानिसहरू भन्छन्, “यदि मैले परमेश्‍वरमा विश्‍वास गर्नमा आफ्नो निष्कपटता र मेरा थोरै बचतहरू सबै अर्पित गरेँ भने, के मैले अझै धेरै प्राप्त गर्नेछु? यदि म अझै धेरै कुरा प्राप्त गर्न सक्छु भने, यो सबै कुरा अर्पित गर्नु सार्थक हुन्छ!” तिनीहरूले भेटी चढाएपछि, आफूलाई परमेश्‍वरले आशिष् नदिनुभएको देख्छन् र यसबारे मनन गर्दै यस्तो सोच्छन्: “सायद म पर्याप्त रूपमा अर्पित भएको छैन होला, त्यसकारण म अझै धेरै अर्पित हुनेछु। म बाहिर गएर सुसमाचार प्रचार गर्नेछु।” जब तिनीहरू सुसमाचार प्रचार गर्दा कठिनाइहरू सामना गर्छन्, तब प्रार्थना गर्छन्। कहिलेकहीँ, जब तिनीहरू खाना खान छुटाउँछन् र राम्ररी सुत्दैनन्, तब अझै पनि प्रार्थना गर्न जारी राख्छन्। तिनीहरू सोच्छन्: “परमेश्‍वरप्रति निष्कपट रूपमा आफूलाई समर्पित गर्नेहरूले अवश्य नै धेरै आशिष् पाउनेछन् भनेर परमेश्‍वरले भन्‍नुभएको छ। सायद मेरो निष्कपटता अझै पर्याप्त छैन होला, त्यसकारण म अझै धेरै प्रार्थना गर्नेछु।” प्रार्थनामार्फत तिनीहरू आस्था प्राप्त गर्छन् र अलिकति कठिनाइ सहनुपर्दा झिँझो मान्दैनन्। तिनीहरू सुसमाचार प्रचार गर्दा केही नतिजाहरू देख्‍न थाल्छन् र सोच्छन्: “अब मसँग केही निष्कपटता छ। अब म तुरुन्तै घर जान्छु, र मेरो परिवारको जीवन सुधार भएको छ कि छैन, मेरो छोराछोरीको रोग निको भएको छ कि छैन, र पारिवारिक व्यापार सहज रूपमा अघि बढिरहेको छ कि छैन, हेर्नेछु—परमेश्‍वरबाट आशिष्‌हरू आएका छन् कि छैनन्, त्यो हेर्नेछु।” के यो परमेश्‍वरका लागि निष्कपट रूपमा आफूलाई समर्पित गर्नु हो? (होइन।) यो के हो त? (लेनदेन।) यो परमेश्‍वरसँग सौदा गर्नु हो। तिनीहरूले आफूले चाहेको कुरा गर्न, र त्यसबाट आफूले चाहेको कुरा प्राप्त गर्न आफ्नै धारणाहरूमा आधारित भएर आफ्नै विधिहरू र आफूले “निष्कपटता” ठानेको कुरा प्रयोग गरिरहेका हुन्छन्। तिनीहरू परमेश्‍वरले बोल्नुभएका यी वचनहरू पुष्टि गर्न आफूले बुझेको “निष्कपटता” निरन्तर प्रयोग गर्छन्, परमेश्‍वरले के गर्ने अभिप्राय राख्‍नुहुन्छ, उहाँले के गर्नुभएको छ, र के गर्नुभएको छैन भनेर निरन्तर खोतलखातल गर्छन्, र परमेश्‍वरले तिनीहरूलाई आशिष् दिनुहुनेछ कि दिनुहुनेछैन, र उहाँले तिनीहरूलाई ठूलो आशिष् दिनुहुनेछ कि दिनुहुनेछैन भन्‍नेबारे निरन्तर अनुमान लाउँछन्। तिनीहरू तिनीहरूले के कुरा अर्पित गरेका छन् र तिनीहरूले कति कुरा प्राप्त गर्नुपर्छ, परमेश्‍वरले आफूलाई त्यो कुरा दिनुभएको छ कि छैन र परमेश्‍वरका वचनहरू पूरा भएका छन् कि छैनन् भनेर निरन्तर हिसाबकिताब गरिरहेका हुन्छन्। तिनीहरूले निरन्तर परमेश्‍वरको अभिव्यक्ति जाँच्‍ने तथ्यहरू खोजिरहेका हुन्छन्। परमेश्‍वरप्रति आफूलाई समर्पित गर्दा, तिनीहरूले सधैँ परमेश्‍वरका वचनहरू साँचो हुन् कि होइनन् भनेर पुष्टि गर्न चाहिरहन्छन्। तिनीहरूको उद्देश्य भनेकै परमेश्‍वरप्रति आफूलाई समर्पित गर्दा परमेश्‍वरका आशिष्‌हरू आफूले प्राप्त गर्न सक्‍छु कि सक्दिनँ भनेर हेर्नु हो। तिनीहरूले निरन्तर परमेश्‍वरलाई जाँचिरहेका हुन्छन्, उहाँका वचनहरू पुष्टि गर्न सधैँ परमेश्‍वरका आशिष्‌हरू आफूमाथि आएको हेर्न चाहन्छन्। जब तिनीहरू परमेश्‍वरका वचनहरू आफूले कल्पना गरेझैँ सजिलै पूरा हुँदैनन्, र परमेश्‍वरका वचनहरूको सच्चाइ पुष्टि गर्न गाह्रो छ भन्‍ने देख्छन्, तब परमेश्‍वरबारे तिनीहरूका धारणाहरू अझै गम्भीर बन्छन्। अनि सँगसँगै, तिनीहरू परमेश्‍वरले बोल्‍नुहुने हरेक वचन सत्यता हुन्छ नै भन्‍ने आवश्यक छैन भनेर दृढ विश्‍वास गर्न थाल्छन्। हृदयमा यस्तो कुरा लुकेको हुँदा, तिनीहरूले परमेश्‍वरबारे शङ्का र प्रश्‍न गर्न थाल्छन्, प्रायजसो उहाँबारे धारणाहरू विकास गर्ने गर्छन्। धारणाहरूले भरिएका हृदय भएका यी मानिसहरूले मण्डली जीवन जिउने र दाजुभाइ-दिदीबहिनीहरूसँग अन्तरक्रिया गर्ने क्रममा, समय-समयमा परमेश्‍वरबारे आफ्ना केही धारणाहरू प्रकट गर्छन्। तिनीहरू परमेश्‍वरका वचनहरूबारे धारणाहरू विकास गर्छन् र परमेश्‍वरको काम मापन गर्न आफ्नै धारणाहरू प्रयोग गर्ने पनि गर्छन्। जब परमेश्‍वरको काम निरन्तर तिनीहरूको धारणाहरूअनुरूप हुँदैन र जब त्यो तिनीहरूको अपेक्षाहरूबाट पूर्ण रूपमा विपरीत हुन्छ, तब तिनीहरू परमेश्‍वरप्रति आफ्नो असन्तुष्टि पोख्न आफ्ना धारणाहरू फैलाउँछन्। उदाहरणका लागि, परमेश्‍वरले उहाँको काम समाप्त हुन लागेको छ, र मानिसहरूले परमेश्‍वरलाई पछ्याउन र उहाँप्रति आफूलाई समर्पित गर्न, र परमेश्‍वरको काममा सहकार्य गर्न सबै कुरा त्याग्‍नुपर्छ, र उप्रान्त सांसारिक सम्भाव्यताहरू, सद्भावपूर्ण परिवार, र अरू यस्तै कुराहरू पछ्याउनु हुँदैन भनेर भन्‍नुहुन्छ। परमेश्‍वरले यी वचनहरू बोल्नुभएपछि, परमेश्‍वर धेरै काम गर्न जारी राख्नुहुन्छ। तीन, पाँच, सात, वा आठ वर्ष बित्छन्, र कतिपय मानिसहरूले परमेश्‍वरको काम अझै पनि स्थिर रूपमा अघि बढिरहेको देख्छन्, तर उहाँको काम समाप्त भइरहेको वा महाविपत्तिहरू आसन्न रहेको र सबै विश्‍वासीहरूले शरण लिएको कुनै सङ्केत देख्दैनन्। परमेश्‍वरको काम मापन गर्न आफ्ना धारणाहरू प्रयोग गर्नेहरू परमेश्‍वरको काम तुरुन्तै समाप्त होस् भनेर बेचैन हुन्छन् ताकि विश्‍वासीहरू परमेश्‍वरका अद्भुत आशिष्‌हरूमा सहभागी हुन सकून्। तर परमेश्‍वर यसरी कार्य गर्नुहुन्‍न; उहाँ मानव धारणा र कल्पनाहरूअनुसार यो मामला पूरा गर्नुहुन्‍न। अनि प्रतीक्षा गर्न नसक्‍नेहरू बेचैन बन्छन् र तिनीहरूले यसो भन्दै शङ्का गर्न थाल्छन्: “के परमेश्‍वरको काम पहिले नै समाप्त हुन लागेको होइन र? के यो चाँडै समाप्त हुनुपर्ने होइन र? के परमेश्‍वरले महाविपत्तिहरू आसन्न छन् भनेर भन्‍नुभएको छैन र? परमेश्‍वरको घरले किन अझै पनि धेरै काम गरिरहेको छ? परमेश्‍वरको काम ठ्याक्‍कै कहिले समाप्त हुनेछ? यो कहिले सक्किनेछ?” यी मानिसहरूलाई सत्यता वा परमेश्‍वरका मागहरूमा कत्ति पनि चासो हुँदैन। तिनीहरूलाई मुक्ति हासिल गर्न सत्यता अभ्यास गर्ने, परमेश्‍वरमा समर्पित हुने, वा शैतानको प्रभावबाट उम्कने कार्यप्रति कुनै चासो हुँदैन। तिनीहरूलाई त केवल र विशेषगरी परमेश्‍वरको काम कहिले समाप्त हुनेछ, तिनीहरूको परिणाम जीवन हुनेछ कि मृत्यु हुनेछ, तिनीहरू आशिष्‌हरूको आनन्द उठाउन कहिले राज्यमा प्रवेश गर्न सक्‍नेछन्, र राज्यका सुन्दर दृश्यहरू कस्ता हुनेछन् भन्‍नेजस्ता कुराहरूमा मात्रै चासो हुन्छ। तिनीहरूका सबैभन्दा ठूलो चिन्ता नै यी हुन्। त्यसकारण, केही समयसम्म कष्ट सहेपछि र स्वर्ग र पृथ्वी अपरिवर्तित नै रहेको देखेपछि, र संसारका देशहरू सामान्यझैँ अघि बढिरहेको देखेपछि, तिनीहरू यसो भन्छन्, “परमेश्‍वरका यी वचनहरू कहिले पूरा हुनेछन्? मैले कैयौँ वर्षदेखि प्रतीक्षा गरिरहेको छु—ती किन अझै पूरा भएका छैनन्? के परमेश्‍वरका वचनहरू साँच्‍चै नै पूरा हुन सक्छन् त? परमेश्‍वर आफ्नो वचनमा अडिग रहनुहुन्छ कि रहनुहुन्‍न?” त्यसैले, यी मानिसहरू धैर्यता गुमाउँछन्, बेचैन बन्छन्, र जीवन जिउन संसारमै फर्किजाने अवसरहरू खोजी गर्न चाहन थाल्छन्।

परमेश्‍वरको काम र परमेश्‍वरले व्यक्त गर्नुहुने सत्यताहरू सधैँ मानव कल्पनाहरूभन्दा बाहिर जान्छन् र ती सधैँ मानव धारणाहरूभन्दा पर हुन्छन्। मानिसहरूले चाहे जसरी प्रयास गरे पनि, तिनलाई बुझ्न वा मापन गर्न सक्दैनन्। तिनीहरूलाई परमेश्‍वरको कामका विधिहरू ठ्याक्कै के-के हुन् वा यसले ठ्याक्कै केकस्ता उद्देश्यहरू हासिल गर्ने अभिप्राय राख्छ भन्‍ने कुरा थाहै हुँदैन, त्यसकारण अन्ततः कतिपय मानिसहरू शङ्का गर्न थाल्छन्: “के परमेश्‍वर साँच्‍चै अस्तित्वमा हुनुहुन्छ? परमेश्‍वर ठ्याक्कै कहाँ हुनुहुन्छ? परमेश्‍वरले सत्यताहरू व्यक्त गरिरहनुहुन्छ, तर के उहाँले अति धेरै व्यक्त गर्नुहुन्‍न र? के परमेश्‍वरले हामीलाई उहाँको राज्यमा ल्याउनुहुनेछ भनेर भन्‍नुभएन र? हामी कहिले स्वर्गको राज्यमा प्रवेश गर्न सक्छौँ? यी कुराहरू कसरी अझै साकार वा पूरा भएका छैनन्? अझै ठ्याक्‍कै कति वर्ष लाग्नेछ? सधैँ परमेश्‍वरको दिन नजिकै छ भनेर भनिन्छ, तर यो ‘नजिकै’ भन्‍ने कुरा उल्लेख भएको धेरै वर्ष भइसक्यो—यो किन यति टाढा छ र यो किन कहिले पनि नटुङ्गिनेजस्तो देखिन्छ?” तिनीहरू यसरी सोच्ने मात्र होइन, यी शङ्काहरू जताततै फैलाउनेसमेत गर्छन्। यसले के समस्या इङ्गित गर्छ? यति धेरै प्रवचन सुनेपछि पनि, तिनीहरूले किन अझै पनि सत्यता पटक्‍कै बुझेका हुँदैनन्? तिनीहरू किन सधैँ परमेश्‍वरको काम सीमित गर्न मानव धारणा र कल्पनाहरू प्रयोग गर्छन्? यी कुराहरूलाई तिनीहरू किन परमेश्‍वरका वचनहरूअनुसार हेर्न सक्दैनन्? के तिनीहरूले परमेश्‍वरको अस्तित्व पुष्टि गर्न र परमेश्‍वरका वचनहरूमार्फत मुक्ति पाउने मार्ग निर्धारित गर्न सक्छन्? के तिनीहरूले परमेश्‍वरले बोल्नुहुने यी सबै वचनहरू र उहाँले गर्नुहुने सबै कामकुरा मानिसहरूलाई मुक्ति दिनका लागि हुन् भनेर बुझेका हुन्छन्? के सत्यता प्राप्त गरेर अनि मुक्ति प्राप्त गरेर मात्रै मानिसहरूले परमेश्‍वरले मानवजातिलाई प्रतिज्ञा गर्नुभएका सबै आशिष्‌हरू प्राप्त गर्न सक्छन् भन्‍ने कुरा तिनीहरू बुझ्छन्? तिनीहरूले बोल्‍ने कुराहरू र तिनीहरूले फैलाउने धारणाहरूबाट, तिनीहरू परमेश्‍वरले के गरिरहनुभएको छ वा परमेश्‍वरले यो सबै काम गर्नु र यी सबै वचनहरू बोल्नुको उद्देश्य के हो भन्‍ने कुरा आधारभूत रूपमा बुझेकै हुँदैनन् भन्‍ने कुरा स्पष्ट हुन्छ। तिनीहरू त बस अविश्‍वासीहरू हुन्! धेरै वर्ष प्रवचन सुनेपछि र परमेश्‍वरको घरमा धेरै वर्ष अल्याङटल्याङ गरेपछि, तिनीहरूले के प्राप्त गरेका हुन्छन्? तिनीहरूले त परमेश्‍वर अस्तित्वमा हुनुहुन्छ कि हुनुहुन्‍न भनेर समेत पुष्टि गरेका हुँदैनन्, यो कुराको कुनै निश्‍चित उत्तर तिनीहरूसँग हुँदैन। मण्डलीमा तिनीहरू कस्तो भूमिका खेल्छन्? आशिष् नपाई केही समयसम्म श्रम गरेपछि, तिनीहरू अरूलाई बहकाउन र बाधा दिन मनपरी रूपमा धारणाहरू फैलाउँछन्। तिनीहरूले लापरवाह रूपमा बोल्ने कुराहरू परमेश्‍वर र उहाँको कामविरुद्ध गरिने आलोचनाहरू हुन्। तिनीहरूमध्ये कतिपय यसो भन्छन्, “म त परमेश्‍वरको काम तीनदेखि पाँच वर्षमा पूरा हुनेछ भन्‍ने सोच्थेँ; अहिले दश वर्ष बितिसके पनि अझै यो काम पूरा हुँदैन भनेर त मैले अपेक्षै गरेको थिइनँ। यो काम कहिले पूरा हुनेछ? गवाही लेखहरू निरन्तर लेखिँदै छन्; भजन प्रस्तुति र चलचित्रहरूका भिडियोहरू निरन्तर निर्मित हुँदै छन्; सुसमाचार प्रचार निरन्तर गरिँदै छ—यो कहिले समाप्त हुनेछ?” तिनीहरू अरूलाई समेत सोध्छन्: “के तिमीहरू पनि त्यस्तै सोच्दैनौ र? ठिकै छ, तिमीहरूले जेसुकै सोचे पनि मेरो विचार त्यही हो। म इमानदार व्यक्ति हुँ; म आफ्नो मनमा जे छ त्यही बोल्छु, मनमा जे छ त्यो नबोल्‍ने, र सबै कुरा गुम्साएर राख्‍ने कतिपय मानिसहरूजस्तो छैनँ।” तिनीहरू कति “इमानदार” छन्, जेसुकै बोल्‍न पनि आँट गर्ने! अझै खराब कुरा त, तिनीहरू यस्तोसमेत भन्छन्, “यदि परमेश्‍वरको काम चाँडै समाप्त भएन भने, म बस जागिर खोज्नेछु, केही पैसा कमाउनेछु, र आफ्नो जीवन जिउनेछु। परमेश्‍वरमा विश्‍वास गरेका यतिका वर्षहरूमा, मैले धेरै मिठो खानपान, धेरै रमाइला ठाउँ, धेरै भौतिक आनन्द गुमाएको छु! यदि मैले परमेश्‍वरमा विश्‍वास नगरेको भए, म हवेलीमा जिइरहेको हुनेथिएँ, मसँग कार हुनेथियो, र विगतका यी वर्षहरूमा मैले कैयौँपटक संसारको यात्रासमेत गरिसकेको हुनेथिएँ। विगतलाई फर्केर हेर्दा, परमेश्‍वरमा विश्‍वास नगर्दाको जीवन निकै राम्रो थियो; म निकै खुसी थिएँ। त्यो अलिक खोक्रो भए पनि मैले कुनै प्रतिबन्धविना देहगत सुखहरूको आनन्द लिन, राम्ररी खानपिउन, र आफूले चाहेको जेसुकै गर्न सक्थेँ। परमेश्‍वरमा विश्‍वास गरेको यी वर्षहरूका दौरान, मैले धेरै कष्ट भोगेको छु, र आफूसँग अत्यन्तै कठोर भएको छु! मैले थोरै सत्यता प्राप्त गरेको भए पनि र हृदयमा अलिक सुरक्षित महसुस गरेको भए पनि, यी सत्यताहरूले ती देहगत सुखहरूको स्थान लिन सक्दैनन्! यसबाहेक, परमेश्‍वरको काम कहिल्यै समाप्त हुँदैन रहेछ र परमेश्‍वर कहिल्यै मानिसहरूअघि देखा पर्नुहुन्‍न रहेछ, त्यसकारण मलाई कहिल्यै साँचो रूपमा सुरक्षित महसुस हुँदैन। भनिन्छ, सत्यता बुझ्दा र प्राप्त गर्दा शान्ति र आनन्द आउँछ, तर शान्ति र आनन्द हुनुको के फाइदा र? मसँग अझै पनि कुनै देहगत आनन्द छैन!” यी विचारहरू तिनीहरूको मनमा अनगिन्तीपटक घुमेका हुन्छन्, र तिनीहरूले ती कुराहरू अति धेरैपटक मनमनै दोहोर्‍याएका हुन्छन्। जब तिनीहरूले आफ्ना धारणाहरूमा दृढ रहने पर्याप्त औचित्य छ भन्‍ने विश्‍वास गर्छन् र जब तिनीहरूलाई समय आएको छ र तिनीहरू परमेश्‍वरको काममा नाटीकुटी गर्न पर्याप्त रूपमा योग्य छन् भन्‍ने लाग्छ, तब तिनीहरू माथि उद्धृत गरिएका टिप्पणी र धारणाहरू नफैलाई बस्‍न सक्दैनन्। तिनीहरू परमेश्‍वरप्रतिको आफ्नो असन्तुष्टि र परमेश्‍वरको कामबारे आफ्ना धारणा र गलतफहमीहरू फैलाउँछन्, र अझै धेरै मानिसहरूलाई बहकाएर परमेश्‍वर र उहाँको कामलाई गलत बुझ्न लगाउने प्रयास गर्छन्। अवश्य नै, गुप्त मनसाय भएका केही मानिसहरू पनि हुन्छन्, जो अझै धेरै मानिसहरूलाई परमेश्‍वरप्रति आफूलाई समर्पित गर्नबाट रोक्न, र तिनीहरूलाई आफ्नो हालका कर्तव्य त्याग्‍न र परमेश्‍वरलाई इन्कार्न लगाउन चाहन्छन्; यदि मण्डली फुट्ने हो भने, तिनीहरूका लागि त्यो नै सबैभन्दा राम्रो कुरा हुनेथियो। तिनीहरूको उद्देश्य के हो? “यदि म आशिष्‌हरू प्राप्त गर्न सक्दिनँ भने, तिमीहरूमध्ये कसैले पनि आशिष्‌ पाउने आशा गर्नु हुँदैन। म तिमीहरू सबैका लागि सबै कुरा बिगारिदिनेछु ताकि तिमीहरू कसैले पनि सत्यता वा परमेश्‍वरले प्रतिज्ञा गर्नुभएका आशिष्‌हरू प्राप्त गर्ने आशा गर्न नसक!” आशिष्‌हरू प्राप्त गर्ने आफ्नो कुनै आशा नभएको देख्दा, तिनीहरू थप प्रतीक्षा गर्ने धैर्यता गुमाउँछन्। तिनीहरू आफू पनि आशिष्‌हरू प्राप्त गर्दैनन्, र अरूले पनि ती प्राप्त नगरून् भन्‍ने चाहन्छन्। त्यसकारण, जब तिनीहरू धारणाहरू फैलाउँछन्, तब एक हिसाबमा तिनीहरूले आफ्नो असन्तुष्टि पोखिरहेका हुन्छन्, परमेश्‍वरको कामको कुनै पनि कुरा मानव धारणा र कल्पनाहरूसँग मिल्दैन, र परमेश्‍वरको काम गर्ने विधिले मानिसहरूका भावनाहरूलाई ख्याल नै गर्दैन भनेर गुनासो गरिरहेका हुन्छन्। साथसाथै, तिनीहरू अझै धेरै मानिसहरूलाई बहकाएर तिनीहरूलाई परमेश्‍वरबारे गलत बुझ्‍ने र गुनासो गर्ने, परमेश्‍वरबारे धारणाहरू विकास गर्ने, र आस्था गुमाउने तुल्याउन चाहन्छन्। तिनीहरू आफूले जस्तै परमेश्‍वरबारे आफ्ना गलतफहमी र धारणाहरूका कारण अझै धेरै मानिसहरूले उहाँलाई त्यागून् भन्‍ने चाहन्छन्।

ख. धारणाहरू फैलाउने मानिसहरूसँग कसरी व्यवहार गर्ने

मण्डलीमा कसैले परमेश्‍वरबारे धारणाहरू र असन्तुष्टि फैलाउँदा केकस्ता परिणामहरू निस्किन्छन्? के यसले मण्डली जीवनका नतिजाहरूमा प्रत्यक्ष रूपमा असर गर्छ? के यसले सामान्य मण्डली जीवन र मण्डलीको काममा बाधा दिन्छ? (दिन्छ।) यसले परमेश्‍वरमाथिको मानिसहरूको आस्थामा असर गर्छ र आफ्नो कर्तव्य सामान्य रूपमा पूरा गर्ने तिनीहरूको क्षमतामा असर गर्छ। त्यसकारण, धारणाहरू फैलाउनेहरूलाई प्रतिबन्धित गरिनुपर्छ। तिनीहरूले कहिलेकहीँ मात्रै त्यस्ता कुराहरू उल्लेख गरे पनि, तिनीहरूलाई प्रतिबन्धित गरिनुपर्छ र खुट्ट्याइनुपर्छ; तिनीहरूसँग कस्तो मानवता छ, र तिनीहरूले धारणाहरू फैलाउनु अस्थायी नकारात्मकता र कमजोरीका कारण हो कि तिनीहरूको प्रकृति सारको समस्याका कारण हो, त्यो हेर—यदि तिनीहरूले लगातार सत्यको खोजी गरिरहेका छैनन् कि, अनि बरु अझ धेरै मानिसहरूलाई बहकाउन अनि मण्डलीको जीवनलाई बाधा पुऱ्याउन र क्षति गर्न जानी-जानी धारणाहरू फैलाइरहेका छन् कि भनेर हेर। यदि त्यो कहिलेकहीँ आउने नकारात्मकता र कमजोरी मात्रै हो भने, सत्यता सङ्गति गरेर तिनीहरूलाई साथ र सहयोग दिनु नै पर्याप्त हुन्छ। यदि तिनीहरूले सल्लाह मान्दैनन् र धारणाहरू फैलाउन र मण्डली जीवनमा बाधा दिन जारी राख्छन्—र अरूलाई नकारात्मक र कमजोर बन्ने तुल्याउँछन्, र आफ्नो कर्तव्य सामान्य रूपमा पूरा गर्ने तिनीहरूको क्षमतामा असर पार्छन् भने—त्यसको अर्थ तिनीहरू शैतानका नोकरहरू हुन् र तिनीहरूलाई सिद्धान्तहरूअनुसार निकाल्नुपर्छ। तिनीहरूलाई अर्को मौका किन नदिने त? के तिमीहरूलाई त्यस्ता मानिसहरू अविश्‍वासीहरू हुन् भन्‍ने लाग्छ? (लाग्छ।) तिनीहरूको मानवता जस्तोसुकै भए पनि, त्यस्ता मानिसहरू अविश्‍वासीहरू नै हुन्। अविश्‍वासीहरू गहुँबीचका सामाजस्तै हुन्—तिनीहरूलाई उखेल्‍नुपर्छ। यदि तिनीहरूले अविश्‍वासीहरूका केही प्रकटीकरणहरू मात्रै प्रदर्शन गर्छन् र मण्डली जीवनमा बाधाहरू दिएका छैनन्, र अझै पनि मण्डलीका साथीहरूका रूपमा सेवा दिन र सेवा गर्न सक्छन् भने, तिनीहरूलाई त्यतिकै छोडिदिन सकिन्छ। तर निरन्तर धारणाहरू फैलाउनेहरू सधैँ अविश्‍वासीहरूका दृष्टिकोण र टिप्पणीहरू व्यक्त गर्छन्। तिनीहरू लापरवाह रूपमा कुराहरू बोलिरहेका हुँदैनन्; तिनीहरूको उद्देश्य त अझ धेरै मानिसहरूलाई परमेश्‍वरबाट टाढा लैजानको लागि उक्साउनु, बहकाउनु, र आफ्नो गुटमा तान्‍नु हो। तिनीहरूको अभिप्राय यस्तो हुन्छ: “यदि मैले आशिष्‌हरू प्राप्त गर्न सकिनँ भने, म उप्रान्त विश्‍वास गर्नेछैनँ। तिमीहरूमध्ये कसैले पनि आशिष्‌हरू प्राप्त गर्ने आशा गर्नु हुँदैन, र तिमीहरूले विश्‍वास पनि गर्नु हुँदैन! यदि तिमीहरूले विश्‍वास गरिरह्यौ भने, यदि तिमीहरूले अडिग भएर कुनै दिन आशिष्‌हरू प्राप्त गर्‍यौ भने के गर्ने—के त्यसले मलाई कठिन स्थितिमा पार्नेछैन र? त्यसपछि मलाई कसरी भित्री सन्तुलन महसुस हुन सक्छ र? त्यसरी हुँदैन। भावी पछुतोबाट जोगिन, म तिमीहरूलाई बाधा दिनेछु र तिमीहरूको आस्था डगमगाइदिनेछु, र तिमीहरूलाई परमेश्‍वरबाट टाढा जाने, परमेश्‍वरलाई धोका दिने, र मसँगै मण्डली छोडिजाने तुल्याउनेछु—त्यो नै सबैभन्दा राम्रो हुनेछ।” तिनीहरूको उद्देश्य यही हुन्छ। के त्यस्ता अविश्‍वासीहरूलाई निकाल्नुपर्दैन र? (पर्छ।) तिनीहरूलाई निकाल्नुपर्छ। यदि केही अविश्‍वासीहरूले विश्‍वास गर्न छोडे भने, मण्डलीले बस तिनीहरूसँग भएका परमेश्‍वरका वचनका पुस्तकहरू फिर्ता लिएर तिनीहरूको नाम काटिदिनेछ। अनि केही अरू अविश्‍वासीहरू यस्ता हुन्छन्, जोसित परमेश्‍वरमा विश्‍वास गर्नेबारे र विश्‍वासीहरूप्रति केही सकारात्मक भावनाहरू हुन्छन्। तिनीहरू मण्डलीमा सकारात्मक भूमिका खेल्दैनन्; तिनीहरू कहिलेकहीँ मण्डलीका साथीहरूका रूपमा मात्रै सहयोग गर्छन्। त्यस्ता मानिसहरूले सत्यता नपछ्याए पनि वा सत्यता सङ्गति नगरे पनि धारणाहरू फैलाउने वा मण्डली जीवनमा बाधा दिने गर्दैनन्। तिनीहरूले थोरथोरै सेवा दिन सकेसम्म तिनीहरूलाई मण्डलीमा रहन दिनुपर्छ र निकाल्नुपर्दैन। तर, निरन्तर धारणाहरू फैलाउने ती अविश्‍वासीहरूका हकमा भने कुनै दया देखाउनु हुँदैन। तिनीहरू परमेश्‍वरबारे आफ्ना धारणा र गलतफहमीहरू फैलाउँछन्, मण्डली जीवनमा बाधा दिन्छन् र मण्डलीको काममा बाधा र अवरोधहरू दिन्छन्। यी अविश्‍वासीहरू शैतानका नोकरहरू हुन्। तिनीहरूसँग धारणाहरू हुन्छन्; तर, तिनलाई समाधान गर्न तिनीहरू सत्यता खोजी नगर्ने मात्र होइन, बरु उल्टै परमेश्‍वरका चुनिएका मानिसहरूलाई बहकाउन आफ्ना धारणाहरूसमेत फैलाउँछन्। तिनीहरू परमेश्‍वरलाई धोका दिन्छन् र अरूलाई पनि आफूसँगै बरबादीमा तान्न चाहन्छन्। यस्ता अभिप्रायहरू लिएर तिनीहरूले मण्डलीको काममा बाधा दिन्छन्। के परमेश्‍वरले तिनीहरूलाई क्षमा दिन सक्‍नुहुन्छ? अहँ, तिनीहरूलाई त्यतिकै छोड्‍नु हुँदैन। यो मामला तिनीहरूलाई प्रतिबन्धित गर्ने वा अलग्‍याउने होइन, कुनै दया नदेखाई, तिनीहरूलाई सफा गरेर सधैँका लागि तिनीहरूको नामसमेत काटिदिनुपर्छ!

मण्डलीमा, कतिपय मानिसहरू कहिल्यै सत्यता पछ्याउँदैनन् र परमेश्‍वरले मानिसहरूलाई मुक्ति दिन कसरी काम गर्नुहुन्छ भन्‍ने कुरा कहिल्यै बुझ्दैनन्। निश्‍चित कुराहरू अनुभव गरेपछि, तिनीहरू परमेश्‍वरबारे गलतफहमी, प्रतिरोध, र गुनासाहरू विकास गर्छन्; तिनीहरूले भन्‍ने र गर्ने केही कुराहरूले धारणाहरू फैलाउने काम गर्छन्। तिनीहरूले फैलाउने धारणाहरू परमेश्‍वरको वचन र कामप्रतिको बुझाइमा हुने विचलनहरू वा परमेश्‍वरबारे गलतफहमीहरू मात्रै हुँदैनन्। तीमध्ये कतिपय त अझै गम्भीर हुन्छन्, तिनले परमेश्‍वरका वचनहरू सत्यता हुन् भन्‍ने कुरा सीधै इन्कार्छन्—तिनले परमेश्‍वरलाई पूर्ण रूपमा आलोचना र निन्दा गर्छन्। अनि तिनीहरूले फैलाउने अरू धारणाहरूले परमेश्‍वरलाई खुल्लमखुल्ला आक्रमण र ईश्वरनिन्दासमेत गर्छन्। तिनीहरू सृजित प्राणी वा परमेश्‍वरको अनुयायीका दृष्टिकोणमा उभिएर समर्पित हृदयले आफ्नो भ्रष्टता र विद्रोह चिरफार गर्ने वा चिन्‍ने प्रयास गरिरहेका हुँदैनन्, न त तिनीहरू सत्यता नै स्विकारिरहेका र परमेश्‍वरको कामबारे आफ्नो बुझाइ र उहाँका अभिप्रायहरूबारे आफ्नो बुझाइ नै सङ्गति गरिरहेका हुन्छन्। तिनीहरूले व्यक्त गर्ने धारणाहरू यी सकारात्मक बुझाइहरूको ठ्याक्‍कै विपरीत हुन्छन्। जब अरूले तिनीहरूका धारणाहरू सुन्छन्, तब तिनीहरूले परमेश्‍वरबारे बुझाइ प्राप्त गर्दैनन्, न त साँचो आस्था नै विकास गर्छन्, अनि अवश्य नै परमेश्‍वरमाथिको तिनीहरूको आस्था पनि बढ्दैन। बरु, परमेश्‍वरमाथिको तिनीहरूको आस्था अस्पष्ट बन्छ, घट्छ, वा पूरै हराउने समेत हुन्छ। त्योसँगसँगै, परमेश्‍वरको कामको दर्शन पनि तिनीहरूलाई अस्पष्ट हुन्छ। तिनीहरूले फैलाउने धारणाहरू मानिसहरूले जति सुन्छन्, त्यति नै उनीहरूको हृदय अन्योलग्रस्त हुन्छ, यहाँसम्म कि उनीहरूलाई परमेश्‍वरमा किन विश्‍वास गर्नुपर्छ भन्‍ने कुरा पनि स्पष्ट हुँदैन र उनीहरूले परमेश्‍वर अस्तित्वमा हुनुहुन्छ कि हुनुहुन्‍न भन्‍नेबारे शङ्का गर्न थाल्छन्। परमेश्‍वरका वचनहरू सत्यता हुन् कि होइनन्, परमेश्‍वरका वचन र कामले मानिसहरूलाई शुद्ध पार्न र मुक्ति दिन सक्छन् कि सक्दैनन्, र अरू त्यस्तै मामलाहरू—ती सबै कुरा तिनीहरूका लागि अस्पष्ट र शङ्कास्पद बन्छन्। जब मानिसहरूले त्यस्ता व्यक्तिहरूले फैलाउने धारणा र गलतफहमीहरू सुन्छन्, तब तिनीहरू परमेश्‍वरप्रति शङ्का गर्न र सतर्क हुन थाल्छन्; तिनीहरू आफ्नो हृदयमा परमेश्‍वरलाई सीमित गर्न, परमेश्‍वरविरुद्ध गलतफहमी र गुनासाहरू विकास गर्न, र भित्री रूपमा परमेश्‍वरबाट टाढिनसमेत थाल्छन्। यो अत्यन्तै समस्याजनक कुरा हो। तिनीहरूसँग यी नकारात्मक विचार, दृष्टिकोण, योजना, र युक्तिहरू भएपछि, तिनीहरूले स्विकारेका जानकारी र टिप्पणीहरू सामान्य मानवताका आवश्यकताअनुरूप हुँदैनन्, र सत्यतासँग पनि मिल्दैनन् भन्‍ने कुरा स्पष्ट हुन्छ—ती कुराहरू शैतानबाट आउँछन् भन्‍ने कुरा शतप्रतिशत निश्‍चित हुन्छ। धारणाहरू फैलाउने मानिसहरूको अभिप्राय वा मनसाय जेसुकै भए पनि, तिनीहरूले भ्रम र आधारहीन अफवाहहरू जानीजानी फैलाए पनि अनजानमा फैलाए नि, तिनीहरूले मण्डलीमा हानिकारक असर पार्छन् भने, तिनीहरूलाई प्रतिबन्धित गर्नुपर्छ। अवश्य नै, यदि त्यस्ता मानिसहरूलाई मण्डली जीवनभन्दा बाहिर पत्ता लगाइयो र खुट्ट्याइयो भने, तिनीहरूलाई पनि तुरुन्तै रोक्नु र प्रतिबन्धित गर्नुपर्छ। यदि सत्यता बुझेको व्यक्तिले त्यस्ता कुराहरू फैलाउनेहरूलाई खण्डन र खुलासा गर्न, तिनीहरूलाई खुट्ट्याउन दाजुभाइ-दिदीबहिनीहरूलाई सहयोग गर्न परमेश्‍वरका वचनहरू वा आफ्नै बुझाइ प्रयोग गर्न सक्छ भने, यो अझै राम्रो कुरा हो। यो शैतानविरुद्ध लड्‍नु हो। यदि तँसँग कदको कमी छ भने, तैँले तिनीहरूलाई खुट्ट्याउन र तिनीहरूबाट टाढा बस्‍न सिक्‍नुपर्छ। यदि तँसँग कद छ भने, तैँले तिनीहरूलाई खुलासा गर्नुपर्छ। के तिमीहरू यसो गर्ने आँट गर्छौ? के यो कसरी गर्ने तिमीहरूलाई थाहा छ? यो कुराले नै कसैसँग सत्यता वास्तविकता छ कि छैन भन्‍ने कुरा सबैभन्दा बढी प्रकाश गर्छ। जब केही नयाँ विश्‍वासीहरूले त्यस्ता मानिसहरूले परमेश्‍वरबारे फैलाएका धारणा र गलतफहमीहरू सुन्छन्, तब तिनीहरू छक्क पर्छन् र भन्छन्, “परमेश्‍वरमा विश्‍वास गर्ने व्यक्तिले कसरी यसरी बोल्न सक्छ?” यदि जगविनाका मानिसहरूले यी धारणा र भ्रमहरू सुने भने, के तिनीहरू नकारात्मक र कमजोर बन्नेछन्? के तिनीहरूले यी भ्रमहरू स्विकार्नेछन्? के तिनीहरूले बहकाउमा परेर मण्डली छोड्नेछन्? यी सबै कुराहरू हुने सम्भावना हुन्छ। जब धारणाहरू फैलाउने कुनै व्यक्तिले “म फेरि कहिल्यै परमेश्‍वरमा विश्‍वास गर्नेछैनँ” भनेर भन्छ, तब उसले यसो भन्दा ऊ जस्तोसुकै स्थितिमा भए पनि, यसले उसले परमेश्‍वरमाथिको आस्था पूर्ण रूपमा गुमाएको छ र ऊ अविश्‍वासी हो भनी जनाउँछ। त्यस्ता शब्दहरू फैलाउनुको तिनीहरूको उद्देश्य जेसुकै भए नि, के तैँले तिनलाई सुनेर कुनै सुधार प्राप्त गर्न सक्छस्? (सक्दिनँ।) जब तँ कमजोर हुन्छस् र यी शब्दहरू सुन्छस्, तब तँलाई यस्तो महसुस हुन सक्छ, “यो व्यक्तिले मेरो पीडा बुझ्छ; जब ऊ आफ्ना धारणाहरूबारे कुरा गर्छ, तब उसले मेरो आफ्नै भित्री विचारहरूलाई आवाज दिइरहेको छ जस्तै लाग्छ।” तर, यदि आस्था भएको कसैले यी शब्दहरू सुन्यो भने, उसले यसो सोच्नेथियो, “यो अत्यन्तै विद्रोही कार्य हो! त्यस्ता शब्दहरू कसरी बोल्न सकेको? के यो परमेश्‍वरको निन्दा गर्नु होइन र? म त यस्ता कुराहरू भन्‍ने आँट नै गर्नेथिइनँ, किनभने यसले परमेश्‍वरको स्वभाव चिढ्याउँछ!” तिनीहरूले यी धारणाहरू फैलाउन सक्छन् भन्‍ने तथ्यले के जनाउँछ भने यी विचारहरू धेरै पहिले नै विकास भएका हुन् र तिनले तिनीहरूको हृदयमा जरा गाडिसकेका छन्। यदि त्यस्ता विचारहरू भर्खरै निर्माण हुन थालेका हुन् र ती अझै पनि उम्रिने चरणमै छन्, र ती धारणाहरूमा पूर्ण रूपमा विकसित भएका छैनन् भने, अनि व्यक्तिले ती कुरालाई शब्दमा नउतारेसम्म र अरूलाई नबहकाए वा बाधा नदिएसम्म, यसले उसमा थोरथोरै समझ छ भन्‍ने देखाउँछ; उसले आफ्नो जिब्रो काबुमा राख्‍न सक्छ र यसरी निकालिने परिणामबाट जोगिन सक्छ। तर यदि ऊ ती कुरा बोल्छ र मण्डली जीवनमा बाधा दिन्छ भने, उसलाई थप शिष्टता देखाउन सकिँदैन; उसलाई खुलासा गर्नु र निकाल्नुपर्छ। सत्यतालाई प्रेम नगर्ने र सत्यता बुझ्ने क्षमता नभएका मानिसहरूमा बारम्बार धारणाहरू विकास हुने प्रवृत्ति हुन्छ। तर, बारम्बार परमेश्‍वरका वचनहरू पढ्ने र बुझ्ने क्षमता भएका मानिसहरूले आफूमा धारणाहरू देखा परे पनि तिनलाई हल गर्न सत्यता खोजी गर्नेछन्। बारम्बार धारणाहरू फैलाउनेहरूलाई परमेश्‍वरको कामले प्रकाश गर्छ र हटाउँछ; तिनीहरू सत्यतालाई पटक्‍कै प्रेम नगर्ने र सत्यता स्विकार्न नसक्‍ने मानिसहरू हुन्, तिनीहरू सबै सत्यताप्रति वितृष्ण र सत्यतालाई घृणा गर्ने मानिसहरू हुन्। यसमा कुनै शङ्का छैन।

विभिन्‍न देश र स्थानहरूको मण्डली जीवनमा, धारणाहरू फैलाउने समस्या निश्‍चय नै अस्तित्वमा हुन्छ किनभने सत्यतालाई प्रेम नगर्ने मानिसहरू जताततै हुन्छन्। सत्यता नपछ्याउने, सत्यताप्रति वितृष्ण हुने, र देहगत सुख खोज्नेहरू, साथै अविश्‍वासी, दुष्ट मानिसहरू, र यस्तै अरूहरूले सत्यता नपछ्याउने हुनाले, सधैँ परमेश्‍वरका वचनहरू र देहधारी परमेश्‍वरबारे धारणाहरू पाल्छन्। तिनीहरूको हृदय धारणाहरूले भरिएको हुन्छ, परमेश्‍वरबारेका कल्पनाहरूले भरिएको हुन्छ र उहाँप्रतिका मागहरूले भरिएको हुन्छ, र तिनीहरूले परमेश्‍वरले बोल्‍नुहुने हरेक वचन विशुद्ध रूपमा बोध गर्न र बुझ्न सक्दैनन्; ती वचनहरूलाई तिनीहरू आफ्नै धारणा, प्राथमिकता, र आफ्नै व्यक्तिगत फाइदा, र घाटाहरूको आधारमा मात्रै बुझ्छन्। तिनीहरूको हृदय परमेश्‍वरप्रतिका विभिन्‍न धारणा, कल्पना, र अनुचित मागहरू, साथै परमेश्‍वरबारे विभिन्‍न गलतफहमी र आलोचनाहरू, र आदि इत्यादिले भरिएको हुन्छ। त्यसकारण, ती मानिसहरूले धारणाहरू फैलाउनु स्वाभाविकै कुरा हो—त्यो नयाँ कुरा होइन। त्यस्ता मानिसहरू अस्तित्वमा भएसम्म, बेलाबेलामा धारणाहरू फैलिने घटनाहरू घट्न सक्छन् र यो कुनै पनि क्षणमा हुन सक्छ। जब परमेश्‍वर तिनीहरूका धारणा र चाहनाहरूअनुरूप नहुने कुनै कुरा बोल्‍नुहुन्छ वा गर्नुहुन्छ, र जब त्यसले तिनीहरूको हितमा हानि गर्छ, तब तिनीहरू रिसले चुर हुन्छन् र आफ्नै हितहरूका खातिर बोल्न र परमेश्‍वर एवं उहाँको कामविरुद्ध होड गर्न थाल्छन्। यी मानिसहरू सधैँ सत्यता र परमेश्‍वरको विरोधमा खडा हुन्छन्, तिनीहरू परमेश्‍वरका वचनहरू, परमेश्‍वरको स्वभाव, र परमेश्‍वरको कामको विश्‍लेषण र छानबिन गर्छन्। तिनीहरू निरन्तर परमेश्‍वरका वचनहरू र काम सही छन् कि छैनन् भनेर छानबिन गर्ने र जाँच्‍ने गर्छन्, र तिनीहरू परमेश्‍वरको देहधारी देह परमेश्‍वरको पहिचान र हैसियतसँग मिल्छ कि मिल्दैन भनेर पुष्टि गर्न पनि निरन्तर चाहन्छन्। तिनीहरूले पुष्टि गर्ने प्रक्रिया दौरान, ठ्याक्‍कै मिल्ने उत्तरहरू प्राप्त गर्न तिनीहरूलाई निकै गाह्रो हुन्छ; तिनीहरूका नजरमा, परमेश्‍वरका वचनहरू पूरा हुन र साकार हुन निकै गाह्रोसमेत हुन्छ। त्यसकारण, धारणाहरू फैलाउँदा तिनीहरूसँग भन्नका लागि धेरै कुरा हुन्छ। तिनीहरूले समय, स्थान, वा प्रसङ्ग जेसुकै भए पनि आफ्ना धारणाहरू फैलाउँछन्। जब पनि तिनीहरूलाई परमेश्‍वरप्रति कुनै पनि तरिकामा असन्तुष्टि महसुस हुन्छ, तब तिनीहरू आफ्ना धारणाहरू प्रयोग गरेर कुराहरू मापन गर्छन्। यदि परमेश्‍वरका वचन र काम तिनीहरूका धारणाहरूअनुरूप छैनन् भने, तिनीहरू तुरुन्तै आफ्ना धारणाहरू व्यक्त गर्छन्। हामी यस्तो अभिव्यक्ति दिनुलाई फैलाउने कार्यका रूपमा चित्रित गर्छौँ। यसलाई किन “फैलाउने” कार्य भनिन्छ? किनभने तिनीहरूले व्यक्त गर्ने कुराहरूले परमेश्‍वरका चुनिएका मानिसहरू, मण्डली जीवन, वा परमेश्‍वरको घरको काममा सकारात्मक असर पार्दैनन्। बरु, ती कुराहरूले बाधा, अवरोध, र हानि मात्रै ल्याउँछन्। त्यसकारण, त्यस्ता टिप्पणीहरू बोल्नुलाई “फैलाउने कार्य” भनेर भन्दा सही नै हुन्छ।

धारणाहरू फैलाउने समस्याबारे केही आधारभूत सुझबुझ प्राप्त गरेपछि, तैँले सत्यताका आधारमा मानिसहरूका विभिन्‍न त्रुटिपूर्ण धारणा र टिप्पणीहरू चिरफार गर्नुपर्छ र खुट्ट्याउनुपर्छ, र त्यसपछि परमेश्‍वरको घरका प्रावधानहरूअनुसार तिनलाई सम्हाल्नु र समाधान गर्नुपर्छ। अवश्य नै, त्यस्ता समस्याहरू समाधान गर्नु अगुवा र कामदारहरूको पन्छाउन नसकिने जिम्मेवारी हो। यसको साथै, यो सङ्गति सुनेपछि, परमेश्‍वरका चुनिएका सबै मानिसहरूसँग, धारणाहरू फैलाउने मानिसहरू र तिनीहरूका शब्द र व्यवहारहरू खुलासा र चिरफार गर्ने दायित्व र जिम्मेवारी हुन्छ। यदि तँसँग तिनीहरूलाई रोक्‍ने वा प्रतिबन्धित गर्ने साहस छैन भने, तैँले परमेश्‍वरका वचनहरू र आफूले बुझ्ने सत्यताका आधारमा तिनीहरूसँग सङ्गति र बहस गर्न सक्छस्। यस्तो बहस गर्नुको उद्देश्य के हो? यो सानो कद भएका र सत्यताको कुनै बुझाइ नभएका मानिसहरूलाई कतिपय मानिसहरूद्वारा फैलाइने धारणा र भ्रमहरूका कारण अन्योलपूर्ण रूपमा बहकाउमा पर्न दिनुको सट्टा, त्यो बहस सुनेर कसका शब्दहरू सत्यताअनुरूप छन् भनेर अनुभूत गर्न सक्षम तुल्याउनु हो। यो परमेश्‍वरका चुनिएका मानिसहरूका लागि र मण्डली जीवनका लागि फाइदाजनक हुन्छ। जब कसैले सत्यताअनुरूप नरहेका शब्दहरू बोल्दैछन् भन्‍ने कुरा पत्ता लगाइन्छ—चाहे ती मानव धारणाहरू होऊन् वा भ्रमहरू होऊन्—तब बहस हुनुपर्छ। त्यस्ता बहसहरू मानिसहरूका लागि ज्ञानवर्धक हुन्छन्। कम्तीमा पनि, यी बहसहरू सुनेपछि, हेर्नेहरूले धारणाहरू फैलाउने मानिसहरूका शब्दहरू साँच्‍चै नै धारणाहरू हुन् भन्‍ने कुरा स्पष्ट रूपमा देख्‍न सक्छन्, र तिनीहरूले यी धारणाहरूका कुन-कुन पक्षहरू सत्यतासँग मिल्दैनन्, ती धारणाहरूको सार के हो, ती किन सत्यताअनुरूप छैनन्, तिनलाई किन धारणाका रूपमा चित्रण गरिन्छ, तिनलाई फैलाउने मानिसहरूलाई किन प्रतिबन्धित गरिनुपर्छ, र आदि इत्यादि कुराहरू बुझ्न सक्छन्—तिनीहरूले बहकिनु र अलमल्ल रूपमा खेलबाड गरिनुको सट्टा यी मामलाहरूबारे सही अन्तर्ज्ञान प्राप्त गर्न सक्छन्। मानिसहरूले फैलाउने धारणाहरूले परमेश्‍वरका चुनिएका मानिसहरूको जीवन प्रवेशमा र मण्डली जीवनमा केही बाधा र हानि ल्याउन सक्‍ने भए पनि, यी कुराहरू अनुभव गर्नु मानिसहरूका लागि वास्तवमा खराब कुरा होइन। कम्तीमा पनि, यसले तिनीहरूको सुझबुझ वृद्धि गराउन, धारणाहरू फैलाउने मानिसहरूको साँचो रङ्ग के हो, धारणाहरू फैलाउँदा तिनीहरूले केकस्ता स्वभावहरू प्रकाश गर्छन्, र तिनीहरूले फैलाउने धारणा र सत्यताबीचको भिन्‍नता के हो भनेर देख्‍न सहयोग गर्छ। एक हिसाबमा, मानिसहरूले ती टिप्पणीहरू खुट्ट्याउन सक्‍नेछन् र तीविरुद्ध प्रतिरक्षा क्षमता पाउन सक्‍नेछन्। अर्को हिसाबमा, तिनीहरूले त्यस्ता मानिसहरूलाई पनि केही मात्रामा खुट्ट्याउन सक्‍नेछन्, र अविश्‍वासीहरूले, सत्यता पटक्‍कै नभएका र परमेश्‍वरबारे प्रायजसो धारणाहरू पाल्ने मानिसहरूले केकस्ता शब्दहरू बोल्छन् भन्‍ने कुरा जान्‍नेछन्, र तिनीहरूको आस्था साँचो छैन भन्‍ने कुरा पनि जान्‍नेछन्—कम्तीमा पनि, मानिसहरूले यस प्रकारको सुझबुझ प्राप्त गर्न सक्‍नेछन्। अवश्य नै, यदि तैँले अझै पनि यी समस्याहरू सामना गरेको छैनस् भने, “हे परमेश्‍वर, बिन्ती छ, मेरा लागि वातावरण प्रबन्ध गरिदिनुहोस् ताकि मैले ‘मानिसहरूले फैलाउने धारणाहरू’ को अर्थ के हो भन्‍ने कुरा बुझ्न सकूँ” भन्दै लापरवाही रूपमा प्रार्थना नगर्। धारणाहरू फैलिने घटनाको प्रत्यक्षदर्शी बन्‍नु कुनै खेल होइन र यसले तँलाई सजिलै बहकाउन सक्छ। अनि जब त्यस्ता कामकुराहरू देखा पर्छन्, तब तैँले तिनलाई सही रूपमा सम्हाल्नुपर्छ। तिनलाई फुत्किन नदे वा तीबाट जोगिने काम नगर्; तिनलाई सही रूपमा सामना गर्, र परमेश्‍वरले तेरा लागि खडा गर्नुभएका हरेक वातावरणलाई गम्भीर र कठोर मनोवृत्तिले लिने गर्। सत्यता प्राप्त गर्नका लागि सत्यता पछ्याउने व्यक्तिमा हुनुपर्ने मनोवृत्ति यही हो। जब तैँले कसैले धारणाहरू फैलाएको भेट्छस्, तब तैँले परमेश्‍वरलाई प्रार्थना गर्न सिक्‍नुपर्छ: “हे परमेश्‍वर, कृपया मसँग रहनुहोस्, मलाई अन्तर्दृष्टि दिनुहोस्, र मार्गदर्शन गर्नुहोस्, ताकि मैले यी शब्दहरू र यस्तो प्रकारको व्यक्तिलाई खुट्ट्याउन सकूँ, र मभित्र यी मानिसहरूका कुनै पनि धारणाहरू छन् कि छैनन् भनेर पहिचान गर्न पनि मलाई सक्षम तुल्याउनुहोस्।” अनि प्रार्थना गरेपछि, गएर यो मामला अनुभव गर्। अवश्य नै, यो समय तैँले कति सत्यता साँच्चै बुझेको छस् र तेरो कद कति ठूलो छ भन्‍नेबारे जाँच गरिने समय पनि हुनेछ। जब कसैले धारणाहरू फैलाइरहेको हुन्छ, तब यदि तँ ती कुरा सुन्छस् र तँसँग कुनै आन्तरिक प्रतिक्रिया वा विचारहरू हुँदैनन्, बरु तँ रेडियोजस्तै हुन्छस् र—तिनीहरूले जुनसुकै धारणाहरू व्यक्त गरे पनि र फैलाए पनि, तिनलाई कुनै प्रतिरोध वा इन्कार गर्ने क्षमताविना, र अझ बढी, तिनलाई खुट्ट्याउने कुनै क्षमताविना स्विकार्छस् भने—के यो अत्यन्तै समस्याजनक कुरा होइन र? कतिपय मानिसहरू, कसैले धारणाहरू व्यक्त गरिरहेको सुन्दा, बोल्दै गरिएको कुरा गलत छ भन्‍ने कुरा हृदयमा महसुस गर्छन्, र तिनीहरू त्यो व्यक्तिसँग सङ्गति र बहस गर्न चाहन्छन्, तर तिनीहरू आफूलाई कसरी उचित रूपमा व्यक्त गर्ने, वा त्यो व्यक्तिलाई कसरी खुलासा र चिरफार गर्ने भनी जान्दैनन्। अनि तिनीहरू, यदि तिनीहरूले प्रभावकारी रूपमा बहस गर्न सकेनन् भने, तिनीहरूको अनुहार रातो हुनेछ, र त्यसपछि तिनीहरू अन्ततः हार्दा तिनीहरूको इज्जत गुम्‍नेछ र तिनीहरू अप्ठ्यारो परिस्थितिमा पर्नेछन् भनेर पनि डराउँछन्। तर, तिनीहरू यस्तो सोच्दै, बहस नगरी यो कुरालाई त्यतिकै छोड्न इच्छुक पनि हुँदैनन्: “मैले धेरै प्रवचन सुनेको छु र निकै कुरा बुझेको छु, तर पनि किन मसँग तिनीहरूलाई खण्डन गर्ने शब्दहरू छैनन्? मसँग परमेश्‍वरबारे कुनै धारणाहरू छैनन्, र मसँग परमेश्‍वरमाथिको साँचो आस्था छ, त्यसोभए तिनीहरूका भ्रमहरू खण्डन गर्ने समय आएको भए पनि म किन अहिले स्पष्ट रूपमा कुराहरू व्याख्या गर्न सक्दिनँ?” तिनीहरू धारणाहरू फैलाउने व्यक्तिले झन्झन् बढी बोलिरहेको, तिनीहरूका शब्दहरू झन्झन् घोर र घृणित हुँदै गएको देख्छन्, तर तिनलाई खण्डन वा चिरफार गर्न नै सक्दैनन्, र तिनीहरू खडा भएर उसलाई खुलासा गर्न सक्दैनन्, उसलाई रोक्न सक्‍नु त झन् धेरै परको कुरा हो, जसले तिनीहरूलाई भित्री रूपमा अत्यन्तै बेचैन र चिन्तित महसुस गराउँछ। यस क्षणमा मात्रै तिनीहरू तिनीहरूको कद अत्यन्तै सानो छ भन्‍ने महसुस गर्छन् र सत्यताबारे तिनीहरूको बुझाइ अझै पूर्ण र सही दृष्टिकोणमा रूपान्तरण भएको छैन, यो केही टुक्राटुक्री वाक्यांशहरू, ज्योतिका छरपस्ट कुट्काकुट्की र विचारहरू मात्रै हुन्, र सत्यताको साँचो ज्ञान पटक्कै होइनन् भन्‍ने कुरा देख्छन्। यो व्यक्तिले धारणाहरू फैलाइरहेको र मानिसहरूलाई बहकाइरहेको छ, र ऊ अविश्‍वासी हो भन्‍ने तिनीहरूलाई राम्ररी थाहा हुन्छ, र तिनीहरू उसलाई खुलासा गर्न र उसको दृष्टिकोण खण्डन गर्न चाहन्छन्, तर यति हो कि तिनीहरूसँग त्यसो गर्नका लागि उचित र शक्तिशाली भाषा नै हुँदैन। तिनीहरू यसो मात्रै भन्‍न सक्छन्, “परमेश्‍वरले गर्नुहुने सबै कुरा असल हुन्छ; तिमीले यसलाई स्विकार्नैपर्छ। परमेश्‍वर पवित्र र सिद्ध हुनुहुन्छ; उहाँ तिमीले भनेजस्तो पटक्‍कै हुनुहुन्न। परमेश्‍वर यावत् थोकमाथि सार्वभौम हुनुहुन्छ, र मानिसहरू सृजित प्राणीहरू हुन्। तिनीहरू परमेश्‍वरमा समर्पित हुनुपर्छ। परमेश्‍वरमा समर्पित भएर मानिसहरूलाई घाटा हुँदैन।” तिनीहरूले यी सतही सिद्धान्तहरू मात्रै व्यक्त गर्न सक्छन् जसले महत्त्वपूर्ण बुँदाहरू पटक्‍कै छुँदैनन्। यो विशेष घटना अनुभव गरेपछि, तिनीहरूले तिनीहरूको कद अत्यन्तै सानो छ भन्‍ने महसुस गर्छन् र सोच्छन्, “म किन यति असमर्थ छु? सामान्यतया, म भव्य धर्मसिद्धान्तहरूबारे निरन्तर कुरा गर्न सक्छु, र निकै कुशलतापूर्वक बोल्न सक्छु; म कुनै समस्याविना भेलामा एक घण्टासम्म बोल्न सक्छु, र आँखा झिमिक्‍क नपारी तीनदेखि पाँच पेज प्रवचन नोटहरू लेख्‍न सक्छु, यो विषयमा निकै आत्मविश्‍वास महसुस गर्छु। तर जब म कसैले यसरी धारणाहरू फैलाएको, र यसरी परमेश्‍वरलाई आलोचना र निन्दा गरेको घटना सामना गर्छु, तब ममा किन कुनै सजगता हुँदैन, किन कुनै प्रतिक्रिया हुँदैन? किन म शक्तिशाली खुलासा र खण्डन गर्न सक्दिनँ?” यसबाट तिनीहरूले के पत्ता लगाउँछन्? के तिनीहरू आफूले सत्यता बुझेको छैन भनी महसुस गर्दैनन् र? के यो महसुस गर्नु राम्रो कुरा हो कि नराम्रो कुरा हो? (राम्रो कुरा।) अन्त्यमा, तिनीहरूले आफ्नो वास्तविक कद पत्ता लगाउँछन्। यदि तिनीहरूले धारणाहरू फैलाउने कसैलाई नभेट्टाएका भए, तिनीहरूले अझै पनि तिनीहरूसँग कद छ, तिनीहरूले सत्यता बुझेका छन्, तिनीहरूमा सुझबुझ छ, र तिनीहरूले सबै कुरा छर्लङ्ग देख्‍न सक्छन्, विभिन्‍न आत्मिक सिद्धान्तहरू प्रचार गर्न सक्छन्, र ठूलो जानकारीताका साथ हरेक सत्यताबारे अलिअलि सङ्गति गर्न सक्छन् भन्‍ने सोच्न सक्थे। तर, जब तिनीहरू कसैले धारणाहरू फैलाइरहेको घटना सामना गर्छन्, तब तिनीहरूलाई यो कुरा गलत हो भन्‍ने थाहा भए पनि तिनीहरू असहाय हुन्छन्, केही गर्न सक्दैनन्, र अन्ततः पराजित हुन्छन्। के यो लाजमर्दो कुरा होइन र? के यो महिमित कुरा हो र? (होइन।) त्यसोभए, यसलाई कसरी समाधान गर्नुपर्छ? यदि तँसँग तिनीहरूसँग विवाद गर्ने सही शब्दहरू छैनन्, र तँ लाजमा पर्नबाट जोगिन चाहन्छस् र शैतानलाई पूर्ण रूपमा लज्जित तुल्याउन र जित्न आफ्नो गवाहीमा दृढ रहन पनि चाहन्छस् भने, तैँले के गर्नुपर्छ? म तिमीहरूलाई एउटा प्रभावकारी विधि बताउँछु: यदि तँ तिनीहरूले अटुट रूपमा धारणाहरू फैलाएको देख्छस्, र धेरैजसो मानिसहरूमा सुझबुझको कमी छ र उनीहरू तिनीहरूको प्रभावमा पर्छन्, तर तैँले तिनीहरूलाई तर्क गरेर जित्न सक्दैनस् भने, पाखुरा सुर्कनुपर्ने समय आएको छ; टेबल ठटाएर यसो भन्, “चुप लाग! तिमी के कुरा गरिरहेको छौ? म तिमीसँग तर्क गरेर जित्न सक्दिनँ होला, तर तिमी अविश्‍वासी हौ भन्‍ने मलाई थाहा छ! तिमी के भनिरहेको छौ हेर; के त्यसमा सत्यताअनुरूप एउटा शब्द पनि छ? तिमीले परमेश्‍वरको अनुग्रहको आनन्द लिएको धेरै वर्ष भएको छ—के तिमीले कहिल्यै परमेश्‍वरका लागि प्रशंसाको एक शब्द बोलेको वा कुनै गवाही दिएको छौ? तिमीसँग परमेश्‍वरविरुद्ध गुनासाहरू छन्; यदि तिमीसँग तागत छ भने, सीधै तेस्रो स्वर्ग जाऊ र परमेश्‍वरसँग सीधै कुरा गर। यहाँ बाधाहरू दिन छोड। अब म औपचारिक रूपमै तिमी भागिहाल भनेर आदेश दिन्छु!” के तिमीहरूले यसो भन्‍ने आँट गर्नेथियौ? के यो उग्र हुनु हो? (अहँ, होइन।) यो शैतानका लागि घोषणा जारी गर्नु हो। बस यस्तो गर। तिनीहरूलाई यसो भन, “ए अविश्‍वासी, गइहाल! तिमीले केही नगरी यति धेरै परमेश्‍वरको अनुग्रह प्राप्त गरेको छौ, ए विवेकहीन दुष्ट व्यक्ति; तिमी मानव हुन लायक छैनौ!” बस एउटै शब्द: “गइहाल!” कस्तो लाग्यो? यो शक्तिशाली छ, तर यसलाई लापरवाह रूपमा प्रयोग गर्नु हुँदैन। तैँले अझै सत्यता नबुझेका नयाँ विश्‍वासी दाजुभाइ-दिदीबहिनीहरूलाई यसो भन्‍नु हुँदैन, तर अविश्‍वासीहरू र शैतानका नोकरहरूलाई भने, तँ निर्दयी रूपमा यस्ता आदेशहरू दिन सक्छस्: “यो परमेश्‍वरको घर हो, साँचो दाजुभाइ-दिदीबहिनीहरूको घर हो, परमेश्‍वरलाई पछ्याउनेहरूको घर हो। यो दियाबलसहरू र शैतानहरूको घर होइन। यहाँ दियाबलसहरू र शैतानहरूको आवश्यकता पर्दैन। तिमी दियाबलस र शैतान हौ, त्यसकारण गइहाल!” के यो उचित हुन्छ? (हुन्छ।) यो सबैभन्दा राम्रो विधि होइन; तिमीहरूको कद सानो भएकोले, शैतानसँग लड्न तिमीहरूमा पर्याप्त कद नभएकोले मात्रै, मैले तिमीहरूलाई यो विधि सिकाइरहेको छु। वास्तवमा, यो आदर्श विधि होइन। आदर्श विधि के हो भने—यदि तिमीहरू धेरै सत्यता बुझ्छौ र तिमीहरूमा परमेश्‍वरमाथिको साँचो आस्था र साँचो ज्ञान छ भने—तिमीहरूले तिनीहरूलाई खण्डन गर्न सक्छौ, र तिमीहरूले तिनीहरूलाई यति राम्रोसित खण्डन गरिदिन्छौ कि तिनीहरू अत्यन्तै लज्जित हुन्छन्, जसले गर्दा तिनीहरू अन्ततः सबैलाई यसो भन्छन्: “म आफ्नो आस्था कायम राख्‍न सक्दिनँ; म लाजले तिमीहरू कसैलाई अनुहार देखाउन सक्दिनँ। म दियाबलस र शैतान हुँ; म आफै मण्डली छोड्छु।” अहिले तिमीहरूसँग यो क्षमता नभएको हुनाले, तिमीहरूले बारम्बार धारणाहरू फैलाउनेहरूलाई मैले तिमीहरूलाई सिकाएको विधिअनुसार नै व्यवहार गर्नुपर्छ।

के तिमीहरूले मण्डलीमा बारम्बार धारणाहरू फैलाउनेहरूलाई कसरी सम्हाल्ने भन्‍ने कुरा अब जान्यौ? के तिमीहरू अहिले मानिसहरूलाई बहकाउन धारणाहरू फैलाउनेहरूलाई खुट्ट्याउन सक्छौ? (सक्छौँ।) धारणाहरू फैलाउने मुख्य प्रकारका बोलीवचनहरू के-के हुन्? एउटा प्रकारले परमेश्‍वरका वचनहरूलाई लक्षित गर्छ, अर्को प्रकारले परमेश्‍वरको कामलाई लक्षित गर्छ, र अर्को प्रकारले परमेश्‍वरको स्वभाव र सारलाई लक्षित गर्छ। यस्ता बोलीवचनहरू परमेश्‍वरबारे हल्का कल्पना र गलतफहमीहरूदेखि, परमेश्‍वरबारे आलोचना, निन्दा, र ईश्वरनिन्दा गर्ने गम्भीर कार्यसम्‍म हुन्छन्। यीबाहेक, मानिसहरूले परमेश्‍वरप्रतिका आफ्ना गुनासा, अवज्ञा, र असन्तुष्टिजस्ता कुराहरू व्यक्त गर्ने नकारात्मक र प्रतिरोधी टिप्पणीहरू पनि हुन्छन्। सारांशमा भन्दा, धारणाहरू फैलाउने सबै शब्दहरू परमेश्‍वरलाई अवज्ञा गर्ने, आलोचना गर्ने, निन्दा गर्ने, र ईश्वरनिन्दा गर्ने प्रकृतिका हुन्छन्, र तिनले पैदा गर्ने परिणाम भनेको मानिसहरूलाई परमेश्‍वरप्रति शङ्का गर्ने र उहाँविरुद्ध सतर्क हुने, उहाँलाई गलत बुझ्ने र आफूलाई उहाँबाट टाढा राख्‍ने, र उहाँलाई इन्कार्नेसमेत बनाउनु हो। यी कुराहरू खुट्ट्याउन सजिलै हुनुपर्छ।

ग. धारणाहरू समाधान गर्ने सिद्धान्त र मार्गहरू

धारणाहरू फैलाउनेबारे अझै पनि केही कुरा छन् जसबारे सङ्गति गरिनु आवश्यक छ। कतिपय मानिस भन्छन्: “धारणाहरू फैलाउने कुरा आउँदा, मण्डली जीवनका अवधिमा हामीले खुलासा र चिरफार गर्ने अभ्यास गर्नुपर्छ, र यसलाई हामीले प्रतिबन्धित गर्नुपर्छ। तर, परमेश्‍वरमाथिको विश्‍वासको दौरान, हामीले विभिन्‍न धारणा विकास गर्ने सम्भावना हुन्छ; यो हाम्रो नियन्त्रणभन्दा बाहिरको कुरा हो। त्यसकारण, धारणाहरूको कुरा आउँदा, हामीले सही रूपमा अभ्यास गर्न सक्न, र मण्डली जीवनमा बाधा र अवरोधहरू नल्याउन, अरूलाई हानिकारक असर नपार्न, वा अरूको जीवनमा घाटा नल्याउनका लागि हामीले अभ्यासको कस्तो मार्ग पछ्याउनुपर्छ? व्यवहार गर्ने उचित तरिका के हो?” के मानिसहरूमा धारणाहरू हुन्छन् भन्‍ने कुरा तथ्य होइन र? के यो अपरिहार्य कुरा होइन र? (हो।) कतिपय मानिस भन्छन्, “सत्यता नपछ्याउनेहरूले मात्रै धारणाहरू विकास गर्नेछन्।” के यो अभिव्यक्ति सही छ? यो आंशिक रूपमा मात्रै सही छ। सत्यता पछ्याउनेहरूले पनि कहिलेकाहीँ विशेष परिस्थितिहरू सामना गर्दा परमेश्‍वरबारे धारणाहरू विकास गर्न सक्छन्, किनभने मानिसहरूले सत्यता र परमेश्‍वरका अभिप्रायहरू बुझ्नुभन्दा पहिले, र परमेश्‍वरबारे ज्ञान प्राप्त गर्नुभन्दा पहिले, परमेश्‍वरका वचन र कामबारे केही धारणा विकास गर्नेछन्। यी धारणाहरू सत्यताअनुरूप नभएका केही भ्रमपूर्ण मानव विचारहरू हुन्। कतिपय धारणा नैतिकता, दर्शन, परम्परागत संस्कृति, नैतिक सिद्धान्तहरू, र आदि इत्यादि कुराहरूअनुरूप हुन सक्छन्, र झट्ट हेर्दा, यी विचारहरू सही पनि देखिन सक्छन्। तर, यी विचारहरू सत्यताअनुरूप हुँदै हुँदैनन्, बरु त्यसको विपरीत हुन्छन्। यो तथ्य हो। मानिसहरूले यी धारणाहरूलाई कसरी सामना गर्नुपर्छ? मानिसहरूले सत्यता पछ्याउनुअघि नै, आफूसँग कैयौँ धारणा बोकिरहेका हुन्छन्; यी अन्तर्निहित धारणाहरू हुन्। मानिसहरूले सत्यता पछ्याउने प्रक्रियाको दौरान, वातावरण र विभिन्‍न प्रसङ्ग परिवर्तन हुने हुनाले तिनीहरूमा निकै धेरै नयाँ धारणाहरू पैदा हुनेछन्; यीचाहिँ आर्जित धारणाहरू हुन्। दुवै प्रकारका धारणाहरू मानिसहरूले परमेश्‍वरमा विश्‍वास गर्ने आफ्नो यात्रामा सामना गर्नुपर्ने कुरा हुन्। त्यसोभए, के धारणाहरू समाधान गर्ने कुनै उपाय छ? के अभ्यासको कुनै मार्ग छ? कतिपयले भन्छन्, “यो कुरा सम्हाल्न सजिलो छ। हामीले हाम्रा अन्तर्निहित धारणाहरूविरुद्ध विद्रोह गर्न सक्छौँ; हामीले तीप्रति कुनै ध्यान दिनु आवश्यक छैन। हामीले सत्यता पछ्याउने प्रक्रियामा, र सत्यता बुझ्दै गर्दा यी धारणाहरू बिस्तारै समाधान हुनेछन् र हट्नेछन् भन्‍नेमा हामी निश्‍चित छौँ। आर्जित धारणाहरूको हकमा चाहिँ, हामी तिनलाई समाधान गर्न परमेश्‍वरमा भर पर्छौँ, र हामी तिनको बन्धनमा पनि पर्दैनौँ। त्यसकारण, आजसम्म, हामीले हृदयमा परमेश्‍वरविरुद्ध प्रतिरोध, निन्दा, वा ईश्वरनिन्दाजस्ता कुराहरूमा डोऱ्याउन सक्‍ने धारणाहरू निर्माण गरेका छैनौँ।” अभ्यासको यो विधि, धारणाहरू सामना गर्ने र सम्हाल्ने यो तरिका कस्तो छ? के यसले धारणाहरू समाधान गर्न सक्छ? के यसमा केही कमीकमजोरी छन्? के धारणाहरूप्रतिको यो मनोवृत्ति सक्रिय र सकारात्मक हो? (होइन।) के यो मनोवृत्तिले मानिसहरूमा कुनै सकारात्मक प्रभाव पार्छ? यदि तँ यी धारणाहरूलाई बेवास्ता गर्ने निष्क्रिय विधि प्रयोग गर्छस्, र तिनलाई आफ्नो हृदयको सबैभन्दा गुप्त भागमा भण्डारण गर्छस्, र ती बाहिर आउँदा तिनलाई दबाउने गर्छस् अनि प्रार्थना गर्छस् र त्यसपछि ती समाधान भएको ठान्छस्, ती फेरि देखा पर्दा तिनलाई त्यसरी नै निराकरण गर्छस्, र पछि तीबारे विचार नगरी ती समस्यै होइनन् जस्तो व्यवहार गर्छस्, र “जे भए पनि मैले विश्‍वास गरेको परमेश्‍वर अझै मेरै परमेश्‍वर हुनुहुन्छ, म अझै परमेश्‍वरकै सृजित प्राणी हुँ, र परमेश्‍वर अझै मेरै सृष्टिकर्ता हुनुहुन्छ; यो कुरा परिवर्तन भएकै छैन” भन्‍ने विश्‍वास गर्छस् भने, के धारणाहरू समाधान गर्ने सबैभन्दा प्रभावकारी तरिका यही हो त? के यसले सकारात्मक नतिजा हासिल गर्छ त? के यस्तो अभ्यासले धारणाहरू जरैबाट पूरै समाधान गर्छ त? अवश्य नै गर्दैन। यी धारणाहरू जति नै ठूला वा साना भए पनि, वा जति नै धेरै वा थोरै भए पनि, मानिसहरूको हृदयमा यी धारणाहरू अस्तित्वमा रहेसम्म, तिनीहरूको जीवन प्रवेश र परमेश्‍वरसँगको तिनीहरूको सम्बन्धमा केही न केही नकारात्मक असर पर्नेछ, यसरी बाधाहरू पैदा हुनेछन्। विशेषगरी जब मानिसहरू कमजोर हुन्छन्; जब तिनीहरूले विजय गर्न नसकिने वातावरण सामना गर्छन्; जब तिनीहरूले परमेश्‍वरका अभिप्रायहरू बुझ्दैनन्, र तिनीहरूसँग अभ्यासको मार्ग हुँदैन, र परमेश्‍वरलाई कसरी सन्तुष्ट पार्ने भनी तिनीहरूलाई थाहा हुँदैन; अनि जब तिनीहरूलाई आफूसँग मुक्तिको कुनै आशा छैन भन्‍ने लाग्छ, तब यी धारणाहरू तुरुन्तै तिनीहरूभित्र देखा पर्छन्, तिनीहरूको विचारमा हाबी हुन्छन्, तिनले तिनीहरूको हृदयमा डेरा जमाइ बस्छन्, र यसरी यी धारणाहरूले तिनीहरू बस्छन् वा छोडिजान्छन् भन्‍ने कुरामा समेत असर पार्न सक्छन्, र तिनले छनौट गर्ने मार्गमा पनि प्रभाव पार्न सक्छन्। अनि सायद तैँले कहिल्यै वास्ता नगरेको र तँलाई कहिल्यै असर नगरेको वा तँलाई कहिल्यै हार्ने नतुल्याएको कुनै धारणा पनि हुन सक्छ—तैँले सधैँ आफू त्यसको मालिक हुँ, त्यसलाई नियन्त्रण गर्न सक्छु भन्‍ने विश्‍वास गरेको थिइस्—तर कुनै निश्‍चित असफलता, बर्खासी वा हटाइ, वा परमेश्‍वरबाट आएको कठोर अनुशासन र ताडना अनुभव गरेपछि, वा तँलाई तँ अतल कुण्डमा परेको छस् जस्तो महसुस भएपछि, त्यस्तो समयमा त्यो धारणा उप्रान्त तेरा लागि कुनै गौण वस्तु मात्रै रहँदैन। तैँले त्यसलाई बेवास्ता गरे पनि, त्यसले तेरा विचारहरूलाई बाधा दिन र बहकाउन सक्छ, त्यो तेरा विचार र दृष्टिकोणहरू, परमेश्‍वरप्रतिको तेरो मनोवृत्ति, र परमेश्‍वरमाथिको तेरो आस्थामा समेत हाबी हुन सक्छ। यदि तँसँग ती धारणाहरू सम्हाल्ने उचित विधि वा अभ्यासको सिद्धान्त छैन भने, वा तँसँग ती कुराहरूबारे स्पष्ट बुझाइ छैन भने, ती धारणाहरूले बीचबीचमा तेरो जीवन प्रवेश वा तेरा तत्‍कालीन छनौटहरूमा असर गर्नेछन्। तिनले परमेश्‍वरसँगको तेरो सम्बन्ध र परमेश्‍वरप्रतिको तेरो मनोवृत्तिमा समेत प्रभाव पार्न सक्‍नेछन्। त्यसकारण, कुनै पनि प्रसङ्गमा पैदा हुने विभिन्‍न धारणा सामना गर्दा, हानि हुनबाट जोगिन र सकारात्मक नतिजा हासिल गर्नका लागि मानिसहरूले तिनलाई सामना गर्न र सम्हाल्न कस्तो मनोवृत्ति र विधि अपनाउनुपर्छ? यो एउटा प्रश्‍न हो जसबारे स्पष्ट रूपमा सङ्गति गर्नुपर्ने हुन्छ।

देहमा जिउने मानिसहरूमा स्वतन्त्र इच्छा र विचार हुन्छन्। तिनीहरू शिक्षित भए पनि नभए पनि, तिनीहरूको क्षमता जस्तोसुकै भए पनि, वा तिनीहरूको लैङ्गिकता जे भए पनि, मानिसहरूमा विचारहरू भएसम्म, तिनीहरूले धारणाहरू पैदा गर्ने नै छन्। यदि कुनै धारणाले तेरो भ्रष्ट स्वभावमा प्रभुत्व जमायो भने, तैँले त्यस धारणाका कारण परमेश्‍वरलाई अवज्ञा गर्नेछस्। त्यसकारण, मानिसहरूमा धारणाहरू हुनुको यो समस्या समाधान गरिनुपर्छ। धारणाहरू फैलाउनेहरूले मात्रै धारणाहरू पैदा गर्दैनन्; यति मात्र हो, तिनीहरू आफ्ना धारणाहरू फैलाउँछन्, तिनीहरू लापरवाह रूपमा परमेश्‍वरको विरोधमा खडा हुन्छन् र उहाँबारे विभिन्‍न दृष्टिकोण र दोषारोपणहरू फैलाउँछन्। तर के धारणाहरू नफैलाउनेहरूमा कुनै धारणा हुँदैन भन्‍ने हो त? हरेक व्यक्तिमा धारणाहरू हुन्छन्; यो तथ्य हो। भिन्‍नता के हो भने जानीजानी धारणाहरू फैलाउनेहरूमा अन्तर्निहित रूपमै सत्यताप्रति वितृष्ण प्रकृति सार हुन्छ। तिनीहरूले सत्यता नस्विकार्ने हुनाले र बरु आफ्ना धारणाहरू सही छन् र पूर्ण रूपमा सत्यताअनुरूप छन् भन्‍नेसमेत विश्‍वास गर्ने हुनाले, यदि तिनीहरूका धारणाहरू सत्यतासँग बाझिन्छन् भने, तिनीहरू सत्यता होइन बरु आफ्ना धारणाहरू स्विकार्ने निर्णय गर्छन्। तिनीहरू यहीँनेर असफल हुन्छन् र यसै कारण तिनीहरू प्रतिबन्धित र निन्दित हुन्छन्। त्यसोभए साधारण र सामान्य मानिसहरूले धारणाहरू पैदा गर्दा चाहिँ किन तिनीहरूको निन्दा गरिँदैन त? किनभने तिनीहरूमध्ये धेरैजसो चेतनाका साथ बोल्छन् र व्यवहार गर्छन्, र तिनीहरूलाई हृदयमा, मानव धारणाहरू सत्यताअनुरूप हुँदैनन् र ती गलत हुन्छन् भन्‍ने थाहा हुन्छ; तिनीहरूले तुरुन्तै आफ्ना धारणाहरू समाधान गर्न नसक्‍ने भए पनि ती त्याग्‍न तिनीहरू इच्छुक हुन्छन्। जब तिनीहरू सत्यता स्विकार्ने निर्णय गर्छन्, तब तिनीहरूका भित्री धारणाहरू यसर्थ सत्यताद्वारा प्रतिस्थापित हुन्छन् र समाधान गरिन्छन्; तिनीहरू आफ्ना धारणाहरू त्याग्‍छन् र त्यसउप्रान्त तिनीहरू तिनको प्रभाव, प्रतिबन्ध, वा प्रभुत्वमा पर्दैनन्। त्यसकारण, यी मानिसहरू आफूमा धारणाहरू भए पनि, ती फैलाउने काम गर्दैनन्। तिनीहरू अझै पनि आफ्नो कर्तव्य सामान्य रूपमा पूरा गर्न, परमेश्‍वरलाई सामान्य रूपमा पछ्याउन, परमेश्‍वरका वचनहरू र परमेश्‍वरको काम स्विकार्न, परमेश्‍वरको सार्वभौमिकता र बन्दोबस्तहरूमा समर्पित हुन, र परमेश्‍वरको मुक्तिमा समर्पित हुन सक्छन्। अनि तिनीहरू सधैँ आफू सृजित प्राणी हुँ र परमेश्‍वर सृष्टिकर्ता हुनुहुन्छ भनेर स्विकार्छन्। तिनीहरूले हृदयमा जुनसुकै धारणाहरू पाले पनि, तिनीहरू परमेश्‍वरसँगको सामान्य सम्बन्ध कायम राख्‍न र सृजित प्राणी र सृष्टिकर्ताबीचको सम्बन्ध कायम राख्‍न सक्छन्, अनि आफ्नो कर्तव्य त्याग्‍नबाट, परमेश्‍वरको नाम त्याग्‍नबाट तर्किन सक्छन्, अनि परमेश्‍वरमाथिको तिनीहरूको आस्था अपरिवर्तित नै रहिरहन्छ। कुरा यही भए पनि, यदि धारणाहरू कहिल्यै समाधान भएनन् भने, तिनले अझै पनि मानिसहरूलाई बरबाद पार्न र विनाशमा डोऱ्याउन सक्छन्। त्यसकारण, हामीले धारणाहरूलाई कसरी सर्वोत्तम तरिकाले सामना र समाधान गर्ने भन्‍नेबारे अझै पनि सङ्गति गर्नु जरुरी छ।

तिमीहरूलाई कुन चाहिँ समाधान गर्न सजिलो छ भन्ने लाग्छ: परमेश्‍वरमा विश्‍वास गर्नुभन्दा पहिलेदेखि मानिसहरूमा रहेका अन्तर्निहित धारणाहरू कि परमेश्‍वरमा विश्‍वास गरेपछि विशेष वातावरण र प्रसङ्गहरूमा मानिसहरूले विकास गर्ने धारणाहरू? (अन्तर्निहित धारणाहरू समाधान गर्न सजिलो हुन्छ।) मानिसहरूले सुरुमा परमेश्‍वरमा विश्‍वास गर्न थाल्दा परमेश्‍वरबारे तिनीहरूमा भएका कल्पना र धारणाहरू समाधान गर्न सजिलो हुन्छ, जबकि उहाँमा विश्‍वास गर्न थालेपछि परमेश्‍वरको काम अनुभव गर्दै गर्दा तिनीहरूमा विकसित हुने धारणाहरू समाधान गर्न त्यति सजिलो हुँदैन—यो सैद्धान्तिक अभिव्यक्ति हो, तर अन्त्यमा यो तथ्यहरूसँग मिल्दैन। “सैद्धान्तिक” को अर्थ के हो? यसको अर्थ यस्ता प्रकारका निष्कर्षहरू मानिसहरूद्वारा दर्शन र तर्कका आधारमा निकालिएका हुन्छन्। मानिसहरूले सुरुमा परमेश्‍वरमा विश्‍वास गर्न र दर्शनहरूका सत्यता बुझ्न थालेपछि, तिनीहरूका केही धारणा त्यागिन्छन् र समाधान हुन्छन्। वास्तवमा, यो समाधान धर्मसैद्धान्तिक स्तरमा मात्रै हासिल हुन्छ; यी धारणाहरू समाधान भएजस्तो देखिन्छन्, तर मानिसहरूले परमेश्‍वरलाई पछ्याउँदा विकास गर्ने धेरै धारणाहरू तिनीहरूका अन्तर्निहित धारणाहरूसँग सम्बन्धित हुन्छन्। सैद्धान्तिक रूपमा, यी दुई प्रकारका धारणामध्ये अन्तर्निहित धारणाहरू समाधान गर्न सजिलो हुन्छ, तर वास्तवमा, मानिसहरूले सत्यता स्विकार्न र सकारात्मक कुराहरूलाई प्रेम गर्न सकेसम्म, र तिनीहरू सत्यताको बुझाइमा पुगेसम्म, दुवै प्रकारका धारणाहरू समाधान गर्न सजिलै हुन्छन्। उदाहरणका लागि, तिमीहरूमध्ये कतिपयले अन्तर्निहित धारणाहरू समाधान गर्न सजिलो छ भनेर भन्छौ, तर तिमीहरूले विकृत बुझाइ भएका मानिसहरू भेट्टाउन सक्छौ, जो अत्यन्तै जिद्दी हुन्छन् र महत्त्वहीन विवरणहरूमा अति नै घोत्लिन्छन्, जो बाइबल, उत्कृष्ट आत्मिक लेखहरू, र बाइबल व्याख्याकारहरूका अर्थ्याइहरूको जाँचपड्ताल गर्छन्; यी मानिसहरू आफूले भेट्टाएका कुराहरू तिमीहरूलाई दोहोर्‍याउँदै सुनाउँछन्, र तिमीहरूले सत्यताबारे जसरी सङ्गति गरे पनि त्यो तिनीहरू स्विकार्दैनन्। तिनीहरू विशुद्ध प्रवचन, सत्यता, वा सही शब्दहरू स्विकार्न सक्दैनन्; तिनीहरू ती कुराहरू सुन्दा तिनलाई आत्मसात् गर्दैनन्। एक हिसाबमा, तिनीहरूको बुझ्ने क्षमतामा समस्या हुन्छ; अर्को हिसाबमा, तिनीहरू सकारात्मक कुराहरू वा सत्यतालाई प्रेम गर्दैनन्, बरु तिनीहरू जिद्दी हुन र महत्त्वहीन विवरणहरूमा घोत्लिन, र भाषाको खेल खेल्न मन पराउँछन्, र तिनीहरूलाई सिद्धान्त र ईश्वरशास्त्र मन पर्छ। के त्यस्ता मानिसहरूले आफ्ना धारणाहरू त्याग्‍न सक्छन् त? (सक्दैनन्।) तथ्यहरूबाट मूल्याङ्कन गर्दै, त्यस्ता मानिसहरूको स्वभाव र रुचिहरूका आधारमा हेर्दा, तिनीहरू सत्यता स्विकार्न सक्दैनन्। मानिसहरूका प्रारम्भिक धारणाहरू वास्तवमा अत्यन्तै गहिराइ विनाको र सतही किसिमका हुन्छन्, र तिनलाई समाधान गर्न निकै सजिलो हुन्छ। यदि कुनै व्यक्तिमा सामान्य सोचाइ र सामान्य बुझ्ने क्षमता छ भने, जब तँ तिनीहरूसँग दर्शनहरूसँग सम्बन्धित सत्यताबारे सङ्गति गर्छस्, तिनीहरूले त्यो कुरा बुझेसम्म, सजिलै आफ्ना धारणाहरू त्याग्‍न सक्छन्। तर एकप्रकारका मानिसहरूमा सामान्य सोचाइ हुँदैन, तिनीहरू सत्यता बुझ्न सक्दैनन्, र सत्यता स्विकार्दैनन्। के त्यस्ता मानिसहरूले आफ्ना धारणाहरू त्याग्‍न सक्छन् त? (सक्दैनन्।) त्यसकारण, त्यस्ता मानिसहरूका धारणाहरू समाधान गर्न गाह्रो हुन्छ। यदि कुनै व्यक्तिसँग सामान्य समझ छ र ऊ सत्यता स्विकार्न सक्छ भने, उसले परमेश्‍वरमा विश्‍वास गरेपछि परमेश्‍वरबारे जेसुकै धारणाहरू विकास गरे पनि, र यी धारणाहरू जुनसुकै वातावरण वा प्रसङ्गमा पैदा भए पनि, उसले परमेश्‍वरसँग बहस गर्दैन। ऊ यसो भन्छ, “म मानव हुँ, ममा भ्रष्ट स्वभाव छन्, अनि मेरो सोचाइ र व्यवहार गलत हुन सक्छ। परमेश्‍वर सत्यता हुनुहुन्छ, र परमेश्‍वर कहिल्यै गलत हुनुहुन्‍न। मेरा विचारहरू जति नै तर्कसङ्गत भए पनि ती अझै पनि मानव विचार नै हुन्, ती मानवबाट आउँछन् र ती सत्यता होइनन्। यदि ती विचारहरू परमेश्‍वरका वचनहरू वा सत्यतासँग बाझिन्छन् भने, जति नै तर्कसङ्गत भए पनि गलत हुन्छन्।” अहिले यी धारणाहरू ठ्याक्‍कै कहाँ गलत छन् भन्‍ने कुरा तिनीहरूलाई थाहा नहुन सक्छ, त्यसोभए तिनीहरू कसरी अभ्यास गर्छन् त? तिनीहरू समर्पण अभ्यास गर्छन्, तिनीहरू जिद्दी हुँदैनन् र तिनीहरू निश्‍चित विवरणहरूमा मात्रै घोत्लिँदैनन्, र परमेश्‍वरले कुनै दिन यो कुरा प्रकट गर्नुहुनेछ भन्‍ने विश्‍वास गर्दै यसलाई त्याग्दिन्छन्। कसैले तिनीहरूलाई सोध्छ, “परमेश्‍वरले यो कुरा प्रकट गर्नुभएन भने के गर्ने?” तिनीहरू जवाफ दिन्छन्, “तब म सदाका लागि समर्पित हुनेछु। परमेश्‍वर कहिल्यै गलत हुनुहुन्‍न, र परमेश्‍वर जे गर्नुहुन्छ त्यो कहिल्यै गलत हुँदैन। यदि परमेश्‍वरले गर्ने कुरा मानव धारणाहरूअनुरूप छैन भने, यसको अर्थ परमेश्‍वर गलत हुनुहुन्छ भन्‍ने होइन, बरु मानिसहरूले त्यसलाई बोध गर्न वा बुझ्न सक्दैनन् भन्‍ने हो। त्यसकारण, मानिसहरूले सबैभन्दा बढी गर्नुपर्ने कुरा भनेको छानबिन नगर्नु हो, तिनीहरू आफ्ना धारणाहरूमा अडिग रहिरहनु हुँदैन, र परमेश्‍वरमा गल्तीहरू पत्ता लगाउन आफ्ना धारणाहरू प्रयोग गर्नु हुँदैन, परमेश्‍वरमा समर्पित नहुन र उहाँलाई अवज्ञा गर्नका लागि तर्क र बहानाका रूपमा आफ्ना धारणाहरू प्रयोग गर्नु हुँदैन।” तिनीहरू आफ्ना धारणाहरूलाई यसरी नै लिन्छन्। के यस्तो अभ्यास सत्यता अभ्यास गर्नु हो? यो वास्तवमै सत्यता अभ्यास गर्नु हो। जब तिनीहरू धारणाहरू विकास गर्छन्, तब परमेश्‍वरलाई ती धारणाका कुराहरूसँग तुलना गर्न वा ती धारणाहरूलाई परमेश्‍वरबारे छानबिन गर्न, र परमेश्‍वर साँचो हुनुहुन्छ कि हुनुहुन्‍न वा उहाँ अस्तित्वमा हुनुहुन्छ कि हुनुहुन्‍न भनेर पुष्टि गर्न प्रयोग गर्ने गर्दैनन्। बरु, तिनीहरू आफ्ना ती धारणाहरू त्याग्‍छन् र सत्यता स्विकार्न र परमेश्‍वर चिन्‍न लागिपर्छन्। तर तिनीहरूले परमेश्‍वर चिन्‍न सक्दो प्रयास गरे पनि, उहाँलाई चिन्‍न सक्दैनन्। अनि त्यसपछि तिनीहरू के गर्छन्? तिनीहरू अझै पनि समर्पित हुन्छन्। तिनीहरू भन्छन्, “परमेश्‍वर कहिल्यै गलत हुनुहुन्‍न। परमेश्‍वर सधैँ परमेश्‍वर नै हुनुहुन्छ। सत्यता व्यक्त गर्ने परमेश्‍वर नै हुनुहुन्छ। परमेश्‍वर नै सत्यताको स्रोत हुनुहुन्छ।” यी धारणाहरू सम्हाल्दा, सबभन्दा पहिले त तिनीहरू परमेश्‍वरलाई परमेश्‍वरको स्थानमा र आफूलाई सृजित प्राणीका स्थानमा राख्छन्। त्यसकारण, तिनीहरूले आफ्ना धारणाहरू पन्छाएका वा समाधान गरेका छैनन् भने पनि, परमेश्‍वरप्रतिको तिनीहरूको समर्पणको मनोवृत्ति परिवर्तन हुँदैन। यस मनोवृत्तिले तिनीहरूलाई सुरक्षा दिन्छ, तिनीहरूलाई परमेश्‍वरले उहाँसामु रहेका सृजित प्राणीको पहिचानमा रहन दिन्छ। त्यसकारण, के त्यस्ता मानिसहरूका धारणाहरू समाधान गर्न सजिलो हुन्‍न र? (हुन्छ।) यो कसरी हासिल हुन्छ? मानौँ तिनीहरूले कुनै परिस्थिति सामना गर्दा यसरी बोलेका छन् अरे: “परमेश्‍वरले गर्ने सबै कुरा सत्यता हो र यो सही हुन्छ, परमेश्‍वर सर्वशक्तिमान् हुनुहुन्छ र उहाँले गल्ती गर्न सक्‍नुहुन्‍न भनेर भन्‍नु—के त्यो गलत होइन र? परमेश्‍वरले गल्ती गर्न सक्‍नुहुन्‍न भनेर भनिए पनि, यो त सैद्धान्तिक अभिव्यक्ति मात्रै हो। वास्तवमा, परमेश्‍वरले गर्ने कतिपय कुरा असंवेदनशील हुन्छन् र ती मानव भावनाहरूअनुरूप हुँदैनन्। मलाई लाग्छ यो मामला पूर्ण रूपमा सही छैन। पूर्ण रूपमा सही नभएका कामकुराका हकमा भन्दा, म समर्पित हुनु वा मैले तिनलाई स्विकार्नु जरुरी हुँदैन, होइन र? मैले परमेश्‍वरको नाम वा उहाँको पहिचान इन्कार नगरे पनि, आफूले अहिले विकास गरेका धारणाहरूले मलाई परमेश्‍वरबारे अझै धेरै अन्तर्ज्ञान र अझै राम्रो बुझाइ दिएका छन्—परमेश्‍वरले पनि केही गलत कुरा गर्नुहुन्छ र उहाँ पनि कहिलेकहीँ गल्तीहरू गर्नुहुन्छ। त्यसकारण, अबदेखि, मानिसहरूले परमेश्‍वर धर्मी, सिद्ध, र पवित्र हुनुहुन्छ भनेर भन्दा म विश्‍वास गर्नेछैनँ। म यी अभिव्यक्तिहरूमा सानो प्रश्‍नचिन्ह लगाउनेछु। परमेश्‍वर सृष्टिकर्ता हुनुहुन्छ र म उहाँको सार्वभौमिकता स्विकार्न सक्छु, तैपनि भविष्यमा मैले छानेर स्विकार्नुपर्छ र म अन्योलग्रस्त र अन्धाधुन्ध रूपमा समर्पित हुनु हुँदैन। यदि म गलत रूपमा समर्पित भएँ भने के गर्ने? के मैले घाटा बेहोर्नेछैनँ र? म मूर्खतापूर्वक समर्पित हुने व्यक्ति बन्‍न सक्दिनँ।” यदि तिनीहरूले धारणाहरू र परमेश्‍वरलाई यस मनोवृत्तिले लिन्छन् भने, के तिनीहरू सजिलै आफ्ना धारणाहरू त्याग्‍न सक्छन् र? के यस्तो अभ्यास सत्यता अभ्यास गर्नु हो त? (होइन।) के तिनीहरू र परमेश्‍वरबीच रहेको सम्बन्ध समस्याग्रस्त भइसकेको हुँदैन र? के तिनीहरूले निरन्तर परमेश्‍वरको छानबिन गरिरहेका हुँदैनन् र? परमेश्‍वर त तिनीहरूको नियतिमाथि शासन गर्ने सार्वभौम हुनुहुन्न बरु तिनीहरूको छानबिनको विषय बनिसक्‍नुभएको हुन्छ। तिनीहरूले आफू सृष्टिकर्ताको प्रभुत्वमा रहेको सृजित प्राणी हुँ भनेर स्विकारे पनि, तिनीहरूले जे गरिरहेका हुन्छन्, त्यो सृजित प्राणीका कर्तव्य र दायित्वहरू पूरा गर्नु होइन। तिनीहरू सृजित प्राणीका रूपमा आफ्नो मूल स्थानमा रहेर सृष्टिकर्तालाई लिइरहेका हुँदैनन्, बरु आफूलाई सृष्टिकर्ताको विरोधमा उभ्याइरहेका हुन्छन्, र सृष्टिकर्तालाई छानबिन गरिरहेका र सृष्टिकर्ताका कार्य र व्यवहारहरू विश्‍लेषण गरिरहेका हुन्छन्, आफ्नो इच्छाअनुसार समर्पित हुने कि नहुने र स्विकार गर्ने कि नगर्ने भनेर छनौट गरिरहेका हुन्छन्। के यो मनोवृत्ति र अभ्यास शैली सत्यता स्विकार्ने व्यक्तिमा हुनुपर्ने प्रकटीकरणहरू हुन्? के तिनीहरूका धारणाहरू समाधान गर्न सकिन्छ? (अहँ, ती समाधान गर्न सकिँदैन।) तिनलाई कहिल्यै समाधान गर्न सकिँदैन। किनभने परमेश्‍वरसँगको तिनीहरूको सम्बन्ध विकृत भएको हुन्छ; यो सामान्य सम्बन्ध हुँदैन, यो सृजित प्राणी र सृष्टिकर्ताबीचको सम्बन्ध हुँदैन। तिनीहरूले परमेश्‍वरलाई छानबिन गरिनुपर्ने वस्तुका रूपमा लिन्छन्, र उहाँलाई निरन्तर छानबिन गर्छन्। तिनीहरू आफूले सही र असल ठानेको कुरा स्विकार्छन्, तर मानव धारणा र कल्पनाहरू वा मानव रुचिहरूअनुरूप नरहेका कुराबारे भित्री रूपमा परमेश्‍वरको प्रतिरोध गर्छन् र उहाँविरुद्ध सङ्घर्ष गर्छन्, र तिनीहरू परमेश्‍वरबाट टाढिन्छन्। के त्यस्तो व्यक्ति सत्यता स्विकार्ने व्यक्ति हो त? सतही रूपमा हेर्दा, कुनै घटनाहरू नभएको र परमेश्‍वरबारे कुनै धारणाहरू नभएको अवस्थामा, ऊ परमेश्‍वरले बोल्ने वचनहरूमा समर्पित हुन सक्छ। तर उसले धारणाहरू विकास गरेपछि, उसको समर्पण हराउँछ; यो कहीँकतै देख्‍न सकिँदैन, र यसलाई व्यवहारमा उतार्न सकिँदैन। यहाँ के भइरहेको हुन्छ? के स्पष्ट छ भने तिनीहरू सत्यता अभ्यास गर्ने मानिस होइनन्। तिनीहरू परमेश्‍वरलाई सत्यताको स्रोत वा सत्यता स्वयमका रूपमा स्विकार्दैनन्। सत्यता स्वीकार नगर्ने मानिसहरूमा ती धारणाहरू जहिलेसुकै देखा परे पनि ती धारणाहरू त्याग्‍न वा समाधान गर्न तिनीहरूलाई गाह्रो हुन्छ।

माथिको सङ्गतिको विषयवस्तुबाट मूल्याङ्कन गर्दा, कुन प्रकारको धारणा समाधान गर्न बढी सजिलो छ भन्‍ने तिमीहरूलाई लाग्छ? त्यो परिस्थितिमा निर्भर हुन्छ। सत्यता स्विकार्न सक्‍ने, समझ भएका र सच्चा मानिसहरूका हकमा, तिनीहरूका धारणाहरू जुनसुकै बेला पैदा भए पनि तिनलाई समाधान गर्न सजिलो हुन्छ। सत्यता स्विकार्न नसक्‍नेहरूका हकमा, तिनीहरूका धारणाहरू जुनसुकै बेला पैदा भए पनि तिनलाई समाधान गर्न गाह्रो हुन्छ। कतिपय मानिसहरूले परमेश्‍वरमा बीसतीस वर्ष विश्‍वास गरेका हुन्छन्, र अहिले पनि, तिनीहरूले भन्‍ने कुनै पनि कुरा सत्यताअनुरूप हुँदैन; त्यो सब शब्द र धर्मसिद्धान्तहरू, अनि मानव धारणाहरू मात्रै हुन्छ। तिनीहरूले कुनै पनि सत्यता बुझ्दै बुझेका हुँदैनन्—के तिनीहरूका धारणाहरू पैदा हुँदा तिनीहरूले ती त्याग्‍न सक्छन् त? यो भन्‍न गाह्रो छ। यदि तिनीहरूले सत्यता स्विकार्दैनन् भने, तिनीहरूले आफ्ना धारणाहरू त्याग्‍न सक्‍नेछैनन्। मानिसहरूमा धारणाहरू हुनु अपरिहार्य नै हुन्छ। हरेकको मस्तिष्कले कुनै पनि बेला विभिन्‍न धारणाहरू पैदा गर्न सक्छ, चाहे ती अन्तर्निहित वा चाहे आर्जित नै किन नहोऊन्। हरेकको हृदयमा धारणाहरू हुन्छन्, चाहे तिनीहरूले परमेश्‍वरमा विश्‍वास गरेको जति नै धेरै वर्ष भएको किन नहोस्। त्यसोभए यसमा के गरिनुपर्छ? के यो समस्या बस समाधान गर्न नसकिने नै हो त? यसलाई समाधान गर्न सकिन्छ; यसमा याद राख्‍नुपर्ने केही सिद्धान्तहरू छन्। यी सिद्धान्तहरू अत्यन्तै महत्त्वपूर्ण छन्। जब तँ त्यस्ता परिस्थितिहरू सामना गर्छस्, तब यी सिद्धान्तहरूअनुसार अभ्यास गर्। केही समयसम्म अभ्यास गरेपछि, तैँले नतिजाहरू देख्‍नेछस्, र तँ सत्यता वास्तविकतामा प्रवेश गर्नेछस्। जब धारणाहरू पैदा हुन्छन्, तब धारणा जेसुकै भए पनि, सुरुमा यो सोचाइ सही छ कि छैन भनेर आफ्नो हृदयमा मनन र विश्‍लेषण गर्। यदि तँलाई यो सोचाइ गलत र विकृत छ, र यसले परमेश्‍वरको ईश्वरनिन्दा गर्छ भन्‍ने स्पष्ट रूपमा लाग्छ भने, तुरुन्तै प्रार्थना गर्, र परमेश्‍वरलाई यो समस्याको सार पहिचान गर्न अन्तर्दृष्टि र मार्गदर्शन दिनुहोस् भनेर अनुरोध गर्, र त्यसपछि, भेलामा आफ्नो बुझाइबारे छलफल गर्। अनि बुझाइ प्राप्त र अनुभव गर्दै गर्दा, आफ्ना धारणाहरू समाधान गर्नमा ध्यान दे। यदि यसरी अभ्यास गर्दा स्पष्ट नतिजाहरू प्राप्त हुँदैनन् भने, तैँले सत्यता बुझ्ने व्यक्तिसँग सत्यताको यो पक्षबारे सङ्गति गर्नुपर्छ, र अरूबाट सहयोग र परमेश्‍वरका वचनहरूबाट समाधानहरू प्राप्त गर्ने प्रयास गर्नुपर्छ। परमेश्‍वरका वचनहरू र तेरा अनुभवहरूमार्फत, तैँले परमेश्‍वरका वचनहरू सही छन् भन्‍ने कुरा बिस्तारै पुष्टि गर्नेछस्, र तैँले आफ्ना धारणाहरू समाधान गर्ने सन्दर्भमा ठूला नतिजाहरू प्राप्त गर्नेछस्। परमेश्‍वरका त्यस्ता वचन र कामहरू स्वीकार र अनुभव गरेपछि, तैँले अन्ततः परमेश्‍वरका अभिप्रायहरू बुझ्नेछस् र तँसँग परमेश्‍वरको स्वभावबारे केही ज्ञान हुनेछ, जसले तँलाई आफ्ना धारणाहरू त्याग्‍न र समाधान गर्न सक्षम बनाउनेछ। तैँले परमेश्‍वरलाई उप्रान्त गलत रूपमा बुझ्नेछैनस् वा तँ उहाँविरुद्ध सतर्क हुनेछैनस्, न त तैँले अनुचित मागहरू नै गर्नेछस्। यो सहजै समाधान गर्न सकिने धारणाहरूको कुरा हो। तर एउटा अर्को प्रकारको धारणा पनि छ जसलाई बुझ्न र समाधान गर्न मानिसहरूलाई गाह्रो हुन्छ। समाधान गर्न गाह्रो रहेका धारणाहरूका हकमा, तैँले पालना गर्नुपर्ने एउटा सिद्धान्त छ: तिनलाई व्यक्त गर्ने वा फैलाउने नगर्, किनभने त्यस्ता धारणाहरू व्यक्त गर्दा त्यसले अरूलाई फाइदा गर्दैन; यो त परमेश्‍वरलाई अवज्ञा गरेको तथ्य हो। यदि तँ धारणाहरू फैलाउनुका प्रकृति र परिणामहरू बुझ्छस् भने, तैँले यसलाई स्पष्ट रूपमा आफै राम्ररी मापन गर्नुपर्छ र जथाभाबी भन्नबाट टाढा बस्नुपर्छ। यदि तँ “मण्डलीमा मेरा शब्दहरू रोकेर राख्दा साह्रै नराम्रो लाग्छ; मलाई त म विस्फोट हुन्छु जस्तो लाग्छ” भनेर भन्छस् भने, तैँले अझै पनि यी धारणाहरू फैलाउँदा परमेश्‍वरका चुनिएका मानिसहरूका लागि साँच्‍चै फाइदाजनक हुन्छ कि हुँदैन भनेर ख्याल गर्नुपर्छ। यदि यो फाइदाजनक छैन र यसले गर्दा अरूले परमेश्‍वरबारे धारणाहरू राख्छन्, वा परमेश्‍वरलाई अवज्ञा र आलोचना गर्नसमेत सक्छन् भने, के तैँले परमेश्‍वरका चुनिएका मानिसहरूलाई हानि गरिरहेको हुँदैनस् र? तैँले मानिसहरूलाई हानि गरिरहेको हुन्छस्; यो महामारी फैलाउनुभन्दा केही फरक हुँदैन। यदि तँसँग साँच्‍चै नै समझ छ भने, तँ धारणाहरू फैलाएर अरूलाई हानि गर्नुको सट्टा आफै पीडा सहन चाहनेछस्। तर, यदि तँलाई आफ्ना शब्दहरूलाई भित्रै रोकेर राख्दा पीडा हुन्छ भने, तैँले परमेश्‍वरलाई प्रार्थना गर्नुपर्छ। यदि समस्या समाधान भयो भने, के त्यो राम्रो कुरा होइन र? यदि तँ परमेश्‍वरलाई प्रार्थना गर्दासमेत आफ्ना धारणाहरूद्वारा उहाँलाई आलोचना गर्छस् र गलत रूपमा बुझ्छस् भने, तैँले केवल आफूलाई समस्यामा पारिरहेको हुन्छस्। तैँले परमेश्‍वरलाई यसरी प्रार्थना गर्नुपर्छ: “हे परमेश्‍वर, ममा यी विचारहरू छन्, र म तिनलाई त्याग्‍न चाहन्छु, तर सक्दिनँ। बिन्ती छ मलाई अनुशासित गर्नुहोस्, विभिन्‍न वातावरणहरूद्वारा मलाई प्रकाश गर्नुहोस्, र मलाई मेरा धारणाहरू गलत छन् भनेर पहिचान गर्ने तुल्याउनुहोस्। तपाईँले मलाई चाहे जसरी अनुशासित गर्नुभए पनि, म त्यो स्वीकार गर्न इच्छुक छु।” यो मानसिकता सही हुन्छ। यस्तो मानसिकता लिएर परमेश्‍वरसँग प्रार्थना गरेपछि, के तँलाई कम उकुसमुकुस हुनेछैन र? यदि तैँले प्रार्थना र खोजी जारी राख्छस्, परमेश्‍वरबाट अन्तर्दृष्टि र ज्योति प्राप्त गर्छस्, परमेश्‍वरका अभिप्रायहरू बुझ्छस्, अनि तेरो हृदय उज्यालो हुन्छ भने, तँलाई उप्रान्त उकुसमुकुस महसुस हुनेछैन। अनि, के समस्या समाधान हुनेछैन र? परमेश्‍वरप्रतिको तेरो धारणा, प्रतिरोध, र विद्रोहीपन लगभग हराउनेछ; कम्तीमा पनि, तँलाई ती कुरा व्यक्त गर्ने आवश्यकता महसुस हुनेछैन। यदि त्यसले अझै पनि काम गरेन र समस्या पूर्ण रूपमा समाधान भएन भने, तेरा धारणाहरू समाधान गर्न मद्दत गर्ने अनुभव भएको कुनै व्यक्ति खोज्। तिनीहरूलाई तँसँग भएका धारणाहरू समाधान गर्नेसँग सम्बन्धित परमेश्‍वरका वचनहरूका केही खण्डहरू खोज्न लगा, र तिनलाई दर्जनौँ वा सयौँपटक पढ्; सायद तेरा धारणाहरू पूर्ण रूपमा समाधान हुनेछन्। कतिपयले यसो भन्‍न सक्छन्, “यदि मैले दाजुभाइ-दिदीबहिनीहरूसँगका भेलामा धारणाहरू व्यक्त गरेँ भने, त्यो धारणाहरू फैलाउनु हुनेछ, त्यसकारण म त्यसो गर्न सक्दिनँ। तर ती कुरा भित्रै राख्दा साह्रै नराम्रो लाग्छ। के म मेरो परिवारसँग यसबारे कुरा गर्न सक्छु?” यदि तेरो परिवारका सदस्यहरू पनि आस्थामा रहेका दाजुभाइ-दिदीबहिनीहरू हुन् भने, तिनीहरूको वरपर यी धारणाहरू व्यक्त गर्दा तिनीहरूलाई पनि बाधा हुनेछ। के यो उचित हुन्छ त? (हुँदैन।) यदि तैँले भनेको कुराले अरूलाई हानिकारक असर पार्छ, तिनीहरूलाई हानि गर्छ र बहकाउँछ भने, तैँले त्यो कुरा कदापि भन्‍नु हुँदैन। बरु, समस्या समाधान गर्न परमेश्‍वरलाई प्रार्थना गर्। तैँले भक्त हृदयले, धार्मिकताका लागि भोकाउने र तिर्खाउने हृदयले प्रार्थना गरेसम्म र परमेश्‍वरका वचनहरू खाने-पिउने गरेसम्म, तेरा धारणाहरू समाधान हुन सक्छन्। परमेश्‍वरका वचनहरूमा समग्र सत्यता हुन्छ; तिनले कुनै पनि समस्या समाधान गर्न सक्छन्। यो तैँले सत्यता स्वीकार गर्न सक्छस् कि सक्दैनस् र तँ परमेश्‍वरका वचनहरू अभ्यास गर्न इच्छुक छस् कि छैनस्, र तँ आफ्ना धारणाहरू त्याग्‍न सक्छस् कि सक्दैनस् भन्‍ने कुरामा मात्रै निर्भर हुन्छ। यदि तँलाई परमेश्‍वरका वचनहरूमा समग्र सत्यता हुन्छ भन्‍ने विश्‍वास छ भने, तैँले परमेश्‍वरलाई प्रार्थना गर्नुपर्छ र समस्याहरू पैदा हुँदा तिनलाई समाधान गर्न सत्यता खोजी गर्नुपर्छ। यदि, केही समयसम्म प्रार्थना गरेपछि, तँलाई अझै पनि परमेश्‍वरले अन्तर्दृष्टि दिनुभएको अनुभव हुँदैन र तैँले के गर्ने भन्‍नेबारे परमेश्‍वरबाट स्पष्ट वचनहरू प्राप्त गरेको हुँदैनस्, तर त्यसउप्रान्त अचेतन रूपमै तेरा धारणाहरूले तँलाई आन्तरिक रूपमा असर गर्दैनन्, उप्रान्त तेरो जीवनमा बाधा दिँदैनन्, र ती बिस्तारै हराउँदै जान्छन्, र तिनले परमेश्‍वरसँगको तेरो सामान्य सम्बन्धमा असर गर्दैनन्, र अवश्य नै तेरो कर्तव्य निर्वाहमा पनि असर गर्दैनन् भने, के यो धारणा लगभग समाधान भएको हुँदैन र? (हुन्छ।) अभ्यासको मार्ग भनेकै यही हो।

सत्यता नबुझ्नेहरूले सर्वप्रथम त तिनीहरूसँग धारणाहरू हुँदा तिनलाई समाधान गर्न सत्यता खोजी गर्नुपर्छ भन्‍ने कुरा याद गर्नुपर्छ। तिनीहरूले ती धारणाहरू कहिल्यै फैलाउनु हुँदैन वा लापरवाही रूपमा बोल्दै यसो भन्‍नु हुँदैन, “मसँग वाक्‌ स्वतन्त्रता छ। आखिर यो मेरो आफ्नै मुख हो; म आफूले चाहेको कुरा, आफूले चाहेको व्यक्तिलाई, र आफूले चाहेको जुनसुकै वातावरणमा बताउन सक्छु।” यसरी बोल्नु गलत कुरा हो। कतिपय असल वा सही शब्दहरू बोल्दा त्यसबाट अरूलाई फाइदा पुग्छ नै भन्‍ने हुँदैन, तर जुन शब्दहरू धारणाहरू वा शैतानका परीक्षाहरू हुन्, ती शब्दहरू बोलिँदा तिनले असीम परिणामहरू ल्याउन सक्छन्। ती परिणामहरूका आधारमा हेर्दा, यदि तँसँग धारणा छ र तँ त्यसलाई व्यक्त गर्न जिद कस्छस्, र त्यसो गर्दा तँलाई राम्रो लाग्छ र त्यसले तँलाई खुसी पार्छ भन्‍ने तँलाई लाग्छ भने, तेरा कार्यहरूलाई दुष्ट कार्यहरूका रूपमा चित्रण गरिनुपर्नेछ, र परमेश्‍वरले तेरो विरुद्ध ती कुराहरू अभिलेख गर्नुहुनेछ। ती कुराहरू किन तेरो विरुद्ध अभिलेख गरिनेछन्? तँलाई अभ्यासका धेरै सकारात्मक विधि, मार्ग, र सिद्धान्तहरू बताइएको छ, तर तैँले ती छनौट गरिनस्; बरु, तैँले मानिसहरूलाई हानि गर्ने मार्ग छनौट गरिस्—यो जानीजानी गरिएको थियो, होइन र? त्यसोभए, के तेरा कार्यहरूलाई दुष्ट कार्यहरू भन्‍नु बढी हुन्छ त? (हुँदैन।) अरूलाई बाधा दिन र बहकाउन आफ्ना धारणाहरू बाहिर ल्याउनुभन्दा पनि तैँले अनुभवद्वारा र परमेश्‍वरलाई प्रार्थना गरेर अनि खोजी गरेर, यो समस्या आफै समाधान गर्ने निर्णय गर्न सक्छस्। विवेक र समझ भएको व्यक्तिले छनौट गर्नुपर्ने मार्ग यही हो। त्यसोभए तँ किन यो मार्ग छनौट गर्दैनस्? किन अरूलाई हानि गर्ने र चोट पुर्‍याउने मार्ग छनौट गर्छस्? के शैतानले यही गर्दैन र? दुष्ट मानिसहरूले अरूलाई र आफूलाई हानि गर्ने कुराहरू गर्छन्। यदि तँ पनि त्यस्ता कुराहरू गर्छस् भने, के परमेश्‍वरले यसलाई घृणा गर्नुहुन्छ? (हुन्छ।) परमेश्‍वरले तेरा धारणाहरूलाई निन्दा नगर्नुभए पनि, तैँले आफ्ना धारणाहरू समाधान गर्न आफै सत्यता खोजी गर्नुपर्छ र तँसँग सत्यता अभ्यास गर्ने मार्ग हुनुपर्छ। यदि धारणाहरू निराकरण गर्ने तेरो तरिका अरूलाई जानीजानी बहकाउन र हानि गर्न, मण्डली जीवन र दाजुभाइ-दिदीबहिनीहरूको जीवन प्रवेश र सामान्य स्थिति बाधा दिन ती धारणाहरू फैलाउनु हो भने, तेरा कार्यहरू दुष्ट कार्यहरू हुन्। यस्तो परिस्थिति सामना गर्दा, व्यक्तिले के छनौट गर्नुपर्छ? सत्यता पछ्याउने मानवता भएको व्यक्तिले अरूलाई बहकाउने र हानि गर्ने मार्ग छनौट गर्नेछैन; उसले सक्रिय, सकारात्मक सिद्धान्तहरू अभ्यास र पालना गर्ने छनौट गर्नेछ, अनि प्रार्थना गर्न र सत्यता खोजी गर्न परमेश्‍वरअघि आउनेछ, र समस्या समाधान गर्न परमेश्‍वरबाट मद्दतको अनुरोध गर्नेछ। कतिपयले भन्छन्, “जब म परमेश्‍वरलाई मद्दत माग्छु, तब मलाई सधैँ उहाँको मद्दत अमूर्त र अदृश्य छ भन्‍ने लाग्छ। के मैले यसको सट्टा मानिसहरूको मद्दत खोज्ने छनौट गर्न सक्छु?” सक्छस्, तैँले अझै धेरै सत्यता बुझ्ने र तँ भन्दा बढी कद भएको व्यक्ति, तेरो धारणाहरूको बाधा र प्रभावमा परेर कमजोर नबनी तेरो समस्या समाधान गर्न सक्छ भन्‍ने तैँले विश्‍वास गरेको व्यक्ति, यस्तै समस्याहरू अनुभव गरेको र तिनलाई कसरी समाधान गर्ने भनेर बताउन सक्‍ने व्यक्ति रोज्‍न सक्छस्—यो मार्ग पनि उचित हुन्छ। यदि तैँले सामान्यतया निकै अलमल्ल हुने र कुनै कुरा छर्लङ्ग देख्‍न नसक्‍ने व्यक्ति रोज्छस् र, यो मामलाबारे सुनेपछि, उसले तुरुन्तै खैलाबैला मच्‍चाउँछ, र जताततै धारणाहरू फैलाउन र बाधाहरू पैदा गर्न चाहन्छ, र विश्‍वास गर्न छोड्न चाहन्छ भने—तेरा कार्यले अनजानमा मण्डली जीवनमा बाधा दिएका हुनेछन्। त्यसपछि के तेरा कार्यहरू दुष्ट कार्यहरूका रूपमा चित्रित हुनेछैनन् र? (हुनेछन्।) त्यसकारण, जब धारणाहरू कसरी सम्हाल्‍ने भन्‍ने कुरा आउँछ, तब तँ होसियार र सतर्क हुनुपर्छ, तैँले अलमल्ल वा आवेगपूर्ण तरिकाले व्यवहार गर्नु हुँदैन, र तैँले धारणाहरूलाई सत्यताका रूपमा किमार्थ लिनु हुँदैन—मानव विचारहरू चाहे जति नै सही भए पनि, ती सत्यता होइनन्। यस्तो तरिका अपनाउँदा, तँलाई निकै शान्ति हुनेछ, र तेरा धारणाहरूले कुनै समस्या पैदा गर्न सक्‍नेछैनन्। धारणाहरू हुनु डर मान्‍नुपर्ने कुरा होइन—तैँले सत्यता खोजी गरेसम्म, ती अन्ततः समाधान हुने नै छन्। कतिपय मानिसहरू भन्छन्, “तर धारणाहरू समाधान गर्न सजिलो छैन।” कतिपय धारणाहरू समाधान गर्न वास्तवमै गाह्रो हुन्छ, त्यसोभए के गर्नुपर्छ त? सरल छ। कतिपय मानिसहरूको विचार र मनमा कतिपय धारणाहरू कहिल्यै समाधान हुँदैनन्। यो पहिले नै तथ्य हो, तर कुनै धारणा समाधान गर्न चाहे जति नै गाह्रो भए पनि, त्यो अझै पनि सत्यताचाहिँ हुँदैन। तैँले यो बुँदा बुझेसम्म, समस्या सम्हाल्न सजिलो हुन्छ। यहाँ एउटा तथ्य छ जुन मैले तिमीहरूलाई बताउनैपर्छ: परमेश्‍वरले उहाँले गर्नुहुने सबै कुरा सबैले पूर्ण रूपमा बुझून् वा स्पष्ट रूपमा बोध गरून् भन्ने माग गर्नुहुन्न; उहाँले सबैले यसभित्र रहेको सत्यता के हो वा उहाँ किन कुनै निश्‍चित तरिकाले कार्य गर्नुहुन्छ भनेर जानून् भन्ने माग गर्नुहुन्न। परमेश्‍वरले चाहनुहुने कुरा यो होइन; उहाँले मानिसहरूबाट यी मानक माग गर्नुहुन्न। यदि तेरो क्षमता पर्याप्त रूपमा असल छ भने, तैँले हासिल गर्ने कुनै पनि स्तरको बुझाइ असल हुन्छ—बस तँ सक्दो प्रयास गर्। यदि तँ बुझ्न सक्दैनस् भने, तँ वृद्ध हुँदै जाँदा, र तेरा अनुभवहरू निरन्तर झन्झन् गहन हुँदै जाँदा, र तैँले अझै धेरै अनुभवहरू बटुल्दै जाँदा, सत्यताबारे तेरो बुझाइ पनि बिस्तारै गहन हुँदै जानेछ, र तेरा धारणाहरू घट्दै जानेछन्। तर, धेरैजसो मानिसहरू केही विशेष कुराहरू बुझ्न नसक्‍ने हुन्छन् र तिनलाई तिनीहरू कहिल्यै बुझ्दैनन्। के परमेश्‍वरले तिनीहरूलाई ती कुराहरू बुझ्न जबरजस्ती गर्नुहुन्छ र? गर्नुहुन्‍न; परमेश्‍वरले जबरजस्ती तिनीहरूमा बुझाइ घुसाइदिने गर्नुहुन्‍न। उदाहरणका लागि, परमेश्‍वरले सृष्टि गर्नुभएका यावत्‌ थोकमाझ मानिसहरूले जान्‍न चाहने तर जान्‍न नसक्‍ने धेरै रहस्यहरू छन्। तर, परमेश्‍वर, उहाँका वचनहरू र काममा मानिसहरूलाई शुद्ध पार्न र मुक्ति दिन सत्यता व्यक्त गर्नमा मात्रै ध्यान दिनुहुन्छ। उहाँले अरू मामलाहरू बिरलै उल्लेख गर्नुहुन्छ, र कहिलेकहीँ उल्लेख गर्दा पनि, छोटो रूपमा मात्रै उल्‍लेख गर्नुहुन्छ; परमेश्‍वरले मानिसहरूलाई यी कुराहरू विस्तारमा कहिल्यै व्याख्या गर्नुहुन्न। किन गर्नुहुन्न? किनभने मानिसहरूले यी कुराहरू बुझ्नु जरुरी छैन। परमेश्‍वरले मानिसहरूमा गर्नुहुने काममा, एक हिसाबमा, उहाँले आफ्नो स्वभाव सार प्रकाश गर्नुहुन्छ; अर्को हिसाबमा, परमेश्‍वरसँग उहाँले गर्नुहुने कुराहरूबारे उहाँकै विचार, योजना, स्रोत र उद्देश्यहरू, र उहाँले फरकफरक मानिसहरूमा काम गर्न प्रयोग गर्नुहुने तरिका र विधिहरू, उहाँले यावत् थोकमाथि सार्वभौमिकता राख्‍नुहुने तरिका र विधिहरू, र आदि इत्यादि कुराहरू हुन्छन्। मुक्ति पाएका मानिनका लागि मानिसहरूले सबै सत्यताहरू बुझ्नैपर्छ र तिनीहरू ती सबैमा प्रवेश गर्नैपर्छ भनेर परमेश्‍वरले कहिल्यै भन्‍नुभएको छैन। किनभने परमेश्‍वर अत्यन्तै सर्वशक्तिमान् हुनुहुन्छ! यावत् थोकमाथि उहाँले व्यवहार गर्ने, बोल्ने, काम गर्ने, र सार्वभौमिकता राख्‍ने तरिकाले स्वाभाविक रूपमै उहाँको स्वभाव, सार, पहिचान, र आदि इत्यादि कुराहरू प्रकाश गर्छन्। परमेश्‍वरले उहाँसँग जे छ र उहाँ जे हुनुहुन्छ यी सबै कुराहरू स्वाभाविक रूपमै प्रकट गर्नुभए पनि उहाँले मानिसहरूबाट ती सबै कुरा बुझून् वा जानून् भन्ने माग गर्नुहुन्न, किनभने परमेश्‍वर सधैँ परमेश्‍वर नै हुनुहुनेछ, र उहाँ सर्वशक्तिमान् हुनुहुन्छ, जबकि सृजित मानवजाति अत्यन्तै सानो छ र उसमा शक्तिको पूर्ण कमी छ; मानिस र परमेश्‍वरबीच ठूलो भिन्नता छ! त्यसैले, मानिसहरूले परमेश्‍वरबारे केही धारणा र कल्पनाहरू विकास गर्नु अत्यन्तै सामान्य कुरा हो। परमेश्‍वरले यसलाई हृदयमा लिनुहुन्‍न, तर तैँले सधैँ यसलाई अत्यन्तै गम्भीरतापूर्वक लिन्छस् र जिद्दीपूर्वक यसमा घोत्लिन्छस्। यो शैलीले काम गर्नेछैन। यदि तँ सत्यता पछ्याउने र उच्च क्षमता भएको व्यक्ति होस् भने, तैँले सत्यता बुझेसम्म र तँसँग परमेश्‍वरबारे साँचो ज्ञान भएसम्म, यी धारणा र कल्पनाहरू स्वाभाविक रूपमै सुल्झिनेछन्। यदि तँ सत्यता पछ्याउँदैनस्, र तँसँग जोसुकैले सत्यता सङ्गति गरे पनि त्यो तँ स्विकार्दैनस् र सधैँ आफ्ना धारणाहरू पक्रिरहन्छस् भने, यसको परिणाम के हुनेछ? परिणाम के हुनेछ भने तँ आफ्नो जीवनको अन्त्यमा पुगे पनि वा परमेश्‍वरको काम पूर्ण रूपमा समाप्त हुने विन्दुमा पुगे पनि, तैँले सत्यता प्राप्त गरेको हुँदैनस्, बरु तेरा धारणा र कल्पनाहरूद्वारा तँ मृत्युतर्फ डोर्‍याइएको हुनेछस्। तैँले परमेश्‍वरको आत्मिक शरीर देखा परेको देखे पनि, परमेश्‍वरबारे आफ्ना धारणा र कल्पनाहरू समाधान गर्न अझै पनि सक्‍नेछैनस्। के तैँले यी धारणाहरू समाधान गर्न नसक्‍ने भएकोले नै परमेश्‍वरले तँलाई सबै तथ्य र सत्य के हो भनेर भन्‍नुहुनेथियो र? एक हिसाबमा, उहाँका लागि त्यसो गर्नु अनावश्यक छ; अर्को हिसाबमा, एउटा तथ्य छ, र त्यो के हो भने, मानव मस्तिष्क र मनमा यी कुराहरू ग्रहण गर्ने विशाल क्षमता हुँदैन। परमेश्‍वरले गर्नुहुने काम मानव कल्पनाभन्दा र सबै थोकभन्दा बाहिर हुन्छ। सबै थोकको तुलनामा, मानिसहरू समुद्रतटको बालुवाको एउटा कणजस्तै हुन्। यो वर्णन तथ्यहरूको नजिक छ र यसलाई उचित ठान्‍न सकिन्छ। यदि परमेश्‍वरले तँलाई सबै कुरा बताउन चाहनुभयो भने पनि, के तँसँग यो सबै कुरा ग्रहण गर्ने क्षमता छ र? कतिपय मानिसहरू भन्छन्, “म किन यो सब ग्रहण गर्न सक्दिनँ? यदि परमेश्‍वरले अझै धेरै भन्‍नुभयो भने, मैले अझै धेरै बुझ्न र अझै धेरै प्राप्त गर्न सक्छु। त्यस्तो अवस्थामा, मैले निगाह पाउनेथिएँ!” त्यो त हावादारी सपना मात्रै हो; तैँले तेरो आफ्नै क्षमतालाई बढी आँकिरहेको छस्। कामकुराहरू वास्तवमा त्यस्तो छैनन्। परमेश्‍वरका नजरमा, उहाँले तँलाई भन्‍नुहुने कुराहरू सबै अत्यन्तै सरल र स्पष्ट छन्; ती मानिसहरूले बुझ्न सक्‍ने कुराहरू हुन्। वास्तवमा, यस्ता धेरै कुराहरू छन् जसबारे परमेश्‍वर बोल्नुभएको छैन किनभने मानिसहरूले ती कुरा बुझ्न सक्दैनन्। त्यसकारण, तेरा केही धारणाहरू अन्त्यमा समाधान हुन नसक्नु अत्यन्तै सामान्य कुरा हो। परमेश्‍वरले तँलाई बुझाउन जरुरी रहेका र बताउन चाहनुभएका, वा तैँले सहन र बुझ्न सक्‍ने कुराहरू, तैँले बुझ्नेछस्। तैँले सहन वा बुझ्न नसक्‍ने, तेरा शारीरिक आँखाले छर्लङ्ग देख्‍न नसक्‍ने कुराहरूका हकमा, परमेश्‍वरले तँलाई ती कुराहरू बताउनुभयो नै भने पनि, त्यो व्यर्थ हुनेथियो र मेहनत खेर जानेथियो। फलस्वरूप, परमेश्‍वरले तँलाई यी कुराहरू बताउनुहुन्‍न। त्यस्ता धारणाहरूका हकमा, तँ मर्ने बेला वा परमेश्‍वरको काम पूरा हुँदासम्म पनि तैँले अझै कुरा बुझेको हुँदैनस् भने, त्यसले केमा असर गर्छ? के त्यसले परमेश्‍वरप्रतिको तेरो समर्पणमा असर गर्छ? के त्यसले तैँले सृजित प्राणीको भूमिका स्विकार्नुमा असर गर्छ? के यसले परमेश्‍वरको पहिचान र सारको तेरो ज्ञानलाई असर गर्छ? यदि तँलाई यी कुनै पनि रूपमा असर हुँदैन भने, तँलाई मुक्ति दिइएको हुनेछ। त्यसोभए, के यस्तो धारणालाई अझै पनि समाधान गरिनुपर्छ त? पर्दैन। यो अन्तिम प्रकारको धारणा हो, जुन मृत्युको क्षणमा समेत समाधान गर्न सकिँदैन। कतिपय मानिसहरू भन्छन्, “हे परमेश्‍वर, तपाईंले गर्नुभएको यो काम, तपाईंले भन्‍नुभएका यी वचनहरू, र तपाईंले खडा गर्नुभएको यो वातावरण मैले अझै बुझेको छैनँ। के म मर्नुभन्दा पहिले मलाई यो कुरा भन्‍न सक्नुहुन्छ, ताकि म शान्तिले मर्न सकूँ?” परमेश्‍वर त्यस्ता अनुरोधहरूलाई बेवास्ता गर्नुहुन्छ। तँ शान्तिमै जान सक्छस्; तैँले आत्मिक क्षेत्रमा सबै कुराहरू बुझ्नेछस्।

मानिसहरूलाई मुक्ति दिने परमेश्‍वरको आफ्नै मानक छ; यो तैँले आफ्ना धारणाहरू कति राम्ररी समाधान गरेको छस् वा तीमध्ये कतिलाई त्यागेको छस् भन्‍ने कुरामा आधारित हुँदैन। बरु, तँ परमेश्‍वरको कति डर मान्छस् भन्ने कुरामा आधारित हुन्छ र तँ उहाँप्रति कति समर्पित छस्, तँ उहाँको डर वास्तवमै मान्छस् कि मान्दैनस् र तँ उहाँप्रति साँचो रूपमा समर्पित हुन्छस् कि हुँदैनस् भन्‍ने कुरामा यो आधारित हुन्छ। परमेश्‍वरले गर्नुहुने सबै कुरामा अर्थ हुन्छ, र तँलाई त्यो स्विकार्न सजिलो भए पनि, वा तँलाई त्यो स्विकार्न गाह्रो भए पनि र यसले तँमा धारणाहरू पैदा गर्ने सम्भावना भए पनि, जेसुकै भए पनि, यसको नतिजास्वरूप परमेश्‍वरको पहिचान परिवर्तन हुँदैन; उहाँ सधैँ सृष्टिकर्ता नै हुनुहुनेछ, र तँ सधैँ सृजित प्राणी नै रहनेछस्। यदि तँ कुनै पनि धारणाद्वारा सीमित नहुन, र अझै पनि सृजित प्राणी र सृष्टिकर्ताका रूपमा परमेश्‍वरसँगको सम्बन्ध कायम गर्न सक्छस् भने, तँ परमेश्‍वरको साँचो सृजित प्राणी होस्। यदि तँ कुनै पनि धारणाको प्रभाव वा बाधामा नपर्न सक्षम छस्, र हृदयदेखि नै परमेश्‍वरप्रति साँचो समर्पण गर्न सक्छस् भने, र यदि सत्यताबारे तेरो बुझाइ गहन भए पनि वा सतही भए पनि, तँ धारणाहरू पन्छाउन सक्छस्, र तीद्वारा बन्धनमा नपरी बस्‍न सक्छस्, र परमेश्‍वर नै सत्य, मार्ग, र जीवन हुनुहुन्छ, परमेश्‍वर सदासर्वदा परमेश्‍वर नै हुनुहुनेछ, र परमेश्‍वरले गर्ने कुरा गलत कहिल्यै हुँदैन भनेर विश्‍वास गर्छस् भने, तैँले मुक्ति पाउन सक्छस्। वास्तवमा, हरेकको कद सीमित हुन्छ। मानिसहरूका दिमागमा कतिवटा कुराहरू अटाउन सक्छ र? के तिनीहरू परमेश्‍वरलाई बुझ्न सक्छन् र? त्यो त आशापूर्ण सोच मात्र हो! यो कुरा नबिर्सी: परमेश्‍वरअघि मानिसहरू सदैव शिशुहरू हुनेछन्। यदि तँलाई तँ चलाख छस् भन्‍ने लाग्छ भने, यदि तँ सधैँ चलाख बन्‍ने प्रयास गर्छस्, र सबै कुरा पत्ता लगाउने प्रयास गर्छस्, र “यदि मैले यो कुरा बुझ्‍न सकिनँ भने, म तपाईं मेरो परमेश्‍वर हुनुहुन्छ भनेर मान्न सक्दिनँ, म तपाईं मेरो परमेश्‍वर हुनुहुन्छ भनेर स्विकार्न सक्दिनँ, र म तपाईं सृष्टिकर्ता हुनुहुन्छ भनेर मान्न सक्दिनँ। यदि तपाईंले मेरा धारणाहरू समाधान गर्नुभएन भने, म तपाईं परमेश्‍वर हुनुहुन्छ भनेर स्विकार्नेछु, म तपाईंको सार्वभौमिकता स्विकार्नेछु, र म तपाईंमा समर्पित हुनेछु भनेर तपाईँ सपना मात्रै देख्दै हुनुहुन्छ।” भनेर सोच्छस् भने, यो समस्याजनक कुरा हो। कसरी? परमेश्‍वरले तँसँग त्यस्ता कुराहरूबारे बहस गर्नुहुन्न। मानिसप्रति उहाँ जहिल्यै यस्तो हुनुहुनेछ: यदि तँ परमेश्‍वर तेरो परमेश्‍वर हुनुहुन्छ भनेर स्विकार्दैनस् भने, उहाँले तँ उहाँको सृजित प्राणीमध्ये एक होस् भनेर स्विकार्नुहुनेछैन। जब परमेश्‍वर तँलाई उहाँको सृजित प्राणीका रूपमा स्विकार्नुहुन्न, तब परमेश्‍वरप्रतिको तेरो मनोवृत्तिको नतिजास्वरूप परमेश्‍वरसँगको तेरो सम्बन्धमा बदलाव आउँछ। यदि तँ परमेश्‍वरमा समर्पित हुन, र परमेश्‍वरको पहिचान र सार, अनि परमेश्‍वरले गर्नुहुने सबै कुरा स्विकार्न सक्दैनस् भने, तेरो पहिचानमा बदलाव आउनेछ। अनि के तँ अझै पनि सृजित प्राणी हुन्छस् र? परमेश्‍वरले तँलाई अनुमोदन गर्नुहुन्न; बहस गर्नुको कुनै अर्थ छैन। अनि यदि तँ सृजित प्राणी होइनस्, र परमेश्‍वर तँलाई चाहनुहुन्न भने, के तँसँग अझै मुक्ति पाउने आशा हुन्छ र? (हुँदैन।) परमेश्‍वरले किन तँलाई सृजित प्राणीका रूपमा लिनुहुन्न? तँ सृजित प्राणीले पूरा गर्नुपर्ने जिम्मेवारी र कर्तव्यहरू पूरा गर्न सक्दैनस्, र तँ सृष्टिकर्तासँग सृजित प्राणीको स्थानबाट व्यवहार गर्दैनस्। त्यसोभए परमेश्‍वरले तँसँग कसरी व्यवहार गर्नुहुनेछ? उहाँले तँलाई कसरी हेर्नुहुनेछ? परमेश्‍वरले तँलाई मानकअनुसारको सृजित प्राणीका रूपमा हेर्नुहुनेछैन, बरु एउटा पतित, दियाबलस र शैतानका रूपमा हेर्नुहुनेछ। के तैँले आफूलाई चलाख ठानेको थिइनस् र? तैँले कसरी आफूलाई दियाबलस र शैतान बनाइस् त? यो चलाखीपन होइन, यो त मूर्खता हो। यी वचनहरूले मानिसहरूलाई के बुझ्न मद्दत गर्छन्? मानिसहरू परमेश्‍वरसामु नियमअनुसार चल्नैपर्छ भनेर बुझ्न मद्दत गर्छन्। यदि तँसँग तेरा धारणाहरूको कारण नै छ भने पनि, तैँले आफूसँग सत्यता छ, र तँसँग परमेश्‍वरविरुद्ध होहल्ला गर्ने र उहाँलाई सीमित गर्ने पुँजी छ भन्‍ने नसोच्। तँ अरू जेसुकै गर्, तर त्यस्तो नबन्। तैँले सृजित प्राणीको रूपमा रहेको आफ्नो पहिचान गुमाएपछि, तँ नष्ट हुनेछस्—यो कुनै मजाक होइन। यो ठ्याक्‍कै किन हो भने, जब मानिसहरूसँग धारणाहरू हुन्छन्, तब तिनीहरू फरक-फरक शैली लिन्छन्, र फरक-फरक समाधान अपनाउँछन्, त्यसकारण परिणामहरू पूर्ण रूपमा फरक हुन्छन्।

धारणाहरूका हकमा कसरी अभ्यास गर्ने भन्‍नेबारेमा, के तिमीहरूसँग सिद्धान्तहरू छन्? के ती सिद्धान्तहरूले तिमीहरूलाई उचित रूपमा सृजित प्राणीका रूपमा आफूलाई आचरणमा ढाल्न सक्‍ने गरी सुरक्षा दिन्छन्? के त्यो मार्ग असल छ? (छ।) त्यसोभए त्यसलाई सारांश गर त। (यदि त्यो तुलनात्मक रूपमा समाधान गर्न सजिलो धारणा हो भने, हामीले प्रार्थना र खोजी गर्नैपर्छ, परमेश्‍वरका वचनहरूबाट यस्तो प्रकारको धारणालाई चिरफार गर्ने सत्यता खोज्नैपर्छ, र हामीले सत्यता बुझ्‍ने दाजुभाइ-दिदीबहिनीहरूसँग सङ्गति पनि गर्न सक्छौँ; यसरी, हामीले धारणाका भ्रामक पक्षहरू छर्लङ्गै देख्‍न सक्‍नेछौँ, र यसरी यसलाई समाधान गर्न सक्‍नेछौँ। कतिपय धारणाहरू त्यस्ता पनि हुन्छन् जसलाई समाधान गर्न सजिलो हुँदैन, तर हामीले तिनलाई पक्रिराख्‍नु हुँदैन। हामीमा सत्यता स्वीकार गर्ने र परमेश्‍वरमा समर्पित हुने मनोवृत्ति हुनुपर्छ, हामीले हामी सृजित प्राणी हौँ र परमेश्‍वरले जे गर्नुहुन्छ त्यो निश्चित रूपमा नै सही हुन्छ, र यो त हामीलाई महसुस नभएको मात्र हो भन्‍ने कुरा जान्‍नुपर्छ। हामीले बुझे पनि वा नबुझे पनि, हामीले धारणाहरू फैलाउन मिल्दैन। हामीले बारम्बार परमेश्‍वरसँग प्रार्थना र खोजी गर्न सिक्‍नुपर्छ, अनि बिस्तारै यी धारणाहरूलाई पनि समाधान गर्न सकिन्छ। तेस्रो परिस्थिति के हो भने, कतिपय धारणाहरू अन्त्यसम्मै समाधान नभई रहन्छन्। त्यस्ता परिस्थितिहरूमा, हामी यी धारणाहरूको बन्धनमा नपरेसम्म र हामीले तिनलाई नफैलाएसम्म ठीकै हुन्छ। यदि यी धारणाहरू अन्त्यमा समाधान भएनन् भने पनि, हामीले तिनलाई नपक्रिरहेसम्म र तिनको कारण हामीले दुष्टता नगरेसम्म, परमेश्‍वरले हामीलाई निन्दा गर्नुहुनेछैन, र यसले हाम्रो मुक्तिमा असर गर्नेछैन।) समग्रमा कति वटा सिद्धान्तहरू छन्? (तीन वटा।) समग्रमा तीन वटा सिद्धान्तहरू छन्। तिमीहरूले ती सबै टिपोट गर्‍यौ, होइन त? तिमीहरूले सत्यता र सिद्धान्तहरू बुझेपछि, स्वाभाविक रूपमै तिमीहरूका धारणाहरू समाधान हुनेछन्। तैँले तेरा धारणाहरूलाई तँलाई व्यवधान दिन वा ठेस पुर्‍याउन दिनु हुँदैन; समाधान गर्न सकिने धारणाहरू समाधान गर्न सक्दो गर्, र अस्थायी रूपमा समाधान गर्न नसकिने धारणाहरूका हकमा, कम्तीमा पनि तिनलाई तँमाथि असर पुर्‍याउन नदे। तिनले तँलाई कर्तव्य निर्वाह गर्नबाट छेक्नु हुँदैन, वा तिनले परमेश्‍वरसँगको तेरो सम्बन्धमा असर पुर्‍याउनु हुँदैन। तैँले ध्यान दिनुपर्ने मुख्य कुरा के हो भने, तैँले कम्तीमा पनि धारणाहरू फैलाउनु हुँदैन, दुष्कर्म गर्नु हुँदैन, अवरोध वा बाधाहरू पैदा गर्नु हुँदैन, र तैँले शैतानको नोकर वा शैतानको वाहकका रूपमा काम गर्नु हुँदैन। यदि, तैँले चाहे जति नै प्रयास गरे पनि, केही धारणालाई सतही रूपमा मात्रै समाधान गर्न सकिन्छ तर पूर्ण रूपमा समाधान गर्न सकिँदैन भने, त्यसलाई बस बेवास्ता गर्। धारणाहरूलाई तेरो सत्यता खोजी वा तेरो जीवन प्रवेशमा असर पुर्‍याउन नदे। यी सिद्धान्तहरूमा निपुण बन्, अनि सामान्य परिस्थितिहरूमा, तँ सुरक्षित हुनेछस्। यदि तँ सत्यता स्वीकार गर्ने, सकारात्मक कुराहरूलाई प्रेम गर्ने व्यक्ति होस्, दुष्ट व्यक्ति होइनस्, र तँ अवरोध र बाधाहरू दिन अनिच्छुक छस्, र जानीजानी अवरोध र बाधाहरू दिँदैनस् भने, जब तैँले सामान्यतया धारणाहरू उत्पन्न हुने समस्या सामना गर्छस्, तब तँ सामान्यतया सुरक्षित नै हुनेछस्। अभ्यासको सबैभन्दा आधारभूत सिद्धान्त यही हो: यदि समाधान गर्न कठिन हुने धारणा देखा पर्‍यो भने, त्यो धारणाअनुसार काम गर्न हतार नगर्। पहिला, प्रतीक्षा गर् र त्यसलाई समाधान गर्न सत्यता खोजी गर्, परमेश्‍वरले गर्नुहुने कुरा गलत हुन सक्दैन भन्‍ने विश्‍वास गर्। यो सिद्धान्त याद राख्। यसका साथै, आफ्नो कर्तव्य पन्छ्याउने नगर् वा आफ्ना कर्तव्य निर्वाहमा धारणालाई असर पुर्‍याउन नदे। यदि तँसँग धारणाहरू छन् र तँ “म यो कर्तव्यमा झारा टारिदिनेछु; म खराब मुडमा छु, त्यसकारण म तपाईंका लागि राम्ररी काम गर्नेछैनँ” भनेर भन्छस् भने, यो राम्रो कुरा होइन। तेरो मनोवृत्ति नकारात्मक र झाराटारुवा बनेपछि, यो समस्याजनक बन्छ; यो तँभित्र धारणाहरूले उधुम मच्चाएको हो। जब धारणाहरूले तँभित्र उधुम मच्चाउँछन् र तेरो कर्तव्य निर्वाहमा असर पुर्‍याउँछन्, तब यसको अर्थ यो बेला परमेश्‍वरसँगको तेरो सम्बन्ध वास्तवमा परिवर्तन भइसकेको छ भन्‍ने हुन्छ। कतिपय धारणाहरूले तेरो कर्तव्य निर्वाहमा असर पुर्‍याउन सक्छन्, जुन गम्भीर समस्या हो, र तिनलाई तुरुन्तै समाधान गरिनुपर्छ। अरू धारणाहरूले तेरो कर्तव्य निर्वाहमा वा परमेश्‍वरसँगको तेरो सम्बन्धमा असर पुर्‍याउँदैनन्, त्यसकारण ती मुख्य समस्याहरू होइनन्। यदि तैँले विकास गर्ने धारणाहरूले तेरो कर्तव्य निर्वाहमा असर पार्न सक्छन्, जसले गर्दा तैँले परमेश्‍वरलाई शङ्का गर्छस्, आफ्नो कर्तव्य लगनशील भई पूरा गर्दैनस्—र आफ्नो कर्तव्य पूरा नगर्दा कुनै दुष्परिणाम आउनेछैन भन्‍नेसमेत सोच्छस्—र तँमा कुनै त्रास वा परमेश्‍वरको डर मान्ने हृदय छैन भने, यो खतरनाक कुरा हो। यसको अर्थ तँ परीक्षामा पर्नेछस्, र शैतानले तँलाई छल्नेछ र बन्दी बनाउनेछ। तेरा धारणाहरू र तैँले गर्ने छनौटहरूप्रतिको तेरो मनोवृत्ति निर्णायक हुन्छ; धारणाहरू समाधान गर्न सकिए पनि वा नसकिए पनि, र तिनीहरूको समाधान जुनसुकै हदसम्म गर्न सकिने भए पनि, तँ र परमेश्‍वरबीचको सामान्य सम्बन्ध परिवर्तन हुनु हुँदैन। एक हिसाबमा, तैँले परमेश्‍वरले योजनाबद्ध गर्नुभएका सबै वातावरणमा समर्पित हुन सक्‍नुपर्छ, र परमेश्‍वरले गर्नुहुने सबै कुरा सही र अर्थपूर्ण हुन्छ भनेर पक्का हुन सक्‍नुपर्छ, र यो ज्ञान र सत्यताको यो पक्ष तेरा लागि कहिल्यै हिसाबमा परिवर्तन हुनु हुँदैन। अर्को कुरो, तँलाई परमेश्‍वरले सुम्पनुभएको कर्तव्यलाई तैँले पाखा लगाउनु हुँदैन, यसको बोझ तैँले आफूबाट हटाउनु हुँदैन। यदि, आन्तरिक वा बाहिरी रूपमा, तँसँग परमेश्‍वरप्रति कुनै प्रतिरोध, विरोध वा विद्रोहीपन छैन भने, परमेश्‍वरले तेरो समर्पण, र तँ पर्खिरहेको छस् भनेर मात्रै देख्नुहुनेछ। तँसँग अझै पनि धारणाहरू हुन सक्छन्, तर परमेश्‍वरले तेरो विद्रोहीपन देख्नुहुन्न। तँभित्र कुनै विद्रोहीपन र प्रतिरोध नभएकाले, परमेश्‍वरले अझै पनि तँलाई आफ्नो सृजित प्राणी मान्नुहुन्छ। यसविपरीत, यदि तेरो हृदय गुनासा र अवज्ञाले भरिएको छ, तँ प्रतिकार गर्ने मौका खोजिरहेको छस्, र आफ्नो कर्तव्य पूरा गर्न इच्छुक छैनस्, यसको बोझ आफूबाट हटाउन खोजिरहेको छस्—यहाँसम्‍म कि, तेरो हृदयमा, परमेश्‍वरबारे सबै प्रकारका गुनासाहरू छन्, र आफ्नो कर्तव्य पूरा गर्ने क्रममा तँमा निश्‍चित अवज्ञा र आक्रोशका प्रकटीकरणहरू प्रकाश हुन्छन् भने—त्यो बेला, परमेश्‍वरसँगको तेरो सम्बन्धमा धेरै ठूलो परिवर्तन आइसकेको हुन्छ। तैँले पहिले नै परमेश्‍वरको सृजित प्राणीका रूपमा रहेको स्थान छोडिसकेको हुन्छस्; तँ उप्रान्त सृजित प्राणी हुँदैनस्, बरु तँ दियाबलसहरू र शैतानको वाहक बनेको हुन्छस्—र त्यसैले परमेश्‍वरले तँलाई कुनै दया देखाउनुहुनेछैन। जब कुनै व्यक्ति यो बिन्दुमा आइपुग्छ, ऊ डरलाग्दो क्षेत्रतर्फ अघि बढिरहेको हुन्छ। यदि परमेश्‍वरले केही गर्नुभएन भने पनि, ऊ मण्डलीमा दृढ रहन सक्नेछैन। र त्यसैले, तिनीहरूले गर्ने प्रत्येक कुरामा—विशेषगरी धारणाहरू समाधान गर्ने जस्ता कुराहरू समावेश हुँदा—मानिसहरूले परमेश्‍वरलाई चिढ्याउने, वा परमेश्‍वरले निन्दा गर्नुभएका, वा अरूलाई चोट वा हानि पुर्‍याउने कुरा गर्नबाट जोगिन सचेत हुनुपर्छ। यो नै सिद्धान्त हो।

मानिसहरूमा परमेश्‍वरबारे धारणाहरू हुनु सानो-तिनो मामला होइन! मानिसहरूले परमेश्‍वरसँगको सामान्य सम्बन्ध कायम राख्‍नु महत्त्वपूर्ण हुन्छ, तर यो सम्बन्धमा सबैभन्दा बढी असर पार्ने कुरा भनेको मानिसहरूका धारणाहरू हुन्। परमेश्‍वरबारे मानिसहरूका धारणाहरू समाधान भएपछि मात्रै परमेश्‍वरसँग सामान्य सम्बन्ध कायम राख्‍न सकिन्छ। हाल, धेरै मानिसहरूमा गम्भीर समस्या छ। तिनीहरूले परमेश्‍वरमा विश्‍वास गरेको चाहे जति नै धेरै वर्ष भएको भए पनि, तिनीहरू आफ्नो कर्तव्य निर्वाह गर्दा कष्ट सहन र मूल्य चुकाउन सक्षम नै भए पनि, पूरै अवधिमा, तिनीहरूका धारणाहरू पूर्ण रूपमा समाधान गर्न सकिँदैन। यसले परमेश्‍वरसँगको तिनीहरूको सम्बन्धमा गम्भीर असर पार्छ र परमेश्‍वरप्रतिको तिनीहरूको प्रेम र उहाँप्रतिको तिनीहरूको समर्पणमा सीधै असर पार्छ। त्यसकारण, मानिसहरूले परमेश्‍वरबारे चाहे जे धारणाहरू विकास गरे पनि, यो एउटा गम्भीर मामला हो, जसलाई बेवास्ता गरिनु हुँदैन। धारणाहरू पर्खालजस्तै हुन्; तिनले परमेश्‍वरसँग मानिसहरूको सम्बन्धलाई छेक्छन्, जसले तिनीहरूलाई परमेश्‍वरको मुक्तिको कामसँग असम्बन्धित बनाउँछ। त्यसकारण, मानिसहरूसँग परमेश्‍वरबारे धारणाहरू हुनु अत्यन्तै गम्भीर समस्या हो, जसलाई बेवास्ता गर्न सकिँदैन! यदि मानिसहरूमा धारणाहरू छन् र तिनीहरूले तुरुन्तै सत्यता खोजी गरेर ती समस्या समाधान गर्न सक्दैनन् भने, यसले सजिलै नकारात्मकता, परमेश्‍वरप्रतिको प्रतिरोध, र उहाँविरुद्ध शत्रुतासमेत पैदा गर्न सक्छ। के त्यसपछि तिनीहरूले अझै सत्यता स्विकार्न सक्छन् र? तिनीहरूको जीवन प्रवेश ठप्प हुनेछ। परमेश्‍वरको काम अनुभव गर्ने मार्ग असमान र खाल्टाखुल्टी परेको हुन्छ। मानिसहरूमा भ्रष्ट स्वभाव हुने भएकोले, तिनीहरूले कैयौँ छड्के बाटो लिन सक्छन्, र तिनीहरू कुनै पनि परिस्थितिमा धारणाहरू निर्माण गर्न पुग्न सक्छन्। यदि सत्यता खोजी गरेर यी धारणाहरू समाधान गरिएन भने, मानिसहरूले परमेश्‍वरविरुद्ध विद्रोह गर्न र उहाँलाई अवज्ञा गर्न सक्छन्, उहाँप्रति शत्रुताको बाटो हिँड्न सक्छन्। मानिसहरूले ख्रीष्टविरोधीहरूको बाटो लिएपछि, तिमीहरूलाई के लाग्छ, के तिनीहरूका लागि मुक्तिको मौका बाँकी हुन्छ? त्यो अवस्थामा सम्हाल्‍न सजिलो हुँदैन, र कुनै मौका बाँकी रहनेछैन। त्यसैले, परमेश्‍वरले तँलाई आफ्‍नो सृजित प्राणीका रूपमा इन्कार्नुभन्दा पहिले, तैँले परमेश्‍वरको सृजित प्राणी कसरी बन्‍ने भनेर सिक्‍नुपर्छ। सृष्टिकर्ताको छानबिन गर्ने वा तैँले विश्‍वास गर्ने परमेश्‍वर सृष्टिकर्ता हुनुहुन्छ भनेर कसरी प्रमाणित र पुष्टि गर्ने भनेर पत्ता लगाउने प्रयास नगर्। यो तेरो दायित्व वा जिम्मेवारी होइन। तैँले हृदयमा हरदिन सोच्‍नु र मनन गर्नुपर्ने भनेको आफ्ना कर्तव्य कसरी पूरा गर्ने र मानकअनुसारको सृजित प्राणी कसरी बन्‍ने भन्‍ने कुरा हुनुपर्छ, परमेश्‍वर सृष्टिकर्ता हुनुहुन्छ कि हुनुहुन्न, वा उहाँ वास्तवमै परमेश्‍वर हुनुहुन्छ कि हुनुहुन्न भनेर कसरी प्रमाणित गर्ने, वा परमेश्‍वरले के गर्नुभएको छ र उहाँका कार्यहरू सही छन् कि छैनन् भनेर छानबिन गर्ने गर्नु हुँदैन। यी तैँले छानबिन गर्नुपर्ने कुराहरू होइनन्।

अगुवा र कामदारहरूका जिम्‍मेवारीहरू (१७)

विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग पाँच)

मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू

ऐ. नकारात्मकता पोखाउनु

आज, हामी अगुवाहरू र कामदारहरूको बाह्रौँ जिम्मेवारीबारेको हाम्रो सङ्गति जारी राख्छौँ: “परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।” मण्डली जीवनमा पैदा हुने विभिन्‍न अवरोध र बाधाहरूबारे भन्‍नुपर्दा, पछिल्‍लोपटक हामीले आठौँ समस्याबारे, अर्थात् धारणाहरू फैलाउनेबारेमा सङ्गति गरेका थियौँ—र आज हामी नवौँ समस्याबारे, अर्थात् नकारात्मकता पोखाउनेबारे सङ्गति गर्नेछौँ। नकारात्मकता पोखाउनु पनि दैनिक जीवनमा प्रायजसो सुनिरहने कुरा हो। त्यही भएर मण्डली जीवनमा देखिने नकारात्मकता पोखाउने कार्य वा अभिव्यक्तिहरूलाई पनि प्रतिबन्धित गर्नु र रोक्नुपर्छ, किनभने नकारात्मकता पोखाउने कार्य कुनै व्यक्तिको लागि पनि सुधारात्मक हुँदैन; बरु उल्टै, यसले त मानिसहरूलाई असर, बाधा, र हानि मात्र पुर्‍याउँछ। त्यसकारण, नकारात्मकता पोखाउनु एउटा नकारात्मक कुरा हो, जुन प्रकृतिको हिसाबमा मण्डली जीवनमा बाधा दिने अरू व्यवहार, कार्य, र अभिव्यक्तिहरूजस्तै हो; यसले मानिसहरूलाई बाधा दिने र प्रतिकूल प्रभावहरू पार्ने पनि गर्न सक्छ। नकारात्मकता पोखाएर कसैले पनि अरूलाई सुधार गर्न वा अरूलाई फाइदा पुर्‍याउन सक्दैन; यसले हानिकारक प्रभावहरू मात्रै ल्याउँछ र मानिसहरूको सामान्य कर्तव्यनिर्वाहमा पनि असर पार्न सक्छ। त्यसकारण, जब मण्डलीमा नकारात्मकता पोखाउने कार्य हुन्छ, तब यसलाई पनि उस्तै रूपमा रोक्नु र प्रतिबन्धित गर्नुपर्छ, अनि यसलाई सहनु वा प्रोत्साहित गर्नु हुँदैन।

क. नकारात्मकता पोखाउनु भनेको के हो

सर्वप्रथम हामी नकारात्मकता पोखाउने कार्यलाई कसरी बुझ्‍ने र खुट्ट्याउने भनी हेर्नेछौँ। नकारात्मकता पोखाउने कार्यलाई हामीले कसरी चिन्‍नुपर्छ? मानिसहरूका कुन-कुन टिप्‍पणी र प्रकटीकरणहरू नकारात्मकता पोखाउनु हो? सबैभन्दा मुख्य कुरा, मानिसहरूले पोखाउने नकारात्मकता सकारात्मक हुँदैन, यो सत्यतासँग बाझिने नकारात्मक कुरा हो, र यो तिनीहरूको भ्रष्ट स्वभावबाट आउने कुरा हो। आफूमा भ्रष्ट स्वभाव छ भने सत्यता अभ्यास गर्न र परमेश्‍वरमा समर्पित हुन गाह्रो हुन्छ—र यी कठिनाइहरूका कारण, मानिसहरूमा नकारात्मक सोच र अन्य नकारात्मक कुराहरू प्रकट हुन्छन्। तिनीहरूले सत्यता अभ्यास गर्ने सन्दर्भमा यी कुराहरू देखा पर्छन्; यी कुराहरू मानिसहरूले सत्यता अभ्यास गर्ने प्रयास गर्दा तिनीहरूलाई असर र अवरोध गर्ने विचार र दृष्टिकोणहरू हुन्, र यी पूर्ण रूपमा नकारात्मक कुराहरू हुन्। यी नकारात्मक विचार र दृष्टिकोणहरू मानिसका धारणाहरूसँग जति नै मिले पनि र सुन्दा जति नै उचित लागे पनि, यी परमेश्‍वरका वचनहरूको बुझाइबाट आउँदैनन्, ती परमेश्‍वरका वचनहरूको अनुभवात्मक ज्ञान त झनै होइनन्। यसको साटो, यी मानव मनबाट आएका हुन्छन्, र सत्यतासँग पटक्‍कै मिल्दैनन्। त्यसकारण यी नकारात्मकता, नकारात्मक कुराहरूका पाटोहरू हुन्। नकारात्मकता पोखाउने मानिसहरूको अभिप्राय भनेको सत्यता अभ्यास गर्ने आफ्नो असफलताका धेरै वस्तुगत कारणहरू खोज्‍नु हो, ताकि आफूलाई अरूले बुझून् र सहानुभूति दिऊन्। विभिन्‍न हदसम्‍म, यी नकारात्मक अभिव्यक्तिहरूले सत्यता अभ्यास गर्ने मानिसहरूको अग्रसरतामा असर र त्यसलाई दुर्बल बनाउँछ, र धेरै मानिसहरूलाई त सत्यता अभ्यास गर्नबाट समेत रोक्‍न सक्छ। यी परिणाम र नकारात्मक असरहरूले गर्दा यी कुराहरू नकारात्मक, परमेश्‍वरको विरोधी र सत्यताप्रति पूर्ण शत्रुवत् भनेर चित्रण गरिन अझै लायक हुन्छन्। कतिपय मानिसहरू नकारात्मकताको छर्लङ्गैसित देख्‍न नसक्‍ने हुन्छन्, र निरन्तर नकारात्मकता सारलाई सामान्य कुरा हो, र यसले मानिसहरूले गर्ने सत्यता पछ्याइमा ठूलो असर गर्दैन भन्‍ने सोच्छन्। यो सोचाइ गलत छ; वास्तवमा, यसले निकै ठूलो असर गर्छ, र कसैको नकारात्मकता उसले सहनै नसक्‍ने गरी ठूलो भयो भने, यसले सहजै धोकामा लैजान सक्छ। यो भयानक परिणाम नकारात्मकताबाटै आउँछ। त्यसो भए, नकारात्मकता पोखाउने कार्यलाई कसरी चिन्‍नु र बुझ्नुपर्छ? सरल रूपमा भन्दा, नकारात्मकता पोखाउनु भनेको मानिसहरूलाई बहकाउनु र तिनीहरूलाई सत्यता अभ्यास गर्नबाट रोक्‍नु हो; यो सामान्य विधिजस्ता देखिने नरम रणनीतिहरू प्रयोग गरेर मानिसहरूलाई बहकाउनु र पासोमा पार्नु हो। के यो तिनीहरूको लागि हानिकारक हुन्छ? यो वास्तवमा तिनीहरूको लागि अत्यन्तै हानिकारक हुन्छ। त्यसकारण, नकारात्मकता पोखाउनु भनेको नकारात्मक कुरा हो, र यसलाई परमेश्‍वरले निन्दा गर्नुहुन्छ; नकारात्मकता पोखाउने कार्यको सबैभन्दा सरल अर्थ यही हो। अनि, नकारात्मकता पोखाउनुको नकारात्मक पक्ष के हो? के-कस्ता कुराहरू नकारात्मक हुन्छन्, र मानिसहरूमा प्रतिकूल असर पार्न र मण्डली जीवनमा बाधा र हानि गर्न सक्छन्? नकारात्मकतामा के कुरा समावेश हुन्छ? यदि मानिसहरूमा परमेश्‍वरका वचनहरूसम्‍बन्धी विशुद्ध बुझाइ छ भने, के तिनीहरूले सङ्गति गर्ने शब्‍दहरूमा कुनै नकारात्मकता हुन्छ? यदि मानिसहरूका निम्ति परमेश्‍वरले खडा गर्नुभएका परिस्‍थितिहरूप्रति तिनीहरूमा साँचो समर्पणको मनोवृत्ति छ भने, यी परिस्‍थितिहरूसम्‍बन्धी तिनीहरूको ज्ञानमा कुनै नकारात्मकता हुन्छ? जब तिनीहरूले आफ्‍नो अनुभवात्मक ज्ञान सबैलाई बताउँछन्, के यसमा कुनै नकारात्मकता हुन्छ? अवश्य नै हुँदैन। मण्डली वा मानिसहरूको वरिपरि हुने कुनै पनि घटनाको हकमा, यदि तिनीहरूले यसलाई परमेश्‍वरबाट आएको भनी स्विकार्न सक्छन्, सही कार्यशैली अपनाउन सक्छन्, अनि खोजी र समर्पणको मनोवृत्ति अपनाउन सक्छन् भने, के तिनीहरूको ज्ञान, बुझाइ, र अनुभवमा कुनै नकारात्मकता हुन्छ? (हुँदैन।) अवश्य नै हुँदैन। त्यसोभए यी कुराहरू हेर्दा, नकारात्मकता भनेको के हो? यसलाई कसरी बुझ्न सकिन्छ? के नकारात्मकतामा यस्ता कुराहरू, जस्तै मानिसहरूको अनाज्ञाकारिता, असन्तुष्टि, गुनासो, र आक्रोश समावेश हुँदैनन् र? नकारात्मकताको अझै गम्भीर मामलाहरूमा प्रतिरोध, अवज्ञा, र तीव्र होहल्लासमेत समावेश हुन्छन्। यी तत्त्वहरू समावेश भएका टिप्पणीहरू व्यक्त गर्नुलाई नकारात्मकता पोखाउने कार्यको रूपमा चित्रण गर्न सकिन्छ। त्यसकारण यी प्रकटीकरणहरूबाट मूल्याङ्कन गर्दा, जब व्यक्तिले नकारात्मकता पोखाउँछ, तब के उसको हृदयमा परमेश्‍वरप्रति कुनै समर्पण हुन्छ त? अवश्य नै हुँदैन। के त्यसमा देहविरुद्ध विद्रोह गर्ने र आफ्नो नकारात्मकता समाधान गर्ने कुनै इच्छा हुन्छ त? अहँ—त्यसमा प्रतिरोध, विद्रोहीपन, र विरोधबाहेक केही पनि हुँदैन। यदि मानिसहरूको हृदय यी कुराहरूले भरिएको छ भने—यदि तिनीहरूको हृदय यी नकारात्मक कुराहरूद्वारा नियन्त्रित छ भने—त्यसले परमेश्‍वरप्रति प्रतिरोध, विद्रोहीपन, र अवज्ञा पैदा गर्छ। अनि यदि त्यसो भयो भने, के तिनीहरूले अझै पनि सत्यता अभ्यास गर्न र परमेश्‍वरमा समर्पित हुन सक्छन् त? सक्दैनन्; तिनीहरू परमेश्‍वरबाट टाढा जान्छन्, र अझै नकारात्मक बन्छन्, र तिनीहरूले परमेश्‍वरलाई शङ्का, इन्कार, र धोकासमेत दिन सक्छन्। के यो खतरनाक कुरा होइन र? प्रायजसो नकारात्मक हुने जोकोही व्यक्तिले नकारात्मकता पोखाउन सक्छ, र नकारात्मकता पोखाउनु भनेको परमेश्‍वरलाई विरोध र इन्कार गर्नु हो; त्यसकारण, प्रायजसो नकारात्मकता पोखाउने मानिसहरूले कुनै पनि समय वा स्थानमा परमेश्‍वरलाई धोका दिने र त्याग्‍ने सम्भावना हुन्छ।

“नकारात्मकता” भन्‍ने शब्दको अर्थबाट हेर्दा, जब व्यक्ति नकारात्मक बन्छ, तब उसको मनस्थिति अत्यन्तै नीचो स्थितिमा पुग्छ र ऊ खराब मनस्थितिमा प्रवेश गर्छ। उसको मनस्थिति नकारात्मक तत्वहरूले भरिएको हुन्छ, उसमा सक्रिय रूपमा प्रगति गर्ने र अघि बढ्ने मनोवृत्ति हुँदैन, र उसमा सकारात्मक, सक्रिय सहकार्य र खोजीको कमी हुन्छ; यति मात्र होइन, उसले कुनै पनि स्वेच्छिक समर्पण देखाउँदैन, बरु अत्यन्तै निराश मनस्थिति देखाउँछ। निराश मनस्थितिले के प्रतिनिधित्व गर्छ? के यसले मानवताको सकारात्मक पक्षहरू प्रतिनिधित्व गर्छ? के यसले विवेक र समझ हुनुको प्रतिनिधित्व गर्छ? के यसले मर्यादासाथ जिउनु, मानवताको मर्यादामा रहेर जिउनुको प्रतिनिधित्व गर्छ? (गर्दैन।) यदि यसले यी सकारात्मक कुराहरू प्रतिनिधित्व गर्दैन भने, के प्रतिनिधित्व गर्छ? के यसले परमेश्‍वरमाथिको साँचो विश्‍वासको कमी, साथै सत्यता पछ्याउने र सक्रिय रूपमा प्रगति गर्ने दृढता र सङ्कल्पको कमी प्रतिनिधित्व गर्न सक्छ? के यसले व्यक्तिको वर्तमान परिस्थिति र कठिनाइहरूप्रतिको दह्रिलो असन्तुष्टि र ती बुझ्ने कठिनाइ, अनि वर्तमानका तथ्यहरू स्विकार्ने उसको अनिच्छालाई प्रतिनिधित्व गर्न सक्छ? के यसले व्यक्तिको हृदय अनाज्ञाकारिता, अवज्ञा गर्ने इच्छा, र वर्तमान परिस्थितिबाट उम्कने र यसलाई परिवर्तन गर्ने इच्छाले भरिएको अवस्था प्रतिनिधित्व गर्न सक्छ? (सक्छ।) वर्तमान परिस्थितिलाई नकारात्मकताद्वारा सामना गर्दा मानिसहरूले देखाउने स्थितिहरू यिनै हुन्। छोटकरीमा भन्दा, जे भए पनि, जब मानिसहरू नकारात्मक हुन्छन्, तब वर्तमान परिस्थिति र परमेश्‍वरले बन्दोबस्त गरेको कुराप्रतिको तिनीहरूको असन्तुष्टी तिनीहरूसँग केवल गलतफहमीहरू हुनु, नबुझ्नु, बोध नहुनु, वा अनुभव गर्न नसक्नुजस्तो सरल कुरा हुँदैन। बोध नहुनु भनेको क्षमता वा समयसँग सम्‍बन्धित कुरा हुन सक्छ, जुन मानवताको सामान्य प्रकटीकरण हो। अनुभव गर्न नसक्नुको पनि केही वस्तुगत कारणहरू हुन सक्छ, तर यी कुराहरूलाई नकारात्मक कुराहरू मानिँदैन। कति मानिसहरूले त अनुभव गर्न पनि सक्दैनन्, तर तिनीहरूले आफूले नबुझ्ने वा नदेख्ने कुराहरू, वा आफूले बोध गर्न वा अनुभव गर्न नसक्‍ने कुराहरू सामना गर्दा, परमेश्‍वरलाई प्रार्थना गर्नेछन् र उहाँका चाहनाहरू खोजी गगर्नेछन्, परमेश्‍वरको अन्तर्दृष्टि र ज्योतिको प्रतीक्षा गर्छन्, र सक्रिय रूपमा अरू सँग खोजी र सङ्गति गर्छन्। तैपनि, कति मानिसहरू भने फरक हुन्छन्; तिनीहरूसँग अभ्यासका यी मार्गहरू हुँदैनन्, न त तिनीहरूसँग त्यस्तो मनोवृत्ति नै हुन्छ। प्रतीक्षा गर्नु, खोजी गर्नु, वा सङ्गति गर्न कसैलाई भेट्‍नुको सट्टा, तिनीहरूले आफ्नो हृदयमा गलतफहमीहरू विकास गर्छन्, र आफूले सामना गरेका घटना र परिस्थितिहरू आफ्ना इच्छा, रुचि, वा कल्पनाहरूसँग मिल्दैनन् भन्‍ने अनुभव गर्छन्, जसले गर्दा तिनीहरूमा अनाज्ञाकारिता, असन्तुष्टि, प्रतिरोध, गुनासो, अवज्ञा, होहल्ला, र अरू त्यस्तै नकारात्मक कुराहरू पैदा हुन्छन्। यी नकारात्मक कुराहरू पैदा भइसकेपछि, तिनीहरूले यी कुराहरूबारे धेरै विचार गर्दैनन्, न त तिनीहरू आफ्नो स्थिति र भ्रष्टताको ज्ञान प्राप्त गर्न प्रार्थना र मनन गर्न परमेश्‍वरअघि नै आउँछन्। तिनीहरूले परमेश्‍वरका अभिप्रायहरू खोजी गर्न परमेश्‍वरका वचनहरू पढ्ने वा समस्याहरू समाधान गर्न परमेश्‍वरका वचनहरू प्रयोग गर्ने गर्दैनन्, झन् अरूसँग खोजी र सङ्गति गर्नु त धेरै परको कुरा हो। बरु यसको साटो, तिनीहरूले आफूले विश्‍वास गरेको कुरा सही र सटीक छ भनेर जिद्दी गर्छन्, र हृदयमा अनाज्ञाकारिता र असन्तुष्टि बोकेर, नकारात्मक संवेगहरूमा फसेर बस्छन्। यी संवेगहरूमा फसेपछि, तिनीहरूले यी कुराहरू एकदुई दिनसम्म त थुनेर राख्‍न र सहन सक्छन्, तर लामो अवधिमा तिनीहरूको विचारमा धेरै कुराहरू पैदा हुन्छन्, जसमा मानव धारणा र कल्पनाहरू, मानव नैतिकता र सदाचार, मानव संस्कृति, परम्परा, र ज्ञान, आदि इत्यादि कुराहरू पर्छन्। तिनीहरूले यी कुराहरू आफूले सामना गर्ने समस्याहरू मापन गर्न, हिसाब गर्न, र बुझ्नको लागि प्रयोग गर्छन्, र तिनीहरू पूर्ण रूपमा शैतानको जालमा फसेका हुन्छन्, जसले गर्दा असन्तुष्टि र अनाज्ञाकारिताका विभिन्‍न स्थितिहरू पैदा हुन्छन्। त्यसपछि यी भ्रष्ट स्थितिहरूबाट विभिन्‍न गलत विचार र दृष्टिकोणहरू पैदा हुन्छन्, र त्यसउप्रान्त तिनीहरूको हृदयमा यी नकारात्मक कुराहरू नियन्त्रण गर्न सकिँदैन। अनि तिनीहरूले यी कुराहरू पोखाउने र व्यक्त गर्ने अवसरहरू खोज्छन्। जब तिनीहरूको हृदय नकारात्मकताले भरिएको हुन्छ, तब के तिनीहरूले यसो भन्छन् त, “म भित्री रूपमा नकारात्मक कुराहरूले भरिएको छु; अरूलाई हानि गर्नबाट जोगिन मैले लापरवाही कुरा गर्नु हुँदैन। यदि मलाई बोल्न मन लाग्यो र मैले यो कुरा नियन्त्रण गर्न सकिनँ भने, म पर्खालसँग बोल्छु, वा मानव बोली नबुझ्ने कुनै कुरासँग कुरा गर्छु”? के तिनीहरू यसो गर्न सक्‍ने गरी दयालु हुन्छन् त? (हुँदैनन्।) त्यसपछि तिनीहरूले के गर्छन्? तिनीहरू तिनीहरूका नकारात्मक दृष्टिकोण, टिप्पणी, र संवेग स्विकार्ने श्रोताहरू भेट्टाउने मौका खोज्छन्, र यसलाई प्रयोग गरेर आफ्नो हृदयबाट असन्तुष्टि, अनाज्ञाकारिता, र रोषजस्ता विभिन्‍न नकारात्मक भावनाहरू पोखाउँछन्। तिनीहरू के विश्‍वास गर्छन् भने, मण्डली जीवन अवधि नै यस्तो कुरा पोखाउने सबैभन्दा राम्रो समय हो, र यही नै आफ्नो नकारात्मकता, असन्तुष्टि, र अनाज्ञाकारिता पोखाउने राम्रो अवसर हो, किनभने त्यहाँ सुन्‍नेहरू धेरै हुन्छन् र तिनीहरूका बोलीवचनले अरूलाई नकारात्मक बन्‍न प्रभाव पार्न सक्छन् र मण्डलीका काममा प्रतिकूल परिणामहरू ल्याउन सक्छन्। नकारात्मकता पोखाउनेहरू अवश्य नै पर्दापछाडि बस्‍नसमेत सक्दैनन्; तिनीहरू सधैँ आफ्नो नकारात्मक बोली पोखाइरहन्छन्। जब तिनीहरूको कुरा सुन्‍नेहरू थोरै हुन्छन्, तिनीहरूलाई यो रोमाञ्चक लाग्दैन, तर जब सबै जना भेला हुन्छन्, तब तिनीहरू धेरै ऊर्जाशील हुन्छन्। नकारात्मकता पोखाउने मानिसहरूको संवेग, स्थिति, र अरू पक्षहरूका आधारमा मूल्याङ्कन गर्दा, तिनीहरूको उद्देश्य मानिसहरूले परमेश्‍वरविरुद्ध विद्रोह वा उहाँको विरोध नगरून् बरु उहाँप्रति समर्पित होऊन् भनेर तिनीहरूलाई सत्यता बुझ्न, सत्य के हो भनेर हेर्न, परमेश्‍वरबारेका गलतफहमी वा शङ्काहरू हटाउन, आफूलाई र आफ्नो भ्रष्ट सारलाई चिन्न, वा आफ्नो विद्रोहीपन र भ्रष्टताका समस्याहरू समाधान गर्न मद्दत गर्नु होइन। तिनीहरूको उद्देश्य त आधारभूत रूपमा दुई पाटोका हुन्छन्: एक हिसाबमा, तिनीहरू आफ्ना संवेगहरू पोखाउन नकारात्मकता पोखाउँछन्; अर्का हिसाबमा, तिनीहरूले अझै धेरै मानिसहरूलाई नकारात्मकतामा डोर्‍याउने, अनि तिनीहरूलाई आफूसँगै परमेश्‍वरविरुद्ध विरोध गर्न र गुनासो गर्न पासोमा पार्ने उद्देश्य राख्छन्। त्यसकारण, मण्डली जीवनभित्र नकारात्मकता पोखाउने कार्यलाई पूर्ण रूपमा बन्द गर्नुपर्छ।

ख. नकारात्मकता पोखाउने मानिसहरूको विभिन्‍न स्थिति र प्रकटीकरणहरू

१. बर्खास्त भएकोमा असन्तुष्ट भएर नकारात्मकता पोखाउनु

नकारात्मकताका भावना र प्रकटीकरणहरू आधारभूत रूपमा यिनै हुन्। मैले यी कुराहरूबारे सङ्गति गरेपछि, मानिसहरूले आफूलाई यी कुराहरूसँग तुलना गर्नुपर्छ र वास्तविक जीवनमा तिनीहरूको कुन व्यवहार, टिप्पणी, र विधिहरू नकारात्मकता पोखाउने व्यवहार हुन्, र कुनकुन परिस्थितिहरूले तिनीहरूलाई नकारात्मकतामा पार्छन्, जसले गर्दा नकारात्मकता पोखाउने अवस्था आइपर्छ भन्‍ने कुरा हेर्नुपर्छ। मलाई भन त, सामान्य ठेट परिस्थितिहरूमा केकस्ता अवस्थाहरूले मानिसहरूलाई नकारात्मक तुल्याउँछन्? नकारात्मकताका सामान्य रूपहरू केके हुन्? (जब कसैलाई बर्खास्त वा काटछाँट गरिन्छ, तब तिनीहरूको हृदयमा केही नकारात्मकता विकास हुन सक्छ।) बर्खास्त हुनु एउटा अवस्था हो, काटछाँट हुनु अर्को अवस्था हो। बर्खास्त हुँदा यसले किन नकारात्मकता ल्याउँछ? (बर्खास्तीमा परेपछि, कति मानिसहरूमा कुनै आत्मज्ञान नै हुँदैन र तिनीहरूको हैसियतले गर्दा नै तिनीहरूको पतन भएको हो भन्‍ने सोच्छन्। त्यसपछि, तिनीहरूले “जति अग्लो चढ्यो, त्यति नै नराम्ररी झरिन्छ” भन्दै केही नकारात्मक दृष्टिकोणहरू व्यक्त गर्छन्। तिनीहरूलाई बर्खास्त हुनुबारेमा विशुद्ध बोध हुँदैन; तिनीहरू हृदयमा अनाज्ञाकारी हुन्छन्।) तिनीहरूको भित्री भागमा, अनाज्ञाकारिता र असन्तुष्टि हुन्छ, जुन नकारात्मक भावनाहरू हुन्। के तिनीहरूले गुनासो गर्छन्? (गर्छन्। तिनीहरूलाई लाग्छ कि, तिनीहरूले कठिनाइ भोगेका र मूल्य चुकाएका छन्, बदलामा केही राम्रो कुरा नपाई सधैँ परिश्रम गरेका छन्, र पनि अझै बर्खास्त भएका छन्। त्यसकारण तिनीहरूले भन्छन्, “अगुवा बन्‍नु गाह्रो छ; जो अगुवा बन्छ त्यो अभागी हो। अन्ततः सबैलाई बर्खास्त गरिन्छ।”) यस्ता टीकाटिप्पणीहरू फैलाउनु भनेको नकारात्मकता पोखाउनु हो। यदि तिनीहरू अवज्ञाकारी र असन्तुष्ट मात्र हुन्छन्, तर यस्ता कुराहरू फैलाउँदैनन् भने, त्यो नकारात्मकता पोखाउनु होइन। यदि अनाज्ञाकारिता र असन्तुष्टिबाट क्रमिक रूपमा गुनासो गर्ने मुड पैदा हुन्छ, र तिनीहरूले आफ्नो क्षमता कमजोर रहेको र काम गर्न नसकेको तथ्य स्वीकार गर्दैनन् भने, त्यसपछि तिनीहरूले हरकिसिमका अभिव्यक्ति, दृष्टिकोण, बहाना, कारण, व्याख्या, औचित्य, आदि इत्यादि कुराहरू सिर्जना गर्दै आफ्नो विकृत तर्क प्रस्तुत गर्न थाल्छन् भने, यस्ता टीकाटिप्पणीहरू गर्नु नकारात्मकता पोखाउनुजस्तै हो। वास्तविक काम नगरेकोमा बर्खास्त भएका कतिपय झूटा अगुवाहरूले हृदयमा अनाज्ञाकारिता र असन्तुष्टि बोक्छन् र कुनै समर्पण देखाउँदैनन्; तिनीहरूले सधैँ यस्तो सोच्छन्, “हेरौँ, अगुवाको रूपमा कसले मेरो स्थान लिन सक्दो रहेछ। अरूहरू मभन्दा असल छैनन्; मैले काम गर्न सकिनँ भने, तिनीहरूले पनि गर्न सक्दैनन्!” तिनीहरूलाई के कुराले अनाज्ञाकारी बनाउँछ? तिनीहरूले सोच्छन् कि तिनीहरूको क्षमता कमजोर छैन र तिनीहरूले धेरै काम गरेका छन्, तैपनि किन तिनीहरूलाई बर्खास्त गरिएको हो? झूटा अगुवाहरूका भित्री विचारहरू यिनै हुन्। तिनीहरूले आफूलाई चिन्‍न र आफूले साँच्‍चिकै कुनै वास्तविक काम गरेको छु कि छैन, आफूले कति वटा वास्तविक समस्याहरू समाधान गरेको छु, वा आफूले मण्डलीको काम ठप्प पारेको कुरा तथ्य हो कि होइन भनेर हेर्न चिन्तन गर्दैनन्। तिनीहरूले यी कुराहरूबारे बिरलै मात्र विचार गर्छन्। तिनीहरूलाई आफूमा सत्यता वास्तविकताको कमी हुनु र आफूले वास्तविक परिस्थिति देख्‍न नसक्‍नु नै समस्या हो भन्‍ने लाग्दैन; बरु, तिनीहरूलाई के विश्‍वास लाग्छ भने, तिनीहरूले धेरै काम गरिसकेका छन्, र त्यसैले तिनीहरूलाई झूटा अगुवाको रूपमा चित्रण गरिनु हुँदैन। तिनीहरूको अनाज्ञाकारिता र असन्तुष्टिको मुख्य कारण यही हो। तिनीहरूले सधैँ यस्तो सोच्छन्: “मैले धेरै वर्षदेखि आफ्नो कर्तव्य निर्वाह गरेको छु, र हरदिन बिहानै उठ्ने र राती अबेरसम्‍म बस्‍ने काम मैले कसको लागि गरेको हुँ? परमेश्‍वरमा विश्‍वास गरेपछि, मैले आफ्‍नो परिवार छोडेँ, करियर त्यागेँ, र आफ्नो कर्तव्य निर्वाह गर्न पक्राउ र जेल पर्ने जोखिमसमेत उठाएँ। मैले कति धेरै कठिनाइ भोगेको छु! अनि अहिले तिनीहरूले मलाई मैले वास्तविक काम गरेको छैनँ भनेर भन्छन् र मलाई बर्खास्त गर्छन्—यो कस्तो अन्यायी कुरा हो! मैले कुनै पनि कुरा हासिल नगरेको भए पनि, कष्ट चाहिँ सहेको छु; कष्ट नभए पनि थकान त सहेकै छु! मेरो सामर्थ्य र काममा मूल्य चुकाउने मेरो क्षमताको आधारमा, यदि मलाई समेत अझै पनि मापदण्डको स्तरमा नपुगेको मानिन्छ र मलाई बर्खास्त गरिन्छ भने, मलाई त लाग्छ, मापदण्डको स्तरमा पुग्‍ने अगुवाहरू कोही पनि नहोलान्!” के तिनीहरूले यी शब्दहरू बोल्दै नकारात्मकता पोखाइरहेका छैनन् र? के यीमध्ये कुनै एउटा वाक्यले पनि समर्पण व्यक्त गर्छ र? के यसमा सत्यता खोजी गर्ने इच्छाको कुनै सङ्केत छ र? के यसमा यस्तो कुनै आत्मचिन्तन छ, जस्तै “तिनीहरू मेरो काम मापदण्डअनुरूप छैन भन्छन्, त्यसकारण ममा ठ्याक्‍कै के कुराको कमी छ? मैले कुनचाहिँ वास्तविक काम गरिनँ? ममा झूटा अगुवाका कुन प्रकटीकरणहरू देखिन्छन्?” के तिनीहरूले यसरी आफ्नो बारे मनन गरेका छन् त? (छैनन्।) त्यसोभए, तिनीहरूले बोल्ने यी शब्‍दहरूको प्रकृति के हो? के तिनीहरूले गुनासो गरिरहेका हुन्? के तिनीहरूले आफ्नै औचित्य साबित गर्न खोजिरहेका हुन्? तिनीहरूले आफ्नै औचित्य साबित गर्न खोज्नुको उद्देश्य के हो? के यो मानिसहरूको सहानुभूति र बुझाइ प्राप्त गर्नको लागि होइन र? के तिनीहरू आफूले भोगेको अन्यायबारे प्रतिरक्षा र विलाप गर्न धेरै मानिसहरू आइदिऊन् भन्‍ने चाहँदैनन् र? (चाहन्छन्।) त्यसोभए तिनीहरूले कोविरुद्ध होहल्ला गरिरहेका हुन्? के तिनीहरूले परमेश्‍वरसँग तर्क र उहाँविरुद्ध होहल्ला गरिरहेका होइनन् र? (हो।) तिनीहरूको बोली परमेश्‍वरबारे गुनासो गर्ने, र उहाँको विरोध गर्ने बोली हो। तिनीहरूको हृदय गुनासो, अनि प्रतिरोध र विद्रोहीपनले भरिएको हुन्छ। यति मात्र होइन, तिनीहरूले नकारात्मकता पोखाएर अझै धेरै मानिसहरूले तिनीहरूलाई बुझून्, तिनीहरूप्रति सहानुभूति जनाऊन्, र परमेश्‍वरविरुद्ध गुनासो, प्रतिरोध, र अवज्ञा गर्न, वा उहाँविरुद्ध होहल्ला गर्न आफूले जस्तै नकारात्मकता विकास गरून् भन्‍ने उद्देश्य राख्छन्। के तिनीहरूले यो उद्देश्य हासिल गर्न नकारात्मकता पोखाउँदैनन् र? तिनीहरूको उद्देश्य त अझै धेरै मानिसहरूलाई यो मामलाको तथाकथित सत्यता थाहा दिनु र आफूमाथि अन्याय भइरहेको छ, आफूले गरेको काम सही थियो, आफूलाई बर्खास्त गरिनु हुँदैनथ्यो, र आफूलाई बर्खास्त गरिनु गल्ती थियो भनेर अरूलाई विश्‍वास गराउनु मात्रै हो; तिनीहरू अझै धेरै मानिसहरूलाई आफ्नो प्रतिरक्षामा लाउन चाहन्छन्। यसमार्फत, तिनीहरू आफ्नो इज्जत, हैसियत, र प्रतिष्ठा पुनर्स्थापित गर्ने आशा गर्छन्। सबै झूटा अगुवा र ख्रीष्टविरोधीहरूले बर्खास्त भएपछि मानिसहरूको सहानुभूति जित्न यसरी नै नकारात्मकता पोखाउँछन्। तिनीहरूमध्ये कसैले पनि आफ्‍नो बारे मनन गर्न र आफूलाई चिन्‍न, आफ्ना गल्तीहरू स्विकार्न, वा साँचो पछुतो र पश्‍चात्ताप देखाउन सक्दैनन्। यो तथ्यले के प्रमाणित गर्छ भने, सबै झूटा अगुवा र ख्रीष्ट विरोधीहरू सत्यतालाई पटक्‍कै प्रेम पनि नगर्ने र स्वीकार पनि नगर्ने मानिसहरू हुन्। त्यसकारण, प्रकाश भएपछि र हटाइएपछि, तिनीहरूले सत्यता र परमेश्‍वरका वचनहरूमार्फत आफूलाई चिन्‍न सक्दैनन्। कसैले पनि तिनीहरूले पछुतो गरेको वा आफ्‍नो बारे साँचो ज्ञान प्राप्त गरेको देखेको हुँदैन, न त तिनीहरूले साँचो पश्‍चात्ताप प्रदर्शित गरेको नै कसैले देखेको हुन्छ। तिनीहरूले कहिल्यै आफ्‍नो बारे ज्ञान प्राप्त गरेको वा आफ्ना गल्तीहरू मानेको जस्तो देखिँदैन। यो तथ्यबाट हेर्दा, झूटा अगुवा र ख्रीष्टविरोधीहरूलाई बर्खास्त गरिनु पूर्ण रूपमा उचित हुन्छ र यो पटक्‍कै अन्यायपूर्ण हुँदैन। तिनीहरूको आत्मचिन्तन र ज्ञानको पूर्ण कमी, साथै तिनीहरू पछुतोहीन रहने तथ्यको आधारमा हेर्दा, यो स्पष्ट हुन्छ कि तिनीहरूको ख्रीष्टविरोधी स्वभाव गम्भीर हुन्छ, र तिनीहरूले सत्यतालाई पटक्‍कै प्रेम गर्दैनन्।

कतिपय झूटा अगुवाहरूले बर्खास्त भएपछि आफ्ना गल्तीहरू पटक्‍कै स्वीकार गर्दैनन्, न त तिनीहरूले सत्यता खोजी गर्ने वा आत्मचिन्तन गरेर आफूलाई चिन्‍ने नै गर्छन्। तिनीहरूमा अलिकति पनि समर्पणको हृदय वा मनोवृत्ति हुँदैन। बरु, तिनीहरूले परमेश्‍वरलाई गलत बुझ्छन् र परमेश्‍वरले तिनीहरूलाई अनुचित व्यवहार गर्नुहुन्छ भनेर गुनासो गर्छन्, अनि आफूलाई सही साबित गर्न र रक्षा गर्न विभिन्‍न बहाना र कारणहरू फेला पार्न दिमाग खियाउँछन्। कतिले त यसोसमेत भन्छन्, “मैले पहिले कहिल्यै पनि अगुवा बन्‍न चाहेको थिइनँ, किनभने यो गाह्रो काम हो भन्‍ने मलाई थाहा थियो। तपाईंले राम्रो काम गर्नुभयो भने इनाम दिइँदैन, अनि राम्रो काम गर्नुभएन भने त बर्खास्त नै गरिन्छ र तपाईं कुख्यात बन्‍नुहुन्छ, अनि विश्‍वासी दाजुभाइ-दिदीबहिनीहरूले तपाईंलाई इन्कार्छन्, र तपाईंको कुनै इज्जत हुँदैन। त्यसपछि कुनै व्यक्तिले आफ्नो अनुहार कसरी देखाउन सक्छ र? अहिले मलाई बर्खास्त गरिएको हुनाले, म अगुवा वा कामदार बन्‍नु सजिलो छैन भन्‍ने कुरामा अझै विश्‍वस्त भएको छु; यो कठिन र कृतज्ञतारहित काम हो!” यो “अगुवा वा कामदार बन्‍नु कठिन र कृतज्ञतारहित काम हो” भन्‍ने अभिव्यक्तिको अर्थ के हो? के यहाँ सत्यता खोजी गर्ने कुनै अभिप्राय व्यक्त भएको छ? के परमेश्‍वरको घरले तिनीहरूलाई अगुवा वा कामदारको रूपमा नियुक्त गरेको तथ्यलाई तिनीहरूले घृणा गर्न थालेका र अहिले अरूलाई बहकाउन यस्तो अभिव्यक्ति प्रयोग गरिरहेका छैनन् र? (हो।) यो अभिव्यक्तिले केकस्ता परिणामहरू ल्याउन सक्छ? धेरैजसो मानिसहरूको मन, सोचाइ, र यो मामलाप्रतिको तिनीहरूको बुझाइ र बोधमा यी शब्दहरूले प्रभाव र बाधा पार्नेछन्। नकारात्मकता पोखाउँदा, यसले मानिसहरूमा ल्याउने परिणाम यही हो। उदाहरणको लागि, यदि तँ अगुवा होइनस् र तैँले यो कुरा सुन्छस् भने, तँ छक्क पर्नेछस्, र तैँले सोच्नेछस्, “के त्यो साँचो होइन र! मलाई अगुवाको रूपमा छनौट गरिनु हुँदैन। यदि छनौट गरियो भने, मैले तुरुन्तै इन्कार्न हरकिसिमका कारण र बहानाहरू बनाउनुपर्नेछ। ममा क्षमताको कमी छ र म काम गर्न सक्दिनँ भनेर भन्‍नेछु।” अगुवाहरूमध्येकै केहीलाई पनि यो अभिव्यक्तिले असर पार्छ, र तिनीहरूले सोच्छन्, “कस्तो भयानक कुरा! के भविष्यमा मैले पनि तिनीहरूको जस्तै परिणाम सामना गर्ने त होइन? यदि परिस्थिति यस्तै हो भने त, म अगुवा बन्‍न पूर्ण रूपमा इन्कार गर्छु।” के यी नकारात्मक भावनाहरू र यो नकारात्मक अभिव्यक्तिले मानिसहरूलाई बाधा दिन्छन्? तिनले स्पष्ट रूपमै बाधाहरू दिन्छन्। व्यक्ति जस्तोसुकै भए नि, उसको क्षमता राम्रो भए नि कमजोर भए नि, जब उसले यी शब्दहरू सुन्छ, तब उसले सुरुमा अनजानमै यी शब्दहरू स्वीकार गर्छ, अनि यी शब्दहरूले उसको मनमा प्रमुख स्थान ओगट्छन्, र उसलाई विभिन्‍न हदसम्म असर गर्छन्। अनि, यसरी असर पर्नुका परिणामहरू केके हुन्? धेरैजसो मानिसहरूले अगुवा बन्‍ने र नेतृत्वबाट बर्खास्त हुने विषयमा सही दृष्टिकोण लिन सक्‍दैनन्, र तिनीहरूमा समर्पणको मनोवृत्ति हुँदैन। बरु, तिनीहरूमा सधैँ परमेश्‍वरलाई गलत बुझ्ने र उहाँविरुद्ध सतर्क हुने हृदय हुन्छ, यो समस्याबारे तिनीहरूमा नकारात्मक भावनाहरू पैदा हुन्छन्, र समस्या उल्लेख हुँदा नै तिनीहरू विशेष संवेदनशील र भयभीत हुन्छन्। जब मानिसहरूले यी व्यवहारहरू प्रदर्शन गर्छन्, तब के तिनीहरू शैतानको परीक्षा र भ्रममा परेका हुँदैनन् र? स्पष्टै छ, तिनीहरूलाई नकारात्मकता पोखाउने मानिसहरूले बहकाएका र बाधा दिएका छन्। ती नकारात्मकता पोखाउने मानिसहरूले ओकल्ने कुराहरू मानिसहरूको भ्रष्ट स्वभाव र शैतानबाट आएका हुन्छन्, र ती कुराहरू सत्यता बुझेर वा परमेश्‍वरले खडा गर्नुभएका वातावरणहरूमा समर्पित भएर प्राप्त अनुभवात्मक अन्तर्ज्ञानहरू होइनन्, त्यसकारण ती कुराहरू सुन्‍ने मानिसहरूलाई फरकफरक हदमा बाधा पुग्छ। मानिसहरूले पोखाउने नकारात्मकताले सबैमा केही न केही प्रतिकूल र बाधाकारी असरहरू ल्याउँछ। सक्रिय रूपमा सत्यता खोजी गर्ने कतिलाई त त्यति धेरै हानि हुँदैन। तर कति अरूचाहिँ ती शब्दहरू गलत छन् भन्‍ने थाहा भए नि, बिनाकुनै प्रतिरोध, व्याकुलता र गहन हानिमा नपरी बस्‍न सक्दैनन्। परमेश्‍वरले जे भन्‍नुभए नि, यो विषयमा उहाँले जसरी सङ्गति गर्नुभए नि, वा उहाँसँग जेजस्ता मापदण्डहरू भए नि, तिनीहरूले यी सब कुरा बेवास्ता गर्छन्, र यसको सट्टा नकारात्मकता पोखाउने मानिसहरूका शब्दहरूलाई नै मनमा राख्छन्, र यसरी सधैँ आफूलाई सतर्कता कम नगर्न चेतावनी दिन्छन्, मानौँ यी नकारात्मक अभिव्यक्तिहरू तिनीहरूको सुरक्षा छहारी, र तिनीहरूको ढाल हुन्। परमेश्‍वरले जे भन्‍नुभए नि, तिनीहरूले आफ्नो सतर्कता र गलतफहमी त्याग्‍न सक्दैनन्। सत्यता वा परमेश्‍वरका वचनहरूमा प्रवेश नभएका, र सत्यता वास्तविकता नबुझ्ने यी मानिसहरूले यी नकारात्मक अभिव्यक्तिहरू खुट्ट्याउने कुनै समझशक्ति हासिल गरेका हुँदैनन्, र तिनीहरूमा ती अभिव्यक्तिहरूप्रति कुनै प्रतिरोध हुँदैन। तिनीहरू अन्ततः यी नकारात्मक अभिव्यक्तिहरूको नियन्त्रण र बन्धनमा पर्छन्, र तिनीहरूले त्यसउप्रान्त परमेश्‍वरका वचनहरू स्विकार्न सक्दैनन्। के यसले तिनीहरूलाई हानि गरेको हुँदैन र? तिनीहरूलाई कति हदसम्म हानि भएको हुन्छ? तिनीहरूले परमेश्‍वरका वचनहरू स्विकार्न वा बुझ्न सक्दैनन्, बरु यसको साटो तिनीहरूले मानिसहरूद्वारा व्यक्त गरिएका असन्तुष्टि, अनाज्ञाकारिता, र गुनासाका नकारात्मक शब्दहरूलाई सकारात्मक कुराहरूको रूपमा लिन्छन्, र तिनैलाई आफ्नो हृदयमा राख्‍नुपर्ने व्यक्तिगत आदर्शको रूपमा लिन्छन्, र आफ्नो जीवन डोर्‍याउन, परमेश्‍वरको विरोध गर्न र उहाँका वचनहरूलाई अवज्ञा गर्न पनि तिनैलाई प्रयोग गर्छन्। के तिनीहरू शैतानको जालमा परेका हुँदैनन् र? (हुन्छन्।) यी मानिसहरू नचाहँदा-नचाहँदै शैतानको जालमा पर्छन्, र तिनीहरू शैतानको बन्दी बन्छन्। यी मानिसहरूले पदबाट बर्खास्त हुनेजस्तो सरल कुराबारे दिने नकारात्मक अभिव्यक्तिहरूले अरूलाई ठूलो असर पार्छन्। यसको एउटा मूल कारण हुन्छ: यी नकारात्मक अभिव्यक्तिहरू स्विकार्ने मानिसहरू पहिले नै अगुवा बन्‍नेबारे धारणा र कल्पनाहरूले भरिएका हुन्छन् र तिनीहरूमा केही गलतफहमी र सतर्कतासमेत हुन्छन्। यी गलतफहमी र सतर्कताहरूले तिनीहरूको मनमा पूर्ण आकार लिइनसकेको हुने भए नि, यी नकारात्मक अभिव्यक्तिहरू सुनेपछि, तिनीहरू आफ्‍नो सतर्कता र गलतफहमीहरू सही छन् भन्‍नेमा थप विश्‍वस्त हुन्छन्; तिनीहरूले अगुवा बन्दा यसले धेरै दुर्भाग्य ल्याउँछ, तर धेरै असल कुराहरू ल्याउँदैन, र तिनीहरूले गल्ती गरेर बर्खास्ती र इन्कारीमा पर्नबाट बच्न अगुवा वा कामदार बन्‍नु हुँदैन भन्‍ने कुरामा विश्‍वास गर्ने अझै धेरै कारण छ भन्‍ने महसुस गर्छन्। के तिनीहरू पूर्ण रूपमा नकारात्मकता पोखाउने मानिसहरूको बहकाउ र प्रभावमा परेका हुँदैनन् र? बर्खास्त गरिएको व्यक्तिले दिएका नकारात्मक अभिव्यक्तिहरू, साथै उसको अनाज्ञाकारीता र असन्तुष्टिका भावनाहरूले मात्रै पनि मानिसहरूमा यति ठूलो प्रभाव र हानि ल्याउन सक्छन्। तिमीहरूलाई के लाग्छ—के मानिसहरूले फैलाउने नकारात्मक भावनाहरू मृत्युको वातावरणले भरिएको हुनु गम्भीर समस्या हो? (हो, यो गम्भीर कुरा हो।) के कुराले यसलाई यति गम्भीर बनाउँछ? त्यो के हो भने, यो परमेश्‍वरप्रतिको मानिसहरूको गहन सतर्कता र गलतबुझाइहरूसँग एकदमै मिल्छ, र साथै यसले मानिसहरूको परमेश्‍वरप्रति गलतबुझाइ र शङ्का गर्ने स्थिति, साथै उहाँप्रति तिनीहरूले राख्‍ने भित्री मनोवृत्ति पनि प्रतिबिम्बित गर्छ। त्यसकारण, नकारात्मकता पोखाउने मानिसहरूले दिने अभिव्यक्तिहरूले सीधै मानिसहरूका नाजुक विन्दुहरूमा प्रहार गर्छन्, र मानिसहरूले ती कुराहरू पूर्ण रूपमा स्विकार्छन्, र तिनीहरू शैतानको जालमा यति पूर्ण रूपमा पर्छन् कि तिनीहरूले आफूलाई मुक्त गर्नै सक्दैनन्। यो राम्रो कि नराम्रो कुरा हो? (नराम्रो कुरा।) यसका परिणामहरू केके हुन्? (यसले मानिसहरूलाई परमेश्‍वरलाई धोका दिने बनाउँछ।) (यसले मानिसहरूलाई परमेश्‍वरप्रति सतर्क हुन र उहाँलाई गलत बुझ्न, हृदयमा उहाँबाट टाढा जान, आफ्नो कर्तव्यलाई नकारात्मक रूपमा लिन, र महत्त्वपूर्ण आज्ञाहरू स्विकार्न डराउने बनाउँछ। तिनीहरू साधारण कर्तव्य निर्वाह गर्नमै सन्तुष्ट हुन्छन् र यसरी तिनीहरूले सिद्ध पारिने धेरै अवसर गुमाउँछन्।) के त्यस्ता मानिसहरूलाई मुक्ति दिन सकिन्छ? (सकिँदैन।)

पावलले दुई हजार वर्षपहिले धेरै दृष्टिकोणहरू प्रस्तुत गरेको थियो र धेरै पत्रहरू लेखेको थियो। ती पत्रहरूमा, उसले धेरै भ्रमहरू बताएको छ। मानिसहरूमा सुझबुझको कमी भएकोले, विगत दुई हजार वर्षदेखि बाइबल पढ्ने मानिसहरूले मुख्य रूपमा पावलकै विचार र दृष्टिकोणहरू स्विकारेका छन्, जबकि प्रभु येशूका वचनहरू पन्छाएका छन्, र परमेश्‍वरबाट आएका सत्यताहरू स्विकारेका छैनन्। के पावलका विचार र दृष्टिकोणहरू स्विकार्ने मानिसहरू परमेश्‍वरअघि आउन सक्छन्? के तिनीहरूले उहाँका वचनहरू स्विकार्न सक्छन्? (सक्दैनन्।) यदि तिनीहरूले परमेश्‍वरका वचनहरू स्विकार्न सक्दैनन् भने, के तिनीहरूले परमेश्‍वरलाई परमेश्‍वरको रूपमा व्यवहार गर्न सक्छन्? (सक्दैनन्।) जब परमेश्‍वर तिनीहरूअघि आएर उभिनुहुन्छ, तब के तिनीहरूले परमेश्‍वरलाई चिन्‍न सक्छन्? के तिनीहरूले उहाँलाई आफ्नो परमेश्‍वर र प्रभुको रूपमा स्विकार्न सक्छन्? (सक्दैनन्।) किन सक्दैनन्? मानिसहरूको हृदय पावलका भ्रामक विचार र दृष्टिकोणहरूले भरिएको छ, र यसबाट नानाथरी सिद्धान्त र भनाइहरू पैदा भएको छ। जब मानिसहरूले परमेश्‍वर, उहाँको काम, उहाँका वचनहरू, उहाँको स्वभाव, र मानिसहरूप्रतिको उहाँको मनोवृत्ति मापन गर्न यी कुराहरू प्रयोग गर्छन्, तब तिनीहरू साधारण र सरल प्रकारका भ्रष्ट मानिसहरू रहँदैनन्, र तिनीहरूले परमेश्‍वरको विरोध गर्छन्, उहाँलाई सूक्ष्मजाँच र विश्‍लेषण गर्छन्, र उहाँप्रति शत्रुवत्‌ बन्छन्। के परमेश्‍वरले त्यस्ता मानिसहरूलाई बचाउन सक्नुहुन्छ? (सक्‍नुहुन्‍न।) यदि परमेश्‍वरले तिनीहरूलाई बचाउनुहुन्‍न भने, के तिनीहरूसित अझै पनि मुक्ति पाउने मौका हुन्छ? परमेश्‍वरको पूर्वनिर्धारण र छनौटले मानिसहरूलाई एउटा मौका दिएको छ, तर यदि परमेश्‍वरको पूर्वनिर्धारण र छनौटपछि पनि मानिसहरूले रोज्‍ने मार्ग पावललाई पछ्याउने मार्ग हो भने, के मुक्ति पाउने यो अवसर अझै अस्तित्वमा रहन्छ र? कति मानिसहरू भन्छन्, “मलाई परमेश्‍वरले पूर्वनिर्धारित गर्नुभएको र चुन्नुभएको हो, त्यसकारण म पहिले नै सुरक्षित क्षेत्रमा छु। मैले अवश्य नै मुक्ति पाउनेछु।” के यी शब्दहरू सही छन्? परमेश्‍वरले पूर्वनिर्धारित गर्नु र चुन्नु भनेको के हो? यसको अर्थ तँ मुक्तिको उम्मेदवार बनेको छस् भन्‍ने हो, तर तैँले मुक्ति पाउँछस् कि पाउँदैनस् भन्‍ने कुरा तैँले कति राम्ररी पछ्याउँछस् र तैँले सही मार्ग रोजेको छस् कि छैनस् भन्‍ने कुरामा निर्भर हुन्छ। के सबै उम्मेदवारहरूलाई अन्ततः छनौट गरिन्छ र मुक्ति दिइन्छ भन्‍ने हुन्छ र? हुँदैन। त्यसैगरी, यदि मानिसहरूले नकारात्मकता पोखाउने मानिसहरूले व्यक्त गर्ने अनाज्ञाकारिता, असन्तुष्टि, र गुनासो, वा टिप्पणी, विचार, र दृष्टिकोणजस्ता भावनाहरू स्विकार्छन्, र तिनीहरूको हृदय यी नकारात्मक कुराहरूले भरिएको र नियन्त्रित छ भने, यसले तिनीहरू अलिकति मात्रै सहमत छन् भन्‍ने देखाउँदैन—यसको अर्थ तिनीहरूले यी कुराहरू पूर्ण रूपमा स्विकार्छन् र तिनीहरू यी कुराहरूअनुसार जिउन चाहन्छन् भन्‍ने हुन्छ। जब मानिसहरू यी नकारात्मक कुराहरूअनुसार जिउँछन्, तब परमेश्‍वरसँगको तिनीहरूको सम्बन्ध के हुन्छ? यो शत्रुतापूर्ण सम्बन्धमा परिणत हुन्छ। यो सृष्टिकर्ता र सृष्टि गरिएका प्राणीहरूबीचको सम्बन्ध हुँदैन, न त परमेश्‍वर र भ्रष्ट मानवजातिबीचको सम्बन्ध नै हुन्छ, र यो अवश्य नै परमेश्‍वर र मुक्ति प्राप्त गर्ने मानिसहरूबीचको सम्बन्ध पनि हुँदैन। बरु, यो परमेश्‍वर र शैतानबीचको, परमेश्‍वर र उहाँका शत्रुहरूबीचको सम्बन्धमा परिणत हुन्छ। अनि त्यसैले, मानिसहरूले मुक्ति प्राप्त गर्न सक्छन् कि सक्दैनन् भन्‍ने कुरा प्रश्‍नचिन्ह, र अज्ञात कुरा बन्छ। बर्खास्त गरिएका मानिसहरूले व्यक्त गर्ने नकारात्मक अभिव्यक्तिहरू गुनासो, गलतफहमी, बहाना, र प्रतिरक्षाहरूले भरिएका हुन्छन्; तिनीहरूले मानिसहरूलाई बहकाउने र आफूतर्फ आकर्षित गर्ने केही कुराहरूसमेत बोलेका हुन्छन्। यी अभिव्यक्तिहरू सुनेपछि, मानिसहरूले परमेश्‍वरप्रति गलतबुझाइ र सतर्कता विकास गर्छन्, र हृदयमा उहाँबाट टाढा जाने र उहाँलाई इन्कार्नेसमेत गर्छन्। त्यसैले, जब त्यस्ता मानिसहरूले नकारात्मकता पोखाउँछन्, तब तिनीहरूलाई तुरुन्तै प्रतिबन्धित गर्नु र रोक्नुपर्छ। तिनीहरूले आफूले अनुभव गर्ने परिस्थितिहरूलाई परमेश्‍वरबाट आएको भनी स्विकार्न, सत्यता खोजी गर्न, र परमेश्‍वरमा समर्पित हुन नसक्नु तिनीहरूको आफ्नै समस्या हो, र तिनीहरूलाई अरूमाथि असर पार्न दिनु हुँदैन। यदि तिनीहरूले यसलाई स्विकार्न सक्दैनन् भने, तिनीहरूले यसलाई बिस्तारै पचाएर आफै समाधान गरून्। तर यदि तिनीहरूले नकारात्मकता पोखाउँछन् र अरूको सामान्य प्रवेशमा असर पार्छन् र बाधा दिन्छन् भने, तिनीहरूलाई समयमै रोक्‍नु र प्रतिबन्धित गर्नुपर्छ। यदि तिनीहरूलाई प्रतिबन्धित गर्न सकिँदैन र तिनीहरूले मानिसहरूलाई बहकाउन र आफ्नो पक्षमा ल्याउन नकारात्मकता पोखाउने कार्य जारी राख्छन् भने, तिनीहरूलाई तुरुन्तै हटाउनुपर्छ। तिनीहरूलाई मण्डली जीवनमा बाधा दिइरहन दिनु हुँदैन।

२. काटछाँट स्विकार्न नमान्‍ने तर नकारात्मकता पोख्ने

मानिसहरूले नकारात्मकता पोख्ने सम्भावना भएको अर्को परिस्थिति पनि छ: जब तिनीहरू काटछाँट सामना गर्छन् र काटछाँटका केही शब्दहरू स्विकार्न सक्दैनन्, तिनीहरूले हृदयमा अनाज्ञाकारिता, असन्तुष्टि, र गुनासो बोक्नेछन्, र कहिलेकहीँ त आफूलाई गलत गरिएकोसमेत महसुस गर्छन्। तिनीहरू अन्याय भएको विश्‍वास गर्छन्: “मलाई किन आफ्‍नो कुरा बताउने वा स्पष्ट पार्ने अनुमति दिइँदैन? किन मलाई निरन्तर काटछाँट गरिरहिएको छ?” यी मानिसहरूले प्राय कस्तो खालको नकारात्मकता पोख्छन्? तिनीहरूले आफूलाई सही साबित गर्ने र प्रतिरक्षा गर्ने कारणहरू खोज्छन्। तिनीहरूले आफ्नो गल्ती चिरफार गर्नु, त्यसको परिपूर्ति गर्नु, वा त्यसलाई सच्याउनुको सट्टा, बरु तिनीहरू आफ्नै पक्षबारे बहस गर्छन्, र तिनीहरूले किन कुनै निश्चित काम राम्ररी गरेनन्, यसपछाडि केकस्ता कारणहरू, र केकस्ता वस्तुगत कारकतत्त्व र परिस्थितिहरू थिए, र तिनीहरूले कसरी जानीजानी त्यसो गरेका थिएनन् भन्‍नेजस्ता कुराहरू गर्छन्; तिनीहरू काटछाँट इन्कार्ने आफ्नो उद्देश्य हासिल गर्न आफूलाई सही साबित गर्ने र प्रतिरक्षा गर्ने यी बहानाहरू प्रयोग गर्छन्। यी मानिसहरू काटछाँट सही हो भन्‍ने कुरा स्विकार्दैनन्, र तिनीहरू काटछाँटको घटनाबारे अरू धेरै मानिसहरूसँग विश्‍लेषण गर्छन्, र सबैको सामु मामलालाई स्पष्ट व्याख्या गर्ने प्रयास गर्छन्। तिनीहरू यस्ता विचार फैलाउने समेत गर्छन्: “यस्तो प्रकारको काटछाँटले त मानिसहरूलाई कर्तव्य पूरा गर्नबाट निरुत्साहित गर्नेछ। अबउप्रान्त कोही पनि कर्तव्य पूरा गर्न इच्छुक हुनेछैन। मानिसहरूलाई कसरी अघि बढ्ने भन्‍ने थाहा हुनेछैन र तिनीहरूसँग अभ्यासको मार्ग हुनेछैन।” कतिपय मानिसहरूले त आफूले काटछाँट कसरी स्विकार्छन् भनेर सतही रूपमा सङ्गतिसमेत गर्छन्, तर वास्तवमा तिनीहरूले आफूलाई सही साबित गर्न र आफ्नो प्रतिरक्षा गर्नहेतु सङ्गति प्रयोग गरिरहेका हुन्छन्, जसले गर्दा अझै धेरै मानिसहरूले परमेश्‍वरको घरले तिनीहरूप्रति व्यवहार गर्दा मानिसहरूको भावनालाई ख्याल गर्दैन र सानो गल्तीले पनि काटछाँट हुन सक्छ भनेर विश्‍वास गर्छन्। नकारात्मकता पोख्ने प्रवृत्तिका मानिसहरूले कहिल्यै आत्मचिन्तन गर्दैनन्। काटछाँट सामना गर्दा पनि, तिनीहरूले आफ्ना गल्तीहरूको प्रकृति वा त्यसको कारण के हो भनेर चिन्तन गर्दैनन्। तिनीहरूले यी समस्याहरू चिरफार गर्दैनन्, बरु निरन्तर बहस गर्छन्, आफूलाई सही साबित गर्छन् र आफ्नो प्रतिरक्षा गर्छन्। कतिपय मानिसहरू यसोसमेत भन्छन्, “काटछाँट हुनुभन्दा पहिले, मलाई पछ्याउनुपर्ने बाटो छ भन्‍ने लाग्थ्यो। तर जब मलाई काटछाँट गरियो, तब म अन्योलमा परेँ। अब कसरी अभ्यास गर्ने वा परमेश्‍वरमा कसरी विश्‍वास गर्ने मलाई थाहै छैन, र म अगाडि बढ्ने मार्ग देख्नै सक्दिनँ।” तिनीहरू अरूलाई पनि यसो भन्छन्, “तिमीहरू काटछाँट नहोस् भनेर अत्यन्तै होसियार हुनुपर्छ; यो अत्यन्तै पीडादायी कुरा हो, यो छाला काढिनुजस्तै हो। मेरो पुरानो मार्ग नपछ्याओ। काटछाँट भएपछि म कस्तो बनेको छु, हेर। म अड्किएको छु, अघि बढ्न नि सक्दिनँ, पछि सर्न नि सक्दिनँ; मैले गर्ने कुनै कुरा सही हुँदैन!” के यी शब्दहरू सही छन्? के तिनमा कुनै समस्या छ? (छ। तिनीहरूले आफूले केही गल्ती गरेको थिएनन् भनेर आफूलाई सही साबित गर्ने प्रयास र बहस गरिरहेका छन्।) यस्तो आफूलाई सही साबित गर्ने प्रयास र बहसद्वारा के सन्देश सञ्चार हुन्छ? (तिनीहरू मानिसहरूलाई काटछाँट गर्नु परमेश्‍वरको घरको गल्ती हो भनेर भनिरहेका छन्।) कतिपय मानिसहरू भन्छन्, “काटछाँट गरिनुभन्दा पहिले, मलाई पछ्याउनुपर्ने बाटो छ जस्तो लाग्थ्यो, तर काटछाँट गरिएपछि, के गर्ने भन्‍ने नै थाहा छैन।” काटछाँटमा परेपछि, किन तिनीहरूलाई के गर्ने भनी थाहा हुँदैन? यसको कारण के हो? (काटछाँट सामना गर्दा, तिनीहरू सत्यता स्विकार्दैनन् वा आफूलाई चिन्‍ने प्रयास गर्दैनन्। तिनीहरूले केही धारणाहरू पालेका हुन्छन्, र तिनलाई समाधान गर्न सत्यता खोजी गर्दैनन्। यसले गर्दा तिनीहरू मार्गविहीन बन्छन्। कारण आफैभित्र खोज्नुको सट्टा, तिनीहरू उल्टो दाबी गर्छन्, अर्थात् काटछाँट गरिएकाले तिनीहरूले बाटो गुमाउनुपर्‍यो भन्‍ने दाबी गर्छन्।) के यो प्रतिदोषारोपण होइन र? यो त यस्तो भन्‍नुजस्तै हो, “मैले जे गरेँ त्यो सिद्धान्तहरूअनुसार थियो, तर तिमीले मलाई काटछाँट गरेकाले तिमी मलाई सिद्धान्तहरूअनुसार काम गर्न दिइरहेका छैनौ भन्‍ने कुरा स्पष्ट हुन्छ। त्यसोभए, भविष्यमा मैले कसरी अभ्यास गर्ने?” त्यस्ता कुराहरू बोल्ने मानिसहरूको तात्पर्य यही हुन्छ। के तिनीहरूले काटछाँट स्विकारिरहेका हुन्छन्? के तिनीहरूले गल्तीहरू गरेका छन् भन्‍ने तथ्य स्विकार्छन्? (स्विकार्दैनन्।) के यो अभिव्यक्तिले वास्तवमा, तिनीहरू लापरवाही रूपमा दुष्कर्म कसरी गर्ने भनेरचाहिँ जान्दछन्, तर काटछाँट गर्दा र सिद्धान्तहरूअनुसार काम गर्न लगाउँदा, तिनीहरूलाई के गर्ने भन्‍ने नै थाहा हुँदैन र तिनीहरू अन्योलमा पर्छन् भन्‍ने अर्थ दिँदैन र? (दिन्छ।) त्यसोभए, तिनीहरूले पहिले कसरी कामकुरा गरे त? जब कसैले काटछाँट सामना गर्छ, तब के त्यसको अर्थ उसले सिद्धान्तहरूअनुसार काम नगरेका कारण त्यसो भएको हो भन्‍ने हुँदैन र? (हो।) उसले लापरवाही रूपमा दुष्कर्म गर्छ, सत्यता खोजी गर्दैन, र परमेश्‍वरको घरका सिद्धान्तहरू वा नियमहरूअनुसार कामकुरा गर्दैन, त्यसकारण उसलाई काटछाँट गरिन्छ। काटछाँटको उद्देश्य मानिसहरूलाई सत्यता खोजी गर्न र सिद्धान्तहरूअनुसार कार्य गर्न सक्षम तुल्याउनु, र तिनीहरूलाई फेरि लापरवाह रूपमा दुष्कर्म गर्नबाट रोक्‍नु हो। तर, काटछाँट सामना गर्दा, ती मानिसहरू अब त कसरी कार्य गर्ने वा कसरी अभ्यास गर्ने थाहै हुन छोड्यो भनेर भन्छन्—के यी शब्दहरूमा आत्मज्ञानको कुनै तत्त्व छ? (छैन।) तिनीहरू आफूलाई चिन्‍ने वा सत्यता खोजी गर्ने कुनै अभिप्राय राख्दैनन्। बरु, तिनीहरू यस्तो आशय राख्छन्: “म आफ्‍नो कर्तव्य राम्ररी पूरा गर्ने गर्थेँ, तर तिमीले मलाई काटछाँट गरेर मेरो सोचाइ भताभुङ्ग पाऱ्यौ र कर्तव्यप्रतिको मेरो शैली अलमल्यायौ। अहिले मेरो सोचाइ सामान्य छैन, र म पहिलेजस्तो निर्णायक वा निडर छैनँ, म त्यति साहसी छैनँ, र यो सबै काटछाँटका कारण हो। मलाई काटछाँट गरिएदेखि, मेरो हृदयमा गहिरो घाउ लागेको छ। त्यसकारण, मैले अरूलाई आफ्नो कर्तव्य पूरा गर्दा अत्यन्तै होसियार हुनुपर्छ भनेर भन्नैपर्छ। तिनीहरूले आफ्ना कमीकमजोरीहरू खुलासा गर्नु वा गल्ती गर्नु हुँदैन; तिनीहरूले गल्ती गरे भने, तिनीहरूलाई काटछाँट गरिनेछ, र त्यसपछि तिनीहरू डरपोक बन्‍नेछन् र तिनीहरूले आफ्‍नो पहिलेको जोस गुमाउनेछन्। तिनीहरूको निडर मिजास निकै निस्तेज बन्‍नेछ, र आफ्‍नो सक्दो गर्ने तिनीहरूको युवा साहस र कामना हराउनेछ, जसले गर्दा तिनीहरू दयनीय रूपमै कमजोर हुनेछन्, र आफ्नै छायासँग डराउनेछन्, र आफूले गर्ने कुनै पनि कार्य सही हुँदैन भन्‍ने महसुस गर्नेछन्। तिनीहरूले उप्रान्त आफ्नो हृदयमा परमेश्‍वरको उपस्थिति महसुस गर्नेछैनन्, र तिनीहरू उहाँबाट झन्झन् टाढा महसुस गर्नेछन्। परमेश्‍वरलाई गरिने प्रार्थना र पुकारसमेत प्रतिक्रियारहित जस्ता लाग्‍नेछन्। तिनीहरूले आफूसँग पहिलेजस्तो जीवनशक्ति, उत्साह, र प्रेमिलोपन नभएको महसुस गर्नेछन्, र आफैलाई हेयको दृष्टिले समेत हेर्न थाल्नेछन्।” के यी अनुभवी व्यक्तिले सङ्गति गरेका हार्दिक शब्दहरू हुन्? के ती साँचो हुन्? के तिनले मानिसहरूलाई सुधार वा फाइदा प्रदान गर्छन्? के यो केवल तथ्यहरू बङ्ग्याउनु होइन र? (हो, यी शब्दहरू निकै अतार्किक छन्।) तिनीहरू भन्छन्, “मेरो पाइला नपछ्याओ वा मेरो पुरानो बाटो नहिँड! अहिले तिमीहरू मलाई निकै शिष्ट व्यवहार गर्नेजस्तो देख्छौ, तर वास्तवमा त्यो काटछाँटमा परेपछि म भयभीत मात्रै छु र पहिलेजस्तो मुक्त र स्वतन्त्र छैनँ।” यी शब्दहरूले सुन्‍नेहरूलाई कस्तो प्रभाव पार्छन्? (तिनले मानिसहरूलाई परमेश्‍वरविरुद्ध अझै सतर्क तुल्याउँछन्, जसले गर्दा काटछाँटमा पर्ने डरले तिनीहरूले सतर्कतापूर्वक व्यवहार गर्छन्।) तिनले यस्तो नकारात्मक प्रभाव पार्छन्। ती कुरा सुनेपछि, मानिसहरू यसो सोच्छन्, “मलाई थाहा छ! सानो हेलचेक्र्याइँ मात्र हुनुपर्छ अनि काटछाँटमा परिहालिन्छ—यसलाई रोक्न केही गर्न सकिँदैन! परमेश्‍वरको घरमा कर्तव्य पूरा गर्नु किन यति गाह्रो हुन्छ? सधैँ सत्यता सिद्धान्तहरू पालना गर्नुपर्ने—यो निकै थकाइलाग्दो कुरा हो! के केवल सरल र स्थिर जीवन जिउनु नै ठीक हुँदैन र? यो त्यति ठूलो माग वा विलासी आशा त होइन, तर किन यो हासिल गर्न यति गाह्रो हुन्छ? म त मलाई काटछाँट नगरियोस् भन्ने आशा निकै गर्छु। म अत्यन्तै डरपोक व्यक्ति हुँ; सामान्यतया, जब मानिसहरू मलाई तिखो नजरले हेर्छन् र ठूलो आवाजमा बोल्छन्, तब मेरो मुटु धड्कन थाल्छ। यदि मैले साँच्‍चै नै काटछाँट सामना गरेँ र शब्दहरू कठोर भए, तिनले त्यसरी विश्‍लेषण गरे भने, मैले यो कुरा कसरी सम्हाल्न सक्थेँ होला? के यसले मलाई मानसिक तनाव दिनेथिएन र? सबैले काटछाँट राम्रो हो भनेर भन्छन्, तर त्यो कसरी हो भन्ने मलाई थाहा छैन। के त्यो व्यक्ति त्यसबाट डराएको थिएन र? यदि मलाई काटछाँट गरियो भने, मलाई पनि डर लाग्नेथियो।” के नकारात्मकता पोख्ने मानिसहरूका शब्दहरूले पैदा गर्ने प्रभाव यही होइन र? यो प्रभाव सकारात्मक छ कि नकारात्मक छ? (नकारात्मक छ।) यी नकारात्मक अभिव्यक्तिहरूले सत्यता पछ्याउन इच्छुक मानिसहरूलाई ठूलो हानि गर्न सक्छन्! त्यसोभए, मलाई भन त, बारम्बार नकारात्मकता पोख्ने र मृत्यु फैलाउने मानिसहरू शैतानका नोकरहरू हुन्? के तिनीहरू मण्डलीको काममा बाधा दिने मानिसहरू हुन्? (हुन्।)

कतिपय मानिसहरू आफ्नै विचारअनुसार काम गर्छन् र सिद्धान्तहरूविरुद्ध जान्छन्। काटछाँट गरिएपछि, तिनीहरूलाई आफूले यति धेरै मेहनत गरेर मूल्य चुकाए पनि, आफूलाई काटछाँट गरियो भन्‍ने लाग्छ, त्यसकारण तिनीहरूको हृदय अनाज्ञाकारिताले भरिन्छ, र तिनीहरूले खुलासा वा चिरफार स्विकार्दैनन्। तिनीहरूलाई के विश्‍वास लाग्छ भने, परमेश्‍वर अधर्मी हुनुहुन्छ र परमेश्‍वरको घरले तिनीहरूप्रति अन्यायपूर्ण व्यवहार गरेको छ, अर्थात् तिनीहरूजस्ता उपयोगी प्रतिभा, जो यति धेरै कष्ट सहन्छ र यति धेरै मूल्य चुकाउँछ, त्यसलाई परमेश्‍वरको घरले प्रशंसा गर्दैन, बरु उल्टै काटछाँटसमेत गर्छ। तिनीहरूको अनाज्ञाकारिताबाट गुनासाहरू पैदा हुन्छन्, र तिनीहरू आफ्नो नकारात्मकता पोख्छन्: “मेरो दृष्टिकोणमा, परमेश्‍वरमा विश्‍वास गर्नुभन्दा गाह्रो कुरा अरू केही छैन; केही आशिष्‌हरू प्राप्त गर्न र अलिकति अनुग्रहको आनन्द उठाउन पनि निकै गाह्रो छ। मैले यति उच्च मूल्य चुकाएको छु, तर एउटा मात्र कुरा नराम्ररी गरेकोमा मलाई काटछाँट गरियो। यदि मजस्तो व्यक्ति कार्यको लागि योग्य व्यक्ति होइन भने, कसरी अरू कोही त्यस्तो व्यक्ति हुन सक्छ र? के परमेश्‍वर धर्मी हुनुहुन्न र? म किन उनको धार्मिकता पहिचान गर्न सक्‍ने स्थितिमा छैनँ? परमेश्‍वरको धार्मिकता कसरी मानिसहरूका धारणाहरूसँग यति अमिल्दो हुन्छ?” तिनीहरू आफूले गरेका कुनकुन कार्य सिद्धान्तहरूविपरीत छन् वा तिनीहरूले केकस्ता भ्रष्ट स्वभावहरू प्रकाश गरेका छन् भनेर चिरफार गर्दैनन्। तिनीहरूमा अलिकति पछुतो वा समर्पणको कमी मात्रै हुने होइन—तिनीहरू त खुल्लमखुल्ला आलोचना र प्रतिरोधसमेत गर्छन्। तिनीहरूले यस्तो अभिव्यक्ति दिएको सुनेपछि, धेरैजसो मानिसहरू तिनीहरूप्रति केही सहानुभूति देखाउन थाल्छन् र तिनीहरूको प्रभावमा पर्छन्: “यो साँचो हो, होइन र? तिनीहरूले परमेश्‍वरमा विश्‍वास गरेको बीस वर्ष भयो र अझै पनि तिनीहरूले यस्तो काटछाँट सामना गरिरहेका छन्। यदि बीस वर्षदेखि विश्‍वास गरेको व्यक्तिले त मुक्ति पाउँछ भन्‍ने छैन भने, हामीजस्ता मानिसहरूको त आशा झनै कम छ।” के तिनीहरू विषाक्त भएका छैनन् र? नकारात्मकता पोखिएपछि, मानिसहरूको हृदयमा बीउ रोपिएजसरी नै विष रोपिन्छ, जसले तिनीहरूको मनमा जरा गाड्छ, अनि उम्रिन्छ, फुल्छ, र फल फलाउँछ। मानिसहरूलाई थाहै नभई, तिनीहरू विषले भरिन्छन्, र तिनीहरूभित्र परमेश्‍वरविरुद्ध प्रतिरोध र गुनासा पैदा हुन्छन्। जब ती मानिसहरूलाई काटछाँट गरिन्छ, तब तिनीहरू परमेश्‍वरप्रति अनाज्ञाकारी बन्छन् र परमेश्‍वरको घरले तिनीहरूलाई जेजसरी सम्हालेको छ त्यसमा असन्तुष्ट बन्छन्। तिनीहरू पश्‍चात्ताप र स्वीकारोक्तिको मनोवृत्ति अपनाउनुको सट्टा, बहस गर्छन्, औचित्य प्रस्तुत गर्छन्, र आफ्नो प्रतिरक्षा गर्छन्। तिनीहरूले कति कष्ट सहेका छन्, के काम गरेका छन्, र आफ्नो धेरै वर्षको आस्थामा केकस्ता कर्तव्यहरू पूरा गरेका छन्, र अहिले इनामहरू प्राप्त गर्नुको सट्टा, काटछाँट सामना गरेका छन् भनेर व्यापक प्रचार गर्छन्। काटछाँटमा परेपछि तिनीहरूले आफ्नो भ्रष्टता र आफूले गरेका गल्तीहरू पहिचान गर्न नसक्‍ने मात्र नभई, परमेश्‍वरको घरले तिनीहरूप्रति गरेको व्यवहार अन्यायपूर्ण र तर्कविसङ्गत छ, तिनीहरूलाई त्यसरी व्यवहार गर्नु हुँदैन, र तिनीहरूलाई त्यसरी व्यवहार गरिन्छ भने, परमेश्‍वर धर्मी हुनुहुन्न भन्‍ने विचारसमेत फैलाउँछन्। तिनीहरूले यो नकारात्मकता पोख्नुको कारण के हो भने, तिनीहरू काटछाँट वा आफूले गल्तीहरू गरेको तथ्य स्विकार्न सक्दैनन्, झन् तिनीहरूले दाजुभाइ-दिदीबहिनीहरूको जीवन प्रवेश र मण्डलीको काममा हानि गरेको तथ्य स्विकार्नु वा मान्‍नु त परै जाओस्। तिनीहरू के विश्वास गर्छन् भने तिनीहरूले सही काम गरे र तिनीहरूलाई काटछाँट गर्नु परमेश्‍वरको घरले गरेको गल्ती हो। नकारात्मकता पोखेर, तिनीहरूले मानिसहरूलाई परमेश्‍वरको घरले मानिसहरूलाई अन्यायपूर्ण व्यवहार गर्छ भनेर भन्‍न चाहन्छन्: कसैले गल्ती गरेपछि, परमेश्‍वरको घरले यसलाई तिनीहरूविरुद्ध हतियारका रूपमा प्रयोग गर्नेछ, यो समस्यालाई लिएर तिनीहरूलाई निर्दयी रूपमा काटछाँट गर्नेछ, यहाँसम्म कि तिनीहरू आज्ञाकारी बन्छन् र तिनीहरूले कुनै योगदान दिएका छैनन् भन्‍ने सोच्छन्, र तिनीहरूलाई उप्रान्त आदर्श मान्ने कोही हुँदैन, तिनीहरू उप्रान्त आफूलाई सम्मान गर्दैनन्, र उप्रान्त परमेश्‍वरसँग इनाम माग्‍ने आँट गर्दैनन्—तब मात्रै परमेश्‍वरको घरले आफ्नो उद्देश्य हासिल गरेको हुनेछ। यो नकारात्मकता पोख्नुपछाडि रहेको तिनीहरूको उद्देश्य अझै धेरै मानिसहरूलाई तिनीहरूको प्रतिरक्षामा ल्याउनु, अझै धेरै मानिसहरूलाई “मामलाको सत्यता” बुझ्न लगाउनु र तिनीहरूले परमेश्‍वरमा विश्‍वास गरेको कैयौँ वर्षको अवधिमा कति धेरै कष्ट सहेका छन्, तिनीहरूको योगदान कति महत्त्वपूर्ण रहेका छन् र तिनीहरू कति योग्य छन्, र तिनीहरू कति अनुभवी विश्‍वासी हुन् भनेर देखाउनु हो। यसमार्फत, तिनीहरूले अरूहरूलाई परमेश्‍वरको घरका नियमहरू र परमेश्‍वरको घरले तिनीहरूलाई गरेको काटछाँटविरुद्ध आफ्नो पक्षमा उभिन लगाउन चाहन्छन्। के यो मानिसहरूलाई आफूतिर तान्‍ने प्रकृति होइन र? (हो।) यसरी नकारात्मकता पोख्नुपछाडि तिनीहरूको उद्देश्य भनेको मानिसहरूलाई आफूतिर तान्‍नु र बहकाउनु हो, र तिनीहरूले आफ्नो आक्रोश पोख्न मण्डलीको काममा बाधा दिन्छन्। तिनीहरूले आफ्नो नकारात्मकता पोखेपछि मानिसहरूमा यसले अन्ततः जस्तोसुकै असर गरे पनि, यसको प्रभाव र परिणाम भनेको मानिसहरू बहकाइन्छ र बाधा दिइन्छ, तिनीहरूलाई हानि पुग्छ। यो ज्ञानवर्धक हुँदैन। यसको प्रभाव नकारात्मक नै हुन्छ।

जब मानिसहरूले काटछाँट सामना गर्छन्, तब तिनीहरूले पोख्ने नकारात्मकताहरू आधारभूत रूपमा यिनै हुन्। तिनीहरूले काटछाँट स्विकार्न सक्दैनन् र तिनीहरू हृदयमा असन्तुष्ट र अनाज्ञाकारी हुन्छन्, यसलाई परमेश्‍वरबाट स्विकार्न सक्दैनन्। तिनीहरूको पहिलो प्रतिक्रिया तिनीहरूले के गलत गरे, तिनीहरूको कार्य सिद्धान्तहरूअनुरूप थियो कि थिएन, परमेश्‍वरको घरले तिनीहरूलाई किन काटछाँट गर्‍यो, र तिनीहरूलाई यस्तो व्यवहार गरिनुको कारण व्यक्तिगत आक्रोश थियो कि यो निष्पक्ष र उचित कुरा थियो भनेर हेर्नका लागि काटछाँटबारे सत्यता खोजी गर्नु र आत्मचिन्तन गर्नु, आफूलाई चिन्‍नु, र चिरफार गर्नु हुँदैन। तिनीहरूको पहिलो प्रतिक्रिया यी कुराहरूको खोजी गर्नु हुँदैन—बरु, काटछाँटको विरोध गर्न आफ्‍नो योग्यता, आफूले सहेका कष्ट, र आफ्नो अर्पणमा भर पर्नु हुन्छ। त्यसो गर्दा, तिनीहरूको हृदयमा पैदा हुने हरकुरा नकारात्मक हुन्छ, र कुनै पनि कुरा सकारात्मक हुँदैन। त्यसकारण, काटछाँटमा परेपछि तिनीहरूले आफ्नो भावना र बुझाइबारे सङ्गति गर्दा, तिनीहरूले निश्चय नै नकारात्मकता पोखिरहेका र धारणाहरू फैलाइरहेका हुन्छन्। नकारात्मकता पोख्ने र धारणाहरू फैलाउने कार्यलाई तुरुन्तै रोक्नु र प्रतिबन्धित गर्नुपर्छ, यसलाई आड दिने र बेवास्ता गर्ने गर्नु हुँदैन। यी नकारात्मक कुराहरूले हरेक व्यक्तिको जीवन प्रवेशमा व्यवधान, बाधा, र क्षय पुर्‍याउँछन्, र तिनले सकारात्मक भूमिका खेल्न सक्दैनन्, झन् तिनले परमेश्‍वरप्रतिको मानिसहरूको बफादारी वा तिनीहरूको कर्तव्यको निष्ठापूर्वक निर्वाहलाई प्रेरित त झनै गर्दैनन्। त्यसकारण, जब त्यस्ता मानिसहरूले नकारात्मकता पोख्छन्, तब तिनीहरूले मण्डली जीवनमा बाधा दिइरहेका हुन्छन् र तिनीहरूलाई प्रतिबन्धित गरिनुपर्छ।

३. आफ्नो प्रतिष्ठा, हैसियत, र हितहरूमा हानि हुँदा नकारात्मकता पोख्नु

बर्खास्त भएपछि वा काटछाँटमा परेपछि नकारात्मकता पोख्नेबाहेक, मानिसहरूले अरू कुनकुन परिस्थितिहरूमा नकारात्मकता पोख्छन्? (जब मानिसहरूका हितहरूमा हानि हुन्छ र तिनीहरूले घाटा भोगेको महसुस गर्छन्।) (कतिपय मानिसहरूले तिनीहरूको कर्तव्य धेरै वर्षदेखि पूरा गरेका हुन्छन्, तर जब तिनीहरू बिरामी हुन्छन् वा तिनीहरूको परिवारमा आपत् आइपर्छ, तब तिनीहरू “मैले यति धेरै वर्ष परमेश्‍वरमा विश्‍वास गरेर के प्राप्त गरेको छु र?” भनेर भन्‍ने गर्छन्।) नकारात्मक मानिसहरूको सामान्य “थेगो” भनेकै “मैले के प्राप्त गरेको छु र?” भन्‍ने हुन्छ। अरू केकस्ता परिस्थितिहरू छन्? (कतिपय मानिसहरूले आफ्नो कर्तव्यमा नतिजाहरू हासिल गर्न नसक्‍ने मात्र नभई, तिनीहरू प्राय गल्ती पनि गरिरहन्छन्, त्यसकारण तिनीहरू भन्छन्, “परमेश्‍वरले किन अरूलाई अन्तर्दृष्टि दिनुहुन्छ तर मलाई दिनुहुन्न? परमेश्‍वरले किन तिनीहरूलाई यति असल क्षमता दिनुभयो जबकि मेरो क्षमताचाहिँ यति कमजोर छ?” तिनीहरूले आफ्नै समस्याहरूबारे चिन्तन गर्नुको सट्टा, परमेश्‍वरले तिनीहरूलाई अन्तर्दृष्टि वा मार्गदर्शन प्रदान गर्नुभएको छैन भन्दै जिम्‍मेवारी परमेश्‍वरलाई नै थोपरिदिन्छन्, अनि त्यसपछि परमेश्‍वरबारे गुनासो गरिरहन्छन्।) तिनीहरू परमेश्‍वर अन्यायपूर्ण हुनुहुन्छ भनेर दाबी गरिरहन्छन्, र उहाँले अरूलाई अन्तर्दृष्टि र अनुग्रह प्रदान गर्नुहुन्छ तर किन तिनीहरूलाईचाहिँ दिनुहुन्न भनेर सोधिरहन्छन्, र तिनीहरूले किन तिनीहरूका कर्तव्यमा नतिजाहरू हासिल गर्दैनन् भनेर गनगन गरिरहन्छन्—तिनीहरूले गुनासो गरिरहेका हुन्छन्। तिमीहरूले प्रदान गरेका उदाहरणहरू राम्रा छन्। अरू केही छ कि? (कतिपय मानिसहरू तिनीहरूका कर्तव्य समायोजन हुँदा आक्रोशले भरिन्छन्, तिनीहरू किन यस्तो भयो भनेर प्रश्‍न गर्छन्, र अगुवाहरू र कामदारहरूले तिनीहरूलाई निसाना बनाइरहेका छन् र तिनीहरूका लागि परिस्थिति कठिन बनाइरहेका छन् भन्‍ने शङ्का गर्छन्।) के तिनीहरूलाई परमेश्‍वरको घरले तिनीहरूलाई हेयको दृष्टिले हेर्छ भन्‍ने लाग्छ? (लाग्छ।) वास्तविक काम नगर्ने कतिपय मानिसहरूलाई बर्खास्त गरिन्छ र हटाइन्छ, अनि तिनीहरूलाई तिनीहरूको प्रतिष्ठा र हैसियतमा क्षति भएको छ भन्‍ने लाग्छ। आफ्नो असन्तुष्टि पोख्न, तिनीहरू सधैँ गोप्य रूपमा गनगन गरिरहेका हुन्छन्: “मैले परमेश्‍वरमा विश्‍वास गरेको त्यति धेरै समय भएको छैन, मेरो बुझ्‍ने क्षमता असल छैन, र मेरो क्षमता कमजोर छ। म अरूको स्तरमा पुगेको छैनँ। यदि तिनीहरूले म सक्षम छैनँ भनेर भन्छन् भने, म पक्‍कै सक्षम छैनँ!” झट्ट हेर्दा, तिनीहरूले आफ्ना कमीकमजोरी स्विकारिरहेका छन् जस्तो देखिन्छ, तर वास्तवमा, तिनीहरू तिनीहरूले गुमाएका फाइदाहरू प्राप्त गर्ने प्रयास गरिरहेका हुन्छन्, र मानिसहरूको सहानुभूति पाउन र तिनीहरूलाई परमेश्‍वरको घर अन्यायपूर्ण छ भन्‍ने महसुस गराउन निरन्तर गनगन गरिरहेका, कुराहरू भनिरहेका हुन्छन्। तिनीहरूको हितमा हानि हुनेबित्तिकै, तिनीहरू अनिच्छुक बन्छन्, र सधैँ आफ्नो घाटा भरपाई गर्ने र क्षतिपूर्ति पाउने आशा गर्छन्। यदि तिनीहरूले त्यसो गर्न सकेनन् भने, तिनीहरूले परमेश्‍वरमाथिको आस्था गुमाउँछन् र त्यसउप्रान्त तिनीहरूलाई उहाँमा कसरी विश्‍वास गर्ने भन्‍ने नै थाहा हुँदैन, अनि तिनीहरू यस्ता कुराहरू भन्छन्, “म त सोच्थेँ, परमेश्‍वरमा विश्‍वास गर्नु ठूलो कुरा हो, र मण्डलीमा अगुवा वा कामदारका रूपमा काम गर्दा अवश्य नै ठूला आशिष्‌हरू प्राप्त हुनेछन्। मैले मलाई बर्खास्त गरिनेछ र हटाइनेछ, र अरूले मलाई इन्कार गर्नेछन् भनेर कहिल्यै सोचेको थिइनँ। परमेश्‍वरको घरमा यस्तो घटना पनि घट्न सक्छ! परमेश्‍वरमा विश्‍वास गर्ने सबैजना असल व्यक्ति नै हुन्छन् भन्‍ने हुन्‍न रहेछ, र परमेश्‍वरको घरले गर्ने हरकुराले परमेश्‍वर वा इन्साफ प्रतिनिधित्व गर्छ नै भन्‍ने पनि हुन्‍न रहेछ।” यस्ता अभिव्यक्तिहरूको प्रकृति के हो? तिनीहरूका शब्दहरूले, प्रत्यक्ष र अप्रत्यक्ष दुवै रूपमा आक्रमण व्यक्त गर्छन्। तिनले आलोचना र प्रतिरोध व्यक्त गर्छन्। सतहमा, तिनीहरूले निश्‍चित अगुवा वा मण्डलीलाई लक्षित गरिरहेजस्तो देखिन्छ, तर वास्तवमा हृदयभित्र तिनीहरूले यी शब्दहरू परमेश्‍वर, उहाँका वचनहरू, र उहाँको घरका प्रशासनिक आदेश र नियमहरूप्रति लक्षित गरिरहेका हुन्छन्। तिनीहरूले विशुद्ध रूपमा आफ्नो आक्रोश पोखिरहेका हुन्छन्। तिनीहरूले किन आक्रोश पोखिरहेका हुन्छन्? तिनीहरूलाई घाटा भएको अनुभूति हुन्छ; तिनीहरूलाई हृदयमा अन्याय र असन्तुष्टि महसुस हुन्छ, र तिनीहरू याचना गर्न र क्षतिपूर्ति प्राप्त गर्न चाहन्छन्। त्यस्ता मानिसहरूले पोख्ने नकारात्मकताले धेरैजसो मानिसहरूलाई त्यति ठूलो खतरा त पुर्‍याउँदैन, तैपनि यी फोहोर शब्दहरू मानिसहरूको मनमा मध्यम बाधाहरू पैदा गराउने झिजो लाग्दा झिँगा वा उडुसहरूजस्तै हुन्छन्। यी शब्दहरू सुन्दा धेरैजसो मानिसहरूलाई विकर्षण र वितृष्णा लाग्छ, तर यस्ता मानिसहरूको जस्तै उही स्वभाव, सार, र झुकाव भएका, यी मानिसहरूको जस्तै फोहोरी गुण भएका, र यी मानिसहरूको बहकाउ र बाधामा पर्ने व्यक्तिहरू पनि अपरिहार्य रूपमा नै हुनेछन्। यो अपरिहार्य कुरा नै हो। अझ के भने, सुझबुझ नभएका सानो कदका मानिसहरूलाई पनि यी नकारात्मक टिप्पणीहरूले बाधा दिन सक्छन्, र परमेश्‍वरमाथिको तिनीहरूको आस्थामा असर पर्न सक्छ। परमेश्‍वरमाथिको विश्‍वास केका लागि हो भन्‍ने कुरा नै यी मानिसहरूलाई थाहा भइसकेको हुँदैन, र तिनीहरू दर्शनहरूका सत्यताहरूबारे पनि स्पष्ट हुँदैनन्, र सत्यता बुझ्ने तिनीहरूको क्षमता पनि कमजोर हुन्छ। जब तिनीहरूले यी नकारात्मक अभिव्यक्तिहरू सुन्छन्, तब तिनीहरूले अनजानमै यी कुराहरू आत्मसात् गर्ने, र फलस्वरूप यी कुराहरूको प्रभाव भोग्ने सम्भावना अत्यधिक हुन्छ। यी शब्दहरू विष हुन्। तिनलाई सहजै मानिसहरूको हृदयमा रोप्न सकिन्छ। कसैले यी नकारात्मक टिप्पणीहरू स्विकारेपछि, तिनीहरूलाई जब परमेश्‍वरको घरले कर्तव्य पूरा गर्न लगाउँछ, तब तिनीहरू उदासीन प्रतिक्रिया दिन्छन्। जब कुनै कार्यमा परमेश्‍वरको घरले तिनीहरूको सहकार्य माग्छ, तब तिनीहरू उत्साहरहित हुन्छन्। तिनीहरूलाई मन लाग्यो भने मात्रै तिनीहरूले त्यो काम लिनेछन्; अन्यथा, तिनीहरूले सधैँ सबै किसिमका कारण र बहानाहरू बनाएर यो त्यो काम लिनेछैनन्। तिनीहरूले ती नकारात्मक टिप्पणीहरू सुन्नुभन्दा पहिले, परमेश्‍वरमाथिको तिनीहरूको विश्‍वासमा निष्कपटता हुन्थ्यो, र तिनीहरूले आफ्ना कर्तव्य पूरा गर्दा सकारात्मक र सक्रिय मनोवृत्ति राख्थे। तर ती नकारात्मक टिप्पणीहरू सुनेपछि, तिनीहरू उदासीन बन्छन्, र तिनीहरू दाजुभाइ-दिदीबहिनीहरूप्रति पनि कठोर बन्छन्। तिनीहरू उनीहरूप्रति सतर्क हुन्छन्। जब मण्डलीले तिनीहरूलाई कर्तव्य पूरा गर्ने प्रबन्ध गर्छ, तब तिनीहरू यसबाट पछि हट्ने र बारम्बार यसलाई पर धकेल्ने गरिरहन्छन्, र ठूलो निष्क्रियता देखाउँछन्। पहिले, तिनीहरू नियमित रूपमै भेलाहरूमा सहभागी हुन्थे, तर ती टिप्पणीहरू सुनेपछि, तिनीहरूको सहभागिता घट्छ—तिनीहरू राम्रो मुडमा हुँदा आउँछन्, तर नहुँदा आउँदैनन्। यदि घरमा कुनै अप्रिय घटना घट्यो भने, तिनीहरूले कुनै आपत् आइपर्न सक्छ भन्‍ने चिन्ता गर्छन्, र त्यसकारण तिनीहरू थप भेलाहरूमा सहभागी हुन्छन् र परमेश्‍वरका थप वचनहरू पढ्छन्। यदि तिनीहरू परमेश्‍वरका वचनहरू पढिसकेपछि उत्साहित, खुसी, र उत्प्रेरित भए भने, तिनीहरू केही पैसासमेत चढाउँछन्। तर घरमा स्थिति शान्त भएपछि, तिनीहरू फेरि पनि भेलाहरूमा सहभागिता जनाउन छोड्छन्। जब दाजुभाइ-दिदीबहिनीहरूले तिनीहरूलाई मद्दत गर्ने आशामा तिनीहरूसँग सङ्गति गर्ने प्रयास गर्छन्, तब तिनीहरू इन्कार्ने बहाना खोज्छन्; अनि जब दाजुभाइ-दिदीबहिनीहरू तिनीहरूका घरमा जान्छन्, तब तिनीहरू स्पष्टता घरमै हुँदा पनि ढोका खोल्दैनन्। यहाँ के भइरहेको हुन्छ? तिनीहरू ती नकारात्मक टिप्पणीहरूद्वारा प्रभावित भएका हुन्छन्—तिनीहरू लाई विष लागिसकेको हुन्छ र तिनीहरू परमेश्‍वरका विश्‍वासीहरू भर पर्न नसकिने मानिसहरू हुन् भन्‍ने विश्‍वास गर्छन्। सुरुमा, तिनीहरूले यी मानिसहरूलाई निकै धेरै भरोसा गर्थे, र परमेश्‍वरका वचनहरू पढ्दा यस्तो सोच्थे, “यी परमेश्‍वरका वचनहरू हुन्, यी मानिसहरू मेरा दाजुभाइ-दिदीबहिनीहरू हुन्, यो परमेश्‍वरको घर हो—आहा, कति अद्भुत!” तर केही निश्‍चित मानिसहरूले फैलाएका नकारात्मक टिप्पणीहरू सुनेपछि, तिनीहरू परिवर्तन भए। के तिनीहरूलाई प्रभावित पारिएको छैन र? के तिनीहरूको जीवन प्रवेशमा क्षति भएको छैन र? (छ।) तिनीहरूलाई कसले प्रभाव पारेको हो? नकारात्मकता पोख्ने मानिसहरूले, ती टिप्पणीहरू गर्ने मानिसहरूले। यदि कसैले अझै पनि साँचो मार्गमा ठोस जग बसालेको छैन वा उसले परमेश्‍वरका वचनहरू खाएको र पिएको छैन जसले गर्दा उसले सत्यता बुझेको होस् भने, उसलाई सजिलै नकारात्मक कामकुराहरूले प्रभाव पार्न सक्छ। अनि विशेष गरी, सत्यता बुझ्ने क्षमता नहुने, तर प्रचलनहरू हेर्ने, परिस्थितिहरू अवलोकन गर्ने, र सतही घटनाहरू हेर्ने मानिसहरू—तिनीहरू नकारात्मक शब्दहरूद्वारा अझ सजिलै बहकिन्छन्। विशेष गरी जब तिनीहरूले “परमेश्‍वरको घर निष्पक्ष हुन्छ नै भन्‍ने छैन, र परमेश्‍वरको घरले गर्ने सबै कुरा सकारात्मक हुन्छ नै भन्‍ने छैन” भन्‍नेजस्ता भ्रमहरू कसैले बोलेको सुन्छन्, तब तिनीहरूको सतर्कता झनै बढ्छ। सत्यताअनुरूपको अभिव्यक्ति सदैव तत्परताका साथ स्विकारिँदैनन्, तर नकारात्मक अभिव्यक्ति, हास्यास्पद अभिव्यक्ति, सत्यतासँग बाझिने अभिव्यक्ति—यी कुराले मानिसहरूको हृदयमा सहजै जरा गाड्न सक्छन्, र यिनलाई हटाउन सजिलो छैन। मानिसहरूलाई सत्यता स्विकार्न निकै गाह्रो हुन्छ तर भ्रमहरू स्विकार्न अत्यन्तै सजिलो हुन्छ!

खराब मानवता भएका कतिपय मानिसहरू आफ्नो प्रतिष्ठा, ख्याति, देहगत आनन्द, अनि व्यक्तिगत सम्पत्ति र हितहरूलाई ठूलो महत्त्व दिन्छन्। जब तिनीहरूको प्रतिष्ठा, हैसियत, र प्रत्यक्ष हितहरूमा घाटा हुन्छ, तब तिनीहरूले यसलाई परमेश्‍वरबाट स्विकार्दैनन्, वा परमेश्‍वरले तिनीहरूको लागि खडा गर्नुभएको वातावरण स्विकार्दैनन्, र तिनीहरूले यी कुराहरू त्याग्‍न र तिनीहरूको व्यक्तिगत लाभ र घाटालाई बेवास्ता गर्न सक्दैनन्। बरु, तिनीहरू तिनीहरूको असन्तुष्टि र अनाज्ञाकारिता पोख्न, र आफ्ना नकारात्मक संवेगहरू पोख्न विभिन्‍न अवसरहरू प्रयोग गर्छन्, जसको नतिजास्वरूप कतिपय मानिसहरूले अत्यन्तै धेरै कष्ट भोग्छन्। त्यसकारण, जब त्यस्ता मानिसहरूले नकारात्मकता पोख्छन्, तब मण्डली अगुवाहरूले सुरुमा तुरुन्तै परिस्थिति बुझ्नुपर्छ, र ती मानिसहरूलाई समयमै रोक्नु र प्रतिबन्धित गर्नुपर्छ। अवश्य नै, मण्डली अगुवाहरूले सक्रिय रूपमा ती मानिसहरूलाई खुलासा पनि गर्नुपर्छ, र तिनीहरूलाई कसरी खुट्ट्याउने, र तिनीहरूले किन यी नकारात्मक र हास्यास्पद कुराहरू बोल्छन्, साथै आफूलाई तिनीहरूद्वारा बहकाउमा पर्न र गम्भीर रूपमा हानि गरिनबाट रोक्न यी शब्दहरूलाई कसरी लिने र खुट्ट्याउने भन्‍नेबारेमा दाजुभाइ-दिदीबहिनीहरूसँग सङ्गति गर्नुपर्छ। त्यस्ता मानिसहरूलाई खुट्ट्याउन र चिरफार गर्न सक्नु अत्यावश्यक हुन्छ, र यसरी तिनीहरूबाट टाढा बस्‍नु र तिनीहरूलाई इन्कार्नु, र उप्रान्त तिनीहरूको बहकाउमा नपर्नु अत्यावश्यक हुन्छ। मण्डली अगुवाहरूले गर्नुपर्ने काम यही हो। अवश्य नै, यदि साधारण दाजुभाइ-दिदीबहिनीहरूले त्यस्ता मानिसहरू पत्ता लगाउँछन् र तिनीहरूको मानवताको सार खुट्ट्याउँछन् भने, तिनीहरू पनि त्यस्ता मानिसहरूबाट टाढा बस्नुपर्छ। यदि तँसँग तिनीहरूलाई प्रतिरोध गर्ने, वा तिनीहरूलाई साथ, सहयोग दिएर परिवर्तन गर्ने पर्याप्त क्षमता वा कद छैन, र तँलाई तँ तिनीहरूको नकारात्मक टिप्पणी र तिनीहरूको असन्तुष्टि र अनाज्ञाकारिताका शब्दहरू सहन सक्दैनस् जस्तो लाग्छ भने, सबैभन्दा राम्रो तरिका भनेको टाढा बस्नु नै हो। यदि तँलाई तँ अत्यन्तै दह्रिलो छस्, तँसँग केही कद छ, र तैँले सुझबुझ अभ्यास गर्न सक्छस् र अरूले जे भने पनि तँलाई त्यसले असर गर्दैन, तिनीहरूले जति नै गम्भीर नकारात्मकता पोखे पनि, यसले परमेश्‍वरमाथिको तेरो आस्था परिवर्तन गर्नेछैन, तैँले त्यस्ता मानिसहरूलाई खुट्ट्याउन सक्छस्, र तिनीहरूले नकारात्मकता पोख्दा तैँले तिनीहरूलाई खुलासा गर्न र रोक्न पनि सक्छस् भन्‍ने लाग्छ भने—तँ त्यस्ता मानिसहरूबाट तर्किनु वा तिनीहरूप्रति सतर्क हुनुपर्दैन। तर यदि तँलाई तँसँग त्यस्तो कद छैन भन्‍ने लाग्छ भने, त्यस्ता मानिसहरूसँग व्यवहार गर्ने तरिका र सिद्धान्त भनेको तिनीहरूबाट टाढा बस्नु नै हो। के यो कुरा हासिल गर्न सजिलो छ? (छ।) कतिपय मानिसहरू यसो भन्छन्, “के म तिनीहरूलाई सहन, झेल्‍न, र क्षमा दिन सक्छु?” त्यो पनि ठीकै छ, र त्यो गलत होइन, तर त्यो सबैभन्दा महत्त्वपूर्ण वा सर्वोत्तम अभ्यास होइन। मानौँ तँ तिनीहरूलाई सहन्छस्, झेल्छस्, र गल्ती गर्न दिन्छस्, र अन्त्यमा, तँ तिनीहरूको बहकाउमा पर्छस् र तिनीहरूको पक्षमा तानिन्छस्। अनि मानौँ परमेश्‍वरको घरले तँलाई जसरी आपूर्ति र साथ दिए पनि, तँलाई त्यो महसुस हुँदैन; वा जब तैँले परमेश्‍वरका वचनहरू पढ्छस्, तब तँ प्रायजसो तिनीहरूका विचार र टिप्पणीहरूद्वारा प्रभावित हुन्छस्, र तिनीहरूले भनेको कुनै कुराबारे सोच्नेबित्तिकै, तेरो मनमा असर पर्छ, र तँ पढ्न जारी राख्‍न सक्दैनस्। अनि जब दाजुभाइ-दिदीबहिनीहरूले सत्यताप्रतिको आफ्नो बुझाइबारे सङ्गति गर्छन्—विशेष गरी जब तिनीहरूले त्यस्ता मानिसहरूको टिप्पणीहरू खुट्ट्याउनेबारे सङ्गति गर्छन्—तब फेरि पनि तिनीहरूको शब्दहरूद्वारा तँ बहकिन्छस् र प्रभावित हुन्छस्, जसले गर्दा तेरो मन अन्योलमा पर्छ। यदि त्यसो हुन्छ भने, तँ त्यस्ता मानिसहरूबाट टाढा बस्नुपर्छ। तेरो सहिष्णुता र सहनशीलता प्रभावकारी हुनेछैन, र त्यस्ता मानिसहरूविरुद्ध प्रतिरक्षा गर्ने सर्वोत्तम तरिका त्यो होइन। मानौँ तेरो सहिष्णुता र सहनशीलता देखावटी, बाहिरी व्यवहार होइन, बरु तँसँग यस्ता मानिसहरू सामना गर्नका लागि पर्याप्त कद वास्तवमै छ। तिनीहरूले जे भने पनि, तैँले मुख नखोले पनि, तैँले हृदयमा तिनीहरूलाई खुट्ट्याउन सक्छस्; तैँले तिनीहरूप्रति सहनशीलता अभ्यास गर्न र तिनीहरूलाई बेवास्ता गर्न सक्छस्, र तिनीहरूले परमेश्‍वरबारे गलतफहमी र गुनासो गर्ने कुनै पनि नकारात्मक शब्दहरूले परमेश्‍वरमाथिको तेरो आस्थामा अलिकति पनि असर पार्दैन, र यसले कर्तव्य पूरा गर्दा तेरो बफादारी वा परमेश्‍वरप्रतिको तेरो समर्पणमा पनि असर पार्दैन। त्यस्तो अवस्थामा, तैँले तिनीहरूलाई सहन र झेल्‍न सक्छस्। सहिष्णुता र सहनशीलता अभ्यास गर्ने सिद्धान्त के हो? हानिमा नपर्नु। तिनीहरूलाई बेवास्ता गर्, तिनीहरूलाई जे मन लाग्यो त्यही बोल्‍न दे—आखिर, त्यस्ता मानिसहरू समस्या पैदा गर्ने अनुचित मानिसहरू मात्रै हुन्, र तिनीहरू लाजमर्दो रूपमा जिद्दी मात्रै हुन्छन्। तैँले तिनीहरूसँग चाहे जसरी सत्यता सङ्गति गरे पनि, तिनीहरूले यसलाई स्विकार्नेछैनन्; तिनीहरू दियाबलस र शैतानहरूका हुन्, र तिनीहरूसँग सङ्गति गर्नु व्यर्थ हुन्छ। त्यसकारण, परमेश्‍वरको घरले तिनीहरूलाई सफाइ गरी हटाउनु र निराकरण गर्नुभन्दा पहिले, यदि तँसँग हानिमा नपरी तिनीहरूलाई सहन र झेल्‍न सक्‍ने कद छ भने, त्यो नै सबैभन्दा राम्रो कुरा हो। के तिमीहरूले सामान्यतया सहनशीलता देखाउने र झेल्‍ने यो सिद्धान्त अपनाउँछौ? तिमीहरू हरप्रकारका मानिसहरूलाई सहन्छौ, तर कहिलेकहीँ तिमीहरू सावधान हुँदैनौ र अलिक भ्रममा पर्छौ; पछि तिमीहरूलाई यसबारे थाहा हुन्छ, परमेश्‍वरप्रति ऋणी महसुस हुन्छ, केही दिनसम्म प्रार्थना गर्छौ, र आफ्नो स्थिति सुल्ट्याउँछौ, र तिमीहरू परमेश्‍वरको नजिक आउँछौ। धेरैजसो समय, तिमीहरूले त्यस्ता मानिसहरू असल हुँदैनन्, र तिनीहरू दियाबलसहरूका हुन् कुरा स्पष्ट रूपमा देख्‍न सक्छौ। तैँले तिनीहरूसँग सामान्य रूपमा अन्तरक्रिया गर्न सके पनि, तँ भित्री रूपमा तिनीहरूबाट टाढा र विकर्षित हुन्छस्। तिनीहरूले चाहे जे भने पनि वा जस्तोसुकै नकारात्मक टिप्पणी र दृष्टिकोणहरू व्यक्त गरे पनि, तैँले यसलाई बेवास्ता गर्दै नसुनेजस्तो गर्छस्, र सोच्छस्, “जे मन लाग्यो त्यही भन। म तिमीलाई खुट्ट्याउन सक्छु। म बस तिमीजस्तो मानिसहरूसँग सङ्गत नै गर्दिनँ।” के त्यस्ता मामलाहरू सम्हाल्दा धेरैजसो समय तिमीहरूले पालना गर्ने सिद्धान्त यही हो? यो हासिल गर्नु पनि नराम्रो होइन; यो सजिलो छैन र यसका लागि केही सत्यताहरू बुझ्नु र निश्‍चित कद हुनु आवश्यक हुन्छ। यदि तँसँग यो स्तरको कदसमेत छैन भने, तँ दृढ रहन सक्‍नेछैनस्, र तैँले आफ्नो कर्तव्य राम्ररी पूरा गर्नेछैनस्।

४. आशिष्‌हरू प्राप्त गर्ने आफ्‍नो इच्छा नष्ट हुँदा नकारात्मकता पोखाउनु

नकारात्मकता पोखाउनुको अर्को प्रकटीकरण पनि छ। कति मानिसहरू भन्छन्, “मैले परमेश्‍वरमा विश्‍वास गरेको धेरै वर्ष भयो, तर मैले के प्राप्त गरेको छु र?” जब त्यस्ता मानिसहरूले नकारात्मकता पोखाउँछन्, तब तिनीहरूले मुख्य रूपमा बोल्ने कुरा हो, “मैले के प्राप्त गरेको छु र?”—त्यसको मतलब हो, तिनीहरूले केही पनि प्राप्त गरेका छैनन्। तिनीहरूलाई के विश्‍वास लाग्छ भने, परमेश्‍वरमा विश्‍वास गर्दा परमेश्‍वरको घरबाट वा परमेश्‍वरबाट केही फाइदा वा आशिष्‌हरू प्राप्त गर्नु विशेष गाह्रो हुन्छ, र मानिसहरूले ठूलो प्रेम दिनुपर्छ र असाधारण सहनशीलता देखाउनुपर्छ, र तुरुन्तै परिणामहरू प्राप्त गर्न उत्सुक हुनु हुँदैन। मानिसहरूलाई खुलासा गर्ने, मानिसहरूलाई काटछाँट गर्ने, मानिसहरूलाई शोधन गर्ने, र मानिसहरूको भ्रष्टता धुने परमेश्‍वरका वचनहरूको हकमा, तिनीहरूले यो सतही, उच्च सुनिने अलङ्कार मात्र हो र यसमा पूर्ण रूपमा भरोसा गर्न सकिँदैन भन्‍ने विश्‍वास गर्छन्; तिनीहरूले परमेश्‍वरका वचनहरूअनुसार अभ्यास गरेमा आफूलाई साँच्‍चै ठूलो घाटा हुनेछ भन्‍ने सोच्छन्। तिनीहरूले लाभ र फाइदाहरू प्राप्त गर्नु र आफ्ना आकाङ्क्षा र इच्छाहरू पूरा गर्नु नै सबैभन्दा महत्त्वपूर्ण कुरा हो, र तिनीहरूले सत्यता अभ्यास गरे नि नगरे नि त्यो महत्त्वपूर्ण कुरा होइन भन्‍ने सोच्छन्—तिनीहरूले दुष्कर्म गरेनन् भने, त्यो नै पर्याप्त हुन्छ, र तिनीहरूलाई मण्डलीले हटाउनेछैन भन्‍ने तिनीहरूले विश्‍वास गर्छन्। यी नकारात्मक शब्दहरू सुनेपछि धेरैजसो मानिसहरूले कस्तो महसुस गर्छन्? के तिनीहरूले यी शब्दहरूप्रति आन्तरिक रूपमा अनुमोदन र सहमति प्रदान गर्छन्, कि यी शब्दहरूलाई केही हदसम्म घृणा गर्छन्, र यी मानिसहरू स्वार्थी, घृणित, दुष्ट र घिनलाग्दा छन् भन्‍ने सोच्दै, र तिनीहरूलाई पहिचान, खुलासा, र प्रतिबन्ध गर्दै, तिनीहरूलाई नकारात्मकता र मृत्यु फैलाउनबाट रोक्‍न सक्छन्? के धेरैजसो मानिसहरूले त्यस्ता नकारात्मक शब्दहरूलाई घृणा र निन्दा गर्न सक्छन्, कि तिनीहरू तीद्वारा बहकिएर आफै नकारात्मक बन्छन्? कति मानिसहरू त यी शब्दहरू सुनेपछि र तिनीहरूको हात खाली हुन्छ भन्‍ने देखेपछि यस्तो सोच्छन्, “के त्यो साँचो होइन र! मैले नि केही प्राप्त गरेको छैनँ। परमेश्‍वरको घरमा, म दिनमा तीनपटक खान मात्रै पाउँछु, म सधैँ व्यस्त हुन्छु, र मैले अरू केही प्राप्त गरेको छैनँ।” के तिमीहरूमा यस्ता विचारहरू छन्? के तिमीहरूलाई पनि त्यस्तै अनुभूति हुन्छ? सत्यता बुझेका मानिसहरूले भन्‍छन्, “तिमीले केही प्राप्त गरेको छैनौ भनेर भन्‍नुको अर्थ के हो? हामीले परमेश्‍वरबाट यति धेरै कुरा पाएका छौं! हामीले यति धेरै सत्यता बुझेका छौं!” तर कति मानिसहरू यसो भन्दै तिनीहरूको कुरामा असहमत हुन सक्छन्, “हामीले ‘यति धेरै कुरा’ प्राप्त गरेका छौं भनेर भन्‍नु त्यति यथार्थपूर्ण हुन्छ जस्तो लाग्दैन। हामीले बस थोरथोरै अनुग्रह प्राप्त गरेका छौं, कर्तव्य निर्वाह गर्ने केही अवसरहरू प्राप्त गरेका छौं, आफूलाई आचरणमा कसरी ढाल्ने भन्‍नेबारे केही धर्मसिद्धान्तहरू बुझेका छौं, फरकफरक ठाउँका धेरै विश्‍वासी दाजुभाइ-दिदीबहिनीहरूलाई भेटेका र चिनेका छौं, र हाम्रो दृष्टिकोण अलिक बढाएका छौं। यसलाई त थोरथोरै कुरा प्राप्त गरेको रूपमा मात्रै गन्‍ती गर्न सकिन्छ।” तिमीहरू यीमध्ये कुन वर्गमा पर्छौ? यी सबै वर्गका मानिसहरू हुन्छन्, होइन र? (हो।) हामी दुई दृष्टिकोणबाट यो विषय छलफल गर्नेछौं। सुरुमा, हामी सधैँ अनुग्रह प्राप्त गर्नको लागि परमेश्‍वरमा विश्‍वास गर्ने मानिसहरूलाई के भइरहेको हुन्छ भन्‍नेबारे कुरा गरौँ—के तिनीहरूले मुक्ति प्राप्त गर्न सकूँ भनेर सत्यता पछ्याउन परमेश्‍वरमा विश्‍वास गर्छन्? (होइन, तिनीहरूले आशिष् पाउनको लागि विश्‍वास गर्छन्।) त्यसोभए, के परमेश्‍वरले तिनीहरूलाई थोरै मात्र अनुग्रह, सुरक्षा, दया, अन्तर्दृष्टि, र ज्योति दिनुभएको हुन्छ? (परमेश्‍वरले तिनीहरूलाई यी कुराहरू धेरै मात्रामा दिनुभएको हुन्छ।) यो भन्‍न सकिन्छ कि परमेश्‍वरमा विश्‍वास गर्ने हरेक व्यक्तिले परमेश्‍वरको सुरक्षा प्राप्त गरेको हुन्छ। के परमेश्‍वरको सुरक्षा ठोस छ? के यसको कुनै वास्तविक जीवनका उदाहरणहरू छन्? मानिसहरूले कस्तो सुरक्षा प्राप्त गरेका छन्? (तुलनात्मक रूपमा स्पष्ट सुरक्षाचाहिँ के हो भने, परमेश्‍वरमा विश्‍वास गरेपछि, हामी संसारका दुष्ट प्रचलनहरूको प्रभावमा पर्न छोड्छौँ। हामी पतनमा पर्दैनौँ वा रात्रिक्लबमा जाने, धूम्रपान गर्ने, पिउने, र आदि इत्यादि दुष्ट कुराहरूको पछि लाग्‍ने गर्दैनौँ। कम्तीमा पनि, हामी यी कुराहरूमा संलग्‍न हुँदैनौँ र यस सन्दर्भमा मलाई लाग्छ हामी निकै सुरक्षित हुन्छौँ।) यो मानिसहरूले देख्‍न र व्यक्तिगत रूपमा अनुभव गर्न सक्‍ने अत्यन्तै ठोस पक्ष हो। संसारका दुष्ट प्रचलनहरूको प्रभाव र बहकाउमा नपर्नु, मानवजस्तै रूपमा जिउनु, र मानव स्वरूपमा सामान्य मानवतामा जिउनु—यो परमेश्‍वरको सुरक्षाको व्यावहारिक उदाहरण र प्रमाण हो। अरू के छन्? (दुष्ट आत्माहरूको बाधामा नपर्नु र परमेश्‍वरको सुरक्षामा जिउन सक्नु।) यो पनि व्यावहारिक उदाहरण नै हो। के धेरैजसो मानिसहरूले यस्तो अनुभव गरेका छन्? के तिमीहरूले यसभित्र रहेको अर्थ बुझ्न सक्छौ? कति मानिसहरू भन्छन्, “गैरविश्‍वासीहरू पनि दुष्ट आत्माहरूको बाधामा पर्दैनन्। कति गैरविश्‍वासीहरूलाई दुष्ट आत्माहरूले बाधा दिन्छन् र?” के यो अभिव्यक्ति सही छ? के तिमीहरूलाई यो अभिव्यक्ति तथ्यहरूसँग मिल्छ जस्तो लाग्छ? (मेरा धेरै सहपाठीहरूलाई दुष्ट आत्माहरूले बाधा दिएका छन्। कतिलाई निद्रामा ऐँठन हुन्छ, र कति अरूले आवाजहरू सुन्छन्। तिनीहरूले परमेश्‍वरमा विश्‍वास गर्दैनन् र के भइरहेको छ भन्‍ने तिनीहरूलाई थाहै हुँदैन। तिनीहरूले जताततै उपचार खोज्छन् तर यसलाई निको पार्न सक्दैनन्, तिनीहरू डर र भयमा जिउँछन्; यो पीडादायी कुरा हो। तैपनि, मैले सानैदेखि परमेश्‍वरमा विश्‍वास गरेको हुनाले, मलाई कहिल्यै यस्तो बाधा वा कष्ट भएको छैन। प्रायजसो, मेरो हृदय तुलनात्मक रूपमा स्थिर र शान्त हुन्छ।) परमेश्‍वरका साँचो विश्‍वासीहरूलाई यस्तो कुराको चिन्ता हुँदैन। हामी विकृत तनाव वा दुष्टात्माहरूको बाधा वा दुष्टात्‍माहरू लाग्‍ने समस्याबारे चिन्ता गर्दैनौँ; हामीसँग परमेश्‍वर हुनुहुन्छ त्यसकारण हामी डराउँदैनौँ। यसअलावा, वास्तविक जीवनमा गैरविश्‍वासीहरूले निरन्तर मुख ज्योतिष हेर्ने, चिना हेर्ने, र भाग्य हेर्नेबारे कुरा गर्छन्—पश्‍चिममा त ज्योतिषशास्‍त्रसमेत छ। कति मानिसहरूले प्रसिद्ध बुद्ध मूर्तिहरू, दुष्ट आत्माहरू, र मूर्तिहरूलाई पूजा गर्छन्, र कति अरूले पूजा गर्दैनन्, तर तिनीहरूले पूजा गरे नि नगरे नि, तिनीहरू सबै नै केही हदसम्म यी कुराहरूको प्रभाव र पावन्दीमा हुन्छन्। उदाहरणको लागि, घरबाट निस्‍कनुपहिले, तिनीहरूले कुन दिशा शुभ छ र कुन दिशा अशुभ छ भनेर थाहा पाउन जोखाना नै हेर्नुपर्छ। पसल खोल्दा, तिनीहरूले काउन्टरलाई कुन स्थानमा राख्दा पैसा आउँछ र कुन स्थानमा राख्दा आउँदैन, सम्पत्ति आकर्षित गर्न पसलमा केकस्ता कुराहरू राख्‍ने र केकस्ता मूर्तिहरूको पूजा गर्ने, र चिनामा बाधा नहोस् भनेर निश्‍चित कुराहरू कहाँ राख्‍ने भनेर निर्धारित गर्नुपर्छ। बसाइँ सर्दा, तिनीहरूले परिवारको भावी समृद्धि सुनिश्‍चित गर्न र दुर्घटनाहरूबाट बच्न सर्ने उचित समय निर्धारित गर्नुपर्छ, र कुनकुन समयहरू अशुभ छन् भनेर निर्धारित गर्नुपर्छ। विद्यार्थीहरू पनि प्रवेश परीक्षा दिँदा यी विश्‍वासहरूद्वारा प्रभावित हुन्छन्। परीक्षाको दिनमा, तिनीहरूले असफलता जनाउने शब्दहरू बोल्नबाट जोगिन्छन्, अनि त्यसको साटो तिनीहरूले “उत्कृष्ट” र “सफलता” जस्ता शब्दहरू बोल्नुपर्छ। जीवनको हरेक पक्ष—छोराछोरी स्कूल पढ्नेदेखि, आमाबुबा आफ्नो दैनिक जीवन जिउनेसम्‍मका, अनि पैसा कमाउने, घर सर्ने, जागिर खोज्ने, साथै छोराछोरीको विवाह, आदि इत्यादिसम्‍मका सबै कुरा—चिना र भाग्य हेर्ने कार्यद्वारा प्रभावित हुन्छन्। त्यसैले, जब मानिसहरूलाई यी कुराहरूले प्रभाव पार्छन्, तब तिनीहरूलाई के कुराले सीमित पारिरहेको हुन्छ? तिनीहरूलाई दुष्ट आत्माहरूले नियन्त्रण गरिरहेका हुन्छन्; यी सबै कुराहरू दुष्ट आत्माहरूले नियन्त्रण गरिरहेका हुन्छन्। त्यसोभए मानिसहरूले किन ती दुष्ट आत्माहरूलाई पूजा गर्छन् त? तिनीहरू किन यी कुराहरूद्वारा प्रभावित हुन्छन्? घर सर्नुजस्तो सरल कुराको हकमा पनि, मानिसहरूले किन सधैँ कुन समय सर्नको लागि शुभ छ र कुन समय शुभ छैन, र कुन कुरा सुरुमा सार्नको लागि शुभ छ, र कुन कुरा सुरुमा सार्न शुभ छैन भनेर मनन गर्नुपर्छ? तिनीहरूले किन सधैँ यी कुराहरू विचार गर्नुपर्छ? तिनीहरूले यी कुराहरू विचार गर्नुपर्छ, किनभने यदि तिनीहरूले त्यसो गरेनन् भने, तिनीहरूलाई दुष्ट आत्माहरूले काम गर्दै कष्ट दिनेछन् र यातना दिनेछन्। तिमीहरूले यी कुराहरूबाट के देख्‍न सक्छौ? सारा मानवजाति दुष्टहरूको नियन्त्रणमा जिउँछन्। दुष्टहरू को हुन्? ठूला दुष्टहरू शैतान र दियाबलसहरू हुन्, र साना दुष्टहरू फरकफरक स्थानका दुष्ट आत्माहरू हुन्, जसले फरकफरक जातिका मानिसहरूलाई नियन्त्रण गर्छन्। मानव जीवनको हरेक पक्ष यी दुष्ट आत्माहरूद्वारा प्रतिबन्धित र नियन्त्रित हुन्छ। घर बनाउने क्रममा पनि, मूल खम्बा गाड्दा, मानिसहरूले अलिकति भए पनि शुभ होस् भनेर रातो कपडा झुन्ड्याउँछन् र पटाकाहरू पड्काउँछन्, र आर्थिक समृद्धि ल्याउन, र दुर्घटनाहरूबाट बच्नको लागि कर्मीहरू सबैले रातो कपडा लगाउँछन्। यी सबै कुराहरूबारे केही निश्‍चित मापदण्ड र भनाइहरू हुन्छन्, र सँगसँगै वर्जित मान्यताहरू हुन्छन्, र तिनीहरू यी वर्जित मान्यताहरू उल्लङ्घन गर्नबाट जोगिनुपर्छ र तिनीहरूले यी भनाइहरू पालना गर्नुपर्छ। उदाहरणको लागि, कति मानिसहरू प्रायजसो कठिनाइमा परिरहन्छन् र तिनीहरूको परिस्थिति सहज रूपमा अघि बढ्दैन—तिनीहरूले जागिर गुमाउँछन्, श्रीमतीले छोड्छे, र तिनीहरूको घरमा केही बाँकी हुँदैन। तिनीहरूले घरको ऋणसमेत तिर्न सक्दैनन्, र केही पनि सही भइरहेजस्तो देखिँदैन। तिनीहरूले कुनै नराम्रो काम गरेका हुँदैनन्, तैपनि किन यी कुराहरू तिनीहरूको जीवनमा आइपर्छन्? अरू कुनै विकल्प नभएर, तिनीहरूले झूटा देवताहरू र दुष्ट आत्माहरूको पूजा गर्छन्, वा आफ्नो भाग्य परिवर्तन गर्नको लागि चिना हेर्ने मान्छे खोज्छन्, र त्यसो गरेपछि, तिनीहरूको जीवनमा क्रमिक रूपमा अवस्था राम्रो हुन थाल्छ। तिनीहरूले पहिले यी कुराहरूमा विश्‍वास गर्दैनथे, तर अहिले समस्याहरू देखा पर्दा, तिनीहरूले सच्चा रूपमा झूटा देवता र दुष्ट आत्माहरूको पूजा गर्छन्, र तिनीहरूले कुनै पनि काम गर्नुभन्दा पहिले जोखाना वा भाग्य हेर्नेबारे विचार गर्नुपर्छ। के यसरी जिउनु थकाइलाग्दो कुरा होइन र? (हो।) यो साँच्‍चै थकाइलाग्दो कुरा हो! तिनीहरूले चाहेर पनि स्वतन्त्र र सहज रूपमा जिउन, वा यी भनाइ र नियमहरूको बन्धनबाट उम्कन सक्दैनन्। यदि तिनीहरूले यी नियमहरू तोडे भने, दुष्ट आत्माहरूले काम गर्छन् र तिनीहरूलाई बाधा दिन्छन्, र ती दुष्ट आत्माहरूले तिनीहरूलाई जबरजस्ती अधीनमा पर्छन्, र तिनीहरूको जीवन सहज रूपमा अघि बढ्नको लागि तिनीहरूले दैनिक रूपमा ती दुष्ट आत्माहरूको पूजा गर्नुपर्छ। तर परमेश्‍वरमा विश्‍वास गर्ने मानिसहरू यी सामन्ती अन्धविश्‍वास वा दुष्ट आत्माहरूको कामको बन्धनमा पर्दैनन्। तिनीहरूले कुनै पनि वर्जना पालना नगरी आफूलाई मन लागेको बेला घर सर्न वा जहाँसुकै जान सक्छन्। मूलभूमि चीनमा, कम्युनिस्ट पार्टीले सधैँ धार्मिक आस्थाहरूलाई दबाउँछ र सताउँछ। यदि कुनै विश्‍वासी कुनै ठाउँमा बस्न सक्दैन भने, ऊ तुरुन्तै स्थानान्तर हुनुपर्छ—के तिनीहरूले यसको लागि शुभ दिन वा शुभ घण्टा छनौट गर्ने वा कुनै कुराको पूजा गर्ने गर्नुपर्छ र? पर्दैन। तिनीहरूले परमेश्‍वरलाई प्रार्थना गर्छन्, अनि परमेश्‍वरले तिनीहरूलाई रक्षा गर्नुहुन्छ। सबै कुरा परमेश्‍वरकै हातमा हुन्छ—तिनीहरू यी कुराहरूमा बाँधिदैनन्। जब तिनीहरूले केही खान वा घरबाहिर जान चाहन्छन्, तब के तिनीहरूले पात्रो हेर्ने वा यसले वर्जित मान्यता उल्लङ्घन हुन्छ कि हुँदैन भनेर हेर्ने गर्नुपर्छ र? पर्दैन, तिनीहरूले परमेश्‍वरलाई प्रार्थना गर्छन्, र सबै कुरा परमेश्‍वरकै हातमा हुन्छ। जब मानिसहरू परमेश्‍वरको प्रभुत्व र सार्वभौमिकताअन्तर्गत परमेश्‍वरको सुरक्षा र अगुवाइमा जिउँछन्, तब ठूलासाना सबै दुष्टात्मा र अशुद्ध आत्माहरू मार्गबाट पन्छाइन्छन्; तिनीहरूले परमेश्‍वरमा विश्‍वास गर्नेहरूमाथि काम गर्ने आँट गर्दैनन्। के यी मानिसहरू सुरक्षित भएका हुँदैनन् र? के यिनीहरू स्वतन्त्र र सहज रूपमा जिइरहेका हुँदैनन् र? (हुन्छन्।) के यो अनुग्रह महान् छ? (छ।) चाहे तैँले सत्यता प्राप्त गरेको भए नि नभए नि, तँ परमेश्‍वरमा साँचो रूपमा विश्‍वास गर्ने व्यक्ति होस् भने, तँ परमेश्‍वरले पूर्वनिर्धारित गरी छनौट गर्नुभएको व्यक्ति नै हुन्छस्, र जब तँ परमेश्‍वरअघि आउँछस्, तब उहाँले तँलाई यसरी नै रक्षा गर्नुहुन्छ, र तँलाई यस्तै अनुग्रह दिनुहुन्छ। यो कति ठूलो अनुग्रह हो! तेरो व्यक्तिगत सुरक्षा र तेरा सबै चालहरू सकुशल र सुरक्षित राखिएका हुन्छन्, परमेश्‍वरले ती कुराहरूको जिम्मेवारी लिनुहुन्छ र तिनको रक्षा गर्नुहुन्छ, त्यसकारण तैँले चिन्ता गर्नुपर्दैन। धेरैजसो मानिसहरूले प्रार्थनासमेत गर्दैनन् वा सचेत रूपमा मनमनै यस्तोसमेत सोच्दैनन्, “म परमेश्‍वरलाई प्रार्थना गर्नेछु, र मलाई रक्षा गर्नुहोस् भनेर परमेश्‍वरलाई अनुरोध गर्नेछु। आशा छ सबै कुरा ठीक हुनेछ र केही नराम्रो हुनेछैन।” तैँले प्रार्थनासमेत गर्नुपर्दैन। यदि तेरो हृदयमा “म परमेश्‍वरमा विश्‍वास गर्छु; सबै कुरा परमेश्‍वरको हातमा छ” भन्‍ने सरल विश्‍वास छ भने, परमेश्‍वरले काम गर्नुहुनेछ। मानिसहरूले परमेश्‍वरबाट यस्तो असीम अनुग्रह प्राप्त गर्छन्—के यो थोरै प्राप्त गर्नु हो र? (यो त धेरै प्राप्त गर्नु हो।) परमेश्‍वर नै संसारका एकमात्र सार्वभौम हुनुहुन्छ। तेरो जीवन र तेरो स्वामित्वको सबै कुरा परमेश्‍वरको हातमा छ, यो सार्वभौमको हातमा छ, अनि तेरो हृदय शान्त, स्थिर, र ढुक्‍क छ, र तैँले कुनै कुराको चिन्ता गर्नुपर्दैन। तँसँग परमेश्‍वरबारे जतिसुकै ज्ञान भए नि वा तैँले जतिसुकै सत्यता बुझे नि, तँ आफ्नो हृदयमा यो कुराप्रति पूर्ण रूपमा निश्‍चित हुन सक्छस्: सबै कुरा परमेश्‍वरको हातमा छ। यदि परमेश्‍वरका विश्‍वासीहरूको हृदयमा उहाँको लागि ठाउँ छ र तिनीहरूले सत्यता बुझेका छन् भने, दुष्ट आत्माहरूले तिनीहरूलाई बाधा दिने, हानि गर्ने, वा तिनीहरूको नजिक आउने आँट गर्दैनन्। परिणामस्वरूप, विश्‍वासीहरू ती अनावश्यक प्रक्रियाहरूमा संलग्‍न हुनुपर्दैन। यो यति ठूलो अनुग्रह हो—परमेश्‍वरमा विश्‍वास गरेर तैँले केही पनि प्राप्त गरेको छैनस् भनेर कसरी भन्‍न सक्छस्? के तँमा विवेकको कमी छैन र? अरू केही नहेरी, आफूले केही प्राप्त गरेको छैन भनेर मात्रै दाबी गर्नु भनेको व्यक्तिमा विवेकको पूर्ण कमी छ भन्‍ने कुरा प्रमाणित गर्नु हो, र यसले व्यक्तिको विवेक पूर्ण रूपमा खराब छ भन्‍ने कुरा पनि प्रमाणित गर्छ; बाँकी कुराबारे त थप केही भन्‍नुपर्दैन।

परमेश्‍वर मानिसहरूलाई उदार रूपमा सत्यता र जीवन प्रदान गर्नुहुन्छ, अनि बदलामा केही नमागी मानिसहरूलाई आफ्ना वचनहरू प्रदान गर्नुहुन्छ। मानिसहरूलाई तिनीहरूको कद अझै अपरिपक्‍व छ, तिनीहरूले धेरै सत्यता बुझेका छैनन्, र तिनीहरूले बुझेको थोरै कुरा पनि स्पष्ट रूपमा व्यक्त गर्न सक्दैनन् भन्‍ने महसुस हुन सक्छ, तर परमेश्‍वरले तिनीहरूलाई दिनुभएका यी कुराहरू, यो स्नेह र प्रेम—यो नै कति ठूलो अनुग्रह हो! परमेश्‍वरले मानिसहरूलाई सबैभन्दा अमूल्य कुराहरू दिनुभएको छ; मानिसहरूले परमेश्‍वरबाट संसारका सबैभन्दा मूल्यवान्‌ कुराहरू प्राप्त गरेका छन्। तैँले यो अनुभव गरे नि नगरे नि, परमेश्‍वरले मानिसलाई यी कुराहरू दिइसक्‍नुभएको छ। मानिसहरूले अझै केको गुनासो गर्नुपर्ने? के तिनीहरू यी कुराहरू प्राप्त गर्न लायक छन्? परमेश्‍वरले चुन्नुभएका मानिसहरू संसारका सबैभन्दा खुशी मानिसहरू हुन्। तँलाई परमेश्‍वरले छनौट गर्नुभएको र चुन्‍नुभएको छ; तँ संसारको सबैभन्दा सुखी र भाग्यमानी व्यक्तिहरूमध्येको एक होस्। तैँले केही प्राप्त गरेको छैनस् भनेर कसरी भन्‍न सक्छस्? परमेश्‍वरले तँलाई छनौट गर्नुभएको र चुन्‍नुभएको हुनाले तँ सबैभन्दा खुशी र भाग्यमानी मानिसहरूमध्ये एक बनेको छस्, त्यसकारण दुष्टात्माहरू र अशुद्ध आत्माहरू तेरो नजिक आउने आँट गर्दैनन्। कति मानिसहरू सोध्छन्, “के यसको अर्थ मेरो हैसियत र पहिचान सम्मानजनक भएको छ भन्‍ने हो?” के यसो भन्‍न सकिन्छ? सकिँदैन, किनभने यो सबै परमेश्‍वरको प्रेम र परमेश्‍वरका कार्यहरूले गर्दा भएको हो। मानिसहरूले धेरै कुरा प्राप्त गरेका छन्! यो जीवनमा मात्रै, मानिसहरूले यति धेरै कुरा प्राप्त गरेका छन्; मानिसहरू यो सब प्राप्त गर्न कसरी योग्य छन्? परमेश्‍वरमा विश्‍वास गर्ने कति मानिसहरू सत्यता पटक्‍कै पछ्याउँदैनन् र पनि यसो भन्छन्, “मैले परमेश्‍वरमा विश्‍वास गरेको धेरै वर्षको अवधिमा के पाएँ त?” के तैँले आफै हिसाब गर्न सक्दैनस् र? तैँले सत्यता बुझेको छस् कि छैनस्, तैँले कति कम दुष्टता गरेको छस् त्यो तँलाई हृदयमा थाहा हुन्छ, र अझै बढी रूपमा, तैँले कति धेरै अनुग्रह प्राप्त गरेको छस् भनेर तँलाई हृदयमा थाहा हुन्छ। यदि हृदयमा तँ यी कुराहरूप्रति स्पष्ट छस् भने, तैँले यति विवेकहीन कुराहरू बोल्नेछैनस्। कतिले त यसो पनि भन्छन्, “परमेश्‍वरको घरले मलाई गाँस, बास, र कपास पनि दिन्छ।” के परमेश्‍वरको अनुग्रह र सुरक्षाको तुलनामा यो अत्यन्तै सानो कुरा होइन र? के यो कुरा उल्लेख गर्नसमेत लायक छैन, होइन र? तैपनि, विवेक भएका मानिसहरूलाई लाग्छ यो कुरा उल्लेख गर्न लायक नभए नि, यो परमेश्‍वरको अनुग्रहकै भाग हो। परमेश्‍वरको अनुग्रह अपरिमेय छ; परमेश्‍वरले मानिसहरूलाई यति धेरै कुरा दिनुभएको छ! जहाँसम्‍म ती भौतिक कुराहरूको कुरा छ, परमेश्‍वरको दृष्टिकोणबाट हेर्दा, उहाँले ती कुराहरू गन्तीसमेत गर्नुहुन्न।

परमेश्‍वरका कार्यहरूको एउटा पक्ष भनेको मानिसहरूलाई रक्षा गर्नु हो, र अर्को पक्ष भनेको तिनीहरूले मुक्ति पाउन सकून् भनेर तिनीहरूलाई मुक्तिको मार्गमा डोर्‍याउनु हो। मानिसहरूले परमेश्‍वरको यो अभिप्रायको आनन्द लिएका छन् र तिनीहरूप्रतिको उहाँको प्रेम प्राप्त गरेका छन्, र परमेश्‍वरले तिनीहरूलाई प्रशस्त अनुग्रह दिनुभएको छ! यसको साथै, अर्को एउटा कुरा छ जुन सबैभन्दा महत्त्वपूर्ण छ, र त्यो हो, परमेश्‍वरले मानिसहरूलाई दिनुभएको सत्यता, अर्थात् मानव इतिहासको कुनै पनि युगमा कसैले कहिल्यै नसुनेका वा प्राप्त नगरेका वचनहरू। परमेश्‍वरले मानवजातिलाई जतिपटक सृष्टि गर्नुभएको भए पनि, उहाँले यो काम कहिल्यै गर्नुभएको वा यी वचनहरू बोल्नुभएको थिएन। मानवजातिसँग सम्बन्धित सबै रहस्यहरू, मानिसहरूले सहन, अर्थ लगाउन, र बुझ्न सक्ने कुराहरू—परमेश्‍वरले तिमीहरूलाई यी सबै कुरा बताउनुभएको छ। के यी रहस्यहरू, यी सत्यताहरू कुनै पनि मात्रामा मापन गर्न सकिन्छ? तिनलाई मापन गर्न सकिँदैन; मानिसहरूले आफ्नो धेरै जीवनकालमा पनि आनन्द उपभोग गरेर ती रित्याउन सक्दैनन्। मैले किन यसो भनेँ? किनभने परमेश्‍वरका यी वचनहरू मानिसहरूको अस्तित्वका जग हुन्, र यी अनन्तकालसम्म अस्तित्वमा रहन सक्छन्। यदि तैँले साँच्‍चै नै बाँचिरहन र अनन्तसम्‍म जीवन जिइरहन पाइस् भने, परमेश्‍वरका यी वचन र सत्यताहरूले तँलाई अनन्त रूपमै भरणपोषण गर्न सक्छन्। अनन्तको अर्थ के हो? यसको अर्थ समयले सीमित नहुनु हो, यसको अर्थ असीमित हुनु हो। यदि हामीले यसलाई शाब्दिक रूपमा अर्थ लगायौँ भने, यसको अर्थ अन्त नहुनु हो—परमेश्‍वर स्वयम्‌ले जस्तै अनन्त रूपमा जिउनु हो। परमेश्‍वरका यी वचन र सत्यताहरू त्यो समयसम्‍मै अस्तित्वमा रहन सक्छन्। “त्यो समय” मानव भाषामा व्यक्त गरिने समयको अवधारणा र परिभाषा हो, तर यसको अर्थ साँच्‍चै नै अनिश्‍चितकालीन हुन्छ। मलाई भन् त, परमेश्‍वरका यी वचनहरूको मूल्य ठूलो छ कि छैन? अत्यन्तै ठूलो छ! यदि तैँले तिनलाई पछ्याउँदैनस् भने, यो तेरो घाटा हो; यो तँ मूर्ख हुनु हो। तर यदि तैँले तिनलाई पछ्याउँछस् भने, यी वचनहरूको मूल्य तेरो यो जीवनकालभन्दा पनि धेरै अघि जान्छ; यो अनन्तसम्‍म जान्छ। यी सधैँ तेरो लागि प्रभावकारी र उपयोगी हुनेछन्, र यिनको मूल्य र अर्थ अनन्तको लागि हुनेछ, र यिनले तेरो लागि अनन्त रूपमै भरणपोषण दिनेछन्। यदि तैँले यी वचनहरू बुझ्छस्, प्राप्त गर्छस्, र तीअनुसार जिउँछस् भने, तैँले अनन्त रूपमा जिउन सक्‍नेछस्। यसलाई सरल रूपमा भन्‍नुपर्दा, तैँले कहिल्यै मृत्यु नचाखी सदासर्वदा जिउनेछस्। के यो मानिसहरूले सपना देख्‍ने कुरा होइन र? अनगिन्ती युगहरू बितिसकेका हुनेछन्, अनगिन्ती मानिसहरू मरिसकेका हुनेछन्, तर तँ अझै जीवित हुनेछस्। तँ कुन माध्यममार्फत जीवित रहनेछस्? परमेश्‍वरका वचनहरूमार्फत, सत्यतामार्फत, तँसँग यसरी जिउने योग्यताहरू हुनेछन्। तैँले यो अनवरत जीवनमा के गर्नेछस्? तँसँग परमेश्‍वरको आज्ञा हुन्छ, परमेश्‍वरको अगुवाइ हुन्छ, र तँसँग एउटा मिसन पनि हुन्छ। तेरो मिसन के हो? परमेश्‍वर तैँले उहाँका वचनहरूअनुसार जिएर, उहाँलाई महिमित तुल्याएको र तँ उहाँको गवाही बनेको चाहनुहुन्छ। परमेश्‍वरका वचनहरूको मूल्य यही हो। मानिसहरूले यो युगमा सुन्‍ने, सम्पर्कमा आउने, र अनुभव गर्ने सत्यता र वचनहरूको मूल्य र महत्त्व अनन्तकालसम्म कायम रहनेछ। ती किन अनन्तकालसम्म अस्तित्वमा रहनेछन्? परमेश्‍वरका यी वचनहरू धर्मशास्‍त्र, सिद्धान्त, नारा, वा कुनै प्रकारको ज्ञान होइनन्, बरु जीवनका वचनहरू हुन्। तैँले यी वचनहरू प्राप्त गरिस्, यीअनुसार जिइस्, र यिनमा बाँचिस् भने, परमेश्‍वरले तँलाई जिइरहन दिनुहुनेछ र मर्न दिनुहुनेछैन। अर्थात्, उहाँले तँलाई नष्ट गर्नुहुनेछैन वा तेरो जीवन खोस्नुहुनेछैन—उहाँले तँलाई जिइरहन दिइनुहुनेछ। के यो ठूलो आशिष् होइन र? (हो, यो ठूलो आशिष हो।) यी वचनहरूद्वारा परमेश्‍वरले तँलाई यो जीवनमा यो आशिष्‌को पूर्वस्वाद लिन र आउने संसारमा यो कुरा प्राप्त गर्न दिनुहुन्छ। यो परमेश्‍वरको प्रतिज्ञा हो। परमेश्‍वरले मानवजातिलाई दिनुभएको यो ठूलो प्रतिज्ञालाई ध्यानमा राख्दा, के मानिसहरूले धेरै कुरा प्राप्त गरेका छन्? (छन्।) परमेश्‍वरले मानवजातिलाई यस्तो ठूलो प्रतिज्ञा गर्नुभएको छ, र सबैलाई यो कुरा थाहा दिनुभएको छ। उहाँले तँलाई यसबारे बताउनुभएको छ, र तँलाई आएर यो कुरा स्वतन्त्र रूपमा लिन दिनुभएको छ। तैँले आफ्नो जीवन बलिदान गर्नु वा आफ्नो सबै सम्पत्ति सुम्पनुपर्दैन; तैँले परमेश्‍वरका वचनहरू सुन्नु मात्र पर्छ, र परमेश्‍वरका मापदण्डहरू र उहाँका इच्छाहरूअनुसार काम मात्र गर्नुपर्छ, अनि तैँले परमेश्‍वरबाट यो प्रतिज्ञा प्राप्त गर्न सक्छस्। के परमेश्‍वरले मानवजातिलाई धेरै कुरा दिनुभएको छैन र? तँ अहिले यो प्रतिज्ञा प्राप्त गर्ने मार्गमा छस्: तैँले अझै यो कुरा पूर्ण रूपमा प्राप्त गरेको त छैनस् होला, तर के तैँले थोरथोरै प्राप्त गरेको छस्? परमेश्‍वरले मानवजातिलाई दिनुभएको प्रतिज्ञा हेर्दा, मानिसहरूले धेरै कुरा प्राप्त गरेका छन्। तिनीहरूले महत्त्वपूर्ण फाइदा प्राप्त गरेका छन्; तिनीहरूले नोक्‍सानी वा घाटा बिलकुलै भोगेका छैनन्। तिनीहरूले थोरै समय मात्रै लगानी गरेका छन्, र तिनीहरूको देहले केही मेहनत गरेको हुन सक्छ। तिनीहरूले केही व्यक्तिगत घरायसी आशिष्, व्यक्तिगत देहगत रुचि र इच्छाहरू बलिदान गरेर, आफ्ना केही आकाङ्क्षा, हित, र चाहनाहरू, र आदि इत्यादि कुराहरू त्यागेका हुन सक्छन्। तर सत्यता बुझ्नु, मुक्ति प्राप्त गर्नु, र परमेश्‍वरको प्रतिज्ञा प्राप्त गर्नुसँग तुलना गर्दा, ती सबै व्यक्तिगत सम्भाव्यता, उद्देश्य, र आकाङ्क्षाहरू उल्लेख गर्न लायक नै छैनन्, किनभने तिनले तँलाई नरक मात्रै लैजान सक्छन्, र परमेश्‍वरले ती कुराहरूको लागि तँलाई आफ्नो प्रतिज्ञा प्रदान गर्नुहुन्न। यसविपरीत, जब मानिसहरूले केही सीमित समय लगानी गर्छन्, आफू इच्छुक रहेको र आफूले चुकाउन सक्‍ने मूल्य चुकाउँछन्, तब तिनीहरूले अन्ततः सत्यता बुझ्छन्, र आत्म-आचरणका केही रहस्यहरू, सिद्धान्तहरू, सबै घटना र कामकुराहरूका र आदि-इत्यादिका निश्चित सार र मूल जड बोध गर्छन्, जुन परमेश्‍वरले सृष्टि गर्नुभएदेखि मानवजातिले बुझेका छैनन्। अझै महत्त्वपूर्ण कुरा, तिनीहरूले परमेश्‍वरबारे केही ज्ञान प्राप्त गर्छन् र उहाँको डर मान्न सक्छन्। यो सब प्राप्त गरिसकेपछि, के यस्तो मूल्य चुकाउनु सार्थक हुँदैन र? मानिसहरूलाई के कुरामा चित्त दुखेको हुन्छ? तिनीहरूले किन परमेश्‍वरमा विश्‍वास गरेर केही प्राप्त गर्दैनन् भनेर भन्छन्? के तिनीहरूको विवेक पूर्ण रूपमा कुहिएको छैन र? तैँले धेरै कुरा प्राप्त गरेको छस्, र पनि तँ सन्तुष्ट हुँदैनस्। तँ अरू के चाहन्छस्? यदि तँलाई राष्ट्रपति वा अरबपति बनाइयो भने के तँ सन्तुष्ट हुनेछस्? यदि परमेश्‍वरले तँलाई ती कुराहरू दिनुभयो भने, तँ उहाँद्वारा चुनिएको हुनेछैनस्। परमेश्‍वरले यस्ता मानिसहरूलाई प्राप्त गर्न चाहनुहुन्न।

मानिसहरूले सधैँ परमेश्‍वरमा विश्‍वास गरेर केही पनि प्राप्त गरेका छैनौँ भनेर भन्छन्, जसले तिनीहरूमा विवेकको कमी छ, तिनीहरूसित सत्यता बुझ्ने कुनै क्षमता छैन, तिनीहरू सत्यता पछ्याउँदैनन्, र तिनीहरूको चरित्र अत्यन्तै नीच छ भन्‍ने देखाउँछ। त्यस्ता मानिसहरूसँग परमेश्‍-वरले के गर्नुहुन्छ, परमेश्‍-वरले मानिसहरूबाट के माग गर्नुहुन्छ, र परमेश्‍वरले मानिसहरूलाई के दिनुभएको छ, र यस्तै अन्य कुराहरूबारे कुनै शुद्ध बुझाइ हुँदैन। अन्त्यमा, जब परिस्थितिहरूले तिनीहरूलाई अलिक असन्तुष्ट तुल्याउँछन्, तब तिनीहरूले जम्‍मा गरेर राखेको प्रचुर रिस तुरुन्तै विस्फोट हुन्छ: “परमेश्‍वरमा विश्‍वास गरेर मैले के पाएँ? मेरो देहले धेरै कष्ट भोगेको छ। मैले मण्डलीले मलाई दिएको जुनसुकै कर्तव्य निर्वाह गरेको छु। जति नै कठिन वा थकाइलाग्दो भए नि, मैले कहिल्यै गुनासो गरेको छैनँ; कठिनाइ जति नै ठूलो भए नि, मैले कहिल्यै केही भनेको छैनँ। मैले परमेश्‍वरको घरलाई कहिल्यै पनि कुनै माग गरेको छैनँ। मैले ठूलो प्रेम र ठूलो बफादारिता दिँदा पनि, मैले के नै प्राप्त गरेको छु र? यदि मैले नै केही प्राप्त गरेको छैनँ भने, झन् अरूसँग त कुनै कुरा प्राप्त गर्ने आशा अझै कम हुन्छ!” यसको अर्थ के हो भने: “तिमीहरूले मैले जति धेरै कुरा अर्पण गरेका छैनौ, तिमीहरूले मैले चुकाएजति मूल्य चुकाएका छैनौ; यदि मैले नै त केही प्राप्त गरेको छैनँ भने, तिमीहरूले के प्राप्त गर्न सक्छौ र? तिमीहरू सबै होसियार हुनुपर्छ; मूर्ख नबन!” के त्यस्ता मानिसहरूमा विवेकको कमी हुँदैन र? विवेकहीन व्यक्तिले सधैँ मूर्ख र जिद्दी शब्दहरू बोल्छ। तिनीहरूले परमेश्‍वरले बोल्नुभएका यति धेरै सत्यताहरू, वा यति धेरै शुद्ध र सकारात्मक कुराहरू र अभिव्यक्तिहरूमध्ये एउटा पनि बुझ्न सक्दैनन्, बरु तिनीहरू जिद्दी भएर आफ्नै दृष्टिकोणहरूमा अडिग भइरहन्छन्: “म परमेश्‍वरको लागि कठिनाइहरू भोग्छु र मूल्य चुकाउँछु, त्यसकारण परमेश्‍वरले मलाई आशिष् दिनुपर्छ, र मलाई अरूले भन्दा बढी प्राप्त गर्न दिनुपर्छ। होइन भने, म आवेग पोखाउनेछु, म विस्फोट हुनेछु, र गाली गर्नेछु! मैले जे चाहे नि, त्यो परमेश्‍वरले मलाई दिनैपर्छ, र त्यो मैले प्राप्त गरिनँ भने, परमेश्‍वर धर्मी हुनुहुन्न, र मैले केही पाएको छैनँ भनेर भन्‍नेछु—यो स्पष्टतः सत्यता बोलेको हो!” के तिनीहरूमा मानवताको कमी हुँदैन र? मानवताको कमी भएको व्यक्तिका शब्दहरू निश्‍चय नै टिक्‍नसमेत सक्दैनन्, झन् ती सत्यताअनुरूप हुनु त धेरै परको कुरा हो; तिनीहरूका शब्दहरू सत्यताअनुरूप हुनुपर्छ भनेर भन्‍नु त तिनीहरूलाई सक्‍नेभन्दा बढी काम गर्न लगाउनु हो। व्यक्तिले बोल्ने शब्दहरू उचित अनुरोध र उचित अभिव्यक्तिहरू हुनुपर्छ, बङ्ग्याइएका तर्कहरू हुनु हुँदैन; उसको कुरा जसले सुने नि वा उसको मूल्याङ्कन जसले गरे नि, ती कुरा टिक्‍न सक्‍ने हुनुपर्छ। तर कमजोर मानवता भएका मानिसहरूका शब्दहरू र व्यवहार टिक्‍न सक्‍ने हुँदैनन्। जब तिनीहरूले रिसको झोँक देखाउँछन् र गुनासो पोख्छन्, तब कति मानिसहरूले यस्तो सोच्छन्, “तिनीहरूले किन केही पाएको छैन भनेर भन्छन्? के परमेश्‍वरको घरले तिनीहरूलाई कुनै किसिमले अन्याय गरेको हो? के परमेश्‍वरको घरका कतिपय कार्यहरू सिद्धान्तहरूअनुरूप छैनन् र तिनलाई खुलासा गर्न सकिँदैन भन्‍ने हो? त्यो व्यक्ति प्रायजसो कठिनाइहरू सहने र मूल्य चुकाउने क्षमता भएको जस्तो देखिन्छ, तर आज ऊ केही पनि पाएको छैनँ भन्दै उग्र रूपमा विस्फोट भयो; उसले वास्तवमै केही पनि प्राप्त गरेको छैन जस्तो देखिन्छ। के यो निष्कपट व्यक्तिलाई रिस उठाउनु होइन र? त्यसोभए म होशियार हुनुपर्छ; मैले कर्तव्य निर्वाह गर्दा पहिलेजस्तो कठिनाइ भोग्‍नु वा यस्तो मूल्य चुकाउनु हुँदैन!” समझशक्ति नभएका कति भ्रमित मानिसहरू यसरी नै प्रभावित हुन्छन्।

प्रायजसो नकारात्मकता पोखाउने मानिसहरूको हकमा, यदि तिनीहरूमा साँच्‍चै नै व्यक्त गर्ने दृष्टिकोण वा विचारहरू छन् भने, तिनीहरूले नै पहिले बोलून् र आफ्नो दृष्टिकोण खुलासा गरून्। तिनीहरूले यसो गरेपछि, सबैले कुरा बुझ्नेछन्: “तिनीहरूलाई तिनीहरूले चुकाएको मूल्य तिनीहरूले प्राप्त गरेको कुरासँग मिल्दैन भन्‍ने लाग्छ। तिनीहरूलाई तिनीहरूले कुनै लाभ प्राप्त गरेका छैनन् र तिनीहरूले घाटा भोगेका छन् भन्‍ने लाग्छ, त्यसकारण तिनीहरू अनिच्छुक बनेका छन्। तिनीहरूले परमेश्‍वरबारे गुनासो गरिरहेका छन्, परमेश्‍वरसँग मोलमोलाइ गर्ने आशा गरिरहेका छन्, अनुग्रह र लाभहरू माग गरिरहेका छन्!” के त्यस्तो व्यक्ति बोलेको सुनेपछि औसत व्यक्तिले उसलाई खुट्ट्याउनै सक्दैन र? अनि सबैजना त्यो व्यक्तिलाई चिन्‍न सक्‍ने भएपछि, उसलाई यसो भन, “बोलिसक्‍नुभयो? यदि तपाईंसँग भन्‍ने अरू केही छैन भने, चुप लाग्नुहोस्, नत्र तपाईंले आफूलाई मूर्ख तुल्याउनुहुनेछ। यदि तपाईंको दुष्ट प्रकृति सबैसामु खुलासा भयो र यसलाई तुरुन्तै नियन्त्रण गरिएन भने, यसले आम आक्रोश पैदा गर्नेछ। जब सबैले तपाईंलाई खुलासा र इन्कार गर्छन्, तब पछुतो गर्नको लागि ढिला हुनेछ।” यसरी तिनीहरूलाई चेतावनी देओ, अनि त्यसो गरेर, तैँले तिनीहरूलाई प्रतिबन्धित गरेको हुनेछस्। वा, तैँले यसो पनि भन्‍न सक्छस्: “यदि तपाईंलाई घाटा भएको छ भन्‍ने लाग्छ भने, तपाईंले परमेश्‍वरमा विश्‍वास गर्नुपर्दैन। यदि केही प्राप्त भएको छैन जस्तो लाग्छ भने, वास्तवमा तपाईं के प्राप्त गर्न चाहनुहुन्छ? यदि यो सम्पत्ति कमाउनु र धनी बन्‍नु, वा उच्च पदमा बस्नु हो भने, मलाई माफ गर्नुहोस्, यी कुराहरू तपाईँ आफूले चाहेकै भरमा मात्र प्राप्त गर्न सकिने कुराहरू होइनन्; यी कुराहरू परमेश्‍वरले तोक्नुभएका कुराहरू हुन्। परमेश्‍वरको देखापराइ र मानिसलाई मुक्ति दिने उहाँको काम मानिसहरूलाई यी कुराहरू दिनुसँग सम्बन्धित छैन। यी कुरा जहाँ पाउन सक्‍नुहुन्छ, त्यहीँ जानुहोस्; परमेश्‍वरको घर बाह्य संसार होइन, यसले दियाबलस र शैतानहरूलाई सन्तुष्ट पार्न सक्दैन। तपाईंले परमेश्‍वरको घरबाट, वा विश्‍वासी दाजुभाइ-दिदीबहिनीहरूबाट यस्ता कुराहरू माग नगर्नु नै राम्रो हुन्छ; यदि तपाईंले परमेश्‍वरलाई यी कुराहरू माग्‍ने दुस्साहस गर्नुभयो भने, तपाईंले उहाँको स्वभाव चिढ्याउनुहुनेछ र उहाँको रिस उठाउनुहुनेछ, किनभने परमेश्‍वरले मानिसहरूलाई प्रशस्त अनुग्रह दिनुभएको छ, र उहाँले मानिसहरूलाई तिनीहरूको जीवन बन्नका लागि अझै धेरै सत्यता दिनुभएको छ। तपाईंले सत्यता प्राप्त गर्नुलाई बहुमूल्य ठान्‍नुहुन्‍न भने त्यो तपाईंको मूर्खता र अज्ञानता हो।” सबैले तिनीहरूलाई यसरी नै हप्की लाउनु र काटछाँट गर्नुपर्छ। यो अभ्यासबारे तिमीहरूलाई के लाग्छ? अथवा, तैँले यसो भन्‍न सक्छस्: “परमेश्‍वरको घर तपाईंप्रति केही कुराको ऋणी छैन। परमेश्‍वरको लागि तपाईंले खर्चनुभएको मेहनत र निर्वाह गर्नुभएको कर्तव्य सबै स्वेच्छिक थियो। तपाईंले परमेश्‍वरमा विश्‍वास गर्न र कर्तव्य निभाउन थालेपछि, तपाईंले परमेश्‍वरबाट कति धेरै अनुग्रह प्राप्त गर्नुभएको छ, के तपाईंलाई थाहा छ? यदि तँसँग अलिकति पनि विवेक छ भने, तैँले केही पनि प्राप्त गरेको छैन भनेर परमेश्‍वरलाई भन्‍नु हुँदैन; तैँले परमेश्‍वरअघि आएर आफ्ना समस्याहरू पहिचान गर्नुपर्छ। यदि तपाईंले परमेश्‍वर सत्यता हुनुहुन्छ, परमेश्‍वरले गर्नुहुने सबै कुरा सत्यता हो र उहाँका वचनहरू सत्यता हुन् भनेर साँचो विश्‍वास गर्नुहुन्छ भने, तपाईंले यस्तो कुरा भन्‍नु हुँदैन; तपाईंले गुनासो गरिरहनु हुँदैन। तपाईंको वर्तमान मनोवृत्ति परमेश्‍वरमा विश्‍वास गर्ने व्यक्तिमा हुनुपर्ने मनोवृत्ति होइन, न त यो सत्यता खोजी गर्ने व्यक्तिमा हुनुपर्ने मनोवृत्ति नै हो। तपाईंले विद्रोह गर्ने, र परमेश्‍वरसँग आफ्‍ना पुरानै समस्याहरू लाद्‌ने प्रयास गरिरहनुभएको छ! तपाईंले परमेश्‍वरसँग अलग हुने, र अन्तिम हिसाब राफसाफ गर्ने प्रयास गरिरहनुभएको छ! तर परमेश्‍वर तपाईंप्रति केही कुराको पनि ऋणी हुनुहुन्न, न त परमेश्‍वरको घर नै तपाईंप्रति ऋणी छ। यदि तपाईंले परमेश्‍वरको घरसँग हिसाब पूरा गर्न लाग्‍नुभएको हो भने, हतार गर्नुहोस् र उहाँको घर छोडिहाल्नुहोस्। परमेश्‍वरको घरलाई झिजो नलाउनुहोस्, नत्र तपाईंले उहाँको क्रोध भड्काउनुहुनेछ र उहाँले तपाईंलाई प्रहार गर्नुहुनेछ। त्यो राम्रो परिणाम होइन। यदि तपाईंसँग विवेक वा समझ छ भने, तपाईं प्रार्थना र खोजी गर्न शान्त हुनुपर्छ, परमेश्‍वरमाथिको विश्‍वास पछ्याइपछाडिको तपाईंको दृष्टिकोणमा केही गलत छ कि छैन, र तपाईं जुन मार्गमा हुनुहुन्छ त्यो परमेश्‍वरले तपाईंलाई हिँड्न लगाउनुभएको मार्ग हो कि होइन भनेर हेर्नुपर्छ। तपाईंसँग परमेश्‍वरप्रति यति धेरै अनुचित मागहरू छन्, उहाँप्रति यति ठूलो आक्रोश छ; यसले तपाईंले गर्नुभएको पछ्याइमा केही गलत भएको छ भन्‍ने जनाउँछ। तपाईंले त्यस्तो गहन आक्रोश एकदुई दिनमै त निर्माण गर्नुभएको होइन; यो त लामो समयदेखि निर्माण भइरहेको थियो। अथवा सायद परमेश्‍वरमा विश्‍वास गर्न थालेदेखि नै तपाईं गलत दृष्टिकोण लिएर परमेश्‍वरअघि आइरहनुभएको छ, र उहाँले जे भन्‍नुभए नि भावशून्य रहँदै आउनुभएको छ, र परिणामस्वरूप तपाईंलाई कुनै पछुतो वा ऋणी महसुस पनि नभएको हो। सायद यही कारणले गर्दा नै आज परिस्थितिहरू यस्तो अवस्थामा पुगेका छन्। तपाईंले तुरुन्तै पापस्वीकार गरी पश्‍चात्ताप गर्नु राम्रो हुन्छ; पश्‍चात्ताप गर्ने समय अझै छ। यदि तपाईंले त्यसो गर्नुभएन, र दुष्कर्म गरिरहनुभयो र नकारात्मकता पोखाइरहनुभयो भने, तपाईं एक दियाबलस, एक ख्रीष्टविरोधी बन्‍नुहुनेछ। जब परमेश्‍वरको घरले तपाईंलाई निकाल्छ, तब तपाईंसँग मुक्ति पाउने कुनै मौका हुनेछैन—परमेश्‍वरको घरले दोषी ठहर्‍याएको कुरालाई परमेश्‍वरले पनि दोषी ठहर्‍याउनुहुन्छ। हामीले तपाईंलाई परमेश्‍वरमा विश्‍वास गरेको धेरै वर्षको अवधिमा कठिनाइ भोग्‍ने र मूल्य चुकाउने तपाईंको क्षमता हेरेर यो चेतावनी दिइरहेका छौँ। हामीले तपाईंलाई मौका दिइरहेका छौँ। यदि तपाईं आफ्नै मार्गमा जिद्दी गर्नुहुन्छ र सल्लाह सुन्न इन्कार्नुहुन्छ, र परमेश्‍वरको घरले तपाईंलाई निकाल्ने निर्णय गर्‍यो भने, तपाईं अब विश्‍वासी दाजुभाइ-दिदीबहिनीको रूपमा रहनुहुनेछैन। तपाईंसँग मुक्ति पाउने कुनै आशा हुनेछैन। जब त्यो समय आउनेछ, तब तपाईंले साँच्‍चै नै केही प्राप्त गर्नुहुनेछैन। त्यो बेला पछुतो नगर्नुहोला। अहिले तपाईंको लागि सबैभन्दा महत्त्वपूर्ण कुरा भनेको तपाईंका विचार, दृष्टिकोण, र पछ्याइको दिशा परिवर्तन गर्नु हो। अबदेखि सधैँ केही न केही प्राप्त गर्ने प्रयास गरिरहने नगर्नुहोस्। परमेश्‍वरका वचनहरू सुन्‍नुहोस्; परमेश्‍वरले मानिसहरूको भ्रष्ट स्वभावबारे खुलासा गर्नुभएका कुराहरूमध्ये कतिबारे तपाईंले चिन्तन गरेर आफैलाई चिन्‍न सक्‍नुहुन्छ, त्यो हेर्नुहोस्। के तपाईंले आफूभित्र आफैले पहिचान गर्न र स्पष्ट देख्‍न सक्‍ने समस्याहरू समाधान गर्नुभएको छ? के तपाईंले परमेश्‍वरविरुद्धको आफ्‍नो विद्रोह पहिचान गर्नुभएको छ? के तपाईंले यसलाई समाधान गर्नुभएको छ? अहिले तपाईंले सामना गर्ने सबैभन्दा ठूलो समस्या भनेको सधैँ परमेश्‍वरसँग हिसाबकिताब गर्न चाहनु हो—यो समस्या के हो? के यो समाधान गर्नुपर्ने समस्या होइन र? तपाईंले सधैँ कुनै न कुनै अभिप्राय लिएर, लेनदेन गर्नेबारे सोच्दै परमेश्‍वरमा विश्‍वास गर्नुहुन्छ; तपाईं सधैँ आशिष्‌हरू प्राप्त गर्ने उत्कट इच्छा गर्नुहुन्छ, र स्वर्गको राज्यका आशिष्‌हरूको लागि आफ्ना प्रयत्‍न, योगदान, र देहगत कष्टहरू साट्ने आशा गर्नुहुन्छ—के यो डाँकुको तर्क होइन र? परमेश्‍वरले कस्ता मानिसहरूलाई आशिष् दिनुहुन्छ, मानिसहरूप्रतिका परमेश्‍वरका मागहरू केके हुन्, परमेश्‍वरले मानिसहरूलाई के भन्‍नुभएको छ, र परमेश्‍वरका प्रतिज्ञाहरू प्राप्त गर्न मानिसहरूले के हासिल गर्नैपर्छ भनेर किन हेर्नुहुन्‍न? यदि तपाईंले साँच्‍चै नै परमेश्‍वरमा विश्‍वास गर्नुहुन्छ र साँच्‍चै नै मुक्ति पाउन चाहनुहुन्छ भने, सधैँ परमेश्‍वरबाट केही न केही प्राप्त गर्ने प्रयास नगर्नुहोस्। तपाईंले परमेश्‍वरका कति वचनहरू अभ्यास गर्नुभएको छ, तपाईं परमेश्‍वरका वचनहरू पछ्याउने व्यक्ति हो कि होइन भनेर हेर्नुपर्छ। परमेश्‍वरका वचनहरू पछ्याउनु भनेको परमेश्‍वरका मागहरू र सत्यता सिद्धान्तहरूअनुसार अभ्यास गर्नु र जिउनु हो, थोरथोरै शारीरिक कष्ट भोग्‍नु र थोरथोरै मूल्य चुकाउनु मात्र होइन। तपाईंको भ्रष्ट स्वभाव समाधान भएको छैन, र तपाईंले चुकाउने सबै मूल्य र भोग्‍ने सबै कठिनाइहरूमा अभिप्रायहरू लुकेका छन्। परमेश्‍वरले यसलाई अनुमोदन गर्नुहुन्न; उहाँले यस्तो मूल्य चाहनुहुन्न। यदि तपाईं परमेश्‍वरसँग हिसाबकिताब मिलाउन जिद्दी गर्नुहुन्छ, यदि तपाईं परमेश्‍वरसँग तर्क र संघर्ष गर्न जिद्दी गर्नुहुन्छ भने, तपाईंले उहाँको स्वभाव चिढ्याइरहनुभएको छ, र उहाँले तपाईंलाई आफ्नै बाटो लागेर दण्डित हुन नरक जान दिनुहुनेछ। दुष्कर्म गरेको दण्ड यही हो। तपाईंले परमेश्‍वरबाट धेरै आशिष् र अनुग्रहहरू प्राप्त गर्नुभएको छ, र उहाँले तपाईंलाई केही विशेष भौतिक सुविधा दिनुभएको छ। तपाईंले पाउनुपर्ने कुरा पहिले नै प्राप्त गरिसक्‍नुभएको छ—परमेश्‍वरबाट तपाईंलाई थप के चाहिएको हो?” यदि तैँले यी वचनहरू सङ्गति गरिस् भने, के यो सुन्दा थोरै विवेक र समझ भएको व्यक्तिको गुनासो गर्ने मनस्थिति अलिक साम्य हुनेछैन र? के यी वचनहरू सत्यताअनुरूप हुने शुद्ध बुझाइका वचनहरू हुन्? (हुन्।) यदि कुनै व्यक्तिमा मानवता र समझ छ भने, उसले यी कुराहरू बुझ्न र स्विकार्न सक्छ। मानवताविनाका, विवेक र समझविनाका मानिसहरूले मात्रै यी वचनहरूले तिनीहरूलाई छल्ने प्रयास गरिरहेका छन्, ती उच्च सुनिने भाषणहरू मात्र हुन्, ती विश्‍वास गर्न लायक छैनन्, र ती देख्‍न सकिने अनुग्रह वा भौतिक आशिष्‌हरूजत्ति ठोस फाइदाजनक छैनन् भन्‍ने सोच्नेछन्। त्यसकारण, तिनीहरूले ती ठोस फाइदाहरू देख्‍नुपहिले, तैँले जे भने नि त्यो व्यर्थ नै हुन्छ; त्यो तिनीहरूले स्विकार्नेछैनन्। तिनीहरूले तेरो मुखैमा यसको विरोध नगर्न सक्छन्, तर तेरो पिठ्युँपछाडि, तिनीहरूले हृदयमा अझै पनि विरोध गर्दै बस्‍नेछन्, बेलाबेला नकारात्मकता पोखाउनेछन्, आफ्नो योगदान प्रदर्शित गर्नेछन्, र आफूले भोगेका कठिनाइहरू, साथै परमेश्‍वरको घरले तिनीहरूलाई कसरी व्यवहार गर्छ, तिनीहरूले परमेश्‍वरको घरलाई कसरी सहे भन्‍ने कुराको गन्ती गर्नेछन्—तिनीहरूले हृदयमा सधैँ यी कुराहरू राख्‍नेछन्। तिनीहरूको जीवनमा जेसुकै आइपरे नि, तिनीहरूले आफूले चाहेको कुरा प्राप्त गरेनन् भने, तिनीहरूको जङ्गलीपन प्रकट भइहाल्छ, र तिनीहरूले क्रोधित हुँदै आफ्नो लाजमर्दो व्यवहार उदाङ्गो पार्छन्, र नकारात्मकता पोखाउँछन्। के तैँले अझै पनि त्यस्ता व्यक्तिलाई मनाउने प्रयास गर्नुपर्छ? यदि सरल अनुरोधपछि पनि अझै तिनीहरूले उस्तै चरित्र देखाउँछन्, र तिनीहरूका पुराना समस्याहरू फर्केर आउँछन्, र तिनीहरूको दियाबलसरूपी गुण फेरि देखा पर्छ भने, के गर्नुपर्छ? त्यस्तो भयो भने, प्रतिबन्ध गर्ने समय आएको हुन्छ। तिनीहरूलाई पश्‍चात्ताप गर्ने मौका नदेओ। तिनीहरू कुहिएका काठजस्तै हुन्; तिनीहरू मूर्ख र जिद्दी दुष्टहरू हुन्। तिनीहरू कुन अर्थमा “मूर्ख र जिद्दी दुष्टहरू हुन्”? तिनीहरू शुद्ध मार्ग र सकारात्मक कुराहरू स्विकार्दैनन् भन्‍ने अर्थमा। बरु, तिनीहरू विकृत तर्क, विधर्म, र भ्रमहरू अँगाल्छन्, र ठोस लाभहरू प्राप्त गर्ने, फाइदा लिने, र घाटा नभोग्‍ने आफ्नै दृष्टिकोणहरूमा अडिग रहन्छन्। परमेश्‍वरको घरले जेजसरी सत्यता सङ्गति गरे नि, तिनीहरूले सधैँ यसो भन्छन्, “यी सबै राम्रा सुनिने शब्दहरू हुन्। कसले पो केही राम्रा कुराहरू बोल्न सक्दैन र? यदि तपाईं घाटामा पर्नुभएको भए, तपाईंले त्यसो भन्‍नुहुन्थेन।” तिनीहरू जिद्दी भएर त्यस्ता दृष्टिकोणहरूमा लागिरहन्छन्, र जब कुनै अप्रिय घटना घट्छ वा तिनीहरूलाई घाटा हुन्छ, तब तिनीहरूलाई परमेश्‍वरमा विश्‍वास गरेर केही पनि पाएको छैन भन्‍ने लाग्छ, र तिनीहरूले फेरि नकारात्मकता पोखाउनेछन्। के तिनीहरूलाई अझै पनि मौका दिइनुपर्छ त? कुनै मौका दिइनु हुँदैन। यदि तिनीहरूले आफ्नो कर्तव्य राम्ररी पूरा गर्दैनन्, बरु अरूलाई बाधा दिन्छन् भने, तुरुन्तै तिनीहरूलाई रोक र प्रतिबन्धित गर। तिनीहरूलाई स्वतन्त्र रूपमा बोल्न नदेओ। यदि तिनीहरूले नकारात्मकता पोखाउने र अरूलाई बाधा दिने कार्य जारी राख्छन् भने, तिनीहरूलाई थप शिष्टता नदेखाओ। तिनीहरूलाई तुरुन्तै पखालिदेओ। यो प्रेमरहित हुनु होइन, हो त? (होइन।) सङ्गतिमा तिनीहरूलाई हातैले खुवाएझैँ सत्यता खुवाइएको हुन्छ, तर जसरी सङ्गति गरे नि तिनीहरूले सत्यता स्विकार्न सक्दैनन्—यसले के इङ्गित गर्छ? झट्ट हेर्दा, यो व्यक्ति अविश्‍वासीजस्तो देखिन्छ, तर सारगत रूपमा, ऊ दियाबलस हो। ऊ परमेश्‍वरबाट अनुग्रह र आशिष्‌हरू माग्‍न, र लाभहरू प्राप्त गर्न परमेश्‍वरको घर आएको हुन्छ, र ती प्राप्त नगरुन्जेल उसले विश्राम लिँदैन। उसले केही समय विश्‍वास गरेपछि कुनै फाइदा प्राप्त गरेन भने, उसको शैतानी स्वभाव प्रकट हुनेछ; उसले परमेश्‍वरप्रति आफ्‍नो असन्तुष्टि व्यक्त गर्नेछ, दुष्टता गर्नेछ, र बाधाहरू ल्याउनेछ। यो दियाबलस हो। उसले भोगेको थोरै कष्ट र चुकाएको थोरै मूल्य परमेश्‍वरका वचनहरूका अभ्यास होइनन्। ती त पूर्णतया सौदा गर्दै फाइदा र आशिष्‌हरू प्राप्त गर्नको लागि हुन्। जब परमेश्‍वरमाथिको आफ्नो विश्‍वासबाट सधैँ केही कुरा प्राप्त गर्न चाहने ती मानिसहरूलाई केही हुन्छ, र जब तिनीहरू नकारात्मक र कमजोर हुन्छन्, तब तिनीहरूले सधैँ भन्छन्, “मैले परमेश्‍वरमा विश्‍वास गरेर केही पाइनँ।” त्यसपछि, तिनीहरूले हरेस खान्छन् र लापरवाही व्यवहार गर्न थाल्छन्, बदला लिन खोज्छन्, र आफ्नो असन्तुष्टिका भावनाहरू प्रकट गर्न प्रायजसो नकारात्मकता पोखाउँछन्। त्यस्ता मानिसहरूलाई कसरी व्यवहार गर्ने भनेर हामीले पहिल्यै सङ्गति गरिसकेका छौं: तिनीहरूलाई सिद्धान्तहरूअनुसार सम्हाल्नुपर्छ। यदि तिनीहरूले सत्यता स्विकार्न सक्छन् र भविष्यमा थप बाधाहरू नल्याउने ग्यारेन्टी दिन सक्छन् भने, तिनीहरूलाई मण्डलीमा रहन अर्को मौका दिन सकिन्छ। यदि तिनीहरूले सधैँ मण्डलीको काम र जीवनमा बाधा र हानि गर्न खोजिरहेका हुन्छन् भने, तिनीहरूलाई सफाइ गरी हटाओ। यो मण्डलीको काम रक्षा गर्न र परमेश्‍वरका चुनिएका मानिसहरूले मण्डली जीवन निर्बाध रूपमा जिउन सक्‍ने कुरा सुनिश्‍चित गर्नको लागि हो। यही सिद्धान्तको आधारमा यो निर्णय गरिन्छ र यो विधि अपनाइन्छ। यो उचित छ।

मण्डली जीवनमा, अरू कसले नकारात्मकता पोखाउने गर्छ? कति मानिसहरूले परिणाम नै प्राप्त नगरी कर्तव्य निर्वाह गर्छन्, तिनीहरूले सधैँ गल्ती गर्छन्; तिनीहरूले आत्मचिन्तन गर्दैनन्, बरु सधैँ परमेश्‍वर धर्मी वा निष्पक्ष हुनुहुन्न, परमेश्‍वरले सधैँ अरूसँग दयालु व्यवहार गर्नुहुन्छ तर तिनीहरूलाई गर्नुहुन्‍न, परमेश्‍वरले तिनीहरूलाई हेला गर्नुहुन्छ, र कहिल्यै अन्तर्दृष्टि दिनुहुन्न, त्यसकारण तिनीहरूले कर्तव्य निर्वाह गर्दा कहिल्यै कुनै परिणामहरू आउँदैनन्, र तिनीहरूले कहिल्यै अरूभन्दा माथि हुने र आदर पाउने आफ्नो उद्देश्य हासिल गर्न सक्दैनन् भन्‍ने अनुभव गर्छन्। तिनीहरूले हृदयमा परमेश्‍वरबारे गुनासा पाल्न पुग्छन्, र यसो गर्ने क्रममा, तिनीहरूले बफादारीपूर्वक आफ्नो कर्तव्य पूरा गर्ने मानिसहरूलाई डाहा, तिरस्कार, र घृणा गर्न थाल्छन्। त्यस्ता मानिसहरूमा कस्तो मानवता हुन्छ? के तिनीहरू तुच्छ मनका हुँदैनन् र? यसअलावा, के तिनीहरू परमेश्‍वरमाथिको आफ्नो विश्‍वासमा कसरी सत्यता पछ्याउने भनेर बुझ्न असफल भएका हुँदैनन् र? तिनीहरूले परमेश्‍वरमा विश्‍वास गर्नु भनेको के हो भनेर बुझेकै हुँदैनन्। तिनीहरूले सोच्छन् कि परमेश्‍वरमा विश्‍वास गर्नु र कर्तव्य निर्वाह गर्नु भनेको विद्यार्थीले विश्‍वविद्यालयमा परीक्षा दिनुजस्तै हो, जहाँ सधैँ स्कोर र दर्जा तुलना गर्नुपर्छ। त्यसैले, तिनीहरूले यी कुराहरूमा ठूलो महत्त्व दिन्छन्। के तिनीहरूको स्थिति त्यस्तै हुँदैन र? सर्वप्रथम, सत्यता बुझ्ने दृष्टिकोणबाट हेर्दा, के त्यस्ता मानिसहरूमा आत्मिक बुझाइ हुन्छ? हुँदैन, र तिनीहरूले परमेश्‍वरमा विश्‍वास गर्नु र सत्यता पछ्याउनु भनेको के हो भनेर बुझेकै हुँदैनन्। एक हिसाबमा, तिनीहरूले अरूमाझ रहेको आफ्नो दर्जालाई ठूलो महत्त्व दिन्छन्; अर्को हिसाबमा, तिनीहरूले सधैँ अरूले आफ्नो कर्तव्य कति राम्ररी निर्वाह गर्छन् र तिनीहरू आफैले कति राम्ररी निर्वाह गर्छन् भनेर मूल्याङ्कन गर्न स्कूले विद्यार्थीहरूलाई मूल्याङ्कन गरेजस्तै स्कोर विधि प्रयोग गर्छन्, र यही विधि अपनाउँदै तिनीहरूले परमेश्‍वरमाथिको मानिसहरूको विश्‍वास र आफ्नो कर्तव्यनिर्वाहको कार्यसम्पादन मापन गर्छन्। के यसमा केही कुरा गलत कुरा छैन र? यसको साथै, के तिनीहरूको आफ्नो कर्तव्य निर्वाह गर्ने मेहनतशील तरिका गलत छैन र? के तिनीहरूले अध्ययन र परीक्षा दिने किसिमले मेहनत गर्दै आफ्नो कर्तव्य निर्वाह गर्दैनन् र? (गर्छन्।) हामी किन यसो भन्छौं? के त्यस्ता मानिसहरूले परमेश्‍वरमा विश्‍वास गर्दा र आफ्नो कर्तव्य निर्वाह गर्दा कसरी सिद्धान्तहरू खोजी गर्ने भनेर बुझेका हुन्छन्? के तिनीहरूले सिद्धान्तहरू खोजी गर्न सक्छन्? एक हिसाबमा, तिनीहरूलाई सिद्धान्तहरू कसरी खोजी गर्ने भन्‍ने नै थाहा हुँदैन। मानिसहरूले कसरी परमेश्‍वरका वचनहरू पढ्नुपर्छ, कसरी सत्यता सङ्गति गर्नुपर्छ, र कसरी आफ्नो कर्तव्य उचित रूपमा पूरा गर्नुपर्छ—यी कुराहरू तिनीहरूले बुझ्दैनन्, न त तिनीहरूलाई यसको वास्ता नै हुन्छ। तिनीहरूलाई आफूले सिद्धान्तहरू खोज्नुपर्छ र तीअनुसार काम गर्नुपर्छ भन्‍ने मात्रै थाहा हुन्छ, तर सिद्धान्तहरूले के भन्छन्, परमेश्‍वरको के मापदण्ड छ, वा अरूले कसरी सिद्धान्तहरूअनुसार काम गर्छन् भन्‍नेबारे तिनीहरूसँग बुझाइको कमी हुन्छ। तिनीहरूले यो कुरा बुझ्दै बुझ्दैनन्। अनि अर्को हिसाबमा, के तिनीहरूले मानिसहरूको कर्तव्यनिर्वाह मानकअनुरूप छ कि छैन भनेर मापन गर्ने परमेश्‍वरका मापदण्डहरू, र कर्तव्य निर्वाह गर्न उहाँले मानिसहरूलाई दिनुहुने सिद्धान्तहरूको आधारमा कर्तव्यको मूल्याङ्कन गर्न सक्छन्? के तिनीहरूले परमेश्‍वरका वचनहरू र विश्‍वासी दाजुभाइ-दिदीबहिनीहरूको सङ्गतिबाट यी कुराहरू बुझ्न सक्छन्? सर्वप्रथम त, तिनीहरूले परमेश्‍वरका वचनहरू नै बुझ्दैनन्, न त तिनीहरूले कर्तव्य निर्वाह गर्ने विषय नै बुझ्छन्। तिनीहरूले परमेश्‍वरमा विश्‍वास गर्न र कर्तव्य निर्वाह गर्न थालेपछि यस्तो मनन गर्छन्: “म स्कूलमा हुँदा, मैले एउटा नियम पत्ता लगाएँ: मेहनत गर्न र अझै बढी अध्ययन गर्न तयार भएँ, उच्च स्कोर हासिल गर्न सकिन्छ। त्यसैले, परमेश्‍वरमाथिको मेरो विश्‍वासमा पनि म त्यस्तै गर्नेछु। म अझै धेरै परमेश्‍वरका वचनहरू पढ्नेछु र अझै धेरै प्रार्थना गर्नेछु। अरूहरू कुराकानी गरिरहेको वा खाना खाइरहेको बेला, म भजनहरू सिक्‍नेछु र परमेश्‍वरका वचनहरू कण्ठ पार्नेछु। त्यस्तो प्रयासपछि, मेरो परिश्रम, लगनशीलता, र मेहनतको आधारमा, परमेश्‍वरले अवश्य नै मलाई आशिष् दिनुहुनेछ, र मेरो कर्तव्यनिर्वाह अवश्य नै फलदायी हुनेछ। मैले अवश्य नै अरूहरूमाझ उच्च स्कोर गर्नेछु, र मलाई बहुमूल्य ठानिनेछ र बढुवा दिइनेछ।” तर त्यसो गरे पनि, तिनीहरूले अझै आफ्ना चाहनाहरू पूरा गर्न सक्दैनन्: “म किन आफ्नो कर्तव्य निर्वाह गर्दा अरूको तुलनामा अझै प्रभावकारी छैनँ? मैले कसरी बढुवा पाउनेछु वा म कहिले महत्त्वपूर्ण कामहरूमा प्रयोग हुनेछु? के यसको अर्थ मेरो लागि कुनै आशा छैन भन्‍ने हुन्‍न र? म प्रतिस्पर्धी भएरै जन्मेको हुँ, र म अरूभन्दा पछि पर्न चाहँदिनँ। म स्कूलमा यस्तै थिएँ, र अहिले परमेश्‍वरमाथिको मेरो विश्‍वासमा पनि त्यस्तै छु। मलाई जसले उछिने नि तिनीहरूलाई फेरि उछिन्‍ने ममा सङ्कल्प छ। तिनीहरूलाई नउछिनेसम्‍म म आराम गर्नेछैनँ!” तिनीहरूलाई यो विश्‍वास हुन्छ कि तिनीहरूले सही विधि र शैली अपनाएर—परमेश्‍वरका अझै धेरै वचनहरू पढ्न र अझै धेरै भजनहरू सिक्न कठिन अध्ययनको प्रयास गरेर; अल्छे कुराकानीमा संलग्‍न नभएर; सजिनेधजिने कुरामा ध्यान नदिएर; थोरै सुतेर अनि थोरै मनोरञ्जन गरेर; आफ्नो शरीरलाई काबुमा राखेर अनि देहगत सहजतामा लिप्त नभएर—तिनीहरूले परमेश्‍वरका आशिष्‌हरू प्राप्त गर्न सक्‍नेछन्, र आफ्नो कर्तव्य निर्वाह गर्दा परिणामहरू पक्‍कै हासिल गर्नेछन्। तैपनि, परिस्थितिहरू सधैँ तिनीहरूले अपेक्षा गरेभन्दा फरक हुन्छन्: “मैले आफ्नो कर्तव्य निर्वाह गर्दा किन अझै सधैँ गल्तीहरू गर्छु, र मैले किन अझै अरूले जस्तै राम्ररी काम गर्न सक्दिनँ? अरूले कामहरू चाँडै र राम्ररी गर्छन्, र अगुवाले सधैँ तिनीहरूलाई प्रशंसा र आदर गर्छन्। मैले धेरै कष्ट र कठिनाइ भोगेको छु। मैले किन अझै परिणामहरू हासिल गरिरहेको छैनँ?” यसबारे मनन गर्ने क्रममा, अन्ततः तिनीहरूले महत्त्वपूर्ण कुरा पत्ता लगाउँछन्: “परमेश्‍वर त अधर्मी रहेछन्। मैले परमेश्‍वरमा विश्‍वास गरेको धेरै भयो, र अहिले मात्रै मैले यो कुरा थाहा पाएँ! परमेश्‍वर उहाँले चाहनुभएको हरकोहीसित अनुग्रही हुनुहुन्छ। त्यसोभए, उहाँ किन मलाई कृपा गर्न चाहनुहुन्न? के म मूर्ख भएकोले, मैले चापलुसी गर्न र प्रखर रूपमा बोल्‍न नसक्‍ने भएकोले, र म चलाख नभएकोले हो? कि म अत्यन्तै साधारण देखिने भएकोले, र म त्यति शिक्षित नभएकोले हो? यो त परमेश्‍वरले मलाई प्रकाश गर्नुभएको हो, होइन र? मैले परमेश्‍वरका धेरै वचनहरू पढेको छु—किन परमेश्‍वरले मलाई कृपा गर्नुहुन्न, बरु मलाई प्रकाश गर्नुहुन्छ?” यसबारे विचार गर्ने क्रममा, तिनीहरू नकारात्मक बन्छन्: “म अबदेखि आफ्नो कर्तव्य निर्वाह गर्न चाहन्नँ। मैले आफ्नो कर्तव्य निर्वाह गर्दा परमेश्‍वरले आशिष् दिनुभएको छैन, र मैले परमेश्‍वरका अझै धेरै वचनहरू पढेँ, तर उहाँले मलाई अन्तर्दृष्टि दिनुभएको छैन। परमेश्‍वरका वचनहरूमा भनिएको छ: परमेश्‍वर उहाँले चाहनुभएको हरकोहीसित अनुग्रही हुनुहुन्छ र जसलाई दया गर्न चाहनुहुन्छ उसलाई दया गर्नुहुन्छ। म परमेश्‍वरले दया वा कृपा गर्नुहुने व्यक्ति होइनँ। अनि, किन मैले यो कष्ट भोग्ने?” तिनीहरूले जति विचार गर्छन्, त्यति नै तिनीहरू नकारात्मक बन्छन्, र त्यति नै कम तिनीहरूलाई आफूसँग अघि बढ्ने बाटो छ भन्‍ने लाग्छ। अन्यायमा परेको महसुस भएर तिनीहरूलाई उकुसमुकुस हुन्छ, र तिनीहरूलाई अबउप्रान्त कर्तव्य निर्वाह गर्न मन लाग्दैन; अनि कर्तव्य निर्वाह गर्दा, तिनीहरूले झारा टार्छन्। अरूले जेजसरी सिद्धान्तहरू सङ्गति गरे नि, त्यो तिनीहरूको मनमा छिर्दैन। तिनीहरूभित्र कुनै प्रतिक्रिया पैदा हुँदैन। जब तिनीहरू यस्तो स्थितिमा हुन्छन्, तब के तिनीहरूसँग जीवन प्रवेश हुन्छ? के कर्तव्य निर्वाह गर्दा तिनीहरूमा कुनै बफादारिता हुन्छ? अब कुनै बफादारिता हुँदैन, र तिनीहरूले कुनै बेला देखाउने थोरै मेहनत र लगनशीलता पनि हराएको हुन्छ। त्यसोभए, तिनीहरूको हृदयमा के बाँकी हुन्छ? “म अघि बढ्दै जाँदा नै योजना बनाउनेछु, र परिस्थितिहरू जेजसरी आइपर्छन् त्यसरी नै अँगाल्नेछु। अब मलाई परमेश्‍वरले जुनसुकै दिन प्रकाश गरेर हटाउन र त्याग्‍न सक्‍नुहुन्छ। जब मलाई कर्तव्य निर्वाह गर्न नदिइने दिन आउँछ, तब म यो काम गर्नेछैनँ। म पर्याप्त असल छैनँ भन्‍ने मलाई थाहा छ। परमेश्‍वरले मलाई अहिलेसम्‍म हटाएका छैनन्, तर उनले मलाई मन पराउँदैनन् भन्‍ने थाहा छ। म हटाइने नै छु, तर कहिले भन्‍ने मात्रै हो।” तिनीहरूको हृदयमा यी विचार र दृष्टिकोणहरू उत्पन्न हुन्छन्, र तिनीहरूले अरूसँग अन्तरक्रिया गर्दा, कहिलेकहीँ यस्ता टिप्पणीहरू बाहिर आउँछन्: “तपाईंहरू सबै इमानदारितासाथ विश्‍वास गर्नुहोस्। तपाईंहरूको विश्‍वास र तपाईंहरूको कर्तव्यनिर्वाहको निम्ति परमेश्‍वरले अवश्य नै आशिष् दिनेछन्। मेरो चाहिँ कुनै आशा छैन। म त मेरो बाटोको अन्त्यमा पुगेको छु। म जति नै लगनशील वा मेहनती भए नि, यसको कुनै काम छैन। यदि परमेश्‍वरले कसैलाई मन पराएनन् भने, उसले गरेको कुनै पनि प्रयासको कुनै काम हुँदैन। म आफूले सक्‍नेजति मेहनत गरेर कर्तव्य निर्वाह गर्छु; यदि मेरो प्रयासको कुनै स्थान छैन भने, यसबारे केही गर्न सकिँदैन। के परमेश्‍वरले मानिसहरूलाई उनीहरूको हदभन्दा बाहिरका कुराहरू गर्न बाध्य गर्न सक्छन् र? परमेश्‍वरले माछालाई जमिनमा जिउन बाध्य पार्न सक्दैनन्!” यहाँ के भनिएको हो? यसको अर्थ के हो भने: “म यस्तै छु। परमेश्‍वरले मलाई जेजसरी व्यवहार गरे नि, मेरो मनोवृत्ति यही हुनेछ।” मलाई भन् त, यस्तो मनोवृत्ति र अभिप्राय भएको व्यक्तिले किन अझै परमेश्‍वरका आशिष्‌हरू प्राप्त गर्न चाहन्छ? के तिनीहरूले विकास गरेको यो स्थिति र मनोवृत्तिले अरूलाई असर गर्न सक्छ? यसले सजिलै नकारात्मक र प्रतिकुल प्रभाव पार्न सक्छ, जसले अरूहरूलाई नकारात्मकता र कमजोरीमा पार्छ। के यो अरूलाई बहकाउनु र हानि गर्नु होइन र? यस्तो हदसम्म नकारात्मकता भएका मानिसहरू दियाबलसहरू हुन्, होइनन् र? दियाबलसहरूले कहिल्यै सत्यतालाई प्रेम गर्दैनन्।

कति मानिसहरूले त लामो भाषणमा पनि आफ्नो नकारात्मकता पोखाउँदैनन्; तिनीहरूले केही वाक्यांशहरू मात्रै बोल्छन्: “तपाईंहरू सबै मभन्दा असल हुनुहुन्छ। तपाईंहरू सबै अत्यन्तै आशिषित हुनुहुन्छ। म आशाविहीन छु। मैले जति नै प्रयास गरे नि त्यो व्यर्थ छ। परमेश्‍वरका आशिष्‌हरू प्राप्त गर्ने मेरो कुनै आशा छैन।” यी शब्दहरू सरल र समस्यारहित देखिए नि, तिनीहरूले आफूलाई जाँच्ने, आफ्नै चिरफार गर्ने, र आफ्नै कमजोर क्षमता र कमीकमजोरीजस्ता तथ्यहरू स्विकार्ने कार्य गरिरहेजस्तो सुनिए नि, वास्तवमा तिनीहरूले एकप्रकारको अदृश्य नकारात्मकता पोखाइरहेका हुन्छन्। यी शब्दहरूमा व्यङ्ग्य र गिल्ला, साथै प्रतिरोध हुन्छ, र अवश्य नै, तिनमा परमेश्‍वरप्रति असन्तुष्टि, साथै नकारात्मक र खिन्न मुड हुन्छ। यी नकारात्मक शब्दहरू थोरै होलान्, तर यो मुडले सरुवा रोगले जस्तै अरूलाई असर पार्न सक्छ। तिनीहरूले “म अबदेखि आफ्नो कर्तव्य निर्वाह गर्न चाहन्नँ, मसँग मुक्ति पाउने कुनै आशा छैन, र तपाईंहरू सबै खतरामा हुनुहुन्छ” भनेर स्पष्ट रूपमा नबोले नि, तिनीहरूले मानिसहरूलाई यस्तो व्यक्तिसँग त आफ्नो प्रयासको बाबजुद मुक्ति पाउने कुनै आशा छैन भने, प्रयास नगर्ने मानिसहरूमा त आशा पाउने सम्भावना झनै कम हुन्छ भन्‍ने सङ्केत गर्छन्। यो सङ्केत गरेर, तिनीहरूले सबैलाई यसो भनिरहेका हुन्छन्, “आशा महत्त्वपूर्ण छ। यदि परमेश्‍वरले तपाईंलाई आशा दिनुभएन भने, यदि परमेश्‍वरले तपाईंलाई आशिष् दिनुभएन भने, तपाईंले जति नै मेहनत गरे नि, त्यो सबै व्यर्थ छ।” धेरैजसो मानिसहरूले यो सङ्केत स्विकारेपछि, तिनीहरूको हृदयको गहिराइमा रहेको परमेश्‍वरमाथिको विश्‍वास कमजोर नभई सक्दैन, र कर्तव्य निर्वाह गर्दा तिनीहरूले प्रदर्शन गर्नुपर्ने बफादारिता र सच्चाइ निकै कम हुन्छ। तिनीहरूले मानिसहरूलाई बहकाउने वा आफूतिर तान्‍ने स्पष्ट अभिप्रायविनै यो नकारात्मकता पोखाए नि, यो नकारात्मक मुडले अरूलाई तुरुन्तै असर पार्छ, जसले गर्दा तिनीहरूलाई सङ्कट अनुभूत हुन्छ, र तिनीहरूको प्रयास सजिलै व्यर्थ हुन्छ भन्‍ने लाग्छ; यसले मानिसहरूलाई आफ्ना भावनाहरूमा जिउन लगाउँछ, परमेश्‍वरबारे अनुमान गर्न भावनाहरू प्रयोग गर्ने, र देखावटी रूपको आधारमा मानिसहरूप्रति परमेश्‍वरको मनोवृत्ति र इमानदारिता विश्‍लेषण र सूक्ष्मजाँच गर्ने बनाउँछ। जब यो नकारात्मक मुड अरूमा सर्छ, तब तिनीहरू परमेश्‍वरबाट आफूलाई टाढा नराखी र परमेश्‍वरले भन्‍नुभएका कुराहरूलाई गलत नबुझी र शङ्का नगरी बस्न सक्दैनन्, र त्यसउप्रान्त तिनीहरूले उहाँका वचनहरूमा विश्‍वास गर्न छोड्छन्। यसको साथै, तिनीहरूमा अबदेखि आफ्नो कर्तव्यप्रति इमानदारिता हुँदैन; तिनीहरू मूल्य चुकाउन अनिच्छुक हुन्छन्, र कुनै पनि बफादारिता देखाउन अनिच्छुक हुन्छन्। यो नै यी नकारात्मक टिप्पणीहरूले मानिसहरूमा पार्ने असर हो। यो असरको परिणाम के हुन्छ? यी शब्दहरू सुनेपछि, मानिसहरूले आत्मिक उन्नति प्राप्त गर्दैनन्, झन् तिनीहरूले आत्मज्ञान प्राप्त गर्ने, आफ्ना कमीकमजोरी पत्ता लगाउने, वा सत्यता अभ्यास गर्न र सिद्धान्तहरूअनुसार कर्तव्य निर्वाह गर्न सक्‍ने त कुरै नगरौँ—तिनीहरूले यीमध्ये कुनै पनि सकारात्मक परिणाम प्राप्त गर्दैनन्। बरु, यो असरले मानिसहरूलाई अझै नकारात्मक बनाउँछ, सत्यता पछ्याउन छोड्नेबारे सोच्ने तुल्याउँछ, र अबउप्रान्त तिनीहरूमा कर्तव्य निर्वाह गर्नेप्रति कुनै सङ्कल्प हुँदैन। तिनीहरूले किन विश्‍वास गुमाएका हुन्छन्? (तिनीहरूलाई आफूसँग मुक्तिको कुनै आशा छैन भन्‍ने लाग्छ।) हो, तैँले यो सन्देश स्विकारेको हुन्छस् र तँसँग मुक्तिको कुनै आशा छैन भन्‍ने महसुस गर्छस्, त्यसकारण, तँ कर्तव्य पूरा गर्ने प्रयत्‍न लाउन अनिच्छुक हुन्छस्। यो व्यवहारले देखाउँछ कि तैँले निष्कपट रूपमा सत्यता पछ्याइरहेको छैनस्, बरु सधैँ परमेश्‍वर तँप्रति प्रसन्न हुनुहुन्छ कि हुन्न, तँसँग मुक्तिको आशा छ कि छैन, र तेरो कर्तव्य निर्वाहलाई परमेश्‍वरले अनुमोदन गर्नुहुन्छ कि हुन्न भनेर भावना, मुड, र अनुमानका आधारमा राय बनाइरहेको हुन्छस्। जब मानिसहरूले अनुमानका आधारमा यी कुराहरूबारे राय बनाउँछन्, तब तिनीहरूसँग सत्यता अभ्यास गर्ने खासै उत्प्रेरणा हुँदैन। किन यस्तो हुन्छ? के मानिसहरूले अनुमानको आधारमा परमेश्‍वरलाई मूल्याङ्कन गर्दा सही रूपमा मूल्याङ्कन गर्न सक्छन्? के मानिसहरूले परमेश्‍वरको हरेक सोच र विचारबारे सही रूपमा अनुमान गर्न सक्छन्? (सक्दैनन्।) मानिसहरूको मन छल, लेनदेन, सांसारिक व्यवहारका दर्शन, शैतानको तर्क, आदि इत्यादि कुराले भरिएको हुन्छ। यी कुराहरूको आधारमा मानिसहरूले परमेश्‍वरबारे अनुमानहरू गर्नुका परिणामहरू के हुन्छन्? यसले परमेश्‍वरबारे शङ्का गर्ने, परमेश्‍वरबाट आफूलाई टाढा राख्‍ने, र परमेश्‍वरमाथिको विश्‍वास पूर्ण रूपमा गुमाउने बनाउँछ। जब व्यक्तिले परमेश्‍वरमाथिको विश्‍वास पूर्ण रूपमा गुमाउँछ, तब परमेश्‍वर अस्तित्वमा हुनुहुन्छ कि हुनुहुन्न भन्‍नेबारे उसको हृदयमा अपरिहार्य रूपमै ठूलो प्रश्‍नचिन्ह लाग्‍छ। त्यो बेला, परमेश्‍वरमा विश्‍वास गर्ने तिनीहरूको समय समाप्त हुन्छ—तिनीहरू पूर्ण रूपमा बरबाद हुन्छन्। यसअलावा, के मानिसहरूले परमेश्‍वरबारे अनुमान गर्नु सही हुन्छ? के सृजित प्राणीले सृष्टिकर्ताप्रति राख्‍नुपर्ने मनोवृत्ति यही हो? स्पष्ट रूपमै, होइन। मानिसहरूले परमेश्‍वरबारे अनुमानहरू गर्नु हुँदैन, न त परमेश्‍वरको सोचाइ वा मानिसहरूप्रतिका उहाँका विचारहरूबारे नै अनुमान गर्न मिल्छ। यो आफैमा गलत छ; मानिसहरूले गलत दृष्टिकोण र अडान लिएका छन्।

मानिसहरूले परमेश्‍वरसँग अनुमान, अड्कल, शङ्का, वा अविश्‍वासको आधारमा व्यवहार गर्नु हुँदैन, न त तिनीहरूले मानव विचार र दृष्टिकोण, सांसारिक व्यवहारका दर्शनहरू, वा शैक्षिक ज्ञानका आधारमा उहाँबारे राय बनाउन नै गर्न मिल्छ। त्यसैले, मानिसहरूले परमेश्‍वरसँग कसरी व्यवहार गर्नुपर्छ? सर्वप्रथम त, मानिसहरूले परमेश्‍वर सत्यता हुनुहुन्छ भनेर विश्‍वास गर्नुपर्छ। मानिसहरूप्रतिका परमेश्‍वरका मागहरू, मानिसहरूप्रतिका उहाँका अभिप्रायहरू, मानिसहरूप्रतिको उहाँको प्रेम र घृणा, र विभिन्‍न प्रकारका मानिसहरूप्रतिका उहाँका बन्दोबस्त, सोच, र विचारहरू, र यस्तै अन्य कुराहरूको हकमा समेत तेरो अनुमान आवश्यक छैन; यी कुराहरूबारे परमेश्‍वरका वचनहरूमा स्पष्ट व्याख्या र अर्थहरू छन्। तैँले परमेश्‍वरका वचनहरूअनुसार विश्‍वास गर्नु, खोजी गर्नु, र अभ्यास गर्नु मात्रै आवश्यक छ—यो कुरा यति सरल छ। परमेश्‍वरले तँलाई के गर्न चाहनुहुन्छ वा उहाँले तँलाई कसरी हेर्नुहुन्छ भन्‍ने कुराबारे भावनाहरूको आधारमा तँलाई मूल्याङ्कन गर्न लगाउनुहुन्न। त्यसोभए, तँलाई तँसँग मुक्तिको कुनै आशा छैन भन्‍ने लाग्छ—यो भावना हो कि तथ्य हो? के परमेश्‍वरका वचनहरूले त्यसो भनेका छन्? (छैनन्।) त्यसोभए, परमेश्‍वरका वचनहरूले के भन्छन्? परमेश्‍वरले मानिसहरूलाई कुनै पनि समस्या सामना गर्दा वा भ्रष्ट स्वभावहरू प्रकट गर्दा समाधानहरूको लागि सत्यता कसरी खोजी गर्ने र सत्यता अभ्यास गर्ने बाटो कसरी पहिल्याउने भनेर बताउनुहुन्छ। यसले एउटा कुरा पुष्टि गर्छ: यो साँचो हो, परमेश्‍वरले मानिसहरूलाई मुक्ति दिन र तिनीहरूको भ्रष्ट स्वभाव रूपान्तरित गर्न चाहनुहुन्छ; परमेश्‍वरले तँलाई छल गरिरहनुभएको छैन, र यो खोक्रो कुरा होइन। तँलाई तँसँग मुक्तिको कुनै आशा छैन भन्‍ने लाग्छ, तर त्यो अल्पकालिक मुड, निश्‍चित वातावरणमा पैदा हुने भावना मात्रै हो। तेरा भावनाहरूले परमेश्‍वरका इच्छा वा अभिप्रायहरू प्रतिनिधित्व गर्दैनन्, उहाँका विचारहरू प्रतिनिधित्व गर्नु त झन् परको कुरा हो, र तिनले सत्यता पनि प्रतिनिधित्व गर्दैनन्। त्यसकारण, यदि तँ यो भावनाअनुसार जिउँछस् भने, यदि तैँले यो भावनाको आधारमा परमेश्‍वरबारे अनुमानहरू गर्दै परमेश्‍वरका इच्छाहरूको सट्टा आफ्ना भावनाहरू प्रयोग गर्छस् भने, तँ अत्यन्तै गलत छस् र तँ शैतानको पासोमा परेको छस्। यस्तो परिस्थितिमा के गर्नुपर्छ? भावनाहरूमा भरोसा नगर्। कति मानिसहरू भन्छन्, “यदि हामीले भावनाहरूमा भरोसा गर्नु हुँदैन भने, केमा भरोसा गर्ने?” आफ्नो कुनै पनि कुरामा भरोसा गर्नु व्यर्थ छ; मानव भावनाहरूले सत्यता प्रतिनिधित्व गर्दैनन्। तेरो भावना कसरी पैदा भयो, यो साँच्‍चै कहाँबाट आयो, कसलाई के थाहा र—यदि यो शैतानको बहकाउमा परेर पैदा भएको हो भने, यो समस्याजनक हुन्छ। चाहे जे भए नि, र भावना जसरी आए नि, यसले सत्यता प्रतिनिधित्व गर्दैन। कसैका भावना र अन्तर्बोधहरू जति तीव्र हुन्छन्, त्यति नै तिनीहरूलाई परमेश्‍वरअघि आउन र आत्मचिन्तन गर्न सत्यता खोजी गर्न आवश्यक छ। मानव भावनाहरू, अनि तथ्य र सत्यता दुई फरक कुरा हुन्। के भावनाहरूले तँलाई सत्यता प्रदान गर्न सक्छन्? के तिनले तँलाई अभ्यासको मार्ग दिन सक्छन्? सक्दैनन्। परमेश्‍वरका वचनहरूले मात्र, र सत्यताले मात्र तेरो लागि अभ्यासको मार्ग दिलाउन, परिवर्तन ल्याउन, र निस्कने बाटो खुलाउन सक्छन्। त्यसकारण, तैँले अभ्यास गर्नुपर्ने कुरा भनेको आफ्ना भावनाहरू खोजी गर्नु होइन—तेरा भावनाहरू महत्त्वपूर्ण छैनन्। तैँले गर्नुपर्ने भनेको सत्यता खोजी गर्न, परमेश्‍वरका वचनहरूमार्फत उहाँका अभिप्रायहरू बुझ्न परमेश्‍वरअघि आउनु हो। तँ भावनाहरूमा जति भर पर्छस्, तँसँग अगाडि बढ्ने बाटो त्यति नै कम हुन्छ, र तँ नकारात्मकतामा त्यति नै गहन रूपमा डुब्छस्, र परमेश्‍वर अनुचित हुनुहुन्छ, परमेश्‍वरले तँलाई आशिष् दिनुभएको छैन भनेर तैँले त्यति नै विश्‍वास गर्छस्। यसविपरीत, यदि तैँले सत्यता सिद्धान्तहरू खोजी गर्न, र कर्तव्य निर्वाह गर्ने प्रक्रियामा केकस्ता कार्यहरूले सत्यता सिद्धान्तहरू उल्लङ्घन गरेका छन्, केकस्ता कार्यहरू तेरो आफ्नै इच्छाअनुसार गरिएका छन् र सत्यता सिद्धान्तहरूसँग पूरै असम्बन्धित छन् भनेर हेर्न यी भावनाहरू पन्छाउँछस् भने, तैँले खोजी गर्ने प्रक्रियामा तँसँग अत्यन्तै धेरै इच्छाहरू, र अत्यन्तै धेरै कल्पनाहरू रहेको कुरा पत्ता लगाउनेछस्। यति थोरै गम्भीरता लागू गरेर मात्रै पनि, तैँले धेरै समस्याहरू पत्ता लगाउनेछस्: “म अत्यन्तै विद्रोही, स्वेच्छाचारी, अत्यन्तै अहङ्कारी छु! मसँग मुक्तिको कुनै आशा छैन भन्‍ने होइन; बरु मेरा भावनाहरू गलत छन्। कुरा के हो भने, मैले परमेश्‍वरका वचनहरूलाई गम्भीरतापूर्वक लिइनँ, र सत्यता सिद्धान्तहरूअनुसार अभ्यास गरिनँ। म सधैँ परमेश्‍वरले मलाई आशिष् दिनुहुन्न, अगुवाइ गर्नुहुन्न, र पक्षपात गर्नुहुन्छ भनेर गुनासो गर्छु, तर वास्तवमा मैले कर्तव्य निर्वाह गर्दा म झाराटारुवा, स्वेच्छाचारी, र जथाभावी व्यवहार गर्छु भन्‍ने कुरा पहिचान गरिनँ—यो मेरो गल्ती हो। अब मलाई महसुस भयो, परमेश्‍वरले पक्षपात गर्नुहुन्न। जब मानिसहरूले सत्यता खोजी गर्दैनन् वा तिनीहरू परमेश्‍वरअघि आउँदैनन्, तब परमेश्‍वरले कर्तव्य निर्वाह गर्ने तिनीहरूको योग्यता खारेज नगरेर तिनीहरूप्रति पहिले नै नरम व्यवहार गरिरहनुभएको हुन्छ; यो विषयमा परमेश्‍वरले पहिले नै अत्यन्तै दयालु व्यवहार गरिरहनुभएको हुन्छ। तैपनि, अझै म गुनासोले भरिएँ, र मैले परमेश्‍वरसँग सङ्घर्ष र तर्कसमेत गरेँ। पहिले, मलाई म निकै राम्रो छु भन्‍ने लाग्थ्यो, तर अहिले मलाई त्यो पटक्‍कै साँचो होइन भन्‍ने थाहा भयो। मैले जेजे गरेँ त्यो सिद्धान्तहरूमा आधारित थिएन; परमेश्‍वरले मलाई ताडना नदिनु त उहाँको अनुग्रह थियो—उहाँले मेरो सानो कद चिन्‍नुभयो!” यस्तो खोजीद्वारा, तैँले केही सत्यता बुझ्नेछस् र सत्यता सिद्धान्तहरूअनुसार सक्रिय रूपमा अभ्यास गर्न अग्रसरता लिन सक्‍नेछस्। बिस्तारै, तँसँग आफूलाई आचरणमा ढाल्ने र आफ्नो कर्तव्य पूरा गर्ने केही सिद्धान्तहरू छन् भन्ने महसुस हुनेछ। यो बेला, के तँलाई आफ्नो विवेकमा अझै शान्ति हुनेछैन र? “पहिले, मसँग मुक्ति पाउने कुनै आशा छैन भन्‍ने लाग्थ्यो, तर अहिले यो भावना, यो चेतना किन झन्झन् मन्द हुँदै गएको छ? यो स्थिति कसरी परिवर्तन भयो? पहिले, मलाई मसँग कुनै आशा छैन भन्‍ने लाग्थ्यो; के त्यो नकारात्मकता र प्रतिरोध, र परमेश्‍वरविरुद्ध लड्ने कार्य मात्रै थिएन र? म त अत्यन्तै विद्रोही थिएछु!” समर्पित भएपछि, कर्तव्य निर्वाह गर्ने क्रममा, तैँले अनजानमै केही सिद्धान्तहरू बुझ्न थाल्नेछस्, र तैँले आफूलाई अरूसँग तुलना गर्न छोड्नेछस्; तैँले बस झाराटारुवापनबाट कसरी जोगिने र सिद्धान्तहरूअनुसार कसरी कर्तव्य निर्वाह गर्ने भन्‍ने कुरामा मात्रै ध्यान दिनेछस्। अचेतन रूपमै, तैँले अब मुक्ति पाउन सक्दिनँ भन्‍ने महसुस गर्न छोड्नेछस्, र तँ अब त्यो नकारात्मक स्थितिमा फस्नेछैनस्; तैँले सिद्धान्तहरूअनुसार आफ्नो कर्तव्य निर्वाह गर्नेछस्, र परमेश्‍वरसँगको तेरो सम्बन्ध सामान्य भएको महसुस गर्नेछस्। जब तँसँग यो भावना हुन्छ, तब तैँले यस्तो सोच्नेछस्, “परमेश्‍वरले मलाई त्याग्‍नुभएको छैन; मैले परमेश्‍वरको उपस्थिति अनुभूत गर्न सक्छु, र मैले कर्तव्य निर्वाह गर्ने क्रममा परमेश्‍वरलाई खोज्दा परमेश्‍वरको अगुवाइ र आशिष्‌हरू अनुभूत गर्न सक्छु। मलाई बल्ल महसुस भयो, परमेश्‍वरले अरूलाई पनि र मलाई पनि आशिष् दिनुहुन्छ, र परमेश्‍वरले पक्षपात गर्नुहुन्न; मलाई मसँग अझै पनि मुक्ति पाउने आशा छ जस्तो लाग्छ। मैले पहिले हिँड्ने मार्ग गलत थियो; कर्तव्य निर्वाह गर्दा म सधैँ झारा टार्थेँ र बेपर्बाह दुष्कर्महरू गर्दै हिँड्थेँ, र म आफ्नै सानो संसारमा जिउँदै र आत्मरतिमा रमाउँदै म ठीक छु भन्‍नेसमेत सोच्थेँ। अहिले मलाई त्यसो गर्नु ठूलो गल्ती थियो भन्‍ने थाहा भयो! म त पूर्ण रूपमा परमेश्‍वरविरुद्ध होहल्ला र प्रतिरोध गर्ने स्थितिमा जिउँथेँ—मैले परमेश्‍वरको अन्तर्दृष्टि प्राप्त नगर्नु कुनै अचम्म थिएन। मैले सिद्धान्तहरूअनुसार काम नगर्दा, मैले कसरी परमेश्‍वरको अन्तर्दृष्टि प्राप्त गर्न सक्थेँ र?” हेर् त, अभ्यास गर्ने र आफ्ना विचारहरू सम्हाल्ने पूरै फरक यी दुई तरिकाहरू, यी दुई तरीकाले अन्ततः फरकफरक परिणामहरू ल्याएका छन्।

परमेश्‍वरमाथिको विश्‍वासमा मानिसहरू आफ्ना भावनाहरूअनुसार जिउन सक्दैनन्। मानिसहरूका भावनाहरू क्षणिक मुडहरू मात्रै हुन्—के तिनीहरूको परिणामसँग ती भावनाहरूको कुनै सम्बन्ध हुन्छ? तथ्यहरूसँग कुनै सम्बन्ध हुन्छ? (हुँदैन।) जब मानिसहरू परमेश्‍वरदेखि तर्किन्छन्, जब तिनीहरू परमेश्‍वरलाई गलत रूपमा बुझ्‍ने र उहाँविरुद्ध होहल्ला गर्ने मनस्थितिमा जिउँछन्, वा उहाँको प्रतिरोध र विरोध गर्छन्, अनि उहाँसित विवाद गर्छन्, तब तिनीहरूले परमेश्‍वरको हेरचाह र सुरक्षा पूर्ण रूपमा छाडेका हुन्छन्, तिनीहरूको हृदयमा परमेश्‍वरको निम्ति अब कुनै ठाउँ हुँदैन। जब मानिसहरू यस्तो स्थितिमा जिउँछन्, तब तिनीहरू आफ्नै भावनामा नजिईकन बस्नै सक्दैनन्। कुनै सानोतिनो सोचले नै तिनीहरूलाई यति चिढ्याउँछ कि तिनीहरू खान वा सुत्नसमेत सक्दैनन्, कसैले लापर्बाहीसाथ केही टिप्‍पणी गर्‍यो भने तिनीहरू अनुमान गर्ने र दुबिधाको अवस्थामा पर्न सक्छन्, एउटा दुःस्वप्नले नै तिनीहरूलाई नकारात्मक तुल्याउन र परमेश्‍वरलाई गलत बुझ्‍ने तुल्याउन सक्छ। यस्तो दुष्चक्रले ठोस रूप लिएपछि, मानिसहरू आफू सक्किएको, आफूले मुक्ति पाउने सबै आशा गुमाएको, आफू परमेश्‍वरद्वारा त्यागिएको, र परमेश्‍वरले आफूलाई मुक्ति दिनुहुनेछैन भन्ने निष्कर्षमा पुग्छन्। तिनीहरू जति बढी यसरी सोच्छन्, र तिनीहरूलाई जति धेरै यस्तो महसुस हुन्छ, तिनीहरू त्यति नै नकारात्मकतामा डुब्छन्। मानिसहरूलाई यस्तो महसुस हुनुको वास्तविक कारण के हो भने तिनीहरू सत्यता खोज्दैनन् वा सत्यता सिद्धान्तअनुसार अभ्यास गर्दैनन्। जब आफूलाई केही आइपर्छ, तब मानिसहरूले सत्यता खोजी गर्दैनन्, सत्यता अभ्यास गर्दैनन्, बरु सधैँ आफ्नै तरिकामा चल्छन्, र यसरी आफ्नै तुच्छ योजनाहरूमा जिउँछन्। हरेक दिन आफूलाई अरूसित तुलना गर्दै र उनीहरूसित प्रतिस्पर्धा गर्दै बिताउने, आफूभन्दा राम्रा लागेकाहरूप्रति डाहा र घृणा गर्ने, र आफूभन्दा तुच्छ लागेका जोकोहीलाई खिसी र उपहास गर्ने, शैतानको स्वभावमा जिउने, सत्यता सिद्धान्तअनुसार कामकुरा नगर्ने, अनि जोकसैको सल्‍लाह स्विकार्न नमान्ने गर्दै दिन बिताउँछन्। अन्त्यमा यसले गर्दा तिनीहरूले अनेकथरीका भ्रम, अनुमान र आलोचना विकास गर्छन्, अनि तिनीहरूले आफूलाई सदाको लागि चिन्तित तुल्याउँछन्। अनि के तिनीहरू यसका लायक हुँदैनन् र? यस्तो तितो फल तिनीहरू आफैले मात्रै फलाउन सक्छन्—र तिनीहरू साँच्चै यसैका लायक हुन्छन्। यो सब किन हुन्छ? किनभने मानिसहरू सत्यता खोज्दैनन्, अति अहङ्कारी र आत्मधर्मी हुन्छन्, तिनीहरूले सधैँ आफ्नै विचारहरूअनुसार कार्य गर्छन्, तिनीहरू सधैँ देखावटी गर्छन् र आफूलाई अरूसित दाँज्छन्, सधैँ आफूलाई फरक देखाउन खोज्छन्, तिनीहरू परमेश्‍वरलाई सधैँ अनुचित मागहरू गर्छन्, र यस्तै आदि इत्यादि कुराहरू गर्छन्—यी सबै कुराले मानिसहरूलाई बिस्तारै परमेश्‍वरबाट तर्काउँछन्, र बारम्बार परमेश्‍वरको प्रतिरोध गर्न र सत्यता उल्लङ्घन गर्न लगाउँछन्। अन्त्यमा, तिनीहरू अन्धकार र नकारात्मकतामा डुब्छन्। यस्तो बेला, मानिसहरूले आफ्नो विद्रोह र विरोधबारे साँचो बुझाइ पाएका हुँदैनन्, तिनीहरूले यी कुराहरूलाई सही मनोवृत्तिले लिनु त असम्भव हुन्छ। बरु, तिनीहरू परमेश्‍वरबारे गुनासो गर्छन्, परमेश्‍वरलाई गलत बुझ्छन्, र उहाँबारे अनुमान गर्ने प्रयास गर्छन्। जब यस्तो हुन्छ, तब मानिसहरू अन्ततः आफ्नो भ्रष्टता निकै गहिरो रहेछ र म समस्याको ठूलो पोको रहेछु भन्ने महसुस गर्छन्, त्यसैले तिनीहरू आफू परमेश्‍वरको विरोध गर्ने किसिमको व्यक्ति हुँ भन्‍ने निष्कर्ष निकाल्छन्, र नकारात्मकतामा नगई धर पाउँदैनन्, तिनीहरू आफूलाई त्यसबाट बाहिर निकाल्न सक्दैनन्। तिनीहरू यस्तो विश्वास गर्छन्, “परमेश्‍वर मलाई तिरस्कार गर्नुहुन्छ, परमेश्‍वर मलाई चाहनुहुन्न। म अति विद्रोही छु, म यसको लायक छु, परमेश्‍वरले मलाई पक्कै पनि पटक्कै मुक्ति दिनुहुनेछैन।” तिनीहरू यी सबै तथ्य हुन् भन्ने विश्वास गर्छन्। तिनीहरू आफूले हृदयमा गरेका अनुमानहरू तथ्य हुन् भन्ने निष्कर्षमा पुग्छन्। जसले तिनीहरूसित सत्यताबारे सङ्गति गरे पनि, त्यो बेकार हुन्छ, तिनीहरू त्यो स्विकार्नै सक्दैनन्। तिनीहरू सोच्छन्, “परमेश्‍वरले मलाई आशिष् दिनुहुनेछैन, उहाँले मलाई मुक्ति दिनुहुनेछैन, त्यसैले परमेश्‍वरमा विश्वास गर्नुको के अर्थ?” जब परमेश्‍वरप्रतिको तिनीहरूको विश्‍वासको मार्ग यो हदमा पुगेको हुन्छ, तब के तिनीहरू विश्‍वास गर्न अझै सक्षम हुन्छन्? हुँदैनन्। तिनीहरू किन उप्रान्त विश्‍वास जारी राख्न सक्दैनन्? यसमा एउटा तथ्य छ। जब मानिसहरूको नकारात्मकता निश्चित हदमा पुगेर तिनीहरूको हृदय प्रतिरोध र गुनासोले भरिन्छ, र तिनीहरूले परमेश्‍वरसँगको आफ्‍नो सम्बन्ध सदासदाको लागि टुटाउन चाहन्छन्, तब यो कुरा तिनीहरूले परमेश्‍वरको डर नमान्नु, उहाँमा समर्पित नहुनु, सत्यतालाई प्रेम नगर्नु र सत्यता नस्विकार्नु जस्तो सामान्य कुराको रूपमा बिलकुलै रहँदैन। बरु यो के हुन्छ? तिनीहरूले हृदयमा परमेश्‍वरमाथिको आफ्‍नो विश्‍वास छोड्ने सक्रिय निर्णय गर्छन्। तिनीहरू हटाइनलाई निष्क्रिय भई पर्खनु लज्जास्पद कुरा हो, र आफ्‍नो मौका त्याग्‍न रोज्नुमै बढी इज्जत हुन्छ भन्ने सोच्छन्, त्यसैले तिनीहरू आफै अग्रसर भएर कुरा समाप्त गर्छन्। तिनीहरू परमेश्‍वरप्रतिको आस्थालाई खराब कुरा भन्दै निन्दा गर्छन्, सत्यतालाई मानिस परिवर्तन गर्न नसक्ने भनेर निन्दा गर्छन्, र परमेश्‍वरलाई अधर्मी भन्दै निन्दा गर्छन्, परमेश्‍वरले तिनीहरूलाई मुक्ति नदिनुभएकोमा उहाँबारे गुनासो गर्छन्: “म अति लगनशील थिएँ, मैले अरूले भन्दा धेरै कष्ट भोगेँ, र अरू सबैले भन्दा धेरै मूल्य चुकाएँ, म आफ्‍नो कर्तव्य सच्चा मनले पूरा गर्छु, तैपनि परमेश्‍वरले मलाई आशिष् दिनुभएको छैन। अहिले मैले स्पष्ट रूपमा परमेश्‍वर मलाई मन पराउनुहुन्‍न, परमेश्‍वरले मानिसहरूसँग असमान व्यवहार गर्नुहुन्छ भन्‍ने कुरा देखेँ।” तिनीहरूसँग परमेश्‍वरप्रतिको आफ्‍नो शङ्कालाई परमेश्‍वरप्रतिको दोषारोपण र उहाँविरुद्धको ईशनिन्दामा परिणत गर्ने दुस्साहस हुन्छ। जब यस्ता कुराहरूले ठोस रूप लिन्छन्, तब के तिनीहरू परमेश्‍वरप्रतिको आस्थाको मार्गमा हिँडिरहन सक्छन्? तिनीहरूले परमेश्‍वरविरुद्ध विद्रोह गर्ने र उहाँको विरोध गर्ने, अनि सत्यता नस्विकार्ने वा बिलकुलै आत्मचिन्तन नगर्ने हुनाले, तिनीहरू बरबाद भएका हुन्छन्। के कसैले आफ्नै पहलमा परमेश्‍वरलाई त्याग्‍ने अनि आफूलाई परमेश्‍वरले आशिष् दिनुहुन्न वा अनुग्रह देखाउनुहुन्न भनेर गुनासो गर्नु बेतुके हुँदैन र? हरेकले आफ्नै बाटो रोज्छ र आफै हिँड्छ; कसैले पनि तिनीहरूको लागि यो काम गर्न सक्दैन। तैँले नै बन्द बाटो रोजेको होस्, तैँले नै परमेश्‍वरलाई त्यागेको र उहाँलाई इन्कारेको होस्। सुरुदेखि अन्त्यसम्मै, परमेश्‍वरले कहिल्यै पनि उहाँले तँलाई चाहनुहुन्‍न, वा उहाँले तँलाई त्याग्‍नुभएको छ, वा तँलाई मुक्ति दिन इन्कार्नुभएको छ भनेर भन्‍नुभएको छैन; तैँले नै अनुमानको आधारमा परमेश्‍वरलाई निर्धारित गरेको होस्। यदि तैँले साँच्‍चै नै परमेश्‍वरमा विश्‍वास गर्थिस्, र उहाँले तँलाई नचाहे नि तैँले अझै परमेश्‍वरमा विश्‍वास गर्थिस्, र तैँले अझै उहाँमा भरोसा गर्थिस्, र उहाँका वचनहरू निरन्तर पढिरहन्थिस्, र उहाँले तँलाई घृणा गर्नुभए नि तँ सत्यता स्विकार्थिस् र सामान्य रूपमै कर्तव्य निभाउँथिस् भने, तँलाई कसले प्रतिबन्ध लगाउन वा रोक्न सक्थ्यो र? के यो सबै तेरो आफ्नै निर्णय र खोजीहरूसँग सम्बन्धित कुरा होइन र? तँ आफैमा आस्थाको कमी छ र पनि उल्टै परमेश्‍वरबारे गुनासो गर्छस्; यो अनुचित हुनु हो। तैँले परमेश्‍वरसँगको तेरो सम्बन्ध कायम राख्दैनस् र यसलाई नष्ट गर्न जिद्दी गर्छस्; एकपटक दरार परेपछि, के यसलाई टाल्‍न सकिन्छ र? टुक्रिएको ऐना जोड्नु गाह्रो हुन्छ, र यसलाई जोडे नि यसमा चिरैचिरा हुन्छ। अहिले सम्बन्ध तोडिएपछि, यसलाई पुरानो स्थितिमा फर्काउन कहिल्यै सकिँदैन। त्यसैले, परमेश्‍वरमा विश्‍वास गर्ने क्रममा मानिसहरूले जस्तोसुकै वातावरण सामना गरे नि तिनीहरूले समर्पित हुन सिक्‍नुपर्छ र तिनीहरूले सत्यता खोजी गर्नुपर्छ—त्यसपछि मात्रै तिनीहरू दह्रिलो गरी खडा हुन सक्छन्। यदि तँ परमेश्‍वरलाई यात्राको अन्त्यसम्मै पछ्याउन चाहन्छस् भने, सत्यता पछ्याउनु महत्त्वपूर्ण छ; चाहे तैँले आफ्नो कर्तव्य निर्वाह गर्दा होस् वा अरू कुनै काम गर्दा होस्, सत्यता सिद्धान्तहरू बुझ्नु र तिनलाई अभ्यास र लागू गर्नु अत्यावश्यक छ, किनभने सत्यता बुझ्ने र सत्यता सिद्धान्तहरूअनुसार अभ्यास गर्ने प्रक्रियामार्फत नै तैँले परमेश्‍वरलाई चिन्‍ने, परमेश्‍वरलाई बुझ्ने, परमेश्‍वरलाई बोध गर्ने, अनि परमेश्‍वरका अभिप्रायहरू बोध गर्ने, आफू परमेश्‍वरसँग मिल्ने, अनि उहाँको सारको बुझाइ र स्वीकार प्राप्त गर्ने हो। यदि तैँले सत्यता सिद्धान्तहरू अभ्यास गर्दैनस् र आफ्नो इच्छाअनुसार मात्रै काम गर्ने वा कर्तव्य निभाउने गर्छस् भने, तँ कहिल्यै पनि सत्यताको सम्पर्कमा आउनेछैनस्। सत्यताको सम्पर्कमा कहिल्यै नआउनु भनेको के हो? यसको अर्थ तँ सबै कुराप्रतिको परमेश्‍वरको मनोवृत्ति, उहाँका मागहरू, वा उहाँका विचारहरूको सम्पर्कमा कहिल्यै आउनेछैनस् भन्‍ने हो; अनि तँ परमेश्‍वरको काममा प्रकट हुने उहाँको स्वभाव र सारको सम्पर्कमा आउने सम्भावना अझै कम हुनु हो। यदि तँ परमेश्‍वरको कामका यी तथ्यहरूको सम्पर्कमा आउन चुकिस् भने, परमेश्‍वरबारेको तेरो बुझाइ मानव कल्पना र धारणाहरूमै सधैँ सीमित हुनेछ। यो कल्पना र धारणाहरूको क्षेत्रमै रहनेछ र यो कहिल्यै पनि परमेश्‍वरको सार र साँचो स्वभावसँग मिल्नेछैन। यो तरिकाले, तँ परमेश्‍वरबारे साँचो बुझाइ हासिल गर्न सक्षम हुनेछैनस्।

आफ्नो कर्तव्य निर्वाह गर्ने क्रममा, मानिसहरूले प्रायजसो नकारात्मक र विद्रोही स्थितिहरू अनुभव गर्छन्। यदि तिनीहरूले यी समस्याहरू सम्बोधन र समाधान गर्न सत्यताको खोजी गर्न र सत्यता सिद्धान्तहरू प्रयोग गर्न सक्छन् भने, तिनीहरूका नकारात्मक भावनाहरू गुनासो, प्रतिरोध, अवज्ञा, होहल्ला, वा ईशनिन्दामा परिवर्तन हुनेछैनन्। तर यदि मानिसहरूले यी कुराहरूलाई आफ्नो तुच्छ चलाकी, मानव आत्मसंयम, मानव प्रयास, लगनशीलता, अनि आफ्नो शरीर अनुशासित गर्ने, र अरू त्यस्तै शैलीहरूमा मात्रै भर परेर सामना गर्छन् भने, ढिलोचाँडो यी मानव कल्पना, मूल्याङ्कन, र अनुमानहरू परमेश्‍वरविरुद्धका गुनासो, अवज्ञा, प्रतिरोध, होहल्ला, र ईशनिन्दासमेतमा परिणत हुनेछन्। जब मानिसहरू त्यस्ता नकारात्मक भावनाहरूमा फसेका हुन्छन्, तब तिनीहरूले परमेश्‍वरविरुद्ध अनाज्ञाकारिता, असन्तुष्टि, र गुनासाहरू, र अरू यस्तै भावना वा विचारहरू विकास गर्ने गर्छन्। जब समयसँगै यी विचारहरू मानिसहरूको हृदयमा थुप्रन्छन् र तिनीहरूले अझै पनि सत्यताको खोजी गर्दैनन् वा तिनलाई समाधान गर्न सत्यता प्रयोग गर्दैनन्, तब तिनीहरूको अनाज्ञाकारिता, असन्तुष्टि, र गुनासाहरू ठाडो प्रतिरोधमा परिणत हुन्छन्; तिनीहरूले आफ्नो अनाज्ञाकारिता र असन्तुष्टि व्यक्त गर्न र यसरी परमेश्‍वरलाई ठाडो चुनौती दिने आफ्नो उद्देश्य हासिल गर्न झाराटारुवा रूपमा कर्तव्य निर्वाह गर्ने वा मण्डलीको काम जानीजानी बाधा दिने र अन्तर्ध्वंस गर्ने, र अन्य नकारात्मक व्यवहार जस्ता विद्रोही व्यवहारहरूमा संलग्न हुन्छन्। कति मानिसहरूले अरूको कर्तव्य निर्वाहलाई बर्बाद पार्छन् र बाधा दिन्छन्। तिनीहरूको कार्यपछाडि रहेको अर्थ यस्तो हुन्छ: “यदि मैले आफ्नो कर्तव्य निर्वाह गर्न सक्दिनँ, वा परमेश्‍वरले मलाई मेरो कर्तव्यमा आशिष् दिनुहुन्‍न भने, म तिमीहरू कसैले पनि आफ्नो कर्तव्य राम्ररी निर्वाह गर्न नसक्‍ने कुरा सुनिश्‍चित गर्नेछु!” अनि त्यसपछि तिनीहरूले बाधाहरू पैदा गर्न थाल्छन्। कति मानिसहरूले यो कुरा शब्दहरूद्वारा गर्छन्, जबकि अरूले केही व्यवहारद्वारा गर्छन्। यसरी अरूलाई आफ्नो व्यवहारद्वारा बाधा दिनेहरूले केकस्ता कुराहरू गर्न सक्छन्? उदाहरणका लागि, तिनीहरूले अरूको कर्तव्यका परिणामहरूमा असर पार्न उनीहरूको कम्प्युटरबाट जानीजानी फाइलहरू मेटिदिन सक्छन्, वा तिनीहरूले जानीजानी अनलाइन भेलाहरूमा बाधा दिन सक्छन्। यो दियाबलस र शैतानहरूले मानिसहरूलाई बाधा दिने काम हो। मानिसहरूले यो कुरा बुझ्दैनन्: “त्यस्तो उमेरको व्यक्तिले कसरी यस्ता फोहोरी कुराहरू गर्न सक्छ? आखिर ऊ किशोर होइन; उसले कसरी यसरी मान्छेलाई झुक्याउँदै मजाक गर्न सक्छ र?” वास्तवमा, तीस, चालीस, पचास, वा साठी वर्षको उमेरका मानिसहरूले पनि यी कुराहरू गर्न सक्छन्। यी विभिन्‍न व्यवहारहरू अकल्‍पनीय कुरा हुन्; यी विवेक र समझ भएको व्यक्तिले गर्ने कार्यहरू होइनन्, यी त दियाबलस र शैतानहरूका कार्यहरू हुन्। अरूलाई कुनै असर नपरेको र आफ्‍नो उद्देश्य हासिल नभएको देखेर, त्यस्तो व्यक्तिले धेरै मानिसहरू उपस्थित हुँदा वा भेलाहरूमा हुँदा नकारात्मकता पोखाउँछ र बाधाहरू पैदा गर्छ। जब तिनीहरूले व्यवहारमार्फत आफ्नो असन्तुष्टि प्रकट गर्न थाल्छन्, तब परिस्थिति नियन्त्रण गर्न गाह्रो भइसकेको हुन्छ; तिनीहरूलाई काबुमा ल्याउन निकै अप्ठ्यारो हुन्छ, र यदि परिस्थिति निरन्तर विकास भइरह्यो भने, यो बढ्दै गएर, झन्झन् गम्भीर प्रकृतिको हुँदै जान सक्छ। तिनीहरूले आफ्नो व्यवहारमार्फत मात्रै बाधा दिँदैनन्, तिनीहरूले त अरूलाई कर्तव्य निभाउने क्रममा बाधा दिन आक्रामक र आलोचनात्मक भाषा प्रयोग गर्दै विभिन्‍न माध्यम र विधिहरू प्रयोग गर्नेसमेत गर्छन्। तिनीहरूले आफ्नो उद्देश्य हासिल गरे नि वा नगरे नि हृदयमा परमेश्‍वरको प्रतिरोध गर्छन्; तिनीहरूले परमेश्‍वरका वचनहरू पढ्ने वा भजनहरू सिक्‍ने गर्दैनन्, र तिनीहरूले परमेश्‍वरका वचनहरू वा सत्यतासँग सम्बन्धित कुनै पनि पुस्तक पढ्न अस्वीकार गर्छन्। तिनीहरूले घरमा के गर्छन्? तिनीहरूले उपन्यासहरू पढ्छन्, टिभी शृङ्खलाहरू हेर्छन्, खाना पकाउने विधिहरू सिक्छन्, मेकअप र हेयरस्टाइलसम्बन्धी कुराहरू अध्ययन गर्छन्…। भेलाहरूमा, तिनीहरूले परमेश्‍वरका वचनहरूसम्बन्धी आफ्नो बुझाइबारे सङ्गति गर्दैनन्, न त तिनीहरूले भ्रष्ट स्वभाव र भ्रष्टताका प्रकटीकरणहरू कसरी समाधान गर्ने भनेर नै सङ्गति गर्छन्। जब अरूले सङ्गति गर्छन्, तब तिनीहरूले जानीजानी कुराकानी नियन्त्रण गर्छन्, बोल्ने जोकोहीको कुरा बीचैमा रोक्छन्, जानीजानी विषय परिवर्तन गर्छन्, र यस्तै आदि इत्यादि कुराहरू गर्छन्, अनि यसरी सधैँ अन्तर्ध्वंस गर्ने र बाधा पुर्‍याउने कुराहरू बोल्छन्। तिनीहरूले किन यस्तो व्यवहार गर्छन्? यसको कारण के हो भने, तिनीहरूलाई आफूसँग मुक्तिको कुनै आशा छैन भन्‍ने विश्‍वास हुन्छ, र यसले गर्दा तिनीहरूले हरेस खाएर लापरवाही व्यवहार गर्न थाल्छन्; तिनीहरू आफूलाई मण्डलीबाट निकालिनु वा निष्कासित गरिनुभन्दा पहिले केही साथीहरू खोज्‍न चाहन्छन्—यदि तिनीहरूले आशिष् पाउन सक्दैनन् भने, अरूले पनि नसकून् भन्‍ने कुरा तिनीहरू सुनिश्‍चित गर्न चाहन्छन्। तिनीहरूले किन यस्तो सोच्छन्? तिनीहरूलाई लाग्छ कि तिनीहरूले विश्‍वास गरेको परमेश्‍वर तिनीहरूले सुरुमा कल्पना गरेको परमेश्‍वरजस्तो हुनुहुन्न; तिनीहरूले कल्पना गरेजसरी उहाँले मानिसहरूलाई प्रेम गर्नुहुन्न र उहाँ धर्मी पनि हुनुहुन्न, र उहाँले निश्‍चय नै तिनीहरूले कल्पना गरेजसरी मानिसहरूप्रति इमानदार स्नेह पनि देखाउनुहुन्न। अरूलाई परमेश्‍वरले प्रेम गर्नुहुन्छ तर तिनीहरूलाई गर्नुहुन्न; अरूलाई परमेश्‍वरले मुक्ति दिनुहुन्छ तर तिनीहरूलाई दिनुहुन्‍न। अहिले तिनीहरूले आफ्‍नो कुनै आशा देख्‍न सक्दैनन् र तिनीहरूले मुक्ति पाउन सक्दैनन् भन्‍ने महसुस गर्छन्, त्यसैले तिनीहरूले हरेस खान्छन् र लापरवाही व्यवहार गर्न थाल्छन्। तर यो कुरा त्यतिमै सीमित हुँदैन; तिनीहरूले आफ्नो निम्ति कुनै आशा नभएकाले, अरूसँग पनि कुनै आशा छैन भन्‍ने कुरा देखून् भन्ने चाहन्छन्, र तिनीहरू सबैलाई परमेश्‍वरमाथिको आफ्नो विश्‍वास त्याग्‍न र आफ्नो विश्‍वासबाट पछि हट्न लगाएपछि मात्रै सन्तुष्ट हुन्छन्। यसो गर्नुपछाडिको तिनीहरूको उद्देश्य यस्तो हुन्छ: “यदि मैले स्वर्गको राज्यका आशिष्‌हरू प्राप्त गर्न सक्दिनँ भने, तिमीहरूले पनि ती प्राप्त गर्ने सपना समेत नदेख्‍नु नै राम्रो हुन्छ!” त्यस्तो व्यक्ति कस्तो दुष्ट हो? के तिनीहरू दियाबलस होइनन् र? तिनीहरू नरकतिर लागेका दियाबलस हुन्, जसले अरूलाई पनि परमेश्‍वरमा विश्‍वास गर्न र स्वर्गको राज्यमा प्रवेश गर्नबाट रोक्छन्; तिनीहरू सीधै विनाशकोबाटोतर्फ हिँडिरहेका हुन्छन्! थोरै विवेक र परमेश्‍वरप्रति डर मान्‍ने थोरै हृदय भएको कुनै पनि व्यक्तिले यसरी व्यवहार गर्नु हुँदैन; यदि उसले साँच्‍चै नै ठूलो दुष्कर्म गर्‍यो र उसलाई प्रकाश गरियो, र उसलाई आफूसँग कुनै आशा छैन भन्‍ने महसुस भयो भने पनि, उसले अझै पनि अरूलाई सफल हुन सहयोग गरेर अरूलाई परमेश्‍वरमा इमानदारपूर्वक विश्‍वास गर्न र उसको उदाहरण नपछ्याउन लगाउनेछ। उसले यसो भन्‍न सक्छ, “म अत्यन्तै कमजोर छु, मेरा देहगत इच्छाहरू प्रबल छन्, र म संसारदेखि अत्यन्तै मोहित छु। यो मेरो आफ्नै गल्ती हो; म यसको योग्य छु! तपाईँहरू इमानदार विश्‍वासी बनिरहनुहोस्; मेरो प्रभावमा नपर्नुहोस्। भेलाहरूमा, म सतर्क रहनेछु, र यदि ठूलो रातो अजिङ्गरका पुलिसहरू गाउँ प्रवेश गरे भने, म तपाईँहरूलाई सजग गराउनेछु।” मानवताको थोरै अंश भएको जोकोहीले कम्तीमा यति त गर्नैपर्छ, र अरूको सत्यता पछ्याइमा बाधा दिनुहुँदैन। तर मानवताविनाका मानिसहरूले परिस्थितिहरू आफूले भनेअनुसार नहुँदा वा विश्‍वासी दाजुभाइ-दिदीबहिनीहरूले आफूलाई हेला गरेको र उनीहरू आफूदेखि टाढिएको देख्दा, तिनीहरूले परमेश्‍वरले आफूलाई प्रकाश गर्नुभएको र हटाउनुभएको छ, र आफूसँग मुक्ति पाउने कुनै आशा छैन भन्‍ने महसुस गर्छन्। जब तिनीहरूले त्यस्ता सोच र विचारहरू बोक्छन्, तब तिनीहरूले हरेस खान्छन् र लापरवाही रूपमा काम गर्न थाल्छन्, र बिनाकुनै सङ्कोच नकारात्मकता पोखाउन र मण्डली जीवनमा बाधा दिन थाल्छन्। कस्तो प्रकारका मानिसहरूले यसो गर्छन्? के तिनीहरू दियाबलसहरू होइनन् र? (हुन्।) जो मानिसहरू दियाबलसहरू हुन्, के तिनीहरूलाई शिष्टता देखाउनुपर्छ र? (पर्दैन।) त्यसोभए यो कुरा कसरी सम्हाल्नुपर्छ? तैँले यसो भन्‍नुपर्छ, “तपाईँ भेलाहरूमा आउनु त हुन्छ, तैपनि परमेश्‍वरका वचनहरू पढ्नुहुन्‍न, न त सत्यता नै स्विकार्नुहुन्छ। त्यसोभए तपाईँ यहाँ केका लागि आउनुहुन्छ? बाधाहरू पैदा गर्नका लागि, होइन र? तपाईँलाई तपाईँसँग मुक्तिको कुनै आशा छैन भन्‍ने लाग्छ; वास्तवमा, हामीलाई पनि हामीसँग धेरै आशा छ भन्‍ने लाग्दैन, तैपनि हामी लागिपर्छौँ। हामीलाई त परमेश्‍वरले पक्षपात गर्नुहुन्न, उहाँ भरोसायोग्य हुनुहुन्छ, मानिसहरूलाई मुक्ति दिनुमा उहाँको हृदय इमानदार छ, र उहाँको हृदय परिवर्तन हुँदैन भन्ने विश्‍वास छ। आशाको थोरै किरण बाँकी रहेसम्‍म, हामी हरेस खानेछैनौँ। हामी तपाईँजस्तो निरन्तर नकारात्मक हुनेछैनौँ र परमेश्‍वरलाई गलत बुझ्नेछैनौँ। यदि तपाईँ हामीलाई बाधा दिन वा रोक्न सक्नुहुन्छ भन्‍ने सोच्‍नुहुन्छ भने, तपाईँले सपना देखिरहनुभएको छ! यदि तपाईँ जिद्दी भएर यसैमा लागिरहनुहुन्छ, यसरी नै विश्‍वास गरिरहनुहुन्छ, र दुर्भावनासाथ हामीलाई बाधा दिन चाहिरहनुहुन्छ भने, हामीले तपाईँसँग रूखो व्यवहार गरेमा हामीलाई दोष नदिनुहोस्। आजदेखि, तपाईँलाई हटाइन्छ; मण्डलीमा तपाईँका लागि अबदेखि ठाउँ छैन। अब गइहाल्नुहोस्!” यसरी, के यो समस्या सम्हालिँदैन र? यो सरल छ, बस केही शब्दहरू बोलेर तिनीहरूलाई पखालिन्छ। यो कार्य गर्न यति सजिलो छ! किन यो कुरालाई यसरी सम्हाल्ने? किनभने त्यस्ता मानिसहरूको प्रकृति सार परिवर्तन हुन सक्दैन; तिनीहरूले सत्यता स्विकार्नेछैनन्। तिनीहरूले आफूसँग मुक्तिको कुनै आशा छैन भन्‍ने सोच्छन्; परमेश्‍वरले यसो भन्‍नुभएको छैन, न त विश्‍वासी दाजुभाइ-दिदीबहिनीहरूले नै यसो भनेका छन्, तैपनि तिनीहरूले यसरी दुष्कर्म गर्छन् र बाधाहरू ल्याउँछन्। यदि कुनै दिन दुष्कर्म गरेकोमा र मण्डलीको काममा बाधा दिएकोमा साँच्‍चै नै तिनीहरूलाई निष्कासन गरियो भने, वा सत्यता नपछ्याएकोमा तिनीहरूलाई परमेश्‍वरले ताडना दिनुभयो भने, तिनीहरूले के गर्नेछन्? के तिनीहरू परमेश्‍वरका शत्रुहरू बन्‍न सक्छन्, वा तिनीहरूले बदला लिन सक्छन्? त्यो सम्भावना धेरै छ! त्यस्ता मानिसहरूले कुनै दुष्कर्म गर्न वा कुनै ठूलो दुष्ट्याइँ गर्न पाउनुभन्दा पहिले नै प्रकाश हुनु राम्रो कुरा हो। यो परमेश्‍वरको काम हो; परमेश्‍वरले तिनीहरूको प्रकाश गर्नुभएको छ। अब, तिनीहरूलाई पखालिदिनु सही कुरा हो; अरू मानिसहरूले अझै पनि कुनै घाटा भोगेका हुँदैनन्। यसलाई यसरी सम्हाल्नु सामयिक र उचित हुन्छ; सबैले सुझबुझ प्राप्त गर्छन्, र दुष्ट मानिसहरूलाई निराकरण गरिन्छ। प्रतिभारका रूपमा तिनीहरूको भूमिका पर्याप्त रूपमा पूरा भएको छ।

आधारभूत रूपमा, नकारात्मकता पोखाउने मानिसहरूका विभिन्न स्थिति र प्रकटीकरणहरू यिनै हुन्। जब प्रतिष्ठा, ख्याति, र लाभ पछ्याउने तिनीहरूको चाहना पूरा भएको हुँदैन, जब परमेश्‍वरले तिनीहरूका धारणा, र कल्पनाका विपरीत हुने, र तिनीहरूका हितहरूसँग सम्बन्धित कामकुरा गर्नुहुन्छ, तब तिनीहरू अनाज्ञाकारिता र असन्तुष्टिका भावनाहरूको पासोमा पर्छन्। अनि जब तिनीहरूमा यस्ता भावनाहरू हुन्छन्, तब तिनीहरूको मस्तिष्कले बहाना, निहुँ, स्पष्टीकरण, प्रतिरक्षा, र अन्य गुनासोका विचारहरू पैदा गर्न थाल्छ। यस्तो बेला, तिनीहरूले परमेश्‍वरको प्रशंसा गर्दैनन्, वा तिनीहरू उहाँमा समर्पित हुँदैनन्, तिनीहरूले आफूलाई चिन्‍न सत्यताको खोजी गर्नु त परै जाओस्; बरु, तिनीहरू आफ्ना धारणा, कल्पना, विचार र दृष्टिकोण, वा अविवेकीपन प्रयोग गरेर परमेश्‍वरविरुद्ध लडाइँ गर्छन्। अनि तिनीहरूले परमेश्‍वरविरुद्ध कसरी लडाइँ गर्छन्? तिनीहरूले अनाज्ञाकारिता र असन्तुष्टिका आफ्ना भावना फैलाउँछन्, आफ्ना विचार र दृष्टिकोणहरू परमेश्‍वरलाई स्पष्ट पार्न त्यसको प्रयोग गर्छन्, र आफ्ना चाहनाहरू पूरा गर्नका लागि परमेश्‍वरलाई आफ्ना इच्छा र मागहरूअनुसार व्यवहार गर्न लगाउने प्रयास गर्छन्; त्यसपछि मात्रै तिनीहरूका भावनाहरू शान्त हुन्छन्। खास गरी, परमेश्‍वरले मानिसहरूलाई न्याय गर्न र सजाय दिन, तिनीहरूको भ्रष्ट स्वभाव शुद्ध पार्न, र मानिसहरूलाई शैतानको प्रभावबाट मुक्त गर्न धेरै सत्यता व्यक्त गर्नुहुन्छ, र यी सत्यताहरूले कति जनाको आशिष्‌ पाउने सपनालाई समाप्त गरेका छन् अनि स्वर्गको राज्यमा उठाइ लगिने दिनरातको कल्पना कसरी चकनाचुर पारेका छन्, कसलाई थाहा छ र! तिनीहरू परिस्थितिहरू बदल्न सबथोक गर्न चाहन्छन्—तर तिनीहरू शक्तिहीन छन्, नकारात्मकता र द्वेषसाथ विपत्तिमा पर्न मात्र सक्छन्। तिनीहरू परमेश्‍वरले तय गर्नुभएका यो सबै कुराप्रति अनाज्ञाकारी हुन्छन्, किनभने परमेश्‍वरले गर्नुहुने काम तिनीहरूका धारणा, हित र सोचसँग बाझिन्छ। विशेष गरी, जब मण्डलीले पखाल्ने काम गर्छ र धेरै मानिसहरूलाई निष्कासन गर्छ, तब यी मानिसहरूले परमेश्‍वरले तिनीहरूलाई मुक्ति दिनुहुन्न, उहाँले तिनीहरूलाई तिरस्कार गर्नुभएको छ, तिनीहरूसँग अनुचित व्यवहार गरिएको छ भन्ने सोच्छन्, त्यसकारण तिनीहरू परमेश्‍वरको अवज्ञा गर्न एक हुनेछन्; तिनीहरूले परमेश्‍वर सत्यता हुनुहुन्छ भन्ने कुरा इन्कार गर्नेछन्, परमेश्‍वरको पहिचान र सार इन्कार गर्नेछन्, र परमेश्‍वरको धर्मी स्वभाव इन्कार गर्नेछन्। अवश्य नै, तिनीहरूले यावत् थोकमाथिको परमेश्‍वरको सार्वभौमिकताको तथ्य पनि इन्कार गर्नेछन्। अनि, कुन माध्यमद्वारा तिनीहरूले यी सबै कुरा इन्कार गर्छन्? अवज्ञा र प्रतिरोधद्वारा। यसको निष्कर्ष के हुन्छ भने, “परमेश्‍वरले गर्नुहुने काम मेरा धारणाहरूविपरीत हुन्छन्, त्यसकारण म समर्पित हुँदिनँ, र तपाईँ सत्यता हुनुहुन्छ भन्ने विश्‍वास गर्दिनँ। म तपाईँविरुद्ध कोलाहल मच्चाउनेछु, र म मण्डलीमा र मानिसहरूमाझ यी कुराहरू फैलाउनेछु! म जे चाहन्छु त्यही भन्नेछु, र परिणाम जेसुकै होस्, मलाई त्यसको मतलब छैन। मसँग वाक्‌ स्वतन्त्रता छ; तपाईँले मेरो मुख बन्द गर्न सक्नुहुन्न—म जे चाहन्छु त्यही भन्नेछु। तपाईँले के गर्न सक्नुहुन्छ?” जब यी मानिसहरूले आफ्‍ना गलत विचार र दृष्टिकोणहरू फैलाउन जिद्दी गर्छन्, तब के तिनीहरूले आफ्नै बुझाइबारे कुरा गरिरहेका हुन्छन् त? के तिनीहरूले सत्यताबारे सङ्गति गरिरहेका हुन्छन् त? बिलकुलै हुँदैनन्। तिनीहरूले नकारात्मकता फैलाइरहेका हुन्छन्; तिनीहरूले विधर्म र भ्रमहरूको आवाज उठाइरहेका हुन्छन्। तिनीहरूले आफ्नो भ्रष्टता चिन्‍ने वा यसलाई खुलासा गर्ने प्रयास गरिरहेका हुँदैनन्; तिनीहरूले आफूले सत्यताविपरीत गरेका कुराहरू खुलासा गरिरहेका हुँदैनन्, न त तिनीहरूले आफूले गरेका गल्तीहरू नै खुलासा गरिरहेका हुन्छन्। बरु, तिनीहरूले आफूलाई सही प्रमाणित गर्न आफ्ना गल्तीहरूको औचित्य पुष्टि गर्न र प्रतिरक्षा गर्न सक्दो प्रयास गरिरहेका हुन्छन्, र यसका साथै तिनीहरूले वाहियात निष्कर्षहरू निकालिरहेका, अनि नकारात्मक र विकृत दृष्टिकोणहरू, साथै बङ्ग्याइएका तर्क र विधर्महरू उठाइरहेका हुन्छन्। मण्डलीमा रहेका परमेश्‍वरका चुनिएका मानिसहरूमा यसले पार्ने प्रभाव भनेको तिनीहरूलाई बहकाउनु र बाधा दिनु हो; यसले कतिपय मानिसहरूलाई नकारात्मकता र अन्योलमा समेत डुबाउन सक्छ। यी सबै नै मानिसहरूले नकारात्मकता पोखाएर पैदा गर्ने प्रतिकूल प्रभाव र बाधाहरू हुन्। त्यसकारण, नकारात्मकता पोखाउनेहरू, साथै तिनीहरूका बोलीवचन र व्यवहारलाई प्रतिबन्धित गर्नुपर्छ—तिनीहरूलाई सहने वा अनुमति दिने गर्नु हुँदैन। यी मानिसहरूलाई निराकरण गर्न मण्डलीसँग उचित विधि र सिद्धान्तहरू हुनुपर्छ। एक हिसाबमा, विश्‍वासी दाजुभाइ-दिदीबहिनीहरूले यी मानिसहरू र यिनीहरूका नकारात्मक टिप्पणीहरूलाई खुट्ट्याउनुपर्छ। अर्को हिसाबमा, जब परमेश्‍वरका चुनिएका मानिसहरूमा समझशक्ति हुन्छ, तब मण्डलीले अझै धेरै मानिसहरूलाई प्रभावमा पर्न र बाधापुग्नबाट रोक्नका लागि सत्यता सिद्धान्तहरूअनुसार यी व्यक्तिहरूलाई तुरुन्तै निकाल्नुपर्छ वा निष्कासन गर्नुपर्छ। नकारात्मकता पोखाउने कार्यका विभिन्‍न पक्षहरूबारे हाम्रो सङ्गति यहीँ समाप्त हुन्छ।

ग. नकारात्मकता समाधान गर्ने सिद्धान्त र मार्गहरू

मानिसहरूमा शैतानी प्रकृति हुन्छ; शैतानी स्वभावअनुसार जिउँदा, नकारात्मक स्थितिबाट पन्छिन गाह्रो हुन्छ। विशेषगरी जब व्यक्तिले सत्यता बुझ्दैन, तब नकारात्मकता एउटा आम घटना बन्छ। हरेक व्यक्तिमा नकारात्मकताका क्षणहरू हुन्छन्; कतिमा ती धेरै आउँछन्, कतिमा ती थोरै आउँछन्, कतिमा ती लामो समय रहन्छन्, र कतिमा ती छोटो समय रहन्छन्। मानिसहरूको कद फरकफरक हुन्छ, र तिनीहरूको नकारात्मकताका स्थितिहरू पनि फरकफरक नै हुन्छ। ठूलो कद भएकाहरू परीक्षा सामना गर्दा अलिअलि नकारात्मक मात्र बन्छन्, जबकि कम कद भएकाहरू, अझै पनि सत्यता नबुझ्‍नेहरू अरूले केही धारणाहरू फैलाउँदा वा बेतुके कुराहरू बोल्दा त्यो चिन्‍न सक्दैनन्; तिनीहरू बाधामा पर्न, प्रभावित हुन, र नकारात्मक बन्‍न सक्छन्। कुनै पनि समस्या पैदा हुँदा, त्यसले तिनीहरूलाई नकारात्मकतामा पुर्‍याउन सक्छ, सानातिना उल्लेख गर्न पनि लायक नरहेका कुराहरूले समेत तिनीहरूलाई नकारात्मकतामा पुर्‍याउन सक्छन्। बारम्बार आउने नकारात्मकताको यो समस्या कसरी समाधान गरिनुपर्छ? यदि कसैलाई कसरी सत्यता खोजी गर्ने, कसरी परमेश्‍वरका वचनहरू खाने र पिउने, वा कसरी परमेश्‍वरलाई प्रार्थना गर्ने भन्‍ने थाहा छैन भने, यो अत्यन्तै समस्याजनक हुन्छ; तिनीहरूले दाजुभाइ-दिदीबहिनीहरूको साथ र सहयोगमा मात्रै भर पर्न सक्छन्। यदि कसैले सहयोग गर्न सक्दैन, वा उसले सहयोग स्विकार्दैन भने, तिनीहरू यति नकारात्मक रहन सक्छन् कि तिनीहरू यसबाट मुक्त हुनै सक्दैनन् र तिनीहरूले विश्‍वाससमेत त्याग्‍न सक्छन्। हेर, कसैसँग सधैँ धारणाहरू हुनु र सजिलै नकारात्मक बन्‍नु अत्यन्तै खतरनाक कुरा हो। त्यस्ता मानिसहरूलाई जेजसरी सत्यता सङ्गति गरिए पनि, तिनीहरूले स्विकार्दैनन्, र सधैँ आफ्ना धारणा र कल्पनाहरू नै सही छन् भनेर जिद्दी गर्छन्; तिनीहरू अत्यन्तै समस्याग्रस्त मानिसहरू हुन्। तँ जति नै नकारात्मक भए पनि, तैँले हृदयमा के बुझ्नुपर्छ भने, धारणाहरू हुनुको अर्थ ती सत्यताअनुरूप नै हुन्छन् भन्‍ने हुँदैन; यसको अर्थ तेरो बुझाइमा समस्या छ भन्‍ने हुन्छ। यदि तँसँग केही समझ छ भने, तैँले यी धारणाहरू फैलाउनु हुँदैन; मानिसहरूले कम्तीमा पनि पालना गर्नुपर्ने कुरा यही हो। यदि तँसँग थोरै भए पनि परमेश्‍वरको डर मान्ने हृदय छ र तँ परमेश्‍वरको अनुयायी हुँ भनेर स्विकार्न सक्छस् भने, तैँले आफ्ना धारणाहरू समाधान गर्न सत्यता खोजी गर्नुपर्छ, सत्यतामा समर्पित हुनुपर्छ, र बाधा र व्यवधानहरू पैदा गर्नबाट टाढा बस्‍नुपर्छ। यदि तैँले यसो गर्न सक्दैनस् र धारणाहरू फैलाउन जिद्दी गर्छस् भने, तैँले आफ्नो समझ गुमाएको छस्; तँ मानसिक रूपमा असामान्य भएको छस्, तँ भूतहरूद्वारा ग्रसित छस्, र तँ आफ्ना नियन्त्रणमा छैनस्। भूतहरूद्वारा नियन्त्रित भएर, तैँले जेसुकै भए पनि यी धारणाहरू बोल्‍ने र फैलाउने गर्छस्—यसमा केही गर्न सकिँदैन, यो दुष्ट आत्माहरूको काम हो। यदि तँसँग केही विवेक र समझ छ भने, तैँले यसो गर्न सक्नुपर्छ: धारणाहरू फैलाउनु हुँदैन, र दाजुभाइ-दिदीबहिनीहरूलाई बाधा दिनु हुँदैन। तँ नकारात्मक बने पनि, तैँले दाजुभाइ-दिदीबहिनीहरूलाई हानि गर्ने कुराहरू गर्नु हुँदैन; तैँले केवल आफ्नो कर्तव्य राम्ररी निर्वाह गर्नुपर्छ, आफूले गर्नुपर्ने कुरा गर्नुपर्छ, र तँ आत्म-आलोचनाको अवस्थाभन्दा बाहिर छस् भन्‍ने कुरा सुनिश्‍चित गर्नुपर्छ—आफूलाई आचरणमा ढाल्ने निम्नतम मापदण्ड यही हो। यदि तँ कहिलेकहीँ नकारात्मक बनिस् नै भने पनि, तैँले सीमा नाघ्‍ने किसिमको केही पनि गरेको छैनस् भने, परमेश्‍वरले तेरो नकारात्मकतालाई ठूलो कुरा बनाउनुहुनेछैन। जबसम्‍म तँसँग विवेक र समझ हुन्छ, र जबसम्‍म तैँले परमेश्‍वरसँग प्रार्थना गर्न, उहाँमा भर पर्न, र सत्यता खोजी गर्न सक्छस्, तबसम्‍म अन्त्यमा तैँले सत्यता बुझ्नेछस् र आफूलाई परिवर्तन गर्नेछस्। यदि तैँले अगुवाको रूपमा वास्तविक काम नगरेकोमा बर्खास्त गरिने र हटाइनेजस्ता महत्त्वपूर्ण घटनाहरू सामना गर्नुपर्‍यो, र तँसँग मुक्तिको कुनै आशा छैन भन्‍ने लाग्यो, र तँ नकारात्मक बनिस्—यति धेरै नकारात्मक कि तँ त्यसबाट मुक्त हुन सक्दैनस्, तँलाई दोषी ठहराइएको र श्रापित तुल्याइएको छ जस्तो लाग्यो, र तँमा परमेश्‍वरविरुद्ध गलतफहमी र गुनासोहरू पैदा भयो भने—तँले के गर्नुपर्छ? यसलाई सम्हाल्न निकै सजिलो छ: सङ्गति र खोजी गर्नका लागि सत्यता बुझ्‍ने केही मानिसहरू खोज् र यी मानिसहरूसँग आफ्नो हृदय खोलेर कुरा गर्। अझै महत्त्वपूर्ण, आफ्नो नकारात्मकता र कमजोरीबारे, साथै तैँले नबुझेका र पार पाउन नसकेका केही कुराहरूबारे साँचो रूपमा प्रार्थना गर्न परमेश्‍वरअघि आइज—परमेश्‍वरसँग सङ्गति गर्, कुनै पनि कुरा नलुका। यदि तैँले अरूलाई व्यक्त गर्न नसक्‍ने कुराहरू छन् भने, तँ प्रार्थना गर्न परमेश्‍वरअघि आउनु अझै अपरिहार्य हुन्छ। कतिपय मानिस सोध्छन्, “के यसबारे परमेश्‍वरसँग कुरा गर्दा आफू दोषी ठहरिँदैन र?” के तैँले परमेश्‍वरको विरोध गर्ने र उहाँद्वारा दोषी ठहराइने धेरै कुराहरू गरिसकेको छैनस् र? यो थप एउटा कुराबारे किन चिन्ता गरेको? के तँलाई तैँले यसबारे बोलिनस् भने, परमेश्‍वरलाई थाहा हुँदैन भन्‍ने लाग्छ? तैँले सोच्‍ने सबै कुरा परमेश्‍वरलाई थाहा हुन्छ। तैँले खुलस्त रूपमा परमेश्‍वरसँग सङ्गति गर्नुपर्छ, आफ्नो हृदय खोल्‍नुपर्छ, र आफ्ना समस्या र स्थितिहरू उहाँअघि साँचो रूपमा प्रस्तुत गर्नुपर्छ। तेरा कमजोरी, विद्रोहीपन, र तेरा गुनासाहरूलगायत सबै कुरा परमेश्‍वरलाई बताउन सकिन्छ; तँलाई आफ्‍नो कुरा पोखाउन मन छ भने पनि ठीकै छ—परमेश्‍वरले यो कुरालाई दोषी ठहराउनुहुनेछैन। परमेश्‍वरले किन यो कुरालाई दोषी ठहर्‍याउनुहुन्‍न? परमेश्‍वरलाई मानिसको कद थाहा हुन्छ; तैँले उहाँसँग कुरा नगरे पनि, उहाँलाई तेरो कद थाहा हुन्छ। परमेश्‍वरसँग कुरा गर्दा, एक हिसाबमा यो परमेश्‍वरअघि आफैलाई उदाङ्गो पार्ने र खुलस्त बोल्ने तेरो अवसर हो। अर्का हिसाबमा, यसले परमेश्‍वरप्रतिको तेरो समर्पणको मनोवृत्ति पनि देखाउँछ; कम्तीमा पनि, तैँले परमेश्‍वरलाई के देखाउँछस् भने तेरो हृदय उहाँप्रति बन्द छैन, तँ कमजोर मात्र होस्, र यो कुराबाट पार पाउन तेरो कद पर्याप्त छैन। तैँले अवज्ञा गर्ने अभिप्राय राख्दैनस्; तेरो मनोवृत्ति समर्पित हुनु हो, यति हो कि तेरो कद अत्यन्तै सानो छ, र तैँले यो मामला सहन सक्दैनस्। जब तैँले परमेश्‍वरअघि आफ्नो हृदय पूर्ण रूपमा खोल्छस् र उहाँसँग आफ्नो गहनतम विचार बताउन सक्छस्, तब तैँले बोल्ने कुरामा कमजोरी र गुनासाहरू, र खासगरी धेरै नकारात्मक कुराहरू समावेश हुने भए पनि, यसमा एउटा कुरा सही हुन्छ: तैँले आफूमा भ्रष्ट स्वभाव छ भन्‍ने कुरा स्विकार्छस्, तँ सृष्टि गरिएको प्राणी होस् भन्‍ने कुरा स्विकार्छस्, सृष्टिकर्ताको रूपमा रहेको परमेश्‍वरको पहिचान इन्कार्दैनस्, न त तँ र परमेश्‍वरबीचको सम्बन्ध सृष्टि गरिएको प्राणी र सृष्टिकर्ताको सम्बन्ध हो भन्‍ने कुरा नै इन्कार्छस्। तैँले आफूलाई पार पाउन गाह्रो लाग्‍ने, र आफूलाई सबैभन्दा कमजोर बनाउने कुराहरू परमेश्‍वरको हातमा सुम्पन्छस्, र तैँले परमेश्‍वरलाई आफ्ना सबैभन्दा भित्री भावनाहरू पूरै बताउँछस्—यसले तेरो मनोवृत्ति देखाउँछ। कति मानिसहरूले भन्छन्, “मैले एकपटक परमेश्‍वरलाई प्रार्थना गरेँ, र यसले मेरो नकारात्मकता समाधान गरेन। म अझै पनि यसलाई जित्न सक्दिनँ।” यसले केही फरक पार्दैन, तैँले बस इमानदारीसाथ सत्यता खोजी मात्रै गर्नुपर्छ। तैँले जति नै धेरै कुरा बुझे पनि, परमेश्‍वरले तँलाई क्रमिक रूपमा सामर्थ्य दिनुहुनेछ, र त्यसउप्रान्त तँ सुरुमा जत्तिको कमजोर हुनेछैनस्। तँसँग जति नै धेरै कमजोरी र नकारात्मकता भए पनि, वा तँसँग जति नै धेरै गुनासो र नकारात्मक भावनाहरू भए पनि, परमेश्‍वरसँग कुरा गर्; परमेश्‍वरलाई बाहिरिया व्यक्तिजस्तो व्यवहार नगर्। तैँले जोसुकैबाट कुराहरू लुकाउन सके पनि, परमेश्‍वरबाट केही पनि नलुका, किनभने परमेश्‍वर तेरो एकमात्र भरोसा र तेरो एकमात्र मुक्ति हुनुहुन्छ। परमेश्‍वरअघि आएर मात्रै यी समस्याहरू समाधान गर्न सकिन्छ; मानिसहरूमा भरोसा गर्नु व्यर्थ हुन्छ। त्यसकारण, जब मानिसहरूले नकारात्मकता र कमजोरी सामना गर्छन्, तब परमेश्‍वरअघि आउने र उहाँमा भरोसा गर्ने मानिसहरू सबैभन्दा चलाख हुन्छन्। मूर्ख र जिद्दी मानिसहरू मात्रै महत्त्वपूर्ण र नाजुक घटनाहरू सामना गर्दा र परमेश्‍वरअघि आफ्‍नो हृदयको कुरा बताउनुपर्ने बेला, परमेश्‍वरबाट टाढा जान्छन् र उहाँबाट झनै तर्किन्छन्, र मनमा विविध योजना बनाउँछन्। अनि यो सबै योजनाको परिणाम के हुन्छ? तिनीहरूका नकारात्मकता र गुनासाहरू प्रतिरोधमा परिणत हुन्छन्, र अवज्ञा परमेश्‍वरविरुद्धको प्रतिरोध र होहल्लामा परिणत हुन्छ; यी मानिसहरू पूर्ण रूपमा परमेश्‍वरको कट्टर विरोधी बन्छन्, र परमेश्‍वरसँगको तिनीहरूको सम्बन्ध पूर्ण रूपमा तोडिएको हुन्छ। तर जब तैँले त्यस्तो नकारात्मकता र कमजोरी सामना गर्छस्, तब यदि तँ अझै पनि सत्यता खोजी गर्न परमेश्‍वरअघि आउन, र परमेश्‍वरका योजनाबद्ध कार्य र बन्दोबस्तहरूमा समर्पित हुने निर्णय गर्न सक्छस्, र तैँले सच्चा समर्पित मनोवृत्ति अपनाउँछस् भने, तँ नकारात्मक र कमजोर हुँदा पनि तँ उहाँमा समर्पित हुन चाहन्छस् भन्‍ने देखेर, परमेश्‍वरले तँलाई कसरी अगुवाइ गर्ने, तेरो नकारात्मकता र कमजोरीबाट तँलाई कसरी निकाल्ने भन्‍ने कुरा जान्नुहुनेछ। यी अनुभवहरू प्राप्त गरेपछि, तैँले परमेश्‍वरमाथिको साँचो विश्‍वास विकास गर्नेछस्। तँलाई के महसुस हुन्छ भने, तैँले जस्तोसुकै कठिनाइहरू सामना गरे पनि, जबसम्‍म तैँले परमेश्‍वरलाई खोज्छस् र उहाँको प्रतीक्षा गर्छस्, तँलाई थाहै नभई तेरा लागि उहाँले उम्कने बाटो मिलाइदिनुहुन्छ, जसले गर्दा तैँले थाहै नपाई, महसुससमेत नभई परिस्थितिहरू परिवर्तन भएका छन् भनेर देख्‍न सक्‍नेछस्, तँ अबउप्रान्त कमजोर हुनेछैनस् बरु दह्रिलो हुनेछस्, र परमेश्‍वरमाथिको तेरो विश्‍वास बढ्नेछ। जब तैँले यी घटनाहरूबारे मनन गर्छस्, तब तँलाई त्यो बेलाको तेरो कमजोरी कति बचकना थियो भन्‍ने महसुस हुनेछ। वास्तवमा, मानिसहरू त्यति नै बचकना हुन्छन्, र परमेश्‍वरको सहाराविना, तिनीहरू कहिल्यै पनि आफ्नो बचकना र अज्ञानताबाट परिपक्‍व हुँदैनन्। यी कुराहरू अनुभव गर्ने क्रममा परमेश्‍वरको सार्वभौमिकतालाई क्रमिक रूपमा स्विकारेर अनि त्यसमा समर्पित भएर, यी तथ्यहरूलाई सकारात्मक र सक्रिय रूपमा सामना गरेर, सिद्धान्तहरू खोजी गरेर, परमेश्‍वरका अभिप्रायहरू खोजी गरेर, परमेश्‍वरबाट तर्किन वा टाढा हुन छोडेर, परमेश्‍वरविरुद्ध विद्रोही बन्‍न छोडेर, बरु झन्-झन् समर्पित बनेर, झन्-झन् कम विद्रोही बनेर, परमेश्‍वरको झन्-झन् नजिक गएर, अनि परमेश्‍वरमा समर्पित हुन झन्-झन् सक्षम भएर मात्र—यसरी अनुभव गरेर मात्र व्यक्तिको जीवन क्रमिक रूपमा वृद्धि र परिपक्‍व हुँदै जान्छ, र बढ्दै गएर पूर्ण रूपमा वयस्कका कदमा पुग्छ।

व्यक्तिले नकारात्मक स्थितिहरूलाई कसरी लिनु र समाधान गर्नुपर्छ? नकारात्मकताबाट डर मान्नु हुँदैन; यसको कडी भनेकै समझ हुनु हो। निरन्तर नकारात्मक हुँदा मूर्खतापूर्ण व्यवहार गर्नु सजिलो हुँदैन र? जब व्यक्ति नकारात्मक हुन्छ, तब उसले या त गुनासो गर्छ या त आफूलाई त्याग्छ, अनि कुनै समझविना बोल्छ र व्यवहार गर्छ—के यसले उसको कर्तव्य निर्वाहमा असर गर्दैन र? यदि व्यक्ति निराशामा पर्न र नकारात्मकतामा डुबेर ढिलासुस्ती गर्न सक्छ भने, के यो परमेश्‍वरलाई धोका दिनु होइन र? गम्भीर नकारात्मकता भनेको मानसिक रोग हुनुजस्तै हो, यो पिशाच लाग्‍नुजस्तै हो; यो समझको कमी हुनु हो। समाधानहरूको लागि सत्यता खोजी नगर्नु साँच्‍चै खतरनाक कुरा हो। जब मानिसहरू नकारात्मक हुन्छन्, तब तिनीहरूमा परमेश्‍वरको डर मान्ने हृदय पटक्‍कै छैन भने, तिनीहरूले सजिलै समझ गुमाउनेछन्; तिनीहरू यताउता आफ्नो नकारात्मकता, असन्तुष्टि, र धारणाहरू फैलाउँदै हिँड्नेछन्। यो त जानाजानी परमेश्‍वरको विरोध गर्नु हो रयसले मण्डलीका काममा सहजै अवरोध गर्न र बाधा दिन सक्छ, यसको परिणामबारे त सोच्दासमेत भयानक लाग्छ, अनि तिनीहरू परमेश्‍वरको तिरस्कारमा समेत पर्न सक्छन्। तैपनि, यदि कुनै व्यक्ति आफ्नो नकारात्मकताको बेला सत्यता खोजी गर्न सक्षम हुन्छ, र उसले परमेश्‍वरको डर मान्ने हृदय कायम राख्छ, नकारात्मक रूपमा बोल्दैन, आफ्‍नो नकारात्मकता र धारणाहरू फैलाउँदैन, र परमेश्‍वरमाथिको आफ्नो विश्‍वास र उहाँप्रतिको समर्पित मनोवृत्ति कायम राख्छ भने, त्यस्तो व्यक्ति सजिलै नकारात्मकताबाट बाहिर आउन सक्छ। हरेक व्यक्तिसँग नकारात्मकताका क्षणहरू हुन्छन्; ती केवल तीव्रता, अवधि, र कारणहरूको हिसाबमा फरकफरक हुन्छन्। कति मानिसहरू सामान्यतया नकारात्मक नै हुँदैनन्, तर कुनै काममा असफलता सामना गर्दा वा डगमगाउँदा तिनीहरू नकारात्मक बन्छन्; अरू मानिसहरू सानातिना कुराहरूबारेमै नकारात्मक बन्‍न सक्छन्, चाहे त्यो तिनीहरूको अभिमानमा चोट पुर्‍याउने कसैले बोलेको कुरा नै किन नहोस्। अनि कति मानिसहरू त अलिअलि प्रतिकूल परिस्थितिहरूको कारण नै नकारात्मक बन्छन्। के त्यस्ता मानिसहरूले जीवन कसरी जिउने भनेर बुझेका हुन्छन्? के तिनीहरूसँग अनुभवजन्य ज्ञान हुन्छ? के तिनीहरूसँग सामान्य व्यक्तिको जस्तो फराकिलो मन र उदारता हुन्छ? हुँदैन। परिस्थिति जेसुकै भए पनि, यदि व्यक्ति आफ्नो भ्रष्ट स्वभावमा जिउँछ भने, ऊ बारम्बार केही नकारात्मक स्थितिमा पर्नेछ। अवश्य नै, यदि व्यक्तिले सत्यता बुझ्छ र परिस्थितिहरूलाई छर्लङ्गै देख्‍न सक्छ भने, उसको नकारात्मक स्थिति झन्-झन् दुर्लभ हुँदै जानेछ र उसको कद बढ्दै जाँदा उसको नकारात्मकता बिस्तारै त्यो हराउनेछ, र अन्ततः पूरै बिलाउनेछ। सत्यतालाई प्रेम नगर्ने, सत्यतालाई पटक्‍कै नस्विकार्ने मानिसहरूमा झन्झन् बढी नकारात्मक भावनाहरू, नकारात्मक स्थितिहरू, र नकारात्मक विचार र मनोवृत्तिहरू हुन्छन्, र ती कुराहरू जति धेरै जम्मा हुन्छन् त्यति नै गम्भीर हुन्छन्, र ती कुराहरूले तिनीहरूलाई अभिभूत गरेपछि, तिनीहरू बिउँतिन सक्दैनन्, र त्यो अत्यन्तै खतरनाक कुरा हो। त्यसकारण, नकारात्मकतालाई तुरुन्तै समाधान गर्नु महत्त्वपूर्ण हुन्छ। नकारात्मकता समाधान गर्नको लागि, व्यक्तिले सक्रिय रूपमा सत्यता खोजी गर्नुपर्छ; परमेश्‍वरको उपस्थितिमा शान्त स्थिति कायम राख्दै परमेश्‍वरका वचनहरू पढ्दा र मनन गर्दा यसले अन्तर्दृष्टि र ज्योति प्रदान गर्नेछ, र यसबाट व्यक्तिले सत्यता बुझ्न र नकारात्मकताको सार देख्‍न सक्‍नेछ, र यसरी उसले नकारात्मकताको समस्या समाधान गर्नेछ। यदि तँ अझै पनि आफ्नै धारणा र बहानाहरूमा टाँसिरहन्छस् भने, तँ अत्यन्तै मूर्ख होस्, र तँ आफ्नो मूर्खता र अज्ञानताबाट मर्नेछस्। चाहे जेसुकै भए पनि, नकारात्मकता समाधान गर्ने कार्य सक्रिय हुनुपर्छ, निष्क्रिय हुनु हुँदैन। कति मानिसहरू के सोच्छन् भने, नकारात्मकता देखा पर्दा, तिनीहरूले यसलाई बेवास्ता गर्नुपर्छ; तिनीहरूलाई फेरि खुशी लाग्दा, तिनीहरूको नकारात्मकता स्वाभाविक रूपमै आनन्दमा परिणत भइहाल्नेछ। यो एउटा कल्पना हो; सत्यता खोजी नगरी वा सत्यता स्वीकार नगरी, नकारात्मकता आफै हट्दैन। तैँले यसलाई बिर्सिए पनि र हृदयमा केही अनुभव नगरे पनि, यसको अर्थ तेरो नकारात्मकताको जड समाधान भएको छ भन्‍ने हुँदैन। सही परिस्थितिहरू देखा परेपछि, यो फेरि देखा पर्नेछ, र यो सामान्य रूपमा हुने कुरा हो। यदि कुनै व्यक्ति चलाख छ र ऊसँग समझ छ भने, नकारात्मकता देखा पर्दा उसले तुरुन्तै सत्यता खोजी गर्नुपर्छ र यसलाई समाधान गर्न सत्यता स्विकार्ने विधि प्रयोग गर्नुपर्छ, र यसरी नकारात्मकताको समस्या यसको जडबाटै समाधान हुन्छ। बारम्बार नकारात्मक हुने सबै मानिसहरूले सत्यतालाई स्वीकार गर्न नसक्ने हुनाले तिनीहरू नकारात्मक हुन्छन्। यदि तैँले सत्यता स्वीकार गरिनस् भने, नकारात्मकताले तँलाई दियाबलसले जस्तै गाँज्नेछ, तँलाई जीवनभर नकारात्मक बनाउनेछ, र तँमा परमेश्‍वरप्रति अनाज्ञाकारिता, असन्तुष्टि, र गुनासोका भावनाहरू विकास गर्नेछ, यहाँसम्म कि तँ परमेश्‍वरविरुद्ध प्रतिरोध गर्ने र लडाइँ गर्ने र कोलाहल मच्चाउने अवस्थामा पुग्‍नेछस्—त्यो बेला तँ अन्त्यमा पुगेको हुनेछस्, र तेरो कुरूप साँचो अनुहार खुलासा हुनेछ। मानिसहरूले तँलाई खुलासा गर्न, चिरफार गर्न, र चित्रण गर्न थाल्छन्, र अब मात्रै, भयानक वास्तविकताको सामना गर्दा, तँ आँसु बगाउन थाल्छस्; यति बेला मात्रै तँ ढलेर निराशमा छाती पिट्नेछस्—पर्खी, अनि तैँले परमेश्‍वरको दण्ड स्वीकार गर्नुपर्छ! नकारात्मकताले मानिसहरूलाई कमजोर मात्र पार्दैन, यसले त तिनीहरूलाई परमेश्‍वरबारे गुनासो गर्ने, परमेश्‍वरको आलोचना गर्ने, परमेश्‍वरलाई इन्कार गर्ने, र परमेश्‍वरविरुद्ध प्रत्यक्ष लडाइँ गर्ने र कोलाहल मच्चाउने समेत तुल्याउँछ। त्यसकारण, यदि कसैको नकारात्मकताको समाधानमा ढिलाइ भयो भने, तिनीहरूले ईश्‍वरनिन्दाका शब्दहरू प्रकट गरेपछि र परमेश्‍वरको स्वभाव चिढ्याएपछि, परिणामहरू अत्यन्तै गम्भीर हुन्छन्। यदि तँ कुनै एउटै घटना, वाक्यांश, वा विचार वा दृष्टिकोणको कारण नकारात्मकतामा पर्छस् र तैँले गुनासो गर्छस् भने, यसले देखाउँछ कि यो विषयमा तेरो बुझाइ विकृत छ, र तँसँग यसबारे धारणा र कल्पनाहरू छन्; यो विषयमा तेरा दृष्टिकोणहरू अवश्य नै सत्यतासँग मिल्दैनन्। यो विन्दुमा, तैँले सत्यता खोजी गर्नुपर्छ र यसलाई सही रूपमा सामना गर्नुपर्छ, यी गलत धारणा र विचारहरू जतिसक्दो चाँडो सुधार्ने प्रयास गर्नुपर्छ, र यी धारणाहरूद्वारा बन्धन र भ्रममा परेर आफूलाई परमेश्‍वरप्रतिको अनाज्ञाकारिता, असन्तुष्टि, र गुनासोको स्थितिमा पुग्‍नु हुँदैन। नकारात्मकता तुरुन्तै समाधान गर्नु महत्त्वपूर्ण हुन्छ, र यसलाई पूर्ण रूपमा समाधान गर्नु पनि अत्यन्तै महत्त्वपूर्ण हुन्छ। अवश्य नै, नकारात्मकता समाधान गर्ने सबैभन्दा राम्रो तरिका भनेको सत्यता खोजी गर्नु, परमेश्‍वरका वचनहरू अझै धेरै पढ्नु, र परमेश्‍वरको अन्तर्दृष्टि खोज्न उहाँअघि आउनु हो। कहिलेकहीँ, तैँले आफ्‍ना विचार र दृष्टिकोणहरू क्षणिक रूपमा परिवर्तन गर्न असक्षम हुन सक्छस्, तर कम्तीमा पनि, तैँले आफू गलत छु र तेरा यी विचारहरू विकृत छन् भन्‍ने कुराचाहिँ जान्नुपर्छ। यसरी, न्यूनतम परिणाम के हुनेछ भने, यी गलत विचार र दृष्टिकोणहरूले तेरो कर्तव्य पूरा गर्ने बफादारितामा असर गर्नेछैनन्, परमेश्‍वरसँगको तेरो सम्बन्धमा असर गर्नेछैनन्, र तेरो हृदय खोल्न र प्रार्थना गर्न परमेश्‍वरअघि आउने कार्यमा पनि असर गर्नेछैनन्—कम्तीमा पनि, हासिल गरिनुपर्ने परिणाम यही हो। जब तँ नकारात्मकतामा डुब्छस् अनि अनाज्ञाकारी र असन्तुष्ट हुन्छस्, र परमेश्‍वरप्रति गुनासाहरू पाल्छस् तर समाधानको लागि तँ सत्यता खोजी गर्न चाहँदैनस्, र परमेश्‍वरसँगको तेरो सम्बन्ध सामान्यै छ भन्‍ने सोच्छस्, जबकि वास्तवमा तेरो हृदय परमेश्‍वरबाट टाढा हुन्छ र तँ अब उहाँका वचनहरू पढ्न वा प्रार्थना गर्न चाहँदैनस्, तब के समस्या गम्भीर भइसकेको हुँदैन र? तँ भन्छस्, “म जति नै नकारात्मक भए पनि, कर्तव्य पूरा गर्ने मेरो कार्यमा बाधा पुगेको छैन र मैले आफ्नो काम त्यागेको छैनँ। म बफादार छु!” के यी शब्‍दहरू मान्य छन्? यदि तँ प्रायजसो नकारात्मक हुन्छस् भने, यो भ्रष्ट स्वभावसँग सम्बन्धित हुँदैन; अरू अझै गम्भीर समस्याहरू हुन्छन्: तँसँग परमेश्‍वरबारे धारणाहरू छन्, तँ उहाँलाई गलत रूपमा बुझ्छस्, र तैँले आफू र परमेश्‍वरबीच पर्खालहरू निर्माण गरेको छस्। यदि तैँले यसलाई समाधान गर्न सत्यता खोजी गरिनस् भने, त्यो अत्यन्तै खतरनाक हुन्छ। यदि व्यक्ति प्रायजसो नकारात्मक हुन्छ भने, उसले आफ्नो कर्तव्य अन्त्यसम्‍मै बफादार रूपमा र झारा नटारी पूरा गर्ने कुरा कसरी सुनिश्‍चित गर्न सक्छ? यदि नकारात्मकता समाधान गरिएन भने, के यो आफै हट्न वा हराउन सक्छ र? यदि कसैले समयमै समाधानको लागि सत्यता खोजी गर्दैन भने, नकारात्मकता निरन्तर विकास हुँदै जान्छ र यो झन्झन् खराब हुँदै जान्छ। यसले ल्याउने परिणामहरू झन्-झन् हानिकारक मात्र हुनेछन्। ती अवश्य नै सकारात्मक दिशामा अघि बढ्नेछैनन्, ती प्रतिकूल दिशामा मात्रै अघि बढ्नेछन्। त्यसकारण, जब नकारात्मकता पैदा हुन्छ, तब तैँले यसलाई समाधान गर्न तुरुन्तै सत्यता खोजी गर्नुपर्छ; यसले मात्रै तैँले आफ्नो कर्तव्य राम्ररी पूरा गर्न सक्छस् भन्‍ने कुरा सुनिश्‍चित गर्छ। नकारात्मकता समाधान गर्नु महत्त्वपूर्ण छ, र यसमा ढिलाइ गर्नु हुँदैन!

अगुवा र कामदारहरूका जिम्‍मेवारीहरू (१८)

विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग छ)

मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू

ओ. आधारहीन अफवाह फैलाउनु

पछिल्‍लो भेलामा, हामीले अगुवा र कामदारहरूको बाह्रौँ जिम्मेवारीका बारेमा सङ्गति गर्‍यौँ: “परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।” परमेश्‍वरको काम र मण्डलीको सामान्य सुव्यवस्थामा बाधा र अवरोध ल्याउने विभिन्‍न मानिस, घटना, कामकुराहरू जुन मण्डली जीवनमा देखा पर्छन्, हामीले यी कुराहरूलाई एघार वटा समस्यामा विभाजित गरेका छौँ। तिनलाई फेरि पढ। (पहिलो, सत्यता सङ्गति गर्दा प्रायजसो विषयभन्दा बाहिर जानु; दोस्रो, मानिसहरूलाई बहकाउन र तिनीहरूको आदर जित्नको लागि शब्द र धर्मसिद्धान्तहरू बोल्नु; तेस्रो, घरायसी मामलाहरूबारे कुरा गर्नु, व्यक्तिगत सम्पर्कहरू निर्माण गर्नु, र व्यक्तिगत मामलाहरू सम्हाल्नु; चौथो, गुटबन्दी गर्नु; पाँचौँ, हैसियतको लागि प्रतिस्पर्धा गर्नु; छैटौँ, अनुचित सम्बन्धहरूमा संलग्‍न हुनु; सातौँ, आपसी आक्रमण र मौखिक कलहमा संलग्‍न हुनु; आठौँ, धारणाहरू फैलाउनु; नवौँ, नकारात्मकता पोखाउनु; दशौँ, आधारहीन अफवाह फैलाउनु; र एघारौँ, निर्वाचनमा हेराफेरी र अवरोध गर्नु।) पछिल्‍लो पटक, हामीले नवौँ समस्याबारे सङ्गति गर्‍यौँ। आज, हामी दशौँ समस्या—आधारहीन अफवाह फैलाउनु—बारे सङ्गति गर्नेछौँ।

क. आधारहीन अफवाह फैलाउनुका प्रकटीकरणहरू

मण्डलीमा आधारहीन अफवाह फैलाउने घटनाहरू भएका छन्। कतिपय मानिसहरू सत्यतालाई प्रेम गर्दैनन् र आफ्नो कर्तव्य निर्वाह गर्दा सत्यता अभ्यास गर्नमा ध्यान दिँदैनन्; चाहे सत्यता सिद्धान्तहरूसँग सम्बन्धित मामलाहरूमा होस् वा आफ्‍नो व्यक्तिगत पछ्याइमा होस्, तिनीहरू सत्यताको खोजी गर्नमा ध्यान दिँदैनन्—यी कुराले तिनीहरूका हृदयमा कुनै स्थान पाउँदैनन्। परमेश्‍वरमाथि विश्‍वास गर्दा, तिनीहरू गफगाफ र व्यक्तिगत जानकारीका बारेमा सोधपुछ गर्न, र अनौठा र असामान्य कथाहरू सङ्कलन गर्न मात्र मन पराउँछन्। अवश्य नै, तिनीहरू परमेश्‍वर र परमेश्‍वरको कामसँग सम्बन्धित मामिलाहरूका बारेमा, साथै परमेश्‍वरको घरसँग र मण्डलीका अगुवा र कामदारहरूसँग सम्बन्धित मामिलाहरूका बारेमा चियोचर्चो गर्नमा बढी उत्साहित हुन्छन्। यसका साथै, तिनीहरू आधारहीन रूपमा हल्ला फैलाउन, आफूले सुनेका वा कल्पना गरेका त्यस्ता कुराहरू फैलाउन मन पराउँछन्, जुन पटक्‍कै साँचो हुँदैनन्। त्यस्ता मानिसहरूलाई परमेश्‍वरका वचनहरू पढ्न मन पर्दैन, तिनीहरू बिरलै प्रार्थना गर्छन्, र भेलाहरूमा बिरलै सत्यतामा सङ्गति गर्छन् र आफ्नो स्थिति, व्यक्तिगत पछ्याइ र प्रवेश, वा परमेश्‍वरको कामबारे आफ्‍नो बुझाइ, इत्यादिबारे बिरलै कुरा गर्छन्। अवश्य नै, तिनीहरूलाई सत्यतामा सङ्गति गर्ने वा आफ्नो अनुभवात्मक गवाहीमा सङ्गति गर्ने मानिसहरूमा रुचि हुँदैन, न त यी मामलाहरूमा नै रुचि हुन्छ। तर, तिनीहरूले कसैले परमेश्‍वरको काम कुन विन्दुमा पुगेको छ भन्नेबारे बोलेको सुन्नेबित्तिकै, वा परमेश्‍वरका वचनहरूमा विपत्तिहरू, मानिसहरूको गन्तव्य, परमेश्‍वरले आफ्नो स्वरूप परिवर्तन गर्नु, इत्यादि कुराहरूबारे विषयवस्तु देख्‍नेबित्तिकै, तिनीहरूको आँखा अचानक धपक्क बल्छ, र तिनीहरूले विशेष रूपमा ध्यान केन्द्रित गर्छन्। तिनीहरूले यी वचनहरू पढ्ने वा सुन्‍नेबित्तिकै, तिनीहरूको रुचि तुरुन्तै जाग्छ। यी मानिसहरूका प्रकटीकरणहरूलाई मूल्याङ्कन गर्दा, तिनीहरूले सत्यता पछ्याउन, वा आफ्नो कर्तव्य पूरा गर्न र परमेश्‍वरलाई पछ्याउन, र अवश्य नै परमेश्‍वरमा समर्पित हुन र उहाँको आराधना गर्नका लागि परमेश्‍वरमा विश्‍वास गर्दैनन् भन्‍ने कुरा स्पष्ट हुन्छ। तिनीहरू परमेश्‍वरका घरमा आउँछन् र कुनै कर्तव्य पूरा गर्नेबारे बिलकुलै सोच्दैनन्। तिनीहरू चियोचर्चो गर्न र अरूका बारेमा गफ बटुल्न वा अफवाह फैलाउन मात्रै चाहन्छन्। तिनीहरू यी क्रियाकलापहरूमा आनन्द लिन्छन् र परमेश्‍वरको घरका अनुभवात्मक गवाही, भजन, वा चलचित्रहरूमा कुनै किसिमको रुचि राख्दैनन्। तिनीहरू अनलाइन गएर परमेश्‍वरको घर, मण्डलीको काम, र देहधारी परमेश्‍वरबारे धार्मिक संसारका ख्रीष्टविरोधी शक्तिहरूले दिने अभिव्यक्ति र गर्ने मूल्याङ्कनहरू सङ्कलन गर्न मात्रै मन पराउँछन्। तिनीहरूले कहिलेकाहीँ परमेश्‍वरको घरका भिडियोहरू हेरे पनि, यो आफ्ना समस्याहरू समाधान गर्न सत्यता पछ्याउने आन्तरिक तृष्णाबाट आएको हुँदैन। त्यसोभए, तिनीहरूले के हेर्छन्? तिनीहरूले भिडियोमा गरिएका टिप्पणीहरू हेर्छन्, र तीमध्ये छानीछानी पढ्छन्। तिनीहरूले मण्डलीका दाजुभाइ-दिदीबहिनीहरूका टिप्पणीलाई छोडिदिन्छन् तर धार्मिक संसार र गैरविश्‍वासीहरूका टिप्पणीप्रति विशेष रुचि राख्छन्। तिनीहरूले विशेष गरी ठूलो रातो अजिङ्गरका टिप्पणी र अभिव्यक्तिहरू समेत हेर्छन्, र तीबाट केही कुरा पत्ता लगाउने प्रयास गर्छन्। जब तिनीहरूले यी नकारात्मक प्रचारबाजी, अभिव्यक्ति, र बनावटी अफवाहहरू देख्छन्, तब तिनीहरूले सत्यताको खोजी गर्दैनन् र तिनलाई खुट्ट्याउँदैनन्; बरु, तिनीहरूले यीमध्ये केही नकारात्मक टिप्पणी र अभिव्यक्तिहरूलाई स्विकार्न, र तिनलाई तथ्यका रूपमा मान्न पनि सक्छन्। चाहे त्यहाँ जति नै सकारात्मक टिप्पणीहरू भए पनि, तिनीहरू ती पढ्न अनिच्छुक हुन्छन् र ती साँचो हुन् भनेर विश्‍वास गर्दैनन्; ती नकारात्मक टिप्पणी वा अफवाहहरूले मात्रै तिनीहरूको ध्यान आकर्षित गर्छन् र तिनीहरूको भोक बढाउँछन्। हरेक पटक यी नकारात्मक टिप्पणीहरू देख्दा, तिनीहरूलाई भित्री रूपमा निकै खुसी र सान्त्वना महसुस हुन्छ। तिनीहरू संसारमा, धार्मिक संसारमा, वा अनलाइनमा फैलिरहेका पूर्ण रूपमा झूटा अफवाह र आलोचनाहरू, र परमेश्‍वरविरुद्धका आक्रमण र निन्दाहरूप्रति समेत विशेष रुचि राख्छन्, र तिनीहरूले सधैँ यी कुराहरू लगनशीलताका साथ अध्ययन र सङ्कलन गर्छन्। यसको विपरीत, तिनीहरूलाई परमेश्‍वरका वचनहरू, प्रवचन र सङ्गतिहरू, दाजुभाइ-दिदीबहिनीहरूका अनुभवात्मक गवाहीहरू, र यस्तै अन्य कुराहरूमा पटक्‍कै रुचि हुँदैन। त्यसकारण, अरूले भेलाहरूमा परमेश्‍वरका वचनहरू पढ्दा, सत्यतामा सङ्गति गर्दा, र अनुभवात्मक गवाही बाँड्दा, तिनीहरूलाई वितृष्ण महसुस हुन्छ, र यी कुराहरू झर्कोलाग्दो र अनावश्यक लाग्छ। हृदयमा तिनीहरू सत्यतामा सङ्गति गर्नेप्रति र आफूलाई चिन्‍नेबारेमा कुरा गर्नेप्रति विशेष रूपमा वितृष्ण हुन्छन्। त्यसोभए, तिनीहरू के सुन्न चाहन्छन्? तिनीहरू अनौठा र विचित्र कुराहरू मात्र सुन्न चाहन्छन्, चाहे ती आत्मिक क्षेत्रका रहस्यहरू होऊन् वा धार्मिक संसारले फैलाउने अफवाह र गफ होऊन्—तिनीहरू यी कुराहरू मात्रै सुन्न इच्छुक हुन्छन्। तिनीहरूको हृदय यी नकारात्मक कुराहरूले भरिएको र ओगटिएको हुन्छ, र कसैले पनि तिनीहरूबाट यी नकारात्मक कुराहरू लिन वा खोस्न सक्दैन। किन यस्तो हुन्छ? किनभने तिनीहरूले ती कुराप्रति अत्यन्तै रुचि राख्छन् र तिनलाई प्रिय ठान्छन्। त्यसकारण, जब तिनीहरू विशेष गरी भेलाहरूको दौरान दाजुभाइ-दिदीबहिनीहरूमाझ हुन्छन्, तिनीहरू केही आधारहीन गफबारे कुरा गर्न, र परमेश्‍वरको घर र मण्डलीबारे आफूले अनलाइनमा भेट्टाएका केही नकारात्मक टिप्पणीहरू फैलाउनसमेत मन पराउँछन्। यी मानिसहरू यी अफवाहहरूमा अत्यन्तै रुचि राख्छन्। यी कुराहरू फैलाउनु अरूका लागि फाइदाजनक छैन भन्‍ने कुरा तिनीहरूलाई स्पष्ट रूपमा थाहा भए पनि, तिनीहरूले आफूलाई नियन्त्रण गर्न सक्दैनन् र ती फैलाउन अड्डी कस्छन्। तिनीहरूले यी अफवाह र नकारात्मक प्रचारबाजी फैलाउनका लागि अवसरहरू खोज्नु परे पनि, वा त्यस्ता कुराहरू सङ्कलन गर्न समय खर्चनु परे पनि, वा त्यस्ता कुराहरू रच्न आफ्नो दिमाग प्रयोग गर्नुपरे पनि, तिनीहरू यसप्रति अथक रूपमा उत्साहित नै हुन्छन्। यदि कुनै मण्डलीमा, मण्डली अगुवाहरूको क्षमता कमजोर छ र तिनीहरूले वास्तविक काम गर्न वा मानिसहरूलाई खुट्ट्याउन सक्दैनन् भने, अफवाह र भ्रमहरू फैलाउने मानिसहरू भएपछि, मण्डली जीवनमा बाधा र असर पर्छ, र कतिपय मानिसहरू त यी व्यक्तिहरूको बहकाउ र नियन्त्रणमा समेत पर्नेछन्। किन धेरै मानिसहरूलाई प्रायजसो अरूले बाधा दिन र बहकाउन सक्छन्? एउटा कारण के हो भने, तिनीहरूले सत्यता बुझेका हुँदैनन् र परमेश्‍वरको घरको निन्दा गर्ने अफवाहहरू खुट्ट्याउन सक्दैनन्। अर्को के हो भने, थोरै समय मात्रै विश्‍वास गरेका कतिपय दाजुभाइ-दिदीबहिनीहरूको कद अपरिपक्‍व हुन्छ, तिनीहरूले दर्शनहरू सम्बन्धी सत्यता बुझ्दैनन्, र तिनीहरू परमेश्‍वरको देहधारण, परमेश्‍वरको आखिरी दिनहरूको न्यायको काम, र मानिसहरूलाई मुक्ति दिने परमेश्‍वरको अभिप्रायबारे अस्पष्ट हुन्छन्, तिनीहरूले यी कुराहरू स्पष्ट रूपमा देख्‍न सक्दैनन्, र तिनीहरू कामको यो चरण परमेश्‍वरको देखापराइ र काम हो कि होइन भन्‍ने कुरामा पक्का हुँदैनन्। परिणामस्वरूप, तिनीहरूमा साँचो आस्था हुँदैन र तिनीहरूलाई आफूले कति लामो समयसम्म परमेश्‍वरलाई पछ्याउन सक्छु भन्‍ने समेत थाहा हुँदैन। स्वाभाविक रूपमा, तिनीहरूलाई अफवाह फैलाउने मानिसहरूले सजिलै भ्रममा पार्न, बहकाउन, र नियन्त्रण गर्न पनि सक्छन्।

ख. आधारहीन अफवाह फैलाउनुको सार भनेको शैतानको सेवकका रूपमा काम गर्नु हो

आधारहीन अफवाह फैलाउने यी मानिसहरूले सत्यता र परमेश्‍वरका वचनहरूमा विश्‍वास नगर्ने मात्र होइन, तिनीहरूले सही र गलत खुट्ट्याउन पनि सक्दैनन्। तिनीहरू सधैँ सकारात्मक कुराहरूलाई शङ्का गर्छन् अनि अफवाह र दुष्ट शब्दहरूद्वारा सजिलै विश्‍वस्त हुन्छन्। यी मानिसहरू परमेश्‍वरमा विश्‍वास गर्छु र परमेश्‍वरलाई पछ्याउँछु भनेर दाबी गर्छन्, तर अझै पनि परमेश्‍वर र मण्डलीको मानहानि हुने अफवाहहरू फैलाउँछन्, र तिनीहरू आफूले सङ्कलन गरेका विभिन्‍न अफवाहहरू दाजुभाइ-दिदीबहिनीहरूमाझ फैलाउँछन्, यहाँसम्म कि स्वेच्छाचारी रूपमा र बारम्बार ती फैलाउँछन् र जताततै प्रचार गर्छन्। यसबाट के स्पष्ट हुन्छ भने, यी मानिसहरू सत्यतालाई प्रेम गर्दैनन् र गैरविश्‍वासीहरूका दुष्ट शब्दहरूमा मात्रै विश्‍वास गर्छन्। ठ्याक्कै भन्नुपर्दा, तिनीहरू परमेश्‍वरका चुनिएका मानिस हुँदै होइनन् र परमेश्‍वरको घरका सदस्य पनि होइनन्। त्यसोभए, तिनीहरू के हुन्? किटेरै भन्दा, यी मानिसहरू अविश्‍वासी हुन्, तिनीहरू शैतानका सेवक हुन्। कतिपय मानिसहरूले भन्छन्, “के शैतानका सेवकहरू चिनियाँ कम्युनिस्ट पार्टीले पठाएका जासूस हुन्? के तिनीहरू परमेश्‍वरका घरमा घुसपैठ गर्ने एजेन्ट हुन्?” हुन् नै भन्‍ने छैन। ती एजेन्ट र जासूसहरूलाई खुट्ट्याउन सजिलो हुन्छ, तर अफवाह फैलाउने यी मानिसहरू झट्ट हेर्दा साँचो विश्‍वासी जस्ता देखिन्छन्। तर, तिनीहरू सत्यता पछ्याउँदैनन् र प्रायजसो शैतानका मुखपात्रका रूपमा काम गर्छन्, र शैतानको सट्टा तिनीहरूले परमेश्‍वरलाई मानहानि र आक्रमण गर्ने शब्दहरू फैलाउँछन्, र मण्डली र परमेश्‍वरको घरबारे त्यसले रचेका अफवाहहरू फैलाउँछन्। यसका आधारमा मूल्याङ्कन गर्दा, तिनीहरूलाई जसले पठाएका भए पनि, के यी मानिसहरू शैतानका सेवक होइनन् र? (हुन्।) यी अफवाहहरू चाहे तिनीहरूले सक्रिय रूपमा सङ्कलन गरेका होऊन् वा निष्क्रिय रूपमा सुनेका होऊन्, यी मानिसहरू सत्यताको खोजी गर्ने र यी कुराहरूलाई खुट्ट्याउने बारेमा सोच्दैनन्, बरु तिनलाई नै तथ्य मान्छन्। तिनीहरूले ती कुराहरू नैतिकहीन र अनियन्त्रित रूपमा मानिसहरूका बीचमा फैलाउन र प्रसार गर्न पनि सक्छन्, र त्यो पनि एउटा ठाउँमा वा एक प्रकारको अवसरमा मात्र होइन। यी अफवाहहरू फैलाउनु पछाडिको तिनीहरूको उद्देश्य भनेको धेरै मानिसहरूलाई ती कुराबारे सचेत गराउनु, कमजोरहरूलाई अझै कमजोर बनाउनु, र जो बलिया छन् र परमेश्‍वरमा आस्था राख्छन् तिनीहरूलाई अफवाहहरूका कारण उहाँ र उहाँको काममा शङ्का गर्न लगाउनु हो—यो सबैलाई सत्यता, परमेश्‍वरका वचनहरू, परमेश्‍वरको काम, र मुक्तिमा रुचि नराख्ने बनाउनु हो, बरु तिनीहरूलाई यी व्यक्तिहरू जस्तै विभिन्‍न अफवाह र नकारात्मक प्रचारबाजीमा रुचि राख्न लगाउनु हो, ताकि त्यसपछि मानिसहरू भेला हुँदैपिच्छे, तिनीहरूले यी नकारात्मक कामकुराका बारेमा कुरा गरून्। के सामान्य मानिसहरू र मानवता र समझ भएका मानिसहरूले यस्ता कामकुरा गर्लान्? जब धेरैजसो मानिसहरूले अफवाह वा विभिन्‍न नकारात्मक प्रचारबाजी सुन्छन्, तब तिनीहरूलाई ती अफवाहहरू साँचो हुन् कि झूटा हुन् भन्‍ने थाहा नभए पनि, परमेश्‍वरमाथिको आस्था र परमेश्‍वरको थोरै डर मान्‍ने तिनीहरूको हृदयका कारण, तिनीहरू प्रार्थना गर्न र सत्यताको खोजी गर्न परमेश्‍वरसामु आउँछन्। तिनीहरू अफवाहहरूद्वारा प्रभावित भए पनि र अलिक कमजोर र शङ्का महसुस भए पनि, यसले तिनीहरूको कर्तव्य निर्वाहलाई वा परमेश्‍वरलाई पछ्याउने कार्यलाई असर गर्नेछैन। तिनीहरूले आफ्नो जिब्रोलाई काबुमा राख्‍न र परमेश्‍वरलाई प्रतिरोध गर्ने वा चिढ्याउने कामकुरा गर्नबाट जोगिन आफूलाई चेतावनी समेत दिनेछन्। यस्तो शैली धेरैजसो दाजुभाइ-दिदीबहिनीहरूले हासिल गर्न सक्‍ने कुरा हो। मानिसहरूसँग केही मानवता, थोरै साँचो आस्था, र थोरै परमेश्‍वरको डर मान्ने हृदय हुन्जेल, तिनीहरूले यो हासिल गर्न सक्छन्। मानिसहरूले परमेश्‍वर अस्तित्वमा हुनुहुन्छ भन्‍ने विश्‍वास गर्ने हुनाले, तिनीहरूले परमेश्‍वरले गर्नुहुने सबै कुरा सही छन् भन्‍ने कुरामा विश्‍वास गर्नुपर्छ। यो परमेश्‍वरले गर्नुभएको कुरा हो, त्यसकारण मानिसहरूले यसबारे कुनै मूल्याङ्कन गर्नु हुँदैन। तिनीहरू निश्‍चित हुनुपर्छ कि: “मण्डली बाहिरका अफवाहहरूले जे भने पनि, म ती कुरामा विश्‍वास गर्न सक्दिनँ, र म पक्कै पनि ती फैलाउन सक्दिनँ। यदि मलाई हृदयमा अलिक कमजोर र खलबलिएको महसुस भयो भने पनि, मैले परमेश्‍वरको अस्तित्वलाई इन्कार गर्नु हुँदैन!” यदि कसैले परमेश्‍वरको अस्तित्वमा विश्‍वास गर्छ भने, उसले परमेश्‍वरले गर्नुहुने सबै कुरा सही छन् भन्‍ने कुरामा विश्‍वास गर्नुपर्छ; यदि उसले परमेश्‍वरको अस्तित्वमा विश्‍वास गर्छ भने, उसमा परमेश्‍वरदेखि भयभीत हुने र उहाँको डर मान्ने हृदय हुनुपर्छ—यो पूर्ण रूपमा सही कुरा हो। तिनीहरूमा परमेश्‍वरको डर मान्ने हृदय भएको हुनाले, तिनीहरूले जेसुकै अफवाह सुने पनि, तिनीहरूले आफ्नो जिब्रोलाई काबुमा राख्‍नेछन्, अफवाह फैलाउनेछैनन्, शैतानका चालहरूमा पर्नेछैनन्, र शैतानका षड्यन्त्रहरूमा फस्नेछैनन्। के यो धेरैजसो मानिसहरूले सजिलै हासिल गर्न सक्‍ने कुरा होइन र? (हो।) तँसँग सामान्य सोचाइ र समझ छ, त्यसकारण जब तैँले अफवाहहरू सुन्छस्, तब तैँले ती फैलाउँछस् कि फैलाउँदैनस् भन्ने कुरा पूर्ण रूपमा तँद्वारा नै निर्धारित हुन्छ। के अरू कसैले तँलाई नियन्त्रण गरिरहेको छ? (छैन।) त्यसकारण, यी अफवाहहरू सुनेपछि, के मानिसहरू तिनलाई कसरी सम्हाल्‍ने, र तिनलाई कसरी व्यवहार गर्दा र अभ्यास गर्दा सिद्धान्तहरूअनुरूप, र मानवता र समझअनुरूप हुन्छ भन्‍ने बारेमा स्पष्ट हुनु पर्दैन र? हरेक व्यक्तिमा यो सानो मूल्याङ्कन क्षमता हुनुपर्छ र अरूले नसिकाई तिनीहरूले अभ्यासको यो विधि र मार्ग बुझ्नुपर्छ। हल्‍ला फैलाउनु हुँदैन, र यो अनादरणीय, अनैतिक कुरा हो, र यसले मतभेद पैदा गर्छ, र कोही पनि यस्तो खालको व्यक्ति हुनु हुँदैन भन्‍ने कुरा बालबालिकालाई समेत थाहा हुन्छ; सामान्य समझ भएका मानिसहरूमा हुनुपर्ने सोच र व्यवहार यिनै हुन्। तर, एक प्रकारको व्यक्तिमा यस्तो समझको कमी हुन्छ र यस्तो मानवताको झनै कमी हुन्छ। यसले गर्दा तिनीहरूले यी कुराहरू सुनेपछि सक्दो चाँडो आफ्ना नजिकका मानिसहरूलाई अफवाह र नकारात्मक प्रचारबाजी फैलाउन चाहन्छन्, ताकि सबैले तिनलाई सँगै विश्लेषण, मूल्याङ्कन, र सुशोभित गर्न, र त्यसपछि यी अफवाहहरू व्यापक श्रोतामाझ फैलाउन सकून्। तिनीहरूले सोच्छन्, “के यो गजबको कुरा होइन र? के यो जीवन्त छैन र? यदि मण्डली जीवन यो विषयवस्तुले भरिएको हुन्थ्यो भने, यो कति सम्‍पन्‍न हुनेथियो! मानिसहरूले कति धेरै ज्ञान प्राप्त गर्नेथिए!” यी कस्ता प्रकारका विचार र दृष्टिकोणहरू हुन्? के यी खराब व्यक्तिका विचार र दृष्टिकोणहरू होइनन् र? यो कस्तो तर्क हो? के तिनीहरू अराजकता भनेपछि हुरुक्‍कै हुने मानिस होइनन् र? के तिनीहरूले अरूले राम्रो गरेको देख्‍न नसक्‍ने होइन र? हृदयमा, तिनीहरूले दाजुभाइ-दिदीबहिनीहरूलाई गिल्ला समेत गर्छन्: “तिमी मूर्खहरू, मण्डलीबाहिर सबैतिर अफवाहहरू फैलिइरहेका छन्; परमेश्‍वरको घरविरुद्ध, विशेष गरी ख्रीष्ट र परमेश्‍वरको कामविरुद्ध नकारात्मक मूल्याङ्कन, आक्रमण, र मानहानि जताततै भइरहेका छन्। धार्मिक संसारका मण्डलीहरूमा, सबै किसिमका नकारात्मक प्रचार सामग्रीहरू झुन्ड्याइएका हुन्छन्। त्यहाँका मानिसहरूले ‘पूर्वीय ज्योति’ सुन्नेबित्तिकै, तिनीहरूले निन्दा गर्न र आफूलाई टाढा राख्‍न थाल्छन्। सबैले तिमीहरूलाई आलोचना र निन्दा गरिरहेका छन्, तैपनि तिमी मूर्खहरू अझै पनि यहीँ परमेश्‍वरमा विश्‍वास गरेर सत्यता पछ्याइरहेका छौ!” यी मानिसहरूले परमेश्‍वरलाई यस्तो दृढ विश्‍वासका साथ पछ्याएको देख्दा तिनीहरूलाई असहज हुन्छ र निकै वाक्‍क पनि लाग्छ। विशेष गरी, जब तिनीहरूले सत्यतामा गरिएको कसैको सङ्गतिले साँचो बुझाइ र स्वभावमा आएको परिवर्तन देखाएको, र सबैले त्यस व्यक्तिलाई सराहना गरेको देख्छन्, तब तिनीहरूले त्यो व्यक्तिलाई घृणा गर्छन्। यदि तिनीहरूले परमेश्‍वरका घरमा कसैले आफ्नो कर्तव्य निर्वाह गर्दा सिद्धान्तहरू पालना गरेको, नतिजा निकालेको, र बफादारी देखाएको देखे भने, तिनीहरू रिसाउँछन् र भन्छन्, “तिमी किन मण्डली बाहिरका अफवाह वा प्रचारबाजी सुन्दैनौ? तिमी किन यति मूर्ख र इमानदार हुन्छौ? म कति चलाख छु, हेर त—मैले दुवै डुङ्गामा खुट्टा टेकेको छु। म परमेश्‍वरको घरको मण्डली जीवनमा सहभागी हुन्छु र म परमेश्‍वरमा विश्‍वास गर्दिनँ भनेर भन्दिनँ, र मलाई कर्तव्य पूरा गर्न अनुमति दिइएको थिएन भने, म त्यस कुरामा सहमति हुनेथिइनँ, तर म मण्डली बाहिरका समाचारहरूको पनि चियोचर्चो गर्छु। म धार्मिक संसार, गैरविश्‍वासी संसार, र इन्टरनेटका नकारात्मक प्रचारबाजी र टिप्पणीहरूलाई ध्यान दिइरहन्छु।” तिनीहरूसँग सधैँ अनुचित दृष्टिकोण हुन्छ। दाजुभाइ-दिदीबहिनीहरूले सत्यता पछ्याइरहेका र आफ्नो कर्तव्य पूरा गरिरहेका देख्दा तिनीहरूलाई भित्री रूपमा असन्तुष्ट महसुस हुन्छ। तिनीहरू सधैँ तीमध्ये एक-दुई जनालाई बहकाउन र त्यहाँबाट निकाल्न चाहन्छन्, र तिनीहरूमध्ये केहीलाई निरन्तर बाधा दिन र प्रभाव पार्न समेत चाहन्छन्। तिनीहरू कतिपय मानिसहरूलाई अफवाह फैलाएर “जगाउन” निरन्तर कामना पनि गर्छन्, ताकि तिनीहरू अफवाहहरूमा विश्‍वास गरेर बहकिऊन्। ल भन्, यो ठ्याक्कै कस्तो व्यक्ति हो? के त्यस्ता मानिसहरूलाई परमेश्‍वरको घरको हिस्सा र दाजुभाइ-दिदीबहिनी ठान्नु उचित हुन्छ? (हुँदैन।) त्यसोभए तिनीहरूलाई के ठान्दा सबैभन्दा उचित हुन्छ? तिनीहरूलाई अविश्‍वासी, शैतानका सेवक ठान्नु नै सबैभन्दा उचित हुन्छ। यो आधारहीन निन्दा वा तिनीहरूलाई अन्याय गर्नु होइन; यो तथ्य हो।

आधारहीन अफवाह फैलाउने यी मानिसहरूको घिनलाग्दो कुरा के हो? तिनीहरूले जुनसुकै माध्यमबाट नकारात्मक प्रचारबाजी सुने पनि, तिनीहरूलाई यो कुनै तथ्यगत आधारविनाका अफवाह र दुष्ट शब्दहरू हुन् भन्‍ने स्पष्ट रूपमा थाहा हुँदा पनि, तिनीहरूले ती कुरा अथक जोसका साथ अरूमाझ फैलाउँछन्। यसको प्रकृति के हो? परमेश्‍वरको डर मान्ने हृदय भएको व्यक्तिलाई अफवाह सुनेपछि वाक्‍क महसुस हुनेछ। विशेष गरी परमेश्‍वरलाई आक्रमण र अपमान गर्ने शब्दहरूको कुरा आउँदा, तिनीहरूले आफ्नो मुख अपवित्र नहोस् भनेर तिनको पटक्कै उल्लेख गर्दैनन्, जसले तिनीहरूमा परमेश्‍वरको डर मान्ने हृदय छ भन्‍ने प्रमाणित गर्छ। तिनीहरूले भन्छन्, “अरूले परमेश्‍वरलाई आलोचना र मानहानि गर्नु, र मण्डलीलाई आक्रमण र अपमान गर्नु, त्यो तिनीहरूको चासोको कुरा हो। म तिनीहरूको पापमा सामेल हुनु हुँदैन। तिनीहरूले गरेको परमेश्‍वरको मानहानि पहिले नै एउटा घोर विद्रोह र जघन्य पाप हो—म आफ्नो मुखले यी शब्दहरू बोल्न सक्दिनँ। तिनीहरूले जे भन्छन् मैले तिनै कुराहरू भन्नु हुँदैन। म बिलकुलै यसो गर्नेछैनँ!” तर, जो शैतानका सेवकहरू हुन्, तिनीहरूले आफूले सुनेका नकारात्मक प्रचारबाजी र अफवाहहरू हुबहु भन्न सक्छन्, र तिनीहरूले बारम्बार र कुनै सन्देहविना त्यसो गर्छन्, र ती कुराहरू जताततै फैलाउने कामसमेत गर्छन्। के यी मानिसहरूमा अलिकति पनि परमेश्‍वरको डर मान्ने हृदय हुन्छ? के तिनीहरूलाई परमेश्‍वरको डर लाग्छ? अहँ, लाग्दैन। झट्ट हेर्दा, तिनीहरूले पनि परमेश्‍वरको अस्तित्वमा विश्‍वास गर्छन्, तर विश्‍वास गर्नु भनेको परमेश्‍वर यावत् थोकमाथि सार्वभौमिकता राख्‍ने सृष्टिकर्ता हुनुहुन्छ भनेर स्वीकार गर्नु बराबर होइन। शैतानले पनि संसारमा र ब्रह्माण्डमा र यावत् थोकमाझ परमेश्‍वर हुनुहुन्छ भन्‍ने विश्‍वास गर्छ, तर परमेश्‍वरले त्योसँग बोल्दा त्यसले उहाँलाई कस्तो व्यवहार गर्छ? त्यसले परमेश्‍वरसँग कसरी कुराकानी गर्छ? के त्यससँग परमेश्‍वरको डर मान्ने हृदय छ? के त्यसले परमेश्‍वरलाई परमेश्‍वरका रूपमा व्यवहार गर्छ? गर्दैन। परमेश्‍वरसँग कुराकानी गर्न यसले कस्तो विधि प्रयोग गर्छ? त्यसले उहाँलाई जाँच्छ, छल गर्छ, र गिल्ला गर्छ, मानौँ त्यसले ठट्टा गरिरहेको छ। जब परमेश्‍वरले “तँ कहाँबाट आइस्?” भनेर सोध्‍नुभयो, तब शैतानले कस्तो जवाफ दियो? (“पृथ्वीमा यताउता हिँड्डुल गर्दै र तलमाथि गर्दै आएँ” (अय्यूब १:७)।) के यी मानव शब्दहरू हुन्? (होइनन्।) त्यसोभए, यी शब्दहरूको अर्थ के हो? शैतानले किन यसरी बोल्यो? कस्तो मनोवृत्तिले त्यस्ता शब्दहरू पैदा गर्छ? गिल्‍लाको मनोवृत्तिले होइन र? (हो।) गिल्ला गर्नु भनेको के हो? यो कसैलाई जिस्काउनु हो, होइन र? “म तिमीलाई म कहाँबाट आएको हुँ भनेर भन्‍नेछैनँ। तिमीले यसमा के गर्न सक्छौ?” यी शब्दहरू तँलाई नै भनिएका हुन्, तर त्यसले वास्तवमा के भइरहेको छ भनेर तँलाई थाहा दिने अभिप्राय राखेको हुँदैन—वक्ताले तँलाई त्यो कुरा बताउन इन्कार गर्छ, बरु त्यो तँसित केवल जिस्किरहन्छ। यो गिल्‍ला गर्नु हो। के यो मनोवृत्तिले परमेश्‍वरलाई परमेश्‍वरका रूपमा व्यवहार गर्ने कुनै आभास देखाउँछ? के यसमा परमेश्‍वरलाई आदर गर्ने वा उहाँको डर मान्ने कुनै आभास छ? पटक्‍कै छैन—यो शैतानको अनुहार हो। जो अफवाह फैलाउँछन् तिनीहरूले दाजुभाइ-दिदीबहिनीहरूका बीचमा यी कुराहरू यत्तिकै प्रसार गर्न सक्छन्। यी अफवाहहरू तथ्यगत होइनन् भन्‍ने कुरा तिनीहरूलाई राम्ररी थाहा हुन्छ, तैपनि तिनीहरूले ती फैलाउन सक्दो प्रयास गर्छन्, र त्यसो गर्ने हरेक अवसर र मौका खोज्छन्। के यो शैतानको व्यवहार र शैली होइन र? शैतानले यसरी नै काम गर्छ। त्यसले परमेश्‍वरको अस्तित्वलाई स्वीकार गर्छ र परमेश्‍वरले यावत् थोकमाथि सार्वभौमिकता राख्‍नुहुन्छ भन्‍ने कुरा जानेको हुन्छ, तर त्यसलाई उहाँको अलिकति पनि डर हुँदैन। यो शैतानको अनुहार हो, यो शैतानको प्रकृति सार हो। कतिपय दाजुभाइ वा दिदीबहिनीहरूले यसो भन्लान्, “यो व्यक्तिले सत्यता नपछ्याए पनि, परमेश्‍वरमाथिको उसको विश्‍वास निष्कपट छ। मण्डलीले उसलाई एकल्याउन वा निकाल्‍न लागेको छ भन्‍ने सुन्दा, ऊ यति व्याकुल भयो कि ऊ रुन थाल्यो र निकै चिन्तित भयो; उसको मुखमा घाउसमेत आयो! ऊ परमेश्‍वरको घर छोडेर जान इच्छुक छैन; उसले परमेश्‍वरको अस्तित्वमा विश्‍वास गर्छ। त्यसकारण, उसले जे गरे पनि, हामीले उसलाई एक जना दाजुभाइका रूपमा व्यवहार गर्नुपर्छ, प्रेम र सहिष्णुता दिनुपर्छ, र उसले अफवाह फैलाउँदा पनि, उसलाई सहयोग गर्न र साथ दिन हामीले उसलाई प्रेमपूर्वक व्यवहार गर्नुपर्छ।” के यी शब्दहरू सही छन्? के ती सत्यता हुन्? (होइनन्।) परमेश्‍वरले धेरै वचनहरू बोल्नुभएको छ, तर यी मानिसहरूले अझै पनि तिनमा विश्‍वास गर्दैनन्। तैपनि, दियाबलसहरू र शैतानहरूले जति धेरै अफवाहहरू फैलाए पनि, यी मानिसहरूले ती सबैमा विश्‍वास गर्छन्, र यहाँसम्म कि परमेश्‍वरलाई आक्रमण र मानहानि गर्नका लागि निर्लज्जतापूर्वक यी अफवाहहरू फैलाउने गर्छन्। यसका आधारमा मात्रै पनि, तिनीहरू दाजुभाइ-दिदीबहिनी कहलिन लायक छैनन्। के यो सही हो? (हो।) तिनीहरूले नैतिकहीन रूपमा अफवाह फैलाउन, परमेश्‍वरको मानहानि गर्न, परमेश्‍वरलाई आक्रमण गर्न, र परमेश्‍वरको घर र मण्डलीको मानहानि गर्न सक्‍ने हुनाले, हामीसँग तिनीहरूलाई शैतानका सेवक, शैतान मान्ने जायज कारण छ। तिनीहरू परमेश्‍वरका शत्रु र परमेश्‍वरका चुनिएका सबै मानिसहरूका शत्रु हुन्। त्यसोभए, हामीले हाम्रा शत्रुहरूसँग कस्तो व्यवहार गर्नुपर्छ? (तिनीहरूलाई इन्कार गर्नुपर्छ।) ठीक भन्यौ, हामीले तिनीहरूलाई इन्कार गर्नुपर्छ।

कतिपय मानिसहरू सत्यतालाई प्रेम गर्दैनन्। अफवाहहरू सुनेपछि, तिनीहरूले मण्डलीमा खुल्लमखुल्ला ती नफैलाए पनि, पर्दापछाडि आफ्ना नजिकका मानिसहरूमाझ फैलाउँछन्। यी अफवाहहरू सुनेपछि कतिपय सुझबुझविहीन मानिसहरू नकारात्मक र कमजोर बन्छन्; कतिले भेलाहरूमा सहभागिता जनाउन छोड्छन्, र कति मण्डलीबाट अलग हुन्छन्—तैपनि अफवाह फैलाउनेले उसले अफवाह फैलाएका कारण यसो भएको हो भनेर अझै स्वीकार गर्दैन। बारम्बारको चेतावनी र सङ्गतिका बाबजुद, तिनीहरूले यस्ता कुराहरू सामना गर्दा यसै गरिरहन्छन्, आफ्नै खुलासा होला, विश्‍वासी दाजुभाइ-दिदीबहिनीहरूको इन्कारमा परिएला, वा मण्डलीद्वारा निकाला गरिएला भन्‍ने डरले मात्र भेलाहरूमा वा सार्वजनिक रूपमा खुल्लमखुल्ला र निर्लज्ज रूपमा अफवाह फैलाउनबाट आफूलाई रोक्छन्, बरु अरूलाई खबर पठाएर वा मानिसहरूसँग सम्पर्क गरेर गुप्त रूपमा केही अफवाहहरू फैलाउने निर्णय गर्छन्। त्यसोभए के त्यस्ता मानिसहरू दुष्ट होइनन् र? वास्तवमा, तिनीहरू झनै घातक हुन्छन्। तिनीहरूले जति नै गुप्त रूपमा कार्य गरे पनि, तिनीहरूको मनसाय र तिनीहरूको कार्यको प्रकृति शैतानका सेवकहरूको जस्तै हुन्छ। अफवाह फैलाउनुमा तिनीहरूको उद्देश्य भनेको मानिसहरूको कर्तव्य निर्वाहमा बाधा दिनु, मानिसहरूलाई नकारात्मक र कमजोर बनाउनु, मानिसहरूलाई परमेश्‍वरलाई इन्कार गर्न, आफूलाई परमेश्‍वरबाट टाढा राख्‍न, र आफ्नो कर्तव्य त्याग्‍न लगाउनु हो। “अफवाह फैलाउनुमा मेरो उद्देश्य भनेको मानिसहरूको कर्तव्य निर्वाहमा बाधा दिनु वा तिनीहरूको अग्रसरतालाई कमजोर पार्नु होइन, बरु तिनीहरूलाई समझशक्ति विकास गर्न र तिनीहरूको प्रतिरक्षा क्षमता बढाउन सहयोग गर्नु हो, ताकि तिनीहरूले अफवाह सुन्दा, तिनीहरू त्यसबाट प्रभावित नहोऊन्, तिनीहरूले त्यसलाई विश्‍वास नगरून्, तिनीहरूले उचित रूपमा सत्यता पछ्याउन सकून्, र शान्तिसाथ आफ्नो कर्तव्य पूरा गर्न सकून्” भनेर कसैले कहिल्यै भनेको छ? के कसैले कहिल्यै यस्तो अभिप्राय लिएर अफवाह फैलाएको छ? (छैन।) के यो दाबी टिक्छ? वास्तवमा, यो टिक्दैन। तिनीहरूले जबसम्म अफवाह फैलाउन सक्छन्, विशेष गरी त्यस्ता अफवाह, जसले परमेश्‍वरलाई आक्रमण, मानहानि, र ईश्‍वरनिन्दा गर्छन्—आफ्नो मुख खोलेपिच्छे यत्तिकै यी कुराहरू बोल्छन् र कुनै हिचकिचाहटविना चारैतिर यी कुरा फैलाउँछन्—तिनीहरूले जतिसुकै अफवाहहरू फैलाए पनि, अफवाहहरू खुल्लमखुल्ला फैलाइए पनि वा पर्दा पछाडि फैलाइए पनि, र मानिसहरूमा यसले जस्तोसुकै असर पारे पनि, छोटकरीमा भन्दा, अफवाह फैलाउनुमा तिनीहरूको उद्देश्य मानिसहरूलाई सत्यता बुझ्न र समझशक्ति विकास गर्न सहयोग गर्नु नभई मानिसहरूलाई बाधा दिनु र बहकाउनु, र परमेश्‍वरलाई शङ्का गर्न र उहाँबाट टाढा हुन लगाउनु हो—तिनीहरूले मण्डलीको काममा बाधा दिइरहेका र यसलाई भताभुङ्ग पारिरहेका हुन्छन्। यस दृष्टिकोणबाट हेर्दा, जुनसुकै कारण वा प्रसङ्गमा अफवाह फैलाइएको भए पनि, अफवाह फैलाउने मानिसहरूको सार निस्सन्देह नै शैतानका सेवकहरूको सार हो। परमेश्‍वरलाई मानहानि, आक्रमण, र ईश्‍वरनिन्दा गर्ने अफवाह फैलाउने जोकोहीले परमेश्‍वरको प्रतिरोध गरिरहेको हुन्छ र ऊ परमेश्‍वरको शत्रु हो। के यो सही कुरा हो? (हो।) अफवाहहरू तैँले सुरु गरेको नभए पनि, तैँले ती फैलाउन सक्‍ने तथ्यले तँलाई ती अफवाहहरू साँचो हुन् भन्‍ने विश्‍वास छ वा भित्री रूपमा तँ ती कुरामा विश्‍वास गर्न अत्यन्तै इच्छुक छस् भन्‍ने कुरा प्रमाणित गर्छ। “यदि अफवाहहरू साँचो मात्रै भएका भए, मैले परमेश्‍वरमा विश्‍वास गर्नुपर्थेन, परमेश्‍वर परमेश्‍वर हुनुहुनेथिएन, र परमेश्‍वरको देहधारणको तथ्य अस्तित्वमा हुनेथिएन। उहाँ त व्यक्ति मात्रै हुनुहुनेथियो, र मैले उहाँका बारेमा स्वतन्त्र रूपमा अफवाहहरू रच्न, उहाँलाई बदनाम गर्न, र उहाँलाई आक्रमण र मानहानि गर्न सक्नेथिएँ।” उद्देश्य त्यही होइन र? यदि तँ परमेश्‍वरमा विश्‍वास गर्छस् तर सधैँ स्वेच्छाचारी ढङ्गले बोल्न र व्यवहार गर्न चाहन्छस् भने, के यो परमेश्‍वरको विरोध गर्न चाहनु होइन र? (हो।) कतिपय मानिसहरू भन्छन्, “के यो परमेश्‍वरविरुद्ध विद्रोह गर्नु हो? के यो परमेश्‍वरमाथि कुनै आस्था नहुनु हो?” यसको प्रकृति झनै गम्भीर छ। यो परमेश्‍वरको प्रतिरोध र विरोध गर्नु हो। परमेश्‍वरका शत्रुहरूले मात्रै यसरी परमेश्‍वरको प्रतिरोध र विरोध गर्छन्। शैतानको भ्रष्ट स्वभाव भएको र सत्यता र परमेश्‍वरबारे ज्ञानको बुझाइ नभएका कारण भ्रष्ट मानवजातिले परमेश्‍वरविरुद्ध विद्रोह गर्न सक्छ। तर, शैतानले परमेश्‍वरविरुद्ध विद्रोहबाहेक अरू धेरै कुरा गर्छ; यसले परमेश्‍वरलाई विश्वासघात गर्छ, परमेश्‍वरको प्रतिरोध र विरोध गर्छ। यसले गर्दा त्यो परमेश्‍वरको शत्रु हो। परमेश्‍वरका शत्रुहरू र परमेश्‍वरबीच विरोधी सम्बन्ध हुन्छ। विरोध भनेको के हो? यसको अर्थ मिल्‍न नसक्ने हुनु हो। परिस्थिति वा वातावरण जस्तोसुकै भए पनि, समय वा भूगोलसँगै परमेश्‍वरप्रतिको शैतानको विरोध परिवर्तन हुँदैन। शैतानको सार भनेको परमेश्‍वरको विरोध गर्नु हो, र यो अपरिवर्तनशील हुन्छ; शैतान बस परमेश्‍वरको शत्रु हो। परमेश्‍वरप्रतिको शैतानको प्रतिरोध र उहाँसँगको यसको कट्टर दुश्मनी एक दिन वा केही वर्ष वा दशकसम्‍म मात्रै रहेन; त्यसले परमेश्‍वरलाई विश्वासघात गरेदेखि नै उहाँको विरोध गर्न थालेको हो। त्यसोभए यो विरोध कहिले समाप्त हुनेछ? के शैतान कहिल्यै परमेश्‍वरद्वारा प्रभावित हुनेछ र सुधारिनेछ? के समय बित्दै जाँदा परमेश्‍वरप्रतिको यसको विरोध बिस्तारै घट्नेछ? घट्नेछैन। यसले परमेश्‍वरको विरोध गर्न जारी राख्‍नेछ। यो विरोध कहिले अस्तित्वमा रहन छोड्नेछ? जब परमेश्‍वरको काम समाप्त भएको हुन्छ, र शैतानले सेवा प्रदान गर्ने आफ्नो काम पूरा गरिसकेको हुन्छ र यसको कुनै काम हुँदैन, र परमेश्‍वरले यसलाई नष्ट गर्नुभएको हुन्छ—त्यो बेला विरोध समाप्त हुनेछ। अनि शैतानका सेवकहरूका हकमा चाहिँ के हुन्छ? तिनीहरू मण्डलीमा रहुञ्जेल, तिनीहरूले मण्डली, परमेश्‍वरको घर, र परमेश्‍वरको विरोध गर्न जारी राख्‍नेछन्। कतिपय मानिसहरू भन्छन्, “तिनीहरू परमेश्‍वरमा विश्‍वास गर्छन्, कहिलेकाहीँ भेटी चढाउँछन्, दान दिन्छन्, र दाजुभाइ-दिदीबहिनीहरूलाई बाससमेत दिन्छन्। तिनीहरूले कसरी परमेश्‍वरको विरोध गरिरहेका छन्? तिनीहरूले उहाँको विरोध गरिरहेका छैनन्; तिनीहरूले केही असल कार्यहरूसमेत गर्छन्।” के यी शब्दहरू सही छन्? के दाजुभाइ-दिदीबहिनीहरूलाई बास दिने र गरिब दाजुभाइ-दिदीबहिनीहरूलाई थोरै पैसा दिने कार्यले परमेश्‍वरप्रतिको तिनीहरूको विरोधलाई खारेज गर्न सक्छ? के यसले तिनीहरू परमेश्‍वरसँग मिल्ने किसिमका छन् भन्‍ने कुरा प्रमाणित गर्न सक्छ? (सक्दैन।) त्यसोभए, यो विरोध कसरी पैदा हुन्छ? (यो तिनीहरूको प्रकृति सारद्वारा निर्धारित हुन्छ।) ठीक भन्यौ, तिनीहरूको प्रकृति सार भनेको परमेश्‍वरको प्रतिरोध गर्नु र उहाँसँग वैरभाव राख्नु हो। तिमीहरूले त्यस्ता मानिसहरूलाई परमेश्‍वरका वचनहरूमा आधारित भएर खुट्ट्याउनुपर्छ: विभिन्‍न माध्यमहरूबाट परमेश्‍वरको घर र मण्डलीलाई आक्रमण र मानहानि गर्ने नकारात्मक प्रचारबाजी वा अफवाहहरू सङ्कलन गर्न कसलाई मन पर्छ, र यी नकारात्मक कुराहरूमा कसले रुचि राख्छ र यी अफवाह र दुष्ट शब्दहरू विश्‍वास गर्न को इच्छुक छ, हेर। यसो गरेर तैँले यी अविश्‍वासीहरूको साँचो अनुहार देख्‍न सक्‍नेछस्। यी मानिसहरू सामान्यतया परमेश्‍वरका वचनहरू पढ्दैनन्, विश्‍वासी दाजुभाइ-दिदीबहिनीहरूले सत्यता सङ्गति गरेको सुन्दा उत्साहित हुँदैनन्, र आफ्नो कर्तव्य पूरा गर्नमा उदासीन हुन्छन्। तिनीहरूलाई सधैँ परमेश्‍वरमा विश्‍वास गर्नु चाखलाग्दो कुरा होइन भन्‍ने लाग्छ। परमेश्‍वरको घरका भिडियो र कार्यक्रमहरू हेर्दा तिनीहरूले के कुरामा ध्यान दिन्छन्? जब तिनीहरूले धार्मिक मानिसहरूले छोडेका सकारात्मक टिप्पणीहरू देख्छन्, तब तिनीहरूलाई असहज लाग्छ र तिनीहरूले ती कुरालाई बेवास्ता गर्छन्। तर जब तिनीहरूले धार्मिक मानिसहरू र गैरविश्‍वासीहरू ठूलो रातो अजिङ्गरको साथ उभिइरहेको, मण्डलीको अपमान गरेको, परमेश्‍वरको घरको अपमान गरेको, र आफ्ना दुष्ट शब्दहरूद्वारा दाजुभाइ-दिदीबहिनीहरूको अपमान गरेको देख्छन्, तब तिनीहरूलाई अत्यन्तै खुसी र उत्साहित महसुस हुन्छ। जब तिनीहरूले यी नकारात्मक प्रचार र अफवाहहरू सुन्छन्, तब तिनीहरू यति उत्साहित हुन्छन् मानौँ तिनीहरूलाई कसैले एड्रेनालिनको सुइ लगाइदिएको छ, तिनीहरू बुरुकबुरुक उफ्रँदै हिँड्छन् निद्राबाट समेत खुसी हुँदै उठ्छन्। के यो दुष्ट कुरा होइन र? यस्तो व्यक्तिमा को पर्छ भनेर हेर्नका लागि तिमीहरूका वरिपरिका मानिसहरूलाई नियालेर हेर; तिनीहरूसँग सत्यतालाई घृणा गर्ने र परमेश्‍वरलाई घृणा गर्ने स्वभाव छ कि छैन भनी हेर। यदि तिमीहरूले वास्तवमै त्यस्तो व्यक्ति भेट्टायौ भने, तिमीहरू विशेष रूपमा सतर्क हुनुपर्छ र तिमीहरूले उसलाई खुट्ट्याउनुपर्छ; उसको बोलीवचन, व्यवहार, र चालढाललाई नियालेर हेर। ऊ दुष्ट व्यक्ति, शैतानको सेवक हो भन्‍ने कुरा पुष्टि गरेपछि, तैँले उसलाई इन्कार गर्नुपर्छ र उसलाई दाजुभाइ वा दिदीबहिनीका रूपमा व्यवहार गर्नु हुँदैन। त्यस्ता मानिसहरू जति सक्दो चाँडो मण्डलीबाट निकालिनुपर्छ। कतिपय मानिसहरू भन्छन्, “हामीले किन यी मानिसहरूलाई निकाल्ने हो र? परमेश्‍वरका घरमा थप एक जना व्यक्ति हुनु भनेको काम गर्न बलको एउटा थप स्रोत हुनु हो; थप एक जना व्यक्ति हुँदा यसले परमेश्‍वरको घरलाई अलिक जीवन्त पनि बनाउँछ। तिनीहरूले धेरै वर्षदेखि परमेश्‍वरमा विश्‍वास गरेका छन्, र तिनीहरूले सत्यतालाई प्रेम वा अभ्यास नगरे पनि, तिनीहरूले बाल्यकालदेखि नै परमेश्‍वरका अस्तित्वमा विश्‍वास गरेका छन्, र आकाशका वृद्ध मानिसमा विश्‍वास गरेका छन्। तिनीहरू आफूभन्दा तीन फिटमाथि एउटा ईश्वर छ भन्‍ने पनि विश्‍वास गर्छन्, र त्योभन्दा बढी, तिनीहरूले असल र दुष्टको प्रतिफल हुन्छ भन्‍ने विश्‍वास गर्छन्। तिनीहरू सामान्यतया स्पष्ट रूपमा खराब कार्यहरू गर्ने आँट गर्दैनन् र अरूलाई सहयोग गर्न इच्छुक हुन्छन्। यति मात्र हो कि तिनीहरूमा यो सानो सोख हुन्छ; तिनीहरूलाई अफवाह र हल्ला फैलाउन मन पर्छ। विशेष गरी, तिनीहरूले परमेश्‍वरलाई बदनाम गर्ने ठूलो रातो अजिङ्गरबाट आउने अफवाहहरू फैलाउँछन्, र सायद तिनीहरू अज्ञानी र अबोध भएकाले यी कुराहरूका बारेमा धेरै विचारसमेत नगरी यी कुराहरू दोहोर्‍याउँछन्।” झट्ट हेर्दा, तिनीहरू दुष्ट मानिस जस्ता देखिँदैनन् र तिनीहरूले मण्डलीका काममा बाधा वा अवरोध ल्याएका हुँदैनन्, तर तिनीहरू अफवाह फैलाउने कार्यमा विशेष रूपमा सक्रिय हुन्छन् र सधैँ ती कुराहरू फैलाउने पहिलो व्यक्ति बन्‍न चाहन्छन्। के मानिसहरू त्यस्ता व्यक्तिहरूप्रति सतर्क हुनु पर्दैन र? के तिनीहरू शैतानका सेवक होइनन् र? त्यस्ता मानिसहरूको सार अत्यन्तै स्पष्ट हुन्छ! तिनीहरूलाई परमेश्‍वरका वचनहरू वा सत्यताप्रति कहिल्यै रुचि हुँदैन, र तिनीहरू आफ्नो कर्तव्य निर्वाह गर्दा कहिल्यै सत्यता सिद्धान्तहरूको खोजी गर्दैनन्। तिनीहरूले गर्ने कुनै पनि कुरामा, तिनीहरू इमानदारी देखाउँदैनन्, आफ्नो हृदय लगाउँदैनन्, र कष्ट सहन अनिच्छुक हुन्छन्। तिनीहरूले केवल लापरवाह रूपमा काम गर्छन् र झारा टार्छन्, निरन्तर ठट्टा गरिहिँड्छन्। तिनीहरूले आफ्नो बोलीवचन र व्यवहारमा कसैलाई चिढ्याउँदैनन् र तिनीहरू सबैसँग मिलेर बस्‍न सक्छन्, अरूप्रति मिलनसार देखिन्छन्—यति मात्र हो कि, तिनीहरू अफवाह बटुल्न र फैलाउन मन पराउँछन्। यी कार्यहरूबाट, के हामी यी मानिसहरूलाई शैतानका सेवकका रूपमा चित्रण गर्न सक्छौँ? (सक्छौँ।) किन सक्छौँ? के यो कुरालाई बढाइचढाइ गर्नु हो? (होइन।) सत्यता पछ्याउने कार्यमा तिनीहरूलाई कुनै रुचि हुँदैन। तिनीहरू प्रवचन सुन्नेबित्तिकै निन्द्राले लट्ठ हुन्छन्; परमेश्‍वरका वचनहरूमा सङ्गति हुनेबित्तिकै, तिनीहरूलाई खिन्न र बेचैन महसुस हुन्छ, तिनीहरू पानी पिउन वा शौचालय जान बारम्बार उठ्छन्, तिनीहरूले भित्री रूपमा सधैँ असहज महसुस गर्छन्—सङ्गति सुन्नु तिनीहरूलाई यातना भोग्‍नुजत्तिकै अत्यन्तै गाह्रो लाग्छ। तर, तिनीहरूले शैतानका अफवाहहरू वा गैरविश्‍वासीहरूका दुष्ट शब्दहरू सुन्‍नेबित्तिकै, तिनीहरूको रुचि जाग्छ, तिनीहरू उत्साहित हुन्छन्, र तिनीहरूले ठूलो अग्रसरताका साथ यी अफवाह र दुष्ट शब्दहरू फैलाउन थाल्छन्। के त्यस्ता मानिसहरू दाजुभाइ-दिदीबहिनी हुन्? होइनन्। तिनीहरू अन्तस्करणबाट नै सत्यताप्रति वितृष्ण हुन्छन् र सत्यतालाई तिरस्कार गर्छन्। परमेश्‍वर र उहाँको कामसँग सम्बन्धित कुराहरूका सन्दर्भमा, चाहे त्यो परमेश्‍वरको पहिचान र सार होस्, परमेश्‍वरको हैसियत होस्, परमेश्‍वरको इज्जत होस्, वा परमेश्‍वर देहधारी हुनुभएको देह होस्, तिनीहरूले यी कुराहरूलाई हृदयमा अवहेलना गर्छन्। तिनीहरूसँग परमेश्‍वरको डर मान्ने हृदय पटक्‍कै हुँदैन। त्यसकारण, तिनीहरूले सधैँ परमेश्‍वर र उहाँको कामबारे धारणाहरू बोकेका हुन्छन्। तिनीहरूले सजिलै शैतानका यावत् प्रकारका अफवाह र दुष्ट शब्दहरू दोहोर्‍याउन सक्छन्, यसरी तिनीहरूले विवेकहीन रूपमा यस्तो कुरा फैलाउने आफ्नो उद्देश्य हासिल गर्न सक्छन्। यो कस्तो नीच व्यक्ति हो? के तिनीहरू परमेश्‍वरका विश्‍वासी हुन्? (होइनन्।) यी तिनै मानिसहरूका कार्यहरू हुन् जो मौखिक रूपमा परमेश्‍वरलाई स्वीकार गर्छन् र परमेश्‍वरलाई पछ्याउने दाबी गर्छन्, जो आकासमा एक वृद्ध मानिस छन्, र आफूभन्दा तीन फिट माथि परमेश्‍वर हुनुहुन्छ भन्‍ने विश्‍वास गर्छन्, र असल र दुष्टको आफ्‍नै प्रतिफल हुन्छ भन्‍ने विश्‍वास गर्छन्। परमेश्‍वरप्रतिको तिनीहरूको मनोवृत्ति यही हो। यदि कसैले तिनीहरूका आमाबुबालाई अपमान गरेका वा पिठ्युँ पछाडि तिनीहरूका आमाबुबाका बारेमा अफवाह फैलाएका भए, तिनीहरूले अवश्य नै मरुञ्‍जेल लडाइँ गर्नेथिए। तर, कसैले परमेश्‍वरलाई अपमान गर्दा, परमेश्‍वरलाई आक्रमण गर्दा, वा परमेश्‍वरको मानहानि गर्दा, तिनीहरू दुःखी हुँदैनन्, बरु तिनीहरूले यसलाई एउटा मजाकका रूपमा दोहोर्‍याएर जताततै फैलाउन पनि सक्छन्। के यो परमेश्‍वरको अनुयायीले गर्नुपर्ने कुरा हो? (होइन।) त्यसोभए, के धेरै मानिसहरूले यी अविश्‍वासीहरूलाई दाजुभाइ-दिदीबहिनीझैँ व्यवहार गर्नु उचित हुन्छ? (हुँदैन।) त्यसकारण, जब त्यस्ता मानिसहरू शैतानका सेवक भएको शङ्का गरिन्छ, तब अरू सतर्क हुनुपर्छ। अगुवा र कामदारहरूले दाजुभाइ-दिदीबहिनीहरूलाई यी मानिसहरूप्रति सावधान हुन तुरुन्तै जानकारी दिनुपर्छ, ताकि सबैले तिनीहरूलाई खुट्ट्याउन सकून्। तिनीहरू शैतानका सेवक, दियाबलस भएको पुष्टि भएपछि, सबैले तिनीहरूलाई सामूहिक रूपमा इन्कार गर्नुपर्छ र मण्डलीबाट सफा गर्नुपर्छ। के यसो गर्नु सिद्धान्तहरूअनुरूप हुन्छ? (हुन्छ।) त्यसोभए यसै गर्नुपर्छ।

ग. परमेश्‍वरलाई मानहानि र आक्रमण गर्ने चिनियाँ कम्युनिस्ट पार्टीको सरकारका र धार्मिक संसारका आधारहीन अफवाहहरूलाई कसरी लिने

चिनियाँ कम्युनिस्ट सरकार र धार्मिक संसारले परमेश्‍वरको घरका बारेमा धेरै आधारहीन अफवाहहरू सृजना गरेका छन्, दाजुभाइ-दिदीबहिनीहरूले मानिसहरूलाई सुसमाचार स्वीकार गर्न जबरजस्ती गर्छन् भन्ने जस्ता झूटो दाबी गरेका छन्। यी अफवाहहरू सुनेपछि तिमीहरूलाई कस्तो महसुस हुन्छ? (रिस उठ्छ, क्रोध जाग्छ।) यी तिमीहरू बारेका अफवाहहरू हुन्, र तिमीहरूमा क्रोध जाग्छ। तिमीहरू कुन हदसम्‍म क्रोधित हुन्छौ? के तिमीहरू अफवाहहरू सृजना गर्ने मानिसहरूलाई खोजेर तिनीहरूसँग तर्क गर्न, तिनीहरूलाई पाठसमेत सिकाउन चाहन्छौ? (चाहन्छौँ।) यी अफवाहहरूले सतही रूपमा मण्डलीलाई निशाना बनाउँछन्, तर वास्तवमा, ती मण्डलीका हरेक सदस्य र उसको प्रतिष्ठा र निष्ठासँग सम्बन्धित हुन्छन्। ती सुनेपछि तिमीहरू क्रोधित हुन्छौ, र यसो भन्छौ, “हामीले त्यसो गरेका छैनौँ! हामी सत्यता सिद्धान्तहरूअनुसार सुसमाचार प्रचार गर्छौँ। परमेश्‍वरमा विश्‍वास गर्न नचाहनेहरूलाई हामी कहिल्यै जबरजस्ती गर्दैनौँ। विश्वास भनेको स्वैच्छिक कुरा हो। हामी कसैलाई कहिल्यै जबरजस्ती गर्दैनौँ, हामीले मानिसहरूलाई हानि वा प्रतिकार गर्नु त झन् परको कुरा हो। बरु उल्टै, सुसमाचार प्रचार गर्ने हामीलाई धार्मिक मानिसहरूले निर्घात कुटपिट गरेका छन् र पुलिसलाई रिपोर्ट गरेका छन्, यातना भोगाउन ठूलो रातो अजिङ्गरको हातमा सुम्पेका छन्; हामीमध्ये धेरैलाई जेल हालिएको छ, र धेरैलाई धार्मिक मानिसहरूले स्थापना गरेका निजी जेलहरूमा समेत थुनामा राखिएको छ। अन्यायमा पर्ने त हामी हौँ!” यी अफवाहहरू सुनेपछि, तिमीहरू क्रोधित हुन्छौ र सधैँ तिनीहरूसँग तर्क गर्न चाहन्छौ। यी अफवाहहरूले मण्डली र परमेश्‍वरका चुनिएका मानिसहरूलाई सिधै आक्रमण र बदनाम गर्ने हुनाले तिमीहरूले यस्तो प्रतिक्रिया दिन्छौ। परमेश्‍वरको बदनाम र आलोचना गर्ने अफवाहहरू सुन्दा तिमीहरूलाई कस्तो लाग्छ? यी कुराहरू तिमीहरूका व्यक्तिगत स्वार्थ वा तिमीहरूको निष्ठा र इज्जतसँग सम्बन्धित हुँदैनन्; ती त परमेश्‍वरसँग सम्बन्धित अफवाहहरू हुन्। उदाहरणका लागि, जब तैँले पहिले येशूमा विश्‍वास गरेको थिइस्, तब कतिपय मानिसहरूले येशू कन्याबाट जन्मनुभएको हो र उहाँको बुबा हुनुहुन्न भनेर भन्थे। त्यो सुन्दा तँलाई कस्तो लाग्थ्यो? के तँ तिनीहरूसँग तर्क गर्न चाहन्थिस्? “हामीले त परमेश्‍वरमा विश्‍वास गर्ने हो!” त्यसपछि तैँले यसबारे विचार गरिस्: “मरियम एउटी कन्या थिइन्, र येशू पवित्र आत्माद्वारा गर्भधारण गराइएर एउटी कन्याबाट जन्मनुभयो। यो तथ्य हो, तर गैरविश्‍वासीहरूले यसबारे अशिष्ट रूपमा बोल्छन्, र मलाई त्यो सुन्न मन लाग्दैन!” बढीमा तँमा त्यस्ता भावनाहरू आए होलान्, तर तैँले हृदयमा अझै पनि पवित्र आत्माद्वारा गराइने गर्भधारण मानव धारणाहरूको ठूलो विरोधाभास हो भन्‍ने महसुस गरिस्। तैँले विज्ञानमा विश्‍वास गर्ने हुनाले यस कुरामा विश्‍वास गर्न सकिनस्; तँ हृदयदेखि नै परमेश्‍वरको सर्वशक्तिमान्‌तामा विश्‍वास गर्दैनस्, न त तँ परमेश्‍वरले भन्‍नुहुने र गर्नुहुने सबै कुरा सत्यता हो भनेर नै विश्‍वास गर्छस्, अनि त्यसपछि तँ अविश्‍वासीहरूका दुष्ट शब्दहरूलाई खण्डन गर्न जाँदैनस्। तँसँग सत्यता नभएकाले र तैँले सत्यता नबुझ्ने हुनाले, बढीमा, तँलाई मानिसहरूले कुरा गर्ने अफवाहहरू सुन्न अप्रिय लाग्छ, र तँलाई यी अफवाहहरू तेरो प्रतिष्ठासँग सम्बन्धित भएकाले मानिसहरूले त्यसरी बोल्नु हुँदैन भन्‍ने लाग्छ; तैँले सोच्छस्, “गैरविश्‍वासीहरू कति घिनलाग्दा र नीच हुन्छन्! तिनीहरू कुनै पनि फोहोरी शब्दहरू प्रयोग गर्ने दुस्साहस गर्छन्; तिनीहरू साँच्‍चै नै अविश्‍वासी हुन्! तिनीहरू साँच्‍चै नै दियाबलस हुन्!” यति मात्र हो, र बढीमा तैँले हासिल गर्न सक्‍ने कुरा यति नै हो। गैरविश्‍वासीहरूले यस्ता अफवाहहरू बोलेको सुन्दा तँ किन उद्वेलित हुन्छस् र तँलाई तिनीहरू किन नीच र घिनलाग्दा लाग्छ? किनभने ती कुराहरू तेरो प्रतिष्ठासँग सम्बन्धित छन्; यी अफवाहहरूले तेरो हृदयलाई उक्साउँछन्, तँलाई लज्जित महसुस गराउँछन्, त्यसकारण तिनले तेरो रिसलाई भड्काउँछन्, र तैँले खण्डन गर्न उठेर केही सकारात्मक शब्दहरू बोल्छस्। के त्यसरी खण्डन गर्नु पूर्ण रूपमा परमेश्‍वरको पक्षमा खडा हुनु हो? के यो परमेश्‍वरको गवाहीको रक्षा गर्नका लागि हो? होइन, यो पूर्ण रूपमा तेरो आफ्नै इज्जत र गरिमाको रक्षा गर्नका लागि हो। किन यसो भन्ने? किनभने तैँले समस्याको सार छर्लङ्गै देखेको छैनस्; त्योभन्दा बढी, तैँले परमेश्‍वरका अभिप्रायहरू के हुन् वा परमेश्‍वरले तँबाट के माग गर्नुहुन्छ भन्‍ने कुरा बुझेको छैनस्। तैँले बुझेको र अनुभव गरेको कुरा परमेश्‍वरका अभिप्रायहरूसँग मिल्दैन; यो त मानवको आवेशीपन र मानवको असल व्यवहार मात्रै हो। मानवको असल व्यवहारले परमेश्‍वरका लागि तैँले दिने गवाहीलाई प्रतिनिधित्व गर्दैन। तँ आफ्नो गवाहीमा दृढ रहेको छैनस्; तैँले केवल आफ्नो इज्जत र गरिमाको रक्षा गरिरहेको छस्, तैँले आफ्नो विवेकलाई अलिक शान्त पार्नका लागि अफवाहहरूलाई खण्डन गरिरहेको छस्—तँ परमेश्‍वरका लागि बोल्‍न उहाँको पक्षमा खडा भइरहेको छैनस्, न त तँ अफवाहहरूलाई खण्डन गर्न र परमेश्‍वरको गवाही दिन सत्यता वा तथ्यहरूको प्रयोग नै गरिरहेको छस्। तँ परमेश्‍वरका लागि बोलिरहेको छैनस्, र तैँले भन्ने कुरा पक्कै पनि सत्यतासँग मिल्दैन; यो तेरो दैहिक स्वार्थहरूसँग मात्रै मिल्छ—यो तेरो हृदयलाई कम दुःखी तुल्याउनका लागि मात्रै हो, र तँलाई प्रभु येशूमा विश्‍वास गर्नु लाजमर्दो कुरा हो भन्‍ने नलागोस् भनेर मात्रै हो। त्यति नै हो। त्यसकारण, जब तिमीहरूले कसैले परमेश्‍वरलाई आक्रमण र निन्दा गरेको, परमेश्‍वरको मण्डलीको मानहानि र आलोचना गरेको, वा तिमीहरूलाई समेत निन्दा गरेको सुन्छौ, तब तिमीहरू निकै क्रोधित हुन्छौ र तिनीहरूसँग तर्क र बहस गर्न, आफ्नो प्रतिष्ठालाई पुनर्स्थापित गर्न र यी मामलाहरू प्रस्ट्याउन चाहन्छौ। तर के यसको अर्थ तिमीहरू आफ्नो गवाहीमा दृढ रहेका छौ भन्‍ने हुन्छ? कुरा त्यहाँसम्म पुग्दैन; सत्यता नबुझी, कुनै गवाही हुँदैन!

जब तिमीहरूले बाहिरी संसारमा परमेश्‍वरको मानहानि गर्ने र उहाँलाई आक्रमण गर्ने अफवाहहरू सुन्छौ, चाहे तिनीहरूले स्वर्गका परमेश्‍वरलाई आक्रमण गरेका होऊन् वा पृथ्वीका देहधारी परमेश्‍वरलाई, तिमीहरूलाई कस्तो लाग्छ? तिमीहरू उदासीन हुन्छौ कि तिमीहरूलाई अलिक पीडा हुन्छ? के तिमीहरू यसलाई सहन सक्दैनौ र स्वीकार गर्दैनौ, कि तिमीहरू लाचार हुन्छौ? यी अफवाहहरू सुनेपछि कतिपय मानिसहरूले सोच्छन्, “परमेश्‍वर निर्दोष हुनुहुन्छ; परमेश्‍वरले ती कुराहरू गर्नुभएको छैन। उहाँलाई किन संसार र धार्मिक संसारद्वारा यसरी आक्रमण र मानहानि गरिँदै छ? हामीले लगनशीलताका साथ आफूलाई समर्पित गर्नुपर्छ र आफ्नो कर्तव्य पूरा गर्नुपर्छ, र परमेश्‍वरको नामको रक्षा गर्नुपर्छ। जब परमेश्‍वरको महान् काम पूरा हुन्छ, तब सबै कुराको सत्यता प्रकाशमा आउनेछ, र हामीले विश्‍वास गर्ने देहधारी परमेश्‍वर एक मात्र साँचो परमेश्‍वर, स्वर्गका परमेश्‍वर हुनुहुन्छ, र यो पटक्‍कै गलत होइन भन्‍ने कुरा संसारका सबै मानिसहरूले देख्‍नेछन्!” अरूले सोच्छन्, “परमेश्‍वरले धेरै सत्यताहरू व्यक्त गर्नुभएको छ, र यी गैरविश्‍वासी दुष्ट मानिसहरू र दियाबलसहरूलाई परमेश्‍वरका वचनहरू सत्यता हुन् भन्‍ने कुरा राम्ररी थाहा छ, तैपनि तिनीहरू अझै पनि परमेश्‍वरलाई मानहानि र आक्रमण गर्छन्। परमेश्‍वरले कहिलेसम्म कष्ट भोग्‍नुपर्ने हो?” अझै अरूले भन्छन्, “मानिसहरूले आफूलाई जे मन लाग्यो त्यही भन्‍न सक्छन्; हामी तिनीहरूको कुरामा ध्यान दिँदैनौँ। परमेश्‍वरले उहाँको मानहानि गर्ने अफवाहहरूलाई कहिल्यै खण्डन गर्नुभएको छैन; उहाँले ती कुराको जवाफ दिनुहुन्न। त्यसोभए, हामी जस्तो यति सानो मानवजातिले के गर्न सक्छौँ र? के मानवजातिले परमेश्‍वरलाई सधैँ यसरी नै गलत रूपमा बुझ्ने, आक्रमण गर्ने, ईश्‍वरनिन्दा गर्ने, र इन्कार गर्ने गरेको छैन र? परमेश्‍वरले बिलकुलै गुनासो गर्नुहुन्न, र उहाँ अझै पनि मानिसहरूलाई मुक्ति दिनुहुन्छ। समयले सबै कुरा प्रकाश गरोस्; परमेश्‍वरले आफ्‍नो गवाही आफै दिनुहुनेछ!” तिमीहरूको दृष्टिकोण के हो? भर्खरै मैले नझुक्ने हुने, क्रोधित हुने, यस्तो कुरा स्वीकार नगर्ने, लाचार हुनेबारे कुरा गरेँ—तिमीहरूलाई कुन महसुस हुन्छ? कुन भावना सबैभन्दा सही छ? यी मामलाहरूलाई सत्यता सिद्धान्तहरूअनुसार कसरी लिइनुपर्छ? यी अफवाहहरू सुन्दा तिमीहरूलाई कस्तो लाग्छ? (क्रोधित।) क्रोधित, अनि त्यसपछि तँ यी अफवाह सृजना गर्नेहरू, यी धार्मिक ठगहरू र धर्मका दुष्ट मानिसहरूका विरुद्धमा निन्दा लेख्‍न चाहन्छस्। के तँमा यस्ता विचारहरू आउँछन्? तँलाई रिसले मुट्ठी कसेर बसे पुग्छ भन्‍ने लाग्‍नेछैन, होइन र? के तँलाई यसबारे केही गर्ने हुटहुटी हुन्छ? कि यो खोक्रो क्रोध मात्रै हो? (घृणा र इन्कार पनि हुन्छ।) क्रोध, घृणा, इन्कार—यी निश्चित शब्द, व्यवहार, वा कार्यहरूविना मानसिक क्रियाकलापहरूबाट पैदा हुने भावनाहरू हुन्; ती भावना मात्रै हुन्, र तिनले अवश्यै निश्चित मनोवृत्तिहरूलाई पनि प्रतिनिधित्व गर्छन्। (क्रोधित हुनुबाहेक, कहिलेकाहीँ हामी तथ्यहरूलाई स्पष्ट पार्न र तिनीहरूको कार्यको सार सत्यता र परमेश्‍वरप्रति घृणाको सार हो भनेर खुलासा गर्नका लागि लेखहरू लेख्छौँ वा कार्यक्रमहरू बनाउँछौँ, ताकि मानिसहरूले साँचो तथ्यहरू देख्न सकून्।) के ती मानिसहरूले साँचो तथ्यहरू देखेपछि यसलाई स्वीकार गर्नेछन्? यदि तिनीहरूले तिमीहरूले भनेको कुरा सही छ भनेर स्वीकार गरे र त्यसपछि “तिमीहरूको विश्‍वास सही छ; विश्‍वास गरिराख, हामी तिमीहरूलाई साथ दिन्छौँ!” भनेर निष्पक्ष टिप्पणी गरे अनि धार्मिक ठगहरूलाई लाज लाग्यो र तिनीहरूले “माफ गर, हामी गलत थियौँ, हामीले भनेको कुरा तथ्यगत थिएन; अबदेखि, तिमीहरू आफ्नै तरिकाले विश्‍वास गर, र हामी हाम्रै तरिकाले विश्‍वास गर्नेछौँ” भनेर भने पनि, के त्यस कुराले तिमीहरूलाई ढुक्क बनाउँछ? के तिमीहरूले पूरा गर्न खोजेको उद्देश्य यही मात्रै हो? (हामी परमेश्‍वरको गवाही दिन पनि चाहन्छौँ ताकि साँचो मार्गको अनुसन्धान गरिरहेका र सत्यताको तृष्णा गर्नेहरूले सही र गलतबीच स्पष्ट रूपमा भिन्‍नता खुट्टयाउन र साँचो मार्गलाई स्विकार्न सकून्।) यो एउटा मार्ग हो; यो अभ्यासको सकारात्मक तरिका हो। के रिस र घृणा मात्र गरेर काम लाग्छ? तिमीहरूको रिस र घृणाको कारण के हो? किन रिसाउने र घृणा गर्ने? (परमेश्‍वर मानिसहरूलाई मुक्ति दिन देह बन्‍नुभएको छ, जुन सबैभन्दा धर्मी कुरा हो, तर तिनीहरू परमेश्‍वरलाई आलोचना र बदनाम गर्न अफवाहहरू फैलाउँछन्। तिनीहरूले साँच्‍चै नै सही र गलतलाई उल्ट्याइरहेका र बकवास गरिरहेका छन् भन्‍ने सोचेर हामी निकै क्रोधित हुन्छौँ।) के तिमीहरूलाई मानवजाति र संसारले परमेश्‍वरलाई गरेको इन्कार र परमेश्‍वरप्रतिको तिनीहरूको मनोवृत्ति परमेश्‍वरको यो देहधारणको अवधिमा मात्रै यस्तो हुन्छ भन्‍ने लाग्छ? परमेश्‍वरप्रतिको मानवजाति र संसारको मनोवृत्ति सुरुदेखि अन्त्यसम्मै सधैँ उस्तै निन्दा गर्ने, मानहानि गर्ने, आक्रमण गर्ने, र ईश्‍वरनिन्दा गर्ने किसिमको रहिआएको छ। परमेश्‍वरले आफ्नो काम सुरु गर्नुभएदेखि अहिलेसम्म, परमेश्‍वरले गर्नुभएका सबै कुराप्रति, र देहधारी परमेश्‍वरप्रति मानवजातिको मनोवृत्ति परिवर्तन भएको छैन। परमेश्‍वरको पहिलो देहधारणपछि मात्रै मानवजातिले परमेश्‍वरलाई आक्रमण गर्न र उहाँको ईश्‍वरनिन्दा गर्न र देहधारी परमेश्‍वरबारे विभिन्‍न अफवाहहरू सृजना गर्न थालेको होइन—परमेश्‍वरले आफ्नो काम सुरु गर्नुभएको र मानवजाति परमेश्‍वर र उहाँको कामको सम्पर्कमा आएको समयदेखि नै यो सब हुँदै आइरहेको छ, र अहिलेसम्म जारी रहेको छ। अनि परमेश्‍वरलाई पछ्याउने मानिसहरूले सधैँ परमेश्‍वर र मण्डलीका विरुद्धमा रहेका शैतानका शासन र धार्मिक ख्रीष्टविरोधी शक्तिहरूबाट बदनाम, आक्रमण, आलोचना, ईश्‍वरनिन्दा, विभिन्‍न अफवाह, र अरू धेरै कुरा सहनु परेको छ। के परमेश्‍वरका अनुयायीहरूले यी कुराहरू सहनैपर्छ भन्‍ने हुन सक्छ? कतिपयले भन्छन्, “यी अफवाहहरूदेखि हामीलाई अत्यन्तै घिन लागेको छ किनभने तिनले तथ्यहरूलाई पूर्ण रूपमा बङ्ग्याउँछन् र सही र गलतलाई उल्ट्याउँछन्। ती कुरा सुन्‍नेबित्तिकै हाम्रो पारो तात्छ, र अफवाहहरू सृजना गर्ने र फैलाउनेहरूलाई हामी हृदयको गहिराइदेखि घृणा गर्छौँ। यी अफवाहहरू चाहे धार्मिक संसारबाट आएका होऊन् वा चिनियाँ कम्युनिस्ट पार्टीको दुष्ट सरकारबाट आएका होऊन्, हामीसँग एउटै मनोवृत्ति हुन्छ, र त्यो घृणा र रिसको मनोवृत्ति हो; अनि त्यसपछि हामी तिनलाई खण्डन गर्न र सबै कुरा स्पष्ट पार्न चाहन्छौँ।” कतिपयले यसो समेत भन्छन्, “हामी यी दुष्ट दियाबलसहरू, ख्रीष्टविरोधीहरूसँग बहस गर्न चाहन्छौँ, ताकि हामी शैतानलाई लज्जित पार्न र अपमानित गर्न सकौँ!” के धेरैजसो मानिसहरूको दृष्टिकोण यही हो? के यो दृष्टिकोण सही छ? सामान्य मानवताको दृष्टिकोणबाट हेर्दा, यो उचित छ। मानिसहरूमा केही निष्ठा र भावनाहरूको सामान्य दायरा हुनुपर्छ; तिनीहरूले स्पष्ट रूपमा प्रेम र घृणा गर्नुपर्छ, प्रेम गर्नुपर्ने कुरालाई प्रेम गर्नुपर्छ र घृणा गर्नुपर्ने कुरालाई घृणा गर्नुपर्छ। सामान्य मानवता भएका मानिसहरूमा यी गुणहरू हुनुपर्छ। तर, के सत्यता सिद्धान्तहरूअनुरूप हुनका लागि सामान्य मानवताको दृष्टिकोणबाट खडा हुनु मात्रै पर्याप्त हुन्छ? यसलाई अझै स्पष्ट रूपमा भन्दा, के यो शैली परमेश्‍वरका अभिप्रायहरू अनुरूप छ? वा अझ भन्नुपर्दा, कि यो त्यस्तो मनोवृत्ति र शैली हो जसमा परमेश्‍वर प्रसन्न हुनुहुन्छ? मैले यसो भन्दा, धेरैजसो मानिसहरूले केही कुरा बुझेर यस्तो सोच्न सक्छन्, “तपाईँले यो सामान्य मानवताको दृष्टिकोणबाट हेर्नु मात्रै हो भनेर भन्‍नुभयो। तपाईँले भन्‍नुभएका कुराहरूको आशयलाई हेर्दा, यो आवेशीपनको शैली हो, यो सत्यता सिद्धान्तहरूअनुरूप छैन, र परमेश्‍वरका अभिप्रायहरूअनुरूप छैन भन्‍ने कुरा प्रस्टै छ।” परमेश्‍वरका अभिप्रायहरूअनुरूप नहुनु भनेको के हो? यसको अर्थ परमेश्‍वर मानिसहरूले यसरी व्यवहार गरेको चाहनुहुन्न भन्‍ने हुन्छ; परमेश्‍वरका कामनाहरू र मानिसहरूप्रति उहाँले माग गर्नुभएका मानकहरू यस्ता हुँदैनन्। यदि तैँले यसरी व्यवहार गरिस् भने, परमेश्‍वरले यसलाई निन्दा नगर्नुहुने भए पनि, उहाँको दृष्टिकोणबाट हेर्दा, यसको अर्थ तैँले उहाँको इच्छालाई पछ्याइरहेको छस् भन्‍ने हुँदैन, र उहाँ यसलाई मान्यता दिनुहुन्न। झट्ट हेर्दा, तैँले यी कुराहरू गर्दा समझका साथ व्यवहार गरिरहेको छस्, तँसँग घृणा र प्रेम दुवै छ, तँ परमेश्‍वरका लागि यी तथ्यहरू स्पष्ट पार्न चाहन्छस्, ताकि परमेश्‍वर परमेश्‍वर नै हुनुहुन्छ, परमेश्‍वर सम्पूर्ण मानवजातिको परमेश्‍वर हुनुहुन्छ, र सबैले परमेश्‍वरको आराधना गर्नुपर्छ र परमेश्‍वरको मुक्ति स्वीकार गर्नुपर्छ भनेर सारा संसारले थाहा पाऊन्। झट्ट हेर्दा, तैँले गरिरहेको काम खोटरहित, उचित, कानुनअनुरूप, मानवताअनुरूप, नैतिकताअनुरूप, र अझै बढी, सबै मानिसहरूको स्वादअनुरूप छ जस्तो देखिन्छ। तर के तैँले यसबारे परमेश्‍वरलाई सोधेको छस्? के तैँले परमेश्‍वरलाई खोजेको छस्? के तैँले परमेश्‍वरका वचनहरूमा उहाँले मानिसहरूबाट माग गर्नुहुने कार्यका सिद्धान्तहरू भेट्टाएको छस्? परमेश्‍वरका अभिप्रायहरू ठ्याक्कै के-के हुन्? कतिपय मानिसहरू भन्छन्, “परमेश्‍वरका वचनहरू धेरै छन्; हरेक मामलामा मानिसहरूप्रति परमेश्‍वरका निश्चित मागहरू भेट्टाउन सजिलो छैन।” तैँले परमेश्‍वरका स्पष्ट वचनहरू भेट्टाएको छैनस्, त्यसकारण तैँले यस्ता अफवाहहरूप्रति परमेश्‍वरको मनोवृत्तिबाट सुरागहरू खोज्न सक्छस्। त्यसपछि के तिमीहरूले यस मामलाप्रति मानिसहरूको मनोवृत्ति कस्तो हुनुपर्छ र तिनीहरूले अभ्यास गर्नुपर्ने सिद्धान्तहरू के-के हुन् भन्‍ने कुरालाई यस मामलाप्रति परमेश्‍वरको मनोवृत्तिका आधारमा निर्धारित गर्न सक्दैनौ र? (सक्छौँ।) त्यसोभए, यस मामलाप्रति परमेश्‍वरको मनोवृत्ति ठ्याक्कै कस्तो छ, हेरौँ।

मानवजातिले परमेश्‍वरको कामसँग साक्षात्कार गर्न थालेदेखि नै मानिसहरूले परमेश्‍वरप्रति गुनासो गरेका छन् र तिनीहरू उहाँसँग असन्तुष्ट भएका छन्, र यहाँसम्म कि तिनीहरूले परमेश्‍वरप्रति शङ्का, अविश्‍वास, र इन्कार गर्ने धेरै घृणित शब्दहरूका साथै अन्य कुराहरू गुप्त रूपमा बोल्दै आएका छन्। सत्ताधारी दल र धार्मिक संसारबाट विभिन्‍न अफवाहहरू पनि आउने गरेका छन्, जो तथ्यहरूसँग पटक्‍कै मेल खाँदैनन् न त सत्यतासँग नै मिल्छन्। परमेश्‍वरका लागि यी शब्दहरू के हुन्? ती शङ्का, गलतफहमी हुन्, वा गुनासा जे भए पनि, ती सबै परमेश्‍वरविरुद्धका आक्रमण, मानहानि, र ईश्‍वरनिन्दाहरूले भरिएका हुन्छन्, र तिनले अलिकति पनि परमेश्‍वरको डर मान्ने हृदयलाई प्रतिबिम्बित गर्दैनन्; यो सुरुदेखि नै यस्तै रहिआएको छ। मण्डलीमा सधैँ सत्यतालाई प्रेम नगर्ने कोही न कोही हुन्छन्। यिनीहरू परमेश्‍वरका वचनहरू र सत्यतामाथि शङ्का गर्ने, परमेश्‍वरप्रति यस्तो मनोवृत्ति देखाउने अविश्‍वासीहरू हुन्। अझै बढी त, ती गैरविश्‍वासी र नास्तिक शासक दलहरू, सत्यताप्रति वितृष्ण हुने ती मानिसहरू—परमेश्‍वरप्रतिको तिनीहरूको मनोवृत्ति व्याख्या गरिरहनु पर्दैन; तिनीहरू जे मन लाग्यो त्यो भन्दै जथाभावी आक्रमण र आलोचना गर्छन्। विशेष गरी, धार्मिक संसारका ती फरिसीहरूले अझै बढी यो अवसरलाई प्रयोग गरेर स्वेच्छाचारी रूपमा आलोचना र निन्दा गर्छन्। यी सबै टिप्पणीहरू सकारात्मक हुँदैनन्, र ती अवश्य नै वस्तुगत र सटीक हुँदैनन्। त्यसोभए यी टिप्पणीहरूको सार के हो त? परमेश्‍वरका लागि, यी शब्दहरू केवल अभिव्यक्ति वा दृष्टिकोण होइनन्, बरु उहाँविरुद्ध गरिएका बदनाम, आक्रमण, मानहानि, र ईश्‍वरनिन्दा हुन्। म किन “परमेश्‍वरका लागि” भनेर भन्छु? किनभने परमेश्‍वरले यी सबै कुरालाई सबैभन्दा सटीक रूपमा मापन गर्नुहुन्छ, हामी त एउटा उपसर्ग मात्रै थप्न सक्छौँ। इतिहासभरि, परमेश्‍वरप्रति मानवजातिको मनोवृत्ति यस्तै रहिआएको छ; परमेश्‍वरलाई आक्रमण र अपमान गर्ने मानिसहरूका शब्दहरू अति धेरै छन्, र एउटा शब्दले पनि राम्रो अभिप्राय बोकेको हुँदैन। आज पनि, तिमीहरूको कानले सुन्ने र तिमीहरूको आँखाले देख्ने कुरा उही हो। सुरुदेखि नै, परमेश्‍वरप्रति समस्त मानवजातिको मनोवृत्ति परिवर्तन भएको छैन। परमेश्‍वरले यी मामलाहरूलाई कसरी सम्हाल्नुहुन्छ? के परमेश्‍वरसँग आफूलाई रक्षा गर्न, आफ्नो कामका वास्तविक तथ्यहरू स्पष्ट पार्न, मानवजातिसामु आफूलाई सही साबित गर्नका लागि एउटा विश्‍वव्यापी धार्मिक महाधिवेशन आयोजना गर्ने अवस्था वा सामर्थ्य छ? के परमेश्‍वरले यसो गर्नुभएको छ? छैन, परमेश्‍वर मौन रहनुहुन्छ, उहाँले सम्पूर्ण अवस्था स्पष्ट पार्नुहुन्न, न त उहाँले कहिल्यै आफूलाई रक्षा गर्नुहुन्छ वा सही साबित गराउनुहुन्छ। तर, परमेश्‍वरलाई निकै दुष्ट तरिकाले आक्रमण गर्नेहरूलाई परमेश्‍वरले केही दण्ड दिनुभएको छ, र तिनीहरूमाथि केही वास्तविक घटनाहरू घट्न दिनुभएको छ। जहाँसम्‍म सर्वसाधारणको आक्रमण, मानहानि, र ईश्‍वरनिन्दाको कुरा आउँछ, त्यसप्रति परमेश्‍वरको मनोवृत्ति के हो? परमेश्‍वरले यसलाई कसरी सम्हाल्नुहुन्छ? उहाँले यसलाई बेवास्ता गर्नुहुन्छ; उहाँले जे गर्नुपर्ने हो त्यही गर्नुहुन्छ, जसरी गर्नुपर्ने हो त्यसरी गर्नुहुन्छ, जसलाई छनौट गर्नुपर्ने हो उसैलाई छनौट गर्नुहुन्छ, जसलाई मार्गदर्शन गर्नुपर्ने हो उसलाई मार्गदर्शन गर्नुहुन्छ। सारा संसार परमेश्‍वरको हातमा व्यवस्थित छ; उहाँले मानव आक्रमण, मानहानि, वा ईश्‍वरनिन्दाका कारण कहिल्यै आफ्ना योजनाहरू बिथोल्नुभएको वा बदल्नुभएको छैन। शैतानका दुष्ट शक्तिहरूले परमेश्‍वरका चुनिएका मानिसहरूलाई दमन र पक्राउ गर्दा, तिनीहरू जति नै उन्मत्त भए पनि, परमेश्‍वरले आफ्ना योजना वा आफ्नो मन कहिल्यै परिवर्तन गर्नुभएको छैन। उहाँका सोचविचारहरू पूर्णतया अपरिवर्तित रहन्छन्; उहाँ सधैँझैँ आफूले गर्न चाहेको काम गर्न जारी राख्नुहुन्छ, र आफ्नो मानवजातिलाई व्यवस्थापन गर्नुहुन्छ। परमेश्‍वरका लागि, यी आक्रमण, मानहानि, र ईश्‍वरनिन्दाहरूले कहिल्यै कुनै हस्तक्षेप गरेका छैनन्; परमेश्‍वरले तिनलाई ध्यान नै दिनुहुन्न। परमेश्‍वरले किन आफूलाई सही साबित गराउनुहुन्न वा आफ्नो रक्षा गर्नुहुन्न? परमेश्‍वरका लागि, यी कुराहरू पूर्ण रूपमा सामान्य हुन्। मानवजाति भनेको मानवजाति नै हो, र शैतान भनेको शैतान नै हो। सत्यता वा वास्तविक तथ्यहरू नबुझ्ने मानिसहरूले यस्ता कामकुरा गर्नु निकै सामान्य हो। के यसले परमेश्‍वरको कामका चरणहरूमा असर गर्छ? गर्दैन। परमेश्‍वरसँग ठूलो शक्ति छ; उहाँले सबैमाथि सार्वभौमिकता राख्नुहुन्छ। यावत् थोक र सब थोक परमेश्‍वरका वचनहरूभित्र, परमेश्‍वरका विचारहरूभित्र, र परमेश्‍वरको सार्वभौमिकताअन्तर्गत विधिवत् रूपमा सञ्चालित हुन्छन्; मानवजातिले जेसुकै भनून् वा गरून्, यसले परमेश्‍वरको काममा कुनै पनि रूपमा प्रभाव पार्न सक्दैन—दिव्य सार भएको परमेश्‍वरले गर्न सक्‍ने कुरा यही हो। परमेश्‍वरले समय आएपछि काम गर्नुहुन्छ, र अलिकति पनि तलमाथि नगरीकन आफ्ना योजनाहरू पूरा गर्नुहुन्छ, र कसैले पनि यीमध्ये केहीलाई परिवर्तन गर्न सक्दैन। चाहे त्यो परमेश्‍वरको काम बिथोल्न र त्यसलाई नष्ट गर्नका लागि जानी-जानी गरिएको प्रयास होस् वा अनजानमा परमेश्‍वरको काममा बाधा पुऱ्याउने र त्यसलाई तोड्ने कार्य होस्, मानव टिप्पणी र मानवले गर्ने परमेश्‍वरमाथिको कुनै पनि आक्रमण वा उहाँको मानहानिले कहिल्यै आफ्नो उद्देश्य पूरा गरेका छैनन्। किन? यो परमेश्‍वरको अख्तियार हो; यसले परमेश्‍वरको अख्तियार अद्वितीय छ, यसलाई कुनै पनि शक्तिले प्रतिस्थापन गर्न सक्दैन, र कुनै पनि शक्तिले उल्लङ्घन गर्न सक्दैन भन्‍ने कुरा पुष्टि गर्छ। यो तथ्य हो। परमेश्‍वरसँग यो अख्तियार र शक्ति छ, परमेश्‍वरसँग उहाँको साँचो पहिचान छ, र कुनै पनि शक्तिले केही पनि परिवर्तन गर्न सक्दैन, त्यसकारण मानिसहरूले गर्ने सानातिना आक्रमण र मानहानिलाई परमेश्‍वरले किन वास्ता गर्नुपर्‍यो र? परमेश्‍वरका लागि, मानवजातिबीच रहेका जति महत्त्वपूर्ण व्यक्तिहरू वा जति शक्तिशाली तागतहरूले उहाँलाई हस्तक्षेप गर्ने, उहाँको मानहानि गर्ने, उहाँलाई आक्रमण गर्ने, वा ईश्‍वरनिन्दा गर्ने प्रयास गरे पनि, यसले परमेश्‍वरका काममा अलिकति पनि बाधा दिन सक्दैन। बरु, यी कार्यहरूले परमेश्‍वरको धर्मी स्वभाव र सर्वशक्तिमान्‌तालाई अझ प्रस्ट रूपमा देखाउने काम मात्र गर्छन्। शैतानका दुष्ट शक्तिहरूले दिने बाधाहरू मानव इतिहासको क्रममा आइपर्ने एउटा सानो घटना मात्रै हो। सारा मानवजातिमाथि सार्वभौमिकता राख्‍न, सारा मानवजातिलाई प्रभाव पार्न, र सारा मानवजातिलाई रूपान्तरण गर्न सक्‍ने भनेको परमेश्‍वरको काम, परमेश्‍वरको योजना, र परमेश्‍वरको महान् शक्ति र अख्तियारले नै हो। तथ्य यही हो। यसविपरीत, के परमेश्‍वरले उहाँविरुद्ध मानिसहरूले गर्ने बदनाम, आक्रमण, मानहानि, र ईश्‍वरनिन्दाको वास्ता गर्नु आवश्यक छ? छैन। परमेश्‍वरसँग अख्तियार भएको हुनाले, परमेश्‍वरका लागि, “म जे भन्छु मेरो तात्पर्य त्यही हुन्छ, म जे भन्छु त्यो पूरा हुनेछ, र म जे गर्छु त्यो सदासर्वदा रहिरहनेछ” भन्‍ने उहाँको अभिव्यक्ति सधैँ साकार हुनेछ; यो हरेक दिन साकार भइरहेको र पूरा भइरहेको हुन्छ। यो परमेश्‍वरको अख्तियार हो। कतिपय मानिसहरूले सोध्छन्, “के यो परमेश्‍वरको आत्मविश्‍वास हो, उहाँको आस्था हो?” तँ गलत छस्! मानिसहरूमा आत्मविश्‍वास हुन्छ, मानिसहरूलाई आस्था चाहिन्छ, तर परमेश्‍वरलाई चाहिँदैन। किन? किनभने परमेश्‍वरसँग अख्तियार र शक्ति छ, र मानवजातिले उहाँको जति मानहानि वा निन्दा गरे पनि, शैतानका शत्रुवत् शक्तिहरूले जति बाधा दिए पनि र अन्तरध्वंस गरे पनि, केही पनि परिवर्तन हुनेछैन। त्यसकारण, परमेश्‍वरले आफ्नो काम अघि बढाउनुभन्दा पहिले उहाँलाई आक्रमण गर्ने, उहाँको मानहानि, र ईश्वरनिन्दा गर्ने भ्रष्ट मानवजातिबीच रहेका शत्रुवत् शक्तिहरूलाई हटाउनु पर्दैन। परमेश्‍वरले कस्ता परिस्थितिहरूमा काम गर्नुहुन्छ? उहाँले कस्ता परिस्थितिहरूमा विजय हासिल गर्नुहुन्छ? उहाँले कस्ता परिस्थितिहरूमा आफ्नो काम पूरा गर्नुहुन्छ? यसलाई सारा मानवजाति र सबै शत्रुवत् शक्तिहरूको आक्रमण, मानहानि, र ईश्‍वरनिन्दाको कोलाहलबीच पूरा गरिन्छ; उहाँले यस्तो वातावरण र पृष्ठभूमिमा आफ्नो काम पूरा गर्नुहुन्छ। के यो परमेश्‍वरको महान् शक्तिको प्रदर्शन होइन र? के यो परमेश्‍वरको अख्तियार होइन र? (हो।) यो तथ्यलाई कसले इन्कार गर्न सक्छ? के तँसँग यो तथ्य हो भनेर नस्विकार्ने आँट छ?

इतिहासभरि, मानवजातिले निरन्तर परमेश्‍वरको मानहानि र ईश्वरनिन्दा गरेको छ, र आखिरी दिनहरूमा, परमेश्‍वरको प्रतिरोध गर्ने सारा मानवजातिमाझका शक्तिहरू अझै बलिया हुँदै गएका छन्, र परमेश्‍वरको मानहानि र निन्दा गर्ने आवाजहरू झन्-झन् बढिरहेका छन्। मानवजातिले परमेश्‍वरलाई मानहानि र आक्रमण गर्नका लागि पत्रपत्रिका, टेलिभिजन, इन्टरनेट, र अन्य मिडियामार्फत विभिन्‍न विधिहरू प्रयोग गर्छ। तर के हामीले हाम्रा सबै भेलाहरूमा यी अफवाहहरू कहिल्यै चिरफार गरेका छौँ? (छैनौँ।) किन छैनौँ? कतिपय मानिसहरू भन्छन्, “के निर्दोषहरू निर्दोष नै रहने, र अफवाहहरू बुद्धिमानी मानिसहरूकहाँ पुगेपछि मर्ने हुनाले हो?” के त्यही कारणले हो? (यी अफवाहहरूले आधारभूत रूपमा परमेश्‍वरको काममा असर गर्न सक्दैनन्। शैतानले जति बाधा दिए पनि, यसले परमेश्‍वरको काम र योजनाको प्रगतिलाई खल्बल्याउन वा बिथोल्न सक्दैन।) शैतान त्यस्तै कुरा हो; जबसम्म परमेश्‍वरले कार्य गर्नुहुन्छ, जबसम्म परमेश्‍वरले काम गर्नुहुन्छ, तबसम्म यो बाधा दिन आइरहन्छ। यसले खेल्ने भूमिका ठीक यही हो। के तैँले यसलाई यो भूमिका खेल्नबाट रोक्नु ठीक हुन्छ? तैँले यसलाई भूमिका निर्वाह गर्ने पर्याप्त ठाउँ, पर्याप्त मञ्च, पर्याप्त अवसर दिनुपर्छ। जब यसले पर्याप्त रूपमा भूमिका निर्वाह गरेको हुन्छ, त्यो आफूले ल्याएको उथलपुथलबाट थकित भएको हुन्छ, र त्यसले पर्याप्त दुष्टता गरेको हुन्छ, तब यसका दिनहरू समाप्त हुन्छन्। हामीले यी अफवाहहरू भन्डाफोर गर्नका लागि यसका विभिन्‍न अफवाह र दुष्ट कार्यहरूको चिरफार र विश्लेषण गरेर बहुमूल्य समय खेर फाल्नु पर्दैन; त्यसो गर्नु व्यर्थ र बेकार हो। ती कुराहरू चिरफार गरेर के फाइदा हुन्छ र? के यसले मानिसहरूले सत्यता बुझ्नुलाई प्रतिनिधित्व गर्न सक्छ? मानिसहरूले बुझ्नुपर्ने सत्यताहरू अति धेरै छन्; तिनीहरूले यी सबै सत्यता सुन्नसमेत सक्दैनन्, यी अफवाहहरूलाई भन्डाफोर गर्नु त परको कुरा हो। के मानिसहरूसँग त्यस्तो खाली समय हुन्छ? इमानदारीपूर्वक भन्दा, मलाई ती कुराहरूमा साँच्‍चै रुचि छैन, न त म तिनलाई उल्लेख गर्न वा तीप्रति ध्यान दिन नै इच्छुक छु। कतिपय मानिसहरू भन्छन्, “यी वर्षहरूमा, के तपाईँले कहीँ जाने आँट नगर्नुभएको हो र? के यति धेरै अफवाहहरू फैलिरहेका हुनाले तपाईँ जहाँ गए पनि सधैँ चिन्तित हुनुभएको र डराउनुभएको हो र?” म आफूलाई बिलकुलै केही महसुस हुँदैन भनेर भन्छु। कतिपय मानिसहरू भन्छन्, “के तपाईँ आफूले नगरेका कामकुराविरुद्ध आफ्नो बचाउ गर्न चाहनुहुन्‍न र?” बचाउ गर्नुपर्ने के नै छ र? म आफूले गर्नुपर्ने काम गर्न त भ्याउँदिनँ! म दियाबलसहरूसँग नभई मानिसहरूसँग, सृजित प्राणीहरूसँग कुरा गर्छु। कतिपय मानिसहरूले सोध्छन्, “यी अफवाहहरू सुन्दा तपाईँलाई रिस उठ्दैन?” म आफूलाई तिनीहरूप्रति केही महसुस हुँदैन, तिनीहरूले मलाई केही महसुस गराउँदैनन्; म यी मामलालाई वास्ता गर्दिनँ भनेर भन्छु। कतिपय मानिसहरूले सोध्छन्, “के तपाईँलाई अन्यायमा परेको महसुस हुँदैन?” म भन्छु, मलाई आफू अन्यायमा परेको छु जस्तो लाग्दैन, अन्यायमा परेको जस्तो महसुस गर्नुपर्ने के नै छ र? जे गर्न सकिन्छ त्यो गर्छु, आफूले गर्नुपर्ने काम गर्छु, आफूले गर्न सक्‍ने र गर्नुपर्ने काम राम्ररी गर्छु, आफ्‍ना जिम्मेवारीहरू पूरा गर्छु—त्यो नै सबैभन्दा राम्रो कुरा हो, त्यो अर्थपूर्ण कुरा हो। म ती अर्थहीन र बेकारका कुराहरूद्वारा विचलित हुँदिनँ वा ती कुरामा समय खर्च गर्दिनँ। मसँग ती कुरालाई वास्ता गर्ने समय छैन। कतिपय मानिसहरूले भन्छन्, “तपाईँसँग खाली समय हुँदा चाहिँ, के तपाईँ ती कुरालाई वास्ता गर्नुहुन्छ?” अहँ, खाली समय हुँदा पनि गर्दिनँ। म दियाबलसहरूसँग कुरा गर्नुभन्दा मेरो कुकुरसँग कुरा गर्छु। यदि तँलाई यो दियाबलसले आफ्नो दुष्ट कुरा फलाकिरहेको हो भन्‍ने स्पष्ट रूपमा थाहा छ भने, यसलाई किन वास्ता गर्ने त? तैँले बिलकुलै वास्ता गर्नु हुँदैन; दियाबलसलाई पूर्ण रूपमा लज्जित हुन दिनु नै सही कुरा हो। छोटकरीमा भन्दा, यी अफवाहहरूप्रति परमेश्‍वरको मनोवृत्ति यस प्रकार छ: कुनै पनि काम गर्दा वा हरेक वाक्य बोल्दा, परमेश्‍वरले आफूलाई सही साबित गरिरहनुभएको हुँदैन, मानवजातिसामु आफूलाई प्रमाणित गरिरहनुभएको हुँदैन, र अवश्य नै उहाँको शत्रु शैतानसामु उहाँ शुद्ध र निर्दोष हुनुहुन्छ, र उहाँमा कुनै दोष छैन भनेर आफूलाई सही साबित गरिरहनुभएको हुँदैन। परमेश्‍वरले गर्नुहुने सबै कुरा उहाँको व्यवस्थापनका लागि, उहाँले मुक्ति दिन चाहनुभएका मानिसहरूलाई मुक्ति दिनका लागि हो। उहाँले आफ्नो व्यवस्थापन योजनालाई चरणबद्ध रूपमा पालना गर्नुहुन्छ; उहाँले यसो गर्नुको उद्देश्य कसैलाई केही देखाउनु होइन, न त आफ्नो पहिचान पुष्टि गर्नु नै हो। मानव भाषामा भन्दा, परमेश्‍वरले गर्नुहुने सबै कुरा कुनै पनि निष्ठाहीनता वा निष्क्रियताविना स्वस्फूर्त रूपमै गरिएको हुन्छ। परमेश्‍वरले स्वस्फूर्त रूपमा यी सबै कामहरू अघि बढाउनुले उहाँको पहिचान र सारलाई पुष्टि गर्छ। मानवजातिले परमेश्‍वरको योजना परिवर्तन गर्न सक्दैन, न त तिनीहरूले परमेश्‍वरको अख्तियार र शक्तिलाई उछिन्न सक्छन्; यो तथ्य हो। त्यसकारण, परमेश्‍वरले मानवजातिको कुनै पनि पक्षबाट आएका उहाँलाई आक्रमण र मानहानि गर्ने अफवाह र दुष्ट शब्दहरूलाई बेवास्ता गर्नुहुन्छ। भन त, के परमेश्‍वरलाई परमेश्‍वरविरुद्ध संसारका नास्तिक शासक दलहरू र धार्मिक संसारले गरेका आक्रमण र प्रतिरोधविरुद्ध प्रतिकार गर्नका लागि एउटा अध्याय बोल्न वा निन्दा लेख्‍न निकै सजिलो छैन र? तर परमेश्‍वरले शैतानप्रति यसरी व्यवहार गर्नुहुन्न। परमेश्‍वर सिद्धान्तहरूअनुसार चल्नुहुन्छ; परमेश्‍वरले शैतानका दुष्ट शक्तिहरूलाई नष्ट गर्नलाई, उहाँको आफ्नै समय हुन्छ। परमेश्‍वरका लागि, कार्य गर्नु अत्यन्तै सजिलो कुरा हो। परमेश्‍वरले स्वर्गमा केही अद्भुत कामहरू गर्न सक्नुहुन्छ, र अचानक स्वर्ग चिरिएर यस्तो आवाज आउँछ, “तिमीहरूले मानहानि, आक्रमण, र ईश्‍वरनिन्दा गर्ने एउटै साँचो परमेश्‍वर म नै हुँ; तिमीहरूले अहिले मानहानि र ईश्‍वरनिन्दा गरिरहेका सर्वशक्तिमान् म नै हुँ!” यो सुनेपछि, मानवजाति तुरुन्तै स्तब्ध र अलमल्ल हुनेथिए, र तिनीहरूले रुँदै र दाह्रा किट्दै भुईँमा लम्पसार पर्न मात्र सक्‍नेथिए। यो एउटा वाक्यले सबै कुरा समाधान गर्नेथ्यो, सबै कुरा प्रमाणित गर्नेथ्यो; के त्यतिबेला कसैले परमेश्‍वरलाई अपमान गर्ने आँट गर्नेथ्यो? के धार्मिक संसारका ती दियाबलसहरू डराएर नामनिसाना नरहने गरी हराउने थिएनन् र? शैतानले परमेश्‍वरबारे अफवाहहरू सृजना गर्छ, यसले परमेश्‍वरलाई मानहानि र आक्रमण गर्छ, जसले गर्दा परमेश्‍वरमा विश्‍वास गर्नेहरूलाई रिस उठ्छ र घृणा लाग्छ, तिनीहरू खान वा सुत्न सक्दैनन्, त्यसलाई खण्डन गर्नका लागि लेखहरू लेख्‍न र कार्यक्रमहरू बनाउन चाहन्छन्, जबकि परमेश्‍वरले सरल रूपमा कार्य गर्नुहुन्छ—उहाँले केही वाक्य मात्र बोल्न सक्नुभयो भने सारा मानवजाति पूर्ण रूपमा झुक्छन्, र उहाँलाई उप्रान्त आक्रमण वा ईश्वरनिन्दा गर्ने आँट गर्दैनन्। पावललाई कसरी आज्ञाकारी बनाइयो? (दमस्कस जाने बाटोमा परमेश्‍वर ऊकहाँ देखा पर्नुभयो।) परमेश्‍वर ऊकहाँ देखा पर्नुभयो। वास्तवमा उसले केही पनि देखेन; त्यहाँ एउटा ज्योति मात्रै थियो, जसले पावललाई यति त्रसित बनायो कि ऊ भुइँमा लम्पसार परेर लड्यो, र त्यसउप्रान्त उसले येशूलाई सताउने आँट गरेन। शैतानलाई सम्हाल्न त्यति सजिलो छ; वास्तवमा, परमेश्‍वरका लागि यो अत्यन्तै सजिलो छ। परमेश्‍वरले यसलाई एउटै शब्दमा समाधान गर्न सक्नुहुन्छ। दशकौँसम्म तिमीहरूसँग कुरा गर्नु र तिमीहरूमा यो सब मेहनत लगाउनुभन्दा यो काम गर्नु निकै सजिलो हुनेथ्यो, तर परमेश्‍वरले यसरी कार्य गर्नुहुन्न। किन? मैले तिमीहरूलाई एउटा रहस्य बताउनै पर्छ: परमेश्‍वरले मानव, अर्थात्, आफूले चुनेका मानिसहरूलाई नै मुक्ति दिनुहुन्छ; बाँकी, परमेश्‍वरद्वारा नचुनिएकाहरूलाई मानव नभई पशु, दियाबलस मानिन्छ, र तिनीहरू परमेश्‍वरको आवाज सुन्न, परमेश्‍वरको अनुहार देख्‍न लायक हुँदैनन्, वा परमेश्‍वरबारे कुनै जानकारी थाहा पाउन लायक त झनै हुँदैनन्। त्यसकारण, परमेश्‍वरले यसरी कार्य गर्नुहुन्न। परमेश्‍वरको पहिचान आदरणीय छ; उहाँलाई हेर्न चाहने जोकोहीले हेर्न पाउँदैनन्, र कसैले सधैँ ध्यान दिएर, उत्सुकतापूर्वक, र पूर्ण हृदयले आकाशको निश्‍चित स्थानमा हेर्ने गरेको छ भन्दैमा उहाँ ऊसामु देखा पर्नुहुनेछैन। के तँलाई परमेश्‍वरलाई हेर्न चाहने जोकोहीले उहाँलाई देख्‍न सक्छ भन्‍ने लाग्छ? परमेश्‍वरसँग इज्जत छ; परमेश्‍वर उहाँको डर मान्ने र दुष्टताबाट अलग बस्‍ने मानिसहरूसामु देखा पर्नुहुन्छ, पवित्र स्थानहरूमा देखा पर्नुहुन्छ र फोहोरी स्थानहरूबाट लुक्‍नुहुन्छ। समस्त मानवजाति फोहोरी छ कि पवित्र छ भन्‍नेबारे छलफल गरिरहनु आवश्यक छैन। यो मानवजाति परमेश्‍वरलाई हेर्न लायक छैन; तिनीहरू एउटा परमेश्‍वर हुनुहुन्छ भनेर स्वीकार गर्दैनन्, त्यसकारण परमेश्‍वर किन तिनीहरूसामु देखा पर्नुहुन्थ्यो र? तिनीहरू त्यसका लायक छैनन्! परमेश्‍वरले कामकुरा गर्न सक्नुहुन्छ तर गर्नुहुन्न; यसले परमेश्‍वरको विनम्रता र गुप्तता, साथै उहाँको पहिचान सम्मानयोग्य भएको पुष्टि गर्छ। मलाई भन, यदि शैतानले ती कुराहरू गर्न सक्थ्यो भने, यसले दिनमा कति पटक ती कुराहरू गर्थ्यो होला, कति पटक धाक लगाउँथ्यो होला? जब शैतानले भ्रष्ट तुल्याएका मानिसहरू कुनै सानो पदमा पुग्छन् र थोरै शक्ति हात पार्छन्, तब तिनीहरूले कुन हदसम्म यो शक्तिको धाक लगाउनेछन्, कसलाई थाहा हुन्छ—शैतानको कुरा त परै जाओस्, जसले आफूसँग भएको थोरै मात्र शक्तिलाई पनि अकल्पनीय तरिकाले दुरुपयोग गर्नेछ र धाक लगाउनेछ। परमेश्‍वर यसरी कार्य गर्नुहुन्न; शैतानको तर्कले परमेश्‍वरको मापन नगर, त्यो ठूलो गल्ती हुनेछ। परमेश्‍वरले के गर्न सक्नुहुन्छ, त्यो उहाँले त्यो गर्न चाहनुहुन्छ कि चाहनुहुन्‍न भन्‍ने कुरामा भर पर्छ; यदि परमेश्‍वरले चाहनुभयो भने, यो एकै क्षणमा गर्न सकिन्छ, र उहाँले चाहनुभएन भने, कसैले पनि उहाँलाई जबरजस्ती गर्न सक्दैन। अफवाहहरूप्रति परमेश्‍वरको मनोवृत्ति यही हो—उहाँले तिनलाई बेवास्ता गर्नुहुन्छ। परमेश्‍वर अझै पनि आफूले जे गर्नुपर्ने हो, आफ्नो अभिप्राय जे हो, त्यो गर्नुहुन्छ; कुनै पनि व्यक्तिले, कुनै पनि शक्तिले उहाँको योजनालाई बिथोल्न वा परिवर्तन गर्न सक्दैन। परमेश्‍वरलाई आक्रमण गर्ने, उहाँको मानहानि गर्ने, र उहाँलाई बदनाम गर्ने यी अफवाहहरूले केही पनि परिवर्तन गर्दैनन्। आखिर अफवाहहरू अफवाह मात्रै हुन् र ती कहिल्यै तथ्य बन्‍न सक्दैनन्। ती मानव दर्शन, विज्ञान, नैतिकता, सिद्धान्त, आदि इत्यादि कुरासँग मिले पनि, सबै मानवजाति परमेश्‍वरलाई आक्रमण गर्न खडा भए भने पनि, सत्यता मानवजातिको पक्षमा खडा हुनेछैन, न त मानवजाति सत्यताको वाहक नै बन्‍नेछ। परमेश्‍वर सदासर्वदा परमेश्‍वर नै हुनुहुन्छ; उहाँको पहिचान र हैसियत कहिल्यै परिवर्तन हुँदैन। त्यसकारण, शैतानले जति बाधा दिए पनि, परमेश्‍वरको काम अझै पनि व्यवस्थित रूपमा अघि बढ्छ, किनभने यो परमेश्‍वरको काम हो। यदि यो मानवको काम भएको भए, शैतानको शासनले खडा गर्ने यस्तो बाधा र विभिन्‍न सामाजिक शक्तिहरूको यस्ता आक्रमण र मानहानिले यसलाई ढालिसक्नेथ्यो र यो अस्तित्वमा रहनेथिएन। जब परमेश्‍वरले बोल्नुहुन्छ र काम गर्नुहुन्छ, जब पवित्र आत्माले काम गर्नुहुन्छ, तब मात्रै मण्डली झन्-झन् समृद्ध बन्छ। के यो तथ्य होइन र? के तिमीहरूले यो तथ्य देखेका छौ? (हजुर, देखेका छौँ।) के देखेका छौ? (राज्यको सुसमाचार दर्जनौँ देशमा फैलिसकेको छ, र शैतानले सृजना गरेका र फैलाएका ती अफवाहहरूले सत्यतालाई प्रेम गर्नेहरूलाई परमेश्‍वरतर्फ फर्कनबाट रोकेका छैनन्।) यो परमेश्‍वरको काम हो; परमेश्‍वरको कामले यो नतिजा हासिल गर्न सक्छ, परमेश्‍वरका वचनहरूले यो नतिजा हासिल गर्न सक्छन्—यो शैतानका अपेक्षाहरूभन्दा बाहिरको कुरा हो। परमेश्‍वरका वचनहरूमा यस्तो असीम शक्ति हुन्छ; सुसमाचार राम्रो दिशातिर फैलिँदैछ र सबै कुरा परमेश्‍वरको योजनाअनुसार, कुनै गडबडीविना व्यवस्थित रूपमा अघि बढिरहेको छ। परमेश्‍वरको काम र परमेश्‍वरका वचनहरू परमेश्‍वरका चुनिएका मानिसहरूमाझ फैलिरहेका छन्, जुन कुरा धेरै पहिले नै पूर्वनिर्धारित गरिएको छ। सुसमाचार प्रचार गरेर प्राप्त भएका मानिसहरूको सङ्ख्या र साँचो मार्गको अनुसन्धान गर्ने मानिसहरूको सङ्ख्या महिनैपिच्छे वृद्धि भइरहेका छन्। के यसले सुसमाचारको काम कसरी फैलिएको छ भन्‍ने कुरा देखाउँदैन र? यदि त्यो परमेश्‍वरको काम नभएको भए, जति धेरै मानिसहरूले जति नै ठूलो मूल्य चुकाए पनि, तिनीहरूले यो नतिजा हासिल गर्न सक्नेथिएनन्। यो परमेश्‍वरको तागत हो, परमेश्‍वरका वचनहरूको शक्तिले हासिल गरेको नतिजा हो।

मानिसहरूले विभिन्‍न अफवाहहरूलाई कसरी लिन्छन् भन्‍नेबारे फेरि फर्केर कुराकानी गरौँ। मानिसहरूले विभिन्‍न अफवाहहरूप्रति परमेश्‍वरको जस्तो मनोवृत्ति अपनाउन सक्दैनन्। तिनीहरू परमेश्‍वरका अभिप्रायहरू बुझ्दैनन्, र अफवाह सुनेपछि, तिनीहरू सधैँ यस्तो महसुस गर्छन्: “यदि मैले केही गरिनँ भने, मेरो विवेकले मलाई धिक्कार्नेछ। यदि अफवाहहरू बनाउने मानिसहरू हाबी भए भने, मलाई असहज, असन्तुष्ट, र आक्रोशित महसुस हुनेछ, अनि मलाई असन्तुलित महसुस हुनेछ, त्यसकारण तिनको खण्डन गर्नैपर्छ। मैले अफवाहहरूलाई स्पष्ट पार्न भिडियो बनाउनुपर्छ, वा लेख लेख्‍नुपर्छ।” यस्तो मानसिकता बोकेर काम गर्नु परमेश्‍वरका अभिप्रायहरूअनुरूप हुन्छ कि हुँदैन, यो सत्यता सिद्धान्तहरूअनुरूप हुन्छ कि हुँदैन भनेर मनन गर्नु सार्थक हुन्छ। यदि तिमीहरूले मण्डलीको काम र आफ्‍नो कर्तव्य पूरा गर्नुको उद्देश्य र उत्प्रेरणा भनेको अफवाहहरू स्पष्ट पार्नु र तिमीहरू साँचो परमेश्‍वरमै विश्वास गर्छौ, तिमीहरू जीवनमा सही बाटोमा छौ, र सुसमाचार प्रचार गर्न र परमेश्‍वरको गवाही दिन तिमीहरूले गरेको सबै कुरा न्यायसङ्गत छन्—अनि संसारले यी सबै तथ्यहरूको सत्यता नजानेकाले वा नबुझेकाले मात्रै तिनीहरूले तिमीहरूलाई धेरै आधारहीन अपराधहरूको आरोप लगाएका छन्भन्‍ने कुरा स्पष्ट रूपमा व्याख्या गर्नु हो—र सबै कुरा स्पष्ट पारिएपछि, संसारले तिमीहरूलाई निर्दोष मान्नेछ, संसारका सबै पक्षहरूले “तिमीहरू साँचो परमेश्‍वरमै विश्वास गर्छौ, तिमीहरू जीवनको सही बाटोमा छौ, र परमेश्‍वरले तिमीहरूलाई गर्न लगाउनुभएका सबै कुरा सही छन् र न्यायपूर्ण हुन्” भनेर विश्‍वव्यापी रूपमा स्विकार्छन् भने, त्यसपछि के त? के त्यसपछि तिमीहरूलाई आफ्नो विश्‍वासमा सहजता र न्यायसङ्गतता महसुस हुनेछ? के तिमीहरू परमेश्‍वरमा विश्‍वास गर्ने सही मार्गमा हिँडेका हुनेछौ? के तिमीहरू कुनै बाहिरी हस्तक्षेपविना मुक्तिको मार्गमा अघि बढेका हुनेछौ? के तिमीहरूले परमेश्‍वरको डर मान्ने हृदय विकास गरेका हुनेछौ? के तिमीहरूले त्यसपछि परमेश्‍वरप्रति समर्पण हासिल गर्न सक्छौ? के तिमीहरूले त्यसपछि परमेश्‍वरको अनुमोदन प्राप्त गर्न सक्छौ? (सक्दैनौँ।) के मानिसहरूले तँप्रति कुनै गलतफहमी नराखी तँलाई प्रशंसा र आदर मात्रै गर्न थालेपछि तैँले शुद्ध विवेकको साथ परमेश्‍वरमा विश्‍वास गर्न सक्छस् भन्‍ने कुरा सम्भव छ? बिलकुलै छैन! अवश्य नै, अफवाहहरूप्रति परमेश्‍वरको जस्तो मनोवृत्तिमा पुग्न सक्दैनन्, तर व्यक्तिमा सही दृष्टिकोण, सही मनोवृत्ति र अडान हुनुपर्छ, र उसले यसो भन्‍नुपर्छ: “यी अफवाहहरू वास्तवमै घृणास्पद र घिनलाग्दा छन्। यी अफवाहहरूबाट, यो भ्रष्ट मानवजाति वास्तवमै परमेश्‍वरको शत्रु हो भन्‍ने कुरा देख्‍न सकिन्छ; यो पूर्ण रूपमा सही हो! मैले शैतानका अफवाहहरूका आधारमा परमेश्‍वरको काम साँचो हो कि झूटो हो भनेर मूल्याङ्कन गर्नु हुँदैन। परमेश्‍वरका वचनहरू पढेको आधारमा र आफ्नो कर्तव्य पूरा गर्दाका अनुभवहरूमार्फत म परमेश्‍वरका सबै वचन सत्यता हुन्, र उहाँले गर्नुहुने सबै कुराले मानिसहरूलाई मुक्ति पाउन सक्षम बनाउँछन् भन्‍ने कुरा पुष्टि गर्छु। आज परमेश्‍वरको मुक्ति स्वीकार गर्न उहाँको अघि आएको हुनाले, मैले आफ्नो कर्तव्य पूरा गर्नुपर्छ, र परमेश्‍वरका वचनहरू प्रचार गर्न, उहाँको नाम उद्घोष गर्न, र परमेश्‍वरको काम र उहाँका अभिप्रायहरूको गवाही दिनका लागि मैले मेरा दायित्व र जिम्मेवारीहरू पूरा गर्नुपर्छ, ताकि परमेश्‍वरले चुन्नुभएका मानिसहरू परमेश्‍वरका घरमा फर्केर आउन सकून्, तिनीहरूले उहाँको आवाज सुन्न सकून्, र उहाँबाट वचन र जीवनको आपूर्ति जति सक्दो चाँडो र छिटो प्राप्त गर्न सकून्। यो मेरो दायित्व हो, मेरो जिम्मेवारी हो। म परमेश्‍वरका काममा सहकार्य गरिरहेको छु, तर मैले पछ्याउने मार्ग सही छ वा मैले सुरु गरेको अभियान न्यायसङ्गत छ भनेर पुष्टि गर्नका लागि होइन—यी कुराका लागि होइन। मैले परमेश्‍वरविरुद्ध शैतानका आक्रमण र मानहानिको प्रतिकार गर्नका लागि आफ्नो कर्तव्य पूरा गरिरहेको छैनँ। बरु, म परमेश्‍वरको प्रेमको ऋण तिर्न, परमेश्‍वरको आज्ञा स्वीकार गर्न, र परमेश्‍वरका काममा सहकार्य गर्नका लागि मेरा आफ्नै दायित्व र जिम्मेवारीहरू, र अवश्य नै, मेरो आफ्नै बफादारी पूरा गरिरहेको छु।” के यो सही दृष्टिकोण हो? के मानिसहरूमा हुनुपर्ने दृष्टिकोण यही हो? (हो।) यो कोणबाट हेर्दा, विभिन्‍न कार्यक्रमहरू बनाउने क्रममा, चाहे त्यो भजन गाउने, नाच्ने, चलचित्र बनाउने, वा अनुभवात्मक गवाहीहरूका बारेमा नाटकहरू बनाउने कार्य होस्, के मानिसहरूको अडान, तिनीहरू खडा हुने कोण, र तिनीहरूले निकाल्ने केही निश्‍चित अभिव्यक्तिहरूमा केही परिवर्तन आउनु पर्दैन र? (पर्छ।) तर, धेरैजसो मानिसहरूले यी सबै कामहरू गर्दा, ती काम आवेशमा र घृणाका साथ गरेका हुन्छन्, र जसमा मानव भावनाहरू मिश्रित हुन्छन्। त्यसकारण, तिनीहरूले गैरविश्‍वासीहरू, सत्ताधारी दल, र धार्मिक संसारका कार्य र व्यवहारहरूका बारेमा अति धेरै कुरा खुलासा गरेका छन्, र तिनीहरूका शब्दहरू अत्यन्तै कठोर रहिआएका छन्, जसले गर्दा त्यस्ता कार्यक्रमहरू हेरेपछि तिनीहरूले अरूमा अलिक नकारात्मक प्रभाव पारेका छन्। कारण सामान्य छ: मानिसहरू यी सबै क्रियाकलापहरूमा निश्‍चित भावनाका साथ लाग्छन्, सही दृष्टिकोण बोकेर लागेका हुँदैनन्। अनि मानिसहरूले अझै पनि यसो भन्दै यो कुरालाई निकै उचित ठान्छन्: “तिनीहरूले हामीलाई आक्रमण गर्छन्, बदनाम गर्छन्, र हाम्रा बारेमा अफवाहहरू सृजना गर्छन्; तिनीहरूलाई खुलासा गर्दा के बिग्रिन्छ र? यो वैधानिक आत्मरक्षा हो! वैधानिक रूपमा आत्मरक्षा गर्नु गैरकानुनी होइन, न त हामीले नभएको कुरा नै गरिरहेका छौँ; हामी सबैले तथ्यहरूका आधारमा कुराहरू चिरफार गरिरहेका छौँ। तिनीहरूले हाम्रा बारेमा बिनाआधार अफवाहहरू सृजना गर्छन्; के हामीले तिनीहरूको खुलासा र चिरफार गर्नु गलत हो? के हामीले प्रतिकार गर्न मिल्दैन?” प्रतिकार गरेर के फाइदा हुन्छ? दियाबलसहरू झूटले भरिएका हुन्छन् र तिनीहरूले कहिल्यै एउटा पनि सत्य अभिव्यक्ति बोल्दैनन्; तिनीहरूले भन्ने कुरा झूट हो भनेर तिनीहरूलाई पहिचान गर्न लगाउनका लागि, र तिनीहरूले झूट बोलेको कुरालाई स्वीकार गरेपछि तिनीहरूले फेरि कहिल्यै झूट नबोलून् भन्नका लागि निरन्तर तिनीहरूका झूटहरूको चिरफार गर्नु—के त्यसमा कुनै मूल्य छ? के तिनीहरूले यो कुरा हासिल गर्न सक्छन्? (सक्दैनन्।) के त्यो शैली मूर्ख र अज्ञानी छैन र? हाम्रो मुख्य काम भनेको परमेश्‍वरको काम, उहाँको कामले हासिल गरेका परिणामहरू, उहाँका वचनहरू, र उहाँका वचनहरूले मानिसहरूमा पार्ने प्रभावहरूको गवाही दिनु हो, र सत्ताधारी दलले गरेको दमन र सतावट, र धार्मिक संसारले गरेको प्रतिरोध र निन्दाका सन्दर्भमा, तिनमा संलग्‍न केही पृष्ठभूमिलाई संक्षिप्त रूपमा उल्लेख गर्दा पर्याप्त हुन्छ भनेर मैले धेरै पहिले नै भनेको छु। तर मानिसहरूले यसलाई जति सुने पनि बुझ्न सक्दैनन्। तिनीहरूले सधैँ यी समस्याहरूलाई आवेशका साथ सम्हाल्छन् र तर्क गर्न चाहन्छन्। अनि नतिजा के हुन्छ? यसले पटक्‍कै कुनै नतिजा दिँदैन, किनभने शैतानका दुष्ट शक्तिहरूसँग तर्क गर्न सकिँदैन। के यो मानिसहरूको मूर्खता र अज्ञानता होइन र?

कतिपय मानिसहरू मानिसहरूलाई अफवाहहरू स्पष्ट पारिदिने र साँचो कुरा के हो भनेर बुझाउने, अँध्यारो संसारसँग र परमेश्‍वरको विरोध गर्ने दुष्ट मानिसहरूसँग युद्ध घोषणा गर्ने उत्प्रेरणाले मात्र सुसमाचार प्रचार गर्छन्, केही प्राविधिक पेसा सिक्छन्, वा निश्‍चित प्रकारको कर्तव्य पूरा गर्छन्। के यो इन्साफको काम हो? तैँले यसो गर्नु सही भए पनि वा गलत भए पनि, तैँले यो कुरा बुझ्नुपर्छ: के परमेश्‍वरले उहाँसँग शत्रुता राख्‍ने ती दुष्ट मानिसहरूलाई मुक्ति दिन सक्नुहुन्छ? के तैँले यसो गर्नुको कुनै मूल्य हुन्छ? यदि तैँले परमेश्‍वरले कस्ता मानिसहरूलाई मुक्ति दिनुहुन्छ भन्‍ने कुरा बुझेको छैनस् र सधैँ सही जस्तो देखिने तर वास्तवमा गलत रहेका केही दृष्टिकोणहरू व्यक्त गर्छस् भने, के यो तेरो आफ्नै मुक्तिमा रोकावट ल्याउनु होइन र? कतिपय मानिसहरूले परमेश्‍वरको प्रतिरोध गर्ने दुष्ट शक्तिहरूसँग लड्न र सांसारिक प्रचलनहरूको विरोध गर्नका लागि मात्रै आफ्नो कर्तव्य पूरा गर्छन्। “तिनीहरू हामीले आफ्नो परिवारलाई बेवास्ता गरेको र सामान्य जीवन नजिएको भनेर भन्छन्, त्यसकारण म आफ्नो कर्तव्य राम्ररी पूरा गरेर आफूलाई प्रमाणित गर्न चाहन्छु। भविष्यमा, जब म स्वर्ग जान्छु र राज्यमा प्रवेश गर्छु र तिनीहरूलाई न्याय गरिन्छ, तब तिनीहरूले म सही भएको देख्‍नेछन्!” त्यसरी आफूलाई प्रमाणित गरेर के फाइदा हुन्छ र? तैँले आफूलाई प्रमाणित गरिस् भने पनि, यसले के फाइदा गर्न सक्छ र? यसले के कुरालाई प्रतिनिधित्व गर्छ? त्यसको मूल्य के हो? यदि यसले तँलाई साँच्‍चै नै राज्यमा प्रवेश गर्न र परमेश्‍वरको अनुमोदन प्राप्त गर्न दिन सक्ने भए, यो सार्थक हुनेथ्यो, र तेरो मार्ग सही हुनेथ्यो। तर दुर्भाग्यवश, यो मार्ग व्यवहार्य छैन। यो परमेश्‍वरले मानिसहरूका लागि पूर्वनिर्धारित गर्नुभएको मार्ग होइन, र परमेश्‍वरले मानिसहरूबाट यस्तो व्यवहारको माग गर्नुहुन्न। मानिसहरू सधैँ मूर्ख हुन्छन्, र तिनीहरू सत्यताका पक्षमा उभिएका र तिनीहरूसँग सत्यता भएका हुनाले, तिनीहरूले न्यायसङ्गत अभियानहरूमा लाग्नुपर्छ, र यो दुष्ट संसार र अफवाहहरू सृजना गर्ने सबैमाथि युद्ध घोषणा गर्नुपर्छ भन्‍ने सोच्छन्: “हामी परमेश्‍वरमा विश्‍वास गर्छौँ र परमेश्‍वरलाई पछ्याउँछौँ, हामी आफ्‍नो कर्तव्य पूरा गर्छौँ—हामी तिमीहरूलाई को चाहिँ सही मार्गमा छ भनेर देखाउनेछौँ!” के यो आवेशीपन होइन र? के यी कुराका बारेमा तर्क गर्नुको कुनै फाइदा छ? यसको कुनै मूल्य छँदै छैन। यदि तँसँग साँच्‍चै समय र ऊर्जा छ भने, कुनै पेसाबारे अझै धेरै सिक्‍नु, कुनै पेसासँग सम्बन्धित थप ज्ञान र सामान्य ज्ञान अध्ययन गर्नु नै राम्रो हुन्छ। यो तँलाई आफ्‍नो कर्तव्य पूरा गर्नका लागि फाइदाजनक र सहयोगी हुन्छ। तँ सधैँ संसारका दुष्ट शक्तिहरूसँग किन सङ्घर्ष गरिरहेको हुन्छस्? किन सधैँ अफवाहहरूसँग सङ्घर्ष गरिरहन्छस्? के यो नचाहिने काममा मेहनत लगाउनु होइन र? अरूले तँलाई जति आक्रमण गरे पनि, तैँले तिनीहरूलाई ध्यान दिनु पर्दैन। तिनीहरू दुष्ट प्रकृतिका हुन्छन्, र तिनीहरू पशुहरू हुन्, तिनीहरू त्यस्तै किसिमका चिज हुन्; परमेश्‍वरले तिनीहरूलाई मुक्ति दिनुहुन्न, परिवर्तन गर्नुहुन्न, र तिनीहरूसँग बोल्नुहुन्न। परमेश्‍वरले तिनीहरूलाई बेवास्ता गर्नुहुन्छ, त्यसकारण के तैँले तिनीहरूलाई ध्यान दिनुपर्छ? यदि मानिसहरू परमेश्‍वरले नगर्ने कुरा जिद्दीपूर्वक गर्न अड्डी कस्छन् भने, के यो अलिक मूर्खतापूर्ण र बुद्धिहीन हुनु होइन र? कम्तीमा पनि, तँ परमेश्‍वरप्रति समर्पित हृदय नभएको व्यक्ति होस्, र तँ परमेश्‍वरले प्रेम गर्नुहुने कुरालाई प्रेम गर्दैनस्, वा परमेश्‍वरले घृणा गर्नुहुने कुरालाई घृणा गर्दैनस्। तैँले यी कुराहरूप्रति परमेश्‍वरको मनोवृत्ति के हो भन्‍ने देख्दैनस्—परमेश्‍वरले तिनलाई बेवास्ता गर्नुहुन्छ; तैँले किन त्यस्तो हो भन्‍ने कुरासमेत बुझ्दैनस्। परमेश्‍वरको कामका तीनवटै चरणमा, परमेश्‍वरले धेरै वचनहरू बोल्नुभएको छ। परमेश्‍वर र मानवजातिका बीचमा धेरै संवादहरू भएका छन्, र यी संवादहरूबाट परमेश्‍वरका अभिप्रायहरू, परमेश्‍वरको स्वभाव, र सार देख्‍न सकिन्छ। तर, परमेश्‍-वरले केही निश्‍चित मामलाहरूमा शैतानसँग कसरी संवाद गर्नुहुन्छ भन्‍ने बारेमा उहाँले कहिल्यै कुरा गर्नुहुन्न, न त उहाँले यसरी शैतानको खुलासा नै गर्नुहुन्छ, जसले गर्दा मानवजातिले शैतानको साँचो अनुहार स्पष्ट रूपमा देख्न, र शैतानले परमेश्‍वरसँग कसरी व्यवहार गर्छ भन्‍ने कुरा स्पष्ट रूपमा देख्न सक्छ। त्यस्ता धेरै मामलाहरू छन्, तर परमेश्‍वरले ती उल्लेख गर्नुहुन्न। परमेश्‍वरले किन ती उल्लेख गर्नुहुन्न? किनभने ती कुराहरूका बारेमा कुरा गरेर तँलाई कुनै फाइदा हुँदैन। तेरा लागि सबैभन्दा फाइदाजनक कुरा परमेश्‍वरको जीवनका वचनहरू हुन्; तँलाई परमेश्‍वरसामु आउन र परमेश्‍वरमा समर्पित हुने, परमेश्‍वरको डर मान्ने र दुष्टताबाट अलग बस्‍ने व्यक्ति बन्‍न सक्षम बनाउने यी वचनहरू नै तेरा लागि सबैभन्दा फाइदाजनक छन्। परमेश्‍वरले तँलाई कसरी जिउने र कसरी बोल्ने भनेर बताउनुहुन्छ, साथै कसरी मानिस र मामलाहरूलाई खुट्ट्याउने र सत्यता अभ्यास गर्न सिक्ने र विभिन्‍न वातावरण र अवस्थाहरूमा बुद्धिमानी हुने भनेर बताउनुहुन्छ—यी सबै तेरा लागि फाइदाजनक छन्। परमेश्‍वरले तँलाई जे कुराले फाइदा गर्छ त्यही भन्‍नुहुन्छ र गर्नुहुन्छ। परमेश्‍वरले तँलाई कुनै फाइदा नगर्ने एउटा पनि वचन बोल्नुहुन्न। के परमेश्‍वरलाई ती वचनहरू बोल्नु अत्यन्तै सजिलो हुँदैन होला र? त्यसोभए उहाँले किन ती वचन बोल्‍नुहुन्‍न? किनभने भ्रष्ट मानवजातिलाई ती वचनहरूको आवश्यकता पर्दैन। यी अफवाहहरू दियाबलस र शैतानका वचनहरू बराबर हुन्, र परमेश्‍वरले तिनलाई बेवास्ता गर्नुहुन्छ, त्यसकारण तैँले पनि तिनीहरूसँग सङ्घर्ष गर्नु हुँदैन। बुझिस्? (बुझेँ।) बुझिसकेपछि, कसरी अभ्यास गर्ने भनेर तँलाई थाहा भयो, होइन र? अफवाहहरू चिरफार गर्न, अफवाहहरूलाई खण्डन गर्न, अफवाहहरूको स्रोत खोज्न, आदि इत्यादिमा मेहनत नगर्। यदि तँसँग साँच्‍चै नै परमेश्‍वरको गवाही दिने हृदय छ र तँ आफ्नो गवाहीमा दह्रिलो खडा हुन र परमेश्‍वरको अनुमोदन प्राप्त गर्न चाहन्छस् भने, तैँले भन्‍न सक्‍ने धेरै शब्दहरू छन् र तैँले गर्न सक्‍ने धेरै कुराहरू छन्। परमेश्‍वरले मानिसहरूलाई आपूर्ति गर्नुहुने वचन र सत्यताहरू तैँले मनन र अनुभव गर्नुपर्ने हुन्छ, ताकि ती तेरा आफ्नै सिद्धान्त र अभ्यासका मार्ग बनून्, र अन्तिममा तेरो आफ्नै जीवन बनून्। तैँले यसलाई लागू गर्न समय र ऊर्जा लगाउनु जरुरी हुन्छ। यदि तँ मूर्ख र अबुझ छस्, सधैँ अफवाहहरूमा मेहनत लगाउँछस्, सधैँ आफ्नो नाम सफा राख्‍न र आफूलाई संसारको अगाडि प्रस्ट पार्न चाहन्छस् भने, त्यसले समस्या निम्त्याउँछ; तैँले सत्यता प्राप्त गर्नेछैनस्, र यी सांसारिक अफवाहहरूले तँलाई पूर्ण रूपमा अल्झाउनेछन् र थकित बनाउनेछन्। अन्तमा, तैँले कुराहरू स्पष्ट रूपमा बुझाउन सक्‍नेछैनस्। तैँले किन ती कुरा स्पष्ट रूपमा बुझाउन सक्‍नेछैनस्? किनभने तैँले दियाबलसको सामना गरिरहेको छस्, र यसले खुलेआम झूट बोल्छ। अहिले दियाबलसले के भन्छ? ठूलो रातो अजिङ्गरले भन्छ, “चीन विश्‍व व्यवस्थाको रक्षक, विश्‍व शान्तिको रक्षक हो, र विश्‍व शान्ति र सुव्यवस्था कायम राख्‍नमा यसको भूमिका अत्यन्तै महत्त्वपूर्ण छ।” यसले भन्‍ने कुन-कुन शब्दहरू तथ्य हुन्? के यी शब्दहरू तथ्य हुन्? यी शब्दहरू सुन्दा तँलाई रिस उठ्दैन? यो सुनेपछि, तैँले शैतानलाई यस्तो कुरा बोल्न लाज पनि लाग्दैन भन्‍ने सोच्छस्। तैँले त्योसँग किन तर्क गर्ने? के तँ मूर्ख भइरहेको छैनस् र? यो यस्तै कुरा हो—परमेश्‍वरले यसलाई सेवा प्रदान गराउनका लागि मात्रै प्रयोग गर्नुहुन्छ, र उहाँले यसलाई मुक्ति दिने वा परिवर्तन गर्ने अभिप्राय बिलकुलै राख्‍नुहुन्न। के योसँग तर्क गर्नु मूर्खता होइन र? त्यस्तो मूर्ख काम नगर्। बुद्धिमानी मानिसहरूले यी अफवाहहरू सुन्दैनन्, न त तिनीहरू तिनको बन्धनमा नै पर्छन्। कतिपय मानिसहरूले भन्छन्, “अफवाह सुनेपछि, मलाई बाधा पुग्छ!” त्यसो हो भने तैँले हृदयमा प्रार्थना गर्नुपर्छ, सत्यता प्रयोग गरेर खुट्ट्याउनुपर्छ, अनि त्यसपछि ती दियाबलस र शैतानलाई श्राप दिनुपर्छ, र यी अफवाहहरूले तेरो हृदयमा कुनै असर पार्नेछैनन्। अर्को उपाय पनि छ: तैँले सारलाई छर्लङ्गै देख्‍नुपर्छ। तैँले यसो भन्, “परमेश्‍वरका कार्यहरू मेरा धारणाहरू अनुरूप नभए पनि र भ्रष्ट मानवजातिले तिनलाई निन्दा र इन्कार गरे पनि, म उहाँ सत्यता हुनुहुन्छ, र दियाबलसहरू र शैतानसँग कुनै सत्यता हुँदैन भन्‍ने देख्छु। म परमेश्‍वरमा विश्‍वास गर्न दृढ छु! परमेश्‍वरले मात्रै मलाई मुक्ति दिन सक्नुहुन्छ। उहाँमा परमेश्‍वरको सार छ, उहाँ परमेश्‍वर हुनुहुन्छ, र उहाँको सार कहिल्यै परिवर्तन हुँदैन। दियाबलसहरू र शैतानले परमेश्‍वरलाई जति प्रतिरोध गरे पनि, तिनीहरूसँग कुनै सत्यता हुँदैन, र म दियाबलस र शैतानका शब्दहरूमा विश्‍वास गर्दिनँ!” के तँसँग यो विश्‍वास छ? (छ।) यदि तँसँग यो विश्‍वास छ भने, तँ कुनै पनि मानिस, घटना, वा कामकुराहरूद्वारा विचलित हुनु हुँदैन, शैतानको बहकाउ वा आक्रमणमा पर्नु त झनै हुँदैन। त्यसोभए तैँले के गर्नुपर्छ? त्यसलाई बेवास्ता गर्नुपर्छ; बस सत्यता पछ्याउने र आफ्नो गवाहीमा खरो उत्रिने कार्यमा ध्यान दे, अनि शैतान लज्जित हुनेछ।

भर्खरै, हामीले मण्डलीभित्र अफवाह फैलाउने कार्यसँग सम्बन्धित केही समस्याहरूका बारेमा सङ्गति गर्‍यौँ। धेरैजसो मानिसहरूले चिनियाँ कम्युनिस्ट सरकार र धार्मिक संसारबाट केही अफवाहहरू सुनेका छन्; हामीले भर्खरै यी अफवाहहरूलाई कसरी लिने र सम्हाल्ने भन्‍ने बारेमा पनि सङ्गति गर्‍यौँ। मानिसहरूले सत्यता सिद्धान्तहरू बुझेपछि, तिनीहरू त्यसउप्रान्त अफवाहहरूको बहकाउमा वा बाधामा पर्नेछैनन्। मण्डलीमा अफवाह फैलाउने व्यक्ति देखा पर्दा, उसले जुनसुकै शैली वा लबजले जस्तोसुकै किसिमका अफवाह फैलाए पनि, हामीले यसलाई कसरी लिनुपर्छ? हामीले हस्तक्षेप नगरी यसलाई हुन दिनुपर्छ, कि त्यो व्यक्तिलाई खुलासा र चिरफार गर्नुपर्छ, र तह लगाउनुपर्छ? कुन विधि सिद्धान्तहरू अनुरूप छ? कतिपयले यसो भन्छन्, “के अभिव्यक्तिको स्वतन्त्रता छैन र? त्यो व्यक्तिलाई किन बोल्‍न नदिने? उसलाई खुरुक्क बोल्न दिनुहोस्। अफवाहहरू सुनेपछि, जब सबैले ती के हुन् भनेर खुट्ट्याउन सक्छन्, तब तिनीहरूले यी दुष्ट शब्दहरूको विश्‍वास गर्न छोड्नेछन्, र अफवाहहरू स्वतः धरमराएर ढल्नेछन्।” अरूले भन्छन्, “तिनीहरूले अफवाहहरू फैलाउनु र परमेश्‍वरको मानहानि गर्नु स्वीकार्य छैन। हामीले तिनीहरूलाई परमेश्‍वरको मानहानि गर्ने कामकुरा गर्न दिनु हुँदैन। हामीले तिनीहरूलाई बिउँझाउनका लागि पाठ सिकाउनुपर्छ। परमेश्‍वरले हामीलाई मुक्ति दिनका लागि बोल्न र काम गर्न धेरै कष्ट सहनुभएको छ, तैपनि तिनीहरूले अफवाह फैलाइरहेका छन्। तिनीहरूसँग कुनै विवेक छैन! तिनीहरूलाई श्राप दिएर मात्रै हामी हाम्रो घृणालाई कम गर्न सक्छौँ; यदि हामीले तिनीहरूलाई तह लगाएनौँ भने, हामीले परमेश्‍वरलाई निराश तुल्याइरहेका हुनेछौँ।” कुन तरिका राम्रो हो? यी सबै शैलीहरू राम्रा छैनन्। हामीले यसभन्दा पहिले सङ्गति गरेझैँ, अफवाह फैलाउनेहरू पक्कै पनि असल हुँदै हुँदैनन्, र त्यस्ता व्यक्तिहरूलाई खुट्ट्याउनु आवश्यक छ। यदि तिनीहरूले कहिलेकाहीँ मात्रै अफवाह फैलाउँछन् भने, तिनीहरूलाई चेतावनी दिनुपर्छ। यदि तिनीहरूले निरन्तर अफवाह फैलाउँछन् भने, तिनीहरूको खुलासा, चिरफार गर्नुपर्छ, र त्यसपछि तिनीहरूलाई मण्डलीबाट निकाल्नुपर्छ, ताकि तिनीहरूले अबदेखि मानिसहरूलाई भ्रममा पार्न वा हानि गर्न नसकून्। के यो कुरालाई सम्हाल्न सजिलो छ? के तिमीहरूले यसलाई यसरी सम्हाल्ने थियौ, कि मण्डली अगुवाहरूले आदेश दिऊन् भनेर पर्खने थियौ? कसैले निरन्तर अफवाह फैलाइरहेको छ, र तिनीहरू भेलामा आउँदा हरेक पटक यी कामकुराका बारेमा कुरा गर्छन्, परमेश्‍वरका वचनहरू कहिल्यै पढ्दैनन्, कहिल्यै प्रार्थना गर्दैनन्, भजनहरू सिक्दैनन्, र अझ बढी, तिनीहरूले परमेश्‍वरका वचनहरूबारे आफ्नो अनुभवात्मक बुझाइ बाँड्दैनन्, र जब कसैले परमेश्‍वरका वचनहरूमा सङ्गति गर्छ र अनुभवात्मक गवाही बाँड्छ, तब तिनीहरू यसदेखि विकर्षित हुन्छन् र यसप्रति वितृष्ण हुन्छन्, तर गैरविश्‍वासीहरूको अफवाहप्रति त्यस्तो वितृष्णा महसुस हुँदैन, र तिनीहरू ती कुराप्रति निकै उत्साहित हुन्छन्—यी सबै कुरा पत्ता लागेपछि, त्यस्तो व्यक्तिलाई किन कुनै शिष्टता देखाउनु? तिनीहरू परमेश्‍वरका चुनिएका मानिसहरूलाई परमेश्‍वरलाई पछ्याउनबाट बाधा दिन मण्डलीमा घुसपैठ गरेका शैतानका नोकरहरू हुन् भन्‍ने कुरा स्पष्ट छ। के तँ तिनीहरूले दिएको बाधा सहन्छस्? (सहँदिनँ।) यदि तँ यसलाई सहँदैनस् भने, खडा भएर यसो भन्, “फलानो व्यक्ति मण्डलीमा आउँछ र सधैँ अफवाह फैलाउँछ, परमेश्‍वरका वचनहरू पढ्दैन, र परमेश्‍वरका वचनहरूबारे आफ्नो अनुभवात्मक बुझाइ बाँड्दैन। ऊ अविश्‍वासी हो र उसलाई मण्डलीबाट निकाल्नुपर्छ। कसैलाई कुनै आपत्ति छ?” यदि सबैले कुनै आपत्ति छैन भनेर भन्छन्, र हात उठाएर सहमति जनाउँछन् भने, त्यो व्यक्तिलाई पखाल्नुपर्छ। के अफवाह फैलाउनेलाई यसरी तह लगाउनु सन्तोषजनक हुँदैन र? (हुन्छ।) त्यस्ता मानिसहरूलाई यसरी नै तह लगाउनुपर्छ।

घ. परमेश्‍वरका वचनहरूको गलत अर्थ लगाउने र परमेश्‍वरको कामको आलोचना गर्ने विभिन्‍न प्रकारका आधारहीन अफवाहहरूलाई खुट्ट्याउनु

हामीले भर्खरै कुरा गरेका यस्ता अफवाहहरू कहाँबाट आउँछन्? ती ठूलो रातो अजिङ्गर, धार्मिक संसार, र गैरविश्‍वासीहरूबाट आउँछन्। बाहिरी संसारका अफवाहहरूबाहेक, मण्डलीको भित्री कुराका बारेमा केही भनाइ र हल्‍लाहरू पनि छन्। परमेश्‍वर, परमेश्‍वरको काम, परमेश्‍वरको दिन, र परमेश्‍वरका केही वचनहरूका बारेमा पूर्ण रूपमा झूटा दाबीहरूसमेत छन्, साथै परमेश्‍वर र उहाँको कामसँग सम्बन्धित केही रहस्यहरू पनि छन्, जुन मानिसहरूले आफ्ना कल्पना र धारणाहरूका आधारमा, वा गलत जानकारी र आधारहीन अनुमानहरू फैलाइएको आधारमा सृजना गर्छन्। अनि मानिसहरूले त्यस्ता भनाइहरू, हल्‍ला, र दाबीहरूलाई झकिझकाउ पार्ने हुनाले, यी अफवाहहरू निर्माण हुन्छन्। अफवाहहरू निर्माण भएपछि, अफवाहप्रति अभिरुचि भएका कतिपय मानिसहरू ती फैलाउने कामप्रति उत्साहित हुन्छन्, ती अफवाहहरूलाई वास्तविक मान्छन् र जताततै फैलाउँछन्, तिनलाई यति स्पष्ट र विस्तृत रूपमा वर्णन गर्छन् कि वास्तविक परिस्थितिका बारेमा अनजान, र सत्यता नबुझ्ने र मूर्ख र अज्ञानी कतिपय मानिसहरू साँच्‍चै नै यी अफवाहहरूको बहकाउमा पर्छन्। बहकाउमा परेपछि, के तिनीहरू प्रभावित र बाधित हुन्छन्? (हुन्छन्।) यी पनि मण्डलीमा देखा पर्ने आम समस्याहरू हुन्। परमेश्‍वर र परमेश्‍वरको घरको मानहानि गर्ने र तिनलाई आक्रमण गर्नेहरूको तुलनामा यी अफवाहहरू झिनोमसिनो भए पनि—तिनले परमेश्‍वरको मानहानि वा ईश्‍वरनिन्दा गर्दैनन्—अनि तिनले परमेश्‍वरका काममा कुनै बाधा वा क्षति नपुर्‍याए पनि, तिनले कतिपय मानिसहरूको जीवन प्रवेशमा असर गर्छन् र तिनलाई रोक्‍नुपर्छ। उदाहरणका लागि, जब कतिपय मानिसहरूले केही भ्रामक टिप्पणीहरू सुन्छन्, तब तिनीहरूले हृदयमा ती कुरालाई विश्‍वास गर्छन् र तुरुन्तै ती कुराहरू आफ्‍ना नजिकका मानिसहरूमाझ फैलाउँछन्। अफवाहहरू फैलिएपछि, विवरणहरू झनै बढ्छन् र पूर्ण हुन्छन्, र अन्तमा, अफवाहहरू वास्तविक घटनाहरू जस्तै देखिन थाल्छन्। समय, स्थान, र पात्रहरू जस्ता तत्त्वहरू सबै स्थापित हुन्छन्—त्यस्ता अफवाहहरूले सार्वजनिक रूपमा फैलिन सक्नका लागि चाहिने सर्तहरू पूरा गर्छन्, होइन र? के-कस्ता जानकारीहरू फैलाइँदैछन्? अफवाह फैलाउनेले भन्छ, “आज मैले तिमीलाई एउटा महत्त्वपूर्ण कुरा बताउनैपर्ने छ। बताइनँ भने मलाई भित्री रूपमा असहज महसुस हुनेछ; मैले परमेश्‍वरका वचनहरू पढ्नमा समेत ध्यान दिन सक्नेछैन। म यस मामलाबारे अत्यन्तै उत्साहित छु। अब परमेश्‍वरमा विश्‍वास गर्ने हामीमा बल्ल आशा पलाएको छ!” जब सबैले आशा छ भन्‍ने सुन्छन्, तब तिनीहरूलाई चासो लाग्छ र तिनीहरू उत्साहित बन्छन्; यो विषय निकै सशक्त हुन्छ। तिनीहरूले भन्छन्, “परमेश्‍वरको काम चाँडै समाप्त हुँदैछ। परमेश्‍वरले पहिले आफ्नो कामको अन्त्यका बारेमा अगमवाणी गर्नुभएका धेरै वटा चिन्हहरू देखा परिसकेका छन्। उदाहरणका लागि, चन्द्रमा र सूर्यको स्थिति, पूर्व र पश्चिमको अवस्था, हरेक देशमा परमेश्‍वरका चुनिएका मानिसहरूको सङ्ख्या, कति जना मानिसहरूले आफ्नो कर्तव्य पूरा गर्न सक्छन्, आदि इत्यादि—परमेश्‍वरको कामको समाप्तिका यी चिन्हहरू अहिले हामीसामु छन्। हामीले शीघ्र रूपमा तयारी गर्नुपर्छ!” कसैले सोध्छ, “हामीले के तयारी गर्नुपर्छ?” अफवाह फैलाउनेले भन्छ, “हामीले असल कार्यहरू र खाना तयार गर्नुपर्छ, र हाम्रो सबै बचत तुरुन्तै परमेश्‍वरलाई भेटीका रूपमा चढाउनुपर्छ, त्यसपछि हामीले राम्रो गन्तव्य सुरक्षित गर्न सक्छौँ।” तिनीहरूले यसो पनि भन्छन्, “फलानो वर्ष र महिनामा, फलानो मितिमा, र फलानो समयमा, हामी एउटा निश्‍चित ठाउँमा भेला हुनुपर्छ, जहाँ परमेश्‍वर हामीलाई लैजान पर्खिरहनुभएको हुनेछ। परमेश्‍वरले ‘यदि तैँले सबै कुरा त्याग्दैनस् भने, तँ मेरो चेला हुन लायक छैनस्, र मेरो अनुयायी हुन लायक छैनस्’ भन्‍नुभएको छ। अहिले परमेश्‍वरको दिन बल्ल आएको छ, र परमेश्‍वरका वचनहरू पूरा भएका छन्। हामीले हाम्रा सम्भाव्यता र करियरहरू मात्र नभई, हाम्रा परिवार, आफन्त, र देहगत सम्बन्धहरू जस्ता सबै सांसारिक कुराहरू पनि त्याग्‍नुपर्छ। हामीले सबै सांसारिक बन्धनहरू त्याग्‍नुपर्छ; हामी परमेश्‍वरलाई भेट्न जाँदैछौँ!” धेरैजसो मानिसहरूले सोध्छन्, “के यो साँचो हो?” अफवाह फैलाउनेले भन्छ, “हो, मैले मेरो घर र गाडी बेचेको छु र आफूले बचत गरेको पैसा निकालेको छु। यदि तिमीलाई मेरो विश्‍वास लाग्दैन भने, परमेश्‍वरका वचनहरूलाई हेर त। एउटा अध्यायमा, निश्‍चित वाक्यलाई उल्था गर्दा ठेगाना प्रकाश हुन्छ, र अर्को अध्यायमा निश्‍चित खण्डलाई उल्था गर्दा वर्ष र महिना प्रकाश हुन्छ…।” यो सुनेपछि, उत्साहित नहुने कोही हुन्छ? के यी शब्दहरूलाई खुट्ट्याउन सक्‍ने कोही छ? के मानिसहरूले अत्यन्तै चिन्ता गर्ने कुराहरू यिनै होइनन् र? के मानिसहरूले लामो समयदेखि आशा गरेका कुराहरू यिनै होइनन् र? कतिपय मानिसहरूले यो सुनेपछि र त्यसपछि परमेश्‍वरका वचनहरूलाई हेरेर त्यो साँच्‍चै नै मिल्‍ने रहेछ भन्‍ने सोचेपछि, वैकल्पिक योजनाका बारेमा विचार गर्न थाल्छन्। कतिपय मानिसहरूले भित्री रूपमा शङ्का गर्ने भए पनि, तिनीहरूले अझै पनि यो साँचो होस् भन्‍ने आशा गर्छन्, र सोच्छन्, “तोकिएको वर्ष र दिन अलिक टाढा भए पनि, कम्तीमा पनि सटीक मिति र समय त तोकिएको छ, त्यसकारण हामीसँग आशा छ।” तिनीहरूले यसलाई साँच्चिकै विश्‍वास नगरे पनि यसमा केही मात्रामा ध्यान दिन्छन्। यो ध्यानले के कुरालाई जनाउँछ? यसले के देखाउँछ भने, मानिसहरू यी कुराहरूद्वारा सजिलै प्रभावित र विचलित हुन्छन्। मण्डलीमा यस्तो अफवाह व्यापक रूपमा फैलिन थालेपछि, ८० देखि ९० प्रतिशत मानिसहरू अत्यन्तै उत्साहित हुनेछन्, र तिनीहरूमा भावनाहरू उर्लेर आउनेछन्, र तिनीहरूले यसो सोच्नेछन्, “हामीले आशा गरेको दिन बल्ल आउँदैछ! परमेश्‍वरले हाम्रा प्रार्थनाहरू सुन्नुभएको छ! परमेश्‍वरले हामीलाई प्रेम गर्नुहुन्छ र हामीलाई त्याग्‍नुभएको छैन!” भेलाहरूमा त्यस्ता विषयहरू फैलाउनुका परिणामहरू के हुनेछन्? के यसले सबैको भावनामा असर गर्नेछ? मानिसहरूले चाहेर पनि यसलाई इन्कार गर्न सक्नेछैनन्; अफवाहको हरेक वाक्यले तिनीहरूको हृदयमा प्रहार गर्नेछ, जसले गर्दा विश्‍वास नगर्नु त असम्भव नै हुनेछ। मानिसहरूले यी शब्दहरूमा विश्‍वास गर्ने सम्भावना धेरै हुन्छ; तिनीहरू शतप्रतिशत पक्का नभए पनि, तिनीहरू यो कुरा साँचो भएको भए हुन्थ्यो भन्‍ने चाहन्छन्, र यस्तो सोच्छन्, “संसारद्वारा इन्कार गरिनु, सरकारद्वारा खेदाइनु, धार्मिक संसारद्वारा सताइनु, जसोतसो सास फेर्न मात्र सक्नु, निरन्तर डरमा जिउनु—परमेश्‍वरलाई पछ्याएर हामीले भोगेका यत्तिका कठिनाइहरूका बारेमा मनन गर्दा लाग्छ, यी दिनहरू कहिले अन्त्य हुनेछन्? अब परमेश्‍वरको दिन बल्ल आइपुगेको छ!” यी विचारहरूले तेरो हृदयभित्र भावना उर्लाउँछ: “हामीले परमेश्‍वरप्रति आफूलाई धेरै समर्पित गरेका छौँ, परमेश्‍वरलाई पछ्याउनुमा हाम्रो आस्था अत्यन्तै दृढ छ; हामीले जे सुनिरहेका छौँ त्यो पक्‍कै साँचो हुनुपर्छ। हामीले अबदेखि यस संसारमा भौँतारिनु र कष्ट भोग्‍नु हुँदैन—हामी त्यस्तो नगर्न लायक छौँ!” जब तँमा यस्तो सोच आउँछ, र तँ यो अफवाहप्रति यति विश्‍वस्त र उत्साही हुन्छस्, तब के तँ अझै पनि परमेश्‍वरका वचनहरू पढ्न चाहन्छस्? यस विन्दुमा, के परमेश्‍वरका वचनहरूको कुनै खण्ड पढ्नु अनावश्यक देखिँदैन र? तँलाई यस्तो लाग्छ: “अहिले परमेश्‍वरका वचनहरूको अनुभवात्मक बुझाइ बाँड्नु किन यति अनावश्यक देखिन्छ? अबदेखि परमेश्‍वरलाई प्रार्थना गर्नु आवश्यक छैन, होइन र? परमेश्‍वरको दिन आएको छ, र हामी चाँडै नै परमेश्‍वरलाई आमनेसामने भेट्नेछौँ, त्यसकारण के अहिले परमेश्‍वरलाई प्रार्थना गर्नुको अर्थ हामीले परमेश्‍वरलाई आदर गर्दैनौँ भन्‍ने हुँदैन र? परमेश्‍वरबाट टाढा रहेको देहमा जिउने क्रममा पो हामीले हाम्रो तृष्णालाई कम गर्न परमेश्‍वरका वचनहरू पढ्नुपर्थ्यो। अहिले त, हामीले यो संसारलाई पार गर्नै लागेका छौँ र चाँडै नै परमेश्‍वरलाई व्यक्तिगत रूपमा भेट्नेछौँ, त्यसकारण परमेश्‍वरका वचनहरू पढ्नु आवश्यक छैन। हामीले अहिले गर्ने कुनै पनि कुरा त्यो निश्‍चित वर्ष, महिना, दिन, र समयमा परमेश्‍वरलाई भेट्नु जत्तिको महत्त्वपूर्ण छैन। यो कति अद्भुत कुरा हुनेछ! त्यो दिन त्यस ठाउँमा परमेश्‍वरलाई भेट्नुको तुलनामा परमेश्‍वरका वचनहरू पढ्नु अत्यन्तै महत्त्वहीन देखिन्छ।” तैँले त्यस उप्रान्त परमेश्‍वरका वचनहरू पढ्ने कार्यमा ध्यान दिन सक्दैनस्। तेरो हृदय बेचैन भएको हुन्छ, र त्यसले तुरुन्तै त्यो दिन आओस् भन्‍ने तृष्णा गरिरहेको हुन्छ! के यो मनोदशा व्यक्त गर्न गाह्रो छैन र? त्यस्ता अफवाहहरूले आम मानिसको ध्यान आकर्षित गर्छन् र मण्डलीभित्र ती सजिलै फैलिन सक्छन्। एक जनाले दुई जनामा, दुई जनाले दश जनामा फैलाउँछन्, र एउटा मण्डलीबाट दुई वटा मण्डलीमा, दुई वटा मण्डलीबाट पाँच वटा मण्डलीमा गर्दै अफवाहहरू झन्-झन् फैलिन्छन्, र झन्-झन् व्यापक हुँदै जान्छन्। परिणामहरू के-कस्ता हुन्छन्? यी अफवाहहरूले गर्दा मानिसहरूले परमेश्‍वरमाथि शङ्का गर्छन्, परमेश्‍वरबाट आफूलाई टाढा राख्छन्, मानवजातिलाई मुक्ति दिनुपछाडिको परमेश्‍वरको साँचो प्रेम बिर्सन्छन्, आफूले पूरा गर्नुपर्ने कर्तव्य बिर्सन्छन्, र आफूले पछ्याउनुपर्ने मार्ग बिर्सन्छन्। बरु, तिनीहरू एकोहोरो रूपमा परमेश्‍वरको दिन आएको र आफूले आशिष्‌हरू प्राप्त गर्न सक्छौँ कि सक्दैनौँ भनेर हेर्नुको पछ्याइमा लाग्छन्। जब त्यो दिन वास्तवमै आउँछ र केही पनि हुँदैन, तब मात्रै मानिसहरूले अफवाहहरूमा विश्‍वास गर्दा त्यसले आफ्‍नो जीवनमा हानि गरेको छ भन्‍ने महसुस गर्छन्। त्यसपछि के तँ पहिलेको जस्तो शिष्ट तरिकाले आफूलाई आचरणमा ढाल्ने, आफ्नो कर्तव्यमा लागिरहने, आफ्नो धरातलमा बसेर सत्यता पछ्याउने, सबै कुरामा सत्यता सिद्धान्तहरूको खोजी गर्ने, र परमेश्‍वरका वचनहरूअनुसार आफूलाई आचरणमा ढाल्ने र कर्तव्य पूरा गर्ने अवस्थामा फर्केर जान सक्छस्? समय बितिसकेको हुनेछ र यसलाई फिर्ता लिन सकिनेछैन। यसका लागि को दोषी हुन्छ? सत्यता पछ्याउने व्यक्ति कहिल-यै नभएकोमा आफूलाई नै दोष दे। तँ दिवास्वप्नमा हराएको थिइस् र, परिणामस्वरूप, अफवाहको सिकार बनेको छस्।

जो परमेश्‍वरमा विश्‍वास गर्छन् तर सत्यता बुझ्दैनन् तिनीहरूलाई एउटै अफवाहले अथाह रसातलमा पुर्‍याएर बरबाद गर्न सक्छ। अथाह रसातल भनेको के हो? सुरुमा, तँसँग परमेश्‍वरमाथि सामान्य विश्‍वास थियो र मुक्ति पाउने आशा थियो, तर एउटै अफवाहले तँलाई बहकाएको छ। थाहै नपाई, तँलाई शैतानले बहकाएको छ, तैँले शैतानले बोलेका दुष्ट शब्दहरूलाई विश्‍वास गरेको र त्यसलाई पछ्याएको छस्। तँ शैतानले तेरा लागि तय गरेको मार्गअनुसार हिँड्छस् र पछ्याउँछस्, र तँ जति टाढा जान्छस्, तेरो हृदय त्यति नै अन्धकारमय हुन्छ, र तँ परमेश्‍वरबाट त्यति नै टाढा जान्छस्। जब तैँले परमेश्‍वरलाई पूर्ण रूपमा त्यागेर इन्कार गरेको हुन्छस्, तब तँसँग हृदयमा परमेश्‍वरका बारेमा शङ्का मात्र हुँदैन, अझै गम्भीर रूपमा, तँभित्र परमेश्‍वरका बारेमा गुनासो र परमेश्‍वरको इन्कार बढ्छ। जब तँ यो विन्दुमा पुग्छस्, तब यो तेरा लागि बाटोको अन्त्य हुँदैन र? के यो अथाह रसातल होइन र? के यो तैँले हेर्न चाहने कुरा हो? जब तँ यो विन्दुमा पुग्छस्, तब के तैँले अझै पनि मुक्ति प्राप्त गर्न सक्छस्? सक्दैनस्, र फर्केर आउनु निकै गाह्रो हुन्छ। किन? किनभने परमेश्‍वरले काम गर्न छोड्नुभएको हुन्छ, पवित्र आत्माले काम गर्न छोड्नुभएको हुन्छ, र तँ अन्धकारले भरिएको हुन्छस्। तँ र परमेश्‍वरका बीचमा एउटा अल्गो पर्खाल ठड्याइएको हुन्छ। यो पर्खाल के हो? यो शैतानले तँमा हालिदिएका धारणा, कल्पना, र अफवाहहरू, र व्यक्तिगत चाहनाहरू हुन्। परमेश्‍वरको पहिचान, सार, हैसियत, इत्यादि जस्ता सकारात्मक कुराहरूबारे तेरो ज्ञान अचानक अस्पष्ट हुन्छ र त्यो बिस्तारै हराउन समेत पुग्छ। यो अत्यन्तै डरलाग्दो कुरा हो। के यो अथाह रसातलमा खस्‍नु होइन र? (हो।) जब तँ यस्तो परिस्थितिमा फस्छस्, तब के तैँले अझै पनि आफ्नो कर्तव्य पूरा गर्नका लागि कठिनाइ भोग्‍न र मूल्य चुकाउन सक्छस्? के तँ अझै पनि मुक्ति पाउनका लागि सत्यता पछ्याउने मार्गमा हिँड्न सक्छस्? म तँलाई भन्छु, फर्केर आउनु निकै गाह्रो हुन्छ। बहकाउमा पर्नु भनेको यही हो! यदि तँ एक क्षणका लागि सावधान भइनस् र बहकाउमा परिस् भने, एउटा मात्र अफवाहले पनि अकल्पनीय परिणामहरू ल्याउन सक्छ। त्यसकारण, जब मण्डलीमा परमेश्‍वरको कामका बारेमा यस्ता अफवाहहरू देखा पर्छन्, तब तिनलाई तुरुन्तै रोक्नुपर्छ र प्रतिबन्ध लगाउनुपर्छ। मानिसहरूलाई भ्रममा पार्न र लोभ्याएर सही मार्गबाट टाढा लैजानका लागि कसैले पनि हावाका कुराहरू बनाउनु हुँदैन, र मानिसहरूले सुन्न मन पराउने यावत् किसिमका झूटहरू सिर्जना गर्नु हुँदैन। मानिसहरूलाई यी विषयहरू मन परे पनि, तिनलाई हृदयदेखि नै ध्यान दिएर फैलाउनुको के फाइदा हुन्छ र? यसबाट के फाइदा प्राप्त गर्न सकिन्छ? कतिपय मानिसहरूले भन्छन्, “त्यो व्यक्तिले आफूले चाहेको कुरा बोल्न सक्छ, किनभने त्यो उसको मुख हो। त्यसकारण, उसले आफ्नो इच्छाअनुसार बोलोस्।” त्यो के कुरा भनिँदै छ त्यसमा निर्भर हुन्छ। यदि यो मानिसहरूलाई सुधार्ने कुरा हो भने, यो भन्न सकिन्छ र फैलाउन सकिन्छ—यसलाई जसरी फैलाए पनि हुन्छ। तर यी अफवाहहरूले मानिसहरूलाई अलिकति पनि सुधार्दैनन्; तिनले मानिसहरूलाई बहकाउने र तिनीहरूको ध्यान भड्काउने, तिनीहरूको पछ्याइमा बाधा दिने र तिनीहरूलाई सही मार्गबाट टाढा लैजाने, परमेश्‍वरसँगको तिनीहरूको सम्बन्धमा असर गर्ने, तिनीहरूको सामान्य कर्तव्य निर्वाहमा असर गर्ने, र मण्डलीको कामको सामान्य सुव्यवस्थामा असर गर्ने काम मात्र गर्छन्। मानिसहरूले यी अफवाहहरूलाई स्वीकार गरेपछि, त्यो तिनीहरू उम्कन नसकिने एउटा भुलभुलैयामा पर्नु जस्तै हो। त्यसकारण, जब तैँले यी अफवाहहरू सुन्छस्, तब यदि कसैले तँ एकलैलाई ती कुरा बतायो भने, तैँले तिनलाई इन्कार गर्नुपर्छ। यदि उसले अरूका माझमा ती कुरा बोल्यो भने, तैँले तिनलाई इन्कार गर्ने मात्र होइन, तिनको खुलासा र चिरफार पनि गर्नुपर्छ—अझ धेरै मानिसहरूलाई बहकाउमा पर्न नदे। विशेष गरी एक-दुई वर्ष, वा दुई-तीन वर्ष मात्र विश्‍वास गरेका मानिसहरूका हकमा भन्दा, तिनीहरूले अझै पनि गन्तव्य, परमेश्‍वरसँगको भेट, र माथि उचालिनु जस्ता मामिलाहरूलाई छर्लङ्ग देख्‍न सक्दैनन्, तिनीहरूमा सत्यताप्रति रुचि विकास भइसकेको हुँदैन, र तिनीहरूका आस्थामा सत्यता पछ्याउने र स्वभाव परिवर्तन पछ्याउने कुनै मार्ग हुँदैन। त्यस्ता अवस्थामा, तिनीहरू सबैभन्दा सजिलै यी अफवाहहरूको बहकाउ र प्रभावमा पर्छन्, र तिनीहरू बहकाउमा परेपछि, परिणामहरू अकल्पनीय हुन्छन्। यो विष सेवन गर्नु जस्तै हो; यदि प्रत्यौषध छ भने पनि, के तेरो शरीरमा क्षति भइसकेको हुँदैन र? तँ बाँचिस् भने पनि, के तेरो शरीरमा हुने कष्ट र क्षतिलाई बेवास्ता गर्न सकिन्छ? त्यसकारण, यी अफवाहहरूको सामना गर्दा, तैँले तिनलाई खुट्ट्याउन र इन्कार गर्न जरुरी छ, तिनलाई न त कथाका रूपमा लिनुपर्छ, न त वास्तविक घटनाका रूपमा लिनुपर्छ। कतिपय मानिसहरू यी अफवाहहरूमा विशेष रुचि राख्छन् र तिनलाई जताततै प्रसार गर्छन् र फैलाउँछन्, र ती सत्यता हुन् जस्तो गरी अरूलाई बाँड्छन्। यसको प्रकृति के हो? के यो शैतानका सेवकहरूका रूपमा कार्य गर्नु होइन र? त्यस्ता मानिसहरूलाई काटछाँट गर्नुपर्छ र चेतावनी दिनुपर्छ। यदि तिनीहरूले पश्चात्ताप गरेनन् भने, तिनीहरूलाई निकाल्नुपर्छ। यदि कुनै बिन्दुमा तिनीहरूको होस खुल्यो, र तिनीहरूले “अफवाह फैलाउनु गलत थियो; मैले त शैतानको नोकरका रूपमा काम गरिरहेको थिएँ, र म फेरि कहिल्यै पनि ती कुरा फैलाउनेछैन” भनेमा, तिनीहरूलाई निगरानीमा राख्‍न सकिन्छ: यदि तिनीहरूले पश्चात्ताप गरे र असल व्यवहार देखाए भने, तिनीहरूलाई मण्डलीमा अस्थायी रूपमा फेरि स्वीकार गर्न सकिन्छ। यदि तिनीहरू फेरि पहिलेकै बानीमा फर्के भने, तिनीहरूलाई पखाल्नुपर्छ।

परमेश्‍वरको कामबारे अफवाहहरू यतिमा मात्रै सीमित छैनन्। मानिसहरूले विश्लेषण र छानबिन गर्नका लागि आफ्ना कल्पना र धारणाहरूको, साथै आफ्नो दिमागको प्रयोग गर्छन्; तिनीहरूले परमेश्‍वरका वचनहरू र विभिन्‍न अगमवाणीहरू, साथै समाज र संसारका विभिन्‍न विपत्ति, चिन्ह, र घटनाहरूलाई छानबिन गर्छन्, र तिनीहरू आफ्ना सपनाहरूका भरमा परमेश्‍वरको कामका बारेमा स्वतन्त्र रूपमा टिप्पणी समेत गर्छन्—तिनीहरूले धेरै अफवाहहरू सिर्जना गर्छन्। धेरै मानिसहरूले नियमित रूपमा परमेश्‍वरका वचनहरू पढ्दैनन्, वा नियमित रूपमा सत्यतामा मेहनत लगाउँदैनन्, तिनीहरूले आफ्नो कर्तव्य पूरा गर्दा सिद्धान्तहरू खोजी गर्नमा नियमित रूपमा मेहनत लगाउनु त झन् परको कुरा हो। बरु, तिनीहरूले यस्ता प्रश्नहरूमा मनन गर्छन्, “परमेश्‍वरको देखापराइ र काम कसरी सुरु भयो? यो सबको सुरुवात कसले गर्यो? मानिसहरूले कस्तो भूमिका खेले? के-कस्ता घटनाहरू घटे?” तिनीहरूले यी बाहिरी घटनाहरू, र मण्डलीको प्रशासनिक संरचना, कर्मचारी, आदि इत्यादिको छानबिन गर्छन्। यो सब छानबिन गरेपछि, तिनीहरूले यो सबै कुराको सारांश निकाल्छन् र केही तथाकथित नियम वा घटनाहरू अघि सार्छन् र ती सत्यता हुन् जस्तो गरी तिनलाई मण्डलीमा फैलाउँछन्। तिनलाई फैलाउँदा, तिनीहरूले तिनलाई स्पष्ट र विस्तृत रूपमा वर्णन गर्छन्, र समझशक्ति नभएकाहरूले त तिनीहरूले परमेश्‍वरको कामका बारेमा छलफल गरिरहेका छन् भन्‍ने समेत सोच्न सक्छन्। तर, समझशक्ति भएका मानिसहरूले यस्तो सोच्छन्, “के तिमीले वाहियात कुराहरू फलाकिरहेका र विधर्म र भ्रमहरू फैलाइरहेका छैनौ र? के तिमीले परमेश्‍वरको कामको आलोचना गरिरहेको छैनौ र? यो बुझाइ र अनुभवहरू बाँड्नु होइन—यो सत्यतासँग सम्बन्धित छैन। यो त अफवाहहरू सिर्जना गर्नु हो र यसलाई तुरुन्तै रोक्नुपर्छ; नत्र, कतिपय मानिसहरू बहकाउमा पर्नेछन्!” अफवाह मान्न मिल्ने यी भ्रम र विधर्महरू सत्यतासँग मिल्दैनन् र तिनले सत्यताप्रतिको मानिसहरूको बुझाइमा बाधा दिन्छन्। जब मण्डलीमा अफवाह फैलाउने कार्य देखा पर्छ, तब यसलाई तुरुन्तै रोक्नुपर्छ।

केही अफवाहहरू यस्ता पनि हुन्छन्, जुन परमेश्‍वरको कामको आलोचना गर्ने दुष्ट शब्दहरू हुन्। उदाहरणका लागि, परमेश्‍वरले कसलाई प्रेम गर्नुहुन्छ, उहाँले कसलाई मुक्ति दिनुहुन्छ, र कसलाई सिद्ध पार्नुहुन्छ भन्‍ने सम्बन्धमा, कतिपय मानिसहरूले आफ्नै तुच्छ चलाकी प्रयोग गरेर अवलोकन गर्छन् र निष्कर्ष निकाल्छन्, र यसो भन्छन्, “जब संसारका सक्षम मानिसहरू, र पदाधिकारीका रूपमा सेवा गरेका मानिसहरू, र उद्यमहरूमा विभागीय प्रमुख वा प्रमुख कार्यकारी अधिकृतका रूपमा काम गर्ने मानिसहरू परमेश्‍वरका घरमा आउँछन्, तब तिनीहरू सिधै अगुवा बन्छन् वा तिनीहरूले तुरुन्तै साधारण मामला र वित्तको कमान सम्हाल्छन्। परमेश्‍वरले सिद्ध पार्नुहुने मानिसहरू यिनीहरू नै हुन्।” के यो अफवाहहरू सिर्जना गर्नु होइन र? यो वास्तवमै अफवाहहरू सिर्जना गर्नु हो। अफवाह भनेको के हो? यो तथ्यहरूसँग नमिल्ने तरिकाले गैरजिम्मेवार रूपमा बोल्नु, अन्धाधुन्ध आलोचना गर्नु, र आधारहीन निष्कर्षहरू निकाल्नु हो; यी सबै शब्दहरू अफवाह हुन्। अरू मानिसहरूले भन्छन्, “फलानोले दशौँ हजार युआन भेटी चढायो। उसको आस्था महान् छ, ऊ राज्यमा प्रवेश गर्न सक्छ।” यसले गर्दा पैसा नभएका मानिसहरू नकारात्मक बन्छन् र आत्तिन्छन्; तिनीहरूले भन्छन्, “मैले धेरै भेटीहरू चढाएको भए पनि, त्यो उसले एकै पटकमा चढाएको जति पनि हुँदैन। के यसको अर्थ मैले मुक्ति पाउन र म सिद्ध पारिन सक्दिनँ भन्‍ने हुन्छ? के परमेश्‍वरले म जस्तो व्यक्ति चाहनुहुन्न र?” त्यसपछि अफवाहहरू सिर्जना गर्ने अरू मानिसहरूले भन्छन्, “धनी मानिस राज्यमा प्रवेश गर्न सक्दैन; परमेश्‍वरले त गरिबलाई पो चाहनुहुन्छ।” त्यसपछि ती गरिब मानिसहरू खुसी हुन्छन्: “मैले धेरै पैसा नचढाएको भए पनि, म राज्यमा प्रवेश गर्न पाउँछु, तर धनीहरूले भने पाउनेछैनन्।” अफवाहहरू सिर्जना गर्नेहरूले जे भने पनि, यसले कुनै न कुनै रूपमा गरिब मानिसहरूलाई प्रभाव पार्छ; यो सबै अफवाह र शैतानी शब्दहरू मात्रै हुन् भन्‍ने तथ्यलाई तिनीहरूले छर्लङ्ग देख्‍न सक्दैनन्। किन यस्तो हुन्छ? किनभने तिनीहरूले सत्यता बुझ्दैनन् र तिनीहरूमा समझशक्तिको कमी हुन्छ, त्यसकारण तिनीहरू निरन्तर बहकाउमा पर्छन्। अफवाहहरू सिर्जना गर्नेहरू र तिनलाई फैलाउनेहरू सबै दियाबलस हुन्। तिनीहरूले जति नै बोले पनि, कुन शब्दहरू साँचो हुन् र कुन झूटा हुन्, यी शब्दहरू ठ्याक्कै कहाँबाट आउँछन्, यी शब्दहरू फैलाउनुमा तिनीहरूको मनसाय ठ्याक्कै के हो, र तिनीहरूले के-कस्ता उद्देश्यहरू हासिल गर्ने आशा गर्छन् भन्‍ने कुरा तँलाई थाहा हुँदैन। यदि कसैले यी कुराहरूलाई छर्लङ्ग देख्‍न सक्दैन र अन्धाधुन्ध यी अफवाहहरूलाई स्विकार्छ र फैलाउँछ भने, के ऊ मूर्ख होइन र? के मूर्खलाई बदमास पनि भनिँदैन र? यो शब्द असभ्य सुनिए पनि, मलाई यो निकै उचित लाग्छ। यो किन उचित छ? किनभने त्यस्ता मानिसहरूले गैरजिम्मेवार रूपमा बोल्छन्। तिनीहरूले यतिकै अफवाह फैलाउँछन्, निश्‍चित घटनाहरूका आधारमा लापरवाह रूपमा निष्कर्ष निकाल्छन् र अफवाहहरू सिर्जना गर्छन्, त्यसपछि यी अफवाहहरू वास्तविक घटना हुन् जस्तो गरी तिनलाई यतिकै फैलाउँछन् र मनासिब ढङ्गले वर्णन गर्छन्—परिणामस्वरूप यसले कतिपय मानिसहरूलाई असर गर्छ र बाधा दिन्छ। तिनीहरूले परमेश्‍वरका वचनहरू पढ्दैनन् वा सत्यता बुझ्दैनन्; तिनीहरूले मण्डलीमा अफवाह फैलाउँदै र बकवास गर्दै आफ्नो दिन बिताउँछन्। आज, तिनीहरूले कसैले धेरै भेटीहरू चढाउँदै गरेको देख्छन् र त्यो व्यक्तिले मुक्ति पाउन सक्छ भनेर भन्छन्। भोलि, तिनीहरूले जेल परेर पनि यहूदा नबनेको एउटा व्यक्तिलाई देख्छन्, र भन्छन्, “त्यो व्यक्ति परमेश्‍वरसँग एउटै हृदयको छ। ऊ राज्यमा प्रवेश गर्न सक्छ र उसले राम्रो गन्तव्य प्राप्त गर्न सक्छ। भविष्यमा, उसले परमेश्‍वरको घरका बीस सहरहरूमा शासन गर्नेछ; हामी जाबो पैदल सेनाको ऊसँग तुलना हुन सक्दैन।” के यो दुष्ट कुरा होइन र? के यी कुराहरू अफवाह होइनन् र? (हुन्।) यी शब्दहरू बोल्ने मानिसहरूको मनसाय र उद्देश्य जेसुकै भए पनि, के त्यस्ता शब्दहरूले कतिपय मानिसहरूलाई असर गर्ने र बाधा दिनेछैन र? कतिपय मानिसहरूमा थोरै आस्था हुन्छ, र जब तिनीहरूले यी अफवाह र दुष्ट शब्दहरू सुन्छन्, तब तिनीहरूले यस्तो मनन गर्न थाल्छन्: “के मैले मुक्ति पाउन सक्छु? के परमेश्‍वर मदेखि प्रसन्न हुनुहुन्छ?” तिनीहरू हृदयमा दिनभरि यिनै कुरा सोचिरहन्छन्, तीबारे दोधारमा पर्छन् र चिन्ता गर्छन्। अफवाहहरू सिर्जना गर्नेहरूको यो आधारहीन बकवासका कारण, तिनीहरूलाई आफूसँग मुक्ति पाउने आशा छैन भन्‍ने लाग्छ, त्यसैले तिनीहरू परमेश्‍वरसामु आएर प्रार्थना गर्छन्: “हे परमेश्‍वर, के तपाईँ मलाई प्रेम गर्नुहुन्न र? मैले तपाईँका लागि धेरै त्याग गरेको छु। मैले तपाईँलाई कहिले सन्तुष्ट पार्न सक्ने होला?” तिनीहरू गुनासाले भरिएका हुन्छन्। केही भएको छैन, र पनि यी गुनासाहरू कहाँबाट आउँछन्? ती गुनासाहरू ती अफवाहहरूले निम्त्याएका हुन्—यी व्यक्तिहरूलाई विष दिइएको छ र यिनीहरू पतन भएका छन्। तिनीहरूले प्रकट गर्ने जस्तोसुकै भ्रष्ट स्वभाव वा तिनीहरूले गरेका जस्तोसुकै अपराधहरूप्रति तिनीहरूलाई कुनै पछुतो वा ग्लानि महसुस हुँदैन, यसलाई लिएर तिनीहरू कहिल्यै रुँदैनन्—एक थोपा आँसु पनि झार्दैनन्—तर जब तिनीहरूले यस्ता अफवाहहरू सिर्जना गर्नेहरूले तिनीहरू जस्तो मानिसहरूसँग मुक्ति पाउने कुनै आशा छैन भनेर भनेको सुन्छन्, तब तिनीहरू तुरुन्तै आत्तिन्छन्। के तिनीहरूलाई असर परेन त? तिनीहरूलाई असर र बाधा परेको हुन्छ। यी मानिसहरू कदमा अपरिपक्‍व हुन्छन्, तिनीहरूले सत्यता बुझ्दैनन्, र तिनीहरू अत्यन्तै मूर्ख हुन्छन्। अफवाहहरू सिर्जना गर्नेहरूले त्यस्ता मानिसहरूलाई खेलौना बनाउन सजिलो ठान्छन् र त्यसैले तिनीहरूलाई फसाउन केही अफवाहहरू सिर्जना गर्छन्। आज, तिनीहरूले तँसँग मुक्ति पाउने आशा छ भनेर भन्छन्, र तँ खुसी हुन्छस्; भोलि, तिनीहरूले तँसँग मुक्ति पाउने कुनै आशा छैन भनेर भन्छन्, अनि तँ रुन्छस् र आत्तिन्छस्। तैँले किन तिनीहरूको कुरा सुन्छस्? तँ किन सधैँ तिनीहरूको बन्धनमा पर्छस्? के तिनीहरूले अन्तिम निर्णय गर्छन्? बढीमा, तिनीहरू जोकर मात्रै हुन्। तिनीहरूको नियतिसमेत परमेश्‍वरकै हातमा हुन्छ, त्यसकारण अरूलाई मूल्याङ्कन गर्नका लागि तिनीहरूसँग के योग्यता हुन्छ र? कसले मुक्ति पाउन सक्छ र कसले पाउन सक्दैन, वा कस्तो प्रकारका मानिसहरूलाई सिद्ध पार्न सकिन्छ र कस्तालाई सकिँदैन भनेर भन्‍नका लागि तिनीहरूसँग के-कस्ता योग्यताहरू हुन्छन् र? के तिनीहरूले सत्यता बुझ्छन्? तिनीहरूका कुन-कुन शब्दहरू परमेश्‍वरका अभिप्रायहरू र परमेश्‍वरका वचनहरूसँग मिल्छन्? तिनीहरूको एउटा शब्द पनि परमेश्‍वरका वचनहरूसँग मिल्दैन, तर पनि तैँले किन तिनीहरूलाई विश्‍वास गर्छस्? तँलाई किन तिनीहरूबाट बाधा हुन्छ? के यो मूर्खताले निम्त्याएको होइन र? (हो।) चाहे यो मूर्खता र अज्ञानताका कारण होस् वा तेरो कद अत्यन्तै सानो भएकाले र तैँले सत्यता नबुझ्ने हुनाले होस्, जे भए पनि, मण्डलीमा अफवाह फैलाउनेहरू सबैभन्दा घृणित हुन्छन्। तिनीहरूलाई खुट्ट्याउनुपर्छ, खुलासा गर्नुपर्छ, र त्यसपछि सीमित पार्नुपर्छ वा निकाल्नुपर्छ।

कतिपय मानिसहरूले भन्छन्, “यस्तो मिलेको जीउडाल भएको फलानोलाई हेर त; उसलाई मण्डली अगुवाका रूपमा चुनिएको थियो। फलानो व्यक्ति समाजमा फस्टाउँछ, उसलाई देख्ने सबैले उसलाई मन पराउँछन्; उसले परमेश्‍-वरमा विश्‍वास गर्न थालेपछि, दाजुभाइ-दिदीबहिनीहरूले पनि उसलाई मन पराउँछन्, र परमेश्‍-वरले पनि उसलाई मन पराउनुहुन्छ।” के यी शब्दहरूमा एउटा पनि सही अभिव्यक्ति छ? (छैन।) किन? (ती सत्यताअनुरूप छैनन्।) ठीक भन्यौ, यी शब्दहरू सत्यताअनुरूप छैनन्, ती सबै दुष्ट कुरा हुन्। कतिपयले भन्छन्, “फलानोको परिवार धनी छ, उसको जियाइ अवस्था राम्रो छ, र ऊ ज्ञानवान् छ। त्यसकारण, परमेश्‍वरका घरमा, उसले आर्थिक पक्ष र साधारण मामलाहरू सम्हाल्छ। ऊ उपयोगी छ र उसले यो कर्तव्यको जिम्मेवारी लिन सक्छ। यो परमेश्‍वरले गर्नुभएको नियोजन हो।” के “परमेश्‍वरले गर्नुभएको नियोजन” थपेपछि यो अभिव्यक्ति सत्यताअनुरूप बन्छ? के यो दुष्ट कुरा होइन र? यस्तो दुष्ट कुरालाई नै सामूहिक रूपमा अफवाह भनिन्छ। तथ्यहरूसँग नमिल्ने, परमेश्‍वरले नियोजन गर्नुभएका तथ्यहरूसँग बाझिने कुनै पनि गैरजिम्मेवार अभिव्यक्तिहरू लापरवाह शब्द र स्वेच्छाचारी निष्कर्ष हुन्; त्यस्ता अभिव्यक्तिहरू सबै अफवाह हुन्। किन तिनलाई अफवाहका रूपमा चित्रण गरिन्छ? यी अभिव्यक्तिहरू जारी भएपछि, तिनले कतिपय मानिसहरूको सामान्य मानसिकता र उद्देश्यहरूको पछ्याइमा बाधा दिन्छन् र हानि गर्छन्, त्यसकारण तिनलाई अफवाहका रूपमा चित्रण गरिन्छ। परमेश्‍वरका वचनहरूअनुसार, परमेश्‍वरले यति मात्र भन्‍नुहुन्छ कि मानिसहरूको जन्मस्थल, पारिवारिक पृष्ठभूमि, रूप, शैक्षिक स्तर, आदि इत्यादि कुरा परमेश्‍वरले नियोजन गर्नुभएको हो; उहाँले कुनै पनि वर्गका मानिसहरूको रूप, सामाजिक पृष्ठभूमि, वा अन्तर्निहित अवस्थाहरू आशिष् पाउनका लागि पूरा गर्नुपर्ने सर्तहरू हुन् भनेर मानिसहरूलाई कहिल्यै बताउनुभएको छैन। परमेश्‍वरले मानिसहरूबाट माग गर्नुहुने एउटै मात्र मानक भनेको तिनीहरूले सत्यता पछ्याउन र तिनीहरू परमेश्‍वरमा समर्पित हुन सक्नुपर्छ भन्‍ने हो। सबैभन्दा महत्त्वपूर्ण कुरा यही हो। यदि परमेश्‍वरका वचनहरूले केही कुरा खुलस्त रूपमा व्यक्त गरेको छैन, र यो मानिसहरूको आत्मगत कल्पना वा तिनीहरूको अनुमानको परिणाम मात्रै हो भने, त्यस्ता अभिव्यक्तिहरूलाई पनि अफवाह मानिन्छ। मानिसहरू कुनै व्यक्ति आशिषित् हुन सक्छ कि सक्दैन भन्‍ने कुरा सधैँ आफ्नो अवलोकन र बुझाइमार्फत, साथै आफ्‍ना धारणा र कल्पनाहरूका आधारमा मूल्याङ्कन गर्न चाहन्छन्। त्यसपछि, तिनीहरूले अरूको सत्यता पछ्याइमा प्रभाव पार्न, र कसले मुक्ति पाउन सक्छ र कसले सक्दैन, परमेश्‍वरका मानिसहरू को हुन्, र श्रमिकहरू को हुन् भनेर स्वेच्छाचारी ढङ्गले निर्णय गर्नका लागि यी भ्रमहरू फैलाउँछन्। यी सबै अफवाह हुन्। अफवाहहरूकै कुरा गर्नुपर्दा, हामी तिनलाई दुष्ट शब्द पनि भन्‍न सक्छौँ। चाहे जस्तोसुकै अफवाह वा शैतानी शब्दहरू देखा परे पनि, मण्डली अगुवाहरू तिनलाई रोक्न र सीमित पार्न तुरुन्तै अघि सर्नुपर्छ; अवश्य नै, यदि कुनै दाजुभाइ-दिदीबहिनीहरूसँग समझशक्ति छ भने, तिनीहरू पनि यी अफवाहहरू कहाँबाट आउँछन् र तिनको प्रकृति के हो भनेर चिरफार गर्न र खुट्ट्याउन अघि सर्नुपर्छ। जब यी दाजुभाइ-दिदीबहिनीहरूले यी कुराहरूबारे बुझाइ प्राप्त गर्छन्, तब तिनीहरू यी अफवाहहरूलाई खण्डन गर्न र विवाद गर्न खडा हुन सक्छन्, र ती अफवाह फैलाउनेहरूलाई प्रतिबन्धित गर्न, र तिनीहरूका विरुद्धमा एकजुट भएर लागिपर्न पनि सक्छन्। तिनीहरूले कसरी यसो गर्नुपर्छ? ती मानिसहरूलाई सबैको अगाडि खुलस्त रूपमा निन्दा गरेर: “तिमीले भनेको सबै कुरा अफवाह र दुष्ट कुरा हुन्, यो परमेश्‍वरका वचनहरू अनुरूप छैन, न त यो हाम्रा आवश्यकताहरू अनुरूप नै छ। यदि चेतावनीहरू पाएर पनि तिमीले अफवाह फैलाइरहन्छौ भने, हामी तिमीलाई निकाल्नेछौँ, र तिमीलाई अफवाहहरू सिर्जना गर्ने र मण्डलीमा अवरोध पुर्‍याउने कुनै अवसर दिनेछैनौँ!” यो अभ्यास कस्तो छ? (राम्रो।) यो काम यसरी गर्नु सत्यता सिद्धान्तहरू अनुरूप हुन्छ। यदि तैँले मानिसहरूलाई सुधार गर्ने कुराहरू बोल्दै आफ्नो व्यक्तिगत अनुभवात्मक बुझाइहरूमा सङ्गति गर्छस् भने, तैँले जसरी बोले पनि त्यो ठीकै हुन्छ। तैँले आफूलाई मन पर्ने कुनै पनि शब्दहरू प्रयोग गर्न सक्छस्, चाहे त्यो औपचारिक भाषा होस् वा बोलीचालीको भाषा होस्; यो सबै स्वीकार्य हुन्छ। तैँले गर्न नहुने एउटै मात्र कुरा भनेको अफवाह फैलाउनु हो।

ङ. आधारहीन अफवाहहरूले ल्याउने हानि

मण्डलीभित्र फैलिने अफवाहहरू परमेश्‍वरलाई इन्कार्ने वा परमेश्‍वरको कामको आलोचना गर्नेबारे मात्रै हुँदैनन्; अरू प्रकारका अफवाहहरू पनि हुन्छन्। यी अफवाहहरूलाई खुट्ट्याउनु र चिरफार गर्नु आवश्यक छ, र तिनलाई रोक्नु र सीमित गर्नु पनि आवश्यक छ। छोटकरीमा भन्दा, अफवाहहरू अवश्य नै राम्रा कुरा होइनन्; तिनले मानिसहरूलाई कुनै फाइदा दिँदैनन्। कति मानिसहरू भन्छन्, “म तिनीहरू के भनिरहेका छन् भनेर हेर्न, र ती कुराबाट समझशक्ति र बुद्धि प्राप्त गर्नका लागि अफवाहहरू सुन्न चाहन्छु।” यदि तँमा साँच्‍चै नै केही खुट्ट्याउने क्षमता छ र तँलाई अफवाहहरूको बाधामा पर्ने डर छैन भने, तैँले सुन्दा हुन्छ, तर परिणामहरू के हुनेछन्? यदि तैँले अन्योलमा परेर परमेश्‍वर र परमेश्‍वरको कामबारे शङ्का गर्न थालिस् भने, त्यो खतरनाक कुरा हो; यसको अर्थ तँ बहकिएको छस् भन्‍ने हुन्छ। यदि तैँले यो कुरा खुट्ट्याउन सकिनस् बरु तँ बहकाउमा परिस् भने, के त्यो समस्याजनक कुरा होइन र? के तँसँग त्यस्तो कद छ? तँ आफूमा आस्था छ भन्‍ने सोच्छस्, तर के तैँले सत्यता बुझ्छस्? यदि तैँले सत्यता बुझ्दैनस् भने, तेरो आस्था साँचो हुँदैन, र तँ अझै पनि बहकाउमा पर्नेछस्। यदि तैँले केही सत्यता बुझ्छस्, परमेश्‍वरबारे केही साँचो ज्ञान पाएको छस्, र यी अफवाहहरूलाई खुट्ट्याउन र प्रतिरोध गर्न सक्छस् भने, तैँले तिनलाई सुनेर बुद्धि प्राप्त गर्न सक्छस्। यदि तैँले आफूमा आस्था मात्रै छ भन्‍ने सोच्छस्, तर वास्तवमा यो आस्था अझै पनि साँचो कद बनेको छैन, र तैँले अझै सत्यता बुझ्दैनस् भने, म त भन्छु, अफवाहहरूबाट साँच्‍चिकै समझशक्ति र बुद्धि प्राप्त गर्न तँलाई निकै गाह्रो हुनेछ। अफवाहहरू कहाँबाट आउँछन्? ती शैतानबाट आउँछन्। शैतानले हरेक कमजोरीको फाइदा लिन्छ र परमेश्‍वरका वचनहरूमा प्रयोग गरिएका वाक्यांशहरूलाई छानीछानी लिने र परमेश्‍वरका वचनहरूलाई प्रसङ्गबाहिर लगेर परमेश्‍वरका वचनहरूमा आफूले गलचेपका रूपमा प्रयोग गर्न सकिने कुरा खोज्ने हरेक अवसरको फाइदा लिन्छ। यसमा आधार भएजस्तो देखिन्छ, तर वास्तवमा यो कुरा प्रसङ्गबाहिर ल्याएर मानिसहरूलाई भ्रममा पार्नका लागि गरिन्छ। यी अफवाहहरू सुनेपछि, सत्यता नबुझ्नेहरूले मनमनै सोच्छन्: “तिनीहरूले भनेको कुरा परमेश्‍वरका वचनहरूमा आधारित छ। यो सही हुनुपर्छ। यो अफवाह हुन सक्दैन, होइन र?” परिणामस्वरूप, तिनीहरू बहकाउमा पर्छन्। कति अफवाहहरू त स्पष्ट हुन्छन् र तिनलाई खुट्ट्याउन सजिलो हुन्छ। तर, कति अफवाहहरू खुट्ट्याउन गाह्रो हुन्छ; झट्ट हेर्दा, ती तथ्यहरूसँग मिलेजस्तो देखिन्छ, तर तिनको सार त्यस्तो हुँदैन। यी अफवाहहरू सतही रूपमा परमेश्‍वरका वचनहरूको शाब्दिक अर्थसँग मिल्दैमा ती सही छन् भन्‍ने नसोच्। वास्तवमा, यस्ता धेरै अभिव्यक्तिहरू खोक्रा सिद्धान्त हुन्, ती त पासो हुन्, र तिनले मानिसहरूलाई कुनै सुधार वा फाइदा प्रदान गर्दैनन्। यी सबै अभिव्यक्तिहरूलाई इन्कार गर्नुपर्छ। मानिसहरूले फरक-फरक मात्रामा परमेश्‍वरका वचनहरू बुझ्ने, र परमेश्‍वरले बोल्नुहुने प्रसङ्गहरू पनि फरकफरक हुने हुनाले, परमेश्‍वरका वचनहरूलाई अन्धाधुन्ध लागू गर्ने र अर्थ्याउने गर्दा त्यसले गल्तीहरू निम्त्याउने सबैभन्दा बढी सम्भावना हुन्छ। शैतानले प्रायजसो परमेश्‍वरका वचनहरूलाई प्रसङ्गबाहिर लगेर अनि गलत रूपमा अर्थ्याएर मानिसहरूलाई बहकाउँछ। बाइबल वा परमेश्‍वरका वचनहरूका आधारमा गरिएको परमेश्‍वरको कामको कुनै पनि निन्दा शैतानको चलाकी हो, त्यो मानिसहरूलाई बहकाउने त्यसको माध्यम हो; ती पासो हुन्, र त्यस्ता सबै अभिव्यक्तिहरूलाई इन्कार्नुपर्छ। झट्ट हेर्दा, अफवाहहरू एकदुई वटा टिप्पणी, वा केही टिप्पणी मात्रै हुन्; तीबाट डराइरहनु पर्दैन, र ती डर मान्नुपर्ने कुरा होइनन्। डर मान्नुपर्ने भनेको त्यस्ता अफवाहहरूको हो जसले बाइबल वा सत्यतालाई प्रसङ्गबाहिर लगेर त्यसका आधारमा निष्कर्ष निकाल्छन्। मानिसहरूलाई सबैभन्दा बढी बहकाउन सक्‍ने यसैले हो; यो नै मानिसहरूको मनमा सबैभन्दा बढी बाधा दिने कुरा हो। यसले गर्दा समझशक्ति नभएका मानिसहरूले ठेस खान्छन्। सत्यता बुझ्ने मानिसहरूले मात्रै यस्तो भ्रामक दुष्ट कुरा खुट्ट्याउन सक्छन्। उदाहरणका लागि, कति मानिसहरूले परमेश्‍वरले यस्ता मानिसहरूलाई प्रेम गर्नुहुन्छ र त्यस्ता मानिसहरूलाई प्रेम गर्नुहुन्न, परमेश्‍वरले यस्ता मानिसहरूलाई मुक्ति दिनुहुन्छ र त्यस्ता मानिसहरूलाई मुक्ति दिनुहुन्न, यस्ता मानिसहरूलाई परमेश्‍वरले हटाउनुहुन्छ, र त्यस्ता मानिसहरूले परमेश्‍वरका लागि केही अर्थ राख्दैनन्, आदि इत्यादि भन्ने आधारका रूपमा परमेश्‍वरका केही वचनहरू प्रयोग गर्छन्। के यी अभिव्यक्तिहरू निष्कर्ष होइनन् र? यी निष्कर्षहरू वास्तवमा परमेश्‍वरका वचनहरूअनुरूप हुँदैनन्। तिनीहरूले भेट्टाएका आधारहरू वास्तवमा प्रसङ्गबाहिर लगिएका हुन्छन्; ती फरक प्रसङ्गबाट आएका हुन्छन् र ती फरक अभिव्यक्तिहरू हुन्। यो पूर्ण रूपमा गलत अर्थ लगाउनु हो। तिनीहरूले छर्लङ्गैसित सार देख्दैनन्, र स्वेच्छाचारी ढङ्गले प्रावधानहरू लागू गर्छन्। तर समझशक्ति नभएका मानिसहरू यी भ्रमहरू सुनेपछि विषाक्त हुन्छन् र बहकिन्छन्, हृदयमा नकारात्मक बन्छन्, र यसरी भनिएको कुरा परमेश्‍वरका वचनहरूमा आधारित भएकाले, यो पक्‍कै सही हुनुपर्छ भन्‍ने सोच्छन्। तिनीहरूले पछि यी भ्रमहरूमा रहेका त्रुटिहरू पत्ता लगाउन परमेश्‍वरका वचनहरू ध्यान दिएर पढ्दैनन्, बरु ती सत्य हुन् भनेर पूर्ण रूपमा विश्‍वास गर्छन्। के तिनीहरू बहकाउमा परिरहेका हुँदैनन् र? यदि सत्यता बुझ्‍ने कसैले पनि तिनीहरूसँग सङ्गति गरेन भने, त्यो अत्यन्तै खतरनाक हुन्छ। कम्तीमा पनि, यी मानिसहरू छ महिनादेखि एक वर्षसम्म नकारात्मक बन्‍न सक्छन्; यसले तिनीहरूको जीवन प्रवेशमा ढिलाइ मात्र गर्दैन, यदि तिनीहरूले पछि हटेर विश्‍वास गर्न छोडे भने, तिनीहरू पूर्ण रूपमा बरबाद हुनेछन् र तिनीहरूले परमेश्‍वरको मुक्ति पूर्ण रूपमा गुमाउनेछन्। त्यसकारण, सत्यता नबुझ्ने सानो कद भएका मानिसहरू शैतानद्वारा बहकाइने ठूलो जोखिममा हुन्छन्! जसले सत्यता बुझ्छन् तिनीहरू मात्रै सुरक्षित र स्थिर हुन्छन्। यदि कुनै दिन तैँले मानिसहरूलाई बहकाउन कसैले अफवाह फैलाइरहेको साँच्‍चै भेट्टाइस् भने, सबैभन्दा प्रभावकारी तरिका भनेको तुरुन्तै सत्यता बुझ्ने व्यक्तिलाई भेटेर ऊसँग सङ्गति गर्नु हो; त्यसपछि मात्रै तँलाई यो अवस्थाबाट उद्धार गर्न सकिन्छ। अन्धाधुन्ध प्रावधानहरू लागू गर्ने आत्मिक बुझाइ नभएका मानिसहरूबाट सहयोग खोज्दा, त्यसले समस्या समाधान गर्न नसक्‍ने मात्र होइन, तँलाई थप भ्रममा समेत पार्नेछ। त्यसकारण, बहकाउमा पर्नु धर्ममा मात्रै हुने कुरा होइन—तैँले परमेश्‍वरमा विश्‍वास गरे पनि र मण्डली जीवन जिए पनि, यदि तैँले सत्यता पछ्याउँदैनस् भने, तँ अझै पनि सजिलै बहकाउमा पर्न सक्छस्। तैँले तीनदेखि पाँच वर्ष, वा सातदेखि आठ वर्ष विश्‍वास गरेको भए पनि, यदि तैँले सत्यता प्राप्त गरेको छैनस् भने, तँ अझै पनि बहकाउमा पर्ने जोखिममा हुन्छस्; खासगरी, प्रायजसो धारणाहरू बोक्ने र प्रायजसो नकारात्मक बन्‍ने मानिसहरू बहकाउमा पर्ने खतरा बढी हुन्छ र तिनीहरूले कुनै पनि बेला परमेश्‍वरलाई धोका दिन सक्छन्। किनभने शैतान गर्जने सिंहझैँ कसलाई निल्न सकिन्छ भनेर मानिसहरू खोज्दै पृथ्वीभरि डुल्छ; यो तथ्य हो। यो शैतान को हो? यो सत्यताप्रति वितृष्ण हुने र सत्यतालाई घृणा गर्ने सबै हुन्, जसमा ख्रीष्टविरोधीहरू, झूटा अगुवाहरू, बेतुका मानिसहरू, र अरूलाई बहकाउने मानिसहरू समेत पर्छन्—ती सबै शैतान हुन्। यी मानिसहरू जताततै डुल्छन्, र जता गए पनि परमेश्‍वरका चुनिएका मानिसहरूलाई बहकाउँछन् र बाधा दिन्छन्, त्यसकारण तिनीहरू सबै परमेश्‍वरको प्रतिरोध गर्ने दियाबलस हुन्। परमेश्‍वरका चुनिएका मानिसहरू आफू बहकाउमा नपर्ने र दह्रिलो गरी खडा हुने कुरा सुनिश्‍चित गर्न विशेष सतर्क हुनुपर्छ।

मण्डलीमा कतिपय नयाँ विश्‍वासीहरू वा अत्यन्तै कमजोर क्षमता भएका, परमेश्‍वरका वचनहरू बुझ्ने क्षमता नभएका मानिसहरू प्रायजसो विभिन्‍न अफवाहहरूद्वारा बहकाउ, प्रभाव, र बाधामा पर्छन् भन्‍ने कुरा नकार्न सकिँदैन। अफवाह सिर्जना गर्नेहरूले एउटा सामान्य निष्कर्षका भरमा सजिलै एक समूह मानिसहरूलाई पतन गराउन सक्छन्। तिनीहरूले लापरवाही ढङ्गले फ्याट्टै भन्ने शब्द र अभिव्यक्तिहरूले कतिपय मानिसहरूलाई नकारात्मक, कमजोर, र कर्तव्य निर्वाह गर्न अनिच्छुक बनाउन सक्छन्। जब परमेश्‍वरको घरले बोलाउँछ, तब यी मानिसहरू डरले भरिन्छन्, र इन्कार्ने र भाग्‍ने विभिन्‍न कारण र बहानाहरू खोज्छन्। प्रस्ट रूपमा भन्नुपर्दा, अफवाह सिर्जना गर्नेहरूले मण्डलीमा कस्तो भूमिका खेल्छन्? तिनीहरूले शैतानका नकरहरूका रूपमा काम गर्छन्, यसमा कुनै शङ्का छैन। उदाहरणका लागि, कति मानिसहरू भन्छन्, “आफ्नो कर्तव्य निभाउँदा तिमीसँग जगेडा योजना पनि हुनुपर्छ। परमेश्‍वरको घरले तिमीलाई कर्तव्य निर्वाह गर्न बोलाउँछ, र तिमीले यो काम राम्ररी गरेनौ भने, परमेश्‍वरको घरले कुनै पनि बेला तिमीलाई प्रयोग गर्न छोड्न सक्छ। त्यो बेला, यदि तिमी घर गयौ भने, तिमीलाई जीवन धान्न गाह्रो हुनेछ। त्यो बेला कसैले पनि तिमीलाई साथ दिनेछैन!” के यो “हृदयस्पर्शी” सुनिन्छ? यो मानव भावनाअनुरूप छ र निकै प्रेमपूर्ण र विचारशील सुनिन्छ, तर के तैँले यी शब्दहरूमा परमेश्‍वरको हृदयलाई कुनै ख्याल गरिएको पाउँछस्? के यी शब्दहरूले मानिसहरूलाई कुनै साथ, आपूर्ति, सहयोग, वा प्रोत्साहन दिन्छन्? (दिँदैनन्।) मानिसहरूलाई जगेडा योजना तयार गर्न भन्नु—के यो तिनीहरूलाई पछाडि तान्‍नु होइन र? तिनीहरूले यसो भन्‍नुको अर्थ के हो? “तिमी सावधान हुनुपर्छ; परमेश्‍वर तिमीविरुद्ध खडा हुन सक्छन्!” तिनीहरूले मानिसहरूमा छर्ने विष यही हो। यो सुनेपछि, मानिसहरूले सोच्छन्, “त्यो ठीक हो, म कसरी यति मूर्ख हुन सकेँ? मैले झण्डै आफ्नो घर नै बेचेको थिएँ—यदि मैले आफ्नो कर्तव्य राम्ररी पूरा गरिनँ र मलाई बर्खास्त गरियो भने, मसँग फर्केर जाने घरसमेत हुनेथिएन। धन्‍न, तिनीहरूले मलाई याद दिलाए, नत्र मैले मूर्खतापूर्ण काम गरिसकेको हुन्थेँ।” कस्तो “दयालु” ताकेता, तर यसमा धेरै विष छ, र यो भित्रैसम्‍म पुग्छ! के तिमीहरूले यस्ता अफवाहहरू सुनेका छौ? सुन्दा त, तिनीहरूले मानिसहरूप्रति यति राम्रो व्यवहार गरिरहेका छन्, यति विचारशील भएर, यस्तो ठूलो “प्रेम” देखाइरहेका छन् जस्तो लाग्छ। यी मानिसहरू जोसँग कुरा गर्छन् तिनीहरू न त आफन्त हुन्छन् न त साथी नै, तिनीहरूबीच रगतको कुनै नाता हुँदैन—यी मानिसहरूले आफूसित कुराकानी गर्ने मानिसहरूप्रति यस्तो ठूलो “प्रेम” देखाउन सकेको त तिनीहरू सबै परमेश्‍वरमा विश्‍वास गर्नेहरू भएर मात्र हो। मानिसहरूले सोच्छन्, “यो साँच्‍चै नै परमेश्‍वरको सुरक्षा हो! त्यसोभए, मैले पहिले राम्ररी विचार गर्नु नै राम्रो हुन्छ। यदि म आफ्नो कर्तव्य निर्वाह गर्न जाँदा सधैँ झाराटारुवा भएँ, र मलाई घर पठाइयो भने के गर्ने? त्यसकारण, मैले कर्तव्य निर्वाह गर्दा, म सजग हुनुपर्छ; मैले मलाई राम्रो देखाउने काम धेरै गर्नुपर्छ, गल्तीहरू गर्नबाट जोगिनुपर्छ, र मैले गल्ती गरिहाले पनि, अरूलाई थाहा दिनु हुँदैन। त्यसो गरिएमा, मलाई घर पठाइनेछैन, होइन र? मलाई घर पठाइयो भने पनि, ठीकै हुन्छ; मसँग जगेडा योजना हुन्छ, मेरो बचत हुन्छ, र मेरो घर अझै पनि त्यहीँ हुन्छ। के यो परमेश्‍वरले मानिसहरूका भावनाहरूको ख्याल नगर्नुभएको र देहगत भावनाअनुसार नचल्‍नुभएको मात्रै होइन र? चाहे जेसुकै भए पनि, डर मान्नुपर्ने के छ र? मानिसहरू आफ्नो भावनाअनुसार नै चल्छन्, र मानव संसारमा जताततै प्रेम छ!” यो एउटा “हृदयस्पर्शी” अभिव्यक्तिले मानिसहरूमाझ “मित्रता” सिर्जना गर्छ, तर यसले परमेश्‍वरलाई कहाँ राख्छ? यसले परमेश्‍वरलाई तेस्रो वा चौथो प्राथमिकतामा राख्छ, उहाँलाई बाहिरी व्यक्ति बनाउँछ, मानौँ परमेश्‍वर भरोसायोग्य नै हुनुहुन्न र मानिसहरू मात्रै भरोसा गर्न लायक छन्, मानिसहरूले मात्रै अरूको ख्याल गर्छन्। यो एउटा अभिव्यक्तिले यति महत्त्वपूर्ण प्रभाव पार्छ, यो अत्यन्तै “सामयिक” छ! के तिमीहरूलाई यस्ता शब्दहरू सुन्न मन लाग्छ? तँलाई तिनीहरूका शब्दहरूमा द्वेष लुकेको छ भन्ने थाहा भए पनि, तैँले अझै कसैले तँलाई सङ्केत दिन सक्छ, तँलाई मद्दत गर्न सक्छ, अगाडि के छ भनेर थाहा नहुँदा त्यो बाटो हिँडिसकेको व्यक्तिले चेतावनी दिन सक्छ, र तँलाई हार्दिक शब्द बोलिदिन सक्छ भन्‍ने आशा गर्छस्। यो अभिव्यक्ति अत्यन्तै “निर्णायक,” अत्यन्तै “महत्त्वपूर्ण” छ! के यो तिनीहरूको कुरा पूर्ण रूपमा पत्याउनु होइन र? यो अफवाह सिर्जना गर्ने व्यक्तिका “विचारहीन” शब्दहरूले मानिसहरूलाई किनेको र परमेश्‍वरलाई विश्‍वासघात गरेको हुन्छ। यो कदम कस्तो छ? के यो ठिकै छ? (छैन।) तिमीहरूले यो कस्तो व्यक्ति हो भन्छौ? मानिसहरूका नजरमा, ऊ एक असल व्यक्ति, एक दयालु व्यक्ति हो, तर सत्यता बुझ्नेहरूका नजरमा, यो अन्योलमा परेको व्यक्ति हो। उसको कार्य र व्यवहारलाई हेर्दा, उसले पूर्ण रूपमा शैतानको नोकरहरूका रूपमा काम गर्छ, ऊ साँचो दियाबलस हो! के यसो भन्‍नु सही हुन्छ? (हुन्छ।) यो अत्यन्तै सही छ! यो अलिकति पनि गलत छैन। तिनीहरूले सबैलाई परमेश्‍वरविरुद्ध सतर्क हुन, र परमेश्‍वरको विरोध गर्न लगाउँछन्, र तिनीहरूले मानिसहरूलाई सुधार गर्न सक्‍ने एउटा पनि शब्द बोल्दैनन्। किन बोल्दैनन्? किनभने तिनीहरूको हृदय परमेश्‍वरप्रति शत्रुता र घृणाले भरिएको हुन्छ, तिनीहरूमा शैतानी प्रकृति सार हुन्छ, र तिनीहरू अन्तर्निहित रूपमा परमेश्‍वरको प्रतिरोध गर्छन् र उहाँको विरोधमा खडा हुन्छन्। कति मानिसहरू भन्छन्, “तिनीहरू अन्तर्निहित रूपमै परमेश्‍वरको विरोधमा उभिन्छन्, तैपनि तिनीहरू किन अझै परमेश्‍वरलाई पछ्याउँछन्?” आशिष्‌हरू प्राप्त गर्न! तिनीहरू परमेश्‍वरको घरबाट आशिष् पाउने परिणाम ठगेर लिन चाहन्छन्, तर कुनै पनि मूल्य चुकाउन वा सत्यता पछ्याउन चाहँदैनन्। तिनीहरू परमेश्‍वरको कामलाई भताभुङ्ग पार्न, परमेश्‍वरका चुनिएका मानिसहरूलाई बाधा दिन, र तिनीहरूलाई परमेश्‍वरबाट टाढा जाने र परमेश्‍वरलाई धोका दिने तुल्याउन पनि चाहन्छन्। यस्तो व्यक्ति पक्कै पनि साँचो दियाबलस नै हो। तर कतिपय मूर्ख मानिसहरू सधैँ यस्ता मानिसहरूको दुष्ट अनुहार छर्लङ्गै देख्‍न र चिन्न असफल हुन्छन्। तिनीहरूले यी मानिसहरूले भन्ने मानव धारणाहरूसित र देहगत भावनाहरूको आवश्यकतासित मिल्ने सबै दुष्ट शब्दहरू स्विकार्न सक्छन्। तिनीहरूले यी मानिसहरूको बहकाउमा परेर कुनै पनि बेला परमेश्‍वरलाई धोका दिन र इन्कार्न सक्छन्—तिनीहरूले उहाँलाई इन्कार्न नचाहे पनि, त्यो तिनीहरूको नियन्त्रणभन्दा बाहिर हुन्छ। शैतान, दियाबलसहरू, र शैतानका नोकरहरू अत्यन्तै कुटिल र छली हुन्छन्! तिनीहरू आफै परमेश्‍वरको प्रतिरोध गर्छन् र उहाँको विरोधमा खडा हुन्छन्, तिनीहरू सत्यतालाई घृणा गर्छन् र यसलाई स्वीकार गर्दैनन्, साथै तिनीहरू अझ धेरै मानिसहरूलाई परमेश्‍वरलाई पछ्याउन र सत्यता पछ्याउनबाट रोक्नसमेत चाहन्छन्। परमेश्‍वरका घरमा, यी मानिसहरूले शैतानको माध्यम बनेर शैतानका लागि बोल्ने र काम गर्ने भूमिका खेल्छन्। तिनीहरूले मानिसहरूको समझशक्ति वृद्धि गर्नका लागि विशेष रूपमा प्रयोग गरिने प्रतिभारको काम गर्छन्। त्यसैले, तिनीहरूले बोल्ने धेरै कुराहरू झट्ट हेर्दा त्यति समस्याजनक नदेखिन सक्छन्। यहाँसम्म कि तिनीहरूले प्रायः परमेश्‍वरका वचनहरू उद्धृत गर्छन्, परमेश्‍वरका वचनहरूमा केही प्रमाण र भनाइहरू भेट्टाउँछन्, र त्यसपछि तिनमा केही अलङ्कार थप्छन्, जसले गर्दा तिनीहरूको कुरा परमेश्‍वरका वचनहरूसँग धेरै नै मिलेजस्तो देखिन्छ। तर एउटा कुरा निश्‍चित छ: तिनीहरूले जे भन्छन् त्यो सत्यताविपरीत हुन्छ। तिनीहरूको कुरा सुन्दा, त्यो सही लाग्‍न सक्छ, तर यदि तैँले ध्यानपूर्वक त्यसलाई परमेश्‍वरका वचनहरूसँग तुलना गरिस् भने, तैँले त्यो आधारभूत रूपमा सत्यताअनुरूप छैन भनेर खुट्ट्याउन सक्‍नेछस्। तिनीहरूले बोल्ने ती सबै भ्रमपूर्ण शब्दहरू शैतानबाट आएका हुन्छन्। तिनीहरूले परमेश्‍वरलाई जाँचिरहेका हुन्छन्, परमेश्‍वरका वचनहरूभित्रै गलचेप खोज्ने कोसिस गरिरहेका हुन्छन्, परमेश्‍वरलाई निन्दा गर्न र परमेश्‍वरका चुनिएका मानिसहरूलाई बहकाउनका लागि परमेश्‍वरका वचनहरूलाई गलत अर्थ्याइरहेका हुन्छन्, र यसरी तिनीहरूलाई परमेश्‍वरबारे अनुमान गर्ने, उहाँलाई गलत बुझ्ने, धोका दिने, इन्कार्ने, आदि इत्यादि गर्ने तुल्याइरहेका हुन्छन्। त्यसकारण, ख्रीष्टविरोधी र दुष्ट मानिसहरूबाहेक, अरूलाई बहकाउन अफवाह सिर्जना गर्नेहरू पनि मण्डलीमा खुट्ट्याइनुपर्ने, सतर्कता अपनाउनुपर्ने, र हटाइनुपर्ने श्रेणीका मानिसहरू हुन्।

च. आधारहीन अफवाह फैलाउने मानिसहरूलाई खुट्ट्याउने काम र तिनीहरूलाई तह लगाउने सिद्धान्तहरू

मण्डलीमा अरूलाई बहकाउन अफवाह सिर्जना गर्ने मानिसहरूलाई हामीले कसरी खुट्ट्याउनुपर्छ? पहिलो कुरा, जसले अफवाह सिर्जना गर्छन् तिनीहरूले सत्यता पटक्‍कै पछ्याउँदैनन्; तिनीहरू त्यसप्रति वितृष्ण हुन्छन्। यसका साथै, तिनीहरूले प्रायजसो यावत् किसिमका दुष्ट शब्दहरू र हास्यास्पद अभिव्यक्तिहरू सिर्जना गर्छन् र तिनलाई सानो कदका, सतही जग भएका, र सत्यता नबुझ्ने कतिपय दाजुभाइ-दिदीबहिनीहरूलाई बहकाउन र आकर्षित गर्नमा प्रयोग गर्छन्। तिनीहरूले हासिल गर्ने नतिजा मण्डली जीवनको सामान्य सुव्यवस्थामा बाधा र हानि गर्ने, मानिसहरूको सामान्य पछ्याइमा बाधा दिने र तिनीहरूलाई सही मार्गबाट टाढा लैजाने, मानिसहरूलाई नकारात्मक र कमजोर बनाउने, र तिनीहरूलाई आफ्नो कर्तव्य त्याग्‍न र परमेश्‍वरमा विश्‍वास गर्न छोड्न लगाउनेसमेत हुन्छ—यसले तिनीहरूलाई झनै खुसी बनाउँछ। त्यसकारण, अफवाह सिर्जना गर्नेहरूलाई शैतानका नकरहरू भन्‍नु पूर्ण रूपमा सही व्याख्या हो; त्यस्ता मानिसहरूको साँचो अनुहार र सार यही हो, र यो खुट्ट्याउन सजिलो छ। कतिपय मानिसहरूमा थोरथोरै समझ हुन्छ; तिनीहरू आफैले सत्यतालाई प्रेम नगरे पनि, अरूले कसरी सत्यता पछ्याउँछन् भन्‍नेबारेमा तिनीहरूले राय व्यक्त गर्ने वा हस्तक्षेप गर्ने गर्दैनन्। यी मानिसहरूलाई बेवास्ता गर्न सकिन्छ। तर कति मानिसहरूले भने सत्यता पछ्याउनेहरूलाई डाहा र घृणा गर्छन्; तिनीहरूले निश्‍चित अभिप्रायहरू बोकेर सधैँ तिनीहरूलाई आलोचना र आक्रमण गर्छन्, र तिनीहरूलाई दोष्याउन प्रयोग गर्न सकिने आधारसमेत समात्छन्। त्यस्ता मानिसहरूबाट सावधान रहनुपर्छ। यी मानिसहरूले बोल्ने कुरा एकदम सही, तर्कसङ्गत, र परमेश्‍वरका वचनहरूको शाब्दिक अर्थअनुरूप सुनिन सक्ने भए पनि, ध्यानपूर्वक खुट्ट्याउँदा, यो प्रायजसो झूट र अफवाहहरू हुन्छ, विशुद्ध बकवास हुन्छ। यी भ्रमपूर्ण अफवाह र झूटहरूलाई खुट्ट्याइनुपर्छ। कति मानिसहरू भन्छन्, “मैले छोटो समय मात्र परमेश्‍वरमा विश्‍वास गरेको छु, परमेश्‍वरका थोरै मात्र वचनहरू पढेको छु, र सत्यता बुझेको छैनँ। मैले कसरी अफवाह र झूटहरू खुट्ट्याउन सक्छु?” यसको एउटै उपाय भनेको आजदेखि परमेश्‍वरका वचनहरू पढ्नमा थप ध्यान दिनु र परमेश्‍वरका वचनहरूमा बढी सत्यता खोजी गर्नु, र परमेश्‍वरका वचनहरूलाई तेरो हृदयमा जरा गाड्न दिनु हो। परमेश्‍वरका वचनहरूको मार्गदर्शन पाएपछि र सत्यताअनुसार मामलाहरू हेरेपछि, तँमा समझशक्ति आउनेछ। यी मानिसहरूले फैलाउने अफवाहहरूले तँलाई कुनै असर गर्नेछैनन् र तेरो सामान्य पछ्याइमा बाधा दिनेछैनन्। तिनीहरूले जुनसुकै अफवाहबारे छलफल गरे पनि वा जस्तोसुकै बकवास बोले पनि, त्यो सुनेपछि तँ डगमगाउने छैनस्, न त तँ नकारात्मक र कमजोर नै हुनेछस्, वा तँसँग परमेश्‍वरबारे कुनै गलतफहमी झनै हुनेछैन; तैँले सही दिशा पछ्याउनमा मात्रै ध्यान दिनेछस्। यसको अर्थ तँसँग प्रतिरोध क्षमता छ—शैतानका त्यस्ता नकरहरूले मण्डलीमा अब कुनै प्रभाव पार्नेछैनन्। अफवाहहरूलाई खुट्ट्याउन सिक्‍ने कुनै छोटो विधि छैन। एउटै मात्र तरिका भनेको प्रवचनहरू अझ बढी सुन्नु, परमेश्‍वरका वचनहरू अझ बढी पढ्नु, र अझ बढी सत्यता सङ्गति गर्नु हो। जब तैँले सत्यताको बुझाइ प्राप्त गर्छस्, तब तँसँग स्वाभाविक रूपमा समझशक्ति हुनेछ। परमेश्‍वरका वचनहरू पढ्नु र सत्यता सङ्गति गर्नुको उद्देश्य के हो? यो सत्यतालाई बुझ्नु र परमेश्‍वरका वचनहरू पढेर ती अफवाह र भ्रमहरूलाई खुट्ट्याउनु हो। यदि तैँले ती अफवाहहरू परमेश्‍वरका वचनहरूसँग बाझिन्छन् र तीविरुद्ध जान्छन्, सत्यताको उल्टो छन् भनेर देख्छस् भने, ती अफवाहहरू आफै ढल्नेछन्। अवश्य नै, कतिपय मानिसहरू यसो भन्छन्, “मैले परमेश्‍वरका वचनहरू पढ्नमा मेहनत गरेको छैनँ र परमेश्‍वरका वचनहरूमा भएको सत्यता के हो भनेर बुझेको छैनँ। मलाई एउटा कुरा मात्रै याद छ: आफूलाई आचरणमा ढाल्ने कुरामा, मैले भीडलाई पछ्याउनुपर्छ। धेरैजसो मानिसहरूले जे कुरा इन्कार्छन्, म पनि त्यो इन्कार्छु; धेरैजसो मानिसहरूले जे कुरा स्विकार्छन्, म पनि त्यो स्विकार्छु। म बस भीडलाई पछ्याउँछु।” के यो सही हो त? (होइन।) कहिलेकाहीँ भीड पनि गलत हुन्छ, र भीडलाई पछ्याउनु भनेको तिनीहरूसँगै गल्ती गर्नु हो। तैँले सत्यता बुझेका मानिसहरूलाई पछ्याउन सिक्‍नैपर्छ; यो मात्रै राम्रो तरिका हो।

आधारहीन अफवाहहरू फैलाउनु भनेको मण्डलीमा प्रायजसो भइरहने कुरा हो। यो सवाल ठूलो समस्या नभए पनि, परमेश्‍वरका चुनिएका मानिसहरूलाई यसले पुर्‍याउने बाधा र हानि सानो हुँदैन। कम्तीमा पनि, यसले मानिसहरूलाई नकारात्मक र कमजोर बनाउन सक्छ; सबैभन्दा खराब अवस्थामा, यसले मानिसहरूलाई परमेश्‍वरबाट टाढा जाने र उहाँलाई धोका दिनेसमेत बनाउन सक्छ। त्यसकारण, अफवाह फैलाउने कार्यलाई बेवास्ता गर्न सकिँदैन। यस्तो घटना मण्डलीमा घटेपछि, यसलाई तुरुन्तै रोक्नु र सीमित गर्नुपर्छ। यदि मण्डली अगुवाहरू बोधो र मोटो बुद्धिका छन्, वास्तविक काम गर्न सक्दैनन्, र यो समस्या पत्ता लगाउन सक्दैनन्, तर सत्यता पछ्याउने र बुझ्ने कतिपय राम्रो क्षमताका मानिसहरूले यो पत्ता लगाउँछन् भने, पछिल्ला मानिसहरू नै यो समस्या समाधान गर्न अघि सर्नुपर्छ। सहमतिमा पुग्‍न र पुष्टि प्राप्त गर्न धेरै मानिसहरूसँग खोजी र सङ्गति गरेर, अफवाहहरू फैलाइँदै छ भन्‍ने कुरा निर्धारित भएपछि, मानिसहरूले यो समस्या समाधान गर्न सत्यताको खोजी गर्नुपर्छ। यदि कुनै निश्‍चित टिप्पणी भ्रम हो भन्‍ने स्पष्ट छैन भने, यसलाई अन्धाधुन्ध चित्रण नगर्। प्रस्ट र नझुक्‍किने, अनि अफवाह र भ्रमहरू भनेर सजिलै खुट्ट्याउन सकिने टिप्पणीहरूका हकमा, तिनलाई सबैले खुट्ट्याउन सकून् भनेर तुरुन्तै तिनको खुलासा र चिरफार गरिनुपर्छ। यदि कसैले बोलेको एकदुई वाक्य सुनेपछि तैँले त्यो अफवाह वा भ्रम हो कि होइन भनेर खुट्ट्याउन सक्दैनस् भने, तैँले यसलाई होसियारीसाथ सम्हाल्नुपर्छ र अन्धाधुन्ध निष्कर्ष निकाल्नु हुँदैन। स्पष्ट रूपमा खुट्ट्याउनका लागि उसलाई बोलिसक्‍न दे। यो अफवाह वा भ्रम हो भन्‍ने पुष्टि भएपछि, यो व्यक्तिलाई तुरुन्तै रोक र प्रतिबन्ध लगाउनुपर्छ। यदि बारम्बार दिइएका चेतावनी र प्रतिबन्धहरूले पनि उसलाई प्रतिबन्धित गर्न सकिएन, र उसले निरन्तर अफवाह फैलाइरह्यो भने, उसलाई मण्डलीबाट निकालिनुपर्छ। के मण्डलीमा कसैले अफवाह फैलाउँदै गरेको पत्ता लाग्दा के गर्ने र कसरी अभ्यास गर्ने भन्‍नेबारे सिद्धान्त र मार्ग स्पष्ट भयो? (भयो।)

अफवाहहरूको विषयवस्तुमा मैले उल्लेख गरेका मुख्य समस्याहरू मात्रै समावेश हुँदैनन्; केही अफवाहहरू सानातिना टुक्राटाक्री मात्रै पनि हुन्छन्, जस्तै काटछाँटबारे, वा परमेश्‍वरको घरले कसलाई प्रयोग गर्छ र कसलाई हटाउँछ भन्‍नेबारे गरिएका टिप्पणीहरू, र अन्य झूटा अभिव्यक्तिहरू। मण्डलीलाई पूर्ण रूपमा पखाल्नुभन्दा पहिले, त्यहाँ झूटा अगुवाहरू, ख्रीष्टविरोधीहरू, विभिन्‍न दुष्ट मानिसहरू, अलमल्ल मानिसहरू, र आत्मिक बुझाइ नभएका मूर्खहरू हुन्छन्—त्यसमा सबै किसिमका मानिसहरू हुन्छन्। झूट बोल्‍नेहरू र अफवाह सिर्जना गर्नेहरू आम रूपमै देखिन्छन्, र मानिसहरूमाझ यावत् किसिमका अफवाह र दुष्ट कुरा हुने गर्छन्। यी अफवाहहरूका सन्दर्भमा, एकातर्फ मानिसहरूमा तिनलाई मूल्याङ्कन गर्ने सामान्य समझ हुनुपर्छ; अर्कोतर्फ, परमेश्‍वरको काम, परमेश्‍वरको व्यवस्थापन योजना, परमेश्‍वर स्वयम्‌सँग सम्बन्धित अझै गम्भीर अफवाहहरू, र परमेश्‍वरको घरका प्रशासनिक आदेशहरू र अरू मामलाहरू समेतका हकमा, यी कुराहरू खुट्ट्याउनका लागि मानिसहरूमा सत्यता हुनुपर्छ। बाहिरी मामलाहरूका हकमा, तिनलाई मूल्याङ्कन गर्नका लागि मानिसहरूमा सामान्य मानवताको समझ हुनुपर्छ। परमेश्‍वरको काम र सत्यतासँग सम्बन्धित मामलाहरूका हकमा, ती कुराहरू खुट्ट्याउनका लागि मानिसहरूमा सत्यता वास्तविकता र कद हुनुपर्छ। छोटकरीमा भन्दा, अफवाहहरू जुनसुकै किसिमका भए पनि, मानिसहरूले तिनलाई खुट्ट्याउनु र इन्कार्नुपर्छ, तिनलाई स्विकार्नु हुँदैन। अवश्य नै, कति मानिसहरू सत्यता पछ्याउँदैनन् र तिनीहरू बस यी अफवाहहरूअनुसार नै जिउँछन्। आज, कसैले एउटा भनाइ फैलाउँछ र यसले एकातिर हावा बहाउँछ, र यी मानिसहरू यसकै पछि लाग्छन्। भोलि, अर्को भनाइले हावालाई अर्कै दिशामा बहाउँछ, त्यसपछि तिनीहरू त्यसकै पछि लाग्छन्। उदाहरणका लागि, कुनै अगुवा वा कामदारले गवाही लेखहरू लेख्‍न सक्‍नेहरूलाई सिद्ध पार्न सकिन्छ भनेर भन्छ, त्यसैले तिनीहरूले लेख लेख्‍ने अभ्यास गर्छन्, लेखनबारे अध्ययन गर्छन्, र स्रोतसामग्रीहरू खोज्छन्। भोलिपल्ट, अर्को अगुवा वा कामदारले आफ्नो कर्तव्य निर्वाह गर्नेहरूले मुक्ति पाउन सक्छन् भनेर भन्छ, त्यसैले तिनीहरूले आफूलाई कर्तव्य निभाउने कार्यमा व्यस्त राख्न थाल्छन्। तर जति नै व्यस्त भए पनि, तिनीहरू सबैभन्दा महत्त्वपूर्ण कुरा, अर्थात् सत्यता र जीवन प्रवेशको पछ्याइप्रति कहिल्यै चिन्तित हुने वा चासो लिने गर्दैनन्। मण्डलीका फरक-फरक समूहहरूबीच निर्माण भएका विभिन्‍न दुष्ट प्रचलनहरूले कतिपय मानिसहरूलाई सधैँ बहकाउँछन्। मण्डली सदस्यहरूमाझ पैदा हुने विभिन्‍न अफवाहहरूले कतिपय मानिसहरूलाई सधैँ बहकाउँछन् र प्रभाव पार्छन्। तर, कतिपय मानिसहरू यस्ता पनि हुन्छन् जो उदासीन रहन्छन् र तिनीहरूले सुन्‍ने यी अफवाहहरूप्रति ध्यान दिँदैनन्। परमेश्‍वरको घरले जुनसुकै काम गरिरहेको भए पनि तिनीहरूले कुनै ध्यान दिँदैनन्; तिनीहरूले परमेश्‍वरमा विश्‍वास गर्नेबारे चासो राख्दैनन् र तिनीहरू साँचो विश्‍वासी होइनन्। यी मानिसहरू नाममात्रका विश्‍वासी हुन्। मानिसहरूको अर्को समूह पनि हुन्छ, जो अलिक राम्रा हुन्छन्; तिनीहरूले सत्यता खोजी गर्न र सत्यता स्विकार्न सक्छन्, त्यसैले तिनीहरूलाई यी नकारात्मक कुराहरू र नकारात्मक मानिसहरूले असर गर्दैन। सानो कद भएका, जग नभएका, र सत्यता पटक्‍कै नपछ्याउने मानिसहरू मात्रै सधैँ फरक-फरक भनाइ र टिप्पणीहरूद्वारा प्रभावित हुने गर्छन्। यी मानिसहरू सधैँ पछिपछि लाग्ने हुनाले, विभिन्‍न अफवाहहरू सिर्जना गरेर परिस्थितिलाई भड्काउनेहरू सधैँ नै हुन्छन्। तिनीहरूलाई लाग्छ, यसले मात्र परमेश्‍वरमा विश्‍वास गर्ने कार्यलाई जीवन्त र रमाइलो बनाउँछ, र न्यास्रोलाग्दो बनाउँदैन, र यो नै आफूलाई महत्त्वपूर्ण महसुस गराउने एउटै मात्र तरिका हो। यी कुराहरू नयाँ विश्‍वासीहरूमाझ प्रायजसो देखा पर्छन्। यदि कुनै मण्डली अफवाह फैलाउने कार्य र त्यसद्वारा मानिसहरू बहकिने कुराले ग्रस्त छ भने, यसको अर्थ त्यो मण्डलीमा सत्यता बुझ्ने मानिसहरू अवश्य नै अत्यन्तै थोरै छन् भन्‍ने हुन्छ। मण्डलीमा, गोप्य मनसाय भएका मानिसहरूले जे-जस्ता अफवाहहरू र जे-जस्ता उक्साहटहरू सिर्जना गरे पनि माथि उल्लिखित मानिसहरू त्यसैको पछि लाग्छन्, जुन निकै समस्याजनक कुरा हो। यो आंशिक रूपमा कमजोर क्षमताले गर्दा हुने कुरा हो र यो सत्यता नबुझेको साँचो प्रकटीकरण पनि हो। सत्यता नबुझ्ने जोकोहीले भनेको धेरैजसो कुरा व्यावहारिक हुँदैन र त्यसमा अशुद्धताहरू मिसिएको हुन्छ; कडाइका साथ भन्दा, यी सबै झूट हुन्। यदि यसमा मनसाय र उद्देश्यहरू छन् भने, यो झूट मात्र होइन, यो त अझ बढी शैतानको युक्ति र दुष्ट मानिसहरूको षड्यन्त्र हो। त्यसकारण, सत्यता नभएका मानिसहरूले जे भन्छन् त्यो धेरैजसो दुष्ट कुरा हो र त्यसमा विश्‍वास गर्नु हुँदैन।

आधारहीन अफवाह फैलाउने विषयको सङ्गति यहीँ समाप्त हुन्छ। अफवाह फैलाउने यो मामलाले मानिसहरूलाई सबैभन्दा बढी प्रकाश गर्छ, र यसले फरक-फरक मानिसहरूको व्यवहारलाई स्पष्ट रूपमा देखिने तुल्याउँछ। अब तिमीहरूले अफवाहहरू र तिनलाई फैलाउनेहरूप्रति कस्तो मनोवृत्ति राख्‍नुपर्छ, र तिनलाई सम्हाल्न के-कस्ता विधिहरू प्रयोग गर्नुपर्छ भन्‍ने कुरा बुझेको हुनुपर्छ, होइन त? (हो।) यो कुरा बुझेपछि, जब तिमीहरूले फेरि त्यस्ता कुराहरू सामना गर्छौ, तब तिमीहरूले तिनलाई हाम्रो सङ्गतिसँग तुलना गर्नुपर्छ, र यी समस्याहरूलाई सम्बोधन गर्न सबैभन्दा सही विधिहरू प्रयोग गर्नुपर्छ। यो सिद्धान्तहरूअनुरूप हुन्छ।

जुलाई १७, २०२१


अगुवा र कामदारहरूका जिम्‍मेवारीहरू (१९)

विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग सात)

मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरू

अनुचित सम्बन्धमा संलग्‍न हुनेहरूलाई सम्हाल्ने सिद्धान्तहरू

परमेश्‍वरको काम र मण्डलीको सामान्य सुव्यवस्थामा बाधा र व्यवधान दिने विभिन्‍न मानिस, घटना, र कुराहरूको हकमा, हामीले तिनलाई जम्‍मा एघार वटा समस्याहरूमा विभाजन गरेका छौं। यसभन्दा पहिले, हामीले छैटौं समस्याबारे सङ्गति गरेका थियौँ, र त्यो थियो—अनुचित सम्बन्धहरूमा संलग्‍न हुनु। यसले मुख्य रूपमा केलाई जनाउँछ? अरूलाई बेपर्वाहसित प्रलोभनमा पार्नु र यौनिच्छाका सम्बन्धहरूमा संलग्‍न हुनु। यो पक्षबारे के सङ्गति गरिएको थियो? जब त्यस्ता मानिसहरू मण्डलीमा देखा पर्छन्, तब तिनीहरूलाई कसरी निराकरण गरिनुपर्छ? के-कस्ता समाधानहरू छन्? हामीले आँखा चिम्लिएर यसलाई बेवास्ता गर्नुपर्छ कि हामीले सत्यता सिद्धान्तहरूअनुसार समस्या समाधान गर्नुपर्छ? हामी यसबाट टाढा बस्‍नुपर्छ कि संलग्‍न भएकाहरूलाई प्रेमसहित प्रभाव पार्नुपर्छ? हामीले तिनीहरूलाई सत्यता सङ्गति गर्नुपर्छ कि चेतावनी दिनु र निकाल्नुपर्छ? यसलाई सम्हाल्ने सबैभन्दा उचित तरिका के हो? (संलग्‍न मानिसहरूलाई चेतावनी दिनुपर्छ र प्रतिबन्धित गर्नुपर्छ। यदि तिनीहरूलाई प्रतिबन्ध गर्न सकिँदैन भने, निकाल्नुपर्छ।) तिनीहरूलाई कसरी प्रतिबन्धित गर्नुपर्छ? के यो गर्न सजिलो छ? जब यस्ता कुराहरू देखा पर्छन्, तब संलग्‍न व्यक्तिहरूलाई प्रतिबन्धित गर्नु सामान्यतया त्यति सजिलो हुँदैन। कति मानिसहरूले यस्तो परिस्थिति देख्छन् र यसलाई अनुचित ठान्छन्, तर बोल्न लाज मान्छन्। कति मानिसहरूले अप्रत्यक्ष रूपमा यसबारे सङ्केत दिन सक्छन्, तर संलग्‍न व्यक्तिहरूले सुन्छन् नै भन्‍ने जरुरी छैन। बेपर्वाहसित अरूलाई प्रलोभनमा पार्न सक्‍ने सबै मानिसहरूको मानवता कस्तो हुन्छ? के तिनीहरू इज्जतदार र सीधा मानिसहरू हुन्? के तिनीहरू सन्तहरूको शिष्टता भएका मानिसहरू हुन्? के तिनीहरू मर्यादा र लज्‍जाबोध भएका मानिसहरू हुन्? (होइनन्।) यदि कसैले तिनीहरूलाई शब्दहरूले मात्रै सम्झायो वा सामान्य रूपमा सत्यता सङ्गति गर्‍यो भने, के यसले समस्या समाधान गर्न सक्छ? सक्दैन। जब यस्तो मामला आउँछ, तब यसको अर्थ तिनीहरूको हृदयमा यो कुरा लामो समयदेखि उब्जिरहेको छ भन्‍ने हुन्छ। त्यो बेला, के यसलाई नियन्त्रण गर्न सजिलो हुन्छ? तिनीहरूलाई सहयोग गर्दै प्रेमपूर्ण रूपले प्रभाव पार्ने प्रयास गर्दा समस्या हल हुन सक्छ? (सक्दैन।) त्यसोभए, सर्वोत्तम समाधान के हो? यस्ता मानिसहरूलाई निकाल्‍नु, र तिनीहरूलाई परमेश्‍वरमा साँचो विश्‍वास गर्ने र कर्तव्य निर्वाह गर्नेहरूबाट अलग्याउनु, र अरूमाथि बाधा पुर्‍याइरहन र हानि गरिरहन नदिनु हो।

अहिले, कतिपय मण्डलीहरूमा, पुरुष र महिलाले एकअर्कालाई प्रलोभनमा पार्ने घटनाहरू निरन्तर देखा परिरहेका छन्। यी मानिसहरूले, मौका पाए भने एकअर्कालाई प्रलोभनमा पारिहाल्छन्, निकै मनमौजी रूपमा र बिनाकुनै लज्जाबोध व्यवहार गर्छन्। मैले धेरै महिलाहरूलाई प्रलोभनमा पार्ने एउटा पुरुषबारे सुनेको थिएँ; ऊ गम्भीर प्रेममा संलग्‍न हुँदैनथ्यो, तर आफूले भेटेको कुनै पनि महिलालाई उसले बेपर्वाहसित प्रलोभनमा पार्थ्यो र पछिपछि लाग्थ्यो। कति मानिसहरू भन्छन्, “उसले सामान्य अन्तरक्रिया मात्रै गरिरहेको छ; उसको अन्तरक्रिया गर्ने शैली नै त्यस्तै हो।” धेरैजसो मानिसहरूले अन्तरक्रिया गर्ने त्यो तरिकालाई आत्मिक वृद्धि नगर्ने, बीभत्स, र घृणास्पद ठान्छन्। के यो समस्या होइन र? के यसले त्यस्ता सम्बन्धहरू अनुचित छन् भन्‍ने प्रमाणित गर्न सक्छ? यदि दुई जनाको डेटिङले तिनीहरूको आफ्नै कर्तव्यमा मात्र नभई, अरूको कर्तव्यमा पनि असर पार्छ भने, तिनीहरूलाई प्रतिबन्धित गरिनुपर्छ। तिनीहरूलाई मण्डली जीवनभित्र डेट गर्न दिइनु हुँदैन विशेष गरी पूर्णकालीन कर्तव्य मण्डलीमा, किनभने यसले अरूको कर्तव्य निर्वाहमा असर पार्छ र मण्डलीको काममा हानि गर्छ। जब तिनीहरूले आफ्नो कर्तव्यमा ध्यान दिन सक्छन्, तब तिनीहरू कर्तव्य निर्वाह गर्न पूर्णकालीन कर्तव्य मण्डलीमा फर्केर आउन सक्छन्। कति मानिसहरू गम्भीर डेटिङमा संलग्‍न हुँदैनन्, केवल बेपर्वाहसित अरूलाई प्रलोभनमा पार्ने र पछिपछि लाग्‍ने गर्छन्, कामुक इच्छाहरूसँग खेल्छन्, मण्डली जीवनमा बाधा दिन्छन्, मानिसहरूको मुडमा असर पार्छन्, र यसरी अरूलाई बाधा दिन्छन्। यो परिस्थितिले मण्डलीको काममा बाधा दिन्छ र यसलाई सिद्धान्तहरूअनुसार सुल्झाउनुपर्छ र सम्हाल्नुपर्छ; यी मानिसहरूलाई समयमै अलग गर्नुपर्छ र निकाल्‍नुपर्छ। के यो समस्या सम्हाल्न सजिलो छ? कसैलाई पनि मण्डली जीवन र मण्डलीको काममा बाधा र व्यवधान ल्याउन दिनु हुँदैन, र त्यस्ता समस्याहरू सिद्धान्तहरूअनुसार सुल्झाउनुपर्छ। कति मानिसहरू भन्छन्, “त्यस्ता परिस्थितिहरूमा तिनीहरूलाई निराकरण गरियो भने, तिनीहरूको कर्तव्य सम्हाल्ने कोही हुँदैन, र त्यसैले तिनीहरूलाई निराकरण गर्न सकिँदैन; तिनीहरूलाई चाहेअनुसार अघि बढ्न र अरूलाई प्रलोभनमा पार्न दिनुपर्छ। तिनीहरूले अरूलाई जे-जसरी प्रलोभनमा पारे पनि, यसलाई अनुमति दिनुपर्छ।” के परमेश्‍वरको घरमा त्यस्तो नियम छ? त्यस्ता मानिसहरूलाई कसरी निराकरण गर्ने भन्‍ने विषयमा गरिएको पछिल्‍लो भेलाको सङ्गतिमा त्यस्तो सिद्धान्त थियो? (थिएन।) त्यस्ता परिस्थितिहरू सामना गर्दा, मण्डली अगुवा र सुपरिवेक्षकहरू अन्योलमा पर्छन् र तिनलाई कसरी सम्हाल्ने भनेर जान्दैनन्, जसले गर्दा यी मानिसहरूले बेपर्वाहसित मण्डलीमा अरूलाई प्रलोभनमा पार्छन्, अनि धेरैजसो मानिसहरूलाई असहज महसुस हुन्छ र तिनीहरू हृदयमा आत्मिक वृद्धि रहित नै रहन्छन्, र तिनीहरूको हृदयमा घृणा त हुन्छ तर तिनीहरूले बोल्‍न हिचकिचाउँछन्, र त्यसकारण यसलाई सहन तिनीहरू बाध्य हुन्छन्। अगुवा र सुपरिवेक्षकहरूले के विश्‍वास गर्छन् भने, मण्डलीको काम र परमेश्‍वरको घर यी मानिसहरूविना अघि बढ्न सक्दैन, र यदि यी बेपर्बाह प्रलोभनकर्ताहरूलाई हटाइयो भने, काम गर्ने हातहरू थोरै हुनेछन्। के यो तर्क सही छ? (छैन।) यो कसरी गलत छ? (यी मानिसहरूले काम गर्न सक्दैनन्; तिनीहरूमा काम गर्ने दिमागै हुँदैन।) ठीक भन्यौ। तिमीहरूलाई के लाग्छ, अरूलाई बेपर्बाहसित प्रलोभनमा पार्न सक्‍ने मानिसहरू कस्ता हुन्छन्? तिनीहरूमा कुनै संयम हुँदैन; तिनीहरू अविश्‍वासी, गैरविश्‍वासीहरू हुन्। तिनीहरूले सत्यतालाई प्रेम नगर्ने, सत्यताप्रति वितृष्ण रहने, तिनीहरूमा थोरै विश्‍वास हुने, तिनीहरू कलिला हुने, र तिनीहरूको जग सतही हुने मात्र होइन—यसमा अरू धेरै कुरा पनि हुन्छन्। के परमेश्‍वरमा विश्‍वास नगर्ने गैरविश्‍वासीहरू सबैले बेपर्बाहसित अरूलाई प्रलोभनमा पार्न सक्छन्? के तिनीहरू सबैले व्यभिचार गर्न सक्छन्? तिनीहरूमध्ये केही मात्र त्यस्ता हुन्छन्; तिनीहरूको एउटा सानो जमातले त अझै पनि निष्ठा र गरिमालाई महत्त्व दिन्छन्, आफ्नो प्रतिष्ठाबारे वास्ता गर्छन्, र तिनीहरूमा आत्मआचरणको एउटा आधारबिन्दु हुन्छ। परमेश्‍वरका यी तथाकथित विश्‍वासीहरू गैरविश्‍वासीहरूभन्दा असल छैनन्, त्यसकारण के तिनीहरूलाई गैरविश्‍वासी र अविश्‍वासीहरू भन्‍नु अतिशयोक्ति हो त? (होइन।) यी मानिसहरूले परमेश्‍वरको घरमा केही श्रम गर्न सक्‍ने भए पनि, तिनीहरूको प्रकृतिको हिसाबमा, तिनीहरू अविश्‍वासी र गैरविश्‍वासीहरू हुन्। तिनीहरूले गर्ने कुनै पनि कुरामा तिनीहरूसँग सिद्धान्तहरू हुँदैनन्, र कुनै आधार, कुनै इज्जत, र कुनै लज्‍जाबोधविनै तिनीहरूले आफ्‍नो आनीबानी प्रस्तुत गर्छन्। गैरविश्‍वासीहरूसमेत “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्‍ने विचारमा चल्छन्; तर यी मानिसहरू भने आफ्नो अभिमानसमेत जोगाउन चाहँदैनन्, त्यसकारण के तिनीहरूले सत्यता चाहन सक्छन् त? के तिनीहरू परमेश्‍वरको लागि इमानदारीसाथ समर्पित हुन सक्छन् त? के तिनीहरूले आफ्नो कर्तव्यमा सिद्धान्तहरूअनुसार काम गर्न सक्छन् त? अवश्य नै सक्दैनन्! तिनीहरूले श्रम मात्रै गरिरहेका हुन्छन्। श्रम मात्रै गर्ने मानिसहरूमा कुनै सत्यता हुँदैन; तिनीहरूको श्रमले बाधा र व्यवधान दिन्छ, र कर्तव्य पूरा गर्ने मापदण्ड पूरा गर्दैन। बाहिरी रूपमा तिनीहरूले कर्तव्य निर्वाह गरिरहेजस्तो देखिन्छ, तर तिनीहरूसँग सिद्धान्तहरूबारे जे-जसरी सङ्गति गरे नि तिनीहरूले सुन्दैनन्। तिनीहरूले जे मन लाग्छ त्यही गर्छन्, सिद्धान्तहरूअनुसार काम गर्दैनन्। जब यी मानिसहरूले प्रवचनहरू सुन्छन्, तब तिनीहरूको आनीबानी र अभिव्यक्तिले अविश्‍वासीको रूपमा तिनीहरूको सार खुलासा गर्छन्। अरू मानिसहरू सीधा बसेर, गम्भीरतापूर्वक र ध्यान दिएर सुन्छन्, तर यी मानिसहरूले कसरी सुन्छन्? कति मानिसहरू त टेबलमा अडेस लागेर बस्छन्, बारम्बार जिउ तन्काउँछन् र हाइ काड्छन्, र तिनीहरू राम्ररी बस्दैनन्, र मानवजस्तो देखिँदैनन्। मानवजस्तो नदेखिने मानिसहरू कस्ता मानिसहरू हुन्? तिनीहरू बिलकुलै मानव होइनन्; तिनीहरूले मानवको जस्तो वस्‍त्र मात्रै लगाउँछन्। यी “सरीसृपहरू” को समूह प्रवचन सुन्न आउँदा तिमीहरूलाई कस्तो लाग्छ? के तिमीहरूलाई यो कुराले असहज तुल्याउँदैन? (तुल्याउँछ।) यो समूह घृणित देखिन्छ, र तिनीहरूलाई देख्दा मलाई बोल्न पनि मन लाग्दैन। म “सरीसृपहरू” सँग नभई मानवसँग बोल्छु। के यसरी प्रवचन सुन्‍ने मानिसहरूले आफ्नो कर्तव्य निर्वाह गर्ने क्रममा तिनीहरूको स्थितिमा सुधार आउन सक्छ? के तिनीहरूले आफ्नो कर्तव्य जति धेरै निर्वाह गर्छन्, परमेश्‍वरमाथिको तिनीहरूको विश्‍वास त्यति नै बढ्न सक्छ र के तिनीहरूले त्यति नै स्पष्ट रूपमा सत्यता बुझ्न सक्छन्? अवश्य नै सक्दैनन्! तिनीहरूले आफ्नो कर्तव्य जे-जसरी पूरा गरे नि, तिनीहरूको कद र विश्‍वास बढ्दैन। तिनीहरूले लापरवाही ढङ्गले र बिनाकुनै संयम सबै कुरा गर्छन्, र कुनै चेतना, आत्मनिन्दा, वा अनुशासनविना देहका वासना र भ्रष्ट स्वभावहरूमा जिउँछन्—तिनीहरू गैरमानवहरू हुन्! त्यस्ता मानिसहरूको हकमा त, तिनीहरूले गरेका अरू खराब कुराहरू वा तिनीहरूले गरेका सिद्धान्तहरू उल्लङ्घन गर्ने र परमेश्‍वरको घरका हितहरूमा हानि गर्ने कार्यहरूसमेत विचार गर्नुपर्दैन, तिनीहरूलाई निकाल्‍नका लागि तिनीहरू अनुचित सम्बन्धहरूमा संलग्‍न हुनु नै पर्याप्त हुन्छ। यो अत्यन्तै सरल मामला हो, तैपनि यसलाई कसरी सम्हाल्ने भन्‍ने नजानेर मण्डली अगुवा र सुपरिवेक्षकहरू टाउको कन्याउँछन्। यो कुरा सम्हाल्न निकै सजिलो छ; यो विषयमा पहिल्यै सङ्गति गरिएको छ। यसलाई सिद्धान्तहरूअनुसार सम्हाल्नुपर्छ, र निकालिनुपर्नेहरूलाई निकालिनुपर्छ। यसबारेमा अनावश्यक विचार नगर्; तिनीहरू नहुँदा परमेश्‍वरको घरको काम राम्ररी अघि बढ्छ। मलाई भन् त, कसैले कहीँ कुकुरको दिसा वा मल भेट्टाए भने के गर्नुपर्छ? तिनीहरूले तुरुन्तै सफा गर्नुपर्छ; समयमै सफाइ गरिएन भने, तुरुन्तै झिँगा र लाम्खुट्टेहरू आउनेछन्, र यस्तो ठाउँमा मानिसहरूलाई शान्ति हुन सक्दैन। मैले यो सब भन्‍नुको अर्थ के हो? (मण्डलीमा अनुचित सम्बन्धमा संलग्‍न हुने समस्या सुल्झाउने पहिलो कदम भनेको ती दुष्ट अविश्‍वासीहरूलाई सफा गर्नु हो।) हो, मेरो मतलब ठीक त्यही हो। यदि मण्डलीमा “दुर्गन्धित कुकुरको दिसा” जस्ता मानिसहरू छन् भने, तिनीहरूले अवश्य नै केही “दुर्गन्धित झिँगाहरू” आकर्षित गर्नेछन्। कुकुरको दुर्गन्धित दिसा सफा गरेपछि, यी झिँगाहरू आफै हराउनेछन्। के यो समाधान होइन र? के यो समाधान उचित छ? (छ।) त्यस्ता समस्या सुल्झाउने क्रममा, कति मण्डली अगुवाहरू सधैँ यस्तो चिन्ता गर्छन्, “यदि हामीले अरूलाई बेपर्वाहसित प्रलोभनमा पार्नेहरूलाई सफा गर्यौ भने, के काम गर्ने मानिसहरू थोरै हुनेछैनन् र?” के यो समस्या हो? (होइन।) किन होइन? यो चिन्तालाई कसरी समाधान गर्नुपर्छ? मानिसहरूप्रतिका मापदण्डहरू अत्यन्तै कडा भएकाले, यदि काम गर्न सक्‍नेहरूलाई सफा गरियो भने, कामको यो भाग पूरा गर्नको लागि कोही हुनेछैन भन्‍ने सोच्दै तिनीहरूले गरेको चिन्ता उचित नै भए नि, के तिनीहरूको स्थानमा अरू सक्षम मानिसहरू भेट्टाउनु सजिलो हुँदैन र? (हुन्छ।) अनि यदि तुरुन्तै प्रतिस्थापनको लागि मानिसहरू भेट्टाउन सकिएन भने, उपयुक्त मानिसहरू भेटिएपछि परमेश्‍वरको घरको काममा असर नपारी त्यो पछि पनि गर्न सकिन्छ। उचित काम नगर्ने यी मानिसहरूलाई परमेश्‍वरको घरले समर्थन गर्दैन। यदि तिनीहरूले पश्‍चात्ताप गर्न र उचित काममा ध्यान दिन सक्छन् भने, तिनीहरूले काम जारी राख्‍न सक्छन्, तर यदि तिनीहरूले पश्‍चात्ताप गर्दैनन् भने, तिनीहरूलाई कर्तव्य निर्वाह गर्नबाट अयोग्य तुल्याइनुपर्छ। के यो उचित र तर्कसङगत कुरा होइन र? परमेश्‍वरको घरले अविश्‍वासी र गैरविश्‍वासीहरूलाई समर्थन गर्नुभन्दा श्रमिकहरूलाई समर्थन गर्छ। के यो सिद्धान्त सही छ? (छ।) यो कुन हिसाबमा सही छ? श्रमिकले सत्यता नपछ्याए नि, ऊ अझै पनि श्रम गर्न तयार हुन्छ, र उसले परमेश्‍वरको घरमा राम्रो र आज्ञाकारी व्यवहार गर्दै मेहनत गर्न सक्छ। उसले मेहनत मात्रै गरिरहेको भए नि, ऊ बफादार हुन्छ, र कम्तीमा पनि ऊ खराब मानिस हुँदैन। परमेश्‍वरको घरले राख्‍ने मानिसहरू यिनीहरू नै हुन्। यदि कुनै व्यक्ति खराब र नीच छ, सधैँ कुटिल र दुष्ट अभ्यासहरूमा संलग्‍न हुन्छ भने, र यदि उसले राम्ररी श्रम समेत गर्न सक्दैन र ऊ श्रमिकको मानकअनुरूपको अवस्थामा पुगेको छैन भने, त्यस्ता मानिसहरू गैरविश्‍वासीहरू हुन्, र परमेश्‍वरको घरले तिनीहरूलाई राख्दैन। त्यसकारण, तिनीहरू श्रमिकहरू भएर परमेश्‍वरको घरले तिनीहरूलाई नराख्‍ने होइन, बरु तिनीहरूको श्रम मानकअनुरूप नभएर, अनि तिनीहरूको श्रम लेनदेनपूर्ण समेत हुने भएर यस्तो हुन्छ। यस्तो किन हुन्छ भने, तिनीहरूले सधैँ दुष्कर्म गर्न र बाधाहरू पैदा गर्न चाहन्छन्, र सधैँ मण्डलीमा कुटिल र दुष्ट अभ्यासहरूमा संलग्‍न हुने प्रयास गर्छन्, मण्डलीको कामको सुव्यस्था बिथोल्छन् र धेरैजसो मानिसहरूको कर्तव्यमा असर पार्छन्। तिनीहरूले मण्डलीको वातावरण भ्रष्ट तुल्याउँछन् र परमेश्‍वरको नामको बेइज्जत गर्छन्—तिनीहरूलाई सफा गर्नुभन्दा उपयुक्त कुरा अरू केही पनि हुन सक्दैन। जहाँ “कुकुरको दुर्गन्धित दिसा” जस्ता मानिसहरू हुन्छन्, तिनीहरूलाई तुरुन्तै सफा गर्नुपर्छ। कुरो बुझ्यौ? (बुझ्यौँ।)

औ. निर्वाचनमा हेराफेरी र अवरोध गर्नु

आज, हामी अगुवा र कामदारहरूको बाह्रौँ जिम्मेवारीबारे सङ्गति जारी राख्‍नेछौं: “परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।” यो बाह्रौँ जिम्मेवारीको एघाह्रौँ समस्या के हो? (निर्वाचनमा हेराफेरी र अवरोध गर्नु।) हामीले पहिले पनि ख्रीष्टविरोधीहरूका विभिन्‍न प्रकटीकरणहरूबारे सङ्गति र खुलासा गर्दा निर्वाचनमा हेराफेरी र अवरोध गर्नेबारे केही सङ्गति गरेका छौँ, होइन र? (हो।) परमेश्‍वरको घरका कार्य बन्दोबस्तहरूमा मण्डली निर्वाचनका नियमहरू समावेश छन्। वर्षमा एकपटक निर्वाचन गर्न सकिन्छ, र विशेष परिस्थितिहरूमा पनि निर्वाचन गर्न सकिन्छ। सबै मण्डलीहरूले परमेश्‍वरको घरले तय गरेका सिद्धान्तहरूअनुसार सबै स्तरका अगुवा र कामदारहरू छनौट गर्नुपर्छ। निर्वाचनका नियमहरूमा निर्वाचन सिद्धान्तहरू, मानिसहरूलाई छनौट गर्ने मापदण्डहरू, निर्वाचनका विधि र शैलीहरू, र निर्वाचनको बेला दाजुभाइ-दिदीबहिनीहरूले सचेत हुनुपर्ने र ध्यान दिनुपर्ने विभिन्‍न कुराहरू समावेश छन्। अवश्य नै, हरेक निर्वाचनभन्दा पहिले, सबै स्तरका अगुवा र कामदारहरूले परमेश्‍वरका चुनिएका मानिसहरूले स्पष्ट रूपमा यी सिद्धान्तहरू बुझ्न सक्छन् भन्‍ने सुनिश्‍चित गर्न निर्वाचन सिद्धान्तहरूका सबै पक्षहरूबारे सङ्गति गर्नुपर्छ। यो तरिकाले निर्वाचनका परिणामहरू अझै राम्रा हुनेछन्। आज हामी निर्वाचनका विस्तृत विवरणहरूबारे सङ्गति गर्नेछैनौँ; आजको सङ्गतिको मुख्य विषय निर्वाचनमा हेराफेरी र अवरोध गर्नुका केही प्रकटीकरणहरू रहेको छ।

क. निर्वाचनमा हेराफेरी र अवरोध गर्नुका प्रकटीकरणहरू

मण्डलीको निर्वाचनमा अगुवा र कामदारहरू हुन सबैभन्दा उपयुक्त उम्मेदवारहरू छनौट गर्नको लागि परमेश्‍वरको घरले तय गरेका निर्वाचन सिद्धान्तहरू कडाइसाथ पालना गरिनुपर्छ। यदि निर्वाचन सिद्धान्तहरू उल्लङ्घन गरियो र अरू निर्वाचन विधिहरू प्रयोग गरियो भने, यो झूटा अगुवा र ख्रीष्टविरोधीहरूले गरेको काम हुन्छ। परमेश्‍वरको घरले यस्ता उल्लङ्घनहरूलाई निषेध गर्नुपर्छ र निर्वाचनमा हेराफेरी गर्ने मुख्य व्यक्तिहरूलाई अनुसन्धान गरी निराकरण गर्नुपर्छ। मण्डली निर्वाचनको बेला, विभिन्‍न मानिसहरू प्रकट हुनेछन्, र मानिसहरूका विभिन्‍न मानसिकताहरू खुलासा हुनेछन्। कति मानिसहरूले आफूलाई अगुवाको रूपमा निर्वाचित गराउन वा आफ्नो लागि फाइदाका मानिसहरूलाई निर्वाचित गराउन पर्दापछाडि धेरै कपटी चालहरू चाल्छन्। उदाहरणको लागि, कति मानिसहरू सत्यता पछ्याउनेहरूलाई अगुवा निर्वाचित गरिनेछ र तिनीहरूको हैसियत खतरामा पर्नेछ भन्‍ने डर मान्छन्, र त्यसैले तिनीहरूले यी मानिसहरूले देखाएका कमजोरी र गरेका गल्तीहरूबारे आलोचना गर्न हरप्रयास गर्छन्, र यसरी तिनीहरूलाई ख्रीष्टविरोधीहरूको स्वभाव भएका अहङ्कारी र आत्मधर्मी भनेर दोष दिने, र आदि इत्यादि गर्ने प्रयास गर्छन्, र यो सबै कार्य तिनीहरूलाई निर्वाचनमा हराउने प्रयासमा गरिएको हुन्छ। अरूहरूले चाहिँ अगुवाको रूपमा निर्वाचित हुनको लागि, निर्वाचन अवधिमा मानिसहरूलाई घुस दिन राम्राराम्रा कुराहरू किनेर दिन्छन् वा मीठामीठा शब्दहरूद्वारा प्रतिज्ञाहरू गर्छन्, र विभिन्‍न माध्यमहरू प्रयोग गरेर कसको पक्ष वा विपक्षमा मतदान गर्ने भनेर अरूलाई उक्साउने र बहकाउने पनि गर्छन्। तिनीहरूले जुनसुकै माध्यम र विधिहरू प्रयोग गरे पनि, ती सबै निर्वाचनमा हेराफेरी गर्न र निर्वाचन परिणामहरू प्रभावित पार्नलाई गरिएका हुन्छन्। मण्डलीले बारम्बार निर्वाचन सिद्धान्तहरू—जस्तै असल मानवता भएका, सत्यता पछ्याउने, र दाजुभाइ-दिदीबहिनीहरूलाई सामान्य रूपमा कर्तव्य पूरा गर्न, परमेश्‍वरका वचनहरू सामान्य रूपमा पढ्न, र सत्यता वास्तविकतामा प्रवेश गर्न डोर्‍याउन सक्‍ने मानिसहरूलाई निर्वाचित गर्नेसम्बन्धी, र अरू यस्तै सिद्धान्तहरू—सङ्गति गरे नि यी मानिसहरूले सुन्दैनन् र कपटी चालहरू चाल्न चाहन्छन्। कपटी चालहरू चाल्नु भनेको के हो? यसको अर्थ तिनीहरूले सधैँ धोका दिन चाहन्छन् भन्‍ने हो। तिनीहरूले कहिल्यै पनि को असल छ र को खराब छ भनेर खुलेर मूल्याङ्कन गर्दैनन्, र पर्दापछाडि सधैँ कपटी चालहरू चाल्न र धूर्त युक्ति एवं कपटहरूमा संलग्‍न हुन चाहन्छन्। तिनीहरूले कसलाई निर्वाचित गर्ने र कसलाई निर्वाचित नगर्ने भनेर पर्दापछाडि षड्यन्त्रसमेत गर्छन्, र यसरी सबैलाई सहमतिमा ल्याउने प्रयास गर्छन्। के यी कपटी चालहरू होइनन् र? के यो धोका दिनु होइन र? (हो।) के यो सत्यता सिद्धान्तहरूअनुसार खुल्‍ला र स्पष्ट रूपमा निर्वाचनको रक्षा गर्नु हो? अहँ, होइन—तिनीहरूले त निर्वाचनमा हेराफेरी गर्न दुस्साहसी प्रयासमा मानव युक्ति र विधिहरू प्रयोग गरिरहेका छन्। निर्वाचनमा हेराफेरी गर्नुपछाडिको तिनीहरूको उद्देश्य के हो? तिनीहरूले निर्वाचन परिणामहरू नियन्त्रण गर्न, र आफैलाई निर्वाचित गर्न चाहन्छन्, र आफू निर्वाचित हुन नसक्‍ने भएमा कसलाई निर्वाचित गर्ने भनेर निर्णय गर्न चाहन्छन्, र त्यसकारण तिनीहरूले पर्दापछाडि कपटी चालहरू चाल्छन्। तिनीहरूले मण्डलीको काम वा दाजुभाइ-दिदीबहिनीहरूको जीवन प्रवेशबारे विचार गर्दैनन्। तिनीहरूले परमेश्‍वरको घर वा दाजुभाइ-दिदीबहिनीहरूका हितहरूबारे विचार गर्दैनन्; तिनीहरूले आफ्नो व्यक्तिगत हितहरूबारे मात्रै विचार गर्छन्। जब निर्वाचन हुन्छ, तब तिनीहरूका आफ्नै अभिप्राय र इच्छाहरू नै तिनीहरूको सर्वोच्च प्राथमिकता बन्छन्। त्यसोभए तिनीहरूले किन निर्वाचनमा हेराफेरी गर्न चाहन्छन्? यदि कसैले साँचो रूपमा दाजुभाइ-दिदीबहिनीहरूलाई परमेश्‍वरअघि र सत्यता वास्तविकतामा ल्याउन चाहन्छ भने, के उसले यसरी व्यवहार गर्छ र? के तिनीहरूसँग त्यस्ता महत्त्वाकाङ्क्षाहरू हुन्छ र? के तिनीहरूले त्यस्तो व्यवहार देखाउँछन् र? अहँ, देखाउँदैनन्। मण्डली निर्वाचनमा धाँधली गर्न चाहने गुप्त मनसाय, महत्त्वाकाङ्क्षा र इच्छा भएकाहरूले मात्रै यसरी व्यवहार गर्छन्। मण्डलीभित्र, तिनीहरूले आफूसँग मित्रता गर्ने, आफूसँग दृष्टिकोण मिल्‍ने, र आफ्‍नो जस्तै मनसाय र उद्देश्य भएका कतिपय मानिसहरूलाई आफ्नो गुटमा तान्छन्, र सामान्यतया कमजोर रहने, त्यति धेरै सत्यता नपछ्याउने, र भ्रमित, अज्ञानी, र सहजै बहकाउ र हेराफेरीमा पर्ने कतिपय मानिसहरूलाई पनि फन्दामा पार्छन् र मण्डली निर्वाचनको काममा बाधा दिने शक्ति निर्माण गर्छन्। तिनीहरूले मण्डलीको विरोध गर्नुको उद्देश्य भनेको आफैलाई निर्वाचित गराउनु, निर्वाचन परिणामहरूमा आफैलाई अन्तिम निर्णय गर्ने बनाउनु हो। तिनीहरू आफूले पूर्वनिर्धारित गरेका मानिसहरू, र आफ्नो लागि फाइदाजनक मानिसहरू नै निर्वाचित गर्न चाहन्छन्। यी मानिसहरू निर्वाचित भए भने, तिनीहरूको षड्यन्त्र सफल भएको हुन्छ। त्यस्तो निर्वाचनको परिणाम सही हुन्छ कि गलत? (गलत।) यो अवश्य नै गलत हुन्छ। दुष्ट मानिसहरूले धाँधली गरेको निर्वाचनबाट निर्वाचित हुनेहरू अवश्य नै दुष्ट मानिसहरूकै लागि फाइदाजनक हुन्छन्। ती दुष्ट मानिसहरूकै लागि किन फाइदाजनक हुन्छन्? किनभने त्यसपछि ती दुष्ट मानिसहरू स्वेच्छाचारी र लापरवाही रूपमा व्यवहार गर्न, र मण्डलीमा उन्मत्त हुन सक्छन्, र कसैले पनि तिनीहरूलाई खुलासा वा प्रतिबन्ध गर्ने आँट गर्दैनन्। तिनीहरूलाई निकालिँदैन, जबकि सत्यता पछ्याउनेहरूलाई तिनीहरूले बहिष्कार गर्छन् र दमन गर्छन्, र मण्डली दुष्टहरूको क्षेत्र बन्‍छ। स्पष्ट रूपमै, दुष्ट मानिसहरूले धाँधली गरेको निर्वाचनको अन्तिम परिणाम अवश्य नै गलत हुन्छ; यो अवश्य नै जनमतविरुद्ध जान्छ र यसले सिद्धान्तहरू उल्लङ्घन गर्छ। निर्वाचनको बेला, मण्डली अगुवाहरू र दाजुभाइ-दिदीबहिनीहरू यी मानिसहरूको सबै व्यवहार र कार्यप्रति सचेत र सतर्क हुनुपर्छ। तिनीहरू यसबारे अन्योलमा रहनु हुँदैन। निर्वाचनमा हेराफेरी र अवरोधका सङ्केतहरू पत्ता लागेपछि, संलग्‍न व्यक्तिहरूलाई प्रतिबन्धित गर्न तुरुन्तै कदमहरू चालिनुपर्छ, र प्रतिबन्धित गर्न सकिँदैन भने, यी मानिसहरूलाई अलग्‍गै राख्‍नुपर्छ। यी मानिसहरू विशेष रूपमा दुस्साहसी र बेलगाम हुन्छन्, र तिनीहरूलाई नियन्त्रण गर्न गाह्रो हुन्छ। निर्वाचनमा अवरोध गर्न र परिणामहरूमा हेराफेरी गर्न, तिनीहरूले अवश्य नै पर्दापछाडि कपटी चालहरू चाल्छन्, र धेरै कुरा बोल्छन् र गर्छन्। यसबारे के गरिनुपर्छ? यो कुरा सम्हाल्न सजिलो छ। यदि मण्डली अगुवाहरूले समस्या पत्ता लगाए भने, तिनीहरूले यसलाई खुलासा गरेर सार्वजनिक गर्नुपर्छ, र दाजुभाइ-दिदीबहिनीहरूलाई यो मामलाको गम्भीरता र परिणामहरूबारे, र त्यस्ता कार्यहरूको प्रकृति के हो भन्‍नेबारे सङ्गति गर्न लगाउनुपर्छ। अन्त्यमा, तिनीहरूले निश्‍चित कारबाहीहरू चाल्नुपर्छ। के-कस्ता कारबाहीहरू चाल्नुपर्छ? जसले सधैँ पर्दापछाडि कपटी चालहरू चालिरहेको र निर्वाचनमा हेराफेरी र अवरोध गर्ने प्रयास गरिरहेको हुन्छ, उसलाई ठाडै निप्टाउनुपर्छ र निर्वाचनमा भाग लिनबाट रोक्‍नुपर्छ। यसको अर्थ के हो? यसको अर्थ तिनीहरूको भोट गन्ती हुँदैन। निर्वाचनमा हेराफेरी र अवरोध गर्ने कार्यमा जति जना मानिसहरू संलग्‍न भए पनि, तिनीहरू सबैको भोट खारेज गरिनुपर्छ, र तिनीहरूलाई निर्वाचनमा भाग लिन दिइनु हुँदैन। बहकाउ र बाधामा पारिएको व्यक्ति जो भए नि, जबसम्‍म तिनीहरूले निर्वाचनमा हेराफेरी गर्ने र जानीजानी निर्वाचनमा हानि गर्न दुष्ट मानिसहरूसँग साँठगाँठ गर्ने मानिसहरूको मार्ग पछ्याउँछन्, तबसम्‍म परमेश्‍वरका चुनिएका मानिसहरूले तिनीहरूलाई खुलासा गर्नुपर्छ र निर्वाचनमा भाग लिने तिनीहरूको अधिकार खारेज गर्नुपर्छ। के यो राम्रो तरिका हो? (हो।) यो पूर्णतया मण्डलीको काम रक्षा गर्नको लागि गरिन्छ। के तँ प्रतिबन्धहरू स्विकार्न इन्कार गर्दैनस् र? के तँ परमेश्‍वरको घरका निर्वाचनका सिद्धान्तहरू स्विकार्न इन्कार गर्दैनस् र? के तँ अन्तिम निर्णय आफै गर्न चाहँदैनस् र? यदि अन्तिम निर्णय तेरै हुन्छ भने, त्यो अन्तिम निर्णय शैतानले गरिरहेको हुन्छ। परमेश्‍वरको घर र मण्डली सत्यताले शासन गर्ने ठाउँहरू हुन्; शैतानलाई निर्णय गर्न दिइनु हुँदैन। तैँले कपटी चालहरू चाल्‍न र जानीजानी निर्वाचनमा हेराफेरी र अवरोध गर्न चाहने हुनाले, कुरा सरल छ—तेरो भोट रद्द हुन्छ। तैँले जसलाई भोट दिए पनि, त्यसको कुनै काम हुँदैन; तेरा कुनै पनि विचारहरू मान्य हुँदैनन्, र तैँले निर्वाचनमा उठ्न जिद्दी गरे पनि, त्यसले काम गर्दैन। परमेश्‍वरको घरमा प्रशासनिक आदेश र नियमहरू छन्, र यस निर्वाचनमा भाग लिने तेरो अधिकार खोसिएको र रद्द गरिएको छ। यदि तैँले अझै पनि अर्को निर्वाचनमा बाधा दिइस् भने, निर्वाचनमा भाग लिने तेरो अधिकार पूर्ण रूपमा खारेज गरिनेछ, र उप्रान्त तँलाई बिलकुलै सहभागी हुन दिइनेछैन। निर्वाचनमा हेराफेरी र अवरोध गर्न सधैँ कपटी चालहरू चाल्‍नेहरूलाई यसरी नै तह लगाइनुपर्छ।

जब मण्डली निर्वाचन हुन्छ, तब सधैँ केही न केही दुष्ट मानिसहरू पक्‍कै हुन्छन्, जसलाई खटपट हुन थाल्छ: कतिपयले निर्वाचनमा हेराफेरी र अवरोध गर्ने प्रयासमा पर्दापछाडि कपटी चालहरू चाल्छन्, जबकि कतिले नेतृत्वको पदको लागि अरूसँग खुल्‍लमखुल्ला प्रतिस्पर्धा गर्ने इच्छा गर्छन्, अनुहार रातो नभएसम्म तर्क गर्छन्, अनि आवेशमा आएर काम गर्ने, हिंसाको सहारा लिने, र हानाहान गर्ने अवस्थामा समेत पुग्छन्, जसले गर्दा दाजुभाइ-दिदीबहिनीहरूलाई कसको कुरा सुन्‍ने वा कसलाई छनौट गर्ने भन्‍ने नै थाहा हुँदैन। निर्वाचनको बेला, तिनीहरूले सत्यता सङ्गति गर्दैनन्, न त मण्डलीको काम कसरी अघि बढाउने, काममा के-कस्ता मार्गहरू हुनेछन्, वा अगुवाको रूपमा निर्वाचित भए तिनीहरूले के-कस्ता कामका विचार र योजनाहरू प्रस्तावित गर्नेछन् भनेर नै छलफल गर्छन्। बरु, तिनीहरूले अरू उम्मेदवारहरूका कमीकमजोरीहरू खुलासा गर्ने र तिनीहरूमाथि आक्रमण गर्ने सुनिश्‍चित गर्छन्, र सँगसँगै अर्को समूहविरुद्ध विरोध खडा गर्न मानिसहरूको एउटा समूहलाई आफ्नो गुटमा तान्छन्, र यसरी मण्डलीमा विभाजनको स्थिति पैदा गराउँछन्। अनि त्यस्तो निर्वाचन के बन्छ? त्यो मण्डली विभाजित गर्ने कुरा बन्छ। निर्वाचनका परिणामहरू आउनुभन्दा पहिले नै मण्डली विभाजित भइसकेको हुन्छ। के यो मण्डली निर्वाचनको बेला देखा पर्नुपर्ने घटना हो? के यो सामान्य घटना हो? अहँ, होइन। यदि तँ अगुवा बन्‍न चाहन्छस् र तँलाई आफूसँग केही क्षमताहरू र बोझको बोध छ र आफू यो कामको लागि योग्य छु भन्‍ने विश्‍वास लाग्छ भने, तैँले परमेश्‍वरको घरका सिद्धान्तहरूअनुसार निर्वाचनमा भाग लिन सक्छस्। अनि अवश्य नै, तैँले आफ्ना सबल पक्ष र योग्यताहरू पनि व्यक्त गर्न र आफ्ना बुझाइ र अनुभवहरू सङ्गति गर्न सक्छस्, ताकि दाजुभाइ-दिदीबहिनीहरू विश्‍वस्त हुन सकून् र मण्डली नेतृत्वको काम लिनको लागि तँलाई भरोसा गर्न सकून्। तर तैँले निर्वाचित हुने तेरो उद्देश्य अरूलाई आक्रमण गरेर हासिल गर्नु हुँदैन, किनभने यसले सजिलै मानिसहरू बहकाउन र नकारात्मक परिणामहरू ल्याउन सक्छ। सानो कद भएका र समझशक्ति नभएका दाजुभाइ-दिदीबहिनीहरू सजिलै तेरो बहकाउमा पर्न सक्छन् र कसलाई छनौट गर्ने भनेर तिनीहरूलाई थाहै हुँदैन, र मण्डली अराजकता र विभाजनको चपेटामा पर्न पनि सक्छन्। के त्यो शैतानलाई फाइदा उठाउने मौका दिनु होइन र? छोटकरीमा भन्दा, सिद्धान्तहरू नपछ्याई निर्वाचनमा भाग लिनु, र सधैँ महत्त्वाकाङ्क्षा र चाहनाहरू राख्‍नु र निर्वाचित हुने आफ्नो उद्देश्य हासिल गर्न घृणित उपायहरू प्रयोग गर्नु सबै नै निर्वाचनमा हेराफेरी र अवरोध गर्ने प्रकृतिका हुन्छन् र यी अनुचित निर्वाचन व्यवहार हुन्। अवश्य नै, कतिपय मानिसहरूसँग उचित व्यवहारहरू हुन्छन् र तिनलाई यसबाट छुट्याइनुपर्छ। उदाहरणको लागि, यदि कुनै उम्मेदवारले सुसमाचारको काम, लेखन-पठनको काम, र सामान्य मामलाहरूको काम, वा मण्डली जीवनलाई कसरी सुधार्ने, परमेश्‍वरका चुनिएका मानिसहरूको जीवन प्रवेशका कठिनाइहरू कसरी समाधान गर्ने, र आदि इत्यादि कुराहरूबारे सङ्गति गर्छ भने, यो सबै उचित नै हुन्छ। आफ्ना दृष्टिकोण र बुझाइहरू उचित रूपमा व्यक्त गर्नु, मण्डलीको कामबारे आफ्ना विचार र योजनाहरू बाँड्नु, र यस्तै अन्य कुराहरू बताउनु—यी सबै सामान्य भाषण र व्यवहारका भाग हुन्, र यी मण्डलीले तय गरेका निर्वाचन सिद्धान्तहरूअनुरूप हुन्छन्। यीबाहेक, निर्वाचन अवधिमा देखा पर्ने निकै स्पष्ट रूपमा अनुचित व्यवहारहरू पनि हुन्छन्, र यस्ता हरकुनै व्यवहारहरूले मानिसहरूको ध्यान खिच्नुपर्छ। यी कुराहरूप्रति मानिसहरू सतर्क हुनुपर्छ र तिनलाई खुट्याउनुपर्छ—यसमा लापरवाही नबन।

कतिपय मानिसहरूले प्रायजसो काममा व्यस्त हुनु, आफ्नो परिवारमा धेरै समस्याहरू हुनु, वा अनुचित वातावरण हुनुलाई आफ्नो कर्तव्य पूरा नगर्ने र मण्डली जीवनमा सहभागी नहुने बहानाको रूपमा उल्लेख गर्छन्। तैपनि, मण्डली अगुवाहरू निर्वाचित गर्ने बेलामा, यी कठिनाइहरू अचानक अस्तित्वमा रहन छोड्छन्, र तिनीहरू यो अवसरको लागि आफूलाई राम्ररी सिँगारेर निर्वाचनमा सहभागी हुन आउँछन्। तिनीहरू धेरै समयदेखि देखा परेका हुँदैनन्, तर मण्डली निर्वाचनको ठूलो खबर सुनेपछि, तिनीहरू उत्सुकतासाथ हतारहतार आउँछन्। तिनीहरू केको लागि आएका हुन्छन्? तिनीहरू निर्वाचनको लागि, मण्डली अगुवा पदको लागि, यो “आधिकारिक पद” को लागि आएका हुन्छन्। त्यस्ता मानिसहरू आफ्नो व्यवहारमा विशेष रूपमा चतुर हुन्छन्। अरूले तिनीहरू मण्डली अगुवा बन्‍न चाहन्छन् भन्‍ने शङ्का गर्लान् भनेर, तिनीहरू निर्वाचनबारे उल्लेख गर्नबाट टाढै बस्‍छन् र मानिसहरूको आदर पाउन आफ्नो बुझाइ र अनुभवहरूमा सङ्गति गर्नमा मात्रै ध्यान दिन्छन्। तिनीहरूले सार्वजनिक रूपमा परमेश्‍वरका वचनहरू खानेपिउने पनि गर्छन्, सबैलाई परमेश्‍वरका वचनहरूबारे सङ्गति गर्न अगुवाइ गर्छन्, र आफ्नो अनुभवात्मक गवाही बाँड्छन्। वास्तवमा, तिनीहरूले साधारणतया मण्डली जीवनमा बिरलै सहभागिता जनाउँछन् र बिरलै सत्यतामा सङ्गति गर्छन्, न त तिनीहरूले कुनै अनुभवात्मक बुझाइबारे नै कुरा गर्न सक्छन्। तैपनि, निर्वाचन नजिकिँदै जाँदा, तिनीहरू निकै फरक बन्छन्। तिनीहरूले मण्डली जीवनमा सक्रिय रूपमा सहभागी हुन्छन् र प्रार्थना गर्न, भजन गाउन, र सङ्गति गर्न उत्कट इच्छा गर्छन्, र विशेष रूपमा उत्साहित र सक्रिय अनि भीडभन्दा एकदमै अलग देखिन्छन्। भेलाहरूपछि, तिनीहरूले विश्‍वासी दाजुभाइ-दिदीबहिनीहरूसँग पारिवारिक मामलाहरूबारे कुराकानी गर्ने र सम्बन्ध बढाउने अवसरहरू खोजिहिँड्छन्। जब तिनीहरूले मण्डली अगुवालाई भेट्छन्, तब तिनीहरूले भन्छन्, “आजभोलि तपाईं राम्रो देखिनुहुन्‍न। मेरो घरमा केही खजुर छन्; म ल्याइदिन्छु है।” जब तिनीहरूले कुनै निश्‍चित दिदीबहिनीलाई भेट्छन्, तब तिनीहरूले भन्छन्, “तपाईंको परिवारमा आर्थिक समस्या भइरहेको छ भन्‍ने सुनेको छु। तपाईंलाई कुनै सहयोग चाहिन्छ? म तपाईंलाई केही लुगा दिन सक्छु।” तिनीहरू हरेक भेलामा विशेष सक्रिय हुन्छन्, जुन पहिलेको भन्दा निकै फरक हुन्छ। विगतमा, तिनीहरू कहिलेकहीँ जाँच गर्न मात्रै देखा पर्थे, र भेलामा जोसुकैले बोलाए नि, तिनीहरू व्यस्त छु भनेर बहाना गर्थे। तर निर्वाचनको अवधिमा, तिनीहरू अचानक देखा पर्छन् र एउटा पनि नछुटाई हरेक भेलामा सहभागी हुन्छन्। विश्‍वासी दाजुभाइ-दिदीबहिनीहरूले हरेक भेलामा निर्वाचनसँग सम्बन्धित विषय र सिद्धान्तहरूबारे सङ्गति गर्छन्, र अवश्य नै, तिनीहरू पनि सहभागी हुन्छन्। यो अवधिमा, तिनीहरूले विश्‍वासी दाजुभाइ-दिदीबहिनीहरूसँग राम्रो सम्बन्ध निर्माण गर्न, तिनीहरूमध्ये केहीलाई आफ्‍नो गुटमा तान्‍न सक्दो प्रयास गर्छन्। तिनीहरूले विश्‍वासी दाजुभाइ-दिदीबहिनीहरूको अगाडि धेरै भेटीसमेत चढाउँछन्, जसले गर्दा धेरैजसो मानिसहरू छक्क पर्छन् र यस्तो सोच्छन्, “तिनीहरूले परमेश्‍वरमा विश्‍वास गरेको यति लामो समय भयो, तर तिनीहरूले पहिले भेटी चढाएको हामीले कहिल्यै देखेका छैनौँ। यसपटक तिनीहरू किन यति उदार भएका हुन्? के तिनीहरू साँच्‍चै नै परिवर्तन भएर राम्रा भएका र सच्‍चिएका हुन्?” परिस्थितिहरू मूल्याङ्कन गर्न नसक्‍ने कति मूर्ख र अज्ञानी मानिसहरूले त यी व्यक्तिहरू वास्तवमै असल भएका छन्, र यी व्यक्तिहरूलाई पहिले गलत रूपमा मूल्याङ्कन गरिएको हो भन्‍ने सोच्छन्, र तिनीहरूले अनजानमा तिनीहरूप्रति हृदयमा सकारात्मक विचार बनाउँछन्, र यस्तो सोच्छन्, “यो व्यक्तिको परिवार धनी छ; ऊसँग कामहरू पूरा गर्ने चिनजान र पहुँच छ। यदि ऊ मण्डली अगुवा बन्यो भने, उसले मण्डलीको लागि धेरै काम पूरा गर्न सक्छ। के यसले हाम्रो मण्डलीलाई खेदो र कठिनाइमा परेका हाम्रा केही विश्‍वासी दाजुभाइ-दिदीबहिनीहरूलाई सुसमाचार प्रचार गर्न र खानबस्‍न दिन मद्दत गर्दैन र? यदि ऊ यति सक्रिय रहन सक्यो भने, यो राम्रो हुनेछ, तर उसले यो काम जारी राख्‍न सक्छ कि सक्दैन वा ऊ हाम्रो मण्डली अगुवा बन्‍न तयार हुन्छ कि हुँदैन भन्‍नेमा म निश्‍चित छैनँ।” के कतिपय मानिसहरू बहकाउमा परेका र मूर्ख बनेका छैनन् र? यो व्यक्तिले गरिरहेको सबै कुराले फल दिन थालेको छ, होइन र? सबै कुराहरू मिलिरहेका छन् र परिणामहरू चाँडै आउन लागेका छन्। के तिनीहरूले चाहेको यही होइन र? (हो।) यसअलावा, तिनीहरूले एउटालाई दुइटा लुगा, अर्कोलाई एक डालो सागसब्जी, र अर्को व्यक्तिलाई केही स्वास्थ्य सामग्री दिन्छन्, र यसरी सबैलाई हेरचाह गरिएको देखिने सुनिश्‍चित गर्छन्। यसले मानिसहरूलाई यस्तो सोचाउँछ, “यदि यो व्यक्ति मण्डली अगुवा बन्यो भने, के ऊ राम्रो गोठालो बन्‍नेछैन र? के ऊ धेरैजसो मानिसहरूले भरोसा गर्न चाहने व्यक्ति होइन र?” के अहिले ठ्याक्‍कै समय मिलेको छैन र? के विश्‍वासी दाजुभाइ-दिदीबहिनीहरूले सहजै यस्तो व्यक्तिलाई छनौट गर्दैनन् र? यो व्यक्ति शिक्षित, र स्पष्टवक्ता छ, र समाजमा उसले निश्‍चित स्थान पाएको छ। यदि मण्डलीले पक्राउ सामना गर्‍यो भने, तिनीहरूले दाजुभाइ-दिदीबहिनीहरूलाई जोगाउन सक्छन्। यदि कुनै पनि दाजुभाइ-दिदीबहिनीहरूको परिवारमा कठिनाइहरू छन् भने, तिनीहरूले सहयोगको हात बढाउन सक्छन्, र काम गर्ने थप हात चाहिँदा तिनीहरूले मण्डलीको काममा पनि सहयोग गर्न सक्छन्। तैपनि, धेरैजसो मानिसहरूलाई एउटा कुराबारे अनिश्‍चितता हुन्छ: “तिनीहरूले पहिले सत्यता खोजी गर्ने गर्दैनथे, र लामो समयसम्म बिरलै मात्र भेलाहरूमा सहभागी हुन्थे। तर अहिले, निर्वाचनको समय आएपछि, तिनीहरू हतारहतार केही भेलाहरूमा सहभागी भइरहेका छन्। यदि तिनीहरू अगुवाको रूपमा निर्वाचित भए भने, के तिनीहरूले सत्यता बुझ्नेछन्? यदि तिनीहरूले सत्यता बुझ्दैनन् र यी मानिसहरूलाई जोगाउन वा केही फाइदाहरू प्रदान गर्न मात्रै सक्छन् भने, के तिनीहरूले मानिसहरूलाई सत्यता बुझ्न मद्दत गर्न सक्छन्? के तिनीहरूले मानिसहरूलाई परमेश्‍वरअघि ल्याउन सक्छन्? यो कुरा शङ्कास्पद छ।” कतिले हृदयमा शङ्का गर्छन्, जबकि कति अरूलाई त यो व्यक्तिका फाइदाहरूले पहिले नै प्रभावित र विश्‍वस्त पारिसकेका हुन्छन्। के यो अवस्था अत्यन्तै खतरनाक छैन र? एउटै मात्र भोटले पनि तिनीहरू निर्वाचित हुन सक्छन्। अन्तिम निर्वाचन परिणाम जेसुकै भए नि, के त्यस्ता मानिसहरूको कार्य र व्यवहार उचित हुन्छ त? (हुँदैन।) सबैभन्दा उचित समय पारेर, तिनीहरूले दान दिन्छन्, भेटी चढाउँछन्, र केही वास्तविक कठिनाइहरू समाधान गर्न दाजुभाइ-दिदीबहिनीहरूलाई मद्दत गर्छन्। जब कति दाजुभाइ-दिदीबहिनीहरू घर सर्छन्, तब तिनीहरूले यातायात व्यवस्था गर्छन्, र जब कति दाजुभाइ-दिदीबहिनीहरूको परिवारमा पैसाको कमी हुन्छ, तब तिनीहरूलाई केही ऋण दिन्छन्। कसैसँग फोन छैन भने, तिनीहरूले फोन किनिदिन्छन्, र कसैसँग कम्प्युटर छैन भने, तिनीहरूले आफ्नै कम्प्युटर दिन्छन्। … तिनीहरूले यी कुराहरू सबैभन्दा उचित समय, र सबैभन्दा महत्त्वपूर्ण अवस्था पारेर गर्छन्। यो कस्तो व्यवहार हो? के यो उल्लेख गर्न नसकिने रहस्य र उद्देश्यसाथ नेतृत्वको लागि प्रतिस्पर्धा गर्ने अभिप्रायले यी कुराहरू गर्नु निर्वाचनमा हेराफेरी र अवरोध गर्नु होइन र? (हो।) तिनीहरू ढिलो वा चाँडो नभई, ठ्याक्‍कै नेतृत्व निर्वाचनको समयमै देखा पर्छन्। के तिनीहरूले उल्लेख गर्न नसकिने रहस्यहरू लुकाएर राखेका हुँदैनन् र? यो कुरा योभन्दा अझै स्पष्ट हुन सक्दैन; तिनीहरूले अवश्य नै उल्लेख गर्न नसकिने रहस्यहरू लुकाएर राखेका हुन्छन्। तिनीहरूलाई अचानक विवेकले घोचेको र तिनीहरूले केही राम्रो गर्न चाहेको होइन; तिनीहरूको उद्देश्य भनेको मण्डली नेतृत्वको लागि उम्मेदवारी दिनु, मण्डलीको इन्चार्ज बन्‍नु, मण्डली र परमेश्‍वरका चुनिएका मानिसहरूलाई हेराफेरीमा पार्नु हो। के तिनीहरूले यी मानिसहरूको लागि साँच्‍चै नै काम गर्न भनेर तिनीहरूलाई हेराफेरीमा पार्न चाहन्छन् त? (होइन।) त्यसोभए तिनीहरूले के गर्न चाहन्छन् त? तिनीहरूले परमेश्‍वरका चुनिएका मानिसहरूलाई नियन्त्रण गर्न, मण्डलीलाई नियन्त्रण गर्न, र मण्डलीमा अधिकारीको रूपमा काम गर्न र निर्णय गर्न सकिने पद हात पार्न चाहन्छन्। के यी असामान्य विधि र अभ्यासहरू निर्वाचनमा हेराफेरी र अवरोध गर्ने कार्यमा पर्दैनन् र? (पर्छन्।)

मण्डली निर्वाचनको बेला, पर्याप्त भोटहरू पाउँदिनँ भन्‍ने डरले कतिपय मानिसहरूले आफ्नै लागि भोट हाल्छन्। के यो हास्यास्पद र अनौठो कुरा होइन र? कसैले आफ्नै लागि भोट हाल्नुको प्रकृति के हुन्छ? के यो आत्मविश्‍वासको कमी, निर्लज्‍जता, वा अति महत्त्वाकाङ्क्षाको प्रकटीकरण होइन र? यो यी सबै हो। तिनीहरूलाई निर्वाचित हुँदिनँ कि भन्‍ने डर हुन्छ, त्यसकारण तिनीहरूसँग आफूलाई नै भोट दिनेबाहेक अरू कुनै विकल्प हुँदैन—यो आत्मविश्‍वासको कमी हो। तिनीहरूसँग चाहिने कुरा हुँदैन तैपनि तिनीहरू अगुवा बन्‍न चाहन्छन्; अरूले तिनीहरूलाई भोट नदेलान् भन्‍ने डरले, तिनीहरूले आफैलाई भोट दिन्छन्। के यो निर्लज्‍जता होइन र? अझ भन्‍ने हो भने, तिनीहरूको चरम महत्त्वाकाङ्क्षाले तिनीहरूको निर्णय क्षमता यति धूमिल बनाइदिन्छ कि तिनीहरू आफ्नो स्वाभिमानलाई एकातिर पन्छाएर सत्यनिष्ठा र इज्जतविहीन बन्छन्: “यदि तिमीले मलाई भोट दिएनौ भने, म त्यो मान्दिनँ; मैले मण्डली अगुवा बन्‍नैपर्छ। यदि म अगुवा बन्‍न सकिनँ भने, म उप्रान्त ईश्‍वरमा विश्‍वास गर्नेछैनँ!” तिनीहरूले अगुवा बन्‍न, र अधिकारीको रूपमा काम गर्न जिद्दी गर्छन्, र तिनीहरूले हैसियत हुँदा मात्रै जीवनमा सहजता र सन्तुष्टि अनुभव गर्छन्—तिनीहरूमा कति ठूलो महत्त्वाकाङ्क्षा र इच्छाहरू हुन्छन्! तिनीहरूले हैसियतलाई मनमुटुमा सजाउँछन्, र अगुवा बन्‍नको लागि मात्रै परमेश्‍वरमा विश्‍वास गर्छन्। अगुवा बन्‍नुमा त्यस्तो ठूलो कुरा के छ र? यदि तैँले हैसियतका फाइदाहरूलाई महत्त्व दिँदैनथिस् र यसले दिने सबै अधिमान्य व्यवहारको आनन्द लिँदैनथिस् भने, के तैँले अझै पनि यो पदको लोभ गर्थिस्? के तैँले अझै पनि आफैलाई भोट हाल्थिस्? के तेरा महत्त्वाकाङ्क्षा र चाहनाहरू अझै पनि यति ठूला हुन्थे? के तैँले अझै पनि हैसियतलाई यति धेरै मनमुटुमा सजाउँथिस्? अहँ, तैँले त्यसो गर्नेथिइनस्। त्यस्ता मानिसहरूले सधैँ चुनावमा हस्तक्षेप गर्न र जोडबल लगाउन कुनै पनि धूर्त कार्यहरूको सहारा लिन चाहन्छन्। तिनीहरूलाई त्यस्तो व्यवहार गर्नु लाजमर्दो कुरा हो, खुलस्त वा निष्कपट हुनु होइन, र त्यो अलिक अपमानजनक कुरा हो भन्‍नेसमेत लाग्छ, तैपनि केही विचार गरेपछि, तिनीहरूले सोच्छन्, “जेसुकै होस्, महत्त्वपूर्ण कुरा त अगुवाको रूपमा निर्वाचित हुनु नै हो!” यो निर्लज्‍जता हो। तिनीहरूले लोकतान्त्रिक देशहरूका निर्वाचनहरूमा प्रयोग गरिने बहस विधिहरूसमेत अनुकरण गर्न चाहन्छन्, जहाँ उम्मेदवारहरूले एकअर्काका कमीकमजोरीहरू पर्दाफास गर्छन्, एकअर्कालाई आलोचना र आक्रमण गर्छन्, र यसरी मण्डली निर्वाचनमा यी रणनीतिहरू लागू गर्दै, तिनीहरू मौखिक वादविवादमा समेत संलग्‍न हुन्छन्—के यो गम्भीर गल्ती होइन र? के यस्ता रणनीतिहरूको लागि यो गलत क्षेत्र होइन र? यदि तँ यी कुटिल र नीच कार्यहरूमा संलग्‍न हुन र निर्वाचनमा हेराफेरी र अवरोध गर्ने प्रयास गर्न मण्डली आउँछस् भने, म तँलाई भन्छु, तैँले त्यसो गर्नको लागि गलत ठाउँ छनौट गरेको छस्! यो परमेश्‍वरको घर हो, समाज होइन; निर्वाचनमा हेराफेरी र अवरोध गर्ने हरकसैलाई, हरव्यक्तिलाई दोषी ठहराइनेछ। मण्डलीभित्र, निर्वाचनमा हेराफेरी र अवरोध गर्ने प्रयासमा जुनसुकै कारण, बहाना, वा विधिहरू प्रयोग गरिए पनि, यो सब असमर्थनीय हुन्छ, र यो एक दुष्ट कार्य हो—यो सधैँ दुष्ट कार्य नै रहन्छ! निर्वाचनमा हेराफेरी र अवरोध गर्ने प्रयास गर्ने सबैलाई दोषी ठहराइन्छ। त्यस्ता मानिसहरूलाई परमेश्‍वरको घरका सदस्य वा विश्‍वासी दाजुभाइ-दिदीबहिनीहरूको रूपमा मान्यता दिइँदैन, बरु शैतानका नोकर भनी चित्रण गरिन्छ। शैतानका नोकरहरूले के-कस्ता कुराहरू गर्छन्? तिनीहरूले परमेश्‍वरको काम र मण्डलीको सामान्य सुव्यवस्थामा अवरोध र बाधा ल्याउने हरकिसिमका कामहरूमा विशेषज्ञता हासिल गरेका हुन्छन्। निर्वाचनमा हेराफेरी र अवरोध गर्नेहरूले शैतानका नोकरहरूले गर्ने कुराहरू गर्दै यी नकारात्मक भूमिकाहरू खेलिरहेका हुन्छन्। मण्डलीले जुनसुकै काम अघि बढाए पनि, यी मानिसहरू यसलाई अवरोध गर्न र नष्ट पार्न खडा हुन्छन्, र तिनीहरूले परमेश्‍वरको घरका कार्य बन्दोबस्त र नियमहरूलाई बेवास्ता गर्छन्, परमेश्‍वरका प्रशासनिक आदेशहरूलाई बेवास्ता गर्छन्, र परमेश्‍वरलाई अझै बढी बेवास्ता गर्छन्। तिनीहरूले परमेश्‍वरको घरमा आफूले चाहेको हरकाम गर्ने प्रयास गर्छन्, मण्डलीका विभिन्‍न मामलाहरूमा हेराफेरी गर्छन्, र मण्डली सदस्यहरूप्रति हेराफेरी गर्ने कार्य त अझै बढी गर्छन्, र तिनीहरू मण्डलीको निर्वाचनमा हेराफेरी र अवरोधसमेत गर्ने हदसम्म पुग्छन्। तिनीहरूले कुन माध्यमद्वारा मण्डलीको जनशक्तिमाथि हेराफेरी गर्ने प्रयास गर्छन्? तिनीहरूले मण्डलीको निर्वाचनमा हेराफेरी र अवरोध गर्ने अवसरहरू खोज्छन्। शैतानका यी नोकरहरूले निर्वाचनमा हेराफेरी र अवरोध गरेपछि, निर्वाचन असफल हुन्छ। अनि, शैतानका यी नोकरहरूले भनेजस्तो भयो र तिनीहरू मण्डली अगुवा बने भने, निर्वाचन परिणाम सही हुन्छ कि गलत? अवश्य नै यो गलत हुन्छ। सत्यता सङ्गति गरेपछि अनि पाठहरू सिकेपछि पुनः निर्वाचन गरिनुपर्छ।

ख. मण्डली निर्वाचनमा धाँधली गर्ने दुष्ट मानिसहरूलाई सम्हाल्ने सिद्धान्तहरू

जब दुष्ट मानिसहरूले निर्वाचनमा धाँधली गर्ने घटना घट्छन्, तब अर्को निर्वाचन गर्नु अत्यावश्यक हुन्छ। यसलाई कसरी अभ्यास गर्नुपर्छ? (चुनाव परिणामहरू खारेज गरिनुपर्छ र अर्को निर्वाचन गरिनुपर्छ।) यो एउटा तरिका हो। दुष्ट मानिसहरूले यो निर्वाचनमा कसरी धाँधली गरेका थिए भन्‍नेबारे भित्री जानकारी खुला र सार्वजनिक गरिनुपर्छ ताकि निर्वाचन प्रक्रिया कस्तो थियो र परिणामहरू कसरी प्रस्तुत भएका थिए भनेर सबैलाई थाहा होस्। यो भित्री जानकारी थाहा भएपछि, निर्वाचन परिणामहरू रद्द गरेर फेरि निर्वाचन गरिनुपर्छ। त्यस्तो निर्वाचनलाई परमेश्‍वरका चुनिएका मानिसहरूको बहुमतले अनुमोदन गरिनु हुँदैन; अनि जोकोही निर्वाचित भएको भए नि त्यसले केही फरक पार्दैन—त्यो परिणाम स्विकार्न सकिँदैन। सामान्य परिस्थितिहरूमा, सत्यता सङ्गति गरेर अनि भित्री कुरा खुलासा गरेर, निर्वाचन परिणामहरू इन्कार्न, र अर्को निर्वाचन गर्न सकिन्छ। तर कहिलेकहीँ, निश्‍चित विशेष परिस्थितिहरूमा, यदि मानिसहरूको सानो वर्गले निर्वाचन परिणामहरू शैतानका नोकरहरूद्वारा धाँधली गरिएका हुन् र निर्वाचित व्यक्तिले काम गर्न सक्दैन र ऊ कठपुतली मात्रै हो भनेर थाहा पाए पनि, मण्डलीका धेरैजसो मानिसहरू दुष्ट मानिसहरूद्वारा बहकिएका हुन्छन् र अझै पनि शैतानका सेवकहरूकै पक्षमा उभिन्छन्, जबकि एउटा सानो समूहमा मात्रै केही समझशक्ति हुन्छ र तिनीहरूलाई मात्रै भित्री जानकारी थाहा हुन्छ—र यो सानो समूह बोल्दा कसैले पनि विश्‍वास गर्दैन वा कसैले तिनीहरूको कुरा सुन्दैन—तिनीहरू अलग पारिएका र शक्तिहीन हुन्छन्, र तिनीहरूसँग आधारभूत रूपमा परिस्थिति उल्ट्याउने शक्ति नै हुँदैन। त्यस्ता परिस्थितिहरूमा, तिमीहरूलाई निर्वाचन धाँधलीको भित्री कथा खुलासा गर्न मन लाग्न सक्छ, तर परिस्थिति स्पष्ट रूपमा बुझ्न सजिलो हुँदैन। त्यस्तो अवस्थामा, माथिल्लो तहका अगुवा र कामदारहरूलाई यसबारे रिपोर्ट गर्नेबाहेक, तिमीहरूले अरू के-के गर्न सक्छौ? यदि तिमीहरूले मण्डली जीवन जिउन जारी राख्यौ भने, तिमीहरू एक्ल्याइपारिनेछौ। अर्को मण्डलीका भेलाहरूमा सहभागी हुनु पनि उचित लाग्दैन, किनभने त्यहाँका मानिसहरूले जथाभाबी रूपमा अपरिचितहरूलाई स्वागत गर्न सक्दैनन्। यसले तिमीहरूलाई साँच्‍चै नै धर्मसङ्कटमा पार्छ! तैँले निर्वाचित मण्डली अगुवाको मानवता खराब छ, ऊ दियाबलस हो, र ऊ निर्वाचित हुनुपर्ने व्यक्ति होइन भन्‍ने देख्छस्, त्यसैले उसलाई देख्दा मात्रै पनि तँलाई रिस उठ्छ। भेलाहरूमा जाँदा तँलाई असहज लाग्छ, तर नजानुको विकल्प हुँदैन। यदि तँ नगएर मण्डलीसँगको तेरो सम्बन्ध तोड्छस् भने, तैँले आफ्नो मण्डली जीवन गुमाउनेछस्, जुन तैँले गर्न सक्‍ने कुरा होइन। त्यसोभए के यो समस्याको कुनै राम्रो समाधान छ? यसको लागि बुद्धि चाहिन्छ। यदि तैँले हतारहतार तिनीहरूलाई खुलासा गरिस् भने परिणाम के हुनेछ? ती मानिसहरू एकजुट भएर तँलाई दमन गर्न र लखेट्न सक्छन्, वा यदि परिस्थिति साँच्‍चै राम्ररी अघि बढ्न सकेन भने, तिनीहरूले तँलाई निकालेर तँलाई अन्यायको सिकारसमेत बनाउन सक्छन्। सबैभन्दा सम्भावित परिणाम यही हो। त्यसोभए सबैभन्दा राम्रो समाधान के हो त? (समझशक्ति भएका केही विश्‍वासी दाजुभाइ-दिदीबहिनीहरूसँग मिलेर यी मानिसहरूले गुप्त रूपले निर्वाचनमा हेराफेरी गरेको दुष्ट कार्यहरूका सबै प्रमाणहरू सङ्कलन गर्ने। यसलाई माथिल्लो स्तरका अगुवा र कामदारहरूलाई रिपोर्ट गर्ने, र बहकाउमा परेका विश्‍वासी दाजुभाइ-दिदीबहिनीहरूलाई फर्काइल्याउन तुरुन्तै सत्यता सङ्गति गर्ने।) के यसलाई राम्रो समाधान मानिन्छ? के हतारमा त्यस्ता कुराहरू गर्नु ठीक हुन्छ? हतारमा काम गर्नुको परिणाम के हुन्छ? (यसले अनजानमा सजिलै शत्रुलाई सचेत गराउँछ।) जब तिमीहरूले यस्ता कुराहरू सामना गर्छौ, तब के तिमीहरू डराउँछौ वा अत्तालिन्छौ? के तिमीहरू डराउनु वा अत्तालिनुपर्छ? (पर्दैन।) सिद्धान्तगत हिसाबमा, तँ डराउनु हुँदैन—तेरो समझशक्तिले तँलाई यही भन्छ। तर वास्तविकतामा मानिसहरूको अवस्था कस्तो हुन्छ? सबैभन्दा महत्त्वपूर्ण कुरा भनेको मानिसहरूले सत्यता बुझेका छन् कि छैनन् भन्‍ने हो। यदि मानिसहरूले सत्यता बुझेका छैनन् र तिनीहरूमा आफ्नो सङ्कल्प मात्रै छ भने, तिनीहरू अझै पनि भित्री रूपमा डराउनेछन्। जब तँ डराउँछस्, तब के तैँले जे गरे नि वा जसरी गरे नि के परिणामहरू हासिल गर्न सजिलो हुन्छ त? (हुँदैन।) जब तँ डराउँछस्, तब तँ कस्तो स्थितिमा हुन्छस्? तँलाई यी मानिसहरूको शक्तिको डर लाग्छ, र तँलाई तैँले तिनीहरूलाई खुट्याउनेछस् र तँ तिनीहरूबाट सतर्क छस् भनेर तिनीहरूले थाहा पाउलान् भन्‍ने डर लाग्छ, र तँ तिनीहरूको पक्षमा छैनस् भन्‍ने देख्दा तिनीहरूले तँलाई दमन र बहिष्कार गर्लान्, र अन्त्यमा तँलाई मण्डलीबाट निकाल्लान् भन्‍ने डर लाग्छ। तेरो हृदयमा यी चिन्ताहरू हुन्छन्। जब तँसँग यस्ता चिन्ताहरू हुन्छन्, तब के तँसँग यी मानिसहरूसँग अन्तरक्रिया गर्ने, तिनीहरूले पैदा गरेका समस्याहरू समाधान गर्ने, वा हाम्रा विश्‍वासी दाजुभाइ-दिदीबहिनीहरूमा समझशक्ति आओस् र तिनीहरू भ्रममा नपरून् भनेर तिनीहरूको दुष्ट कार्यहरू खुलासा गर्न बुद्धि, साहस, र माध्यमहरू हुन सक्छन्? व्यवहार गर्ने सबैभन्दा उचित तरिका के हो? जब तँ डराउँछस्, तब के तँ कमजोर स्थितिमा हुँदैनस् र? सर्वप्रथम त, तँ कमजोर र निष्क्रिय हुन्छस्। एकातिर, तँमा परमेश्‍वरमाथिको दृढ विश्‍वासको कमी हुन्छ, र अर्कोतिर, तैँले यस्तो सोच्छस्, “यसरी, यी दुष्ट मानिसहरू सफल भएका छन्। अहिले यो कुरा बुझ्ने म मात्रै कसरी भएँ? के अरूसँग कुनै समझशक्ति छ? यदि मैले अरूलाई साँचो परिस्थितिबारे बताएँ भने, के तिनीहरूले मलाई विश्‍वास गर्नेछन्? यदि तिनीहरूले मलाई विश्‍वास गरेनन् भने, के तिनीहरूले मलाई खुलासा गर्नेछन्? यदि तिनीहरू सबै मेरो निराकरण गर्न एकजुट भए, र म एकलै र शक्तिहीन भएँ भने, के ती दुष्ट मानिसहरूले मलाई निकाल्‍न हरकिसिमका बहानाहरू बनाउनेछन्?” के तँमा त्यस्ता चिन्ताहरू हुनेछैनन् र? जब तँसँग त्यस्ता चिन्ताहरू हुन्छन्, तब तैँले ती मानिसहरूलाई कसरी निराकरण गर्न सक्छस्? तैँले तिनीहरूसँग सबैभन्दा उचित र बुद्धिमानी तरिकाले कसरी अन्तरक्रिया गर्न सक्छस्? त्यो बेला, के तँसँग पछ्याउने कुनै पनि दिशा वा मार्ग नहुने हुँदैन र? यसलाई ठ्याक्‍कै भन्दा, जब तँ सबैभन्दा बढी डराएको र सबैभन्दा कमजोर हुन्छस्, तब तैँले तिनीहरूसँग प्रतिस्पर्धा गर्न वा तिनीहरूसँग अन्तरक्रिया गर्न र तिनीहरूले पैदा गरेका समस्याहरू सम्हाल्न सक्दैनस्। त्यसोभए त्यो बेला तेरो लागि सबैभन्दा राम्रो शैली के हुन्छ? के यो आफूलाई रक्षा गर्नकै लागि अग्रसरता जनाएर पहिले आक्रमण गर्नु, तिनीहरूसित भिड्नु र तिनीहरूका दुष्ट कार्यहरू खुलासा गर्नु हो? के यो विधि उचित छ? (छैन।) किन यो उचित छैन? किनभने तैँले कसरी व्यवहार गर्ने भनेर राम्ररी विचार गरेको हुँदैनस्, र त्यसैले तैँले तिनीहरूको सार देख्‍न सक्दैनस्, र तिनलाई कसरी खुलासा गर्ने तँलाई थाहा हुँदैन, झन् बहकाउमा परेकाहरूले सत्यता स्विकार्न र आफ्‍नो बाटो सुल्ट्याउन सक्छन् कि सक्दैनन् भनेर थाहा हुनु त परै जाओस्। तँलाई यी विभिन्‍न कुराहरूमध्ये कुनै पनि कुरा थाहा हुँदैन, र तेरो लागि सबैभन्दा फाइदाजनक र प्रभावकारी समाधान के हो भन्‍नेबारे तँ स्पष्ट हुँदैनस्। तँ अझै निश्‍चित स्तरको नकारात्मकतामा पुग्‍नु बाँकी नै भए नि, कम्तीमा तेरो वर्तमान स्थिति कमजोरी र डरको स्थिति हुन्छ, र तँभित्र धेरै चिन्ताहरू हुन्छन्। यी चिन्ताहरू उचित भए नि नभए नि वा तेरो कमजोरी र डरले गर्दा आएका भए नि नभए नि, छोटकरीमा भन्दा, यी तथ्यहरू हुन्। जब यी तथ्यहरू देखा पर्छन्, तब सबैभन्दा राम्रो समाधान भनेको प्रतीक्षा गर्न सिक्नु र केही नगरी बस्‍नु हो। केही नगर्नु भनेको के हो? यसको अर्थ भ्रममा परेका मानिसहरूलाई निर्वाचनको साँचो परिस्थिति खुलासा गर्न हतार नगर्नु, र नवनिर्वाचित मण्डली अगुवाहरूको वा निर्वाचनमा हेराफेरी र अवरोध गरेका मानिसहरूको समूहको विरोध गर्न हतार नगर्नु हो। तिनीहरूलाई खुलासा नगर्; यो बेला, तैँले प्रतीक्षा गर्न सिक्‍नुपर्छ। कति मानिसहरू भन्छन्, “प्रतीक्षा गर्नु अत्यन्तै निष्क्रिय कार्य हो; मैले कति लामो समय प्रतीक्षा गर्नुपर्छ?” यसको लागि धेरै प्रतीक्षा गर्नुपर्दैन। प्रतीक्षा गर्ने क्रममा, प्रार्थना गर्न, परमेश्‍वरका वचनहरू पढ्न, र सत्यता खोजी गर्न परमेश्‍वरअघि आउने गर्। त्यस्ता परिस्थितिहरूमा, जब तँ सबैभन्दा बढी डराउँछस् र कमजोर हुन्छस्, तब तेरा प्रार्थनाहरू सबैभन्दा सच्चा र इमानदार हुन्छन्। तँलाई अगुवाइ र सुरक्षा गर्न परमेश्‍वरको आवश्यकता हुन्छ; तैँले परमेश्‍वरमा भरोसा गर्नुपर्छ। तैँले प्रार्थना गर्ने क्रममा, तेरो डर अलिअलि गर्दै घटेर जान्छ। जब तेरो डर हराउँछ, तब के तेरो कमजोरी पनि कम हुनेछैन र? (हुनेछ।) तेरा चिन्ताहरू पनि झन्झन् कम हुँदै जानेछन्। यी डर, कमजोरी, र चिन्ताहरू त्यतिकै हराउँदैनन्; बरु, परिवर्तनको यो प्रक्रिया अवधिमा, तैँले बिस्तारै निश्‍चित कुराहरू बुझ्‍न थाल्नेछस्। तैँले के-कस्ता कुराहरू बुझ्‍न थाल्नेछस्? एकातिर, तँलाई यी मानिसहरूको निराकरण कसरी गर्ने, कसलाई पहिले खुलासा गर्ने, र परमेश्‍वरको घरको काममा फाइदा हुने किसिमले कसरी बोल्ने र व्यवहार गर्ने भन्‍ने कुरा थाहा हुनेछ। यसको साथै, तैँले यी मानिसहरूको व्यवहारको प्रकृति पनि जान्नेछस्। तैँले अन्ततः यी कुराहरू कसरी बुझ्छस्? तैँले प्रतीक्षा गर्ने प्रक्रियाको अवधिमा सत्यता खोजी गरेर मात्रै तिनलाई क्रमिक रूपमा बुझ्न सक्छस्। जब तैँले यो कुरा स्पष्ट रूपमा देख्‍छस्, तब तैँले स्वाभाविक रूपमै कसरी बुद्धि प्रयोग गर्नुपर्छ, कोसँग कुरा गर्नु उचित हुन्छ, र तिनीहरूलाई प्रभावित पार्ने तरिकाले, दुष्ट मानिसहरूले निर्वाचनमा हेराफेरी गरेका छन् भन्‍ने तथ्यहरू तिनीहरूलाई थाहा दिलाउने तरिकाले, र तिनीहरूलाई आफ्नो मार्ग सुल्ट्याउन, निर्वाचनमा हेराफेरी र अवरोध गर्नेहरूको साँचो अनुहार खुट्ट्याउन, र ती तथाकथित निर्वाचित अगुवाहरू वास्तवमा कस्ता मानिस हुन् भनेर खुट्ट्याउन मद्दत गर्ने तरिकाले कसरी बोल्ने भनेर मनन गर्नेछस्। तँसँग यस्तो बुद्धि हुनेछ, र तेरो व्यवहार पनि विधिवत् हुनेछ। त्यसोभए यी सकारात्मक लाभहरू कसरी प्राप्त हुन्छन् त? यी सबै कुरा तैँले प्रतीक्षा गर्ने प्रक्रियाको अवधिमा परमेश्‍वरले तँलाई दिनुभएको हुन्छ। तीमध्ये कतिपय पवित्र आत्माको काम र अन्तर्दृष्टिको कारण आएका हुन्छन्, र कतिपयचाहिँ परमेश्‍वरले तँलाई आफ्ना वचनहरूमा देखाउनु र बुझाउनुहुने कुराहरू हुन्। परमेश्‍वरका वचनहरूले तयार नभई युद्ध नलड्नू भन्छन्। यसको अर्थ के हो? यसको अर्थ तैँले शैतानसँग लडाइँ गरिरहेको भए नि वा शैतानका नोकरहरूका दुष्ट कार्यहरू खुलासा गरिरहेको भए नि, तैँले शैतानसँग जे-जसरी युद्ध गरे नि, तँ आफै दह्रिलो हुनुपर्छ, तैँले सत्यता सिद्धान्तहरू बुझेको हुनुपर्छ, र तँ शैतान र दुष्ट मानिसहरूको सार र दुष्ट कार्यहरू देख्‍न सक्‍ने र त्यसपछि तिनलाई खुलासा गर्न सक्‍ने हुनुपर्छ। त्यसो गरेर मात्रै तैँले अन्त्यमा असल परिणामहरू हासिल गर्नेछस्। तैँले यी कुराहरू बुझेपछि, के तेरा डर, कमजोरी, र चिन्ताहरू कम तीव्र र कम देखिँदो हुन छोड्दैनन् र? तँलाई अब डर लाग्‍न छोड्नेछ। तैँले अनुभव गर्ने यी कुराहरू क्रमिक रूपमा परिवर्तन हुनेछन्; तैँले परिस्थिति सुरुमा देखा परेको बेलामा जत्ति आफू कमजोर छैन भन्‍ने कुरा पत्ता लगाउनेछस्। बरु, तँलाई पहिलेको भन्दा अलिक दह्रिलो भएको र आत्मविश्‍वास आएको महसुस हुनेछ, र तँलाई आफूले के गर्ने भन्‍ने थाहा हुनेछ। यो विन्दुमा, फेरि परमेश्‍वरलाई प्रार्थना गर् र सही अवसर तयार गर्न उहाँलाई अनुरोध गर्, र त्यसपछि काम गर्। माथिल्लो तहका अगुवा र कामदारहरूलाई परिस्थितिबारे रिपोर्ट गर् र सँगसँगै असल मानवता भएका र परमेश्‍वरमा साँचो रूपमा विश्‍वास गर्ने तर सत्यता नबुझेको कारण भ्रम र बहकाउमा पारिएका मानिसहरूसँग सङ्गति गर्, अनि दुष्ट मानिसहरूले निर्वाचनमा हेराफेरी गरेका छन् भन्‍नेबारे तिनीहरूलाई भित्री जानकारी खुलासा गर्। तैँले यीमध्ये एकदुई जनालाई आफ्नो पक्षमा पारिसकेपछि, तेरो डर आफै हराउनेछ। तैँले यो सबै कुरा मानव शक्तिमा भरोसा गरेर गर्न सकिँदैन, र आवेशमा भरोसा गरेर त झनै गर्न सकिँदैन भन्‍ने महसुस गर्नेछस्; तैँले क्षणिक आवेग वा रिसमा, वा अस्थायी, तथाकथित इन्साफको बोधमा पनि भरोसा गर्न सक्दैनस्—यी सबै व्यर्थ छन्। परमेश्‍वरले तेरो लागि सही समय तयार गर्नुहुनेछ र के भन्‍ने भनेर तँलाई अन्तर्दृष्टि दिनुहुनेछ, र तैँले बुझेको कुराको आधारमा, उहाँले तँलाई चरणबद्ध रूपमा मार्गदर्शन गर्नुहुनेछ, र यसरी तँलाई पछ्याउने मार्ग दिनुहुनेछ। सुरुमा कमजोर रहेको र डराएको अवस्थादेखि सिद्धान्तहरू र मार्ग खोजी गरेको र बुझेको अवस्थासम्‍मको—यो अवधिमा, तैँले अझै पनि यी दुष्ट मानिसहरूसँग सामान्य रूपमा अन्तरक्रिया गर्न सक्छस्। सामान्य अन्तरक्रियाको बेला, मानिसहरूको मन खाली हुँदैन; तिनीहरूको आफ्नै विचार हुन्छ। तैँले खोजी र प्रार्थना गरिरहेको बेला, यी मानिसहरूलाई अवलोकन गर्‌। तैँले के अवलोकन गर्छस्? तैँले तिनीहरूले कस्तो बाटो लिइरहेका छन् र तिनीहरूको सार साँच्‍चै के हो भन्‍ने कुरा हेर्। यदि तिनीहरूले भनेको कुरा सही छ र मण्डलीको कामका सिद्धान्तहरूअनुरूप छ भने, तैँले तिनीहरूको कुरा सुन्न सक्छस्; यदि तिनीहरूले भनेको कुराले मण्डलीको काममा अवरोध र बाधा दिन्छ भने, तैँले तिनीहरूलाई सतर्क नपारी “मित्रवत् रूपमा” तिनीहरूसँग अन्तरक्रिया गर्ने बुद्धिमानी तरिका प्रयोग गर्दै त्यो कुरा नसुन्‍ने वा तत्कालको लागि रोक्‍ने कुनै बहाना बनाउन सक्छस्। तिनीहरूसँग “मित्रवत् रूपमा” अन्तरक्रिया गर्दा, तैँले तिनीहरूका दुष्ट कार्यहरूको प्रमाण सङ्कलन गर्, र सत्यता सिद्धान्तहरू उल्लङ्घन गर्ने तिनीहरूका विभिन्‍न व्यवहार र भ्रमहरूको आधारमा तिनीहरूलाई खुट्या र यी मानिसहरू शैतानका नोकरहरू हुन् भनेर थप पुष्टि गर्‌। यसरी अभ्यास गर्दा, तँ तिनीहरूको बन्धनमा पर्न छोड्छस् र तैँले आफ्नो जिम्मेवारी र कर्तव्य पूरा गर्छस्—बुद्धिमान् व्यक्तिले यही गर्छ। मानवता, बुद्धि, र सत्यताप्रति प्रेम भएका मानिसहरू मात्रै सही मार्ग हिँड्न सक्छन्। लापरवाही र कच्‍चापनसाथ काम गर्ने, जे गरे नि वा आफूले सामना गरिरहेका परिस्थितिहरू जे भए नि सधैँ हतार र आवेगमा भर पर्ने बुद्धिहीन मानिसहरूको हकमा भन्‍नुपर्दा, तिनीहरूको कार्यले प्रायजसो खराब परिणामहरू नै निम्त्याउँछ। त्यस्ता मानिसहरूले मण्डलीको काममा अवरोध र बाधा मात्रै ल्याउने नभई, आफैमाथि पनि अनेकौँ अनावश्यक समस्या र झमेलाहरू निम्त्याउँछन्। यसैबीच, बुद्धिमानी मानिसहरू भने फरक हुन्छन्। तिनीहरूले जे गरे नि, तिनीहरूले परमेश्‍वरका बन्दोबस्तहरू र योजनाबद्ध कार्यहरूको सही समय कुर्दै प्रतीक्षा गर्छन्, अवलोकन गर्छन्, र खोजी गर्छन्। यो प्रतीक्षा अवधिमा, तिनीहरूले परमेश्‍वरका अभिप्रायहरू खोजी गर्न, उद्देश्यपूर्ण तरिकाले परमेश्‍वरका वचनहरू खानपिउन, सत्यता सिद्धान्तहरू अझै सही रूपमा बुझ्न, र परमेश्‍वरका अभिप्रायहरूअनुसार काम गर्न सक्छन्। तिनीहरूले आवेशमा आएर मानिसहरूसँग लडाइँ गर्नु वा मौखिक वादविवाद गर्नुको सट्टा, परमेश्‍वरका वचनहरू र सत्यताको पक्षमा राम्रो लडाइँ लड्छन् र परमेश्‍वरको लागि गवाही दिन्छन्।

जब दुष्ट मानिसहरूले निर्वाचनमा हेराफेरी र अवरोध गर्ने कुरा आउँछ, तब सबैभन्दा महत्त्वपूर्ण कुरा भनेको तैँले यी मानिसहरूलाई भित्रैसम्‍म चिन्‍न सक्छस् कि सक्दैनस् वा तैँले तिनीहरूलाई कसरी खुलासा गर्ने योजना बनाउँछस् भन्‍ने होइन; महत्त्वपूर्ण भनेको त परिस्थितिबारे समयमै माथितिर रिपोर्ट गर्नु हो। तैँले आफ्नो कर्तव्यमा बाधा हुन नदिई, तिनीहरूसित जुध्‍न बुद्धि प्रयोग गर्नुपर्छ, परमेश्‍वरको समयको प्रतीक्षा गर्नुपर्छ, परमेश्‍वरका अभिप्रायहरू खोजी गर्नुपर्छ, अनि सत्यता सिद्धान्तहरू खोजी गर्नुपर्छ। यसो गर्नुको अन्तिम परिणाम के हुन्छ? तैँले आफ्नो जिम्मेवारी र कर्तव्य पूरा गर्छस्। परिस्थितिबारे माथि रिपोर्ट गरेर अनि समाधान खोजी गरेर, समस्या समाधान हुने मात्र होइन, तैँले अन्तर्ज्ञान पनि प्राप्त गर्छस्, आफ्नो समझशक्ति र बुद्धि पनि बढाउँछस्, कदमा वृद्धि पनि हुन्छस्, र परमेश्‍वरमाथिको तेरो विश्‍वासलाई दह्रिलो पनि बनाउँछस्। शैतानसँगको भिडन्तबाट मानिसहरूले धेरै कुरा प्राप्त गर्छन् र यो तिनीहरूको लागि निकै फाइदाजनक हुन्छ। यसविपरीत, मानौँ तैँले आवेश र आवेगमा आएर काम गरिस्, यी मानिसहरूसँग तीव्र लडाइँ गरिस् र तिनीहरूसँग आमनेसामने तर्क गरिस्, र यसो भनिस्, “तिमीहरूले निर्वाचनमा हेराफेरी र अवरोध गरिरहेका छौ। तिमीहरूसँग ठूलो शक्ति भए नि, म तिमीहरूको अघि झुक्‍नेछैनँ, र मलाई तिमीहरूको डर लाग्दैन!” यो शैलीको परिणामस्वरूप तँलाई मण्डलीबाट निकालिन्छ, र तँ महिनौँसम्म घरमा रुन र कष्ट भोग्‍न बाध्य हुन्छस्; तैपनि तैँले परमेश्‍वरका अभिप्रायहरू बुझ्दैनस्: “म किन यो बरबादीमा परेँ? परमेश्‍वर, के तपाईं मलाई चाहनुहुन्‍न? के तपाईंले मेरो वास्ता गर्नुहुन्‍न?” महिनौँसम्म, तैँले नयाँ प्रवचन र भजनहरू छुटाउँछस्, मण्डलीले के काम गरिरहेको छ भन्‍ने पत्तै पाउँदैनस्, र आफ्नो कर्तव्य पूरा गर्न सक्दैनस्, र तँ पूर्ण रूपमा एक्लो हुन्छस्, र पूर्ण रूपमा अन्धकारमा पर्छस्। हरदिन, रुनेबाहेक, तैँले चिन्ता मात्रै गर्छस्। तैँले यस वातावरणमा परमेश्‍वरलाई प्रार्थना गर्न वा उहाँका सान्दर्भिक वचनहरू खान-पिउन सिक्दैनस्, झन् जटिल परिस्थितिहरूमा सत्यता सिद्धान्तहरूको खोजी गर्न सिक्‍नु त धेरै परको कुरा हो; तेरो बुद्धि फिटिक्‍कै बढ्दैन। केही महिनासम्म रोएपछि, बल्ल एकदिन, कसैले तँलाई मण्डलीमा फिर्ता ल्याउँछ र यो अवधिमा तैँले गरेको अनुभव सुनाउन लगाउँछ, तर तैँले आँसु झार्दै गुनासो मात्रै गर्छस्: “मलाई कति अन्याय गरिएको छ! मैले मण्डलीमा बाधा दिएको थिइनँ। म दुष्ट व्यक्ति होइनँ; मलाई दुष्ट मानिसहरूले षड्यन्त्रमा पारेका हुन्।” अनि “यो अवधिमा तिमीले के-कस्ता पाठहरू सिक्यौ? के तिमीले केही प्राप्त गर्‍यौ?” भनेर सोधियो भने तैँले जवाफ दिन्छस्, “मैले के प्राप्त गर्न सक्छु र? तिनीहरूले मलाई अलग राखे, परमेश्‍वरका वचनहरूका पुस्तक र भजनहरू खोसे, र मैले कुनै प्रवचन सुन्‍न सकिनँ। मैले विश्‍वासबारे कुरा गर्न र याद भएका केही भजनहरू कहिलेकहीँ गाउन मात्रै सक्थेँ। मैले केही प्राप्त गरिनँ। धन्‍न, परमेश्‍वरले मलाई फर्काउने समय तय गर्नुभयो; नत्र त म पैसा कमाउन बाहिर गएर व्यापार गर्ने योजना बनाइरहेको थिएँ, किनभने मुक्ति पाउने कुनै आशा थिएन। परमेश्‍वरले मलाई अबदेखि चाहनुहुन्नथ्यो, र मैले विश्‍वास गरिरहन सक्दिनथेँ। मेरो हृदय पूर्ण रूपमा अन्धकारमा परेको थियो।” अनि अन्त्यमा, तैँले कुरा थप्दै यस्तो निष्कर्ष निकाल्छस्, “परमेश्‍वरको भेडालाई परमेश्‍वरले कहिल्यै त्याग्‍नुहुन्‍न।” यस्तो महत्त्वपूर्ण र विशेष घटनाको अनुभव गरेर पनि यति थोरै कुरा प्राप्त गर्नु—के यो अलिक दयनीय कुरा होइन र? के यो अनुचित कुरा होइन र? यस्तो ठूलो परिस्थिति सामना गर्दा, तैँले कुनै पाठहरू सिकिनस् र आफ्नो बुद्धि वा आस्था बढाइनस्; तैँले हृदयमा अझै पनि परमेश्‍वरमा विश्‍वास गर्ने भए पनि, तँलाई शैतान, दियाबलस, र ख्रीष्टविरोधीहरूले यतिसम्म सास्ती दिएका थिए कि तैँले झन्डै विश्‍वास गर्नै छोडिस्। के तैँले अझै परमेश्‍वरको गवाही दिन सक्छस्? के तँ व्यर्थको कायर होइनस् र? घरमा रुनुको के फाइदा? तँ अन्धो भइन्जेल रोए पनि, के यसले मद्दत गर्नेछ र? के यसले ख्रीष्टविरोधीहरूको समस्या समाधान गर्न सक्छ र? दुष्ट मानिसहरू सफल भएका छन्, र अन्त्यमा, तँसित “परमेश्‍वरको भेडालाई परमेश्‍वरले कहिल्यै त्याग्‍नुहुन्न” भन्‍ने भनाइ मात्रै हुन्छ, र तैँले अरू केही प्राप्त गरेको हुँदैनस्। तँसित बुद्धि हुँदैन, तँसित कुनै कार्यदिशा हुँदैन, र तैँले परमेश्‍वरले दिनुभएको मार्गअनुसार परमेश्‍वरको खोजी गर्न, शैतानविरुद्ध लड्नका लागि परमेश्‍वरका वचनहरू र सत्यता लिन परमेश्‍वरअघि आउन जान्दैनस्। तैँले प्राय फलाक्‍ने त्यो थोरै धर्मसिद्धान्तले तँलाई कुनै फाइदा गर्दैन; यस्ता मामलाहरू सामना गर्ने क्रममा, रुने बाहेक, तैँले अन्यायमा परेको महसुस गर्ने र गुनासो गर्ने काम मात्रै गर्छस्—यो त व्यर्थको कायर व्यक्ति हो। व्यर्थका कायरहरूमा प्रायजसो धेरै प्रकटीकरणहरू हुन्छन्, जुन तिनीहरूका मुख्य विशेषता पनि हुन्। पहिलो विशेषता, तिनीहरू रुन्छन्। दोस्रो विशेषता, तिनीहरूलाई अन्यायमा परेको छु भन्‍ने लाग्छ। तेस्रो विशेषता, तिनीहरूले हृदयमा गुनासो गर्छन्। तिनीहरूले हृदयमा यसो पनि भन्छन्, “हे परमेश्‍वर तपाईं कहाँ हुनुहुन्छ? तपाईंले किन मेरो वास्ता गर्नुहुन्‍न? मलाई शैतानले भयानक रूपमा हानि गरेको छ, र म जिइरहन सक्दिनँ। बिन्ती छ, मलाई तुरुन्तै बचाउनुहोस्!” परमेश्‍वरले भन्‍नुहुन्छ, “तँ व्यर्थको कायर होस्, मानव खाल ओडेको कसिङ्गर होस्। यदि तैँले परमेश्‍वरमा विश्‍वास गर्छस् भने, तँ केको डर मान्छस्? शैतानको डर मान्‍नुपर्ने कुरा के छ र?” शैतानले काम गर्दा जुनसुकै षड्यन्त्र र युक्तिहरू प्रयोग गरे नि हामी डराउँदैनौं। हामीसँग परमेश्‍वर हुनुहुन्छ, हामीसँग सत्यता छ। परमेश्‍वरले हामीलाई बुद्धि दिनुहुनेछ। परमेश्‍वर सबै थोकमाथि सार्वभौम हुनुहुन्छ; सबै कुरा परमेश्‍वरको योजनाबद्ध कार्यअन्तर्गत पर्छ। तँलाई केको डर हो? रुँदा त के मात्र देखिन्छ भने, तँ कायर र अयोग्य छस्; तँ कसिङ्गर र धर्तीको बोझ मात्रै होस्! रुनुको अर्थ तैँले शैतानसँग सम्झौता गरिरहेको छस् र शैतानबाट कृपा मागिरहेको छस् भन्‍ने हुन्छ। के परमेश्‍वर त्यस्ता व्यर्थका कायरहरूलाई मन पराउनुहुन्छ? (मन पराउनुहुन्‍न।) परमेश्‍वरले तँलाई कुनै गवाही र कुनै बुद्धि नभएको व्यर्थको कायर, मूर्ख, कसिङ्गरको रूपमा हेर्नुहुन्छ। तैँले बुझेको सत्यता के भयो? के तैँले परमेश्‍वरले खुलासा गर्नुभएका ख्रीष्टविरोधी र शैतानका प्रकटीकरणहरूबारे पर्याप्त सुनेको छैनस् र? तैँले यी कुराहरू बुझ्दैनस् वा देख्दैनस् र? के तँलाई तिनीहरू शैतान हुन् भन्‍ने थाहा छैन र? यदि तँलाई तिनीहरू शैतान हुन् भन्‍ने थाहा छ भने, तँलाई केको डर हो? तैँले किन परमेश्‍वरको डर र भय मान्दैनस्? के तँलाई शैतानको डर मानेर परमेश्‍वरलाई चिढ्याउँछु भन्‍ने डर लाग्दैन? के त्यो दुष्टताको कार्य होइन र? जब त्यस्ता परिस्थितिहरू देखा पर्छन्, तब तँ डराउँछस् र तँसँग कुनै समाधान, कुनै बुद्धि वा प्रतिरक्षाको उपाय हुँदैन। यति वर्ष प्रवचन सुनेर तैँले के प्राप्त गरेको छस्? के यो सबै व्यर्थ भएको हो? के त्यस्ता व्यर्थका कायरहरू आफ्नो गवाहीमा दह्रिलो गरी खडा हुन सक्छन्? (सक्दैनन्।) जब शैतान र दुष्ट मानिसहरूले निर्वाचनमा हेराफेरी र अवरोध गर्ने अवस्थाहरूको कुरा आउँछ, तब तँ एकलै र शक्तिहीन भए नि वा तेरो साथमा एउटै मन भएका केही दाजुभाइ-दिदीबहिनीहरू भए नि, हतारहतार कारबाही नचाल्। पहिलो कुरा, प्रतीक्षा गर्न सिक्। दोस्रो कुरा, खोजी गर्न सिक्। अनि प्रतीक्षा र खोजीको अवधिमा, कर्तव्य नत्याग्। प्रतीक्षा गर्नु भनेको के हो? यसको अर्थ परमेश्‍वरले तयार गर्नुहुने सही समय र अवसर प्रतीक्षा गर्नु हो। अनि तैँले के कुरा खोजी गर्नुपर्छ? परमेश्‍वरमा विश्‍वास गर्ने र उहाँलाई पछ्याउने क्रममा, तैँले अभ्यास गर्नुपर्ने सिद्धान्त र मार्गहरू खोज्‍नुपर्छ; परमेश्‍वरका अभिप्रायहरूअनुरूप कसरी व्यवहार गर्ने, र शैतान र ख्रीष्टविरोधीहरूका शक्तिहरूसँग कसरी लड्ने, र अन्त्यमा विजेता बन्‍नको लागि शैतानका शक्तिहरूलाई कसरी जित्‍ने भनेर खोजी गर्नुपर्छ। यदि तँ एकलै छस् भने, तैँले परमेश्‍वरलाई अझै धेरै प्रार्थना गर्नुपर्छ, पर्खनुपर्छ, र खोजी गर्नुपर्छ। यदि अरू दुईतीन जना मानिसहरू तँसँग एउटै विचारका छन् भने, तैँले सँगै सङ्गति, प्रार्थना, प्रतीक्षा, र खोजी गर्न सक्छस्। जब परमेश्‍वरले उपयुक्त समय तयार गर्नुहुन्छ, तब परमेश्‍वरसित शक्ति र बुद्धि माग्, ताकि तैँले गर्ने सबै कुरा र तैँले बोल्ने हरेक शब्द उचित होस्। त्यसो गरेर, एउटा हिसाबमा, तैँले सृष्टि गरिएको प्राणीको रूपमा आफ्नो कर्तव्य पूरा गर्छस्, र अर्को हिसाबमा, तैँले शैतानलाई दृढ र प्रभावकारी रूपमा खुलासा गर्न सक्छस्, जसले गर्दा शैतानका नोकरहरू र ख्रीष्टविरोधीहरूका षड्यन्त्रहरू पूर्ण रूपमा खुलासा र असफल हुन्छन्। के यो उचित छ? यी विधि, तरिका, मार्ग, र सिद्धान्तहरू तिमीहरूलाई बताइएको छ, त्यसैले तिनलाई तिमीहरू कसरी लागू गर्छौ त्यो तिमीहरूमै निर्भर हुन्छ। के यो मार्ग पर्याप्त रूपमा स्पष्ट छ? (छ।) त्यसोभए, जब तिमीहरूले त्यस्ता कुराहरू सामना गर्छौ, तब यो सिद्धान्तअनुसार अभ्यास गर। यो हासिल गर्न सजिलो छ।

हरेक मण्डली निर्वाचनको बेला, अगुवा र कामदारहरू, साथै परमेश्‍वरका चुनिएका मानिसहरू दुवैसँग निर्वाचन रक्षा गर्ने जिम्मेवारी र दायित्व हुन्छ। अगुवा र कामदारहरूले सत्यता र निर्वाचन सिद्धान्तहरू सङ्गति गर्ने जिम्‍मा लिनुपर्छ; परमेश्‍वरका चुनिएका मानिसहरूले आफूसँग रहेका कुनै पनि समस्याहरू उठाउनुपर्छ, र त्यसपछि ती समस्याहरू समाधान गर्न सत्यता सङ्गति गर्नुपर्छ। यसरी मात्रै निर्वाचन सहज रूपमा अघि बढ्ने सुनिश्‍चित गर्न सकिन्छ। एकतर्फ, अगुवा र कामदारहरूले परमेश्‍वरको घरका निर्वाचन सिद्धान्तहरू कडाइसाथ पालना गर्नुपर्छ र यिनै सिद्धान्तहरूको आधारमा परमेश्‍वरको घरका हरेक निर्वाचन अघि बढाउनुपर्छ। अर्कोतर्फ, तिनीहरू निर्वाचनमा हेराफेरी र अवरोध गर्ने दुष्ट मानिसहरू र ख्रीष्टविरोधीहरूप्रति पनि सतर्क हुनुपर्छ। ती व्यक्तिहरू शैतानका नोकरहरू हुन्, तिनीहरू शैतानका हूल हुन्। अगुवा र कामदारहरू कडाइसाथ तिनीहरूविरुद्ध रक्षात्मक बन्‍नुपर्छ र तिनीहरूसँग होसियार हुनुपर्छ, निर्वाचनको बेला पर्दापछाडि कामकुराहरूमा हेराफेरी गर्ने र गुप्त रूपमा प्रक्रियामै धाँधली गर्न केही कपटी र धूर्त कार्यहरूमा संलग्‍न हुने तिनीहरूको प्रयासहरूप्रति सतर्क हुनुपर्छ। मानौँ निर्वाचनमा साँच्‍चै नै दुष्ट मानिसहरूले धाँधली गरेका छन्, जसले गर्दा योग्य निर्वाचित व्यक्तिलाई बहिष्कार गरियो र धेरैजसो मानिसहरूलाई बहकाइयो ताकि पदका लागि अयोग्य, गलत व्यक्तिलाई अगुवाका रूपमा निर्वाचित गरियो। यदि त्यस्तो परिस्थिति पैदा भयो भने, अझै पनि त्यसको समाधान हुन्छ। त्यस्तो निर्वाचित व्यक्तिको साँचो परिस्थिति खुलासा गरिनुपर्छ। यदि धेरैजसो मानिसहरू सहमत भए भने, अर्को निर्वाचन गर्न सकिन्छ। शैतान र दुष्ट मानिसहरूले धाँधली गरेको निर्वाचन सत्यता सिद्धान्तहरूको आधारमा मण्डलीले सामान्य रूपमा गरेको निर्वाचनको परिणाम होइन। यो सकारात्मक कुरा होइन, र ढिलोचाँडो, यो उदाङ्गो, खुलासा, र खारेज हुनेछ। यसमा विश्‍वास गरेपछि, यदि तैँले यस्ता परिस्थितिहरू सामना गरिस् भने, तैँले कस्तो व्यवहार गर्नुपर्छ? तँ कुनै पनि बेला र कुनै पनि ठाउँमा शैतानसँग लड्न तयार हुनुपर्छ, र हात बाँधेर बस्नु हुँदैन। यदि तँ एक कमजोर, भ्रमित, वा व्यर्थको कायर व्यक्ति होस् भने, तैँले तिनीहरूसँग सम्झौता गरेर तिनीहरूसँग साँठगाँठ गर्न सक्छस्, वा तँ तिनीहरूद्वारा हदैसम्‍म पिटिएर नकारात्मक बन्‍न र त्यसपछि ठीक नहुन सक्छस्। कति मानिसहरू त यसो भन्दै चुपचाप बस्छन्, “म त मण्डली अगुवा बन्‍न सक्दिनँ। जसले सेवा गरे नि, सबै उस्तै त हो। क्षमता भएको व्यक्तिले नै अघि बढेर सेवा गरोस्! यदि ख्रीष्टविरोधीले सेवा गर्न चाहन्छ भने, मसँग यसको कुनै सम्बन्ध हुँदैन, र उसले मलाई निकालेन भने, ठीकै हुन्छ।” यसो भन्‍नेहरू पटक्‍कै असल हुँदैनन्। यदि ख्रीष्टविरोधीले अगुवाको रूपमा काम गर्‍यो भने परिणामहरू के हुनेछन् भनेर तिनीहरूले कल्पनै गर्न सक्दैनन्, न त यसले परमेश्‍वरमाथिको तिनीहरूको विश्‍वासमा र तिनीहरूको मुक्तिमा पार्ने असर के हुनेछ भनेर नै कल्पना गर्न सक्छन्। सत्यता बुझेका मानिसहरूले मात्रै वास्तविक रूपमा यो के हो भनेर देख्‍न सक्छन्। तिनीहरूले यसो भन्‍नेछन्: “यदि ख्रीष्टविरोधी मण्डली अगुवा बन्यो भने, परमेश्‍वरका चुनिएका मानिसहरूले कष्ट भोग्‍नेछन्। खासगरी, सत्यता पछ्याउनेहरू, न्यायबोध भएकाहरू, र तत्पर रूपमा कर्तव्य निर्वाह गर्नेहरू सबै दमन र बहिष्कारमा पर्नेछन्। ती भ्रमित मानिसहरू र अरूलाई खुशी पार्नेहरू मात्रै तिनीहरूको निगाहमा हुनेछन्, र तिनीहरू ख्रीष्टविरोधी शक्तिको पिँजडामा राखिएका र नियन्त्रणमा पारिएका हुनेछन्।” तर सत्यता नपछ्याउनेहरूले यी कुराहरू कहिल्यै विचार गर्दैनन्। तिनीहरूले सोच्छन्: “मानिसहरूले मुक्ति पाउनको लागि परमेश्‍वरमा विश्‍वास गर्छन्। हरेक व्यक्ति आफ्नै बाटो हिँड्छ। ख्रीष्टविरोधी अगुवा बने नि, यसले मलाई असर गर्नेछैन। मैले खराब कुराहरू गरिनँ भने, तिनीहरूले मलाई दबाउन वा एक्ल्याउन, वा मण्डलीबाट निकाल्न सक्दैनन्।” के यो सही दृष्टिकोण हो? (होइन।) यदि परमेश्‍वरका चुनिएका मानिसहरूले मण्डली निर्वाचनबारे कुनै चिन्ता गर्दैनन् भने, तिनीहरूले ख्रीष्टविरोधीलाई शक्ति लिन दिएपछि, परिणामहरू के हुनेछन्? के यो साँच्‍चै नै मानिसहरूले कल्पना गरेजस्तो सरल हुनेछ र? मण्डली जीवनमा के-कस्ता परिवर्तनहरू आउँछन्? यो कुरा परमेश्‍वरका चुनिएका मानिसहरूको जीवन प्रवेशसँग सीधै सम्बन्धित छ। यदि ख्रीष्ट-विरोधीले मण्डलीमा शक्ति लियो भने, के हुनेछ? त्यो मण्डलीमा अबदेखि सत्यताको हातमा शक्ति हुनेछैन, न त परमेश्‍वरका वचनहरूमा नै शक्ति हुनेछ—त्यहाँ त अविश्‍वासीहरू र शैतानको हातमा शक्ति हुनेछ। अनि भेलाहरूमा परमेश्‍वरका वचनहरू अझै पढिने भए नि, बोल्ने अधिकार ख्रीष्टविरोधीद्वारा नियन्त्रित हुन्छ। के ख्रीष्टविरोधीले स्पष्ट रूपमा सत्यता सङ्गति गर्न सक्छ? के ख्रीष्टविरोधीले परमेश्‍वरका चुनिएका मानिसहरूलाई स्वतन्त्र रूपमा र कुनै बन्धनविना सत्यता सङ्गति गर्न दिन सक्छ? त्यो असम्भव छ। ख्रीष्टविरोधीले शक्ति लिएपछि, झन्झन् धेरै अवरोध र बाधाहरू हुनेछन्, मण्डली जीवनका परिणामहरू झन्झन् घट्नेछन्, र परमेश्‍वरका चुनिएका मानिसहरू भेला हुँदा तिनीहरूले त्यति धेरै प्रतिफल प्राप्त गर्नेछैनन्, जसले गर्दा परमेश्‍वरका चुनिएका मानिसहरूको जीवन प्रवेशमा कठिनाइहरू हुनेछन्। परमेश्‍वरका चुनिएका मानिसहरूका समस्याहरू वृद्धि पनि हुनेछन् र ती समाधान हुनेछैनन्, र सत्यता अभ्यास गर्न सक्‍ने कतिपय मानिसहरू पनि व्याकुल हुनेछन्; मण्डली जीवनको वातावरण पूर्ण रूपमा परिवर्तन हुनेछ, यस्तो लाग्छ मानौँ अँध्यारो बादलले घामलाई ढाकेको छ। के त्यसपछि पनि मण्डली जीवनमा आनन्द हुनेछ र? यो कुरामा निश्‍चय नै सम्झौता भएको हुनेछ, र यो सानोतिनो रूपमा हुनेछैन। मण्डलीमा, सत्यता पछ्याउनेहरू अल्पसङ्ख्यक हुन्छन्। यदि यो अल्पसंख्यक दमन र निष्कासनमा पर्‍यो भने, यो भन्‍न सकिन्छ कि अब उप्रान्त मण्डली जीवन नै रहनेछैन। यदि मानिसहरूले यो परिणाम देख्‍न सक्दैनन् भने, तिनीहरूले निर्वाचनलाई ध्यान दिने वा वास्तै गर्नेछैनन्। यदि धेरैजसो मानिसहरूले निर्वाचनलाई गम्भीरतासाथ लिँदैनन्, सिद्धान्तहरू पालना गर्दैनन्, निर्वाचनलाई यति नकारात्मक रूपमा लिन्छन्, अनि झूटा अगुवा र ख्रीष्टविरोधीहरूको इशारामा चल्छन् भने, दुष्ट मानिसहरू वा सत्यतालाई प्रेम नगर्ने मानिसहरू मण्डली अगुवा बनेपछि, परमेश्‍वरका चुनिएका धेरैजसो मानिसहरूले आफ्नो जीवन प्रवेशमा घाटा भोग्‍नेछन्। त्यसकारण, मण्डली निर्वाचनका परिणामहरूले परमेश्‍वरका चुनिएका मानिसहरूको जीवन वृद्धि र मण्डलीको भविष्यमा सीधै असर पार्छन्। यो कुरा परमेश्‍वरका चुनिएका मानिसहरूले स्पष्ट रूपमा बुझ्नुपर्छ र नकारात्मक मनोवृत्ति पटक्‍कै अपनाउनु हुँदैन। कतिपय भ्रमित मानिसहरूले यो कुरा देख्‍न सक्दैनन्; तिनीहरू सधैँ आफ्नै कल्पनाहरूमा भर पर्छन्, र यस्तो सोच्छन्, “मण्डलीको हरेक व्यक्ति इमानदार विश्‍वासी हो, त्यसकारण जोसुकै व्यक्ति निर्वाचित हुन सक्छ; दाजुभाइ वा दिदीबहिनी जोसुकै अगुवा हुन सक्छ।” तिनीहरूले मण्डली निर्वाचनलाई अत्यन्तै सरल रूपमा हेर्छन्, जसले गर्दा धेरै नकारात्मक र गलत विचार र दृष्टिकोणहरू पैदा हुन्छन्। झूटा अगुवा र ख्रीष्टविरोधीहरू साँच्‍चै नै अगुवा र कामदारहरूको रूपमा निर्वाचित भए भने, मण्डलीको काममा हानि हुनेछ, र परमेश्‍वरका चुनिएका मानिसहरूको जीवन प्रवेशमा अपरिहार्य रूपमै हानि हुनेछ। त्यो बेला, मानिसहरूले सिद्धान्तहरूअनुसार निर्वाचन गरिनु कति महत्त्वपूर्ण छ भनेर महसुस गर्नेछन्।

हरेक मण्डलीमा कोही न कोही न कोही मान्छे खुसी पार्दै हिँड्ने मानिसहरू हुन्छन्। यी मान्छे खुसी पार्दै हिँड्ने मानिसहरूलाई निर्वाचनमा हेराफेरी र अवरोध गर्ने दुष्ट मानिसहरूबारे कुनै समझ हुँदैन। तिनीहरूमा थोरै समझ भए पनि, तिनीहरूले यसलाई बेवास्ता गर्छन्। मण्डली निर्वाचनमा देखा पर्ने कुनै पनि समस्याहरूप्रतिको तिनीहरूको मनोवृत्ति “जुन कुराले आफूलाई असर गर्दैन त्यसको लागि टाउको दुखाउनु हुँदैन” भन्‍ने हुन्छ। तिनीहरूले अगुवा को बन्छ त्यसले फरक पार्दैन र त्यस कुरासँग तिनीहरूको कुनै सम्बन्ध छैन भन्‍ने सोच्छन्। खुशीसाथ आफ्नो दैनिक जीवन बिताउन पाउन्जेलसम्‍म, तिनीहरूलाई ठिकै लाग्छ। यस्ता मानिसहरू तिमीहरूलाई कस्तो लाग्छ? के तिनीहरू सत्यतालाई प्रेम गर्ने मानिसहरू हुन्? (होइनन्।) तिनीहरू कस्तो प्रकारका मानिसहरू हुन्? तिनीहरू मान्छे खुसी पार्दै हिँड्ने मानिसहरू हुन्, र तिनीहरूलाई अविश्‍वासी पनि भन्‍न सकिन्छ। यी मानिसहरू सत्यता पछ्याउँदैनन्; तिनीहरूले देहसुखको लालसा गर्दै सहज जीवन जिउने प्रयास मात्रै गर्छन्। तिनीहरू अत्यन्तै स्वार्थी र अत्यन्तै धूर्त हुन्छन्। के समाजमा त्यस्ता मानिसहरू धेरै छन्? जुनसुकै राजनीतिक पार्टी सत्तामा भए पनि, तिनीहरू एकदमै प्यारा हुन्छन्, तिनीहरू आफ्ना सामाजिक सम्बन्धहरूलाई एकदम राम्ररी सम्हाल्न सक्छन्, र तिनीहरू आरामपूर्वक जिउँछन्; जुनसुकै राजनीतिक अभियान उत्पन्न भए पनि, तिनीहरू त्यसमा फस्दैनन्। यिनीहरू कस्तो प्रकारका मानिसहरू हुन्? यिनीहरू सबैभन्दा छली, सबैभन्दा धूर्त मानिस हुन्, यिनीहरू “चिप्ले माछाहरू” र “बूढो सर्पहरू” भनेर चिनिन्छन्। तिनीहरू अलिकति पनि सिद्धान्त नपछ्याई शैतानका दर्शनहरूअनुसार जिउँछन्। तिनीहरू जोसँग शक्ति छ, त्यसैलाई ध्यान दिन्छन्, त्यसैको चापलुसी गर्छन्, र त्यसैको गुनगान गाउँछन्। तिनीहरू आफूभन्दा माथिकाहरूलाई बचाव गर्नेबाहेक अरू केही गर्दैनन्, र तिनीहरूलाई कहिल्यै चिढ्याउँदैनन्। तिनीहरूका वरिष्ठहरूले जति धेरै दुष्कर्म गरे पनि, तिनीहरूले विरोध पनि गर्दैनन् वा समर्थन पनि गर्दैनन्, बरु आफ्ना विचारहरू भित्री रूपमा लुकाएर राख्छन्। शक्तिमा जो भए पनि तिनीहरू एकदमै प्यारा हुन्छन्। शैतान र दियाबलस राजाहरूले यस्ता व्यक्तिहरू मन पराउँछन्। किन दियाबलस राजाहरूले यस्ता व्यक्तिहरू मन पराउँछन्? किनभने तिनीहरूले दियाबलस राजाहरूका मामलाहरू बरबाद पार्दैनन् र तिनीहरूको लागि कुनै खतरा पैदा गर्दैनन्। यस्तो व्यक्ति सिद्धान्तअनुसार चल्दैन, उसको आचरणको कुनै आधार हुँदैन, र उसमा निष्ठा र मर्यादाको कमी हुन्छ; उसले समाजका प्रचलनहरू पछ्याउँछ र ऊ शैतानका राजाहरूसामु झुक्छ, र उसले आफूलाई तिनीहरूको रुचिअनुसार समायोजित गर्छ। के मण्डलीमा त्यस्ता मानिसहरू पनि हुँदैनन् र? के त्यस्ता मानिसहरू विजेता हुन सक्छन्? के तिनीहरू ख्रीष्टका असल सिपाहीहरू हुन्? के तिनीहरू परमेश्‍वरका साक्षी हुन्? जब दुष्ट मानिसहरू र ख्रीष्टविरोधीहरूले टाउको उठाउँछन् र मण्डलीको काममा बाधा दिन्छन्, तब के त्यस्ता मानिसहरूले खडा भएर यिनीहरूविरुद्ध युद्ध गर्न, यिनीहरूलाई खुलासा गर्न, चिन्‍न, र त्याग्‍न, र यिनीहरूका दुष्कर्महरू रोक्न र परमेश्‍वरको गवाही दिन सक्छन्? अवश्य नै सक्दैनन्। यी चिप्ले माछाहरू परमेश्‍वरले सिद्ध पार्नुहुने वा मुक्ति दिनुहुने मानिसहरू होइनन्। तिनीहरूले परमेश्‍वरको गवाही दिने वा उहाँको घरका हितहरू कायम गर्ने कहिल्यै गर्दैनन्। परमेश्‍वरको दृष्टिकोणबाट हेर्दा, ती मानिसहरू उहाँलाई पछ्याउने वा उहाँमा समर्पित हुने मानिस होइनन्, बरु भीडको पछि लागेर अन्धाधुन्ध समस्या खडा गर्ने मानिस, शैतानको गिरोहका सदस्यहरू हुन्—उहाँले आफ्नो काम पूरा गरेपछि हटाउने मानिसहरू ती नै हुन्। परमेश्‍वर यस्ता नीचहरूलाई कदर गर्नुहुन्‍न। तिनीहरूसँग न त सत्यता हुन्छ न त जीवन नै; तिनीहरू पशु र दियाबलसहरू हुन्; तिनीहरू परमेश्‍वरको मुक्ति पाउन र उहाँको प्रेमको आनन्द लिन लायक हुँदैनन्। त्यसकारण, परमेश्‍वर त्यस्ता मानिसहरूलाई सहजै त्याग्‍नुहुन्छ र हटाउनुहुन्छ, अनि मण्डलीले तिनीहरूलाई अविश्‍वासी मानेर तुरुन्तै निकाल्‍छ। तिनीहरूसँग परमेश्‍वरको लागि साँचो हृदय हुँदैन, त्यसैले के परमेश्‍वरले तिनीहरूलाई वास्तविक भरणपोषण दिनुहुनेछ? के उहाँले तिनीहरूलाई अन्तर्दृष्टि र मद्दत दिनुहुनेछ? दिनुहुनेछैन। जब मण्डली निर्वाचनको बेला हस्तक्षेप र बाधाहरू आउँछन्, र दुष्ट मानिसहरूले निर्वाचनको नतिजा नियन्त्रित र प्रभावित पार्छन्, तब ती मानिसहरू परमेश्‍वरको घरका हितहरू रक्षा गर्न परमेश्‍वरको पक्षमा खडा हुँदै हुँदैनन्। तिनीहरू दुष्ट मानिस र ख्रीष्टविरोधीहरूसँग अन्त्यसम्म लड्न, र शैतानका शक्तिहरूसँग भिड्न सत्यता सिद्धान्तहरू पटक्‍कै पालना गर्दैनन्। तिनीहरूले अवश्यै यसो गर्दैनन्, तिनीहरूमा साहसको कमी हुन्छ। त्यसैले, परमेश्‍वरको गवाही दिन सक्‍नेहरूले ती मानिसहरूलाई खुट्ट्याउनुपर्छ र आफूले बुझेका सत्यताहरू वा शैतानबारे आफूले प्राप्त गरेका खुट्ट्याउने क्षमताबारे ती मानिसहरूसँग सङ्गति गर्नु हुँदैन। यदि तैँले तिनीहरूसँग यी कुराहरूबारे सङ्गति गरिस् नै भने पनि, यो व्यर्थ हुन्छ; तिनीहरू सत्यताको पक्षमा खडा हुँदैनन्। सहकर्मी र साझेदारहरू छनौट गर्दा, तैँले त्यस्ता मानिसहरूलाई बहिष्कार गर्नुपर्छ र छनौट गर्नु हुँदैन। तैँले किन तिनीहरूलाई छनौट गर्नु हुँदैन? किनभने तिनीहरू चिप्ले माछाहरू हुन्; तिनीहरू परमेश्‍वरको पक्षमा खडा हुँदैनन्, सत्यताको पक्षमा खडा हुँदैनन्, र शैतानविरुद्ध लड्‍न तँसँग हृदय र मनमा एक हुँदैनन्। यदि तैँले तिनीहरूलाई आफ्नो हृदयदेखि आएका शब्‍दहरू भनिस् भने, तँ मूर्ख र शैतानको हाँसोको पात्र बन्‍छस्। त्यस्ता मानिसहरूसँग सत्यता सङ्गति गर्ने वा अर्ती दिने नगर्, र तिनीहरूप्रति कुनै आशा नराख्, किनभने परमेश्‍वरले ती मानिसहरूलाई पटक्‍कै मुक्ति दिनुहुन्न। तिनीहरू परमेश्‍वरसँग एउटै हृदय र मन भएका मानिसहरू होइनन्; तिनीहरू टाढैबाट युद्ध मच्चिएको हेर्ने रमितेहरू हुन्, तिनीहरू चिप्ले माछाहरू हुन्। यस्ता मानिसहरू उत्साह हेर्न र भीडको पछि लागेर अन्धाधुन्ध समस्या खडा गर्न मात्रै परमेश्‍वरका घरमा घुसपैठ गर्छन्। तिनीहरूसँग कुनै इन्साफको बोध हुँदैन र कुनै जिम्मेवारीबोध हुँदैन; तिनीहरूमा दुष्ट मानिसहरूले हानि गरेका असल मानिसहरूप्रति सहानुभूतिसमेत हुँदैन। त्यस्ता मानिसहरूलाई दियाबलस र शैतानहरू भन्‍नु सबैभन्दा उचित कुरा हो। यदि इन्साफको बोध भएको कसैले दुष्ट मानिसहरूलाई खुलासा गर्‍यो भने, तिनीहरू उसलाई हौसला वा साथसमेत दिँदैनन्। त्यसकारण, यी मानिसहरूलाई कहिल्यै भरोसा नगर्; तिनीहरू चिप्ले माछा, छेपारो, बूढो स्याल हुन्। तिनीहरू परमेश्‍वरका इमानदार विश्‍वासी होइनन् बरु शैतानका नोकरहरू हुन्। यी मानिसहरूलाई कहिल्यै मुक्ति दिन सकिँदैन, र परमेश्‍वरले तिनीहरूलाई चाहनुहुन्न; यो परमेश्‍वरको स्पष्ट इच्छा हो। सम्भवतः धेरैजसो मण्डलीहरूमा त्यस्ता मानिसहरू पक्‍कै हुन्छन्। तिनीहरू को हुन् भनेर देख्‍नको लागि आफ्नो मण्डलीको वरपर हेर्। जब परिस्थितिहरू आइपर्छन्, तब तिनीहरूसँग सत्यतामा कहिल्यै सङ्गति नगर्, र तँलाई वास्तवमा के भइरहेको छ भनेर तिनीहरूलाई नदेखा। त्यस्ता मानिसहरूप्रति सावधान बन् र तिनीहरूसँग संलग्‍न नहो। परमेश्‍वरमा साँचो रूपमा विश्‍वास गर्ने र इन्साफको बोध भएका मानिसहरू खोज्—जब तिनीहरूले परमेश्‍वरको घरका हितहरूमा हानि भइरहेको, मण्डलीको काम र मण्डली जीवनको सुव्यवस्थामा बाधा वा हेराफेरी भइरहेको देख्छन्, तब तिनीहरू चिन्तित र क्रोधित हुन्छन्; मण्डलीमा बाधा दिने यी दुष्ट मानिसहरूलाई तिनीहरूले गहन रूपमा घृणा गर्छन्; तिनीहरू खडा भएर दुष्ट मानिसहरूलाई खुलासा गर्न चाहन्छन् र सत्यता बुझेका मानिसहरूसँग मिलेर दुष्ट पिशाचहरूसँग लड्ने उत्कट इच्छा गर्छन्। त्यस्ता मानिसहरूसँग सङ्गति गर् र शैतानविरुद्ध लड्न तिनीहरूसँग हातेमालो गर्। यी मानिसहरू विजेताहरू हुन्, ख्रीष्टका असल सिपाहीहरू हुन्; यी मानिसहरूले मात्रै ख्रीष्टको राज्यमा भागीदारी पाउँछन्। मान्छे खुसी पार्दै हिँड्ने मानिसहरू, वृद्ध सर्पहरू, छेपाराहरू, र भावशून्य र मूर्ख मानिसहरू सबै खुलासा भएका छन्; तिनीहरू हटाइनुपर्ने पात्रहरू हुन्। तिनीहरू दाजुभाइ-दिदीबहिनीहरू होइनन्, तिनीहरू परमेश्‍वरको घरका मानिसहरू होइनन्, तर भरोसा गर्न लायक नरहेका अविश्‍वासी र अवसरवादीहरू हुन्। यी मानिसहरूलाई व्यवहार गर्ने तरिका यही हो: यदि तिनीहरूले दुष्कर्म गर्न सक्छन् भने, तिनीहरूलाई पखालेर फालिदे; यदि तिनीहरू दुष्ट मानिसहरू होइनन् र मण्डलीमा बाधा दिन दुष्ट मानिसहरूलाई पछ्याउँदैनन् भने, तिनीहरू मण्डलीमा अस्थायी रूपमा रहन सक्छन्, र यसबीच तिमीहरूले तिनीहरूको पश्‍चात्ताप कुर्नुपर्छ। एक हिसाबमा, यी मानिसहरूको स्वभाव, मानवता, र विभिन्‍न मामलाहरूप्रतिको दृष्टिकोण र मनोवृत्ति अवलोकन गर्ने र बुझ्ने गर, र त्यस्ता मानिसहरूको सार पत्ता लगाउँदै समझशक्तिको अभ्यास गर। यसको साथै, जब दुष्ट मानिसहरूले निर्वाचनमा हेराफेरी र अवरोध गर्छन्, तब मान्छे खुसी पार्दै हिँड्ने यी मानिसहरूले दुष्ट मानिसहरूको पक्षमा खडा भएर, तिनीहरूको सेवक र मतियारको रूपमा काम गर्दा सतर्क होओ। छोटकरीमा भन्दा, दुष्ट मानिसहरूले निर्वाचनमा हेराफेरी र अवरोध गर्ने सबै अनुचित व्यवहारहरूका हकमा, परमेश्‍वरका वचनहरूअनुसार समझशक्ति प्रयोग गर्नु अत्यावश्यक छ; जब तैँले तिनीहरूको सार स्पष्ट रूपमा देख्‍नेछस्, तब सिद्धान्तहरूअनुसार तिनीहरूलाई कसरी उचित रूपमा सम्हाल्ने भन्‍ने तँलाई थाहा हुनेछ।

भर्खरै, हामीले निर्वाचनमा हेराफेरी र अवरोध गर्ने केही घटनाहरू र कतिपय मानिसहरूका कार्यहरूबारे सङ्गति गर्‍यौँ। हरेक पक्ष त समेटिएन, तर यी समस्याहरू समाधान गर्ने सिद्धान्तहरूबारे आधारभूत रूपमा सङ्गति गरियो। मण्डलीभित्र निर्वाचनमा हेराफेरी र अवरोध गर्ने मानिसहरू पत्ता लगाएपछि, तिमीहरूले खडा भएर तिनीहरूलाई प्रतिबन्धित गर्नुपर्छ। जे पनि मान्‍ने वा मान्छे खुशी पार्ने मानिसहरूजस्तो व्यवहार गर्ने नगर। यदि कसैले सधैँ निर्वाचनमा हेराफेरी र अवरोध गर्ने प्रयास गर्छ भने, यो प्रवृत्ति देखा पर्नेबित्तिकै, दाजुभाइ-दिदीबहिनीहरूले सामूहिक रूपमा खडा भएर तिनीहरूलाई रोक्‍नुपर्छ र खुलासा गर्नुपर्छ। यदि तिनीहरूले अन्योलतामा यसो गरिरहेका छन्, र यसलाई निर्वाचनमा हेराफेरी र अवरोध गरेको मानिन्छ भन्‍ने कुरा तिनीहरूलाई थाहा छैन भने, तिमीहरूले तिनीहरूलाई यसो भनेर व्याख्या गरिदिन सक्छौ: “तिमीले निर्वाचनमा हेराफेरी र अवरोध गरिरहेका छौ। शैतानको नोकरको भूमिका नखेल। यो मण्डली अगुवाहरूको निर्वाचन हो, मेयर वा नगरप्रमुखहरूको निर्वाचन होइन। यो कामको लागि परमेश्‍वरको घरका आफ्नै नियमहरू र आफ्नै सिद्धान्तहरू छन्। मानव अभिप्रायहरू यसमा मिसिनु हुँदैन; हामीले यो कामको लागि सत्यता सिद्धान्तहरू कडाइसाथ पालना गर्नुपर्छ। यदि तिम्रो क्षमता कमजोर छ र तिमीले सत्यता सिद्धान्तहरू बुझ्न सक्दैनौ, वा यदि तिमी वृद्ध र भ्रमित छौ, र तिमीसँग निर्वाचनमा सहभागी हुनको लागि चाहिने बुद्धिको कमी छ भने, तिमी यसबाट अलग बस्न र परिणाम कुरेर बस्‍न सक्छौ, तर तिमीले कुनै पनि हालतमा निर्वाचनमा हेराफेरी वा अवरोध गर्नु, वा हस्तक्षेप गर्नु र बाधाहरू निम्त्याउनु हुँदैन; यी दुष्ट कार्यहरू हुन्, र परमेश्‍वरले यी कुरा घिनाउनुहुन्छ। यस्ता दुष्ट कार्यहरूलाई सधैँको लागि दोषी ठहराइन्छ; कहिल्यै यस्तो व्यक्ति नबन वा यो मार्ग नपछ्याऊ। यदि तिमी साँच्‍चै नै मानव हौ भने, निर्वाचनमा हेराफेरी र अवरोध गर्नमा संलग्‍न नहोऊ, किनभने यो तथ्य बनेपछि, तिमीलाई शैतानको नोकर भनेर चित्रण गरिनेछ र मण्डलीबाट निकालिनेछ।” यदि निर्वाचनमा हेराफेरी र अवरोध गर्ने मानिसहरू पत्ता लागे भने, तिनीहरूमध्ये के भयो भन्‍ने कुरा नबुझ्ने कमजोर क्षमता भएका मानिसहरूलाई प्रेमसाथ सङ्गति, साथ, भरणपोषण र मद्दत प्रदान गर्न सकिन्छ। तर सत्यता सिद्धान्तहरू पूर्ण रूपमा थाहा पाए नि, जानीजानी निर्वाचनमा हेराफेरी र अवरोध गर्ने, र यसविरुद्ध दिइएका चेतावनीहरूसमेत बेवास्ता गर्नेहरूबारे के भन्‍न सकिन्छ? तिनीहरूको लागि पनि एउटा समाधान छ: तिनीहरूलाई अबदेखि निर्वाचनमा सहभागी हुन दिनु हुँदैन; तिनीहरूको निर्वाचन अधिकार खोस्‍नुपर्छ। छोटकरीमा भन्‍नुपर्दा, परिस्थिति सुल्ट्याउन निर्वाचनमा हेराफेरी र अवरोध गर्ने सबै कार्यहरूलाई समान रूपमा खुट्याउनु, रोक्‍नु, र प्रतिबन्धित गर्नुपर्छ। निर्वाचनमा गलत परिणामहरू आउन नदिन र मण्डलीको काममा बाधा र हानि हुन नदिनको लागि मण्डलीमा त्यस्ता व्यवहार र कार्यहरूलाई अस्तित्वमा रहन दिनु हुँदैन।

अवरोध र बाधाहरू ल्याउने विभिन्‍न मानिस, घटना, र कुराहरूको सारांश

अगुवा र कामदारहरूको बाह्रौँ जिम्मेवारी परमेश्‍वरको काम र मण्डलीको सामान्य सुव्यवस्थामा अवरोध र बाधा ल्याउने विभिन्‍न मानिस, घटना, र कामकुराहरूसँग सम्बन्धित छ। हामीले सङ्गतिको लागि यी कुराहरू एघार वटा समस्याहरूमा विभाजित गरेका छौं। हरेक समस्या अन्तर्गत सूचीमा राखिएका अवरोध र बाधाहरूका समस्या वा घटनाहरू मानिसहरूले कर्तव्य निर्वाह गर्ने कार्य र परमेश्‍वरमाथिको तिनीहरूको साँचो विश्‍वाससँग सम्बन्धित छन्। तिनीहरूलाई किन यति मिहिनतासाथ विभाजित गरिएको छ? मैले हरेक मामिलालाई किन सङ्गति र चिरफारको लागि उठाउँछु? हरेक समस्याको शीर्षकबाट हेर्दा, यी कामकुराहरू गर्ने मानिसहरूको मानवता राम्रो हुँदैन। पहिलो समस्याबाहेक—सत्यता सङ्गति गर्दा प्रायजसो विषयभन्दा बाहिर जानु, जुन कुरा त्यति गम्भीर मानिँदैन—त्यो बाहेक, अरू सबै कुराको प्रकृति निकै गम्भीर छ। यी सबै प्रकटीकरणहरूमा अवरोध र बाधाहरू निम्त्याउने प्रकृति हुन्छ, र ती सबैले मण्डलीको काममा अवरोध र बाधाहरू ल्याउँछन्, र त्यसकारण हामीले ती सबैलाई एकएक गरी सङ्गति र चिरफारको लागि उठायौँ। जब मण्डली जीवनमा वा आफ्नो कर्तव्य निर्वाह गर्ने प्रक्रियामा यी समस्याहरू देखा पर्छन्, तब मानिसहरू विशेष रूपमा सतर्क हुनुपर्छ र तिनलाई खुट्याउनुपर्छ र तिनको भित्री रूप छर्लङ्गै देख्‍नुपर्छ। जब मानिसहरूले अवरोध र बाधा ल्याउने यस्ता घटनाहरू घटेको देख्छन्, तब तिनीहरू तिनलाई रोक्न र प्रतिबन्धित गर्न खडा हुनुपर्छ। “सत्यता सङ्गति गर्दा प्रायजसो विषयभन्दा बाहिर जानु” भन्‍ने पहिलो समस्याको हकमा, मानिसहरूले कहिलेकहीँ अनजानमै यसो गर्छन्, र संलग्‍न परिस्थिति र यसको प्रकृति त्यति गम्भीर हुँदैन; तर यदि तिनीहरू बारम्बार विषयभन्दा बाहिर जान्छन् र अमिल्दो रूपमा बोल्छन्, जसले गर्दा सुन्‍नेहरूलाई झिजो लाग्छ, र यसरी मण्डली जीवनमा कुनै असल परिणामहरू हासिल हुँदैनन् भने, यसले मण्डलीको काममा अवरोध र बाधा ल्याउने दुष्परिणामहरू ल्याउँछ। बाँकी समस्याहरूबारे त उल्लेखसमेत गर्नुपर्दैन; तीमध्ये जुनसुकै कुराले पनि मण्डलीको काम र मण्डली जीवनको सुव्यवस्थामा अवरोध र बाधा ल्याउन पर्याप्त छ। त्यसकारण, ती प्रत्येक समस्याहरूबारे विस्तृत रूपमा सङ्गति, समालोचना, र चिरफार गर्नु अत्यावश्यक हुन्छ। जब दुर्भावपूर्ण घटनाहरू देखा पर्छन्, तब यदि तँसँग मण्डलीमा बाधा दिने दुष्ट कार्यहरूबारे समझ र ज्ञान छ भने, तँ तिनलाई रोक्न र प्रतिबन्धित गर्न खडा हुनुपर्छ। व्यापक अर्थमा भन्दा, यो सृजित प्राणीको कर्तव्य निर्वाह गर्नु हो; संकुचित अर्थमा भन्दा, कम्तीमा पनि, यो मण्डली सदस्यको कर्तव्य र जिम्मेवारी पूरा गर्नु हो। के यो तैँले गर्न सक्‍नुपर्ने कुरा होइन र? (हो।) यदि तैँले यसो गर्न सक्दैनस् भने, परिणामहरू के हुन्छन्? तैँले त्यसो गर्न नसक्‍नुलाई हामीले कसरी चित्रण गर्नुपर्छ? कम्तीमा पनि, यसको अर्थ हुन्छ तँ एक भ्रमित व्यक्ति होस्; साथै, तँ शैतानको डर मान्‍ने व्यर्थको कायर व्यक्ति होस्। यसअलावा, जब शैतान र दियाबलसहरू परमेश्‍वरको काम र मण्डलीको सामान्य सुव्यवस्थामा बाधा दिन देखा पर्छन्, तब तँ उदासीन र शक्तिहीन हुन्छस्, कुनै प्रतिक्रिया दिँदैनस्, र तँसँग शैतानविरुद्ध लड्नका लागि खडा हुने र परमेश्‍वरको गवाहीमा दृढ रहने विश्वास र साहसको कमी हुन्छ। त्यस्तो अवस्थामा, तँ व्यर्थको व्यक्ति होस्, तँ परमेश्‍वरको अनुयायी बन्‍न लायक होइनस्।

अगुवा र कामदारहरूको बाह्रौँ जिम्मेवारीमा परमेश्‍वरको काममा अवरोध र बाधा ल्याउने मण्डलीका विभिन्‍न प्रकारका घटनाहरू सूचीबद्ध गरिएको छ। हरेक घटनामा अगुवा र कामदारहरू, साथै साधारण दाजुभाइ-दिदीबहिनीहरूको परमेश्‍वरप्रतिको मनोवृत्ति संलग्‍न हुन्छ। यसमा हरेक व्यक्तिको कर्तव्य र जिम्मेवारीहरूप्रतिको मनोवृत्ति, साथै परमेश्‍वरको घरको काममा बाधा दिने यी नकारात्मक घटना र परिस्थितिहरूप्रतिको तिनीहरूको अडान र दृष्टिकोण पनि संलग्‍न हुन्छ। अवश्य नै, यो कुरा धेरै वर्षदेखि परमेश्‍वरमा विश्‍वास गरेको र प्रवचन सुनेको व्यक्तिमा शैतानसँग लड्ने र यी नकारात्मक घटना र परिस्थितिहरू देखा पर्दा परमेश्‍वरको गवाही दिनको लागि पर्याप्त कद र विश्‍वास छ कि छैन भन्‍ने कुरासँग पनि सम्बन्धित हुन्छ। के यसले प्रमुख समस्याहरू छुन्छ? यसले व्यक्तिको अडान र उसले हिँड्ने मार्ग, साथै परमेश्‍वर, सत्यता, र आफ्नो कर्तव्यप्रतिको उसको मनोवृत्ति छुन्छ। त्यसकारण, यी वचनहरू सुनेपछि, तिमीहरूले यी कुराहरू मानिसहरूको लागि परमेश्‍वरले दिनुभएका मागहरू हुन् भन्‍ने कुरा बुझ्नुपर्छ। तिनलाई केवल लागू र कार्यान्वयन गर्नुपर्ने धर्मसिद्धान्त, नियम, वा प्रावधानहरूको रूपमा नहेर, तर सत्यता बुझ्नको लागि तिनको बारेमा अझै बढी मनन गर, र त्यसपछि तिनमा अभ्यास र प्रवेश गर, अनि परमेश्‍वरका मागहरू पूरा गर। जब दुष्ट मानिसहरूले मण्डलीको काममा अवरोध र बाधा ल्याउँछन्, तब चुपचाप नबस्‍नू, तैँले परमेश्‍वरमा विश्‍वास गरेको छोटो समय मात्र भएको छ, तेरो कद सानो छ, वा तँ अझै जवान छस्, आदि इत्यादि भनेर बहानाहरू बनाउँदै आफ्ना जिम्मेवारीहरूबाट पछि नहट्नू। जब परमेश्‍वरले कामको जाँच गर्नुहुन्छ, जब उहाँले तेरो मनोवृत्ति हेर्न वातावरणहरू खडा गर्नुहुन्छ, तब उहाँले तेरो उमेर, तैँले उहाँमा विश्‍वास गरेको कति वर्ष भयो, वा तैँले कुनै बेला के मूल्य चुकाएको छस् र के-कस्ता योग्यताहरू हासिल गरेको छस् भन्‍ने कुरा हेर्नुहुन्‍न; परमेश्‍वरले तैँले त्यो क्षणमा देखाउने तेरो मनोवृत्ति हेर्न चाहनुहुन्छ। यदि तैँले प्रायजसो यी कुराहरूबारे कहिल्यै मनन वा खोजी गरेको छैनस्, र तैँले कुनै कुरालाई मनमा नलिई, सत्यता खोजी नगरी, आफ्नो पाठ नसिकी, वा परमेश्‍वरले खडा गर्नुभएका विभिन्‍न वातावरणहरूलाई गम्भीरतापूर्वक नलिई, भ्रमित स्थितिमा तँ हरेक मामला पार गर्छस् भने, यदि दुष्ट मानिसहरूले बाधा र व्यवधानहरू ल्याइरहेको देख्दा तँ भाग्छस्, र यसबारेमा परमेश्‍वरको घरलाई कहिल्यै रिपोर्ट गर्दैनस् वा आफ्नो मनोवृत्ति देखाउँदैनस् भने, तैँले दुष्कर्ममा सहभागिता नजनाएको भए नि, यो मामलाप्रतिको तेरो व्यवहारले पहिले नै तेरो अडान र दृष्टिकोणलाई प्रकट गरिसकेको हुन्छ—तँ शैतानको पक्षमा खडा हुने रमिते व्यक्ति होस्। परमेश्‍वरले सबै कुरा सूक्ष्मजाँच गर्नुहुन्छ, र तैँले उहाँलाई छल्न सक्दैनस्। त्यसकारण, जब यी नकारात्मक कुराहरू घटित हुन्छन्, जब तैँले मण्डलीको काम र मण्डली जीवनको सामान्य सुव्यवस्थामा बाधा र अवरोध ल्याउने विभिन्‍न मानिस, घटना, र कुराहरू पत्ता लगाउँछस्, तब यसले परमेश्‍वरप्रतिको तेरो मनोवृत्ति स्पष्ट रूपमा प्रकट गर्छ। सायद तैँले परमेश्‍वरमा विश्‍वास गरेको थोरै समय मात्रै भएको होला, तँ अझै जवान होलास्, र तेरो कद सानो छ होला, तर यदि यी कुराहरू आइपर्दा, तैँले सिद्धान्तहरूअनुसार काम गर्छस् भने, र तैँले दुष्ट मानिसहरूलाई रोक्‍ने, प्रतिबन्धित गर्ने, वा खुलासा गर्ने प्रयास गर्छस्, र खडा भएर परमेश्‍वरको घरका हितहरू रक्षा गर्न आफ्नै सुरक्षा जोखिममा पार्छस् र बेवास्ता गर्छस् भने—यदि तँसँग यस्तो हृदय छ भने, परमेश्‍वरप्रतिको तेरो मनोवृत्ति, साथै परमेश्‍वरको गवाही दिने र शैतानविरुद्ध लड्ने तेरो सङ्कल्प मानिसहरू र परमेश्‍वरले देख्‍ने गवाही बन्छ। मानिसहरूका दुष्ट कार्यहरू, परमेश्‍वरलाई छक्याउने र उहाँबाट लुकाउने काम, तिनीहरूको जिम्मेवारीबाट पछि हट्ने कार्य, दुष्टता गर्दा शैतानप्रति समर्पित हुने र त्यससँग तिनीहरूले गर्ने सम्झौता—परमेश्‍वरले यी सबै कुरा देख्‍नुहुनेछ, र यी दुष्ट कार्यहरूलाई एक दिन राफसाफ गरिनेछ र तिनको बारेमा फैसला दिइनेछ। तर त्यसरी नै, यदि शैतानले अवरोध र बाधा पुर्‍याउँदा परमेश्‍वरको घर र दाजुभाइ-दिदीबहिनीहरूका लागि बोल्न कोही खडा हुन्छ, र परमेश्‍वरको घरका हितहरूको रक्षा गर्न शैतानको विरुद्ध लडाइँ लड्छ, परमेश्‍वरका लागि गवाही दिने सङ्कल्पका साथ सत्यताको खोजी गर्छ भने—उसले कहिलेकाहीँ आफू शक्तिहीन र एकलो भएको, आफूमा बुद्धिको कमी भएको, अनि सत्यताबारे सतही बुझाइ मात्रै भएको महसुस गरे पनि, र उसले सत्यताबारे सङ्गति गर्न चाहनुका बाबजुद आफूलाई स्पष्ट रूपमा व्यक्त गर्न नसके पनि, र यसले गर्दा कतिपयले उसलाई गिल्ला र हेला गरे पनि—परमेश्‍वरको नजरमा उहाँले उसको इमानदारी देख्‍नुहुन्छ, र यी कार्य र व्यवहारहरूलाई असल कार्यहरू ठान्नुहुन्छ। जसरी दुष्ट कार्यहरूले परमेश्‍वरअघि एकदिन फैसला र निष्कर्ष प्राप्त गर्नेछन्, त्यसरी नै असल कार्यहरूले पनि फैसला र निष्कर्ष प्राप्त गर्नेछन्—तर यी दुई प्रकारका व्यवहारहरूको अन्तिम निष्कर्ष पूर्ण रूपमा फरक हुनेछ। दुष्ट कार्यहरूले उचित दण्ड प्राप्त गर्नेछन्, जबकि असल कार्यहरूलाई असल व्यवहारद्वारा प्रतिफल दिइनेछ। परमेश्‍वरले हरेक व्यक्तिको लागि यो कुरा धेरै पहिले नै निर्धारित गर्नुभएको हुन्छ, तर असललाई इनाम र दुष्टलाई दण्ड दिनुभन्दा पहिले परमेश्‍वरको कामको अवधिमा मानिसहरूले देखाउने विभिन्‍न प्रकटीकरणहरू स्थापित तथ्यहरू बनुन्जेलसम्‍म उहाँले प्रतीक्षा गरिरहनुहुन्छ।

अगुवा र कामदारहरूको बाह्रौँ जिम्मेवारीमा मण्डलीको काममा अवरोध र बाधा ल्याउने मानिस, घटना, र कुराहरूसँग सम्बन्धित एघार वटा समस्याहरू सूचीबद्ध गरिएको छ। के यी एघार वटा समस्याहरू महत्त्वपूर्ण छन्? के तिनले मानिसहरूलाई स्पष्ट रूपमा प्रकाश गर्छन्? जब तिमीहरू हरेक समस्याबारे सङ्गति गर्छौ, तब तिमीहरूले स्पष्ट रूपमा सत्यता बुझ्नको लागि यसमा अझै धेरै मेहनत लाउनुपर्छ। यसमा मानिसहरूले कसरी न्याय र सकारात्मक कुराहरूको प्रतिरक्षा गर्छन्, र तिनीहरूले कसरी परमेश्‍वरको गवाही परिपालन गर्छन् भन्‍ने कुरा संलग्‍न हुन्छ; यसमा मानिसहरू कसरी शैतानसँग लडाइँ लड्न, शैतानको रूप खुलासा र पर्दाफास गर्न, र शैतानका दुष्ट कार्यहरू रोक्न र प्रतिबन्धित गर्न खडा हुन्छन् भन्‍ने कुरा पनि संलग्‍न हुन्छ—यसमा संलग्‍न दुई पक्षहरू यिनै हुन्। जब शैतानले मण्डलीको काममा बाधा र व्यवधान ल्याउँछ, तब के तैँले कुनै भूमिका खेल्छस्? तैँले कस्तो भूमिका खेल्छस्? के तैँले परमेश्‍वरले तेरो लागि तोक्‍नुभएको कुरा गरेको छस्? के तैँले परमेश्‍वरको अनुयायीले पूरा गर्नुपर्ने दायित्व र जिम्मेवारीहरू पूरा गरेको छस्? जब यी समस्याहरू देखा पर्छन्, तब के तैँले मान्छे खुशी पार्नेहरूले जसरी नै सम्झौता गर्छस्, सबै कुरालाई सानो बनाउँछस्, र मान्छे खुशी पारिहिँड्ने मध्यमार्गी बाटो लिन्छस्, कि परमेश्‍वरको घरका हितहरू रक्षा गर्न अझै धेरै साँचो दाजुभाइ-दिदीबहिनीहरूसँग मिलेर काम गर्दै शैतानका दुष्ट कार्यहरू रोक्न र प्रतिबन्धित गर्न खडा हुन्छस्? तैँले के रक्षा गर्छस्? तैँले दुष्ट मानिसहरूका हितहरू, शैतानका हितहरू रक्षा गर्छस् कि परमेश्‍वरको घरका हितहरू रक्षा गर्छस्? यदि मण्डलीको काममा बाधा वा व्यवधान ल्याउने कुनै कुरा भयो, र तँ केही गर्दैनस्, केवल मान्छे खुशी पार्ने र आफ्‍नो रक्षा गर्ने व्यक्तिको रूपमा मात्रै काम गर्छस्, आफ्ना अन्तरव्यक्तिगत सम्बन्धहरू सफलतापूर्वक सम्हाल्न र हानिरहित रहने सुनिश्‍चित गर्छस्, र मण्डलीको काममा बाधा आएको छ भन्‍नेबारे कहिल्यै चिन्ता वा तनाव नलिई, दुष्ट मानिसहरूको दुष्ट कार्यहरूप्रति कुनै घृणा वा रिस नमानी, परमेश्‍वरको घर र सबै दाजुभाइ-दिदीबहिनीहरूका हितहरूको लागि कुनै बोझ नलिई, परमेश्‍वरप्रति ऋणी भएको कुनै अनुभूति नलिई, र कुनै आत्मधिक्‍कार महसुस नगरी बस्छस् भने, तँ खतरामा हुन्छस्। यदि परमेश्‍वरको नजरमा तँ पूर्ण रूपमा मान्छे खुशी पार्ने व्यक्ति होस्, र तँ जेसुकै भए नि निष्क्रिय रूपमा हात बाँधेर अवलोकन गर्छस् र यसबाट टाढै बस्छस्, र आफ्नो कुनै पनि जिम्मेवारी वा दायित्वहरू पूरा गर्दैनस् भने, तँ साँच्‍चै नै खतरामा छस् र तँलाई परमेश्‍वरले हटाउनुहुने सम्भावना हुनेछ। यदि परमेश्‍वरले तँलाई श्रमसमेत गर्न नदिने अभिप्राय राख्‍नुभयो भने, र उहाँ तँप्रति दिक्क हुनुभयो भने, यो विन्दुमा, तँलाई हटाइने पक्‍का हुन्छ, जुन अत्यन्तै खतरनाक कुरा हो! जब परमेश्‍वरले उहाँले अबदेखि तँजस्ता मानिसहरूलाई हेर्न चाहन्‍नँ, र तँजस्ता मानिसहरूले परमेश्‍वरको घरमा कुनै कर्तव्य निभाउँदा वा परिश्रम गर्दा त्यसलाई महत्त्व दिन्‍नँ भनेर भन्‍नुहुन्छ, तब लामो समय कुर्नै नपरी भविष्यमा कुनै दिन र कुनै क्षण तँलाई मण्डलीले हटाउन सक्छ, जसले तेरो नियति परिवर्तन गरिदिनेछ। यस्तो किन हुन्छ भने, परमेश्‍वरसँगको तेरो सम्बन्ध सामान्य छैन वा तैँले आफूलाई परमेश्‍वरबाट टाढा राखेर उहाँलाई धोका दिएको छस् र यसले त्यो परिणाम ल्याएको छ। के तैँले यो तथ्य देख्‍न सक्छस्? जब तैँले यो तथ्य महसुस गर्छस्, तब तैँले यसलाई स्विकार गरे पनि नगरे पनि, तेरो हृदयका सबै सुन्दर आशाहरू क्षणभरमै बिलाइजानेछन्।

जब मानिसहरूले सुरुमा परमेश्‍वरमा विश्‍वास गर्छन्, तब तिनीहरू सबैमा उत्साही हृदय हुन्छ। तिनीहरूले आफ्नो भावी गन्तव्य वा सम्भाव्यताहरू देख्‍न नसक्‍ने भए नि, तिनीहरूलाई सधैँ परमेश्‍वरमाथि एकप्रकारको भरोसा हुन्छ। तिनीहरूले सधैँ सुन्दर र सकारात्मक कुराहरूको आकाङ्क्षा राख्छन्। यो शक्ति कहाँबाट आउँछ? मानिसहरूलाई थाहा हुँदैन; तिनीहरूले पत्ता लगाउन सक्दैनन्: “मानिसहरू सबै उस्तै हुन्छन्, सबैजना एउटै हावामा र एउटै घाममुनि जिउँछन्। त्यसोभए, हामीसँग यी कुराहरू हुँदा गैर-विश्‍वासी किन यी कुराहरूको कमी हुन्छ?” के यो रहस्य होइन र? यो शक्ति परमेश्‍वरबाट आउँछ। यो अत्यन्तै बहुमूल्य कुरा हो; यो मानिसहरूले जन्मजातै लिएर आउने कुरा होइन। यदि हरेक व्यक्तिमा जन्मैदेखि यो कुरा हुने हो भने, तिनीहरू उस्तै हुन्छन्; मानवजातिमाझ उचो वा निचो, कुलीन वा निमुखाको कुनै भिन्‍नता हुँदैन, र परमेश्‍वरमा विश्‍वास गर्ने र नगर्ने मानिसहरूबीच पनि कुनै भिन्‍नता हुँदैन। तिनीहरूसँग नभएको कुरा, तँसँग हुन सक्छ; तँसँग मानवजातिमाझ अस्तित्वमा रहेको सबैभन्दा बहुमूल्य कुरा हुन सक्छ। यसलाई किन सबैभन्दा बहुमूल्य कुरा भनिन्छ? यही आशा र अपेक्षाको कारण, तैँले परमेश्‍वरको घरमा आफ्नो कर्तव्य निर्वाह गर्ने कार्यमा ध्यान दिन सक्छस्। व्यक्तिले मुक्ति प्राप्त गर्न सक्‍नको लागि सबैभन्दा आधारभूत सर्त यही हो। यही अपेक्षाका कारण नै, तँसँग परमेश्‍वरमा समर्पित हुने, सृजित प्राणीका रूपमा आफ्नो कर्तव्य पूरा गर्ने र एक असल व्यक्ति, एक मुक्ति पाएको व्यक्ति बन्‍ने अवसर, र अलिकति सङ्कल्प हुन्छ। यसले ल्याउने फाइदाहरू अत्यन्तै ठूला छन्। त्यसोभए, यो कुरा कहाँबाट आउँछ? यो परमेश्‍वरबाट आउँछ; यो परमेश्‍वरले दिनुहुने कुरा हो। तैपनि, जब परमेश्‍वरले कसैलाई चाहनुहुन्‍न, तब यो कुरा उसबाट खोसेर लगिन्छ। तिनीहरूले अबउप्रान्त सुन्दर कुराहरूको तृष्णा वा आशा गर्दैनन्; तिनीहरूले अबदेखि ती कुराहरूमा आशा राख्दैनन्। तिनीहरूको हृदय अन्धकारमा पर्छ र डुब्न थाल्छ। तिनीहरूले कुनै पनि सुन्दर वा सकारात्मक कुरा, साथै परमेश्‍वरका प्रतिज्ञाहरू पछ्याउने उत्साह गुमाउँछन्। तिनीहरू गैरविश्‍वासीजस्तै बनेका हुन्छन्। यो कुरा गुमेपछि, के तिनीहरूले परमेश्‍वरको घरमा रहन र परमेश्‍वरमा विश्‍वास गर्न र उहाँलाई पछ्याउन सक्छन् त? के परमेश्‍वरमाथिको तिनीहरूको विश्‍वासको मार्ग समाप्त भएको हुँदैन र? जब तैँले पछ्याउने सङ्कल्प हुनुपर्ने यो पूर्वसर्त गुमाउँछस्, तब तँ जिउँदो लास बन्छस्। “जिउँदो लास” हुनु भनेको के हो? यसको अर्थ तैँले अब परमेश्‍वरका वचनहरू बुझ्न सक्दैनस् भन्‍ने हुन्छ। जब तँसँग यो पूर्वसर्त हुन्छ, तब तैँले परमेश्‍वरका वचनहरू बुझ्न सक्छस्, तँसँग आशा हुन सक्छ, तेरो विश्‍वास उत्प्रेरित हुन सक्छ, र यो पूर्वसर्तले तँलाई सत्यता पछ्याउने उत्प्रेरणा दिन सक्छ। तैपनि, जब तैँले यो आधारभूत पूर्वसर्त गुमाउँछस्, तब यो उत्प्रेरणा हराउँछ। तँसँग परमेश्‍वरका वचनहरू सुन्‍ने कुनै जोश वा चासो हुँदैन। प्रतिज्ञा र अपेक्षाहरूले अबउप्रान्त तेरो चासो जगाउने वा तँलाई उत्प्रेरित गर्ने गर्दैनन्। तेरो हकमा, परमेश्‍वरका वचनहरू उच्च स्तरका सिद्धान्त बनेका हुन्छन्। तँ ती कुराहरूप्रति लागिपर्दैनस्, र परमेश्‍वरले तँलाई अन्तर्दृष्टि दिनुहुन्‍न। तैँले परमेश्‍वरका वचनहरूबाट कुनै सत्यता प्राप्त गर्न सक्दैनस्। के परमेश्‍वरमाथिको विश्‍वासको यो मार्ग तेरो लागि समाप्त भएको हुँदैन र? जब यो कुरा यस विन्दुमा पुग्छ, तब परमेश्‍वरले तँलाई पहिले नै तिरस्कार गरिसक्नुभएको हुन्छ; के तैँले अझै पनि परमेश्‍वरलाई उहाँको विचार परिवर्तन गर्न लगाउन सक्छस् र? यो कुरा सजिलो हुनेछैन। जब परमेश्‍वरले कुनै निश्‍चित व्यक्तिलाई अबदेखि चाहँदिनँ भनेर निर्धारित गरिसक्‍नुभएको हुन्छ, तब त्यो व्यक्तिले भित्री रूपमा यही महसुस गर्छ। जब यो कुरा खोसिन्छ, तब परमेश्‍वरमा विश्‍वास गर्ने, आफ्नो कर्तव्य निर्वाह गर्ने, र मुक्ति पाउने जस्ता विभिन्‍न कुराहरूप्रति तेरो मनोवृत्ति पहिलेको भन्दा पूर्ण रूपमा फरक हुनेछ। तेरो पहिलेको जोशिलो पछ्याइबारे मनन गर्दा, तँलाई त्यो व्याख्या गर्न नसकिने, बुझ्न नसकिने, र अविश्‍वसनीय लाग्‍नेछ। जब तँलाई यो अविश्‍वसनीय लाग्छ, तब तँ अहिले जुन अवस्थामा छस् त्यसलाई तेरो पहिलेको अवस्थासँग तुलना गर्दा, तेरो भित्री स्थितिमा गुणात्मक परिवर्तन आएको हुनेछ; तँ पूर्ण रूपमा फरक व्यक्ति हुनेछस्, तँ पहिलेको जस्तो व्यक्ति हुनेछैनस्। किन यस्तो हुनेछ? वातावरण परिवर्तन भएकोले यस्तो भएको हुँदैन; तँ वृद्ध भएकोले र तँ अझै षड्यन्त्रकारी भएकोले पनि यस्तो भएको हुँदैन; तैँले अझै धेरै अनुभव र जीवनको अन्तर्ज्ञान प्राप्त गरेकोले, र आफ्ना विचार र दृष्टिकोणहरू परिवर्तन गरेकोले पनि यस्तो भएको हुँदैन। बरु, यो त परमेश्‍वरले आफ्नो सोचाइ परिवर्तन गर्नुभएकोले, उहाँका विचारहरू परिवर्तन भएकाले, र तँप्रतिको उहाँको मनोवृत्ति र अपेक्षाहरू परिवर्तन भएकाले यस्तो भएको हुनेछ। त्यसकारण, तँ आफ्‍नो इच्छाको बाबजुद पनि फरक व्यक्ति बनेको हुनेछस्। अहिले यसलाई हेर्दा, यदि कुनै व्यक्तिले परमेश्‍वरले उसलाई दिनुभएको तर उसले सबैभन्दा सानो र महत्त्वहीन ठानेको कुरा गुमायो भने, त्यो व्यक्ति यस विन्दुमा, कुनै खुशी नभएको कष्टको पासोमा पर्छ। त्यसकारण, कहिल्यै पनि यस्तो विन्दुमा नपुग्। यदि तैँले यसो गरिस् भने, तँलाई लाग्‍न सक्छ कि तेरो काँधबाट बोझ उठाइएको छ, तँलाई मुक्त गरिएको छ, तँलाई आराम मिलेको छ, र तैँले अबदेखि परमेश्‍वरमा विश्‍वास गर्नु वा आफ्नो कर्तव्य निभाउनुपर्दैन, र तँ गैरविश्‍वासीहरू जस्तै, र पिँजडाबाट निस्केको चरो जस्तै स्वतन्त्र र मनमौजी रूपमा जिउन सक्छस्। तर त्यो त क्षणिक सहजता, आनन्द, र आत्मसन्तुष्टि मात्रै हो। अघि बढ्ने क्रममा, अगाडिको बाटो हेर्ने गर्—के तँ अझै पनि यतिकै खुशी रहनेछस् त? अहँ, रहनेछैनस्। कठिन समयहरूले तँलाई पर्खिरहेको हुन्छ! जब तँ सृष्टिकर्ताको प्रभुत्वमा जिउँछस्, तब सृष्टिकर्ताले तेरो लागि परिस्थितिहरू जे-जसरी योजनाबद्ध गर्नुभए नि, उहाँले तँलाई जे गर्नुभए नि र जसरी गर्नुभए नि, उहाँले जति नै धेरै परीक्षा र संकष्टहरू ल्याउनुभए नि, तैँले जति नै धेरै कष्टहरू भोग्‍नुपरे नि, वा बुझाइहीनता, गलतफहमी, र अरू कुराहरू देखा परे नि, कम्तीमा तैँले आफू परमेश्‍वरको हातमा छु, परमेश्‍वर तेरो भर हुनुहुन्छ, र तेरो हृदय शान्तिमा छ भन्‍ने महसुस गर्नेछस्। तर जब परमेश्‍वरले तँलाई अब उप्रान्त चाहनुहुन्‍न, र जब तैँले परमेश्‍वरले तँसँग कसरी व्यवहार गर्नुहुन्छ भन्‍ने कुरा महसुस गर्न छोड्छस्, र तैँले यो भरोसा गुमाउँछस्, तब तेरो वरिपरिको संसार तहसनहस भएको जस्तै हुनेछ। यो त तँ सानो हुँदाको बेला तैँले यस्तो मात्रै सोचिरहेजस्तो हुन्छ, “आमा सबैभन्दा प्रिय हुनुहुन्छ, आमाले मलाई सबैभन्दा बढी वास्ता गर्नुहुन्छ र सबैभन्दा बढी प्रेम गर्नुहुन्छ, आमा मर्न सक्‍नुहुन्‍न।” तेरो आमा बिरामी छे भन्‍ने सुनेपछि तैँले यो कुरा सहन पनि सक्दैनथिस्। तँलाई यदि तेरो आमा साँच्‍चै नै मर्नुभयो भने, आकाश खस्नेछ, र तँसित बाँच्ने कुनै उपाय हुनेछैन भन्‍ने लाग्थ्यो। परमेश्‍वरमा विश्‍वास गर्ने कार्यमा पनि यही तर्क लागू हुन्छ। परमेश्‍वरमाथिको व्यक्तिको विश्‍वासमा सबैभन्दा ठूलो शान्ति र आनन्द परमेश्‍वरमा भरोसा गर्ने कार्यबाट, र आफ्नो नियति सृष्टिकर्ताको हातमा छ भन्‍ने विश्‍वास गर्ने कार्यबाट आउँछ। व्यक्तिमा स्थिरताको बोध यो साँचो भरोसा र निर्भरताबाट आउँछ। जब तँलाई यो भरोसा र निर्भरता गुमेको छ भन्‍ने लाग्छ, र तेरो हृदय भर्खरै खनिएको खाल्डोजस्तै खोक्रो भएको महसुस हुन्छ, तब के त्यो तेरो आकाश खसेसरह हुँदैन र? के तैँले आफ्नो निर्भरता गुमाएपछि तँसँग जिउने शक्ति हुन्छ र? त्यस्ता मानिसहरू त जिउँदा लासहरूजस्तै हुन्, जो आफ्नो अन्त्यको प्रतीक्षा गर्दा पेट भर्दै बसिरहेका हुन्छन्।

अहिले, कतिपय मानिसहरूले निरन्तर खराब व्यवहार प्रदर्शन गर्छन्, र आफ्नो कर्तव्य निर्वाह गर्ने क्रममा निरन्तर दुष्कर्म गर्छन् र मण्डलीको काममा बाधा, व्यवधान, र हानि गर्छन्, यहाँसम्म कि परमेश्‍वरको घरका हितहरूमा ठूलो घाटासमेत पुर्‍याउँछन्। तिनीहरूले कहिल्यै पनि परमेश्‍वरप्रति इमानदारिता वा बफादारिता देखाएका हुँदैनन्, झन् समर्पणता देखाउने त कुरै नगरौँ। त्यसकारण, परमेश्‍वरले तिनीहरूलाई कहिल्यै पनि स्वीकार गर्नुभएको हुँदैन। तिनीहरू आशिष्‌हरू पाउने अभिप्राय लिएर परमेश्‍वरको घरमा घुसपैठ भएका दुष्ट मानिसहरू हुन्। परमेश्‍वरका चुनिएका मानिसहरूले पाठहरू सिकून् र तिनीहरू समझशक्तिमा वृद्धि होऊन् भनेर परमेश्‍वरले तिनीहरूलाई प्रवेश गर्न दिनुहुन्छ। तिनीहरू बोलाइएका मानिसहरू नै भए नि, तिनीहरूले निरन्तर देखाउने व्यवहारको कारण तिनीहरूलाई छनौट गरिएको हुँदैन। तिनीहरूको स्थिति कस्तो हुन्छ? तिमीहरूले सोधपुछ गर्न सक्छौ; तिनीहरूमध्ये कसैको जीवन पनि राम्ररी अघि बढिरहेको हुँदैन। परमेश्‍वरमा भरोसा गर्ने र कुनै पनि बेला, कुनै पनि ठाउँमा उहाँको भरणपोषण प्राप्त गर्ने मानिसहरूको जीवनको गुणस्तर परमेश्‍वरको भरणपोषण र सहयोग नपाउने र परिस्थितिहरू आइपर्दा सधैँ अतल कुण्डमा पर्ने मानिसहरूको भन्दा निकै फरक हुन्छ। परमेश्‍वरको भरणपोषण प्राप्त नगर्ने मानिसहरूसँग कुनै शान्ति वा आनन्द हुँदैन, तिनीहरूले दिनभर डर, असहजता, बेचैनी, र चिन्ता अनुभव गर्छन्। तिनीहरूले कस्तो दिन बिताउँछन्? के आफ्नो दिन अतल कुण्डमा बिताउनु सजिलो हुन्छ? अहँ, यो सजिलो हुँदैन। यो अतल कुण्डको त कुरा छोडौँ, तैँले यदि एकपछि अर्को नकारात्मकतामा केही दिन बिताइस् नै भने पनि, तँलाई धेरै नै कष्ट हुनेछ। त्यसकारण, वर्तमान समयलाई बहुमूल्य ठान्, र यो महान् अवसरलाई नगुमा। परमेश्‍वरको छ हजार वर्षे व्यवस्थापनको काममा आफ्नो कर्तव्य निर्वाह गर्नु सम्मानको कुरा हो। यो हरेक व्यक्तिको लागि सम्मानको कुरा हो। यो अपमानको कुरा होइन; मुख्य कुरा भनेको तैँले परमेश्‍वरबाट प्राप्त गरेको यो सम्मानलाई कसरी लिन्छस् र यसको ऋण कसरी चुकाउँछस् भन्‍ने हो। परमेश्‍वरले तँलाई उत्थान गर्नुभएको छ; उहाँको दयाप्रति आभारी हुन नचुक्। परमेश्‍वरको अनुग्रहको ऋण कसरी तिर्ने त्यो तैँले जान्‍नुपर्छ। तैँले यो ऋण कसरी तिर्नुपर्छ? परमेश्‍वरले तेरो पैसा वा जीवन चाहनुहुन्‍न, र उहाँले तेरो परिवारबाट प्राप्त भएका कुनै पनि सरसम्पत्ति चाहनुहुन्‍न। परमेश्‍वरले के चाहनुहुन्छ? परमेश्‍वरले तेरो इमानदारिता र बफादारिता चाहनुहुन्छ। यो इमानदारी र बफादारी कसरी प्रकट हुन्छ? परमेश्‍वरले जे भन्‍नुभए पनि, तैँले इमानदार हृदय प्रस्तुत गर्न र उहाँका वचनहरूअनुसार काम गर्न सक्दो प्रयास गर्दा यो प्रकट हुन्छ। परमेश्‍वरका वचनहरू के हुन्? ती सत्यता हुन्। तैँले सत्यतालाई सत्यता मानेपछि र स्वीकार गरेपछि, तैँले यसलाई कसरी लागू गर्नुपर्छ? तैँले सत्यता सिद्धान्तहरूअनुसार अभ्यास गर्नुपर्छ। परमेश्‍वरले जे भन्‍नुहुन्छ, ठ्याक्‍कै त्यही गर्। सत्यता अभ्यासमा ओठेसेवा गर्ने र त्यसपछि परिस्थितिहरूको सामना गर्नुपर्दा आफ्नै इच्छाअनुसार काम गर्ने, पछि बहाना बनाउने र छद्मभेषी र छली कुरा गर्ने काम नगर्—यो इमानदारी र बफादारी नहुनु हो—, र परमेश्‍वरले यस्तो कुरा हेर्न चाहनुहुन्‍न। व्यक्तिको सबैभन्दा बहुमूल्य कुरा इमानदारी हो। इमानदारी भएको व्यक्तिले कसरी व्यवहार गर्नुपर्छ? तैँले ठ्याक्‍कै परमेश्‍वरले माग गर्नुभए अनुसार गर्नुपर्छ, र निरन्तर परमेश्‍वरका वचनहरू पालना गर्नुपर्छ। तैँले बढी नै गरिस् र प्रावधानहरू पालना गरेझैँ व्यवहार गरिस्—अनि यो देखेर अरूले तँलाई अलि मूर्ख ठाने भने पनि—तैँले त्यसको पर्वाह नगरी परमेश्‍वरका वचनहरू पालना गरिरहिस् भने, परमेश्‍वरले मानिसहरूबाट चाहनुभएको इमानदारी यही नै हो। यदि तँ सधैँ षड्यन्त्र गरिरहन्छस् र धूर्त हुन्छस्, र अरूको नजरमा मूर्खजस्तो देखिन र आफ्ना हितहरूमा अलिकति पनि घाटा भोग्‍न कहिल्यै चाहँदैनस् भने, तैँले सत्यता अभ्यास गर्न सक्दैनस् किनभने तँमा इमानदारीको कमी छ। इमानदारीको कमी भएका र अझै पनि छली चालहरू चाल्न प्रयास गर्ने मानिसहरू अत्यन्तै धूर्त हुन्छन्, र परमेश्‍वरले तिनीहरूलाई मन पराउनुहुन्‍न। जब तिनीहरूले परमेश्‍वरका वचनहरू अभ्यास गर्छन्, तब तिनीहरूले रोज्‍ने र छान्‍ने गर्छन्, र आफूलाई फाइदा हुने कुरा मात्रै अभ्यास गर्छन् र फाइदा नहुने कुराबाट टाढै बस्छन्। तिनीहरूले प्रायजसो मिठो बोल्छन्, भव्य सुनिने विचारहरूबाहेक अरू केही बोल्दैनन्, तर जब समस्याहरू देखा पर्छन्, तब तिनीहरू लुक्छन्, नामनिशानै नरहने गरी हराउँछन्, र ती समस्याहरू अरूले नै समाधान गरेपछि मात्रै तिनीहरू फेरि देखा पर्छन्। त्यस्तो व्यक्ति कस्तो दुष्ट हो? जब कुनै कुरा तिनीहरूको लागि फाइदाजनक हुन्छ, तब तिनीहरूले अग्रसरता जनाउँछन् र अघि बढ्छन्, तिनीहरू अरूभन्दा बढी सक्रिय हुन्छन्। तैपनि, जब तिनीहरूको व्यक्तिगत हितहरूमा खतरा पर्छ, तब तिनीहरू पछि हट्छन् र नकारात्मक बन्छन्। तिनीहरूले आफ्ना सबै मिठा शब्दहरू, आफ्ना अडान, र दृष्टिकोणहरू गुमाउँछन्। परमेश्‍वरले यस्ता व्यक्ति मन पराउनुहुन्‍न। उहाँले यस्ता धूर्त व्यक्तिभन्दा अरूको नजरमा मूर्ख देखिने व्यक्ति मन पराउनुहुन्छ।

अं. राजनीतिबारे छलफल गर्नु

हामीले अगुवा र कामदारहरूको बाह्रौँ जिम्मेवारीभित्र समावेश रहेका एघार वटा समस्याहरूबारे सङ्गति गरिसकेका छौं। एघार वटा समस्याबाहेक, यसमा एउटा अर्को समस्या थपौँ। मण्डली जीवनमा यो कुरा सामान्य रूपमा नदेखिने भए नि, यसलाई यहाँ उठाउनुपर्छ, र यसलाई बाह्रौं समस्या बनाउनुपर्छ—राजनीतिबारे छलफल गर्नु। के राजनीतिक विषयहरूबारे छलफल गर्नु मण्डली जीवनमा उचित हुन्छ? (हुँदैन।) मण्डली जीवन भनेको परमेश्‍वरको वचन पढ्नको लागि, परमेश्‍वरको आराधना गर्नको लागि, र परमेश्‍वरबारेको आफ्नो बुझाइ र परमेश्‍वरका वचनहरूको अनुभवात्मक ज्ञान बाँड्नको लागि हो। तैपनि, यो अवधिमा कति मानिसहरूले त राजनीतिक परिस्थितिहरू, राजनीतिक व्यक्तित्वहरू, राजनीतिक परिदृश्य, राजनीतिक दृष्टिकोणहरू, र राजनीतिक अडानहरूजस्ता राजनीतिका कुराहरूबारे विस्तृत रूपमा बोल्छन्। के यो उचित छ? परमेश्‍वरले सबैथोक र मानवजातिमाथि सार्वभौमिकता राख्‍नुभएको विषयबारे छलफल गर्दा, कति मानिसहरूले राजनीतिक व्यक्तिहरू पनि परमेश्‍वरको हातमा छन् भन्‍ने विचार यान्त्रिक रूपमा लागू गर्छन्, र यस क्रममा तिनीहरूले निश्‍चित राजनीतिक व्यक्तिहरूले पनि परमेश्‍वरमा विश्‍वास गर्छन्, उहाँलाई पछ्याउँछन्, र आत्मिक नोटहरू लेख्छन् र यस्तै अरू के-के हो के-के गर्छन् भनेरसमेत बताउँछन्। के यो अरूलाई अन्योलमा पार्नु होइन र? कति मानिसहरूले त यसोसमेत भन्छन्, “हामी इसाईहरूले यो राजनीतिज्ञलाई साथ दिनुपर्छ किनभने ऊ विश्‍वासी मात्र होइन, उसले त विश्‍वासीहरूका हितहरूको रक्षासमेत गर्छ। ऊ हाम्रै पक्षमा छ, र हामीले उसलाई साथ दिनु र निर्वाचित गर्नुपर्छ।” मण्डली जीवनमा, तिनीहरूले त्यो राजनीतिक व्यक्तित्वबारे व्यापक रूपमा प्रचारसमेत गर्छन्। के यो उचित छ? के इसाईहरू राजनीतिमा सहभागी हुन्छन्? (हुँदैनन्।) सहभागी हुनबाट जोगिन तैँले के गर्न सक्छस्? पहिलो कुरा, तैँले जुनसुकै पार्टीलाई समर्थन गरे नि, वा तेरा राजनीतिक दृष्टिकोणहरू जे भए नि, ती कुरालाई छलफलको लागि मण्डली जीवनमा नले। अनि अवश्य नै, अझै महत्त्वपूर्ण कुराचाहिँ के हो भने, फरकफरक राजनीतिक दृष्टिकोण भएका मानिसहरूबीच हुने बहसहरू मण्डली जीवनमा कदापि देखा पर्नु हुँदैन। उदाहरणको लागि, यदि तेरो र अरू कसैको दृष्टिकोण फरक छ र तिमीहरूले फरकफरक राजनीतिक व्यक्तित्वहरूलाई समर्थन गर्छौ भने, तिमीहरूले एकअर्कालाई भेट्दा यसबारे छलफल गर्न चाहन सक्छौ; यो अनुमतियोग्य छ, तर भेलाहरूमा भने तिमीहरूले कहिल्यै कदापि त्यसो गर्न सक्नेछैनौ। तिमीहरू दुई जनाले व्यक्तिगत मेसेज पठाउन सक्छौ, भेटेर कुरा गर्न सक्छौ, वा तिमीहरूको अनुहार रातो नभएसम्म तर्कसमेत गर्न सक्छौ, र कसैले पनि हस्तक्षेप गर्नेछैन; यो लोकतान्त्रिक प्रणालीमा रहेको नागरिक अधिकार हो। तर मण्डली जीवनको अवधिमा, तँ देशको नागरिक मात्रै हुँदैनस्; तर त्योभन्दा महत्त्वपूर्ण रूपमा, तँ सर्वशक्तिमान् परमेश्‍वरको मण्डलीको सदस्य हुन्छस्। यो परिवेशमा, तेरो पहिचान त्यही हो। राजनीतिक विषय वा राजनीतिक व्यक्तित्वहरूसँग सम्बन्धित विषयहरू मण्डलीमा नल्याओ। तैँले छलफल गर्ने कुराले मण्डलीको नभई, तेरो व्यक्तिगत अडान र दृष्टिकोण मात्रै प्रतिनिधित्व गर्छ। मण्डलीलाई न त राजनीतिप्रति, न त कुनै पनि राजनीतिक प्रणाली, व्यक्तित्व, नेता, वा समूहप्रति नै चासो हुन्छ, किनभने यी कुराहरू सत्यतासँग सम्बन्धित हुँदैनन् र ती परमेश्‍वरमा विश्‍वास गर्ने कार्यसँग सम्बन्धित हुँदैनन्। राजनीतिसँग सम्बन्धित कुनै पनि विषय मण्डली जीवनमा उठाइनु हुँदैन। कतिले सोध्छन्, “त्यसोभए मण्डली जीवनभन्दा बाहिर सबैले भेला भएर यसबारे छलफल गर्नु ठीक हुन्छ?” त्यसो नगर्नु नै बेस हुन्छ। यदि तँ फरक-फरक राजनीतिक दृष्टिकोण भएका गैर-विश्‍वासीहरूबीच हुने छलफलमा सहभागी हुन चाहन्छस् भने, त्यो तेरै हातमा छ; त्यो तेरो स्वतन्त्रता हो, र परमेश्‍वरको घरले हस्तक्षेप गर्नेछैन। तर मण्डली सदस्यहरू भेला हुँदा, वा औपचारिक भेलाको समयमा, यी राजनीतिक दृष्टिकोण वा तर्कहरूलाई मुख्य विषयहरूको रूपमा नउठा, र तेरा राजनीतिक दृष्टिकोणहरू परमेश्‍वरका वचनहरू, सत्यता, वा परमेश्‍वरको सार्वभौमिकतासँग सम्बन्धित छन् भन्‍ने झूटो नाटक नगर्। तेरा राजनीतिक दृष्टिकोणहरू सत्यतासँग पूरै असम्बन्धित हुन्छन्, तिनको सत्यतासित थोरैसमेत सम्बन्ध हुँदैन, त्यसकारण सम्बन्ध हुन्छ भन्‍ने नाटक नगर्!

कति मानिसहरू राजनीतिबारे कुरा गर्न चाहन्छन् तर घरमा यो विषयमा छलफल गर्ने कोही हुँदैन, त्यसकारण कुराकानी कहिल्यै हुन सक्दैन। दाजुभाइ-दिदीबहिनीहरू सबै वयस्क छन् भन्‍ने देखेर, तिनीहरूले राजनीतिबारे छलफल गर्ने र आफ्नो राजनीतिक दृष्टिकोणहरू पोखाउने माध्यम भेटेको विश्‍वास गर्छन्। तिनीहरूले यो राम्रो अवसर भेटेकोमा उत्साहित हुन्छन्, अनि राजनीतिक दृष्टिकोण, वर्तमान घटनाहरू, र अन्तर्राष्ट्रिय परिस्थितिबारे कुरा गर्न चाहन्छन्। यी कुराहरूबारे छलफल गर्दा, तिनीहरूले यसो भन्दै सुरु गर्छन्, “यी सबै कुरा परमेश्‍वरको सार्वभौमिकतामा छन्। मानवजातिको राजनीति र यी राजनीतिज्ञहरू पनि परमेश्‍वरको सार्वभौमिकतामा छन्। तिनीहरूलाई परमेश्‍वरले नै तय गर्नुभएको हो।” यो प्रस्तावनापछि, तिनीहरूले राजनीति र वर्तमान घटनाहरूबारे विस्तृत रूपमा छलफल गर्न थाल्छन्, र “राजनीति परमेश्‍वरको सार्वभौमिकताबाट उम्कन सक्दैन; यो सबैमा परमेश्‍वरका असल अभिप्रायहरू हुन्छन्” भनेर निष्कर्ष निकाल्छन्। यदि मानिसहरूले छर्लङ्गैसित यी कुराहरू देख्‍न सक्दैनन् भने, तिनीहरूले यी कुराहरूबारे लापरवाह रूपमा बोल्नु हुँदैन। सत्यता सङ्गति गर्नु भनेको सत्यता सङ्गति गर्नु नै हो; राजनीति वा राजनीतिक व्यक्तित्वहरूबारे छलफल नगर्। राजनीतिबारे छलफल गर्नु भनेको सत्यता सङ्गति गर्नु होइन, बरु यो त मानिसहरूलाई बहकाउनु हो। यदि तँ राजनीतिबारे कुरा गर्न चाहन्छस् भने, राजनीतिलाई प्रेम गर्ने मानिसहरूको समूह खोज्, अनि गएर तिनीहरूसँग आफै कुरा गर्; तैँले आफ्नो धीत मर्ने गरी कुरा गर्न सक्‍नेछस्। मण्डलीमा सधैँ यी विषयहरूबारे कुरा गरेर तैँले के लक्ष्य राखिरहेको हुन्छस्? के तैँले जानीजानी मानिसहरूलाई तँप्रति आदर गर्न लगाउने र तँलाई अगुवाको रूपमा छनौट गर्न लगाउने प्रयास त गरिरहेको छैनस्? यो त गुप्त मनसाय राख्‍नु हो! राजनीतिबारे बोल्न मन पराउने मानिसहरू आफ्ना उचित कामहरूमा संलग्‍न नहुने र अवश्य नै सत्यता नपछ्याउने मानिसहरू हुन्। मण्डली भेलाहरूमा कहिल्यै पनि राजनीतिक विषयहरूबारे छलफल नगर्। कति मानिसहरू भन्छन्, “यदि हामीले स्वतन्त्र देशका लोकतान्त्रिक निर्वाचन, राजनीतिक प्रणाली, र नीतिहरूबारे कुरा गर्न सक्दैनौँ भने, के त्यसोभए ठूलो रातो अजिङ्गरको देशमा रहेका माथिल्ला अधिकारीहरूका राजनीति र घोटालाहरू, जस्तै कुनै भ्रष्ट अधिकारीले कति धेरै सुन लिएको छ, र उसले कति प्रेमिका राखेको छ भन्‍नेबारे पनि कुरा गर्न सकिँदैन, हो? के हामीले यी कुराहरूबारे छलफल गर्न सक्छौँ?” के यी विषयहरूप्रति तँलाई घिन लाग्दैन र? तँलाई किन यी घृणित कुराहरूप्रति यति धेरै चासो हुन्छ? मलाई किन यी कुराहरूबारे वास्ता गर्नु र पढ्नु घृणित लाग्छ? कति मानिसहरूलाई त यी कुराहरूप्रति नै विशेष चासो हुन्छ, र यी कुराहरूलाई घृणित ठान्दैनन्। तिनीहरू यी कुराहरूबारे अनलाइन पढ्न तयार हुन्छन्, र तिनीहरूले जब-जब समय हुन्छ तब-तब पढ्ने गर्छन्। यी कुराहरूबारे पढ्दा तिनीहरूलाई हृदय सहज, सुरक्षित, र पूर्ण भएको महसुस हुन्छ। तिनीहरूले कसरी परमेश्‍वरको वचन पढ्दाचाहिँ यस्तो पूर्ण भएको महसुस नभएको हो? के यो अलिक नीच कुरा होइन र? के यो उचित कामहरू बेवास्ता गर्नु होइन र? त्यस्ता महान् समयहरूमा त आँगनमा हिँड्दा, केही ताजा हावा लिँदा, र दृश्यावलोकन गर्दासमेत तेरो मुड उज्यालो हुनेथ्यो। तर कतिले त यी कुराहरू गर्नै मान्दैनन्; बरु, जब-जब तिनीहरूसँग केही खाली समय हुन्छ, तब-तब तिनीहरूले कम्प्युटर हेर्छन्, समाचारहरू हेर्छन्, र अफवाहहरू सङ्कलन गर्छन्, जस्तै कुन भ्रष्ट अधिकारीको कति प्रेमिका छन्, कुन भ्रष्ट अधिकारीको कति सम्पत्ति खोसियो, ठूलो रातो अजिङ्गरको कुन ठूलो नेताले कसलाई ढलायो, वा कसले कसको हत्या गर्‍यो। तिनीहरूले प्रायजसो ध्यान दिने कुराहरू यिनै हुन्। तिनीहरूले यो जानकारी सङ्कलन गरेपछि ज्ञानले भरिएको महसुस गर्छन्, र त्यसपछि तिनीहरूले भेलाहरूमा सबैलाई जानकारी दिन्छन्। के यो विष फैलाउनु होइन र? के ती दुष्ट दियाबलसहरूले दुष्कर्म गर्नु अत्यन्तै सामान्य कुरा होइन र? कति मानिसहरूले भन्छन्, “तिनीहरूले दुष्कर्म गर्नु सामान्य कुरा हो, तर तिनीहरूले गर्ने केही भयानक कुराहरू त तिमीले कल्पनासमेत गर्न सक्दैनौ।” ती कुराहरू कल्पना गर्नुको के फाइदा? के तिनीहरूले के-कस्ता दुष्ट कुराहरू गर्छन् भनेर कल्पना गर्न भनेर तँलाई दिमाग दिइएको हो? के यो आफ्नो उचित कामहरू बेवास्ता गर्नु होइन र? के तँलाई केही कल्पना गर्न नसकिने दुष्टताबारे जानेर तँ श्रेष्ठ हुन्छस् भन्‍ने लाग्छ? यसबाट तैँले के प्राप्त गर्न सक्छस्? के यसले तँलाई अझै घिन महसुस गराउँदैन र? आफ्नो उचित काम बेवास्ता गर्ने यी मानिसहरूले सधैँ राजनीतिक दृश्यका यी फोहोरी र नीच कुराहरूबारे वास्ता गर्छन्। के तिनीहरू सरल-मनका छैनन् र? आफ्नो जीवन जिउनुको सट्टा किन सधैँ तिनीहरूका मामलाहरूबारे चिन्ता गर्ने? के यो मूर्खता होइन र? के यो त गर्नलाई अरू कुनै राम्रो कुरा नभएजस्तो भएन र? कति मानिसहरू भन्छन्, “विश्‍वासीहरूलाई ठूलो रातो अजिङ्गरले सताउँछ। तिनीहरूले ठूलो रातो अजिङ्गरलाई घृणा गर्नैपर्छ। अवश्य नै विश्‍वासीहरूलाई ठूलो रातो अजिङ्गरका माथिल्ला अधिकारीहरूका घोटाला, भ्रष्टता, दुर्व्यवहार, र व्यभिचार, साथै तिनीहरूले गर्ने कपटी कर्तुतहरूप्रति चासो हुनेछ। के यी घोटालाहरू पर्दाफास हुँदा विश्‍वासीहरूले आनन्दसाथ ताली बजाउनुपर्दैन र?” के तैँले यी कुराहरू प्राप्त गर्नलाई परमेश्‍वरमा विश्‍वास गर्छस् र उहाँलाई पछ्याउँछस्? मण्डलीमा राजनीतिक मामलाहरूबारे कुरा गर्नु, विशेष गरी ठूलो रातो अजिङ्गरका माथिल्ला अधिकारीहरूका खुलासा गरिएका घोटालाहरूबारे कुरा गर्नु अत्यन्तै घृणित कुरा हो। तैँले यी कुराबारे पटक्‍कै छलफल गर्नु हुँदैन! अनि यी कुराबारे मसँग पनि कुरा नगर्; मलाई यस्ता कुरा घिन लाग्छ! म तँलाई भन्छु, यी कुराबारे कुरा नगर्‌ र यी कुराबारे नपढ्, नत्र ढिलोचाँडो तैँले यी कुराहरू पढेकोमा एकदिन पछुतो गर्नेछस्। जब तँलाई पछुतो हुन्छ, तब कस्तो महसुस हुन्छ भनेर तैँले थाहा पाउनेछस्; यी कुराहरू कति घृणित हुन सक्छन् भन्‍ने कुराको कुनै अन्तिम बिन्दु हुँदैन। यी कुराहरूबारे धेरै सुन्दा र पढ्दा कुनै फाइदा हुँदैन। यसले कुनै फाइदा हुँदैन भनेर मैले किन भनेँ? किनभने यी घृणित कुराहरूले आफ्नो मन भर्दा तँलाई परमेश्‍वरका वचनहरू सुन्‍न कुनै इच्छा हुँदैन। यी विषयहरू राजनीतिसँगै सम्बन्धित भए नि, यी कुराहरू झनै घृणित हुन्छन्। यदि तँ यी कुराहरूबारे कुरा गर्न चाहन्छस् भने, केही गैर-विश्‍वासीहरूसँग गएर धीत मर्ने गरी कुरा गर्, तिनीहरूलाई जे मन लाग्यो त्यही भन्, तर मण्डली जीवनमा वा दाजुभाइ-दिदीबहिनीहरूमाझ यी कुराहरूबारे पटक्‍कै कुरा नगर्। कति मानिसहरू भन्छन्, “ठूलो रातो अजिङ्गरका माथिल्ला अधिकारीहरूका फोहोरी र दुष्ट कार्यहरूबारे कुरा गर्दा, यसले दाजुभाइ-दिदीबहिनीहरूलाई समझशक्तिमा वृद्धि हुन र आफ्नो रिस पोखाउन मद्दत गर्छ।” रिस पोखाउनुको के फाइदा छ? के रिस पोखाउनु गवाही दिनु हो? के यो तेरो दायित्व वा कर्तव्य हो? यी कुराहरूबारे कुरा गर्नु व्यर्थ छ, र यसको कुनै मूल्य छैन। तैँले ठूलो रातो अजिङ्गरका दुष्ट कार्यहरूलाई जति नै पर्दाफास गरे नि, परमेश्‍वरले यसलाई याद गर्नुहुनेछैन। यसविपरीत, यदि तैँले कसरी ठूलो रातो अजिङ्गरको देशमा त्यसको सतावट भोगिस्, र यसको त्रास र धम्कीहरूबाट मुक्त भइस् र यसमाथि विजय प्राप्त गरिस्, र तैँले यस्तो वातावरणमा कसरी परमेश्‍वरमा भरोसा गरिस् र आफ्नो गवाहीमा दृढ रहिस् भन्‍नेबारे कुरा गरिस् भने, परमेश्‍वरले यो कुरा स्वीकार गर्नुहुन्छ। तर राजनीतिबारे कुरा गर्ने कार्यसँग जीवन प्रवेशको कुनै सम्बन्ध हुँदैन, र परमेश्‍वरले यसलाई स्वीकार गर्नुहुन्‍न। कति मानिसहरू भन्छन्, “मैले ठूलो रातो अजिङ्गरका अधिकारीहरूको भ्रष्टता, तिनीहरूले कसरी एक छाक खानाको लागि दशौँ हजार युआन खर्च गर्छन्, वा तिनीहरूले विलासी होटलहरूमा कति पैसा खर्च गर्छन् भन्‍ने कुरा पर्दाफास गर्छु; के यो ठीक हुन्छ?” यीमध्ये कुनै पनि कुरासँग तेरो के सम्बन्ध छ र? के यो संसार र यो समाज यस्तै छैन र? तँ कसको प्रतिरक्षा गरिरहेको छस्? यो परमेश्‍वरको गवाही दिनु होइन, न त यो ठूलो रातो अजिङ्गरको सार खुलासा गर्नु नै हो, अनि न त यो ठूलो रातो अजिङ्गरविरुद्ध विद्रोह गर्नुको प्रकटीकरण नै हो। मानिसहरूलाई अन्योलमा नपार् वा ढोँगी नबन्; यीमध्ये कुनै पनि कुरा सत्यता अभ्यास गर्नु होइन। भ्रष्ट अधिकारी र राजनीतिज्ञहरूको घुसखोरीपनसँग हाम्रो कुनै सम्बन्ध हुँदैन, न त यो हामीले पर्दाफास गर्नुपर्ने कुरा नै हो। यी कुराहरूबारे चिन्ता नगर्। यी कुराहरू त शैतानको शासनमा इतिहासभरि नै अस्तित्वमा रहँदै आएका छन्, र तिनीहरूले गर्ने कुराहरूसँग हामीले परमेश्‍वरको काम अनुभव गर्ने वा परमेश्‍वरको गवाही दिने कार्यको कुनै सम्बन्ध हुँदैन। त्यसकारण, चाहे जेसुकै भए नि, ती विषयहरूलाई “परमेश्‍वरलाई गवाही दिनका लागि ठूलो रातो अजिङ्गरविरुद्ध विद्रोह गर्नु र त्यसको खुलासा गर्नु” भन्‍ने विषयमा नमिसा, र यी अनौठा, घृणित, र दुष्ट कुराहरूलाई मण्डली जीवनमा वा दाजुभाइ-दिदीबहिनीहरूमाझ छलफलको लागि नले। यदि तँ साँच्‍चै नै राजनीतिबारे छलफल गर्न चाहन्छस् भने, गैर-विश्‍वासीहरूसँग छलफल गर्। तैँले त्यस्ता रुचि र चासोहरू भएका मानिसहरूसँग यसबारे जे-जसरी व्यक्तिगत रूपमा छलफल गरे नि त्यो ठीकै हुन्छ। त्यो तेरो व्यक्तिगत रुचि र चासो हो; त्यो तेरो स्वतन्त्रता र अधिकार हो, र त्यसमा कसैले पनि हस्तक्षेप गर्दैन। तर भेलाको बेला र दाजुभाइ-दिदीबहिनीहरूको अघि, यी कुराहरूबारे छलफल नगर्। कोही सुन्‍न तयार भए नि, यसबारे नबोल्, किनभने यसले मण्डली जीवनमा असर पार्छ र परमेश्‍वरका चुनिएका मानिसहरूको सत्यताप्रतिको बुझाइमा असर पार्छ।

चाहे यी कुराहरू राजनीतिसँग सम्बन्धित होऊन् वा राजनीतिज्ञहरूका व्यक्तिगत जीवनका घोटालाहरूसँग सम्बन्धित होऊन्, यी विषयहरूलाई छलफलको लागि मण्डली जीवनमा नले। यदि कसैलाई मण्डली जीवनका भेलाहरूको विषयवस्तुप्रति चासो छैन र उसलाई सधैँ यी कुराहरूबारे छलफल गर्न, हरेक भेलामा यिनैबारे कुरा गर्न मन पर्छ भने, दाजुभाइ-दिदीबहिनीहरूले के गर्नुपर्छ? तिनीहरूले त्यस्ता मानिसहरूलाई यसो भन्दै प्रतिबन्धित गर्नुपर्छ, “यो भेलाको समय हो, ती फोहोरी कुराहरूबारे नबोल। यदि तिमी ती कुराहरूबारे कुरा गर्न चाहन्छौ भने, घर गएर त्यहीँ नै कुरा गर!” यदि तिनीहरूलाई प्रतिबन्धित गर्न सकिँदैन र पनि तिनीहरूले यसबारे कुरा गर्छन् भने के गर्ने? तिनीहरूलाई बाहिर निकालिदे, र यस्तो कुरा गर्न छोडेपछि आउनू भनेर भन्। अझै प्रभावकारी अर्को तरिका पनि छ: तिनीहरूले राजनीतिबारे कुरा गर्न मुख खोल्नेबित्तिकै, दाजुभाइ-दिदीबहिनीहरू उठेर अर्को कोठामा जानुपर्छ, र तिनीहरूलाई एकलै बोल्न छोडिराख्‍नुपर्छ। छोटकरीमा भन्दा, राजनीतिबारे कुरा गर्न मन पराउने मानिसहरू अवश्य नै अस्तित्वमा हुन्छन्। त्यस्ता मानिसहरूले उचित कामहरू बेवास्ता गर्छन्, सत्यता पछ्याउँदैनन्, आफ्नो कर्तव्य कसरी राम्ररी पूरा गर्ने भनेर मनन गर्दैनन्, मण्डलीको काममा के-कस्ता कठिनाइहरू छन् वा विश्‍वासी दाजुभाइ-दिदीबहिनीहरूले के-कस्ता कठिनाइहरू सामना गर्छन् भनेर मनन गर्दैनन्, र तिनीहरूले आफ्नै बारेका के-कस्ता वास्तविक समस्याहरू समाधान गर्नुपर्छ भनेर मनन गर्दैनन्—तिनीहरूले यी उचित मामलाहरूबारे मनन गर्दै गर्दैनन्। बरु यसको साटो, तिनीहरूले ती दुष्ट र कुटिल कुराहरूबारे मात्रै मनन गर्छन्, र ती कुराहरूप्रति विशेष उत्साहित हुन्छन्। खासगरी अहिले, हरप्रकारका माध्यमहरूबाट जानकारी व्यापक रूपमा फैलिने र पहुँचयोग्य हुने हुनाले—यसले यी मानिसहरूलाई आफ्ना रुचि र चासोहरू सन्तुष्ट पार्न मद्दत गर्छ। हामी तिनीहरूको रुचि र चासोहरूमा हस्तक्षेप गर्दैनौँ, तर परमेश्‍वरको घरको एउटा नियम छ, जसले भेलाहरूमा राजनीतिक विषयहरूबारे छलफल गर्नुलाई मण्डलीको काममा बाधा र व्यवधान ल्याउने समस्याको रूपमा सूचीकृत गर्छ। त्यसकारण, मण्डली जीवनमा र विश्‍वासी दाजुभाइ-दिदीबहिनीहरूको भेलामा यी विषयहरूलाई कडाइसाथ निषेध गरिएको छ। कत्ति मानिसहरू भन्छन्, “यी विषयहरू निषेधित छन्, तर हाम्रा विभिन्‍न राजनीतिक दृष्टिकोणहरू, हामीलाई कुन पार्टी मन पर्छ वा कुन मन पर्दैन, कसलाई भोट दिन्छौं वा कसलाई दिँदैनौँ भन्‍नेबारेमा के हुन्छ—के मण्डलीले यी कुराहरूमा हस्तक्षेप गर्छ?” यसलाई स्पष्ट पारौँ: तँ जसलाई चाहन्छस्, त्यसैलाई भोट दे, र जसलाई चाहन्छस्, त्यसैलाई मन परा—मण्डलीले यी मामलाहरूमा हस्तक्षेप गर्दैन, यो तेरो स्वतन्त्रता हो। के यो हस्तक्षेप नगर्नु पनि आफैमा उदारता होइन र? तैँले नागरिकको रूपमा आफ्ना दायित्व र मानव अधिकारहरू पूर्ण रूपमा उपभोग गरेको छस्; के त्यो आदर नै पर्याप्त हुँदैन र? यो पहिले नै पर्याप्त रूपमा राम्रो कुरा हो; तैपनि के तँ अझै मण्डलीमा स्वतन्त्र रूपमा र धीत मर्ने गरी बोल्न चाहन्छस्? त्यो नियमविपरीत हुन्छ। यदि तैँले त्यस्ता मानिसहरूलाई भेटिस् भने, तिनीहरूलाई प्रतिबन्धित गर्ने कुनै उपाय खोज्। पहिला, तिनीहरूसँग स्पष्ट रूपमा यसो भन्दै सङ्गति गर्, “के तिमी विश्‍वासमा नयाँ छौ? के तिमी भेलामा आएको यो पहिलोपटक हो, र तिमीलाई परमेश्‍वरको घरका नियमहरू थाहा छैन? त्यसोभए मैले तिमीलाई यो कुरा भन्‍नैपर्छ: यो ठाउँ भेला हुने ठाउँ हो, र यो भेला हुने समय हो। तिमीसँग जे-जस्ता राजनीतिक दृष्टिकोण वा विचारहरू भए नि, तिमीले ती कुरा मण्डलीमा फैलाउनु हुँदैन, र तीबारे भेलाहरूमा छलफल गर्नु हुँदैन। हामी यस्तो कुरा सुन्‍न चाहँदैनौँ, न त हामी तिमीले यी कुराहरूबारे बोलेको सुन्‍न नै बाध्य छौं। तिमीले गलत ठाउँ छनौट गर्‍यौ। भेलापछि, जब तिमी यो ठाउँबाट बाहिर जान्छौ, तब तिमीले आफूलाई जे मन लाग्यो त्यही भन्‍न सक्छौ; कसैले पनि हस्तक्षेप गर्दैन। त्यो तिम्रो स्वतन्त्रता हो।” यदि तिनीहरूले तैँले भनेको कुरा बुझे, अनि त्यो याद गरेर अर्कोपटक यसबारे कुरा गरेनन् भने, त्यो ठीकै हुन्छ, र यसरी तिनीहरूले आफैलाई केही समझशक्ति दिलाएका हुन्छन्। तर यदि सङ्गति गरेपछि पनि तिनीहरूले त्यसरी नै कुरा गरिरहन्छन्, हरेक भेलामा सधैँ राजनीतिक दृष्टिकोणहरू बताइरहन्छन् भने, के तिनीहरूलाई बोल्नबाट प्रतिबन्धित गर्नुपर्छ? (हो।) कुनै व्यक्ति राजनीतिमा संलग्‍न भए नि नभए नि, यदि उसले राजनीतिक विषयहरूबारे कुरा गर्छ भने, यसलाई गुटबन्दी गर्ने, हैसियतको लागि प्रतिस्पर्धा गर्ने, नकारात्मकता पोखाउने, र यस्तै अन्य व्यवहारहरूसँगै परमेश्‍वरको घरको काममा अवरोध र बाधा ल्याउने विभिन्‍न मानिस, घटना, र कुराहरूको रूपमा वर्गीकरण गर्नुपर्छ। त्यस्ता मानिसहरूप्रति कुनै शिष्टता देखाउन सकिँदैन; तिनीहरूलाई रोक्‍नुपर्छ र प्रतिबन्धित गर्नुपर्छ। अवश्य नै, राजनीतिबारे कुरा गर्ने मानिसहरू दुष्ट वा असल नै हुन्छन् भन्‍ने हुँदैन; तिनीहरूलाई यी समस्या र विषयहरू मन परेको हुन सक्छ। तर यी मानिसहरूले साँच्‍चै सत्यता पछ्याउँदैनन् भन्‍ने कुरामा चाहिँ हामी निश्‍चित हुन सक्छौँ। छोटकरीमा भन्दा, यी मानिसहरूलाई निराकरण गर्ने सिद्धान्तबारे स्पष्ट रूपमा सङ्गति गरिसकिएको छ: तिनीहरूलाई परमेश्‍वरको घरका नियमहरू बताओ। यदि तिनीहरूलाई स्पष्ट रूपमा व्याख्या गरेपछि तिनीहरूले राजनीतिक विषयहरूबारे कुरा गरिरहन्छन् र चेतावनीहरू मान्दैनन् भने, तिनीहरूलाई अलग राख्‍नुपर्छ। तिनीहरूले पश्‍चात्ताप गरेपछि मात्रै मण्डली जीवन जिउन सक्छन्। यदि तिनीहरूले कहिल्यै पश्‍चात्ताप गरेनन् भने, तिनीहरूलाई भेलाहरूमा आउन नदेओ। यो मामला सम्हाल्नु त्यति सरल हुनुपर्छ। सरल कुरालाई जटिल नबनाओ, यसले कसैलाई फाइदा गर्दैन।

जुलाई २४, २०२१


अगुवा र कामदारहरूका जिम्‍मेवारीहरू (२०)

विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून् (भाग आठ)

हामीले गत भेलामा अगुवा र कामदारहरूको बाह्रौँ जिम्मेवारीबारे सङ्गति गरिसकेका छौँ। के तिमीहरूले आफूलाई यस सङ्गतिको विषयवस्तुसँग तुलना गरेका छौ? के तिमीहरूले यस सङ्गतिबारे मनन गर्दै आएका छौ? एकपटक मेरो सङ्गति सुनिसकेपछि, जो सत्यतालाई प्रेम गर्छन् र जोसँग इन्साफको बोध र केही मानवता छ तिनीहरूले केही सत्यता बुझेपछि ती अभ्यास गर्न सक्छन्। सर्वप्रथम, तिनीहरूले आफूले बुझेका सत्यताहरूलाई आफ्नो अवस्थासँग मिलाउन, सत्यताका आधारमा आफूलाई जाँच्न, आफ्ना समस्याहरू पहिचान गर्न, र त्यसपछि वास्तविक जीवनका र कर्तव्य निर्वाह गर्दाका केही मामला र वातावरणहरू प्रयोग गरेर यी समस्याहरू समाधान गर्न सक्छन्। क्रमिक रूपमा, तिनीहरूले आफूले बुझेका सत्यताहरूका सम्बन्धमा मानिसहरूले अभ्यास र पालना गर्नुपर्ने सिद्धान्तहरू बोध गर्छन्। एक हिसाबमा, तिनीहरूले आफूबारे अझै गहन बुझाइ र ज्ञान प्राप्त गर्छन्, र अर्को हिसाबमा, तिनीहरूले सत्यताले वास्तवमा के भन्छ र यसमा के समावेश हुन्छ भन्‍ने कुरा अझै व्यावहारिक र सही रूपमा बुझ्छन्। तर, जसले सत्यतालाई प्रेम गर्दैनन्, बरु त्यसलाई घृणा गर्छन् तिनीहरूले जति सत्यता सुने पनि, तिनीहरूमा कुनै सचेतना हुँदैन र तिनीहरूमा कुनै परिवर्तन आएको हुँदैन। तिनीहरूको स्थिति, कर्तव्य निर्वाह गर्दाको मनोवृत्ति, तिनीहरूले पछ्याउने उद्देश्यहरू, जीवनशैली, र आफूलाई आचरणमा ढाल्ने सिद्धान्तहरू पटक्‍कै परिवर्तन हुँदैनन्। तिनीहरू आफूले चाहेअनुसार काम गरिरहन्छन् र आफूलाई मन लागेअनुसार जिइरहन्छन्; यी सत्यताहरूले तिनीहरूमा कुनै प्रभाव पार्दैनन्, न त तिनीहरूलाई आफैलाई घृणा गर्ने हदसम्म आत्मचिन्तन गर्ने र आफूलाई चिन्‍ने तुल्याउन नै सक्छन्। यदि तिनीहरू आफूलाई घृणा गर्ने हदसम्म पुग्‍न सक्दैनन् भने, तिनीहरूले अवश्य नै साँचो पश्‍चात्ताप हासिल गर्न सक्दैनन्। साँचो पश्‍चात्तापविना, कुनै वास्तविक प्रवेश हुँदैन; वास्तविक प्रवेशविना, स्वभावमा निश्‍चय नै कुनै परिवर्तन आउँदैन। त्यसकारण, धेरै वर्षदेखि परमेश्‍वरमा विश्‍वास गरेका धेरै मानिसले भेला हुने, कर्तव्य निर्वाह गर्ने गरे पनि, तिनीहरूले धेरै वर्षदेखि प्रवचन सुन्दै आएका, र दाजुभाइ-दिदीबहिनीहरूसँग प्रायजसो अन्तरक्रिया गर्ने भए पनि, आफूबारे कुनै बुझाइ प्राप्त गरेका हुँदैनन्, कुनै परिवर्तन देखाउँदैनन्, र परमेश्‍वरमाथिको तिनीहरूको आस्था पटक्‍कै बढ्दैन। तिनीहरू आफ्ना प्रारम्भिक धारणा र कल्पनाहरू अनि आशिष्‌हरू प्राप्त गर्ने अभिप्राय र चाहना बोकेर परमेश्‍वरलाई पछ्याउँछन्। तिनीहरूले जति वर्ष परमेश्‍वरमा विश्‍वास गरेका भए पनि, परमेश्‍वरमा विश्‍वास गर्नेबारे तिनीहरूको दृष्टिकोण, कामकुराबारे तिनीहरूको विचार, तिनीहरूले पछ्याउने विधि र तिनीहरूले पछ्याउने उद्देश्य, र कर्तव्य निर्वाह गर्ने क्रममा तिनीहरूको मनोवृत्ति पटक्‍कै परिवर्तन भएका हुँदैनन्। तिनीहरूका वर्तमान प्रकाशहरू र तिनीहरूले जिउने प्रकटीकरणहरू सत्यता नपछ्याउनुका परिणाम हुन्। हामीले अगुवा र कामदारहरूका बाह्रवटा जिम्मेवारीहरूबारे सङ्गति गर्‍यौँ, तैपनि कति अगुवा र कामदारहरूको व्यवहार पटक्‍कै परिवर्तन भएको छैन। कर्तव्य निर्वाह गर्दाको र परमेश्‍वरका मागहरूप्रतिको तिनीहरूको मनोवृत्ति पटक्‍कै परिवर्तन भएको छैन। सङ्गति गरिएको विषयवस्तुले ती मानिसहरूलाई याद दिलाउने, सुपरिवेक्षण गर्ने, र प्रेरित गर्ने काम गरे, जो तुलनात्मक रूपमा सत्यता पछ्याउँछन्, जोसँग केही मानवता छ र जसको विवेकमा अलिकति चेतना छ। तर, बढी हठी, धूर्त, र सत्यतालाई पटक्‍कै नस्विकार्ने कति मानिसहरूमा यसले कुनै प्रभाव पारेन। किन यस्तो भयो? किनभने सत्यताप्रति यी मानिसहरूमा प्रतिरोध र घृणाको मनोवृत्ति हुन्छ। जति धेरै सत्यतामा सङ्गति गरे पनि तिनीहरूको मनोवृत्ति उस्तै रहन्छ: “जे-जसरी भए पनि म आफ्नो कर्तव्य पूरा गरिरहेकै छु र परमेश्‍वरलाई पछ्याइरहेकै छु; म साँचो रूपमा परमेश्‍वरप्रति आफूलाई समर्पित गरिरहेकै छु। मैले जे-जस्तो व्यवहार गरे पनि, म अन्त्यसम्मै टिक्न सकेँ भने, आशिष्हरू प्राप्त गर्न सकिहाल्छु!” के यस्तो सोचाइमा कुनै समझ हुन्छ? खरानी भइसकेको मान्छेलाई आगोसँग केको डर, होइन र? के यो जिद्दी बन्‍नु र कुनै पनि परिस्थितिमा पश्‍चात्ताप गर्न नमान्नु होइन र? (हो।)

अगुवा र कामदारहरूको बाह्रौँ जिम्मेवारी हो: “परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।” यसअघि, हामीले यस जिम्मेवारीबारे हाम्रो सङ्गतिलाई बाह्रवटा समस्याहरूमा विभाजित गरेका थियौँ। यी बाह्रवटा समस्याहरूको विषयवस्तुले मूलतः मण्डलीमा अवरोध र बाधाहरू सिर्जना गर्ने विभिन्‍न प्रकारका मानिस, घटना, र कामकुरा देखा पर्दा परमेश्‍वरको घरको काम र मण्डलीको सामान्य सुव्यवस्था रक्षा गर्ने प्रभाव हासिल गर्न, र यसरी अगुवा र कामदारहरूले खेल्नुपर्ने भूमिका र पूरा गर्नुपर्ने जिम्मेवारीहरू पूरा गर्नका लागि अगुवा र कामदारहरूले यी समस्याहरू कसरी सम्हाल्नु र तह लगाउनुपर्छ भन्‍ने कुरालाई नै सम्बोधन गर्छ। हामीले अगुवा र कामदारहरूको यस जिम्मेवारीभित्र रहेका हरेक समस्याहरूबारे विस्तृत रूपमा सङ्गति गरेका छौँ, र यसरी हरेकका केही निश्‍चित प्रकटीकरणहरूबारे सङ्गति गरेका छौँ, र केही निश्‍चित उदाहरणहरू उद्धृत गरेका छौँ। सिद्धान्तहरूको कुरा गर्नुपर्दा, सङ्गति गरिएको विषयवस्तु निकै व्यावहारिक छ। त्यसमा दिइएका उदाहरणहरूले सबै कुरा नसमेटे पनि, विभिन्‍न मानिस, घटना, र कामकुराहरूका आधारभूत समस्याहरू स्पष्ट रूपमा सङ्गति गरिएका छन्। खासगरी, मण्डलीमा उत्पन्न हुने विभिन्‍न समस्याहरू समाधान गर्नका लागि अगुवा र कामदारका रूपमा तिमीहरूले सत्यताको यो पक्ष बुझ्नुपर्छ। सुरुमा, तिमीहरूले सङ्गति गरिएको विषयवस्तुबाट समस्याहरूको सार चिरफार गर्ने र तिनलाई समस्याहरूसँग जोड्ने शब्दहरू खोज्नुपर्छ। समस्याहरूको सार बुझ्दा, यसले त्यसअनुरूपका समाधानहरू खोज्न र सत्यता सिद्धान्तहरूअनुसार समस्याहरू समाधान गर्न सजिलो बनाउँछ। समस्या समाधान गर्नुभन्दा पहिले यसको सार बुझ्नु अत्यन्तै महत्त्वपूर्ण हुन्छ। समस्याको सार बुझेपछि, तैँले यो समस्या सम्हाल्ने सिद्धान्तहरू पनि बुझ्नु र बोध गर्नुपर्छ। दुवै पक्ष अपरिहार्य छन्: एउटा समस्याको सार हो, र अर्को त्यस्ता समस्याहरू समाधान गर्ने सिद्धान्तहरू हो। अगुवा र कामदारहरू यी कुराबारे स्पष्ट हुनुपर्छ। प्रावधानहरू लागु गरेर समस्याहरूलाई बढाइचढाइ गर्नुभन्दा यी दुई सिद्धान्तहरू बोध गरेर मात्र तैँले सबै समस्या सही रूपमा समाधान गर्न र विभिन्‍न समस्याहरूमा संलग्‍न मानिस, घटना र कामकुराहरूलाई उचित रूपमा सम्हाल्न सक्छस्। अहिले, जब कतिपय अगुवा र कामदारले निश्‍चित समस्याहरू सम्हाल्छन्, तब केही हदसम्‍म तिनीहरू प्रावधानहरू मात्रै पालना गर्छन्, र केही हदसम्‍म समस्याहरूको सार नै बुझ्न सक्दैनन्, जसले गर्दा तिनीहरूले सजिलै मानिसहरूमाथि अन्याय गर्छन् र विचलनहरू ल्याउँछन्। यसका लागि समस्याहरूका विवरण, भित्रीविशेष कुरा, र प्रसङ्गहरूबारे स्पष्ट बुझाइ चाहिन्छ। यसका साथै, व्यक्ति कुन वर्गमा पर्छ भनेर निर्धारित गर्न उसको निरन्तरको व्यवहार हेर्नु महत्त्वपूर्ण हुन्छ। यी पक्षहरूमा माहिर भएर मात्रै सिद्धान्तहरूअनुसार समस्याहरू सम्हाल्न सकिन्छ। कति अगुवा र कामदारहरूले आफ्नो काम गर्दा समस्याहरूमा प्रावधानहरू मात्र लागु गर्छन् र तिनलाई धेरै बढाइचढाइ गर्छन्, जबकि तिनीहरूले संलग्‍न मानिसहरूको वास्तविक सार कस्तो छ, तिनीहरू असल मानिस हुन् कि खराब, र तिनीहरूको व्यवहार आदत बनेको छ कि बेलाबखतको अपराध मात्र हो भन्‍ने कुरा छर्लङ्गै देख्‍न सक्दैनन्। तिनीहरूले यी पक्षहरू खुट्ट्याउन सक्दैनन्, त्यसैले तिनीहरूले गल्ती गर्ने निकै सम्भावना हुन्छ। त्यस्ता अवस्थामा, यदि मण्डलीले भोट गर्न सक्यो भने, यसले प्रभावकारी रूपमा केही गल्तीहरू रोकथाम गर्न सक्छ। अगुवा र कामदारहरूका काममा यी विचलन र गल्तीहरू आउँदा यसले तिनीहरूसँग समझशक्ति छ कि छैन र तिनीहरूले सिद्धान्तहरूअनुसार मामलाहरू सम्हाल्ने गर्छन् कि गर्दैनन् भन्‍ने कुरा स्पष्ट रूपमा प्रकट गर्न सक्छ। यसले अगुवा र कामदारहरूमा सत्यता वास्तविकता छ कि छैन भन्‍ने कुरा पनि प्रकट गर्छ। यदि धेरै वर्ष परमेश्‍वरमा विश्‍वास गरेको अगुवा वा कामदारले यी वास्तविक समस्याहरू सम्हाल्न सक्दैन भने, यो अगुवा वा कामदार सत्यता पछ्याउने व्यक्ति होइन भन्‍ने कुरा प्रमाणित गर्न यो नै पर्याप्त छ।

अगुवा र कामदारहरूले निर्वाह गर्नुपर्ने जिम्मेवारीहरू, पालना गर्नुपर्ने सिद्धान्तहरू, र तिनीहरूको कामको दायरा बुझेपछि, अब हामी सङ्गतिको यस चरणको मुख्य विषय: झूटा अगुवाहरूलाई खुलासा गर्ने भन्‍ने कुरामा फर्कनुपर्छ। मुख्य विषय यही हो। अगुवा र कामदारहरूको बाह्रौँ जिम्मेवारीका सम्बन्धमा, आज हामीले सङ्गति गर्ने विषय झूटा अगुवाहरूले आफ्नो जिम्मेवारीमा बेवास्ता गर्ने क्षेत्रहरू, र वास्तविक काम नगर्ने तिनीहरूका प्रकटीकरणहरू हो। सुरुमा, हामी बाह्रौँ जिम्मेवारीको विषयवस्तु पढौँ। (विषयवस्तु बाह्र: परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।) बाह्रौँ जिम्मेवारीले कामका तीन पक्ष स्पष्ट रूपमा उल्लेख गरेको छ जसलाई अगुवा र कामदारहरूले बुझ्नुपर्ने हुन्छ। यो झूटा अगुवाहरूलाई खुलासा गर्नुसँग कसरी सम्बन्धित छ? (पहिला, हामीले यस काममा अगुवा र कामदारहरूका विभिन्‍न जिम्मेवारीहरू बुझ्न जरुरी छ। त्यसपछि, हामी झूटा अगुवाहरूले यी जिम्मेवारीहरू पूरा गरेका छन् कि छैनन्, र झूटा अगुवाहरूका प्रकटीकरणहरू के-के हुन् भनी तुलना गरेर हेर्छौँ; तिनीहरूलाई यो मानकअनुसार मापन गर्नु तुलनात्मक रूपमा सही हुन्छ।) ठिक भन्यौ। कुनै व्यक्ति झूटो अगुवा हो कि होइन भनेर खुट्ट्याउने काम आँखाले उसको अनुहार हेरेर उसको हुलिया असल छ कि दुष्ट छ भनेर नियालेर गरिँदैन, न त उसले बाह्य रूपमा कति कष्ट भोगेको देखिन्छ वा उसले कति दौडधुप गरेको छ भन्‍ने कुरा हेरेर नै गरिन्छ। बरु, तैँले तिनीहरूले अगुवा र कामदारहरूका जिम्‍मेवारीहरू पूरा गर्छन् कि गर्दैनन् र वास्तविक समस्याहरू समाधान गर्न सत्यता प्रयोग गर्न सक्छन् कि सक्दैनन् भनेर हेर्न जरुरी छ। तिनीहरूलाई मूल्याङ्कन गर्ने एउटै मात्र सही मानक यही हो। कुनै व्यक्ति झूटो अगुवा हो कि होइन भनेर चिरफार गर्ने, खुट्ट्याउने, र निर्धारित गर्ने सिद्धान्त यही हो। यसरी गरिएको मूल्याङ्कन मात्रै न्यायोचित, सिद्धान्तअनुरूप, सत्यताअनुरूप, र सबैका लागि निष्पक्ष हुन सक्छ। कसैलाई झूटो अगुवा वा झूटो कामदार भनी चित्रण गर्दा त्यो पर्याप्त तथ्यहरूमा आधारित हुनुपर्छ। यो एकदुई वटा घटना वा अपराधमा आधारित हुनु हुँदैन, क्षणिक भ्रष्टताको प्रकटीकरणलाई यसको आधारका रूपमा प्रयोग गर्नु त झनै मिल्दैन। कुनै व्यक्तिको चरित्र चित्रण गर्ने एउटै मात्र सही मानक भनेको उसले वास्तविक काम गर्न सक्छ कि सक्दैन र समस्याहरू समाधान गर्न सत्यता प्रयोग गर्छ कि गर्दैन, साथै ऊ सच्चा व्यक्ति हो कि होइन, ऊ सत्यतालाई प्रेम गर्ने र परमेश्‍वरमा समर्पित हुन सक्‍ने व्यक्ति हो कि होइन, र उसमा पवित्र आत्‍माको काम र अन्तर्दृष्टि छ कि छैन भन्‍ने हो। यी तथ्यहरूका आधारमा मात्र कुनै व्यक्तिलाई झूटो अगुवा वा झूटो कामदारका रूपमा सही तरिकाले चित्रण गर्न सकिन्छ। यी तत्त्वहरू नै कुनै व्यक्ति झूटो अगुवा वा झूटो कामदार हो कि होइन भनेर मुल्याङ्कन र निर्धारण गर्ने मानक र सिद्धान्त हुन्।

बाह्रौँ जिम्मेवारीभित्र अगुवा र कामदारहरूले गर्नुपर्ने तीन कामहरू

अ. अवरोध र बाधाहरू सिर्जना गर्ने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने

अगुवा र कामदारहरूको बाह्रौँ जिम्मेवारीमा तीन वटा काम, वा तीन चरणहरू समावेश छन्। यो काम पूरा गर्नका लागि यी तीन चरणहरू पछ्याएर, यो कामका सिद्धान्तहरू परिपालन गरिन्छन्, र यो कामका जिम्मेवारीहरू पूरा हुन्छन्। यी तीन कामहरू के-के हुन्? (पहिलो, परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने। दोस्रो, तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने। तेस्रो, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।) यी तीन कामहरू अगुवा र कामदारहरूले बाह्रौँ जिम्मेवारीमा पूरा गर्नुपर्ने कुरा हुन्। सुरुमा भन्नुपर्दा, अगुवा र कामदारहरूले पूरा गर्नुपर्ने पहिलो कुरा भनेको परमेश्‍वरको काम र मण्डली जीवनमा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्नु हो। यो तुरुन्तै र सही तरिकाले पहिचान गर्नु हो, सुस्त र असंवेदनशील रूपमा प्रतिक्रिया दिनु होइन, न त अन्धाधुन्ध र लापरवाह चित्रण गर्नु नै हो—अविवेकी चित्रणहरू स्वीकार्य हुँदैनन्। कति अगुवा र कामदारहरूले आफ्नो कमजोर क्षमता र अलमलका कारण, मानिसहरूलाई लापरवाही रूपमा सानातिना मामलामा काटछाँट गर्ने र भाषण छाँट्ने गर्छन्, स्वेच्छाचारी रूपमा चित्रण गर्छन्, र सिद्धान्तहरू पालना नगरी कामकुरालाई अन्धाधुन्ध रूपमा परिभाषित गर्छन्। यसरी काम गर्दा सत्यता सिद्धान्तहरूको उल्लङ्घन हुन्छ। त्यसकारण, परमेश्‍वरको घरका अगुवा र कामदारहरू कम्तीमा पनि विभिन्‍न मानिस, घटना, र कामकुराहरू खुट्ट्याउन सक्ने हुनुपर्छ। यस्तो खुट्ट्याउने क्षमताद्वारा मात्रै तिनीहरूले मण्डलीमा उत्पन्न हुने विभिन्‍न समस्याहरू तुरुन्तै र सही तरिकाले पहिचान गर्न सक्छन्। विभिन्‍न मानिस, घटना, र कामकुराहरूलाई खुट्ट्याउने क्षमता हासिल गर्नलाई चाहिने पहिलो कुरा के हो? सर्वप्रथम, फरक-फरक प्रकारका मानिसहरूका लागि परमेश्‍वरले गर्नुभएका मागहरू, साथै विभिन्‍न मानिसहरूलाई र तिनीहरूले विकास गर्ने विभिन्‍न स्थितिहरूलाई परमेश्‍वरले कसरी परिभाषित गर्नुहुन्छ भन्‍ने कुरा बुझ्नु जरुरी छ। यसका साथै, विभिन्‍न नकारात्मक स्थितिहरू कसरी पैदा हुन्छन् र तिनका जडहरू के-के हुन् भनेर चिरफार गर्नु महत्त्वपूर्ण हुन्छ। अझ भन्‍ने हो भने, परमेश्‍वरको काम र मण्डलीको सामान्य सुव्यवस्थामा विभिन्‍न मानिस, घटना, र कामकुराहरूले पार्ने प्रभाव बुझ्नु अत्यावश्यक छ। यी सर्तहरू पूरा हुने आधार के हो? अगुवा र कामदारहरूले सर्वप्रथम कुन काम लिनुपर्छ? यदि अगुवा र कामदारहरू सधैँ अहङ्कारी भएर अलग बस्छन्, हाकिमहरूले जस्तो व्यवहार गर्छन् र दाजुभाइ-दिदीबहिनीहरूसँग अन्तरक्रिया गर्दैनन्, दाजुभाइ-दिदीबहिनीहरूका विभिन्‍न स्थितिहरू बोध गर्दैनन्, विभिन्‍न प्रकारका मानिसहरूसँग निकट सम्पर्क राख्दैनन्, र तिनीहरूबारे विस्तृत अवलोकन र गहन बुझाइ राख्दैनन् भने, के यो स्वीकार्य हुन्छ? यो अवश्य नै स्वीकार्य हुँदैन। कति अगुवा र कामदारहरू त प्रायजसो आफ्नै कोठामा लुकेर बस्छन्, अनि आत्मिक भक्ति प्रयोग गर्ने र अनुभवात्मक गवाही लेखहरू लेख्‍ने बहाना गर्दै मण्डलीको कामलाई बेवास्ता गर्ने र मण्डलीको कामको भेउ नपाउने गर्छन्। झट्ट हेर्दा, तिनीहरूले आफ्नो कोठामा लुकेर मण्डलीका मामलाहरूमै काम गरिरहेको जस्तो देखिन्छ, तर वास्तवमा तिनीहरूले आफूलाई मण्डलीको काम र परमेश्‍वरका चुनिएका मानिसहरूबाट पहिले नै अलग गरिसकेका हुन्छन्। के काम गर्ने यो तरिकाले मण्डलीका विभिन्‍न कामहरूमा रहेका समस्याहरू समाधान गर्न सक्छ? के यसले परमेश्‍वरका चुनिएका मानिसहरूलाई आफ्नो कर्तव्य राम्ररी पूरा गर्न सहयोग गर्न सक्छ? जब तिनीहरू गवाही लेखहरू लेख्‍न आफ्नो कोठामा लुक्छन्, तब के तिनीहरूले परमेश्‍वरको काम अनुभव गरिरहेका हुन्छन्? त्यसकारण, यो कार्यशैली अनुचित छ। बाह्रौँ जिम्मेवारीअनुसार, अगुवा र कामदारहरूको पहिलो काम भनेको मण्डलीको काममा अवरोध र बाधा ल्याउने विभिन्‍न मानिस, घटना, र कामकुराहरूलाई परमेश्‍वरका वचनहरू र सत्यता सिद्धान्तहरूका आधारमा तुरुन्तै पहिचान गर्नु हो। कति मानिसहरूले सोध्छन्, “के अगुवा र कामदारहरूलाई गहन रूपमा संलग्न हुन लगाउनुको उद्देश्य भनेको अवरोध र बाधाहरू सिर्जना गर्ने मानिस, घटना, र कामकुराहरूलाई तिनीहरूले तुरुन्तै र सही रूपमा पहिचान गर्न सकून् भन्ने मात्र हो?” के यो बुझाइ सही छ? (छैन।) यो विकृत बुझाइ हो। अगुवा र कामदारहरूले आफ्नो कामप्रति सही मनोवृत्ति र शैली अपनाउनुपर्छ र तिनीहरू तल्लो तहको गहिराइमा पनि पुग्‍नैपर्छ। यसरी मात्रै तिनीहरूले समस्याहरूलाई तुरुन्तै र सही तरिकाले पहिचान र समाधान गर्न सक्छन्। यदि तिनीहरू तल्‍लो तहको गहिराइमा पुग्दैनन् र परमेश्‍वरका चुनिएका मानिसहरूसँग जिउँदैनन् भने, मण्डलीको कामका सबै समस्याहरू पहिचान गर्न निकै गाह्रो हुनेछ। यदि मानिसहरूले रिपोर्ट गरेपछि र समाधानहरू खोज्‍न थालेपछि मात्रै तिनीहरूले केही समस्याहरू समाधान गर्न सक्छन् भने, यो कामको प्रभाव अत्यन्तै सीमित हुनेछ। अगुवा र कामदारहरूले काम गर्ने सबैभन्दा गलत तरिका भनेको प्राचीन विद्वानहरूले आफूलाई सन्तका पुस्तकहरू अध्ययन गर्नमा पूर्ण रूपमा समर्पित गरेको र बाहिरी मामलाहरूमा कुनै ध्यान नदिएको जस्तै गरी आफूलाई टाढा राखेर बन्द कोठामा काम गर्नु हो। यो मनोवृत्ति र जीवनशैली अगुवा र कामदारहरूका लागि अस्वीकार्य हुन्छ। तँ आफ्नो कोठामा एकलै प्रवचन सुन्दै, परमेश्‍वरका वचनहरू पढ्दै, आत्मिक भक्तिका नोटहरू लेख्दै, र प्रवचनहरू लेख्दै बस्छस्, तर के केही धर्मसिद्धान्त र वचनहरू प्राप्त गर्नुको अर्थ तैँले सत्यता बुझेको छस् भन्‍ने हुन्छ? के यसको अर्थ तैँले सत्यताद्वारा खुलासा गरिएका मानिसहरूको वास्तविक अवस्था र साँचो स्थिति बुझेको छस् भन्‍ने हुन्छ? (हुँदैन।) त्यसकारण, अगुवा र कामदारहरूका काममा आत्मिक भक्तिको जीवन आवश्यक त हुन्छ, तर सबैभन्दा महत्त्वपूर्ण कुराचाहिँ सही कार्यविधि र जीवनशैली अपनाउनु नै हो।

आ. दुष्ट मानिसहरूलाई तुरुन्तै रोक्‍ने र प्रतिबन्धित गर्ने

बाह्रौँ जिम्मेवारीमा अगुवा र कामदारहरूका लागि उल्लेख गरिएको दोस्रो माग के हो भने, तिनीहरूले मण्डलीका काममा अवरोध र बाधा ल्याउने विभिन्‍न मानिस, घटना, र कामकुराहरूलाई पहिचान गर्दा, तिनीहरूले तुरुन्तै र सही रूपमा मूल्याङ्कन गर्न सक्‍नुपर्छ। तिनीहरूले विभिन्‍न मानिस र घटनाहरूको प्रकृति स्पष्ट रूपमा खुट्ट्याउनुपर्छ, र तिनले मण्डली जीवनमा कसरी प्रभाव पार्छन्, तिनले परमेश्‍वरका चुनिएका मानिसहरूको स्थिति, जीवन प्रवेश, र कर्तव्य निर्वाहलाई खतरामा पार्ने, बाधा दिने, वा बिथोल्ने गर्छन् कि गर्दैनन्, र तिनले मानिसहरूको कर्तव्य निर्वाहका नतिजाहरूमा असर गर्छन् कि गर्दैनन् भन्‍ने कुरा बुझ्नुपर्छ—अगुवा र कामदारहरूले यी कुराहरू तुरुन्तै र सही रूपमा मूल्याङ्कन र लेखाजोखा गर्नुपर्छ। यो नै अगुवा र कामदारहरूको जिम्मेवारी हो। यदि तिनीहरूमा यसका लागि चाहिने दिमागको कमी छ र तिनीहरूमा सही क्षमता छैन भने, तिनीहरूले मण्डलीको काम गर्न सक्‍नेछैनन्। यसका साथै, अगुवा र कामदारहरूमा विभिन्‍न मानिस, घटना, र कामकुराहरूप्रति तीक्ष्ण प्रतिक्रिया र समझशक्ति हुनुपर्छ। उदाहरणका लागि, जब मण्डलीमा विवादहरू पैदा हुन्छन् र विभिन्‍न बाधा र अवरोधहरू देखा पर्छन्, तब तैँले त्यो समस्या पहिचान गर्न सक्दैनस् र यसलाई महत्त्वहीन ठान्छस्, र यसले गर्दा धेरै मानिसहरूमा असर पर्छ र तिनीहरूले आफ्नो कर्तव्य राम्ररी निर्वाह गर्दैनन्। के त्यस्तो अगुवा वा कामदार चेतनाशून्य र अन्धो हुँदैन र? (हुन्छ।) यो अगुवा र कामदारहरूको समस्या हो। कसैले मण्डलीका काममा अवरोध र बाधा ल्याइरहेको छ भन्‍ने थाहा पाएपछि तैँले के गर्नुपर्छ? पहिला, तैँले समस्याको गम्भीरता निर्क्योल गर्नुपर्छ र त्यस्ता मानिसहरूको सार अनि मण्डलीको काम र मण्डली जीवनमा त्यस्ता कुराहरूले पार्ने प्रभाव र ल्याउने परिणामहरू मूल्याङ्कन र लेखाजोखा गर्नुपर्छ। त्यस्तो मूल्याङ्कनको आधार के हुनुपर्छ? यो परमेश्‍वरका वचनहरू र सत्यतामा आधारित हुनुपर्छ। कति मानिसहरू भन्छन्, “तपाईँ यसलाई कसरी परमेश्‍वरका वचनहरूमा आधारित गर्नुहुन्छ? मलाई त यो खोक्रो कुरा हो जस्तो लाग्छ।” वास्तवमा, यो खोक्रो कुरा होइन। म किन यसो भन्दै छु? जब तैँले त्यस्ता कुराहरू सामना गर्छस् वा तिनलाई देख्छस् वा तिनका बारेमा सुन्छस्, तब तैँले तिनलाई बस परमेश्‍वरका वचनहरूले खुलासा गरेका समस्याहरूसँग तुलना गर्नुपर्छ। परमेश्‍वरका वचनहरूले त्यस्ता मानिस र मामलाहरूलाई कसरी खुलासा र चिरफार गर्छन्, र उहाँले यी समस्याहरूलाई कसरी चित्रण गर्नुहुन्छ त्यो हेर्, जस्तै उहाँले झूटा अगुवा र ख्रीष्टविरोधीहरूलाई कसरी खुलासा गर्नुहुन्छ, वा उहाँले विभिन्‍न मानिसहरूका भ्रष्ट स्वभावहरूलाई कसरी खुलासा गर्नुहुन्छ, आदि इत्यादि। त्यसपछि, यी मामलाहरूलाई ती वचनहरूअनुसार तुलना र चिरफार गर्, अनि दाजुभाइ-दिदीबहिनीहरूसँगको सङ्गति र आफ्नै अवलोकनहरूमार्फत, तैँले बल्ल आफूले देख्‍ने मानिस, घटना, र कामकुराहरूलाई सही रूपमा मूल्याङ्कन र चित्रण गर्न, र सोहीअनुसारका समाधानहरू तयार पार्न सक्छस्। अवरोध र बाधा ल्याउने भनी ठहर गरिएका मानिसहरूलाई कसरी तह लगाउनुपर्छ? अरूलाई ती मानिसहरू खुट्ट्याउन मद्दत गर्नका लागि तिनीहरूलाई खुलासा र चिरफार गर्ने मात्रै होइन, रोक्‍ने र प्रतिबन्धित गर्ने काम पनि गरिनुपर्छ, र बारम्बार चेतावनी दिँदा पनि सुधार गर्न नसकिनेहरूलाई निकालिनुपर्छ। तिनीहरूलाई रोक्ने र प्रतिबन्धित गर्ने विधि र खास शैलीहरू के-के हुन्? (तिनीहरूलाई काटछाँट गर्नु र चेतावनी दिनु।) के काटछाँट गर्नु राम्रो विधि हो? (हो।) तिनीहरूका कार्यहरू खुलासा गर्नु, तिनीहरूका सबैभन्दा घोर समस्याहरू औँल्याउनु, तिनीहरूको सार चिरफार गर्नु, र चेतावनीहरू दिनु—के यी सबै व्यवहार्य विधि होइनन् र? अवश्य नै, सबैभन्दा महत्त्वपूर्ण कुरा भनेको तिनीहरूलाई परमेश्‍वरका वचनहरू पढेर सुनाउनु र तिनीहरूलाई सम्झाउन-बुझाउन र चिरफार गर्नका लागि परमेश्‍वरका वचनहरूलाई आधारका रूपमा प्रयोग गर्नु हो। यदि तिनीहरूले सत्यता स्विकार्दैनन् र आफ्नो गल्ती स्विकार्न जिद्दी रूपमा इन्कार्छन् भने, अझै कठोर उपायहरू अपनाउनुपर्छ। सुरुमा, तिनीहरूलाई चेतावनी देओ, त्यसपछि तिनीहरूलाई प्रतिबन्धित गर्न मण्डलीका प्रशासनिक आदेशहरू प्रयोग गर, र तिनीहरूलाई लापरवाही रूपमा दुष्कर्म गर्न र दाजुभाइ-दिदीबहिनीहरूलाई बाधा दिन नदेओ। तिनीहरूलाई काटछाँट र त्यसपछि सुपरिवेक्षण पनि गर्नुपर्छ। यी विधिहरू अत्यावश्यक हुन्छन्, र यो सबै कुरा मण्डलीको काम राम्ररी पूरा हुने कुरा सुनिश्‍चित गर्न र मानिसहरूलाई मुक्ति दिन, साथै तिनीहरूलाई सही मार्गमा डोर्‍याउनका लागि गरिन्छ। यी विधिहरू प्रयोग गर्दा अवश्य नै राम्रा नतिजाहरू प्राप्त हुनेछन्। एकातिर, मानिसहरूले बुझेको सत्यतालाई प्रयोग गरेर तिनीहरूलाई मनाउने र खुलासा गर्ने, तिनीहरूको स्वभाव र सार चिरफार गर्ने, तिनीहरूका कार्यहरूको प्रकृति र तिनले ल्याउने गम्भीर परिणामहरू खुलासा गर्ने गर—यो मानिसहरूले गर्न सक्‍ने न्यूनतम कुरा हो। अर्को चरण भनेको परमेश्‍वरका वचनहरूका आधारमा तिनीहरूलाई चिरफार गर्नु र खुट्ट्याउनु, र त्यसैअनुसार तिनीहरूलाई चित्रण गर्नु हो। यदि तिनीहरूले सल्लाह सुने, यसलाई स्विकारे, र पश्‍चात्ताप गरे भने, त्यो अवश्य नै सबैभन्दा राम्रो कुरा हुनेछ। तर, यदि तिनीहरूले यसलाई स्विकारेनन् र मण्डलीका काममा बाधा दिइरहे भने, त्यस्तो बेलामा के गर्नुपर्छ? त्यस्तो अवस्थामा, शिष्ट बन्‍नु आवश्यक हुँदैन। परमेश्‍वरको घरसँग प्रशासनिक आदेशहरू छन्, र यस विन्दुमा, परमेश्‍वरको घरका प्रशासनिक आदेशहरूअनुसार त्यो व्यक्तिलाई रोक्‍नु र प्रतिबन्धित गर्नुपर्छ। यदि त्यो व्यक्ति सानो कदको नयाँ विश्‍वासी हो जसले सत्यता बुझ्दैन भने, उसलाई प्रेमपूर्वक सहयोग गर्न सकिन्छ; तैँले उसलाई आफूलाई चिन्‍न मद्दत गर्नका लागि सत्यता सङ्गति गर्न सक्छस्। जसले सत्यतालाई स्विकार्न र पश्‍चात्ताप गर्न सक्छन्, तिनीहरूलाई रोक्नु, प्रतिबन्धित गर्नु, वा काटछाँट गर्नु आवश्यक छैन। यदि तिनीहरूले सत्यता स्विकार्दैनन् भने, यो सतही जग वा सानो कद भएको र सत्यता नबुझेको मामला होइन; यो तिनीहरूको मानवताको समस्या हो। त्यस्ता मानिसहरूलाई रोक्न र प्रतिबन्धित गर्न प्रशासनिक व्यवस्थापन र प्रशासनिक दण्ड प्रयोग गर्नुपर्छ। यसबाट हासिल हुने अन्तिम प्रभाव भनेको मण्डलीको काम र मण्डली जीवनको सामान्य सुव्यवस्था कायम राख्‍नु, र यसरी मण्डली जीवनलाई सुव्यवस्थित रूपमा अघि बढ्न दिनु हो। यसलाई परिस्थितिलाई परिवर्तन गरेको भनिन्छ, र अगुवा र कामदारहरूले आफ्नो काममा हासिल गर्नुपर्ने प्रभाव यही हो। यो प्रभाव हासिल गरेर मात्रै तिनीहरूले आफ्नो जिम्मेवारी पूरा गरिरहेका हुन्छन्। यदि अगुवा र कामदारहरूले कुनै पनि समस्याहरू आइपर्दा तिनलाई बेवास्ता गर्छन्, केही शब्द र धर्मसिद्धान्तहरूद्वारा झाराटारुवा प्रतिक्रिया मात्रै दिन्छन्, वा मण्डलीका काममा बाधा र अवरोध ल्याउनेहरूलाई थोरै शब्दमा सरल तरिकाले हप्की लाउने र काटछाँट गर्ने गर्छन् भने, के यसले समस्या समाधान गर्न सक्छ? यसले समस्या समाधान गर्न नसक्‍ने मात्र होइन, बरु उल्टै मण्डलीमा अझै ठूलो अराजकता पनि ल्याउँछ—धेरैजसो मानिसहरूले आफ्नो कर्तव्य पूरा गर्ने इच्छा गुमाउँछन् र तिनीहरूलाई विभिन्‍न हदसम्म बाधा पुग्छ, जसले गर्दा तिनीहरूको कर्तव्य निर्वाहमा असर पर्छ। के त्यस्ता अगुवा र कामदारहरूले आफ्नो जिम्मेवारी पूरा गरेका हुन्छन्? (हुँदैनन्।) यसले देखाउँछ कि ती अगुवा र कामदारहरू आफ्नो काममा योग्य छैनन्।

इ. दुष्ट मानिसहरूका दुष्ट कार्यहरू खुलासा गर्ने, ताकि परमेश्‍वरका चुनिएका मानिसहरूले समझशक्ति विकास गरून् र पाठहरू सिकून्

अगुवा र कामदारहरूको बाह्रौँ जिम्मेवारीको तेस्रो माग के हो भने, दुष्ट मानिसहरूले सिर्जना गरेका बाधा र अवरोधहरू सम्हाल्ने क्रममा, अगुवा र कामदारहरूले परमेश्‍वरका चुनिएका मानिसहरूसँगै परमेश्‍वरको वचन खानु र पिउनुपर्छ ताकि तिनीहरूले आत्मचिन्तन गर्न र आफूलाई चिन्‍न सकून्, र तिनीहरू साँचो रूपमा फर्कन सकून्। तिनीहरूले परमेश्‍वरका चुनिएका मानिसहरूलाई सत्यता वास्तविकतामा प्रवेश गर्न, आफ्नो भ्रष्ट स्वभाव फाल्न, परमेश्‍वरलाई पछ्याउन, परमेश्‍वरमा समर्पित हुन, र परमेश्‍वरको गवाही दिन अगुवाइ गर्न सक्‍नुपर्छ। यो किसिमको काम मात्रै परमेश्‍वरका अभिप्रायहरूअनुरूप हुन्छ। एक हिसाबमा, यसरी काम गर्ने अगुवा र कामदारहरूले काम गर्ने क्रममा समस्याहरू समाधान गर्न र आफूलाई सत्यताले सुसज्जित गर्न सक्छन्। यसका साथै, समस्याहरू समाधान गर्न सत्यता सङ्गति गरेर, तिनीहरूले दाजुभाइ-दिदीबहिनीहरूलाई सत्यता बुझ्न, आत्मचिन्तन गर्न र आफूलाई चिन्‍न, आफ्नो भ्रष्ट स्वभाव फाल्न, आफ्नो कर्तव्य राम्ररी निर्वाह गर्न, मानिसहरूलाई खुट्ट्याउन र व्यवहार गर्न, परमेश्‍वरलाई पछ्याउन र उहाँमा समर्पित हुन, अरूको बन्धनमा नपर्न, र आफ्नो गवाहीमा दृढ रहन मद्दत गर्छन्। यो अगुवा र कामदारहरूको कर्तव्य पूरा गर्नु हो; मण्डलीको काम अघि बढाउने क्रममा समस्याहरू समाधान गर्न अगुवा र कामदारहरूले अभ्यास गर्नुपर्ने सिद्धान्त यही हो। मण्डलीमा जस्तोसुकै समस्याहरू पैदा भए पनि, सबैभन्दा पहिले अगुवा र कामदारहरूले सत्यता खोजी गर्नुपर्छ, परमेश्‍वरका अभिप्रायहरू बोध गर्नुपर्छ, र सँगै मिलेर परमेश्‍वरको मार्गदर्शन खोज्नुपर्छ। त्यसपछि तिनीहरूले विभिन्‍न विद्यमान समस्याहरू समाधान गर्न परमेश्‍वरका उपयुक्त वचनहरू खोज्नुपर्छ। समस्याहरू समाधान गर्ने क्रममा, अगुवा र कामदारहरूले दाजुभाइ-दिदीबहिनीहरूसँग परमेश्‍वरका उपयुक्त वचनहरूबारे थप सङ्गति गर्नुपर्छ, र परमेश्‍वरका वचनहरूका आधारमा समस्याहरूको सार बुझ्नुपर्छ। तिनीहरूले यी समस्याहरू खुट्ट्याउनका लागि परमेश्‍वरका चुनिएका मानिसहरूलाई पनि आफ्नो बुझाइबारे सङ्गति गर्न लगाउनुपर्छ। बहुसङ्ख्यक मानिसहरूमा एउटै बुझाइ भएपछि र तिनीहरू सहमतिमा पुगेपछि, समस्याहरू समाधान गर्न सजिलो हुन्छ। समस्याहरू समाधान गर्ने क्रममा, सधैँ घटनाहरूबारे दोहोर्‍याई तेहेर्‍याई कुरा नगर्नू, र सानातिना विवरणहरूको पछि लाग्‍ने वा समस्याहरूमा संलग्‍न व्यक्तिहरूलाई दोष दिइरहने नगर्नू। सुरुमा, सानातिना समस्याहरूमा ध्यान नदिनू; बरु, स्पष्ट रूपमा सत्यता सङ्गति गर्नू, किनभने यसले समस्याहरूको प्रकृति प्रकाश गर्नेछ। यो शैलीले मात्रै परमेश्‍वरका चुनिएका मानिसहरूलाई परमेश्‍वरका वचनहरूअनुसार समस्याहरू खुट्ट्याउन, आइपर्ने मानिस, घटना, र कामकुराहरूबाट समझशक्ति प्राप्त गर्न, र ती कुराहरूबाट व्यावहारिक पाठहरू सिक्न मद्दत गर्छ। यसले तिनीहरूलाई सामान्यतया आफूले बुझ्ने शब्द र धर्मसिद्धान्तहरूलाई वास्तविक जीवनसँग तुलना गर्न पनि मद्दत गर्छ, जसले गर्दा तिनीहरूले साँचो रूपमा सत्यता बुझ्न सक्छन्। के अगुवा र कामदारहरूले गर्नुपर्ने नै यही होइन र? परमेश्‍वरका चुनिएका मानिसहरूलाई सत्यता वास्तविकतामा प्रवेश गर्न अगुवाइ गर्ने कार्यमा मूलतः सत्यता प्रयोग गरेर परमेश्‍वरका चुनिएका मानिसहरूका धारणा र कल्पनाहरू र तिनीहरूका भ्रष्ट स्वभावहरू समाधान गर्ने कार्य समावेश हुन्छ। यो शैलीले सबैभन्दा राम्रा नतिजाहरू दिन्छ। अगुवा र कामदारहरूले समस्याहरू समाधान गर्न जति धेरै सत्यता प्रयोग गर्न सक्छन्, परमेश्‍वरका चुनिएका मानिसहरूले त्यति नै सजिलै सत्यता बुझ्न सक्छन्। यसरी, तिनीहरूले परमेश्‍वरको वचनलाई वास्तविक जीवनमा कसरी अभ्यास र लागू गर्ने भन्‍ने कुरा जान्‍नेछन्। यदि अगुवा र कामदारहरूले परमेश्‍वरका चुनिएका मानिसहरूलाई वास्तविक समस्याहरू समाधान गर्न बारम्बार अगुवाइ गरिरहन्छन् भने, तिनीहरू परमेश्‍वरका चुनिएका मानिसहरूलाई सत्यता वास्तविकतामा ल्याउन र परमेश्‍वरको वचनलाई आफ्नो दैनिक जीवनमा समाहित गर्न पनि सक्षम हुनेछन्। कति मानिसहरू भन्छन्, “के अगुवा र कामदारहरूका लागि यो माग अत्यन्तै कडा भएन र? हामीसँग कसरी यति धेरै बुझाइ हुन सक्छ र?” तँसँग पहिले यस्तो बुझाइ थिएन होला, तर के तैँले यो नतिजा हासिल गर्न सिक्न र अभ्यास गर्न सक्दैनस् र? परमेश्‍वरको कामले अगुवा र कामदारहरू, साथै परमेश्‍वरका चुनिएका मानिसहरूलाई सत्यता वास्तविकतामा प्रवेश गर्न तालिम दिने तरिका यही हो। यदि तँलाई कसरी गर्ने भन्‍ने थाहा छैन भने, तैँले सिक्न र अभ्यास गर्न सक्छस्। जस्तोसुकै समस्याहरू उत्पन्न भए पनि, तैँले परमेश्‍वरका वचनहरूका आधारमा आत्मचिन्तन गर्न र आफूलाई चिन्‍न सिक्‍नुपर्छ; अभ्यास गर्ने प्रक्रिया यही हो। एकदुई पटक अभ्यास गरेर नतिजाहरू हासिल गरेपछि, तँसँग मार्ग हुनेछ र तैँले सत्यता अभ्यास गर्न जान्नेछस्। जब परमेश्‍वर काम गर्न आउनुहुन्छ, तब उहाँले मानिसहरूलाई यही तरिकामा सत्यता वास्तविकतामा प्रवेश गर्न सिक्न अगुवाइ गर्नुहुन्छ। अगुवा र कामदारहरूले दाजुभाइ-दिदीबहिनीहरूसँग बारम्बार कुराकानी गरिरहनुपर्छ, मिलेर समस्याहरू सामना गर्नुपर्छ, मिलेर समस्याहरू समाधान गर्नुपर्छ, र राम्रोसित मण्डलीको काम गर्नुपर्छ। मण्डली अगुवाहरूले परमेश्‍वरका चुनिएका मानिसहरूलाई कसरी अगुवाइ गर्नुपर्छ? मुख्य तरिका भनेको परमेश्‍वरका चुनिएका मानिसहरूलाई वास्तविक जीवनका समस्याहरू पहिचान र समाधान गर्न, वास्तविक जीवनमा परमेश्‍वरको वचन अभ्यास र अनुभव गर्न अगुवाइ गर्नु हो, ताकि परमेश्‍वरका चुनिएका मानिसहरू सत्यता अभ्यास गर्न मात्र होइन, नकारात्मक कुराहरू र नकारात्मक मानिसहरूअर्थात्, झूटा अगुवा, झूटा कामदार, दुष्ट मानिस, अविश्‍वासी, र ख्रीष्टविरोधीहरूलाई खुट्ट्याउन पनि सक्षम होऊन्। विभिन्‍न मानिसहरूलाई खुट्ट्याउनुको उद्देश्य भनेको समस्याहरू समाधान गर्नु हो। दुष्ट मानिसहरू र ख्रीष्टविरोधीहरूले सिर्जना गर्ने बाधाहरू राम्ररी समाधान गरेर मात्रै मण्डलीको काम सहज रूपमा अघि बढ्न सक्छ, र मण्डलीमा परमेश्‍वरको इच्छा पूरा हुन सक्छ। त्यो सँगसँगै, दुष्ट मानिसहरूलाई सम्बोधन गर्दा यसले गल्तीहरू वा दुष्कर्म गर्नबाट जोगिने चेतावनीको काम पनि गर्छ, र यसबाट परमेश्‍वरको डर मान्ने र दुष्टताबाट अलग बस्‍ने क्षमता हासिल गर्न सकिन्छ। यसरी, तैँले आफ्नो कर्तव्य पूरा गर्ने र जीवन प्रवेश प्राप्त गर्ने मात्र नभई, सत्यता पनि बुझ्नेछस् र तँ सत्यता वास्तविकतामा पनि प्रवेश गर्नेछस्। के यो एक काम दुई पन्थ होइन र? जब तैँले सत्यता बुझ्छस् र समस्याहरू समाधान गर्न सक्छस्, तब यसले तँसँग अगुवा वा कामदार बन्‍ने क्षमता छ र तैँले परमेश्‍वरका घरमा संवर्धन हुनका लागि चाहिने कुरा पूरा गर्छस् भन्‍ने कुरा प्रमाणित गर्छ; तसर्थ, तैँले दाजुभाइ-दिदीबहिनीहरूलाई वास्तविक जीवनमा विभिन्‍न मानिस, घटना, र कामकुराहरू खुट्ट्याउन सिक्नमा; सत्यताको बुझाइ हासिल गर्नमा; मण्डलीको काममा बाधा र अवरोध ल्याउने यावत् किसिमका मानिसहरूलाई कसरी व्यवहार गर्ने भनेर जान्‍नमा; र सत्यता अभ्यास गर्ने, सिद्धान्तहरूअनुसार विभिन्‍न मानिसहरूलाई व्यवहार गर्ने, र समस्याहरू समाधान गर्न सत्यता सङ्गति गर्ने भनेर जान्‍नमा अगुवाइ र मार्गदर्शन गर्नुपर्छ। यो तेरो जिम्मेवारी हो। यसरी अभ्यास गरेर, तँ परमेश्‍वरका वचनहरूको वास्तविकतामा प्रवेश गर्छस्। तैँले वास्तविक जीवनमा आउने हरेक मामलाबाट पाठहरू सिक्‍नेछस्, समझशक्ति प्राप्त गर्नेछस्, र त्यसमा परमेश्‍वरका अभिप्रायहरू बुझ्नेछस्, जसले गर्दा तैँले मामलाहरू कसरी सम्हाल्ने, मानिसहरूलाई कसरी व्यवहार गर्ने, र आफ्नो कर्तव्य कसरी निर्वाह गर्ने भन्‍नेबारे अभ्यासका सिद्धान्तहरू प्राप्त गर्नेछस्। यसरी, तैँले सत्यता अभ्यास गर्न सक्‍नेछस्। मानिसहरूप्रति परमेश्‍वरको माग भनेकै तिनीहरूले त्यस्ता नतिजाहरू हासिल गरून् भन्‍ने हो। त्यसकारण, जस्तोसुकै मामलाहरू उत्पन्न भए पनि, तैँले सधैँ पाठ सिक्न र समझशक्ति विकास गर्न जरुरी छ; तैँले तिनलाई उम्किन दिन मिल्दैन, न त तैँले पाठ सिक्ने र समझशक्ति विकास गर्ने कुनै अवसर गुमाउन नै मिल्छ। यो केही भइसकेको अवस्था हो, त्यसैले हामीले यसलाई नकारात्मक, र गुनासो गर्ने मनोवृत्तिले हेर्नु हुँदैन; बरु, हामीले यसलाई सकारात्मक मनोवृत्तिले सामना गर्नुपर्छ। कसरी त्यसो गर्ने? समस्या समाधान गर्न सत्यता खोजी गरेर। सबै मानिसहरूमा भ्रष्ट स्वभाव हुन्छ, र तिनीहरूको मानवता कि त असल कि त दुष्ट हुन सक्छ, त्यसकारण मानिसहरू भेला हुँदा समस्याहरू कसरी उत्पन्न नहोऊन् त? परमेश्‍वरले तेरा लागि यो वातावरण खडा गर्नुभएको छ, उहाँले तँलाई तेरो वरिपरि यस्ता मानिस, घटना, र कामकुराहरू देखा परेको देखाउनुभएको छ भने, तेरो मनोवृत्ति कस्तो हुनुपर्छ? तँसामु यी विभिन्‍न समस्याहरू उदाङ्गो पारिदिनुभएकोमा परमेश्‍वरलाई धन्यवाद दे। उहाँले तँलाई अभ्यास गर्ने र पाठहरू सिक्‍ने, अनि सत्यता वास्तविकतामा प्रवेश गर्ने मौका दिइरहनुभएको छ। एक अगुवा वा कामदारका रूपमा, तँलाई यस्तो अवसर दिएकोमा पनि तैँले परमेश्‍वरलाई धन्यवाद दिनुपर्छ। तँलाई जस्तोसुकै समस्याहरू आइपरे पनि, तैँले आफूसँगै दाजुभाइ-दिदीबहिनीहरूलाई खुट्ट्याउन सिक्न, पाठहरू सिक्न, र अन्तर्ज्ञानहरू प्राप्त गर्न अगुवाइ गर्नुपर्छ। यसका साथै, तैँले तिनीहरूलाई यस समस्याका सम्बन्धमा मानिसहरूमा के-कस्ता धारणा र कल्पनाहरू छन्, के-कस्ता विकृत दृष्टिकोणहरू विद्यमान छन्, यो मामला सामना गर्दा के-कस्ता पाठहरू सिकिएका छन्, के-कस्ता गलत धारणा र दृष्टिकोणहरू समाधान भएका छन्, र अन्त्यमा के-कस्ता सत्यताहरू बुझिएका छन् भन्‍ने कुरा मनन गर्न र बुझ्न आफूसँगै अगुवाइ गर्नुपर्छ। एउटा पनि कुरा नछुटाई परमेश्‍वरको काम यसरी नै अनुभव गर्नुपर्छ। यदि तैँले धेरै वर्ष परमेश्‍वरको काम अनुभव गरेको छस् र धेरै समस्याहरू समाधान गरेको छस् भने, तैँले परमेश्‍वरका वचनहरू सबै सत्यता हुन् र तिनले मानिसहरूलाई अवश्य नै शुद्ध पार्न र शैतानको प्रभावबाट मुक्ति दिन सक्छन् भनेर देख्‍नेछस्। जब मानिसहरूले सत्यता बुझ्छन् र प्राप्त गर्छन्, तब तिनीहरूले परमेश्‍वरका वचनहरू पूर्ण रूपमा साकार र हासिल भएका छन् भन्‍ने देख्‍नेछन्। जब परमेश्‍वरका चुनिएका मानिसहरू परमेश्‍वरका वचनहरू अभ्यास र अनुभव गर्न सक्षम हुन्छन्, तब तिनीहरूले आफूले देखेको कुरा वा आफ्ना भावनाहरूमा, र धारणा र कल्पनाहरूमा भरोसा गर्नुको सट्टा, परमेश्‍वरका वचनहरूलाई आफ्नो वास्तविक जीवनमा समाहित गर्न सक्‍नेछन्, र मानिस र परिस्थितिहरूलाई हेर्न, र मानिसहरूलाई र तिनीहरूले गर्ने सबै कुरालाई परमेश्‍वरको वचनअनुसार मापन गर्नका लागि सही रूपमा परमेश्‍वरको वचन प्रयोग गर्न सक्‍नेछन्। तिनीहरूले यी पाठहरू सिकिसकेपछि, तिनीहरूलाई परमेश्‍वरका वचनहरूअनुसार जिउन सजिलो हुन्छ, र तिनीहरू प्रायजसो परमेश्‍वरको उपस्थितिमा जिउन सक्छन्। यसरी, अगुवा र कामदारहरू आफ्नो काममा पूर्ण रूपमा मानकअनुरूप हुन्छन्, र तिनीहरूले आफ्‍नो जिम्मेवारी पूरा गरेका हुन्छन्। अगुवा र कामदारहरूले आफ्नो काम राम्ररी गर्दा मात्र परमेश्‍वरका चुनिएका मानिसहरूले यी उपलब्धिहरू हासिल गर्न सक्छन्। यदि, तैँले सामना गर्ने धेरै अवस्थाहरूमा, तँलाई दाजुभाइ-दिदीबहिनीहरूलाई पाठहरू सिक्‍न कसरी अगुवाइ गर्ने भन्‍ने नै थाहा छैन र तैँले विभिन्‍न मानिस, घटना, र कामकुराहरू खुट्ट्याउन सक्दैनस् भने, तँ अन्धो होस्, बोधो र अबुझ अलमल्ल व्यक्ति होस्। त्यस्ता परिस्थितिहरू सामना गर्दा, तँ ती कुरा कसरी सम्हाल्ने भन्‍ने थाहा नभएर, अनि त्यस्तो कामका लागि अयोग्य भएर आकुलव्याकुल त हुन्छस् नै, त्यसमाथि यसले यी मानिस, घटना, र कामकुराहरूबारे दाजुभाइ-दिदीबहिनीहरूको अनुभवमा पनि असर गर्नेछ। यदि तैँले कामकुराहरू अनुचित तरिकाले सम्हाल्छस्, कुनै पनि काम गर्दैनस्, सङ्गति गर्नुपर्ने सत्यता सङ्गति गर्नका लागि एक शब्द पनि बोल्दैनस्, र अरूलाई फाइदा वा सुधार गर्ने कुनै कुरा भन्न सक्दैनस् भने, जब धेरै मानिसहरूले बाधा र अवरोधहरू सिर्जना गर्ने यी मानिस, घटना, र कामकुराहरू सामना गर्छन्, तब तिनीहरूले यी कुरालाई परमेश्‍वरबाट आएका भनी स्विकार्न, सकारात्मक र सक्रिय रूपमा लिन, र तीबाट पाठहरू सिक्न नसक्‍ने मात्र होइन, बरु परमेश्‍वरप्रति तिनीहरूको धारणा र सतर्कता झन्झन् गम्भीर हुँदै जानेछ, साथै उहाँप्रति तिनीहरूको अविश्‍वास र शङ्का पनि झन्झन् गम्भीर हुँदै जानेछ। के यो अगुवा र कामदारहरूमा सत्यता वास्तविकताको कमी हुनु र तिनीहरूले समस्याहरू समाधान गर्नलाई सत्यता प्रयोग गर्न नसक्‍नुको परिणाम होइन र? के यो अगुवा र कामदारहरूले वास्तविक काम गर्न सक्दैनन् भन्‍ने कुराको सङ्केत होइन र? तैँले मण्डलीको काम उचित रूपमा गरेको छैनस्, परमेश्‍वरले दिनुभएको आज्ञा पूरा गरेको छैनस्, अगुवा र कामदारहरूका जिम्मेवारीहरू पूरा गरेको छैनस्, र दाजुभाइ-दिदीबहिनीहरूलाई शैतानको सत्ताबाट बाहिर ल्याएको छैनस्। तिनीहरू अझै पनि भ्रष्ट स्वभाव र शैतानका परीक्षाहरूमा जिउँछन्। के तैँले परमेश्‍वरका चुनिएका मानिसहरूको जीवन प्रवेशमा ढिलाइ गराइरहेको छैनस् र? तैँले मानिसहरूलाई गहिरो चोट पुर्‍याइरहेको छस्! अगुवा वा कामदार भएको नाताले, तैँले परमेश्‍वरको आज्ञा स्विकारेर दाजुभाइ-दिदीबहिनीहरूलाई परमेश्‍वरसामु डोर्‍याउनुपर्छ, सत्यताको बुझाइ हासिल गर्न र सिद्धान्तअनुसार आफ्ना कर्तव्यहरू पूरा गर्नका लागि परमेश्‍वरका चुनिएका मानिसहरूलाई परमेश्‍वरका वचनहरू खान र पिउन दिनुपर्छ, र यसरी परमेश्‍वरमाथिको तिनीहरूको आस्था बढाउनुपर्छ। तैँले यसरी अभ्यास गर्न सकेको छैनस्, र त्यसमाथि दुष्ट मानिसहरूले सिर्जना गर्ने बाधाहरूलाई पनि तैँले प्रतिबन्धित वा समाधान गरेको छैनस्, जसले गर्दा परमेश्‍वरका चुनिएका मानिसहरूको जीवन प्रवेशमा हानि पुगेको छ। धेरै वर्ष परमेश्‍वरमा विश्‍वास गरेपछि पनि, तिनीहरूले प्रगति नगरेका र सत्यता नबुझेका वा परमेश्‍वरबारे ज्ञान प्राप्त नगरेका मात्र नभई तिनीहरूले परमेश्‍वरबारे धेरै धारणा र गलतफहमीहरू समेत विकास गरेका हुन्छन्, र तिनीहरूसँग कुनै वास्तविक समर्पण हुँदैन। त्यसैले, के तैँले गरेको सबै कुराले वास्तवमा परमेश्‍वरका काममा बाधा र अवरोध निम्त्याएको हुँदैन र? तैँले परमेश्‍वरका चुनिएका मानिसहरूलाई सत्यता वास्तविकतामा नडोर्‍याएको वा तिनीहरूलाई सुरक्षा नदिएको मात्र होइन, बरु उल्टै तिनीहरूलाई दुष्ट मानिसहरूको बाधामा र ख्रीष्टविरोधीहरूको बहकाउ र नियन्त्रणमा पर्न दिएको छस्। के तैँले आफ्नै मानिसहरूलाई चोट पुर्‍याउने र शत्रुहरूलाई खुसी पार्ने कामकुराहरू गरेको छैनस् र? के तैँले दुष्टतालाई साथ दिइरहेको र प्रोत्साहित गरिरहेको छैनस् र? तैँले यति लामो समयदेखि काम गरेको छस्; तर, तँ सकारात्मक परिणामहरू हासिल गर्न असफल भएको मात्र नभई तैँले दाजुभाइ-दिदीबहिनीहरू र परमेश्‍वरबीचको दूरी झन्झन् ठूलो बनाएको छस्, र यस्तो अवस्था ल्याएको छस् कि परमेश्‍वरका चुनिएका मानिसहरूले सत्यता नै नबुझी वा दुष्ट मानिसहरूको बाधा र अवरोधहरू कसरी खुट्ट्याउने भन्‍ने नै नबुझी वर्षौँदेखि परमेश्‍वरमा विश्‍वास गरेका छन्, जसले गर्दा तिनीहरूको जीवन प्रवेशमा गम्भीर असर परेको छ। यसमा समस्या के हो? के यो ज्यादै दुष्कर्म गर्नु होइन र? अगुवा र कामदारहरूले जुनसुकै काम गरे पनि, यदि तिनीहरूले परमेश्‍वरका मागहरूअनुसार काम गर्न र सत्यता सिद्धान्तहरूअनुसार मामलाहरू सम्हाल्न र समस्याहरू समाधान गर्न सक्दैनन् भने, तिनीहरूको प्रभाव आफूमा वा केही मानिसहरूमा मात्र सीमित हुनेछैन; यसले मण्डलीको काममा, मण्डलीमा रहेका परमेश्‍वरका चुनिएका सबै मानिसहरूको जीवन प्रवेशमा, परमेश्‍वरका चुनिएका मानिसहरूले कर्तव्य निर्वाह गर्दाका परिणामहरूमा, राज्यको सुसमाचार प्रचार गर्दाका परिणामहरूमा, र परमेश्‍वरका चुनिएका मानिसहरूलाई मुक्ति दिएर परमेश्‍वरको राज्यमा ल्याउन सकिन्छ कि सकिँदैन भन्‍ने कुरामा समेत असर गर्नेछ—यी सबै यसले प्रभाव पार्न सक्‍ने क्षेत्रहरू हुन्। कति मानिसहरूले त परमेश्‍वरमा विश्‍वास गरे पनि झूटा अगुवा र ख्रीष्टविरोधीहरूलाई पछ्याउँछन्, र फलस्वरूप तिनीहरूको बरबादी हुन्छ। यो त धार्मिक वृत्तका मानिसहरूको जस्तै कुरा हो, जो पाष्टर र एल्डरहरूको बहकाउ र नियन्त्रणमा पर्छन्, र परिणामस्वरूप परमेश्‍वरको पुनरागमन हुँदा तिनीहरू उहाँलाई स्वागत गर्न असफल हुन्छन् र उल्टै विपत्तिमा पर्छन्। यो सबै स्पष्ट रूपमा साँचो हो। त्यसैले, झूटा अगुवा र ख्रीष्टविरोधीहरूलाई खुट्ट्याउन सक्‍नु परमेश्‍वरका चुनिएका मानिसहरूको जीवन प्रवेशका लागि अत्यन्तै फाइदाजनक हुन्छ!

अगुवा र कामदारहरूको बाह्रौँ जिम्मेवारीले तिनीहरूलाई सबैभन्दा महत्त्वपूर्ण तीन वटा काम पूरा गर्न लगाउँछ: पहिलो, तिनीहरूले मण्डलीका काममा बाधा र अवरोध सिर्जना गर्ने विभिन्‍न मानिस, घटना, र कामकुराहरू पहिचान गर्नैपर्छ। दोस्रो, तिनीहरूले दुष्ट मानिसहरूलाई खुट्ट्याएर चित्रण गरेपछि, तिनीहरूलाई तुरुन्तै रोक्‍नु र प्रतिबन्धित गर्नुपर्छ; यो दोस्रो चरण हो। तेस्रो, दुष्ट मानिसहरूलाई रोक्‍ने र प्रतिबन्धित गर्ने, अनि परिस्थितिलाई परिवर्तन गर्ने क्रममा, तिनीहरूले दुष्ट मानिसहरूका दुष्ट कार्यहरू खुलासा गर्न दाजुभाइ-दिदीबहिनीहरूसँग बारम्बार परमेश्‍वरका वचनहरू सङ्गति गर्नुपर्छ, र यस सम्बन्धमा दाजुभाइ-दिदीबहिनीहरूका प्रतिक्रिया र बुझाइहरू नजिकबाट निगरानी गर्नुपर्छ, र तिनीहरूसँग रहेका हरकुनै गलत दृष्टिकोणहरू तुरुन्तै सच्याउनुपर्छ। अवश्य नै, यदि सत्यता पछ्याउने केही दाजुभाइ-दिदीबहिनीहरूसँग अन्तर्दृष्टिहरू छन् भने, तिनीहरूलाई अझ बढी सङ्गति गर्न प्रोत्साहन दिनुपर्छ। यसका साथै, अगुवा र कामदारहरूले कमजोर वा सानो कदका मानिसहरूलाई पनि मद्दत गर्नुपर्छ, र तिनीहरूलाई अझै बढी बोल्न प्रोत्साहित गर्नुपर्छ। यसको अपेक्षित परिणाम भनेको दाजुभाइ-दिदीबहिनीहरूलाई समझशक्ति प्राप्त गर्न, अनि आइपर्ने घटनाहरूबाट पाठहरू सिक्न, र मानिस र मामलाहरू खुट्ट्याउन सिक्न मद्दत गर्नु हो। मानिस र मामलाहरू खुट्टयाउनुको उद्देश्य विभिन्‍न प्रकारका मानिसहरूलाई सही रूपमा बुझ्न र तिनीहरूप्रति सत्यता सिद्धान्तहरूअनुसार सही विधिहरू प्रयोग गरेर व्यवहार गर्न सिक्‍न दाजुभाइ-दिदीबहिनीहरूलाई सक्षम तुल्याउनु हो, र यस क्रममा आफैले पनि पाठहरू सिक्‍नु हो। तिनीहरूले के-कस्ता पाठहरू सिक्‍नुपर्छ? तिनीहरूले परमेश्‍वरले यी मानिसहरूको स्थिति चिरफार र खुलासा गर्नुहुँदा तिनीहरूप्रति उहाँको मनोवृत्ति के हुन्छ भन्‍ने कुरा अवलोकन गर्नुपर्छ—यी मानिसहरूप्रति परमेश्‍वरको मनोवृत्ति थाहा पाउँदा, यसले आफू कस्तो व्यक्ति हुनुपर्छ र आफूले कस्तो मार्ग लिनुपर्छ भन्‍ने कुरा अझै स्पष्ट पार्छ, होइन र? (हो।) छोटकरीमा भन्दा, हासिल गर्नुपर्ने अन्तिम परिणाम भनेको परमेश्‍वरका चुनिएका मानिसहरूले सत्यता बुझ्नु र तिनीहरू वास्तविक जीवनका वातावरणहरूमा वास्तविकतामा प्रवेश गर्नु, सामान्य रूपमा आफ्नो कर्तव्य निर्वाह गर्न सक्षम हुनु, र परमेश्‍वरका योजनाबद्ध कार्य र बन्दोबस्तहरूमा समर्पित हुनु हो। यसरी, अगुवा र कामदारहरूले मण्डलीको काम गर्दा तिनीहरूको कार्यसम्पादन परमेश्‍वरका अभिप्रायहरूअनुरूप हुनेछ। यो काम गर्ने तीन वटा चरणका आधारमा हेर्दा, के अगुवा र कामदारहरूलाई यो काम राम्ररी पूरा गर्न गाह्रो हुन्छ? (हुँदैन।) यदि मानव दया र क्षमतामा भर परियो भने, यो काम राम्ररी पूरा गर्नु अलिक कठिन हुन सक्छ, किनभने तैँले परमेश्‍वरले तोक्‍नुभएको परिणाम हासिल गर्नेछैनस् र अगुवा र कामदारहरूका साँचो जिम्मेवारीहरू पूरा गर्नेछैनस्। के तैँले भ्रष्ट मानव स्वभावहरूमा भर परिस् भने यो काम राम्ररी पूरा गर्न सक्छस्? (सक्दिनँ।) ठ्याक्‍कै भन्दा, यो काम गर्नका लागि भ्रष्ट स्वभावहरूमा भर पर्नु भनेको तेरा आफ्नै विचारहरूअनुसार काम गर्नु हो। यसले के परिणाम ल्याउनेछ? (यसले मण्डलीमा अराजकता निम्त्याउनेछ।) एउटा परिणाम यही हो: तैँले जति धेरै काम गर्छस्, परिस्थिति त्यति नै अराजक बन्छ। अराजकता भनेको के हो? अराजकताका खास स्थितिहरू के-के हुन्? यो तब हुन्छ, जब भेलाहरूमा मानिसहरूले सामान्य रूपमा परमेश्‍वरका वचनहरू खान र पिउन वा सत्यता सङ्गति गर्न सक्दैनन्। दुष्ट मानिसहरू र अविश्‍वासीहरूले सधैँ बाधाहरू सिर्जना गरिरहेका हुन्छन्, वा निरन्तर विवादहरू भइरहेका हुन्छन्, र सबै जना आफ्नै दृष्टिकोणमा लागेर विभाजन र गुटबन्दी गरिरहेका हुन्छन्; दाजुभाइ-दिदीबहिनीहरूमा समझशक्तिको कमी हुन्छ र तिनीहरू अन्योलमा हुन्छन्, आत्मिक बुझाइ भएका र सत्यतालाई प्रेम गर्नेहरूलाई पनि बाधा पुग्छ, र तिनीहरूको जीवन वृद्धि हुँदैन। यस्तो मण्डलीमा, दुष्ट मानिसहरू र अविश्‍वासीहरूले पूर्ण रूपमा शक्ति हातमा लिन्छन्, र पवित्र आत्माले काम गर्नुहुन्‍न। यस्तो मण्डलीमा, जेसुकै हुँदा पनि, मानिसहरू सबै एकैपटक बोलिरहेका हुन्छन्, यावत् किसिमका विचारहरू व्यक्त गरिरहेका हुन्छन्, तर सही विचारहरू भने बिरलै मात्र बोलिन्छन्। मण्डली तुरुन्तै धेरै गुटमा विभाजित हुन्छ, मानिसहरूमाझ कुनै एकता हुँदैन, र त्यहाँ पवित्र आत्माको काम वा मार्गदर्शनको कुनै सङ्केत देखिँदैन। मानिसहरू एकअर्काविरुद्ध सतर्क हुन्छन् र एकअर्कालाई शङ्काले हेर्छन्; दुईतीन वटा समूह शक्ति र लाभका लागि प्रतिस्पर्धा गर्छन्; सबैले आ-आफ्ना संरक्षकहरू खोज्छन्, र विरोधीहरूलाई आक्रमण र बहिष्कार गर्छन्; अनि हरकिसिमका दुष्ट कार्यहरू गरिन सक्छ। यो नै अराजकताको दृश्य हो। यो अवस्था कसरी निम्तिन्छ? के यो अगुवा र कामदारहरूले आफ्नो काम गर्न नसकेकाले निम्तिने होइन र? (हो।) अगुवा र कामदारहरूले आफ्नै विचारहरूअनुसार काम गर्दा यी परिणामहरू आउँछन्। आफ्नै विचारहरूअनुसार काम गर्नु भनेको के हो? यसको अर्थ सत्यता नबुझ्नु, सिद्धान्तहरूको कमी हुनु, अनि भ्रष्ट स्वभाव र मानव धारणा र कल्पनाहरूका आधारमा अन्धाधुन्ध काम गर्नु हो, जसले गर्दा मण्डलीमा अझ बढी अराजक स्थिति सिर्जना हुन्छ। कति मानिसहरूले यसो भन्‍न सक्छन्, “मण्डलीमा कसरी दुष्ट मानिसहरूले बाधाहरू सिर्जना गरिरहेका हुन सक्छन्? मलाई को सही र को गलत हो, वा कसको पक्ष लिनुपर्छ भन्ने थाहै छैन।” अरूले यसो भन्‍न सक्छन्, “मण्डली धेरै गुटहरूमा विभाजित छ। हामीले मण्डली जीवन कसरी जिउने? हरेक भेला फलहीन हुन्छ र समयको बरबादी मात्र हुन्छ। यसरी नै विश्‍वास गरिरहँदा त कुनै परिणाम प्राप्त हुँदैन।” जब कुनै मण्डली अत्यन्तै अराजक बनेर परमेश्‍वरका चुनिएका मानिसहरू मण्डली जीवन जिउन नसक्ने अवस्थामा पुग्छन्, तब परमेश्‍वरले यसलाई पूर्ण रूपमा तिरस्कार गर्नुहुन्छ। यसले स्पष्ट रूपमा के देखाउँछ भने, दुष्ट मानिसहरू र अविश्‍वासीहरूले शक्ति हातमा लिए भने, तिनीहरूले मण्डलीलाई बरबाद पार्नेछन्। असल मानिसहरू र अगुवा र कामदारका रूपमा सत्यता अभ्यास गर्ने मानिसहरूबिना मण्डलीले काम गर्न सक्दैन—तिनीहरूबिना, परिस्थितिलाई नियन्त्रणमा राख्न असम्भव हुनेछ! यदि दुष्ट मानिसहरू र अविश्‍वासीहरूलाई प्रतिबन्धित गरिएन भने, मण्डली जीवन नै हुनेछैन, र मण्डलीको सामान्य सुव्यवस्था पूरै बिग्रिनेछ, र मण्डली अस्तव्यस्त हुनेछ। अगुवा र कामदारहरूले आफ्नो काम राम्ररी नगर्दाको नतिजा यही हुन्छ। यदि अगुवा र कामदारहरूले सत्यता स्विकार्न, परमेश्‍वरका अभिप्रायहरूको ख्याल गर्न, वा परमेश्‍वरमा भरोसा गर्न सक्दैनन् भने, तिनीहरूले मण्डलीको काम राम्ररी गर्न सक्‍नेछैनन्। तिनीहरूले मण्डलीमा पैदा हुने कुनै पनि समस्याहरू समाधान गर्न वा परमेश्‍वरका चुनिएका मानिसहरूले सामना गर्ने कुनै पनि कठिनाइहरू समाधान गर्न सक्‍नेछैनन्। यदि त्यस्ता अगुवा र कामदारहरूले शक्ति हातमा लिए भने, के तिनीहरूले राम्रा नतिजा दिन सक्छन्? तिनीहरूले मण्डलीमा अराजकता मात्रै ल्याउन सक्छन्—अन्ततः यस्तै अवस्था उत्पन्न हुन्छ। त्यसपछि यो मण्डली उजाड बन्छ, यो शैतानको शक्ति चल्ने ठाउँ बन्छ; यो बिग्रेर कुनै अर्कै कुरामा परिणत हुन्छ। परमेश्‍वरले यस्तो मण्डली स्विकार्नुहुनेछैन, र पवित्र आत्माले यसमा काम गर्नुहुनेछैन। यस्तो मण्डली नाम मात्रको मण्डली हो र यसलाई बन्द गरिनुपर्छ।

बाह्रौँ जिम्मेवारीका सम्बन्धमा झूटा अगुवाहरूका प्रकटीकरणहरू चिरफार गर्ने

अ. झूटा अगुवाहरूको क्षमता कमजोर हुन्छ र तिनीहरूले बाधा र अवरोधका समस्याहरू पहिचान गर्न सक्दैनन्

बाह्रौँ जिम्मेवारीमा उल्लेख गरिएअनुसार अगुवा र कामदारहरूले गर्नैपर्ने कामहरू यिनै हुन्; अब हामी थप खास उदाहरणहरूबारे सङ्गति गर्नेछैनौँ। आजको सङ्गतिको मूल विषय भनेको झूटा अगुवाहरूले यी कामहरू पूरा गर्ने क्रममा देखा पर्ने तिनीहरूका खास प्रकटीकरणहरू खुलासा गर्नु, र झूटा अगुवाहरूको सार प्रतिबिम्बित गर्ने र व्यक्तिलाई झूटो अगुवाका रूपमा चित्रण गर्नका लागि प्रयोग गर्न सकिने व्यवहारहरू कुन-कुन हुन् भनेर पहिचान गर्नु हो। आजको सङ्गतिको मुख्य विषय यही हो। पहिलो कुरा त, यस कामका अगुवा र कामदारहरूले पूरा गर्नुपर्ने कुरा भनेको परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै पहिचान गर्नु हो। तुरुन्तै पहिचान गर्नु भनेको अगुवा र कामदारहरूले पूरा गर्नुपर्ने एउटा मानक हो। जब केही कुरा आइपर्छ, जब कुनै कुरा गलत भएको अलिकति मात्र पनि सङ्केत देखिन्छ, जस्तै दुष्ट मानिसहरूले चलखेल गर्न थालेको, वा कसैले समस्या सिर्जना गर्न लागेको सङ्केत देखिन्छ, त्यसलगत्तै अगुवा र कामदारहरूले यसलाई महसुस गर्नुपर्छ र सतर्क हुनुपर्छ। यदि तिनीहरू बोधो र अबुझ छन् भने, यो समस्याजनक हुनेछ। विशेषगरी, दुष्ट मानिसहरूले बाधाहरू सिर्जना गरिरहेको अवस्थामा, यो समस्या देखा पर्न थाल्नेबित्तिकै र यी मानिसहरूले के गर्ने अभिप्राय राख्छन् वा परिस्थिति कसरी अघि बढ्छ भन्‍ने कुरा स्पष्ट नहुनेबित्तिकै, अर्थात् अगुवा र कामदारहरूले अझै पनि यो कुरा छर्लङ्ग देख्‍न नसकेको अवस्थामा, तिनीहरूले अन्धाधुन्ध काम गर्ने वा यी मानिसहरूलाई चाहिनेभन्दा पहिले नै सतर्क तुल्याउने गर्नु हुँदैन ताकि गलत मूल्याङ्कनबाट जोगिन सकियोस्। तर यसको अर्थ परिस्थिति देख्‍दै नदेख्‍नु र त्यसबारे अनजान रहनु भन्‍ने होइन। बरु, यसको अर्थ परिस्थितिहरू कसरी विकसित हुन्छन् र यी मानिसहरूका अभिप्राय, उद्देश्य, र मनसायहरू के-के हुन् भनेर हेर्न प्रतीक्षा र अवलोकन गर्नु हो। अगुवा र कामदारहरूले गर्नुपर्ने काम यही हो। जब परिस्थिति निश्‍चित हदसम्म विकसित हुन्छ, र यी मानिसहरूले नकारात्मकता पोखाउन र भ्रमहरू फैलाउन थाल्छन्, जसले गर्दा परमेश्‍वरका चुनिएका मानिसहरूलाई बाधा पुग्छ, तब अगुवा र कामदारहरूले तुरुन्तै काम गर्नुपर्छ। तिनीहरू हिचकिचाहटबिना यी व्यक्तिहरूका दुष्ट कार्यहरू खुलासा, चिरफार, र प्रतिबन्ध गर्न खडा हुनुपर्छ, र तिनीहरूले अरूलाई पाठहरू सिक्न र दुष्ट मानिसहरू खुट्ट्याउन र छर्लङ्ग देख्‍न मद्दत गर्नुपर्छ। बाधा र अवरोधहरू सिर्जना गर्ने विभिन्‍न मानिस, घटना, र कामकुराहरू तुरुन्तै र सही रूपमा पहिचान गर्ने प्रक्रिया यही हो—अगुवा र कामदारहरूले यो काम गर्नु भनेकै यही हो। यो कामको मुख्य उद्देश्य भनेको मण्डलीको काममा बाधा र अवरोध ल्याउने विभिन्‍न मानिस, घटना, र कामकुराहरू पहिचान गर्नु, र त्यसपछि तिनलाई तुरुन्तै समाधान गर्नु हो। अगुवा र कामदारहरूले हासिल गर्न सक्‍ने कुरा यही हो। त्यसोभए, यस काममा झूटा अगुवाहरूका प्रकटीकरणहरू के-के हुन्? हामी झूटा अगुवाहरूलाई कसरी चिरफार गर्न र खुट्ट्याउन सक्छौँ? प्रस्ट रूपमा, झूटा अगुवाहरूले मण्डलीका काममा दुष्ट मानिसहरूद्वारा निम्त्याइएका बाधाहरू तुरुन्तै र सही रूपमा पहिचान गर्न सक्दैनन्। झूटा अगुवाहरूले मण्डलीको काम गर्दा त्यसमा हुने सबैभन्दा स्पष्ट समस्या यही हो—तिनीहरूमा दुष्ट मानिसहरूले मण्डलीका काममा सिर्जना गर्ने बाधाहरू खुट्ट्याउने क्षमता हुँदैन। झूटा अगुवाहरूले समस्याहरू पहिचान गर्न वा समस्याहरूको सार छर्लङ्गै देख्‍न सक्दैनन् भनेर किन भन्‍ने? कति मानिसहरूका कार्यहरूले स्पष्ट रूपमै मण्डलीका काममा बाधा र अवरोधहरू सिर्जना गर्छन्, तर झूटा अगुवाहरूले ती समस्याहरू खुट्ट्याउन वा महसुस गर्न सक्दैनन्; तिनीहरू अन्धा हुन्छन्। कति मानिसहरूले मण्डलीमा नकारात्मकता पोखाउँछन्, अरूलाई बहकाउँछन्, र बाधा दिन्छन्। अरूचाहिँ गुटबन्दी गर्छन्, गुप्त रूपले साँठगाँठ गर्छन्, र निश्‍चित व्यक्तिहरूको तिनीहरूको पिठ्युँपछाडि प्रायः दोष लगाइरहन्छन्। अझै अरूले लापरवाही ढङ्गले एकअर्कालाई प्रलोभनमा पार्छन् र एकअर्कासँग जिस्किन्छन्। झूटा अगुवाहरूले यी कुराहरू नदेखेको नाटक गर्छन्; तिनीहरू ती समस्याहरू कति गम्भीर छन् र ती समस्याहरू समाधान नभएमा कति जना मानिसहरूको सत्यताको खोजी र कर्तव्य निर्वाहमा असर पर्छ, साथै ती समस्याहरूले के-कस्ता परिणामहरू ल्याउँछन् भन्‍नेबारे पूर्ण रूपमा अनजान हुन्छन्, त्यसैले तिनीहरूले तिनलाई बेवास्ता गर्छन्। जब केही मानिसहरूले समस्याहरू देख्छन् र कुनै झूटो अगुवालाई तिनका बारेमा रिपोर्ट गर्छन्, तब उक्त झूटो अगुवाले यसो भन्‍न सक्छ, “तिनीहरू सबै दाजुभाइ-दिदीबहिनी हुन्—केही भ्रष्टता त कसले प्रकट गर्दैन र? भावना र चाहनाहरू कोसँग हुँदैनन् र? अरूलाई हल्का रूपमा आलोचना वा निन्दा गर्ने नगर्नू!” मण्डलीमा कुनै कुरा जति नै हास्यास्पद, दुष्ट, वा सत्यताविपरीत भए पनि, झूटा अगुवाहरूले यो देख्दै देख्दैनन्। कति मानिसहरूले भेलाहरूमा सधैँ यसो भन्दै नकारात्मक कुरा गर्छन्, “तिनीहरू परमेश्‍वरको दिन नजिक छ भनेर भनिरहन्छन्—त्यो दिन वास्तवमा कहिले आउँछ?” कति दाजुभाइ-दिदीबहिनीहरूलाई त यसले थाहै नपाई असर पारेको हुन्छ, तर झूटो अगुवाको प्रतिक्रिया के हुन्छ? तिनीहरूले यसलाई सामान्य कमजोरी ठान्छन् र यो नकारात्मकता पोखाउनु, अरूलाई बहकाउनु, र बाधा दिनु हो भन्‍ने कुरा देख्‍न सक्दैनन्। कति दाजुभाइ-दिदीबहिनीहरूलाई आफ्नो कर्तव्य निर्वाह गर्नमा स्पष्ट रूपमै असर परेको हुन्छ। तिनीहरू अबदेखि सुसमाचार प्रचार गर्न चाहँदैनन् र सकारात्मक वा सक्रिय रूपमा भेलाहरूमा सहभागी हुन छाड्छन्। हरेकपटक भेला हुँदा, तिनीहरूलाई सहभागी हुन बोलाउनुपर्छ। तैपनि, झूटो अगुवाले यसलाई समस्याको रूपमा हेर्दैन। यो समस्या पैदा हुँदा मण्डलीका सबै जनामा के-कस्ता परिवर्तनहरू देखा पर्छन् भन्‍ने कुरा तिनीहरूले देख्दैनन्। तिनीहरूले पर्दापछाडि के भइरहेको छ, मानिसहरूका स्थितिमा कस्ता परिवर्तनहरू आएका छन्, मानिसहरूमा के-कस्ता समस्याहरू छन्, ती कसले निम्त्याएको हो, मुख्य दोषीहरू को-को हुन्, समस्याहरू कोबाट सुरु भएका हुन्, र के-कस्ता समस्याहरू समाधान गरिनुपर्छ भन्‍ने कुरा केही पनि थाहा नपाई परम्पराका रूपमा यान्त्रिक तरिकाले मात्रै भेलाहरू आयोजना गर्छन्—तिनीहरूले यी कुनै पनि कुराको भेउ पाउन सक्दैनन्। के तिनीहरूमा दृष्टिको कमी भएकाले तिनीहरूले यी कुराहरू देख्‍न नसकेका हुन्? (होइन।) तिनीहरूमा दृष्टिको कमी छैन भने मण्डलीभित्र यस्ता गम्भीर बाधा, अवरोध, र स्पष्ट भ्रमहरू देखा पर्दा, तिनीहरूले किन तिनलाई देख्‍न वा पहिचान गर्न सक्दैनन् त? स्पष्ट रूपमा, यस्तो अगुवा अन्धो हुन्छ र उसमा आत्मिक बुझाइको कमी हुन्छ। कति मानिसहरूले भन्छन्, “तिनीहरूले यी समस्याहरू पहिचान गर्न नसके पनि, तिनीहरूले भेलाहरूमा मानिसहरूलाई परमेश्‍वरका वचनहरू पढेर सुनाउन सक्छन्। तिनीहरूले पढेर सुनाउँदा मानिसहरूको बुझाइ जे-जस्तो भए पनि वा यसले कुनै परिणामहरू ल्याए पनि नल्याए पनि, तिनीहरूले अथक रूपमा परमेश्‍वरका वचनहरू पढिरहन्छन्। यही कारणले मात्रै पनि, तिनीहरूलाई असल अगुवा मान्न सकिन्छ।” तिनीहरू परमेश्‍वरका वचनहरू पढ्नमा मात्र ध्यान दिन्छन्—यदि यसले कुनै परिणाम ल्याउँदैन भने, के यो झारा टार्नु होइन र? यदि तिनीहरूले समस्याहरू समाधान गर्न सक्दैनन् भने, मानिसहरूले भेलाहरूबाट के फाइदा लिन सक्छन् र? त्यसोभए के यस्तो अगुवा झूटो अगुवा हो? (हो।) यो काम गर्दा झूटो अगुवाको एउटा प्रकटीकरण भनेको अन्धोपन हो। तिनीहरू अन्धो हुन्छन्—तिनीहरूकै अगाडि वा वरिपरि समस्या जति नै स्पष्ट भए पनि, तिनीहरूले यसलाई देख्‍न वा पहिचान गर्न सक्दैनन्। बाहिरी रूपमा हेर्दा, तिनीहरूले परमेश्‍वरका वचनहरूलाई औसत व्यक्तिले भन्दा बढी प्रिय ठानेजस्तो देखिन्छ, तर तिनीहरूले परमेश्‍वरका वचनहरू केका बारेमा छन्, तिनले कुन-कुन मानिसहरूलाई इङ्गित गर्छन्, वा कुन-कुन परिस्थितिहरूलाई सम्बोधन गर्छन् भन्‍ने कुरा बुझ्दैनन्—तिनीहरूले परमेश्‍वरका वचनहरूलाई वास्तविक जीवनसँग जोडेर हेर्न सक्दैनन्। त्यसोभए, तिनीहरूले सङ्गति गर्ने बुझाइ कस्तो हुन्छ? के ती सत्यताअनुरूप हुन्छन्? के तिनले वास्तविक समस्याहरू समाधान गर्न सक्छन्? (सक्दैनन्।) जब तिनीहरूले प्रचार गर्छन्, तब तिनीहरूले आफूमा सत्यताको राम्रो बुझाइ भएजस्तो गरी खोक्रो भाषण फलाक्छन्, तर तिनीहरूले मण्डलीमा दुष्ट मानिसहरूले ल्याएका स्पष्ट बाधाहरू पहिचान गर्न सक्दैनन्, बरु केही पनि भएको छैन जस्तो व्यवहार गर्छन्। के यसले तिनीहरूले सत्यता बुझ्छन् र तिनीहरूमा समझशक्ति छ भन्‍ने देखाउँछ? के तिनीहरूसँग परमेश्‍वरका वचनहरूको साँचो बुझाइ हुन्छ? (हुँदैन।) यदि तिनीहरूले परमेश्‍वरका वचनहरू सामान्य रूपमा पढ्न सक्छन् भने, तिनीहरूले तिनलाई किन समस्याहरू हेर्न र समाधान गर्नका लागि प्रयोग गर्न सक्दैनन्? परमेश्‍वरका वचनहरू पढ्दा किन तिनीहरूको दिमाग कहिल्यै खुल्दैन? परमेश्‍वरका वचनहरू पढ्दा किन तिनीहरूमा पारखी हृदय हुँदैन? यो समस्याको जड के हो? तिनीहरू किन अन्धा हुन्छन्? तिनीहरूको अन्धोपनको कारण के हो? (कारण यो हो कि, तिनीहरूमा परमेश्‍वरको वचन बुझ्ने क्षमताको कमी हुन्छ र तिनीहरूको क्षमता अत्यन्तै कमजोर हुन्छ।) ठीक भन्यौ। तिनीहरूको आँखा अन्धो हुँदैन, तर तिनीहरूको हृदय अन्धो हुन्छ। अन्धो हृदय हुनु भन्नुको अर्थ के हो? यसको अर्थ अत्यन्तै कमजोर क्षमता हुनु र परमेश्‍वरका वचनहरू बुझ्ने क्षमता नहुनु हो। तिनीहरूले परमेश्‍वरका जति धेरै वचनहरू पढे पनि सतही स्तरमा मात्रै बुझ्छन्। तिनीहरूले यसलाई मण्डलीमा देखा पर्ने विभिन्‍न मानिस, घटना, कामकुरा, र परिस्थितिहरूसँग जोडेर हेर्न सक्दैनन्, न त तिनीहरूले विभिन्‍न समस्याहरूलाई सत्यता सिद्धान्तहरूअनुसार हेर्न, सम्हाल्न, र समाधान गर्न नै सक्छन्। तिनीहरूको अन्धोपनको जड यही हो—तिनीहरूको क्षमता कमजोर हुन्छ र तिनीहरूले यो काम गर्न सक्दैनन्। त्यसकारण, तिनीहरूले जति नै लगनका साथ अध्ययन गरे पनि र कडाइका साथ तालिम लिए पनि, र आफ्नो क्षमताको कमी पूर्ति गर्न जति नै मेहनत गरे पनि, के तिनीहरूले अगुवा र कामदारहरूका जिम्मेवारीहरू पूरा गर्न सक्छन् त? सक्दैनन्। यी मानिसहरू निकै दयनीय हुन्छन्। तिनीहरूले आफूलाई शब्द र धर्मसिद्धान्तहरूद्वारा जति नै सुसज्जित गरे पनि, तिनीहरूले अगुवा र कामदारहरूका जिम्मेवारीहरू पूरा गर्न वा यो काम गर्न सक्दै सक्दैनन्।

भर्खरै, हामीले यी झूटा अगुवाहरूको एउटा प्रकटीकरणबारे सङ्गति गर्‍यौँ, र त्यो के हो भने तिनीहरूले दुष्ट मानिसहरू र ख्रीष्टविरोधीहरूका कार्यहरूले मण्डलीमा बाधाहरू ल्याउँछन् भन्‍ने कुरा देख्‍न सक्दैनन्, न त तिनीहरूले दुष्ट मानिसहरू र ख्रीष्टविरोधीहरूको सार छर्लङ्गै देख्‍न नै सक्छन्। दुष्ट मानिसहरूले बाधा र अवरोधहरू ल्याउने मामलाहरू आइपर्दा, कहिलेकहीँ तिनीहरूले थोरथोरै सुराग देख्‍न सक्छन्, वा तिनीहरूले आफ्नो अनुभव, भावना, वा अन्तर्ज्ञान जेमार्फत भए पनि, केही कुरा अलिक ठीक छैन, यो व्यक्तिको हाउभाउ, उसको आँखाको हेराइ, र उसको बोलीवचन अलिक असामान्य छ भन्‍ने मात्रै महसुस गर्न सक्छन्। तिनीहरूमा थोरै भए पनि भावना होला, तर तिनीहरूले धेरै कुराहरू छर्लङ्ग देख्‍न सक्दैनन्, र धेरैजसो समस्याहरू पहिचान गर्न सक्दैनन्। तिनीहरूले समस्याहरूको सार छर्लङ्ग देख्‍न नसक्‍नुको कारण के हो? यसमा अर्को समस्या पनि संलग्‍न हुन्छ। तिनीहरू अत्यन्तै लगनशील हुन्छन्, दिनभरि कोठामै बसेर प्रवचन लेख्छन्, आफ्नो आत्मिक भक्तिबारे नोटहरू बनाउँछन्, परमेश्‍वरका वचनहरूसम्बन्धी आफ्‍ना बुझाइ र अनुभवहरू लेखेर राख्छन्, भजनहरू सिक्छन्, अनि कति पटक प्रार्थना गर्ने, परमेश्‍वरका वचनहरू कति पढ्ने, र हरेक दिन कति वटा प्रवचन सुन्‍ने, र अनुभवात्मक गवाही लेख लेख्‍नका लागि कति समय छुट्याउने भन्‍ने उद्देश्यहरू तय गर्छन्—तिनीहरूले यी सबै कामहरू पूरा गर्छन्, तर पनि किन तिनीहरूले परिस्थितिहरू आइपर्दा अझै पनि तिनलाई छर्लङ्ग देख्‍न सक्दैनन्? तिनीहरूले सत्यता बुझ्दैनन्। तिनीहरूले शब्द र धर्मसिद्धान्तहरू फलाक्न मात्रै सक्छन् तर वास्तविक समस्याहरू समाधान गर्न सक्दैनन्। कति मानिसहरूले अरूलाई बहकाउन सधैँ शब्द र धर्मसिद्धान्तहरू बोलिरहेका हुन्छन्, तर झूटा अगुवाहरूले यो कुरा छर्लङ्ग देख्न सक्दैनन्। तिनीहरूले कहिलेकाहीँ केही गडबड छ, समस्या रहेको हुन सक्छ भन्‍ने महसुस त गर्छन्, तर ती मानिसहरू दुष्ट देखिँदैनन् भन्‍ने देखेर तिनीहरूले अन्योलमा परेर समस्यालाई त्यतिकै छोडिदिन्छन्। तिनीहरूले त्यस्ता समस्याहरू खुट्ट्याउनका लागि सत्यता सिद्धान्तहरू खोजी गर्न सक्दैनन्, र तिनीहरूले त्यस्ता मानिसहरूको स्थिति र सार खुलासा गर्ने परमेश्‍वरका वचनहरू पढेका भए पनि तिनलाई यी परिस्थितिहरूसँग कसरी जोड्ने भनेर जान्दैनन्। तिनीहरूको मन धूमिल हुन्छ र तिनीहरूले यी कुराहरू छर्लङ्ग देख्‍न सक्दैनन्। जब तिनीहरूले खोजी गर्न चाहन्छन्, तब यसलाई कसरी व्यक्त गर्ने तिनीहरूलाई थाहै हुँदैन। तिनीहरूले समस्याको सार व्याख्या नगरी, र त्यस्ता मानिसहरूका समग्र प्रकटीकरणहरू कस्ता छन्, तिनीहरूको मानवता, पछ्याइ, कर्तव्य निर्वाह, र परमेश्‍वरका लागि आफूलाई समर्पित गर्ने सङ्कल्प कस्ता छन्, वा सत्यताप्रतिको तिनीहरूको मनोवृत्ति कस्तो छ, र तिनीहरू सत्यता स्विकार्ने मानिस हुन् कि होइनन् भन्‍ने कुरा स्पष्ट रूपमा व्याख्या नगरी लामो समयसम्म कुरा मात्र गरिरहन्छन्। यी झूटा अगुवाहरूले यी कुराहरूलाई छर्लङ्ग देख्‍न वा स्पष्ट रूपमा व्याख्या गर्न सक्दैनन्। तिनीहरूलाई समस्या छ भन्‍ने महसुस त हुन्छ, तर तिनीहरूले धेरै थोक बताउँदै बकबक मात्र गरिरहन्छन्, र आफ्नो कुरा प्रस्ट पार्दैनन्। तिनीहरूको कुरा सुन्‍ने व्यक्तिहरूले तिनीहरूले सोधिरहेका प्रश्‍नहरू र व्याख्या गरिरहेको व्यक्तिको समग्र स्थिति जान्‍नका लागि तिनीहरूका शब्दहरू खुट्ट्याउन, मुख्य बुँदाहरू निकाल्न र विश्‍लेषण गर्न सक्‍नुपर्छ, अनि अन्त्यमा त्यो व्यक्तिको सार चित्रण गर्न सक्‍नुपर्छ—ऊ दुष्ट छ कि असल छ, ऊ सत्यता पछ्याउने व्यक्ति हो कि श्रमिक मात्रै हो भन्‍ने कुरा। जब तैँले कुनै झूटो अगुवालाई कुनै समस्या व्याख्या गर्न वा प्रश्‍न उठाउन लगाउँछस्, तब उसले समस्याको जड र सार वा यसको निचोड स्पष्ट रूपमा कहिल्यै व्याख्या गर्न सक्दैन। छोटकरीमा भन्दा, झूटा अगुवाहरूसँग आफूले छर्लङ्ग देख्‍न नसक्‍ने समस्याहरूप्रति कुनै खास मनोवृत्ति हुँदैन, र तिनीहरूले केही सुरागहरू देख्‍न सक्‍ने मामलाहरूमा पनि तिनीहरूले ती समस्याहरूको सार छर्लङ्ग देख्‍न सक्दैनन्। कति मानिसहरूले मण्डली जीवनमा प्रतिकूल असर पर्नेगरी नकारात्मकता पोखाउँदा र धारणाहरू फैलाउँदा पनि, तिनीहरूले यो कुरा छर्लङ्ग देख्‍न सक्दैनन्। तिनीहरूले सतहबाटै वा सुरुवाती चरणबाटै समस्याको सार छर्लङ्ग देख्‍न वा चित्रण गर्न सक्दैनन्। समस्याको सार छर्लङ्ग देख्‍नु अवश्य नै सरल कुराचाहिँ होइन। मण्डलीको काममा सबैभन्दा महत्त्वपूर्ण कुरा भनेको परमेश्‍वरका वचनहरूका आधारमा विभिन्‍न मानिसहरूको सार छर्लङ्ग देख्‍नु हो। यो कुरा सत्यता बुझेका मानिसहरूले हासिल गर्न सक्छन्, तर झूटा अगुवा र झूटा कामदारहरूले हासिल गर्न सक्दैनन्। मण्डलीका काममा ख्रीष्टविरोधीहरूले बाधा दिइरहेका देख्दा, तिनीहरूले समस्याको सार छर्लङ्ग देख्‍न सक्दैनन् र यसो भन्दै ख्रीष्टविरोधीहरूको बचाउसमेत गर्छन्, “बस तिनीहरूले केही भ्रष्ट स्वभाव प्रकट गरिरहेका छन्, र तिनीहरू अलिक अहङ्कारी, मनोमानी, र स्वेच्छाचारी भइरहेका छन्। तिनीहरूले अझै पनि आफ्नो कर्तव्य निर्वाह गर्दा कष्ट सहन सक्छन्। त्यसकारण हामीले तिनीहरूलाई आलोचना र निन्दा गर्नु हुँदैन; हामीले यसलाई ठूलो कुरा बनाउनु हुँदैन।” अरूले सोध्छन्, “यदि तिनीहरूले आफ्नो कर्तव्य निर्वाह गर्दा कष्ट सहन सक्छन् भने, के तिनीहरू सत्यता पछ्याउने मानिस हुन्? के तिनीहरूले पर्दापछाडि अरूलाई उक्साएका, बहकाएका, वा आफ्नो पक्षमा उभ्याएका छन्? के तिनीहरूले आफूलाई उच्च पारेका र आफ्नै गवाही दिएका छन्?” झूटा अगुवाहरूले यी कुराहरू छर्लङ्ग देख्‍न सक्दैनन्। कति मानिसहरू त यस्ता पनि छन्, जो परमेश्‍वरको गवाही दिने नाममा जानीजानी परमेश्‍वरको बदनाम र ईश्वरनिन्दा गर्छन् र उहाँबारे तिनीहरूका आफ्नै धारणाहरू चिरफार गर्दै र ती थाहा भएको भन्दै जानीजानी आधारहीन अफवाह फैलाउँछन्। तिनीहरूले यसो गरेको सुनेपछि, झूटा अगुवाहरूलाई तिनीहरूले भनेको कुरा अलिक अनौठो लाग्न सक्छ, तर तिनीहरूले यो समस्याको गम्भीरता छर्लङ्ग देख्‍न सक्दैनन्, झन् यी शब्दहरूले ल्याउने नकारात्मक प्रभाव र गम्भीर परिणामहरू देख्‍न सक्‍नु त परको कुरा हो। त्यसकारण, झूटा अगुवाहरूको आँखा अगाडि नै आउने विभिन्‍न बाधा र अवरोधहरू पनि या त तिनीहरूको दृष्टिमा पर्दै पर्दैनन्, या त तिनीहरूको दृष्टिमा परे नि, तिनलाई कसरी चित्रण गर्ने वा परमेश्‍वरका वचनहरू र यी अवस्थाहरूलाई कसरी जोड्ने भनेर तिनीहरूलाई थाहै हुँदैन। यी अत्यन्तै स्पष्ट कुराहरू पनि तिनीहरूका लागि अन्योलमय गोलमाल बन्छन्। झूटा अगुवाहरू बुद्धु हुन्छन्। मण्डलीमा, तिनीहरूले कुन-कुन मानिसहरूले सत्यता पछ्याइरहेका छन्, र कुन-कुन मानिसहरू सत्यता स्विकार्न सक्‍ने साँचो विश्‍वासी हुन् भनेर खुट्ट्याउन सक्दैनन्। तिनीहरूले कुन-कुन मानिसहरूले सत्यता पछ्याउँदैनन्, तर पनि श्रम गर्न सक्छन् र जो प्रायजसो मूल्य चुकाउन र सिद्धान्तहरूअनुसार काम गर्न तयार हुन्छन्, र कहिलेकाहीँ केही नकारात्मक शब्दहरू बोले पनि तुलनात्मक रूपमा आज्ञाकारी र समर्पित नै हुन्छन् भनेर खुट्ट्याउन सक्दैनन्। तिनीहरूले कुन-कुन मानिसहरूले नकारात्मक भूमिका खेल्ने, नकारात्मकता पोखाउने र अरूलाई आलोचना गर्ने काम मात्र गर्छन् भनेर पनि खुट्ट्याउन सक्दैनन्, र तिनीहरूसँग सधैँ परमेश्‍वरको घरका सबै कार्य बन्दोबस्तहरूबारे र परमेश्‍वरको घरका सबै कामहरूसँग सम्बन्धित नियम र मागहरूबारे धारणाहरू बोकेका हुन्छन्, तिनीहरूले स्वीकारको भन्दा पनि प्रतिरोधको मनोवृत्ति बोकेका हुन्छन्, र यी कुराहरूप्रति अत्यन्तै अनादरपूर्ण व्यवहार देखाउँछन्, र यी कुराहरूको आलोचनासमेत गर्छन्। छोटकरीमा भन्दा, झूटा अगुवाहरूले कुनै पनि प्रकारका मानिसहरू छर्लङ्ग देख्‍न सक्दैनन्। अझै खराब कुरा त, मण्डलीमा केही त्यस्ता मानिसहरू हुन्छन् जो बारम्बार धारणाहरू फैलाउँछन्, नकारात्मकता पोखाउँछन्, र भेलाहरूमा परमेश्‍वरका वचनहरूसमेत पढ्दैनन्। तिनीहरूले सधैँ गुटबन्दी गर्छन्, र तिनीहरू डाहा र कलहमा संलग्‍न हुन्छन्। कति मानिसहरू सधैँ अगुवा बन्‍न चाहन्छन्, सधैँ मण्डलीकै भरमा बाँच्न चाहन्छन्, र सधैँ परमेश्‍वरको घरको सम्पत्ति हत्याउन चाहन्छन्। कति मानिसहरू यस्ता पनि हुन्छन् जसले बाहिरी रूपमा केही असल व्यवहार देखाए पनि आफ्नो कर्तव्यमा कुनै सकारात्मक भूमिका खेल्दैनन्। झूटा अगुवाहरूले यी नकारात्मक पात्रहरूलाई छर्लङ्ग देख्‍न र वर्गीकरण गर्न सक्दैनन्। तिनीहरूले यी मानिसहरूले कुन मार्ग लिइरहेका छन्, तिनीहरूको सार के हो, र तिनीहरू सत्यता स्विकार्ने मानिस हुन् कि होइनन् भन्‍ने कुरा छर्लङ्ग देख्‍न सक्दैनन्। के यो झूटा अगुवाहरूको क्षमताको समस्या होइन र? यी झूटा अगुवाहरूको क्षमता अत्यन्तै कमजोर हुन्छ। तिनीहरूले जे गरे पनि त्यो पूरै गन्जागोल हुन्छ, र तिनीहरूले गर्ने जुनसुकै काम पनि पूरै अस्तव्यस्त हुन्छ।

परमेश्‍वरको घरका लागि सरसामान किन्दा कति मानिसहरूले सिद्धान्तहरूविना भेटीहरू खर्च गर्छन्, र अनुमति नलिई स्वेच्छाचारी ढङ्गले सामानहरू किन्छन्। झूटा अगुवाहरूले यो देखेपछि यसोसमेत भन्छन्, “तिनीहरूले अलिक बढी पैसा खर्च गरेका भए पनि तिनीहरूको अभिप्राय राम्रै थियो। परमेश्‍वरको घरका लागि सामानहरू किन्दा, हामीले सबैभन्दा राम्रो किन्‍नुपर्छ; यो पैसा बरबाद गर्नु होइन। के भेटीहरू यसरी नै प्रयोग गर्नुपर्ने होइन र?” के तिनीहरूका शब्दहरूमा सिद्धान्तहरू छन्? (छैनन्।) त्यसोभए, यी कस्ता शब्दहरू हुन्? के ती अलमल्ल छैनन् र? सिद्धान्तबिनाका शब्दहरू अलमल्ल शब्द हुन्, र आधारहीन शब्दहरू पनि अलमल्ल शब्द हुन्। कति मानिसहरूले मण्डली जीवनको अवधिमा बारम्बार शब्द र धर्मसिद्धान्तहरू बोल्छन्; तिनीहरू बोल्न विशेष सिपालु हुन्छन्, र तिनीहरूले व्यवस्थित तरिकाले एकदमै मिलाएर कुरा गर्छन्, र तिनीहरूमा बोल्ने उत्कृष्ट सीप हुन्छ। झूटा अगुवाहरूले त्यस्ता मानिसहरूबारे के भन्छन्? “हाम्रो मण्डली जीवन पूर्ण रूपमा फलानोमा निर्भर छ। तिनीहरू सबैभन्दा स्पष्ट बोल्ने मानिसहरू हुन् र तिनीहरूसँग परमेश्‍वरका वचनहरूको सबैभन्दा राम्रो बुझाइ छ। तिनीहरूबिना, हाम्रो मण्डली जीवन अत्यन्तै सुक्खा र न्यास्रो हुनेथ्यो।” यी मानिसहरूले शब्द र धर्मसिद्धान्तहरू मात्रै बोलिरहेका छन् भन्‍ने कुरा तिनीहरूलाई थाहै हुँदैन। कुनै व्यक्तिले तिनीहरूको कुरा जति धेरै सुने पनि, उसले कुनै आत्मिक लाभ प्राप्त गर्नेछैन, उसले सत्यता बुझ्नेछैन, वा आफ्नो स्थिति बुझ्न र आफ्ना समस्याहरू समाधान गर्न सत्यतालाई कसरी आफूसँग जोडेर हेर्ने भनेर जान्‍नेछैन। झूटा अगुवाहरूको चापलुसी र उक्साहटमा, शब्द र धर्मसिद्धान्तहरू बोल्ने मानिसहरू, चर्चामा रहन मन पराउने मानिसहरू, र आफ्नो भाषणमा प्रायजसो विषयभन्दा बाहिर जाने, हरेक भेलामा अतिरञ्जित, अर्थहीन र व्यापक विषयहरूबारे व्यर्थ कुरा गर्ने मानिसहरू सबैलाई आफ्नो प्रस्तुति दिने ठाउँ दिइन्छ। झूटा अगुवाहरूले तिनीहरूलाई खुट्ट्याउन सक्दैनन् र तिनीहरूलाई प्रतिभाशाली मानिससमेत ठान्छन्, र यसो भन्दै तिनीहरूको चापलुसी गर्छन्, “तिमीहरू यति राम्रो बोल्छौ; तिमीहरू किन अनुभवात्मक गवाही लेखहरू लेख्दैनौ? यो त नराम्रो भयो नि!” मण्डलीमा, ती झूटा अगुवाहरूले विश्‍वविद्यालयका विद्यार्थीहरू, प्राध्यापकहरू, र बुद्धिजीवीहरूलाई खजानाका रूपमा लिन्छन्। तिनीहरूले भन्छन्, “यी बुद्धिजीवी र प्राध्यापकहरू प्रतिभाशाली व्यक्तिहरू हुन्। यिनीहरूसँग अथाह अनुभव छ र समाजमा यिनीहरूको ख्याति छ। यदि यिनीहरू मण्डलीका अगुवा र कामदार बने भने, अझै धेरै काम गर्न सकिन्छ, र परमेश्‍वरका चुनिएका मानिसहरूले अझ बढी लाभ लिन र अझै धेरै कुरा प्राप्त गर्न सक्छन्। भविष्यमा, मण्डलीको काम पूर्ण रूपमा यिनीहरूमै निर्भर हुनेछ। यी बुद्धिजीवीहरूले हामीलाई अगुवाइ गरेपछि, परमेश्‍वरमाथिको हाम्रो आस्थाले अवश्य नै आशिष्‌हरू ल्याउनेछ।” त्यसकारण, झूटा अगुवाहरूको उपस्थिति रहेका मण्डलीहरूमा, समाजमा हैसियत भएका, ज्ञान भएका, बोल्न सिपालु, शब्द र धर्मसिद्धान्तहरूबारे खोक्रा कुरा गर्ने, केही प्रतिष्ठा भएका, आदि इत्यादिले—अर्थात् कुनै पनि सत्यता वास्तविकता नभएका यी सबै मानिसहरूले—मण्डलीमा प्रमुख पदहरू ओगट्छन् र झूटा अगुवाहरूले तिनीहरूलाई प्रमुख शक्ति र मण्डलीका तथाकथित खम्बाका रूपमा समेत लिन्छन्। जब मण्डलीमा कुनै घटना घट्छ, तब झूटा अगुवाहरूले भन्छन्, “जाओ, फलानोलाई सोध; उनी एउटा कम्पनीका सिईओ थिए,” वा “जाओ, फलानीलाई सोध; उनी फलानो विश्‍वविद्यालयकी प्राध्यापक थिइन्,” वा “जाओ, फलानोलाई सोध; उनी एउटा ल फर्मको प्रमुख वकिल थिए।” झूटा अगुवाहरूले यी मानिसहरूलाई मण्डलीका खम्बा र प्रमुख शक्तिका रूपमा लिन्छन्। के त्यस्ता परिस्थितिहरूमा मण्डली जीवन राम्रो हुन सक्छ? (सक्दैन।) त्यसोभए, नतिजा के हुन्छ? ती तथाकथित प्रमुख शक्ति र खम्बाहरूले गुप्त वा खुला रूपमा समेत हैसियतका लागि प्रतिस्पर्धा गर्छन् र गुटबन्दी गर्छन्, साथै बारम्बार धारणा र आधारहीन अफवाहहरू फैलाउँछन्। मण्डलीका ती दाजुभाइ-दिदीबहिनीहरू जो साँचो विश्वासीहरू हुन्, जो सत्यतालाई प्रेम गर्छन्, जो सत्यता स्विकार्न सक्छन्, र जसमा सत्यताबारे शुद्ध बुझाइ हुन्छ, तिनीहरूलाई प्रायजसो तिनीहरूले बहिष्कार र दमन गर्छन्। ती तथाकथित प्रतिष्ठित सामाजिक व्यक्तित्वहरू, चाहे तिनीहरूले आफ्नो कर्तव्य निर्वाह गर्दा होस् वा कुनै पनि कामको जिम्मेवारी लिँदा होस्, तिनीहरूमा कुनै बफादारी हुँदैन र तिनीहरूले सत्यता सिद्धान्तहरूअनुसार कहिल्यै काम गर्दैनन्—तिनीहरूले पूर्ण रूपमा गैरविश्‍वासी समाजका मार्गहरू पछ्याउँछन्। त्यसकारण, यस्तो मण्डलीमा, जो साँचो रूपमा सत्यता पछ्याउँछन्, जोसँग शुद्ध बुझाइ छ, र जोसँग केही मानवता र इन्साफको बोध छ तिनीहरूसँग बोल्ने ठाउँ र बोल्ने अधिकार हुँदैन, र अवश्य नै निर्णय गर्ने अधिकार पनि हुँदैन। मण्डलीमा जस्तोसुकै कुरा आइपरे पनि अन्तिम निर्णयकर्ताहरू सधैँ तिनै तथाकथित मुख्य सदस्यहरूकै समूह हुन्छन्। झूटा अगुवाहरूले यी मानिसहरूलाई आदर्श ठान्छन् र अन्धाधुन्ध विश्‍वास गर्छन्, त्यसकारण कुनै कुरा आइपर्दा तिनीहरू अन्ततः समाधानका लागि तिनीहरूमै भर पर्छन्। यदि यी मानिसहरूले सत्यता पछ्याए र सत्यता सिद्धान्तहरूअनुसार काम गरे भने, त्यो राम्रो कुरा हुनेथियो। तर, यी धेरैजसो मानिसहरूले सत्यता पछ्याउँदैनन्। तिनीहरूसँग केही ज्ञान र शिक्षा हुन्छ, तिनीहरूसँग सामाजिक हैसियत हुन्छ, र त्यसमाथि, तिनीहरूसँग छली र कुटिल मानवता पनि हुन्छ, र तिनीहरू बोल्‍न सिपालु र अरूलाई बहकाउन माहिर हुन्छन्। ख्रीष्टविरोधीहरूको प्रकृति सार ठ्याक्कै यही हो। झूटा अगुवाहरू यी मानिसहरूमाथि भर पर्नुको परिणाम के हुन्छ? तिनीहरूले मण्डलीको काम र मण्डली जीवनको सुव्यवस्थालाई पूर्ण रूपमा अस्तव्यस्त पार्छन्, र तिनीहरूले परमेश्‍वरका चुनिएका मानिसहरूको जीवन प्रवेश बरबाद गर्छन्, जसले गर्दा मण्डलीले आफ्नो गवाही पूर्ण रूपमा गुमाउँछ। कति झूटा अगुवाहरूले त मण्डलीमा राजनीति र समसामयिक घटनाहरू सबै बुझ्ने प्रभावशाली व्यक्ति राख्‍न पाए हुन्थ्यो भन्‍ने आशासमेत गर्छन्, र यस्तो सोच्छन्, “यदि मण्डली बिस्तार गर्ने, यसको प्रभाव बढाउने, र यसको प्रतिष्ठा सुदृढ बनाउने कोही यस्तो व्यक्ति भएको भए त, सुसमाचार प्रचारको काममा आशा हुनेथियो। त्यो साँच्‍चै नै खुसीको कुरा हुनेथियो!” झूटा अगुवाहरूको नियन्त्रणमा रहेका मण्डलीहरूमा, मण्डली जीवनको अवधिमा कति मानिसहरूले राजनीति, समसामयिक घटनाहरू, अन्तर्राष्ट्रिय अवस्था, र आन्तरिक मामलाहरूबारे व्यापक रूपमा कुरा गर्छन्; तिनीहरूले उच्च राजनीतिक व्यक्तित्वहरूको निजी जीवनबारे छलफल गर्छन् र यी राजनीतिक व्यक्तित्वहरूका षड्यन्त्र र खुलेआम युक्तिहरूको स्पष्ट र तार्किक रूपमा विश्‍लेषणसमेत गर्छन्। झूटा अगुवाहरू डाहाले र्‍याल काढ्दै यसो भन्छन्, “बल्‍ल, हाम्रो मण्डलीले हाम्रो इज्जत जोगाउने प्रभावशाली व्यक्ति पाएको छ! मलाई सधैँ निराश, हताश, र आफ्नो शिर ठाडो पारेर हिँड्न सक्दिनँ भन्‍ने महसुस हुन्थ्यो, किनभने हाम्रो मण्डलीमा यस्तो प्रभावशाली व्यक्तिको कमी थियो। तर अब हामीले मण्डलीमा त्यस्तो व्यक्ति पाएका छौँ। त्यसकारण, हामीले यो व्यक्तिलाई चाहेको काम गर्न र चाहेको कुरा भन्‍न दिनुपर्छ, र उसलाई स्वतन्त्रता दिनुपर्छ। के परमेश्‍वरको घरले स्वतन्त्रता र मानव अधिकार अभ्यास गर्दैन र? के राज्यको युगले मानव अधिकारमा जोड दिँदैन र?” झूटा अगुवाहरूले राजनीतिको कुरा गर्न र प्रसिद्ध मानिसहरूमाथि टिप्पणी गर्न मन पराउने, मानिसहरूमाझ प्रायजसो उच्च र खोक्रा विचारहरू बोलेको बोल्यै गर्ने मानिसहरूलाई दुर्लभ खजानाका रूपमा लिन्छन् र तिनीहरूलाई मण्डलीका खम्बा र मुख्य आधारका रूपमा संवर्धन गर्न चाहन्छन्। त्यसकारण, तिनीहरूले यिनीहरूलाई बारम्बार प्रोत्साहन र प्रशंसा गर्छन्, किनभने तिनीहरूलाई यी मानिसहरू नकारात्मक बने भने यसले मण्डलीको काममा असर गर्नेछ भन्‍ने डर हुन्छ। छोटकरीमा भन्दा, यी झूटा अगुवाहरू संवेदनशून्य र अन्धा हुन्छन्। तिनीहरूले मण्डलीको काममा बाधा र अवरोध ल्याउने विभिन्‍न मानिसहरूलाई तुरुन्तै पहिचान गर्न सक्दैनन्। तिनीहरूले यिनीहरूलाई पहिचान गरिहाले पनि, दुष्ट मानिसहरूको सार छर्लङ्गै देख्‍न सक्दैनन्। तिनीहरूले गुटबन्दी गर्ने र स्वतन्त्र राज्यहरू स्थापना गर्नेजस्ता ख्रीष्टविरोधीहरूको वर्गमा पर्ने स्पष्ट रूपका दुष्ट मानिसहरूलाई समेत छर्लङ्ग देख्‍न सक्दैनन्। ख्रीष्टविरोधीहरूले गुटबन्दी गरिरहेको, आफ्नो सान देखाइरहेको, र आफूसँग भएको ठूलो शक्ति प्रयोग गरेर आफूले चाहेअनुसार गरिरहेको देख्दा, झूटा अगुवाहरूले तिनीहरूलाई कसरी मूल्याङ्कन गर्छन्? “यो व्यक्ति असाधारण छ, ऊ साँच्‍चै नै उल्लेखनीय छ! मैले यस्तो प्रतिभा पहिले देखेको थिइनँ; यो व्यक्ति मभन्दा निकै प्रतिभाशाली छ, र उसले मलाई साँच्‍चै लज्जित तुल्याएको छ। यिनीहरूको क्षमता हेर त—यिनीहरूले कुनै कुरा लिन पनि सक्छन् र त्याग्‍न पनि सक्छन्, यिनीहरू स्तरीय रूपमा बोल्न सक्छन्, र आफूले बोलेको कुरा पूरा गर्छन्। अर्कोतर्फ, म त्यति राम्रो छैनँ; म त डरपोक बच्‍चीजस्तै छु।” तिनीहरूले ख्रीष्टविरोधीहरूलाई निकै सराहना गर्छन्, तिनीहरू तिनीहरूसामु झुक्छन्, र स्वेच्छाले तिनीहरूका अनुयायी बन्छन्। झूटा अगुवाहरूको यो प्रकटीकरणको एउटा विशेषता अन्धोपन हो, र अर्को विशेषता संवेदनशून्यता हो। समग्रमा भन्नुपर्दा, झूटा अगुवाहरूको यो समस्याको सार कमजोर क्षमता हो।

मानिसहरूसँग आँखा हुन्छ ताकि तिनीहरूले वस्तुहरू देख्‍न सकून्। व्यक्तिले कुनै कुरा देखेपछि, उसको मनले प्रतिक्रिया दिन्छ र मूल्याङ्कन गर्छ, र मूल्याङ्कन गरेपछि, उसले दृष्टिकोण विकास गर्छ र अभ्यासको मार्ग प्राप्त गर्छ। यसले तिनीहरू अन्धा होइनन् भन्‍ने कुरा प्रमाणित गर्छ—तिनीहरूले जेसुकै देखे पनि, तिनीहरूको प्रतिक्रिया सामान्य हुन्छ र यसलाई कसरी सामना गर्ने र सम्हाल्ने भन्‍ने तिनीहरूलाई थाहा हुन्छ। यो सामान्य सोचाइ भएको व्यक्ति हो। आफूले देखेको कुराप्रति प्रतिक्रिया दिने मानिसहरूको एउटा प्रक्रिया हुन्छ; तिनीहरूले यसबारे धेरथोर मात्रामा मनन र विचार गर्ने गर्छन्। तिनीहरूको विचार उजागर हुने क्रममा, तिनीहरूको मनमा त्यो कुराले विस्तारै चित्रको रूप लिन्छ, र तिनीहरूले आफ्नै दृष्टिकोण, मनोवृत्ति, र शैलीहरू विकास गर्छन्। त्यसोभए, यी कुराहरू पैदा गर्ने पूर्वसर्त के हो? व्यक्तिको आँखाले वस्तुहरू देख्‍न सक्‍नुपर्छ, र त्यसपछि सङ्कलित जानकारीलाई चिन्तनमननका लागि आफ्नो दिमाग र मनमा स्थानान्तर गर्न सक्नुपर्छ। यदि कुनै व्यक्तिले आफ्नो आँखाले वस्तुहरू देख्‍न सक्छ भने, ऊ अन्धो होइन, र उसले त्यसपछि सोच्न र मनन गर्न सक्छ, र ऊसँग चेतना, मनोवृत्ति, र दृष्टिकोणहरू हुन्छन्, र उसले अन्त्यमा सही निष्कर्ष निकाल्न सक्छ। अवश्य नै, यी निष्कर्षहरूमा पुग्‍नका लागि केही समय लाग्छ। यी निष्कर्षहरूमा पुग्नुपहिले चेतना, दृष्टिकोण, र मनोवृत्तिहरू हुनु भनेको के हो? यसको अर्थ व्यक्तिको मन सक्रिय छ, संवेदनशून्य छैन भन्‍ने हुन्छ, जसले यो व्यक्ति जीवित छ, मरेको छैन भन्‍ने प्रमाणित गर्छ। झूटा अगुवाहरूको क्षमता कमजोर हुन्छ। यो कुन तरिकाले कमजोर हुन्छ? झूटा अगुवाहरूमा यी दुवै गुणहरूको कमी हुन्छ। तिनीहरूको आँखा खुला हुन्छ तर तिनीहरूले घटनाहरू घटिरहेको वा उजागर भइरहेको देख्‍न सक्दैनन्, जुन अन्धोपन हो। यसका साथै, जब तिनीहरूले विभिन्‍न कुराहरू देख्छन्, तब तिनीहरूको मनमा कुनै प्रतिक्रिया हुँदैन, तिनीहरूले कुनै दृष्टिकोण वा विचारहरू निर्माण गर्दैनन्, र तिनीहरूसँग मूल्याङ्कन गर्ने र यसरी निष्कर्ष निकाल्ने माध्यम वा सही तरिका हुँदैन। यो आत्माको संवेदनशून्यता हो। संवेदनशून्य आत्मा भएका मानिसहरूले केही पनि खुट्ट्याउन सक्दैनन्, तिनीहरूसँग कुनै ठीक मूल्याङ्कन वा सही निर्णय हुँदैन, र अन्ततः तिनीहरूले सही निष्कर्ष निकाल्न सक्दैनन्, र तिनीहरूलाई आफ्नो हातमा रहेका मामलाहरू कसरी सामना गर्ने, सम्हाल्ने, वा समाधान गर्ने भन्‍ने कुरा थाहै हुँदैन। यो संवेदनशून्य र मोटो बुद्धिको हुनु हो। जब कुनै व्यक्ति आत्मामा यति संवेदनशून्य र मोटो बुद्धिको हुन्छ र उसले कुनै घटना घट्दा पटक्कै प्रतिक्रिया दिँदैन, तब यो मृत हुनु हो—ठ्याक्‍कै भन्दा कुरो यही हो। अहिलेका लागि झूटा अगुवाहरू साँच्‍चै मृत हुन्छन् कि हुँदैनन् भन्‍ने कुरालाई थाती राखौँ, र तिनीहरूको क्षमता कमजोर हुन्छ भनेर मात्रै भनौँ। ठ्याक्कै भन्नुपर्दा, यो कति कमजोर हुन्छ? जति नै महत्त्वपूर्ण घटना घटे पनि तिनीहरूले त्यो देख्‍न सक्दैनन्, र देखे नै भने पनि त्यो छर्लङ्ग देख्‍न सक्दैनन्। उदाहरणका लागि, झूटा अगुवाहरूले जति लामो समयसम्म काम गरे पनि, तिनीहरूले कुनै मामलाको सार के हो, यसलाई कसरी वर्गीकरण गर्ने, यसलाई कसरी चित्रण गर्ने, वा चित्रणको आधार के हो भन्‍नेबारे निष्कर्ष निकाल्न सक्दैनन्; तिनीहरूलाई यी कुराहरू कसरी मूल्याङ्कन गर्ने भन्‍ने थाहै हुँदैन, र तिनीहरूसँग तिनलाई मूल्याङ्कन गर्ने कुनै मानक वा सिद्धान्त हुँदैन। तिनीहरू आत्मिक बुझाइ नभएका अलमल्ल मानिसहरू हुन्। पहिलो काममा झूटा अगुवाहरूले देखाउने प्रमुख प्रकटीकरण यही हो। तिनीहरू अन्धा, मूर्ख, बेवकुफ, र संवेदनशून्य हुन्छन्, तैपनि तिनीहरू अगुवा नै बन्‍न चाहन्छन्। के यसले काममा ढिलाइ गरिरहेको हुँदैन र? के यो अत्यन्तै कष्टदायक कुरा होइन र? यदि कसैले पहिले कहिल्यै अगुवाका रूपमा सेवा गरेको छैन, र यदि उसले भर्खरै पहिलो पटक कुनै कुरा सामना गरिरहेको छ, तर यो मामला परमेश्‍वरका वचनहरूमा उल्लेख गरिएको छैन र यो मानिसहरूमाझ कहिल्यै सुनिएको छैन—अर्थात्, यदि ऊसँग यो मामलाको कुनै अनुभव वा ज्ञान छैन भने—यस्ता परिस्थितिहरूमा त्यो व्यक्तिले सही अन्तर्दृष्टिहरू, मनोवृत्ति, र दृष्टिकोणहरू विकास गर्न समय लाग्छ। तर किन झूटा अगुवाहरूलाई संवेदनशून्य र अन्धा भनेर भनिन्छ? किनभने मैले धेरै वचनहरू बोलेको छु, तर मैले जति नै धेरै कुरा खुलासा र चिरफार गरे पनि, वा जति धेरै उदाहरणहरू दिए पनि, मेरा वचनहरू सुनेपछि झूटा अगुवाहरूलाई केवल मामलाहरूको जानकारी हुन्छ, तर ती वचनहरूबाट तिनीहरूले सत्यता सिद्धान्तहरू बुझ्दैनन्। यसका साथै, म जति बोल्छु, तिनीहरू त्यति नै अन्योलमा पर्छन्। तिनीहरूले भन्छन्, “त्यति धेरै मामलाहरू, त्यति धेरै वचनहरू, त्यति धेरै कथाहरू छन्, त्यसकारण कसले पो ती सबै कुरा याद गरेर वास्तविक जीवनसँग जोड्न सक्छ र? त्यति धेरै कुरा नभन्‍नुहोस्, मलाई त्यो सब ग्रहण गर्न र बुझ्न अलिक गाह्रो भइरहेको छ। यो व्यक्तिलाई कसरी सम्हाल्ने, त्यति मात्रै बताउनुहोस्: उसलाई निष्कासन गर्ने कि राख्‍ने?” के यो संवेदनशून्यता होइन र? यो चरम संवेदनशून्यता हो! वास्तवमा, तिनीहरू संवेदनशून्य छन् भनेर भन्‍नु भनेको तिनीहरूलाई केही छुट दिनु हो, किनभने यो व्यक्ति जवान हुन सक्छ, वा सायद अशिक्षित हुन सक्छ, वा ऊ अत्यन्तै वृद्ध र अलिक अलमल्ल हुन सक्छ—यसरी भन्दा उसको अभिमानमा चोट पुग्दैन। तर वास्तवमा, यो कमजोर क्षमता र सत्यता बुझ्ने क्षमताको कमी हुनु हो। यो व्याख्याले यो कुरा स्पष्ट पार्छ।

यदि मण्डलीमा गम्भीर बाधा र अवरोधहरू देखा पर्छन्, तर झूटा अगुवाहरूले यी समस्याहरूको सार छर्लङ्ग देख्‍न सक्दैनन् भने, के तिनीहरू अगुवाइको कामका लागि योग्य हुन्छन्? के तिनीहरूको अगुवाइमा दाजुभाइ-दिदीबहिनीहरूलाई सुरक्षा दिन सकिन्छ? के मण्डलीको काम, दाजुभाइ-दिदीबहिनीहरूले आफ्नो कर्तव्य निर्वाह गर्ने वातावरण, र मण्डली जीवनको सामान्य सुव्यवस्थाको रक्षा गर्न र त्यसलाई कायम राख्‍न सकिन्छ? अगुवा र कामदारहरूले हासिल गर्नुपर्ने सबैभन्दा आधारभूत कुराहरू यिनै हुन्। के झूटा अगुवाहरूले यी कुराहरू हासिल गर्न सक्छन्? अहँ, सक्दैनन्। तिनीहरूले बाधा र अवरोधहरू ल्याउने मानिस, घटना, र कामकुराहरू पहिचान गर्न वा तिनलाई छर्लङ्ग देख्‍न त सक्दैनन् भने, तिनीहरूले आफ्नो कामका अरू चरणहरूलाई कसरी अघि बढाउन सक्छन् र? तिनीहरूले असल व्यक्ति भनेको के हो, खराब व्यक्ति भनेको के हो, छली व्यक्ति भनेको के हो, वा पाखण्डी भनेको के हो भन्‍नेजस्ता सबैभन्दा आधारभूत कुराहरूसमेत खुट्ट्याउन सक्दैनन्—तिनीहरूले कसरी मण्डलीको काम सम्हाल्न सक्छन् र? तिनीहरू यो काम गर्न असक्षम हुन्छन्। यो होइन कि तिनीहरूले जानीजानी वास्तविक काम गर्दैनन्, वा तिनीहरू अल्छी हुन्छन् र हैसियतका लाभहरूमा लिप्त हुन्छन्; यति मात्र हो कि, तिनीहरूको क्षमता नै कमजोर हुन्छ र तिनीहरू आफ्नो काम गर्न नै असक्षम हुन्छन्। समस्याको सार यही हो। अत्यन्तै कमजोर क्षमता भएका मानिसहरूले शब्द र धर्मसिद्धान्तहरू फलाक्न, र प्रावधानहरू पालना गर्न मात्रै सक्छन्; भेलाहरूमा, तिनीहरूले अरूलाई यस्ता कुराहरू भनेर ललाइफकाइ गर्न र अर्ती दिन मात्रै सक्छन्, “परमेश्‍वरमा उचित तरिकाले विश्‍वास गर! यस्तो बेला तिमी कसरी दैहिक सहजतामा लिप्त हुन सक्छौ? तिमीले कसरी अझै पनि पैसा र सांसारिक कुराहरूको लोभ गर्न सक्छौ? परमेश्‍वरको हृदय कत्ति टुटेको हुनुपर्छ!” तिनीहरूले यस प्रकारका प्रवचनहरू मात्रै दिन सक्छन्। बाधा, अवरोध, र नकारात्मकता पोखाउने जस्ता विभिन्‍न दुष्ट कार्यहरू देखा पर्दा, तिनीहरूले तिनलाई देख्‍न वा पहिचान गर्न सक्दैनन्। दाजुभाइ-दिदीबहिनीहरू सामान्य मण्डली जीवन जिउन चाहन्छन् तर सक्दैनन्, र तिनीहरूले आफ्नो कर्तव्य निर्वाह गर्नका लागि उपयुक्त वातावरण होस् भन्ने चाहन्छन् तर पाउन सक्दैनन्। झूटा अगुवाहरूले यी समस्याहरू समाधान गर्न सक्दैनन्, त्यसकारण तिनीहरूको के काम? दाजुभाइ-दिदीबहिनीहरू मण्डली जीवन जिउन, सत्यता बुझ्न र आफ्ना कठिनाइ र नकारात्मक स्थितिहरू समाधान गर्न चाहन्छन्। तिनीहरू यी वास्तविक समस्याहरू समाधान गर्न अगुवा र कामदारहरूले स्पष्टसित र पूर्ण रूपमा सत्यता सङ्गति गर्न सकून् भन्‍ने उत्कट आशा गर्छन्। यदि कुनै मण्डली झूटा अगुवाहरूले शक्ति चलाउने मण्डली हुन्छ भने, के यी वास्तविक समस्याहरूलाई समाधान गर्न सकिन्छ? झूटा अगुवाहरूले परमेश्‍वरका चुनिएका मानिसहरूको हृदय बुझ्दैनन्, न त तिनीहरूले यी मानिसहरूका कठिनाइहरू नै देख्‍न सक्छन्। बरु, तिनीहरूले शब्द र धर्मसिद्धान्तहरू बोलिरहन्छन् र उच्च र खोक्रा विचारहरूबारे फलाकिरहन्छन्, जसले परमेश्‍वरका चुनिएका मानिसहरूमा ठूलो निराशा सिर्जना गर्छ। अझै को चाहिँ नियमित रूपले भेलाहरूमा सहभागी हुन चाहन्छ र? के झूटा अगुवाहरूले परमेश्‍वरका अभिप्रायहरूको ख्याल राख्न सक्छन्, र दुष्ट मानिसहरू, अविश्‍वासीहरू, अवसरवादीहरू, र छाडा मानिसहरू, जो दुष्ट छन् र सांसारिक कुराहरू मन पराउँछन्, तिनीहरूलाई परमेश्‍वरका वचन र मागहरूअनुसार मण्डलीबाट सफा गर्न, परमेश्‍वरका चुनिएका मानिसहरूलाई हस्तक्षेप गर्न र बाधा दिनबाट रोक्न, र परमेश्‍वरका चुनिएका मानिसहरूलाई सामान्य मण्डली जीवन जिउन सक्षम बनाउन सक्छन्? के झूटा अगुवाहरूले यो कुरा हासिल गर्न सक्छन्? सक्दैनन्। जब कसैले यस्तो अनुरोध गर्छ, तब झूटा अगुवाहरूले के भन्छन्? “तिमी कति झमेलामय छौ! के तिमीलाई लाग्छ कि परमेश्‍वरलाई प्रेम गर्ने र कर्तव्य निभाउँदा बफादार हुन चाहने एउटै व्यक्ति तिमी मात्र हौ? त्यस्तो चाहना कसलाई हुँदैन र? तिनीहरूले पनि परमेश्‍वरमा विश्‍वास गर्छन् र तिनीहरू पनि परमेश्‍वरद्वारा चुनिएका हुन्। तिनीहरूसँग केही समस्याहरू भए पनि हामीले तिनीहरूलाई सही तरिकाले व्यवहार गर्नुपर्छ। सधैँ अरूको गल्ती नकोट्याऊ। अवसरको फाइदा लिएर आत्मचिन्तन गर, र आफूलाई अझै राम्ररी चिन; तिमीले सहनशील र धैर्य हुन सिक्‍नैपर्छ।” झूटा अगुवाहरू अलमल्ल र अन्धा हुन्छन्, र फरक-फरक प्रकारका मानिसहरूलाई कसरी व्यवहार गर्नुपर्छ भन्‍नेबारे तिनीहरूसित कुनै सिद्धान्त हुँदैन। तिनीहरूले प्रतिबन्धित गरिनुपर्ने वा निकालिनुपर्ने मानिसहरूलाई छर्लङ्गै देख्‍न सक्दैनन्, बरु यी मानिसहरूलाई मण्डलीमा आफूले चाहेको कुरा गर्न र तानासाही व्यवहार गर्न छूट दिन्छन्, तिनीहरूलाई आफ्नो कार्यव्यवहार सञ्चालन गर्न प्रशस्त ठाउँ दिन्छन्, जसले गर्दा मण्डली गन्जागोल बन्छ, यहाँसम्म कि कति मण्डलीहरूमा रहेको विविधताको स्तरलाई त एउटै वाक्यांशले व्याख्या गर्नसमेत सकिन्छ: ती साँच्चिकै खिच्रिमिच्रिको झोला बन्छन्। दुष्ट मानिसहरू, अविश्‍वासीहरू, व्यभिचारीहरू, स्थानीय तानासाहहरू, र अलिकति खतरा आइपर्दा मण्डली र दाजुभाइ-दिदीबहिनीहरूलाई विश्वासघात गर्ने कति मानिसहरूसमेत यी मण्डलीहरूमा सँगै मिसिएका हुन्छन्। झूटा अगुवाहरूले यी मानिसहरू छर्लङ्ग देख्‍न सक्दैनन्, र तिनीहरूलाई तह लगाउने वा सम्बोधन गर्ने गर्दैनन्। त्यसकारण, त्यस्ता अन्धा र संवेदनशून्य झूटा अगुवाहरूको अगुवाइमा, परमेश्‍वरका चुनिएका मानिसहरू सुरक्षित हुन सक्दैनन्, र मण्डलीको काम र मण्डली जीवनको सामान्य सुव्यवस्था पनि अवश्य नै कायम राख्‍न सकिँदैन। सत्यतालाई प्रेम गर्ने र सत्यतालाई स्विकार्न इच्छुक हुनेहरूले यस्तो मिश्रित मण्डली जीवनमा कसरी सत्यता बुझ्न र प्राप्त गर्न सक्छन् र? के ती मानिसहरूलाई हृदयमा पीडा महसुस हुनेछैन र? यदि मण्डली अगुवाले मण्डलीको काम, मण्डली जीवनको सामान्य सुव्यवस्था, वा दाजुभाइ-दिदीबहिनीहरूका लागि कर्तव्य निर्वाह गर्ने वातावरण उचित रूपमा कायम राख्‍न सक्दैन, वा यी कुराहरूको सुरक्षा सुनिश्‍चित गर्न सक्दैन भने, यो अगुवा निस्सन्देह झूटो अगुवा हो। तिनीहरूलाई किन झूटो अगुवाको उपाधि दिइन्छ? किनभने तिनीहरू अन्धा र संवेदनशून्य हुन्छन्, जसले गर्दा दुष्ट मानिसहरूले मण्डलीको काममा बाधा र अवरोध ल्याउने घटनाहरू बारम्बार घटित हुन्छन्; अझ भन्‍ने हो भने, यसले परिणामहरू ल्याइसकेको हुँदा पनि, तिनीहरूले तुरुन्तै र सही रूपमा समस्याहरू सम्हाल्न र समाधान गर्न सक्दैनन्, न त तिनीहरूले मण्डलीको काम र दाजुभाइ-दिदीबहिनीहरूको मण्डली जीवनलाई उचित रूपमा कायम राख्‍न नै सक्छन्। नम्र रूपमा भन्दा, त्यस्ता अगुवाहरू आफ्नो काममा सक्षम हुँदैनन्; ठ्याक्‍कै भन्दा, तिनीहरू आफ्नो जिम्मेवारीमा गम्भीर रूपमा असफल भइरहेका हुन्छन्। अगुवाका रूपमा सेवा गरे पनि, तिनीहरूले दुष्ट मानिसहरूका हित र शैतानका नोकरहरूका हितहरूको रक्षा गर्छन्, तर मण्डलीको काम र परमेश्‍वरका चुनिएका मानिसहरूको जीवन प्रवेशलाई बेवास्ता गर्छन्। तिनीहरूले दाजुभाइ-दिदीबहिनीहरूलाई हानि हुने गरी मण्डली जीवनमा बाधा र अवरोध ल्याउने ती दुष्ट मानिसहरूको रक्षा गर्छन् र तिनीहरूलाई छूट दिन्छन्। तिनीहरूको क्षमता र प्रकटीकरणहरूका आधारमा हेर्दा, तिनीहरू क्षमतामा कमजोर र आफ्नो काममा अयोग्य मात्र हुन्छन्, र तिनीहरूलाई ख्रीष्टविरोधीका रूपमा चित्रण गर्न मिल्दैन, तर मण्डलीका काममा तिनीहरूका कार्यका परिणामहरू गम्भीर हुन्छन्। तिनीहरूका कार्यहरूको प्रकृति ख्रीष्टविरोधीहरूले स्वतन्त्र राज्यहरू स्थापना गर्ने र दाजुभाइ-दिदीबहिनीहरूलाई दमन गर्ने कार्यको जस्तै नै हुन्छ। दुवैले दुष्ट मानिसहरूलाई संरक्षण र छूट दिन्छन्, र शैतानका नोकरहरूलाई मण्डलीमा आफूले चाहेअनुसारका क्रियाकलाप गर्न छूट दिन्छन्। यति मात्र हो कि झूटा अगुवाहरूले ख्रीष्टविरोधीहरूले जस्तो खुलस्त र निर्लज्ज रूपमा दुष्कर्म गर्ने र मण्डलीको काममा बाधा दिने गर्दैनन्। तिनीहरूले जानीजानी मानिसहरूलाई आफूतिर आकर्षित गर्ने र आफ्नो कुरा पालन गर्न लाउने गर्दैनन्, तर अन्तिम परिणाम ख्रीष्टविरोधीहरूले स्वतन्त्र राज्यहरू स्थापना गर्ने कार्यको जस्तै नै हुन्छ। दुवैको परिणामस्वरूप सत्यतालाई प्रेम गर्ने र इमानदारीका साथ कर्तव्य निर्वाह गर्ने दाजुभाइ-दिदीबहिनीहरूले नै हानि र बरबादी भोग्नुपर्छ, र बाँच्नका लागि तिनीहरूसँग कुनै उपाय बाँकी रहँदैन। यस्तो वातावरण र मण्डली जीवनमा, इमानदारीका साथ कर्तव्य निर्वाह गर्ने दाजुभाइ-दिदीबहिनीहरूलाई जीवनमा प्रगति गर्न निकै गाह्रो हुन्छ, र तिनीहरूलाई आफ्नो कर्तव्य सामान्य रूपमा पूरा गर्न पनि निकै गाह्रो हुन्छ। स्वाभाविक रूपमा, सुसमाचार फैलाउने काम र मण्डलीका विभिन्‍न कामहरूमा पनि ठूलो बाधा पुग्छ र ती सामान्य रूपमा अघि बढ्न सक्दैनन्। बाह्रौँ जिम्मेवारीका सम्बन्धमा हामीले चिरफार गरिरहेको झूटा अगुवाहरूको पहिलो प्रकटीकरण यो हो—आफ्नो वरपर देखा पर्ने मानिस, घटना, र कामकुराहरूलाई ध्यान नदिनु र छर्लङ्गै देख्‍न नसक्नु। त्यस्ता मानिसहरूलाई झूटा अगुवाका रूपमा चित्रण गर्न यो प्रकटीकरण नै पर्याप्त छ।

आ. झूटा अगुवाहरूले मण्डलीको काममा बाधा र अवरोध ल्याउने मानिसहरूलाई सिद्धान्तहरूअनुसार सम्हाल्दैनन्

अगुवा र कामदारहरूको बाह्रौँ जिम्मेवारीमा उल्लेख गरिएको दोस्रो कामको सन्दर्भमा, हामी झूटा अगुवाहरूका प्रकटीकरणहरू खुलासा र चिरफार गर्नेछौँ। यो दोस्रो काम भनेको अगुवा र कामदारहरूले समस्याहरू पहिचान भएपछि तिनलाई तुरुन्तै समाधान गर्न सत्यता सिद्धान्तहरू प्रयोग गर्नुपर्छ भन्‍ने कुरा हो। तर, झूटा अगुवाहरू यो काममा पनि अयोग्य हुन्छन्। त्यसकारण, हामीले चिरफार गर्न लागेको झूटा अगुवाहरूको दोस्रो प्रकटीकरण भनेको तिनीहरूलाई परमेश्‍वरको काम र मण्डली जीवनको सामान्य सुव्यवस्थामा बाधा र अवरोध ल्याउने विभिन्‍न मानिस, घटना, र कामकुराहरू सम्हाल्ने सिद्धान्तहरू थाहा हुँदैन भन्‍ने कुरा हो। जब झूटा अगुवाहरू मण्डली जीवनमा सहभागी हुन्छन्, तब तिनीहरूले परमेश्‍वरका वचनहरू खान्छन्-पिउँछन् र परमेश्‍वरका वचनहरू प्रार्थनार्थ पढ्छन्, तैपनि तिनीहरूले परमेश्‍वरका वचनहरूको अर्थ के हो भनेर कहिल्यै बुझ्दैनन्, परमेश्‍वरले भन्‍नुभएका सबै कुराका सिद्धान्तहरू कहिल्यै बोध गर्दैनन्, र विभिन्‍न मामलाहरूका लागि परमेश्‍वरले तोक्‍नुभएका सिद्धान्त र मानकहरू जान्दैनन्। यसले झूटा अगुवाहरूमा सत्यता बुझ्ने क्षमताको कमी हुन्छ र तिनीहरूको क्षमता अत्यन्तै कमजोर हुन्छ भनेर थप प्रमाणित गर्छ। कति मानिसहरू भन्छन्, “तपाईंले तिनीहरूको क्षमता कमजोर छ भनेर कसरी भन्‍न सक्‍नुहुन्छ? तिनीहरूले धेरै राम्रो खाना बनाउँछन्, स्टाइलिस लुगा लगाउँछन्, र अरूसँग अन्तरक्रिया गर्दा मिठो तरिकाले बोल्छन्; र सबैलाई तिनीहरूको कुरा सुन्‍न मनपर्छ।” के व्यक्तिको रूपले उसको सारको प्रतिनिधित्व गर्न सक्छ? के केही बाहिरी कुराहरू राम्ररी गर्न सक्‍नुको अर्थ तिनीहरूमा राम्रो क्षमता छ भन्‍ने हुन्छ? कुनै पनि कुरालाई मूल्याङ्कन, मापन, र चित्रण गर्नका लागि, सधैँ सही मानक हुनैपर्छ। व्यक्तिको क्षमता मापन गर्ने मानक भनेको उसले शुद्ध रूपमा परमेश्‍वरका वचनहरू बुझ्छ कि बुझ्दैन भन्‍ने कुरा हो। यी मानिसहरूको क्षमता कमजोर छ भन्‍नाले मुख्यतया सत्यता बुझ्ने तिनीहरूको क्षमताको कमी जनाउँछ। हामी व्यक्तिको क्षमतालाई परमेश्‍वरका वचनहरू बुझ्ने उसको क्षमताका आधारमा मापन गर्छौं। के यो अत्यन्तै वस्तुगत र निष्पक्ष कुरा होइन र? (हो।) सृजित प्राणीका रूपमा, यदि तैँले सृष्टिकर्ताका वचनहरू बुझ्न सक्दैनस् भने, तँसँग के क्षमता हुन्छ? के तेरो दिमागले काम गर्छ? त्यस्तो व्यक्तिसँग मानव क्षमताको कमी हुन्छ; उसको क्षमता यति कमजोर हुन्छ कि उसले परमेश्‍वरका वचनहरूसमेत बुझ्न सक्दैन—के त्यस्तो व्यक्तिले परमेश्‍वरमा विश्‍वास गर्ने व्यक्तिका रूपमा सत्यता प्राप्त गर्न सक्छ?

अब हामी झूटा अगुवाहरूको दोस्रो प्रकटीकरणको सङ्गति र चिरफार गर्नेछौँ। झूटा अगुवाहरूलाई मण्डलीको काममा बाधा र अवरोध ल्याउनेहरूलाई कसरी निराकरण गर्ने भन्‍ने कुरा थाहा हुँदैन र तिनीहरूले विभिन्‍न मानिस, घटना, र कामकुराहरू खुट्ट्याउन सक्दैनन्। झूटा अगुवाहरूको क्षमता कमजोर हुन्छ, तिनीहरूमा सत्यता बुझ्ने क्षमताको कमी हुन्छ, र परमेश्‍वरका वचनहरू बोध गर्ने क्षमता हुँदैन भन्‍ने कुरा देखाउन यो नै पर्याप्त छ। उदाहरणका लागि, कुनै व्यक्तिले जो अगुवा हो ऊप्रति सधैँ अवज्ञा गर्छ। झूटा अगुवाहरूले पनि यस व्यक्तिमा समस्याहरू भएको देख्न सक्छन् र ऊ दुष्ट व्यक्ति र ख्रीष्टविरोधीजस्तो देखिन्छ भन्‍ने महसुस गर्न सक्छन्। तिनीहरूले कामकुराबारे केही सुरागहरू पत्ता लगाउन सक्छन्, जुन त्यति खराब कुरा होइन। तर यदि तैँले तिनीहरूलाई “के कुराले गर्दा तपाईंले ऊ ख्रीष्टविरोधी र दुष्ट व्यक्तिजस्तो देखिन्छ भनेर भन्‍नुभयो? के प्रमाणका रूपमा खास प्रकटीकरणहरू छन्? के तपाईँले ऊ सधैँ जोसुकै अगुवाविरुद्ध अवज्ञाकारी हुने भएकै कारण ऊ ख्रीष्टविरोधी र दुष्ट व्यक्ति हो भनेर निर्धारित गर्न मिल्छ? उसलाई यसरी चित्रण गर्न त्यो मात्रै पर्याप्त हुँदैन; यो त स्वभावको कुरा मात्र हो, अहङ्कार र आत्म-धार्मिकताको समस्या मात्रै हो। के उसमा ख्रीष्टविरोधीको प्रकृति छ? के ऊ सत्यताप्रति वितृष्ण र सत्यतालाई घृणा गर्ने व्यक्ति हो? के उसले मण्डलीको काममा बाधा दिएको छ? के उसले सबै अगुवा र कामदारहरूलाई झूटा अगुवा र ख्रीष्टविरोधीका रूपमा दोषी ठहर्‍याएको छ? के उसले यीमध्ये कुनै काम गरेको छ?” भनेर सोधिस् भने, तिनीहरूले “त्यस्तै देखिन्छ” भनेर जबाफ दिन्छन्। त्यसपछि, यदि तैँले “त्यसोभए हामीले उसलाई कसरी चित्रण गर्नु र सम्हाल्नुपर्छ?” भनेर सोधिस् भने, तिनीहरूले थाहा छैन भन्छन्। यदि तैँले “यस्तो व्यक्तिका हकमा, के हामीले उसलाई चेतावनी दिनुपर्छ, र दाजुभाइ-दिदीबहिनीहरूलाई समझशक्ति प्राप्त गर्न मद्दत गर्न, के उसको खुलासा गर्नुपर्छ?” भनेर सोधिस् भने तिनीहरूलाई त्यो पनि थाहा हुँदैन। यो त अनभिज्ञ हुने र कुनै पनि कुरा छर्लङ्ग देख्‍न नसक्‍ने अवस्था हो। तिनीहरूले केही सुरागहरू देख्‍न त सक्छन् तर तिनीहरूलाई त्यस्ता मानिसहरूलाई सिद्धान्तहरूअनुसार कसरी चित्रण गर्ने वा सम्हाल्ने भन्‍ने थाहा हुँदैन। के तिनीहरूले वास्तविक समस्याहरू समाधान गर्न सक्छन्? के तिनीहरूले परमेश्‍वरका चुनिएका मानिसहरूलाई पाठहरू सिक्न मद्दत गर्न सक्छन्? त्यस्ता व्यक्तिहरू दुष्ट मानिस र ख्रीष्टविरोधी हुने हुनाले, तिनीहरूलाई ढिलोचाँडो निष्कासित गरिनेछ। तर, यदि तैँले तिनीहरूलाई कुनै दुष्ट कार्यहरू गर्नुभन्दा पहिले नै निकालिस् वा अलग गरिस् भने, तिनीहरूले अवज्ञा गर्नेछन्, र तैँले किन त्यसो गरिस् भनेर दाजुभाइ-दिदीबहिनीहरूले बुझ्न सक्‍नेछैनन्। त्यसकारण, तिनीहरूलाई केही समयका लागि आफ्नो चलखेल देखाउन दिनु आवश्यक हुन्छ। जब तिनीहरूका दुष्ट कार्यहरू झन्झन् स्पष्ट हुँदै जान्छन्, र जब तिनीहरूले भ्रम र आधारहीन अफवाहहरू फैलाउन, दाजुभाइ-दिदीबहिनीहरूलाई बहकाउन र आफ्नो पक्षमा पार्न खोज्न, शक्ति र प्रभावका लागि प्रतिस्पर्धा गर्न, स्वतन्त्र राज्य स्थापना गर्न, र मण्डलीको काम भत्काउने प्रयास गर्न थाल्छन्, तब धेरैजसो मानिसहरूले स्पष्ट रूपमै तिनीहरूको प्रकृति सार पहिचान गर्न सक्‍नेछन्, र स्वाभाविक रूपमै तिनीहरू उनीहरूलाई खुलासा गर्न, खुट्ट्याउन, र इन्कार गर्न खडा हुन सक्‍नेछन्। त्यसपछि, तैँले तिनीहरूलाई निकाल्न र सत्यता सिद्धान्तहरूअनुसार तह लगाउन सक्‍नेछस्। यसरी काम गर्दा मात्रै दाजुभाइ-दिदीबहिनीहरूलाई समझशक्ति विकास गर्न मद्दत मिल्‍नेछ। के झूटा अगुवाहरूले समस्याहरूलाई यसरी सम्हाल्न र समाधान गर्न सक्छन्? झूटा अगुवाहरूमा यो क्षमता र बुद्धिको कमी हुन्छ। के तैँले दुष्ट मानिसहरू र ख्रीष्टविरोधीहरूलाई तुरुन्तै निराकरण गर्न सक्‍ने कुनै झूटा अगुवा देख्छस्? एउटा पनि देख्दैनस्। त्यसकारण, झूटा अगुवाहरूले दुष्ट मानिसहरूको बाधा र ख्रीष्टविरोधीहरूको बहकाउबाट दाजुभाइ-दिदीबहिनीहरूलाई बिलकुलै सुरक्षा दिनेछैनन्। धेरैजसो झूटा अगुवाहरूले बर्खास्त भएपछि आफूलाई चिन्‍न नसक्‍ने मात्र होइन, तिनीहरूले धेरै गुनासोसमेत गर्छन्, र परमेश्‍वरको घरले तिनीहरूसँग अनुचित व्यवहार गर्‍यो भनेर गनगन गर्छन्, यो त “नदी तरेपछि पुल नभत्काऊ; भारी झारेपछि गधा नमार” भनेजस्तै भयो भनेर भन्छन्, र तिनीहरूले मेहनत गरे पनि कुनै कदर प्राप्त नगरेको र तिनीहरू अन्यायमा परेको दाबी गर्छन्। यदि तैँले तिनीहरूलाई झूटा अगुवाका रूपमा खुलासा गरिस् भने, तिनीहरू अवज्ञाकारी नै रहन्छन्, र यस्तो सोच्छन्: “मैले अगुवाका रूपमा धेरै वर्ष सेवा गरेँ; मैले कुनै उपलब्धि हासिल नगरे पनि कम्तीमा कठिनाइ त सहेँ। मलाई किन बर्खास्त गरियो? यो त नदी तरेपछि पुल नभत्काऊ; भारी झारेपछि गधा नमार भनेजस्तै भयो!” तैँले तिनीहरूलाई जसरी खुलासा गरे पनि तिनीहरू अवज्ञाकारी नै रहन्छन्। तिनीहरूले यसोसमेत भन्छन्, “जब मैले ख्रीष्टविरोधी पत्ता लगाउँथेँ, तब म यति चिन्तित हुन्थेँ कि मुखमा प्राय घाउ आउँथ्यो र म राम्ररी सुत्न सक्दिनथेँ। यदि म झूटो अगुवा भएको भए मैले कसरी यस्तो बोझ लिन सक्थेँ?” तिनीहरूले कुनै पनि आवश्यक काम गर्थेनन्, तिनीहरू कुनै पनि काम गर्न सक्‍ने अवस्थामा हुन्थेनन्, र तिनीहरूलाई के गर्ने भनेरसमेत थाहा हुन्थेन, तैपनि तिनीहरूले अझै आफूलाई सराहना गर्न भ्याएका छन्। के यो समस्याग्रस्त कुरा होइन र? कति घिनलाग्दो कुरो!

मण्डलीमा पैदा हुने विभिन्‍न समस्याहरूका सम्बन्धमा, झूटा अगुवाहरूलाई ती समस्याहरू मण्डलीको काममा बाधा र अवरोध ल्याउने प्रकृतिका हुन् भन्‍ने कुरा स्पष्ट रूपमै थाहा हुन्छ, तैपनि तिनीहरूले तिनलाई बेवास्ता गर्छन्। स्पष्ट समस्याहरू देख्दा, तिनीहरूले झारा मात्र टार्छन् र अत्यन्तै महत्त्वपूर्ण, सारभूत समस्याहरू खुलासा गर्ने आँट गर्दैनन्। तिनीहरूले समस्याहरूलाई ठोस रूपमा सम्बोधन नगरी, केवल घुमाउरो पाराले सङ्केतहरू दिँदै र केही अर्तीहरू दिँदै धर्मसिद्धान्त प्रचार गर्छन्, र कुरो त्यतिमै सक्‍किन्छ। दुष्ट मानिसहरू र ख्रीष्टविरोधीहरू सामना गर्दा, तिनीहरू अन्योलमा पर्छन्, र तिनीहरूसँग यसको कुनै सम्बन्ध नै नभएजसरी उदासीनताको मनोवृत्ति अपनाउँछन्। तिनीहरूलाई यी समस्याहरूलाई कुन रूपमा लिने भन्नका लागि सबैभन्दा उचित तरिका के हो, समस्याहरू समाधान गर्न के भन्‍ने, दाजुभाइ-दिदीबहिनीहरूलाई कसरी सुरक्षा दिने भन्‍ने थाहै हुँदैन, र तिनीहरूसँग कुनै बोझ पनि हुँदैन। तिनीहरूसँग अलिकति सद्भाव मात्रै हुन्छ: “मलाई तिमी दुष्ट व्यक्ति हौ भन्‍ने थाहा छ। म तिमीलाई दाजुभाइ-दिदीबहिनीहरूलाई बाधा दिन र हानि गर्न दिनेछैनँ। म यो पदमा रहुन्जेलसम्‍म, मैले दाजुभाइ-दिदीबहिनीहरूलाई सुरक्षा दिनुपर्छ र अन्त्यसम्मै आफ्नो जिम्मेवारी पूरा गर्नुपर्छ।” यसको के फाइदा? के तैँले समस्या समाधान गरेको छस् र? तँ चिन्ता गर्नमा व्यस्त हुँदा, के ख्रीष्टविरोधीहरू निष्क्रिय नै रहनेछन् र? के तिनीहरूले मण्डलीको काममा बाधा दिन छोड्नेछन् र? जब तिनीहरूले तँ व्यर्थको कायर अगुवा होस्, कुनै बुद्धि नभएको र पक्कै कार्य सामर्थ्य नभएको सास फेर्न मात्र जन्मेको व्यक्ति होस् भन्‍ने देख्छन्, तब तिनीहरूले तँलाई बिलकुलै गम्भीर रूपमा लिनेछैनन्। धेरैजसो ख्रीष्टविरोधीहरू र दुष्ट मानिसहरू अत्यन्तै चतुर र कुटिल हुन्छन्। तिनीहरूले दाजुभाइ-दिदीबहिनीहरूलाई बहकाउँछन् र बाधा दिन्छन्, र तँसित तिनीहरूलाई रोक्‍ने वा प्रतिबन्धित गर्ने कुनै उपाय हुँदैन। न त तँलाई समस्याहरू समाधान गर्न कोबाट मद्दत खोज्ने भन्‍ने नै थाहा हुन्छ; तँ बस चिन्तित र व्याकुल हुन्छस्, र प्रार्थना गर्दै रुन्छस्। तँ अत्यन्तै दयनीय देखिन्छस्; तैँले परमेश्‍वरका अभिप्रायहरूको अत्यन्तै ख्याल गर्ने र दाजुभाइ-दिदीबहिनीहरूको अत्यन्तै वास्ता गर्ने जस्तो देखिन्छ। ख्रीष्टविरोधीहरूजस्ता यति स्पष्ट दुष्ट मानिसहरूलाई समेत तैँले सम्बोधन गर्न सक्दैनस्। तैँले सत्यताअनुसार ख्रीष्टविरोधीहरूका कार्य र व्यवहारहरू चिरफार गर्न सक्दैनस्, न त तैँले दाजुभाइ-दिदीबहिनीहरूलाई समझशक्ति विकास गर्न मद्दत गर्नका लागि ख्रीष्टविरोधीहरूका अभिप्राय, मनसाय, र व्यवहारहरू सार्वजनिक रूपमा खुलासा गर्न नै सक्छस्। तैँले यीमध्ये कुनै पनि काम गर्न सक्दैनस्। कति झूटा अगुवाहरूले त यसोसमेत भन्छन्, “कसैले पनि ख्रीष्टविरोधीहरूको खुलासा गर्नु हुँदैन। यदि दाजुभाइ-दिदीबहिनीहरूलाई तिनीहरू ख्रीष्टविरोधी हुन् भन्‍ने थाहा भयो र तिनीहरू टाढा बसे भने, ख्रीष्टविरोधीहरूले बदला लिन खोज्नेछन्।” के यो बेकामे कायर हुनु होइन र? के त्यस्ता मानिसहरूले मण्डलीको काम सम्हाल्न सक्छन्? के तिनीहरूले दाजुभाइ-दिदीबहिनीहरूलाई सामान्य मण्डली जीवन जिउन सक्ने गरी सुरक्षा दिन सक्छन् र? यो समस्या समाधान गर्ने कस्तो विधि हो? केही नभइरहेको अवस्थामा तिनीहरूले अनवरत रूपमा धर्मसिद्धान्तहरू प्रचार गर्न सक्छन्, तर जब केही आइपर्छ, तब तिनीहरू अन्योलमा पर्छन् र भ्रमित हुन्छन्, र रुन मात्रै सक्छन्। के तिनीहरू व्यर्थका कायर होइनन् र? दाजुभाइ-दिदीबहिनीहरूलाई ख्रीष्टविरोधीहरूले बहकाएको र दुष्ट मानिसहरूले बाधा दिएको देख्दा, तिनीहरूले केही सोच्नै सक्दैनन्, र तिनीहरूसँग प्रतिक्रिया जनाउने कुनै उपाय हुँदैन। तिनीहरूलाई तुलनात्मक रूपमा अलिक इन्साफको बोध भएका, मानवता भएका, अनि सत्यता स्विकार्न सक्ने दाजुभाइ-दिदीबहिनीहरूसँग एकताबद्ध हुने, सँगै सङ्गति गर्ने, यी समस्याहरू समाधान गर्न परमेश्‍वरका वचनहरू प्रयोग गर्ने, र ख्रीष्टविरोधीहरूलाई खुलासा गर्ने र खुट्याउने सबैभन्दा आधारभूत कामसमेत गर्न आउँदैन। के त्यस्तो व्यक्ति खत्तम होइन र? (हो।) कति झूटा अगुवाहरू अत्यन्तै सतर्क, कायर, र काम नलाग्‍ने हुन्छन्। तिनीहरू कति हदसम्म कायर र काम नलाग्‍ने हुन्छन्? जब दुष्ट मानिसहरू मण्डलीको काममा बाधा र अवरोध दिन आउँछन्, र अत्यन्तै कठोर र अहङ्कारी रूपमा बोल्छन्, तब तिनीहरू यति डराउँछन् कि तिनीहरू काँप्छन्, र सोच्छन्, “म तिनीहरूलाई निराकरण गर्ने आँट गर्दिनँ। तिनीहरू खतरनाक छन्; तिनीहरू संसारका दुष्ट व्यक्ति हुन्। यदि मैले दाजुभाइ-दिदीबहिनीहरूलाई सुरक्षा दिन तिनीहरूको खुलासा गरेँ भने, तिनीहरूले अवश्य नै मेरो विरुद्ध केही न केही फेला पार्नेछन् र प्रतिकार गर्नेछन्। त्यसपछि त म कसरी अगुवा रहिरहन सक्छु र? तिनीहरूलाई म कहाँ बस्छु भन्ने थाहा छ। के तिनीहरूले मेरो परिवारलाई हानि गर्नेछन्? के तिनीहरूले मलाई परमेश्‍वरमा विश्‍वास गरेकोमा रिपोर्ट गर्नेछन्?” त्यस्ता झूटा अगुवाहरूले मण्डलीको कामको जिम्मेवारी लिन सक्दैनन्। तिनीहरू चरम डरका कारण निष्क्रियतामा डुबिरहन्छन्; स्वाभाविक रूपमा, तिनीहरूले त्यस्ता समस्याहरू र त्यस्ता मानिसहरूलाई सम्हाल्ने सिद्धान्तहरू पनि बिलकुलै बुझ्न सक्दैनन्। मण्डलीको काममा बाधा र अवरोध ल्याउने व्यक्ति भनेर चित्रण गरिएको कुनै पनि व्यक्ति कहिलेकाहीँ मात्र गल्ती गर्ने व्यक्ति हुँदैन। बरु, तिनीहरूको मानवता यति दुष्ट हुन्छ कि तिनीहरूले सधैँ लापरवाह रूपमा गलत कार्यहरू गरिरहेका हुन्छन् र धेरै किसिमका दुष्ट कार्यहरू गरिरहेका हुन्छन्। त्यस्ता व्यक्तिहरूमा निस्सन्देह दुष्ट मानिसहरूको सार हुन्छ। दुष्ट मानिसहरू सम्हाल्न पनि केही बुद्धिमानी विधिहरू चाहिन्छ। तैँले पृष्ठभूमि र वातावरण के छ र दुष्ट मानिसहरूले निराकरण भएपछि के-कस्ता कार्यहरू गर्न सक्छन्, र यसले मण्डलीमा समस्या ल्याउन सक्छ कि सक्दैन भन्ने कुरा ख्याल गर्नुपर्छ। यी पक्षहरूलाई ध्यान दिएर विचार गरेपछि मात्रै तैँले उक्त मामलालाई सत्यता सिद्धान्तहरूअनुरूप र बुद्धि प्रयोग हुनेगरी उचित रूपमा सम्हाल्न सक्छस्। सत्यता बुझेका मानिसहरूले त्यस्ता समस्याहरू सम्हाल्दा अचेतन रूपमै सिद्धान्तहरू बुझ्छन्। यो काम गर्ने क्रममा, तिनीहरूले विभिन्‍न मानिसहरूलाई कसरी व्यवहार गर्ने भनेर विस्तारै बुझ्दै जान्छन्, र तरिका र विधिहरू विकास गर्छन्, र तिनीहरूको हृदयमा बुद्धि पलाउँछ। तर झूटा अगुवाहरूमा यी तरिका, विधि, र बुद्धि हुँदै हुँदैन। किनभने तिनीहरूले परमेश्‍वरका अभिप्रायहरूलाई ख्याल गर्दैनन्; तिनीहरूले परमेश्‍वरको घरको काममा असर पर्छ कि पर्दैन, वा अगुवा र कामदारहरूले खतरा सामना गर्नेछन् कि छैनन् भन्‍ने कुरालाई ख्याल गर्दैनन्। तिनीहरूले यी कुराहरूलाई ख्याल नगर्ने हुनाले, तिनीहरूले सिद्धान्तहरूबिना र अझ बुद्धिबिना मामलाहरू सम्हाल्छन्। झूटा अगुवाहरूले यी समस्याहरू सम्हाल्न सक्दैनन् र ती कुराहरूबाट पाठहरू सिक्दैनन्, र यसले प्रमाणित गर्छ कि तिनीहरू सिक्न अनिच्छुक छन्, अयोग्य छन्, र तिनीहरू उचित कामहरूलाई बेवास्ता गर्छन्, र कुनै पनि काम गर्न सक्षम हुँदैनन्। जब तिनीहरूले दुष्ट मानिसहरू र ख्रीष्टविरोधीहरूले दुष्टता गरिरहेका र बाधाहरू ल्याइरहेका देख्छन्, तब तिनीहरूले न त यी मानिसहरूको खुलासा गर्छन् न त समस्याहरू नै समाधान गर्छन्। तिनीहरूले मण्डलीको काम वा परमेश्‍वरका चुनिएका मानिसहरूको जीवन प्रवेशप्रति कुनै ध्यान नदिई आफ्नै हितहरूको रक्षा गर्नेबारे मात्रै विचार गर्छन्। कति झूटा अगुवाहरूले आफूभन्दा शक्तिशालीहरूको डर मान्दामान्दै पनि कमजोरहरूलाई हेप्छन्; तिनीहरूले तुलनात्मक रूपमा सोझा मानिसहरूलाई अथक रूपमा हेप्छन् र आफ्नो शक्तिको धाक देखाउँछन्, तर दुष्ट मानिसहरू र ख्रीष्टविरोधीहरू भेट्दा, तिनीहरू मुस्कुराउने र चापलुसी गर्ने मात्र गर्छन्। के परमेश्‍वरले त्यस्ता सिद्धान्तहीन झूटा अगुवा र झूटा कामदारहरूलाई मन पराउन सक्‍नुहुन्छ? अवश्य नै सक्‍नुहुन्‍न। के परमेश्‍वरको घरले कमजोरलाई हेप्ने र बलियाको डर मान्‍ने, र इन्साफको बोध नभएका मानिसहरूलाई अगुवा र कामदार बन्न संवर्धन गर्न सक्छ? अवश्य नै सक्दैन! यी सबै मानिसहरू कुनै विवेक वा समझ नभएका र सत्यता पटक्‍कै नस्विकार्ने अविश्‍वासी र गैरविश्‍वासी हुन्, र परमेश्‍वरको घर तिनीहरूलाई चाहँदैन।

जब कुनै झूटो अगुवाको काममा समस्याहरू देखा पर्छन्, तब उसको प्रतिक्रिया सधैँ जिम्मेवारीबाट पछि हट्नु नै हुन्छ। उसको सबैभन्दा आम भनाइ यस्तो हुन्छ, “मैले तिनीहरूसँग सङ्गति गरेको छु।” यसको तात्पर्य “मैले आफूले बताउनुपर्ने सबै कुरा बताइसकेको छु, त्यसकारण केही गडबड भयो भने त्यो तिनीहरूको जिम्मेवारी हो। त्योसँग मेरो कुनै सम्बन्ध हुँदैन” भन्ने हुन्छ। त्यसकारण “मैले तिनीहरूसँग सङ्गति गरेको छु” भन्‍ने वाक्य झूटा अगुवाहरूको मन्त्र र आदर्श वाक्य हो। यदि कुनै ख्रीष्टविरोधीले नियम आफ्‍नो हातमा लिएको, मनोमानी काम गरेको, र मण्डलीमा बाधा ल्याएको कुरा कुनै झूटा अगुवाले देख्यो भने, उसले सङ्गति र सहयोगको विधि पनि प्रयोग गर्छ। केही अर्ती र चेतावनीका शब्‍दहरू बोलेपछि, उसले अब ख्रीष्टविरोधी आज्ञाकारी र समर्पित हुनेछ, र उसले अबदेखि मानिसहरूलाई बहकाउने वा मण्डली जीवनमा बाधा दिने गर्नेछैन भन्‍ने अनुमान गर्छ। के यो मूर्ख अनुमान होइन र? ख्रीष्टविरोधीहरूका बाधाहरू प्रतिबन्धित गर्न यस्तो मूर्ख शैली प्रयोग गर्नु नै झूटा अगुवाले गर्ने काम हो, र यो साँच्‍चै नै पूर्ण रूपमा मूर्खतापूर्ण कुरा हो! झूटा अगुवाहरू व्यस्त काममा अन्धाधुन्ध लाग्नेबाहेक अरू केही गर्दैनन्। तिनीहरू आफूलाई सामान्य मामलाहरूमा मात्र व्यस्त राख्छन् तर आधारभूत काम गर्न असक्षम हुन्छन्। तिनीहरूले सत्यता स्विकार्न सक्‍नेहरूलाई मलजल गर्दैनन्, बाधा र अवरोध ल्याउनेहरूलाई प्रतिबन्धित गर्दैनन्, र बारम्बार चेतावनी दिँदा पनि लापरवाही रूपमा दुष्कर्म गरिरहने र परिवर्तन हुन नमान्‍नेहरूलाई निकाल्दैनन्। तिनीहरूले खासगरी ख्रीष्टविरोधीहरूले कसरी दुष्टता गर्छन् र बाधाहरू निम्त्याउँछन् भन्‍नेप्रति ध्यान दिँदैनन्। तिनीहरू उनीहरूलाई न त खुलासा गर्छन् न त खुट्ट्याउँछन्, न त तिनीहरू उनीहरूलाई निकाला वा निष्कासन नै गर्छन्, जसले गर्दा ख्रीष्टविरोधीहरूले दुष्टता गर्न र मण्डलीको काममा बाधा दिन पाउँछन्। तिनीहरूले वास्तै गर्दैनन् र ख्रीष्टविरोधीहरूका दुष्ट कार्यहरूसँग आफ्नो कुनै सम्बन्ध छैन भन्‍ने सोच्छन्। झूटा अगुवाहरूले आफ्नो काममा झारा टार्न मात्रै सक्छन्; तिनीहरूले सामान्य मामलाहरूको थोरै काम गर्छन् र त्यसपछि आफूले वास्तविक काम गरेको छु र अगुवा र कामदारका रूपमा मानकअनुरूप छु भन्‍ने सोच्छन्। मण्डलीको काममा जसले बाधा र अवरोध ल्याए पनि तिनीहरूले केवल केही धर्मसिद्धान्तहरू सुनाउँछन्, केही अर्तीहरू दिन्छन् र सम्झाउँछन्, अनि समस्या समाधान भयो भन्‍ने सोच्छन्। तिनीहरूले आफूलाई दिनभरि ठूलासाना दुवै कुराहरूमा व्यस्त राख्छन्, र आफूले राम्रो काम गरिरहेको भन्ठान्छन्। तिनीहरूले यसो भन्दै फुइँ लाउनेसमेत गर्छन्, “हाम्रो मण्डलीलाई हेर त। सबैलाई राम्रोसित प्रयोग गरिएको छ: सुसमाचार प्रचार गर्न सक्‍नेहरूले सुसमाचार प्रचार गरिरहेका छन्, भिडियो बनाउन सक्‍नेहरूले भिडियो बनाइरहेका छन्, गीत गाउन सक्‍नेहरूले भजन रेकर्ड गरिरहेका छन्—हाम्रो मण्डली जीवन फस्टाइरहेको छ!” तर, तिनीहरूले मण्डलीका धेरै गुप्त समस्याहरू फिटिक्‍कै देख्दैनन्। तिनीहरूले मण्डली जीवनमा निरन्तर बाधा र अवरोध ल्याउने ती दुष्ट मानिसहरू र अविश्‍वासीहरूलाई तह लाउने आँट गर्दैनन्, त्यसकारण तिनीहरू उनीहरूलाई बेवास्ता गर्छन्। मानिसहरूलाई आफूतिर आकर्षित गरेर आफ्नै साना समूहहरू बनाउने प्रयास गर्दै आफ्नै तरिकाले काम गर्ने ख्रीष्टविरोधीहरूप्रति तिनीहरूले आँखा चिम्लिन्छन्। तिनीहरूले धार्मिकताका लागि भोकाउने र तिर्खाउने नयाँ विश्‍वासीहरूले उठाउने धेरै प्रश्‍नहरूलाई सम्बोधन गर्न सक्दैनन्। यी वास्तविक समस्याहरू समाधान गर्ने उपायहरू खोज्नुको सट्टा, झूटा अगुवाहरू सधैँ यी कुराबाट तर्किन खोज्छन्, र अझै पनि “मण्डली जीवन फस्टाइरहेको छ” भन्‍ने दाबी गर्छन्। के यो ढोँग र ठगीमा संलग्‍न हुनु होइन र? झूटा अगुवाहरूले यी अविश्‍वासीहरू, दुष्ट मानिसहरू, र ख्रीष्टविरोधीहरूलाई ननिकाली वा निराकरण नगरी त्यतिकै मण्डलीमा छोड्छन्, र यसरी तिनीहरूलाई लापरवाही रूपमा दुष्कर्म गर्न र मण्डली जीवन पूरै अस्तव्यस्त पार्न दिन्छन्, र तिनीहरूले त्यो नदेखेको नाटक गर्छन्। त्यस्ता झूटा अगुवाहरू अत्यन्तै अन्धा हुन्छन्! तिनीहरूले अविश्‍वासी, दुष्ट मानिस, र ख्रीष्टविरोधीहरूका लागि सुरक्षा-छाताको काम गर्छन्, र यी पतित मानिसहरूलाई ननिकाल्नु भनेको परमेश्‍वरका चुनिएका मानिसहरूलाई प्रेम गर्नु र सुरक्षा दिनु हो भन्‍ने सोच्दै यसप्रति गर्व पनि गर्छन्। के यो मण्डलीको काममा बाधा र अवरोध ल्याउनु होइन र? के यो जानीजानी परमेश्‍वरको प्रतिरोध गर्नु र उहाँविरुद्ध जानु होइन र? तर झूटा अगुवाहरू यसबारे पूर्ण रूपमा अनभिज्ञ हुन्छन्। यदि तैँले तिनीहरूलाई यी वास्तविक समस्याहरू समाधान भएका छन् कि छैनन् भनेर सोधिस् भने, तिनीहरूले “मैले तिनीहरूलाई काटछाँट गरेको छु; मैले तिनीहरूसँग सङ्गति गरेको छु” भनेर भन्छन्, जसको आशय समस्याहरू समाधान भएका छन् र अब ऊसँग यी कुराहरूको कुनै सम्बन्ध छैन भन्‍ने हुन्छ। के यो जिम्मेवारीबाट पछि हट्नु होइन र? कुनै झूटो अगुवाका लागि, जब कसैले कुनै दुराचरण गर्छ, तब उसले सो उत्पीडकलाई झाराटारुवा तरिकाले काटछाँट गरेको छ र केही कुरा सम्झाएको र अर्ती दिएको छ भने, उसको काम पूरा भएको हुन्छ र उसले समस्या समाधान गरेको जस्तो गर्छ। के यो छलमा संलग्‍न हुनु होइन र? झुटा अगुवाहरू अविश्‍वासी, दुष्ट मानिस, र ख्रीष्टविरोधीहरूलाई पक्कै पनि समयमै निकाल्दैनन्, अनि यसो भन्दै भ्रामक बहाना बनाउँछन्, “मैले तिनीहरूसँग परमेश्‍वरका वचनहरू सङ्गति गरेँ, तिनीहरू सबैले आफूले गरेका कुरा चिनेर अफसोस माने, र तिनीहरू सबैले नै रुँदै अवश्य पश्‍चात्ताप गर्ने र अबदेखि आफ्‍नै स्वतन्त्र राज्य स्थापित गर्ने प्रयास नगर्ने भनेर भने।” के यी झूटा अगुवाहरूले बच्‍चाले नाटक गरेजसरी आफूलाई धोका दिइरहेका हुँदैनन् र? यी अविश्‍वासी, दुष्ट मानिस, र ख्रीष्टविरोधीहरू सबै सत्यताप्रति वितृष्ण मानिसहरू हुन्। तिनीहरू कसैले पनि सत्यता बिलकुलै स्विकार्दैनन्, र तिनीहरू परमेश्‍वरको मुक्तिका लक्षित पात्र होइनन्, बरु परमेश्‍वरका घिन र घृणाका लक्षित पात्र हुन्। तर झुटा अगुवाहरू यी अविश्‍वासी, दुष्ट मानिस, र ख्रीष्टविरोधीहरूलाई दाजुभाइ-दिदीबहिनीहरूका रूपमा व्यवहार गर्छन्, र तिनीहरूलाई प्रेमपूर्वक सहयोग गर्छन्। यहाँ, समस्याको प्रकृति के हो? के मूर्खता र अज्ञानताले तिनीहरूलाई स्पष्टसित यी मानिसहरू चिन्‍नबाट रोकिरहेको हो, कि तिनीहरूले ती मानिसहरू चिढिएलान् भन्ने डरले तिनीहरूलाई खुसी पार्न खोजिरहेका हुन्? कारण जेसुकै भए पनि, सबैभन्दा महत्त्वपूर्ण कुरा भनेको झूटा अगुवाहरूले वास्तविक काम गर्दैनन्, र सत्यता स्विकार्दैनन् वा काटछाँटमा पर्दा आफ्‍नो गल्ती स्विकार्दैनन्। झूटा अगुवाहरूमा सत्यता वास्तविकता पटक्कै हुँदैन भनेर प्रमाणित गर्न यो नै काफी छ। तिनीहरूले परमेश्‍वरको घरका कार्य प्रबन्धहरूअनुसार काम गर्दैनन्, र विशेष गरी मण्डलीलाई सफा गर्ने काममा, तिनीहरूले झाराटारुवा तरिकाले काम गर्छन्। तिनीहरूले स्पष्ट रूपमै दुष्कर्मी देखिएका थोरैलाई सफा गरेर झारा मात्र टार्छन्। खुलासा र काटछाँटमा पर्दा तिनीहरू जिम्‍मेवारीबाट पन्छिन र आफ्‍नो पक्षमा तर्क गर्नका लागि अनेक कारण र बहाना बनाउँछन्। त्यसकारण, वास्तविक काम नगर्ने झूटो अगुवा परमेश्‍वरको इच्‍छालाई अघि बढाउन नदिने बाधक हो। झूटा अगुवाहरूले सतही, सामान्य काम मात्र सम्हाल्छन्, जसको कुनै मूल्य हुँदैन। तिनीहरूले मण्डलीमा देखा पर्ने विभिन्‍न समस्याहरू कहिल्यै समाधान गर्दैनन्; तिनीहरू केवल तीबाट पन्छिन्छन्। यसले गर्दा मण्डलीको कामको सामान्य प्रगतिमा ढिलाइ मात्रै हुँदैन, परमेश्‍वरका चुनिएका मानिसहरूको जीवन प्रवेशमा पनि असर पुग्छ। झूटा अगुवाहरूले प्रस्ट रूपमै मण्डलीको काममा बाधा र अवरोध ल्याउँछन्, र अविश्‍वासी, दुष्ट मानिस, र ख्रीष्टविरोधीहरूको सुरक्षा छाताका रूपमा काम गर्छन्। आत्मिक युद्धको महत्त्वपूर्ण घडीमा, तिनीहरू परमेश्‍वरलाई प्रतिरोध र छल गर्न दुष्ट मानिसहरू र ख्रीष्टविरोधीहरूको पक्षमा उभिन्छन्। के यो परमेश्‍वरलाई धोका दिनुको प्रकटीकरण होइन र? झूटा अगुवाहरूका दृष्टिकोण र व्यवहारहरूलाई हेर्दा, तिनीहरू सत्यता खोजी गर्ने मानिस हुँदै होइनन्, तिनीहरूले सत्यता पटक्‍कै बुझ्दैनन्, र तिनीहरू अगुवाइको काम गर्न पूर्ण रूपमा असमर्थ हुन्छन् भन्‍ने कुरा स्पष्ट हुन्छ।

झूटा अगुवाहरूले परमेश्‍वरका वचनहरूअनुसार नभई आफ्नै अभिरुचिहरूअनुसार मानिसहरूलाई व्यवहार गर्छन्। तिनीहरूले बिनाकुनै सिद्धान्त काम गर्छन्, र जे मन लाग्‍यो त्यही गर्छन्। ख्रीष्टविरोधीहरूले मण्डलीमा बाधा दिइरहेको देख्दा, झूटा अगुवाहरूले तिनीहरूलाई घृणा गर्दैनन्। तिनीहरू त ख्रीष्टविरोधीहरूलाई परमेश्‍वरका केही वचनहरू पढेर सुनाए तिनीहरूको बाधा र अवरोधहरू रोक्न सकिन्छ भन्‍ने विश्‍वास गर्छन्। ख्रीष्टविरोधीहरू कस्ता किसिमका मानिस हुन्? तिनीहरू दियाबलस हुन्, तिनीहरू शैतान हुन्! ख्रीष्टविरोधीहरूले परमेश्‍वरमा जतिसुकै वर्ष विश्‍वास गरेका भए पनि सत्यता पटक्‍कै स्विकार्दैनन् र तिनीहरूले मण्डलीको काममा बाधा र अवरोध ल्याउन र परमेश्‍वरका चुनिएका मानिसहरूको जीवन प्रवेशमा बाधा दिन सक्छन्। तिनीहरू वास्तविक जीवनका दियाबलस र शैतानहरू हुन्। झूटा अगुवाहरूले ख्रीष्टविरोधीहरूलाई परमेश्‍वरका वचनहरूका केही खण्ड पढेर सुनाएपछि तिनीहरूले पछुतो मान्ने र तिनीहरूको मन बदलिने आशा गर्छन्। के यो अत्यन्तै मूर्खतापूर्ण कुरा होइन र? ख्रीष्टविरोधीजस्ता मानिसहरूले सत्यता पटक्‍कै स्विकार्दैनन्। तिनीहरूले जतिसुकै दुष्ट कार्यहरू गरे पनि आत्मचिन्तन गर्दैनन् वा आफूलाई चिन्दैनन्, र तिनीहरूले जतिसुकै गल्तीहरू गरे पनि ती गल्तीहरू स्विकार्दैनन्। तिनीहरू नरक जाने नियति भएका अलच्छिना हुन्, तैपनि तँ परमेश्‍वरका वचनहरूका केही खण्ड पढेर सुनाउँदा र केही अर्तीका वचन दिँदा तिनीहरूलाई परिवर्तन गर्न सकिन्छ भन्‍ने सोच्छस्—के यो दिवास्वप्न होइन र? यदि भ्रष्ट मानवजातिले यति सजिलै सत्यता स्विकार्न सक्थ्यो भने, परमेश्‍वरले न्याय र सजायको काम नै गर्नुपर्दैनथ्यो। परमेश्‍वरले आफ्नो काममा किन यति धेरै वचनहरू बोल्नुहुन्छ र यति धेरै सत्यता व्यक्त गर्नुहुन्छ? किनभने मानिसहरूलाई मुक्ति दिनु सजिलो छैन, किनभने मानिसहरूका कठिनाइहरू धेरै छन् र तिनीहरूको विद्रोह अत्यन्तै ठूलो छ! सत्यता स्विकार्न सक्‍नेहरूले मात्रै मुक्ति पाउन सक्छन्। सत्यताप्रति वितृष्णा राख्‍ने र त्यसलाई घृणा गर्नेहरूले मुक्ति पाउन सक्दैनन्। तर, झूटा अगुवाहरूले यो विश्‍वास गर्छन् कि, यदि तिनीहरूले अविश्‍वासी, दुष्ट मानिस, र ख्रीष्टविरोधीहरूलाई केही कठोर शब्दहरू भनेमा, ती व्यक्तिहरूले पछुतो मान्‍नेछन् र आफूलाई चिन्‍नेछन्, र त्यसपछि यदि तिनीहरूले तिनीहरूलाई केही अर्ती र सान्त्वनाका शब्दहरू भनेमा, तिनीहरूले पश्‍चात्ताप गर्नेछन्, र यसरी तिनीहरूले आफ्नो कर्तव्य निर्वाहमा ध्यान दिन, बफादार बन्‍न, र स्वभाव परिवर्तन गर्न सक्‍नेछन्, अनि तिनीहरूले ख्रीष्टविरोधीहरूलाई आज्ञाकारी भेडामा परिणत गर्न सक्‍नेछन्। के यो मूर्ख विचार होइन र? यो अत्यन्तै मूर्ख विचार हो! यो त पागलले बरबराउनुजस्तै हो—कुराहरू कसरी यति सरल हुन सक्छन् र! परमेश्‍वरले तीस वर्षभन्दा पहिलेदेखि न्यायको काम गर्दै आउनुभएको छ, र पनि मानिसहरूले कति नै आत्मज्ञान र रूपान्तरण हासिल गरेका छन् र? अल्पसङ्ख्यक मानिसहरूले मात्रै केही परिणामहरू हासिल गरेका छन्। जसले सत्यतालाई प्रेम गर्दैनन् तिनीहरूले जतिसुकै प्रवचन सुने पनि बढीमा केही धर्मसिद्धान्तहरू मात्र बुझ्छन्। तिनीहरूको जीवन स्वभाव पटक्‍कै परिवर्तन भएको हुँदैन, र तिनीहरूमा असल व्यवहार र असल कार्यहरूसमेत बिरलै देखिन्छन्। तिनीहरू कस्ता प्रकारका मानिस हुन्? तिनीहरू धित मरुञ्जेल खाने हुन्—तिनीहरूले सत्यता पटक्‍कै स्विकार्दैनन्। तिनीहरू परमेश्‍वरको अनुग्रह लिनमा मात्रै ध्यान दिन्छन् र आशिष्‌हरू मात्रै पछ्याउँछन्; तिनीहरू कपडा लाएका पशुबाहेक अरू केही होइनन्! मानिसहरूलाई शैतानले गहन रूपमा भ्रष्ट तुल्याएको छ; तिनीहरू भ्रष्ट स्वभावहरूले भरिएका छन्, र तिनीहरूका हाड र रगत शैतानका विषहरूले भरिएका छन्। यदि तिनीहरू सत्यता, वा परमेश्‍वरको न्याय र सजाय स्विकार्न सक्दैनन् भने, तिनीहरू कसरी परमेश्‍वरमा साँचो रूपमा समर्पित हुन सक्छन्? तिनीहरूले कसरी बफादारीपूर्वक आफ्नो कर्तव्य पूरा गर्न सक्छन्? तिनीहरू कसरी परमेश्‍वरको डर मान्‍न र दुष्टताबाट अलग बस्न सक्छन्? के मुक्ति प्राप्ति मानिसहरूले कल्पना गरेजस्तो सरल हुन सक्छ र? शैतानले मानिसहरूलाई हजारौँ वर्षदेखि भ्रष्ट तुल्याएको छ, यहाँसम्म कि तिनीहरू दियाबलस नै बनिसकेका छन्। अहिले परमेश्‍वर तिनीहरूलाई मुक्ति दिन आउनुभएको छ, तर उहाँले जति धेरै वचनहरू बोल्नुभए पनि, दियाबलस बनिसकेका मानिसहरूलाई साँचो मानवमा परिणत गर्नु अत्यन्तै गाह्रो कार्य हो। परमेश्‍वरले धेरै सत्यताहरू व्यक्त गर्नुपर्ने मात्र होइन, मानिसहरूले पनि सत्यता पछ्याएर, स्विकारेर, अनि अभ्यास गरेर सहकार्य गर्न सक्दो गर्नुपर्छ—त्यसपछि मात्रै तिनीहरूले शैतानको प्रभावबाट उन्मुक्ति पाएर परमेश्‍वरको मुक्ति प्राप्त गर्न सक्छन्। परमेश्‍वरले एकपटक भन्‍नुभएको छ, “धेरैलाई बोलाइन्छ, तर थोरैलाई चुनिन्छ।” धेरै मानिसहरूले परमेश्‍वरमा विश्‍वास गरे पनि, साँचो रूपमा परमेश्‍वरको न्याय र सजाय अनुभव गर्ने, र उहाँको काममा पूर्ण रूपमा समर्पित हुनेहरू मात्रै शुद्ध गरिन र सिद्ध पारिन सक्छन्। अलिकति पनि सत्यता नस्विकार्ने ती अविश्‍वासी, दुष्ट मानिस, र ख्रीष्टविरोधीहरू हृदयमा सत्यताप्रति वितृष्ण हुन्छन्; तिनीहरूले कहिल्यै परमेश्‍वरको मुक्ति प्राप्त गर्नेछैनन्, र तिनीहरू परमेश्‍वरको कामद्वारा प्रकाश गरिन र हटाइन मात्रै सक्छन्। झूटा अगुवाहरूमा परमेश्‍वरको कामसम्बन्धी कुनै बुझाइ हुँदैन। तिनीहरू मानिसहरूलाई मुक्ति दिने परमेश्‍वरको कामबारे यति सरल तरिकाले सोच्छन्, र दुष्ट मानिसहरू र ख्रीष्टविरोधीहरूलाई परमेश्‍वरका केही वचनहरू पढेर सुनाइयो र काटछाँटका केही कठोर शब्दहरू भनियो भने, तिनीहरूले पश्‍चात्ताप गर्ने र तिनीहरू परिवर्तन हुने, साथै कर्तव्य निभाउँदा तिनीहरू बफादार हुने विश्‍वास गर्छन्। यसमा के समस्या छ? सत्यता नपछ्याउने र सत्यता नबुझ्‍नेबाहेक, झूटा अगुवाहरूको क्षमता अत्यन्तै कमजोर भएकाले पनि यस्तो हुन्छ; त्यसकारण, परमेश्‍वरको काम र परमेश्‍वरले मानिसहरूलाई कसरी मुक्ति दिनुहुन्छ भन्‍नेबारे तिनीहरूले बिलकुलै बुझेका हुँदैनन्। व्यक्तिको सार के हो, उसमा सत्यता वास्तविकता छ कि छैन, र उसलाई कसरी व्यवहार गर्नुपर्छ भनेर हेर्न, उसको क्षमता र सत्यताप्रतिको उसको मनोवृत्तिलाई ख्याल गर्नु आवश्यक हुन्छ—तैँले सत्यताबारे उसको बुझाइ कस्तो छ र उसले सत्यता स्विकार्न सक्छ कि सक्दैन भन्‍ने कुरा अवलोकन गर्नैपर्छ। त्यसकारण, व्यक्तिले सत्यता बुझ्न सक्छ कि सक्दैन भनेर मापन गर्ने आधार के हो? यो मुख्य रूपमा उसको क्षमताको गुणस्तरमा र परमेश्‍वरका वचनहरूबारे उसको बुझाइ शुद्ध छ कि छैन भन्‍ने कुरामा निर्भर हुन्छ। कति मानिसहरू पचाससाठी वर्षसम्म जिएका हुन्छन् र पनि तिनीहरूले अझै मानवजातिको भ्रष्टताको सार र वास्तविकता छर्लङ्ग देख्‍न सक्दैनन्। तिनीहरूले अझै पनि मानव समाज सुन्दर छ भन्‍ने कल्पना गर्छन् र तिनीहरू अरूसँग शान्ति र सद्भावमा जिउन चाहन्छन्। के यो अत्यन्तै मूर्ख र भोलाभाला कुरो होइन र? यदि परमेश्‍वरमा विश्‍वास गर्दा सबै मानिसहरू असल बन्छन् भने, के मानिसहरूलाई मुक्ति दिनका लागि परमेश्‍वरको न्याय र सजायको काम आवश्यक हुन्थ्यो र? झूटा अगुवाहरूले विभिन्‍न मानिसहरूलाई परमेश्‍वरका वचनहरूका आधारमा चित्रण गर्दैनन्, बरु तिनीहरूको बाहिरी व्यवहार र व्यक्तिगत प्रभावहरूअनुसार मात्रै चित्रण गर्छन्। तिनीहरूले गर्ने काम पनि केटाकेटीले भाँडाकुटी खेलेजस्तै अत्यन्तै सतही हुन्छ। तिनीहरूले सोच्छन् कि कहिलेकहीँ तिनीहरूले निश्‍चित परिस्थितिमा लागू गर्नका लागि परमेश्‍वरका सही वचनहरू भेट्टाउन सक्छन्, र मानिसहरूलाई परमेश्‍वरका केही वचनहरू पढेर सुनाउँदा मात्रै पनि यसले तिनीहरूलाई परिवर्तन गर्नेछ: “हेर, मेरो अगुवाइ र अर्तीमा, मेरो प्रेमिलो सहयोगमा, परमेश्‍वरका वचनहरूले मानिसहरूमा प्रभाव पारेका छन्। तिनीहरू अबदेखि ख्रीष्टविरोधी बन्‍न चाहँदैनन्, र तिनीहरू परमेश्‍वरमा विश्‍वास गर्नेबारे आफ्नो दृष्टिकोण परिवर्तन गर्न इच्छुक छन्। तिनीहरूले अबदेखि शक्ति र लाभका लागि प्रतिस्पर्धा गर्नेछैनन्, न त तिनीहरूले स्वतन्त्र राज्यहरू स्थापना नै गर्नेछन्; तिनीहरूले अबदेखि मण्डलीको काममा बाधा र अवरोध ल्याउनेछैनन्, र अबदेखि दाजुभाइ-दिदीबहिनीहरूलाई बहकाउमा पार्ने वा आफूतिर तान्‍नेछैनन्!” के तैँले तिनीहरूलाई प्रतिबन्धित गर्न सक्छस्? बाधा र अवरोधहरू सिर्जना गर्ने साँच्चिकै दुष्ट मानिसहरूलाई तैँले कहिल्यै प्रतिबन्धित गर्न सक्दैनस्। तिनीहरूमा दुष्ट मानिसहरूको सार हुने हुनाले, तिनीहरूले दिन वा रात कुनै पनि समयमा दुष्ट कार्यहरू गर्छन्; मौका मिल्नेबित्तिकै तिनीहरूले दुष्टता गरिहाल्छन्। के तैँले तिनीहरूलाई मण्डलीबाट ननिकाल्नु ठीक हो? के तिनीहरूले स्वेच्छाले आफ्ना दुष्ट कार्यहरू रोक्नेछन्? तिनीहरू मानव होइनन्; तिनीहरू दियाबलस र शैतान हुन्! दियाबलस र शैतानले कति वर्षदेखि परमेश्‍वरको प्रतिरोध गर्दैआएको छ? तिनीहरूले आजको दिनसम्म पनि परमेश्‍वरको प्रतिरोध गर्छन्। परमेश्‍वरको काम र मण्डलीको सामान्य सुव्यवस्थामा बाधा र अवरोध ल्याउने ख्रीष्टविरोधी र यावत् किसिमका दुष्ट मानिसहरू वास्तविक जीवनका दियाबलस र शैतान हुन्; तिनीहरू वास्तविक जीवनका शत्रु हुन्। के तैँले बोलेका केही शब्दहरूका कारण वा तेरो प्रेमिलो हृदयका कारण तिनीहरूले आफ्नो सार परिवर्तन गर्न सक्छन्? तँ कति मूर्ख छस्! के तँलाई तैँले थोरै धर्मसिद्धान्त बुझेको छस् भन्दैमा मानिसहरूलाई पापबाट मुक्ति दिन सक्छु भन्‍ने लाग्छ? के तैँले तिनीहरूलाई मुक्ति दिन सक्छस्? तिनीहरूको नियति नै नरक जाने हो, तर तँ केही राम्रा शब्दहरूले तिनीहरूलाई परिवर्तन गर्न सक्छु भन्‍ने सोच्छस्। के यो कुरा त्यति सजिलो छ? यदि मानिसहरूलाई मुक्ति दिन यति सजिलो भएको भए, परमेश्‍वरले यति धेरै वचनहरू बोल्नु वा न्याय र सजायको काम गर्नु नै पर्दैनथ्यो। के उहाँले मानिसहरूलाई मुक्ति दिन यति धेरै समय र रगत-पसिना खर्चनुपर्थ्यो र?

अहिले, मण्डलीमा विभिन्‍न मानिसहरूलाई प्रकाश गर्ने र आफ्‍नो प्रकारअनुसार छुटाउने काम भइसकेको छ। हरेक व्यक्तिलाई आ-आफ्नो प्रकारअनुसार वर्गीकरण गरिनुपर्छ, र परमेश्‍वरको घरमा फरक-फरक प्रकारका मानिसहरूलाई कसरी व्यवहार गर्ने र तह लगाउने भन्‍नेबारे यसका सिद्धान्त र प्रशासनिक आदेशहरू छन्। परमेश्‍वरसँग धैर्य र सहनशीलता, कृपा र प्रेमिलोदयालुपन, र धर्मी स्वभाव छ—तर यो पनि नबिर्सनू कि परमेश्‍वरसँग क्रोध र प्रताप पनि छ। कति मानिसहरू भन्छन्, “परमेश्‍वर हरेक व्यक्तिले मुक्ति पाओस् भन्ने चाहनुहुन्छ र कसैले पनि सर्वनाश भोग्नु परोस् भन्ने चाहनुहुन्‍न।” यो साँचो हो, तर परमेश्‍वरले “हरेक व्यक्तिले” मुक्ति पाओस् भन्‍ने चाहनुहुन्छ, हरेक चीज वा हरेक दियाबलसले होइन। जब मानिसहरूले अनन्त विनाश भोग्छन्, तब परमेश्‍वरले दुःख र शोक महसुस गर्नुहुन्छ। जब दियाबलसहरूले अनन्त विनाश भोग्छन्, तब यो तिनीहरूको उचित अन्त्य र तिनीहरूले पाउनुपर्ने दण्ड हुन्छ; परमेश्‍वरले तिनीहरूका लागि शोक मनाउनुहुन्‍न। परमेश्‍वरको स्वभाव र मानिसहरूसँग व्यवहार गर्ने उहाँको सिद्धान्त यही हो। मानिसहरू सधैँ ती अविश्‍वासी, दुष्ट मानिस, र ख्रीष्टविरोधीहरू पनि मानव हुन् भन्‍ने सोचेर परमेश्‍वरको खण्डन गर्न चाहन्छन्। तिनीहरू मण्डलीका काममा निरन्तर बाधा र अवरोध ल्याउनेहरू पनि मानव नै हुन्, हैसियतका लागि प्रतिस्पर्धा गर्ने र स्वतन्त्र राज्यहरू स्थापना गर्नेहरू पनि मानव नै हुन्, र निरन्तर व्यभिचारमा लाग्नेहरू पनि मानव नै हुन् भन्‍ने विश्‍वास गर्छन्। तिनीहरूले यी सबै दियाबलस प्रकारका मानिसहरूलाई परमेश्‍वरका चुनिएका मानिसहरूमा सूचीबद्ध गर्छन्। के यो हास्यास्पद कुरा होइन र? के यो परमेश्‍वरको चाहनाविरुद्ध हुँदैन र? मामलाहरूबारे तिनीहरूको दृष्टिकोण परमेश्‍वरका वचनहरू र सत्यतासँग पूर्ण रूपमा बाझिने हुनाले, विभिन्‍न नकारात्मक व्यक्तित्वहरू, दियाबलसहरू, र शैतानहरूबारे तिनीहरूका रायहरू परमेश्‍वरका वचनहरू भन्दा पूर्ण विपरीत, र अचाक्ली फरक हुन्छन्। परमेश्‍वरले शैतानलाई पछ्याउने दियाबलसहरूलाई कहिल्यै मानवका रूपमा व्यवहार गर्नुभएको छैन। परमेश्‍वरले यी मानिसहरूलाई कसरी चित्रण गर्नुहुन्छ? तिनीहरू दियाबलस शैतानका नोकर हुन्; तिनीहरू पशु हुन्। झूटा अगुवाहरूले आफ्ना असल अभिप्रायहरू र भ्रमित प्रेमका आधारमा, र आफ्नै मनगढन्ते सोचद्वारा बाध्य भएर यी अविश्‍वासी, दियाबलस, र शैतानका नोकरहरूलाई दाजुभाइ-दिदीबहिनीका रूपमा व्यवहार गर्छन्। त्यसकारण, तिनीहरूले तिनीहरूलाई ठूलो प्रेम र दया देखाउँछन्, र निरन्तर सहयोग र साथ दिन्छन्। परिणामस्वरूप, झूटा अगुवाहरूले ती मानिसहरूलाई साथ, सहयोग, र अगुवाइ प्रदान गर्ने हुनाले, परमेश्‍वरले मुक्ति दिन चाहनुहुने साँचो दाजुभाइ-दिदीबहिनीहरू गम्भीर रूपमा बिथोलिन्छन्; मण्डली जीवन कहिल्यै पनि सही मार्गमा प्रवेश गर्न सक्दैन, र दाजुभाइ-दिदीबहिनीहरूले कहिल्यै पनि दुष्ट मानिसहरूको कुनै बाधाविना सामान्य रूपमा परमेश्‍वरका वचनहरू खान र पिउन र सत्यता सङ्गति गर्न सक्दैनन्। के यो झूटा अगुवाहरूको “उपलब्धि” होइन र? तिनीहरूको “उपलब्धि” निकै उल्लेखनीय छ: तिनीहरू दाजुभाइ-दिदीबहिनीहरूलाई सुरक्षा दिन असफल हुने मात्र नभई, बरु उल्टै ती दुष्ट मानिसहरू र ख्रीष्टविरोधीहरूलाई अनुचित आदर र सुरक्षा पनि दिन्छन्। के यो मण्डलीको काममा अवरोध पुर्याउनु होइन र? झूटा अगुवाहरूले यसो गर्दा यो अवरोध दिने प्रकृतिको हुन्छ, तैपनि तिनीहरू आफूले मण्डलीको काम परिपालन गरिरहेको र परमेश्‍वरका चुनिएका मानिसहरूलाई सहयोग र साथ दिइरहेको सोच्छन्। परमेश्‍वरले झूटा अगुवाहरूका यी कार्यहरूलाई कसरी हेर्नुहुन्छ? परमेश्‍वरले तिनलाई तिरस्कार गर्नुहुन्छ, विशेष रूपमा तिरस्कार गर्नुहुन्छ! झूटा अगुवाहरूले वास्तविक काम गर्दैनन्, बरु दुष्ट मानिसहरूको रक्षा गर्नमा ध्यान दिन्छन्, र शैतानका नोकरहरूका रूपमा काम गर्छन्। यसले गर्दा परमेश्‍वरका चुनिएका मानिसहरू—अर्थात्, सत्यतालाई प्रेम गर्ने मानिसहरूले—मण्डली जीवन जिउनुका बाबजुद मण्डलीको साथ र भरणपोषण प्राप्त गर्न सक्दैनन्, र तिनीहरूले आफ्नो कर्तव्य निर्वाह गर्न त चाहन्छन्, तर तिनीहरूको सुरक्षाको प्रत्याभूति हुन सक्दैन। झूटा अगुवाहरू यी कुराहरूबारे पूर्ण रूपमा अनजान हुन्छन् र सोच्छन्, “म सबैलाई समान रूपमा व्यवहार गर्छु, तैपनि तिमीहरू किन गुनासो गरिरहेका छौ? तिमीहरूलाई सन्तुष्ट पार्न मैले के गर्नुपर्ने हो? मानिसहरूलाई निष्पक्ष व्यवहार गर्नु भनेको यही हो। तिमीहरू नाटीकुटी मात्रै गरिरहेका छौ र सजिलै खुसी हुँदैनौ! जे भए पनि, म परमेश्‍वरप्रति जबाफदेही छु; म सबै कुरा परमेश्‍वरसामु गरिरहेको छु!” के तिनीहरूले यस्तो शब्दजाल फलाक्न सक्‍नु भनेको तिनीहरूमा समझ नछिर्ने भएकाले होइन र? के तिनीहरू चरम रूपमा मूर्ख छैनन् र? तिनीहरू साँच्‍चै नै समझ नछिर्ने र चरम रूपमा मूर्ख छन्। परमेश्‍वरको घरले हरदिन परमेश्‍वरले मानवजातिलाई कसरी मुक्ति दिनुहुन्छ भन्‍नेबारे कुरा गर्छ, तर झूटा अगुवाहरूले परमेश्‍वरका वचनहरू कहिल्यै बुझ्दैनन्। तिनीहरूले सोच्छन् कि चाहे व्यक्ति जोसुकै होस्, उसको सार जस्तोसुकै होस्, उसले गरेका कामकुरा जतिसुकै दुष्ट होऊन्, र उसको मानवता जतिसुकै दुर्भावपूर्ण होस्, परमेश्‍वरका वचनहरूको मार्गदर्शनमा र मानिसहरूको प्रेमपूर्ण सहयोगमा, उसले अन्ततः पश्‍चात्ताप गर्नेछ र ऊ फर्केर आउनेछ। के यो दृष्टिकोण पूर्ण रूपमा गलत छैन र? (छ।) परमेश्‍वरका वचनहरूबारे गम्भीर रूपमा गलत बुझाइ राख्नेबाहेक, झूटा अगुवाहरूले परमेश्‍वरका अभिप्रायहरू बुझेको नाटक पनि गर्छन् र एकतर्फी रूपमा सोच्दै र आफ्नै स्वार्थी चाहनाहरूअनुसार काम गर्दै, दुष्ट मानिसहरू र ख्रीष्टविरोधीहरूलाई दया र प्रेम देखाउँछन्। अनि परिणाम के हुन्छ? तिनीहरू दुष्ट मानिसहरू र ख्रीष्टविरोधीहरूको ढाल बन्छन्, तिनीहरूका मतियार बन्छन्, र तिनीहरूलाई मण्डलीको काम र मण्डली जीवनमा बाधा र अवरोध ल्याउने अवसर र स्थान प्रदान गर्छन्। तर यसैबीच, साँच्‍चै नै सुरक्षाको खाँचोमा रहेका दाजुभाइ-दिदीबहिनीहरूलाई झूटा अगुवाहरूले बेवास्ता गर्छन्, र कहिल्यै पनि यसरी सोध्दैनन्, “मण्डलीमा यी दुष्ट मानिसहरू र ख्रीष्टविरोधीहरू भएको, र नकारात्मकता पोखाउने र धारणाहरू फैलाउनेहरूबारे, तिमीहरूलाई कस्तो लाग्छ? के तिमीहरू तिनीहरूलाई मण्डलीमा राखिराख्‍न सहमत छौ? के तिमीहरू तिनीहरूसँगै आफ्नो कर्तव्य निर्वाह गर्न र मण्डली जीवन जिउन तयार छौ?” तिनीहरूले यीमध्ये कुनै पनि कुराबारे दाजुभाइ-दिदीबहिनीहरूलाई कस्तो लाग्छ भनेर कहिल्यै सोध्दैनन्। तिमीहरूलाई के लाग्छ—के त्यस्ता अगुवा र कामदारहरू निकै घृणित हुँदैनन् र? तिनीहरूले अगुवा र कामदार भएको नाममा काम गर्छन्, त्यस्ता पदहरू धारण गर्छन्, तर तिनीहरूले वास्तवमा शैतान र शैतानका नोकरहरूको रक्षा गर्ने काम गरिरहेका हुन्छन्। यो साँच्‍चै नै दुःखको कुरा हो! यदि तैँले त्यस्ता अगुवा र कामदारहरूको क्षमता कमजोर छ र तिनीहरूले वास्तविक काम गर्दैनन् भनेर भनिस् भने, तिनीहरू विश्‍वस्त नहुन सक्छन्। तिनीहरूले आफूलाई अन्याय गरिएको महसुस गर्नेछन्, र सोच्नेछन्—आफू हरदिन व्यस्त छु र त्यतिकै बसिरहेको छैनँ, त्यसैले यसलाई कसरी वास्तविक काम नगरेको भन्‍न मिल्छ? तर मानिसहरूका दुवै समूह महत्त्वपूर्ण छन् भन्‍ने महसुस गर्ने, दुवै समूहलाई समान रूपमा व्यवहार गरिनुपर्छ भन्‍ने सोच्ने, दुष्ट मानिसहरू र बाधा र अवरोध ल्याउनेहरूलाई मण्डलीमा प्रभुत्व जमाउन, र मण्डलीमा विभिन्‍न दुष्ट कार्यहरू गर्न दिनका लागि निष्पक्ष व्यवहारलाई बहानाका रूपमा प्रयोग गर्नेजस्ता तिनीहरूका प्रकटीकरणहरूका आधारमा यी अगुवा र कामदारहरू के हुन्? तिनीहरूका प्रकटीकरणहरू, तिनीहरूको काम गर्ने तरिका र सिद्धान्तहरू, र काम गर्नुपछाडिको मनसायका आधारमा हेर्दा, तिनीहरू पक्कै पनि झूटा अगुवा र अन्योलमा परेका मूर्खहरू हुन्। के यसो भन्‍नु सही हुन्छ? (हुन्छ।)

समाजमा, मानिसहरू जुनसुकै समूह वा वर्गका भए पनि, तिनीहरूले दुष्ट मानिसहरू र असल मानिसहरूबीच भिन्‍नता छुट्ट्याउँदैनन्, शैतानले मानिसहरूलाई कसरी भ्रष्ट तुल्याउँछ वा भ्रष्ट मानवजातिको सार के हो भनेर त झनै छलफल गर्दैनन्; तिनीहरूले असल र दुष्टबीच समेत भिन्‍नता छुट्ट्याउँदैनन्। तर परमेश्‍वरका घरमा, सबै कुरा परमेश्‍वरका वचनहरूमा आधारित हुन्छन्; सत्यता कहिल्यै परिवर्तन हुँदैन, र परमेश्‍वरका वचनहरूले सबै कुरा हासिल गर्छन्। मण्डलीमा, परमेश्‍वरका वचनहरूले सबै प्रकारका मानिसहरू प्रकाश गर्छन्, र तिनीहरूलाई स्वाभाविक रूपमै आ-आफ्नो प्रकारअनुसार वर्गीकृत गरिन्छ। सबै प्रकारका मानिसहरूलाई तिनीहरूको मानवता, पछ्याइ, र सारको आधारमा सबैभन्दा राम्रो तरिकाले प्रयोग गरिनुपर्छ। के यो मानिसहरूलाई दर्जाअनुसार छुट्ट्याउनु हो त? यो मानिसहरूलाई दर्जाअनुसार छुट्ट्याउनु होइन, बरु तिनीहरूलाई वर्गीकरण गर्नु हो। हरेक व्यक्तिलाई उसको प्रकारअनुसार वर्गीकरण गरिनुपर्छ—तिनीहरूलाई आ-आफ्‍नो ठाउँमा राखिनुपर्छ। सँगै मिसाउनु स्वीकार्य हुँदैन; मिसाउने भनेको अस्थायी कुरा हो र यसको निश्‍चित अवधि हुन्छ। उदाहरणका लागि, जब सामा र गहुँ मिसिएको हुन्छ, तब यदि सामा उखेल्दा यसले गहुँलाई असर गर्छ र गहुँ मर्न सक्छ भने, सामा अहिले नै उखेल्नु हुँदैन। तर तिनलाई नउखेल्नुको अर्थ तिनलाई वर्गीकरण गरिएको छैन भन्‍ने होइन—त्यसोभए तिनलाई कहिले उखेल्‍नुपर्छ त? सही समयमा; परमेश्‍वरले समय तयार गर्नुहुनेछ। हरेकलाई तिनीहरूको प्रकारअनुसार वर्गीकरण गर्ने समय यही हो; सबै प्रकारका मानिसहरूलाई वर्गीकरण गरिनुपर्छ। यो जरुरी कुरा हो। यो काम किन गर्नैपर्छ? सैद्धान्तिक दृष्टिकोणबाट हेर्दा, परमेश्‍वरका वचनहरूको आधार छ; वास्तविक परिस्थितिको दृष्टिकोणबाट हेर्दा, यो गर्न जरुरी छ—यसको व्यावहारिक मूल्य छ, र त्यसो गर्नु अत्यावश्यक हुन्छ। जब सामा उखेल्दा यसले गहुँलाई असर गर्दैन, तब सामा उखेल्‍नैपर्छ र यसलाई गहुँबाट अलग गर्नैपर्छ। यदि अविश्‍वासी र दुष्ट मानिसहरू—जो सामा हुन्—तिनीहरूलाई दाजुभाइ-दिदीबहिनीहरूजस्तै व्यवहार गरिन्छ भने, परमेश्‍वरका लागि सच्चा रूपमा आफूलाई समर्पित गर्ने सबै दाजुभाइ-दिदीबहिनीहरूलाई यो अति अन्याय हुन्छ। एक हिसाबमा, यी मानिसहरूलाई प्रायजसो मण्डलीको काममा बाधा र अवरोध ल्याउने दुष्ट मानिसहरूले बाधा, प्रभाव, र हानि पुर्‍याउनेछन्। अर्को हिसाबमा, सानो कदका कति मानिसहरूले सत्यता बुझ्दैनन्, र बाधा र अवरोध ल्याउने दुष्ट मानिसहरूको सम्पर्कमा आउँदा, तिनीहरू बन्धनमा पर्छन्, नकारात्मक र कमजोर बन्छन्, वा तिनीहरूले ठेससमेत खान्छन्। अझ भन्‍ने हो भने, बाधा र अवरोध ल्याउनेहरूले गर्ने हरेक कुरा र तिनीहरूले बोल्ने हरेक शब्दले अराजकता, अस्तव्यस्तता र उच्छृङ्खल अवस्थाहरू ल्याउँछन्। सबैभन्दा वास्तविक अवस्था के हो भने, जब तिनीहरूले कर्तव्य निर्वाह गर्छन् वा कुनै काम गर्छन्, तब तिनीहरूले लापरवाही रूपमा दुष्कर्म गर्छन् र सिद्धान्तहरू पालना गर्दैनन्, र त्यसले गर्दा तिनीहरूले प्रशस्त जनशक्ति, भौतिक स्रोतसाधन, र आर्थिक स्रोतसाधन खेर फाल्छन्, तर कुनै नतिजा हासिल गर्दैनन्। अन्त्यमा के हुन्छ? जब तिनीहरूलाई बर्खास्त गरिन्छ, तब सबैले तिनीहरूका दुष्ट कार्यहरूको मूल्य चुकाउनुपर्छ। काम पुनः दोहोर्‍याएर गरिनुपर्छ, र ती व्यक्तिहरू बर्खास्त हुनुभन्दा पहिले लगाइएको जनशक्ति, भौतिक स्रोतसाधन, समय, र सबैले खर्चेको सबैभन्दा बहुमूल्य ऊर्जा तिनीहरूको लापरवाह दुष्कर्मका कारण खेर जान्छन् र यसको पूर्ति हुन सक्दैन। तिनीहरूले यो काममा ल्याएको नकारात्मक प्रभाव अत्यन्तै ठूलो हुन्छ! कसैले पनि यो जिम्मेवारी वहन गर्न सक्दैन। पछि काम राम्ररी नै गरिए पनि, पहिलेको घाटालाई कसैले पूर्ति गर्न सक्दैन। कति मानिसहरू त तिनीहरूलाई पैसा तिराउनुपर्छ भन्छन्; यो पनि गर्नुपर्छ, तर के पैसाले समय किन्‍न सकिन्छ? के पैसाले दाजुभाइ-दिदीबहिनीहरूको समय र ऊर्जा, वा तिनीहरूले चुकाएको सच्चा मूल्य किन्‍न सकिन्छ? अहँ, सकिँदैन—ती अमूल्य छन्! मण्डलीमा जति नै मानिसहरूले बाधा र अवरोधहरू सिर्जना गरे पनि त्यसका परिणामहरू अथाह हुन्छन्। कैयौँ दाजुभाइ-दिदीबहिनीहरूको जीवन प्रवेश प्रभावित हुनेछ। घाटा ठूलो हुन्छ र यसको पूर्ति गर्न सकिँदैन। के दाजुभाइ-दिदीबहिनीहरूको जीवनमा भएको यो घाटा पूर्ति गर्न सकिन्छ? यो घाटाको मूल्य कसले तिर्छ? त्यसकारण, यी दुष्ट मानिसहरूलाई सफा गर्नैपर्छ। तिनीहरू सत्यता पछ्याउने दाजुभाइ-दिदीबहिनीजस्ता हुँदैनन्। तिनीहरू दियाबलसहरू र शैतानको समूहमा पर्छन्, जो बाधा दिन र विनाश गर्न परमेश्‍वरको घर आउँछन्। यदि यी दुष्ट मानिसहरूलाई मण्डलीबाट निकालिएन भने, मण्डलीको काम र मण्डली जीवनको सुव्यवस्था कहिल्यै प्रत्याभूत हुन सक्दैन। कुनै निश्‍चित समूहमा जति जना मानिसहरू भए पनि, जबसम्‍म तिनीहरूमध्ये बाधा र अवरोध ल्याउने एक जना व्यक्ति हुन्छ—त्यस्तो व्यक्ति जसले लापरवाही रूपमा दुष्कर्म गर्छ, सिद्धान्तहरूअनुसार मामलाहरू कहिल्यै सम्हाल्दैन, सकारात्मक कुराहरू वा सत्यता कहिल्यै स्विकार्दैन, कसैको कुरा सुन्दैन, आफूसँग कुनै हैसियत वा शक्ति भए पनि नभए पनि मनोमानीपूर्ण स्वेच्छाचारीका साथ काम गर्छ, र जो सारगत रूपमा जीवित शैतान हुन्छ—जबसम्‍म त्यस्तो व्यक्ति मण्डलीमा बस्छ, तबसम्‍म उसले ढिलोचाँडो मण्डलीको काममा ठूलो बाधा र विनाश ल्याउने नै छ। जब तिनीहरूलाई निकाल्ने र तह लगाउने दिन आउँछ, तब कति जना मानिसहरूले तिनीहरूले निम्त्याएका दुष्ट परिणामहरू र अव्यवस्थित अवस्थाहरू सफा गर्नुपर्छ! त्यसकारण, यी दुष्ट मानिसहरू र ख्रीष्टविरोधीहरूलाई निकाल्ने वा निष्कासन गर्ने काम अगुवा र कामदारहरूले जिम्मेवारी लिनुपर्ने महत्त्वपूर्ण काम हो र यसमा तिनीहरू लापरवाह हुनु हुँदैन। तर, झूटा अगुवाहरूले निकाला वा निष्कासित गरिनुपर्ने मानिसहरूप्रति दया र प्रेम देखाउँछन्, तिनीहरूका दुष्ट कार्यहरूप्रति आँखा चिम्लिन्छन्, तिनीहरूलाई दाजुभाइ-दिदीबहिनीका रूपमा सहन्छन् र स्विकार्छन्, र तिनीहरूका लागि उपयोगी हुनेहरूलाई प्रतिभाशाली मानिससमेत ठान्छन् र तिनीहरूलाई संवर्धन र प्रयोग गर्छन्। तिनीहरूले जे-जस्ता खराब कामकुरा गरे पनि, झूटा अगुवाहरूले तिनीहरूलाई दोषमुक्त गर्ने बहानाहरू भेट्टाउँछन्, र तिनीहरूलाई प्रेमपूर्ण सहयोग र साथसमेत दिन्छन्। केही हदसम्‍म, के यो जानीजानी अवरोध दिनु होइन र? (हो।) झूटा अगुवाहरूले आफ्नै विचार साथै आफ्नै दया र जोशअनुसार काम गर्छन्, जसले गर्दा अन्त्यमा मण्डली र परमेश्‍वरका चुनिएका मानिसहरूलाई ठूलो समस्या आइपर्छ! यदि यी दुष्ट मानिसहरूले शक्ति हातमा लिए भने, तिनीहरूले मण्डलीमा ल्याउने विपत्ति र परिणामहरू अकल्पनीय हुन्छन्।

अहिले परमेश्‍वरको घरमा जसले दुष्कर्म गरे पनि, यदि यसले परमेश्‍वरको घरलाई घाटा तुल्याउँछ भने, उसले क्षतिपूर्ति तिर्नैपर्ने प्रावधान रहेको छ। यदि घाटा अत्यन्तै ठूलो छ र परिणामहरू गम्भीर छन् भने, के पैसाले क्षतिपूर्ति तिरेर मात्रै समस्या समाधान गर्न सकिन्छ? कतिपय घाटाहरू जतिसुकै रकमको क्षतिपूर्तिले पनि पूर्ति गर्न सकिँदैन; ती अपूरणीय र पुनर्प्राप्त गर्न नसकिने हुन्छन्। अहिले हरेक दिन अत्यन्तै बहुमूल्य र महत्त्वपूर्ण छ। के एकपटक दिन बितिसकेपछि त्यो समय फिर्ता पाउन सकिन्छ? त्यो पनि पुनर्प्राप्त गर्न नसकिने हुन्छ। केही निश्‍चित कुराहरू गुमाउनु भनेको जीवनभरिको पछुतो हो भनेर हामी किन भन्छौँ? ठ्याक्‍कै किन हो भने, समय फेरि प्राप्त गर्न सकिँदैन। मैले यसो भन्‍नुको अर्थ के हो? समस्याहरू देखा परेपछि तिनलाई समाधान गर्न पैसा खर्च गर्नुको सट्टा, ती समस्याहरू देखा पर्नुभन्दा पहिले नै तिनलाई रोक्‍नु उत्तम हुन्छ; समस्याहरू समाधान गर्ने सबैभन्दा राम्रो तरिका यही हो। “रोगले च्यापेपछि ओखती गर्नु” त अन्तिम उपाय मात्र हो। समस्या आउनुभन्दा पहिले नै रोकथाम गर्नु सबैभन्दा राम्रो हुन्छ। यसको अर्थ कुनै पनि बाधा वा अवरोधहरू देखा पर्नुभन्दा पहिले, अगुवा र कामदारहरूले मण्डलीका विभिन्‍न प्रकारका मानिसहरूलाई प्रस्ट रूपमा खुट्ट्याएको र राम्ररी बुझेको हुनुपर्छ, र विभिन्‍न प्रकारका मानिसहरूको स्थिति, स्वभाव, र पछ्याइहरू, साथै कर्तव्य निर्वाह गर्दा तिनीहरूको मनोवृत्ति र दृष्टिकोणहरू ध्यान दिएर अवलोकन गर्नुपर्छ र तुरुन्तै बुझ्नुपर्छ, ताकि सबै दाजुभाइ-दिदीबहिनीहरूले आफ्नो कर्तव्य निर्वाह गर्नका लागि सामान्य मण्डली जीवन र वातावरण पाएका छन् भन्‍ने कुरा सुनिश्‍चित होस्। यसरी, मण्डलीको काम व्यवस्थित रूपमा अघि बढ्न सक्छ। यी अगुवा र कामदारहरूका जिम्मेवारी हुन्। अवश्य नै, झूटा अगुवाहरू यो काम गर्न सक्‍ने अवस्थामा हुँदैनन्; तिनीहरू अन्योलमा परेका मूर्ख र काम नलाग्‍ने मानिस हुन्। अब तिनीहरूमा एउटा चलाख विचार उब्जेको छ: “सिद्धान्तहरू नपछ्याउने र काम बिगार्ने जोकोहीलाई जरिबाना तिराइनेछ! यदि कुनै ख्रीष्टविरोधीले केही गलत काम गर्‍यो भने, उसलाई जरिबाना तिराइनेछ!” तिनीहरूले जरिबाना तिराउनु नै उत्तम समाधान र उत्तम अभ्यासको सिद्धान्त हो भन्‍ने सोच्छन्। यदि सबै समस्याहरू जरिबाना तिराएर समाधान गर्न सकिन्थ्यो भने, सत्यता पछ्याउनुको के फाइदा हुन्थ्यो र? झूटो अगुवालाई किन झूटो भनिन्छ? किनभने तिनीहरूले सत्यता बुझ्दैनन्, र तिनीहरूले प्रावधानहरू पालना गर्नुलाई सत्यता अभ्यास गर्नुका रूपमा लिन्छन् र आफूले बुझेका शब्द र धर्मसिद्धान्तहरूलाई सत्यताका रूपमा लिन्छन्, अनि जब परिस्थितिहरू आइपर्छन्, तब तिनीहरूले सही सिद्धान्तहरू वा दिशा भेट्टाउन पटक्कै सक्दैनन् र समस्याहरूलाई जराबाटै समाधान गर्न सक्दैनन्। तिनीहरूले परमेश्‍वरका वचनहरू पटक्‍कै बुझेका हुँदैनन् र परमेश्‍वरले के भन्‍न चाहनुभएको हो भन्‍ने कुरा पटक्‍कै बुझ्न सक्दैनन्, तर पनि तिनीहरू काम गर्न र अगुवा वा कामदार बन्‍न चाहन्छन्—कस्तो मूर्खता! यस सम्बन्धमा, झूटा अगुवाको मुख्य प्रकटीकरण के हो? तिनीहरूले मण्डलीको काममा बाधा र अवरोध ल्याउने विभिन्‍न प्रकारका मानिसहरूको सार छर्लङ्ग देख्‍न सक्दैनन्, तिनीहरूलाई वर्गीकरण गर्न सक्दैनन्, र अवश्य नै तिनीहरूलाई सिद्धान्तहरूअनुसार व्यवहार गर्न र सम्हाल्न पनि सक्दैनन्। झूटा अगुवाको मनमा, यी सबै अन्योलपूर्ण कुराहरू हुन्। तिनीहरूले आफ्नो जोश र आफ्नै धारणा र कल्पनाहरूका आधारमा परमेश्‍वरका वचनहरू र उहाँको तात्पर्य के हो भन्‍नेबारे अनुमान लगाउँछन्। सँगसँगै, तिनीहरूले यी कुराहरू सत्यतासँग मेल खान्छन्, परमेश्‍वरका अभिप्रायहरूसँग मेल खान्छन्, र यी कुराले परमेश्‍वरले चाहनुहुने कुराहरू प्रतिनिधित्व गर्न सक्छन् भन्‍ने विश्‍वास गर्दै परमेश्‍वरमा आफ्नो दया, जोश, र व्यक्तिगत कल्पना र धारणाहरू थोपर्छन्। तसर्थ, तिनीहरू काम गर्न र परमेश्‍वरका चुनिएका मानिसहरूलाई अगुवाइ गर्न यी कुराहरूमाथि भर पर्छन्। झूटो अगुवाको मुख्य प्रकटीकरण यही हो। हामी झूटा अगुवाहरूको दोस्रो प्रकटीकरणबारे हाम्रो सङ्गति यहीँ टुङ्ग्याउनेछौँ।

इ. झूटा अगुवाहरूले दुष्ट मानिसहरूलाई खुलासा गर्ने र रोक्‍ने गर्दैनन्

यसपछि, हामी झूटा अगुवाहरूको तेस्रो प्रकटीकरणबारे सङ्गति गर्नेछौँ, जुन मण्डलीको काममा बाधा र अवरोध ल्याउने मानिसहरूलाई बेवास्ता गर्नु र तिनीहरूबारे सोधपुछ नगर्नु हो—दुष्ट मानिसहरू र ख्रीष्टविरोधीहरूले मण्डलीको काममा बाधा दिइरहेका छन् भन्‍ने पत्ता लागे पनि तिनीहरूले यसमा ध्यान नदिनु हो। प्रकृतिको हिसाबमा यो पहिलो दुई प्रकटीकरणभन्दा बढी गम्भीर छ। यो किन बढी गम्भीर छ भनेर भनिएको हो? पहिलो दुई प्रकटीकरणहरूमा झूटा अगुवाहरूको क्षमता संलग्‍न छ, तर यो प्रकटीकरणमा झूटा अगुवाहरूको मानवता संलग्‍न छ। कति झूटा अगुवाहरूको क्षमता यति कमजोर हुन्छ कि तिनीहरूले मण्डलीको काममा बाधा र अवरोध ल्याउने कार्यको प्रकृति छर्लङ्ग देख्‍नै सक्दैनन्। कति झूटा अगुवाहरूले मण्डलीको काममा बाधा र अवरोध ल्याउने समस्याहरू पत्ता लगाउन सक्छन्, तर दुःखको कुरा तिनीहरूले सत्यता बुझ्दैनन् र यी समस्याहरू सम्हाल्न र समाधान गर्न सक्दैनन्। तिनीहरू सधैँ आफ्नै विचार र जोशअनुसार काम गर्छन्, र आफूलाई मन लागेको कामकुरा गर्छन्, र हृदयमा यस्तो सोच्छन्, “मैले मण्डलीको काम गरिरहेको छु भने, त्यो ठीकै हुन्छ; जसले बाधा र अवरोध ल्याउँछ, त्यो उसको व्यक्तिगत मामला हो र त्यससँग मेरो कुनै सम्बन्ध हुँदैन।” कतिपय त्यस्ता झूटा अगुवाहरू पनि हुन्छन् जोसँग अलिअलि क्षमता हुन्छ र जसले अलिअलि काम गर्न सक्छ, र हरप्रकारको व्यक्ति सम्हाल्ने सिद्धान्तहरूबारे अलिअलि थाहा पाएको हुन्छ। तर, तिनीहरूलाई मानिसहरूलाई चिढ्याउँछु भन्‍ने डर हुन्छ, त्यसकारण दुष्ट मानिसहरू र ख्रीष्टविरोधीहरूले बाधा र अवरोधहरू निम्त्याइरहेका छन् भन्‍ने पत्ता लाग्दा, तिनीहरूले तिनीहरूलाई खुलासा गर्ने, रोक्ने, वा प्रतिबन्धित गर्ने आँट गर्दैनन्। तिनीहरू शैतानी दर्शनहरूअनुसार जिउँछन्, र आफूसँग कुनै सम्बन्ध छैन भन्‍ने लागेका कुराहरूप्रति आँखा चिम्लिदिन्छन्। तिनीहरूले मण्डलीको कामका परिणामहरू कस्ता छन्, वा परमेश्‍वरका चुनिएका मानिसहरूको जीवन प्रवेशमा कति असर परेको छ भन्‍ने कुरालाई पटक्‍कै वास्ता गर्दैनन्; तिनीहरू त्यस्ता कुराहरूसँग आफ्नो कुनै सम्बन्ध छैन भन्‍ने सोच्छन्। त्यसकारण, त्यस्तो झूटो अगुवाको कार्यकालमा, मण्डली जीवनको सामान्य सुव्यवस्था कायम रहँदैन, र परमेश्‍वरका चुनिएका मानिसहरूको कर्तव्य र जीवन प्रवेशको सुरक्षा हुँदैन। यो कस्तो प्रकृतिको समस्या हो? यी झूटा अगुवाहरूको क्षमता कमजोर भएर तिनीहरूले काम गर्न सक्दैनन् भन्‍ने होइन; तिनीहरूको मानवता कमजोर भएकाले, र तिनीहरूमा विवेक र समझको कमी भएकाले, तिनीहरूले वास्तविक काम नगरेका हुन्। झूटा अगुवाहरू कुन हिसाबमा झूटा हुन्छन्? तिनीहरूमा मानवताको विवेक र समझको कमी हुन्छ; त्यसकारण, तिनीहरूले अगुवाका रूपमा काम गर्ने अवधिमा, दुष्ट मानिसहरू र ख्रीष्टविरोधीहरूले मण्डलीको काममा बाधा र अवरोध ल्याउने समस्या पटक्‍कै समाधान हुँदैन। कति दाजुभाइ-दिदीबहिनीहरूलाई त ठूलै हानि हुन्छ, र मण्डलीको काममा पनि ठूलै घाटा हुन्छ। जब यस्तो झूटो अगुवाले समस्या देख्छ, जब उसले दुष्ट व्यक्ति वा ख्रीष्टविरोधीले बाधा वा अवरोध निम्त्याएको देख्छ, तब उसलाई आफ्‍नो जिम्मेवारी के हो, उसले के गर्नुपर्छ र कसरी गर्नुपर्छ भन्‍ने थाहा हुन्छ, तैपनि उसले पटक्‍कै केही गर्दैन, र उसले थाहा नपाएको नाटकसमेत गर्छ, यसलाई पूर्ण रूपमा बेवास्ता गर्छ, र आफ्ना वरिष्ठहरूलाई यसबारे रिपोर्ट गर्दैन। तिनीहरू आफूलाई केही थाहा नभएको र आफूले केही नदेखेको ढोँग गर्छन्, र दुष्ट मानिसहरू र ख्रीष्टविरोधीहरूलाई मण्डलीको काममा बाधा र अवरोध ल्याउन दिन्छन्। के तिनीहरूको मानवतामा समस्या छैन र? के तिनीहरू दुष्ट मानिसहरू र ख्रीष्टविरोधीहरूकै गुटका होइनन् र? तिनीहरूले अगुवाका रूपमा कस्तो सिद्धान्त अपनाउँछन्? “म कुनै बाधा वा अवरोध सिर्जना गर्दिनँ, तर म अरूलाई चिढ्याउने वा अरूको इज्‍जतमा चोट पुग्ने काम पनि केही गर्दिनँ। मलाई झूटा अगुवाको रूपमा नै चित्रण गर, तर पनि म अरूलाई चिढ्याउने केही गर्दिनँ। मैले आफ्‍नो लागि उम्कने बाटो राख्‍नुपर्छ।” यो कस्तो खालको तर्क हो? यो शैतानको तर्क हो। अनि यो कस्तो प्रकारको स्वभाव हो? के यो धेरै धूर्त र छली भएन र? यस्तो व्यक्ति परमेश्‍वरको आज्ञाप्रति अलिकति पनि इमानदार हुँदैन; ऊ आफ्‍नो कर्तव्य निर्वाह गर्दा सधैँ कपटी र धूर्त हुन्छ, कैयौँ घटिया हिसाबकिताब गर्छ, सबै कुरामा आफ्‍नो बारेमा मात्रै सोच्छ। उसले मण्डलीको कामप्रति अलिकति पनि विचार गर्दैन र उसमा विवेक वा समझ पटक्कै हुँदैन। ऊ आधारभूत रूपमा मण्डली अगुवाका रूपमा सेवा गर्न अयोग्य हुन्छ। त्यस्ता मानिसहरूले मण्डलीको काम वा परमेश्‍वरका चुनिएका मानिसहरूको जीवन प्रवेशका लागि अलिकति पनि बोझ लिँदैनन्। तिनीहरूलाई आफ्नै हित र आनन्दको मात्रै चिन्ता हुन्छ; तिनीहरू परमेश्‍वरका चुनिएका मानिसहरू कस्तो स्थितिमा छन् भन्‍नेबारे कुनै चिन्ता नगरी हैसियतका लाभहरूमा लिप्त हुनमा मात्रै ध्यान दिन्छन्। के यो सबैभन्दा स्वार्थी र घृणास्पद व्यक्ति होइन र? तिनीहरूले दुष्ट मानिसहरू र ख्रीष्टविरोधीहरूले मण्डलीको काममा बाधा दिइरहेका छन् भनेर पत्ता लगाए पनि त्यसप्रति ध्यान दिँदैनन्, मानौँ यी कुराहरूसँग तिनीहरूको कुनै सम्बन्ध नै छैन। यो त ब्वाँसोले भेडा खाइरहेको देखेर पनि केही नगर्ने, आफ्नो जीवन रक्षा गर्नेबारे मात्रै वास्ता गर्ने गोठालोजस्तै हो। यस्तो व्यक्ति गोठालो बन्‍न योग्य हुँदैन। यस्तो झूटो अगुवाले गर्ने सबै कुरा भनेको आफ्नो प्रतिष्ठा, हैसियत, शक्ति, र आफूलाई हाल प्राप्त भइरहेका विभिन्‍न लाभहरूको सुरक्षा अधिकतम गर्नका लागि मात्रै हुन्छ। परमेश्‍वरको आज्ञा, मण्डलीको काम, वा परमेश्‍वरका चुनिएका मानिसहरूको जीवन प्रवेशप्रति तिनीहरूका हृदयमा कुनै बोझ हुँदैन, जुन तिनीहरूका कर्तव्य र जिम्मेवारीहरू हुन्; तिनीहरूले कहिल्यै यी कुराहरूलाई ख्याल गर्दैनन्। तिनीहरूले सोच्छन्, “अगुवाले किन यी कामहरू गर्नैपर्छ? यी कामहरू नगर्दा किन काटछाँट र निन्दामा परिन्छ, र दाजुभाइ-दिदीबहिनीहरूद्वारा इन्कार गरिन्छ?” तिनीहरूले बुझ्दैनन् र तिनीहरू पूर्ण रूपमा उदासीन हुन्छन्। मेरो हृदयमा, यस्तो व्यक्ति जतिसुकै सुशील, वा जतिसुकै नियम पालना गर्ने, वा मौन, वा परिश्रमी र योग्य देखिए पनि, उसले सिद्धान्तहरूबिना काम गर्ने र मण्डलीको कामको जिम्‍मेवारी नलिने कुराले गर्दा म उसलाई नयाँ दृष्टिकोणले हेर्न बाध्य हुन्छु। अन्त्यमा, मैले यस्तो व्यक्तिलाई यसरी परिभाषित गरेँ: तिनीहरूले कुनै ठूलो गल्ती नगर्लान्, तर तिनीहरू अत्यन्तै धूर्त र छली छन्; तिनीहरूले कुनै जिम्‍मेवारी लिँदै लिँदैनन्, न त तिनीहरूले मण्डलीको कामलाई पटक्कै धान्छन्, तिनीहरूमा कुनै मानवता छैन। मलाई त तिनीहरू एक प्रकारको पशुजस्तै लाग्छन्—धूर्ततामा तिनीहरू अलि स्यालजस्तै छन्। मानिसहरूले स्यालहरू धूर्त हुन्छन् भनेर भन्छन्, तर वास्तवमा यी मानिसहरू स्यालभन्दा पनि धूर्त छन्। झट्ट हेर्दा, तिनीहरूले कुनै दुष्टता गरेका छैनन् जस्तो देखिन्छ, तर वास्तवमा तिनीहरूले भन्‍ने र गर्ने सबै कुरा आफ्नै ख्याति, प्राप्ति, र हैसियतका लागि हुन्छ। तिनीहरूले जे गर्छन् ती सबैको उद्देश्य आफ्नो हैसियतका लाभहरू प्राप्त गर्ने नै हुन्छ, र तिनीहरूले परमेश्‍वरका अभिप्रायहरूलाई पटक्‍कै ख्याल गर्दैनन्। तिनीहरूले मण्डलीको काममा पैदा हुने समस्याहरू अलिकति पनि समाधान गर्दैनन्, न त तिनीहरूले परमेश्‍वरका चुनिएका मानिसहरूको जीवन प्रवेशसँग सम्बन्धित वास्तविक समस्याहरूलाई नै सम्बोधन गर्छन्। यी झूटा अगुवाहरूले परमेश्‍वरका चुनिएका मानिसहरूलाई सत्यता वास्तविकतामा डोर्‍याउनका लागि कुनै काम गर्दैनन्। तिनीहरूले गर्ने सबै कुराको उद्देश्य के हुन्छ? के यो मानिसहरूलाई खुसी पार्न र आफूलाई उच्च मानियोस् भन्‍नका लागि मात्र होइन र? तिनीहरू कसैलाई नचिढ्याएर सबैले आफूलाई राम्रो मानून् भन्‍ने प्रयास गर्छन्, र यसरी आफ्नो प्रतिष्ठा र हैसियतका लाभहरूमा रमाउँछन्। तिनीहरूबारे सबैभन्दा बढी घृणा पैदा गराउने कुरा भनेको तिनीहरूका सबै कार्यहरूले परमेश्‍वरका चुनिएका मानिसहरूको जीवन प्रवेशमा कुनै फाइदा नल्याउनु हो; बरु, तिनीहरूले मानिसहरूलाई बहकाउँछन्, र यसरी अरूलाई आफ्नो प्रशंसा गर्ने र आफूलाई मूर्ति जस्तै पुज्ने बनाउँछन्। के यी मानिसहरू स्यालभन्दा पनि धूर्त र छली हुँदैनन् र? तिनीहरू नमूना, साँच्चिकै झूटा अगुवा हुन्। तिनीहरूसँग अगुवाको हैसियत हुन्छ र तिनीहरूले यो पद धारण गर्छन्, तर कुनै वास्तविक काम गर्दैनन्, केवल केही देखिने र सतही सामान्य मामलाहरू मात्रै सम्हाल्छन्, वा माथिबाट विशेष रूपमा तोकिएको काम मन नलागीनलागी थोरथोरै गर्छन्। यदि माथिबाट कुनै विशेष काम अह्राइएको छैन भने, तिनीहरूले मण्डलीको कुनै पनि अत्यावश्यक काम गर्दैनन्। मण्डलीको काम र मण्डली जीवनको सुव्यवस्था कायम राख्‍ने कार्यसँग सम्बन्धित मामलाहरूका सम्बन्धमा, तिनीहरू मानिसहरूलाई चिढ्याउँछु कि भनेर डराउँछन् र सिद्धान्तहरू पालना गर्ने आँट गर्दैनन्। तिनीहरूले मण्डलीको काममा थुप्रिएका कुनै पनि समस्याहरू समाधान गर्दैनन्, र तिनीहरूले परमेश्‍वरको घरका सरसम्पत्ति ख्रीष्टविरोधी र दुष्ट मानिसहरूले उडाएको देख्दा पनि, तिनीहरूले यसलाई रोक्न वा प्रतिबन्धित गर्न केही पनि गर्दैनन्। यी मानिसहरूले दुष्टता गरिरहेका छन् र परमेश्‍वरको घरका हितहरूमा हानि गरिरहेका छन् भनेर तिनीहरूलाई हृदयमा स्पष्ट रूपमा थाहा हुन्छ, तैपनि तिनीहरूले थाहा नपाएझैँ गर्छन्, र एक शब्द पनि बोल्दैनन्। धूर्त र छली मानिसहरू यिनै हुन्। के यी मानिसहरू स्यालभन्दा धूर्त हुँदैनन् र? तिनीहरू बाहिरी रूपमा सबैप्रति मिलनसार हुन्छन् र तिनीहरूले कसैलाई हानि गर्ने काम गर्दैनन्, तर तिनीहरूले परमेश्‍वरका चुनिएका मानिसहरूको जीवन प्रवेश, मण्डलीको काम, र सुसमाचार फैलाउने कामजस्ता मुख्य मामलामा ढिलाइ गर्छन्। के त्यस्ता मानिसहरू अगुवा र कामदार बन्‍न लायक हुन्छन् त? के तिनीहरू शैतानका नोकर होइनन् र? के मण्डलीको काममा बाधा र अवरोध ल्याउने तिनीहरू नै होइनन् र? झट्ट हेर्दा तिनीहरूले कुनै स्पष्ट दुष्टता नगरेका भए पनि, तिनीहरूले यसरी काम गर्नुका परिणामहरू दुष्टता गरेकोभन्दा पनि गम्भीर हुन्छन्। तिनीहरूले परमेश्‍वरको इच्छालाई अघि बढाउनमा बाधा दिन्छन्, परमेश्‍वरको प्रतिरोध गर्छन्, र मण्डलीको काममा बाधा र अवरोध ल्याउँछन्। तिनीहरूले परमेश्‍वरका चुनिएका मानिसहरूलाई हानि गर्छन् र परमेश्‍वरका चुनिएका मानिसहरूको मुक्ति पाउने आशासमेत नष्ट गर्न सक्छन्। मलाई भन् त, के यो दुष्टता गर्नु होइन र? मान्छे खुसी पारिहिँड्ने र सिद्धान्तहरू पटक्‍कै पालना नगर्ने व्यक्तिले ठ्याक्कै यही गर्छ। सत्यता नबुझ्ने मानिसहरूले झूटा अगुवाहरूले यसरी काम गर्नुका भयानक परिणामहरू राम्ररी बुझ्न सक्दैनन्, न त तिनीहरूले तिनीहरूका अभिप्राय, मनसाय, र उद्देश्यहरू नै बुझ्न सक्छन्। तिनीहरूले हृदयमा वास्तवमा के गर्न चाहन्छन् भन्‍ने कुरा तैँले कहिल्यै भेउ पाउनेछैनस्—त्यस्ता मानिसहरू अत्यन्तै धूर्त हुन्छन्! आलङ्कारिक रूपमा भन्‍नुपर्दा, तिनीहरू धूर्त स्याल हुन्; ठ्याक्‍कै भन्दा, तिनीहरू जीवित दियाबलस हुन्, मानिसहरूमाझका जीवित दियाबलस हुन्!

यी झूटा अगुवाहरूलाई कसरी चित्रण गर्ने भन्‍ने कुरा आउँदा, तिनीहरूको स्वभाव सारका आधारमा, तिनीहरूलाई स्वेच्छाचारी रूपमा दुष्ट मानिस, ख्रीष्टविरोधी, पाखण्डी, आदि इत्यादि वर्गमा राख्‍नु हुँदैन। तर, तिनीहरूले प्रकट गर्ने कुराहरू, जस्तै तिनीहरूको मानवताका प्रकटीकरणहरू र मण्डलीको कामप्रति तिनीहरूको मनोवृत्ति, साथै तिनीहरूले आफैले पत्ता लगाएका समस्याहरू समाधान नगर्ने कुराका आधारमा हेर्दा, तिनीहरू सबैभन्दा चरित्रभ्रष्ट प्रकारका झूटा अगुवा हुन्। तिनीहरूका विभिन्‍न प्रकटीकरणहरूका आधारमा हेर्दा, तिनीहरूले सक्रिय रूपमा गुटबन्दी नगर्ने वा आफ्नै स्वतन्त्र राज्य स्थापना नगर्ने, र बिरलै मात्र आफ्नो गवाही दिने भए पनि, र तिनीहरूले दाजुभाइ-दिदीबहिनीहरूसँग राम्ररी मिलेर बस्न सक्‍ने, कष्ट सहने, मूल्य चुकाउने, भेटी नचोर्ने, र विशेषाधिकारहरू खोज्नबाट आफूलाई कडाइसाथ रोक्न सक्‍ने भए पनि, तिनीहरूले मण्डलीको काममा बाधा र अवरोध ल्याउने विभिन्‍न मानिस, घटना, र कामकुराहरू, वा भेटीहरू फजुलमा उडाउने र परमेश्‍वरको घरको सम्पत्तिमा क्षति पुर्‍याउने विभिन्‍न मानिसहरू सामना गर्दा तिनीहरूलाई रोक्‍ने वा सम्हाल्ने गर्दैनन्, तिनीहरूले केही पनि भन्दैनन् वा कुनै पनि काम गर्दैनन्। त्यस्ता मानिसहरू भयानक हुन्छन्! तिनीहरू सबैभन्दा घृणास्पद प्रकारका झूटा अगुवा हुन्; तिनीहरू असुधार्य हुन्छन्! म किन तिनीहरू असुधार्य हुन्छन् भनेर भन्छु? यो होइन कि तिनीहरूको क्षमता कमजोर हुन्छ वा तिनीहरूले परमेश्‍वरका वचनहरू बुझ्न सक्दैनन्—तिनीहरूमा निश्‍चित बुझ्ने क्षमता र कार्य सामर्थ्य हुन्छ, तर जब मण्डलीको काममा कसैले बाधा र अवरोध ल्याइरहेको पत्ता लाग्छ, तब तिनीहरूले त्यो समस्या सम्हाल्‍ने वा सुल्झाउने गर्दैनन्। तिनीहरूले आफ्ना वरिष्ठ अगुवाहरूको कडा सुपरिवेक्षण र बारम्बार सोधपुछ सामना गरेपछि, वा काटछाँटमा परेपछि मात्रै मन नलागीनलागी यो काम अलिअलि गर्छन्। तिनीहरूले यो काम गरे पनि नगरे पनि, वा तिनीहरूले यो काम जसरी गरे पनि, आफ्नो रक्षा गर्नु नै तिनीहरूको प्रमुख प्राथमिकता हुन्छ। तिनीहरूले अगुवा र कामदारहरूका जिम्मेवारीहरू पटक्‍कै पूरा गर्दैनन्। तिनीहरूले आफ्नो रक्षा गर्ने र आफ्नै हितहरू कायम राख्‍नेबाहेक कुनै अत्यावश्यक काम गर्दैनन्, र तिनीहरूले गर्नुको विकल्प नै नभएको सतही काम मात्रै अलिअलि गर्छन्। आफ्नो रक्षा गर्नेबाहेक, तिनीहरूले अरू केही कुराको वास्ता गर्दैनन्। के तिनीहरू स्यालभन्दा धूर्त र कुटिल हुँदैनन् र? कति मानिसहरू भन्छन्, “स-साना जनावरहरू खानु स्यालको नैसर्गिक प्रवृत्ति हो, त्यसकारण के आफ्नो रक्षा गर्नु पनि झूटा अगुवाहरूको नैसर्गिक प्रवृत्ति होइन र?” के यो नैसर्गिक प्रवृत्ति हो त? यो त तिनीहरूको प्रकृति हो! यी झूटा अगुवाहरूले आफ्नो हैसियत, प्रतिष्ठा, र इज्जतको रक्षा गर्छन्, मानिसहरूसँगको सम्बन्धलाई जोगाइराख्छन्, र कसैलाई चिढ्याउँदैनन्, र त्यसो गर्दा परमेश्‍वरको घरका हितहरूलाई हानि गर्छन् र मण्डलीको काम बिगार्छन्। तिनीहरूले कर्मचारीहरूको बर्खासी वा समायोजनलाई व्यक्तिगत रूपमा सम्हाल्दैनन्, बरु अरूलाई नै तिनीहरूका लागि यो काम गर्न लगाउँछन्। तिनीहरूले सोच्छन्, “यदि त्यो व्यक्तिले बदला लिन खोज्यो भने, ऊ मलाई खोज्दै आउनेछैन। मैले सामना गर्ने कुनै पनि अवस्थामा मैले सुरुमा आफ्नै रक्षा गर्नुपर्छ।” यी मानिसहरू अत्यन्तै धूर्त हुन्छन्! एक अगुवाका रूपमा, तैँले यो जिम्मेवारीसमेत लिन सक्दैनस्, त्यसकारण के तँ अगुवा बन्‍न लायक छस्? तँ त काम नलाग्ने कायर मात्रै होस्! यति थोरै साहस पनि छैन भने, के तँ अझै परमेश्‍वरको विश्‍वासी होस्? के आफ्नो कर्तव्य निर्वाह गर्दा आफ्नो जिम्मेवारीबाट पछि हट्नका लागि छलकपटको सहारा लिने मानिसहरू परमेश्‍वरका अनुयायी हुन् त? परमेश्‍वरले त्यस्ता मानिसहरू चाहनुहुन्‍न। यी झूटा अगुवाहरू स्यालजस्तै धूर्त र कुटिल हुन्छन्। जब तिनीहरूले कसैले बाधा वा अवरोध निम्त्याएको देख्छन्, तब तिनीहरूले यसलाई न त सम्हाल्छन् न समाधान गर्छन्—तिनीहरूले वास्तविक काम गर्दै गर्दैनन्। तिनीहरूलाई जे-जसरी खुलासा र काटछाँट गरिए पनि तिनीहरूले कामै गर्दैनन्। तैँले अगुवा र कामदारहरूका जिम्मेवारीहरू पूरा नगर्ने भएपछि, तैँले किन त्यो पद ओगटिरहेको छस्? के सजावटको हिस्सा हुन सकूँ भनेर हो? के हैसियतका लाभहरूमा लिप्त हुन सकूँ भनेर हो? त्यसको लागि तँ योग्य छैनस्! वास्तविक काम नगर्ने र पनि दाजुभाइ-दिदीबहिनीहरूले तँलाई श्रद्धा गरून् र तेरो मूर्तिपूजा गरून् भन्‍ने चाहनु—के यो दियाबलसको मानसिकता होइन र? यो त अति लाजमर्दो कुरा हो! कति मानिसहरू अगुवा बन्‍न बिलकुलै चाहन्‍नँ भनेर भन्छन्। त्यसोभए तैँले किन आफ्नो प्रतिष्ठा र हैसियतचाहिँ जोगाइराखेको त? मानिसहरूलाई बहकाउनुमा तेरो उद्देश्य के हो? यदि तँ अगुवा बन्‍न चाहँदैनस् भने, तैँले सक्रिय रूपमा राजीनामा दिन सक्छस्। तँ किन राजीनामा दिँदैनस्? तैँले किन त्यो पद ओगटिरहन्छस् र राजीनामा दिँदैनस्? यदि तँ राजीनामा दिन चाहँदैनस् भने, तैँले कर्तव्यनिष्ठ भएर केही वास्तविक काम गर्नैपर्छ। अरू कुनै विकल्प छैन—यो तेरो जिम्मेवारी हो। यदि तैँले वास्तविक काम गर्न सक्दैनस् भने, तैँले जबाफदेही भएर राजीनामा दिनु नै उत्तम हुन्छ; तैँले मण्डलीको काममा ढिलाइ गर्नु, वा परमेश्‍वरका चुनिएका मानिसहरूलाई हानि गर्नु हुँदैन। यदि तँसँग यति थोरै विवेक र समझसमेत छैन भने, के तँमा अझै पनि कुनै मानवता हुन्छ? तँ मानव कहलिन लायक छैनस्! परमेश्‍वरमा विश्‍वास गर्ने मानिसहरू अगुवा वा कामदार हुन सक्ने भए पनि नभए पनि, तिनीहरूसँग कम्तीमा थोरै विवेक र समझ छ भने मात्रै तिनीहरू मानव कहलिन लायक हुन्छन्।

अगुवा वा कामदार बन्‍नका लागि, व्यक्तिमा निश्‍चित स्तरको क्षमता हुनुपर्छ। व्यक्तिको क्षमताले उसको कार्य सामर्थ्य र उसले सत्यता सिद्धान्तहरू कति हदसम्म बुझ्छ भन्‍ने कुरा निर्धारित गर्छ। यदि तेरो क्षमतामा केही हदसम्म कमी छ र तँसँग सत्यताबारे पर्याप्त रूपमा गहन बुझाइ छैन, तर तैँले आफूले बुझ्न सकेजति अभ्यास गर्न सक्छस्, र आफूले बुझेको कुरालाई व्यवहारमा उतार्न सक्छस्, र तँ हृदयमा शुद्ध र इमानदार छस्, र तैँले आफ्नो पक्षमा कुनै कुराका लागि षड्यन्त्र गर्ने वा ख्याति, प्राप्ति, र हैसियत पछ्याउने गर्दैनस्, र तैँले परमेश्‍वरको छानबिन स्विकार्न सक्छस् भने, तँ सही व्यक्ति होस्। तर, झूटा अगुवाहरूसँग यी गुणहरू हुँदैनन्। तिनीहरू मण्डलीमा उत्पन्‍न हुने विभिन्‍न बाधा र अवरोधका समस्याहरूसँग सरोकार राख्दैनन्; तिनीहरूले यी समस्याहरू देखे पनि तीप्रति ध्यान दिँदैनन्। अवस्थाबारे अवगत छौ कि छैनौ भनेर सोधिएमा, तिनीहरूले भन्छन्, “मलाई यसबारे थोरथोरै थाहा छ जस्तो लाग्छ, तर सबै कुरा थाहा छैन।” यो तेरै आँखाअगाडि भएको थियो—तँ किन यसबारे थाहा छैन भनेर भन्छस्? के तैँले मानिसहरूलाई छल गर्न खोजिरहेको छैनस् र? तँलाई यसबारे थाहा भएकाले, के तैँले यसलाई कसरी सम्हाल्ने भन्‍नेबारे सोचेको छस्? के तैँले केही काम गरेको छस्? के तैँले कुनै समाधान निकाल्ने प्रयास गरेको छस्? तिनीहरूले जवाफ दिन्छन्, “त्यो व्यक्तिको क्षमता मेरो भन्दा राम्रो छ, र ऊ वाक्पटु र बोल्न सिपालु छ; म उसलाई हस्तक्षेप गर्ने आँट गर्दिनँ। यदि मैले वास्तवमा समस्या नै नभएको कुरा सम्बोधन गरेर उसलाई चिढ्याएँ भने के गर्ने? त्यसले त पछि मेरो काम गाह्रो मात्र बनाउनेछ!” तैँले आँट नगर्ने हुनाले, तँ काम नलाग्ने कायर होस् र आफ्नो जिम्मेवारीमा चुकेको छस्, र तँ अगुवा बन्‍नलायक छैनस्! जब तँलाई यस्तो परिस्थिति आइपर्छ, तब के यसलाई कसरी सम्हाल्ने भनेर तँलाई थाहा हुन्छ? तिनीहरूले भन्छन्, “मलाई यो कसरी सम्हाल्ने भन्‍ने थाहा भए पनि म आँट गर्दिनँ। के यो माथिले गर्ने काम होइन र? अनि निर्णयकर्ताको समूह पनि छ। यो कामको दायित्व ममा कसरी आउन सक्छ र?” तैँले यो कुरा देखेको र यसबारे थाहा पाएको हुनाले, यो अवस्था तैँले नै सम्हाल्नुपर्छ। यदि तेरो कद अत्यन्तै सानो छ र तैँले यो समस्या समाधान गर्न सक्दैनस् भने, के तैँले आफ्ना वरिष्ठहरूलाई उक्त समस्याबारे बताएको छस्? के तैँले यसबारे रिपोर्ट गरेको छस्? के तैँले आफ्नो जिम्मेवारीको दायरामा पर्ने कुराहरू र आफ्‍नो काँधमा आउने कामहरू पूरा गरेको छस्? के तैँले आफ्नो कुनै पनि जिम्मेवारी पूरा गरेको छस्? पटक्‍कै छैनस्! हृदयमा, तिनीहरूलाई यो कुरा राम्ररी थाहा हुन्छ: “मलाई यो समस्याबारे थाहा थियो, तर मैले काम गरिनँ। मलाई ग्लानि महसुस भएको छ! मैले त्यस मामलाबारे रिपोर्ट गर्नुपर्थ्यो, तर गरिनँ। तर अरूले पनि गरेनन्—मसँग यसको के सम्बन्ध छ र?” के अरू मानिसहरू पनि अगुवा हुन् र? अरू मानिसहरूले यो काम गर्छन् कि गर्दैनन् त्यो तिनीहरूको हो—तैँले चाहिँ किन गरेको छैनस्? यदि अरू मानिसहरूले त्यसो गर्दैनन् भने, के यसको अर्थ तैँले पनि त्यसो गर्नुपर्दैन भन्‍ने हुन्छ? के यो सत्यता हो? यदि अरू मानिसहरूले त्यो काम गरेका भए पनि, के त्यो तैँले गर्नुको प्रतिस्थापन हुन सक्छ? तैँले जे गर्छस्, त्यो तेरो मामला हो। के तैँले जिम्मेवारी र दायित्वहरू पूरा गरेको छस्? यदि गरेको छैनस् भने, तँ आफ्ना जिम्मेवारीहरूमा चुकेको हुन्छस्, र तँ अगुवा बन्‍न अयोग्य हुन्छस्, र तैँले जबाफदेही भएर राजीनामा दिनुपर्छ। तँलाई कसरी उत्थान गरिएको छ भन्‍ने कुरालाई तैँले कदर नै गर्दैनस्, तँ दाजुभाइ-दिदीबहिनीहरूको भरोसाको लायक छैनस्, तँ परमेश्‍वरको घरको भरोसाको लायक छैनस्, र तँ झनै परमेश्‍वरको बढाइ पाउन लायक छैनस्। तँ निर्दयी नीच व्यक्ति होस्। तेस्रो प्रकारको झूटो अगुवामा चरित्रको समस्या हुन्छ। तिनीहरूको व्यक्तिगत पछ्याइ र जीवन प्रवेश जे-जस्तो भए पनि तिनीहरूले आफ्नो कार्यकालमा कुनै वास्तविक काम गर्दैनन्, मण्डलीले बेहोरेको कुनै पनि घाटा पूर्ति गर्दैनन्, र निश्चय नै दुष्ट मानिसहरूका दुष्ट कार्यहरू तुरुन्तै रोक्न वा सम्हाल्न सक्दैनन् भन्‍ने तथ्यलाई मात्रै हेर्दा पनि, यस्ता व्यक्तिहरूमा कमजोर क्षमता र वास्तविक काम नगर्ने समस्या मात्र हुँदैन, सबैभन्दा महत्त्वपूर्ण कुरा, तिनीहरूमा कुनै मानवता नै हुँदैन। तिनीहरूको विवेक पूर्ण रूपमा कुहिएको हुन्छ, र तिनीहरूमा कुनै किसिमको समझ हुँदैन। आम भाषामा भन्दा, तिनीहरू नैतिक रूपमा गिरेका हुन्छन्; तिनीहरू हदैसम्म स्वार्थी र घृणास्पद हुन्छन्, र तिनीहरू भरोसायोग्य हुँदैनन्। हामीले चिरफार गरेका तीन प्रकारका मानिसहरूमध्ये, यस प्रकारका मानिसहरूको मानवता सबैभन्दा खराब हुन्छ। पहिलो दुई प्रकारका मानिसहरूको क्षमता कमजोर हुन्छ, तिनीहरूले काम गर्न सक्दैनन्, र तिनीहरूले मानिसहरूलाई संवर्धन र प्रवर्द्धन गर्ने परमेश्‍वरको घरका सिद्धान्त र मानकहरू पूरा गर्दैनन्, त्यसैले तिनीहरूलाई संवर्धन वा प्रयोग गर्न सकिँदैन। तिनीहरूको क्षमता अत्यन्तै कमजोर हुन्छ, तिनीहरू अन्धा र संवेदनशून्य हुन्छन्, र तिनीहरू व्यावहारिक रूपले मृत मानिस हुन्—तिनीहरू खुलासा र चिरफार गर्न लायक हुँदैनन्। तेस्रो प्रकारको व्यक्तिचाहिँ सबैभन्दा खराब हुन्छ। मानवताको हिसाबले तिनीहरू अत्यन्तै घृणास्पद हुन्छन्, र हामी यस्ता मानिसहरूलाई धूर्त र कुटिल भनेर चित्रण गर्छौँ। यी मानिसहरू स्यालभन्दा पनि धूर्त हुन्छन्। तिनीहरूले कुनै वास्तविक काम गर्दैनन्, तैपनि तिनीहरूसँग प्रशस्त बहाना हुन्छ र तिनीहरू पूर्ण रूपमा ढुक्‍क हुन्छन्। दुष्ट मानिसहरू र ख्रीष्टविरोधीहरूले मण्डलीको काममा जे-जसरी बाधा दिए पनि तिनीहरू यसबारे कुनै तनाव वा चिन्ता लिँदैनन् र अझै पनि अगुवा रहिरहन चाहन्छन्। तिनीहरूलाई किन शक्तिको यति लत लागेको हुन्छ? यी अगुवाहरूले भन्छन्, “मानिस उँभोतिर जान खोज्छ, तर खोला तलतिर बग्छ। शक्ति त सबैलाई नै मन पर्छ!” तिनीहरू कुनै वास्तविक काम गर्न चाहँदैनन् तर आफ्नो पदमा टाँसिरहन र आफ्नो हैसियतका लाभहरू प्राप्त गर्न चाहन्छन्। यो कस्तो प्रकारको नीच व्यक्ति हो? तिनीहरू विशुद्ध रूपमा शैतानको प्रकारमा पर्छन्, तिनीहरू कुनै गतिलो चिज नै होइनन्।

आज हामीले अगुवा र कामदारहरूको बाह्रौँ जिम्मेवारीका बारेमा तीन वटा बुँदाहरूमा सङ्गति गर्‍यौँ। हामीले बाह्रौँ जिम्मेवारीमा चिरफार गरेका झूटा अगुवाहरू मूलतः हामीले पहिले खुलासा गरेका झूटा अगुवाहरू जस्तै हुन्। हामीले तीन वटा बुँदालाई चिरफार गरेको भए पनि, तिनले मुख्य रूपमा दुई वटा समस्याहरूलाई समेट्छन्: एउटा के हो भने तिनीहरूको क्षमता कमजोर हुन्छ र तिनीहरूले वास्तविक काम गर्न सक्दैनन्; अर्को के हो भने तिनीहरूको मानवता खराब, घृणित, छली, र धूर्त हुन्छ, र तिनीहरूले वास्तविक काम गर्दैनन्। झूटा अगुवाहरूका आधारभूत र सारगत समस्याहरू यिनै हुन्। कसैमा यी दुई समस्याहरूमध्ये एउटा छ भने, ऊ झूटो अगुवा हो। यसमा कुनै शङ्का छँदै छैन।

सेप्टेम्बर ४, २०२१


अगुवा र कामदारहरूका जिम्‍मेवारीहरू (२१)

ख्रीष्टविरोधीहरूलाई ख्रीष्टविरोधीहरूको स्वभाव भएका मानिसहरूबाट कसरी छुट्ट्याउने

तिनीहरूलाई सत्यताप्रति तिनीहरूको मनोवृत्तिका आधारमा छुट्ट्याउने

आज हामी अगुवा र कामदारहरूका जिम्मेवारीहरूबारे सङ्गति गर्न जारी राख्‍नेछौँ। औपचारिक रूपमा सङ्गति सुरु गर्नुभन्दा पहिले, अब हामी यसअघि सङ्गति गरिएको ख्रीष्टविरोधीहरूसँग सम्बन्धित एउटा विषयको पुनरावलोकन गरौँ: ख्रीष्टविरोधीहरूको स्वभाव भएका मानिसहरूलाई ख्रीष्टविरोधीहरूको सार भएका मानिसहरूबाट कसरी छुट्ट्याउने, र यी दुई प्रकारका मानिसहरूबीचका भिन्‍नताहरू के-के हुन्। सुरुमा, हामी ख्रीष्टविरोधीहरूलाई कसरी खुट्ट्याउने भन्‍नेबारे सङ्गति गर्नेछौँ; यो त्यति गाह्रो छैन। सर्वप्रथम, तैँले ख्रीष्टविरोधीहरूले प्रदर्शन गर्ने स्पष्ट विशेषतापूर्ण प्रकटीकरणहरू के-के हुन् भन्‍ने कुरा स्पष्ट देख्‍नुपर्छ, ताकि तैँले छोटो समयमा साँचो ख्रीष्टविरोधीलाई पहिचान गर्न सक्‍नेछस्, र ऊ अवश्य नै ख्रीष्टविरोधीहरूको स्वभाव भएको वा ख्रीष्टविरोधीहरूको बाटो हिँड्ने व्यक्ति मात्रै होइन भन्‍ने कुरा निर्धारित गर्न सक्‍नेछस्। यसरी, तँसँग ख्रीष्टविरोधीहरूबारे खुट्ट्याउने क्षमता हुनेछ र तँ तिनीहरूको बहकाउ, पासो, र नियन्त्रणमा पर्न छोड्नेछस्। अब सबैभन्दा महत्त्वपूर्ण कुरा भनेको ख्रीष्टविरोधीहरूको प्रकृति सार भएका मानिसहरू र ख्रीष्टविरोधीहरूको स्वभाव भएका मानिसहरूबीचका स्पष्ट भिन्‍नताहरू छुट्ट्याउन सक्‍नु हो। यी दुई प्रकारका मानिसहरूलाई खुट्ट्याउनका लागि, तैँले सुरुमा तिनीहरूका मुख्य विशेषताहरू बुझ्नैपर्छ। कति मानिसहरूले ख्रीष्टविरोधीहरूले दैनिक जीवनमा प्रकट गर्ने भ्रष्टताका प्रकटीकरणहरू, जस्तै आफ्नो हैसियत दाबी गर्ने र अरूलाई भाषण छाट्ने तिनीहरूको प्रवृत्ति मात्रै बुझ्छन्, तर ख्रीष्टविरोधीहरूको प्रकृति सार खुट्ट्याउन सक्दैनन्। के यो ठीक हो? (होइन।) ख्रीष्टविरोधीहरूका सबैभन्दा प्रमुख प्रकटीकरणहरू तिनीहरूको अहङ्कार र अभिमान हुन् भनेर भन्‍नेहरू पनि छन्, र तिनीहरूले सबै अहङ्कारी र अभिमानी मानिसहरूलाई ख्रीष्टविरोधीका रूपमा चित्रण गर्छन्। के यो सही हो? (होइन।) यो किन सही होइन? किनभने अहङ्कार र अभिमान ख्रीष्टविरोधीहरूका सबैभन्दा प्रमुख प्रकटीकरणहरू होइनन्; ती त सबै भ्रष्ट मानिसहरूमा साझा रूपमा हुने भ्रष्ट स्वभावहरू हुन्। हरेक व्यक्तिमा अहङ्कारी र अभिमानी स्वभाव हुन्छ, त्यसकारण सबै अहङ्कारी र अभिमानी मानिसहरूलाई ख्रीष्टविरोधी भनेर चित्रण गर्नु गम्भीर गल्ती हो। त्यसोभए, ख्रीष्टविरोधीहरूका सारगत प्रकटीकरणहरू के-के हुन्, जसले ख्रीष्टविरोधीहरू र ख्रीष्टविरोधीहरूको स्वभाव भएका मानिसहरूबीच रहेका अपरिहार्य भिन्‍नताहरू झलक्‍क हेर्दा नै स्पष्ट पार्न सक्छन्, र यी दुई प्रकारका मानिसहरूको सार फरक छ, र त्यस्ता मानिसहरूलाई फरक तरिकाले व्यवहार गर्नुपर्छ भन्‍ने कुरा खुट्ट्याउन सहयोग गर्छ? कार्य, व्यवहार, र स्वभावजस्ता निश्‍चित पक्षहरूमा, के यी दुई प्रकारका मानिसहरूमा समानता र मिल्दोजुल्दो कुराहरू हुन्छन्? (हुन्छन्।) यदि तैँले यी दुई प्रकारका मानिसहरूको स्वभाव र सार ध्यान दिएर अवलोकन गर्दैनस्, गम्भीरतापूर्वक छुट्ट्याउँदैनस्, वा तीबारे तेरो हृदयमा सही बुझाइ र खुट्ट्याउने क्षमता छैन भने, तिनीहरूलाई एउटै प्रकारका हुन् भनेर व्यवहार गर्न निकै सजिलो हुन्छ। तैँले ख्रीष्टविरोधीलाई ख्रीष्टविरोधीहरूको स्वभाव भएको व्यक्ति भनेरसमेत सोच्न सक्छस् र ख्रीष्टविरोधीको स्वभाव भएकोलाई ख्रीष्टविरोधी भनेर सोच्न सक्छस्, अर्थात्, तैँले सजिलै यस्ता गलत मूल्याङ्कनहरू गर्न सक्छस्। त्यसोभए, यी दुई प्रकारका मानिसहरूबीच रहेका मुख्य विशेषता र भिन्‍नताहरू के-के हुन्, जसबाट ख्रीष्टविरोधी को हो र ख्रीष्टविरोधीहरूको स्वभाव भएको व्यक्ति को हो भनेर ठोस प्रमाण सहित छुट्ट्याउन मद्दत मिल्छ? तिमीहरू यो विषयसँग अपरिचित छैनौ होला, त्यसकारण अब तिमीहरूका विचारहरू सुनौँ। (ख्रीष्टविरोधीहरू र ख्रीष्टविरोधीहरूको स्वभाव भएका मानिसहरू छुट्ट्याउन प्रयोग गरिने एउटा पक्ष सत्यताप्रतिको तिनीहरूको मनोवृत्ति हो; अर्को पक्ष तिनीहरूको मानवता हो। सत्यताप्रतिको आफ्नो मनोवृत्तिमा, ख्रीष्टविरोधीहरूले सत्यतालाई घृणा गर्छन् र पटक्‍कै स्विकार्दैनन्। तिनीहरूले बाधा र अवरोधहरू निम्त्याउने जति धेरै दुष्ट कार्यहरू गरे पनि, र तैँले तिनीहरूसँग जे-जसरी सङ्गति गरे पनि वा तिनीहरूलाई जे-जसरी काटछाँट गरे पनि, तिनीहरूले त्यो स्विकार्दैनन् र तिनीहरू दृढ रूपमा अपश्‍चात्तापी रहन्छन्। ख्रीष्टविरोधीहरूको स्वभाव भएका मानिसहरूले पनि सत्यता नबुझ्दा वा सिद्धान्तहरूलाई आत्मसात् गर्न नसक्दा गलत कुराहरू गर्न सक्छन्, तर तिनीहरूलाई काटछाँट गरिँदा, तिनीहरूले सत्यता स्विकार्न, आत्मचिन्तन गर्न र आफूलाई चिन्‍न सक्छन्, साथै पछुतो महसुस गर्न र पश्‍चात्ताप गर्न सक्छन्। सत्यताप्रतिको तिनीहरूको मनोवृत्तिको दृष्टिकोणबाट हेर्दा, ख्रीष्टविरोधीहरूको सार के हो भने, तिनीहरूले सत्यतालाई घृणा गर्छन्, जबकि ख्रीष्टविरोधीहरूको स्वभाव भएका मानिसहरूले सत्यता स्विकार्न सक्छन्। ख्रीष्टविरोधीहरूको मानवताको दृष्टिकोणबाट हेर्दा, तिनीहरू विवेकको बोध वा लाजको बोध नभएका दुष्ट मानिसहरू हुन्, जबकि ख्रीष्टविरोधीहरूको स्वभाव भएका मानिसहरूमा विवेकको बोध र लाजको बोध हुन्छ।) तैँले दुई वटा विशेषताहरू उल्लेख गरिस्; के यो विषयवस्तुबारे पहिले सङ्गति गरिएको थियो? के यी कुराहरूलाई स्पष्ट विशेषता मानिन्छ? (मानिन्छ।) सत्यताप्रति ख्रीष्टविरोधीहरूको मनोवृत्ति र ख्रीष्टविरोधीहरूको स्वभाव भएका मानिसहरूको मनोवृत्ति पूर्ण रूपमा फरक हुन्छन्। यो अत्यन्तै महत्त्वपूर्ण कुरा हो, र यो स्पष्ट विशेषताहरू भएको प्रकटीकरण हो। ख्रीष्टविरोधीहरू सत्यताप्रति वितृष्ण हुन्छन् र तिनीहरूले यसलाई पटक्‍कै स्विकार्दैनन्। तिनीहरू बरु मर्न तयार हुन्छन् तर तिनीहरूले परमेश्‍वरका वचनहरू सत्यता हुन् भनेर स्विकार्दैनन्। तैँले सत्यताबारे जे-जसरी सङ्गति गरे पनि, तिनीहरूले भित्री रूपमा यसको प्रतिरोध गर्छन् र तिनीहरू यसप्रति वितृष्ण हुन्छन्। तिनीहरूले तँलाई भित्री रूपमा सराप्‍न, गिल्ला गर्न, र तुच्छ ठान्नसमेत सक्छन्, र तँलाई तिरस्कारपूर्ण व्यवहार गर्न सक्छन्। ख्रीष्टविरोधीहरू सत्यताप्रति शत्रुवत्‌ हुन्छन्; यो एउटा स्पष्ट विशेषता हो। अनि ख्रीष्टविरोधीहरूको स्वभाव भएका मानिसहरूका विशेषताहरूचाहिँ के-के हुन्? सही र वस्तुगत रूपमा भन्दा, ख्रीष्टविरोधीहरूको स्वभाव भएका तर केही विवेक र समझ पनि भएका मानिसहरूले अरूले तिनीहरूसँग सत्यता सङ्गति गरेपछि आफ्ना धारणाहरू परिवर्तन गर्न र सत्यता स्विकार्न सक्छन्। यदि तिनीहरूलाई काटछाँट गरियो भने, तिनीहरू समर्पित पनि हुन सक्छन्। अर्थात्, जबसम्‍म ख्रीष्टविरोधीहरूको स्वभाव भएका मानिसहरूले परमेश्‍वरमा सच्चा रूपमा विश्‍वास गर्छन्, तबसम्‍म तिनीहरूमध्ये धेरैजसोले फरक-फरक मात्रामा सत्यता स्विकार्न सक्छन्। सारांशमा भन्‍नुपर्दा, ख्रीष्टविरोधीहरूको स्वभाव भएका मानिसहरूले परमेश्‍वरका वचनहरू आफैले पढेर, परमेश्‍वरको ताडना र अन्तर्दृष्टि स्विकारेर, वा दाजुभाइ-दिदीबहिनीहरूको काटछाँट, सहयोग, र साथद्वारा सत्यता स्विकार्न र समर्पित हुन सक्छन्। यो एउटा स्पष्ट विशेषता हो। तर ख्रीष्टविरोधीहरू फरक हुन्छन्। जोसुकैले सत्यता सङ्गति गरे पनि, न त तिनीहरूले सुन्छन् न त तिनीहरू समर्पित नै हुन्छन्। तिनीहरूसँग एउटै मनोवृत्ति हुन्छ: तिनीहरू बरु मर्न तयार हुन्छन् तर तिनीहरूले सत्यता स्विकार्दैनन्। तैँले तिनीहरूलाई जे-जसरी काटछाँट गरे पनि त्यो व्यर्थ हुन्छ। तैँले सक्दो स्पष्ट रूपमा सत्यता सङ्गति गरे पनि तिनीहरूले त्यो स्विकार्दैनन्; सत्यताप्रति तिनीहरूले आन्तरिक रूपमा प्रतिरोधसमेत गर्छन् र तिनीहरू यसप्रति वितृष्णसमेत हुन्छन्। के सत्यतालाई घृणा गर्ने यस्तो स्वभाव भएको व्यक्ति परमेश्‍वरमा समर्पित हुन सक्छ? अवश्य नै सक्दैन। त्यसकारण, ख्रीष्टविरोधीहरू परमेश्‍वरका शत्रु हुन्, र तिनीहरू छुटकारा दिन नसकिने मानिसहरू हुन्।

तिनीहरूलाई मानवताका आधारमा छुट्ट्याउने

भर्खरै, तिमीहरूले ख्रीष्टविरोधीहरूलाई ख्रीष्टविरोधीहरूको स्वभाव भएका मानिसहरूबाट छुट्ट्याउने अर्को विशेषता पनि उल्लेख गर्‍यौ, र त्यो मानवताको दृष्टिकोणबाट छुट्ट्याउनु हो। कसलाई यो विशेषताबारे थप सङ्गति गर्न मन छ? (ख्रीष्टविरोधीहरूमा विशेष रूपमा दुर्भावपूर्ण मानवता हुन्छ; तिनीहरूले मानिसहरूलाई दमन गर्न र कष्ट दिन सक्छन्, र तिनीहरूले जति नै धेरै दुष्टता गरे पनि पश्‍चात्ताप गर्न जान्दैनन्।) ठीक भनिस्, ख्रीष्टविरोधीहरूको मुख्य विशेषता भनेको तिनीहरूको दुर्भावपूर्ण मानवता, तिनीहरूको निर्लज्जता, र तिनीहरूमा हुने विवेक र समझको कमी हो। तिनीहरूले मण्डलीमा जति धेरै दुष्ट कार्यहरू गरे पनि वा मण्डलीको कामलाई जति धेरै हानि गरे पनि, तिनीहरूले यसलाई लाजमर्दो ठान्दैनन्, न त तिनीहरूले आफूलाई पापी नै ठान्छन्। चाहे परमेश्‍वरको घरले तिनीहरूलाई खुलासा गरोस् वा दाजुभाइ-दिदीबहिनीहरूले तिनीहरूलाई काटछाँट गरून्, तिनीहरू विचलित हुँदैनन्, र तिनीहरूले धिक्‍कार वा व्याकुलता महसुस गर्दैनन्। मानवताको हिसाबमा ख्रीष्टविरोधीहरूको प्रकटीकरण यही हो। तिनीहरूको मुख्य विशेषता विवेक र समझको कमी हुनु, र लाजको कमी हुनु, र अत्यन्तै क्रूर स्वभाव हुनु हो। तिनीहरूका हितहरूमा हात हाल्ने जोकोहीलाई तिनीहरूले आलोचना गर्छन् र सास्ती दिन्छन्, र तिनीहरूमा बदला लिने अत्यन्तै तीव्र इच्छा हुन्छ, र तिनीहरूले कसैलाई पनि छोड्दैनन्, चाहे ती आफ्ना आफन्तहरू नै किन नहोऊन्। ख्रीष्टविरोधीहरू यति क्रूर हुन्छन्। अर्कोतर्फ, ख्रीष्टविरोधीहरूको स्वभाव भएका मानिसहरूले भने जति नै धेरै भ्रष्टता प्रकट गरे पनि, तिनीहरू दुष्ट मानिस नै हुन् भन्‍ने हुँदैन। तिनीहरूको मानवतामा तिनीहरूसँग जुनसुकै कमीकमजोरी वा खोटहरू भए पनि, तिनीहरूले जुनसुकै गल्तीहरू गर्न सक्ने भए पनि, वा जुनसुकै हिसाबमा तिनीहरूले असफल हुन र ठेस खान सक्ने भए पनि, तिनीहरूले पछि आत्मचिन्तन गर्न र पाठहरू सिक्न सक्छन्। काटछाँट सामना गर्नुपर्दा, तिनीहरूले आफ्ना गल्तीहरू स्विकार्न र पछुतो महसुस गर्न सक्छन्; अनि जब दाजुभाइ-दिदीबहिनीहरूले तिनीहरूको आलोचना वा खुलासा गर्छन्—त्यो समयमा तिनीहरूले आफूलाई अलिक बचाउने प्रयास गर्न सक्ने र तिनीहरू स्विकार्न अनिच्छुक हुन सक्ने भए पनि—तिनीहरूले वास्तवमा हृदयमा आफ्नो गल्ती स्विकारिसकेका र तिनीहरू समर्पित भइसकेका हुन्छन्। यसले प्रमाणित गर्छ कि, अझै पनि तिनीहरूले सत्यता स्विकार्न सक्छन् र तिनीहरूलाई सुधार्न सकिन्छ। जब तिनीहरूले गल्ती गर्छन् वा कुनै पनि समस्याहरू सामना गर्छन्, तब पनि तिनीहरूको विवेक र समझले अझै काम गर्न सक्छ; तिनीहरू सचेत हुन्छन्, संवेदनशून्य र असंवेदनशील, वा हठी र कुराहरू स्विकार्न नमान्‍ने हुँदैनन्। यसका साथै, यस्तो व्यक्तिमा ख्रीष्टविरोधीहरूको स्वभाव हुने भए पनि, ऊ तुलनात्मक रूपमा सहानुभूतिपूर्ण र अलिक दयालु हुन्छ। जब तिनीहरूलाई विभिन्‍न कुराहरू आइपर्छन्, तब मानवताको हिसाबमा तिनीहरूले देखाउने विशेषताहरूलाई—सबैभन्दा उपयुक्त र बुझ्न सजिलो तरिकाले भन्‍नुपर्दा—तुलनात्मक रूपमा समझदार भनेर व्याख्या गर्न सकिन्छ। यदि तिनीहरूलाई गम्भीर रूपमा काटछाँट गरियो भने, बढीमा तिनीहरूले हृदयमा अलिक विकर्षित महसुस गर्न सक्छन्, तर तिनीहरूको मानवताको प्रकटीकरणबाट हेर्दा देख्‍न सकिन्छ कि तिनीहरूलाई अझै पनि लाज लाग्छ, तिनीहरूलाई तिनीहरूको विवेकले घोच्‍न सक्छ, र तिनीहरूको समझले तिनीहरूमा निश्‍चित प्रतिबन्धात्मक प्रभाव पार्न सक्छ। यदि तिनीहरूले परमेश्‍वरको घरका हितहरूमा घाटा पुर्‍याउँछन् वा कुनै पनि दाजुभाइ-दिदीबहिनीहरूलाई हानि पुर्‍याउँछन् भने, तिनीहरूले भित्री रूपमा सधैँ असहज महसुस गर्छन् र आफू परमेश्‍वरप्रति ऋणी भएको छु भन्‍ने अनुभूति गर्छन्। ख्रीष्टविरोधीहरूको स्वभाव भएका मानिसहरूले फरक-फरक मात्रामा यी प्रकटीकरणहरू प्रकट गर्छन्। घटना घटेपछि यी मानिसहरूले तुरुन्तै परिपूर्ति नगर्ने वा सही छनौटहरू नगर्ने र सही तरिकाले अभ्यास नगर्ने भए पनि, तिनीहरूको हृदयमा अझै पनि चेतनाको बोध हुन्छ। तिनीहरूको विवेकले तिनीहरूलाई घोच्छ; तिनीहरूलाई आफूले गलत काम गरेका छु र अब फेरि त्यसरी व्यवहार गर्नु हुँदैन भन्‍ने थाहा हुन्छ, र तिनीहरूलाई आफू असल मानिस होइन भन्‍ने पनि महसुस हुन्छ—सूक्ष्म रूपमा तिनीहरू सबैमा यी भावनाहरू हुन सक्छन्। यति मात्र होइन, समय बित्दै जाँदा, तिनीहरूको स्थिति उल्टिनेछ, र तिनीहरूले साँचो रूपमा पश्‍चात्ताप गर्नेछन्। तिनीहरूले सुरुमा सही छनौटहरू नगरेकोमा वा सही रूपमा अभ्यास नगरेकोमा गहन पछुतो महसुस गर्नेछन्, र तिनीहरूलाई ग्लानि हुनेछ। यी प्रकटीकरणहरू भ्रष्ट मानिसहरूका सबैभन्दा आम र साधारण प्रकटीकरणहरू हुन्। तर ख्रीष्टविरोधीहरू विशेष हुन्छन्; तिनीहरू मानिसहरू होइनन्, दियाबलसहरू हुन्। तिनीहरूले दुष्टता वा पाप गरेपछि जति धेरै समय बित्दा पनि, तिनीहरूलाई बिलकुलै पछुतो हुँदैन; तिनीहरू जिद्दी भइरहन्छन्, र अन्त्यसम्मै त्यसैमा लागिरहन्छन्। ख्रीष्टविरोधीहरूको स्वभाव भएका मानिसहरू साधारण काटछाँट सामना गर्दा समर्पित हुन सक्छन्। गम्भीर काटछाँट सामना गर्दा, त्यो समयमा तिनीहरूले आफ्नो पक्षमा तर्क गर्न, कुराहरू इन्कार्न, र यसलाई स्विकार्न नमान्‍न सक्छन्, तर पछि गएर तिनीहरूले आत्मचिन्तन गर्दै आफूलाई चिन्‍न, अनि पछुताउन र पश्‍चात्ताप गर्न सक्छन्। कसैले तिनीहरूलाई कुनै मानवता नभएको भनी गिल्ला र आलोचना गरे पनि, तिनीहरूले हृदयमा पीडा महसुस त गर्लान् तर त्यो व्यक्तिसँग लड्ने वा उसलाई शत्रुझैँ व्यवहार गर्ने गर्दैनन्। तिनीहरूले अर्को व्यक्तिलाई पनि बुझ्न सक्छन्, र यस्तो सोच्छन्, “त्यो गल्ती गरेकोमा म मात्रै दोषी छु; अरूले मलाई जे-जसरी व्यवहार गर्छन् त्यो म जेको लायक छु त्योभन्दा बढी होइन।” यी प्रकटीकरणहरू फरक-फरक मानिसहरूमा फरक-फरक मात्रामा प्रकट हुन्छन्। छोटकरीमा भन्‍नुपर्दा, यी प्रकटीकरणहरू ख्रीष्टविरोधीहरूको स्वभाव भएका, भ्रष्ट स्वभाव भएका मानिसहरूका सामान्य र प्राकृतिक प्रकटीकरण हुन्, र यही कुरामा तिनीहरू ख्रीष्टविरोधीहरूभन्दा प्रस्ट रूपमा फरक हुन्छन्। यी दुई स्थितिहरूका फरक-फरक प्रकटीकरणहरूबाट, कुन-कुन मानिसहरू दुष्ट मानिस र ख्रीष्टविरोधी हुन्, र कुन-कुन चाहिँ ख्रीष्टविरोधीहरूको स्वभाव मात्र भएका मानिस हुन् तर दुष्ट मानिस होइनन् भन्‍ने कुरा तुरुन्तै प्रस्ट हुन्छ।

तिनीहरूले साँचो रूपमा पश्‍चात्ताप गर्छन् कि गर्दैनन् भन्‍ने आधारमा तिनीहरूलाई छुट्ट्याउने

ख्रीष्टविरोधीहरू र ख्रीष्टविरोधीहरूको स्वभाव भएका मानिसहरूबीच रहेका भिन्‍नताहरूका दुई वटा पक्षहरूबारे भर्खरै उल्लेख गरियो: पहिलो पक्ष सत्यताप्रतिको तिनीहरूको मनोवृत्ति हो; सत्यताप्रतिको मानिसहरूको मनोवृत्ति भनेको परमेश्‍वरप्रतिको तिनीहरूको मनोवृत्ति हो। यो पक्षमा, यी दुई प्रकारका मानिसहरूबीच स्पष्ट भिन्‍नता रहेको छ। दोस्रो कुरा, मानवताको हिसाबमा भन्दा, यी दुई प्रकारका मानिसहरूमा स्पष्ट रूपमा सारगत भिन्‍नता पनि रहेको छ। यी दुई विशेषताहरू अत्यन्तै स्पष्ट छन्; तिनीहरू पूर्ण रूपमा फरक प्रकारका मानिसहरू हुन्। यी दुई भिन्‍नताहरूबाहेक, अर्को पक्ष भनेको दुष्टता गरेपछि पश्‍चात्तापको कुनै प्रकटीकरण हुन्छ कि हुँदैन भन्‍ने कुरा हो। ख्रीष्टविरोधीहरूको हकमा भन्दा, तिनीहरूले जस्तोसुकै दुष्ट कार्यहरू गरे पनि—तिनीहरूले मानिसहरूलाई सास्ती दिए पनि, स्वतन्त्र राज्यहरू स्थापना गरे पनि, हैसियतका लागि परमेश्‍वरसँग प्रतिस्पर्धा गरे पनि, भेटीहरू वा अरू जे चोरे पनि—तिनीहरूलाई सिधै खुलासा गरिए पनि, तिनीहरूले यी कार्यहरू गरेको स्विकार्दैनन्। यदि तिनीहरूले ती स्विकार्दैनन् भने, के तिनीहरूले पश्‍चात्ताप गर्न सक्छन् त? तिनीहरू पश्‍चात्ताप गर्नुभन्दा बरु मर्न चाहन्छन्। तिनीहरू आफूले दुष्ट कार्यहरू गरेको तथ्य स्विकार्दैनन्। खुलासा पूर्ण रूपमा सही छ भन्‍ने महसुस भए पनि, तिनीहरूले यसको प्रतिरोध र विरोध गर्छन्। तिनीहरूले कदापि आफू गलत मार्गमा पो छु कि भनेर चिन्तन गर्ने वा “मलाई ख्रीष्टविरोधीको रूपमा चित्रण गरिएको छ। यो धेरै खतरनाक हो, र मैले पश्‍चात्ताप गर्नुपर्छ” भनेर भन्‍ने गर्दैनन्। तिनीहरूका मनमा यस्ता विचारहरू पटक्‍कै हुँदैनन्। तिनीहरूको मानवतामा यी गुणहरू हुँदैनन्। त्यसकारण, ख्रीष्टविरोधीहरूमा एउटा स्पष्ट विशेषता हुन्छ: तिनीहरूले परमेश्‍वरमा जति वर्ष विश्‍वास गरे पनि, तिनीहरूले सत्यता पटक्‍कै स्विकार्दैनन् र कुनै वास्तविक परिवर्तन देखाउँदैनन्। तिनीहरूले सुरुमा परमेश्‍वरमा विश्‍वास गर्न थाल्दा, तिनीहरू भीडभन्दा अलग हुन, शक्ति र नाफाका लागि प्रतिस्पर्धा गर्न, मानिसहरूलाई सास्ती दिन, र गुटबन्दी गरेर मण्डलीलाई विभाजित गर्न मन पर्छ। शक्ति हातमा लिने प्रयास गर्नुपछाडिको तिनीहरूको उद्देश्य मण्डलीको भरमा बाँच्नु र स्वतन्त्र राज्य स्थापना गर्नु हो। तीनदेखि पाँच वर्षसम्म विश्‍वास गरेपछि, जब तैँले तिनीहरूलाई फेरि भेट्छस्, तब पनि तिनीहरूले बिनाकुनै परिवर्तन यिनै प्रकटीकरण र विशेषताहरू प्रदर्शन गर्छन्। आठदश वर्षपछि पनि तिनीहरू उस्तै रहन्छन्। कति मानिसहरू भन्छन्, “२० वर्ष विश्‍वास गरेपछि तिनीहरू परिवर्तन होलान्!” के तिनीहरू परिवर्तन हुन सक्छन् त? (सक्दैनन्।) तिनीहरू परिवर्तन हुनेछैनन्। चाहे तिनीहरूले केही व्यक्तिहरूसँग अन्तरक्रिया गरिरहेका होऊन् वा बहुसङ्ख्यकसँग, साधारण कर्तव्य निर्वाह गरिरहेका होऊन् वा अगुवा वा कामदारका रूपमा काम गरिरहेका होऊन्, तिनीहरूले यिनै प्रकटीकरणहरू प्रदर्शन गर्छन्। तिनीहरू कहिल्यै पश्‍चात्ताप गर्दैनन् वा पछाडि फर्कँदैनन्, र अन्त्यसम्म एउटै मार्गमा जिद्दीपूर्वक लागिरहन्छन्। तिनीहरूले किमार्थ पश्‍चात्ताप गर्नेछैनन्। ख्रीष्टविरोधीहरू यस्तै हुन्छन्। ख्रीष्टविरोधीहरूको स्वभाव भएका मानिसहरूको कुरा गर्नुपर्दा, कतिपय दुष्ट मानिस नहोलान्, तर तिनीहरूमा पनि भ्रष्ट स्वभावहरू हुन्छन्। तिनीहरूले अहङ्कार, छल, स्वार्थ, नीचता, र अन्य प्रकारका भ्रष्टता प्रकट गर्छन्। तिनीहरूले खराब मानवता पनि देखाउँछन्। जब तिनीहरूले सुरुमा परमेश्‍वरमा विश्‍वास गर्न थाल्छन्, तब तिनीहरूले ख्याति र लाभका लागि प्रतिस्पर्धा गर्न, मानिसहरूको आदर पाउनहेतु आफूलाई अलग देखाउन पनि चाहन्छन्, र अगुवा बन्‍ने र शक्ति हत्याउने महत्त्वाकाङ्क्षा र चाहनाहरू राख्छन्। यी प्रकटीकरणहरू भ्रष्ट मानिसहरूमा फरक-फरक मात्रामा रहेका हुन्छन् र ख्रीष्टविरोधीहरूका भन्दा त्यति फरक हुँदैनन्। तर, परमेश्‍वरमा विश्‍वास गर्ने क्रममा, तिनीहरूले परमेश्‍वरका वचनहरूको न्याय र खुलासा अनुभव गरेर केही सत्यताहरू बुझ्छन्, र तिनीहरूले झन्झन् कम मात्रामा यी भ्रष्ट स्वभावहरू प्रकट गर्छन्। यी भ्रष्ट स्वभावहरू किन झन्झन् कम प्रकट हुँदै जान्छन्? किनभने सत्यता बुझेपछि, तिनीहरूले यी व्यवहार र प्रकटीकरणहरू भ्रष्ट स्वभावका प्रकटीकरणहरू हुन् भन्‍ने महसुस गर्छन्। यस विन्दुमा मात्रै तिनीहरूको विवेक सचेत हुन्छ, र तिनीहरूले आफू गहन रूपमा भ्रष्ट रहेछु र वास्तवमै आफूमा मानवको रूप रहेनछ भन्‍ने देख्छन्। त्यसपछि तिनीहरू सत्यता पछ्याउन इच्छुक हुन्छन् र तिनीहरूले यी भ्रष्ट स्वभावहरू कसरी फाल्ने, र तिनको बन्धनबाट कसरी मुक्त हुन, अनि सत्यता पछ्याउने र अभ्यास गर्ने व्यक्ति बन्‍न सकिन्छ भनेर सोच्छन्। यो प्रकटीकरण के हो? के यो क्रमिक रूपमा पश्‍चात्ताप गर्नु होइन र? (हो।) परमेश्‍वरको काम अनुभव गर्ने क्रममा, तिनीहरूले आफ्नै समस्याहरू पत्ता लगाउँछन्, आफ्ना भ्रष्ट स्वभावहरू पहिचान गर्छन्, र आफ्ना विभिन्‍न स्थितिहरू बुझ्छन्। तिनीहरूले आफ्नो मानवता सार पनि थाहा पाउँछन्, र तिनीहरूको विवेक झन्झन् सचेत हुन्छ; तिनीहरूलाई आफू गहन रूपमा भ्रष्ट छु र परमेश्‍वरद्वारा प्रयोग गरिन अयोग्य छु र आफू परमेश्‍वरको तिरस्कारको लायक बनेको छु भन्‍ने झन्झन् महसुस हुन्छ, र तिनीहरूले भित्री रूपमा आफैलाई तिरस्कार गर्छन्। अचेतन रूपमा, तिनीहरूले हृदयको गहिराइमा बिस्तारै पश्‍चात्ताप गर्छन्, र यो पश्‍चात्तापपछि, केही थोरै परिवर्तनहरू आउँछन्, र तिनीहरूको व्यवहारमा अलिअलि परिवर्तनहरू देख्‍न सकिन्छ। उदाहरणका लागि, सुरुमा जब कसैले तिनीहरूको समस्या खुलासा गर्थ्यो, तब तिनीहरू विकर्षित हुन्थे, तिनीहरू लज्‍जित रूपमा क्रोधित हुन्थे, र तिनीहरूले आफ्‍नो कुरा बुझाउने र आफूलाई सही साबित गर्ने प्रयास गर्थे, र आफूलाई रक्षा गर्न विभिन्‍न बहाना र कारणहरू खोज्ने सक्दो प्रयास गर्थे। तर निरन्तरको अनुभवहरूमार्फत, तिनीहरूले यो व्यवहार गलत छ भन्‍ने महसुस गर्छन् र यो स्थिति र व्यवहार सुधार्न थाल्छन्, सही दृष्टिकोणहरू स्विकार्न मेहनत गर्छन्, र अरूसँग सद्भावपूर्ण सहकार्य गर्न लागिपर्छन्। तिनीहरू आफूलाई केही हुँदा अरूबाट मद्दत खोज्न र अरूसँग सङ्गति गर्न सिक्छन्, साथै तिनीहरू हृदयदेखि कुराकानी गर्न र अरूसँग मैत्रीपूर्ण तरिकाले मिलेर बस्न सिक्छन्। के यी पश्‍चात्तापका प्रकटीकरणहरू हुन्? (हुन्।) परमेश्‍वरमा विश्‍वास गरेपछि, तिनीहरूले आफूले प्रकट गर्ने ख्रीष्टविरोधीहरूका केही स्वभाव, व्यवहार र प्रकटीकरणहरूबारे क्रमिक रूपमा साँचो बुझाइ प्राप्त गर्छन्। त्यसपछि तिनीहरूले क्रमिक रूपमा आफ्ना भ्रष्ट स्वभावहरू फाल्छन्, र तिनीहरू आफ्नो पहिलेको गलत जीवनशैली त्याग्‍न, र ख्याति र हैसियतको पछ्याइ त्याग्‍न सक्षम बन्छन्, र सत्यता सिद्धान्तहरूअनुसार काम गर्न, आफूलाई आचरणमा ढाल्न, र आफ्नो कर्तव्य निर्वाह गर्न सक्षम बन्छन्। यस्तो परिवर्तन कसरी हासिल हुन्छ? के यो सत्यता स्विकारेर अनि निरन्तर आफूलाई परिवर्तन गर्दै पश्‍चात्ताप गरेर हासिल हुने हो? (हो।) यी सबै कुराहरू निरन्तर पश्‍चात्ताप गर्ने क्रममा हासिल हुन्छन्। त्यसपछि, तिनीहरूको स्थिति अवश्यै सुधार हुन्छ, तिनीहरूको अनुभव गहन हुँदै जाँदा तिनीहरूको कद पनि बढ्दै जान्छ, र तिनीहरू आफूलाई केही हुँदा आत्मचिन्तन गर्न सक्षम हुन्छन्। तिनीहरूले बाधा वा असफलता सामना गर्दा होस्, वा तिनीहरू काटछाँटमा पर्दा होस्, तिनीहरूले यी मामलाहरू परमेश्‍वरसामु ल्याउँछन् र उहाँलाई प्रार्थना गर्छन्, साथै परमेश्‍वरका वचनहरू पढ्दा तिनीहरूले आफ्नो भ्रष्ट स्थितिलाई यी वचनहरूसँग जोड्न, चिरफार गर्न, र बुझ्न पनि सक्छन्। तिनीहरूले आफूलाई केही हुँदा अझै भ्रष्टता प्रकट गर्न र गलत विचारहरू विकास गर्न सक्‍ने भए पनि, तिनीहरूले आत्मचिन्तन गर्न र आफूविरुद्ध विद्रोह गर्न सक्छन्। तिनीहरू यी समस्याहरूबारे सचेत हुन्जेल, तिनीहरूले तिनलाई समाधान गर्नहेतु निरन्तर सत्यता खोजी गर्न सक्छन् र पश्‍चात्ताप अभ्यास गर्न सक्छन्। यो प्रगति अत्यन्तै ढिलो र परिणामहरू न्यून हुने भए पनि, तिनीहरू हृदयको अन्तस्करणमा निरन्तर परिवर्तन भइरहेका हुन्छन्। यस्ता मानिसहरूले सधैँ सक्रिय, सकारात्मक, र स्वउत्प्रेरित मनोवृत्ति र आफूलाई बदल्ने र पश्‍चात्ताप गर्ने स्थिति कायम राख्छन्। तिनीहरूले कहिलेकाहीँ ख्याति र हैसियतका लागि अरूसँग प्रतिस्पर्धा गर्ने र ख्रीष्टविरोधीहरूका केही प्रकटीकरण र कार्यहरू फरक-फरक मात्रामा प्रकट गर्ने भए पनि, केही काटछाँट, न्याय, र सजाय, वा परमेश्‍वरको ताडना अनुभव गरेपछि, यी भ्रष्ट स्वभावहरू फरक-फरक मात्रामा फालिन्छन् र रूपान्तरित हुन्छन्। यी परिणामहरू हासिल हुनुको मुख्य कारण भनेको यस्तो व्यक्तिले आफ्नो हृदयको गहिराइमा आफ्ना भ्रष्ट स्वभावहरू र आफूले लिएका गलत मार्गहरूबारे चिन्तन गर्न र बुझ्न सक्नु, र आफूलाई बदल्न सक्नु हो। तिनीहरूको परिवर्तनबाट आउने परिवर्तन, वृद्धि, र प्राप्तिहरू अत्यन्तै साना हुने, प्रगति तिनीहरू आफैले नदेख्ने गरी अत्यन्तै ढिलो हुने भए पनि, तीनदेखि पाँच वर्ष त्यस्ता अनुभवहरू प्राप्त गरेपछि, तिनीहरूले आफूमा केही परिवर्तनहरू आएको महसुस गर्न सक्छन्, र तिनीहरूका छेउछाउका मानिसहरूले पनि यो कुरा देख्‍न सक्छन्। जे होस्, ख्रीष्टविरोधीहरूको स्वभाव भएका त्यस्ता मानिसहरू र ख्रीष्टविरोधीहरूबीच एउटा भिन्‍नता हुन्छ। यस सन्दर्भमा मुख्य विशेषताचाहिँ के हो? (ख्रीष्टविरोधीहरूको स्वभाव भएका मानिसहरूले पश्‍चात्ताप गर्न सक्छन्।) जब तिनीहरूले कुनै गलत काम गर्छन्, अपराध गर्छन्, वा काटछाँट, न्याय र सजाय, ताडना वा अनुशासन सामना गर्छन्, तब तिनीहरूले पश्‍चात्ताप गर्न सक्छन्। आफूले गलत काम वा गल्ती गरेको महसुस हुँदा पनि, तिनीहरूले आत्मचिन्तन गर्न सक्छन् र हृदयमा आफूलाई बदल्ने र पश्‍चात्ताप गर्ने मनोवृत्ति अपनाउन सक्छन्। यो ख्रीष्टविरोधीहरूको स्वभाव भएका मानिसहरूलाई ख्रीष्टविरोधीहरूबाट पूर्ण रूपमा छुटाउने विशेषतापूर्ण भिन्‍नता हो।

ख्रीष्टविरोधीहरू र ख्रीष्टविरोधीहरूको स्वभाव भएका मानिसहरूबीच रहेका भिन्‍नताहरूको सारांश

जो ख्रीष्टविरोधीहरू हुन्, तिनीहरू जीवित शैतान हुन्। यो भन्‍न सकिन्छ कि तिनीहरू शैतान भएर जिउँछन्; तिनीहरू मानिसहरूले देख्‍न सक्‍ने दियाबलस र शैतान हुन्। त्यसैले, अब हामी ख्रीष्ट विरोधीहरू र ख्रीष्ट विरोधीहरूको स्वभाव भएका मानिसहरूबीच रहेका सारगत भिन्‍नताहरू सारांशीकृत गरौँ। एउटा पक्ष सत्यताप्रतिको तिनीहरूको मनोवृत्ति हो। ख्रीष्टविरोधीहरूले सत्यता पटक्‍कै स्विकार्दैनन्। तिनीहरूले परमेश्‍वरका वचनहरू सत्यता हुन्, सकारात्मक कुरा हुन्, मानिसहरूलाई फाइदा गर्ने वचन हुन्, र सबै सकारात्मक कुराका मापदण्ड हुन्, र मानिसहरूले ती वचनहरू स्विकार्नुपर्छ, तिनमा समर्पित हुनुपर्छ, र तिनलाई अभ्यास गर्नुपर्छ भनेर मौखिक रूपमा स्विकार्न सक्छन्—तिनीहरूले यो सबै कुरा भन्‍न सक्छन्—तर तिनीहरूले परमेश्‍वरका वचनहरू अभ्यास गर्न पटक्‍कै सक्दैनन्। तिनीहरूले किन तिनलाई अभ्यास गर्दैनन्? किनभने तिनीहरूले हृदयमा सत्यता स्विकार्दैनन्। मुखले त तिनीहरूले परमेश्‍वरका वचनहरू सत्यता हुन् भनेर भन्छन्, तर त्यो पूर्णतया फरक मनसायले भन्छन्: तिनीहरू आफूले सत्यता नस्विकार्ने तथ्य ढाकछोप गर्न र मानिसहरूलाई बहकाउन मात्रै यसो भन्छन्। ख्रीष्टविरोधीहरूले शब्द र धर्मसिद्धान्तहरू बोल्न सक्छन् भन्दैमा, तिनीहरूले परमेश्‍वरका वचनहरू सत्यता हुन् भनेर हृदयमा स्विकार्छन् भन्‍ने हुँदैन। तिनीहरूले आधारभूत रूपमा आफ्नो हृदयमा परमेश्‍वरका वचनहरूको सत्यता नस्विकार्ने हुनाले सत्यता अभ्यास गर्न सक्दैनन्; तिनीहरू सत्यता वास्तविकतामा प्रवेश गर्नका लागि सत्यता स्विकार्न र अभ्यास गर्न अनिच्छुक हुन्छन्। अर्कोतर्फ, ख्रीष्टविरोधीहरूको स्वभाव भएका मानिसहरूचाहिँ ख्रीष्टविरोधी नै हुन् भन्‍ने हुँदैन। तिनीहरूमध्ये कतिले फरक-फरक मात्रामा सत्यता, सकारात्मक कुराहरू, र सही वचनहरू स्विकार्न र तिनमा समर्पित हुन सक्छन्—एउटा भिन्‍नता यही हो। ख्रीष्टविरोधीहरूको सार भएका मानिसहरू सत्यताप्रति शत्रुवत्‌ हुन्छन्, र तिनीहरूले सत्यताप्रति पिठ्यूँ फर्काउँछन्, तर ख्रीष्टविरोधीहरूको स्वभाव भएका कतिपय मानिसहरूले सत्यता स्विकार्न र अभ्यास गर्न सक्छन्। परमेश्‍वरका वचनहरू पढेर, अनि परमेश्‍वरको काम केही वर्ष अनुभव गरेपछि, सत्यताप्रतिको तिनीहरूको मनोवृत्ति अलिअलि परिवर्तन हुन सक्छ। तिनीहरूले सत्यता अभ्यास गर्न नसके पनि हृदयको गहिराइमा सत्यता राम्रो हो र यो सही हो भन्‍ने अनुभूति गर्छन्। यति हो कि तिनीहरूले सत्यतालाई प्रेम गर्ने वा यसमा त्यति चासो लिने गर्दैनन्, त्यसैले सत्यता अभ्यास गर्न केही मेहनत र सङ्घर्ष चाहिन्छ। त्यसकारण, ख्रीष्टविरोधीहरूको स्वभाव भएका तर केही विवेक र समझ भएका मानिसहरूले फरक-फरक मात्रामा सत्यता स्विकार्न सक्छन्। कम्तीमा पनि, तिनीहरू हृदयको गहिराइमा सत्यताप्रति प्रतिरोधी वा त्यसलाई घिनाउने किसिमका हुँदैनन्, र तिनीहरू सत्यताप्रति वितृष्ण हुँदैनन्। धेरैजसो मानिसहरू यस्तो स्थितिमा हुन्छन् र तिनीहरूले सत्यताप्रति यस्तो प्रकटीकरण देखाउँछन्। त्यस्ता मानिसहरूलाई व्याख्या गर्ने यो तरिकाले तिनीहरूलाई न त राम्रो देखाउँछ न त दुत्कार्छ। यो निकै वस्तुगत छ, होइन र? (हो।) अर्को पक्ष भनेको तिनीहरूलाई मानवताको दृष्टिकोणबाट छुट्ट्याउनु हो, अर्थात् तिनीहरूको विवेक, समझ, र तिनीहरूको मानवताको असलपन वा दुष्टताका आधारमा छुट्ट्याउनु हो। जोसँग दुष्ट मानवता छ, जसले सत्यता स्विकार्दैन, र जो सत्यताप्रति अत्यन्तै वितृष्ण हुन्छ, ऊ अवश्य नै अविश्‍वासी वा ख्रीष्टविरोधी हो। कति मानिसहरूले सत्यतालाई त्यति प्रेम गर्दैनन् र तिनीहरूलाई यसमा रुचि हुँदैन। जब अरूले सत्यता सङ्गति गर्छन्, तब तिनीहरू झुल्छन् र तिनीहरूको जोस हराउँछ। तर, यस्ता मानिसहरूमा दुष्ट मानवता हुँदैन र तिनीहरूले अरूलाई कष्ट दिँदैनन्। यदि तैँले परमेश्‍वरका अभिप्रायहरू, सत्यता सिद्धान्तहरू, वा परमेश्‍वरको घरका नियमहरूबारे सङ्गति गरिस् भने, तिनीहरूले सुन्‍न सक्छन् र तिनीहरू सत्यता स्विकार्न र यसमा लागिपर्न तयार हुन्छन्, तर तिनीहरूले सत्यता अभ्यास गर्न सकिहाल्छन् भन्‍नेचाहिँ हुँदैन। यदि तिनीहरू अगुवा बने भने, तिनीहरूले तँलाई सत्यता बुझ्न अगुवाइ गर्न वा परमेश्‍वरसामु ल्याउन नसक्‍ने हुन सक्छ, तर तिनीहरूले तँलाई कष्टचाहिँ कदापि दिनेछैनन्। ख्रीष्टविरोधीहरूको स्वभाव भएका मानिसहरूको मानवता यही हो। जे होस्, ख्रीष्टविरोधीहरूको स्वभाव भएका मानिसहरूको मानवता त्यति दुष्ट हुँदैन; तिनीहरूले फरक-फरक मात्रामा सत्यता स्विकार्न सक्छन्। यसविपरीत, ख्रीष्टविरोधीहरूमा विवेक र समझको कमी हुने मात्र होइन, तिनीहरूमा अत्यन्तै क्रूर मानवता पनि हुन्छ। ख्रीष्टविरोधीहरूको स्वभाव भएका मानिसहरूमा विवेकको बोध, र केही समझ हुन्छ, र तिनीहरूले निश्‍चित मामलाहरू तर्कसङ्गत रूपमा सम्हाल्न सक्छन्। उदाहरणका लागि, परमेश्‍वरको घरका मागहरू सम्हाल्ने, मण्डलीका विभिन्‍न मानिसहरू सम्हाल्ने, र सकारात्मक र नकारात्मक कुराहरू सम्हाल्ने क्रममा कसरी छनौट गर्ने, कुन पक्ष लिने भन्‍ने सन्दर्भमा, तिनीहरूले यी र यस्तै अन्य मामलाहरू छुट्ट्याउन सक्छन् र, अन्त्यमा, तिनीहरूले आफ्नो विवेकका आधारमा सही निर्णय गर्न सक्छन्। यस प्रकारका मानिसहरूमा त्यस्तो दुष्ट मानवता हुँदैन र तिनीहरू तुलनात्मक रूपमा दयालु हृदयका हुन्छन्। अर्को भिन्‍नता पनि छ, जसबारे हामीले भर्खरै सङ्गति गरेका छौँ, र त्यो के हो भने, ख्रीष्टविरोधीहरूको स्वभाव भएका कति मानिसहरू सत्यता स्विकार्न सक्‍ने हुन्छन्, र जब तिनीहरूले गलत काम गर्छन्, तब तिनीहरूले यसबारे मनन गर्न सक्छन् र तिनीहरूमा पश्‍चात्ताप गर्ने हृदय हुन्छ। यसको उल्टो, ख्रीष्टविरोधीहरूले यी दुई प्रकटीकरणहरू पटक्‍कै प्रदर्शन गर्दैनन्। तिनीहरू जिद्दी र अपरिवर्तनशील हुन्छन् किनभने तिनीहरू सत्यताप्रति वितृष्ण हुन्छन्, तिनीहरूले सत्यता स्विकार्दैनन्, र तिनीहरूमा अत्यन्तै क्रूर मानवता हुन्छ। यस्ता मानिसहरूले आफूलाई सुल्ट्याएर पश्‍चात्ताप हासिल गर्नु असम्भव हुन्छ। कुनै व्यक्तिले साँचो रूपमा पश्‍चात्ताप गर्न सक्छ कि सक्दैन भन्‍ने कुरा मुख्य रूपमा ऊसँग विवेक र समझ छ कि छैन भन्‍ने कुरामा, र सत्यताप्रतिको उसको मनोवृत्तिमा निर्भर हुन्छ। ख्रीष्टविरोधीहरूको स्वभाव भएका मानिसहरूमा दुष्ट मानवता नहुने, र तिनीहरूमा केही विवेक र समझ हुने, र तिनीहरूले केही सत्यताहरू फरक-फरक मात्रामा स्विकार्न सक्‍ने हुनाले, तिनीहरूले आफूलाई सुल्ट्याउने सम्भावना हुन्छ। जब तिनीहरूले गल्ती वा अपराधहरू गर्छन्, तब काटछाँटमा परेपछि तिनीहरूले पश्‍चात्ताप गर्न सक्छन्। यसले ख्रीष्टविरोधीहरूको स्वभाव भएका मानिसहरूसँग मुक्ति पाउने आशा हुन्छ भन्‍ने कुरा निर्धारित गर्छ, जबकि ख्रीष्टविरोधीहरू छुटकारा पाउन नसक्‍ने हुन्छन्; तिनीहरू दियाबलस र शैतानको खालका हुन्छन्। ख्रीष्टविरोधीहरू र ख्रीष्टविरोधीहरूको स्वभाव भएका मानिसहरूबीच रहेका सारगत भिन्‍नताहरू यी केही विशेषताहरू नै हुन्। के यो सारांश निकै वस्तुगत छ? (छ।) ख्रीष्टविरोधीहरूका यी केही विशेषताहरूका सम्बन्धमा, हामीले सङ्गति गरेका विस्तृत प्रकटीकरणहरू वस्तुगत छन् र तथ्यहरूसँग मिल्दो छन्, र तिनमा कुनै पनि दुत्कारको तत्त्व छैन। परमेश्‍वरका चुनिएका मानिसहरू सबैले यसको सामना गरेका र यसलाई देखेका छन्; ख्रीष्टविरोधीहरू यस्तै हुन्। ख्रीष्टविरोधीहरूको स्वभाव भएका मानिसहरूका हकमा, हामीले विभिन्‍न प्रकटीकरणहरू पनि खुलासा गरेका छौँ, र ती सबै मानिसहरूले देख्न सक्ने र तथ्यहरूअनुरूप छन्, जसमा कुनै मिठो बनावट गरिएको छैन।

ख्रीष्टविरोधीहरूको स्वभाव भएका मानिसहरूको मानवतामा धेरै खोट र त्रुटिहरू हुन्छन्, र तिनीहरूले फरक-फरक मात्रामा विभिन्‍न भ्रष्ट स्वभावहरू पनि प्रकट गर्छन्। हरेक व्यक्तिमा यी भ्रष्ट स्वभावहरूका केही स्पष्ट गुणात्मक विशेषताहरू हुन्छन्। उदाहरणका लागि, कति मानिसहरू एकदमै अहङ्कारी हुन्छन्, कति मानिसहरू एकदमै षड्यन्त्रकारी र छली हुन्छन्, कति मानिसहरू एकदमै हठी हुन्छन्, कति मानिसहरू एकदमै अल्छी हुन्छन्, र यस्तैयस्तै अरूहरू हुन्छन्। यी अभिव्यक्तिहरू ख्रीष्टविरोधीहरूको स्वभाव भएका मानिसहरूका प्रकटीकरण हुन्, र यी त्यस्ता मानिसहरूको मानवताका विशेषताहरू हुन्। यी मानिसहरूका हृदयमा केही न केही दया त हुन्छ—सरल रूपमा भन्दा, तिनीहरू अलिक राम्रो हृदयका हुन्छन्—तर समस्याहरू सामना गर्दा, तिनीहरूले परमेश्‍वरको घरका हितहरूमा हानि भइरहेको स्पष्ट रूपमै देखे पनि तिनीहरू अरूलाई चिढ्याउँछु भन्‍ने डरले कछुवा आफ्नै खोलमा लुकेझैँ लुक्छन्, र शैतानको दर्शनअनुसार जिउँछन्, र सत्यता सिद्धान्तहरू पालना गर्न अनिच्छुक हुन्छन्। तिनीहरूले यस्तो व्यवहार गर्नु हुँदैन र यसरी काम गरेर तिनीहरूले परमेश्‍वरमाथि अन्याय गरिरहेका हुन्छन् भनेर तिनीहरूलाई भित्री मनमा महसुस हुने भए पनि तिनीहरू मान्छे खुसी पारिहिँड्ने व्यक्ति नबनी बस्‍न सक्दैनन्। किन यस्तो हुन्छ? किनभने तिनीहरूले आफू बाँच्न र अस्तित्वमा रहनका लागि शैतानको दर्शनमा भरोसा गर्नुपर्छ, र यसरी मात्रै तिनीहरूले आफूलाई रक्षा गर्न सक्छन् भन्‍ने विश्‍वास गर्छन्। त्यसकारण, तिनीहरूले मान्छे खुसी पारिहिँड्ने व्यक्ति बन्‍ने निर्णय गर्छन् र सत्यता अभ्यास गर्दैनन्। हृदयमा तिनीहरूले यसरी काम गर्दा आफूमा विवेक र मानवता नभएको; आफू मानव नभएको र गार्ड कुकुरभन्दा खराब भएको महसुस गर्छन्। तर, आफूलाई धिक्‍कारेपछि, अर्को परिस्थिति सामना गर्दा, तिनीहरूले अझै पनि पश्‍चात्ताप गर्दैनन् र फेरि उस्तै व्यवहार गर्छन्। तिनीहरू सधैँ कमजोर हुन्छन् र तिनीहरूले सधैँ दोषी महसुस गर्छन्। यसले के प्रमाणित गर्छ? यसले यो प्रमाणित गर्छ कि, ख्रीष्टविरोधीहरूको स्वभाव भएका मानिसहरू आफैमा ख्रीष्टविरोधी नहुने भए पनि तिनीहरूको मानवतामा समस्या र कमीकमजोरी हुन्छन्, त्यसकारण तिनीहरूले निश्‍चित रूपमा धेरै भ्रष्टता प्रकट गर्छन्। त्यस्ता व्यक्तिका समग्र प्रकटीकरणहरू हेर्दा, तिनीहरू शैतानले गहन रूपमा भ्रष्ट तुल्याएको अवस्थामा अपरिवर्तित रहने व्यक्ति हुन्; परमेश्‍वरले शैतानको सन्तान भनेर भन्‍नुभएका मानिसहरू तिनीहरू नै हुन्। ख्रीष्टविरोधीहरूको स्वभाव भएका मानिसहरू कसरी ख्रीष्टविरोधीहरूभन्दा असल हुन्छन्? ठ्याक्‍कै भन्‍नुपर्दा, ख्रीष्टविरोधीहरूको स्वभाव भएका तर ख्रीष्टविरोधीहरूको सार नभएका मानिसहरूले शैतानका विभिन्‍न भ्रष्ट स्वभावहरू प्रकट गरे पनि तिनीहरू अवश्यै दुष्ट मानिस होइनन्। तिनीहरूको अवस्था कुनै व्यक्ति विश्‍वासघाती र दुष्ट पनि छैन र असल पनि छैन भनेजस्तै हुन्छ; यति मात्र हो कि तिनीहरूले सच्चा रूपमा परमेश्‍वरमा विश्‍वास गर्छन्, तिनीहरू पश्‍चात्ताप गर्न तयार हुन्छन्, र काटछाँटमा परेपछि तिनीहरूले केही समर्पण देखाएर सत्यता स्विकार्न सक्छन्। तिनीहरू दुष्ट मानिस नभए पनि र तिनीहरूसँग अझै परमेश्‍वरको मुक्ति पाउने आशा भए पनि, तिनीहरू परमेश्‍वरको डर मान्‍ने र दुष्टताबाट अलग बस्‍ने भनेर परमेश्‍वरले बताउनुहुने मानकभन्दा निकै टाढा हुन्छन्! कति मानिसहरूले तीनदेखि पाँच वर्षसम्म परमेश्‍वरमा विश्‍वास गर्छन् र केही परिवर्तन र प्रगति हासिल गर्छन्। कति मानिसहरूले आठदेखि दश वर्षसम्म परमेश्‍वरमा विश्‍वास गर्छन् तर बिलकुलै प्रगति हासिल गर्दैनन्। कति मानिसहरूले त परमेश्‍वरमा विश्‍वास गरेको २० वर्ष भएको हुन्छ तैपनि तिनीहरूमा कुनै उल्लेखनीय परिवर्तन आएको हुँदैन; तिनीहरू अझै पहिलेका जस्तै हुन्छन्। तिनीहरू जिद्दी भएर आफ्ना धारणाहरूमा टाँसिरहन्छन्। यति मात्र हो, तिनीहरूले परमेश्‍वरका वचनहरू सुनेका हुनाले र तिनीहरू परमेश्‍वरको घरका विभिन्‍न नियम र प्रावधानहरूद्वारा बाँधिएका हुनाले, तिनीहरूले ठूला गल्तीहरू गरेका हुँदैनन्, र परमेश्‍वरका घरमा गम्भीर घाटा ल्याउने दुष्ट कार्यहरू गरेका हुँदैनन् र ठूला प्रकोपहरू सिर्जना गरेका हुँदैनन्। ख्रीष्टविरोधीहरूको स्वभाव भएका मानिसहरू सबैले अन्त्यमा परमेश्‍वरमार्फत मुक्ति पाउन सक्दैनन्। तिनीहरूमध्ये धेरैजसो सायद श्रमिक हुन्, र तिनीहरूमध्ये कतिलाई अवश्य नै हटाइनेछ। तर जे होस् तिनीहरू दुष्ट मानिस नभए पनि खराब मानवता भएकै मानिस हुन्। तिनीहरूका परिणाम र गन्तव्य अवश्यै उस्तै हुनेछैनन्। यो सबै तिनीहरूले सत्यता स्विकार्न सक्छन् कि सक्दैनन् र तिनीहरूले आफ्नो मार्ग कसरी रोज्छन् भन्‍ने कुरामा निर्भर हुन्छ। कति मानिसहरू भन्छन्, “तपाईंका वचनहरू विरोधाभासपूर्ण छन्। के तपाईंले यी मानिसहरूले आफूलाई सुल्ट्याउन र पश्‍चात्ताप गर्न सक्छन् भनेर भन्‍नुभएको होइन र?” मेरो तात्पर्य के हो भने, यी मानिसहरूले निश्‍चित प्रसङ्ग र फरक-फरक वातावरणमा फरक-फरक मात्रामा सत्यता स्विकार्न सक्छन्। “फरक-फरक मात्रामा” भन्‍नुको अर्थ के हो? यसको अर्थ के हो भने, कति मानिसहरू परमेश्‍वरमा विश्‍वास गरेको तीनदेखि पाँच वर्षपछि थोरथोरै परिवर्तन भएका हुन्छन्, र १० देखि २० वर्षपछि उल्लेखनीय रूपमा परिवर्तन भएका हुन्छन्। कति मानिसहरूले परमेश्‍वरमा विश्‍वास गरेको १० देखि २० वर्ष भएको हुन्छ तर तिनीहरू अझै पनि पहिलोपल्ट विश्‍वास गर्न थाल्दाको अवस्थामा जस्तै हुन्छन्, र तिनीहरू सधैँ “मैले पश्‍चात्ताप गर्नैपर्छ, मैले परमेश्‍वरको प्रेमको चुक्ता गर्नैपर्छ!” भनेर चिच्याउँदै बस्छन् तर वास्तवमा तिनीहरूमा कुनै परिवर्तन आएको हुँदैन। तिनीहरूमा विवेकको बोध हुने भएकाले मात्र तिनीहरूको हृदयमा यस्तो कामना हुन्छ र तिनीहरू सुल्टिएर पश्‍चात्ताप गर्न इच्छुक हुन्छन्। तर, इच्छुक हुनु भनेको सत्यता अभ्यास गर्न सक्‍नुसरह होइन, न त यो वास्तविकतामा प्रवेश गर्नुसरह नै हो। इच्छुक हुनु भनेको त सत्यताको प्रतिरोध नगर्नु, सत्यताप्रति वितृष्ण नहुनु, सत्यतालाई खुलेआम बदनाम नगर्नु, परमेश्‍वरलाई खुलेआम आलोचना नगर्नु, दोष नदिनु, वा ईश्‍वरनिन्दा नगर्नु मात्रै हो—इच्छुक हुनु भनेको यी प्रकटीकरणहरू मात्रै हुन्। तर यसको अर्थ साँचो रूपमा समर्पित हुन र सत्यता स्विकार्न र अभ्यास गर्न सक्‍नु भन्‍ने होइन, न त यसको अर्थ देह र आफ्नै चाहनाहरूविरुद्ध विद्रोह गर्न सक्‍नु नै हो। के यो वस्तुगत तथ्य हो? (हो।) कुरा ठ्याक्कै त्यही हो। आफ्नो मानवतामा केही विवेक र समझ र अलिकति पश्‍चात्ताप गर्ने हृदय हुनुको अर्थ व्यक्तिमा भ्रष्ट स्वभाव छैन भन्‍ने हुँदैन। ख्रीष्टविरोधीहरूको स्वभाव भएका मानिसहरू सारगत रूपमा ख्रीष्टविरोधीहरूभन्दा फरक हुन्छन्, तर यसको अर्थ तिनीहरू सत्यता स्विकार्न र त्यसमा समर्पित हुन सक्‍ने मानिस हुन् भन्‍ने होइन। यसको अर्थ तिनीहरू सत्यता वास्तविकता भएका मानिस हुन्, वा तिनीहरू परमेश्‍वरले प्रेम गर्नुहुने मानिस हुन् भन्‍ने पनि होइन। यी दुई पक्षहरूबीच सारगत भिन्‍नताहरू छन्; यी पूर्ण रूपमा फरक छन्। ख्रीष्टविरोधीहरूको स्वभाव भएका मानिसहरू मानवताको हिसाबमा, सत्यताप्रतिको तिनीहरूको मनोवृत्तिको हिसाबमा, र तिनीहरूको पश्‍चात्तापको मात्राको हिसाबमा ख्रीष्टविरोधीहरूका तुलनामा निश्चय नै निकै राम्रा हुन्छन्। तर, मानिसहरूलाई मापन गर्ने परमेश्‍वरको मानक तिनीहरू ख्रीष्टविरोधीहरूभन्दा कसरी फरक छन् भन्‍ने कुरामा आधारित हुँदैन; मानक यो होइन। परमेश्‍वरले व्यक्तिको मानवता मापन गर्नुहुन्छ, ऊसँग विवेक र समझ छ कि छैन, उसले सत्यतालाई प्रेम र स्वीकार गर्छ कि गर्दैन, उसले आफ्नो कर्तव्य बफादारीका साथ पूरा गर्छ कि गर्दैन, ऊ परमेश्‍वरमा समर्पित हुन्छ कि हुँदैन, र उसले सत्यता प्राप्त गर्न र मुक्ति हासिल गर्न सक्छ कि सक्दैन भन्‍ने कुरा मापन गर्नुहुन्छ। परमेश्‍वरले मानिसहरूलाई मापन गर्ने मानकहरू यिनै हुन्। ख्रीष्टविरोधीहरूको स्वभाव भएका मानिसहरूका लागि परमेश्‍वरले विभिन्‍न मागहरू अघि सार्नुभएको छ। परमेश्‍वरले ख्रीष्टविरोधीहरूको स्वभाव भएका मानिसहरूलाई मुक्ति दिने उद्देश्यले तिनीहरूलाई मापन गर्न यी मागहरू प्रयोग गर्नुहुन्छ। यो कुरालाई यसरी भनिएको सुनेपछि, तिमीहरूले कुरा बुझ्छौ नि, होइन र? पहिलो कुरा त, तँमा ख्रीष्टविरोधीहरूको स्वभाव जति नै धेरै भए पनि, यदि तैँले सत्यता स्विकार्न सक्छस् भने, तँ ख्रीष्टविरोधी होइनस् भन्‍ने कुरामा तँ प्रस्ट हुनुपर्छ। तँ ख्रीष्टविरोधी नभए पनि यसको अर्थ तँ परमेश्‍वरमा समर्पित व्यक्ति होस् भन्‍नेचाहिँ हुँदैन। सत्यतालाई घिन नमान्‍नु वा सत्यताप्रति वितृष्ण नहुनुको अर्थ तँ सत्यता अभ्यास गर्ने र त्यसमा समर्पित हुने व्यक्ति होस् भन्‍ने हुँदैन। केही विवेक र समझ हुनु, तुलनात्मक रूपमा दयालु हृदयको हुनु, र ख्रीष्टविरोधीहरूको भन्दा राम्रो मानवता हुनुको अर्थ तँ असल व्यक्ति नै होस् भन्‍ने हुँदैन। कुनै व्यक्ति असल हो कि खराब हो भनेर मापन गर्ने मानक ख्रीष्टविरोधीहरूको मानवतामा आधारित हुँदैन। ख्रीष्टविरोधीहरूले जति नै धेरै खराब कामकुरा गरे पनि तिनीहरूले न त ती कुरा कहिल्यै स्विकार्छन् न कहिल्यै पश्‍चात्ताप गर्छन्, बरु तिनीहरू त्यसरी नै काम गर्न जारी राख्छन्; तिनीहरू कहिल्यै पछाडि फर्कँदैनन्, र तिनीहरूले अन्त्यसम्मै परमेश्‍वरको विरोध गर्छन्। ख्रीष्टविरोधीहरूको स्वभाव भएका कति मानिसहरूले इमानदारीका साथ आफूलाई सुल्ट्याउन र पश्‍चात्ताप गर्न चाहने भए पनि तिनीहरूले आफूलाई अलिकति सुल्ट्याउँदैमा तिनीहरूमा साँचो पश्‍चात्ताप छ भन्‍ने हुँदैन। पश्‍चात्ताप गर्ने सङ्कल्प हुनुको अर्थ सत्यता बुझ्न, सत्यता प्राप्त गर्न, र जीवन प्राप्त गर्न सक्‍नु होइन।

कति मानिसहरू भन्छन्, “म ख्रीष्टविरोधी होइनँ, त्यसकारण म ख्रीष्टविरोधीहरूभन्दा असल छु र ख्रीष्टविरोधीहरूजति गहन रूपमा भ्रष्ट छैनँ।” के यी शब्दहरू सही छन्? के यो विकृत बुझाइ हो? (हजुर, हो।) ख्रीष्ट विरोधीहरूको स्वभाव भएका मानिसहरू आफ्नो भ्रष्ट स्वभावमा ख्रीष्ट विरोधीहरूसरह हुन्छन्, तर तिनीहरूको प्रकृति सार फरक हुन्छ। विचार गर त—के यो अभिव्यक्ति सही छ? (छ।) त्यसोभए यसलाई व्याख्या गर त। (ख्रीष्टविरोधीहरूको स्वभाव भएका मानिसहरूमा पनि ख्रीष्टविरोधीहरूसरहको भ्रष्ट स्वभाव हुन्छ। तिनीहरू दुवैमा अहङ्कारी र दुष्ट स्वभाव हुन्छ, र तिनीहरू दुवैले हैसियत पछ्याउँछन्। तर, तिनीहरूको मानवता सार फरक हुन्छ। ख्रीष्टविरोधीहरूको स्वभाव भएका मानिसहरूमा केही विवेकको बोध हुन्छ, र तिनीहरूले विभिन्‍न मात्रामा सत्यता स्विकार्न सक्छन्। तिनीहरूले सत्यताप्रति वितृष्णा राख्दैनन् र सत्यतालाई घृणा गर्दैनन्। अर्कोतर्फ, ख्रीष्टविरोधीहरूको सार भएका मानिसहरूमा दुर्भावपूर्ण मानवता सार हुन्छ। तिनीहरूसँग विवेकको कुनै बोध हुँदैन, र तिनीहरूले सत्यताप्रति वितृष्णा राख्छन् र सत्यतालाई घृणा गर्छन्। तिनीहरूले पश्‍चात्ताप गर्दैनन्।) तिनीहरू सबैमा भ्रष्ट स्वभावहरू हुन्छन्, त्यसोभए परमेश्‍वरले किन ख्रीष्टविरोधीहरूको सार भएका मानिसहरूलाई ख्रीष्टविरोधी र उहाँका शत्रुका रूपमा चित्रण गर्नुहुन्छ? (यो मुख्य रूपमा सत्यताप्रतिको तिनीहरूको मनोवृत्तिमा आधारित हुन्छ। ख्रीष्टविरोधीहरूले सत्यताप्रति वितृष्णा राख्छन् र सत्यतालाई घृणा गर्छन्, र सत्यतालाई घृणा गर्नु भनेको वास्तवमा परमेश्‍वरलाई घृणा गर्नु हो।) अरू केही छ? (ख्रीष्टविरोधीहरूको सार दियाबलसहरूको सार हो।) के दियाबलसहरूको सार भएका मानिसहरूसँग मुक्ति पाउने कुनै आशा हुन्छ? (हुँदैन।) यी मानिसहरूले सत्यता पटक्‍कै स्विकार्दैनन् र मुक्ति पाउन सक्दैनन्। दुवै प्रकारका मानिसहरूमा भ्रष्ट स्वभाव हुन्छ भने, मुक्ति पाउन सक्‍ने र मुक्ति पाउन नसक्‍ने मानिसहरूबीच के भिन्‍नता हुन्छ? यी दुई प्रकारका मानिसहरूको भ्रष्ट स्वभाव मात्रै हेर्ने हो भने, तिनीहरू उस्तै हुन्छन्, त्यसकारण किन ख्रीष्टविरोधीहरूले मुक्ति पाउन सक्दैनन्, जबकि ख्रीष्टविरोधीहरूको स्वभाव भएका तर ख्रीष्टविरोधीहरूको सार नभएका मानिसहरूसँग मुक्ति पाउने झिनो आशा हुन्छ? (ख्रीष्टविरोधीहरूको स्वभाव भएका मानिसहरू ख्रीष्टविरोधीहरूजस्तो सत्यता र सकारात्मक कुराहरूप्रति अत्यन्तै शत्रुवत्‌ हुँदैनन्। तिनीहरूले सत्यतालाई विशेष रूपमा प्रेम नगरे पनि सत्यतालाई घिनाउँदैनन्, बरु त्यसलाई विभिन्‍न मात्रामा स्विकार्न सक्छन्, र तिनीहरू अलिअलि गर्दै परिवर्तन हुँदै जान्छन्। यसका साथै, तिनीहरूको मानवतामा केही विवेकको बोध हुन्छ, जुन कुनै लाजको बोध नहुने ख्रीष्टविरोधीहरूको विपरीत कुरा हो।) मुक्ति पाउने आशा यसैमा निहित हुन्छ; सारगत भिन्‍नता यही हो। ख्रीष्टविरोधीहरूको सारलाई हेर्दा, यस्ता व्यक्तिहरूलाई छुटकारा दिन सकिँदैन र तिनीहरूसँग मुक्ति पाउने कुनै आशा हुँदैन। तैँले तिनीहरूलाई मुक्ति दिन चाहे पनि सक्दैनस्; तिनीहरू परिवर्तन हुनै सक्दैनन्। तिनीहरू शैतानको भ्रष्ट स्वभाव भएको साधारण प्रकारका व्यक्ति होइनन्, बरु दियाबलस र शैतानको जीवन सार भएका व्यक्ति हुन्। यस्ता व्यक्तिहरूलाई कदापि मुक्ति दिन सकिँदैन। तर अर्कोतर्फ, भ्रष्ट स्वभाव भएका साधारण मानिसहरूको सार के हो? तिनीहरूमा भ्रष्ट स्वभाव मात्रै हुन्छ; तर, तिनीहरूमा निश्‍चित मात्रामा विवेक र समझ हुन्छ, र तिनीहरूले केही सत्यताहरू स्विकार्न सक्छन्। यसको अर्थ सत्यताले यी मानिसहरूमा निश्‍चित प्रभाव पार्न सक्छ, जसले गर्दा तिनीहरूले मुक्ति पाउने आशा प्राप्त गर्न सक्छन्। यस प्रकारको व्यक्तिलाई नै परमेश्‍वरले मुक्ति दिनुहुन्छ। ख्रीष्टविरोधीहरूलाई कदापि मुक्ति दिन सकिँदैन, तर के ख्रीष्टविरोधीहरूको स्वभाव भएका मानिसहरूलाई मुक्ति दिन सकिन्छ? (सकिन्छ।) यदि हामीले तिनीहरूले मुक्ति पाउन सक्छन् भनेर भन्यौँ भने, यो वस्तुगत हुँदैन। हामीले तिनीहरूसँग मुक्ति पाउने आशा हुन्छ भनेर मात्रै भन्‍न सक्छौँ—यो तुलनात्मक रूपमा अलि वस्तुगत हुन्छ। अन्त्यमा, व्यक्तिले मुक्ति पाउन सक्छ कि सक्दैन भन्‍ने कुरा व्यक्तिमै निर्भर हुन्छ। यो उसले साँचो रूपमा सत्यता स्विकार्न र अभ्यास गर्न, साथै सत्यतामा समर्पित हुन सक्छ कि सक्दैन भन्‍ने कुरामा निर्भर हुन्छ। त्यसकारण, यस्तो व्यक्तिसँग मुक्ति पाउने आशा हुन्छ भनेर मात्रै भन्‍न सकिन्छ। त्यसोभए ख्रीष्टविरोधीहरूसँग चाहिँ किन मुक्ति पाउने कुनै आशा हुँदैन? किनभने तिनीहरू ख्रीष्टविरोधी हुन्; तिनीहरूमा शैतानको प्रकृति हुन्छ। तिनीहरू सत्यताप्रति शत्रुवत्‌ हुन्छन्, तिनीहरूले परमेश्‍वरलाई घृणा गर्छन्, र सत्यता पटक्‍कै स्विकार्दैनन्। के परमेश्‍वरले अझै पनि तिनीहरूलाई मुक्ति दिन सक्‍नुहुन्छ? (सक्‍नुहुन्‍न।) परमेश्‍वरले भ्रष्ट मानिसहरूलाई मुक्ति दिनुहुन्छ, शैतान र दियाबलसहरूलाई होइन। परमेश्‍वरले त सत्यता स्विकार्नेहरूलाई मुक्ति दिनुहुन्छ, सत्यतालाई घृणा गर्ने फोहोरीहरूलाई होइन। कुरा प्रस्ट भयो? (भयो।) कति मानिसहरूमा विकृत बुझाइ नहोस् भनेर हामी यसरी सङ्गति गर्छौँ। ख्रीष्टविरोधीहरू र ख्रीष्टविरोधीहरूको स्वभाव भएका मानिसहरूबीच भिन्‍नता छुट्याएपछि, कति मानिसहरूले आफू ख्रीष्टविरोधी नभएको र यसको अर्थ आफू सुरक्षित क्षेत्रमा रहेको, आफूले आफ्ना लागि साँच्‍चै आश्रय सुनिश्चित गरिसकेको र भविष्यमा अवश्य नै आफूलाई निकाला र निष्कासन नगरिने वा नहटाइने सोच्छन्। के यो विकृत बुझाइ हो? मुक्ति पाउने आशा हुनुको अर्थ व्यक्तिले मुक्ति पाउँछ नै भन्‍ने हुँदैन। यो आशा पूरा गर्नका लागि अझै पनि मानिसहरूले अघि बढेर यो आशा पक्रिनुपर्ने हुन्छ। सत्यताप्रतिको तेरो मनोवृत्ति ख्रीष्टविरोधीहरूको भन्दा फरक छ। तँ सत्यताप्रति वितृष्ण छैनस्, वा तेरो मानवता ख्रीष्टविरोधीहरूको भन्दा अलिक राम्रो छ; तँसँग केही विवेकको बोध छ, तँ तुलनात्मक रूपमा दयालु हृदयको छस्, तँ अरूलाई हानि गर्दैनस्, कुनै गल्ती गर्दा तँ पश्‍चात्ताप गर्न जान्दछस्, र तँ आफूलाई परिवर्तन गर्न सक्छस्। यी थोरै गुणहरू मात्र हुनु भनेको तैँले सत्यता स्विकार्ने, सत्यता अभ्यास गर्ने, र मुक्ति प्राप्त गर्ने आधारभूत सर्तहरू पूरा गरेको छस् भन्‍ने हो। तर तँ ख्रीष्टविरोधी होइनस् भनेर भन्‍नुको अर्थ तैँले मुक्ति पाउँछस् भन्‍नेचाहिँ होइन। तँ ख्रीष्टविरोधी होइनस्, तर तँ अझै पनि भ्रष्ट मानव होस्। के सबै भ्रष्ट मानिसहरूले मुक्ति पाउन सक्छन्? सक्छन् नै भन्‍ने छैन। व्यक्ति ख्रीष्टविरोधी वा दुष्ट व्यक्ति नभए पनि, उसले सत्यता पछ्याउँदैन भने मुक्ति पाउन सक्दैन। मानिसहरूले सत्यता स्विकारेर र पछ्याएर परमेश्‍वरको मुक्ति प्राप्त गर्छन्। मानिसहरूको भ्रष्ट स्वभाव परमेश्‍वरविरोधी हुन्छ। कसैमा भ्रष्ट स्वभावहरू छन् भने, उसले अझै पनि परमेश्‍वरविरुद्ध विद्रोह गर्न, परमेश्‍वरको अवज्ञा गर्न, परमेश्‍वरलाई धोका दिन, आदि इत्यादि गर्न सक्छ। त्यसकारण, तिनीहरूले परमेश्‍वरका वचनहरूको न्याय, सजाय, परीक्षा, र शोधनहरू स्विकार्नुपर्छ; तिनीहरूलाई परमेश्‍वरका वचनहरूको आपूर्ति र मार्गदर्शन, परमेश्‍वरको काटछाँट, अनुशासन, र दण्ड, आदि इत्यादि कुराको आवश्यकता हुन्छ—परमेश्‍वरले गर्नुहुने यो कुनै पनि काममा कमी हुनु हुँदैन। त्यसकारण, मुक्ति हासिल गर्नका लागि, पहिलो कुरा, परमेश्‍वरको काम चाहिन्छ, र यसका साथै, मानिसहरूमा सहकार्य गर्ने सङ्कल्प हुनुपर्छ। तिनीहरूले कठिनाइ भोग्‍न र मूल्य चुकाउन, सत्यता बुझेपछि सत्यता वास्तविकतामा प्रवेश गर्न, आदि इत्यादि कुराहरू गर्न सक्‍नुपर्छ। परमेश्‍वरको आखिरी दिनहरूको मुक्ति प्राप्त गर्ने, र सत्यतासम्बन्धी बुझाइका आधारमा देहधारी परमेश्‍वरद्वारा सिद्ध पारिने अत्यन्तै दुर्लभ आशिष् प्राप्त गर्ने एउटै मात्र तरिका यही हो। यो कुरा यति सरल छ। हुन्छ, ल यो विषयको सङ्गति यहीँ समाप्त गरौँ।

विषयवस्तु तेह्र: परमेश्‍वरका चुनिएका मानिसहरूलाई ख्रीष्टविरोधीको बाधा, बहकाउ, नियन्त्रण र गम्‍भीर हानिदेखि जोगाउने र तिनीहरूलाई ख्रीष्टविरोधीलाई खुट्ट्याउन र हृदयबाट त्याग्‍न सक्‍ने बनाउने

ख्रीष्टविरोधीहरूले मण्डलीमा बाधा दिइरहेका छन् भन्‍ने कुरा पहिचान भएपछि अगुवा र कामदारहरूले पूरा गर्नुपर्ने विभिन्‍न कामहरू

अब, हामी मुख्य विषयबारे सङ्गति गर्नेछौँ। अगुवा र कामदारहरूको बाह्रौँ जिम्मेवारीबारे हाम्रो सङ्गति पूरा भएको छ। यो सङ्गतिका लागि, हामी तेह्रौँ जिम्मेवारीबारे छलफल गर्नेछौँ: “परमेश्‍वरका चुनिएका मानिसहरूलाई ख्रीष्टविरोधीको बाधा, बहकाउ, नियन्त्रण र गम्‍भीर हानिदेखि जोगाउने र तिनीहरूलाई ख्रीष्टविरोधीलाई खुट्ट्याउन र हृदयबाट त्याग्‍न सक्‍ने बनाउने।” तेह्रौँ जिम्मेवारीमा अगुवा र कामदारहरूले ख्रीष्टविरोधीहरूलाई कसरी व्यवहार गर्नुपर्छ भन्‍ने विषय समावेश छ। मण्डलीमा ख्रीष्टविरोधीहरू देखा पर्दा अगुवा र कामदारहरूले के काम गर्नुपर्छ? पहिला त, यो जिम्मेवारीले के भन्छ भने, त्यस्ता समस्याहरू समाधान गर्दा, अगुवा र कामदारहरू दाजुभाइ-दिदीबहिनीहरूलाई ख्रीष्टविरोधीहरूको बाधा, बहकाउ, नियन्त्रण, र गम्भीर हानिबाट जोगाउन अघि सर्नुपर्छ। तिनीहरूले गर्नुपर्ने पहिलो काम यही हो। जहाँसम्‍म ख्रीष्टविरोधीहरूले परमेश्‍वरका चुनिएका मानिसहरूलाई कसरी बाधा दिन्छन्, बहकाउँछन्, नियन्त्रण गर्छन्, र गम्भीर रूपमा हानि गर्छन् भन्‍ने कुरा छ, यो विषयमा पहिले धेरै कुरा सङ्गति गरिएको छ, त्यसकारण आजको सङ्गतिको मुख्य विषय यो हुनेछैन। आज, हामी ख्रीष्टविरोधीहरूका यी व्यवहार र कार्यहरू सामना गर्दा अगुवा र कामदारहरूले परमेश्‍वरका चुनिएका मानिसहरूलाई हानिबाट जोगाउनका लागि के-कस्ता जिम्मेवारीहरू पूरा गर्नुपर्छ र तिनीहरूले के-कस्ता काम गर्नैपर्छ भन्‍ने कुरामा ध्यान दिनेछौँ। सर्वप्रथम, अगुवा र कामदारहरूले परमेश्‍वरका चुनिएका मानिसहरूलाई ख्रीष्टविरोधीहरूको बाधा, बहकाउ, नियन्त्रण, र गम्भीर हानिबाट जोगाउनैपर्छ—यो अगुवा र कामदारहरूका जिम्मेवारीहरूमध्ये एक हो। “जिम्मेवारीहरूमध्ये एक” भन्‍नुको अर्थ के हो? यसको अर्थ अगुवा र कामदारहरूले गर्ने धेरै कामहरूमध्ये, परमेश्‍वरका चुनिएका मानिसहरू ख्रीष्टविरोधीहरूको बाधा र गम्भीर हानिविना सामान्य मण्डली जीवन जिउन सकून् भनेर तिनीहरूलाई सुरक्षा दिनु एउटा महत्त्वपूर्ण काम हो। यो एउटा अपरिहार्य काम पनि हो, र तिनीहरू यो जिम्मेवारीबाट पन्छिन मिल्दैन। अगुवा र कामदारहरूले यसलाई महत्त्व दिनुपर्छ र बेवास्ता गर्नु हुँदैन। मण्डली जीवनका कार्यप्रकियाहरू सामान्य रूपमै चलिरहने अवस्था कायम राख्‍नु अत्यन्तै महत्त्वपूर्ण काम हो र यो मण्डलीको सबै काममध्ये सबैभन्दा महत्त्वपूर्ण काम हो। यो पनि अगुवा र कामदारहरूको एउटा जिम्मेवारी नै हो। अगुवा र कामदारहरूको आधारभूत काम भनेको परमेश्‍वरका चुनिएका मानिसहरूलाई सत्यता वास्तविकतामा डोर्‍याउनु हो। जब शैतान अर्थात् ख्रीष्टविरोधीहरू मानिसहरूलाई बाधा दिन र बहकाउन, र परमेश्‍वरसँग उहाँका चुनिएका मानिसहरूका लागि उहाँसँग प्रतिस्पर्धा गर्न आउँछन्, तब अगुवा र कामदारहरू ख्रीष्टविरोधीहरूलाई खुलासा गर्न खडा हुनुपर्छ ताकि परमेश्‍वरका चुनिएका मानिसहरूले तिनीहरूलाई खुट्ट्याउन सकून्, ख्रीष्टविरोधीहरूलाई तिनीहरूको साँचो रूप प्रकट गर्न लगाउन सकून्, र त्यसपछि तिनीहरूलाई मण्डलीबाट निकाल्न सकून्। यो परमेश्‍वरका चुनिएका मानिसहरूलाई ख्रीष्टविरोधीहरूको नियन्त्रणमा पर्न र गम्भीर रूपमा हानि हुनबाट जोगाउनका लागि हो। मण्डलीको काम गर्दा अगुवा र कामदारहरूले पूरा गर्नुपर्ने जिम्मेवारी यही हो। त्यसोभए यी कुराहरू रोकथाम गर्नुको अर्थ के हो? ती कुराहरूलाई कसरी रोकथाम गर्नुपर्छ? “रोकथाम गर्नु” भन्‍ने शब्दले शाब्दिक रूपमा केही कुरा हुनबाट सक्दो हदसम्म रोक्‍नु भन्‍ने अर्थ दिन्छ। यसको मुख्य आशय के हो? घटनाहरू हुनबाट रोक्दा यसले रोकथाम हासिल गर्छ। ख्रीष्टविरोधीहरूका घटनाहरू सम्हाल्दा, अगुवा र कामदारहरूको प्रमुख काम भनेको परमेश्‍वरका चुनिएका मानिसहरूलाई बाधा दिन, बहकाउन, नियन्त्रण गर्न, र गम्भीर रूपमा हानि पुऱ्याउनबाट ख्रीष्टविरोधीहरूलाई सक्दो हदसम्‍म रोक्‍नु हो। तिनीहरूले परमेश्‍वरका चुनिएका मानिसहरूलाई ख्रीष्टविरोधीहरूको हानिबाट जतिसक्दो बढी जोगाउनुपर्छ। अगुवा र कामदारहरूले गर्नुपर्ने मुख्य काम यही हो, र तेह्रौँ जिम्मेवारीका सम्बन्धमा हामीले स्पष्ट रूपमा सङ्गति गर्नुपर्ने कुरा यही हो। त्यसोभए परमेश्‍वरका चुनिएका मानिसहरूलाई कसरी जोगाउन सकिन्छ? ख्रीष्टविरोधीहरूले गर्ने यी दुष्ट कार्यहरूलाई देखा पर्नबाट रोकेर। ती कुराहरू रोक्‍ने धेरै तरिका र विधिहरू छन्, जस्तै खुलासा गर्ने, काटछाँट गर्ने, चिरफार गर्ने, र प्रतिबन्धित गर्ने। अरू के छ? (निष्कासित गर्ने।) यो अन्तिम चरण हो। जब दाजुभाइ-दिदीबहिनीहरूमा अझै पनि समझशक्तिको कमी हुन्छ र तिनीहरूलाई कुनै व्यक्ति ख्रीष्टविरोधी भनेर थाहा हुँदैन, तर अगुवा र कामदारहरूले पहिले नै उसलाई त्यस्तो व्यक्तिका रूपमा पहिचान गरिसकेका हुन्छन्, तब यदि तिनीहरूले उसलाई सिधै निष्कासित गरे भने, खुट्ट्याउने क्षमताको कमी भएका मानिसहरूले धारणा र आलोचनाहरू विकास गर्न सक्छन्, र कत्तिले त ठेस खान सक्छन्। त्यस्ता अवस्थामा, अगुवा र कामदारहरूले के गर्नुपर्छ? मैले भर्खरै के कुरा उल्लेख गरेँ? (खुलासा गर्नु, काटछाँट गर्नु, चिरफार गर्नु, र प्रतिबन्धित गर्नु।) के ख्रीष्टविरोधीहरूलाई दुष्टता गर्नबाट रोक्नका लागि तिमीहरूसँग कुनै राम्रा विधिहरू छन्? के तिनीहरूको निगरानी गर्नु राम्रो विधि हो? के यसलाई सिद्धान्तहरूअनुरूप रहेको प्रभावकारी तरिका र विधि मानिन्छ? (मानिन्छ।) ख्रीष्टविरोधीहरूलाई व्यवहार गर्ने उचित तरिका के हो? के ख्रीष्टविरोधीहरूमा न्याय, सजाय, परीक्षा, र शोधनले काम गर्न सक्छ? (सक्दैन।) किन सक्दैन? (ख्रीष्टविरोधीहरूले सत्यता स्विकार्दैनन्; तिनीहरू यसप्रति वितृष्ण हुन्छन्।) ख्रीष्टविरोधीहरूले सत्यताप्रति वितृष्णा राख्छन् र यसलाई स्विकार्दैनन्, त्यसकारण ख्रीष्टविरोधीहरूलाई निराकरण गर्न परीक्षा, शोधन, न्याय, र सजाय प्रयोग गर्नु उचित हुँदैन। यसका साथै, परमेश्‍वरले पनि तिनीहरूमा यो काम गर्नुहुन्‍न। यो कुरा उचित छैन, त्यसकारण यो विधिले अवश्य नै काम गर्नेछैन। त्यसोभए कुन विधि उचित हुन्छ त? ख्रीष्टविरोधीहरूको हानिबाट धेरै कष्ट भोगेका धेरै मानिसहरूले ख्रीष्टविरोधीहरूलाई गहन रूपमा घृणा गर्छन् र तिनीहरूलाई न्याय गरिनुपर्छ, दोषी ठहराइनुपर्छ, र सार्वजनिक रूपमै उदाङ्गो पारिनुपर्छ भन्‍ने विश्‍वास गर्छन्। तिनीहरू मण्डलीमा ख्रीष्टविरोधीहरूलाई आफ्ना गल्तीहरू मान्‍न र खुलेर पाप स्वीकार गर्न लगाइनुपर्छ र तिनीहरूलाई पूर्ण रूपमा लज्‍जित पारिनुपर्छ भन्‍ने सोच्छन्। के तिमीहरूलाई यी विधिहरू अपनाउनु उचित हुन्छ भन्‍ने लाग्छ? (लाग्दैन।) यदि हामीले ख्रीष्टविरोधीहरूको सारलाई ख्याल गर्‍यौँ भने, त्यस्ता कार्यहरू गर्नु वास्तवमा अत्यधिक हुँदैन—दियाबलसहरूलाई जे-जस्तो व्यवहार गरे पनि ठीकै हुन्छ; यो कुरा कीरा कुल्चिनु जत्तिकै सामान्य रूपमा गर्न सकिन्छ। त्यसकारण अगुवा र कामदारहरूले यसो गर्नुको उद्देश्य अत्यन्तै उचित र सही देखिन्छ, तर के यी विधिहरूमा कुनै समस्याहरू छन्? के यो काम अगुवा र कामदारहरूको जिम्मेवारीको दायराभित्र पर्छ? यसरी काम गर्नु सिद्धान्तहरूअनुरूप हुन्छ कि हुँदैन? (हुँदैन।) यो सिद्धान्तहरूअनुरूप हुँदैन भन्‍ने प्रस्टै छ। सिद्धान्तहरू कहाँबाट आएका हुन्छन्? (परमेश्‍वरका वचनहरूबाट।) ठीक भन्यौ। यस्ता कार्यका निसाना ख्रीष्टविरोधीहरू—दियाबलसहरू—नै भए पनि यसका विधिहरू सिद्धान्त र परमेश्‍वरका मागहरूअनुरूप पनि हुनुपर्छ, किनभने यो काम गर्दा अगुवा र कामदारहरूले आफ्नो जिम्मेवारी पूरा गरिरहेका हुन्छन्, पारिवारिक मामला वा व्यक्तिगत मामलाहरू सम्‍हालिरहेका हुँदैनन्।

अ. खुलासा गर्ने

ख्रीष्टविरोधीहरूलाई निराकरण गर्नु र तिनीहरूलाई दुष्टता गर्नबाट र परमेश्‍वरका चुनिएका मानिसहरूलाई बहकाउन र हानि गर्नबाट रोक्‍नु अगुवा र कामदारहरूको जिम्मेवारी हो। यसको उद्देश्य भनेको परमेश्‍वरका चुनिएका मानिसहरूलाई हानिबाट जोगाउनु हो, कसैलाई कष्ट दिनु वा कसैविरुद्ध प्रतिकार गर्ने अवसरको फाइदा लिनु होइन, र अवश्य नै कसैविरुद्ध कुनै अभियान चलाउनु पनि होइन। त्यसकारण, ख्रीष्टविरोधीहरूलाई सकेसम्म दुष्टता गर्नबाट रोक्नका लागि अगुवा र कामदारहरूले गर्नुपर्ने कामहरू के-के हुन्? पहिलो काम भनेको तिनीहरूलाई खुलासा गर्नु हो। खुलासा गर्नुको उद्देश्य के हो? (मानिसहरूलाई खुट्ट्याउने क्षमताको विकास गर्न मद्दत गर्नु।) ठीक भन्यौ। यो परमेश्‍वरका चुनिएका मानिसहरूलाई ख्रीष्टविरोधीहरूको सार खुट्ट्याउन मद्दत गर्नु हो, ताकि तिनीहरू आन्तरिक रूपमा ख्रीष्टविरोधीहरूबाट टाढा बस्न सकून् र तिनीहरूको बहकाउमा नपरून्, र ताकि—जब ख्रीष्टविरोधीहरूले तिनीहरूलाई बहकाउने र नियन्त्रण गर्ने प्रयास गर्छन्—तब तिनीहरूले ख्रीष्टविरोधीहरूलाई आफूलाई चालबाजी गरेर खेलौना बनाउन दिनुको सट्टा सक्रिय रूपमा इन्कार्न सकून्। त्यसोभए, के तिनीहरूलाई खुलासा गर्नु महत्त्वपूर्ण हुन्छ? (हुन्छ।) तिनीहरूलाई खुलासा गर्नु अत्यन्तै महत्त्वपूर्ण हुन्छ, तर तैँले तिनीहरूलाई सही रूपमा खुलासा गर्नुपर्छ। त्यसोभए तैँले तिनीहरूलाई कसरी खुलासा गर्नुपर्छ? तेरो खुलासाको आधार के हुनुपर्छ? के तिनीहरूलाई स्वेच्छाचारी रूपमा संज्ञा दिनु ठीक हुन्छ? के आधारविना लापरवाही ढङ्गले तिनीहरूलाई दोष दिनु ठीक हुन्छ? (हुँदैन।) त्यसोभए परमेश्‍वरका चुनिएका मानिसहरूलाई रक्षा गर्ने उद्देश्य हासिल गर्न तैँले तिनीहरूलाई कसरी सही रूपमा खुलासा गर्नुपर्छ? (एउटा कुरा त, हामीले तिनीहरूका दुष्ट कार्यहरूको तथ्यका आधारमा तिनीहरूलाई वस्तुगत र साँचो रूपमा खुलासा गर्नुपर्छ। अर्को कुरा, हामीले परमेश्‍वरका वचनहरूअनुसार तिनीहरूलाई खुट्ट्याउनु र चिरफार गर्नुपर्छ।) यी दुई अभिव्यक्तिहरू सही छन्; दुवै पक्ष अपरिहार्य छन्। एक हिसाबमा, तथ्यगत प्रमाण हुनैपर्छ। तैँले ख्रीष्टविरोधीहरूले प्रकट गरेका गलत शब्द, कार्यव्यवहार, र हास्यास्पद विचार र दृष्टिकोणहरूका आधारमा तिनीहरूको सारलाई मूल्याङ्कन र चित्रण गर्नुपर्छ। तर सबैभन्दा महत्त्वपूर्ण कुरा भनेको परमेश्‍वरका वचनहरूअनुसार तिनीहरूलाई खुट्ट्याउनु र चिरफार गर्नु हो। तैँले परमेश्‍वरका कुन-कुन वचनहरूलाई सन्दर्भका रूपमा लिनुपर्छ? कुन-कुन वचनहरू सबैभन्दा सिधा र तीक्ष्ण छन्? (ख्रीष्टविरोधीहरूलाई खुलासा गर्ने वचनहरू।) ठीक भनिस्; तैँले ख्रीष्टविरोधीहरूको मुखौटो उतार्ने केही वचनहरू खोजेर तिनीहरूलाई खुलासा गर्नुपर्छ र उचित र निष्पक्ष रूपमा तुलना गर्नुपर्छ ताकि पूर्ण सटीकता सुनिश्‍चित होस्। दाजुभाइ-दिदीबहिनीहरूले यो सुनेपछि कुरा बुझ्नेछन्; तिनीहरूले तुरुन्तै संलग्‍न व्यक्तिबारे खुट्ट्याउने क्षमता प्राप्त गर्नेछन्, र ऊविरुद्ध सतर्कता अपनाउनेछन्। हृदयमा खुट्ट्याउने क्षमता पाएपछि, तिनीहरूले त्यो व्यक्तिलाई घिनाउनेछन्: “त्यसकारण, ऊ आखिर ख्रीष्टविरोधी नै हो! उसले मलाई पहिले सहयोग गरेको थियो र मलाई निगाहसमेत गरेको थियो। मलाई ऊ असल व्यक्ति हो भन्‍ने लागेको थियो। यो चिरफार र सङ्गतिमार्फत, उसको पाखण्डीपन र उसका सारगत ख्रीष्टविरोधी प्रकटीकरणहरू खुलासा भएका छन्, जसले सबैलाई यो व्यक्ति खतरनाक छ भन्‍ने कुरा देख्‍न मद्दत गरेको छ। परमेश्‍वरका वचनहरूले उसलाई अत्यन्तै सही रूपमा खुलासा गरेका छन्! ऊ असल व्यक्ति होइन। उसले राम्रा कुराहरू बोल्छ र उसको व्यवहारमा कुनै समस्याहरू छैनन् जस्तो देखिन्छ, तर उसको सार खुलासा गरेर हेर्दा, ऊ वास्तवमै ख्रीष्टविरोधी हो भन्‍ने कुरा अब प्रस्ट भएको छ।” मानिसहरूको सोचाइमा हुने रूपान्तरणका आधारमा हेर्दा, जब अगुवा र कामदारहरूले ख्रीष्टविरोधीहरूलाई खुलासा गर्ने काम गरिरहेका हुन्छन्, तब तिनीहरूले परमेश्‍वरका चुनिएका मानिसहरूलाई बहकाउन र बाधा दिनबाट ख्रीष्टविरोधीहरूलाई सक्दो हदसम्म रोकिरहेका हुन्छन्। अवश्य नै, तिनीहरूले परमेश्‍वरका चुनिएका मानिसहरूलाई ख्रीष्टविरोधीहरूको नियन्त्रण र गम्भीर हानिबाट रक्षा गर्ने जिम्मेवारी पनि पूरा गरिरहेका हुन्छन्। तिनीहरूले आफ्नो एउटा काम व्यावहारिक तरिकाले गरिरहेका हुन्छन्। यो कुन काम हो? ख्रीष्टविरोधीहरूलाई खुलासा गर्नु। ख्रीष्टविरोधीहरूलाई खुलासा गर्ने काम परमेश्‍वरका चुनिएका मानिसहरूलाई रक्षा गर्नका लागि अगुवा र कामदारहरूले गर्नैपर्ने कामहरूमध्ये एक हो। अगुवा र कामदारहरूले गर्नैपर्ने विभिन्‍न कामहरूको कुरा आउँदा, हामी तिनलाई तिनको मात्रा वा तिनले हासिल गर्ने परिणामहरूअनुसार क्रमबद्ध गर्नेछैनौँ; सुरुमा “खुलासा गर्ने” कार्यबारे सङ्गति गरौँ। ख्रीष्टविरोधीहरूको प्रकृति सार खुलासा गर्ने कार्यमा यस्ता कार्यहरू पर्छन्: मण्डलीको काममा बाधा र अवरोध ल्याउने तिनीहरूका निरन्तरका दुष्ट कार्यहरूका अभिप्राय, उद्देश्य, र परिणामहरू खुलासा गर्नु; ख्रीष्टविरोधीहरूले अगुवा र कामदारका रूपमा सेवा गर्दा कसरी मण्डलीको वास्तविक काम बिलकुलै गर्दैनन् र परमेश्‍वरका चुनिएका मानिसहरूको जीवन प्रवेशलाई बेवास्ता गर्छन् भन्‍ने कुरा खुलासा गर्नु; ख्रीष्टविरोधीहरू आफूलाई पटक्‍कै नचिन्‍ने, सत्यता कहिल्यै अभ्यास नगर्ने, र मानिसहरूलाई बहकाउन केवल शब्द र धर्मसिद्धान्तहरू बोल्ने मानिसहरू भनेर तिनीहरूको कुरूप अनुहार खुलासा गर्नु; अनि मानिसहरूका अगाडि र पिठ्युँपछाडि तिनीहरूका फरक-फरक भनाइ र गराइ खुलासा गर्नु। यी पक्षहरू राम्ररी खुलासा गर्दा, यसले शैतान र दुष्ट दियाबलसहरूका रूपमा ख्रीष्टविरोधीहरूको साँचो रूप देखाउँछ। यो अगुवा र कामदारहरूले जिम्मेवारी लिनैपर्ने महत्त्वपूर्ण काम हो। त्यसोभए, यो काम गर्न अगुवा र कामदारहरूमा के कुरा हुनु आवश्यक छ? सर्वप्रथम, तिनीहरूसँग निश्‍चित बोझको बोध हुनुपर्छ, होइन र? (हो।) जब अगुवा र कामदारहरूले यो जिम्मेवारी वहन गर्छन्, तब तिनीहरूले प्राय यस्तो सोच्छन्, “त्यो व्यक्ति ख्रीष्टविरोधी हो। कतिपय दाजुभाइ-दिदीबहिनीहरू प्रश्‍नहरू लिएर बारम्बार तिनीहरूकहाँ जान्छन्, सधैँ तिनीहरूसँग नजिक हुन्छन् र तिनीहरूसँग राम्रो सम्बन्ध राख्छन्। यो व्यक्तिको बहकाउमा परेपछि, धेरै मानिसहरूले उसलाई विशेष आदर्शका रूपमा लिन्छन्। यसबारे के गर्नुपर्छ होला?” तिनीहरू प्रार्थना गर्न परमेश्‍वरसामु आउँछन् र प्रायजसो सचेत रूपमा ख्रीष्टविरोधीहरूलाई खुलासा गर्ने परमेश्‍वरका वचनहरू खोजी गर्छन्, र यस विषयमा आफूलाई सत्यताले सुसज्जित गर्छन्। त्यसपछि तिनीहरूले यस विषयमा दाजुभाइ-दिदीबहिनीहरूसँग सङ्गति गर्न परमेश्‍वरलाई सही समय तयार गर्न अनुरोध गर्छन् वा आफैले उपयुक्त समय र अवसर खोज्छन्। तिनीहरूले यसलाई आफ्नो बोझ र यसपछि आफूले लिनुपर्ने महत्त्वपूर्ण कामका रूपमा लिन्छन्। तिनीहरूले निरन्तर तयारी गरिरहेका, खोजी गरिरहेका, र मार्गदर्शनका लागि परमेश्‍वरलाई प्रार्थना गरिरहेका हुन्छन्; तिनीहरू सधैँ यस्तो मानसिक स्थिति र अवस्थामा हुन्छन्। बोझको बोध हुनु भनेको यही हो। यस्तो बोझ लिएर केही समय तयारी गरेपछि तिनीहरूले उपयुक्त अवस्था नआएसम्म पर्खनुपर्छ। कम्तीमा पनि, तिनीहरूले कुनै ख्रीष्टविरोधीलाई खुलासा गर्न सुरु गर्नुभन्दा पहिले दुईतीन जना मानिसहरूले उसलाई वास्तविक रूपमा नखुट्ट्याएसम्म पर्खनुपर्छ। यदि तिनीहरूले केवल आफ्नो भावनाका आधारमा कसैलाई ख्रीष्टविरोधी जस्तो देखिन्छ भनी निर्धारण गर्छन्, तर त्यो व्यक्ति वास्तवमा ख्रीष्टविरोधी हो कि होइन भनेर छर्लङ्ग देख्‍न सक्दैनन् भने, तिनीहरूले हतारमा काम गर्नु हुँदैन। छोटकरीमा भन्‍नुपर्दा, यो काम गर्दा, तिनीहरूले अवश्य नै परमेश्‍वरको अन्तर्दृष्टि र मार्गदर्शन पाउनेछन्। वास्तविक काम गर्नु र अगुवा र कामदारहरूका जिम्मेवारीहरू पूरा गर्नु भनेको यही हो।

आ. काटछाँट गर्ने

ख्रीष्टविरोधीहरूलाई खुलासा गर्ने काम गरिएपछि, दाजुभाइ-दिदीबहिनीहरूले केही खुट्ट्याउने क्षमता प्राप्त गरे पनि, ख्रीष्टविरोधीहरू पूर्ण रूपमा पर्दाफास हुनुअघि, तिनीहरूले अवश्य नै दाजुभाइ-दिदीबहिनीहरूलाई बहकाउन र बाधा दिन अझै धेरै काम गर्छन्, जसले गर्दा अझै धेरै मानिसहरूले तिनीहरूलाई आदर्श ठान्छन्, आदर गर्छन्, र पछ्याउँछन्। यसले परमेश्‍वरमा विश्‍वास गर्ने सही मार्गमा प्रवेश गर्नमा परमेश्‍वरका चुनिएका मानिसहरूलाई निकै ढिलाइ गराउँछ, र तिनीहरूको जीवन प्रवेशमा बाधा दिएर ठूलो हानि पुर्‍याउँछ। त्यसकारण अगुवा र कामदारहरूले लिनुपर्ने दोस्रो काम के हो भने, जब ख्रीष्टविरोधीहरूले दाजुभाइ-दिदीबहिनीहरूलाई बहकाउँछन् र बाधा दिन्छन्, वा जब तिनीहरूको बोलीवचन र व्यवहारले स्पष्ट रूपमा सत्यता सिद्धान्तहरू उल्लङ्घन गर्छन्, तब अगुवा र कामदारहरू प्रमाणहरू हातमा लिएर तुरुन्तै तिनीहरूलाई काटछाँट गर्न अघि सर्नुपर्छ, र परमेश्‍वरका वचनहरूअनुसार तिनीहरूका दुष्ट कार्यहरू खुलासा गर्नुपर्छ, ताकि दाजुभाइ-दिदीबहिनीहरूले ख्रीष्टविरोधीहरूको साँचो अनुहार खुट्ट्याउन र छर्लङ्ग देख्‍न सकून्। यो त परमेश्‍वरका चुनिएका मानिसहरू जोगाउने र परमेश्‍वरको घरको कामको रक्षा गर्ने पन्छाउन नमिल्ने जिम्मेवारी हो। अगुवा र कामदारहरूले केही नगरी बस्‍ने वा आँखा चिम्लने गर्नु हुँदैन; तिनीहरूले तुरुन्तै अवसरहरू छोप्नुपर्छ, घटनाहरू औँल्याउनुपर्छ, र ख्रीष्टविरोधीहरूलाई काटछाँट गर्न अघि आउनुपर्छ, र सही रूपमा तिनीहरूका कार्य, महत्त्वाकाङ्क्षा, चाहना, र सार खुलासा गर्नुपर्छ। अवश्य नै, ख्रीष्टविरोधीहरू कस्ता व्यक्ति हुन् भनेर अझै सही रूपमा चित्रण गर्नु पनि आवश्यक हुन्छ, ताकि दाजुभाइ-दिदीबहिनीहरूले यो कुरा स्पष्ट रूपमा देख्‍न सकून्, ख्रीष्टविरोधीहरू आफैले पनि यो कुरा थाहा पाऊन्, र सचेत होऊन् कि हरेक व्यक्ति तिनीहरूलाई खुट्ट्याउन नसक्‍ने र तिनीहरूद्वारा मूर्ख पार्न सकिने हुँदैन—कम्तीमा पनि केही मानिसहरूले ख्रीष्टविरोधीहरूका कार्य र व्यवहार छर्लङ्ग देख्‍न सक्छन्, र तिनीहरूका गुप्त महत्त्वाकाङ्क्षा र चाहनाहरू, साथै तिनीहरूका सार देख्‍न सक्छन्। अवश्य नै, ख्रीष्टविरोधीहरूलाई काटछाँट गर्नुको उद्देश्य शब्दहरूमार्फत तिनीहरूको सार खुलासा गर्नु मात्रै होइन। अझै महत्त्वपूर्ण उद्देश्य के हो? (एक हिसाबमा, त्यो दाजुभाइ-दिदीबहिनीहरूलाई खुट्ट्याउने क्षमता विकास गर्न सहयोग गर्नु, र ख्रीष्टविरोधीहरूका दुष्ट कार्यहरूलाई प्रतिबन्धित गर्नु पनि हो।) ठीक भनिस्। त्यो तिनीहरूलाई प्रतिबन्धित गर्नु हो, ताकि तिनीहरूले मानिसहरूलाई बहकाउने र बाधा दिने कुराहरू गर्दा, तिनीहरूलाई केही हिचकिचाहट होस् र केही डर महसुस होस्; यो तिनीहरूलाई प्रतिबन्धमा राख्‍नु, केही रोक लगाउनु, र लापरवाही काम गर्ने आँट नगर्ने बनाउनु हो; यो परमेश्‍वरको घरमा सत्यता छ, र सत्यताले शक्ति चलाउँछ भन्‍ने मात्रै होइन, यसमा त प्रशासनिक आदेशहरू पनि छन्, र परमेश्‍वरको घरमा अत्याचारी र मनोमानी ढङ्गले लापरवाही काम गर्नु, परमेश्‍वरको घरका हितहरूमा क्षति पुर्‍याउनु, र परमेश्‍वरका चुनिएका मानिसहरूलाई हानि गर्नु सम्भव छैन भनेर तिनीहरूलाई थाहा दिनु हो; र यो तिनीहरूले मण्डलीको काममा बाधा दिने र परमेश्‍वरका चुनिएका मानिसहरूको जीवन प्रवेशमा हानि गर्ने लापरवाह दुष्कर्म गरे, तिनीहरूलाई जवाफदेही तुल्याइनेछ भनेर तिनीहरूलाई थाहा दिनु पनि हो। ख्रीष्टविरोधीहरूलाई तुरुन्तै काटछाँट गर्ने क्रममा, अगुवा र कामदारहरू तिनीहरूलाई खुलासा गर्न पनि खडा हुनुपर्छ, जसले गर्दा मानिसहरूलाई खुट्ट्याउने क्षमता विकास गर्न र ख्रीष्टविरोधीहरूका महत्त्वाकाङ्क्षा, चाहना, अभिप्राय, र उद्देश्यहरू देख्‍न मद्दत मिलोस्। यसको उद्देश्य अवश्य नै परमेश्‍वरका चुनिएका मानिसहरूको रक्षा गर्नु र परमेश्‍वरको घरका हितहरूको रक्षा गर्नु पनि हो। यी सबै कुराहरू अगुवा र कामदारहरूले ख्याल गर्नुपर्ने कुरा हुन्, र यो काम अघि बढाउनु तिनीहरूको जिम्मेवारीको दायराभित्रै पर्छ; तिनीहरूले यसलाई बेवास्ता गर्नु वा यसप्रति लापरवाह हुनु हुँदैन। यदि अगुवा र कामदारहरूले मण्डलीमा ख्रीष्टविरोधीहरू पत्ता लगाए भने, तिनीहरू सधैँ तिनीहरूको बोली र व्यवहार र तिनीहरूले पर्दापछाडि फैलाउने भ्रमहरूबारे सतर्क हुनुपर्छ, र तिनीहरूलाई काटछाँट र खुलासा गर्ने अभ्यास गर्नुपर्छ। परमेश्‍वरका चुनिएका मानिसहरूलाई ख्रीष्टविरोधीहरूको बाधा र हानिबाट जोगाउन अगुवा र कामदारहरूले गर्नुपर्ने एउटा काम हो।

इ. चिरफार गर्ने

अगुवा र कामदारहरूको अर्को काम के हो? चिरफार गर्नु। चिरफार गर्नु भनेको लगभग खुलासा गर्नुजस्तै हो, तर तिनका मात्रामा भिन्‍नताहरू छन्। चिरफार गर्ने कुरा आउँदा, यसमा एउटा तथ्य, साँचो अवस्था, वा पृष्ठभूमि खुलासा गर्ने कार्य मात्रै गरिँदैन; यसमा त चरित्र चित्रण गर्ने कुरा, अर्थात् ख्रीष्टविरोधीहरूको स्वभाव संलग्न हुन्छ, जुन आधारभूत र मूल समस्या हो। परमेश्‍वर, सत्यता, आफ्‍नो कर्तव्य, र परमेश्‍वरको घरको कामप्रतिको तिनीहरूको मनोवृत्ति, साथै तिनीहरूले भ्रमहरू फैलाउनुपछाडिका तिनीहरूका मनसाय, अभिप्राय, र उद्देश्यहरू—तिनीहरूले यसो गर्नुका कारणहरू—चिरफार गर्नुपर्छ र तिनीहरूले प्रकट गर्ने विचार, दृष्टिकोण, बोली, व्यवहार, र स्वभाव र प्रकटीकरणहरूबाट तिनीहरूको सार के हो भनेर खुट्ट्याउनुपर्छ। यी कुराहरूलाई परमेश्‍वरका वचनहरूसँग तुलना गरेर व्याख्या गर्नुपर्छ ताकि दाजुभाइ-दिदीबहिनीहरूले ख्रीष्टविरोधीहरूबारे अझै गहन बुझाइ प्राप्त गर्न सकून् र तिनीहरूसामु ख्रीष्टविरोधीहरूले किन यी कुराहरू भन्छन् र गर्छन्, त्यस्ता मानिसहरूप्रति परमेश्‍वरको दृष्टिकोण के हुन्छ, र उहाँले तिनीहरूलाई कसरी चित्रण गर्नुहुन्छ भन्‍नेबारे व्यावहारिक दृष्टिकोणबाट स्पष्ट रूपमा देख्‍न सकून्। अवश्य नै, अगुवा र कामदारहरूले दाजुभाइ-दिदीबहिनीहरूलाई ख्रीष्टविरोधीहरूबाट टाढा बस्न र तिनीहरूलाई इन्कार्न, र ख्रीष्टविरोधीहरूका कार्य, व्यवहार, बोलीवचन, र दृष्टिकोणहरूद्वारा बहकाउमा पर्नबाट पनि सतर्क हुन भन्‍नुपर्छ, र यसरी तिनीहरूलाई परमेश्‍वरबारे गलत बुझ्‍न, परमेश्‍वरबाट सतर्क हुन, परमेश्‍वरबाट आफूलाई टाढा राख्‍न, परमेश्‍वरलाई इन्कार्न, र ख्रीष्टविरोधीहरूले जस्तै परमेश्‍वरलाई भित्री रूपमा आलोचना र निन्दा गर्नबाट जोगिन लगाउनुपर्छ। खुलासा र काटछाँटजस्ता अरू कामहरूजस्तै, चिरफार गर्नुको उद्देश्य पनि परमेश्‍वरका चुनिएका मानिसहरूलाई बहकाउन, बाधा दिन, र हानि गर्नबाट ख्रीष्टविरोधीलाई रोक्‍नु हो। यो परमेश्‍वरका चुनिएका मानिसहरूलाई ख्रीष्टविरोधीहरूले गम्भीर रूपमा हानि नगरून् र परमेश्‍वरमा विश्‍वास गर्ने सही मार्गबाट तिनीहरू विचलित नहोऊन् भनेर तिनीहरूको रक्षा गर्नु हो। जब परमेश्‍वरका चुनिएका मानिसहरूले मण्डलीमा ख्रीष्टविरोधीहरूले कसरी बाधा दिन्छन् भन्‍ने तथ्य र साँचो अवस्था स्पष्ट रूपमा देख्छन् र जब तिनीहरूले ख्रीष्टविरोधीहरूको सार स्पष्ट रूपमा देख्छन्, तब तिनीहरू ख्रीष्टविरोधीहरूको बहकाउ र नियन्त्रणमा पर्न छोड्नेछन्। यदि कतिपय अन्योलमा परेका र मूर्ख मानिसहरूले अझै तिनीहरूलाई भित्री रूपमा आदर गर्छन्, आदर्श मान्छन्, साथै तिनीहरूसँग अन्तरक्रिया गर्छन् र नजिकिन्छन् भने पनि, ख्रीष्टविरोधीहरूले अबदेखि ठूला समस्याहरू पैदा गर्न सक्‍नेछैनन्। तिनीहरूले मूर्ख मानिसहरूलाई मात्रै केही कुराहरू गर्नेछन्, परमेश्‍वरमा साँचो रूपमा विश्‍वास गर्ने मानिसहरूको जीवन प्रवेशमा बिलकुलै असर पुर्‍याउनेछैनन्, त्यसैले तिनीहरूले मण्डलीको काममा बाधा र अवरोध ल्याउन सक्‍नेछैनन्। यो स्तरमा पुग्‍नु नै अगुवा र कामदारहरूले हासिल गर्न सक्‍नुपर्ने कुरा हो। अर्थात्, परमेश्‍वरमा साँचो रूपमा विश्‍वास गर्ने र स्वेच्छाले आफ्नो कर्तव्य पूरा गर्ने र सत्यतालाई प्रेम गर्नेहरूले सामान्य मण्डली जीवन जिउन र आफ्नो कर्तव्य पूरा गर्न सक्‍ने कुरा तिनीहरूले सुनिश्‍चित गर्नैपर्छ। यसका साथै, तिनीहरूले यी मानिसहरू ख्रीष्टविरोधीहरूको बहकाउ र बाधाहरूबाट जोगिन सकून्, र तिनीहरूले ख्रीष्टविरोधीहरूलाई इन्कार्न सकून् भन्‍ने कुरा पनि सुनिश्‍चित गर्न सक्‍नैपर्छ। यो भनेको ख्रीष्टविरोधीहरूको दुष्कर्म र बाधाहरूलाई सबैभन्दा बढी हदसम्म रोक्‍नु, र परमेश्‍वरका चुनिएका मानिसहरूलाई रक्षा गर्ने प्रभाव पूर्ण रूपमा हासिल गर्नु हो। अवश्य नै, तैँले आफ्नो काम जति नै प्रभावकारी रूपमा गरे पनि र तैँले जति नै पूर्ण रूपमा बोले पनि, अपरिहार्य रूपमै केही मूर्ख मानिसहरू, कमजोर क्षमता भएका मानिसहरू, र भ्रमित मानिसहरू हुने नै छन्, जो ख्रीष्टविरोधीहरूलाई इन्कार्न सक्दैनन् र जसले अझै हृदयमा ख्रीष्टविरोधीहरूलाई आदर गर्छन् र आदरभावले हेर्छन्। तर, धेरैजसो मानिसहरू ख्रीष्टविरोधीहरूलाई इन्कार्न सक्ने विन्दुमा पुगेका हुनेछन्। यदि अगुवा र कामदारहरूले यो कुरा हासिल गर्न सके भने, तिनीहरूले पहिले नै परमेश्‍वरका चुनिएका मानिसहरूलाई सबैभन्दा बढी हदसम्म रक्षा गरिसकेका हुनेछन्, र चाहेको परिणाम पूर्ण रूपमा हासिल गरिसकेका हुनेछन्। जहाँसम्म सत्यता जति सङ्गति गरे पनि बुझ्न नसक्‍ने ती मूर्खहरूको कुरा छ, यदि तिनीहरूले अझै थोरै परिश्रम गर्न सक्छन् भने, तिनीहरूलाई केही हेरचाह र सहयोग, साथै थप केही प्रेम, धैर्य, र सहनशीलता प्रदान गरिनुपर्छ। यो आफूले गर्नुपर्ने सबै कुरा गर्नु हो, र यसरी काम गर्नु सिद्धान्तअनुरूप हुन्छ। के यस्तो मानक पूरा गर्न सक्‍ने धेरै अगुवा र कामदारहरू हुन्छन्? (हुँदैनन्।) त्यसकारण, सक्दो प्रयत्‍न लाउनैपर्छ; तैँले परमेश्‍वरका चुनिएका मानिसहरूलाई अथक रूपमा र अधिकतम हदसम्म रक्षा गर्नैपर्छ। “अधिकतम हदसम्म” भन्‍नुको अर्थ के हो? यसको अर्थ आफूले बुझेका सत्यता सिद्धान्तहरू सङ्गति गर्न, पहिले नै प्राप्त भएका प्रमाणहरू—ख्रीष्टविरोधीहरूका दुष्ट कार्यहरूका विभिन्‍न प्रकटीकरणहरू—प्रस्तुत गर्न, तिनलाई ख्रीष्टविरोधीहरूको खुलासा गर्ने परमेश्‍वरका वचनहरूसँग जोडेर हेर्न, र ती सङ्गति र चिरफार गर्न सम्भव भएजति सबथोक गर्नु हो। यो यसैले गरिन्छ ताकि दाजुभाइ-दिदीबहिनीहरूले वास्तविक र साँचो अवस्था स्पष्ट रूपमा देख्‍न सकून्, ख्रीष्टविरोधीहरूको सार खुट्ट्याउन र छर्लङ्ग देख्‍न सकून्, र ख्रीष्टविरोधीहरूप्रति परमेश्‍वरको मनोवृत्ति जानून्। यो अगुवा र कामदारहरूले जिम्‍मा लिनैपर्ने महत्त्वपूर्ण काम हो।

ई. प्रतिबन्धित गर्ने

अगुवा र कामदारहरूले गर्नैपर्ने अर्को काम के हो? यो प्रतिबन्धित गर्नु हो। यो “प्रतिबन्धित” गर्ने काम गर्न सजिलो छ; यसमा प्रतिबन्धको परिणाम हासिल गर्न केही विशेष उपायहरू अपनाउने कार्य समावेश हुन्छ। उदाहरणका लागि, ख्रीष्टविरोधीहरूले सधैँ शब्द र धर्मसिद्धान्तहरू बोल्छन्, सधैँ आफूलाई उच्च पार्छन्, कहिलेकाहीँ अरूलाई होच्याउँछन्, भेलाहरूमा प्रायजसो तिनीहरूले कति कष्ट सहेका छन् र परमेश्‍वरको घरमा के-कस्ता योगदानहरू दिएका छन् भन्‍नेबारे गवाही दिन्छन्, र अरूले तिनीहरूलाई कसरी आदर गर्छन्, तिनीहरू कसरी अरूभन्दा राम्रा छन्, तिनीहरू कसरी अद्वितीय छन्, आदि इत्यादि कुराहरू गर्दै लाजमर्दो रूपमा आफ्नै गवाही दिन्छन्। अगुवा र कामदारहरूले निरन्तर ख्रीष्टविरोधीहरूलाई आड दिनुको सट्टा परमेश्‍वरका चुनिएका मानिसहरूलाई बहकाउने र नियन्त्रण गर्ने ख्रीष्टविरोधीहरूका विभिन्‍न दुष्ट कार्यहरू प्रतिबन्धित गर्न सक्दो गर्नुपर्छ। तिनीहरूले ख्रीष्टविरोधीहरूको बोल्ने समय र छलफल गर्ने विषयहरूलाई प्रतिबन्धित गर्नुपर्छ। यसका साथै, ख्रीष्टविरोधीहरूले सार्वजनिक रूपमा र व्यक्तिगत रूपमा गर्ने कार्यहरूका सम्बन्धमा, जस्तै मानिसहरूलाई आफ्नो पक्षमा तान्न स-साना निगाहहरू प्रयोग गर्नु, कलह फैलाउनु, धारणा र नकारात्मक टिप्पणीहरू फैलाउनु, आदि इत्यादि कुराहरूका सम्बन्धमा, अगुवा र कामदारहरूले बहिरा वा अन्धाले जस्तो व्यवहार गर्नु हुँदैन। तिनीहरूले तुरुन्तै ख्रीष्टविरोधीहरूका कार्यहरू बोध गर्नुपर्छ; तिनीहरूले अरूलाई बहकाउने र बाधा दिने व्यवहारहरू पत्ता लगाएपछि ती व्यवहारहरूलाई तुरुन्तै खुलासा र चिरफार गर्नुपर्छ र ख्रीष्टविरोधीहरूमाथि प्रतिबन्ध लगाउनुपर्छ, र तिनीहरूलाई मानिसहरूलाई बहकाउने र मण्डलीको काममा बाधा दिने काम गर्न दिनु हुँदैन। के यो अगुवा र कामदारहरूले गर्नुपर्ने महत्त्वपूर्ण कामहरूमध्ये एउटा हो? (हो।) के तैँले ख्रीष्टविरोधीहरूलाई काटछाँट, खुलासा, र चिरफार मात्र गरेर तिनीहरूका दुष्ट कार्यहरूलाई प्रतिबन्धित गर्न सक्छस्? (सक्दिनँ।) तैँले तिनीहरूलाई यसरी प्रतिबन्धित गर्न सक्दैनस् किनभने तिनीहरू शैतान र दुष्ट दियाबलस हुन्। तिनीहरूको हातखुट्टा बाँधिएको छैन, र मुखमा टेप लगाइएको छैन भने, तिनीहरूले भ्रमहरू फैलाइरहन्छन् र मानिसहरूलाई बाधा दिने दुष्ट शब्दहरू बोलिरहन्छन्। अगुवा र कामदारहरूले तिनीहरूलाई प्रतिबन्धित गर्न तुरुन्तै कारबाही चलाउनुपर्छ; विशेषगरी जब तिनीहरूले मानिसहरूलाई बहकाउन र बाधा दिन भ्रमहरू फैलाउँछन्, तब अगुवा र कामदारहरूले तिनीहरूलाई समयमै हस्तक्षेप गर्ने र रोक्‍ने गर्नुपर्छ। तिनीहरूले परमेश्‍वरका चुनिएका मानिसहरूलाई समझशक्ति प्राप्त गर्न र ख्रीष्टविरोधीहरूको साँचो अनुहार स्पष्ट रूपमा देख्‍न पनि सक्षम तुल्याउनुपर्छ। अगुवा र कामदारहरूले गर्नुपर्ने वास्तविक काम यही हो।

उ. निगरानी गर्ने

ख्रीष्टविरोधीहरूलाई प्रतिबन्धित गरेपछि, गर्नुपर्ने अर्को काम तिनीहरूलाई निगरानी गर्नु हो। ख्रीष्टविरोधीहरूले कसलाई बहकाएका छन् र तिनीहरूले पर्दापछाडि के-कस्ता भ्रम र दुष्ट शब्दहरू फैलाएका छन् भनी हेर्, तिनीहरू ठूलो रातो अजिङ्गरको पक्षमा छन् कि छैनन् र तिनीहरूले यससँग साँठगाँठ गरिरहेका छन् कि छैनन्, तिनीहरूले धार्मिक संसारसँग हात मिलाएका छन् कि छैनन्, तिनीहरूले गुप्त रूपमा आफ्ना गिरोहका सदस्यहरूसँग मिलेर कालो चाल चलिरहेका छन् कि छैनन्, तिनीहरूले परमेश्‍वरको घरका केही महत्त्वपूर्ण जानकारीमा विश्वासघात गर्न सक्छन् कि सक्दैनन्, आदि इत्यादि कुराहरू जाँच गर्। यो पनि अगुवा र कामदारहरूले पूरा गर्नुपर्ने एउटा जिम्मेवारी नै हो। ख्रीष्टविरोधीहरूका कार्यहरू प्रकाशमा आउनुभन्दा पहिले, अगुवा र कामदारहरूले “आफूलाई सन्तहरूका पुस्तक पढ्नमा पूर्ण समर्पित गर्ने र बाह्य मामलाहरूमा कुनै ध्यान नदिने” गर्नु हुँदैन, बरु तिनीहरू सर्पजस्तै चलाख हुनुपर्छ। अगुवा र कामदारहरूले कुनै व्यक्ति ख्रीष्टविरोधी हो भन्‍ने पत्ता लगाएपछि, यदि त्यो व्यक्तिलाई निकाल्ने वा निष्कासित गर्ने समय अझै आएको छैन भने, तिनीहरूले उसलाई दुष्कर्म गर्नबाट रोक्नका लागि नजिकबाट निगरानी गर्नुपर्छ, र उसका बोली र व्यवहारहरू परमेश्‍वरका चुनिएका मानिसहरूद्वारा निगरानी गरिने सुनिश्‍चित गर्नुपर्छ। ख्रीष्टविरोधीहरूले शक्ति र शक्तिशाली मानिसहरूसँग सम्पर्क निर्माण गर्न मन पराउने हुनाले, अगुवा र कामदारहरूले ख्रीष्टविरोधीहरूले पर्दापछाडि सधैँ कोसँग अन्तरक्रिया गरिरहेका हुन्छन् र तिनीहरू धार्मिक मानिसहरूसँग सम्पर्कमा छन् कि छैनन् भनेर नजिकबाट हेर्नुपर्छ। कति ख्रीष्टविरोधीहरू प्रायजसो धार्मिक पाष्टर र एल्डरहरूसँग सङ्गत गर्छन्, र कतिले त युनाइटेड फ्रन्ट वर्क डिपार्टमेन्टका मानिसहरूसँग समेत हिमचिम गर्छन्। त्यस्ता घटनाहरू देखा पर्दा, अगुवा र कामदारहरूले यसप्रति आँखा चिम्लिनु हुँदैन, बरु ती ख्रीष्टविरोधीहरूप्रति सतर्क हुनुपर्छ र सावधानी अपनाउनुपर्छ। यदि कुनै ख्रीष्टविरोधीले मानिसहरूलाई बहकाउने र आफ्नो पक्षमा तान्ने आफ्‍ना विधिहरूले परमेश्‍वरको घरमा काम गर्दैनन् र आफ्‍ना दुष्ट कार्यहरू खुलासा भएका छन् भन्ने देखे, र उसलाई आफ्‍नो अन्त्य राम्रो हुनेछैन भन्‍ने थाहा भयो भने, उसले के गर्न सक्छ वा उसको दुष्टता कति हदसम्म जान्छ भनेर तैँले अनुमान गर्न सक्दैनस्। त्यसकारण, कुनै व्यक्ति ख्रीष्टविरोधी हो भन्‍ने कुरामा तँ हृदयमा निश्‍चित भएपछि, तैँले उसलाई सधैँ नजिकबाट निगरानी गर्नु र नियाल्‍नुपर्छ र यसमा कमी हुन दिनु हुँदैन। यो तेरो जिम्मेवारी हो। यसो गर्नुको के अर्थ? यो परमेश्‍वरका चुनिएका मानिसहरूलाई रक्षा गर्नु, र दाजुभाइ-दिदीबहिनीहरूलाई हानि गर्नका लागि मण्डली र दाजुभाइ-दिदीबहिनीहरूविरुद्ध गलत कार्यहरू गर्नबाट ख्रीष्टविरोधीहरूलाई सक्दो हदसम्‍म रोक्‍नु हो। कति ख्रीष्टविरोधीहरूले सधैँ भेटीहरूबारे सोधपुछ गर्छन्: “परमेश्‍वरको घरको पैसा कसले व्यवस्थापन गर्छ? यसको लेखा कसले राख्छ? के लेखाहरू सही रूपमा राखिएका हुन्छन्? के हिनामिना भइरहेको हुनसक्छ? मण्डलीको पैसा कहाँ राखिन्छ? के यी कुराहरू सार्वजनिक गरेर सबैलाई जान्‍ने अधिकार दिनुपर्दैन र? परमेश्‍वरको घरसँग कति वटा सम्पत्ति छन्? सबैभन्दा बढी भेटी कसले दिएको छ? मलाई किन यी कुराहरू थाहा नभएको?” तिनीहरूको कुराले त तिनीहरू परमेश्‍वरको घरका आर्थिक मामलाहरूबारे चिन्तित छन् जस्तो सुनिन्छ, तर वास्तवमा तिनीहरूको मनसाय बेग्लै हुन्छ। पैसाको लोभ नगर्ने ख्रीष्टविरोधी एउटा पनि हुँदैन। त्यसोभए त्यस्ता अवस्थामा अगुवा र कामदारहरूले के गर्नुपर्छ? पहिलो कुरा, तैँले भेटीहरू उचित रूपमा व्यवस्थापन गर्नुपर्छ, र तिनलाई सुरक्षित राख्‍न भरपर्दो मानिसहरूलाई जिम्‍मा लाउनुपर्छ, र तैँले ख्रीष्टविरोधीहरूलाई आफ्नो उद्देश्य हासिल गर्न बिलकुलै सफल हुन दिनु हुँदैन—यो कुरामा तँ अन्योलमा पर्नु हुँदैन। यस्तो परिस्थिति उत्पन्न हुनेबित्तिकै, तैँले महसुस गर्नुपर्छ: “केही कुरा गलत छ। ख्रीष्टविरोधीले केही गर्न लागेको छ। त्यसले मण्डलीको पैसा ताकिरहेको छ। त्यसले मण्डलीको पैसामाथि षड्यन्त्र रच्न र त्यसलाई कब्जा गर्न ठूलो रातो अजिङ्गरसँग सहकार्य गर्ने योजना बनाइरहेको हुन सक्छ। हामीले यसलाई तुरुन्तै सार्नुपर्छ!” एउटा कुरा त, तैँले परमेश्‍वरको घरको आर्थिक पक्ष कसले व्यवस्थापन गर्छ भनेर ख्रीष्टविरोधीहरूलाई थाहा दिनु हुँदैन। अर्को कुरा, यदि पैसा व्यवस्थापन गर्ने मानिसहरूलाई सुरक्षा खतरा छ भन्‍ने लाग्छ भने, पैसा अनि पैसा व्यवस्थापन गर्ने मानिसहरू दुवैलाई तुरुन्तै अन्यत्र सार्नुपर्छ। के यो अगुवा र कामदारहरूले ध्यान दिनुपर्ने कुरा र गर्नुपर्ने काम होइन र? (हो।) तर यसविपरीत, मूर्ख अगुवाहरू ख्रीष्टविरोधीहरूले यी कुराहरू बोलेको सुन्छन् र पनि यस्तो सोच्छन्, “यो व्यक्तिले बोझ लिन्छ र परमेश्‍वरको घरको पैसाबारे चासो देखाउन जान्दछ, त्यसकारण हामी उसलाई केही जिम्मेवारी दिऊँ र लेखाको काममा सहयोग गर्न लगाऊँ।” यसो गरेर, के तिनीहरू यहूदा बनेका हुँदैनन् र? (हुन्छन्।) तिनीहरू भेटीहरूको रक्षा गर्न असफल मात्र भएका हुँदैनन्, यहाँसम्म कि तिनीहरूले विश्वासघात गरेर ती भेटीहरू नै ख्रीष्टविरोधीहरूलाई सुम्पिदिएका हुन्छन्, र वास्तविक रूपमा यहूदा बनेका हुन्छन्। यी अगुवा र कामदारहरूबारे तिमीहरूलाई के लाग्छ? के तिनीहरू दुष्ट मानिस होइनन् र? के तिनीहरू दियाबलस होइनन् र? तिनीहरू आफ्नो जिम्मेवारी पूरा गर्न असफल मात्र भएका हुँदैनन्, तिनीहरूले त परमेश्‍वरका भेटीहरू र दाजुभाइ-दिदीबहिनीहरूलाई पनि ख्रीष्टविरोधीहरूका हातमा सुम्पेका हुन्छन्। त्यसकारण, ख्रीष्टविरोधीहरू रहेका स्थानहरूमा, अगुवा र कामदारहरूले यसबारे कुनै सुराग पत्ता लगाएपछि, तिनीहरूले अनुसन्धान सुरु गर्नैपर्छ र केही निश्‍चित काम गर्नैपर्छ, र त्यो कामअन्तर्गत “निगरानी गर्ने” काम छुट्नै हुँदैन।

अगुवा र कामदारहरूले गर्ने निगरानीको काम गुप्तचर वा कुनै जासुसी गतिविधिहरू सञ्चालन गर्ने कुरा होइन; यो त आफ्नो जिम्मेवारी पूरा गर्ने, बढी चासो राख्ने, बढी ध्यान दिने, र ख्रीष्टविरोधीहरूले के गरिरहेका छन् र तिनीहरू के गर्ने अभिप्राय राख्छन् भनेर ध्यान दिने कुरा मात्र हो। यदि तिनीहरूले दुष्टता गरिरहेका र मण्डलीमा बाधा दिइरहेका छन् भन्‍ने कुनै सङ्केतहरू तैँले पत्ता लगाइस् भने, तैँले जतिसक्दो चाँडो प्रतिकदमहरू चाल्नुपर्छ; तैँले तिनीहरूलाई पटक्कै सफल हुन दिनु हुँदैन। यो ख्रीष्टविरोधीहरूले मण्डलीको काममा बाधा दिने घटनाहरू घटित हुनबाट सबैभन्दा बढी हदसम्‍म रोक्‍नु हो। स्वाभाविक रूपमै, यसले मण्डलीको कामको पनि सबैभन्दा राम्रो रक्षा गर्छ र परमेश्‍वरका चुनिएका मानिसहरूलाई पनि सबैभन्दा राम्रो सुरक्षा दिन्छ। यो अगुवा र कामदारहरूले जिम्मेवारी पूरा गर्नुको प्रकटीकरण हो। निगरानी गर्नु भनेको केही मानिसहरूलाई गुप्त एजेन्टका रूपमा काम गर्न लगाउनु, र जासूसलेझैँ मानिसहरूलाई पछ्याउन, चियो गर्न, र नजर लाउन लगाउनु, वा तिनीहरूका घरहरू खोजतलास गर्न र कठोर सोधपुछ विधिहरू प्रयोग गर्न लगाउनु होइन। परमेश्‍वरको घर त्यस्ता गतिविधिहरूमा संलग्‍न हुँदैन। तर, तैँले ख्रीष्टविरोधीहरूको अवस्था तुरुन्तै बुझ्नुपर्छ। तैँले तिनीहरूको परिवारका सदस्यहरू वा तिनीहरूलाई खुट्ट्याउन सक्ने वा तिनीहरूसँग परिचित दाजुभाइ-दिदीबहिनीहरूसँग कुरा गरेर तिनीहरूको हालैको अवस्थाबारे सोधपुछ गर्न सक्छस्। के यी सबै यो काम गर्ने विधि र तरिकाहरू होइनन् र? यदि अगुवा र कामदारहरूले आफ्नो जिम्मेवारीको दायराभित्र पर्ने र परमेश्‍वरले तोक्‍नुभएका सिद्धान्तहरूअनुरूपका कामहरू गर्छन् भने, तिनीहरूले आफ्ना जिम्मेवारीहरू पूरा गरिरहेका हुन्छन्। अगुवा र कामदारहरूले आफ्ना जिम्मेवारीहरू पूरा गर्नुको उद्देश्य के हो? यो बाधा र अवरोधहरू ल्याउनबाट ख्रीष्टविरोधीहरूलाई रोक्‍नका लागि सम्भव भएको हदसम्‍म तैँले सक्दो गर्नु, र यसरी ख्रीष्टविरोधीहरूलाई परमेश्‍वरका चुनिएका मानिसहरूलाई हानि गर्न र परमेश्‍वरको घरका हितहरूमा विश्वासघात गर्नबाट रोक्‍नु हो। यो अगुवा र कामदारहरूको जिम्मेवारी हो। के यसले ख्रीष्टविरोधी घटनाहरू घटित हुनबाट सबैभन्दा बढी हदसम्‍म रोक्दैन र? के यी कार्यहरू गर्ने अगुवा र कामदारहरूले मानवले गर्न सम्भव हुने सबै कुरा गरिरहेका हुँदैनन् र? (हुन्छन्।) के यो गर्न गाह्रो छ? (छैन।) यो गाह्रो छैन; यो सत्यता बुझेका मानिसहरूले हासिल गर्न सक्‍ने कुरा हो। मानिसहरूले आफूले हासिल गर्न सक्‍ने कुरा हासिल गर्न सक्दो गर्नुपर्छ; बाँकी कुरा परमेश्‍वरले नै गर्नुहुन्छ, अर्थात् उहाँले आफ्‍नो सार्वभौमिकता प्रयोग गर्नुहुन्छ, योजनाबद्ध गर्नुहुन्छ, र मार्गदर्शन गर्नुहुन्छ। हामी यही कुराबारे सबैभन्दा कम चिन्ता लिन्छौँ। हाम्रो पछाडि परमेश्‍वर हुनुहुन्छ। हाम्रो हृदयमा मात्रै परमेश्‍वर हुनुहुन्‍न, हामीमा साँचो आस्था पनि छ। यो कुनै आत्मिक साथ होइन; वास्तवमा, परमेश्‍वर गुप्तमा हुनुहुन्छ, र उहाँ मानिसहरूको पक्षमा हुनुहुन्छ, सधैँ तिनीहरूको छेउमै उपस्थित हुनुहुन्छ। मानिसहरूले कुनै पनि काम गर्दा वा कुनै पनि कर्तव्य निभाउँदा, उहाँले हेरिरहनुभएको हुन्छ; उहाँ तँलाई कुनै पनि समय र स्थानमा सहयोग गर्न, र जोगाउन र रक्षा गर्नका लागि त्यहीँ रहनुहुन्छ। मानिसहरूले गर्नुपर्ने कुरा भनेको आफूले हासिल गर्नुपर्ने कुरा हासिल गर्न सक्दो प्रयास गर्नु हो। जबसम्म यो तैँले गर्नुपर्ने कुरा हो, यो परमेश्‍वरले तँलाई दिनुभएको आज्ञा हो भन्‍ने कुरा तँलाई थाहा हुन्छ, तैँले हृदयमा महसुस गर्छस्, परमेश्‍वरका वचनहरूमा देख्छस्, तेरो वरिपरिका मानिसहरूले तँलाई याद दिलाउँछन्, वा तँलाई थाहा दिन परमेश्‍वरले कुनै सङ्केत वा साइत जुराउनुहुन्छ, तबसम्‍म तैँले आफ्नो जिम्मेवारी पूरा गर्नुपर्छ र तँ निष्क्रिय भएर बस्नु हुँदैन वा तैँले हेरेर बस्‍नु हुँदैन। तँ रोबोट होइनस्; तँसँग दिमाग र विचारहरू छन्। जब कुनै कुरा घटित हुन्छ, तब तैँले के गर्नुपर्छ भन्‍ने कुरा तँलाई अवश्यै थाहा हुन्छ, र तँसँग अवश्यै भावना र चेतना छन्। त्यसकारण, यी भावना र चेतनाहरूलाई वास्तविक अवस्थाहरूमा लागू गर्, तीअनुसार जिउने गर् र तिनलाई आफ्नो कार्यमा रूपान्तरण गर्, र यसरी, तैँले आफ्नो जिम्मेवारी पूरा गरेको हुनेछस्। तँलाई थाहा हुन सक्‍ने कुराहरूका हकमा, तैँले आफूले बुझेका सत्यता सिद्धान्तहरूअनुसार अभ्यास गर्नुपर्छ। यसरी, तैँले आफ्नो कर्तव्य पूरा गर्न आफूले सक्‍ने जति काम गरिरहेको र सक्दो प्रयास गरिरहेको हुन्छस्। अगुवा वा कामदारका रूपमा, जब तैँले सक्दो प्रयास गर्छस्, अर्थात् जब तैँले ख्रीष्टविरोधीहरूका दुष्ट कार्यहरू देखा पर्नबाट सबैभन्दा बढी हदसम्‍म रोक्छस्, तब तैँले यसरी अभ्यास गर्न सक्छस् भन्‍ने कुरामा परमेश्‍वर सन्तुष्ट हुनुहुनेछ। परमेश्‍वर किन सन्तुष्ट हुनुहुनेछ? परमेश्‍वरले त्यस्ता अगुवा र कामदारहरूबारे यस्तो अठोट गर्नुहुनेछ: तिनीहरूले आफ्नो जिम्मेवारी पूरा गरिरहेका छन् र आफ्नो भूमिकासँग सम्बन्धित काम गर्न सक्दो प्रयास गरिरहेका छन्। के यो परमेश्‍वरको अनुमोदन हो? (हो।)

ऊ. निष्कासित गर्ने

अगुवा र कामदारहरूको तेह्रौँ जिम्मेवारीमा तिनीहरूले गर्नुपर्ने निश्‍चित कामहरू पर्छन्, जसमध्ये धेरैलाई हामीले सूचीबद्ध गरेका छौँ: तिनीहरूले ख्रीष्टविरोधीहरूलाई खुलासा गर्ने, काटछाँट गर्ने, चिरफार गर्ने, प्रतिबन्धित गर्ने, र निगरानी गर्ने अभ्यास गर्नैपर्छ। यी आधारभूत सिद्धान्तहरूबारेको सङ्गति समाप्त भएको छ। विशेष अवस्थाहरूमा अगुवा र कामदारहरूले जे-जस्ता विशिष्ट कार्यहरू गरे पनि ख्रीष्टविरोधीहरूलाई निराकरण गर्ने सिद्धान्तहरू परिवर्तन हुँदैनन्। यसका साथै, यी कामहरूको मुख्य उद्देश्य भनेको परमेश्‍वरका चुनिएका मानिसहरूलाई रक्षा गर्नु हो। मानौँ कि परमेश्‍वरका चुनिएका मानिसहरूले पहिले नै सर्वसम्मत रूपमा कुनै व्यक्तिलाई ख्रीष्टविरोधीका रूपमा चिनेका छन् र त्यो ख्रीष्टविरोधीले सधैँ मानिसहरूलाई बहकाउन र नियन्त्रण गर्न खोज्छ भन्‍ने कुरा खुट्ट्याएका र राम्ररी बुझेका छन्; ख्रीष्टविरोधीको उपस्थितिमा, कुनै पनि राम्रो दिन वा राम्रो मण्डली जीवन हुन सक्दैन भन्‍ने तिनीहरूलाई थाहा हुन्छ, र सबैले सर्वसम्मतिले ख्रीष्टविरोधीलाई मण्डलीबाट निकाल्न माग गर्छन्। यी परिस्थितिहरूमा, कति अगुवा र कामदारहरूले अझै पनि ख्रीष्टविरोधीलाई खुलासा गर्ने, काटछाँट गर्ने, चिरफार गर्ने, प्रतिबन्धित गर्ने, र निगरानी गर्ने अभ्यास तालिममा प्रयोग गर्नका लागि उसलाई रहन दिनुपर्छ भनेर वकालत गर्छन्—के अझै पनि यी प्रक्रियाहरूमा जानु आवश्यक छ? कति अगुवा र कामदारहरूले यसो भन्‍न सक्छन्, “यदि हामी यी प्रक्रियाहरूमा गएनौँ भने, के मैले आफ्ना जिम्मेवारीहरूलाई बेवास्ता गरिरहेको हुँदिनँ र? यी प्रक्रियाहरूमा जाँदा मात्रै अगुवाको रूपमा रहेको मेरो भूमिकाप्रति विशेष ध्यान आकर्षित हुन्छ। मैले यो काम गर्नैपर्छ। दाजुभाइ-दिदीबहिनीहरू सहमत भए पनि नभए पनि, मैले सुरुमा ख्रीष्टविरोधीलाई रहन दिनैपर्छ। म सुरुमा उसलाई खुलासा गर्नेछु, त्यसपछि उसलाई काटछाँट र चिरफार गर्नेछु, र ऊ ख्रीष्टविरोधी हो भन्‍ने कुरा दाजुभाइ-दिदीबहिनीहरूलाई थप पुष्टि गर्न लगाउनेछु। सर्वसम्मतिमा पुगेपछि, हामी उसलाई निकाल्नेछौँ वा निष्कासित गर्नेछौँ। के यो अझै प्रभावकारी हुँदैन र?” परिणामस्वरूप, यो अवधिमा फेरि पनि ख्रीष्टविरोधीले मानिसहरूलाई बहकाउन र मण्डलीको काममा बाधा दिन धारणाहरू फैलाउन थाल्छ, जसले गर्दा सबै जना अत्तालिन्छन्, र कतिले त भेलाहरूमा आउनसमेत इन्कार गर्छन्। आफ्नो दृढता देखाउन र आफ्नो जिम्मेवारीलाई बेवास्ता नगरेको कुरा प्रमाणित गर्नका लागि, यी अगुवा र कामदारहरूले सतही रूपमा झारा टार्छन् र कामलाई लम्ब्याउँछन्। परिणामस्वरूप, तिनीहरूले धेरै अनावश्यक घुमाउरो बाटोहरू अपनाउँछन्, मण्डली जीवनको सुव्यवस्थामा बाधा दिन्छन्, र परमेश्‍वरका चुनिएका मानिसहरूको सत्यता पछ्याउने बहुमूल्य समय बरबाद पार्छन्, र त्यसपछि मात्रै ख्रीष्टविरोधीलाई निकाल्छन्। के यो शैली स्वीकार्य छ? (छैन।) यसमा के गलत छ? (यो प्रावधानहरू पालना गर्नु र झारा टार्नु मात्रै हो।) अगुवा र कामदारहरूले यी कामहरू गर्नुको उद्देश्य के हो? (परमेश्‍वरका चुनिएका मानिसहरूलाई रक्षा गर्नु।) त्यसोभए, यदि कति मानिसहरूले अझै पनि ख्रीष्टविरोधीलाई खुट्ट्याएका छैनन् र अझै पनि तिनीहरूलाई ऊप्रति निकै मोह छ, र जब अगुवा र कामदारहरूले मण्डलीबाट ख्रीष्टविरोधीलाई निष्कासन गर्ने निर्णय गर्छन्, तब कतिपय मानिसहरू परमेश्‍वरको घर मानिसहरूप्रति प्रेमिलो वा निष्पक्ष छैन, यसको काम गर्ने तरिकामा सिद्धान्तहरूको कमी छ, आदि इत्यादि कुराहरू भन्दै आक्रोशित हुन्छन्, र कतिपय अन्योलमा परेका मानिसहरू ख्रीष्टविरोधीको बहकाउ र प्रभावमा समेत पर्छन् र उसको पछि लागेर मण्डलीबाट निस्केर जान चाहन्छन् भने, यस्तो अवस्थामा के गर्नुपर्छ? यो बेला, अगुवा र कामदारहरूले केही सारगत काम गर्नुपर्छ, जस्तै ख्रीष्टविरोधीलाई काटछाँट गर्ने र उसलाई खुलासा र चिरफार गर्न परमेश्‍वरका वचनहरू प्रयोग गर्ने अभ्यास गर्नुपर्छ ताकि दाजुभाइ-दिदीबहिनीहरूले व्यावहारिक रूपमा पाठहरू सिकेर अन्ततः ख्रीष्टविरोधीलाई खुट्ट्याउन सकून्। एक दिन, तिनीहरूले भन्छन्, “यो व्यक्ति अत्यन्तै घृणास्पद छ। ऊ वास्तवमै दुष्ट व्यक्ति र ख्रीष्टविरोधी हो। हामी उसलाई तुरुन्तै सफाइ गरी हटाऔँ!” यो एक व्यक्तिको मात्र आवाज होइन, बरु धेरै दाजुभाइ-दिदीबहिनीहरूको आवाज हो। यस्तो अवस्थामा, के अझै पनि ख्रीष्टविरोधीलाई प्रतिबन्धित र निगरानी गर्ने काम गर्नु आवश्यक हुन्छ? हुँदैन, तिनीहरूलाई सिधै निष्कासन गर्। आफ्नो काममा यो स्तरसम्‍म पुग्‍ने अगुवा र कामदारहरूले परमेश्‍वरका चुनिएका मानिसहरूलाई ख्रीष्टविरोधीहरूको हानिबाट रक्षा गर्ने परिणाम हासिल गरेका हुन्छन्। यसले के प्रमाणित गर्छ? एक हिसाबमा, यसले यस मण्डलीका दाजुभाइ-दिदीबहिनीहरूमा समझशक्ति, क्षमता, र इन्साफको बोध छ भन्‍ने कुरा प्रमाणित गर्छ। अर्को हिसाबमा, अगुवा र कामदारहरूले वास्तविक काम गर्न सक्छन् भन्‍ने हुन सक्छ, वा यो ख्रीष्टविरोधीका कार्यहरू अत्यन्तै निर्लज्ज छन्, उसको मानवता जनआक्रोश नै पैदा गर्ने खालको अत्यन्तै खराब र दुष्ट छ, र ऊ आफैले चाँडै आफ्नो मार्ग तोडेको छ, र यसले गर्दा अगुवा र कामदारहरूले उसलाई निराकरण गर्ने धेरै प्रक्रिया चलाउनु नै परेन भन्‍ने हुन सक्छ। के यसले धेरै मेहनत बचाउँदैन र? यस्तो अवस्थामा, तिनीहरूलाई निकाल्नु वा निष्कासित गर्नु राम्रो कुरा हो, होइन र? यसबाहेक, अगुवा र कामदारहरूले गर्नुपर्ने काम व्यापक छ र यो एउटा काममा मात्रै सीमित छैन। के तँलाई ख्रीष्टविरोधीलाई निष्कासित गर्नु नै यसको अन्त्य हो भन्‍ने लाग्छ? के तँलाई आफूले सबै कुरा पूर्ण रूपमा सफल तुल्याएको छु भन्‍ने लाग्छ? यो त धेरै टाढाको कुरा हो! तैँले अरू पनि काम गर्नु छ। ख्रीष्टविरोधीहरूलाई निराकरण गर्ने र परमेश्‍वरका चुनिएका मानिसहरूलाई तिनीहरूको हानिबाट रक्षा गर्नेबाहेक, अगुवा र कामदारहरूसँग परमेश्‍वरका चुनिएका मानिसहरूलाई अगुवाइ गरेर परमेश्‍वरका वचनहरूको वास्तविकतामा पुर्‍याउने, तिनीहरूलाई आफ्‍नो भ्रष्ट स्वभाव समाधान गर्न, र तिनीहरूको ख्रीष्टविरोधी स्वभाव समाधान गर्न अगुवाइ गर्ने, र अरू धेरै महत्त्वपूर्ण कामहरू गर्ने जिम्‍मेवारी पनि हुन्छ। तर, यदि यी कामहरू गर्ने क्रममा कुनै ख्रीष्टविरोधी देखा पर्‍यो भने, उक्त ख्रीष्टविरोधीलाई निराकरण गर्नु नै सर्वोच्च प्राथमिकता बन्छ। तिनीहरूले सुरुमा ख्रीष्टविरोधीलाई खुलासा र सम्बोधन गर्नैपर्छ, र सत्यताका अन्य पक्षहरूबारे पनि सङ्गति गर्नुपर्छ। यदि कुनै ख्रीष्टविरोधीको बाधा देखा परेको छ र अरू काम अघि बढ्न निकै गाह्रो भएको छ, र त्यस काममा बाधा र हस्तक्षेप आइपरेको छ र ख्रीष्टविरोधीले दाजुभाइ-दिदीबहिनीहरूको जीवनवृद्धि, मण्डली जीवनको सुव्यवस्था, र कर्तव्य निर्वाह गर्ने वातावरणमा गम्भीर असर पारेको छ भने, अवश्य नै सुरुमा यो महामारी र विपत्तिको जडलाई सम्बोधन गर्नु अत्यावश्यक हुन्छ। ख्रीष्टविरोधीलाई निकालिएपछि र निराकरण गरिएपछि मात्रै अरू काम सामान्य र व्यवस्थित रूपमा अघि बढ्न सक्छ। त्यसकारण, यदि मण्डलीमा कुनै ख्रीष्टविरोधी देखा पर्‍यो र दाजुभाइ-दिदीबहिनीहरूले छोटो अवधिमा नै उसलाई तुरुन्तै खुट्ट्याए र “ए ख्रीष्टविरोधी, गइहाल्!” भनेर सर्वसम्मतिले भन्छन् भने, के यसले अगुवा र कामदारहरूको धेरै मेहनत बचाउँदैन र? के तँ मनमनै प्रसन्न हुनुपर्दैन र? तैँले यसो भन्‍न सक्छस्, “मलाई म यो ख्रीष्टविरोधी, यो दियाबलसलाई प्रतिबन्धित गर्न सक्दिनँ भन्‍ने चिन्ता लागेको थियो। मलाई त तिनीहरूले कति दाजुभाइ-दिदीबहिनीहरूलाई बहकाउमा पार्नेछन् र गम्भीर रूपमा हानि गर्नेछन्, तर ख्रीष्टविरोधीको सार खुलासा गर्न, यी कुराहरू राम्ररी चिरफार गर्न, र यो समस्या समाधान गर्नका लागि मेरो कद अत्यन्तै सानो छ भन्‍ने पनि चिन्ता लागेको थियो।” अब चिन्ता गर्नुपर्दैन। दाजुभाइ-दिदीबहिनीहरूको यो एउटा अभिव्यक्तिद्वारा, समस्या समाधान हुन्छ, र अगुवा र कामदारहरूको “बोझ” हट्छ। कति अद्भुत कुरा! तैँले परमेश्‍वरलाई धन्यवाद दिनुपर्छ; यो परमेश्‍वरको अनुग्रह हो! यस्तो कुरा मण्डलीमा हुने सम्भावना हुन्छ, किनभने ख्रीष्टविरोधीहरूलाई खुलासा गर्ने विषयबारे धेरै छलफल भएको छ, र तैँले अनुमान गरेजस्तो दाजुभाइ-दिदीबहिनीहरू अगुवा र कामदारहरूभन्दा निकै निकृष्ट हुँदैनन्। परमेश्‍वरका वचनहरूको मार्गदर्शनमा, तिनीहरूसँग पनि स्वतन्त्र रूपमा सत्यता बुझ्ने र समस्याहरू समाधान गर्ने केही क्षमता हुन्छ। जब तिनीहरू ख्रीष्टविरोधीलाई भोट गरेर निष्कासित गर्नका लागि एकजुट हुन्छन्, तब यो राम्रो कुरा हो, र यो राम्रो घटना हो! अगुवा र कामदारहरूले यसबारे दुःखित, निराश, वा नकारात्मक महसुस गर्नुपर्दैन। यी अवरोधहरू, अर्थात् यी ख्रीष्टविरोधीहरूलाई निकालिएपछि त्यसपछिको कामको हरेक चरण अगुवा र कामदारहरूका लागि अझै पनि गम्भीर परीक्षा नै रहन्छ। तिनीहरूले गर्नुपर्ने हरेक काम तिनीहरूको जिम्मेवारी र तिनीहरूको क्षमता र कार्य सामर्थ्यसँग सम्बन्धित समस्याहरूसँग जोडिएको हुन्छ।

ख्रीष्टविरोधीहरूले बाधाहरू सिर्जना गर्दा झूटा अगुवाहरूले प्रदर्शन गर्ने प्रकटीकरणहरू

हामीले अगुवा र कामदारहरूको तेह्रौँ जिम्मेवारी “परमेश्‍वरका चुनिएका मानिसहरूलाई ख्रीष्टविरोधीको बाधा, बहकाउ, नियन्त्रण र गम्‍भीर हानिदेखि जोगाउने र तिनीहरूलाई ख्रीष्टविरोधीलाई खुट्ट्याउन र हृदयबाट त्याग्‍न सक्‍ने बनाउने।” भन्‍नेबारे सङ्गति गरिसकेका छौँ। यसपछि, हामी अगुवा र कामदारहरूका जिम्मेवारीहरू पूरा गर्न नसक्‍ने मानिसहरू, अर्थात् झूटा अगुवाहरूका प्रकटीकरणहरूलाई अगुवा र कामदारहरूले पूरा गर्नुपर्ने कामसँग तुलना गरेर चिरफार र खुलासा गर्नेछौँ। यो काम गर्दा अगुवा र कामदारहरूले गर्नुपर्ने धेरै कामहरू हुन्छन्, जसका लागि तिनीहरूसँग निश्‍चित क्षमता हुनुपर्छ, र तिनीहरू ध्यान दिने, होसियार, लगनशील, जिम्मेवार, परमेश्‍वरको बोझको ख्याल गर्ने, परमेश्‍वरका चुनिएका मानिसहरूलाई रक्षा गर्ने प्रेमिलो हृदय भएका, आदि गुणहरू हुनुपर्छ। यी गुणहरूद्वारा मात्रै तिनीहरूले आफ्ना जिम्मेवारी र दायित्वहरू पूरा गर्न सक्छन्। तर झूटा अगुवाहरू यसको पूर्ण विपरीत हुन्छन्; तिनीहरूको मानवतामा यी गुणहरूको कमी हुन्छ। तिनीहरूमा निश्‍चित क्षमता हुन सक्छ, जसद्वारा तिनीहरूले सत्यता बुझ्न र ख्रीष्टविरोधीहरूलाई खुट्ट्याउन सक्छन्, वा तिनीहरूमा अलिक कम क्षमता हुन सक्छ, र तिनीहरूले ख्रीष्टविरोधीहरूको प्रकृति सार पूर्ण रूपमा चिन्‍न नसके पनि कम्तीमा धेरै दुष्ट कार्यहरू गर्ने केही एकदमै स्पष्ट ख्रीष्टविरोधीहरूलाई खुट्ट्याउन सक्छन्; वा, तिनीहरूको क्षमता अति कमजोर भएर तिनीहरूले ख्रीष्टविरोधीहरूको सार भएका र ख्रीष्टविरोधीहरूको स्वभाव भएका मानिसहरूबीच भिन्‍नताहरू खुट्ट्याउन वा छर्लङ्गै देख्‍न नसक्‍ने हुन सक्छ। तर जे होस्, झूटा अगुवाहरूले यी दुई प्रकटीकरणहरू प्रदर्शन गर्छन्: एउटा चाहिँ तिनीहरूले वास्तविक काम गर्दैनन् भन्‍ने कुरा हो; अर्को चाहिँ के हो भने, तिनीहरू सतही र सामान्य मामलाहरूको काममा मात्रै संलग्‍न हुन्छन्, तर तिनीहरू वास्तविक समस्याहरू समाधान गर्न वा वास्तविक काम गर्न पूर्णतया असक्षम हुन्छन्। तेह्रौँ जिम्मेवारीसँग सम्बन्धित काममा, झूटा अगुवाहरूका यी दुई विशेषतापूर्ण प्रकटीकरणहरू प्रमुख रहेका छन्। यसपछि, हामी तिनीहरूमा कुन-कुन खास प्रकटीकरणहरू हुन्छन् भन्‍नेबारे सङ्गति गर्नेछौँ।

अ. ख्रीष्टविरोधीहरू चिढिने डरले तिनीहरूलाई खुलासा गर्ने र सम्हाल्ने आँट नगर्नु

जब ख्रीष्टविरोधीहरूले परमेश्‍वरका चुनिएका मानिसहरूलाई बाधा दिन्छन्, बहकाउँछन्, नियन्त्रण गर्छन्, वा गम्भीर रूपमा हानि गर्छन्, तब झूटा अगुवाहरूको पहिलो प्रकटीकरण भनेको निष्क्रियता हो। निष्क्रियता भनेको के हो? यसको अर्थ वास्तविक काम नगर्नु हो। वास्तविक काम नगर्नुका पछाडि कारणहरू हुन्छन्, र यी कारणहरू मुख्यगरी मानिसहरूलाई चिढ्याउने डर हुनु र सिद्धान्तहरू पालना गर्ने साहसको कमी हुनु हो। अगुवा बनेपछि, यी मानिसहरूले आफ्नो शक्तिको धाक देखाउन थाल्छन्, र सोच्छन, “अहिले मसँग हैसियत छ, र म मण्डलीको अधिकारी हुँ। मैले दाजुभाइ-दिदीबहिनीहरूको गाँस, बास, कपास, र यातायातको व्यवस्थापन गर्नुपर्छ; मैले दाजुभाइ-दिदीबहिनीहरूले भनेको कुरा सत्यतासँग मिल्दो छ कि छैन र यो सन्तहरूको शालीनताअनुरूप छ कि छैन भनेर खुट्ट्याउनुपर्छ। मैले तिनीहरू परमेश्‍वरप्रति इमानदार छन् कि छैनन्, तिनीहरूको आत्मिक जीवन सामान्य छ कि छैन, तिनीहरूले बिहान र साँझ प्रार्थना गर्छन् कि गर्दैनन्, तिनीहरूको नियमित भेलाहरू सामान्य छन् कि छैनन् भनेर हेर्नुपर्छ—मैले यो सबै कुरालाई व्यवस्थापन गर्नुपर्छ।” झूटा अगुवाहरूले यी मामलाहरूबारे मात्रै वास्ता गर्छन्। औपचारिकताको हिसाबमा, तिनीहरूले अगुवा र कामदारहरूका जिम्मेवारीहरू पूरा गर्छन् जस्तो देखिन्छ, तर सिद्धान्तसँग सम्‍बन्धित आधारभूत समस्याहरू देखा पर्दा, वा ख्रीष्टविरोधीहरू नै देखा पनि, झूटा अगुवाहरू लुकेर बस्छन् र मिलिक्क झुल्किदैनन्, जहाँ तिनीहरू चुपचाप बस्छन् र थाहा नपाएजस्तो र केही पनि देख्‍न नसकेजस्तो बहाना गर्छन्। ख्रीष्टविरोधीहरूले जस्तोसुकै भ्रमहरू फैलाए पनि तिनीहरूले नसुनेको नाटक गर्छन्। जब ख्रीष्टविरोधीहरूले परमेश्‍वरका चुनिएका मानिसहरूलाई बाधा दिन्छन्, बहकाउँछन्, र नियन्त्रण गर्छन्, तब तिनीहरूले थाहा नपाएको बहाना गर्छन्, यस्तो लाग्छ यो सबै जानकारी तिनीहरूकहाँ पुगेपछि आफै हराउँछ। तिनीहरूले साधारण दाजुभाइ-दिदीबहिनीहरूले समेत खुट्ट्याउन सक्‍ने ख्रीष्टविरोधीहरूलाई खुट्ट्याउन नसक्ने बहाना गर्छन्, र भन्छन्, “म तिनीहरूलाई छर्लङ्ग देख्‍न सक्दिनँ। यदि मैले गलत व्यक्तिलाई निष्कासित गरेँ भने के गर्ने? यदि मैले दाजुभाइ-दिदीबहिनीहरूलाई गलत बुझेँ भने के गर्ने? यसबाहेक, परमेश्‍वरको घरलाई अझै पनि सेवा प्रदान गर्नका लागि मानिसहरू चाहिन्छ!” अगुवा र कामदारहरूको जिम्मेवारीबाट पन्छिन हरकिसिमका बहानाहरू प्रयोग गरेर, तिनीहरूले ख्रीष्टविरोधीहरूलाई निराकरण गर्दैनन् र दाजुभाइ-दिदीबहिनीहरूलाई ख्रीष्टविरोधीहरूको हानिबाट जोगाउँदैनन्। कति झूटा अगुवाहरूले यसोसमेत भन्छन्, “यदि मैले सधैँ ख्रीष्टविरोधीहरूलाई खुलासा गरेँ भने, मलाई आक्रमण गर्न तिनीहरूले दाजुभाइ-दिदीबहिनीहरू उक्साए भने के गर्ने? त्यसपछि अर्को निर्वाचनमा मलाई कसैले पनि भोट दिनेछैन, र म त्यसउप्रान्त अगुवा बन्‍न पाउँदिनँ। मेरो प्रभाव तिनीहरूको जस्तो बलियो छैन!” आफ्नो हैसियत र व्यक्तिगत सुरक्षा जोगाउन, झूटा अगुवाहरूले परमेश्‍वरका चुनिएका मानिसहरूलाई रक्षा गर्ने आफ्नो जिम्मेवारी पटक्‍कै पूरा गर्दैनन्, न त दाजुभाइ-दिदीबहिनीहरूलाई हानि गर्नबाट ख्रीष्टविरोधीहरूलाई सक्दो हदसम्‍म रोक्‍ने काम नै गर्छन्। तिनीहरूले मान्छे खुसी पारिहिँड्ने व्यक्ति र आफ्नो खोलमा लुक्ने कछुवा दुवैको व्यवहार गर्छन्, र सँगसँगै तिनीहरू स्वार्थी र घृणास्पद व्यक्ति पनि बन्छन्। तिनीहरूले दाजुभाइ-दिदीबहिनीहरूलाई रक्षा गर्दैनन्, तर आफूलाई कसरी रक्षा गर्ने भनेर गहिरो रूपमा सोच्छन्। जब दाजुभाइ-दिदीबहिनीहरूले समझशक्ति प्राप्त गर्न सकून् भनेर ख्रीष्टविरोधीहरूलाई निराकरण गर्ने वा काटछाँट र खुलासा गर्ने कुरा आउँछ, तब तिनीहरू डराएर मरेतुल्य हुन्छन्, आफ्नो हैसियत गुम्ला भनेर चिन्तित हुन्छन्, र त्यसो गर्दा आफैलाई हानि हुन्छ भन्‍ने महसुस गर्छन्। तिनीहरूले परमेश्‍वरका चुनिएका मानिसहरूका हितहरूलाई पूरै बेवास्ता गर्छन्, अनि आफ्नै हित, प्रतिष्ठा, व्यक्तिगत सुरक्षा, र आफ्नो परिवारको सुरक्षालाई मात्रै ख्याल गर्छन्, र भूलवश ख्रीष्टविरोधीहरूलाई चिढ्याउँदा तिनीहरूले निर्दयी रूपमा शत्रुता देखाउलान् र प्रतिकार गर्लान् भन्‍ने डर मान्छन्। वास्तवमा यस किसिमको झूटो अगुवामा केही क्षमता हुन्छ। तिनीहरूको त्यो क्षमता र अन्तर्ज्ञानले, तिनीहरूलाई ख्रीष्टविरोधीहरू को हुन् भन्‍ने कुरा पूर्ण रूपमा थाहा हुन्छ, तर समस्या के हो भने, तिनीहरूलाई ख्रीष्टविरोधीहरू चिढिएलान् भन्‍ने डर हुन्छ। तिनीहरूले ख्रीष्टविरोधीहरूको क्रूर स्वभाव देखेर तिनीहरूलाई चिढ्याउने आँट गर्दैनन्। तर तिनीहरू आफूलाई रक्षा गर्न परमेश्‍वरको घरका र परमेश्‍वरका चुनिएका मानिसहरूका हितहरू त्याग्‍न पटक्‍कै हिचकिचाउँदैनन्; तिनीहरूले दाजुभाइ-दिदीबहिनीहरू ख्रीष्टविरोधीहरूको हातमा परेको उदासीनतासाथ हेर्छन्, र यसरी ख्रीष्टविरोधीहरूले चाहेअनुसार तिनीहरूलाई बहकाउन, नियन्त्रण गर्न, र गम्भीर रूपमा हानि गर्न पाउँछन्। झूटा अगुवाहरूले राम्रो मानवता भएका केही तुलनात्मक रूपमा निष्कपट र तिनीहरूलाई कुनै खतरा नहुने मानिसहरूलाई मात्रै कहिलेकाहीँ पर्दापछाडि यसो भन्छन्, “त्यो व्यक्ति ख्रीष्टविरोधी हो। उसले अरूलाई बहकाउँछ। ऊ असल व्यक्ति होइन।” तर, सबै दाजुभाइ-दिदीबहिनीहरू र ख्रीष्टविरोधीहरूका अगाडि, तिनीहरूले कहिल्यै पनि ख्रीष्टविरोधीहरूलाई एकचोटि पनि “हुँदैन” भन्‍ने आँट गर्दैनन्। तिनीहरूमा ख्रीष्टविरोधीहरूको कुनै पनि दुष्ट कार्यहरू वा सार खुलासा गर्ने साहस कहिल्यै हुँदैन। भेलाहरूमा समेत, ख्रीष्टविरोधीहरूले अरूलाई बोल्न नदिई एकदुई घण्टा बोल्दा, तिनीहरूले चुइँक्‍क आवाज निकाल्ने आँट गर्दैनन्। यदि ख्रीष्टविरोधीहरूले टेबल ठट्टाएर मानिसहरूलाई खाउँलाझैँ हेरे भने, तिनीहरूले आवाज निस्किने गरी सास फेर्नेसमेत आँट गर्दैनन्। आफ्नो कामको दायराभित्र, सानो कद भएका, कायर मानवता भएका, र सत्यता पछ्याउन चाहने तर अझै समझशक्ति प्राप्त नगरेका मानिसहरू व्याकुल हुन्छन्, किनभने ख्रीष्टविरोधीहरूका दुष्ट कार्यहरू खुलासा गर्न र खुट्ट्याउन अघि सर्न सक्ने कुनै अगुवा वा कामदार हुँदैन। ख्रीष्टविरोधीहरूले मण्डलीमा मनमानी व्यवहार गर्दा, जानीजानी लापरवाही रूपमा काम गर्दा र मण्डली जीवनमा बाधा दिँदा, तिनीहरूले लाचार भएर हेरी मात्र रहन्छन्, किनभने तिनीहरूसँग प्रतिकार गर्ने कुनै उपाय नै हुँदैन। तर यसबीच, झूटा अगुवाहरूले कुनै वास्तविक काम गर्दैनन् र परमेश्‍वरका चुनिएका मानिसहरूको लागि वास्तविक समस्याहरू समाधान गर्दैनन्। दाजुभाइ-दिदीबहिनीहरू कठिनाइहरूमा पर्दा, झूटा अगुवाहरूले ख्रीष्टविरोधीहरूका दुष्ट कार्यहरू खुलासा र प्रतिबन्धित गर्न नसक्‍ने मात्र होइन, तिनीहरूले एउटा निष्पक्ष शब्दसमेत बोल्ने आँट गर्दैनन्। यदि तिनीहरूको विवेकले केही कुरा महसुस गर्‍यो र तिनीहरूलाई अलिकति घोच्‍यो भने पनि, र तिनीहरूले बन्द कोठामा परमेश्‍वरलाई प्रार्थना गर्दा केही आँसु खसाले पनि, भोलिपल्ट भेलाको समयमा, जब तिनीहरूले ख्रीष्टविरोधीहरूले परमेश्‍वरको घरको कामबारे गैरजिम्मेवार टिप्पणीहरू गरेको र स्वेच्छाचारी ढङ्गले आलोचना गरेको, र अप्रत्यक्ष रूपमा परमेश्‍वरलाई नै आलोचना गरेको र परमेश्‍वरबारे धारणाहरू फैलाएको देख्छन्, तब यो गलत छ भन्‍ने थाहा भएर पनि तिनीहरूले यसबारे केही गर्दैनन्। ख्रीष्टविरोधीहरूले भेटीहरू फजुलमा उडाएको देख्दा पनि तिनीहरूले यसलाई बेवास्ता गर्ने मनोवृत्ति अपनाउँछन्। तिनीहरूले ख्रीष्टविरोधीहरूलाई बिलकुलै खुलासा वा प्रतिबन्धित गर्दैनन्, तैपनि तिनीहरूले हृदयमा अलिकति पनि ग्लानि महसुस गर्दैनन्—यो अत्यन्तै गैरजिम्मेवार कार्य हो! आफ्नो शक्ति अत्यन्तै कमजोर छ भन्‍ने महसुस भए पनि, केही विवेकको बोध हुने जोकोहीले यो विषयमा सङ्गति गर्न र ख्रीष्टविरोधीहरूलाई कसरी निराकरण गर्ने भनेर छलफल गर्न केही कद र खुट्ट्याउने क्षमता भएका दाजुभाइ-दिदीबहिनीहरूसँग एक हुनुपर्छ। तर झूटा अगुवाहरूमा त्यस्तो दृढता र साहसको कमी हुन्छ, र तिनीहरूमा यस्तो जिम्मेवारीको बोध अझ कम हुन्छ। तिनीहरूले दाजुभाइ-दिदीबहिनीहरूलाई समेत यसो भन्छन्, “ख्रीष्टविरोधीहरू अत्यन्तै क्रूर हुन्छन्। यदि हामीले तिनीहरूलाई चिढ्यायौँ भने, तिनीहरूले हाम्रा बारेमा सरकारलाई रिपोर्ट गर्नेछन्, त्यसपछि हामी कसैले पनि परमेश्‍वरमा विश्‍वास गर्न सक्नेछैनौँ। ख्रीष्टविरोधीहरूलाई मण्डलीले भेलाहरू राख्ने ठाउँ थाहा हुन्छ, त्यसैले हामीले तिनीहरूलाई भड्काउनु हुँदैन।” यो पूर्ण रूपमा हतियारहरू फ्याँकेर ख्रीष्टविरोधीहरूसामु आत्मसमर्पण गर्ने, शैतानसँग सम्झौता गर्ने र त्यससित कृपा माग्‍ने कुरूप व्यवहार हो।

झूटा अगुवाहरूले आफूलाई रक्षा गर्नेबाहेक अगुवा र कामदारहरूले गर्नुपर्ने कुनै पनि काम गर्दैनन्, जस्तै तिनीहरूले परमेश्‍वरका चुनिएका मानिसहरूलाई रक्षा गर्ने र तिनीहरूलाई ख्रीष्टविरोधीहरूप्रति खुट्टयाउने क्षमता प्राप्त गर्न मद्दत गर्ने गर्दैनन्, र तिनीहरूले कुनै पनि जिम्मेवारी बिलकुलै पूरा गर्दैनन्, तैपनि तिनीहरू निरन्तर दाजुभाइ-दिदीबहिनीहरूले आफूलाई अगुवाका रूपमा निर्वाचित गरून् भन्‍ने चाहन्छन्। एउटा कार्यकाल पूरा गरेपछि, तिनीहरू अर्को कार्यकालका लागि पनि निर्वाचित हुन चाहन्छन्। के यो लाजमर्दो र असुधार्य कुरा होइन र? के त्यस्ता मानिसहरू अगुवा बन्‍न लायक हुन्छन्? (हुँदैनन्।) परमेश्‍वरको घरले तँलाई बगाल सुम्पन्छ, तर जब जङ्गली पशुहरू आउँछन्, तब नाजुक क्षणमा, तैँले आफूलाई मात्रै रक्षा गर्छस् र बगाललाई ती जङ्गली पशुहरूको हातमा सुम्पन्छस्। तैँले डरले खोलमा लुक्‍ने कछुवाले जस्तो व्यवहार गर्छस्, र लुक्नका लागि आश्रय, र सुरक्षित स्थल खोज्छस्। अनि परिणामस्वरूप, बगाललाई हानि हुन्छ—कति भेडाहरू टोकेर मारिन्छन्, र कति हराउँछन्। मानौँ, मण्डलीको काममा ख्रीष्टविरोधीहरूले निर्लज्जतापूर्वक बाधा दिइरहेको र परमेश्‍वरका चुनिएका मानिसहरूलाई बहकाइरहेको र नियन्त्रण गरिरहेको एउटा अगुवाले देख्यो रे, तैपनि उसले आफ्नो इज्जत, हैसियत, र रोजीरोटी रक्षा गर्न, र आफ्नो सुरक्षा सुनिश्‍चित गर्न यसलाई बेवास्ता गर्ने मनोवृत्ति अपनाउँछ। परिणामस्वरूप, परमेश्‍वरका चुनिएका धेरैजसो मानिसहरू बहकाउमा पर्छन्, लाचार महसुस गर्छन्, र नकारात्मक र कमजोर बन्छन्; कति त ख्रीष्टविरोधीहरूले आफ्‍नो पकडमा पर्छन्, र कति जना आफ्नो कर्तव्य पूरा गर्न अनिच्छुक हुन्छन्। तैपनि ख्रीष्टविरोधीहरूले सिर्जना गरेका बाधाहरू देख्दा, यस्तो अगुवाले केही महसुस गर्दैन; उसको विवेकले घोच्दैन। के यस्तो अगुवा वा कामदारमा कुनै मानवता हुन्छ? आत्मसंरक्षण गर्ने आफ्नो उद्देश्य हासिल गर्नका लागि, तिनीहरूले कुनै हिचकिचाहटविना परमेश्‍वरका चुनिएका मानिसहरूलाई ख्रीष्टविरोधीहरूको हातमा सुम्पिदिन्छन् र तिनीहरूलाई बहकाउन, गम्भीर रूपमा हानि गर्न, र क्षतविक्षत पार्न ती ख्रीष्टविरोधीहरूलाई अनुमति दिन्छन्। यो कस्तो अगुवा हो? (झूटो अगुवा।) के यो शैतानको मतियार होइन र? ऊ वास्तवमा कुन पक्षको हो? उसलाई झूटो अगुवाको रूपमा चित्रण गरिए पनि, यो समस्याको सार झूटो अगुवा बन्‍नुको सारभन्दा पनि गम्भीर हुन सक्छ। यो कार्य त्यसरी नै दाजुभाइ-दिदीबहिनीहरूलाई विश्वासघात गर्ने प्रकृतिको हुन्छ, जसरी पक्राउ परेर यातना भोगेपछि मानिसहरू यहूदा बन्छन् र तिनीहरूले दाजुभाइ-दिदीबहिनीहरूलाई गम्भीर रूपमा हानि गर्न ठूलो रातो अजिङ्गरको हातमा सुम्पिदिन्छन्। त्यसैले, परमेश्‍वरका चुनिएका मानिसहरूलाई ख्रीष्टविरोधीहरूका हातमा सुम्पने झूटो अगुवाको प्रकृति कस्तो हुन्छ? के त्यस्ता झूटा अगुवाहरू अत्यन्तै तुच्छ हुँदैनन् र? ख्रीष्टविरोधीहरूका तुलनामा, यी झूटा अगुवाहरूसँग बाहिरी रूपमा सत्यताको प्रतिरोध गर्ने अभिप्राय नभएजस्तो देखिन्छ। यस्तो देखिन्छ कि तिनीहरूले केही सत्यता सङ्गति गर्न सक्छन्, तिनीहरूमा केही बुझ्ने क्षमता हुन्छ, र तिनीहरूले थोरथोरै सत्यता अभ्यास गर्न सक्छन्, र तिनीहरूमध्ये कतिले कष्ट सहन र मूल्य चुकाउनसमेत सक्छन्। तैपनि, जब परमेश्‍वरको घरले तिनीहरूलाई परमेश्‍वरको बगाल सुम्पन्छ, र जब दुष्ट मानिसहरू र पिशाचहरू देखा पर्छन्, तब तिनीहरूले परमेश्‍वरका चुनिएका मानिसहरूलाई रक्षा गर्न आफ्नो ज्यानको बाजी राखेर आफूले गर्न सक्ने सबथोक गर्दैनन्। बरु, तिनीहरूले आफूलाई रक्षा गर्नका लागि सकेजति सबै गर्छन्, र आफ्नै सुरक्षा र स्वार्थहरू सुरक्षित गर्न दाजुभाइ-दिदीबहिनीहरूलाई सुरक्षा ढालका रूपमा प्रयोग गर्छन्। यी मानिसहरू कति घृणास्पद र स्वार्थी हुन्छन्! झट्ट हेर्दा त तिनीहरूको मानवतामा कुनै ठूला समस्याहरू नभएजस्तो देखिन्छ। तिनीहरूमा मानिसहरूप्रति प्रेम हुन्छ, तिनीहरूले अरूलाई सहयोग गर्न सक्छन्, र तिनीहरू मूल्य चुकाउन तयार हुन्छन् र तिनीहरूले कर्तव्य निर्वाह गर्दा कुनै पनि कष्ट सहन सक्छन्। तर, जब ख्रीष्टविरोधीहरू देखा पर्छन्, तब तिनीहरूले अनपेक्षित र बुझ्नै नसकिने कामकुरा गर्छन्: ख्रीष्टविरोधीहरूले परमेश्‍वरका चुनिएका मानिसहरूलाई जति बहकाए पनि वा मण्डली जीवनमा जति बाधा दिए पनि, तिनीहरूले केही गर्दैनन्, र ख्रीष्टविरोधीहरूले जति धेरै मानिसहरूलाई आक्रमण, बहिष्कार, वा हानि गरे पनि तिनीहरूले त्यो कुरालाई बेवास्ता गर्छन्। त्यसो गरेर, यी अगुवाहरूले परमेश्‍वरका चुनिएका मानिसहरूलाई पूर्ण रूपमा ख्रीष्टविरोधीहरूको नियन्त्रणमा सुम्पिरहेका हुन्छन्, जसले गर्दा ख्रीष्टविरोधीहरूले तिनीहरूलाई स्वेच्छाचारी रूपले बहकाउन र गम्भीर रूपले हानि गर्न सक्छन्, जबकि यी अगुवाहरूले आफै कुनै काम गर्दै गर्दैनन्। जब ख्रीष्टविरोधीहरूलाई सफा गरिन्छ र समस्या समाधान हुन्छ, तब यी अगुवाहरू आफ्नो आत्मज्ञानबारे, तिनीहरू कति कमजोर, कायर, भयभीत, स्वार्थी, र छली थिए भन्‍नेबारे, र तिनीहरू बफादार भएनन्, तिनीहरूले परमेश्‍वरका चुनिएका मानिसहरूको राम्ररी रक्षा गरेनन्, अनि परमेश्‍वर र दाजुभाइ-दिदीबहिनीहरूलाई निराश तुल्याए भन्‍नेबारे सङ्गति गर्न बाहिर आउँछन्। तिनीहरू अत्यन्तै पछुताइरहेका देखिन्छन्; तिनीहरू आफूलाई परिवर्तन गरेर पश्‍चात्ताप गर्न सक्‍ने अवस्थामा पुगेजस्ता देखिन्छन्। तर, जब ख्रीष्टविरोधीहरू फेरि देखा पर्छन्, तब तिनीहरूले पहिलेजस्तै दाजुभाइ-दिदीबहिनीहरूलाई ख्रीष्टविरोधीहरूतर्फ धकेल्छन्, र आफू लुक्नका लागि सुरक्षित ठाउँ खोज्छन्। तिनीहरू आफै ख्रीष्टविरोधीहरूको बहकाउ वा हानिमा परेका हुँदैनन्, तर तिनीहरू आफ्नो जिम्मेवारीबाट पूरै विमुख भएका हुन्छन् र तिनीहरूले परमेश्‍वरको आज्ञाप्रति धोका दिएका हुन्छन्, र यसरी आफ्नो कर्तव्यप्रतिको तिनीहरूको मनोवृत्ति, परमेश्‍वरका चुनिएका मानिसहरूप्रतिको तिनीहरूको मनोवृत्ति, र तिनीहरूको असली रूप पूर्ण रूपमा खुलासा हुन्छ। हरेक पटक ख्रीष्टविरोधीहरू देखा पर्दा, तिनीहरूले परमेश्‍वरको पक्षमा खडा भएर ख्रीष्टविरोधीहरूसँग अन्त्यसम्मै लड्न रोज्दैनन्, र तिनीहरूले आफ्नो विवेकमा शान्ति महसुस गर्न सकियोस् भनेर परमेश्‍वरका चुनिएका मानिसहरूको रक्षार्थ भन्‍नुपर्ने कुरा भन्‍ने वा गर्नुपर्ने काम गर्ने अलिकति पनि गर्दैनन्, र तिनीहरूले परमेश्‍वरका अभिप्रायहरू सन्तुष्ट पार्न अगुवाहरूको जिम्मेवारी त झनै पूरा गर्दैनन्। झूटा अगुवाहरूका यी सबै छनौट र कार्यहरूको उद्देश्य पूर्ण रूपमा तिनीहरूको आफ्नै हैसियतलाई हानि हुनबाट जोगाउने हुन्छ। तिनीहरूले परमेश्‍वरका चुनिएका मानिसहरूको जीवन वा मृत्युबारे वास्ता गर्दैनन्। तिनीहरूका लागि त तिनीहरूको आफ्नै प्रतिष्ठा, हित, र हैसियतमा हानि भएन भने सबै कुरा ठीकै हुन्छ। ख्रीष्टविरोधीहरूलाई कसले खुलासा गर्छ, ख्रीष्टविरोधीहरूलाई कसले निष्कासित गर्छ, ख्रीष्टविरोधीहरूलाई कसरी निराकरण गरिनुपर्छ—यस्तो लाग्छ यी कुराहरूसँग तिनीहरूको कुनै सम्बन्ध नै छैन; तिनीहरूले न त वास्ता गर्छन् न हस्तक्षेप नै गर्छन्। ख्रीष्टविरोधीहरूले मण्डली जीवनमा बाधा दिँदा, परमेश्‍वरका चुनिएका मानिसहरूलाई हानि गर्दा, र सत्यता पछ्याउनेहरूलाई फसाउँदा र कष्ट दिँदा, तिनीहरूले यसलाई बेवास्ता गर्छन्। यी कुराहरूबारे तिनीहरूलाई कुनै मतलब हुँदैन; तिनीहरूको हैसियतमा खतरा पुगेको छैन भने, तिनीहरूका लागि सबै कुरा ठीकै हुन्छ। यस्ता मानिसहरूबारे तिमीहरूलाई के लाग्छ? सामान्यतया, तिनीहरूको मानवता खराब देखिँदैन, र तिनीहरूले केही काम गर्न सक्छन् जस्तो देखिन्छ। जब तिनीहरूले काटछाँट सामना गर्छन्, तब तिनीहरूले आफूलाई चिन्‍न सक्छन् र तिनीहरूलाई हृदयमा अलिक पछुतो हुन्छ जस्तो देखिन्छ। तर, जब तिनीहरूले मण्डलीमा बाधा दिने ख्रीष्टविरोधीहरू सामना गर्छन्, तब तिनीहरूले पूर्ण रूपमा आफ्नो समझ गुमाउँछन्, तिनीहरूसँग कुनै इन्साफको बोध हुँदैन, र तिनीहरूमा ख्रीष्टविरोधीहरूसँग लड्ने साहससमेत हुँदैन। दियाबलसहरू र शैतानहरू देख्दा, तिनीहरूले सम्झौता गर्छन्; जब तिनीहरूले दुष्ट मानिसहरूले बाधाहरू ल्याइरहेको देख्छन्, तब तिनीहरू ती मानिसहरूबाट टाढै बस्छन्। दुष्ट मानिसहरू र ख्रीष्टविरोधीहरूप्रतिको तिनीहरूको मनोवृत्तिका आधारमा हेर्दा, तिनीहरूले ठ्याक्कै कुन मार्ग पछ्याइरहेका छन्? के यसले तिनीहरूको समस्या स्पष्ट रूपमा देखाउँदैन र? (देखाउँछ।) यस्तो व्यक्ति बाहिरी रूपमा ख्रीष्टविरोधीजस्तो नदेखिएला, तर दुष्ट मानिसहरू र ख्रीष्टविरोधीहरूका कार्य र व्यवहारहरूप्रति तिनीहरूले देखाउने मनोवृत्ति ठ्याक्‍कै ख्रीष्टविरोधीहरूको स्वभाव हो, र यसको प्रकृति भयानक हुन्छ। यो भन्‍न सकिन्छ कि यो आफ्नो जिम्मेवारी त्याग्‍ने र परमेश्‍वरका चुनिएका मानिसहरूलाई विश्वासघात गर्ने प्रकृति हो। के यो प्रकृति अत्यन्तै गम्भीर हुँदैन र? के तिनीहरूले मण्डलीको काम र परमेश्‍वरको आज्ञाप्रति कुनै बफादारी देखाउँछन्? के तिनीहरूसँग जिम्मेवारीको मनोवृत्तिको कुनै सङ्केत हुन्छ? तिनीहरूलाई जहिलेसुकै कुनै आज्ञा वा काम सुम्पिए पनि, तिनीहरूको सिद्धान्त भनेको मानिसहरूलाई चिढ्याउनबाट जोगिनु र आफूलाई रक्षा गर्नु हो। यो आफूलाई आचरणमा ढाल्ने तिनीहरूको सर्वोच्च मानक र कामकुरा गर्ने तिनीहरूको सिद्धान्त हो, र यो कहिल्यै परिवर्तन हुनेछैन। त्यस्ता मानिसहरूले मुक्ति पाउन सक्छन् कि सक्दैनन् भन्‍ने प्रश्‍नलाई अहिलेका लागि थाती राखौँ—ख्रीष्टविरोधीहरूलाई निराकरण गर्ने कामको हिसाबमा मात्रै हेर्दा, के यी झूटा अगुवाहरू परमेश्‍वरको आज्ञा स्विकार्न लायक हुन्छन्? के तिनीहरू अगुवा र कामदारहरू बन्‍न लायक हुन्छन्? (हुँदैनन्।) यी मानिसहरू अगुवा र कामदारहरू बन्‍न लायक हुँदैनन्। किनभने तिनीहरूमा विवेक र समझको कमी हुन्छ, र तिनीहरू मण्डली अगुवाइको काम लिन लायक हुँदैनन्; तिनीहरूले परमेश्‍वरका चुनिएका मानिसहरूलाई हानि गर्नबाट ख्रीष्टविरोधीहरूलाई सक्दो हदसम्‍म रोक्दैनन्, र तिनीहरूले परमेश्‍वरका चुनिएका मानिसहरूको रक्षार्थ यो जिम्मेवारी पूरा गर्न वा यो काम राम्ररी गर्न पनि सक्दो प्रयास गर्दैनन्—यो होइन कि तिनीहरूको क्षमता कमजोर हुन्छ र तिनीहरूले यो काम गर्न सक्दैनन्, बरु कुरा के हो भने, तिनीहरूले यो काम गर्दै गर्दैनन्। त्यसकारण, यो दृष्टिकोणबाट हेर्दा, अरूलाई चिढ्याउँछु भन्‍ने डर मान्‍ने मानिसहरू अगुवा र कामदार बन्‍न पूर्ण रूपमा अयोग्य हुन्छन्। के यस्ता अगुवा र कामदारहरू धेरै छैनन् र? (छन्।) जब केही पनि भएको हुँदैन, तब तिनीहरू अरू कोहीभन्दा उत्साहित भएर दौडधूप गर्छन्; तिनीहरू यति व्यस्त हुन्छन् कि तिनीहरूले कपाल कोर्न वा मुख धुनसमेत भ्याउँदैनन्, र तिनीहरू अत्यन्तै आत्मिक स्तरमा पुगेजस्ता देखिन्छन्। तर ख्रीष्टविरोधीहरू देखा पर्दा, तिनीहरू गायब हुन्छन्; तिनीहरूले उम्कनका लागि यावत् किसिमका बहानाहरू भेट्टाउँछन्, र ख्रीष्टविरोधीहरूलाई निराकरण गर्दै गर्दैनन्। यो व्यवहारको प्रकृति के हो? यो आफ्‍नो कर्तव्य निर्वाह गर्ने क्रममा बफादारीको कमी हुनु र भरोसाहीन हुनु हो। महत्त्वपूर्ण समयमा, तिनीहरू परमेश्‍वरलाई समेत धोका दिएर शैतानको पक्षमा खडा हुन सक्छन्, र दुष्ट मानिसहरू र ख्रीष्टविरोधीहरूले मण्डलीको काममा बाधा र हानि गर्दा आँखा चिम्लिन्छन्। तिनीहरू त गार्ड कुकुर जति पनि उपयोगी हुँदैनन्। यो एक किसिमको झूटो अगुवा हो।

आ. ख्रीष्टविरोधीहरूलाई खुट्ट्याउन नसक्‍नु

अर्को प्रकारको झूटो अगुवा पनि हुन्छ: जब ख्रीष्टविरोधीहरू देखा पर्छन्, तब तिनीहरूले तिनीहरूमा कस्तो स्वभाव र सार छ, तिनीहरूले के कुरा प्रकट गर्छन् र खुलाउँछन्, तिनीहरूले दाजुभाइ-दिदीबहिनीहरूलाई कस्तो प्रकारका बाधाहरू दिन्छन्, कुन-कुन अभिव्यक्ति, विचार, दृष्टिकोण, र व्यवहारहरूले दाजुभाइ-दिदीबहिनीहरूलाई बहकाउन र बाधा दिन सक्छन्, मानिसहरूलाई नियन्त्रण गर्न ख्रीष्टविरोधीहरूले प्रयोग गर्ने विधिहरू के-के हुन्, र कुन परिस्थितिमा ख्रीष्टविरोधीहरूले दाजुभाइ-दिदीबहिनीहरूलाई बहकाउन, नियन्त्रण गर्न, र गम्भीर रूपमा हानि गर्न सक्छन् भन्‍नेजस्ता आदि इत्यादि कुराहरू खुट्ट्याउन सक्दैनन्—यी सबै झूटा अगुवाहरूले खुट्ट्याउन नसक्‍ने सवालहरू हुन्। ख्रीष्टविरोधीहरूले दाजुभाइ-दिदीबहिनीहरूलाई बहकाउँछन्; तिनीहरू र बहकाउमा परेका दाजुभाइ-दिदीबहिनीहरू आफ्नै भेलाहरू आयोजना गर्न र स्वतन्त्र राज्यहरू स्थापना गर्न मण्डलीबाट छुट्टिन्छन्। तिनीहरूले परमेश्‍वरको घरको अगुवाइ स्विकार्दैनन्, परमेश्‍वरको घरका कार्य बन्दोबस्तहरू स्विकार्दैनन्, र तिनीहरू परमेश्‍वरको घरका कुनै पनि बन्दोबस्त वा निर्देशनहरूमा समर्पित हुँदैनन्, मानिसहरूप्रतिका परमेश्‍वरका कुनै पनि मागहरूमा त झनै समर्पित हुँदैनन्। तर परमेश्‍वरका चुनिएका मानिसहरूलाई बहकाउन ख्रीष्टविरोधीहरूले गर्ने त्यस्ता सबै कार्यहरूलाई झूटा अगुवाहरूले समस्याका रूपमा लिँदैनन्। तिनीहरूले यी परिस्थितिहरूमा के गलत छ भन्‍ने कुरा देख्‍न सक्दैनन्, ख्रीष्टविरोधीहरूका शब्द, कार्य, विचार, र दृष्टिकोणहरूले मानिसहरूलाई कसरी बाधा दिन्छन्, बहकाउँछन्, र हानि गर्छन् भन्‍ने कुरा त झनै देख्न सक्दैनन्। तिनीहरूले यी नकारात्मक प्रभावहरू देख्‍न सक्दैनन् र तिनलाई खुट्ट्याउन जान्दैनन्। कति साधारण दाजुभाइ-दिदीबहिनीहरूले त धेरै कुरा देखेका र सुनेका हुनाले, तिनीहरूमा अलिकति खुट्ट्याउने क्षमता, भेउ, र चेतना हुन सक्छ, तर झूटा अगुवाहरूले यी कुराहरू छर्लङ्गै देख्‍न सक्दैनन्। मानिसहरूलाई बहकाउन र पर्दापछाडि गुटबन्दी गर्न फलानाले निश्‍चित कुराहरू गरिरहेको छ भनेर कसैले औँल्याउँदा पनि, झूटा अगुवाहरूले यसो भन्दै बाधा दिन्छन्, “हामीले यी अभिव्यक्तिहरू फैलाउनु हुँदैन। बाधाहरू सिर्जना नगर। तिनीहरूको राम्रो सम्बन्ध छ—तिनीहरूले सँगै सङ्गति गर्नुमा के गलत छ र? हामीले मानिसहरूलाई स्वतन्त्रता दिनुपर्छ!” तिनीहरूले अझै पनि यो कुरा छर्लङ्ग देख्‍न सक्दैनन्। यदि तिनीहरूले कामकुरा छर्लङ्ग देख्‍न सक्दैनन् भने, तिनीहरूले सत्यता बुझेका र केही समझशक्ति भएका दाजुभाइ-दिदीबहिनीहरूसँग अवलोकन र खोजी, अनि सङ्गति गर्न सक्नेथिए। तर, झूटा अगुवाहरू निकै आत्मधर्मी हुन्छन्। दाजुभाइ-दिदीबहिनीहरूले तिनीहरूलाई स्मरण गराउँदा, तिनीहरूले यो कुरा स्विकार्दैनन्, बरु यस्तो सोच्छन्, “तिमी अगुवा कि म? मलाई अगुवाको रूपमा छनौट गरिएको हुनाले, मैले साधारण व्यक्तिले भन्दा राम्ररी सत्यता बुझेको हुनुपर्छ। नत्रभने, किन अरू कसैको सट्टा मलाई नै छनौट गरियो त? यसले म तिमीहरूभन्दा राम्रो छु भन्‍ने प्रमाणित गर्छ। म तिमीहरूभन्दा जेठो भए पनि वा जवान भए पनि, मेरो क्षमता पक्‍कै तिमीहरूको भन्दा राम्रो छ। जब कुनै ख्रीष्टविरोधी देखा पर्छ, तब उसलाई पहिचान गर्ने पहिलो व्यक्ति मै हुनुपर्छ। यदि तिमीहरूले सुरुमा तिनीहरूलाई पहिचान गर्यौ भने, म तिमीहरूले गरेको मूल्याङ्कनसँग सहमत हुनेछैनँ। मैले तिनीहरूलाई पहिचान गरेपछि मात्र हामी कुनै पनि काम गर्नेछौँ!” परिणामस्वरूप, ख्रीष्टविरोधीले दाजुभाइ-दिदीबहिनीहरूमाझ धेरै विधर्म र भ्रमहरू फैलाउँछ, परमेश्‍वरको घरका कार्य बन्दोबस्तहरूको खुलेआम प्रतिरोध गर्छ, र मण्डली, परमेश्‍वरको घर, र माथिका कार्य बन्दोबस्तहरूविरुद्ध खुलेआम होहल्ला र विरोध गर्छ। त्यो ख्रीष्टविरोधीले खुला रूपमा दाजुभाइ-दिदीबहिनीहरूलाई आफ्नो पक्षमा ल्याएर विशेष भेलाहरूमा सहभागी गराउनेसमेत गर्छ, जहाँ सहभागीहरूले ख्रीष्टविरोधी आफैले प्रचार गरेको कुरा मात्र सुन्छन् र उसको अगुवाइ मात्र स्विकार्छन्। मण्डलीका सबैभन्दा कमजोर क्षमता भएका मानिसहरूले पनि यो व्यक्ति ख्रीष्टविरोधी हो भनेर देख्‍न सक्छन्। यस्तो अवस्थामा मात्रै झूटा अगुवाहरूले यो कुरा स्विकार्छन्: “अहो, ऊ त ख्रीष्टविरोधी पो रहेछ! मैले कसरी भर्खरै मात्रै यो कुरा महसुस गरेँ? होइन, मैले पहिले नै यो कुरा महसुस गरेको थिएँ, तर दाजुभाइ-दिदीबहिनीहरूको कद सानो छ र तिनीहरूमा समझशक्तिको कमी छ भन्‍ने डरले केही पनि भनेको थिइनँ।” तिनीहरूले आफ्ना लागि शानदार झूटसमेत बनाउँछन्। तिनीहरू आफै चेतनाशून्य, मूर्ख र कमजोर क्षमताका भएकाले, र ख्रीष्टविरोधीलाई खुट्ट्याउन असक्षम भएकाले तिनीहरूले दाजुभाइ-दिदीबहिनीहरूलाई तिनीहरूबाट धेरै हानि भोग्न दिएका हुन् भन्‍ने कुरा प्रस्टै छ। तिनीहरूले दोषी महसुस गर्नुको सट्टा, दाजुभाइ-दिदीबहिनीहरूलाई व्यर्थका कुराहरू बोलेको, आधारहीन अफवाहहरू फैलाएको, मानिसहरूलाई गलत रूपमा बुझेको, आदि इत्यादि भनेर दोष दिन्छन्। यो कस्तो अगुवा हो? के तिनीहरू पूर्ण रूपमा अलमल्ल छैनन् र? त्यस्तो अगुवा मण्डलीको कामको जिम्मेवारी लिन आधारभूत रूपमा असमर्थ हुन्छ। सतही रूपमा त तिनीहरूले प्रायजसो परमेश्‍वरका वचनहरू खान्छन्-पिउँछन्, प्रार्थना गर्छन्, भेलाहरूमा सहभागिता जनाउँछन्, प्रवचनहरू सुन्छन्, आत्मिक टिपोटहरू लेख्छन्, र गवाही लेखहरू लेख्छन्, जसले गर्दा तिनीहरूले धेरै मेहनत लगाएका छन् जस्तो देखिन्छ, तर समस्याहरू देखा पर्दा, तिनीहरूले तिनलाई समाधान गर्न सक्दैनन्, परमेश्‍वरका वचनहरूअनुसार सत्यता खोजी गर्न सक्दैनन्, र अवश्य नै परमेश्‍वरका वचनहरूका आधारमा ख्रीष्टविरोधीहरूलाई खुट्ट्याउन पनि सक्दैनन्। झूटा अगुवाहरूले सामान्यतया एक-दुई घण्टा प्रचार गर्न सक्छन्, र परमेश्‍वरका वचनहरू र आफ्नै अनुभवहरू सङ्गति गर्दा तिनीहरूले अनवरत रूपमा फतफताइरहन सक्छन्, तर जब ख्रीष्टविरोधीहरूले विधर्म र भ्रमहरू फैलाउँछन्, दाजुभाइ-दिदीबहिनीहरूलाई बहकाउँछन् र मण्डलीको काममा बाधा दिन्छन्, तब तिनीहरूले भन्‍ने कुरा केही पनि हुँदैन र तिनीहरूले फिटिक्‍कै काम गर्दैनन्। तिनीहरूले कुनै पनि निवारक उपायहरू लागू गर्न वा दाजुभाइ-दिदीबहिनीहरूलाई ख्रीष्टविरोधीहरूका विधर्म र भ्रमहरू खुट्ट्याउन अगुवाइ गर्न नसक्‍ने मात्र होइन, तिनीहरूले त ख्रीष्टविरोधीहरूले ल्याएका बाधा र व्यवधानहरू देख्दा पनि तिनलाई खुलासा वा चिरफार गर्दैनन्, न त तिनीहरूले ख्रीष्टविरोधीहरूलाई काटछाँट नै गर्छन्; तिनीहरूले कुनै पनि काम गर्दै गर्दैनन्। त्यस्ता मानिसहरूको समस्या के हो? (तिनीहरूको क्षमता अत्यन्तै कमजोर हुन्छ।) आफ्नो कमजोर क्षमताका बाबजुद तिनीहरूले अझै आफू आत्मिक मानिस, असल अगुवा, र सत्यता पछ्याउने र परमेश्‍वरका वचनहरूलाई प्रेम गर्ने मान्छे भएको घमन्ड गर्छन्, र तिनीहरूले लाजमर्दो रूपमा आफूले अगुवा र कामदारका जिम्मेवारीहरू पूरा गर्न पारिवारिक र दैहिक सुखहरू त्यागेको दाबी पनि गर्छन्। वास्तवमा, तिनीहरू पक्‍का झूटा अगुवा हुन् जो गैरजिम्मेवार, विवेक र समझरहित, र धेरै हदसम्‍म चेतनाशून्य र मूर्ख छन्—तिनीहरू पक्‍का ढोँगी फरिसी हुन्। तिनीहरूलाई धर्मसिद्धान्तहरू कसरी प्रचार गर्ने र नाराहरू कसरी फलाक्‍ने भन्‍ने मात्रै थाहा हुन्छ। जब मानिसहरूले तिनीहरूलाई प्रश्‍नहरू सोध्छन्, तब तिनीहरूलाई बहकाउन तिनीहरूले अनवरत शास्त्रहरू प्रस्तुत गर्न सक्छन्, तर वास्तवमा तिनीहरूले सत्यता सिद्धान्तहरू स्पष्ट रूपमा व्याख्या गर्न सक्दै सक्दैनन्। तैपनि, तिनीहरूले आफूमा बुझ्ने क्षमता र सत्यताको बुझाइ भएको ठान्छन्। तिनीहरूलाई हृदयमा स्पष्ट थाहा हुन्छ कि मानिसहरूले तिनीहरूबाट समस्याका समाधानहरू खोज्दा तिनीहरूले सत्यताअनुरूपका उत्तरहरू प्रदान गर्न सक्दैनन्, तैपनि तिनीहरूले अझै आफू असल अगुवा र आत्मिक मानिस भएको नाटक गर्छन्। के यो अलि निर्लज्‍ज कुरा होइन र? (हो।) धेरैजसो झूटा अगुवाहरूमा एउटा साझा विशेषता र एउटा साझा समस्या हुन्छ: निर्लज्‍ज हुनु। तिनीहरू अगुवाको हैसियत र पद हुनु र आत्मिक शास्त्रहरूबारे कुरा गर्न सक्नुले तिनीहरूलाई आत्मिक व्यक्ति तुल्याउँछ भन्‍ने सोच्छन्। तिनीहरूले परमेश्‍वरका वचनहरू खानेपिउने, प्रवचनहरू सुन्‍ने, र परमेश्‍वरको घरका भिडियोहरू हेर्ने कार्यमा अरूले भन्दा बढी समय बिताउँछन्, र परमेश्‍वरका वचनहरूबारे अरूसँग अझै धेरै सङ्गति गर्छन्, त्यसकारण तिनीहरू आफूले अगुवा र कामदारहरूको काम गर्न र अगुवा र कामदारहरूका जिम्मेवारीहरू पूरा गर्न सक्ने विश्‍वास गर्छन्। तर तथ्य के हो भने, जब ख्रीष्टविरोधीहरूले परमेश्‍वरका चुनिएका मानिसहरूलाई निर्लज्जतापूर्वक बहकाउने र बाधा दिने मुख्य समस्या उत्पन्न हुन्छ, तब तिनीहरूले हेरी मात्र रहन्छन्, केही गर्न सक्दैनन्, र ख्रीष्टविरोधीहरूसँग जोडेर हेर्न र तिनीहरूलाई चिरफार गर्नका लागि परमेश्‍वरका वचनहरूका कुन-कुन भागहरू प्रयोग गर्ने, ताकि दाजुभाइ-दिदीबहिनीहरूले समझशक्ति प्राप्त गरून्, ख्रीष्टविरोधीहरूलाई हृदयदेखि इन्कारून्, र तिनीहरूको बहकाउ र नियन्त्रणमा नपरून् भन्‍नेबारे तिनीहरूलाई थाहै हुँदैन। कहिलेकाहीँ तिनीहरू भित्री रूपमा अलिक अत्तालिन्छन्, तैपनि अझै आफूले परमेश्‍वरमा धेरै वर्षदेखि विश्‍वास गरेको छु र धेरै प्रवचन सुनेको छु, आफूले साधारण व्यक्तिले भन्दा राम्ररी सत्यता बुझेको छु र धाराप्रवाह रूपमा बोल्न सक्छु भन्‍ने सोच्छन्। तिनीहरूले प्रायजसो यसो भनेर घमण्ड गर्छन्: “म आत्मिक छु। म प्रचार गर्न सक्छु। मैले ख्रीष्टविरोधीहरूले परमेश्‍वरका चुनिएका मानिसहरूलाई बहकाउने र बाधा दिने समस्या समाधान गर्न नसक्‍ने भए पनि, र मैले परमेश्‍वरका वचनहरूलाई ख्रीष्टविरोधीहरूसँग जोडेर तिनीहरूलाई खुट्ट्याउन नसक्‍ने भए पनि, मैले गर्नुपर्ने काम गरेको छु र भन्‍नुपर्ने कुरा भनेको छु। दाजुभाइ-दिदीबहिनीहरूले बुझ्न सक्छन् भने भइहाल्यो नि!” जहाँसम्‍म अन्तिम परिणाम के हुनेछ, परमेश्‍वरका चुनिएका मानिसहरूलाई रक्षा गरिएको छ कि छैन भन्‍ने कुरा छ, यस कुरामा तिनीहरू हृदयमा प्रस्ट हुँदैनन्। तिनीहरूले आफूलाई चलाख पनि ठान्छन् र समस्याहरू समाधान गर्ने बहाना गर्छन्, तर अन्त्यमा तिनीहरूले समस्याहरू समाधान नै नगरी धेरै शब्द र धर्मसिद्धान्तहरू मात्र बोल्छन्। तिनीहरूले ख्रीष्टविरोधीहरूलाई खुलासा र चिरफार गर्नका लागि सत्यता सङ्गति गर्न सक्दैनन्। बरु, तिनीहरूले आफूलाई सही साबित गर्न र रक्षा गर्न केवल शब्द र धर्मसिद्धान्तहरू फलाक्छन्, एकदुई घण्टासम्म बोलेको बोल्यै गर्छन् र मानिसहरूलाई पूर्ण रूपमा अन्योल बनाउँछन्, र तिनीहरूले सुरुमा बुझेका कुराहरूसमेत अस्पष्ट पारिदिन्छन्। तिनीहरू दाजुभाइ-दिदीबहिनीहरूलाई ख्रीष्टविरोधीहरूको बहकाउबाट जोगाउन असफल हुन्छन्, र तिनीहरूले तिनीहरूलाई ख्रीष्टविरोधीहरूलाई खुट्ट्याउन र हृदयबाट इन्कार्न सक्षम तुल्याउन पनि सक्दैनन्—तिनीहरूले दाजुभाइ-दिदीबहिनीहरूलाई रक्षा गर्ने परिणाम कहिल्यै हासिल गर्दैनन्। तिनीहरूले यस्तो परिणाम देख्‍न सके पनि आफूलाई अझै अगुवा नै मान्छन् र अरूसँग सत्यता खोजी गर्न आफूलाई नम्र तुल्याउने, वा समाधानहरू खोजी गर्न समस्याबारे माथि रिपोर्ट गर्ने काम गर्दैनन्। के त्यस्ता मानिसहरू दुर्जन होइनन् र? तँ केही पनि होइनस्, तैपनि तैँले नाटक गर्छस्। तैँले केका लागि नाटक गरिरहेको छस्? तँ अगुवा हुन सक्दैनस्, त्यसकारण तैँले पद छोड्नुपर्छ, र अरू कतै गएर नाटक गर्नुपर्छ। तैँले परमेश्‍वरका चुनिएका मानिसहरूलाई हानि गर्नु हुँदै हुँदैन! तैँले नाटक गरिरहेको बेला, ख्रीष्टविरोधीहरूले मानिसहरूलाई बाधा दिने र नियन्त्रण गर्ने धेरै दुष्ट कामकुरा गर्ने अवसर छोप्छन्, र यसरी धेरैलाई बहकाउँछन् र हानि गर्छन्! यसको जिम्मेवारी कसले लिनेछ? जिम्मेवार को हो भन्‍ने कुरा परमेश्‍वरको घरले पत्ता लगाउनेछ!

कति अगुवा र कामदारहरूले ख्रीष्टविरोधी घटनाहरू सम्हाल्दा कुनै वास्तविक काम गर्दैनन्, र ख्रीष्टविरोधीहरूलाई खुट्ट्याउन पनि सक्दैनन्। ख्रीष्टविरोधीहरूले दाजुभाइ-दिदीबहिनीहरूलाई बहकाएको र नियन्त्रण गरेको अवधिमा, तिनीहरूले कहिल्यै पनि ख्रीष्टविरोधीहरूका दुष्ट कार्यहरू र सारलाई साँचो रूपमा खुलासा गर्दैनन्, न त तिनीहरूले तिनलाई स्पष्ट रूपमा व्याख्या नै गर्न सक्छन्। पछि, समझशक्ति भएका परमेश्‍वरका चुनिएका केही मानिसहरूले ख्रीष्टविरोधीहरूलाई खुलासा र निष्कासन गर्छन्, र यी झूटा अगुवाहरूले यो तिनीहरूको आफ्नै उपलब्धि हो भन्‍ने सोच्छन्। ख्रीष्टविरोधीहरूलाई निष्कासित गरिएपछि, तिनीहरूले सारांश बनाउँछन् र केही धर्मसिद्धान्त ओकल्छन्: “हेर्नुहोस् त, जब ख्रीष्टविरोधीहरूले बोल्छन् र व्यवहार गर्छन्, तब मण्डली जीवन असामान्य बन्छ, मानिसहरूलाई बाधा हुन्छ, र तिनीहरूले आफ्नो जीवनमा घाटा भोग्छन्। ख्रीष्टविरोधीहरूको हानिबाट जोगिनका लागि, हामीले ख्रीष्टविरोधीहरूको व्यवहार, बोली, मानवता, सार, आदि इत्यादि कुरा खुट्ट्याउनैपर्छ—हामीले यी सबै कुरा बुझ्नुपर्छ। परमेश्‍वरले मण्डलीमा ख्रीष्टविरोधीहरूलाई देखा पर्न दिनुहुन्छ, र तिनीहरूलाई कामकुरा गर्न र आफ्नै कुरूपता खुलासा गर्न दिनुहुन्छ, र यसरी ख्रीष्टविरोधीहरूलाई प्रकट गरिदिनुहुन्छ, ताकि हामीले आफूलाई सत्यताले सुसज्जित गर्न, समझशक्ति बढाउन, र हाम्रो कद सक्दो चाँडो बढाउन सकौँ—यसमा परमेश्‍वरका अभिप्रायहरू हुन्छन्! अब हामीले ख्रीष्टविरोधीहरूलाई खुट्ट्याएका छौँ र हामी तिनीहरूको बन्धनमा छैनौँ; सबैले तिनीहरूलाई इन्कार्न सक्छन्। यो उत्सव मनाउन लायक कुरा हो!” अन्त्यमा, झूटा अगुवाहरूले अधिकारीको शैलीमा बोल्छन् र आफ्नो सारांश प्रस्तुत गर्छन्, तिनीहरूले धेरै वास्तविक काम गरेका छन्, ठूलो मूल्य चुकाएका छन्, र ख्रीष्टविरोधीहरूलाई निष्कासित गर्न महत्त्वपूर्ण भूमिका खेलेका जस्तो गरी बोल्छन्। के यो अलिक लाजमर्दो कुरा होइन र? स्पष्ट रूपमा, सुरुदेखि अन्त्यसम्मै, तिनीहरूले ख्रीष्टविरोधी भनेको के हो भनेर खुट्ट्याउन सकेका हुँदैनन्; ख्रीष्टविरोधीहरूले कसरी मानिसहरूलाई बहकाउँछन्, ख्रीष्टविरोधीहरूले परमेश्‍वरका चुनिएका मानिसहरूलाई के गर्छन्, वा ख्रीष्टविरोधीहरूको स्वभाव सार के हो भन्‍ने कुरा तिनीहरूले बुझेका हुँदैनन्, तैपनि तिनीहरूले धेरै काम गरेका छन् जस्तो नाटक गर्छन्। ख्रीष्टविरोधीहरूलाई खुट्ट्याउने र मण्डलीबाट निष्कासित गर्ने दाजुभाइ-दिदीबहिनीहरू नै हुन् भन्‍ने कुरा स्पष्टै हुन्छ; झूटा अगुवाहरूले अगुवा र कामदारहरूले खेल्नुपर्ने भूमिका खेलेका छैनन् वा अगुवा र कामदारहरूको जिम्मेवारी पूरा गरेका छैनन् भन्‍ने कुरा स्पष्टै हुन्छ, तैपनि तिनीहरूले अझै पनि सारांश निकाल्छन् र श्रेय आफै लिन्छन्, मानौँ तिनीहरूले धेरै पहिले नै सबै कुराको योजना बनाएका थिए र अहिले तिनीहरूले आफ्ना कार्यहरूले परिणाम ल्याएका छन् र ती निकै सफल भए भनेर दाजुभाइ-दिदीबहिनीहरूलाई बताइरहेका छन्। के यो लाजमर्दो कुरा होइन र? तँ किन यस्तो अधिकारीको भावले बोलिरहेको छस्? तँ कुनै वास्तविक काम गर्दैनस् र पनि अधिकारी जस्तै बोल्छस्। के तँ ठूलो रातो अजिङ्गरको अधिकारी होस्? के त्यस्ता मानिसहरू फरिसी होइनन् र? (हुन्।) तिनीहरूलाई नाराहरू कसरी फलाक्‍ने र धर्मसिद्धान्तहरू कसरी प्रचार गर्ने भन्‍ने मात्रै थाहा हुन्छ। जब परिस्थितिहरू आइपर्छन्, तब तिनीहरूले ती कुराहरूलाई सही रूपमा लिन नसक्‍ने मात्र होइन, तिनीहरूसँग त अभ्यासको कुनै मार्ग पनि हुँदैन। तिनीहरूले केवल बकबास बोल्छन् र अन्धाधुन्ध प्रावधानहरू लागू गर्छन्; तिनीहरूले मूलतः कुनै पनि समस्या समाधान गर्न सक्दैनन्। कुरा बितिसकेपछि, तिनीहरूले केही नभएजस्तो व्यवहार गर्छन्, आफू असल मानिस भएको नाटक गर्छन्, र निर्धक्क रूपमा लाज नमानी श्रेय आफै लिन्छन्। यी मानिसहरू पक्‍का फरिसी हुन्। तिनीहरूले धर्मसिद्धान्तहरू प्रचार गर्न, नाराहरू फलाक्‍न, केही मेहनत लगाउन, र केही कष्ट सहन मात्रै सक्छन्, तर कुनै पनि वास्तविक काम गर्न सक्दैनन्, तैपनि तिनीहरूले अझै आफू आत्मिक मानिस भएको नाटक गर्छन्। तिनीहरू फरिसी हुन्। यस्तो झूटा अगुवाको सार यस्तै हुन्छ। तिनीहरूले सबैको अगाडि यति धेरै धर्मसिद्धान्त प्रचार गर्न सक्छन् भने किन ख्रीष्टविरोधीहरूलाई खुलासा गर्न र निराकरण गर्न सक्दैनन्? तिनीहरूले निरन्तर घण्टौँसम्म प्रचार गर्न सक्छन् र तिनीहरूसँग राम्रो वाक्पटुता हुन्छ, तर पनि वास्तविक समस्याहरू सामना गर्दा—विशेष गरी ख्रीष्टविरोधीहरूका दुष्ट कार्यहरू सामना गर्दा—तिनीहरूले किन ती कुराहरू सम्हाल्न सक्दैनन्, र तिनीहरू अक्‍क न बक्‍क हुन्छन्? यसको कारण के हो? किनभने तिनीहरूको क्षमता अत्यन्तै कमजोर हुन्छ। कति कमजोर? तिनीहरूसँग आत्मिक बुझाइ हुँदैन। तिनीहरू शिक्षित र बुद्धिमानी हुन्छन्, बाहिरी मामलाहरू सम्हाल्न निकै चलाख हुन्छन्, र तिनीहरूले केही मात्रामा कानुन बुझेका हुन्छन्। तर, जब परमेश्‍वरमा विश्‍वास गर्ने मामलाहरू, आत्मिक मामलाहरू, र विभिन्‍न अत्यावश्यक सवालहरूको कुरा आउँछ, तब तिनीहरूले कुनै कुरा पनि खुट्ट्याउन र छर्लङ्ग देख्‍न सक्दैनन्, न त तिनीहरूले कुनै सत्यता सिद्धान्तहरू नै भेट्टाउन सक्छन्। जब कुनै समस्या हुँदैन, तब तिनीहरू बल्छी खेल्‍ने मछुवाले माछा पर्खेझैँ शान्त भएर बस्छन्, तर जब समस्याहरू देखा पर्छन्, तब तिनीहरूले हास्यास्पद पाखेजस्तै, तातो कराहीमा राखिएका कमिलाहरूजस्तै व्यवहार गर्छन्, र आफ्नो दयनीय रूप प्रकट गर्छन्। कहिलेकाहीँ तिनीहरू अत्यन्तै गम्भीर र गहन भएको नाटक गर्छन्। तिनीहरू गम्भीर नहुँदा सामान्य देखिन्छन्, तर जब तिनीहरू गम्भीर बन्छन्, तब यसले वास्तवमै मानिसहरूलाई हँसाउँछ। किनभने तिनीहरू गम्भीर हुँदा, तिनीहरूले भ्रमपूर्ण कुराहरू र आत्मिक बुझाइ नभएका शब्दहरूबाहेक अरू केही पनि बोल्दैनन्, र ती सबै सिकारू टिप्पणी हुन्छन्। तैपनि, तिनीहरूले भावशून्य गम्भीरता देखाउँछन्—के यो हाँसउठ्दो कुरा होइन र? यदि कसैले तिनीहरूलाई केही महत्त्वपूर्ण प्रश्‍नहरू सोध्यो भने, तिनीहरू अलमल्ल हुन्छन् र केही बोल्न सक्दैनन्, र तिनीहरू अत्यन्तै लज्जित देखिन्छन्। त्यस्ता झूटा अगुवाहरू धेरै छन्। तिनीहरूको प्रमुख प्रकटीकरण कमजोर क्षमता हुनु र आत्मिक बुझाइ नहुनु हो; तिनीहरू अन्योलमा परेका मानिस हुन्। आत्मिक बुझाइ नहुनु भनेको के हो? जब आत्मिक मामलाहरू र सत्यतासँग सम्बन्धित मामलाहरूको कुरा आउँछ, तब लाग्छ कि तिनीहरू प्राचीन ग्रीक भाषा अनुवाद गर्न खोजिरहेका छन्—तिनीहरूले त्यो केही पनि बुझ्दैनन्। तैपनि, तिनीहरूले अझै यसो भन्दै नाटक गर्छन्, “म आत्मिक छु। मैले लामो समय परमेश्‍वरमा विश्‍वास गरेको छु। म धेरै सत्यताहरू बुझ्छु। तिमीहरू त नयाँ विश्‍वासी हौ, तिमीहरूले भर्खरै परमेश्‍वरमा विश्‍वास गर्न थालेका छौ र सत्यता बुझ्दैनौ। तिमीहरू भरपर्दा छैनौ।” तिनीहरूले आफूलाई सधैँ परमेश्‍वरमा लामो समय विश्‍वास गरेको र सत्यता बुझेको व्यक्ति ठान्छन्। त्यस्ता मानिसहरू घृणास्पद र हास्यास्पद दुवै हुन्छन्। त्यस्ता झूटा अगुवाहरूका प्रकटीकरणहरूबारेको सङ्गति यहीँ समाप्त हुन्छ।

इ. ख्रीष्टविरोधीहरूको सुरक्षा छाताको रूपमा काम गर्नु

अर्को प्रकारका झूटा अगुवा अझै घृणित हुन्छन्। तिनीहरू ख्रीष्टविरोधीहरूलाई खुलासा गर्न असफल हुने मात्र होइन, बरु तिनीहरूको सुरक्षा छाताका रूपमा पनि काम गर्छन्, प्रेमिलो सहयोगको निहुँ पारेर तिनीहरूले मण्डलीको काममा बाधा दिने ती ख्रीष्टविरोधीहरूका दुष्ट कार्यहरूलाई आड दिन्छन्। मानिसहरूलाई बहकाउन ख्रीष्टविरोधीहरूले जति नै धेरै भ्रमहरू फैलाए पनि ती झूटा अगुवाहरूले ख्रीष्टविरोधीहरूलाई खण्डन वा खुलासा नगर्ने मात्र नभई, तिनीहरूलाई स्वतन्त्र रूपमा आफ्नो दृष्टिकोण व्यक्त गर्ने र बोल्ने अवसरहरूसमेत प्रदान गर्छन्। परमेश्‍वरका चुनिएका मानिसहरूले जस्तोसुकै बाधा, बहकाउ, वा हानि भोगे पनि तिनीहरू उदासीन नै रहन्छन्। “यी व्यक्तिहरू ख्रीष्टविरोधी हुन्। यिनीहरू परमेश्‍वरको घरले प्रतिबन्धित गर्नुपर्ने मानिस हुन्; यिनीहरूलाई प्रवर्द्धन वा संवर्धन गर्नु हुँदैन, र अवश्य नै यिनीहरूलाई सुरक्षा पनि दिनु हुँदैन। यिनीहरूले दाजुभाइ-दिदीबहिनीहरूलाई पर्याप्त रूपमा हानि गरेका छन्। यिनीहरूसँग हिसाबकिताब गरेर यिनीहरूलाई पूर्ण रूपमा खुलासा र निराकरण गर्ने समय आएको छ” भनेर कति मानिसहरूले औँल्याउँदा पनि झूटा अगुवाहरू ख्रीष्टविरोधीहरूकै पक्षमा बोल्न अघि सर्छन्। ख्रीष्टविरोधीहरूको उमेर, परमेश्‍वरमा विश्‍वास गरेका वर्षहरू, र पहिलेका योगदानजस्ता कुराहरू ध्यानमा राख्दा, तिनीहरूले उनीहरूका पक्षमा बोल्न र उनीहरूका रक्षा गर्न विभिन्‍न बहानाहरू प्रयोग गर्छन्। जब माथिल्लो तहका अगुवाहरू काम निरीक्षण गर्न वा ख्रीष्टविरोधीहरूलाई निराकरण गर्न जान्छन्, तब झूटा अगुवाहरूले ख्रीष्टविरोधीहरूका दुष्ट कार्यहरूका तथ्यहरू माथिकहाँ रिपोर्ट गर्नबाट दाजुभाइ-दिदीबहिनीहरूलाई रोक्छन्। तिनीहरूले माथिल्लो तहका अगुवाहरूलाई ख्रीष्टविरोधीहरूले मण्डलीमा बाधा दिइरहेका छन् भन्‍नेबारे थाहा नहोस् भनेर मण्डली बन्द गर्ने उपायहरूसमेत अपनाउँछन्, र तिनीहरूले समझशक्ति भएका दाजुभाइ-दिदीबहिनीहरूलाई पनि ख्रीष्टविरोधीहरूलाई खुलासा गर्नबाट रोक्छन्। झूटा अगुवाहरूले ख्रीष्टविरोधीहरूको सुरक्षा छाताका रूपमा काम गर्नका लागि जस्तोसुकै बहानाहरू प्रयोग गरे पनि वा तिनीहरूको उद्देश्य जेसुकै भए पनि, त्यसो गर्दा तिनीहरूले अन्ततः मण्डली र परमेश्‍वरका चुनिएका मानिसहरूको हितमाथि विश्वासघात गरेर ख्रीष्टविरोधीहरूका हितहरूको रक्षा गरिरहेका हुन्छन्। तिनीहरूले ख्रीष्टविरोधीहरूलाई रक्षा गर्न विभिन्‍न बहानाहरू प्रयोग गर्छन्, जस्तै “ख्रीष्टविरोधीहरूले पनि परमेश्‍वरमा विश्‍वास गर्छन् र तिनीहरूसँग पनि परमेश्‍वरको घरमा बोल्ने अधिकार छ” र “तिनीहरूले पहिले खतरनाक कर्तव्यहरू पूरा गरेका छन्; परमेश्‍वरको घरले तिनीहरूको विगतका योगदानहरूलाई ख्याल गर्नुपर्छ।” तिनीहरूले ख्रीष्टविरोधीहरूलाई खुट्ट्याउनबाट दाजुभाइ-दिदीबहिनीहरूलाई रोक्छन् र माथिल्लो तहका अगुवाहरूलाई तिनीहरूका विभिन्‍न दुष्ट कार्यहरूबारे जान्‍न दिँदैनन्, र यसका साथै तिनीहरूले आफै पनि ख्रीष्टविरोधीहरूलाई खुलासा गर्दैनन् र अवश्य नै तिनीहरूलाई काटछाँट पनि गर्दैनन्। यी ख्रीष्टविरोधीहरू तिनीहरूको परिवारका सदस्य, नजिकका साथी हुन सक्छन्, वा अझै बढी तिनीहरूले आदर्श मान्‍ने र भावनात्मक रूपमा त्याग्‍नतिनीहरूलाई कठिन हुने मानिसहरू हुन सक्छन्। अवस्था जस्तोसुकै होस्, यदि यी मानिसहरू ख्रीष्टविरोधी हुन् भनेर थाहा भएर पनि तिनीहरूले अझै ती मानिसका दुष्ट कार्यहरूको प्रतिरक्षा गर्छन्, र अरूलाई तिनीहरूप्रति प्रेमका साथ व्यवहार गर्न लगाउँछन्, र परमेश्‍वरका चुनिएका मानिसहरूलाई बहकाउन र बाधा दिन ख्रीष्टविरोधीहरूलाई विभिन्‍न भ्रमहरू फैलाउने अवसरहरू प्रदान गर्न विभिन्‍न उपायहरूसमेत प्रयोग गर्छन् भने, यी प्रकटीकरणहरूले देखाउँछन् कि तिनीहरूले ख्रीष्टविरोधीहरूको सुरक्षा छाताकै रूपमा काम गरिरहेका छन्। कति झूटा अगुवाहरूले अरू क्षेत्रमा थोरथोरै वास्तविक काम गरेका हुन सक्छन्, तर जब ख्रीष्टविरोधीहरूलाई निराकरण गर्ने कुरा आउँछ, तब तिनीहरूले परमेश्‍वरको घरका मागहरूअनुसार तिनीहरूलाई सम्हाल्ने गर्दैनन्। अझ बढी, तिनीहरूले परमेश्‍वरको घरले तोकेअनुसार अगुवा र कामदारहरूका जिम्मेवारीहरू पूरा गर्दैनन्—तिनीहरूले मण्डलीका मानिसहरूलाई बहकाउन धारणा, नकारात्मक भावना, विधर्म, र भ्रमहरू फैलाउनबाट ख्रीष्टविरोधीहरूलाई सबैभन्दा बढी हदसम्‍म रोक्‍ने गर्दैनन्। यसको साटो, तिनीहरूले प्रायजसो ख्रीष्टविरोधीहरूले बोल्ने मिथ्या धर्मसिद्धान्तहरू, साथै ज्ञान वा शैतानको दर्शनमा आधारित तिनीहरूका अभिव्यक्ति र टिप्पणीहरूलाई सकारात्मक कुराका रूपमा कायम राख्छन्। यी सबै ख्रीष्टविरोधीहरूका लागि सुरक्षा छाताको रूपमा काम गर्ने तिनीहरूका कार्यका प्रकटीकरणहरू हुन्। अवश्य नै, कति झूटा अगुवाहरू त यस्ता पनि हुन्छन्, जसले ख्रीष्टविरोधीहरूलाई निराकरण गर्दैनन् किनभने तिनीहरूले समाजमा ख्रीष्टविरोधीहरूको प्रभावलाई महत्त्व दिन्छन्। तिनीहरूले भन्छन्, “धेरैजसो दाजुभाइ-दिदीबहिनीहरू समाजको तल्लो तहबाट आएका हुन्छन् र तिनीहरूको कुनै प्रभाव हुँदैन। यो व्यक्ति दुष्ट मानवता भएको ख्रीष्टविरोधी भए पनि संसारमा उसको शक्ति र प्रभाव छ र ऊ सक्षम छ। जब दाजुभाइ-दिदीबहिनीहरू वा मण्डलीलाई खतरा आइपर्छ, तब के हामीलाई अगाडि आएर रक्षा गर्ने एउटा शक्तिशाली व्यक्ति चाहिँदैन र? त्यसकारण, हामी तिनीहरूका गलत कार्यप्रति आँखा चिम्लिदिऊँ र यसबारे त्यति गम्भीर नबनौँ।” झूटा अगुवाहरू ख्रीष्टविरोधीहरूका लागि सुरक्षा छाताका रूपमा काम गर्न तयार हुन्छन् ताकि ख्रीष्टविरोधीहरूले तिनीहरूको पक्षमा खडा भएर तिनीहरूलाई साथ दिऊन्—यो पनि झूटा अगुवाहरूको स्तरभन्दा तल हुँदैन। कति झूटा अगुवाहरू यस्ता पनि हुन्छन् जसले गलत दृष्टिकोण पालेरै राखेका हुन्छन्। तिनीहरूले भन्छन्, “समाजमा केही ख्रीष्टविरोधीहरूको हैसियत र प्रभाव हुन्छ; तिनीहरूको प्रतिष्ठा हुन्छ। हाम्रो मण्डलीमा त्यस्ता दुई व्यक्तिहरू छन्। तिनीहरू ख्रीष्टविरोधी नै भए पनि, यदि हामीले तिनीहरूलाई निकाल्यौँ भने, मानिसहरूले हाम्रो मण्डलीमा कुनै सक्षम मानिसहरू छैनन् भन्‍ने सोच्नेछन्, र धार्मिक वृत्तका मानिसहरूले हामीलाई हेला गर्नेछन्। हामीले देखाउनकै लागि भए पनि तिनीहरूलाई राख्‍नुपर्छ। त्यसकारण, यी दुई जना मानिसहरू हाम्रो मण्डलीका खजाना हुन्; कसैले पनि तिनीहरूलाई खुट्ट्याउनु वा निकाल्नु हुँदैन। तिनीहरूलाई रक्षा गरिनुपर्छ।” यो कस्तो तर्क हो? तिनीहरूले ख्रीष्टविरोधीहरूलाई प्रतिभाका रूपमा लिन्छन्, त्यसकारण तिनीहरूलाई रक्षा गर्छन्। के यी झूटा अगुवाहरू दुर्जन होइनन् र? (हुन्।) परिस्थितिहरू जस्तोसुकै होस्, यदि अगुवा र कामदारहरूले ख्रीष्टविरोधीहरूलाई मण्डलीमा जे मन लाग्यो त्यो गर्न र मण्डलीको काममा बाधा दिन दिन्छन् भने, तिनीहरू झूटा अगुवा र कामदार नै हुन्। ख्रीष्टविरोधी र दुष्ट मानिसहरूले जे-जसरी भ्रमहरू फैलाए पनि, यसरी जति नै धेरै मानिसहरू बहकिए पनि, तिनीहरूले सकारात्मक व्यक्तित्वहरूलाई जे-जसरी आक्रमण र बहिष्कार गरे पनि, र तिनीहरूले परमेश्‍वरका चुनिएका जतिसुकै मानिसहरूलाई हानि गरे पनि, झूटा अगुवाहरूले बेवास्ता गर्छन् र थाहा नपाएको नाटक गर्छन्—तिनीहरूलाई आफूलाई जोगाउन सके पुग्छ। झूटा अगुवाहरूका प्रमुख प्रकटीकरणहरू यिनै हुन्। ख्रीष्टविरोधीहरूले जे भने पनि वा जे गरे पनि, झूटा अगुवाहरूले तिनीहरूलाई खुलासा, चिरफार, वा प्रतिबन्धित गर्दैनन्, जसद्वारा दाजुभाइ-दिदीबहिनीहरूले तिनीहरूलाई खुट्ट्याउन र इन्कार्न सक्थे। यसको साटो, तिनीहरूले ख्रीष्टविरोधीहरूलाई आफ्नो घरपालुवा जनावरलाई जस्तै पालनपोषण गर्छन्, उच्चपदस्थ व्यक्तिहरूलाई जस्तै सेवा र सुरक्षा दिन्छन्, तिनीहरूलाई बाटो खुला गरिदिन्छन्, र तिनीहरूका लागि आफ्नो चलखेल देखाउने विभिन्‍न अवसरहरू सिर्जना गर्छन्। ख्रीष्टविरोधीहरूलाई आफ्नो स्वतन्त्रताको पूर्ण उपयोग गर्न दिँदा कसका हितहरूको बलिदान दिइन्छ? (परमेश्‍वरका चुनिएका मानिसहरूका हितहरू।) झूटा अगुवाहरूले परमेश्‍वरका चुनिएका मानिसहरूलाई रक्षा गर्न नसक्‍ने मात्र होइन, तिनीहरूले ख्रीष्टविरोधीहरूलाई मण्डली नियन्त्रण गर्न पनि दिन्छन्, दाजुभाइ-दिदीबहिनीहरूलाई गोरु र घोडाले जस्तै, र दासले जस्तै ख्रीष्टविरोधीहरूको सेवा गर्न लगाउँछन्, र तिनीहरूलाई ख्रीष्टविरोधीहरूको आदेश पालना गर्न, तिनीहरूका भ्रामक टिप्पणी, विचार र दृष्टिकोणहरू स्विकार्न, र तिनीहरूको नियन्त्रण स्विकार्न, र तिनीहरूले गर्ने गम्भीर हानिसमेत स्विकार्न, र आदि इत्यादि गर्न लगाउँछन्। झूटा अगुवाहरूले गर्ने काम यही हो। के तिनीहरूले परमेश्‍वरका चुनिएका मानिसहरूलाई गम्भीर हानि गर्नबाट ख्रीष्टविरोधीहरूलाई सबैभन्दा बढी हदसम्‍म रोकिरहेका हुन्छन् त? के तिनीहरूले अगुवा र कामदारहरूका जिम्मेवारीहरू पूरा गरेका हुन्छन् त? के तिनीहरूले परमेश्‍वरका चुनिएका मानिसहरूलाई रक्षा गर्ने काम गरेका हुन्छन्? (हुँदैनन्।) छोटकरीमा भन्दा, कारण जेसुकै भए पनि, कुनै काम नगरी ख्रीष्टविरोधीहरूलाई आफूले चाहेअनुसार गर्न अनुमोदन दिने जोकोही अगुवा झूटो अगुवा हो। तिनीहरू झूटा अगुवा हुन् भनेर म किन भन्छु? किनभने जब ख्रीष्टविरोधीहरूले परमेश्‍वरका चुनिएका मानिसहरूलाई बहकाउँछन् र नियन्त्रण गर्छन्, तब तिनीहरूले दाजुभाइ-दिदीबहिनीहरूलाई ख्रीष्टविरोधीहरूबाट विभिन्‍न हानि भोग्‍न दिन्छन्, र यसरी तिनीहरू परमेश्‍वरले दिनुभएको आज्ञा पूरा गर्नमा असफल हुन्छन्। परमेश्‍वरको घरले परमेश्‍वरका भेडाहरू, अर्थात् परमेश्‍वरका चुनिएका मानिसहरू तँलाई सुम्पे, तर तैँले आफ्नो जिम्मेवारी पूरा गरिनस्। तँ परमेश्‍वरको आज्ञा वहन लायक छैनस्! तेरो कारण वा तेरो औचित्य जेसुकै भए पनि, यदि तेरो अगुवाइको कार्यकालमा तैँले ख्रीष्टविरोधीहरूका लागि सुरक्षा छाताका रूपमा काम गरिस्, र यसले गर्दा दाजुभाइ-दिदीबहिनीहरूले ख्रीष्टविरोधीहरूको बाधा, बहकाउ, नियन्त्रण, र गम्भीर हानिबाट अत्यन्तै धेरै कष्ट भोग्‍नुपरेको छ भने, तँ सदाका लागि पापी होस्। किनभने यो होइन कि तैँले ख्रीष्टविरोधीहरूलाई खुट्ट्याउन वा तिनीहरूको सार छर्लङ्ग देख्‍न सक्दैनस्—ख्रीष्टविरोधीहरू शैतान र दियाबलसहरू हुन् भन्‍ने कुरा तँलाई हृदयमा स्पष्ट रूपमा थाहा छ, तैपनि तैँले परमेश्‍वरका चुनिएका मानिसहरूलाई तिनीहरूलाई खुलासा गर्न र खुट्ट्याउन दिँदैनस्। यसको साटो, तैँले दाजुभाइ-दिदीबहिनीहरूलाई तिनीहरूको कुरा सुन्‍न, स्विकार्न, र पालन गर्न लगाउँछस्। यो पूर्ण रूपमा सत्यताविपरीत कुरा हो। के यसले तँलाई सदाका लागि पापी बनाउँदैन र? (बनाउँछ।) तैँले इमानदारीका साथ आफ्नो कर्तव्य पूरा गर्ने र सत्यता पछ्याउनेहरूलाई रक्षा गर्न नसकेको मात्र होइन, तैँले ख्रीष्टविरोधीहरूलाई अगुवा र कामदारहरूको पदमा पनि बढुवा दिएको छस्, र तिनीहरूलाई घरपालुवा जनावरलाई जस्तै पालनपोषण गरेको छस् र दाजुभाइ-दिदीबहिनीहरूलाई तिनीहरूको आदेश पालन गर्न लगाएको छस्। परमेश्‍वरको घरले परमेश्‍वरका चुनिएका मानिसहरूलाई ख्रीष्टविरोधीहरूका दास वा तेरा दासका रूपमा सेवा गर्न लगाउन होइन, बरु परमेश्‍वरका चुनिएका मानिसहरूलाई शैतान र ख्रीष्टविरोधीहरूविरुद्ध लड्न र ख्रीष्टविरोधीहरूलाई खुट्ट्याउन र इन्कार्न अगुवाइ गर्न, र परमेश्‍वरका चुनिएका मानिसहरूलाई सामान्य मण्डली जीवन जिउन, सामान्य रूपमा आफ्नो कर्तव्य निर्वाह गर्न, सत्यता वास्तविकतामा प्रवेश गर्न, र परमेश्‍वरको मार्गदर्शनमा परमेश्‍वरमा समर्पित हुन र उहाँको गवाही दिन मद्दत गर्नका लागि तँलाई जिम्मा लगाएको हो। यदि तैँले यो जिम्मेवारीसमेत पूरा गर्न सक्दैनस् भने, के तँ मानव कहलिन लायक छस् र? तर अझै पनि तँ ख्रीष्टविरोधीहरूलाई नै रक्षा गर्न चाहन्छस्। ख्रीष्टविरोधीहरू तेरा पुर्खा हुन् कि तेरा मूर्तिहरू हुन्? यदि तिनीहरूसँग तेरो रगतको सम्बन्ध नै भए पनि तैँले सत्यता सिद्धान्तहरू पालना गर्नुपर्छ र न्यायलाई परिवारभन्दा माथि राख्‍नुपर्छ। तैँले अगुवा र कामदारहरूका जिम्मेवारीहरू पूरा गर्ने कर्तव्य महसुस गर्न सक्‍नुपर्छ—ख्रीष्टविरोधीहरूलाई खुलासा गर्ने, खुट्टयाउने, र इन्कार्ने, र दाजुभाइ-दिदीबहिनीहरूलाई रक्षा गर्ने, र तिनीहरूलाई ख्रीष्टविरोधीहरूको हानिमा पर्नबाट रोक्न सक्दो प्रयास गर्ने गर्नुपर्छ। यो बफादारीपूर्वक आफ्नो कर्तव्य निर्वाह गर्नु र परमेश्‍वरको आज्ञा पूरा गर्नु हो; यसो गरे मात्रै तँलाई मानकअनुरूपको अगुवा वा कामदार भनेर भन्‍न सकिन्छ। यदि तैँले अगुवा र कामदारहरूका जिम्मेवारीहरू पूरा गर्न सकिनस् र स्वेच्छाले ख्रीष्टविरोधीहरूका लागि सुरक्षा छाताका रूपमा काम गरिस् भने, तँ सदाका लागि पापीबाहेक अरू के नै हुन सक्छस्? ख्रीष्टविरोधीहरूका लागि सुरक्षा छाताका रूपमा काम गर्ने झूटा अगुवाहरूबारेको सङ्गति यहीँ समाप्त हुन्छ। त्यस्ता मानिसहरूलाई झूटा अगुवाहरूको सूचीमा राख्‍नु पटक्‍कै अन्यायपूर्ण होइन भन्ने कुरा प्रस्ट छ; यो त खाट्टी झूटा अगुवाहरूका प्रकटीकरणहरूमध्ये एक हो।

ई. ख्रीष्टविरोधीहरूद्वारा बहकाइएका मानिसहरूका बारेमा वास्ता नगर्नु वा नसोध्नु

झूटा अगुवाहरूको अर्को प्रकटीकरण पनि छ जसले झनै क्रोधित तुल्याउँछ। कति झूटा अगुवाहरूले अन्तरक्रिया गर्ने क्रममा केही हदसम्‍म ख्रीष्टविरोधीहरूलाई खुट्ट्याउन सक्छन् तर तिनीहरूलाई तुरुन्तै निराकरण गर्न सक्दैनन्। तिनीहरू दाजुभाइ-दिदीबहिनीहरूले ख्रीष्टविरोधीहरूलाई खुट्ट्याउन र इन्कार्न सकून् भनेर ख्रीष्टविरोधीहरूका विभिन्‍न व्यवहारहरूमार्फत तिनीहरूका दुष्ट कार्यहरू र सार तुरुन्तै खुलासा र चिरफार गर्न पनि असफल हुन्छन्। यो आफैमा अगुवा र कामदारहरूका जिम्मेवारीहरू पूरा नगरेको ठहर्छ। केही दाजुभाइ-दिदीबहिनीहरू बहकाउमा पर्दा र ख्रीष्टविरोधीहरूको पछि लाग्दा, यी झूटा अगुवाहरू उदासीन रहन्छन्, मानौँ तिनीहरूसँग यसको कुनै सम्बन्ध नै छैन। यसका साथै, तिनीहरूले हृदयमा कुनै आत्मग्लानि वा आत्मदोष महसुस गर्दैनन्। तिनीहरू आफू परमेश्‍वर वा दाजुभाइ-दिदीबहिनीहरूको ऋणी भएको महसुस गर्दैनन्। बरु, तिनीहरूले प्रायजसो यो “पुरानै” हरफ बोलिरहन्छन्: “यी मानिसहरू ख्रीष्टविरोधीहरूद्वारा बहकाइएका थिए। तिनीहरू यसैको लायक थिए! समझशक्तिको कमी हुनु तिनीहरूको दोष हो। तिनीहरूले ख्रीष्टविरोधीहरूलाई नपछ्याएकै भए पनि, तिनीहरू परमेश्‍वरको घरले निकाल्ने निसाना बन्‍नेथिए।” ख्रीष्टविरोधीहरूले दाजुभाइ-दिदीबहिनीहरूलाई बहकाएपछि यी झूटा अगुवाहरूले कुनै आत्मग्लानि वा दोष महसुस नगर्ने मात्र होइन, अझै बढी त तिनीहरूले चिन्तन वा पश्चात्ताप समेत गर्दैनन्। बरु, तिनीहरूले यस्ता अमानवीय कुराहरू भन्छन्, र यी दाजुभाइ-दिदीबहिनीहरू ख्रीष्टविरोधीहरूको बहकाउमा पर्न लायक छन् भनेर दाबी गर्छन्। यी शब्दहरूबाट के देख्‍न सकिन्छ? के यी मानिसहरूसँग कुनै मानवता छ? (छैन।) तिनीहरूमा मानवताको कमी छ भन्‍ने कुरा निश्‍चित हो। त्यसोभए तिनीहरूले किन यी कुराहरू भन्छन्? (जिम्मेवारीबाट पछि हट्नलाई।) पहिलो, यो जिम्मेवारीबाट पछि हट्न, मानिसहरूलाई बहकाउन र संवेदनशून्य तुल्याउनलाई हो। तिनीहरूले यस्तो विश्‍वास गर्छन्: “ती मानिसहरूमा समझशक्तिको कमी भएकाले ख्रीष्टविरोधीहरूले तिनीहरूलाई बहकाएका हुन्, र मसँग यसको कुनै सम्बन्ध छैन। तिनीहरूले सत्यता पछ्याएनन्, त्यसकारण तिनीहरू बहकाउमा पर्न लायक थिए!” “लायक थिए” भन्नुको अर्थ के हो? यसको अर्थ यी मानिसहरूलाई ख्रीष्टविरोधीहरूले बहकाउनुपर्छ र नियन्त्रण गर्नुपर्छ, र ख्रीष्टविरोधीहरूले तिनीहरूलाई गम्भीर रूपमा हानि गर्नुपर्छ—तिनीहरूले ख्रीष्टविरोधीहरूबाट जस्तोसुकै व्यवहार पाए पनि, तिनीहरू यसका लायक छन्; तिनीहरू ख्रीष्टविरोधीहरूलाई पछ्याउन लायक छन्। यसको तात्पर्य के हो भने यी मानिसहरूले परमेश्‍वरलाई पछ्याउनु हुँदैन बरु ख्रीष्टविरोधीहरूलाई पछ्याउनुपर्छ, परमेश्‍वरलाई पछ्याउनु तिनीहरूको गल्ती थियो, र परमेश्‍वरले तिनीहरूलाई छनौट गर्नु पनि गल्ती थियो, र तिनीहरू परमेश्‍वरको घरमा प्रवेश गरेका भए पनि, ख्रीष्टविरोधीहरूले तिनीहरूलाई बहकाउनु अपरिहार्य नै थियो। के झूटा अगुवाहरूको तात्पर्य यही होइन र? तिनीहरूले दाजुभाइदिदीबहिनीहरूको निन्दा गर्ने मात्र होइन, परमेश्‍वरको पनि ईश्‍वरनिन्दा गर्छन्। के त्यस्ता मानिसहरू घृणास्पद हुँदैनन् र? (हुन्छन्।) तिनीहरू अत्यन्तै घृणास्पद हुन्छन्! तिनीहरू जिम्‍मेवारीबाट पछि हट्ने र आफूले दाजुभाइ-दिदीबहिनीहरूलाई रक्षा नगरेको तथ्य र सत्यतालाई ढाकछोप गर्ने बाहेक, तिनीहरूले यी मानिसहरू ख्रीष्टविरोधीहरूको बहकाउमा पर्न लायक छन् र परमेश्‍वरमा विश्‍वास गर्न र परमेश्‍वरको मुक्ति प्राप्त गर्न लायक छैनन् भनेर तिनीहरूलाई आक्रमण समेत गर्छन्। यो एउटा अभिव्यक्तिले तिनीहरूको चरित्र कति दुष्ट छ भन्‍ने कुरा प्रकट गर्छ! तिनीहरूले ख्रीष्टविरोधीहरूले जस्तो प्रत्यक्ष रूपमा दाजुभाइ-दिदीबहिनीहरूलाई बाधा दिएनन्, बहकाएनन्, वा दमन गरेनन्, तर दाजुभाइ-दिदीबहिनीहरूप्रति, परमेश्‍वरको आज्ञाप्रति, र परमेश्‍वरको घरले तिनीहरूलाई सुम्पिएको बगालप्रतिको तिनीहरूको मनोवृत्तिले तिनीहरू साँच्‍चै कति निर्दयी र क्रूर छन् भन्‍ने कुरा देखाउँछ! परमेश्‍वरको कामलाई स्वीकार गर्ने कसैले पनि त्यो त्यति सजिलै गरेको हुँदैन; यसमा सुसमाचार प्रचार गर्ने मानिसहरूको त्याग र सहकार्य समावेश हुन्छ। यसका लागि धेरै जनशक्ति र स्रोतसाधनहरू खर्च हुन्छ, र, अझै बढी, यसमा परमेश्‍वरको रगत-पसिना लागेको हुन्छ। मानिसहरूलाई परमेश्‍वरसामु ल्याउनका लागि उहाँले नै विभिन्‍न मानिस, घटना, कामकुरा, र वातावरणहरू मिलाउनुहुन्छ। झूटा अगुवाहरूले यीमध्ये कुनै पनि कुरालाई ध्यान दिँदैनन्। ख्रीष्टविरोधीहरूले जोसुकैलाई बहकाए पनि, तिनीहरूले यसलाई एउटै वाक्यांशले खारेज गर्छन्: “तिनीहरू यसका लायक थिए!” त्यसो गरेर, तिनीहरूले संलग्‍न हुने सबैको मेहनत र परमेश्‍वरको रगत-पसिनालाई माटोमा मिलाउँछन्, र यसलाई व्यर्थ तुल्याउँछन्। “तिनीहरू यसका लायक थिए” भन्‍नुको अर्थ के हो? यसको अर्थ, “तिनीहरूलाई सुसमाचार प्रचार गर्न तिमीलाई कसले भन्यो? तिनीहरू परमेश्‍वरमा विश्‍वास गर्न लायक छैनन्। तिनीहरूलाई सुसमाचार प्रचार गर्नु गल्ती थियो। ख्रीष्टविरोधीहरूलाई पछ्याउनू भनेर तिनीहरूलाई कसले भनेको थियो? मैले कुनै वास्तविक काम नगरे पनि, मैले तिनीहरूलाई ख्रीष्टविरोधीहरूलाई पछ्याउन पनि लगाइनँ। तिनीहरूले आफै जिद्दी गरे; तिनीहरू ख्रीष्टविरोधीहरूलाई पछ्याउन लायक थिए!” यस्तो व्यक्तिमा कस्तो मानवता हुन्छ? के उसमा कुनै हृदय हुन्छ? ऊ त निर्दयी पशु हो, जो पाल्तु कुकुरभन्दा खराब हुन्छ, तैपनि ऊ अगुवा हो? ऊ अयोग्य छ! तिमीहरूसँग खुट्ट्याउने शक्ति हुनैपर्छ: त्यस्ता मानिसहरूमा विवेक र चेतनाको कमी छ र तिनीहरू यति निर्दयी छन् भन्‍ने देखेपछि, तैँले तिनीहरूलाई अगुवाका रूपमा छनौट गर्नु हुँदैन। अलमल्ल नहो! तिनीहरूले घाटा पूर्ति गर्न र ख्रीष्टविरोधीहरूद्वारा बहकाइएका मानिसहरूलाई फिर्ता ल्याउन सक्दो प्रयास गर्न नसक्‍ने मात्र होइन, तिनीहरूले यस्ता निर्दयी कुराहरू पनि भन्छन्—तिनीहरू अत्यन्तै दुर्भावपूर्ण हुन्छन्! यस्तो व्यक्तिको समस्या औसत झूटो अगुवाको भन्दा पनि गम्भीर प्रकृतिको हुन्छ। तिनीहरूलाई ख्रीष्टविरोधीका रूपमा लिन नसकिने भए पनि, तिनीहरूका प्रकटीकरणहरूका आधारमा हेर्दा, तिनीहरूमा कुनै मानवता हुँदैन र तिनीहरू अगुवा वा कामदार बन्‍न लायक हुँदैनन् भन्‍ने कुरा स्पष्ट छ। तिनीहरू कुरूप र अकृतज्ञ विश्‍वासघाती बाहेक केही पनि होइनन्! तिनीहरूलाई परमेश्‍वरको आज्ञा के हो भन्‍ने थाहा हुँदैन, न त तिनीहरूलाई आफूले कुन काम गर्नुपर्छ भन्‍ने बारेमा नै कुनै सचेतना हुन्छ। तिनीहरूले यसलाई विवेक र समझका साथ लिँदैनन्; तिनीहरू परमेश्‍वरका चुनिएका मानिसहरूको अगुवा बन्‍न र परमेश्‍वरको आज्ञा स्वीकार गर्न लायक हुँदैनन्। विशेष गरी, झूटा अगुवाहरूमा परमेश्‍वरका चुनिएका मानिसहरूप्रति कुनै प्रेम हुँदैन। जब दाजुभाइ-दिदीबहिनीहरू बहकाउमा पर्छन्, तब उनीहरू निराश हुँदा तिनीहरूले उनीहरूलाई लात समेत मार्छन् र “तिनीहरू यसका लायक थिए” भन्ने जस्ता कुराहरू भन्छन्, र कुनै सहानुभूति देखाउँदैनन्। त्यस्तो व्यक्तिले, यदि कोही दुर्भाग्य वा कठिनाइहरूमा परिरहेको देख्यो भने, ऊ निराश हुँदा उसलाई मदत गर्दैन बरु लात हान्छ। तिनीहरूको विवेकले कुनै आत्मग्लानि महसुस गर्नेछैन, र तिनीहरू सधैँ जस्तै अगुवा बनिरहन्छन्। के यो लाजमर्दो कुरा होइन र? (हो।) दाजुभाइ-दिदीबहिनीहरूको त के कुरा गर्नु, यदि कुनै असल गैरविश्‍वासीलाई दियाबलसहरूले गम्भीर रूपमा हानि गरेको छ भने पनि, परमेश्‍वरको विश्‍वासी र सृजित प्राणी भएको नाताले, सामान्य मानवता भएको जोकोही व्यक्तिले सहानुभूति महसुस गर्छ; परमेश्‍वरमा साँचो रूपमा विश्‍वास गर्ने दाजुभाइ-दिदीबहिनीहरूलाई नै ख्रीष्टविरोधीहरूले बहकाएका र हानि गरेका छन् भने त झन् तिनीहरूको हृदयमा कति धेरै पीडा हुनुपर्ने हो। ख्रीष्टविरोधीहरूले दुष्टता गर्दा र परमेश्‍वरका चुनिएका मानिसहरूलाई हानि गर्दा यी झूटा अगुवाहरूले कुनै वास्तविक काम गर्दैनन्। तिनीहरूले ख्रीष्टविरोधीहरूका दुष्ट कार्यहरू र सारलाई खुलासा वा काटछाँट गर्दैनन्, तिनीहरूमा ख्रीष्टविरोधीहरूलाई खुट्ट्याउन र हृदयबाट इन्कार गर्न दाजुभाइ-दिदीबहिनीहरूलाई सहयोग गर्ने बोझको बोध त झनै हुँदैन। तिनीहरूले यस विषयमा कुनै जिम्मेवारीको बोध महसुस गर्दैनन्। कतिपय मानिसहरूलाई ख्रीष्टविरोधीहरूले बहकाउँदा पनि, तिनीहरूले कठोर भएर यस्तो निर्दयी टिप्पणी मात्रै गर्छन्, “तिनीहरू यसका लायक छन्।” यो साँच्‍चै नै क्रोधित पार्ने कुरा हो! जिम्मेवारीबाट पछि हट्न, आफूलाई रक्षा गर्न, अझै धेरै मानिसहरूलाई बहकाउन र संवेदनशून्य बनाउन, र परमेश्‍वरद्वारा दोषी ठहरिनबाट जोगिनका लागि, तिनीहरूले यस्ता अमानवीय कुराहरू भन्छन्। के यो घृणास्पद कुरा होइन र? (हो।) तैँले जे भने पनि, तैँले आफ्नो जिम्मेवारी पूरा गरिनस्, र तैँले आफ्नो काम उचित रूपमा पूरा गरिनस्—यी झूटा अगुवाका प्रकटीकरणहरू हुन्; तैँले जति नै धेरै प्रयास गरे पनि यी कुराहरूलाई नकार्न सक्दैनस्। तँ झूटो अगुवा होस्।

कतिपय झूटा अगुवाहरूले कतिपय दाजुभाइ-दिदीबहिनीहरू ख्रीष्टविरोधीहरूद्वारा बहकाइएपछि, यी मानिसहरू बहकाउमा पर्न लायक छन् भन्दै कठोर, निर्दयी, र गैरजिम्मेवार व्यवहार गर्ने मात्र होइन, परमेश्‍वरको घरको कामका बन्दोबस्तहरूले तुलनात्मक रूपमा असल मानवता भएका र तिनीहरूका बीचमा पुनर्स्थापित हुने आशा भएकाहरूलाई जति सक्दो हदसम्‍म फर्काउने आफ्नो जिम्मेवारी पूरा गर्न लगाउँदा पनि, यी झूटा अगुवाहरूले अझै पनि कुनै वास्तविक काम गर्दैनन्। कतिपय मानिसहरूले मण्डलीमा फर्केर आउँछु भनेर अनुरोध गर्दा पनि, तिनीहरू उदासीन रहन्छन् र बेवास्ता गरेर बस्छन्, र मानिसहरूको जीवनलाई प्रिय मान्नुपर्ने सबैभन्दा बहुमूल्य कुराको रूपमा लिँदैनन्। तिनीहरू ती बहकाउमा परेका दाजुभाइ-दिदीबहिनीहरूलाई जति सक्दो हदसम्‍म फिर्ता ल्याउन असफल हुन्छन्। तिनीहरूले यो जिम्मेवारी पूरा गर्न सक्दैनन्, र त्यसो गर्न कुनै मेहनत गर्दैनन्। परमेश्‍वरको घरको कामका बन्दोबस्तहरूले यो काम राम्ररी पूरा गरिनुपर्छ भनेर बारम्बार माग गरे पनि, झूटा अगुवाहरू चलमल गर्दैनन्, तिनीहरूले कुनै कदम चाल्दैनन् र कुनै काम गर्दैनन्। परिणामस्वरूप, ख्रीष्टविरोधीहरूद्वारा बहकाइएका र अलग गरिएका वा निकालिएका कतिपय मानिसहरू अझै पनि परमेश्‍वरको घरमा फर्केर आउन सक्दैनन् र तिनीहरूले फेरि सामान्य मण्डली जीवन सुरु गरेका हुँदैनन्। अवश्य नै, कतिपय मानिसहरूले साँच्‍चै नै विभिन्‍न पक्षहरूमा परमेश्‍वरको घरले पुनर्प्राप्त गर्नका लागि तय गरेका सर्तहरू पूरा गर्दैनन्, तर अरू पनि छन् जसलाई पुनर्स्थापित गर्न सकिन्छ। यदि, प्रेमपूर्ण सहयोग र धैर्यवान् साथद्वारा, तिनीहरूले सत्यता बुझ्न, ख्रीष्टविरोधीहरूलाई खुट्याउन, र इन्कार गर्न सक्छन् भने, तिनीहरू पुनर्स्थापित हुन सक्छन्। तर, अगुवा र कामदारहरूले वास्तविक काम नगर्ने हुनाले, परमेश्‍वरको घरका कामका बन्दोबस्तहरू लागू नगर्ने, र यी मानिसहरूको जीवनलाई महत्त्वपूर्ण नठान्‍ने हुनाले, कतिपय मानिसहरू अझै पनि बाहिर डुलिहिँड्नुपर्ने अवस्थामा छन्। यी अगुवा र कामदारहरूले विभिन्‍न बहानाहरू प्रयोग गरेर परमेश्‍वरको घरको कामका बन्दोबस्तहरूलाई बेवास्ता गर्छन्। तिनीहरूले मण्डलीमा फर्केर आउन चाहने र स्वीकार गरिनका लागि मण्डलीका सर्तहरू पूरा गर्ने ती दाजुभाइ-दिदीबहिनीहरूलाई समेत बेवास्ता गर्छन्। तिनीहरूले यी मानिसहरूको मानवता खराब छ, तिनीहरूले सुरक्षा जोखिमहरू सामना गर्छन्, तिनीहरू राम्रो लुगा लगाउन मन पराउँछन्, देहसुखमा रमाउँछन्, तिनीहरूमा हैसियतप्रति अनुराग हुन्छ, आदि इत्यादि भन्दै यावत् किसिमका बहानाहरू बनाउँछन्। तिनीहरूले यी बनावटी बहाना र कारणहरू प्रयोग गरेर, उनीहरूलाई मण्डलीमा फर्केर आउन दिन मान्दैनन्। यी मानिसहरू ख्रीष्टविरोधीहरूद्वारा बहकाएका र नियन्त्रण गरिएका हुन्छन्, तर उनीहरू हराउँछन् भन्‍ने बारेमा झूटा अगुवाहरूलाई कुनै चिन्ता हुँदैन। तिनीहरूमा कुनै जिम्मेवारीको बोध वा विवेकको बोध हुँदैन। सायद तिनीहरूले यी मानिसहरूलाई पुनर्स्थापित गर्नु गाह्रो वा खतरनाक हुन्छ भन्‍ने सोच्छन् होला, वा सायद तिनीहरू भित्री रूपमा अनिच्छुक हुन्छन् र असहमत हुन्छन् होला। जे भए पनि, विभिन्‍न कारणले गर्दा, तिनीहरूले माथि उल्लिखित परमेश्‍वरको घरको कामको बन्दोबस्तलाई पटक्‍कै लागू गर्दैनन्। त्यस्ता झूटा अगुवाहरूका प्रकटीकरणहरू यिनै हुन्। तिनीहरूले परमेश्‍वर वा परमेश्‍वरको घरले अह्राएको कुनै पनि काममा सक्रिय रूपमा सहकार्य गर्न र आफ्नो जिम्मेवारी पूरा गर्न नसक्‍ने मात्र होइन, जब कसैले तिनीहरूको जिम्मेवारीमा भएको बेवास्तालाई खुलासा गर्छ, तब तिनीहरूले आफ्नो रक्षा गर्छन्, आफ्नो बेवास्ताको सत्यतालाई ढाकछोप गर्नका लागि आफ्नो जिम्मेवारीबाट उम्कने कुराहरू भन्छन् र आफूलाई सही साबित गर्छन्। के त्यस्ता झूटा अगुवाहरू झनै घृणास्पद हुँदैनन् र? (हुन्छन्।) सारांशमा भन्दा, यी झूटा अगुवाहरूले परमेश्‍वरका चुनिएका मानिसहरूलाई गम्भीर रूपमा हानि गर्ने ख्रीष्टविरोधीहरूलाई निराकरण गर्ने कार्यमा पनि लापरवाह गर्छन्, र कुनै वास्तविक काम गर्दैनन्। तिनीहरूले परमेश्‍वरको घरले माग गरेको यो कामको हरेक विवरणलाई बेवास्ता गर्छन्। तिनीहरू कष्ट सहन वा मूल्य चुकाउन अनिच्छुक हुन्छन्, आफूलाई जे मन लाग्यो त्यही गर्न र आफूले चाहे अनुसार काम गर्न मात्रै रुचाउँछन्—मन लाग्दा थोरै काम गर्छन् र मन नलाग्दा केही गर्दैनन्। तिनीहरूले परमेश्‍वरको घरको कामका बन्दोबस्तहरूलाई पूर्ण रूपमा बेवास्ता गर्छन्, परमेश्‍वरको घरद्वारा सुम्पिएका कर्तव्य र जिम्मेवारीहरूलाई बेवास्ता गर्छन्, र विशेष गरी परमेश्‍वरका अभिप्राय र मागहरूलाई बेवास्ता गर्छन्। यी मानिसहरूसँग कुनै मानवता र विवेक हुँदैन; तिनीहरू जिउँदा लास हुन्। के तिमीहरूले परमेश्‍वरमा विश्‍वास गर्ने क्रममा मुक्ति पछ्याउने आफ्नो जीवनको यो ठूलो मामलालाई मानवताविनाका मानिसहरूको हातमा सुम्पने आँट गर्छौ? (गर्दैनौँ।) तिनीहरूले तँलाई ख्रीष्टविरोधीहरूका हातमा नसुम्पे पनि, के ख्रीष्टविरोधीहरूले परमेश्‍वरका चुनिएका मानिसहरूलाई बहकाउँदा र गम्भीर रूपमा हानि गर्दा तिनीहरूले ख्रीष्टविरोधीहरूका विरुद्धमा लडाइँ गर्न सक्दो प्रयास गर्नेछन्? अहँ, गर्नेछैनन्, किनभने त्यस्ता मानिसहरू जिम्मेवारीको बोध नभएका निर्दयी पशु हुन्। तिनीहरूले आफ्ना लागि फाइदाहरू सुरक्षित गर्नका लागि मात्रै अगुवाका रूपमा काम गर्छन्।

झूटा अगुवाहरूले कहिलेकहीँ दाजुभाइ-दिदीबहिनीहरूप्रति चासो देखाउँछन्; तिनीहरूले तिनीहरूलाई कुनै कुरा चाहिन्छ कि, तिनीहरूको खाना र बस्‍ने ठाउँको अवस्था कस्तो छ, आदि इत्यादि कुरा सोध्छन्। दैनिक जीवनसँग सम्बन्धित मामलाहरूमा तिनीहरूले निकै ध्यान दिन्छन्, तर परमेश्‍वरको आज्ञा, दाजुभाइ-दिदीबहिनीहरूको जीवन र मृत्यु, र सत्यता सिद्धान्तहरूसँग सम्बन्धित मामलाहरूमा, तिनीहरू उदासीन हुन्छन् र तिनीहरूलाई जसले अह्राए पनि तिनीहरूले केही गर्दैनन्। तिनीहरूले मानिसहरूको देहगत आनन्द, गाँस, बास, कपास, यातायात, वा भौतिक लाभहरूका बारेमा मात्रै वास्ता गर्छन्, र तिनीहरूले त्यस्ता कुराहरू मात्रै सम्हाल्छन्। कतिपय मानिसहरूले भन्छन्, “तपाईँका वचनहरू विरोधाभासपूर्ण छन्। के तपाईँले तिनीहरू निर्दयी हुन्छन् भनेर भन्‍नुभएको होइन र? के निर्दयी व्यक्ति अरूका लागि यी कुराहरू गर्न तयार हुन्छ?” के निर्दयी व्यक्ति यति दयालु हृदयको हुन्छ कि उसले सबैका लागि यी कुराहरू गर्छ? (हुँदैन।) वास्तवमा, कतिपय निर्दयी मानिसहरूले साँच्‍चै नै यी कुराहरू गर्छन्, र यसका दुई वटा कारण छन्। एउटा के हो भने, तिनीहरूले सबैका लागि काम गरिरहेका बेला, तिनीहरूले आफ्नै लागि पनि काम गरिरहेका हुन्छन्, र तिनीहरूले यसबाट लाभ लिन्छन्। यदि तिनीहरूले केही काम गरेर कुनै लाभ प्राप्त गर्न सक्दैनन् भने, तिनीहरूले अझै पनि यो काम गर्छन् कि गर्दैनन् भनेर हेर्—तिनीहरूले तुरुन्तै आफ्नो मनोवृत्ति परिवर्तन गर्नेछन् र यो कार्य रोक्‍नेछन्। यसका साथै, तिनीहरूले यी कुराहरू गर्न र सबैका लागि फाइदाहरू खोज्नका लागि कसको पैसा प्रयोग गरिरहेका हुन्छन्? बिल तिर्ने त परमेश्‍वरको घरले नै हो। परमेश्‍वरको घरका स्रोतसाधनहरू प्रयोग गरेर उदारता देखाउनु यी मानिसहरूको विशेषज्ञता हो। तिनीहरूलाई व्यक्तिगत फाइदाहरू प्राप्त हुन्छ भने तिनीहरूले कसरी यी कुराहरू नगर्न सक्छन् र? तिनीहरूले सबैका फाइदा खोजिरहँदा वास्तवमा आफ्नै लागि काम गरिरहेका हुन्छन्। तिनीहरू अरू सबैका खातिर फाइदाहरू खोज्ने गरी दयालु हृदयका हुँदैनन्! यदि तिनीहरूले साँच्‍चै नै सबैका लागि फाइदाहरू खोजिरहेका थिए भने, तिनीहरूसँग कुनै स्वार्थी मनसाय हुनु हुँदैन, र तिनीहरूले परमेश्‍वरको घरका सिद्धान्तहरू अनुसार मामलाहरू सम्हाल्नुपर्छ। तर, तिनीहरूले सधैँ आफ्नै लागि फाइदाहरू खोजिरहेका हुन्छन्, र तिनीहरूले परमेश्‍वरका चुनिएका मानिसहरूको जीवन प्रवेशको बारेमा कुनै विचार गर्दैनन्। यसका साथै, तिनीहरूले सबैका लागि कामकुरा गर्छन् ताकि मानिसहरूले तिनीहरूलाई आदर गरून् र यसो भनून्, “यो व्यक्तिले हाम्रा फाइदा खोज्छ र हाम्रा हितहरूको रक्षा गर्न लागिपर्छ। यदि हामीमा कुनै कुराको कमी छ भने, हामीले उसलाई नै यो कुरा सम्हाल्न लगाउनुपर्छ। ऊ साथमा छ भने, हामीले कुनै खराब व्यवहार झेल्‍नु पर्दैन।” तिनीहरूले यी कुराहरू गर्छन् ताकि सबैले तिनीहरूलाई धन्यवाद दिऊन्। यसरी व्यवहार गरेर, तिनीहरूले ख्याति र फाइदा दुवै प्राप्त गर्छन्, त्यसकारण तिनीहरूले किन यी कुराहरू गर्दैनन् र? यदि तिनीहरूले सबैका लागि फाइदाहरू खोजे, तर यो तिनीहरूको काम हो भन्‍ने कसैलाई थाहा भएन, र सबैले परमेश्‍वरलाई धन्यवाद दिए, र कोही पनि तिनीहरूप्रति कहिल्यै कृतज्ञ भएन भने, के तिनीहरूले अझै पनि त्यसो गर्नेछन्? तिनीहरू अवश्य नै त्यसो गर्ने मुडमा हुनेथिएनन्; तिनीहरूको साँचो सत्त्व खुलासा हुनेथियो। जब यस्ता मानिसहरूले कुनै पनि कुरा गर्छन्, तब तिनीहरूको प्रकृति सार पूर्ण रूपमा खुलासा हुन्छ। त्यसकारण, जब ख्रीष्टविरोधीहरूले मण्डलीलाई बाधा दिन्छन्, तब तिनीहरूले परमेश्‍वरका चुनिएका मानिसहरूलाई रक्षा गर्न कहिल्यै पनि कुनै वास्तविक काम गर्नेछैनन्।

परमेश्‍वरका चुनिएका मानिसहरूले ख्रीष्टविरोधीहरूको बहकाउ, नियन्त्रण, र हानि भोगेपछि, झूटा अगुवाहरूले अझै पनि यसप्रति आँखा चिम्लिन्छन् भनेर हामीले भर्खरै सङ्गति गरेका थियौँ। तिनीहरूले परमेश्‍वरका चुनिएका मानिसहरूलाई पुनर्स्थापित गर्न कुनै उपाय सोच्दैनन्, न त तिनीहरूले आफ्ना दायित्व र जिम्मेवारीहरू नै पूरा गर्छन्। तिनीहरूले आफ्नै भावना, मनस्थिति, र हितहरूको मात्रै ख्याल गर्छन्। तिनीहरूले आफ्नो जिम्मेवारी पूरा गर्दैनन् र आफूलाई जवाफदेही तुल्याउँदैनन्; बरु, तिनीहरू आफ्नो जिम्मेवारीबाट पछि हट्छन् र तीबाट पन्छिन्छन्। अनि तिनीहरू परमेश्‍वरका चुनिएका मानिसहरूलाई ख्रीष्टविरोधीहरूले बहकाएपछि र नियन्त्रण गरेपछि, यिनीहरूले परमेश्‍वरमा साँचो रूपमा विश्‍वास गर्दैनन् भनेर आलोचना गर्दै आफ्नो जिम्मेवारीबाट पछि हट्छन् र यस क्रममा तिनीहरूले विवेकको कुनै दोष महसुस गर्दैनन्। यी झूटा अगुवाहरू सबैभन्दा घृणित हुन्छन्। हामीले छलफल गरेका झूटा अगुवाहरूका विभिन्‍न प्रकारका प्रकटीकरणहरू सबै निकै घृणित छन्, तर यो अन्तिममा उल्‍लेख गरिएको प्रकारको व्यक्तिसँग पटक्कै मानवता हुँदैन। यस्तो व्यक्ति निर्दयी जनावर हो, मानव वस्त्र धारण गरेको पशु हो; उसलाई मानवजातिको हिस्सा मान्न सकिँदैन, बरु पशुहरूको वर्गमा राखिनुपर्छ। तिनीहरूले किन आफ्ना जिम्मेवारी पूरा गर्दैनन्? किनभने तिनीहरूसँग कुनै मानवता, विवेक वा समझ हुँदैन। जिम्मेवारी, दायित्व, प्रेम, धैर्यता, करुणा, दाजुभाइ-दिदीबहिनीहरूको रक्षा गर्नु—यीमध्ये कुनै पनि कुरा तिनीहरूको हृदयमा हुँदैन; तिनीहरूमा यी गुणहरू हुँदैनन्। तिनीहरूको मानवतामा यी गुणहरू नहुनु मानवता नहुनुसरह हो। चौथो प्रकारको झूटा अगुवाका प्रकटीकरणहरू यिनै हुन्।

अगुवा र कामदारहरूको तेह्रौँ जिम्मेवारीभित्र खुलासा गरिनुपर्ने झूटा अगुवाहरूका चार प्रकारका प्रकटीकरणहरू लगभग यिनै हुन्। अवश्य नै, अरू केही यस्तै प्रकटीकरणहरू पनि छन्, तर यी चार प्रकारले नै मूलतः यो काम गर्ने क्रममा झूटा अगुवाहरूले देखाउने विभिन्‍न प्रकटीकरणहरू, साथै तिनीहरूको मानवता सारलाई प्रतिनिधित्व गर्न सक्छन्। हामीले तिनीहरूका प्रकटीकरणहरूलाई जति वटा वर्गमा विभाजन गरे पनि, झूटा अगुवाहरूका दुई प्रमुख प्रकटीकरणहरू अझै पनि यी चार वर्गभित्रै पाउन सकिन्छ: तीमध्ये एउटा वास्तविक काम नगर्नु हो, र अर्को वास्तविक काम गर्न नसक्‍नु हो। झूटा अगुवाहरूका सबैभन्दा प्रमुख दुई वटा प्रकटीकरणहरू यिनै हुन्। झूटा अगुवाहरूको मानवता र क्षमता जस्तो भए पनि, र तिनीहरूले सत्यतालाई जसरी लिए पनि, कुनै पनि अवस्थामा, यी दुई प्रकटीकरणहरू यी चार वर्गभित्र नै समावेश हुन्छन्। अगुवा र कामदारहरूको तेह्रौँ जिम्मेवारीको बारेमा रहेको आजको हाम्रो सङ्गतिको झूटा अगुवाहरूलाई खुलासा गर्ने विषयवस्तु यहीँ समाप्त हुन्छ।

पूरक: प्रश्‍नहरूको जबाफ दिनु

के तिमीहरूसँग कुनै प्रश्‍नहरू छन्? (परमेश्‍वर, म एउटा प्रश्‍न सोध्न चाहन्छु। भेलाको सुरुमा, परमेश्‍वरले हामीलाई ख्रीष्टविरोधीहरूको स्वभाव भएका मानिसहरू र वास्तविक ख्रीष्टविरोधीहरूका बीचमा के भिन्‍नता छ, र ख्रीष्टविरोधीहरूको सारका आम विशेषताहरू के-के हुन् भनेर सोध्नुभयो। त्यो बेला, हामीले आफ्नो दिमाग शून्य भएको महसुस गर्‍यौँ, र केही समयसम्म मनन गरेपछि, हामीले केही अत्यन्तै सरल शब्द र धर्मसिद्धान्तहरू मात्रै सोच्न सक्यौँ। परमेश्‍वरले एक वर्षभन्दा बढी समयदेखि ख्रीष्टविरोधीहरूलाई खुलासा गर्नेबारे सत्यताहरू सङ्गति गर्दै आउनुभएको छ, तर हामीले तीमध्ये थोरै कुरा मात्रै बुझ्न र अभ्यास गर्न सकेका छौँ। यसको एउटा कारण के हो भने हामीले यी सत्यताहरूमा मेहनत गरेका छैनौँ, र अर्को के हो भने हामीले तुलनात्मक रूपमा थोरै ख्रीष्टविरोधीहरूको सामना गरेका छौँ र ती वास्तविक परिस्थितिहरूसँग कसरी सम्बन्धित छन् भनी हेरेर यी सत्यताहरूलाई बुझेका छैनौँ। त्यसकारण, अहिले पनि हामीसँग यी सत्यताहरूमा कुनै प्रवेश छैन, हामीसँग ख्रीष्टविरोधीहरूबारे त्यति धेरै समझशक्ति छैन, र हामीभित्रै ख्रीष्टविरोधीहरूको स्वभावका धेरै प्रकटीकरणहरू छन् जसलाई हामीले अझै पहिचान गरेका छैनौँ। म यो समस्यालाई कसरी समाधान गर्ने भनेर सोध्न चाहन्छु।) सत्यताको कुनै पनि पक्षका सम्बन्धमा, सत्यताका वचनहरू तेरो हृदयमा गडिनका लागि तँसँग केही वास्तविक अनुभवहरू र अनुभवात्मक ज्ञान हुनैपर्छ, र तैँले साँचो बुझाइ हासिल गर्नुपर्छ। सत्यता प्राप्त गर्ने प्रक्रिया सधैँ यस्तै हुन्छ। तैँले याद गर्न सक्‍ने कुराहरू तिनै हुन् जुन तैँले आफ्ना अनुभवहरूमार्फत प्राप्त गरेको छस्; ती सबैभन्दा गहन प्रभावहरू हुन्। त्यसकारण, आज हामीले ख्रीष्टविरोधीहरूका विषयमा सङ्गति गरिरहेका बेला, मैले तिमीहरूलाई सुरुमा यो विषयवस्तु पुनरावलोकन गर्न लगाएँ। तिमीहरूले यसको केही भाग सम्झन सकेका थियौ। तिमीहरूले सम्झन सकेका कुराहरूमध्ये, तिमीहरूका लागि केही कुरा सैद्धान्तिक छन्, तर स्वाभाविक रूपमै ख्रीष्टविरोधीहरूका केही प्रकटीकरणहरू पनि छन् जसलाई तिमीहरूले वास्तविक जीवनसँग लगभग मिलाउन सक्छौ—सबैले यसलाई यसरी अनुभव गर्नैपर्छ। मानिसहरूको सामान्य अवस्था यस्तो हुन्छ कि प्रवचनहरू सुन्दा तिनीहरूले जति नै राम्ररी बुझेका जस्तो देखिए पनि, तिनीहरूले सैद्धान्तिक हिसाबमा र धर्मसिद्धान्तको हिसाबमा मात्रै बुझेका हुन्छन्, र तिनीहरूसँग सत्यताको ज्ञान हुँदैन। व्यक्तिले सत्यतालाई कहिले बुझ्न सक्छ? व्यक्तिले यी कुराहरू अनुभव गरिसकेपछि मात्रै केही व्यावहारिक ज्ञान प्राप्त गर्न सक्छ। वास्तविक परिस्थितिहरूको अनुभव नगरी, कसैले पनि ज्ञान प्राप्त गर्न सक्दैन। त्यसकारण, आज हामीले ख्रीष्टविरोधीहरूका विषयमा सङ्गति गरिरहँदा, हामीले तुरुन्तै पुनरावलोकन गरेर तँलाई सरल रूपमा सम्झना गराउनु आवश्यक थियो। यसपछि, हामीले अगुवा र कामदारहरूका जिम्मेवारीहरूका बारेमा सङ्गति गरे पनि वा झूटा अगुवाहरूका विभिन्‍न प्रकटीकरणहरूका बारेमा सङ्गति गरे पनि, यो कम्तीमा पनि तिमीहरूका लागि अत्यन्तै खोक्रो हुँदैनथियो—त्यति मात्रै हो। तर, तिमीहरूले अझै पनि ख्रीष्टविरोधीहरूका विभिन्‍न प्रकटीकरणहरूसँग परिचित हुनुपर्छ। कतिपय मानिसहरूले भन्छन्, “यदि परमेश्‍वरले केही वास्तविक मानिस, घटना, र कामकुराहरू खडा गर्नुभएन भने, हामी कहाँ यी कुराहरूप्रति परिचित हुन सक्छौँ र? हामी आफैले ख्रीष्टविरोधीहरू खोजेर भेट्टाउन सक्दैनौँ, सक्छौँ त?” तैँले तिनीहरूलाई खोजेर भेट्टाउनु पर्दैन। सबैभन्दा सरल समाधान के हो भने जब तैँले ख्रीष्टविरोधीहरूको सामना गर्छस्, तब तिनीहरूलाई परमेश्‍वरका वचनहरूसँग तुलना गर्ने सक्दो प्रयास गर्। तिनीहरूका बाहिरी प्रकटीकरण, अभिव्यक्ति, व्यवहार, र स्वभावहरू, साथै तिनीहरूका विचार र दृष्टिकोणहरू, र आफूलाई आचरणमा ढाल्‍ने र संसारसँग व्यवहार गर्ने तिनीहरूको तरिका, तिनीहरूको जीवनशैली, इत्यादि कुराहरूलाई तुलना गर्—अर्थात्, तिनलाई हामीले छलफल गरेका ख्रीष्टविरोधीहरूका पन्ध्र वटा प्रकटीकरणहरूसँग तुलना गर्। तीमध्ये जति धेरै तुलना गर्न सक्छस्, गर्। मानिसहरूको बुझाइ यस्तै हुन्छ: तिनीहरूले धेरै कुरा स्मरण गर्न सक्दैनन् किनकि मानवको स्मरण शक्ति सीमित हुन्छ। मानिसहरूले साँच्चिकै प्रत्यक्ष अनुभवबाट प्राप्त गरेका कुराहरूका बारेमा अति राम्ररी बोल्‍न सक्छन्। तिनीहरूले जतिसुकै कुरा भने पनि, यो स्मरणमा आधारित हुँदैन, यो अनुभव र तिनीहरूको भोगाइमा आधारित हुन्छ। तिनीहरूले प्राप्त गरेका यी कुराहरू सत्यता र तथ्यगत रूपमा साँचो कुरासँग सबैभन्दा नजिक हुन्छन्—मानिसहरूले अनुभवमार्फत प्राप्त गर्ने कुराहरू यिनै हुन्। ती बाहेक, मानव धारणा र कल्पनाहरू अनुरूपका कुराहरू र ज्ञानमा आधारित कुराहरू सत्यता अनुरूप हुँदैनन्, चाहे ती कुराहरू सुरुमा तेरो दिमागमा प्रवेश गरेपछि तिनले तेरो दिमागमा जतिसुकै वर्षसम्‍म प्रमुख स्थान ओगटेको किन नहोस्। जब तैँले साँचो रूपमा सत्यता बुझ्छस्, तब यी कुराहरू हट्नेछन् र त्यागिनेछन्। तर, सत्यतासँग नजिक रहेका र सत्यता अनुरूप रहेका, र तैँले अनुभवमार्फत प्राप्त गरेका कुराहरू नै मूल्यवान् हुन्छन्। आज मैले सोधेका प्रश्‍नहरू तिमीहरूले पूर्ण रूपमा बुझे पनि नबुझे पनि, अवश्यै नै ख्रीष्टविरोधीहरूलाई खुट्ट्याउने सम्‍बन्धी विषयको एउटा भाग छ जुन तिमीहरूले बुझ्न सक्छौ, किनभने तिमीहरू सबैले ख्रीष्टविरोधीहरूबाट केही बहकाउ र बाधा अनुभव गरेका छौ। यसले तिमीहरूलाई अलिकति भए पनि समझशक्ति दिएको छ, र जब तिमीहरूले ख्रीष्टविरोधीहरूले दुष्टता गरिरहेका र मण्डलीको काममा बाधा दिइरहेका देख्छौ, तब यी सत्यताहरू तिमीहरूको लागि प्रभावकारी हुन सक्छन्। तिमीहरूले वास्तविक वातावरणहरू सामना गर्दा मात्रै यी वचनहरू प्रभावकारी हुन्छन्। यदि तिमीहरूले ख्रीष्टविरोधीहरूको बहकाउको अनुभव गरेका छैनौ र मनले मात्र तिनीहरूको कार्यको कल्पना गरेका छौ भने, यो व्यर्थ हुन्छ। तेरो कल्पना जति नै राम्रो भए पनि, यसको अर्थ तैँले ती कुराहरू खुट्ट्याउन सक्‍नेछस् भन्‍ने हुँदैन। वास्तविक वातावरणहरू सामना गर्दा मात्रै मानिसहरूले स्वस्फूर्त रूपमा प्रतिक्रिया दिन्छन्, यी कुराहरू सामना गर्न र तिनलाई सम्हाल्नका लागि आफ्नै विचार र दृष्टिकोणहरू, आफूले सुनेका केही सिद्धान्तहरू, र आफूले सिकेका केही धर्मसिद्धान्त, विधि, र तरिकाहरू प्रयोग गर्छन्, र अन्तिममा विभिन्‍न निर्णयहरू गर्छन्। तर मानिसहरूले यी अवस्थाहरू सामना गर्नुभन्दा पहिले नै, तिनीहरूसँग विभिन्‍न सिद्धान्तहरूका बारेमा शुद्ध बुझाइ र धारणा छ भने त्यो नै धेरै राम्रो हो। कतिपय मानिसहरूले भन्छन्, “हामीले ख्रीष्टविरोधीहरूलाई भेट्नुभन्दा पहिले तपाईँले यति धेरै कुरा भन्‍नुको के फाइदा छ र?” यो काम लाग्छ। के ख्रीष्टविरोधीहरूलाई खुलासा गर्ने वचनहरू पुस्तकमा छापिएका हुँदैनन् र? के ती वचनहरू तैँले एक-दुई दिनमा पूर्ण रूपमा अनुभव गर्न र छर्लङ्गै देख्‍न सक्‍ने कुरा हुन्? होइनन्। तिनलाई पुस्तकमा छाप्नुको उद्देश्य भनेको तिमीहरूलाई मुक्ति दिनु हो र तिमीहरूलाई यी वचनहरू बारम्बार पढ्न, र यी सत्यताहरू बुझ्न, साथै भविष्यमा तिमीहरूले विभिन्‍न अवस्थाहरू सामना गर्दा परमेश्‍वरका वचनहरू पढ्न र जीवनको भरणपोषण प्राप्त गर्न सहयोग गर्नु हो—चाहे यो ख्रीष्टविरोधीको घटना होस्, तिमीहरूको आफ्नै स्वभाव परिवर्तन गर्ने कार्यमा आएका कठिनाइहरू होस्, वा अरू जेसुकै होस्। यो पुस्तकमा समावेश गरिएका परमेश्‍वरका वचनहरू तँलाई यी कुराहरूको अनुभव गर्ने र तिनलाई सम्हाल्ने र सत्यताका यी पक्षहरूमा प्रवेश गर्ने तेरा स्रोत हुन्। प्रवचनहरू सुन्दा तैँले कति बुझ्न सक्छस् भन्‍ने कुराले तँसँग कति वास्तविकता छ भन्‍ने कुरालाई प्रतिनिधित्व गर्दैन। यदि तैँले कुनै कुरा एकै पटकमा बुझ्‍न वा याद गर्न सक्दैनस् भने, यसको अर्थ तैँले यो कुरा कहिल्यै अनुभव गर्नेछैनस् वा भविष्यमा यसलाई कहिल्यै बुझ्नेछैनस् भन्‍ने हुँदैन। छोटकरीमा भन्दा, तिमीहरूले के बुझ्नुपर्छ भने मानिसहरूले अनुभवमार्फत् प्राप्त गर्ने र परमेश्‍वरका वचनहरूका आधारमा जानेका कुराहरू मात्रै सत्यतासँग सम्बन्धित हुन्छन्। मानिसहरूले याद गर्ने र आफ्नो मनमा बुझेका कुराहरू प्रायजसो सत्यतासँग सम्बन्धित हुँदैनन्; ती त धर्मसैद्धान्तिक मात्रै हुन्छन्। सत्यताका सम्बन्धमा सबैभन्दा महत्त्वपूर्ण कुराहरू के-के हुन्? सबैभन्दा महत्त्वपूर्ण कुराहरू अनुभव र प्रवेश हुन्। सत्यताको कुनै पनि पक्षको सम्बन्धमा, जब मानिसहरूले वास्तवमै यसको अनुभव गर्छन्, तब तिनीहरूको अन्तिम फसल सत्यताको फल र तिनीहरूको अस्तित्वको मार्ग हुन्छ। त्यसकारण, याद नहुनु समस्या होइन।

यदि मैले भेलाको सुरुमा नै मुख्य विषयको बारेमा छलफल गर्न थालेको भए, के तिमीहरू समयमा नै प्रतिक्रिया दिन असमर्थ हुनेथिएनौ र? त्यसकारण, मैले केही विधिहरू प्रयोग गर्नुपर्थ्यो, र सुरुमा “के तिमीहरूलाई ख्रीष्टविरोधीहरूको सार भएका मानिसहरू र ख्रीष्टविरोधीहरूको स्वभाव भएका मानिसहरू बीचको भिन्‍नता याद छ?” तिमीहरूलाई सोध्नुपर्थ्यो। सुरुमा यो प्रश्‍न गर्नुको पछाडि मेरो उद्देश्य तिमीहरूलाई स्तब्ध पार्नु वा उदाङ्गो पार्नु होइन, बरु तिमीहरूलाई सङ्केत दिनु हो। त्यसपछि, हामीले पुनरावलोकन गर्‍यौँ, र कतिपय मानिसहरूले बिस्तारै सम्झिन थाले: “हामीले यसअघि ख्रीष्टविरोधीहरूले सत्यतालाई कसरी लिन्छन्, र ख्रीष्टविरोधीहरूको मानवता कस्तो हुन्छ भन्‍ने बारेमा सङ्गति गरेका छौँ।” ख्रीष्टविरोधीहरूबारे कतिपय विषयवस्तुहरूले पहिले नै तँमाथि गहिरो छाप पारेका छन्; यो विषयवस्तु तैँले त्यस्ता कुराहरू अनुभव गर्दा प्रयोग होस् भन्ने प्रतीक्षामा छ, जसले तेरो अभ्यासका लागि मार्गदर्शन र दिशा प्रदान गर्छ। तर अझै बढी विषयवस्तुहरू छन् जसको तँमाथि पहिलो पटक सुनेपछि पटक्‍कै छाप परेको थिएन। यो विषयवस्तुलाई पनि अनुभव गर्नुपर्छ। जब तँ यी अनुभवहरूबाट गुज्रन्छस् र त्यसपछि तैँले यी वचनहरू खाने-पिउने, र प्रार्थनार्थ पढ्ने काम गर्छस्, तब तैँले अझै धेरै कुरा प्राप्त गर्नेछस्। यो विषयवस्तुबारे तँलाई छाप परेको भए पनि नभए पनि, यी कुराहरूबाट गुज्रेपछि, यी सबै मिश्रित हुनेछन्। तैँले याद भएका धर्मसिद्धान्तहरूलाई अनुभव गरेपछि ती तेरो व्यावहारिक बुझाइ र तेरा फाइदाहरू बन्छन्। जहाँसम्म तँलाई छाप परेको विषयवस्तुको कुरा छ, तैँले यसलाई एक पटक अनुभव गरेपछि, तँमा यसको केही छाप पर्न सक्छ, तर यो अलिकति धारणागत ज्ञान मात्रै हुनेछ। यो धारणागत ज्ञान धर्मसिद्धान्तको स्तरमा मात्रै रहन सक्छ। तैँले फेरि यस्तै कुराहरू अनुभव गर्नुपर्छ, त्यसपछि यसले तँलाई मार्गदर्शन गर्नेछ, दिशा दिनेछ, र अभ्यासको मार्ग प्रदान गर्नेछ। परमेश्‍वरका वचनहरू अनुभव गर्नु र सत्यता अनुभव गर्नु भनेको यस्तै प्रक्रिया हो। के तिमीहरूलाई मैले सोधेको प्रश्‍नको उत्तर कसरी दिने भन्‍ने थाहा नहुनु लाजमर्दो कुरा हो? यो लाजमर्दो कुरा होइन। यदि तिमीहरूले मलाई अचानक एउटा प्रश्‍न सोध्यौ भने, मैले पनि तुरुन्तै यसको अर्थ के हो र यसमा सत्यताका कुन-कुन पक्षहरू समावेश छन् भन्ने कुरालाई ख्याल गर्दै यसको बारेमा मनन गर्नुपर्छ। मानव मस्तिष्क र मनले यसरी नै काम गर्छन्—प्रतिक्रिया दिनका लागि तिनलाई समय चाहिन्छ। यो तेरो लागि निकै परिचित कुरा भए पनि, यदि तैँले धेरै वर्षदेखि यसको सामना गरेको छैनस् भने, तैँले फेरि अचानक यसको सामना गर्दा प्रतिक्रिया दिन तँलाई अझै पनि समय चाहिन्छ। तिमीहरूले कुनै कुरा जति नै गहन रूपमा अनुभव गरेका भए पनि, यदि धेरै दिन वा वर्षपछि तिमीहरूले फेरि यसको सामना गर्‍यौ भने, तिमीहरूलाई प्रतिक्रिया दिन अझै पनि समय लाग्छ—ख्रीष्टविरोधीहरूको विषयको बारेमा तिमीहरूको बुझाइ शब्द र धर्मसिद्धान्तहरूको स्तरमा मात्रै छ, तिमीहरूले वास्तविक जीवनमा सामना गर्ने ख्रीष्टविरोधीहरूसँग यसलाई अझै पनि तुलना गर्न सक्दैनौ, र यो भन्न सकिन्छ कि तिमीहरूले अझै पनि आधारभूत रूपमा ख्रीष्टविरोधीहरूलाई खुट्ट्याउन सक्दैनौ। त्यसकारण, यी सत्यताहरू तिमीहरूले व्यावहारिक रूपमा अनुभव गरून् भन्ने प्रतीक्षामा छन्—त्यसपछि मात्रै तिमीहरूले परमेश्‍वरका वचनहरूको आधिकारिकता र सटीकतालाई पुष्टि गर्न सक्छौ। उदाहरणका लागि, हामीले यसभन्दा पहिले ख्रीष्टविरोधीहरू कट्टर रूपमा अपश्‍चात्तापी हुन्छन् भनेर सङ्गति गरेका थियौँ। मानौँ तैँले यो कुरा याद गरेको छस् र यसो भन्छस्, “परमेश्‍वरले ख्रीष्टविरोधीहरू कट्टर रूपमा अपश्चात्तापी हुन्छन् भनेर भन्‍नुभएको छ। तिनीहरूले अन्त्यसम्मै परमेश्‍वरलाई अवज्ञा गर्नेछन् र उहाँको विरोध गर्नेछन्। तिनीहरूले कुनै पनि हालतमा सत्यतालाई स्वीकार गर्दैनन् र परमेश्‍वरका वचनहरू सत्यता हुन् भनेर कहिल्यै स्वीकार गर्दैनन्। तिनीहरू सत्यताप्रति वितृष्ण हुन्छन्।” तैँले यो अभिव्यक्तिलाई धर्मसिद्धान्तको हिसाबले मात्रै बुझ्छस्, स्वीकार गर्छस्, वा यसबारे केही धारणा बनाउँछस्; यो थोरै धारणागत ज्ञान मात्र हो। तेरो अवचेतनमा, तँलाई यो अभिव्यक्ति सही छ भन्‍ने लाग्छ, तर ख्रीष्टविरोधीहरूले बोल्ने कुन-कुन निश्‍चित शब्दहरू, तिनीहरूले प्रकट गर्ने कुन-कुन भ्रष्ट स्वभावहरू, तिनीहरूलाई उत्प्रेरित गर्ने कुन प्रकृति, इत्यादि कुराहरू ख्रीष्टविरोधीहरूलाई खुलासा गर्ने परमेश्‍वरका वचनहरूसँग मिल्छन् र तीसँग सम्बन्धित हुन्छन्? तीमध्ये कुनले परमेश्‍वरले गर्नुहुने खुलासा तथ्यगत छ भनेर देखाउन सक्छन्? यसका लागि तैँले कि त ख्रीष्टविरोधीलाई व्यक्तिगत रूपमा भेट्नुपर्छ, कि त अवलोकनकर्ताहरूबाट ख्रीष्टविरोधीका कार्य र शब्दहरूका बारेमा सुन्‍नुपर्छ, र अन्त्यमा, तैँले यस्तो महसुस गर्छस्, “परमेश्‍वरका वचनहरू अत्यन्तै व्यावहारिक छन्, ती पूर्ण रूपमा सही छन्। यो व्यक्ति धेरै पटक ख्रीष्टविरोधीको रूपमा चित्रण भएको र बर्खास्त भएको छ। उसलाई अझै निष्कासित नगरिएको वा ननिकालिएको भए पनि, उसका प्रकटीकरण र प्रकाशहरूले उसले सत्यतालाई पटक्‍कै स्वीकार गर्दैन, ऊ दृढ रूपमा अपश्चात्तापी छ, र ऊसँग ख्रीष्टविरोधीहरूको स्वभाव मात्रै होइन, ख्रीष्टविरोधीहरूको प्रकृति सार पनि हुन्छ भन्‍ने देखाउँछन्—ऊ साँच्‍चै नै पूर्ण रूपमा ख्रीष्टविरोधी हो।” अनि एक दिन, जब यो व्यक्तिलाई निष्कासित गरिन्छ, तब तैँले हृदयमा यो कुरा पुष्टि गर्छस्: “परमेश्‍वरका वचनहरू कति सटीक छन्! ख्रीष्टविरोधीहरूको स्वभाव भएका मानिसहरू परिवर्तन हुन सक्छन्, तर ख्रीष्टविरोधीहरूको सार भएका मानिसहरू परिवर्तन हुँदैनन्।” यी वचनहरूले तेरो हृदयमा जरा गाड्छन्। यो स्मरण वा सानो बुझाइ मात्रै हुँदैन, न त यो एक प्रकारको धारणात्मक ज्ञान मात्रै हुन्छ। बरु, तैँले परमेश्‍वरका वचनहरूलाई गहन रूपमा बुझ्छस् र स्वीकार गर्छस्: “ख्रीष्टविरोधी परिवर्तन हुनेछैन; उसले अन्त्यसम्मै परमेश्‍वरको विरोध गर्नेछ। परमेश्‍वरले उसलाई मुक्ति नदिनु अनौठो कुरा होइन; परमेश्‍वरले त्यस्ता मानिसहरूमा काम नगर्नु अनौठो कुरा होइन। उसले आफ्नो कर्तव्य पूरा गर्दा कहिल्यै अन्तर्दृष्टि वा ज्योति प्राप्त नगर्नु र कुनै वृद्धि नदेखाउनु अनौठो कुरा होइन—ऊ आफ्नै बाटोमा हिँड्न दृढ हुन्छ। यो साँच्‍चै नै ख्रीष्टविरोधी हो!” जब तैँले परमेश्‍वरका वचनहरूको सटीकतालाई पुष्टि गर्छस्, तब तैँले मनमनै सोच्छस्: “परमेश्‍वरका वचनहरू साँच्‍चै नै सत्यता हुन्। यी वचनहरू सही छन्। आमेन!” तैँले आमेन भन्‍नुको अर्थ के हो? यसको अर्थ यो हो कि, तेरा अनुभवहरूमार्फत, तैँले परमेश्‍वरका वचनहरू यावत् थोकलाई मापन गर्ने मापदण्ड हुन्, परमेश्‍वरका वचनहरू सत्यता हुन्, र यो युग र यो मानवजाति बितेर जाँदा पनि, परमेश्‍वरका वचनहरू बितेर जाँदैनन् भन्‍ने कुरा बुझेको छस्। ती किन बितेर जाँदैनन्? किनभने जहिलेसुकै होस्, ख्रीष्टविरोधीहरूको सार कहिल्यै परिवर्तन हुँदैन, र ख्रीष्टविरोधीहरूको सारलाई खुलासा गर्ने परमेश्‍वरका वचनहरू कहिल्यै परिवर्तन हुँदैनन्। यो युग बितेर जाने भए पनि, यो भ्रष्ट मानवजाति बितेर जाने भए पनि, परमेश्‍वरका यी वचनहरू सधैँ तथ्यको सत्यता नै रहनेछन्—यसलाई कसैले पनि नकार्न सक्दैन। यो परमेश्‍वरको वचन हो! जब तँलाई परमेश्‍वरका वचनहरू तैँले देख्‍ने र सामना गर्ने तथ्यहरू अनुरूप छन् र तीसँग मिल्छन् भन्‍ने लाग्छ, र तेरो हृदयलाई पुष्टि हुन्छ, र यो परमेश्‍वरका वचनहरू सही हुनुपर्छ वा परमेश्‍वरका वचनहरू गलत छैनन् भन्‍ने भावना मात्रै हुँदैन, बरु तैँले व्यक्तिगत रूपमा यो कुरा देखेको र अनुभव गरेको हुन्छस्, तब तैँले स्वाभाविक रूपमै परमेश्‍वरका वचनहरूलाई आमेन भन्‍नेछस्। त्यो बेला, यदि मैले फेरि “ख्रीष्टविरोधीहरूको सार भएका मानिसहरूका प्रकटीकरणहरू के-के हुन्?” भनेर सोधेँ भने, तेरो भित्री बुझाइ तुरुन्तै बाहिर आउनेछ। तँसँग एउटा छाप परेको, सम्झना भएको वाक्यांश, वा एक प्रकारको सचेतना वा धारणागत ज्ञान मात्रै हुनेछैन। तैँले तुरुन्तै भन्‍नेछस्, “ख्रीष्टविरोधीहरूले सत्यतालाई पटक्‍कै स्वीकार गर्दैनन् र तिनीहरू दृढ रूपमा अपश्चात्तापी हुन्छन्!” यो अभिव्यक्तिको संरचना त्यति तर्कसंगत नहोला, यो कुरा निकै अचानक रूपमा बोलिएको होला, र मानिसहरूले सुरुमा यो कुरा नबुझ्लान्, तर तैँले यसको अर्थ बुझेको हुन्छस् किनभने तैँले यसलाई अनुभव गरेको र आफ्नै आँखाले देखेको हुन्छस्। ख्रीष्टविरोधीहरू त्यस्ता नीच कुरा हुन्—तिनीहरूले कहिल्यै पनि पश्चात्ताप गर्नेछैनन्। यी वचनहरू अनुभव गरिनुपर्छ; ती अनुभव नगर्ने जोकोहीले केही पनि प्राप्त गर्नेछैन।

अक्टोबर २, २०२१


अगुवा र कामदारहरूका जिम्‍मेवारीहरू (२२)

यसअघि, हामीले अगुवा र कामदारहरूको तेह्रौँ जिम्मेवारी “परमेश्‍वरका चुनिएका मानिसहरूलाई ख्रीष्टविरोधीको बाधा, बहकाउ, नियन्त्रण र गम्‍भीर हानिदेखि जोगाउने र तिनीहरूलाई ख्रीष्टविरोधीलाई खुट्ट्याउन र हृदयबाट त्याग्‍न सक्‍ने बनाउने” बारे सङ्गति गर्‍यौँ। अब, यसको समीक्षा गरौँ: हामीले अगुवा र कामदारहरूको तेह्रौँ जिम्मेवारी सम्बन्धमा ठ्याक्कै कुनकुन विषयवस्तुबारे सङ्गति गर्‍यौँ? (हामीले पाँचवटा विषयवस्तुबारे सङ्गति गर्‍यौँ: खुलासा गर्ने, काटछाँट गर्ने, चिरफार गर्ने, प्रतिबन्ध लगाउने, र निगरानी गर्ने।) यी पाँचवटा विषयवस्तु नै अगुवा र कामदारहरूको यो जिम्मेवारीमा पर्ने निर्दिष्ट कार्यहरू हुन्; ख्रीष्टविरोधीहरू सम्बन्धमा अगुवा र कामदारहरूले पूरा गर्नुपर्ने निर्दिष्ट कार्यहरू यिनै हुन्। त्यसोभए, यी कार्यहरू सम्बन्धमा झूटा अगुवाहरूमा केकस्ता प्रकटीकरणहरू हुन्छन्? के हामीले यसअघि केही विवरणबारे पनि सङ्गति गर्‍यौँ? (गर्‍यौँ।) झूटा अगुवाहरूका प्रकटीकरणहरू यसप्रकार छन्: पहिलो, तिनीहरू मानिसहरूलाई चिढ्याइएला कि भनेर डराउँछन् र ख्रीष्टविरोधीहरूलाई निकाल्ने वा निष्कासित गर्ने आँट गर्दैनन्। दोस्रो, तिनीहरू ख्रीष्टविरोधीहरूलाई खुट्ट्याउन सक्दैनन्। तेस्रो, तिनीहरू ख्रीष्टविरोधीहरूका लागि सुरक्षा कवचका रूपमा काम गर्छन्। चौथो, तिनीहरू परमेश्‍वरका चुनिएका मानिसहरूप्रति गैरजिम्मेवार हुन्छन्। गैरजिम्मेवारी भनेको कस्तो हुन्छ? ख्रीष्टविरोधीहरूबाट बाधा र बहकाउ सामना गर्दा, झूटा अगुवाहरूले दाजुभाइ-दिदीबहिनीहरूको सुरक्षा गर्न सक्दैनन्, ख्रीष्टविरोधीहरूका दुष्ट कार्यहरू खुलासा गर्न सक्दैनन्, शैतानका षड्यन्त्रहरू खुलासा गर्न सक्दैनन्, र ख्रीष्टविरोधीहरूलाई खुट्ट्याउन दाजुभाइ-दिदीबहिनीहरूलाई सत्यता सङ्गति गरेर मदत गर्न सक्दैनन्—तिनीहरू त्यस्तो काम गर्दै गर्दैनन्। यसका साथै, सानो कद भएका र सुझबुझको कमी भएका मानिसहरू जो ख्रीष्टविरोधीहरूको बहकाउमा पर्छन्, तिनीहरूले सुधारका कुनै पनि काम गर्न नसक्ने मात्र नभई, “तिनीहरू त्यसकै लायक थिए।” भन्नेजस्ता अमानवीय कुराहरूसमेत बोल्‍ने गर्छन्। यो गैरजिम्मेवारीको एउटा ठेट प्रकटीकरण हो, जसले झूटा अगुवाहरूमा मण्डलीको कामप्रति कुनै बोझको बोध हुँदैन भन्ने जनाउँछ। यी प्रकटीकरणहरू ख्रीष्टविरोधीहरूले परमेश्‍वरका चुनिएका मानिसहरूलाई बहकाउँदा र बाधा दिँदा झूटा अगुवाहरूले अपनाउने निर्दिष्ट व्यवहार र शैलीहरू हुन्। यो कामप्रति तिनीहरूको निर्दिष्ट मनोवृत्ति भनेको गैरजिम्मेवारी हो र बफादारी नहुनु हो। तिनीहरू विभिन्न बहानाहरू बनाउँछन् र ख्रीष्टविरोधीहरूलाई हरियो झन्डा देखाउन विभिन्न विधिहरू प्रयोग गर्छन्, र ख्रीष्टविरोधीहरूको सुरक्षा कवच भएर काम गर्छन्, जबकि मण्डलीको काम र परमेश्‍वरका चुनिएका मानिसहरूका अधिकार र हितहरूको सुरक्षा गर्न सक्दैनन्। यदि झूटा अगुवाहरूले ख्रीष्टविरोधीहरूले परमेश्‍वरका चुनिएका मानिसहरूलाई बाधा दिने, बहकाउने, नियन्त्रण गर्ने र गम्भीर हानि गर्नेजस्ता समस्याहरू तुरुन्तै समाधान गरेर, त्यसपछि ख्रीष्टविरोधीहरूलाई प्रतिबन्ध गर्न, अलग्याउन, र निकाल्न वा निष्कासित गर्न सक्थे भने, परमेश्‍वरका चुनिएका मानिसहरूले सबैभन्दा ठूलो सुरक्षा पाउनेथिए। तर अगुवाका रूपमा तिनीहरू यो कामका निम्ति अयोग्य हुन्छन्। एउटा निश्‍चित दृष्टिकोणबाट, के भन्न सकिन्छ भने तिनीहरूले अप्रत्यक्ष रूपमा ख्रीष्टविरोधीहरूको सुरक्षा गरिरहेका र तिनीहरूका लागि मार्ग निर्माण गरिरहेका हुन्छन्, ताकि तिनीहरूले परमेश्‍वरका चुनिएका मानिसहरूलाई बहकाउन, नियन्त्रण गर्न, र हानि गर्न, साथै सामान्य मण्डली जीवन र परमेश्‍वरका चुनिएका मानिसहरूको कर्तव्यनिर्वाहमा बाधा दिन जारी राख्न सकून्। झूटा अगुवाहरूका विभिन्न प्रकटीकरणहरू यिनै हुन्।

विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग एक)

अगुवा र कामदारहरूको तेह्रौँ जिम्मेवारीबारे सङ्गति गरिसकेपछि, आज हामी चौधौँ विषयवस्तुबारे सङ्गति गर्नेछौँ। चौधौँ जिम्मेवारीको विषयसामग्री कतिपय हिसाबले तेह्रौँ जिम्मेवारीसँग मिल्दोजुल्दो छ। चौधौँ जिम्मेवारीमा अगुवा र कामदारहरूले गर्नुपर्ने विशिष्ट काम ख्रीष्टविरोधीहरूसँग सम्बन्धित मात्र नभई यसले विभिन्न दुष्ट मानिसहरूलाई पनि समेट्छ, जसले यसको दायरा तेह्रौँ जिम्मेवारीभन्दा झन् फराकिलो बनाउँछ। चौधौँ जिम्मेवारीबारे सङ्गति गर्नुअघि, पहिला यसको विषयवस्तु पढौँ। (अगुवा र कामदारहरूको चौधौँ जिम्मेवारी: “सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने।”) यो वाक्य लामो छैन, तर अगुवा र कामदारहरूले गर्नुपर्ने विशिष्ट कामबारे कुरा गर्नुपर्दा, यो बाहिरबाट देखिएजस्तो सरल छैन। यो वाक्यमा उल्लेखित अगुवा र कामदारहरूका जिम्मेवारीहरू ठ्याक्कै केके हुन्? अगुवा र कामदारहरूले निर्वाह गर्नुपर्ने कामका लक्षित पात्र को हुन्? (विभिन्न दुष्ट मानिस र ख्रीष्टविरोधीहरू।) यसमा गर्नुपर्ने विशिष्ट काम के हो? (तिनीहरूलाई तुरुन्तै खुट्ट्याउने। खुट्ट्याइसकेपछि तिनीहरूलाई निकाल्ने वा निष्कासित गर्ने।) विलम्ब नगरी तुरुन्तै चिन्ने; सङ्केतहरू पहिचान गरिएपछि, सही मूल्याङ्कन र चित्रण गर्नुपर्छ, र त्यसपछि यसमा संलग्न व्यक्तिहरूलाई निकालेर निराकरण गर्नुपर्छ। वास्तवमा, अगुवा र कामदारहरूले गर्नुपर्ने विशिष्ट काममा दुइटा कार्य पर्छन्: मानिसहरू खुट्ट्याउने र समस्याहरू समाधान गर्ने। सतहमा, यो यति सरल देखिन्छ: पहिला खुट्ट्याउने, र त्यसपछि परमेश्‍वरको घरले निकाल्न वा निष्कासन गर्न आवश्यक ठानेका दुष्ट मानिस र ख्रीष्टविरोधीहरूलाई लक्षित गरेर, तुरुन्तै समाधान र उपायहरू पत्ता लगाउने। यो दृष्टिकोणबाट हेर्दा, अगुवा र कामदारहरूका लागि यो काम राम्रोसँग गर्न र यो जिम्मेवारी पूरा गर्न सजिलो देखिन्छ, र यसमा खासै कठिनाइ देखिँदैन, किनभने परमेश्‍वरको घरले यसअघि विभिन्न मानिसहरूलाई खुट्ट्याउने र निकाल्नेसम्बन्धी विस्तृत कुराहरूबारे बृहत् रूपमा सङ्गति गरेको छ, र यो मामलाबारे धेरै कुरा गरिएको छ। सतहमा, चौधौँ जिम्मेवारीमा संलग्न काम कतिपय हिसाबले यसअघि सङ्गति गरिएका बाह्रौँ र तेह्रौँ जिम्मेवारीहरूको विशिष्ट विषयवस्तुसँग मिल्दोजुल्दो नै देखिन्छ, तर चौधौँ जिम्मेवारीमा अगुवा र कामदारहरूले गर्ने कामका लक्षित पात्रहरू ख्रीष्टविरोधीहरूप्रति मात्र नभई विभिन्न दुष्ट मानिसहरू पनि हुन्। यसले विभिन्न प्रकारका दुष्ट मानिसहरूलाई समेट्न दायरा फराकिलो बनाउँछ, र यसले व्यवस्थित र विशिष्ट सङ्गति आवश्यक गराउँछ। यो एकप्रकारको दुष्ट व्यक्तिका प्रकटीकरणहरूबारे नभई विभिन्न प्रकारका व्यक्तिका प्रकटीकरणहरूबारे भएकोले, अगुवा र कामदारहरूको चौधौँ जिम्मेवारीबारे सङ्गति गर्दा, हामी यो कामका लक्षित पात्रहरू किटान गर्न केन्द्रित हुनेछौँ। यो एउटा पक्ष हो। यसका साथै, यी मानिसहरूलाई ठ्याक्कै कस्तो व्यवहार गर्ने—प्रतिबन्ध लगाउने, अलग गर्ने, निकाल्ने, कि निष्कासित गर्ने—भन्नेबारे अब हामी विस्तारमा सङ्गति गर्नेछौँ।

मण्डली भनेको के हो

यो कामबारे विस्तारमा सङ्गति गर्नुअघि, पहिला यससँग सम्बन्धित एउटा अतिरिक्त विषयबारे सङ्गति गरौँ। यो अतिरिक्त विषय चिरपरिचित पनि हुन सक्छ, वा तिमीहरूले निर्दिष्ट रूपमा बुझ्न नसकेको विषय पनि हुन सक्छ। यो विषय के हो? यो हो, “मण्डली भनेको के हो?” यो विषय कस्तो सुनिन्छ? कतिपय मानिसहरूले यसो भन्‍न सक्छन्, “तपाईं अगुवा र कामदारहरूका जिम्मेवारीहरूबारे सङ्गति गरिरहनुभएको छ, त्यसैले विशिष्ट रूपमा त्यसबारे मात्र सङ्गति गर्नुहोस्। मण्डली भनेको के हो भन्नेबारे किन सङ्गति गर्नुहुन्छ? के त्यो यो विषयसँग सम्बन्धित छ र?” सतहमा, त्यो असम्बन्धित देखिएला, र कतिपयले त यसोसमेत भन्‍न सक्छन्, “यो त पूर्ण रूपमा असम्बन्धित विषय हो। सङ्गतिका लागि किन यो कुरा उठाउने?” तिमीहरूले जसरी सोचे पनि, यी सोचहरू पन्छाउँदै पहिला मण्डली भनेको के हो भन्नेबारे मनन गर। यो “मण्डली” शब्द, यो पदवीनामको परिभाषाबारे प्रस्ट सङ्गति गरिएपछि, तिमीहरूले हामी किन यो विषयबारे सङ्गति गरिरहेका छौँ भनेर थाहा पाउनेछौ।

अ. मण्डलीबारे कैयौँ बुझाइहरू

मण्डली भनेको के हो भन्नेबारे सङ्गति गर्नुको मतलब “मण्डली” पदवीनामबारे स्पष्ट र सही व्याख्या प्रदान गर्नु हो; यसको अर्थ “मण्डली” शब्दको विशिष्ट र सही परिभाषा सम्प्रेषण गर्नु हो। सुरुमा, तिमीहरूले “मण्डली” शब्दलाई कसरी बुझ्छौ र बोध गर्छौ भन्ने कुरा छलफल गर्न सक्छौ। मण्डली भनेको के हो? सैद्धान्तिक व्याख्याबाटै सुरु गरौँ र त्यसपछि अझ विशिष्ट र तुलनात्मक रूपमा व्यावहारिक परिभाषामा प्रवेश गरौँ। (मेरा बुझाइमा निष्कपट रूपमा परमेश्‍वरमा विश्‍वास गर्ने र सत्यता पछ्याउने दाजुभाइ-दिदीबहिनीहरू परमेश्‍वरको आराधना गर्नका लागि भेला हुने ठाउँलाई नै मण्डली भनिन्छ।) यो परिभाषाले मण्डली भनेको कस्तो ठाउँ हो भन्ने कुरा जनाउँछ; यो मूलतः एक ठोस र भौतिक संस्था हो। यो एक सैद्धान्तिक परिभाषा हो। के यो परिभाषा सही छ? के यसमा केही त्रुटिहरू छन्? सिद्धान्तको हिसाबले, यो परिभाषा स्वीकार्य छ। अरू कसले थप केही भन्न सक्छ? (म अलिकति थप्छु। परमेश्‍वरको देखापराइ र काम, साथै उहाँले सत्यता व्यक्त गर्नुहुने हुनाले, परमेश्‍वरलाई पछ्याउने मानिसहरूको एउटा समूह छ; तिनीहरू मिलेर बनेको जमातलाई नै मण्डली भनिन्छ।) यो परिभाषाले मण्डली कस्तो जमात हो भन्ने वर्णन गर्छ। यो पनि एउटा औपचारिक, सैद्धान्तिक परिभाषा नै हो। (म पनि थप्छु, यो समूहका मानिसहरूसँग पवित्र आत्माको काम हुन्छ, र जब तिनीहरू परमेश्‍वरका वचनहरू पढ्नका लागि भेला हुन्छन्, त्यहाँ पवित्र आत्माको अन्तर्दृष्टि हुन्छ, र तिनीहरू सत्यता अभ्यास गर्न र जीवनमा वृद्धि हुन सक्षम हुन्छन्। मण्डली भनेको त्यस्तै मानिसहरूको भेला हो।) मण्डलीको परिभाषामा थपिएको यो कुराले यो कस्तो प्रकारको भेला हो भनेर वर्णन गर्छ—यो भेलाका मापदण्डहरू परमेश्‍वरका वचनहरू खानु र पिउनु, पवित्र आत्माको काम हुनु, र जीवनमा वृद्धि हुनु हो। यो पनि मूलतः मण्डलीको एउटा औपचारिक, सैद्धान्तिक परिभाषा नै हो। अरू केही थप कुराहरू छन्? (यो मानिसहरूको त्यस्तो समूह हो जसले परमेश्‍वरका वचनहरूलाई अभ्यासको सिद्धान्तका रूपमा लिन्छ, र जो सत्यता र ख्रीष्टद्वारा शासित हुन्छ। यो समूहले परमेश्‍वरको काम अनुभव गर्न, सत्यता स्विकार्न, जीवनमा वृद्धि हुन, र मुक्ति पाउन सक्छ। यस्तो समूहलाई नै मण्डली भनिन्छ।) यो “समूह” भर्खरै उल्लेखित “जमात” सँग मिल्दोजुल्दो छ। अरू केही थप्नु छ? यदि तिमीहरूले थप्नुपर्ने कुरा छैन भने, माथि उल्लेखित चारवटा बुझाइहरू पुनरुक्ति गर्न सक्छौ; र त्यो भनेको तैँले परमेश्‍वरमा विश्‍वास गर्न सुरु गरेदेखि अहिलेसम्म ठ्याक्कै जे कुरालाई मण्डलीको परिभाषा ठानेको छस्, त्यही कुरा हो। यसलाई सैद्धान्तिक रूपमा परिभाषित गर्न सजिलो हुनुपर्छ, होइन र? उदाहरणका लागि, निष्कपट रूपमा परमेश्‍वरलाई पछ्याउने र आराधना गर्ने मानिसहरूको जमातलाई मण्डली भन्न सकिन्छ; वा परमेश्‍वरको इच्छा पछ्याउने, परमेश्‍वरप्रतिको समर्पण पछ्याउने, वा परमेश्‍वरको आराधना गर्ने समूहलाई मण्डली भन्न सकिन्छ; वा पवित्र आत्माको काम, पवित्र आत्माको मार्गदर्शन, र परमेश्‍वरको उपस्थिति भएको, साथै परमेश्‍वरको आराधना गर्न सक्षम समूहलाई मण्डली भन्न सकिन्छ। के यी मण्डलीका सैद्धान्तिक परिभाषा होइनन् र? (हुन्।) तिमीहरू सबैले मण्डलीको परिभाषाका यी मापदण्डहरू बुझेका र जानेका छौ, होइन र? (हजुर।) त्यसोभए, त्यो कुरा दोहोर्‍याएर भन। (मण्डलीले निष्कपट रूपमा परमेश्‍वरमा विश्‍वास गर्ने र ख्रीष्टलाई पछ्याउने मानिसहरूको जमातलाई जनाउँछ। एउटा साँचो मण्डलीसँग पवित्र आत्माको काम र परमेश्‍वरको मार्गदर्शन हुन्छ; यो ख्रीष्ट र सत्यताद्वारा शासित हुन्छ, यो त्यही ठाउँ हो जहाँ परमेश्‍वरका अनुयायीहरूले परमेश्‍वरका वचनहरू खाने र पिउने, परमेश्‍वरको काम अनुभव गर्ने, र जीवन प्रवेश गर्ने गर्छन्। यो एउटा साँचो मण्डली हो। मण्डली धार्मिक समुदायहरूभन्दा फरक हुन्छ। मण्डली धार्मिक कर्मकाण्ड वा परमेश्‍वरको आराधना गर्ने बाह्य तरिकाहरूमा संलग्न हुँदैन।) यो मूलतः मण्डलीको सैद्धान्तिक परिभाषा हो। उदाहरणका लागि, मण्डलीलाई परमेश्‍वरले बोलाउनुभएका मानिसहरू भेला हुने ठाउँ भनेर परिभाषित गर्नु, वा मण्डलीलाई निष्कपट रूपमा परमेश्‍वरमा विश्‍वास गर्ने, उहाँलाई पछ्याउने, उहाँमा समर्पित हुने, र उहाँको आराधना गर्ने मानिसहरूको जमात भनेर परिभाषित गर्नु, वा मण्डलीलाई परमेश्‍वरले बोलाउनुभएका मानिसहरूको भेला, आदि इत्यादि भनेर परिभाषित गर्नु—यी पदवीनामहरूले मण्डलीबारे विश्‍वासीहरूका विभिन्न समूहका आधारभूत बुझाइ र परिभाषाहरू प्रतिबिम्बित गर्छन्। फरक-फरक धर्म र सम्प्रदायहरूले मण्डलीलाई ठ्याक्कै कसरी परिभाषित गर्छन् भन्ने कुरामा नजाऔँ—परमेश्‍वरलाई पछ्याउने हामीजस्ताका लागि, मण्डलीको परिभाषा के हो? यो निष्कपट रूपमा परमेश्‍वरमा विश्‍वास गर्ने, पवित्र आत्माको काम र परमेश्‍वरको मार्गदर्शन हुने, र परमेश्‍वरका वचनहरू खान र पिउन, सत्यता पछ्याउन, परमेश्‍वरप्रतिको समर्पण पछ्याउन, र परमेश्‍वरलाई आराधना गर्न सक्ने मानिसहरूको समूहभन्दा बढी अरू केही होइन। यसलाई चाहे कुनै स्थान, जमात, भेला, समूह, समुदाय, वा अरू नै केही भनेर परिभाषित गरिए पनि—जस्तोसुकै शब्द प्रयोग गरिए पनि—परिभाषाका मापदण्डहरू मूलतः यिनै हुन्। मण्डलीसम्बन्धी मानिसहरूको आधारभूत बुझाइ मूल्याङ्कन गर्दा, अर्थात् तिमीहरूले “मण्डली” पदवीनामलाई परिभाषित गर्न प्रयोग गर्ने मापदण्डहरूलाई मूल्याङ्कन गर्दा, के प्रस्ट हुन्छ भने, मानिसहरूले परमेश्‍वरलाई पछ्याएपछि र केही सत्यताहरू बुझेपछि, तिनीहरूको बुझाइमा त्यस उप्रान्त मण्डली कुनै साधारण समुदाय वा समूह हुँदैन। बरु, यो त परमेश्‍वरमाथिको निष्कपट विश्‍वाससँग सम्बन्धित हुन्छ, परमेश्‍वरका वचनहरू पढ्ने, पवित्र आत्माको काम हुने, साथै परमेश्‍वरमा समर्पित हुन वा उहाँको आराधना गर्न सक्षम हुने, वा जीवन प्रवेश, स्वभाव परिवर्तन, परमेश्‍वरको गवाही दिने, आदि इत्यादि पक्षहरूसँग सम्बन्धित हुन्छ। यसलाई यो तरिकाले हेर्दा, परमेश्‍वरले आफ्नो काम गर्न थाल्नुभएपछि, “मण्डली” पदवीनामले धेरैजसो मानिसहरूको हृदयमा अझ गहन, विशिष्ट बुझाइ र बोध हासिल गरेको छ, जुन मण्डलीसम्बन्धी परमेश्‍वरको विचारसँग अझ निकट रूपमा अनुरूप छ। यो उप्रान्त कुनै भवन, सामाजिक समुदाय, विभाग, संस्था, वा अरू कुनै कुरा मात्र हुँदैन; बरु, यो परमेश्‍वरमा विश्‍वास गर्ने, परमेश्‍वरका वचनहरू, सत्यता र परमेश्‍वरको आराधना गर्नेजस्ता कुराहरूसँग सम्बन्धित हुन्छ।

आ. मण्डलीको अस्तित्वको महत्त्व र यसले गर्ने काम

मण्डलीको विशिष्ट अवधारणा र परिभाषाका सन्दर्भमा, हामी हतारमा अहिले नै निष्कर्ष निकाल्नतिर लाग्नेछैनौँ। तिमीहरूले “मण्डली” पदवीनामको आधारभूत अवधारणा वा त्यसको परिभाषा बुझेपछि, के तिमीहरू मण्डलीको अस्तित्वको मूल्य, मण्डलीको अस्तित्वबाट उत्पन्‍न हुने काम, र मण्डलीले मानिसहरूमाझ खेल्ने भूमिकाबारे प्रस्ट भएका छौ? के यी पक्षहरूको विषयवस्तु पनि मण्डलीको परिभाषासँग सम्बन्धित हुन्छ? सामान्य रूपमा भन्नुपर्दा, कुनै पनि मण्डलीले जे गर्छ त्यो नै त्यसको अस्तित्वको महत्त्व हो। उदाहरणका लागि, एउटा घरलाई नै लिऊँ—यो घरको उद्देश्य के हो? यसमा बस्ने र यसलाई उपयोग गर्ने मानिसहरूका लागि यसको मूल्य र महत्त्व के हुन्छ? यसले कम्तीमा पनि, हावा र पानीमा आश्रय दिन्छ, जुन यसको एउटा महत्त्व हो; अर्को महत्त्व के हो भने, जब तँ साह्रै गलेको र थकित हुन्छस् र तँसित जाने कुनै ठाउँ हुँदैन, तब घर यस्तो स्थान हुन्छ जहाँ तँ विश्राम गर्न र शान्ति र सन्तुष्टिसाथ बस्न सक्छस्। यो घरलाई बस्‍ने निवास भनिन्छ, तर तेरा लागि यसको काम के हो? यसले तँलाई हावा र पानीमा आश्रय दिन्छ, आराम, विश्राम, स्वतन्त्रताको आनन्द उठाउने क्षमता, आदि इत्यादि कुराहरू प्रदान गर्छ; यी प्रकार्यहरू नै तेरा लागि यो घरको महत्त्व हुन्। अब, फेरि एकपटक भन् त, मण्डलीको भूमिका के हो? यसको निर्माण र अस्तित्वको मूल्य र महत्त्व के हो? सरल रूपमा भन्दा, मण्डलीले के गर्छ, यसले के भूमिका खेल्छ? के तिमीहरू यसबारे प्रस्ट छौ? मण्डलीले ठ्याक्कै के काम वा कस्तो प्रकारको काम गर्नुपर्छ, र यो मण्डली कहलिनका लागि र यो काम साँचो मण्डलीले गर्नुपर्ने काम हुनका लागि यसको कामको दायरामा के समावेश हुनुपर्छ? यो मण्डलीको परिभाषाका सन्दर्भमा सङ्गति गरिनुपर्ने केही विशिष्ट विषयवस्तु हो। सबभन्दा पहिला, मण्डलीले ठ्याक्कै के काम गर्छ? (मुख्यगरी, यसले परमेश्‍वरका वचनहरू प्रसार गर्छ, परमेश्‍वरको कामको गवाही दिन्छ, र सुसमाचार फैलाउँछ, र अझ धेरै मानिसहरूलाई परमेश्‍वरसामु आउने र उहाँको मुक्ति स्विकार्ने तुल्याउँछ।) के यो विशिष्ट कार्य हो? (हो।) यो मण्डलीको अस्तित्वको महत्त्व हो र यसले गर्नुपर्ने एउटा विशिष्ट कार्य हो, तर यो नै सबथोक होइन। परमेश्‍वरका वचनहरू प्रसार गर्नु र परमेश्‍वरको कामको गवाही दिनु एउटा विशिष्ट काम हो। यो कामका लागि को जिम्मेवार हुन्छ? हालको सुसमाचार टोली। मण्डलीले अरू के काम गर्छ? (दाजुभाइ-दिदीबहिनीहरूलाई सँगै भेला हुन, परमेश्‍वरका वचनहरू खान र पिउन, र परमेश्‍वरका वचनहरू सङ्गति गर्न सङ्गठित पार्ने, उनीहरूलाई निरन्तर रूपमा सत्यता बुझ्न र सामान्य तवरले आफ्ना कर्तव्यहरू पूरा गर्न सक्षम तुल्याउने काम गर्छ।) यो विशिष्ट कामको उद्देश्य मानिसहरूलाई परमेश्‍वरका वचनहरू खान र पिउन, सत्यता बुझ्न, र आफ्ना कर्तव्यहरू सामान्य रूपमा पूरा गर्न अगुवाइ गर्नु हो। परमेश्‍वरका वचनहरू प्रसार गर्नु भनेको कुनै पनि मण्डलीको मुख्य र महत्त्वपूर्ण कार्य हो। मानिसहरूलाई परमेश्‍वरका वचनहरू खान र पिउन, सत्यता बुझ्न, र सामान्य रूपमा आफ्ना कर्तव्यहरू पूरा गर्न अगुवाइ गर्नु मण्डलीको अत्यावश्यक काम हो; यो भित्री रूपमै निर्देशित हुन्छ। यी दुइटा कार्यहरू—एउटा बाहिरी र एउटा भित्री—मण्डलीको अस्तित्वबाट उत्पन्न हुने काम हुन्। तिनलाई मण्डलीले निर्वाह गर्नुपर्ने दुई महत्त्वपूर्ण कार्य पनि भन्न सकिन्छ। अरू कुनै कार्य छन्? (अर्को कार्य भनेको मानिसहरूलाई परमेश्‍वरको न्याय अनुभव गर्न अगुवाइ गर्नु हो ताकि उनीहरूले स्वच्छ पारिएर स्वभाव परिवर्तन हासिल गरून्।) यो मण्डलीको एउटा विशिष्ट भित्री काम हो। तिमीहरूले उल्लेख गरेका यी सबै मूलतः प्रतिनिधिमूलक कार्यहरू हुन्। परमेश्‍वरको काम अनुभव गर्नु, जस्तै विभिन्न वातावरणहरू अनुभव गर्नु, न्याय, सजाय, काटछाँट, आदि इत्यादि अनुभव गर्नु, र अन्ततः स्वभाव परिवर्तन हासिल गर्नु र मुक्ति प्राप्त गर्नु एउटा विशिष्ट काम हो। मण्डलीको निर्माण र अस्तित्वले मानिसहरूमाथि पार्ने असर र प्रभाव नै यही हो। परमेश्‍वरका वचनहरू प्रसार गर्ने र परमेश्‍वरको गवाही दिने काम सुसमाचार टोलीले मात्र अघि बढाउने होइन; यो त विभिन्न अनुभवात्मक गवाही लेखहरू, भजनहरू, विभिन्न भिडियो र चलचित्रहरू, आदि इत्यादिमार्फत पनि पूरा हुन्छ, जुन परमेश्‍वरका वचनहरू प्रसार गर्ने काममा समाविष्ट हुने विशिष्ट सामग्री र परियोजना पनि हुन्। यसका साथै, मण्डली जीवनसँग सम्बन्धित कार्यहरू पनि छन्: सत्यता बुझ्नका लागि परमेश्‍वरका वचनहरू खानु र पिउनु, परमेश्‍वरमा समर्पित हुन र परमेश्‍वरलाई चिन्न सक्षम हुनु, साथै कर्तव्य पूरा गर्दा परमेश्‍वरको काम र परमेश्‍वरले खडा गर्नुभएका विभिन्न वातावरणहरू अनुभव गर्नु ताकि स्वभाव परिवर्तन र मुक्ति प्राप्त गर्न सकियोस्। मण्डली निर्माण भएपछि यसको अस्तित्वका आधारमा उत्पन्न हुने केही कार्यहरू यिनै हुन्। यी मुख्य कार्यहरूबाहेक, के अरू परिधिगत कार्यहरू पनि छन्? परिधिगत कार्यहरू भनेका के हुन्? तिनले महत्त्वरहित वा सामान्य मामलाका कामलाई जनाउँछन्, तर, परमेश्‍वरका चुनिएका मानिसहरूका लागि सत्यता पछ्याउन र आफ्ना कर्तव्यहरू पूरा गर्नमा यस्तो कामका केही फाइदाहरू पनि छन्; यो कामले मानिसहरूको जीवन वृद्धिमा र विभिन्‍न मामलाहरूबारे तिनीहरूको दृष्टिकोण रूपान्तरण गर्नमा सकारात्मक प्रभाव पार्न सक्छ। विशेष परिस्थितिहरूमा, के मण्डलीको कामबाट उत्पन्न हुने मानिसहरूको भौतिक जीवन अस्तित्वसँग सम्बन्धित सामान्य मामलाका कामलाई मण्डलीको जरुरी काम मानिन्छ? उदाहरणका लागि, खेती, पशुपालन, र आफ्नो कर्तव्य पूरा गर्नेहरूका लागि आवश्यक पर्ने खाद्यपदार्थ उपलब्ध गराउने अन्य गतिविधिहरू—के यिनलाई मण्डलीको अत्यावश्यक काम मानिन्छ? (मानिँदैन।) अनि आफ्नो कर्तव्य पूरा गर्नेहरूका लागि कम्प्युटर, उपकरण, र अन्य वस्तुहरू प्रदान गर्नुलाई के मानिन्छ—के यिनलाई मण्डलीको अत्यावश्यक काम मानिन्छ? (मानिँदैन।) त्यसोभए मण्डलीको अत्यावश्यक कामले के जनाउँछ? यसमा मण्डलीको परिभाषाको कुरा समेटिएको हुन्छ। यसअघि तिमीहरूले दिएका मण्डलीका परिभाषाहरू राम्रा थिए; म तीसँग निकै सन्तुष्ट थिएँ किनभने तिमीहरूका परिभाषामा प्रयोग भएका मापदण्डहरू उच्च सत्यताहरूसँग सम्बन्धित छन्, जस्तै मानिसहरूको जीवन प्रवेश, परमेश्‍वरमाथिको साँचो विश्‍वास र उहाँको पछ्याइ, परमेश्‍वरलाई चिन्नु, अनि स्वभाव परिवर्तन, परमेश्‍वरप्रतिको समर्पण, र परमेश्‍वरको आराधना। यो कुरालाई मध्यनजर गर्दा, मण्डलीको अस्तित्व मानिसहरूका दैहिक जीवन र स्वार्थहरूसँग सम्बन्धित कुराहरूका खातिर बिलकुलै होइन, जस्तै उनीहरूलाई न्यानोपन र खाना प्रदान गर्नु, उनीहरूलाई स्वस्थ राख्नु, वा उनीहरूको भविष्यको ख्याल राख्नु। मण्डली मानिसहरूको भौतिक अस्तित्व भरथेग गर्नका लागि वा मानिसहरूलाई दैहिक जीवनको आनन्द उठाउने तुल्याउनका लागि अस्तित्वमा रहँदैन। कतिपय मानिसहरू भन्छन्, “त्यो ठीक होइन। हाम्रो भौतिक जीवन र अस्तित्वबारे परमेश्‍वरका वचनहरूमा उल्लेख छ, जसले हामीलाई स्वस्थ रहनेबारे केही आधुनिक कला र ज्ञान सिक्न भन्छ। के यी हाम्रो अस्तित्वसँग सम्बन्धित छैनन् र?” के यिनलाई मण्डलीको अत्यावश्यक काम मानिन्छ? (मानिँदैन।) मण्डली परमेश्‍वरका विश्‍वासीहरूले बनेकोले र मानिसहरूको जीवनमा स्वतः गाँस, बास, कपास, यातायात, र दैनिक आवश्यकताहरू संलग्न हुने भएकाले, संयोगवश मण्डलीले मानिसहरूलाई यी समस्याहरू समाधान गर्न मदत गर्छ। यी कुराहरू समाधान हुने भएपछि, मानिसहरू सोच्छन्, “मण्डली हाम्रो दैनिक आवश्यकताहरूका लागि पनि जिम्मेवार हुन्छ। यो मण्डलीको नियमित र अत्यावश्यक काम हो।” के यो गलत बुझाइ होइन र? (हो।) के कुराले यस्तो गलत बुझाइ निम्त्याउँछ? (उनीहरू मण्डलीको अत्यावश्यक काम के हो भन्नेबारे प्रस्ट छैनन्।) उनीहरू अहिले पनि किन यसबारे अझै अस्पष्ट छन्? के उनीहरूको बुझाइमा समस्या छैन र? (छ।) उनीहरूको बुझाइमा किन समस्या छ? यो क्षमतासँग सम्बन्धित मामला हो। अन्ततः यो कमजोर क्षमताको कुरा हो।

मण्डलीको अत्यावश्यक काम सम्बन्धमा, भर्खरै तीन बुँदाहरू उल्लेख भएका छन्: एउटा, परमेश्‍वरका वचनहरूको गवाही दिनु र तिनलाई प्रसार गर्नु हो। अर्को, मानिसहरूलाई परमेश्‍वरका वचनहरू खान र पिउन, परमेश्‍वरका वचनहरूको वास्तविकतामा प्रवेश गर्न अगुवाइ गर्नु, साथै मानिसहरूलाई सत्यता बुझ्न, परमेश्‍वरका वचन अभ्यास गर्न, र आफ्ना कर्तव्यहरू राम्ररी पूरा गर्न मदत गर्नु हो। अनि अर्को, मानिसहरूलाई परमेश्‍वरको काम अनुभव गर्न, परमेश्‍वरको सार्वभौमिकता अनुभव गर्न, र परमेश्‍वरका वचनहरूको बुझाइका आधारमा स्वभाव परिवर्तन हासिल गराउनका लागि तिनीहरूको भ्रष्ट स्वभाव फाल्न अगुवाइ गर्नु हो। यी सबैको उद्देश्य मानिसहरूले मुक्ति हासिल गरून् भन्ने हो। तैँले यी तीन बुँदाहरू सोचेर राम्रो काम गरिस्; मण्डलीले गर्नुपर्ने काम तिनै हुन्, र मानवजातिका लागि, मण्डली सदस्यहरूका लागि, र परमेश्‍वरका चुनिएका मानिसहरूका लागि मण्डलीको अस्तित्वको मूल्य र महत्त्व तिनै हुन्। तर यो पर्याप्त रूपमा व्यापक छैन। यी अत्यावश्यक कार्यहरूबाहेक, मानिसहरूले मण्डलीले निर्वाह गर्ने काम अनुभव गर्नेबाहेक अरू कस्ता अत्यावश्यक फाइदाहरू प्राप्त गर्छन् भन्नेबारे फेरि सोच। (मानिसहरूले विभिन्न मानिस, घटना, र कामकुराहरू खुट्ट्याउन सिक्छन्।) विभिन्न मानिस, घटना र कामकुराहरू खुट्ट्याउनु केही हदसम्म निकट छ; यो मण्डलीको अत्यावश्यक कामसँग सम्बन्धित छ। जब हामी अत्यावश्यक कामबारे कुरा गर्छौँ, हामी प्रतिनिधिमूलक कार्यहरूबारे कुरा गरिरहेका हुन्छौँ। हामीले भर्खरै जे कुराबारे सङ्गति गर्‍यौँ, ती मानिसहरूले हासिल गर्ने सकारात्मक उपलब्धिहरू, वा मण्डलीहरूले गर्ने केही कामहरू हुन् जसमा मानिसहरूले संलग्नता जनाउने वा अनुभव लिने गर्छन्। यी अत्यावश्यक कार्यहरूबाहेक, मण्डलीको अस्तित्वको अर्को महत्त्व भनेको मानिसहरूलाई मानवजातिबारे, संसारबारे, र अन्धकारको प्रभावबारे बुझ्न मदत गर्नु हो। के यो मण्डलीको, तिमीहरूले सङ्गति गरेका तीन कार्यहरूभन्दा बाहिरको अत्यावश्यक काम हो? के यो विशिष्ट काम हो? (हो।) पहिलो तीन कार्यहरूका तुलनामा, यसलाई परिधिगत कार्य मानिन्छ। यसलाई किन परिधिगत मानिन्छ? किनभने यो मानिसहरूले पहिलो तीनवटा कार्यहरू अनुभव गरेर हासिल हुने नतिजा हो—यो परमेश्‍वरको काम अनुभव गरेर, परमेश्‍वरका वचनहरू खाएर-पिएर, सत्यता बुझेर, आफ्नै भ्रष्ट स्वभाव बुझेर, साथै परमेश्‍वरलाई चिनेर हासिल हुने कुरा हो। त्यो नतिजा के हो भने, मानिसहरूले यो दुष्ट मानवजाति, यो अँध्यारो संसार, र अन्धकारको प्रभाव बुझ्न पुग्छन्। के अब आंशिक रूपमा यो नतिजा हासिल भएको छ? (छ।) के यो मण्डलीको अस्तित्वको महत्त्व होइन र? के यो परमेश्‍वर पछ्याउनेहरूमाथि मण्डलीको अस्तित्वबाट हुनुपर्ने प्रकार्य र प्रभाव होइन र? (हो।) एकातिर, यसले यस्तो वस्तुगत असर पार्छ; अनि अतिरिक्त रूपमा, मण्डलीहरूले पनि यो कामलाई सकारात्मक र सक्रिय रूपमा अघि बढाइरहेका हुन्छन्। यो काममा कस्ता विशिष्ट परियोजनाहरू पर्छन्? उदाहरणका लागि, परमेश्‍वरका चुनिएका मानिसहरूले पक्राउ र यातना अनुभव गर्नेसम्बन्धी चलचित्रहरू—एकातिर, यी चलचित्रहरू परमेश्‍वर पछ्याउनेहरूले शैतानको क्रूर सतावट भोग्दा दिएका गवाहीहरू हुन्; अर्कोतिर, ती चलचित्रहरूले यो दुष्ट मानवजाति, यो अँध्यारो संसार, र अँध्यारो प्रभावहरूले कसरी परमेश्‍वर र सत्यतालाई प्रतिरोध र निन्दा गर्छन् भन्ने कुराहरू, साथै तिनीहरूले परमेश्‍वर पछ्याउनेहरूलाई कसरी क्रूर रूपमा सताउँछन् भन्‍ने विभिन्न तरिकाहरू खुलासा गर्छन्। यी कुराहरू खुलासा गर्दै गर्दा, यी चलचित्रहरूले मानिसहरूलाई मानवजाति, संसार, र अन्धकारको प्रभावलाई यो दृष्टिकोणबाट बुझ्न मदत गर्छन्। कतिपय मानिसहरू भन्छन्, “तपाईंले ‘मानवजाति र संसारलाई बुझ्नु’ भन्नुको अर्थ के हो?” तिमीहरू सबैलाई यसको अर्थ के हो जस्तो लाग्छ? (मानवजाति र संसारको अन्धकार र दुष्टता बुझ्नु, साथै सारा मानवजाति परमेश्‍वरका शत्रु हुनुको सार बुझ्नु।) ठीक भनिस्। यसको अर्थ मानवजातिका दुष्टता र अन्धकार बुझ्नु, परमेश्‍वरका शत्रुका रूपमा सारा मानवजातिका कुरूप अनुहार र साँचो रङ्गहरू बुझ्नु हो। यातना र व्यक्तिगत अनुभवात्मक गवाहीका भिडियोहरू मण्डलीहरूले गर्ने यो कामका विशिष्ट उदाहरण हुन्। यसका साथै, परम्परागत संस्कृति, मानव नैतिक दृष्टिकोणहरू, निश्‍चित जातीय समूह वा वर्णहरूका सोचहरू, र चीनका दाओवाद र कन्फ्युसियसवादका परम्परागत धर्मसिद्धान्तहरू, केही झूटा सत्यताहरू, साथै मानिसहरूलाई बाँध्ने र उनीहरूका सोचहरू सङ्कुचित गर्ने पारिवारिक नियम र लालनपालनहरू खुलासा गर्नु—यी कुराहरू खुलासा गर्नुको उद्देश्य के हो? यो कुन वर्गको कामअन्तर्गत पर्छ? के मैले पहिले “आफैलाई पीडा दिएर विगतको तीतोपन पलपल मनमा गुन्नु” भन्ने कथामा चिरफार गरेको विषयवस्तु पनि संसार, मानवजाति, र अन्धकारको प्रभाव बुझ्नुकै पाटो होइन र? (हो।) यो यस कामको विशिष्ट विषयवस्तुको एउटा उदाहरण हो। त्यसकारण, यो काम पनि मण्डलीले निर्वाह गर्नुपर्ने एउटा विशिष्ट कार्य नै हो। सारांशमा भन्‍नुपर्दा, मण्डलीको काम भनेको, एक हिसाबले मानिसहरूलाई सकारात्मक रूपमा सत्यतामार्फत सत्यता वास्तविकतामा मार्गदर्शन गर्नु, र उनीहरूलाई परमेश्‍वरप्रतिको समर्पण हासिल गराउनु हो। अर्को हिसाबले, शैतानी, अँध्यारो संसारलाई खुलासा गर्नु, सत्यता र परमेश्‍वरप्रति शैतानका विभिन्न शत्रुवत् क्रियाकलापहरूको खुलासा गर्नु, र मानव समाजमा रहेका दुष्ट प्रचलनहरू, भ्रष्ट मानवजातिका विभिन्न विचार र धारणाहरू, साथै उनीहरूका विधर्म, भ्रम, आदि इत्यादि कुराहरूको खुलासा गर्नु हो, ताकि मानिसहरूले यो दुष्ट युगको साँचो प्रकृति र सार बुझ्न सकून्। के यो मण्डलीको अत्यावश्यक काम होइन र? (हो।) वास्तवमा, तिमीहरूले मण्डलीको कामबाट धेरै कुरा र पर्याप्त लाभहरू प्राप्त गरिसकेका छौ। जहाँसम्म मण्डलीमा रहेका मानिसहरूको कुरा छ, चाहे तिनीहरू सत्यतामा रुचि राख्नेहरू होऊन्, वा सत्यतामा रुचि नराख्नेहरू होऊन्, तीनदेखि पाँच वर्षसम्म परमेश्‍वरलाई पछ्याएपछि, सत्यता सङ्गति गर्ने भेलाहरू, परमेश्‍वरका वचनहरूको प्रार्थनार्थ पढाइ, गैरविश्‍वासीहरूको सतावट र अपमान भोगाइ, दुष्ट मानिस र ख्रीष्टविरोधीहरूका बाधाहरू, अनि हरप्रकारका अरू मानिस, घटना, र कामकुराहरूमार्फत, उनीहरूले अनजानमै, यो अँध्यारो संसार, दुष्ट मानवजाति, शासकीय अधिकारीहरू, र सारा संसारको अँध्यारो प्रभाव खुट्ट्याउन र बुझ्न पुग्नेछन्। उनीहरूले हासिल गर्ने लाभहरू यिनै हुन्। अनि यी लाभहरू कसरी पैदा हुन्छन्? के मण्डलीहरूको अस्तित्वले गर्दा हो? के मण्डलीहरूले गर्ने कामले गर्दा हो? (हो।) एकातिर, मानिसहरूले परमेश्‍वरका वचन, काम र स्वभावबारे केही बुझाइ प्राप्त गरेका हुन्छन्; अर्कोतिर, उनीहरूले संसार, मानवजाति, र अन्धकारको प्रभावसम्बन्धी त्यहीअनुरूपका केही सचेतना र सुझबुझ पनि प्राप्त गरेका हुन्छन्। यी दुई लाभहरूले मानिसहरूमा ल्याउने नतिजा र सकारात्मक प्रभावहरू नै उनीहरूले मुक्ति प्राप्त गर्नका लागि हासिल गर्नुपर्ने कुराहरू हुन्।

कुनै पनि मण्डलीको कामलाई सारांशमा परमेश्‍वरका वचनहरू र काम प्रसार गर्नु र तिनको गवाही दिनु, र मानिसहरूलाई परमेश्‍वरका वचनहरू खान र पिउन अगुवाइ गर्नु हो ताकि उनीहरूले सत्यता बुझ्न, परमेश्‍वरका वचनहरू अभ्यास गर्न, र आफ्ना कर्तव्यहरू अझ राम्ररी गर्न सकून्। यसका साथै, सत्यताको बुझाइका जगमा, उनीहरूले परमेश्‍वरको काम अनुभव गर्न, आफ्ना भ्रष्ट स्वभावहरू फाल्न र स्वभाव परिवर्तन हासिल गर्न सक्छन्। यी तीन पक्षहरूबाहेक, यसमा मानिसहरूलाई दुष्ट मानवजाति, अँध्यारो संसार, र अन्धकारको प्रभाव बुझ्न मदत गर्ने कुरा पनि पर्छ। मण्डलीका कामका परियोजनाहरू धेरै नभए पनि, यसको विशिष्ट विषयवस्तुचाहिँ विशाल छ। यी सबै विषयवस्तु परमेश्‍वरका वचनहरू, सत्यता, भ्रष्ट स्वभावहरू फाल्ने, र परमेश्‍वरप्रति समर्पित हुने कुरासँग सम्बन्धित हुन्छ; अनि अवश्य नै, यो मुक्ति प्राप्त गर्नुसँग अझ बढी सम्बन्धित हुन्छ। यो नै मण्डलीको प्रकार्य र मण्डलीको अस्तित्वको महत्त्व हो। मण्डलीको कामको हरेक पक्ष परमेश्‍वरका चुनिएका मानिसहरूको जीवन प्रवेशसँग घनिष्ठ रूपमा सम्बन्धित हुन्छ, किनभने यसमा परमेश्‍वरका वचनहरूप्रति मानिसहरूले गर्ने व्यवहार, परमेश्‍वरप्रति उनीहरूले देखाउने मनोवृत्ति, उनीहरूको मुक्ति, साथै संसार, मानवजाति, र अन्धकारको प्रभावप्रति उनीहरूका दृष्टिकोण र मनोवृत्तिहरू समावेश हुन्छन्। छोटकरीमा भन्नुपर्दा, मण्डलीको अस्तित्व सबैसँग घनिष्ठ रूपमा सम्बन्धित हुन्छ, र मण्डलीले गर्ने काम, साथै त्यसको अस्तित्वको मूल्य र महत्त्व, परमेश्‍वरको मुक्ति स्विकार्ने कुनै पनि व्यक्तिसँग अविभाज्य हुन्छ।

मण्डलीले गर्नुपर्ने विशिष्ट कामबारे सङ्गति गरिसकेपछि, अब हामी “मण्डली” पदवीनाम र मण्डलीको अस्तित्वको महत्त्वबारे मानिसहरूमा रहेका अनुचित परिभाषा र दृष्टिकोणहरूबारे छलफल गरौँ। सर्वप्रथम त, मानिसहरू मण्डलीलाई तुलनात्मक रूपमा सुखदायी ठाउँ, न्यानोपन र चमकले भरिएको ठाउँ, द्वन्द्व, युद्ध, हत्या, वा रक्तपात नहुने तुलनात्मक रूपमा मैत्रीपूर्ण ठाउँ—मानिसहरूको हृदयले अभिलाषा राख्ने, खुसीले भरिएको आदर्श ठाउँका रूपमा सोच्छन्। यहाँ, कुनै ईर्ष्या वा मनमुटाउ हुँदैन, कुनै षड्यन्त्र रच्ने काम हुँदैन, कुनै दुष्ट प्रचलनहरू वा गैरविश्वासी संसारमा भेटिने अन्य कुनै पनि घटना हुँदैनन्। यसलाई मानिसहरूले हृदय टेको लगाउने आदर्श ठाउँका रूपमा हेरिन्छ। “मण्डली” पदवीनामबारे मानिसहरूले जतिसुकै सुन्दर कल्पनाहरू गरे पनि, समग्रमा मानिसहरूले मण्डलीमा निश्चित मात्राको आत्मिक भरणपोषण पाउँछन्। मानिसहरूका लागि यो आत्मिक भरणपोषणको बढी ठोस उपयोगिता हुन्छ: उनीहरूले कठिनाइहरू सामना गर्दा, उनीहरू आफ्ना समस्या व्यक्त गर्न मण्डली आउन सक्छन्, र मण्डलीले उनीहरूलाई आफ्ना चिन्ताहरू हटाउन र कठिनाइहरू समाधान गर्न मदत गर्न सक्छ। उदाहरणका लागि, उनीहरूलाई काममा वा जीवनमा कठिनाइहरू आइपरेमा, उनीहरूका छोराछोरी अनाज्ञाकारी भएमा, उनीहरूको श्रीमान् वा श्रीमतीले परसम्बन्ध राखेको भएमा, सासू-बुहारीबीच द्वन्द्व भएमा, सहकर्मी वा छिमेकीहरूसँग विवाद भएमा, उनीहरूका छोराछोरी हेपिएमा, उनीहरूको जग्गा कुनै स्थानीय निरङ्कुश शासकले खोसेमा, र यस्तै अरू केही भएमा—जब यी कुराहरू आइपर्छन्, तब मानिसहरू के आशा गर्छन् भने मण्डलीको कोही व्यक्तिले उनीहरूको पक्षमा उभिएर यी मामलाहरू समाधान गर्न र सल्टाउन उनीहरूलाई मदत गरिदियोस्। मानिसहरूको मनमा, मण्डली भनेको त्यस्तो ठाउँ हो। निस्सन्देह नै, मानिसहरूको मनमा मण्डली भनेको एउटा शरण, आदर्श स्वर्ग, चिन्ता हटाउने र कठिनाइहरू समाधान गर्ने, हिंसा अन्त्य गर्ने र दयालु मानिसहरूलाई शान्तिमा जिउन दिने, र न्याय कायम राख्ने ठाउँ हो। जीवन कठिन बनेमा, मण्डलीले राहत दिलाउनुपर्छ; खाने सागपात र पकाउने चामल नभएमा, ती कुराहरू मण्डलीले वितरण गर्नुपर्छ; लत्ताकपडा छैन भने मण्डलीले ती किनिदिनुपर्छ; कोही बिरामी परेमा, मण्डलीले उपचारको खर्च बेहोरिदिनुपर्छ। कसैले काममा कठिनाइहरू सामना गर्दा, मण्डलीमा रहेका दाजुभाइ-दिदीबहिनीहरूले मदत गर्ने, भनसुन गर्ने, चिनजानबाट लाभ उठाउने, वा मार्गदर्शन दिने गर्नुपर्छ। कसैका छोराछोरीहरूले कलेजको प्रवेश परीक्षा दिइरहेका छन् भने, उसले अझ धेरै मानिसहरूलाई उनीहरूका लागि प्रार्थना गराउन मण्डली तर्फ फर्कन्छ, आफ्ना छोराछोरीहरू सफलतापूर्वक कलेजमा प्रवेश सुनिश्‍चित गर्ने प्रयास गर्छ। जेजस्ता कठिनाइहरू आइपरे पनि, व्यक्ति मण्डलीमा आएसम्म, यी सबै कठिनाइहरू समाधान गर्न र टुङ्गो लाउन सकिन्छ। यदि कसैले दुष्ट मानिसहरूको हातबाट अभद्र व्यवहार नै भोगे पनि, मण्डलीले त्यसका धेरै मानिसहरू र ठूलो प्रभावका कारण परिस्थिति साम्य पार्न सक्छ। धेरैको हौसला र समर्थन पाएपछि, व्यक्तिले उप्रान्त कायर हुनु वा गुण्डाहरूको थिचोमिचोमा परिने डर मान्नेछैन। समाजमा दमन, बहिष्कार, र निरन्तर सङ्घर्ष गरिरहँदा र आफ्नो जीविकोपार्जन गर्ने कुनै उपाय नहुँदा पनि, व्यक्तिले मण्डलीबाट मदत र असल सल्लाह लिन, र उचित काम खोज्न सक्छ। मानिसहरूले यी सबै, र थप कुराहरू मण्डलीले खेल्नुपर्ने भूमिका र निर्वाह गर्नुपर्ने काम हो भनी विश्‍वास गर्छन्। मानिसहरूका सोच र धारणाहरू, वा उनीहरूले मण्डलीबाट गरे मागलाई मूल्याङ्कन गर्दा, उनीहरूले निस्सन्देह नै मण्डलीलाई एउटा कल्याणकारी संस्था, परोपकारी सङ्गठन, जोडी मिलाइदिने वा काम खोजिदिने एजेन्सी, वा रेड क्रस सोसाइटीका रूपमा हेर्छन् भन्ने कुरा स्पष्ट हुन्छ। कतिपयले त के पनि सोच्छन् भने उनीहरू चाहे जति नै सक्षम भए पनि वा समाजमा र मानवजातिमाझ उनीहरूको हैसियत जे भए पनि उनीहरूलाई भर पार्नका लागि सधैँ कुनै शक्तिशाली संस्थाको खाँचो पर्छ। उनीहरूले समाजमा कठिनाइहरू सामना गर्दा वा सत्तासीन शक्तिहरूसँग आमनेसामने हुँदा, उनीहरूलाई एउटा बलियो शक्तिको आवश्यकता पर्छ, जसले उनीहरूलाई साथ दिइदिन, उनीहरूका लागि बोलिदिन, उनीहरूका लागि नेतृत्व सम्हालिदिन, र उनीहरूका अधिकार र हितहरूका लागि लडिदिन सकून्। उनीहरूका विचारमा, मण्डलीले यो भूमिका पूरा गर्न र उनीहरूले आशा गरेको उद्देश्य हासिल गर्न सक्छ, त्यसकारण मण्डली नै उनीहरूको एउटै रोजाइ बन्छ। प्रस्ट रूपमै, उनीहरूले मण्डलीलाई एउटा सामाजिक सङ्गठन वा सङ्घका रूपमा हेर्छन्, जस्तै शिक्षक सङ्गठन, यातायात सङ्गठन, किसान सङ्गठन, महिला सङ्गठन, प्रौढ सङ्गठन, आदि इत्यादि—यस्तै प्रकारका सामाजिक समूह र सङ्गठनहरू ठान्छन्। मानिसहरूले वास्तवमा मण्डलीलाई जस्तोसुकै परिभाषाहरू दिए पनि, मण्डलीले गर्ने काम र मण्डलीको सही परिभाषा मूल्याङ्कन गर्दा के प्रस्ट हुन्छ भने मण्डलीप्रति मानिसहरूका मनोवृत्ति र मागहरू गलत र अमान्य छन्, र मानिसहरूमा ती हुनु हुँदैन। मण्डली भनेको “धनीलाई लुटेर गरिबलाई खुवाउने,” हिंसा हटाउने र दयालु मानिसहरूलाई शान्तिमा जिउन दिने, वा इन्साफ कायम राख्ने ठाउँ होइन, यो दुनियाँलाई मद्दत गर्ने र मानिसहरूलाई बचाउने वा मानिसहरूका चिन्ता कम गर्ने वा उनीहरूका कठिनाइहरू समाधान गर्ने ठाउँ त झन् हुँदै होइन। मण्डली कुनै परोपकारी सङ्गठन होइन, यो कुनै कल्याणकारी संस्था होइन, र यो कुनै सामाजिक जमघट होइन। मण्डलीको स्थापना वा उपस्थितिले कुनै सामाजिक समूह वा सङ्गठनका रूपमा कार्य गर्नुपर्ने होइन। परमेश्‍वरका वचनहरूको गवाही दिने र तिनको प्रसार गर्ने, र मानिसहरूलाई परमेश्‍वरका वचनहरू खान र पिउन, परमेश्‍वरको काम अनुभव गर्न, साथै उनीहरूका भ्रष्ट स्वभावहरू फालेर मुक्ति हासिल गर्न अगुवाइ गर्नेजस्ता मण्डलीले गर्नुपर्ने थोरै आधारभूत कामहरूबाहेक, मण्डलीसँग समाज वा कुनै जातीय समूहलाई कुनै सेवा वा सहयोग प्रदान गर्नुपर्ने दायित्व हुँदैन। यसका साथै, मण्डली भनेको मानिसहरूका अधिकार र हितहरूका लागि लड्ने ठाउँ पनि होइन र मण्डलीसँग मानिसहरूका भौतिक जीवन, सामाजिक हैसियत, कार्यपद, तलब, सामाजिक कल्याण, आदि इत्यादि कुराहरू सुनिश्‍चित गर्ने कुनै दायित्व पनि हुँदैन। मानिसहरूका धारणामा, तिनीहरू मण्डलीले गर्ने कार्यहरू हिंसा हटाउनु र दयालु मानिसहरूलाई शान्तिपूर्वक जिउन दिनु, इन्साफ कायम राख्‍नु, मानिसहरूका चिन्ताहरू हल गर्नु र उनीहरूका कठिनाइहरू समाधान गर्नु, संसारलाई सहयोग गर्नु र मानिसहरूलाई बचाउनु, साथै मानिसहरूका अधिकार र हितका लागि लड्नु—मूलतः यिनै कार्यहरू हुन् भन्ने विश्‍वास गर्छन्। त्यसकारण, मानिसहरूले मण्डली भनेको उनीहरूले तत्काल मदत पाउने ठाउँ हो र जस्तोसुकै कठिनाइ पनि मण्डलीद्वारा समाधान गर्न र टुङ्गो लाउन सकिन्छ भन्ने विश्‍वास गर्छन्। प्रस्ट रूपमै, मानिसहरूले मण्डलीलाई एउटा सामाजिक संस्था, सङ्गठन, वा समूहका रूपमा लिन्छन्। तर के मण्डली त्यस्तो संस्था हो त? (होइन।) यदि मानिसहरूले विश्वास गरेझैँ मण्डलीको प्रकार्य र भूमिका हिंसा हटाउने र दयालु मानिसहरूलाई शान्तिपूर्वक जिउन दिने, इन्साफ कायम राख्ने, मानिसहरूका चिन्ता हाल गर्ने र उनीहरूका कठिनाइहरू समाधान गर्ने, संसारलाई मदत गर्ने र मानिसहरूलाई बचाउने, मानिसहरूका अधिकार र हितका लागि लड्ने, आदि इत्यादि हुन्थ्यो भने, यस्तो मण्डलीलाई मण्डली नै भन्न मिल्दैन, किनभने परमेश्‍वरका वचनहरू, पवित्र आत्माको काम, वा मानिसहरूलाई मुक्ति दिने परमेश्‍वरको कामसँग यसको कुनै सम्बन्ध हुँदैन। त्यस्तो समूह वा सङ्गठनलाई त केवल समूह वा सङ्गठन मात्र भनिनुपर्छ, जसको मण्डलीसँग कुनै सम्बन्ध हुँदैन, न त मण्डलीको कामसँग नै कुनै सम्बन्ध हुन्छ। यदि कुनै सङ्गठन, परमेश्‍वरमा विश्‍वास गर्ने नाममा कार्यक्रमहरूमा भाग लिने, परमेश्‍वरको आराधना गर्ने, बाइबल पढ्ने, प्रार्थना गर्ने, भजनहरू गाउने, र प्रशंसा गर्नेजस्ता गतिविधिहरूमा संलग्न हुन्छ भने पनि, वा त्यसले औपचारिक भेलाहरू र आराधना, साथै तथाकथित बाइबल अध्ययन भेला, प्रार्थना भेला, सहकर्मी भेला, आदानप्रदान भेला, आदि इत्यादि गर्छ भने पनि, वा त्यसका सदस्यहरू वा त्यसको संरचना जस्तोसुकै प्रकारका भए पनि, साँचो मण्डलीसँग तिनको कुनै सम्बन्ध हुँदैन। त्यसोभए, साँचो मण्डली भनेको ठ्याक्कै के हो त? त्यो कसरी अस्तित्वमा आउँछ? साँचो मण्डली परमेश्‍वरको देखापराइ, उहाँको काम, र मानवजातिलाई मुक्ति दिने उहाँको सत्यता अभिव्यक्तिका कारण बनेको हुन्छ। यो मानिसहरूले परमेश्‍वरको आवाज सुन्दा, परमेश्‍वरतर्फ फर्कँदा, र परमेश्‍वरप्रति समर्पित हुँदा उत्पन्न हुन्छ। यो साँचो मण्डली हो। मण्डली मानवहरूद्वारा सङ्गठित र स्थापित हुँदैन बरु परमेश्‍वरद्वारा व्यक्तिगत रूपमै खडा गरिएको र परमेश्‍वरद्वारा व्यक्तिगत रूपमै अगुवाइ र रखवारी गरिएको हुन्छ। त्यसैले, परमेश्‍वरसँग आफ्ना मण्डलीहरूका लागि आज्ञाहरू हुन्छ। मण्डलीको मिसन भनेको परमेश्‍वरका वचनहरू प्रसार गर्नु, परमेश्‍वरको कामको गवाही दिनु, र मानिसहरूलाई परमेश्‍वरको आवाज सुन्न, परमेश्‍वरको उपस्थितिमा फर्कन, परमेश्‍वरको मुक्ति स्विकार्न, परमेश्‍वरको मुक्ति प्राप्त गर्नहेतु परमेश्‍वरको काम अनुभव गर्न, र परमेश्‍वरको गवाही दिन मदत गर्नु हो—यो बस यति सरल छ। यो नै मण्डलीको अस्तित्वको मूल्य र महत्त्व हो।

इ. मण्डलीको परिभाषा

मण्डली के हो भन्ने विषयबारे सङ्गति गरेपछि, अब तिमीहरूसित मण्डलीको गठन, मण्डलीले गर्ने काम, र यसले हासिल गर्ने नतिजाहरूबारे केही बुझाइ छ। तिमीहरू मण्डलीको अस्तित्वको केही मूल्य र महत्त्व पनि बुझ्न सक्छौ। त्यसकारण, के अब हामी मण्डलीको ठ्याक्कै के हो भनी सही परिभाषा दिन सक्छौँ? सर्वप्रथम त, मण्डली भनेको मानिसहरूलाई भावनात्मक सान्त्वना प्रदान गर्ने ठाउँ हुँदै होइन, न त त्यो मानिसहरूले राम्ररी खान र लाउन पाउने कुरा सुनिश्‍चित गर्ने वा मानिसहरूलाई आश्रय दिने ठाउँ नै हो। मण्डली भनेको मानिसहरूका भौतिक अधिकार र हितहरू सुनिश्‍चित गर्ने वा उनीहरूले जीवनमा सामना गर्ने कठिनाइहरू समाधान गर्ने ठाउँ होइन। यो मानिसहरूका आत्मिक रित्तोपनहरू भर्ने र आत्मिक भरणपोषण प्रदान गर्ने ठाउँ होइन। मण्डलीहरू मानिसहरूले आफ्ना धारणा र कल्पनाहरूअनुसार अनुमान गरेका कुरा होइनन्, त्यसैले मण्डलीको निर्दिष्ट परिभाषा केचाहिँ हो त? मण्डली भनेको ठ्याक्कै के हो? बाइबलमा, प्रभु येशूले मण्डली पदवीनामको आधारभूत व्याख्या दिनुभएको छ। उहाँले ठ्याक्कै के भन्नुभयो? (“किनभने जहाँ दुई वा तीन जना मेरो नाउँमा भेला हुन्छन्, म त्यहाँ तिनीहरूको बीचमा हुन्छु” (मत्ती १८:२०)।) यी वचनहरूको अर्थ के हो भने जति जना मानिसहरू सँगै भेला भए पनि, उनीहरूसँग पवित्र आत्माको काम भएसम्म र परमेश्‍वर उनीहरूसँगै हुनुभएको अनुभूति गरेसम्म, त्यो ठाउँ मण्डली हो—ठ्याक्कै त्यही हो। आखिरी दिनहरूमा, परमेश्‍वर काम गर्न र सत्यता व्यक्त गर्न देखा पर्नुभएको छ। जब मानिसहरू परमेश्‍वरका वचनहरू खान र पिउन, प्रार्थनार्थ पढ्न र सङ्गति गर्न भेला हुन्छन्, तब त्यहाँ परमेश्‍वरको उपस्थिति, र पवित्र आत्माको अन्तर्दृष्टि पनि हुन्छ, त्यसको मतलब के हो भने परमेश्‍वरले त्यसलाई मण्डलीका रूपमा अनुमोदन गर्नुहुन्छ। यदि मानिसहरू भेला हुन्छन् तर उनीहरूले परमेश्‍वरका वचनहरू खाने-पिउने गर्दैनन्, खोक्रा आत्मिक धर्मसिद्धान्तहरू मात्र भट्ट्याउँछन्, र पवित्र आत्माको काम अनुभूत गर्न सक्दैनन् भने, त्यो मण्डली होइन, किनभने त्यो परमेश्‍वरद्वारा अनुमोदन गरिएको हुँदैन, त्यसकारण त्योसँग पवित्र आत्माको काम हुँदैन। जुन भेलाहरूमा परमेश्‍वर उपस्थित हुनुहुन्छ तिनमा उहाँको आशिष् र मार्गदर्शन हुन्छ, र जब मानिसहरू त्यस्ता भेलाहरूमा एकत्रित हुन्छन्, तिनीहरूले परमेश्‍वरका वचनहरू खाइरहेका र पिइरहेका भए पनि, सत्यता सङ्गति गरिरहेका भए पनि, वा समस्याहरू समाधान गर्न सत्यता प्रयोग गरिरहेका भए पनि, यी सबै कुरा परमेश्‍वरका माग र अगुवाइसँग जोडिएका हुन्छन्, र त्यसैले यी सबै कुरा परमेश्‍वरद्वारा आशिषित् हुन्छन्। त्यसकारण, कुनै प्रकारको भेलामा परमेश्‍वरको मार्गदर्शन, अगुवाइ, र उपस्थिति भएसम्म, त्यसलाई मण्डली भन्न सकिन्छ। यो नै मण्डलीको सबैभन्दा सरल, सबैभन्दा आधारभूत परिभाषा हो, र अनुग्रहको युगमा मण्डलीको परिभाषा त्यही थियो। यो त्यो बेलाको परमेश्‍वरको कामको प्रसङ्गबाट उत्पन्न भएको थियो, र त्यसैले यो सही र साँचो हो। तर आखिरी दिनहरूको न्यायको कामको यो चरण दौरान, परमेश्‍वरले अझ बढी वचनहरू बोल्नुभएको र झन् महान् कामहरू गर्नुभएको हुनाले, मण्डलीको परिभाषा अनुग्रहको युगको त्यो आधारभूत परिभाषाभन्दा अझ गहिरो हुनुपर्छ। परमेश्‍वरको काम अघि बढेको छ। मण्डलीको विशेषता उप्रान्त पवित्र आत्माको काम र परमेश्‍वरको उपस्थितिमा मात्र सीमित छैन। अहिले परमेश्‍वरले व्यक्तिगत रूपमै उहाँका मण्डलीहरूमा काम गरिरहनुभएको, तिनीहरूलाई मार्गदर्शन र रखवारी गरिरहनुभएको छ; परमेश्‍वरका चुनिएका मानिसहरू उहाँका वर्तमान वचनहरू खान र पिउन, साथै ख्रीष्टलाई पछ्याउन र उहाँको गवाही दिन सक्षम छन्। त्यसकारण, आखिरी दिनहरूमा मण्डलीको परिभाषा अनुग्रहको युगमा भन्दा अझ विकसित भएको छ; यसको वर्णन पहिलेभन्दा अझ गहन, सही र विशिष्ट छ, र यो अवश्यै सत्यता र परमेश्‍वरका वचनहरूबाट अविभाज्य भएको छ। त्यसोभए, मण्डलीलाई परिभाषित गर्ने सबैभन्दा सही र उचित तरिका के हो? पहिला त, यसको आधारभूत परिभाषा भनेको निष्कपट रूपमा परमेश्‍वरलाई पछ्याउने मानिसहरूको समूह हुनुपर्छ। अझ विशिष्ट रूपमा भन्दा, मण्डली भनेको निष्कपट रूपमा परमेश्‍वरलाई पछ्याउने, उहाँका वचनहरूद्वारा शासित हुने, सत्यता पछ्याउने, उहाँका वचनहरू अभ्यास र अनुभव गर्ने, र परमेश्‍वरमा समर्पित हुन र उहाँको आराधना गर्न सक्‍ने, उहाँको इच्छा पछ्याउन, र उहाँको मुक्ति प्राप्त गर्न सक्ने मानिसहरूको एउटा समूह हो। यो परिभाषाको मुख्य पाटो “मानिसहरूको एउटा समूह” हो। मण्डली भनेको कुनै ठाउँ, वा सङ्गठन, वा समुदाय होइन, आस्था भएका मानिसहरूको भेला मात्र त झनै होइन। उक्त “समूह” करिब एक दर्जन, वा तीसदेखि पचास जना, वा पक्कै पनि त्योभन्दा ठूलो सङ्ख्याका मानिसहरूले बनेको हुन सक्छ। उनीहरू सँगै भेला हुन, वा स-साना समूहमा बाँडिएर भेला हुन सक्छन्; यो लचकदार र परिवर्तनशील हुन्छ। छोटकरीमा भन्नुपर्दा, जब परमेश्‍वरका यी अनुयायीहरूले उहाँलाई उच्च पार्छन्, उहाँको गवाही दिन्छन्, र उहाँलाई आराधना गर्छन्, र उहाँको इच्छा पछ्याउँछन्, तब उनीहरू एउटा मण्डली हुन्छन्। जति जना भेला भए पनि उनीहरू मण्डली नै हुन्छन्। उदाहरणका लागि, ५० जना मानिसहरूलाई सानो मण्डली भनिन्छ, र १०० जना मानिसहरूलाई ठूलो मण्डली भनिन्छ—मण्डलीको आकार सदस्यहरूको सङ्ख्याद्वारा निर्धारित हुन्छ। मण्डलीहरू ठूला, मध्यम, र साना आकारका हुन्छन्, मण्डलीमा मानिसहरूको सङ्ख्या निश्‍चित हुँदैन। हामी फेरि पनि मण्डलीको परिभाषा हेरौँ: निष्कपट रूपमा परमेश्‍वरलाई पछ्याउने, उहाँका वचनहरूद्वारा शासित हुने, सत्यता पछ्याउने, उहाँका वचनहरू अभ्यास र अनुभव गर्ने, र परमेश्‍वरमा समर्पित हुन र उहाँको आराधना गर्न सक्‍ने, उहाँको इच्छा पछ्याउन, र उहाँको मुक्ति प्राप्त गर्न सक्ने मानिसहरूको एउटा समूह। किन मण्डलीलाई यसरी परिभाषित गरिन्छ? किनभने परमेश्‍वर मण्डलीहरूमा काम गर्न चाहनुहुन्छ, र परमेश्‍वर मानिसहरूको त्यो समूहलाई मुक्ति दिन चाहनुहुन्छ। यस प्रकारका मानिसहरूको समूहलाई मात्रै मण्डली भन्‍न सकिन्छ। अनि यस्ता मानिसहरू एकसाथ भेला हुँदा मात्रै तिनीहरूले सामान्य रूपमा परमेश्‍वरका वचनहरू खान र पिउन र तिनको अभ्यास गर्न, साथै साँचो रूपमा परमेश्‍वरलाई प्रार्थना गर्न, उहाँमा समर्पित हुन र उहाँको आराधना गर्न सक्छन्। मानिसहरूको यो समूह परमेश्‍वरका वचनहरूद्वारा शासित र मार्गनिर्देशित हुन्छ; त्यसकारण त्यस्ता मानिसहरूको समूहमार्फत नै मण्डलीको परिभाषा उत्पन्न हुन्छ। धर्मका मानिसहरूले सत्यता र परमेश्‍वरको काम नस्विकार्ने, अनि परमेश्‍वरले उनीहरूलाई मुक्ति नदिनुहुने हुनाले, उनीहरू मण्डली होइनन्, उनीहरू एउटा धार्मिक समुदाय हुन्। मण्डली र धर्मबीचको सबैभन्दा प्रस्ट भिन्नता यही हो। मण्डली मात्र परमेश्‍वरका वचनहरूद्वारा शासित हुन्छ, र ख्रीष्टद्वारा व्यक्तिगत रूपमै रखवारी गरिएको मण्डली मात्र परमेश्‍वरका वचनहरूद्वारा शासित हुन्छ। परमेश्‍वरका वचनहरूद्वारा शासित हुनुको अर्थ के हो? के हामीले यहाँ पवित्र आत्माको काम, वा पवित्र आत्माको मार्गदर्शन, अन्तर्दृष्टि, र ज्योति उल्लेख गर्नु आवश्यक छ? (छैन।) मलाई भन, कुन बढी व्यावहारिक हुन्छ: परमेश्‍वरका वचनहरूद्वारा शासित हुनु, कि पवित्र आत्माको काम हुनु? (परमेश्‍वरका वचनहरूद्वारा शासित हुनु।) परमेश्‍वरका वचनहरूद्वारा शासित हुनु बढी व्यावहारिक र ठोस हुन्छ। पवित्र आत्माको कामले मानिसहरूलाई सत्यता बुझ्नमा मदत गर्न र परमेश्‍वरका वचनहरूमा अभ्यासका सिद्धान्तहरू पत्ता लगाउन अगुवाइ गर्नका लागि मानिसहरूलाई केही अन्तर्दृष्टि र ज्योति प्रदान मात्र गर्छ। यसको नतिजास्वरूप उनीहरू परमेश्‍वरका वचनहरूद्वारा शासित हुन्छन्। के पवित्र आत्माले काम नगर्नुभए पनि मानिसहरूले परमेश्‍वरका वचनहरू बुझेर अनि सिद्धान्तहरू बोध गरेर उनीहरूका कर्तव्य पूरा गर्न सक्थे? (सक्थे।) अब त परमेश्‍वरका वचनहरू धेरै बोलिएका छन्; मानिसहरूले प्रायः प्रवचनहरू सुन्छन् र परमेश्‍वरका वचनहरू बुझ्न सक्छन्। पवित्र आत्माको कामविना पनि, मानिसहरूलाई के गर्ने भनेर थाहा हुन्छ। जो सत्यतालाई प्रेम गर्छन् उनीहरूले सत्यता बुझेसम्म परमेश्‍वरका वचनहरू अभ्यास गर्न परमेश्‍वरको काममा समर्पित हुन सक्छन्। जो सत्यतालाई प्रेम गर्दैनन् उनीहरूले परमेश्‍वरका वचनहरू सुने पनि बुझ्नेछैनन्, र थोरथोरै बुझे नै भने पनि उनीहरू ती वचन अभ्यास गर्न अनिच्छुक हुन्छन्, र यसरी हटाइन मात्र सक्छन्। आखिरी दिनहरूमा, परमेश्‍वरले मानिसहरूलाई व्यक्तिगत रूपमै अगुवाइ र रखवारी गर्न प्रत्यक्ष रूपमा सत्यता व्यक्त गर्नुहुन्छ। पवित्र आत्माको काम त सहायक मात्र हुन्छ। यो त बच्‍चा भर्खरै हिँड्न सिकिरहेको जस्तै हो; कहिलेकाहीँ वयस्क व्यक्तिले मद्दत गर्न हात अगाडि बढाउनेछ। उक्त बच्चा राम्रोसँग हिँड्न र दगुर्न सक्ने भएपछि, उसलाई अरू कसैको सहयोग चाहिँदैन। त्यसकारण, पवित्र आत्माको काम निर्विकल्प हुँदैन, न त त्यो अत्यावश्यक नै हुन्छ। जब मानिसहरू परमेश्‍वरका वचनहरूद्वारा शासित हुन्छन्, यसको मतलब यो हो कि उनीहरूले परमेश्‍वरका वचनहरू बुझ्छन्, सत्यता बुझ्छन्, र उनीहरूलाई परमेश्‍वरका वचनहरूको अर्थ के हो र परमेश्‍वरले मानिसहरूबाट माग गर्नुहुने सिद्धान्त र मानकहरू के-के हुन् भन्ने कुरा थाहा छ, र उनीहरूले यी सिद्धान्त र मानकहरू बुझ्न र लागु गर्न सक्छन्। मानिसहरूको हृदय परमेश्‍वरका वचनहरूद्वारा शासित हुनुको अर्थ यही हो। परमेश्‍वरले यी कुराहरूबारे पर्याप्त स्पष्टता र प्रस्टतासाथ बोलिसक्नुभएको छ, त्यसकारण यहाँ पवित्र आत्माको काम उल्लेख गर्नु आवश्यक छैन। आखिरी दिनहरूमा, परमेश्‍वरले अत्यन्तै धेरै सत्यताहरू व्यक्त गर्नुभएको छ, प्रत्येक सत्यता मानिसहरूका लागि प्रस्ट र बुझ्न सकिने तुल्याउनुभएको छ। त्यसकारण, पवित्र आत्माको काम त्यति महत्त्वपूर्ण छैन र सहायक मात्र हो। मानिसहरूले सत्यता नबुझ्दा वा परमेश्‍वरले यति पूर्णता र प्रस्टतासाथ अत्यन्तै धेरै वचनहरू नबोल्नुभएको हुँदा मात्र पवित्र आत्माले सहायक, प्रेरक प्रकृतिको केही काम गर्नुहुन्छ, जसले मानिसहरूलाई केही सरल ज्योति प्रदान गर्छ र उनीहरूलाई अलिअलि उत्प्रेरित गर्ने कार्य गर्छ, उनीहरूलाई सही निर्णय गर्न र जीवन एवं विभिन्न वातावरणहरूमा सही मार्ग हिँड्न मदत गर्छ। अहिले भनेको परमेश्‍वरका वचनहरूको युग हो, जहाँ परमेश्‍वरले मानवजातिलाई अगुवाइ गर्नका लागि व्यक्तिगत रूपमै बोल्नुहुन्छ, र सबै कुरामा परमेश्‍वरका वचनहरू नै हाबी हुन्छन्। पवित्र आत्माको काम सहायक मात्र हो। जब मानिसहरूले सत्यता बुझ्छन्, परमेश्‍वरका वचनहरू अभ्यास गर्न सक्छन्, र परमेश्‍वरका वचनहरूअनुसार जिउँछन्, तब परमेश्‍वरका अभिप्रायहरू पूरा हुन्छन्।

मण्डलीको आधारभूत परिभाषामा रहेको पहिलो वाक्यांश हेरौँ: “निष्कपट रूपमा परमेश्‍वरलाई पछ्याउने।” यो “निष्कपट रूपमा” भन्ने शब्दको विशिष्ट अर्थ छ। यसले ती समय मात्र कटाइरहेका, नामको मात्र ठाउँ भरिरहेका, धित मरुञ्जेल खाने, मुक्तिका लागि अनुग्रहमा भर पर्ने, वा गोप्य मनसाय र उद्देश्यहरू बोकेकाहरूलाई जनाउँदैन। त्यसोभए, “निष्कपट रूपमा” भन्नुको अर्थ के हो त? सबैभन्दा आधारभूत र सरल व्याख्या यस्तो हुन्छ: जबसम्म व्यक्तिले परमेश्‍वर, सत्यता, वा सृष्टिकर्ताबारे सुनिरहन्छ, तबसम्‍म उसले हृदयमा एउटा अभिलाषा महसुस गरिरहन्छ, स्वेच्छापूर्वक त्याग गरिरहन्छ, स्वेच्छापूर्वक आफूलाई अर्पण गरिरहन्छ, स्वेच्छापूर्वक कष्ट सहिरहन्छ, र ऊ परमेश्‍वरको बोलावट स्विकार्नका लागि परमेश्‍वरसामु आउन, र परमेश्‍वरलाई पछ्याउनका लागि सबथोक त्याग्न इच्छुक भइरहन्छ। जबसम्‍म ऊसँग निष्कपट हृदय हुन्छ, तबसम्‍म त्यो नै पर्याप्त हुन्छ। कतिपय मानिसहरू भन्छन्: “तपाईं किन यो आस्थाले भरिपूर्ण परमेश्‍वरलाई पछ्याउने मानिसहरूको समूह हो भन्नुहुन्न?” मानिसहरू त्यो स्तरमा पुग्‍नै सक्दैनन्। अहिले आफ्नो कर्तव्य पूरा गरिरहेकाहरूमध्ये, केहीले करिब दस वर्षदेखि विश्‍वास गरेका छन्, र केहीले बिस वा तीस वर्षदेखि विश्‍वास गरेका छन्; मूलतः यो निष्कपटता हुनु आधारभूत रूपमा पर्याप्त छ। यसलाई आस्थाले भरिपूर्ण हुनु भनी परिभाषित गर्नु सही हुँदैन। हामीले गर्ने मण्डलीको परिभाषा एउटा आधारभूत र विशिष्ट परिस्थितिमा आधारित हुन्छ, जसमा शब्दहरूभित्र स-साना खोटहरू खोज्ने वा परिभाषा र मानक अत्यन्तै उच्च पार्ने काम गर्नु हुँदैन, किनभने त्यो अव्यावहारिक हुनेथियो। कतिपय मानिसहरू भन्छन्, “‘निष्कपट रूपमा’ र ‘आस्थाले भरिपूर्ण’ भनेर मात्र पुग्दैन। यसलाई परमेश्‍वरको डर मान्ने र दुष्टताबाट अलग बस्ने धर्मी मानिसहरूको समूह भन्नुपर्छ—त्यसो भन्दा उत्तम हुनेथियो!” यदि हामीले मानक यति उच्च बनायौँ भने, त्यसपछिका “सत्यता पछ्याउने, उहाँका वचनहरू अभ्यास र अनुभव गर्ने” भन्ने वाक्यांशहरू सबै अनावश्यक हुनेथिए। मुख्य कुरा के हो भने मण्डलीका सदस्यहरू ती सबै हुन् जसलाई परमेश्‍वरले मुक्ति दिन चाहनुहुन्छ। मानिसहरूको यो समूह शैतानका भ्रष्ट स्वभाव र परमेश्‍वरबारे धारणा र कल्पनाहरूले भरिएको हुन्छ। अझ यथार्थ रूपमा भन्नुपर्दा, उनीहरू विद्रोहले भरिपूर्ण, समर्पण नभएका, सत्यता नबुझ्ने, र परमेश्‍वरबारे बिलकुलै ज्ञान नभएकाहरू हुन्छन्—यो नै सबैभन्दा यथार्थ परिस्थिति हो। त्यसकारण, परमेश्‍वरका नजरमा, मण्डलीका सदस्यहरू त्यस्तो यथार्थ परिस्थिति र वास्तविक आत्मिक स्थितिमा हुन्छन्। परमेश्‍वरले यही आधारभूत सर्तमा आधारित भएर, अर्थात् उनीहरूले निष्कपट रूपमा परमेश्‍वरलाई पछ्याउन सक्छन् कि सक्दैनन्, र साँच्चिकै आफूलाई समर्पित गर्न र त्याग गर्न सक्छन् कि सक्दैनन् भन्‍ने आधारमा मानिसहरू छनोट गर्नुहुन्छ। कतिपय मानिसहरू भन्छन्, “यदि उनीहरू निष्कपट छन् भने, किन उनीहरूसँग अझै पनि विलासी कामनाहरू हुन्छन्? यदि उनीहरू निष्कपट छन् भने, किन अझै आशिष्‌हरू प्राप्त गर्न चाहन्छन्?” मानिसहरूले परमेश्‍वरको काम अनुभव गर्दै गर्दा यी बिस्तारै परिवर्तन हुँदै जानेछन्। यतिखेर, हामी मण्डलीको मूलभूत अवधारणा परिभाषित गरिरहेका छौँ। यो मूलभूत अवधारणा परमेश्‍वरले मानिसहरू छनोट गर्नुका सबैभन्दा न्यूनतम माग र सबैभन्दा तल्लो मानक हो। यी मानकहरू बिलकुलै खोक्रा र बढाइचढाइ गरिएका होइनन्; यी त तिमीहरूको वास्तविक परिस्थितिसँग अत्यन्तै मिल्छन्। अर्को शब्दमा भन्नुपर्दा, तिमीहरूलाई छनोट गर्दा र तिमीहरूमध्ये कसैलाई मुक्ति दिने निर्णय गर्दा, परमेश्‍वरले हेर्नुहुने मापदण्डहरू यिनै हुन्। यदि तैँले यी मागहरू पूरा गर्छस् भने, तँलाई परमेश्‍वरद्वारा परमेश्‍वरको घरमा ल्याइन्छ र तँ मण्डलीको सदस्य बन्छस्। वास्तविक परिस्थिति यही हो। त्यसकारण, मण्डलीको परिभाषाको पहिलो वाक्यांश नै “निष्कपट रूपमा परमेश्‍वरलाई पछ्याउने” भन्ने छ; यो तुलनात्मक रूपमा सही छ। मानिसहरूको यो समूहले परमेश्‍वरको डर मान्ने र दुष्टताबाट अलग बस्ने, अन्धकारको प्रभावबाट उम्किने, अनि संसार र ठूलो रातो अजिङ्गरविरुद्ध पूर्ण रूपमा विद्रोह गर्ने मापदण्डहरू पूरा गर्न सक्दैनन्। उनीहरूले यी सबै कुराहरू पूरा गर्न सक्दैनन्। किन? किनभने उक्त परिभाषाले परमेश्‍वरका वचनहरू अभ्यास गर्न खोज्न सक्षम हुने कुरा पनि उल्लेख गर्छ। मानिसहरूसँग सत्यतालाई प्रेम गर्ने र सत्यताको अभिलाषा राख्ने हृदय हुने हुनाले, पछ्याउने क्रममा, उनीहरूले परमेश्‍वरका वचनहरू अनुभव र अभ्यास गर्न सक्छन्, र अन्ततः उनीहरूले परमेश्‍वरको आराधना गर्न सक्छन्। परमेश्‍वरको आराधना गर्नुमा परमेश्‍वरमा समर्पित हुने, परमेश्‍वरका वचनहरू सुन्ने, परमेश्‍वरका योजनाबद्ध कार्यहरू स्विकार्ने, र परमेश्‍वरका सार्वभौमिकता र प्रबन्धहरू स्विकार्ने कुराहरू पर्छन्। अन्ततः मानिसहरूको यो समूहले मुक्ति प्राप्त गर्न सक्छ। परमेश्‍वरका नजरमा मण्डलीका सदस्यहरूको खास हैसियत यही हो। के यो सबैभन्दा आधारभूत सर्त होइन र? (हो।) कतिपय मानिसहरू भन्छन्, “तपाईंले शैतानका भ्रष्ट स्वभावहरू फाल्ने र शुद्धीकरण प्राप्त गर्ने कुरा उल्लेख गर्नुभएन। यो परिभाषाले यी कुराहरू समेट्दैन।” के ती कुराहरू यो परिभाषामा समावेश छन्? (छन्।) ती कुन भागमा समावेश छन्? परमेश्‍वरका वचनहरू अभ्यास गर्न खोज्नुमा। यदि तँ परमेश्‍वरका वचनहरू अभ्यास गर्न खोज्न सक्छस् भने, के तेरा भ्रष्ट स्वभावहरू बिस्तारै हल हुँदैनन् र? के तँ शैतानका भ्रष्ट स्वभावहरू फाल्न र स्वभाव परिवर्तन हासिल गर्न सक्षम हुँदैनस् र? (हुन्छु।) स्वभाव परिवर्तन हासिल गर्ने अवधिमा, तैँले बिस्तारै परमेश्‍वरका वचनहरू बुझ्छस् र तेरा आफ्नै भ्रष्ट स्वभावहरू हल गर्छस्। तैँले तेरा केही भ्रष्ट स्वभावहरू हल गर्दै गर्दा, के तेरो परमेश्‍वरमाथिको आस्था र परमेश्‍वरप्रतिको समर्पण बढ्छ? के यी कुराहरूबीच कुनै सम्बन्ध हुन्छ? (हुन्छ।) तैँले परमेश्‍वरको जति बढी आराधना गर्छस्, त्यति बढी तँमा परमेश्‍वरप्रतिको समर्पण हुनेछ। परमेश्‍वरप्रतिको तेरो समर्पण बढ्दै जाँदा, के तँ मुक्ति प्राप्त गर्ने नजिक पुगिरहेको हुँदैनस् र? (हुन्छु।) त्यसोभए, यो समूहका मानिसहरू कस्ता प्रकारका हुन्छन्? उनीहरू मुक्ति प्राप्त गर्न सक्नेहरू हुन्। मण्डलीका सदस्यहरूको खास परिस्थिति यही हो। कतिपयले भन्छन्, “मण्डलीको यो परिभाषाले त मण्डली संलग्न हुने काम उल्लेख नै गर्दैन।” के यसमा मण्डली संलग्न हुने आधारभूत कामसँग सम्बन्धित कुनै भाग छ? (मुक्ति प्राप्ति पछ्याउनु।) यो भाग निकट रूपमा सम्बन्धित छ। मण्डलीले गर्ने काम, चाहे त्यो परमेश्‍वरका वचनहरूको प्रसार होस् वा मानिसहरूलाई परमेश्‍वरका वचनहरू खान र पिउन अगुवाइ गर्ने होस्, वा मानिसहरूलाई आफैलाई चिन्न र शैतानका भ्रष्ट स्वभावहरू फाल्न मदत गर्ने होस्, त्यसको अन्तिम उद्देश्य भनेकै मानिसहरूलाई मुक्ति प्राप्त गर्न मदत गर्नु हो। त्यसकारण, के अब तिमीहरूले मण्डलीको यो सबैभन्दा आधारभूत र सरल अवधारणा स्विकार्न सक्छौ? (सक्छौँ।) यो परिभाषा बढाइचढाइ गरिएको वा खोक्रो छैन, र यसमा उच्च सुनिने शब्दावली र वाक्यांशहरू प्रयोग भएका छैनन्, बरु यसले त मण्डलीको निर्माण वा परिभाषाका लागि चाहिने सबैभन्दा आधारभूत आवश्यकताहरू समावेश गरेको छ।

अब मैले तिमीहरूलाई व्याख्या गरिसके पछि, के तिमीहरू मण्डलीको अवधारणाको परिभाषाको पृष्ठभूमि बुझ्छौ? (बुझ्छौँ।) यदि मैले यो तरिकाले व्याख्या नगरेको भए, तिमीहरूले मण्डलीको सारगत काम र मण्डलीको परिभाषा निकै गहन छन् भन्ठान्नेथ्यौ। अब तिमीहरूले मण्डलीको परिभाषा बुझ्नेहुनाले, तिमीहरूलाई मण्डलीबारे आफ्नो बुझाइ अत्यन्तै सतही छ भन्ने लाग्छ। मण्डलीको परिभाषा प्रस्ट पारिएको छ—यो यति व्यावहारिक छ। कुराहरू जति बढी व्यावहारिक हुन्छन्, त्यति नै मानिसहरूलाई प्रायः तिनीहरू सतही रहेछन् भन्ने लाग्छ। वास्तवमा, नजिकबाट हेर्ने हो भने, यो परिभाषाको हरेक शब्द व्यावहारिक र विशिष्ट परिस्थितिहरूसँग जोडिएको र निकट रूपमा सम्बन्धित रहेको छ, र बिलकुलै सतही छैन। मण्डलीको परिभाषाको पहिलो वाक्यांश “निष्कपट रूपमा परमेश्‍वरलाई पछ्याउने” भन्ने हो। परमेश्‍वरले चाहनुहुने भनेकै यो “निष्कपट रूपमा” भन्ने हो। कति मानिसहरूमा यस्तो निष्कपटता हुन्छ? के मानिसहरूलाई यस्तो निष्कपटता धारण गर्न सजिलो छ? सजिलो छैन। “उहाँका वचनहरूद्वारा शासित हुने” बारे कुरा गर्दा, के तैँले त्यो कुरा अहिलेसम्म हासिल गरेको छस्? तँ यो वाक्यांश सतही र हासिल गर्न सजिलो छ भन्ठान्छस्। यदि परमेश्‍वरले “उठ्, मलाई पछ्या, अनि आफ्नो कर्तव्य पूरा गर्” भनेर भन्नुभयो, र मानिसहरूले पालन गरे भने, के यसको अर्थ तिनीहरू परमेश्‍वरका वचनहरूद्वारा शासित छन् भन्ने हुन्छ? यसको अर्थ मानिसहरू परमेश्‍वरमा विश्‍वास गर्न र परमेश्‍वर पछ्याउन इच्छुक छन् भन्ने मात्र हुन्छ, तर उनीहरू परमेश्‍वरका वचनहरूद्वारा शासित हुने अवस्थामा पुगिसकेका हुँदैनन्—उनीहरू अझै त्यसबाट धेरै टाढा छन्! परमेश्‍वरका वचनहरूद्वारा शासित हुन तँसँग के हुनु आवश्यक छ? न्यूनतम माग भनेको तैँले परमेश्‍वरका वचनहरू बुझ्‍नुपर्छ; तैँले परमेश्‍वरका वचनहरूका मागहरूले के जनाइरहेका छन्, परमेश्‍वरका वचनहरूले कस्ता सिद्धान्तहरू माग गर्छन्, र विभिन्न मानिस, घटना र कामकुराहरू सामना गर्दा, परमेश्‍वरका वचनहरू कसरी लागु गर्ने, र परमेश्‍वरलाई सन्तुष्ट पार्न परमेश्‍वरका वचनहरूलाई कसरी आफ्नो अभ्यासमा बदल्ने भनेर जान्नुपर्छ। यो सजिलो छैन। बिस्तारै केही हदसम्म परमेश्‍वरका वचनहरूद्वारा शासित गरिएको बन्नका निम्ति, लामो अवधिसम्म परमेश्‍वरका वचनहरू खानु र पिउनु, प्रार्थनार्थ पढ्नु, अनुभव गर्नु, र तिनलाई बुझ्नु, साथै परमेश्‍वरका अभिप्रायहरू र परमेश्‍वरको स्वभावको बुझाइ प्राप्त गर्नु आवश्यक हुन्छ। त्यसकारण, “उहाँका वचनहरूद्वारा शासित हुनु” भन्ने वाक्यांश त्यो सतहमा सरल देखिन्छ, मानौँ धेरैजसो मानिसहरू परमेश्‍वरका वचनहरूद्वारा नै शासित छन्, तर वास्तवमा कुरा त्यस्तो हुँदैन। मानिसहरूका वास्तविक परिस्थितिहरू मूल्याङ्कन गर्दा प्रस्ट हुन्छ कि यो वाक्यांश केवल मानिसहरूबाट परमेश्‍वरले गर्नुहुने माग मात्र हो, जुन उनीहरूले अहिलेसम्म बिलकुलै हासिल गरेकै छैनन्। “उहाँका वचनहरू अभ्यास गर्न खोज्ने” भन्ने त्यसपछिको वाक्यांश पनि मानिसहरूबाट परमेश्‍वरले गर्नुभएको माग हो। तैँले अझै पनि परमेश्‍वरका वचनहरूको अभ्यास हासिल गरेको छैनस्; तँ केवल परमेश्‍वरका वचनहरू अभ्यास गर्न खोजिरहेको छस्। तैँले यो कुराको खोजी कसरी गर्नुपर्छ? तँलाई परिस्थितिहरू सामना गर्दा, परमेश्‍वरका मागहरूअनुसार अभ्यास गर्। ढाँट्ने काम नगर्; इमानदार व्यक्ति बन्। के तँ त्यति गर्न सक्छस्? त्यसो गर्न सजिलो छैन। जब तँलाई काटछाँट गरिन्छ, तैँले समर्पित हुन र आत्मचिन्तन गरेर आफूलाई चिन्न, साथै सत्यताअनुसार अभ्यास गर्न सक्नुपर्छ। के तैँले यो हासिल गर्न सक्छस्? यदि यो मुस्किल लाग्यो वा यदि तेरो आफ्नै इच्छा अत्यन्तै बलियो छ, र तँ सधैँ आफ्नो गरम मिजासलाई विस्फोट हुन दिन चाहन्छस् भने, तैँले सिद्धान्तहरूअनुसार कार्य गर्न खोज्नुपर्छ, र आफ्नो उग्रता खुलासा गर्ने वा मनोमानी र स्वेच्छाचारी तरिकाले कार्य गर्ने गर्नु हुँदैन; तैँले परमेश्‍वरका वचनहरूले भनेअनुसार गर्नैपर्छ, र काटछाँट स्विकार्नेपर्छ, आफ्ना अपराधहरू चिन्नैपर्छ, र आफू कहाँ चुकेँ भनेर बुझ्नैपर्छ। यसलाई परमेश्‍वरका वचनहरू अभ्यास गर्न खोज्नु भनिन्छ। के परमेश्‍वरका वचनहरू अभ्यास गर्न थाल्नुको अर्थ व्यक्ति परिवर्तन भएको छ भन्ने हो? यो त्यति सरल छैन। यदि तँलाई अगुवा वा कामदारका रूपमा चुनियो भने, के तैँले मनोमानी र स्वेच्छाचारी रूपमा कार्य गर्नबाट आफूलाई रोक्न सक्छस्? यो सजिलो छैन; यसका लागि तैँले सत्यता बुझ्न जरुरी छ, परमेश्‍वरका वचनहरू अभ्यास गर्न सक्‍ने हुन जरुरी छ, र एक अवधिसम्‍म अनुभव गर्न जरुरी छ; त्यसपछि मात्र तैँले यो हासिल गर्न सक्छस्। यदि तँ परमेश्‍वरका वचनहरू अभ्यास गर्न चाहन्छु भन्छस्, तर तँसित यो मौखिक इच्छा मात्र छ र तेरो हृदयमा कुनै प्रेरणा छैन भने, त्यसले पुग्नेछैन। जब तेरो हृदय इच्छुक हुन्छ, र तँ साँच्चिकै सत्यता अभ्यास गर्न चाहन्छस्, तब तैँले सत्यता अभ्यास गर्न सक्छस्। जब तँ सत्यता अभ्यास गर्न हृदयमा अनिच्छुक हुन्छस्, तैँले कसम नै खाए पनि वा अरूले तँलाई साथ दिए पनि, त्यो काम लाग्नेछैन। तँसित सङ्कल्प हुनुपर्छ, अर्थात्, तँसित परमेश्‍वरको अत्यन्तै ठूलो कामना गर्ने हृदय हुनुपर्छ। तैँले परमेश्‍वरले कुनै मामलालाई कसरी परिभाषित गर्नुहुन्छ र त्यस सन्दर्भमा के माग गर्नुहुन्छ भनेर जान्नुपर्छ, अनि त्यो पक्षसँग सम्बन्धित परमेश्‍वरका सबै वचनहरू खोजेर सङ्कलन गर्नुपर्छ, र तिनलाई प्रार्थनार्थ पढ्नुपर्छ अनि बुझ्नुपर्छ। तिनलाई एउटा नोटबुकमा लेखेर वा सजिलै देखिने ठाउँमा राख्। कामको विश्राम समयमा, तिनलाई हेर् र पढ्, समयसँगै तँलाई परमेश्‍वरका यी वचनहरू याद हुनेछन् र तैँले तिनलाई हृदयमा राख्नेछस्। हरदिन परमेश्‍वरका वचनहरूको साँचो अर्थबारे मनन गर्, अनि कस्तो तरिकाले बोल्नु र कार्य गर्नुलाई परमेश्‍वरका वचनहरू अभ्यास गरेको मानिन्छ भनेर चिन्तन गर्। यसलाई परमेश्‍वरका वचनहरू अभ्यास गर्न खोज्नु भनिन्छ। के यो हासिल गर्न सजिलो छ? यो सजिलो छैन; यो रातारात वा एकै पटकमा धेरै बल लगाएर हासिल गर्न सकिने कुरा होइन। कतिपय मानिसहरू “म रगतको कसम खान्छु” भन्छन्, तर त्यो बेकार हो। तँ “म निराहार र निर्जला व्रत बसेर प्रार्थना गर्नेछु” भन्छस्, तर त्यो बेकार हो। तँ “म रातभरि जागा बसेर कष्ट भोग्नेछु” भन्छस्, तर त्यो पनि बेकार हो। तैँले सत्यता पछ्याउनैपर्छ; तँसित सत्यता पछ्याउने प्रकटीकरणहरू हुनैपर्छ, र सत्यता पछ्याउने मार्ग हुनैपर्छ; तँसित सही माध्यम र विधिहरू हुनैपर्छ। तँसित जस्तो प्रकारका माध्यम वा विधिहरू भए पनि, तँ परमेश्‍वरका वचनहरूबाट बाहिर जान मिल्दैन; तैँले परमेश्‍वरका वचनहरूमा मेहनत लगाउन, हरेक कुरालाई परमेश्‍वरका वचनहरूसँग तुलना गर्न, हरेक परिस्थितिमा समस्याहरू समाधान गर्नका लागि परमेश्‍वरका वचनहरू प्रयोग गर्न, र परमेश्‍वरका वचनहरूलाई आफ्नो प्रमुख प्राथमिकता बनाउनैपर्छ। यसलाई सत्यता पछ्याउनु भनिन्छ। उदाहरणका लागि, अरूसँग अन्तरक्रिया गर्ने सम्बन्धमा, तैँले परमेश्‍वरका वचनहरूले यसबारे के भन्छन् भनेर हेर्न र अरूसँग अन्तरक्रिया गर्नुसँग सम्बन्धित परमेश्‍वरका वचनहरू खोज्न आवश्यक हुन्छ। सामञ्जस्यपूर्ण सहकार्यका लागि, यस पक्षसँग सम्बन्धित परमेश्‍वरका वचनहरू पनि खोज्। वफादारीका साथ कर्तव्य निर्वाह गर्ने सम्बन्धमा, मानक पूरा गर्ने तरिकाले कर्तव्य निर्वाह कसरी गर्ने भन्नेबारे परमेश्‍वरका वचनहरू खोज् र परमेश्‍वरका अत्यावश्यक वचनहरू कण्ठ गर्, र तिनलाई हृदयमा राख्। झूटो अगुवा भनेको के हो, झूटा अगुवाहरूमा कस्ता प्रकटीकरणहरू हुन्छन्, तिनीहरूमा विवेक र समझ हुन्छ कि हुँदैन, र परमेश्‍वरले झूटा अगुवाहरूलाई कसरी चित्रण गर्नुहुन्छ भन्ने सम्बन्धमा, परमेश्‍वरका यी प्रमुख वचनहरू खोज्ने र तिनलाई नोटबुकमा लेख्ने, सजिलै देख्न सकिने ठाउँमा राख्ने, अनि समय मिल्नेबित्तिकै तिनलाई प्रार्थनार्थ पढ्ने गर्। आफ्नो जीवन प्रवेश र स्वभाव परिवर्तनसँग सम्बन्धित हरेक मामलामा, यसरी नै अभ्यास गर्ने र मेहनत लगाउने गर्। यसलाई सत्यता पछ्याउनु भनिन्छ। यदि तेरो मेहनत यो स्तरसम्म पुग्दैन भने, त्यसलाई सत्यता पछ्याउनु भनिँदैन; त्यसलाई झारा टार्नु, सतही कार्य गर्नु, र अल्याङटल्याङ गरेर दिन कटाउनु भनिन्छ।

अब “परमेश्‍वरको आराधना गर्ने” भन्ने वाक्यांश हेरौँ। परमेश्‍वरको आराधना गर्नुमा वास्तविक भय, डर, आदर, र निष्कपटता, साथै परमेश्‍वरलाई परमेश्‍वरका रूपमा व्यवहार गर्ने, आफ्नो हृदयमा परमेश्‍वरका लागि ठाउँ राख्ने, परमेश्‍वरले खडा गर्नुभएका वातावरणहरू र उहाँले दिनुभएका आज्ञाहरूप्रति विवेकी रूपमा व्यवहार गर्ने, र परमेश्‍वरले भन्नुभएको हरेक वचनलाई गम्भीरता र जिम्मेवारीपूर्वक व्यवहार गर्ने, आदि इत्यादि कुराहरू पर्छन्। यी सबै प्रकटीकरणहरूलाई आराधना भनिन्छ। चाहे परमेश्‍वरले तेरै आमने-सामने बोल्नुभएका वचनहरू होऊन् वा उहाँले व्यक्त गर्नुभएका सारा वचनहरू होऊन्, तैँले ती वचनहरू जानेसम्म र सम्झेसम्म, र तैँले हृदयमा तिनलाई बुझेसम्म र तँ तीबारे पक्का भएसम्म, तैँले तिनलाई आफूलाई आचरणमा ढाल्ने, र जिउने, र आदि इत्यादि गर्ने मापदण्डहरूका रूपमा लिनुपर्छ—यो नै परमेश्‍वरको आराधना गर्नुको प्रकटीकरण हो। मामलाहरू सामना गर्दा, ती तेरा रुचि, चाहना, वा धारणाहरूअनुरूप भए वा नभए पनि, तैँले आफ्नो हृदय शान्त पारेर यो कुरा ख्याल गर्न सक्नुपर्छ, “के यो परमेश्‍वरले गर्नुभएको हो? के यो परमेश्‍वरबाट उत्पत्ति भएको हो? परमेश्‍वरले किन यसो गर्नुभयो? परमेश्‍वरले ममा के कुरा शोधन गर्न चाहनुहुन्छ, र उहाँले ममा के कुरा रूपान्तरण गर्न चाहनुहुन्छ? परमेश्‍वरको अभिप्राय ठ्याक्कै के हो? म कसरी परमेश्‍वरका प्रबन्धहरूमा समर्पित हुनुपर्छ? मैले परमेश्‍वरको अभिप्राय कसरी पूरा गर्नुपर्छ? एक मानवका रूपमा मैले आफ्नो जिम्मेवारी कसरी पूरा गर्नुपर्छ?” यी सबै र यस्तै अन्य प्रकटीकरणहरू परमेश्‍वरको आराधना गर्नुका प्रकटीकरणहरू हुन्। तैँले बढी सत्यता नबुझे पनि, एक सामान्य व्यक्तिका रूपमा, परमेश्‍वरको अस्तित्वमा विश्‍वास गर्ने, निष्कपट रूपमा परमेश्‍वरलाई पछ्याउने व्यक्तिका रूपमा, तँमा कम्तीमा परमेश्‍वरप्रति हुनुपर्ने मनोवृत्ति यही हो। परमेश्‍वरसँग सम्बन्ध राख्‍ने सबै कुरा, परमेश्‍वरका वचनहरूसँग सम्बन्धित सबै कुरा, अनि तँलाई दिइएको परमेश्‍वरको आज्ञा, तेरो कर्तव्य र तेरो जिम्मेवारीबारेका सबै कुरालाई तैँले लापरवाही, असावधानी र अपमानजनक रूपमा नभई होसियारी र सतर्कतासाथ व्यवहार गर्नुपर्छ—यसलाई परमेश्‍वरको आराधना गर्नु भनिन्छ। परमेश्‍वरसँग सम्बन्धित सबै कुरालाई सतर्क, होसियार, अनि परमेश्‍वरको डर र भय मान्ने हृदयले सम्हाल्नु—यसलाई परमेश्‍वरको आराधना गर्नु भनिन्छ। के यो हासिल गर्न सजिलो छ? यो सजिलो छैन। वास्तविक अनुभवविना, “परमेश्‍वरको आराधना गर्ने” भन्ने तीनवटा शब्द बुझ्नसमेत गाह्रो हुन्छ, वास्तवमै परमेश्‍वरको आराधना अभ्यास गर्ने कुरा त झनै गाह्रो हुन्छ। मण्डलीको परिभाषाको अन्तिम वाक्यांश “उहाँको मुक्ति प्राप्त गर्ने” भन्‍ने हो। यसलाई कसरी बुझ्नुपर्छ? मुक्ति प्राप्त गर्ने मार्ग लामो छ, र यसमा अझ धेरै कुरा माग गरिन्छ। सबभन्दा पहिला तँ हिँड्ने मार्ग सही हुनुपर्छ; तँ परमेश्‍वरका वचनहरूमा भएका सबै सत्यताहरू स्विकार्न सक्षम हुनुपर्छ, र तँ परमेश्‍वरका वचनहरू अभ्यास गर्न खोज्ने र परमेश्‍वरमा समर्पित हुने व्यक्ति हुनुपर्छ। तेरो जीवन परमेश्‍वरका वचनहरूद्वारा शासित हुनैपर्छ। तैँले परमेश्‍वरको अस्तित्व अनुमोदन गर्ने मात्र नभई, सत्यतालाई प्रेम गर्ने र सत्यताअनुसार कार्य गर्ने पनि गर्नुपर्छ; तँमा परमेश्‍वरप्रति साँचो डर र साँचो समर्पण हुनुपर्छ, तैँले हृदयमा परमेश्‍वरलाई प्रायः प्रार्थना गर्नुपर्छ, र तँ बिस्तारै परमेश्‍वरको आराधना गर्नतर्फ लाग्नुपर्छ। त्यसपछि तँ सत्यतालाई प्रेम गर्ने र परमेश्‍वरमा समर्पित हुने व्यक्ति हुन्छस्; तँ ठ्याक्कै परमेश्‍वरले मुक्ति दिन चाहनुहुने खालको व्यक्ति हुन्छस्। निष्कपट रूपमा परमेश्‍वरमा विश्‍वास गर्ने व्यक्ति सही व्यक्ति हुनुपर्छ। सही व्यक्ति हुनुको फाइदा के हो? के हो भने, तँलाई मुक्ति प्राप्त गर्न अत्यन्तै गाह्रो हुनेछैन; तँसँग मुक्ति प्राप्त गर्ने आशा रहनेछ। मण्डलीको परिभाषासम्बन्धी विशिष्ट विवरणहरूबारेको हाम्रो सङ्गति यति नै हो।

ई. मण्डलीप्रति मानिसहरूले बोक्ने धारणा र विचारहरू

भर्खरै, हामीले मण्डली भनेको के हो, मण्डलीले गर्ने सारगत काम के हो, र मानिसहरूले आफ्ना धारणाहरूमा मण्डलीबारे के कल्पना गर्छन् र मण्डलीबाट के माग गर्छन् भन्नेबारे सङ्गति गर्‍यौँ। अन्ततः, हामीले मण्डलीको अवधारणाको एउटा परिभाषा दियौँ। यसलाई परिभाषित गरिसकिएकोले, अब तिमीहरूसँग “मण्डली” पदवीनामको सही बुझाइ हुनुपर्छ; तिमीहरूले मण्डलीले गर्नुपर्ने काम, मानिसहरूलाई सत्यता र मुक्ति प्राप्त गर्नका लागि मदत गर्न मण्डलीले खेल्ने भूमिका, र परमेश्‍वर पछ्याउने सबैका लागि मण्डलीको महत्त्वबारे आधारभूत बुझाइ प्राप्त गरेको हुनुपर्छ। हामीले मानिसहरूले आफ्ना धारणाहरूमा मण्डलीको अस्तित्वको मूल्य र मण्डलीले गर्नुपर्ने काम के हो भन्‍ने विश्‍वास गर्छन् भन्नेबारे सङ्क्षेपमा प्रतिनिधिमूलक चिरफार र खुलासा पनि गर्‍यौँ। मानिसहरूका धारणाहरूमा मण्डलीबारे उनीहरूका बुझाइ र व्याख्याहरूबारे तिमीहरूले छर्लङ्गै देख्न वा बुझ्न नसकेको केही छ त? कतिपय मानिसहरू के सोच्छन् भने मण्डली समाजको कुनै न कुनै प्रकारको काममा संलग्न हुनुपर्छ वा समाजमा इन्साफ कायम राख्नेजस्ता कुनै न कुनै भूमिका मण्डलीले खेल्नुपर्छ। मानिसहरूका धारणाअनुसार, मण्डलीले एउटा सकारात्मक छवि प्रतिनिधित्व गर्छ, त्यसोभए यसले किन इन्साफ कायम राख्न सक्दैन? के मण्डलीको काम वा परमेश्‍वरका मागहरूसँग इन्साफ कायम राख्नुको कुनै सम्बन्ध छ? (छैन।) मानिसहरूले चर्चा गर्ने “इन्साफ कायम राख्नु” ले के जनाउँछ? (मानिसहरूले जे कुरालाई इन्साफ कायम राख्नु भन्छन् त्यो साँचो इन्साफ होइन। त्यो त केवल देहका स्वार्थहरू संरक्षण गर्नु हो र त्यो सत्यतासँग मिल्दैन।) के सत्यतासँग यस इन्साफको कुनै सम्बन्ध छ? (छैन।) मानवजातिले यसैलाई इन्साफ भन्छ। उदाहरणका लागि, केही दुष्ट शक्तिहरूलाई धपाउनु, केही अन्यायहरू र मानिसहरूले गलत व्यवहार वा अपमान भोगेका घटनाहरू सच्याउनु, वा दुष्ट मानिसहरूलाई तिनीहरूले पाउनुपर्ने दण्ड दिनु, र निरीह समूहहरूका हितहरूलाई पुनर्स्थापना र सुरक्षा गर्नु, आदि इत्यादि—मानिसहरूले यिनै कुराहरूलाई इन्साफ कायम राख्नु भन्छन्। यस्तो इन्साफ कायम राख्नुको मुख्य उद्देश्य के हो? के मानिसहरूले सत्यता पछ्याउनुसँग यसको कुनै सम्बन्ध छ? के मानिसहरूले मुक्ति पाउनुसँग यसको कुनै सम्बन्ध छ? (छैन।) यो त मानव नैतिक इन्साफ र नैतिकताका आधारमा उब्जिने एउटा भनाइ मात्र हो; सत्यतासँग यसको बिलकुलै कुनै सम्बन्ध छैन। के हामीले यो सत्यताको स्तरमा पुग्दैन भन्न मिल्छ? (मिल्छ।) मिल्छ र? (मिल्दैन; यी दुई असम्बन्धित कुरा हुन्।) ठीक भनिस्, यी पूर्ण रूपमा असम्बन्धित छन्; यी दुई फरक कुराहरू हुन्। मानवजातिले कस्तो प्रकारको इन्साफ कायम राख्छ? त्यस्तो प्रकारको इन्साफ, जहाँ अलि तल्लो सामाजिक हैसियतको आम व्यक्तिलाई दुष्ट मानिसहरूले उत्पीडन दिँदा वा कुनै अधिकार वा हितहरूबाट वञ्चित गर्दा, ती दुष्ट मानिसहरूलाई विधिपूर्वक दण्डित गरिन्छ, अनि आम वा साधारण व्यक्तिले उप्रान्त दुर्व्यवहार भोग्नुपर्दैन। यो मानिसहरूका देहगत हितहरू पुनर्स्थापित र प्रत्याभूत गर्ने, मानिसहरूबीच सापेक्ष समानता हासिल गर्ने, सामाजिक स्तरहरूबीचका खाडलहरू हटाउने, र दुष्ट मानिसहरू आफ्ना दुष्कर्महरूमा सफल नहोऊन्, र अन्यायमा परेकाहरूका गुनासाहरू निवारण होऊन् भनी सुनिश्‍चित गर्ने कुरा हो। मानवजातिले यसैलाई इन्साफ कायम राख्नु भन्छ, र सत्यतासँग यसको बिलकुलै कुनै सम्बन्ध छैन। तिमीहरूले अझै पनि यो सत्यताको स्तरमा पुग्दैन भनेर कसरी भन्न सक्छौ? के यो सत्यतासँग सम्बन्धित छ त? अहँ, छैन। ल भन् त, के कष्ट भोगेका ती आम र साधारण मानिसहरू असल मानिस नै हुन्छन् भन्ने छ? (त्यो जरुरी छैन।) उनीहरूलाई कष्ट भोग्नबाट रोक्नु—के त्यो इन्साफ हो? के त्यो सत्यतासँग मेल खान्छ? के त्यसपछि ती मानिसहरूलाई मुक्ति दिन सकिन्छ? यी प्रस्ट रूपमा दुई भिन्न मामलाहरू हुन्—यी दुई कुरालाई कसरी एकै ठाउँमा राख्न सकिन्छ? त्यसैले यो सत्यताको स्तरमा पुग्न सक्ने प्रश्‍नै उठ्दैन; यो सत्यतासरह कुरा हुँदै होइन। यदि तिमीहरूमा यो विषयबारे केही असहमतिहरू छन् भने, सम्भवतः तिमीहरूमध्ये अधिकांशले इन्साफ कायम राख्ने मामला छर्लङ्गै बुझ्‍नै सक्दैनौ र तिमीहरू अझै पनि यसमा धेरथोर आसक्त छौ, र यस्तो सोच्छौ, “यो कसरी गलत हुन सक्छ? यो कसरी मण्डलीले गर्नुपर्ने काम नहुन सक्छ?” खासमा, मण्डलीको कामसँग यसको कुनै सम्बन्ध छैन। कतिपय यस्ता मानिसहरू पनि छन्, जो के सोच्छन् भने मण्डली भनेको त यस्तो ठाउँ हुनुपर्छ, जहाँ दुष्टलाई दण्ड दिइन्छ र असललाई बढावा दिइन्छ, र यसले दुष्कर्महरू र दुष्ट, अँध्यारा शक्तिहरूलाई दण्डित गर्ने, अनि असल र सद्गुणी कामकुराहरूलाई बढावा दिने कार्य गर्नुपर्छ। के हुनुपर्ने यही हो त? के दुष्टलाई दण्ड दिने र असललाई बढावा दिने कार्य सत्यताको स्तरमा पुग्न सक्छ? दुष्ट के हो र असल के हो भन्ने कुरा आउँदा, मानिसहरूले यी कुराहरूबीच प्रस्टसँग भिन्नता छुट्याउन सक्दैनन्। मानिसहरूले दुष्टलाई दण्डित गर्नु र असललाई बढावा दिनु भन्नुको अर्थ के हो? के यो परमेश्‍वरले भन्नुहुने, दुष्टलाई दण्ड दिने, असललाई इनाम दिने, र सबैलाई आआफ्नो प्रकारअनुसार वर्गीकरण गर्नेसँग सम्बन्धित छ? (छैन।) यो असम्बन्धित छ। दुष्ट र असललाई परिभाषित गर्ने मानवजातिको मानक के हो? चिनियाँ मानिसहरूको परिभाषाअनुसार, दुष्ट भनेको के हो र असल भनेको के हो? तिनीहरूले केका आधारमा दुष्ट र असललाई परिभाषित गर्छन्? यो बौद्ध संस्कृति हो। बौद्ध धर्मले संसारलाई मदत गर्ने र मानिसहरूलाई मुक्ति दिने, हत्या नगर्ने, आदि इत्यादि अवधारणाहरूबारे कुरा गर्छ—यिनलाई असल मानिन्छ, जबकि कुखुरा, माछा, गाई, वा भेडाको मासु खानुलाई दुष्ट मानिन्छ र त्यसो गर्ने मानिसहरूलाई दण्ड दिइनुपर्छ। कुनै पनि मासु खानु हुँदैन, र कुनै पनि जिउँदो प्राणीलाई मार्नु हुँदैन। हत्यालाई दुष्ट मानिन्छ, अनि हत्या गर्नेहरूले बुद्धसामु पाप स्विकारेर क्षमा याचना गर्नुपर्छ। बौद्धमार्गीहरूले दिने दुष्टको परिभाषा यही हो; के परमेश्‍वरले भन्नुभएको दुष्टता र यो एउटै हो? (होइन।) यी दुई अलग कुराहरू हुन्, त्यसैले दुष्टताको त्यो परिभाषासँग सत्यताको बिलकुलै कुनै सम्बन्ध छैन र त्यो निश्‍चय नै सत्यताको स्तरमा पुग्न सक्दैन। त्यसोभए, बौद्ध धर्मले असल भन्नुको अर्थ के हो? यो त झनै बेतुका, सतही, र पाखण्डी कुरा हो। बौद्धमार्गीहरूले कुनै पनि प्राणीहरूको हत्या नगर्नु असल हो र बन्दी जनावरलाई आजाद गर्नु असल हो भन्ने विश्‍वास गर्छन्। कुनै दुष्ट व्यक्तिले जतिसुकै मानिसहरूको हत्या गरेको वा जतिसुकै पापहरू गरेको भए पनि, यदि उसले हतियार त्यागेमा, ऊ तत्काल बुद्ध बन्न सक्छ—यसलाई असल मानिन्छ। “साततले मन्दिर बनाउनुभन्दा एउटा जीवन बचाउनु ठूलो हो” भन्ने भनाइ पनि छ, जसको अर्थ निसर्त रूपमा र सिद्धान्तहरूविना मानिसहरूलाई अन्धाधुन्ध रूपले बचाउनु हो—यहाँसम्म कि दियाबलस, दुष्ट मानिसहरू, ठगहरू, गुन्डाहरू, र अरू जोसुकैलाई बचाउनुलाई पनि असल मानिन्छ। यो कस्तो खालको असल हो? त्यस्ता मानिसहरू कुनै सुझबुझ, अडान, वा सिद्धान्तहरू नभएका मूर्ख मानिसहरू हुन्। जोसुकैलाई बचाउने र माफी दिने—के यसलाई असल मान्न मिल्छ? यो त असल शब्दको लायकसमेत छैन; यो त शैतान र दियाबलसहरूको ढोँग हो। तिनीहरूले पशु हत्या गर्दैनन् तर अनगिन्ती आत्माहरू निलेका छन्। यो तिनीहरूको तथाकथित असल हो, जुन वास्तवमा एउटा ढोँग मात्र हो। त्यसोभए, के मण्डलीले दुष्टलाई दण्डित गर्ने र असललाई बढावा दिने भूमिका खेल्नुपर्छ भन्ने मानव धारणाको कुनै तुक छ? (छैन।) कुनै पनि जाति वा धर्मको सांस्कृतिक पृष्ठभूमि जेसुकै भए पनि, मण्डलीको काम वा मण्डलीको गवाहीसँग दुष्टलाई दण्डित गर्नु र असललाई बढावा दिनुको कुनै सम्बन्ध हुँदैन। यी शब्दहरू न्यायोचित र प्रशंसापूर्ण देखिन्छन् भन्दैमा यी मण्डलीको कामसँग सम्बन्धित हुनुपर्छ वा मण्डलीले समाजमा खेल्नुपर्ने भूमिका यही हो भन्ने नसोच। यो त मानव धारणा र कल्पना हो। “इन्साफ कायम राख्नु” र “दुष्टलाई दण्डित गर्नु र असललाई बढावा दिनु” बाहेक, “मानिसहरूका अधिकार र हितका लागि लड्नु” र “चिन्ता कम गर्नु र कठिनाइहरू समाधान गर्नु” भन्‍नेजस्ता मानव धारणाहरूअनुसारका अन्य असल वाक्यांशहरूको पनि मण्डलीको काम वा मण्डलीको गवाहीसँग कुनै सम्बन्ध हुँदैन। तिमीहरू सबैले यो कुरा बुझ्न सक्नुपर्छ। मण्डलीको परिभाषा, मण्डलीले गर्नुपर्ने काम, अनि मण्डलीको अस्तित्वको मूल्य र महत्त्वबारे अब धेरथोर रूपमा प्रस्टसित सङ्गति गरिसकिएको छ।

विभिन्न प्रकारका दुष्ट मानिसहरूलाई खुट्ट्याउने मानक र आधारहरू

अगुवा र कामदारहरूको चौधौँ जिम्मेवारीमा फर्कौँ: “सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने।” अगुवा र कामदारहरूले गर्नैपर्ने यो काम मैले भर्खरै सङ्गति गरेको मण्डलीहरूबारेको हरेक विवरणसँग सम्बन्धित छ कि छैन, हेरौँ। हामीले किन यी विशिष्ट विवरणहरूबारे सङ्गति गर्नु आवश्यक छ? यी विवरणहरू अनि अगुवा र कामदारहरूले गर्नैपर्ने यो कामबीचको सम्बन्ध के हो? (यी दुष्ट मानिस र ख्रीष्टविरोधीहरू मण्डलीका सदस्य होइनन् र तिनीहरूलाई पखालेर हटाउनुपर्छ। यसको साथै, तिनीहरूको अस्तित्वले मण्डलीहरूले गर्ने काममा अवरोध र बाधा पनि दिन्छ।) त्यसकारण, यसमा एउटा सम्बन्ध छ; यो सङ्गति व्यर्थ भएको छैन। मण्डलीको पदवीनाम वा परिभाषाबारे हरेक विवरण बुझेपछि, अगुवा र कामदारहरूले मण्डलीका सदस्यहरूलाई कस्तो व्यवहार गर्नुपर्छ, उनीहरूले मण्डलीबाट निकाला वा निष्कासन गर्नुपर्ने विभिन्न मानिसहरूलाई कसरी व्यवहार गर्नुपर्छ, उनीहरूले कसरी यो काम राम्रोसँग गर्न सक्छन्, र उनीहरूले कसरी आफ्नो जिम्मेवारी पूरा गर्नुपर्छ र कसरी मण्डलीको काम कायम राख्नुपर्छ भन्ने कुरा जाँचौँ। सबभन्दा पहिला, अगुवा र कामदारहरूले मण्डलीको परिभाषा के हो, मण्डली किन हुनुपर्छ, र मण्डलीले के काम गरिरहेको हुनुपर्छ भनेर बुझ्नैपर्छ। यी कुराहरू बुझेपछि, उनीहरूले मण्डलीको अस्तित्वको मूल्य वा मण्डलीले गर्ने कामबारे मण्डलीका कुनकुन वर्तमान सदस्यहरूले सकारात्मक भूमिका खेल्दैनन्, वा कसले मण्डलीको सारगत काममा बाधा, अवरोध र नकारात्मक असरहरू पार्न सक्छ, वा मण्डलीको छविमा गम्भीर असर पार्न र परमेश्‍वरको नाउँको अपदोष ल्याउनसमेत सक्छ भन्ने कुरा हेर्नुपर्छ। यी मानिसहरूलाई प्रस्ट रूपमा खुट्ट्याउनु र तुरुन्तै निकाल्नु वा निष्कासित गर्नु—के यो नै अगुवा र कामदारहरूले गर्नुपर्ने काम होइन र? (हो।) त्यसोभए, यो काम राम्रोसँग पूरा गर्नुमा के कुरा संलग्न हुन्छ? सबै प्रकारका दुष्ट मानिसहरूलाई पखाल्न वा निष्कासित गर्न र मण्डलीलाई शुद्ध गर्न, अनि मण्डलीको अस्तित्वको मूल्य प्रकट हुन दिन र मण्डलीलाई यसले पूरा गर्नुपर्ने भूमिका पूरा गर्न दिन, र सँगसँगै मण्डलीको कामलाई सहज रूपमा अघि बढ्न दिनका निम्ति, अगुवा र कामदारहरूले सबभन्दा पहिला मण्डलीका कुनकुन मानिसहरूचाहिँ दुष्ट मानिस र ख्रीष्टविरोधी हुन् भनेर खुट्ट्याउनैपर्छ। यो काम अघि बढाउँदा अगुवा र कामदारहरूले सुरुमा बोध गर्नुपर्ने जानकारी वा वास्तविक परिस्थिति यही हो। विभिन्न प्रकारका मानिसहरूलाई खुट्ट्याउनु नै यो काममा अगुवा र कामदारहरूले सामना गर्ने पहिलो मामला हो। विभिन्न प्रकारका मानिसहरूलाई खुट्ट्याउनुको उद्देश्य के हो? यसको उद्देश्य तिनीहरूलाई आ-आफ्नै प्रकारअनुसार वर्गीकरण गर्नु र मण्डलीका साँचो सदस्यहरूको सुरक्षा गर्नु हो। तर, यी मानिसहरूको सुरक्षा गर्नु मात्रले चौधौँ जिम्मेवारीमा उल्लेखित काम सफलतापूर्वक अघि बढाइँदै छ भन्ने अर्थ्याउँदैन। त्यसोभए, यो कामलाई सफलतापूर्वक अघि बढाउने सबैभन्दा महत्त्वपूर्ण पक्षचाहिँ के हो त? त्यो पक्ष मण्डलीका नहुने सबै प्रकारका अविश्‍वासी र दुष्ट मानिसहरूलाई निकाल्ने वा निष्कासित गर्ने काम हो। यी मानिसहरू दुष्ट मानिस वा ख्रीष्टविरोधीहरू भनेर चित्रण गरिएका भए वा नभए पनि, यदि तिनीहरू निकाला वा निष्कासित हुने सर्तहरू पूरा गर्छन् भने, यो कामको आवश्यकता उत्पन्न हुन्छ, र त्यसपछि अगुवा र कामदारहरूले आफ्नो जिम्मेवारी पूरा गर्ने समय आएको हुन्छ। अब पहिला हामी विभिन्न प्रकारका मानिसहरूलाई कसरी खुट्ट्याउने भन्नेबारे सङ्गति गरौँ।

अ. व्यक्तिले परमेश्‍वरमा विश्‍वास गर्नुको उद्देश्यका आधारमा

हामीले विभिन्न प्रकारका मानिसहरूलाई कसरी खुट्ट्याउनुपर्छ? पहिलो मापदण्ड भनेको तिनीहरूले परमेश्‍वरमा विश्‍वास गर्नुको उद्देश्यका आधारमा तिनीहरूलाई खुट्ट्याउनु हो। दोस्रो मापदण्ड तिनीहरूको मानवताअनुसार खुट्ट्याउनु हो। अनि तेस्रो मापदण्ड आफ्नो कर्तव्यप्रति तिनीहरूको मनोवृत्तिअनुसार खुट्ट्याउनु हो। यदि हामीले सरल, छोटा शीर्षकहरू प्रयोग गर्ने हो भने, ती यस्ता हुनेछन्: पहिलो, तिनीहरूले परमेश्‍वरमा विश्‍वास गर्नुको उद्देश्य; दोस्रो, तिनीहरूको मानवता; र तेस्रो, आफ्नो कर्तव्यप्रति तिनीहरूको मनोवृत्ति। अब हामीसँग यी तीन शीर्षकहरू भइकाले, यी प्रत्येकबारे तिमीहरूको बुझाइ के छ? हामीले यसअघि मानिसहरूले परमेश्‍वरमा विश्‍वास गर्नुको उद्देश्यबारे धेरै छलफल गरेका छैनौँ। हामीले मानिसहरूको मानवता र आफ्नो कर्तव्यप्रतिको उनीहरूको मनोवृत्तिबारे बढी कुरा गरेका छौँ, त्यसकारण तिमीहरू यी कुराहरूसँग बढी परिचित छौ। मानिसहरूले परमेश्‍वरमा विश्‍वास गर्नुको उद्देश्य के हुन्छ भन्‍ने कुरा पनि तिमीहरूको लागि वास्तवमा धेरै नौलो होइन, किनभने तिमीहरू आफै एउटा उद्देश्यसाथ परमेश्‍वरमा विश्‍वास गर्न पुगेका हौ। कतिपय मानिसहरू नरक जान नचाहने हुनाले परमेश्‍वरमा विश्‍वास गर्छन्, त्यस्तै कतिपय स्वर्ग जान चाहेर अनि कतिपय चाहिँ मर्न नचाहेर, कतिपय विपत्तिहरूबाट जोगिन, अनि कतिपय चाहिँ असल मानिस हुने चाहनाका कारण, र कतिपय मानिसहरू दुर्व्यवहारबाट जोगिन, अनि आदि इत्यादि कारणहरूले परमेश्‍वरमा विश्‍वास गर्छन्। यो विषय तिमीहरूका लागि नौलो नहुनुपर्ने हो; यति मात्र हो कि मैले चर्चा गर्न लागेका विवरणहरू अलि नौला हुन सक्छन्—मैले तीबारे के भनुँला वा मैले कहाँबाट सुरु गरुँला भन्ने थाहा नभएर तिमीहरू तीबारे अलि अनिश्‍चित हुन सक्छौ। त्यसकारण, यसबारे संक्षिप्त रूपमा कुरा गरौँ। ल भन त, परमेश्‍वरमा विश्‍वास गर्दा कस्ता प्रकारका अभिप्राय र उद्देश्यहरू राख्ने मानिसहरूलाई निकाल्नु वा निष्कासित गर्नुपर्छ? (प्रसिद्धि र हैसियत मात्र पछ्याउने अनि शक्ति मात्र हातमा लिन चाहने, साथै आफ्नो हैसियतका खातिर नैतिकहीन रूपमा मण्डलीलाई बाधा दिनेहरूलाई।) यो एक प्रकारको व्यक्ति हो। अरू पनि छन्? (आशिष्‌हरू मात्र पछ्याउने अनि धित मरुञ्जेल खान खोज्ने अविश्‍वासीहरू।) अविश्‍वासीहरू, यो अर्को प्रकारको व्यक्ति हो। अझै छन्? तिमीहरू केही मानिसहरूका प्रकटीकरणहरूबारे सोचिरहेका हुन सक्छौ, तर तिमीहरूले यी मानिसहरूले भ्रष्ट स्वभावहरू मात्र प्रकट गरिरहेका हुन् कि तिनीहरू वास्तवमै अशुद्ध उद्देश्यहरू बोकेर परमेश्‍वरमा विश्‍वास गर्नेहरू हुन् जसलाई निकाल्नु वा निष्कासित गर्नुपर्छ भनेर प्रस्ट रूपमा खुट्ट्याउन सक्दैनौ। तिमीहरूले यो पत्ता लगाउन सक्दैनौ र यो अलि अस्पष्ट छ भन्ने ठान्छौ, त्यसैले तिमीहरूले यो प्रस्टसित भन्न सक्दैनौ। मानिसहरूले परमेश्‍वरमा विश्‍वास गर्नुको उद्देश्य भन्‍ने विषय निकै फराकिलो छ। परमेश्‍वरमा विश्‍वास गर्नुमा सबैका केही न केही अभिप्राय र उद्देश्यहरू हुन्छन्। तर, हामीले यहाँ कुरा गरिरहेका परमेश्‍वरमा विश्‍वास गर्न अशुद्ध उद्देश्यहरू बोक्‍ने प्रकारका मानिसहरूले परमेश्‍वरको मुक्ति प्राप्त गर्ने सर्तहरू पूरा गर्दैनन्। तिनीहरूले मुक्ति हासिल गर्न सक्दैनन् र तिनीहरू श्रमिक हुने न्यूनतम मानकमा समेत पुग्न सक्दैनन्। यी मानिसहरूको परमेश्‍वरमा विश्‍वास गर्ने उद्देश्य चाहे जे भए पनि, उद्देश्य बोकेर परमेश्‍वरमा विश्‍वास गर्न आउने यी मानिसहरूले, अवसर पाउँदा आफ्ना लक्ष्यहरू हासिल गर्ने प्रयास गर्नेछन्, र यदि तिनीहरूले अवसर पाएनन् भने दुष्टता गर्नेछन् र बाधाहरू सिर्जना गर्नेछन्। यसले मण्डलीको काममा वा परमेश्‍वरका चुनिएका मानिसहरूको जीवन प्रवेशमा अकल्पनीय परिणामहरू ल्याउनेछ, र यी मानिसहरू निकाला वा निष्कासन गरिने पात्रहरू हुनुपर्छ। अहिलेका लागि यी मानिसहरूको मानवता वा आफ्नो कर्तव्यहरूप्रति तिनीहरूले राख्ने मनोवृत्तिहरूलाई पन्छाएर, तिनीहरूले परमेश्‍वरमा विश्‍वास गर्नुको उद्देश्यका सन्दर्भमा मात्र कुरा गर्दा, यो उद्देश्य सत्यता स्विकार्न र मुक्ति हासिल गर्नलाई कदापि हुँदैन, झन् परमेश्‍वरमा समर्पित हुन र उहाँको आराधना गर्नलाई हुन्छ भनेर त कुरै नगरे हुन्छ। त्यसकारण, तिनीहरूको परमेश्‍वरमाथिको विश्‍वासले स्वतः मुक्तिको नतिजामा लाँदैन। यी मानिसहरूलाई मण्डलीमा रहन दिएर परमेश्‍वरका चुनिएका मानिसहरू—साँचो दाजुभाइ-दिदीबहिनी—लाई बाधा दिन दिनुभन्दा तिनीहरूलाई सकेसम्म चाँडो सही रूपमा खुट्ट्याएर चित्रण गर्नु, त्यसपछि तुरुन्तै मण्डलीबाट निकाल्नु नै उचित हुन्छ। तिनीहरूलाई मण्डलीका सदस्य वा दाजुभाइ-दिदीबहिनीहरूझैँ व्यवहार गरिनु हुँदैन। त्यसैले, यसप्रकारका मानिसहरू को हुन् त? भर्खरै, तिमीहरूले केही अवधारणाहरूबारे फराकिलो रूपमा कुरा गर्‍यौ। म केही ठोस उदाहरणहरू दिनेछु, अनि तिमीहरूले ती सुनेपछि बुझ्नेछौ।

क. अधिकारी हुने चाहना पूरा गर्नु

पहिला, मण्डलीबाट निकाल्नु पर्ने वा निष्कासित गर्नुपर्ने पहिलो प्रकारको व्यक्तिबारे कुरा गरौँ। कतिपय मानिसहरू सधैँ समाजमा अधिकारी बन्न र आफ्ना पुर्खाहरूको नाम महिमित तुल्याउन चाहन्छन्, तर उनीहरूका करियर मार्गहरू असफल हुन्छन्। तर, अधिकारी बन्ने उनीहरूको चाहना बिलकुलै घट्दैन। तर उनीहरूको परिवारको सामाजिक हैसियत उच्च हुँदैन, त्यसकारण उनीहरूले यति सानो चाहनासमेत हासिल गर्न नसकेर, जीवन आशारहित भएको महसुस गर्छन् र संसार अत्यन्तै अन्यायपूर्ण रहेको देख्छन्। उनीहरू आफूसँग केही ज्ञान र दक्षता छ भन्‍ने महसुस गर्छन्, तर कसैले पनि उनीहरूको कदर गर्दैन। उनीहरूले कुनै समर्थक भेट्टाउन सक्दैनन्, र अधिकारी बन्ने सम्भावना उनीहरूका लागि निकै टाढा देखिन्छ। यस्तो व्याकुल परिस्थितिमा, उनीहरूले मण्डली फेला पारे। उनीहरूलाई के लाग्छ भने यदि उनीहरू मण्डलीमा अगुवा बन्न सके, त्यो पनि अधिकारी हुनुजस्तै हो, अनि उनीहरूको चाहना पूरा हुन सक्छ। त्यसकारण, उनीहरू महानता हासिल गर्न चाहँदै परमेश्‍वरको घरमा आउँछन्। उनीहरू आफ्नो दक्षता र सक्षमताहरू ठ्याक्कै परमेश्‍वरको घरमा उपयोग गर्न ठ्याक्कै सही भएको, र यसरी अधिकारी र विशिष्ट व्यक्ति बन्ने आफ्नो आशा साकार गर्न सकिने, र जीवनभरको चाहना पूरा हुने सोच्छन्। परमेश्‍वरमा विश्‍वास गर्नेबारे उनीहरूको विचारलाई यस्ता भनाइहरूमा सारांश गर्न सकिन्छ, जस्तै “गुनको बदला गुनले तिर्नुपर्छ,” “सक्कली सुन अन्तमा चम्किन्छ,” र “बाठो चरोले बलियो हाँगा रोज्छ”—उनीहरू यस्तै प्रकारको पृष्ठभूमिबाट परमेश्‍वरमा विश्‍वास गर्ने मार्ग हिँड्न रोज्छन्। यो व्यक्तिको सार मूल्याङ्कन गर्दा के प्रस्ट हुन्छ भने उसले संसारमा सत्यता छ भनेर विश्‍वास गर्दैन, मुक्तिदाता हुनुहुन्छ भनेर त झनै विश्‍वास गर्दैन। छोटकरीमा भन्दा, उसले एउटै साँचो परमेश्‍वरमा विश्‍वास गर्दैन र सृष्टिकर्ताको अस्तित्वमा त झनै विश्‍वास गर्दैन। बाइबलमा लेखिएको भए पनि अथवा धार्मिक संसारमा प्रचार गरिने भए पनि—कि परमेश्‍वरले संसार र मानवजातिको सृष्टि गर्नुभयो, परमेश्‍वरले मानवजातिमाथि सार्वभौम हुनुहुन्छ र मानवजातिलाई अगुवाइ गर्नुहुन्छ—यी सबै भनाइहरू उनीहरूका लागि ऐतिहासिक अभिलेख मात्र हुन्। कसैले तिनको अनुसन्धान गर्दैन, र कसैले तिनलाई पुष्टि गर्न सक्दैन; ती केवल किंवदन्ती र कथा हुन्, एकप्रकारको धार्मिक संस्कृति हुन्। आस्थाबारे उनीहरूको सबैभन्दा आधारभूत बुझाइ नै यही हो। उनीहरू यो बुझाइका साथ परमेश्‍वरमा विश्‍वास गर्न आउँछन्, आफू सही मार्ग हिँडिरहेको, ज्योतिका लागि अन्धकार त्यागेको, र आफू बलियो हाँगा रोज्ने “बाठो चरो” भएको सोच्छन्। अवश्य पनि, उनीहरूले अधिकारी र विशिष्ट व्यक्ति बन्ने आफ्नो रोजाइ र चाहना त्यागेका हुँदैनन्। उनीहरूले यति धेरै मानिसहरू भएको यो विशाल संसारमा, उनीहरूका लागि कुनै ठाउँ छैन र परमेश्‍वरको घरले मात्र उनीहरूलाई आशा दिन सक्छ भन्ने विश्‍वास गर्छन्। मण्डलीमा जिउनाले मात्र उनीहरूलाई आफ्ना प्रतिभाहरू सदुपयोग गर्ने र विशिष्ट व्यक्ति बन्ने उनीहरूको चाहना साकार गर्ने मौका दिन सक्छ। किनभने, उनीहरूको अहिलेको परिस्थितिको दृष्टिकोणमा, बाहिरी संसार झन्झन् दुष्ट र अँध्यारो बनिरहेको छ—यो संसारमा मण्डली मात्र शुद्धताको भूमि हो; संसारमा मण्डली मात्र त्यस्तो ठाउँ हो जसले मानिसहरूलाई आत्मिक भरणपोषण प्रदान गर्न सक्छ, र मण्डली मात्र झन्झन् फस्टाइरहेको छ। उनीहरू त्यस्ता चाहना र उद्देश्यहरू बोकेर परमेश्‍वरमा विश्‍वास गर्न आउँछन्। आस्था राख्न थालेपछि, उनीहरूले परमेश्‍वरमा विश्‍वास गर्नेबारे, सत्यता पछ्याउनेबारे, वा सत्यता, परमेश्‍वरको स्वभाव, र परमेश्‍वरको कामसम्बन्धी मामलाहरूबारे केही पनि बुझ्दैनन्। उनीहरूले यी मामलाहरू पछ्याउने वा ध्यान दिने गर्दैनन्। उनीहरूले हृदयमा, हैसियत र अधिकारी पदको चाहना बिलकुलै त्यागेका हुँदैनन्; बरु, उनीहरू मण्डलीमा समय बिताउँदै गर्दा यी धारणा र दृष्टिकोणहरू पक्रिरहेका हुन्छन्। उनीहरू मण्डलीलाई एउटा सामाजिक सङ्गठन, वा धार्मिक समुदायका रूपमा हेर्छन्, अनि परमेश्‍वरको काम र परमेश्‍वरका वचनहरूलाई विश्‍वासीहरूले आफ्नो अन्धविश्‍वासका कारण सिर्जना गरेका भ्रमका रूपमा हेर्छन्। त्यसकारण, जब सत्यता पछ्याउने कुरा आउँछ, जब परमेश्‍वरका वचनहरू र परमेश्‍वरको कामको कुरा आउँछ, तब उनीहरू विकर्षित र प्रतिरोधी महसुस गर्छन्। यदि कसैले कुनै कुरा परमेश्‍वरले गर्नुभएको हो, परमेश्‍वरको सार्वभौमिकता हो, वा परमेश्‍वरको योजनाबद्ध कार्य हो भनेर भन्छ भने, उनीहरू विकर्षित हुन्छन्। तर, उनीहरू जतिसुकै विकर्षित भए पनि, र उनीहरूले सत्यतालाई मान्ने वा स्विकार्ने गरे वा नगरे पनि, अख्तियारको लालसा पूरा गर्न मण्डलीमा हैसियतको पद प्राप्त गर्ने उनीहरूको चाहना कहिल्यै घटेको वा त्यागिएको हुँदैन। उनीहरूमा यस्तो महत्त्वाकाङ्क्षा र चाहना हुने हुनाले, उनीहरूले स्वतः विभिन्न प्रकटीकरणहरू प्रकट गर्छन्। उदाहरणका लागि, उनीहरूले यस्ता कुराहरू भनेर मानिसहरूलाई उक्साउँछन्, जस्तै: “हरेक कुरालाई परमेश्‍वरका वचनहरूमा आधारित बनाउने वा परमेश्‍वरका वचनहरू र परमेश्‍वरसित जोड्ने काम नगर। वास्तवमा, मानिसहरूका धेरै विचार र भनाइहरू सही हुन्छन्; मानिसहरूमा आफ्नै दृष्टिकोण र अडानहरू हुनुपर्छ।” उनीहरू मानिसहरूलाई बहकाउन यी भनाइहरू फैलाउँछन्। त्यो सँगसँगै, उनीहरूले आफ्ना प्रतिभा, वरदान, साथै उनीहरूले संसारमा खेल्न सक्ने विभिन्न रणनीति र चालहरू पनि जोसका साथ प्रस्तुत गर्छन्, मानिसहरूको नजरमा पर्न र तिनीहरूको ध्यान र उच्च सम्मान प्राप्त गर्ने कोसिस गर्छन्। उनीहरूले जोसका साथ प्रदर्शन गर्नुको उनीहरूको उद्देश्य के हो? यसको उद्देश्य मानिसहरूलाई तिनीहरूलाई उच्च ठान्ने र आदर-भावले हेर्ने तुल्याउनु हो; मानिसहरूमाझ हैसियत राख्ने र यसरी आधिकारिक करियर पछ्याउने इच्छा पूरा गर्नु र आफ्ना पुर्खाहरूको नाम महिमित तुल्याउनु हो। मानिसहरूले उनीहरूलाई आदर र प्रशंसा गर्दा, पछ्याउँदा, प्रवर्द्धन गर्दा, पुज्दा, र आदर-भावले हेर्दा, साथै चापलुसी गर्दासमेत उनीहरू सन्तुष्ट हुन्छन्। यति मात्र नभई, उनीहरूले अथक रूपमा यी कुराहरू पछ्याउने र यी कुराहरूमै आनन्द लिनेसमेत गर्छन्। परमेश्‍वरको घरले लगातार रूपमा ख्रीष्ट विरोधीहरू, दुष्ट मानिसहरू, र मानिसहरूका विभिन्न भ्रष्ट स्वभावहरूको खुलासा गर्ने भए पनि, उनीहरूले हृदयमा यी कुराहरू तिनीहरूको निन्दाको लायक नरहेको झैँ गरी तिनलाई हेला गर्छन् र यी कुराहरूद्वारा अत्यन्तै विकर्षित हुन्छन्। उनीहरू आफूले संसारमा र समाजमा हासिल गर्न नसकेका चाहनाहरू पूरा गर्न एकोहोरो रूपमा हैसियत र अरूले उनीहरूलाई गर्ने आदर र सम्मान पछ्याउँछन्। त्यसैले, उनीहरूले परमेश्‍वरमा विश्‍वास गर्नुको उद्देश्य के हो? उनीहरूको उद्देश्य यस जीवनमा सय गुणा र आउँदो संसारमा अनन्त जीवन प्राप्त गर्नु होइन, र निश्‍चय नै सत्यता स्विकार्ने अनि मुक्ति प्राप्त गर्ने पनि होइन। उनीहरूले परमेश्‍वरमा विश्‍वास गर्नुको उद्देश्य सृजित प्राणीका रूपमा काम गर्ने होइन, बरु अधिकारी र मालिक बन्ने, हैसियतका लाभहरूको आनन्द उठाउने हो। मण्डलीमा त्यस्ता मानिसहरू निश्‍चय नै हुन्छन्; मण्डलीमा अवैध रूपमा प्रवेश गर्ने दुष्कर्मीहरू यिनै हुन्। मण्डलीले यस्ता मानिसहरूलाई परमेश्‍वरका चुनिएका मानिसहरूसँग मिसिन कदापि दिँदैन, त्यसकारण निकालिनुपर्ने मानिसहरू यिनै हुन्। के उनीहरूले परमेश्‍वरमा विश्‍वास गर्नुको उद्देश्य खुट्ट्याउन सजिलो छ? (छ।) उनीहरूले परमेश्‍वरमा विश्‍वास गर्नुका अभिप्राय र उद्देश्यहरू, साथै मण्डलीमा उनीहरूका विभिन्न प्रकटीकरणहरूबारे विचार गर्दा, उनीहरू कस्ता प्रकारका मानिसहरू हुन्? (अविश्‍वासीहरू।) हो, उनीहरू अविश्‍वासीहरू हुन्। अविश्‍वासी हुनु बाहेक, उनीहरू आफ्नो अख्तियारको लालसा पूरा गर्न परमेश्‍वरको घरमा हैसियत र सम्भाव्यताहरू पछ्याउन पनि चाहन्छन्। उनीहरूले परमेश्‍वरमा विश्‍वास गर्नुको उद्देश्य अधिकारी बन्नु हो। त्यसोभए, यी मानिसहरूलाई पखाल्नुपर्ने कारण के हो? कसैले यसो भन्‍न सक्छ, “यदि अविश्‍वासीहरूले परमेश्‍वरको घरमा श्रम गर्छन्, र मण्डलीका साथीका रूपमा अलिक मदत गर्न सक्छन् भने, के उनीहरूलाई राखिरहनु ठीक होइन र?” के यो भनाइ मान्य छ? (छैन।) यो किन मान्य छैन? (अधिकारी बन्ने उनीहरूको चाहनाले निश्‍चय नै त्यस्ता कामकुरा गर्नतिर डोर्‍याउँछ, जसले अरूलाई बाधा दिन्छ, परमेश्‍वरको घरको कामलाई कुनै फाइदा पुऱ्याउँदैन, अनि दाजुभाइ-दिदीबहिनीहरूको सत्यताको पछ्याइमा असर पार्छ।) तैँले त्यसलाई चाहे जसरी हेरे पनि, अविश्‍वासीहरूले सत्यताको प्रतिरोध गर्छन् र परमेश्‍वरलाई इन्कार्छन्, त्यसकारण परमेश्‍वरको घरले उनीहरूलाई राख्न सक्दैन। उनीहरूले सकारात्मक भूमिका खेल्नेछैनन्। उनीहरू अधिकारी बन्न खोजे पनि वा नखोजे पनि, अविश्‍वासीहरूका रूपमा उनीहरूका टिप्पणी, प्रकटीकरण, र कार्यहरू मात्रले पनि बाधाहरू दिन सक्छन् तर कुनै पनि सकारात्मक प्रभाव पार्नेछैनन्। कतिपय दाजुभाइ-दिदीबहिनीहरूले निश्‍चित वातावरणहरू अनुभव गर्दा यसो भन्छन्, “यो परमेश्‍वरको सार्वभौमिकता हो, र हामी समर्पित हुनैपर्छ।” के अविश्‍वासीहरू समर्पित हुन सक्छन्? उनीहरू बाधा दिन र विरोध गर्न खडा भएनन् भने, त्यो नै काफी हुन्छ। उनीहरूले हृदयमा यस्तोसम्म भन्छन्, “सबथोक परमेश्‍वरको सार्वभौमिकता हो नभन। मानिसहरूसँग पनि आफ्नै केही रायहरू हुनुपर्छ र केही स्वतन्त्रता हुनुपर्छ; सबै कुराको श्रेय परमेश्‍वरको सार्वभौमिकतालाई नदेऊ!” उनीहरूले अरूलाई पछाडि तान्ने मात्र नभई मानिसहरूलाई बहकाउन केही अस्पष्ट, सही लाग्ने तर गलत भ्रमहरू पनि छर्छन्। के यो निर्लज्ज कुरा होइन र? उनीहरूले गैरविश्‍वासीहरूमाझ केही चतुर चालबाजी र चालहरू चल्‍न सक्लान्, तर यी चालबाजी र चालहरू चाल्‍नका लागि परमेश्‍वरको घर गलत ठाउँ हो! कतिपय मानिसहरूले क्लिनिक सञ्चालन गर्छन्, जहाँ सबै जान मन पराउँछन्, किनभने उनीहरू भन्छन्, त्यहाँको सुईले दुख्दैन। सुईले किन दुख्दैन? सुईको टुप्पो एनेस्थेटिकमा डुबाइन्छ, त्यसकारण त्यसले अवश्यै दुखाउँदैन। के यो बुद्धिमानी विधि हो? (होइन, यो दुष्प्रभावी विधि हो।) तैपनि उनीहरूले यसलाई बुद्धिमानी विधिका रूपमा लिन्छन् र यसले उनीहरूको क्षमता र सीप देखाउँछ भन्ने सोचेर यसबारे घमन्ड गर्छन्, र भन्छन्, “तिमी परमेश्‍वरप्रति समर्पित हुनेबारे मात्र, परमेश्‍वरको योजनाबद्ध कार्य, र परमेश्‍वरको सार्वभौमिकताबारे मात्र कुरा गर्छौ। के तिमीसँग ममा भएका सीपहरू छन्?” के यो निर्लज्ज कुरा होइन र? (हो।) उनीहरूले त्यस्ता दुष्प्रभावी चालहरूबारे समेत धाक लगाउँछन्! मण्डलीमा घुसपैठ गर्ने अविश्‍वासीहरूको मनसाय बोकेका मानिसहरू नै मण्डलीबाट निकालिनुपर्ने मानिसहरू हुन्। किन? यी मानिसहरूले हृदयमा सत्यताको प्रतिरोध गर्छन् र सत्यताप्रति वितृष्ण हुन्छन्। उनीहरूले परमेश्‍वरमा विश्‍वास गर्नुको उद्देश्य चाहे जेसुकै होस्, त्यो चाहे उनीहरूले खुलस्त रूपमा स्विकार्न सक्ने कुरा भए वा नभए पनि, अविश्‍वासीहरूका रूपमा उनीहरूको सारका आधारमा भन्नुपर्दा, मण्डलीले उनीहरूलाई निकाला वा निष्कासन नै गर्नुपर्छ। यी अविश्‍वासीहरू निश्‍चित उद्देश्यसहित मण्डलीमा घुसपैठ गर्छन्, मण्डलीभित्र आफ्ना प्रतिभाहरू देखाउन, आफ्ना महत्त्वाकाङ्क्षाहरू पूरा गर्न, र आफ्ना चाहनाहरू सन्तुष्ट पार्न चाहन्छन्। उनीहरू मण्डलीजस्तो अमूल्य ठाउँलाई शक्ति हातमा लिने, आफ्नो प्रदर्शन गर्ने, र मानिसहरूलाई भ्रममा र नियन्त्रणमा पार्ने माध्यमका रूपमा प्रयोग गर्न चाहन्छन्। उनीहरूले परमेश्‍वरमा विश्‍वास गर्नुको उद्देश्यलाई ख्याल गर्दा, उनीहरू परमेश्‍वरका चुनिएका मानिसहरू र मण्डलीको कामलाई बाधा र अवरोध दिन सक्षम छन्। त्यसकारण, यी मानिसहरूलाई परमेश्‍वरको घरबाट निकाला वा निष्कासन गर्नैपर्छ। अगुवा र कामदारहरूले उनीहरूको अविश्‍वासी सार छर्लङ्ग देख्नैपर्छ। उनीहरूका प्रकटीकरणहरूमा आधारित भएर होस् वा परमेश्‍वरमा विश्‍वास गर्नेबारे उनीहरूका नियमित भनाइहरूमा आधारित भएर होस्, तैँले परिस्थिति बोध गरेर उनीहरू अविश्‍वासी हुन् भन्ने खुट्ट्याइसकेपछि नहिचकिचाई निर्णायक रूपमा उनीहरूलाई इन्कार्नुपर्छ। तैँले जुनसुकै विधि वा बुद्धि प्रयोग गरेर भए पनि, उनीहरूलाई निकाल्ने कुनै न कुनै उपाय खोज्—यो नै अगुवा र कामदारहरूले गर्नुपर्ने काम हो; यो नै उनीहरूले वहन गर्नुपर्ने काम हो। यो निकाला वा निष्कासन गरिनुपर्ने व्यक्तिको एउटा प्रकार हो।

ख. विपरीत लिङ्गीहरू खोज्नु

अब, निकाला वा निष्कासन गरिनुपर्ने दोस्रो प्रकारका मानिसहरूका प्रकटीकरणहरू केके हुन्? कतिपय मानिसहरू परमेश्‍वरमा विश्‍वास गर्नमा कहिल्यै संलग्न भएका हुँदैनन्; उनीहरूमा यसबारे राम्रो छाप मात्र हुन्छ। उनीहरूलाई परमेश्‍वरमा विश्‍वास गरेर व्यक्तिले के पछ्याउनु वा प्राप्त गर्नुपर्छ भन्ने कुरा जान्ने रुचि हुँदैन। उनीहरूले के सुनेका हुन्छन् भने परमेश्‍वरमा विश्‍वास गर्ने मानिसहरू निकै कर्तव्यनिष्ठ र सोझा हुन्छन्, त्यसैले उनीहरू मण्डलीमै प्रेमजोडी खोज्न र त्यसपछि विवाह गरेर स्थिर जीवन जिउन चाहन्छन्। यो नै उनीहरूको अभिप्राय र उद्देश्य हो, त्यसकारण उनीहरू मण्डलीमा आफ्नो आदर्श जोडी भेट्टाउन आउँछन्। यी अविश्‍वासीहरूलाई परमेश्‍वरमा विश्‍वास गर्ने कहीँकतै कुनै रुचि हुँदैन; उनीहरूलाई सृष्टिकर्ताबारे, सत्यताबारे, अनि मुक्ति पाउने, परमेश्‍वरलाई चिन्ने, कर्तव्य पूरा गर्ने, वा त्यस्ता कुनै पनि मामलाहरूबारे कुनै वास्ता हुँदैन। उनीहरूले परमेश्‍वरका वचन र प्रवचनहरू सुनेर कुरा बुझ्न सके पनि, त्यसलाई हृदयमा लिन चाहँदैनन्। उनीहरू केवल एउटा आदर्श जोडी मात्र भेट्टाउन चाहन्छन्, र अवश्य नै, धेरै मानिसहरू भेटेर आफ्नो सञ्जाल फराकिलो पार्ने आशा राख्छन्। उनीहरू एउटा आदर्श जोडी भेट्टाउने उद्देश्यले परमेश्‍वरमा विश्‍वास गर्न आउँछन्। कतिपय मानिसहरूले भन्लान्, “उनीहरूको उद्देश्य यो हो भनेर तपाईंलाई कसरी थाहा भयो? उनीहरूले केही पनि भनेका वा त्यो तपाईंलाई सुनाएका छैनन्!” उनीहरूले त्यो आफ्नो व्यवहारमार्फत देखाउँछन्। उनीहरूले आफ्नो कर्तव्य पूरा गर्दा वा कसैसँग सम्पर्क राख्दा कसरी सधैँ विपरीत लिङ्गीहरू खोज्ने गर्छन् भनी हेर्। कुनै व्यक्ति मन पराएपछि, उनीहरू त्यो व्यक्तिसँग सङ्गति गरिरहन्छन् र उसैको नजिक गइरहन्छन्, सधैँ उसकै बारे सोधपुछ गर्छन् र उसकै बारे जान्‍ने प्रयास गरिरहन्छन्। यी असामान्य व्यवहार र प्रकटीकरणहरूले अगुवा र कामदारहरूको पर्याप्त ध्यान तान्नुपर्छ, जसले उनीहरूका अभिप्रायहरू के हुन् र उनीहरू के उद्देश्य हासिल गर्ने लक्ष्य राखेका छन् भनेर नियाल्नुपर्छ; उनीहरूलाई कसले सुसमाचार सुनाए, किन उनीहरू विशेष रूपले विपरीतलिङ्गीहरूसँग सम्पर्क गर्न खोज्छन्, किन उनीहरूसँग विपरीतलिङ्गीहरूलाई भन्नका लागि सधैँ केही न केही हुन्छ, र किन उनीहरू विपरीतलिङ्गीहरूप्रति विशेष झुकाव राख्ने, र विशेष गरी किन आफूलाई मन पर्ने मानिसहरूप्रति विशेष जिज्ञासा र चासो राख्ने गर्छन् भनेर निश्‍चित गर्नुपर्छ। यस्ता व्यक्तिहरूमा परमेश्‍वरमा विश्‍वास गर्नेहरूबारे सकारात्मक छाप हुन्छ। उनीहरूले भेलाहरूमा, प्रवचनहरू सुन्न, परमेश्‍वरका वचनहरू सङ्गति गर्न, भजनहरू गाउन, व्यक्तिगत अनुभवहरू सङ्गति गर्न, र अन्य यस्तै मामलाहरूमा कुनै रुचि नराखे पनि, सामान्यतया बाधा र अवरोधहरू सिर्जना गर्ने कुनै कुरा बोल्दैनन्। उनीहरू प्रेमजोडी खोजेर असल जीवन जिउनमा मात्रै केन्द्रित हुन्छन्। यदि उनीहरूले जोडी भेट्टाएमा, सो जोडीसँगै परमेश्‍वरमा विश्‍वास गर्न सक्छन्; उनीहरू आफैले नपछ्याए पनि आफ्नो जोडीलाई परमेश्‍वरमा विश्‍वास गर्न साथ दिन सक्छन्। कतिपय मानिसहरू तुलनात्मक रूपमा स्वीकार्य मानवता भएका, र सहयोगी हुन्छन्, साथै तिनीहरू मिलनसार र दयालु बन्न सक्दो प्रयास गर्छन्। उदाहरणका लागि, उनीहरू अरूलाई सहन, कठिनाइमा परेकाहरूलाई ती कठिनाइ हल गर्न मदत गर्ने सबै उपाय सोच्न, केही सल्लाह दिन, आदि इत्यादि गर्न सक्छन्। उनीहरू अरूप्रति तुलनात्मक रूपमा दयालु हुन्छन् र कुनै द्वेषभाव राख्दैनन्, तर उनीहरूले परमेश्‍वरमा विश्‍वास गर्नुको उद्देश्य र लक्ष्य खासै सम्माननीय हुँदैन। उनीहरू सत्यता पछ्याउँदैनन्, र जोसुकैले उनीहरूसँग सत्यता सङ्गति गरे पनि त्यो स्विकार्दैनन्। आधा वर्ष वा एक-दुई वर्ष पछ्याएपछि पनि उनीहरूमा कुनै बदलाव आउँदैन। उनीहरूले विश्‍वास नगर्नेबारे केही नभन्ने भए पनि र कुनै बाधा वा अवरोधहरू सिर्जना नगर्ने भए पनि, उनीहरूले परमेश्‍वरमा विश्‍वास गर्ने मामलाहरूमा पनि कुनै रुचि विकास गर्दैनन्। के त्यस्ता मानिसहरू मण्डलीमा रहनु उचित हुन्छ? (हुँदैन।) के त्यस्ता मानिसहरूलाई पखालिदिनुपर्छ? (उनीहरूलाई पनि पखालिदिनुपर्छ।) यसको कारण के हो? (किनभने उनीहरू सत्यतामा रुचि राख्दैनन्, र उनीहरू मुक्तिका पात्र होइनन्। यदि उनीहरू मण्डलीमा रहेर सधैँ जोडी खोजिरहन्छन् भने, त्यसबाट अरूलाई बाधा पुग्नेछ र उनीहरूलाई परीक्षामा डोऱ्याउनेछ; उनीहरूले सकारात्मक भूमिका खेल्नेछैनन्।) कुरा ठ्याक्कै त्यही हो। उदाहरणका लागि, कतिपय मानिसहरू मासु खान निकै मन पराउँछन्। उनीहरूले मासु खाँदा आफ्नो कामै बिर्सन्छन्। यदि मासु छैन भने उनीहरू अझै पनि गर्नुपर्ने केही काम गर्न त सक्छन्, तर मासु हुँदा उनीहरूको काममा ढिलाइ हुन्छ। उनीहरूका लागि मासु के हो? (परीक्षा।) ठ्याक्कै मिलाइस्, त्यो परीक्षा हो। त्यसोभए, के सधैँ जोडीको खोजीमा हुनेहरूलाई परीक्षाको स्रोत मान्न मिल्छ? (मिल्छ।) उनीहरू वास्तवमै परीक्षाका स्रोत हुन्। त्यस्ता मानिसहरूलाई, यो कुरा प्रस्ट पारिनुपर्छ: “तिमीसँग परमेश्‍वरमा विश्‍वास गर्ने वा आफ्नो कर्तव्य पूरा गर्ने कुराप्रति कुनै निष्कपटता छैन। तिमी कहिल्यै मण्डलीमा समाहित हुन सकेका छैनौ र तिमीलाई कहिल्यै साँचो विश्‍वासी मानिएको छैन। यी दुई वर्षको सङ्गतमा, हामीले तिम्रो उद्देश्य देखिसकेका छौँ: तिमी केवल मण्डलीमा एउटा जोडी खोज्न चाहन्छौ। के यसले असल मानिसहरूलाई हानि गरिरहेको छैन र? तिम्रा लागि मण्डलीका मानिसहरू उचित छैनन्। तिम्रा लागि त गैरविश्‍वासीहरूमाझ नै धेरै जना उचित छन्। गएर गैरविश्‍वासीहरूमाझ नै कोही खोज।” यसको आशय उनीहरूलाई यसो भन्नु हो, “हामीले तिमीलाई छर्लङ्गै देखेका छौँ। तिमी परमेश्‍वरका चुनिएका मानिसहरूमा पर्दैनौ। तिमी परमेश्‍वरको घरको व्यक्ति होइनौ। तिमीलाई हाम्रो दाजुभाइ वा दिदीबहिनी मान्न सकिँदैन।” त्यस्ता मानिसहरूलाई परमेश्‍वरको घरका सिद्धान्तहरूअनुसार मण्डलीबाट निकाल्नुपर्छ। यसरी, जथाभाबी रूपमा जोडी खोजिहिँड्ने र अरूलाई फकाउने यी मानिसहरू पखालिनेछन्। के त्यस्ता मानिसहरूलाई खुट्ट्याउन सजिलो छैन र? (छ।) यी मानिसहरू अविश्‍वासी पनि हुन्। उनीहरूमा मण्डलीप्रति, धार्मिक आस्थाप्रति, र परमेश्‍वरमा विश्‍वास गर्नेहरूप्रति थोरै झुकाव हुन्छ। उनीहरू विश्‍वासीहरूमध्येबाट आफूसँग बस्ने र अर्पित भएर आफ्नो सेवा गर्ने जोडी खोज्न, परमेश्‍वरमा विश्‍वास गर्ने अवसर प्रयोग गर्न मात्र चाहन्छन्। ल भन् त, के यस्तो कुरा सम्भव हुन्छ? के हामीले उनीहरूलाई सन्तुष्ट पार्नुपर्छ? के मण्डलीले यस्ता मामलाहरू प्रबन्ध गर्नुपर्छ? (पर्दैन।) मण्डलीसँग उनीहरूका व्यक्तिगत प्राथमिकताहरू पूरा गर्ने कुनै दायित्व हुँदैन। उनीहरूले विश्‍वासीहरू असल मानिस हुन् भनेर जति नै सोचे पनि, उनीहरूले यी विश्‍वासीहरूसँग उचित तरिकाले जीवन जिउन सकिन्छ, वा विश्‍वासीहरू सही मार्ग हिँड्न सक्छन् भनेर जति नै सोचे नि, त्यो बेकार छ—उनीहरूको रायले कुनै अर्थ राख्दैन। यस्ता अविश्‍वासीहरू धेरैजसो मण्डलीहरूमा भेट्न सकिन्छ। यी मानिसहरूलाई सम्हाल्ने उपाय भनेकै भर्खरै हामीले सङ्गति गरेको विधि प्रयोग गर्नु हो, वा उनीहरूलाई सिद्धान्तहरूअनुसार सम्हालिएसम्म, तिमीहरूसँग योभन्दा राम्रा विधिहरू छन् भने त्यो पनि प्रयोग गर्न सक्छौ। यी अविश्‍वासीहरूलाई विभिन्न प्रकारका दुष्ट मानिसहरूमा वर्गीकृत गरिन्छ—के त्यो अति हुन्छ र? (हुँदैन।) हामी अविश्‍वासीहरूलाई ठ्याक्कै यसरी नै व्यवहार गर्छौँ।

ग. प्रकोपहरूबाट जोगिनु

अरू कस्ता प्रकारका मानिसहरूलाई मण्डलीबाट निकाला वा निष्कासन गरिनुपर्छ? (अर्को प्रकार भनेको प्रकोपहरूबाट जोगिनकै लागि परमेश्‍वरमा विश्‍वास गर्नेहरू हुन्।) प्रकोपहरूबाट जोगिनकै लागि परमेश्‍वरमा विश्‍वास गर्नु पनि मानिसहरूले विश्‍वास गर्नुको एउटा उद्देश्य हो। के परमेश्‍वरमा विश्‍वास गर्ने धेरैजसो मानिसहरूमा पनि यसप्रकारको दूषण हुँदैन र? (हुन्छ।) त्यसोभए, यसका कारण कुन मानिसहरूलाई निकाल्नु वा निष्कासन गर्नुपर्छ, र कुन मानिसहरूले भ्रष्टताको सामान्य प्रकटीकरण मात्र देखाइरहेका हुन्छन् र उनीहरूलाई निकाल्नु वा निष्कासन गर्नु हुँदैन भनेर हामीले कसरी छुट्याउनुपर्छ? अधिकांश मानिसहरूका आस्थामा, प्रकोपहरूबाट जोगिनकै लागि परमेश्‍वरमा विश्‍वास गर्ने मनसाय मिसिएको हुन्छ—यो तथ्य हो। प्रकोपहरूबाट जोगिनका लागि परमेश्‍वरमा विश्‍वास गर्नेहरूमध्येबाट, तिमीहरूले निकाला वा निष्कासन गर्नका लागि मापदण्डहरू पुग्ने अविश्‍वासीहरू छुट्याउनुपर्छ। उदाहरणका लागि, प्रकोपहरू झन्-झन् खराब हुन थालेका छन् भन्ने देखेपछि, त्यस्ता मानिसहरू अझ बारम्बार भेलाहरूमा सहभागी हुन थाल्छन् र पहिले परमेश्‍वरको घरमै फिर्ता गरेका परमेश्‍वरको वचनका पुस्तकहरू चाँ-चाँडो फिर्ता लान्छन्, र अब गम्भीर रूपमा परमेश्‍वरमा विश्‍वास गर्न चाहन्छु भनेर भन्छन्। तर प्रकोपहरू हराएर गएपछि वा साम्य भएपछि, उनीहरू व्यापार गरेर पैसा कमाउनतिरै फर्किन्छन्, र दाजुभाइ-दिदीबहिनीहरूले भेलाका लागि उनीहरूलाई फेला पार्न वा सम्पर्क गर्न नसकून् भनेर सबै सम्पर्क माध्यमहरू बन्द गर्छन्। जब प्रकोपहरू आउँछन्, तब उनीहरू सक्रिय रूपमा दाजुभाइ-दिदीबहिनीहरूलाई खोज्छन्, तर जब प्रकोपहरू समाप्त हुन्छन्, तब उनीहरूलाई भेट्टाउन दाजुभाइ-दिदीबहिनीहरूलाई निकै गाह्रो पर्छ, र जोकसैले पनि उनीहरूलाई विरलै मात्र सम्पर्क गर्न सक्छन्। के यी प्रकटीकरणहरू निकै प्रस्ट छैनन् र? (छन्।) प्रकोप आएको छैन भने उनीहरू यसो भन्छन्, “मानिसहरूले सामान्य जीवन जिउनुपर्छ। हामी दैनिक गतिविधिहरूमा लाग्नुपर्छ। मैले हरदिन घरमा खाना बनाउनुपर्छ, र बच्चाहरूलाई विद्यालय लैजाने-ल्याउने गर्नुपर्छ, त्यसैले कहिलेकाहीँ म भेलाहरूमा आइपुग्न सक्दिनँ। यसबाहेक, जिउनका लागि पैसा चाहिन्छ; सबै जियाइ खर्चहरू बेहोर्नैपर्छ। हामी पैसा नकमाई बाँच्न सक्दैनौँ। यो संसारमा, पैसाविना कसैले जीवन धान्न सक्दैन। परमेश्‍वरमा विश्‍वास गर्ने कुरा व्यावहारिक हुनुपर्छ!” उनीहरू पैसा कमाउने र दैनिक गतिविधिहरू गर्ने कुरामा पूरै केन्द्रित भएर, विश्‍वसनीय रूपमा बोल्छन् र पर्याप्त कारणहरू दिन्छन्, कहिलेकाहीँ मात्र भेलामा सहभागिता जनाउँछन् र परमेश्‍वरका वचनहरू विरलै पढ्छन्। परमेश्‍वरमा विश्‍वास गर्ने कुराप्रति उनीहरूको मनोवृत्ति न चिसो न तातो, मनतातो हुन्छ। प्रकोप आउँदा उनीहरू यसो भन्छन्, “अहो, म त परमेश्‍वरविना रहनै सक्दिनँ; मलाई इश्‍वर चाहिन्छ! मैले परमेश्‍वरलाई प्रार्थना गर्नुपर्छ र हरदिन उनलाई पुकार्नुपर्छ! म प्रकोपहरूबाट जोगिन खोजिरहेको होइन; मुख्य कुरा म परमेश्‍वरलाई हृदयमा नराखी बस्नै सक्दिनँ। परमेश्‍वरलाई हृदयमा नराखी जीवन जिउनु अझै खोक्रो नै लाग्छ!” उनीहरूले परमेश्‍वरबारेको ज्ञान देखाउने एउटा शब्द पनि बोल्न सक्दैनन्; उनीहरूले त आफ्ना क्रियाकलाप र व्यवहारलाई जायज ठहराउने शब्दहरू मात्र बोल्छन्। उनीहरूलाई परमेश्‍वरको घरले हरेक व्यक्तिलाई कतिवटा पुस्तकहरू वितरण गर्छ भनेर थाहा हुँदैन; उनीहरूलाई प्रवचनहरू कुन विषयमा पुगेका छन् भनेर थाहा हुँदैन; उनीहरूलाई मण्डली-जीवनमा अहिले कुन सत्यताहरूबारे सङ्गति भइरहेको छ भनेर थाहा हुँदैन। उनीहरू हरेक छ महिनामा एकचोटि वा वर्षको एकपटक भेलामा सहभागी हुन्छन्। सहभागी हुँदा उनीहरू यसो भन्छन्, “गैरविश्‍वासीहरू अति खराब हुन्छन्। समाज अन्यायपूर्ण छ। यो संसार दुष्ट छ। पैसा कमाउन मेहनत गर्नु अत्यन्तै गाह्रो छ! मानिसहरूमा परमेश्‍वरको बोझ हलुका छ…।” उनीहरू यी बेकारका कुराहरू बोलिरहन्छन् जसको भेलाको सङ्गतिका विषय र विषयवस्तुसँग कुनै सम्बन्ध हुँदैन। उनीहरू प्रार्थनामा केही खोक्रा शब्दहरू बोल्छन्, परमेश्‍वरमा विश्‍वास गर्नेबारे थोरै सतही शब्दहरू बोल्छन् र त्यसपछि आफूलाई विश्‍वासी ठान्छन्, अनि हृदयमा ढुक्क र शान्त महसुस गर्छन्। के यो परमेश्‍वरमा विश्‍वास गर्नु हो? यस्ता मानिसहरू कस्ता खालका दुष्ट चिजहरू हुन्? यदि तैँले उनीहरूलाई “तिमी किन नियमित रूपमा भेलाहरूमा सहभागी हुँदैनौ?” भनेर सोधिस् भने, उनीहरू यसो भन्छन्, “मलाई अवस्थाहरूले साथै दिँदैनन्। परमेश्‍वरले मेरा लागि यही वातावरण खडा गर्नुभएको छ, र म समर्पित हुनैपर्छ।” यी शब्दहरू कति मीठा सुनिन्छन्! उनीहरू यस्तो पनि भन्छन्, “हेर, परमेश्‍वरले मेरा लागि यो वातावरण खडा गर्नुभएको छ। मेरो पूरै परिवार खानाका लागि ममा निर्भर छ, त्यसैले जीवन धान्नका लागि मैले पैसा कमाउनुपर्छ! यतिखेर, पैसा कमाउनु नै परमेश्‍वरले मलाई दिनुभएको कार्य हो।” उनीहरू आफ्नो कर्तव्य पूरा गर्ने कुरा, साथै सृजित प्राणीका रूपमा आफ्ना जिम्मेवारी र दायित्वहरूबारे चर्चा गर्न पूर्ण रूपमा चुक्छन्, परमेश्‍वरका वचनहरू कसरी अभ्यास गर्ने भनेर त झन् उल्लेख नै गर्दैनन्; उनीहरू कहिलेकाहीँ मात्र भेलामा सहभागी हुन्छन् र केही युआन पैसा चढाउँछन्, अनि परमेश्‍वरको घरलाई योगदान गरेको छु भन्ठान्छन्। अरू पनि छन्, जो आफ्ना छोराछोरीहरू बिरामी पर्दा परमेश्‍वरलाई प्रार्थना गर्छन्, अनि केही दिनपछि, जब छोराछोरीको स्वास्थ्यमा सुधार आउँछ, तब उनीहरूले तुरुन्त मण्डलीलाई भेटीस्वरूप केही पैसा चढाउँछन् र त्यसपछि फेरि गायब हुन्छन्। उनीहरूले हरेकपटक दाजुभाइ-दिदीबहिनीहरूसँग अन्तरक्रिया गर्दा सत्यताबारे कहिल्यै सङ्गति गर्दैनन्, न त परमेश्‍वरका वचनहरू नै पढ्छन्। प्रकोप वा विपद्हरू नहुँदा, उनीहरूले कहिल्यै परमेश्‍वरलाई प्रार्थना गर्दैनन्। उनीहरूका दैनिक कुराकानीका विषय सधैँ स-साना घरायसी कुराहरू, सही र गलतमाथिका विवादहरू, दैहिक जीवन, विभिन्न सामाजिक घटना, र देखे-सुनेका विभिन्न कुराहरू हुन्छन्; उनीहरू परमेश्‍वरका वचनहरूबारे विरलै सङ्गति गर्छन् र परमेश्‍वरमा विश्‍वास गर्नेबारे मर्मस्पर्शी शब्द कहिल्यै उच्चारण गर्दैनन्। उनीहरू परमेश्‍वरको हेरचाह र संरक्षण खोज्न मात्र मण्डलीमा आफ्नो स्थान कायम राख्छन्। परमेश्‍वरमा विश्‍वास गर्ने उनीहरूको तरिका नै यही हो; उनीहरू सत्यता बिलकुलै नपछ्याई केवल शान्ति र आशिष्‌हरू खोज्छन्। उनीहरूलाई सत्यतामा कहीँकतै कुनै रुचि हुँदैन। उनीहरू परमेश्‍वरमा विश्‍वास गरेर लाभ, अनुग्रह र आशिष्‌ प्राप्त गर्न मात्र चाहन्छन्। उनीहरू अर्को जुनीबारे वास्ता गर्दैनन्, किनभने उनीहरू त्यो देख्न सक्दैनन् र त्यसमा बिलकुलै विश्‍वास गर्दैनन्। उनीहरू यही जुनीमा परमेश्‍वरको अनुग्रहको आनन्द लिन र सबै प्रकोपहरूबाट जोगिन मात्र चाहन्छन्। परमेश्‍वर र मण्डली नै उनीहरूको शरण भएकाले, उनीहरू निश्‍चय नै कठिनाइ वा प्रकोपहरू सामना गर्दा मात्र भेलाहरूमा सहभागी हुन्छन्। के त्यस्ता मानिसहरू परमेश्‍वरका निष्कपट विश्‍वासी हुन्? (होइनन्।) उनीहरू कस्ता प्रकारका मानिस हुन्? (अवसरवादी र अविश्‍वासीहरू।) यिनीहरू प्रकोपहरूबाट जोगिन मण्डलीलाई प्रयोग गर्न चाहने अविश्‍वासीहरू हुन्। के यस्ता मानिसहरूलाई मण्डलीमा रहन दिनहुन्छ? (हुँदैन।) जब उनीहरू भेलाहरूमा आउँछन्, उनीहरू अरूलाई बाधा दिन्छन् र भित्री रूपमा उद्विग्न बनाउँछन्। धेरैजसो मानिसहरू अत्यन्तै नम्र हुन्छन् र उनीहरूलाई रोक्ने प्रयास गर्न अप्ठ्यारो मान्छन्, त्यसैले उनीहरूलाई बकबक गर्न र परमेश्‍वरका वचनहरू खान र पिउनमा सबैलाई बाधा पार्न दिन्छन्। यो अवस्थामा अगुवा र कामदारहरूले के गर्नुपर्छ? के उनीहरूले यस्ता मानिसहरूलाई निषेध गर्ने, बहुसङ्ख्यकका हितहरूको सुरक्षा गर्ने, र सामान्य मण्डली जीवन कायम राख्ने जिम्मेवारी लिनुपर्दैन र? (पर्छ।) तैँले उनीहरूसँग भएका परमेश्‍वरका वचनका पुस्तकहरू फिर्ता लिएर उनीहरूलाई मण्डलीबाट निस्केर जाने सल्लाह दिँदा हुन्छ। कसैलाई मनाएर मण्डलीबाट निस्केर जान लगाउने विभिन्न तरिकाहरू छन्—तिमीहरूले आफ्नै उपायहरू सोच्न सक्छौ। बस यो सुनिश्‍चित गर कि उप्रान्त उनीहरूले दाजुभाइ-दिदीबहिनीहरूलाई सम्पर्क गर्दै नगरून्। मानौँ कसैले यसो भन्यो रे, “यो व्यक्ति असल छ। उसले मण्डलीमा स-साना घरायसी कुराहरूबारे बोल्ने मात्र हो, तर मण्डलीको काममा बाधा दिने वा हाम्रो कर्तव्य निर्वाहमा असर पार्ने काम गर्दैन, त्यसकारण हामी सहनशील हुनुपर्छ! परमेश्‍वरमा विश्‍वास गर्दा, के हामीले हरप्रकारका मानिसहरू सहनु र झेल्नुपर्दैन र? परमेश्‍वर हरेक व्यक्तिले मुक्ति पाओस् भन्ने चाहनुहुन्छ र कसैले पनि सर्वनाश भोग्नु परोस् भन्ने चाहनुहुन्‍न!” त्यसोभए तैँले ऊ मुक्तिको पात्र हो कि होइन भनेर विचार गर्नुपर्छ। यदि होइन भने, के हामीले उसलाई खुट्ट्याएर निकाल्नुपर्दैन र? (पर्छ।) कतिपय मानिसहरू भन्छन्, “म अत्यन्तै नम्र छु; उनीहरूलाई मनाएर मण्डलीबाट निस्केर जान लाउन मलाई अप्ठ्यारो लाग्नेछ।” यो समस्या हल गर्न सजिलो छ। यदि तैँले बस उसलाई सम्पर्क गर्दै गरिनस् भने, उसले तँलाई बाधा दिने वा बन्धनमा पार्नेछैन। ऊसित भेट भए पनि तँ ऊसित बोल्नुपर्दैन। परमेश्‍वरमा विश्‍वास गर्ने मामलाहरूबारे ऊसित कुरा गर्नुपर्ने कुनै आवश्यकता नै छैन; उसलाई बस गैरविश्‍वासीजस्तै व्यवहार गर्। कतिपय मानिसहरू भन्छन्, “के हामीले उसलाई प्रेमपूर्वक मदत गर्न र आफूले बुझेको सत्यता ऊसँग सङ्गति गर्न मिल्दैन र?” यस्ता अविश्‍वासीहरूका लागि, यदि तँमा साँच्चिकै प्रेम छ भने, तैँले प्रयास गरे हुन्छ। यदि तैँले उनीहरूलाई साँच्चिकै बदल्न सकिस् भने, उनीहरूलाई निकाल्न वा निष्कासन गर्न आवश्यक हुँदैन। कतिपय मानिसहरू भन्छन्, “म आफ्नो प्रयास खेर फाल्नेछैनँ। उनीहरूलाई मदत गर्नु भनेको सुँगुरलाई नुहाइदिनुजस्तै बेकार हो; त्यसलाई धोएर जति सफा पारे पनि त्यो गएर हिलोमै लडीबुडी गर्छ। त्यो ठ्याक्कै त्यस्तै प्राणी हो; त्यो बदलिनेछैन!” यदि तैँले यो कुरा बुझ्न सक्छस् भने, तँ सही छस्। के तैँले अझै पनि त्यस्ता अविश्‍वासीहरूलाई मदत गर्न उनीहरूसित सत्यता सङ्गति गर्नेछस्? के तिमीहरूले अझै पनि यो अर्थहीन काम गर्नेछौ? (गर्नेछैनौँ।) यो अवस्थामा, तिमीहरूले आफू मूर्ख भएको र मानिसहरूलाई छर्लङ्गै देख्न नसकेको थाहा पाउनेछौ। अविश्‍वासीहरू बदलिन सक्दैनन्। यी मानिसहरूलाई के पनि थाहा हुन्छ भने परमेश्‍वरमा विश्‍वास गर्नेहरूले असल कामकुरा गर्छन् र खराब कामकुरा गर्नबाट जोगिन्छन्, उनीहरूले अरूलाई हेप्ने वा ठग्ने काम गर्दैनन्। परमेश्‍वरमा विश्‍वास गर्नेहरूबारे उनीहरूमा राम्रै छाप परेको हुन्छ, त्यसकारण उनीहरूले आफूलाई “परमेश्‍वर हुनुहुन्छ” र “परमेश्‍वरमा विश्‍वास गर्नु राम्रो हो” भन्ने ध्वजामुनि आफूलाई लुकाउँछन् र मण्डली घुसपैठ गर्छन्, अनि मानिसहरूलाई उनीहरू दाजुभाइ वा दिदीबहिनी हुन् भन्ने सोच्ने तुल्याउँछन्। कतिपय मानिसहरू त यस कुराले वास्तवमै छलिन्छन्, र साँच्चिकै उनीहरूलाई दाजुभाइ वा दिदीबहिनी ठान्छन्, अनि बारम्बार उनीहरूलाई भेट्न जान्छन् र मदत गर्छन्। लामो समयपछि मात्र उनीहरूले महसुस गर्छन्: “यो व्यक्ति आफूले प्रकोप वा कठिनाइहरू सामना गर्दा मात्र मण्डलीमा आउँछ, र काम नलाग्ने, अर्थहीन कुराहरू बोल्छ। जब उसका लागि परिस्थितिहरू सहज र सबै कुरा ठिकै हुन्छ, र उसको जीवन राम्रैसँग चलिरहन्छ, तब उसले सबैलाई बेवास्ता गर्छ। यदि पहिल्यै ऊ दुर्जन हो भन्ने थाहा भएको भए, हामीले उसलाई मदत वा यति मेहनत गर्ने नै थिएनौँ!” अब पछुताएर केही फाइदा छ र? पछुताउन ज्यादै ढिलो भइसकेको छ—तैँले व्यर्थमा धेरै कुरा बोलिसकेको छस्! छोटकरीमा भन्नुपर्दा, यस्ता अविश्‍वासीहरूलाई चाँडोभन्दा चाँडो खुट्ट्याउन, निराकरण गर्न, र मण्डलीबाट निकाल्न आवश्यक छ। उनीहरूलाई दाजुभाइ-दिदीबहिनी नठान्; उनीहरू दाजुभाइ-दिदीबहिनी होइनन्। परमेश्‍वरद्वारा चुनिएका मानिसहरू मात्र दाजुभाइ-दिदीबहिनीहरू हुन्; मुक्ति दिन सकिने र परमेश्‍वरको आराधना गर्ने पछ्याइमा लागेकाहरू मात्र दाजुभाइ-दिदीबहिनीहरू हुन्। प्रकोपहरूबाट जोगिनका लागि परमेश्‍वरको घरमा घुमिरहने र सत्यता नस्विकारी लोभी तरिकाले परमेश्‍वरको अनुग्रहको आनन्द उठाउनेहरू अविश्‍वासीहरू हुन्। उनीहरू दाजुभाइ-दिदीबहिनी होइनन्, र उनीहरू निश्‍चय नै परमेश्‍वरका चुनिएका मानिसहरू होइनन्। कुरो बुझिस्? यस्ता अविश्‍वासीहरूलाई सिद्धान्तहरूअनुसार व्यवहार गर्नुपर्छ; उनीहरूलाई जसरी सम्हाल्नुपर्ने हो त्यसरी सम्हाल्नुपर्छ। यो अगुवा र कामदारहरूको जिम्मेवारी हो, र यो परमेश्‍वरका चुनिएका मानिसहरू सबै स्पष्ट हुनुपर्ने सिद्धान्त पनि हो।

अक्टोबर २३, २०२१


अगुवा र कामदारहरूका जिम्‍मेवारीहरू (२३)

विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग दुई)

यसअघिको भेलामा, हामीले अगुवा र कामदारहरूको चौधौँ जिम्मेवारीबारे सङ्गति गर्‍यौँ: त्यो हो, “सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने।” उक्त सङ्गतिले मण्डली भनेको के हो भन्ने कुराको एउटा पक्ष समेटेको थियो। मण्डलीको परिभाषाबारे सङ्गति गरेपछि, के तिमीहरू यो र अगुवा र कामदारहरूको चौधौँ जिम्मेवारीबीचको सम्बन्धबारे प्रस्ट छौ? (परमेश्‍वरले मण्डलीको परिभाषाबारे सङ्गति गर्नुभएपछि, हामीले किन मण्डलीहरू अस्तित्वमा हुन्छन्, मण्डलीले खेल्ने भूमिका के हो, र मण्डलीले गर्ने काम के हो भन्ने बुझ्यौँ। यसका आधारमा, हामीले मण्डलीमा कुन मानिसहरूले बाधा र अवरोधहरू सिर्जना गरिरहेका छन्, र सकारात्मक भूमिका खेलिरहेका छैनन् भनेर खुट्ट्याउन, अनि त्यसपछि यी मानिसहरूलाई निकाल्न वा निष्कासित गर्न सक्छौँ।) मण्डली के हो भन्ने कुरा बुझेपछि, अगुवा र कामदारहरूले परमेश्‍वरले किन मण्डलीहरू स्थापना गर्नुहुन्छ, मण्डलीको गठनले मानिसहरूमाथि कस्तो प्रभाव पार्छ, मण्डलीहरूले गर्नुपर्ने काम के हो, कस्ता प्रकारका मानिसहरू मिलेर मण्डली बन्छ, र कस्ता मानिसहरू साँचो दाजुभाइ-दिदीबहिनीहरू हुन् भन्ने कुरा जान्नुपर्छ। यी कुराहरू बुझेपछि र जानेपछि, तिमीहरूसँग “सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने” भन्ने चौधौँ जिम्मेवारीमा रेखाङ्कित कामका सिद्धान्तहरूको एउटा आधारभूत अवधारणा र परिभाषा, साथै एउटा जग हुन्छ। यो तिमीहरू सिद्धान्त र दर्शनको हिसाबले प्रस्ट हुनुपर्ने र तिमीहरूले बुझ्नुपर्ने कुरा हो। यो बुझेपछि, अगुवा र कामदारहरूले वहन गर्नुपर्ने पहिलो काम भनेको सबै किसिमका दुष्ट मानिसहरूलाई खुट्ट्याउनु हो। यसो गर्ने मानक र सिद्धान्तहरू के-के हुन्? सबै किसिमका दुष्ट मानिसहरूलाई खुट्ट्याउने काम मण्डलीको परिभाषा, मण्डलीको अस्तित्वको महत्त्व र मूल्य, र परमेश्‍वरले मण्डली स्थापना गरेर गर्न चाहनुभएको काममा आधारित हुनुपर्छ। यसअघि, विभिन्न किसिमका दुष्ट मानिसहरूलाई खुट्ट्याउने मानक र आधारहरूलाई तीन मुख्य वर्गमा विभाजन गरिएको थियो। यी तीन वर्गहरू के-के हुन्? (व्यक्तिले परमेश्‍वरमा विश्‍वास गर्नुको उद्देश्य, व्यक्तिको मानवता, र आफ्नो कर्तव्यप्रति व्यक्तिको मनोवृत्ति।) के यी तीन मुख्य वर्गहरू पर्याप्त रूपमा विशिष्ट र बृहत् छन्? कतिपय मानिसहरू भन्छन्, “सबै किसिमका मानिसहरूलाई खुट्ट्याउने काम उनीहरूले सत्यतालाई कुन हदसम्म प्रेम गर्छन्, अनि उनीहरू कुन हदसम्म परमेश्‍वरमा समर्पित हुन्छन् र परमेश्‍वरको डर मान्छन् भन्ने कुरामा आधारित नभएर, उनीहरूले परमेश्‍वरमा विश्‍वास गर्नुको उद्देश्य, उनीहरूको मानवता, र आफ्नो कर्तव्यप्रति उनीहरूको मनोवृत्तिमा किन आधारित हुन्छ? के यी मानकहरू अत्यन्तै न्यून छैनन् र? अर्को शब्दमा, यी तीन वर्गको विशिष्ट विषयवस्तुलाई मूल्याङ्कन गर्दा, किन परमेश्‍वर र सत्यताप्रति मानिसहरूको मनोवृत्तिबारे अझ गहन छलफल हुँदैन? मानिसहरू काटछाँट, न्याय, र सजाय स्विकार्न इच्छुक छन् कि छैनन्, उनीहरूमा परमेश्‍वरमा समर्पित हुने र उहाँको डर मान्ने हृदय छ कि छैन, र सत्यतासम्बन्धी अन्य अझ गहन कुराहरू किन उल्लेख नै गरिँदैन?” के तिमीहरूले कहिल्यै यस प्रश्नबारे सोचेका छौ? अहिलेका लागि यो विषयमा प्रवेश नगरौँ। पहिला तीनवटा मापदण्डहरू हेरौँ: मानिसहरूले परमेश्‍वरमा विश्‍वास गर्नुको उद्देश्य, उनीहरूको मानवता, र आफ्नो कर्तव्यप्रति उनीहरूको मनोवृत्ति। तिनका शीर्षकलाई मूल्याङ्कन गर्दा, यी तीनवटा मापदण्डहरू सतही छन् कि छैनन्? यदि कुनै व्यक्ति यी तीनवटा सबैभन्दा मापदण्डका सन्दर्भमा मानकअनुरूप छैन भने, के उसलाई दाजुभाइ वा दिदीबहिनी भन्न मिल्छ? (मिल्दैन।) के उसलाई मण्डली सदस्य मान्न सकिन्छ? के उसले मण्डलीको हिस्साका रूपमा परमेश्‍वरको मान्यता पाउन सक्छ? (सक्दैन।) उसका लागि यी कुनै पनि कुरा सम्भव हुँदैन। त्यसकारण, यदि कुनै व्यक्ति यी तीनवटै मापदण्डहरूका सम्बन्धमा अपर्याप्त वा निम्नस्तरीय छ भने, त्यस्ता व्यक्तिहरू खुट्ट्याइनुपर्छ; उनीहरू विभिन्न किसिमका दुष्ट मानिसहरूका दर्जामा पर्छन्, र उनीहरूलाई निकाल्नुपर्छ वा निष्कासन गरिनुपर्छ। कुनै व्यक्ति दाजुभाइ वा दिदीबहिनी हो कि होइन, परमेश्‍वरद्वारा मान्यता प्राप्त छ कि छैन, वा मण्डलीले स्विकार्नुपर्ने सदस्य हो कि होइन भन्ने कुरा कम्तीमा पनि ऊ मानकअनुरूप छ कि छैन र ऊ ती तीन मापदण्डका सम्बन्धमा योग्य ठहरिन्छ कि ठहरिँदैन भन्ने कुरामा निर्भर हुन्छ। यदि उसले यी तीनवटा मापदण्डहरू समेत पूरा गर्दैन भने, ऊ निश्चित रूपमा नै दाजुभाइ वा दिदीबहिनी होइन। स्वतः, परमेश्‍वरले उसलाई मान्यता दिनुहुन्न, र मण्डलीले पनि उसलाई स्विकार्नु हुँदैन। त्यसोभए, मण्डलीले उसलाई कस्तो व्यवहार गर्नुपर्छ र कसरी सम्हाल्नुपर्छ? (तिनीहरूलाई निकाल्नुपर्छ वा निष्कासन गर्नुपर्छ।) उसलाई खुट्ट्याइसकेपछि, निकाल्नुपर्छ वा निष्कासित गर्नुपर्छ। ठ्याक्कै त्यही नै हो।

विभिन्न प्रकारका दुष्ट मानिसहरूलाई खुट्ट्याउने मानक र आधारहरू

अ. व्यक्तिले परमेश्‍वरमा विश्‍वास गर्नुको उद्देश्यका आधारमा

घ. अवसरवादमा संलग्न हुनु

यसअघिको भेलामा, हामीले परमेश्‍वरमा विश्‍वास गर्नुका तीनवटा उद्देश्यहरूबारे सङ्गति गरेर तिनलाई सूचिकृत गर्‍यौँ। यदि हामीले तिनलाई शीर्षकका रूपमा सूचिकृत गर्ने हो भने, पहिलो शीर्षक अधिकारी बन्ने चाहना पूरा गर्नु हो; दोस्रो विपरीतलिङ्गी खोज्नु हो; र तेस्रो प्रकोपहरूबाट जोगिनु हो। हामीले यी तीनवटा उद्देश्यहरूबारे सङ्गति गरिसकेका छौँ। यसपछि, हामी चौथो उद्देश्यबारे सङ्गति गर्नेछौँ: कतिपय मानिसहरू विशुद्ध रूपमा अवसरवादी कारणहरूले परमेश्‍वरमा विश्‍वास गर्छन्, त्यसैले यस उद्देश्यको शीर्षक “अवसरवादमा संलग्न हुनु” भन्ने हो। कतिपय मानिसहरूले धार्मिक संसारका सबै धर्म र सम्प्रदायहरू उजाड छन् र तिनमा पवित्र आत्माको काम छैन भन्ने देख्छन्—मानिसहरूको आस्था र प्रेम ठण्डा भएका छन्, मानिसहरू आफै झन्झन् पतित बनेका छन् र उनीहरूले मुक्तिको कुनै आशा देख्दैनन्, र मानिसहरूले धेरै वर्ष प्रभुमा विश्‍वास गरेपछि पनि केही पनि प्राप्त गरेका छैनन्। धार्मिक संसार पूर्ण रूपमा बन्जर जमिनमा परिणत भएको देखेर, उनीहरूले आफ्ना लागि अघि बढ्ने मार्ग खोज्छन्। उनीहरू मनन गर्छन्, “अहिले कुन मण्डलीमा धेरै मानिसहरू छन्, कुन मण्डली फस्टाइरहेको छ, र कुनमा विकासमा सम्भाव्यताहरू छन्?” उनीहरूले धार्मिक संसारद्वारा प्रतिरोध र निन्दा गरिएको सर्वशक्तिमान् परमेश्‍वरको मण्डली फस्टाइरहेको, त्यससँग पवित्र आत्माको काम भएको, र त्यो देशभित्र र वैदेशिक दुवै रूपमा राम्ररी विकास भइरहेको पाउँछन्। उनीहरू सोच्छन्, “मैले यस मण्डलीको सदस्यता बढिरहेको छ, यसको राम्रो विकास भइरहेको छ, र यससँग प्रचुर जनशक्ति, भौतिक स्रोत, र आर्थिक स्रोत छ, साथै योसँग विकासका सम्भाव्यताहरू छन् भन्ने सुनेको छु। यदि म यो मौका छोपेर उनीहरूको मण्डलीमा आबद्ध भएँ भने, के मैले केही फाइदाहरू प्राप्त गर्न सक्नेछैनँ र? के मैले आफ्ना लागि राम्रा सम्भाव्यताहरू सुनिश्चित गर्नेछैनँ र?” यस्तो अभिप्राय र उद्देश्य, अनि थोरै जिज्ञासा बोकेर, उनीहरू मण्डलीमा घुसपैठ गर्छन्। यी मानिसहरूले मण्डलीमा घुसपैठ गरेपछि, उनीहरूलाई सत्यतामा, परमेश्‍वरमा विश्‍वास गर्नमा, वा आफ्नो जीवन स्वभावको रूपान्तरणमा रुचि हुँदैन। उनीहरू मण्डलीमा आबद्ध हुनुको उद्देश्य एक जना समर्थक वा बस्ने ठाउँ फेला पार्नु र आफूले चाहेका सम्भाव्यताहरू प्राप्त गर्नु हो। वास्तवमा, हृदयमा उनीहरूलाई परमेश्‍वरमा विश्‍वास गर्नमा, परमेश्‍वरले व्यक्त गर्ने सत्यताहरूमा, वा परमेश्‍वरले गर्ने मुक्तिको काममा कुनै रुचि हुँदैन, र उनीहरू यी कुराहरूका बारेमा सुन्न वा खोजी गर्न चाहँदैनन्। विशेष गरी, उनीहरूलाई परमेश्‍वरको काम र पवित्र आत्माको काममा रुचि पटक्कै हुँदैन। यी मानिसहरू समाजका अवसरवादीहरू जस्तै हुन् जो, जुनसुकै उद्योगमा आबद्ध भए पनि, प्रसिद्धि, लाभ र हैसियत प्राप्त गर्ने अवसरहरू फेला पार्नका लागि मात्र त्यसो गर्छन्, र केवल आफ्ना सम्भाव्यताहरू र नियतिका खातिर लगानी गर्ने र मूल्य तिर्ने गर्छन्। उनीहरूले आफूले हाम फालेको क्षेत्र वा उद्योगमा अहिले कुनै प्रस्ट सम्भाव्यताहरू छैनन्, वा यो उद्योगले उनीहरूलाई आफ्ना सबल पक्षहरू देखाउन र संसारमा उठ्न दिँदैन भन्ने थाहा पाएपछि, उनीहरूले जागिर परिवर्तन गर्ने कि अर्कै उद्योगमा लाग्ने भनेर मनमा बारम्बार लेखाजोखा गर्छन्। उनीहरूले गर्ने जुनसुकै काममा, त्यस्ता मानिसहरू सधैँ कुनै चाल चाल्ने अवसर पर्खिरहेका हुन्छन्; उनीहरूसँग मण्डलीमा आबद्ध हुनुको एउटा अभिप्राय र उद्देश्य हुन्छ। जब मण्डली फस्टाइरहेको हुन्छ, जब त्यो अडिग भएर उभिन सक्छ र समाज वा कुनै पनि देशमा त्यसका विकासात्मक सम्भाव्यताहरू हुन्छन्, तब उनीहरू सक्रियता र उत्साहका साथ मण्डलीको काममा हाम फाल्छन्। तर जब मण्डली दबाब वा प्रतिबन्धमा पर्छ, वा त्यसले उनीहरूका व्यक्तिगत चाहना र मागहरू पूरा गर्न सक्दैन, तब उनीहरूले मण्डली छाडेर आफ्ना लागि अघि बढ्ने अर्को उपाय खोज्नुपर्छ कि भनी चिन्तन गर्छन्। प्रस्ट रूपमा, यी मानिसहरू मण्डलीमा आबद्ध हुनुको वास्तविक उद्देश्य उनीहरूलाई सत्यतामा रुचि भएका कारण होइन; उनीहरू परमेश्‍वरको अस्तित्व र मानिसहरूलाई मुक्ति दिने परमेश्‍वरको नयाँ काम मान्ने आधारमा मण्डलीमा आबद्ध भएका होइनन्। उनीहरूले कुनै मण्डली रोज्दासमेत, उनीहरू चर्चित, धेरै सदस्य भएका ठूलो स्तरको, विशेष गरी देश भित्र र वैदेशिक दुवै हिसाबले निश्चित स्तरको प्रतिष्ठा भएको मण्डली रोज्छन्। उनीहरूका लागि, यस्तो प्रकारको मण्डलीले मात्र उनीहरूका मानकहरू पूरा गर्छ र यस्तो मण्डली मात्र उनीहरूले आकाङ्क्षा गर्ने वा पछ्याउने लक्ष्यहरूसित पूर्ण रूपमा मिल्छ। तर जे भए पनि, उनीहरूले कहिल्यै साँच्चिकै सत्यतामा विश्‍वास गरेका हुँदैनन्, न त परमेश्‍वरको अस्तित्व वा परमेश्‍वरको कामलाई साँचो रूपमा मानेका हुन्छन्। उनीहरूले कहिलेकाहीँ मण्डलीका लागि केही काम गर्ने वा उनीहरू मण्डलीको कामको कुनै पक्षमा होम्मिने झैँ देखिए पनि, हृदयको गहिराइमा, सत्यताप्रति र परमेश्‍वरप्रति उनीहरूको मनोवृत्ति अपरिवर्तित रहन्छ। उनीहरूको मनोवृत्ति के हुन्छ? उनीहरूको स्थिर मनोवृत्ति भनेको अहिलेका लागि केवल पछ्याउने, यस मण्डलीबाट ठ्याक्कै के प्राप्त गर्न सकिन्छ भनेर हेर्ने, परमेश्‍वरका बोलिएका वचनहरू कतिवटा र कुन हदसम्म पूरा हुन सक्छन् भनेर हेर्ने, अनि परमेश्‍वरले मानिसलाई प्रतिज्ञा गर्नुभएका आशिष्‌हरू कहिले प्राप्त गर्न सकिन्छ, र यी आशिष्‌हरू अल्पकालीन रूपमा देखिन र पूरा हुन सक्छन् कि सक्दैनन् भनेर हेर्ने हुन्छ। उनीहरूको मनोवृत्ति सधैँ यस्तै हुन्छ। उनीहरू परमेश्‍वरको घरमा जिज्ञासा र प्रयास गरेर हेर्ने चाहना, अनि यदि परमेश्‍वरका वचनहरू पूरा भए र साकार भए भने उनीहरूले आशिष्‌हरू पाउनेछन् र उनीहरूले केही गुमाउनेछैनन् भन्ने मनोवृत्ति बोकेर आएका हुन्छन्। त्यस्ता मानिसहरू परमेश्‍वरको घरमा आउँछन् र, उनीहरू अरूसित मिलनसार भएको, उनीहरूले नियमहरू पालन गर्ने, बाधा वा अवरोधहरू सिर्जना नगर्ने, र उपद्रव नगर्ने झैँ देखिए पनि, परमेश्‍वर र सत्यताप्रति उनीहरूको मनोवृत्तिका आधारमा उनीहरूलाई स्पष्ट अविश्‍वासीका रूपमा पहिचान गर्न सकिन्छ।

अवसर छोपेर आशिष् पाउन मात्र परमेश्‍वरमा विश्‍वास गर्ने, र सत्यता प्राप्त गर्ने कुनै चाहना नभएका अविश्‍वासीहरूको प्रकारलाई हामी कसरी खुट्ट्याउन सक्छौँ? तिनीहरूले जति धेरै प्रवचन सुने पनि, तिनीहरूसँग जे-जसरी सत्यता सङ्गति गरिए पनि, मानिसहरू र विभिन्‍न कामकुराहरूप्रतिका तिनीहरूका सोच र विचारहरू, तिनीहरूका जीवनदृष्टि र मूल्यमान्यताहरू कहिल्यै परिवर्तन हुँदैनन्। किन यस्तो हुन्छ? किनभने तिनीहरूले परमेश्‍वरका वचनहरू गम्भीरतासाथ कहिल्यै मनन गर्दैनन् र परमेश्‍वरले व्यक्त गर्नुभएका सत्यताहरू वा विभिन्‍न समस्याहरूबारे परमेश्‍वरले भन्‍नुभएका कुराहरू पटक्कै स्वीकार गर्दैनन्। तिनीहरू आफ्नै दृष्टिकोण र शैतानका दर्शनहरूमा मात्रै टाँसिरहन्छन्। तिनीहरूको हृदयमा, तिनीहरू अझै पनि शैतानका दर्शन र तर्कहरू नै ठीक र सही छन् भन्‍ने विश्‍वास गर्छन्। उदाहरणका लागि, “अरूको होइन आफ्नै दुनो सोझ्याउनुपर्छ”, “जसले उपहार ल्यायो, उही हाकिमको प्यारो,” वा “असल व्यक्तिको जीवनमा शान्ति हुन्छ।” यसो भन्‍नेहरू पनि छन्, “जब मानिसहरूले परमेश्‍वरमा विश्‍वास गर्छन्, तब तिनीहरू असल हुनुपर्छ, र यसको अर्थ कहिल्यै ज्यान नलिनु हो; ज्यान लिनु पाप हो, र परमेश्‍वरका लागि यो अक्षम्य कुरा हो।” यो कस्तो दृष्टिकोण हो? यो बौद्ध दृष्टिकोण हो। बौद्ध दृष्टिकोण मानिसहरूका धारणा र कल्पनाहरूसँग मिल्ने भए पनि यसमा कुनै सत्यता छैन। परमेश्‍वरमाथिको आस्था परमेश्‍वरका वचनहरूमा आधारित हुनुपर्छ; परमेश्‍वरका वचनहरू मात्रै सत्यता हुन्। परमेश्‍वरमाथिको आफ्नो आस्थामा, कतिपय मानिसहरूले त गैरविश्‍वासीहरूका बेतुका दृष्टिकोणहरू र धार्मिक संसारका गलत सिद्धान्तहरूलाई समेत सत्यताका रूपमा स्वीकार गर्छन्, र ती कुरालाई प्रिय ठान्छन् र तिनीहरू ती कुरामै टाँसिन्छन्। के यी मानिसहरू सत्यता स्वीकार गर्नेहरू हुन् त? तिनीहरूले मानिसका शब्दहरू र परमेश्‍वरका वचनहरूबीच, वा दियाबलसहरू र शैतान अनि एक मात्र साँचो परमेश्‍वर, सृष्टिकर्ताबीच भिन्‍नता छुट्याउन सक्दैनन्। तिनीहरूले परमेश्‍वरलाई प्रार्थना गर्ने वा सत्यता खोजी गर्ने गर्दैनन्, न त तिनीहरूले परमेश्‍वरले व्यक्त गर्नुभएका कुनै सत्यता नै स्वीकार गर्छन्। मानिसहरू, बाहिरी संसार, र अरू सबै मामलाहरूप्रतिको तिनीहरूको सोच र दृष्टिकोण कहिल्यै परिवर्तन हुँदैन। तिनीहरू आफूले सधैँ राख्दैआएका दृष्टिकोणहरूमै टाँसिन्छन्, जुन परम्परागत संस्कृतिबाट आउँछन्। ती दृष्टिकोणहरू जति नै बेतुका भए पनि, त्यो तिनीहरूले महसुस गर्न सक्दैनन्, र तिनीहरूले अझै ती गलत दृष्टिकोणहरूलाई दह्रिलो गरी समातिरहन्छन् र तिनलाई त्याग्दै त्याग्दैनन्। अविश्‍वासीको एउटा प्रकटीकरण यही हो। अर्कोचाहिँ के हो? मण्डलीको आकार बढ्दै जाँदा र समाजमा यसको हैसियत निरन्तर बढ्दै जाँदा, तिनीहरूको जोस, भावना, र आस्था परिवर्तन हुन्छ। उदाहरणका लागि, जब मण्डलीको काम विदेशमा फैलियो र यसको आकार बढ्यो, र जब सुसमाचार काम पूर्ण रूपमा फैलियो, तब तिनीहरूले यो देखे र तुरुन्तै उत्साहित भए। तिनीहरूलाई मण्डली झन्-झन् प्रभावशाली हुँदै गइरहेको छ र यसले अबदेखि सरकारको दमन र सतावट भोग्‍नेछैन भन्‍ने लाग्यो, तिनीहरूले परमेश्‍वरमाथिको तिनीहरूको आस्थामा आशा छ, तिनीहरूले आफ्नो शिर ठाडो पार्न सक्छन् भन्‍ने विश्‍वास गरे; र त्यसैकारण तिनीहरूले परमेश्‍वरमा विश्वास गरेर सही दाउ खेलेका, र तिनीहरूको दाउले अन्ततः फल फलाउनेछ भन्‍ने लाग्यो। तिनीहरूलाई आशिष्‌हरू प्राप्त गर्ने तिनीहरूको मौका झन्झन् ठूलो हुँदै गइरहेको छ भन्‍ने लाग्यो र तिनीहरू बल्ल हर्षित हुन थाले। पहिलेका वर्षहरूमा, तिनीहरूले प्रायजसो ठूलो रातो अजिङ्गरले इसाईहरूलाई पक्राउ र दमन गरेको देखेका हुनाले, तिनीहरूलाई दमन, पीडा, र वेदना महसुस हुन्थ्यो। तिनीहरूले किन वेदना महसुस गर्थे? किनभने मण्डली सङ्कटग्रस्त थियो, र तिनीहरूले परमेश्‍वरमा विश्‍वास गरेर सही निर्णय गरे कि गरेनन् भनेर तिनीहरू चिन्तित हुन्थे, र त्योभन्दा पनि बढी, तिनीहरू मण्डलीमा बस्‍नुपर्छ कि छोडेर जानुपर्छ भन्‍ने सोचेर पनि सुर्ता र चिन्ता गर्थे। ती वर्षहरूमा, मण्डलीले जस्तोसुकै प्रतिकूल परिस्थितिहरू सामना गरे पनि, यसले तिनीहरूको भावनामा असर पार्थ्यो; मण्डलीले जुनसुकै काम गरिरहेको भए पनि र समाजमा मण्डलीको प्रतिष्ठा र हैसियतमा चाहे जसरी उतारचढाव भए पनि, यसले तिनीहरूको भावना र मुडमा असर पार्थ्यो। तिनीहरू बस्नुपर्छ कि जानुपर्छ भन्‍ने प्रश्‍न सधैँ तिनीहरूको मनमा रहिरहन्थ्यो। त्यस्ता मानिसहरू अविश्‍वासीहरू हुन्, होइनन् र? जब मण्डलीलाई राष्ट्रिय सरकारले निन्दा र दमन गर्छ, वा जब विश्‍वासीहरूलाई पक्राउ गरिन्छ वा तिनीहरूलाई धार्मिक संसारले आलोचना, निन्दा, बदनाम, र इन्कार गर्छ, तब तिनीहरूलाई मण्डलीमा आबद्ध भएकोमा गहन रूपमा अपमानित र असाध्यै लाज र बदनामी भएकोसमेत महसुस हुन्छ; तिनीहरूको हृदय डगमगाउँछ र तिनीहरूले परमेश्‍वरमा विश्‍वास गरेकोमा र मण्डलीमा आबद्ध भएकोमा पछुतो गर्छन्। तिनीहरूले कहिल्यै मण्डलीका हर्ष र कष्टहरू दुवैमा सहभागी हुने, वा ख्रीष्टसँगसँगै कष्ट भोग्‍ने कुनै अभिप्राय राख्दैनन्। बरु, जब मण्डली फस्टाइरहेको हुन्छ, तब आस्थाले भरिँदै तिनीहरू देखा पर्छन्, तर जब मण्डलीलाई सतावट, इन्कार, दमन, र निन्दा गरिन्छ, तब तिनीहरू भाग्‍न, र छोडेर जान चाहन्छन्। जब तिनीहरूले आशिष्‌ प्राप्तिको कुनै आशा, वा राज्यको सुसमाचार फैलिने कुनै आशा देख्‍न सक्दैनन्, तब तिनीहरूलाई अझै बढी छोडेर जान मन लाग्छ। जब तिनीहरूले परमेश्‍वरका वचनहरू पूरा भएको देख्दैनन्, र तिनीहरूलाई महाविपत्तिहरू कहिले आइपर्नेछन् र कहिले समाप्त हुनेछन्, वा ख्रीष्टको राज्य कहिले साकार हुनेछ भन्‍ने थाहा हुँदैन, तब तिनीहरू अनिश्‍चित रूपमा डगमगाउँछन् र मनमा शान्तिका साथ आफ्नो कर्तव्य पूरा गर्न सक्दैनन्। जब पनि यस्तो हुन्छ, तब तिनीहरू परमेश्‍वरलाई छोडेर जान, मण्डली छोडेर जान र उम्कने बाटो खोज्न चाहन्छन्। त्यस्ता मानिसहरू अविश्‍वासीहरू हुन्, होइनन् र? तिनीहरूको हरेक चाल तिनीहरूका आफ्नै देहगत हितहरूका लागि हुन्छ। परमेश्‍वरको काम अनुभव गरेर, वा उहाँका वचनहरू पढेर, सत्यता सङ्गति गरेर, अनि मण्डली जीवन जिएर तिनीहरूको विचार र दृष्टिकोणहरू बिस्तारै परिवर्तन हुने कहिल्यै हुनेछैन। जब तिनीहरूमाथि कुनै कुरा आइपर्छ, तब तिनीहरूले कहिल्यै सत्यता खोजी गर्ने, वा यसबारे परमेश्‍वरका वचनहरूले के भन्छन्, परमेश्‍वरका अभिप्रायहरू केके हुन्, परमेश्‍वरले मानिसहरूलाई कसरी मार्गदर्शन गर्नुहुन्छ, वा उहाँले मानिसहरूबाट के माग गर्नुहुन्छ भनेर खोजी गर्ने गर्दैनन्। मण्डलीमा आबद्ध हुनुपछाडिको तिनीहरूको एउटै उद्देश्य भनेको मण्डलीले कहिले आफ्नो शिर “ठाडो पार्न सक्‍ने” दिन आउँछ ताकि तिनीहरूले सधैँ चाहना गरेका फाइदाहरू हत्याउन सक्छन् भनेर प्रतीक्षा गर्नु हो। अवश्य नै, तिनीहरूले परमेश्‍वरका वचनहरू सत्यता हुन् भन्‍ने देखेका हुनाले पनि तिनीहरू मण्डलीमा जोडिएका हुन्छन्—तर तिनीहरू सत्यता पटक्‍कै स्वीकार नगर्ने खालका हुन्छन्, र परमेश्‍वरका सबै वचन पूरा हुनेछन् भन्‍ने कुरा तिनीहरू विश्‍वास गर्दैनन्। त्यसोभए तिमीहरू के भन्छौ, के त्यस्ता मानिसहरू अविश्‍वासीहरू हुन्? (हुन्।) मण्डली वा बाहिरी संसारमा जेसुकै भए पनि, तिनीहरूले आफ्नो हितमा कति असर पर्नेछ, र यसले आफूले पछ्याउने उद्देश्यहरूमा कति ठूलो असर पार्नेछ भनेर मापन गर्छन्। समस्याको अलिकति लक्षण देख्‍नेबित्तिकै, तिनीहरूले तुरुन्तै आफ्‍ना सम्भाव्यता, हितहरू, र आफू मण्डलीमा बस्‍नुपर्छ कि छोडेर जानुपर्छ भन्‍नेबारे अत्यन्तै प्रखरतासाथ विचार गर्छन्। कतिपय मानिसहरू त यस्तो कुरा पनि सोधिरहन्छन्, “परमेश्‍वरको काम समाप्त हुनेछ भनेर गएको वर्ष भनिएको थियो—त्यसोभए किन यो अझै जारी छ? परमेश्‍वरको काम ठ्याक्‍कै कुन वर्ष समाप्त हुने हो? के मैले जान्‍न पाउँदिनँ र? मैले पर्याप्त समय कष्ट सहेको छु, मेरो समय बहुमूल्य छ, मेरो जवानी बहुमूल्य छ—तपाईंले मलाई यसरी अल्झाएर राख्‍न मिल्छ र?” तिनीहरू परमेश्‍वरका वचनहरू पूरा भएका छन् कि छैनन् भन्‍ने कुराप्रति, मण्डलीको अवस्था, र यसको हैसियत र प्रतिष्ठाप्रति निकै संवेदनशील हुन्छन्। तिनीहरू आफू सत्यता प्राप्त गर्न सक्षम छु कि छैन वा आफूलाई मुक्ति दिन सकिन्छ कि सकिँदैन भन्‍ने कुराको वास्ता गर्दैनन्, तर तिनीहरू आफू बाँच्न सक्छु कि सक्दिनँ, र परमेश्‍वरको घरमा बसेर आफूले फाइदा र आशिष्‌हरू प्राप्त गर्न सक्छु कि सक्दिनँ भन्‍ने कुराप्रति भने अत्यन्तै संवेदनशील हुन्छन्। त्यस्ता मानिसहरू आशिष् पाउने आफ्नो चाहनाका हिसाबमा अवसरवादी हुन्छन्। तिनीहरूले अन्त्यसम्‍मै विश्‍वास गरे पनि अझै सत्यता बुझ्नेछैनन्, र तिनीहरूसँग भन्नका लागि कुनै अनुभवात्मक गवाही हुनेछैन। के तिमीहरूले यस्ता मानिसहरू भेटेका छौ? वास्तवमा, त्यस्ता मानिसहरू हरेक मण्डलीमा हुन्छन्। तिमीहरूले तिनीहरूलाई खुट्ट्याउनका लागि ध्यान दिनुपर्छ। त्यस्ता मानिसहरू सबै अविश्‍वासीहरू हुन्, तिनीहरू परमेश्‍वरको घरका लागि घातक तत्त्व हुन्, तिनीहरूले मण्डलीलाई ठूलो हानि गर्नेछन् र कुनै फाइदा ल्याउनेछैनन्, र तिनीहरूलाई मण्डलीबाट निकाल्नुपर्छ।

अवसरवादीहरूका विशेषताहरूलाई सारांश गरौँ। उनीहरूको पहिलो विशेषता भनेको उनीहरू परमेश्‍वर हुनुहुन्छ कि हुनुहुन्न भन्ने मामलालाई धेरै गम्भीर रूपमा लिँदैनन्। यदि तैँले उनीहरूलाई परमेश्‍वर हुनुहुन्छ कि हुनुहुन्न भनेर सोधिस् भने, उनीहरू यसो भन्नेछन्, “सायद हुनुहुन्छ। तर नहुनुभए पनि ठिकै छ। म त परमेश्‍वरले गर्नुभएका अगमवाणीहरू साकार हुन्छन् कि हुँदैनन्, र महाविपत्तिहरू आउनेछन् कि आउनेछैनन् भनेर हेर्नकै लागि मात्र आएको हुँ।” उनीहरूका विचार र दृष्टिकोणभित्र, उनीहरूमा परमेश्‍वर हुनुभए पनि वा नहुनुभए पनि फरक पर्दैन भन्ने मनोवृत्ति हुन्छ। त्यसोभए के परमेश्‍वरमा विश्‍वास गरेर मण्डलीमा आबद्ध हुनु उनीहरूका लागि ठट्टा होइन र? (हो।) परमेश्‍वरमाथिको उनीहरूको आस्था एउटा सरल विश्‍वास हो, यो एउटा खेल जस्तै हो, र यो सत्यता वा उनीहरूको जीवन मार्गसित असम्बन्धित हुन्छ। उनीहरू वास्तवमा परमेश्‍वर अस्तित्वमा हुनुहुन्छ कि हुनुहुन्न भन्ने कुराको वास्ता गर्दैनन्; उहाँ हुनुभए पनि ठिकै छ, र नहुनुभए पनि ठिकै छ। कतिपय मानिसहरूले परमेश्‍वर अस्तित्वमा हुनुहुन्न भन्दै उनीहरूलाई खण्डन गर्छन्, र उनीहरू निराश हुने वा त्यस्ता मानिसहरूलाई घृणा गर्ने गर्दैनन्। यदि मानिसहरूले परमेश्‍वर अस्तित्वमा हुनुहुन्छ भनेमा, उनीहरू यसो भन्छन्, “यदि उहाँ अस्तित्वमा हुनुहुन्छ भने हुनुहुन्छ। जे भए पनि, यदि तिमीलाई विश्‍वास लाग्छ भने, उहाँ अस्तित्वमा हुनुहुन्छ; यदि तिमीलाई विश्‍वास लाग्दैन भने, उहाँ हुनुहुन्न।” यो नै उनीहरूको दृष्टिकोण हो। के यस्ता मानिसहरू साँचो विश्‍वास हुन्? उनीहरू अविश्‍वासी हुन्, होइनन् र? (हुन्।) परमेश्‍वर अस्तित्वमा हुनुहुन्छ कि हुनुहुन्न भन्ने कुरा उनीहरूका लागि महत्त्वपूर्ण हुँदैन, त्यसोभए के परमेश्‍वरमाथि उनीहरूको विश्‍वासमा निष्कपटता हुन्छ? उनीहरू सम्भवतः निष्कपट हुन सक्दैनन्। अवसरवादी मानिसहरूको पहिलो विशेषता के हो? (उनीहरू परमेश्‍वर अस्तित्वमा हुनुहुन्छ कि हुनुहुन्न भन्ने मामलालाई गम्भीर रूपमा लिँदैनन्।) यो नै पहिलो विशेषता हो।

अवसरवादी मानिसहरूको दोस्रो विशेषता के हो? त्यो के हो भने, उनीहरू सकारात्मक र नकारात्मक कुराहरू छुट्याउनेबारे धेरै गम्भीर हुँदैनन्। उनीहरूले कुन भनाइ, मानिस, घटना, र कामकुराहरू सकारात्मक हुन् र कुन नकारात्मक हुन् भनेर खुट्ट्याउँदैनन्, र उनीहरूले यसलाई गम्भीर रूपमा लिँदैनन्। उनीहरू, असल कुरालाई खराब र खराब कुरालाई असल बनाइदिन सकिन्छ भन्ने मान्यता राख्छन्, ठ्याक्कै गैरविश्‍वासीहरूको भनाइ जस्तै, “एउटा झूट हजार पटक भनियो भने त्यो सत्य बन्छ”; उनीहरूका लागि यो भनाइ मान्य हुन्छ। यदि तैँले उनीहरूलाई सत्यता भनेको के हो भनेर सोधिस् भने, उनीहरूले परमेश्‍वरका वचनहरू सत्यता हुन् भनेर पक्कै पनि भन्नेछैनन्, किनभने उनीहरू यो कुरा मान्दैनन्। उनीहरूले के भन्नेछन्? उनीहरूको साँचो दृष्टिकोण एउटा झूट हजार वा दश हजार पटक भनियो भने त्यो सत्य बन्छ भन्ने हो, जसको अर्थ, यदि धेरै मानिसहरूले केही कुरा भन्छन् भने, उनीहरूले त्यो साँचो हो भनेर विश्‍वास गर्नेछन्। जसरी गैरविश्‍वासीहरूले भन्ने गर्छन् नि: “सुरुमा त संसारमा मार्ग नै थिएन, तर धेरै मानिसहरू हिँडेपछि एउटा मार्ग बन्यो।” उनीहरूले के सही के गलत, के न्यायोचित वा के दुष्ट छ भन्नेबारे वास्ता गर्दैनन्; उनीहरू जसमा ठूलो क्षमता छ ऊ नै सही हो, र जो बेकार र अदक्ष छ ऊ नकारात्मक हो भन्ने विश्‍वास गर्छन्। उनीहरूले परमेश्‍वरले भन्नुहुने र गर्नुहुने सबै सकारात्मक कुराहरू हुन् भनेर कदापि मान्नेछैनन्, न त उनीहरूले परमेश्‍वरले मानिसहरूबाट उनीहरू सकारात्मक कुराहरूका वास्तविकताहरू जिऊन् भनी माग गर्नुहुन्छ भन्ने कुरा नै मान्नेछन्। यी मानिसहरूले भ्रामक कुराहरू समेत भन्नेछन्, जस्तै, “तिमी परमेश्‍वर नै सत्यता हुनुहुन्छ, र परमेश्‍वरका वचनहरू सबै सकारात्मक कुराका वास्तविकता हुन् भन्छौ। के यसको अर्थ संसारमा सकारात्मक कुराहरू नै छैनन् भन्ने हो? के संसारमा पनि सकारात्मक कुराहरू र सत्यताहरू छैनन् र?” के यो वाहियात कुरा होइन र? के यो भ्रम होइन र? (हो।) यी मानिसहरूले परमेश्‍वरका वचनहरूलाई आफ्ना बोली वा कार्यका मापदण्डका रूपमा लिँदैनन्। उदाहरणका लागि, जब उनीहरूले कुनै भ्रामक कुरा व्यक्त गर्छन् र तैँले उनीहरूको खण्डन गर्छस्, तब उनीहरूले भन्नेछन्, “तिमीलाई तिमी नै सही छौ भन्ने लाग्छ, र मलाई म नै सही छु भन्ने लाग्छ, त्यसकारण असहमत हुन सहमत होऊँ। जसलाई जे असल लाग्छ, त्यो नै सही हो।” यो कस्तो दृष्टिकोण हो? के यो केवल कुरा सोझ्याउने प्रयास गर्नु होइन र? (हो।) यो मूर्खतापूर्ण र अलमल्ल दृष्टिकोण हो; यी मानिसहरू सकारात्मक र नकारात्मक कुराहरू छुट्याउनेबारे गम्भीर हुँदैनन्। यसबारे गम्भीर नहुनुको अर्थ के हो? यसको अर्थ उनीहरूले परमेश्‍वरले भन्नुहुने सबै सकारात्मक कुराहरू सत्यतासँग सम्बन्धित छन्, सत्यताअनुरूप छन्, र परमेश्‍वरबाट आउँछन्, र परमेश्‍वरले बताउनुहुने नकारात्मक कुराहरू सत्यता विपरीत छन् र ती शैतानबाट आउँछन् भनेर हृदयबाट मान्न सक्दैनन्। उनीहरूले यो तथ्यलाई स्विकार्दैनन् र सधैँ अवधारणाहरूलाई धमिल्याउन चाहन्छन्। अरूको खुट्ट्याइ र निन्दाबाट जोगिनका लागि उनीहरू सकारात्मक र नकारात्मक कुराहरू छुट्याउनेबारे कहिल्यै गम्भीर हुँदैनन्, उनीहरूले आफ्ना साँचो विचारहरू कहिल्यै खुलासा गर्दैनन्, र सधैँ अनेकार्थक तरिकाले बोल्छन्, आफूलाई साँच्चिकै के लाग्छ भनेर मानिसहरूलाई कहिल्यै भन्दैनन्। उनीहरू जोसँग कुरा गरिरहेका छन् त्यहीअनुसार फरक-फरक कुराहरू भन्छन्, र आवश्यकताअनुसार पूर्ण रूपमा परिस्थितिमा समायोजित हुन्छन्। यी मानिसहरू, सबै हिसाबले सत्यतामा वा परमेश्‍वरको अस्तित्वमा रुचि राख्दैनन्। यो नै अवसरवादी मानिसहरूको दोस्रो प्रकटीकरण हो: उनीहरू सकारात्मक र नकारात्मक कुराहरू छुट्याउनेबारे धेरै गम्भीर हुँदैनन्।

यी अवसरवादी मानिसहरूमा अरू के-कस्ता विशेषताहरू हुन्छन्? यी मानिसहरूले सधैँ, कामकुराहरू कसरी अघि बढ्दैछन् भन्ने आधारमा बस्ने कि छोडेर जाने भनेर निर्णय गर्छन्, तिनीहरू परिस्थितिहरू अनुकुल आफूलाई ढाल्न निकै सिपालु हुन्छन्। जब उनीहरू मण्डलीमा आबद्ध हुन्छन्, उनीहरूले आफ्नो बाहिरिने रणनीति र सम्भाव्यताहरूका लागि पर्याप्त तयारीहरू गरिसकेका हुन्छन्, प्रत्येक कदमको योजना बनाएका हुन्छन्। उनीहरूले हृदयमा, परमेश्‍वरका वचनहरू पूरा भएमा के गर्ने र निश्चित वर्षपछि ती पूरा नभएमा के गर्ने भन्नेबारे लेखाजोखा गर्छन् र योजनाहरू बनाउँछन्। यस प्रकारको व्यक्ति मण्डलीमा प्रवेश गरेपछि कहिल्यै पूर्ण रूपमा मण्डलीको काममा समर्पित हुँदैन। बरु, उसले उसका आगामी कदमहरूबारे निर्णय गर्न मण्डलीको विकासक्रम, ऊप्रति मण्डलीको मनोवृत्ति र त्यसले उसलाई गर्ने व्यवहार, र अन्य तत्त्वहरूलाई लगातार नियाल्छ। के यी मानिसहरूका सोच निकै जटिल हुँदैनन् र? (हुन्छन्।) उनीहरू मण्डलीमा आबद्ध भएका भए पनि, उनीहरू सधैँ अस्थायी दृष्टिकोण राख्छन्, एउटा करारका कामदारजस्तो जो सधैँभरि “ज्यान एकातिर, मन अर्कोतिर” भन्ने स्थितिमा हुन्छ, र उसको मन युक्ति र षड्यन्त्रहरूले भरिएको हुन्छ। परमेश्‍वरमा विश्‍वास गर्ने र मण्डलीमा आबद्ध हुने उनीहरूको निर्णय केवल अनिच्छापूर्वक गरिएको सम्झौता हो, आत्मिक जरुरत वा परमेश्‍वरको अस्तित्वलाई मानेका आधारमा परमेश्‍वरलाई पछ्याउने र मानव जीवनको सही मार्गमा हिँड्ने चाहना होइन। उनीहरूमा यसका लागि आस्थाको कमी हुन्छ। यी मानिसहरू पर्ख र हेरको मनोवृत्तिका साथ परमेश्‍वरमा विश्‍वास गर्छन्, हृदयमा लेखाजोखा गर्छन्: “यदि परमेश्‍वरमा विश्‍वास गर्दा मलाई यस जीवनमा सय गुणा र आउँदो संसारमा अनन्त जीवन, अनि मुक्ति प्राप्त गर्ने र स्वर्गको राज्यमा प्रवेश गर्ने मौका मिल्छ भने, म पछ्याउनेछु र विश्‍वास गर्नेछु। यदि मैले यी कुराहरू पाउन सकिनँ भने, म जुनसुकै बेला र जस्तोसुकै परिस्थितिमा मण्डलीबाट निस्कनेछु र विश्‍वास गर्न छोड्नेछु।” उनीहरू पूर्णतया आशिष्‌हरू प्राप्त गर्ने अवसरवादी आशामा परमेश्‍वरमा विश्‍वास गर्न आउँछन्। यदि उनीहरूले आशिष्‌हरू पाउन सकेनन् भने, उनीहरूले जुनसुकै बेला र जस्तोसुकै परिस्थितिमा आफ्ना कर्तव्यहरू त्याग्न र आफ्ना लागि अर्को मार्ग रच्न सक्छन्, किनभने उनीहरूको हृदय कहिल्यै मण्डलीमा गढिएको हुँदैन, न त उनीहरूले साँच्चिकै परमेश्‍वरमा विश्‍वास गर्ने र परमेश्‍वरलाई पछ्याउने मार्ग रोजेका हुन्छन्।

यी अवसरवादी मानिसहरूका मुख्य विशेषताहरू यिनै तीनवटा हुन्: उनीहरू परमेश्‍वर हुनुहुन्छ कि हुनुहुन्न भन्ने कुरालाई गम्भीर रूपमा लिँदैनन्, सकारात्मक र नकारात्मक कुराहरूलाई गम्भीर रूपमा छुट्टयाउँदैनन्, र जुनसुकै समयमा र जस्तोसुकै परिस्थितिमा मण्डली छाड्न सक्छन्। दाजुभाइ-दिदीबहिनीहरूले उनीहरूलाई जति राम्रो व्यवहार गरे पनि, कामकुराहरू उनीहरूका स्वार्थसँग नमिलेसम्म वा तिनले उनीहरूका वर्तमान आवश्यकताहरू पूरा नगरेसम्म, उनीहरू मण्डली छाडेर जान सक्छन्। तर उनीहरूसँग जाने ठाउँ कतै नहुँदा, उनीहरू फर्केर आउने निर्णय गर्छन्। फर्केर आएपछि, उनीहरू अझै पनि सत्यता पछ्याउँदैनन् र उनीहरू फेरि जुनसुकै बेला मण्डली छाडेर जान सक्छन्। उनीहरू कस्ता खालका दुराचारी चीजहरू हुन्? उनीहरू आउनु र जानु अत्यन्तै सामान्य देखिन्छ; उनीहरू निष्कपटताका साथ परमेश्‍वरमा विश्‍वास गर्दैनन्। अवसरवादी मानिसहरूका विशेषताहरू यिनै हुन्; सारका हिसाबले, उनीहरू अविश्‍वासी हुन्। कतिपय मानिसहरू तीनदेखि पाँच वर्षसम्म विश्‍वासमा टिक्न सक्छन्, कतिपय चाहिँ आठ-दस वर्ष टिक्न सक्छन्, तर उनीहरूको उद्देश्य अवसरवादी तरिकाले आशिष्‌हरू खोज्ने मात्र हुन्छ। त्यस्ता मानिसहरू सरल हुँदैनन्। उनीहरूले अहिलेसम्म पनि मुलभूमि चीनको कठोर, सतावटपूर्ण वातावरण सहेका छन्—के त्यो अलि “आफैलाई पीडा दिएर विगतको तीतोपन पलपल मनमा गुन्नु” जस्तो भएन र? कतिपय मानिसहरू दस वर्षसम्म विश्‍वास गरेपछि त्यसउप्रान्त टिक्नै सक्दैनन्, त्यसैले उनीहरू गुनासो गर्छन्: “दस वर्ष भइसक्यो। मेरो जवानी मण्डलीमै खेर गयो। यदि मैले यी दस वर्ष संसारमा मेहनत गरेको भए, मैले कति पैसा कमाउन सक्नेथिएँ? सायद म एक प्रबन्धक बनेको हुनेथिएँ, र मैले सम्भवतः धेरै धनसम्पत्ति जोडेको हुनेथिएँ।” त्यसपछि उनीहरू बेचैन हुन्छन्। उनीहरूले आफ्नो झिनो जिज्ञासा र आशिष्‌हरूको चाहना पूरा गर्नकै लागि मात्र दस वर्षसम्म परमेश्‍वरमा विश्‍वास गरेका हुन्छन्, तर उनीहरूले कहिल्यै सत्यता पछ्याएका हुँदैनन्। फलस्वरूप, उनीहरूले केही पनि प्राप्त गरेका हुँदैनन्। उनीहरू परमेश्‍वरमा विश्‍वास गरेकोमा पछुताउँछन्, र यसो भन्दै आफैलाई गालीसमेत गर्छन्, “तँ मूर्ख, तँ बेकुफ! तैँले फराकिलो, सजिलो बाटोमा नहिँडेर यो कठिन बाटोमा हिँड्ने जिद कसिस्। कसैले पनि तँलाई जबरजस्ती गरेको थिएन; त्यो तेरो आफ्नै रोजाइ थियो!” कतिपय मानिसहरूले दस वर्षसम्म विश्‍वास गरेपछि पनि झटपट छोडेर जान सक्छन्। समाजमा दुई-तीन वर्ष मात्र जसोतसो गुजारा चलाएपछि, उनीहरूले समाज आफूले कल्पना गरे जस्तो सहज वा अनुगमनयोग्य नभएको, र गैरविश्‍वासी संसार देखिए जस्तो रङ्गीन र आदर्श नभएको पाउँछन्; बाहिरी संसारमा उनीहरूलाई गुजारा चलाउन कहीँ पनि सजिलो हुँदैन। त्यसबारे सोच-विचार गरेपछि, उनीहरूले अझै पनि मण्डली नै राम्रो भएको पाउँछन्, त्यसैले उनीहरू निर्लज्ज रूपमा फर्केर आउँछन्। फर्किँदा उनीहरू यसो भन्छन्, “परमेश्‍वरमा विश्‍वास गर्नु असल कुरा हो; गैरविश्‍वासीहरू खराब छन्, जो सधैँ मानिसहरूलाई हेप्छन्। संसारमा ज्यादै दुःख छ। परमेश्‍वरका वचनहरू नपढेका र मण्डली जीवन नजिएका यी वर्षहरूमा, म अन्धकारमा फसेँ, म हरेक दिन रुन्थेँ र दाह्रा किट्थेँ; मलाई यति गलाइएको छ कि अब म मानव जस्तो देखिन नै छोडेको छु। परमेश्‍वरमा विश्‍वास गर्नु नै राम्रो हो!” उनीहरूले परमेश्‍वरमा विश्‍वास गर्नु नै राम्रो हो भनेर उद्घोष गर्छन्, तर वास्तवमा उनीहरूले संसारमा अति धेरै प्रकोपहरू छन्, र मानवजातिले चाँडै नै एउटा महाविपत्ति अनुभव गर्न लागेको छ भन्ने सुनेकाले मात्र त्यसो गरेका हुन्छन्। पैसा, जग्गा, गाडी, र घरहरू हुनु बेकार हो; आस्था बोकेकाहरूलाई मात्र मुक्ति दिन सकिन्छ। त्यसैले, उनीहरू फेरि परमेश्‍वरमा विश्‍वास गर्न फर्किन्छन्। के यो एउटा अवसरवादी होइन र? (हो।) अवसरवादी मानिसहरूले जुनसुकै बेला मण्डली छाड्न सक्छन्। यदि उनीहरूले मण्डलीमा फर्केर आशिष्‌हरू प्राप्त गर्ने आशा देखेमा, उनीहरू जुनसुकै बेला फर्केर आउन पनि सक्छन्। फर्केर आएपछि, उनीहरूले पछुतोका केही शब्दहरू भन्न र फेरि कहिल्यै परमेश्‍वरलाई छोड्नेछैनन् भनी व्यक्त गर्न सक्छन्, तर संसारमा परिस्थितिहरू निश्चल र शान्तिपूर्ण छन् र उनीहरूले अझै पनि केही राम्रा दिनहरूको आनन्द उठाउन सक्छन् भन्ने देखेपछि, उनीहरूले फेरि जुनसुकै बेला मण्डली छाड्न सक्छन्। उनीहरूले परमेश्‍वरको घर र मण्डलीलाई के ठान्छन्? उनीहरूले त्यसलाई खुला बजार ठान्छन्, र मन लागेअनुसार आउने र जाने गर्छन्। ल भन्, यदि त्यस्ता मानिसहरूलाई निकालिएको वा उनीहरू आफै निस्केर गएको खण्डमा, यदि उनीहरू फर्केर आउन चाहन्छन् भने, के मण्डलीले उनीहरूलाई फिर्ता लिनुपर्छ? (पर्दैन।) उनीहरूलाई फिर्ता लिनु हुँदैन। उनीहरूलाई फिर्ता लिनु भूल हो र त्यसले सिद्धान्तहरू उल्लङ्घन गर्छ। यी मानिसहरूले मण्डलीका सदस्यका मानकहरू पूरा गर्दैनन्। उनीहरूले जुनसुकै बेला मण्डली छाड्न सक्छन्, अनि आशिष्‌हरू प्राप्त गर्नका निम्ति उनीहरू जुनसुकै बेला लुसुक्क मण्डलीमा पुनः प्रवेश गर्न सक्छन्, तर यस अवधिभर उनीहरूले कहिल्यै सत्यता स्विकार्दैनन्। यसले उनीहरू साँचो विश्‍वासी होइनन् भन्ने प्रमाणित गर्छ। त्यस्ता मानिसहरू सदैव निकाला र निष्कासनको निसाना हुनेछन्। मण्डलीले उनीहरूलाई निकाल्नुपर्छ र यसो भन्नुपर्छ: “नपछुताउनू। एक पटक गइसकेपछि, तिमी फर्केर आउन मिल्दैन। मण्डलीले तिम्रा लागि दोस्रो पटक ढोका खोल्नेछैन। सिद्धान्त नै यही हो।” कतिपय मानिसहरू भन्छन्: “त्यसबेला उनीहरू मूर्ख थिए, तर अहिले उनीहरू निकै असल व्यवहार गर्छन्। उनीहरू सानो थुमा जत्तिकै आज्ञाकारी, घरबारविहीन घुमन्ते जस्तै दयनीय छन्। जब पनि उनीहरूले दाजुभाइ-दिदीबहिनीहरूलाई देख्छन्, तब पछुतो र ऋणीपन व्यक्त गर्छन्, पछुतोले रोएर उनीहरूका आँखा राता भएका छन्। उनीहरू निकै दयनीय देखिन्छन्, र उनीहरूको गल्ती स्विकार्ने मनोवृत्ति अत्यन्तै असल छ। उनीहरूलाई फर्केर आउन दिऊँ न।” के यसमा सिद्धान्तहरूसँग मिल्ने कुनै वाक्य छ? (छैन।) तीन वर्ष वा दस वर्षसम्म विश्‍वास गरेपछि पनि उनीहरूले दृढताका साथ हिचकिचाहटविना मण्डली छाड्न सक्छन्। उनीहरू कस्ता खालका दुराचारी चीज हुन्? के उनीहरू साँचो विश्‍वासी हुन्? (होइनन्।) उनीहरूले सुरुमा परमेश्‍वरलाई पछ्याउने छनोट गर्दा के उनीहरूमा कुनै निष्कपटता थियो? थिएन। यदि उनीहरूमा अलिकति पनि निष्कपटता भएको भए, उनीहरू मण्डली छाड्न यति दृढ हुने थिएनन्। सामान्यतया, मानिसहरूलाई बढीमा उनीहरू कमजोर र हतोत्साहित हुँदा, वा उनीहरूका लागि कामकुराहरू असल नहुँदा, यस्ता सोचहरू आउन सक्छन्, तर उनीहरूले अर्को मार्ग खोज्न तीन, पाँच वा दस वर्षसम्म समेत परमेश्‍वरमा विश्‍वास गरेपछि मण्डली छाड्ने दृढ निर्णय कहिल्यै गर्नेथिएनन्। यदि उनीहरूले इच्छाअनुसार मण्डली छाड्न सक्छन् भने, यसले सुरुमा उनीहरूले साँचो मार्ग स्विकारेर मण्डलीमा सामेल हुँदा उनीहरू निष्कपट थिएनन् भन्ने देखाउँछ; उनीहरूसँग गोप्य मनसाय र उद्देश्यहरू थिए—यसलाई भन्ने अरू कुनै तरिका छैन। यस्ता मानिसहरूलाई प्रस्ट रूपमा खुट्ट्याउनैपर्छ। उनीहरू साँचो विश्‍वासी होइनन्। उनीहरूले परमेश्‍वरमा विश्‍वास गर्नु र परमेश्‍वरलाई पछ्याउनु भनेको आशिष्‌हरू प्राप्त गर्ने अवसरवादी आशाका लागि हो। यस्ता मानिसहरूलाई अवसरवादी भनेर चित्रण गरिन्छ र, उनीहरूलाई खुट्ट्याइसकेपछि मण्डलीबाट बाहिर निकाल्नुपर्छ। यदि उनीहरूले मण्डली छाड्दैनन् र मण्डलीभित्र आफ्नो व्यक्तिगत लाभका लागि परिस्थितिको फाइदा उठाइरहन्छन् भने, त्यो उनीहरू के हुन् भनेर कसैले खुट्ट्याउन नसक्ने भएकाले हो। तर, यी अवसरवादीहरूका विभिन्न प्रकटीकरणहरूबारे आज गरिएको सङ्गतिमार्फत, अगुवा र कामदारहरू अनि परमेश्‍वरका चुनिएका मानिसहरूले यस्ता मानिसहरूलाई प्रस्ट रूपमा बुझ्नुपर्छ र खुट्ट्याउनुपर्छ। उनीहरूले कहिल्यै परमेश्‍वरका वचनहरू पढ्ने वा परमेश्‍वरलाई प्रार्थना गर्ने गर्दैनन्, उनीहरूले परमेश्‍वरको काम वा परमेश्‍वरले व्यक्त गर्नुहुने सत्यतामा रुचि राख्दैनन्, सकारात्मक कुराहरूमा रुचि राख्दैनन्, र तिनलाई गम्भीर रूपमा लिँदैनन् भन्ने पत्ता लगाएपछि, उनीहरूप्रति अत्यन्तै सावधानी अपनाउनुपर्छ। उनीहरूले परमेश्‍वरमा विश्‍वास गर्नुका मनसाय र उद्देश्य नियाल्न, र मण्डलीप्रति, सत्यताप्रति र परमेश्‍वरप्रति उनीहरूको मनोवृत्ति निश्चित गर्न जरुरी हुन्छ। यदि उनीहरूमा सही मनोवृत्ति छैन, उनीहरू सत्यता पछ्याउने र कर्तव्य पूरा गर्नेप्रति निकै उदासीन छन्, उनीहरूले अलिकति पनि रुचि देखाउँदैनन्, र परमेश्‍वरका वचनहरूप्रति सधैँ शङ्कालु मनोवृत्ति राख्छन् भनी स्पष्ट भयो भने, यी मानिसहरू अवसरवादी र अविश्‍वासी हुन् भनेर पुष्टि गर्न सकिन्छ। त्यस अवस्थामा, उनीहरूलाई दाजुभाइ-दिदीबहिनी मान्नु हुँदैन; उनीहरू मण्डलीका हिस्सा होइनन्। बरु, उनीहरूलाई मण्डलीबाट निकाल्नुपर्छ। उनीहरूले वर्षौँ विश्‍वास गरेका छन् र अझै पनि सत्यता स्विकार्दैनन्; के उनीहरूसँग सत्यता सङ्गति गर्न जारी राख्नु उपयोगी हुन सक्छ? के उनीहरूले पश्चात्ताप गर्लान् भनेर पर्खिरहनु व्यावहारिक हुनेछ? उप्रान्त त्यस्ता मानिसहरूमाथि काम नगर्नू, र उनीहरूले पश्चात्ताप गर्लान् भनेर नपर्खनू। यदि उनीहरू आफ्नो कर्तव्य पूरा गर्न इच्छुक छैनन् र अझै पनि ननिस्की मण्डलीमा आफ्नो बसाइँ लम्ब्याउन चाहन्छन् भने, मण्डली अगुवाहरूले बुद्धिमानीपूर्वक उनीहरूलाई एक्ल्याउने उपाय खोज्नुपर्छ। के यो उचित हो? (हो।) यी मानिसहरूलाई अवसरवादीका रूपमा खुट्ट्याइसकेपछि, उनीहरू विभिन्न दुष्ट मानिसहरू र अविश्‍वासीहरूका दर्जामा वर्गीकृत भइसकेका हुन्छन्। उनीहरू दुष्ट मानिस र अविश्‍वासीहरू भएकाले, उनीहरूले मण्डलीबाट निकाला वा निष्कासित गरिने सिद्धान्त र सर्तहरू पूरा गर्छन्। उनीहरूलाई चाँडो निकाल्नु पक्कै पनि ढिलो निकाल्नुभन्दा राम्रो हो। उनीहरूलाई चाँडो निकाल्दा धेरै समस्याहरूबाट जोगिइन्छ, र उनीहरूले उप्रान्त आहत महसुस गर्नु पर्दैन। तैँले यस्ता मानिसहरूलाई प्रस्ट रूपमा यसो भन्नुपर्छ: “तिमीले कहिले छाड्ने वा कसरी छाड्ने भनेर हृदयमा लेखाजोखा गरिरहनु पर्दैन, र बस्ने कि जाने भनेर लेखाजोखा गरिरहनु पर्दैन। परमेश्‍वरको घर र परमेश्‍वरले मानिसहरूलाई जबरजस्ती गर्दैनन्; यदि तिमी छोडेर जान चाहन्छौ भने, मण्डलीले तिमीलाई बस्न आग्रह गर्ने कोसिस गर्नेछैन। तर तिमीलाई एउटै कुरा प्रस्ट पार्नैपर्छ। यदि तिमी आफू परमेश्‍वरको घरको व्यक्ति नभएको र मण्डलीको सदस्य हुन इच्छुक नभएको व्यक्ति हौ भनी निश्चित छौ भने, चाँडोभन्दा चाँडो गइहाल; ढिलाइ नगर। यो सबैको भलाइका लागि हो। यदि तिमी परमेश्‍वरको अस्तित्वमा विश्‍वास गर्छौ, परमेश्‍वरका वचनहरूलाई सत्यताका रूपमा स्विकार्न सक्छौ, र साँच्चिकै मण्डलीमा आबद्ध हुन इच्छुक छौ भने, तिमी न्यायसङ्गत रूपमा मण्डलीका सदस्य हौ। तर अहिले होइनौ। तिमी अवसरवादका लागि आयौ, र सायद तिमी आफैलाई यो कुरा थाहा छैन, तर हामीले परमेश्‍वरका वचनहरू, सत्यता, र सबै किसिमका मानिसहरूलाई व्यवहार गर्ने मण्डलीका सिद्धान्तहरूअनुसार तिमी एक अवसरवादी हौ भनेर खुट्ट्याएका छौँ। तिमी मण्डली छाड्ने सही समयको लेखाजोखा गरिरहन्छौ; यो अत्यन्तै झन्झटिलो कुरा हो। तिमीले सही समय खोज्नै पर्दैन; तिमी अहिले नै जान सक्छौ। यदि तिमी परमेश्‍वरको देखापराइ र कामबारे सधैँ अनिश्चित हुन्छौ भने, म अहिले नै तिमीलाई स्पष्ट रूपमा भन्छु: तिमीले उप्रान्त कामकुराबारे मनन वा छानबिन गर्न आवश्यक छैन, तिमीले कामकुराहरू आफ्ना लागि कठिन पारिरहनु पर्दैन—तिमीले अहिले नै मण्डली छोड्न सक्छौ, परमेश्‍वरको घरको ढोका खुला छ, र परमेश्‍वरको घरले तिमीलाई राख्नेछैन, त्यसले मानिसहरूलाई जबरजस्ती गर्दैन।” के यसो गर्नु उचित हो? (हो।) उनीहरूलाई “बाहिर निस्कने बाटो” दे; उनीहरूलाई यहाँ प्रत्येक दिन तातो तावामाथिका कमिलाझैँ यातना भोग्न नदे, जसलाई उनीहरूका भावना, देह, सम्भाव्यताहरू, साथै बस्ने कि जाने भन्ने विषयले लगातार यातना दिइरहेका हुन्छन्। यी कुराहरूले उनीहरूलाई जति नै यातना दिए पनि, यसले कहीँ पुऱ्याउँदैन। उनीहरू हृदयमा अझै पनि कहिले जाने, कसरी जाने, चाँडै गएमा उनीहरूले घाटा र दुर्भाग्य बेहोर्नुपर्छ कि पर्दैन, र यदि उनीहरूले बसाइ लम्ब्याएमा आशिष्‌हरू प्राप्त गर्न सक्छन् कि सक्दैनन् भनेर मनन गरिरहेका हुन्छन्। यदि उनीहरू निस्केर गए अनि परमेश्‍वरका वचनहरू पूरा भए भने के हुन्छ? यदि उनीहरू निस्केर गएनन् र परमेश्‍वरका वचनहरू पूरा भएनन् भने के हुन्छ? उनीहरूले यी कुराहरूबारे लगातार चिन्ता गर्नुपर्ने र बेचैन हुनुपर्ने आवश्यकता छैन। उनीहरूले साँचो इच्छुकताका साथ परमेश्‍वरमा विश्‍वास नगरिरहेको हुनाले, उनीहरू सकेसम्म चाँडो निस्केर जानुपर्छ। उनीहरू यहाँ आफ्नो व्यक्तिगत लाभका लागि परिस्थितिको फाइदा उठाउने कोसिस गर्दै, आफू जे होइन त्यो भएको नाटक गर्दै बस्नु हुँदैन। ल भन्, के उनीहरूलाई यस्तो सल्लाह दिनु र यसलाई यसरी सम्हाल्नु राम्रो हो? (हो।) के अवसरवादीहरूलाई निकाला वा निष्कासन गरिनुपर्ने विभिन्न किसिमका दुष्ट मानिसहरूमा वर्गीकरण गर्नु अति गर्नु हुन्छ र? (हुँदैन।) कतिपय मानिसहरू भन्छन्: “यस्ता मानिसहरूलाई कसरी दुष्ट मानिस मान्न मिल्छ?” अविश्‍वासीहरूमध्ये कति जना चाहिँ राम्रा हुन्छन्? परमेश्‍वरका नजरमा, परमेश्‍वरमा विश्‍वास गर्ने र परमेश्‍वरको अस्तित्वलाई मान्नेहरूको स्वभाव सारलाई त दुष्ट मानिन्छ, झन् परमेश्‍वरमा पटक्कै विश्‍वास नगर्ने र परमेश्‍वरको अस्तित्वलाई मान्दै नमान्नेहरूको त कुरै छाडौँ। त्यसकारण के उनीहरूलाई दुष्ट मानिसहरूमा वर्गीकृत गर्नु अति गर्नु हुन्छ र? (हुँदैन।) जे भए पनि, उनीहरूलाई कम्तीमा अझै पनि मानिस—दुष्ट मानिस—भनेर बोलाइन्छ। उनीहरू दुष्ट पिशाचहरूमा वर्गीकृत नहुनु नै पर्याप्त हो। उनीहरूलाई दुष्ट मानिसहरूमा वर्गीकरण गर्नु पूर्ण रूपमा उचित र सुहाउँदो हुन्छ; त्यो बिलकुलै अति गर्नु हुँदैन। त्यस्ता दुष्ट मानिसहरू पनि परमेश्‍वरको घरद्वारा निकाला वा निष्कासन गरिनुपर्ने विभिन्न प्रकारका मानिसहरूमध्ये एक हुन्। यो चौथो प्रकारको अविश्‍वासी हो, जसको परमेश्‍वरमा विश्‍वास गर्नुको उद्देश्य अवसरवादी हुन्छ।

अवसरवादीहरूका मुख्य विशेषताहरू के-के हुन्? तिमीहरूले यी मानिसहरूसँग गरेको अन्तरक्रियामार्फत र उनीहरूले प्रकट गर्ने स्वभाव, दृष्टिकोण, मनोवृत्ति, वा मानवता हेर्दा, तिमीहरूले के-के मुख्य विशेषताहरू पायौ? तिनलाई सारांशमा भन। (अवसरवादीहरू सुरुमा सत्यता पछ्याउनका लागि परमेश्‍वरमा विश्‍वास गर्न आउँदैनन्। उनीहरूले सर्वशक्तिमान् परमेश्‍वरको मण्डली फस्टाइरहेको छ भन्ने कुरा सुन्छन्, त्यसैले उनीहरू केवल परमेश्‍वरको घरबाट केही फाइदा र आशिष्‌ पाउने आशा बोकेर परमेश्‍वरमा विश्‍वास गर्न आउँछन्, नाफा खोज्छन्। अनि यदि केही समयपछि उनीहरूले यी कुराहरू पाएनन् भने, उनीहरू निस्केर जान चाहन्छन्। यी मानिसहरूले निष्कपटतासाथ परमेश्‍वरमा विश्‍वास गर्दैनन् र परमेश्‍वरमा विश्‍वास गर्नमा बिलकुलै रुचि राख्दैनन्।) अवसरवादीहरूमा भएको सबैभन्दा ठूलो समस्या के हो? मुख्य समस्या के हो भने, उनीहरूलाई सत्यतामा रुचि हुँदैन तर आशिष्‌हरू प्राप्त गर्नमा सबैभन्दा बढी रुचि हुन्छ, त्यसकारण उनीहरूका लागि सत्यतालाई स्विकार्नु सबैभन्दा कठिन हुन्छ। कतिपय मानिसहरू भन्छन्: “उनीहरूले सत्यतामा रुचि नराखेकै कारण तपाईँले उनीहरूलाई निकाल्न वा निष्कासित गर्न त मिल्दैन नि, होइन र?” यी मानिसहरूलाई सत्यतामा रुचि नहुने कुरा मुख्य गरी उनीहरूले परमेश्‍वरका वचनहरू कहिल्यै नपढ्नु वा सत्यताबारे सङ्गति नगर्नुमा देखिन्छ। यदि उनीहरूले कसैले सत्यताबारे सङ्गति गरिरहेको र आफूलाई चिन्नेबारे कुरा गरिरहेको, वा समस्याहरू समाधान गर्नका लागि सत्यता खोजिरहेको सुनेमा, उनीहरूलाई हृदयमा विशेष प्रकारको वितृष्णा हुन्छ र पूर्ण रूपमा अरुचि हुन्छ, अनि उनीहरू उँघ्न थाल्छन्। उनीहरू यी कुराहरूप्रति अत्यन्तै वितृष्ण हुन्छन्, र अरूको सत्यता सङ्गतिमा बाधा दिनका लागि बेकारका कुरा, प्रकोपहरूबारे कुरा, र परमेश्‍वरले चिन्ह र चमत्कारहरू देखाउनेबारे छलफल समेत गर्छन्। फलस्वरूप, यी विषयहरू सुन्दा सत्यता नपछ्याउने कतिपय मानिसहरू उत्साहित हुन्छन् र छलफलमा जोडिन्छन्। के यो खुल्लमखुल्ला मण्डली जीवनमा बाधा दिनु होइन र? उनीहरू दैनिक जीवनमा परमेश्‍वरका वचनहरू बिरलै पढ्छन्, र कहिलेकाहीँ पढ्दा पनि, सायद उनीहरूलाई भित्र केही कुराले सताइरहेकाले उनीहरू त्यसो गर्छन्। उनीहरू भेलाहरूमा, परमेश्‍वरका वचनहरू खान र पिउनमा, वा परमेश्‍वरका वचनहरूबारे सङ्गति गर्नमा रुचि राख्दैनन्। उनीहरू यस्ता कुरामा मात्र ध्यान दिन्छन्: “परमेश्‍वरको दिन कहिले आउला? महाविपत्तिहरू कहिले सक्किएलान्? हामीले कहिले स्वर्गको राज्यका आशिष्‌हरूको आनन्द उठाउन पाउँछौँ होला?” उनीहरू सधैँ यी कुराहरूबारे सोचिरहेका हुन्छन्। यदि कसैले पनि यी विषयहरूबारे छलफल गरेन भने, उनीहरू अनलाइनमा गएर खोज्छन्, र खोजेपछि, उनीहरूले भेलाहरू दौरान यी कुराहरू फैलाउन थाल्छन्। उनीहरूको हृदय यी कुराहरूले भरिएको हुन्छ। उनीहरूले अरूले आफूलाई रुचि भएका विषयहरूमा सङ्गति गरेको सुनुन्जेल, उनीहरू बीचमा बोल्न र सङ्गतिमा सामेल हुन सक्छन्। तर उनीहरूले सत्यता वा परमेश्‍वरका वचनहरूसँग सम्बन्धित विषयवस्तु सुन्नेबित्तिकै उनीहरू सुन्नै चाहँदैनन्। उनीहरू उँघ्न थाल्छन्, र कति त निस्केर जाने पनि गर्छन्, जबकि अरू चाहिँ छटपटाउन थाल्छन्—उनीहरूले हरप्रकारका कुरूप मुखाकृतिहरू देखाउँछन्। तँ भन्छस्, “परमेश्‍वरका वचनहरूबारे सङ्गति गरौँ।” उनीहरू भन्छन्, “मलाई तिर्खा लागेको छ, मैले अलिकति पानी पिउनु पर्छ।” तँ भन्छस्, “आफूलाई चिन्ने बारेमा सङ्गति गरौँ” वा “कर्तव्य पूरा गर्नुका विवरणहरूबारे सङ्गति गरौँ; यसका बारेमा परमेश्‍वरका वचनहरूले के भन्छन्, र सत्यता सिद्धान्तहरू के हुन् भनेर हेरौँ।” उनीहरू भन्छन्, “मेरो केही काम छ। म निस्किन लागेको। तिमीहरू राम्रोसँग गफगाफ गर।” उनीहरूले परमेश्‍वरका वचनहरू र सत्यताबारे सङ्गति गर्न अस्वीकार र इन्कार गर्नका लागि अनेक प्रकारका बहानाहरू भेट्टाउँछन्। यसले उनीहरूले सत्यतालाई प्रेम नगर्ने मात्र नभई, उनीहरू हृदयको गहिराइबाट नै सत्यताप्रति वितृष्ण छन् र त्यसको प्रतिरोध गर्छन् भन्ने तथ्य प्रस्ट रूपमा खुलासा गर्छ। जब पनि परमेश्‍वरका वचनहरू, सत्यता उल्लेख हुन्छ, उनीहरूले खुलेआम विरोध वा बहस गर्दैनन्, तर तिनलाई अस्वीकार गर्ने र पन्छाउने विभिन्न बहानाहरू भेट्टाउँछन्। के यी व्यवहारहरूले उनीहरू अवसरवादी हुन् भन्ने कुरा प्रस्ट रूपमा देखाउन सक्दैनन् र? के यसले उनीहरू कुनै निश्चित उद्देश्यका लागि, अवसरवादका लागि परमेश्‍वरमा विश्‍वास गरिरहेका अविश्‍वासीहरू हुन् भनेर प्रस्ट रूपमा जनाउँदैन र? (जनाउँछ।) कतिपय मानिसहरू भन्छन्: “तपाईँले उनीहरू अविश्‍वासी हुन् र उनीहरूले निष्कपटताका साथ परमेश्‍वरलाई पछ्याइरहेका छैनन् भनेर भन्नुहुन्छ, त्यसोभए उनीहरू किन अहिलेसम्म विश्‍वास गर्न सक्षम छन् र मण्डलीको कामका लागि परिश्रम गर्छन् र कठिनाइ सहन्छन् त?” के यस प्रश्नको जवाफ दिनका लागि हामीले भर्खरै उल्लेख गरेका व्यवहारहरू नै काफी छैनन् र? हामीले उनीहरूलाई सही रूपमा खुट्ट्याएका र चित्रण गरेका छौँ भनेर प्रमाणित गर्न यी व्यवहारहरू नै काफी छन्। त्यसकारण, कुनै व्यक्तिले परमेश्‍वरमा विश्‍वास गर्नुको उद्देश्य अवसरवादी छ कि छैन भनी मापन गर्नका लागि, तैँले त्यो कुरालाई परमेश्‍वर, परमेश्‍वरको काम, सत्यताप्रति, साथै सकारात्मक र नकारात्मक कुराहरूप्रति उसको मनोवृत्तिका आधारमा मापन गर्नुपर्छ र खुट्ट्याउनुपर्छ। यो सबैभन्दा सही हुन्छ। उनीहरूका बाहिरी व्यवहार र क्रियाकलापका आधारमा मापन गर्नु सही र वस्तुगत हुँदैन। उनीहरूका साँचो भित्री सोचहरू, साथै परमेश्‍वर र सत्यताप्रति उनीहरूको मनोवृत्तिले मात्र समस्याहरू प्रकाश गर्छन्; उनीहरू कस्ता प्रकारका व्यक्ति हुन् भनी चित्रण गर्नका लागि यी मात्र सबैभन्दा सही मानकहरू हुन्। अब, के तिमीहरू अवसरवादी उद्देश्यले परमेश्‍वरमा विश्‍वास गर्नेहरूको सारबारे मूलतः प्रस्ट भयौ? के तिमीहरू सबैले यस्ता केही मानिसहरू सामना गरेका छौ? (गरेका छौँ।) यस्ता मानिसहरू चाँडोभन्दा चाँडो निस्केर जानु नै राम्रो हुन्छ। यदि उनीहरू साँच्चिकै सेवा प्रदान गर्न इच्छुक छन् भने, उनीहरूलाई मन नलाग-नलागी राख्न सकिन्छ। तर, यदि उनीहरूले आफ्ना कर्तव्यहरू पूरा गर्दैनन् र कुनै सेवा प्रदान गर्न सक्दैनन्, तर मण्डलीको काम र मण्डली जीवनमा बाधा सिर्जना गर्छन् र नकारात्मक असर पार्छन् भने, उनीहरूलाई चाँडोभन्दा चाँडो निस्केर जान लगाउनुपर्छ। अविश्‍वासीहरूलाई निकाल्ने सिद्धान्त यही हो। परमेश्‍वरको घरलाई निष्कपट रूपमा परमेश्‍वरमा विश्‍वास गर्ने र सत्यतालाई प्रेम गर्ने मानिसहरू चाहिन्छ; त्यसलाई वफादार सेवाकर्ताहरू चाहिन्छ। त्यसलाई सङ्ख्या पुर्‍याउनका लागि मात्र अविश्‍वासीहरू वा छेउमा बसेर हेर्नेहरू बिलकुलै चाहिँदैन। मण्डलीलाई सङ्ख्या पुर्‍याउनका लागि पनि कोही पनि चाहिँदैन। हामी यो विषयको सङ्गतिलाई यहीँ टुङ्ग्याउँछौँ।

ङ. मण्डलीको भरमा बाँच्नु

यसपछि हामी पाँचौँ उद्देश्य: मण्डलीको भरमा बाँच्नका निम्ति परमेश्‍वरमा विश्‍वास गर्नेबारे सङ्गति गर्नेछौँ। तिमीहरू सबै मण्डलीको भरमा बाँच्नु भन्ने यस विषयसँग परिचित छौ, होइन र? (हो।) मण्डलीको भरमा बाँच्ने मानिसहरूका प्रकटीकरणहरू के-के हुन्? हामीले के-कस्ता प्रकटीकरणहरूमार्फत उनीहरूले परमेश्‍वरमा विश्‍वास गर्नुको उद्देश्य अशुद्ध छ, उनीहरू निष्कपट रूपमा परमेश्‍वरलाई पछ्याइरहेका छैनन्, वा मुक्ति हासिल गर्ने कोसिस गरिरहेका छैनन्, र उनीहरू मुक्ति प्राप्त गर्ने लक्ष्य हासिल गरौँ भनेर परमेश्‍वरको अस्तित्वमा विश्‍वास गर्ने र परमेश्‍वरको मुक्ति स्विकार्ने तत्परताका आधारमा सत्यता पछ्याउन र स्विकार्न अनि परमेश्‍वरका वचनहरू अभ्यास गर्न आएका होइनन्, बरु मण्डलीको भरमा बाँच्न आएका हुन् भनेर निर्धारण गर्न सक्छौँ? मण्डलीको भरमा बाँच्नुको अर्थ के हो? सतही अर्थ निकै प्रस्ट छ। यसको अर्थ आफ्नो दैनिक जीवनसँग सम्बन्धित समस्याहरू र भोजन सुनिश्चित गर्ने समस्या समाधान गर्नका निम्ति धार्मिक विश्‍वासमार्फत कुनै सम्प्रदायमा आबद्ध हुनु हो। यो नै मण्डलीको भरमा बाँच्नुको सबैभन्दा सङ्क्षिप्त, र सटीक परिभाषा हो, र यो सबैभन्दा स्पष्ट परिभाषा पनि हो। त्यसोभए यी मानिसहरू साँचो विश्‍वासी होइनन्, बरु उनीहरू मण्डलीको भरमा बाँच्न आएका हुन् भन्ने कुरा पुष्टि गर्ने यी मानिसहरू के-कस्ता प्रकटीकरणहरू देखाउँछन्? कतिपय मानिसहरूसँग कुनै निश्चित सीपमा दक्षता र सामान्य व्यक्तिले जस्तै काम गर्ने क्षमता हुन्छ, तर उनीहरूले यो समाज अन्यायपूर्ण छ र त्यहाँ काम गरेर जीविका चलाउन सजिलो छैन भन्ने देख्छन्। आफ्नो परिवारका सबै सदस्यलाई पाल्नका निम्ति काम गरेर पैसा कमाउनका लागि सबेरै उठ्न र अबेरसम्म नसुत्न, धेरै कष्टहरू सहन, र धेरै गुनासाहरू सहन आवश्यक हुन्छ—ऊ चतुर र लचिलो पनि हुनुपर्छ, तर पर्याप्त मात्रामा कठोर र खराब पनि हुनुपर्छ, साथै उसमा युक्ति र क्षमताहरू हुनैपर्छ—त्यसपछि मात्र उसले स्थिर जीविकोपार्जन सुनिश्चित गर्न र आफूलाई समाजमा स्थापित गर्न सक्छ। जुन उद्योगमा भए पनि र आफू माथिल्लो, मध्यम वा तल्लो सामाजिक वर्गहरूमा पर्ने भए पनि, काम गर्नेहरूलाई हेर्दा, जीविका चलाउनु सजिलो छैन। प्रशासनिक कामदारहरूले आकर्षक रूप, उच्च नामपदवी, उच्च शैक्षिक योग्यता, साथै ठूला तलब र फाइदाहरू देखाएर मानव स्वरूपको खोल ओढ्छन्, र सबैले उनीहरूको ईर्ष्या गर्छन्, तर उनीहरूले कार्यस्थलमा सामना गर्ने प्रत्येक बाधा एउटा कठिन परीक्षा हुन्छ। कुनै पनि क्षेत्रमा काम गर्न सजिलो छैन। किसान भएर खेती गर्नु झनै गाह्रो छ। किसानहरूले निकै कठिन परिश्रम गर्छन् र तैपनि उनीहरूले आफ्ना परिवार पाल्न पुग्ने खाना मात्र पाउँछन्, उनीहरूसँग लत्ताकपडा र अन्य आवश्यक सामग्री किन्न, वा घर मर्मत गर्नका लागि पैसा हुँदैन, र जब उनीहरू केही पैसा खर्च गर्न चाहन्छन्, उनीहरू तरकारी बिक्री वा पशुपालनमा भर पर्नुपर्छ—किसान हुनु झन् दयनीय छ! गैरविश्‍वासीहरूले भन्ने गरे जस्तै, “पैसा कमाउन गाह्रो छ—जन्मिनु सजिलो छ, तर जिउन गाह्रो छ”—जीविका चलाउन निकै गाह्रो छ। कतिपय मानिसहरूसँग जीविकोपार्जनको कुनै माध्यम हुँदैन, अनि उनीहरूले गैरविश्‍वासीहरू अत्यन्तै खराब हुन्छन् भन्ने देख्छन्, र धार्मिक आस्था भएकाहरू निष्कपट हुन्छन्, साथै मण्डलीमा जीविका चलाउन अलि सजिलो हुन सक्छ भन्ने सोच्छन्, त्यसैले उनीहरू मण्डलीमा घुसपैठ गर्न परमेश्‍वरको घरले सुसमाचार प्रचार गरिरहेको अवसरलाई उपयोग गर्छन्। अनि कर्तव्य पूरा गर्नेहरूलाई खाना दिइन्छ भन्ने सुनेपछि, उनीहरू कर्तव्य पूरा गर्न आउँछन्। कर्तव्य पूरा गर्न चाहने कतिपय मानिसहरू यसो सोच्छन्, “मेरो परिवारको कमाउने मान्छे म नै हुँ। जबसम्म घरको खेतमा खेती गर्ने मानिसहरू हुन्छन्, र मेरो परिवारको जीविकोपार्जनका खर्चहरू आपूर्ति हुन्छन्, म आफ्नो कर्तव्य पूरा गर्नेछु।” उनीहरूले परमेश्‍वरमा विश्‍वास गर्नु र कर्तव्य पूरा गर्नुको मुख्य उद्देश्य भनेको उनीहरूको जीविका सुनिश्चित गर्नका लागि पर्याप्त मात्रामा खाना र न्याना कपडाहरू प्राप्त गर्नका लागि—दैनिक तीन छाक खानका लागि, र उपरान्त जिउनका लागि काम गरेर पैसा कमाउनमा भर पर्नु नपर्नका लागि हो; जबसम्म उनीहरूलाई मण्डली र दाजुभाइ-दिदीबहिनीहरूको सहायता मिल्छ, तबसम्म उनीहरूका लागि सबै कुरा ठिकै हुन्छ। यो लक्ष्य हासिल गर्न, उनीहरू मण्डलीले उनीहरूका लागि प्रबन्ध गरेको जस्तोसुकै काम गर्छन्। कतिपय त्यस्ता मानिसहरू पनि हुन्छन्, जो मण्डलीमा प्रवेश गरेपछि, कसरी अगुवा बन्ने र प्रवचनहरू प्रचार गर्ने भनेर सिक्न थाल्छन्। उनीहरूले परमेश्‍वरका वचनहरू धेरै पढ्छन्, तिनलाई कापीमा सारेर धेरै घोक्छन्, अनि घोकिसकेपछि, उनीहरू अरूलाई प्रचार गर्न र मानिसहरूलाई समस्याहरू समाधान गर्न मदत गर्न सिक्छन्। उनीहरूले सबैलाई सहयोग गर्न हरसम्भव उपाय लगाउँछन्, र उनीहरूको सहयोग पाएपछि मानिसहरूले उनीहरूलाई सहयोगको हात फैलाउनेछन्, र उनीहरूले प्रचार गरेका प्रवचन र परमेश्‍वरका वचनहरू सुनेपछि मानिसहरू उनीहरूप्रति कृतज्ञ हुनेछन्, र यसरी मानिसहरूले उनीहरूलाई दान र सहायता प्रदान गर्नेछन् भन्ने आशा गर्छन्। उदाहरणका लागि, यदि उनीहरूसँग घरमा पानी र बत्तीको बिल तिर्ने पैसा छैन भने, दाजुभाइ-दिदीबहिनीहरूले उनीहरूलाई तिर्न सहयोग गर्न सक्छन्, अनि यदि उनीहरूसँग आफ्ना छोराछोरीको शिक्षा शुल्क तिर्ने वा आफ्ना बिरामी आमाबुबाको उपचार खर्च बेहोर्ने पैसा छैन भने, मण्डली अथवा दाजुभाइ-दिदीबहिनीहरूले यी पैसाहरू जुटाइदिन सक्छन्, किनभने उनीहरू कर्तव्य पूरा गरिरहेका हुन्छन्। यसरी, उनीहरूले परमेश्‍वरमा विश्‍वास गर्न सहज महसुस गर्छन् र परमेश्‍वरमाथिको उनीहरूको विश्‍वास सार्थक छ, यसले उनीहरूलाई कुनै घाटा पुर्‍याएको छैन, र उनीहरूले आफ्नो लक्ष्य हासिल गरेका छन् भन्ने महसुस गर्छन्। उनीहरूले हृदयमा यसो भन्दै निरन्तर परमेश्‍वरलाई धन्यवाद दिन्छन्, “यो सबै परमेश्‍वरको अनुग्रह हो, परमेश्‍वरको निगाह हो। परमेश्‍वरलाई धन्यवाद!” परमेश्‍वरको प्रेम “चुक्ता” गर्नका निम्ति, उनीहरू मण्डलीका प्रबन्धहरू “पालना” गर्छन्, र जबसम्म उनीहरूलाई खाना र जीविकोपार्जनका खर्चहरू प्रदान गरिन्छ, उनीहरूले जस्तोसुकै कार्य पनि गर्नेछन्—उनीहरूको उद्देश्य त्यसको बदलामा स्थिर जीविकोपार्जन सुनिश्चित गर्ने मात्र हो। मण्डलीले उनीहरूका जीवनयापनका आवश्यकताहरूलाई बेवास्ता गरेर सामयिक रूपमै उनीहरूका कठिनाइहरू समाधान नगरेपछि, उनीहरू बेखुस हुन्छन्। मण्डलीको काम र परमेश्‍वरको घरले उनीहरूलाई खटाएका कर्तव्यहरूप्रति उनीहरूको मनोवृत्ति तुरुन्तै बदलिन्छ। उनीहरू भन्छन्, “यसरी हुँदैन, म बाहिर गएर पैसा कमाउनैपर्छ। विगतमा, मसँग पैसा कमाउने अवसर नै थिएन, किनभने म मण्डलीको काम गरिरहेको थिएँ। मैले व्यक्तिगत रूपमा त्यो काम गर्न देखा परेर बारम्बार ठूलो रातो अजिङ्गरद्वारा पक्राउ गरिने जोखिम पनि लिएँ, र मलाई मानिसहरूले सबैतिर चिन्छन्। अब मलाई पैसा कमाउन सहज छैन। म के गरूँ?” यस्तो परिस्थितिमा, उनीहरूले दाजुभाइ-दिदीबहिनीहरूसामु सक्रिय रूपमा आफ्ना कठिनाइ र मागहरू प्रस्तुत गर्नेछन्, परमेश्‍वरको घरलाई समेत सम्पर्क गरेर मागहरू राख्छन्। कतिपय मानिसहरूसँग आफ्नो जीवनयापन खर्च वा बुढेसकालका लागि पैसा हुँदैन, तर उनीहरू आफैले यी समस्याहरू समाधान गर्दैनन्। त्यसको साटो, उनीहरू आफ्नो जीवनयापन खर्च कमाउनका लागि परमेश्‍वरको घरमा मेहनत लगाउनमा भर पर्न चाहन्छन्। कतिपय मानिसहरूले यसलाई अघि लिएर जान्छन्—उनीहरू परमेश्‍वरको घरसँग उनीहरूको जीवनयापन खर्च, छोराछोरीलाई हुर्काउने खर्च र आमाबुबालाई पाल्ने खर्च प्रदान गर्न माग गर्ने मात्र नभई आफ्नो स्वास्थ्योपचार खर्चका लागि समेत पैसा माग्छन्। कतिपय मानिसहरूले त आफ्नो ऋण तिर्नका लागि समेत परमेश्‍वरको घरबाट पैसा माग्छन्—उनीहरूका मागहरू झन्-झन् अतिशय हुँदै जान्छन्, र उनीहरू साँच्चिकै निर्लज्ज भएर त्यस्ता कुराहरू माग्छन्। केही मानिसहरू परमेश्‍वरमा विश्‍वास गर्न आएपछि र मण्डलीमा आबद्ध भएपछि उनीहरूको खर्चका लागि परमेश्‍वरको घरले तिरेको पैसा, र उनीहरूले सक्रिय रूपमा माग गर्ने थप रकम, उनीहरूले काम गरेर कमाउने पैसाभन्दा बढी हुन पुग्छ। यी सर्तहरू पूरा भएका आधारमा, उनीहरूले परमेश्‍वरको घरले खटाएको काम बाहिरी रूपमा अर्पणता र ठूलो बफादारीका साथ गरेको झैँ देखिन्छ। तर, जब यी फाइदाहरू घट्छन् वा हराउँछन्, उनीहरूको मनोवृत्ति बदलिन्छ। मण्डलीले खटाएको कामप्रति उनीहरूको मनोवृत्ति, उनीहरूप्रति दाजुभाइ-दिदीबहिनीहरूको मनोवृत्तिका आधारमा र उनीहरूलाई परमेश्‍वरको घरले प्रदान गरेको आर्थिक सहयोगको मात्राका आधारमा फरक हुन्छ। जब उनीहरूले उपभोग गरेको अनुग्रह फिर्ता लिइन्छ वा समाप्त हुन्छ, त्यसउप्रान्त उनीहरूले आफ्ना कर्तव्यहरू पूरा गरिरहेको देखिँदैनन्। यी मानिसहरूले परमेश्‍वरमा विश्‍वास गर्न थालेदेखि नै, कसरी छलकपट गरेर परमेश्‍वरको घरमा स्थानमा पुग्न, र यहाँ जरा गाडेपछि “अधिकारपूर्वक” दाजुभाइ-दिदीबहिनीहरूको दान र सहयोग, साथै आफ्नो दैनिक जीवनका लागि परमेश्‍वरको घरको सहयोग र त्यसका आपूर्तिहरूको आनन्द उठाउन सकिन्छ भनी लेखाजोखा गर्न थाल्छन्। उनीहरू निष्कपट रूपमा परमेश्‍वरप्रति आफूलाई समर्पित गरिरहेका पटक्कै हुँदैनन्, उनीहरू निःसर्त रूपमा आफूलाई समर्पित गर्न बिलकुलै आउँदैनन्—बरु उनीहरू एउटा मात्र उद्देश्य लिएर मण्डलीमा आबद्ध हुन्छन्, जुन त्यसमा भर परेर बाँच्नु र जीवनयापन सुरक्षित गर्नु हो। उनीहरूले चाहेअनुसार यो उद्देश्य हासिल हुन नसक्ने भएपछि, उनीहरू तुरुन्तै शत्रुवत् बन्छन्, र तुरुन्तै आफ्नो असली अनुहार प्रकाश गर्छन्, जुन अविश्‍वासीको मुहार हुन्छ। उनीहरूले परमेश्‍वरमा विश्‍वास गर्न थालेदेखि नै, उनीहरू निष्कपट रूपमा आउँदैनन्; उनीहरू इनाम नमागी, र बदलामा केही पनि माग नराखी निष्कपट रूपमा परमेश्‍वरलाई पछ्याउने, वा स्वेच्छाले परमेश्‍वरका निम्ति कामकुरा त्याग्ने र आफूलाई परमेश्‍वरप्रति समर्पित गर्ने गर्दैनन्। बरु, उनीहरू आफ्नै माग, अभिप्रायहरू, र उद्देश्य लिएर परमेश्‍वरमा विश्‍वास गर्न आउँछन्—उनीहरूले परमेश्‍वरमा विश्‍वास गर्ने भएकाले उनीहरूको उद्देश्य दृढतापूर्वक मण्डलीको भरमा बाँच्ने र जीवनयापन गर्नका लागि मण्डली र दाजुभाइ दिदीबहिनीहरूमा भर पर्ने हुन्छ। यो उद्देश्य आफूले चाहेअनुसार हासिल वा पूरा गर्न नसकिने भएपछि, उनीहरूले काम गर्न गएर वा व्यापार गरेर, अघि बढ्ने अर्को मार्ग खोज्छन्। के यस्ता मानिसहरू हुँदैनन् र? (हुन्छन्।) मण्डलीमा यस प्रकारका केही मानिसहरू हुन्छन्। सुरुमा, जब परमेश्‍वरको घर वा दाजुभाइ-दिदीबहिनीहरूले उनीहरूलाई दानमा कपडा, दैनिक आवश्यकताका सामानहरू, वा पैसा जस्ता केही कुराहरू दिन्छन्, उनीहरूले बाहिरी रूपमा लाज मानेका जस्ता देखिन्छन् तर वास्तवमा भित्री रूपमा हर्षले गद-गद भइरहेका हुन्छन्। उदाहरणका लागि, मानौँ उनीहरूले एक-दुई जना दाजुभाइ-दिदीबहिनीहरूलाई अतिथि सत्कार गर्छन् वा पूर्णकालीन रूपमा कर्तव्य पूरा गर्छन्, त्यसैले परमेश्‍वरको घरले वा दाजुभाइ-दिदीबहिनीहरूले उनीहरूका परिवारलाई केही दान र आर्थिक सहायता दिन्छन्। उनीहरू परमेश्‍वरमा विश्‍वास गर्नु सार्थक र लाभदायक भएको, र उनीहरूलाई घाटा नभएको सोचेर यसबारे निकै खुसी र सन्तुष्ट हुन्छन्। समय बित्दै जाँदा, उनीहरूको हृदय झन्-झन् लोभी हुँदै जान्छ, उनीहरूका हातहरू झन्-झन् फैलिन्छन्, र उनीहरू झन्-झन् निर्लज्ज बन्दै जान्छन्—जति दिए पनि, उनीहरू कहिल्यै सन्तुष्ट हुँदैनन्। प्रारम्भिक रूपमा, उनीहरूलाई चीजहरू स्विकार्न लाज लाग्छ, तर समयसँगै, उनीहरूले त्यसलाई केही हदसम्म न्यायसङ्गत ठान्छन्, र त्यसपछि उनीहरू त्यो पर्याप्त भएन भनेर वैमनस्य राख्न थाल्छन्। पछि, उनीहरू परमेश्‍वरको घरले निश्चित रकम दिनैपर्छ; नत्र, उनीहरू बाँच्न सक्नेछैनन्, र उनीहरूले आफ्ना कर्तव्यहरू पूरा गर्न सक्नेछैनन् भनेर सिधै माग राख्छन्। के उनीहरूको लोभ झन्-झन् बढिरहेको हुँदैन र? (हुन्छ।) त्यति धेरै अनुग्रहको आनन्द उठाएका भए पनि, उनीहरूले त्यो चुक्ता गर्नेबारे नसोच्ने मात्र नभई परमेश्‍वरको घरसँग झन्-झन् बढी माग राख्ने समेत गर्छन्। उनीहरू परमेश्‍वरको घर उनीहरूप्रति ऋणी छ, दाजुभाइ-दिदीबहिनीहरू उनीहरूप्रति ऋणी छन्, र उनीहरूलाई दान र आर्थिक सहयोग दिनु नै ठीक हो भन्ने विश्‍वास गर्छन्। यदि उनीहरूलाई कम दिइयो वा उनीहरूले ढिलो प्राप्त गरेमा, उनीहरू खुसी हुँदैनन्। उनीहरूलाई जतिसुकै पैसा र जस्तोसुकै चीजहरू दिइए पनि उनीहरू स्विकार्छन्, र त्यो नै ठीक हो भन्ने ठान्छन्। जब उनीहरूले लामो समयसम्म आफ्नो कर्तव्य पूरा गर्न जारी राख्छन्, तब उनीहरू आफू अझ बढी हकदार भएको महसुस गर्छन् र परमेश्‍वरको घरले उनीहरूलाई महँगा मोबाइल फोन र कम्प्युटरहरू उपलब्ध गराउनुपर्ने माग गर्न थाल्छन्। उनीहरूले परमेश्‍वरको घरले उनीहरूका घरमा एयर कन्डिसनर जडान गरिदिनुपर्ने र माइक्रोवेभ र भाँडा धुने मेसिन जस्ता घरायसी उपकरणहरू उपलब्ध गराइदिनुपर्ने माग पनि राख्छन्। उनीहरू परमेश्‍वरको घरले उनीहरूलाई घर किनिदिनुपर्ने र गाडी उपलब्ध गराउनुपर्ने मागसमेत राख्छन्, र कतिपयले नोकर्नी माग गर्छन्। उनीहरूका मागहरू ठूला बन्दै जान्छन् र उनीहरूको लोभ बढ्दै जान्छ, अनि अन्ततः उनीहरू बेतुका अत्यधिक मागहरू राख्छन्, र जे पनि माग्ने दुस्साहस गर्छन्। उनीहरू यस्तो विश्‍वास गर्छन्, “परमेश्‍वरमाथिको मेरो विश्‍वासमा परमेश्‍वरको घरका लागि मैले आफूलाई समर्पित गरेको छु र मेहनत लगाएको छु। म परमेश्‍वरको घरको हिस्सा हुँ। तिमी मानिसहरू परमेश्‍वरलाई अति धेरै भेटीहरू चढाउँछौ—एक भाग मलाई दिँदा के हानि हुन्छ? त्यसमाथि, यदि तिमीहरूले मलाई एक भाग दियौ भने, त्यो व्यर्थ हुनेछैन; म पनि परमेश्‍वरको घरमा मेहनत लगाउँछु र जोखिमहरू लिन्छु, म पनि कष्ट सहन्छु र मूल्य चुकाउँछु। के मैले यी चीजहरूको आनन्द उठाउन पाउनु नै ठीक होइन र? त्यसकारण, परमेश्‍वरको घरले निःसर्त रूपमा मेरा मागहरू पूरा गर्नैपर्छ, मलाई जे चाहिए पनि दिनुपर्छ, र त्यो लोभी हुनु हुँदैन।” ल भन्, के यी मण्डलीको भरमा बाँच्नुका प्रकटीकरणहरू होइनन् र? के यस्ता मानिसहरू अविश्‍वासी होइनन् र? (हुन्।) यी व्यवहारहरूको सही चित्रण भनेको मण्डलीको भरमा बाँच्नु हो। मण्डलीको भरमा बाँच्नुको अर्थ के हो? यसको अर्थ परमेश्‍वरमा विश्‍वास गर्ने नाममा परमेश्‍वरको घरबाट जबरजस्ती पैसा र सरसामानहरू असुल्नु, र परमेश्‍वरको घरका लागि मेहनत लगाएको र कर्तव्य पूरा गरेको नाममा परमेश्‍वरको घरबाट मुआब्जा माग गर्नु हो। मण्डलीको भरमा बाँच्नुको अर्थ यही हो। के त्यस्ता मानिसहरूले सत्यता पछ्याउन सक्छन्? (सक्दैनन्।) उनीहरू किन चीजहरू त्याग्ने, मेहनत लगाउने, र कष्ट सहने गर्छन्? के तिनीहरू कर्तव्य पूरा गर्नका लागि त्यसो गर्छन्? के उनीहरू सत्यता अभ्यास गरिरहेका हुन्छन्? (हुँदैनन्।) उनीहरूले मेहनत गर्नु र कष्टहरू सहनुको उद्देश्य आफ्नो कर्तव्य पूरा गर्नु बिलकुलै होइन, बरु पूर्णतया जीवनयापन सुनिश्चित गर्नु हो, र उनीहरूले कसैलाई पनि आफ्नो आलोचना गर्न दिँदै दिँदैनन्—उनीहरू त केवल जायज रूपमा मण्डलीको भरमा बाँच्न चाहन्छन्। यिनीहरू मण्डलीको भरमा बाँच्ने मानिसहरू हुन्।

मण्डलीको भरमा बाँच्नेहरू अरू कुनै कारणले नभई आफ्नो जीविका सुनिश्चित गर्न, जीविकोपार्जन प्राप्त गर्नका लागि परमेश्‍वरमा विश्‍वास गर्छन्। के तिमीहरू वरपर मण्डलीको भरमा बाँच्ने मानिसहरू छन्? उनीहरूका प्रकटीकरणहरूबारे कुरा गर। (मैले यस्तो प्रकारको मानिस भेटेको छु। सुरुमा, ऊ अलि तीक्ष्ण बुद्धिको र उत्साही देखिन्थ्यो, त्यसकारण मण्डलीले उसलाई सुसमाचार प्रचार गर्ने प्रबन्ध गर्‍यो। त्यतिबेला उसको परिवारको जीवन कठिन थियो, त्यसैले मण्डलीले उसलाई केही सहयोग प्रदान गर्‍यो। तर, पछि उसले सिद्धान्तविना उक्त पैसा खर्च गरेको, खर्च नगर्नुपर्ने ठाउँमा खर्च गरेको र बचत गर्न सकिने ठाउँमा बचत नगरेको पाइयो। दाजुभाइ-दिदीबहिनीहरूले ऊसित सत्यता सिद्धान्तहरू सङ्गति गर्दा, ऊ भित्री रूपमा बेखुस र निकै प्रतिरोधी भयो। उसले परमेश्‍वरको घरको पैसा दुरुपयोग गरेको हुनाले, मण्डलीले परमेश्‍वरको घरका प्रबन्ध र सर्तहरूअनुसार उचित परिमार्जनहरू गर्‍यो, र उसलाई दिइने आर्थिक सहयोग घटायो। फलस्वरूप, आफ्नो कर्तव्य पूरा गर्नेप्रति उसमा रहेको पहिलेको ऊर्जा घुम्यो, र ऊ बढ्दो रूपमा झाराटारुवा बन्यो। पछि, मण्डलीले उसलाई सहयोग गर्न छोड्यो, अनि त्यस उप्रान्त उसको हृदय कर्तव्य पूरा गर्नमा रहेन। उसले भएभरको समय कसरी काम गर्ने र पैसा कमाउने भनेर सोच्नमै बितायो। उसले गाडी किन्नुपर्ने र कम्पनी खोल्नमा लगानी गर्नुपर्ने, अनि यसले सुसमाचार प्रचार गर्ने काम अझ सहज बनाउने र अझ धेरै मानिसहरू प्राप्त हुने दाबी गर्दै दाजुभाइ-दिदीबहिनीहरूबाट पैसा सापटीसमेत लियो। उसले यी शब्दहरूद्वारा प्रस्ट रूपमा मानिसहरूलाई छलिरहेको र बहकाइरहेको थियो; उसले दाजुभाइ-दिदीबहिनीहरूबाट पैसा धुत्न सुसमाचार प्रचार गर्ने ढोँग गरिरहेको थियो।) यस व्यक्तिलाई कसरी तह लगाइयो? (उसलाई सिधै निष्कासित गरियो।) त्यसो गर्नु नै सही थियो। यो मण्डलीको भरमा बाँच्नु हो। जब मण्डलीको भरमा बाँच्ने मानिसहरू पहिलो पटक परमेश्‍वरमा विश्‍वास गर्न आउँछन्, उनीहरू केही हदसम्म जोसिला देखिन्छन् र उनीहरूले आफूलाई थोरै समर्पित गर्छन्, र यो समयमा उनीहरूका मागहरू ठूला हुँदैनन्—उनीहरूलाई खान पाए पुग्छ। तर समय बित्दै जाँदा, उप्रान्त उनीहरू आफूलाई दिइएको कुरामा सन्तुष्ट हुँदैनन् र उनीहरूले झन्-झन् ठूला मागहरू राख्दै जान्छन्, अनि यदि उनीहरूका मागहरू पूरा भएनन् भने, उनीहरू धूर्त तरिकाले व्यवहार गर्न थाल्छन् र उनीहरू सेवा प्रदान गर्न अनिच्छुक बन्छन्। उनीहरूले आफ्ना कर्तव्यहरू अलिकति पूरा गर्दा उनीहरूको निगरानीसमेत गर्नुपर्छ, नत्र उनीहरूले झाराटारुवा तरिकाले कर्तव्य गर्छन्। अन्ततः जब उनीहरूले प्रदान गर्ने सेवाले फाइदाभन्दा बढी हानि गर्ने गरेको पाइन्छ, तब उनीहरूलाई हटाइन्छ। कतिपयले भन्छन्, “परमेश्‍वरको घरले उनीहरूलाई किन प्रेम देखाउँदैन?” प्रेम देखाउनुका पनि सिद्धान्तहरू छन्। ती मानिसहरू अविश्‍वासी हुन्, उनीहरू परमेश्‍वरका वचनहरू पढ्ने, वा सत्यता स्विकार्ने गर्दैनन्, उनीहरू आफ्ना कर्तव्यहरू पूरा गर्दा निरन्तर रूपमा धूर्त र झाराटारुवा शैलीमा कार्य गर्छन्, अनि सत्यता सङ्गति गरिँदा उनीहरू सुन्दैनन्, अथवा कुनै पनि प्रकारको काटछाँट स्विकार्दैनन्, साथै उनीहरूलाई सुधार्न सकिँदैन भनेर भन्न सकिन्छ। परिणामस्वरूप, उनीहरूलाई निकालेर वा हटाएर मात्र तह लगाउन सकिन्छ। यदि अगुवा र कामदारहरूले यस प्रकारको व्यक्ति पत्ता लगाएमा, उनीहरूले उसलाई तत्काल तह लगाउनुपर्छ, र यदि दाजुभाइ-दिदीबहिनीहरूले यस्तो व्यक्ति पत्ता लगाएमा, उनीहरूले तत्कालै यो कुरा अगुवा र कामदारहरूकहाँ रिपोर्ट गर्नुपर्छ। यो परमेश्‍वरका चुनिएका मानिसहरूमध्ये हरेकको जिम्मेवारी हो। यो व्यक्ति मण्डलीको भरमा बाँचिरहेको छ, ऊ जीविका सुनिश्चित गर्न मात्र खोजिरहेको छ, र ऊ अविश्‍वासी हो, साथै उसलाई पैसा दिइएन भने उसले काम गर्न अस्वीकार गर्छ, उसलाई पर्याप्त पैसा नदिइएको महसुस हुँदा ऊ अनिच्छुक र शत्रुवत् बन्छ, र पर्याप्त पैसा दिँदा मात्र थोरै काम पूरा गर्छ भन्ने कुरा पुष्टि भएपछि, ऊप्रति कुनै उदारता देखाइनु हुँदैन—उसलाई निकाल्नैपर्छ! ठ्याक्कै भन्नुपर्दा, यस्ता मानिसहरू परमेश्‍वरको घरमा सेवा प्रदान गर्न पनि उपयुक्त नै हुँदैनन्। यदि तैँले उनीहरूलाई पैसा दिइनस् भने, उनीहरू सेवा प्रदान गर्न इच्छुक हुनेछैनन्; तर तैँले उनीहरूलाई पैसा दिएसम्म, उनीहरूलाई आफूले सेवा प्रदान मात्र गरिरहेको भन्ने थाहा भए पनि, उनीहरू अझै सेवा गर्न इच्छुक हुनेछन्। तर यी अविश्‍वासीहरूले कस्तो प्रकारको सेवा प्रदान गर्न सक्छन्? उनीहरूले राम्रोसँग सेवा प्रदान गर्न समेत सक्दैनन्, र उनीहरूको सेवा मानकअनुरूप हुँदैन, त्यसैले उनीहरूलाई हटाउनुपर्छ। त्यसकारण, उनीहरू मण्डलीको भरमा बाँच्ने प्रकारका मानिसहरू हुन् भनेर खुट्ट्याइएपछि सबैभन्दा पहिले उनीहरूलाई तह लगाउनुपर्छ र दुष्ट मानिस भनेर मण्डलीबाट निष्कासित गर्नुपर्छ। यसो गर्नु अतिशयोक्ति हुँदै होइन; यो परमेश्‍वरको घरले मानिसहरूलाई निकाल्ने र निष्कासित गर्ने सिद्धान्तहरूसित पूर्ण रूपमा मिल्छ। के यस प्रकारको व्यक्तिलाई पश्चात्ताप गर्ने मौका दिइनुपर्छ? के उनीहरूलाई निरीक्षणका लागि राख्न आवश्यक छ? (छैन।) के उनीहरू पश्चात्ताप गर्न सक्षम हुन्छन्? (हुँदैनन्।) उनीहरूको प्रकृति ठ्याक्कै यही हो; उनीहरूले कहिल्यै पश्चात्ताप गर्नेछैनन्। उनीहरू शैतानका खालका मानिसहरू हुन्। शैतान जस्ता मानिसहरूमध्ये, दुष्ट दुर्जन प्रकृतिको एक प्रकारको व्यक्ति हुन्छ, जो जहाँ पनि अरूबाट मुफ्तमा लाभ उठाउन चाहन्छ, र जता गए पनि आफूले गर्नुपर्ने कुनै पनि काममा लाग्दैन, र मानिसहरूको पैसा धुत्न र उनीहरूलाई ठग्न मात्र खोज्छ। उसले परमेश्‍वरमा विश्‍वास गर्ने मानिसहरूमा मानवता हुन्छ भन्ने देख्छ र यी मानिसहरूलाई सजिलो निशाना ठान्छ, त्यसैले ऊ मण्डलीको भरमा बाँच्नका लागि परमेश्‍वरको घरमा आउँछ। तर परमेश्‍वरको घरले उसलाई धेरै पहिले खुट्ट्याएको छ र ऊप्रति सावधानी अपनाएको छ, र ऊ जस्ता मानिसहरूलाई निराकरण गर्नका लागि सिद्धान्तहरू बनाएको छ भन्ने कुरा उसलाई थाहा हुँदैन। जब मण्डलीको भरमा बाँच्ने उसका प्रयासहरू असफल हुन्छन्, तब ऊ लज्जित रिसले आगो हुन्छ, र आफ्नो साँचो रङ्ग देखाउँछ। त्यस अवस्थामा, तैँले परमेश्‍वरको घरले त्यस्ता मानिसहरूलाई किन पश्चात्ताप गर्ने मौका दिँदैन भनेर थाहा पाउनेछस्—किनभने उनीहरूमा मानवता हुँदैन र उनीहरू बदलिन सक्दैनन्। गैरविश्‍वासीहरूले भन्ने गरेका दुष्ट दुर्जनहरू उनीहरू नै हुन्। त्यसकारण, परमेश्‍वरको घरले यी मानिसहरूलाई सिधै निकालेर वा निष्कासित गरेर, अनि मण्डलीमा फेरि कहिल्यै फिर्ता नस्विकारेर उनीहरूलाई निराकरण गर्छ। के उनीहरूलाई दुष्ट मानिसका रूपमा तह लगाउनु उचित हो? (हो।) यस विषयमा हाम्रो सङ्गति यहीँ टुङ्गिन्छ।

च. शरण खोज्नु

यसपछि, हामी छैठौँ उद्देश्य, मण्डलीबाट निकालिनुपर्ने वा निष्कासित गरिनुपर्ने छैठौँ प्रकारको अविश्‍वासी: शरण खोज्ने उद्देश्यले परमेश्‍वरमा विश्वास गर्ने मानिसहरूबारे सङ्गति गर्नेछौँ। कतिपय मानिसहरू भन्छन्, “शरण खोज्नुका प्रकटीकरणहरू के-के हुन्? के शरण खोज्नका लागि परमेश्‍वरमा विश्‍वास गर्नेहरू हुन्छन्? के यस्ता मानिसहरू साँच्चिकै अस्तित्वमा हुन्छन्?” के तिमीहरूले कहिल्यै कसैले “मण्डली एउटा शरणस्थल हो; मानिसहरू शरण खोज्न सकौँ भनेर परमेश्‍वरमा विश्‍वास गर्छन्” भनेको सुनेका छौ? धर्ममा रहेका धेरै मानिसहरूले यसो भन्छन्। यो भनाइको सारका हिसाबमा कुरा गर्नुपर्दा, के यो भनाइ र हामीले विश्लेषण गर्न गइरहेको “शरण खोज्नका निम्ति परमेश्‍वरमा विश्‍वास गर्नु” भन्ने उद्देश्यबीच कुनै भिन्नता छ? (छ।) भिन्नता के हो? उनीहरूले केबाट शरण खोज्छन्? (निष्कपट रूपमा परमेश्‍वरमा विश्‍वास गर्नेहरूमा पनि सत्यता पछ्याउने क्रममा केही अशुद्धताहरू हुन्छन्; उनीहरू पनि प्रकोपहरू वा कठिनाइहरूबाट जोगिने र केही शान्ति प्राप्त गर्ने आशा राख्छन्। तर, छैठौँ उद्देश्यमा पर्ने खालको व्यक्तिले विशुद्ध रूपमा शरण खोज्नकै लागि परमेश्‍वरमा विश्‍वास गर्छ, र उसमा परमेश्‍वरमाथिको साँचो आस्था अलिकति पनि हुँदैन। भिन्नता यही नै हो।) यसमा रहेको भिन्नता भनेको परमेश्‍वरमा विश्‍वास गर्नुपछाडि व्यक्तिको उद्देश्यमा अशुद्धताहरू हुनु र शरण खोज्ने उद्देश्यले मात्र परमेश्‍वरमा विश्‍वास गर्नुबीचको हो। यो भिन्नता बाहेक, उनीहरूले के कुराबाट शरण खोजिरहेका छन् भन्ने हिसाबमा पनि भिन्नता छ। परमेश्‍वरमा विश्‍वास गर्नुपछाडि कतिपय मानिसहरूको उद्देश्यमा अशुद्धताहरू मिसिएका हुन्छन्; उनीहरू प्रकोपहरूबाट जोगिन, प्रकोपहरूबाट उम्किन, वा परमेश्‍वरले सुरक्षा र रेखदेख गर्नुहोस्, र त्यसपछि उनीहरू वस्तुगत रूपमा केही खतरा र प्रकोपहरूबाट जोगिन सकून् भन्नका लागि परमेश्‍वरमा विश्‍वास गर्छन्। उनीहरू यिनै विपत्तिहरूबाट जोगिन चाहन्छन्। हामीले सङ्गति गरिरहेको छैठौँ उद्देश्यमा पर्ने खालको व्यक्ति—शरण खोज्ने उद्देश्यले परमेश्‍वरमा विश्‍वास गर्नेहरू—विभिन्न कामकुराहरूबाट शरण खोज्छन्। उनीहरूका लागि, सबैभन्दा वास्तविक कुरा भनेको अहिलेसम्म आइनपरेका महाविपत्तिहरूबाट जोगिनुभन्दा धेरै परको कुरा हो। त्यसोभए उनीहरूका लागि सबैभन्दा वास्तविक समस्याहरू के-के हुन्? समाजमा भयानक शत्रुहरूको सामना गर्नु, मुद्दाहरू खेप्नु, सरकारी अधिकारी वा प्रभावशाली मानिसहरूलाई चिढ्याउनु, कानुन उल्लङ्घन गर्नु, आफ्नो देशमा युद्ध वा विभिन्न विपत्तिहरू देखा पर्नु, अथवा आफ्नो जीवन वा आफ्नो पारिवारिक सुरक्षालाई खतरामा पार्ने केही मानिस वा घटनाहरू सामना गर्नु, आदि जस्ता कुराहरू हुन्। यी परिस्थितिहरू सामना गरेपछि उनीहरू शरण खोज्नका लागि आफूलाई भरोसायोग्य र भरपर्दो हो भनी विश्‍वास लागेको मण्डली भेट्टाउँछन्; यो नै छैठौँ उद्देश्यमा चर्चा गरिएको शरण खोज्नु हो। भन्नुको मतलब, जब उनीहरूले दैनिक जीवनमा आफ्नो जीवन, परिवार, काम, करियर, आदि इत्यादि कुराहरूलाई जोखिममा पार्ने कठिनाइहरू सामना गर्छन्, उनीहरू मानिसहरूको ठूलो सङ्ख्याले बनेको शक्तिको सहयोग खोज्दै मण्डलीमा शरण खोज्न आउँछन्। छैठौँ उद्देश्यमा उल्लेख गरिए झैँ शरण खोज्ने उद्देश्यले परमेश्‍वरमा विश्‍वास गर्नु यही हो। के यो साँचो विश्‍वासीहरूका अशुद्धताहरूभन्दा फरक छैन र? (छ।) यस प्रकारको व्यक्तिले परमेश्‍वरमा विश्‍वास गर्नुको उद्देश्य शरण खोज्नु हो, मण्डलीबाट सहयोग खोज्नु हो। अर्थात्, ऊ मण्डलीले आफूलाई सहयोगी हात फैलाउनेछ भन्ने आशा गर्छ, र आर्थिक सहयोग बाहेक, ऊ मण्डलीले उसको सुरक्षा, समर्थन, र सहायता प्रदान गर्नुपर्ने माग पनि गर्छ। कतिपय यस्तै मानिसहरू समाजमा मण्डलीको प्रभाव, हैसियत, र प्रतिष्ठा प्रयोग गरेर परमेश्‍वरमा विश्‍वास गर्नेहरूलाई दमन गर्ने र हानि पुर्‍याउने दुष्ट शासन वा दुष्ट शक्तिहरूको प्रतिरोध गर्न पनि चाहन्छन्, ताकि उनीहरूका जीवन वा जीविकोपार्जनको सुरक्षा गर्न सकियोस्। उनीहरूले परमेश्‍वरमा विश्‍वास गर्नुको उद्देश्य यही हो। के यस्ता मानिसहरू छन्? उनीहरू मण्डली भनेको राजनीति र समाजबाट अलग्याउन सकिने एउटा राम्रो शरणस्थल हो भन्ने विश्वास गर्छन्, र उनीहरूले आफूलाई सहयोगको आवश्यकता पर्दा, मण्डलीले निष्कपट रूपमा र दयाका साथ सहयोगी हात फैलाएर उनीहरूलाई कुनै पनि आर्थिक सहायता प्रदान गर्न, उनीहरूका लागि उभिन, उनीहरूको प्रतिरक्षा गर्न, मुद्दाहरूमा उनीहरूको प्रतिनिधित्व गर्न, साथै उनीहरूका अधिकार र हितका लागि लड्न सक्छ भन्ने सोच्छन्। यी मानिसहरूले परमेश्‍वरमा विश्‍वास गर्नुको उद्देश्य यही नै हो। आजको दिनसम्म, के मण्डलीमा त्यस्ता मानिसहरू छन्? के तिमीहरूले त्यहाँ त्यस्ता मानिसहरू छन् भन्ने सुनेका छौ? विदेशका मण्डलीहरूमा निश्चय नै त्यस्ता मानिसहरू छन्। यी मानिसहरू शरण खोज्ने उद्देश्यकै लागि परमेश्‍वरमा विश्‍वास गर्छन् र मण्डलीमा आबद्ध हुन्छन्। उनीहरू आस्था भनेको के हो भन्ने कुरा बुझ्दैनन्, उनीहरू सत्यतामा त झनै रुचि राख्दैनन्। तर, जब उनीहरूले कठिनाइहरू सामना गर्छन् र समाजमा कुनै मदत भेटाउन सक्दैनन्, तब उनीहरू मण्डलीबारे सोच्छन्, र मण्डली नै उनीहरूले सुरक्षित रूपमा शरण लिन सक्ने ठाउँ, उम्किने सबैभन्दा उत्तम बाटो, र सबैभन्दा सुरक्षित ठाउँ हो भन्ने विश्‍वास गर्छन्, त्यसैले उनीहरू प्रकोपहरूबाट जोगिने आफ्नो उद्देश्य हासिल गर्नका लागि परमेश्‍वरमा विश्‍वास गर्ने र मण्डलीमा प्रवेश गर्न रोज्छन्।

अहिले प्रकोपहरू झन्झन् ठूला भइरहेका छन्, र मानिससँग बाँच्‍ने कुनै उपाय छैन। कतिपय मानिसहरूले पूर्णतः प्रकोपहरूबाट जोगिनकै लागि परमेश्‍वरमा विश्‍वास गर्न रोज्छन्। तिनीहरू परमेश्‍वर अस्तित्वमा हुनुहुन्छ भनेर विश्‍वास त गर्छन्, तर तिनीहरूमा सत्यताप्रति अलिकति पनि प्रेम हुँदैन। यदि त्यस्ता मानिसहरू परमेश्‍वरमा विश्‍वास गर्न आए भने, के मण्डलीले तिनीहरूलाई स्वीकार गर्नुपर्छ? धेरै मानिसहरूले यो मामलालाई प्रस्ट रूपमा बुझ्दैनन्, र परमेश्‍वर अस्तित्वमा हुनुहुन्छ भनेर विश्‍वास गर्ने जोकोही व्यक्तिलाई मण्डलीमा स्वीकार गरिनुपर्छ भन्‍ने सोच्छन्। यो भयानक गल्ती हो। कुनै पनि व्यक्तिलाई स्वीकार गर्ने मण्डलीको निर्णय ऊ परमेश्‍वरमा विश्‍वास गर्न इच्छुक छ कि छैन भन्‍ने आधारमा नभई उसले सत्यता स्वीकार गर्न सक्छ कि सक्दैन र ऊ परमेश्‍वरको मुक्तिको पात्र हो कि होइन भन्‍ने आधारमा हुनुपर्छ। यस्ता धेरै दियाबलसहरू छन् जो परमेश्‍वरमाथिको विश्‍वासमार्फत आशिष्‌हरू पाउन र अगाडि बढ्ने बाटो भेट्टाउन चाहन्छन्—के मण्डलीले त्यस्ता मानिसहरूलाई पनि स्वीकार गर्नुपर्छ? यो अनुग्रहको युगमा सुसमाचार प्रचार गरेजस्तो होइन, जुन बेला विश्‍वास गरेसम्म, जोकोहीलाई स्वीकार गरिन्थ्यो; राज्यको युगमा मण्डलीले कसलाई स्वीकार गर्छ भन्‍ने सम्बन्धमा सिद्धान्तहरू र परमेश्‍वरको प्रशासनिक आदेशहरूले लगाएका प्रतिबन्धहरू छन्। व्यक्ति जोसुकै भए पनि, यदि उसले सत्यतालाई प्रेम वा स्वीकार गर्दैन भने, उसलाई स्वीकार गर्न सकिँदैन। किन त्यस्ता मानिसहरूलाई स्वीकार गरिँदैन? यस्ता मानिसहरूलाई स्वीकार नगर्नुको मुख्य कारण के हो भने, हामीले तिनीहरूको पृष्ठभूमि वा तिनीहरू कस्ता खालका मानिसहरू हुन् भनी स्पष्ट रूपमा देख्‍न सक्दैनौँ। यदि मण्डलीले दियाबलस, जघन्य दुष्टता बोकेको दुष्ट व्यक्तिलाई स्वीकार गर्‍यो भने, यसले मण्डलीमा कस्ता दुष्परिणामहरू ल्याउनेछ भन्‍ने जोकोहीलाई थाहा छ। त्यसमाथि, परमेश्‍वरमा विश्‍वास गरेर, हामीले उहाँका अभिप्रायहरू, उहाँले कसलाई मुक्ति दिनुहुन्छ र कसलाई हटाउनुहुन्छ भन्ने कुरा बुझ्‍नुपर्छ। मण्डली कस्ता मानिसहरूले निर्मित हुन्छ? यो परमेश्‍वरको मुक्ति स्वीकार गर्ने, सत्यतालाई प्रेम गर्ने, परमेश्‍वरद्वारा स्वीकार गरिने मानिसहरूद्वारा निर्मित हुन्छ। परमेश्‍वरमा साँचो रूपमा विश्‍वास नगर्ने र सत्यता स्वीकार नगर्नेहरूलाई उहाँले मुक्ति दिनुहुन्‍न, किनभने सत्यता स्वीकार नगर्नु भनेको व्यक्तिको प्रकृतिको समस्या हो, र यस्तो खालको व्यक्ति शैतानको हुन्छ र कहिल्यै परिवर्तन हुनेछैन। त्यसकारण, त्यस्ता मानिसहरूलाई कहिल्यै मण्डलीमा प्रवेश गर्न दिनु हुँदैन। यदि कसैले कुनै दुष्ट व्यक्ति, दियाबलसलाई मण्डलीमा प्रवेश गर्न दियो भने, त्यो व्यक्ति शैतानको नोकर हो। ऊ जानीजानी मण्डलीको काम ध्वस्त पार्न र नष्ट गर्न आएको हुन्छ, र ऊ परमेश्‍वरको शत्रु हो। मण्डलीमा त्यस्तो दियाबलस, त्यस्तो परमेश्‍वरको शत्रुलाई प्रवेश स्वीकार गर्नु भनेको परमेश्‍वरको स्वभावलाई चिढ्याउनु र उहाँका प्रशासनिक आदेशहरू उल्‍लङ्घन गर्नु हो, र परमेश्‍वरको घरले यस्तो कुरा कदापि सहनेछैन। दुष्ट मानिस, दियाबलसहरूलाई मण्डलीमा प्रवेश गर्न दिनु हुँदैन—यो सुसमाचार प्रचार गर्ने कामको विषयमा मण्डलीको एउटा स्पष्ट अडान र माग हो। मण्डलीसँग प्रकोपबाट जोगिनका लागि मात्रै परमेश्‍वरमा विश्‍वास गर्न रोज्नेहरूलाई स्वीकार गर्ने जिम्मेवारी बिलकुलै हुँदैन, न त यसले सत्यता अलिकति पनि नस्विकार्ने मानिसहरूलाई नै प्रवेश गर्न दिनु हुन्छ, किनभने परमेश्‍वरले त्यस्ता मानिसहरूलाई मुक्ति दिनुहुन्‍न। सर्वशक्तिमान्‌ परमेश्‍वरका वचनहरूलाई सत्यता नमान्ने, सत्यताको प्रतिरोध गर्ने र यसप्रति वितृष्ण हुने व्यक्ति दुष्ट व्यक्ति हो, र परमेश्‍वरले उसलाई मुक्ति दिनुहुन्‍न। परमेश्‍वरलाई हृदयमा मान्ने, तैपनि सत्यतालाई प्रेम नगर्ने, अनि धित मरुञ्जेल खाने अविश्‍वासीहरूका वर्गमा राखिनेहरूका हकमा भन्नुपर्दा, मण्डलीले तिनीहरू कसैलाई कहिल्यै स्वीकार गर्नुहुँदैन। मण्डलीमा शरण खोज्‍न आउन चाहने समाजका अनैतिक मानिसहरूमा पनि यही कुरा लागू हुन्छ—तिनीहरूलाई त झनै स्विकार्नु हुँदैन। किनभने मण्डली कुनै परोपकारी संस्था होइन, बरु यो त परमेश्‍वरले मानिसलाई मुक्ति दिने काम गर्नुहुने ठाउँ हो। राष्ट्रको सरकारसँग मण्डलीको कामको कुनै सम्‍बन्ध हुँदैन। सामाजिक संस्थाहरूले मानिसहरूलाई राम्रो गर्न, र हतियार त्याग्न फकाउँछन्—यो राष्ट्रका खातिर हो, र मण्डलीसँग यसको बिलकुलै सम्‍बन्ध हुँदैन। यदि कसैले मण्डलीमा गैरविश्‍वासी दुष्ट व्यक्ति, दियाबलस, वा अविश्‍वासीलाई ल्याउने आँट गर्छ भने, त्यस व्यक्तिले परमेश्‍वरको स्वभावलाई चिढ्याएको र उहाँका प्रशासनिक आदेशहरू उल्‍लङ्घन गरेको हुनेछ। दुष्ट व्यक्ति, दियाबलसलाई मण्डलीमा ल्याउने जोकोही व्यक्तिलाई परमेश्‍वरको घरले निकाल्नुपर्छ वा निष्कासन गर्नुपर्छ। सुसमाचार प्रचार गर्ने कामको विषयमा मण्डलीले लिने यो एउटा स्पष्ट अडान हो। जब यी दुष्ट मानिस, दियाबलसहरू परमेश्‍वरको घरमा आएर शरण खोज्न चाहन्छन्, तब तिनीहरू गलत ढोकामा आइपुगेका छन्, तिनीहरूले गलत ठाउँ रोजेका छन् भनेर तिनीहरूलाई भन्‍नुपर्छ। मण्डलीले निश्चय नै तिनीहरूलाई स्वीकार गर्नेछैन। यो शरण खोज्‍न चाहने गैरविश्‍वासीहरूप्रति मण्डलीको एउटा स्पष्ट अडान हो। के यो कुरा प्रस्ट भयो? (भयो।) त्यसोभए हामीले त्यस्ता मानिसहरूलाई कसरी सम्हाल्नुपर्छ? तिनीहरूलाई कसरी भन्दा उचित हुन्छ? तँ भन्छस्: “जुनसुकै देशमा पनि रेड क्रस सोसाइटी, कल्याणकारी संस्था, आश्रयस्थल, र बौद्ध गुम्बाहरू हुन्छन्, साथै समाजमा केही स्वयम्‌सेवी समूहहरू पनि हुन्छन्। यदि तिमीलाई समस्याहरू आइपरे र तिमीसित सम्बोधन गर्नैपर्ने गुनासाहरू छन् भन्ने लाग्यो भने, तिमीले यी सङ्गठनहरूबाट सहयोग खोज्न सक्छौ। यसका साथै, तिमीले सरकारबाट राजनीतिक शरण वा शरणार्थी शरण खोज्न सक्छौ, र यदि तिम्रो आर्थिक अवस्थाले साथ दिन्छ भने, तिमीले आफ्नो मुद्दामा सहयोग गर्नका लागि वकिल राख्न सक्छौ। तर यो त मण्डली हो; यो त्यस्तो ठाउँ हो, जहाँ परमेश्‍वरले काम गर्नुहुन्छ, जहाँ परमेश्‍वरले मानिसहरूलाई मुक्ति दिनुहुन्छ, यो तिमीले शरण खोज्ने ठाउँ होइन। यसर्थ, तिम्रो मण्डली प्रवेश अनुचित छ, र तिमी यहाँ बस्नु व्यर्थ छ। परमेश्‍वरले त्यस्ता मानिसहरूलाई स्विकार्नुहुन्न, र मण्डलीले पनि यस्ता मानिसहरूलाई लिँदैन। गैरविश्‍वासीहरूसँग जस्तोसुकै कठिनाइहरू भए पनि, उनीहरूले समाजका परोपकारी संस्था, राहत संस्था, वा नागरिक मामिला ब्यूरोहरूबाट सहयोग खोज्नुपर्छ—यी संस्थाहरू मानिसहरूको सेवा गर्न, उनीहरूलाई दान दिन र अरूलाई मदत गर्नमा चासो राख्छन्। तिमीसित जस्तोसुकै गुनासा वा मागहरू भए पनि, तिमीले उनीहरूलाई भन्न वा सरकारलाई निवेदन दिन सक्छौ। तिम्रा लागि ती नै सबैभन्दा उचित ठाउँहरू हुन्।” मण्डलीले कुनै पनि अविश्‍वासी र गैरविश्‍वासीहरू स्विकार्दैन। यदि कोही अत्यन्तै “प्रेमिलो” छ भने, उनीहरूलाई यस्ता मानिसहरू व्यक्तिगत रूपमा स्विकार्न दे र यो कुरालाई त्यतिमै सक्का; उनीहरू आफैले यस्ता मानिसहरूको रखवारी गर्न सक्छन्, र परमेश्‍वरको घरले यसमा हस्तक्षेप गर्नेछैन। कतिपय मानिसहरूले सोध्लान्, “त्यसोभए मण्डलीले किन सुसमाचार प्रचार गर्छ? सुसमाचार प्रचार गर्नुको उद्देश्य के हो?” सुसमाचार प्रचार गर्नु परमेश्‍वरको आज्ञा हो। सुसमाचार स्विकार्ने सम्भावना भएकाहरू तिनै हुन्, जो परमेश्‍वर र साँचो मार्गको खोजी गर्छन्, जो परमेश्‍वरको देखापराइको तृष्णा गर्छन्, जो सत्यतालाई प्रेम गर्छन् र सत्यता स्विकार्न सक्छन्, र जो साँचो रूपमा परमेश्‍वरमा विश्‍वास गर्छन्—यी मानिसहरूलाई मात्र सुसमाचार प्रचार गर्न सकिन्छ। परमेश्‍वरको खोजी नगर्ने, सत्यता स्विकार्नका लागि नभएर शरण खोज्न आउनेहरूलाई सुसमाचार प्रचार गरिँदैन। कतिपय अलमल्ल मानिसहरूले यो कुरा छर्लङ्गै देख्न सक्दैनन् र परिस्थितिहरू आइपर्दा उनीहरू अन्योलग्रस्त हुन्छन्—यिनीहरू अलमलमा परेकाहरू हुन्, जसले परमेश्‍वरका अभिप्रायहरू कहिल्यै बुझ्नेछैनन्।

छ. पृष्ठपोषक खोज्नु

मानिसहरूले परमेश्‍वरमा विश्‍वास गर्नुको सातौँ उद्देश्य पृष्ठपोषक खोज्नु हो। के तिमीहरूले कहिल्यै त्यस्ता मानिसहरू देखेका छौ? यो अलि विशेष परिस्थिति हो; तिनीहरूको सङ्ख्या धेरै नभए पनि, तिनीहरू निश्चय नै अस्तित्वमा छन्। परमेश्‍वरका मण्डलीहरू चीनमा मात्र नभएर एसिया, युरोप, अमेरिका, साथै अफ्रिकाका विभिन्न देशहरूमा पनि देखा परेका छन्, त्यसैले ती सँगसँगै यी अवसरवादी र अविश्‍वासीहरू देखा पर्नेछन्। यी मानिसहरू देखा पर्ने सम्भावना जति भए पनि, कुनै पनि अवस्थामा, तिनीहरू देखा परेपछि, तिमीहरूले तिनीहरूको सामना गर्नुपर्छ र तिनीहरूलाई खुट्ट्याउनैपर्छ, अनि यी अविश्‍वासीहरूलाई मण्डलीमा कुनै हैसियत प्राप्त गर्न र बाधाहरू सिर्जना गर्न दिनु हुँदैन। यदि तिमीहरूले तिनीहरू देखा नपरेकाले वा तिमीहरूले तिनीहरूको सामना नगरेकाले यी समस्याहरू अस्तित्वमा छैनन् भन्ठान्छौ भने, यो मूर्खतापूर्ण विचार हो। यी समस्याहरू उत्पन्न भएपछि, यदि तँसँग खुट्ट्याउने क्षमता छैन र तैँले समाधान गर्न जानिनस् भने, तिनले मण्डलीलाई, परमेश्‍वरको घरलाई, दाजुभाइ-दिदीबहिनीहरूलाई, र मण्डलीको कामलाई ठूला अप्रकट खतराहरू ल्याउनेछन्। त्यसैले, केही हुनुअघि नै, तैँले कस्ता समस्याहरूको सामना गर्नुपर्छ र तिनलाई कसरी समाधान गर्ने भनेर थाहा पाउनुपर्छ। यो नै सर्वोत्तम उपाय हो; यसले तेरा लागि एउटा अदृश्य सुरक्षाका रूपमा काम गर्छ। परमेश्‍वरमा विश्‍वास गर्नुको सातौँ उद्देश्यमा उल्लिखित मानिसहरू; पृष्ठपोषक खोज्नका लागि परमेश्‍वरमा विश्‍वास गर्नेहरूको सङ्ख्या कम छैन। यो समाज जताततै अन्याय, भेदभाव, र दमनले भरिएको छ। समाजका सबै तहमा जिइरहेका मानिसहरू समाजका विभिन्न अन्यायहरूप्रति घिन र घृणाले भरिएका छन् र उनीहरू रिसले पनि भरिएका छन्। तर, तँ मानव संसारबाट नबिलाएसम्म, त्यसका अन्यायहरूबाट उम्कन सजिलो हुँदैन। कुनै व्यक्ति यो संसारमा जिउँदासम्म, ऊ यी मानिसहरूमाझ जिउँदासम्म, ऊ—केही हदसम्म, र धेरथोर—हेपाइ र अपमानमा पर्नेछ, र ऊ केही बलिया शक्तिहरूको खेदो र सतावटमा समेत पर्न सक्छ। यी विभिन्न अन्याय र असमानताहरूले मानिसहरूका मानसपटललाई ठूलो तनाव दिएका छन्, र उनीहरूलाई ठूलो मनोवैज्ञानिक दबाब दिएका छन् र, अवश्य नै, मानिसहरूको सामान्य जीवनमा धेरै असहजताहरू ल्याएका छन्। फलस्वरूप, कतिपय मानिसहरू यो निश्चित विचार विकास नगरी रहन सक्दैनन्: “कुनै व्यक्तिले आफूलाई समाजमा स्थापित गर्नका निम्ति, उसको पछाडि भर पर्न मिल्ने एउटा शक्ति हुनैपर्छ। जब उसले कठिनाइहरू सामना गर्छ र उसलाई मदत चाहिएको हुन्छ, वा जब ऊ एकलो र असहाय हुन्छ, तब उसलाई पृष्ठपोषण गर्ने र निर्णयहरू लिइदिने, उसले सामना गर्ने कठिनाइ र समस्याहरू समाधान गर्ने, वा उसको जीविकोपार्जनका आधारभूत आवश्यकताहरू सुनिश्चित गर्ने एक समूह मानिसहरू हुनेछन्।” त्यसकारण, तिनीहरू त्यस्तो साथ खोज्न लागिपर्छन्। पक्कै पनि, यी मानिसहरूमध्ये कतिपयले अन्त्यमा मण्डली भेट्टाउँछन्। तिनीहरूले मण्डलीका मानिसहरू हृदयमा एक हुन्छन् र एउटै लक्ष्यका लागि काम गरिरहेका हुन्छन्, हरेकसँग आस्था हुन्छ, हरेकसँग असल अभिप्रायहरू हुन्छ र हरेकले अरूप्रति दयालु व्यवहार गर्छ, हरेक व्यक्ति सामाजिक द्वन्द्वहरूबाट टाढा रहन्छ, र आफूलाई समाजका दुष्ट प्रचलनहरूबाट टाढा राख्छ भन्ने विश्‍वास गर्छन्। परमेश्‍वरमा विश्‍वास गर्नेहरूका लागि, मण्डली निस्सन्देह रूपमा नै यस समाज र संसारको महान् न्यायको प्रतीक हो; मण्डलीका मानिसहरूले जनमानसको मनमा सकारात्मक, असल, र दयालु छवि पनि बनाएका हुन्छन्। कतिपयले आफू समाजको तल्लो तहमा भएको, समाजमा कहिँकतै आफ्नो कुनै शक्ति नभएको र आफूसँग राम्रो पारिवारिक पृष्ठभूमि हुँदै नभएका कारण परमेश्‍वरमा विश्‍वास गर्न रोज्छन्। तिनीहरूले शिक्षा प्राप्त गर्न, साथी बनाउन, जागिर पाउन, वा विभिन्न कामकुरा गर्नमा विभिन्न कठिनाइहरू सामना गर्छन्, त्यसकारण तिनीहरूले यो समाजमा बाँच्न र आफूलाई स्थापित गर्नका लागि, तिनीहरूलाई सहयोग गर्ने केही मानिसहरू हुनैपर्ने विश्‍वास गर्छन्। उदाहरणका लागि, जागिर खोज्दा, यदि तिनीहरू आफैमा भर पर्छन्, र विना उद्देश्य एकपछि अर्को जागिरको अवसर खोज्छन् भने, तिनीहरूले उपयुक्त जागिर नै नपाई लगभग आफ्नो बचत सिध्याउन सक्छन्। तर यदि तिनीहरूको खोजीमा तिनीहरूलाई केही भरपर्दा मानिसहरूको सहायता मिल्छ, जसले तिनीहरूलाई निष्कपट रूपमा सहयोग गर्न सक्छन् भने, तिनीहरूले भोग्नुपर्ने झन्झट निकै कम हुन्छ, र जागिर खोज्नमा बित्ने समय पनि धेरै घट्छ। त्यसकारण, तिनीहरू आफूले त्यस्तो पृष्ठपोषक खोज्न सकेमा, समाजमा सामना गर्नुपर्ने सबै कुराका हकमा—शिक्षा प्राप्त गर्ने, जागिर खोज्ने कुरामा, यहाँसम्म कि तिनीहरूको दैनिक जीवन र बाँच्ने कार्यमा समेत—तिनीहरूका लागि भनसुन गरिदिने र तिनीहरूलाई सहयोग गर्ने केही मानिसहरू, पर्दापछाडि तिनीहरूलाई मदत गर्ने जोसिला मानिसहरूको एक समूह हुनेछन् भन्ने विश्‍वास गर्छन्। यसर्थ, जब तिनीहरूले मण्डली भेट्टाउँछन्, तब तिनीहरूलाई सही ठाउँ भेट्टाएको महसुस हुन्छ। मण्डली तिनीहरूका लागि आफूलाई समाजमा स्थापित गर्ने र शान्तिपूर्ण जीवन हासिल गर्ने निकै राम्रो रोजाइ बन्छ। उदाहरणका लागि, चाहे त्यो चिकित्सकलाई भेट्ने कुरा होस्, किनमेल गर्ने कुरा होस्, बिमा खरिद गर्ने कुरा होस्, घर किन्दा होस्, छोराछोरीलाई विद्यालय छान्न मदत गर्दा होस्, वा कुनै पनि मामला सम्हाल्दा नै किन नहोस्, तिनीहरूले सधैँ मण्डलीमा तिनीहरूलाई सहयोगको हात बढाउने र यी समस्याहरू समाधान गर्न मदत गर्ने प्रेमिला मानिसहरू भेट्टाउन सक्छन्। यसरी, तिनीहरूको जीवन अझ बढी सहज बन्छ, त्यस उपरान्त तिनीहरू समाजमा त्यति एकला हुँदैनन्, र मामलाहरू सम्हाल्दाका कठिनाइहरू ठूलो मात्रामा घट्छन्। त्यसकारण, तिनीहरूका लागि, परमेश्‍वरमा विश्‍वास गर्न मण्डलीमा आउनुले साँच्चिकै ठोस लाभहरू प्रदान गर्छ। तिनीहरू चिकित्सककहाँ जाँदा समेत, दाजुभाइ-दिदीबहिनीहरूले तिनीहरूलाई मदत गर्न अस्पतालमा चिनजानका मानिसहरू खोजिदिनेछन्; तिनीहरूले किनमेलमा उत्कृष्ट मूल्य पाउन उनीहरूलाई प्रयोग गर्न सक्छन्, र छुट मूल्यमा घरहरूसमेत किन्न सक्छन्। मण्डलीका दाजुभाइ-दिदीबहिनीहरूको सहयोगले, यी सारा समस्याहरू समाधान हुन्छन्। तिनीहरूलाई लाग्छ, “परमेश्‍वरमा विश्‍वास गर्नु अति गजब कुरा हो! अब जागिर खोज्नु, मामलाहरू सम्हाल्नु, र किनमेल गर्नु सबै सहज भएका छन्! मलाई केही चाहिनेबित्तिकै, मैले केवल एक पटक समूहलाई फोन लगाउनुपर्छ वा सन्देश पठाउनुपर्छ, अनि सबै जना मलाई सहयोगको हात बढाउन एकीकृत हुन्छन्। मण्डलीमा धेरै दयालु मानिसहरू छन्; मामलाहरू सम्हाल्न निकै सहज छ! पृष्ठपोषक खोज्न सजिलो थिएन, त्यसैले जे परे पनि मैले मण्डली छाड्नेछैन। तर परमेश्‍वरको घरका भेलाहरूमा सधैँ परमेश्‍वरका वचनहरू पढ्ने र सत्यताबारे सङ्गति गर्ने कुराहरू संलग्न हुन्छन्, जसले मलाई अप्ठ्यारो र दुबिधामा पार्छन्। म परमेश्‍वरका वचनहरू खान र पिउन अनिच्छुक छु, र जब पनि म सत्यताबारे सङ्गति गरिएको सुन्छु, मलाई वितृष्णा महसुस भइहाल्छ। तर मैले नसुनी हुँदैन—मैले तिनलाई छोड्नै मिल्दैन। तिनले मलाई अति धेरै मदत गर्छन्। यदि मैले सुन्न अस्वीकार गरेँ भने, मलाई लज्जित महसुस हुनेछ, साथै अब उप्रान्त म विश्‍वास गर्दिनँ भन्न पनि अप्ठ्यारो हुनेछ, त्यसैले म बस अघि बढ्नुपर्छ र मैले राम्रा कुराहरू भन्नुपर्छ।” हृदयमा, तिनीहरू वास्तवमा विश्‍वास गर्न चाहँदैनन्, तर तिनीहरूले यो भावनालाई दबाउन मात्र सक्छन्। कतिपय मानिसहरू भन्छन्, “तपाईँ त तिनीहरूले सधैँ दाजुभाइ-दिदीबहिनीहरूलाई मामलाहरू सम्हाल्न लगाएको, र दाजुभाइ-दिदीबहिनीहरूले मदत गर्दा तिनीहरू निकै खुसी भएको मात्र देख्नुहुन्छ—के तपाईँ यसैका आधारमै तिनीहरूले परमेश्‍वरमा विश्‍वास गर्नुको उद्देश्य पृष्ठपोषक खोज्नु हो भनेर खुट्ट्याउन सक्नुहुन्छ?” यी प्रकटीकरणहरू बाहेक, तिनीहरूले आम रूपमा परमेश्‍वरका वचनहरू पढ्ने र सत्यता सङ्गति गर्ने गर्छन् कि गर्दैनन्, तिनीहरूले आफ्नो कर्तव्य पूरा गर्न र साँच्चै परिवर्तित हुन सक्छन् कि सक्दैनन् भन्ने कुरा हेर्; यसले तँलाई तिनीहरूले निष्कपट रूपमा परमेश्‍वरमा विश्‍वास गर्छन् कि गर्दैनन् भनेर थाहा दिनेछ। पृष्ठपोषक खोज्नेहरू तिनीहरूका लागि मण्डली र दाजुभाइ-दिदीबहिनीहरूलाई मामलाहरू सम्हाल्न र तिनीहरूका जीवनका कठिनाइहरू समाधान गर्नमा प्रयोग गर्नका लागि मात्र परमेश्‍वरमा विश्‍वास गर्छन्। तर तिनीहरू आफ्नो कर्तव्य पूरा गर्नेबारे कहिल्यै उल्लेख गर्दैनन्, न त तिनीहरूले परमेश्‍वरका वचनहरू खाने र पिउने वा सङ्गति गर्ने गर्छन्। कामहरू फत्ते गर्ने कुनै चतुर उपायबारे सुन्नेबित्तिकै, तिनीहरू अत्यन्तै उत्साहित बन्छन्; तिनीहरू निरन्तर बकबक गर्न थाल्छन् र तिनीहरूलाई हस्तक्षेप गर्न पनि सकिँदैन। तर जब कर्तव्य पूरा गर्ने वा इमानदार हुने र झूट नबोल्ने वा अरूलाई ठगी नगर्ने कुरा आउँछ, तब तिनीहरूको बोली बन्द हुन्छ। तिनीहरूले हृदयमा यी कुराहरूमा रुचि राख्दैनन्—तैँले जति जोसका साथ बोले पनि, तिनीहरूले प्रतिक्रिया नै दिँदैनन् र तिनीहरू संलग्न नै हुँदैनन्; तिनीहरूले निरन्तर तँलाई हस्तक्षेप गर्ने र विषयलाई आफूलाई रुचि भएको कुरातिर मोड्ने कोसिससमेत गर्छन्। तिनीहरूले दाजुभाइ-दिदीबहिनीहरूलाई आफ्नो लागि काम र मेहनत गराउने उपायहरूबारे सोच्दै दिमाग खियाउँछन्, र दाजुभाइ-दिदीबहिनीहरूलाई कर्तव्य पूरा गर्ने वा आफूलाई परमेश्‍वरप्रति समर्पित गर्ने कुरा उल्लेख गर्ने अवसर दिन नै चाहँदैनन्। यदि कसैले तिनीहरूलाई तिनीहरूको कर्तव्य पूरा गर्न र परमेश्‍वरका लागि आफूलाई समर्पित गर्न सुझाव दियो भने, बदलामा प्रस्ताव गर्न तिनीहरूले तुरुन्तै आफ्नै कुनै जरुरी मामला भेट्टाउँछन्; दाजुभाइ-दिदीबहिनीहरूले तिनीहरूको यो मामला सम्हाल्दै गर्दा, तिनीहरूले परमेश्‍वरको घरका लागि मन नलागी-नलागी केही मेहनत लगाउँछन्, र दाजुभाइ-दिदीबहिनीहरूको अनुरोधलाई जसोतसो पूरा गर्छन्, अनि तिनीहरूको व्यक्तिगत मामला सुल्झिएपछि, तिनीहरू दाजुभाइ-दिदीबहिनीहरूप्रति उदासीन बन्छन्। मण्डलीसँग सम्पर्क कायम राख्न, यो पृष्ठपोषक अर्थात् मण्डली र यी सहयोगीहरू अर्थात् दाजुभाइ-दिदीबहिनीहरू नगुमाउन, तिनीहरूले आफ्ना लागि उपयोगी सबैसित निकट सम्पर्क राख्छन्, प्रायः चासोका साथ तिनीहरूबारे सोधपुछ गर्छन्, र सम्बन्धहरू कायम राख्नका लागि हेरचाहपूर्वक तर झूटा कुराहरू भन्छन्। तिनीहरू तिनीहरूले परमेश्‍वरको अस्तित्वमा कति विश्‍वास गर्छन्, परमेश्‍वरले तिनीहरूलाई कति आशिष् दिनुहुन्छ, परमेश्‍वरले तिनीहरूलाई कति अनुग्रह प्रदान गर्नुहुन्छ, र तिनीहरूले परमेश्‍वरप्रति ऋणी महसुस गर्दै परमेश्‍वरको प्रेम चुक्ता गर्न इच्छुक भएर, बारम्बार कति आँसु झार्छन् भन्नेबारे कुरा गर्छन्—यो दाजुभाइ-दिदीबहिनीहरूलाई छल्न र उनीहरूको सहयोग प्राप्त गर्नलाई हो। जब कुनै व्यक्ति उप्रान्त शोषण गर्न लायक रहँदैन, तब तिनीहरूले तुरुन्तै उसलाई ब्लक गर्छन् र उसको सम्पर्क विवरण मेटिदिन्छन्। तिनीहरू आफ्ना लागि सबैभन्दा फाइदाजनक, सबैभन्दा बढी शोषण गर्न लायकहरूको जोसका साथ चापलुसी गर्छन्, चाकरी गर्छन्, र उनीहरूसँग नजिकिन्छन्। जो शोषण गर्न लायक छैनन्, जो, तिनीहरू जस्तै, समाजमा कुनै प्रभाव वा हैसियत नभएका र समाजको तल्लो तहमा रहेका र भर पर्न कोही नभएका हुन्छन्, उनीहरूलाई तिनीहरू झलक्क समेत हेर्दैनन्। तिनीहरू शोषण गर्न लायक र समाजमा सम्पर्कहरू बनाएका, तिनीहरूलाई सक्षम लागेकाहरूसँग अनन्य रूपमा सङ्गत गर्छन्। तिनीहरू आफूलाई मण्डली वा दाजुभाइ-दिदीबहिनीहरूबाट केही कुरा चाहिँदा मात्र मेहनत लगाउन र कष्ट सहन सक्छन्। वास्तवमा, त्यस्ता मानिसहरूमा अविश्‍वासीका प्रकटीकरणहरू निकै प्रस्ट हुन्छन्। तिनीहरू घरमा, परमेश्‍वरका वचनहरू कहिल्यै पढ्दैनन्, कठिनाइहरू नहुँदा परमेश्‍वरलाई कहिल्यै प्रार्थना गर्दैनन्, र ठूलो हिचकिचाहटका साथ मण्डली जीवनमा सहभागी हुन्छन्। तिनीहरू कर्तव्यहरू पूरा गर्न आग्रह गर्दैनन् र मण्डलीको काममा आफूलाई संलग्न गराउन पहल गर्दैनन्; तिनीहरू विशेष गरी खतरनाक काममा कहिल्यै सहभागी हुँदैनन्। तिनीहरू त्यो गर्न सहमत भए पनि, तिनीहरूले निकै अधैर्य देखाउँछन्, र बोलाइँदा वा आमन्त्रित गरिँदा मात्र हिचकिचाहटका साथ अलिकति मेहनत लगाउँछन्। अविश्‍वासीहरूका प्रकटीकरणहरू यिनै हुन्। परमेश्‍वरका वचनहरू नपढ्नु, कर्तव्य पूरा नगर्नु—तिनीहरू हिचकिचाहटका साथ मण्डली जीवनमा सहभागी हुने भए पनि, यो मण्डलीका दाजुभाइ-दिदीबहिनीहरूको समुदाय नगुमाउनका लागि हो, जुन तिनीहरूका लागि ठूलो पृष्ठपोषक हो। तिनीहरूले आफूलाई भविष्यमा मामलाहरू सम्हाल्न अझ सहज बनाउनका लागि मात्र यी मानिसहरूसँग सम्बन्ध कायम राख्छन्। यस्ता मानिसहरूले समाजमा पकड जमाएर जिउन र जीवन सुरु गर्न ठाउँ पाएपछि, अनि तिनीहरूले संसारमा सफलता अनि प्रभाव र चम्किलो भविष्यका सम्भावनाहरू हासिल गरेपछि, तिनीहरूले तुरुन्तै र हिचकिचाहटविना मण्डली छाड्नेछन्, दाजुभाइ-दिदीबहिनीहरूसँगको नाता तोड्नेछन्, र सम्पर्कबाट हराउनेछन्। यदि तिनीहरूको राम्रो सम्बन्ध भएको सुसमाचार स्विकार्ने सम्भावना भएको कुनै व्यक्ति छ र तैँले त्यस व्यक्तिलाई सुसमाचार प्रचार गर्नका लागि तिनीहरूलाई सम्पर्क गर्न चाहिस् भने, तैँले तिनीहरूलाई सम्पर्क गर्न सक्नेछैनस्। तिनीहरूले मण्डलीसँग नाता तोड्ने मात्र नभई निश्चित व्यक्तिहरूसँगको मित्रता पनि अन्त्य गर्छन्। के तिनीहरूले आफूलाई अविश्‍वासी साबित गरिसकेका हुँदैनन् र? (हुन्छन्।) त्यसोभए मण्डलीले त्यस्ता मानिसहरूलाई कसरी सम्हाल्नुपर्छ? (तिनीहरूलाई निकाल्नुपर्छ।) के हामीले तिनीहरूलाई एउटा मौका दिनुपर्छ, तिनीहरूको कमजोरी र तिनीहरूका जीवनका कठिनाइहरू बुझ्नुपर्छ, र तिनीहरूले परमेश्‍वरको अस्तित्वमा विश्‍वास गर्न पुगून्, सत्यतामा रुचि राखून्, र निष्कपट रूपमा आफूलाई परमेश्‍वरप्रति समर्पित गरून् भनेर तिनीहरूलाई अझ धेरै साथ र सहयोग दिनुपर्छ? के यो काम गर्न आवश्यक छ? (छैन।) किन छैन? (किनभने यी मानिसहरू परमेश्‍वरमा विश्‍वास गर्न बिलकुलै आएका होइनन्।) ठीक भनिस्, तिनीहरू परमेश्‍वरमा विश्‍वास गर्न आएका होइनन्; तिनीहरूको लक्ष्य निकै प्रस्ट छ—तिनीहरू यहाँ पृष्ठपोषक खोज्न आएका हुन्। त्यसोभए, के त्यस्ता मानिसहरूसँग सत्यता सङ्गति गर्नाले कुनै नतिजा हासिल हुन सक्छ? (सक्दैन।) तिनीहरूले यसलाई ग्रहण गर्नेछैनन्; तिनीहरूले यसलाई मूल्यवान् ठान्दैनन्, तिनीहरूलाई यो चाहिँदैन, र तिनीहरू यसमा रुचि राख्दैनन्।

पृष्ठपोषक खोज्नका लागि मात्र परमेश्‍वरमा विश्‍वास गर्नेहरूलाई हामीले कसरी व्याख्या गर्नुपर्छ? तिनीहरूलाई आफ्नो स्वार्थलाई अरू कुनै पनि कुराभन्दा अगाडि राख्ने मानिसहरूको रूपमा व्याख्या गर्दा निकै उचित हुन्छ। तिनीहरूलाई कोही उपयोगी र लाभदायक लागेसम्म, तिनीहरूले त्यस व्यक्तिले भनेको जे पनि गर्नेछन्; तिनीहरूले उसले दिएको कुनै पनि र हरेक आदेशसमेत पालना गर्नेछन्। तिनीहरूले आफ्नो स्वार्थलाई अरू सबै कुराहरूभन्दा माथि राख्छन्; कुनै कुरा तिनीहरूको हितमा भएसम्म, तिनीहरूले त्यसलाई ठीक मान्छन्। यदि तैँले तिनीहरूलाई परमेश्‍वरमा विश्‍वास गर्दा आशिष् र लाभहरू मिल्नेछ भनेर भनिस् भने, तिनीहरूले निश्चय नै उहाँमा विश्‍वास गर्नेछन् र तैँले जे गर्न भन्छस् त्यही गर्नेछन्। समाजमा मामलाहरू सम्हाल्ने तेरो क्षमताले तिनीहरूका आवश्यकताहरू पूरा गरेसम्म र तिनीहरूलाई फाइदा लिन दिएसम्म, तिनीहरूले निश्चय नै तँसित सम्बन्ध राख्नेछन्। तर, तिनीहरूले तँसित सम्बन्ध राख्नुको अर्थ तिनीहरूले साँच्चै परमेश्‍वरमा विश्‍वास गर्न सक्छन् भन्ने होइन, न त यसको अर्थ तिनीहरूले तैँले गरे जस्तै निष्कपट रूपमा आफूलाई परमेश्‍वरप्रति समर्पित गर्नेछन् भन्ने नै हो। तिनीहरू तँसित मिले पनि र तिमीहरूको सम्बन्ध अत्यन्तै राम्रो छ भने पनि, यसको अर्थ तिमीहरू एउटै भाषा बोल्छौ, एउटै मार्ग पछ्याउँछौ, वा तिमीहरूमा उस्तै पछ्याइहरू छन् भन्ने नै नहुन सक्छ। त्यसकारण, तँ त्यस्ता मानिसहरूको बहकाउमा पर्नु हुँदैन। यस्ता मानिसहरू छट्टु हुन्छन् र अरू मानिसहरूसँग अन्तरक्रिया गर्न तिनीहरूसँग दाउपेचहरू हुन्छन्। तिनीहरूले परमेश्‍वरमा विश्‍वास गर्नुको उद्देश्य भनेको पृष्ठपोषक खोज्नु हो, सत्यता पछ्याउनु र मुक्ति हासिल गर्नु होइन। यसले तिनीहरूको चरित्र कति नीच र कालो छ भन्ने देखाउँछ! तिनीहरू मण्डलीमा शोषण गर्न सकिने मानिसहरू खोज्न आउँछन्, आफ्ना लागि विभिन्न लाभहरू प्राप्त गर्न षड्यन्त्र गर्छन्। के यसको अर्थ त्यस्ता मानिसहरू कुनै नैतिकताबिना कार्य गर्न र सबै प्रकारका निर्लज्ज कामकुरा गर्न सक्षम हुन्छन् भन्ने होइन र? (हो।) तिनीहरूले परमेश्‍वरमा विश्‍वास गर्नुको उद्देश्य पृष्ठपोषक खोज्नु र जीविका सुनिश्चित गर्नु हो भन्ने तथ्यबाट मात्रै नै यी मानिसहरू असल होइनन्, र तिनीहरू नीच चरित्रका, स्वार्थी, घृणास्पद र घिनलाग्दा छन्, ठूलो अन्धकारमा जिइरहेका छन् भन्ने प्रस्ट हुन्छ। त्यसकारण, तिनीहरूलाई निराकरण गर्ने मण्डलीको सिद्धान्त पनि त्यसैगरी तिनीहरूलाई खुट्ट्याउने र त्यसपछि निकाल्ने वा निष्कासित गर्ने हो। तैँले तिनीहरू साँचो विश्‍वासी होइनन्, तिनीहरू उम्किने उपाय खोज्न र फाइदा उठाउन मण्डलीमा आएका हुन्, तिनीहरू दाजुभाइ-दिदीबहिनीहरूलाई शोषण गर्न र आफ्ना लागि मामलाहरू सम्हाल्न र सेवा प्रदान गराउन चाहन्छन् भनेर खुट्ट्याएपछि, त्यस्ता अवस्थाहरूमा, अगुवा र कामदारहरू अनि दाजुभाइ-दिदीबहिनीहरूले तुरुन्तै र सही रूपमा परिस्थितिलाई सम्हाल्नुपर्छ। मण्डली वा दाजुभाइ-दिदीबहिनीहरूको सुरक्षालाई खतरामा नपारी, तिनीहरूलाई सकेसम्म चाँडो निकाल् वा निष्कासित गर्। तिनीहरूलाई दाजुभाइ-दिदीबहिनीहरूमाझ लुकेर बस्न दिइरहनु हुँदैन। तिनीहरू परमेश्‍वरको मुक्तिका पात्र होइनन्। जब त्यस्ता मानिसहरू तिमीहरूका बीचमा लुकिरहेका हुन्छन्, तिनीहरूले शोषण गर्न लायक को छ भनेर हेर्नका लागि निरन्तर सबैमाथि लालची र सतर्क नजर राख्छन्। तिनीहरू सधैँ मण्डलीमा तिनीहरूले प्रयोग गर्न सक्ने मानिसहरू छन् कि भनेर लेखाजोखा गरिरहेका हुन्छन्—अस्पतालमा काम गर्ने आफन्तहरू कसका छन्, कसले रोगहरूको उपचार गर्न वा गोप्य उपचार विधिहरू जानेको छ, कसले पसलहरूमा थोक मूल्य पाउन सक्छ, कुन दाजुभाइको परिवारले गाडी-खरिद-बिक्री गर्छ, कसले घरहरू किन्दा छूट मूल्य दिलाउन सक्छ—तिनीहरूले विशेषगरी यी मामलाहरूबारे अनुसन्धान गर्छन्। यस्ता मानिसहरू आफ्ना लेखाजोखामा अति लगनशील हुन्छन्! तिनीहरूले स-साना मामलाहरूको समेत लेखाजोखा गर्छन्, र तिनीहरू दाजुभाइ-दिदीबहिनीहरूविरुद्ध षड्यन्त्र गर्न, र उनीहरूबाट फाइदा उठाउन चालबाजी गर्ने पनि चाहना राख्छन्। तिनीहरूले सबैको पारिवारिक पृष्ठभूमि अनुसन्धान गर्छन् र सबैलाई आफ्ना योजना र षड्यन्त्रहरूको घेराभित्र राख्छन्। के त्यस्ता मानिसहरूसँग अन्तरक्रिया गर्दा तिमीहरूको हृदयले शान्ति महसुस गर्न सक्छ? (सक्दैन।) शान्ति भएन भने के गरिनुपर्छ? तँ त्यस्ता मानिसहरूदेखि सावधान रहनुपर्छ। यी मानिसहरू गुप्त मनसायका साथ परमेश्‍वरमा विश्‍वास गर्छन्; तिनीहरू यहाँ सत्यता वा मुक्ति पछ्याउन नभई पृष्ठपोषक, जीविका, र आफ्ना लागि उम्कने उपाय खोज्न आएका हुन्छन्। त्यस्ता मानिसहरू अत्यन्तै स्वार्थी, घृणास्पद र कपटी हुन्छन्। तिनीहरू कुनै कर्तव्य पूरा गर्ने वा आफूलाई परमेश्‍वरप्रति समर्पित गर्ने गर्दैनन्। मण्डलीलाई केही कामका लागि तिनीहरूको आवश्यकता पर्दा, तिनीहरू कतै भेटिँदैनन्, तर त्यो मामला सकिएपछि तिनीहरू फेरि देखा पर्छन्। यी मानिसहरू फाइदा उठाउन मात्र जान्दछन्, र तिनीहरूलाई मण्डलीमा रहन दिनु बेकार हो; तिनीहरूलाई सकेसम्म चाँडो पखाल्न विभिन्न विधिहरू अपनाइनैपर्छ। कतिपय मानिसहरू भन्छन्, “के एक जना व्यक्तिलाई निराकरण गर्न साँच्चिकै विभिन्न विधिहरू जरुरी हुन्छ?” मण्डलीमा अनेक थरीका मानिसहरू हुन्छन्; तीमध्ये धेरैले पृष्ठपोषक र उम्कने उपाय खोज्न, आशिष्‌हरू प्राप्त गर्न, वा प्रकोपहरूबाट जोगिनका लागि मात्रै परमेश्‍वरमा विश्‍वास गर्छन्। यी मनसायहरूको गम्भीरता मात्र फरक हुन्छ; कतिपय मानिसहरूले एक प्रकारको व्यवहार देखाउँछन्, जबकि अरूले अर्कै प्रकारको व्यवहार देखाउँछन्। त्यसकारण, फरक मानिसहरूलाई फरक तरिकाले नै व्यवहार गर्नुपर्छ; यो मात्र सिद्धान्तहरूसँग मिल्छ। जहाँसम्म पृष्ठपोषकको खोजीमा रहेका यी अविश्‍वासीहरूको कुरा छ, तिनीहरूलाई तुरुन्तै पखाल्नुपर्छ। तिनीहरूलाई मण्डलीमा सित्तैमा खान नदे। तिनीहरू दाजुभाइ-दिदीबहिनीहरूलाई आफ्ना मामलाहरू सम्हाल्न भन्छन्—वास्तवमा तिनीहरूलाई मामलाहरू सम्हाल्न मदत गर्न अलिकति मात्र मेहनत लाग्ने हुनाले, तिनीहरूलाई किन यति सानो सहयोग पनि गर्नु हुँदैन त? पहिलो र सबैभन्दा महत्त्वपूर्ण कुरा, यी मानिसहरू साँचो विश्‍वासी होइनन्; तिनीहरू पूर्णतः अविश्‍वासी हुन्। दोस्रो कुरा, यी मानिसहरू विश्‍वास नगर्नेबाट साँचो विश्‍वासीमा परिवर्तित हुन सक्दैनन्। तिनीहरू परमेश्‍वरले पूर्वनिर्धारित गर्नुभएका र चुन्नुभएका जनहरू होइनन्; तिनीहरू उहाँको मुक्तिका पात्र होइनन्—बरु, तिनीहरू मण्डलीमा घुसपैठ गरेका दुष्कर्मीहरू हुन्। तेस्रो कुरा, यी मानिसहरू मण्डलीभित्र जताततै दौडधुप गर्छन्, र आफूले सामना गर्ने समस्या जति ठूलो भए पनि सधैँ दाजुभाइ-दिदीबहिनीहरूबाट मदत खोज्छन्, जसले अदृश्य रूपमा दाजुभाइ-दिदीबहिनीहरूलाई झिँजो लगाउँछ र त्यो सँगसँगै मण्डलीमा सबैका लागि हानिकारक हुने अत्यन्तै नकारात्मक वातावरण सिर्जना गर्छ। त्यसकारण, पृष्ठपोषक खोज्नलाई मात्र परमेश्‍वरमा विश्‍वास गर्ने यी दियाबलसहरूलाई सकेसम्म चाँडो पखाल्नु नै सर्वोत्तम हुन्छ। यदि तैँले अझै पनि तिनीहरूलाई पहिचान गरेको छैनस् वा तिनीहरू यस प्रकारका व्यक्ति हुन् भनेर बुझेको छैनस् भने, तैँले तिनीहरूलाई निगरानीका लागि राख्न सक्छस्। तैँले तिनीहरू परमेश्‍वरको घरले निकाल्नुपर्ने विभिन्न दुष्ट मानिसहरूमा पर्छन् भनेर खुट्ट्याएपछि र छर्लङ्गै देखेपछि, हिचकिचाउने वा तिनीहरूलाई कुनै शिष्टाचार देखाउने नगर्। सबैसँग छलफल गरेर सहमतिमा पुगेपछि, तँ तिनीहरूलाई निकाल्न सक्छस्। यदि मण्डलीका अगुवा र कामदारहरूले यो मामलालाई बेवास्ता गर्छन् भने, अधिकांश दाजुभाइ-दिदीबहिनीहरूले तिनीहरू पृष्ठपोषक र उम्कने उपाय खोज्न मात्र परमेश्‍वरमा विश्‍वास गर्ने प्रकारका मानिस हुन् भनेर पुष्टि गरेसम्म, तिमीहरूसित झूटा अगुवाहरूलाई नसोधी तिनीहरूलाई सिधै निकाल्ने अधिकार हुन्छ। त्यसो गर्नु सही हो र त्यो पूर्ण रूपमा सत्यता सिद्धान्तहरूसँग मिल्छ। यो तिमीहरूको अधिकार हो, तिमीहरूको दायित्व हो, तिमीहरूको जिम्मेवारी हो; यो तिमीहरूको आफ्नै सुरक्षाका लागि हो। अवश्य नै, साँचो विश्‍वासी दाजुभाइ-दिदीबहिनीहरूले कठिनाइहरू सामना गर्दा, हामीसँग आफ्नो क्षमताले भ्याएसम्म उनीहरूलाई सक्दो सहयोग गर्ने जिम्मेवारी र दायित्व हुन्छ, चाहे त्यो प्रेमपूर्ण सहयोग र समर्थन होस्, वा भौतिक सहायतामार्फत होस्। यो नै दाजुभाइ-दिदीबहिनीहरूबीचको प्रेम; परमेश्‍वरमा विश्‍वास गर्नेहरूको प्रेम हो। तर, अविश्‍वासीहरूलाई सहयोग गर्ने अभ्यास गर्ने हाम्रो दायित्व हुँदैन, किनभने तिनीहरू दाजुभाइ-दिदीबहिनीहरू होइनन् र यो अनुग्रह वा यस्तो सहयोग पाउन योग्य हुँदैनन्। यो मानिसहरूलाई सिद्धान्तहरूअनुसार व्यवहार गर्नु हो। परमेश्‍वरमा विश्‍वास गर्नुको सातौँ उद्देश्यबारे हाम्रो सङ्गति यहीँ टुङ्गिन्छ। यस प्रकारका मानिसहरूबारे थप विशिष्ट उदाहरणहरू दिनु आवश्यक छैन। छोटकरीमा, पृष्ठपोषक खोज्ने उद्देश्यले परमेश्‍वरमा विश्‍वास गर्ने जोकोहीलाई मण्डलीबाट निकाला वा निष्कासन गरिनुपर्छ। अगुवा र कामदारहरूले मण्डलीमा त्यस्ता मानिसहरू छन् भनेर खुट्ट्याएपछि, तिनीहरूले ती मानिसहरूलाई तुरुन्तै निकाल्नुपर्छ। तिमीहरूले भेटे जति सबैलाई निकाल, कसैलाई पनि नछोड। यदि अधिकांश दाजुभाइ-दिदीबहिनीहरू पहिल्यै असहाय महसुस हुने र उप्रान्त सहनै नसक्ने गरी झिँजोलिएका छन्, र अगुवा र कामदारहरूले अझै पनि “तिनीहरूका कठिनाइहरू छन्; हामीले तिनीहरूलाई सहयोग गर्नुपर्छ” भनेर तिनीहरूको प्रतिरक्षा गर्छन् भने, त्यस्ता अगुवाहरूलाई यसो भन्नुपर्छ: “तिनीहरू परमेश्‍वरका साँचो विश्‍वासी पटक्कै होइनन्। तिनीहरू आफूसँग परमेश्‍वरका वचनहरू सङ्गति गर्ने जोकोहीलाई बेवास्ता गर्छन् र कर्तव्य पूरा गर्न लगाउँदा मान्दैनन्। तिनीहरूमा आफूलाई परमेश्‍वरप्रति समर्पित गर्ने कुनै अभिप्राय कहिल्यै थिएन, र तिनीहरू आफ्ना मामलाहरू सम्हाल्नका लागि दाजुभाइ-दिदीबहिनीहरूलाई प्रयोग गर्न मात्र चाहन्छन्। हामीसँग त्यस्ता अविश्‍वासीहरूलाई सहयोग गर्ने कुनै जिम्मेवारी वा दायित्व छैन!” मण्डली अगुवाले अनुमोदन नगरे पनि, तिमीहरूलाई बहुमतसँग मिलेर तिनीहरूलाई मण्डलीबाट निकाल्ने अधिकार हुन्छ। यदि मण्डली अगुवा यो अवस्थामा समेत सहमत भएन भने, उक्त मामलाबारे माथि रिपोर्ट गर; अगुवालाई एकलो पारेर चिन्तन गर्न देऊ। ऊ सहमत भएपछि तिमीहरूले फेरि उसको अगुवाइ स्विकार्न सक्छौ। यदि उसले असहमति जनाइरह्यो भने, तिमीहरूले उसलाई हटाएर फेरि नयाँ अगुवा चयन गर्न सक्छौ। यो नै परमेश्‍वरमा विश्‍वास गर्नुको सातौँ उद्देश्य हो: पृष्ठपोषक खोज्नु।

ज. राजनीतिक लक्ष्यहरू पछ्याउनु

यसपछि, हामी आठौँ उद्देश्य: राजनीतिक उद्देश्य र राजनीतिक लक्ष्यहरूका साथ परमेश्‍वरमा विश्‍वास गर्नुबारे सङ्गति गर्नेछौँ। त्यस्ता व्यक्तिहरू देखा पर्ने खासै उच्च सम्भावना हुँदैन, तर त्यसको सम्भावना जति भए पनि, यी मानिसहरू देखा पर्ने सम्भावना भएसम्म, हामीले तिनीहरूका उदाहरणहरूको सूचि बनाउनुपर्छ, र तिनीहरूको खुलासा गर्नुपर्छ, तिनीहरूबारे सङ्गति गर्नुपर्छ, र तिनीहरूलाई चित्रण गर्नुपर्छ। हामीले यो गर्नैपर्छ ताकि सबैले उनीहरूलाई खुट्ट्याऊन्, र त्यसपछि तिनीहरूलाई सकेसम्म चाँडो निकाल्न सकिन्छ, यसरी मण्डली र दाजुभाइ-दिदीबहिनीहरूमाथि समस्या र खतरा निम्त्याइनबाट रोक्न सकिन्छ। यो मण्डली र दाजुभाइ-दिदीबहिनीहरूको सुरक्षाका लागि गरिन्छ। त्यसकारण, राजनीतिक लक्ष्यहरूका साथ परमेश्‍वरमा विश्‍वास गर्नेहरू हामीले खुट्ट्याउनुपर्ने र सावधानी अपनाउनुपर्ने मानिसहरू हुन्, र तिनीहरू मण्डलीले सकेसम्म चाँडो निकाल्नुपर्ने दुष्ट मानिसहरू पनि हुन्। राजनीतिक लक्ष्यहरू भएकाहरूका प्रकटीकरणहरू के-के हुन्? तिनीहरूले तँलाई आफ्ना साँचो विचारहरू भन्नेछैनन्। तिनीहरू प्रस्ट रूपमा यसो भन्नेछैनन्, “मलाई बस राजनीतिमा रुचि छ, मलाई राजनीतिमा भाग लिन मन पर्छ, त्यसैले म अरू कुनै कारणले नभई राजनीतिक लक्ष्यहरू र राजनीतिक उद्देश्यहरूका साथ परमेश्‍वरमा विश्‍वास गर्छु। तपाईँहरूले मलाई जसरी सम्हाल्नुपर्छ त्यसरी नै सम्हाल्न सक्नुहुन्छ।” के तिनीहरू यसो भन्नेछन्? (भन्नेछैनन्।) त्यसोभए, तिनीहरूमा कस्ता प्रकटीकरणहरू हुन्छन्, जसले तँलाई तिनीहरूसँग राजनीतिक लक्ष्यहरू छन् भनेर खुट्ट्याउने तुल्याउँछन्? अर्थात्, तिनीहरूले कस्ता शब्दहरू बोल्छन्, कस्ता कामकुराहरू गर्छन्, कस्ता हाउभाउ, आँखाको भाव, र बोलीको लबज तँलाई तिनीहरूले परमेश्‍वरमा विश्‍वास गर्नुको उद्देश्य शुद्ध छैन भनी पुष्टि गर्न काफी हुन्छ? तिनीहरूले जे भने वा गरे पनि, तिनीहरूले मनमा कुरा लुकाउँछन्, र कसैले पनि तिनीहरूलाई बुझ्न सक्दैन। तिनीहरूको विशेष पहिचान र पृष्ठभूमि हुन्छ; तिनीहरूको बोली र व्यवहारबाट, तिनीहरूसँग योजना र षड्यन्त्रहरू छन्, साथै तिनीहरूको बोल्ने र काम गर्ने तरिका रणनीतिक हुन्छ भन्ने देख्न सकिन्छ। तिनीहरूले बोल्दा, औसत व्यक्तिले तिनीहरूका साँचो मनसाय वा विचारहरू बुझ्न सक्दैन, र तिनीहरूले बोल्ने कुराहरू किन बोल्छन् भनेर थाहा पाउँदैन। यस्ता मानिसहरूले बाहिरी रूपमा परमेश्‍वरमा विश्‍वास गर्नु वा सत्यताबारे सङ्गति गर्नुप्रति कुनै शत्रुता वा आलोचना नदेखाए पनि, र यी कुराहरूप्रति केही लगावसमेत देखाए पनि, तँलाई बस तिनीहरू अनौठा लाग्छन्—तिनीहरू अन्य दाजुभाइ-दिदीबहिनीहरूभन्दा फरक र अलिकति बुझ्न नसकिने हुन्छन्। अलिकति बुझ्न नसकिने मानिसहरूलाई तैँले आम रूपमा के गर्छस्? के तैँले तिनीहरूविरुद्ध केवल सरल रूपमा सावधानी मात्र अपनाउँछस्? कि तिनीहरूको अनुसन्धान गर्ने र साँच्चिकै के भइरहेको छ भनेर पत्ता लगाउने पहल गर्छस्? (हामीले तिनीहरूलाई नियाल्नुपर्छ।) कुनै व्यक्तिले जे गरिरहेको भए पनि, सामान्यतया उसका उद्देश्य र लक्ष्यहरू छोटो समयमा सजिलै खुलासा हुँदैनन्। तर अझ बढी समय बित्दै जाँदा—उसले बिलकुलै केही पनि नगरेको खण्डमा बाहेक—जब उसले कार्य गर्छ, तब उसले निश्चय नै अनजानमा वास्तविक कुरा खुलासा गर्नेछ। नियाल् र साना विवरणहरूमा सुराकहरू खोज्ने गर्—तैँले उनीहरूको बोली र व्यवहारबाट, तिनीहरूका कार्यहरूको आशय र दिशाबाट, अनि तिनीहरूले बोल्दा प्रयोग गर्ने शब्द र लबजबाट केही जानकारी र सुराकहरू पत्ता लगाउन सक्छस्। यसो गर्न सक्नु तँ अति सावधान छस् कि छैनस् र तँसँग निश्चित स्तरको बौद्धिकता र क्षमता छ कि छैन भन्नेमा निर्भर हुन्छ। कतिपय मूर्खहरू मानव समाजमा अवस्थित खतरा र क्रूरता पहिचान गर्न सक्षम हुँदैनन्; तिनीहरूले जसको सामना गरे पनि, अन्तरक्रिया गर्न सधैँ एउटै विधि प्रयोग गर्छन्। फलस्वरूप, जब तिनीहरूले राजनीतिक लक्ष्यहरू भएका चतुर र धूर्त राजनीतिज्ञहरू भेट्छन्, तब तिनीहरू सजिलै यहूदा र मण्डलीलाई घात गर्ने औजार बन्छन्, र तिनीहरूले अनजानमा मण्डलीलाई फन्दामा पार्ने मूर्खतापूर्ण कामकुराहरू गर्छन्।

राजनीतिक लक्ष्यहरू भएका यी मानिसहरूमा वास्तवमा के-के प्रकटीकरणहरू हुन्छन्? यी मानिसहरूको निश्चित सामाजिक पृष्ठभूमि हुन्छ; तिनीहरू राजनीतिक वृत्तमा घुलमिल हुने व्यक्तिहरू हुन्। राजनीतिक वृत्तमा तिनीहरूको हैसियत जेसुकै भए पनि, तिनीहरू अधिकारी भए पनि, सानातिना कार्यहरू गर्ने, वा राजनीतिक वृत्तमा जरा गाड्ने तयारीमा रहेका मानिस भए पनि, छोटकरीमा भन्नुपर्दा, समाजमा यी मानिसहरूको राजनीतिक पृष्ठभूमि हुन्छ; यो एउटा जटिल र विशेष परिस्थिति हो। यी मानिसहरूले परमेश्‍वरको अस्तित्वमा विश्‍वास गरे पनि वा नगरे पनि, तिनीहरूका पछ्याइहरू, तिनीहरूले लिने मार्गहरू, र तिनीहरूको प्रकृति सार मूल्याङ्कन गर्दा, के यी मानिसहरू निष्कपट रूपमा परमेश्‍वरमा विश्‍वास गर्ने मानिस बन्न सक्छन्? के तिनीहरू अविश्‍वासीबाट, राजनीतिबारे जोसिला राजनीतिज्ञबाट निष्कपट रूपमा परमेश्‍वरमा विश्‍वास गर्ने मानिसमा रूपान्तरित हुन सक्छन्? (सक्दैनन्।) पक्का हो? कि कुनै सम्भावना छ? (बिलकुलै छैन।) यो निश्चय नै असम्भव छ। परमेश्‍वरमा विश्‍वास गर्नु र राजनीति दुई अलग मार्गहरू हुन्; यी दुई मार्गहरू विपरीत दिशामा विकसित हुन्छन्, तिनमा कुनै समानता हुँदैन, र ती एक आपसमा जोडिन बिलकुलै सक्दैनन्। ती पूर्णतया विपरीत मार्गहरू हुन्। त्यसकारण, राजनीतिक लक्ष्यहरू वा प्रेम भएका अनि राजनीतिबारे जोसिला हुनेहरूले, कुनै प्रस्ट राजनीतिक उद्देश्यहरूबिना परमेश्‍वरमा विश्‍वास गरे भने पनि, तिनीहरूले अझै अन्य उद्देश्यहरू पाल्छन्; र तिनीहरूको उद्देश्य सत्यता प्राप्त गर्नु वा मुक्ति पाउनु होइन भन्ने निश्चित छ। कम्तीमा पनि, तिनीहरूले निष्कपट रूपमा परमेश्‍वरमा विश्‍वास गर्दैनन् भन्ने कुरा निर्धारित गर्न सकिन्छ। तिनीहरूले परमेश्‍वर हुनुहुन्छ भन्ने किंवदन्ती मात्र मान्छन् तर परमेश्‍वरको अस्तित्व वा परमेश्‍वर यावत् थोकमाथि सार्वभौम हुनुहुन्छ भन्ने तथ्य मान्दैनन्। यसर्थ, यी मानिसहरू कहिल्यै राजनीतिबारे जोसिला हुने अविश्‍वासीहरूबाट परमेश्‍वरको अस्तित्वमा विश्‍वास गर्ने, परमेश्‍वरको काम स्विकार्न सक्ने, र परमेश्‍वरको न्याय र सजाय स्विकार्न सक्ने साँचो विश्‍वासीमा रूपान्तरित हुनेछैनन्।

राजनीतिक लक्ष्यहरू भएका यी अविश्‍वासीहरूसँग वास्तवमा परमेश्‍वरमा विश्‍वास गर्नुपछाडि के-के उद्देश्यहरू हुन्छन् त? यो तिनीहरूका पछ्याइहरू र तिनीहरू संलग्न हुने पेसाहरूसँग सम्बन्धित हुन्छ। उदाहरणका लागि, कतिपय मानिसहरूले कुनै राजनीतिक वृत्तमा सधैँ निश्चित व्यक्तिगत मागहरू राख्ने गर्छन्, र ठूला राजनीतिक लक्ष्य र आकाङ्क्षाहरू, आदि राख्छन्, जुन—ती जेसुकै भए पनि—सबै राजनीतिसँग सम्बन्धित हुन्छन्। “राजनीति” भन्नुको अर्थ के हो? सरल रूपमा भन्नुपर्दा, यो सत्ता, शक्ति र शासनसँग सम्बन्धित हुन्छ। त्यसकारण, तिनीहरूले राजनीतिक लक्ष्यहरूका साथ परमेश्‍वरमा विश्‍वास गर्नु अवश्य नै तिनीहरूका राजनीतिक पछ्याइहरूसँग सम्बन्धित हुन्छ। त्यसोभए तिनीहरूका उद्देश्यहरू के-के हुन्? तिनीहरू किन मण्डलीका मानिसहरूप्रति आकर्षित हुन्छन्? तिनीहरू आफ्ना उद्देश्यहरू हासिल गर्न उक्त संस्था अर्थात् मण्डली, मण्डलीमा रहेका ठूलो सङ्ख्याका मानिसहरू, र विभिन्न पेसा र सामाजिक तप्कामा भएका मण्डलीका यी मानिसहरूको प्रभावलाई प्रयोग गर्न चाहन्छन्। मण्डलीले दिने शिक्षा, मण्डलीका कामका विभिन्न कुराहरूको सञ्चालन, परमेश्‍वरका चुनिएका मानिसहरूले मण्डली जीवन जिउने तरिका, उनीहरूको कर्तव्य अभ्यास, आदि-इत्यादिबारे थाहा पाएपछि, तिनीहरू आफैलाई मण्डलीमा समाहित गर्ने जमर्को गर्छन्। तिनीहरू परमेश्‍वरका चुनिएका मानिसहरूद्वारा सङ्गतिमा बारम्बार प्रयोग गरिने आत्मिक शब्दावली र विभिन्न अभिव्यक्तिहरू जस्ता कुराहरूलाई दृढ रूपमा मनमा राख्छन्, सबैलाई आफ्नो कुरा सुनाउनका लागि आफ्नो पछाडि लगाउन, र तिनीहरूद्वारा प्रयोग गरिन, यसरी आफ्ना राजनीतिक उद्देश्यहरू हासिल गर्न कुनै दिन तिनीहरूले यी कुराहरू प्रयोग गर्न सक्छन् भन्ने आशा गर्छन्। ठ्याक्कै गैरविश्‍वासीहरूले भने जस्तै, केही समय कामकुराहरू तयार हुँदै गएपछि, जब तिनीहरूले झन्डा उठाउन र मानिसहरूलाई विद्रोहमा उतार्न सक्छन्, तब अझ धेरै मानिसहरूले तिनीहरूको आह्वान सुन्नेछन् र तिनीहरूलाई पछ्याउनेछन्, ताकि तिनीहरूले मण्डलीका केही मानिसहरूलाई आफ्ना प्रतिद्वन्द्वीहरूसँग प्रतिस्पर्धा गर्ने शक्ति बनाउन प्राप्त गर्न सकून्। त्यस्ता घटनाहरू आधुनिक चिनियाँ इतिहासमा धेरै पटक घटेका छन्। उदाहरणका लागि, चिङ राजवंशको पालामा भएका श्वेत कमल विद्रोह र ताइपिङ विद्रोह त्यस्ता घटनाहरू थिए, जहाँ राजनीतिक लक्ष्यहरू भएका मानिसहरूले सरकारविरुद्ध लड्न धर्म प्रयोग गरेका थिए। तिनीहरूका धर्मका शिक्षाहरू साँचो मार्गबाट विचलित थिए र तिनमा सत्यतासँग बिलकुलै नमिल्ने धेरै बेतुका र हास्यास्पद पक्षहरू थिए। राजनीतिक लक्ष्यहरू भएकाहरूले त्यस्ता शिक्षालाई मानिसहरूको मनलाई एकीकृत गर्न, उनीहरूको मनलाई बाँध्न, अनि उनीहरूको मनलाई प्रभावित पार्न र आफ्ना सिद्धान्तमा ढाल्न प्रयोग गर्थे। अन्ततः तिनीहरूले यी सिद्धान्तमा ढालिएका मानिसहरूलाई आफ्ना राजनीतिक उद्देश्यहरू हासिल गर्नमा दुरुपयोग गरे। सुरुदेखि नै, जब राजनीतिक लक्ष्यहरू भएका यी मानिसहरू परमेश्‍वरमा विश्‍वास गर्न पुग्छन्, तिनीहरू आकर्षित हुने भनेको मण्डलीको नामप्रति हो। भन्नुको मतलब, तिनीहरूले आफ्ना पहिचान र लक्ष्यहरूलाई उक्त संस्था अर्थात् मण्डलीको शीर्षकअन्तर्गत लुकाउन सक्छन्—यो एउटा पक्ष हो। अर्को पक्ष के हो भने, तिनीहरूले आफूले परमेश्‍वरमा विश्‍वास गर्ने ध्वजा बोकेर आफ्ना राजनीतिक विचारहरू फैलाएसम्म, मण्डलीमा रहेका मानिसहरूलाई सिद्धान्तमा ढाल्न निकै सजिलो हुनेछ, र यी मानिसहरूले चर्चित मानिसहरूलाई आराधना गर्ने र उनीहरूको कुरा सुन्ने सम्भावना हुनेछ भन्ने सोच्छन्। परिणामस्वरूप, राजनीतिक लक्ष्यहरू भएका यी व्यक्तिहरूले मण्डलीमा रहेका मानिसहरूलाई उपयोग गर्नुपर्ने वस्तुका रूपमा हेर्ने सम्भावना हुन्छ। तिनीहरू मण्डली तिनीहरूको पहिचान लुकाउन सकिने ठाउँ बन्न निकै सहज छ, र मण्डलीका सदस्यहरू तिनीहरूले सजिलै उपयोग गर्न सक्ने वस्तुहरू हुन् भन्ठान्छन्—सरल रूपमा भन्नुपर्दा, तिनीहरूले कामकुरालाई यसरी नै हेर्छन्। त्यसकारण, तिनीहरूको मण्डलीमा आबद्ध हुनुको उद्देश्य कुनै दिन, तिनीहरू उदयमान भएपछि, तिनीहरूले आफ्ना राजनीतिक प्रतिद्वन्द्वीहरूसँग प्रतिस्पर्धा गर्न र शक्ति प्राप्त गर्न सक्छन् भनी आशा गर्नु हो—यो तिनीहरूको राजनीतिक लक्ष्य हो। तिनीहरूलाई आदर्श मान्ने र पछ्याउने मानिसहरूलाई आफ्नो राजनीतिक प्रभाव क्षेत्रमा विस्तार गर्न तिनीहरू नामले मात्र परमेश्‍वरमा विश्‍वास गर्ने बहानालाई प्रयोग गर्न चाहन्छन्। कतिपय मानिसहरू भन्छन्, “तिनीहरूले यो उद्देश्य राखेका होलान्, तर यदि तिनीहरूले कुनै चाल चालेनन् भने, बढीमा हामीले तिनीहरू अविश्‍वासी वा झूटा विश्‍वासी हुन् भनेर मात्र देख्न सक्छौँ। हामीले तिनीहरूसँग प्रस्ट राजनीतिक उद्देश्यहरू छन् भनेर कसरी देख्न सक्छौँ?” यो गाह्रो छैन। बस नियाल्नका लागि समय निकाल्। तिनीहरूसँग राजनीतिक लक्ष्यहरू भएसम्म, तिनीहरूले पक्कै पनि कदम उठाउनेछन्। यदि तिनीहरू कदम उठाउन चाहँदैनन् भने, तिनीहरूले किन मण्डलीमा घुसपैठ गरेका हुनेथिए? यदि तिनीहरूले अहिलेसम्म कदम उठाएका छैनन् भने, त्यो तिनीहरूले अवसर नपाएका कारण हो। तिनीहरूले अवसर पाउनेबित्तिकै, सोही बमोजिम कदम चाल्नेछन्। उदाहरणका लागि, यदि सरकारले गलत नीति लागु गर्‍यो वा परमेश्‍वरका चुनिएका मानिसहरूलाई दमन र पक्राउ गर्‍यो भने, दाजुभाइ-दिदीबहिनीहरूले बढीमा यस मामलाबारे छलफल गर्ने थिए र यसलाई खुट्ट्याउने थिए, अनि कुरा त्यतिमा नै सकिनेथियो। जेसुकै भए पनि, परमेश्‍वरमा विश्‍वास गर्नु, आफ्ना कर्तव्यहरू पूरा गर्नु, र परमेश्‍वरको इच्छा पछ्याउनु नै महत्त्वपूर्ण कुराहरू हुन्। तिनीहरूले सानातिना मामलाहरूका लागि ठूलो परिदृश्य गुमाउन चाहनेथिएनन्; तिनीहरूले सधैँझैँ आफूले गर्नुपर्ने शैलीमा परमेश्‍वरमा विश्‍वास गर्न र आफ्ना कर्तव्यहरू पूरा गर्न जारी राख्नेथिए। तर, राजनीतिक लक्ष्यहरू भएका मानिसहरू फरक हुन्छन्। तिनीहरूले त्यस मामलालाई ठूलो मुद्दा बनाउनेथिए, बेकाबू रूपमा खुलासा र व्यापक रूपमा प्रसार गर्नेथिए, अनि आफ्नै राजनीतिक लक्ष्यहरूलाई टेवा दिन सबैलाई सरकारविरुद्ध उठ्न दिलोज्यानले उक्साउने चाहना राख्नेथिए, अनि तिनीहरू आफ्ना लक्ष्यहरू प्राप्त नभएसम्म रोकिने थिएनन्। राजनीतिमा संलग्न हुनका खातिर, तिनीहरूले परमेश्‍वरमा विश्‍वास गर्ने र आफ्ना कर्तव्यहरू पूरा गर्ने मामलाहरूलाई पूर्ण रूपमा पन्छाउँछन्, साथै परमेश्‍वरले मानिसहरूबाट गर्नुहुने मागहरू र परमेश्‍वरका अभिप्रायहरूलाई बेवास्ता गर्छन्। तिनीहरू यति पागल हुन्छन्—के मानिसहरूले अझै पनि तिनीहरूलाई खुट्ट्याउन सक्दैनन् र? त्यस्ता व्यक्तिहरूले परमेश्‍वरलाई पछ्याइरहेका हुन्छन् कि राजनीतिलाई? सुझबुझ नभएका कतिपय मानिसहरू सजिलै बहकिन्छन्। राजनीतिमा संलग्न हुने यी मानिसहरूलाई सत्यता के हो भन्ने थाहा हुँदैन, तिनीहरूले परमेश्‍वरको काम भनेको मानिसहरूका भ्रष्ट स्वभावहरू पखाल्नु र उनीहरूलाई शैतानको प्रभावबाट मुक्ति दिनु हो भन्ने कुरा त झनै बुझ्दैनन्। तिनीहरूले मानव अधिकार र राजनीतिमा संलग्न हुनुको अर्थ इन्साफको बोध हुनु र परमेश्‍वरमा समर्पित हुनु हो भन्ने सोच्छन्। के राजनीति र मानव अधिकारमा संलग्न हुनुले व्यक्तिमा सत्यता वास्तविकता छ भन्ने जनाउँछ? के त्यसले व्यक्ति परमेश्‍वरमा समर्पित हुन्छ भन्ने जनाउँछ? तैँले मानव अधिकार र राजनीतिलाई जतिसुकै राम्ररी सम्हाले पनि, के त्यसले तेरो भ्रष्ट स्वभाव पखालिएको छ भन्ने जनाउँछ? के त्यसले तेरो शक्ति हातमा लिने महत्त्वाकाङ्क्षा र चाहना पखालिएका छन् भन्ने जनाउँछ? धेरै मानिसहरूले यी मामलाहरू छर्लङ्गै देख्न सक्दैनन्। सन यात सेन पनि इसाई नै थियो अरे। जब ऊ खतरामा हुन्थ्यो, ऊ आफूलाई मुक्ति दिनुहोस् भनी परमेश्‍वरलाई प्रार्थना गर्थ्यो। उसले आफ्नो पूरै जीवन क्रान्तिमा संलग्न भएर बितायो—के उसले परमेश्‍वरको अनुमोदन पायो त? के ऊ सत्यता अभ्यास गर्ने र परमेश्‍वरमा समर्पित हुने व्यक्ति थियो? के ऊसँग परमेश्‍वरका वचनहरू अभ्यास गरेको अनुभवात्मक गवाही थियो? ऊसँग यीमध्ये केही पनि थिएन। पावललाई बोलाइपछि, उसले निरन्तर सुसमाचार प्रचार गर्‍यो र धेरै कष्ट भोग्यो, तर उसले साँचो रूपमा पश्चात्ताप नगरेको, ऊसँग जीवन प्रवेश नभएको, उसले बारम्बार उही पुरानै पापहरू गरेको, अनि हरेक अवसरमा आफैलाई उच्च पारेको र आफ्नै गवाही दिएको हुनाले, ऊ ख्रीष्टविरोधी बन्यो र दण्डित भयो। जेसुकै भए पनि, सत्यतालाई स्वीकार नगरी परमेश्‍वरमा विश्‍वास गर्नु, सधैँ ख्याति र हैसियत पछ्याउनु, र सधैँ अतिमानव वा महान् व्यक्ति हुन चाहनु निकै खतरनाक कुरा हो। राजनीतिक लक्ष्यहरू बोकेका सबै ख्रीष्टविरोधी हुन्। यी मानिसहरूले आफ्ना राजनीतिक आकाङ्क्षाहरू साकार गर्न सजिलै हार मान्नेछैनन् र सधैँ विश्‍वासीहरूलाई उक्साउन र आफ्नो राजनीतिक शक्तिका रूपमा जित्न अवसरहरू खोजिरहनेछन्। यदि कुनै दिन तिनीहरूले विश्‍वासीहरू सजिलै शोषित हुँदैनन्, विश्‍वासीहरूले सत्यतालाई मात्र प्रेम गर्छन् र पछ्याउँछन्, र उनीहरूले मानिसहरूलाई नभई ख्रीष्टलाई मात्र पछ्याउँछन् भन्ने देखेमा, तब मात्र तिनीहरूले यी विश्‍वासीहरूलाई पूर्ण रूपमा त्याग्नेछन्।

जरामा, राजनीतिक लक्ष्यहरू भएका मानिसहरूको मनलाई पूर्ण रूपमा राजनीतिसँग सम्बन्धित विचारहरूले ओगटेको हुन्छ—जस्तै, शक्ति र प्रभाव, शासन, षड्यन्त्रहरू, राजनीतिक उपायहरू, आदि। तिनीहरूले परमेश्‍वरमा विश्‍वास गर्नुको अर्थ के हो, आस्था भनेको के हो, सत्यता भनेको के हो भनेर बुझ्दैनन्, वा कसरी परमेश्‍वरमा समर्पित हुने भनेर त झनै बुझ्दैनन्। तिनीहरूले स्वर्गको इच्छा के हो भन्ने कुरा पनि बुझ्दैनन्। तिनीहरूका बाँच्ने सिद्धान्तहरू “मानिसले प्रकृतिलाई जित्छ” र “आफ्नो नियति आफ्नै हातमा हुन्छ” भन्ने हुन्। त्यसकारण, त्यस्ता मानिसहरूलाई बदल्ने कोसिस गर्नु असम्भव छ र यो मूर्खतापूर्ण विचार हो। यी मानिसहरूले मण्डलीमा दाजुभाइ-दिदीबहिनीहरूमाझ प्रायः राजनीतिक दृष्टिकोणहरू फैलाउँछन्, उनीहरूलाई राजनीतिक गतिविधिहरूमा संलग्न हुन र राजनीतिमा भाग लिन उक्साउँछन्। तिनीहरूले परमेश्‍वरमा विश्‍वास गर्नुको उद्देश्य राजनीतिक लक्ष्यहरूद्वारा निर्देशित हुन्छ भन्ने कुरा निकै प्रस्ट छ। यो सार अरूले तुरुन्तै र सजिलै खुट्ट्याउन सक्छन्। यस्ता मानिसहरू आस्था, सही मार्गमा हिँड्ने, र स्वर्गको इच्छामा समर्पित हुनेबारे पूर्णतया अनजान हुन्छन्—तिनीहरू कुनै पनि व्यक्तिका सोच र मार्गहरूलाई राजनीतिक तिकडमहरू प्रयोग गरेर परिवर्तन गर्न सकिन्छ भन्ने विश्‍वास गर्छन्, र तिनीहरूले विशेषगरी व्यक्तिको नियतिलाई मानव माध्यम र विधिहरूमार्फत परिवर्तन गर्न सकिन्छ भन्ने विश्‍वास गर्छन्। त्यसकारण, तिनीहरू परमेश्‍वरद्वारा सृष्टि गरिएको प्रकृतिको व्यवस्था र मानिसको नियतिमाथि परमेश्‍वरको सार्वभौमिकतासँग सम्बन्धित गहन तर प्रस्ट मामलाहरूबारे पूर्ण रूपमा अनजान हुन्छन्; तिनीहरू यी मामलाहरूमा आम मानिस हुन् र तिनीहरूले ती कुराहरू बस बुझ्न नै सक्दैनन्। मैले यसो भन्नुको अर्थ के हो? यदि तैँले त्यस्तो कोही भेटिस्, जसको परमेश्‍वरमा विश्‍वास गर्नुको उद्देश्य राजनीतिक लक्ष्यहरूद्वारा निर्देशित छ भने, तैँले उसलाई कदापि परिवर्तन गर्ने वा फकाउने कोसिस गर्नु हुँदैन, र ऊसित त्यति धेरै सत्यताहरू सङ्गति गर्नु आवश्यक छैन। ऊदेखि सावधान हुनु बाहेक, तैँले विभिन्न तहका मण्डली अगुवाहरू वा भरपर्दा दाजुभाइ-दिदीबहिनीहरूलाई उसबारे सकेसम्म चाँडो जानकारी दिनुपर्छ, र त्यसपछि उसलाई मण्डलीबाट निष्कासित गर्ने उपाय खोज्नुपर्छ। तँ अरूलाई अन्धकारमा रहन दिएर आफूचाहिँ सुटुक्क र चुपचाप तिनीहरूविरुद्ध सावधान रहनुहुँदैन। त्यसोभए, राजनीतिबारे कुरा गर्न मन पराउने र राजनीतिक लक्ष्यहरू हुनेहरूलाई कस्ता प्रकारका मानिसहरूले अलिकति खुट्ट्याउन सक्छन्? पाको उमेरका मानिसहरूले कि कम उमेरका मानिसहरूले? दाजुभाइहरूले कि दिदीबहिनीहरूले? (पाको उमेरका दाजुभाइहरूले।) ठीक भनिस्; पाको उमेरका दाजुभाइहरू, अर्थात्, जोसँग सामाजिक अनुभव छ, जसको राजनीतिसँग सम्पर्क रहेको छ, वा जो राजनीतिक सतावटमा परेका छन्—यी मामलाहरूबारे अनुभवात्मक ज्ञान भएका मानिसहरू—उनीहरूले तुलनात्मक रूपमा प्रस्टताका साथ राजनीतिक मामलाहरू बोध गर्न सक्छन्। स्वतः, उनीहरूले राजनीतिमा संलग्न हुनेहरूप्रति अलिकति सुझबुझ अभ्यास गर्न सक्छन्, र विशेषगरी, उनीहरूले तिनीहरूका महत्त्वाकाङ्क्षा र चाहनाहरू, साथै तिनीहरूका विचार, दृष्टिकोण, सपना, र आकाङ्क्षाहरूलाई तुलनात्मक रूपमा प्रस्टताका साथ बुझ्न सक्छन्। त्यसकारण, उनीहरूले यस्ता मानिसहरूलाई तुलनात्मक रूपमा अरूले भन्दा छिटो खुट्ट्याउन सक्छन्। कसैले यी मानिसहरूसँग राजनीतिक लक्ष्यहरू छन् र तिनीहरू अविश्‍वासी हुन् भनेर खुट्ट्याएपछि, उनीहरूले तिनीहरूविरुद्ध सावधानी अपनाउनुपर्छ र यी अविश्‍वासीहरूको खुलासा गर्नुपर्छ। त्यो सँगसँगै, उनीहरूले सत्यता नबुझ्ने मूर्ख र अज्ञानी जनहरूको पनि सुरक्षा गर्नैपर्छ, र तिनीहरूलाई बहकाउ र शोषणमा पर्नबाट, अनि अनजानमा मण्डलीको केही आन्तरिक सूचना चुहाउनबाट जोगाउनैपर्छ। मण्डली अगुवाहरूलाई यो मामलाबारे सूचना दिन र उनीहरूसँग यसबारे छलफल गर्न, अनि राजनीतिक लक्ष्यहरू बोकेका यी मानिसहरूविरुद्ध सावधान रहनका लागि पाको उमेरका अझ धेरै मानिसहरूलाई वा केही सत्यता बुझ्ने र केही कद भएकाहरूलाई सकेसम्म चाँडो जानकारी गराउन आवश्यक हुन्छ। अरूलाई यी मानिसहरूको सार अविश्‍वासी हो भनी प्रस्ट रूपमा बुझ्न मदत गर्नु, यसरी मूर्ख र अज्ञानी दाजुभाइ-दिदीबहिनीहरूलाई तिनीहरूको शोषणमा पर्नबाट सुरक्षा दिनु महत्त्वपूर्ण हुन्छ। यदि तँ यी मामलाहरू छर्लङ्गै देख्न सक्दैनस् र तँमा कुनै सुझबुझ छैन भने, केही दुष्ट, चतुर, धूर्त मानिसहरूले तँसित कुराकानी र गफगाफ गर्दा, तँलाई सोध्दै नसोध्दा समेत तैँले आफ्नो साँचो परिस्थितिका विवरणहरू र आफूलाई थाहा भएको सबथोकका बारेमा स्वेच्छाले सबै कुरा खुलाउनेछस्, र तँ अनजानमै यहूदा बन्नेछस्। के त्यस्ता मानिसहरू छन्? (छन्।) जब तँ बोल्छस्, तँलाई अर्को व्यक्तिले के उद्देश्य बोकेको छ भन्ने थाहा हुँदैन र तँ उसलाई दाजुभाइ वा दिदीबहिनीका रूपमा व्यवहार गर्छस्, थाहै नपाई उसलाई आफ्नो मनको सबै कुरा बताउँछस्—तैँले बोलिसकेपछि तँलाई के-के परिणामहरू आउनेछन् भनेर थाहा हुँदैन। अरू मानिसहरू तिनीहरूविरुद्ध सावधान भएको देखेर, तँ यसो भन्छस्, “तिमी अति सतर्क छौ। दाजुभाइ-दिदीबहिनीहरूबीच लुकाउनुपर्ने के छ र?” तैँले अरूले किन बोल्दैनन् भन्ने कुरा बुझ्दैनस्—यसलाई मूर्ख हुनु भनिन्छ।

राजनीतिक लक्ष्यहरू भएका मानिसहरू पनि निश्चय नै अविश्‍वासी हुन्, किनभने तिनीहरू सत्यतालाई प्रेम गर्दैनन् र तिनीहरूले सत्यता स्विकार्नेछैनन्। तिनीहरूले परमेश्‍वरमा विश्‍वास गर्ने भए पनि, तिनीहरू पूर्णतया दुष्ट मानिसहरूको वर्गमा पर्छन् जो ख्रीष्टविरोधी हुन्। त्यस्ता मानिसहरूविरुद्ध सावधान रहनु भनेको वास्तवमा सबैभन्दा निष्क्रिय तरिका हो। सक्रिय तरिका भनेको तिनीहरूलाई सुरुमै पत्ता लगाउनु, र सकेसम्म चाँडो निराकरण र निष्कासन गर्नु हो, ताकि मण्डली र दाजुभाइ-दिदीबहिनीहरूलाई कुनै समस्यामा पर्नबाट जोगाउन सकियोस्। यस्ता मानिसहरूले अरूलाई जुनसुकै बेला र मण्डलीभित्र जहाँसुकै प्रभावित गर्न सक्ने र मण्डलीको सामान्य व्यवस्थालाई जुनसुकै बेला र जस्तोसुकै परिस्थितिमा ध्वस्त पार्न सक्ने हुनाले, त्यस्ता अविश्‍वासीहरूलाई सहिरहने वा तिनीहरूप्रति धैर्य भइरहने नगर्। तिनीहरूलाई पश्चात्ताप गर्ने अर्को मौका नदे; मूर्ख नबन्। पटक पत्ता लागेपछि, भविष्यमा दुर्भाग्य हुनबाट जोगिनका लागि तिनीहरूलाई सकेसम्म चाँडो निष्कासित गरिनुपर्छ। यसो गर्नुको उद्देश्य सत्यता नपछ्याउनेहरूलाई बहकिन र प्रयोग हुनबाट, शैतान र दुष्ट पिशाचका कठपुतली बन्नबाट जोगाउनु हो। अवश्य नै, तैँले यस क्षण सबैभन्दा गर्नैपर्ने कुरा भनेको राजनीतिक लक्ष्यहरू भएकाहरूलाई मण्डलीबारे कुनै पनि महत्त्वपूर्ण सूचना थाहा पाउनबाट रोक्नु हो। तैँले जति चाँडो तिनीहरूलाई खुट्ट्याउँछस् र निष्कासित गर्छस्, तिनीहरूसँग दाजुभाइ-दिदीबहिनीहरूको सम्पर्क त्यति नै कम हुनेछ, र उनीहरू तिनीहरूको बहकाउ र प्रभावमा त्यति नै कम पर्नेछन्। त्यसकारण, समयको हिसाबले, त्यस्ता मानिसहरूलाई ढिलाइ नगरी सकेसम्म चाँडो निराकरण र निष्कासन गर्नु नै उत्तम हुन्छ—जति चाँडो, त्यति राम्रो। सक्रिय हुनु निष्क्रिय हुनुभन्दा राम्रो हो। राजनीतिक लक्ष्यहरू भएका मानिसहरूसँग खराब अभिप्राय हुन्छ; तिनीहरूले मण्डली र परमेश्‍वरको घरका लागि कुनै पनि काम गर्दा तिनीहरूसँग कुनै निष्कपटता हुनै सक्दैन। यदि तिनीहरूले दाजुभाइ-दिदीबहिनीहरूलाई बहकाउन वा प्रयोग गर्न सकेनन् भने, तिनीहरू पूर्ण रूपमा अपमानित हुनेछन् र बिदा समेत नलिई स्वेच्छाले मण्डली छाड्नेछन्। परमेश्‍वरमा विश्‍वास गर्नुको आठौँ उद्देश्य: राजनीतिक लक्ष्यहरू पछ्याउनुबारे, हाम्रो सङ्गति यहीँ समाप्त हुन्छ।

अक्टोबर ३०, २०२१


अगुवा र कामदारहरूका जिम्‍मेवारीहरू (२४)

विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग तीन)

विभिन्न प्रकारका दुष्ट मानिसहरूलाई खुट्ट्याउने मानक र आधारहरू

अ. व्यक्तिले परमेश्‍वरमा विश्‍वास गर्नुको उद्देश्यका आधारमा

पछिल्लो भेलामा, हामीले अगुवा र कामदारहरूको चौधौँ जिम्मेवारीका बारेमा सङ्गति गर्‍यौँ: “सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने।” यस जिम्मेवारीको विषयवस्तुका आधारमा, हामीले विविध परिस्थितिहरूमा विभिन्‍न मानिसहरूका विभिन्‍न प्रकटीकरणहरूलाई सारांश गर्‍यौँ, त्यसपछि यी विभिन्‍न व्यक्तिहरूलाई तिनीहरूको प्रकटीकरणका आधारमा खुट्ट्यायौँ। यी व्यक्तिहरूको खुट्ट्याइमार्फत, हामीले परमेश्‍वरको घरले खुट्ट्याउनुपर्ने र निकाल्नुपर्ने दुष्ट मानिसहरू—अर्थात्, परमेश्‍वरको घरमा रहने अनुमति नभएका र निकालिने कार्यका निसानाहरू को-को हुन् भन्‍ने कुरालाई स्पष्ट रूपमा पहिचान गर्ने उद्देश्य राख्यौँ। यसअघिका दुई पटक, हामीले तीन वटा पक्षहरूमार्फत विभिन्‍न प्रकारका दुष्ट मानिसहरूलाई खुट्ट्याउने र वर्गीकरण गर्ने बारे सङ्गति गर्‍यौँ। आज, हामी यी तीन वटा पक्षहरूमार्फत विभिन्‍न प्रकारका दुष्ट मानिसहरूको वर्गीकरणबारे विभिन्‍न विवरणहरूका सङ्गतिलाई जारी राख्‍नेछौँ। पहिलो, चौधौँ जिम्मेवारी र त्यसमा सूचीकृत गरिएका तीन वटा विशिष्ट वर्गहरू पढ। (अगुवा र कामदारहरूको चौधौँ जिम्मेवारी: “सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने।” पहिलो: परमेश्‍वरमा विश्‍वास गर्नुको पछाडि व्यक्तिको उद्देश्य; दोस्रो: व्यक्तिको मानवता; तेस्रो: आफ्नो कर्तव्यप्रतिको व्यक्तिको मनोवृत्ति।) पढिसकेपछि, के तिमीहरूलाई यसअघिका दुई वटा सङ्गतिका केही आधारभूत विषयवस्तुहरू याद आयो? (आयो।) सुरुमा हाम्रो यसअघिको सङ्गतिको विषयवस्तुलाई पुनरावलोकन गरौँ। (यसअघि, परमेश्‍वरमा विश्‍वास गर्नुको पछाडि रहेको व्यक्तिको उद्देश्यबारे परमेश्‍वरले सङ्गति गर्नुभयो, र यस विषयका चौथोदेखि आठौँ बुँदासम्म समेट्नुभयो: चौथो, अवसरवादमा संलग्‍न हुनु; पाँचौँ, मण्डलीको भरमा बाँच्नु; छैटौँ, शरण खोज्नु; सातौँ, पृष्ठपोषक खोज्नु; आठौँ, राजनीतिक लक्ष्यहरू पछ्याउनु।) यसअघिको सङ्गतिमा यी पाँच बुँदाहरूबारे छलफल गरिएको थियो। यी पाँच प्रकारका मानिसहरूका आधारभूत प्रकटीकरणहरू र तिनीहरूले प्रकट गरेका भ्रष्ट सारहरूका सङ्गतिमार्फत, परमेश्‍वरमा विश्‍वास गर्नुपछाडिको तिनीहरूको व्यवहार अनि अभिप्राय र उद्देश्यहरू, साथै परमेश्‍वरबाट तिनीहरूले गर्ने निरन्तर मागहरूका आधारमा मूल्याङ्कन गर्दा, के यी मानिसहरू दाजुभाइ-दिदीबहिनी मानिनुपर्छ र मण्डलीमा नै रहनुपर्छ? (अहँ, त्यस्ता मानिसहरूलाई पखाल्नुपर्छ, किनभने परमेश्‍वरमाथिको तिनीहरूको विश्‍वास सत्यता पछ्याउनु वा मुक्ति पछ्याउनु भन्‍ने हुँदैन। तिनीहरू सबैका व्यक्तिगत अभिप्राय र योजनाहरू हुन्छन्, तिनीहरूले आफ्ना लागि फाइदाहरू हत्याउने र परमेश्‍वरको घरमा लाभहरू प्राप्त गर्ने आशा गर्छन्। तिनीहरू परमेश्‍वरमा साँचो रूपमा विश्‍वास गर्ने मानिसहरू होइनन्; तिनीहरू सबै अविश्‍वासीहरू हुन्।) यदि अविश्‍वासीहरूलाई मण्डलीबाट निकालिएन भने, तिनीहरूले मण्डलीको काम र दाजुभाइ-दिदीबहिनीहरूलाई के-कस्तो हानि गर्न सक्छन्? (तिनीहरूले न त परमेश्‍वरको वचन खाने र पिउने गर्छन्, न त तिनीहरूले परमेश्‍वरको काम अनुभव नै गर्छन्; तिनीहरू सत्यता स्वीकार नगरी मण्डलीमा बस्छन्। त्यसमाथि, तिनीहरूले नकारात्मकता र धारणाहरू पोख्न सक्छन्, यसरी बाधा र अवरोधहरू दिन्छन्, र नकारात्मक भूमिका खेल्छन्।) यी प्रकटीकरणहरू मानिसहरूले मूलतः देख्‍न सक्‍ने कुरा नै हुन्।

यसअघिको सङ्गतिमा छलफल गरिएका पाँच प्रकारका मानिसहरूका प्रकटीकरणहरू मूल्याङ्कन गर्दा, के यी मानिसहरूमा कुनै साझा विशेषता हुन्छ? (हुन्छ।) तिनीहरूको साझा विशेषता के हो? (ती सबै मानिसहरू अविश्‍वासीहरू हुन्।) (तिनीहरू परमेश्‍वरको अस्तित्वमा विश्‍वास गर्दैनन्, सत्यतामा विश्‍वास गर्दैनन्, र सत्यतामा रुचि राख्दैनन्।) यसले तिनीहरूको सार छुन्छ। तिनीहरूले सत्यतामा विश्‍वास नगर्ने हुनाले, सत्यता स्वीकार गर्नेछैनन्। सत्यता पटक्‍कै स्वीकार नगर्ने मानिसहरूको सार अविश्‍वासीकै सार हो। अविश्‍वासीहरूको पहिचान चिन्हहरू केके हुन्? तिनीहरू अवसरवादमा संलग्न हुन, मण्डलीको भरमा बाँच्न, प्रकोपहरूबाट जोगिन, आड पाउन र खान पाइरहन परमेश्‍वरमा विश्‍वास गर्छन्। तिनीहरूमध्ये कतिपय त राजनीतिक लक्ष्यहरूसमेत पछ्याउँछन्, अनि तिनीहरू निगाह र आधिकारिक नियुक्ति प्राप्त गर्नहेतु निश्‍चित मामलाहरूमार्फत सरकारसँग सम्पर्क स्थापित गर्न चाहन्छन्। त्यस्ता मानिसहरू अविश्‍वासीहरू हुन्, तिनीहरूमध्येका एकएक व्यक्ति अविश्‍वासीहरू हुन्। तिनीहरू परमेश्‍वरमाथिको तिनीहरूको विश्‍वासमा यी मनसाय र अभिप्रायहरू बोक्छन्, र तिनीहरूले हृदयमा, परमेश्‍वर हुनुहुन्छ भन्‍ने कुरामा पूर्ण निश्‍चिततासाथ विश्‍वास गर्दैनन्। तिनीहरूले उहाँलाई माने नै भने पनि, शङ्का गर्दै मान्छन्, किनभने तिनीहरूले पक्रिरहेका दृष्टिकोणहरू नास्तिक हुन्छन्। तिनीहरू भौतिक संसारमा तिनीहरूले देख्‍न सक्‍ने कुराहरूमा मात्रै विश्‍वास गर्छन्। तिनीहरूले परमेश्‍वर हुनुहुन्छ भनेर विश्‍वास गर्दैनन् भनेर हामी किन भन्छौँ? किनभने तिनीहरू परमेश्‍वरले स्वर्ग र पृथ्वी र यावत् थोक सृष्टि गर्नुभएको हो, र मानवजातिलाई सृष्टि गरेपछि परमेश्‍वरले तिनीहरूलाई अगुवाइ गरिरहनुभएको छ र तिनीहरूमाथि सार्वभौमिकता राखिरहनुभएको छ भन्‍ने तथ्यहरूमा एकनासले विश्‍वास गर्ने वा तिनलाई स्विकार्ने गर्दैनन्। त्यसकारण, तिनीहरूले परमेश्‍वर देह बन्‍न सक्नुहुन्छ भन्‍ने तथ्य विश्‍वास गर्न पटक्‍कै सक्दैनन्। यदि तिनीहरूले परमेश्‍वर देह बन्‍न सक्नुहुन्छ भनी विश्‍वास गर्दैनन् भने, के तिनीहरूले परमेश्‍वरले व्यक्त गर्नुभएका सबै सत्यताहरू विश्‍वास गर्न र तिनलाई मान्न सक्छन् त? (सक्दैनन्।) यदि तिनीहरूले परमेश्‍वरले व्यक्त गर्नुभएका सत्यताहरू विश्‍वास गर्दैनन् भने, के तिनीहरू परमेश्‍वरले मानवजातिलाई मुक्ति दिन सक्‍नुहुन्छ भन्‍ने कुरामा र मानवजातिलाई मुक्ति दिने उहाँको व्यवस्थापनको योजनामा विश्‍वास गर्छन् त? (गर्दैनन्।) तिनीहरू यी कुनै कुरामा विश्‍वास गर्दैनन्। तिनीहरूको अविश्‍वासको जड के हो? त्यो जड के हो भने, तिनीहरू परमेश्‍वर अस्तित्वमा हुनुहुन्छ भनेर विश्‍वास गर्दैनन्। तिनीहरू नास्तिक र भौतिकवादीहरू हुन्। तिनीहरूले भौतिक संसारमा देख्‍न सक्ने कुराहरू मात्रै वास्तविक हुन् भन्‍ने विश्‍वास गर्छन्। तिनीहरूले युक्ति र अनुचित माध्यमहरूद्वारा मात्रै ख्याति, प्राप्ति, र हैसियत हासिल गर्न सकिन्छ भन्‍ने विश्‍वास गर्छन्। तिनीहरू समृद्ध हुने र सुखी जीवन जिउने एउटै मात्र तरिका शैतानी दर्शनहरूअनुसार जिउनु हो भन्‍ने विश्‍वास गर्छन्। तिनीहरूले आफ्नो भाग्य आफ्नै हातमा मात्र हुन्छ, र सुखी जीवन बनाउन र सुरक्षित गर्न आफूमै भर पर्नुपर्छ भन्‍ने विश्‍वास गर्छन्। तिनीहरू परमेश्‍वरको सार्वभौमिकता वा उहाँको सर्वशक्तिमान्‌तामा विश्‍वास गर्दैनन्। तिनीहरू परमेश्‍वरमा भर परे तिनीहरूले केही प्राप्त गर्नेछैनन् भन्‍ने सोच्छन्। अन्त्यमा, तिनीहरूले परमेश्‍वरका वचनहरूले सबै कुरा हासिल गर्न सक्छन् भन्‍ने कुरा विश्‍वास गर्दैनन्, र तिनीहरू परमेश्‍वरको सर्वशक्तिमान्‌तामा विश्‍वास गर्दैनन्। त्यसकारण परमेश्‍वरमाथिको तिनीहरूको विश्‍वासमा अवसरवादमा संलग्न हुने, मण्डलीको भरमा बाँच्ने, शरण खोज्ने, पृष्ठपोषक खोज्ने, विपरीतलिङ्गी साथीहरू बनाउने, र राजनीतिक लक्ष्यहरू पछ्याउने—आफ्ना लागि आधिकारिक पद र खानपिनको आधार सुरक्षित गर्ने—जस्ता मनसाय र उद्देश्यहरू देखा पर्छन्। ती मानिसहरूले परमेश्‍वरले यावत् कुरामाथि सार्वभौम शासन गर्नुहुन्छ भन्‍ने कुरामा विश्‍वास नगर्ने हुनाले नै तिनीहरू आफ्ना अभिप्राय र उद्देश्यहरू लिएर दुस्‍साहसपूर्ण र निर्लज्जतापूर्वक मण्डलीमा घुसपैठ गर्न सक्छन्, मण्डलीमा आफ्ना प्रतिभा उपयोग गर्न वा आफ्ना चाहनाहरू साकार पार्न चाहन्छन्। यसको अर्थ तिनीहरू आशिष्‌हरू प्राप्त गर्ने आफ्नो अभिप्राय र चाहना सन्तुष्ट पार्न मण्डलीमा घुसपैठ गरिरहेका हुन्छन्; तिनीहरू मण्डलीमा ख्याति, प्राप्ति, र हैसियत पाउन चाहन्छन्, र यसो गरेर तिनीहरूले खान पाइरहनेछन्। तिनीहरूको व्यवहार, साथै तिनीहरूको प्रकृति सारबाट, परमेश्‍वरमा विश्‍वास गर्ने तिनीहरूको उद्देश्य, मनसाय, र अभिप्रायहरू वैध छैनन्, र तिनीहरूमध्ये कसैले पनि सत्यता स्विकार्दैनन् वा निष्कपट रूपमा परमेश्‍वरमा विश्‍वास गर्दैनन् भनेर देख्‍न सकिन्छ—तिनीहरूले मण्डलीमा घुसपैठ गरे पनि ठाउँ मात्रै ओगट्ने गर्छन्, कहिँकतै कुनै सकारात्मक भूमिका खेल्दैनन्। त्यसकारण, मण्डलीले त्यस्ता मानिसहरूलाई स्विकार्नु हुँदैन। ती मानिसहरूले मण्डलीमा घुसपैठ गरेका भए पनि, तिनीहरू परमेश्‍वरका चुनिएका मानिसहरू होइनन्, बरु तिनीहरू त अरूका असल अभिप्रायका कारण ल्याइएका थिए। “तिनीहरू परमेश्‍वरका चुनिएका मानिसहरू होइनन्”—यसलाई कसरी अर्थ लगाउनुपर्छ? यसको अर्थ के हो भने, परमेश्‍वरले तिनीहरूलाई पूर्वनिर्धारित र छनौट गर्नुभएको छैन; उहाँ तिनीहरूलाई आफ्नो कामका पात्रका रूपमा हेर्नुहुन्न; न त उहाँले तिनीहरूलाई उहाँद्वारा मुक्ति दिइने मानवका रूपमा पूर्वनिर्धारित नै गर्नुभएको छ। यी मानिसहरूले मण्डलीमा घुसपैठ गरेपछि, हामीले तिनीहरूलाई दाजुभाइ-दिदीबहिनीहरूको रूपमा स्वतः व्यवहार गर्न सक्दैनौँ, किनभने तिनीहरू साँचो रूपमा सत्यता स्विकार्ने वा परमेश्‍वरको काममा समर्पित हुने मानिसहरू होइनन्। कतिपयले सोध्न सक्छन्, “तिनीहरू परमेश्‍वरमा साँचो रूपमा विश्‍वास गर्ने दाजुभाइ-दिदीबहिनीहरू नभएकाले मण्डलीले किन तिनीहरूलाई निकाल्ने वा निष्कासन गर्ने गर्दैन?” परमेश्‍वरको अभिप्राय उहाँका चुनिएका मानिसहरूले यी मानिसहरूबाट सुझबुझ विकास गर्न सकून् र यसरी शैतानका युक्तिहरू छर्लङ्गै देख्‍न सकून् र शैतानलाई इन्कार्न सकून् भन्ने हो। परमेश्‍वरका चुनिएका मानिसहरूसँग सुझबुझ भएपछि, यी अविश्‍वासीहरू पखालिनुपर्छ। सुझबुझ विकास गर्नुको उद्देश्य भनेको परमेश्‍वरका घरमा आफ्ना महत्त्वाकाङ्क्षा र चाहनाहरू लिएर घुसपैठ गरेका यी अविश्‍वासीहरूलाई खुलासा गर्नु र तिनीहरूलाई मण्डलीबाट निकाल्नु हो, किनभने ती मानिसहरू परमेश्‍वरका साँचो विश्‍वासी होइनन्, र तिनीहरू सत्यता स्वीकार गर्ने र पछ्याउने मानिसहरू त झनै होइनन्। तिनीहरू मण्डलीमा रहेर केही फाइदा हुनेछैन—बरु ठूलो हानि मात्रै हुनेछ। सर्वप्रथम, मण्डलीमा घुसपैठ गरेपछि, ती अविश्‍वासीहरूले कहिल्यै परमेश्‍वरका वचनहरू खाने-पिउने गर्दैनन् र अलिकति पनि सत्यता स्विकार्दैनन्। तिनीहरू सधैँ परमेश्‍वरका वचनहरू र सत्यताबाहेकका कुराहरू छलफल गर्छन्, यसरी अरूको हृदयलाई बाधा दिन्छन्। तिनीहरूले परमेश्‍वरका चुनिएका मानिसहरूको जीवन प्रवेशमा हानि गर्ने गरी मण्डलीको काममा बाधा र अवरोध मात्रै दिनेछन्। दोस्रो कुरा, यदि तिनीहरू मण्डलीमै रहे भने, तिनीहरूले गैरविश्‍वासीहरूले जस्तै दुष्कर्महरू गर्दै बेकाबु रूपमा दौडनेछन्, मण्डलीको काममा बाधा र अवरोध दिनेछन्, र मण्डलीलाई धेरै गुप्त खतराहरूमा पार्नेछन्। तेस्रो कुरा, तिनीहरू मण्डलीमै रहे पनि, तिनीहरूले स्वेच्छाले सेवाकर्ताका रूपमा काम गर्नेछैनन्, र तिनीहरूले अलिकति सेवा प्रदान गरे पनि, त्यो आशिष्‌हरू प्राप्त गर्नका लागि मात्रै हुनेछ। यदि तिनीहरूले आशिष् पाउन सक्दिनँ भनेर थाहा पाउने दिन आयो भने, तिनीहरू क्रोधित भएर मण्डलीका काममा बाधा र क्षति पुर्‍याउनेछन्। त्यसलाई सहनुभन्दा, जतिसक्दो चाँडो तिनीहरूलाई मण्डलीबाट निकाल्नु बेस हुन्छ। चौथो कुरा, ती अविश्‍वासीहरूले गुटबन्दी गर्ने, र ख्रीष्टविरोधीहरूलाई सहयोग गर्ने र पछ्याउने, मण्डलीभित्र मण्डलीका काममा ठूलो खतरा पैदा गर्ने दुष्ट शक्ति पैदा गर्ने सम्भावना हुन्छ। यी चार कुराहरू ख्याल गर्दा के देखिन्छ भने, परमेश्‍वरका घरमा घुसपैठ गर्ने यी अविश्‍वासीहरूलाई खुट्ट्याउनु र खुलासा गर्नु, र त्यसपछि तिनीहरूलाई निकाल्नु आवश्यक छ। यो नै मण्डलीको काममा सामान्य प्रगति कायम राख्‍ने, र परमेश्‍वरका चुनिएका मानिसहरूले परमेश्‍वरका वचनहरू खान-पिउन र सामान्य रूपमा मण्डली जीवन जिउन सक्‍ने, अनि त्यसकारण तिनीहरू परमेश्‍वरमाथिको विश्‍वासको सही मार्ग प्रवेश गर्न सक्‍ने कुरा प्रभावकारी रूपमा सुरक्षित गर्ने एउटै तरिका हो। किनभने, यी अविश्‍वासीहरूले मण्डलीमा घुसपैठ गर्दा यसले परमेश्‍वरको चुनिएका मानिसहरूको जीवन प्रवेशमा ठूलो हानि गर्छ। यस्ता धेरै मानिसहरू छन् जो तिनीहरूलाई खुट्ट्याउन सक्दैनन्, बरु तिनीहरूलाई दाजुभाइ-दिदीबहिनीहरूका रूपमा व्यवहार गर्छन्। कतिपय मानिसहरूले त, तिनीहरूसँग केही वरदान वा सबल पक्षहरू छन् भन्‍ने देखेर, तिनीहरूलाई अगुवा र कामदारका रूपमा सेवा गर्न छनौट गर्छन्। मण्डलीमा झूटा अगुवा र ख्रीष्टविरोधीहरू यसरी नै उत्पन्न हुन्छन्। तिनीहरूको सार हेर्दा, तिनीहरू कसैले पनि परमेश्‍वर अस्तित्वमा हुनुहुन्छ, वा उहाँका वचनहरू सत्यता हुन्, वा उहाँले सबैमाथि सार्वभौमिकता राख्नुहुन्छ भनी विश्‍वास गर्दैनन् भनेर देख्‍न सकिन्छ। परमेश्‍वरका नजरमा तिनीहरू गैरविश्‍वासीहरू हुन्। उहाँले तिनीहरूलाई कुनै ध्यान दिनुहुन्न, र पवित्र आत्माले तिनीहरूमा काम गर्नुहुनेछैन। त्यसकारण, तिनीहरूको सारका आधारमा, तिनीहरू परमेश्‍वरको मुक्तिका पात्र होइनन्, र तिनीहरू निश्‍चय नै उहाँद्वारा पूर्वनिर्धारित वा चुनिएका होइनन्। परमेश्‍वरले तिनीहरूलाई मुक्ति दिन किमार्थ सक्नुहुन्न। जे-जसरी हेरे पनि, यीमध्ये कुनै पनि अविश्‍वासीहरू परमेश्‍वरका चुनिएका मानिसहरू होइनन्। तिनीहरूलाई तुरुन्तै र सही रूपमा खुट्ट्याउनुपर्छ, र त्यसपछि निकालिनुपर्छ। तिनीहरूलाई अरूलाई बाधा दिँदै मण्डलीमा लुकेर बस्न दिनु हुँदैन। यी अविश्‍वासीहरू फरक-फरक उद्देश्य र मनसायहरूका साथ मण्डलीमा घुसपैठ गर्छन्, र तैँले तिनीहरूलाई सुरुमा छर्लङ्गै देख्‍न वा खुट्ट्याउन नसक्‍ने सम्भावना हुन्छ। तर, समय बित्दै जाँदा, तिनीहरूसँग बारम्बार अन्तरक्रिया गर्ने क्रममा र तिनीहरूसँग धेरै व्यवहार गरेसँगै, तैँले तिनीहरूलाई झन्झन् बढी बुझ्नेछस्, र तिनीहरू अविश्‍वासी हुन् भनेर सङ्केत गर्ने विभिन्‍न प्रकटीकरणहरू झन्झन् स्पष्ट रूपमा देख्‍नेछस्। त्यसपछि, के परमेश्‍वरका वचनहरूअनुसार तिनीहरूलाई खुट्ट्याउन सजिलो हुँदैन र? (हुन्छ।) यदि परमेश्‍वरका चुनिएका मानिसहरू सबैले अविश्‍वासीहरूलाई खुट्ट्याउन सक्छन् भने, तिनीहरूलाई प्रकाश गरेर निकाल्ने समय आएको हुन्छ। तिनीहरूको चरित्र, तिनीहरूको सामाजिक हैसियत जे भए पनि, वा मण्डलीमा तिनीहरूको वरिष्ठता जति नै ठूलो भए पनि, यदि तिनीहरूले धेरै वर्ष प्रवचन सुनेपछि पनि अझै सत्यता स्विकार्न सक्दैनन् र तिनीहरू परमेश्‍वरबारे धारणाहरूले भरिएका हुन्छन् भने, तिनीहरू पहिले नै अविश्‍वासीको रूपमा प्रकट भइसकेका हुन्छन्। परमेश्‍वरमा विश्‍वास गर्ने तिनीहरूका उद्देश्य र प्रकटीकरणहरूलाई ख्याल गर्दा, निस्सन्देह तिनीहरू निकालिनु वा निष्कासित गरिनुपर्ने मानिस हुन्। मण्डलीले हरेक अवधिमा गर्नैपर्ने सफाइको काम यही हो।

परमेश्‍वरमा विश्‍वास गर्ने उद्देश्यको विषयले आठ वटा बुँदाहरूलाई समेट्यो, जसको अर्थ आठ प्रकारका मानिसहरू छन्, जसका प्रकटीकरणहरू हामीले विभिन्‍न प्रकारका दुष्ट मानिसहरूलाई खुट्ट्याउन र त्यसपछि सही चित्रण गर्न र तिनीहरूलाई सोहीअनुसार सम्हाल्नका लागि पर्याप्त हुन्छन्। छोटकरीमा भन्दा, यी आठ प्रकारका मानिसहरू मण्डलीमा रहन सक्दैनन्। कतिपयले यस्तो सोध्न सक्छन्, “के यी आठ प्रकारका मानिसहरूमध्ये प्रत्येकले एउटै किसिमको व्यवहार मात्रै प्रदर्शन गर्छ त?” त्यस्तै हुन्छ भन्‍ने छैन; परमेश्‍वरमा विश्‍वास गर्नुपछाडि कतिपय मानिसहरूको उद्देश्यमा चार-पाँच वटा बुँदाहरू समावेश हुन्छन्—तिनीहरूले शरण खोज्छन्, तिनीहरू मण्डलीको भरमा बाँच्छन्, अवसरवादमा संलग्‍न हुन्छन्, राजनीतिक उद्देश्यहरू पछ्याउँछन्, र विपरीतलिङ्गीलाई जथाभाबी खोजी गर्छन्, अन्धाधुन्ध अरूलाई फकाउन मण्डलीमा घुसपैठ गर्छन्। कतिपय मानिसहरूले परमेश्‍वरमा विश्‍वास गर्नुको उद्देश्यमा दुई वटा बुँदा समावेश हुन सक्छ—एउटा भनेको मण्डलीमा पदाधिकारी बन्‍ने प्रयास गर्नु हो, र अर्को भनेको अवसरवादमार्फत आशिष्‌हरू खोज्नु हो, वा कतिपयले विपरीत लिङ्गीलाई खोज्नुका साथै मण्डलीको भरमा बाँच्ने गर्न पनि सक्छन्। स्पष्ट रूपमा नै, यी मानिसहरू फाइदा उठाउनका लागि, परमेश्‍वरको घर वा दाजुभाइ-दिदीबहिनीहरूलाई आफ्‍नो काम पूरा गर्न, आफ्ना लागि मेहनत गराउनका लागि प्रयोग गर्ने अभिप्राय लिएर परमेश्‍वरको घरमा आउँछन्; आफ्नो उद्देश्य हासिल गर्न र आफ्ना चाहनाहरू पूरा गर्नका लागि, तिनीहरू दाजुभाइ-दिदीबहिनीहरूलाई आफ्‍नो सेवा गर्न लगाउनका लागि सबै सम्भव माध्यमहरू प्रयोग गर्छन्। छोटकरीमा भन्दा, मण्डलीमा घुसपैठ गरेका र निकालिनु वा निष्कासित गरिनुपर्ने यी अविश्‍वासी र अवसरवादीहरू परमेश्‍वरको घरमा आउनुको स्पष्ट उद्देश्य भनेको सित्तैमा खानु र आफ्नो व्यक्तिगत फाइदाका लागि परिस्थितिको फाइदा उठाउनु हो। चाहे तिनीहरूको बोलीवचनमा होस् वा व्यवहारमा होस्, तिनीहरूको उद्देश्यलाई सधैँ अस्पष्ट रूपमा खुट्ट्याउन सकिन्छ। यी मानिसहरू सत्यतालाई पटक्‍कै स्वीकार गर्दैनन् र सत्यताप्रति तिनीहरूलाई कुनै रुचि हुँदैन; कहिलेकाहीँ तिनीहरूले विकर्षण वा प्रतिरोधको मुड र मनोवृत्तिसमेत देखाउँछन्। मण्डलीले तिनीहरूका लागि जुनसुकै कर्तव्यको प्रबन्ध गरे पनि, यसमा तिनीहरूलाई फाइदा भए मात्रै मन नलागी-नलागी सहकार्य गर्छन्। यदि तिनीहरूका लागि कुनै फाइदा छैन भने, तिनीहरू भित्री रूपमा प्रतिरोध गर्छन् र नकारात्मकता र निष्क्रियता, र विकर्षण वा इन्कारसमेत देखाउँछन्। केही फाइदा छ भने मात्रै तिनीहरू अलिकति काम गर्छन्; छैन भने, तिनीहरू कि त तर्किन्छन् अथवा निष्क्रिय रूपमा झारा टार्छन्। कामका निर्णायक क्षणहरूमा, तिनीहरू लुकामारी खेल्छन्, हराउँछन् र मण्डलीको कामलाई बेवास्ता गर्छन्। यी प्रकटीकरणहरूबाट, परमेश्‍वरमाथिको तिनीहरूको विश्‍वास त सित्तैमा खानु मात्रै हो भन्ने स्पष्ट हुन्छ; तिनीहरूलाई सेवाका लागि प्रयोग गर्दा समेत यसले फाइदाभन्दा बढी हानि गर्छ।

झ. मण्डलीको निगरानी गर्नु

आज, हामी परमेश्‍वरमा विश्‍वास गर्नुपछाडि व्यक्तिको उद्देश्यसम्‍बन्धी शीर्षकको अन्तिम बुँदाबारे सङ्गति गर्नेछौँ। यसभन्दा पहिले उल्लेख गरिएका आठ बुँदाहरूबाहेक, अर्को प्रकारको व्यक्ति पनि छ जसको परमेश्‍वरमा विश्‍वास गर्नुपछाडिको उद्देश्य र अभिप्राय वैध हुँदैन। फाइदाहरूद्वारा मात्रै उत्प्रेरित हुने, ख्याति, प्राप्ति, र हैसियत पछ्याउन सक्दो गर्ने माथि उल्लेख गरिएका मानिसहरूबाट तिनीहरूलाई के कुराले छुट्याउँछ? यस प्रकारको व्यक्ति हैसियत वा खान पाइरहनका खातिर, वा आफ्नो जीवनलाई अझै सहज बनाउनका खातिर, र आदि-इत्यादि कुराका लागि पदाधिकारी बन्‍न मण्डलीमा प्रवेश गर्दैन; तिनीहरूसँग साधारण मानिसहरूलाई पत्ता लगाउन गाह्रो हुने उद्देश्य हुन्छ। यो उद्देश्य के हो? मण्डलीलाई निगरानी र नियन्त्रण गर्नु हो। मण्डलीको निगरानी गर्नु परमेश्‍वरमा विश्‍वास गर्नुपछाडि व्यक्तिको उद्देश्यसम्‍बन्धी शीर्षकको नवौँ बुँदा हो। यी मानिसहरू मण्डलीको विकासक्रमलाई नियन्त्रण गर्ने उद्देश्यले, यसलाई निगरानी गर्ने कार्यका साथ मण्डलीमा प्रवेश गर्छन्। तिनीहरूलाई पठाउने मानिसहरू, तिनीहरूका वरिष्ठ वा मालिकहरूले सरकार, निश्‍चित धार्मिक समूह, वा समाजको कुनै सङ्गठनलाई प्रतिनिधित्व गर्न सक्छन्। तिनीहरू मण्डलीसँग अपरिचित हुने हुनाले, यसप्रति जिज्ञासाले भरिएका हुने हुनाले, र तिनीहरूलाई मण्डलीको उत्पत्ति, गठन, र अस्तित्वबारे समेत असहज लाग्‍ने हुनाले, तिनीहरूसँग मण्डलीलाई गहन रूपमा बुझ्ने, मण्डलीको संरचना, यसको काम, र विभिन्‍न परिस्थितिहरूका बारेमा जान्‍ने अभिप्राय हुन्छ। त्यसकारण, कतिपय मानिसहरूलाई निगरानीको कार्य गर्न मण्डलीमा पठाइन्छ। मण्डलीको निगरानी गर्ने कार्य वहन गर्ने मानिसहरू, चाहे तिनीहरू सरकारबाट आएका मानिसहरू हुन्, धार्मिक समूहहरूबाट आएका मानिसहरू हुन्, वा कुनै पनि सामाजिक सङ्गठनबाट आएका मानिसहरू हुन्, परमेश्‍वरमा विश्‍वास गर्नुपछाडि तिनीहरूको उद्देश्य साँचो दाजुभाइ-दिदीबहिनीहरूको भन्दा पूर्ण रूपमा फरक हुन्छ। तिनीहरू परमेश्‍वरको मुक्ति स्वीकार गर्न यहाँ आएका होइनन्; तिनीहरू परमेश्‍वरमा विश्‍वास गर्ने र उहाँलाई मान्ने आधारमा परमेश्‍वरका वचनहरू, सत्यता, र परमेश्‍वरको मुक्ति स्वीकार गर्न यहाँ आएका होइनन्। परमेश्‍वरमाथिको तिनीहरूको विश्‍वाससँग राजनीतिक उद्देश्यहरू वा कुनै पनि सङ्गठनले दिएको कार्य जोडिएको हुन्छ। त्यसकारण, मण्डलीको निगरानी गर्नु मण्डलीमा घुसपैठ गर्ने र परमेश्‍वरमा विश्‍वास गर्ने तिनीहरूको उद्देश्य, र तिनीहरूका वरिष्ठहरूले खटाएको कार्य दुवै हो; यो तिनीहरूले आफ्नो ज्याला कमाउनका लागि गर्ने कार्य हो।

मण्डलीलाई निगरानी गर्न मण्डलीमा घुसपैठ गर्नेहरूका हकमा भन्दा, तिनीहरूले के निगरानी गर्छन्? तिनीहरूले मण्डलीका शिक्षाहरू, यसका उद्देश्यहरू, यसले वकालत गर्ने कुरा, यसले गर्ने काम, र यसका सदस्यहरूका विचार र दृष्टिकोणहरू जस्ता धेरै पक्षको निगरानी गर्छन्, यसले सरकार, धर्म, वा समाजमा कुनै हानि गर्न सक्छ कि सक्दैन भनेर मूल्याङ्कन गर्छन्। तिनीहरूले बोलिने कुराहरूमा कुनै पनि समाज-विरोधी, सरकार-विरोधी, वा राज्य-विरोधी अभिव्यक्तिहरू छन् कि छैनन् भनेर जाँच गर्छन्। शिक्षाका सन्दर्भमा, तिनीहरूले मण्डलीले वकालत गर्ने विचारहरू ठ्याक्कै के-के हुन् भनेर निगरानी गर्छन्। यी मानिसहरूले मण्डलीमा घुसपैठ गर्दा तँलाई तिनीहरू पत्ता लगाउन सजिलो नहुन सक्छ किनभने तिनीहरूले भेलाहरूमा ध्यान दिएर सुन्न सक्छन् र नउमिकन गम्भीर नोटहरू लिन सक्छन्। तिनीहरूले हरेक भेलामा विभिन्‍न व्यक्तिहरूका भाषणहरूलाई गम्भीरताका साथ सारांश समेत गर्न सक्छन्, अन्तमा कुन-कुन विचार र दृष्टिकोण राष्ट्रिय सरकारका हित र मागहरूअनुरूप छन्, र कुन-कुन राज्यको शासनका लागि हानिकारक छन्, कुन-कुन सरकारसँग बाझिन्छन्, र आदि-इत्यादि कुराहरू हेर्नका लागि विभिन्‍न मानिसहरूका फरक-फरक विचार र दृष्टिकोणहरूबारे निष्कर्ष निकाल्न र तिनलाई वर्गीकरण गर्न सक्छन्। तिनीहरूले मिहिन ढङ्गले मण्डली सदस्यहरूका यी गहन दृष्टिकोणहरूबारे निष्कर्ष निकाल्न र तिनलाई वर्गीकरण गर्न, अनि तिनको अभिलेख राख्न सक्छन्। तिनीहरू किन यसो गर्छन्? किनभने यो तिनीहरूको जागिर, तिनीहरूको कार्य हो; तिनीहरूले आफ्ना वरिष्ठहरूलाई रिपोर्ट गर्नैपर्छ। तिनीहरूको कार्यको पहिलो भाग यही हो: मण्डलीका शिक्षा र यसका सबै सदस्यहरूका वैचारिक प्रवृत्तिहरू बोध गर्नु। तिनीहरूले यी प्रवृत्तिहरूमा समाज वा राज्यका लागि हानिकारक तत्त्वहरू समावेश छन् भन्‍ने विश्‍वास गरेपछि, वा यदि तिनीहरूले केही कट्टरपन्थी विचार र दृष्टिकोणहरू देखा पर्छन् भन्‍ने विश्‍वास गरे भने, तिनीहरूले तुरुन्तै यसबारे रिपोर्ट गर्नेछन् र आफ्ना वरिष्ठहरूलाई जानकारी दिनेछन् ताकि उचित उपायहरू अपनाउन सकियोस्। तिनीहरूले सुरुमा मण्डलीका शिक्षा बुझ्ने उद्देश्य राख्छन्—मण्डलीको निगरानी गर्दा तिनीहरूले गर्ने मुख्य कार्यहरूमध्ये एउटा यही हो—यसपछि तिनीहरूले मण्डलीका कर्मचारीहरूका बारेमा जानकारी लिन्छन्। उदाहरणका लागि, तिनीहरूले मण्डलीका वरिष्ठ अगुवाहरू को हुन् भन्‍ने बारेमा जानकारी सङ्कलन गर्छन्, जसमा तिनीहरूका आवासीय ठेगाना, उमेर, रूप, शैक्षिक स्तर, चासो र रुचिहरू, स्वास्थ्य अवस्था, तिनीहरू दैनिक जीवनमा केबारे कुराकानी गर्छन्, तिनीहरू कहाँ जान्छन्, तिनीहरू के काम गर्छन्, साथै तिनीहरूको दैनिक काम गर्ने समय र कामका विषयवस्तु समावेश हुन्छ। तिनीहरू यी अगुवाहरूले सरकार, धर्महरू, वा सामाजिक प्रचलनहरूविरुद्ध कुनै अभिव्यक्ति दिएका वा कुनै कार्यहरू गरेका छन् कि छैनन्, साथै राष्ट्रको शासन प्रणाली र वर्तमान राजनीतिक घटनाक्रमहरूप्रति यी अगुवाहरूले दिने प्रतिक्रियाहरू, र अरू कुराहरू हेर्छन्। मण्डलीको निगरानी गर्नेहरूले बोध गर्ने उद्देश्य राख्‍ने पक्षहरू यी सबै नै हुन्। यसको साथै, तिनीहरूले मण्डलीको संरचना र प्रशासनिक संरचनाहरूप्रति पनि निरन्तर रूपमा ध्यान दिन्छन्। उदाहरणका लागि, तिनीहरू मण्डलीका अगुवा र कामदारहरू को-को हुन्, कुन तहका अगुवाहरूलाई बर्खास्त गरिएको छ, बर्खास्त गरिएपछि तिनीहरूका लागि के-के प्रबन्ध गरियो, कुन-कुन अगुवाहरूलाई पक्राउ गरिएको छ, र पछि कसले तिनीहरूको काम लियो भन्‍ने कुराका विषयमा जानकारी राखिरहन्छन्। तिनीहरू उत्तराधिकारीको उमेर, लिङ्ग, तिनीहरूले परमेश्‍वरमा विश्‍वास गरेको वर्ष-अवधि, तिनीहरूको शैक्षिक स्तर, र तिनीहरू प्रतिभाशाली विश्‍वविद्यालय स्नातकहरू हुन् कि होइनन्—तिनीहरूले देश वा समाजमा कुनै नकारात्मक असर पार्छन् कि पार्दैनन्, र तिनीहरूलाई सरकारी विभागहरूमा काम गर्न नियुक्त गर्न सकिन्छ कि सकिँदैन भन्‍ने बारेमा जानकारी, र अरू विशिष्ट जानकारीहरू सङ्कलन गर्छन्। तिनीहरू आफ्नो पदभार ग्रहण गरिरहेका वा बर्खास्त भएका निश्‍चित मण्डली अगुवाहरूसमेत पत्ता लगाउन चाहन्छन्। अर्थात्, कर्मचारीहरूको हैसियत, निश्‍चित प्रशासनिक काम, र मण्डलीको संरचना जस्ता यी सबै कुरा तिनीहरूले आफूलाई परिचित गराउने उद्देश्य राख्‍ने पक्षहरू हुन्। यसको साथै, तिनीहरू मण्डलीमा कामका कति वटा विषयवस्तुहरू छन्, कति वटा समूहहरू छन्, र हरेक समूहका सुपरिवेक्षकका विवरणहरू, र अरू जानकारीहरू पूर्ण रूपमा बुझ्ने लक्ष्य राख्छन्। तिनीहरू सोधपुछ गर्दै, अवलोकन गर्दै, र सिक्दै यताउता गर्छन्, विस्तृत रूपमा आफ्नो काम सञ्चालन गर्छन्। मण्डलीमा घुसपैठ गर्ने यस्ता प्रकारका मानिसहरूले गर्नुपर्ने काम र पूरा गर्नुपर्ने कार्य भनेको मण्डलीको निगरानी गर्ने उद्देश्य पूरा गर्न मण्डलीको परिस्थिति र यसका विभिन्‍न घटनाक्रमहरूका सबै पक्षहरू तुरुन्तै बोध गर्नु हो। उदाहरणका लागि, यसमा, विदेशमा मण्डली कसरी विकास भइरहेको छ, सुसमाचार कति वटा देशमा फैलिएको छ, र कुन-कुन देशमा मण्डलीहरू स्थापना भएका छन्—तिनीहरूले यी सबै विवरणहरू बुझ्नुपर्छ। मण्डलीको निगरानी गर्ने क्रममा तिनीहरूले निर्वाह गर्ने मुख्य कार्यहरू यिनै हुन्: पहिलो, मण्डलीको शिक्षा बोध गर्नु; दोस्रो, मण्डलीका कर्मचारीहरूको परिस्थिति बोध गर्नु; अनि तेस्रो, मण्डलीको कामको अवस्था र यसका हालैका मुख्य गतिशीलताहरू बोध गर्नु। तिनीहरू पूर्ण रूपमा शैतान, अर्थात् ठूलो रातो अजिङ्गरका मतियार र अनुचरहरूका रूपमा काम गर्छन्; तिनीहरू शैतानका साँचो नोकरहरू हुन्।

मण्डलीको निगरानी गर्ने यस्ता प्रकारका मानिसहरूले मण्डलीका शिक्षा, कर्मचारी, कामका प्रचलनहरू, मण्डलीको आयाम, र अरू पक्षहरूसँग सम्बन्धित जानकारी बोध गर्नका लागि मण्डलीमा घुसपैठ गर्छन्। तिनीहरू यी प्रत्येक पक्ष बुझ्ने र त्यसपछि आफ्ना वरिष्ठहरूलाई तीबारे रिपोर्ट गर्ने लक्ष्य राख्छन्, जसले, कुनै पनि बेला परिस्थितिका आधारमा मण्डलीलाई सम्बोधन गर्न सम्बन्धित नीति योजना वा उपायहरू विकास गर्न सक्छन्। छोटकरीमा भन्दा, मण्डलीको निगरानी गर्नुपछाडिको तिनीहरूको उद्देश्यको अभिप्राय पटक्‍कै राम्रो हुँदैन। नत्र भने, यसले तिनीहरूलाई सम्पत्ति वा फाइदा नदिने भए पनि किन तिनीहरूले मण्डलीको निगरानी गर्नेथिए त? तिनीहरूलाई मण्डलीको अस्तित्वप्रति असहज महसुस भएकाले होइन र? तिनीहरू परमेश्‍वरले स्थापना र अगुवाइ गर्नुभएको मण्डलीमा विशुद्ध रूपमा परमेश्‍वरमा विश्‍वास गर्ने, राज्य, समाज, वा राजनीतिक समूह र सङ्घसंस्थाहरूसँग कुनै सम्बन्ध नभएका मानिसहरू हुन्छन् भन्‍ने विश्‍वास गर्दैनन्। तर तिनीहरूले मण्डलीको खोजीनिधो जसरी गरे पनि, तिनीहरूलाई असहज नै लाग्छ। किन? किनभने तिनीहरू नास्तिक हुन्, तिनीहरूले परमेश्‍वरलाई मान्दैनन्, र सत्यतालाई घृणा पनि गर्छन्। त्यसकारण, तिनीहरू विश्‍वासीहरूलाई दमन र पक्राउ गर्ने, साथै मण्डलीको निगरानी गर्ने जस्ता मूर्ख र बेतुका कार्यहरू गर्न सक्षम हुन्छन्। तिनीहरू किन मण्डलीविरुद्ध निगरानी र प्रतिरोधका उपायहरू अपनाउँछन्? किनभने तिनीहरूको सबैभन्दा ठूलो चिन्ता के हो भने, मण्डली अत्यन्तै ठूलो भयो र यसका सदस्यहरू अत्यन्तै धेरै भए भने यसले देश, सरकार, र समाजमा ठूलो असर पार्नेछ, र परम्परागत संस्कृति र परम्परागत धार्मिक समूहहरूलाई समेत खतरामा पार्नेछ र प्रभाव पार्नेछ। मण्डलीविरुद्ध तिनीहरूको निगरानी र प्रतिरोधको पछाडि रहेको वास्तविक कारण यही हो। त्यसकारण, तिनीहरूले मण्डलीको निगरानी र प्रतिरोधलाई कार्यान्वयन गर्नुपर्ने राजनीतिक कार्यका रूपमा लिन्छन्।

मण्डलीको निगरानी गर्ने यस्ता प्रकारका मानिसहरूलाई मण्डलीभित्र खुट्ट्याउन सजिलो नहुन सक्छ किनभने तिनीहरूसँग गुप्त मनसायहरू हुन्छन् र अरूले तिनीहरूलाई पत्ता लगाउन नसकून् भनेर तिनीहरू आफूलाई गहन रूपमा लुकाउँछन्। त्यसकारण, तिनीहरूले मण्डलीका अधिकांश मानिसहरूले जे गर्‍यो त्यही गर्न सक्छन्, कुनै असामान्य काम गर्दैनन्, निकै शिष्ट देखिन्छन्, र मण्डलीले गरेको कामका बारेमा कहिल्यै कुनै असहमतिपूर्ण दृष्टिकोण व्यक्त गर्दैनन्। तर, यी व्यक्तिहरूमा एउटा विशेषता हुन्छ: तिनीहरू परमेश्‍वरमा विश्‍वास गर्ने कार्यप्रति मनतातो हुन्छन्, यस विषयमा न त तिनीहरू त्यति सक्रिय हुन्छन्, न त त्यति निष्क्रिय नै हुन्छन्। तिनीहरूले आफूलाई खटाइएका अलिकति कर्तव्यहरू गर्न सक्छन्, तर तिनीहरू कहिल्यै आफूले काम गर्ने ठाउँ, आफ्नो पारिवारिक परिस्थिति, वा आफूले पहिले परमेश्‍वरमा विश्‍वास गरेको वा नगरेको जस्ता आफ्ना व्यक्तिगत विवरणहरू प्रकट गर्दैनन्। यदि कसैले सरकारी विभागमा काम गर्ने बारेमा उल्लेख गर्‍यो भने, तिनीहरू निकै पन्छिन्छन्, सरकार, राजनीति, नीति, वा धर्मका बारेमा कुनै पनि राय दिनबाट जोगिन्छन्। तिनीहरूको व्यवहारलाई कुनै पनि संवेदनशील विषयहरूबाट पन्छिने कार्यले चित्रण गर्छ; तिनीहरूले सरकारलाई न त आलोचना गर्छन्, न त प्रशंसा नै, न त तिनीहरूले त्यसका नीतिका बारेमा, न त शासन प्रणालीका बारेमा नै छलफल गर्छन्। जब कसैले निश्‍चित व्यक्ति जासुस हो भनेर औँल्याउँछ, तब तिनीहरू निकै नर्भस हुन्छन् र आफ्नो प्रतिरक्षा गर्न तुरुन्तै खडा समेत हुन सक्छन्। नर्भस हुनुको साथै, तैँले तिनीहरूको हेराइबाट त्यस्ता संवेदनशील विषयहरूबाट पन्छिने प्रवृत्ति पनि देख्‍न सक्छस्; तिनीहरू आफूलाई छर्लङ्ग देख्‍न सक्‍ने जोकोहीबाट टाढा बस्छन्। यसको साथै, तिनीहरूलाई प्रायजसो अज्ञात स्रोतहरूबाट फोन आउँछ, वा मण्डलीसँग आबद्ध नभएका रहस्यमय व्यक्तिहरूले तिनीहरूलाई सम्पर्क गर्छन् र तिनीहरूसँग अन्तरक्रिया गर्छन्, र तिनीहरूले यी कलहरूमध्ये एउटा उठाउनेबित्तिकै, तिनीहरू अरूबाट टाढा जान्छन्। यदि कसैले तिनीहरूलाई यस्ता क्षणमा देखे भने, तिनीहरू देखिने गरी नै व्याकुल हुन्छन्, रातो-पिरो हुन्छन्, र तिनीहरूको पहिचान पत्ता लाग्न सक्छ भन्‍ने डरले अत्यन्तै असहज देखिन्छन्। मण्डलीका बारेमा गुप्त रूपमा जानकारी सङ्कलन गर्नेबाहेक, तिनीहरू बेला-बेलामा दाजुभाइ-दिदीबहिनीहरूको अवस्थाका बारेमा सोधपुछ पनि गर्छन्, र यस्ता प्रश्‍नहरू गर्छन्, “तिमीले परमेश्‍वरमा विश्‍वास गरेको कति वर्ष भयो? के तिम्रा आमाबुबाले विश्‍वास गर्छन्? के तिम्रा परिवारका सदस्यहरू मुख्य भूमिमा बस्छन्? मुख्य भूमिमा बस्‍ने तिम्रा परिवारका सदस्यहरूमध्ये, क-कसले परमेश्‍वरमा विश्‍वास गर्छन्, र उनीहरूले विश्वास गरेको कति वर्ष भयो? उनीहरूको उमेर कति भयो? तिमीहरूको स्थानीय मण्डलीमा कति जना मानिसहरू छन्? अहिले तिनीहरूको अवस्था कस्तो छ?” बेला-बेलामा, तिनीहरूले मानिसहरू खुलासा गर्न इच्छुक नभएका संवेदनशील र व्यक्तिगत जानकारी खोज्छन्। दाजुभाइ-दिदीबहिनीहरूबीचको सामान्य अन्तरक्रियामा, यदि कसैले संवेदनशील व्यक्तिगत जानकारी साझा गर्न नचाहेमा, कसैले पनि जानी-जानी वा सक्रिय रूपमा त्यसबारे सोध्दैन। तर, यो व्यक्तिले त्यस्ता कुराहरूलाई विशेष ध्यान दिन्छ, यहाँसम्म कि केही अगुवा र कामदारहरू वा महत्त्वपूर्ण कामका प्रभारीहरूका चालचलनहरूलाई पनि निगरानी गर्छ, यी मानिसहरूको कम्प्युटर र मोबाइल फोनको डाटासम्म पहुँच वा तिनीहरूको ठेगानासम्बन्धी जानकारी प्राप्त गर्ने प्रयास गर्छ, र यी विवरणहरूलाई राम्ररी अनुसन्धान गर्न जिद कस्छ। यदि उसले निश्‍चित अगुवा भेलामा सहभागी भएको छैन भन्‍ने याद गऱ्यो भने, उसले सोध्छ, “आज फलानो व्यक्ति भेलामा आएको छैन। उसले के गरिरहेको छ?” यदि कसैले ऊ व्यस्त छ भनेर उल्लेख गर्‍यो भने, उसले थप सोधपुछ गर्नेछ: “के कुरामा व्यस्त भयो? के उसले फेरि ती नयाँ विश्‍वासीहरूलाई मलजल गरिरहेको छ? ती नयाँ विश्‍वासीहरू को हुन्? तिनीहरूले कहिलेदेखि विश्‍वास गर्न थाले? मलाई यसबारे कसरी थाहा भएन?” तिनीहरूले अझै गहन रूपमा खोतलिरहन्छन्। दाजुभाइ-दिदीबहिनीहरूले भन्छन्, “यदि हामीलाई थाहा हुनु हुँदैन भने, नसोधौँ। किन सोधिरहने? यो जीवन प्रवेशसँग सम्बन्धित छैन, यसमा सत्यतासँग सम्बन्धित छैन; यो कुरा जान्‍नु आवश्यक छैन।” यसमा घुसपैठ गर्नेले जबाफ दिन्छ, “तर यी परमेश्‍वरको घर, मण्डलीको कामका मामलाहरू हुन्; हामीले यसबारे किन थाहा पाउन मिल्दैन? हामी सबै परमेश्‍वरमा विश्‍वास गर्छौँ, र अलि-अलि थाहा पाउँदा फरक पर्दैन। यदि तिमीहरू जान्‍न चाहँदैनौ भने, यसको अर्थ तिमीहरूलाई मण्डलीको काम वा मण्डली अगुवाहरूको वास्ता छैन भन्‍ने हुन्छ। अगुवा ठ्याक्कै कसलाई भेट्न गयो? त्यहाँ कति जना नयाँ विश्‍वासीहरू छन्? तिनीहरू कहाँ छन्? म पनि तिनीहरूलाई भेट्न चाहन्छु।” तिनीहरूले सधैँ यी मामलाहरूका बारेमा सोधपुछ गरिरहेका हुन्छन्।

मण्डलीको निगरानी गर्नेहरूले सबैभन्दा बढी ध्यान दिने अर्को कार्य पनि छ, जुन मण्डलीको आर्थिक अवस्था बोध गर्नु हो। एक हिसाबमा, तिनीहरू मण्डलीका आर्थिक स्रोतहरू बुझ्न खोज्छन्। तिनीहरू मण्डलीले कारखाना वा उद्यमहरू स्थापना गरेको छ कि छैन, यसको स्वामित्वमा श्रम-कारखानाहरू छन् कि छैनन्, यसले बालश्रम प्रयोग गर्छ कि गर्दैन, र मण्डलीका कामका विभिन्न विषयवस्तुहरूमा नाफा कमाउने उद्यमहरू समावेश छन् कि छैनन् भनेर जान्‍न चाहन्छन्। उदाहरणका लागि, मण्डलीले परमेश्‍वरका वचनहरूका भिडियोहरू, चलचित्रहरू, भजनहरूको निर्माणले, र पुस्तकहरूको छपाइले नाफा कमाउँछ कि कमाउँदैन वा अत्यधिक नाफा उत्पन्न गर्छ कि गर्दैन; मण्डलीका आर्थिक स्रोतहरू के-के हुन्; मण्डलीलाई सहयोग गर्न कुनै समृद्ध व्यक्तिले दान दिन्छ कि दिँदैन; यी व्यक्तिहरूमा राजनीतिक कुलीन वर्ग वा करोडपति र अरबपतिहरू समावेश छन् कि छैनन्—तिनीहरूले बोध गर्न चाहने विवरणहरू यिनै हुन्। मण्डलीका प्रशासनिक संरचना र आर्थिक स्रोतहरू पत्ता लगाउने बाहेक, तिनीहरू मण्डलीको अर्थव्यवस्थाको अभिरक्षाबारे बोध गर्ने लक्ष्य पनि राख्छन्, र तिनीहरूको उद्देश्य भनेको यी रकम कतातिर जान्छन् भन्‍ने कुरा पत्ता लगाउनु हो। मण्डलीले त्यसको पैसा कसरी खर्च गर्छ, यो कुनै गैरकानुनी क्रियाकलापहरूमा संलग्‍न छ कि छैन, यसले संयुक्त रूपमा तानासाही सरकारहरूको विरोध गर्न र मानव अधिकारहरू कायम राख्न, र आदि इत्यादिका लागि सामाजिक कुलीन वर्गलाई सङ्गठित गर्छ कि गर्दैन वा विभिन्‍न सामाजिक सङ्घ-संस्था र समूहहरूसँग सहकार्य गर्छ कि गर्दैन—तिनीहरूले बोध गर्ने लक्ष्य राख्‍ने केही महत्त्वपूर्ण परिस्थितिहरू यी पनि हुन्। कतिपय मानिसहरू प्रश्‍न गर्छन्: “के मण्डलीको निगरानी गर्ने काम ठूलो रातो अजिङ्गरको देशले मात्रै गर्छ?” के यो अभिव्यक्ति सही छ? वास्तवमा, सम्पूर्ण संसार र सम्पूर्ण मानव समाजले परमेश्‍वरको प्रतिरोध गर्छन्। तानाशाही शासनमा रहेका देशहरूले मात्रै परमेश्‍वरको प्रतिरोध गर्ने होइन; तथाकथित इसाई देशहरूमा समेत, शक्तिमा रहेका अधिकांश मानिसहरू नास्तिक र गैरविश्‍वासीहरू हुन्छन्, र आस्था भएका वा इसाई धर्म मान्‍ने शक्तिमा रहेका मानिसहरूका बीचमा समेत, सत्यतालाई स्वीकार गर्न सक्‍ने मानिसहरू अल्पसङ्ख्यामा हुन्छन्। धेरैजसो मानिसहरूले सत्यतालाई मान्दैनन्, स्वीकार गर्नु त परको कुरा हो। त्यसोभए, के यिनीहरू परमेश्‍वरमा विश्‍वास गर्ने, तैपनि उहाँको प्रतिरोध गर्ने मानिसहरू होइनन् र? उदाहरणका लागि, इसाई धर्म, क्याथोलिक धर्म, र इस्राएलको यहूदी धर्म जस्ता धर्महरूको माथिल्ला तह सत्यता स्वीकार गर्ने मानिसहरूले बनेका हुन्छन्? पटक्‍कै हुँदैनन्। तिनीहरूमध्ये कोही पनि परमेश्‍वरको काम अनुसन्धान गर्न आउँदैनन्; एक जनाले पनि सत्यता स्वीकार गर्न सक्दैन। ठ्याक्कै भन्दा, तिनीहरू सबै अविश्‍वासीहरू हुन्; तिनीहरू सबैले परमेश्‍वरको प्रतिरोध गर्छन् र तिनीहरू सबै ख्रीष्ट-विरोधीहरू हुन्। तिनीहरू परमेश्‍वरको काममा बाधा दिन्छन् र अन्तर्ध्वंस गर्छन् र परमेश्‍वरलाई पछ्याउनेहरूलाई निर्दयी रूपमा दमन गर्छन् र सताउँछन्, जुन कुरा तिनीहरूले परमेश्‍वरको आखिरी दिनहरूको कामलाई गर्ने व्यवहारबाट प्रमाणित हुन्छ। कुन सम्प्रदायले आफ्ना विश्‍वासीहरूलाई स्वतन्त्र रूपमा साँचो मार्ग अनुसन्धान गर्न, बाहिरका प्रचारकहरूको कुरा सुन्‍न, वा अपरिचित मानिसहरूलाई स्वागत गर्न दिन्छ? एउटाले पनि यसो गर्न सक्दैन। मण्डलीप्रति कुन जाति वा देश मैत्रीपूर्ण छ? (कुनै पनि छैन।) यदि तिनले तँलाई अलिकति धार्मिक स्वतन्त्रता र अलिकति सास फेर्ने ठाउँ दिए भने, त्यो नै सराहनीय कुरा हो। के तँ यसमाथि तिनीहरूले तँलाई साथ दिनेछन् भन्‍ने अझै पनि अपेक्षा गर्छस्? जब परमेश्‍वरको मण्डली देखा पर्छ वा जब मण्डलीले सुसमाचार प्रचार गर्न थाल्छ, तब परमेश्‍वरको अस्तित्वमा पटक्‍कै विश्‍वास नगर्ने र परमेश्‍वरले व्यक्त गर्नुभएका सत्यताहरूप्रति निश्‍चित विकर्षण र तिरस्कार महसुस गर्ने यी मानिसहरूले एउटा विशेष कार्य वहन गर्छन्, र त्यो कार्य भनेको मण्डलीलाई नजिकबाट निगरानी गर्नका लागि व्यक्तिहरू खटाउनु हो। यहाँ “निगरानी” को अर्थ अनुगमन गर्नु, पकडमा राख्‍नु र नियन्त्रण गर्नु भन्‍ने हुन्छ; अर्थात्, हरेक अवधिमा मण्डलीका सबै पक्षहरूलाई कडाइका साथ अनुगमन गर्नु, पकडमा राख्‍नु, र नियन्त्रण गर्नु। कतिपय मानिसहरू भन्छन्: “तिनीहरूले परमेश्‍वरको कामलाई सार्वजनिक रूपमा निन्दा वा विरोध गरेका छैनन्, न त हामीले हाम्रो स्थानीय जीवनमा सतावट वा उत्पीडन भोगेका छौँ। हामीलाई के लाग्छ भने, विदेशमा परमेश्‍वरमा विश्‍वास गर्नु, भेला हुनु, आफ्नो कर्तव्य पूरा गर्नु, र सुसमाचार प्रचार गर्नु ठूलो रातो अजिङ्गरको देशमा भन्दा धेरै राम्रो र सुरक्षित छ। हामीले कुनै हस्तक्षेप अनुभव गरेका छैनौँ।” कुनै हस्तक्षेप भएको छैन र तँलाई केही स्वतन्त्रता दिइएको छ भन्दैमा, तैँले तिनीहरूले मण्डलीको निगरानी गर्ने कामलाई नकार्नु हुँदैन। तँलाई दिइएको थोरै धार्मिक स्वतन्त्रता आधारभूत सामाजिक संस्था हो; तैँले आफू जिउने देशको कुनै पनि नागरिकले पाउने आधारभूत अधिकारहरूको मात्रै आनन्द उठाइरहेको छस्। यी आधारभूत अधिकारहरूको आनन्द उठाउनुको अर्थ राष्ट्रिय सरकारले, सामाजिक समूहहरूले, वा धार्मिक संसारले परमेश्‍वरको काम र मण्डलीको कामलाई स्वीकार गरेका छन् र मानेका छन्, तिनीहरू मित्रवत् बनेका छन्, वा अबउप्रान्त कुनै शत्रुता र निगरानी छैन भन्‍ने हुँदैन। के कुरा त्यही होइन र? (हो।) यो मामला अमूर्त छैन, छ त? (अहँ, छैन।)

शैतानी शासनहरूको शत्रुता र निगरानीप्रति हाम्रो मनोवृत्ति कस्तो हुनुपर्छ? हामीले त्यसलाई इन्कार गर्नुपर्छ र त्यसबाट जोगिनुपर्छ कि बस त्यसलाई बेवास्ता गर्नुपर्छ? सुरुमा, यसबारे विचार गर: के मण्डलीलाई त्यसले गर्ने कुनै पनि कामको तिनीहरूले गर्ने निगरानीको हुने डर हुन्छ? (हुँदैन।) के हामीले कुनै गुप्त क्रियाकलापहरू गर्छौँ? के हामी कुनै राज्य-विरोधी वा सरकार-विरोधी राजनीतिक अभिव्यक्तिहरू दिन्छौँ? (दिँदैनौँ।) यो कुरालाई पुष्टि गर्न सकिन्छ। परमेश्‍वरमा विश्‍वास गर्नुमा राजनीतिक सहभागिता कहिल्यै समावेश हुँदैन। तिमीहरूमध्ये धेरैजसोले परमेश्‍वरमा विश्‍वास गरेको तीन वर्षभन्दा बढी भएको छ, कतिपयले विश्‍वास गरेको त बीस-तीस वर्ष समेत भइसकेको छ। प्रवचन सुनेका यति वर्षमा, के कसैले मण्डलीले राज्य-विरोधी वा समाज-विरोधी अभिव्यक्तिहरू दिएको भेट्टाएका छौ? (छैनौँ।) अलिकति पनि छैनौ; परमेश्‍वरको घरले कहिल्यै राजनीतिका बारेमा छलफल गर्दैन। त्यसमाथि, सर्वशक्तिमान् परमेश्‍वरको मण्डली परमेश्‍वरले स्थापना गर्नुभएको हो, यो पृथ्वीमा परमेश्‍वरको राज्यको पूर्वस्वाद हो, यो कुनै पनि व्यक्तिले बनाएको, कुनै पनि व्यक्तिले स्थापना गरेको संस्था होइन। त्यसोभए, परमेश्‍वरले मण्डलीलाई के काम गर्नका लागि स्थापित गर्नुभएको हो? यो समाज-विरोधी, धर्म-विरोधी, वा राजनीति-विरोधी काममा संलग्‍न हुनका लागि होइन। त्यसोभए मण्डलीको काम के हो त? पहिलो, यसको मुख्य काम भनेको परमेश्‍वर आखिरी दिनहरूमा मानवजातिलाई मुक्ति दिन देह बन्नुभएको छ भन्‍ने असल समाचार फैलाउनु, मानवजाति परमेश्‍वरतिर फर्केर उहाँको आराधना गरून् भनेर परमेश्‍वरले व्यक्त गर्नुभएका सबै सत्यताहरू स्वीकार गर्ने तुल्याउनु हो। दोस्रो, यसमा सत्यताको तृष्णा गर्नेहरूलाई परमेश्‍वरका वचनहरूको न्याय र सजायलाई स्वीकार गर्न र शुद्ध पारिन, र अन्ततः मुक्ति हासिल गर्नका लागि परमेश्‍वरको अघि ल्याउने कार्य समावेश हुन्छ। परमेश्‍वरले स्थापित गर्नुभएको मण्डलीले वहन गर्ने काम यही हो, र मण्डलीको अस्तित्वको महत्त्व र मूल्य यही हो। यो राजनीति, व्यापार, उद्योग, प्रविधि, वा समाजको अरू कुनै पनि क्षेत्रसँग सम्बन्धित छैन र तीसँग आबद्ध छैन; यो यी कुराहरूसँग पूर्णतः असम्बन्धित छ। त्यसोभए मण्डलीभित्र परमेश्‍वरले गर्नुहुने मुक्तिको कामको सार के हो? सबैभन्दा सरल र स्पष्ट हिसाबमा भन्दा, यो मानवजातिको व्यवस्थापन हो। मानवजातिलाई व्यवस्थापन गर्नुको निश्‍चित विषयवस्तु भनेको मानिसहरूलाई परमेश्‍वरको अघि, परमेश्‍वरका वचनहरूको वास्तविकतामा ल्याउनु, तिनीहरूलाई शुद्ध पारिन र मुक्ति हासिल गर्नका लागि परमेश्‍वरको न्याय र सजायलाई स्वीकार गर्ने तुल्याउनु हो। मानवजातिलाई व्यवस्थापन गर्ने निर्दिष्ट काम यही हो। मण्डली संलग्‍न हुने कुनै पनि काम परमेश्‍वरको व्यवस्थापन, परमेश्‍वरको योजनासँग सम्बन्धित हुन्छ, र अवश्य नै, यसमा परमेश्‍वरले व्यक्त गर्नुभएका वचनहरू समावेश हुन्छन्; सांसारिक मानिसहरूले गर्ने विभिन्‍न कार्यहरूसँग यसको कहीँ कुनै सम्बन्ध हुँदैन। त्यसकारण, मण्डलीबारे कुनै पनि जानकारी, चाहे त्यो यसको शिक्षा, कर्मचारी, प्रशासनिक संरचना, यसको कामको अवस्थासँग सम्बन्धित होस्, वा मण्डलीको आर्थिक अवस्थासँग सम्बन्धित नै किन नहोस्, यसको कुनै पनि देश, समाज, जाति, धर्म, वा मानव समूहसँग बिलकुलै कुनै सम्बन्ध हुँदैन—अलिकति पनि सम्बन्धित हुँदैन। त्यसकारण, यी कुराहरूलाई ध्यानमा राख्दै, चाहे त्यो सत्तासीन पार्टी होस्, धार्मिक समूहहरू होस्, वा सामाजिक समूह होस्, मण्डलीको निगरानी गर्न मानिसहरू पठाउने तिनीहरूको कार्य विशुद्ध रूपमा के बराबर हुन्छ? (अनावश्यक कार्य।) “अनावश्यक कार्य” भनेको औपचारिक अभिव्यक्ति हो। आम भनाइ के हो? गर्नका लागि कुनै काम नहुनु होइन र? मेरा दृष्टिकोणमा, यो कार्य ठ्याक्कै त्यही हो; तिनीहरूका दिन अत्यन्तै धेरै सुखले र सहजताले भरिएका हुन्छन्, त्यसकारण तिनीहरूले यी केही निष्क्रिय व्यक्तिहरूलाई मण्डलीको निगरानी गर्न पठाउँछन्, र यसलाई राजनीतिक कार्य, गम्भीर कार्यका रूपमा समेत लिन्छन्—यो अत्यन्तै वाहियात कुरा हो! त्यस्तो मेहनत गरेर त, शैक्षिक वा परोपकारी संस्थाहरू खोल्दा निकै राम्रो हुनेथ्यो। यो त अत्यन्तै धेरै देहगत सहजताले गर्दा निष्क्रिय हुने, र उचित कार्यहरूमा ध्यान नदिने कुरा मात्रै हो! यदि सम्पूर्ण मानवजाति परमेश्‍वरको मण्डली जस्तै भएको भए, त्यसलाई परमेश्‍वरले व्यक्तिगत रूपमा रेखदेख र अगुवाइ गर्नुभएको भए, यो संसार, यो मानवजाति धेरै अनावश्यक संस्था, खर्च, र समस्याहरूबाट जोगिनेथियो। कम्तीमा पनि, जासुस संस्था र पुलिस विभाग जस्ता एजेन्सीहरू, यी सुरक्षा क्षेत्रहरूको कुनै काम हुनेथिएन र तिनीहरूलाई भङ्ग गरेर अर्को काममा खटाउनुपर्नेथियो।

मण्डलीको निगरानी गर्न खटाइएका व्यक्तिहरू मिसनमा हुन्छन्। मण्डलीमा घुसपैठ गरेपछि तिनीहरूको प्राथमिक कार्य हामीले सङ्गति गरेका यी केही पक्षहरू नै हुन्; तिनीहरूले मण्डलीभित्रका केही आधारभूत र महत्त्वपूर्ण परिस्थितिहरू बोध गरेपछि, आफ्ना वरिष्ठहरूलाई रिपोर्ट गर्छन्। तिनीहरूका विचार, राय, वा तिनीहरूको कामपछाडिको उद्देश्य जेसुकै भए पनि, मण्डलीभित्र यी निगरानीकर्ताहरूको उपस्थितिले दाजुभाइ-दिदीबहिनीहरूलाई सतर्क रहन र तिनीहरूलाई बुद्धिमानीका साथ सम्हाल्न प्रोत्साहित गर्नुपर्छ। के यो शैली सही हो? (हो।) त्यसोभए, के अति सतर्क हुनु आवश्यक हुन्छ? (हुँदैन।) त्यस्ता मानिसहरू देखा परे भने, हामीले त्यसलाई कसरी लिनुपर्छ? दुई वटा सिद्धान्त छन्, यो अत्यन्तै सरल छ। यदि तिनीहरू सोधपुछ गर्दै र जानकारी खोज्दै हिँड्छन् भने, यसले स्पष्ट रूपमा तिनीहरू जासुस वा गुप्तचर भएको सङ्केत गर्छ। त्यस्ता व्यक्तिहरू अत्यन्तै दुष्ट र अभिमानी मानवता भएका हुन्छन्; तिनीहरूले मण्डलीमा गम्भीर बाधाहरू पुर्‍याउँछन्। तिनीहरूको उपस्थितिले मात्रै मानिसहरूका बीचमा अशान्ति पैदा गर्छ, जसले उनीहरूलाई परमेश्‍वरसामु आउनबाट रोक्छ। भेलाहरू र कर्तव्य निर्वाहमा पनि बाधा र असर पर्छन्, र सुरक्षामा पनि खतरा पैदा हुन्छ। त्यस्तो व्यक्तिलाई कसरी सम्हाल्नुपर्छ? (उसलाई मण्डलीबाट निकाल्नुपर्छ।) ठीक भन्यौ; यदि उसले मण्डली जीवन वा मण्डलीको काममा बाधा दिन्छ भने, उसलाई सीधै सफाइ गरिनुपर्छ। त्यसोभए, के ऊबाट लुक्‍नु वा डराउनुपर्ने कुनै आवश्यकता छ? (छैन।) कतिपय मानिसहरू विदेशमा जासुसहरू सामना गर्दा, मुख्य भूमिमा पुलिस देखेझैँ गरी आत्तिएर जताततै लुक्छन्। जब कतिपय दाजुभाइ-दिदीबहिनीहरू नियमित काममा जान्छन् र तिनीहरूलाई प्रश्‍नहरू सोध्ने जासुसहरूको सामना गर्छन्, र उनीहरूको प्रश्न सोध्ने लबज पुलिसको सोधपुछ जस्तै डरलाग्दो सुनिन्छ, तब तिनीहरू यति डराउँछन् कि ती काम पूरा नगरी भाग्छन्। म भन्छु, “तँ कसरी यस्तो कमजोर हुन सक्छस्? किन भाग्‍नु? डर मान्‍नुपर्ने कुरा के छ र? ठूलो रातो अजिङ्गरको देशमा, धेरै दाजुभाइ-दिदीबहिनीहरू पक्राउ परे तर तिनीहरू भयभीत भएनन्; तिनीहरू यहूदा बनेनन्, तिनीहरू आफ्नो गवाहीमा दृढ रहे। त्यसोभए, विदेशमा आइसकेपछि पनि, किन तँ अझै पनि यति डराउन सकेको? तैँले कुनै पनि कानुन तोडेको छैनस्; के कुराको डर मान्‍ने?” कतिपय मानिसहरू भन्छन्: “तिनीहरू सधैँ मसँग नजिक हुने प्रयास गर्छन्, र तिनीहरूले सधैँ मलाई सोधपुछ गरिरहेका हुन्छन्।” के तैँले तिनीहरूलाई प्रतिप्रश्‍न गर्न सक्दैनस् र? तँ यसो भन्‍न सक्छस्, “तिमीसँग मलाई सोधपुछ गर्ने के अधिकार छ? के मैले तिमीलाई चिनेको छु? के तिमी परिचय पत्र जाँचिरहेको ठूलो रातो अजिङ्गरका अधिकारी हौ? तिमीले कसलाई प्रतिनिधित्व गर्छौ? मलाई प्रश्‍नहरू गरिरह्यौ भने म तिमीलाई मुद्दा हाल्नेछु!” के तिनीहरूसँग डराउनुपर्ने कुनै कारण छ? (छैन।) कतिपय मानिसहरू, त्यस्ता जासुसहरूको सामना गर्दा बोल्ने आँट गर्दैनन् र डरले तुरुन्तै भाग्छन्। कतिपय अन्योलमा परेका मानिसहरू यी शैतानी जासुस र पाल्तु कुकुरहरूलाई पटक्‍कै खुट्ट्याउन सक्दैनन् र तिनीहरूलाई सुसमाचार प्रचार गर्ने प्रयास समेत गर्छन्। केही पटक प्रयास गरेपछि, तिनीहरूले यस्तो महसुस गर्छन्, “यो परमेश्‍वर अस्तित्वमा हुनुहुन्छ भनेर विश्‍वास गर्ने व्यक्ति होइन। ऊ किन ठूलो रातो अजिङ्गरको अधिकारी जस्तो देखिन्छ?” केही त गलत छ भन्‍ने महसुस गरेपछि, तिनीहरूले हरेस खान्छन्। पछि, तिनीहरूले यसबारे चिन्तन गर्छन्: “परमेश्‍वरले मलाई सुरक्षा दिइरहनुभएको छ; धन्न मैले उसलाई कुनै व्यक्तिगत जानकारी खुलासा गरिनँ। कस्तो झूटो चेतावनी!” तिनीहरू यति डराउँछन् कि तिनीहरूले त्यस उप्रान्त आफूले भेटेको जोकोहीलाई जथाभाबी सुसमाचार प्रचार गर्ने आँट गर्दैनन्। वास्तवमा, प्रचारद्वारा मण्डलीमा ल्याइएका मानिसहरूमध्ये केही साँच्‍चै जासुसहरू पनि छन्। तिनीहरू ठूलो रातो अजिङ्गरले मण्डलीमा प्रतिरोपण गरेका गुप्तचरहरू हुन्, र तिनीहरूलाई जानी-जानी शैतानले प्रबन्ध गरेको हुन्छ। तिनीहरू भेडाको भेषमा ब्वाँसाहरू जस्तै हुन्, जसले परमेश्‍वरका वचनहरू खाने-पिउने नगरी वा सत्यता सङ्गति नगरी मण्डलीमा घुसपैठ गर्छन्, सधैँ मण्डलीबारे जानकारीको खोजीनिधो गर्छन् र व्यक्तिगत विवरणहरूबारे चियोचर्चो गर्छन्। तिनीहरूको व्यवहार शङ्कास्पद छ वा तिनीहरूले मण्डलीभित्र बाधाहरू दिइसकेका छन् भन्‍ने पत्ता लागेपछि, तिनीहरूलाई तुरुन्तै पखाल्नुपर्छ—ठूलो रातो अजिङ्गरका गुप्तचरहरूलाई, शैतानका सेवकहरूलाई मण्डलीमा बाधा दिन पटक्‍कै दिनु हुँदैन। तिमीहरूले भेट्टाउने हरेकलाई निकाल; तिनीहरूलाई कुनै दया-माया नदेखाओ! यदि कुनै व्यक्ति जासुससँग घुलमिल हुन्छ, सधैँ जासुसलाई मायाको भावले दयालु व्यवहार गर्न, सोधिएका कुनै पनि प्रश्‍नहरूको उत्तर दिन, जासुसका लागि पाल्तु कुकुरको भूमिका खेल्न इच्छुक हुन्छ भने, त्यस्तो बदमासलाई सीधै निष्कासित गर्नैपर्छ! शङ्कास्पद व्यक्तिहरूलाई नजिकबाट निगरानी र अवलोकन गर्नुपर्छ; मण्डलीका बारेमा एउटा पनि विवरण तिनीहरूलाई खुलासा गर्नु हुँदैन, विशेष गरी अगुवा र कामदारहरू को हुन् भन्‍ने कुरा खुलासा गर्नु हुँदैन। यदि जासुसलाई कुनै पनि जानकारी प्राप्त गर्न दिइयो भने, यसले कुनै पनि बेला मण्डली र दाजुभाइ-दिदीबहिनीहरूका लागि गुप्त खतरा वा प्रकोप ल्याउन सक्छ। त्यसकारण, जब कुनै व्यक्ति शङ्कास्पद देखिन्छ, तब उसले कहिल्यै परमेश्‍वरका वचनहरू खाने-पिउने नगरुन्जेल वा सत्यता सङ्गति नगरुन्जेल, ऊ निश्चय नै अविश्‍वासी हो, र उसलाई तुरुन्तै निकाल्नु नै सही हुन्छ। त्यस्तो व्यक्ति जासुस नभए पनि, ऊ असल व्यक्ति होइन, र उसलाई निकाल्नु कुनै पनि हालतमा अन्यायपूर्ण हुँदैन। यदि कुनै व्यक्ति जासुससँग नजिकको सम्बन्धमा छ र उसले मण्डलीलाई घात गर्न सक्छ भन्‍ने पत्ता लाग्यो भने, उसलाई हरहालतमा तुरुन्तै निकाल्नुपर्छ। त्यस्तो नीच र बदमासले मण्डली र दाजुभाइ-दिदीबहिनीहरूका लागि प्रकोप मात्रै ल्याउन सक्छ। ऊ पहरेदार कुकुरहरूभन्दा पनि खराब हुन्छ; उसले दुष्ट कार्यहरू नगरे पनि, उसलाई अझै पनि निकाल्नैपर्छ। अहिले, ठूलो रातो अजिङ्गर पतनको सङ्घारमा छ, तर ऊ आफ्नो हार र विनाशलाई स्वीकार गर्न अनिच्छुक छ। उसले परमेश्‍वरका चुनिएका मानिसहरूलाई पक्राउ गर्ने र सताउने कार्यलाई जारी राख्छ र परमेश्‍वरको घरमा घुसपैठ गर्न जासुस अभियानहरू सञ्चालन गर्छ। उसको मण्डलीको काममा बाधा दिने र अन्तर्ध्वंस गर्ने कार्य कहिल्यै रोकिएको छैन। अहिले, केही स्पष्टतः शङ्कास्पद व्यक्तिहरू खुलासा भएका छन्। जानकारी सङ्कलन गर्ने तिनीहरूका प्रयासहरूले खैलाबैला मच्‍चाएका छन्, जसले गर्दा अरूले सजिलै तिनीहरूलाई छर्लङ्ग देख्न सक्छन्। तिनीहरूले आफूलाई खुलासा गरेपछि, तिनीहरूलाई मण्डलीले निकाल्छ। तर के सबै धूर्त जासुसहरू खुलासा गरिएका छन्? बिलकुलै छैनन्। ठूलो रातो अजिङ्गरका एजेन्टहरूले सबै ठाउँका मण्डलीहरूमा घुसपैठ गर्ने सम्भावना हुन सक्छ। कतिपय व्यक्तिहरूलाई, ठूलो रातो अजिङ्गरले पक्रेपछि, शैतानले त्यसको तर्फबाट काम गर्न लगाउन अनि मण्डलीमा घुसपैठ गर्न लगाउनका लागि तिनीहरूलाई धम्की, परीक्षा, र विभिन्‍न अरू माध्यमहरूमार्फत करकाप गर्छ। यी गुप्त जासुसहरू हुन्। त्यस्ता गुप्तचरहरू धोकेबाज र धूर्त हुन्छन्, र तिनीहरूसँग केही चलाकी र बुद्धि हुन्छ। गैरविश्‍वासीहरूका शब्दहरूमा भन्दा, तिनीहरूमा केही क्षमता हुन्छ। मण्डलीको निगरानी गर्दा, तिनीहरूले थाहा नपाइने गरी त्यसो गर्छन्, चुपचाप र गुप्त रूपमा कार्य गर्छन्, र आफ्नो अन्तरक्रियामा कहिल्यै आफ्ना वास्तविक अभिप्रायहरू प्रकट गर्दैनन्। तिनीहरूसँग अन्तरक्रिया गर्दा धेरैजसो मानिसहरूले केही महसुस गर्दैनन्; तिनीहरू जासुसले जानकारी सङ्कलन गरिरहेको छ भनेर सचेत हुँदैनन्, न त तिनीहरूलाई परमेश्‍वरमा विश्‍वास गर्ने कार्यप्रति जासुसको विकर्षण नै महसुस हुन्छ। धेरैजसो मानिसहरूले जासुसहरू मण्डलीको निगरानी गर्न आएका हुन् भनेर महसुस गर्नुभन्दा पहिले नै तिनीहरूले मण्डलीको आधारभूत परिस्थिति बोध गरिसकेका हुन सक्छन्। बाहिरबाट हेर्दा, त्यस्ता व्यक्तिहरूले मण्डली वा धेरैजसो मानिसहरूलाई कुनै बाधा दिँदैनन्, त्यसोभए तिनीहरूलाई कसरी सम्हाल्नुपर्छ? के हामीले तिनीहरूले मण्डलीलाई निगरानी गर्ने कार्यलाई सम्बोधन गर्न कुनै उपाय वा समाधानहरू अपनाउनुपर्छ? पहिले उल्लेख गरिएझैँ, के मण्डली कुनै पनि हिसाबमा तिनीहरूको निगरानीबाट डराउँछ? (डराउँदैन।) हाम्रो मण्डलीको अस्तित्व र यो संलग्‍न हुने विभिन्‍न कामका विषयवस्तुहरू खुल्ला र स्पष्ट छन्; कामका यी विषयवस्तुहरू मानवजातिमाझका सबैभन्दा न्यायोचित अभियानहरू हुन्। यदि कुनै पनि सङ्गठनले मण्डलीको कुनै पनि पक्षलाई बुझ्न चाहन्छ भने, मण्डलीका अनुभवात्मक गवाहीहरू अनलाइनमा सार्वजनिक रूपमा प्रसारण गरिएका छन्—हरेकले आफूलाई मन लागे अनुसार तिनलाई हेर्न सक्छन्। कुनै रहस्यहरू, कुनै गैरकानुनी क्रियाकलापहरू छैनन्, र सामाजिक सुव्यवस्थाप्रतिको अवरोधहरू वा विरोधाभासी बोली वा व्यवहारहरू त निश्चय नै छैनन्। त्यसकारण, यदि तिनीहरू गुप्त रूपमा मण्डलीको परिस्थितिको अनुसन्धान र निगरानी गर्छन् भने, तिनीहरूलाई छोडिदेओ। मैले किन यसो भनेँ? एजेन्टका रूपमा काम गर्ने यी व्यक्तिहरूसँग निश्‍चित पेसागत मानक हुन्छ, र साधारण मानिसहरूले पर्दापछाडि तिनीहरूले निर्वाह गर्ने कार्यहरू के-के हुन् भनेर पत्ता लगाउन सक्दैनन्। त्यसकारण, तिनीहरूले बाधाहरू पैदा नगरुन्जेल, तिनीहरूसँग झमेला गर्नु पर्दैन; तिनीहरूलाई त्यतिकै छोडिदेओ। त्यसमाथि, यी अविश्‍वासी, नास्तिकहरू, र राजनीतिक रूपमा संलग्‍न व्यक्तिहरू मण्डली जीवनप्रति न त अभ्यस्त नै हुन्छन्, न त तिनीहरूलाई यसमा रुचि नै हुन्छ। हरेक दिन मानिसहरूले परमेश्‍वरका वचनहरू पढ्ने, न्याय र सजाय स्वीकार गर्ने, र आफूलाई चिन्‍ने, परमेश्‍वरलाई चिन्‍ने, र स्वभाव परिवर्तनका बारेमा छलफल गर्ने गरेको ठाउँ, अर्थात् मण्डलीमा, तिनीहरूलाई कसरी काँडा र सियोले घोचेको वा सास्ती भोगेको जस्तो महसुस हुन सक्दैन र? हरेक भेलामा, तिनीहरू तातो कराइमा राखिएका कमिला जस्तै बेचैन हुन्छन्; तिनीहरू आफूलाई जबरजस्ती मण्डलीमा राख्न इच्छुक हुँदैनन्। तिनीहरूले मण्डली एउटा मण्डली मात्रै हो, र राजनीतिक रूपमा संलग्‍न सङ्गठन बिलकुलै होइन भन्‍ने कुरा हृदयमा बुझेका हुन्छन्। मण्डलीको निगरानी गरेर र त्यसबारे जानेर, अनि यसले ठ्याक्कै के गर्छ भन्‍ने कुरा थाहा पाएर, तिनीहरूले परमेश्‍वर यावत् थोकमाथि र मानवजातिको नियतिमाथि सार्वभौम हुनुहुन्छ भन्‍ने तथ्यका बारेमा शिक्षित हुन्छन्, जसले गर्दा तिनीहरूले यति अज्ञानी रूपमा नजिउने गरी आफ्नो दृष्टिकोणलाई फराकिलो बनाउँछन्। तिनीहरू पनि सृजित प्राणीहरू हुन्, तैपनि मानिसलाई परमेश्‍वरले सृष्टि गर्नुभएको हो भन्‍ने समेत तिनीहरूलाई थाहा हुँदैन, जसले तिनीहरू कति मूर्ख र नगण्य छन् भन्‍ने कुरा देखाउँछ! के तिनीहरूलाई मण्डलीमा बस्‍न दिँदा कुनै जोखिम हुन्छ? यदि तिनीहरूले मण्डली वा दाजुभाइ-दिदीबहिनीहरूलाई खतरामा पार्दैनन् वा बाधा पुर्‍याउँदैनन् भने, तिनीहरूलाई त्यतिकै छोडिदेओ। तिनीहरूले बाधा पैदा गर्ने कुनै कुरा गरेपछि, त्यो तिनीहरूको खुलासाको क्षण हो, र तिनीहरूलाई सम्हाल्ने सही समय त्यही हुन्छ। तथ्य र प्रमाणहरूका आधारमा, तिनीहरूलाई तुरुन्तै खुट्ट्याओ र चित्रण गर—तिनीहरूको मिसन समाप्त हुन्छ, र मण्डलीले स्वतः नै तिनीहरूलाई निष्कासित गर्छ। के यो शैली राम्रो छ? (छ।) कतिपय मानिसहरू सोध्छन्, “के मण्डलीको काम खुला र स्पष्ट छैन र? किन मानिसहरूले गर्ने निगरानीमा प्रतिबन्ध लगाउने?” यो कुरा मुख्य रूपमा ठूलो रातो अजिङ्गर, अर्थात् शैतानको शासनप्रति लक्षित छ। यसले गर्ने मण्डलीको निगरानी परमेश्‍वरका चुनिएका मानिसहरूलाई दमन, पक्राउ, र हानि गर्ने उद्देश्यका लागि गरिएको हुन्छ; त्यसकारण, परमेश्‍वरका चुनिएका मानिसहरूलाई सतावट र नरसंहार भोग्नबाट रोक्नका लागि परमेश्‍वरको घरले त्यसले गर्ने निगरानीलाई अनुमति दिँदैन। यदि लोकतान्त्रिक देशहरूका वा धार्मिक समूहहरूका व्यक्तिहरू साँचो मार्गको अनुसन्धान गर्न आए भने, तिनीहरूले यसलाई अनलाइनमा खोजी गर्न वा मण्डलीलाई सम्पर्क गर्न सक्छन्। मण्डलीले निष्कपटताका साथ सत्यता खोजी गर्ने जोकोहीलाई स्वीकार गर्छ। तर यदि अर्को पक्षले खराब अभिप्रायहरू राख्छ र सही र गलतलाई विकृत गर्ने र मण्डलीको बदनामी गर्ने प्रयास गर्छ भने, परमेश्‍वरको घरले कसरी उसले गर्ने निगरानीलाई अनुमति दिन सक्छ? के उसले गर्ने निगरानीलाई अनुमति दिनु अत्यन्तै मूर्खतापूर्ण हुनेथिएन र? के यो मूर्खतापूर्ण र अज्ञानी कार्य हुनेथिएन र? (हुनेथियो।) परमेश्‍वरको घरले सधैँ सत्यताको खोजी गर्नेहरूलाई स्वागत गरेको छ र न्यानो तरिकाले स्विकारेको छ, जुन पूर्णतया परमेश्‍वरका अभिप्रायहरू अनुरूप छ। यदि मानिसहरूले यो कुरा बुझ्दैनन् भने, यो तिनीहरूको मूर्खता र अज्ञानताका कारण हो। मण्डलीको बाह्य नीति खुला र स्पष्ट छ, यो पूर्ण रूपमा सत्यता सिद्धान्तहरू अनुरूप छ, र यो बौद्धिकता र बुद्धिले भरिएको छ। यदि कसैले यी सकारात्मक कुराहरू बुझ्न सक्दैन भने, ऊ बेतुक्का व्यक्ति, अलमल्ल व्यक्ति हो। कतिपय मानिसहरू भन्छन्, “यदि गुप्तचर वा शैतानका नोकरहरू मण्डलीका बारेमा जान्न आउँछन् भने, के हामी इमानदार मानिसहरू बन्‍नुपर्छ र हामीले सत्यनिष्ठ भई तिनीहरूका प्रश्‍नहरूको उत्तर दिनुपर्छ?” दियाबलसहरू र शैतानहरूलाई सत्य बताउनु मूर्खता हो; यसले व्यक्तिलाई इमानदार व्यक्ति बनाउँदैन, बरु शैतानको पाल्तु कुकुरमा परिणत गर्छ। जब शैतानको खालले मण्डलीका परिस्थितिहरू जान्ने र बोध गर्ने चाहना गर्छ, तब परमेश्‍वरका चुनिएका मानिसहरूसँग तिनीहरूलाई बताउने कुनै जिम्मेवारी हुँदैन। तिनीहरूले सत्यता स्वीकार गर्न सक्दैनन् र तिनीहरूसँग कुनै सद्भावना हुँदैन, त्यसकारण हामीसँग तिनीहरूलाई भन्‍ने केही कुरा छैन! यसो गर्नु उग्र हुनु होइन, बरु बुद्धिमानी हुनु हो। कतिपय मानिसहरू सोध्छन्, “यदि तिनीहरूले मलाई ‘तिमीहरूको मण्डलीलाई कसले अगुवाइ गर्छ? तिनीहरूले विश्‍वास गरेको कति वर्ष भयो?’ भनेर सोधे भने, के मैले तिनीहरूलाई बताउन मिल्छ?” तैँले तिनीहरूलाई यस्तो सोध्नुपर्छ, “हाम्रो अगुवाका बारेमा जान्‍नुको पछाडि तिम्रो उद्देश्य के हो? सुरुमा मलाई यो कुरा भन, म यसबारे विचार गर्नेछु, त्यसपछि तिमीलाई जानकारी दिने कि नदिने भनेर निर्णय गर्नेछु।” के यो उत्तर बुद्धिमानी छ? (छ।) सिद्धान्तहरू अनुसार कार्य गर्नु भनेको यही हो। बुझ्यौ? सुसमाचारको काम फैलिँदै जाँदा र मण्डलीका मानिसहरूको सङ्ख्या बिस्तारै बढ्दै जाँदा, बेला-बेलामा फरक-फरक देश र क्षेत्रका मण्डलीहरूमा गुप्तचरहरू र एजेन्टहरू देखा पर्न सक्छन्। त्यस्ता व्यक्तिहरूका हकमा, तिनीहरूलाई बुद्धिमानीपूर्वक सम्हाल्नका लागि बस परमेश्‍वरका चुनिएका मानिसहरूलाई जानकारी दिनु नै पर्याप्त हुन्छ। यदि तिनीहरूले बाधा वा अवरोधहरू दिन्छन् भन्‍ने पत्ता लाग्यो भने, तिनीहरूलाई तुरुन्तै निकाल्नुपर्छ। धेरैजसो मानिसहरूमा यी एजेन्टहरूले बोल्ने र व्यवहार गर्ने तरिका, वा तिनीहरूको आचरणका बारेमा केही बुझाइ र सुझबुझ हुनुपर्छ, र तिनीहरूसँग अन्तरक्रिया गर्दा उनीहरूसँग निश्चय नै केही सचेतना वा बोध हुनेछ। यदि मण्डलीका केही दाजुभाइ-दिदीबहिनीहरूले मात्रै त्यस्ता व्यक्तिहरूलाई ख्याल गरे, तर तिनीहरू जासुस वा गुप्तचर हुन् कि होइनन् भन्‍ने कुराबारे पक्का भएनन् भने, तिनीहरूलाई सतर्कताको साथ र बुद्धिमानी तरिकाले व्यवहार गर्नुपर्छ। यदि धेरैजसो मानिसहरूले ख्याल गरेका छन् भने, तिनीहरूले एक-अर्कालाई जानकारी दिन र सतर्कताका उपायहरू अपनाउन सक्छन्। यदि शङ्कास्पद जासुसहरूले मण्डली वा दाजुभाइ-दिदीबहिनीहरूप्रति कुनै मित्रता देखाउँदैनन्, निरन्तर दाजुभाइ-दिदीबहिनीहरूलाई फन्दामा पार्ने र मण्डलीलाई बाधा दिने प्रयास गर्छन्, र सधैँ मण्डलीलाई बदनाम गर्ने प्रमाण खोज्छन्, यहाँसम्म कि दाजुभाइ-दिदीबहिनीहरूको फोटो वा रेकर्डिङ समेत लिन्छन्, वा आफूले जान्‍न चाहेको जानकारी निकाल्न प्रलोभन र परीक्षाको प्रयोग समेत गर्छन् भने, त्यस्ता व्यक्तिहरू पत्ता लागेपछि, तिनीहरूलाई जाँच नगरिकन छोड्नु सकिँदैन—तिनीहरूलाई तुरुन्तै मण्डलीबाट निकाल्नुपर्छ। तिमीहरूले यी परिस्थितिहरू पहिले सामना गरेका छैनौ होला, त्यसकारण म तिमीहरूलाई अग्रिम रूपमा चेतावनी दिइरहेको छु। यो त तिमीहरूको बुझाइलाई फराकिलो बनाउनु हो, मानवजाति, समाज, राजनीति, र संसारलाई चिन्नु हो—यो यति अन्धकारमय र दुष्ट छ।

परमेश्‍वरमा विश्‍वास गर्नुपछाडिको नवौँ उद्देश्यका हकमा भन्दा—मण्डलीको निगरानी गर्नु—आधारभूत विषयवस्तुका बारे सङ्गति यहीँ समाप्त हुन्छ। के सबै कुरा स्पष्ट रूपमा सङ्गति गरिएको छ? (छ।) मण्डलीको निगरानी गर्नेहरूले निगरानी गर्ने लक्ष्य राखेका विषयवस्तुहरू के-के हुन् त? (मण्डलीका शिक्षाहरू, कर्मचारीसम्बन्धी परिस्थितिहरू, कामका अवस्थाहरू, र आर्थिक अवस्था।) आधारभूत रूपमा, तिनीहरूलाई सबैभन्दा बढी चासो हुने कुराहरू यी चार वटा क्षेत्रहरू नै हुन्। यी चार पक्षहरूमा के-के पर्छन्? तिनमा तिनीहरूले सबैभन्दा बढी चिन्ता गर्ने कुराहरू पर्छन्: मण्डलीको उपस्थितिले समाज, राष्ट्र, र धार्मिक संसारमा पार्ने असर। तिनीहरूलाई मण्डलीले धर्मको आवरणमा राजनीतिमा संलग्न हुने र सरकारलाई सत्ताच्यूत गर्न सक्छ भन्‍ने पनि चिन्ता हुन्छ, तिनीहरूले यसलाई सबैभन्दा ठूलो गुप्त खतराका रूपमा हेर्छन्। त्यसकारण, तिनीहरू मण्डलीलाई दमन गर्छन्, सताउँछन्, र निषेध गर्छन्, र यसका सदस्यहरूलाई पक्राउ गर्छन्। ठूलो रातो अजिङ्गरको देशले सबै धार्मिक विश्वासहरूमाथि प्रतिबन्ध लगाउँछ, कतिपय देशहरूले निश्‍चित विश्वासहरूलाई निषेध गर्छन्, र धेरैजसो देशहरूले सत्यता सत्तासीन हुन्छ, र मानिसहरूले सत्यता स्वीकार गर्छन्, जसले तिनीहरूको शासनलाई खतरामा पार्छ भनी डर मान्छन्। छोटकरीमा भन्दा, कुनै ठाउँमा परमेश्‍वरले जति धेरै काम गरिरहनुभएको हुन्छ र सत्यता व्यक्त गरिरहनुभएको हुन्छ, र मण्डलीमा पवित्र आत्माको काम जति धेरै हुन्छ, तिनीहरूलाई विभिन्‍न सरकारले त्यति नै निगरानी गर्ने र शत्रुताको नजरले हेर्ने सम्भावना हुन्छ। त्यसकारण, मण्डलीका सबै गतिविधिहरू निगरानी गर्न, सरकारहरूले प्रायजसो मण्डलीको परिस्थिति जान्‍न र बोध गर्नका लागि साँचो मार्गको अनुसन्धान गर्ने मानिसहरूको भेषमा एजेन्टहरू पठाउँछन्। यसको साथै, तिनीहरूले मण्डलीको कामका प्रचलनहरू बुझ्ने, मण्डली राजनीतिमा संलग्‍न छ कि छैन, मण्डलीको काम सञ्चालान गर्ने भेषमा यसले कुनै राजनीतिक क्रियाकलापमा सहभागिता जनाइरहेको छ कि छैन, वा यसको वैदेशिक धार्मिक शक्तिहरूसँग कुनै सम्बन्ध छ कि छैन जस्ता विभिन्न कुरा हेर्ने प्रयास गर्छन्। तिनीहरूले बोध गर्न चाहने र चिन्ता लिने कुराहरू यिनै हुन्। यसको साथै, तिनीहरू मण्डलीको आर्थिक अवस्था पनि बोध गर्न चाहन्छन्। तिनीहरू मनन गर्छन्: “यो मण्डलीको सङ्ख्या बढेको छ र यसको विकास तीव्र रूपमा भइरहेको छ—तिनीहरूको पैसा कहाँबाट आउँछ? कुन-कुन सङ्घसंस्था वा धनी व्यक्तिहरूले तिनीहरूलाई दान दिइरहेका छन्?” छोटकरीमा भन्दा, हामीले सोच्न सक्ने कुनै कुरा छैन जुन तिनीहरूले विचार नगरेका होऊन्। किन? किनभने तिनीहरू दुष्ट हुन्छन्; तिनीहरू दुष्ट मानिसहरू हुन्। मण्डलीको परिस्थिति बोध गर्ने तिनीहरूको प्रयास मण्डलीको अस्तित्वका बारेमा रहेको तिनीहरूको ठूलो चिन्ताले गर्दा, मण्डलीले अझै धेरै मानिसहरूलाई प्रभाव पार्ला, जसले तिनीहरूको शासनलाई खतरामा पार्ला भन्‍ने डरबाट आएको हुन्छ; मण्डलीका बारेमा तिनीहरूलाई ठ्याक्कै यही कुराको चिन्ता हुन्छ। मण्डलीले वहन गरेको काम जति नै न्यायसङ्गत वा वैधानिक भए पनि, तिनीहरू अझै विश्‍वास गर्दैनन्। किन? किनभने तिनीहरू अविश्‍वासी, नास्तिक, र भौतिकवादीहरू हुन्—भौतिकवादीहरूले गर्न सक्‍ने कुरा यही हो। तिनीहरूले चिन्ता गर्ने चार वटा परिस्थितिहरू यिनै हुन्। हामीले यी चार परिस्थितिहरूका बारेमा त्यस्ता व्यक्तिहरूले गर्ने चिन्ताका कारण र उद्देश्यहरू बुझेपछि तिनीहरूलाई उचित तरिकाले कसरी सम्हाल्ने भन्‍ने बारे दुई वटा सिद्धान्तहरूका बारेमा भर्खरै सङ्गति गर्‍यौँ। यी सिद्धान्तहरूको सरल सारांश प्रस्तुत गर र तिनका बारेमा बोल। (यदि तिनीहरूले मण्डलीमा बाधाहरू दिएमा, तिनीहरूलाई पखालिदेऊ; यदि तिनीहरूले बाधाहरू नदिएमा, तिनीहरूसँग झमेला गर्नु पर्दैन।) यदि तिनीहरू बाधाहरू दिन्छन्, जताततै चियोचर्चो गर्छन् र अरूलाई अत्त्याउँछन् भने, तिनीहरूलाई दयामाया नगरी पखालिदेऊ; यदि तिनीहरूले बाधाहरू दिँदैनन् र धेरैजसो मानिसहरूले तिनीहरूलाई याद गर्दैनन् वा खुट्ट्याउन सक्दैनन् भने, तिनीहरूलाई बेवास्ता गर। तिनीहरूले यो साँच्‍चै नै मण्डलीको काम हो, सबै धार्मिक क्रियाकलापहरू हुन्, र यो राजनीतिमा पटक्‍कै संलग्‍न छैन भन्‍ने कुरा तिनीहरूले स्पष्ट रूपमा देखेपछि, यो कुरालाई पुष्टि गर्नेबित्तिकै तिनीहरू आफै जान्छन्। धार्मिक परिस्थितिहरू बुझ्नका लागि प्रजातान्त्रिक देशहरूले प्रयोग गर्ने शैली यही हो। मानवजाति अत्यन्तै जटिल छ भन्‍ने कुरा यसभन्दा पहिले पनि उल्लेख गरिएको थियो। मानवजातिको जटिलताको कारण के हो? के यो मानवजातिको दुष्टताबाट उद्धृत होइन र? (हो।) मानवजातिको दुष्टता कसरी उत्पन्न भयो? मानवजाति दुष्ट छ भनेर किन भन्‍ने? किनभने शैतानले मानवजातिलाई अत्यन्तै गहन रूपमा भ्रष्ट तुल्याएको छ। यसलाई सरल भाषामा कसरी भनिन्छ? शैतानले मानिसहरूलाई पिशाचहरूमा परिणत गरेको छ; सारा मानवजाति दियाबलसहरूको शासनअन्तर्गत छ, ठूला-साना दियाबलसहरू धेरै छन्, त्यसकारण मानिसहरू भेला हुने ठाउँहरू पिशाचहरूका सहर बनेका छन्। जब धेरै पिशाचहरू सँगै भेला हुन्छन्, तब अवस्था जटिल हुन्छ; तिनीहरू हर प्रकारका दुष्ट कार्यहरू गर्न र हर प्रकारका दुष्ट क्रियाकलापहरूमा संलग्‍न हुन सक्षम हुन्छन्। सबै दियाबलसहरू दुष्ट हुने हुनाले, र तिनीहरूका बीचमा सधैँ कलह हुने हुनाले, र तिनीहरू कहिल्यै एक-अर्कासँग मिल्‍न नसक्‍ने हुनाले, यसले मामलालाई जटिल बनाउँछ। जब परमेश्‍वरमा साँचो रूपमा विश्‍वास गर्ने मानिसहरू एक साथ भेला हुन्छन्, तब कुरा निकै सरल हुन्छ; तिनीहरू सबै परमेश्‍वरका वचनहरू पढ्न र मण्डली जीवन जिउन इच्छुक हुन्छन्, र तिनीहरू सबै आफ्नो कर्तव्य पूरा गर्न र उचित कामहरूमा संलग्‍न हुन रमाउँछन्। तिनीहरू कुटिल र दुष्ट क्रियाकलापहरूमा सहभागी हुँदैनन्—बढीमा, तिनीहरूले केही भ्रष्टता प्रकट गर्न सक्छन्। त्यस्ता मानिसहरूले मात्रै परमेश्‍वरमाथिको आस्थामार्फत मुक्ति हासिल गर्न सक्छन्। परमेश्‍वरमाथिको आस्थामार्फत दियाबलसहरूले कहिल्यै मुक्ति पाउन सक्दैनन्, किनभने कुकुरको पुच्छर बाह्र वर्ष ढुङ्ग्रोमा राखे पनि बाङ्गो नै हुन्छ। दियाबलसहरूले दशकौँ वा शताब्दीऔँदेखि परमेश्‍वरमा विश्‍वास गरेका भए पनि, तिनीहरू परिवर्तन हुनेथिएनन्, जुन कुरा सबैले देख्‍न सक्‍ने तथ्य हो। अहिले, धेरै मण्डलीहरूले दियाबलसहरूलाई पखालेका छन्, जुन राम्रो कुरा हो र यो परमेश्‍वरका अभिप्रायहरूसँग पूर्ण रूपमा मिल्छ। कतिपय मण्डलीहरूमा, आधा मानिसहरू दियाबलसहरू हुन्छन्, जबकि अरूमा, अल्पसङ्ख्यक मानिसहरू दियाबलसहरू हुन्छन्। के त्यस्ता मण्डलीहरूमा मण्डलीको काम अघि बढाउन सजिलो हुन्छ? निश्चय नै हुँदैन। यदि दियाबलसहरूलाई पखालियो, भ्रष्ट मानवजातिलाई मात्रै बाँकी राखियो भने, मण्डलीको काम गर्न निकै सजिलो हुन्छ। सबैभन्दा दयनीय परिस्थिति के हो भने, जब कतिपय मण्डलीहरूमा झूटा अगुवा वा ख्रीष्टविरोधीहरूले शक्ति हातमा लिन्छन्, र दियाबलसहरूले अगुवाइको भूमिका लिन्छन्; तब ती मण्डलीहरूका परमेश्‍वरका चुनिएका मानिसहरूले साँच्‍चै नै कष्ट भोग्छन्। मलाई भन, के झूटा अगुवा वा ख्रीष्ट-विरोधीहरूले शक्ति हातमा लिने कार्यले परमेश्‍वरका चुनिएका मानिसहरूलाई शान्ति र हर्ष दिन सक्छ? झूटा अगुवा र ख्रीष्टविरोधीहरूका विचार र दृष्टिकोणहरू पूर्ण रूपमा दुष्ट र सत्यता विपरीत हुन्छन्। यदि तिनीहरूलाई साथ दिने दश-बीस जना जीवित पिशाचहरू छन् भने, त्यस्तो मण्डलीमा जिउनु भनेको पिशाचहरू भेला हुने ठाउँमा, दियाबलस राजाले नियन्त्रण गरेको पिशाचहरूको गुफामा जिउनु जस्तै हो; यो त मासु पेल्‍ने मेसिनभित्र बस्‍नु जस्तै हो, जसले तेरो मन र आत्मालाई अशान्त तुल्याउँछ। हरेक दिन, तेरा विचारहरूलाई कोसँग लडाइँ वा सङ्घर्ष गर्ने, कोसँग मित्रता गर्ने र नजिक हुने, कोबाट जोगिने र सतर्क हुने, र आदि-इत्यादि कुराहरूले ओगटेका हुन्छन्; तँसँग शान्तिको वातावरण समेत हुँदैन, तँ बिना कुनै शान्ति निरन्तर डर र त्रासमा जिउँछस्। के यो मासु पेल्‍ने मेसिनभित्र हुनु जस्तो होइन र? (हो।) यो दुष्ट समाज, यो दुष्ट मानवजातिले सबैलाई र हरेक समूह वा सङ्गठनलाई एउटै तरिकाले व्यवहार गर्छ, र सबैमा एउटै राय र दृष्टिकोणहरू लागू गर्छ। त्यसै गरी, तुलनात्मक रूपमा सकारात्मक रहेको मण्डलीप्रति समेत तिनीहरू असहज मान्छन्, यसलाई छोड्दैनन्। जेसुकै भए पनि, हामीले तिनीहरूलाई व्यवहार गर्ने तरिका सिद्धान्तनिष्ठ हुन्छ, होइन र?

परमेश्‍वरमा विश्‍वास गर्नुको नवौँ उद्देश्य—मण्डलीको निगरानी गर्ने—बारे अब पूर्ण रूपमा सङ्गति गरिएको छ, र अगुवा र कामदारहरूको चौधौँ जिम्मेवारीको पहिलो वर्गका सबै विषयवस्तुहरूबारे पनि आधारभूत रूपमा सङ्गति गरिएको छ। परमेश्‍वरमाथिको आफ्‍नो विश्‍वासपछाडि यी अविश्‍वासी र नास्तिकहरूका उद्देश्यहरूका सम्बन्धमा हामीले मूलभूत रूपमा निकालेका बुँदाहरू यिनै हुन्। सङ्गति गरिएको अन्तिम उद्देश्य विषयवस्तुका हिसाबले अघिल्लो उद्देश्यभन्दा अलिक फरक छ। जब मण्डलीको निगरानी गर्ने मानिसहरूले मण्डलीमा घुसपैठ गर्छन्, तब तिनीहरू रोजगारी, हैसियत, वा जीवन र कामका सुविधाहरूको पछि लागिरहेका हुँदैनन्, तर राजनीतिक उद्देश्यका साथ आएका हुन्छन्। तिनीहरूको उद्देश्य जेसुकै भए पनि, हामीले तिनीहरूलाई छर्लङ्ग देखेपछि र खुट्ट्याएपछि, तुरुन्तै उचित कारबाही गर्नुपर्छ, यी व्यक्तिहरूलाई निकाल्नुपर्छ वा निष्कासित गर्नुपर्छ, र तिनीहरूलाई मण्डलीमा लामो समयसम्म लुक्न दिनु हुँदैन। यो अगुवा र कामदारहरूको महत्त्वपूर्ण कार्य हो। परमेश्‍वरमा विश्‍वास गर्नुपछाडिको तिनीहरूको उद्देश्यका आधारमा, साँचो दाजुभाइ-दिदीबहिनीहरू—परमेश्‍वरका चुनिएका मानिसहरू—र मण्डलीले निकाल्नुपर्ने वा निष्कासित गर्नुपर्ने विभिन्‍न प्रकारका दुष्ट मानिसहरू को हुन् भनेर खुट्ट्याओ र निर्धारित गर; यी दुष्ट मानिसहरूलाई तुरुन्तै पहिचान गर र त्यसपछि तिनीहरूलाई निकाल्न वा निष्कासित गर्न तुरुन्तै सम्बन्धित तरिका अपनाऊ। विभिन्‍न प्रकारका दुष्ट मानिसहरूलाई खुट्ट्याउने र वर्गीकरण गर्ने कार्यको पहिलो वर्ग यही हो: व्यक्तिले परमेश्‍वरमा विश्‍वास गर्नुको उद्देश्य। हामीले यस विषयमा हाम्रो सङ्गति समाप्त गरेका छौँ।

आ. व्यक्तिको मानवताका आधारमा

अब हामी दोस्रो वर्ग, तिनीहरूको मानवताका बारेमा कुरा गर्छौँ। व्यक्तिको मानवताका प्रकटीकरणहरूमार्फत, हामीले यो व्यक्तिले साँच्‍चै नै परमेश्‍वरमा विश्‍वास गर्छ कि गर्दैन र ऊ मण्डलीमा रहन उपयुक्त छ कि छैन भनेर खुट्ट्याउँछौँ र निर्धारित गर्छौँ। यदि, तिनीहरूको मानवताका प्रकटीकरण र प्रकाश र तिनीहरूको मानवताको सारका आधारमा, तिनीहरू साँचो दाजुभाइ-दिदीबहिनीहरू होइनन्, तिनीहरू मण्डलीमा रहन उपयुक्त छैनन्, तिनीहरूको उपस्थितिले दाजुभाइ-दिदीबहिनीहरूलाई बाधा दिन्छ, र—तिनीहरूको व्यवहार अनुसार—तिनीहरू मण्डलीबाट निकालिनुपर्ने वा निष्कासित गरिनुपर्ने मानिसहरूको वर्गमा पर्छन् भने, मण्डलीले यी व्यक्तिहरूलाई निकाल्न वा निष्कासित गर्न तुरुन्तै तदनुरूप योजनाहरू निर्माण गर्नुपर्छ। अगुवा र कामदारहरूको चौधौँ जिम्मेवारीबारे सङ्गति सबै किसिमका दुष्ट मानिसहरूलाई निकाला वा निष्कासनसँग सम्बन्धित छ। मानवताको दृष्टिकोणबाट हेर्दा, यी व्यक्तिहरूको मानवता निश्चित रूपमा नै खराब र दुष्ट हुन्छ; सरल भाषामा भन्दा, तिनीहरू बस असल हुँदैनन्। तिनीहरूको मानवताका प्रकटीकरणहरूका आधारमा, तिनीहरूलाई मण्डलीमा बाधाहरू दिन र परमेश्‍वरका चुनिएका मानिसहरूको मण्डली जीवन र तिनीहरूको कर्तव्य निर्वाहमा असर गर्न जारी राख्नबाट रोक्नका लागि मण्डलीबाट निकाल्नुपर्छ वा निष्कासित गरिनुपर्छ। त्यसकारण, कुन-कुन प्रकटीकरणहरूमार्फत हामीले व्यक्तिको मानवतालाई असल वा दुष्ट भनी मूल्याङ्कन गर्छौँ र त्यसमार्फत मण्डलीले उसलाई निकाला वा निष्कासित गर्नुपर्छ कि पर्दैन भनेर निर्णय गर्छौँ? संक्षेपमा भन्दा, दोस्रो वर्गमा—मानवतामा—धेरै बुँदाहरू समेटिएका पनि छन्, तर सुरुमा हामी पहिलो बुँदा सङ्गति गरौँ।

क. तथ्य र झूटहरूलाई उल्ट्याउन मन पराउनु

पहिलो बुँदा तथ्य र झूटहरूलाई उल्ट्याउन मन पराउने मानिसहरूका बारेमा हो। तिमीहरू सबैले पक्कै पनि यस्तो प्रकारको व्यक्ति प्रायजसो देखेका छौ। तथ्य र झूटहरूलाई उल्ट्याउन मन पराउनुको प्राथमिक प्रकटीकरण के हो? सिद्धान्तहरूविना बोल्नु, अभिप्राय र उद्देश्यहरूका साथ सधैँ विवाद भडकाउनु, प्रतिकूल प्रभावहरू उत्पन्न गराउनु हो। स्पष्ट रूपमा नै, त्यस्ता मानिसहरूको बोलीवचनमा गम्भीर समस्याहरू हुन्छन्, जसको जड खराब स्वभाव र मानवताको कमी हुन्छ, जसले गर्दा तिनीहरू तथ्य र झूटहरूलाई उल्ट्याउन मन पराउँछन्। यसलाई यस शब्दको दृष्टिकोणबाट हेर्दा, “तथ्य र झूटहरूलाई उल्ट्याउनु” को अर्थ प्रायजसो तथ्यलाई झूट, र झूटलाई तथ्य भनेर दाबी गर्नु हो; यो कालो-सेतोलाई उल्ट्याउनु र तथ्यहरूमा असत्य विवरणहरू थपेर रङ्ग चढाउनु, आधारहीन आरोपहरू लगाउनु, आधारहीन मूल्याङ्-कनहरू गर्नु, र आफूलाई जसरी मन लाग्छ त्यसरी बोल्नु समेत हो। त्यस्ता मानिसहरूले कहिले पनि कामकुराहरूलाई सकारात्मक दृष्टिकोणले हेर्दैनन्; तिनीहरूले भन्‍ने कुराले मानिसहरूको आत्मोन्नति गर्दैन, र यसले मानिसहरूलाई कहिँकतै फाइदा वा सहयोग गर्दैन। तिनीहरूसँग अन्तरक्रिया गर्ने, संलग्‍न हुने, र कुराकानी गर्ने क्रममा, तिनीहरू बोलेको सुन्दा त्यसले प्रायजसो मानिसहरूको हृदयलाई अन्धकार र धमिलोपनमा डुबाउँछ, जसले तिनीहरूले आफ्नो विश्‍वासमा आस्थासमेत गुमाउने तुल्याउँछ, फलस्वरूप तिनीहरूसँग परमेश्‍वरमा विश्‍वास गर्ने कुनै झुकाव हुँदैन, र तिनीहरूले आत्मिक भक्ति र भेलाहरूका समयमा आफ्नो मन शान्त पार्न सक्दैनन्। तिनीहरू के सही र के गलत हो भन्‍ने बारेमा गरिने दाबीहरू र त्यस्ता व्यक्तिहरूले फैलाउने गफहरूद्वारा प्रायजसो मन र आत्मामा अशान्त हुन्छन्, र तिनीहरू सबैलाई प्रतिकूल रूपमा हेर्न थाल्छन् र अरूमा गल्तीहरू बाहेक केही पनि देख्दैनन्। प्रायजसो, तथ्य र झूटहरूलाई उल्ट्याएको सुनेपछि, मानिसहरूको सामान्य सोचाइमा बाधा पुग्छ, र मामलाहरूप्रतिको तिनीहरूका सही दृष्टिकोणसमेत खलबलिन्छ, जसले तिनीहरूलाई के सही हो र के होइन भनेर खुट्ट्याउन गाह्रो बनाउँछ। तथ्य र झूटहरूलाई उल्ट्याउने मानिसहरूले भन्‍ने केही कुराहरूका कारण सुझबुझको कमी भएका मानिसहरू थाहै नपाई प्रायजसो प्रलोभित हुन्छन् र परीक्षामा पर्छन्। तिनीहरू सोच्छन्, “यी मानिसहरूले कसैलाई हानि गरेका छैनन्, तिनीहरू सामान्य रूपमा नै भेलाहरूमा सहभागी हुन्छन्, कहिलेकाहीँ तिनीहरू दान र अरूलाई सहयोग समेत गर्छन्, र तिनीहरूले कुनै नराम्रो काम गरेका छैनन्।” तर, त्यस्ता व्यक्तिहरूसँगको तिनीहरूको अन्तरक्रियाका परिणामहरू प्रायजसो के हुन्छन् भने, तिनीहरू सही र गलतका मामिलाहरू र परीक्षामा डुब्छन्, र मानिसहरूबीचका भावनात्मक उल्झनहरू, र अनुचित अन्तरवैयत्तिक सम्बन्धहरूमा डुब्छन्। तथ्य र झूटहरूलाई उल्ट्याउने यी मानिसहरू मानिसहरूबीचका उचित सम्बन्धहरूलाई खलबल्याउने र मानिसहरूको मनभित्र रहेका केही शुद्ध बुझाइहरूलाई अन्तर्ध्वंस गर्ने कार्यमा निपुण हुन्छन्। तिनीहरूका दृष्टिकोणमा, असल सम्बन्ध भएका र एक-अर्कालाई साथ र सहयोग दिन सक्‍ने जुनसुकै व्यक्तिहरू तिनीहरूको गुप्त आक्रमण र आलोचनाको निसाना बन्छन्। त्यसै गरी, केही बफादारीसाथ आफ्नो कर्तव्य पूरा गर्ने र आफूलाई धेरथोर समर्पित गर्ने जोकोही पनि तिनीहरूका आक्रमणको निसाना बन्छ। कुनै कुरा जति नै असल वा सकारात्मक भए पनि, तिनीहरूले त्यसलाई बदनाम गर्ने उपायहरू पत्ता लगाउँछन्। तिनीहरू सबै कुराको अप्रत्यक्ष आलोचना गर्छन्, हरेक मामलामा टिप्पणी गर्छन्, र सबै मुद्दाहरूमा आफ्नै दृष्टिकोण राख्छन्। यी दृष्टिकोणहरू पटक्‍कै सच्‍चा दृष्टिकोणहरू हुँदैनन्; बरु, तिनीहरू बकवास गर्छन्, साँचो तथ्य र झूटहरूलाई अलमल्याउँछन्, र कालो-सेतोलाई उल्ट्याउँछन्; कुनै उद्देश्य हासिल गर्न, वा मानिसहरूका बीचमा कलह पैदा गर्न, वा निश्‍चित व्यक्तिहरूलाई बदनाम गर्नका लागि, तिनीहरू तथ्यहरूमा झूटा विवरणहरू थपेर रङ्ग चढाएर र आधारहीन आरोपहरू लगाएर, तिललाई पहाड बनाएर जानी-जानी र जथाभाबी कुराहरू गढ्छन्। तथ्यहरू थाहा नभएका मानिसहरूले तिनीहरूको कुरा सुन्छन् र तिनीहरूका दाबी उचित देखिन्छन् र ती झूटा हुन सक्दैनन् भन्‍ने सोच्छन्, र यसरी तिनीहरू बहकाउमा पर्छन्। तथ्य र झूटहरूलाई उल्ट्याउन मन पराउने यस्तो प्रकारको व्यक्तिले कुनै पनि सकारात्मक मामलाको अप्रत्यक्ष आलोचना गर्छ। के तिनीहरूमा इन्साफको बोध भएकाले तिनीहरूले यस्तो गर्छन्? (होइन।) तिनीहरू सक्रिय रूपमा आफ्नो कर्तव्य पूरा गर्ने, बफादार हुने, उत्साहका साथ आफूलाई समर्पित गर्ने, र विवेक र समझ भएका मानिसहरूप्रति अवज्ञाकारी हुन्छन् र तिनीहरूलाई सम्मान गर्दैनन्। त्यसोभए, यी व्यक्तिहरूले जथाभावी बोल्‍नुको कारण के हो? यसको जड कहाँ हुन्छ? तिनीहरूले किन सधैँ तथ्य र झूटहरूलाई उल्ट्याउन मन पराउँछन्? (किनभने तिनीहरूको मानवता खराब हुन्छ।) ठीक भन्यौ; यो खराब मानवताका कारण हुन्छ। यदि तिनीहरूको मानवता असल भएको भए, तिनीहरूले तथ्य र झूटहरूलाई उल्ट्याउनेथिएनन्। बोलचाल विवेक र चेतनामा आधारित हुनुपर्छ; हरेक मोडमा विकृत सिद्धान्त र विधर्महरू बोल्न मिल्दैन। तथ्य र झूटहरूलाई उल्ट्याउनुको जड खराब मानवता हो। त्यस्ता मानिसहरूले जे भने पनि त्यसको स्वाद अमिलो नै हुन्छ; हल्का रूपमा भन्दा, तिनीहरूले अरूलाई मूल्याङ्कन गरिरहेका हुन्छन्, तर वास्तवमा, तिनीहरूका शब्दहरूमा निन्दा गर्ने र श्राप दिने दुर्भावनापूर्ण अभिप्रायका केही तत्त्वहरू, र उक्साहट, डाहा, अवज्ञा, घृणाका सङ्केतहरू, र मानिसहरूले दुर्भाग्य सामना गर्दा उसलाई पेलेर खुसी लिने सङ्केत समेत हुन्छन्। सारांशमा भन्दा, तिनीहरूले तथ्य र झूटहरूलाई उल्ट्याउनुका मुख्य विशेषताहरू यिनै हुन्। यी विशेषताहरूबाहेक, त्यस्ता व्यक्तिहरूमा अर्को आम विशेषता हुन्छ: तिनीहरूले आफूसँग जे छैन, त्यो कुरा भएका मानिसहरूलाई घृणा गर्छन्, र तिनीहरूसँग जे कुरा छ, त्यो नभएका मानिसहरूलाई हाँसोमा उडाउँछन्। के तिनीहरूको मानवता असल हुन्छ? (हुँदैन।) आफूसँग जे छैन, त्यो भएका मानिसहरूलाई घृणा गर्ने, र आफूसँग जे छ, त्यो नभएका मानिसहरूलाई हाँसोमा उडाउने यस्ता प्रकारका व्यक्तिहरूलाई आफूभन्दा राम्रो जोसुकै व्यक्तिप्रति डाहा लाग्छ र तिनीहरूले उसको पिठ्यूँपछाडि उसको कुरा काट्छन्, उसलाई आलोचना र निन्दा गर्छन्; जबकि, यदि कुनै व्यक्ति तिनीहरूभन्दा कमसल छ भने, तिनीहरूले उसलाई गिल्ला गर्न, व्यङ्ग्य गर्न, र होच्याउन तयार हुँदै नाक खुम्चाएर हाँस्छन्। तिनीहरूले कुनै पनि मामिलालाई सही तरिकाले बुझ्न सक्दैनन्, वा सबैभन्दा आधारभूत मानव नैतिकताहरूका आधारमा त्यसलाई लिन सक्दैनन्। तिनीहरूले कसैका लागि आशिष्‌हरूको कामना गर्नु पर्दैन, न त तिनीहरूले कसैको भलाइ चाहनु वा सबै कुरा उसले चाहे अनुसार अघि बढोस् भन्‍ने कामना गर्नु, वा ऊ सही मार्गमा हिँडोस् भन्‍ने कामना गर्नु नै पर्छ; तर कम्तीमा पनि, तिनीहरूले कुनै दुर्भावना नपाली अरूलाई सही तरिकाले मूल्याङ्कन त गर्नुपर्छ—तिनीहरू यसमा समेत असफल हुन्छन्। तिनीहरूले तथ्य र झूटहरूलाई उल्ट्याउनुको मुख्य कारण के हो? स्पष्ट रूपमा नै, तिनीहरूको बोलीवचनबाट, र अरूप्रतिको तिनीहरूको मनोवृत्तिबाट, र तिनीहरूले आफ्नो हृदयको गहिराइमा के सोच्छन् र अरूसँग कसरी व्यवहार गर्छन् भन्‍ने कुराबाट, यस्तो प्रकारका मानिसहरूको मानवता दुर्भावनापूर्ण छ भन्‍ने कुरा प्रस्ट हुन्छ। यस्ता प्रकारका मानिसहरूले तथ्य र झूटहरूलाई उल्ट्याउन आफ्नो मुख मात्रै प्रयोग गर्ने भए पनि, यी कार्यहरूका पछाडि तिनीहरूको हृदयभित्र तिनीहरूले हासिल गर्न चाहने उपलब्धि र उद्देश्यहरू, साथै मानिसहरू र कामकुराहरूप्रतिको तिनीहरूका साँचो दृष्टिकोण र मनोवृत्तिहरू हुन्छन्। तथ्य र झूटहरूलाई उल्ट्याउन मन पराउनेहरूले सत्यतालाई राम्ररी बुझ्छन् कि बुझ्दैनन्, र तिनीहरू सत्यतालाई प्रेम गर्ने मानिसहरू हुन् कि होइनन् भन्‍ने कुरालाई अहिलेका लागि पन्छाएर हेर्दा, तिनीहरूको मानवताको यो विशेषता—तथ्य र झूटहरूलाई उल्ट्याउन मन पराउनुका आधारमा—के तिनीहरूले मण्डलीका दाजुभाइ-दिदीबहिनीहरूमा कुनै असल, वा सकारात्मक प्रभाव पार्न सक्छन्? (सक्दैनन्।) बिलकुलै सक्दैनन्!

तथ्य र झूटहरूलाई उल्ट्याउनेहरूमा के-कस्ता प्रकटीकरणहरू हुन्छन् भन्‍ने कुरा हेर्नका लागि हामी केही निश्‍चित उदाहरणहरू हेरौँ। उदाहरणका लागि, मानौँ, एक जना बहिनी छिन् जसको परिवार निकै समृद्ध छ, तर सुसमाचार प्रचार गर्न र परमेश्‍वरको गवाही दिनका खातिर, उनले देहसुख त्यागेकी छिन् र आफ्नो कर्तव्य पूरा गर्न घर छोडेकी छिन्। मलाई भन, सामान्य मानिसहरूले यो परिस्थितिलाई कसरी हेर्नेथिए? के तिनीहरूले उनको सराहना र डाहा गर्नेथिएनन् र? कम्तीमा पनि, तिनीहरूले आफ्नो कर्तव्य पूरा गर्न देहसुख त्याग गर्न सक्‍ने यी बहिनी सराहनीय र अनुकरण गर्न लायक छिन् भन्‍ने सोच्नेथिए। तर तथ्य र झूटहरूलाई उल्ट्याउन मन पराउनेहरूले उनीबारे कस्तो टिप्पणी गर्छन्? तिनीहरू भन्छन्, “उनले दिनभरि बाहिर गएर सुसमाचार प्रचार गर्नका लागि धनी व्यक्तिको जीवन त्यागिरहेकी छिन्; यदि उनी यसरी नै चलिरहिन् भने, ढिलो-चाँडो उनको श्रीमानले उनलाई घरबाट निकाल्नेछ! के परमेश्‍वरमा विश्‍वास गर्नु भनेको आशिष्‌हरू प्राप्त गर्नु र आनन्द लिनुसँग सम्‍बन्धित छैन र? उनलाई हेर त, उनीसँग आशिष्‌हरू त छन् तर उनले तिनको आनन्द लिन जान्दिनन्, सारा हृदयले आफ्नो कर्तव्य पूरा गर्न आफ्नो परिवार र करियरलाई त्यागेकी छिन्; के त्यो मूर्खता होइन र? मेरो परिवार त्यति धनी भएको भए, म त घरमै रमाइलो गरेर बस्नेथिएँ।” मलाई भन, के ती शब्दहरूमा मानवता अनुरूप, अरूको आत्मोन्नति गर्ने वाक्य एउटा पनि छ? (छैन।) केही सुझबुझ भएका मानिसहरूले यो सुनेपछि सोच्नेथिए, “के यो तथ्यहरूलाई बङ्ग्याउनु होइन र? विश्‍वासीले परमेश्‍वरप्रति आफूलाई समर्पित गर्नका लागि सबै कुरा त्याग्‍नु, र भौतिक सुखहरूको पछि नलाग्‍नु अन्तर्निहित रूपमा नै सकारात्मक कुरा हो, तर तिनीहरूले यसलाई निन्दा गरिरहेका छन्।” यदि कुनै सुझबुझ नभएको व्यक्तिले यो कुरा सुन्यो भने, ऊ बहकाउ र बाधामा पर्नेथियो; परमेश्‍वरमा विश्‍वास गर्ने उसको जोस, र आफ्नो कर्तव्य पूरा गर्नका लागि कामकुरा त्याग्‍ने र आफूलाई समर्पित गर्ने उसको उत्साह तुरुन्तै गम्भीर रूपमा क्षय हुनेथियो। तथ्य र झूटहरूलाई उल्ट्याउन मन पराउने मानिसहरूका शब्दहरू थोरै भए पनि, तिनले अरूमा पार्ने नकारात्मक प्रभाव ठूलो हुन्छ, त्यो कसैलाई केही समयसम्म नकारात्मक महसुस गराउन र पहिलेको अवस्थामा फर्कन नसक्ने तुल्याउन पर्याप्त हुन्छ। के कुरा यही होइन र? (हो।) विश्वसनीय लाग्ने केही शब्दहरू सुन्दा मात्रै पनि कतिपय मानिसहरू विषाक्त हुन सक्छन्। त्यस्ता विषालु शब्दहरू बोल्न सक्‍ने मानिसहरूको मानवताका बारेमा यसले के भन्छ? (यो खराब हुन्छ।) के तिनीहरूका शब्दहरूमाझ यस्तो कुनै वाक्य छ, जुन सुनेपछि त्यसले कसैको आस्थालाई बढाउन सक्छ? (छैन।) यी सबै शब्दहरू के हुन्? विस्तारमा भन्दा, ती सबै अविश्‍वासीहरूका शब्दहरू हुन्; परमेश्‍वरलाई पछ्याउनेहरूले तीमध्ये एउटा वाक्य पनि बोल्नु हुँदैन। अझै विशिष्ट रूपमा भन्दा, यी मानिसहरूले बोलेको एउटा वाक्यले पनि कुनै मानवतालाई प्रतिबिम्बित गर्दैन। मानवताको कमी हुनु भनेको के हो? यसको अर्थ नैतिकता समेत नहुनु हो। नैतिकताको कमी हुनु भनेको के हो? त्यस बहिनीको जीवन अवस्था राम्रो छ र उसको परिवार समृद्ध छ, अनि यी मानिसहरूको मनोवृत्ति कस्तो हुन्छ? के यो बस डाहा गर्ने, त्यसपछि राम्रो कामना गरेर अघि बढ्ने खालको हुन्छ? (हुँदैन।) त्यसोभए, तिनीहरूको मनोवृत्ति कस्तो हुन्छ? डाहा, रिस, द्वेष, र हृदयमा गुनासाहरू पाल्नु: “के ऊ यति धेरै पैसा राख्न लायक छे? मसँग किन त्यति धेरै पैसा छैन? परमेश्‍वरले किन उसलाई आशिष् दिन्छन् तर मलाई दिँदैनन्?” त्यो बहिनी धनी र समृद्ध छे, त्यसकारण तिनीहरूले सराहना वा शुभकामनाको एउटा शब्द पनि नबोली मनमा डाहा र घृणा अनुभूति गर्छन्। यसले सबैभन्दा आधारभूत नैतिकता समेत पूर्ण रूपमा नभएको सङ्केत गर्छ। त्यो बहिनी धनी छे, त्यसकारण तिनीहरूले लगभग उसलाई लुट्ने वा उनको सम्पत्ति ठग्‍ने प्रयास गर्ने हदसम्म पुग्ने गरी घृणा पाल्छन्। यसको साथै, यो बहिनी समृद्ध परिवारमा बस्छे, तैपनि उसले गएर आफ्नो कर्तव्य पूरा गर्नका लागि राम्रो जीवन अवस्था र भौतिक सुखसयलहरू त्याग्‍न सक्छे; परमेश्‍वरका विश्‍वासीका लागि, यो बधाई दिन लायक कुरा हो, यो सराहना र डाहा गर्न लायक कुरा हो। मानिसहरूले उसको भलाइको कामना, र ऊसँग नजिक हुने र उसलाई अनुकरण गर्ने प्रयास गर्नुपर्ने हो। तर तथ्य र झूटहरूलाई उल्ट्याउन मन पराउने यी मानिसहरूसँग भन्‍नलाई यस्तो कुनै कुरा हुन्छ? (हुँदैन।) तिनीहरू कसरी बोल्छन्? हरेक वाक्यमा कठोर शब्दहरू र घृणाको सङ्केत हुन्छ। तिनीहरू किन यसरी बोल्न सक्छन्? किनभने तिनीहरूलाई आफ्नै परिस्थितिप्रति चित्त बुझेको हुँदैन र तिनीहरू त्योदेखि असन्तुष्ट हुन्छन्, तिनीहरूले घृणा पालेका हुन्छन्, र त्यसकारण तिनीहरू यो धनी बहिनीमाथि आफ्नो रिस पोख्छन्। परमेश्‍वरका विश्‍वासीका रूपमा, व्यक्तिले आफ्नो कर्तव्य सक्रिय रूपमा पूरा गर्न र सत्यता पछ्याउन सक्‍नेहरूलाई विशेष रूपमा कदर गर्नुपर्छ, सराहना गर्नुपर्छ, तिनीहरूबाट सिक्‍नुपर्छ, र तिनीहरूलाई अनुकरण गर्नुपर्छ। यी मानिसहरूले आफ्ना कमजोरीहरूलाई पूर्ति गर्नका लागि त्यो बहिनीका सबल पक्षहरूबाट सिक्‍नुको सट्टा, उसलाई मूर्ख भन्दै उसको गिल्ला गर्छन् र उसको श्रीमानले ऊसँग सम्बन्धविच्छेद गरोस् भन्‍ने समेत आशा गर्छन्; तिनीहरू उसको पतन हेर्न प्रतीक्षा गरिरहेका हुन्छन्। यदि त्यो बहिनीसँग साँच्‍चै नै उसको श्रीमानले सम्बन्धविच्छेद गऱ्यो भने, के तिनीहरू प्रसन्न महसुस गर्नेथिएनन् र? के तिनीहरूको चाहना पूरा हुनेथिएन र? यसले तिनीहरूका साँचो भावनाहरू, साथै तिनीहरूको अभिप्राय र उद्देश्यलाई पनि प्रतिबिम्बित गर्छ। तिनीहरू अरूको भलाइ सोच्दैनन्; कसैले राम्रो गरिरहेको वा तिनीहरूभन्दा राम्रो भएको देख्दा, तिनीहरू डाहा र घृणाले भरिन्छन्। परमेश्‍वरमाथिको अरू कसैको आस्था जति नै दह्रिलो भए पनि, यदि त्यो व्यक्ति तिनीहरूभन्दा असल छ भने, तिनीहरू त्यो कुरा पटक्‍कै मान्दैनन्। तिनीहरूमा पूर्ण रूपमा मानवताको कमी हुन्छ, र तिनीहरू आशिष् वा आत्मोन्नतिको एउटा शब्द समेत बोल्न असमर्थ हुन्छन्। तिनीहरू किन त्यस्ता शब्दहरू बोल्न सक्दैनन्? किनभने तिनीहरूको मानवता अत्यन्तै दुष्ट हुन्छ! तिनीहरूले बोल्न नचाहने, वा तिनीहरूसँग सही शब्दहरूको कमी हुने होइन; बरु, तिनीहरूको हृदय डाहा, घृणा, र आक्रोशले भरिएको हुन्छ, जसले तिनीहरूलाई आशिष्‌का शब्दहरू बोल्न असम्भव बनाउँछ। त्यसोभए, के तिनीहरूको हृदय त्यस्ता भ्रष्ट कुराहरूले भरिएको छ भन्ने तथ्यले तिनीहरूको मानवता दुर्भावपूर्ण छ भन्‍ने कुराको सङ्केत गर्न सक्छ? (सक्छ।) सक्छ। तिनीहरूले त्यस्ता भ्रष्ट स्वभावहरू प्रकट गर्ने हुनाले, अरूलाई यो कुरा खुट्ट्याउन सजिलो हुन्छ, र अरूले तिनीहरूको भ्रष्ट सारलाई छर्लङ्ग देख्‍न सक्छन्।

अर्को उदाहरण हेरौँ। एक जना बहिनी थिइ, जसले परमेश्‍वरमा विश्‍वास गर्नुभन्दा पहिले, सधैँ आफ्नो देउरानीसँग विवाद गर्थी। पछि, तिनीहरू दुवैले परमेश्‍वरमा विश्‍वास गर्न थाले, र परमेश्‍वरका वचनहरू खाएर-पिएर केही सत्यताहरू बुझ्न पुगे। तिनीहरूले आफूलाई कसरी आचरणमा ढाल्नुपर्छ र अरूसँग कसरी मिलेर बस्नुपर्छ भन्‍ने कुरा बुझे, र तिनीहरूको भ्रष्टता प्रकट हुँदै जाँदा तिनीहरूले एक-अर्कासँग खुलस्त हुन र आफूलाई चिन्‍ने प्रयास गर्न सके, जसले तिनीहरूको सम्बन्धलाई झन्-झन् सौहार्दपूर्ण हुँदै जाने बनायो। कतिपय मानिसहरू तिनीहरूलाई डाहा गर्थे र भन्थे, “तिनीहरूलाई हेर त, सारा परिवारले परमेश्‍वरमा विश्‍वास गर्छ र जेठानी-देउरानीहरू त आफ्नै दिदीबहिनी जस्तै छन्। के यो सबै परमेश्‍वरमाथिको तिनीहरूको आस्थाका कारण भएको होइन र? गैरविश्‍वासीहरूका परिवारहरू पटक्‍कै मिलेर बस्न सक्दैनन्, एउटै आमाका दाजुभाइ-दिदीबहिनीहरूका बीचमा समेत सधैँ एक-अर्कासँग झगडा र प्रतिस्पर्धा हुन्छ। विश्‍वासीहरू निकै राम्रा हुन्छन्; जेठानी-देउरानीहरू आफ्नै दिदीबहिनी नभए पनि, तिनीहरूले परमेश्‍वरमा विश्‍वास गरेसम्म, तिनीहरूका पछ्याउने उद्देश्यहरू साझा भएसम्म, तिनीहरू एउटै मार्गमा हिँडेसम्म, र एउटै भाषा बोलेसम्म, तिनीहरू आत्मामा अनुकूल हुन्छन्, जुन अद्भुत कुरा हो!” यसले के देखाउँछ भने, परमेश्‍वरमा साँचो रूपमा विश्‍वास गर्ने मानिसहरू गैरविश्‍वासीहरूभन्दा फरक हुन्छन्। फरक-फरक परिवारका मानिसहरू समान उद्देश्य र पछ्याइहरू लिएर भेला हुन्छन्, र तिनीहरू परमेश्‍वरको घरमा र परमेश्‍वरको अघि मिल्ने खालका हुन्छन्। यसो भन्‍नुको उद्देश्य भनेको यो परमेश्‍वरका वचनहरू र कामको प्रभाव, परमेश्‍वरले मानिसहरूलाई दिनुभएको अनुग्रह हो भन्‍ने कुरा मानिसहरूलाई थाहा दिनु हो। यो गैरविश्‍वासीहरूसँग नभएको र तिनीहरूले आनन्द लिन नसक्‍ने कुरा हो। कम्तीमा पनि, यो सुनेपछि परमेश्‍वरमा विश्‍वास गर्नु र परमेश्‍वरमाथिको आस्थाप्रति सकारात्मक दृष्टिकोण हुनु राम्रो कुरा हो भन्‍ने लाग्‍नुपर्ने हो। तर तथ्य र झूटहरूलाई उल्ट्याउन मन पराउने व्यक्तिले यसबारे के भन्छ, सुन: “हत्तेरी! बाहिरबाट हेर्दा ती जेठानी-देउरानी मिलेर बस्‍ने, भेलाहरूको दौरान सामञ्जस्यपूर्ण भए जस्तो देख्छौ होला—तर के तिनीहरू बेला-बेलामा एक-अर्कासँग बाझ्ने पनि गर्दैनन् र? तिमीलाई थाहा छैन, तिनीहरूबीच साह्रै भनाभन हुन्थ्यो!” अरूले भन्छन्, “तिनीहरूले परमेश्‍वरमा विश्‍वास नगरेकाले र सत्यता नबुझेकाले विगतमा विवाद र बहसहरू गर्थे। अहिले तिनीहरू एकदमै मिलेर बस्छन्! किनभने अहिले तिनीहरू दुवैले परमेश्‍वरमा विश्‍वास गर्छन्, केही सत्यताहरू बुझ्छन्, र सङ्गतिमा एक-अर्कासँग खुलस्त हुन र आफ्नै भ्रष्टताहरू चिन्‍न सक्छन्, र प्रायजसो सँगै आफ्नो कर्तव्य पूरा गर्छन्। तिनीहरूका बीचमा अझै पनि केही खटपट भए पनि, तिनीहरूले सामान्यतया एक-अर्कासँग आफ्ना गल्तीहरू स्वीकार गर्न, र आफूले गर्ने सबै कुरामा एक-अर्काको परामर्श लिन सक्छन्। यो कुनै पनि गैरविश्‍वासीले हासिल गर्न सक्‍ने कुरा होइन, रगतको नाता भएका आफन्तहरूले समेत यो हासिल गर्न सक्दैनन्।” तैपनि, तथ्य र झूटहरूलाई उल्ट्याउने व्यक्तिले भन्छ, “कुन परिवारमा झगडा हुँदैन र? जेठानी-देउरानीको त कुरै छोडौँ, आफ्‍नै दिदीबहिनीको बीचमा समेत झगडा हुन्छ, होइन र? अहिले तिनीहरूबीच भएजस्तो लाग्न सामञ्जस्यता अरूलाई देखाउनका लागि मात्रै हो। तिनीहरूको ससुरा मरेपछि, तिनीहरूले सम्पत्तिको उत्तराधिकारका लागि लडाइँ गर्दैनन् भन्‍ने कुरामा म विश्‍वास गर्न मान्दिनँ! के परमेश्‍वरमा विश्‍वास गर्नु त चाहना, एक प्रकारको आत्मिक सान्त्वना मात्रै होइन र? के तिनीहरूले यसका लागि साँच्‍चै नै यति धेरै सम्पत्ति त्याग्‍न सक्छन्? हुनै सक्दैन!” के यी शब्दहरूमा तथ्यहरू अनुरूप एउटा पनि अभिव्यक्ति छ? के तिनमा मानिसहरूको भलाइको कुनै कामना, कुनै आशिष् छ? (छैन।) अरूले पनि आफूले जस्तै परमेश्‍वरको अनुग्रहको आनन्द लिइरहेका देखेर, के परमेश्‍वरमा विश्‍वास गर्नु वास्तवमै असल कुरा हो भन्‍ने व्यक्तिगत भावना व्यक्त गर्ने कुनै कुरा छ? (छैन।) तथ्य र झूटहरूलाई उल्ट्याउने मानिसहरूका दृष्टिकोणमा, दाजुभाइ-दिदीबहिनीहरूमाझ घट्ने यी व्यक्तिगत रूपान्तरणहरू सबै छलपूर्ण हुन्छन्; परमेश्‍वरमा विश्‍वास गरेर हुने सत्यता प्राप्ति र स्वभावमा आउने परिवर्तनहरू सबै झूटा हुन्छन्; परमेश्‍वरले मानिसहरूलाई शुद्ध गर्न सक्‍नुहुन्छ, परमेश्‍वरले मानिसहरूलाई परिवर्तन गर्न सक्‍नुहुन्छ भन्‍ने कुरा तिनीहरू विश्‍वास गर्दैनन्। तिनीहरूका शब्दहरूबाट, मानिसहरूलाई तिनीहरूले गर्ने स्वेच्छाचारी दोषारोपण, घृणा, र श्राप मात्रै होइन, तर परमेश्‍वरको काम र उहाँका वचनहरूले मानिसहरूमा हासिल गरेको प्रभावप्रति तिनीहरूको अविश्‍वास र इन्कार पनि देख्‍न सकिन्छ। जेठानी-देउरानीको सम्बन्ध राम्रो छ, र परमेश्‍वरमाथिको तिनीहरूको विश्‍वासका कारण, तिनीहरू सँगै हुँदा एक-अर्काप्रति सहनशीलता र धैर्यता देखाउँछन्। तथ्य र झूटहरूलाई उल्ट्याउन मन पराउने यो व्यक्तिलाई हृदयमा असहज र असन्तुष्ट महसुस हुन्छ, त्यसकारण उसले दिदीबहिनीहरूका बीचमा कलह पैदा गर्नका लागि हरसम्भव प्रयास गर्छ, उसले जेठानी-देउरानीको भेट हुँदा उनीहरूलाई बहस गर्न र झगडा गर्न लगाउन सक्यो भने, ऊ खुसी हुन्छ। यो कस्तो खालको व्यवहार हो? यो कस्तो खालको मानसिकता हो? तिनीहरूको मानसिकतालाई मूल्याङ्कन गर्दा, के यो अलिक अनैतिक कुरा होइन र? (हो।) तिनीहरूको व्यवहारका हिसाबमा भन्दा, के यो घृणित छैन र? (छ।) तैपनि, यस प्रकारका मानिसहरू अझै पनि मण्डली जीवनमा सहभागी हुन्छन्, र कर्तव्य पूरा गर्नेहरूका बीचमा, तिनीहरू जस्ता मानिसहरूको कुनै कमी हुँदैन। यी मानिसहरूलाई सामान्यतया “विषालु जिब्रो” भएका मानिस भनेर भनिन्छ। वास्तवमा, तिनीहरूको जिब्रो मात्र विषालु हुँदैन; तिनीहरूको भित्री संसार पनि अत्यन्तै अँध्यारो र विषालु हुन्छ! दाजुभाइ-दिदीबहिनीहरूले जस्तोसुकै असल अनुभवात्मक गवाही सुनाए पनि, तिनीहरूका नजरमा, यी सबै कृत्रिम र काल्पनिक हुन्छन्, र तिनमा कुनै विशेष कुरा हुँदैन। परमेश्‍वरले जसमा न्याय र सजायको काम गर्नुभए पनि, र फलस्वरूप तिनीहरूले उल्लेखनीय लाभहरू प्राप्त गरेर तिनीहरू खडा हुन र आफ्नो अनुभव साझा गर्न र परमेश्‍वरको गवाही दिन सक्‍ने भए पनि—भित्र गहिराइमा, यी व्यक्तिहरू यस कुरालाई घृणा गर्छन्, र सोच्छन्, “त्यसमा यति ठूलो के कुरा छ र? यति धेरै प्रवचन सुनेपछि, के जोसुकैले केही बुझाइ प्राप्त गर्दैन र? तिमी अनुभवात्मक गवाही लेख लेखेरै सन्तुष्ट हुन्छौ, आफूलाई विजेता ठान्छौ? भविष्यमा कामकुराहरू खराब भएर जाँदा तिमीले अझै परमेश्‍वरका बारेमा गुनासो गर्छौ कि गर्दैनौ, हेरौँला। यदि परमेश्‍वरले तिम्रो सन्तान खोसिदिनुभयो भने, तिमी रुन्छौ कि रुँदैनौ, र तिमीले अझै पनि परमेश्‍वरमा विश्‍वास गर्न सक्छौ कि सक्दैनौ भनेर हेरौँला!” तिमीहरूलाई तिनीहरूको हृदय के कुराले भरिएको हुन्छ भन्‍ने लाग्छ? पूरै संसार अराजकतामा होओस् भन्‍ने चाहना गर्नु, मानिसहरू सही मार्गमा हिँड्छन् भन्‍ने डर मान्‍नुले भरिएको हुँदैन र? सारांशमा भन्दा, कसैको परिवारमा जेसुकै भए पनि, तिनीहरूलाई त्यसबारे केही टिप्पणी गर्नैपर्छ, तर तिनीहरूले जे भने पनि, यी सबै मानिसहरूको एउटै विशेषता हुन्छ, जुन के हो भने, तिनीहरूले कसैको राम्रो होस् भन्‍ने सोच्दैनन्—तिनीहरू सबैसँग कुनै सद्गुण नभए जस्तो गरी उनीहरूका बारेमा कुरा गर्छन्; तिनीहरू अरूलाई रद्दी ठानेर उनीहरूका बारेमा कुरा गर्दा खुसी हुन्छन्, र तिनीहरूले सधैँ अरूको दुर्भाग्यमा हर्षित भइरहेका हुन्छन्। यदि कसैको परिवार समृद्ध छ भने, तिनीहरू डाहा, रिस, र घृणा गर्छन्, हृदयमा निरन्तर गुनासो गर्छन्, र परमेश्‍वरले त्यो व्यक्तिले आनन्द उठाउने सम्पत्ति र अनुग्रह खोस्नुहोओस्, र तिनीहरूलाई दिनुहोओस् भन्ने चाहना गर्छन्। यी व्यक्तिहरूले मानिसहरूको पिठ्यूँपछाडि बोल्ने गुनासाहरू सुन्नै असहनीय हुन्छन्। के तिनीहरू कुनै पनि हिसाबमा परमेश्‍वरका विश्‍वासीहरू जस्ता हुन्छन्? अवश्य नै, यस्ता प्रकारका मानिसहरू आफ्नो भेष बदल्न पनि सिपालु हुन्छन्। तिनीहरूको हृदय जति नै दुर्भावनापूर्ण वा अँध्यारो भए पनि, भेलाहरूका दौरान दाजुभाइ-दिदीबहिनीहरूको उपस्थितिमा, तिनीहरूले पनि आफ्ना बुझाइ र अन्तर्ज्ञानहरूबारे सङ्गति गर्छन्, आफ्नो भेष बदल्न भव्य धर्मसिद्धान्तहरू फलाक्छन्, र आफ्ना लागि “महिमित” र असल छवि निर्माण गर्छन्। तर पर्दापछाडि, तिनीहरू मानवझैँ बोल्ने वा व्यवहार गर्ने गर्दैनन्। धेरैजसो मानिसहरूले यी व्यक्तिहरूसँग अन्तरक्रिया गरेका छैनन् र तिनीहरूको साँचो प्रकटीकरण वा तिनीहरूको हृदयको गहिराइमा के लुकेको छ भनी थाहा पाएका छैनन्, भेलाहरूका दौरान तिनीहरूले सही तरिकाले बोलेको मात्रै सुनेका छन् भने, तिनीहरूको मानवता कति दुष्ट वा क्रूर छ, वा तिनीहरूको चरित्र कति नीच छ भन्‍ने पत्ता लगाएका हुँदैनन्, बरु तिनीहरूका बारेमा राम्रो समेत सोच्नेछन्। तिनीहरूसँग अझै धेरै समय बिताएपछि र पर्दापछाडिको जीवनमा तिनीहरूको कार्य र व्यवहारलाई बुझेपछि मात्रै, मानिसहरूले बिस्तारै तिनीहरूलाई खुट्ट्याउन र घिन महसुस गर्न थाल्छन्। त्यसकारण, कुनै व्यक्तिलाई भेलाहरूका दौरान बोल्ने मीठा शब्दहरूका आधारमा मात्रै उसलाई खुट्ट्याउनु हुँदैन; उसको सार र साँचो रूप छर्लङ्ग देख्‍नका लागि पर्दापछाडि उसको जीवनका व्यवहार र शब्दहरूलाई पनि नियाल्नुपर्छ।

मानिसहरूले जस्तै नबोल्नु बाहेक, तथ्य र झूटहरूलाई उल्ट्याउन मन पराउने मानिसहरूको अर्को विशेषता पनि हुन्छ: तिनीहरू सबैका बारेमा र सबै कुराका बारेमा, आफू अपरिचित रहेको वा आफूले कहिल्यै अन्तरक्रिया नगरेका मानिसहरूबारे समेत टिप्पणी गर्न चाहन्छन्, र अरूको जीवनका सबैभन्दा साना मामलाहरूलाई समेत छोड्दैनन्। तिनीहरूले टिप्पणी गर्नुको परिणाम के हुन्छ भने, कुनै कुरा जति नै सकारात्मक भए पनि, यसलाई तिनीहरूको बोलीवचनले नकारात्मकमा बङ्ग्याइदिन्छ; कुनै कुरा जति नै उचित भए पनि, यो तिनीहरूको दुष्ट ओठबाट गुज्रेपछि नकारात्मकमा विकृत हुन्छ। यसले तिनीहरूलाई खुसी बनाउँछ, जसले गर्दा तिनीहरू राम्ररी खान र सुत्न सक्छन्। मलाई भन, यो कस्तो प्रकारको प्राणी हो? उदाहरणका लागि, यदि कतिपय दाजुभाइ-दिदीबहिनीहरूले यस वर्ष राम्रो आम्दानी गरेका छन् र आर्थिक रूपमा तिनीहरू राम्रो अवस्थामा छन्—अझै बढी, दशौँ भागभन्दा बढी भेटी चढाउँछन् भने—तिनीहरूलाई डाहा लाग्छ र तिनीहरू भन्छन्, “तिमीले यस वर्ष किन यति धेरै भेटी चढाइरहेका छौ? तिमीले कति धेरै चढाउँछौ भन्‍ने आधारमा परमेश्‍वरले कुनै व्यक्ति असल छ कि दुष्ट छ भनेर निर्धारित गर्नुहुन्‍न। तिम्रो उत्सुकताको के अर्थ? परमेश्‍वरको घरमा पैसाको कमी छैन।” अप्रिय शब्दहरू फेरि बाहिर आउँछन्, होइन र? जोसुकैले कुनै उचित कार्य गरे पनि, वा सत्यता अनुरूप कार्य गरे पनि, तिनीहरूलाई त्यसप्रति आपत्ति हुन्छ, र तिनीहरू हृदयमा अत्यन्तै विकर्षित हुन्छन्। तिनीहरूले तँलाई नियन्त्रण गर्नका लागि हर सम्भव माध्यमहरू प्रयोग गर्छन्, तँलाई प्रहार गरेर नढालुञ्जेल र तँबाट सकारात्मकता नहटाऊञ्जेल तँलाई आक्रमण गर्न, दोष लगाउन, र निन्दा गर्न बहानाहरू खोज्छन्, र तँलाई पूर्ण रूपमा अन्योलग्रस्त बनाउँछन्, र सही के हो र के होइन भनेर छुट्टयाउन नसक्‍ने तुल्याउँछन्। त्यसपछि तिनीहरू मजाले हाँस्छन्, तँलाई भित्री रूपमा गिल्ला गर्छन् र मनमनै भन्छन्, “तेरो हैसियत यही हो, तैपनि तँ अनुभवात्मक गवाहीका बारेमा कुरा गर्छस्!” यो त दियाबलसले त्यसको साँचो रङ्ग देखाउनु हो, होइन र? के यी शैतानको नोकर, ख्रीष्टविरोधीका शब्दहरू होइनन् र? (हुन्।) मैले यस्तो प्रकारको व्यक्तिका बारेमा जति कुरा गर्छु, मलाई त्यति नै रिस उठ्छ र त्यति नै घिन लाग्छ। के तिमीहरूले कहिल्यै त्यस्ता व्यक्तिहरू सामना गरेका छौ? तिनीहरूको रूप वा अनुहारको बनावट जस्तोसुकै भए पनि, जब तिनीहरूले तथ्य र झूटहरूलाई उल्ट्याउन लागेका हुन्छन्, तब तिनीहरूको हाउभाउ अनौठो बन्छ: ओठहरू बटारिन्छन्, आँखाहरू दोब्रिन्छन्, तिनीहरूले उप्रान्त अरूलाई सीधा हेर्दैनन्, र कतिपय मानिसहरूको हुलिया त आफ्नो ठाउँबाट सरे जस्तो समेत देखिन्छ। यो तिनीहरूले मानवले जस्तो बोल्न लागेका छैनन् भनेर तँलाई सङ्केत प्रवाहित गरिएको हो। त्यो बेला तँ के गर्छस्? तैँले यस सङ्केतलाई लिन्छस् कि छेक्छस्? (छेक्छु।) तैँले तिनीहरूलाई यसो भन्दै टाढा बस्‍नुपर्छ: “नबोल; म यो कुरा सुन्‍न चाहन्‍नँ। तिमी अरूको कुरा साह्रै काट्छौ। यदि तिमी मानवलेझैँ बोल्दैनौ भने, मबाट टाढा बस। म तिम्रो बाधामा पर्न चाहन्‍नँ; म यी अनुचित अन्तरवैयत्तिक सम्बन्धहरूमा फस्न चाहन्‍नँ, र म तिमी जस्तो व्यक्तिलाई ध्यान दिनेछैनँ।” तिमीहरूमध्ये कसलाई तथ्य र झूटहरूलाई उल्ट्याउन मन पर्छ, कसको रंगढंग त्यस्तो छ भनेर नियाल अनि हेर, त्यसपछि तुरुन्तै तिनीहरूबाट टाढा बस। यी व्यक्तिहरूको मानवताको विशेषता के हो? विषालु तरिकाले बोल्नु, वा अझै बोलीचालीको भाषामा भन्दा, “विषालु जिब्रो” हुनु हो। तिनीहरूका विषालु शब्दहरू खुलासा गरेर, तैँले तिनीहरूले जारी गर्ने विभिन्‍न अभिव्यक्तिहरू देख्‍न सक्छस्; तिनीहरूका अभिव्यक्तिहरूबाट, तैँले तिनीहरूको भित्री संसार देख्‍न सक्छस्, र तिनीहरूको मानवता सार के हो, र तिनीहरू दुष्ट मानिसहरू हुन् कि होइनन् भनेर ठ्याक्कै निर्धारित गर्न सक्छस्। तथ्य र झूटहरूलाई उल्ट्याउन मन पराउने यस्ता मानिसहरूले आफूले जारी गर्ने विभिन्‍न सङ्केत र अभिव्यक्तिहरूद्वारा अरूलाई तिनीहरू दुष्ट मानिसहरू भनेर स्पष्ट रूपमा तोक्ने तुल्याउँछन्। यस्ता प्रकारका मानिसहरूले निकाला वा निष्कासित हुने मानकलाई पूर्ण रूपमा पूरा गर्छन्; तिनीहरूलाई कुनै दया देखाउन सकिँदैन। तिनीहरूलाई निकाल्नैपर्छ, र मण्डलीभित्र बाधाहरू पैदा गर्न दिनु हुँदैन।

हामीले भर्खरै तथ्य र झूटहरूलाई उल्ट्याउन मन पराउने मानिसहरूका विशेषताहरूका बारेमा सङ्गति गर्‍यौँ, र परमेश्‍वरमाथिको तिनीहरूको विश्‍वासको अवस्था र तिनीहरूको मानवताका प्रकटीकरणहरूबाट के स्पष्ट हुनुपर्छ भने, तिनीहरू सत्यताप्रति वितृष्ण हुने, र सत्यतालाई प्रेम नगर्ने प्रकारका मानिसहरू हुन्। तिनीहरूको मानवता यति कमजोर हुन्छ कि तिनीहरू समझप्रति बोधो हुन्छन्, र तिनीहरूमा सबैभन्दा आधारभूत मानव नैतिकताको समेत कमी हुन्छ; यति मात्र हो कि विशेष गरी तिनीहरूको मामलामा, तिनीहरूको कमजोर मानवताको विशेषता के हो भने तिनीहरूलाई तथ्य र झूटहरूलाई उल्ट्याउन निकै मन पर्छ। तिनीहरूले बोल्ने वचनहरूबाट, तिनीहरूको मानवताको विशेषता, र तिनीहरूको मानवता सारलाई देख्न सकिन्छ; स्पष्ट रूपमा नै, यस्ता प्रकारका मानिसहरू कमजोर मानवता भएका व्यक्तिहरू हुन्। तिनीहरूको मानवता कुन हदसम्‍म कमजोर हुन्छ? यो दुष्ट हुने हदसम्‍म कमजोर हुन्छ, जसले तिनीहरूलाई दुष्ट मानिसहरूको वर्गमा पर्ने तुल्याउँछ। किनभने तिनीहरूले प्रायजसो बोल्ने शब्दहरू कहिलेकहीँ गुनासो गर्ने, थोरै डाहा व्यक्त गर्ने, वा कहिलेकहीँ थोरै मानव कमजोरी देखाउने हुँदैनन्; तिनीहरूका प्रकटीकरणहरू साधारण, सामान्य भ्रष्ट स्वभावका हुँदैनन्, तर तिनीहरूलाई दुष्ट मानिसहरू भनेर वर्गीकरण गर्न सकिन्छ भन्‍ने कुरालाई प्रमाणित गर्नका लागि पर्याप्त हुन्छन्। पहिलो प्रकारको व्यक्ति यही हो: तथ्य र झूटहरूलाई उल्ट्याउन मन पराउने मानिसहरू।

ख. फाइदा उठाउन मन पराउनु

दोस्रो प्रकारका मानिसहरू फाइदा उठाउन मन पराउनेहरू हुन्। फाइदा उठाउन मन पराउने बारेमा सङ्गति गर्ने कुरा आउँदा कतिपय मानिसहरूमा निश्चय नै धारणाहरू हुन्छन्, तिनीहरू सोच्छन्, “कुन चाहिँ भ्रष्ट मानवले फाइदा उठाउन मन पराउँदैन र? यो मानव प्रकृति हो; यसो गर्नु दुष्टता नभएसम्म, अलिकति फाइदा लिनुमा यति गम्भीर कुरा के हुन्छ र?” हामीले यहाँ सङ्गति गरिरहेका फाइदा उठाउन मन पराउनु सामान्य मानिसहरूले फाइदा उठाउन मन पराउनुको दायराभन्दा बाहिर जान्छ—यो दुष्टताको हदसम्‍म पुग्छ। मण्डलीमा यस्ता मानिसहरू धेरै नै हुनुपर्छ, वा कम्तीमा पनि केही अंश त हुनुपर्छ। “हामी सबै दाजुभाइ-दिदीबहिनीहरू हौँ” भन्‍ने बहानामा, तिनीहरूले जताततै फाइदा उठाउँछन्, दाजुभाइ-दिदीबहिनीहरूका बीचमा, परमेश्‍वरको घरमा, र मण्डलीमा फाइदा उठाउँछन्। तिनीहरूले के-के फाइदाहरू लिन्छन्? उदाहरणका लागि, यदि तिनीहरूको परिवारले घर किन्‍नुपर्‍यो तर तिनीहरूसँग पर्याप्त पैसा छैन भने, तिनीहरू सापटी लिन आफन्त वा साथीहरूकहाँ फर्कँदैनन्, न त तिनीहरू ऋण लिन बैङ्क नै जान्छन्; तिनीहरू ब्याज उल्लेख नै नगरी, वा ऋण कहिले तिर्ने भनेर नबताई दाजुभाइ-दिदीबहिनीहरूबाट सापटी लिन्छन्—तिनीहरूले सापटी मात्रै लिन्छन्। तिनीहरूले “सापटी लिन्छन्” भनेर भन्‍नु यसलाई राम्ररी भन्‍नु हो; तथ्य के हो भने तिनीहरूले यो पैसा लिइरहेका मात्रै हुन्छन्, किनभने तिनीहरूले पैसा फिर्ता गर्ने वा ब्याज तिर्ने अभिप्राय कहिल्यै राख्दैनन्। तिनीहरू किन दाजुभाइ-दिदीबहिनीहरूलाई निसाना बनाउँछन्? तिनीहरू के सोच्छन् भने, तिनीहरू सबै दाजुभाइ-दिदीबहिनीहरू भएका हुनाले, तिनीहरूले कठिनाइको बेला सहयोग गर्नुपर्छ, र कसैले सहयोग गर्दैन भने, ऊ दाजुभाइ वा दिदीबहिनी होइन। त्यसकारण, तिनीहरू पैसा सापटी लिनका लागि दाजुभाइ-दिदीबहिनीहरूकहाँ जान्छन्, र दाजुभाइ-दिदीबहिनीहरूलाई तिनीहरूलाई पैसा ऋण दिनु सही र उचित कुरा नै हो भन्‍ने महसुस गराउनका लागि कारणहरू निकाल्छन्। अरू मानिसहरूले कुनै दाजुभाइ वा दिदीबहिनीको परिवारसँग गाडी छ भन्‍ने देख्छन् र यसबारे सोचिरहन्छन्, र करिब-करिब हरेक केही दिनपछि जसो सापटी मागिरहन्छन्। तिनीहरूले सापटी त लग्छन् तर फर्काउँदैनन्, र तेल भर्दैनन्, र कहिलेकाहीँ गाडी कुच्याइदिन्छन् वा ठोक्‍काइदिन्छन्। तिनीहरूले अरूका घरमा देख्‍ने कुनै पनि मीठो खाना, उपयोगी सामान, वा कुनै पनि मूल्यवान् कुराप्रति लालायित हुन्छन् र ती पाउन षड्यन्त्र गर्छन्, र ती आफैले पाउने लालसा गर्छन्। तिनीहरू जोसुकैका घरमा गए पनि, तिनीहरूले प्राप्त गर्न सक्ने कुनै पनि फाइदा वा आफूले लिन सक्‍ने कुनै पनि सामान खोज्दै जताततै तलास गर्छन् र हेर्छन्, र यसो गरिरहँदा तिनीहरूको आँखा चोरको जस्तै लोभले चम्किन्छ—गमलामा रोपिएको सानो बिरुवासमेत तिनीहरूको हातबाट उम्कनेछैन। अरूसँग बाहिर जाँदा वा खाना खाँदा, तिनीहरूले कहिल्यै यातायात वा खानाको पैसा तिर्ने प्रस्ताव गर्दैनन्। तिनीहरूले कुनै राम्रो सामान देख्दा त्यो किन्‍न चाहन्छन्, तर जब पैसा तिर्ने समय आउँछ, तब तिनीहरू अरूलाई तिनीहरूको बिल तिर्न लगाउँछन् र पछि तिनीहरू त्यो पैसा फिर्ता गर्ने कुरै गर्दैनन्; तिनीहरू बस फाइदा उठाउन चाहन्छन्, चाहे त्यो एक पैसा वा चार आना नै किन होस्। यदि तँ राम्रा सामानहरू प्राप्त गर्न चाहन्छस् भने, तँ ती कुराहरूको पैसा आफै तिर्न सक्छस्; यदि तँ आफैले पैसा तिर्न चाहँदैनस् भने, अरूबाट फाइदा उठाउन पनि नखोज्, र यति लोभी नबन्; अरूबाट सम्मान पाउनका लागि तँसँग केही निष्ठा हुनुपर्छ। तर यस्तो व्यक्तिमा निष्ठाको कमी हुन्छ, उसले फाइदा उठाउन मात्रै चाहन्छ, र उसले जति धेरै फाइदा उठाउँछ ऊ त्यति नै बढी हर्षित महसुस गर्छ। मण्डलीमा त्यस्ता मानिसहरूको उदय हुनु लाजको कुरा हो कि महिमाको कुरा हो? (लाजको कुरा हो।) यो लाजको कुरा हो। के तिमीहरू तिनीहरूले यसरी फाइदा उठाउनु आवश्यक हुन्छ भनेर भन्छौ? के तिनीहरूले खाने कुरा किन्‍न नसक्‍ने वा आफ्नो परिवारको हातमुख जोड्न नसक्‍ने हुनाले यस्तो गर्छन्? त्यस्तो पटक्‍कै होइन। वास्तवमा, तिनीहरूसँग खर्च गर्नका लागि पर्याप्त पैसा र खानका लागि पर्याप्त खाना हुन्छ; यति मात्र हो कि तिनीहरूको लोभ यति ठूलो हुन्छ कि यसले तिनीहरूको निष्ठा खोस्छ, र अरूमा तिनीहरूप्रति घृणा र विकर्षण पैदा गर्ने हदसम्म पुग्छ। के त्यस्तो व्यक्ति असल हुन्छ? (हुँदैन।) कतिपय मानिसहरूले आफ्ना कर्तव्य पूरा गर्दा सधैँ फाइदा उठाउने प्रयास गर्छन्, अलिकति पनि घाटा भयो भने तिनीहरू उद्विग्न हुन्छन्, र तिनीहरूलाई यसबारे बोल्नुपर्छ भन्‍ने लाग्छ। कुनै काम खटाउँदा, तिनीहरूले सधैँ पैसाको विषय उठाउँछन्: “एउटा यात्राको यात्रा खर्च यति-यति हुनेछ, बसोबासको खर्च यति-यति हुनेछ, खानाको खर्च यति-यति हुनेछ, र आदि इत्यादि।” तिनीहरूलाई यसो भनिन्छ, “पैसाबारे चिन्ता नगर्नुहोस्, मण्डलीले नै आपूर्ति गरिदिनेछ।” तर पैसा प्राप्त गरेपछि, तिनीहरूले यसो भन्दै यसबारे चिन्तित हुन्छन्: “यतिले पुग्दैन। मैले त्यहाँ २०० युआन लिएर के गर्न सक्छु? एउटा भनाइ छ, ‘घरमा मितव्ययी बन्नू तर यात्रा गर्दा धेरै पैसा बोक्‍नू।’ मैले थप केही पैसा बोक्‍नुपर्छ; मैले सबै प्रयोग गरिनँ भने, बाँकी रकम मण्डलीलाई नै फर्काउनेछु।” तिनीहरू फर्केर आउँदा, तिनीहरूले कुनै पैसा बाँकी छ भन्‍ने बारेमा केही उल्लेख गर्दैनन्, न त आफ्नो खर्चका बारेमा नै रिपोर्ट गर्छन्। तिनीहरूले मण्डलीबाट फाइदा उठाउने आँट समेत गर्छन्; के तिनीहरूले परमेश्‍वरका भेटीहरू हिनामिना गर्ने आँट गर्नेथिए? (गर्नेथिए।) तिनीहरू कस्ता प्रकारका प्राणी हुन्? तिनीहरूमा निष्ठा, साथै विवेक र समझको कमी हुन्छ। के परमेश्‍वरले त्यस्ता मानिसहरूलाई अनुमोदन गर्नुहुनेथियो? अन्य केही मानिसहरू मण्डलीको लुगा धुने मेसिन, पानी तताउने मेसिन, श्याम्पु, लुगा धुने पाउडर, आदि इत्यादि प्रयोग गरेर नुहाउन, कपाल धुन, र लुगा धुनका लागि भेला हुने ठाउँ वा अतिथिसत्कार गरिने स्थानहरूमा जान्छन्; तिनीहरूले यी सुविधाहरूको फाइदा समेत उठाउँछन्, र आफ्नै सामान बचत गर्न मण्डलीका सामानहरू प्रयोग गर्छन्। तिनीहरूले के सोच्छन् भने, तिनीहरूले परमेश्‍वरमा विश्‍वास गर्ने हुनाले, तिनीहरू परमेश्‍वरको घरका भाग हुन्, र त्यसकारण परमेश्‍वरको घरको कुनै पनि वस्तु तिनीहरूले स्वतन्त्र रूपमा प्रयोग गर्नका लागि हो, र यसलाई प्रयोग नगर्नु, वा नलिनु, वा यसबाट केही फाइदा नउठाउनु भनेको खेर फ्याँक्नु हुनेछ; अनि तिनीहरूले तिनलाई बिगारे पनि, त्यसको क्षतिपूर्ति दिने कुनै अभिप्राय राख्दैनन्। जब तिनीहरूको आफ्नै सामानको कुरा आउँछ, तब तिनीहरू संयमित रूपमा तिनको प्रयोग गर्न र सावधानीपूर्वक तिनको हेरचाह गर्न जान्दछन्, तर तिनीहरूले परमेश्‍वरको घरका उपकरण र सामानहरू मनपरी प्रयोग गर्छन्, ती बिगारे भने क्षतिपूर्ति दिँदैनन्। के यी असल मानिसहरू हुन्? तिनीहरू निश्चय नै असल मानिसहरू होइनन्। विशेष गरी मण्डलीले केही सामान किन्‍नुपर्ने निश्‍चित परिस्थितिहरूमा, तिनीहरू सक्रिय रूपमा स्वयम् सेवा गर्छन्, र त्यस्ता कार्यहरू सम्हाल्न विशेष रूपमा इच्छुक हुन्छन्। तिनीहरू किन यति आतुर हुन्छन्? तिनीहरू त्यसबाट नाफा प्राप्त गर्न, र फाइदाहरू उठाउन सकिन्छ भन्‍ने विश्‍वास गर्छन्; सामान किनेपछि, तिनीहरूले बाँकी रहेको पैसा आफ्नै खल्तीमा हाल्छन्। तिनीहरूले आफूले सक्‍ने जुनसुकै कुराको फाइदा उठाउन चाहन्छन्, त्यसो नगर्नु भनेको खेर फाल्नु हुनेछ भन्‍ने सोच्छन्; तिनीहरूले पालना गर्ने तर्क यही हो। यदि तिनीहरूले फाइदा उठाउन पाएनन् भने, दाजुभाइ-दिदीबहिनीहरूलाई र परमेश्‍वरको घरलाई सराप्छन्—तिनीहरू सबैलाई सराप्छन्; तिनीहरू बस दुष्ट पिशाचहरू, दुर्गन्धित भिखारीहरू, पर्चा बोक्ने मगन्तेहरू हुन्, जसले नाफा हत्याउन र फाइदा उठाउनका लागि आफ्नो माग्‍ने भाँडो जताततै थाप्छन्। मानिसहरू भन्छन्, “तिमी त सधैँ केही न केही मागिरहेका हुन्छौ; के तिमी दुर्गन्धित भिखारी होइनौ र?” तिनीहरू जवाफ दिन्छन्, “ठीक छ, मलाई जेसुकै भन—कन्जुस, लोभी व्यक्ति, दुर्गन्धित भिखारी, मगन्ते, दरिद्र भन—मैले फाइदा लिन सकेसम्म, ठीकै छ।” के यस्ता मानिसहरूसँग कुनै निष्ठा हुन्छ? (हुँदैन।) के त्यस्ता मानिसहरूले दाजुभाइ-दिदीबहिनीहरूलाई केही मात्रामा बाधा पुर्‍याउँदैनन् र? विशेष गरी कठिन परिस्थितिहरू र कमजोर आर्थिक स्थितिमा रहेका ती परिवारहरूका लागि, के तिनीहरूले केही मात्रामा बाधा र हानि पुर्‍याउँदैनन् र? (पुर्‍याउँछन्।) के तिनीहरूले कदमा कान्छो र निकै कमजोर मानिसहरूलाई नकारात्मक रूपमा असर गर्न सक्छन्? (सक्छन्।) तिनीहरूलाई देख्दा मात्रै पनि मानिसहरू विकर्षित हुन्छन्; तिनीहरूलाई देख्‍ने हरेक व्यक्तिलाई झिजो लाग्छ, तैपनि तिनीहरूलाई इन्कार गर्न लाज मान्छन्, यसरी उनीहरू आफूलाई तिनीहरूद्वारा यसरी खुल्लमखुल्ला शोषित हुन दिन्छन्। तिनीहरूसँग खराब मानवता र नीच चरित्र छ भन्‍ने सबैलाई थाहा हुन्छ, तर, तिनीहरू सबै दाजुभाइ-दिदीबहिनीहरू हुन् भन्ने ख्याल गर्दा, र तिनीहरूले कहिलेकाहीँ केही कर्तव्य पूरा गर्न सक्छन्, र तिनीहरूसँग थोरै विश्‍वास छ, र कहिलेकहीँ तिनीहरूले आफ्नो घरमा अतिथिसत्कार गरेर थोरै मेहनत लगाउन सक्छन् भन्‍ने कुरालाई हेर्दा—यी कुराहरूका खातिर, धेरैजसो मानिसहरूले जहाँ गए पनि फाइदा उठाउने तिनीहरूको व्यवहारप्रति आँखा चिम्लिन्छन्, र यसलाई गम्भीरतापूर्वक लिँदैनन्। तर, तिनीहरूले मण्डलीभित्र दिने बाधाहरू झन्-झन् ठूला हुँदै जान्छन्, जुन धेरैजसो मानिसहरूलाई असहज महसुस गराउन पर्याप्त हुन्छ; के यो समस्या होइन र? (हो।) यी व्यक्तिहरू मानिसहरूलाई जहाँसुकै टोक्ने र तिनीहरूलाई टोकेर मार्न सक्‍ने बौलाहा कुकुर नभए पनि, तिनीहरू मानिसहरूलाई सताएर आनन्दले बस्‍न नदिने कष्टदायी भुसुनाहरू जस्तै हुन्छन्। यदि तिनीहरूलाई निकालिएन भने, तिनीहरूले अनन्त बाधाहरू दिनेछन्। तिनीहरू मण्डलीमा नै रहे भने यसले निरन्तर प्रकोप ल्याउनेछ, जसले मानिसहरूलाई शान्तिबाट वञ्चित गर्नेछ। बाधा पुगेपछि, मानिसहरूलाई निकै झिजो लाग्छ, तिनीहरूले प्रायजसो त्यस्ता व्यक्तिहरूप्रति वितृष्ण पाल्छन्; तैपनि कुनै समाधान नभएकाले, तिनीहरू बारम्बार यो कुरा सहन्छन्। तिनीहरू कस्तो प्रकारका व्यक्तिहरू हुन्? मानिसहरूका बीचमा यस्ता घृणास्पद बदमासहरूसमेत हुन्छन्; त्यस्ता व्यक्तिहरूले परमेश्‍वरमा विश्‍वास समेत किन गर्छन्? तिनीहरू जिउन समेत लायक हुँदैनन्! आफूले सक्‍ने जुनसुकै कुरामा फाइदा उठाउनु—कस्तो लाजमर्दो कुरा! बस आफ्नो क्षमताले भ्याएअनुसार जति सक्दो धेरै भौतिक कुराहरूको आनन्द लिई; यदि तँसँग क्षमताको कमी छ भने, तैँले अरूको स्वामित्वको कुराको आनन्द नलिई, वा यसलाई हिनामिना नगर्। यदि अरूले बेला-बेलामा परोपकारी रूपमा केही कुरा निःशुल्क दिने हुनाले, वा तँलाई कुनै कुराप्रति विशेष रुचि भएको हुनाले, वा तँलाई कुनै कुरा मन पर्ने हुनाले तैँले कुनै सानो र महत्त्वहीन तरिकाले फाइदा उठाइस् भने, सबैले त्यो कुरा माफ गर्न सक्छन्। भनाइ नै छ, “गरिबीले महत्त्वाकाङ्क्षालाई सीमित गर्छ”; यो ठूलो समस्या होइन। तर यदि तैँले सधैँ यसरी फाइदाहरू खोजिरहेको हुन्छस्, यहाँसम्म कि तँ यसप्रति निर्लज्ज हुन्छस् र लाज पचाउँछस्, र तँ दुर्गन्धित भिखारीमा परिणत हुन्छस्, वा बौलाहा कुकुर वा सबैको आँखामा भुसुना बन्छस् भने, तँलाई तुरुन्तै निकाल्नुपर्छ। यी सबै समस्याहरूलाई अन्त्य गर्नका लागि, यस्ता प्रकारका मानिसहरूलाई एकै पटकमा र सधैँका लागि तह लगाउनुपर्छ।

फाइदा उठाउन मन पराउनेहरूका हकमा भन्दा, तिमीहरू तिनीहरूलाई कति सहन सक्छौ? यदि तिमीहरू साँच्‍चै नै तिनीहरूलाई सहन सक्दैनौ, र तिनीहरूले तिमीहरूबाट फाइदा उठाएपछि मरेको भुसुनो निलेको जस्तो अनुभव गर्छौ—तिमीहरूमध्ये धेरैजसो सँगै हुँदा तिनीहरूप्रति अनियन्त्रित रूपमा रिसाउँछौ र तिमीहरू तिनीहरूका बारेमा निरन्तर गुनासो गर्छौ भने—त्यो बेला, के तिनीहरूलाई निकालिसकिएको हुनु पर्दैन र? (पर्छ।) जब यो असहनीय हुन्छ, जब यो चरम हदमा पुग्छ, तब तिनीहरूलाई निकाल्न सबैले हातेमालो गर्नुपर्छ। यो परमेश्‍वरको घरबाट अभिशाप हटाउनु हो, र यो मानिसहरूलाई निकै प्रसन्न पार्ने कुरा हो। त्यस्तो व्यक्ति बस नीच हो, जसले गर्दा धेरैजसो मानिसहरूमाझ खलबली हुन्छ। यो मण्डली जीवनमा बाधा र अवरोध ल्याउने एउटा दुष्ट घटना हो, जसले मानिसहरूलाई यो व्यक्तिसँग सम्बन्धित समस्याका बारेमा सङ्गति गर्न र त्यसलाई समाधान गर्न भेला हुन बाध्य बनाउँछ। यो अभ्यास न्यायसङ्गत छ, किनभने दुष्ट व्यक्तिले पैदा गरेको बाधाले कतिपय मानिसहरूलाई हानि गरिसकेको हुन्छ। दुष्ट व्यक्तिलाई दुष्टता गरिरहनबाट रोक्‍न, मण्डली जीवनको सामान्य सुव्यवस्था कायम राख्‍न, र परमेश्‍वरका चुनिएका मानिसहरूलाई थप हानि हुनबाट रोक्नका लागि, दुष्ट व्यक्तिलाई तुरुन्तै तह लगाउनुपर्छ र पखाल्नुपर्छ। यदि तिनीहरूले निकालिएपछि मण्डलीलाई रिपोर्ट गर्न सक्छन् भने, बुद्धिमानीपूर्वक तिनीहरूलाई यो जानकारी दिइनुपर्छ: “तिमीलाई निकालिएको वा निष्कासित गरिएको होइन। घर गएर एकान्तमा बस र आत्मचिन्तन गर। तिमीले उचित रूपमा चिन्तन गरेपछि, पश्चात्तापको पत्र लेख, अनि त्यसपछि हामी तिमीलाई मण्डलीमा पुनः स्वागत गर्न सक्छौँ। अहिलेका लागि, तिमीले अझै धेरै पैसा कमाउने र जीवनको आनन्द लिने प्रयास गर्नुपर्छ; यसका साथै, परमेश्‍वरमा विश्‍वास गर्ने विषयमा मनन गर। यसरी, तिमीले दुईमध्ये कुनै पनि पक्षलाई बेवास्ता गरिरहेका हुनेछैनौ।” यो कस्तो लाग्यो? (राम्रो लाग्यो।) हामी उसलाई निकालिएको छ वा निष्कासित गरिएको छ भनेर भन्‍नेछैनौँ; यति मात्र हो कि, आजको दिनदेखि, उप्रान्त यो व्यक्ति मण्डलीमा रहनेछैन। यसलाई यसरी सम्हाल्दा कस्तो होला? (राम्रो हुन्छ।) एकदम राम्रो! बहस गर्नु वा हिसाब-किताबहरू मिलाउनु आवश्यक छैन, सरल र स्पष्ट समाधान मात्रै छ, तिनीहरूलाई काम गर्न, पैसा कमाउन, र आफ्नै जीवन जिउन संसारमा फर्केर जान दिनुपर्छ। सारांशमा भन्दा, फाइदा उठाउन मन पराउने मानिसहरूको मानवता त्यति राम्रो हुँदैन। यसलाई दुष्ट भन्‍न नसकिने भए पनि, फाइदा उठाउन मन पराउने तिनीहरूको चरित्रले तिनीहरूलाई निकै झिजोलाग्दो र तिरस्कार योग्य बनाउँछ। तिनीहरूले हरेक सम्भावित अवसरको दुरुपयोग गर्छन्! त्यस्ता मानिसहरू गैरकानुनी वा आपराधिक क्रियाकलापहरूमा संलग्‍न नहुने भए पनि, तिनीहरूका कार्य र व्यवहारले मण्डली जीवनमा ल्याउने दीर्घकालीन बाधा र अवरोधहरू—यी परिणामहरू—कुनै पनि दुष्ट कार्यभन्दा गम्भीर हुन्छन्; ती कुराहरू तिनीहरूलाई मण्डलीबाट निकालिनुपर्ने अविश्‍वासी वा दुष्ट मानिसहरूका रूपमा चित्रण गर्नका लागि पर्याप्त हुन्छन्। यसो गर्दा यसले अविश्‍वासीहरूले मण्डलीमा पुर्‍याउने बाधा र दाजुभाइ-दिदीबहिनीहरूलाई गर्ने दुर्व्यवहारलाई पूर्ण रूपमा रोक्छ।

यसभन्दा पहिले हामीले फाइदा उठाउन मन पराउनेहरूलाई सम्हाल्ने विशेष तरिकाका बारेमा सङ्गति गर्‍यौँ, जुन मुख्य भूमिमा भइरहेको सतावटका विशेष परिस्थितिहरूका आधारमा विकास गरिएको विधि हो। विदेशका मण्डलीहरूमा, तिनीहरूलाई बस सीधै निकाल्नु ठीकै हुन्छ। तर, कुनै पनि सम्हाल्‍ने विधि जुनसुकै प्रकारका मानिसहरूप्रति लक्षित भए पनि, यो सिद्धान्तनिष्ठ र बुद्धिमानी दुवै छ भन्‍ने कुरा सुनिश्‍चित गर्नु अत्यावश्यक हुन्छ। मण्डलीसँग प्रशासनिक आदेश र नियमहरू छन्, जुन सबै दाजुभाइ-दिदीबहिनीहरूको सामान्य मण्डली जीवन र कर्तव्य पूरा गर्ने सामान्य सुव्यवस्थाको रक्षा गर्नप्रति लक्षित हुन्छ। यदि कसैले दाजुभाइ-दिदीबहिनीहरूको मण्डली जीवनमा वा तिनीहरूले कर्तव्य पूरा गर्ने कार्यमा बाधा दिन्छ भने, यसो गर्न दिइँदैन; त्यो व्यक्तिलाई परमेश्‍वरले तिरस्कार गर्नुहुनेछ। निश्चित रूपमै, दाजुभाइ-दिदीबहिनीहरूको दैनिक जीवनमा कुनै पनि प्रकारको दुर्व्यवहार वा हस्तक्षेप गर्न अनुमति हुँदैन। यो अगुवा र कामदारहरूले समाधान गर्ने जिम्मेवारी लिनुपर्ने समस्या हो। दाजुभाइ-दिदीबहिनीहरूका आफन्त, इष्टमित्र, वा चिनजानका मानिसहरू हुन सक्छन्, जसले “दाजुभाइ-दिदीबहिनीहरू” को भेषमा दाजुभाइ-दिदीबहिनीहरूलाई आकर्षित गर्ने र बहकाउने प्रयास गर्छन्, र तिनीहरूलाई आफ्नो कर्तव्य पूरा गर्नबाट रोक्छन्। यस्ता व्यक्तिहरूलाई सम्हाल्ने दायित्व र जिम्मेवारी अगुवा र कामदारहरू, वा दाजुभाइ-दिदीबहिनीहरूको हुन्छ। तिनीहरूका व्यवहार र कार्यहरूले अरूलाई आफ्ना कर्तव्य पूरा गर्न र परमेश्‍वरलाई पछ्याउनबाट रोक्छन्, र मण्डलीको काममा बाधा पनि पुर्‍याउँछन्, त्यसकारण अगुवा र कामदारहरू परिस्थितिलाई समाधान गर्न र प्रतिबन्धहरू लागू गर्न अघि आउनुपर्छ। निश्चय नै, त्यस्ता व्यक्तिहरूलाई निराकरण गर्न र सम्हाल्‍नका लागि हामीसँग उचित विधिहरू छन्। कुटपिट वा हप्कीको सहारा लिनु आवश्यक छैन; हामीले बस तिनीहरूलाई तिनीहरूको समस्याको सार र परमेश्‍वरका चुनिएका अधिकांश मानिसहरूले तिनीहरूविरुद्ध लगाएका अभियोग र आरोपहरू स्पष्ट पार्छौँ, अन्ततः तिनीहरूलाई यसो भन्छौँ: “तिमीलाई निकाल्नु भनेको बहुमतले लिएको र हस्ताक्षर गरेको निर्णय हो। तिमी सहमत भए पनि वा नभए पनि, मण्डलीसँग यो निर्णय गर्ने र तिमीलाई सोही अनुसार सम्हाल्ने अख्तियार छ। तिमीले पालन गर्नुपर्छ।” यसरी यो समस्या समाधान हुन्छ, र सम्हाल्‍ने यस्तो तरिका पूर्ण रूपमा सिद्धान्तनिष्ठ हुन्छ। फाइदा उठाउन मन पराउनेहरूका हकमा भन्दा, तिनीहरूलाई सिद्धान्तहरू अनुसार व्यवहार गर्नुपर्छ र सम्हाल्नुपर्छ। यदि तिनीहरू तँबाट फाइदा उठाउन केही कुरा सापट लिन चाहन्छन् भने, तैँले चाहेमा तिनीहरूलाई त्यो कुरा सापट दिन सक्छस्, वा नचाहेमा इन्कार गर्न सक्छस्; निर्णय तेरो हो। तिनीहरूलाई सापटी दिनु दयाको कार्य हो; दिन इन्कार गर्नु तेरो अधिकार हो। यदि तिनीहरूले “के हामी सबै दाजुभाइ-दिदीबहिनीहरू होइनौँ र? कति लोभी, केही कुरा सापटीसमेत दिन इच्छुक नहुने!” भनेर भन्छन् भने, तैँले यस्तो जवाफ दिन सक्छस्: “यो मेरो सम्पत्ति हो, र यो सापटी नदिने अधिकार मसँग छ। यो सिद्धान्तहरू अनुरूप छ। ‘हामी सबै दाजुभाइ-दिदीबहिनीहरू हौँ’ भनेर मलाई दबाब नदेऊ; तिमीले जे भनिरहेका छौ त्यो सत्यता होइन। परमेश्‍वरले ‘तैँले तिनीहरूलाई यो कुरा सापटी दिनैपर्छ’ भनेर भन्‍नुभयो भने मात्र, म तिमीलाई यो कुरा सापटी दिनेछु।” मण्डलीको वा “हामी सबै विश्‍वासीहरू र सबै दाजुभाइ-दिदीबहिनीहरू हौँ” भन्‍ने विचारको ढोँगका आधारमा कसैसँग पनि व्यक्तिगत सम्पत्तिको शोषण गर्ने वा सापटी लिने अधिकार हुँदैन। के यो सत्यता हो? (हो।) सत्यता यही हो। यो सत्यता पालन गरेर मात्रै सबैका लागि निष्पक्षता सुनिश्‍चित गर्न सकिन्छ, र सबैले आफ्ना साँचो अधिकारहरूको आनन्द उठाउन सक्छन्। तर यदि कसैले व्यक्तिगत सामानहरूको शोषण गर्न वा सापटी लिनका लागि “परमेश्‍वरको घरको कामका आवश्यकताहरू,” “मण्डलीको कामका आवश्यकताहरू,” वा “दाजुभाइ-दिदीबहिनीहरूका आवश्यकताहरू” जस्ता बहानाहरू प्रयोग गर्छ भने, के यो सत्यता अनुरूप हुन्छ? (हुँदैन।) के तँ सत्यता अनुरूप नरहेका अनुरोधहरूलाई इन्कार गर्न हकदार हुन्छस्? (हुन्छु।) अनि यदि तैँले यसरी दिन इन्कार गरेकोमा, कसैले तँलाई कन्जुस वा लोभी भनेर संज्ञा दियो भने, के तँ डराउनेथिइस्? (अहँ।) यदि कसैले यसलाई ठूलो कुरा बनाएमा, तैँले मण्डलीको कामलाई समर्थन गर्दैनस् वा तँमा दाजुभाइ-दिदीबहिनीहरूप्रति प्रेमको कमी छ भनेर दाबी गरेमा, जसले गर्दा दाजुभाइ-दिदीबहिनीहरूले तँलाई इन्कार गरे र एकल्याए भने, के तँ डराउनेथिइस्? तँ पछि हट्नेथिइस्। त्यो बेला, तैँले सोच्नेथिइस्, “गाडी चलाउन दिनु कुन ठूलो कुरा हो र? चाहे मण्डली, परमेश्‍वरको घर, वा दाजुभाइ-दिदीबहिनीहरूले चलाउन मागे भने पनि, त्यो ठीकै हुन्छ। दाजुभाइ-दिदीबहिनीहरूलाई नचिढ्याउनु नै राम्रो हो। एउटा व्यक्तिलाई चिढ्याउनु डरलाग्दो कुरा होइन, तर यदि सबै दाजुभाइ-दिदीबहिनीहरू चिढिए, र मप्रति तिनीहरूको हृदय कठोर भयो, जसले गर्दा म अलग्गिएँ भने, मैले के गर्ने?” तैँले परमेश्‍वरमा विश्‍वास गर्ने हुनाले, डराउनुपर्ने के छ र? तिनीहरूले तँलाई अलग्याएको अर्थ तिनीहरूसँग सत्यता छ वा तिनीहरूका कार्य सत्यता अनुरूप छन् भन्‍ने हुँदैन। सत्यता सधैँ सत्यता नै हुन्छ। यसमा अल्पसङ्ख्यक मानिसहरू सहमत भए पनि वा अधिकांश मानिसहरू सहमत भए पनि, यो सत्यता नै हो। सत्यताविना, यदि अल्पसङ्ख्यक बहुसङ्ख्यकमा समर्पित भए भने पनि, यो सत्यता हुँदैन। यो कसैले पनि इन्कार गर्न नसक्‍ने तथ्य हो। कसैसँग सत्यता वास्तविकता छ कि छैन भन्‍ने कुरा उसले कति राम्ररी बोल्छ भन्‍ने कुरामा निर्भर हुँदैन, बरु उसले सत्यता अभ्यास गर्न र सिद्धान्तहरू अनुसार कार्य गर्न सक्छ कि सक्दैन भन्‍ने कुरामा निर्भर हुन्छ। उदाहरणका लागि, तैँले आफ्नो कर्तव्य पूरा गर्ने उद्देश्यले नयाँ कम्प्युटर किनिस्, र कसैले यो मण्डलीको कामका लागि हो भनेर दाबी गर्दै चलाउनका लागि सापटी लिन चाहन्छ। तैँले उसलाई सापटी दिन इन्कार गर्छस्, र उसले भन्छ: “तिमीमा प्रेमको कमी छ, तिमी परमेश्‍वरलाई प्रेम गर्दैनौ, तिमी आफूलाई त्याग गर्दैनौ। तिमी यति थोरै त्यागसमेत गर्न सक्दैनौ।” के यी शब्दहरू सही छन्? के ती सत्यता अनुरूप छन्? (छैनन्।) तैँले यस्तो प्रतिक्रिया दिनुपर्छ: “कम्प्युटर मेरो कर्तव्य पूरा गर्नका लागि हो। मैले हाल आफ्नो कर्तव्य पूरा गरिरहेको छु, त्यसकारण म कम्प्युटरविना बस्न सक्दिनँ। यदि तिमीले मेरो कम्प्युटर सापटी लग्यौ भने, के त्यसले मेरो कर्तव्य निर्वाहमा असर गर्नेछैन र? के त्यो सत्यता अनुरूप हुनेछ? तिमीलाई ठ्याक्कै केका लागि कम्प्युटर आवश्यक पर्‍यो? तिमी यो मण्डलीको कामका लागि हो भनेर भन्छौ; यदि त्यसो हो भने, तिमीले यसलाई प्रमाणित गर्न कसैलाई खोज्नुपर्छ। त्यसमाथि, मण्डलीको कामका लागि भए पनि, तिमीले मसँग मागेर लग्नु हुँदैन। यदि तिमीले मेरो कम्प्युटर लग्यौ भने, मैले आफ्नो कर्तव्य पूरा गर्न के प्रयोग गर्ने? त्यो तिम्रो अत्यन्तै स्वार्थी व्यवहार हो! मण्डलीको कामका आवश्यकताहरूलाई फाइदा उठाउने बहानाका रूपमा दुरुपयोग नगर, म त्यस्तो कुराको फन्दामा पर्नेछैनँ। मलाई सुझबुझको कमी भएको अलमल्ल व्यक्ति नठान; तिमीले फाइदा उठाउन खोजिरहेका छौ, तर त्यस्तो हुनेछैन!” शैतानको पासोमा पर्नबाट जोगिनका लागि, त्यस्ता मानिसहरूसँग यसरी बोल्नु आवश्यक हुन्छ। के यो समस्या समाधान गर्न सजिलो छ? तैँले सत्यता बुझेपछि र सिद्धान्तहरू अनुसार कार्य गरेपछि, तैँले अरूले के भन्छन् भन्ने कुराको डर मान्नु पर्नेछैन। तिनीहरूले तँलाई झूटो संज्ञा दिए पनि ध्यान नदे; तिनीहरूले फलाक्ने त्यो थोरै धर्मसिद्धान्तले कसैलाई पटक्‍कै विश्‍वस्त बनाउनेछैन। यसरी फाइदा उठाउन मन पराउने मानिसहरूको मानवताका प्रकटीकरणहरू र तिनीहरूलाई सम्हाल्ने सिद्धान्तहरूका बारेमा यसरी सरल रूपमा सङ्गति गरिएको छ।

मण्डलीमा रहेका फाइदा उठाउन मन पराउने मानिसहरूका हकमा भन्दा, एक हिसाबमा, मानिसहरूले तिनीहरूलाई अझै सही र व्यावहारिक रूपमा खुट्ट्याउनुपर्छ, र अर्को हिसाबमा, मानिसहरूले सत्यता बुझ्नैपर्छ; तिनीहरूले परमेश्‍वरमा विश्‍वास गर्ने बारेमा लिनुपर्ने अडान, तिनीहरूले गर्नुपर्ने काम, तिनीहरूले कायम राख्नुपर्ने सिद्धान्तहरू, र मानिसहरू, घटनाहरू, र कामकुराहरूप्रति तिनीहरूमा हुनुपर्ने मनोवृत्तिका बारेमा तिनीहरू हृदयमा स्पष्ट हुनैपर्छ। भीडलाई नपछ्या, न त मानिसहरूलाई चिढ्याउँछु भन्‍ने डर नै मान्, र विशेष गरी निश्‍चित व्यक्तिहरूलाई खुसी पार्नका लागि तैँले पालना गर्नुपर्ने सिद्धान्त र राख्नुपर्ने अडान नत्याग्, नत्र तैँले मानिसहरूलाई खुसी पार्नेछस् तर परमेश्‍वरको हृदयलाई चोट पुऱ्याउनेछस् र तँलाई घृणा गर्न परमेश्‍वरलाई लगाउनेछस्। यदि यो सिद्धान्तहरू अनुरूपको कार्य हो भने, तैँले यसो गर्दा मानिसहरू चिढिए भने पनि वा पिठ्युँपछाडि तँ आलोचित हुने भए पनि, त्यसको कुनै असर हुँदैन; तर, यदि यो सिद्धान्तहरू अनुरूपको कार्य होइन भने, यसो गरेर तैँले सबैको अनुमोदन र साथ प्राप्त गरे पनि, र तँ सबैसँग मिले पनि—एउटा कुरा के हो भने, तैँले परमेश्‍वरसामु यसको हिसाबकिताब दिन सक्दैनस्—तैँले घाटा भोगेको हुन्छस्। यदि तैँले बहुसङ्ख्यकसँग सम्बन्धहरू कायम राख्छस्, तिनीहरूलाई खुसी र सन्तुष्ट पार्छस् र तिनीहरूको प्रशंसा कमाउँछस्, तर परमेश्‍वरलाई, सृष्टिकर्तालाई चिढ्याउँछस् भने, तँ महामूर्ख होस्। त्यसकारण, तैँले जे गरे पनि, त्यो सिद्धान्तहरू अनुरूप छ कि छैन, त्यसले परमेश्‍वरलाई प्रसन्न पार्छ कि पार्दैन, त्यसप्रति परमेश्‍वरको मनोवृत्ति के हो, मानिसहरूले कस्तो अडान लिनुपर्छ, मानिसहरूले के-के सिद्धान्तहरू कायम राख्नुपर्छ, परमेश्‍वरले कसरी निर्देशन दिनुभएको छ, र तैँले त्यो कार्य कसरी गर्नुपर्छ भन्‍ने कुरा तैँले स्पष्ट रूपमा बुझ्नैपर्छ—तँ सुरुमा यसबारे स्पष्ट हुनुपर्छ। अरूसँगका तेरा सङ्गतहरू र अरूसँगका तेरा भौतिक आदानप्रदान र व्यवहारहरू—के यी कुराहरू सिद्धान्तहरू अनुरूप जगमा निर्मित छन् त? के ती परमेश्‍वरलाई प्रसन्न पार्ने जगमा निर्मित छन्? छैनन् भने, तैँले गर्ने सबैकुरा, तैँले त्यसलाई जति नै राम्ररी सम्हाले पनि, तैँले त्यो जति सिद्ध रूपमा गरे पनि, वा तैँले अरूबाट जति धेरै प्रशंसा प्राप्त गरे पनि, परमेश्‍वरले ती कुरालाई याद गर्नुहुनेछैन। त्यसकारण, कसैसँगको तेरो सङ्गत र अन्तरक्रियाका सिद्धान्तहरू तिनीहरूले तँबाट फाइदा उठाउँछन् कि उठाउँदैनन् वा तैँले तिनीहरूबाट फाइदा उठाउँछस् कि उठाउँदैनस् भन्‍ने कुरासँग सम्बन्धित हुनु हुँदैन—ती कुराहरू यो जगमा निर्माण हुनु हुँदैन। बरु, यी सिद्धान्तहरू तिमीहरूले गर्ने कार्य सत्यता सिद्धान्तहरू अनुरूप छ कि छैन भन्‍ने कुरासँग सम्बन्धित हुनुपर्छ। त्यसपछि मात्रै यसलाई “परमेश्‍वरमाथिको हाम्रो विश्‍वासका आधारमा” भनेर साँचो रूपमा मान्‍न सकिन्छ; त्यसपछि मात्रै तैँले “हामी सबै विश्‍वासीहरू, सबै दाजुभाइ-दिदीबहिनीहरू हौँ” भनेर भन्‍न सक्छस्; त्यसपछि मात्रै तैँले यसलाई पूर्वधारणा रूपमा लिन सक्छस्। जीवन प्रवेश, कर्तव्य, र मण्डलीको कामसँग सम्बन्धित मामलाहरू बाहेक, अरू कुनै पनि अन्तरक्रिया “दाजुभाइ-दिदीबहिनीहरू” भन्‍ने पूर्वधारणामा आधारित हुनु हुँदैन। यदि यसमा कर्तव्य, जीवन प्रवेश, वा मानिसहरूबीचका सामान्य अन्तरक्रियाहरू समावेश हुँदैनन्, तर कसैले सधैँ निश्‍चित उद्देश्य हासिल गर्नका लागि “दाजुभाइ-दिदीबहिनीहरू” भन्ने ढोँगलाई बहानाका रूपमा प्रयोग गर्छ भने, उसले निःसन्देह रूपमा नै त्यस्ता अभिव्यक्ति, विधि, र फाइदाजनक अवस्थाहरूलाई आफ्नो व्यक्तिगत लाभका लागि फाइदा उठाउने र षड्यन्त्र रच्ने बहानाका रूपमा प्रयोग गर्न खोजिरहेको हुन्छ। परमेश्‍वरका चुनिएका मानिसहरू यसबारे सतर्क हुनुपर्छ, र धोकामा पर्नबाट जोगिनका लागि त्यस्ता समस्याहरूलाई बुद्धिले सम्बोधन गर्नुपर्छ। किनभने मण्डलीका धेरैजसो मानिसहरूले सत्यता बुझ्दैनन्, र कति जना त सिद्धान्तहरूविना काम गर्ने र लापरवाह दुष्कर्म गर्ने अविश्‍वासीहरूसमेत हुन्छन्। तिनीहरूले “दाजुभाइ-दिदीबहिनीहरू” को भेषमा कामकुरा गर्दा यसले मण्डलीको काममा सबैभन्दा सजिलै असर गर्छ र बाधा दिन्छ। आज यो सब भन्‍नुको उद्देश्य के हो? यो अरूसँगको कुराकानीमा होस् वा अन्तरक्रियामा होस्, जग सत्यता सिद्धान्तहरूमा आधारित हुनुपर्छ भन्‍ने कुरा स्पष्ट पार्नका लागि हो। यसले मानिसहरूका बीचमा अनुचित व्यवहारहरू हुनबाट रोक्छ; अवश्य नै, यसले फाइदा उठाउन मन पराउनेहरूलाई शोषण गर्नका लागि छिद्रहरू खोज्नबाट पनि रोक्छ, र सँग-सँगै आफ्नो इज्जतप्रति अत्यन्तै चिन्तित वा कमजोर मानवता रहेकाहरूलाई सधैँ फाइदा उठाइनबाट, सधैँ ठगिनबाट, र सधैँ नोक्सानी भोग्‍नबाट पनि रोक्छ। कतिपय मानिसहरूले—तिनीहरूको परिवारका परिस्थितिहरूको स्पष्ट कठिनाइका बाबजुद पनि—फाइदा उठाउन मन पराउने व्यक्तिले सापटी माग्दा, आफूले ती मानिसहरूलाई उच्च मान्ने हुनाले तिनीहरूलाई नै रोजेको दाबी गर्दै, आफ्नो मेहनतले कमाएको पैसा सापटी दिन्छन्, र आफ्नै नोक्सान गरेर “बहादुरी” देखाउँछन्। पैसा सापटी दिइएपछि के हुन्छ? सापटी लिने व्यक्ति हराउँछ। त्यसपछि, सापटी दिने व्यक्तिले आफूलाई सुरक्षा नदिनुभएकोमा परमेश्‍वरबारे गुनासो गर्छ। के यो समझ हुनु हो? के तैँले परमेश्‍वरमा विश्‍वास गर्नुको अर्थ तैँले कुनै काम गर्दा सोच्नु पर्दैन, परमेश्‍वरले सबै कुरा सम्हाल्नुहुनेछ भन्‍ने सोच्थिस्? के त्यसले तँलाई काम नलाग्ने व्यक्ति बनाउँदैन र? परमेश्‍वरले मानिसहरूबाट तिनीहरू इमानदार, बुद्धिमानी होऊन्, र तिनीहरूले सत्यता सिद्धान्तहरू अनुसार काम गरून् भन्ने माग गर्नुहुन्छ। के तँ यो बुझ्न सक्दैनस्? यदि तँ यी सत्यता सिद्धान्तहरू अनुसार काम गर्दैनस् भने, तँ सधैँ घाटा भोग्‍न र धोकामा पर्न नै लायक हुन्छस्। अन्त्यमा, जब तेरो जीवनमा कुनै उम्कने बाटो हुँदैन, तब तैँले कसलाई दोष दिन सक्छस्? तैँले आफै आफूमाथि त्यो कुरा ल्याएको होस्। तेरा कार्यहरू प्रेमका कारण थिएनन्; ती मूर्खतापूर्ण थिए! तैँले ठगलाई प्रसन्न पार्न पैसा सापटी दिइस्, तर जब तँलाई पैसा चाहिन्छ, तब के तैँले परमेश्‍वरको घरबाट पैसा माग्‍न सक्छस्? के परमेश्‍वरको घरले तेरा लागि यो जिम्मेवारी वहन गरिदिनुपर्छ? परमेश्‍वरको घरले यो खर्च बेहोरिदियोस् भन्‍ने अपेक्षा गरेर, के तँ परमेश्‍वरप्रति ऋणी भइरहेको हुँदैनस् र? जीवनमा कुनै उम्कने बाटो नहुँदा, तैँले कसरी आफ्नो कर्तव्य पूरा गर्न सक्छस्? यदि तैँले परमेश्‍वरलाई प्रार्थना गरिस् भने, परमेश्‍वरले तँलाई सन्तुष्ट नपार्नुहोला; यो त तैँले आफ्नो कर्मको फल पाएको हुनेछ, र यो तैँले पाउन लायक कुरा हुनेछ। तँलाई यति मूर्ख बन्‍न कसले भन्यो! के परमेश्‍वरले तँलाई त्यो व्यक्तिलाई भरोसा गर्न भन्नुभएको थियो? के उहाँले तँलाई त्यस व्यक्तिलाई पैसा सापटी दिन भन्नुभएको थियो? उहाँले भन्नुभएको थिएन; यो तेरो व्यक्तिगत कार्य थियो, यसले परमेश्‍वरको अभिप्रायलाई प्रतिनिधित्व गर्दैनथ्यो। यदि तेरा व्यक्तिगत कार्यहरू त्रुटिपूर्ण छन् र तिनले प्रतिकूल परिणामहरू ल्याउँछन् भने, तैँले आफै मात्रै जिम्मेवारी वहन गर्न सक्छस्। तैँले किन परमेश्‍वरको घरलाई जिम्मेवार बनाउनुपर्छ, वा परमेश्‍वरलाई तेरा लागि उत्तरदायी बनाउनुपर्छ र? परमेश्‍वरले तँलाई सुरक्षा नदिनुभएकोमा किन गुनासो गर्ने? तँ वयस्क होस्; तँमा किन अपेक्षा गरिएको मूल्याङ्कन क्षमताको कमी छ? के तैँले तँसँग पैसा माग्‍ने समाजका जोकोहीलाई पैसा सापटी दिनेथिइस्? तैँले यसबारे सोच्नुपर्छ, होइन र? कसैले अनुरोध गर्दा “दाजुभाइ-दिदीबहिनीहरू” भन्ने शीर्षक उल्लेख गर्‍यो भन्दैमा तैँले किन उसलाई पैसा सापटी दिनेथिइस् र के यसले तँ बुद्धू छस् भन्‍ने देखाउँदैन र? तँ बुद्धू मात्रै होइनस्, तँ मूर्ख होस्; महामूर्ख! के तँलाई सबै दाजुभाइ-दिदीबहिनीहरूले परमेश्‍वरमा साँचो रूपमा विश्‍वास गरिरहेका छन्, तिनीहरू सबैले सत्यता बुझ्छन् भन्‍ने लाग्छ? तिनीहरूमध्ये कम्तीमा पनि एक तिहाइले सत्यतालाई प्रेम गर्दैनन्, र तिनीहरू अविश्‍वासीहरू हुन्। के तैँले यो कुरा खुट्ट्याउन सक्दैनस् र? के तँलाई सबै दाजुभाइ-दिदीबहिनीहरू परमेश्‍वरको मुक्तिका पात्रहरू हुन्, तिनीहरू साँच्‍चै नै परमेश्‍वरद्वारा चुनिएका हुन् भन्‍ने लाग्छ? के तँलाई “धेरैलाई बोलाइन्छ, तर थोरैलाई चुनिन्छ” भन्‍ने थाहा छैन र? दाजुभाइ-दिदीबहिनीहरूले कसलाई प्रतिनिधित्व गर्छन्? तिनीहरूले भ्रष्ट मानवजातिलाई प्रतिनिधित्व गर्छन्! यदि तैँले तिनीहरूलाई भरोसा गरिस् भने, के तँ मूर्ख भइरहेको हुँदैनस् र? तेरा व्यक्तिगत कार्यहरूले जे-जस्ता प्रतिकूल परिणामहरू ल्याए पनि, परमेश्‍वरको घर वा दाजुभाइ-दिदीबहिनीहरूलाई खोज्दै नजा; तँलाई कसैले पनि जोगाउन सक्दैन, न त कसैसँग तेरा लागि जिम्मेवारी वह गरिदिने दायित्व नै हुन्छ। तैँले तीतोपन पैदा गरिस्, तैँले नै यसलाई वहन गर्नुपर्छ; जवाफदेहिता तेरो नै हुन्छ। यसका साथै, यी मामलाहरूलाई सङ्गति र छलफलका लागि मण्डली जीवनमा ल्याउने नगर्; कसैले पनि यो कुरा सुन्‍न चाहँदैन, र तेरा भद्रगोल मामलाहरू सम्हाल्ने दायित्व अरूको हुँदैन। यदि कसैले साँच्‍चै नै तँलाई सहयोग गर्न चाहन्छ भने, तिमीहरू दुवै जनाले यसलाई निजी रूपमा समाधान गर्न सक्छौ। बुझ्यौ?

यी मामलाहरूबारे सङ्गति गर्दा यसले मानिसहरूका लागि सम्झौटोका रूपमा काम गर्छ, तिनीहरूको ज्ञानलाई फराकिलो बनाउँछ, र तिनीहरूका लागि चेतावनीको घण्टी बजाउँछ, जसले परमेश्‍वरमा विश्‍वास गर्नेहरूका बीचमा सबै प्रकारका मानिसहरू हुन्छन् भन्‍ने कुरा स्पष्ट गर्छ। तिमीहरूले एउटा महत्त्वपूर्ण कुरा याद गर्नैपर्छ, जुन कुरा मैले पहिले पनि धेरै पटक उल्लेख गरेको छु: परमेश्‍वरमा विश्‍वास गर्नेहरू भ्रष्ट मानवजातिबाट चुनिएका हुन्छन्। यसले के जनाउँछ? यसले हरेक व्यक्तिलाई शैतानले भ्रष्ट तुल्याएको छ, हरेक व्यक्तिमा भ्रष्ट स्वभाव हुन्छ र उसले विभिन्‍न हदसम्‍म दुष्कर्म गर्न सक्छ, र सही प्रसङ्गभित्र, उसले परमेश्‍वरको प्रतिरोध गर्ने कामकुराहरू गर्न सक्छ भन्ने जनाउँछ। हामीले भर्खरै सङ्गति गरेका, तथ्य र झूटहरूलाई उल्ट्याउने र फाइदा उठाउन मन पराउने कार्य विश्‍वासीहरूले नै गर्छन्; गैर-विश्‍वासीहरू हाम्रा लागि असान्दर्भिक छन्, त्यसकारण हामी यहाँ तिनीहरूलाई उल्लेख गर्नेछैनौँ। हामीले सङ्गति गरेका मानवताका यी प्रकटीकरणहरू ठ्याक्कै परमेश्‍वरमा विश्‍वास गर्ने मानिसहरूका प्रकटीकरणहरू नै हुन्। त्यसकारण, “दाजुभाइ-दिदीबहिनीहरू” को पदलाई भव्य, कुलीन, वा पवित्र र तोड्न नसकिने कुराका रूपमा नहेर्। यदि तैँले त्यसो गरिस् भने, त्यो तेरो मूर्खता हो। परमेश्‍वरले कहिल्यै यसो भन्‍नुभएको छैन, “दाजुभाइ-दिदीबहिनीहरू बहुमूल्य छन्। तिनीहरू दाजुभाइ-दिदीबहिनी बनेपछि, तिनीहरू पवित्र पारिएका हुन्छन्, तिनीहरू परमेश्‍वरका विश्‍वासपात्र, पूर्ण रूपमा भरपर्दा बन्छन्; तैँले तिनीहरूलाई पूर्ण रूपमा भरोसा गर्न सक्छस्, र तिनीहरूले भन्ने वा गर्ने जुनै पनि कुरा सत्यता हुन्छ।” यस्तो कहिल्यै भएको छैन; यी तेरा धारणा र कल्पनाहरू हुन्। यदि तँ अझै पनि “दाजुभाइ-दिदीबहिनीहरू” भन्‍ने पदको पछाडि रहेको वास्तविक अर्थ देख्‍न सक्दैनस् भने, तँ साँच्‍चै नै मूर्ख छस्; तैँले व्यर्थैमा यतिका वर्ष प्रवचनहरू सुनिस्। तैँले आफू कस्तो प्रकारको व्यक्ति हुँ भन्‍ने समेत पत्ता लगाएको छैनस्, तैपनि तँ अरूलाई यति विश्‍वास गर्छस्, तिनीहरूलाई—दाजुभाइ-दिदीबहिनीहरूलाई—त्यस्तो पवित्र र भव्य ठान्छस्, “दाजुभाइ-दिदीबहिनीहरूलाई यो कुरा मन पर्दैन,” “दाजुभाइ-दिदीबहिनीहरू रिसाएका छन्”, “दाजुभाइ-दिदीबहिनीहरूलाई कष्ट भइरहेको छ”, “दाजुभाइ-दिदीबहिनीहरू यो र त्यो” भन्दै बकबक गरिरहन्छस्, स्‍नेहका साथ दाजुभाइ-दिदीबहिनीहरूका बारेमा कुरा गर्छस्। के तैँले परमेश्‍वरका वचनहरूमा कहीँकतै पनि दाजुभाइ-दिदीबहिनीहरू अत्यन्तै कुलीन र पवित्र, र भरपर्दा हुन्छन् भनेर लेखिएको देखेको छस्? त्यस्तो एउटा वाक्य पनि छैन, होइन र? त्यसोभए तँ किन तिनीहरूलाई त्यसरी हेर्छस्? त्यसले तँलाई सीधै मूर्ख बनाउँछ। त्यसकारण, तैँले दाजुभाइ-दिदीबहिनीहरूबाट जति नै धेरै हानि वा घाटा भोगे पनि, यो पूर्ण रूपमा तेरो आफ्नै गल्ती हो। अन्त्यमा, तैँले भोग्‍ने घाटा र बेफाइदाहरूलाई शिक्षण शुल्क ठान्। यो तैँले सिक्‍नुपर्ने पाठ हो। तिमीहरूले सधैँ यो कुरा याद गर्नैपर्छ: दाजुभाइ-दिदीबहिनीहरूले सत्यतालाई प्रतिनिधित्व गर्दैनन्, तिनीहरूले परमेश्‍वरलाई प्रतिनिधित्व गर्नु त परको कुरा हो; तिनीहरू परमेश्‍वरका घनिष्ठहरू, परमेश्‍वरका साक्षीहरू, वा परमेश्‍वरका प्रिय छोराछोरीहरू सरह होइनन्। दाजुभाइ-दिदीबहिनीहरू को हुन्? तिनीहरू पनि तँ जस्तै भ्रष्ट मानिसहरू हुन्; तिनीहरूसँग परमेश्‍वरका बारेमा धारणाहरू हुन्छन्, तिनीहरू सत्यतालाई प्रेम गर्दैनन्, सत्यताप्रति वितृष्ण हुन्छन्, तिनीहरूसँग अहङ्कारी स्वभाव हुन्छ, क्रूर र दुष्ट स्वभाव हुन्छ, तिनीहरूले आफूलाई हरहिसाबमा परमेश्‍वरका शत्रुका रूपमा खडा गर्न, झाराटारुवा तरिकाले आफ्नो कर्तव्य पूरा गर्न, र परमेश्‍वरमा विश्‍वास गर्ने भेषमा अरू दाजुभाइ-दिदीबहिनीहरूबाट फाइदा समेत उठाउन सक्षम हुन्छन्। यो सब भन्‍नुको उद्देश्य के हो? यो तँ र दाजुभाइ-दिदीबहिनीहरूका बीचमा कलह रोप्नका लागि होइन, बरु तँलाई सबैको साँचो रङ्ग स्पष्ट रूपमा देख्‍न, “दाजुभाइ-दिदीबहिनीहरू” भन्‍ने पदलाई सही रूपमा लिन, तेरो वरिपरिका मानिसहरूलाई सही रूपमा लिन, र सबैसँग उचित अन्तरवैयक्तिक सम्बन्धहरू स्थापना गर्न सहयोग गर्नका लागि हो। दाजुभाइ-दिदीबहिनीहरूमाझ आफूलाई एक बनाउने उद्देश्यले व्यक्तिगत निगाहहरू, भौतिक आदानप्रदान, चापलुसी, चाटुकारिता, सहुलियत दिने, वा अरू त्यस्ता माध्यमहरूद्वारा अरूसँग असल सम्बन्धहरू स्थापना गर्ने वा कायम राख्‍ने प्रयास नगर्। यो अनावश्यक कुरा हो, र तैँले यस सन्दर्भमा गर्ने सबै कुरा परमेश्‍वरका लागि घृणित र तिरस्कार योग्य हुन्छ। त्यसोभए, मानिसहरूका बीचमा, जिउने सर्वोत्तम तरिका, जिउनका लागि हुनुपर्ने सबैभन्दा राम्रो मनोवृत्ति र सिद्धान्त के हो? यो परमेश्‍वरको वचन हो। परमेश्‍वरका वचनहरूले के भन्छन्? तिनले उचित र सामान्य अन्तरवैयक्तिक सम्बन्धहरू स्थापना गर्नू भनेर भन्छन्। यी सम्बन्धहरू कसरी स्थापित हुन्छन्? परमेश्‍वरका वचनहरूमा आधारित भएर अरूसँग अन्तरक्रिया गर्, बोल्, र सङ्गत गर्। उदाहरणका लागि, यदि कुनै व्यक्ति डेरा सरिरहेको छ र उसले तँसँग सहयोग गर्ने समय छ कि छैन भनेर तँलाई सोध्छ भने, यदि तँ इच्छुक छस् भने, तँ जान सक्छस्; यदि यसले तेरो कर्तव्यमा असर गर्नेछ भन्‍ने डरले तँ अनिच्छुक छस् भने, तैँले इन्कार गर्न सक्छस्। यो तेरो अधिकार हो र अवश्य नै, तैँले पालन गर्नुपर्ने सिद्धान्त पनि हो। तैँले तिनीहरूलाई चिढ्याउने वा दाजुभाइ-दिदीबहिनीहरूका बीचमा रहेको सद्भाव बिथोल्ने डरले मन नलागी-नलागी र दोधारमा परी सहमति जनाएर, पछि हृदयमा अनिच्छा महसुस गर्दै, त्यसको फलस्वरूप तेरो कर्तव्य निर्वाहमा असर गर्नेगरी कुनै सहुलियत दिनु आवश्यक छैन। त्यसो गर्नु सिद्धान्तहरू विपरीत हुन्छ भन्‍ने तँलाई राम्ररी थाहा छ, तैपनि तँ अरूलाई सन्तुष्ट पार्न र असल सम्बन्ध कायम राख्‍नका खातिर दासले जस्तै तिनीहरूलाई शोषण गर्न र हैकम चलाउन दिन्छस्। तैँले अरू मानिसलाई सन्तुष्ट पार्नु असल कार्य होइन, र परमेश्‍वरले यो कुरा याद गर्नुहुनेछैन। तैँले अन्तरवैयक्तिक सम्बन्धहरू कायम राख्‍न मात्रै यसो गरिरहेको हुन्छस्; तैँले मण्डलीको कामका खातिर वा आफ्नो कर्तव्य पूरा गर्नका खातिर कार्य गरिरहेको हुँदैनस्, यो तेरो जिम्मेवारी वा दायित्व हुनु त परको कुरा हो। परमेश्‍वरले कहिल्यै त्यस्ता कार्यहरू याद गर्नुहुनेछैन, र तैँले ती कार्यहरू गरे पनि, तँ ती व्यर्थमा गर्छस्। त्यसकारण, त्यस्ता कुराहरू सामना गर्दा, के तैँले कसरी छनौट गर्ने भनेर गम्भीरतापूर्वक र होसियारीसाथ ख्याल गर्नु पर्दैन र? कतिपय मानिसहरूसँग सहयोग माग्‍ने गरिन्छ, तर तिनीहरूको कर्तव्यले वास्तवमा तिनीहरूलाई निकै व्यस्त राख्छ, र तिनीहरूले बस भेलामा सहभागी हुन वा केही आत्मिक भक्तिका लागि समय मिलाउन सकेका हुन्छन्। तिनीहरू स्पष्ट रूपमा नै जान चाहँदैनन्, र सिद्धान्तहरू अनुसार, तिनीहरू जानु पनि हुँदैन। तर, तिनीहरूले आफ्नो इज्जतको धेरै वास्ता गर्ने हुनाले, तिनीहरू इन्कार गर्न सक्दैनन्। अन्त्यमा, के हुन्छ? तिनीहरू ती नीच र फाइदा खोज्ने व्यक्तिहरूलाई आफ्‍नो शोषण गर्न दिन्छन्, र आफ्नो जीवन प्रवेशमा अर्पण गर्नुपर्ने समय बरबाद गर्छन्। के त्यो घाटा होइन र? यो तिनीहरूले बेहोर्न लायक घाटा हो! यस्तो घाटा भोग्‍ने कार्य अरूको सहानुभूति वा दयाको हकदार पटक्‍कै हुँदैन। यो बेहोर्नुपर्ने घाटा हो भनेर किन भनिन्छ? कसले तँलाई परमेश्‍वरका वचनहरूलाई बेवास्ता गर्न लगायो? तँलाई मानिसहरूलाई चिढ्याउँछु कि भन्‍ने डर मान्‍न कसले लगायो? यदि तँलाई परमेश्‍वरका वचनहरू सुन्‍नुभन्दा मानिसहरूलाई नचिढ्याउन ठीक लाग्छ भने, तँ यो घाटाको हकदार छस्! कतिपय भन्छन्, “मानिसहरू शून्यतामा जिउँदैनन्; मानिसहरूका बीचमा अन्तरक्रिया हुनैपर्छ।” तैँले कसरी अन्तरक्रिया गर्छस् भन्‍ने कुरा महत्त्वपूर्ण हुन्छ। कुन सत्यता सिद्धान्तहरू अनुरूप छ, परमेश्‍वरका अभिप्रायहरू अनुरूप छ, र कुनले तेरो जीवन प्रवेशमा बढी फाइदा गर्छ: सिद्धान्तहरूमा आधारित अन्तरक्रिया, कि सिद्धान्तहरूविनाको अन्तरक्रिया, सबै कुरालाई सहज बनाउन प्रयास गर्ने अनि मानिसहरूलाई खुसी पारिहिँड्ने व्यक्ति बन्‍नु? तँलाई कुन छनौट गर्ने भन्ने थाहा छ, होइन र? यदि तँलाई कसरी छनौट गर्ने भन्‍ने थाहा छ, तैपनि तँ दलदलमा फस्छस् भने, अन्तिम परिणाम तैँले मात्रै भोग्नुपर्छ। के त्यो स्पष्ट छैन र? (छ।)

दुष्ट मानिसहरूको मानवताका अझै धेरै प्रकटीकरणहरू छन्, र आजको सङ्गति सीमित थियो, यो तथ्य र झूटहरूलाई उल्ट्याउन र अरूबाट फाइदा उठाउन मन पराउने पक्षहरूमा मात्रै केन्द्रित थियो। यी दुई पक्षहरूका बारेमा सुनेपछि मात्रै धेरैजसो मानिसहरूसँग केही भावना र सुझबुझ पैदा हुन्छ, र तिनीहरू यसो भन्‍न थाल्छन्, “त्यसोभए खराब मानवता त यस्तो पो हुने रहेछ!” तर मण्डलीमा यस्ता मानिसहरू वास्तवमै हुन्छन्, त्यसकारण के गर्नुपर्छ? तिनीहरूको उपस्थिति ठूलो समस्या होइन, किनभने मण्डलीमा सिद्धान्तहरू र प्रावधानहरू छन्; यसले त्यस्ता व्यक्तिहरूलाई सम्हाल्न उचित उपायहरू अपनाउन सक्छ। यी मामलाहरूका बारेमा गरिएको आजको सङ्गतिको उद्देश्य भनेको धेरैजसो मानिसहरूलाई यी दुई प्रकारका दुष्ट मानिसहरूका बारेमा स्पष्ट बुझाइ र सुझबुझ प्राप्त गर्न, अनि त्यसपछि तिनीहरूलाई निकाल्नका लागि सँगै काम गर्न सक्षम बनाउनु हो।

नोभेम्बर २०, २०२१


अगुवा र कामदारहरूका जिम्‍मेवारीहरू (२५)

विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग चार)

विभिन्न प्रकारका दुष्ट मानिसहरूलाई खुट्ट्याउने मानक र आधारहरू

आज, हामी अगुवा र कामदारहरूको चौधौँ जिम्मेवारी: “सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने” बारे सङ्गतिलाई जारी राख्छौँ। अघिल्ला केही पटक, हामीले यो काम गर्दा अगुवा र कामदारहरूले खुट्ट्याउनुपर्ने विभिन्‍न पक्षहरूका बारेमा, साथै तिनीहरूले बुझ्नुपर्ने मुख्य सत्यताहरूका बारेमा सङ्गति गरेका थियौँ; अर्थात्, हामीले सबै किसिमका दुष्ट मानिसहरूलाई कसरी खुट्ट्याउने भन्‍ने बारेमा सङ्गति गरेका थियौँ। सबै प्रकारका दुष्ट मानिसहरूलाई कसरी परिभाषित गरिन्छ? तिनीहरू परमेश्‍वरमा विश्‍वास गर्ने भेषमा परमेश्‍वरको घरमा घुसपैठ गर्ने मानिसहरू हुन्, तैपनि तिनीहरूले सत्यतालाई स्वीकार गर्दैनन् र मण्डलीको काममा बाधा पनि दिन्छन्; त्यस्ता सबै मानिसहरू दुष्ट मानिसका वर्गमा पर्छन्। मण्डलीले निकाला वा निष्कासित गर्नुपर्ने मानिसहरू; अर्थात्, मण्डलीभित्र अस्तित्वमा रहने अनुमति नभएका मानिसहरू तिनै हुन्। हामी तीन वटा मुख्य मापदण्डहरूमार्फत सबै किसिमका दुष्ट मानिसहरूको भिन्नता छुट्याउँछौँ र चिरफार गर्छौँ। यी तीन वटा मापदण्ड के-के हुन्? पहिलो त व्यक्तिले परमेश्‍वरमा विश्‍वास गर्नुको उद्देश्य हो। दोस्रो भनेको व्यक्तिको मानवता—मण्डलीले निकाल्नुपर्ने मानिसहरूमा त्यो व्यक्ति पर्छ कि पर्दैन भनेर खुट्ट्याउन र स्पष्ट रूपमा देख्‍नका लागि उसको मानवतालाई चिरफार गर्नु हो। तेस्रो मापदण्ड के हो? (आफ्नो कर्तव्यप्रति व्यक्तिको मनोवृत्ति।) आफ्नो कर्तव्यप्रति व्यक्तिको मनोवृत्ति तेस्रो मापदण्ड हो। पहिलो मापदण्डका बारेमा पहिले सङ्गति गरिएको थियो। दोस्रो मापदण्ड—व्यक्तिको मानवता—को हकमा भन्नुपर्दा, दुई वटा बुँदाहरूका बारेमा सङ्गति गरिएको थियो। पहिलो बुँदा के थियो? (तथ्य र झूटहरूलाई उल्ट्याउन मन पराउनु।) अनि दोस्रो? (फाइदा उठाउन मन पराउनु।) यी दुई बुँदाहरूको विषयवस्तुबाट हेर्दा, यी कुराहरूलाई दुष्ट मानिसहरूका प्रकटीकरणहरू ठान्नु अपर्याप्त देखिन्छ होला, तर मैले यसभन्दा पहिले सङ्गति गरेका विस्तृत प्रकटीकरणहरूका आधारमा भन्नुपर्दा, यी दुई प्रकारका मानिसहरूले साँचो पश्चात्ताप नगरी वर्षौँदेखि परमेश्‍वरमा विश्‍वास गरेका हुन्छन्; तिनीहरूका विभिन्‍न प्रकटीकरणहरूले मण्डली जीवनमा, परमेश्‍वरका चुनिएका मानिसहरूको जीवन प्रवेशमा, र परमेश्‍वरका चुनिएका मानिसहरूबीचका सम्बन्धहरूमा बाधा र विनाश सिर्जना गरिसकेका हुन्छन्। यी दुई प्रकारका मानिसहरूका प्रकटीकरणहरू अनुसार र तिनीहरूको प्रकृति सारका आधारमा तिनीहरू दुष्ट मानिसको वर्गमा पर्नुपर्छ। मण्डली अगुवाहरू र परमेश्‍वरका चुनिएका मानिसहरूले तिनीहरूलाई खुट्ट्याउनुपर्छ र चित्रण गर्नुपर्छ, र तिनीहरूलाई समयमा नै निकाल्नुपर्छ। के यो उचित हो? (हो।) यो पूर्ण रूपमा उचित हो। मण्डलीका यी दुई प्रकारका मानिसहरूको व्यवहारले अत्यन्तै नकारात्मक असर पार्छ; तिनीहरूलाई सत्यतामा कुनै रुचि हुँदैन, र तिनीहरू परमेश्‍वरको काममा बिलकुलै समर्पित हुँदैनन्। दाजुभाइ-दिदीबहिनीहरूका बीचमा, तिनीहरूले जे जिउँछन् त्यो गैर-विश्‍वासीहरूको भन्दा कुनै फरक देखिँदैन; तिनीहरूले प्रायजसो झूट बोल्छन् र अरूलाई ठग्छन्, झाराटारुवा तरिकाले र अलिकति पनि जिम्मेवारीबोधविना आफ्नो कर्तव्य पूरा गर्छन्, र बारम्बार चेतावनी दिइँदा पनि तिनीहरू परिवर्तन हुँदैनन्। तिनीहरूले मण्डली जीवनमा असर गर्ने मात्र होइन, मण्डलीको काममा पनि गम्भीर रूपमा बाधा दिन्छन्। निस्सन्देह, तिनीहरू मण्डलीले निकाला वा निष्कासित गर्नुपर्ने मानिसहरूमा पर्छन्, र तिनीहरूलाई दुष्ट मानिस भनेर चित्रण गरेर त्यस्ता मानिसहरूको सूचीमा राख्‍नु पूर्ण रूपमा उचित हुन्छ—त्यसो गर्नु पटक्‍कै पनि अतिशयोक्ति होइन। पहिलो प्रकारका, अर्थात् तथ्य र झूटहरूलाई उल्ट्याउन मन पराउने मानिसहरूका सम्बन्धमा भन्नुपर्दा, तिनीहरूको समस्या भनेको खासै उचित नभएका कुराहरू भन्‍ने, वा अरूसँगको कुराकानीमा अवरोधहरू हुने, आदि जस्ता मात्रै हुँदैन; बरु, तिनीहरूको स्वभावमा नै समस्या हुन्छ। अझ गहिराइमा, तिनीहरूको स्वभावको समस्या तिनीहरूको प्रकृति सारको समस्या हो। अलि सतही रूपमा, यो तिनीहरूको मानवताको समस्या हो; अर्थात्, तिनीहरूको मानवता अत्यन्तै नीच र घृणित हुन्छ, जसले गर्दा तिनीहरूले अरूसँग सामान्य रूपमा अन्तरक्रिया गर्न असम्भव हुन्छ। तिनीहरूमा अरूलाई भरणपोषण गर्ने, सहयोग गर्ने, वा प्रेम गर्ने जस्ता सकारात्मक प्रकटीकरणहरूको कमी हुने मात्र नभई, तिनीहरूका कार्य र व्यवहारले बाधा, विनाश, र विध्वंस ल्याउने काम मात्रै गर्छन्। यदि कतिपय मानिसहरूको तथ्य र झूटहरूलाई उल्ट्याने बानी नै छ, र तिनीहरूले खुलेआम होस् वा गोप्य रूपमा होस्, सधैँ यसो गरिरहेका हुन्छन्, जसले गर्दा मण्डलीको काम र दाजुभाइ-दिदीबहिनीहरूमा गम्भीर रूपमा नकारात्मक असर पर्छ भने, तिनीहरू मण्डलीले निकाल्नुपर्ने मानिसहरूमा पर्छन्। अर्को प्रकारमा फाइदा उठाउन मन पराउने मानिसहरू पर्छन्। अवस्था जस्तोसुकै भए पनि, तिनीहरू सधैँ फाइदा प्राप्त गर्न खोज्छन्, र तिनीहरूको नजर सधैँ आफ्नै हितहरूमा हुन्छ। तिनीहरू सत्यता वास्तविकतामा प्रवेश गर्नमा ध्यान दिँदैनन्, न त आफ्नो कर्तव्य राम्ररी पूरा गर्नमा वा आफ्नै जिम्मेवारीहरू पूरा गर्नमा नै ध्यान दिन्छन्। त्यसभन्दा बढी, तिनीहरू दाजुभाइ-दिदीबहिनीहरूसँग सामान्य रूपमा अन्तरक्रिया गर्ने, आफ्नै कमीकमजोरीहरूलाई पूर्ति गर्नका लागि अरूका सबल पक्षहरूबाट सिक्ने र सामान्य सम्बन्धहरू निर्माण गर्ने, वा सामान्य मण्डली जीवन जिउने कार्यमा ध्यान दिँदैनन्। तिनीहरू यीमध्ये कुनै कुरामा ध्यान दिँदैनन्—तिनीहरू फाइदा उठाउनका लागि मात्रै मण्डली र दाजुभाइ-दिदीबहिनीहरूका बीचमा आउँछन्। तिनीहरू मण्डलीमा उपस्थित हुन्जेल, र दाजुभाइ-दिदीबहिनीहरू तिनीहरूसँग सम्पर्कमा रहुन्जेल, दाजुभाइ-दिदीबहिनीहरूलाई भित्री रूपमा असहज महसुस हुनेछ। दाजुभाइ-दिदीबहिनीहरूले तिनीहरूका कार्य र व्यवहारप्रति विकर्षण महसुस गर्ने मात्र नभई मुख्य रूपमा, तिनीहरूलाई प्रायजसो आफ्नो हृदयमा धेरै हदसम्‍म हस्तक्षेप भएको र बन्धनमा पारिएको महसुस हुन्छ। “धेरै हदसम्‍म” ले केलाई जनाउँछ? यसको अर्थ वास्तविक जीवनका परिस्थितिहरूमा, अविश्‍वासी वा दुष्ट मानिसहरूको दुर्व्यवहारको सामना गर्नुपर्दा, कतिपय व्यक्तिहरू आफ्ना भावनाहरूका बन्धनमा पर्छन् र त्यसबाट मुक्त हुन सक्दैनन्, जबकि अरूलाई यो कुरा मन नपरे पनि, तिनीहरूले खुलेर बोल्ने आँट गर्दैनन् बरु सधैँ भित्री रूपमा बन्धनमा परेको महसुस गर्छन् र तिनीहरूलाई शान्ति हुँदैन। के यो दाजुभाइ-दिदीबहिनीहरूका लागि गम्भीर बाधा होइन र? (हो।) त्यसकारण, परमेश्‍वरका चुनिएका मानिसहरूले यी दुई प्रकारका व्यक्तिहरूलाई खुट्ट्याउनुपर्छ; दुष्ट मानिसहरू भनेर वर्गीकरण गरिएका सबै मानिसहरू मण्डलीले निकाल्नुपर्ने मानिसहरूमा पर्छन्। त्यस्ता व्यक्तिहरूलाई सम्हाल्ने सम्बन्धी निश्‍चित सिद्धान्तहरूका बारेमा पछिल्लो भेलामा सङ्गति गरिसकिएको छ, त्यसकारण अहिले तिनका बारेमा फेरि विस्तृत रूपमा सङ्गति गरिनेछैन। सारांशमा भन्दा, माथि सङ्गति गरिएका दुई प्रकारका मानिसहरूले दाजुभाइ-दिदीबहिनीहरूको मण्डली जीवनमा मात्रै होइन, तिनीहरूले व्यवस्थित कर्तव्य निर्वाहमा पनि बाधाहरू निम्त्याएका छन्; तिनीहरूमध्ये कतिपयको व्यवहारले जग नभएका कतिपय नयाँ विश्‍वासीहरूलाई ठेस पुर्‍याउने सम्भावनासमेत हुन्छ। त्यसकारण, तिनीहरूले कार्य गर्ने तरिका र उपायहरू, साथै तिनीहरूको मानवताका विभिन्‍न प्रकटीकरणहरू र यी प्रकटीकरणहरूले ल्याउने प्रतिकूल परिणामहरूका आधारमा, यी दुई प्रकारका मानिसहरू निकालिनुपर्ने मानिसहरूमा पर्छन्, र तिनीहरूलाई दुष्ट मानिसहरूको सूचीमा राख्‍नु अतिशयोक्ति हुँदै हुँदैन। तथ्य र झूटहरूलाई उल्ट्याउन मन पराउने र फाइदा उठाउन मन पराउने मानिसहरूको व्यवहार मानव धारणाहरूमा परिभाषित गरिने दुष्ट मानिसहरूको जस्तो अनुचित रूपमा कच्चा वा क्रूर नदेखिए पनि—तिनीहरूमा त्यस्ता स्पष्ट प्रकटीकरणहरू नभए पनि—तिनीहरूको व्यवहार र तिनीहरूको मानवताका प्रतिकूल परिणामहरूले गर्दा तिनीहरूलाई मण्डलीबाट निकाल्नु आवश्यक पर्दछ। दुई प्रकारका मानिसहरूका प्रकटीकरणहरू, र तिनलाई सम्हाल्ने सिद्धान्तहरू यिनै थिए, जुन कुरामा पछिल्लो पटक सङ्गति गरिएको थियो।

आ. व्यक्तिको मानवताका आधारमा

ग. लम्पट र असंयमित हुनु

आज, हामी तेस्रो प्रकारका मानिसहरूबाट सुरु गरेर अरू धेरै प्रकारका मानिसहरूको मानवताका प्रकटीकरणहरूबारे सङ्गति गर्न जारी राख्छौँ। यी मानिसहरूको मानवताको प्राथमिक विशेषता के हो? यो लम्पटपन र संयमताको कमी हो। शाब्दिक दृष्टिकोणबाट लम्पटपन र संयमताको कमीलाई बुझ्न निकै सजिलो छ; यसको अर्थ यी व्यक्तिहरूको व्यवहार, आनीबानी, र बोलीवचन अनुचित देखिन्छ भन्‍ने हुन्छ—तिनीहरू इज्जतदार र सभ्य व्यक्ति होइनन्। यस्ता मानिसहरूका प्रकटीकरणहरूबारे यो एउटा आधारभूत बुझाइ हो। मण्डलीमा, परमेश्‍वरमा विश्‍वास गर्नेसम्बन्धी कतिपय मानिसहरूको दृष्टिकोण र तिनीहरूले पछ्याउने तरिकाहरूमा विचलन वा गल्तीहरू हुनु अपरिहार्य छ। तिनीहरूको बोलीवचन र आनीबानीमा कुनै भक्ति हुँदैन, तिनीहरूको जीवनका प्रकटीकरण र तिनीहरूको मानवताको गुणस्तर सन्तहरूको शिष्टता अनुरूप हुँदै हुँदैन, र तिनीहरूमा परमेश्‍वरको डर मान्‍ने हृदयको पूर्ण कमी हुन्छ। समग्रमा, तिनीहरूको बोलीवचन, व्यवहार, र आनीबानीलाई लम्पट र असंयमित भनेर मात्रै व्याख्या गर्न सकिन्छ। अवश्य नै, निश्‍चित प्रकटीकरणहरू धेरै छन्, ती सबैले देख्‍न सक्छन्, र तिनलाई खुट्ट्याउन सजिलो छ। यी व्यक्तिहरू अविश्‍वासी र गैरविश्‍वासीहरू जस्तै हुन्छन्; खास गरी, तिनीहरूले अत्यन्तै लम्पट व्यवहार देखाउँछन्। भेलाहरूमा, तिनीहरूको पहिरन र साजसज्जा अत्यन्तै लापरवाह हुन्छ। कतिपयले आफ्नो घरबाट निस्कनुभन्दा पहिले आफ्‍नो सरसफाइ गर्ने झन्झट गर्दैनन्, तिनीहरू कपाल नकोरी र मुख नधोई जिङ्ग्रिङ्ग भएर भेलाहरूमा आउँछन्। कतिपयले झुत्रेझाम्रे कपडा लगाउँछन्, तिनीहरू थोत्रा चप्पल वा पाइजा लगाएरै भेलाहरूमा आउँछन्। अरू चाहिँ व्यक्तिगत सरसफाइलाई ध्यान नदिई लथालिङ्ग जीवन जिउँछन्, र फोहोर लुगा लगाएरै भेलामा आउँदा पनि तिनीहरूलाई मतलब हुँदैन। यी सबै मानिसहरूले भेलाहरूलाई अत्यन्तै सामान्य रूपमा लिन्छन्, मानौँ तिनीहरू छिमेकीको घरमा गएका हुन्, र तिनीहरूले यसलाई गम्भीरतापूर्वक लिँदैनन्। भेलाहरूमा, तिनीहरूको बोलीवचन र व्यवहार पनि असंयमित हुन्छ, र तिनीहरू कुनै सङ्कोच नमानी चर्को स्वरमा बोल्छन्, खुसी हुँदा उत्साहित बन्ने र उन्मत्त इसारा गर्ने, र चरम लिप्तता देखाउने समेत गर्छन्। जति मानिसहरू उपस्थित भए पनि, तिनीहरू हाँस्छन्, ठट्टा गर्छन्, र हात हल्‍लाउँदै कुरा गर्छन्, उपरखुट्टी लगाउँछन्, र आफू अरू सबैभन्दा माथि भए जस्तो व्यवहार गर्छन्; तिनीहरू निकै भड्किला र घमण्डीसमेत हुन्छन्, अरूसँग कुरा गर्दा कहिल्यै सिधै कसैको आँखामा हेर्दैनन्, बरु तिनीहरूको नजर यताउता डुलिहन्छ। के यो लम्पट होइन र? (हो।) यो अत्यन्तै लिप्त हुनु र एकरत्ती संयमता नहुनु हो। अवश्य नै, गैरविश्‍वासीहरूले त्यस्ता व्यक्तिहरूको बोलीवचन र व्यवहारलाई राम्रो पालनपोषणको अभावसँग जोड्न सक्छन्, तर हामी यसलाई फरक रूपमा बुझ्छौँ; यो राम्रो पालनपोषणको अभावको कुरा मात्रै होइन। वयस्क भएको नाताले, व्यक्तिले अरूसँग बोल्ने, व्यवहार गर्ने, र अन्तरक्रिया गर्ने सही र उचित तरिकाहरू प्रस्ट रूपमा जान्‍नुपर्छ—विशेष गरी, व्यक्तिले सन्तहरूको शिष्टता अनुरूप हुने, दाजुभाइ-दिदीबहिनीहरूलाई शिक्षाप्रद हुने, र सामान्य मानवता हुने तरिकाले—कसैले भनिरहनु नपरी त्यसो गर्नुपर्छ। विशेष गरी मण्डली जीवन जिउने क्रममा, दाजुभाइ-दिदीबहिनीहरूको उपस्थितिमा, ढोँगको आवश्यकता नहुने भए पनि, व्यक्ति संयमित भने हुनैपर्छ। त्यसोभए, यो संयमताको मापक र आवश्यक मानक के हो? यो सन्तहरूको शिष्टता अनुरूप हुनु हो। व्यक्तिको लुगा र वस्त्र इज्जतदार र सभ्य हुनुपर्छ, र अनौठो लुगा लगाउनु हुँदैन। परमेश्‍वरको उपस्थितिमा, व्यक्ति भक्त हुनुपर्छ, र उसले उत्ताउलो हाउभाउ देखाउनु हुँदैन; अवश्य नै, अरू मानिसहरूको अगाडि तिनीहरूले भक्ति र मानव रूपलाई पनि कायम राख्‍नुपर्छ, ताकि तिनीहरूले आफूलाई अरूका लागि उचित, फाइदाजनक, र आत्मिक वृद्धि हुने तरिकाले प्रस्तुत गर्न सकून्। परमेश्‍वरलाई यही कुराले सन्तुष्ट पार्छ। जो लम्पट र असंयमित छन् तिनीहरूले मानवताका सबैभन्दा आधारभूत पक्षहरू जिउने कार्यलाई पटक्‍कै ध्यान दिँदैनन्, र तिनीहरूको उदासीनताको एउटा स्पष्ट कारण भनेको भक्त व्यक्ति वा आदर पाउने निष्ठा र गरिमा भएको व्यक्ति कसरी बन्‍ने भन्‍नेबारे तिनीहरूको पूर्ण अज्ञानता हो; तिनीहरूले यी कुराहरू बुझ्दै बुझ्दैनन्। त्यसकारण, भेलाहरूमा सफा, इज्जतदार, र सभ्य लुगा लगाउने, अनौठा लुगा नलगाउने बारेमा मण्डलीले बारम्बार प्रावधान र मागहरू तोके पनि, तिनीहरूले यी नियमहरूलाई गम्भीरतापूर्वक नलिन जारी राख्छन्, र प्रायजसो चप्‍पल लगाएर, जिङ्ग्रिङ्ग भएर, वा पाइजामा लगाएरै आइपुग्छन्। यो लम्पट र असंयमित मानिसहरूको एउटा प्रकटीकरण हो।

जो लम्पट र असंयमित हुन्छन् तिनीहरूले अर्को व्यवहार पनि प्रकट गर्छन्, जुन भेलाहरूमा फेसनेबल लुगा लगाउनु र गाढा र चहकिलो मेकअप घस्नु हो। हरेक भेलाभन्दा दुई दिन पहिले नै तिनीहरू के-कस्तो मेकअप गर्ने, कस्तो गहना लगाउने, कपाल कस्तो बनाउने, कुन लुगा लगाउने, कस्तो झोला बोक्‍ने, र कुन जुत्ता लगाउने भनेर मनन गर्दै सिँगारिन र सजिन थाल्छन्। कतिपय महिलाहरूले त आकर्षक लिपस्टिक र गाजल लगाउने, नाकको आकृति मिलाउने समेत गर्छन्, र झनै चरम अवस्थामा, कतिपयले काँध र ढाड देखिनेगरी अत्यन्तै कामुक पहिरन लगाउँछन् र सजिसजाउ गर्छन्, र अनौठा लुगा लगाउँछन्। भेलाहरूमा, तिनीहरूले दाजुभाइ-दिदीबहिनीहरूको सङ्गति ध्यान दिएर सुन्दैनन्, न त प्रार्थना नै गर्छन्; तिनीहरूले सङ्गतिमा सहभागिता जनाउने वा आफ्नो व्यक्तिगत बुझाइ र अनुभवात्मक गवाहीहरू बाँड्ने त झनै गर्दैनन्। बरु, तिनीहरूले आफूलाई अरू सबैसँग तुलना गर्छन्, आफूभन्दा राम्रो लुगा लगाउने को छ वा नराम्रो लुगा लगाउने को छ, कसले विशेष रूपमा प्रचलित ब्रान्डका लुगाहरू लगाइरहेको छ, कसले सडक बजारको सस्तो लुगा लगाइरहेको छ, कसैको चुराको मूल्य कति पर्छ, इत्यादि कुरामा चासो राख्छन्; तिनीहरूले यी कुराहरूमा मात्रै ध्यान दिन्छन्, र प्रायजसो खुलेआम रूपमै यस्ता टिप्पणी गर्छन्। यी व्यक्तिहरूको पहिरन, साथै बोलीवचन, व्यवहार, र आनीबानीबाट के कुरा स्पष्ट हुन्छ भने, मण्डली जीवनमा तिनीहरूको सहभागिता र दाजुभाइ-दिदीबहिनीहरूसँगको तिनीहरूको अन्तरक्रियाको उद्देश्य सत्यता बुझ्ने हुँदैन, र त्यसको उद्देश्य स्वभाव परिवर्तन हासिल गर्न जीवन प्रवेश पछ्याउने त झनै हुँदैन; बरु, तिनीहरूले भेलाहरूको समयलाई पैसा र भौतिक जीवनबाट आफूले लिएको आनन्दबारे देखावटी गर्न प्रयोग गर्छन्। कतिपय मानिसहरू धाक देखाउन नाम चलेका ब्रान्डका लुगा लगाएर भेला स्थलमा आउँछन्, दाजुभाइ-दिदीबहिनीहरूमाझ फेसन र सामाजिक प्रचलनहरूप्रतिका आफ्ना चाहनाहरूमा पूर्ण रूपमा लिप्त हुन्छन्, अरूलाई यी प्रचलनहरू पछ्याउन लोभ्याउँछन् र आफूलाई डाहा गर्न र उच्च नजरले हेर्न लगाउँछन्। आफूप्रति कतिपय दाजुभाइ-दिदीबहिनीहरूको विकर्षित हेराइ र मनोवृत्ति देख्दा देख्दै पनि, तिनीहरू बेवास्ता गरेर बस्छन्, आफ्नै तरिकाले कामकुरा गरिरहन्छन्, अल्‍गो हील लगाउँछन्, र डिजाइनर झोला बोक्छन्। कतिपयले त भेलाहरूमा कम गुणस्तरीय अत्तर लगाएर धनी र सम्पन्‍न व्यक्ति जस्तो देखिने प्रयाससमेत गर्छन्, जसले गर्दा तिनीहरू कोठामा प्रवेश गरेपछि अत्तर, टल्किने पाउडर र कपालमा लगाउने तेलको मिश्रित बास्नाले चर्को र नमिठो गन्ध फैलिन्छ। भेलामा सहभागी हुने अरू धेरै मानिसहरू रुष्ट हुन्छन्, तैपनि बोल्ने आँट गर्दैनन्, तिनीहरूलाई यी मानिसहरू देख्दै घृणा लाग्छ, र परमेश्‍वरमा साँचो रूपमा विश्‍वास गर्नेहरू तिनीहरूबाट टाढा बस्छन्। तिनीहरूको पहिरन र साजसज्जा चाहे धेरै उच्चस्तरीय होस् वा धेरै सामान्य होस्, त्यस्ता व्यक्तिहरूको पहिचान तिनीहरूको अत्यन्तै स्वतन्त्र र अनुशासनहीन बोलीवचन, व्यवहार, आनीबानी, र जीवनशैली हो, जुन भेलाहरूमा मात्र नभई दाजुभाइ-दिदीबहिनीहरूसँगको तिनीहरूको दैनिक अन्तरक्रियामा वा तिनीहरूको दैनिक जीवनमा पनि देखिन्छ। सटीक रूपमा भन्दा, तिनीहरू अत्यन्तै लिप्त हुन्छन्, र एकरत्ती पनि संयमताद्वारा चल्दैनन्। तिनीहरूको दैनिक जीवनका नियमित ढाँचाहरू हुँदैनन्; तिनीहरू जे मन लाग्यो त्यही भन्छन्, लापरवाही र स्वेच्छाचारी व्यवहार गर्छन्, व्यक्तिगत अनुभवहरूका बारेमा कहिल्यै छलफल गर्दैनन्, परमेश्‍वरका वचनहरूबारे आफ्नो बुझाइ बिरलै बाँड्छन्, र आफ्नो कर्तव्य पूरा गर्दा आइपरेका कठिनाइहरूका बारेमा खासै कुरै गदैनन्। तिनीहरूले कुन-कुन विषयमा मात्र छलफल गर्छन्? सामाजिक प्रचलनहरू, फेसन, उच्चस्तरीय खाना, समाजका चर्चित व्यक्तित्वहरू र प्रसिद्ध कलाकारहरू समेतको निजी जीवन, र समाजका असामान्य कथा र प्रसङ्गहरू। तिनीहरूका यी प्राकृतिक प्रकटीकरणहरूबाट, त्यस्ता मानिसहरूले परमेश्‍वरमा विश्‍वास गर्नुको उद्देश्य जसोतसो जीवन जिउने मात्रै हो भन्‍ने कुरा देख्‍न गाह्रो हुँदैन। तिनीहरूको जीवन मण्डली जीवन जिउने, आफ्नो कर्तव्य पूरा गर्ने, वा सत्यता पछ्याउने जस्ता कुराहरूमा नभई खान, पिउन, र रमाइलो गर्नमै पूर्ण रूपमा केन्द्रित हुन्छ। “लम्पट र असंयमित” भन्‍नुको अर्थ के हो भने, यी व्यक्तिहरूको जीवनशैली, तिनीहरूले मानवतामा जिउने कुरा, साथै कामकुरालाई सम्हाल्ने, अरूसँग व्यवहार गर्ने, र अरूसँग अन्तरक्रिया गर्ने तिनीहरूको तरिका पनि सबै लम्पट र असंयमित हुन्छन्। तिनीहरूले प्रायजसो समाजका लोकप्रिय अभिव्यक्तिहरूको नक्कल गर्छन्; दाजुभाइ-दिदीबहिनीहरूले ती कुरा सुन्‍न मन पराऊन् या नपराऊन्, वा तिनीहरूले ती कुरा बुझ्न सकून् या नसकून्, यी व्यक्तिहरूले ती कुरा बोलिरहन्छन्। तिनीहरूले प्रायजसो समाजका केही प्रसिद्ध व्यक्तित्वहरू र सङ्गीत र चलचित्रका चर्चित व्यक्तित्वहरूका भनाइहरूको समेत नक्कल गर्छन्। परमेश्‍वरको घरमा र दाजुभाइ-दिदीबहिनीहरूमाझ प्रायजसो प्रयोग गरिने सकारात्मक शब्दहरूमा भने तिनीहरूले कहिल्यै कुनै चासो देखाउँदैनन्; तिनीहरूले आफ्नो दैनिक जीवनमा सत्यताबारे कहिल्यै सङ्गति गर्दैनन्। तिनीहरूले सांसारिक प्रचलनहरूलाई आदर्श मान्छन्; विभिन्‍न प्रसिद्ध व्यक्तित्व र चर्चित कलाकारहरूलाई तिनीहरूले आदर्शीकरण र अनुकरणका निसाना बनाउँछन्। उदाहरणका लागि, तिनीहरूले अनलाइनका लोकप्रिय शब्द र वाक्यांशहरू तुरुन्तै सिक्छन् र तिनलाई आफ्नो जीवनमा र दाजुभाइ-दिदीबहिनीहरूसँगको कुराकानीमा प्रयोग गर्छन्। अवश्य नै, यी शब्दहरू पक्‍कै पनि कुनै सकारात्मक वा शिक्षाप्रद कुरा हुँदैनन्; ती सबै नकारात्मक हुन्छन्, र परमेश्‍वरमा विश्‍वास गर्नेहरूका लागि तिनको कुनै मूल्य हुँदैन, अर्थ त झनै हुँदैन। ती त भ्रष्ट र दुष्ट मानवजातिले सिर्जना गरेका लोकप्रिय अभिव्यक्तिहरू हुन्, जसले पूर्ण रूपमा दुष्ट शक्तिहरूका विचार र दृष्टिकोणहरूलाई प्रतिनिधित्व गर्छन्। त्यस्ता शब्दहरूलाई प्रायजसो मण्डलीका ती अविश्‍वासीहरूले ध्यान दिन्छन्, स्वीकार गर्छन्, र प्रयोग गर्छन् जो दुष्ट प्रचलनहरू मन पराउँछन्। तिनीहरू परमेश्‍वरको घरको आत्मिक शब्द र शब्दावलीदेखि पूर्ण रूपमा विमुख हुन्छन्, र ती लगनशीलताका साथ सुन्दैनन् वा सिक्दैनन्। यसको विपरीत, तिनीहरूले गैरविश्‍वासी संसारका नकारात्मक कुराहरू र बदमास मानिसहरूले ध्यान दिने कुराहरूलाई तुरुन्तै टिपेर प्रयोग गर्छन्। तसर्थ, यी व्यक्तिहरूलाई तिनीहरूको बाहिरी पहिरन, बोलीवचन, र व्यवहारद्वारा मूल्याङ्कन गरिए पनि, वा तिनीहरूले प्रकट गर्ने विभिन्‍न विचार र दृष्टिकोण र कामकुराहरूप्रतिको मनोवृत्तिद्वारा मूल्याङ्कन गरिए पनि, तिनीहरू दाजुभाइ-दिदीबहिनीहरूमाझ अति नै फरक हुन्छन्। फरक हुनु भनेको के हो? यसको अर्थ तिनीहरूको बोलीवचन, व्यवहार, र आचरण गैरविश्‍वासीहरूको जस्तै हुन्छ, र तिनीहरूले कुनै किसिमको परिवर्तन देखाउँदैनन्; तिनीहरू सरासर अविश्‍वासी हुन्। उदाहरणका लागि, कतिपय मानिसहरूले परमेश्‍वरको घरको मञ्चमा दुई वटा भजन गाउँछन् र सबैको प्रशंसा पाउँछन्, त्यसकारण तिनीहरूले आफूलाई चर्चित कलाकार वा ठूला व्यक्ति सोच्न थाल्छन्, प्रस्तुति दिँदा सधैँ भारी मेकअप घस्ने माग गर्छन्, निश्‍चित सेलिब्रेटीको जस्तो कपाल बनाउन, र यसलाई अनौठा रङ्गले रङ्गाउन जिद्दी गर्छन्। जब अरूले “विश्‍वासीहरूले इज्जतिलो र शिष्ट लुगा लगाउनुपर्छ; तिम्रो शैलीले परमेश्‍वरको घरका मागहरू पूरा गर्दैन” भनेर भन्छन्, तब तिनीहरूले यसो भन्दै गुनासो गर्छन्, “परमेश्‍वरको घरका नियमहरू अत्यन्तै कडा छन्; यो साँच्‍चै नै कष्टदायी छ! चर्चित व्यक्ति बन्न किन यति गाह्रो भएको?” दुई वटा भजन गाउनेबित्तिकै, तिनीहरूले आफू चर्चित व्यक्ति भएको कल्पना गर्छन् र आफू उत्कृष्ट भएको सोच्छन्, र फुर्सद हुनेबित्तिकै तिनीहरू निरन्तर यस्तो सोच्छन्: “गैरविश्‍वासी संसारका चर्चित कलाकारहरूले माइक्रोफोन समाउन कति वटा औँला प्रयोग गर्छन्? तिनीहरूले मञ्चमा चढ्नका लागि कति पाइला टेक्छन्? मैले किन यति राम्रो गाउँदा पनि फूलहरू पाउँदिनँ? संसारका चर्चित व्यक्तिहरूका एजेन्ट र सहयोगीहरू हुन्छन्; तिनीहरूले धेरैजसो मामलाहरू आफै सम्हाल्नु वा समाधान गर्नु पर्दैन, त्यो सबै तिनीहरूका सहयोगीहरूले गर्छन्। तर परमेश्‍वरको घरको गायकका रूपमा, मैले खानेकुरा ल्याउने, लुगा लगाउने, र किनमेल गर्ने जस्ता अल्छीलाग्दा कामहरू आफैले गर्नुपर्छ। परमेश्‍वरको घर अत्यन्तै रूढिवादी छ!” परमेश्‍वरको घरमा बस्दा तिनीहरू हृदयमा सधैँ बेखुसी हुन्छन्; तिनीहरू निकै दुःखित महसुस गर्छन्, सधैँ असन्तुष्ट र गुनासाले भरिएका हुन्छन्। के त्यस्तो व्यक्तिले सत्यतालाई प्रेम गर्न सक्छ? के तिनीहरूले सत्यता अभ्यास गर्नेछन्? तिनीहरूले किन आत्मचिन्तन गर्दैनन्? कामकुराहरूप्रति तिनीहरूको दृष्टिकोण गैरविश्‍वासीहरूको जस्तै अत्यन्तै विकृत हुन्छ; तिनीहरूले कसरी यो कुरा महसुस गर्न सक्दैनन्? परमेश्‍वरको घरले तिनीहरूलाई चर्चित व्यक्ति बन्‍नबाट रोक्दैन, तर तिनीहरूका यी दृष्टिकोण र शैलीहरू—जुन अविश्‍वासीहरूका दृष्टिकोण हुन्—के ती परमेश्‍वरको घरमा व्यवहार्य हुन्छन्? ती आधारभूत रूपमै अमान्य हुन्छन्। तिनीहरूको सामान्य बोलीवचन र व्यवहार धेरैजसो मानिसहरूका लागि घृणायोग्य हुन्छन्। तिनीहरूको “खुला सोच” र चरम लिप्तताका कारण, त्यस्ता मानिसहरूले जे भने पनि वा जे गरे पनि त्यो लम्पट र असंयमित हुन्छ, जसले शैतानको स्वभावबाहेक केही पनि प्रकट गर्दैन।

दाजुभाइ-दिदीबहिनीहरूले पुरुष र महिलाबीच सीमा कायम राख्‍नुपर्छ, र विपरीत लिङ्गीसँग अल्झिन हुँदैन भनेर परमेश्‍वरको घरले बारम्बार जोड दिन्छ। तर, कतिपय मानिसहरू लम्पट र असंयमित हुन्छन्, तिनीहरूले यो सल्लाह पटक्‍कै मान्दैनन्, र गोप्य रूपमा अरूलाई यौनाकर्षित गर्ने वा डेट गर्ने प्रयाससमेत गर्छन्, जसले गर्दा मण्डली जीवनमा बाधा पुग्छ। तिनीहरू विपरीत लिङ्गीलाई सम्पर्क गर्न रमाइलो मान्छन्, र तिनीहरूले सम्पर्क गर्न र जिस्किँदै कुराकानी गर्नका लागि कारण र बहानाहरूसमेत खोज्छन्। आकर्षक देखिने वा आफूसँग मिल्ने कुनै विपरीत लिङ्गी व्यक्तिलाई देख्दा, तिनीहरू त्यस व्यक्तिसँग लट्ठारिन थाल्छन्, जिस्किन्छन् र ठट्टा गर्छन्, तिनीहरूको लुगा बिगारिदिन्छन् र कपाल बिगारिदिन्छन्, र हिउँदको बेला तिनीहरूको लुगामा हिउँको डल्लोसमेत फ्याँक्छन्; तिनीहरू कुनै सीमा वा आदरबोधविना, कुनै लाज नमानी एक-अर्कासँग पशुजस्तै गरी खेल्छन्। कतिपय मानिसहरूले भन्छन्, “त्यसलाई कसरी खेलेको भन्‍न मिल्छ? तिनीहरूले स्‍नेह देखाइरहेका छन्; त्यसलाई त प्रेमिल भएको, रोमान्टिक भएको भनिन्छ।” यदि तँ रोमान्सको खोजीमा छस् भने, तैँले गलत ठाउँ छनौट गरेको छस्। मण्डली त दाजुभाइ-दिदीबहिनीहरूले आफ्नो कर्तव्य पूरा गर्ने ठाउँ हो; यो परमेश्‍वरको आराधना गर्ने ठाउँ हो, जिस्किने ठाउँ होइन। सबैको अगाडि सार्वजनिक रूपमा यस्तो व्यवहार प्रदर्शन गर्दा धेरैजसो मानिसलाई विकर्षण र घिन महसुस हुन्छ। मुख्य कुरा के हो भने, यसले अरूमा नैतिक सुधार ल्याउँदैन, र तैँले आफ्नो निष्ठा र इज्जत पनि गुमाउँछस्। आखिर तँ कति वर्ष पुगिस्? के तैँले दाहिने हात र देब्रे हात छुट्याउन सक्दैनस्? के तैँले पुरुष र महिलाबीचको भिन्‍नता बुझ्दैनस्? तैपनि तँ जिस्किन्छस्! सात-आठ वर्षका केटाकेटीहरू खेल्नु सामान्य कुरा हो; यस्ता व्यवहार र रुचिहरू तिनीहरूको उमेरका लागि सामान्य हुन्। तर, यदि वयस्कहरूले यी व्यवहारहरू प्रदर्शन गर्छन् भने, के यो बचकाना होइन र? सरल रूपमा भन्दा, कुरा ठ्याक्कै त्यही हो। सारका हिसाबमा भन्दा, यो के हो? (लिप्तता, लम्पटपन।) यो सबै अत्यन्तै लम्पट कुरा हो! परमेश्‍वरमा विश्‍वास गर्ने व्यक्तिले इज्जतको बोध राख्न जानेको हुनैपर्छ। गैरविश्‍वासीहरूमध्ये पनि, थोरैले मात्र यस्तो लम्पट व्यवहार गर्छन्। त्यस्ता लम्पट व्यक्तिहरू कति तुच्छ र निन्दनीय हुन्छन्! उत्साहका लागि विपरीत लिङ्गीको लुगामा हिउँका डल्‍लाहरू फाल्नु, उसलाई जिस्केर लखेट्ने मात्र नभई उसलाई पछाडिबाट लातसमेत हान्नु—जब कसैले यस्तो व्यवहार अत्यन्तै लम्पट छ र यसले पुरुष र महिलाबीचका सीमाहरूलाई धूमिल बनाउँछ भन्‍ने तथ्यलाई खुलासा गर्छ, तब तिनीहरूले “हामी यति नजिक भएकाले मात्रै यसरी खेल्छौँ; मानिसहरूले बुझ्नुपर्छ” भनेर प्रतिवाद गर्छन्। तिनीहरू यति हदसम्‍म लिप्त हुन्छन् कि, आफू मात्र लिप्त हुँदैनन् तर अरूलाई पनि तिनीहरूसँगै लिप्त हुन लोभ्याउँछन्। यो कस्तो नीच व्यक्ति हो? ल भन त, के त्यस्ता मानिसहरू मण्डलीमा रहनुपर्छ? (अहँ।) यस्तो व्यक्तिको छेउछाउ हुँदा सधैँ असहज र अप्ठ्यारो महसुस हुन्छ। कसैलाई भेट्दा, तिनीहरूले उसलाई सामान्य रूपमा अभिवादन गर्दैनन्; बरु, तिनीहरूले उसलाई एक मुक्‍का हानेर यसो भन्छन्, “तँ यतिका वर्ष कहाँ थिइस्, हँ? मैले तँ पृथ्वीबाट नै बिलाएर गइस् कि भन्‍ने सोचेको थिएँ! के छ खबर?” तिनीहरूको अभिवादनको शैली पनि अत्यन्तै असभ्य र घमण्डी हुन्छ; तिनीहरूले असभ्य तरिकाले बोल्ने मात्र नभई अरूलाई हातपात पनि गर्छन्। के यो बदमास र डाँकुहरूको व्यवहारसँग मिल्दैन र? के तिमीहरूलाई त्यस्ता मानिसहरू मन पर्छ? (मन पर्दैन।) के गिल्ला गरिनु र खेलौनाझैँ व्यवहार गरिनुको अनुभूति सहज हुन्छ? (हुँदैन।) यो असहज हुन्छ, र तैँले यसलाई व्यक्त समेत गर्न सक्दैनस्; तैँले यो कुरा सहनुको विकल्प छैन, र अर्को पटक तिनीहरूलाई देख्दा, तँ तिनीहरूबाट टाढै बस्छस्। सारांशमा भन्दा, यसले त्यस्ता मानिसहरूको मानवताको गुणस्तरबारे के भन्छ? (त्यो खराब हुन्छ।) तिनीहरूलाई जुनसुकै कोणबाट हेरिए पनि—चाहे त्यो तिनीहरूको बोलीवचन र व्यवहार, तिनीहरूको व्यक्तिगत आचरण, तिनीहरूले संसारसँग व्यवहार गर्ने तरिका, र तिनीहरूले अरूसँग गर्ने अन्तरक्रिया, गैरविश्‍वासी संसारका प्रचलनहरूप्रति तिनीहरूको दृष्टिकोण होऊन्, वा परमेश्‍वरमा विश्‍वास गर्ने तिनीहरूको तरिका र परमेश्‍वर र उहाँका वचनहरूप्रति तिनीहरूको मनोवृत्ति होऊन्—यी व्यक्तिहरूमा भक्ति वा परमेश्‍वरको डर मान्‍ने हृदय हुँदैन भन्‍ने कुरा देख्‍न गाह्रो हुँदैन। न त सत्यताको खोजी गर्ने वा त्यसलाई स्वीकार गर्ने कुरा आउँदा परमेश्‍वरप्रतिको तिनीहरूको विश्‍वासमा कुनै इमानदारी नै देख्‍न सकिन्छ। देखिने कुरा भनेको तिनीहरूको लम्पटपन र संयमताको कमी, तिनीहरूले निरन्तर चर्चित व्यक्तित्व र आदर्श व्यक्तिहरूको अनुकरण गर्ने कार्य, र सत्यता जति सङ्गति गर्दा पनि तिनीहरूमा मार्ग परिवर्तन गर्ने कुनै अभिप्राय नहुनु हो। तिनीहरूको मानवताका विशेषताहरूलाई के भनेर सारांशीकृत गर्न सकिन्छ? लम्पटपन र संयमताको कमी। त्यसकारण, तिनीहरू परमेश्‍वरको घरमा घुसपैठ गरेका गैरविश्‍वासी हुन् भनेर निश्‍चित रूपमा भन्न सकिन्छ; तिनीहरू अविश्‍वासी हुन्।

लम्पट र असंयमित मानिसहरूले गैरविश्‍वासी संसारका डाँकु र गुन्डाहरूले जस्तै शब्दहरू छानेर प्रयोग गर्छन्; तिनीहरू विशेषगरी चर्चित व्यक्तिहरू र समाजका नकारात्मक व्यक्तित्वहरूका बोली र शैली नक्कल गर्न मन पराउँछन्, र तिनीहरूको धेरैजसो भाषाले गुन्डा वा बदमासले जस्तै ठेटावाडी भाव बोकेको हुन्छ। उदाहरणका लागि, जब एउटा गैरविश्‍वासी ढोका ढकढक्याएर केही अनौठा वाक्यांशहरू बोल्दै आइपुग्छ, तब दाजुभाइ-दिदीबहिनीहरूले यसो भन्छन्, “केही त गडबड छ; यो व्यक्ति किन स्काउट वा जासूसजस्तो देखिन्छ?” त्यही बेला तिनीहरू निश्‍चित हुन नसके पनि, यसले धेरैजसो मानिसहरूलाई असहज महसुस गराउँछ। तैपनि, त्यो लम्पट र असंयमित व्यक्तिले रवाफ देखाउँदै बोल्छ, र यसो भन्छ, “स्काउट? मलाई डर लाग्दैन! तिनीहरूसँग किन डराउने? यदि तिमीहरूलाई डर लाग्छ भने, तिमीहरू बाहिर जानु पर्दैन। तिनीहरूको कुरा के रहेछ, म गएर हेर्छु।” हेर त, तिनीहरू कति साहसी र निडर हुन्छन्। के तिमीहरू यसरी बोल्छौ? (अहँ, सामान्य मानिसहरू यसरी बोल्दैनन्; यो त डाँकुले बोल्‍नेजस्तो कुरा हो।) डाँकुहरू सामान्य मानिसहरूले भन्दा फरक तरिकाले बोल्छन्; तिनीहरू अत्यन्तै रबाफ जमाउँछन्। मानिसहरूले आफ्नै किसिमका मानिसहरूको भाषा सिक्छन्; चलाख मानिसहरूले समाजको लोकप्रिय बोलीचाली अपनाउँछन्, डाँकु र गुन्डाहरू आफ्नै प्रकारको भाषा बोल्न मन पराउँछन्, र अविश्‍वासीहरू गैरविश्‍वासीहरूजस्तै हुन्छन्, गैरविश्वासीहरूले भन्ने सबै कुरा भन्छन्। गैरविश्‍वासीहरूको बोलीवचन सुनेपछि असल, मर्यादित, र सभ्य मानिसहरूलाई घिन र घृणा लाग्छ; तिनीहरू कसैले पनि त्यस्तो बोलीवचन नक्कल गर्ने प्रयास गर्दैनन्। कतिपय अविश्‍वासीहरूले दश-बीस वर्ष विश्‍वास गरेपछि पनि गैरविश्‍वासीहरूकै भाषा प्रयोग गर्छन्, जानाजानी यस्तो बोली छनौट गर्छन्, र बोल्दा तिनीहरू गैरविश्‍वासीहरूको आनीबानी, अभिव्यक्ति र भाउभङ्गीका साथै आँखाको हेराइको समेत नक्कल गर्छन्। के त्यस्ता व्यक्तिहरू मण्डलीका दाजुभाइ-दिदीबहिनीहरूका नजरमा प्रिय हुन सक्छन्? (सक्दैनन्।) धेरैजसो दाजुभाइ-दिदीबहिनीहरूलाई तिनीहरू अप्रिय र हेर्न असजिला लाग्छन्। तिमीहरूलाई के लाग्छ, परमेश्‍वरले तिनीहरूबारे कस्तो महसुस गर्नुहुन्छ? (घिन।) जबाफ स्पष्ट छ: घिन। तिनीहरूले जिउने कुरा, तिनीहरूको पछ्याइ, र तिनीहरूले हृदयमा आदर गर्ने मानिस, घटना, र कामकुराहरूबाट के स्पष्ट हुन्छ भने तिनीहरूको मानवतामा मर्यादा वा शिष्टता नै छैन र यसमा सन्तहरूको भक्ति र उचित शिष्टताको पनि कमी छ। तिनीहरूको मुखबाट विश्‍वासी वा सन्तहरूले बोल्‍ने वचनहरू, र अरूलाई सुधार गर्ने अनि मर्यादा र निष्ठा व्यक्त गर्ने वचनहरू सुन्‍न पाउनु दुर्लभ कुरा हो; तिनीहरूले यी कुराहरू भन्ने सम्भावना हुँदैन। तिनीहरूले आफ्नो हृदयमा आदर गर्ने, आकाङ्क्षा राख्‍ने, र पछ्याउने कुरा सन्तहरूले पछ्याउनुपर्ने र आकाङ्क्षा राख्‍नुपर्ने कुरासँग आधारभूत रूपमै मिल्दैन, जसले गर्दा तिनीहरूले बाहिरी रूपमा जिउने कुरा, तिनीहरूको बोलीवचन, र आनीबानी संयमित हुन गाह्रो हुन्छ। तिनीहरूलाई संयमित हुन, लम्पट वा भोगविलासी नबन्‍न, र मर्यादा र शिष्टता कायम राख्‍न लगाउनु एकदमै कठिन हुन्छ। सत्यता बुझ्ने र सत्यता वास्तविकतामा प्रवेश गर्ने मानवता र समझ भएको व्यक्तिको रूपमा जिउनु त कुरै छोडौँ, तिनीहरू त सन्तहरूको शिष्टताअनुरूप हुने, नियमहरू पालना गर्ने, र बाहिरी रूपमा तर्कसङ्गत देखिने निष्ठा र मर्यादा भएको सामान्य व्यक्तिजस्तो समेत बन्‍न सक्दैनन्। यस अघि, एउटा व्यक्ति गाउँमा सुसमाचार प्रचार गर्न गयो र उसले केही दाजुभाइ-दिदीबहिनीहरूको परिवार गरिब भएको र उनीहरू पुराना घरमा बस्ने गरेको देख्यो। उसले व्यङ्ग्यात्मक तरिकाले र गिल्ला गर्दै भन्यो, “यो घर त यति पुरानो रहेछ, यो मानिसहरू बस्‍न लायक छैन; यो त सुँगुरका लागि समेत मुस्किलले उपयुक्त छ। तपाईंहरू तुरुन्तै अन्त सर्नुपर्छ!” दाजुभाइ-दिदीबहिनीहरूले भने, “सर्नु त सजिलो छ नि, तर बस्नका लागि हामीलाई अर्को घर कसले दिन्छ र?” उसले लापरवाही र मनोमानी तरिकाले बोल्थ्यो, र अरूलाई पर्न सक्‍ने असरबारे विचार नगरी मनमा जे आयो त्यही भन्थ्यो। यो बदमास प्रकृति हुनु हो। दाजुभाइ-दिदीबहिनीहरूले सोधे, “यदि हामी सर्‍यौँ भने, हामीलाई बस्‍ने घर कसले दिन्छ? के तपाईंसँग घर छ?” ऊसँग कुनै जबाफ थिएन। मानिसहरूलाई कठिनाइ आइपरेको देख्दा उसले बोल्नुभन्दा पहिले नै उनीहरूको कठिनाइ समाधान गर्न सक्नुपर्थ्यो। उसले लापरवाही रूपमा बोल्नु तर तिनीहरूको कठिनाइ समाधान गर्न नसक्नुका परिणामहरू के-कस्ता थिए? के यो अत्यन्तै खुलस्त र मुखर हुने समस्या थियो? अवश्य नै थिएन। समस्या त उसको बदमासपन अत्यन्तै गम्भीर थियो; ऊ लम्पट र असंयमित थियो। त्यस्ता मानिसहरूमा निष्ठा, मर्यादा, सोचविचार, सहनशीलता, वास्ता, आदर, बुझाइ, सहानुभूति, कृपा, विचारशीलता, सहयोग इत्यादि कुराको कुनै बीजारोपण हुँदैन। मानिसहरूमा सामान्य मानवतालाई अत्यावश्यक हुने यिनै गुणहरू हुनुपर्छ। तिनीहरूसँग यी गुणहरूको कमी त हुन्छ नै, त्यसमाथि तिनीहरूले अरूसँग अन्तरक्रिया गर्दा, कसैलाई कठिनाइहरू आइपरेको देखेपछि, तिनीहरूले उसलाई उपहास गर्न, गिल्ला गर्न, गिज्याउन, र खिल्‍ली उडाउनसमेत सक्छन्; तिनीहरूले उसलाई बुझ्न वा सहयोग गर्न नसक्‍ने मात्र होइन, उसलाई दुःख, विवशता, पीडा, र समस्या समेत निम्त्याउँछन्। यस्तो गम्भीर नीचता भएका मानिसहरूका हकमा, धेरैजसो मानिसहरूले तिनीहरूलाई स्पष्ट रूपमा देख्न त देख्‍छन् तर बारम्बार तिनीहरूलाई सहन्छन्। के तिमीहरूलाई त्यस्ता मानिसहरूले साँचो रूपमा पश्‍चात्ताप गर्न सक्छन् भन्‍ने लाग्छ? मलाई त यो सम्भव छ जस्तो लाग्दैन। तिनीहरूको प्रकृति सार हेर्दा, तिनीहरू सत्यताप्रेमी होइनन्, त्यसकारण तिनीहरूले काटछाँट र अनुशासनमा पर्नुलाई कसरी स्वीकार गर्न सक्छन् र? गैरविश्वासीहरू यी मानिसहरूलाई “आफ्नै बाटोमा लागिरहनु” वा “अरूले जे भने पनि आफ्नै मार्गमा हिँडिरहनु” भन्‍नेजस्ता शब्दावलीहरू प्रयोग गरेर व्याख्या गर्छन्—यो कस्तो हास्यास्पद तर्क हो? यी तथाकथित प्रसिद्ध भनाइ र टुक्काहरूलाई यस समाजमा प्राय सकारात्मक कुराका रूपमा लिइन्छ, जसले तथ्यहरू बङ्ग्याउँछ र सही र गलतबीच दुविधा ल्याउँछ। लम्पट र असंयमित मानिसहरूको मानवताका प्रकटीकरणहरूको कुरा गर्नुपर्दा, यसले आधारभूत रूपमा सबै कुरा समेट्छ।

लम्पट र असंयमित व्यक्तिहरूले मण्डली जीवनमा, दाजुभाइ-दिदीबहिनीहरूबीचका सामान्य सम्बन्धहरूमा, वा परमेश्‍वरका चुनिएका मानिसहरूको सामान्य रूपमा कर्तव्य निर्वाहमा असर गरे पनि वा नगरे पनि, तिनीहरूको मानवताका प्रकटीकरण र प्रकाशहरूले प्रतिकूल प्रभाव र परिणामहरू ल्याउँछन्, र दाजुभाइ-दिदीबहिनीहरूलाई बाधा दिन्छन् भने, यी समस्याहरू समाधान गरिनुपर्छ, र त्यस्ता व्यक्तिहरूलाई बेरोकटोक काम गर्न दिनुको सट्टा, तिनीहरूविरुद्ध उचित कदमहरू चाल्नुपर्छ। सानातिना मामलाहरूका हकमा, सहयोग र साथ प्रदान गर्न सकिन्छ, वा तिनीहरूलाई काटछाँट र चेतावनी दिन सकिन्छ। गम्भीर मामलाहरूका हकमा, जहाँ तिनीहरूको व्यवहार र आचरण गैरविश्‍वासी वा अविश्‍वासीहरूको जस्तै विशेष रूपमा लम्पट हुन्छ, र तिनीहरूमा सन्तको जस्तो शिष्टता अलिकति पनि हुँदैन, त्यहाँ मण्डली अगुवा र कामदारहरूले यी व्यक्तिहरूलाई सम्हाल्न उचित समाधानहरू खोज्नुपर्छ। यदि बहुसङ्ख्यक दाजुभाइ-दिदीबहिनीहरू सहमत छन् र परिस्थितिहरूले साथ दिए भने, यी व्यक्तिहरूलाई निकाल्नुपर्छ; कम्तीमा पनि, तिनीहरूलाई पूर्णकालीन कर्तव्य मण्डलीमा आफ्नो कर्तव्य पूरा गर्न दिनु हुँदैन। “सानातिना मामलाहरूका हकमा” भन्नाले के जनाउँछ? यसको अर्थ कतिपय मानिसहरू नयाँ विश्‍वासी हुन्छन्, जो मूल रूपमा गैरविश्‍वासी थिए, जसले कहिल्यै इसाई धर्ममा विश्‍वास गरेका हुँदैनन् र परमेश्‍वरमा विश्‍वास गर्नु भनेको के हो भन्ने कुरा बुझेका हुँदैनन्। तिनीहरूको बोलीवचन र आचरणले गैर-विश्‍वासीहरूका बानीबेहोराहरू प्रकट गर्छन्। तर, परमेश्‍वरको वचन पढेर, सत्यता सङ्गति गरेर, र मण्डली जीवन जिएर, तिनीहरू क्रमिक रूपमा पछाडि फर्किन्छन् र बदलिन्छन्, अनि विश्‍वासीहरू जस्तै हुन्छन्, र तिनीहरूले केही मानव रूप देखाउँछन्। यी व्यक्तिहरूलाई दुष्ट मानिसहरूको दर्जामा वर्गीकरण गर्नु हुँदैन, बरु सहयोग गर्न सकिने मानिसहरूमा वर्गीकरण गर्नुपर्छ। अर्को वर्ग बी-स वर्ष हाराहारीका जवान मानिसहरू हुन्, जो तीनदेखि पाँच वर्ष परमेश्‍वरमा विश्‍वास गर्नुका बाबजुद, अझै पनि ख्यालठट्टामा लिप्त हुन्छन्, त्यति स्थिर हुँदैनन्, आफ्नो बाहिरी बोलीवचन र आनीबानीमा केही केटाकेटीपन देखाउने—केटाकेटी जस्तो बोल्ने, व्यवहार गर्ने, र कार्य गर्ने—इत्यादि गर्छन्, किनभने तिनीहरूको उमेर सानै हुन्छ। यी मानिसहरूलाई प्रेमपूर्वक सहयोग र साथ दिनुपर्छ; अत्यन्तै कडा मागहरू नलादी तिनीहरूलाई क्रमिक रूपमा परिवर्तन हुन पर्याप्त समय दिनुपर्छ। अवश्य नै, धेरै वर्षदेखि परमेश्‍वरमा विश्‍वास गरेका तर अझै पनि गैरविश्‍वासीहरूले जस्तै लम्पट र असंयमित बोलीवचन, आनीबानी, व्यवहार, र कार्य प्रदर्शन गर्ने, र बारम्बार चेतावनी दिइँदा पनि परिवर्तन हुन नमान्ने वयस्कहरूका हकमा फरक शैली अपनाउनु उचित हुन्छ; तिनीहरूलाई परमेश्‍वरको घरका प्रावधानहरू अनुसार सम्हाल्नुपर्छ। यदि त्यस्ता व्यक्तिहरूको बोलीवचन, आनीबानी, र तिनीहरूको मानवताको प्रकटीकरणले बहुसङ्ख्यकलाई बाधा दिन्छ र मण्डलीमा प्रतिकूल प्रभाव पार्छ, जसले गर्दा धेरै जना तिनीहरूलाई देख्नेबित्तिकै दिगमिगाउँछन्, तिनीहरूले बोलेको सुन्न अनिच्छुक हुन्छन्, तिनीहरूले बोल्दा तिनीहरूको हाउभाउ हेर्न अनिच्छुक हुन्छन्, न त तिनीहरूको पहिरन हेर्न नै इच्छुक हुन्छन्, र त्यस्ता व्यक्तिहरू भेलाहरूमा सहभागी नहुँदा धेरैजसो मानिसहरू झनै खुसी हुन्छन् र झनै राम्रो अवस्थामा हुन्छन्—तिनीहरू बाधा सिर्जना गर्ने कीरा भएझैँ मण्डली जीवनमा तिनीहरूको सहभागिता र दाजुभाइ-दिदीबहिनीहरूका बीचमा तिनीहरूको उपस्थितिले नै असहज र दिगमिग महसुस गराउँछ भने—त्यस्ता व्यक्तिहरू अवश्य नै दुष्ट मानिसहरू हुन्। अर्थात्, जब-जब तिनीहरूले मण्डली जीवन जिउँछन् र दाजुभाइ-दिदीबहिनीहरूसँग आफ्नो कर्तव्य पूरा गर्छन्, तब धेरैजसो मानिसहरूले बाधा महसुस गर्छन् र अत्यन्तै दिगमिगाउँछन्। त्यस्ता अवस्थामा, यी व्यक्तिहरूलाई जति सक्दो चाँडो तह लगाउनुपर्छ, तिनीहरूलाई मनपरी गर्न एकलै छोड्नु वा थप निगरानीमा राख्नु हुँदैन। कम्तीमा पनि, तिनीहरूलाई पूर्णकालीन कर्तव्य मण्डलीबाट पखालिनुपर्छ र पश्चात्ताप गर्न साधारण मण्डलीमा पठाइनुपर्छ। यसलाई किन यसरी सम्हाल्‍ने? (तिनीहरूले धेरैजसो मानिसहरूका लागि बाधा र प्रतिकूल परिणामहरू निम्त्याएका हुन्छन्, जसले गर्दा मण्डली जीवनमा बाधा पुग्छ।) किनभने तिनीहरूका प्रकटीकरणहरूका परिणाम र प्रभावहरू अत्यन्तै घिनलाग्दा हुन्छन्! यस अनुसार, अगुवा र कामदारहरू, साथै परमेश्‍वरका चुनिएका मानिसहरूले तिनीहरूप्रति आँखा चिम्लिनु हुँदैन र अन्धाधुन्ध तिनीहरूको व्यवहारलाई प्रश्रय दिनु हुँदैन। त्यस्ता व्यक्तिहरूले बहुसङ्ख्यकका निम्ति बाधा उत्पन्न गर्दा पनि, अगुवा र कामदारहरू केही नगरी बस्‍नु अनुचित हो; त्यस्ता व्यक्तिहरूलाई परमेश्‍वरको घरका प्रावधानहरू अनुसार मण्डलीबाट पखालिनुपर्छ—यो नै सबैभन्दा बुद्धिमानी निर्णय हो।

के मण्डलीले यसभन्दा पहिले लम्पट र असंयमित मानिसहरूलाई तह लगाएको छ? (छ।) त्यस्ता मानिसहरूलाई तह लगाउँदा, कतिपय यसो भन्दै रोएका छन्, “यो जानी-जानी गरिएको थिएन। यो त मैले कहिलेकहीँ मात्र देखाउने व्यवहार हो; म त्यस्तो व्यक्ति होइनँ। कृपया मलाई अर्को मौका दिनुहोस्! यदि मलाई आफ्नो कर्तव्य पूरा गर्न दिइएन भने, घर फर्केपछि, मैले परमेश्‍वरमा विश्‍वास गर्न सक्नेछैन, जहाँ सबै गैरविश्‍वासी छन्।” तिनीहरू अत्यन्तै मन छुने तरिकाले बोल्छन् र साँच्‍चै व्यथित देखिन्छन्, र परमेश्‍वरलाई छोडेर जाने अनिच्छा व्यक्त गर्छन् र पश्चात्ताप गर्नका लागि परमेश्‍वरको घरसँग अर्को मौका माग्छन्। तिनीहरूलाई अर्को मौका दिनु सम्भव छ, तर मुख्य कुरा तिनीहरू परिवर्तन हुन सक्छन् कि सक्दैनन् भन्ने हो। यदि यो व्यक्तिमा अलिकति पनि मानवता छैन, उसमा कुनै विवेक वा समझ छैन, आधारभूत रूपमा ऊ कुनै हृदय र आत्मा नभएको प्राणी हो भनेर राम्ररी बुझिएको छ भने, उसलाई अर्को मौका दिनु हुँदैन; त्यो व्यर्थ हुनेछ। तर, यदि उक्त व्यक्तिको सारतत्त्व राम्रो छ, र उसको उमेर सानो भएकाले उसको मानवता अपरिपक्व भएको मात्रै हो, र ऊ केही वर्षभित्र पक्कै परिवर्तन हुनेछ भने, उसलाई पश्चात्ताप गर्ने अवसर दिनैपर्छ। उसलाई मण्डलीबाट बिलकुलै निकाल्नु हुँदैन; कुनै पनि असल व्यक्ति कहिल्यै बरबाद हुनु हुँदैन। कतिपय मानिसहरू अन्तर्निहित रूपमै अविश्‍वासी हुन्छन्; तिनीहरू अन्तर्निहित रूपमा लम्पट, अज्ञानी, र मूर्ख हुन्छन्, र तिनीहरूको मानवतामा अन्तर्निहित रूपमा नै सम्मानको बुझाइको कमी हुन्छ, र तिनीहरूलाई लज्जाबोध के हो भन्ने थाहा हुँदैन। सार्वजनिक रूपमा अपरिष्कृत व्यवहार गरेपछि, धेरैजसो मानिसहरूलाई पछुतो हुन्छ र अरूको सामना गर्न लाज लाग्छ। यसका साथै, जब तिनीहरूले त्यस्ता कुराहरू गर्न चाहन्छन्, तब तिनीहरूले दाजुभाइ-दिदीबहिनीहरूका भावना र विचारहरूलाई ख्याल गर्न, र आफ्नै निष्ठा र इज्जतबारे सचेत रहन सक्छन्, र तिनीहरूले त्यस्तो व्यवहार गर्दैनन्; तिनीहरूले बढीमा सायद घरमा आफ्ना छोराछोरी वा दाजुभाइ-दिदीबहिनीहरूसँग झगडा गर्ने मात्र हो। सामान्यतया अपरिचित मानिसहरूसँग अन्तरक्रिया गर्दा, मानिसहरूले लाजको बोध, शिष्टता, नियम, र इज्जतको अर्थ के हो भन्ने कुरा बुझ्नुपर्छ। के यी अवधारणाहरूका बारेमा बुझाइ नभएको व्यक्ति तेरो सहयोगले पनि परिवर्तन हुन सक्छ र? अहिले तिनीहरूलाई नियन्त्रणमा राखिए पनि, तिनीहरूले कति समयसम्म सहन सक्छन्? तिनीहरूलाई आफ्नो पुरानो शैलीमा फर्केर जान धेरै समय लाग्दैन। त्यस्ता मानिसहरूको मानवतामा इज्जत र लज्जाबोध नहुने हुनाले, तिनीहरूलाई नियम, शिष्टता, वा सन्तहरूको शालीनता के हो भन्ने थाहा नहुने हुनाले, र तिनीहरूको मानवतामा अन्तर्निहित रूपमै यी गुणहरू नहुने हुनाले, तैँले तिनीहरूलाई सहयोग गर्न सक्दैनस्। जुन मानिसहरूलाई सहयोग गर्न सकिँदैन तिनीहरू परिवर्तन हुन नसक्ने, निर्देशन दिन वा प्रभाव पार्न नसकिने मानिसहरू हुन्। त्यस्ता व्यक्तिहरूलाई दाजुभाइ-दिदीबहिनीहरूमाझ बाधाहरू सिर्जना गर्नबाट, लाज निम्त्याउनबाट रोक्नका लागि जति सक्दो तुरुन्तै र चाँडो पखाल्नुपर्छ। परमेश्‍वरको घरलाई सङ्ख्या बढाउनका लागि मात्रै कोही चाहिएको छैन। यदि परमेश्‍वरले कुनै व्यक्तिलाई मुक्ति दिनुहुनेछैन भने, जतिसुकै सङ्ख्या बढाए पनि त्यस व्यक्तिका लागि कुनै फाइदा हुनेछैन। जसलाई परमेश्‍वरले स्वीकार गर्नुहुन्न तिनीहरूलाई निकाल्नुपर्छ—परमेश्‍वरको घरमा रहिरहन नहुनेहरूलाई पखाल, नत्र भने यो एक जना व्यक्तिको उपस्थितिले अरू धेरैलाई प्रतिकूल असर गर्नेछ, जुन बहुसङ्ख्यकका लागि अन्यायपूर्ण हुन्छ। यदि तिमीहरूले लम्पट र असंयमित मानिसहरूको सारलाई छर्लङ्ग देख्यौ भने, तिमीहरूले तिनीहरूलाई अनिश्चितकालसम्म सहनुको सट्टा जति सक्दो चाँडो तह लगाउनुपर्छ र निकाल्नुपर्छ। कतिपयले भन्छन्, “तिनीहरूले आफ्नो कर्तव्य पूरा गर्दा कहिलेकाहीँ केही परिणामहरू निकाल्छन्। तिनीहरू अझै पनि कामको त्यो पक्षका लागि चाहिन्छ। तिनीहरूमा निकै प्रेमिलो हृदय पनि हुन्छ र तिनीहरूले थोरै भए पनि मूल्य चुकाउन सक्छन्।” तर परमेश्‍वरको घरमा रहनेमध्ये कसले थोरै मूल्य चुकाउन सक्दैन र? आफ्नो कर्तव्य पूरा गर्दा केही परिणामहरू हासिल गर्न कसले सक्दैन? यदि सबैले केही परिणामहरू निकाल्न सक्छन् भने, जो कर्तव्य पूरा गर्नका लागि इज्जतदार र सभ्य छन् त्यस्ता असल मानिसहरूलाई किन छनौट नगर्ने? फोहोरी मानिसहरू, बदमास, र मूर्ख मानिसहरूलाई पूर्णकालीन कर्तव्य मण्डलीमा राखेर बाधा निम्त्याउन किन जिद्दी गर्ने? गैरविश्‍वासीहरू जस्तै जिउने ती अविश्‍वासीहरूलाई परमेश्‍वरको घरमा राखेर श्रम गर्न लगाउन किन जिद्दी गर्ने? परमेश्‍वरको घरमा श्रमिकहरूको कमी छैन; परमेश्‍वरको घरले सत्यतालाई प्रेम गर्ने इमानदार मानिसहरू, सिधा मानिसहरू, र सत्यता पछ्याउन सक्ने मानिसहरू मात्रै चाहन्छ, जो परमेश्‍वरप्रति आफूलाई समर्पित गर्छन्।

अहिले कर्तव्य पूरा गरिरहेकामध्ये धेरैजसो मानिसहरू पाँच-छ वर्षभन्दा धेरै समयदेखि परमेश्‍वरमा विश्‍वास गर्दै आइरहेकाहरू छन्, र आफ्नो कर्तव्य पूरा गर्ने क्रममा सबै प्रकारका मानिसहरूको पूर्ण रूपमा प्रकाश भएको छ—अविश्‍वासी, अन्योलमा परेका मानिस, झूटा अगुवा, दुष्ट मानिस, र ख्रीष्टविरोधीहरू सबै प्रकाश गरिएका छन्। परमेश्‍वरका चुनिएका धेरै मानिसहरूले यीमध्ये धेरैजसो मानिसहरूले बारम्बार चेतावनी पाउँदा पनि परिवर्तन हुन मान्दैनन्, र तिनीहरूले परमेश्‍वरको घरको काममा गम्भीर बाधा र अवरोधहरू ल्याइसकेका छन् भन्ने कुरा प्रस्ट रूपमा देखेका छन्। यी अविश्‍वासी, दुष्ट मानिस, र ख्रीष्टविरोधीहरूलाई पखाल्नैपर्ने समय आएको छ। तिनीहरूलाई पखालिएन भने, यसले मण्डलीको कामको सञ्चालन र परमेश्‍वरको राज्यको सुसमाचार फैलाउने काममा असर गर्नेछ। तिनीहरूलाई पखालिएन भने, यसले परमेश्‍वरका चुनिएका मानिसहरूको जीवन प्रवेशमा प्रभाव पार्नेछ; मण्डली जीवनमा बाधा आइरहनेछ र यसले कहिल्यै शान्ति पाउनेछैन। त्यसकारण, सबै तहका मण्डली अगुवा र कामदारहरूले परमेश्‍वरका अभिप्रायहरू अनुसार र परमेश्‍वरका वचनहरूमा आधारित भएर मण्डलीलाई सफा गर्न थाल्नुपर्छ। म अति धेरै मानिसहरूमा मानवताको कमी छ भन्ने देख्छु। भेलाहरूमा, कतिपयले सबै किसिमका अनुचित व्यवहार देखाउँछन्, र बस्दा होस् वा उठ्दा, तिनीहरूले उचित चालढाल अपनाउँदैनन्, तिनीहरू आफ्‍नो छेउमा चिया, मोबाइल फोन, अनुहारमा लगाउने क्रिम, र अत्तर तयार गरेर बसेका हुन्छन्। सुन्दर देखिन मन पराउने कतिपय मानिसहरू निरन्तर ऐनामा आफ्नो रूप जाँचिरहेका हुन्छन् र मेकअप मिलाइरहेका हुन्छन्, र अरू चाहिँ सधैँ पानी पिइरहेका हुन्छन्, समाचार पढ्न वा गैरविश्‍वासी संसारका भिडियोहरू हेर्नका लागि आफ्नो फोनमा स्क्रोल गरिरहेका हुन्छन्, उपरखुट्टी लगाएर बोलिरहेका र कुराकानी गरिरहेका हुन्छन्, र शरीरलाई दुईपट्टि मोडेर सर्पझैँ बनाउँछन् र उचित शारीरिक मुद्रा समेत मिलाउँदैनन्। मैले कतिपय मानिसहरू राती आफ्नो शयनकक्षमा जान्छन् र जुत्तासमेत नखोली ओछ्यानमा सुत्छन्, र उषाकालसम्म निदाउँछन् भन्ने पनि सुनेको छु। बिहान, तिनीहरूले प्रार्थना गर्न वा आत्मिक भक्तिमा संलग्‍न हुनका लागि नभई सुरुमा आफ्नो मोबाइलमा समाचार हेर्नका लागि आँखा खोल्छन्। खाना खाने बेला, जब तिनीहरूले स्वादिष्ट खाना, वा मासु देख्छन्, तब तिनीहरू हत्तपत्त गर्दै खान थाल्छन्—आफू नअघाउञ्जेल अरूले खान पाउँछन् कि पाउँदैनन् भन्ने कुराको वास्ता गर्दैनन्—त्यसपछि तिनीहरू फेरि सिधै सुत्न जान्छन्। तिनीहरूले जे गर्दा पनि त्यसमा मानव रूपको कमी हुन्छ, तिनीहरूले गैरविश्‍वासीहरूले जस्तै लम्पट र असंयमित व्यवहार गर्छन्, कुनै नियमहरू बिलकुलै पालना गर्दैनन्, र तिनीहरूमा अलिकति पनि आज्ञाकारिता वा समर्पण हुँदैन, ठीक पशुहरू जस्तै। ल भन त, के यस्तो गम्भीर रूपमा फोहोरी प्रकृति भएका मानिसहरूले मुक्ति पाउन सक्छन्? (सक्दैनन्।) त्यसोभए के तिनीहरूले परमेश्‍वरमा विश्‍वास गर्नुको कुनै अर्थ छ? सत्यताको स्तरसम्म पुग्नै नसक्ने कमजोर क्षमता भएपछि, के तिनीहरूले परमेश्‍वरका वचनहरू पढ्दा ती बुझ्न सक्छन्? आफूलाई आचरणमा ढाल्नुका कुनै नियमहरू साथमा नभई, के तिनीहरूको श्रम मानकअनुरूप हुन सक्छ? विवेक वा समझविना, के तिनीहरूले प्रवचनहरू र सत्यताबारे गरिएको सङ्गति सुन्दा स्वीकार गर्न सक्छन्? (सक्दैनन्।) यी व्यवहारहरू प्रदर्शन गर्नेहरूमा आधारभूत रूपमा कुनै मानवता हुँदैन, त्यसकारण तिनीहरूले कसरी सत्यता प्राप्त गर्न सक्छन् त? जोसँग मानवता छैन तिनीहरू पशु, दियाबलस, आत्मा नभएका मृत मानिस हुन्, जसले सत्यता सुन्दा त्यो बुझ्न सक्दैनन् र तिनीहरू सत्यता सुन्नलायक हुँदैनन्। तिनीहरूलाई सत्यता बुझ्न र प्राप्त गर्न दिनु भनेको माछालाई जमिनमा जिउन बाध्य पार्नु वा सुँगुरलाई उड्न बाध्य पार्नु जस्तै हो—जुन असम्भव छ! यसभन्दा पहिले, कस्ता प्रकारका मानिसहरू पशु हुन् भन्नेबारे कुरा गर्दा, “पशुहरू” भन्ने शब्दमा प्रायजसो “कुकुर” भन्ने उपसर्ग जोडिन्थ्यो, त्यसकारण तिनीहरूलाई “कुकुर जस्ता पशुहरू” भनेर भनिन्थ्यो। तर, कुकुर पालेपछि र तिनीहरूसँग नजिकबाट हेलमेल गरेपछि, मैले कुकुरहरूमा मानिसहरूमा नभएका सबैभन्दा राम्रा कुराहरू हुन्छन् भन्ने पत्ता लगाएको छु: तिनीहरू नियमहरू अनुसार व्यवहार गर्छन्, आज्ञाकारी हुन्छन्, र तिनीहरूमा आत्म-सम्मानको बोध हुन्छ। तैँले तिनहरूलाई अभ्यास गर्नका लागि सीमा तय गरिस् भने तिनले यसभित्र मात्रै अभ्यास गर्छन्, र तैँले तिनलाई जान निषेध गरेका स्थानहरूमा विना कुनै अपवाद ती पटक्कै जाँदैनन्। यदि तिनले संयोगवश सीमा पार गरे भने, ती तुरुन्तै पछि हट्छन्, निरन्तर आफ्नो पुच्छर हल्‍लाउँछन्, माफी माग्छन् र आफ्नो गल्ती स्वीकार गर्छन्। के मानिसहरूले यो कुरा हासिल गर्न सक्छन्? (सक्दैनन्।) मानिसहरूमा यस्तो कुराको कमी हुन्छ। कुकुरहरूले मानिसहरूले जति नबुझ्ने भए पनि, तिनले एउटा कुरा बोध गर्छन्: “यो मालिकको क्षेत्र हो, मालिकको घर हो। म मालिकले जहाँ जान दिनुहुन्छ त्यहाँ जान्छु र मलाई जान निषेध गरिएका ठाउँहरूमा म जाँदिनँ।” पिटाइ नखाए पनि, ती त्यहाँ जाँदैनन्; तिनमा आत्म-सम्मानको बोध हुन्छ। लाज भनेको के हो भन्ने कुरा कुकुरलाई समेत थाहा हुन्छ भने मानिसहरूलाई किन थाहा हुँदैन? के लाज नभएकाहरूलाई पशुका रूपमा वर्गीकरण गर्नु अतियुक्ति हुन्छ? (हुँदैन।) यो पटक्कै अतियुक्ति हुँदैन; धेरैजसो मानिसहरूमा कुकुरको जस्तो सद्गुणसमेत हुँदैन। भविष्यमा, जब हामी कतिपय मानिसहरूलाई पशु भन्छौँ, तब हामीले तिनीहरूलाई “कुकुर जस्ता पशु” भनेर भन्न छोड्नुपर्छ; त्यसो भनेमा कुकुरहरूको अपमान हुनेछ, किनभने यी मानिसहरू, यी पशुहरू कुकुरभन्दा पनि खराब हुन्छन्। त्यसकारण, त्यस्ता मानिसहरूले एकपटक मण्डली जीवनमा वा दाजुभाइ-दिदीबहिनीहरूको कर्तव्य निर्वाहमा बाधा दिएपछि, तिनीहरूलाई तुरुन्तै निकाल्नैपर्छ—यो उचित, न्यायसङ्गत मात्रै हुन्छ, र अतियुक्ति हुँदै हुँदैन। यो प्रेमहीन हुनु होइन; यो त सिद्धान्त अनुसार व्यवहार गर्नु हो। लम्पट र असंयमित मानिसहरूले आफ्नो कर्तव्यमा केही परिणामहरू देखाए पनि, के तिनीहरूले मुक्ति पाउन सक्छन्? के तिनीहरू सत्यता स्वीकार गर्ने मानिस हुन्? तिनीहरूले आफ्नो व्यवहारलाई समेत नियन्त्रण गर्न सक्दैनन्, त्यसकारण के तिनीहरूले सत्यता स्वीकार गर्न सक्छन्? तिनीहरूले आफ्नै निष्ठा र गरिमा कायम राख्न सक्दैनन्, त्यसकारण के तिनीहरू सत्यता वास्तविकतामा प्रवेश गर्न सक्छन्? त्यो असम्भव छ। त्यसकारण, यी व्यक्तिहरूलाई यसरी सम्हाल्नु पटक्कै अतियुक्ति हुँदैन; यो पूर्ण रूपमा सिद्धान्तमा आधारित छ, र यो पूर्ण रूपमा परमेश्‍वरका चुनिएका मानिसहरूलाई शैतानका बाधाहरूबाट रक्षा गर्ने उद्देश्यका लागि हो। सारांशमा, त्यस्ता व्यक्तिहरू पत्ता लगाएपछि, तिनीहरूलाई मैले भर्खरै उल्लेख गरेका विभिन्न सिद्धान्तहरूका आधारमा सोही अनुसार तह लगाइनुपर्छ। के साँच्चै नै लम्पट र असंयमित, र सन्तको शिष्टताविना साँच्चै नै देहमा लिप्त हुने यी मानिसहरूलाई गैरविश्‍वासी र अविश्‍वासी भनेर वर्गीकरण गर्नु अतियुक्ति हुन्छ? (हुँदैन।) तिनीहरूलाई गैरविश्‍वासी र अविश्‍वासीहरूका रूपमा वर्गीकरण गरिने हुनाले, तिनीहरूलाई मण्डलीले निकाल्नुपर्ने विभिन्न प्रकारका दुष्ट मानिसहरूको दर्जामा राख्नु अतियुक्ति हुँदैन। आफ्नो व्यवहार र आनीबानीलाई समेत नियन्त्रण गर्न नसक्ने मानिसहरूले निश्चय नै सत्यता स्वीकार गर्न सक्दैनन्। के सत्यता स्वीकार गर्न नसक्नेहरू सत्यताका शत्रु होइनन् र? (हजुर, हुन्।) के सत्यताका शत्रुहरूलाई दुष्ट मानिसहरूका रूपमा चित्रण गर्नु अतियुक्ति हुन्छ? (हुँदैन।) यो पटक्कै अतियुक्ति हुँदैन। त्यसकारण, तिनीहरूलाई सम्हाल्ने सिद्धान्तहरू पूर्ण रूपमा उचित छन्।

घ. प्रतिशोधप्रति प्रवृत्त हुनु

तेस्रो प्रकारका मानिसहरू—जो लम्पट र असंयमित छन्—तिनीहरूबारे हाम्रो सङ्गति समाप्त भएको छ। यस प्रकारका मानिसहरूबाहेक, दुष्ट मानिसहरूका वर्गमा पर्ने अरू धेरै मानिसहरू छन्, र मण्डलीले यी सबै प्रकारका दुष्ट मानिसहरूलाई खुट्ट्याउनु र निकाल्नु पर्छ। अब यसपछि, हामी चौथो प्रकारबारे छलफल गर्नेछौँ। मण्डलीले खुट्ट्याउनु र निकाल्नुपर्ने विभिन्‍न दुष्ट मानिसहरूमध्ये चौथो प्रकारका मानिसहरूले ठूलो चुनौती र समस्या निम्त्याउँछन्। तिनीहरू को हुन सक्छन्? तिनीहरू प्रतिशोधप्रति प्रवृत्त मानिसहरू हुन्। “प्रतिशोधप्रति प्रवृत्त” भन्‍ने वाक्यांशबाटै थाहा हुन्छ कि ती मानिसहरू राम्रा हुँदै होइनन्; बोलीचालीको भाषामा भन्नुपर्दा, तिनीहरू कुहिएका आलु हुन्। तिनीहरूको मानवताको नियमित प्रकटीकरण र खुलासाहरू, साथै तिनीहरूको कार्यका सिद्धान्तहरूबाट मूल्याङ्कन गर्दा, तिनीहरूको हृदय दयालु हुँदैन। प्रचलित भनाइअनुसार, तिनीहरू “बदमास” हुन्। हामी भन्छौँ, तिनीहरू दयालु प्रकारका होइनन्; अझै किटेर भन्दा, ती व्यक्तिहरू दयालु हृदयका हुँदैनन् बरु तिनीहरूले क्रूरता, दुर्भावना, र निर्दयता बोकेका हुन्छन्। जब कसैले ती व्यक्तिहरूका हित, इज्जत, वा हैसियतलाई छुने वा तिनीहरूलाई चिढ्याउने केही कुरा भन्छ वा गर्छ, तब, एकातिर, तिनीहरूले हृदयमा शत्रुता पाल्छन्। अर्कोतिर, तिनीहरूले यही शत्रुताका आधारमा काम गर्छन्; तिनीहरूले आफ्नो घृणा पोखाउने र आफ्नो रिस मार्ने उद्देश्य र आशयले काम गर्छन्, जसलाई प्रतिशोध लिन खोज्ने व्यवहारका रूपमा चिनिन्छ। मानिसहरूमाझ सधैँ यस्ता व्यक्तिहरूको एउटा झुण्ड हुन्छ। मानिसहरूले तिनीहरूको मानवतालाई तुच्छ, हुकुमी, वा अति संवेदनशील जे शब्दले व्याख्या वा सारांशीकृत गरे पनि, अरूसँगको तिनीहरूको अन्तरक्रियाको साझा प्रकटीकरण भनेको तिनीहरूलाई जसले झुक्किएर वा जानीजानी चोट पुर्‍याउँछ वा चिढ्याउँछ, उसले अवश्यै दुःख पाउँछ र सोही अनुसारका परिणामहरू सामना गर्नैपर्ने हुन्छ। कतिपय मानिसहरूले भन्छन् नि: “तिनीहरूलाई चिढ्या न, अनि तैँले अपेक्षा गरेकोभन्दा बढी पाउनेछस्। यदि तैँले तिनीहरूलाई रिस उठाइस् वा चोट पुर्‍याइस् भने, सजिलै उम्कन्छु भन्‍ने नसोच्।” के मानिसहरूमाझ त्यस्ता व्यक्तिहरू हुन्छन्? (हुन्छन्।) अवश्यै हुन्छन्। चाहे जेसुकै होस्, यो रिसाउन वा सानो मन बनाउन लायक होस् कि नहोस्, प्रतिशोधप्रति प्रवृत्त मानिसहरू यसलाई आफ्नो दैनिक कार्यसूचीमा राख्छन्, र यसैलाई अत्यन्तै महत्त्वपूर्ण मामलाझैँ मान्छन्। तिनीहरूलाई जोसुकैले चिढ्याए पनि त्यो अस्वीकार्य हुन्छ, र तिनीहरू उसले पनि सोहीअनुसारको मूल्य चुकाउनुपर्छ भन्‍ने माग गर्छन्, र यही नै तिनीहरूले मानिसहरूसित, र शत्रु हुन् भन्‍ने लागेका जोकोहीसित व्यवहार गर्ने सिद्धान्त हो। उदाहरणका लागि, मण्डली जीवनमा कतिपय मानिस आफ्नो स्थितिबारे सङ्गति गर्छन् वा सामान्य रूपमा सङ्गति गर्छन् र आफ्ना अनुभवहरू बाँड्छन्, आफ्ना स्थिति र भ्रष्टताबारे छलफल गर्छन्। त्यसो गर्ने क्रममा, तिनीहरूले अनजानमै अरूको स्थिति र भ्रष्टता पनि समेट्छन्। बोल्ने व्यक्तिले अनजानमा बोलेको हुन सक्छ, तर सुन्‍ने व्यक्तिले यसलाई मनमा लिन्छ। सुनेपछि, त्यो व्यक्तिले त्यसलाई सही रूपमा बुझ्न वा लिन सक्दैन, र उसले प्रतिशोध लिने मानसिकता विकास गर्ने सम्भावना हुन्छ। यदि उसले त्यो कुरालाई छोड्दैन र आक्रमण गर्न र प्रतिशोध लिन जिद्दी गर्छ भने, यसले मण्डलीको काममा समस्या ल्याउनेछ, त्यसकारण यो मामलालाई तुरुन्तै सम्हालिनुपर्छ। जबसम्‍म मण्डलीमा दुष्ट मानिसहरू हुन्छन्, तबसम्‍म अवरोधहरू अपरिहार्य रूपमै उत्पन्न हुनेछन्, त्यसकारण दुष्ट मानिसहरूले मण्डलीमा बाधा पुर्‍याउने घटनाहरूलाई हल्का रूपमा लिनै हुँदैन। चाहे जानीजानी होस् वा नहोस्, तैँले तिनीहरूलाई रिस उठाउने वा चोट पुर्‍याउने गरिस् भने, तिनीहरूले यो कुरालाई सजिलै छोड्‍दैनन्। तिनीहरूले मनमनै सोच्छन्: “तिमी आफ्‍नै भ्रष्टताबारे बोल न, किन मेरो कुरा निकाल्छौ? तिमी आफ्नो आत्मज्ञानबारे कुरा गर न, किन मेरो खुलासा गर्छौ? मेरो भ्रष्टता खुलासा गर्दा, मैले मेरो इज्जत र मर्यादा गुमाउँछु, म दाजुभाइ-दिदीबहिनीहरूमाझ अफ्ठ्यारोमा पर्छु, मैले प्रतिष्ठा गुमाउँछु, र मेरो ख्यातिमा हानि हुन्छ। ठिकै छ त्यसोभए, म तिमीविरुद्ध प्रतिशोध साँध्नेछु; तिमीले अपेक्षा गरेको भन्दा बढ्ता पाउनेछौ! मलाई हेप्न सजिलो छ भन्‍ने नसोच, मेरो पारिवारिक अवस्था कमजोर छ र मेरो सामाजिक हैसियत उच्च छैन भन्दैमा मलाई पेलपाल गर्छु भन्‍ने नसोच। मलाई सहजै मूर्ख बनाउन सकिने व्यक्ति नसोच्; म कसैले खेलाँची गर्ने व्यक्ति होइनँ!” तिनीहरूले कसरी प्रतिशोध लिन्छन् भन्‍ने कुरा यहीँ छोडिदिऔँ; यी मानिसहरू आफैमा कस्ता हुन्छन् भन्‍नेबारे मात्र विचार गरौँ: जब तिनीहरूले यी सानातिना कुराहरू—मण्डली जीवनमा आम रूपमा हुने कुराहरू—सामना गर्छन्, तब तिनीहरूले यी कुराहरूलाई सही रूपमा लिन वा बुझ्न नसक्‍ने मात्र होइन, तिनीहरूमा त घृणासमेत पैदा हुन्छ र तिनीहरूले प्रतिशोध लिने अवसरहरू कुर्छन्, र प्रतिशोध लिन अनैतिक उपायहरूसमेत अपनाउँछन्। यसले तिनीहरूको मानवताबारे के भन्छ? (त्यो दुर्भावपूर्ण छ।) के तिनीहरू दयालु मानिस हुन्? (होइनन्।) सबैभन्दा असल मानिसहरू तिनै हुन् जसले सत्यतालाई स्विकार्न सक्छन्। जब तिनीहरूले अरूले सङ्गति गरेको र आफ्नो अनुभव बाँडेको सुन्छन्, तब तिनीहरू यसरी मनन गर्छन्: “ममा पनि यो भ्रष्टता छ। तिनीहरूले जे व्याख्या गर्छन् त्यो मेरै स्थिति जस्तो देखिन्छ। तिनीहरूले मलाई जानीजानी खुलासा गरिरहेका छन् कि मेरो स्थितिसँग मिल्दोजुल्दो कुराबारे अनजानमै बताइरहेका छन्, म यसलाई सही रूपमा बुझ्नेछु—म तिनीहरूले यसलाई कसरी अनुभव गरेका छन्, तिनीहरूले यो स्थिति समाधान गर्न कसरी सत्यता खोजी गर्छन्, साथै कसरी अभ्यास र प्रवेश गर्छन् भन्‍ने कुरा सुन्‍नेछु।” यो साँचो रूपमा सत्यता स्विकार्ने व्यक्ति हो। अलिक तल्लो स्तरको व्यक्तिले यो सुनेपछि यस्तो सोच्न सक्छ, “तिनीहरूले चिनेको भ्रष्ट स्वभाव कसरी मेरो स्थितिजस्तै भयो? के तिनीहरू मेरो बारेमा कुरा गरिरहेका छन्? ठिकै छ, तिनीहरूलाई बोल्न दिऊँ। आखिर, मैले कुनै क्षति बेहोरेको छैनँ, र धेरैजसो मानिसलाई सायद यसबारे थाहा पनि छैन। सायद तिनीहरू आफ्‍नै बारेमा कुरा गरिरहेका छन्, र यो संयोगवश मेरो स्थितिसँग मिल्न गएको हो; हामी सबैको एउटै स्थिति छ।” तिनीहरूले यसलाई गम्भीरतापूर्वक लिँदैनन्, हृदयमा कुनै घृणा पाल्दैनन्, र प्रतिशोध लिने मानसिकता विकास गर्दैनन्। तर, दयाहीन, दुष्ट मानिसहरूका हकमा भने यो फरक हुन्छ। अरूले त्यही मामलालाई सामान्य कुराका रूपमा हेर्छन्, र त्यहीअनुसार त्यसलाई सम्हाल्छन् र त्यसप्रति व्यवहार गर्छन्। अवश्य नै, सत्यतालाई स्विकार्ने असल मानिसहरूले यसलाई सक्रिय र सकारात्मक रूपमा समाधान गर्छन्। साधारण मानिसहरूले यसलाई सकारात्मक रूपमा समाधान नगरे पनि घृणा पनि पाल्दैनन्, झन् प्रतिशोध लिन खोज्नु त परको कुरा हो। तर ती दयाहीन मानिसहरूका हकमा भने, यस्तो सामान्य र अत्यन्तै साधारण कुराले पनि तिनीहरूमा भित्री रूपमा अशान्ति पैदा गर्न सक्छ, जसले गर्दा तिनीहरू शान्त हुन सक्दैनन्। तिनीहरूले पैदा गर्ने कुराहरू सकारात्मक वा साधारण हुँदैनन्, बरु क्रूर र दुष्ट हुन्छन्; तिनीहरू प्रतिशोधको खोजीमा हुन्छन्। तिनीहरूको प्रतिशोधको कारण के हो? तिनीहरू मानिसहरूले दुर्भावपूर्ण टिप्पणी गरेर जानीजानी नै तिनीहरूको अपमान गर्ने, तिनीहरूका वास्तविक अवस्था, साथै तिनीहरूका कुरूप पक्ष र भ्रष्टता खुलासा गर्ने विश्‍वास गर्छन्। तिनीहरू मानिसहरूले भनेका कुरालाई जानीजानी भनिएको कुराका रूपमा लिन्छन्, र यसरी ती मानिसहरूलाई शत्रु ठान्छन्। त्यसपछि, तिनीहरूले यस मामलालाई टुङ्ग्याउन बदला प्रयोग गर्नु उचित ठान्छन्, र प्रतिशोध लिने उद्देश्य हासिल गर्नका लागि विभिन्‍न उपायहरू अपनाउँछन्। के यो क्रूर स्वभाव होइन र? (हो।) मण्डली जीवनमा, जब दाजुभाइ-दिदीबहिनीहरूले आफ्नो स्थितिबारे कुरा गर्छन्, तब धेरैजसो श्रोताहरूले यसलाई आफूसँग जोड्न र परमेश्‍वरबाट आएको भनी स्विकार्न सक्छन्। जो सत्यताप्रति वितृष्ण छन् र जोसँग दुष्ट स्वभाव छ तिनीहरूले मात्रै यो सुनेपछि शत्रुता र प्रतिशोधी मानसिकतासमेत पैदा गर्छन्, जसले गर्दा तिनीहरूको प्रकृति सार पूर्ण रूपमा खुलासा हुन्छ। प्रतिशोधी मानसिकता पैदा भएपछि, प्रतिशोधी व्यवहार र कार्यहरू श्रृङ्खलाबद्ध रूपमा देखा पर्छन्। जब प्रतिशोध लिने कार्यहरू देखा पर्छन्, तब मानिसहरूबीचका सम्बन्धहरूको के हाल हुन्छ? ती उचित रहँदैनन्। अनि यसमा वास्तविक पीडित चाहिँ को हुन्छ? (तिनीहरूले प्रतिशोध लिन खोजेको व्यक्ति।) ठिक भन्यौ। वास्तविक पीडितहरू ती हुन् जसले आफ्नो अनुभवात्मक गवाहीबारे सङ्गति गर्छन्। त्यसपछि प्रतिशोधप्रति प्रवृत्त मानिसहरूले आफ्‍नो खुलासा गर्ने वा आफूप्रति शत्रुता राख्‍ने ठानेका मानिसहरूलाई विभिन्‍न परिस्थितिमा बोली वा व्यवहार प्रयोग गरेर आलोचना गर्ने, आक्रमण गर्ने, र फसाउने वा निन्दा गर्ने समेत गर्छन्। प्रतिशोधप्रति प्रवृत्त मानिसहरूले हृदयमा अस्थायी घृणा बोकेर त्यसलाई त्यसैमा सीमित राख्‍ने गर्दैनन्; तिनीहरू आफ्नो प्रतिशोधका निशानामा रहेका मानिस, आफूले शत्रु ठानेका, र आफ्ना लागि प्रतिकूल ठानेका मानिसहरूविरुद्ध प्रतिशोध लिन हरकिसिमका अवसरहरू खोज्‍ने र सिर्जना गर्नेसमेत गर्छन्। उदाहरणका लागि, अगुवाहरूको चुनावको दौरान, यदि तिनीहरूले शत्रु ठानेको व्यक्ति परमेश्‍वरको घरका मानिसहरूलाई प्रयोग गर्ने सिद्धान्तहरूअनुसार छ र ऊ अगुवाका रूपमा निर्वाचित हुन योग्य छ भने, तिनीहरूको शत्रुताले गर्दा तिनीहरूले त्यस व्यक्तिलाई आलोचना, निन्दा, र आक्रमण गर्छन्। तिनीहरूले बदला लिनका लागि पर्दापछाडि रहेरसमेत कार्य गर्न सक्छन् वा त्यस व्यक्तिलाई हानि गर्ने कार्यहरू समेत गर्न सक्छन्। सारांशमा भन्‍नुपर्दा, प्रतिशोध लिने तिनीहरूका उपायहरू विविध हुन्छन्। उदाहरणका लागि, तिनीहरूले कसैविरुद्ध प्रयोग गर्न गलचेपहरू खोजेर उसको कुरा काट्न सक्छन्, बढाइचढाइ र आधारहीन हल्लाहमार्फत त्यस व्यक्तिबारे अफवाह रच्न, वा त्यो व्यक्ति र अरूबीच मतभेद फैलाउन सक्छन्। तिनीहरूले त्यो व्यक्ति कर्तव्य निर्वाहमा अबफादार छ, र उसले नकारात्मकतामार्फत प्रतिरोध गर्छ भनेर दाबी गर्दै अगुवाहरूसामु उसलाई झूटो आरोपसमेत लगाउन सक्छन्। वास्तवमा यी सबै जानीजानी रचिएका झूट हुन्, र आधारहीन कुरा मात्र हुन्। हेर त, त्यो व्यक्तिबारे तिनीहरूले गर्ने शङ्का र गलतफहमीहरूबाट कसरी यति धेरै अनुचित व्यवहार र कार्यहरू उत्पन्न हुन्छन्; यी सबै शैलीहरू तिनीहरूको प्रतिशोधी प्रकृतिबाट आएका हुन्छन्। वास्तवमा, जब त्यो व्यक्तिले आफ्ना अनुभवात्मक गवाहीहरू बाँडेको थियो, त्यो बिलकुलै तिनीहरूप्रति लक्षित थिएन; तिनीहरूप्रति कुनै दुर्भावनाको अभिप्राय थिएन। तिनीहरू सत्यताप्रति वितृष्ण रहेकाले र तिनीहरूमा प्रतिशोधप्रति प्रवृत्त क्रूर स्वभाव भएको हुनाले नै अरूलाई तिनीहरूले आफ्‍नो खुलासा गर्न दिँदैनन्, न त तिनीहरूले आफूलाई चिन्‍नेबारे छलफल गर्न, भ्रष्ट स्वभावबारे छलफल गर्न, वा आफ्नो शैतानी प्रकृतिबारे कुरा गर्न नै दिन्छन्। जब त्यस्ता विषयहरूबारे छलफल गरिन्छ, तब तिनीहरू आफूलाई नै लक्षित र खुलासा गरिएको हो भन्‍ने अनुमान गर्दै रिसाउँछन्, र यसरी तिनीहरूले प्रतिशोधी मानसिकता विकास र निर्माण गर्छन्। प्रतिशोध बोक्ने यस्तो व्यक्तिका प्रकटीकरणहरू बिलकुलै कुनै एउटा परिस्थितिमा मात्र सीमित हुँदैन। म किन यसो भन्दै छु? किनभने त्यस्ता व्यक्तिहरूमा क्रूर प्रकृति हुन्छ; कसैले पनि तिनीहरूलाई उक्साउन वा उत्तेजित पार्न मिल्दैन। तिनीहरूमा बिच्छी वा खजुरोमा जस्तै अन्तर्निहित रूपमै कुनै पनि व्यक्ति र कुनै पनि कुराप्रति आक्रामकता रहेको हुन्छ। त्यसकारण, कसैले चाहे जानीजानी होस् वा अनजानमा बोलेर तिनीहरूलाई चिढ्यायो वा चोट पुर्‍यायो भने, तिनीहरूलाई आफ्नो गौरव वा प्रतिष्ठा गुमेको छ भन्‍ने लागेमा, तिनीहरूले आफ्नो गौरव र प्रतिष्ठा जोगाउने उपायहरू सोच्नेछन्, जसले गर्दा तिनीहरू श्रृङ्खलाबद्ध प्रतिशोधी कार्यहरूमा संलग्‍न हुनेछन्।

यसपछि, म प्रतिशोधप्रति प्रवृत्त मानिसहरूका अरू प्रकटीकरणहरू सङ्गति गर्नेछु। कतिपय मानिसहरू झाराटारुवा रूपमा आफ्नो कर्तव्य पूरा गरेका हुनाले अगुवाहरूबाट काटछाँटमा पर्छन्, जसले गर्दा तिनीहरूले असन्तुष्टि पाल्छन्। ल भन त, के तिनीहरूलाई काटछाँट गर्नु न्यायोचित हो? (हो।) यो पूर्ण रूपमा न्यायोचित र सामान्य कुरा हो। यदि तैँले झाराटारुवा रूपमा आफ्नो कर्तव्य पूरा गर्छस्, र मण्डलीको काममा हानि गर्छस्, साथै तैँले सिद्धान्तहरू अनुसार कार्य गर्दैनस्, र कुनै व्यक्ति तँलाई खुलासा र काटछाँट गर्न खडा हुन्छ भने, त्यो न्यायोचित हो, र तैँले यसलाई स्वीकार गर्नुपर्छ। तर, प्रतिशोधप्रति प्रवृत्त मानिसहरूले यसलाई स्वीकार गर्न नमान्ने मात्र नभई असन्तुष्टि पनि पाल्छन्। अगुवाहरू गएपछि, तिनीहरू गालीगलौज बर्साउन थाल्छन्: “तैँले केको धाक लगाइरहेको छस्? तँसँग एउटा आधिकारिक पद भएको मात्रै होइन र? यदि मसँग त्यस्तो पद भएको भए, मैले तैँलेभन्दा राम्रो गर्नेथिएँ! मलाई काटछाँट गर्ने रे, तैँले आफूलाई को ठानेको छस्? मलाई काटछाँट गर्ने तँलाई म घृणा गर्छु। तँलाई कारले किचोस्, तँ पानी पिउँदा सर्केर मर्, तँ खाना खाँदा सर्केर मर्, यो मेरो तँलाई सराप भयो। तँ बिजोग तरिकाले मर्! तैँले मलाई काटछाँट गर्ने आँट गर्ने? पृथ्वीमा मलाई काटछाँट गर्न आँट गर्ने कोही छैन!” जब ती अगुवाहरूलाई केही मामलाहरूका कारण माथिल्लो तहका अगुवाहरूले काटछाँट गर्छन्, तब तिनीहरू ती अगुवाहरूको दुर्भाग्य देखेर रमाउँछन् र अत्यन्तै खुसी हुन्छन्, र गीत गुनगुनाउँदै मनमनै सोच्छन्: “कस्तो लाग्यो त? तैँले धाक लगाइस्, र अहिले तैँले बदला पाइरहेको छस्! जसले मलाई काटछाँट गर्छ, म उसको जीवन दुःखी बनाइदिनेछु!” त्यस्ता मानिसहरूका बारेमा तिमीहरूलाई के लाग्छ? (तिनीहरू दुर्भावपूर्ण हुन्छन्।) तिनीहरू काटछाँटमा पर्नु जति नै न्यायोचित भए पनि, तिनीहरूले त्यसलाई स्वीकार गर्न सक्दैनन्। तिनीहरूले निरन्तर तर्क गर्छन् र आफ्नो बचाव गर्छन्, र पछि तिनीहरूले अझै पनि झाराटारुवा तरिकाले नै आफ्नो कर्तव्य पूरा गरिरहन्छन्, बारम्बार चेतावनी दिइँदा पनि तिनीहरू सुध्रनै सक्दैनन्। यदि तैँले सधैँ झाराटारुवा तरिकाले कार्य गर्छस् भने, परमेश्‍वरको घरमा तँलाई काटछाँट मात्र गरिनेछ; यदि तँ बाहिरी संसारमा जागिर खाँदै छस् र झाराटारुवा तरिकाले कार्य गर्छस् भने, तँ बर्खास्त हुन सक्छस् र तैँले आफ्नो रोजीरोटी गुमाउन सक्छस्। प्रायजसो परमेश्‍वरको घरको सिद्धान्त भनेको सत्यता सङ्गति गर्नु र प्रेमका साथ सहयोग गर्नु हो, ताकि धेरैजसो मानिसहरूले सत्यता पछ्याउन र सामान्य रूपमा आफ्नो कर्तव्य पूरा गर्न सकून्। वास्तवमा, अगुवा र कामदारहरूमध्ये, थोरैले मात्रै कठोर काटछाँटको सामना गर्न सक्छन्। धेरैजसो मानिसहरूले आस्था, सचेतना, विवेक, र समझका आधारमा काम गर्छन्, परमेश्‍वरको छानबिनलाई स्वीकार गर्छन्, र गम्भीर गल्तीहरू गर्दैनन्, त्यसकारण तिनीहरूले कठोर काटछाँटको सामना गर्दैनन्। तर, काटछाँटमा पर्नु राम्रो कुरा हो; कति जना मानिसहरूले, विशेषगरी माथिले गर्ने, काटछाँटको सामना गर्न पाउँछन्? यसले आत्मज्ञान र जीवन वृद्धिका लागि ठूलो अवसर प्रस्तुत गर्छ। विश्‍वासीहरूले कम्तीमा पनि काटछाँट गरिनुको महत्त्व बुझ्नुपर्छ, र यसलाई असल कुराका रूपमा चिन्नुपर्छ। निश्चित व्यक्तिहरूबाट गरिने काटछाँट पूर्णतया सिद्धान्तहरू अनुरूप नहुने, त्यसमा व्यक्तिगत झुकाव र आवेग मिसिएको हुने भए पनि, तैँले आफ्ना कार्यहरूका कुन-कुन पक्षहरू सिद्धान्तहरू अनुरूप छैनन् भनेर हेर्न आफूलाई जाँच्नुपर्छ र त्यसलाई सकारात्मक रूपमा स्वीकार गर्नुपर्छ; यसो गर्दा तँलाई फाइदा हुन्छ। तर, यी दुष्ट मानिसहरूले न्यायोचित काटछाँटलाई समेत स्वीकार गर्न सक्दैनन्। तिनीहरूले प्रतिशोध साँध्न कुनै कदम नउठाए पनि, तिनीहरूको हृदय ठूलो असन्तुष्टिले भरिएको हुन्छ, र तिनीहरूले सराप्छन् र अपशब्द बोल्छन्। जब तिनीहरूलाई काटछाँट गर्नेहरूले आफै काटछाँटको सामना गर्छन् वा तिनीहरूलाई प्रतिकूलता आइपर्छ, तब तिनीहरू नयाँ वर्ष मनाइरहेको बच्चाभन्दा बेसी खुसी हुन्छन्। यो नै दुष्ट मानिसहरूको प्रकटीकरण हो। कतिपय मानिसहरू यस्ता पनि हुन्छन्, जो आफ्नो कर्तव्य पूरा गर्दा प्रतिस्पर्धात्मक हुन्छन्; प्रायजसो, तिनीहरूले सिद्धान्तहरू पालना गर्दैनन् र झाराटारुवा तरिकाले कार्य गर्छन्, जसले गर्दा तिनीहरूको कर्तव्य निर्वाह निष्फल हुन्छ। जब अगुवाहरूले तिनीहरूका समस्याहरूबारे सङ्गति गर्छन् र तिनीहरूलाई काटछाँट गर्छन्, तब प्रतिशोधप्रति प्रवृत्त मानिसहरूले यस कुरालाई सही तरिकाले लिन सक्दैनन्। तिनीहरूले आफ्नो कर्तव्य पूरा गर्ने क्रममा देखाएको आफ्नो झाराटारुवापन र सिद्धान्तको कमीलाई भित्री रूपमा स्वीकार गरे पनि, काटछाँट गरिनुको प्रत्युत्तरमा तिनीहरूले प्रतिशोध साँध्ने विचार र कार्यहरूको विकास गर्छन्। त्यसपछि, तिनीहरूले अगुवाहरूलाई झूटो आरोप लगाउँदै पत्रहरू लेख्छन्, अगुवाहरूलाई बर्खास्त गर्ने प्रयासमा तिनीहरूका केही अभ्यास र भ्रष्टताका प्रकटीकरणहरूको फाइदा उठाउँदै बढाइचढाइ गर्छन् र माथिल्लो तहमा रिपोर्ट गर्छन्। यदि तिनीहरूको उद्देश्य हासिल भएन भने, तिनीहरूले पर्दा पछाडि अन्तर्ध्वंस गर्छन् र बाधा निम्त्याउँछन्, र जिद्धीपूर्वक अगुवाहरूका बन्दोबस्तहरूलाई प्रतिरोध गर्छन्। तिनीहरूले मण्डलीको काम, परमेश्‍वरको घरले माग गर्ने सिद्धान्तहरू, वा आफ्नो कर्तव्य पूरा गर्नुको प्रभावकारितालाई ख्याल गर्दैनन्; तिनीहरू आफ्नो रिस पोखाउनमा मात्रै ध्यान दिन्छन्। तिनीहरूले कसैको कुरा सुन्न मान्दैनन्, अगुवा र कामदारहरूको चेतावनीलाई समेत इन्कार गर्छन्। तिनीहरूले आमनेसामने भएरै मुख नलागे पनि वा सिधै प्रतिरोध नगरे पनि, पर्दा पछाडि, तिनीहरूले नकारात्मकता पोखाउन, विरोधमा आफ्नो काम नगर्न, र परमेश्‍वरको घरका कामका बन्दोबस्तहरूका विरुद्धमा वा अगुवा र कामदारहरूका विरुद्धमा प्रयोग गर्न कुनै पनि कमजोरीको फाइदा उठाउन सक्छन्। तिनीहरूले धारणाहरूसमेत फैलाउँछन्; तिनीहरू आफै नकारात्मक हुन्छन् र आफ्नो कर्तव्य पूरा गर्न अनिच्छुक हुन्छन्, तर तिनीहरूले अझै धेरै मानिसहरूलाई नकारात्मक र सुस्त हुन र आफ्नो कर्तव्यलाई बेवास्ता गर्न लगाउने प्रयास पनि गर्छन्। तिनीहरूको सिद्धान्त के हो? “मलाई मर्न डर लाग्दैन; मैले आफूसँगै घिसारेर लग्नका लागि कसैलाई खोज्नुपर्छ। अगुवाहरूले मेरो कर्तव्य निर्वाह मानकअनुरूप भएन भनेर मलाई काटछाँट गर्छन्—त्यसोभए म सबैजना आफ्नो कर्तव्य राम्ररी पूरा असफल हुने सुनिश्चित गर्नेछु। यदि मैले राम्ररी गरिरहेको छैनँ भने, तिमीहरू कसैले पनि गर्नेछैनौ! अगुवाहरूले मलाई काटछाँट गर्छन्, र तिमीहरू सबै मलाई हेरेर हाँस्छौ; म तिमीहरू सबैको जीवन कठिन बनाउनेछु!” जब तिनीहरूले झाराटारुवा तरिकाले वा सिद्धान्तहरूविरुद्ध गएर आफ्नो कर्तव्य पूरा गर्छन्, र कसैले अगुवाहरूलाई यस कुराको रिपोर्ट गर्छ, तब तिनीहरूले यस विषयमा अनुसन्धान गर्छन्: “मेरो रिपोर्ट कसले गर्‍यो? अगुवाहरूलाई मेरो बारेमा कसले भन्यो? अगुवाहरूसँग निकट सम्पर्कमा को छ? यदि मैले मेरो बारेमा माथिल्लो तहका अगुवाहरूलाई कसले रिपोर्ट गरेको हो भन्ने थाहा पाएँ भने, म त्यो व्यक्तिलाई कुनै दयामाया देखाउनेछैनँ! म त्यसलाई कहिल्यै छोड्नेछैनँ!” तिनीहरूले कठोर अभिव्यक्तिहरू दिन सक्ने मात्र नभई, अवश्य नै, तिनीहरूले यस्ता धम्कीहरू पनि दिन सक्छन्। यी व्यक्तिहरूसँग प्रतिशोध साँध्ने धेरै खराब र गोप्य रणनीतिहरू हुन्छन्, तिनीहरूले अरूको आलोचना र निन्दा गर्न कमजोरीको फाइदा मात्रै उठाउँदैनन्; कतिपयले जानीजानी आफूले प्रतिशोध साँध्न चाहेको व्यक्तिको ल्यापटप चार्जर चोर्छन्, जसले गर्दा उसले आफ्नो ल्यापटप चार्ज गर्न सक्दैन र उसलाई कर्तव्य निर्वाहमा बाधा पुग्छ। अरूले चाहिँ जानीजानी कसैको खानामा खानै नमिल्ने गरी धेरै नुन हाल्दिन्छन्। गैरविश्‍वासीहरूले आम रूपमा प्रयोग गर्ने बदलाका यी निकृष्ट उपायहरू मण्डलीभित्रकै दुष्ट मानिसहरूले पनि प्रयोग गर्छन्। प्रतिशोध साँध्ने तिनीहरूका विधिहरू यीभन्दा धेरै व्यापक हुन्छन्, जसमा हामीले पहिले कहिल्यै नदेखेका केही अनैतिक रणनीतिहरू पनि पर्छन्; हामी त केवल केही सरल उदाहरणहरू मात्रै उद्धृत गरिरहेका छौँ। तीमध्ये, कतिपय व्यक्तिहरूले जानीजानी अरूका लागि समस्या, अवरोध, र कठिनाइहरू सिर्जना गर्छन्; यो भइरहने घटना हो। हरेक समूहमा, विभिन्न परिस्थिति र वातावरणहरूमा, प्रतिशोधप्रति प्रवृत्त मानिसहरूको क्रूर स्वभाव निरन्तर खुलासा हुन्छ। दुष्ट मानिसहरू र ख्रीष्टविरोधीहरूका प्रतिशोधी प्रकटीकरणहरू झनै स्पष्ट हुन्छन्। मण्डलीभित्र दुष्ट मानिसहरू र ख्रीष्टविरोधीहरू रहुन्जेल, परमेश्‍वरमा साँचो रूपमा विश्‍वास गर्ने र सत्यता पछ्याउने उहाँका चुनिएका मानिसहरूलाई बाधा परिरहनेछ। दुष्ट मानिसहरू र ख्रीष्टविरोधीहरू उपस्थित भएको हरेक दिन मण्डलीलाई कुनै शान्ति हुँदैन—असल मानिसहरूलाई आक्रमण र बहिष्कार गरिनेछ; विशेष गरी, सत्यता पछ्याउनेहरूले दुष्ट मानिसहरू र ख्रीष्टविरोधीहरूको शत्रुता र प्रतिशोधको सामना गर्नेछन्। दुष्ट मानिसहरू र ख्रीष्टविरोधीहरूले कसरी अरूलाई सास्ती दिन्छन् र अरूविरुद्ध प्रतिशोध लिन्छन्? सुरुमा, तिनीहरूले सत्यता पछ्याउने र सिद्धान्तहरू पालना गर्नेहरूलाई निसाना बनाउँछन्। यी दुष्ट व्यक्तिहरूले सत्यता पछ्याउनेहरू मात्रै तिनीहरूका लागि सबैभन्दा हानिकारक हुन्छन् भन्ने कुरा स्पष्ट रूपमा बुझ्छन्। सर्वप्रथम, सत्यता बुझ्ने मानिसहरूले तिनीहरूलाई खुट्ट्याउन सक्छन्; यदि तिनीहरूले कुनै खराब काम गरेमा, सत्यता बुझ्ने मानिसहरूले तिनीहरूलाई छर्लङ्गै देख्नेछन्। दोस्रो, सत्यता बुझ्ने मानिसहरू उपस्थित हुँदा, तिनीहरूका दुष्ट कार्यहरू केही हदसम्म सीमित हुनेछन्, जसले गर्दा तिनीहरूलाई आफ्नो उद्देश्य हासिल गर्न गाह्रो हुनेछ। यस दृष्टिकोणबाट हेर्दा, सत्यता पछ्याउनेहरू मात्रै मण्डलीको कामका रक्षक हुन्। सत्यता पछ्याउने मानिसहरू उपस्थित हुँदा, ख्रीष्टविरोधी र दुष्ट मानिसहरूले तानासाही रूपमा काम गर्ने आँट गर्दैनन् र तिनीहरूले केही संयमता अभ्यास गर्नैपर्छ। त्यसकारण, सत्यता पछ्याउनेहरू ख्रीष्टविरोधीहरू र दुष्ट मानिसहरूका लागि आँखाका कसिङ्गर हुन्, तिनीहरूका टाउको दुखाइ हुन्, त्यसकारण तिनीहरूले प्रतिशोध लिने उपायहरू खोज्छन्।

जब दुष्ट मानिसहरूले प्रतिशोध लिन्छन्, तब तिनीहरूले क्रूर स्वभाव देखाउँछन्, तिनीहरू अव्यावहारिक हुन्छन् र तिनीहरूमा चेतनाको कमी हुन्छ। केही समय तिनीहरूसँगै बिताएका र तिनीहरूलाई बुझेका मानिसहरू केही हदसम्म तिनीहरूदेखि डराउँछन्। तिनीहरूसँग कुराकानी गर्नका लागि अत्यन्तै होसियारी र शिष्टता चाहिन्छ, र यसमा अत्यधिक मात्रामा आदर आवश्यक हुन्छ। तिनीहरूले त्यस्ता मानिसहरूलाई निरन्तर सन्तुष्ट पार्नुपर्छ र तिनीहरूका आवश्यकताहरूको ख्याल गर्नुपर्छ, र तिनीहरूमा रहेका कुनै पनि समस्या वा त्रुटिहरूलाई सिधै औँल्याउन मिल्दैन। बरु, तिनीहरूले यी समस्याहरूका बारेमा घुमाउरो तरिकाले, फकाइफुल्याइ गरेर छलफल गर्नुपर्छ, र कुरा गरेपछि, यसो भन्दै तिनीहरूको प्रशंसा पनि गर्नुपर्छ, “तपाईँमा यो त्रुटि वा कमीकमजोरी भए पनि, तपाईँले हामीभन्दा छिटो सीप सिक्नुहुन्छ, तपाईँको व्यावसायिक सामर्थ्य अरूको भन्दा बलियो छ, र तपाईँको कार्यकुशलता हाम्रोभन्दा उच्च छ। म तपाईँका गल्तीहरूलाई सबल पक्षका रूपमा हेर्छु।” तिनीहरूले यस्ताहरूको चापलुसीसमेत गर्नुपर्छ। तिनीहरूले किन यसो गर्छन्? तिनीहरूको प्रतिशोधको डरले। यसरी, यी दुष्ट व्यक्तिहरू खुसी हुन्छन्, र तिनीहरूलाई हृदयमा शान्त महसुस हुन्छ। तिनीहरूको प्रतिशोधबाट जोगिनका लागि, धेरैजसो मानिसहरू आफूले पत्ता लगाएका कुनै पनि समस्याहरू तिनीहरूसँग आमने-सामने भएर उठाउन डराउँछन्, न त तिनीहरूले यी समस्याहरूको रिपोर्ट गर्ने आँट नै गर्छन्। तिनीहरूले परमेश्‍वरको घरका हितहरूमा हानि गरिरहेका छन्, र तिनीहरूको जिद्दीपन र लापरवाही स्वेच्छाचारिताका कारण मण्डलीको काममा ढिलाइ भइरहेको छ भन्ने कुरा स्पष्ट हुँदा पनि, वा तिनीहरूको निर्देशन र सिद्धान्तहरूमा केही विकृतिहरू देखिएका भए पनि, कसैले पनि आपत्ति जनाउने वा माथिल्लो तहमा तिनीहरूको रिपोर्ट गर्ने आँट गर्दैन। तिनीहरूको क्रूर स्वभाव र प्रतिशोधप्रति प्रवृत्त तिनीहरूको मानवताका कारण, अरू तिनीहरूदेखि अलिक डर मान्छन्, तिनीहरूलाई रिस उठ्छ तर यसबारे बोल्न साह्रै डर लाग्छ। तिनीहरूसँगको कुराकानी अत्यन्तै शिष्ट र चलाखीपूर्ण हुनुपर्छ, र तिनीहरूप्रति अत्यन्तै दयालु, कोमल, र शिष्ट मनोवृत्ति देखाइनुपर्छ। जब मानिसहरूले तिनीहरूसँग आदर र शिष्टताका साथ बोल्छन्, तिनीहरूसामु झुक्छन्, तब तिनीहरू भित्री रूपमा सहज महसुस गर्छन्। तर, यदि कसैले सिधा कुरा गर्छ, तिनीहरूका समस्याहरूको खुलासा गर्छ र सुझावहरू दिन्छ भने, तिनीहरू खिन्न हुन्छन्, र तिनीहरूले यसलाई अनादरका रूपमा, अरूले तिनीहरूप्रति आपत्ति जनाएको वा शत्रुता देखाएको रूपमा लिन्छन्। यस कुराले तिनीहरूलाई त्यस व्यक्तिप्रति प्रतिशोध साँध्न र उसलाई सास्ती दिन प्रेरित गर्छ; तिनीहरूले उसलाई ढाल्नुपर्छ र उसको नामलाई बदनाम गर्नुपर्छ। यदि त्यो व्यक्ति तिनीहरूको हातमा पर्‍यो भने, उसको अन्त्य राम्रो हुनेछैन। के त्यस्ता मानिसहरू डरलाग्दा हुन्छन्? (हुन्छन्।) यदि तैँले तिनीहरूलाई बुझिनस् र तिनीहरूलाई चिढ्याइस् भने, तिनीहरूले तँविरुद्ध द्वेष पाल्नेछन्, खाने र सुत्ने बेलामा समेत तँसँग बदला लिने बारेमा मनन गर्नेछन्। तँ तिनीहरूको निसाना बनेपछि, जसरी पनि समस्या आउँछ, किनभने तिनीहरूले प्रतिशोध लिने दृढता लिएका हुन्छन्। बाहिरी रूपमा तिनीहरूले तँसँग पहिले जस्तै कुरा गर्लान्, तर तिनीहरूले प्रतिशोध लिने बारेमा मनन गर्नेबित्तिकै, तैँले तिनीहरूलाई यसभन्दा पहिले जे गरेको छस् वा भनेको छस्, त्यो सबै तिनीहरूका लागि हतियार बनिदिन्छ। तिनीहरूले तँलाई शत्रुका रूपमा लिनेछन्, र तिनीहरूले पर्याप्त रूपमा बदला लिएको महसुस नभएसम्म र तिनीहरू पूर्ण रूपमा सन्तुष्ट नभएसम्म अलिअलि गर्दै प्रतिशोध लिनेछन्। दुष्ट मानिसहरूसँग सङ्गत गर्नुको परिणाम यही हो।

प्रतिशोधप्रति प्रवृत्त मानिसहरूले आफ्नो विभिन्न व्यवहारका आधारमा र तिनीहरूले कार्य गर्ने र आफूलाई आचरणमा ढाल्ने सिद्धान्त र विधिहरूका आधारमा, दयालु हृदय भएका र सबैप्रति मिलनसार र कसैसँग व्यवहार गर्दा सिद्धान्तहरूको कमी हुने मानिसहरूलाई बाहेक लगभग सबैलाई खतरामा पार्छन्—त्यस्ता व्यक्तिहरू क्रूर मानिसहरूका वरिपरि सुरक्षित हुन्छन्। तर, विवेक वा इन्साफको अलिकति पनि बोध भएका मानिसहरूले प्रतिशोधप्रति प्रवृत्त मानिसहरूको उपस्थितिमा फरक-फरक हदसम्म र धेरथोर मात्रामा खतराको महसुस गर्छन्। गम्भीर अवस्थामा, तिनीहरूले शारीरिक हानि वा ज्यानको धम्कीसमेत सामना गर्न सक्छन्, जबकि अलि हल्का परिदृश्यमा, तिनीहरू गालीगलौज, बदनामी, वा षड्यन्त्रको सिकार हुन सक्छन्। यी प्रतिशोधप्रति प्रवृत्त मानिसहरूको क्रूर स्वभावका समग्र प्रकाश र प्रकटीकरणहरूमा पर्छन्। त्यस्ता मानिसहरूका समग्र प्रकटीकरणहरूका आधारमा भन्दा, तिनीहरूले पनि दाजुभाइ-दिदीबहिनीहरू र मण्डलीभित्रै बाधाहरू निम्त्याउँछन्। यी प्रतिशोधी मानिसहरूसँग अन्तरक्रिया गर्ने लगभग सबै जना तिनीहरूको प्रतिशोधका निसाना बन्छन् र लगभग सधैँ नै पीडित बन्छन्। प्रतिशोधप्रति प्रवृत्त मानिसहरूमा क्रूर स्वभाव हुन्छ, र तिनीहरू कुनै पनि बेला विस्फोट हुन सक्ने टाइमबम हुन्। तिनीहरूले भीडको पछि लागेर आफ्नो कर्तव्य पूरा गर्न र सामान्य मण्डली जीवन जिउन सक्ने भए पनि, तिनीहरूको मानवताका आधारमा मूल्याङ्कन गर्दा, तिनीहरूले कुनै पनि बेला प्रतिशोध साँध्न र अरूलाई खतरामा पार्न, साथै मानिसहरूलाई तिनीहरूदेखि डर मान्न र सावधान हुन लगाउन सक्छन्। के यो नै अधिकांशका लागि बाधा बन्दैन र? (बन्छ।) तिनीहरूलाई नचिढ्याउन, तिनीहरूलाई खुसी पार्न, र तिनीहरूको द्वेष र प्रतिशोधबाट जोगिनका लागि, मानिसहरूले सधैँ तिनीहरूको अभिव्यक्तिलाई ध्यान दिनुपर्छ र तिनीहरूको बोलीवचनको अन्तर्निहित अर्थ सुन्नुपर्छ, र तिनीहरूले बोल्दा तिनीहरूका अभिप्राय, उद्देश्य, र दिशाहरू पत्ता लगाउने प्रयास गर्नुपर्छ। यस दृष्टिकोणबाट हेर्दा, के धेरैजसो मानिसहरू तिनीहरूद्वारा बाधित मात्र नभई नियन्त्रित पनि हुँदैनन् र? (हुन्छन्।) त्यसकारण, यस मामलाको प्रकृतिलाई हेर्दा, के त्यस्ता प्रतिशोधी व्यक्तिहरू दुष्ट मानिसहरू होइनन् र? (हुन्।) तिनीहरूलाई दुष्ट मानिसहरू भनेर चित्रण गरिनुपर्छ भन्ने कुरा अत्यन्तै प्रस्ट छ। यदि त्यस्ता व्यक्तिहरूको अवस्था बुझ्ने प्रयास गरियो भने, धेरैजसो मानिसहरू तिनीहरूबारे सत्यता बोल्न डराउँछन्, र तिनीहरूका बारेमा सोधिएको हरेक प्रश्नलाई “ठीकै छ” भन्ने जस्ता अप्रतिबद्ध जबाफ दिएर पन्छाउँछन्, तिनीहरूका समस्याहरूको रिपोर्ट गर्ने र तिनीहरूबारे कुरा गर्ने वा तिनीहरूको मूल्याङ्कन गर्ने आँट गर्दैनन्। के यो कष्टदायी अवस्था होइन र? कतिपयले भन्छन्, “यस्ता दुष्ट मानिसहरूले कुनै पनि बेला र कुनै पनि ठाउँमा प्रतिशोध साँध्न सक्छन्; तिनीहरूलाई उत्तेजित पार्ने आँट कसले गर्छ र? यसका साथै, तिनीहरूले सधैँ आपराधिक तथा वैध वृत्त दुवैसँग आफ्नो सम्बन्ध रहेको दाबी गर्छन्, र यदि कसैले तिनीहरूलाई चिढ्यायो भने, त्यस व्यक्तिलाई राम्रो हुनेछैन, तिनीहरूले उसलाई पाठ सिकाउनेछन्, र उसको परिवारको दुःखद मृत्यु हुनेछ भनेर धम्की दिन्छन्। त्यसकारण, कसैले पनि तिनीहरूलाई उत्तेजित पार्ने आँट गर्दैन। तिनीहरूलाई त्यत्तिकै छोडिदिऊँ, र हामी आफ्नो भलाइको आशा मात्रै गरौँ।” हेर् त, मण्डलीमा यस्तो परिस्थिति निर्माण हुन्छ, जसको अर्थ तिनीहरूले यी मानिसहरूलाई नियन्त्रण गरिसकेका छन् भन्ने हुन्छ। प्रतिशोध साँध्नुमा तिनीहरूको क्रूर स्वभाव देखेपछि, मानिसहरूले तिनीहरूलाई आरोप लगाउने वा काटछाँट गर्ने आँट गर्दैनन्, न त तिनीहरूबारे आफ्नो साँचो मूल्याङ्कन बताउने आँट नै गर्छन्। तिनीहरूलाई चिढ्याउने डरले तिनीहरूका वरिपरि कुराकानी गर्दा एकदमै ध्यान पुर्‍याउनुपर्छ, र तिनीहरूको पिठ्युँपछाडि तिनीहरूका साँचो प्रकटीकरणहरूका बारेमा किटेर कुरा गर्नु समेत साह्रै डरलाग्दो हुन्छ। मानिसहरू केको डर मान्छन्? तिनीहरू आफ्नो कुरा प्रतिशोधी व्यक्तिको कानमा पुग्छ, र उसले तिनीहरूविरुद्ध प्रतिशोध साँध्नेछ भनेर डर मान्छन्। बोलेपछि, तिनीहरूले निधारमा प्याट्ट हान्दै भन्छन्, “अहो, होइन, आज मैले जथाभाबी बोलेँ। हेर है त, मैले यसका लागि कष्ट भोग्‍नुपर्छ। म किन मुख बन्द गर्न सक्दिनँ?” त्यसपश्चात, तिनीहरू निरन्तर डर र तनावमा जिउँछन्, जीवनमा सधैँ सतर्क रहन्छन्, त्यो व्यक्तिको वरिपरि हुँदा सधैँ नियाल्छन्, र सोच्छन्, “के उसलाई मैले भनेको कुरा थाहा छ? के यो कुरा उसको कानमा पुगेको छ? के मप्रति उसको मनोवृत्ति पहिलेको जस्तै छ?” तिनीहरूले जति बढी, तिनीहरू त्यति नै व्याकुल हुन्छन्, र यो कुरा जति लामो समयसम्म चलिरहन्छ, तिनीहरूको डर त्यति नै बढ्छ, त्यसकारण तिनीहरूले उसलाई पूरै टार्नु नै राम्रो हुन्छ भन्ने निर्णय गर्छन्, र सोच्छन्, “म उसलाई उत्तेजित पार्ने जोखिम लिन सक्दिनँ, तर कम्तीमा म ऊबाट टाढा बस्न त सक्छु। मैले भनेको कुरा उसलाई थाहा भए पनि वा नभए पनि, के म ऊबाट टाढा बस्न सक्दिनँ र?” यो डर यति ठूलो बन्छ कि तिनीहरू भेलाहरूमा सहभागी हुने आँटसमेत गर्दैनन्, र यो क्रूर व्यक्ति हुन सक्ने कुनै पनि ठाउँमा जाँदैनन्, चाहे त्यो तिनीहरूले आफ्नो कर्तव्य पूरा गर्नुपर्ने ठाउँ नै किन नहोस्, किनकि तिनीहरूको सातोपुत्लो उडेको हुन्छ।

प्रतिशोधप्रति प्रवृत्त ती दुष्ट मानिसहरूलाई कसरी सम्हाल्नुपर्छ? (तिनीहरूलाई निकाल्नुपर्छ।) यो निकै सरल छ: केवल दुई वटा शब्द—तिनीहरूलाई निकाल्नुपर्छ—अनि काम पूरा हुन्छ। यदि तिनीहरूलाई निकालियो र बहुसङ्ख्यक मानिसहरूले गहिरो सन्तुष्टि अनुभूति गर्दै उत्सव मनाउँछन् भने, तिनीहरूलाई निकाल्नु सही निर्णय थियो। यसभन्दा पहिले, भेलाहरूमा, दुष्ट मानिसहरूको उपस्थितिले गर्दा धेरैजसो मानिसहरू सङ्गति गर्दा बन्धनमा पर्थे; तिनीहरू एउटा गलत शब्दले दुष्टहरूलाई चिढ्याउला भनेर डर मान्थे, त्यसकारण तिनीहरूले बोल्दा तिनीहरूप्रति सावधानी अपनाउँथे र तिनीहरूलाई पन्छाउँथे। भेलाहरूमा एउटा अलिखित नियम देखा पर्‍यो: यदि कसैले आँखाले सङ्केत दिएमा, विषय तुरुन्तै परिवर्तन हुन्थ्यो। यस्तो अवस्था उत्पन्न भएको थियो। प्रतिशोधप्रति प्रवृत्त हुनेहरूलाई निकालिएपछि, मण्डलीमा शान्ति छायो, मण्डली जीवन सामान्य बन्यो, र मानिसहरूबीचका सम्बन्धहरू पनि सामान्य अवस्थामा फर्के। अब दाजुभाइ-दिदीबहिनीहरूले कसैको नियन्त्रणमा नपरी, कसैको डर नमानी, र कसैको हाउभाउलाई ध्यान नदिई स्वतन्त्र रूपमा परमेश्‍वरका वचनहरू बाँड्न र प्रार्थनार्थ पढ्न, र स्वतन्त्र रूपमा आफ्ना अनुभवात्मक गवाहीहरू बाँड्न सक्ने भए। यस परिणामका आधारमा हेर्दा, के त्यस्ता दुष्ट मानिसहरूलाई निकाल्नु सही थियो? (थियो।) अवश्य नै। तिनीहरूलाई निकाल्नुपर्छ। तिनीहरूलाई निकालिएन भने, जीवन सबैका लागि असह्य बन्नेछ, र धेरै जना भेलाहरूमा सहभागी हुन अत्यन्तै डराउनेछन्। कतिपय डरपोक व्यक्तिहरू सधैँ दुष्ट पिशाचहरूद्वारा घाँटी निमोठिएको सपना देखेर दुस्वप्नको सिकार समेत बन्न सक्छन्। तिनीहरू भेलाहरूमा सधैँ बढी नै सतर्क हुनेछन्, तिनीहरूले कहिल्यै बोल्ने आँट गर्नेछैनन्, स्वतन्त्र र मुक्त महसुस गर्न सक्नेछैनन्। दुष्ट मानिसहरूलाई निकालिएदेखि, तिनीहरू पूर्ण रूपमा परिवर्तन भएका छन्: अहिले तिनीहरू भेलाहरूमा बोल्ने आँट गर्छन्, सङ्गति गर्दा तिनीहरू अझै सक्रिय बनेका छन्, र तिनीहरू स्वतन्त्र र मुक्त महसुस गर्छन्। के यो राम्रो कुरा होइन र? (हो।) क्रूर स्वभाव भएका त्यस्ता प्रतिशोधी व्यक्तिहरूलाई खुट्ट्याउन सजिलो छ। सामान्यतया, कसैसँग छ महिनाभन्दा बढी समयसम्म अन्तरक्रिया गरेपछि, सबैले ऊ त्यस्तो व्यक्ति हो कि होइन भनेर अनुभूति गर्न र स्पष्ट रूपमा देख्न सक्नुपर्छ; तिनीहरूसँग केही समय बिताएपछि यो कुरा स्पष्ट हुन्छ। मण्डलीका अगुवा र कामदारहरू त्यस्ता दुष्ट मानिसहरूलाई तह लगाउँदा निष्क्रिय हुनु हुँदैन। निष्क्रिय नहुनु भन्नुको अर्थ के हो? यसको अर्थ तिनीहरूलाई निराकरण गर्नुअघि तिनीहरूले कतिपय मानिसहरूलाई बहकाएर र खराब कार्यहरू गरेर सबैलाई क्रोधित नबनाएसम्‍म पर्खिनु हुँदैन भन्‍ने हो—त्यसो गर्नु अत्यन्तै निष्क्रिय हुनेछ। त्यसोभए, दुष्ट मानिसहरूलाई तह लगाउने सबैभन्दा राम्रो समय कहिले हो? राम्रो समय त्यतिबेला हो, जब थोरै मानिसहरूलाई हानि गरिसकिएको हुन्छ र तिनीहरूले तिनीहरूप्रति निकै वितृष्णा र सावधानी महसुस गर्छन्, र जब तिनीहरूलाई दुष्ट मानिस भनेर राम्ररी चित्रण गरिएको हुन्छ। यस विन्दुमा, अझै धेरै मानिसहरूलाई हानि हुन नदिन, र डरपोकहरूलाई तिनीहरूका कारण सातोपुत्लो उड्न वा ठेस पर्नबाट जोगाउनका लागि तिनीहरूलाई तुरुन्तै तह लगाउनुपर्छ र निकाल्नुपर्छ। यहाँ सबैभन्दा महत्त्वपूर्ण कुरा के हो? यदि दुष्ट मानिसहरूलाई मण्डलीभित्र धेरै समयसम्म बाधाहरू निम्त्याउन दिइयो भने, अन्तिम परिणाम के हुन्छ भने, तिनीहरूले मण्डली र परमेश्‍वरका चुनिएका मानिसहरूलाई नियन्त्रण गर्छन्। कुरा यो हदसम्म पुग्यो भने, सबैले दुःख पाउँछन्। सबैलाई हानिबाट जोगाउनका लागि, जब मानिसहरूको एउटा हिस्सालाई हानि पुगेको हुन्छ, वा जब कतिपयले त्यस्ता व्यक्तिहरूप्रति तीव्र अरुचि विकास गरेका हुन्छन् र त्यस्ता व्यक्तिहरूलाई छर्लङ्ग देखेका हुन्छन्, अनि तिनीहरूलाई प्रतिशोधप्रति प्रवृत्त दुष्ट मानिसहरूका रूपमा पहिचान गरेका हुन्छन्, तब मण्डली अगुवाहरूले तिनीहरूलाई तुरुन्तै निकाल्नुपर्छ। तिनीहरूले कुनै कदम चाल्ने निर्णय गर्नुभन्दा पहिले दुष्ट मानिसहरूले धेरै दुष्टता गरुन्जेल र सार्वजनिक आक्रोश सिर्जना गरुन्जेल प्रतीक्षा गर्नु हुँदैन—त्यो अत्यन्तै निष्क्रिय हुनेछ; अनि के त्यस्ता मण्डली अगुवाहरू केही न कामका हुँदैनन् र? (हुन्छन्।) यस्तो काम गर्ने क्रममा, मण्डली अगुवाहरू त्यस्ता व्यक्तिका स्थिति, प्रकटीकरण, र प्रकाशहरूप्रति विशेष रूपमा संवेदनशील हुनुपर्छ, उनीहरूले तिनीहरूको स्वभावलाई तुरुन्तै छर्लङ्ग देख्नुपर्छ, त्यसपछि तिनीहरू निकालिनुपर्ने दुष्ट मानिस हुन् भनेर निर्धारित गर्नुपर्छ, र तिनीहरूलाई जति सक्दो चाँडो तह लगाउनुपर्छ। यदि सुरुमा निर्धारित गर्न सम्भव हुँदैन भने, निगरानीमा ध्यान दिन जरुरी हुन्छ, तिनीहरूको बोलीवचन, व्यवहार, र चालढालमा ध्यान दिनुपर्छ, तिनीहरूका विचारहरू र तिनीहरूका कार्य प्रवृत्तिहरू बुझ्नुपर्छ। तिनीहरूले प्रतिशोध लिने अभिप्राय राखेका छन् भन्ने पत्ता लागेपछि, अझै धेरै मानिसहरूलाई हानि हुन र प्रतिशोधका कार्यहरू भोग्‍नबाट जोगाउनका लागि तिनीहरूलाई निकाल्ने तात्कालिक उपायहरू अपनाउनुपर्छ।

कतिपय मण्डली अगुवाहरूले भन्छन्, “हामी दुष्ट मानिसहरूदेखि डराउँदैनौँ; परमेश्‍वरको डर मान्ने बाहेक, हामी कसैको डर मान्दैनौँ। दुष्ट मानिसहरू हाम्रा लागि के हुन् र? हामी शैतानदेखि समेत डराउँदैनौँ, न त हामी ठूलो रातो अजिङ्गरले गर्ने पक्राउ र सतावटदेखि नै डराउँछौँ, त्यसकारण हामीले किन दुष्ट मानिसहरूको डर मान्‍ने? दुष्ट व्यक्ति भनेको त सानोतिनो पिशाच मात्रै हो, किन उसको डर मान्ने? हामी तिनीहरूलाई मण्डलीमै राख्नेछौँ र बहुसङ्ख्यक दाजुभाइ-दिदीबहिनीहरूलाई हानि भोग्न दिनेछौँ। हानि भोगेपछि, तिनीहरूको समझशक्ति बढ्नेछ, र समझशक्ति प्राप्त भएसँगै तिनीहरू त्यस्ता दुष्ट मानिसहरूद्वारा बाँधिन र बन्धन पारिन छोड्नेछन्। त्यो एकदम राम्रो हुनेछ!” के बहुसङ्ख्यकले यो कद हासिल गर्न सक्छन्? (सक्दैनन्।) तिनीहरूले सक्दैनन्। तिनीहरूको आस्था अत्यन्तै कमजोर हुन्छ, तिनीहरूले बुझ्ने सत्यताहरू अत्यन्तै थोरै हुन्छन्, र तिनीहरूको कद अत्यन्तै सानो हुन्छ। तिनीहरू दुष्ट मानिसहरूलाई देख्नेबित्तिकै पन्छिन्छन्, र तिनीहरूलाई चिढ्याउने आँट गर्दैनन्। मृत्युको डर मान्ने र आफ्नै जीवनलाई महत्त्व दिने बाहेक, धेरैजसो मानिसहरूले आफ्ना विभिन्न देहगत स्वार्थहरूको पनि रक्षा गर्छन्; तिनीहरूले दुष्ट मानिसहरूले गर्ने विभिन्न कुराहरूबाट समझशक्ति प्राप्त गर्न वा पाठहरू सिक्न सक्दैनन्। तसर्थ, यो विचार आधारभूत रूपमै अव्यावहारिक छ र यसले कुनै पनि परिणाम दिन सक्दैन। यदि कुनै दुष्ट व्यक्ति मण्डलीमा देखा पर्‍यो भने, जब धेरैजसो मानिसहरूले त्यो व्यक्तिलाई दुष्ट भनेर चिनेका र निर्धारित गरेका हुन्छन्, तब कति जना मानिसहरूमा खडा हुनुपर्छ, दुष्ट व्यक्तिसँग सम्बन्ध तोड्नुपर्छ, ऊविरुद्ध लड्नुपर्छ, र परमेश्‍वरको घरका हितहरूको रक्षा गर्नुपर्छ भन्ने इन्साफको बोध हुन्छ? त्यस्तो कति प्रतिशत हुन्छ? के त्यो१०% हुन्छ? यदि १०% होइन भने, ५% हुन्छ? (लगभग त्यति हुन्छ।) यसको अर्थ बीस जनाको समूहमा, दुष्ट व्यक्तिविरुद्ध लड्न, उसलाई परमेश्‍वरका वचनहरूद्वारा खुलासा गर्न र चुनौती दिन, बहसमा संलग्न हुन, र उसलाई मण्डलीबाट निकाल्न खडा हुने व्यक्ति एक जना हुन सक्छ। त्यस्ता व्यक्तिहरू परमेश्‍वरका चुनिएका मानिसहरूमध्येका नायक, मण्डलीका योग्य व्यक्ति हुन्। कतिपय अगुवा र कामदारहरू दुष्ट मानिसहरूलाई तह लगाउन डराउँछन्। के त्यस्ता मानिसहरू आफ्नो भूमिकाका लागि उपयुक्त हुन्छन्? के तिनीहरू परमेश्‍वरलाई गवाही दिन योग्य हुन्छन्? मण्डलीबाट निकालिनुपर्ने कुनै दुष्ट व्यक्तिका बारेमा सुन्दा, तिनीहरूले यसो भन्छन्, “तिनीहरूलाई निकाल्न अलि कष्टदायी हुन्छ। म तिनीहरूसँग निकै परिचित थिएँ। तिनीहरूलाई म कहाँ बस्छु र मेरो परिवारमा कसले परमेश्‍वरमा विश्‍वास गर्छ भन्‍ने कुरा थाहा छ। यदि मैले तिनीहरूलाई निष्कासित गरेँ भने, तिनीहरूले अवश्य नै मविरुद्ध प्रतिशोध साँध्नेछन्।” तिमीहरूलाई के लाग्छ, के त्यस्ता मानिसहरू अगुवा र कामदार बन्न लायक हुन्छन्? (हुँदैनन्।) निकालिनुपर्ने दुष्ट व्यक्ति पत्ता लगाएपछि, तिनीहरू त्यस दुष्ट व्यक्तिको प्रतिशोधको डरले सुरुमा आफ्नै हितहरूका बारेमा सोच्छन्। तिनीहरू दुष्ट व्यक्तिलाई भेला हुने ठाउँहरू र दाजुभाइ-दिदीबहिनीहरूको सम्पर्कसम्बन्धी जानकारी थाहा भएको हुनाले, उसलाई निकालिएपछि उसले मण्डली वा दाजुभाइ-दिदीबहिनीहरूलाई घात गर्न सक्छ कि सक्दैन, साथै यसलाई कसरी रोक्नुपर्छ भन्ने कुरालाई ख्याल गर्न सक्दैनन्। तिनीहरूको प्रमुख चिन्ता परमेश्‍वरको घरका हितहरू नभई दुष्ट व्यक्तिले तिनीहरूको पारिवारिक अवस्था थाहा पाएर घात गर्ने र तिनीहरूका परिवारमा नकारात्मक असर पार्ने हो कि भन्ने डर हो। के त्यस्ता अगुवा र कामदारहरूमा गवाही हुन्छ? (हुँदैन।) कतिपय अगुवा र कामदारहरूले दुष्ट मानिसहरूले तानासाही व्यवहार गरिरहेका र मण्डलीलाई नियन्त्रण गर्ने प्रयास गरिरहेका देख्छन्, तैपनि तिनीहरूले बोल्ने आँट गर्दैनन्। बरु, तिनीहरूले सम्झौता गर्छन् र टार्छन्, र दुष्ट मानिसहरूलाई निराकरण गर्ने आँट गर्दैनन्। जब तिनीहरूले दुष्ट मानिसहरूलाई देख्छन्, तब तिनीहरू तीन-टाउके र छ-हाते दुष्ट पिशाच देखेझैँ गरी भयभीत हुन्छन्, र तिनीहरू परमेश्‍वरको घरका हितहरूको रक्षा गर्न असफल हुन्छन्। यस बीच, कतिपय साधारण दाजुभाइ-दिदीबहिनीहरूमा केही इन्साफको बोध हुन्छ, दुष्ट मानिसहरूलाई पत्ता लगाएपछि, खडा भएर तिनीहरूको खुलासा गर्ने साहस र विश्‍वास हुन्छ, र तिनीहरू दुष्ट मानिसहरूले तिनीहरूविरुद्ध प्रतिशोध साँध्नेछन् भनेर डर मान्दैनन्। तर, मण्डलीमा त्यस्ता व्यक्तिहरू अत्यन्तै थोरै हुन्छन्। तिमीहरूले यसभन्दा पहिले उल्लेख गरेको ५% त सतर्क अनुमान नभई बढाएर भनिएको हुन सक्छ। यस दृष्टिकोणबाट हेर्दा, प्रतिशोधप्रति प्रवृत्त हुने क्रूर स्वभाव भएका व्यक्तिहरूप्रति बहुसङ्ख्यकको मनोवृत्ति कस्तो हुन्छ? (धेरैजसो मानिसहरू आत्म-सुरक्षात्मक हुन्छन्।) तिनीहरूको पहिलो सोच भनेको परमेश्‍वरको घर र दाजुभाइ-दिदीबहिनीहरूका हितहरूको रक्षा गर्न कसरी खडा हुने र दुष्टहरूविरुद्ध कसरी लड्ने भन्ने कुरालाई ख्याल नगरी आफ्नै सुरक्षा गर्ने, र आत्म-सुरक्षामा मात्रै ध्यान दिने हुन्छ। यो आत्म-सुरक्षाले कस्तो समस्या इङ्गित गर्छ? (यस्ता मानिसहरू अत्यन्तै स्वार्थी हुन्छन्।) एक हिसाबमा, यसले गहन रूपमा स्वार्थी मानवतालाई प्रतिविम्बित गर्छ, र अर्को हिसाबमा, यसले परमेश्‍वरमाथिको धेरैजसो मानिसहरूको आस्था अत्यन्तै कमजोर छ भन्ने देखाउँछ। तिनीहरूले “परमेश्‍वरले यावत् थोकमाथि सार्वभौमिकता राख्नुहुन्छ; परमेश्‍वर हाम्रो आड हुनुहुन्छ” भनेर मौखिक दाबी गर्छन्, तर वास्तविकताको सामना गर्दा, तिनीहरूलाई परमेश्‍वरमा भर पर्न सकिँदैन र आफूमा नै निर्भर हुनुपर्छ भन्ने महसुस हुन्छ, र तिनीहरूले आफ्नो आत्म-सुरक्षालाई नै प्राथमिकता दिन्छन्, जुन तिनीहरूले सबैभन्दा उच्च बुद्धिका रूपमा हेर्ने कुरा हो। यसको निहितार्थ यो हो: “कसैले पनि मेरो सुरक्षा गर्न सक्दैन, परमेश्‍वरसमेत भरपर्दो हुनुहुन्न। परमेश्‍वर कहाँ हुनुहुन्छ? हामीले उहाँलाई देख्न सक्दैनौँ! त्यति मात्र नभएर, मलाई परमेश्‍वरले मेरो सुरक्षा गर्नुहुन्छ कि गर्नुहुन्न भन्ने थाहा छैन। यदि उहाँले मेरो सुरक्षा गर्नुभएन भने के गर्ने?” मानिसहरूको आस्था अत्यन्तै दयनीय छ। तिनीहरूले निरन्तर “परमेश्‍वरले यावत् थोकमाथि सार्वभौमिकता राख्नुहुन्छ; परमेश्‍वर हाम्रो आड हुनुहुन्छ” भनेर उद्घोष गर्छन्, तर जब अवस्थाहरू उत्पन्न हुन्छन्, तब तिनीहरूले आत्म-सुरक्षा मात्रै खोज्छन्, तिनीहरू शैतानविरुद्ध लड्नका लागि खडा हुन र आफ्नो गवाहीमा दह्रिलो रूपमा अडिग रहन सक्दैनन्, र तिनीहरूमा यति पनि आस्था हुँदैन। मानिसहरूको आस्था अत्यन्तै दयनीय छ; यो कुराले यसलाई पनि पूर्ण रूपमा खुलासा गरेको छ। तिनीहरूको कद त्यति सानो हुन्छ। प्रतिशोधप्रति प्रवृत्त ती दुष्ट मानिसहरूका सम्बन्धमा भन्नुपर्दा, यदि केही व्यक्तिहरूले तिनीहरूको खुलासा गर्न चाहन्छन् तर तिनीहरू एक्ल्याइएको र शक्तिहीन भएको महसुस गर्छन् र दुष्टहरूले दमन गर्नेछन् भन्ने डर मान्छन् भने, तिनीहरू धेरै अगुवा र कामदारहरू वा समझशक्ति भएका दाजुभाइ-दिदीबहिनीहरूसँग एकजुट हुनुपर्छ। तिनीहरू एकजुट भएपछि, तिनीहरूसँग विजय प्राप्त गर्ने पूर्ण आत्मविश्‍वास हुनेछ। त्यसपछि, तिनीहरूले त्यस्ता दुष्ट मानिसहरूका कार्य र व्यवहारहरूलाई खुलासा र चिरफार गर्न सक्छन्, जसले गर्दा धेरैजसो मानिसहरूले दुष्ट मानिसहरूको साँचो अनुहार खुट्ट्याउन र स्पष्ट रूपमा देख्न सक्छन्, ताकि सबै जना हृदय र मनमा एक भई दुष्ट मानिसहरूलाई संयुक्त रूपमा निकाल्न सक्षम होऊन्। यसभन्दा पहिले, तिमीहरूले जब दुष्ट व्यक्तिहरू देखा पर्छन्, तब परमेश्‍वरका चुनिएका मानिसहरूमा बीस जनामध्ये लगभग एक जनामा न्यायसङ्गत रूपमा बोल्‍नका लागि इन्साफको बोध हुन सक्छ, र तिनीहरूले त्यस्ता दुष्ट मानिसहरूलाई निकाल्नका लागि खडा हुने आँट गर्न सक्छन् भनेर भनेका थियौ। बीस जनामा एक त ज्यादै नै कम भयो; यदि कुनै मण्डलीमा दश जना मानिसहरू मात्रै छन् भने, तिनीहरूले कसरी दुष्ट व्यक्तिहरूलाई पखालेर फाल्छन्? तिनीहरूले त्यसो गर्न सक्दैनन्; ती दश जना मानिसहरू दुष्टहरूका नियन्त्रणमा हुन्छन्, र तिनीहरूले ती मानिसहरूबाट दुर्व्यवहार भोग्छन्, जुन अस्वीकार्य हुन्छ। दश जनामध्ये एक जना वा पाँच जनामध्ये एक जना मानिसमा समेत दुष्ट मानिसहरूविरुद्ध खडा भएर लड्ने साहस होस् भन्ने लक्ष्य राख्नु राम्रो हुनेछ! निरन्तर आफ्नै सुरक्षा गर्ने प्रयास गर्नाले शैतानको अगाडि गवाही गुम्ने मात्र होइन, अझै खराब कुरा त, परमेश्‍वरको अगाडि सत्यता प्राप्त गर्ने अवसर गुम्छ। एउटा दुष्ट व्यक्ति भएको मण्डलीमा, कम्तीमा पनि केही मानिसहरूलाई हानि हुनेछ; यदि दुई जना दुष्ट व्यक्तिहरू छन् भने, बहुसङ्ख्यकलाई हानि हुनेछ; अनि यदि कुनै ख्रीष्टविरोधीको हातमा शक्ति छ, र उसको मातहतमा धेरै जना मतियार र अनुचर छन् भने, मण्डलीमा रहेका परमेश्‍वरका चुनिएका सबै मानिसहरूलाई हानि हुनेछ। कुरा यही हो? (हो।) दुष्टहरूविरुद्ध खडा हुने एक जना व्यक्तिले एक एकाइ शक्तिको प्रतिनिधित्व गर्छ, जबकि दुष्टहरूविरुद्ध खडा हुने दश जना मानिसहरूले दश एकाइ शक्तिको प्रतिनिधित्व गर्छन्। त्यसोभए, के तिमीहरूलाई दुष्ट मानिसहरूले एक जना व्यक्तिको बढी डर मान्छन् कि दश जना मानिसहरूको बढी डर मान्छन् भन्ने लाग्छ? (दश जना मानिसको।) त्यसोभए, यदि बीस, तीस, वा पचास जना मानिसहरू सबै जना दुष्टहरूविरुद्ध खडा भए भने, अन्तिममा कसले जित्छ? (दाजुभाइ-दिदीबहिनीहरूले।) अन्तमा, दाजुभाइ-दिदीबहिनीहरूले जित्नेछन्। के त्यसले दुष्ट मानिसहरूलाई निकाल्ने कार्यलाई अझ सजिलो बनाउँदैन र? सङ्ख्यामा शक्ति हुन्छ—यो सरल अवधारणाबारे तिमीहरू सबै स्पष्ट हुनुपर्छ। त्यसकारण, दुष्ट मानिसहरूलाई खुट्ट्याउनु र निकाल्नु निश्चित अगुवा वा कामदारको मात्रै जिम्मेवारी होइन नभई मण्डली भित्रका परमेश्‍वरका चुनिएका सबै मानिसहरूको सामूहिक जिम्मेवारी हो। दुष्ट मानिसहरूलाई निकाल्नका लागि अगुवा र कामदारहरूको प्रयास, साथै परमेश्‍वरका चुनिएका मानिसहरूको सहकार्य भयो भने, सबैले राम्रा दिनहरू आनन्दले जिउन सक्छन्। यदि दुष्ट मानिसहरूलाई निकालिएन र तिनीहरूले पश्चात्ताप गर्छन् भन्‍ने आशामा तिनीहरूलाई मण्डलीमै छोडियो, तर छ महिना वा एक वर्षपछि कुनै सुधार देखिएन, र तिनीहरूले परमेश्‍वरका चुनिएका मानिसहरूलाई असहनीय रूपमा बाधा दिइरहे भने, यो दुष्टताप्रति कृपा देखाउनुको परिणाम हो। दुष्ट मानिसहरूलाई तानासाही व्यवहार गर्न र मण्डलीलाई नियन्त्रण गर्न दिनु भनेको आफूलाई दुष्टहरूका हातमा सुम्पनु, साथै दाजुभाइ-दिदीबहिनीहरूलाई तिनीहरूका हातमा सुम्पनु, र तिनीहरूलाई परमेश्‍वरका चुनिएका मानिसहरूलाई स्वतन्त्र रूपमा नियन्त्रण गर्न र गम्भीर रूपमा हानि गर्न दिनु सरह हो। के दुष्ट मानिसहरू र ख्रीष्टविरोधीहरूले शक्ति हातमा लिएको वातावरणमा सत्यता बुझ्न र प्राप्त गर्न सजिलो हुन्छ? (हुँदैन।) समय बहुमूल्य छ। दुष्ट मानिसहरूलाई जति सक्दो चाँडो निकालेर, तैँले जति सक्दो चाँडो शान्ति पुनर्स्थापित गर्न र उचित मण्डली जीवनको आनन्द लिन, र अझ धेरै सत्यता बुझ्न सक्छस्। यदि तैँले दुष्ट मानिसहरूलाई निकालिनस् भने, तिनीहरूले बौलाहा कुकुरले जस्तै मानिसहरूका बीचमा बाधा र विनाश निम्त्याउनेछन्, र जे इच्छा लाग्यो त्यही बोल्नेछन् र गर्नेछन्। यसले तँलाई सत्यता प्राप्त गर्ने समयबाट वञ्चित गर्छ, जसको अर्थ तेरो समय र कर्तव्य निर्वाहलाई दुष्टहरूले नियन्त्रण गर्छन्। के यो राम्रो कुरा हो कि खराब कुरा हो? (खराब कुरा।) सिद्धान्तगत रूपमा, यो खराब कुरा हो भन्ने सबैलाई थाहा हुन्छ, तर मण्डलीमा दुष्ट मानिसहरूले बाधा दिइरहेको अवस्थाको सामना गर्नुपर्दा, तिनीहरूले यसरी सोच्नै छाड्छन्, र दुष्ट मानिसहरूको षड्यन्त्रमा वा तिनीहरूको गम्भीर हानिमा नपर्नमा मात्रै ध्यान दिन्छन्। यदि कुनै मण्डलीका परमेश्‍वरका चुनिएका सबै मानिसहरूले यसरी दुष्ट मानिसहरूको डर मान्छन् भने, मण्डली सजिलै दुष्ट मानिसहरू र ख्रीष्टविरोधीहरूको नियन्त्रणमा पर्नेछ, र परमेश्‍वरका चुनिएका मानिसहरू पनि तिनीहरूको नियन्त्रणमा पर्नेछन्। के त्यसपछि परमेश्‍वरले तिनीहरूलाई मुक्ति दिन सक्नुहुन्छ? त्यो भन्न गाह्रो छ। यदि कुनै मण्डलीमा सत्यता बुझ्ने र परमेश्‍वरको गवाही दिन र उहाँको सेवा गर्नमा एउटै हृदय र मन भएका दुई-तीन जना मानिस छैनन् भने, यो आशाहीन मण्डली हो, र त्यो एउटा दुःखद अवस्था हो।

प्रतिशोधप्रति प्रवृत्त हुनु दुष्ट आचरणको प्रकटीकरण हो, र यो क्रूर स्वभावले पैदा गर्ने व्यवहार र प्रकटीकरणहरूमध्येको एक हो। त्यस्ता व्यक्तिहरूले यो निश्चित व्यवहार प्रदर्शन गर्दा, तिनीहरूलाई दुष्ट मानिसहरू भनेर चित्रण गर्नुपर्छ। अवश्य नै, कतिपय मानिसहरू तुच्छ भएकाले, तिनीहरूमा अन्तर्ज्ञानको कमी भएकाले, वा तिनीहरू सत्यता नबुझ्ने नयाँ विश्‍वासी भएकाले, तिनीहरू सधैँ अरूसँग झगडा गर्थे, आफूलाई प्रतिकूल भएका वा हानि पुर्‍याएका, वा कुनै बेला निश्चित व्यक्तिहरूप्रति प्रतिशोध साँध्नका लागि केही उपायहरू प्रयोग गरेका मानिसहरूप्रति घृणा पाल्थे—तर प्रतिशोधप्रति प्रवृत्त मानिसहरू दुष्ट मानिस हुन् र तिनीहरूलाई मण्डलीबाट निकालिनुपर्छ भन्ने सुनेपछि, तिनीहरूले आफ्नो सोच परिवर्तन गर्छन्, गोप्य रूपमा आफूलाई भित्री रूपमा बदल्छन्, र आफ्नो व्यवहारमा केही सन्तुलन र संयमता देखाउँछन्। ल भन त, के त्यस्ता मानिसहरूलाई दुष्टको दर्जामा परेको मानिन्छ? (मानिँदैन।) यसलाई के कुराले सङ्केत गर्छ? (आफूलाई परिवर्तन गर्ने तिनीहरूको क्षमताले।) आफूलाई परिवर्तन गर्ने तिनीहरूको क्षमताले के कुरालाई देखाउँछ? यसले तिनीहरूले सत्यता स्वीकार गर्न सक्छन् भन्ने कुरालाई देखाउँछ; यो राम्रो कुरा हो। तिनीहरूले सत्यता स्वीकार गर्न सक्छन् भनेर हामी किन भन्छौँ? किनभने, यस विषयमा सत्यता सुनेपछि र प्रतिशोध साँध्नु भनेको दुष्ट मानिसहरूको प्रकटीकरण हो भनेर बुझेपछि, तिनीहरूले आफ्नै भ्रष्ट स्थितिबारे चिन्तन गर्छन्, आफ्नो भ्रष्ट सारलाई स्विकार्छन्, त्यसपछि परमेश्‍वरसामु पश्चात्ताप गर्छन्, परमेश्‍वरका वचनहरू अनुसार कार्य गर्छन्, र आफ्नो व्यवहारलाई नियन्त्रण गर्छन्। यो सत्यतालाई स्विकार्नुको एउटा प्रकटीकरण हो। हामीले यहाँ कुरा गरेका दुष्ट मानिसहरूले सत्यतालाई स्विकार्दैनन्। तैँले तिनीहरूलाई सत्यतामा जति स्पष्ट सङ्गति दिए पनि, तिनीहरूले यसलाई स्वीकार गर्दैनन्; तिनीहरू हठी नै रहिरहन्छन्, र कसैको कुरा सुन्न मान्दैनन्। तैँले तिनीहरूलाई “तपाईँका कार्यहरूले गर्दा तपाईँलाई निकालिनेछ” भनेर चेतावनी दिइस् भने पनि, तिनीहरूले वास्ता गर्दैनन् र तिनीहरू आफ्नै मार्गमा हिँडिरहन्छन्, तिनीहरूलाई कसैले पनि परिवर्तन गर्न सक्दैन। जब तैँले तिनीहरूको खुलासा गर्छस्, तब तिनीहरूले आफ्ना गल्तीहरू स्वीकार गर्दैनन्। जब तैँले तिनीहरूलाई तिनीहरू प्रतिशोधप्रति प्रवृत्त व्यक्ति हुन्, तिनीहरू दुष्ट हुन्, र तिनीहरूलाई निकाल्नुपर्छ भनेर भन्छस्, तब पनि तिनीहरूले आफ्नो दुष्कर्मलाई त्याग्नेछैनन् र अवश्य नै बाटो बदल्नेछैनन्। तिनीहरू कस्ता प्रकारका मानिस हुन्? तिनीहरू सत्यताप्रति वितृष्ण हुने मानिस हुन्। तिनीहरूले सत्यतालाई पटक्कै स्वीकार गर्दैनन्—तिनीहरूको स्वभाव सारलाई जसरी चित्रण गरिए पनि, तिनीहरूका दुष्ट कार्यहरूलाई जसरी खुलासा गरिए पनि, वा तिनीहरूलाई जसरी तह लगाइए पनि, तिनीहरू जस्ताका तस्तै रहन्छन्, तिनीहरूले बिलकुलै आफ्नो शिर झुकाउँदैनन् र आफ्ना गल्तीहरूलाई स्वीकार गर्दैनन्, र अवश्य नै यस कुरालाई छाड्दैनन्। यो आफ्नो बाटो बदल्न नसक्नु हो। आफ्नो बाटो नबदल्नुको सार के हो? यो सत्यता स्वीकार गर्न नमान्नु हो। यदि तिनीहरूले सत्यताको एउटा पनि सही अभिव्यक्ति वा एउटा पक्ष स्वीकार गर्न सक्ने भए, तिनीहरू पछाडि नफर्की गलत मार्गमा अघि बढिरहनेथिएनन्। तिनीहरूले आफ्नो मार्ग परिवर्तन गर्नेथिए, आफ्ना गल्तीहरू स्वीकार गर्नेथिए, र तिनीहरूले आफू पहिले लागिपरेका कुरालाई केही हदसम्म त्याग्नेथिए। तिनीहरू दुष्ट मानिस भएकाले, क्रूर स्वभाव भएका दुष्ट व्यक्ति भएकाले, प्रतिशोध साँध्ने तिनीहरूको व्यवहार यस्तो स्वभावबाट पैदा भएपछि, तिनीहरूले परमेश्‍वरका वचनहरूले खुलासा गरेको कुरा, काटछाँट गरिने कुरा, वा यस्तो चित्रणलाई स्वीकार गर्न नमान्ने मात्र होइन, यसको विपरीत तिनीहरू अन्त्यसम्मै आफ्नो मार्गमा लागिरहन जिद कस्छन्। तिनीहरू चरित्रचित्रण वा खुलासा गरिनुलाई स्वीकार गर्ने योजनामा हुँदैनन्, न त तिनीहरूले आफ्नो भ्रष्टता स्वीकार गर्ने अभिप्राय नै राख्छन्। अवश्य नै, आफ्नो भ्रष्टता स्वीकार नगरी, तिनीहरू प्रतिशोध साँध्ने आफ्नो व्यवहार र कार्यहरू त्याग्ने योजनामा हुँदैनन्, न त तिनीहरूको आत्म-आचरणका सिद्धान्तहरू त्याग्ने योजनामा नै हुन्छन्। तिनीहरू सरासर र पूर्ण रूपमा दुष्ट हुन्छन्। के त्यस्ता दुष्ट मानिसहरू दियाबलस होइनन् र? (हुन्।) तिनीहरू पूर्ण रूपमा शैतानको सार भएका दियाबलस हुन्। तैँले तिनीहरूलाई परिवर्तन गर्न सक्दैनस्। तिनीहरूलाई किन परिवर्तन गर्न सकिँदैन? यसको मूल कारण तिनीहरूले सत्यता स्वीकार गर्न पटक्‍कै नमान्‍नु हो। तिनीहरूले थोरै सत्यता, कुनै पनि सही अभिव्यक्ति, सकारात्मक शब्द, वा सकारात्मक कुरालाई समेत इन्कार गर्छन्। तिनीहरूले मौखिक रूपमा परमेश्‍वरका वचनहरूलाई सत्यता र सकारात्मक कुरा माने पनि, तिनीहरूको हृदयले सत्यतालाई पटक्कै स्वीकार गर्दैन, न त तिनीहरू आफूलाई आचरणमा ढाल्ने र काम गर्ने तिनीहरूको तरिकालाई परिवर्तन गर्नका लागि परमेश्‍वरका वचनहरू अभ्यास र अनुभव गर्ने योजनामा नै हुन्छन्। कहिलेकाहीँ, तिनीहरूले आफ्नो कार्य पूर्ण रूपमा शैतानको दर्शनमा आधारित छ भनेर मौखिक रूपमा स्वीकार गर्लान्, तर तिनीहरूले अझै पनि सत्यतालाई पटक्कै स्वीकार गर्नेछैनन्। तिनीहरूसँग सत्यता सङ्गति गर्ने जोकोहीलाई तिनीहरूले चरम घिन मान्छन्, र घृणा र आलोचना समेत गर्छन्, साथै तिनीहरूलाई खुलासा गर्ने र खुट्ट्याउने जोकोही तिनीहरूको घृणा र प्रतिशोधको निसाना बन्छन्, चाहे त्यो जोसुकै होस्—तिनीहरूले आफ्नै आमाबुबालाई समेत बाँकी राख्दैनन्। के तिनीहरू छुटकारा पाउन नसक्‍ने मानिस होइनन् र? (हुन्।) तिनीहरूले छुटकारा पाउन सक्दैनन्। के तिनीहरूलाई निकाल्नु दुःखको कुरा हो? (होइन।) त्यस्ता व्यक्तिहरूलाई अनिवार्य रूपमा निकाल्नुपर्छ वा निष्कासित गर्नुपर्छ। प्रतिशोधप्रति प्रवृत्त मानिसहरूका सबै प्रकटीकरणहरू मूलतः यिनै हुन्; तिनीहरूका विशेषता, स्वभाव, काम गर्ने तरिका र विधिहरू र तिनीहरूको सोचाइका प्रक्रियाहरू, साथै सत्यताप्रति तिनीहरूको मनोवृत्ति यिनै हुन्—आधारभूत रूपमा कुरा यही हो। मण्डली र दाजुभाइ-दिदीबहिनीहरूमा तिनीहरूले पार्ने प्रभावका बारेमा पहिल्यै छलफल गरिसकिएको छ, त्यसकारण यो फेरि सङ्गति गर्नु आवश्यक छैन। चौथो प्रकारका मानिसहरू—जो प्रतिशोधप्रति प्रवृत्त छन् तिनीहरूका प्रकटीकरणहरूका बारेमा गरिएको सङ्गति यहीँ समाप्त हुन्छ।

ङ. आफ्नो जिब्रो काबुमा राख्‍न नसक्नु

यसपछि, हामी पाँचौँ प्रकारका मानिसहरू, अर्थात् आफ्नो जिब्रो काबुमा राख्न नसक्ने मानिसहरूका बारेमा सङ्गति गर्नेछौँ। के यो गम्भीर समस्या हो? यसलाई शाब्दिक दृष्टिकोणले हेर्दा, आफ्‍नो जिब्रो काबुमा राख्‍न नसक्नु ठूलो समस्या जस्तो देखिँदैन। कतिपयमा यी व्यक्तिहरूलाई दुष्ट मानिस भनेर चित्रण गर्नेबारे निश्चित विचारहरू हुन सक्छन्: “मानिसहरूको मुख हुने हुनाले, तिनीहरूले कुनै पनि बेला र कुनै पनि ठाउँमा बोल्न सक्छन्; तिनीहरूले कुनै पनि बेला र कुनै पनि ठाउँमा मामलाहरूका बारेमा छलफल गर्न सक्छन्। के आफ्‍नो जिब्रो काबुमा राख्‍न नसक्नेहरूलाई निकालिनुपर्ने दुष्ट मानिसहरूमा वर्गीकरण गर्नु अलिक बढी भएन र?” तिमीहरूलाई यसबारे के लाग्छ? (यदि तिनीहरूले मण्डली जीवन वा मण्डलीको काममा बाधा र अवरोध सिर्जना गर्छन्, जसले गर्दा प्रतिकूल परिणामहरू निम्तिन्छन् भने, तिनीहरूलाई पनि निकाल्नुपर्छ।) त्यस्ता मानिसहरूको समस्या भनेको आफ्‍नो जिब्रो काबुमा नराख्‍नु होइन; यो तिनीहरूको मानवताको समस्या हो। यदि तिनीहरूले दाजुभाइ-दिदीबहिनीहरूलाई, मण्डली जीवनमा, र मण्डलीको काममा बाधा दिन्छन्, वा तिनीहरूका शब्दहरू धोका र मण्डलीलाई विश्‍वासघात गर्नु बराबर छन्, र तिनले परमेश्‍वरको घर र परमेश्‍वरको नामलाई समेत लज्जित पार्छन् भने, त्यस्ता व्यक्तिहरूलाई तह लगाउनैपर्छ। सुरुमा हामी आफ्नो जिब्रोलाई काबुमा राख्न नसक्ने मानिसहरूका प्रकटीकरणहरूका बारेमा, अनि त्यसपछि तिनीहरूलाई कसरी तह लगाउने भन्ने बारेमा छलफल गरौँ। के आफ्‍नो जिब्रो काबुमा राख्‍न नसक्ने मानिसहरूलाई “मुखाले” भन्न सकिन्छ? (सकिन्छ।) हो त? के यो यस्ता मानिसहरूको विशेषता हो? के मुखाले हुनु भनेको मूर्ख हुनु र के भन्न हुन्छ वा के भन्न हुँदैन भन्ने कुरा थाहा नहुनु, र परिणामहरूबारे नसोची मनमा जे आउँछ त्यही बोल्‍नु हो? के आफ्‍नो जिब्रो काबुमा नराख्‍नु भनेको यही हो? (होइन।) कतिपय मानिसहरू बोल्न र कुराकानी गर्न सिपालु हुन्छन्; तिनीहरू सिधा बोल्छन्, र तुलनात्मक रूपमा सरल र इमानदार हुन्छन्। तिनीहरूले प्रायजसो अरूसँग आफ्ना भित्री सोच र विचारहरू, आफ्नै भ्रष्टताका प्रकटीकरणहरू, आफूले अनुभव गरेका कुराहरू, र आफ्ना गल्तीहरूसमेत बाँड्ने गर्छन्। तर, यी व्यक्तिहरू मूर्ख नै हुन्छन् वा तिनीहरूले आफ्नो जिब्रो काबुमा राख्नै सक्दैनन् भन्ने हुँदैन। यस्तो लाग्छ कि तिनीहरूले सब थोकबारे कुरा गर्छन् र तिनीहरू निकै सरल र इमानदार हुन्छन्; तर जब महत्त्वपूर्ण सवालहरू, परमेश्‍वर वा परमेश्‍वरको घरलाई लज्जित तुल्याउन सक्ने सवालहरू, वा तिनीहरूले दाजुभाइ-दिदीबहिनीहरू वा मण्डलीलाई धोका दिन सक्ने सवालहरू आउँछन्, जसले गर्दा तिनीहरू यहूदा ठहरिन्छन्, तब तिनीहरूले एक शब्द पनि बोल्दैनन्। आफ्‍नो जिब्रो काबुमा राख्‍नु भनेको यही हो। त्यसकारण, सिधा कुरा गर्ने मानिसहरू, मुखाले मानिसहरू, वा बोल्न सिपालु मानिसहरूले आफ्‍नो जिब्रो काबुमा राख्‍न सक्दैनन् भन्ने होइन। यहाँ आफ्‍नो जिब्रो काबुमा राख्‍न नसक्नु भनेको के हो? आफ्‍नो जिब्रो काबुमा राख्‍न नसक्नु भनेको सिद्धान्तहरूविना बोल्नु, र श्रोता, अवसर, वा प्रसङ्गबारे नसोची लापरवाहीपूर्वक बोल्नु हो। यसका साथै, यसमा मण्डलीको काम र परमेश्‍वरको घरका हितहरूको रक्षा गर्न पटक्कै नजान्नु, वा यसले दाजुभाइ-दिदीबहिनीहरूलाई वा मण्डली जीवनलाई फाइदा गर्छ कि गर्दैन भन्ने कुरालाई पटक्कै वास्ता नगर्नु, र यतिकै जे पनि बोल्नु जस्ता कुरा समावेश हुन्छन्। “यतिकै जे पनि बोल्‍नुको” परिणाम के हुन्छ? यसको परिणामस्वरूप परमेश्‍वरको घरका हितहरू र दाजुभाइ-दिदीबहिनीहरूका हितहरूले अनजानमा धोका पाउँछन्। अनजानमै, तिनीहरूको लापरवाहीपूर्ण बोलीवचन र तिनीहरूले आफ्‍नो जिब्रो काबुमा राख्‍न नसक्‍नुका कारण, तिनीहरूले गैरविश्‍वासीहरूलाई परमेश्‍वरको घरविरुद्ध फाइदा हुने कुरा दिन्छन्, गैरविश्‍वासीहरूलाई निश्चित दाजुभाइ-दिदीबहिनीहरूको गिल्ला गर्न दिन्छन्, र गैरविश्‍वासी र परमेश्‍वरमा विश्‍वास नगर्ने मानिसहरूलाई तिनीहरूले थाहा पाउन नहुने धेरै कुराहरू थाहा दिन्छन्। परिणामस्वरूप, यी मानिसहरूले परमेश्‍वरको घरका मामलाहरू र मण्डलीका आन्तरिक मामलाहरूका बारेमा स्वतन्त्र रूपमा कमेन्ट गर्छन् र अनादरपूर्ण टिप्पणीहरू गर्छन्, र परमेश्‍वरलाई बदनाम र निन्दा गर्ने कुराहरू भन्छन्। तिनीहरूले दाजुभाइ-दिदीबहिनीहरू, मण्डली, र परमेश्‍वरको घरको कामका बारेमा अफवाहहरूसमेत रच्न सक्छन्, जसले प्रतिकूल परिणामहरू ल्याउँछन्। यो भनेको परमेश्‍वरको घरको काममा बाधा दिनु हो र यो दुष्कर्म सरह हो। कतिपय व्यक्तिहरूले मण्डलीका अगुवा र कामदारहरू को हुन्, तिनीहरूको पारिवारिक ठेगाना, दाजुभाइ-दिदीबहिनीहरूको व्यक्तिगत जानकारी, मण्डलीको आर्थिक र लेखाको काम, लेखाका कर्मचारी, र मण्डलीबाट निकालिएका वा निष्कासित गरिएका मानिसहरूको सूचीबारे जान्न र अनुसन्धान गर्नमा विशेष ध्यान दिन्छन्। तिनीहरूले मण्डलीको कामका बन्दोबस्तहरूका बारेमा जान्नमा पनि विशेष ध्यान दिन्छन्। यस्तो व्यवहार अत्यन्तै शङ्कास्पद हुन्छ र यसले तिनीहरू ठूलो रातो अजिङ्गरका गुप्तचर वा जासूस हुन् भन्ने कुरा इङ्गित गर्न सक्छ। यदि यी विवरणहरू गैरविश्‍वासी दियाबलसहरूलाई थाहा दिइयो, जसले गर्दा ठूलो रातो अजिङ्गरलाई तिनका बारेमा थाहा भयो भने, परिणामहरू अशोचनीय हुनेछन्। कतिपयले मूर्खता र अज्ञानताका कारण यो जानकारी वा यसको अंश आफ्नो गैरविश्‍वासी पारिवारिक सदस्यहरूसँग बाँड्न सक्छन्, त्यसपछि तिनीहरूले यो कुरा फैलाउँछन् वा ठूलो रातो अजिङ्गरका एजेन्टहरूलाई प्रदान गर्छन्। यसले सम्भावित जोखिमहरू सिर्जना गर्न र मण्डलीको काममा धेरै समस्याहरू ल्याउन सक्छ, जसले अकल्पनीय परिणामहरू निम्त्याउन सक्छ। कतिपय मानिसहरूले मण्डलीका यी आन्तरिक मामलाहरूलाई प्रायजसो अनजानमै गैरविश्‍वासी पारिवारिक सदस्यहरूसँग बाँड्छन्, जसले विना कुनै हिचकिचाहट सबै कुरा खोलिदिन्छन्। अनि ती कुराहरू तिनीहरूका गैरविश्‍वासी आफन्त र साथीहरूसँग समेत बाँडिन्छन्। यसले गर्दा मण्डलीका आन्तरिक मामलाहरू तिनीहरूका शब्दमार्फत बाहिरी संसारमा निरन्तर चुहावट हुन्छन्। यी चुहावटका परिणामहरू के-कस्ता हुन्छन्? तिनीहरूका धेरै गैरविश्‍वासी पारिवारिक सदस्यहरू, आफन्तहरू, र साथीहरूले सायद दाजुभाइ-दिदीबहिनीहरूलाई समेत थाहा नभएका मण्डलीका धेरै आन्तरिक मामलाहरू, वा दाजुभाइ-दिदीबहिनीहरूको घरको ठेगाना, तिनीहरूको वास्तविक नाम, र व्यक्तिगत वैवाहिक मामलाहरूका बारेमा थाहा पाउँछन्। यी मण्डलीका मामलाहरूको चुहावट कसरी हुन्छ? गैरविश्‍वासीहरूले कसरी तिनका बारेमा थाहा पाउँछन्? मण्डलीभित्रै “संवाददाताहरू” हुन्छन्! त्यस्ता मानिसहरूलाई के भनिन्छ? (आफ्नो जिब्रोलाई काबुमा राख्न नसक्ने।) ठ्याक्कै हो। तिनीहरूले मण्डली जीवनमा दैनिक रूपमा हुने सबै कुरा वा दाजुभाइ-दिदीबहिनीहरूसँग सम्बन्धित कुराहरू आफ्ना गैरविश्‍वासी पारिवारिक सदस्यहरूलाई सुनाउँछन्, जस्तै कुनै एउटी बहिनीको पारपाचुके भएको, अर्की बहिनीको श्रीमानले व्यापारमा पैसा गुमाएको वा उसको एक अनाज्ञाकारी छोरा भएको, वा कुनै एक जना दाजुभाइ वा दिदीबहिनीले घर किनेको, इत्यादि। तिनीहरूले ठूलो रातो अजिङ्गरले पक्राउ गरेका र यहूदा बनेका, वा आफ्नो गवाहीमा अडिग भएका दाजुभाइ-दिदीबहिनीहरूका बारेमा पनि कुरा गर्छन्, र मण्डली अगुवाहरूले तिनीहरूलाई काटछाँट गरेको समेत उल्लेख गर्छन्। घरमा तिनीहरूको कुराकानी पूर्ण रूपमा यिनै विषयहरूमा केन्द्रित हुन्छ। तिनीहरूका परिवारका सदस्यहरूले तिनीहरूलाई अगुवाहरू, दाजुभाइ-दिदीबहिनीहरू, वा तिनीहरूसँग मिलेर बस्न नसक्ने, तिनीहरूलाई चुनौती दिने, वा खुलासा गर्ने मण्डलीका अरू जोकोहीका विरुद्धमा कदम चाल्न सहयोग गर्नका लागि सल्लाह र रणनीतिहरूसमेत प्रदान गर्छन्। दाजुभाइ-दिदीबहिनीहरूसँगका भेलाहरूमा, त्यस्ता व्यक्तिहरू अत्यन्तै आज्ञाकारी र शिष्ट देखिन्छन्, थोरै बोल्छन्, कुराकानी गर्न सिपालु हुँदैनन्, आफ्ना भ्रष्ट स्वभावहरूका बारेमा कहिल्यै कुरा गर्दैनन्, आफ्नो अनुभवात्मक बुझाइ कहिल्यै सङ्गति गर्दैनन्, र प्रार्थना पनि बिरलै गर्छन्। तिनीहरूले दाजुभाइ-दिदीबहिनीहरूसँग संशयका साथ व्यवहार गर्छन्, जबकि आफ्ना गैरविश्‍वासी पारिवारिक सदस्यहरूसँग तिनीहरू परमेश्‍वरको घरका सदस्य भएजस्तो व्यवहार गर्छन्। तिनीहरूले मण्डलीका कुनै पनि विवरणहरू नछुटाई आफ्नो परिवारका सदस्यहरूलाई सुनाउँछन्, तिनीहरूसँग सबै कुरा बाँड्छन्, जसमा मण्डलीले परमेश्‍वरको वचनका पुस्तकहरू छापेको कुरा, मण्डलीमा कोसँग के प्रतिभा छ भन्ने कुरा, र अझ धेरै कुरा पर्छन्—यी सबै कुरा तिनीहरूका परिवारका सदस्यहरू र परमेश्‍वरमा विश्‍वास नगर्ने मानिसहरूसँग छलफल गरिन्छ। त्यसो गर्नुमा तिनीहरूको उद्देश्य जेसुकै भए पनि, अन्तिम परिणाम भनेको तिनीहरूले मण्डलीको काम र दाजुभाइ-दिदीबहिनीहरूलाई धोका दिन्छन्। तिनीहरू मण्डलीका हरेक प्रमुख सदस्यको अवस्थाबारे धेरै जानकार हुन्छन्। अवश्य नै, यी मानिसहरू तिनीहरूले पिठ्यूँपछाडि गर्ने छलफल र मूल्याङ्कनका विषय पनि बन्छन्, र तिनीहरूले गोप्य रूपमा धोका दिने मानिससमेत बन्न सक्छन्। यदि तिनीहरूसँग कसैको राम्रो सम्बन्ध छ भने, तिनीहरूले आफ्नो परिवारको अगाडि अनवरत रूपमा त्यस व्यक्तिको प्रशंसा गर्छन्। यसको विपरीत, यदि तिनीहरूसँग कसैको नराम्रो सम्बन्ध छ भने, तिनीहरूले आफ्नो परिवारको अगाडि त्यस व्यक्तिप्रति अनवरत रूपमा गालीगलौज बर्साउँछन्, र आफ्नो परिवारलाई समेत त्यस व्यक्तिप्रति गलीगालौज गर्न बाध्य तुल्याउँछन्, दाजुभाइ-दिदीबहिनीहरूलाई मूर्ख भन्छन् वा तिनीहरूको कामै छैन भनेर भन्छन्। यी व्यक्तिहरूले गैरविश्‍वासीहरूले प्रयोग गर्ने जस्तोसुकै अपमानजनक शब्दहरूमार्फत दाजुभाइ-दिदीबहिनीहरूलाई अपमान गर्छन्। तिनीहरू गैरविश्‍वासीहरू जस्तै हुन्छन्; तिनीहरू विशुद्ध रूपमा अविश्‍वासी हुन्; तिनीहरू असल मानिस हुँदै होइनन्, र त्यस्ता व्यक्तिहरूलाई तुरुन्तै निकाल्नुपर्छ।

ठूलो रातो अजिङ्गरको देशमा, परमेश्‍वरमा विश्‍वास गर्ने सबैको जानकारी गोप्य राखिनुपर्छ, र परमेश्‍वरका चुनिएका मानिसहरू विदेशमा बसाइँसराइ गर्दा समेत तिनीहरूको जानकारी गोप्य नै रहनुपर्छ। किनभने ठूलो रातो अजिङ्गरका जासूसहरू संसारका हरेक देशमा फैलिएका छन्, र परमेश्‍वरमा विश्‍वास गर्नेहरूका बारेमा जानकारी सङ्कलन गर्ने निश्चित उद्देश्य लिएर तिनीहरू जताततै घुसपैठ गर्छन्। मुख्यभूमि चीनमा, परमेश्‍वरलाई पछ्याउने दाजुभाइ-दिदीबहिनीहरूका लागि अवस्था निकै कठिन र खतरनाक छ। तिनीहरू विदेश जाँदा पनि, तिनीहरूलाई एक स्तरको खतरा हुन्छ। यदि ठूलो रातो अजिङ्गरका जासूसहरूले तिनीहरूको जानकारी बटुले भने, एकातिर, तिनीहरूलाई सुपुर्दगी गरिने खतरा हुन्छ, र अर्कोतिर, कम्तीमा पनि, मुख्यभूमि चीनमा रहेका तिनीहरूका परिवारका सदस्य र आफन्तहरू फस्न सक्छन्। सुरक्षाका कारणले र व्यक्तिप्रतिको आदरका लागि, सबैले दाजुभाइ-दिदीबहिनीहरूको व्यक्तिगत जानकारी गोप्य राख्नुपर्छ र परमेश्‍वरमा विश्‍वास नगर्नेहरूलाई सुनाउनु हुँदैन। परमेश्‍वरमा विश्‍वास गर्नेहरूका बीचमा समेत, व्यक्तिको सहमतिविना यतिकै अरूलाई व्यक्तिगत जानकारी खुलासा गर्नु हुँदैन। दाजुभाइ-दिदीबहिनीहरू, मण्डलीको काम, व्यक्तिले निर्वाह गर्ने कर्तव्यहरू, सङ्गतिमा बाँडिएका अनुभवहरू, वा अरू विवरणहरूबारे कुनै पनि जानकारीलाई आफ्नो फुर्सदको समयमा गैरविश्‍वासीहरूसँग बाँड्ने कुराकानीको विषयका रूपमा लिनु कदापि स्वीकार्य हुँदैन। तिनीहरूसँग यी मामलाहरूका बारेमा छलफल गर्नुका परिणामहरू के-कस्ता हुन्छन्? के त्यसबाट कुनै सकारात्मक परिणाम आउँछ? (आउँदैन।) त्यस्ता छलफलहरूको परिणाम के हुन्छ भने, यी गैरविश्‍वासी दियाबलसहरूले अवसरको फाइदा उठाउँछन्, गिल्ला गर्छन्, आलोचना गर्छन्, र सराप्ने र बदनाम गर्ने कामसमेत गर्छन्। के यो राम्रो हो? (होइन।) मण्डलीको काम र मण्डली जीवनका वास्तविक परिस्थितिहरू जस्ता विवरणहरूबारे छलफल गर्ने, साथै कसले परमेश्‍वरमा साँचो रूपमा विश्‍वास गर्छ, कसले सत्यता पछ्याउँछ, कसले आफ्नो कर्तव्य पूरा गर्छ, कसले आफ्नो कर्तव्य पूरा गर्दैन, को प्रायजसो नकारात्मक हुन्छ, कसको आस्था अन्योलमा छ भन्ने जस्ता कुराका बारेमा, र दाजुभाइ-दिदीबहिनीहरूबारे व्यक्तिगत जानकारी र परिस्थितिहरू समेत गैरविश्‍वासीहरू र अविश्‍वासी पारिवारिक सदस्यहरूसँग विना कुनै हिचकिचाहट छलफल गर्ने गोप्य मनसाय बोकेका मानिसहरू मण्डलीभित्र छन् कि छैनन् भनेर तिमीहरूले जाँच्‍नुपर्छ। त्यस्ता व्यक्तिहरू छन् कि छैनन्, जाँच गर। केही यस्ता कुरा छन् जुन मण्डलीभित्रकै मानिसहरूले समेत थाहा पाउन आवश्यक छैन, तैपनि त्यस्ता व्यक्तिहरूका गैरविश्‍वासी पारिवारिक सदस्यहरूलाई यी मामलाहरूका बारेमा मण्डलीभित्रकै मानिसहरूलाई भन्दा बढी थाहा हुन्छ—र तिनीहरूलाई झनै स्पष्ट रूपमा पनि थाहा हुन्छ। यस्तो कसरी हुन्छ? यो भित्रकै गुप्तचरको “योगदान” हो। यो गुप्तचरले आफ्ना परिवारका सदस्यहरूलाई तिनीहरू मण्डली अगुवा भएझैँ व्यवहार गर्छ, र आफ्नो परिवारको चापलुसी गर्न तिनीहरूसँगको भावनात्मक सम्बन्धलाई गहन बनाउने प्रयासमा मण्डलीमा आफूले देखेको कुनै पनि कुराबारे घरका आफ्ना “अगुवाहरूलाई” रिपोर्ट गर्छ। मण्डलीका यी सबै मामलाहरू आफ्‍नो जिब्रो काबुमा राख्‍न नसक्ने ती गुप्तचरहरूले चुहाएका छन् भन्ने कुरा प्रस्टै छ। तिनीहरूले दाजुभाइ-दिदीबहिनीहरूलाई आदर गर्दैनन्, न त परमेश्‍वरको घरका काम र हितहरूको रक्षा नै गर्छन्। तिनीहरूले परमेश्‍वरको घर र मण्डलीलाई समाज वा सार्वजनिक स्थलझैँ मान्छन्, दाजुभाइ-दिदीबहिनीहरू गैरविश्‍वासी भएझैँ गरी लापरवाह रूपमा उनीहरूबारे टिप्पणी र आलोचना गर्छन्, यहाँसम्म कि दाजुभाइ-दिदीबहिनीहरूलाई स्वतन्त्र रूपमा आलोचना गर्न अविश्‍वासी र गैरविश्‍वासीहरूसँग नै जोडिन्छन्। यसका साथै, कतिपय व्यक्तिहरू अगुवाहरूद्वारा काटछाँट गरिएपछि वा दाजुभाइ-दिदीबहिनीहरूसँग द्वन्द्व, विवाद, र बेमेल भएपछि, घर गएर ताण्डव मच्चाउँछन्, र आफ्नो परिवारलाई यसबारे सबै थाहा होस् भन्ने कुरा सुनिश्चित गर्छन्। परिणामस्वरूप, तिनीहरूको परिवारले मण्डलीलाई घात गर्ने र ढाल्ने उद्देश्यले अगुवाहरू वा दाजुभाइ-दिदीबहिनीहरूसँग प्रतिशोध लिन खोज्छन्। के यो राम्रो घटना हो? (होइन।) मण्डलीका आन्तरिक मामलाहरू, र कति जना दाजुभाइ-दिदीबहिनीहरूले मण्डली जीवन जिउँछन्, र सबैले के-कस्ता कर्तव्यहरू पूरा गर्छन् भन्ने जस्ता कुराहरू विना सङ्कोच परिवारका सदस्य, आफन्त, र साथीहरूसँग बाँड्नु—तिनीहरू कस्ता खालका विश्‍वासी हुन्? के तिनीहरू साँचो विश्‍वासी हुन्? (होइनन्।) के तिनीहरू परमेश्‍वरको घरका सदस्य हुन्? के तिनीहरूलाई दाजुभाइ वा दिदीबहिनी भन्न मिल्छ? (मिल्दैन।) विगत, वर्तमान, वा भविष्य जहिलेसुकै होस्, त्यस्ता गुप्तचर र छद्म विश्‍वासघातीहरूलाई मण्डलीभित्र राख्दा त्यसले परमेश्‍वरको घर र दाजुभाइ-दिदीबहिनीहरूलाई ठूलो समस्या ल्याउनेछ। तिनीहरूले मण्डली जीवनमा धेरै दुष्ट कार्यहरू नगर्ने जस्तो देखिए पनि, तिनीहरूले गैरविश्‍वासी, शैतान, र दियाबलसहरूलाई परमेश्‍वरको घरका बारेमा विभिन्न विवरणहरू गोप्य रूपमा बताउनुका परिणामहरू र प्रभाव अत्यन्तै हानिकारक हुन्छन्! के त्यस्ता बदमासहरूलाई मण्डलीमा रहन दिनु हुन्छ? (हुँदैन।) के तिनीहरू परमेश्‍वरको घरका सदस्य भनेर बोलाइन लायक हुन्छन्? के तिनीहरू दाजुभाइ-दिदीबहिनीका रूपमा व्यवहार गर्न लायक हुन्छन्? (हुँदैनन्।) त्यस्ता मानिसहरूलाई कसरी सम्हाल्नुपर्छ? (तिनीहरूलाई जति सक्दो चाँडो निकाल्नुपर्छ।) तिनीहरूलाई जति सक्दो चाँडो निकाल्नैपर्छ! तिनीहरूलाई निकाल! तिनीहरूलाई निकाल्नुको कारण यही हो: “तैँले आफ्‍नो जिब्रो काबुमा राख्‍न सक्दैनस्, तैँले आफ्नो लागि के राम्रो हो भनेर चिन्न सक्दैनस्, जुन थालमा खायो त्यही थालमा चुठ्छस्। तँ परमेश्‍वरमा विश्‍वास गर्छस् र तैँले उहाँको अनुग्रह, साथै दाजुभाइ-दिदीबहिनीहरूको सहयोग, प्रेम, धैर्य, र हेरचाह प्राप्त गर्छस्, तैपनि तँ दाजुभाइ-दिदीबहिनीहरू र मण्डलीलाई यसरी घात गर्छस्। तँ खराब रहेछस्; गइहाल्!” दाजुभाइ-दिदीबहिनीहरूका मामलाहरू, मण्डलीका मामलाहरू, र परमेश्‍वरको घरको कुनै पनि काम गैरविश्‍वासीहरूसामु खुलासा गर्नु हुँदैन, न त तिनलाई फाल्तु कुराकानीका विषयका रूपमा नै प्रयोग गर्न मिल्छ। तिनीहरू यस्ता कुरा सुन्‍न लायक हुँदैनन्! जसले यस्तो जानकारी फैलाउँछ, ऊ श्रापित व्यक्ति बन्छ, मण्डलीले निकाल्नुपर्ने व्यक्ति बन्छ, र दाजुभाइ-दिदीबहिनीहरूले उसलाई इन्कार गर्नुपर्छ। दाजुभाइ-दिदीबहिनीहरू र मण्डलीलाई घात गर्ने, मण्डलीका आन्तरिक मामलाहरू अनौपचारिक कुराकानीका क्रममा गैरविश्‍वासीहरूसँग बाँड्ने तिनीहरूको कार्यका आधारमा मात्रै पनि, तिनीहरू निस्सन्देह धोकेबाज, गुप्तचर, र दुष्ट मानिस हुन् जसलाई मण्डलीबाट निकालिनुपर्छ। दाजुभाइ-दिदीबहिनीहरूले मण्डलीभित्र गरिने जुनसुकै कामका बारेमा—जस्तै कसलाई निकाल्नुपर्छ वा निश्चित घटनाहरू घटेका छन् भन्ने बारेमा—आवश्यकता अनुसार सङ्गति र बहस गर्न पाउँछन्—तर यसलाई गैरविश्‍वासीहरूसँग बाँड्नु हुँदैन, र यसबारे गैरविश्‍वासी पारिवारिक सदस्यहरूसँग कुरा गर्नु हुँदैन। विशेष गरी, सानो कदका नयाँ दाजुभाइ-दिदीबहिनीहरूको व्यक्तिगत र पारिवारिक अवस्थाका बारेमा बाहिरी मानिसहरूलाई खुलासा गर्नु हुँदैन। यदि तँलाई यो कुरा नखुलाई राख्न गाह्रो हुन्छ भने, तैँले परमेश्‍वरलाई प्रार्थना गर्नुपर्छ र आत्म-संयमता सिक्नका लागि उहाँमा भर पर्नुपर्छ, र तँ केही अर्थपूर्ण क्रियाकलापहरूमा संलग्न हुनुपर्छ। यदि तैँले साँच्चै आफूलाई नियन्त्रण गर्न सक्दैनस् भने, तैँले सुरुमा समाधान खोज्न, प्रतिकूल परिणामहरू रोक्न मण्डलीमा रिपोर्ट गर्नुपर्छ, किनभने यस्तो जानकारी फैलाउँदा त्यसले समस्याहरू पैदा गर्ने सबैभन्दा बढी जोखिम हुन्छ। उदाहरणका लागि, व्यक्तिगत फोन नम्बर, घरको ठेगाना, कसैले परमेश्‍वरमा कति वर्ष विश्‍वास गरेको छ, व्यक्तिको परिवारिक र वैवाहिक स्थिति, इत्यादि संवेदनशील विषयहरू हुन्। सत्यता वा जीवन प्रवेशसँग यी कुराहरूको कुनै सम्बन्ध छैन; ती व्यक्तिगत गोपनीयतासँग सम्बन्धित कुरा हुन्। एजेन्ट र गुप्तचरहरूले मात्रै विशेष गरी यी कुराहरूको अनुसन्धान गर्छन्। यदि तँलाई त्यस्ता कुराहरूका बारेमा जान्न र तिनलाई फैलाउन मन पर्छ भने, त्यसले कस्तो किसिमको स्वभावलाई इङ्गित गर्छ? यो अलिक दुष्ट हो! सत्यता नपछ्याउनु तर गफमा जोड दिनु, गुप्तचर वा जासुसका रूपमा काम गर्नु र ठूलो रातो अजिङ्गरका लागि सेवा प्रदान गर्नु—के त्यो दुष्ट र अधर्मी कुरा होइन र? संवेदनशील विषयहरू र अरूका व्यक्तिगत मामलाहरूका बारेमा विशेष रूपमा सोधपुछ गर्ने, अनुसन्धान गर्ने, र लापरवाही ढङ्गले तिनलाई फैलाउने जोकोहीले गोप्य मनसाय बोकेको हुन्छ र ऊ अविश्‍वासी हो। परमेश्‍वरका चुनिएका मानिसहरू त्यस्ता व्यक्तिहरूप्रति विशेष रूपमा सावधान हुनैपर्छ। यदि त्यस्ता मानिसहरूले पश्चात्ताप गरेनन् भने, तिनीहरूको मण्डली जीवनलाई रोक्नुपर्छ, किनभने दाजुभाइ-दिदीबहिनीहरूलाई घात गर्नु सबैभन्दा अनैतिक, घृणित, र लाजमर्दो कार्य हो। परमेश्‍वरका चुनिएका मानिसहरू यी व्यक्तिहरूबाट टाढा बस्नुपर्छ। मण्डली जीवनमा, मानिसहरूलाई यी कुराहरूका बारेमा सोधपुछ र छलफल गर्नबाट रोक्नुपर्छ, किनभने सत्यताको सङ्गति गर्ने कार्यसँग तिनीहरूको कुनै सम्बन्ध हुँदैन, र तिनीहरूका बारेमा कुरा गर्दा अरूलाई कुनै फाइदा हुँदैन।

परमेश्‍वरको घरका विभिन्न प्रशासनिक आदेशहरू र प्रावधानहरू छन्, जसलाई परमेश्‍वरका चुनिएका मानिसहरूले पालना गर्नैपर्छ। मण्डलीका आन्तरिक मामलाहरू, अगुवा र कामदारहरूमा हुने कर्मचारी समायोजन, मण्डलीको सफाइको काम, र माथिबाट आएका बन्दोबस्तहरू लगायतका कुराहरू अविश्‍वासी र दुष्ट मानिसहरूले धोका दिएर शैतानकहाँ पुर्‍याउन नदिनका लागि मण्डलीभित्र लापरवाह रूपमा फैलाउनु हुँदैन। यसको कारण के हो भने, परमेश्‍वरको घर समाजभन्दा फरक हो; परमेश्‍वरले मानिसहरूलाई सत्यता पछ्याउन, परमेश्‍वरको वचन अझ धेरै पढ्न, अझ बढी मनन गर्न र सङ्गति गर्न माग गर्नुहुन्छ। परमेश्‍वरका वचनहरू प्रसार गरेर र परमेश्‍वरलाई गवाही दिएर मात्रै उचित वातावरण निर्माण हुन सक्छ; अझ धेरै अनुभवात्मक गवाहीहरू बाँडेर मात्रै यस्तो वातावरण निर्माण हुन सक्छ। यसका साथै, परमेश्‍वरको घरमा धेरै नयाँ विश्‍वासीहरू रहेका हुन्छन्, जसले छोटो समय मात्र परमेश्‍वरमा विश्‍वास गरेका हुन्छन्। यो अपरिहार्य छ कि कतिपय अविश्‍वासीहरू अझै प्रकाश भएका छैनन्। विशेष गरी, विश्‍वास गर्दाका पहिलो पाँच-दश वर्ष मानिसहरूको साँचो सत्त्व प्रकट गर्ने समय हो; यस अवधिमा, को अडिग रहन सक्छ र को सक्दैन भन्ने कुरा अनिश्चित हुन्छ, न त मण्डलीलाई बाधा दिन सक्ने कति जना दुष्ट मानिसहरू अझै अस्तित्वमा छन् भन्ने नै निश्चित हुन्छ। सधैँ असावधानीपूर्वक व्यक्तिगत जानकारी र त्यस्ता बाहिरी मामलाहरू, साथै सत्यता सङ्गति गर्ने कार्यसँग असम्बन्धित मामलाहरू फैलाउँदा, धेरै प्रतिकूल परिणामहरू आउन सक्छन्। उदाहरणका लागि, कसैले सोध्न सक्छ, “फलानो अगुवा कहाँको हो? ऊ कहाँ बस्छ?” यो संवेदनशील जानकारी परमेश्‍वरका चुनिएका मानिसहरूले जान्नुपर्ने कुरा होइन। अरू कसैले सोध्न सक्छ, “परमेश्‍वरका वचनहरूको एउटा पुस्तक छाप्नका लागि परमेश्‍वरको घरलाई कति खर्च लाग्छ?” के यो कुरा जानेर केही फाइदा हुन्छ? (हुँदैन।) के मुद्रणको मूल्य तेरो चासोको विषय हो? के तँलाई यसको पैसा तिर्न लगाइएको छ? यो तँसँग असम्बन्धित देखिन्छ, होइन र? कतिपयले यस्तो सोध्लान्, “अहिले परमेश्‍वरको घरका माथिल्लो तहका अगुवाहरू को हुन्?” यदि उनीहरूले तँलाई प्रत्यक्ष अगुवाइ गरिरहेका छैनन् भने, के यो कुरा नजान्दा तँलाई असर पर्छ? (पर्दैन।) मुख्यभूमि चीनमा, यी कुराहरू जान्नु एउटा समस्या हुन सक्छ। यदि तँलाई ठूलो रातो अजिङ्गरले पक्र्यो र कठोर यातना दियो, र तँलाई यी कुराहरू थाहा छैन भने, तिनीहरूले तँलाई जति कुटपिट गरे पनि, तैँले केही पनि खुलासा गर्न सक्दैनस्, त्यसकारण तँ यहूदा बन्नेछैनस्। तर यदि तँलाई थाहा छ र तैँले तिनीहरूले गर्ने भयङ्कर कुटपिट सहन सक्दैनस् भने, तैँले अन्त्यमा मुख खोल्‍न सक्छस् र तँ यहूदा बन्न सक्छस्। त्यो बेला, तैँले यस्तो सोच्न सक्छस्, “त्यो बेला मैले किन असावधानीपूर्वक ती प्रश्नहरू सोधेँ? थाहा नभएको भए धेरै राम्रो हुनेथियो। कुटपिट गरेर मारिए पनि, म ती कुराहरूका बारेमा अनजान नै हुनेथिएँ; मैले बनावटी उत्तरहरू दिन चाहेको थिएँ भने पनि, कुनै उत्तर दिन सक्नेथिइनँ। त्यस्तो अवस्थामा, म यहूदा बन्नेथिइनँ। अब मैले आफ्नो पाठ सिकेको छु; सत्यतासँग असम्बन्धित यी कुराहरूका बारेमा धेरै नजान्नु नै उत्तम हुन्छ। त्यस्ता कुराहरूका बारेमा सोधपुछ गर्नुको कुनै फाइदा छैन; थाहा नहुनु नै राम्रो हो।” अनि अरू कतिपयले यस्तो सोध्न सक्छन्, “परमेश्‍वरको घरमा कति वटा समूहले विशिष्टीकृत काम गरिरहेका छन्?” यससँग तेरो के सरोकार छ? आफ्नो समूहलाई जुन काम अह्राइएको छ, त्यही मात्र गर्। यो कुरा थाहा नहुनुले सामान्य रूपमा आफ्नो कर्तव्य पूरा गर्ने, आफ्नो आस्थामा सत्यता पछ्याउने, वा मण्डली जीवन जिउने तेरो क्षमतामा असर गर्दैन; यसले कुनै पनि कुरामा असर गर्दैन। यो कुरा थाहा नहुनुले तँलाई विश्‍वासीका रूपमा सत्यता पछ्याउन वा मुक्ति प्राप्त गर्नबाट रोक्दैन, त्यसकारण किन सोध्नुपर्यो? “धेरैजसो दाजुभाइ-दिदीबहिनीहरू सहरी क्षेत्रका छन् कि ग्रामीण क्षेत्रका? तिनीहरू शिक्षित छन् कि अशिक्षित?” के यी कुराहरू जानेर काम लाग्छ? (लाग्दैन।) तिनीहरू सबै ग्रामीण क्षेत्रका हुन् भने के हुन्छ? अनि तिनीहरू सबै सहरका हुन् भने के हुन्छ? सत्यतासँग यसको कुनै सम्बन्ध छैन। कतिपयले सोध्न सक्छन्, “अहिले सुसमाचारको काम कसरी फैलिरहेको छ?” यसबारे थोरै सोध्नु ठीकै हो, तर कतिपय मानिसहरूले जिज्ञासाको कारण सुसमाचारको काम ठ्याक्कै कतिवटा देशमा फैलिएको छ भनेर विस्तृत रूपमा सोध्छन्, जुन अनावश्यक हो। तिनीहरूले यो कुरा थाहा पाए पनि, त्यसले तिनीहरूमाथि के असर पार्छ? त्यस्ता विवरणहरू थाहा पाउँदा के फाइदा हुन्छ? यदि तँसँग सत्यता वास्तविकता छैन भने, तँलाई थाहा भए पनि तँसँग यो कुरा हुनेछैन; यो ज्ञानले तँलाई आफ्नो कर्तव्य राम्ररी पूरा गर्न बिलकुलै मदत गर्नेछैन वा तेरो जीवन प्रवेशमा कुनै सहायता प्रदान गर्नेछैन। केही सामान्य मामलाहरूका बारेमा सोधपुछ नगर्नु नै ठिक हुन्छ; वास्तवमा, यो थाहा नहुनु नै राम्रो हुन्छ। धेरै कुरा थाहा पाउनु भनेको बोझ हो। त्यस्तो जानकारीको चुहावट भएपछि, यो समस्या र अपराध बन्छ। यी कुराहरू जान्नु राम्रो होइन: तँलाई जति बढी थाहा छ, यसले त्यति नै धेरै समस्या ल्याउन सक्छ। सत्यता बुझ्ने मानिसहरूलाई के भन्नुपर्छ र के भन्नु हुँदैन भन्ने थाहा हुन्छ। आत्मिक बुझाइ नभएका भ्रमित मानिसहरूले बोल्दा भित्री र बाहिरी व्यक्तिहरूबीचको भिन्नता छुट्याउन सक्दैनन्, र बकवास कुरा मात्रै बोल्छन्। त्यसकारण, सत्यता नबुझ्ने मण्डलीका मानिसहरूलाई यी कुराहरूका बारेमा रिपोर्ट गर्नु हुँदैन। यी कुराहरू जानेर कुनै किसिमको फाइदा हुँदैन। पहिलो कुरा, यी मानिसहरूले समस्याहरू समाधान गर्नमा सहयोग गर्न सक्दैनन्। दोस्रो कुरा, तिनीहरूले मण्डलीको कामको रक्षा गर्न सक्दैनन्। अनि तेस्रो कुरा, तिनीहरूले परमेश्‍वरको घरबारे राम्रो कुरा गरिरहनु पर्दैन। परमेश्‍वरका सबै वचनहरू सत्यता हुन्, र परमेश्‍वरका सबै कार्यहरू धर्मी छन्—के आत्मिक बुझाइ नभएका ती अविश्‍वासी र गैरविश्‍वासीहरूको खुसामदी र चापलुसीको कुनै आवश्यकता छ र? छैन। यदि संसारभरिको कुनै पनि प्राणीले परमेश्‍वरलाई पछ्याएन वा उहाँको आराधना गरेन भने पनि, परमेश्‍वरको हैसियत र सार अपरिवर्तित नै रहनेछन्। परमेश्‍वर परमेश्‍वर नै हुनुहुन्छ, जो सधैँ अपरिवर्तनीय हुनुहुन्छ, जो परिस्थितिहरूमा तलमाथि हुँदा पनि परिवर्तन हुनुहुन्न। परमेश्‍वरको पहिचान र हैसियत अनन्तकालसम्म अपरिवर्तनीय हुन्छ। यी सत्यताहरू परमेश्‍वरमा विश्‍वास गर्नेहरूले बुझ्नुपर्ने कुरा हुन्। ती अविश्‍वासी र गैरविश्‍वासीहरूले भित्री र बाहिरी व्यक्तिहरूबीचको भिन्नता नछुटाई बोल्छन् र व्यवहार गर्छन्—के तिनीहरूलाई धेरै कुरा थाहा हुनु परमेश्‍वरको घरको कामका लागि फाइदाजनक हुन्छ? के तिनीहरूले परमेश्‍वरको घरको कामबारे जान्न जरुरी छ? तिनीहरू यो ज्ञान पाउन लायक हुँदैनन्! कतिपयले सोध्न सक्छन्, “के यी सबै कुरा गोप्य हुन् र त्यसैले थाहा पाउन सकिँदैन?” यस विन्दुसम्म परमेश्‍वरमा विश्‍वास गरिसकेपछि, के तिमीहरूलाई यी मामलाहरूमा गोप्य कुराहरू छन् भन्ने लाग्छ? (लाग्दैन।) तर परमेश्‍वरका चुनिएका मानिसहरूसँग निष्ठा र इज्जत हुन्छन्; तिनीहरू गैरविश्‍वासीहरूको छलफल वा उपहासको पात्र बन्नै हुँदैन। परमेश्‍वरको घर, मण्डली, र दाजुभाइ-दिदीबहिनीहरू, चाहे समूहका रूपमा होऊन् वा व्यक्तिका रूपमा, ती सबैसँग इज्जत हुन्छ; ती सबै सकारात्मक हुन्छन्, र कसैले पनि तिनलाई अशुद्ध पार्ने प्रयास गर्नु हुँदैन। शैतान र दियाबलसहरूलाई परमेश्‍वरको घरको प्रतिष्ठालाई मनोमानी रूपमा अशुद्ध पार्न र लापरवाही रूपमा बदनाम वा हानि गर्न, वा दाजुभाइ-दिदीबहिनीहरूको प्रतिष्ठालाई हानि गर्न दिने तरिकाले काम गर्ने जोकोही व्यक्ति श्रापित हुन्छ! त्यसकारण, मण्डलीले आफ्नो जिब्रोलाई काबुमा राख्न नसक्ने मानिसहरूलाई अस्तित्वमा रहन पटक्कै अनुमति दिँदैन। पहिचान भएपछि, तिनीहरूलाई निकाल्नैपर्छ! के यो तरिका सिद्धान्तहरू अनुरूप छ? (छ।)

कतिपय मानिसहरू दाजुभाइ-दिदीबहिनीहरूसँग बोल्दा, कुराकानी गर्दा, अन्तरक्रिया गर्दा, वा सङ्गत गर्दा विशेष रूपमा होसियार र सतर्क हुन्छन्, तर जब तिनीहरू घर पुग्छन्, तब तिनीहरू मुखाले बन्छन्, तिनीहरूले सबै कुरा ओकल्छन्, दाजुभाइ-दिदीबहिनीहरूको व्यक्तिगत जानकारीसमेत बताउँछन्, यतिसम्म कि तिनीहरूका परिवारका सदस्यहरू, कुनै आस्था नबोक्ने गैरविश्‍वासीहरू, र नाममा मात्र विश्‍वास गर्नेहरूलाई मण्डलीका मामलाहरूका बारेमा धेरै कुरा थाहा हुन्छ। त्यस्तो व्यक्ति त जासुस, विश्‍वासघाती—यहूदा हो—र ठ्याक्कै मण्डलीले निकाल्नुपर्ने प्रकारको व्यक्ति हो। तिनीहरू मण्डलीमा जति लामो समय रहन्छन्, तिनीहरूलाई दाजुभाइ-दिदीबहिनीहरूका बारेमा त्यति नै धेरै जानकारी थाहा हुन्छ, तिनीहरू त्यति नै धोकामा संलग्न हुनेछन्, र गैरविश्‍वासीहरूले आफ्नो पकडमा लिएर फाइदा उठाउने र मानहानि गर्ने त्यति नै धेरै मामलाहरू हुनेछन्। यदि तँलाई तिनीहरूले गैरविश्‍वासीहरूलाई यो जानकारी चुहाउँछन् भन्ने डर लाग्दैन भने, तिनीहरूलाई राख्; यदि तँ आफ्नो व्यक्तिगत जानकारी र मण्डलीका आन्तरिक मामलाहरू तिनीहरूको मुखबाट फैलियोस् भन्ने चाहँदैनस् भने, तैँले यी जासुसहरूलाई जति सक्दो चाँडो निकाल्नुपर्छ। के यो उचित हो? (हो।) त्यस्ता व्यक्तिहरूप्रति कुनै उदारता देखाउनु हुँदैन; तिनीहरूले कुनै असल अभिप्राय बोकेका हुँदैनन् र तिनीहरू आफै पनि असल हुँदैनन्। पहिले उल्लेख गरिएका ती दुई प्रकारका मानिसहरू, जो प्रतिशोधप्रति प्रवृत्त छन् र जो लम्पट र असंयमित छन्, तिनीहरूका तुलनामा यस्ता मानिसहरू कस्ता हुन्छन्? ती झन् असल हुन्छन् कि झन् खराब? (झन् खराब।) यी व्यक्तिहरूले आफ्नो कर्तव्य पूरा गर्ने, केही मेहनत गर्ने, र केही कठिनाइ भोग्ने काम पनि गर्लान्; तिनीहरूले परमेश्‍वरको घरले जे गर्न लगाउँछ त्यही गर्लान् र इन्कार नगर्लान्, तर एउटा समस्या छ: तिनीहरूले परमेश्‍वरको घरबारे सबै कुरा गैरविश्‍वासीहरूलाई खुलाउँछन्। तिनीहरूले हरेक दिन धोकेबाज, र जासुसको भूमिका खेल्छन्। यही कारणले गर्दा, मण्डलीले तिनीहरूलाई सहन सक्दैन र तिनीहरूलाई निकाल्नैपर्छ। बुझ्यौ? (बुझ्यौँ।) तिनीहरू मण्डलीभित्र खुसी भए पनि वा बेखुसी भए पनि, तिनीहरूलाई जसले भड्काए पनि, तिनीहरूसँग जोसुकै मिलेर बसे पनि, तिनीहरूलाई मण्डली अगुवाका रूपमा निर्वाचित गरिए पनि वा बर्खास्त गरिए पनि—चाहे जेसुकै होस्, तिनीहरूले सधैँ आफ्ना गैरविश्‍वासी पारिवारका सदस्यहरूलाई हरेक विवरण बताउनुपर्छ। तिनीहरूले आफ्ना गैरविश्‍वासी पारिवारका सदस्यहरू र गैरविश्‍वासीहरूले तुरुन्तै जानकारी पाउने र मण्डलीको आन्तरिक अवस्था तुरुन्तै बुझ्ने कुरा सुनिश्चित गर्छन्। त्यस्ता व्यक्तिहरूका हकमा, तैँले तिनीहरूलाई कुनै उदारता वा कृपा बिलकुलै देखाउनु हुँदैन; कुनै यस्तो व्यक्ति पत्ता लागेपछि, उसलाई निकालिहाल्। यो तरिका कस्तो छ? (उचित छ।) के यसरी काम गर्नु निर्दयी हुनु हो? (होइन।) यो निर्दयी हुनु होइन। तैँले तिनीहरूलाई दाजुभाइ-दिदीबहिनीका रूपमा व्यवहार गर्छस्, तर तिनीहरूले परमेश्‍वरको घरका हितहरू वा दाजुभाइ-दिदीबहिनीहरूका हितहरूको रक्षा पटक्कै गर्दैनन्। बरु, तिनीहरूले हरेक मोडमा परमेश्‍वरको घर र दाजुभाइ-दिदीबहिनीहरूका हितहरूलाई विश्वासघात गर्छन्। तैँले तिनीहरूलाई परिवारका रूपमा लिन्छस्, तर के तिनीहरूले तँलाई परिवार ठान्छन्? (ठान्दैनन्।) त्यसोभए तिनीहरूप्रति उदारता नदेखा; यदि तिनीहरूलाई निकाल्नुपर्छ भने, निकाल्। यस विन्दुसम्म, के तिमीहरूले त्यस्ता व्यक्तिहरूलाई भेटेका छौ? (छौँ। तिनीहरूले दाजुभाइ-दिदीबहिनीहरूका बारेमा सबै कुरा आफ्नो परिवारका सदस्यहरूसँग बाँड्थे, र कहिलेकाहीँ तिनीहरूले मण्डलीभित्रका निश्चित मामलाहरू र निश्चित बन्दोबस्तहरूका बारेमा पनि मौका पाउनेबित्तिकै आफ्ना परिवारका सदस्यहरूलाई जानकारी दिन्थे। त्यसपछि तिनीहरूका परिवारका सदस्यहरूले मण्डलीको पिठ्यूँपछाडि त्यसबारे कुरा काट्नका लागि जानकारी बटुल्थे।) के यी व्यक्तिहरू निकालिएका छन्? (निकालिएका छन्।) निकालिएपछि, के तिनीहरूले गुनासो गरे? तिनीहरूलाई यो अन्यायपूर्ण लाग्ला र तिनीहरूले सोच्लान्, “मैले केही पनि गरेको छैनँ; यो प्रशासनिक आदेशहरूको उल्लङ्घन होइन, न त मैले बाधा वा अवरोधहरू नै सिर्जना गरेको छु, तर पनि मलाई किन निकालियो?” के तिमीहरूलाई तिनीहरूका कार्यहरूको प्रकृति बाधा र अवरोधहरू सिर्जना गर्नुभन्दा गम्भीर छ भन्ने लाग्छ? (लाग्छ।) के त्यस्ता मानिसहरूलाई छुटकारा दिन सकिन्छ? के तिनीहरूलाई परिवर्तन हुन सजिलो छ? (छैन।) तँ किन यो सजिलो हुनेछैन भन्छस्? कुन पक्षले तिनीहरूलाई परिवर्तन हुन गाह्रो छ भन्ने देखाउँछ? (तिनीहरू परमेश्‍वरको घरका हिस्सा होइनन्, तिनीहरू दाजुभाइ वा दिदीबहिनी होइनन्; तिनीहरूमा अविश्‍वासी र गैरविश्‍वासीहरूको सार हुन्छ।) तिनीहरूको सार यही हो। त्यसोभए, तिनीहरू गैरविश्‍वासी र अविश्‍वासी हुन् भनेर तिमीहरूले कसरी भन्न सक्छौ? (मण्डलीमा तिनीहरूसँग जस्तोसुकै भावनाहरू भए पनि, तिनीहरूले ती आफ्नो परिवारलाई पोखाउँछन्, जसले के सङ्केत गर्छ भने, चाहे जेसुकै भएको होस्, तिनीहरूले यसलाई परमेश्‍वरबाट आएको भनी स्विकार्दैनन्, तिनीहरूले कुनै पाठ सिक्नु त झन् परको कुरा हो। त्यस्ता मानिसहरूले परमेश्‍वरको काम अनुभव गर्दैनन् र सत्यतालाई स्वीकार गर्दैनन्, त्यसकारण तिनीहरूको सार अविश्‍वासीहरूको सार हो।) तिनीहरूको यो सारलाई स्पष्ट पारिएको छ। तिनीहरूले आफ्नो परिवारलाई आफ्ना भावनाहरू पोखाउँछन् र सबै कुरालाई आफ्ना भावनाहरूका आधारमा व्यवहार गर्छन्। तिनीहरू परमेश्‍वरको घरका हिस्सा होइनन्, परमेश्‍वरको घरमा घुसपैठ गरेका गैरविश्‍वासी हुन् भनेर तिमीहरूले कसरी भन्न सक्छौ? (किनभने तिनीहरूले परमेश्‍वरको घरका हितहरूप्रति विश्‍वासघात गर्न सक्छन्, विश्‍वासघाती र जासुसका रूपमा काम गर्न सक्छन्, र तिनीहरू आधारभूत रूपमा परमेश्‍वरको घरको काम र हितहरूको रक्षा गर्ने मानिस होइनन्। तसर्थ, यी व्यक्तिहरू परमेश्‍वरको घरसँग एउटै हृदयका हुँदैनन्।) यो व्याख्या त्यति प्रभावकारी भएन। म व्याख्या गर्छु। यी व्यक्तिहरूले मण्डली जीवनमा सहभागिता जनाउने र आफ्नो कर्तव्य पूरा गर्ने भए पनि, के तिनीहरूले कहिल्यै दाजुभाइ-दिदीबहिनीहरूलाई आफ्नो परिवारका रूपमा लिएका छन्? सरल रूपमा भन्दा, के तिनीहरूले दाजुभाइ-दिदीबहिनीहरूलाई आफ्नो ठानेका छन्? (छैनन्।) त्यसोभए तिनीहरूले दाजुभाइ-दिदीबहिनीहरूलाई के ठान्छन्? (बाहिरका मानिस।) ठीक भन्यौ, बाहिरका मानिस ठान्छन्, प्रतिद्वन्द्वी ठान्छन्। त्यसोभए तिनीहरूले परमेश्‍वरको घर र मण्डलीलाई के ठान्छन्? के तिनीहरूका लागि यो एउटा कार्यस्थल मात्रै होइन र? (हो।) तिनीहरूले परमेश्‍वरको घर र मण्डली गैरविश्‍वासी संसारका कम्पनी वा संस्था भएझैँ ठान्छन्, र दाजुभाइ-दिदीबहिनीहरूलाई बाहिरी मानिस, सावधानी अपनाउनुपर्ने मानिस, र प्रतिद्वन्द्वीका रूपमा हेर्छन्। तसर्थ, तिनीहरूले आधारभूत रूपमा परमेश्‍वरमा विश्‍वास नगर्ने मानिसहरूलाई दाजुभाइ-दिदीबहिनीहरूबारे विभिन्न प्रकारका जानकारी र विभिन्न वास्तविक अवस्थाहरू सजिलै खुलाउन सक्छन्। तिनीहरूलाई यी गैरविश्‍वासी मानिसहरूले भन्ने कुनै असल कुराहरू हुँदैनन्, र तिनीहरूले दाजुभाइ-दिदीबहिनीहरूलाई निन्दासमेत गर्न सक्छन्, र परमेश्‍वरको घरको बदनामसमेत गर्न सक्छन् भन्ने थाहा हुन्छ—तिनीहरूलाई यो सबै थाहा हुन्छ, तैपनि तिनीहरूले बेपरवाहसित दाजुभाइ-दिदीबहिनीहरू र मण्डलीका अवस्थाहरूबारे कुनै कुरा नलुकाई यी गैरविश्‍वासीहरूलाई खुलासा गर्छन्। स्पष्ट रूपमा नै, तिनीहरूले दाजुभाइ-दिदीबहिनीहरूलाई बाहिरी मानिसका रूपमा, प्रतिद्वन्द्वीका रूपमा हेर्छन्, र जब कुनै अप्रिय घटना घट्छ, तब तिनीहरू तुरुन्तै गैरविश्‍वासीहरूसँग मिलेर पिठ्यूँ पछाडि दाजुभाइ-दिदीबहिनीहरूलाई गिल्ला गर्छन्, बदनाम गर्छन्, र तिनीहरूका विरुद्धमा काम गर्छन्, यसरी तिनीहरूका आफ्नै चाहनाहरू पूरा गर्छन्। तिनीहरूलाई मण्डलीमा कुनै पनि दाजुभाइ-दिदीबहिनीको आलोचना गर्नु व्यवहार्य हुँदैन भन्ने लाग्छ, किनभने यदि तिनीहरूले मण्डलीका मामलाहरूबारे वा दाजुभाइ-दिदीबहिनीहरूबारे दाजुभाइ-दिदीबहिनीहरूकै अगाडि छलफल गरे भने, तिनीहरूलाई परिणामहरू भोग्नुपर्छ भन्ने लाग्छ, जुन तिनीहरूका लागि प्रतिकूल हुनेछ। तर आफ्नो परिवारसँग यी मामलाहरूबारे छलफल गर्दा, यसले तिनीहरूको व्यक्तिगत आवेशीपन, चाहना, र भावनाहरूलाई पूर्ण रूपमा सन्तुष्ट पार्छ, जसका लागि तिनीहरूले कुनै परिणाम भोग्नु पर्दैन, किनभने आखिर परिवार त परिवार नै हो, जसले तिनीहरूलाई धोका दिँदैन। तर, दाजुभाइ-दिदीबहिनीहरूका हकमा त्यस्तो हुँदैन, जसले कुनै पनि बेला वा स्थानमा तिनीहरूको रिपोर्ट गर्न, खुलासा गर्न, र काटछाँट गर्न, र तिनीहरूलाई आफ्नो कर्तव्य र पदसमेत गुमाउने अवस्थामा पुर्‍याउन सक्छन्। त्यसकारण, तिनीहरूले दाजुभाइ-दिदीबहिनीहरूलाई आफ्ना प्रतिद्वन्द्वीका रूपमा हेर्छन् भनेर भन्दा त्यो पटक्कै झूटो हुँदैन। प्रतिद्वन्द्वी भनेको त्यो व्यक्ति हो जसबाट सावधान हुनुपर्छ। त्यसकारण, तिनीहरूले दाजुभाइ-दिदीबहिनीहरूसँग बोल्दैनन्, न त उनीहरूसँग सङ्गति नै गर्छन्, न त उनीहरूलाई कुनै कुरा खुलासा नै गर्छन्। बरु, तिनीहरूले घरमा आफ्ना गैरविश्‍वासी पारिवारका सदस्यहरूसँग “मण्डली जीवन जिउँछन्,” जहाँ तिनीहरूले सबै कुरा बाँड्छन् र आफ्नो हृदयको कुरा पोखाउँछन्। तिनीहरूले कुनै पनि हिचकिचाहटविना आफ्ना सोच, विचार, कुण्ठा, असन्तुष्टि, र सबै विकृत दृष्टिकोणहरू व्यक्त गर्छन्, र त्यसो गर्दा हल्का र आनन्द महसुस गर्छन्। तिनीहरूको परिवारका सदस्यहरूले तिनीहरूलाई तिरस्कार गर्दैनन्, बरु सहयोग र सहकार्य गर्छन्। यदि तिनीहरूले मण्डलीमा यसरी बोल्ने हो भने, अविश्‍वासीका रूपमा रहेको तिनीहरूको साँचो प्रकृति पूर्ण रूपमा खुलासा हुनेथियो, र मण्डलीले तिनीहरूलाई निकाल्नुपर्ने हुन्थ्यो। त्यसकारण, तिनीहरूले दाजुभाइ-दिदीबहिनीहरूलाई परिवारका रूपमा नभई प्रतिद्वन्द्वीका रूपमा हेर्छन्। यो एउटा पक्ष हो। अर्को पक्ष के हो भने, तिनीहरूले आफूलाई कहिल्यै मण्डलीको हिस्सा ठान्दैनन्, त्यसकारण मण्डलीलाई आइपर्ने कुनै पनि कुरा, चाहे त्यो धार्मिक संसारले गर्ने बदनाम र ईश्‍वरनिन्दा होस्, गैरविश्‍वासीहरूबाट आएका आधारहीन अफवाह र गिल्ला होस्, वा राष्ट्रिय सरकारले गरेको षड्यन्त्र र सतावट होस्, त्यो तिनीहरूका लागि व्यक्तिगत रूपमा असान्दर्भिक र महत्त्वहीन हुन्छ। मानौँ तिनीहरूले साँच्चिकै यस्तो महसुस गरे: “यदि मण्डलीको छविमा क्षति भयो, र परमेश्‍वरको नामलाई अपमान गरियो भने, विश्‍वासीका रूपमा हाम्रो इज्जतमाथि गम्भीर चुनौती आइपर्छ। यस कारणले गर्दा, म गैरविश्‍वासीहरूसँग कहिल्यै मण्डलीका मामलाहरू वा परमेश्‍वरको घरका मामलाहरूका बारेमा छलफल गर्दिनँ, र तिनीहरूलाई यसबारे कुरा काट्न र हाँस्न दिँदिनँ। आफूलाई रक्षा गर्नका लागि समेत म मेरा गैरविश्‍वासी पारिवारका सदस्यहरूसँग परमेश्‍वरको घरका मामलाहरूका बारेमा लापरवाह रूपमा कुरा गर्दिनँ”—यदि तिनीहरूसँग त्यस्तो सचेतना भएको भए, के तिनीहरूले आफ्नो जिब्रो काबुमा राख्न सक्नेथिएनन् र? त्यसोभए तिनीहरूले किन यसो गर्न सक्दैनन्? तिनीहरूले आफूलाई आधारभूत रूपमा परमेश्‍वरको घरको हिस्सा ठान्दैनन्, न त आफूलाई विश्‍वासी नै ठान्छन् भन्ने कुरा स्पष्ट छ। कतिपय मानिसहरूले भन्छन्, “तपाईँका शब्दहरू गलत छन्। यदि तिनीहरूले आफूलाई परमेश्‍वरको घरको हिस्सा ठान्दैनन् भने, तिनीहरू किन अझै पनि भेलाहरूमा आउँछन्?” परमेश्‍वरमा विश्‍वास गर्नेहरूमध्ये सबै प्रकारका मानिसहरू हुन्छन्। के हामीले यसका बारेमा पहिले सङ्गति गरेका छैनौँ र? विभिन्न अनुचित मनसाय र उद्देश्यहरू लिएर परमेश्‍वरमा विश्‍वास गर्न आउनेहरू धेरै हुन्छन्, र यो यस्तै एउटा प्रकार हो। मनोरञ्जनका लागि, न्यास्रो हटाउनका लागि, वा आत्मिक भरणपोषण पाउनका लागि परमेश्‍वरमा विश्‍वास गर्नु—के त्यस्ता अविश्‍वासीहरू आम रूपमा हुँदैनन् र? के त्यस्ता मानिसहरू पर्याप्त सङ्ख्यामा भेट्टाउन सकिँदैन र? (सकिन्छ।) तिनीहरूले आफैलाई समेत परमेश्‍वरका विश्‍वासीका रूपमा स्वीकार गर्दैनन्। अवश्य नै, मण्डलीका सबै काम र परमेश्‍वरका चुनिएका मानिसहरूले आफ्ना कर्तव्य पूरा गर्नुप्रति तिनीहरूलाई कुनै चासो हुँदैन, र तिनीहरूले तिनलाई ध्यान दिँदैनन्। तसर्थ, तिनीहरूले गैरविश्‍वासीहरूसँग मण्डलीको कामको अवस्था, मण्डलीका आन्तरिक मामलाहरू, र दाजुभाइ-दिदीबहिनीहरूमाझ देखा पर्ने कुनै पनि समस्याहरूका बारेमा यतिकै र हल्का रूपमा छलफल गर्न सक्छन्। तिनीहरूले बोलिसकेपछि, गैरविश्‍वासीहरू गफ, निन्दा, र व्यङ्ग्य गर्नतिर लाग्छन्, तर यसले तिनीहरूलाई अलिकति पनि झिज्याउँदैन। तिनीहरूले गैरविश्‍वासीहरूसँग मिलेर दाजुभाइ-दिदीबहिनीहरूमाथि गालीगलौज बर्साउन, परमेश्‍वरको घरको आलोचना गर्न, र परमेश्‍वरको घरको काम र कामका बन्दोबस्तहरूका बारेमा टिप्पणी गर्न पनि सक्छन्। के तिनीहरू परमेश्‍वरका विश्‍वासी हुन्? (होइनन्।) एउटा साँचो विश्‍वासीले कहिल्यै यस्तो व्यवहार गर्दैन। तिनीहरूले आफ्नै इज्जत र हितहरूको रक्षा गर्नका लागि पनि कहिल्यै खाएकै थालमा चुठ्दैनन् र मण्डलीभन्दा बाहिरका मानिसहरूको पक्ष लिँदैनन्। होइन र? (हो।) त्यसकारण, त्यस्ता व्यक्तिहरू दुष्ट मानिस र अविश्‍वासी हुन्, जसलाई निकाल्नैपर्छ। तिनीहरूलाई जति चाँडै निकालिन्छ, मण्डलीमा त्यति चाँडै शान्ति हुनेछ।

हामी तिमीहरूकै बारेमा कुरा गरौँ। उदाहरणका लागि, यदि तेरा आमाबुबाले परमेश्‍वरमा विश्‍वास गर्दैनन्, वा यदि तेरा दाजुभाइ-दिदीबहिनी वा सबैभन्दा मिल्ने साथीहरूले परमेश्‍वरमा विश्‍वास गर्दैनन्, तर तिनीहरूले तेरो विश्‍वासको विरोध गर्दैनन् र वास्तवमा यसलाई निकै समर्थन गर्छन् भने, के तैँले तिनीहरूसँग मण्डलीमा हुने सबै कुराका बारेमा कुरा गर्छस्? मानौँ तेरो एक जना महिला साथीले सोधी, “के तिमीहरूको मण्डलीमा जीवनसाथी खोजिरहेका कुनै पुरुषहरू छन्? के अत्यन्तै निष्कपट, र अग्लो, धनी, र सुन्दर कुनै पुरुषहरू छन्?” गैरविश्‍वासीहरूमध्ये केही सभ्य मानिसहरूले पनि सँगै दिन बिताउनका लागि सभ्य जीवनसाथी खोज्न चाहन्छन्। तेरो महिला साथीले परमेश्‍वरमा विश्‍वास गर्ने व्यक्ति खोज्न चाहन्छे, त्यसकारण के तँ उसलाई बताउन इच्छुक हुनेछस्? (हुनेछैनँ।) तैँले उसलाई यसो भन्नुपर्छ, “विश्‍वासीहरूप्रतिको तिम्रो अनुराग बेकार छ। तिमी एक गैरविश्‍वासी हौ र विश्‍वासीहरूसँग आधारभूत रूपमा मिल्दैनौ। तिमीहरूको मिल्ने भाषा छैन; तिमीहरू फरक-फरक मार्गमा हिँड्छौ! तिमीलाई हेरौँ त, तिमीले यति भड्किलो लुगा लगाएकी छौ—हाम्रो मण्डलीका कुन चाहिँ दाजुभाइले तिमीलाई मन पराउला?” तैँले उसलाई त्यति राम्रो ठान्दैनस्, त्यसकारण के तैँले ऊसँग मण्डलीका मामलाहरूका बारेमा कुरा गर्न सक्छस्? (अहँ।) केही शब्द बोल्नेबित्तिकै कुराकानी बिग्रिनेथियो, किनकि दृष्टिकोणहरू पूर्ण रूपमा फरक हुनेथिए। कतिपय गैरविश्‍वासीहरूले विश्‍वासीहरूका बारेमा राम्रो धारणा राख्ने भए पनि, र तँ विश्‍वासी बनेपछि तिनीहरूले तँसँग मित्रता कायम राख्ने भए पनि, के तँ मण्डलीका आन्तरिक मामलाहरू वा आफ्नो कर्तव्य पूरा गर्दा तैँले सामना गर्ने कठिनाइहरूबारे तिनीहरूलाई बताउन तयार हुनेथिइस्? (हुनेथिइनँ।) तैँले परमेश्‍वरमाथि विश्‍वास गरेकोमा तिनीहरूले साथ दिए पनि, तिनीहरूसँग मण्डलीका मामलाहरूका बारेमा छलफल गर्नुको के फाइदा? उदाहरणका लागि, कतिपय दाजुभाइ-दिदीबहिनीहरूले यहूदा नबनी ठूलो रातो अजिङ्गरको यातना र सोधपुछ सहेका छन्। यो गैरविश्‍वासीहरूले समेत प्रशंसा गर्ने गवाही हो—के तँ तिनीहरूसँग यो कुरा बाँड्न इच्छुक हुनेथिइस्? (हुनेथिइनँ।) तँ किन यसबारे छलफल गर्न इच्छुक हुनेथिइनस्? (तिनीहरूका लागि त्यस्ता कुराहरू असान्दर्भिक हुन्, र तिनीहरूले यी अनुभवात्मक गवाहीहरू बुझ्न सक्नेथिएनन्।) तिनीहरूले बुझ्न सक्नेथिएनन्। यी मामलाहरूबारे छलफल गर्दा के-कस्ता नकारात्मक असरहरू पर्न सक्छन्? (तिनीहरूले बरु मण्डलीकै आलोचना गर्न सक्छन्।) तिनीहरूले यस्तो आलोचना गर्नेथिए: “तिमीहरू आफै किन यस्तो कुराबाट गुज्रन्छौ? राष्ट्रिय सरकारको विरुद्धमा किन जानु?” हेर त, एउटा टिप्पणीले नै तिनीहरूको प्रकृतिलाई खुलासा गर्न सक्छ। यसलाई कसरी राष्ट्रिय सरकारको विरुद्धमा गएको मान्न सकिन्छ? देशको शासन गर्ने दियाबलस राजाहरूले परमेश्‍वरका चुनिएका मानिसहरूलाई गम्भीर रूपमा हानि गरिरहेका छन्, र तिनीहरूलाई जिउने बाटोबाट वञ्चित गरेका छन् भन्ने कुरा स्पष्ट छ। तिनीहरूले यो कुरा देख्दा पनि, थाहा नभएको नाटक गर्छन्। तिनीहरूले सत्यतालाई उल्ट्याउने र तथ्यहरूलाई बङ्ग्याउने तरिकाले बोल्छन् भन्ने कुरा स्पष्ट छ। तैँले तिनीहरूसँग सम्भवतः अरू के कुराबारे छलफल गर्न सक्छस्? तैँले तिनीहरूसँग परमेश्‍वरमाथिको आस्थासँग सम्बन्धित कुनै पनि कुराबारे बोल्नु हुँदैन; तैँले तिनीहरूलाई यसबारे केही पनि थाहा दिनु हुँदैन। आफ्नो जिब्रो काबुमा राख्न नसक्‍ने मानिसहरूले गैरविश्‍वासीहरूलाई मण्डलीबारे सबै कुरा बताउन सक्छन्। तिनीहरू स्पष्ट रूपमा नै अविश्‍वासी हुन्; तिनीहरू परमेश्‍वरको घरमा झारा टार्न आएका दियाबलस हुन्, जुन थालमा खायो त्यही थालमा चुठ्ने पशु हुन् जोसँग एकरत्ती विवेक वा समझ हुँदैन। परमेश्‍वरको घर वा मण्डलीका हित वा प्रतिष्ठामा हुने कुनै पनि हानिले तिनीहरूलाई पटक्कै असर गर्दैन, तिनीहरूको कुनै पनि हितमा असर गर्दैन, र तिनीहरूले अलिकति पनि दुःख महसुस गर्दैनन्; त्यसकारण, तिनीहरूले अलिकति पनि सङ्कोच नमानी गैरविश्‍वासीहरू र परमेश्‍वरमा विश्‍वास नगर्ने मानिसहरूलाई लापरवाहीपूर्वक मण्डलीका आन्तरिक मामलाहरूका बारेमा बताउन सक्छन्। के त्यस्ता मानिसहरू घृणास्पद हुन्छन्? (हुन्छन्!) दाजुभाइ-दिदीबहिनीहरूलाई परिवारका रूपमा नहेर्ने तर गैरविश्‍वासीहरूलाई आफ्नो परिवारका रूपमा हेर्ने अविश्‍वासीले सत्यतालाई स्वीकार गर्न सक्छ? (सक्दैन।) के तिनीहरूले परमेश्‍वर सत्यता हुनुहुन्छ भनेर मान्न सक्छन्? (सक्दैनन्।) के आफूलाई मण्डलीको सदस्य नमान्ने व्यक्तिले परमेश्‍वरले मानिसलाई दिने मुक्तिका वचनहरू सुन्दा आफ्ना हितहरूलाई पाखा लगाएर सत्यता पछ्याउन र सत्यता वास्तविकतामा प्रवेश गर्न सक्छ? (सक्दैन।) तिनीहरूका दैनिक क्रियाकलापहरू भनेका मण्डलीका हितहरूलाई धोका दिने, बाहिरी मानिसहरूको पक्ष लिने, र जासुस, यहूदा, र विश्‍वासघातीका रूपमा काम गर्ने मात्र हुन्छन्, मानौँ यो तिनीहरूको मिसन नै हो। तिनीहरू उचित मार्गमा हिँड्दैनन् बरु दुष्टता गर्न जिउँछन्; तिनीहरू मर्न र श्रापित हुन लायक हुन्छन्! जुन थालमा खायो त्यही थालमा चुठ्ने यी यहूदा, विश्‍वासघाती, र शैतानका सेवकहरू नकारात्मक अलच्छिना हुन्, तिनीहरू मानवजातिका लागि हानिकारक हुन्छन्, र तिनीहरूलाई सबैले तिरस्कार गर्छन्। त्यसोभए, के मण्डलीले तिनीहरूलाई तह लगाएर निकाल्नु पूर्ण रूपमा उचित होइन र? (हो।) यो पूर्ण रूपमा उचित कुरा हो! तिमीहरू धोकामा पर्न मन पराउँदैनौ नि, होइन र? यदि मण्डली वा परमेश्‍वरको घरलाई धोका दिइयो भने, धेरैजसोले गहन रूपमा सहानुभूति नजनाउलान् वा अत्यन्तै व्यथित महसुस नगर्लान्; तिनीहरूलाई भित्री रूपमा अलिक असहज मात्रै लाग्ला, किनभने आखिर तिनीहरू यसकै सदस्य त हुन्। तर यदि मण्डलीको कसैले तँलाई धोका दिएर गैरविश्‍वासीहरूको हातमा दियो, र उसले तँलाई धोका दिएका कारण, गैरविश्‍वासीहरूले तथ्यहरूलाई बङ्ग्याए, तँलाई बदनाम गरे, गिल्ला गरे, आलोचना गरे, र दोषी ठहराए भने के गर्ने? त्यो बेला तैँले कस्तो महसुस गर्नेथिइस्? के तैँले त्यतिबेला मण्डली र परमेश्‍वरको घरले भोगेको अपमान र लाज अनुभव गर्नेथिइनस् र? (गर्नेथिएँ।) यस दृष्टिकोणबाट हेर्दा, के त्यस्ता व्यक्तिहरूलाई निकाल्नु उचित हो? (हो।) तिनीहरूलाई निकाल्नुपर्छ; तिनीहरूलाई उदारता देखाउनु पर्दैन। आफ्नो जिब्रोलाई काबुमा राख्न नसक्ने मानिसहरूको कुरा गर्नुपर्दा, तिनीहरूलाई आफूलाई कसरी आचरणमा ढाल्छन् र तिनीहरूले कस्तो जीवन जिउँछन् भन्ने कुराका विभिन्न प्रकटीकरणहरूका आधारमा भन्दा, तिनीहरू मण्डलीभित्रका अविश्‍वासीहरू हुन्, र तिनीहरू निकालिनुपर्ने एक प्रकारको दुष्ट व्यक्ति हुन्। तिनीहरूका कार्यहरू चाहे गोप्य रूपमा गरिएका होऊन् वा खुलेआम गरिएका होऊन्, जब कसैले आफ्नो जिब्रो काबुमा राख्न सक्दैन र उसको मानवता सार पूर्ण अविश्‍वासीको जस्तो छ भन्ने पत्ता लाग्छ, तब तुरुन्तै अगुवा र कामदारहरूलाई उसको रिपोर्ट गर्, अनि दाजुभाइ-दिदीबहिनीहरूलाई जानकारी दे। त्यस्ता व्यक्तिहरूलाई समयमा नै र सही रूपमा खुट्ट्याउनुपर्छ, र त्यसपछि तिनीहरूलाई जति सक्दो चाँडो मण्डलीबाट निकाल्नुपर्छ। तिनीहरूलाई मण्डली, यसको काम, वा दाजुभाइ-दिदीबहिनीहरूसँग संलग्न हुन दिँदै नदे; तिनीहरूलाई पूर्ण रूपमा निकाल्नु नै सही कार्य हो। मानवताको यो प्रकटीकरण—आफ्‍नो जिब्रो काबुमा राख्‍न नसक्‍नु—बारे सङ्गति यहीँ समाप्त हुन्छ।

के आज सङ्गति गरिएका तीन प्रकारका मानिसहरूको मामला पहिले सङ्गति गरिएका दुई प्रकारका मानिसहरूको भन्दा गम्भीर छ? (हजुर।) तिनीहरूको परिस्थिति झनै खराब हुन्छ, तिनीहरूको मानवता झनै नीच र घृणित हुन्छ, साथै मण्डली र सबै दाजुभाइ-दिदीबहिनीहरूका हितहरूमा तिनीहरूले गर्ने हानि र असर झनै ठूलो हुन्छ। त्यसकारण, यी तीन प्रकारका मानिसहरूलाई हल्का रूपमा नलेऊ; तिनीहरूदेखि सतर्क हुनुपर्छ र तिनीहरूलाई छूट दिनु हुँदैन। यदि कुनै व्यक्ति यी तीन प्रकारमध्ये एउटाका रूपमा पहिचान भयो भने, उसलाई तुरुन्तै खुलासा गर्नुपर्छ र खुट्ट्याउनुपर्छ, त्यसपछि जति सक्दो चाँडो बाहिर फाल्नुपर्छ। यदि उसले महत्त्वपूर्ण कर्तव्य पूरा गरिरहेको छ भने, उसको कर्तव्यको जिम्मेवारी लिनलाई तुरुन्तै कोही खोज, त्यसपछि उसलाई त्यो कर्तव्यबाट हटाएर निकालिदेऊ। बुझ्यौ? (बुझ्यौँ।) मण्डलीका दाजुभाइ-दिदीबहिनीहरूका विभिन्न स्थितिहरू, फरक-फरक अवधिमा तिनीहरूका विभिन्न प्रकटीकरणहरू, मण्डलीको काम, र यसका केही आन्तरिक मामलाहरूका बारेमा दाजुभाइ-दिदीबहिनीहरूका बीचमा मात्रै छलफल र सङ्गति गर्न पाइन्छ। यसको उद्देश्य परमेश्‍वरका चुनिएका मानिसहरूलाई परमेश्‍वरको घरले माग गरेका सिद्धान्तहरूका बारेमा झनै स्पष्ट बुझाइ र अन्तर्ज्ञान दिनु हो, र जसद्वारा तिनीहरूले सत्यता सिद्धान्तहरू अनुसार काम गर्ने क्षमता हासिल गर्न सकून्। तर, एउटा सिद्धान्त चाहिँ स्पष्ट हुनैपर्छ: चाहे यो परमेश्‍वरका चुनिएका मानिसहरूको जीवन प्रवेशसँग सम्बन्धित सत्यताहरू वा सिद्धान्तहरू हुन्, वा चाहे यो सामान्य मामलाहरूका प्रावधानहरू हुन्, तिनका बारेमा गैरविश्‍वासीहरूलाई पटक्कै बताउन पाइँदैन, जसले गर्दा गैरविश्‍वासीहरूले टिप्पणी गर्छन् र औँला उठाउँछन्। यो पूर्ण रूपमा निषेधित गरिएको छ। कतिपयले भन्लान्, “यदि यो पूर्ण रूपमा निषेधित गरिएको छ भने, के यसको अर्थ यो प्रशासनिक आदेश हो भन्ने हुन्छ?” यसलाई यसरी भन्न सकिन्छ; जसले जानकारी चुहाउँछ, उसले सोहीबमोजिमका परिणामहरू भोग्नेछ। उसले किन परिणामहरू भोग्नुपर्छ? किनभने मण्डलीका आन्तरिक मामलाहरू चुहाउनेहरूले मण्डली वा दाजुभाइ-दिदीबहिनीहरूको रक्षा गर्दैनन्, र तिनीहरूले सजिलै मण्डली र दाजुभाइ-दिदीबहिनीहरूलाई धोका दिन सक्छन्। तिनीहरूले विश्वासघाती र यहूदाको काम गर्ने हुनाले, तिनीहरूलाई उप्रान्त उदारता देखाउनु हुँदैन वा दाजुभाइ-दिदीबहिनी वा परिवारका रूपमा लिनु हुँदैन। तिनीहरूलाई विश्‍वासघाती र यहूदाका रूपमा फाल्नुपर्छ र मण्डलीबाट सिधै निकाल्नुपर्छ। कतिपय मानिसहरूले भन्छन्, “मेरो मुखाले हुने खराब बानी थियो, र ममा लापरवाह रूपमा बोल्ने प्रवृत्ति थियो। अहिले त्यस्ता कार्यहरूका परिणामहरू देखेपछि, मैले लापरवाह रूपमा बोल्ने आँट गर्न छोडेको छु।” राम्रो। तैँले यसो भनेको हुनाले, तेरो व्यवहारमाथि निगरानी राखिनेछ। यदि तैँले साँचो रूपमा पश्चात्ताप गरिस् र आफूलाई परिवर्तन गरिस्, लापरवाह रूपमा जानकारी दिन वा दाजुभाइ-दिदीबहिनीहरूका हितहरूमाथि विश्वासघात गर्न छोडिस्, र आफ्‍नो जिब्रो काबुमा राख्‍न सकिस् भने, परमेश्‍वरको घरले तँलाई एउटा मौका दिनेछ। यदि तैँले यसो गरेको छस्, जानकारी फैलाउने व्यक्ति तँ नै रहेछस् भन्ने कुरा फेरि पत्ता लाग्यो भने, तँलाई कुनै उदारता देखाइनेछैन—मण्डलीका दाजुभाइ-दिदीबहिनीहरू तँलाई निकाल्न एकजुट हुनेछन्। त्यस्तो हुँदा, रुने वा तँलाई अग्रिम चेतावनी दिइएन भनेर गुनासो गर्ने नगर्। अब यी कुराहरू स्पष्ट रूपमा बुझाइएका हुनाले, यदि फेरि यस्तो भयो भने, परमेश्‍वरको घर पटक्कै उदार हुनेछैन। बुझ्यौ? (बुझ्यौँ।) यदि तिमीहरूले यो कुरा नबुझेको कसैलाई देख्यौ भने, उसलाई बुझाइदेओ; आज हामीले सङ्गति गरेको कुरा प्रयोग गरेर तिनीहरूलाई सङ्केतकहरू देओ। यदि तिमीहरूले यो व्यवहारका लक्षणहरू देखिने वा पहिले यसरी व्यवहार गरेको कोही देख्यौ भने, तिनीहरूसँग कुराकानी गर, तिनीहरूलाई चेतावनी देओ, र त्यस्ता कार्यहरूका प्रकृति र परिणामहरू, साथै यी मामला र मानिसहरूप्रति परमेश्‍वरको घरको मनोवृत्तिका बारेमा तिनीहरूलाई जानकारी देओ। कुराहरू स्पष्ट पारेपछि, तिनीहरूले पश्चात्ताप गर्न सक्छन् कि सक्दैनन् र भविष्यमा तिनीहरूले के गर्नेछन् भनेर हेर्न तिनीहरूलाई निगरानी गर। यदि तिनीहरू परिवर्तन भए र तिनीहरूले यस तरिकाले व्यवहार गर्न छोडे भने, तिनीहरूलाई फिर्ता लिन र दाजुभाइ-दिदीबहिनीका रूपमा व्यवहार गर्न सकिन्छ। तर यदि तिनीहरूले जिद्दी भएर पश्चात्ताप गर्दैनन् र गुप्त रूपमा यसरी व्यवहार गरिरहन्छन् भने, त्यस्तो व्यक्ति भेटिनेबित्तिकै उसलाई निकाल। यदि तिमीहरूले दुई जनालाई भेट्टायौ भने, ती दुई जनालाई नै निकाल; यदि तिमीहरूले एउटा समूह भेट्टायौ भने, सबैलाई निकाल। कुनै उदारता नदेखाओ। कतिपय मानिसहरूले सोध्छन्, “के मैले मेरो परिवारका ती मानिसहरूसँग कुरा गर्न सक्छु, जसले कुनै बेला विश्‍वास गरेका थिए, तर जसलाई पछि निकालिएको थियो?” मुख चलाउन र कुरा काट्न मन पराउनेहरूलाई आफूलाई नियन्त्रण गर्न सजिलो हुँदैन जस्तो देखिन्छ, र तिनीहरूले त्यसो गर्न मिल्छ कि मिल्दैन भनेर सधैँ सोध्ने गर्छन्। तिमीहरूलाई के लाग्छ, के यसो गर्न मिल्छ? (मिल्दैन।) कसैसँग कुरा गर्न मिल्दैन, किनभने यसले सजिलै परिणामहरू ल्याउँछ। त्यस्ता मानिसहरू सबैलाई यहूदाका रूपमा फाल्नुपर्छ। जो गैरविश्‍वासी हुन्, जो निकालिएका छन्, जो तेरा निकट छन्, जो भरोसायोग्य छन्, जसले परमेश्‍वरमाथिको तेरो विश्‍वासलाई समर्थन गर्छन्, जसले परमेश्‍वरमा विश्‍वास गर्नेबारे सकारात्मक धारणा राख्छन्, र जो नाममा मात्रै परमेश्‍वरमा विश्‍वास गर्छन्, जसले बल्लतल्ल मण्डली जीवन जिउँछन् र परमेश्‍वरका केही वचनहरू पढ्छन् तर आफ्नो कर्तव्य पटक्कै पूरा गर्दैनन् तिनीहरूसँग कुरा गर्नै हुँदैन—यदि कसैले गर्‍यो भने, उसलाई यहूदा भनेर फालिनेछ। बुझ्यौ? (बुझ्यौँ।) आफ्नो कर्तव्य पूरा नगर्नेहरूमा अरू को पर्छ? के साधारण मण्डली सदस्यहरू पर्छन्? (पर्छन्।) यो कुरा नबिर्स; मूर्ख नबन। तिमीहरूले सिद्धान्तहरू राम्ररी बुझ्नुपर्छ। अन्त्यमा यहूदा बनेर परमेश्‍वरको घरलाई धोका दिने, थाहै नपाई दाजुभाइ-दिदीबहिनीहरूलाई धोका दिने, र यसप्रति गर्वसमेत गर्ने तरिकाले मात्र विश्‍वास नगर। आफ्नो जिब्रो काबुमा राख्‍न नसक्‍नु र मण्डलीको काम र दाजुभाइ-दिदीबहिनीहरूलाई समेत धोका दिनु गम्भीर अपराध हो। परमेश्‍वरले यस्तो दुष्टता गर्ने जोकसैको अभिलेख राख्नुहुन्छ। अब तँलाई यो कुरा प्रस्ट रूपमा बुझाइएको छ, र तैँले बुझेको छस्, त्यसकारण यदि तैँले फेरि यसो गरिस् भने, यो अब साधारण अपराध हुनेछैन; यो प्रशासनिक आदेशको उल्लङ्घन हुनेछ, जसले गर्दा तँ निकालाको निसाना बन्नेछस्, र तँ मुक्ति पाउने अधिकारबाट वञ्चित हुनेछस्। बुझिस्? (बुझेँ।)

अगुवा र कामदारहरूका जिम्‍मेवारीहरू (२६)

विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग पाँच)

मण्डलीको सफाइको कामप्रति अगुवा र कामदारहरूमा हुनुपर्ने मनोवृत्ति

यस वर्ष, हामीले अगुवा र कामदारहरूका जिम्मेवारीहरू, र संलग्न सबै प्रकारका मानिसहरूका प्रकटीकरणहरूका बारेमा निरन्तर सङ्गति गर्दै आएका छौँ। सङ्गतिका विषयहरू झन्-झन् विस्तृत र विशिष्ट बनेका छन्, जसमा सबै प्रकारका मानिसहरूका विभिन्‍न समस्याहरू समावेश छन्, र यी मानिसहरूका विशिष्ट प्रकटीकरणहरू र तिनीहरूलाई विभाजन गर्नुपर्ने वर्गहरूका बारेमा गरिएको सङ्गति पनि अत्यन्तै विशिष्ट र स्पष्ट रहेको छ। यी विस्तृत समस्याहरूका बारेमा जति विशिष्ट र स्पष्ट रूपमा सङ्गति गरिन्छ, यसले परमेश्‍वरका चुनिएका मानिसहरूको जीवन प्रवेशका लागि त्यति नै सकारात्मक सहयोग र मार्गदर्शन प्रदान गर्नुपर्छ, र अगुवा र कामदारहरूलाई काम गर्न र आफ्नो कर्तव्य पूरा गर्नका लागि त्यति नै बढी मार्गदर्शन र सहयोग प्रदान गर्नुपर्छ। तर, सङ्गति जसरी गरिए पनि, सङ्गति जति नै विशिष्ट भए पनि, कतिपय अगुवा र कामदारहरू मण्डलीका विभिन्‍न प्रकारका मानिस र समस्यालाई कसरी सम्हाल्ने र सुल्झाउने भन्‍ने बारेमा अझै अस्पष्ट हुन्छन्। सबै प्रकारका मानिसहरूका समस्याहरूका बारेमा स्पष्ट रूपमा सङ्गति गरिन्छ, तैपनि कतिपय अगुवा र कामदारहरूले विभिन्‍न प्रकारका मानिसहरूलाई कसरी खुट्ट्याउने र व्यवहार गर्ने भन्‍ने कुरा अझै बोध गर्न सक्दैनन्। तिनीहरूले अझै पनि सत्यता सिद्धान्तहरू अनुसार काम गर्न सक्दैनन्, न त तिनीहरूले मण्डलीका विभिन्‍न प्रकारका मानिस र समस्यालाई सम्हाल्न सत्यताको प्रयोग नै गर्न सक्छन्। यसको कारण के हो? त्यस्ता मानिसहरूमा सत्यता वास्तविकताको कमी हुन्छ। सबै प्रकारका मानिसहरूका प्रकटीकरणहरूका बारेमा सङ्गति गरेर, व्यक्तिले मण्डलीमा आफ्नो कर्तव्य पूरा गर्ने र नगर्ने, सत्यता पछ्याउने र नपछ्याउने, आज्ञाकारी र समर्पित हुने, र बाधा र अवरोध ल्याउनेहरूलाई आधारभूत रूपमा खुट्ट्याउनुपर्छ र तिनीहरूका लागि उचित बन्दोबस्तहरू गर्नुपर्छ। तर, मण्डलीका सबै प्रकारका मानिसहरूको अवस्थालाई हेर्दा, प्रस्ट रूपले दुष्ट मानिसहरू मात्रै निकालिएका छन्; धेरै अविश्‍वासीहरूलाई पूर्ण रूपमा निकालिएको छैन। मण्डलीलाई पखाल्ने काममा, अगुवा र कामदारहरूले यसलाई निष्क्रिय रूपमा लिनु, मान्छे खुसी पारिहिँड्ने व्यक्ति जस्तो व्यवहार गर्नु, वा स्पष्ट रूपले दुष्ट मानिसहरूलाई पखालेपछि सबै कुरा साम्य र ठीक भएको छ भनी सोच्नुको सट्टा दुष्ट मानिसहरू र अविश्‍वासीहरूलाई जति सक्दो चाँडो पखाल्ने परमेश्‍वरको काममा सहकार्य गर्नुपर्छ। अगुवा र कामदारहरूले हरेक समूहको कामलाई सक्रिय रूपमा निरीक्षण गर्नुपर्छ, हरेक समूहका सदस्यहरूको अवस्था कस्तो छ, त्यहाँ सङ्ख्या पुर्‍याउनलाई मात्रै कुनै अविश्‍वासीहरू छन् कि छैनन् वा मण्डलीको काममा बाधा दिन नकारात्मकता र धारणाहरू फैलाउने अविश्‍वासीहरू छन् कि छैनन् भनेर पुष्टि गर्नुपर्छ, र पत्ता लगाएपछि, यी मानिसहरूलाई पूर्ण रूपमा खुलासा गर्नुपर्छ र निकाल्नुपर्छ। अगुवा र कामदारहरूले गर्नुपर्ने काम यही हो; तिनीहरू निष्क्रिय हुनु हुँदैन, तिनीहरूले कार्य गर्न माथिका आदेश र झकझकाहट पर्खिरहनु हुँदैन, र तिनीहरूले सबै दाजुभाइ-दिदीबहिनीहरूले भनेपछि केही थोरै मात्र काम गर्ने गर्नु हुँदैन। अगुवा र कामदारहरू आफ्‍नो काममा परमेश्‍वरका अभिप्रायहरूप्रति विचारशील हुनुपर्छ र उहाँप्रति बफादार हुनुपर्छ। तिनीहरूका लागि व्यवहार गर्ने सबभन्दा राम्रो उपाय भनेको सक्रिय भई समस्याहरू पहिचान र समाधान गर्नु हो। तिनीहरू, विशेषगरी आफूसँग आधारका रूपमा अहिलेका यी वचनहरू र सङ्गति हुँदा, निष्क्रिय रहनु हुँदै हुँदैन। बरु, तिनीहरूले सत्यतामाथि सङ्गति गरेर वास्तविक समस्या र कठिनाइहरू पूर्ण रूपमा समाधान गर्न पहल गर्नुपर्छ, र आफ्‍नो काम जसरी गर्नुपर्ने हो ठ्याक्कै त्यसरी नै गर्नुपर्छ। तिनीहरूले कार्यप्रगतिबारे तुरुन्तै र पूर्वसक्रिय रूपमा अनुगमन गर्नुपर्छ; तिनीहरूले सधैँ माथिको आदेश र झकझकाहट पर्खेर मात्र अनिच्छापूर्वक कदम चाल्न मिल्दैन। यदि अगुवा र कामदारहरू सधैँ नकारात्मक र निष्क्रिय रहन्छन् र वास्तविक काम गर्दैनन् भने, तिनीहरू अगुवा र कामदारका रूपमा सेवा गर्न लायक हुँदैनन्, र तिनीहरूलाई बर्खास्त गरेर तिनीहरूको कर्तव्य हेरफेर गरिनुपर्छ। अहिले आफ्‍नो काममा निष्क्रिय बन्‍ने अगुवा र कामदारहरू धेरै छन्। तिनीहरू माथिबाट आदेश र दबाब आएपछि मात्र थोरै काम गर्छन्; नत्र, तिनीहरू सुस्ताउँछन् र बिलम्ब गर्छन्। कतिपय मण्डलीको काम निकै अव्यवस्थित हुन्छ, त्यहाँ कर्तव्य निभाउने कतिपय मानिसहरू अत्यन्तै सुस्त र झाराटारुवा हुन्छन्, र तिनीहरूले कुनै वास्तविक परिणाम दिँदैनन्। यी समस्याहरू पहिल्यै अत्यन्तै गम्‍भीर र भयानक प्रकृतिका हुन्छन्, तर ती मण्डलीका अगुवा र कामदारहरूले अधिकारी र अधिपतिझैँ व्यवहार गर्छन्। तिनीहरूले कुनै व्यावहारिक काम गर्न मात्र होइन, समस्याहरू पहिचान वा समाधान गर्नसमेत सक्दैनन्। यसले मण्डलीको काम ठप्‍प पार्छ र त्यसलाई गतिरोधमा पुर्‍याउँछ। जहाँ मण्डलीको काम भयानक रूपमा अस्तव्यस्त हुन्छ र व्यवस्थितपनको कुनै छनक हुँदैन, त्यहाँ अवश्य नै झूटो अगुवा वा ख्रीष्टविरोधीले शक्ति हातमा लिएको हुन्छ। झूटो अगुवाले शक्ति हातमा लिएको हरेक मण्डलीमा, मण्डलीको सबै काम भताभुङ्ग र पूर्ण भद्रगोल अवस्थामा हुन्छ—त्यसमा कुनै शङ्का छैन। उदाहरणका लागि, अमेरिकी मण्डलीहरूका धेरै समस्याहरू मैले आफ्नै कान वा आँखाले पत्ता लगाएँ। मैले देखेका धेरैजसो समस्याहरू ठाउँको-ठाउँ समाधान गरिए; अरू केही समस्याहरू मैले अमेरिकी मण्डलीका अगुवाहरूलाई समाधान गर्न लगाएँ। तर, अगुवा र कामदारहरूले अधिकांश काम निकै निष्क्रिय रूपमा गर्छन्, पुनः जाँचको कार्य ज्यादै सुस्त र त्यसको प्रभावकारिता अत्यन्तै न्यून हुन्छ, तिनीहरूका अधिकांश दैनिक कार्यहरू माथिको आदेश र झकझकाहटपछि मात्र अघि बढ्छन्। माथिले कामको प्रबन्ध गरेपछि, तिनीहरू केही समय व्यस्त हुनेछन्, तर त्यो काम सम्पन्न भएपछि, अब के गर्ने भनेर तिनीहरूलाई थाहै हुँदैन किनकि तिनीहरू आफूले कस्ता कर्तव्यहरू पूरा गर्नुपर्छ भन्‍ने नै बुझ्दैनन्। अगुवा र कामदारहरूका जिम्मेवारीहरूको दायराभित्रै तिनीहरूले निर्वाह गर्नुपर्ने कामका बारेमा तिनीहरू कहिल्यै स्पष्ट हुँदैनन्; तिनीहरूका नजरमा, गरिनुपर्ने काम केही पनि हुँदैन। यदि मानिसहरूलाई पूरा गरिनुपर्ने कुनै काम छ भन्‍ने लाग्दैन भने, त्यहाँ के भइरहेको हुन्छ? (तिनीहरूले बोझ वहन गर्दैनन्।) सटीक रूपमा भन्दा, तिनीहरूले बोझ वहन गर्दैनन्; तिनीहरू निकै अल्छी पनि हुन्छन् र चैन-आरामको लोभ गर्छन्, सम्भव भएसम्म धेरै पटक विश्राम लिन्छन्, र कुनै पनि अतिरिक्त कामहरू पन्छाउने कोसिस गर्छन्। यी अल्छी मानिसहरूले प्राय यस्तो सोच्‍ने गर्छन्, “मैले किन यति धेरै चिन्ता गर्ने? धेरै चिन्ता गर्दा छिटो बूढो मात्र भइन्छ। त्यस्तो काम गरेर, यति धेरै भौँतारिएर, अनि आफूलाई त्यति थकाएर मलाई कसरी फाइदा हुन्छ? अत्यधिक थकानले म बिरामी भएँ भने के हुन्छ? मसँग उपचार गर्ने पैसा छैन। अनि म बूढो भएपछि मेरो हेरचाह कसले गर्छ?” यी अल्छी मानिसहरू यति निष्क्रिय र पछौटे हुन्छन्। तिनीहरूमा एकरत्ती सत्यता हुँदैन, र तिनीहरूले केही पनि स्पष्ट देख्‍न सक्दैनन्। तिनीहरू प्रस्ट रूपले अन्योलमा परेका मानिस हुन्, होइनन् र? तिनीहरू सबै अन्योल परेका छन्, तिनीहरू सत्यताप्रति बेखबर छन् र तिनीहरूलाई यसमा कुनै चासो हुँदैन, अनि तिनीहरूलाई कसरी मुक्ति दिन सकिन्छ र? मानिसहरू किन जिउँदो लासझैँ सधैँ अनुशासनहीन र अल्छी हुन्छन्? यो तिनीहरूको प्रकृतिको मामिलासँग जोडिएको छ। मानव प्रकृतिमा एक प्रकारको आलस्य हुन्छ। मानिसहरूले जुनसुकै काम गरिरहेका भए पनि, तिनीहरूलाई निरीक्षण गर्ने र झकझकाउने कोही न कोही व्यक्ति सधैँ चाहिन्छ। कहिलेकाहीँ मानिसहरूले देहको ख्याल गर्छन्, भौतिक सहजताको तृष्णा गर्छन्, र सधैँ आफ्‍ना लागि केही कुरा जोगाइराख्छन्—यी मानिसहरू दुष्ट अभिप्राय र धूर्त योजनाहरूले भरिपूर्ण हुन्छन्; यिनीहरू साँच्‍चै खत्तम हुन्छन्। तिनीहरूले जुनै महत्त्वपूर्ण कर्तव्य निभाइरहेका भए पनि, सधैँ आफूले सक्‍नेभन्दा कम नै गर्छन्। तिनीहरू गैरजिम्मेवार छन् र तिनीहरूमा बफादारी छैन। आज मैले तिमीहरूलाई काममा निष्क्रिय नहुन भनी सम्झाउन यी कुराहरू बताएको छु। म जे भन्छु तिमीहरूले त्यसलाई पालना गर्न सक्नैपर्छ। यदि म विभिन्‍न मण्डलीहरूमा जान्थेँ र मैले तिमीहरूले धेरै काम गरेका छौ, तिमीहरूले अत्यन्तै प्रभावकारी रूपमा काम गरेका छौ, र काम अत्यन्तै द्रुत गतिमा अघि बढिरहेको छ, यो सन्तोषजनक स्तरमा पुगेको छ, र सबैले आफ्नो सक्दो प्रयास गरेका छन् भन्‍ने थाहा पाएको वा देखेको भए, म निकै खुसी हुनेथिएँ। यदि म विभिन्‍न मण्डलीहरूमा जान्थेँ र मैले सबै पक्षहरूमा कामको प्रगति सुस्त भइरहेको छ भन्‍ने देख्थेँ, र यसले तिमीहरूले आफ्नो कर्तव्य राम्ररी पूरा गरेका छैनौ र सुसमाचार फैलावटको सामान्य गतिसँग आफ्नो गति मिलाएका छैनौ भन्‍ने कुरालाई प्रमाणित गर्थ्यो भने, तिमीहरूलाई मेरो मुड कस्तो हुनेथ्यो भन्‍ने लाग्छ? के म अझै पनि तिमीहरूलाई देख्दा खुसी हुनेथिएँ? (अहँ।) हुनेथिइनँ। यो काम तिमीहरूलाई सुम्पिएको छ, र मैले भन्‍नुपर्ने सबै कुरा भनिसकेको छु; तिमीहरूलाई अभ्यासका विशिष्ट सिद्धान्तहरू र मार्ग पनि बताइएको छ। तैपनि, तिमीहरू कुनै कदम चाल्दैनौ, काम गर्दैनौ, र मैले व्यक्तिगत रूपमा तिमीहरूको सुपरिवेक्षण गर्न र तिमीहरूलाई झकझकाउन, तिमीहरूलाई काटछाँट गर्न वा काम गर्न आदेश समेत दिन पर्खिरहेका हुन्छौ। यहाँ समस्या के हो? के यसलाई चिरफार गर्नु पर्दैन र? जब तिमीहरूले स्पष्ट रूपमा नै गर्नुपर्ने काम गरिरहेका हुँदैनौ र यसलाई वहन गर्न सक्दैनौ—के म तिमीहरूप्रति राम्रो मनोवृत्ति राख्न सक्छु? (सक्‍नुहुन्‍न।) म किन तिमीहरूप्रति राम्रो मनोवृत्ति राख्न सक्दिनँ? (हामी आफ्नो कर्तव्य पूरा गर्नमा अत्यन्तै गैरजिम्मेवार हुन्छौँ।) किनभने तिमीहरूले आफ्नो सारा हृदय र बलले आफ्नो कर्तव्य पूरा गरिरहेका छैनौ, बरु झाराटारुवा तरिकाले मात्रै पूरा गरिरहेका छौ। आफ्नो कर्तव्यमा बफादार व्यक्तिले कम्तीमा पनि आफ्नो सबै सामर्थ्य लगाउनुपर्छ, तर तिमीहरू यत्तिसमेत पूरा गर्न सक्दैनौ; तिमीहरू धेरै पछाडि पर्छौ! तिमीहरूको क्षमता अपर्याप्त छ भन्‍ने होइन; तिमीहरूको मानसिकता गलत छ र तिमीहरू गैरजिम्मेवार छौ। तिमीहरूका हृदयमा केही बेतुक कुराहरू छन्, जसले तिमीहरूलाई आफ्नो कर्तव्य पूरा गर्नबाट रोक्छन्। यसका साथै, मान्छे खुसी पारिहिँड्ने मानसिकताले तिमीहरूलाई मण्डलीलाई पखाल्ने काम गर्नमा बाधा दिन्छ। के तिमीहरूलाई मण्डलीलाई पखाल्नुको महत्त्व के हो भन्‍ने थाहा छ? परमेश्‍वरले किन मण्डलीलाई पखाल्न चाहनुहुन्छ? मण्डलीलाई नपखाल्नुका परिणामहरू के-के हुन्? तिमीहरू सबै यी कुराहरूका बारेमा अस्पष्ट छौ र तिमीहरू सत्यताको खोजी गर्दैनौ, जसले तिमीहरू परमेश्‍वरका अभिप्रायहरूको ख्याल गर्दैनौ भन्‍ने कुरालाई प्रमाणित गर्छ। तिमीहरू आफ्नो पदको अलिकति सामान्य र नियमित काम गर्न मात्रै इच्छुक हुन्छौ र विशेष कामहरू, विशेष गरी अरूलाई चिढ्याउन सक्ने कामहरूबाट टाढा बस्छौ। तिमीहरू सबै यी कामहरू अरू कसैलाई सुम्पन रुचाउँछौ। के तिमीहरू यसरी नै सोच्दैनौ र? के यो सम्बोधन गर्नुपर्ने समस्या होइन र? तिमीहरू सधैँ यसो भन्छौ, “मेरो क्षमता कमजोर छ, सत्यतासम्बन्धी मेरो बुझाइ सीमित छ, र मसँग कामको पर्याप्त अनुभव छैन। म कहिल्यै मण्डली अगुवा भएको छैनँ, न त मैले मण्डलीलाई पखाल्ने काम नै गरेको छु।” के यो बहाना बनाउनु होइन र? मण्डलीलाई पखाल्ने कामबारे अत्यन्तै स्पष्ट रूपमा सङ्गति गरिएको छ। ख्रीष्टविरोधीहरू, दुष्ट मानिसहरू, र अविश्‍वासीहरूलाई पखाल्नु अत्यन्तै सरल कुरा हो। के ती केही सिद्धान्तहरू बुझ्न साँच्चिकै त्यति गाह्रो छ? यदि त्यस्ता सरल समस्याहरूलाई स्पष्ट रूपमा व्याख्या गरियो र मानिसहरूले अझै पनि बुझेनन् भने, त्यसले के सङ्केत गर्छ? यसले के सङ्केत गर्छ भने, कि त मानव भाषा बुझ्नका लागि तिनीहरूको क्षमता अत्यन्तै कमजोर छ, कि त तिनीहरू उचित कामहरूमा ध्यान नदिने बदमास मात्रै हुन्। अगुवा र कामदारहरूमध्ये, पक्कै पनि कमजोर क्षमता भएका कतिपय मानिसहरू हुन्छन्, र पक्कै पनि वास्तविक काममा संलग्न नहुने तर मान्छे खुसी पारिहिँड्ने केही व्यक्तिहरू हुन्छन्; उचित कामहरूलाई बेवास्ता गर्ने र लापरवाह रूपमा दुष्कर्म गर्ने केही बदमासहरू पनि अवश्य नै हुन्छन्—यी सबै अवस्थाहरू अस्तित्वमा हुन्छन्। सुरुमा, उचित कामहरूलाई बेवास्ता गर्ने यी बदमासहरूलाई पखाल्नुपर्छ। वास्तविक काम गर्न सक्ने जोकोहीलाई प्रयोग गर्नुपर्छ, अगुवाका रूपमा रहेर मान्छे खुसी पारिहिँड्ने व्यक्तिहरूलाई अवश्य नै बर्खास्त गर्नुपर्छ, र मानव भाषा बुझ्न र केही वास्तविक काम गर्न सक्ने कमजोर क्षमता भएका मानिसहरूलाई राख्नुपर्छ। यी समस्याहरूलाई यस तरिकाले समाधान गर्नुपर्छ। यदि परमेश्‍वरले सङ्गति गर्नुभएपछि, तैँले अगुवा र कामदारहरूले समाधान गर्नुपर्ने मण्डलीको कामका समस्याहरू स्पष्ट रूपमा देख्न सक्छस् भने, तैँले थप ढिलाइ नगरी तिनलाई तुरुन्तै समाधान गर्नुपर्छ। तैँले माथिले व्यक्तिगत रूपमा कामहरू सुम्पने वा आदेशहरू जारी गर्ने कुराको प्रतीक्षा नगरी कार्य गर्नका लागि अग्रसरता लिन सक्नुपर्छ। जस्तोसुकै समस्याहरू पैदा भए पनि, तिनले काममा असर गर्नुभन्दा पहिले नै तिनलाई समाधान गर्नुपर्छ। माथिले समस्याहरूको अनुसन्धान गर्न थाल्नुभन्दा पहिले नै, तैँले समस्याहरूबारे तेरो बुझाइ र तिनका समाधानहरू, तिनलाई सम्हाल्ने सिद्धान्तहरू, र तिनलाई सम्हाल्नुका परिणामहरूका बारेमा रिपोर्ट गरिसकेको हुनुपर्छ। त्यो कति राम्रो कुरा हुनेथ्यो! के त्यसपछि पनि माथि तँप्रति असन्तुष्ट हुन सक्छन्? अगुवा वा कामदारका रूपमा, यदि तैँले निरन्तर आफ्नो जिम्मेवारीको दायराभित्रको काम देख्न सक्दैनस्, वा तँमा केही सचेतना वा विचारहरू भए पनि तैँले बिलम्ब गरिरहन्छस् र कुनै कदम चाल्दैनस्, सधैँ माथिले तेरा लागि कामहरूको प्रबन्ध गरिदिऊन् भनी प्रतीक्षा गर्छस् भने, के यो जिम्मेवारीमा चुक्नु होइन र? (हो।) यो गम्‍भीर रूपले जिम्मेवारीमा चुक्नु हो! कर्तव्यलाई कसरी लिने भनेर अगुवा र कामदारको भूमिकासँगै आउने मनोवृत्ति र जिम्‍मेवारीलाई तैँले गुमाइसकेको हुन्छस्। अगुवा र कामदारहरूले आफ्नो काममा माथिका मागहरूलाई नजिकबाट पालन गर्नुपर्छ; माथिले जे कुरा सङ्गति गरेका छन्, तैँले त्यसैलाई कार्यान्वयन गर्नुपर्छ, त्यो कुरा बुझिसकेपछि तुरुन्तै काम गर्नुपर्छ र कार्यान्वयन गर्नुपर्छ। सत्यताद्वारा समस्याहरू समाधान गर्नु अगुवा र कामदारहरूको सबैभन्दा महत्त्वपूर्ण जिम्मेवारी हो, र तैँले कुनै पनि काम गर्नुभन्दा पहिले माथिले कामको प्रबन्ध गर्ने कुराको निष्क्रिय रूपमा प्रतीक्षा गर्नु हुँदैन। यदि तँ सधैँ निष्क्रिय रूपमा प्रतीक्षा गरिरहेको हुन्छस् भने, तँ अगुवा वा कामदार बन्‍न योग्य छैनस्, तैँले यो कामको बोझ उठाउन सक्दैनस्, र जिम्मेवारी स्वीकार गर्नु र राजीनामा दिनु नै एक मात्र उचित कुरा हुनेछ।

परमेश्‍वरमा विश्‍वास गर्ने तीन प्रकारका मानिसहरूका प्रकटीकरण र परिणामहरू

अ. श्रमिकहरू

अगुवा र कामदारहरूका जम्मा पन्ध्र वटा जिम्मेवारीहरू छन्, र हामीले चौधौँ जिम्मेवारीसम्म सङ्गति गरिसकेका छौँ। अगुवा र कामदारहरूले समाधान गर्नुपर्ने मण्डलीभित्रका समस्याहरू, साथै यी समस्याहरूमा संलग्न सबै प्रकारका मानिसहरूका समस्याहरूका बारेमा लगभग ८० देखि ९० प्रतिशतसम्म सङ्गति गरिएको छ। यी सबै अगुवा र कामदारहरूले लिनुपर्ने कामहरू र तिनीहरूले समाधान गर्नुपर्ने समस्याहरू हुन्। यसमा धेरै समस्याहरू समावेश हुन्छन्। एक हिसाबमा, यसले अगुवा र कामदारहरूले पूरा गर्नुपर्ने जिम्मेवारीहरूलाई छुन्छ; अर्को हिसाबमा, यो मण्डलीका सबै प्रकारका मानिसहरूका विभिन्न समस्याहरूसँग पनि सम्बन्धित हुन्छ। यस अवधिमा हाम्रो सङ्गतिको विषयवस्तु अगुवा र कामदारहरूका जिम्मेवारीहरू र झूटा अगुवाहरूको खुलासा भए पनि, हामीले यस विषयवस्तुले छुने विभिन्न प्रकारका मानिसहरूका समस्याहरू—र विभिन्न प्रकारका मानिसहरूको स्थिति र सारका बारेमा पनि धेरै सङ्गति गरेका छौँ। अवश्य नै, मण्डलीमा परमेश्‍वरलाई पछ्याउने सबै प्रकारका मानिसहरूमा यो विशिष्ट विषयवस्तुले फरक-फरक प्रभाव पार्छ। तिनीहरूमध्ये, यस्तो व्यक्ति पनि हुन्छ, जसले यो सबै सङ्गति सुनेपछि पनि, अझै “मसँग असल मानवता छ, म परमेश्‍वरमा साँचो रूपमा विश्‍वास गर्छु, म परमेश्‍वरमाथिको आस्थामा कुराहरू त्याग्न तयार छु, र म आफ्नो कर्तव्य पूरा गर्नका लागि मूल्य चुकाउन र कष्ट सहन तयार छु।” तिनीहरूले सबै प्रकारका मानिसहरूका विभिन्न स्थितिहरू, विभिन्न स्थितिहरूमा संलग्न सत्यता, वा यस अवधिमा सङ्गति गरिएका मानिसहरूले बुझ्नुपर्ने सत्यता सिद्धान्तहरूका बारेमा चासो राख्दैनन्। के यो पनि एक प्रकारको व्यक्ति होइन र? के यस्तो व्यक्ति निकै प्रतिनिधिमूलक हुँदैन र? (हुन्छ।) यस्तो व्यक्तिले सधैँ एउटा निश्चित दृष्टिकोण बोकेको हुन्छ। यो दृष्टिकोण मुख्य रूपमा केबाट बनेको हुन्छ? मैले भर्खरै उल्लेख गरेका तीन वटा बुँदाहरू: पहिलो, तिनीहरू आफ्‍नो मानवता खराब छैन, र यो असल छ भन्ने समेत विश्‍वास गर्छन्। दोस्रो, तिनीहरू आफूले साँच्चै नै परमेश्‍वरमा विश्‍वास गर्छु भन्ने सोच्छन्, जसको अर्थ तिनीहरू साँच्चै नै परमेश्‍वरको अस्तित्व र यावत् थोकमाथि परमेश्‍वरको सार्वभौमिकतामा विश्‍वास गर्छन्, मानव नियति परमेश्‍वरको नियन्त्रणमा छ, यो परमेश्‍वरको सार्वभौमिकताअन्तर्गत पर्छ भन्ने विश्‍वास गर्छन् भन्ने हुन्छ, जुन “परमेश्‍वरमा साँचो रूपमा विश्‍वास गर्नु” भन्ने कुराको फराकिलो व्याख्या हो। तेस्रो, तिनीहरू आफूले परमेश्‍वरमाथिको आफ्नो विश्‍वासमा कुराहरू त्याग्न र आफ्नो कर्तव्य पूरा गर्नका लागि कष्ट सहन र मूल्य चुकाउन सक्छु भन्ने विश्‍वास गर्छन्। यी तीन बुँदाहरू परमेश्‍वरमाथिको आफ्नो विश्‍वासमा यी मानिसहरूले पालन गर्ने सबैभन्दा आधारभूत, प्राथमिक, र केन्द्रीय तत्त्वहरू हुन् भनेर भन्न सकिन्छ। अवश्य नै, यी कुराहरूलाई परमेश्‍वरमा विश्‍वास गर्ने तिनीहरूको पूँजी, साथै तिनीहरूले पछ्याउने उद्देश्यहरू, र कार्य गर्ने तिनीहरूको उत्प्रेरणा र दिशाका रूपमा पनि लिन सकिन्छ। तिनीहरू के विश्‍वास गर्छन् भने, यी तीन वटा बुँदाहरू प्राप्त गर्दा तिनीहरूले मुक्ति पाउनुका तीन वटा आधारभूत सर्तहरू पूरा गर्न सक्छन्, जसले तिनीहरूलाई परमेश्‍वरले प्रेम गर्नुहुने र स्वीकार गर्नुहुने मानिस बनाउँछ। यो एउटा गम्भीर गल्ती हो; यी तीन बुँदाहरू आफूसँग हुनुले थोरै मानवतालाई मात्रै सङ्केत गर्छ। के थोरै मानवता हुँदैमा परमेश्‍वरको अनुमोदन पाउन सकिन्छ? बिलकुलै सकिँदैन; परमेश्‍वरले उहाँको डर मान्ने र दुष्टताबाट अलग बस्नेहरूलाई अनुमोदन गर्नुहुन्छ। यी तीन बुँदाहरूले सत्यता वास्तविकताको मानक पूरा गर्दैनन्; ती त श्रमिक बन्ने तीन वटा मानक मात्रै हुन्। यसपछि, म तिमीहरूलाई स्पष्ट रूपमा बुझाउनका लागि यी तीन बुँदाका विवरणहरूमा सङ्गति गर्नेछु। पहिलो बुँदा भनेको असल मानवता हुनु हो। तिनीहरू दुष्टता नगर्नु, बाधा र अवरोध सिर्जना नगर्नु, र परमेश्‍वरको घरका हितहरूलाई हानि नगर्नु नै पर्याप्त हुन्छ, र यसको अर्थ तिनीहरूले परमेश्‍वरका अभिप्रायहरूलाई पूरा गर्न र सिद्धान्तहरू अनुसार काम गर्न सक्छन् भन्ने हो भन्ने विश्‍वास गर्छन्। दोस्रो बुँदा “परमेश्‍वरमा साँचो रूपमा विश्‍वास गर्नु” हो। तिनीहरूका लागि, तिनीहरूले “परमेश्‍वरमा साँचो रूपमा विश्‍वास गर्नु” भनेर जुन कुरालाई भन्छन्, त्यसको अर्थ परमेश्‍वरको अस्तित्व वा यावत् थोकमाथि उहाँको सार्वभौमिकताको तथ्यलाई कहिल्यै शङ्का नगर्नु, र मानव नियति परमेश्‍वरको हातमा छ, र यसले तिनीहरूलाई परमेश्‍वरलाई अन्त्यसम्म पछ्याउन सहयोग गर्नेछ भन्ने हो। तिनीहरू आफूले परमेश्‍वरमा साँचो रूपमा विश्‍वास गरेसम्म उहाँको अनुमोदन प्राप्त गरिन्छ भन्‍ने विश्‍वास गर्छन्। त्यसकारण, परमेश्‍वरले जसरी अगुवाइ गर्नुभए पनि वा व्यवहार गर्नुभए पनि, वा तिनीहरूले जुनसुकै समस्याहरूको सामना गरे पनि, तिनीहरूले “बस परमेश्‍वरलाई प्रेम गर, परमेश्‍वरलाई पछ्याऊ, परमेश्‍वरमा समर्पित होऊ” भन्छन्। समस्याहरू समाधान गर्ने तिनीहरूको विधि अत्यन्तै सरल छ; के त्यस्ता सामान्यीकृत शब्दहरूले कुनै समस्याहरू समाधान गर्न सक्छन्? तेस्रो बुँदा भनेको परमेश्‍वरमाथिको आफ्नो विश्‍वासमा कुराहरू त्याग्न सक्नु, र आफ्नो कर्तव्य पूरा गर्नका लागि कष्ट सहन र मूल्य चुकाउन सक्नु हो। तिनीहरूले यसलाई कसरी अभ्यास गर्छन्? तिनीहरूले परमेश्‍वरमा साँचो रूपमा विश्‍वास गर्ने हुनाले, जब मण्डलीको काममा आवश्यकता हुन्छ वा जब तिनीहरूले परमेश्‍वरका जरुरी अभिप्रायहरू महसुस गर्छन्, तब तिनीहरूले सक्रिय रूपमा आफ्नो परिवार, वैवाहिक जीवन, र करियरलाई त्याग्न, आफ्ना सांसारिक सम्भाव्यताहरूलाई पन्छाउन, र कहिल्यै पछुतो नमानी दृढसङ्कल्पसाथ परमेश्‍वरलाई पछ्याउन र आफ्नो कर्तव्य पूरा गर्न सक्छन्। परमेश्‍वरको घरले तिनीहरूका लागि जुनसुकै कर्तव्यको प्रबन्ध गरे पनि, त्यसका लागि तिनीहरूले कष्ट सहन र मूल्य चुकाउन सक्छन्, चाहे त्यसका लागि थोरै खानु र थोरै सुत्नु नै किन नपरोस्। जिउने अवस्था जति नै कठिन भए पनि, वा केही प्रतिकूल वातावरणमा पनि, तिनीहरू अझै पनि आफ्नो कर्तव्य पूरा गर्नमा लागिरहन सक्छन्। यी तीन बुँदाहरू बाहेक, सत्यतासँग सम्बन्धित अरू सबै पक्षहरूको अभ्यास तिनीहरूका लागि तिनीहरूसँग सम्बन्धित छैन जस्तो देखिन्छ। तिनीहरू आफूलाई जे राम्रो वा ठीक लाग्छ त्यही गर्छन्। परमेश्‍वरले मानिसलाई बताउनुभएका विभिन्न अभ्यासका सिद्धान्तहरू, साथै परमेश्‍वरले खुलासा गर्नुभएका मानिसहरूका विभिन्न भ्रष्ट स्वभावहरूका स्थिति, प्रकटीकरण, र सारका हकमा, तिनीहरूलाई थोरै कुरा थाहा भए पनि वा पटक्कै थाहा नभए पनि ठीकै हो भन्ने लाग्छ; तिनीहरूलाई आफ्नो भ्रष्टता जाँच्न र आफ्ना कमीकमजोरीहरूलाई पूर्ति गर्नका लागि विभिन्न सिद्धान्तहरू विशिष्ट रूपमा र सावधानीपूर्वक खोजी गर्नु आवश्यक छैन, वा अरूले आफ्ना विभिन्न अनुभवात्मक गवाहीबारे गरेको सङ्गति सुन्‍न, त्यसपछि आत्म-रूपान्तरण हासिल गर्नका लागि प्रायः भेलाहरूमा सहभागी हुनु, आदि इत्यादि आवश्यक छैन भन्ने लाग्छ। तिनीहरूले परमेश्‍वरमा यसरी विश्‍वास गर्नु अत्यन्तै समस्याजनक हो, र यो अनावश्यक हो भन्ने महसुस गर्छन्। तिनीहरूले परमेश्‍वरमाथिको आस्था र स्वभाव परिवर्तनबारे सतही बुझाइ, साथै परमेश्‍वरको कामबारे विभिन्न धारणा र कल्पनाहरू बोकेर परमेश्‍वरलाई पछ्याउँछन् र आफ्नो कर्तव्य पूरा गर्छन्। के यस्तो व्यक्ति अत्यन्तै प्रतिनिधिमूलक हुँदैन र? (हुन्छ।) तिनीहरूले आफ्ना लागि सबैभन्दा आधारभूत मापदण्ड तय गर्छन्, र परमेश्‍वरमा विश्‍वास गर्ने कार्यप्रति तिनीहरूमा सबैभन्दा आधारभूत मनोवृत्ति हुन्छ। यसबाहेक, तिनीहरू सत्यता, परमेश्‍वरको न्याय र खुलासा, काटछाँट, साथै मानिसहरूका विभिन्न भ्रष्ट स्वभाव र विभिन्न स्थिति, प्रकटीकरण, इत्यादि कुराहरूलाई बेवास्ता गर्छन्। तिनीहरूले यी समस्याहरूका बारेमा कहिल्यै चिन्तन-मनन गर्दैनन्। अर्थात्, यी मानिसहरू आफूलाई असल मानवता भएको, असल मानिस, र परमेश्‍वरमा साँचो रूपमा विश्‍वास गर्ने मानिस ठान्छन्; अनि मानिसहरूमा भ्रष्ट स्वभावहरू हुन्छन् भनेर स्वीकार गरिरहँदा, तिनीहरू परमेश्‍वरले खुलासा गर्नुभएका मानिसहरूका विभिन्न भ्रष्ट स्वभावका विशिष्ट स्थिति र प्रकटीकरणहरूलाई बेवास्ता गर्छन्, र यी कुराहरूको अनुसन्धान गर्न कुनै प्रयास गर्दैनन्। के यो एक प्रकारको व्यक्ति होइन र? के परमेश्‍वरमाथिको आफ्‍नो विश्‍वासमा यस्तो व्यक्तिका दृष्टिकोण र विशिष्ट प्रकटीकरणहरू अत्यन्तै प्रतिनिधिमूलक हुँदैनन् र? (हुन्छन्।) परमेश्‍वरमा विश्‍वास गर्नेबारे यी मानिसहरूका दृष्टिकोणहरू, मुक्ति पाउनेबारे तिनीहरूको बुझाइ, र मानिसहरूका विभिन्न भ्रष्ट स्वभावलाई खुलासा गर्ने परमेश्‍वरका वचनहरूप्रतिको तिनीहरूको मनोवृत्तिलाई विचार गर्दा, यी मानिसहरूलाई कुन वर्गमा राख्नुपर्छ? (अन्योलग्रस्त विश्‍वास भएका, सत्यता नपछ्याउने मानिसहरू।) यो त सतही रूप मात्रै हो; यी मानिसहरूलाई साँच्चै कसरी वर्गीकृत गर्नुपर्छ? के मण्डलीमा त्यस्ता मानिसहरू धेरै हुन्छन्? (हुन्छन्।) जब निश्चित समस्याहरूका बारेमा छलफल गरिन्छ र सम्बन्धित सत्यताहरूमा सङ्गति गरिन्छ, तब तिनीहरूलाई निद्रा लाग्न थाल्छ, तिनीहरू झुल्न थाल्छन्, वा तिनीहरू अन्योलमा पर्छन्, र कुनै चासो देखाउँदैनन्। यदि तिनीहरूलाई कुनै काम वा कार्य अह्राइएको छ भने, तिनीहरू कष्ट वा थकाइको परवाह नगरी पाखुरा सुर्केर काममा लागिपर्छन्। तिनीहरू परमेश्‍वरमा विश्‍वास गर्नु यस्तो काम गर्नु जस्तै हुने भएको भए गजब हुनेथ्यो—त्यसपछि तिनीहरू उत्प्रेरित हुनेथिए भन्‍ने सोच्छन्। जब कष्ट सहने, मूल्य चुकाउने, र काममा मेहनत लगाउने समय आउँछ, तब तिनीहरूले साँचो तत्परता देखाउँछन्। तर के यो साँचो तत्परता र जोश बफादार हुनु सरह हो? के सत्यता सिद्धान्तहरू बुझेपछि व्यक्तिमा हुनुपर्ने प्रकटीकरण यही हो? (होइन।) मेरो सङ्गतिबाट, के तिमीहरू यी मानिसहरूलाई कुन वर्गमा वर्गीकृत गर्नुपर्छ भन्ने कुरा देख्न सक्छौ? (श्रमिकहरू।) ठीक भन्यौ। यी मानिसहरू श्रमिक हुन्, र श्रमिकहरूले परमेश्‍वरमा यसरी नै विश्‍वास गर्छन्।

हामीले ख्रीष्टविरोधीहरूको प्रकृति, सार, र विभिन्न प्रकटीकरणहरूका बारेमा, साथै ख्रीष्टविरोधीहरूको स्वभाव भएका तर वास्तवमा ख्रीष्टविरोधी नभएका मानिसहरूका विभिन्न प्रकटीकरणहरूका बारेमा सङ्गति गरेर सुरु गर्‍यौँ। अहिले, हामी अगुवा र कामदारहरूका जिम्मेवारीहरूले छुने विभिन्न प्रकारका मानिसहरूका प्रकटीकरणहरूका बारेमा सङ्गति गरिरहेका छौँ। सङ्गति गरिएका विषयहरू ख्रीष्टविरोधीहरू र झूटा अगुवाहरूका बारेमा रहेका भए पनि, हरेक विषयले छुने विशिष्ट समस्या र प्रकटीकरणहरू भ्रष्ट मानवजातिका भ्रष्ट स्वभावहरू, साथै भ्रष्ट स्वभावहरूको प्रभुत्वमा पैदा हुने विभिन्न स्थिति र प्रकटीकरणहरूसँग सम्बन्धित छन्। झूटा अगुवा र ख्रीष्टविरोधीहरू अल्पसङ्ख्यक मात्रै भए पनि, झूटा अगुवा र ख्रीष्टविरोधीहरूका स्वभावहरू, साथै तिनीहरूका विभिन्न स्थिति र प्रकटीकरणहरू हरेक व्यक्तिमा फरक-फरक मात्रामा हुन्छन्। अब यी समस्याहरूमा यति विस्तृत रूपमा सङ्गति गरिएको हुनाले, सत्यता पछ्याउनेहरूसँग सत्यता पछ्याउने, सत्यता अभ्यास गर्ने, सत्यता सिद्धान्तहरू बुझ्ने, र सत्यता वास्तविकतामा प्रवेश गर्ने थप मार्ग र दिशा, र अझै स्पष्ट उद्देश्यहरू हुनेछन्। यो तिनीहरूका लागि राम्रो कुरा हो र हर्षको कारण हो। अर्को शब्दमा भन्दा, तिनीहरू परमेश्‍वरमाथिको आफ्नो आस्थामा नयाँ कोसेढुङ्गोतर्फ अघि बढिरहेका छन्। तिनीहरू प्रावधान, धार्मिक कर्मकाण्डहरू, वा शब्द र धर्मसिद्धान्तहरू, र नाराहरूअन्तर्गत जिउन छाडेका छन्। बरु, तिनीहरूसँग अभ्यासका लागि अझै ठोस दिशा र उद्देश्यहरू रहेका छन्, र अवश्य नै पछ्याउनुपर्ने अझै विशिष्ट सिद्धान्तहरू रहेका छन्। निश्चित परिस्थितिहरूमा कसरी अभ्यास गर्ने र संलग्न सत्यता सिद्धान्तहरू के-के हुन्, वा मानिसहरूमा के-कस्ता स्थिति र भ्रष्टताहरू रहेका छन् र तिनलाई कसरी व्यवहार गर्नुपर्छ, साथै तिनलाई समाधान गर्न कसरी सत्यताको खोजी गर्ने भन्ने कुरा—ख्रीष्टविरोधीहरू र झूटा अगुवाहरूका बारेमा सङ्गति गरिएका मुख्य दुई वटा विषयहरूले प्रायजसो यी विषयवस्तुहरूलाई छुन्छन्। सत्यता पछ्याउनेहरूका हकमा भन्दा, सत्यता जति विशिष्ट रूपमा सङ्गति गरिन्छ, त्यति नै बढी तिनीहरूसँग अभ्यासको मार्ग हुन्छ। सत्यता जति विशिष्ट रूपमा सङ्गति गरिन्छ, मानिसहरूको हृदय त्यति नै बढी उज्यालो र स्पष्ट बन्छ, तिनीहरूले आफूलाई त्यति नै बढी चिन्न र बुझ्न सक्छन्, र तिनीहरू अब केमा प्रवेश गर्नुपर्छ र तिनीहरूले अब के-कस्ता समस्याहरू समाधान गर्नुपर्छ भन्ने बारेमा त्यति नै बढी सचेत हुन्छन्। भर्खरै श्रमिकहरू भनेर उल्लेख गरिएका मानिसहरूका हकमा भन्दा, हामीले मानवजातिको भ्रष्ट स्वभावले पैदा गर्ने विभिन्न स्थितिहरू र समाधान गरिनुपर्ने भ्रष्टताका विभिन्न समस्याहरूका बारेमा व्यापक रूपमा सङ्गति गरेपछि, तिनीहरू अझै पनि अचल नै रहन्छन्। अचल रहनु भनेको के हो? यसको अर्थ तिनीहरू अझै पनि सत्यताको पछ्याइ र परमेश्‍वरले बताउनुभएको मुक्तिको मार्गबारे स्पष्ट हुँदैनन् र तिनीहरूले ती बुझ्न सक्दैनन् भन्ने हुन्छ। अझै गम्भीर रूपमा भन्दा, यति धेरै अत्यावश्यक प्रकटीकरण र समस्याहरू सङ्गति गरिसकेपछि पनि, तिनीहरू अझै यस्तो सोच्छन्, “मसँग असल मानवता छ, म परमेश्‍वरमा साँचो रूपमा विश्‍वास गर्छु, म परमेश्‍वरमाथिको आस्थामा कुराहरू त्याग्न तयार छु, र म आफ्नो कर्तव्य पूरा गर्नका लागि मूल्य चुकाउन र कष्ट सहन तयार छु; यति गरे पुग्छ।” अवस्थाहरूको सामना गर्दा, तिनीहरू न त आफूलाई जाँच्छन् न त परमेश्‍वरका वचनहरूसँग आफूलाई तुलना गर्छन्, बरु आफ्नो मानव भलाइ वा आफूसँग भएको थोरै विवेक र समझका आधारमा मात्रै समस्याहरू समाधान गर्ने प्रयास गर्छन्। अवश्य नै, कतिपय मानिसहरू संयम र धैर्यतामा भर पर्छन्, र बारम्बार कष्ट सहन्छन्, जबकि अरू चाहिँ संसारसँग व्यवहार गर्ने दर्शनहरूमा भर पर्छन्, जसले गर्दा ठूला समस्याहरू सानातिना देखिन्छन्, अनि त्यसपछि सानातिना समस्याहरू समस्यारहित देखिन्छन्। तिनीहरूले पछ्याउने लक्ष्य यस्तो हुन्छ: “परमेश्‍वरको काम समाप्त हुने दिनसम्म, यदि म अझै पनि मण्डलीमा आफ्नो कर्तव्य पूरा गरिरहेको हुन्छु, र मलाई निकालिएको हुँदैन भने, त्यो नै पर्याप्त हुन्छ। मसँग आफूबारे साँचो बुझाइ हुनु वा नहुनु, मेरा भ्रष्ट स्वभाव समाधान भएको हुनु वा नहुनु, मसँग परमेश्‍वरप्रति साँचो समर्पण हुनु वा नहुनु, म परमेश्‍वरको डर मान्ने र दुष्टताबाट अलग बस्ने व्यक्ति हुनु वा नहुनु—ती सानातिना समस्या हुन्, जुन उल्लेख गर्न लायक छैनन्। तपाईँ सबै कुरालाई ठूलो बनाउनुहुन्छ, यति विस्तृत रूपमा सत्यता सङ्गति गर्नुहुन्छ, सङ्गतिका लागि स-साना समस्याहरूसमेत निरन्तर उठाउनुहुन्छ, हामीलाई सधैँ खुट्ट्याउन लगाउनुहुन्छ; म सत्यताबारे यी सङ्गतिहरू सुन्न इच्छुक छँदै छैन, मलाई पटक्कै रुचि छैन। जब परमेश्‍वरको दिन आउँछ, तब हामी सिधै राज्यमा प्रवेश गर्न सक्यौँ भने कति राम्रो हुनेथियो!” हरेकको धैर्यका सीमाहरू हुन्छन् भन्ने कुरा साँचो भए पनि, त्यस्ता मानिसहरूको धैर्य असीमित हुन्छ। किन? किनभने तिनीहरू आफूसँग असल मानवता छ, आफूले परमेश्‍वरमा साँचो रूपमा विश्‍वास गर्छु, परमेश्‍वरका विश्‍वासीको नाताले आफूसँग कुराहरू त्याग्ने क्षमता छ, र आफ्नो कर्तव्य पूरा गर्न मूल्य चुकाउने र कष्ट सहने इच्छा छ भन्ने विश्‍वास गर्छन्; कुनै पनि कुराको सामना गर्दा, तिनीहरूसँग आफ्नै समाधान हुन्छ, र अन्ततः तिनीहरू अझै पनि आफ्नो कर्तव्य दृढतापूर्वक पूरा गर्न र दह्रिलो रूपमा खडा हुन सक्छन्। तर, तिनीहरू आफ्नो कर्तव्य पूरा गर्नमा जसरी लागिपरे पनि, वा तिनीहरू जुनसुकै उपाय लगाएर अन्त्यसम्म लागिपरे पनि, तिनीहरूको उत्प्रेरणा जेसुकै भए पनि, एउटा कुरा निश्चित छ: तिनीहरूसँग परमेश्‍वरप्रति साँचो समर्पण हुँदैन, र तिनीहरूले कहिल्यै आफ्नो भ्रष्ट स्वभाव बुझ्दैनन्। अझै सटीक रूपमा भन्दा, यी मानिसहरू आफूसँग भ्रष्टता छ भन्ने कुरालाई स्वीकार गर्दैनन्, न त तिनीहरू परमेश्‍वरले खुलासा गर्नुभएका मानिसहरूका भ्रष्ट स्वभावबाट पैदा हुने विभिन्न स्थिति र समस्याहरूलाई नै स्वीकार गर्छन्। तिनीहरूले कहिलेकाहीँ यी स्थिति र समस्याहरूसँग आफूलाई तुलना गरे पनि, तिनीहरूले यसलाई रूखो तरिकाले लिन्छन् र भन्छन्, “सबै जना समान रूपमा भ्रष्ट हुन्छन्। सबैमा दियाबलसहरू र शैतानको प्रकृति सार हुन्छ; हामी सबै परमेश्‍वरका शत्रु हौँ। यो कसैले पनि परिवर्तन गर्न नसक्ने तथ्य हो। तर व्यक्ति आफ्नो कर्तव्य पूरा गर्नमा लागिरहेसम्म, परमेश्‍वरले उसलाई अवश्य नै अनुमोदन गर्नुहुनेछ, र अन्त्यसम्म लागिरहनेहरू नै विजेता हुनेछन्।” तिनीहरूको दृष्टिकोणलाई हेर्दा, तिनीहरू परमेश्‍वरमाथिको आफ्नो विश्‍वासमा निकै दह्रिला हुन्छन्, तर अनुभवात्मक गवाही बाँड्ने कुरामा, तिनीहरू चुपचाप बस्छन्, र एक शब्द पनि बोल्न सक्दैनन्। जब भेलाहरूमा सत्यता सङ्गति गर्ने समय आउँछ, तब तिनीहरू झुल्छन् र तिनीहरूले यो कुरा ग्रहण गर्न सक्दैनन्। यदि तैँले तिनीहरूलाई “तपाईँ हरेक दिन आफ्नो कर्तव्यमा परमेश्‍वरका वचनहरू कसरी अनुभव गर्नुहुन्छ?” भनेर सोधिस् भने, तिनीहरूले भन्छन्, “मण्डलीले मेरा लागि जे गर्न प्रबन्ध गर्छ, म त्यही गर्छु। के यसका लागि अनुभव गर्नु आवश्यक हुन्छ र?” तिनीहरूले बुझ्दैनन् जस्तो देखिन्छ। त्यसपछि यदि तैँले तिनीहरूलाई “के तपाईँको कुनै भ्रष्टता प्रकट भइरहेको छ? तपाईँ आफूलाई कसरी बुझ्‍नुहुन्छ?” भनेर सोधिस् भने तिनीहरूले भन्छन्, “म त केवल परमेश्‍वरमा समर्पित हुन्छु र परमेश्‍वरलाई प्रेम गर्छु; यसमा के-कस्ता समस्याहरू हुन सक्छन् र?” तिनीहरूको सोचाइ त्यति सरल हुन्छ। तिनीहरूको दृष्टिकोण यस्तो हुन्छ: “परमेश्‍वरमा विश्‍वास गर्ने कार्य यस्तै हुनुपर्छ। किन यति धेरै सानातिना समस्याहरूको झन्झट गर्नु? तिमीहरू परिस्थितिलाई अत्यन्तै जटिल बनाइरहेका छौ!” त्यसकारण, तिनीहरूले सत्यता सिद्धान्तहरू कहिल्यै नखोजी, बरु असल अभिप्राय र जोशका साथ काम गर्दै आफ्नो कर्तव्य पूरा गर्छन् र कामहरू सम्पन्न गर्छन्। अझै सटीक रूपमा भन्दा, तिनीहरूले विवेक र समझको प्रभुत्वमा रहेर कार्य गर्छन्, र सोच्छन्: “मैले धेरै हदसम्म कष्ट भोगिसकेको छु र मूल्य चुकाइसकेको छु; मैले धेरै हदसम्म सत्यता अभ्यास गरिसकेको छु र परमेश्‍वरलाई सन्तुष्ट पारिसकेको छु; मबाट योभन्दा बढी नमाग। म जस्तो छु, ठीकै छु, म असल व्यक्ति हुँ, र म परमेश्‍वरमा साँचो रूपमा विश्‍वास गर्छु।” अवश्य नै, कहिलेकाहीँ यी मानिसहरूले मनको कुरा नपोखी बस्नै सक्दैनन्, त्यसपछि तिनीहरूको असली रूप खुलासा हुन्छ। तिनीहरूले धेरै शब्द र धर्मसिद्धान्तहरू फलाक्न सक्छन्, तर तिनीहरूमा कुनै वास्तविक कद हुँदैन; अर्को शब्दमा भन्दा, तिनीहरूमा कुनै जीवन हुँदैन। जीवन नहुनुले विशेष गरी केलाई जनाउँछ? (तिनीहरूसँग कुनै सत्यता हुँदैन।) सत्यता नहुने अवस्था कसरी आउँछ? (तिनीहरू सत्यतालाई प्रेम गर्दैनन्, न त यसलाई पछ्याउँछन् नै।) कुरा तिनीहरूले सत्यतालाई प्रेम गर्छन् कि गर्दैनन् भन्ने नै होइन; ठ्याक्कै भन्नुपर्दा, तिनीहरूले सत्यतालाई स्वीकार नै गर्दैनन्। कतिपयले यसो भन्न सक्छन्, “तिनीहरूले सत्यतालाई स्वीकार गर्दैनन् भनेर तपाईँले कसरी भन्न सक्‍नुहुन्छ? तिनीहरू आफ्नो कर्तव्य पूरा गर्न धेरै कष्ट सहन्छन् र ठूलो मूल्य चुकाउँछन्, बिहानदेखि साँझसम्म हरेक दिन परिश्रम गर्छन्; तिनीहरूसँग कुनै सत्यता छैन भनेर तपाईँले कसरी भन्न सक्नुहुन्छ?” के यसो भन्नु तिनीहरूलाई अन्याय गर्नु हो? तर यदि तैँले यी मानिसहरूलाई हेरिस् भने, तिनीहरूको कष्ट भोग्नु र मूल्य चुकाउनुको पछाडि, के तिनीहरूले गर्ने सबै कुरा सत्यता सिद्धान्तहरूको दायराभित्र पर्छ? के तिनीहरू आफूले गर्ने सबै कुरामा सिद्धान्तहरू खोज्छन्? के तिनीहरू परमेश्‍वरको डर मान्ने हृदय लिएर परमेश्‍वरसामु आउँछन्, र परमेश्‍वरका वचनहरू र परमेश्‍वरको घरले माग गरेका सिद्धान्तहरू अनुसार कामकुरा गर्छन्? गर्दैनन्; तिनीहरू केवल मानव कार्य, मानव संयम अनुसार चल्छन्। तिनीहरूले सत्यतालाई नस्विकार्नुको मुख्य प्रकटीकरण के हो? त्यो के हो भने, कुनै काम गर्नुभन्दा पहिले, तिनीहरूले कहिल्यै सक्रिय रूपमा सत्यताको खोजी गर्दैनन्, न त तिनीहरूले कहिल्यै सत्यताका सिद्धान्तहरू के हुन् भनेर गम्भीरताका साथ मनन गर्छन् र त्यसपछि परमेश्‍वरका वचनहरू अनुसार कडाइका साथ अभ्यास नै गर्छन्। के तिनीहरूले त्यस्ता विचार र मनोवृत्तिहरू बोकेका हुन्छन्? परमेश्‍वरले खुलासा गर्नुभएका मानवजातिको भ्रष्ट स्वभावका विभिन्न प्रकटीकरणहरूप्रति तिनीहरूको मनोवृत्ति कस्तो हुन्छ? के तिनीहरूले यी वचनहरूलाई स्विकार्छन्? के तिनीहरूले यी वचनहरू तथ्यगत छन् भनेर स्वीकार गर्छन्? के तिनीहरूले यी विशिष्ट प्रकटीकरणहरू भ्रष्टताका प्रकटीकरण हुन् भन्ने कुरा मान्छन्? तिनीहरूले सहमतिमा शिर हल्लाउन वा बाहिरी रूपमा यसलाई स्वीकार गर्न सक्छन्, तर हृदयमा, तिनीहरूले यसलाई स्वीकार गर्दैनन्; तिनीहरूले यसलाई बेवास्ता गर्छन्। यसलाई बेवास्ता गर्नु भनेको के हो? किटेरै भन्दा, यसको अर्थ स्वीकार नगर्नु, कुनै स्पष्ट मनोवृत्ति नहुनु, र कुनै स्पष्ट प्रतिरोध वा विरोध नहुनु, बरु परमेश्‍वरले बोल्नुभएका यी वचनहरूप्रति उदासीन व्यवहार गर्ने मनोवृत्ति अपनाउनु हो। “उदासीन व्यवहार” भन्नु अलिक अमूर्त हुन्छ; किटेरै भन्नुपर्दा, यसको अर्थ तिनीहरूले यस्तो सोच्छन् भन्ने हो, “तपाईँ मानिसहरू अहङ्कारी र छली हुन्छन् भनेर भन्नुहुन्छ, तर कोचाहिँ छली हुँदैन र? कोसँग अलिकति चलाकी हुँदैन र? अलिकति अहङ्कार वा घमण्ड कसले देखाउँदैन र? यो कुन ठूलो कुरा भयो र? व्यक्तिले कष्ट सहन र मूल्य चुकाउन सकेसम्म, त्यो नै पर्याप्त हुन्छ।” के यो अस्वीकारको मनोवृत्ति र विशिष्ट प्रकटीकरण होइन र? (हो।) यो सत्यतालाई नस्विकार्नु हो। परमेश्‍वरको न्याय र खुलासाका वचनहरूप्रति तिनीहरूमा बेवास्ता र अस्वीकारको मनोवृत्ति हुन्छ। त्यसकारण, जब दाजुभाइ-दिदीबहिनीहरूले तिनीहरूलाई दिने मूल्याङ्कन र सम्झौटोको, र तिनीहरूका भ्रष्ट स्वभावका बारेमा दाजुभाइ-दिदीबहिनीहरूले प्रदान गर्ने मार्गनिर्देशन र सहयोगको समेत कुरा आउँछ, के तिनीहरूले यी कुराहरूलाई स्वीकार गर्न सक्छन्? (सक्दैनन्।) त्यसोभए मलाई भन्, तिनीहरूका विशिष्ट प्रकटीकरणहरू के-के हुन्? तिनीहरूले यी कुराहरूलाई किन स्विकार्न सक्दैनन्? यसो भन्नलाई तेरो प्रमाण कहाँ छ? उदाहरणका लागि, जब तैँले तिनीहरूलाई “तिमीले यस्तो लापरवाह तरिकाले आफ्नो कर्तव्य पूरा गर्नु हुँदैन; यो झाराटारुवा तरिका हो” भनेर भन्छस्, तब तिनीहरूका कुन-कुन प्रकटीकरणहरूले तिनीहरूले सत्यतालाई स्वीकार गर्दैनन् भन्ने प्रमाणित गर्छन्? (तिनीहरूले यसो भन्‍नेथिए, “मैले यसमा आफ्नो हृदय लगाइसकेको छु। मैले कष्ट भोगिसकेको छु र मूल्य चुकाइसकेको छु। म झाराटारुवा भइरहेको छु भनेर तपाईँले कसरी भन्न सक्‍नुहुन्छ?”) यो त तिनीहरूले आफूलाई सही ठहर्‍याउनु हो। के तिनीहरूले कहिलेकाहीँ बहानाहरू खोज्छन्? तिनीहरूले हृदयमा यसलाई स्वीकार गरे पनि, तिनीहरूले अझै यस्तो सोच्छन्, “म झाराटारुवा भएँ त के भो? कसको चाहिँ खराब दिन हुँदैन र? कसले सामान्य भावनाहरू अनुभव गर्दैन र? तर म झाराटारुवा भएको कुरा स्वीकार गर्न सक्दिनँ; मैले यसलाई ढाकछोप गर्ने बहाना खोज्नुपर्छ। मैले इज्जत गुमाउनु हुँदैन।” यसरी, तिनीहरूले कपटी रूपमा आफ्नो बचाउ गर्न धेरै कारण र बहानाहरू खोज्छन्, आफूले झारा टारिरहेको तथ्य स्वीकार गर्दैनन्, यस सम्बन्धमा आफ्ना समस्याहरू स्वीकार गर्दैनन्, न त अरू मानिसबाट आएका मार्गनिर्देशनहरू नै स्वीकार गर्छन्। यो सत्यतालाई स्वीकार नगर्नुको एउटा विशिष्ट प्रकटीकरण हो। वास्तविक अवस्थाहरूको सामना नगर्दा, तिनीहरू आफूलाई “परमेश्‍वरमा साँचो रूपमा विश्‍वास गर्ने, असल व्यक्ति” ठान्छन्। अवस्थाहरूको सामना गर्दा, तिनीहरूले अब यस कुरालाई ढालका रूपमा प्रयोग गर्न नसके पनि, तिनीहरूले अझै पनि आफूलाई सही साबित गर्ने र आफ्नो बचाउ गर्ने, समस्यालाई लिपपोत गर्ने, यसलाई अन्त्य गर्ने पर्याप्त कारणहरू भेट्टाउँछन्, त्यसपछि आफूलाई “असल मानवता भएको, परमेश्‍वरमा साँचो रूपमा विश्‍वास गर्ने, र त्याग्ने क्षमता भएको, र आफ्नो कर्तव्य पूरा गर्न कष्ट सहने र मूल्य चुकाउने क्षमता भएको असल व्यक्ति” का रूपमा हेरिरहन्छन्। सटीक रूपमा भन्दा, त्यस्ता मानिसहरूमा श्रमिकहरूको प्रकटीकरण, र सार हुन्छन्। मण्डलीमा यो समूहले ठूलो अनुपात ओगटेको हुन्छ। यी व्यक्तिहरूको अनुपात जति भए पनि, अन्तिममा, यदि तिनीहरूले कुनै पनि ठूलो अपराध नगरी, परमेश्‍वरका प्रशासनिक आदेशहरू उल्लङ्घन नगरी वा उहाँको स्वभावलाई नचिढ्याई साँच्चै कष्ट भोग्न र मूल्य चुकाउन सक्छन्, र अन्त्यसम्म सहन र लागिरहन सक्छन् भने, तिनीहरू बफादार श्रमिकहरू हुन्, जो रहन सक्छन्। यो निकै ठूलो आशिष् हो! तिनीहरू सत्यता पछ्याउँदैनन्, न त तिनीहरूले परमेश्‍वरको इच्छालाई पछ्याउन, परमेश्‍वरको गवाही दिन, वा परमेश्‍वरका वचन र कामको गवाहीका रूपमा कार्य गर्न नै सक्छन्—यो आशिष् प्राप्त गर्नु आफैमा निकै राम्रो कुरा हो। सत्यता नपछ्याई के प्राप्त गर्ने आशा गर्न सकिन्छ? बफादार श्रमिक हुनु नै खराब कुरा होइन। कतिपय मानिसहरूले सोध्छन्, “के यी व्यक्तिहरू परमेश्‍वरका मानिस बन्न सम्भव छ?” सम्भव छ। एक मात्र सम्भावना भनेको, यदि यी व्यक्तिहरूले त्याग्न र कष्ट भोग्न सक्ने आधारमा सत्यतालाई स्वीकार गर्न, आफ्नो भ्रष्टतालाई स्वीकार गर्न र सही रूपमा सामना गर्न सक्छन्, त्यसपछि त्यसलाई समाधान गर्न सत्यताको खोजी गर्न सक्छन्, मानव भलाइ वा मानव संयम, सहनशक्ति, र दृढताका आधारमा कार्य गर्दैनन्, तर सत्यता सिद्धान्तहरू अनुसार अभ्यास गर्छन्, जसले गर्दा अन्तमा, तिनीहरूको स्वभाव केही मात्रामा परिवर्तन हुन सक्छ भने, तिनीहरूसँग परमेश्‍वरका मानिस बन्ने केही मौका हुन्छ। तर, यदि तिनीहरूका कार्य र व्यवहार स्वभाव परिवर्तनसँग सम्बन्धित छैनन्, सत्यतालाई स्वीकार गर्नु र मुक्ति पाउनुसँग सम्बन्धित छैनन् भने, परमेश्‍वरका मानिसहरू बन्ने तिनीहरूको सम्भावना शून्य हुन्छ; यो तथ्य हो। बफादार श्रमिकहरूसँग व्यवहार गर्ने सिद्धान्त के हो? यो भनेको यी मानिसहरूलाई स्पष्ट सोच राख्ने बनाउन सक्दो प्रयास गर्नु हो। तिनीहरूलाई स्पष्ट सोच राख्ने बनाउनुको उद्देश्य के हो? तिनीहरूलाई अव्यावहारिक सपना देख्नबाट रोक्नु हो। कतिपयले यस्तो सोध्न सक्छन्, “‘अव्यावहारिक सपना देख्नु’ को अर्थ के हो?” यसको अर्थ मानिसहरूले आफूलाई “असल मानवता भएको, परमेश्‍वरमा साँचो रूपमा विश्‍वास गर्ने, र त्याग्ने क्षमता र मूल्य चुकाउने इच्छा भएको” ठान्नु, अनि त्यसपछि परमेश्‍वरले मुक्ति दिनुहुनेछ भन्ने अपेक्षा गर्नु हो, जुन असम्भव छ। “असल मानवता हुनु, परमेश्‍वरमा साँचो रूपमा विश्‍वास गर्नु, र त्याग्ने क्षमता र मूल्य चुकाउने इच्छा हुनुले परमेश्‍वरको मुक्ति प्राप्त गर्नतर्फ डोर्‍याउन सक्छ” भन्ने दृष्टिकोण राख्नु गलत र मूर्खतापूर्ण कुरा हो भन्ने कुरा तिनीहरूलाई स्पष्ट पार्नैपर्छ। यी गुणहरू हुनुको अर्थ व्यक्तिले आफ्नो भ्रष्ट स्वभाव त्यागेको छ भन्ने हुँदैन, न त थोरै असल व्यवहारको अर्थ व्यक्तिले मुक्ति पाउन सक्छ भन्ने नै हुन्छ, व्यक्तिले सत्यता प्राप्त गरेको छ भन्ने अर्थ त झनै हुँदैन भन्ने कुरा, र तिनीहरूका दृष्टिकोणहरू बेतुक, हास्यास्पद, र परमेश्‍वरले व्यक्त गर्नुहुने सत्यतासँग असङ्गत र पूर्ण रूपमा अमिल्दो छन् भन्ने कुरा तिनीहरूलाई स्पष्ट पार्नैपर्छ। जिद्दी भएर धार्मिक धारणाहरूमा अडिरहने यी मानिसहरूलाई सहयोग गर्नुपर्छ; परमेश्‍वरका वचनहरू पढेर तिनीहरूलाई सत्यता बाँड्। यदि तिनीहरूले अझै पनि सत्यतालाई स्वीकार गर्न सक्दैनन्, र तैँले सत्यता जसरी सङ्गति गरे पनि, तिनीहरूले अन्तर्दृष्टि प्राप्त गर्दैनन् र खोजी गर्ने कुनै अभिप्राय देखाउँदैनन् भने, तिनीहरूलाई जबरजस्ती गर्नु पर्दैन। तिनीहरूले अन्तसम्मै श्रमिकका रूपमा मात्रै सेवा गर्न सक्छन्।

आ. परमेश्‍वरका मानिसहरू

बफादार श्रमिकहरूका प्रकटीकरणहरूका बारेमा सङ्गति गरिसकेपछि, हामी अर्को प्रकारका मानिसहरूका प्रकटीकरणहरूका बारेमा कुरा गरौँ। सबै प्रकारका मानिसहरूका भ्रष्ट स्वभावबारे परमेश्‍वरले गर्नुभएका विभिन्न खुलासा र न्यायहरू सुनेपछि, यी व्यक्तिहरूले तुलनात्मक रूपमा विगतका आफ्नै भ्रष्ट स्वभावका विभिन्न प्रकटीकरणहरू र तिनीहरूको भ्रष्ट स्वभावको प्रभुत्वमा पैदा हुने परमेश्‍वर र सत्यताप्रतिको तिनीहरूका विभिन्‍न मनोवृत्तिहरूबारे बढी सोच्छन्—तिनीहरूले आफ्ना विभिन्‍न प्रकटीकरणहरूका बारेमा चिन्तन गर्न र तिनलाई चिन्न, आफूलाई परमेश्‍वरका वचनहरूसँग भिडाएर हेर्न, आफ्नो कर्तव्यप्रतिको आफ्नो मनोवृत्ति जाँच्न, र आफ्नो कर्तव्य पूरा गर्ने क्रममा र परमेश्‍वरले खडा गर्नुभएका विभिन्न मानिस, घटना, र कामकुराहरूका बीचमा तिनीहरूले प्रकट गर्ने विभिन्न भ्रष्टताहरू जाँच्न थाल्छन्। तिनीहरूले परमेश्‍वरको न्याय, खुलासा, र अनुशासनलाई स्वीकार गर्न प्रयास गर्ने क्रममा आफूलाई हरेक विवरणबाट जाँच्छन् र चिन्छन्। यी व्यक्तिहरू कुन-कुन हिसाबमा श्रमिकहरूभन्दा असल हुन्छन्? तिनीहरूले सत्यता, परमेश्‍वरका वचनहरू, र परमेश्‍वरले खुलासा गर्नुभएको हरेक भ्रष्ट स्वभावलाई सक्रिय र सकारात्मक रूपमा स्वीकार गर्न सक्छन्। कहिलेकाहीँ तिनीहरू नकारात्मक बन्ने, पन्छिने, वा तिनीहरूले हरेस खाने विचारसमेत गर्ने भए पनि, जेसुकै भए पनि, तिनीहरूसँग अझै पनि आफूलाई सत्यता स्वीकार गर्न लगाउने हुटहुटी हुन्छ। यो हुटहुटी के हो? यो यस्तो हो: “परमेश्‍वरका वचनहरूले मानिसहरूलाई बदल्न सक्छन्। व्यक्तिले सत्यतालाई स्वीकार गरेसम्म, यी सबै समस्या र भ्रष्ट स्वभावहरूलाई समाधान गर्न सकिन्छ, अनि त्यसपछि व्यक्तिले मुक्ति पाउन सक्छ। यदि म मुक्ति पाउन चाहन्छु भने, मैले परमेश्‍वरको काममा सहकार्य गर्नैपर्छ र सत्यतालाई स्वीकार गर्नैपर्छ।” उदाहरणका लागि, इमानदार व्यक्ति बन्‍नेबारे सत्यता सुनेपछि, कतिपयले आत्मचिन्तन गर्न थाल्छन् र तिनीहरू संलग्न हुने छलीपन र चलाकी, साथै तिनीहरूका कपटी र दुष्ट पक्षहरू अझै स्पष्ट रूपमा देख्न थाल्छन्। तिनीहरूले आफ्ना हृदय वा छापमा बाँकी रहेका विगतका आफ्ना झूट र छलकपटका तरिकाहरू सम्झन्छन्, जुन चलचित्रका दृश्यझैँ तिनीहरूका मनमा घुमिरहन्छन्, जसले गर्दा तिनीहरूलाई झन्-झन् लाज, पीडा, र दुःख महसुस हुन्छ। निरन्तर आत्म-जाँच र आत्म-चिन्तन गरेपछि, तिनीहरूलाई अपराधीझैँ महसुस हुन्छ, तिनीहरू तुरुन्तै पूर्ण रूपमा लत्रिन्छन् र खडा हुन सक्दैनन्। तिनीहरूलाई आफू असल मानिस नभई दुष्ट मानिस हौँ भन्‍ने लाग्छ, र तिनीहरू आफूले परमेश्‍वरलाई प्रत्यक्ष रूपमा प्रतिरोध नगर्नु भाग्यमानी कुरा हो भन्‍ने सोच्छन्, जुन साँच्चै नै धन्‍नले बाँच्नु हो! त्यसपछि तिनीहरू होसमा आउन थाल्छन्, व्यक्तिका रूपमा यसरी असफल हुन चाहँदैनन्, र यस्तो सङ्कल्प गर्छन्: “मैले नयाँ सुरुवात गर्नैपर्छ र म इमानदार व्यक्ति हुनैपर्छ, नत्र, मैले परमेश्‍वरको मुक्ति पाउन सक्दिनँ। मुक्ति पाउनका लागि, म इमानदार व्यक्ति हुनैपर्छ। अहिले मैले हरेस खानै मिल्दैन!” यी मानिसहरूले सत्यतालाई ढिलो-चाँडो जहिले स्वीकार गरे पनि, र परमेश्‍वरका वचनहरूबारे तिनीहरूको बुझाइ गहन भए पनि वा सतही भए पनि, परमेश्‍वरका वचनहरूप्रति तिनीहरूमा तिरस्कारको मनोवृत्ति हुँदैन, वितृष्णा वा प्रतिरोधको मनोवृत्ति त झनै हुँदैन। बरु, तिनीहरूले सक्रिय रूपमा परमेश्‍वरका वचनहरूलाई मान्छन् र स्वीकार गर्छन्, अनि त्यसपछि तिनीहरू ती अभ्यास गर्न सधैँ तयार हुन्छन्। कार्य गर्दा वा आफ्नो कर्तव्य पूरा गर्दा, तिनीहरूले परमेश्‍वरका वचनहरूमा सिद्धान्तहरूको खोजी गर्न सक्दो कोसिस गर्छन् अनि त्यसपछि यी सिद्धान्तहरू अनुसार सचेत रूपमा कार्य गर्छन्। कहिलेकाहीँ तिनीहरूले निश्चित सिद्धान्तहरू भेट्टाउन वा दिशा बुझ्न नसके पनि, तिनीहरूको आशय भनेको आफ्नो कर्तव्य राम्ररी पूरा गर्ने, परमेश्‍वरका अभिप्रायहरू अनुसार र सत्यता सिद्धान्तहरूसँग मिल्दो तरिकाले गर्ने हुन्छ। यी मानिसहरूको मानवता र श्रमिकहरूको मानवता प्रायः उस्तै हुन्छ; उच्च र निम्न, वा कुलीन र तुच्छका बीचमा कुनै भिन्नता हुँदैन। अवश्य नै, यस्ता मानिसहरूमध्ये धेरैले आफूलाई “असल मानवता भएको, परमेश्‍वरमा साँचो रूपमा विश्‍वास गर्ने, र परमेश्‍वरको विश्‍वासीका रूपमा त्याग्ने क्षमता भएको, र आफ्नो कर्तव्य पूरा गर्न मूल्य चुकाउने र कष्ट सहने इच्छा भएको” व्यक्तिका रूपमा हेर्छन्। तर यी मानिसहरू र श्रमिकहरूका बीचमा के भिन्नता छ? तिनीहरूले मानिसहरूलाई न्याय र खुलासा गर्ने परमेश्‍वरका वचनहरू सुनेपछि, तिनीहरूको मनोवृत्ति भनेको बेवास्ता गर्ने, तर्किने हुँदैन, बरु सक्रिय रूपमा र लगनसाथ स्वीकार गर्ने हुन्छ। यी वचनहरू सुनेपछि तिनीहरू व्याकुल र दिक्दार भए पनि, तिनीहरूले प्रकट भएको आफ्नो भ्रष्टताप्रति रिससमेत पोखाए पनि, अन्तमा, तिनीहरूले अझै पनि तिनलाई सही ढङ्गले सामना गर्न, सक्रिय रूपमा स्वीकार गर्न, र सक्रिय रूपमा अभ्यास गर्न र तिनमा प्रवेश गर्न सक्छन्। के यो पनि एक प्रकारको व्यक्ति होइन र? (हो।) के यी मानिसहरू निश्चित हदसम्म प्रतिनिधिमूलक होइनन् र? (हुन्।) के यस्ता मानिसहरू धेरै छन्? (त्यति धेरै छैनन्।) अहिले धेरै नभए पनि, तिनीहरूको सङ्ख्या बढ्ने आशा छ। त्यसोभए, यी मानिसहरूलाई कुन वर्गमा वर्गीकरण गर्नुपर्छ? के यी निश्चित प्रकटीकरणहरूले यी मानिसहरूले सत्यतालाई प्रेम गर्छन् र सत्यतालाई स्वीकार गर्न सक्छन् भन्‍ने कुराको सङ्केत गर्न सक्छन्? (सक्छन्।) तिनले सक्छन्। बुझ्ने क्षमता कम भएका कतिपय मानिसहरूले सत्यतालाई अलिक ढिलो पनि, हृदयको गहिराइमा, तिनीहरूले सत्यतालाई स्वीकार गर्छन् र तिनीहरूसँग त्यसमा सक्रिय रूपमा प्रवेश गर्ने मानसिकता हुन्छ। जब कसैले सत्यता सिद्धान्तहरू अनुरूप रहेका नयाँ ज्योति वा अभ्यासका मार्गहरू सङ्गति गर्छ, तब तिनीहरूको आँखा धपक्क बल्छ, तिनीहरूको हृदय छर्लङ्ग हुन्छ, र तिनीहरू यस्तो सोच्दै हर्षित हुन्छन्, “बल्ल कसैले यो ज्योति सङ्गति गरेको छ। ममा यही कुराको कमी छ।” तिनीहरू सधैँ आफूमा के कुराको कमी छ भन्‍ने कुरा बुझ्न, आफूलाई झट्टै चाहिने तर आफूमा नभएको ज्योति र अन्तर्दृष्टि प्राप्त गर्न, र आफ्ना दाजुभाइ-दिदीबहिनीहरूले सङ्गति गरेको साँचो अनुभवात्मक बुझाइबाट आफूलाई चाहिने सत्यता सिद्धान्तहरू पत्ता लगाउन सक्षम हुन्छन्। यी निश्चित प्रकटीकरणहरूका आधारमा हेर्दा, के तिनीहरूको हृदयले सत्यताको तृष्णा गर्दैन र? (गर्छ।) यदि हामीले यी मानिसहरूले सत्यतालाई प्रेम गर्छन् भनेर भन्यौँ भने, यो अभिव्यक्ति त्यति वस्तुगत वा सटीक हुँदैन। तर, यी मानिसहरूका निश्चित प्रकटीकरणका आधारमा हेर्दा, तिनीहरूले सत्यताको तृष्णा गर्छन्। यो तृष्णा कहाँबाट आउँछ? यो आफ्नो भ्रष्ट स्वभावलाई समाधान गर्ने, आफ्नो जीवन प्रवेशमा तिनीहरूले सामना गर्ने विभिन्न समस्या र कठिनाइहरू समाधान गर्ने, र सत्यतामा प्रगति गर्ने, अझै गहिराइमा जाने तिनीहरूको आशा, साथै साँचो रूपमा सिद्धान्तहरू अनुसार काम गर्ने, एउटा मार्गका साथ अभ्यास गर्ने, आफ्ना भ्रष्ट स्वभावका प्रकटीकरणबाट आफ्नो भ्रष्ट स्वभावको सार के हो, र तिनलाई कसरी समाधान गर्ने र फाल्ने भन्‍ने कुरालाई अझै सटीक रूपमा पहिचान गर्ने तिनीहरूको आशाबाट आउँछ। यी मानिसहरू प्रायजसो हैसियतका लागि प्रतिस्पर्धा गर्ने, जिद्दी भएर आफ्नै मार्गमा लागिरहने, र आत्म-धर्मी, अहङ्कारी, छली, वा हठीसमेत हुने जस्ता भ्रष्ट स्वभावहरूभित्र जिउने भए पनि, निरन्तर परमेश्‍वरका वचनहरू खाएर-पिएर र परमेश्‍वरको काम अनुभव गरेर, यी स्पष्ट समस्याहरूलाई क्रमिक रूपमा जाँचिनेछ र पहिचान गरिनेछ। त्यसपछि, तिनीहरूले यी कुराहरूलाई समस्याहरू, भ्रष्ट स्वभावका प्रकटीकरणहरू, सत्यता अनुरूप नभएका कुरा, र परमेश्‍वरले घृणा गर्नुहुने कुराका रूपमा चिन्न सक्छन्। आफ्ना भ्रष्ट स्वभावहरूबारे थाहा पाएपछि, तिनीहरूले तिनलाई समाधान गर्न र फाल्न अझै बढी तृष्णा गर्छन्। यो सत्यताप्रतिको तिनीहरूको तृष्णाको एउटा स्रोत हो। अर्को शब्दमा भन्दा, तिनीहरूमा आफ्नो भ्रष्ट स्वभावलाई समाधान गर्ने आवश्यकता, र आफ्नो भ्रष्ट स्वभावलाई फाल्ने आतुर मानसिकता हुन्छ। साथ साथै, तिनीहरूले आफूले कस्तो भ्रष्ट स्वभाव प्रकट गरेको भनेर पत्ता लगाए पनि, वा तिनीहरूलाई जस्तोसुकै समस्या वा कठिनाइहरू आइपरे पनि, तिनीहरू परमेश्‍वरका वचनहरूमा सही जबाफहरू खोज्न, र परमेश्‍वरले मानिसबाट के माग गर्नुहुन्छ, र तिनलाई समाधान गर्न कस्ता सत्यता र परमेश्‍वरका वचनहरू प्रयोग गर्नुपर्छ भनी बुझ्न झनै उत्सुक हुन्छन्। सत्यताप्रतिको तिनीहरूको तृष्णाका निश्चित प्रकटीकरण र स्रोतहरू यिनै हुन्। के यो वस्तुगत अभिव्यक्ति हो? (हो।) यी मानिसहरूले सत्यतालाई प्रेम गर्छन् भनेर भन्न सकिँदैन। यदि तिनीहरूले सत्यतालाई प्रेम गर्थे भने, तिनीहरू अत्यन्तै सक्रिय हुनेथिए, र तिनीहरूका विभिन्न प्रकटीकरणहरू झनै सकारात्मक हुनेथिए। तर, यी मानिसहरूका विभिन्न प्रकटीकरणहरू र तिनीहरूको वास्तविक कदका आधारमा हेर्दा, तिनीहरू सत्यतालाई प्रेम गर्ने बिन्दुमा पुगेका हुँदैनन्, तिनीहरूले यसको तृष्णा मात्रै गर्छन्। यो अभिव्यक्ति पहिले नै निकै वस्तुगत छ। त्यसोभए, यी मानिसहरूका विभिन्न प्रकटीकरणहरूलाई हेर्दा, तिनीहरूलाई कुन वर्गमा वर्गीकरण गर्नुपर्छ? सटीक रूपमा भन्दा, यी मानिसहरू परमेश्‍वरका मानिसहरूको वर्गमा पर्छन्। यो दाबीको एउटा आधार छ। कस्तो आधार? यी मानिसहरूका भ्रष्ट स्वभावहरू अरूका जस्तै हुन्छन्। मानवताको हिसाबमा भन्दा, तिनीहरूको मानवता असल छ भनेर भन्न मिल्दैन, न त परमेश्‍वरको नजरमा तिनीहरू सिद्ध छन् भनेर नै भन्न मिल्छ; तिनीहरूमध्ये धेरैजसोमा औसत मानवता हुन्छ। यहाँ “औसत” भन्नुको अर्थ के हो? यसको अर्थ निश्चित स्तरको विवेक र समझ राख्नु हो। तर यो सबैभन्दा महत्त्वपूर्ण पक्ष होइन। सबैभन्दा महत्त्वपूर्ण पक्ष के हो? यो के हो भने, परमेश्‍वरका वचनहरू र परमेश्‍वरका मागहरू सुनेपछि, परमेश्‍वरका वचनहरूले खुलासा गरेका सबै प्रकारका मानिसहरूका भ्रष्ट स्वभावहरूबारे सुनेपछि, तिनीहरू उदासीन हुँदैनन्, बरु भित्रभिरै प्रभावित हुन्छन् र तिनीहरूले कदम चाल्नेछन्। कदम चाल्नु भनेको के हो? यसको अर्थ परमेश्‍वरका यी वचनहरू र यी सत्यताहरू सुनेपछि, तिनीहरू अब भ्रष्ट स्वभावभित्र जिउन र आफ्नो पहिलेकै जिउने तरिका जारी राख्न अनिच्छुक हुन्छन्। बरु, तिनीहरू आफू पहिले भर परेका विभिन्न विचार, दृष्टिकोण, र अस्तित्वका तरिका र जीवनशैलीलाई परिवर्तन गर्न लागिपर्छन्। साथसाथै, तिनीहरूले लापरवाह र मनोमानी हुनुको सट्टा आफ्नो कर्तव्य पूरा गर्दा र परमेश्‍वरले खडा गर्नुभएका विभिन्न परिस्थितिहरूमा सक्रिय रूपमा सत्यताको खोजी गर्छन्, र परमेश्‍वरका वचनहरूलाई अभ्यासका आधार र सिद्धान्तहरूका रूपमा प्रयोग गर्छन्। तिनीहरूको मानवता, क्षमता, र परमेश्‍वरका वचनहरू, परमेश्‍वरको काम, र परमेश्‍वरका मागहरू, इत्यादिप्रतिको तिनीहरूको मनोवृत्ति र दृष्टिकोणलाई हेर्दा, यी ठ्याक्कै तिनै मानिसहरू हुन् जसलाई परमेश्‍वरले मुक्ति दिने अभिप्राय राख्नुहुन्छ। आफ्नो भ्रष्ट स्वभाव फाल्ने र मुक्ति पाउने तिनीहरूको आशा श्रमिकहरूको भन्दा बढी हुन्छ। सत्यतालाई स्वीकार गर्ने र मुक्ति पाउनका लागि आफ्नो भ्रष्ट स्वभाव फाल्न सक्नेहरूलाई मात्रै परमेश्‍वरका मानिस मानिन्छ। के यो परिभाषा निकै उपयुक्त छैन र? (छ।) यो सबैभन्दा उपयुक्त छ। मुक्ति पाउनु भनेको रहन सक्नका लागि थोरै मेहनत लगाउनु र थोरै मूल्य चुकाउनु, अनि त्यसपछि सबै कुरा ठीक हुनु मात्र होइन। जसले मुक्ति पाउन सक्छन् तिनीहरूको स्तिथि कस्तो हुन्छ? यो यस्तो हैसियत हो, जसद्वारा परमेश्‍वरका वचनहरू र कामलाई स्वीकार र अनुभव गरेर, तिनीहरूका भ्रष्ट स्वभावहरू समाधान हुन्छन्। यस प्रक्रियामा, तिनीहरूले परमेश्‍वरलाई चिन्न, आफ्नो भ्रष्ट स्वभाव बुझ्न, र परमेश्‍वरका वचनहरूको वास्तविक र ठोस अनुभवहरू प्राप्त गर्न सक्छन्, यसरी तिनीहरू परमेश्‍वरको गवाही दिन सक्षम हुन्छन्—तिनीहरूले परमेश्‍वरको गवाही दिन सक्छन्। तिनीहरूले परमेश्‍वरका कुन-कुन पक्षहरूको गवाही दिन्छन्? तिनीहरूले परमेश्‍वरका अभिप्रायहरू, परमेश्‍वरको स्वभाव, परमेश्‍वरसँग जे छ र उहाँ जे हुनुहुन्छ, परमेश्‍वरको पहिचान, र परमेश्‍वर नै सृष्टिकर्ता हुनुहुन्छ भन्‍ने कुराको गवाही दिन्छन्। मुक्ति प्राप्त गरेपछि व्यक्तिमा प्रकट हुन सक्ने कुरा यही हो। मानिसहरूले मुक्ति पाएपछि किन यी परिणामहरू हासिल गर्न सक्छन्? तिनीहरूले आफूलाई “असल मानवता भएको, परमेश्‍वरमा साँचो रूपमा विश्‍वास गर्ने, र परमेश्‍वरको विश्‍वासीका रूपमा त्याग्ने क्षमता भएको, र आफ्नो कर्तव्य पूरा गर्न मूल्य चुकाउने इच्छा भएको” व्यक्ति ठान्‍ने हुनाले यो हासिल गर्ने होइन। यसको एउटै मात्र कारण—र सबैभन्दा महत्त्वपूर्ण कुरा के हो भने—तिनीहरूले परमेश्‍वरका वचनहरूलाई आफ्नो जीवनका रूपमा स्वीकार गर्न सक्छन्, आफ्नो भ्रष्ट स्वभाव फाल्नका लागि सत्यता अभ्यास गर्न सक्छन्, आफ्नो मूल, र पुरानो जिउने तरिका र जीवनसम्बन्धी दृष्टिकोणहरूलाई पन्छाउन सक्छन्, र परमेश्‍वरका वचनहरूलाई आफ्नो नयाँ जीवनका रूपमा लिन सक्छन्। तिनीहरूले आफूलाई आचरणमा ढाल्न, कामकुरा गर्न, परमेश्‍वरलाई पछ्याउन, परमेश्‍वरमा समर्पित हुन, र परमेश्‍वरलाई सन्तुष्ट पार्नका लागि परमेश्‍वरका वचनहरूलाई आधारका रूपमा प्रयोग गर्छन्। त्यस्ता मानिसहरूमा हासिल गर्न सकिने परिणाम यही हो। मुक्ति हासिल गर्नका लागि सबैभन्दा महत्त्वपूर्ण पक्ष के हो? (सत्यतालाई स्वीकार गर्न सक्नु।) ठीक भनिस्। सत्यतालाई स्वीकार गर्न सक्नु नै सबैभन्दा महत्त्वपूर्ण कुरा हो।

कतिपय मानिसहरू भन्छन्, “यदि मैले परमेश्‍वरका लागि आफूलाई अन्त्यसम्म समर्पित गरेँ भने, के परमेश्‍वरले मलाई धेरै आशिष् दिनुहुनेछ?” यदि तँ सत्यतालाई स्वीकार गर्दैनस्, तर अझै पनि परमेश्‍वरलाई अन्त्यसम्म पछ्याउन लागिपर्न सक्छस्, अन्तिमसम्म परिश्रम गर्न सक्छस्, जुन अवधिमा कुनै ठूलो अपराध हुँदैन र तैँले परमेश्‍वरको स्वभावलाई चिढ्याउँदैनस् भने, त्यस्ता परिस्थितिहरूमा, परमेश्‍वरले तँलाई रहन पाउने बफादार श्रमिक भन्‍ने ठान्‍नुहुनेछ। कतिपय मानिसहरू सोध्छन्, “रहन पाउनु कस्तो किसिमको आशिष् हो?” यो सानोतिनो आशिष् होइन! यदि मौका र सम्भावना छ भने, तैँले परमेश्‍वरको साँचो स्वरूप देख्न सक्छस्, र यो कुरा परमेश्‍वरले अर्को युगमा के गर्नुहुन्छ भन्ने कुरामा निर्भर हुन्छ। यदि अझै धेरै दशकसम्म रहने र जिउने मौका मिल्यो भने, त्यो आशिष् निकै महत्त्वपूर्ण हुन्छ। यो आशिष् कसरी आउँछ? यो “मसँग असल मानवता छ, म परमेश्‍वरमा साँचो रूपमा विश्‍वास गर्छु, म त्याग्न सक्छु, र म आफ्नो कर्तव्य पूरा गर्नका लागि मूल्य चुकाउन र कष्ट सहन इच्छुक छु” भन्‍ने दृष्टिकोणलाई समातेर बफादारीपूर्वक श्रम गर्दा हासिल हुन्छ। के श्रमिकहरूले सन्तुष्ट हुन जान्‍नु पर्दैन र? (पर्छ।) तिनीहरू यो आशिष् प्राप्त गर्नमा नै सन्तुष्ट हुनुपर्छ। तैँले परमेश्‍वरका वचनहरूसमेत स्वीकार गर्दैनस्, तैपनि यस अवधिमा तँ पछि नहटी, परमेश्‍वरको स्वभावलाई नचिढ्याई वा उहाँका प्रशासनिक आदेशहरू उल्लङ्घन नगरी, ठूला अपराध नगरी परमेश्‍वरले तेरो बफादारी र अन्तसम्मै श्रम गर्ने क्षमता देख्नुहुने हुनाले, उहाँले तँलाई यो आशिष् र अनुग्रह प्रदान गर्नुहुन्छ—मानवजातिको सृष्टि भएदेखि नै, बफादारीपूर्वक श्रम मात्रै गरेका तर मुक्ति प्राप्त नगरेका भ्रष्ट मानिसहरूलाई परमेश्‍वरले दिनुहुने सबैभन्दा ठूलो उपहार यही हो। तैँले केवल थोरै मेहनत गरेको छस्, र तँ परमेश्‍वरका वचनहरूसमेत स्विकार्दैनस्—यस्तो ठूलो आशिष् प्राप्त गर्न सक्नु नै निकै राम्रो कुरा हो; यो परमेश्‍वरको असीम अनुग्रह हो। अर्को वर्गमा परमेश्‍वरका मानिसहरू पर्छन्, जसका बारेमा हामीले भर्खरै कुरा गरेका थियौँ। परमेश्‍वरका मानिसहरूले प्राप्त गर्ने आशिष्‌हरू अवश्य नै श्रमिकहरूले प्राप्त गर्ने आशिष्‌हरूभन्दा ठूला हुन्छन्। त्यसोभए परमेश्‍वरका मानिसहरूको आशिष् के हो? अवश्य नै, यो केवल रहन पाउनु वा परमेश्‍वरको साँचो स्वरूप देख्ने मौका पाउनुजत्तिको सरल कुरा होइन। अरू धेरै आशिष्‌हरू छन्, तर हामी तिनका बारेमा यहाँ छलफल गर्नेछैनौँ। यसबारे कुरा गर्नु यथार्थपरक हुँदैन, र यसबाहेक, मैले तिमीहरूलाई बताएँ भने पनि, तिमीहरूले अहिले ती कुरा बुझ्नेछैनौ वा प्राप्त गर्नेछैनौ। परमेश्‍वरका मानिसहरू तिनै हुन् जसलाई परमेश्‍वरले मुक्ति दिने अभिप्राय राख्नुहुन्छ, र सारा मानवजातिमाझ, तिनीहरूले सबैभन्दा ठूला आशिष्‌हरू प्राप्त गर्छन्; यो कुनै पनि हालतमा अतिशयोक्ति होइन। किन? किनभने, परमेश्‍वरको काममा, मानवजातिलाई मुक्ति दिने परमेश्‍वरको छ हजार वर्षे व्यवस्थापन योजनाको कामभित्र, परमेश्‍वरका मानिसहरूले परमेश्‍वरका वचनहरूलाई स्वीकार गर्न सकेर, परमेश्‍वरका वचनहरूलाई सत्यता र आफ्नो अस्तित्वका सिद्धान्तहरूका रूपमा लिन सकेर, र परमेश्‍वरका वचनहरूलाई आफ्नो जीवन बनाएर, शैतानको भ्रष्ट स्वभावलाई फालेका हुन्छन् र परमेश्‍वरका वचनहरू अनुसार जिएका हुन्छन्, र परमेश्‍वरका लागि दह्रिलो र जोडदार गवाही दिएका हुन्छन्। तिनीहरूले आफूले जिउने कुरा, अर्थात् आफ्नो जीवनलाई शैतानलाई जवाफी प्रहार गर्न र लज्जित पार्नमा प्रयोग गर्न, र मानवजातिका बीचमा परमेश्‍वरको गवाही दिन सक्छन्, यसरी परमेश्‍वरलाई महिमित पार्न सक्छन्। त्यसकारण, परमेश्‍वरले जसलाई मुक्ति दिने अभिप्राय राख्नुहुन्छ, र जसले मुक्ति प्राप्त गर्छन् तिनीहरू नै परमेश्‍वरका मानिस हुन्। कतिपय मानिसहरू भन्छन्, “यी व्यक्तिहरूले परमेश्‍वरका वचनहरूलाई आफ्नो जीवन बनाउन, परमेश्‍वरका वचनहरू अनुसार जिउन, र परमेश्‍वरको गवाही दिन सक्ने हुनाले, के त्यसको अर्थ तिनीहरू परमेश्‍वरका प्रिय पुत्रहरू हुन्, परमेश्‍वरलाई प्रसन्‍न तुल्याउने मानिसहरू हुन् भन्ने हो?” तैँले धेरै सोचिरहेको छस्; परमेश्‍वरका मानिसहरूमध्येको एक हुनु नै पर्याप्त कुरा हो। यदि परमेश्‍वरले तँलाई आफ्नो पुत्र, आफ्नो सन्तान, वा आफ्नो प्रिय पुत्र भन्‍नुभयो भने, त्यो परमेश्‍वरको मामला हो, तर जुनै पनि बेला होस्, तैँले कहिल्यै परमेश्‍वरको प्रिय पुत्र, परमेश्‍वरको पुत्र, वा परमेश्‍वरको प्रिय भनेर आफैले दाबी गर्नु हुँदैन। आफ्नो बारेमा त्यस्ता दाबीहरू नगर्, र आफूलाई त्यस्तो नठान्; तँ सृजित प्राणी होस्—यो सही कुरा हो। यदि कुनै दिन तँलाई परमेश्‍वरका मानिसहरूमध्येको एक भनेर भनियो, वा तँ मुक्ति पाउने मार्गमा लागिसकेको छस् भने पनि, तँ अझै पनि सृजित प्राणी मात्रै होस्। यदि तैँले यसरी सोच्छस् भने, यसले तैँले समातेको मार्ग सही मार्ग हो भन्‍ने प्रमाणित गर्छ। यदि तँ सधैँ परमेश्‍वरको प्रिय पुत्र बन्न, परमेश्‍वरले प्रेम गर्ने व्यक्ति बन्‍न, परमेश्‍वरलाई प्रसन्‍न तुल्याउने व्यक्ति बन्‍न खोज्छस् भने, तैँले समातेको मार्ग गलत हो; यो मार्गले कहीँ पनि पुर्‍याउँदैन, र तँ त्यस्तो मनोकामनामा लाग्नु हुँदैन। परमेश्‍वरले कहिल्यै यस्ता शब्दहरू बोल्नुभएको, वा मानिसहरूलाई यस्तो प्रतिज्ञा गर्नुभएको भए पनि वा नभए पनि, तैँले आफूलाई यसरी लिनु हुँदैन; तैँले हासिल गर्न प्रयास गर्नुपर्ने कुरा यो होइन। परमेश्‍वरका मानिसहरूमध्येको एक बन्‍नु नै पर्याप्त हो; परमेश्‍वरका मानिसहरू सृजित प्राणीका रूपमा मानकअनुरूप भइसकेका हुन्छन्—तँ अझै पनि त्यस्तो व्यक्ति नहुनु दुःखको कुरा हो। त्यसकारण, ती अस्पष्ट, भ्रामक, र खोक्रा कुराहरूको पछि नलाग्। मुक्ति प्राप्त गर्ने पछ्याइमा लाग्न सक्नु भनेको, केही हदसम्म, मुक्ति पाउने मार्गमा हिँड्न थालिसकेको हुनु हो। परमेश्‍वरका मानिसहरूका प्राथमिक विशेषताहरू के हुन् भने, तिनीहरूले सत्यतालाई स्वीकार गर्न सक्छन् र सत्यताप्रति प्रेम देखाउँछन्। परमेश्‍वरको काम अनुभव गर्ने र मुक्ति पछ्याउने क्रममा, तिनीहरूका भ्रष्ट स्वभाव, पुराना विचारहरू, र तिनीहरूका भ्रष्ट स्वभावसँग सम्बन्धित विभिन्न नकारात्मक स्थिति र प्रकटीकरणहरूलाई फरक-फरक हदसम्म समाधान गर्न, फाल्न, र परिवर्तन गर्न सकिन्छ। त्यसपछि, तिनीहरू इमानदार व्यक्ति, सत्यता सिद्धान्तहरू बुझ्ने व्यक्ति, बफादारी र समर्पण भएको व्यक्ति, र परमेश्‍वरको डर मान्न र दुष्टताबाट अलग बस्न सक्ने व्यक्ति बन्‍ने परमेश्‍वरका मागहरू अनुसार जिउन सक्छन्। जहाँसम्म मानक अनुरूपको परमेश्‍वरका मानिसहरूमध्ये एक हुने र मानक पूरा गर्ने व्यक्ति कसरी बन्‍ने भन्‍ने कुरा छ, हामी यहाँ त्यसबारे विस्तृत रूपमा व्याख्या गर्नेछैनौँ; आजको हाम्रो सङ्गतिको विषय त्यो होइन।

इ. भाडाका कामदारहरू

श्रमिक र परमेश्‍वरका मानिसहरूबाहेक, एउटा अर्को वर्गका व्यक्तिहरू पनि छन्, जो परमेश्‍वरद्वारा चुनिएका मानिसहरूमध्ये सबैभन्दा दयनीय हुन्छन्। परमेश्‍वरले व्यक्त गर्नुभएका विभिन्न सत्यताहरू र उहाँले मानवजातिलाई दिनुभएका खुलासाका विभिन्न वचनहरू सुनेपछि, तिनीहरूको व्यवहार, तिनीहरूले जिउने कुरा, र तिनीहरूका पछ्याइहरूमा पटक्कै परिवर्तन देखिँदैनन्। तैँले तिनीहरूसँग सत्यताबारे जसरी सङ्गति गरे पनि, तिनीहरू उदासीन नै रहन्छन्: “म परिवर्तन हुन चाहन्नँ। म आफूले चाहे अनुसार जिउनेछु, र कसैले पनि मलाई नियन्त्रण गर्न सक्दैन। तपाईँ जे गर्न चाहनुहुन्छ, गर्नुहोस्, मलाई मतलब छैन! अहिले मेरो मुड राम्रो छैन, त्यसकारण तिमीहरू कसैले पनि मलाई चिढ्याउनु हुँदैन। यदि त्यसो गर्‍यौ भने, म नम्र हुनेछैनँ!” तिनीहरूले आफूलाई “मसँग असल मानवता छ, म परमेश्‍वरमा साँचो रूपमा विश्‍वास गर्छु, म त्याग्न सक्छु, र म कष्ट सहन र मूल्य चुकाउन इच्छुक छु” भन्‍ने स्पष्ट मनोवृत्ति वा दृष्टिकोणले हेर्दैनन्, तर तिनीहरूले दाजुभाइ-दिदीबहिनीहरूका बीचमा बढी स्पष्ट मनोवृत्ति देखाउँछन्। यो मनोवृत्ति के हो? यो यस्तो हो, “म जस्तो चाहन्छु त्यस्तै व्यवहार गर्नेछु, जे गर्न मन लाग्छ त्यही गर्नेछु। कसैले पनि मलाई सत्यता स्विकार्न आग्रह गर्नुपर्दैन, कसैले पनि मलाई परिवर्तन गर्ने प्रयास गर्नुपर्दैन। मलाई सत्यता स्वीकार गर्न आग्रह गर्ने जोकोहीले समस्या मात्रै खोजिरहेको हुन्छ, र यदि कसैले मलाई काटछाँट गर्ने प्रयास गर्‍यो भने, म आफ्नो ज्यान दिएर लड्नेछु!” तिनीहरूलाई परमेश्‍वरले बोल्नुभएका कुनै पनि वाक्यप्रति अलिकति पनि चासो हुँदैन, न त परमेश्‍वरले गर्नुहुने कामप्रति नै चासो हुन्छ। अवश्य नै, मानिसहरूका भ्रष्ट स्वभावहरू र कामकुरा गर्ने सिद्धान्तहरू, साथै परमेश्‍वरप्रति मानिसहरूमा हुनुपर्ने मनोवृत्ति र तिनीहरूले अन्तरवैयक्तिक अन्तरक्रियाहरूमा पालना गर्नुपर्ने सिद्धान्तहरू—जसलाई दाजुभाइ-दिदीबहिनीहरूले भेलाहरूमा वा आफ्नो कर्तव्य पूरा गर्दा उल्लेख गर्छन्—तिनीहरूले तिनलाई तिरस्कारको मनोवृत्तिले लिन्छन्। कतिपय व्यक्तिहरू एउटा कर्तव्य पूरा गर्छन्, तर तिनीहरू परमेश्‍वरको घरले माग गरेका सिद्धान्तहरूलाई पूर्ण रूपमा बेवास्ता गर्छन्, र आफूले योजना बनाए अनुसार नै कामकुरा गर्छन्। तैँले तिनीहरूसँग सिद्धान्तहरू सङ्गति गर्नेबित्तिकै, तिनीहरू तेरो अगाडि सहमत त हुन्छन् तर पछाडि फर्केर लापरवाह र स्वेच्छाचारी व्यवहार गर्न थाल्छन्, र आफ्नो दानवीय पक्ष देखाउँछन्। त्यस्ता व्यक्तिहरू पनि हुन्छन् जो बाहिरी रूपमा ठीकठाक मानिसझैँ देखिन्छन्, तर जब तैँले तिनीहरूसँग कुराकानी वा गफ गर्छस्, तब तिनीहरूको दृष्टिकोण गलत हुन्छ, तिनीहरूको लबज गलत हुन्छ, र अझै महत्त्वपूर्ण कुरा त के हो भने, तिनीहरूको स्वभाव गलत हुन्छ, जसले गर्दा तिनीहरूसँग कुराकानी गर्नु असम्भव हुन्छ। तैँले तिनीहरूलाई “के संसारमा परमेश्‍वर अस्तित्वमा हुनुहुन्छ?” भनेर सोध्दा, तिनीहरूले “मलाई थाहा छैन” भन्छन्। तैँले भन्छस्, “यो त यसरी गर्नुपर्छ, यो परमेश्‍वरको अभिप्राय हो।” तिनीहरूले जवाफ दिन्छन्, “के तपाईँलाई म अप्रिय लाग्छ? के तपाईँ मलाई समस्यामा पार्न खोजिरहनुभएको छ? के तपाईँ मलाई निष्कासित गर्ने प्रयास गरिरहनुभएको छ?” तैँले भन्छस्, “यसरी व्यवहार गर्नु भनेको धारणाहरू फैलाउनु र नकारात्मकता पोखाउनु हो, जसले गर्दा कतिपय नयाँ विश्‍वासीहरूलाई ठेस लाग्न सक्छ। हामीले परमेश्‍वरको घरका नियमहरू पालना गर्नैपर्छ, र मानिसहरूबीच अन्तरक्रिया र उठबस गर्दा पालना गर्नुपर्ने सिद्धान्तहरूका बारेमा हामी स्पष्ट हुनैपर्छ। यदि जे भनिन्छ र गरिन्छ त्यसले अरूलाई सुधार्न वा सहयोग गर्न सक्दैन भने, केही नभए पनि, यसले अरूलाई नकारात्मक रूपमा चाहिँ असर गर्नु हुँदैन। सामान्य मानवता भएको व्यक्तिमा हुनुपर्ने समझ यही हो।” तिनीहरूले भन्छन्, “मसँग सामान्य मानवताबारे कुरा गर्ने, मलाई नियमहरूबारे भाषण दिने, तपाईँ आफूलाई को ठान्‍नुहुन्छ? मैले नकारात्मकता पोखाउनुमा के गलत छ र? हरेक नयाँ विश्‍वासी जसले ठेस खान्छ भने, त्यसको अर्थ एक जना नयाँ विश्‍वासी घट्नु हो—जसले गर्दा म तिनीहरूलाई भेट्नुपर्ने झन्झटबाट बच्छु!” तिनीहरूसँग नियमहरूको कुरा गर्नु व्यर्थ हुन्छ, र मानवताबारे छलफल गर्नु पनि व्यर्थ हुन्छ। सत्यता सङ्गति गर्दा, परमेश्‍वरका वचनहरू सङ्गति गर्दा के हुन्छ? तिनीहरूले परमेश्‍वरका वचनहरूको सङ्गति पनि सुन्दैनन्। तिनीहरूको आलोचना गर्ने आँट कसैले गर्दैन, तिनीहरूलाई झिँज्याउने वा भड्काउने आँट कसैले गर्दैन। के मण्डलीमा त्यस्ता मानिसहरू हुन्छन्? (हुन्छन्।) निकालिएकाहरूमध्ये, पक्कै पनि त्यस्ता व्यक्तिहरू हुन्छन्। के यी मानिसहरू श्रमिक हुन्, परमेश्‍वरका मानिस हुन् कि के हुन्? (तिनीहरू हटाइएका मानिस हुन्।) तिनीहरूलाई किन हटाइयो? (सत्यतालाई स्वीकार नगरेकोमा; सत्यताप्रति वितृष्ण भएकोमा।) समस्याको सार यही हो। त्यसोभए तिनीहरू किन सत्यतालाई स्वीकार गर्दैनन्? तिनीहरू किन सत्यताप्रति वितृष्ण हुन्छन्? यसको मूल कारण के हो? (यी मानिसहरूको सार अविश्‍वासीहरूको सार हो।) ठीक भनिस्, तिनीहरूको सार अविश्‍वासीहरूको सार हो। मण्डलीमा धेरै अविश्‍वासीहरू हुन्छन्, तर के सबै अविश्‍वासीहरू यस्तै हुन्छन्? (हुँदैनन्।) सबैभन्दा आधारभूत मानव नैतिकता र संस्कार समेत नभएका यी मानिसहरू—के तिनीहरू अविश्‍वासी भएकाले मात्रै हटाइन्छन् त? तिनीहरूलाई किन हटाइन्छ? यसको जडमा, यो मानवताको समस्या हो; यी मानिसहरूमा खराब र दुर्भावनापूर्ण मानवता हुन्छ। यसलाई सटीक रूपमा भन्दा, तिनीहरूमा मानवताको कमी हुन्छ। तिनीहरूमा मानवताको कमी हुने हुनाले, तिनीहरू के हुन्? तिनीहरू दानवी प्रकृतिका मानिस हुन्। दुष्ट प्रकृतिका मानिसहरू पशुहरूका तुलनामा कस्ता हुन्छन्? मलाई लाग्छ, तिनीहरू पशुभन्दा पनि खराब हुन्छन्; कतिपय पशुहरू आज्ञाकारी हुन सक्छन् र तिनले दुष्कर्म नगर्न सक्छन्। उदाहरणका लागि, कुकुरहरू निकै राम्रा हुन सक्छन्; कतिपय कुकुरहरू साँच्चै नै उत्कृष्ट घरपालुवा जनावर बन्छन्, र मानिसहरूसँग अति राम्ररी मिल्छन्! तिनीहरू विशेष रूपमा आज्ञाकारी र समझदार हुन्छन्, मानिसहरूले भन्‍ने सबै कुरा बुझ्छन्, र तिनीहरू घरभित्र राख्न उपयुक्त हुन्छन्। त्यस्ता कुकुरहरू अनाज्ञाकारी मानिसहरूभन्दा निकै असल हुन्छन्। धेरै मानिसहरू असल कुकुरहरूभन्दा पनि खराब हुन्छन्। त्यसोभए, के तिनीहरू अझै पनि मानव हुन् त? अहँ, तिनीहरू मानव होइनन्; तिनीहरू गैर-मानव हुन्। धेरै मानिसहरूले मानव भाषा बुझ्दैनन्; तिनीहरूसँग कुराकानी गर्नु असम्भव हुन्छ। सत्यता जसरी सङ्गति गरिए पनि तिनीहरूले त्यसलाई स्वीकार गर्दैनन्, तिनीहरू काटछाँटमा पर्दा गुनासो गर्छन्, र हटाइँदा रिसाएर अपशब्द बोल्छन्, र तिनीहरूले जतिसुकै वर्ष विश्‍वास गरेका भए पनि, तिनीहरूमा पटक्कै परिवर्तन देखिँदैन। के त्यस्ता मानिसहरूलाई अझै पनि परमेश्‍वरको घरमा बस्न दिन मिल्छ? (मिल्दैन।) तिनीहरूलाई बस्न दिन मिल्दैन। त्यस्ता व्यक्तिहरूलाई कुन वर्गमा वर्गीकरण गर्नुपर्छ? सर्वप्रथम, के यी व्यक्तिहरूलाई परमेश्‍वरका चुनिएका मानिसहरूमा वर्गीकरण गर्नुपर्छ? (गर्नु हुँदैन।) यदि तिनीहरू परमेश्‍वरका चुनिएका जनहरूमा पर्दैनन् भने, तिनीहरूलाई कुन वर्गमा राख्नुपर्छ? परमेश्‍वरका चुनिएका जनहरूमा नपर्नु—यसलाई कसरी अर्थ्याइनुपर्छ? यसको अर्थ तिनीहरूले प्रदर्शन गर्ने र जिउने मानवताको दृष्टिकोणबाट हेर्दा, यो अविश्‍वासी हुने सरल मामला होइन; तिनीहरूको सार मानव हुँदैन। धेरै मानिसहरू अविश्‍वासी हुन्छन्—के तिनीहरू सबै यी व्यक्तिहरूजत्तिकै खराब र दुर्भावनापूर्ण हुन्छन्? हुँदैनन्। गैरविश्‍वासीहरूमध्ये पनि सबै जना त्यति खराब हुँदैनन्; कतिपय मानिसहरूमा सबैभन्दा आधारभूत नैतिक मानकहरू हुन्छन्। त्यसोभए यी व्यक्तिहरूमा हुन्छ कि हुँदैन? तिनीहरूमा गैरविश्‍वासीहरूमा हुने सबैभन्दा आधारभूत नैतिकता र संस्कारको समेत कमी हुन्छ; सटीक रूपमा भन्दा, तिनीहरूको प्रकटीकरण र तिनीहरूले जिउने कुराले मानव नैतिकताका मानकहरू पूरा गर्दैनन्। यी मानिसहरूको सार भनेको दानवीपन हो। त्यसोभए तिनीहरूको सारको दृष्टिकोणबाट हेर्दा, के परमेश्‍वरले तिनीहरूलाई मुक्ति दिनुहुन्छ? (दिनुहुन्‍न।) परमेश्‍वरले तिनीहरूलाई मुक्ति दिनुहुन्न। किन? किनभने तिनीहरूको मानवता खराब र दुर्भावनापूर्ण हुन्छ, त्यो दानवीय प्रकृतिको हुन्छ, र यसरी तिनीहरू सत्यताप्रति वितृष्ण हुन्छन् र यसको प्रतिरोध गर्छन्। वास्तवमा, यसलाई यसरी भन्नु भनेको तिनीहरूलाई उचाल्नु हो; सटीक रूपमा भन्दा, यी व्यक्तिहरू सकारात्मक कुराहरूप्रति वितृष्ण हुन्छन् र तिनलाई घृणा गर्छन्, तर सत्यताप्रति वितृष्ण हुने र यसलाई स्वीकार नगर्ने स्तरमा पुगेका हुँदैनन्। तिनीहरू सबैभन्दा आधारभूत सकारात्मक कुराहरूप्रति समेत वितृष्ण हुन्छन्, तिनलाई घृणा गर्छन्, र प्रतिरोध गर्छन्; सामान्य मानवता भएको व्यक्तिले पालना गर्नुपर्ने नियमहरू र उसमा हुनुपर्ने संस्कार सबै तिनीहरूलाई विकर्षित गराउने कुरा हुन्। के तिनीहरूले सत्यतालाई स्वीकार गर्न सक्छन्? (तिनीहरू त्यो स्तरसम्म पुग्दैनन्।) हो, तिनीहरू त्यो स्तरसम्म पुग्दैनन्; तिनीहरू श्रमिक समेत होइनन्। कतिपय मानिसहरू भन्छन्, “तिनीहरू श्रमिक समेत होइनन् भने, तिनीहरूलाई परमेश्‍वरको घरभित्र के मानिन्छ? तिनीहरू कसरी परमेश्‍वरको घरमा प्रवेश गरे?” यदि हामीले तिनीहरूलाई व्याख्या गर्ने, र वर्गीकरण गर्ने हो भने, सटीक रूपमा भन्दा, यी व्यक्तिहरू गैरविश्‍वासीहरूमध्येबाट ल्याइएका भाडाका कामदारहरू वा अस्थायी कामदारहरू जस्तै हुन्। के यसको अर्थ स्पष्ट छ? तिनीहरूको वर्ग यही हो, साथै परमेश्‍वरको घरमा तिनीहरूले खेल्ने भूमिका पनि यही हो। तिनीहरू श्रमिकसमेत होइनन्; म तिनीहरूलाई श्रमिकका रूपमा लिँदिनँ, तिनीहरू त्यसका लायक हुँदैनन्! श्रमिकहरूमा असल मानवता हुनु, परमेश्‍वरमा साँचो रूपमा विश्‍वास गर्नु, र मूल्य चुकाउने इच्छा, र कष्ट सहने क्षमता हुनु जस्ता विशेषताहरू हुन्छन्, र तिनीहरूले यी कुराहरू जिउँछन्। यी व्यक्तिहरूमा यी गुणहरूसमेत हुँदैनन्, त्यसकारण तिनीहरूलाई भाडाका कामदारका रूपमा वर्गीकरण गर्नु नै तिनीहरूलाई अत्यधिक दया देखाउनु हो र यो धेरै शिष्ट कुरा हो। भाडाका कामदार वा अस्थायी कामदार हुनु भनेको के हो? यसको अर्थ के हो भने, निश्चित समयहरूमा विशेष आवश्यकताहरूका कारण, परमेश्‍वरको घरले निश्चित कामहरू पूरा गर्नका लागि मुक्ति पाउनुसँग असम्बन्धित केही व्यक्तिहरूलाई भर्ती गर्छ। यी कामहरू पूरा भएपछि, यी व्यक्तिहरूको असली रूप प्रकट हुन्छ। परमेश्‍वरका चुनिएका मानिसहरूले तिनीहरूसँग अन्तरक्रिया गरेर पर्याप्त रूपमा कष्ट भोगेका हुन्छन्, उनीहरू तिनीहरूप्रति असहनीय हदसम्म दिक्क भएका हुन्छन्, र उनीहरूले तिनीहरूलाई पर्याप्त रूपमा खुट्ट्याएका पनि हुन्छन्। त्यस्ता परिस्थितिहरूमा, यी व्यक्तिहरूलाई निकाल्नुपर्छ; त्यस्ता कार्यहरूका लागि सबैभन्दा उचित समय यही हो। के यी व्यक्तिहरू कसरी पैदा हुन्छन् भन्‍ने कुरालाई भर्खरै स्पष्ट रूपमा व्याख्या गरिएको थियो? (थियो।) तिनीहरू मुक्ति पाउनुसँग असम्बन्धित भाडाका कामदार हुन्, जो मण्डलीको कामका विशेष अवधिहरूमा ल्याइन्छन्। केही समयसम्म सानातिना काम गरेपछि र सेवा प्रदान गरेपछि, यी व्यक्तिहरूले परमेश्‍वरको घरभित्र लापरवाह दुष्कर्महरू गर्छन्, जसले गर्दा धेरै बाधा र अवरोधहरू सिर्जना हुन्छन्। तिनीहरूले नकारात्मक चरित्रहरूको भूमिका खेल्छन्। तिनीहरूले शैतान र दियाबलसहरूको साँचो अनुहारलाई पूर्ण रूपमा प्रतिबिम्बित गर्छन्, मण्डलीको काममा बाधा दिन्छन्, र मण्डली जीवनको सुव्यवस्थालाई नष्ट गर्छन्। अझै ठोस रूपमा भन्दा, यी व्यक्तिहरूले परमेश्‍वरको घरका हितहरूमा ठूलो हानि गर्छन्, जस्तै परमेश्‍वरको घरका धेरैजसो उपकरण, मेसिन, बहुमूल्य वस्तुहरू, इत्यादि कुराहरूमा क्षति पुर्‍याउँछन् भनेर भन्न सकिन्छ। यी व्यक्तिहरूका कार्य र व्यवहारले व्यापक रिस पैदा गरेको छ भनेर भन्न सकिन्छ। अवश्य नै, तिनीहरूले अझै धेरै मानिसहरूलाई पाठहरू सिक्न र समझशक्ति प्राप्त गर्न, दियाबलस भनेको के हो र मानवताको कमी हुनु भनेको के हो भनेर जान्न, र अविश्‍वासीहरूको साँचो अनुहार स्पष्ट रूपमा देख्न सक्षम तुल्याएका छन्; तिनीहरूले मानिसहरूलाई अविश्‍वासीहरूका विचार र दृष्टिकोणहरू के-के हुन्, तिनीहरूले के कुरा पछ्याउँछन्, तिनीहरूले हृदयको गहिराइमा के कुराको आकाङ्क्षा गर्छन्, परमेश्‍वर र सत्यताप्रति तिनीहरूले कस्तो मनोवृत्ति राख्छन्, र आफ्नो कर्तव्यप्रति र सकारात्मक कुराहरूप्रति तिनीहरूले कस्तो मनोवृत्ति राख्छन्, साथै परमेश्‍वरको घरले बनाएका निश्चित प्रावधानहरूप्रति यी व्यक्तिहरूले राख्ने मनोवृत्तिहरूसमेत के-के हुन्, इत्यादि जस्ता कुरा स्पष्ट र अझै ठोस तरिकाले हेर्न सक्षम तुल्याएका छन्। जब यो कुरा यति विशिष्ट बन्छ, तब यी व्यक्तिहरूले आफ्नो मानवता कसरी जिउँछन्, तिनीहरूको मानवताको सार के हो, र तिनीहरूले के पछ्याउँछन् भन्‍ने कुराहरू पूर्ण रूपमा खुलासा हुन्छन्। त्यसपछि यी व्यक्तिहरूलाई मण्डलीमा राख्नु अनावश्यक देखिन्छ; यसले परमेश्‍वरका चुनिएका मानिसहरूलाई ठूलो हानि गर्नेछ र तिनीहरूलाई पटक्कै फाइदा हुनेछैन। तिनीहरू निस्केर जाने समय यही हो। त्यसोभए, यदि हामीले परमेश्‍वरको घरले तिनीहरूलाई सत्यता स्वीकार गर्न र परमेश्‍वरको आराधना गर्नका लागि पर्याप्त समय र अवसरहरू दिएको छ भनेर भन्छौँ भने, के यो अभिव्यक्ति सही हुन्छ? (हुँदैन।) त्यसोभए यो कुरा कसरी भन्नुपर्छ? परमेश्‍वरको घरले तिनीहरूलाई पछुताउनका लागि प्रशस्त अवसर र पर्याप्त समय दिएको छ, तर अन्तिम परिणामले एउटा तथ्य खुलाउँछ: दियाबलस जुनसुकै बेला जहिले पनि दियाबलस नै हुन्छ र ऊ कहिल्यै परिवर्तन हुन सक्दैन। तथ्य यही हो। के ठूलो रातो अजिङ्गरलाई परमेश्‍वरको हैसियत र पहिचान स्वीकार गर्न लगाउन सकिन्छ? दानवीय प्रकृतिका यी मानिसहरूलाई परिवर्तन हुन र केही नियमहरू पालना गर्न लगाउनु—के यो कुरा हासिल गर्न सकिन्छ? (सकिँदैन।) तिनीहरूले यो कुरा हासिल गर्न सक्दैनन्। तिनीहरूलाई अवसरहरू दिनु भनेको तिनीहरूले सत्यतालाई स्वीकार गर्न, परमेश्‍वरले गर्नुभएको कामलाई चिन्न, वा सत्यता सिद्धान्तहरू अनुसार काम गर्नका लागि नभई तिनीहरूलाई पछुताउने मौका दिनका लागि हो। यदि तिनीहरू पछुताएका छन् भन्‍ने अलिकति पनि सङ्केत देखियो भने, तिनीहरूको अन्तिम परिणाम परिवर्तन हुन सक्छ। तर, यी मानिसहरूलाई तिनीहरूका लागि के राम्रो हो भन्‍ने थाहा हुँदैन; तिनीहरूको दानवीय प्रकृति सधैँ त्यही नै हुनेछ। तिनीहरूलाई जति धेरै समय वा जति धेरै अवसरहरू दिइए पनि, तिनीहरूले जिउने कुरा र तिनीहरूको सार परिवर्तन हुँदैन; यो तथ्य हो। त्यसकारण, यी मानिसहरूलाई तह लगाउने अन्तिम तरिका भनेको तिनीहरूलाई तिनीहरूको कर्तव्यबाट मुक्त गर्नु, तिनीहरूलाई मण्डली छोड्न लगाउनु, र अब परमेश्‍वरको घरसँग तिनीहरूको कुनै नाता वा सम्बन्ध छैन भन्‍ने कुरा सुनिश्चित गर्नु हो। के तिनीहरू गएको हेर्न नचाहने र तिनीहरूप्रति दया लाग्ने र “यी मानिसहरू अझै पनि निकै कम उमेरका छन्; समय दिइयो भने तिनीहरू उत्कृष्ट बन्‍नेथिए। तिनीहरूको क्षमता यति राम्रो छ, तिनीहरू अत्यन्तै वरदानप्राप्त र प्रतिभाशाली छन्—तिनीहरूले सत्यतालाई स्वीकार गर्न सकेका भए कति राम्रो हुनेथियो! यदि परमेश्‍वरको घर अझै प्रेमिलो र सहनशील हुन सक्यो, र त्यसले तिनीहरूलाई पश्चात्ताप गर्ने अझै धेरै मौका दियो भने, तिनीहरू ठूलो भएपछि, सायद परिस्थिति फरक हुनेछ” भनेर दया देखाउने व्यक्तिहरू छन्? कस्ता मानिसहरूले यसरी सोच्छन्? (भ्रमित मानिसहरू, अन्योलमा परेका मानिसहरू।) ठीक भन्यौ। तिनीहरू सबै भ्रमित, अन्योलमा परेका मानिसहरू हुन्—बदमासहरू हुन्! परमेश्‍वरले त्यस्ता मानिसहरूलाई मुक्ति दिनुहुन्न, र परमेश्‍वरको घरले तिनीहरूलाई रहन दिँदैन—तिनीहरूलाई दया गर्नुपर्ने कुरा के छ र? परमेश्‍वरले त्यस्ता मानिसहरूलाई मुक्ति नदिने भनेर भन्‍नुहुन्छ, तैपनि तँ तिनीहरूलाई पश्चात्ताप गर्ने मौका दिने सुझाव दिन्छस्। के तँ मानिसहरूलाई मुक्ति दिन सक्छस्? के यो परमेश्‍वरको विरुद्धमा जानु होइन र? के तैँले अरूलाई तँ परमेश्‍वरभन्दा प्रेमिलो छस् भनेर सोच्न लगाउने प्रयास गरिरहेको छस्? के तँसँग सत्यता वास्तविकता छ? के तैँले व्यक्तिको सारलाई छर्लङ्ग देख्न सक्छस्? मानिसहरूलाई मुक्ति दिन सक्ने कसले हो, परमेश्‍वरले कि तैँले? परमेश्‍वरको विरुद्धमा जाने आँट गर्नु—यो अत्यन्तै अहङ्कारी, आत्म-धर्मी, र समझहीन हुनु हो, होइन र? के यो ठूलो विद्रोह होइन र? के यो सधैँ परमेश्‍वरको विरोध गर्नमै रमाउने शैतान र दुष्ट आत्माहरूको पुनर्जन्म हुनु होइन र? भर्खरै उल्लेख गरिएका अविश्‍वासीहरू पशुहरूभन्दा कम हुन्छन्। तिनीहरूलाई सत्यता जतिसुकै सङ्गति गरिए पनि, यसको कुनै काम हुँदैन; तिनीहरूलाई काटछाँट गर्नु पनि व्यर्थ हुन्छ। तिनीहरूमा शैतानको प्रकृति हुन्छ र तिनीहरू कहिल्यै परिवर्तन हुनेछैनन् भनेर भन्न सकिन्छ। यदि कसैले यी शैतानी प्रकारका मानिसहरूलाई पश्चात्ताप गर्ने मौका दिन चाहन्छ भने, तिनीहरूलाई त्यस्ता मानिसहरूको भरणपोषण गर्न देऊ; तिनीहरूमा साँच्चै प्रेम छ कि छैन भन्‍ने कुरा हामी हेरौँला। सत्यतालाई पटक्कै स्वीकार नगर्ने ती अविश्‍वासीहरू मण्डलीका सबैभन्दा खराब मानिसहरू हुन्; तिनीहरू सबै पशु जस्तै हुन्छन्, जो समझहीन र मुक्ति पाउन नसक्ने हुन्छन्। चाहे विगतमा होस् वा वर्तमानमा, मण्डलीले तिनीहरूसँग गरेको व्यवहार सबैभन्दा उचित रहिआएको छ; मण्डलीले तिनीहरूप्रति ठूलो धैर्य र सहनशीलता देखाएको छ, र तिनीहरूलाई पर्याप्त अवसरहरू दिएको छ। तर अहिलेसम्म, तिनीहरू पटक्कै परिवर्तन भएका छैनन्, र तिनीहरूको तौर-तरिका झनै तीव्र हुँदै गइरहेको छ। सुरुमा, यी मानिसहरूले आफ्ना धारणा, कल्पना, र आशिष्‌हरूप्रतिको चाहना बोकेर परमेश्‍वरमा विश्‍वास गर्दा, तिनीहरूले अलिक संयमित भएर केही उत्साह र जोशका साथ आफ्नो कर्तव्य पूरा गर्न सक्छन्। तर, अन्तमा, जब तिनीहरूले “परमेश्‍वरमा विश्‍वास गर्नु भनेको सत्यता पछ्याउनु, परमेश्‍वरको काम चिन्‍नु, र परमेश्‍वरमा समर्पित हुनु हो, र यति मात्रै हो” भन्‍ने देख्छन्, तब परमेश्‍वर र सत्यताप्रतिको तिनीहरूको मनोवृत्ति, साथै तिनीहरूको असली रूप पूर्ण रूपमा खुलासा हुन्छन्। खुलासा हुने कुरा के हो? तिनीहरूमा मानवता, विवेक, र समझको कमी हुने मात्रै नभई तिनीहरू अत्यन्तै क्रूर, दुष्ट, र पाशविक पनि हुन्छन्। तिनीहरू परमेश्‍वर र सत्यतालाई तिरस्कार गर्छन्, र परमेश्‍वरको घरका माग र नियमहरू—र परमेश्‍वरका प्रशासनिक आदेशहरूलाई समेत—शत्रुता र अवज्ञासाथ व्यवहार गर्छन्। तिनीहरूका यी प्रकटीकरणहरूले परमेश्‍वरका चुनिएका मानिसहरूले तिनीहरूप्रति महसुस गर्ने विकर्षण र घृणालाई तीव्र बनाएको छ, र परमेश्‍वरको घरले तिनीहरूलाई पखाल्ने गतिलाई पनि बढाएको छ, अन्त्यमा यसैले तिनीहरू रहन्छन् कि जान्छन् भनेर तीव्र रूपमा तय गर्छ, र तिनीहरूका परिणाम र नियतिको निर्धारण गर्छ। तिनीहरूका परिणाम र नियति तिनीहरूले नै कमाएका हुन्, ती कसैको उक्साहट वा प्रोत्साहनका कारण, वा कसैले यी मानिसहरूलाई जबरजस्ती गरेको वा प्रलोभनम पारेका कारण पैदा भएका होइनन्, र ती निश्चय नै वस्तुगत परिस्थितिहरूका कारण पैदा भएका होइनन्; तिनीहरूका परिणाम र नियतिहरू तिनीहरू आफैले आफैमाथि ल्याएका हुन्, ती तिनीहरूका आफ्नै निर्णयका कारण आएका हुन्, र ती तिनीहरूको प्रकृति सार र तिनीहरूले लिएका मार्गहरूद्वारा निर्धारित गरिएका हुन्। यी मानिसहरूका परिणाम र नियतिहरू तय भएका छन्; तिनीहरूलाई आफ्नो कर्तव्य पूरा गर्नेहरूको सूचीबाट निकालिएपछि, तिनीहरू श्रमिकसमेत रहँदैनन्। तिनीहरूले कस्तो नियति पाउनेछन् भन्‍ने कुरा तैँले राम्ररी कल्पना गर्न सक्छस्—त्यो यहाँ उल्लेख गर्न लायक छैन, किनभने तिनीहरू यसका लायक छैनन्।

प्रकाश गरिने र हटाइने मानिसहरूका हकमा भन्दा, तिनीहरूका विभिन्न दुष्ट कार्यहरूका प्रकटीकरणहरू, साथै तिनीहरूले आफ्नो दैनिक जीवनमा प्रकट गर्ने दुर्भावनापूर्ण शब्द र वाणीहरू स्पष्ट रूपमा नै देखिन्छन्। तैपनि, कतिपय अगुवा र कामदारहरूले यी दुष्ट मानिसहरूलाई तिनीहरू वास्तवमा के हुन् भनेर खुट्ट्याउन, वा तिनीहरूको प्रकृति सारलाई छर्लङ्ग देख्न सक्दैनन्। यी अगुवा र कामदारहरूलाई तिनीहरू दुष्ट मानिसहरू र अविश्‍वासीहरू हुन् भन्ने थाहा हुँदैन जस्तो देखिन्छ, त्यसकारण उनीहरूसँग तिनीहरूलाई मण्डलीबाट पखाल्ने, वा तिनीहरूलाई उचित रूपमा निराकरण गर्ने कुनै योजना हुँदैन। यो अगुवा र कामदारका रूपमा उनीहरूले जिम्मेवारीलाई गम्भीर रूपमा बेवास्ता गर्नु हो। दानवीय प्रकृतिका यी मानिसहरूले परमेश्‍वरको घरका कुनै पनि नियमहरू पालना नगर्दा, तिनीहरू उन्मत्त हुँदा र तिनीहरूले जथाभावी मण्डलीको काम र मण्डली जीवनको सुव्यवस्थामा बाधा दिँदा र त्यसलाई बिथोल्दा, उनीहरू ट्वाल्‍ल परेर हेर्छन्; उनीहरू यी मानिसहरूले आफ्नो कर्तव्य पूरा गर्ने नाममा निर्भिक र बेपरवाह रूपमा काम गर्दा, स्वच्छन्द व्यवहार गर्दा, र परमेश्‍वरको घरका हितहरूमा हानि गर्दासमेत तिनीहरूलाई आड दिने गर्छन्। परमेश्‍वरको घरका हितहरूमा हानि गर्नुमा धेरै कुराहरू समावेश हुन्छन्: परमेश्‍वरको घरका मेसिन र विभिन्न उपकरणहरूमा क्षति पुर्‍याउनु, यसका कार्यालयका विभिन्न यन्त्र र आपूर्तिहरूमा क्षति पुर्‍याउनु, परमेश्‍वरका भेटीहरूलाई समेत आफूखुसी उडाउनु, इत्यादि। अझै गम्भीर कुरा के हो भने, तिनीहरूले जथाभावी विभिन्न विधर्म र भ्रमहरू फैलाउँछन्, जसबाट यस्तो बाधा सिर्जना हुन्छ कि परमेश्‍वरका चुनिएका मानिसहरूले शान्तिपूर्वक आफ्नो कर्तव्य पूरा गर्न सक्दैनन्, र यो बाधा यस्तो हुन्छ कि कमजोर र नकारात्मक मानिसहरूले आफ्नो कर्तव्य त्याग्छन् र परमेश्‍वरलाई पछ्याउनुमा विश्‍वास गुमाउँछन्। यी दुष्ट मानिसहरूले यी सबै खराब कामकुराहरू गर्छन्, तिनीहरूले मण्डलीको काममा बाधा र अवरोध ल्याउने र दाजुभाइ-दिदीबहिनीहरूलाई हानि गर्ने यी सबै दुष्ट कार्यहरू गर्छन्, तैपनि अगुवा र कामदारहरूले आँखा चिम्लिन्छन्, सुने पनि नसुनेको जस्तो गर्छन्; उनीहरूमध्ये कतिले यसोसमेत भन्छन्, “मलाई थाहा थिएन, कसैले पनि मलाई कहिल्यै बताएन!” त्यो पशु र दियाबलसहरूको गिरोहले मण्डलीमा ध्वंस मच्चाएको हुन्छ, र अस्तव्यस्तता पैदा गरेको हुन्छ, तैपनि अगुवा र कामदारहरू यसबारे पूर्ण रूपमा अनभिज्ञ र अनजान हुन्छन्! के उनीहरू नीच मानिसहरू होइनन् र? उनीहरूको हृदय कहाँ छ? उनीहरू के गरिरहेका छन्? के तिनीहरू व्यर्थको गफ मात्रै गरिरहेका छैनन् र? के उनीहरूले आफ्नो उचित कामलाई बेवास्ता गरिरहेका छैनन् र? त्यस्ता झूटा अगुवाहरू काममा रहने हरेक दिन भनेको सबै किसिमका दुष्ट मानिसहरूले बेपरवाह भएर मण्डलीमा बाधा दिन र परमेश्‍वरका चुनिएका मानिसहरूलाई हानि गर्न पाउने थप एक दिन हो। झूटा अगुवाहरूले आफ्नो जिम्मेवारी पूरा नगर्ने हुनाले नै त्यो पशुहरूको गिरोह दिनभरि केही नगरी समय बिताउँछन्, तिनीहरूले कुनै कर्तव्य पूरा गर्दैनन् वा कुनै नियमहरू पालना गर्दैनन्, परमेश्‍वरको घरको भरमा पेट पाल्छन्, परमेश्‍वरको घरका विभिन्न भौतिक लाभ र कल्याण सित्तैमा उपभोग गर्छन्—तिनीहरूले जानी-जानी मण्डलीको काममा बाधासमेत दिन्छन्, र परमेश्‍वरको घरका मेसिन र उपकरणहरूमा क्षति पुर्‍याउँछन्। तिनीहरू यस्तै व्यवहार गर्छन्, तैपनि परमेश्‍वरको घरमा आरामदायी जीवन जिउने र आफूलाई जे मन लाग्यो त्यही गर्ने अपेक्षा गर्छन्, र तिनीहरूलाई झिज्याउने वा चिढ्याउने अनुमति कसैलाई हुँदैन। यो निकै गम्भीर समस्या हो, तैपनि अगुवा र कामदारहरूले यसलाई पन्छाउँछन्, अरूले रिपोर्ट गरे पनि यसलाई समाधान गर्दैनन्—उनीहरू वास्तविक काम नगर्ने कसिङ्गर होइनन् र? के यो जिम्मेवारीलाई गम्भीर बेवास्ता गर्नु होइन र? (हो।) कतिपयले भन्छन्, “म अरू काममा व्यस्त भएकाले मैले समस्या समाधान गरिनँ। मैले समय नै निकाल्न सकिनँ!” के यी शब्दहरू औचित्यपूर्ण छन्? यदि तैँले त्यस्तो गम्भीर समस्या समाधान गर्दैनस् भने, तँ केमा चाहिँ यति व्यस्त हुन्छस्? के तँ जे कुरामा व्यस्त हुन्छस् त्यसको मूल्य छ? के तैँले आफ्नो कामलाई प्राथमिकता दिन सक्छस्? तँ काममा जति नै व्यस्त भए पनि, के समस्याहरू समाधान गर्नुलाई प्राथमिकता दिनु पर्दैन र? मण्डलीको काममा बाधा र अवरोध ल्याउने विभिन्न प्रकारका मानिसहरूलाई तुरुन्तै बुझ्नु र निराकरण गर्नु अगुवा र कामदारहरूको जिम्मेवारी हो। यदि तँ वास्तविक समस्याहरूलाई पन्छाएर अरू मामलाहरूमा व्यस्त हुन्छस् भने, के तैँले वास्तविक काम गरिरहेको हुन्छस्? यदि तैँले कुनै समस्या पत्ता लगाइस् वा कसैले तँलाई कुनै समस्याको रिपोर्ट गर्‍यो भने, तैँले गरिरहेको कामलाई थाती राखेर तुरुन्तै स्थलमै गएर समस्याको स्रोत के हो भनेर हेर्नुपर्छ। यदि कुनै दुष्ट व्यक्तिले मण्डलीको काममा बाधा र अवरोध ल्याएको हो भने, तैँले सुरुमा यो दुष्ट व्यक्तिलाई पखाल्नुपर्छ। त्यसपछि, अरू समस्याहरू समाधान गर्न सजिलो हुनेछ। यदि तैँले कुनै समस्या पत्ता लगाइस् र आफू निकै व्यस्त रहेको दाबी गर्दै त्यसलाई समाधान गरिनस् भने, के तँ वास्तवमा पिँजडामा रहेको लोखर्के जस्तै यता-उता दौडिरहेको मात्रै हुँदैनस् र? आखिर तँ के कुरामा यति व्यस्त हुन्छस्? के यो वास्तविक काम हो? के तँ यसलाई प्रस्टसँग व्याख्या गर्न सक्छस्? के तेरा कारण र बहानाहरू औचित्यपूर्ण छन्? तँ समस्याहरू समाधान गर्नुलाई किन महत्त्वहीन ठान्छस्? तँ किन समयमा नै समस्याहरू समाधान गर्दैनस्? तँ किन आफू व्यस्त भएकाले कामकुरा सम्हाल्न नसक्ने भन्दै बहाना खोज्छस् र तिनलाई पन्छाउँछस्? के यो गैरजिम्मेवार हुनु होइन र? मण्डलीको अगुवाका रूपमा, समस्या समाधानलाई प्राथमिकता नदिनु, विभिन्न सानातिना मामलाहरूमा आफूलाई व्यस्त राख्नु, गम्भीर समस्याहरू छन् भनी बुझ्न नसक्नु, काममा महत्त्व र तात्कालिकतालाई छुट्याउन र महत्त्वपूर्ण बुँदाहरू बुझ्न नसक्नु—यी कुराहरू असाधारण रूपमा कमजोर क्षमताका प्रकटीकरणहरू हुन्, र त्यस्तो व्यक्ति अन्योलमा परेको व्यक्ति हो। तँ जति वर्षदेखि अगुवा रहिआएको भए पनि, तैँले मण्डलीको काम राम्ररी गर्न सक्दैनस्। तैँले जिम्मेवारी स्वीकार गर्नुपर्छ र राजीनामा दिनुपर्छ। यदि कुनै अगुवाको क्षमता अत्यन्तै कमजोर छ भने, कुनै पनि तालिम व्यर्थ हुन्छ; उसले निश्चय नै कुनै पनि काम पूरा गर्न सक्दैन—ऊ झूटो अगुवा हो, जसलाई बर्खास्त गर्नुपर्छ र उसको कर्तव्य हेरफेर गर्नुपर्छ। जब झूटा अगुवाहरू काम गरिरहेका हुन्छन्, तब परिणामहरू के-कस्ता आउँछन्? वस्तुगत रूपमा भन्दा, झूटा अगुवाहरूले गर्ने सबै कुराले मण्डलीलाई बहुपक्षीय घाटा हुन्छ। एकातर्फ, मण्डलीको अत्यावश्यक काम राम्ररी पूरा हुँदैन, जसले गर्दा मण्डलीको कामका विभिन्न पक्षहरूको प्रभावकारितामा प्रत्यक्ष रूपमा व्यवधान आउँछ। साथसाथै, यसले परमेश्‍वरका चुनिएका मानिसहरूको जीवन प्रवेशमा पनि हानि र असर गर्छ। सबैभन्दा महत्त्वपूर्ण कुरा, यसले राज्यको सुसमाचारको फैलावटमा असर गर्छ। यी सबै परिणामहरू झूटा अगुवाहरूले वास्तविक काम नगर्नुसँग सिधै सम्बन्धित हुन्छन्। यसलाई अझै प्रस्टसँग भन्दा, झूटा अगुवाहरू वास्तविक काममा नलाग्दाले नै यी सबै कुरा उत्पन्न हुन्छन्। यदि अरू अगुवा र कामदारहरू सक्रिय रूपमा कुनै वास्तविक काममा लाग्न सक्छन्, जसले गर्दा समस्या समाधानको गति द्रुत हुन्छ र लाग्‍ने समय छोट्टिन्छ भने, के झूटा अगुवाहरूले परमेश्‍वरको घरमा पुर्‍याएका विभिन्न क्षतिहरू केही हदसम्म कम हुनेथिएन र? तिनलाई कम्तीमा पनि घटाउन सकिनेथ्यो। समस्याहरू उत्पन्न हुँदा, परमेश्‍वरको घरले तँलाई तिनलाई तुरुन्तै सम्हाल्न लगाएन भने पनि, कम्तीमा पनि, समस्याहरू रिपोर्ट भएपछि, तैँले तिनलाई तुरुन्तै सम्बोधन गर्न थाल्नुपर्छ: अवस्थाबारे दाजुभाइ-दिदीबहिनीहरूसँग सोधपुछ गर्, र समस्याहरू कसरी समाधान गर्ने भन्ने बारेमा अरू अगुवा र कामदारहरूसँग छलफल र सङ्गति गर्। यदि समस्या गम्भीर छ र तँ यो समाधान गर्न जान्दैनस् भने, तैँले तुरुन्तै यसबारे माथिल्लो तहमा रिपोर्ट गर्नुपर्छ र समाधानहरू खोज्नुपर्छ। सबै अगुवा र कामदारहरूले हासिल गर्नुपर्ने कुरा यही हो। तर वर्तमान समस्या के हो भने, यी अगुवा र कामदारहरूले समस्याहरू समाधान गर्न नसके पनि, माथिल्लो तहमा रिपोर्ट गर्दैनन्। उनीहरू आफ्नो अयोग्यता, अत्यन्तै कमजोर क्षमता, र वास्तविक काम गर्ने असक्षमता खुलासा होला भनेर माथिल्लो तहलाई रिपोर्ट गर्न निकै डर मान्छन्; उनीहरूलाई बर्खास्त भइन्छ कि भन्ने चिन्ता हुन्छ। तैपनि, उनीहरूले काम गर्न अग्रसरता लिँदैनन्; उनीहरू मन्दबुद्धि भएका र चेतनाशून्य हुन्छन्, र कदम चाल्न ढिलाइ गर्छन्। समस्याहरू समाधान गर्ने बाटो नहुँदा, उनीहरू झारा मात्रै टार्छन्, जसले गर्दा समाधान नभएका अति धेरै समस्याहरू थुप्रिँदै जान्छन्, र यसरी उनीहरूले दुष्ट मानिसहरूलाई अवसरहरू प्रदान गर्छन्। यस बेला, झूटा अगुवाहरू केही कामका छैनन् भन्ने देखेर, ती दुष्ट मानिस र महत्त्वाकाङ्क्षा भएका मानिसहरूले त्यो अवसरलाई जथाभावी दुष्ट कार्यहरू गर्ने मौकाका रूपमा प्रयोग गर्छन्, जसले गर्दा मण्डली अराजकता र अस्तव्यस्ततामा डुब्छ, र कामका सबै पक्षहरू अवरुद्ध हुन्छन्। झूटा अगुवाहरूले प्राथमिक जिम्मेवारी लिनुपर्ने भए पनि, अरू अगुवा र कामदारहरूले पनि आफ्नो जिम्मेवारी पूरा गरेका हुँदैनन्। के यो अगुवा र कामदारहरूले जिम्मेवारीलाई गम्भीर रूपमा बेवास्ता गर्नु होइन र? वास्तवमा, मण्डलीमा पैदा हुने धेरैजसो समस्याहरू दुष्ट मानिस र अविश्‍वासीहरूले सिर्जना गर्ने बाधाहरूसँग सिधै सम्बन्धित हुन्छन्। यदि अगुवा र कामदारहरूले तुरुन्तै समस्याहरूको जड पहिचान गर्न सक्दैनन्, समस्याहरू सिर्जना गर्ने मुख्य दोषीहरूलाई भेट्टाउन सक्दैनन्, र सधैँ अरू ठाउँमा कारणहरू खोज्छन् भने, उनीहरूले आधारभूत रूपमा समस्याहरू समाधान गर्न सक्नेछैनन्, र भविष्यमा पनि समस्याहरू उत्पन्न भइरहनेछन्। यदि उपद्रवी वा पर्दा पछाडि समस्याहरू सिर्जना गर्नेहरूलाई पक्राउ गरियो र सिधै जवाफदेही ठहर्‍याइयो भने, समस्याहरूलाई सम्हाल्ने यो तरिका सबैभन्दा प्रभावकारी हुन्छ। कम्तीमा पनि, यसले ती अविश्‍वासी र दुष्ट मानिसहरूले उन्मत्त भइरहने र बाधा र अवरोधहरू सिर्जना गरिरहने आँट नगर्ने कुरा सुनिश्चित गर्छ। के अगुवा र कामदारहरूले हासिल गर्नुपर्ने कुरा यही होइन र? (हो।) मण्डलीका समस्याहरूको सङ्ख्या बढ्नु र ती समयमा नै समाधान नहुनुको मुख्य कारण भनेको अगुवा र कामदारहरूको गैरजिम्मेवारी, वा झूटा अगुवाहरूमा सत्यता वास्तविकताको कमी हुनु र तिनीहरूले वास्तविक काम गर्न नसक्नु हो भनेर निश्चित रूपमा भन्न सकिन्छ। यदि अगुवा र कामदारहरूले मण्डलीमा सिर्जना हुने विभिन्न समस्याहरू समाधान गर्न सक्दैनन् भने, उनीहरूले अवश्य नै आफ्नो पदमा निहित रहेको काम गर्न सक्दैनन्। यहाँ स्पष्ट रूपमा बुझ्नैपर्ने विभिन्न अवस्था र कारणहरू छन्: यदि अगुवा र कामदारहरू अनुभवहीन सिकारु हुन् भने, उनीहरूलाई धैर्यका साथ मदत गर्नुपर्छ, समस्याहरू समाधान गर्न अगुवाइ गर्नुपर्छ, र उनीहरूले समस्याहरू समाधान गर्ने क्रममा केही कुराहरू सिक्नुपर्छ र सत्यता सिद्धान्तहरू बुझ्नुपर्छ। यसरी, उनीहरूले बिस्तारै समस्याहरू समाधान गर्न सिक्नेछन्। यदि अगुवा र कामदारहरू सच्चा मानिस होइनन्, सत्यता स्वीकार गर्न पूर्ण रूपमा इन्कार गर्छन् र त्यसको साटो समस्याहरू समाधान गर्न गैरविश्‍वासीहरूका दृष्टिकोण र विधिहरू प्रयोग गर्छन् भने, यो सत्यता सिद्धान्तहरू अनुरूप हुँदैन। त्यस्ता मानिसहरू अगुवा र कामदार हुन लायक हुँदैनन् र तिनीहरूलाई समयमा नै बर्खास्त गर्नुपर्छ र हटाउनुपर्छ; त्यसपछि, उपयुक्त अगुवा र कामदारहरू छनौट गर्न फेरि एक पटक चुनाव गर्नुपर्छ। यो शैलीले मात्रै समस्यालाई पूर्ण रूपमा समाधान गर्न सक्छ। मण्डली अगुवा बन्नु सजिलो काम होइन, र अवश्य नै कतिपय समस्याहरू सम्हाल्न सकिँदैन। तर, यदि व्यक्तिमा समझ छ भने, समाधान गर्न नसकिने समस्याहरू आइपर्दा, उसले समस्याहरूलाई लुकाउनु वा दबाउनु हुँदैन र त्यसलाई बेवास्ता गर्नु हुँदैन। बरु, सत्यता बुझेका धेरै मानिसहरूको परामर्श लिएर सामूहिक रूपमा समाधान खोज्नुपर्छ, जसले सत्तरीदेखि अस्सी प्रतिशत समस्याहरू समाधान गर्न सक्छ, र कम्तीमा पनि गम्भीर समस्याहरू पैदा हुनबाट अस्थायी रूपमा रोक्न सक्छ। यो व्यवहार्य मार्ग हो। यदि समस्याहरू साँच्चै समाधान गर्न सकिँदैन भने, व्यक्तिले माथिबाट समाधानहरू खोज्नुपर्छ, जुन बुद्धिमानी निर्णय हो। यदि, इज्जत गुम्ने डरले वा तेरो अयोग्यताका कारण माथिले तँलाई काटछाँट गर्नेछ भन्ने डरले तैँले समस्याहरू लुकाउँछस् र रिपोर्ट गर्दैनस् भने, यो पूर्ण रूपमा निष्क्रिय हुनु हो। यदि तैँले के गर्ने भन्ने थाहा नभएको चेतनाशून्य र मन्दबुद्धि भएको मूर्ख व्यक्तिले जस्तो व्यवहार गरिस् भने, यसले मामलाहरूमा ढिलाइ गर्नेछ। त्यस्ता अवस्थाहरूले दुष्ट मानिस र ख्रीष्टविरोधीहरूलाई सजिलै अवसरहरू प्रदान गर्छन्, जसले गर्दा तिनीहरूले अराजकताको फाइदा उठाएर कुनै कदम चाल्न पाउँछन्। तिनीहरूले अराजकताको फाइदा उठाएर कुनै कदम चाल्छन् भनेर किन भन्‍ने? किनभने तिनीहरूले यही अवसरको प्रतीक्षा गरिरहेका हुन्छन्। जब अगुवा र कामदारहरूले कुनै पनि समस्याहरू सम्हाल्न सक्दैनन्, र परमेश्‍वरका चुनिएका मानिसहरूलाई चिन्ता र असहज महसुस भइरहेको हुन्छ र तिनीहरूले अगुवा र कामदारहरूमाथिको भरोसा गुमाइसकेका हुन्छन्, तब दुष्ट मानिस र ख्रीष्टविरोधीहरूले यो अन्तरबाट फाइदा उठाउने प्रयास गरिरहेका हुन्छन्। तिनीहरूले मण्डली कुनै नेतृत्व वा व्यवस्थापन नभएको स्थितिमा छ भन्ने सोच्छन्। तिनीहरू यो मौकामा आफ्ना सक्षमताहरू प्रदर्शन गर्न चाहन्छन्, ताकि परमेश्‍वरका चुनिएका मानिसहरूले तिनीहरूलाई सम्मान गरून्, तिनीहरूलाई साथ दिऊन्, र अगुवा र कामदारहरूका तुलनामा तिनीहरूको क्षमता राम्रो छ, तिनीहरू समस्याहरू समाधान गर्न र निकासको अगुवाइ गर्न बढी सक्षम छन्, र अराजकताबीच तिनीहरूले परिस्थितिलाई उल्टाउन सक्छन् भन्ने विश्‍वास गरून्। के दुष्ट मानिस र ख्रीष्टविरोधीहरूले सबैभन्दा बढी गर्न चाहने कुरा यही होइन र? यस बेला, जब अगुवा र कामदारहरू शक्तिहीन हुन्छन्, र दुष्ट मानिस र ख्रीष्टविरोधीहरू खडा भएर समस्याहरू समाधान गर्छन्, यहाँसम्म कि निकासको अगुवाइसमेत गर्छन्, तब परमेश्‍वरका चुनिएका मानिसहरूले कसलाई विश्‍वास गर्नेछन्? स्वाभाविक रूपमा, उनीहरूले दुष्ट मानिसहरू र ख्रीष्टविरोधीहरूका शक्तिहरूलाई विश्‍वास गर्नेछन्। यसले के देखाउँछ? यसले अगुवा र कामदारहरू केही न कामका छन् र उनीहरूले केही पनि हासिल गर्दैनन्, र तिनीहरू महत्त्वपूर्ण क्षणहरूमा असफल हुन्छन् भन्ने देखाउँछ। के त्यस्ता मानिसहरू अझै पनि अगुवा र कामदार बन्न लायक हुन्छन्? ख्रीष्टविरोधीहरूमा सत्यता वास्तविकताको कमी हुने र तिनीहरूले वास्तविक काम गर्न नसक्ने भए पनि, तिनीहरू सबैसँग फरक-फरक मात्रामा केही वरदानहरू हुन्छन् र तिनीहरू बाहिरी मामलाहरूबारे तुलनात्मक रूपमा बढी चलाख हुन्छन्, त्यो नै तिनीहरूको फाइदाको कुरा हो, र तिनीहरूले यसरी नै मानिसहरूलाई बहकाउन सक्छन्। तर यदि तिनीहरू अगुवा र कामदार बन्ने हो भने, के तिनीहरूले साँच्चै नै परमेश्‍वरका चुनिएका मानिसहरूका समस्याहरू समाधान गर्न सत्यताको प्रयोग गर्न सक्नेथिए? के तिनीहरूले साँच्चै नै परमेश्‍वरका चुनिएका मानिसहरूलाई परमेश्‍वरका वचनहरू खान-पिउन, सत्यता बुझ्न, र सत्यता वास्तविकतामा प्रवेश गर्न अगुवाइ गर्न सक्नेथिए? बिलकुलै सक्नेथिएनन्। तिनीहरूसँग केही वरदान भए पनि र तिनीहरू बोल्न सिपालु भए पनि, तिनीहरूमा कुनै पनि सत्यता वास्तविकता हुँदैन। के तिनीहरू मण्डलीका अगुवा र कामदार हुन योग्य हुन्छन्? पटक्कै हुँदैनन्! यो परमेश्‍वरका चुनिएका मानिसहरूले छर्लङ्गै देख्नुपर्ने कुरा हो; तिनीहरू दुष्ट मानिसहरू र ख्रीष्टविरोधीहरूको बहकाउ र फुस्ल्याइमा कहिल्यै पर्नु हुँदैन। अविश्‍वासीहरू, दुष्ट मानिसहरू, र ख्रीष्टविरोधीहरूले पटक्कै सत्यता पछ्याउँदैनन् र तिनीहरूमा अलिकति पनि सत्यता वास्तविकता हुँदैन। त्यसोभए ल भन्, के तिनीहरूले “अहिले मण्डलीमा कोही पनि प्रभारी नभए पनि, हामीले आफ्नै पहलमा काम गर्नुपर्छ। परमेश्‍वरको घरका प्रावधानहरू तोड्न मिल्दैन, परमेश्‍वरको घरले माग गरेका सिद्धान्तहरू परिवर्तन गर्न मिल्दैन। हामीले जे गर्नुपर्ने हो त्यही गर्नुपर्छ; सबै जना आफूले पूरा गर्नुपर्ने कर्तव्यमा लागिरहनुपर्छ, सबैले आफ्नो जिम्मेवारी निर्वाह गर्नुपर्छ, र व्यवस्थालाई बिथोल्नु हुँदैन” भन्ने जस्तो विवेक र समझ भएको कुरा भन्न सक्छन्? के तिनीहरूले यस्तो कुरा भन्न सक्छन्? (सक्दैनन्।) बिलकुलै सक्दैनन्! यी अविश्‍वासी र दुष्ट मानिसहरूले के-कस्ता कदमहरू चाल्नेछन्? निगरानी र सुपरिवेक्षणविना, तिनीहरूले आफ्नो कर्तव्यसमेत पूरा गर्दैनन्, तिनीहरू खाने-पिउने, खेल्ने, र रमाइलो गर्ने, व्यर्थको कुराकानी गर्ने, ठट्टा गर्ने, र जिस्किनेसमेत गर्छन्। कतिपयले गैरविश्‍वासी संसारका भिडियोहरू हेरेरै रात बिताउँछन्, त्यसपछि ढिलासुस्ती गर्न र अत्यधिक मात्रामा सुत्नका लागि आफू आफ्नो कर्तव्य पूरा गर्न राती अबेरसम्म बसेको भनेर बहाना बनाउँछन्। दुष्ट मानिसहरूका कार्यहरू यीनै हुन्, जो दियाबलसका मानिस हुन्। जब तिनीहरूले यी खराब कार्यहरू गर्छन्, तब के तिनीहरूलाई कुनै ग्लानि हुन्छ? के तिनीहरूले अचानक विवेक प्राप्त गर्छन् र केही मानव जिम्मेवारीहरू पूरा गर्न र परमेश्‍वरको घर, मण्डली, र दाजुभाइ-दिदीबहिनीहरूका लागि फाइदाजनक हुने कुरा गर्न पहल गर्छन्? बिलकुलै गर्दैनन्। कसैले हेरिरहेको बेलामा, तिनीहरूले खानाको जोहो गर्नका लागि मात्रै भए पनि मन नलागी-नलागी आफू राम्रो देखिने कुनै काम गर्छन्। तिनीहरूले गर्न सक्ने भनेकै यही मात्र हो; यसबाहेक, यी मानिसहरूसँग एउटा पनि प्रशंसनीय गुण हुँदैन। त्यसकारण, के यी मानिसहरू परमेश्‍वरको घरमा बस्नुको कुनै अर्थ छ? यसको कुनै अर्थ छैन। त्यस्ता मानिसहरू अनावश्यक हुन् र तिनीहरूलाई पखाल्नुपर्छ।

कसैले सत्यतालाई प्रेम गर्छ कि गर्दैन भनेर तैँले कसरी मापन गर्छस्? बुझ्नका लागि म तिमीहरूलाई एउटा उदाहरण दिन्छु। कतिपय मानिसहरू कुनै पेसामा संलग्न हुन्छन्, र तिनीहरूले जति धेरै सिक्छन्, आफ्नो अध्ययनलाई जति अघि बढाउँछन्, जति धेरै बुझ्छन्, तिनीहरू यसमा संलग्न हुन त्यति नै इच्छुक हुन्छन् र तिनीहरू पेसा छोड्न त्यति नै कम इच्छुक हुन्छन्। यो कस्तो प्रकटीकरण हो? के यसको अर्थ तिनीहरूलाई यो पेसा साँच्चै मन पर्छ भन्ने हो? (हो।) तिनीहरूले जति नै धेरै कष्ट सहे पनि, जति नै मूल्य चुकाए पनि, तिनीहरूले यसमा जति नै धेरै प्रयास लगाए पनि, तिनीहरू पछुतो नमानी, र हताश नबनी आफ्नो पेसामा लागिरहन्छन्। यो साँचो स्नेह हो, गहिरो र हृदयस्पर्शी अनुराग हो। मानौँ कुनै व्यक्तिले निश्चित काम मन पराउने दाबी गर्छ तर ऊ व्यावसायिक सीपहरू सिक्ने क्रममा कष्ट सहन वा मूल्य चुकाउन अनिच्छुक हुन्छ, र काममा धेरै समस्याहरू उत्पन्न हुँदा उसले समस्यामा परिने डरले समाधानहरू खोज्दैन, र प्रायजसो यो पेसामा संलग्न हुनु झमेला वा बोझ हो भन्ने समेत महसुस गर्छ। तर, पेसा परिवर्तन गर्न सजिलो हुँदैन, र यो पेसाले ल्याउन सक्ने भौतिक फाइदाहरूलाई ध्यानमा राख्दै, यो व्यक्ति मन नलागी-नलागी यसमा संलग्न हुन्छ, तर ऊ यो पेसामा कहिल्यै उत्कृष्ट बन्नेछैन। त्यसोभए, के उसलाई साँच्चै नै यो पेसा मन पर्छ? (पर्दैन।) स्पष्ट रूपमै मन पर्दैन। अर्को प्रकारको व्यक्ति पनि छ, त्यस्तो व्यक्ति जसले निश्चित पेसाप्रति आफ्नो अनुराग मौखिक रूपमा व्यक्त गर्छ र ऊ यसमा संलग्न हुन्छ, तर उसले व्यावसायिक सीपहरू राम्ररी सिक्नका लागि कहिल्यै कष्ट सहने वा मूल्य चुकाउने गर्दैन। सिकाइको क्रममा उसमा उक्त पेसाप्रति दिगमिग वा तिरस्कारसमेत उब्जिन सक्छ, र ऊ सिक्न झन्-झन् अनिच्छुक हुँदै जान सक्छ। जब उसको दिगमिग एउटा निश्चित स्तरमा पुग्छ, तब उसले करियर परिवर्तन गर्छ, र पछि ऊ त्यो पेसामा संलग्न हुँदाको कुनै पनि प्रक्रिया, कथा, वा अरू कुनै कुरा उल्लेख गर्न अनिच्छुक हुन्छ। के त्यस्ता मानिसहरूलाई साँच्चै नै उक्त पेसा मन परेको हुन्छ? (हुँदैन।) तिनीहरूलाई यो मन परेको हुँदैन। तिनीहरूले सजिलै उक्त पेसा त्याग्न सक्छन्, र तिनीहरूले त्यसलाई तिरस्कार गर्न र करियरसमेत परिवर्तन गर्न सक्छन्, जसले तिनीहरूलाई त्यो पेसा साँचो रूपमा मन पर्दैन भन्ने कुरा प्रमाणित गर्छ। तिनीहरूले त्यो पेसा त्याग्न सक्नुको कारण के हो भने, धेरै समय, ऊर्जा, र मूल्य लगाएपछि, उक्त पेसाले तिनीहरूलाई आफूले चाहेको धनी जीवन जिउन वा राम्रो भौतिक व्यवहार प्राप्त गर्न दिएको हुँदैन। तिनीहरू हृदयमा यस पेसाप्रति वितृष्ण हुन्छन् र यसलाई श्राप दिन्छन्, अरूलाई यसबारे कुरा गर्न समेत बन्देज लगाउँछन्, आफैले यसबारे कुरा गर्नै छोड्छन्, र यसभन्दा पहिले यो पेसामा संलग्न भएकोमा र यसलाई आफ्नो आकाङ्क्षा र जीवनमा पछ्याउने सबैभन्दा उच्च लक्ष्यका रूपमा लिएकोमा लाजसमेत मान्छन्। तिनीहरू उक्त पेसाप्रति जुन हदसम्म वितृष्ण हुन सक्छन् त्यसलाई हेर्दा, के उक्त पेसाप्रति तिनीहरूले सुरुमा देखाएको अनुराग साँचो थियो? (थिएन।) एक प्रकारको व्यक्तिले मात्रै उक्त पेसालाई साँचो रूपमा मन पराउँछ—त्यो पेसाले उसलाई राम्रो भौतिक जीवन वा ठूला फाइदाहरू दिए पनि वा नदिए पनि, र उसले यस पेसामा जतिसुकै कठिनाइहरू सामना गरे पनि वा जति नै धेरै कष्ट भोगे पनि, ऊ यसमा अन्त्यसम्मै हताश नभई लागिपर्न सक्छ। यो साँचो अनुराग हो। व्यक्तिले सत्यतालाई प्रेम गर्छ कि गर्दैन भन्ने कुरामा पनि यही कुरा लागू हुन्छ। यदि तँ साँच्चै नै सकारात्मक कुराहरूलाई प्रेम गर्छस्, सकारात्मक कुराहरूलाई प्रेम गर्नेदेखि सत्यतालाई प्रेम गर्ने अवस्थासम्म पुगेको छस् भने, तैँले जस्तोसुकै अवस्थाहरू सामना गरे पनि, तँ आफ्नो जीवनको उद्देश्य परिवर्तन नगरी सत्यताको खोजी र पछ्याइमा लागिरहनेछस्। यदि तैँले यत्तिकै परमेश्‍वरमा विश्‍वास गर्न छोड्न र मुक्तिको मार्ग त्याग्न सक्छस् भने, यो साँचो रूपमा सत्यतालाई प्रेम गर्नु होइन। सत्यता पनि नपछ्याउने तर छोड्न पनि नछोड्नेहरूका हकमा भन्दा, तिनीहरू लागिपर्नुको एउटै मात्र कारण छ: तिनीहरूले के सोच्छन् भने, राम्रो परिणाम र गन्तव्य, राम्रो भविष्यको थोरै पनि आशा हुन्जेल, यसका लागि जोखिम उठाउनु सार्थक हुन्छ, र तिनीहरू अन्त्यसम्मै लागिपर्नुपर्छ। तिनीहरूले यो दृढता आवश्यक छ भन्ने विश्‍वास गर्छन्; संयोगवश विपत्तिहरू बढिरहेका हुन्छन् र जाने अरू कुनै ठाउँ हुँदैन, त्यसकारण तिनीहरू यहीँ टिकेर बस्न र भाग्य भरोसा गर्न पनि सक्छन्। के त्यस्ता मानिसहरूको हृदयमा सत्यताप्रति अलिकति पनि प्रेम हुन्छ? (हुँदैन।) तिनीहरूसँग प्रेम हुँदैन। सुरुमा परमेश्‍वरमा विश्‍वास गर्न थाल्दा, यी मानिसहरूले संसारलाई घृणा गर्ने, शैतानलाई घृणा गर्ने, नकारात्मक कुराहरूलाई घृणा गर्ने, सकारात्मक कुराहरूलाई प्रेम गर्ने, र ज्योतिको तृष्णा गर्ने बारेमा पनि कुरा गर्छन्। तर तिनीहरू परमेश्‍वरको घरमा, मण्डलीमा प्रवेश गरेपछि तिनीहरूको व्यवहार कस्तो हुन्छ? तिनीहरूले आफू श्रमिकहरू भएको पत्ता लगाउँदा, तिनीहरूको कार्य, व्यवहार, र प्रकृति परमेश्‍वरका लागि अप्रिय छन् भन्ने महसुस हुँदा, तिनीहरूको मनोवृत्ति कस्तो हुन्छ? तिनीहरूले कस्तो व्यवहार देखाउँछन्? जब तिनीहरूले परमेश्‍वरको घरमा अबदेखि तिनीहरूलाई निगाह दिइँदैन, तिनीहरूलाई हटाइनेछ भन्ने अनुभूति गर्छन्, महसुस गर्छन्, वा सोच्छन्, तब कतिपयले छोडेर जाने निर्णय गर्छन्। अरू चाहिँ मन नलागी-नलागी मण्डलीमै बसे पनि, तिनीहरू निराश हुन्छन्, र अन्तमा तिनीहरू जान बाध्य हुन्छन्। त्यस्ता मानिसहरूले सत्यतालाई पटक्कै प्रेम गर्दैनन्; जब आशिष्‌हरू पाउने तिनीहरूको चाहना चकनाचुर हुन्छ, तब तिनीहरूले परमेश्‍वरलाई धोका दिन र उहाँबाट मोडिन सक्छन्। यी विभिन्न प्रकटीकरणहरूले सत्यताप्रतिको फरक-फरक मानिसहरूको मनोवृत्तिलाई देखाउँछन्।

ई. यी तीन प्रकारका मानिसहरूका फरक-फरक परिणामहरू

भर्खरै, हामीले तीन प्रकारका मानिसहरूका विशेषताहरूका बारेमा सङ्गति गरेका थियौँ: श्रमिकहरू, भाडाका कामदारहरू, र परमेश्‍वरका मानिसहरू। तिनीहरूका विशेषताहरूबाट, तिनीहरूको अन्तिम परिणाम वस्तुगत वातावरण वा अवस्थाहरूद्वारा निर्धारित नभई तिनीहरूको आफ्नै पछ्याइ र तिनीहरूको प्रकृति सारद्वारा निर्धारित हुन्छन् भन्ने कुरा स्पष्ट हुन्छ। अवश्य नै, वस्तुगत रूपमा भन्दा, मानिसहरूको नियति निर्धारित गर्ने परमेश्‍वर नै हुनुहुन्छ, तर मानिसहरूले सत्यतालाई प्रेम गर्छन् कि गर्दैनन् र तिनीहरूले सत्यतालाई स्वीकार गर्न सक्छन् कि सक्दैनन् भन्ने आधारमा परमेश्‍वरले यी कुराहरू निर्धारित गर्नुहुन्छ। श्रमिकहरूले पनि सत्यता र सकारात्मक कुराहरूलाई प्रेम गर्ने दाबी गर्छन्, तर अन्त्यमा, परमेश्‍वरको काम समाप्त हुँदा पनि, परमेश्‍वरबारे तिनीहरूका धारणा र कल्पनाहरू, परमेश्‍वरसँग तिनीहरूले राख्ने अतिशय मागहरू, र परमेश्‍वरप्रतिको तिनीहरूको धोका अपरिवर्तित नै रहन्छन्। किनभने, परमेश्‍वरको कामको अवधिमा, परमेश्‍वरलाई पछ्याउने र आफ्नो कर्तव्य पूरा गर्ने क्रममा, तिनीहरूले कहिल्यै आफ्नो भ्रष्ट स्वभावलाई समाधान गरेका हुँदैनन्। तिनीहरूले आफ्नो भ्रष्ट स्वभावलाई समाधान नगर्नुको मूल कारण भनेको तिनीहरूले आधारभूत रूपमा सत्यतालाई स्वीकार नगर्नु हो। तिनीहरूसँग परमेश्‍वरमा समर्पित हुने चाहना भए पनि, तिनीहरूले साँचो रूपमा प्रकट गर्ने कुरा भनेको त्याग गर्ने क्षमता र मूल्य चुकाउने तत्परता मात्रै हो, तर तिनीहरूले सत्यता सिद्धान्तहरू वा परमेश्‍वरप्रतिको समर्पणको मार्ग कहिल्यै खोज्दैनन्। अन्तिम परिणाम के हुन्छ भने, धेरै मेहनत लगाउनुका बाबजुद, तिनीहरूसँग परमेश्‍वरबारे अलिकति पनि ज्ञान हुँदैन। तिनीहरूले अझै पनि परमेश्‍वरलाई धोका दिन र अरू मानिसहरू र शैतानको अगाडि उहाँबारे आफ्ना धारणा र कल्पनाहरू र उहाँप्रतिका आफ्ना अनुचित मागहरू व्यक्त गर्न सक्छन्। जब परमेश्‍वरको काम समाप्त हुन्छ, तब तिनीहरूले अझै पनि आफूलाई “असल मानवता भएको, परमेश्‍वरमा साँचो रूपमा विश्‍वास गर्ने, त्याग्न र कष्ट सहन सक्ने, र अवश्य नै मुक्ति पाउन सक्ने व्यक्ति” ठान्छन्, र यसले गर्दा, तिनीहरूलाई शान्ति महसुस हुन्छ। वास्तवमा, तिनीहरू सधैँ सत्यता बिलकुलै नपछ्याई श्रमिकको मार्गमा हिँडेका हुन्छन्; त्यसकारण, तिनीहरूले सधैँ श्रमिकको पहिचान कायम राख्छन्। अर्को वर्गका मानिसहरू, अर्थात् भाडाका कामदारहरूका बारेमा हामी छलफल गर्नेछैनौँ। अझै अर्को चाहिँ परमेश्‍वरका मानिसहरूको वर्ग हो, जसलाई हामीले भर्खरै उल्लेख गर्‍यौँ। परमेश्‍वरलाई पछ्याउने क्रममा, तिनीहरूले श्रमिकहरूले जस्तै उहाँप्रति आफूलाई समर्पित गर्छन्, आफ्नो समय र ऊर्जा, र आफ्नो जवानी समेत समर्पित गर्छन्, र धेरै कष्ट भोग्छन् र धेरै मूल्य चुकाउँछन्। यो त श्रमिकहरू जस्तै हो। त्यसोभए, फरक के छ त? फरक के हो भने, जब परमेश्‍वरको काम समाप्त हुन्छ, तब परमेश्‍वरप्रतिका तिनीहरूका कैयौँ धारणा, कल्पना, र अतिशय मागहरू सम्बोधन गरिएका हुनेछन्। तिनीहरूको भ्रष्ट स्वभावभित्र रहेका परमेश्‍वरलाई स्पष्ट रूपमै प्रतिरोध गर्ने भ्रष्टताका प्रकटीकरण, स्थिति, र प्रकाशहरू फालिएका हुनेछन्। अझै समाधान नभएका कुराहरू तिनीहरूले अनुभवमार्फत क्रमिक रूपमा सत्यता बुझ्ने क्रममा बिलाएर जानेछन्। तिनीहरूका भ्रष्ट स्वभावहरू पूर्ण रूपमा फालिएका त हुनेछैनन्, तर तिनीहरूको जीवन स्वभावहरूमा केही परिवर्तनहरू आएका हुनेछन्। बढीजसो, तिनीहरूले आफूले बुझेका सत्यता सिद्धान्तहरू अनुसार अभ्यास गर्न सक्नेछन्, र तिनीहरूको भ्रष्ट स्वभावका प्रकटीकरणहरू निकै घटेका हुनेछन्। तिनीहरूले कुनै पनि वातावरणमा ती कुरा प्रकट गर्दैनन् भन्ने नभए पनि, यी मानिसहरूले एउटा आधारभूत माग पूरा गरेका हुनेछन्: तिनीहरूले इमानदार हुनुपर्ने परमेश्‍वरको माग पूरा गरेका हुनेछन्; तिनीहरू आधारभूत रूपमा इमानदार मानिस हुनेछन्। यसका साथै, जब यी मानिसहरूले भ्रष्ट स्वभावहरू प्रकट गर्छन्, वा अपराधहरू गर्छन्, वा परमेश्‍वरविरुद्ध धारणा र विद्रोहहरू पाल्छन्, तब तिनीहरूले जुनसुकै वातावरणमा त्यसो गरे पनि, तिनीहरूमा पश्चात्ताप गर्ने मनोवृत्ति हुनेछ। अनि अर्को कुरा पनि छ, जुन सबैभन्दा महत्त्वपूर्ण छ: परमेश्‍वरले आखिरी दिनहरूको न्यायको काममा जुनसुकै निश्चित कदमहरू चाल्नुभए पनि र उहाँले जसरी व्यवहार गर्नुभए पनि, उहाँले भविष्यमा जेसुकै गर्ने अभिप्राय राख्नुभए पनि, उहाँले मानवजातिको नियति जसरी प्रबन्ध गर्नुभए पनि, र तिनीहरू उहाँले प्रबन्ध गर्नुभएको वातावरणमा जसरी जिए पनि, तिनीहरू सबैमा समर्पणकारी हृदय र समर्पणको मनोवृत्ति हुनेछ, तिनीहरू व्यक्तिगत छनौटहरूबाट र व्यक्तिगत योजना र परिकल्पनाहरूबाट मुक्त हुनेछन्। यी विभिन्न सकारात्मक प्रकटीकरणहरूका कारण, तिनीहरू परमेश्‍वरलाई चाहिने किसिमका, परमेश्‍वरको मार्ग पछ्याउने, अर्थात् उहाँको डर मान्ने र दुष्टताबाट अलग बस्ने व्यक्ति बनिसकेका हुनेछन्। तिनीहरू अझै पनि परमेश्‍वरले भन्नुभएको “परमेश्‍वरको डर मान्नु र दुष्टताबाट अलग बस्नु, र सिद्ध व्यक्ति बन्नु” भन्ने मानकबाट टाढा हुने भए पनि, जब परमेश्‍वरका परीक्षाहरू तिनीहरूमाथि आइपर्छन्, तब तिनीहरूले खोजी गर्न र तिनीहरू समर्पित हुन सक्छन्, जुन पर्याप्त हुन्छ। तिनीहरूमा कुनै गुनासो हुनेछैन; तिनीहरूले प्रतीक्षा र समर्पण मात्रै गर्नेछन्। तिमीहरूको वर्तमान परिस्थिति अझै पनि त्यस्तो परिणामबाट निकै टाढा हुन सक्ने भए पनि, र कतिपयका लागि, यो अत्यन्तै टाढा र पुग्न नसकिने जस्तो देखिए पनि, यदि तिमीहरूले सत्यतालाई स्वीकार गर्न र परमेश्‍वरका वचनहरूलाई अस्तित्वका लागि आफ्नो सिद्धान्त र जगका रूपमा लिन सक्छौ भने, विश्‍वास गर कि कुनै दिन, तँ, वा तिमीहरू सबै परमेश्‍वरका साँचो मानिस बन्नबाट टाढा हुनेछैनौ—त्यो दिन नजिकै छ भनी विश्‍वास गर। अहिले चाहे यो अगमवाणी गरिएको होस् वा नजिकै आइसकेको होस्, दुवै अवस्थामा अन्तिम परिणाम कल्पना नभई साकार हुन र पूरा हुन लागेको तथ्य हो। यो तथ्य वास्तवमा कसमा पूरा हुनेछ, यो कुन-कुन मानिसहरूमा पूरा हुनेछ भन्ने कुरा तिमीहरूले वास्तवमा कसरी सत्यता पछ्याउँछौ भन्ने कुरामा निर्भर हुन्छ। अर्को शब्दमा भन्दा, तैँले सत्यतालाई पछ्याउन र अभ्यास गर्न सक्ने हदसम्म यसलाई साँचो रूपमा प्रेम गरे पनि, वा तँसँग सत्यताप्रति थोरै मात्र प्रेम भएको, तर तैँले यसलाई पूर्ण रूपमा स्विकार्न र अभ्यास गर्न नसक्ने भए पनि, अन्तिम परिणामले तँलाई जवाफ दिनेछ। हुन्छ, हामी यस विषयको हाम्रो सङ्गतिलाई यहीँ टुङ्ग्याउनेछौँ।

विभिन्न प्रकारका दुष्ट मानिसहरूलाई खुट्ट्याउने मानक र आधारहरू

आ. व्यक्तिको मानवताका आधारमा

यसपछि, हामी अगुवा र कामदारहरूको चौधौँ जिम्मेवारीको बारेमा सङ्गति गर्न जारी राख्छौँ: “सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने।” सबै प्रकारका दुष्ट मानिसहरूलाई खुट्ट्याउने मानकहरूलाई तीन वटा मुख्य वर्गमा विभाजित गरिएको छ। हामीले यसभन्दा पहिले व्यक्तिले परमेश्‍वरमा विश्‍वास गर्नुको उद्देश्यबारे सङ्गति गरेका छौँ, अनि त्यसपछि हामी उसको मानवताबारे सङ्गति गर्नतिर लाग्यौँ। व्यक्तिको मानवताको हिसाबमा भन्दा, हामीले धेरै वटा फरक-फरक प्रकटीकरणहरूलाई पनि वर्गीकरण गर्‍यौँ। हामीले सङ्गति गरिसकेका विभिन्न प्रकटीकरणहरू के-के हुन्? ती पढ। (सबै प्रकारका दुष्ट मानिसहरूलाई खुट्ट्याउनेसम्‍बन्धी दोस्रो बुँदा व्यक्तिको मानवतासँग सम्बन्धित छ। पहिलो, तथ्य र झूटहरूलाई उल्ट्याउन मन पराउनु; दोस्रो, फाइदा उठाउन मन पराउनु; तेस्रो, लम्पट र असंयमित हुनु; चौथो, प्रतिशोधप्रति प्रवृत्त हुनु; पाँचौ, आफ्नो जिब्रो काबुमा राख्‍न नसक्नु।) हामीले तिनीहरूले आफ्‍नो जिब्रो काबुमा राख्‍न नसक्ने बारेमा रहेको पाँचौँ बुँदासम्म सङ्गति गरेका छौँ। चाहे हामी मानवताका निश्चित प्रकटीकरणहरूका बारेमा सङ्गति गरिरहेका होऊँ वा अरू कुराहरूका बारेमा सङ्गति गरिरहेका होऊँ, मैले भने जस्तै, यसले फरक-फरक प्रकारका मानिसहरूमा फरक-फरक असर पार्नेछ। सत्यता पछ्याउनेहरू सत्यता सुनेपछि आफूलाई जाँच्नमा केन्द्रित हुनेछन्; तिनीहरूले आफूलाई मेरो सङ्गतिसँग मापन गर्नेछन् र तिनीहरूको सक्रिय र सकारात्मक प्रवेश हुनेछ। तर, श्रमिकहरू जस्ता सत्यता नपछ्याउनेहरूले केवल सुन्छन्, र त्योबाहेक केही गर्दैनन्। तिनीहरूले यसलाई हृदयमा लिँदैनन् वा सुन्नमा आफ्नो हृदय लगाउँदैनन्। कहिलेकाहीँ, तिनीहरू प्रवचन सुन्दा निदाउन पनि सक्छन्। तिनीहरूले यसलाई आत्मसात् गर्न सक्दैनन्, र यस्तो समेत सोच्छन्, “यी सानातिना कुराहरू सुन्नुको के फाइदा? यो समयको बरबादी हो—मैले गर्दै गरेको काम समेत अझै सकाएको छैनँ!” परिश्रम आवश्यक पर्ने कामहरूका बारेमा तिनीहरूलाई सधैँ चिन्ता हुन्छ। तिनीहरू परिश्रम गर्न र बफादारी देखाउनमा विशेष रूपमा उत्साहित र समर्पित हुन्छन्, तर तिनीहरूले सत्यतासँग सम्बन्धित मामलाहरूका लागि ऊर्जा जुटाउनै सक्दैनन्। यसले त्यस्ता मानिसहरूलाई सत्यताप्रति चासो हुँदैन भन्ने कुरा स्पष्ट रूपमा प्रकट गर्छ; तिनीहरू केवल परिश्रम गर्नमै सन्तुष्ट हुन्छन्। मानिसहरूको अर्को समूह छ, जसले परमेश्‍वरको घरले सत्यतामा जसरी सङ्गति गरे पनि त्यही मनोवृत्ति कायम राख्छन्: “म प्रतिरोधी र विरोधी मात्रै हुँ। तपाईँले मेरा समस्याहरू औँल्याउनुभयो र मेरा प्रकटीकरण, प्रकाश, र स्वभावहरू खुलासा गर्नुभयो भने पनि, म यस कुरालाई ध्यान दिनेछैनँ वा गम्भीरतापूर्वक लिनेछैनँ। त्यसकारण अरूलाई मेरो खुलासा भइरहेको छ भन्ने थाहा भए के भयो त?” तिनीहरूले निर्लज्ज रूपमा अवज्ञा र विरोध गरिरहन्छन्, जुन कुरालाई सच्याउन सकिँदैन। जेसुकै भए पनि, फरक-फरक प्रकारका मानिसहरूका प्रकटीकरणहरूलाई छुट्याउन सकिन्छ। सत्यता—यसलाई पछ्याउनेहरूका हकमा होस्, परिश्रम गर्न इच्छुक हुने तर यसलाई प्रेम नगर्नेहरूका हकमा होस्, वा सत्यताप्रति विकर्षित र वितृष्ण हुनेहरूका हकमा होस्—यसले दुईधारे तरबार, अर्थात् कसौटीका रूपमा काम गर्छ। यसले सत्यताप्रति मानिसहरूको मनोवृत्तिलाई र तिनीहरू हिँडिरहेको मार्गलाई पनि मापन गर्न सक्छ।

च. अव्यावहारिक र जानी-जानी कष्टदायी हुनु, र तिनीहरूलाई उत्तेजित पार्ने आँट गर्ने कोही नहुनु

यसभन्दा पहिले, हामीले विभिन्न दुष्ट मानिसहरूका पाँच वटा प्रकटीकरणहरूलाई खुट्ट्याउने बारेमा सङ्गति गरेका थियौँ। आज, हामी छैटौँका बारेमा सङ्गति गर्न जारी राख्छौँ। छैटौँ पनि एक प्रकारको दुष्ट व्यक्तिको प्रकटीकरण हो, वा अझै राम्ररी भन्दा, मानिसहरूले यो प्रकारलाई दुष्ट नठाने पनि, सबैले उसलाई मन पराउँदैनन्। किन? किनभने यी मानिसहरूमा विवेक र समझको कमी हुन्छ, सामान्य मानवताको कमी हुन्छ, र तिनीहरूसँगको अन्तरक्रिया निकै कष्टदायी र गाह्रो हुन्छ, जसले गर्दा विकर्षण पैदा हुन्छ। यी मानिसहरूका निश्चित प्रकटीकरणहरू के-के हुन्? अव्यावहारिक र जानी-जानी कष्टदायी हुनु, र तिनीहरूलाई उत्तेजित पार्ने आँट गर्ने कोही नहुनु। के मण्डलीमा त्यस्ता मानिसहरू हुन्छन्? धेरै नभए पनि, निश्चय नै हुन्छन्। अनि तिनीहरूका निश्चित प्रकटीकरणहरू के-के हुन्? सामान्य परिस्थितिहरूमा, यी मानिसहरूले आफ्नो कर्तव्य सामान्य रूपमा पूरा गर्न र अरूसँग अत्यन्तै सामान्य रूपमा अन्तरक्रिया गर्न सक्छन्; तैँले तिनीहरूबाट क्रूर स्वभाव देख्नेछैनस्। तर, जब तिनीहरूका कार्यहरू सत्यता सिद्धान्तहरू विपरीत हुन जान्छन् र तिनीहरूलाई काटछाँट गरिन्छ, तब तिनीहरू रिसले चूर हुन्छन्, र तिनीहरूले आफ्ना लागि मिथ्या बहानाहरू बनाउँदै सत्यतालाई पूर्ण रूपमा इन्कार गर्छन्। अचानक, तैँले तिनीहरू काँडाले ढाकिएको दुम्सी, छुन नसकिने बाघ जस्तै हुन् भन्ने महसुस गर्छस्। तैँले सोच्छस्, “मैले यो व्यक्तिसँग यति लामो समयदेखि अन्तरक्रिया गरेको छु, र ऊ असल मानवता भएको, बुझ्ने, र बोल्न सजिलो व्यक्ति हो भन्ने सोचेको थिएँ, उसले सत्यतालाई स्वीकार गर्न सक्छ भन्ने विश्‍वास गरेको थिएँ। मैले त ऊ अव्यावहारिक र जानी-जानी कष्टदायी हुने व्यक्ति होला भन्ने अपेक्षा नै गरेको थिइनँ। भविष्यमा ऊसँगको अन्तरक्रियामा म अझै होसियार हुनुपर्छ, आवश्यक नपरेसम्म सम्पर्कलाई न्यूनीकरण गर्नुपर्छ, र उसलाई उत्तेजित पार्नबाट जोगिनका लागि आफूलाई टाढा राख्नुपर्छ।” के तिमीहरूले त्यस्तो अव्यावहारिक र जानी-जानी कष्टदायी हुने मानिसहरू देखेका छौ? सामान्यतया, तिनीहरूलाई बुझेका मानिसहरूलाई तिनीहरू कति भयानक छन् भन्ने थाहा हुन्छ र तिनीहरूले विशेष शिष्टता र सतर्कताका साथ तिनीहरूसँग कुरा गर्छन्। विशेष गरी, तिनीहरूसँग कुरा गर्दा, तैँले तिनीहरूलाई पटक्कै चोट पुर्‍याउन मिल्दैन, नत्र यसले तिनीहरूसँग अटुट समस्या ल्याउनेछ। कतिपय मानिसहरू भन्छन्, “यी अशिष्ट मानिसहरू वास्तवमा को हुन्? हामीले तिनीहरूलाई अझै भेटेका छैनौँ।” त्यस्तो अवस्थामा, हामीले साँच्चै नै यसबारे कुरा गर्नुपर्छ। उदाहरणका लागि, दाजुभाइ-दिदीबहिनीहरूले आफ्नो अनुभवबारे सङ्गति गरिरहेका बेला, जब केहीले आफ्ना भ्रष्ट स्थिति वा व्यक्तिगत कठिनाइहरू उल्लेख गर्छन्, तब अरूले पनि यस्तै अनुभव वा भावनाहरू भोगेका हुनाले सहानुभूति दिनु अवश्यम्भावी हुन्छ। यो अत्यन्तै सामान्य हो। सुनेपछि, कसैले यस्तो सोच्न सक्छ, “मैले पनि त्यस्ता अनुभवहरू भोगेको छु, त्यसकारण हामी सँगै यो विषयमा सङ्गति गरौँ। म तपाईँले कसरी यो कुरा भोग्नुभयो भन्नेबारे सुन्न चाहन्छु। यदि तपाईँको सङ्गतिमा ज्योति छ, र त्यो मेरो समस्यासँग सम्बन्धित छ भने, म यसलाई स्वीकार गर्नेछु र परिणामहरू के हुनेछन् भनेर हेर्नका लागि तपाईँको अनुभव र मार्ग अनुसार अभ्यास गर्नेछु।” यस्तो केवल एउटै प्रकारको व्यक्ति हुन्छ, जो अरूले आफूलाई चिन्ने बारेमा सङ्गति गरेको र आफ्नो भ्रष्टता र कुरूपता उदाङ्गो पारेको सुनेपछि, यो अप्रत्यक्ष रूपमा आफूलाई खुलासा र न्याय गर्नु हो भनेर विश्‍वास गर्छ, र ऊ रिसले चुर भएर टेबुल नठटाई बस्‍न सक्दैन: “भ्रष्टता कसमा हुँदैन र? को चाहिँ शून्यतामा जिउँछ? मैले देखेअनुसार, तिमीहरूको भ्रष्टता त मेरोभन्दा पनि खराब छ! मलाई निसाना बनाउन, मेरो खुलासा गर्नका लागि तिमीहरूसँग के-कस्ता योग्यताहरू छन्? मैले देखे अनुसार त, तिमीहरू मलाई कठिनाइमा पार्न, र बहिष्कार गर्न मात्रै चाहन्छौ! म गाउँबाट आएकाले र मैले तिमीहरूको चापलुसी गर्नका लागि मीठा शब्दहरू बोल्न नसक्ने हुनाले मात्रै यसो भएको होइन र? मेरो शिक्षा तिमीहरूको जस्तो उच्च नभएकाले यसो भएको होइन र? परमेश्‍वरले मलाई हेयको नजरले समेत हेर्नुहुन्न, त्यसकारण मलाई हेयको नजरले हेर्ने अधिकार तिमीहरूलाई केले दिन्छ!” अरूले भन्छन्, “यो सामान्य सङ्गति हो, जुन तपाईँप्रति लक्षित छैन। के सबैका भ्रष्ट स्वभावहरू उस्तै हुँदैनन् र? जब कसैले कुनै विषयबारे सङ्गति गरिरहेको हुन्छ र आफ्नो भ्रष्ट स्थितिबारे उल्लेख गर्छ, तब अरूले पनि आफूलाई यस्तै स्थितिमा पाउनु अवश्यम्भावी हुन्छ। यदि तपाईँलाई आफू पनि उस्तै स्थितिमा छु भन्ने लाग्छ भने, तपाईँले पनि आफ्ना अनुभवहरूका बारेमा सङ्गति गर्न सक्‍नुहुन्छ।” यसबारे उसले यस्तो जवाफ दिन्छ, “त्यसो हो त? एउटा व्यक्तिले गरेको भए यस्तो सङ्गति सहन सक्थेँ, तर तिमीहरू किन मलाई हेप्न दुई-तीन जना मिलिरहेका छौ? के तिमीहरू मलाई हेप्न सजिलो छ भन्ठान्छौ?” उसले जति बोल्छ, उसको बोलीवचन त्यति नै उद्दण्ड हुँदै गइरहेको हुँदैन र? (हुन्छ।) के त्यस्ता मानिसहरूले यी कुराहरू भन्दा तिनीहरूमा समझ हुन्छ त? (हुँदैन।) यदि तँलाई साँच्चै अरूको सङ्गतिको विषय तँप्रति लक्षित छ भन्ने लाग्छ भने, तैँले यस विषयमा छलफल वा सङ्गति गर्न सक्छस्; तेरो किसानको पृष्ठभूमि, तेरो न्यून स्तरको शिक्षा, वा मानिसहरूले तँलाई हेयको नजरले हेर्ने बारेमा कुरा गर्नुको सट्टा, यो तँप्रति लक्षित छ कि छैन भनेर सिधै सोध्। ती कुराहरू भनेर के काम? के त्यो सही र गलतबारे बकबक गर्नु होइन र? के यो अव्यावहारिक र जानी-जानी कष्टदायी हुनु होइन र? (हो।) के तिमीहरूलाई त्यस्ता मानिसहरू भयानक हुन्छन् भन्ने लाग्दैन? (लाग्छ।) उसले यस्तो तमासा देखाएपछि, ऊ कस्तो व्यक्ति हो भन्ने कुरा सबैलाई थाहा हुन्छ, र भविष्यका भेलाहरूमा सङ्गति गर्दा, तिनीहरूले सधैँ होसियार भएर बोल्नुपर्छ र उसको हाउभाउ अध्ययन गर्नुपर्छ। यदि उसको हाउभाउ निराशाजनक बन्छ भने, अरू बोल्न हिचकिचाउँछन्, र भेलाहरूमा सङ्गति गर्दा सबैलाई दबिएको महसुस हुन्छ। के यो ऊ अव्यावहारिक र जानी-जानी कष्टदायी हुनुले ल्याउने बन्धन र बाधा होइन र? (हो।) अव्यावहारिक र जानी-जानी कष्टदायी हुनेहरू सबै तर्क गर्न नसकिने मानिस हुन्; त्यस्ता व्यक्तिहरूले सत्यतालाई स्वीकार गर्दैनन् र सम्भवतः मुक्ति पाउन सक्दैनन्।

अव्यावहारिक र जानी-जानी कष्टदायी हुने यस्तो व्यक्तिको अर्को प्रकटीकरण हुन्छ। कतिपय मानिसहरूले भेलाहरूमा सधैँ यसो भन्छन्, “मैले अबदेखि झाराटारुवा व्यवहार गर्नु हुँदैन। मैले सत्यता अभ्यास गर्नमा ध्यान दिनुपर्छ; मैले सिद्धता पछ्याउनुपर्छ। म स्वाभाविक रूपमा नै उत्कृष्ट हुन लागिपर्छु। मैले जे गरे पनि, त्यो राम्ररी गर्नैपर्छ।” तिनीहरूले कुरा त गर्छन्, तर वास्तवमा, तिनीहरूले अझै पनि आफ्नो कर्तव्य पूरा गर्दा झाराटारुवा व्यवहार गर्छन्, र तिनीहरूले पूरा गर्ने कर्तव्यमा धेरै समस्याहरू हुन्छन्, र तिनीहरू परमेश्‍वरको गवाही दिने परिणाम हासिल गर्नबाट निकै टाढा हुन्छन्। अगुवाहरूले तिनीहरूको कर्तव्य निर्वाहमा देखा पर्ने समस्याहरूलाई औँल्याउँदा र तिनीहरूलाई काटछाँट गर्दा, तिनीहरू तुरुन्तै रिसाउँछन्, र भन्छन्, “मलाई थाहा थियो। तिमीहरू सबै मेरो व्यावसायिक सीप कमजोर छ भनेर मेरो पिठ्युँपछाडि मेरो आलोचना गर्छौ। के यो तिमीहरू सबैले मलाई हेयको नजरले हेरेको होइन र? यो त सानो गल्ती मात्रै थियो। के मलाई यसरी काटछाँट गर्नु आवश्यक छ? यसबाहेक, गल्ती कसले गर्दैन र? म झाराटारुवा काम गर्छु भनेर भन्छौ—के तिमी पनि पहिले आफ्नो काममा झाराटारुवा थिएनौ र? के तिमी मेरो आलोचना गर्न योग्य छौ? मेरो सहकार्यविना, तिमीहरूमध्ये कसले यो कामको बोझ बोक्न सक्थ्यौ र?” त्यस्ता मानिसहरूबारे तिमीहरूलाई के लाग्छ? तिनीहरूले जे गर्दा पनि त्यसमा अरूलाई आफ्ना कमीकमजोरीहरू औँल्याउन वा सुझावहरू दिन अनुमति दिँदैनन्; तिनीहरूले न्यायोचित काटछाँट समेत स्वीकार गर्दैनन्। जसले बोल्छ, तिनीहरू उसको विरुद्धमा जान्छन् र उसको विरोध गर्छन्, अनुचित शब्दहरू बोल्छन्, यहाँसम्म कि आफूलाई हेयको नजरले हेरिएको छ भनेर भन्छन्, वा आफू एकलो र शक्तिहीन भएकोमा दुर्व्यवहार गरिएको छ भन्नेजस्ता कुरा पनि गर्छन्। के यो अनियन्त्रित, अव्यावहारिक र जानी-जानी कष्टदायी हुनु होइन र? कतिपय मानिसहरू यस्ता पनि हुन्छन्, जसले काटछाँटमा परेपछि आफ्नो कर्तव्य त्याग्ने गर्छन्: “म अबदेखि यो काम गर्नेछैनँ। यदि तिमीहरू गर्न सक्छौ भने, ठीक छ, गर। त्यसपछि तिमीहरूले अझै पनि मविना काम अघि बढाउन सक्छौ कि सक्दैनौ, हेरौँला!” दाजुभाइ-दिदीबहिनीहरूले तिनीहरूलाई मनाउने प्रयास गर्छन्, तर तिनीहरूले सुन्दैनन्। अगुवा र कामदारहरूले तिनीहरूलाई सत्यता सङ्गति गर्दा पनि, तिनीहरूले स्वीकार गर्न मान्दैनन्; तिनीहरूले स्वाङ पार्न र आफ्नो कर्तव्य त्याग्न थाल्छन्। भेलाहरूमा, तिनीहरू लुसुक्क पर्छन्, न त परमेश्‍वरका वचनहरू पढ्छन् न त सङ्गति नै गर्छन्, र सधैँ अन्तिममा आउने र सबैभन्दा चाँडो जाने गर्छन्। जाने बेलामा, तिनीहरूले खुट्टा बजार्छन् र ढोका ड्याम्‍म लगाउँछन्, र तिनीहरूलाई कसरी निराकरण गर्ने भन्ने बारेमा धेरैजसो मानिसहरू अन्योलमा पर्छन्। जब त्यस्ता मानिसहरूलाई परिस्थितिहरू आइपर्छन्, तब तिनीहरूले उटपटाङ तर्क र बकवास फलाक्छन्; तिनीहरू अराजक बन्छन् र सामानहरू समेत फ्याँक्छन् र तिनीहरूमा समझ छिराउनै सकिँदैन। कतिपयमा त झनै गम्भीर प्रकटीकरणहरू हुन्छन्—यदि दाजुभाइ-दिदीबहिनीहरूले तिनीहरूलाई अभिवादन गरेनन् भने, तिनीहरू अप्रसन्न हुन्छन् र भेलाहरूमा मौका छोपेर रुन्छन्: “मलाई थाहा छ, तिमीहरू सबैले मलाई हेयको नजरले हेर्छौ। भेलाहरूमा, तिमीहरू सबैले परमेश्‍वरका वचनहरू सङ्गति गर्न र आफ्नै अनुभवात्मक बुझाइहरूका बारेमा छलफल गर्नमा मात्रै ध्यान दिन्छौ। कसैले पनि मेरो वास्ता गर्दैन, कसैले मलाई मुस्कुराएर हेर्दैन, र जाने बेलामा कसैले पनि मलाई बिदा गर्दैन। तिमीहरू कस्ता विश्‍वासी हौ? तिमीहरूसँग साँच्चै नै मानवताको कमी छ!” तिनीहरू मण्डलीमा यसरी नै झनक्क रिसाउँछन्। तिनीहरू सानातिना कुराहरूमा समेत क्रोधित हुन्छन्, र जम्मा भएका आफ्ना सबै गुनासाहरू पोखाउँछन्। स्पष्ट रूपमा, तिनीहरूले आफ्‍नै भ्रष्ट स्वभाव प्रकट गरिरहेका हुन्छन्, तर तिनीहरूले न त आत्मचिन्तन गर्छन्, न त आफूलाई नै चिन्छन्, र तिनीहरूमा परिवर्तन वा सत्यता पछ्याउने कुनै चाहना हुँदैन। बरु, तिनीहरू अरूमा समस्या खोज्छन्, आफ्नो मानसिक सन्तुलन कायम राख्न विभिन्न बहानाहरू खोज्छन्—अनि यसो गर्दा, तिनीहरूले आफ्नो गुनासो पोखाउने अवसरहरू खोज्छन्। अझै महत्त्वपूर्ण कुरा, तिनीहरूको उद्देश्य अझ धेरै मानिसहरूले तिनीहरूलाई देखून् र तिनीहरूको डर मानून् भन्ने हुन्छ, ताकि मानिसहरूमाझ केही प्रतिष्ठा र ध्यान पाइयोस्। यस्ता मानिसहरू अति झन्झटिला हुन्छन्! तिनीहरूले जे भने पनि, कसैले “नाइँ” भन्ने आँट गर्दैन; कसैले पनि तिनीहरूलाई हल्का रूपमा मूल्याङ्कन गर्ने आँट गर्दैन; र कसैले पनि तिनीहरूसँग खुलस्त कुरा गर्ने र सङ्गति गर्ने आँट गर्दैन। तिनीहरूमा केही कमीकमजोरी र भ्रष्ट स्वभावहरू देखिए पनि, कसैले पनि तिनलाई औँल्याउने आँट गर्दैन। भेलाहरूमा, सबैले आफ्ना व्यक्तिगत अनुभवहरू र परमेश्‍वरका वचनहरूसम्बन्धी बुझाइबारे सङ्गति गर्दा, तिनीहरू त्यस व्यक्तिलाई चिढ्याइने र समस्या निम्तिने डरले “अरिङ्गालको गोला”, अर्थात् त्यो व्यक्तिबाट टाढा बस्छन्। कतिपय मानिसहरू घरमा वा काममा आफूमाथि दुर्व्यवहार भएको महसुस भएपछि वा असन्तुष्टि सामना गरेपछि भेलाहरूमा आफ्‍नो आवेग पोखाउँछन्। स्पष्ट रूपमा, तिनीहरूले दाजुभाइ-दिदीबहिनीहरूलाई आफ्नो निकास र मुक्का हान्ने झोला बनाइरहेका हुन्छन्। तिनीहरू उदास हुँदा, उटपटाङ तर्कहरू गर्छन्, रुन्छन्, र झनक्क रिसाउँछन्। त्यसपछि तिनीहरूसँग सत्यता सङ्गति गर्ने आँट कसले गर्थ्यो र? यदि तिनीहरूसँग सङ्गति गरियो, र कुनै शब्दले तिनीहरूको संवेदनालाई छोयो भने, तिनीहरूले आत्महत्या गर्ने धम्की दिन्छन्। त्यो झनै कष्टदायी हुनेछ। त्यस्ता मानिसहरूका हकमा, सामान्य सङ्गतिले काम गर्दैन; सामान्य कुराकानीले काम गर्दैन; अत्यन्तै तातो वा अत्यन्तै चीसो हुनु दुवैले काम गर्दैन; तिनीहरूबाट टाढा बस्नुले काम गर्दैन; अत्यन्तै नजिक हुनुले काम गर्दैन; अनि यदि दाजुभाइ-दिदीबहिनीहरूले तिनीहरूको खुसीसँग मिल्ने गरी खुसी व्यक्त गरेनन् भने, त्यसले काम गर्दैन; अनि जब यी मानिसहरूले केही कठिनाइ सामना गर्छन्, तब यदि दाजुभाइ-दिदीबहिनीहरूले तिनीहरूको हैरानी बुझ्न सकेनन् भने, त्यसले पनि हुँदैन। तिनीहरूलाई जे गरे पनि हुँदैन। जे गरे पनि त्यसले तिनीहरूलाई झिँज्याउन र क्रोधित बनाउन सक्छ। तिनीहरूलाई जस्तो व्यवहार गर्दा पनि, तिनीहरू कहिल्यै सन्तुष्ट हुँदैनन्। निश्चित मानिसहरूको स्थितिबारे मेरा प्रवचन र सङ्गतिले समेत तिनीहरूलाई उत्तेजित पार्न सक्छ। त्यसले तिनीहरूलाई कसरी उत्तेजित पार्छ? तिनीहरूले सोच्छन्, “के यो मेरो खुलासा गर्नु होइन र? तपाईँले मसँग अन्तरक्रियासमेत गर्नुभएको छैन, र मैले गोप्य रूपमा के गरेको छु भन्ने बारेमा मैले तपाईँलाई केही पनि बताएको छैनँ। तपाईँलाई कसरी थाहा भयो? पक्‍कै पनि कसैले पोल लगाएको हुनुपर्छ। मैले तपाईँसँग को सम्पर्कमा आएको छ, कसले पोल लगाएको छ, कसले मेरो बारेमा रिपोर्ट गरेको छ भनेर पत्ता लगाउनुपर्छ; म यसलाई त्यतिकै छोड्नेछैनँ!” अव्यावहारिक र जानी-जानी कष्टदायी हुने यस्तो व्यक्तिले जुनसुकै कुराका बारेमा विकृत विचारहरू राख्न सक्छ, र उसले कुनै पनि कुरालाई सही रूपमा लिन सक्दैन। तिनीहरू समझभन्दा बाहिर हुन्छन्! चेतना तिनीहरूको पहुँचभन्दा निकै टाढा हुन्छ, र तिनीहरूले सत्यतालाई त झनै स्विकार्न सक्दैनन्। तिनीहरू मण्डलीमा बस्दा त्यसबाट कुनै फाइदा हुँदैन, त्यसले हानि मात्र गर्छ। तिनीहरू त बोझ मात्रै हुन्, जसलाई तुरुन्तै हटाउनुपर्छ; तिनलाई झट्टै पखाल्नुपर्छ!

चीनमा, परमेश्‍वरमा विश्‍वास गर्दा ठूलो रातो अजिङ्गरको गर्ने दमन र सतावटमा परिन्छ, र धेरै मानिसहरू खेदोमा पर्छन् र घर जान सक्दैनन्। तर, कतिपय मानिसहरूले सतावट भोगेपछि र घर फर्केर जान नसकेपछि, तिनीहरूले योगदान पुऱ्याएका छन् वा योग्यता प्राप्त गरेका छन् भन्ने विश्‍वास गर्छन्। तिनीहरू अतिथि सत्कारक परिवारसँग बस्छन्, र तिनीहरूले मानिसहरूलाई आफ्नो खातिरदारी गर्न मात्रै लगाउँदैनन्—यदि कुनै कुरा थोरै तिनीहरूको इच्छा विपरीत भयो वा तिनीहरूलाई घरको याद आउन थाल्यो भने, तिनीहरूले हङ्गामा मच्चाउन थाल्छन्, र अरूले तिनीहरूलाई फकाउनु र सहनुपर्छ। के त्यस्ता मानिसहरू अव्यावहारिक र जानी-जानी कष्टदायी हुँदैनन् र? धेरै मानिसहरूलाई सताइएको हुन्छ, र अतिथि सत्कारक परिवारहरू धेरै हुँदैनन्। दाजुभाइ-दिदीबहिनीहरूले घर फर्कन नसक्नेहरूलाई आश्रय दिनु भनेको प्रेमले गर्दा हो। तिनीहरूले ती मानिसहरूलाई सडकमा पुग्‍नबाट जोगाउँछन् र आफ्नो घरमा बस्न दिन्छन्। के यो परमेश्‍वरको अनुग्रह होइन र? तैपनि, कतिपयले परमेश्‍वरको अनुग्रहलाई कदर गर्न नसक्ने मात्र नभई दाजुभाइ-दिदीबहिनीहरूको प्रेमलाई पनि देख्न सक्दैनन्। बरु, तिनीहरूले आफू पीडित भएको महसुस गर्छन्, र गुनासो समेत गर्छन् र तिनीहरू अराजक बन्छन्। दाजुभाइ-दिदीबहिनीहरूको घरको बस्ने अवस्था वास्तवमा तिनीहरूको आफ्नै घरको भन्दा अलिक राम्रो हुन्छ। विशेष गरी परमेश्‍वरमा विश्‍वास गर्ने र आफ्नो कर्तव्य पूरा गर्ने सम्बन्धमा, दाजुभाइ-दिदीबहिनीहरूको घरमा बस्नु आफ्नै घरमा बस्नुभन्दा पनि राम्रो हुन्छ, र दाजुभाइ-दिदीबहिनीहरूसँग मिलेर सहकार्य गर्नु भनेको जहिले पनि एकलै बस्नुभन्दा निकै राम्रो हुन्छ। कतिपय क्षेत्रहरूमा जिउने अवस्थाहरू अलिक नराम्रो भए पनि, ती अझै पनि औसत जियाइको स्तरका हुन्छन्। सबैभन्दा महत्त्वपूर्ण कुरा के हो भने, तिनीहरूले दाजुभाइ-दिदीबहिनीहरूसँग बस्न, बारम्बार भेला हुन र परमेश्‍वरका वचनहरू खान-पिउन, अझै धेरै सत्यताहरू बुझ्न, र आफ्नो पछ्याइका उद्देश्यहरू के-के हुन् भनेर जान्न पाउँछन्। त्यसकारण, सत्यता पछ्याउनेहरूले त्यो मूल्य चुकाउन र त्यो कष्ट भोग्न सक्छन्। यसप्रति धेरैजसो मानिसहरूमा सही मनोवृत्ति हुन्छ; तिनीहरूले यो कष्ट भोग्नु जायज छ, र यो कष्ट तिनीहरूले नै भोग्नुपर्ने हो भन्ने थाहा पाएर यसलाई परमेश्‍वरबाट आएको हो भनी स्वीकार गर्न सक्छन्। तिनीहरूले यसलाई सही रूपमा लिन सक्छन्। तर कतिपय अव्यावहारिक र जानी-जानी कष्टदायी हुने अराजक मानिसहरूले यसरी कुराहरू बुझ्न सक्दैनन्। तिनीहरूले एक हप्तासम्म घर फर्कन नपाउनुलाई बल्‍लतल्‍ल सहन सक्छन् होला, तर दुई हप्तापछि, तिनीहरूको मुड परिवर्तन हुन्छ, र एक-दुई महिनाभित्र, तिनीहरू अराजक हुन्छन्, र भन्छन्, “किन तपाईँहरूको परिवार खुसीसाथ सँगै रहन पाउँछ, तर म आफ्नो घर फर्कन पाउँदिनँ? किन मसँग कुनै स्वतन्त्रता छैन, तपाईँहरू सबै आफूले चाहे अनुसार आउन र जान सक्नुहुन्छ?” अरूले यस्तो जवाफ दिन्छन्: “के यो ठूलो रातो अजिङ्गरको सतावटले गर्दा भएको होइन र? के हामीले परमेश्‍वरका अनुयायीका रूपमा यस्तो कष्ट भोग्नु सही होइन र? यो थोरै कष्ट भोग्नु कुन ठूलो कुरा हो र? परिस्थितिहरूलाई हेर्दा, यो भएन, त्यो भएन भन्‍नुपर्ने कुरा के छ र? यदि अरूले यो कष्ट सहन सक्छन् भने, तिमीले किन सक्दैनौ?” जो अव्यावहारिक र जानी-जानी कष्टदायी छन् तिनीहरू कष्ट भोग्नै चाहँदैनन्। यदि तिनीहरूलाई पक्राउ गरेर जेल हालियो भने, तिनीहरू अवश्य नै यहूदा बन्नेथिए। अतिथि सत्कारक परिवारसँग बस्दा आखिर कति नै कष्ट हुन्छ र? पहिलो, खानेकुरा मानवले खाने नै हुन्छ; दोस्रो, कसैले पनि तँलाई कठिनाइमा पार्दैन; अनि तेस्रो, कसैले पनि तँलाई हेप्दैन। यति मात्र हो कि, तँ घर फर्कन सक्दैनस् र आफ्नो परिवारसँग तेरो पुनर्मिलन हुन सक्दैन—अनि अव्यावहारिक र जानी-जानी कष्टदायी हुने मानिसहरूका लागि त्यो थोरै कष्ट स्वीकार्य हुँदैन। अरूले तिनीहरूलाई सत्यता सङ्गति गर्दा, तिनीहरूले त्यसलाई ग्रहण गर्न मान्दैनन्, बरु यस्ता कुराहरू भन्छन्, “मलाई ती ठूल्ठूला धर्मसिद्धान्तहरूका बारेमा भाषण नदेऊ। मैले तिमीले भन्दा कम बुझेको छैनँ; मलाई यो सबै थाहा छ! मलाई यति मात्र भन, म कहिले घर जान पाउँछु? ठूलो रातो अजिङ्गरले मेरो घरको निगरानी गर्न कहिले रोक्छ? ठूलो रातो अजिङ्गरले मलाई पक्राउ नगर्ने गरी म कहिले घर जान पाउँछु? यदि मलाई आफू कहिले घर जान पाइन्छ भन्‍ने थाहा छैन भने, म नबाँच्नु नै राम्रो हुन्छ!” तिनीहरूले फेरि हङ्गामा मच्चाउँछन्, र यसो गर्ने क्रममा, तिनीहरू भुइँमा बसेर खुट्टा बजार्छन्—अनि तिनीहरूले जति खुट्टा बजार्छन्, तिनीहरू त्यति नै रिसाउँछन्, र तिनीहरू चिच्याउँदै र रुँदै अराजक रूपमा विस्फोट हुन्छन्। अरूले भन्छन्, “अलिक बिस्तारै बोल न। यदि तिमीले यसो गरिरह्यौ र छिमेकीहरूले यहाँ बाहिरी मानिसहरू बस्छन् भन्ने थाहा पाए भने, त्यसले हामीलाई खुलासा गर्नेछ, होइन र?” तिनीहरूले जवाफ दिन्छन्, “मलाई मतलब छैन, म हङ्गामा मच्चाउन मात्रै चाहन्छु! तिमीहरू सबै घर जान पाउँछौ, तर म जान पाउँदिनँ। यो न्यायोचित भएन! म यस्तो हङ्गामा मच्चाउनेछु कि तिमीहरू पनि म जस्तै घर जान पाउनेछैनौ!” तिनीहरूको अनियन्त्रित रिसको झोँक थामिदैन, र तिनीहरूको द्वेष देखा पर्छ; कसैले पनि तिनीहरूलाई सम्झाउन सक्दैन, कसैले पनि तिनीहरूलाई मनाउन सक्दैन। जब तिनीहरूको मुड अलिक सुधार हुन्छ, तब तिनीहरू शान्त हुन्छन् र तिनीहरूले हङ्गामा मच्चाउन छोड्छन्। तर कसलाई थाहा—कुनै पनि दिन, तिनीहरू फेरि अराजक हुन र हङ्गामा मच्चाउन सक्छन्: तिनीहरूले बाहिर हिँड्डुल गर्नु र स्वतन्त्र हुनु मात्र पर्छ, र घरभित्र ठूलो आवाजमा बोल्नुपर्छ; तिनीहरूले घर जानका लागि निरन्तर षड्यन्त्र गर्नेछन्। दाजुभाइ-दिदीबहिनीहरूले तिनीहरूलाई यस्तो चेतावनी दिन्छन्: “घर जानु अत्यन्तै जोखिमपूर्ण कुरा हो; त्यहाँ प्रहरीले ठाउँको घेराबन्दी र निगरानी गरिरहेको छ।” तिनीहरूले जवाफ दिन्छन्, “मलाई मतलब छैन, म फर्केर जान चाहन्छु! तिनीहरूले मलाई पक्रे भने, पक्रून्! कुन ठूलो कुरा भो र? बढीमा, म यहूदा त हुनेछु!” के यो पागलपन होइन र? (हो।) तिनीहरूले आफू यहूदा बन्‍न तयार भएको भनेर खुलस्त भन्छन्। तिनीहरूलाई अतिथि सत्कार गर्ने आँट कसले गर्छ? के कसैले यहूदालाई अतिथि सत्कार गर्न चाहन्छ? (चाहँदैन।) के त्यस्तो व्यक्ति परमेश्‍वरको विश्‍वासी हो? दाजुभाइ-दिदीबहिनीहरूले तिनीहरूलाई परमेश्‍वरका विश्‍वासीका रूपमा अतिथि सत्कार गर्छन्। यदि तिनीहरूमा केही हदसम्म मानवताको कमी छ भने, त्यसलाई सहन सकिन्थ्यो; सत्यता नपछ्याउनुलाई पनि सहन सकिन्थ्यो। तर तिनीहरूले मण्डलीलाई धोका दिन र यहूदा बनेर दाजुभाइ-दिदीबहिनीहरूलाई हानि गर्न सक्छन्, र यसरी धेरै मानिसहरूलाई आफ्नो घर फर्कन वा सामान्य रूपमा आफ्नो कर्तव्य पूरा गर्न नसक्ने अवस्थामा पुर्‍याउन सक्छन्—यी परिणामहरूका लागि कसले दोष बेहोर्न सक्छ? के तैँले यस्तो शत्रुलाई अतिथि सत्कार गर्ने आँट गर्नेथिइस्? के तिनीहरूलाई अतिथि सत्कार गर्नु आफैलाई समस्यामा पार्नु मात्रै होइन र?

अव्यावहारिक र जानी-जानी कष्टदायी हुने मानिसहरूले कार्य गर्दा आफ्नै स्वार्थहरूबारे मात्र सोच्छन्, र आफूलाई जे कुराले खुसी दिन्छ त्यही गर्छन्। तिनीहरूका शब्दहरू समझहीन तर्क र विधर्म बाहेक केही होइनन्, र तिनीहरूमा समझ छिर्दैन। तिनीहरूको क्रूर स्वभाव भरिभराउ हुन्छ। तिनीहरूसँग उठबस गर्न कसैले आँट गर्दैन, र आफूमाथि विपत्ति आउने डरले तिनीहरूसित सत्यता सङ्गति गर्न कोही इच्छुक हुँदैन। तिनीहरूलाई मन नपर्ने वा तिनीहरूको इच्‍छासँग नमिल्‍ने एउटा शब्द बोले पनि तिनीहरूले यसैलाई आधार मानेर आफूमाथि घोर आरोपहरू लगाउनेछन् भन्‍ने डरले अरू मानिसहरू तिनीहरूलाई मनको कुरा बताउँदा आकुलव्याकुल हुन्छन्। के त्यस्ता मानिसहरू दुष्ट होइनन् र? के तिनीहरू जीवित पिशाच होइनन् र? क्रूर स्वभाव र खराब समझ भएका मानिसहरू सबै जीवित पिशाच हुन्। अनि जब कसैले जीवित पिशाचसँग अन्तरक्रिया गर्छ, उसले क्षणिक लापरवाही गर्दा नै आफैमाथि विपत्ति ल्याउन सक्छ। के त्यस्ता जीवित पिशाचहरू मण्डलीमा भए भने यसले ठूलो समस्या ल्याउँदैन र? (ल्याउँछ।) यी जीवित पिशाचहरूले आवेग र रिस पोखाएपछि, केही समयसम्‍म मानवजस्तै बोलेर माफी माग्‍न सक्छन्, तर पछि तिनीहरू परिवर्तन हुनेछैनन्। कुन बेला मुड खराब भएर तिनीहरूले फेरि रिसको झोँक देखाउँछन् र समझहीन तर्कहरू फलाक्छन्, कसलाई के थाहा। तिनीहरूको रिस र आक्रोशको निसाना हरेकपटक फरक हुन्छ, तिनीहरूको आवेगको स्रोत र पृष्ठभूमि पनि फरक नै हुन्छ। भन्‍नुको मतलब, कुनै पनि कुराले तिनीहरूलाई विष्फोट गराउन सक्छ, कुनै पनि कुराले तिनीहरूलाई असन्तुष्ट तुल्याउन सक्छ, र कुनै पनि कुराले तिनीहरूलाई रिसको झोँक र अराजक व्यवहारद्वारा प्रतिक्रिया दिने तुल्याउन सक्छ। कस्तो भयानक कुरो! कस्तो कष्टदायी कुरो! यी पागल दुष्ट मानिसहरूले कुनै पनि बेला आफ्नो होस गुमाउन सक्छन्, तिनीहरूले के गर्न सक्छन् कसैलाई थाहा हुँदैन। मलाई त्यस्ता मानिसहरूप्रति सबैभन्दा बढी घृणा लाग्छ। तिनीहरू प्रत्येकलाई सफाइ गर्नुपर्छ—तिनीहरू सबैलाई निकाल्नैपर्छ। म तिनीहरूसँग उठबस गर्न चाहन्‍नँ। तिनीहरूको सोच अलमल्ल र स्वभाव पाश्विक हुन्छन्, तिनीहरू समझहीन तर्क र दुष्ट शब्दहरूले भरिएका हुन्छन्, र आफ्नो जीवनमा कुनै परिस्थिति आइपर्दा, तिनीहरूले आवेगपूर्ण गुनासो पोख्छन्। गुनासो पोख्दा तिनीहरूमध्ये कतिपय रुन्छन्, अरू चिच्याउँछन्, र कसैले खुट्टा बजार्छन्, साथै कतिपयले त टाउको हल्लाउँछन् र हातखुट्टा फर्फराउँछन्। तिनीहरू पशु नै हुन्, मानव होइनन्। कतिपय भान्सेहरूले रिस उठ्दा भाँडाकुँडाहरू फाल्छन्; अरू, सुँगुर वा कुकुर पाल्नेहरूले, रिस उठ्दा ती जनावरहरूलाई लात हान्छन् र कुट्छन्, आफ्नो सारा रिस तिनीहरूमाथि पोख्छन्। यी व्यक्तिहरू, चाहे जे भए पनि, सधैँ रिसाएर प्रतिक्रिया जनाउँछन्; तिनीहरू न त चिन्तन गर्न आफूलाई शान्त पार्छन् न त परमेश्‍वरबाट आएको भनेर त्यसलाई स्वीकार नै गर्छन्। तिनीहरूले प्रार्थना वा सत्यताको खोजी गर्दैनन्, न त अरूसित सङ्गति गर्न खोज्छन्। तिनीहरूसित विकल्प नहुँदा, तिनीहरूले सहन्छन्; तिनीहरू सहन अनिच्छुक हुँदा बौलाउँछन्, तिनीहरूले समझहीन तर्कहरू ओकल्छन्, अरूलाई दोषारोपण र निन्दा गर्छन्। तिनीहरूले प्राय: यस्ता कुराहरू भन्छन्, “मलाई थाहा छ, तिमीहरू सबै शिक्षित छौ र मलाई हेयको दृष्टिले हेर्छौ”; “मलाई थाहा छ, तिमीहरूका परिवार समृद्ध छन्, र तिमीहरूले मलाई गरिब भएकोमा तिरस्कार गर्छौ”; वा “मलाई थाहा छ, मेरो आस्थामा जग नभएका कारण तिमीहरूले मलाई तिरस्कार गर्छौ, र मैले सत्यता नपछ्याउने भएकाले तिमीहरूले मलाई तिरस्कार गर्छौ।” आफ्ना अनेकौँ समस्याहरूबारे प्रस्ट रूपले सचेत हुँदाहुँदै पनि, तिनीहरूले तिनलाई समाधान गर्न कहिल्यै सत्यता खोज्दैनन्, न त अरूसँगको सङ्गतिमा आफूलाई चिन्‍नेबारे छलफल नै गर्छन्। तिनीहरूका आफ्नै समस्याहरू उल्लेख हुँदा, तिनीहरू पन्छिन्छन्, र झूटो प्रत्यारोप लगाउँछन्, सारा समस्या र जिम्मेवारीहरूलाई अरूमाथि थोपर्छन्, साथै अरूले तिनीहरूलाई दुर्व्यवहार गरेकाले नै आफ्नो व्यवहार यस्तो भएको भनेर गुनासो समेत गर्छन्। यस्तो लाग्छ, मानौँ तिनीहरूका झर्कोफर्को र निरर्थक झमेलाको कारण अरू नै हुन्, मानौँ अरू सबै जना दोषी छन्, तिनीहरूसित यस्तो व्यवहार गर्नुको विकल्प नै छैन, र तिनीहरूले वैधानिक रूपमा आफ्नो प्रतिरक्षा गरिरहेका छन्। जबजब तिनीहरू असन्तुष्ट हुन्छन्, तब तिनीहरूले आफ्नो रिसईबी पोख्न र बकवाद ओकल्न थाल्छन्, अरू सबै गलत भएझैँ गरी आफ्ना समझहीन तर्कहरूमा जिद कस्छन्, मानौँ तिनीहरू मात्रै राम्रा मानिस हुन् र अरू सबै खलपात्र हुन्। तिनीहरूले जतिसुकै झर्कोफर्को गरे पनि वा समझहीन तर्कहरू ओकले पनि, आफूबारे राम्रो बोलियोस् भन्‍ने माग गर्छन्। तिनीहरूले गल्ती गर्दा समेत, अरूलाई तिनीहरूको खुलासा वा आलोचना गर्नबाट निषेध गर्छन्। यदि तैँले तिनीहरूको सानो समस्या औँल्याइस् भने, तिनीहरूले तँलाई अनन्त विवादहरूमा अल्झाउनेछन्, अनि त्यसपछि तैँले शान्तिपूर्वक जिउने कुरा बिर्से हुन्छ। यो कस्तो प्रकारको व्यक्ति हो? यो अव्यावहारिक र जानी-जानी कष्टदायी हुने व्यक्ति हो, र यसो गर्नेहरू दुष्ट मानिसहरू हुन्।

अव्यावहारिक र जानी-जानी कष्टदायी हुने मानिसहरूले सामान्यतया कुनै पनि ठूलो विश्वासघाती वा दुष्ट कार्यहरू नगर्न सक्छन्, तर तिनीहरूको हित, प्रतिष्ठा, वा इज्जतको कुरा उठ्नेबित्तिकै, तिनीहरू रिसले चुर हुन्छन्, तिनीहरूले हङ्गामा मच्चाउँछन्, अनियन्त्रित व्यवहार गर्छन्, र आत्महत्या गर्ने धम्की समेत दिन्छन्। ल भन् त, यदि परिवारमा यस्तो बेतुक र अनुचित रूपमा असभ्य व्यक्ति देखा पर्‍यो भने, के सिङ्गो परिवारले दुःख पाउँदैन र? त्यसपछि घर अशान्तिमा डुब्छ, रुवाबासी र चिच्च्याहटले भरिन्छ, जसले गर्दा बाँच्न असहनीय हुन्छ। कतिपय मण्डलीहरूमा त्यस्ता मानिसहरू हुन्छन्; सबै कुरा सामान्य हुँदा यो प्रस्ट नदेखिने भए पनि, तिनीहरू कहिले विस्फोट भएर प्रकट हुन सक्छन् भन्ने कुरा तँलाई कहिल्यै थाहा हुँदैन। त्यस्ता मानिसहरूका प्राथमिक प्रकटीकरणहरूमा हङ्गामा मच्चाउने, उटपटाङ तर्कहरू गर्ने, सार्वजनिक रूपमा अपशब्द बोल्‍ने, आदि पर्छन्। यी व्यवहारहरू महिनामा एक पटक वा हरेक छ महिनामा एक पटक मात्रै देखा परे पनि, तिनले ठूलो हैरानी र कठिनाइ सिर्जना गर्छन्, र धेरैजसो मानिसहरूको मण्डली जीवनमा विभिन्न मात्रामा बाधा ल्याउँछन्। यदि कुनै व्यक्ति साँच्चै नै यो वर्गमा पर्छ भन्ने कुरा पुष्टि भयो भने, उसलाई तुरुन्तै तह लगाएर मण्डलीबाट निकाल्नुपर्छ। कतिपयले यसो भन्न सक्छन्, “यी मानिसहरूले कुनै दुष्टता गर्दैनन्। तिनीहरूलाई दुष्ट मानिस मान्न सकिँदैन; हामी तिनीहरूप्रति सहनशील र धैर्यवान् हुनुपर्छ।” ल भन् त, के त्यस्ता मानिसहरूलाई तह नलगाउनु ठीक हुन्छ? (अहँ, ठीक हुँदैन।) किन हुँदैन? (किनभने तिनीहरूका कार्यले धेरैजसो मानिसहरूलाई ठूलो समस्यामा पार्छ र हैरान गर्छ, र मण्डली जीवनमा पनि बाधाहरू ल्याउँछ।) यो परिणामका आधारमा हेर्दा, मण्डली जीवनमा बाधा दिनेहरू दुष्ट मानिस वा ख्रीष्टविरोधी नभए पनि, तिनीहरू मण्डलीमा बस्नु हुँदैन भन्ने कुरा स्पष्ट हुन्छ। किनभने त्यस्ता मानिसहरूले सत्यतालाई प्रेम गर्दैनन्, बरु तिनीहरू यसप्रति वितृष्ण हुन्छन्, र तिनीहरूले जतिसुकै वर्ष परमेश्‍वरमा विश्‍वास गरे पनि वा तिनीहरूले जति नै प्रवचनहरू सुने पनि, तिनीहरू सत्यतालाई स्वीकार गर्दैनन्। तिनीहरू कुनै खराब काम गरेर काटछाँटमा परेपछि, तिनीहरूले हङ्गामा मच्चाउँछन् र वाहियात कुराहरू बोल्छन्। कसैले तिनीहरूलाई सत्यता सङ्गति गर्दा पनि, तिनीहरूले त्यसलाई स्वीकार गर्दैनन्। तिनीहरूसँग कसैले तर्क गर्न सक्दैन। मैले तिनीहरूलाई सत्यता सङ्गति गर्दा पनि तिनीहरू बाहिर चुप लागेर बस्लान् तर भित्री रूपमा यसलाई स्वीकार गर्दैनन्। वास्तविक अवस्थाहरू सामना गर्दा, तिनीहरूले सधैँ जस्तै व्यवहार गर्छन्। तिनीहरूले मेरा वचनहरू सुन्दैनन्, त्यसकारण तिनीहरूले तिमीहरूको सल्लाहलाई अझै कम स्वीकार गर्नेछन्। यी मानिसहरूले ठूलो दुष्कर्म नगर्लान्, तर तिनीहरूले सत्यतालाई अलिकति पनि स्वीकार गर्दैनन्। तिनीहरूको प्रकृति सारलाई हेर्दा, तिनीहरूमा विवेक र समझको कमी हुने मात्र नभई तिनीहरू अव्यावहारिक, जानी-जानी कष्टदायी हुने, र समझ नछिर्ने पनि हुन्छन्। के त्यस्ता मानिसहरूले परमेश्‍वरको मुक्ति प्राप्त गर्न सक्छन्? बिलकुलै सक्दैनन्! जसले सत्यतालाई पटक्कै स्वीकार गर्दैनन् तिनीहरू अविश्‍वासी हुन्, तिनीहरू शैतानका नोकरहरू हुन्। जब कामकुराहरू तिनीहरूको हिसाबले चल्दैनन्, तब तिनीहरूले हङ्गामा मच्चाउँछन्, निरन्तर उटपटाङ तर्कहरू गर्छन्, र सत्यता जति सङ्गति गर्दा पनि तिनीहरूले सुन्दैनन्। त्यस्ता मानिसहरू अव्यावहारिक र जानी-जानी कष्टदायी हुन्छन्, र तिनीहरू खाँटी दियाबलसहरू र दुष्ट आत्माहरू हुन्; तिनीहरू पशुभन्दा खराब हुन्छन्! ती खराब समझ भएका मानसिक रोगीहरू हुन्, र तिनीहरूले कहिल्यै साँचो पश्चात्ताप गर्न सक्दैनन्। तिनीहरू जति लामो समय मण्डलीमा बस्छन्, तिनीहरूसँग परमेश्‍वरबारे त्यति नै धेरै धारणाहरू हुन्छन्, तिनीहरूले परमेश्‍वरको घरसँग त्यति नै अनुचित मागहरू गर्छन्, र तिनीहरूले मण्डली जीवनलाई त्यति नै ठूलो बाधा र हानि पुर्‍याउँछन्। यसले परमेश्‍वरका चुनिएका मानिसहरूको जीवन प्रवेश र मण्डलीको कामको सामान्य प्रगतिलाई असर गर्छ। मण्डलीको काममा तिनीहरूले गर्ने हानि दुष्ट मानिसहरूको भन्दा कम हुँदैन; तिनीहरूलाई मण्डलीबाट सुरुमै निकाल्नुपर्छ। कतिपय मानिसहरूले भन्छन्, “के तिनीहरू अलिक अराजक मात्रै भइरहेका होइनन् र? तिनीहरू दुष्ट हुने हदसम्म पुग्दैनन्, त्यसकारण के तिनीहरूलाई प्रेमका साथ व्यवहार गर्दा राम्रो हुँदैन र? यदि हामीले तिनीहरूलाई राख्यौँ भने, सायद तिनीहरूले परिवर्तन भएर मुक्ति पाउन सक्छन्।” म तँलाई भन्छु, यो असम्भव छ! यसमा “सायद” भन्ने कुरै आउँदैन—यी मानिसहरूलाई बिलकुलै मुक्ति दिन सकिँदैन। किनभने तिनीहरूले सत्यता बुझ्न सक्दैनन्, यसलाई स्वीकार गर्न त झनै सक्दैनन्; तिनीहरूमा विवेक र समझको कमी हुन्छ, तिनीहरूको सोचाइको प्रक्रिया असामान्य हुन्छ, र तिनीहरूमा आफूलाई आचरणमा ढाल्नका लागि चाहिने सबैभन्दा आधारभूत आम सुझबुझको समेत कमी हुन्छ। तिनीहरू खराब समझ भएका मानिसहरू हुन्। परमेश्‍वरले त्यस्ता मानिसहरूलाई बिलकुलै मुक्ति दिनुहुन्न। अलिक बढी सामान्य सोचाइ भएका र अलिक राम्रो क्षमता भएका मानिसहरूले पनि सत्यतालाई पटक्कै स्वीकार गर्दैनन् भने, तिनीहरूले मुक्ति पाउन सक्दैनन्, खराब समझ भएका मानिसहरूले मुक्ति पाउनु त झन् परको कुरा हो। अझै पनि त्यस्ता मानिसहरूलाई प्रेमका साथ व्यवहार गर्नु र तिनीहरूका लागि आशा राख्नु, के त्यो अत्यन्तै मूर्ख र अज्ञानी कार्य होइन र? अहिले म तिमीहरूलाई यो कुरा भनिरहेको छु: अव्यावहारिक, जानी-जानी कष्टदायी हुने, र समझ ग्रहण गर्न नसक्ने मानिसहरूलाई मण्डलीबाट पखालेर निकाल्नु पूर्ण रूपमा सही कुरा हो। यसले मूलतः मण्डली र परमेश्‍वरका चुनिएका मानिसहरूप्रतिको तिनीहरूको दुर्व्यवहारलाई पूर्ण रूपमा रोक्छ। यो अगुवा र कामदारहरूको जिम्मेवारी हो। यदि कुनै मण्डलीमा त्यस्ता समझहीन मानिसहरू छन् भने, परमेश्‍वरका चुनिएका मानिसहरूले तिनीहरूबारे रिपोर्ट गर्नुपर्छ, र अगुवा र कामदारहरूले त्यस्ता रिपोर्टहरू प्राप्त गरेपछि तिनीहरूलाई तुरुन्तै तह लगाउनुपर्छ। छैटौँ प्रकारका मानिसहरू—जो अव्यावहारिक र जानी-जानी कष्टदायी छन् तिनीहरूलाई सम्हाल्ने सिद्धान्त यही हो।

छ. निरन्तर लम्पट क्रियाकलापहरूमा संलग्न हुनु

सातौँ प्रकार भनेको तिनीहरू हो जो लम्पट क्रियाकलापहरूमा संलग्न हुन्छन्, जुन प्रायजसो उल्लेख गरिने समूह हो। तिनीहरूको मानवताका प्रकटीकरणहरू त्यति दुष्ट नहुने—तिनीहरूले कलह पैदा गर्ने, वा दुष्ट कार्यहरू गर्ने र बाधा ल्याउने जस्ता कुराहरू नगर्ने—भए पनि, तिनीहरूमा एउटा साझा विशेषता हुन्छ, जुन के हो भने, विपरीत लिङ्गीसँगको तिनीहरूको सम्बन्धमा सधैँ समस्या र घटनाहरू आइपर्छन्। अवसरहरू उपलब्ध भए पनि वा नभए पनि, तिनीहरूका लागि सधैँ त्यस्ता समस्याहरू देखा पर्छन्, र यदि अवसरहरू छैनन् भने, तिनीहरूले नै सिर्जना गर्छन्, ताकि त्यस्ता “कथाहरू” जसरी भए पनि देखा परून्। परिस्थिति जस्तोसुकै भए पनि, अर्को व्यक्ति जो भए पनि, वा त्यो व्यक्ति तिनीहरूबाट जति टाढा भए पनि, तिनीहरूका जीवनमा बारम्बार यस्ता घटनाहरू घटिरहेका हुन्छन्। कस्तो प्रकारका घटनाहरू? तिनीहरूले कसैलाई डेट गर्छन्, वा सधैँ कसैको नजिक हुन चाहन्छन्, वा तिनीहरूमा कसैप्रति भावना पलाउँछ, वा तिनीहरूले कसैलाई आँखा लगाउँछन्, र यस्तै अरू कुराहरू गर्छन्। तिनीहरू सधैँ सामान्य रूपमा जिउन र आफ्नो कर्तव्य सामान्य रूपमा पूरा गर्न असफल हुन्छन्, र तिनीहरू निरन्तर कामवासनापूर्ण चाहनाहरूको प्रभावमा हुन्छन्। अर्थात्, साधारण परिस्थितिहरूमा जहाँ सामान्य मानिसहरू त्यस्ता समस्याहरूमा संलग्न हुँदैनन्, तिनीहरू बारम्बार संलग्न हुन्छन्। तिनीहरूलाई आफ्ना लागि अवसरहरू सिर्जना गर्नलाई कुनै विशेष परिस्थिति वा कसैको आवश्यकता पर्दैन; यी घटनाहरू स्वाभाविक रूपमा नै घट्छन्। त्यस्ता घटनाहरू घटेपछि, परिणामहरू जे-जस्तो भए पनि, एउटा समूहका मानिसहरू वा निश्चित व्यक्तिलाई सधैँ यसको मूल्य चुकाउन लगाइन्छ। तिनीहरूले के-कस्ता मूल्य चुकाउँछन्? तिनीहरूको कर्तव्य निर्वाहमा असर पर्छ; मण्डलीको काममा ढिलाइ र व्यवधान हुन्छ; कतिपय जवान मानिसहरू विचलित हुन्छन् र परीक्षामा फस्छन्, र तिनीहरूले परमेश्‍वरमा विश्‍वास गर्ने र आफ्नो कर्तव्य पूरा गर्ने रुचि गुमाउँछन्; अनि कतिपय मानिसहरूले त आफ्नो कर्तव्य समेत गुमाउँछन् वा त्याग्छन्। लम्पट क्रियाकलापहरूमा संलग्न हुने मानिसहरू अत्यन्तै कष्टदायी हुन्छन्। हरेक मोडमा, विपरीत लिङ्गका मानिसहरू तिनीहरूका वरिपरि झुम्मिन्छन्, तिनीहरूसँग नजिक हुन्छन्, तिनीहरूसँग जिस्किन्छन्, र ख्यालठट्टा समेत गर्छन्। अत्यावश्यक प्रकृतिका कुनै गम्भीर समस्याहरू उत्पन्न हुन नसक्ने भए पनि, आफ्नो कर्तव्य पूरा गर्ने क्रममा परमेश्‍वरका चुनिएका मानिसहरूको सामान्य स्थितिमा गम्भीर रूपमा तिनीहरूले बाधा दिन्छन्। तिनीहरू जहाँ जान्छन्, तिनीहरूले अरूको जीवनमा, काममा, र मण्डलीमा समस्या र बाधा ल्याउँछन्, र अवसर पाउनेबित्तिकै आफूलाई आकर्षक लागेका विपरीत लिङ्गका सदस्यहरूलाई लोभ्याउने काम समेत गर्छन्, र तिनीहरूसँग सम्बन्ध गाँस्छन्। यो ठूलो झन्झट हो। तिनीहरू कसैको प्रेममा परेपछि, त्यो व्यक्ति दुर्भाग्यको सिकार हुन्छै हुन्छ, र उसले त्यस उप्रान्त सामान्य रूपमा परमेश्‍वरमा विश्‍वास गर्न वा आफ्नो कर्तव्य पूरा गर्न सक्दैन। परिणामहरू अकल्पनीय हुन्छन्। त्यो व्यक्ति कामवासनाको प्रलोभनमा पार्ने व्यक्तिलाई सम्पर्क नगरी वा नदेखी बस्नै सक्दैन, र तिनीहरू आफ्नो कर्तव्य पूरा गर्नमा व्यस्त हुँदा, तिनीहरूले विवाह गर्न वा घरजम गर्न सक्दैनन्, र सम्बन्ध अटुट रहन्छ। अन्त्यमा के हुन्छ? तिनीहरूले भयानक कष्ट भोग्न थाल्छन्, र तिनीहरू ठूलो पीडामा पर्छन्! यदि तिनीहरूले विपत्तिहरूमा दण्ड पाउन्जेल सहे भने, तिनीहरूका लागि त्यो सब खत्तम हुन्छ, र मुक्ति पाउने तिनीहरूको आशा नष्ट हुन्छ। कतिपयले एक पटक चिढ्याउँछन् र आफू काटछाँटमा पर्दा पश्चात्ताप गर्दैनन्, तर दोस्रो वा तेस्रो पटकसमेत गल्ती गर्छन्, दुई-तीन वर्षमा तीन-चार वटा सम्बन्धमा संलग्न हुन्छन्, जसले गर्दा परमेश्‍वरका चुनिएका मानिसहरू र मण्डली जीवनमा बाधा हुन्छ भने, यसले परमेश्‍वरका चुनिएका मानिसहरूलाई तिनीहरूलाई घृणा गर्ने तुल्याउँछ। यसले तिनीहरूमा एउटा दाग लगाइदिन्छ, जसका लागि तिनीहरूले आफ्नो बाँकी जीवनभरि पछुतो गर्छन्।

कतिपय मानिसहरू अलिक सुन्दर देखिने, र तिनीहरूमा निश्चित मात्रामा शान्दारपन साथै केही वरदान र प्रतिभाहरू हुने भएकाले, वा तिनीहरूले कुनै महत्त्वपूर्ण काम सम्हालेका हुनाले, विपरीत लिङ्गका सदस्यहरू तिनीहरूसँग सधैँ भुसुना जस्तै टाँसिइरहेका हुन्छन्, र तिनीहरूलाई घेरिरहेका हुन्छन्। कतिले तिनीहरूलाई खाना खुवाउँछन्, कतिले तिनीहरूको ओछ्यान मिलाइदिन्छन्, कतिले लुगा धोइदिन्छन्, कतिले तिनीहरूलाई स्वास्थ्य सामग्री र सौन्दर्य सामग्री किनिदिने र स-साना उपहार दिने, इत्यादि गर्छन्। तिनीहरूले आउने सबैलाई स्वागत गर्छन्, अरूको यस्तो व्यवहार अनुचित छ भन्ने थाहा पाए पनि त्यसलाई कहिल्यै इन्कार गर्दैनन्, यसरी विपरीत लिङ्गका धेरै सदस्यहरूलाई एकै पटक कामवासनाको प्रलोभनमा पार्छन्। ती मानिसहरू तिनीहरूको सेवा गर्ने मौकाका लागि एक-अर्कासँग होड गर्छन्, यसरी एक-अर्कासँग प्रतिस्पर्धा गर्छन् र एक-अर्काको डाहा गर्छन्, जबकि लम्पट व्यक्ति आफूलाई अत्यन्तै आकर्षक ठान्दै यो अनुभूतिमा रमाउँछ। वास्तवमा, पुरुष र महिलाका मामलाहरू वयस्कहरूले राम्ररी बुझ्छन्, र कतिपय नाबालिगहरूले समेत ती कुरा बुझ्छन्; मूर्ख, बौद्धिक रूपमा अशक्त, वा मानसिक रोगीहरूले मात्रै ती कुरा बुझ्दैनन्। यी मानिसहरू किन एउटा विपरीत लिङ्गीको सेवा गर्न र उसलाई खुसी पार्न यति जोडदार रूपमा प्रतिस्पर्धा गर्छन्? यो त सबै कामवासनाको प्रलोभनमा पार्न चाहनु मात्र हो, होइन र? यसलाई खुलस्त भन्नु आवश्यक छैन; के भइरहेको छ भन्ने कुरा सबैलाई थाहा छ। यो मानिसहरूलाई राम्ररी थाहा भएको, स्पष्ट रूपमा अनुचित कुरा हो, तैपनि त्यो व्यक्तिले यसलाई इन्कार गर्दैन, बरु चुपचाप सहमति जनाउँछ—त्यसलाई के भनिन्छ? यसलाई जिस्किनु भनिन्छ। तिनीहरूलाई यो पुरुष र महिला बीचमा हुने कामवासनाको प्रलोभन हो भन्ने थाहा छ, तर देहका वासनाहरूलाई सन्तुष्ट पार्दा आउने उत्साहका हकमा, तिनीहरू इन्कार गर्न चाहँदैनन्। तिनीहरूलाई यो अनुभूति एक प्रकारको आनन्द हो, संसारको कुनै पनि स्वादिष्ट खानाभन्दा पनि राम्रो हो भन्ने लाग्छ, त्यसकारण तिनीहरूले इन्कार गर्दैनन्। जब सम्बन्धित व्यक्तिले इन्कार गर्दैन, तब उसलाई कामवासनाको प्रलोभनमा पार्नेहरू झनै खुसी हुन्छन्, र आफूलाई त्यो व्यक्तिले मन पराएको व्यक्ति ठान्छन्, र भित्रभित्रै परिस्थितिको आनन्द लिन्छन्। अनि त्यो व्यक्तिले के सोच्छ भने, कुनै दह्रिलो सम्बन्ध विकास नभएसम्म, यसलाई कुनै गम्भीर कुरा मानिँदैन, गैरविश्‍वासीहरूका बीचमा हुने लम्पटता अझ खराब हुन्छ, र यसलाई बढीमा सामान्य डेटिङ जस्तै कामवासनाको प्रलोभनका रूपमा लिइन्छ। तर के डेटिङ यस्तै हुनुपर्ने हो? आज एउटा व्यक्तिसँग, भोलि अर्कोसँग, जोसुकैसँग डेटिङ र कामवासनाको प्रलोभनमा लापरवाह रूपमा बारम्बार संलग्न हुनु। त्यस्ता लम्पट मानिसहरू जहाँ जान्छन्, तिनीहरूले आफ्ना कामवासनापूर्ण चाहनाहरू पोख्नु, आफ्नो प्रदर्शन गर्नु, र कामवासनाको प्रलोभनमा संलग्‍न हुनुलाई नै प्राथमिकता दिन्छन्। तिनीहरूले जति धेरै मानिसहरूलाई प्रलोभनमा पार्छन्, तिनीहरूलाई त्यति नै खुसी लाग्छ। आखिरमा के हुन्छ? तिनीहरूले बारम्बार आफ्नो प्रदर्शन गरेपछि, केही दाजुभाइ-दिदीबहिनीहरूले तिनीहरूको व्यवहारलाई खुट्ट्याउँछन् र सामूहिक रूपमा माथिल्लो तहका अगुवाहरूलाई पत्र लेख्छन्। अनुसन्धानले तिनीहरूको दाबीलाई पुष्टि गर्छ, र त्यो लम्पट व्यक्तिलाई मण्डलीबाट पखालिन्छ। देख्यौ त, के हुन्छ? के परमेश्‍वरमा विश्‍वास गर्ने तिनीहरूको मार्ग त्यहीँ समाप्त हुँदैन र? तिनीहरूको परिणाम प्रकाश हुन्छ। मानिसहरूलाई असहनीय लाग्ने तिनीहरूका कार्य र व्यवहार परमेश्‍वरका लागि झनै घृणित हुन्छन्। यी मानिसहरूले प्रदर्शन गर्ने व्यवहारले मानिसहरूबीचका उचित सम्बन्धहरूलाई प्रतिनिधित्व गर्दैन, न त यसले सामान्य मानवका आवश्यकताहरूलाई नै प्रतिबिम्बित गर्छ। तिनीहरूका कार्यलाई एउटै शब्दले व्याख्या गर्न सकिन्छ: “लम्पटता।” लम्पटताले केलाई जनाउँछ? यसको अर्थ विपरीत लिङ्गीसँग लापरवाह रूपमा सम्बन्धमा लाग्नु, गैरजिम्मेवार रूपमा अरूलाई मनोमानी ढङ्गले कामवासनाको प्रलोभनमा पार्नु, र विपरीत लिङ्गका मानिसहरूलाई लोभ्याउनु र सताउनु हो। यो त त्यसको मूल्य वा परिणामहरूबारे नसोची कामवासनासँग खेल्नु हो। यदि अन्तमा कुनै व्यक्ति तिनीहरूको पासोमा पर्छ र प्रणयी रूपमा तिनीहरूसँग जिस्किन्छ भने, तिनीहरूले यसो भन्दै यस कुरालाई स्वीकार गर्न मान्दैनन्, “मैले त ठट्टा मात्रै गरिरहेको थिएँ। के तिमीले यसलाई गम्भीर रूपमा लियौ? मैले वास्तवमा यसो भन्न खोजेको थिइनँ; तिमी यसलाई गम्भीर रूपमा लिइरहेका छौ।” के यो दियाबलसले मानिसहरूलाई परीक्षा गर्नु होइन र? एक जना व्यक्तिलाई परीक्षा गरेपछि, तिनीहरूले अर्को निसाना खोज्छन्, र अरूलाई कामवासनाको प्रलोभनमा पार्छन्। तिनीहरू कति भयानक र दुष्ट हुन्छन्! कसैलाई कामवासनाको प्रलोभनमा पारेपछि, तिनीहरूले त्यसलाई स्वीकार गर्न मान्दैनन्। यदि कुनै व्यक्ति त्यस्तो व्यक्तिको बहकाउमा परेर फस्छ भने, के त्यो घिनलाग्दो कुरा होइन र? (हो।) के लापरवाह ढङ्गले अरूलाई कामवासनाको प्रलोभनमा पार्ने मानिसहरू घृणास्पद हुन्छन्? (हुन्छन्।) परमेश्‍वरको घरले सुरुदेखि नै भनेको छ कि यदि कुनै व्यक्ति विवाह गर्ने उमेरमा पुगेको छ र ऊ वयस्क हो भने, उसले सामान्य डेटिङ गर्नु वा विवाह गरेर सामान्य रूपमा दिनहरू सँगै बिताउनुलाई परमेश्‍वरको घरले विरोध गर्दैन, र उसलाई त्यस कार्यमा संलग्न हुन अनुमति र स्वतन्त्रता दिन्छ। तर, केही सर्तहरू छन्: लम्पट क्रियाकलापहरूमा संलग्न हुन पाइँदैन; लापरवाह ढङ्गले विपरीत लिङ्गको व्यक्तिलाई कामवासनाको प्रलोभनमा पार्न र जिस्किन, र यत्तिकै उसलाई सताउन पाइँदैन। परमेश्‍वरको घरले डेटिङमा रोकटोक गर्दैन, तर यसले लापरवाह कामवासनाको प्रलोभनलाई अनुमति दिँदैन। लापरवाह कामवासनाको प्रलोभन भनेको के हो? यसको अर्थ विपरीत लिङ्गको कुनै पनि सदस्यलाई हैरान गर्नु, र त्यसो गरेपछि, दुर्व्यवहार गरेको छु भनेर स्वीकार नगर्नु हो। तिनीहरूले दुर्व्यवहार गर्ने मानिसहरू तिनीहरूका साँचो प्रेमी-प्रेमिका हुँदैनन्; तिनीहरूले दीर्घकालीन सम्बन्धमा रहने वा विवाह गर्ने अभिप्राय राख्दैनन् बरु अर्को व्यक्तिलाई कामवासनाको प्रलोभनमा पार्न, खेलौना बनाउन, तिनीहरूसँग रमाइलो गर्न, रोमाञ्चकता खोज्न, धेरै जनासँग लसपस गर्न, र व्यभिचारीले जस्तो व्यवहार गर्न मात्रै चाहन्छन्—यसलाई लम्पटता भनिन्छ। मण्डलीमा, लम्पट हुन पाइँदैन, र यदि यस्तो देखियो भने, संलग्न व्यक्तिहरूलाई मानिसहरूलाई निकाल्ने सिद्धान्तहरू अनुसार तह लगाउनुपर्छ। अवश्य नै, सुसमाचार समूहभित्र, सुसमाचार प्रचार गर्ने मानिसहरूका हकमा यस्ता परिस्थितिहरू देखा पर्न अनुमति दिइँदैन, चाहे तिनीहरू पूर्णकालीन कर्तव्य मण्डलीहरूबाट आएका हुन् वा साधारण मण्डलीहरूबाट आएका हुन्। यदि कसैले सुसमाचार प्रचार गर्ने भेषमा लापरवाह ढङ्गले अरूलाई कामवासनाको प्रलोभनमा पार्छ, सहकार्य गर्न विपरीत लिङ्गका सदस्यहरूलाई मात्रै छनौट गर्छ, वा विपरीत लिङ्गका सदस्यहरूलाई मात्रै सुसमाचार प्रचार गर्छ, र यसरी अनुचित सम्बन्धहरूमा संलग्न हुने अवसर लिन्छ भने, यसले परमेश्‍वरको सुसमाचारको काममा बाधा र अवरोध ल्याउँछ। अगुवा र कामदारहरूले त्यस्ता मानिसहरूलाई तुरुन्तै पखाल्नुपर्छ।

विपरीत लिङ्गका सदस्यहरूलाई भेट्न र लम्पट क्रियाकलापहरूमा संलग्न हुनका लागि, कतिपय मानिसहरूले उमेरलाई ध्यान दिँदैनन् र तिनीहरूका लागि उमेरको कुनै सीमा हुँदैन। तिनीहरू अलिकति पनि लाज नमानी सके जति धेरैलाई कामवासनाको प्रलोभनमा पार्ने प्रयास गर्छन्। कतिपयले विपरीत लिङ्गका सदस्यहरूलाई कामवासनाको प्रलोभनमा पार्दै आफ्नो देहका वासनापूर्ण चाहनाहरूलाई सन्तुष्ट पार्ने मात्र गर्दैनन्—तिनीहरूले अर्को पक्षलाई आफ्नो जीविकोपार्जनको खर्च तिर्न, तिनीहरूलाई सामान किन्न, आदि इत्यादि गर्न समेत लगाउँछन्। यदि तिमीहरूले त्यस्ता मानिसहरू पत्ता लगायौ वा कसैले त्यस्ता घटनाहरूका बारेमा रिपोर्ट गर्‍यो भने, तिनीहरूलाई तुरुन्तै सम्हाल्नुपर्छ। एउटै मात्र समाधान भनेको यी मानिसहरूलाई निकाल्नु, तिनीहरूलाई सधैँका लागि निकाल्नु हो। किनभने यस्ता समस्या भएका मानिसहरूका हकमा, यो अस्थायी समस्या मात्रै हुँदैन। यो कुरा विशेष गरी विवाह भएका मानिसहरूका हकमा लागू हुन्छ—घरमा श्रीमान-श्रीमती हुँदाहुँदै, तिनीहरूले सुसमाचार प्रचार गर्ने निहुँमा विपरीत लिङ्गीहरूलाई विशेष रूपमा निसाना बनाउँछन्। तिनीहरूले धनी होस् वा गरिब होस्, कुनै पनि प्रकारको व्यक्तिको खोजी गर्छन्, र यदि तिनीहरूले मन पर्ने व्यक्ति भेट्टाए भने, तिनीहरू ऊसँगै भाग्न पनि सक्छन्, र तिनीहरूले सुसमाचार प्रचार गर्न समेत छोड्छन्—परमेश्‍वरमा विश्‍वास नै गर्न छोड्छन्। यदि त्यस्ता मानिसहरूलाई चाँडै पत्ता लगाउन सकियो भने, तिनीहरूलाई अर्को मौका नदिई, र थप निगरानीमा नराखी सुसमाचार प्रचार गर्नेहरूको वर्गबाट तुरुन्तै र स्थायी रूपमा निकाल्नुपर्छ। बुझ्यौ? कतिपयले भन्छन्, “कतिपयका लागि, जीवन कठिन हुन्छ। यदि तिनीहरूले विपरीत लिङ्गको कसैलाई परिवार बनाउन कामवासनाको प्रलोभनमा पार्छन्, र अर्को व्यक्तिले परमेश्‍वरमा विश्‍वास गर्न र उसलाई साथ दिन सक्छ भने, के त्यो दुवै जनाका लागि फाइदाजनक हुनेछैन र?” म तँलाई भन्छु, त्यस्ता मानिसहरूलाई जति सक्दो चाँडो निकाल्नुपर्छ; तिनीहरूलाई पारिवारिक जीवनमा बिलकुलै रुचि हुँदैन बरु लम्पट क्रियाकलापहरूमा संलग्न हुने रुचि हुन्छ। म किन यति निश्चित छु? यदि तिनीहरू लम्पट क्रियाकलापहरूमा संलग्न हुने किसिमका नभएका भए, परमेश्‍वरमा विश्‍वास गर्न थालेपछि, तिनीहरूले यस्ता व्यवहारहरूलाई पटक्कै निरन्तरता दिने थिएनन् र तिनलाई घिनलाग्दो ठान्नेथिए। तिनीहरूले त्यस्तो व्यवहारलाई पटक्कै जारी राख्नेथिएनन्। अहिले सारा संसारभरिका प्रचलनहरू लम्पट र दुष्ट छन्; मानिसहरू आफ्नो वासनामा डुब्छन् र कुनै पनि संयमताविना कसले विपरीत लिङ्गका धेरै सदस्यहरूलाई कामवासनाको प्रलोभनमा पार्न सक्छ भनेर प्रतिस्पर्धा गर्छन्, किनभने यो समाज र यो मानवजातिले यी कार्यहरूलाई निन्दा वा गिल्ला गर्दैनन्। त्यसकारण, मानिसहरू आफूले लम्पट क्रियाकलापहरूमा संलग्न भएर र आफ्नो देह बेचेर पैसा कमाउन सकेमा, त्यो सीप वा क्षमताको चिन्ह हो भन्ने सोच्छन्। तिनीहरूले यसलाई गर्व गर्नुपर्ने कुराका रूपमा लिन्छन्। तर, परमेश्‍वरमा विश्‍वास गर्न थालेपछि, यी कुराहरूप्रति मानिसहरूको दृष्टिकोण पूर्ण रूपमा परिवर्तन हुन्छ। तिनीहरूले देहका वासनाहरूलाई सम्हाल्ने सही तरिका खोज्छन्, जसमा सबैभन्दा पहिला संयमता आउँछ। व्यक्तिले कसरी संयमता अभ्यास गर्न सक्छ? मानिसहरूले लाजलाई थाहा पाउनुपर्छ र तिनीहरूमा लाजको बोध हुनुपर्छ। सामान्य मानवता भनेको त्यही हो। हरेक व्यक्तिमा कामवासना हुन्छ, तर मानिसहरूले आफूलाई नियन्त्रण गर्न र लाजको बोध राख्न जान्नुपर्छ। तिनीहरूसँग यस्ता केही विचारहरू भए पनि, तिनीहरूले आफूलाई रोक्नुपर्छ किनभने तिनीहरूले परमेश्‍वरमा विश्‍वास गर्छन् र तिनीहरूसँग विवेक र समझ हुन्छ। तिनीहरू आफ्नो मनका अनुचित विचारहरूको पछाडि पटक्कै लाग्नु हुँदैन, तिनमा लिप्त हुनु त झनै हुँदैन। तिनीहरूले यी समस्याहरू समाधान गर्न सत्यताको खोजी गर्नुपर्छ। तिनीहरू सत्यता नबुझ्ने नयाँ विश्‍वासी भए पनि, तिनीहरूले आफूलाई मानव नैतिकताका सबैभन्दा आधारभूत मानकहरूद्वारा मापन गर्नुपर्छ। यदि तँमा यो स्तरको संयमता समेत छैन भने, तँमा सामान्य मानवता र सामान्य मानवताको विवेक र समझको कमी छ। सबै प्रकारका जनावरले यस सम्बन्धमा निश्चित व्यवस्था र नियमहरू पालना गर्छन्, लापरवाह व्यवहार गर्दैनन्; मानवका रूपमा, मानिसहरूमा लापरवाह व्यवहार गर्ने सम्भावना अझै कम हुनुपर्छ, र तिनीहरूमा अझै ठूलो संयमता हुनुपर्छ। यदि तँमा यो स्तरको संयमता र आत्म-नियन्त्रण समेत छैन भने, तैँले कसरी सत्यताको खोजी गर्ने र अभ्यास गर्ने आशा गर्न सक्छस्? यदि तैँले आफ्नो दुष्ट कामवासनालाई समेत समाधान गर्न सक्दैनस् भने, आफ्ना भ्रष्ट स्वभावहरूलाई कसरी समाधान गर्न सक्छस्? परमेश्‍वरलाई प्रतिरोध गर्ने र धोका दिने तेरो प्रकृतिलाई समाधान गर्न झनै असम्भव हुनेछ, होइन र? (हो।) यदि तैँले देहका कामवासनाहरूलाई समेत सम्हाल्न सक्दैनस् भने, तैँले आफ्ना भ्रष्ट स्वभावहरूलाई समाधान गर्ने आशा कसरी गर्न सक्छस्? त्यो सोच्दा पनि नसोच्। तैँले यो हासिल गर्न सक्नेछैनस्।

कतिपय मानिसहरूले सुसमाचार प्रचार गर्दा सधैँ डेटिङ गर्ने अवसरहरू खोज्छन्, र यस्ता घटनाहरू बारम्बार घटिरहन्छन्। प्रणयी सम्बन्धमा लाग्ने बानी परेको तर आफ्नो उचित कामलाई बेवास्ता गर्नेहरूलाई निकालिएको र तह लगाइएको छ, जबकि कहिलेकाहीँ अपराध गर्नेहरूलाई चेतावनी दिइन्छ। दुष्ट स्वभाव भएका यी व्यक्तिहरूले सही परिस्थितिहरू भेट्टाएपछि र आफूले प्रेमी मान्ने व्यक्तिलाई भेटेपछि, तिनीहरू परीक्षामा पर्छन्। यसरी परमेश्‍वरमा विश्‍वास गरेर आशिष्‌हरू प्राप्त गर्ने तिनीहरूको अभिप्राय तिनीहरूको दुष्ट कामवासनाका बीचमा हराउँछ। तिनीहरू प्रणयी सम्बन्धमा प्रवेश गर्ने बित्तिकै, तिनीहरूले अरू सबै कुरालाई बेवास्ता गर्छन्, आशिष् पाउने आफ्नो अभिप्रायलाई समेत त्याग्छन्, र देहको खुसीलाई मात्रै पछ्याउँछन्। एक-दुई पटक अपराध गरेपछि, तिनीहरूलाई अलिक ग्लानि र व्यथित महसुस हुन सक्छ, तर तीन-चार पटक गरेपछि, यो लम्पटता बन्छ। एकपटक लम्पटता सुरु भएपछि, तिनीहरूमा आत्म-आरोप वा व्यथाको अनुभूति रहँदैन, किनभने व्यक्तिको मानवताको आधाररेखा मानिने लाजको तह पहिले नै भङ्ग भइसकेको हुन्छ। तिनीहरूले लम्पटतालाई लाजमर्दो ठान्न छाडेका हुन्छन् र यसरी तिनीहरू यसमा संलग्न भइरहन्छन्। जो लम्पटतामा निरन्तर संलग्न हुन सक्छन् तिनीहरू विशेष गरी आफ्नो कामवासनामा लिप्त हुन्छन्, र तिनीहरूले कुनै संयम देखाउँदैनन्। त्यस्ता व्यक्तिहरूलाई मण्डलीमा रहने अनुमति हुँदैन, र तिनीहरूलाई पखाल्नैपर्छ; तिनीहरूलाई प्रश्रय दिने वा तिनीहरूलाई राख्नका लागि कुनै बहाना बनाउने काम नगर्। परमेश्‍वरको घरमा सुसमाचार प्रचार गर्ने मानिसहरूको कमी छैन; यसलाई ठाउँ मात्रै ओगट्न यस्ता व्यभिचारीहरू चाहिँदैन, किनभने यसले परमेश्‍वरको नाउँको गम्भीर रूपमा बेइज्जत गर्छ। त्यसकारण, यदि कसैले रिपोर्ट गर्‍यो वा तैँले सुसमाचार प्रचार गर्ने समूहभित्र त्यस्ता व्यक्तिहरूलाई व्यक्तिगत रूपमा भेट्टाइस् भने, के गर्ने भनेर तँलाई थाहा हुनुपर्छ। यदि केही नयाँ विश्‍वासीहरूमा यो समस्या छ भने, तिमीहरूले सुरुमा यस समस्या सम्बन्धी सत्यता सङ्गति गर्नुपर्छ, र लम्पट कार्यहरू गर्नेहरूप्रति मण्डलीका सिद्धान्त र मनोवृत्तिहरू के-के हुन् भनेर सबैलाई थाहा दिनुपर्छ। कम्तीमा पनि, तिनीहरूलाई त्यसमा फस्नबाट र सुसमाचारको प्रचारलाई त्यस्ता व्यवहारहरूमा संलग्न हुने अवसरका रूपमा प्रयोग गर्नबाट रोक्नका लागि प्रारम्भिक चेतावनी दिइनुपर्छ, र अन्तिममा अग्रिम रूपमा सान्दर्भिक सत्यता सिद्धान्तहरू सङ्गति नगरेकोमा प्रभारी वा अगुवा र कामदारहरूलाई दोष दिनुपर्छ। त्यसकारण, त्यस्ता घटनाहरू घट्नुभन्दा पहिले, कतिपय मानिसहरूलाई त्यस्ता व्यक्ति र मामलाहरूप्रति परमेश्‍वरको घरको मनोवृत्तिबारे थाहा हुनुभन्दा पहिले, मानिसहरू यी समस्याहरूका बारेमा प्रस्ट नहुँदा, अगुवा र कामदारहरूले तिनीहरूलाई खुलस्त र स्पष्ट रूपमा यी सिद्धान्तहरू सङ्गति गर्नुपर्छ, ताकि तिनीहरूले यी मामलाहरू कस्तो व्यवहार र प्रकृतिमा पर्छन्, र त्यस्ता मामला र व्यक्तिहरूप्रति परमेश्‍वरको घरको मनोवृत्ति कस्तो छ भन्ने कुरा जानून्। यी सिद्धान्तहरू राम्ररी सङ्गति गरिसकेपछि, यदि यी सिद्धान्तहरू थाहा हुनुका बाबजुद तिनीहरू अझै पनि आफ्नै मार्गमा टाँसिइरहन्छन् र आफ्नो मार्गमा लागिरहन्छन् भने, तिनीहरूलाई तह लगाउन र समाधान गर्न जरुरी हुन्छ, तिनीहरूलाई हटाइनुपर्छ। यदि त्यस्ता व्यक्तिहरू मण्डलीमा देखा पर्छन्, र अरूलाई कामवासनाको प्रलोभनमा पारेर वा विपरीत लिङ्गका मानिसहरूलाई बारम्बार हैरान गरेर प्रायः घटनाहरू घटाउँछन् भने, तिनीहरूमा अवश्य नै समस्याहरू हुन्छन्। कुनै ठोस समस्याहरू देखा परेका छैनन् भने पनि, अगुवा र कामदारहरूले यी व्यक्तिहरूलाई चेतावनी दिनुपर्छ र सम्हाल्‍नुपर्छ, वा तिनीहरूलाई मानिसहरूले आफ्नो कर्तव्य पूरा गर्ने ठाउँहरूबाट हटाउनुपर्छ; गम्भीर अवस्थामा, तिनीहरूलाई सिधै निकाल्नुपर्छ। मानिसहरूको मानवताका प्रकटीकरणहरूको सातौँ पक्षबारे हाम्रो सङ्गति यहीँ समाप्त हुन्छ।

डिसेम्‍बर १८, २०२१


अगुवा र कामदारहरूका जिम्‍मेवारीहरू (२७)

आज हामी अगुवा र कामदारहरूका जिम्मेवारीहरूको विषयमा सङ्गति गर्न जारी राख्नेछौँ। यसभन्दा पहिले, हामीले चौधौँ जिम्मेवारीसम्म सङ्गति गरेका थियौँ, र यो जिम्मेवारी अन्तर्गत अझै पनि केही उपविषयहरू छन्, जसका बारेमा सङ्गति गरिएको छैन। हामीले सङ्गति गर्नुभन्दा पहिले, सुरुमा, अगुवा र कामदारहरूका कति वटा जिम्मेवारीहरू छन् भनेर पुनरावलोकन गर। (पन्ध्र वटा छन्।) पढेर सुनाओ।

(अगुवा र कामदारहरूका जिम्‍मेवारीहरू:

१. मानिसहरूलाई परमेश्‍वरको वचन खान र पिउन तथा बुझ्‍न अनि परमेश्‍वरका वचनहरूको वास्तविकतामा प्रवेश गर्नको निम्ति अगुवाइ गर्ने।

२. हरेक किसिमका मानिसहरूको स्थितिलाई राम्ररी बुझ्नु र तिनीहरूले आफ्नो वास्तविक जीवनमा सामना गर्ने जीवन प्रवेशसम्बन्धी विविध कठिनाइहरू समाधान गर्ने।

३. हरेक कर्तव्य उचित तरिकाले निर्वाह गर्नका निम्ति बुझ्‍नुपर्ने सत्यता सिद्धान्तहरूमा सङ्‍गति गर्ने।

४. विविध कामका सुपरिवेक्षकहरू र विविध महत्त्वपूर्ण कामका लागि जिम्मेवार कर्मचारीहरूका परिस्थितिहरूका बारेमा सुसूचित रहने, र आवश्यकताअनुसार तिनीहरूलाई तोकिएका कर्तव्यहरूलाई तुरुन्तै समायोजन गर्ने वा तिनीहरूलाई बर्खास्त गर्ने, ताकि अनुपयुक्त मानिसहरूलाई प्रयोग गर्दा हुने क्षति रोक्‍न वा घटाउन सकियोस्, र कामको कार्यकौशलता र सहज प्रगतिको प्रत्याभूति दिन सकियोस्।

५. प्रत्येक कामको स्थिति र प्रगतिको अद्यावधिक बोध र बुझाइ कायम राख्‍ने, अनि तुरुन्तै समस्याहरू समाधान गर्न, विचलनहरूलाई सच्याउन र कामका त्रुटिहरूको परिपूर्ति गर्न सक्षम हुने ताकि कामको प्रगति सहज होस्।

६. सबै किसिमका योग्य प्रतिभालाई प्रवर्धन र संवर्धन गर्ने ताकि सत्यतालाई पछ्याउने सबैले तालिम लिने मौका प्राप्त गर्न सकून् र जति सक्दो चाँडो सत्यता वास्तविकतामा प्रवेश गरून्।

७. फरक-फरक किसिमका मानिसहरूलाई तिनीहरूको मानवता र सबल पक्षका आधारमा समझदारीपूर्वक खटनपटन र प्रयोग गर्ने, ताकि हरेकलाई सर्वोत्तम रूपमा प्रयोग गर्न सकियोस्।

८. काममा आइपर्ने अन्योल र कठिनाइहरूको तत्काल रिपोर्ट गर्ने र तिनलाई कसरी समाधान गर्ने भनी खोजी गर्ने।

९. परमेश्‍वरको घरका मागअनुसार त्यसका विभिन्‍न कामका प्रबन्धहरूलाई मार्गदर्शन, सुपरिवेक्षण, र झकझकाहट प्रदान गर्दै सही रूपमा सञ्चार, जारी र कार्यान्वयन गर्ने, अनि तिनको कार्यान्वयनको स्थितिलाई निरीक्षण र अनुगमन गर्ने।

१०. परमेश्‍वरका घरका विभिन्‍न भौतिक वस्तुहरूलाई (पुस्तकहरू, विभिन्‍न उपकरण, अन्‍नपात र यस्तै अन्य कुराहरू) उचित तरिकाले सुरक्षित गर्ने र विवेकपूर्वक बाँडफाँड गर्ने, अनि क्षति र खेर जाने अवस्थालाई न्यूनीकरण गर्न नियमित निरीक्षण, सम्भार र मर्मत गर्ने; साथै, दुष्ट मानिसहरूलाई ती कुराहरू स्वामित्वमा लिनबाट रोक्‍ने।

११. विशेषगरी भेटीलाई व्यवस्थित ढङ्‍गबाट दर्ता, मिलान र सुरक्षित गर्ने कार्यको निम्ति मानकअनुरूप मानवता भएका भरपर्दा मानिसहरू चयन गर्ने; नियमित रूपमा आय र व्ययको पुनरावलोकन र जाँच गर्ने ताकि फजुलमा उडाउने वा खेर फाल्‍ने घटनाहरू साथै अनुचित खर्चहरू तत्कालै पहिचान गर्न सकियोस्—यस्ता कुराहरूलाई रोक्‍ने र उचित क्षतिपूर्ति माग गर्ने; यसका साथै, कुनै पनि उपायद्वारा, भेटीलाई दुष्ट मानिसहरूका हातमा पर्न र तिनीहरूको स्वामित्वमा पर्नदेखि जोगाउने।

१२. परमेश्‍वरको काम र मण्डलीको सामान्य सुव्यवस्थामा अवरोध र बाधा पुर्‍याउने विभिन्‍न मानिस, घटना, र कामकुराहरूलाई तुरुन्तै र सही तरिकाले पहिचान गर्ने; तिनलाई रोक्‍ने, प्रतिबन्धित गर्ने र कामकुराहरूलाई सुल्टाउने; यसका अतिरिक्त, सत्यता सङ्‍गति गर्ने ताकि परमेश्‍वरका चुनिएका मानिसहरूले यस्ता कुराहरूमार्फत खुट्ट्याइ विकास गरून् र ती कुराहरूबाट सिकून्।

१३. परमेश्‍वरका चुनिएका मानिसहरूलाई ख्रीष्टविरोधीको बाधा, बहकाउ, नियन्त्रण र गम्‍भीर हानिदेखि जोगाउने र तिनीहरूलाई ख्रीष्टविरोधीलाई खुट्ट्याउन र हृदयबाट त्याग्‍न सक्‍ने बनाउने।

१४. सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने।

१५. विभिन्‍न महत्त्वपूर्ण काम व्यवस्थित ढङ्‍गबाट अगाडि बढोस् भन्‍ने कुरा सुनिश्‍चित गर्नका लागि सबै किसिमका महत्त्वपूर्ण कार्य-कर्मचारीहरूलाई बाहिरी संसारको हस्तक्षेपदेखि रक्षा गर्दै तिनीहरूको सुरक्षा गर्ने, र तिनीहरूलाई सुरक्षित राख्‍ने।)

के सबैले यी सबै पन्ध्र वटा जिम्मेवारीहरू स्पष्ट रूपमा सुन्यौ? (सुन्यौँ।) अगुवा र कामदारहरूको चौधौँ जिम्मेवारी “सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने” हो। त्यसोभए तैँले विभिन्न प्रकारका दुष्ट मानिसहरूलाई कसरी खुट्ट्याउन सक्छस्? पहिलो मापदण्ड परमेश्‍वरमा विश्‍वास गर्नुको तिनीहरूको उद्देश्यमा आधारित छ। हामीले मानिसहरूले परमेश्‍वरमा विश्‍वास गर्नुका उद्देश्यहरूलाई कति वटा बुँदामा विभाजित गरेका थियौँ? हामीले तिनलाई नौ वटा बुँदामा विभाजित गरेका थियौँ: पहिलो बुँदा भनेको अधिकारी हुने चाहना पूरा गर्नु हो; दोस्रो, विपरीत लिङ्गीहरू खोज्नु हो; तेस्रो, प्रकोपहरूबाट जोगिनु हो; चौथो, अवसरवादमा संलग्न हुनु हो; पाँचौँ, मण्डलीको भरमा बाँच्नु हो; छैटौँ, शरण खोज्नु हो; सातौँ, पृष्ठपोषक खोज्नु हो; आठौँ, राजनीतिक लक्ष्यहरू पछ्याउनु हो; र नवौँ, मण्डलीको निगरानी गर्नु हो। यो विभिन्न प्रकारका मानिसहरूले परमेश्‍वरमा विश्‍वास गर्नुका अभिप्राय र उद्देश्यहरूका आधारमा तिनीहरूको सारलाई खुट्ट्याउनु हो। निकालिनुपर्ने वा निष्कासित गरिनुपर्ने विभिन्न प्रकारका मानिसहरूलाई खुट्ट्याउने दोस्रो मापदण्ड विभिन्न पक्षहरूमा तिनीहरूको मानवता सारका प्रकटीकरणहरूमा आधारित हुन्छ। यो मापदण्डमा कति वटा प्रकटीकरणहरू संलग्न हुन्छन्? पहिलो, तथ्य र झूटहरूलाई उल्ट्याउन मन पराउनु; दोस्रो, फाइदा उठाउन मन पराउनु; तेस्रो, लम्पट र असंयमित हुनु; चौथो, प्रतिशोधप्रति प्रवृत्त हुनु; पाँचौँ, आफ्नो जिब्रो काबुमा राख्‍न नसक्नु; छैटौँ, अव्यावहारिक र जानी-जानी कष्टदायी हुनु, र तिनीहरूलाई उत्तेजित पार्ने आँट गर्ने कोही नहुनु; सातौँ, निरन्तर लम्पट क्रियाकलापहरूमा संलग्न हुनु; आठौँ, कुनै पनि बेला धोकामा संलग्न हुन सक्नु; नवौँ, कुनै पनि बेला छोडेर जान सक्नु; दसौँ, डगमगाउनु; एघारौँ, कायर र शङ्कास्पद हुनु; बाह्रौँ, समस्या निम्त्याउन प्रवृत्त हुनु; तेह्रौँ, जटिल पृष्ठभूमि हुनु। कुल तेह्र वटा प्रकटीकरणहरू छन्। अगुवा र कामदारहरूको चौधौँ जिम्मेवारी “सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने” हो। पहिलो मापदण्डसँग सम्बन्धित मामलाहरू—व्यक्तिले परमेश्‍वरमा विश्‍वास गर्नुको उद्देश्य—यसबारे सङ्गति गरिसकिएको छ। हामीले तिनीहरूको मानवताका पहिलो सात वटा समस्याहरूका बारेमा पनि सङ्गति गरिसकेका छौँ, जुन दोस्रो मापदण्ड हो। आज, हामी तिनीहरूको मानवताको आठौँ प्रकटीकरणबाट सङ्गति गर्न थाल्नेछौँ: त्यो हो, “कुनै पनि बेला धोकामा संलग्न हुन सक्नु।”

विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग छ)

विभिन्न प्रकारका दुष्ट मानिसहरूलाई खुट्ट्याउने मानक र आधारहरू

आ. व्यक्तिको मानवताका आधारमा

ज. कुनै पनि बेला धोकामा संलग्न हुन सक्नु

जसले कुनै पनि समयमा स्पष्ट रूपमा मण्डलीलाई घात गर्ने क्षमता प्रकट गर्छन्—तिमीहरू यस्ता मानिसहरूलाई चिन्न सक्छौ, होइन र? के यी मानिसहरूको समस्या अत्यन्तै गम्भीर हुन्छ? (हो।) कतिपय मानिस कायर भएकाले मण्डलीलाई घात गर्छन्, जबकि अरूले आफ्नो दुष्ट मानवता वा अरू समस्याका कारण त्यसो गर्छन्। कारण जेसुकै भए पनि, यस्ता मानिसहरूले कुनै पनि बेला दाजुभाइ-दिदीबहिनीहरूलाई घात गर्न र परमेश्‍वरलाई विश्‍वासघात गर्न सक्छन् भन्ने तथ्यले तिनीहरू भरपर्दा होइनन् भन्ने देखाउँछ। यदि तिनीहरूले मण्डलीका बारेमा केही महत्त्वपूर्ण जानकारी वा दाजुभाइ-दिदीबहिनीहरूको व्यक्तिगत जानकारी, जस्तै दाजुभाइ-दिदीबहिनीहरू कहाँ बस्छन्, मण्डली अगुवाहरू को हुन्, मण्डली कुन काममा संलग्न छ, वा कसले कुन महत्त्वपूर्ण काम र कर्तव्यहरू पूरा गर्छ भन्ने कुरा थाहा पाए भने, तिनीहरूले खतरा उत्पन्न हुँदा वा केही विशेष परिस्थितिहरूमा यो जानकारी खुलासा गर्न सक्छन्, र मण्डली र दाजुभाइ-दिदीबहिनीहरूलाई घात गर्न सक्छन्। तिनीहरूले यसो गर्नुको एउटा कारण भनेको आफूलाई सुरक्षा गर्न र आफ्नो सुरक्षा सुनिश्चित गर्नका लागि हो। अर्कोतर्फ, तिनीहरूले जानीजानी यस्तो व्यवहार गर्न सक्छन्, र यस जानकारीलाई गम्भीरतापूर्वक नलिन र व्यक्तिगत फाइदाको बदलामा कुनै पनि बेला यस्तो कुरा खुलासा गर्न र धोकामा संलग्न हुन सक्छन्। उदाहरणका लागि, कतिपय मानिसलाई ठूलो रातो अजिङ्गरद्वारा पक्राउ गरिन्छ, र सोधपुछको बेला, ठूलो रातो अजिङ्गरले तिनीहरूलाई जबरजस्ती कबुल गराउन धम्की दिन्छ, प्रलोभनमा पार्छ, वा यातनासमेत दिन्छ, र यदि तिनीहरूले बोले भने, तिनीहरूलाई रिहाइ गरिनेछ भनेर भन्छ, त्यसकारण तिनीहरूले आफ्नो स्वतन्त्रताका लागि दाजुभाइ-दिदीबहिनीहरू र मण्डलीबारे थाहा भएको सबै जानकारी बताएर धोका दिन्छन्। यस्ता मानिसहरू खाँटी यहूदा हुन्। ल भन त, खाँटी यहूदा प्रकारका मानिसहरूलाई कसरी व्यवहार र निराकरण गर्नुपर्छ? (यस्ता मानिसहरूलाई तुरुन्तै निष्कासित गर्नुपर्छ र श्राप पनि दिनुपर्छ।) सामान्यतया, यी खाँटी यहूदाहरूले—जानाजान होस् वा अनजानमा—मण्डलीका निश्चित परिस्थितिहरूबारे सोधपुछ गर्छन् वा ज्ञान प्राप्त गर्छन् र त्यसलाई मनमा राख्छन्। पछि, तिनीहरूमाथि कुनै परिस्थिति आइपर्दा र तिनीहरू पक्राउ पर्दा, तिनीहरू यो जानकारी कबुल गर्छन्। झट्ट हेर्दा, तिनीहरूले यी कुराहरूबारे सोधपुछ गर्नु र सिक्नुको उद्देश्य ठूलो रातो अजिङ्गरलाई जानाजानी जानकारी कबुल गर्नुजस्तो देखिँदैन, तर जब तिनीहरू पक्राउ पर्छन्, तब तिनीहरू आफूलाई रोक्न सक्दैनन्। परिणामस्वरूप, तिनीहरूको कबुलले मण्डलीमा केही प्रतिकूल परिणामहरू ल्याउँछ। त्यसकारण, तिनीहरूले यी कुराहरूबारे गर्ने त्यतिकैको सोधपुछ र सिकाइ साधारण कुराकानी वा व्यर्थ गफगाफ प्रकृतिका हुँदैनन्; बरु, तिनीहरूले जानाजानी र उद्देश्यका साथ त्यसो गरिरहेका हुन्छन्। यसले तिनीहरूलाई पछि यहूदा बन्ने अवस्थाहरू तयार गर्छ। के अरूको जानकारी त्यतिकै खुलासा गरेर धोका दिने मानिसहरूको समस्यालाई सत्यता सङ्गति गर्ने वा तिनीहरूलाई चेतावनी दिनेजस्ता विधिहरूद्वारा समाधान गर्न सकिन्छ? (सकिँदैन।) किन सकिँदैन? (किनभने यस्ता मानिसहरूमा विवेक र समझको कमी हुन्छ, र तिनीहरूले सत्यतालाई स्वीकार गर्नेछैनन्, र तिनीहरूसँग सत्यता सङ्गति गर्नु बेकार हुन्छ।) अरूलाई त्यतिकै हानि गर्न सक्ने यस्तो दुष्ट व्यक्तिलाई कसरी निराकरण गर्नुपर्छ? एउटै मात्र समाधान छ, र त्यो तिनीहरूलाई निकाल्नु हो, किनभने तिनीहरूले गरेको कुराले दाजुभाइ-दिदीबहिनीहरूलाई हानि गर्ने मात्र नभई मण्डलीको काममा बाधा पनि दिन्छ। यस्तो व्यवहारलाई दाजुभाइ-दिदीबहिनीहरू र मण्डलीलाई घात गर्ने कार्यका रूपमा चित्रण गर्न सकिन्छ, त्यसकारण यस्ता मानिसहरूलाई निकाल्नैपर्छ वा निष्कासित गर्नैपर्छ। यस्ता मानिसहरूलाई ख्रीष्टविरोधी भनेर चित्रण गर्न नसकिने भए पनि, तिनीहरूलाई मण्डलीको काममा बाधा र अवरोध ल्याउने दुष्ट मानिसहरू भनेर चित्रण गर्ने पर्याप्त आधारहरू छन्। त्यसकारण, यस्ता मानिसहरूलाई निकाल्नु पूर्ण रूपमा सिद्धान्तहरूअनुरूप हुन्छ। यी मानिसहरूलाई सत्यतामा रुचि हुँदैन; तिनीहरू जताततै अगुवा र कामदारहरूका, साथै निश्चित दाजुभाइ-दिदीबहिनीहरूका विवरणबारे सोधपुछ गर्न मात्रै मन पराउँछन्। तिनीहरूले धेरै वर्ष परमेश्‍वरमा विश्‍वास गरेका हुन्छन् तर धेरै सत्यताहरू बुझेका हुँदैनन्—तैपनि तिनीहरूले अगुवा र कामदारहरूका र दाजुभाइ-दिदीबहिनीहरूका परिवारहरूबारे धेरै जानकारी बटुलेका हुन्छन्। जुनसुकै दाजुभाइ-दिदीबहिनीबारे उल्लेख गरिए पनि, तिनीहरूले तिनीहरूका केही विवरण बाँड्न सक्छन्, जुन कुरा अरूलाई निकै आश्चर्यजनक लाग्छ। तिनीहरू अगुवा वा कामदार नभए पनि, तिनीहरू सधैँ प्रशासनिक काम, विभिन्न संरचनाका प्रमुखहरू, र बाहिरी मामलाहरूसँग सम्बन्धित केही कामजस्ता मण्डलीका निश्चित आन्तरिक मामलाहरूबारे सोधपुछ गर्न उत्सुक हुन्छन्। तिनीहरूले को कुन-कुन ठाउँमा आफ्नो कर्तव्य पूरा गर्न गएको छ र कहिले गएको हो, कसलाई बढुवा गरिएको छ, कसलाई बर्खास्त गरिएको छ, र मण्डलीको कामका निश्चित पक्षहरू कसरी अघि बढिरहेका छन् भनेर बारम्बार सोध्छन्। यी कुराहरूबारे सोधपुछ गरेपछि, तिनीहरूले यो जानकारी चारैतिर फैलाउँछन्। अझै घृणित कुरा त के हो भने, कतिपय मानिसले त्यसबारे सोधपुछ गरेपछि आफूले सङ्कलन गरेको जानकारी लेखेरसमेत राख्छन्। के यसले तिनीहरूमा गुप्त मनसायहरू छन् भन्ने देखाउँदैन र? (देखाउँछ।) ठूलो रातो अजिङ्गरको देशमा आफ्नै मामलाहरू रेकर्ड गर्दा, तिनीहरू कोड वा गुप्त भाषा प्रयोग गर्न जान्दछन्, तर अरूको जानकारी रेकर्ड गर्दा, तिनीहरूले अलिकति पनि बुद्धि देखिने विधि प्रयोग गर्दैनन्, बरु दाजुभाइ-दिदीबहिनीहरूको वास्तविक नाम, हुलिया, उमेर, फोन नम्बर, र अरू विवरणहरू नै लेख्छन्। के यो तिनीहरूले धोका दिन खोजिरहेको होइन र? तिनीहरूको अभिप्राय खराब हुन्छ, र तिनीहरूले साँच्चै नै धोका दिने अभिप्राय राख्छन्। केही खतरनाक घटना घटेपछि र प्रहरीले तिनीहरूले रेकर्ड गरेको जानकारी जफत गरेपछि, प्रहरीले तिनीहरूलाई यातनाको सहारासमेत नलिई धम्काउनु र तर्साउनु मात्रै पर्छ, अनि तिनीहरू केही कुरा नलुकाई तुरुन्तै सबै कुरा विस्तृत रूपमा कबुल गर्छन्। तिनीहरू बिर्सिएका कुराहरू याद गर्न आफ्नो दिमागसमेत खियाउँछन्, र तिनीहरूलाई कुनै कुरा याद आउनेबित्तिकै, तिनीहरू त्यो कुरा तुरुन्तै प्रहरीलाई बताउँछन्। तिनीहरूले प्रहरीलाई दाजुभाइ-दिदीबहिनीहरूको घरमा, अगुवा र कामदारहरूको घरमा, र महत्त्वपूर्ण कर्तव्य पूरा गर्नेहरूको आवासमा प्रहरीसमेत लिएर जान्छन् र तिनीहरूलाई गिरफ्तार गराउँछन्। के तिमीहरूलाई यस्ता मानिसहरू अत्यन्तै दुष्ट हुन्छन् भन्ने लाग्दैन? (लाग्छ।) तिनीहरूले अरूलाई घात गर्नुभन्दा पहिले, तिनीहरूको व्यवहार दुष्ट व्यक्तिको जस्तो देखिँदैन, ख्रीष्टविरोधीको जस्तो त झनै देखिँदैन—यी साधारण भ्रष्ट मानवका प्रकटीकरणहरू मात्रै हुन सक्छन्—तर तिनीहरू पक्राउ परेपछि, तिनीहरूले कुनै पनि दाजुभाइ-दिदीबहिनीलाई सजिलै घात गर्न सक्छन्। यो एउटा प्रकटीकरणले मात्रै पनि तिनीहरू दुष्ट मानिसहरू र ख्रीष्टविरोधीहरूभन्दा दुष्ट हुन्छन्। तिनीहरूले आफ्नो देह अत्यन्तै कमजोर भएकाले र आफूले थप सहन नसकेकाले कठोर करकाप, यातना, र सतावटमा परेर थोरै महत्त्वहीन जानकारी नखुस्काई बस्‍न सकेनन् भन्ने होइन। बरु, तिनीहरू सक्रिय र लापरवाह रूपमा आफूलाई थाहा भएको सबै जानकारी खुलासा गर्छन्, दाजुभाइ-दिदीबहिनीहरूको सुरक्षालाई कुनै वास्ता गर्दैनन्, मण्डलीको कामलाई कुनै वास्ता गर्नु त झन् परको कुरा हो। यो अत्यन्तै नीच कुरा हो! यो यहूदा प्रकारका मानिसहरूको एउटा प्रकटीकरण हो।

अर्को प्रकारका मानिसहरू पनि छन्, जसले अलिकति उत्तेजित हुनेबित्तिकै मण्डली र दाजुभाइ-दिदीबहिनीहरूबारे रिपोर्ट गर्न खोज्छन्। उदाहरणका लागि, जब तिनीहरूले प्राकृतिक प्रकोप, रोग, वा चोरीको सामना गर्छन्, तब तिनीहरू परमेश्‍वरबारे गुनासो गर्छन् अनि दाजुभाइ-दिदीबहिनीहरूमा प्रेमको कमी छ र उनीहरूले समस्याहरू समाधान गर्न सहयोग गर्दैनन् भनेर पनि गुनासो गर्छन्। यसले गर्दा तिनीहरूलाई मण्डली र दाजुभाइ-दिदीबहिनीहरूलाई घात गर्न मन लाग्छ। कतिपय मानिस जथाभावी दुष्कर्म गर्छन् र काटछाँटमा पर्छन्, र दाजुभाइ-दिदीबहिनीहरू पनि तिनीहरूबाट टाढिन्छन्; यसले गर्दा तिनीहरूलाई परमेश्‍वरको घरमा प्रेमको कमी छ भन्ने महसुस हुन्छ, त्यसकारण तिनीहरू प्याच्च भन्छन्: “तिमीहरू सबैले मलाई मन पराउँदैनौ, होइन र? तिमीहरू सबैले मलाई हेयको नजरले हेर्छौ, होइन र? के म परमेश्‍वरमा विश्‍वास गरेर अझै पनि साँच्चै नै आशिष्‌हरू प्राप्त गर्न सक्छु? यदि मैले आशिष्‌हरू प्राप्त गरिनँ भने, म तिमीहरू सबैको रिपोर्ट गर्नेछु!” त्यस्ता मानिसहरूको सबैभन्दा “नमुना” हरफ यही हो। “यदि मैले आशिष्‌हरू प्राप्त गरिनँ भने, म तिमीहरू सबैको रिपोर्ट गर्नेछु” भन्ने कथन तिनीहरूका लागि “नमुना” हो भनेर म किन भन्छु? किनभने यस कथनले तिनीहरूको मानवतालाई प्रतिनिधित्व गर्छ। यो वाक्यांश तिनीहरूले धेरै असन्तोषजनक परिस्थितिहरूको सामना गरेपछि वा गहिरो जरा गाडेर बसेको रोषका कारण आफ्नो घृणा पोखाउनका लागि मात्रै भन्ने कुरा होइन, न त यो आवेगको विस्फोट नै हो। बरु, यो त्यस्तो कुरा हो, जसले तिनीहरूको हृदय भरेको छ र यो कुनै पनि बेला प्रकट हुन सक्छ। यो तिनीहरूको हृदयमा लामो समयदेखि रहेको कुरा हो र यो कुनै पनि बेला विस्फोट हुन सक्छ। यसले तिनीहरूको मानवतालाई प्रतिनिधित्व गर्छ। तिनीहरूको मानवता यति पतित हुन्छ—यदि कसैले तिनीहरूलाई उत्तेजित पार्‍यो वा चोट पुर्‍यायो भने, तिनीहरूले त्यस व्यक्तिलाई कुनै पनि बेला घात गर्न सक्छन्। आफ्नो कर्तव्य पूरा गर्ने क्रममा, यदि तिनीहरूले कामका बन्दोबस्तहरू वा सिद्धान्तहरू उल्लङ्घन गरे, अनि अगुवा र कामदारहरू वा दाजुभाइ-दिदीबहिनीहरूले तिनीहरूलाई अलि काटछाँट गरे भने, तिनीहरू रुष्ट हुन्छन्, रिसाउँछन्, र असन्तुष्ट हुन्छन्, त्यसपछि तिनीहरूले यस्ता कुराहरू भन्छन्, “म तिमीहरूको रिपोर्ट गर्नेछु! तिमी कहाँ बस्छौ मलाई थाहा छ, मलाई तिम्रो नाम-थर थाहा छ!” यदि तैँले यस्ता मानिसहरूलाई फकाइनस् भने, तिनीहरूले तँलाई साँच्चै घात गर्न सक्छन्। तिनीहरूले कसैलाई डर देखाउने प्रयास गरिरहेका हुँदैनन्, न त यो कुरा आवेगमा नै भनिरहेका हुन्छन्; यदि कसैले तिनीहरूलाई साँच्चै चिढ्यायो वा रिस उठायो भने, तिनीहरूले त्यो व्यक्तिलाई साँच्‍चै घात गर्न सक्छन्। कतिपय मानिस भन्छन्, “तिनीहरूसँग किन डराउनु?” हामीलाई तिनीहरूको डर लाग्छ भन्ने होइन। यदि यो कुरा कुनै प्रजातान्त्रिक र स्वतन्त्र देशमा भएको भए, हामी तिनीहरूको धोकाको डर मान्‍नेथिएनौँ। तर ठूलो रातो अजिङ्गरको देशमा, यदि तिनीहरू साँच्चै नै धोकामा संलग्न हुन्छन् भने, यसले दाजुभाइ-दिदीबहिनीहरूलाई समस्यामा पार्न र मण्डलीको कामलाई असर गर्न सक्छ। यदि दाजुभाइ-दिदीबहिनीहरू साँच्चै नै पक्राउ परे भने, ठूलो रातो अजिङ्गरले यसलाई ठूलो कुरा बनाउनेछ। कुनै कमजोरी पत्ता लगाएपछि, तिनीहरूले मानिसहरूलाई अनवरत रूपमा पक्राउ गरिरहनेछन्। त्यस्तो अवस्था आइपरेमा, जति पनि मानिसहरूको मण्डली जीवन प्रभावित हुनेछ, र जति पनि मानिसहरूको सामान्य कर्तव्य निर्वाहमा असर पर्नेछ। के यी निकै गम्भीर परिणाम होइनन् र? तैँले यी कुराहरूलाई ख्याल गर्नैपर्छ! यस्ता मानिसहरू अरूसँग अन्तरक्रिया गर्दा सधैँ झनक्क रिसाउने गर्छन्। यदि कसैले तिनीहरूलाई बेखुसी तुल्याउने कुरा भन्यो, वा तिनीहरूका समस्याहरू खुलासा गर्‍यो र तिनीहरूलाई रिस उठायो भने, तिनीहरू त्यो व्यक्तिसँग रिसाउँछन् र तिनीहरूले ऊसँग धेरै दिनसम्म कुरा गर्नसमेत इन्कार गर्न सक्छ, र जब तँ तिनीहरूलाई खोज्न र आफ्नो कर्तव्य पूरा गर्न अनुरोध गर्न जान्छस्, तब तिनीहरूले अनुरोधलाई बेवास्ता गर्छन्। यस्ता मानिसहरूसँग मिलेर बस्नु असम्भव हुन्छ। के तिनीहरू दुष्ट मानिस होइनन् र? मानिसहरूको कुनै समूहमा, तैँले प्रायजसो दुष्ट मानिसहरूले यस्ता कुराहरू भनेको सुन्छस्: “यदि कसैले मेरो विरोध गर्‍यो भने, म छोड्दिनँ! मलाई तिमीहरू कहाँ बस्छौ भनेर ठ्याक्कै थाहा छ, मलाई तिमीहरूको झ्यालको पर्दाको रङसमेत थाहा छ। तिमीहरू कहाँ भेला हुन्छौ अनि अगुवा र कामदारहरू कहाँ बस्छन् भन्ने कुरा मलाई राम्ररी थाहा छ!” के तिमीहरूलाई यस्ता मानिसहरू खतरनाक व्यक्तिहरू हुन् भन्ने लाग्छ? (लाग्छ।) तिनीहरू खाँटी यहूदा हुन्। सबै कुरा सामान्य हुँदा पनि, तिनीहरूले धोकामा संलग्न हुन विशेष प्रयास गर्न सक्छन्। अनि यदि कुनै दुर्घटना भयो भने, तिनीहरू नै सबैभन्दा पहिले अघि सरेर यहूदा बन्नेछन्। त्यसकारण, यदि मण्डलीमा यस्ता मानिसहरू भेटिए भने, तिनीहरूलाई जति सक्दो चाँडो निकाल्नुपर्छ वा निष्कासित गर्नुपर्छ। यस्ता मानिसहरूमा अरू के-कस्ता प्रकटीकरणहरू हुन्छन्? उदाहरणका लागि, भेलाहरूमा, दाजुभाइ-दिदीबहिनीहरूले एकअर्कालाई नियमित रूपमा भेट्ने हुनाले एकअर्कालाई शिष्टाचार गरिरहनु पर्दैन। समय आएपछि, तिनीहरूले भेला सुरु गर्छन्, परमेश्‍वरका वचनहरू पढ्छन् र सत्यतामा सङ्गति गर्छन्। तर जो झनक्क रिसाउँछन् तिनीहरू कसैले पनि तिनीहरूलाई ध्यान दिँदैनन् वा अभिवादन गर्दैनन् भन्ने देख्दा क्रोधित हुन्छन्। तिनीहरूले प्याच्‍च भन्छन्, “के तिमीहरू सबैले मलाई हेयको नजरले हेर्छौ? हँ! तिमीहरूमध्ये कसैले पनि मलाई स्वागत गर्दैनौ—खैर, ठीक छ; मसँग तिमीहरूलाई निराकरण गर्ने एउटा उपाय छ। मलाई मण्डली अगुवाहरू कहाँ बस्छन् भन्ने थाहा छ, मलाई तिमीहरूमध्ये कसले कहाँ आफ्नो कर्तव्य पूरा गरिरहेका छौ र कुन काम गरिरहेका छौ भन्ने थाहा छ, मलाई अगुवा र कामदारहरूलाई कसले अतिथिसत्कार गरिरहेको छ, भेटीको रक्षा कसले गरिरहेको छ, पुस्तकहरू छाप्ने काम कसले सम्हाल्छ, र तिनलाई ढुवानी गर्ने जिम्मेवारी कसको हो भन्ने कुरा थाहा छ। म तिमीहरू सबैको रिपोर्ट गर्नेछु! म मण्डलीको बारेमा सबै कुरा प्रहरीलाई रिपोर्ट गर्नेछु!” यदि मानिसहरूले तिनीहरूलाई अत्यन्तै आदरका साथ व्यवहार गर्छन् भने, सबै कुरा ठीकठाक हुन्छ। तर कसैले तिनीहरूलाई उक्साउने वा उत्तेजित पार्नेबित्तिकै, यो समस्या बन्छ—तिनीहरूले बदला लिन र धोका दिन खोज्नेछन्। जब तिनीहरूले तिनीहरूलाई बेखुस वा असन्तुष्ट पार्ने कुनै कुरा सामना गर्छन्, तब तिनीहरूले दाजुभाइ-दिदीबहिनीहरू र मण्डली अगुवाहरूलाई कडा धम्की दिन्छन्। के तिमीहरूलाई यस्ता मानिसहरू डरलाग्दा र खतरनाक हुन्छन् भन्ने लाग्छ? (तिनीहरू खतरनाक हुन्छन्।) यस्ता मानिसहरू यहूदा हुन् जो कुनै पनि बेला धोकामा संलग्‍न हुन सक्छन्; तिनीहरू खतरनाक व्यक्ति हुन्।

कुनै पनि बेला धोकामा संलग्‍न हुन सक्ने मानिसहरूको अर्को प्रकटीकरण पनि छ। उदाहरणका लागि, ठूलो रातो अजिङ्गरको देशमा, विभिन्न प्रान्त र सहरहरूमा स्थापित मण्डलीहरूको सङ्ख्या, हरेक मण्डलीमा कति जना मानिसहरू छन्, अगुवाहरू को हुन्, र मण्डली कुन काममा संलग्न छ—यी कुराहरूलाई कडाइका साथ गोप्य राख्नुपर्छ। गैरविश्‍वासी पारिवारिक सदस्य र आफन्तहरूदेखि पनि सावधान हुनुपर्छ, र मण्डलीमा भविष्यमा आउने समस्याहरूबाट जोगिनका लागि यो जानकारी कहिल्यै चुहाउनु हुँदैन। तर, गोप्य मनसाय राख्ने यी खतरनाक व्यक्तिहरूले सधैँ त्यस्ता कुराहरूका बारेमा सोधपुछ गर्ने प्रयास गरिरहेका हुन्छन्। यदि दाजुभाइ-दिदीबहिनीहरूले तिनीहरूलाई बताउन मानेनन् भने, तिनीहरूले यस्तो महसुस गर्छन्: “किन यी कुराहरू तिमीहरू सबैलाई थाहा छ, तर मलाई भने अन्धकारमा राखिएको छ? किन मलाई भन्दैनौ? के तिमीहरू मलाई एक दाजुभाइ-दिदीबहिनीका रूपमा नभई बाहिरी व्यक्तिका रूपमा व्यवहार गरिरहेका छौ? ठीक छ, म तिमीहरूको रिपोर्ट गर्नेछु!” हेर् त, कुनै पनि अवस्थामा, तिनीहरूले मण्डली र दाजुभाइ-दिदीबहिनीहरूको रिपोर्ट गर्न सक्छन्। कसैले पनि तिनीहरूलाई चिढ्याएको हुँदैन, तर अलिकति असन्तुष्टिले पनि तिनीहरूलाई मण्डलीबारे रिपोर्ट गर्न प्रेरित गर्छ। उदाहरणका लागि, जब दाजुभाइ-दिदीबहिनीहरूलाई परमेश्‍वरको वचनका पुस्तकहरू वितरण गरिन्छ, तब सबैले पुस्तकमा परमेश्‍वरको वचनका कति वटा अध्याय छन्, कति वटा पृष्ठ छन्, र मुद्रणको गुणस्तर कस्तो छ भनेर उत्सुकताका साथ हेर्न थाल्छन्। तिनीहरू सबै जना हातमा पुस्तक लिन पाउँदा खुसी र उत्साहित हुन्छन्। तर अर्कोतर्फ, यहूदा किसिमका मानिसहरूले यस्तो सोचिरहेका हुन्छन्: “यो पुस्तक कहाँ छापिएको थियो? एउटा प्रति छाप्न कति खर्च लाग्छ? मुद्रणको प्रभारी को हो? मुद्रण गरेपछि, ढुवानीको काम कसले सम्हाल्छ? यी पुस्तकहरू हाम्रो मण्डलीमा कसरी ढुवानी गरियो? पुस्तकहरू कहाँ भण्डारण गरिएका छन्? तिनको सुरक्षाको प्रभारी को हो?” यी विषयहरू अन्तर्निहित रूपमा नै संवेदनशील हुन्छन्। सामान्यतया, चेतना र मानवता भएका मानिसहरूले त्यस्ता मामलाहरूबारे सोधपुछ गर्दैनन्, तर धोका दिन सक्ने यी खतरनाक व्यक्तिहरू तिनका बारेमा सोधपुछ गर्न उत्सुक हुन्छन्। त्यसोभए, तँलाई के लाग्छ—तिनीहरूले यी कुराहरूका बारेमा सोधिरहँदा तैँले तिनीहरूलाई भन्नु हुन्छ कि हुँदैन? (हामीले तिनीहरूलाई भन्नु हुँदैन।) यदि तैँले तिनीहरूलाई भनिस् भने, तिनीहरूले यो जानकारी खुलासा गर्न र धोका दिन सक्छन्। अनि यदि तैँले तिनीहरूलाई भनिनस् भने, तिनीहरूले यसो भन्नेछन्: “मैले किन यसबारे जान्न नपाएको? परमेश्‍वरको घर निष्पक्ष छैन! म परमेश्‍वरको घरको हिस्सा हुँ, र ममा जुनसुकै र सबै मामलाहरूका बारेमा जानकारी पाउने अधिकार छ! तिमीहरूले मलाई बाहिरी व्यक्ति जस्तो व्यवहार गरिरहेका छौ। ठीक छ, म तिमीहरूको रिपोर्ट गर्नेछु!” फेरि पनि, तिनीहरू मण्डलीका बारेमा रिपोर्ट गर्न चाहन्छन्। के तिनीहरू दुष्ट मानिस होइनन् र? यदि तिनीहरूले साँच्चै नै मण्डलीका बारेमा प्रहरीलाई रिपोर्ट गरे भने, यसले के-कस्ता परिणामहरू ल्याउँछन्? यदि दाजुभाइ-दिदीबहिनीहरू पक्राउ परे भने, के तिनीहरूलाई ज्यान जोखिममा पर्ने खतरा आइपर्दैन र? यसका साथै, प्रहरीले पक्राउ गरेपछि, यसले दाजुभाइ-दिदीबहिनीहरूलाई र मण्डलीको काममा धेरै कठिनाइ सिर्जना गर्नेछ। यसले परमेश्‍वरका चुनिएका मानिसहरूको जीवन प्रवेशमा पनि विभिन्न हदसम्म असर पार्नेछ—सत्यता खोजी गर्न नजान्ने मानिसहरू नकारात्मक बन्न सक्छन्, र तिनीहरूले पूर्ण रूपमा भेलाहरूमा सहभागिता जनाउनसमेत छोड्न सक्छन्। तिनीहरूले यस्तो कुनै कुरालाई पटक्कै ख्याल गर्दैनन्। त्यसोभए, के तिनीहरूमा विवेक र समझ हुन्छ? मण्डलीले जुनसुकै काम गरिरहेको भए पनि, तिनीहरू सधैँ सुरुमा यसबारे जान्न चाहन्छन्। तिनीहरू मण्डलीमा भइरहेका सबै कुरा आफूलाई थाहा हुँदा मात्रै खुसी हुन्छन्। यदि तिनीहरूलाई नबताइएको एउटा मात्रै कुरा छ भने, तिनीहरूले त्यो कुरालाई यतिकै छोड्न सक्दैनन् र तिनीहरू गएर मण्डलीबारे रिपोर्ट गर्न चाहन्छन्, जसले ठूलो समस्या निम्त्याउन सक्छ। यस्तो व्यक्ति कस्तो खालको नीच हो? तिनीहरू दियाबलस हुन्! यदि दियाबलसलाई मण्डलीको कुनै न कुनै कुराबारे सधैँ चासो हुन्छ भने, यसले अवश्य नै समस्या ल्याउँछ। उदाहरणका लागि, यदि केही दाजुभाइ-दिदीबहिनीहरू धनी छन् र उनीहरूले धेरै भेटी चढाउँछन् भने, तिनीहरूले यसबारे कहिल्यै सोच्न छोड्दैनन् र उनीहरूलाई सोध्छन्, “तपाईँले कति चढाउनुभयो?” अर्को पक्षले जवाफ दिन्छ, “मैले तपाईँलाई यो कुरा कसरी भन्‍न सक्छु? बायाँ हातले जे गर्छ, दाहिने हातलाई थाहा हुनु हुँदैन। म तपाईँलाई यो कुरा भन्न सक्दिनँ—यो गोप्य कुरा हो!” तिनीहरूले जवाफ दिन्छन्, “त्यो पनि गोप्य कुरा हो र? तपाईँ मलाई भरोसा गर्नुहुन्न। तपाईँले मलाई दाजुभाइ-दिदीबहिनीका रूपमा व्यवहार गरिरहनुभएको छैन!” तिनीहरू हृदयमा अर्को पक्षप्रति द्वेष पाल्छन् र सोच्छन्, “अहो, तैँले धेरै चढाएकोमा आफूलाई अत्यन्तै महान् ठान्छस्! तैँले कति चढाइस् भनेर मलाई भन्दैनस्। मलाई तेरो परिवारले व्यापार चलाउँछ भन्ने थाहा छ। यदि तैँले मलाई निहुँ खोजिस् भने, परमेश्‍वरमा विश्‍वास गरेकोमा म तेरो रिपोर्ट गर्नेछु, अनि तेरो व्यवसाय असफल हुनेछ! त्यसपछि तैँले एक पैसा पनि चढाउन सक्नेछैनस्!” हेर् त, तिनीहरू फेरि पनि गएर मानिसहरूको रिपोर्ट गर्न चाहन्छन्। जब तिनीहरूलाई कुनै सानो कुराबारे भनिएको हुँदैन, तब तिनीहरू मण्डली र दाजुभाइ-दिदीबहिनीहरूबारे रिपोर्ट गर्न चाहन्छन्। महत्त्वपूर्ण कर्तव्य पूरा गर्ने निश्चित व्यक्तिहरूको निवास थोरै मानिसलाई मात्रै थाहा हुन्छ। यो कसैबाट जानी-जानी कुनै कुरा लुकाउनु वा अरूको पिठ्यूँपछाडि कुनै बेइमान काम गर्नु होइन; वातावरण अत्यन्तै खतरनाक भएकाले, र सुरक्षाका कारणहरूले गर्दा, त्यस्ता प्रबन्धहरू आवश्यक हुन्छन्। जब यो विश्वासघाती, यो यहूदाले कुनै निश्चित परिवारले केही यात्री दाजुभाइ-दिदीबहिनीहरूलाई अतिथिसत्कार गरिरहेको छ भन्ने सुन्छ, तब उसले यो रिपोर्ट गर्न लायक कुरा हो भन्ने सोच्छ—सायद प्रहरीले उसलाई इनाम समेत दिनेछ! तिनीहरू कान थापेर ढोका पछाडि लुकेर बस्छन्, र केही कुरा सुनेपछि, तिनीहरू रिसाउँछन्: “तिमीहरू मलाई नभनी मेरो पिठ्यूँपछाडि मण्डलीका मामलाहरूबारे छलफल गरिरहेका छौ। तिमीहरू मैले विश्वासघात गर्छु भनेर डराउँछौ, त्यसकारण तिमीहरूले मबाट सावधानी अपनाइरहेका छौ र मबाट कुराहरू लुकाइरहेका छौ, मलाई परमेश्‍वरको घरको हिस्साका रूपमा लिइरहेका छैनौ। ठीक छ, म तिमीहरूको रिपोर्ट गर्नेछु!” फेरि पनि, हेर् त, तिनीहरू अरूको रिपोर्ट गर्न चाहन्छन्। के तँलाई यो व्यक्ति ठूलो समस्या हो भन्ने लाग्छ? (लाग्छ।) तिनीहरू दाजुभाइ-दिदीबहिनीहरू वा मण्डलीसँग सम्बन्धित सबै परिस्थितिहरूका बारेमा सबैलाई थाहा दिनुपर्छ, र जानकारी पाउने अधिकार सबैलाई हुन्छ—विशेष गरी तिनीहरू आफैलाई हुन्छ भन्ने विश्‍वास गर्छन्। यदि तिनीहरूलाई एउटा मात्रै कुराबारे बताएको छैन भने, तिनीहरूले मानिसहरूबारे रिपोर्ट गर्ने धम्की दिन्छन्। तिनीहरूले निरन्तर दाजुभाइ-दिदीबहिनीहरू र मण्डली अगुवाहरूलाई धम्की दिन रिपोर्ट गर्ने कार्य प्रयोग गर्छन्, र सधैँ यसलाई आफ्नै उद्देश्यहरू हासिल गर्न प्रयोग गर्छन्। यस्ता मानिसहरू मण्डलीका ठूला गोप्य खतरा हुन्, र विस्फोट हुनै लागेका टाइमबम्ब हुन्। कुनै पनि बेला, तिनीहरूले दाजुभाइ-दिदीबहिनीहरू र मण्डलीको काममा हानि र विपत्ति ल्याउन सक्छन्। त्यस्ता व्यक्तिहरू पत्ता लागेपछि, तिनीहरूलाई निकाल्नुपर्छ—तिनीहरूलाई आड दिनु हुँदै हुँदैन।

मण्डलीमा, त्यस्ता पनि केही मानिसहरू हुन्छन्, जो यहूदा हुन्छन्, र तिनीहरूले सधैँ परमेश्‍वरको घरसँग कति पैसा छ र मण्डलीमा कसले सबैभन्दा बढी भेटी चढाउँछ भन्नेबारे सोधपुछ गर्ने प्रयास गरिरहेका हुन्छन्। अरूले तिनीहरूलाई भन्छन्, “यो कुरा तिमीलाई बताउन मिल्दैन। यो कुरा थाहा पाएर तिमीलाई फाइदा हुनेछैन, यसबाहेक, यो तिमीले सोधपुछ गरिरहनुपर्ने कुरा होइन।” यो सुनेपछि, तिनीहरू शत्रुवत् बन्छन् र यसो भन्छन्, “तिमीहरू सबै मेरो विरुद्धमा सतर्क भइरहेका छौ, मलाई हेयको नजरले हेरिरहेका छौ, मलाई एक दाजुभाइ-दिदीबहिनीका रूपमा व्यवहार गरिरहेका छैनौ; तिमीहरूले मलाई बाहिरी व्यक्तिझैँ व्यवहार गरिरहेका छौ। मलाई मण्डलीको पैसा कसको घरमा सुरक्षा गरेर राखिएको छ भन्ने थाहा छ। म तिमीहरूको रिपोर्ट गर्नेछु, र प्रहरीलाई त्यो सबै जफत गर्न दिनेछु—त्यसपछि म कति पैसा रहेछ भन्ने कुरा पत्ता लगाउनेछु!” जब-जब केही हुन्छ, तब तिनीहरू अरूलाई विश्वासघात गर्न वा रिपोर्ट गर्न चाहन्छन्; मण्डलीका झूटा अगुवा, ख्रीष्टविरोधी, र दुष्ट मानिसहरूले उत्पन्न गर्ने बाधाहरूका हकमा मात्रै तिनीहरूले कहिल्यै केही रिपोर्ट गर्दैनन्। वा, झूटा अगुवा र ख्रीष्टविरोधीहरूले भेटीहरू चोरेका वा हडपेका देख्दा पनि तिनीहरूले यी कार्यहरूको कहिल्यै खुलासा वा रिपोर्ट गर्दैनन्, न त तिनीहरूले परमेश्‍वरको घरलाई नै जानकारी दिन्छन्। तिनीहरूलाई त्यस्ता मामिलाहरूमा चासो हुँदैन। तर यदि कुनै दाजुभाइ-दिदीबहिनीले तिनीहरूलाई उत्तेजित पार्‍यो, चिढ्यायो, वा अपमानित गर्‍यो भने, तिनीहरूले गएर यसबारे रिपोर्ट गर्नेछन्। वा यदि परमेश्‍वरको घरको कुनै कामको प्रबन्ध तिनीहरूका धारणाहरूसँग मिल्दैन, जसले गर्दा तिनीहरूलाई लाज लाग्छ वा तिनीहरू कठिन परिस्थितिमा पर्छन् भने, तिनीहरूले यस्तो सोच्न थाल्छन्: “म तेरो रिपोर्ट गर्नेछु! म तैँले तेरो मण्डली अगुवाको पद गुमाउने कुरा सुनिश्‍चित गर्नेछु, म मण्डलीको काम असफल हुने कुरा सुनिश्चित गर्नेछु, म मण्डली तहसनहस हुने कुरा सुनिश्चित गर्नेछु!” देखिस् त? यसको कारणले समेत तिनीहरू मण्डली अगुवाबारे रिपोर्ट गर्न चाहन्छन्। कतिपय मण्डलीहरूमा, विदेशमा कर्तव्य पूरा गर्नका लागि उपयुक्त रहेका केही मानिसहरूलाई छनौट गरिन्छ—तिनीहरूको परिवार र व्यक्तिगत परिस्थितिले यसमा साथ दिन्छ, तिनीहरूले परमेश्‍वरको घरका मागहरू पूरा गर्छन्, र दाजुभाइ-दिदीबहिनीहरू सबै सहमत हुन्छन्। जब ती यहूदा मानिसहरूले यो कुरा देख्छन्, तब तिनीहरूले सोच्छन्, “मलाई यस्ता राम्रा कुराहरू कहिल्यै आइपर्दैनन्। मैले तिमीहरूका बारेमा रिपोर्ट गर्नुपर्छ! म प्रहरीलाई हाम्रो मण्डलीका निश्चित मानिसहरू आफ्नो कर्तव्य पूरा गर्न विदेश जाँदैछन् भनेर भन्नेछु। म तिमीहरू देश छोडेर जान नपाउने कुरा सुनिश्चित गर्नेछु। म ठूलो रातो अजिङ्गरलाई तिमीहरूलाई पक्राउ गर्न लगाउनेछु, वा सरकारलाई तिमीहरूलाई निगरानीमा राख्न लगाउनेछु, ताकि तिमीहरू आफ्नो घरमा समेत फर्केर जान पाउँदैनौ!” दाजुभाइ-दिदीबहिनीहरूले विदेश जान नपाउन्जेल, तिनीहरू सन्तुष्ट हुन्छन्। तिमीहरूलाई के लाग्छ—के त्यस्ता मानिसहरूको कार्यको प्रकृति कहिलेकाहीँ बाधा र अवरोध ल्याउने मानिसहरूको भन्दा गम्भीर हुँदैन र? (हुन्छ।) यस्तो व्यक्ति ठूलो समस्या हो। तिनीहरूमा परमेश्‍वरको डर मान्ने हृदय हुँदैन, र तिनीहरूले परमेश्‍वरको डर पटक्कै मान्दैनन्। चाहे जस्तोसुकै परिस्थिति वा कारण भए पनि, कामकुराहरू तिनीहरूले भने अनुसार भएनन् भने, तिनीहरूले मण्डलीबारे रिपोर्ट गर्न र दाजुभाइ-दिदीबहिनीहरूलाई विश्वासघात गर्न चाहन्छन्—तिनीहरू दियाबलस हुन्! जब मण्डलीले त्यस्ता मानिसहरू पत्ता लगाउँछ, तब भविष्यमा समस्या नहोस् भन्नका लागि तिनीहरूलाई जति सक्दो चाँडो निकाला वा निष्कासन गर्नुपर्छ। यदि हालको वातावरणले यसो गर्न दिँदैन वा उचित अवस्थाहरू आइसकेका छैनन् भने, तिनीहरूलाई कडाइका साथ निगरानी गर्नुपर्छ, सुपरिवेक्षण गर्नुपर्छ, र तिनीहरूप्रति सावधानी अपनाउनुपर्छ। जब अवस्थाहरूले साथ दिन्छन्, तब यस्ता खतरनाक व्यक्तिहरूलाई पटक्कै सहनु हुँदैन—तिनीहरूलाई जति सक्दो चाँडो र छिटो निकाला वा निष्कासन गर्। तिनीहरूले मण्डलीलाई विश्वासघात गरेर परिणामहरू निम्त्याउन्जेल पर्खेर बस्ने अनि मात्र कदम चाल्ने नगर्। तिनीहरूले त्यसो गरेपछि र त्यसले वास्तविक परिणामहरू ल्याएपछि, क्षतिहरू ठूला हुनेछन्। कति जना दाजुभाइ-दिदीबहिनीहरू फर्कनका लागि घर नहुने अवस्थामा पुग्नेछन्, वा पक्राउ पर्नेछन् र जेलमा समेत हालिनेछन् भन्ने कुरा कसलाई के थाहा। धेरै दाजुभाइ-दिदीबहिनीहरूले उपरान्त आफ्नो कर्तव्य पूरा गर्न वा मण्डली जीवन जिउन नसक्ने हुन सक्छ। परिणामहरू अकल्‍पनीय हुनेछन्। त्यसकारण, यदि अगुवा र कामदारहरूका रूपमा, मण्डलीमा तिमीहरूले त्यस्ता मानिसहरू भेट्टायौ जो यहूदा हुन् भने, तिनीहरूलाई समयमा नै निकाल्नुपर्छ वा निष्कासित गर्नुपर्छ। यदि, एक दाजुभाइ-दिदीबहिनी भएको नाताले, तैँले त्यस्ता मानिसहरू पत्ता लगाइस् भने, तिनीहरूका बारेमा जति सक्दो चाँडो मण्डलीका अगुवा र कामदारहरूलाई रिपोर्ट गर्नुपर्छ। यो मामला मण्डलीका दाजुभाइ-दिदीबहिनीहरूका साथै तेरो आफ्नै सुरक्षासँग सम्बन्धित छ। यस्तो नसोच्, “तिनीहरू वास्तवमा अहिलेसम्म कुनै धोकामा संलग्न भइसकेका छैनन्, त्यसकारण यो ठूलो कुरा होइन; तिनीहरूले क्षणिक रिसले गर्दा मात्रै यस्तो बोलेका हुन्।” सबै जनालाई रिस उठ्छ—कतिपय मानिसहरूले रिस उठ्दा बढीमा केही रुखो शब्दहरू बोल्न, एकछिन झनक्क रिसाउन, वा केही दिनसम्म नकारात्मक बन्न सक्छन्, तर यदि तिनीहरूसँग परमेश्‍वरको डर मान्ने हृदय छ, हृदयमा परमेश्‍वरको डर छ, र तिनीहरूमा केही विवेक र समझ, साथै आत्म-आचरणका आधारभूत सीमाहरू छन् भने, जेसुकै भए पनि, तिनीहरूले अरूलाई हानि हुने कामकुराहरू कहिल्यै गर्दैनन्। तर, जो प्राकृतिक रूपमै यहूदा हुन् ती मानिसहरूका हकमा कुरा फरक हुन्छ। तिनीहरूले छुसुक्क केही हुने बित्तिकै मण्डली र दाजुभाइ-दिदीबहिनीहरूबारे रिपोर्ट गर्न सक्छन्, र आफ्ना उद्देश्यहरू हासिल गर्नका लागि दाजुभाइ-दिदीबहिनीहरू र मण्डलीलाई धम्की दिन सधैँ शैतानका शक्तिहरू प्रयोग गर्न चाहन्छन्। यी मानिसहरू दुष्ट पिशाचहरूसँग मिलेका हुन्छन्—आत्म-आचरणका सम्बन्धमा तिनीहरूमा कुनै आधारभूत सीमा हुँदैन। त्यसकारण, छुसुक्क केही हुनेबित्तिकै मण्डलीबारे रिपोर्ट गर्न सक्ने मानिसहरूका सम्बन्धमा मण्डली अगुवाहरू र दाजुभाइ-दिदीबहिनीहरू दुवै विशेष रूपमा सतर्क हुनुपर्छ। यदि कसैले त्यस्ता अव्यावहारिक, जानाजान झमेला गर्ने, र समझ नछिर्ने मानिसहरू पत्ता लगाए भने, तिनीहरूले तुरुन्तै अगुवा र कामदारहरूलाई तिनीहरूबारे रिपोर्ट गर्नुपर्छ, र त्यसपछि तिनीहरूलाई अनुगमन र सुपरिवेक्षण गर्नुपर्छ। यदि मण्डली अगुवाहरूले त्यस्ता मानिसहरू पत्ता लगाए भने, तिनीहरूले जति सक्दो चाँडो अवस्थालाई सम्हाल्ने र समाधान गर्ने योजना बनाउनुपर्छ। तिनीहरूले दाजुभाइ-दिदीबहिनीहरूको रक्षा गर्नैपर्छ, र मण्डली जीवन र मण्डलीको कामलाई त्यस्ता व्यक्तिहरूबाट हानि र बाधा हुनबाट रक्षा गर्नैपर्छ। जब त्यस्ता मानिसहरूले मण्डली वा दाजुभाइ-दिदीबहिनीहरूबारे रिपोर्ट गर्नेछु भनेर भन्छन्, तब त्यो क्षणिक रिसका कारण बोलेको कुरा मात्रै हो भन्‍ने सोचेर सावधान रहन छोड्ने नगर्। वास्तवमा, तिनीहरूले बारम्बार यस्ता कुराहरू भन्नुले यो विचार तिनीहरूको मनमा पहिले नै छ भन्ने कुरा प्रमाणित गर्छ। यदि तिनीहरूले यसरी सोच्छन् भने, तिनीहरूले त्यस अनुसार कदम चाल्न सक्छन्। कहिलेकाहीँ, “म तेरो रिपोर्ट गर्नेछु” भनेर भनेपछि, तिनीहरूले त्यसलाई व्यवहारमा लागू नगर्न सक्छन्, तर तिनीहरूले कहिले वास्तवमै त्यो काम गर्लान् कसलाई के थाहा। तिनीहरूले रिपोर्ट गरेपछि, परिणामहरू अकल्‍पनीय हुनेछन्। त्यसकारण, यदि तैँले सधैँ “म तेरो रिपोर्ट गर्नेछु” भन्ने तिनीहरूका शब्दलाई रिसमा बोलेको कुरा मात्रै ठान्छस् भने, तँ अज्ञानी र मूर्ख भइरहेको हुन्छस्। तँ यी शब्दहरूमार्फत तिनीहरूको मानवताको सारतत्त्वलाई छर्लङ्ग देख्न असफल भएको छस्, र यो गल्ती हो। तिनीहरूले सानो कुरामा पनि अरूलाई धम्की दिन “म तेरो रिपोर्ट गर्नेछु” भनेर भन्न सक्छन्—यो रिसले बोलिएको सरल टिप्पणी हुँदै होइन; यसले तिनीहरूमा यहूदाको प्रकृति छ र आत्म-आचरणका आधारभूत सीमाहरू छैनन् भन्ने देखाउँछ। आचरणको सम्बन्धमा कुनै आधारभूत सीमा नभएको व्यक्ति कस्तो प्रकारको नीच हो? विवेक र चेतना नभएको प्रकारको। विवेकविना, तिनीहरूले कुनै पनि दुष्ट कार्य गर्न सक्छन्, र चेतनाविना, तिनीहरूले चेतनाको सीमाभन्दा बाहिरको काम गर्न सक्छन्, र यावत् किसिमका मूर्ख कामकुरा गर्न सक्छन्। सम्भवतः मण्डलीबारे रिपोर्ट गरेपछि र दाजुभाइ-दिदीबहिनीहरू पक्राउ परेका र मण्डलीको काममा क्षति पुगेको देखेपछि, तिनीहरूले आँसु झार्न र पछुतो व्यक्त गर्न सक्छन्। तर यी अव्यावहारिक र जानीजानी झन्झटिलो हुने मानिसहरूले चेतनारहित व्यवहार गर्छन्; भविष्यमा कुनै यस्तै अवस्था सामना गर्दा, तिनीहरूले अझै पनि मण्डलीबारे रिपोर्ट गर्नेछन्। के यसले तिनीहरूको प्रकृतिमा समस्या छ भन्ने सङ्केत गर्दैन र? तिनीहरूको प्रकृति सार ठ्याक्कै यही हो। कतिपय मण्डली अगुवाहरूले अझै पनि तिनीहरूले जे भने त्यो रिसको झोँकमा भनिएको मात्रै हो, र तिनीहरूको प्रकृति खराब छैन भन्ने विश्वास गर्छन्। तिनीहरूले यो तिनीहरूको मानवताको प्राकृतिक प्रकटीकरण होइन र यसले तिनीहरूको मानवतालाई प्रतिनिधित्व गर्दैन भन्ने सोच्छन्। के यो दृष्टिकोण गलत छ? (हो।) तिनीहरूले सामान्यतया नीच चरित्र देखाउने व्यवहार प्रदर्शन नगरे पनि, तिनीहरूले प्रायजसो दाजुभाइ-दिदीबहिनीहरूबारे रिपोर्ट गर्नेछु भनेर भन्नु, र तिनीहरूलाई असन्तुष्ट पार्ने सानोभन्दा सानो कुराले पनि तिनीहरूलाई उनीहरूबारे रिपोर्ट गर्नेतर्फ डोर्‍याउन सक्नु नै तिनीहरूको चरित्र तुच्छ र नीच छ, र तिनीहरू भरोसायोग्य छैनन् भन्ने कुरा प्रमाणित गर्न पर्याप्त हुन्छ। त्यस्ता मानिसहरूसँग कुनै विवेक वा समझ हुँदैन। तिनीहरूले आफूलाई जस्तो मन लाग्यो त्यस्तै आचरणमा ढाल्छन्, विवेकको कुनै सीमाविना आफ्ना हित र रुचिहरूका आधारमा आफूले चाहे अनुसार कामकुरा गर्छन्। त्यस्ता मानिसहरूलाई निकालेर निराकरण गर्नुपर्छ, र तिनीहरूप्रति उदारता देखाउनु पर्दैन, किनभने तिनीहरू केटाकेटी होइनन्; तिनीहरू वयस्क हुन् र तिनीहरूलाई दाजुभाइ-दिदीबहिनीहरू र मण्डलीबारे रिपोर्ट गर्नुका परिणामहरू थाहा हुनुपर्छ। यो सबैभन्दा निर्दयी, र सबैभन्दा प्रभावकारी कदम हो भन्ने कुरा तिनीहरूलाई पूर्ण रूपमा थाहा हुन्छ। तिनीहरूले यसलाई आफ्नो तुरुपको पत्ताका रूपमा, दाजुभाइ-दिदीबहिनीहरू र मण्डलीसँग बदला लिने अन्तिम उपायका रूपमा लिन्छन्। ल भन्, के त्यस्ता मानिसहरू दुष्ट दियाबलस होइनन् र? (हुन्।) त्यसोभए दुष्ट दियाबलसहरूप्रति किन उदारता देखाउने? के तैँले तिनीहरू यहूदा हुन् भनेर स्वीकार गर्नुभन्दा पहिले तिनीहरूले दाजुभाइ-दिदीबहिनीहरू र अतिथि सत्कारक परिवारहरूलाई ठूलो रातो अजिङ्गरसामु खुलेआम औँल्याइरहेको देख्नुपर्छ? तैँले यी तथ्यहरू देख्ने र तिनीहरूको चरित्र चित्रण गर्ने बेलासम्‍म त ज्यादै ढिला भइसकेको हुनेछ। वास्तवमा, तिनीहरूले कुनै समस्याको सामना गर्दा मण्डलीबारे रिपोर्ट गर्ने बारेमा चिच्याउन थाल्नेबित्तिकै तिनीहरूको प्रकृति सार खुलासा भइसकेको हुन्छ। तिनीहरूलाई खुट्टयाउन र निकाल्नका लागि तिनीहरूले कुनै कदम नचालेसम्‍म पर्खेर नबस्—त्यसो गर्दा ज्यादै ढिला भइसकेको हुनेछ। यदि कसैले पनि—चाहे त्यो मण्डली अगुवा होस् वा दाजुभाइ वा दिदीबहिनी होस्—दाजुभाइ-दिदीबहिनीहरूबारे रिपोर्ट गर्ने बारेमा कुरा गरेको सुनेको छैन र कसैले पनि तिनीहरूलाई राम्ररी चिनेको छैन, र तिनीहरूलाई कसैले उत्तेजित पार्दा वा चिढ्याउँदा तिनीहरूले ऊबारे रिपोर्ट गर्छन्, जसले गर्दा दाजुभाइ-दिदीबहिनीहरूसँग लुक्‍ने र खतराबाट जोगिने बाहेक अरू कुनै विकल्प हुँदैन, र आफ्नो कर्तव्य पूरा गरिरहेका कतिपय मानिसहरूले तुरुन्तै स्थानान्तरण गर्नुपर्छ भने, यस्तो परिदृश्यमा, तैँले दाजुभाइ-दिदीबहिनीहरूलाई मूर्ख भएकोमा र तिनीहरूलाई छर्लङ्ग देख्न नसकेकोमा दोष दिन मिल्दैन। तर यदि तिनीहरूले बारम्बार दाजुभाइ-दिदीबहिनीहरूबारे रिपोर्ट गर्नेछु भनेर भन्छन् र पनि मानिसहरूले त्यसलाई गम्भीरतापूर्वक लिँदैनन् भने, त्यो साँच्चै मूर्खतापूर्ण कुरा हुनेछ। यति धेरै सत्यता सुनेपछि पनि, तिनीहरूले मानिसहरूलाई खुट्ट्याउन सक्दैनन्—के तिनीहरू अन्योलमा परेका होइनन् र? (हुन्।) कुनै पनि बेला यहूदा बन्न सक्नेहरूका हकमा भन्दा, तिनीहरूले सत्यता थोरै मात्र बुझेका कारण, वा तिनीहरूले छोटो समय मात्र परमेश्‍वरमा विश्वास गरेका कारण, वा अरू कुनै कारणले गर्दा धोका दिएका हुन् भन्ने नसोच्। यीमध्ये कुनै पनि कुरा यसको कारण होइन। जडमा, यो तिनीहरूको चरित्र दुष्ट भएकाले गर्दा हो; मूल रूपमा, तिनीहरूको सार दुष्ट मानिसहरूको सार हो। यसरी तिनीहरूलाई खुट्ट्याउनु र तिनीहरूको चरित्र चित्रण गर्नु, त्यसपछि तिनीहरूलाई दुष्ट मानिसहरू भनेर निकाल्नु वा निष्कासित गर्नु पूर्ण रूपमा सही कुरा हो। यसो गर्दा यसले दाजुभाइ-दिदीबहिनीहरूको रक्षा गर्छ, र साथ साथै यसले मण्डलीको कामलाई हानि हुनबाट पनि रक्षा गर्छ। यो मण्डलीका अगुवा र कामदारहरूको जिम्मेवारी हो। त्यसकारण, अगुवा र कामदारहरूले तुरुन्तै त्यस्ता मानिसहरूका विरुद्धमा सावधानी अपनाउनुपर्छ र तिनीहरूको सुपरिवेक्षण गर्नुपर्छ, त्यसपछि तिनीहरूले दाजुभाइ-दिदीबहिनीहरूसँग सङ्गति गर्नुपर्छ ताकि सबैले तिनीहरूलाई खुट्ट्याउन सकून्। तिनीहरू दाजुभाइ-दिदीबहिनीहरू वा मण्डलीलाई कुनै पनि समस्या पर्नबाट जोगाउनका लागि, त्यस्ता मानिसहरूका युक्ति सफल हुनुभन्दा पहिले नै तिनीहरूलाई पखाल्न लागिपर्नैपर्छ। त्यस्ता मानिसहरूको सामना गर्दा अगुवा र कामदारहरूमा हुनुपर्ने समझशक्ति र मामलाहरू सम्हाल्ने सिद्धान्तहरू यिनै हुन्, र त्यस्ता अवस्थाहरूमा तिनीहरूले अभ्यास गर्नुपर्ने तरिका यही हो। कुरा प्रस्ट भयो? (भयो।) अवश्य नै, त्यस्ता मानिसहरूलाई निकाल्दा भविष्यमा मण्डलीमा समस्या नआउने सुनिश्चित गर्दै तिनीहरूलाई बुद्धिमानी ढङ्गले निराकरण गर्नु नै उत्तम हुन्छ। यदि एउटा गुप्त खतरालाई सम्हाल्दा पछि यसले अझै बढी खतरा ल्याउँछ भने, यसो गर्ने मण्डली अगुवा अत्यन्तै अयोग्य हुन्छ र ऊ मानकभन्दा निकै तल हुन्छ; उसलाई काम कसरी गर्ने भन्ने थाहा हुँदैन, र उसमा बुद्धिको कमी हुन्छ। अर्कोतर्फ, यदि मण्डली अगुवाले प्रतिकूल परिणामहरूबाट जोगिने, मण्डलीको काममा फाइदा हुने, र दाजुभाइ-दिदीबहिनीहरूलाई समझशक्ति बढाउन पनि सहयोग गर्ने गरी गुप्त खतरालाई सम्हाल्न सक्छ भने, त्यो काम कसरी गर्ने भनेर साँच्चिकै जान्नु हो। यस्तो अगुवा वा कामदार मात्रै मानकअनुरूप हुन्छ।

यदि कुनै अगुवा वा कामदारले मण्डलीलाई धोका दिन सक्ने मानिसहरू भेट्छ तर तिनीहरूलाई खुट्ट्याउन सक्दैन वा तिनीहरूमा कस्तो मानवता छ वा तिनीहरूले मण्डली र दाजुभाइ-दिदीबहिनीहरूलाई कस्तो समस्या ल्याउन सक्छन् भनेर महसुस गर्न सक्दैन, ऊ हृदयमा यी सबै कुराहरूका बारेमा अस्पष्ट छ, र त्यस्ता मानिसहरूलाई कसरी व्यवहार गर्ने वा सम्हाल्ने, यो काम कसरी गर्ने, वा यो अगुवा र कामदारहरूले गर्नैपर्ने काम हो भन्ने समेत उसलाई थाहा छैन भने—वा, उसलाई थाहा छ तर पनि ऊ त्यस्ता मानिसहरूलाई चिढ्याउन चाहँदैन र तिनीहरूलाई ननिकाली वा निष्कासन नगरी यस विषयमा आँखा चिम्लिदिन्छ भने—त्यो कस्तो अगुवा वा कामदार हो? (झूटो।) तिनीहरू अगुवा वा कामदारका रूपमा मानकअनुरूप हुँदैनन्। एक हिसाबमा, तिनीहरूले मूर्ख तरिकाले सबैलाई सहयोग गर्ने प्रयास गर्छन्, सबैलाई प्रेम र धैर्य देखाउँछन्, र सबैलाई दाजुभाइ-दिदीबहिनीहरूका रूपमा व्यवहार गर्छन्। यो त अन्योलमा परेको, झूटो अगुवा वा झूटो कामदार हो। यसको साथै, जब तिनीहरूले मण्डलीमा यहूदा मानिसहरू पत्ता लगाउँछन्, तब तिनीहरूले तुरुन्तै समस्यालाई सम्हाल्न वा समाधान गर्न केही गर्दैनन्। बरु, तिनीहरूले केही पनि थाहा नभएको ढोँग गर्दै आँखा चिम्लिदिन्छन्। तिनीहरूले हृदयमा सोच्छन्, “मेरो आफ्नै हैसियत खतरामा नहुन्जेल, ठीकै छ। मण्डलीको काम, दाजुभाइ-दिदीबहिनीहरूको सुरक्षा, वा परमेश्‍वरको घरका हितहरूका बारेमा मलाई मतलब छैन। यदि म यो पदमा हुन्छु र मैले हरेक दिन भोगविलास अनुभव गर्न पाउँछु भने, मलाई चाहिएको त्यति नै हो।” तिनीहरूले कुनै वास्तविक काम गर्दैनन्, र तिनीहरूले समस्याहरू देख्दा तिनलाई समाधान गर्दैनन्; तिनीहरूले आफ्नो हैसियतका फाइदाहरू मात्रै लिन्छन्। के यो झूटो अगुवा हो? (हो।) उदाहरणका लागि, मानौँ कुनै पनि बेला धोकामा संलग्‍न हुन सक्ने व्यक्तिले लामो समयदेखि मण्डलीमा अत्याचारी व्यवहार गर्दै आएको छ, निरन्तर मण्डली र दाजुभाइ-दिदीबहिनीहरूबारे रिपोर्ट गर्ने धम्की दिँदै आएको छ। कतिपय झूटा अगुवाहरूले यो कुरा देख्छन् तर केही गर्दैनन्। जब कसैले यो व्यक्तिका बारेमा रिपोर्ट गर्छ र माथिल्लो तहका अगुवाहरूले उसलाई निकालेर निराकरण गर्छन्, तब पनि झूटा अगुवाहरूले यसलाई गम्भीरतापूर्वक लिँदैनन् वा यसबारे केही पनि सोच्दैनन्। तिनीहरूले सोच्छन्, “तिनीहरूले जसबारे रिपोर्ट गर्न चाहन्छन्, गरून्। तिनीहरूले मेरो बारेमा रिपोर्ट नगरुञ्जेल वा मण्डली अगुवाका रूपमा मेरो भूमिकामा असर नगरुञ्जेल, ठीकै छ।” के यस्तो अगुवा वा कामदार झूटो अगुवा वा कामदार हो? (हो।) तिनीहरू कुनै वास्तविक काम नगरी त्यसका फाइदाहरू लिनका लागि मात्रै आफ्नो पदमा रहन्छन्, कुनै पनि बेला दाजुभाइ-दिदीबहिनीहरूलाई विश्वासघात गर्न सक्ने व्यक्तिलाई देख्छन् तर उसलाई निकाल्दैनन् वा निष्कासन गर्दैनन्—तिनीहरू झूटा अगुवा हुन्, र तिनीहरूलाई तुरुन्तै पदबाट बर्खास्त गर्नुपर्छ। कतिपय झूटा अगुवाहरू बर्खास्त भएपछि पनि अवज्ञाकारी नै रहन्छन्। तिनीहरूले भन्छन्, “मलाई बर्खास्त गर्ने तिमीसँग के अधिकार छ? के मैले त्यो व्यक्तिलाई ननिकालेकै कारण त्यसो गरिएको हो? तिमीहरू आफैले उसलाई हटाएका भए, समस्या समाधान हुनेथिएन र? त्यसबाहेक, उसले दाजुभाइ-दिदीबहिनीहरूबारे रिपोर्ट गर्नेछु भनेर भनेको मात्र हो, वास्तवमा त्यसो गरेको होइन। अनि उसले मण्डलीका लागि कुनै समस्या सिर्जना गरेको थिएन। उसलाई किन निराकरण गर्ने?” तिनीहरूले निकै अन्यायमा परेको समेत महसुस गर्छन्। तिनीहरूले कुनै वास्तविक काम गर्दैनन्; तिनीहरूले आफ्नो हैसियतका फाइदाहरू मात्रै लिन्छन्, र मण्डलीमा यस्तो स्पष्ट यहूदा देखा पर्दा, तिनीहरूले उसलाई न त तह लगाउँछन् न त निकाल्छन्। कतिपय दाजुभाइ-दिदीबहिनीहरू निरन्तर डरमा हुन्छन् र यसो भन्छन्, “हामीमाझ एक जना यहूदा छ, जसले सधैँ दाजुभाइ-दिदीबहिनीहरूबारे रिपोर्ट गर्ने धम्की दिइरहन्छ—यो निकै खतरनाक कुरा हो! यो व्यक्तिलाई कहिले निकालिनेछ?” तिनीहरूले मण्डली अगुवालाई यस विषयबारे धेरै पटक बताउँछन्, तर अगुवाले यस कुरालाई सम्बोधन गर्दैन, बरु यसो भन्छ, “यो केही पनि होइन। यो त व्यक्तिगत विवाद मात्रै हो, र यो मण्डलीको काम वा दाजुभाइ-दिदीबहिनीहरूको सुरक्षासँग सम्बन्धित छैन।” तिनीहरूले उक्त मामला सम्हाल्दैनन्। तिनीहरूले गर्ने एउटै मात्र काम के हो? एक प्रकारको काम माथिल्लो तहका अगुवाहरूद्वारा तिनीहरूलाई अह्राइएको काम हो, जुन काम गर्ने बाहेक तिनीहरूसँग कुनै विकल्प हुँदैन। अर्को प्रकारको काम भनेको यस्तो हो, जुन काम नगर्दा त्यसले तिनीहरूको हैसियतलाई असर गर्छ वा खतरामा पार्छ, र त्यस्तो अवस्थामा तिनीहरूले आफू राम्रा देखौँ भन्नका लागि मन नलागी-नलागी केही काम गर्छन्। तर यदि तिनीहरूको हैसियतलाई असर पर्दैन भने, तिनीहरू सकेसम्म कामबाट पन्छिन्छन्। के यो झूटो अगुवा हो? (हो।) कुनै निश्चित वातावरण वा पक्राउको सामना गर्दा, लुक्‍नका लागि भाग्‍ने पहिलो व्यक्ति तिनीहरू नै हुन्छन्, तिनीहरूले दाजुभाइ-दिदीबहिनीहरू सुरक्षित छन् कि छैनन् भन्ने बारेमा कुनै चिन्ता नगरी आफ्नै सुरक्षाका बारेमा मात्रै वास्ता गर्छन्, र तिनीहरूले मण्डलीको काम वा परमेश्‍वरको घरका हितहरूको रक्षा गर्दैनन्। तिनीहरूले जे गरे पनि, यो सबै आफ्नै हैसियतलाई जोगाउनका लागि हुन्छ। माथिले तिनीहरूलाई बर्खास्त गरेनन्, र अर्को निर्वाचनमा दाजुभाइ-दिदीबहिनीहरूले अझै पनि तिनीहरूलाई भोट दिन्छन् र तिनीहरू अगुवा नै रहिरहन पाउँछन् भने, तिनीहरूले मन नलागी-नलागी केही काम गर्नेछन्। यदि तिनीहरूले गर्ने कुनै कुराले तिनीहरूप्रति माथिको हेराइमा असर पार्न सक्छ, जसले गर्दा माथिले तिनीहरूलाई बर्खास्त गर्न पनि सक्छन्, वा यदि तिनीहरूका कार्य र प्रकटीकरणहरूका कारण दाजुभाइ-दिदीबहिनीहरूमा तिनीहरूबारे नराम्रो छाप पर्न सक्छ र उनीहरूले तिनीहरूलाई फेरि निर्वाचित गर्दैनन् भने, तिनीहरूले कम्तीमा पनि उनीहरूका अगाडि केही काम गरेर आफ्नो छविलाई जोगाउने प्रयास गर्नेछन्। यसरी, तिनीहरूले आफूभन्दा माथि र आफूभन्दा तलका मानिसहरूलाई जवाफ दिन सक्छन्—तिनीहरूले परमेश्‍वरलाई मात्रै जवाफ दिन सक्दैनन्। तिनीहरूले गर्ने सबै कुरा देखाउनका लागि मात्रै हुन्छ। माथिल्लो तहका अगुवाहरूले तिनीहरूलाई बर्खास्त नगरुञ्जेल, र दाजुभाइ-दिदीबहिनीहरूले तिनीहरूलाई समर्थन गरिरहुञ्जेल, तिनीहरू सन्तुष्ट महसुस गर्छन्। मण्डली अगुवाका रूपमा आफ्नो कार्यकालमा, तिनीहरूले ठूलो दुष्टता गर्दैनन्, र बाहिरी रूपमा तिनीहरू सधैँ काममा व्यस्त देखिन्छन्, तर तिनीहरूले कुनै वास्तविक काम गर्दैनन्। विशेष गरी दुष्ट मानिसहरूले मण्डलीमा बाधा दिइरहेका देख्दा, तिनीहरूले केही गर्दैनन्। तिनीहरूलाई यी दुष्ट मानिसहरू चिढिन्छन् कि भन्ने डर हुन्छ, त्यसकारण तिनीहरूले सम्भव भएसम्म तिनीहरूलाई शान्त पार्ने र तिनीहरूसँग सम्झौता गर्ने प्रयास गर्छन्, र सद्भाव कायम राख्न मात्र खोज्छन्। तिनीहरू कसैलाई चिढ्याउन इच्छुक हुँदैनन्; यी मानिसहरूले मण्डलीको काममा बाधा दिए पनि वा दाजुभाइ-दिदीबहिनीहरूको सुरक्षालाई खतरामा पारे पनि, तिनीहरूले केही गर्दैनन्। सबैभन्दा साँचो अर्थमा यो झूटो अगुवा हो।

वास्तविक काम नगर्ने झूटा अगुवाहरूका हकमा भन्दा, यदि दाजुभाइ-दिदीबहिनीहरूले तिनीहरूलाई बारम्बार याद दिलाउँछन्, समस्याहरू समाधान गर्न लगाउँछन्, तर तिनीहरूले अझै पनि वास्तविक काम गर्दैनन्, वास्तविक समस्याहरू समाधान गर्दैनन्, र गल्तीहरू सच्याउँदैनन् भने, तिमीहरूले यसबारे माथितिर रिपोर्ट गर्नुपर्छ। यदि माथिल्लो तहका अगुवा र कामदारहरूले समस्यालाई सम्बोधन गरेनन् भने, तिमीहरूले यी झूटा अगुवाहरूलाई हटाउने कुनै पनि सम्भव उपाय सोच्नुपर्छ। मैले वास्तवमा यी वचनहरू धेरै वर्षदेखि भन्दै आएको छु, तर तलका बहुसङ्ख्यक मानिसहरू अरूलाई चिढ्याउनुभन्दा व्यक्तिगत नोक्सानी र केही हानि भोग्न रुचाउने दासहरू हुन्। परिस्थिति जस्तोसुकै भए पनि, तिनीहरूले सधैँ मध्यमार्ग अपनाउँछन् र मान्छे खुसी पारिहिँड्ने व्यक्तिका रूपमा काम गर्छन्, र कसैलाई कहिल्यै चिढ्याउँदैनन्। मानिसहरूलाई नचिढ्याउनुको मूल्य के हो? त्यो भनेको परमेश्‍वरको घरको काम र हितहरूको बलि चढाउनु, परमेश्‍वरको घरका हितहरूमा हानि गर्नु र दाजुभाइ-दिदीबहिनीहरूलाई बाधा दिनु हो। यदि दुष्ट मानिसहरूलाई निराकरण गरिएन भने, आफ्नो कर्तव्य पूरा गरिरहेका धेरै मानिसहरू प्रभावित हुनेछन्। के यो परमेश्‍वरको घरको काममा असर पर्नु सरह होइन र? (हो।) जब परमेश्‍वरको घरको काममा असर पर्छ, तब कसैलाई पनि तनाव वा चिन्ता महसुस हुँदैन, त्यसकारण म के भन्छु भने, धेरैजसो मानिसहरूले अरूसँग सद्भाव र मित्रता कायम राख्नका लागि परमेश्‍वरको घरका काम र हितहरूलाई बलि चढाइरहेका हुन्छन्। तिनीहरूले अगुवा र दाजुभाइ-दिदीबहिनीहरूलाई चिढ्याउँदैनन्; तिनीहरूले कसैलाई पनि चिढ्याउँदैनन्। सबैले मान्छे खुसी पारिहिँड्ने व्यक्तिका रूपमा काम गर्छन्। तिनीहरूको मानसिकता यस्तो हुन्छ: “तपाईँ असल हुनुहुन्छ, म असल छु, सबै जना असल छन्—आखिर, हामी सधैँ एक-अर्कालाई भेट्छौँ।” अनि परिणाम के हुन्छ? यसले गर्दा दुष्ट मानिसहरूले परिस्थितिको फाइदा उठाउन पाउँछन्; तिनीहरूले बारम्बार अत्याचारी रूपमा कार्य गर्छन्, र आफूलाई जे मन लाग्यो त्यही गर्छन्। त्यसकारण, यदि मण्डली अगुवाहरू भरपर्दा छैनन् र तिनीहरूले दुष्ट मानिसहरूलाई पखालेर फाल्दैनन् भने, दाजुभाइ-दिदीबहिनीहरूले आफूलाई रक्षा गर्ने हरसम्भव उपाय सोच्नैपर्छ; तिनीहरूले दुष्ट मानिसहरूलाई देख्दा तिनीहरूबाट जोगिनुपर्छ, तिनीहरूबाट टाढा बस्नुपर्छ, र तिनीहरूलाई अलग राख्नुपर्छ। कतिपय मानिसहरूले भन्छन्, “यदि हामीले तिनीहरूलाई अलग गर्‍यौँ र तिनीहरू रिसाए भने, के तिनीहरूले फेरि हाम्रो बारेमा रिपोर्ट गर्नेछैनन् र?” यदि तिनीहरूले साँच्चै नै तेरो बारेमा रिपोर्ट गरे भने, के तँ डराउनेछस्? (डराउनेछैनँ। यसले तिनीहरूलाई दुष्ट मानिसका रूपमा प्रकाश गर्नेछ।) यदि तिनीहरूले फेरि तेरो बारेमा रिपोर्ट गरे भने, यसले तिनीहरू प्राकृतिक यहूदा, दुष्ट दियाबलस हुन् भन्ने कुरालाई थप प्रमाणित गर्छ। तँ तिनीहरूदेखि डराउनै हुँदैन। यदि अगुवा र कामदारहरू अन्धा छन् र तिनीहरूले कामकुरालाई छर्लङ्ग देख्न सक्दैनन्, तिनीहरू अलमल्ल, र काम नलाग्ने छन्, वा यदि तिनीहरू अनिर्णित छन्, तिनीहरूले कहिल्यै कसैलाई चिढ्याउँदैनन्, वास्तविक काम नगरी आफ्नो हैसियतका फाइदाहरूमा मात्रै लिप्त हुन्छन् भने, दाजुभाइ-दिदीबहिनीहरूले त्यस उप्रान्त तिनीहरूमा कुनै आशा राख्नु हुँदैन। तिनीहरू सिद्धान्तहरूअनुसार दुष्ट मानिसहरूलाई निराकरण गर्न र यहूदाहरूलाई हटाउन एकजुट हुनैपर्छ। यी मानिसहरूद्वारा अत्याइनबाट जोगिनका लागि तिनीहरूले भेला हुने ठाउँ परिवर्तन गर्नुपर्ने वा यी मानिसहरूलाई पखाल्न बुद्धिमानी विधि प्रयोग गर्नुपर्ने हुन सक्छ। मण्डली जीवनको सामान्य सञ्चालन र सबै मण्डलीको कामको सामान्य प्रगति सुनिश्चित गर्नु नै सबैभन्दा महत्त्वपूर्ण कुरा हो। यदि कुनै मण्डली अगुवाले वास्तविक काम गर्छ, ऊसँग पर्याप्त क्षमता छ, र उसको मानवता पनि निकै राम्रो छ भने, उसले कामका बन्दोबस्तहरू अनुसार आफ्नो काम अघि बढाऊन्जेल, सबैले उसको पालन गर्नुपर्छ। यदि उसले वास्तविक काम गर्दैन भने, उसको सङ्गत गर्नु हुँदैन वा उसमा भर पर्नु हुँदैन। त्यो बेला, समस्याहरूलाई परमेश्‍वरका वचनहरू र सत्यता सिद्धान्तहरू अनुसार समाधान गरिनुपर्छ। यदि अगुवालाई बर्खास्त गरिनुपर्छ भने, उसलाई बर्खास्त गरिनुपर्छ; यदि पुनः निर्वाचन आवश्यक पर्छ भने, फेरि गर। यदि यो झूटा अगुवाले परमेश्‍वरको घरका हितहरूको रक्षा गर्दैन, दाजुभाइ-दिदीबहिनीहरूले आफ्नो कर्तव्य पूरा गर्ने वातावरणलाई सुरक्षित बनाउँदैन, र दाजुभाइ-दिदीबहिनीहरूको सुरक्षाबारे वास्ता गर्दैन भने, ऊ मानक अनुरूप छैन; ऊ अयोग्य छ, र ऊ कुनै वास्तविक काम नगर्ने रद्दीको भारी मात्रै हो—दाजुभाइ-दिदीबहिनीहरूले उसको कुरा सुन्नु हुँदैन वा उसको बन्धनमा पर्नु हुँदैन। आवश्यक परेको बेला यहूदालाई पखाल्न नसक्ने कुनै पनि अगुवा र कामदारहरू झूटा अगुवा र झूटा कामदार हुन्; त्यस्ता झूटा अगुवा र झूटा कामदारहरूलाई माथि व्याख्या गरिएको तरिकाले निराकरण गरिनुपर्छ। यदि तिनीहरूलाई तुरुन्तै निराकरण गरिएन भने, दाजुभाइ-दिदीबहिनीहरूलाई यहूदाहरूले विश्वासघात गर्नेछन्, र मण्डली अस्तित्वमा रहनेछैन। आठौँ प्रकटीकरण, अर्थात् “कुनै पनि बेला धोकामा संलग्न हुन सक्नु” बारे हाम्रो सङ्गति यहीँ समाप्त हुन्छ।

झ. कुनै पनि बेला छोडेर जान सक्नु

नवौँ प्रकटीकरण हो: “कुनै पनि बेला छोडेर जान सक्नु।” कुनै पनि बेला परमेश्‍वरको घर छोडेर जान सक्ने यस्तो व्यक्ति विशेष परिस्थितिको सामना गर्दा, वा औसत व्यक्तिले सहन नसक्ने र उसको सहने शक्तिको सीमा नाघ्ने ठूलो प्रकोपको सामना गर्दा मात्रै छोडेर जाने व्यक्ति होइन। बरु, तिनीहरू कुनै पनि बेला छोडेर जान सक्छन्—एउटा सानो कुराले गर्दा पनि तिनीहरू छोडेर जान सक्छन्; एउटा सानो कुराले पनि तिनीहरूलाई उपरान्त आफ्नो कर्तव्य पूरा गर्न नचाहने, परमेश्‍वरमा विश्‍वास गर्न नचाहने, र परमेश्‍वरको घर छोडेर जान चाहने तुल्याउन सक्छ। यस्तो व्यक्ति अत्यन्तै झन्झटिलो पनि हुन्छ। झट्ट हेर्दा, तिनीहरू यहूदाहरूभन्दा अलिक असल देखिएलान्, तर तिनीहरू कुनै पनि समय र स्थानमा परमेश्‍वरको घर छोडेर जान सक्छन्। तिनीहरूले दाजुभाइ-दिदीबहिनीहरूलाई धोका दिन सक्छन् कि सक्दैनन् भन्ने कुरा अनिश्चित हुन्छ। के तिमीहरूलाई यस्तो व्यक्ति भरपर्दो हुन्छ भन्ने लाग्छ? (लाग्दैन।) त्यसोभए, के तिनीहरूसँग आफूलाई कसरी आचरणमा ढाल्ने भन्ने कुराका सिद्धान्तहरू हुन्छन्? के तिनीहरूसँग परमेश्‍वरमा विश्‍वास गर्नुको जग हुन्छ? (हुँदैन।) के तिनीहरूले साँचो रूपमा विश्‍वास गरेको कुनै लक्षण देखाउँछन्? (देखाउँदैनन्।) त्यसोभए तिनीहरू कस्ता व्यक्ति हुन्? (अविश्‍वासी।) तिनीहरूले यो सबै एउटा मजाक हो जस्तै गरी परमेश्‍वरमा विश्‍वास गर्छन् र आफ्नो कर्तव्य पूरा गर्छन्। तिनीहरू आफ्नो उचित काममा ध्यान नदिई सोया सस किन्न गएको बेला बाटोमा शारीरिक कला देखाउने मानिसहरू वा कलाकारहरूले जीवन्त दृश्य देखाइरहेका देखेर उत्साहित हुने र सोया सस किन्न बिर्सने, र फलस्वरूप उचित मामलाहरूमा ढिलाइ गर्ने व्यक्ति जस्तै हुन्। यस्ता मानिसहरू लामो समयसम्म कुनै पनि कुरामा अडिग रहँदैनन्; तिनीहरू अनुत्साही र अस्थिर हुन्छन्। परमेश्‍वरमाथिको तिनीहरूको विश्‍वास पनि तिनीहरूको रुचिमा आधारित हुन्छ—तिनीहरूलाई परमेश्‍वरमा विश्‍वास गर्नु निकै रमाइलो हुन्छ भन्ने लाग्छ, तर कुनै न कुनै बेला जब यसप्रति तिनीहरूको रुचि हराउँछ, तब तिनीहरू कुनै हिचकिचाहटविना तुरुन्तै छोडेर जान्छन्। छोडेर जाने कतिपय मानिसहरू तुरुन्तै व्यापारमा लाग्छन्, कतिपयले पदाधिकारी बन्‍ने करियरको मार्ग पछ्याउँछन्, कतिपय प्रणयी सम्बन्धमा लाग्छन् र विवाहको तयारी गर्छन्, र चाँडो धनी हुन चाहने कतिपय मानिसहरू सिधै क्यासिनो जान्छन्। मानिसहरूले कसैलाई तीन दिनसम्म कसैलाई भेटिएन भने, उसलाई ताजा नजरले हेर्नुपर्छ भन्छन्। यदि तैँले कुनै पनि बेला परमेश्‍वरको घर छोडेर जान सक्ने व्यक्तिलाई एक दिन मात्रै भेटिनस् भने, उसलाई फेरि भेट्दा, ऊ पूर्ण रूपमा फरक व्यक्ति जस्तै हुन्छ। हिजो, तिनीहरूले सभ्य र उचित लुगा नै लगाउँथे, र तिनीहरू शिष्ट र हेर्न लायक देखिन्थे। यहाँसम्म कि तिनीहरू परमेश्‍वरका लागि आफ्नो जवानी अर्पण गर्न र आफ्नो रगत बगाउन, परमेश्‍वरका लागि मर्न, मृत्युपर्यन्त बफादार रहन, र राज्यमा प्रवेश गर्न चाहन्छु भनेर आँसु झार्दै परमेश्‍वरलाई प्रार्थना गर्थे। तिनीहरूले यस्ता उच्च नाराहरू फलाक्थे, तर त्यसको केही समयपछि नै, तिनीहरू क्यासिनो जान्थे। हिजो, तिनीहरू आफ्नो कर्तव्य पूरा गर्न खुसी थिए, र भेलाको समयमा, तिनीहरूले उत्साहका साथ चहकिलो अनुहारले र जोसले उम्लिएर परमेश्‍वरका वचनहरू पढ्थे, र तिनीहरू यति भावुक हुन्थे कि आँसु झार्दै बिलौना गर्थे। त्यसोभए तिनीहरू आज कसरी क्यासिनोतिर कुदे त? तिनीहरूले प्रशस्त रमाइलो गर्दै र उत्साहले उम्लिँदै राती अबेरसम्म जुवा खेले र घर जान चाहेनन्। हिजोसम्म, तिनीहरू भेलाहरूमा सहभागी भइरहेका हुन्थे, तर आज तिनीहरू भागेर क्यासिनोतिर गएका छन्—त्यसोभए, कुन प्रकटीकरणचाहिँ तिनीहरूको वास्तविकता हो त? (पछिल्लोचाहिँ तिनीहरूको वास्तविकता हो।) यदि कसैले सत्यता बुझ्दैन भने, उसले यो व्यक्ति के हो भन्ने कुरा साँच्चिकै छर्लङ्ग देख्न सक्दैन। पहिले र पछिका दुवै प्रकटीकरणहरू वास्तवमा एउटै व्यक्तिले प्रदर्शन गर्छ—त्यसोभए तिनलाई दुई फरक मानिसहरूले प्रदर्शन गरेका हुन् जस्तो कसरी देखिन्छ? यस्तो व्यक्तिलाई धेरैजसो मानिसहरूले छर्लङ्ग देख्न सक्दैनन्। तैँले के देख्छस् भने, परमेश्‍वरको विश्‍वासीका रूपमा तिनीहरू प्रायजसो भेलाहरूमा सहभागी हुन्छन्, तिनीहरूले दुष्टता गर्दैनन्, र तिनीहरू आफ्नो कर्तव्य पूरा गर्दा कठिनाइ भोग्न र मूल्य चुकाउन निकै सक्षम हुन्छन्। कम्प्युटरको अगाडि बस्दा, तिनीहरू एकाग्र र लगनशील हुन्छन्, कठोर परिश्रम गर्छन् र आफ्नो हृदय त्यसैमा लगाउँछन्। तँलाई लाग्छ कि परमेश्‍वरमा विश्‍वास गर्ने व्यक्तिका रूपमा, उसले महजोङ खेल्नु हुँदैन, होइन र? तर एक दिन मात्र उसलाई नदेख्दा, ऊ जुवातास खेल्न भागेर महजोङ हल वा क्यासिनोमा पुगिसकेको हुन्छ। हुन पनि तिनीहरू पहिलो दर्जाका महजोङ खेलाडी हुन्छन्—तिनीहरू परमेश्‍वरमा विश्‍वास गर्ने व्यक्ति जस्ता पटक्कै देखिँदैनन्! तिनीहरूले तँलाई पूर्ण रूपमा चकित पार्छन्—के तिनीहरू परमेश्‍वरमा विश्‍वास गर्ने व्यक्ति हुन् कि महजोङ खेल्ने गैरविश्‍वासी? तिनीहरूले कसरी यति चाँडै भूमिका बदल्न सक्छन्? त्यसोभए जब तिनीहरूले परमेश्‍वरमा विश्‍वास गर्छन्, तब के तिनीहरूको हृदयमा परमेश्‍वर हुन्छ? (हुँदैन।) तिनीहरूले परमेश्‍वरमा विश्‍वास गर्नु भनेको के हो र यसले तिनीहरूको जीवनमा खुसी ल्याउन सक्छ कि सक्दैन भन्ने कुरा हेर्नका लागि रमाइलो गर्न र समय बिताउन मात्रै परमेश्‍वरमा विश्‍वास गर्छन्। यदि तिनीहरू खुसी छैनन् भने, तिनीहरूले कुनै पनि बेला छोडेर जान सक्छन्। तिनीहरूले सम्पूर्ण जीवनभरि विश्‍वास गर्ने योजना कहिल्यै बनाएका हुँदैनन्, र तिनीहरूले निश्चय नै सम्पूर्ण जीवनभरि आफ्नो कर्तव्य पूरा गर्ने र परमेश्‍वरलाई पछ्याउने योजना कहिल्यै बनाएका हुँदैनन्। त्यसोभए तिनीहरूले के योजना बनाएका हुन्छन्? तिनीहरूको मनमा, यदि तिनीहरूले परमेश्‍वरमा साँचो रूपमा विश्‍वास गर्ने हो भने, कम्तीमा पनि यसले रमाइलो गर्ने तिनीहरूको क्षमतामा बाधा पुर्‍याउनु हुँदैन, यसमा कुनै काम गराइ समावेश हुनु हुँदैन, र यसले अझै पनि तिनीहरूले सुखी जीवन जिउन सक्छन् भन्ने कुराको प्रत्याभूति गर्नुपर्छ। यदि तिनीहरूले हरेक दिन परमेश्‍वरका वचनहरू पढ्नुपर्ने र सत्यताबारे सङ्गति गर्नुपर्ने भयो भने, तिनीहरूलाई रुचि हुनेछैन वा तिनीहरू खुसी हुनेछैनन्। त्यसबाट थाकेपछि, तिनीहरू मण्डली छोडेर फेरि संसारतर्फ फर्कन्छन्। तिनीहरूले सोच्छन्, “जीवन सजिलो छैन, त्यसकारण मानिसहरूले आफूलाई दुर्व्यवहार गर्नु हुँदैन। हामी आफ्नै भाग्यका मालिक हुनुपर्छ र हामीले आफ्नो देहलाई दुर्व्यवहार गर्नु हुँदैन। हामीले आफू हरेक दिन खुसी हुने कुरा सुनिश्चित गर्नुपर्छ—स्वतन्त्र रूपमा जिउने एउटै मात्र तरिका त्यही हो। परमेश्‍वरमा विश्‍वास गर्दा हठपूर्वक गर्नु हुँदैन। म कति सहज स्वभावको छु, हेर त—जहाँ खुसी पाइन्छ, म त्यहीँ जान्छु। यदि म खुसी छैनँ भने, म छोडेर जान्छु। मैले आफ्नै लागि कामकुरालाई किन असहज बनाउने? कुनै पनि बेला छोडेर जान सक्नु नै आफूलाई कसरी आचरणमा ढाल्ने भन्नेसम्बन्धी मेरो उच्चतम सिद्धान्त हो, ‘स्वच्छन्द विश्‍वासी’ बन्‍नु—यसरी जिउनु कति आरामदायी र चिन्तामुक्त हुन्छ!” यस्ता मानिसहरूले प्रायजसो कस्तो प्रकारका गीतहरू गाउँछन्? “म कहाँबाट आएको हुँ भनेर नसोध, मेरो गाउँ टाढा छ।” होइन भने, तिनीहरूले अरू के गाउँछन्? “एक पटक भए पनि किन स्वतन्त्र रूपमा नबाँच्‍ने?” जब तिनीहरूलाई पट्यारलाग्दो लाग्छ वा रमाइलो लाग्‍न छोड्छ, तब तिनीहरू तुरुन्तै छाडेर जान्छन्, र सोच्छन्, “संसारमा हेर्नका लागि यति धेरै कुरा हुँदाहुँदै किन एउटै ठाउँमा अड्केर बस्‍ने?” तिनीहरूले प्रयोग गर्ने अर्को प्रसिद्ध भनाइ के हो? “एउटा रूखका लागि पूरै वन किन त्याग्नु?” तिमीहरूलाई के लाग्छ—के यस्ता मानिसहरूमा साँचो विश्‍वास हुन्छ? (अहँ, तिनीहरू अविश्‍वासी हुन्।) जब अविश्‍वासीहरूको कुरा आउँछ, तब हामीले तिनीहरूका सबै समस्याहरू मानवताका समस्या हुन् भन्ने बारेमा कुरा गरिरहेका हुने हुनाले, त्यस्ता मानिसहरूको मानवतामा वास्तवमा के गलत हुन्छ र? के तिमीहरूलाई यस्ता मानिसहरूले कहिल्यै मानिसहरूले कसरी आफूलाई आचरणमा ढाल्नुपर्छ, मानिसहरू कुन मार्गमा हिँड्नुपर्छ, वा मानिसहरूले जिउने क्रममा जीवनसम्बन्धी कस्ता दृष्टिकोण र मूल्य-मान्यताहरू राख्नुपर्छ भन्ने जस्ता प्रश्नहरूलाई ख्याल गरेका हुन्छन् जस्तो लाग्छ? (लाग्दैन।) त्यसोभए, यस्तो व्यक्तिको मानवतामा के समस्या हुन्छ? (यस्तो व्यक्तिमा सामान्य मानवताको विवेक र समझको कमी हुन्छ; तिनीहरूले त्यस्ता प्रश्नहरूलाई ख्याल गर्दैनन्।) त्यो त अवश्य नै हो। यसको साथै, सटीक रूपमा भन्दा, यस्तो व्यक्तिको आत्मा हुँदैन; ऊ त जिउँदो लास मात्रै हुन्छ। आफूलाई कसरी आचरणमा ढाल्ने वा कुन मार्गमा हिँड्ने भन्ने बारेमा तिनीहरूका कुनै आवश्यकता हुँदैनन्, न त तिनीहरूले यी कुराहरूलाई ख्याल गर्छन्। तिनीहरूले यी कुराहरूलाई ख्याल नगर्नुको कारण के हो भने, बाहिर, तिनीहरूको रूप मानवको जस्तो भए पनि, तिनीहरूको सार वास्तवमा जिउँदो लास, खोक्रो खोलको मात्र हुन्छ। यस्तो व्यक्तिमा मानव जीवन र अस्तित्वका मामलाहरूमा जीवनभरि भौतारिएर हिँड्ने मनोवृत्ति हुन्छ। किटेरै भन्दा, “जीवनभरि भौतारिएर हिँड्नु” को अर्थ अल्याङटल्याङ गर्नु र मृत्युको प्रतीक्षा गर्नु हो, नसिक्नु र अज्ञानी रहनु हो, र खाँदै, पिउँदै, र रमाइलो गर्दै दिन बिताउनु हो। जहाँ खुसी हुन्छ तिनीहरू त्यहीँ जान्छन्, र तिनीहरूलाई जे कुराले खुसी र आनन्दित, र देहमा सहज महसुस गराउँछ, तिनीहरूले त्यही गर्छन्। तर तिनीहरू आफ्नो देहलाई कष्ट हुने वा भित्री पीडा ल्याउने कुनै पनि कुराबाट पन्छिनेछन् र त्यसबाट टाढा बस्नेछन्; तिनीहरू आफ्नो देहले कष्ट सहेको पटक्‍कै चाहँदैनन्। तर, कतिपय मानिसहरूले कष्ट भोगेर नै जीवन अनुभव गर्छन्। वा, विभिन्न कुराहरूबाट गुज्रेर र ती अनुभव गरेर, तिनीहरूले आफ्नो जीवन खोक्रो नहुने र त्यसबाट केही कुरा प्राप्त गर्न सक्ने कुरा सुनिश्चित गर्छन्। अन्त्यमा, तिनीहरू व्यक्ति कुन मार्गमा हिँड्नुपर्छ र ऊ कस्तो व्यक्ति हुनुपर्छ भन्ने कुराको निष्कर्षमा पुग्छन्। जीवन अनुभवहरूमार्फत, तिनीहरूले धेरै कुरा प्राप्त गर्छन्। एक हिसाबमा, तिनीहरूले निश्चित मानिसहरूलाई छर्लङ्ग देख्न सक्छन्; यसको साथै, तिनीहरूले विभिन्न मानिस, घटना, र कामकुराहरूलाई व्यवहार गर्नका लागि व्यक्तिले के-कस्ता सिद्धान्त र विधिहरू प्रयोग गर्नुपर्छ, र व्यक्तिले आफ्नो सम्पूर्ण जीवन कसरी जिउनुपर्छ भन्ने कुराको निष्कर्ष निकाल्न सक्छन्। तिनीहरूले अन्तिममा निकालेको निष्कर्ष सत्यतासँग मिले पनि वा त्यसविरुद्ध भए पनि, तिनीहरूले कम्तीमा यसबारे सोचेका त हुन्छन्। अर्कोतर्फ, कुनै पनि बेला परमेश्‍वरको घर छोडेर जान सक्नेहरूलाई सत्यता पछ्याउन वा परमेश्‍वरमा विश्‍वास गर्ने क्रममा आफ्नो कर्तव्य पूरा गर्नमा कुनै रुचि हुँदैन। तिनीहरू सधैँ आफ्ना वासना र रुचिहरूलाई सन्तुष्ट पार्ने अवसरहरू खोजिरहेका हुन्छन्, र आफ्नो कर्तव्य पूरा गर्ने क्रममा कहिल्यै लगनशीलताका साथ व्यावसायिक सीप सिक्न, आफ्नो कर्तव्य राम्ररी पूरा गर्न, वा अर्थपूर्ण जीवन जिउन चाहँदैनन्। तिनीहरू गैरविश्‍वासीहरू जस्तै हरेक दिन खुसी र आनन्दित हुन मात्रै चाहन्छन्। त्यसकारण, तिनीहरू जहाँ गए पनि, तिनीहरूले आफ्नो हित र जिज्ञासालाई सन्तुष्ट पार्न मात्रै रमाइलो र मनोरञ्जन खोज्छन्। यदि तिनीहरूले एउटा कर्तव्य पूरा गरिरहनुपर्‍यो भने, तिनीहरूको रुचि हराउँछ र त्यस उप्रान्त तिनीहरूसँग यो कर्तव्यलाई जारी राख्ने उत्प्रेरणा हुँदैन। यस्ता मानिसहरूको जीवनप्रतिको मनोवृत्ति भनेको जसोतसो जिउने मात्रै हुन्छ। झट्ट हेर्दा, तिनीहरू अत्यन्तै स्वतन्त्र र बेफिक्र रूपमा जिउँछन्, र तिनीहरूले अरूसँग सानातिना कुरामा बखेडा गर्दैनन् जस्तो देखिन्छ। तिनीहरू हरेक दिन प्रफुल्ल र बेफिक्र देखिन्छन्, र जहाँ गए पनि परिस्थितिहरूमा घुल्न सक्छन्। कतिपय त सांसारिक रीतिरिवाज वा मानव सम्बन्धहरूका परम्पराहरूद्वारा प्रभावित नभएका र तिनका बन्धनमा नपरेका समेत देखिन्छन्, जसले तिनीहरू असाधारण छन् र साधारण भीडभन्दा माथि छन् भन्ने बाहिरी छाप छाड्छ। तर वास्तवमा, तिनीहरूको सार जिउँदो लास, र आत्मा नभएको प्राणीको सार हो। जसले परमेश्‍वरमा विश्‍वास गर्छन् तर कुनै पनि बेला मण्डली छोडेर जान सक्छन् तिनीहरू कहिल्यै आफूले गर्ने कुनै पनि कुरामा लामो समयसम्म अडिग रहँदैनन्—तिनीहरूले अस्थायी जोश मात्रै कायम राख्न सक्छन्। तर विवेक र समझ भएका मानिसहरू फरक हुन्छन्। तिनीहरूले जुनसुकै कर्तव्य पूरा गरिरहेका भए पनि, त्यसलाई गम्भीरताका साथ सिक्छन् र राम्ररी पूरा गर्न लागिपर्छन्। तिनीहरूले कुनै कुरा हासिल गर्न र केही मूल्य सिर्जना गर्न सक्छन्। एक हिसाबमा, तिनीहरूले आफ्नो वरिपरिका मानिसहरूबाट पहिचान प्राप्त गर्न सक्छन्, र साथ साथै, तिनीहरूले केही गर्न सक्छन् र तिनीहरू उपयोगी मानिस हुन्, व्यर्थका मानिस होइनन् भन्ने देखेर तिनीहरूले भित्री रूपमा आत्मविश्‍वास महसुस गर्न सक्छन्। सामान्य मानवताको विवेक र समझ भएको व्यक्तिले हासिल गर्न सक्ने न्यूनतम कुरा यही हो। तर जसोतसो जीवन जिउने मानिसहरूले यी कुराहरूका बारेमा कहिल्यै सोच्दैनन्। तिनीहरू जहाँ गए पनि, तिनीहरूको काम खाने, पिउने, र रमाइलो गर्ने मात्र हुन्छ। बाहिरी रूपमा, तिनीहरू अत्यन्तै स्वतन्त्र र सहज रूपमा जिउँछन् जस्तो देखिएला, तर वास्तवमा त्यस्ता मानिसहरूको दिमागमा कुनै विचार हुँदैन। तिनीहरूले गर्ने सबै कुरामा, तिनीहरू कहिल्यै गम्भीर हुँदैनन्; तिनीहरू सधैँ सतही हुन्छन् र अल्पकालीन जोशद्वारा उत्प्रेरित हुन्छन्, र तिनीहरूले कहिल्यै केही हासिल गर्दैनन्। तिनीहरू आफ्नो सम्पूर्ण जीवन कामचलाउ तरिकाले जिउन चाहन्छन्, र तिनीहरू जहाँ गए पनि यही मनोवृत्ति बोकेर हिँड्छन्—परमेश्‍वरमाथिको तिनीहरूको विश्‍वाससमेत यसको अपवाद हुँदैन। तैँले के देख्न सक्छस् भने, कुनै निश्चित अवधिमा, तिनीहरू आफ्नो कर्तव्य पूरा गर्नमा निकै गम्भीर छन् र तिनीहरूले कष्ट सहन र मूल्य चुकाउन सक्छन् जस्तो देखिन्छ, तर जसले तिनीहरूका समस्याहरू औँल्याए पनि वा तिनीहरूलाई कामकुरा कसरी गर्ने भनेर बताए पनि, तिनीहरू यसलाई कहिल्यै गम्भीरतापूर्वक लिँदैनन् र सत्यतालाई पटक्कै स्वीकार गर्दैनन्। तिनीहरू केवल आफूले चाहे अनुसार काम गर्छन्—तिनीहरूलाई त तिनीहरू खुसी भए पुग्छ। अनि यदि तिनीहरू खुसी छैनन् भने, तिनीहरू कसैको सल्लाह नसुनी रमाइलो गर्न जान्छन्। तिनीहरूले हृदयमा सोच्छन्, “मैले यसै पनि लामो समयसम्म परमेश्‍वरमा विश्‍वास गर्ने योजना कहिल्यै बनाएको थिइनँ।” यदि कसैले तिनीहरूलाई काटछाँट गर्‍यो भने, तिनीहरूले तुरुन्तै छाडेर जान सक्छन्। कुनै पनि बेला मण्डली छाडेर जान सक्ने मानिसहरूको एउटा प्रकटीकरण यही हो।

जसले कुनै पनि बेला मण्डली छोडेर जान सक्छन् तिनीहरूमा अर्को प्रकारको प्रकटीकरण पनि हुन्छ। कतिपय मानिसहरूले जतिसुकै वर्ष परमेश्‍वरमा विश्‍वास गरेका भए पनि, तिनीहरूको जग भएजस्तो देखिए पनि वा नदेखिए पनि, र तिनीहरूले पहिले जुनसुकै कर्तव्य निर्वाह गरेका भए पनि, तिनीहरूले आफ्नै व्यक्तिगत हितहरूसँग सम्बन्धित विशेष परिस्थितिको सामना गरेपछि, तिनीहरू अचानक हराउन सक्छन्। कुनै पनि बेला, अरूले तिनीहरूसँगको सम्पर्क गुमाउने, र तिनीहरूलाई मण्डलीमा देख्न छोड्ने, तर तिनीहरूलाई के भइरहेको छ भन्ने थाहा नपाउने सम्भावना हुन्छ। कतिपय मानिसहरूले विपरीत लिङ्गीले आफूलाई वासनाको प्रलोभनमा पार्ने प्रयास गरेपछि, आफ्नो कर्तव्य पूरा गर्न छोड्छन् र डेटिङ गर्न जान्छन्, र तिनीहरू पूर्ण रूपमा सम्पर्कहीन रहन्छन्। अरू यस्ता पनि हुन्छन् जसका छोराछोरी विवाह गर्ने उमेरमा पुगेका हुन्छन्, र तिनीहरू आफ्ना छोराछोरीको विवाहको चाँजोपाँजो मिलाउनमा व्यस्त हुन्छन्, आफ्नो कर्तव्य पूरा गर्न र भेलाहरूमा सहभागी हुन छोड्छन्। जसले तिनीहरूलाई खोज्दै आए पनि, उसलाई ढोकाबाटै फर्काइन्छ। कतिपय मानिसहरूले आफ्ना आमाबुबा वा श्रीमान वा श्रीमती बिरामी भएर अस्पताल भर्ना हुँदा, वा घरमा कुनै ठूलो घटना घट्दा वा अनपेक्षित विपत्ति आइपर्दा—यदि तिनीहरू परमेश्‍वरका साँचो विश्‍वासी हुन् भने—यसो भन्दै स्पष्टीकरण दिन्छन्, “अहिले घरमा केही मामलाहरू छन् जसलाई मैले सम्हाल्‍नुपर्छ, त्यसकारण म भेलाहरूमा सहभागी हुन सक्दिनँ। मैले अनुपस्थितिको बिदा माग्‍नुपर्छ, र यदि तपाईँहरूले उपयुक्त व्यक्ति भेट्टाउन सक्‍नुहुन्छ भने, कृपया ढिलाइ नगरी उहाँलाई अस्थायी रूपमा मेरो कर्तव्य सम्हाल्न लगाउनुहोस्।” कम्तीमा पनि, तिनीहरूले केही सूचना र स्पष्टीकरण दिनेछन्। तर कुनै पनि बेला मण्डली छोडेर जान सक्‍नेहरूले एक शब्द नबोली मण्डलीसँगको सम्पर्क तोड्छन्, र दाजुभाइ-दिदीबहिनीहरूले जति प्रयास गरे पनि, तिनीहरूसँग सम्पर्कमा आउन सक्दैनन्। तिनीहरूसँग सम्पर्क गरिने माध्यमहरू हुँदैनन् भन्‍ने होइन—कुनै पनि विधिद्वारा तिनीहरूको सम्पर्कमा पुग्न सकिन्छ—तर तिनीहरूले दाजुभाइ-दिदीबहिनीहरूलाई सम्पर्क गर्न वा जवाफ दिन चाहँदै चाहँदैनन्। तिनीहरूले भन्छन्, “मैले किन तपाईँलाई सम्पर्क गर्ने? म स्वेच्छाले आफ्नो कर्तव्य पूरा गर्छु; मलाई यसका लागि तलब दिइँदैन। यदि मलाई छोडेर जान मन लाग्यो भने, म जान्छु! यदि घरमा केही भइरहेको छ भने, त्यो मेरो व्यक्तिगत मामला हो। म तपाईँलाई जानकारी दिन बाध्य छैनँ, र तपाईँलाई थाहा पाउने कुनै अधिकार छैन!” कतिपय मानिसहरू एक-दुई महिनासम्म जान्छन्, अनि त्यसपछि केही नभएको जस्तो गर्दै लाज समेत नमानी रिपोर्ट गर्न आउँछन्। अरू चाहिँ दुई-तीन वर्षसम्म जान्छन् र तिनीहरू पूर्ण रूपमा सम्पर्कबाहिर हुन्छन्। मण्डलीका मानिसहरूलाई परिस्थिति थाहा नहुने हुनाले, तिनीहरू यो व्यक्तिले धेरै वर्ष परमेश्‍वरमा विश्‍वास गरेको हुनाले, उसले मण्डली छोड्न असम्भव छ भन्ने सोच्छन्। तिनीहरूले कुनै अनपेक्षित घटना घटेको हुनुपर्छ भन्ने अनुमान गर्छन् र उक्त व्यक्ति चिनियाँ कम्युनिस्ट पार्टीद्वारा पक्राउ पो गरियो कि भन्ने चिन्ता गर्छन्। वास्तवमा, त्यो व्यक्तिले परमेश्‍वरमा विश्‍वास गर्नै नचाहेको र ऊ दाजुभाइ-दिदीबहिनीहरूलाई जानकारी नदिई गएको मात्र हुन्छ। कतिपय मानिसहरू दश दिनसम्म जान्छन् अनि त्यसपछि फर्केर आउँछन्; यसको अर्थ तिनीहरूले विश्‍वास गर्न छाडेका छन् भन्ने होइन। कतिपय मानिसहरू जान्छन् अनि त्यसपछि दुई-तीन वर्षसम्म हराउँछन्—के तिमीहरू तिनीहरूले विश्‍वास गर्न छाडेका छन् भनेर भन्छौ? (भन्छौँ।) तिनीहरूले वास्तवमै विश्‍वास गर्न छाडेका हुन्छन्, र तिनीहरूलाई हटाउनुपर्छ। यो कुनै साधारण प्रस्थान होइन; तिनीहरूले विश्‍वास गर्न छाडेका हुन्छन्। मानव दृष्टिकोणबाट हेर्दा, यसलाई विश्‍वास गर्न छाडेको भनिन्छ। परमेश्‍वरले यसलाई कसरी हेर्नुहुन्छ? परमेश्‍वरको नजरमा, यसलाई परमेश्‍वरलाई नकार्नु, परमेश्‍वरलाई नपछ्याउनु भनेर भनिन्छ, र यो परमेश्‍वरलाई त्याग्नु हो। तर तिनीहरूको दृष्टिकोणबाट, तिनीहरूले सोच्छन्, “मैले परमेश्‍वरलाई इन्कार गरेको छैनँ; म अझै पनि हृदयमा परमेश्‍वरमा विश्‍वास गर्छु!” देख्यौ त? तिनीहरूले यसलाई हल्का रूपमा पन्छाउँछन्। अरू पनि हुन्छन्, जो खराब मुडमा भएकाले वा भित्री रूपमा दुःखी भएकाले, तिनीहरूलाई आफ्नो कर्तव्य पूरा गर्न अत्यन्तै गाह्रो र थकाइलाग्दो लाग्ने हुनाले, वा तिनीहरूलाई अलिक काटछाँट गरिएको हुनाले मात्रै पनि भेलाहरूमा सहभागी हुन र आफ्नो कर्तव्य पूरा गर्न छाड्छन्। तिनीहरू आफूले गरिरहेको कामका बारेमा केही पनि व्याख्या नगरी यसो भन्दै जान्छन्, “कसैले पनि मलाई सम्पर्क नगर। म खुसी छैनँ, र म अब उप्रान्त विश्‍वास गर्न चाहन्नँ!” जब तिनीहरू दुःखी हुन्छन्, तब त्यो करिब एक वर्षसम्म रहन सक्छ। तिनीहरूको रिस साँच्चै नै यति ठूलो हुन्छ—एक वर्ष जति त तिनीहरू त्यसबाट बाहिर निस्कनै सक्दैनन्! कतिपय मानिसहरूले मण्डलीका अगुवा र कामदारहरूको काम हातमा लिन्छन्, तर तिनीहरू काम राम्ररी गर्न असफल हुने मात्र नभई तिनीहरूले लापरवाह रूपमा दुष्कर्म पनि गर्छन्, जसले गर्दा मण्डलीको काममा बाधा र अवरोधहरू आइपर्छन्। पछि, दाजुभाइ-दिदीबहिनीहरूले तिनीहरूलाई निर्वाचित गर्दैनन्, र सङ्गतिमा तिनीहरूलाई खुट्ट्याउने र खुलासा गर्ने पनि गर्छन्। त्यसकारण तिनीहरूले यस्तो सोच्न थाल्छन्, “के यो मविरुद्धको आलोचना सत्र हो? मैले काम राम्ररी नगरेको मात्रै त हो, के यो साँच्चै यति ठूलो कुरा हो र? तिनीहरूले किन यसरी सङ्गति गरिरहेका र मलाई खुलासा गरिरहेका छन्? म बसुन्जेलका वर्षहरूमा, मैले यस्तो गुनासो कहिल्यै भोगेको छैनँ! मैले परमेश्‍वरमा विश्‍वास गर्नुभन्दा पहिले, सधैँ अरूलाई हप्काउने व्यक्ति म नै हुन्थेँ; कसैले पनि मलाई कहिल्यै हप्काएन। मैले पहिले यस्तो कष्ट कहिले सहेको छु र? तिमीहरू सबैले ममाथि औँला ठड्याइरहेका छौ, मलाई अपमानित महसुस गराइरहेका छौ। म अबदेखि विश्‍वास गर्नेछैनँ!” त्यतिकै, तिनीहरूले विश्‍वास गर्न छाड्छन्। यसो भन्नेहरू जवान मानिसहरू मात्रै हुँदैनन्—कतिपय त आठ-दश वर्षदेखि परमेश्‍वरमा विश्‍वास गर्दै आएका र उमेरमा चालीस-पचासको दशकमा पुगेका मानिसहरू हुन्छन्, तैपनि तिनीहरू दुःखी हुँदा तिनीहरूले पनि त्यस्ता कुराहरू भन्न सक्छन्। के त्यस्ता मानिसहरूको हृदयमा परमेश्‍वरका लागि ठाउँ हुन्छ? के तिनीहरूले परमेश्‍वरमा विश्‍वास गर्नुलाई जीवनको सबैभन्दा महत्त्वपूर्ण कुराका रूपमा लिन्छन्? काटछाँटमा पर्दा वा विपत्ति वा व्यवधानहरूको सामना गर्दा अलिक नकारात्मक र कमजोर महसुस गर्नु सामान्य कुरा हो, तर यी कुराहरूले गर्दा व्यक्तिले परमेश्‍वरमा विश्‍वास गर्न छोड्नु हुँदैन। त्यस्ता मानिसहरू परमेश्‍वरका इमानदार विश्‍वासी होइनन्। परमेश्‍वरका इमानदार विश्‍वासीहरू पक्राउ र सतावटमा पर्दा पनि आफ्नो विश्‍वासमा लागिरहन सक्छन्—यिनीहरू मात्रै गवाही भएका मानिस हुन्। कतिपय मानिसहरूले केही प्राकृतिक विपत्तिको सामना गर्दा, यदि दाजुभाइ-दिदीबहिनीहरूलाई त्यसबारे थाहा छैन वा अलिक ढिलो थाहा भयो र उनीहरूले समयमा नै ती मानिसहरूलाई सहयोग गरेनन् भने, तिनीहरूले यस्तो सोच्न थाल्छन्, “म कठिनाइहरू सामना गरिरहेको छु तर कसैले पनि मलाई ध्यान दिइरहेको छैन। त्यसकारण, तिनीहरू मलाई हेयको नजरले हेर्छन्! परमेश्‍वरमा विश्‍वास गर्नु व्यर्थ छ। म अबदेखि विश्‍वास गर्नेछैनँ!” यति सानो कुराकै कारण तिनीहरूले परमेश्‍वरमा विश्‍वास गर्न छोड्न सक्छन्। कुनै पनि बेला मण्डली छोडेर जान सक्ने मानिसहरूको एउटा प्रकटीकरण यही हो।

कुनै पनि बेला मण्डली छोडेर जान सक्‍नेहरूको अर्को अवस्था पनि हुन्छ। चिनियाँ कम्युनिस्ट पार्टीले तिनीहरूलाई आफ्नो पक्षमा ल्याउनका लागि, तिनीहरूलाई राम्रो जागिर प्रस्ताव गर्छ, र भन्छ, “परमेश्‍वरमा विश्‍वास गरेर तिमीले केही पनि कमाउँदैनौ। तिमीसँग के-कस्ता सम्भाव्यताहरू हुन सक्छन्? हामीले तिम्रो लागि उच्च मासिक तलब, राम्रा सुविधा, र श्रम बीमासहितको विदेशी कम्पनीमा एउटा पद भेट्टाएका छौँ। परमेश्‍वरमा विश्‍वास गर्नुमा तिम्रो कुनै भविष्य छैन; काम गर्नु, पैसा कमाउनु, र सुखी जीवन जिउनु नै राम्रो हुन्छ।” अन्तमा, तिनीहरू मण्डली छोडेर काम गर्न जान्छन्। कसैले भन्छ, “हिजोसम्म यो व्यक्तिले मण्डलीमा आफ्नो कर्तव्य पूरा गरिरहेको थियो। ऊ किन आज आफ्ना सामानहरू पोको पारेर गयो?” तिनीहरू काम गर्न र पैसा कमाउन जाँदैछन्; तिनीहरूले परमेश्‍वरमा विश्‍वास गर्न छाडेका छन्। तिनीहरू एक शब्द पनि नबोली जान्छन्, र त्यसपश्चात, तिनीहरू दाजुभाइ-दिदीबहिनीहरूभन्दा अलग बाटोमा लाग्छन्, र फरक मार्गका मानिस बन्छन्। तिनीहरू ख्याति र प्राप्ति पछ्याउन, उच्च स्थानमा पुग्‍न र पृथक बन्न चाहन्छन्, र तिनीहरूले उप्रान्त परमेश्‍वरमा विश्‍वास गर्दैनन्। कतिपय मानिसहरू यस्ता पनि छन्, जसले सुसमाचार प्रचार गर्दा आफूलाई मन पर्ने व्यक्तिलाई भेट्छन्, ऊसँग जोडिन्छन्, र तिनीहरूले सँगै दिन बिताउन थाल्छन्। तिनीहरूले आफ्नो कर्तव्य पूरा गर्न छोड्ने मात्र नभई परमेश्‍वरमा विश्‍वास गर्न समेत छोड्छन्। घरमा रहेका तिनीहरूका आमाबुबा अझै पनि अनजान हुन्छन्, र तिनीहरूले परमेश्‍वरको घरमा आफ्नो कर्तव्य पूरा गरिरहेका छन् भन्ने सोच्छन्। वास्तवमा, तिनीहरू धेरै पहिले हराएका हुन्छन्—के थाहा, अब त तिनीहरूको बच्‍चाबच्ची समेत भइसकेको हुन सक्छ। आफ्नो कर्तव्य पूरा गर्नु अत्यन्तै महत्त्वपूर्ण हुन्छ, तैपनि तिनीहरूले सुसमाचार प्रचार गर्ने जस्तो महत्त्वपूर्ण काम समेत त्याग्न सक्छन्। जब तिनीहरूले आफूलाई मन पर्ने व्यक्ति, वा आफूलाई मन पराउने व्यक्तिलाई भेट्छन्, तब तिनीहरूलाई बहकाउनका लागि त्यो व्यक्तिका केही सरल प्रलोभनपूर्ण र लोभ्याउने शब्दहरू नै पर्याप्त हुन सक्छन्। तिनीहरू अत्यन्तै चुलबुले र लापरवाह हुन्छन्, जसले गर्दा तिनीहरूले कुनै पनि समय र स्थानमा परमेश्‍वरलाई त्याग्न र धोका दिन सक्छन्। त्यस्ता मानिसहरूले जति वर्षदेखि परमेश्‍वरमा विश्‍वास गरेका भए पनि वा तिनीहरूले जति धेरै प्रवचनहरू सुनेका भए पनि, तिनीहरूले अझै पनि अलिकति पनि सत्यता बुझ्दैनन्। तिनीहरूका लागि, परमेश्‍वरमा विश्‍वास गर्नु महत्त्वपूर्ण हुँदै हुँदैन, र आफ्नो कर्तव्य पूरा गर्नुले पनि अर्थ राख्दैन—आशिष्‌हरू प्राप्त गर्नका लागि, तिनीहरूलाई यी कुराहरू गर्नुको विकल्प छैन भन्ने लाग्छ। कुनै व्यक्तिगत मामला वा पारिवारिक समस्या आउनेबित्तिकै, तिनीहरूले त्यतिकै छोडेर जान सक्छन्। जब तिनीहरूले थोरै प्राकृतिक विपत्तिको सामना गर्छन्, तब तिनीहरूले त्यतिकै विश्‍वास गर्न छोड्न सक्छन्। कुनै पनि कुराले परमेश्‍वरमाथिको तिनीहरूको विश्‍वासमा हस्तक्षेप गर्न सक्छ; कुनै पनि मामलाले तिनीहरूलाई नकारात्मक बनाउन र आफ्नो कर्तव्य त्याग्ने तुल्याउन सक्छ। तिनीहरू कस्ता किसिमका मानिस हुन्? यो प्रश्न साँच्चै नै गहन रूपमा मनन गर्न लायक छ!

कुनै पनि बेला मण्डली छोडेर जान सक्‍ने मानिसहरू कस्ता प्रकारका मानिस हुन्? एक प्रकारका मानिसहरू दिमाग नभएका, विचारहीन, अलमल्ल हुन्छन्, जसलाई आफूले परमेश्‍वरमा किन विश्‍वास गर्छु भन्ने नै थाहा हुँदैन, चाहे तिनीहरूले जतिसुकै वर्ष विश्‍वास गरेको किन नहोस्। परमेश्‍वरमा विश्‍वास गर्नु भनेको के हो भन्ने तिनीहरूलाई थाहै हुँदैन। अर्को प्रकारका मानिसहरू अविश्‍वासीहरू हुन्, जसले परमेश्‍वरको अस्तित्वमा पटक्कै विश्‍वास गर्दैनन् र परमेश्‍वरमा विश्‍वास गर्नुको अर्थ वा मूल्य बुझ्दैनन्। तिनीहरूका लागि प्रवचनहरू सुन्नु र परमेश्‍वरका वचनहरू पढ्नु भनेको ईश्‍वरशास्त्र अध्ययन गर्नु वा केही व्यावसायिक ज्ञान सिक्नु जस्तै हो—तिनीहरूले यसलाई बुझेपछि र तिनीहरू यसबारे कुरा गर्न सक्ने भएपछि, तिनीहरूले यो काम पूरा भयो भन्ठान्छन्। तिनीहरूले यसलाई कहिल्यै अभ्यास गर्दैनन्। तिनीहरूका लागि, परमेश्‍वरका वचनहरू एक प्रकारको सिद्धान्त, एउटा नारा मात्रै हुन्, र ती कहिल्यै तिनीहरूको जीवन बन्न सक्दैनन्। त्यसकारण, परमेश्‍वरमा विश्‍वास गर्नेसँग सम्बन्धित कुनै पनि कुराप्रति तिनीहरूलाई रुचि हुँदैन। आफ्नो कर्तव्य पूरा गर्नु, सत्यता पछ्याउनु, परमेश्‍वरका वचनहरू अभ्यास गर्नु, दाजुभाइ-दिदीबहिनीहरूसँग भेला हुनु र सँगै मण्डली जीवन जिउनु, इत्यादि जस्ता कुराहरूले तिनीहरूलाई कुनै पनि हिसाबमा आकर्षित गर्दैनन्, र यीमध्ये कुनै पनि कुराले तिनीहरूलाई खाँदा, पिउँदा, र रमाइलो गर्दा पाइने खुसी र उत्साह दिँदैन। अर्कोतर्फ, परमेश्‍वरका इमानदार विश्‍वासीहरूलाई सत्यता सङ्गति गर्न वा मण्डली जीवन जिउनका लागि दाजुभाइ-दिदीबहिनीहरूसँगै रहनुले सधैँ तिनीहरूलाई फाइदा र प्राप्तिहरू ल्याउन सक्छ भन्ने लाग्छ। कहिलेकाहीँ तिनीहरूले खतरा र सतावट सामना गर्ने भए पनि, वा सुसमाचार प्रचार गर्दा जोखिम उठाउने र आफ्नो कर्तव्य पूरा गर्दा केही कष्ट भोग्ने भए पनि, चाहे जेसुकै होस्, तिनीहरूले कष्ट सहेर र मूल्य चुकाएर सत्यताको बुझाइ प्राप्त गर्छन् र परमेश्‍वरलाई चिन्ने परिणाम हासिल गर्छन्, र यो कष्ट र मूल्यले तिनीहरूको जीवन स्वभावमा रुपान्तरण ल्याउँछ। यो सबै कुरालाई तौलेपछि र मूल्याङ्कन गरेपछि, तिनीहरूले परमेश्‍वरमा विश्‍वास गर्नु राम्रो कुरा हो, र सत्यता बुझ्न सक्नु अत्यन्तै बहुमूल्य कुरा हो भन्ने महसुस गर्छन्। तिनीहरूको हृदय विशेष रूपमा मण्डलीसँग जोडिन्छ, र तिनीहरूले मण्डली जीवन त्याग्ने कुरा कहिल्यै सोच्दैनन्। यदि परमेश्‍वरमा साँचो रूपमा विश्‍वास गर्नेहरूले केही व्यक्तिहरूलाई मण्डलीको काममा बाधा दिएकोमा मण्डलीद्वारा ख समूहहरूमा पठाइएको वा एकल्याइएको वा निकालिएको देखे भने, तिनीहरूले हृदयमा थोरै सन्ताप महसुस गर्छन्। तिनीहरूले सोच्छन्, “मैले लगनशीलताका साथ आफ्नो कर्तव्य पूरा गर्नुपर्छ। म बिलकुलै निकालिन मिल्दैन। निकालिनु भनेको दण्ड पाउनुसरह हो, जसको अर्थ नरक जाने परिणाम हो! त्यसपछि त जिउनुको के अर्थ हुन्छ र?” धेरैजसो मानिसहरू मण्डली छोडेर जान डराउँछन्; तिनीहरूलाई आफूले मण्डली र परमेश्‍वरलाई छोडेपछि, जिइरहन सकिँदैन र सबै कुरा समाप्त हुनेछ भन्ने लाग्छ। तर कुनै पनि बेला मण्डली छोडेर जान सक्‍ने मानिसहरूले मण्डली छोड्नुलाई एउटा जागिर छोडेर अर्को खोज्नु जस्तै सामान्य कुराका रूपमा लिन्छन्। तिनीहरूलाई कहिल्यै व्यथित महसुस हुँदैन वा भित्र कुनै पीडा हुँदैन। तिमीहरूलाई के लाग्छ—कुनै पनि बेला मण्डली छोडेर जान सक्‍ने मानिसहरूमा कुनै विवेक वा समझ हुन्छ? त्यस्ता मानिसहरू साँच्चै नै उदेकलाग्दा हुन्छन्! कतिपय मानिसहरूको कर्तव्य निर्वाह मानकअनुरूप हुँदैन, र तिनीहरूले सधैँ लापरवाह रूपमा दुष्कर्म गर्छन्, जसले गर्दा मण्डलीको काममा बाधा र अवरोधहरू आइपर्छन्। त्यसपछि मण्डलीले तिनीहरूलाई कर्तव्य पूरा गर्नबाट रोक्छ र कुनै साधारण मण्डलीमा पठाउँछ। त्यसोभए, परिणामस्वरूप के हुन्छ? भोलिपल्ट नै, तिनीहरूले पूर्णतया फरक व्यक्तिझैँ व्यवहार गर्छन्, र पूर्ण रूपमा नयाँ जीवन सुरु गर्छन्। कतिले डेटिङ गर्न थाल्छन् र विवाह गर्छन्, कतिले जागिर खोज्न थाल्छन्, अरू कलेज जान्छन्, र अन्यले फेरि पुराना साथीहरूसँग जोडिन्छन्, सम्पर्कहरू बढाउँछन्, र धनी बन्ने अवसरहरू खोज्छन्। यी मानिसहरू तुरुन्तै विशाल संसारमा मिसिन्छन्, र मानवताको समुद्रमा हराउँछन्—यो कुरा त्यत्ति चाँडै हुन्छ। कतिपय दाजुभाइ-दिदीबहिनीहरूलाई आफ्नो कर्तव्य पूरा गर्दा खराब परिणामहरू प्राप्त गरेका कारण साधारण मण्डलीमा पठाइएपछि, तिनीहरू केही समयसम्म वेदनामा पर्छन् तर तिनीहरूले आत्मचिन्तन गर्न र आफ्ना समस्याहरू पहिचान गर्न सक्छन्, र सुध्रिने केही मनोवृत्ति देखाउँछन्। तर, कुनै पनि बेला मण्डली छोडेर जान सक्‍ने मानिसहरूले केही कठिनाइहरू सामना गर्नेबित्तिकै, उप्रान्त आफ्नो कर्तव्य पूरा गर्न चाहँदैनन् र भोलिपल्ट नै मण्डली छोडेर गैरविश्‍वासीको जीवनमा फर्केर जान्छन्। तिनीहरूलाई पटक्कै पीडा महसुस हुँदैन र तिनीहरूले यस्तो समेत सोच्छन्, “परमेश्‍वरमा विश्‍वास गर्नुमा यति राम्रो कुरा के छ र? तिमीहरूलाई अरूले निरन्तर गिल्ला र बदनाम गर्छन्, र तिमीहरू पक्राउ पर्ने र जेल पर्ने समेत सम्भावना हुन्छ। यदि ठूलो रातो अजिङ्गरले मलाई कुटेर मार्‍यो भने, के मेरो जीवन व्यर्थ हुनेछैन र? मैले परमेश्‍वरमा यतिका वर्ष विश्‍वास गर्दा धेरै कष्ट भोगेको छु, तर मैले के पाएँ? यदि मैले परमेश्‍वरमा विश्‍वास नगरेको भए, अहिलेसम्म त म पदाधिकारी बनेको हुनेथिएँ, मैले पैसा कमाएको, र प्रतिष्ठित जीवन जिइरहेको हुनेथिएँ! अहिलेसम्म परमेश्‍वरमा विश्‍वास गरेकोमा, मलाई पछुतो समेत हुन्छ—यदि मलाई यस्तो हुन्छ भन्ने थाहा भएको भए, म धेरै पहिले नै गइसक्थेँ! सत्यता बुझ्नुको के फाइदा? के त्यो बुझाइले तिमीलाई खान दिन्छ वा तिम्रो खर्च जुटाइदिन्छ?” देख्यौ त? तिनीहरूलाई कुनै पछुतो नहुने मात्र नभई तिनीहरूले मण्डली छोडेर जान सकेकोमा आफूलाई भाग्यमानी समेत ठान्छन्। के यो अविश्‍वासीका रूपमा तिनीहरूको साँचो मुहार खुलासा भएको होइन र? (हो।)

कतिपय मानिसहरूलाई आफ्नो कर्तव्य निर्वाह गर्दा झाराटारुवा हुने र लापरवाह दुष्कर्म गर्ने बानी परेको हुन्छ। मण्डलीले निकालेपछि, जब तिनीहरूले दाजुभाइ-दिदीबहिनीहरूलाई भेट्छन्, तब तिनीहरूले उनीहरूलाई शत्रुझैँ हेर्छन्। दाजुभाइ-दिदीबहिनीहरूले तिनीहरूसँग राम्रो अभिप्राय राखेर कुरा गर्ने प्रयास गर्दा पनि, तिनीहरूले उनीहरूलाई बेवास्ता गर्छन् र यसो भन्दै घृणाको नजरले हेर्छन्, “मलाई मण्डलीबाट निकाल्ने तिमीहरू नै हौ। अहिले मलाई हेर त! मेरो अवस्था तिमीहरूको भन्दा राम्रो छ! अहिले म सुन र चाँदीले सजिएको छु, म महत्त्वपूर्ण व्यक्ति हुँ! म संसारमा यति सहज रूपमा जिइरहेको छु, तर परमेश्‍वरमा विश्‍वास गर्नमा तिमीहरू कति जर्जर र थकित छौ, हेर त! तिमीहरू सबै निरन्तर सत्यता प्राप्ति पछ्याइरहेका हुन्छौ, तर मलाई तिमीहरू मभन्दा चलाख छौ जस्तो लाग्दैन! सत्यता प्राप्त गर्नुमा यति राम्रो के छ र? के यसलाई खानेकुरा जस्तै खान वा पैसा जस्तै खर्च गर्न सकिन्छ? सत्यता नपछ्याए पनि, म निकै राम्ररी जिइरहेको छु, होइन र? तिमीहरूले मलाई निकाल्नु मेरो सौभाग्य थियो—मैले यसका लागि तिमीहरूलाई धन्यवाद दिनुपर्छ!” तिनीहरू अविश्‍वासी हुन्, र आफ्नो कर्तव्य पूरा गर्दा त्यसले तिनीहरूलाई प्रकट गरेको छ भन्ने कुरा तिनीहरूको बोलीवचनबाट स्पष्ट हुन्छ। के परमेश्‍वरमा मौखिक रूपमा मात्रै विश्‍वास गर्ने गैरविश्‍वासीले स्वेच्छाले आफ्नो कर्तव्य पूरा गर्न सक्छ? आफ्नो कर्तव्य पूरा गर्नु भनेको ज्याला नलिई वा पैसा नकमाई जिम्मेवारी र दायित्वहरू पूरा गर्नु हो। तिनीहरूले यसलाई घाटाका रूपमा हेर्छन्, त्यसकारण तिनीहरू आफ्नो कर्तव्य पूरा गर्न अनिच्छुक हुन्छन्। यसरी अविश्‍वासीका रूपमा तिनीहरूको साँचो रङ्ग खुलासा हुन्छ; परमेश्‍वरको कामले अविश्‍वासीहरूलाई यसरी नै प्रकाश गर्छ र हटाउँछ। कतिपय मानिसहरूले आफ्नो कर्तव्य पूरा गर्दा सधैँ झाराटारुवा मनोवृत्ति अपनाउँछन्, र दिनप्रतिदिन बरालिएर हिँड्ने काम मात्रै गर्छन्। संसारमा पैसा कमाउने वा बढुवा पाउने मौका पाउने बित्तिकै, तिनीहरूले कुनै पनि बेला मण्डली छोड्छन्—तिनीहरूको मनमा सधैँ यही अभिप्राय रहिआएको हुन्छ। यदि आफ्नो कर्तव्य पूरा गर्ने क्रममा तिनीहरूलाई झाराटारुवा हुने र लापरवाह दुष्कर्म गर्ने बानी परेकाले तिनीहरूलाई साधारण मण्डलीमा स्थानान्तर गरियो भने, तिनीहरूले आत्मचिन्तन नगर्ने मात्र नभई यस्तो पनि सोच्नेछन्, “तिमीले मलाई पूर्णकालीन कर्तव्य मण्डलीबाट पखाल्नु भनेको तिम्रा लागि घाटा हो र मेरा लागि फाइदा हो।” तिनीहरूलाई आफूदेखि निकै खुसी समेत लाग्छ। के त्यस्ता मानिसहरू अविश्‍वासी होइनन् र? ल भन त, लापरवाह दुष्कर्ममार्फत मण्डलीको काममा गम्भीर बाधा र अवरोध ल्याएका कारण पखालेर फालिएका ती अविश्‍वासीहरूका हकमा भन्दा, के परमेश्‍वरको घरले तिनीहरूलाई यसरी पखालेर फाल्नु सिद्धान्तहरू अनुरूप हुन्छ? (हुन्छ।) यो पूर्णतया सिद्धान्तहरू अनुरूप छ; यो तिनीहरूलाई अलिकति पनि अन्याय गर्नु होइन। परमेश्‍वरप्रति र आफ्नो कर्तव्य पूरा गर्नेप्रति तिनीहरूको मनोवृत्ति यस्तो हुन्छ कि तिनीहरूले कुनै पनि बेला तिनलाई त्याग्न र धोका दिन सक्छन्। तिनीहरूको हृदयमा सकारात्मक कुराहरूप्रति कुनै रुचि हुँदैन भन्ने कुरा प्रमाणित गर्न यो नै पर्याप्त हुन्छ। तिनीहरूले धेरै वर्ष परमेश्‍वरमा विश्‍वास गरेका हुन्छन् र धेरै प्रवचनहरू सुनेका हुन्छन्, तैपनि परमेश्‍वरमा विश्‍वास गर्नेसम्बन्धी कुनै पनि सत्यताहरू वा परमेश्‍वरका चुनिएका मानिसहरूका अनुभवात्मक गवाहीहरूले तिनीहरूको हृदयलाई टिकाइराख्न सक्दैनन्। यीमध्ये कुनै पनि कुराले तिनीहरूको चासो जगाउँदैन, तिनीहरूलाई छुँदैन, वा लगाव महसुस गराउँदैन। तिनीहरूको मानवताको सार यही हो, जुन तिनीहरूलाई सकारात्मक कुराहरूप्रति कुनै चासो नहुनु हो। त्यसोभए, तिनीहरूलाई के कुरामा चासो हुन्छ? तिनीहरूलाई खाने, पिउने, र रमाइलो गर्ने, देहसुखहरू, दुष्ट प्रचलनहरू, र शैतानका दर्शनहरूमा चासो हुन्छ। तिनीहरूलाई समाजका सबै नकारात्मक कुराहरूमा विशेष चासो हुन्छ; तिनीहरूलाई सत्यता र परमेश्‍वरका वचनहरूमा मात्र चासो हुँदैन। त्यसकारण त तिनीहरू कुनै पनि बेला परमेश्‍वरको घर छोडेर जान सक्छन्। परमेश्‍वरको घरका भेलाहरूमा बारम्बार परमेश्‍वरका वचनहरू पढ्ने वा बारम्बार सत्यता सङ्गति गर्ने कार्यप्रति तिनीहरूलाई कुनै चासो हुँदैन। तिनीहरू कर्तव्य पूरा गर्नुप्रति विशेष रूपमा विकर्षित हुन्छन् र आफ्नो कर्तव्य पूरा गर्नेहरू सबै मूर्ख हुन् भन्ने समेत सोच्छन्। यो कस्तो प्रकारको मानसिकता र कस्तो प्रकारको मानवता हो? तिनीहरूलाई सत्यता वा मानिसहरूलाई परमेश्‍वरले दिनुहुने मुक्तिप्रति कुनै चासो हुँदैन, र तिनीहरूलाई मण्डली जीवनप्रति कुनै लगाव महसुस हुँदैन। तिनीहरूले परमेश्‍वरका वचनहरूलाई खुलेर आलोचना वा निन्दा नगरेका भए पनि, तिनीहरूले अलिकति पनि सत्यता नबुझी धेरै वर्षदेखि प्रवचनहरू सुनेका हुन्छन्—यसले स्पष्ट रूपमा समस्याको सङ्केत गर्छ। सकारात्मक र नकारात्मक दुवै कुराद्वारा कोही पनि विकर्षित हुँदैन। तँलाई सकारात्मक कुराहरू मन नपरुञ्जेल, नकारात्मक कुराहरूमा विशेष चासो हुनेछ। यदि तँलाई नकारात्मक कुराहरूमा विशेष चासो छ भने, तँलाई सकारात्मक कुराहरूमा निश्चय नै चासो हुनेछैन। यस्तो व्यक्तिलाई सकारात्मक कुराहरूमा पटक्कै चासो हुँदैन, त्यसकारण परमेश्‍वरको घरमा उसलाई लगाव महसुस हुने, उसलाई मन पर्ने वा तृष्णा हुने कुरा केही पनि हुँदैन। संसारका दुष्ट प्रचलनहरू, पैसा, ख्याति र लाभ, सरकारी पद, धनी बन्नु, र विभिन्न लोकप्रिय विधर्म र भ्रमहरूमा नै उसलाई सबैभन्दा बढी चासो हुन्छ। उसको हृदय परमेश्‍वरको घरमा नभई संसारमा केन्द्रित हुन्छ, त्यसकारण ऊ कुनै पनि बेला छोडेर जान सक्छ। परमेश्‍वरको घर र मण्डली जीवन छोडेर जाँदा उसलाई कुनै पछुतो, वेदना वा पीडा हुँदैन, बरु पूर्ण राहत हुन्छ। उसले मनमनै सोच्छ: “मैले अबदेखि बल्ल हरेक दिन प्रवचनहरू सुन्नु वा सत्यताबारे सङ्गति गर्नु पर्दैन, म अब यी कुराहरूका बन्धनमा पर्नु पर्दैन। अब म साहसका साथ ख्याति र प्राप्ति पछ्याउन, पैसा पछ्याउन, सुन्दर महिलाहरूलाई पछ्याउन, र मेरा व्यक्तिगत सम्भाव्यताहरूलाई पछ्याउन सक्छु। अन्ततः, म चिन्ता नगरी निर्भिकतापूर्वक झूट बोल्न र अरूलाई ठग्न, षड्यन्त्र र युक्तिहरू कार्यान्वयन गर्न, र सबै किसिमका दुष्ट रणनीतिहरू अभ्यास गर्न सक्छु। म मानिसहरूसँग अन्तरक्रिया गर्न कुनै पनि माध्यम प्रयोग गर्न सक्छु!” परमेश्‍वरको घरमा प्रवचनहरू सुन्नु र सत्यता सङ्गति गर्नु उसका लागि पीडादायी हुन्छ, र परमेश्‍वरको घर छोडेर जाँदा उसलाई राहत महसुस हुन्छ। यसको अर्थ यी सकारात्मक कुराहरू उसको हृदयलाई चाहिने कुरा होइनन् भन्ने हुन्छ। उसलाई चाहिने त संसारका र समाजका सबै कुराहरू हुन्। यसबाट, उसले मण्डली छोडेर जानुको कारण उसका पछ्याइ र अभिरुचिहरूसँग सिधै सम्बन्धित छन् भन्ने कुरा स्पष्ट हुन्छ।

कुनै पनि बेला परमेश्‍वरको घर छोडेर जान सक्ने यी मानिसहरूको प्रकृति सार के हो? के अहिले तिमीहरूले यो के हो भन्ने देख्यौ? (देख्यौँ। तिनीहरू त्यस्ता मानिस हुन् जो अविश्‍वासी हुन्। यीमध्ये धेरैजसो मानिसहरू पुनर्जन्म भएका पशु हुन्, तिनीहरू सबै दिमाग वा विचार नभएका अन्योलमा परेका व्यक्ति हुन्।) ठीक भन्यौ। तिनीहरूले आस्थासम्बन्धी मामलाहरू बुझ्दैनन्। तिनीहरूले मानव जीवन वास्तवमा के हो, मानिसहरूले कुन मार्ग लिनुपर्छ, के-कस्ता कुराहरू गर्नु सबैभन्दा अर्थपूर्ण हुन्छ, आत्म-आचरणका सम्बन्धमा अभ्यासका के-कस्ता सिद्धान्तहरू पालना गर्नुपर्छ, इत्यादि कुरा बुझ्दैनन्, र तिनीहरू ती कुरा पत्ता लगाउनका लागि सत्यताको खोजी गर्न पनि चाहँदैनन्। तिनीहरू के कुरा पछ्याउन मन पराउँछन्? दिनभरि तिनीहरूको दिमाग फाइदाहरू प्राप्त गर्न र अरूभन्दा माथिल्लो स्तरको जीवनको आनन्द लिनका लागि के गर्न सकिन्छ भन्ने कुरामा घुमिरहेको हुन्छ। कतिपय मानिसहरूले संसारमा जागिर खाँदा नै परमेश्‍वरमा विश्‍वास गर्न थाल्छन्। तर तिनीहरूलाई सुपरिवेक्षक वा प्रबन्धकमा बढुवा गरिनेबित्तिकै, वा तिनीहरू मालिक बन्नेबित्तिकै, तिनीहरूले विश्‍वास गर्न छोड्छन्। जब दाजुभाइ-दिदीबहिनीहरूले तिनीहरूलाई सम्पर्क गर्छन्, तब तिनीहरूले भन्छन्, “अब म हैसियत र ख्याति भएको, सामाजिक प्रतिष्ठा भएको व्यक्ति हुँ। तिमीहरूसँग परमेश्‍वरमा विश्‍वास गर्नु अत्यन्तै अपमानजनक कुरा हो। तिमीहरू सबै मबाट टाढा बस्नुपर्छ, र मलाई फेरि खोज्न नआओ! तिमीहरू चाहन्छौ भने मलाई हटाउन वा निष्कासित गर्न सक्छौ। जे भए पनि, परमेश्‍वरमा विश्‍वास गर्ने मेरो अध्याय समाप्त भएको छ, र अबदेखि मसँग तिमीहरूको कुनै सम्बन्ध छैन!” तिनीहरू के भन्छन्, देख्यौ त? तिनीहरू कस्ता व्यक्ति हुन्? के तिमीहरूले अझै पनि तिनीहरूलाई सम्पर्क गर्नेछौ? (गर्नेछैनौँ।) तिनीहरूले यो कुरा स्पष्ट रूपमा भनेका छन्, तैपनि कतिपय मण्डली अगुवाहरू तिनीहरूले छोडेर जाँदा पछुतो मान्छन् र तिनीहरूलाई मनाउनका लागि धेरै पटक तिनीहरूलाई सम्पर्क गर्छन्: “तपाईँसँग यति राम्रो क्षमता छ, र तपाईँ अगुवा र कामदारसमेत हुनुहुन्थ्यो। तपाईँले सत्यता नपछ्याउनुभएकाले मात्रै तपाईँलाई बर्खास्त गरिएको हो। यदि तपाईँले लगनशीलताका साथ सत्यता पछ्याउनुभयो भने, अवश्य नै मुक्ति पाउनुहुनेछ, र भविष्यमा, तपाईँ अवश्य नै परमेश्‍वरको घरको खम्बा, र आधारस्तम्भ बन्‍नुहुनेछ!” अगुवाहरूले जति बढी यी कुराहरू भन्छन्, यसले अर्को पक्षलाई त्यति नै विकर्षित गर्छ। कतिपय मण्डली अगुवाहरू अन्योलमा परेका हुन्छन् र तिनीहरूमा समझशक्तिको कमी हुन्छ; यो व्यक्तिलाई संसारमा बढुवा गरिएको थियो, तैपनि यी अगुवाहरूले अझै पनि उसको डाहा गर्छन् र ऊसँग सम्बन्ध स्थापित गर्न चाहन्छन्—के यसले आत्म-सम्मानको कमी देखाउँदैन र? सत्यता बुझ्ने मानिसहरूले यो कुरालाई स्पष्ट रूपमा देख्न सक्छन्: समाजमा बढुवा पाउनु राम्रो सङ्केत होइन; यो व्यक्तिले हिँड्ने सही मार्ग होइन! कतिपय मानिसहरूले समाजमा थोरै हैसियत प्राप्त गर्ने बित्तिकै परमेश्‍वरमा विश्‍वास गर्न छोड्छन्—यसले तिनीहरूलाई प्रकाश गर्छ र तिनीहरू परमेश्‍वरमा इमानदारीपूर्वक विश्‍वास गर्ने वा सत्यतालाई प्रेम गर्ने मानिस होइनन् भन्ने कुरालाई प्रमाणित गर्छ। यदि तिनीहरू इमानदार विश्‍वासी भएका भए, तिनीहरूलाई बढुवा गरिए पनि र समाजमा तिनीहरूको आशाजनक भविष्य भए पनि, तिनीहरूले परमेश्‍वरलाई छोडेर जानेथिएनन्। तिनीहरूले परमेश्‍वरलाई धोका दिएका हुनाले, के अब मण्डलीले तिनीहरूलाई सम्पर्क गर्नुपर्ने र तिनीहरूमाथि काम गर्नुपर्ने कुनै आवश्यकता छ? यसको कुनै आवश्यकता छैन, किनभने तिनीहरूलाई अविश्‍वासीका रूपमा प्रकाश गरिसकिएको छ। परमेश्‍वरमा विश्‍वास नगरेर, हार बेहोर्ने तिनीहरूले नै हो—तिनीहरूसँग आशिष् हुँदै हुँदैन। तिनीहरू केवल घृणित प्राणी हुन्; यदि तँ अझै पनि तिनीहरूलाई परमेश्‍वरमा विश्‍वास गर्नतिर तान्न जिद्दी गर्छस् भने, के त्यो मूर्खता होइन र? तैँले तिनीहरूलाई यसरी जति तान्ने प्रयास गर्छस्, तिनीहरूले तँलाई त्यति नै हेयको नजरले हेर्छन्। तिनीहरू के सोच्छन् भने, परमेश्‍वरमा विश्‍वास गर्ने सबै निम्न सामाजिक हैसियत भएका र क्षमता नभएका मानिस हुन्। त्यसकारण तिनीहरू विशेष रूपमा अहङ्कारी र आत्म-धर्मी हुन्छन्, र सबैलाई अवहेलनाको नजरले हेर्छन्। यदि कसैले तिनीहरूप्रति चासो देखायो वा तिनीहरूलाई वास्ता गर्‍यो भने, तिनीहरूले यसलाई तिनीहरूको चापलुसी गर्ने प्रयासका रूपमा हेर्छन्। यो कस्तो मानसिकता हो? यो दाजुभाइ-दिदीबहिनीहरूलाई सही रूपमा हेर्न नसक्नु हो। के तिनीहरू इमानदारीका साथ परमेश्‍वरमा विश्‍वास गर्ने मानिस हुन्? यस्तो व्यक्तिको सामना गर्दा, तैँले उसलाई इन्कार गर्नुपर्छ। तिनीहरूले “अब म वरिष्ठ सुपरिवेक्षक बनेको छु। मलाई फेरि खोज्दै नआओ। यदि तिमीहरूले मलाई सम्पर्क गरिरह्यौ भने, म तिमीहरूको विरुद्धमा उठ्नेछु! विशेष गरी मेरो कम्पनीमा आएर मलाई लज्जित नबनाऊ—परमेश्‍वरमा विश्‍वास गर्ने मानिसहरूसँग मेरो कुनै सम्बन्ध छैन!” भनेर भन्‍ने बित्तिकै—तिनीहरूले यी शब्दहरू बोलेपछि, तिमीहरू तुरुन्तै त्यहाँबाट जानुपर्छ, उसलाई हटाउनुपर्छ, र फेरि कहिल्यै त्यस्तो व्यक्तिको सङ्गत गर्नु हुँदैन। तिनीहरूलाई हामीले तिनीहरूको सफलताको फाइदा लिनेछौँ भन्ने डर हुन्छ; त्यसकारण हामीमा केही आत्म-सचेतना हुनुपर्छ। तिनीहरू फस्टाइरहेका र माथिल्लो स्तरमा उक्लिरहेका छन्; तिनीहरू हाम्रो स्तरभन्दा ज्यादै माथि छन्। हामी त साधारण मानिस मात्रै हौँ, समाजको तल्लो स्तरका मानिस हौँ। हामीले तिनीहरूसँग सम्बन्ध स्थापित गर्ने प्रयास गर्नु हुँदैन—त्यसरी आफूलाई तल नझार! कतिपय त्यस्ता मानिसहरू पनि हुन्छन् जो वृद्ध हुन्छन् र तिनीहरूका छोराछोरीले सहरमा विलासी घर किन्छन्। घरमा सरेपछि, तिनीहरू दाजुभाइ-दिदीबहिनीहरूलाई यसो भनेर अचानक हराउँछन्: “मलाई खोज्दै फेरि नआउनू। तिमीहरू सबै गाउँका हौ। यदि तिमीहरू मलाई खोज्दै आयौ भने, मानिसहरूले म पनि गाउँबाट आएको हुँ, मेरा आफन्तहरू ग्रामीण भेगका हुन् भन्ने सोच्नेछन्। त्यो कति लाजमर्दो कुरा हुनेछ! मेरो छोरा कस्तो व्यक्ति हो, तिमीहरूलाई थाहा छ? ऊ पैसावाला व्यक्ति हो, ऊ धनी मान्छे हो, र सार्वजनिक रूपमा चिनिएको मान्छे हो! यदि तिमीहरू मसँग सम्पर्कमा रह्यौ भने, के त्यो मेरो छोराका लागि अपमानजनक हुनेछैन र? त्यसैले भविष्यमा मलाई फेरि खोज्दै नआओ!” तिनीहरूले यी शब्दहरू भन्ने बित्तिकै, यति मात्र जवाफ देओ: “तपाईँको मनोवृत्ति यस्तै हो भने, हामी बुझ्छौँ। त्यसोभए हामी तपाईँलाई खुसी र आनन्दको कामना गर्छौँ!” त्यो क्षणमा, यदि तैँले थप एउटा शब्द पनि बोलिस् भने, तँ मूर्ख र नीच देखिनेछस्। तुरुन्तै छोडेर जानु नै सही कुरा हो। अविश्‍वासीहरूलाई जबरजस्ती मनाउने प्रयास कहिल्यै नगर्—त्यो त मूर्ख व्यवहार मात्रै हो। के तिमीहरूले बुझ्यौ? (बुझ्यौँ।) कतिपय मानिसहरू कति मूर्ख हुन सक्छन्? तिनीहरू भन्छन्, “त्यो व्यक्तिको छोरा धनी मान्छे हो, समाजमा हैसियत भएको पैसावाला व्यक्ति हो। उसको त सरकारी अधिकारीहरूसँग समेत सम्पर्क छ। यदि हामीले तिनीहरूलाई परमेश्‍वरमा विश्‍वास गरिरहन मनायौँ भने, तिनीहरूको परिवारले दाजुभाइ-दिदीबहिनीहरूलाई अतिथिसत्कार समेत गर्न सक्छ!” यो विचार कस्तो लाग्छ? यदि तैँले यसबारे मण्डलीको कामको ख्याल गर्ने, दाजुभाइ-दिदीबहिनीहरूको ख्याल गर्ने, र सुरक्षाको ख्याल गर्ने दृष्टिकोणबाट विचार गरिस् भने, यो पूर्ण रूपमा उचित हुन्छ। तर तिनीहरूले परमेश्‍वरमा साँचो रूपमा विश्‍वास गर्छन् कि गर्दैनन् भन्ने कुरा तैँले हेर्नुपर्छ। यदि तिनीहरू परमेश्‍वरमा विश्‍वास गर्न इच्छुक छैनन् र दाजुभाइ-दिदीबहिनीहरूको सम्पर्कमा रहन मन पराउँदैनन्, तैपनि तँ तिनीहरूलाई परमेश्‍वरमा विश्‍वास गर्नका लागि मनाउन चाहन्छस् भने, के त्यो मूर्खता होइन र? आत्म-सम्मानको कमी देखाउने कुराहरू नगर्। परमेश्‍वरमा विश्‍वास गर्नमा हामीसँग परमेश्‍वरको सुरक्षा र परमेश्‍वरको मार्गदर्शन छ। हामी जुनसुकै वातावरणमा जिउने भए पनि, यो सबै परमेश्‍वरको सार्वभौमिकता र बन्दोबस्तहरूअन्तर्गत हुन्छ। हामीले जस्तोसुकै कष्ट भोगे पनि, हामीले इज्जतका साथ जिउनुपर्छ। कतिपय मानिसहरू त परमेश्‍वरको घर छोडेर जाने यो व्यक्ति सक्षम छ भन्दै उसको डाहासमेत गर्छन्—के यो दृष्टिकोण सही हो? हामीले यस मामिलालाई कसरी हेर्नुपर्छ? तिनीहरू ठूलो घरमा सरेपछि, तिनीहरूले परमेश्‍वरमा विश्‍वास गर्न छाडे। समाजमा, तिनीहरूको हैसियत र प्रतिष्ठा हुन्छ, र हृदयमा, तिनीहरूले दाजुभाइ-दिदीबहिनीहरूलाई हेयको नजरले हेर्छन्, र तिनीहरूलाई आफूसँग अन्तरक्रिया गर्न लायक नभएका समाजको तल्लो स्तरका मानिसका रूपमा हेर्छन्। त्यसकारण, हामीले आत्म-सचेतना अपनाउनुपर्छ र त्यस्ता मानिसहरूसँग सम्बन्ध स्थापित गर्ने वा तिनीहरूसँग लुटपुटिने प्रयास गर्नु हुँदैन, होइन र? (हो।)

ज-जसले कुनै पनि बेला परमेश्‍वरको घर छाडेर जान सक्छन्, चाहे तिनीहरू अविश्‍वासी हुन् वा कामचोर मात्रै हुन्, तिनीहरूले परमेश्‍वरमा विश्‍वास गर्नुको उद्देश्य आशिष्‌हरू प्राप्त गर्ने होस् वा विपत्तिहरूबाट जोगिने होस्—अवस्था जस्तोसुकै भए पनि—यदि तिनीहरूले कुनै पनि बेला परमेश्‍वरको घर छोड्न सक्छन्, र छोडेर गएपछि, दाजुभाइ-दिदीबहिनीहरूले तिनीहरूलाई सम्पर्क गर्दा तिनीहरू विकर्षित हुन्छन्, दाजुभाइ-दिदीबहिनीहरूको सहयोग र साथदेखि त झन् बढी विकर्षित हुन्छन्, र तिनीहरूसँग सत्यता सङ्गति गर्ने जोकोहीप्रति शत्रुता देखाउँछन् भने, त्यस्ता मानिसहरूलाई कुनै ध्यान दिनु आवश्यक छैन। यदि यस्ता अविश्‍वासीहरू पत्ता लागेमा, तिनीहरूलाई समयमा नै खुलासा गरेर निकाल्नुपर्छ। कतिपय मानिसहरूले सत्यतालाई प्रेम नगर्न सक्छन्, तर तिनीहरू असल मानिस बन्न मन पराउँछन् र दाजुभाइ-दिदीबहिनीहरूसँग बस्न रमाउँछन्; यसले तिनीहरूको मुडलाई खुसी तुल्याउँछ, त्यसमाथि तिनीहरू दुर्व्यवहारमा पर्नबाट जोगिन्छन्। हृदयमा, तिनीहरूलाई आफूले साँचो परमेश्‍वरमा विश्‍वास गर्छु भन्ने थाहा हुन्छ र तिनीहरू लगनशीलताका साथ श्रम गर्न इच्छुक हुन्छन्। यदि तिनीहरूमा साँच्चै नै यस्तो मनोवृत्ति छ भने, के तिमीहरूलाई लाग्छ कि तिनीहरूलाई आफ्नो कर्तव्य पूरा गरिरहन दिनुपर्छ? (पर्छ।) यदि तिनीहरू श्रम गर्न इच्छुक छन्, र तिनीहरूले बाधा वा अवरोध पुर्‍याउँदैनन् भने, तिनीहरूले श्रमलाई निरन्तरता दिन सक्छन्। तर यदि कुनै दिन तिनीहरू श्रम गर्न इच्छुक भएनन् र तिनीहरूले “म संसारमा सफल हुने प्रयास गर्न जाँदैछु। म अबदेखि तपाईँहरूसँग परमेश्‍वरमा विश्‍वास गर्नेछैनँ। यहाँ रमाइलो लाग्दैन, र कहिलेकाहीँ म आफ्नो कर्तव्य पूरा गर्ने क्रममा झाराटारुवा हुँदा, मलाई काटछाँट गरिन्छ। यहाँ बस्न निकै गाह्रो छ; म जान चाहन्छु” भनेर परमेश्‍वरको घर छाड्न चाहे भने—के त्यस्तो व्यक्तिलाई बस्नका लागि मनाउनुपर्छ? (पर्दैन।) हामीले तिनीहरूलाई एउटा मात्र प्रश्न सोधे हुन्छ: “के तपाईँले यसबारे राम्ररी विचार गर्नुभयो?” यदि तिनीहरूले “मैले यसबारे लामो समय विचार गरेको छु” भनेर बताए भने, तैँले यसो भन्न सक्छस्, “त्यसोभए हामी तपाईँलाई शुभकामना दिन्छौँ। आफ्‍नो ख्याल राख्‍नुहोस्, र अलबिदा!” के यो तरिका ठीक छ? (ठीक छ।) तिमीहरूलाई यिनीहरू कस्ता मानिस हुन् भन्ने लाग्छ? तिनीहरू आफूलाई साधारणभन्दा माथि सोच्ने, र संसार र यसका तौरतरिकाहरूलाई तिरस्कार गर्ने, प्रायजसो प्रसिद्ध मानिसहरूका पदहरू वाचन गर्ने मानिसहरू हुन्, जस्तै, “म आफ्नो बाहुला हल्लाउँछु, तर बादलको एउटा टुक्रासमेत लान्नँ।” तिनीहरू आफूले आफूलाई शुद्ध राख्ने गरेको र आफू यो संसारसँग नमिल्ने सोच्छन्, र तिनीहरू परमेश्‍वरमा विश्‍वास गरेर केही सान्त्वना पाउन चाहन्छन्। तिनीहरू सधैँ आफूलाई असाधारण व्यक्तिका रूपमा हेर्छन्, तर वास्तवमा, तिनीहरू सबैभन्दा सांसारिक मानिस हुन्, जो खान, पिउन, र रमाइलो गर्नका मात्रै लागि जिउँछन्। तिनीहरूमा कुनै वास्तविक विचार र वास्तविक पछ्याइ हुँदैन। तिनीहरू आफूलाई उच्च व्यक्तिका रूपमा हेर्छन्, मानौँ कसैले पनि तिनीहरूको विचार बुझ्न सक्दैन वा कोही पनि तिनीहरूको सोच्ने तरिकाको स्तरसम्म पुग्न सक्दैन। तिनीहरूले आफ्नो मानसिक क्षितिजलाई औसत व्यक्तिको भन्दा माथि ठान्छन्, र यस्ता कुराहरू भन्छन्: “तिमीहरू सबै साधारण मानिस हौ, तर मलाई हेर त—म फरक छु। यदि तिमीले मलाई म कहाँको हुँ भनेर सोध्यौ भने, म तिमीलाई मेरो गृहनगर टाढा छ भनेर भन्नेछु।” के तिनीहरूले तँलाई तिनीहरू कहाँका हुन् भनेर बताए? के तँलाई यो तथाकथित “टाढाको” ठाउँ कहाँ छ भनेर थाहा छ? कुनै पनि बेला मण्डली छोडेर जान सक्‍ने मानिसहरू ठीक यस्तै प्रकारका हुन्छन्। तिनीहरू आफूलाई कुनै ठाउँले पनि सन्तुष्ट पार्न सक्दैन भन्ने महसुस गर्छन् र तिनीहरू सधैँ केही अवास्तविक, अस्पष्ट, र भ्रामक कुराहरूका बारेमा सोचिरहेका हुन्छन्। तिनीहरूले वास्तविकतामा ध्यान दिँदैनन् र मानव जीवन केका लागि हो वा मानिसहरूले कुन मार्ग छनौट गर्नुपर्छ भन्ने कुरा बुझ्दैनन्। तिनीहरूले यी कुराहरू बुझ्दैनन्—तिनीहरू केवल अनौठा मानिस हुन्। यदि यस्तो व्यक्तिले मण्डली छोड्ने सोच बनाएको छ र आफूले यसबारे लामो समय विचार गरेको छु भनेर भन्छ भने, उसलाई बस्नका लागि मनाउनु आवश्यक छैन। थप एक शब्द पनि नबोल—तिनीहरूलाई फ्याट्टै हटाऊ, त्यति हो। त्यस्ता मानिसहरूलाई यसरी नै सम्हाल्नुपर्छ; यो मानिसहरूलाई कसरी व्यवहार गर्ने भन्ने सिद्धान्तहरू अनुरूप छ। कुनै पनि बेला मण्डली छोडेर जान सक्‍ने मानिसहरूबारे सङ्गति यहीँ समाप्त हुन्छ।

ञ. डगमगाउनु

दशौँ प्रकटीकरण हो: “डगमगाउनु।” डगमगाउने मानिसहरूले के-कस्ता विशिष्ट प्रकटीकरणहरू प्रदर्शन गर्छन्? सर्वप्रथम, परमेश्‍वरमा विश्‍वास गर्नेबारे यी मानिसहरूमा रहेका सबैभन्दा ठूला शङ्काहरू यस्ता हुन्छन्: “के परमेश्‍वर साँच्चै अस्तित्वमा हुनुहुन्छ? के आत्मिक क्षेत्र भन्ने हुन्छ? के नरक भन्ने हुन्छ? के परमेश्‍वरले बोल्नुभएका यी वचनहरू सत्यता हुन्? मानिसहरू यो व्यक्ति देहधारी परमेश्‍वर हो भनेर भन्छन्, तर मैले उहाँलाई देहधारी परमेश्‍वर जस्तो देखाउने कुनै पक्ष देखेको छैनँ! त्यसोभए, परमेश्‍वरको आत्मा ठ्याक्‍कै कहाँ हुनुहुन्छ? परमेश्‍वर साँच्चै अस्तित्वमा हुनुहुन्छ कि हुनुहुन्न?” तिनीहरूले यी प्रश्नहरू कहिल्यै स्पष्ट रूपमा बुझ्न सक्दैनन्। तिनीहरूले परमेश्‍वरमा विश्‍वास गर्ने मानिसहरू धेरै छन् भन्ने देख्छन् र सोच्छन्, “परमेश्‍वर अस्तित्वमा हुनैपर्छ। उहाँ सायद अस्तित्वमा हुनुहुन्छ। उहाँ अस्तित्वमा हुनुहुन्छ भन्ने आशा गर्छु। परमेश्‍वरमा विश्‍वास गर्दा त्यसै पनि मैले कुनै नोक्सानी बेहोरेको छैनँ; कसैले पनि मलाई दुर्व्यवहार गरेको छैन। मैले सुनेको छु कि कर्तव्य पूरा गर्दा त्यसले आशिष्‌हरू र राम्रो गन्तव्य ल्याउन सक्छ, र भविष्यमा म नमर्ने कुरा सुनिश्चित गर्छ। त्यसकारण सायद म पनि सँगसँगै पछ्याउँछु र विश्‍वास गर्छु।” केही समयसम्म विश्‍वास गरेपछि, तिनीहरूले कतिपय मानिसहरूले परीक्षा र विषमताहरू सामना गर्छन् भन्ने देख्छन्, र तिनीहरूले यस्तो मनन गर्न थाल्छन्: “परमेश्‍वरमा विश्‍वास गर्दा आशिष्‌हरू प्राप्त हुनुपर्ने होइन र? कतिपय मानिसहरू गम्भीर रूपमा बिरामी परे र मरे, कतिलाई ठूलो रातो अजिङ्गरले पक्राउ गर्‍यो र सताएर मार्‍यो, र अरू चाहिँ कर्तव्य पूरा गर्ने क्रममा बिरामी परे वा तिनीहरूको परिवारमाथि विपत्तिहरू आइपरे। परमेश्‍वरले किन तिनीहरूलाई सुरक्षा दिनुभएन? त्यसैले, परमेश्‍वर साँच्चै अस्तित्वमा हुनुहुन्छ कि हुनुहुन्न? यदि उहाँ अस्तित्वमा हुनुहुन्छ भने, यी कुराहरू हुनु हुँदैनथियो!” शुभेच्छा राख्ने कतिपय मानिसहरूले तिनीहरूसँग यसो भन्दै सत्यता सङ्गति गर्छन्: “परमेश्‍वर यावत् थोकमाथि सार्वभौम हुनुहुन्छ, र मानिसहरूको नियति परमेश्‍वरको हातले योजनाबद्ध गरेको हुन्छ। मानिसहरूले यी कुराहरूलाई परमेश्‍वरबाट आएका हुन् भनी स्विकार्नुपर्छ र आफूलाई परमेश्‍वरको योजनाबद्ध कार्यमा समर्पित गर्नुपर्छ। परमेश्‍वरले गर्नुहुने सबथोक राम्रो हुन्छ।” यसको जवाफमा यी डगमगाउने व्यक्तिहरूले भन्छन्: “म त यसमा राम्रो कुरा नै देख्दिनँ! विपत्तिहरू भोग्नु—के त्यो राम्रो कुरा हो? गम्भीर रूपमा बिरामी पर्नु वा निको नहुने रोग लाग्नु—के त्यो राम्रो कुरा हो? मर्नु त झनै खराब कुरा हो। परमेश्‍वर अस्तित्वमा हुनुहुन्छ कि हुनुहुन्न? मलाई थाहा छैन।” तिनीहरू सधैँ परमेश्‍वरबारे शङ्काले भरिएका हुन्छन्। जब तिनीहरूले धेरै मानिसहरूले कर्तव्य पूरा गरिरहेका, परमेश्‍वरको घरको काम झन्-झन् विस्तार भइरहेको, र मण्डली दिनप्रति दिन फस्टाइरहेको देख्छन्, तब तिनीहरूलाई परमेश्‍वर अवश्य नै अस्तित्वमा हुनुहुन्छ भन्ने लाग्छ। विशेष गरी जब तिनीहरूले दाजुभाइ-दिदीबहिनीहरूले परमेश्‍वरले देखाउनुभएका चिन्ह र आश्चर्यकर्महरू र परमेश्‍वरबाट तिनीहरूले प्राप्त गरेको अनुग्रहको गवाही दिएको सुन्छन्, तब यी डगमगाउने व्यक्तिहरूलाई झनै बढी यस्तो महसुस हुन्छ: “परमेश्‍वर अवश्य नै अस्तित्वमा हुनुहुन्छ! मानिसहरूले परमेश्‍वरको आत्मालाई देख्न नसक्ने भए पनि, देहधारी परमेश्‍वरले बोल्नुभएका वचनहरू मानिसहरूले सुनेका छन्, र मैले धेरै मानिसहरूले परमेश्‍वरका वचनहरू सङ्गति गरेको र परमेश्‍वरका वचनहरू अनुभव गरेको पनि सुनेको छु। त्यसकारण, परमेश्‍वर अवश्य नै अस्तित्वमा हुनैपर्छ!” जब मण्डली फस्टाइरहेको हुन्छ, यसका सबै कुरा सहज रूपमा अघि बढिरहेका हुन्छन्, यो मौलाइरहेको हुन्छ, र मण्डलीको काम झन्-झन् विस्तार हुँदै गइरहेको हुन्छ, र विशेष गरी जब दाजुभाइ-दिदीबहिनीहरूले केही विशेष परिस्थिति र विशेष मामलाहरू अनुभव गर्छन् र यी कुराहरूमार्फत परमेश्‍वरको सुरक्षा, सार्वभौमिकता, र अगुवाइ देख्छन्, तब तिनीहरूलाई परमेश्‍वर अस्तित्वमा हुनुहुन्छ र परमेश्‍वर साँच्चै नै असल हुनुहुन्छ भन्ने महसुस हुन्छ। तर, केही समयपछि, तिनीहरूले निराशा र कठिनाइहरू अनुभव गर्न सक्छन्, कतिपयले असफलता र व्यवधानहरू अनुभव गर्न सक्छन्, वा परमेश्‍वरको घरले केही मानिसहरूलाई हटाउन सक्छ; यी कुराहरू, विशेष गरी अन्तिम कुरा, तिनीहरूका धारणाहरूसँग निकै बाझिन्छन् र ती तिनीहरूका अपेक्षाहरूभन्दा बाहिर हुन्छन्। तिनीहरूलाई यस्तो लाग्छ, “यदि परमेश्‍वर अस्तित्वमा हुनुहुन्छ भने, यी कुराहरू कसरी हुन सक्छन्? ती कुराहरू हुनु हुँदैन! गैरविश्‍वासीहरूका बीचमा यी कुराहरू हुनु सामान्य हो, तर परमेश्‍वरको घरमा पनि यी कुराहरू कसरी हुन सक्छन्? यदि परमेश्‍वर अस्तित्वमा हुनुहुन्छ भने, उहाँले यी कुराहरूलाई समाधान गर्नुपर्छ र यी कुराहरू हुनबाट रोक्नुपर्छ, किनभने उहाँ सर्वशक्तिमान् हुनुहुन्छ, उहाँसँग अख्तियार छ, र उहाँसँग शक्ति छ! परमेश्‍वर साँच्चै अस्तित्वमा हुनुहुन्छ कि हुनुहुन्न? मानिसहरूले परमेश्‍वरको आत्मालाई देख्न सक्दैनन्। जहाँसम्म देहधारी परमेश्‍वरले बोल्नुभएका वचनहरूको कुरा छ, सबै मानिसहरूले ती नै सत्यता हुन्, मार्ग हुन्, र ती मानिसहरूको जीवन हुन सक्छन् भनेर भन्छन्। तर मलाई किन ती सत्यता हुन् भन्ने महसुस हुँदैन? मैले प्रवचनहरू सुनेको यति लामो समय भयो, तर मेरो जीवन पटक्कै रूपान्तरण भएको छैन! मैले धेरै कष्ट भोगेको छु—मैले के प्राप्त गरेको छु र?” तिनीहरूले परमेश्‍वरबारे शङ्का गर्न थाल्छन्, र आफ्नो कर्तव्य पूरा गर्ने तिनीहरूको जोश घट्छ र सेलाउँछ। त्यसपछि तिनीहरूले जागिर खान र राम्रो जीवन जिउनका लागि पैसा कमाउन परमेश्‍वरको घर छोडेर जाने सोच्छन्—यी सक्रिय विचारहरू उत्पन्न हुन थाल्छन्। तिनीहरूले मनमनै सोच्छन्: “यदि मैले विश्‍वास गर्ने परमेश्‍वर साँचो परमेश्‍वर हुनुहुन्न भने, परमेश्‍वरमा विश्‍वास गर्ने क्रममा मैले यतिका वर्ष काम नगरेर वा पैसा नकमाएर निकै ठूलो घाटा भएको हुनेछ! अहँ, यसरी सोच्नु गलत हो। मैले अझै पनि उचित तरिकाले विश्‍वास गर्नुपर्छ। मैले मानिसहरूले परमेश्‍वरका धेरै वचनहरू पढ्दा यसले व्यक्तिलाई सत्यता बुझ्न, सबै समस्याहरू समाधान गर्न, र उपरान्त कमजोर नहुन सक्षम बनाउनेछ भनेर भनेको सुनेको छु। तर मैले परमेश्‍वरका वचनहरू पढेको छु, तैपनि सत्यता बुझेको छैनँ। मलाई किन अझै पनि नकारात्मक महसुस हुन्छ? मलाई किन सधैँ आफूमा आफ्नो कर्तव्य पूरा गर्ने ऊर्जा नभएको महसुस हुन्छ? परमेश्‍वरले ममा काम गरिरहनुभएको छैन! मसँग धेरै कठिनाइहरू छन्, तर परमेश्‍वरले मेरो लागि बाहिर निस्कने बाटो खोलिदिनुभएको छैन। त्यसैले, परमेश्‍वर साँच्चै अस्तित्वमा हुनुहुन्छ कि हुनुहुन्न? यदि यो नै साँचो मार्ग हो भने, परमेश्‍वरले आफ्नो कर्तव्य पूरा गर्ने मानिसहरूलाई शान्ति, सहजता, र सामान्यताको आशिष् दिनुपर्छ। त्यसोभए सुसमाचार प्रचार गर्ने र कर्तव्य पूरा गर्ने कार्यमा किन अझै पनि यस्ता ठूला कठिनाइहरू छन्? मलाई धार्मिक संसार पछि परेको छ, र सर्वशक्तिमान् परमेश्‍वरमा विश्‍वास गर्नु राज्यको युगमा प्रवेश गर्नु हो भन्ने थाहा भए पनि, मैले किन पवित्र आत्माले कसरी काम गर्नुहुन्छ भन्ने देखेको छैनँ?” यिनीहरू कस्तो प्रकारका मानिस हुन्? तिनीहरू कुनै आत्मिक बुझाइ नभएका मानिस हुन्। तिनीहरूले परमेश्‍वरका वचनहरू त पढ्छन् तर सत्यता बुझ्दैनन्। सत्यता जति धेरै सङ्गति गरिए पनि, तिनीहरूले त्यसको अर्थ बुझ्न सक्दैनन्। तिनीहरूले कामकुरालाई सधैँ आफ्ना धारणा र कल्पनाहरूका आधारमा हेर्छन्, र तिनीहरू निरन्तर परमेश्‍वरबारे शङ्काले भरिएका हुन्छन्। त्यस्तो व्यक्तिले कसरी सत्यता बुझ्न सक्छ र? कतिपय मानिसहरूले सुसमाचार प्रचार गर्नु निकै गाह्रो छ भन्ने देख्छन्, त्यसकारण तिनीहरूले सोच्छन्: “यदि यो साँचो मार्ग हुन्थ्यो भने, पवित्र आत्माले ठूलो काम गरिरहनुभएको हुनेथियो। दाजुभाइ-दिदीबहिनीहरू सुसमाचार प्रचार गर्न जहाँ गए पनि, त्यो सहज र निर्बाध हुनेथियो। त्यसभन्दा बढी, सरकारी अधिकारीहरूले पनि विश्‍वास गर्न थाल्नेथिए र सबै कुरालाई अनुमोदन गर्नेथिए। यो साँच्चै नै साँचो परमेश्‍वरको काम हुनेथियो। तर अहिले, तथ्यहरूलाई हेर्दा, त्यस्तो पटक्कै भएको छैन। संसारभरिका विभिन्न देशका राष्ट्रपति र अधिकारीहरूले परमेश्‍वरमा विश्‍वास नगर्ने मात्र नभई, तिनीहरूले परमेश्‍वरमाथिको विश्‍वासलाई समर्थन पनि गर्दैनन्। कतिपय देशमा त सरकारले विश्‍वासीहरूलाई सताउने र मानिसहरूलाई परमेश्‍वरमा विश्‍वास गर्नबाट रोक्ने काम समेत गर्छ। त्यसोभए, के हामीले विश्‍वास गर्ने परमेश्‍वर वास्तवमै साँचो परमेश्‍वर हुनुहुन्छ? मलाई थाहा छैन; यो कुरा भन्न गाह्रो छ।” तिनीहरूको हृदयमा सधैँ ठूलो प्रश्न चिन्ह हुन्छ। हरेक पटक तिनीहरूले कुनै खबर सुन्दा, तिनीहरूलाई त्यो “भूकम्प” जस्तै लाग्छ, जसको प्रभाव न त ठूलो हुन्छ, न त थाहा नपाइने किसिमको नै हुन्छ, जसले गर्दा तिनीहरू डगमगाउँछन्। कतिपय मानिसहरूले भन्छन्: “के तिनीहरूले छोटो समय मात्र परमेश्‍वरमा विश्‍वास गरेकाले नै तिनीहरू सधैँ डगमगाउँछन्?” त्यस्तो होइन—कतिपय मानिसहरूले तीन वर्ष, पाँच वर्ष, वा दश वर्षभन्दा बढी नै विश्‍वास गरेका हुन्छन्। के त्यसलाई छोटो समय मानिन्छ? यदि कसैले अनुग्रहको युगको कामको अवधिमा तीनदेखि पाँच वर्ष विश्‍वास गरेको भए, यसलाई लामो समय मानिने थिएन, किनभने उसले परमेश्‍वरका आखिरी दिनहरूका वाणी र वचनहरू सुनेको थिएन; उसले बाइबल र मानिसहरूका प्रवचनहरूबाट थोरै बाइबलीय ज्ञान र आत्मिक सिद्धान्तहरू मात्रै बुझेको थियो। प्राप्त गर्नका लागि त्यो अत्यन्तै थोरै कुरा हो। कसैले यो वर्तमान चरणको कामलाई स्वीकार गर्दा भने यो फरक हुन्छ—तिनीहरूले तीन वर्षसम्म आफ्नो कर्तव्य पूरा गर्छन् र परमेश्‍वरलाई पछ्याउँछन् भने, तिनीहरूले अनुभव गर्ने, बुझ्ने, र प्राप्त गर्ने कुराले अनुग्रहको युगमा बीस-तीस वर्ष, वा आफ्नो जीवनकालभरि प्रभुमा विश्‍वास गरेर प्राप्त गर्न सक्ने कुरालाई समेत नाघ्छ। तर तीन, पाँच, वा दश वर्षभन्दा बढी विश्‍वास गरेपछि पनि डगमगाउने यी मानिसहरूले अझै पनि यो चरणको काम परमेश्‍वरले गर्नुभएको हो कि होइन भनेर निर्धारित गर्न सक्दैनन्, र तिनीहरूमा परमेश्‍वरको अस्तित्वबारे शङ्का समेत हुन्छ। के तँ त्यस्ता मानिसहरू अत्यन्तै झन्झटिला हुन्छन् भनेर भन्छस्? के तिनीहरूसँग सत्यता बुझ्ने क्षमता हुन्छ? (हुँदैन।) के तिनीहरूमा सामान्य मानवताको सोच्ने तरिका हुन्छ? (हुँदैन।) तिनीहरूले सत्यता बुझ्न सक्दैनन्। मण्डलीमा जस्तोसुकै अवस्था उत्पन्न भए पनि, यसले सधैँ तिनीहरूलाई डगमगाउने तुल्याउन सक्छ—तिनीहरूको हृदयभित्रको प्रश्नचिन्हले तिनीहरूका लागि निरन्तर “भूकम्पहरू” पैदा गर्छ। यदि ख्रीष्टविरोधीहरूले मण्डलीमा बाधाहरू निम्त्याउँछन् र केही मानिसहरू बहकाउमा पर्छन्, वा यदि तिनीहरूले आदर्श ठानेको कसैले तिनीहरूले अपेक्षा नगरेको कुरा—जस्तै भेटी चोर्ने वा लम्पट क्रियाकलापहरूमा संलग्न हुने कार्य गर्छ—र उसलाई निकालिन्छ भने, यसले गर्दा तिनीहरूको हृदय डगमगाउँछ, र तिनीहरूले परमेश्‍वरलाई शङ्का गर्न थाल्छन्: “के यो परमेश्‍वरको कामको प्रवाह होइन र? त्यसोभए मण्डलीमा कसरी यस्ता छाडा कुराहरू हुन सक्छन्? परमेश्‍वरले कसरी ख्रीष्टविरोधीहरू र दुष्ट मानिसहरूलाई देखा पर्न दिन सक्नुहुन्छ? के यो साँच्चै नै साँचो मार्ग हो?” मण्डलीमा तिनीहरूका धारणाहरूविरुद्ध हुने सबै कुराले गर्दा तिनीहरूमा शङ्काहरू पैदा हुन्छन् र तिनीहरूले यो साँचो मार्ग हो कि होइन, यो परमेश्‍वरको काम हो कि होइन, र परमेश्‍वर साँच्चै अस्तित्वमा हुनुहुन्छ कि हुनुहुन्न भनेर प्रश्न गर्न थाल्छन्। तिनीहरूले मामलालाई सही रूपमा हेर्नका लागि सत्यताको खोजी गर्दै गर्दैनन्। सुरुदेखि अन्त्यसम्मै तिनीहरूले यो चरणको काम परमेश्‍वरले गर्नुभएको हो भन्ने कुरालाई आधारभूत रूपमा कहिल्यै विश्‍वास गरेका हुँदैनन् भन्ने कुरा प्रमाणित गर्न यो एउटै कुरा पर्याप्त हुन्छ। सुरुदेखि अन्त्यसम्मै, तिनीहरूले सत्यता के हो भनेर कहिल्यै थाहा पाएका हुँदैनन्, न त परमेश्‍वरले किन सत्यता व्यक्त गर्नुहुन्छ भन्ने कुरा नै थाहा पाएका हुन्छन्। परमेश्‍वरले धेरै वचनहरू बोल्नुभएको छ र धेरै काम गर्नुभएको छ—यो सबै परमेश्‍वरको काम हो। धेरै मानिसहरूले यसलाई पुष्टि गरेका छन् र तिनीहरू यसबारे निश्चित भएका छन्, तर तिनीहरूले यी कुराहरूका आधारमा मामिलाहरूलाई हेर्न इन्कार गर्छन्। तिनीहरूले मूल्याङ्कन गर्न सधैँ मानव दृष्टिकोण र मानव सोचाइ प्रयोग गर्छन्—तिनीहरूले आफूलाई ज्यादै भरोसा गर्छन्। जब मण्डलीको काम वा मण्डली जीवनमा केही क्षिद्र वा विचलनहरू हुन्छन्, वा जब मण्डलीलाई सरकारले दमन गर्छ र सताउँछ, तब तिनीहरूले फेरि प्रश्न गर्न थाल्छन्: “के यो साँच्चै नै साँचो मार्ग हो त?” जब मण्डलीमा ख्रीष्टविरोधीहरू र झूटा अगुवाहरू देखा पर्छन्, तब तिनीहरूले पनि प्रश्न गर्न थाल्छन्। तिनीहरूले भन्छन्: “धार्मिक मण्डलीहरूका ती पाष्टर र एल्डरहरूलाई हेर त—तिनीहरूले प्रभुलाई साँचो रूपमा प्रेम गर्छन्, र तिनीहरूको मण्डलीमा कुनै ख्रीष्टविरोधी घटनाहरू घट्दैनन्। साँचो मार्ग त त्यो पो हो त। यदि तिमीहरूसँग यहाँ भएको कुरा नै साँचो मार्ग हो भने, किन यी कुराहरू अझै पनि भइरहेका छन् त?” तिनीहरूले यसरी तुलना गर्छन्। अनि अरू केही मूर्ख व्यक्तिहरूले कसरी तुलना गर्छन्? तिनीहरूले भन्छन्: “थ्री-सेल्फ मण्डलीमा परमेश्‍वरमा विश्‍वास गर्ने ती मानिसहरूलाई हेर त—तिनीहरूलाई राज्यले अनुमोदन गरेको छ, र राज्यले तिनीहरूलाई प्रमाणपत्र जारी गरिदिने र मण्डलीहरू निर्माण गर्नका लागि जग्गा प्रदान गर्ने काम समेत गर्छ। यो सबै वैध र कानुनी छ। के तिमीहरूसँग सार्वजनिक मण्डली छ? के तिमीहरूका मण्डलीहरू दर्ता भएका छन्? राज्यले थ्री-सेल्फ मण्डलीहरूमा पाष्टरहरू समेत खटाउँछ, र ती पाष्टरहरूसँग इजाजतपत्र हुन्छ। के तिमीहरूका अगुवा र कामदारहरूको इजाजतपत्र छ? राज्यले तिमीहरूलाई परमेश्‍वरमा विश्‍वास गर्न दिँदैन; यसले तिमीहरूलाई पक्राउ गर्छ र सताउँछ। तिमीहरूको त भेला हुने निश्‍चित ठाउँ समेत छैन; तिमीहरू सधैँ गुप्त रूपमा भेला हुन्छौ। के यो साँच्चै नै साँचो मार्ग हो? यदि यो साँचो मार्ग भएको भए, तिमीहरू किन सधैँ यसरी गुप्त रूपमा भेला हुन्छौ र आफ्नो कर्तव्य पूरा गर्छौ?” तिनीहरूले यो कुरालाई समेत छर्लङ्ग देख्न सक्दैनन्। कुनै पनि अवस्थाका कारण तिनीहरू डगमगाउन सक्छन् र तिनीहरूमा परमेश्‍वरबारे शङ्का उब्जिन सक्छ। ल भन् त, के यस्तो व्यक्ति दह्रिलो रूपमा खडा हुन सक्छ? (सक्दैन।) तिनीहरूले बाहिरी रूपमा मण्डली नछोडेका भए पनि, तिनीहरू हृदयमा खतराको मुखमा हुन्छन्। तिनीहरू परमेश्‍वरको काम र परमेश्‍वरले व्यक्त गर्नुभएका सत्यताहरूका बारेमा कहिल्यै निश्चित हुन सक्दैनन्, र तिनीहरू सधैँ आधा विश्‍वास र आधा शङ्का गर्छन्; यसले गर्दा तिनीहरूमा साँचो आस्था हुनु असम्भव हुन्छ। परमेश्‍वरको कामका यतिका वर्षहरूमा भएका सबै सतावट, दमन, र पक्राउहरू परमेश्‍वरको सार्वभौमिकताअन्तर्गत भएका हुन्, र ती सबै परमेश्‍वरका योजनाबद्ध कार्य र बन्दोबस्तहरूमा पर्छन् भन्ने कुरा तिनीहरूले देख्न सक्दैनन्। त्यसकारण, तिनीहरूमा धारणाहरू हुन्छन् र तिनीहरूले परमेश्‍वर यावत् थोकमाथि सार्वभौम हुन सक्नुहुन्छ कि सक्नुहुन्न भनेर प्रश्न गर्न सक्छन्। तिनीहरूले सधैँ परमेश्‍वरको घरको सबै काम मानिसहरूले गर्छन् भन्ने विश्‍वास गर्छन्, र परमेश्‍वरका कार्यहरूको सानो सङ्केत पनि देख्न सक्दैनन्। के तिनीहरू अविश्‍वासी होइनन् र? यदि त्यस्तो व्यक्तिले विश्‍वास गर्न थालेको भर्खर छ महिना वा एक वर्ष मात्रै भएको छ र उसले विभिन्न सत्यताहरू स्पष्ट रूपमा बुझेको छैन भने, उसले आफ्ना धारणाहरू विपरीतका कुराहरू देख्दा उसलाई शङ्का हुनु र ऊ डगमगाउनु स्वाभाविकै हो। तर कतिपय मानिसहरूले धेरै वर्ष परमेश्‍वरमा विश्‍वास गरेका हुन्छन्, धेरै प्रवचनहरू सुनेका हुन्छन्, र कठिनाइहरूको सामना गर्दा तिनीहरूलाई सत्यता सङ्गति गरिएको हुन्छ। त्यो बेला, तिनीहरूले आफूले सुनेको कुरालाई धर्मसैद्धान्तिक रूपमा बुझेका हुन्छन्। तर पछि, फेरि मामलाहरू सामना गर्दा, तिनीहरूले अझै पनि परमेश्‍वर र परमेश्‍वरको कामलाई प्रश्न गर्छन्। यसले त्यस्ता मानिसहरूमा सत्यता बुझ्ने क्षमता हुँदैन, सामान्य मानवताको सोचाइको कमी हुन्छ, र तिनीहरूले मानव बन्ने मानक पूरा गर्दैनन् भन्ने देखाउँछ।

डगमगाउने मानिसहरूलाई कसरी सम्हाल्नुपर्छ? मानवताको हिसाबमा, यी मानिसहरू दुष्ट मानिस सरह त हुँदैनन्, तर तिनीहरू साँच्चै नै कष्टदायी प्रकारका मानिस हुन्, किनभने तिनीहरूमा सत्यता बुझ्ने क्षमताको कमी हुन्छ र सामान्य मानवताको सोचाइ हुँदैन। सबैभन्दा महत्त्वपूर्ण कुरा, तिनीहरूले परमेश्‍वरले व्यक्त गर्नुभएका धेरै सत्यताहरूलाई समेत पुष्टि गर्न सक्दैनन्, न त तिनीहरूलाई यी वचनहरू सत्यता हुन् कि होइनन्, वा ती परमेश्‍वरको अभिव्यक्ति र परमेश्‍वरको काम हुन् कि होइनन् भन्ने नै थाहा हुन्छ। तिनीहरूको बुझ्ने क्षमताका आधारमा मूल्याङ्कन गर्दा, तिनीहरू कस्ता प्रकारका मानिस हुन्? तिनीहरू अविश्‍वासी हुन् भनेर भन्दा सही हुन्छ, र तिनीहरू अन्योलमा परेका मानिस हुन् भनेर भन्दा पनि सही हुन्छ। यस किसिमका मानिसहरूले कुनै स्पष्ट दुष्टता नगरेका भए पनि र तिनीहरू दुष्ट मानिस कहलिन योग्य नभए पनि, तिनीहरू यति हदसम्म अन्योलमा परेका हुनाले र तिनीहरूले बाधा र अवरोध सिर्जना गर्ने धेरै कुरा गर्न सक्ने हुनाले, के तिनीहरू केही न कामका होइनन् र? (हुन्।) तिनीहरूले जति लामो समय परमेश्‍वरमा विश्‍वास गरेका भए पनि वा जति धेरै प्रवचनहरू सुनेका भए पनि, तिनीहरूले कहिल्यै सत्यता बुझ्न सक्दैनन्। तिनीहरूले परमेश्‍वरको अस्तित्व वा परमेश्‍वरको सार्वभौमिकतालाई समेत पुष्टि गर्न सक्दैनन्। यो कस्तो प्रकारको क्षमता हो? यी मानिसहरूसँग सत्यता बुझ्ने क्षमता पटक्कै हुँदैन। तिनीहरू अत्यन्तै कमजोर क्षमता भएका मानिस हुन्; वा तिनीहरूमा कुनै क्षमता नै छैन भनेर पनि भन्न सकिन्छ—तिनीहरू दिमाग नभएका केही न कामका मानिस हुन्। ल भन् त, केही न कामका मानिसहरूले कस्तो कर्तव्य पूरा गर्न सक्छन्? (तिनीहरूले कुनै कर्तव्य पूरा गर्न सक्दैनन्।) तिनीहरूले कुनै कर्तव्य पूरा गर्न सक्दैनन् र तिनीहरू सधैँ शङ्का गर्छन् र डगमगाउँछन्। त्यसोभए, यस्ता मानिसहरूलाई कसरी व्यवहार गर्नुपर्छ र सम्हाल्नुपर्छ? त्यस्ता मानिसहरूलाई सम्हाल्ने सबैभन्दा उचित तरिका भनेको तिनीहरूलाई कुनै कर्तव्य पूरा गर्न नदिनु हो। तिनीहरूले कर्तव्य पूरा गर्न पाऊँ भनी अनुरोध गरे भने पनि, तिनीहरूलाई अनुमति दिनु हुँदैन। किन दिनु हुँदैन? किनभने यस्ता मानिसहरूले कर्तव्य पूरा गर्न थालेपछि, विशेष गरी तिनीहरूले कष्ट भोगेपछि र केही मूल्य चुकाएपछि, ढिलो-चाँडो तिनीहरूले परमेश्‍वरको घरसँग हिसाब-किताब गर्न चाहनेछन्। यदि तिनीहरूलाई पक्राउ गरियो वा तिनीहरूले प्राकृतिक प्रकोप वा मानव-सृजित विपत्तिहरूको सामना गरे भने, तिनीहरूले परमेश्‍वरका लागि आफूलाई समर्पित गरेकोमा पछुतो मान्नेछन्; तिनीहरूले तीतो गुनासो गर्नेछन्, र यस्ता टिप्पणीहरू फैलाउन थाल्नेछन्: “मैले मण्डलीको कामका लागि र आफ्नो कर्तव्य पूरा गर्नका लागि धेरै कष्ट भोगेको छु। मैले धेरै कम खाना खाएको छु, धेरै कम सुतेको छु, र धेरै कम पैसा कमाएको छु। यदि मैले कर्तव्य पूरा नगरेको भए, मैले आफूले कमाएको पैसा बैङ्कमा राख्न सक्थेँ, र त्यसको ब्याज आउनेथियो! मैले धेरै जोखिमहरू मोलेको छु—हरेक घण्टाको जोखिमको मूल्य कति हो? श्रम शुल्क कति हो?” तिनीहरूले परमेश्‍वरको घरसँग आर्थिक हिसाब-किताब मिलाउने प्रयास गर्नेछन् र परमेश्‍वरको घरले तिनीहरूलाई क्षतिपूर्ति दिएन भने तिनीहरूले परमेश्‍वरको घरबारे रिपोर्ट गर्ने भनेर धम्की समेत दिनेछन्। के यस्ता मानिसहरूलाई कर्तव्य पूरा गर्न दिनुले अनन्त समस्या ल्याउँदैन र? त्यस्ता नीच व्यक्तिहरूसँग व्यवहार गर्दा यसले समाधान गर्नै नसकिने उल्झन ल्याउनेछ। तिनीहरूले मण्डलीका लागि जति धेरै कुरा सम्हाले पनि, तिनीहरूले हृदयमा सानो खाता राख्छन्, र हरेक विवरणको स्पष्ट अभिलेख राख्छन्। तिनीहरूले मण्डलीका लागि जे गर्छन्, त्यो कहिल्यै स्वेच्छाले गर्दैनन्। तिनीहरू अनिच्छुक हुने हुनाले हिसाब-किताब मिलाउन चाहन्छन्। किन यस्तो हुन्छ? किनभने, तिनीहरूले हृदयमा परमेश्‍वरको अस्तित्वलाई मान्दैनन् वा परमेश्‍वरको अस्तित्वमा विश्‍वास गर्दैनन्। तिनीहरूले परमेश्‍वरका वचनहरू सत्यता हुन् वा परमेश्‍वरको कामले मानिसहरूलाई मुक्ति दिन सक्छ भन्ने कुरालाई मान्दैनन्। त्यसोभए, तिनीहरूले आफ्नो मनमा कल्पना गर्ने तथाकथित परमेश्‍वरका लागि थोरै मूल्य चुकाएकोमा, थोरै कष्ट भोगेकोमा, केही कर्तव्य पूरा गरेकोमा, र केही मानव र भौतिक स्रोत-साधनहरू खर्च गरेकोमा तिनीहरू सन्तुष्ट हुनका लागि तिनीहरूलाई कस्तो इनाम चाहिन्छ? यदि तिनीहरूले बदलामा केही प्राप्त गरेनन् भने, के तिनीहरू सन्तुष्ट हुन्छन्? यदि कुनै दिन तिनीहरूले सत्यता नपछ्याएकोमा तिनीहरूलाई हटाइएको हो भन्ने बुझे भने, परिणामहरू के हुनेछन्? तिनीहरूले परमेश्‍वरको घरले तिनीहरूलाई झुक्यायो, अगुवा र कामदारहरूले तिनीहरूलाई झुक्याए, र तिनीहरूलाई अन्धकारमा राखियो र तिनीहरू ठगीको सिकार बने भन्ने सोच्नेछन्। त्यसपछि, तिनीहरूले परमेश्‍वरको घरसँग असहमत हुने निहुँ पाउनेछन् र क्षतिपूर्ति माग गर्नेछन्, र कुरालाई अन्तहीन रूपमा लम्ब्याउनेछन्। के तँलाई परमेश्‍वरको घर त्यस्तो व्यक्तिसँग अल्झिन चाहन्छ भन्ने लाग्छ? परमेश्‍वरको घरले त्यस्तो मूर्खतापूर्ण काम पटक्कै गर्नेछैन! परमेश्‍वरका चुनिएका मानिसहरूले सृजित प्राणीहरूको जिम्मेवारी पूरा गर्न आफ्नो कर्तव्य पूरा गर्छन्—यो पूर्ण रूपमा तिनीहरूको आफ्नै रोजाइ हो, र तिनीहरू गर्न इच्छुक हुने कुरा हो। परमेश्‍वरको घरले कसैलाई कहिल्यै जबरजस्ती गर्दैन वा बाध्य पार्दैन। तर अविश्‍वासीहरूले कर्तव्य पूरा गर्न थालेपछि, समस्या आइपर्नु केवल समयको कुरा हो। जब तिनीहरू खराब मुडमा हुन्छन्, तब तिनीहरू अवश्य नै अरूलाई यसो भन्दै गनगन गर्न र गुनासो गर्न थाल्नेछन्: “तिमीहरू सबैले मलाई परमेश्‍वरमा विश्‍वास गरेर मैले सत्यता र अनन्त जीवन प्राप्त गर्नेछु भनेर भन्दै यति राम्ररी बोल्यौ र झुक्यायौ। तर मण्डलीमा मानिसहरूलाई बहकाउने ख्रीष्टविरोधीहरू हुनेछन्, मण्डलीको काममा बाधा र अवरोध गर्ने दुष्ट मानिसहरू हुनेछन्, वा मण्डलीले मानिसहरूलाई निकाल्नेछ वा निष्कासित गर्नेछ भनेर तिमीहरू कसैले पनि भनेनौ। तिमीहरूले मलाई मण्डलीमा यस्ता कुनै पनि कुरा हुनेछ भनेर कहिल्यै भनेनौ!” तिनीहरूले पछाडि फर्केर यसो भन्दै तँमाथि आरोप समेत लगाउन सक्छन्: “तिमीले मलाई यी कुराहरू स्पष्ट रूपमा कहिल्यै बुझाएनौ। मैले त तिमीहरूको पछि लागेर परमेश्‍वरमा विश्‍वास गरेको र आफ्नो कर्तव्य पूरा गरेको मात्र हो। परिणामस्वरूप, अब संसारमा मेरो कुनै सम्भाव्यता छैन; तिमीहरूले मलाई धेरै पैसा कमाउनबाट रोकेका छौ। तिमीहरूले मेरो घाटाको क्षतिपूर्ति दिनुपर्छ!” तिनीहरूले तँसँग हिसाब-किताब गर्न थाल्दा तँलाई घिन लाग्दैन र? के तँ तिनीहरूसँग अल्झिन इच्छुक हुन्छस्? (हुँदिनँ।) यस्ता मानिसहरूलाई कसले कुराहरू स्पष्ट पार्न सक्छ र? तिनीहरूले सत्यतालाई स्वीकार गर्दैनन्, तिनीहरूले परमेश्‍वरको अस्तित्वलाई देख्न सक्दैनन्, र तिनीहरूले आफ्ना अनुभवहरूमार्फत परमेश्‍वरको अस्तित्व अनुभूति गर्न सक्दैनन्। ल भन् त, तिनीहरूको दिमागमा यो कुरा कसले हालिदिन सक्छ? कसैले पनि सक्दैन। तिनीहरूसँग सत्यतालाई स्वीकार गर्ने सामर्थ्य हुँदैन, त्यसकारण तिनीहरूलाई सत्यता पछ्याउन लगाउनु भनेको तिनीहरूका लागि कामकुरा निकै गाह्रो बनाउनु हो, त्यसो गर्नु तिनीहरूलाई कठिन परिस्थितिमा पार्नु हो—त्यसो गर्नु बिलकुलै अव्यावहारिक हुन्छ। तिनीहरू आशिष्‌हरू प्राप्त गर्नका लागि मात्रै परमेश्‍वरमा विश्‍वास गर्छन्। तिनीहरूले थोरै कर्तव्य पूरा गरेसम्म, इनाम माग गरिहाल्छन्। यदि तिनीहरूले चाहेको कुरा प्राप्त गरेनन् भने, तिनीहरूले अपशब्द बोल्‍न थाल्छन्: “मलाई झुक्याइएको र ठगिएको छ! तिमीहरू सबै ठगहरू हौ!” ल भन, के तिमीहरू त्यस्तो अपमान सहन चाहन्छौ? (चाहँदैनौँ।) तिनीहरूलाई कसले झुक्यायो? तिनीहरूका आफ्नै महत्त्वाकाङ्क्षा र चाहनाहरू छन् र तिनीहरू आशिष्‌हरू प्राप्त गर्न चाहन्छन्, होइन र? के तिनीहरूले आशिष्‌हरू प्राप्त गर्नकै लागि परमेश्‍वरमा विश्‍वास गरेका थिएनन् र? तिनीहरूले अहिले आशिष्‌हरू प्राप्त गरेका छैनन्, तर के तिनीहरूले सत्यता नपछ्याएकाले त्यसो भएको होइन र? के त्यो तिनीहरूको आफ्नै समस्या होइन र? तिनीहरू परमेश्‍वरमा विश्‍वास पनि गर्दैनन्, तैपनि तिनीहरू परमेश्‍वरबाट आशिष्‌हरू प्राप्त गर्न चाहन्छन्—आशिष्‌हरू प्राप्त गर्न कसरी यति सजिलो हुन सक्छ? के तिनीहरूले कर्तव्य पूरा गर्न थाल्नुभन्दा धेरै पहिले नै यी कुराहरू स्पष्ट रूपमा बुझाइएको थिएन र? (थियो।) तर के तैँले तिनीहरूसँग तर्क गर्न सक्छस्? सक्दैनस्—तिनीहरूले त तैँले तिनीहरूलाई झुक्याइस् भनेर भनिहाल्छन्। भन त, परमेश्‍वरको घरमा, दाजुभाइ-दिदीबहिनीहरूले परमेश्‍वरमा विश्‍वास गरेको जति नै लामो समय भएको भए पनि, तिनीहरूमध्ये कसले स्वेच्छाले कर्तव्य पूरा गरिरहेको हुँदैन र? विरलै अवस्थामा छोराछोरीले परमेश्‍वरमा विश्‍वास नगर्ने र तिनीहरूका आमाबुबा वा आफन्तहरूले तिनीहरूलाई घिसारेर विश्‍वास गर्न र कर्तव्य पूरा गर्न लगाउने भए पनि, यी निकै थोरै नै हुन्छन्। तेरा आमाबुबाले तँलाई यसमा घिसारेर ल्याए भने पनि, यो तेरो आफ्नै हितका लागि हो—तैँले त्यो कुरा बुझ्नुपर्छ। तर तँलाई तेरो परिवारले घिसारेर ल्याएको हो—परमेश्‍वरको घरका दाजुभाइ-दिदीबहिनीहरूले तँलाई घिसारेर ल्याउँदैनन् वा जबरजस्ती गर्दैनन्। परमेश्‍वरमा विश्‍वास गर्नु र कर्तव्य पूरा गर्नु पूर्ण रूपमा स्वेच्छिक कुरा हुन्। अहिले, जसलाई जाने चाहना छ ऊ गए हुन्छ; परमेश्‍वरको घरका ढोकाहरू सधैँ खुला हुन्छन्। तर, तँ गइसकेपछि, फर्केर आउनु त्यति सजिलो हुनेछैन। परमेश्‍वरको घरमा पूर्णकालीन रूपमा कर्तव्य पूरा गर्नेहरू ध्यानपूर्वक छानिन्छन्—जोकोहीलाई स्वीकार गरिँदैन। त्यसका माग गरिएका मानक र सिद्धान्तहरू हुन्छन्, र ज-जसले योग्यताहरू पूरा गर्छन् तिनीहरू मात्रै पूर्णकालीन कर्तव्य मण्डलीमा रहन पाउँछन्। डगमगाउने मानिसहरू सोच्छन्, “तिमीहरूले मलाई यस्तो महत्त्वपूर्ण कुरा स्पष्ट रूपमा बुझाएनौ। त्यो बेला, म अन्योलमा परेकाले मात्रै मैले कर्तव्य पूरा गरेको हुँ।” के कुरा स्पष्ट रूपमा बुझाइएको थिएन? दाजुभाइ-दिदीबहिनीहरूले कर्तव्य पूरा गर्ने क्रममा हरेक दिन एक साथ सत्यता सङ्गति गर्छन्—यदि यी मानिसहरूले बुझेनन् भने, तिनीहरू अन्योलमा परेका र अन्धो भएकाले त्यसो भएको हो। तिनीहरूले त्यसका लागि अरू कसैलाई दोष दिन मिल्दैन। तर तिनीहरूले तँसँग यसबारे तर्क गर्दैनन्; तिनीहरू आफूलाई ठूलो घाटा भएको छ भन्ने मात्रै ठान्छन् र परमेश्‍वरको घरसँग हिसाब-किताब मिलाउन र तर्क गर्न चाहन्छन्। के त्यस्ता मानिसहरू अविवेकी र अत्यन्तै घृणित हुँदैनन् र? त्यसकारण, तिमीहरूले त्यस्ता मानिसहरूको असली रूप थाहा पाएपछि र तिनीहरू अन्योलमा परेका छन्, पूर्ण रूपमा काम नलाग्ने छन्, तिनीहरूले कुनै कर्तव्य पूरा गर्न सक्दैनन्, र तिनीहरू निरन्तर आशिष्‌हरू प्राप्त गर्नमा ध्यान दिन्छन्, तिनीहरूको हृदय आशिष्‌हरू प्राप्त गर्ने विचारले भरिएको हुन्छ, र तिनीहरूलाई कर्तव्य पूरा गर्दा आशिष्‌, मुक्ति, राज्यमा प्रवेश, र अमरत्व प्राप्त हुन्छ भन्ने मात्रै थाहा हुन्छ, र तिनीहरूलाई अरू केही नबुझी यी केही वाक्यांशहरू मात्रै थाहा हुन्छ—सत्यता के हो, सत्यताको अभ्यास कसरी गर्ने, वा परमेश्‍वरमा कसरी समर्पित हुने भन्ने थाहा हुँदैन—भन्‍ने कुरा स्पष्ट रूपमा देखेपछि, तिनीहरूले कर्तव्य पूरा गर्न चाहे पनि वा कर्तव्य पूरा गर्न पाऊँ भनेर अनुरोध गरे पनि, के तिनीहरूलाई यो काम गर्ने बन्दोबस्त मिलाउन सकिन्छ? (सकिँदैन।)

वास्तवमा, डगमगाउने मानिसहरूले आफू सुरक्षित र स्वस्थ हुँदा पनि शङ्का पाल्छन्, र सधैँ अवलोकन गरिरहेका हुन्छन्। तिनीहरूले सतावट र पक्राउको सामना गरेपछि, तिनीहरू डगमगाउन थाल्छन्। यसले के देखाउँछ भने, परमेश्‍वरमाथिको तिनीहरूको सामान्य विश्‍वासमा, तिनीहरूमा साँचो आस्था हुँदैन। जब परिस्थितिहरू उत्पन्न हुन्छन्, तब तिनीहरू प्रकट हुन्छन्। यसले के देखाउँछ भने, तिनीहरू कहिल्यै परमेश्‍वरको कामका बारेमा निश्चित भएका हुँदैनन् र तिनीहरूले सधैँ प्रश्न र अवलोकन गरिरहेका हुन्छन्। तिनीहरू किन मण्डली छोडेर गएका हुँदैनन्? तिनीहरूले सोच्छन्, “मैले धेरै वर्ष परमेश्‍वरमा विश्‍वास गरेको छु र धेरै कष्ट भोगेको छु। यदि म कुनै फाइदा प्राप्त नगरी अहिले नै गएँ भने, के त्यो घाटा हुनेछैन र? के त्यो सबै कष्ट व्यर्थ हुनेछैन र?” तिनीहरूले यही सोच्छन्। तैँले तिनीहरू निश्चित छन्, तिनीहरूसँग आस्था छ, तिनीहरूले सत्यता बुझ्छन् भन्ने सोच्लास्, तर वास्तवमा, तिनीहरू त्यस्ता हुँदैनन्। तिनीहरू अझै पनि शङ्का गर्छन्, अझै पनि अवलोकन गरिरहेका हुन्छन्। हृदयमा, तिनीहरू परमेश्‍वरको घरको काम साँच्चै नै फस्टाउँछ कि फस्टाउँदैन, हरेक कामले फल दिन्छ कि दिँदैन, र यसले संसारमा ठूलो प्रभाव पारेको छ कि छैन भनेर हेर्न मात्रै चाहन्छन्। तिनीहरूले विशेष रूपमा जान्न चाहने कुराहरू यी हुन्: विभिन्न देशहरूमा मण्डलीहरूले सुसमाचार फैलाउने काम कस्तो भइरहेको छ? के यसको आकार र प्रभाव छ? के यो प्रवाहले अन्तर्राष्ट्रिय मान्यता पाएको छ? के कुनै प्रसिद्ध मानिसहरू वा प्रभावशाली व्यक्तिहरूले कामको यो चरणलाई स्वीकार गरेका छन्? के सर्वशक्तिमान् परमेश्‍वरको मण्डलीलाई संयुक्त राष्ट्र सङ्घले स्वीकार वा अनुमोदन गरेको छ? के यसले विभिन्न देशका सरकारहरूको समर्थन पाएको छ? के विभिन्न देशका दाजुभाइ-दिदीबहिनीहरूले राजनीतिक शरणका लागि दिएका आवेदनहरू स्वीकृत भएका छन्? त्यस्ता मानिसहरूलाई सधैँ सरोकार हुने कुराहरू यिनै हुन्, र यो तिनीहरू डगमगाउनुको स्पष्ट प्रकटीकरण हो। तिनीहरूले परमेश्‍वरको घरले शक्ति प्राप्त गरेको छ र सुसमाचारको काम फैलिएको छ भन्ने देखेपछि, तिनीहरू आफूले परमेश्‍वरको घर नछोडेकोमा भाग्यमानी महसुस गर्छन्, र तिनीहरूले परमेश्‍वरमा शङ्का गर्न छोड्छन्। तर तिनीहरूले परमेश्‍वरको घरको काममा बाधा, अवरोध, वा क्षति भइरहेको छ, दाजुभाइ-दिदीबहिनीहरूको कर्तव्य निर्वाहमा पनि असर परिरहेको छ, र मण्डलीलाई संसारद्वारा बहिष्कार र इन्कार गरिँदै छ भन्ने देख्ने बित्तिकै, तिनीहरूले परमेश्‍वरको घर छोड्ने बारेमा सोच्न थाल्छन्। तिनीहरूले सधैँ प्रश्न गरिरहेका हुन्छन्: “के यो सबै कुरामाथि परमेश्‍वर साँच्चै नै सार्वभौम हुनुहुन्छ? म किन परमेश्‍वरको सर्वशक्तिमान्‌तालाई देख्न सक्दिनँ? के परमेश्‍वरका वचनहरू साँच्चै नै सत्यता हुन्? के तिनले साँच्चै नै मानिसहरूलाई पखाल्न र मुक्ति दिन सक्छन्?” तिनीहरूसँग आत्मिक बुझाइ नभएकाले र तिनीहरूले परमेश्‍वरका वचनहरू बुझ्न नसक्ने हुनाले तिनीहरूले यी कुराहरूलाई कहिल्यै छर्लङ्ग देख्न सक्दैनन् र तिनलाई प्रश्न गरिरहन्छन्। तिनीहरूले जति धेरै प्रवचनहरू सुने पनि, तिनीहरू यी कुनै पनि कुराको निष्कर्षमा पुग्न सक्दैनन्। परिणामस्वरूप, तिनीहरू सधैँ यताउति सोधिरहेका हुन्छन्, र अत्यन्तै टाढाका कुराहरू सुन्न सक्ने कान र हजार माइल टाढाको कुरा देख्न सक्ने आँखा विकास गर्न सकूँ भनेर कामना गर्छन्, ताकि तिनीहरूले धेरै टाढा के भइरहेको छ भन्ने बारेमा जान्न र खबर प्राप्त गर्न सकून्। त्यसपछि, तिनीहरूले त्यहीँ रहनुपर्छ कि छोडेर जानुपर्छ भनेर चाँडै नै निर्णय गर्न सक्छन्। के त्यस्ता मानिसहरू मूर्ख होइनन् र? (हुन्।) के यस्ता मानिसहरूले थकाइलाग्दो जीवन जिइरहेका हुँदैनन् र? (हुन्छन्।) तिनीहरूमा सामान्य मानवताको सोचाइ हुँदैन, न त तिनीहरूले सत्यता नै बुझ्छन्। जति धेरै घटना घट्छन्, तिनीहरू त्यति नै अत्तालिन्छन् र अन्योलमा पर्छन्। तिनीहरूलाई यी मामिलाहरूलाई कसरी खुट्ट्याउने वा तिनलाई कसरी चित्रण गर्ने भन्ने थाहा हुँदैन; अनि तिनीहरूलाई यी मामलाहरूमा सही र गलतलाई कसरी छुट्टयाउने वा ती कुराहरूबाट कसरी पाठहरू सिक्ने, त्यसपछि परमेश्‍वरको वचनभित्र अभ्यासका सिद्धान्तहरू कसरी भेट्टाउने भन्ने अवश्य नै थाहा हुँदैन। तिनीहरूलाई यी कुराहरू कसरी गर्ने भन्ने थाहा हुँदैन। त्यसोभए तिनीहरूले के गर्छन्? उदाहरणका लागि, जब ख्रीष्टविरोधीहरू र दुष्ट मानिसहरू मण्डलीमा देखा पर्छन् र मानिसहरूलाई बहकाउँछन्, तब तिनीहरूले यस्तो सोच्न थाल्छन्: “आखिर को सही र को गलत हो त? के यो मार्ग साँच्चै साँचो हो? के मैले अन्तसम्म विश्‍वास गरिरहेँ भने आशिष् पाउनेछु? म धेरै वर्षदेखि आफ्नो कर्तव्य पूरा गर्दै आइरहेको छु—के यो कष्ट भोग्नु सार्थक बनेको छ? के मैले आफ्नो कर्तव्य पूरा गरिरहनुपर्छ?” तिनीहरूले सबै कुरालाई आफ्नै हितहरूको दृष्टिकोणबाट विचार गर्छन् र आफू अगाडिका कुनै पनि मानिस, घटना, र कामकुराहरूलाई बुझ्न सक्दैनन्, र तिनीहरू अत्यन्तै बेढङ्गका देखिन्छन्। तिनीहरूमा सही विचार र दृष्टिकोणहरूको कमी हुन्छ, र तिनीहरू छेउमा बसेर अवलोकन गर्न, र घटनाक्रम कसरी अघि बढ्छन् भनेर हेर्न चाहन्छन्। तिनीहरूलाई हेर्दा, तँलाई तिनीहरू दयनीय र हास्यास्पद दुवै भएको महसुस हुन्छ। केही पनि नभइरहेको अवस्थामा, तिनीहरूले अत्यन्तै सामान्य व्यवहार गर्छन्, तर कुनै ठूलो घटना घट्ने बित्तिकै, यस मामिलालाई कुन दृष्टिकोणबाट हेर्नुपर्छ भन्ने कुरा तिनीहरूलाई थाहा हुँदैन, र तिनीहरूले भन्ने कुराहरूले गैरविश्‍वासीहरूका विचार र दृष्टिकोणहरूलाई प्रतिविम्बित गर्छन्। सबै कुरा सकिएपछि, यसबाट तिनीहरूले के प्राप्त गरेका छन् भन्ने कुरा देख्न सकिँदैन। के त्यस्ता मानिसहरू अत्यन्तै मूर्ख होइनन् र? (हुन्।) मूर्ख मानिसहरू ठ्याक्कै यसरी नै व्यवहार गर्छन्। त्यसोभए, यस्ता मानिसहरूलाई सम्हाल्ने सिद्धान्तहरू के-के हुन्? तिनीहरूका प्रकटीकरणहरूका आधारमा, तिनीहरूलाई अत्यन्तै धोकेबाज र दुष्ट मानिस मान्न मिल्दैन। तर, तिनीहरूमा एउटा घातक कमजोरी हुन्छ, जुन के हो भने, यी मानिसहरूमा विचार हुँदैन, आत्मा हुँदैन, र तिनीहरूले कुनै पनि कुरालाई छर्लङ्ग देख्न सक्दैनन्। तिनीहरूको वरिपरि जे हुन्छ त्यसले तिनीहरूलाई अन्योलमा पार्छ, र तिनीहरूलाई कसलाई विश्‍वास गर्ने, कोमाथि भर पर्ने, वा समस्यालाई कसरी हेर्ने वा त्यसलाई समाधान गर्न कहाँबाट सुरु गर्ने भन्ने थाहा हुँदैन—तिनीहरू आत्तिएका स्थितिमा हुन्छन्। आत्तिएपछि, तिनीहरूलाई शङ्का लाग्न सक्छ, वा तिनीहरू अस्थायी रूपमा शान्त हुन सक्छन्, तर तिनीहरूको डगमगाउने बानी अपरिवर्तित नै रहन्छ। तिनीहरूका प्रकटीकरणहरूबाट हेर्दा, तिनीहरूलाई दुष्ट मानिस भनेर वर्गीकरण गर्न नमिल्ने हुनाले, यदि तिनीहरू अहिले थोरै कर्तव्य पूरा गर्न र स्वेच्छाले श्रम गर्न सक्षम छन् भने, तिनीहरूलाई आफ्नो कर्तव्य पूरा गर्न जारी राख्न दिन सकिन्छ। तर, यो कुरा तिनीहरूको कर्तव्यले कम्तीमा पनि केही परिणामहरू ल्याउँछ भन्ने आधारमा आधारित हुन्छ। यदि तिनीहरूले आफ्नो कर्तव्य पूरा गर्छन् तर सत्यतालाई बिलकुलै स्विकार्दैनन् र तिनीहरू सधैँ झाराटारुवा भइरहेका हुन्छन् भने, तिनीहरूलाई घर पठाइनुपर्छ। तर यदि तिनीहरू आफ्ना गल्तीहरू सच्याउन तयार छन् भने, तिनीहरूलाई परमेश्‍वरको घरमा रहन र आफ्नो कर्तव्य पूरा गर्न जारी राख्न दिनुपर्छ। तिनीहरूलाई जुन कर्तव्य सुहाउँछ त्यसैमा खटाउनुपर्छ। यदि तिनीहरू कुनै कर्तव्य पूरा गर्न सक्षम छैनन्, र काम नलाग्‍ने छन् भने, तिनीहरूलाई सुहाउँदो ठाउँमा पठाउनुपर्छ। यस्तो अवस्थामा, अब यो कुरा तिनीहरू श्रम गर्न तयार र इच्छुक छन् कि छैनन् भन्ने कुरामा निर्भर हुन सक्दैन। कामकुरा सम्हाल्ने यो तरिका सरल छैन र? (छ।)

के तिमीहरू डगमगाउने मानिसहरूलाई खुट्ट्याउन सक्छौ? के तिमीहरूका वरिपरि त्यस्ता मानिसहरू छन्? विगतमा कतिपय मानिसहरू मण्डलीबाट पखालिए। मानौँ तिनीहरूमध्ये एक जनाले यसो भन्छ: “म परिवर्तन भएर राम्रो भएको छु। म अब डगमगाउँदिनँ। साँचो मार्गको हकमा म सधैँ डगमगाउँथेँ किनभने, जब परमेश्‍वरको घरले विदेशमा भर्खरै आफ्नो काम सुरु गरिरहेको थियो, त्यसबेला परिस्थितिहरू निकै कठिन थिए। त्यो बेला, मण्डलीका दाजुभाइ-दिदीबहिनीहरूलाई सुसमाचार प्रचार गर्न निकै गाह्रो हुन्थ्यो, र विदेशमा साँचो मार्गलाई स्वीकार गर्ने मानिसहरू थोरै थिए। यसका साथै, सुसमाचारको काम फैलाउनुका कुनै सम्भाव्यताहरू नभए जस्तो देखिन्थ्यो। त्यसकारण, मलाई त्यो बेला परमेश्‍वरको कामका बारेमा सधैँ शङ्का लाग्थ्यो। अहिले परमेश्‍वरको घरको सुसमाचारको काम फैलिरहेको छ, विभिन्न कामहरू सुधार हुँदै गइरहेका छन् र तिनले परिणामहरू ल्याइरहेका छन्, र विभिन्न देशका मण्डलीहरू झन्-झन् फस्टाइरहेका छन् भन्ने देखेर, अब ममा कुनै शङ्का छैन वा म डगमगाउँदिनँ। कृपया मलाई आफ्नो कर्तव्य पूरा गर्न दिनुहोस्। मलाई निकालिएका वा निष्कासित गरिएका मानिसहरूको श्रेणीमा नराख्‍नुहोस्!” के त्यस्तो व्यक्तिलाई मौका दिनु ठीक हुन्छ? (हुँदैन।) किन हुँदैन? (तिनीहरूका शब्दहरू झूटा हुन्छन्। तिनीहरूले परमेश्‍वरको घरको काम फैलिन थालेको छ र यसले शक्ति प्राप्त गरेको छ भन्ने देखेर मात्रै फेरि आफूलाई मण्डलीसँग जोड्न चाहन्छन्। तर जब तिनीहरूका धारणाहरू विपरीत केही भइदिन्छ, तब तिनीहरू फेरि पनि डगमगाउनेछन्।) के तिमीहरूले यस कुरालाई छर्लङ्ग देखेका छौ? (छौँ।) कतिपय मानिसहरू जन्मिँदै डगमगाउने हुन्छन्। आज बतास एउटा दिशातिर चल्छ र तिनीहरूले त्यही दिशा पछ्याउँछन्; भोलि त्यो अर्को दिशातिर चल्छ र तिनीहरूले त्यही दिशा पछ्याउँछन्—बतास नचल्दा पनि, तिनीहरू आफै डगमगाउँछन्। त्यस्ता मानिसहरूसँग सामान्य मानवमा हुनुपर्ने सोच्ने क्षमता हुँदैन, त्यसकारण तिनीहरूले मानव बन्ने मानक पूरा गर्दैनन्। के यो सही हो? (हो।) यदि कुनै व्यक्तिमा सामान्य मानवको सोच्ने क्षमता छ र उसमा मानवमा हुनुपर्ने बुझ्ने क्षमता छ भने, उसले परमेश्‍वरले धेरै वटा सत्यता व्यक्त गर्नुभएको छ भन्ने देख्छ र यो परमेश्‍वरको काम हो भनेर पुष्टि गर्न सक्छ। यति मात्र होइन, परमेश्‍वरमा विश्‍वास गर्ने मानिसहरू धेरै छन्—तिनीहरूले हरेक दिन परमेश्‍वरको काम र पवित्र आत्माको काम, साथै परमेश्‍वरका अद्भुत कार्यहरू देख्छन्; तिनीहरूको आस्था दह्रिलो बन्दै जान्छ र आफ्नो कर्तव्य पूरा गर्ने तिनीहरूको ऊर्जा बढ्छ। के यी मानिसको कामद्वारा हासिल गर्न सकिने कुरा हुन्? मानवको सोच्ने क्षमता नभएका मानिसहरूका हकमा, तैँले तिनीहरूलाई यी कुराहरू जति नै स्पष्ट रूपमा बुझाए पनि, तिनीहरूले यो परमेश्‍वरको काम हो भनेर पुष्टि गर्न सक्दैनन्। तिनीहरूमा त्यस्तो मूल्याङ्कन गर्ने क्षमताको कमी हुन्छ। परमेश्‍वरले अहिले जति नै ठूलो काम गरिरहनुभएको भए पनि, उहाँले जतिसुकै बोल्नुभए पनि, जति नै धेरै मानिसहरूले उहाँलाई पछ्याए पनि, यो परमेश्‍वरको काम हो भन्ने कुरामा जति जना मानिसहरू निश्चित भए पनि, वा मानवजातिको नियति परमेश्‍वरको सार्वभौमिकता र बन्दोबस्तहरू अन्तर्गत पर्छ, र परमेश्‍वर सृष्टिकर्ता हुनुहुन्छ भन्ने कुरामा जति जना मानिसहरू निश्चित भए पनि, तिनीहरूका लागि यी कुनै पनि कुरा महत्त्वपूर्ण हुँदैनन्। त्यसोभए, तिनीहरूका लागि सबैभन्दा महत्त्वपूर्ण कुरा के हो? तिनीहरूले स्वर्गबाट आउनुभएका परमेश्‍वर तिनीहरूसामु देखा पर्नुभएको व्यक्तिगत रूपमा देख्नुपर्छ, र तिनीहरूले परमेश्‍वरले आफ्नो मुख खोलेर बोल्नुभएको पनि देख्‍नुपर्छ, उहाँले स्वर्ग, पृथ्वी, र यावत् थोक सृष्टि गर्नुभएको, र सङ्केत र आश्चर्यकर्महरू गर्नुभएको कुरा व्यक्तिगत रूपमा देख्नुपर्छ, र उहाँ बोल्नुहुँदा उहाँका वचनहरू गर्जन जस्तै सुनिनुपर्छ। त्यसपछि मात्रै तिनीहरूले परमेश्‍वरमा विश्‍वास गर्नेछन्। तिनीहरू ठ्याक्कै थोमा जस्तै हुन्—प्रभु येशूले जति धेरै वचन बोल्नुभए पनि, उहाँले जति धेरै सत्यता व्यक्त गर्नुभए पनि, वा पृथ्वीमा रहनुभएको समयमा उहाँले जति धेरै सङ्केत र आश्चर्यकर्महरू गर्नुभए पनि, थोमाका लागि त्यो कुनै पनि कुरा महत्त्वपूर्ण थिएन। प्रभु येशूको मृत्युपछि उहाँ बौरी उठ्नुभएको वास्तविक हो कि होइन भन्ने कुरा चाहिँ महत्त्वपूर्ण थियो। उसले यो कुरा कसरी पुष्टि गर्‍यो? उसले प्रभु येशूसामु यस्तो माग राख्यो: “तपाईँको हात फैलाउनुहोस् र मलाई किला ठोकिएको दाग देखाउनुहोस्। यदि तपाईँ साँच्चै नै बौरी उठ्नुभएको प्रभु येशू हुनुहुन्छ भने, तपाईँको हातमा किला ठोकिएको दाग हुनेछ, त्यसपछि म तपाईँलाई प्रभु येशूका रूपमा स्वीकार गर्नेछु। यदि मैले तपाईँको हातमा किलाको दाग महसुस गर्न सकिनँ भने, म तपाईँलाई प्रभु येशूका रूपमा स्वीकार गर्नेछैनँ, न त म तपाईँलाई परमेश्‍वरका रूपमा नै स्वीकार गर्नेछु।” के ऊ मूर्ख थिएन र? (थियो।) यस्ता मानिसहरू आफ्नै आँखाले देख्न सक्ने तथ्यहरूमा र आफ्नै कल्पना र तर्कमा मात्रै विश्‍वास गर्छन्। तिनीहरूले परमेश्‍वरका वचनहरू सुने पनि, परमेश्‍वरको काम अनुभव गरे पनि, र परमेश्‍वरको कामको उदय, वृद्धि, र समृद्धि देखे पनि, तिनीहरूले यो परमेश्‍वरको काम हो भनेर अझै विश्‍वास गर्दैनन्। तिनीहरूले परमेश्‍वरको महान् शक्ति देख्न सक्दैनन्, तिनीहरूले परमेश्‍वरको अख्तियार देख्न सक्दैनन्, र तिनीहरूले परमेश्‍वरका वचनहरूको शक्ति वा तिनले मानिसहरूमा हासिल गर्न सक्ने परिणामहरूलाई खुट्ट्याउन सक्दैनन्। तिनीहरूले यीमध्ये कुनै पनि कुरा देख्न वा खुट्ट्याउन सक्दैनन्। तिनीहरूले एउटा कुराको मात्रै आशा गर्छन्: “तपाईँले स्वर्गबाट गर्जनको आवाजमा बोल्नुपर्छ, र आफू सृष्टिकर्ता भएको घोषणा गर्नुपर्छ। तपाईँले आफ्नो महान् शक्ति देखाउनका लागि सङ्केत र आश्चर्यकर्महरू पनि गर्नुपर्छ, र व्यक्तिगत रूपमा स्वर्ग, पृथ्वी, र यावत् थोक सृष्टि गर्नुपर्छ। त्यसपछि म तपाईँ परमेश्‍वर हुनुहुन्छ भन्ने कुरामा विश्‍वास गर्नेछु, म तपाईँलाई परमेश्‍वरका रूपमा स्वीकार गर्नेछु।” के परमेश्‍वरले त्यस्तो स्वीकारलाई महत्त्व दिनुहुन्छ? के उहाँले त्यस्तो विश्‍वासलाई महत्त्व दिनुहुन्छ? (दिनुहुन्‍न।) के परमेश्‍वरलाई परमेश्‍वर बन्नका लागि तेरो स्वीकार आवश्यक छ? के उहाँलाई तेरो अनुमोदन चाहिन्छ? परमेश्‍वरले धेरै सत्यता व्यक्त गर्नुभएको छ, धेरै मानिसहरूले परमेश्‍वरको कामलाई स्विकारेका छन्, र धेरै अनुभवात्मक गवाहीहरू छन्—पहिलेका कुनै पनि पुस्ताका गवाहीलाई उछिन्ने गवाहीहरू छन्—तैपनि यो परमेश्‍वरको देखापराइ र काम हो कि होइन भनेर तैँले अझै पुष्टि गर्न सक्दैनस्। तैँले परमेश्‍वरले हासिल गरिसक्नुभएका तथ्यहरूमा र परमेश्‍वरका प्रतिज्ञाहरूको पूर्तिमा विश्‍वास गर्दैनस् वा तिनलाई स्विकार्दैनस्। त्यसोभए, तँ कस्तो कुरा होस्? तँ त मानव समेत होइनस्—तँ मूर्ख होस्! तैपनि तँ अझै परमेश्‍वरबाट आशिष्‌हरू प्राप्त गर्न चाहन्छस्—असम्भव! तैँले त सपना मात्रै देखिरहेको छस्! तँ हरेक मोडमा परमेश्‍वरलाई शङ्का र इन्कार गर्छस्, र परमेश्‍वरको घरको दुर्भाग्यप्रति सधैँ हाँस्न चाहन्छस्। तैँले कहिल्यै परमेश्‍वरको अस्तित्वलाई स्वीकार गरेको वा त्यसमा विश्‍वास गरेको छैनस्, न त तैँले कहिल्यै परमेश्‍वरका वचन र कामलाई नै मानेको, विश्‍वास गरेको, वा स्वीकार गरेको छस्। त्यसकारण, तँसँग परमेश्‍वरका प्रतिज्ञाहरूको बिलकुलै सम्बन्ध छैन, र तैँले केही पनि प्राप्त गर्नेछैनस्। कतिपय मानिसहरूले भन्छन्, “तर तिनीहरूले अझै पनि आफ्नो कर्तव्य पूरा गरिरहेका छन्। तिनीहरूले कसरी केही पनि प्राप्त गर्न सक्दैनन् र?” त्यसो भए हामी तिनीहरूले आफ्नो कर्तव्य पूरा गर्नुको उद्देश्य के हो, तिनीहरूले कसका लागि यसो गरिरहेका छन्, र आफ्नो कर्तव्य पूरा गर्दा तिनीहरूले के-कस्ता सिद्धान्तहरू पालना गर्छन् भन्ने बारेमा स्पष्ट हुनुपर्छ। यदि तैँले परमेश्‍वरका वचनहरू स्वीकार गर्दैनस् भने, तैँले आफ्नो कर्तव्य पूरा गरे पनि, तैँले श्रम मात्रै गरिरहेको हुन्छस्—यो साँचो समर्पण होइन। तैँले जे गर्छस् परमेश्‍वरले त्यसलाई कर्तव्य पूरा गरेको रूपमा मान्यता दिनुहुन्न। परमेश्‍वरको नजरमा, तँ आत्मा नभएको मृत व्यक्ति बाहेक केही पनि होइनस्। मृत व्यक्तिले अझै पनि आशिष्‌हरू प्राप्त गर्ने आशा गर्छ—के त्यो त मनगडन्ते सोच मात्रै होइन र? तँ आशिष्‌हरू प्राप्त गर्ने तेरो अभिप्रायले उत्प्रेरित भएकाले मात्रै तैँले थोरै भए पनि कर्तव्य पूरा गर्न सक्छस्। अनि तँ निरन्तर शङ्का गर्छस्, सधैँ भित्री रूपमा परमेश्‍वरको आलोचना गर्छस्, उहाँलाई निन्दा र इन्कार गर्छस्, साथै परमेश्‍वरका वचनहरू र कामलाई पनि आलोचना र इन्कार गर्छस्। यसले तँलाई परमेश्‍वरको शत्रु बनाउँछ। जुन व्यक्ति परमेश्‍वरको शत्रु हो, के ऊ मानकअनुरूपको सृजित प्राणी हुन सक्छ? (सक्दैन।) तैँले आफूलाई हरेक मोडमा परमेश्‍वरको शत्रुका रूपमा उभ्याउँछस्, गुप्त रूपमा उहाँलाई र उहाँको कामलाई लुकेर अवलोकन गर्छस्, आफ्नो हृदयमा परमेश्‍वरविरुद्ध गोप्य रूपमा कोलाहल मच्चाउँछस्, उहाँलाई आलोचना र निन्दा गर्छस्, र उहाँका वचन र कामलाई आलोचना र निन्दा गर्छस्। यदि यो परमेश्‍वरको शत्रु बन्नु होइन भने, यो के हो त? यो खुलेआम परमेश्‍वरको शत्रु बन्‍नु हो। अनि तँ गैरविश्‍वासी संसारभित्र परमेश्‍वरको शत्रु बनिरहेको हुँदैनस्—तैँले त परमेश्‍वरको घरभित्रै त्यसो गरिरहेको हुन्छस्। यो अझै अक्षम्य कुरा हो!

चाहे हामीले डगमगाउने यी मानिसहरूको मानवता सारलाई हेरौँ वा तिनीहरूका प्रकटीकरणहरूलाई हेरौँ, तिनीहरूले सत्यतालाई स्वीकार गर्दैनन् र परमेश्‍वरका वचनहरू र कामलाई स्वीकार गर्दैनन्। तिनीहरू आफूले आशिष्‌हरू प्राप्त गर्न सक्छौँ कि सक्दैनौँ भन्ने कुराको मात्रै वास्ता गर्छन्। तिनीहरू परमेश्‍वर वा उहाँको कामबारे कहिल्यै निश्चित हुँदैनन्, सधैँ पर्दा पछाडि अवलोकन गर्छन्, निरन्तर डगमगाउँछन् र शङ्का गर्छन्। तिनीहरू परमेश्‍वरको पछि लाग्छन् तर अवलोकन गर्छन्, हिँड्छन् र रोक्छन्, रोक्छन् र फेरि हिँड्छन्। यी मानिसहरू निकै कष्टदायी हुन्छन्! विशेष गरी अहिले, मण्डलीले मानिसहरूलाई बारम्बार पखाल्ने हुनाले, तिनीहरू सधैँ बेचैन हुन्छन्, र सोच्छन्, “म सधैँ डगमगाइरहेको हुन्छु। सायद एक दिन कसैले थाहा पाउनेछ, र मलाई मण्डलीबाट निकालिनेछ। मैले परमेश्‍वरबारे मेरा भित्री शङ्काहरूलाई बाहिर निस्कन दिनु हुँदैन। मैले यो कुरा कसैलाई पनि सुनाउनु हुँदैन।” त्यसकारण, तिनीहरूले पर्दा पछाडि गुप्त रूपमा अवलोकन गर्छन्; अनि तिनीहरू परमेश्‍वरले प्रकाश गर्नुहुनेछ भनेर डर मान्दैनन्, किनभने तिनीहरूले परमेश्‍वरको अस्तित्वमा विश्‍वास गर्दैनन्, परमेश्‍वरको छानबिनमा विश्‍वास गर्नु त झन् परको कुरा हो। यी मानिसहरूले प्रायजसो परमेश्‍वरले दाजुभाइ-दिदीबहिनीहरूलाई कसरी मार्गदर्शन गर्नुभएको छ, उहाँले उनीहरूलाई कसरी अनुशासनमा राख्नुभएको छ, उहाँले मानिसहरूलाई कसरी प्रकाश गर्नुभएको छ, उहाँले मानिसहरूलाई कसरी मुक्ति दिनुभएको छ, परमेश्‍वरले उनीहरूलाई कसरी अनुग्रह र आशिष् प्रदान गर्नुभएको छ, र परमेश्‍वरलाई पछ्याउने क्रममा, उनीहरूले कसरी उहाँको काम अनुभव गरेका छन्, र उनीहरूले के कुरा अनुभव गरेका, देखेका, वा भोगेका छन्, इत्यादि कुराहरूका बारेमा दाजुभाइ-दिदीबहिनीहरूले सङ्गति गरेको सुन्छन्। जब तिनीहरूले दाजुभाइ-दिदीबहिनीहरूले यी अनुभवात्मक बुझाइहरूका बारेमा सङ्गति गरेको सुन्छन्, तब तिनीहरूले मनमनै सोच्छन्: “के तिमीहरूले बताइरहेका ती अनुभवहरू तिमीहरूका कल्पना मात्रै हुन्? के यी मानव भावनाहरू मात्रै हुन्? मैले किन ती कुराहरू महसुस गरेको छैनँ? विशेष गरी अनुभवात्मक गवाही लेख लेख्नेहरू—म तिनीहरूलाई चिन्दिनँ, र तिनीहरूले यी अनुभवहरूमार्फत यी कुराहरू कसरी हासिल गरे भन्ने कुरा मैले देखेको छैनँ। तिनीहरूसँग साँच्चै नै सत्यता वास्तविकता छ कि छैन भन्ने कुरा अझै पनि अनिश्चित छ!” कतिपय मूर्खहरूले अझै पनि परमेश्‍वरको घरको कामलाई अवलोकन र प्रश्न गर्छन्, परमेश्‍वरका चुनिएका मानिसहरूले लेखेका अनुभवात्मक गवाही लेखहरूमा कुन-कुन सत्यता वास्तविकताहरू समावेश छन् भन्ने कुरा देख्न सक्दैनन्, र आफै डगमगाउनु र आफूमा आस्थाको कमी हुनुका बहाना र आधारहरू खोज्ने प्रयास गर्छन्। तिनीहरू आफू डगमगाइरहेका हुनाले, अरू पनि डगमगाइरहेको हुनुपर्छ भन्ने सोच्छन्। यदि कोही व्यक्ति कहिल्यै डगमगाउँदैन, उसमा कुनै शङ्का हुँदैन, र सत्यताबारे उसले प्रायजसो गर्ने सङ्गति सधैँ निकै व्यावहारिक हुन्छ, र उसलाई जस्तोसुकै समस्याहरू आइपरे पनि, उसले तिनलाई समाधान गर्न सत्यताको खोजी गर्न सक्छ भने, यी मूर्खहरूले हृदयमा असमानता र असहजता अनुभूति गर्छन्। जब तिनीहरूलाई असहज महसुस हुन्छ, तब तिनीहरूले कसरी राहत खोज्छन्? तिनीहरूले आफू जस्तै व्यक्ति खोज्छन्, र मन मिल्ने आत्मा खोज्ने प्रयास गर्छन्। जब तिनीहरूले कसैलाई नकारात्मक र कमजोर महसुस भएको देख्छन्, तब तिनीहरूले उसको मन जाँच्नका लागि आफ्ना विचारहरूतर्फ सङ्केत गर्दै भन्छन्: “कहिलेकहीँ मलाई पनि नकारात्मक महसुस हुन्छ। जब मलाई नकारात्मक महसुस हुन्छ, तब म त्यस्तो हुनु हुँदैन भन्ने मलाई थाहा हुन्छ, तर कहिलेकाहीँ मलाई परमेश्‍वर साँच्चै अस्तित्वमा हुनुहुन्छ कि हुनुहुन्न भन्ने कुरामा शङ्का लाग्छ।” यदि अर्को व्यक्तिले तिनीहरूलाई जवाफ दिँदैन र तिनीहरूले त्यो व्यक्ति नकारात्मक र कमजोर मात्रै भएको हो तर परमेश्‍वरप्रति उसमा कुनै शङ्का छैन भन्ने देखे भने, तिनीहरूले अरू कसैलाई जाँच्नका लागि अरू कुनै देखावटी कुरा भन्छन्: “मलाई के भएको होला, तपाईँलाई के लाग्छ? म परमेश्‍वरमा राम्ररी नै विश्‍वास गर्छु, तर पनि म किन सधैँ उहाँबारे शङ्का गर्छु? के त्यो विद्रोही कार्य होइन र? यस्तो हुनु हुँदैन!” तिनीहरूले अर्को व्यक्तिलाई रिझाउन र उसलाई जाँच्नका लागि मात्रै यसो भन्छन्। तिनीहरू अरूले पनि परमेश्‍वरलाई तिनीहरूले जस्तै प्रश्न गरून् भन्ने उत्कट आशा गर्छन्—त्यसले तिनीहरूलाई खुसी बनाउँछ! यदि तिनीहरूले परमेश्‍वरबारे सधैँ शङ्का गर्ने र उहाँका बारेमा निरन्तर धारणाहरू राख्ने अरू कोही पत्ता लगाए भने, तिनीहरू मन मिल्ने आत्मा भेटिएकोमा भाग्यमानी महसुस गर्छन्। उस्तै फोहोरी मानसिकता भएका यी दुई जनाले प्रायजसो एक-अर्कालाई विश्‍वास गरेर कुरा साटासाट गर्छन्। तिनीहरूले जति कुरा गर्छन्, तिनीहरू परमेश्‍वरबाट त्यति नै टाढिन्छन्। तिनीहरूले जति कुराकानी गर्छन्, त्यति नै कम आफ्नो कर्तव्य पूरा गर्न चाहन्छन्, र परमेश्‍वरका वचनहरू त्यति नै कम पढ्न चाहन्छन्, साथै तिनीहरू मण्डली जीवनमा सहभागिता जनाउन समेत छोड्न चाहन्छन्। क्रमिक रूपमा, तिनीहरू दुई जना काम गर्न संसारमा जान्छन्, छुट्नै नसक्ने जोडी जस्तै एक-अर्कासँग टाँसिन्छन्, र एक-अर्कालाई अँगालोमा बेरेर सँगै बाहिर जान्छन्। जाने बेलामा, तिनीहरूले परमेश्‍वरका वचनहरूको एउटा पनि पुस्तक आफूसँग लाँदैनन्। कसैले तिनीहरूलाई “के तपाईँले परमेश्‍वरमा विश्‍वास गर्न छोड्नुभएको हो?” भनेर सोध्छ, र तिनीहरूले जवाफ दिन्छन्, “होइन, म विश्‍वास गर्छु।” तिनीहरूले अझै पनि जिद्दी भएर यस कुरालाई नकार्छन्। अर्को व्यक्तिले सोध्छ, “त्यसोभए तपाईँले किन परमेश्‍वरका वचनहरूको कुनै पनि पुस्तक ल्याउनुभएन?” अनि तिनीहरूले जवाफ दिन्छन्, “ती अत्यन्तै गह्रौँ छन्, र मसँग ती राख्ने ठाउँ कतै पनि छैन।” तिनीहरूले भन्ने सबै कुरा अर्को व्यक्तिलाई टार्नका लागि मात्रै भनिएको हुन्छ। वास्तवमा, तिनीहरू संसारमा फर्केर जान, जागिर खोज्न, र आफ्नो जीवन जिउनका लागि तयार मात्रै भइरहेका हुन्छन्। म तिमीहरूलाई सत्य कुरा भन्छु: यस्ता मानिसहरू अविश्‍वासी हुन्, र तिनीहरूको अन्तिम परिणाम यही हुनेछ—तिनीहरू वास्तवमा यस्तै हुन्छन्। परमेश्‍वरमाथिको तिनीहरूको आस्था लामो समयसम्म रहनेछैन। आफूलाई मन पर्ने, आफ्ना सबैभन्दा भित्री विचारहरू बाँड्न मिल्ने व्यक्ति भेटिने बित्तिकै, तिनीहरूले सोच्छन्, “बल्‍ल, मैले मलाई साथ दिने कोही पाएको छु, भर पर्न सकिने व्यक्ति भेट्टाएको छु। जाऔँ! परमेश्‍वरमा विश्‍वास गर्नु अत्यन्तै पट्यारलाग्दो कुरा हो। यसै पनि यस संसारमा कुनै परमेश्‍वर छैन। अस्तित्वमै नभएको कुरालाई वास्तविक ठान्नु साह्रै गाह्रो कुरा हो। विगतका वर्षहरू अत्यन्तै कठिन थिए!” तिनीहरू आफै छोडेर जान्छन् र विश्‍वास गर्न छोड्छन्, र दाजुभाइ-दिदीबहिनीहरूलाई यसो भन्दै तिनीहरूलाई नखोज्न समेत भन्छन्, “हामी काम गर्न गएका छौँ। अबदेखि हामीलाई फोन नगर्नुहोस्, नत्र हामी प्रहरीलाई खबर गर्नेछौँ!” यी दुई जना मूर्ख, मूर्ख गधाहरूको जोडी यसरी नै जान्छन्। म त भन्छु, तिनीहरूबाट छुटकारा पाइयो—यसले परमेश्‍वरको घरलाई तिनीहरूलाई निष्कासित गर्ने वा निकाल्ने झन्झटबाट मुक्त गर्छ। ल भन त, के यस्ता मानिसहरूलाई साथ दिन र सहयोग गर्नका लागि तिनीहरूसँग सत्यता सङ्गति गर्नु पर्ने कुनै आवश्यकता छ? के तिनीहरूसँग तर्क गर्ने र तिनीहरूलाई मनाउने प्रयास गर्नु पर्ने कुनै आवश्यकता छ? (छैन।) यदि तिमीहरूले तिनीहरूलाई मनाउने प्रयास गर्‍यौ भने, तिमीहरू अत्यन्तै मूर्ख भइरहेका हुन्छौ। यस्ता मानिसहरू भित्रैदेखि अविश्‍वासी हुन्छन्—तिनीहरू जिउँदा लास र दिमाग नभएका मूर्खहरू हुन्। यदि तँ तिनीहरूलाई मनाउने प्रयास गर्छस् भने, तँ पनि मूर्ख होस्। तैँले यस्ता मानिसहरूलाई तुरुन्तै हाँसीखुसी बिदा गर्नुपर्छ—अनि पछि तिनीहरूलाई खोज्नु पर्दैन। तिनीहरूले अबदेखि परमेश्‍वरमा विश्‍वास नगर्ने, र यदि तैँले तिनीहरूलाई फेरि फोन गरिस् भने, तिनीहरूले प्रहरीलाई तेरो बारेमा रिपोर्ट गर्ने भनेर आफैले स्पष्ट पारेका छन्। यदि तैँले अझै पनि तिनीहरूलाई सम्पर्क गर्ने प्रयास गरिस् भने, के तैँले समस्या मात्र निम्त्याइरहेको हुँदैनस् र? यदि तिनीहरूले साँच्चै नै प्रहरीलाई फोन गरे र तँलाई दुर्व्यवहार गरेको आरोप लगाए, र यो कुरा फैलियो भने के त्यसले राम्रो छवि निर्माण गर्छ? (गर्दैन।) तैँले त्यस्तो मूर्ख काम बिलकुलै गर्नु हुँदैन! तिनीहरूले आफ्नो हेरचाह आफै गरून् र तिनीहरू चुपचाप जाऊन्—यो झनै राम्रो तरिका हो! हरेक व्यक्तिले आफ्नै मार्ग पछ्याउँछ; हरेक व्यक्तिको मार्ग ऊ को हो भन्ने कुराले निर्धारित गर्छ। तिनीहरू आशिषित हुँदैनन्, तिनीहरूको जीवन कुहिएको र व्यर्थको मात्रै हुन्छ। यस्तो ठूलो आशिष् प्राप्त गर्ने वा लिने तिनीहरूको क्षमताभन्दा बाहिरको कुरा हो—तिनीहरूसँग यसलाई ग्रहण गर्ने सौभाग्य नै हुँदैन। परमेश्‍वरका वचनहरूको प्रबन्धलाई स्वीकार गर्नु र सत्यतालाई जीवनका रूपमा स्वीकार गर्नु सम्पूर्ण ब्रह्माण्डमा र सारा मानवजातिमाझ सबैभन्दा ठूलो आशिष् हो। जसले सत्यतालाई स्वीकार गर्न सक्छ, ऊ आशिषित व्यक्ति हो, र जसले सत्यतालाई स्वीकार गर्न सक्दैन, उसले यो आशिष् पाउँदै पाउँदैन। एक दिन, जसले सत्यतालाई स्वीकार गरेका छन् तिनीहरू महाविपत्तिहरूबाट बच्नेछन् र तिनीहरूले धेरै आशिष् प्राप्त गर्नेछन्, जबकि जसले सत्यतालाई स्वीकार गरेका छैनन् तिनीहरू महाविपत्तिहरूमा नष्ट हुनेछन् र तिनीहरूले प्रकोप भोग्नेछन्, त्यस बेला, पछुतो गर्नका लागि ज्यादै ढिला भइसकेको हुनेछ। तैँले अहिले परमेश्‍वरका वचनहरू सत्यता हुन् र परमेश्‍वरको काम परमेश्‍वर स्वयम्‌ले नै गर्नुहुन्छ भनेर स्वीकार गरे पनि, यदि तैँले सत्यता पछ्याउँदैनस्, सत्यतालाई स्वीकार गर्दैनस्, र तँ सत्यतामा प्रवेश गर्दैनस् भने, तैँले अझै पनि त्यस्तो आशिष् प्राप्त गर्नेछैनस्! के तँलाई यो आशिष् यति सजिलै प्राप्त गर्न सकिन्छ जस्तो लाग्छ? यो त समयको सुरुदेखि अस्तित्वमा नभएको आशिष् हो र फेरि कहिल्यै अस्तित्वमा हुनेछैन—तँलाई कसरी यति सजिलै यो प्राप्त गर्न दिन सकिन्छ र? परमेश्‍वरले मानवजातिलाई यस्तो आशिष् दिने प्रतिज्ञा गर्नुभएको छ, तर यो साधारण मानिसहरूले प्राप्त गर्न सक्ने कुरा होइन। यो आशिष् परमेश्‍वरले चुन्नुभएका मानिसहरूका लागि हो, र कुनै मूर्ख गधा, जिउँदो लास, बदमास, वा फटाहाहरू चुनिनु असम्भव छ। परमेश्‍वरले मानवजातिलाई मुक्ति दिन तीन चरणको काम गर्नुहुन्छ, र अन्त्यमा, उहाँले विजेताहरूको एउटा समूह बनाउनुहुनेछ, र यी मानिसहरूलाई यावत् थोकका मालिक बन्न र नयाँ मानवजाति बन्न सक्षम बनाउनुहुन्छ। मानवजातिका लागि यो कति ठूलो आशिष् हो! आखिरी दिनहरूको न्यायको कामको यो चरण कति वर्षदेखि चलिरहेको छ? (तीस वर्षभन्दा बढी समयदेखि।) यो तीस वर्षभन्दा बढीको समयलाई नै हेर्दा, परमेश्‍वरले कति धेरै मूल्य चुकाउनुभएको छ र उहाँले कति धेरै काम गर्नुभएको छ भन्ने कुरा देख्न सकिन्छ, त्यसकारण परमेश्‍वरले अन्तमा प्राप्त गर्नुहुने मानवजाति कति बहुमूल्य र कति महान् हुनेछ, र परमेश्‍वरको नजरमा यो बहुमूल्य र अत्यन्तै महत्त्वपूर्ण छ भन्ने कुरा स्पष्ट हुन्छ! त्यसोभए तिमीहरू कति भाग्यमानी छौ; तिमीहरूका लागि यो अति ठूलो आशिष् हो! त्यसकारण, कतिपय मानिसहरू जो यस विन्दुमा अझै पनि डगमगाइरहेका छन्, तिनीहरू साँच्चै नै आशिषित हुँदैनन्! तिनीहरू नडगमगाएका र पछ्याउन पूर्ण रूपमा प्रतिबद्ध भएका भए पनि, यदि तिनीहरूले सत्यता नपछ्याएका भए, तिनीहरूले अझै पनि यो आशिष् प्राप्त गर्नेथिएनन्। त्यसकारण अन्तमा जसले यो आशिष् प्राप्त गर्छन् तिनीहरू साधारण मानिस होइनन्—तिनीहरू त परमेश्‍वरले कडाइका साथ र बारम्बार जाँच्नुभएका र सावधानीपूर्वक छनौट गर्नुभएका मानिस हुन्; परमेश्‍वरले अन्तिममा प्राप्त गर्न सक्नुहुने मानिसहरू तिनीहरू नै हुन्।

जो डगमगाउँछन् तिनीहरूका मुख्य प्रकटीकरणहरू ठीक यिनै मामिलाहरू हुन्। तिनीहरूको अन्तिम परिणाम जेसुकै भए पनि, त्यस्ता मानिसहरू मण्डलीभित्र पहिचान भएपछि, कुनै पनि हालतमा, तिनीहरूलाई सिद्धान्तहरू अनुसार सम्हाल्नुपर्छ। तिनीहरूलाई दाजुभाइ वा दिदीबहिनीका रूपमा व्यवहार गर्नु हुँदैन। यदि तिनीहरूसँग परमेश्‍वरमा विश्‍वास गर्नेप्रति सकारात्मक भावनाहरू छन् वा तिनीहरूले केही मेहनत लगाउन सक्छन् र तिनीहरू केही श्रम प्रदान गर्न इच्छुक छन् भने, तिनीहरू बढीमा मण्डलीका साथी हुन्, र तिनीहरूलाई दाजुभाइ वा दिदीबहिनी मान्‍न सकिँदैन। त्यसकारण तिनीहरूले “समर्पण” वा “इमानदारी” जस्ता नयाँ नाम लिए पनि, तैँले तिनीहरूलाई दाजुभाइ वा दिदीबहिनी भनेर बोलाउनु हुँदैन—तिनीहरूलाई तिनीहरूको नयाँ नामले बोलाए पुग्छ। किन? किनभने त्यस्ता मानिसहरूले दाजुभाइ वा दिदीबहिनी बन्ने मानक पूरा गर्दैनन्। अब तिमीहरूले बुझ्यौ? (बुझ्यौँ।) त्यसोभए, अब तिमीहरूसँग यस्ता मानिसहरूलाई सम्हाल्ने सिद्धान्तहरू छन्, होइन र? (हो।) आजको सङ्गति यति नै। फेरि भेटौँला!

जून २९, २०२४


अगुवा र कामदारहरूका जिम्‍मेवारीहरू (२८)

विषयवस्तु चौध: सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने (भाग सात)

अगुवा र कामदारहरूको चौधौँ जिम्मेवारी भनेको “सबै किसिमका दुष्ट मानिसहरू र ख्रीष्टविरोधीहरूलाई तुरुन्तै खुट्ट्याउने, त्यसपछि निकाला वा निष्कासित गर्ने” हो। पछिल्लो पटक, हामीले विभिन्न प्रकारका दुष्ट मानिसहरूलाई खुट्ट्याउने दोस्रो मापदण्डका बारेमा सङ्गति गरेका थियौँ, जुन तिनीहरूको मानवतामा आधारित हुन्छ, र यसमा तीन वटा प्रकटीकरणहरू समावेश हुन्छन्। यी तीन वटा प्रकटीकरणहरू पढ। (आठौँ, कुनै पनि बेला धोकामा संलग्न हुन सक्नु; नवौँ, कुनै पनि बेला छोडेर जान सक्नु; दसौँ, डगमगाउनु।) यी तीन वटा प्रकटीकरणहरूका बारेमा सङ्गति गरेपछि, के तिमीहरूले ती कुरा बुझ्यौ? (बुझ्यौँ।) यी समस्याहरू भएका धेरैजसो मानिसहरूमा सामान्यतया सत्यता बुझ्ने क्षमताको कमी हुन्छ; तिनीहरूले सत्यता के हो भन्ने कुरा बुझ्दैनन्, न त तिनीहरूले परमेश्‍वरमा विश्‍वास गर्नु भनेको के हो भन्ने नै बुझ्छन्। यसका साथै, तिनीहरूमध्ये कतिले परमेश्‍वरमा विश्‍वास गर्नु भनेको के हो भन्ने कुरा छर्लङ्ग देख्न सक्दैनन्। तिनीहरूले परमेश्‍वरमा विश्‍वास गर्नु भनेको धार्मिक आस्था मात्रै हो र यसका लागि धार्मिक अनुष्ठानहरू मात्र पालना गरे पुग्छ भन्ने सोच्छन्। तिनीहरूले परमेश्‍वरमा विश्‍वास गर्नुको महत्त्व बुझ्दैनन्, न त तिनीहरूले कर्तव्य पूरा गर्नुको महत्त्व नै बुझ्छन्; तिनीहरू हृदयमा परमेश्‍वर अस्तित्वमा हुनुहुन्छ कि हुनुहुन्न भन्ने बारेमा समेत प्रस्ट हुँदैनन्, र तिनीहरू परमेश्‍वरलाई पछ्याउने मार्ग सही छ कि छैन भन्ने कुरामा निश्चित हुँदैनन्। तिनीहरूले जतिसुकै वर्ष विश्‍वास गरेका भए पनि, वा जति धेरै प्रवचनहरू सुनेका भए पनि, तिनीहरू साँचो मार्गमा जग बसाल्न कहिल्यै सक्षम हुँदैनन्। परिणामस्वरूप, तिनीहरू डगमगाउँछन्, र यदि तिनीहरूलाई बेखुसी तुल्याउने केही घटना घट्यो भने, तिनीहरूले कुनै पनि बेला मण्डली छोडेर जान वा मण्डलीलाई धोका दिन पनि सक्छन्। यी विभिन्न प्रकारका मानिसहरूलाई निराकरण गर्नका लागि परमेश्‍वरको घरका निश्चित सिद्धान्तहरू छन्। तिनीहरूका फरक-फरक अवस्थाअनुसार, तिनीहरूलाई सम्हाल्ने र समाधान गर्ने निश्चित योजनाहरू छन्; निकाल्नुपर्नेहरूलाई निकालिनेछ र निष्कासित गर्नुपर्नेहरूलाई निष्कासित गरिनेछ। यी कतिपय मानिसहरू दुष्ट मानिस नहुने भए पनि, र तिनीहरू ख्रीष्टविरोधी त झनै नहुने भए पनि, तिनीहरूका यी प्रकटीकरणहरूको प्रकृति र परमेश्‍वरमा विश्‍वास गर्नेप्रति तिनीहरूको मनोवृत्तिका आधारमा हेर्दा, तिनीहरू परमेश्‍वरको घरका मानिस होइनन्, न त तिनीहरू साँचो दाजुभाइ-दिदीबहिनी नै हुन्। यदि तिनीहरू मण्डलीमा नै रहिरहे पनि, तिनीहरूलाई सत्यता बुझ्न निकै गाह्रो हुनेछ। तिनीहरूलाई सत्यता बुझ्न गाह्रो हुनुका तात्पर्यहरू के-के हुन्? यसको तात्पर्य के हो भने, तिनीहरूले कहिल्यै परमेश्‍वरका वचनहरू बुझ्न नसक्ने हुनाले र कहिल्यै सत्यता बुझ्न नसक्ने हुनाले, तिनीहरू अन्तिममा मुक्ति प्राप्त गर्न र परमेश्‍वरद्वारा प्राप्त गरिन असफल हुनेछन्। अर्थात्, अन्तमा, तिनीहरू परमेश्‍वरको घरका मानिस बन्न सक्दैनन्, साँचो सृजित प्राणी बन्न सक्दैनन्, र तिनीहरूले सृजित प्राणीहरूको कर्तव्य पूरा गर्न र तिनीहरू परमेश्‍वरसामु फर्केर आउन सक्दैनन्। यसका साथै, तिनीहरूले मण्डलीमा प्रायजसो नकारात्मक भूमिका खेल्छन्। तिनीहरूले सकारात्मक प्रभाव पार्न नसक्ने मात्र नभई बेला-बेलामा बाधा र विनाश पनि ल्याउँछन्, जसले कतिपय मानिसहरूको स्थितिलाई असर पार्छ र आफ्नो कर्तव्य पूरा गरिरहेका कतिपय मानिसहरूलाई बाधा दिन्छ। त्यसकारण, मण्डलीले तिनीहरूलाई छोड्न मनाएर होस् वा तिनीहरूलाई निकालेर वा निष्कासित गरेर होस्, तिनीहरूलाई सम्हाल्नका लागि तदनुरूप उपायहरू अपनाउनुपर्छ। जे भए पनि, तिनीहरूलाई मण्डलीमा बाधा र अवरोधहरू निम्त्याउन दिनु हुँदैन।

विभिन्न प्रकारका दुष्ट मानिसहरूलाई खुट्ट्याउने मानक र आधारहरू

आ. व्यक्तिको मानवताका आधारमा

ञ. डगमगाउनु

डगमगाउने मानिसहरूले परमेश्‍वर साँच्चै अस्तित्वमा हुनुहुन्छ कि हुनुहुन्न भनेर कहिल्यै पुष्टि गर्न सक्दैनन्, र तिनीहरू आफूले विश्‍वास गर्ने परमेश्‍वर नै साँचो परमेश्‍वर हुनुहुन्छ कि हुनुहुन्न भनेर पुष्टि गर्न त झनै सक्दैनन्। आज तिनीहरू यहाँ खोजी गर्न चाहन्छन्, र भोलि तिनीहरू त्यहाँ गएर कुराहरू जाँच्न चाहन्छन्, तिनीहरूलाई साँचो मार्ग कुन हो भन्ने थाहा हुँदैन, र तिनीहरूले सधैँ पर्ख र हेरको मनोवृत्ति बोक्छन्। यस्ता मानिसहरूका हकमा, तिनीहरूलाई यसो भन्दै सम्झाएर तुरुन्तै छोडेर जान लगाऊ: “तिमीले परमेश्‍वरको काम साँचो मार्ग हो भनेर कहिल्यै पुष्टि गर्न सक्दैनौ, र तिमी आफ्ना कठिनाइहरू समाधान गर्न सत्यताको खोजी गर्दैनौ। यसरी विश्‍वास गरिरहँदा यसबाट कस्तो परिणाम आउन सक्छ? तिमीले सत्यतालाई प्रेम नगर्ने र तिमीलाई मण्डली जीवन जिउन मन नपर्ने हुनाले, तिमी आफ्नै रोजाइका आधारमा आफूलाई जहाँ रुचि लाग्छ त्यहाँ जानुपर्छ। के तिमी अरूभन्दा माथि उठ्ने र ठूलो सफलता हासिल गर्ने कार्यलाई पछ्याउन चाहँदैनौ र? त्यसोभए तिमी संसारमा गएर त्यसको लागि संघर्ष गर्नुपर्छ। सायद तिमी धनी बन्न वा पदाधिकारी बन्न सक्छौ र तिमीले संसारमा आफ्ना सपनाहरू हासिल गर्न सक्छौ। तिमी अझै पनि परमेश्‍वरको घरमा बसिरहनु हुँदैन।” त्यस्ता मानिसहरूका हकमा, तैँले कुनै पनि हालतमा तिनीहरूलाई जबरजस्ती गर्नु हुँदैन वा तिनीहरूलाई बस्न आग्रह गर्ने प्रयास गर्नु हुँदैन। यदि तिनीहरू मण्डली छोडेर जान चाहन्छन् भने, तिनीहरूलाई जान देओ। यी अविश्‍वासीहरूलाई निरन्तर अर्ती दिनु र बस्न अनुरोध गर्नु परमेश्‍वरका अभिप्रायहरू अनुरूप हुँदैन। परमेश्‍वरको कामले मानिसहरूलाई कहिल्यै जबरजस्ती गर्दैन, र जब तैँले अनिर्णित मानिसहरूलाई घिस्याउने र तान्‍ने गरिरहन्छस्, तब त्यसमा जबरजस्तीको तत्त्व हुन्छ। यी मानिसहरू बाहिर गएर काम गर्न, पैसा कमाउन, र राम्रो जीवन जिउन, वा आफूलाई व्यक्तिगत रूपमा मन पर्ने कुराहरू पछ्याउन चाहन्छन्। तिनीहरूले सधैँ यी अभिप्रायहरू राख्दै आएका छन्, र तिनीहरूले सधैँ आफ्नै आकाङ्क्षा र योजनाहरू राख्दै आएका छन्। यो कुरा कसैलाई थाहा नभए पनि, तिनीहरूको व्यवहारले यो कुरा प्रकट गरिसकेको छ। उदाहरणका लागि, आफ्नो कर्तव्य पूरा गर्दा, तिनीहरू प्रायजसो आधा हृदयले काम गर्छन्, वा प्रायजसो बिर्सिने, झाराटारुवा हुने, र काम गरेको जस्तो मात्र गर्ने गर्छन्। तिनीहरूले प्रायजसो आफ्नो कर्तव्य पूरा गर्नमा विशेष अनिच्छा देखाउँछन्, सधैँ आफूले केही गुमाइरहेको जस्तो महसुस गर्छन्, र तिनीहरूले आफ्नो कर्तव्य पूरा गर्दा त्यसले आफूलाई पैसा कमाउनबाट रोकिरहेको छ भन्ने सोच्छन्। यस्ता मानिसहरूका हकमा, तिनीहरूलाई छोडेर जानका लागि यसो भन्दै मनाउनुपर्छ: “तिमी सधैँ आधा हृदयले र झाराटारुवा तरिकाले आफ्नो कर्तव्य पूरा गर्छौ, र अन्ततः तिमी सत्यता प्राप्त गर्न असफल हुनेछौ, र परमेश्‍वरले तपाईँलाई अनुमोदन गर्नुहुनेछैन—त्यो ठूलो घाटा हुनेछ! तिमीलाई सत्यतामा रुचि नभएको, तिमीले परमेश्‍वरको अस्तित्व वा उहाँको सार्वभौमिकतालाई पुष्टि गर्न नसक्ने, र संसारलाई पछ्याएमा निकै सफल हुन र अरूभन्दा माथि उठ्न सकिन्छ भन्ने विश्‍वास गर्दै संसार अद्भुत छ भन्ने सोच्ने हुनाले, तिमी संसारमै फर्केर त्यहाँ लागिपर्नु नै राम्रो हुन्छ। यहाँ यस्तो कष्ट भोग्नुको के अर्थ?” विशेष गरी, यी मानिसहरूले प्रायजसो तिनीहरूसँग निश्चित क्षेत्रमा दक्षता छ, तिनीहरूसँग केही सीप र क्षमता छ भन्ने महसुस गर्छन्, र यदि तिनीहरू समाज वा संसारमा आफ्नै बलबुतामा अघि बढे भने, तिनीहरूले ख्याति र सम्पत्ति दुवै प्राप्त गर्न सक्छन्, र उच्च हैसियत र इनाम प्राप्त गर्न सक्छन् भन्ने विश्‍वास गर्छन्। तर, परमेश्‍वरमा विश्‍वास गर्न थालेर केही वर्ष यताउता हल्लिएर बसेपछि, तिनीहरूले कुनै बढुवा प्राप्त गरेका हुँदैनन् वा तिनीहरू कुनै महत्त्वपूर्ण पदका लागि छानिएका हुँदैनन्। अरूभन्दा माथि उठ्न नसक्दा, तिनीहरू हृदयमा निकै दुःखित र निकै अनिच्छुक हुन्छन्। तिनीहरू परमेश्‍वरमा विश्‍वास गर्ने मार्गमा हिँड्न अनिच्छुक हुन्छन्, र आफ्नो कर्तव्य पूरा गर्न त झन् अनिच्छुक हुन्छन्। तिनीहरूको हृदय निरन्तर बेचैन हुन्छ र तिनीहरूको मन यताउति डुलिरहेको हुन्छ, र तिनीहरू चञ्चल र अस्थिर हुन्छन्। बेला-बेलामा, तिनीहरू आफ्ना सहपाठी र साथीहरूले कसरी यस्तो राम्रो जागिर पाएका छन्, यति उच्च पदहरू हासिल गरेका छन्, र तिनीहरूले कसरी अरूको भन्दा उच्च स्तरको जीवन जिइरहेका छन् भन्नेबारे सोच्छन्, जसले गर्दा तिनीहरूलाई विशेष गरी परमेश्‍वरमा विश्‍वास गरेर आफूलाई ठूलो अन्याय गरेको छु भन्ने महसुस हुन्छ, र तिनीहरू आफूलाई केही न कामको, अयोग्य, र परमेश्‍वरमा विश्‍वास गरेर असफल भएको व्यक्ति ठान्छन्, र आफ्ना आमाबुबा र पुर्खाहरूसामु पर्न साह्रै लज्‍जित महसुस गर्छन्। यसले गर्दा तिनीहरू अझै दुःखी र अनिच्छुक हुन्छन्, र पहिलो कुरा तिनीहरूले परमेश्‍वरमा विश्‍वास गर्ने निर्णय गरेकोमै तिनीहरूलाई निकै पछुतो हुन्छ! त्यसकारण तिनीहरूको मन झनै डगमगाउँछ। परमेश्‍वरमा विश्‍वास गरेको र आफ्नो कर्तव्य पूरा गरेको वर्षौँको अवधिमा, तिनीहरूको आस्था बलियो नभएको मात्र होइन, तिनीहरूले आफूसँग कुनै बेला भएको सुरुवाती जोश पनि गुमाएका छन्। तिमीहरूलाई त्यस्ता मानिसहरूलाई कसरी सम्हाल्नुपर्छ भन्ने लाग्छ? (तिनीहरूलाई छोडेर जानका लागि मनाउनुपर्छ।) यदि तैँले तिनीहरूलाई छोडेर जानका लागि मनाइस् भने, तिनीहरूले यसो भन्न सक्छन्, “मैले आफ्नो शिक्षा, विवाह, र सम्भाव्यताहरूलाई त्यागेर धेरै वर्ष परमेश्‍वरमा विश्‍वास गरेको छु। अहिले तपाईँ मलाई मण्डली छोड्न भनिरहनुभएको छ—के यसको अर्थ मैले यत्तिका वर्षसम्म भोगेका सबै कष्ट व्यर्थ भएको छ भन्ने हुँदैन र? मेरो कुनै भावी गन्तव्य हुनेछैन, होइन र? त्यो दुवै पक्षलाई घाटा हुनु हो। के त्यो त मेरो ज्यान लिनु जस्तै होइन र?” के तिनीहरूलाई छोडेर जानका लागि मनाउनु अत्यन्तै निर्दयी हुनु हो? के यसो गर्नु उचित हुन्छ? (पहिलो कुरा त यस्ता मानिसहरूले परमेश्‍वरमा विश्‍वास गर्न कहिल्यै चाहेकै हुँदैनन्। तिनीहरूले आशिष्‌हरू प्राप्त गर्नका लागि मात्रै चलाकी गरेर मण्डलीमा घुसपैठ गरेका हुन्। जब तिनीहरूले मण्डली सधैँ परमेश्‍वरका वचनहरू खाने-पिउने र सत्यता सङ्गति गर्ने कार्यमा केन्द्रित रहेको देख्छन्, तब तिनीहरू यी कुराहरूप्रति वितृष्ण हुन्छन् र छोडेर जान चाहन्छन्। त्यस्ता मानिसहरूलाई छोडेर जानका लागि मनाउनुपर्छ। तिनीहरूलाई पक्रेर राख्न सकिने भए पनि, तिनीहरूको हृदयलाई पक्रेर राख्न सकिँदैन।) यदि तिनीहरूले केही इमानदारीका साथ आफ्नो कर्तव्य पूरा गर्छन् तर तिनीहरूमा सत्यताबारे प्रस्टता छँदै छैन, वा तिनीहरूले व्यवधान र असफलताहरू सामना गरेकाले वा काटछाँट अनुभव गरेकाले तिनीहरू अस्थायी रूपमा अलिक नकारात्मक र कमजोर बन्छन् भने, यी अवस्थाहरूमा, तैँले सत्यता सङ्गति गरेर तिनीहरूलाई सहयोग गर्न र साथ दिन सक्छस्। तर, मानौँ तिनीहरूको कमजोरी अस्थायी होइन, बरु तिनीहरू आफ्नो कर्तव्य पूरा गर्दा निरन्तर झाराटारुवा हुन्छन् र केवल औपचारिकता पूरा गर्छन्, र आधा हृदयले गर्छन्, र तिनीहरू आफूलाई अन्त कतै नपठाइएकोमा नै सन्तुष्ट हुन्छन्; अनि मानौँ तिनीहरूले इमानदारी वा जोशविना आफ्नो कर्तव्य पूरा गर्छन्, वा अझै सटीक रूपमा भन्दा, तिनीहरूमा पछ्याइको कुनै उद्देश्य छैन र तिनीहरूले त्यत्तिकै दिनहरू बिताइरहेका छन्—यदि तिनीहरू यस्तै व्यक्ति हुन् भन्ने कुरा स्पष्ट भयो भने, तिनीहरूलाई छोडेर जानका लागि मनाउन सकिन्छ।

कतिपय मानिसहरू अविश्‍वासी हुन्छन्। यदि तैँले तिनीहरू आधारभूत रूपमा सत्यतालाई प्रेम नगर्ने र श्रम गर्न समेत नचाहने मानिस हुन् भन्ने कुरा प्रस्ट देख्न सक्छस् भने, तिनीहरूलाई छोडेर जानका लागि मनाउनुपर्छ। तिनीहरूका मुख्य प्रकटीकरणहरू के हुन् भने, तिनीहरूले परमेश्‍वरका वचनहरू कहिल्यै पढ्दैनन्, भजनहरू कहिल्यै सिक्दैनन्, प्रवचनहरू कहिल्यै सुन्दैनन्, र कहिल्यै सत्यता सङ्गति गर्दैनन् वा आफूलाई चिन्ने बारेमा कुरा गर्दैनन्। तिनीहरूलाई दाजुभाइ-दिदीबहिनीहरूका अनुभवात्मक गवाहीहरू सुन्न पनि मन पर्दैन। तिनीहरूले परमेश्‍वरको घरले निर्माण गरेका चलचित्र वा भजन भिडियोहरू वा अनुभवात्मक गवाहीका भिडियोहरू कहिल्यै हेर्दैनन्, र हेरिहाले पनि, मनोरञ्जनका लागि वा जिज्ञासाका कारण मात्रै हेर्छन्, र त्यस्तो अवस्थामा तिनीहरूले मन नलागी-नलागी थोरै मात्रै हेर्छन्; अनि यो तिनीहरूको आफ्नै जीवन प्रवेशको बोझको बोधले गर्दा हुँदै होइन, बरु आनन्द र उत्साहका लागि हेर्नु मात्रै हो। तिनीहरूले आफ्नो धेरैजसो समय के गरेर बिताउँछन्? कुराकानी गर्ने, गफ गर्ने, वा अनलाइनमा आफूलाई मन पर्ने कुराहरू हेर्ने। उदाहरणका लागि, तिनीहरूमध्ये कतिलाई शेयर बजार मन पर्छ र तिनीहरू निरन्तर अनलाइन शेयर प्रवृत्तिहरू जाँच गर्छन्; कतिलाई कार वा इलेक्ट्रोनिक सामानहरू मन पर्छ र तिनीहरू कुन-कुन ब्रान्डले नयाँ मोडेलहरू निकालेका छन् वा केही नयाँ प्रविधि विकास गरेका छन् भनेर हेर्नका लागि सधैँ अनलाइनमा हेरिरहेका हुन्छन्; अरूलाई स्वतन्त्र मिडियाले तयार गरेका अनलाइन समाचार रिपोर्टहरू हेर्न मन पर्छ; अनि कतिलाई सौन्दर्य, मेकअप, वा स्वास्थ्य सेवा मन पर्छ र तिनीहरू सौन्दर्य, स्वास्थ्य सेवा, वा राम्रो स्वास्थ्य कायम राख्ने र दीर्घायु हासिल गर्ने उपायहरूका बारेमा पढ्नका लागि बारम्बार अनलाइन जान्छन्। मुक्ति पाउनका लागि विश्‍वासीहरूले प्रवेश गर्नुपर्ने विभिन्न सत्यताहरू, वा दाजुभाइ-दिदीबहिनीहरूका अनुभवात्मक गवाहीहरूमा यी मानिसहरूलाई कुनै रुचि हुँदैन। मन नलागी-नलागी थोरै कर्तव्य पूरा गर्ने बाहेक, तिनीहरू सधैँ गैरविश्‍वासी संसारको बदलिँदो अवस्था, र संसारका नयाँ प्रचलन र महत्त्वपूर्ण समाचारहरू, र तिनीहरूको आफ्नै देशका घटनाक्रमहरू लगायतका कुराहरूमा ध्यान दिन्छन्। तिनीहरूले यस्तो जानकारी हेर्ने काम मात्रै गर्छन्। तिनीहरूले सधैँ यी कुराहरू हेर्ने हुनाले, तिनीहरूको हृदय त्यस्ता कुराहरूले मात्रै भरिएको हुन्छ, र तिनीहरू आफूले परमेश्‍वरका विश्‍वासीका रूपमा बुझ्नुपर्ने सत्यताहरूलाई पूर्ण रूपमा बेवास्ता गर्छन्। तिनीहरूसँग जसले सङ्गति गरे पनि, तिनीहरूले यसलाई ग्रहण गर्दैनन्। आफ्नो कर्तव्य पूरा गर्दा तिनीहरूले के-कस्ता सिद्धान्तहरू पालना गर्नुपर्छ, तिनीहरूले के-कस्ता भ्रष्ट स्वभावहरू प्रकट गर्छन् र आफ्नो कर्तव्य पूरा गर्दा के-कस्ता समस्याहरू हुन्छन्, र परमेश्‍वरले मानिसहरूसँग गर्नुहुने कुन-कुन माग तिनीहरूले पूरा गर्छन् र कुन-कुन माग पूरा गर्दैनन् भन्ने जस्ता जीवन प्रवेशसँग सम्बन्धित कुराहरूबारे तिनीहरूलाई न त चासो हुन्छ, न त चिन्ता नै। तिनीहरूले आफ्नो कर्तव्य पूरा गरे पनि, झारा टार्ने काम मात्रै गरिरहेका हुन्छन्, सत्यता सिद्धान्तहरू अलिकति पनि खोजिरहेका हुँदैनन्। त्यस्ता मानिसहरूले आफू परमेश्‍वरको विश्‍वासी भएको दाबी गर्ने भए पनि, तिनीहरूले भित्री रूपमा पैसा, हैसियत, र गैरविश्‍वासी संसारका प्रचलनहरूलाई मन पराउँछन् र ध्यान दिन्छन्, र तिनीहरू गैरविश्‍वासी संसारका प्रचलनहरू पछ्याउने मानिसहरूसँग सङ्गत गर्न मन पराउँछन्। गैरविश्‍वासी संसारका मामलाहरूका बारेमा कुरा गर्दा, तिनीहरूले ठूलो उत्साह र अथक जोशका साथ कुरा गर्छन्, यसबारे वाक्पटु तरिकाले कुरा गर्छन् र बोकेको बोल्यै गर्छन्, तर जब सत्यताबारे सङ्गति गर्न मन पराउने मानिसहरूसँग तिनीहरूको भेट हुन्छ, तब तिनीहरूसँग भन्ने कुरा केही हुँदैन। जब कुनै दाजुभाइ-दिदीबहिनीले “एउटा भजन अत्यन्तै सुन्दर छ, मैले सबै शब्दहरू याद गरेको छु” भनेर भन्छ, तब तिनीहरूले सतही रूपमा भन्छन्, “तपाईँले याद गर्नुभएछ। एकदम राम्रो।” जब कुनै दाजुभाइ-दिदीबहिनीले “फलानो बहिनीको अनुभवात्मक गवाही साँच्चिकै राम्रो छ!” भनेर भन्छ, तब तिनीहरूले भन्छन्, “अहिले अनुभवात्मक गवाहीका भिडियोहरू धेरै छन्, कुन चाहिँ राम्रो छैन र? ती सबै निकै राम्रा छन्।” तिनीहरूले यस्तै सतही रूपमा मात्र प्रतिक्रिया दिन्छन्; वास्तवमा, तिनीहरूलाई सत्यतामा कुनै रुचि हुँदैन र दाजुभाइ-दिदीबहिनीहरूसँग तिनीहरूको कुनै साझा भाषा हुँदैन। जब कसैले तिनीहरूलाई “के तपाईँ परिस्थितिहरू आइपर्दा प्रार्थना गर्नुहुन्छ?” भनेर सोध्छ, तब तिनीहरूले जवाफ दिन्छन्, “कसरी प्रार्थना गर्ने? केबारे प्रार्थना गर्ने?” तिनीहरूले प्रार्थना गर्दैनन्, न त तिनीहरूसँग परमेश्‍वरलाई भन्नका लागि केही कुरा नै हुन्छ। यी मानिसहरूलाई परमेश्‍वरमा विश्‍वास गर्नेसँग सम्बन्धित कुनै पनि कुरामा रुचि हुँदैन, र तिनीहरूको हृदय गैरविश्‍वासी संसारका यावत् किसिमका कुराहरूले भरिएको हुन्छ। तिमीहरूलाई के लाग्छ—के त्यस्ता मानिसहरूमा समस्या हुन्छ? (हुन्छ।) यदि तैँले तिनीहरू सधैँ आधा हृदयले आफ्नो कर्तव्य पूरा गर्छन्, र कुनै पनि काम दिइँदा, तिनीहरू अत्यन्तै अधीर बन्छन्, थोरै कष्ट भोग्ने बित्तिकै गुनासो गर्छन्, र केही वर्ष परमेश्‍वरमा विश्‍वास गरेपछि, तिनीहरूले बारम्बार “परमेश्‍वरमा विश्‍वास गरेर मलाई नोक्सान भएको छ; यदि मैले परमेश्‍वरमा विश्‍वास नगरेको भए, अहिले मेरो तलब वृद्धि भएर यति पुगेको हुनेथियो, र मैले यस्तो हैसियत, र यस्तो विलासितापूर्ण जीवनशैलीको आनन्द लिन सक्थेँ” भन्ने जस्ता विचारहरू प्रकट गरेको देखिस् भने, त्यस्ता मानिसहरूलाई कसरी निराकरण गर्नुपर्छ? (तिनीहरूलाई छोडेर जानका लागि मनाउनुपर्छ।) त्यस्ता मानिसहरूलाई छोडेर जानका लागि मना र अबदेखि कुनै कर्तव्य पूरा गर्न नलगा, किनभने तिनीहरू श्रम गर्न समेत अनिच्छुक हुन्छन्। तिनीहरूले विश्‍वासीका रूपमा भेलाहरूमा सहभागिता जनाउनु नै सहनीय कुरा हो, तर आफ्नो कर्तव्य पूरा गर्नु र परमेश्‍वरलाई पछ्याउनु तिनीहरूको महान् कार्यमा तगारो बन्छ भन्ने सोच्छन्। तिनीहरूलाई आफ्नो कर्तव्य पूरा गर्नु र परमेश्‍वरलाई पछ्याउनु तिनीहरूको सुखको पछ्याइका लागि ठूलो बाधा हो भन्ने लाग्छ। तिनीहरू यदि आफूले आफ्नो कर्तव्य पूरा नगरिरहेका भए, आफू अरूभन्दा माथि उठेर, उच्च पदस्थ अधिकारी बनिसकेको हुनेथिएँ र संसारमा धेरै पैसा कमाएको हुनेथिएँ भन्ने विश्‍वास गर्छन्। त्यसोभए हामीले तिनीहरूलाई किन रोक्‍ने? त्यसकारण, तिनीहरूलाई छोडेर जानका लागि मनाउनु सबैका लागि राम्रो हो। तिनीहरूलाई जबरजस्ती बसाउनु वा बस्नका लागि आग्रह गर्ने प्रयास गर्नु ठूलो गल्ती हुनेछ। तैँले त्यस्ता मानिसहरूलाई यसरी मनाउनुपर्छ: “तिमीले किन परमेश्‍वरमा विश्‍वास गर्ने निर्णय गर्‍यौ? यदि तिमीलाई सत्यतामा रुचि छैन र तिमी सधैँ परमेश्‍वरबारे शङ्काले भरिएको हुन्छौ भने, के तिमीले कहिल्यै सत्यता प्राप्त गर्न सक्छौ? तिमी विचार, पढाइ, र प्रतिभा भएको व्यक्ति हौ—यदि तिमीले बाहिरको संसारमा मेहनत गरिरहेको भए, तिमी अवश्य नै कुनै कम्पनीको अध्यक्ष वा प्रमुख कार्यकारी अधिकारी बन्न सक्थ्यौ, वा करोडपति वा अरबपति बन्न सक्थ्यौ। परमेश्‍वरको घरमा यसरी भौँतारिएर हिँडेर त, सर्वप्रथम, तिमी अरूभन्दा माथि उठ्न सक्दैनौ; दोस्रो, तिमीले ठूलो सफलता हासिल गर्न सक्दैनौ; अनि अन्तिममा, तिमीले आफ्ना पुर्खाहरूलाई महिमा दिन सक्दैनौ। यसका साथै, आफ्नो कर्तव्य पूरा गर्दा, तिमी सधैँ झाराटारुवा बन्छौ, जसले गर्दा तिमी काटछाँटमा पर्छौ, र त्यसले तिमीलाई सधैँ दुःखी बनाउँछ। यस्तो कष्ट किनसहनु? तिमी बाहिरी संसारमा जानुपर्छ, चाहे त्यो राजनीतिमा होस् वा व्यापारमा होस्, र तिमीले अवश्य नै आफ्ना लागि निश्चित तहको सफलता हासिल गर्नेछौ। तिमी हामीभन्दा फरक छौ: तिमीसँग शिक्षा र प्रतिभा दुवै छ, र तिमी एउटा कुलीन व्यक्ति हौ—हामी साधारण मानिसहरूका साथमा परमेश्‍वरमा विश्‍वास गर्नु तिम्रो स्तरभन्दा तलको कुरा होइन र? गैरविश्‍वासीहरूले प्रायजसो भन्छन् नि, ‘संसार तिम्रो रङ्गमञ्च हो’—आफूसँग मौका छँदै, तिमीले संसारमा अझै पनि केही ख्याति, प्राप्ति, र हैसियत पछ्याउने समय बाँकी छ भन्ने तथ्यको फाइदा उठाउनुपर्छ। यहाँ बसेर आफूलाई अन्यायमा नपार।” के यो तिनीहरूलाई मनाउने उचित तरिका हो? शब्द चयन निकै चतुर्‍याइँपूर्ण छ, होइन र? (हो।) यसले तिनीहरूलाई चोट पुर्‍याउँदैन, र यो तिनीहरूले सुन्न चाहेकै कुरा भन्नु पनि हो। मलाई लाग्छ, यो तरिका उचित छ, यसले तिनीहरूलाई सल्लाह स्वीकार गर्न सजिलो बनाउँछ, र तिनीहरूले कुनै चिन्ताविना निर्भिक रूपमा छोडेर जान सक्छन्। यस्ता मानिसहरूलाई निराकरण गर्दा, यदि तँ तिनीहरू अविश्‍वासी हुन् भन्ने कुरामा पक्का छस्, र तैँले परमेश्‍वरमा विश्‍वास गर्ने सम्बन्धमा तिनीहरूमा बिलकुलै जोश छैन, तिनीहरू आफ्नो कर्तव्य पूरा गर्दा कहिल्यै इमानदार हुँदैनन्, र तिनीहरूले कहिल्यै जीवन प्रवेश प्राप्त गरेका छैनन्—न त कालान्तरमा तिनीहरूले यो कुरा प्राप्त गर्ने सम्भावना नै छ—भन्ने देखिस् भने, तिनीहरूलाई छोडेर जानका लागि मनाउनुपर्छ। यदि तैँले तिनीहरूलाई छोडेर जानका लागि मनाइनस् भने, तिनीहरूले आफ्नो कर्तव्य पूरा गर्दा सधैँ झाराटारुवा र उदासीन मनोवृत्ति अपनाउनेछन्, र तिनीहरूले ठूलो विपत्ति ल्याउने समय पनि आउन सक्छ।

ट. कायर र शङ्कास्पद हुनु

हामीले दसौँ प्रकटीकरण—डगमगाउनु—बारे सङ्गति समाप्त गरेका छौँ। अब, यसपछि हामी एघारौँ प्रकटीकरण—कायर र शङ्कास्पद हुनु—लाई हेरौँ। कायर मानिसहरूका प्रकटीकरणहरू के-के हुन्? (कायर मानिसहरू पक्राउ र सतावटको सामना गर्दा त्रसित हुन्छन्। तिनीहरूले आफ्नो कर्तव्य पूरा गर्न त चाहन्छन्, तर आँट गर्दैनन्।) त्यो त एउटा सानो पक्ष मात्रै हो। मुख्य समस्या के हो भने, परमेश्‍वरमा विश्‍वास गर्ने बारेमा तिनीहरूको एउटा दृष्टिकोण हुन्छ: तिनीहरूलाई सधैँ परमेश्‍वरका विश्‍वासीहरू यस संसारमा असुहाउँदा देखिन्छन् भन्ने लाग्छ; तिनीहरूलाई परमेश्‍वरमाथिको उनीहरूको विश्‍वास लाजमर्दो छ भन्ने लाग्छ। विशेष गरी कतिपय निरङ्कुश देश वा धार्मिक स्वतन्त्रता नभएका देशहरूमा, जहाँ परमेश्‍वरका विश्‍वासीहरूलाई कानुनी सुरक्षा नहुने मात्र नभई तिनीहरू सतावटको पनि सिकार हुन्छन्, त्यहाँ कतिपय मानिसहरूले परमेश्‍वरमा विश्‍वास गर्छु भनेर स्वीकार गर्ने आँट गर्दैनन् र अरूले थाहा पाउनेछन् भन्ने डर मान्छन्। तिनीहरूलाई परमेश्‍वरमा विश्‍वास गर्नु इमानदार र आदरणीय कुरा होइन भन्ने लाग्छ। तिनीहरूलाई आफूले साँचो परमेश्‍वरमा विश्‍वास गर्ने गरेको थाहा भए पनि, तिनीहरूलाई यसमा कुनै सम्मान महसुस हुँदैन, न त तिनीहरूमा आत्मविश्‍वास नै हुन्छ। जब समस्याको कुनै सङ्केत देखा पर्छ वा जब तिनीहरूले सरकारले विश्‍वासीहरूलाई पक्राउ गरिरहेको, सताइरहेको, दमन गरिरहेको, र बहिष्कार गरिरहेको देख्छन्, तब तिनीहरू आफू पनि यसमा परिने हो कि भनेर विशेष रूपमा चिन्तित हुन्छन्। त्यस्ता अवस्थाहरूमा, कतिपय मानिसहरूले तुरुन्तै मण्डलीबाट आफूलाई अलग गर्छन्, र हस्याङफस्याङ गर्दै परमेश्‍वरको घरमा पुस्तकहरू फर्काउन समेत जान्छन्। अरूले पक्राउ पर्छु भन्ने डरले त्यस उप्रान्त भेलाहरूमा सहभागी हुने आँट गर्दैनन् र दाजुभाइ-दिदीबहिनीहरूलाई भेट्दा अभिवादन गर्ने आँट गर्दैनन्। विशेष गरी आफ्नो विश्‍वासका लागि तुलनात्मक रूपमा चर्चित वा पहिले पक्राउ परेका मानिसहरूका हकमा, यी मानिसहरूले तिनीहरूसँग अन्तरक्रिया गर्ने आँट त झनै गर्दैनन्—तिनीहरू यो हदसम्म कायर हुन्छन्। अझै खराब कुरा त, सरकारले पक्राउको ठूलो लहर सुरु गरेको छ भन्ने सुनेपछि, तिनीहरू आफूले यसभन्दा पहिले परमेश्‍वरमा विश्‍वास गर्ने गरेको र कुन-कुन मानिसहरूले विश्‍वास गर्छन् भन्ने आफूलाई थाहा भएको कुरा सक्रिय रूपमा कबुल गर्नका लागि हतार-हतार अधिकारीहरूकहाँ जान्छन्, र आत्मसंरक्षणको एउटै उद्देश्य राखेर सजायमा छुट पाउनका लागि उनीहरूलाई सक्रिय रूपमा विश्वासघात गर्छन् र परमेश्‍वरका वचनहरूका पुस्तकहरू र परमेश्‍वरमाथिको विश्‍वाससँग सम्बन्धित अन्य सामग्रीहरू सुम्पन्छन्। भन त, के यी कायर हुनुका प्रकटीकरणहरू होइनन् र? (हुन्।) विशेष गरी कतिपय मानिसहरूका हकमा, परमेश्‍वरमा विश्‍वास गरेपछि, तिनीहरू सधैँ अरूले तिनीहरूको आस्थाबारे थाहा पाउनेछन् भनेर डराउँछन्, र तिनीहरू यदि कसैलाई पक्राउ गरियो भने, उसले तिनीहरूलाई विश्वासघात गर्नेछ भनेर अझै बढी डराउँछन्। तिनीहरूले परमेश्‍वरमा विश्‍वास गर्छन् भन्ने कुरा कसैले थाहा पाउने बित्तिकै, तिनीहरू हतार-हतार आफूले अब विश्‍वास गर्न छोडेको भन्दै सफाइ दिन्छन्, र गैरविश्‍वासीहरूलाई तिनीहरू विश्‍वासी हुन् भन्ने शङ्का त्याग्न लगाउनका लागि हतार-हतार कामकुरा समेत गर्छन्। उदाहरणका लागि, तिनीहरूले सँगै खाने, पार्टी गर्ने, जुवा खेल्ने, मद्यपान गर्ने, इत्यादि गर्दै गैरविश्‍वासीहरूसँग सम्बन्ध बढाउँछन्। समस्याको सानो सङ्केत देख्नेबित्तिकै, तिनीहरूले भेलाहरूमा सहभागी हुने आँट गर्दैनन् र आफ्नो कर्तव्य पूरा गर्न छोड्छन्, र तिनीहरूसँग सम्पर्क गर्न खोज्ने जोकोहीलाई बेवास्ता गर्छन्। जब सबै कुरा शान्त हुन्छ, तब तिनीहरूले परमेश्‍वरमा विश्‍वास गर्दा कसरी आशिष्‌हरू मिल्छ, व्यक्ति मर्नबाट जोगिन सक्छ, र उसले स्वर्ग जान र राम्रो गन्तव्य प्राप्त गर्न सक्छ भन्ने बारेमा सोच्छन्—त्यसबेला तिनीहरू परमेश्‍वरमा विश्‍वास गर्न ऊर्जाले भरिएका हुन्छन्। तर तिनीहरूले अलिक खतरनाक वातावरणको सामना गर्नेबित्तिकै, तिनीहरू कुनै सुइँकोविना हराउँछन्। त्यसपछि, जब उक्त अवस्था बितेर जान्छ र कामकुरा फेरि साम्य हुन्छ, तब तिनीहरू फर्केर आउँछन्। यस्तो व्यक्ति बारम्बार हराइरहन्छ। तिनीहरूलाई अह्राइएको कर्तव्य जति नै महत्त्वपूर्ण भए पनि, अलिकति खतरा पैदा हुनेबित्तिकै, तिनीहरूले आफ्नो कामको निरन्तरताका लागि कुनै बन्दोबस्त नगरी तुरुन्तै त्यसलाई छोड्न सक्छन्, र पछि तिनीहरूलाई कसैले पनि सम्पर्क गर्न सक्दैन। अरू मानिसहरूले पनि यस्तै खतरनाक वातावरणको सामना गर्दा, तिनीहरूले परिणामलाई उचित रूपमा सम्हाल्न यावत् उपायहरू सोच्न सक्छन्। यदि अहिले वातावरण अत्यन्तै शत्रुवत् छ र गिरफ्तारीको खतरा उच्च छ भने, तिनीहरूले खतरा टर्नेबेलासम्म पर्खिन्छन् अनि मात्र कामलाई निरन्तरता दिन्छन्। वा, यदि तिनीहरू विश्‍वासीका रूपमा अत्यन्तै चर्चित छन् र काम गर्न आफ्नो अनुहार देखाए भने तिनीहरू सजिलै पक्राउ पर्न सक्छन् भने तिनीहरूले अरू कसैलाई यो काम गराउँछन्। तर जब यी कायर मानिसहरूले अलिकति पनि समस्या महसुस गर्छन्, तब तिनीहरू हतार-हतार लुक्छन्, र आफ्नो टाउको लुकाउने र आफ्नो ज्यान बचाउने सङ्घर्षमा लाग्छन्, मण्डलीको काम र सम्पत्तिलाई पूर्ण रूपमा बेवास्ता र अवहेलना गर्छन्, मण्डलीको कामको रक्षा गर्न वा दाजुभाइ-दिदीबहिनीहरूलाई सुरक्षा दिन कुनै प्रयास गर्दैनन्। परमेश्‍वरमाथिको आफ्नो विश्‍वासमा तिनीहरूलाई सबैभन्दा बढी केको डर हुन्छ? पहिलो, तिनीहरूलाई सरकारले तिनीहरूको विश्‍वासका बारेमा भेउ पाउनेछ भन्ने डर हुन्छ। दोस्रो, तिनीहरूलाई छिमेकीहरूले थाहा पाउनेछन् भन्ने डर हुन्छ। तेस्रो, तिनीहरूलाई सबैभन्दा बढी डर लाग्ने कुरा भनेको पक्राउ र जेल पर्नु, वा कुटपिट गरेर मारिनु हो। त्यसकारण, जब कुनै घटना घट्छ, तब तिनीहरूले सोच्ने पहिलो कुरा भनेको तिनीहरू पक्राउ पर्लान् कि वा तिनीहरू मारिएलान् कि भन्ने हुन्छ। यदि यी दुईमध्ये कुनै पनि कुरा हुने सम्भावना १% मात्रै छ भने पनि, तिनीहरूले उम्कने उपाय पत्ता लगाउनेछन्। उदाहरणका लागि, भेलाको दौरान, कुनै दाजुभाइ वा दिदीबहिनीले यसो भन्न सक्छ, “म यहाँ आउँदा, मैले नजिकै एक जना अपरिचित जस्तो देखिने व्यक्तिलाई देखेँ। के यो हामीलाई निगरानी गर्ने गैरविश्‍वासी हुन सक्छ?” यो एउटा टिप्पणी सुनेरै, कायर मानिसहरू अर्को भेलामा सहभागी हुँदैनन् र तिनीहरूले सबैसँग सम्पर्क बन्द गर्छन्। के तँ यसलाई सतर्क हुनु भनेर भन्छस्? (यो सामान्य सतर्कता होइन, यो त कायरता हो—तिनीहरूको हृदयमा परमेश्‍वरका लागि कुनै ठाउँ हुँदैन।) यो चरम रूपमा सतर्क हुनु हो। वातावरण अत्यन्तै शत्रुवत् भएका देश वा क्षेत्रहरूमा, विश्‍वासीहरू सतर्क हुनुपर्छ भन्ने कुरा साँचो हो, तर यसको अर्थ पक्राउ पर्ने डरले आफ्नो कर्तव्य पूरा गर्न वा भेलाहरूमा सहभागी हुन छोड्नुपर्छ, र तिनीहरू यति सतर्क हुनुपर्छ कि तिनीहरूको हृदयमा परमेश्‍वरका लागि कुनै ठावैँ नहोस् भन्ने होइन। सतर्क हुने बारेमा कायर मानिसहरूको सिद्धान्त के हो? जेसुकै भए पनि—चाहे त्यो ठूलो होस् वा सानो—तिनीहरूले सबै कुरा परमेश्‍वरको हातमा छ भन्ने कुरामा पटक्कै विश्‍वास गर्दैनन्। तिनीहरूले कोही पनि भरपर्दो हुँदैन भन्ने सोच्छन्, र तिनीहरू आफूलाई रक्षा गर्न आफूमै भर पर्छन्। तिनीहरूको सिद्धान्त यही हो। तिनीहरूले सबै कुरा परमेश्‍वरको हातमा छ; सबै कुरा परमेश्‍वरले योजनाबद्ध र बन्दोबस्त गर्नुभएको छ; यदि कुनै कुरा साँच्चै नै भयो भने, त्यो परमेश्‍वरको अनुमतिले हुन्छ, र परमेश्‍वरले अनुमति दिनुभएको छैन भने, कोही पनि पक्राउ पर्नेछैन भन्ने कुरामा विश्‍वास गर्दैनन्। यस सम्बन्धमा तिनीहरूमा बिलकुलै आस्था हुँदैन। बरु, तिनीहरूको हृदय कायरताले मात्रै भरिएको हुन्छ। यसका साथै, तिनीहरूको कायरतामा एउटा घातक कमजोरी हुन्छ, र यो नै तिनीहरूको सबैभन्दा घृणित कुरा पनि हो: आफूलाई रक्षा गर्न र आफूलाई कायर महसुस गराउने कुनै पनि वातावरण जुध्नका लागि, तिनीहरू आफूले “सर्वोच्च बुद्धि” ठानेको कुरालाई पछ्याउँछन्, जुन के हो भने, जेसुकै भए पनि—चाहे तिनीहरूलाई निगरानी गरिएको होस् वा पक्राउ गरेर र जेल हालिएको होस्—एक पटक केही गल्ती भयो र तिनीहरूको सुरक्षामा खतरा आयो भने, पहिलो कुरा, तिनीहरू आफूले परमेश्‍वरमा विश्‍वास गर्ने कुरालाई नकार्छन्, र अर्को कुरा, तिनीहरूले केही कुरा नलुकाई आफूले जानेको सबै कुरा भनेर धोका दिन्छन्। तिनीहरूले किन यसो गर्छन्? केवल आफूलाई शारीरिक कष्टबाट जोगाउनका लागि; तसर्थ, तिनीहरूले जे जानेका छन् सबै खुलासा गर्छन्। पहिलो कुरा, तिनीहरूले मण्डली अगुवाहरूलाई विश्‍वासघात गर्छन्, र जिल्ला अगुवा र क्षेत्रीय अगुवाहरू को-को हुन् र तिनीहरू कहाँ बस्छन् भन्ने कुरा खुलासा गर्छन्, र आफूले जानेको सबै कुरा खुलासा गरिदिन्छन्। तिनीहरूले यातना भोग्नुभन्दा पहिले नै सबै कुरामा विश्‍वासघात गर्छन्। यसका साथै, “तीन बयानको पत्र” मा हस्ताक्षर गर्न लगाइयो भने, तिनीहरूले त्यसबारे विचार समेत नगरी तुरुन्तै हस्ताक्षर गर्छन्—तिनीहरू यसका लागि पहिलेदेखि नै तयारी अवस्थामा हुन्छन्। तिनीहरूले जेल पर्नबाट जोगिन, यातनाबाट जोगिन, र मृत्युको कुनै पनि खतराबाट टाढा रहनका लागि यसो गर्छन्। तिनीहरू निकै कायर हुन्छन्। तिनीहरूले न त परमेश्‍वरको सार्वभौमिकतामा विश्‍वास गर्छन् न त आफ्नो ज्यान जोखिममा पार्न नै सक्छन्। बरु, तिनीहरूले आफूलाई रक्षा गर्ने हरसम्भव उपाय सोच्छन्। तिनीहरूका लागि, सबैभन्दा उत्तम विधि भनेको अरूलाई र मण्डलीलाई विश्वासघात गर्नु हो—सबैभन्दा प्रभावकारी उपाय यही हो। तिनीहरूले आफ्नो सुरक्षाको प्रत्याभूति गर्न र कुनै पनि पीडाबाट जोगिनका लागि त्यसको मूल्यस्वरूप अरूलाई धोका दिन्छन्। तिनीहरूले धेरै पहिले नै यो योजना बनाएका हुन्छन्—यो तिनीहरूको “सर्वोच्च बुद्धि” हो। ल भन् त, के यस्तो व्यक्तिको कायरता सामान्य कायरता हो? (होइन।) त्यसोभए समस्या के हो त? (तिनीहरू यति कायर हुन्छन् कि तिनीहरू कुनै पनि बेला र स्थानमा दाजुभाइ-दिदीबहिनीहरू र मण्डलीलाई धोका दिन तयार हुने यहूदा बन्छन्। त्यस्ता मानिसहरू साँचो विश्‍वासी होइनन्।) तिनीहरू साँचो विश्‍वासी हुन् कि झूटा विश्‍वासी हुन् भन्ने कुरालाई अहिलेका लागि थाती राखौँ। तिनीहरूको मानवतालाई मात्र हेर् त—तिनीहरूले परमेश्‍वरमा विश्‍वास गर्नु भनेको इमानदार र आदरणीय कुरा नभई धूर्त र लाजमर्दो कुरा हो भन्ने सोच्छन्, र तिनीहरूले परमेश्‍वरमा विश्‍वास गर्नु जस्तो यति इमानदार, आदरणीय, र सकारात्मक कुरालाई नकारात्मक कुरा ठान्छन्—तँलाई तिनीहरू कस्ता मानिस हुन् भन्ने लाग्छ? (अलमल्ल मानिस, जो तुलनात्मक रूपमा दुष्ट हुन्छन्।) कामकुराबारे तिनीहरूको दृष्टिकोण र तिनलाई बुझ्ने तरिका सामान्य मानिसहरूको भन्दा फरक हुन्छ। कहिलेकहीँ तिनीहरूले सही र गलत छुट्याउन नसकेर सेतोलाई कालोसमेत भन्न सक्छन्। परमेश्‍वरका विश्‍वासीहरूले कसरी जानी-जानी लुकीछिपी गर्न सक्छन्? किनभने यो संसार अत्यन्तै दुष्ट छ—कानुनले धार्मिक स्वतन्त्रताको रक्षा गर्दैन, र अझ बढी त शैतानी शासनले परमेश्‍वरलाई घृणा गर्छ र परमेश्‍वरको कामलाई शत्रुताको नजरले हेर्छ। यसले सकारात्मक कुराहरूलाई अस्तित्वमा रहन दिँदैन र परमेश्‍वरमा विश्‍वास गर्नेहरूलाई हदैसम्म सताउँछ। त्यसकारण, त्यस्ता सामाजिक परिस्थितिहरूमा, विश्‍वासीहरूसँग भेला हुँदा र आफ्नो कर्तव्य पूरा गर्दा सतर्कता साथ व्यवहार गर्ने बाहेक अरू कुनै विकल्प हुँदैन; तिनीहरूले खुल्लमखुल्ला यसो गर्ने आँट गर्दैनन्। बाहिरबाट हेर्दा, तिनीहरूले चोरझैँ लुकीछिपी गरिरहेको जस्तो देखिन सक्छ, तर वास्तवमा यो पूर्ण रूपमा सतावटमा परेको सन्दर्भले गर्दा हो, होइन र? (हो।) त्यसोभए ठूलो रातो अजिङ्गरले परमेश्‍वरमा विश्‍वास गर्ने र आफ्नो कर्तव्य पूरा गर्ने कार्यहरूलाई कसरी व्याख्या गर्छ? “शङ्कास्पद व्यवहार” का रूपमा। के यो शङ्कास्पद व्यवहार हो? (होइन।) यो शङ्कास्पद व्यवहार होइन—यो मानिसहरूले अरू कुनै विकल्प नभएर गर्ने कुरा हो। के यी मानिसहरूले कुनै गैरकानुनी काम गरेका हुन्छन्? (हुँदैनन्।) तिनीहरूले कुनै गैरकानुनी काम वा सरकारको विरोध गर्ने कुनै काम गरेका हुँदैनन्, तिनीहरूले कानुन तोडेका वा सार्वजनिक सुव्यवस्थामा बाधा दिएका त झनै हुँदैनन्। यी मानिसहरूले के गर्दै आएका हुन्छन्? तिनीहरूले त सृजित प्राणीहरूको कर्तव्य मात्रै पूरा गर्दै आएका हुन्छन्। यो काम संसारको सबैभन्दा बहुमूल्य, अर्थपूर्ण, र न्यायसङ्गत अभियान हो। तर यो संसार दुष्ट र अन्धकारमय भएकाले र यसले सेतोलाई कालो भनेर घोषणा गर्ने हुनाले, यसले सबैभन्दा न्यायसङ्गत, बहुमूल्य, र अर्थपूर्ण अभियानलाई “शङ्कास्पद” भनेर भन्छ। यो शैतानले गर्ने व्याख्या हो। के शैतानको व्याख्या सत्यता हो? के यो सकारात्मक छ? (छैन।) अवश्य नै छैन। तर जब कायर मानिसहरूले यो व्याख्या सुन्छन्, तब तिनीहरू हृदयमा यस कुरामा पूर्ण रूपमा सहमत हुने मात्र नभई तिनीहरूले शैतानको यो व्याख्यालाई स्वीकार पनि गर्छन्। परिणामस्वरूप, तिनीहरूले गुप्त रूपमा परमेश्‍वरमा विश्‍वास गर्नु र आफ्नो कर्तव्य पूरा गर्नु अनुचित कुरा हो र यो अवश्य नै गलत हो भन्ने पनि सोच्छन्। तिनीहरू सधैँ आफू पनि एक दिन समाज र सरकारको सास्तीमा परिनेछ, आफूसँग आफ्‍नो प्रतिरक्षामा तर्क गर्ने कुनै ठाउँ हुनेछैन र आफूलाई सहयोग वा उद्धार गर्ने कोही हुनेछैन भनेर डराउँछन्। त्यसकारण, तिनीहरू विशेषगरी मानिसहरूले परमेश्‍वरमाथिको तिनीहरूको विश्‍वासका बारेमा थाहा पाउँछन् कि भनेर डराउँछन्। तिनीहरूले परमेश्‍वरले व्यक्त गर्नुभएका वचनहरू सत्यता हुन्, वा परमेश्‍वरले मानिसहरूलाई हिँड्न अगुवाइ गर्नुहुने मार्ग सही मार्ग हो भनेर हृदयमा स्वीकार गर्दैनन्, तैपनि तिनीहरू परमेश्‍वरबाट आशिष्‌हरू प्राप्त गर्न चाहन्छन्। के यो विरोधाभासपूर्ण कुरा होइन र? अन्त्यमा, तिनीहरू परमेश्‍वरमा विश्‍वास गरेकोमा र यस्तो वातावरणमा यी कष्टहरू भोगेकोमा अत्यन्तै दुःखित हुन्छन्। तिनीहरू किन दुःखित हुन्छन्? किनभने तिनीहरूलाई यस संसारको दुष्ट शासनको र दियाबलस र शैतानहरूका दुष्ट शक्तिहरूको गहिरो डर हुन्छ, र तिनीहरू सधैँ दियाबलस र शैतानहरूले सताउनेछन् र तिनीहरूको ज्यान लिनेछन् भनेर डराउँछन्। तिनीहरूमा परमेश्‍वरमाथि कुनै वास्तविक आस्था नहुने हुनाले, तिनीहरूले अत्यन्तै कायर व्यवहार गर्छन्, यहाँसम्म कि तिनीहरूले आफ्नो कर्तव्य पटक्कै पूरा गर्दैनन्। यदि बिलकुलै खतरा छैन भने, तिनीहरूले भेलाहरूमा सहभागिता जनाउनेछन् वा दाजुभाइ-दिदीबहिनीहरूसँग अन्तरक्रिया गर्नेछन्, वा मण्डलीका लागि केही कामहरू गर्नेछन्, तर तिनीहरूले परमेश्‍वरमा विश्‍वास गर्छु, मण्डलीको हिस्सा हुँ भनेर स्वीकार गर्ने, वा परमेश्‍वरको गवाही दिन वा आफ्नो कर्तव्य पूरा गर्न खडा हुने आँट गर्दै गर्दैनन्—तिनीहरू अत्यन्तै डराउँछन्। तिनीहरूसँग परमेश्‍वरमाथि कुनै वास्तविक आस्था हुँदैन, तैपनि तिनीहरू परमेश्‍वरबाट आशिष्‌हरू र राम्रो गन्तव्य प्राप्त गर्न चाहन्छन्। के तिमीहरू यो विरोधाभासपूर्ण कुरा हो भनेर भन्छौ? (भन्छौँ।) के तिनीहरूको आफ्नै व्यक्तिगत हितहरूमा ध्यान दिने कार्यले तिनीहरूको मनलाई धूमिल पारेको हुँदैन र? (हुन्छ।) यी मानिसहरू व्यक्तिगत फाइदाको लोभमा चुर्लुम्म डुबेका हुन्छन्। तिनीहरूले परमेश्‍वर सबै थोकमाथि सार्वभौम हुनुहुन्छ भन्ने कुरामा विश्‍वास गर्दैनन्, तैपनि तिनीहरू परमेश्‍वरबाट आशिष्‌हरू प्राप्त गर्न चाहन्छन्। तिनीहरूले मण्डलीको काम र दाजुभाइ-दिदीबहिनीहरूले पूरा गरिरहेका कर्तव्य न्यायसङ्गत, बहुमूल्य, र अर्थपूर्ण छन् भन्ने विश्‍वास गर्दैनन्। तिनीहरूलाई महत्त्वपूर्ण कर्तव्यहरू पूरा गर्न विशेष डर लाग्छ, साथै अगुवा र कामदारहरूले आफूहरूलाई बाहिर गएर मामलाहरू सम्हाल्न लगाउलान् र केही गल्ती भएमा फसिनेछ भन्ने कुराको पनि डर लाग्छ। यी कायर मानिसहरू खतराको सामना गर्दा यहूदा बन्न सक्छन् र तिनीहरूले मण्डलीलाई विश्वासघात गर्न सक्छन्—यो पनि एक प्रकारको खतरनाक व्यक्ति हो।

कायर मानिसहरूमा अरू के-कस्ता प्रकटीकरणहरू हुन्छन्? यी मानिसहरूले कुनै पनि बेला परमेश्‍वरको नामलाई इन्कार र परित्याग गर्न, कुनै पनि बेला परमेश्‍वरलाई धोका दिन सक्छन्, र तिनीहरू कुनै पनि बेला यहूदा बन्न सक्छन्। कायर मानिसहरू स्वर्गको राज्यमा प्रवेश गर्न लायक हुँदैनन्—कुरा यही होइन र? (हो।) कायर मानिसहरूको घातक कमजोरी के हो? (तिनीहरू मृत्युदेखि डराउँछन् र धोकामा संलग्‍न हुन सक्छन्।) यी मानिसहरू निच जीवन बिताउँछन्, तिनीहरू जीवनको लालसा गर्छन् र मृत्युदेखि डराउँछन्। मृत्युको डर तिनीहरूको घातक कमजोरी हो। तिनीहरूलाई मर्न नलगाऊन्जेल, तिनीहरू जे पनि गर्न तयार हुन्छन्—चाहे त्यो यहूदा बन्ने होस्, विनाशको पुत्र बन्ने होस्, वा श्रापित बन्ने होस्—तिनीहरू जिउन पाऊन्जेल जे पनि गर्न तयार हुन्छन्। जिउनु नै तिनीहरूको सर्वोच्च उद्देश्य हो। तैँले मानिसहरूको जीवन र मृत्यु परमेश्‍वरको हातमा छ; परमेश्‍वरले मानिसहरूको नियतिलाई नियन्त्रण गर्नुहुन्छ, उहाँ त्यसमाथि सार्वभौम हुनुहुन्छ, र उहाँले त्यसलाई योजनाबद्ध गर्नुहुन्छ; अनि मानिसहरू परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्छ भनेर जति सङ्गति गरे पनि, तिनीहरूले न त यी वचनहरूमा विश्‍वास गर्छन्, न त तिनलाई स्विकार्छन्। तिनीहरू मानवका रूपमा पुनर्जन्म हुनु दुर्लभ अवसर हो, त्यसकारण तिनीहरू बिलकुलै मर्नु हुँदैन भन्‍ने मात्रै सोच्छन्; तिनीहरू यो पनि सोच्छन् कि एक पटक मरेपछि र तिनीहरूको देह नष्ट भएपछि, तिनीहरूको आत्माले कि त पशुका रूपमा पुनर्जन्म लिनेछ, कि त त्यो भौँतारिने भूत बन्नेछ, र तिनीहरूले फेरि कहिल्यै मानवका रूपमा पुनर्जन्म लिने मौका पाउनेछैनन्। त्यसकारण, तिनीहरूलाई मृत्युसँग विशेष डर लाग्छ। तिनीहरूका लागि, मृत्यु एउटा विनाशकारी विपत्ति हो, अर्को पुनर्जन्मको राम्रो अवसर होइन, न त अर्को पुनर्जन्मको नयाँ सुरुवात नै हो। त्यसकारण, तिनीहरूले आफ्नो जीवन रक्षा गर्नका लागि कुनै पनि कसर बाँकी राख्दैनन्। त्यसका लागि अरूलाई विश्वासघात गर्नु वा मण्डलीको काममा कुनै किसिमको हानि गर्नु नै परे पनि, तिनीहरू त्यसो गर्न हिचकिचाउँदैनन्; अनि त्यसका लागि परमेश्‍वरको नाम नै त्याग्‍नु परे पनि, तिनीहरू परिणामहरूका बारेमा वास्ता गर्दैनन्—तिनीहरूलाई सुरक्षित रूपमा जिउने बारेमा मात्रै वास्ता हुन्छ। यिनीहरू कस्तो प्रकारका मानिस हुन्? (अपमानजनक अस्तित्वमा रहिरहने मानिस।) तिनीहरू अपमानजनक अस्तित्वमा रहिरहन चाहने नीच मानिस हुन्! तिनीहरू इज्जत वा निष्ठाविना जिउँछन्, जीवित रहनका लागि मात्रै पनि जेसुकै गर्न तयार हुन्छन्, र जुनसुकै हदसम्‍म पनि गिर्छन्। कतिपय मानिसहरूले त खतरनाक वातावरणको सामना गर्नुभन्दा पहिले नै के गर्ने भनेर हृदयमा हिसाब-किताब गरिसकेका हुन्छन्: “यदि मलाई पक्राउ गरियो भने, म मुख खोल्नेछु। जब ठूलो रातो अजिङ्गरले तिमीहरूलाई यातना दिन्छ, धम्काउँछ, तर्साउँछ, र मण्डलीलाई विश्वासघात गर्न बाध्य पार्छ, तब तिमीहरू सबैले एक शब्द पनि बोल्न मान्दैनौ। तर म बोल्नुभन्दा शारीरिक पीडा भोग्न मन पराउने तिमीहरू जति मूर्ख छैनँ। म त कुटपिट वा धम्कीमा पर्नुभन्दा पहिले नै बोल्नेथिएँ—हेर त म कति चलाख छु! एउटा भनाइ नै छ, ‘बुद्धिमान् मानिस परिस्थितिअनुसार चल्छ।’ मैले मण्डलीका दाजुभाइ-दिदीबहिनीहरूलाई विश्वासघात गर्नुमा यति नराम्रो कुरा के छ र? सबै जना स्वार्थी हुनुपर्छ, होइन र? के आफ्नो ख्याल नगर्नु मूर्खता होइन र?” केही हुनुभन्दा पहिले नै, तिनीहरूले आफ्नो रक्षा कसरी गर्ने भनेर पत्ता लगाइसकेका हुन्छन्। तिनीहरूले यसबारे धेरै पहिले नै सोचविचार गरेका हुन्छन्। आफूलाई कसरी आचरणमा ढाल्ने भन्‍नेबारे तिनीहरूको सिद्धान्त के हो? “व्यक्तिले किन आफ्नै जीवन कठिन बनाउने? किन यति जिद्दी हुने? आफूलाई राम्रो गरेर मात्रै यो जीवन व्यर्थमा जिइएको हुँदैन!” आफूलाई आचरणमा ढाल्ने सम्‍बन्धी तिनीहरूको सिद्धान्त यही हो। तिनीहरूको कुनै नैतिक सीमा हुँदैन। तिमीहरूको विचारमा यस्ता मानिसहरूलाई के गर्नुपर्छ? (यदि त्यस्ता मानिसहरू भेटिए भने, तिनीहरूलाई बुद्धि लगाएर निकाल्नुपर्छ—तिनीहरू विस्फोट हुन लागेका टाइमबम जस्तै हुन्।) ठीक भन्यौ, तिनीहरू चलिरहेका टाइमबम हुन्। तिनीहरू सरासर कायर हुन्छन्, र जब खतरा आउँछ, तब तिनीहरूले मण्डलीलाई विश्वासघात गर्नेछन्। यदि कुनै व्यक्तिमा सामान्य मानवता छ भने, उसले खतरनाक वातावरणलाई सम्हाल्न बुद्धिमानी विधिहरू प्रयोग गर्नेछ, र उसमा परमेश्‍वरमाथि साँचो आस्था हुनेछ। तिनीहरूले भेलाहरूमा सहभागी हुने वा आफ्नो कर्तव्य पूरा गर्ने कार्यमा बाधा हुन दिँदैनन्, र आफ्नो कद र परिस्थितिहरूका आधारमा तिनीहरूले परमेश्‍वरप्रति आफूलाई समर्पित गर्न सक्दो गर्नेछन्। यो सामान्य मानवताको प्रकटीकरण हो। तर कायर मानिसहरूले आफ्नो जीवनलाई विशेष रूपमा प्रिय ठान्छन्; तिनीहरू जीवनको लोभ गर्छन् र मृत्युदेखि डराउँछन्, र आफ्नो जीवनलाई अरू सबै कुराभन्दा बढी महत्त्व दिन्छन्। तिनीहरूसँग परमेश्‍वरमाथि कुनै वास्तविक आस्था हुँदैन र तिनीहरूले परमेश्‍वर सबै थोकमाथि सार्वभौम हुनुहुन्छ भन्ने कुरा देख्न सक्दैनन्। त्यसकारण, सतावटको सामना गर्नुपर्दा, तिनीहरू स्वाभाविक रूपमा कायर मानिसका रूपमा प्रकाश हुन्छन्। कायर मानिसहरू आफ्नो रक्षा गर्नका लागि यहूदा बन्न सक्छन्। त्यस्ता मानिसहरू खतरनाक तत्त्व हुन्, तिनीहरू भयानक व्यक्ति हुन्। मण्डलीले तिनीहरूलाई कुनै काम बिलकुलै सुम्पनु हुँदैन, न त तिनीहरूलाई कुनै कर्तव्य पूरा गर्न नै दिन मिल्छ। नत्र, यदि तिनीहरूले धोका दिए भने, मण्डलीको काममा हुने क्षति अत्यन्तै ठूलो हुनेछ; यसले फाइदाभन्दा बढी हानि गर्नेछ।

कायर र शङ्कालु मानिसहरूको शङ्कालुपन कसरी प्रकट हुन्छ? कतिपय मानिसहरूले परमेश्‍वरको घरको कामका विभिन्न पक्षहरूलाई कहिल्यै स्पष्ट रूपमा देख्न सक्दैनन्। तिनीहरूलाई परमेश्‍वरले ठ्याक्कै के काम गरिरहनुभएको छ, वा परमेश्‍वरले बोल्नुहुने वचनहरू सत्यता हुन् कि होइनन् भन्ने थाहा हुँदैन। तिनीहरूसँग यी मामिलाहरूबारे सही बुझाइ वा दृष्टिकोण हुँदैन, त्यसकारण तिनीहरूले परमेश्‍वरको घरको काममा ठ्याक्कै के भइरहेको छ, यो कामले के-कस्ता परिणामहरू हासिल गर्ने उद्देश्य राख्छ, वा यो मानिसहरूलाई मुक्ति दिने उद्देश्यले गरिएको हो कि होइन भनेर पुष्टि गर्न सक्दैनन्। तिनीहरूले यी कुनै पनि कुरालाई स्पष्ट रूपमा देख्न सक्दैनन्। तिनीहरू मण्डली भनेको के हो भन्ने बारेमा पनि अस्पष्ट हुन्छन्। जति वटा प्रवचनहरू सुने पनि, तिनीहरूले अलिकति पनि सत्यता बुझ्दैनन्। तिनीहरू दाजुभाइ-दिदीबहिनीहरूले आफ्नो कर्तव्य पूरा गरेकोबारे सधैँ शङ्का गर्छन्, र मनमनै सोच्छन्, “यी मानिसहरू निरन्तर व्यस्त हुन्छन्, हरेक दिन आउँछन् र जान्छन्—तिनीहरू ठ्याक्कै के गरिरहेका छन्?” विशेष गरी ठूलो रातो अजिङ्गरको देशमा परमेश्‍वरमा विश्‍वास गर्ने र कर्तव्य पूरा गर्ने सन्दर्भमा, अगुवा र कामदारहरूले मण्डलीको कामका निश्चित विषयवस्तुहरूमा—जस्तै प्रशासनिक काम, कर्मचारीको काम, सामान्य मामलाहरूको काम, र विशेष गरी जोखिमहरू उठाउनुपर्ने केही काममा—साधारण दाजुभाइ-दिदीबहिनीहरूलाई यी कुराहरूबारे थाहा हुन नदिई सङ्गति र छलफल गर्छन्। यसले तिनीहरूको रक्षा गर्छ, तिनीहरूलाई हानि गर्दैन। तर, कतिपय मानिसहरूले यो कुरा बुझ्दैनन् र सधैँ यी कुराहरूका बारेमा सोधपुछ गर्न चाहन्छन्। उदाहरणका लागि, तिनीहरूले पुस्तकहरू कहाँ छापिन्छन् वा निश्चित अगुवा र कामदारहरू कहाँ राखिएका छन् भन्नेबारे सोधपुछ गर्छन्। के यी कुराहरू जानेर तँलाई फाइदा हुन्छ? (हुँदैन।) के यी कुराहरू थाहा नपाउँदा तैँले केही गुमाउँछस्? (गुमाउँदिनँ।) यी कुराहरू थाहा नहुनुले परमेश्‍वरका वचनहरू खाने-पिउने तेरो कार्यमा असर गर्दैन, यसले तेरो सत्यता प्राप्तिमा असर गर्दैन, र यसले निश्चय नै तेरो जीवन प्रवेश वा तेरो स्वभाव परिवर्तनमा बाधा दिँदैन। त्यसैले, के तैँले यी मामलाहरूबारे सोधपुछ र अनुसन्धान गर्नु अनावश्यक होइन र? अतिथिसत्कार गर्ने कतिपय मानिसहरू सधैँ शङ्कालु हुन्छन्। जब अगुवा र कामदारहरूले तिनीहरूलाई मण्डलीको कामका बारेमा आफ्ना सङ्गति र छलफलहरूका बारेमा जानकारी दिँदैनन्, तब तिनीहरूले सोच्छन्, “अगुवा र कामदारहरू किन सधैँ मेरो पिठ्यूँ पछाडि भेला भइरहेका र सङ्गति गरिरहेका हुन्छन्? तिनीहरूले के-कस्ता क्रियाकलापहरू गर्न लागेका छन्?” तिनीहरूलाई कतिपय अगुवा र कामदारहरूको व्यक्तिगत जानकारीका बारेमा थाहा दिइँदैन, र तिनीहरूले यस्तो सोच्न थाल्छन्, “तिनीहरूले यसबारे मलाई किन थाहा दिँदैनन्? मलाई तिनीहरूको नाम के हो, तिनीहरू कहाँ बस्छन्, वा तिनीहरूको खास अवस्था कस्तो छ भन्ने थाहा छैन। के यी मानिसहरूले मलाई परमेश्‍वरमाथिको विश्‍वासमा अगुवाइ गर्ने क्रममा मलाई झुक्याउन वा हानि गर्न सक्छन्?” भेटीहरूसँग सम्बन्धित वा केही खतरनाक काम जस्ता केही संवेदनशील प्रकारका कामहरू पनि हुन्छन्—पहिलो कुरा त यी कुराहरूका बारेमा सोध्नु नै हुँदैन, तैपनि यी मानिसहरू तिनका बारेमा सधैँ सोधपुछ गर्न चाहन्छन्। जब अरूले तिनीहरूलाई उत्तर दिँदैनन्, तब तिनीहरू झनै शङ्कालु बन्छन्। विशेष गरी, पहिलो कुरा त कतिपय मानिसहरूले परमेश्‍वरमा त्यति धेरै आस्था राखेका हुँदैनन्—परमेश्‍वरमा विश्‍वास गर्न थालेपछि, तिनीहरूले आफ्नो पारिवारिक व्यापार अझै राम्रो भइरहेको छ र तिनीहरूका परिवारका सदस्यहरू स्वस्थ छन् भन्ने देख्छन्, र तिनीहरूले यो परमेश्‍वरको अनुग्रह र आशिष्‌ हो भन्ने सोच्छन्। यो क्षणिक खुसीले गर्दा, तिनीहरूले थोरै पैसा चढाउँछन्, तर त्यसपछि तिनीहरूले यस्तो सोच्न थाल्छन्, “मैले चढाएको पैसा कहाँ खर्च गरियो? के यसलाई मण्डलीको काममा प्रयोग गरियो? के यसलाई व्यापारमा लगानी गरियो वा गैरकानुनी क्रियाकलापहरूका लागि प्रयोग गरियो?” तिनीहरू सधैँ यी कुराहरूका बारेमा सोधपुछ गर्न र जान्न चाहन्छन्, र सधैँ यी कुराहरूको जडमा पुग्न चाहन्छन्। कतिपय मानिसहरूको शङ्का अझै बलियो हुन्छ। उदाहरणका लागि, जब मण्डलीले काममा आवश्यक परेका कारण कुनै उपकरण वा यन्त्र किन्छ, वा जब यसले आफ्नो कर्तव्य पूरा गरिरहेका मानिसहरूको दैनिक जीवनमा केही हेरचाह र सहायता प्रदान गर्छ, तब यस्तो शङ्कालु व्यक्तिले सधैँ यस्तो शङ्का गर्छ, “पैसा त धेरै वटा फरक-फरक क्षेत्रमा खर्च भइरहेको छ—यो कहाँबाट आउँछ? के मण्डलीले कुनै प्रकारको व्यापार पनि गरिरहेको छ? के पर्दा पछाडि यसको कुनै धनी संरक्षक वा कुनै शक्तिशाली समर्थक छ? के कुनै समूहले मण्डलीलाई सहयोग गरिरहेको छ?” विशेष गरी जब तिनीहरूले अधिकारीहरूबाट मण्डलीलाई बदनाम गर्ने केही आधारहीन अफवाह र दुष्ट शब्दहरू सुन्छन्—मण्डलीका फलानोले हत्या गरेको र कानुन तोडेको छ, फलानो व्यक्ति राज्यले खोजी गरिरहेको अपराधी हो, फलानो व्यक्ति ठूलो रकम लिएर विदेश भागेको छ, इत्यादि जस्ता दाबीहरू सुन्छन्—तब मण्डली र परमेश्‍वरको कामबारे तिनीहरूको शङ्का अझै बलियो हुँदै जान्छ। के त्यस्ता मानिसहरूमा सामान्य सोचाइ हुन्छ? के तिनीहरूले विश्‍वासीहरूले पालना गर्नुपर्ने सिद्धान्तहरूलाई स्पष्ट रूपमा देख्न सक्छन्? धेरैजसो मानिसहरूका हकमा, तिनीहरू यो परमेश्‍वरको काम हो भनेर पक्का भएपछि, तिनीहरूमा परमेश्‍वरबारे कुनै शङ्का हुँदैन। मण्डलीमा जस्तोसुकै समस्याहरू वा जस्तोसुकै प्रकारका मानिसहरू देखा परे पनि, तिनीहरूले तिनलाई परमेश्‍वरका वचनहरू अनुसार लिन सक्छन्। दुष्ट मानिसहरू वा ख्रीष्टविरोधीहरूले बाधाहरू सिर्जना गरे पनि, तिनीहरूले यसलाई सही रूपमा बुझ्न सक्छन्। तिनीहरूले परमेश्‍वर वा परमेश्‍वरको काम, वा मण्डली वा परमेश्‍वरको घरबारे कहिल्यै शङ्का गर्दैनन्। बढीमा, तिनीहरूमा निश्चित व्यक्तिहरूका बारेमा रायहरू वा परमेश्‍वरको कामका बारेमा केही धारणाहरू हुन सक्छन्, तर तिनीहरूले मण्डली जीवन जिएर यी कुराहरूलाई क्रमिक रूपमा समाधान गर्न सक्छन्। तर शङ्कालु मानिसहरू फरक हुन्छन्। परमेश्‍वरमा विश्‍वास गर्न सुरुदेखि नै, तिनीहरूले शङ्का र यावत् किसिमका धारणाहरू बोकेका हुन्छन्। तिनीहरू परमेश्‍वरका वचनहरू सत्यता हुन् कि होइनन् भन्ने कुरामा अनिश्चित हुन्छन्, परमेश्‍वरले यी वचनहरू व्यक्त गर्नु परमेश्‍वरको काम हो कि होइन भन्ने कुरामा अनिश्चित हुन्छन्, र दाजुभाइ-दिदीबहिनीहरू एकै ठाउँ भेला हुनु परमेश्‍वरको मण्डली हो कि होइन भन्ने बारेमा झनै अनिश्चित हुन्छन्। तिनीहरूले निरन्तर शङ्काहरू पाल्छन्, र सधैँ आफ्नो शङ्का सही छ भनेर प्रमाणित गर्न तथ्यगत प्रमाण खोज्छन्। यो कस्तो प्रकारको मनोवृत्ति हो? के तँलाई यस्तो मनोवृत्ति भएका मानिसहरूले परमेश्‍वरमाथिको विश्‍वासमा सत्यता बुझ्न सक्छन् भन्ने लाग्छ? (लाग्दैन।) तिनीहरूले कहिल्यै सत्यता बुझ्न सक्नेछैनन्। तिनीहरू हृदयमा सबैभन्दा बढी के कुरामा केन्द्रित हुन्छन्? तिनीहरू सधैँ यस्तो मनन गरिरहेका हुन्छन्, “यी मानिसहरू को हुन्? के यो कुनै सामाजिक संस्था हो? मैले यी मानिसहरूलाई अतिथिसत्कार गर्दा परमेश्‍वरको घरले तिनीहरूको जीविकोपार्जनको खर्च प्रदान भए पनि, मैले तिनीहरूको अतिथिसत्कारक भएर जोखिम उठाइरहेको हुन्छु। त्यसैले, के परमेश्‍वरले मेरा असल कार्यहरू सम्झनुहुनेछ? यदि परमेश्‍वरले तिनलाई सम्झनुभएन भने, के मेरो आतिथ्य व्यर्थ भएको हुनेछैन र?” तिनीहरूका हृदयमा निरन्तर त्यस्ता शङ्काहरू हुन्छन्। के तँलाई तिनीहरूले स्वेच्छाले दाजुभाइ-दिदीबहिनीहरूलाई अतिथिसत्कार गर्छन् भन्ने लाग्छ? (लाग्दैन।) तिनीहरूले पूर्णतया आशिष्‌हरू प्राप्त गर्ने इच्छाका कारण यसो गर्छन्, त्यसो गर्दा तिनीहरू शङ्काले भरिएका हुन्छन्। विशेष गरी जब तिनीहरूले स्पष्ट रूपमा देख्न नसकिने र आफ्ना धारणाहरू अनुसार नकारात्मक ठानिएका केही कुराहरू सुन्छन्, तब तिनीहरूका हृदयमा शङ्काहरू बढ्छन्। उदाहरणका लागि, भेलाहरूको समयमा, कसैले ठूलो रातो अजिङ्गरको शासनका कार्यहरू र दुष्ट राजाहरूको कुरूप अनुहारसँग सम्बन्धित विषयहरू उठाउन सक्छ, वा कहिलेकाहीँ सत्यतामा सङ्गति गर्दा ठूलो रातो अजिङ्गरले गरेको दमन र पक्राउ, र ठूलो रातो अजिङ्गरको प्रकृति सार, इत्यादि कुराका बारेमा पनि कुरा उठ्न सक्छ। यी विषयहरू वास्तवमा राजनीतिसँग सम्बन्धित छैनन्—तिनले मानिसहरूलाई ठूलो रातो अजिङ्गरलाई खुट्ट्याउन र त्यसको अनुहार स्पष्ट रूपमा देख्न सिक्न सहयोग मात्रै गर्छन्, ताकि तिनीहरूले ठूलो रातो अजिङ्गरलाई घृणा र इन्कार गर्न सकून् र तिनीहरू उप्रान्त शैतानको प्रभावको नियन्त्रण र बन्धनमा नपरून्। तर जब शङ्कालु मानिसहरूले त्यस्ता विषयहरू सुन्छन्, तब तिनीहरू कायर र भयभीत हुन्छन्: “यी मानिसहरूले राजनीतिका बारेमा समेत छलफल गरिरहेका छन्! के तिनीहरू राजनीतिक अपराधी होइनन् र? के तिनीहरू प्रतिक्रान्तिकारी होइनन् र? यी विषयहरू अत्यन्तै संवेदनशील छन्! छिटो, झ्यालहरू बन्द गर, ढोकामा ताला लगाऊ, इन्टरनेट र फोनका लाइनहरूको प्लग निकाल! यदि सरकारले यो कुरा सुन्यो भने, हामी ठूलो समस्यामा पर्न सक्छौँ! हामीलाई अवश्य नै आजीवन कारावास हुनेछ!” तिनीहरू त्यस्ता विषयहरू सुन्न अनिच्छुक हुन्छन् र तिनीहरूले सङ्गतिमा हस्तक्षेप गर्न हर उपाय लगाउनेछन् ताकि तिनका बारेमा छलफल नगरियोस्। तिनीहरूले मनमनै सोच्छन्, “यी मानिसहरूले ठ्याक्कै कस्तो प्रकारको काम गर्छन्? परमेश्‍वर मानव राजनीतिमा संलग्‍न हुनुहुन्‍न भनेर भनिन्छ, त्यसोभए यी मानिसहरूले किन राजनीतिका बारेमा कुरा गरिरहेका छन्? के विश्‍वासीहरूले परमेश्‍वरमा विश्‍वास गर्ने विषयमा मात्रै कुरा गर्नुपर्ने होइन र? तिनीहरूले किन यी कुराहरूका बारेमा छलफल गरिरहेका छन्? के यो समस्या निम्त्याउन खोज्नु मात्रै होइन र? यदि तिनीहरू यी कुराहरूका बारेमा कुरा गर्न चाहन्छन् भने, तिनीहरूले आफूलाई जहाँ मन लाग्छ त्यहाँ गरून्, तर तिनीहरूले मेरो घरमा चाहिँ गर्नै हुँदैन। म यसमा ‘तानिन’ चाहन्‍नँ!” तिनीहरूले केही कुरा पनि प्रस्ट रूपमा देख्न सक्दैनन्। जब तिनीहरूले सरकारद्वारा रचिएका केही अफवाहहरू सुन्छन्, तब तिनीहरूले ती कुरा खुट्ट्याउन नसक्‍ने मात्र नभई तिनीहरूको शङ्का अझै बलियो बन्छ। यदि तिनीहरूले शक्तिमा रहेका दुष्ट पिशाचहरूको समूह वा धर्मभित्रका ख्रीष्टविरोधी शक्ति र दुष्ट आत्माहरूका सम्प्रदायहरूप्रति बारम्बार सन्देह र शङ्का राख्ने गरेका भए, त्यसले वास्तवमा तिनीहरूलाई आफ्नो रक्षा गर्न सहयोग गर्नेथियो। तर परमेश्‍वरले काम गर्नुहुने मण्डलीमा, परमेश्‍वरले धेरै सत्यता व्यक्त गर्नुभएको छ, तैपनि तिनीहरूले अझै पनि यसलाई बुझ्न सक्दैनन् र यो साँचो मार्ग हो भनेर निर्धारित गर्न सक्दैनन्। यति लामो समयसम्म प्रवचनहरू सुनेपछि र परमेश्‍वरले धेरै कुरा बोल्नुभएको देखेपछि, तिनीहरूको शङ्कालुपन समाधान हुँदैन, र तिनीहरूका धारणा र कल्पनाहरू हटेका छैनन्। तिनीहरूको क्षमता अत्यन्तै कमजोर छ, तिनीहरूमा बुझ्ने क्षमता छँदै छैन, र तिनीहरू सत्यता पछ्याउने मानिस होइनन् भन्ने कुरा स्पष्ट छ। तिनीहरूले परमेश्‍वरमा विश्‍वास गर्न सुरुदेखि नै, तिनीहरूले परमेश्‍वर यावत् थोकमाथि सार्वभौम हुनुहुन्छ भन्ने कुरामा कहिल्यै विश्‍वास गरेका छैनन्, र तिनीहरूले परमेश्‍वरका सबै वचनहरू सत्यता हुन् भन्ने कुरामा कहिल्यै विश्‍वास गरेका छैनन्; तिनीहरूले परमेश्‍वरको घरको कामलाई पूर्ण रूपमा पवित्र आत्माले अगुवाइ गर्नुहुन्छ भन्ने कुरामा त झनै कम विश्‍वास गरेका छन्। फलस्वरूप, सबै कुराले तिनीहरूलाई शङ्कालु बनाउँछ। उदाहरणका लागि, भेलाहरूको समयमा फरक-फरक प्रकारका मानिसहरूलाई खुट्ट्याउने बारेमा सङ्गति गर्दा, हामीले ख्रीष्टविरोधीहरूले मानिसहरूलाई कसरी बहकाउँछन्; वा कसरी कतिपय मानिसहरूले आफूले उपभोग गर्ने र आनन्द उठाउने सबै कुरा परमेश्‍वरका भेटीहरूबाट पाए तापनि कुनै वास्तविक काम गर्दैनन्, जुनचाहिँ मण्डलीको भरमा बाँच्नु हो; वा कतिपय मानिसहरूले कसरी भेटीहरू चोर्छन् वा फजुलमा उडाउँछन्; वा मण्डलीका निश्चित व्यक्तिहरू कसरी लम्पट क्रियाकलापहरूमा संलग्न हुन्छन्; वा कतिपय मानिसहरूले सुसमाचार प्रचार गर्दा कसरी परमेश्‍वरलाई अपमानित गर्ने कामकुरा गर्छन् भन्ने बारेमा कुरा गर्न सक्छौँ। हामी यी कुराहरूका बारेमा छलफल गर्छौँ ताकि मानिसहरूले अरूलाई कसरी खुट्ट्याउने भनेर सिक्न सकून्, र तिनीहरूले परमेश्‍वरका वचनहरू र सत्यता सिद्धान्तहरू अनुसार मानिस र कामकुराहरूलाई हेर्न, यी कुराहरूबाट पाठहरू लिन र सिक्न, र अरूको बहकाउ वा बन्धनमा पर्नबाट जोगिन सकून्। तर, जब शङ्कालु मानिसहरूले यी कुराहरू सुन्छन्, तब तिनीहरूले भन्छन्, “हत्तेरिका! यो परमेश्‍वरको घर हो, परमेश्‍वरको काम गरिने ठाउँ हो—यहाँ कसरी यस्ता कुराहरू हुन सक्छन्? मैले पहिले शङ्का गरेर ठीकै गरेछु जस्तो छ। अबदेखि म झनै होसियार हुनुपर्छ। मानिसहरू अत्यन्तै भरहीन हुन्छन्, र परमेश्‍वरको घर पनि भरपर्दो छैन। त्यसोभए, के परमेश्‍वर भरपर्दो हुनुहुन्छ त? कसलाई थाहा—शायद परमेश्‍वर पनि भरपर्दो हुनुहुन्‍न।” हेर त, तिनीहरूले सत्यता बुझ्दैनन्, न त तिनीहरूले यसलाई बोध गर्न नै सक्छन्। परमेश्‍वरको घरले सत्यताको जुनसुकै पक्षमा सङ्गति गरे पनि, तिनीहरू अन्त्यमा सधैँ कस्तो निष्कर्षमा पुग्छन्? यो कि, तिनीहरूले यति वर्षसम्म शङ्का गर्नु सही थियो, र यो अनावश्यक थिएन। यदि सत्यता पछ्याउने र सामान्य मानवताको सोचाइ भएका मानिसहरूले यी कुराहरू सुने भने, तिनीहरूले तिनलाई सही रूपमा लिन सक्छन्। एकातिर, तिनीहरूको दृष्टिकोण फराकिलो बन्छ र तिनीहरूले यी कुराहरूबाट समझशक्ति प्राप्त गर्छन्। अर्कोतिर, तिनीहरूले यी कुराहरूबाट पाठहरू लिन र सिक्न सक्छन्, र मानिसहरूले अरू मानिसलाई पछ्याउनु हुँदैन, तिनीहरूले अरूलाई खुट्ट्याउनुपर्छ र अझै धेरै सत्यता बुझ्नुपर्छ, र सत्यता नबुझेको व्यक्ति कुनै पनि बेला र कुनै पनि ठाउँमा बहकाउमा पर्न सक्छ, र उसले सत्यता बुझेपछि र ऊसँग कद भएपछि, ऊ अरूको बन्धन, बहकाउ, वा नियन्त्रणमा पर्नेछैन भन्ने कुरा बुझ्न सक्छन्। तर शङ्कालु मानिसहरूले कहिल्यै यसरी सोच्दैनन्। परमेश्‍वरको घरले फरक-फरक प्रकारका मानिसहरू र मामलाहरूलाई खुट्ट्याउने बारेमा जति धेरै सङ्गति गर्छ, तिनीहरूलाई तिनीहरूको शङ्का सही छ र त्यसको पुष्टि भएको छ भन्ने त्यति नै महसुस हुन्छ: “हेर त, म नै चलाख रहेछु! मैले सतर्क भएर राम्रो गरेछु। मानिसहरूले प्रायजसो म शङ्कालु र संशयात्मक छु भनेर भन्छन्, तर तथ्यहरूले त मैले शङ्का गरेको सही रहेछ भन्ने प्रमाणित गर्छन्। तिमीहरू सबै कति मूर्ख छौ, हेर त—परमेश्‍वरमाथिको विश्‍वासमा, तिमीहरूले आफ्नो कर्तव्य पूरा गर्न र आफ्नो अनुभवात्मक ज्ञानका बारेमा कुरा गर्न मात्रै जानेका छौ। त्यसको के काम? के त्यसले तिम्रो रक्षा गर्न सक्छ? सक्दैन! तिमीले जस्तोसुकै अवस्थाहरू सामना गरे पनि, यदि तिमी अझै सचेत भयौ र तिमीले अझ धेरै प्रश्न गर्‍यौ भने मात्रै आफ्नो रक्षा गर्न सक्छौ। तिमी सबै जनाविरुद्ध सतर्क हुनुपर्छ। तिमी आफूमा जत्तिको अरू कसैमा भर पर्नु हुँदैन, चाहे ती आफ्ना आमाबुबा नै किन नहोऊन्!” ल भन, तिनीहरू कस्ता चाहिँ मानिस हुन् त? के तिनीहरू परमेश्‍वरका विश्‍वासी हुन्? (होइनन्।) परमेश्‍वरको घरले जुनसुकै प्रकारको कामका बारेमा सङ्गति गरे पनि वा यसले जुनसुकै प्रकारका मानिसहरूलाई खुट्ट्याए पनि, र परमेश्‍वरले मानिसहरूका लागि जस्तोसुकै वातावरण खडा गर्नुभए पनि, यसको उद्देश्य भनेको परमेश्‍वरका चुनिएका मानिसहरूले यी कुराहरूबाट पाठहरू सिकून्, तिनीहरूले अझै व्यावहारिक तरिकाले राज्यमा तालिम प्राप्त गरून्, र तिनीहरूले—यी व्यावहारिक पाठहरूमार्फत—सत्यतालाई बुझ्न र मानिसहरूप्रति समझशक्ति प्राप्त गर्न सकून्, मानिसहरू र विभिन्न मामलाहरूलाई स्पष्ट रूपमा देखून्, र यसरी परमेश्‍वरले व्यक्त गर्नुहुने वचन र सत्यताहरूले कुन-कुन वास्तविक मानिस, घटना, र कामकुराहरूलाई जनाइरहेका छन् भन्ने कुरा अझै राम्ररी बुझ्न सकून् भन्ने हो। तर शङ्कालु मानिसहरूले यी कुराहरूबाट कुनै पाठ सिक्न नसक्‍ने मात्र होइन, बरु तिनीहरू झनै शङ्कालु र धूर्त बन्छन्।

कतिपय शङ्कालु मानिसहरूले परमेश्‍वरको घरमा केही कुरा भन्दा वा गर्दा, तिनीहरू सधैँ अत्यन्तै सतर्क हुन्छन्, र दाजुभाइ-दिदीबहिनीहरू वा अगुवा र कामदारहरूले तिनीहरूलाई काटछाँट गर्नेछन् वा कष्ट समेत दिनेछन् भनेर निरन्तर डराउँछन्। तिनीहरूले भन्छन्, “यदि मैले परमेश्‍वरमा विश्‍वास गर्न छोडेर मण्डली छोडेँ भने, के मण्डलीले मविरुद्ध प्रतिकार गर्नेछ?” तिनीहरू यस विषयमा ढुक्क हुनुपर्छ। यदि कुनै अविश्‍वासीले मण्डली छोड्यो भने, यो सबै पक्षका लागि खुसीको कुरा हो—यसबाट सबैलाई फाइदा हुन्छ। त्यसकारण, यदि तँ घर फर्केर आफ्नो जीवन जिउनका लागि मण्डली छोड्न वा आफ्नो कर्तव्य त्याग्न चाहन्छस् भने, तैँले कुनै चिन्ता नगरी साहसका साथ यो कुरा उठाउनुपर्छ। तैँले यसो भन्दै एउटा अभिव्यक्ति पनि लेख्न सक्छस्: “फलानो मितिमा, म आधिकारिक रूपमा सर्वशक्तिमान् परमेश्‍वरको मण्डली छोड्छु र आफ्नो कर्तव्य पूरा गर्नेहरूको श्रेणीबाट बाहिर निस्कन्छु।” यसो गर्न पूर्ण रूपमा अनुमति छ। परमेश्‍वरको घरका ढोकाहरू खुला छन्, र कसैले तँविरुद्ध प्रतिकार गर्ला भन्ने चिन्ता नगरी तँ साहसका साथ जान सक्छस्। डराउनु वा शङ्का गर्नु पर्दैन। के मण्डलीका यी मानिसहरूमाझ तैँले कुनै दुष्ट मानिस देख्छस्? बिलकुलै देख्दैनस्। दुष्ट मानिसहरू छन् भने पनि, तिनीहरूलाई पखालेर फाल्नुपर्छ। धेरैजसो मानिसहरू निकै शिष्ट हुन्छन् र जीवनमा सही मार्गमा हिँड्न मन पराउँछन्। अरूविरुद्ध प्रतिकार गर्दा वा अरूलाई हानि गर्दा सत्यता सिद्धान्तहरू उल्लङ्घन हुन्छन्, र तिनीहरूले कहिल्यै त्यस्तो कुरा गर्नै सक्दैनन्। शङ्कालु मानिसहरूले आफूलाई जसरी आचरणमा ढाल्छन्, तिमीहरूलाई त्यसमा के गलत छ भन्ने लाग्छ? तिनीहरूमा संशयात्मक मन मात्रै हुन्छ तर कुनै बौद्धिकता हुँदैन। तिनीहरूले आफूलाई कसरी आचरणमा ढाल्छन् भन्ने कुराको हकमा, तिनीहरू आफ्नो धूर्त, छली, र संशयात्मक मन नै बुद्धिको सर्वोच्च रूप हो भन्ने विश्‍वास गर्छन्। तिनीहरूलाई सत्यता सिद्धान्तहरू वा परमेश्‍वरका काम र वचनहरूमा रुचि हुँदैन—तिनीहरूले न त बुझ्छन् न त बुझ्‍न खोज्छन्। बरु, तिनीहरू शैतानका दर्शनहरू अनुसार मात्रै जिउँछन्, र सोच्छन्, “मलाई जेसुकै आइपरे पनि, मैले अझ धेरै प्रश्नहरू उठाउनुपर्छ। यसका साथै, मलाई लाग्छ, मैले जोसुकैप्रति शङ्का गरे पनि, मैले त्यसो गर्नु उचित हुन्छ, र मेरा शङ्काहरू तथ्यहरूसँग मिले पनि वा नमिले पनि, यो न्यायोचित हुन्छ। सारांशमा भन्दा, परिस्थितिहरू सामना गर्नुपर्दा थप शङ्का गरेमा मलाई फाइदा हुन्छ।” परिणामस्वरूप, तिनीहरूले जति वर्ष परमेश्‍वरमा विश्‍वास गरे पनि, तिनीहरूले कहिल्यै परमेश्‍वरका वचनहरूमा सत्यताको खोजी गर्दैनन्, न त तिनीहरूले आफूसँग रहेका विभिन्‍न समस्या र शङ्काहरूलाई समाधान गर्न परमेश्‍वरका वचनहरूमा उत्तरहरू नै खोज्छन्। बरु, तिनीहरू यी कुराहरूलाई विश्लेषण गर्न र तीसँग जुध्न आफ्नै मन, संशयात्मक मानसिकता, संसारसँग व्यवहार गर्ने दर्शनहरू, वा आफ्नै जीवन अनुभवहरूमा भर पर्छन्। अन्तमा, तिनीहरूले विभिन्‍न परिस्थितिहरू जति बढी सामना गर्छन् र विभिन्‍न प्रकारका जानकारीहरू जति धेरै सुन्छन्, तब तिनीहरूको शङ्कालु प्रकृति अपरिवर्तित रहने मात्र नभई तिनीहरूका शङ्काहरू पनि बढेका बढ्यै हुन्छन्। उदाहरणका लागि, जब यस्तो शङ्कालु व्यक्तिले एकदुई वर्ष परमेश्‍वरमा विश्‍वास गरेको गरेको हुन्छ र परमेश्‍वरको घरलाई बदनाम गर्न चिनियाँ कम्युनिस्ट पार्टीले सिर्जना गरेको झाओयुआन प्रकरणका बारेमा सुन्छ, तब उसले सोच्छ, “सायद यो परमेश्‍वरको घरले गरेको थियो। यदि यसो गर्न परमेश्‍वरको घरले आदेश नदिएको भए पनि, यो तलका केही दाजुभाइ-दिदीबहिनीहरूले नै गरेका हुनुपर्छ, र तिमीहरूले यसलाई स्वीकार मात्रै गरिरहेका छैनौ।” तीनदेखि पाँच वर्ष परमेश्‍वरमा विश्‍वास गरेपछि, तिनीहरूले अझै पनि ठूलो रातो अजिङ्गरले सुनाएका घटनाहरूमा नै विश्‍वास गर्छन्। आठ-दश वर्षपछि पनि, परमेश्‍वरको घरप्रतिको तिनीहरूका शङ्काहरू अनसुल्झा रहन्छन्। तिनीहरू मण्डलीलाई फसाउने र बदनाम गर्ने ठूलो रातो अजिङ्गर थियो भन्ने कुरामा विश्‍वास गर्दैनन्; तिनीहरू परमेश्‍वरको घरका मानिसहरूले नै त्यसो गरेका हुन् भन्ने अनुमान गर्छन्। हेर् त, तिनीहरूले कुनै मामलालाई हेर्दा त्यसलाई कहिल्यै परमेश्‍वरका वचनहरू वा सत्यता सिद्धान्तहरूका आधारमा हेर्दैनन्—तिनीहरू ठूलो रातो अजिङ्गरले सुनाएको कुरामा विश्वास गर्छन् र उक्त मामलालाई दियाबलसहरू र शैतानको दृष्टिकोणबाट हेर्छन्। शैतानले परमेश्‍वरका चुनिएका मानिसहरूलाई जसरी दमन र निर्दयी व्यवहार गरे पनि, तिनीहरूले यो बुझ्न सकिने कुरा हो भन्ने ठान्छन्, तर तिनीहरूले परमेश्‍वरको घर निर्दोष छ वा परमेश्‍वरमा विश्‍वास गरेकोमा सतावट भोग्ने दाजुभाइ-दिदीबहिनीहरू निर्दोष छन् भन्ने कुरामा कहिल्यै विश्‍वास गर्दैनन्। परमेश्‍वरको घरका दाजुभाइ-दिदीबहिनीहरू सबै शिष्ट र आफ्नो स्थानमा बस्‍ने मानिस हुन् भन्ने कुरा तिनीहरूको आफ्नै आँखाले देखे पनि, हृदयमा तिनीहरूले सधैँ कुनै शङ्काविना ठूलो रातो अजिङ्गरले मण्डलीलाई बदनाम गर्न गरेका कुराहरूमा विश्‍वास गर्छन्। परमेश्‍वरमा विश्‍वास गर्दा, त्यस्ता मानिसहरूले कष्ट सहन, मूल्य चुकाउन, र भेटी समेत चढाउन सक्‍ने भए पनि, तिनीहरू अन्तिममा अझै पनि अविश्‍वासी नै हुन्छन्। वास्तवमा, शङ्कालु मानिसहरू सत्यतालाई प्रेम नगर्ने वा स्वीकार नगर्ने मानिसहरूभन्दा कष्टदायी हुन्छन्। तिनीहरू कुन हिसाबमा बढी कष्टदायी हुन्छन्? सत्यतामा रुचि नराख्ने मानिसहरू मण्डलीको काम र कर्तव्य निर्वाहप्रति पूर्ण रूपमा उदासीन हुन्छन् र तिनीहरूलाई ती कुरामा रुचि हुँदैन; विश्‍वासीहरूले जसरी परमेश्‍वरलाई पछ्याए पनि वा आफ्नो कर्तव्य पूरा गरे पनि, तिनीहरूका लागि यो कुरा महत्त्वपूर्ण हुँदैन। परिणामस्वरूप, तिनीहरूले परमेश्‍वरमा विश्‍वास गर्ने वा कर्तव्य पूरा गर्ने विषयमा कुनै शङ्का गर्दैनन्, र तिनीहरूले मण्डलीका मामलाहरूका बारेमा मूलतः कहिल्यै सोधपुछ गर्दैनन्। तर शङ्कालु मानिसहरू ठीक यसको विपरीत हुन्छन्—तिनीहरू हल्लाबारे सोधपुछ गर्न मन पराउँछन्। तिनीहरूले किन यी कुराहरूका बारेमा सोधपुछ गर्न चाहन्छन्? तिनीहरूको एउटा उद्देश्य अवश्य नै यो हुन्छ: “यदि मैले थप सोधपुछ गरेँ र थप कुरा थाहा पाएँ भने, यसले मलाई अग्रिम रूपमा वैकल्पिक योजना तयार गर्न, र बस्‍ने कि जाने भनेर कुनै पनि बेला निर्णय गर्न सहयोग गर्नेछ।” तिनीहरू निश्चित अगुवा वा कामदारको वास्तविक नाम के हो, उनीहरू कहाँ बस्छन्, बाहिरी संसारमा तिनीहरूको करियर के-कस्तो छ, वा उनीहरूले आफ्नो कर्तव्य पूरा गर्न किन आफ्नो घर छोडेका हुन् भन्ने जस्ता निश्चित मामलाहरूका बारेमा सोधपुछ गर्ने कार्यमा पनि केन्द्रित हुन्छन्। तिनीहरूले सुसमाचार प्रचार गर्नेहरूका बारेमा पनि सोधपुछ गर्न सक्छन्, जस्तै तिनीहरूले कसलाई प्रचार गरेका छन्, तिनीहरूको परिवारका कुन-कुन सदस्यले परमेश्‍वरमा विश्‍वास गर्छन्, तिनीहरूले कति वर्षदेखि सुसमाचार प्रचार गर्दै आइरहेका छन्, तिनीहरूले कति जना मानिसहरूलाई विश्‍वासमा ल्याएका छन्, इत्यादि। तिनीहरूले यी सबै कुराहरूका बारेमा विस्तृत रूपमा सोधपुछ गर्छन्। शङ्कालु मानिसहरू यस्तो जानकारी बटुल्न मन पराउँछन्, र तिनीहरूले त्यो बटुलेपछि, तिनीहरू यी कुराहरू जान्नु अत्यन्तै अत्यावश्यक छ, र तिनीहरूले यो जानकारीलाई महत्त्वपूर्ण समयमा प्रयोग गर्न सक्छन् भन्ने सोचेर ढुक्‍क हुन्छन्। शङ्कालु मानिसहरूलाई धेरै कुरा थाहा हुन्छ। तिनीहरू “जानकारी डाटाबेसहरू” हुन्, र तिनीहरूलाई अगुवा र कामदारहरूलाई समेत थाहा नभएका कतिपय कुराहरू थाहा हुन्छ, जस्तै आफ्नो कर्तव्य पूरा गर्न को विदेश गएको छ र तिनीहरू कुन देशमा गएका छन्—तिनीहरूलाई अरू देशमा जाने मानिसहरूका बारेमा यी कुराहरू समेत थाहा हुन्छ। तर यदि तैँले तिनीहरूलाई प्रवचनहरूको कुन भाग हालै जारी गरिएको थियो भनेर सोधिस् भने, तिनीहरूले भन्न सक्दैनन्। तिनीहरूले जीवन प्रवेशका मामलाहरूमा कहिल्यै ध्यान दिँदैनन्, तर जब दाजुभाइ-दिदीबहिनीहरूको व्यक्तिगत जानकारी र मण्डलीका केही परिस्थितिहरूका कुरा आउँछ, तब तिनीहरू ती कुराहरूका बारेमा अत्यन्तै प्रस्ट हुन्छन्। बारम्बार कुराहरूका बारेमा सोधपुछ गर्नुको तिनीहरूको एउटा उद्देश्य भनेको सबै प्रकारका परिस्थितिहरूका बारेमा थप जान्नु हो, त्यसपछि तिनीहरूले कुनै पनि बेला आफ्‍नो लागि बाहिर निस्कने बाटो तयार गर्न सक्छन्। तिनीहरूले आफ्नो बाहिर निस्कने बाटोका बारेमा विचार नगर्नु अत्यन्तै मूर्खतापूर्ण हुनेछ भन्ने विश्‍वास गर्छन्—गैरविश्‍वासीहरूका शब्दमा भन्नुपर्दा, तिनीहरू “लुटिएर पनि, लुटेराकै जयजयकार गरिरहेका” हुन्छन्। वास्तवमा, तिनीहरू कुहिएका बासी खाना जस्तै हुन्छन्, जसको मूल्य एक पैसाको पनि हुँदैन, तैपनि तिनीहरूले आफूलाई अत्यन्तै बहुमूल्य ठान्छन्। तिमीहरूलाई के लाग्छ, के यी मानिसहरू शङ्कालु हुन्छन्? (हुन्छन्।) तिनीहरू वास्तवमै शङ्कालु मानिस हुन्। शङ्कालु मानिसहरूमा विशेष रूपमा धूर्त र छली मानवता हुन्छ। कतिपय मानिसहरूले धूर्तता र छललाई उच्च बौद्धिकताका लक्षणका रूपमा हेर्छन्, तर यो गलत हो। वास्तवमा, यी धूर्त र छली मानिसहरू अत्यन्तै मूर्ख हुन्छन् र तिनीहरूमा अलिकति पनि क्षमता हुँदैन। तिनीहरूको क्षमता अत्यन्तै कमजोर हुन्छ, र यसलाई परिवर्तन गर्न पहिले नै गाह्रो हुन्छ; तिनीहरू धूर्त पनि हुनुको अर्थ तिनीहरूलाई निको पार्न झनै गाह्रो हुन्छ भन्ने हो। यदि कुनै व्यक्तिको क्षमता मात्र कमजोर छ तर ऊ तुलनात्मक रूपमा इमानदार छ र धूर्त छैन, र उसले इमानदारीका साथ आफ्नो कर्तव्य पूरा गर्न सक्छ भने, सायद ऊसँग अझै पनि मुक्ति पाउने आशाको झिल्को हुन्छ। यदि तिनीहरूको क्षमता कमजोर छ र तिनीहरू अलिक छली छन् तर तिनीहरूले सत्यतालाई स्वीकार गर्न र आफूलाई चिन्‍न सक्छन् भने, सायद तिनीहरूसँग आफ्नो छली स्वभाव फाल्ने आशाको झिल्को हुन्छ। यदि तिनीहरूले सत्यता बुझ्न र क्रमिक रूपमा जान्न र त्यसमा प्रवेश गर्न सक्छन् भने, तिनीहरूको शङ्कालुपनलाई अलि-अलि गर्दै हटाउन सकिन्छ। तर दुर्भाग्यवश, यी मानिसहरूमा क्षमताको कमी पनि हुन्छ, र तिनीहरू छली र धूर्त पनि हुन्छन्, साथै तिनीहरू निकै हदसम्म मूर्ख पनि हुन्छन्। यो त अन्धो व्यक्तिले आँखाको समस्या भोग्‍नु जस्तै हो—त्यसको कुनै उपचार हुँदैन, होइन र? (हो।) त्यस्ता मानिसहरूलाई छुटकारा दिन सकिँदैन। यी मानिसहरू छुटकारा दिन नसकिने हदसम्म शङ्कालु हुने हुनाले, तिमीहरूलाई तिनीहरूसँग कस्तो व्यवहार गर्नुपर्छ भन्ने लाग्छ? (यदि त्यस्ता मानिसहरू पत्ता लागे भने, तिनीहरूदेखि सतर्क हुनुपर्छ। तिनीहरूले आफ्नो रक्षा गर्न मण्डलीलाई धोका दिन सक्छन्; तिनीहरू खतरनाक व्यक्तिहरू हुन्। हामीले तिनीहरूलाई खुलासा गर्ने र निकाल्ने अवसरहरू खोज्न सक्छौँ, वा यदि हामीले त्यसो गर्ने अवसर भेट्टाउन सकेनौँ भने, तिनीहरूलाई जानका लागि बुद्धिमानी तरिकाले मनाउन सक्छौँ।) कुनै व्यक्ति शङ्कालु छ भन्ने कुरा पक्का भएपछि, ऊसँग कुनै सम्बन्ध नराख्। तिनीहरूसँग सङ्गत गर्दा समस्या मात्रै आउँछ। यदि तैँले तिनीहरूसँग सङ्गत गरिस् भने, तिनीहरूले सधैँ तँलाई राम्ररी चिन्‍ने प्रयास गर्नेछन्। यदि तँ बाहिर जाँदैछस् भने, तिनीहरूले तँलाई नजिकबाट नियाल्नेछन्, र निरन्तर सोधिरहनेछन्, “तपाईँ कहाँ जाँदै हुनुहुन्छ? तपाईँ कति दिनका लागि जाँदै हुनुहुन्छ? तपाईँ के गर्न जाँदै हुनुहुन्छ?” जब तँ फर्केर आउँछस्, तब तिनीहरूले सोध्छन्, “तपाईँले कसलाई भेट्नुभयो? के तपाईँले आफ्नो काम पूरा गर्नुभयो? तपाईँहरू सबैले केका बारेमा कुरा गर्नुभयो?” यदि तैँले तिनीहरूलाई उत्तर दिइनस् भने, तिनीहरूले गुनासो गर्नेछन्: “तिनीहरूले मलाई कुनै कुराका बारेमा थाहा दिँदैनन्। तिनीहरूले मलाई भरोसा गर्दैनन्, गर्छन् त? तिनीहरूले मलाई परमेश्‍वरको घरको सदस्य जस्तो व्यवहार गरिरहेका छैनन्! तिनीहरूले मण्डलीको काम गर्न लागेका भनेर भन्थे, तर तिनीहरूले यो कुरा मबाट किन लुकाइरहेका थिए? तिनीहरू अवश्य नै कुनै गैरकानुनी काम गर्न गएका हुनुपर्छ।” तिनीहरूले सधैँ तेरो पिठ्यूँ पछाडि तेरो चियो गर्नेछन्। त्यस्ता मानिसहरू साँच्चै नै कष्टदायी हुन्छन्। तिनीहरू सबै कुरा जान्‍न चाहन्छन्, त्यसकारण धेरै कुराका बारेमा सोधपुछ गर्छन्। तर तिनीहरूले ती कुराहरू थाहा पाएपछि, तिनलाई शुद्ध रूपमा बुझ्न वा सही रूपमा व्यवहार गर्न सक्दैनन्, र तिनीहरूले तिनमा शङ्कास्पद पक्षहरू खोज्ने प्रयास पनि गर्छन्, जसले गर्दा तिनीहरूको शङ्का झन्-झन् ठूलो हुँदै जान्छ। मानौँ, तैँले तिनीहरूलाई यसो भन्दै सल्लाह दिइस्, “तिमीमा परमेश्‍वरबारे यति ठूला शङ्काहरू भएका हुनाले, र तिमीले परमेश्‍वरका वचनहरू सत्यता हुन्, र तिनले मानिसलाई शुद्ध पार्न र मुक्ति दिन सक्छन् भन्ने कुरामा विश्‍वास नगर्ने हुनाले, तिमीले परमेश्‍वरमा विश्‍वास गर्न छोडिहाल्नुपर्छ!” तिनीहरू त्यसो गर्न इच्छुक हुनेछैनन्—तिनीहरूले अझै पनि विश्‍वास गर्न र आशिष्‌हरू प्राप्त गर्न चाहनेछन्। के यी मानिसहरू कष्टदायी हुँदैनन् र? (हुन्छन्।) यी मानिसहरूलाई सम्हाल्न सजिलो हुन्छ। यदि तिनीहरूले मण्डलीमा ठूलो समस्या ल्याउन सक्छन् भने, तिनीहरूलाई तुरुन्तै छोडेर जानका लागि मनाओ। यी मानिसहरू भरोसायोग्य हुँदैनन्, तिनीहरूसँग सत्यता बुझ्ने क्षमता हुँदैन, र तिनीहरूले थोरै कर्तव्य पूरा गर्न सके पनि, तिनीहरूले परमेश्‍वरको घरमा ठूलो समस्या ल्याउनेछन्—तिनीहरूले फाइदाभन्दा बढी हानि गर्छन्। त्यसकारण, तिनीहरूलाई छोडेर जानका लागि मनाउनु आवश्यक हुन्छ।

कायर मानिसहरू कष्टदायी हुन्छन्, र शङ्कालु मानिसहरू पनि कष्टदायी हुन्छन्। तर जो कायर र शङ्कालु दुवै छन् ती मानिसहरू झनै कष्टदायी हुन्छन्। यी मानिसहरू अत्यन्तै डरपोक हुन्छन् र मृत्युदेखि डराउँछन्, र तिनीहरू सबै कुराबारे शङ्का गर्छन्, परमेश्‍वरमा विश्‍वास गर्नाले तिनीहरू छलमा पर्न सक्छन् कि सक्दैनन् भन्ने बारेमा निरन्तर शङ्का गर्छन्। तिनीहरू तिनीहरूको सम्भाव्यतामा अड्चन उत्पन्न हुन सक्छ भनेर डराउँछन् र तिनीहरूलाई पक्राउ र सतावटमा पारिएर मारिनु त्यति सार्थक हुँदैन भन्ने ठान्छन्। यदि तिनीहरू यस हदसम्म शङ्कालु हुन्छन् भने, तिनीहरूले परमेश्‍वरमा विश्‍वास गर्नुको के अर्थ भयो र? के यो आफैलाई कठिनाइमा पार्नु मात्रै होइन र? तिनीहरू ठगहरूदेखि सतर्क भएझैँ गरी दाजुभाइ-दिदीबहिनीहरू र परमेश्‍वरको घरको हरेक कामको बन्दोबस्तदेखि सतर्क हुन्छन्, जसरी तिनीहरू ठूलो रातो अजिङ्गर वा दियाबलसहरू र शैतानहरूदेखि सतर्क भइरहेका हुन्छन्। कतिपय मानिसहरूले अझै पनि तिनीहरूलाई यसो भन्दै सल्लाह दिने प्रयास गर्छन्, “जसरी पनि परमेश्‍वरमा लगनशीलताका साथ विश्‍वास गर, सत्यतालाई पछ्याऊ, र आफ्नो कर्तव्य राम्ररी पूरा गर, अनि परमेश्‍वरले तिमीलाई अनुमोदन गर्नुहुनेछ।” तर तिनीहरूले भित्री रूपमा के सोचिरहेका हुन्छन्? “तिमी मैले आफ्नो कर्तव्य उचित रूपमा पूरा गरूँ भन्ने चाहन्छौ, तर एक पटक म प्रसिद्ध भइसकेपछि र ठूलो रातो अजिङ्गरले मलाई पक्राउ गरेपछि, के त्यो नै मेरो अन्त्य हुनेछैन र?” यदि तिनीहरूको मानसिकता साँच्चै यस्तै हो भने, तिनीहरूलाई सल्लाह दिने प्रयास गर्नुको कुनै अर्थ हुँदैन। तिनीहरू अत्यन्तै डरपोक हुन्छन्, र सधैँ मृत्युदेखि भयभीत हुन्छन्। जब तिनीहरूले परमेश्‍वरका विश्‍वासीहरू पक्राउ परेका छन् भन्ने सुन्छन्, तब तिनीहरू यति डराउँछन् कि तिनीहरूले कट्टुमा पिसाब फेर्छन्। तर जब व्यापारमा मानिसहरूलाई छलछाम गर्ने कुरा आउँछ, तब तिनीहरू जति नै समस्यामा परे पनि, तिनीहरू पटक्कै डराउँदैनन्—तिनीहरू यस विषयमा निकै निर्भीक हुन्छन्। तैपनि, जब परमेश्‍वरमा विश्‍वास गर्ने मामलाहरू आउँछन्, तब तिनीहरू अत्यन्तै डरपोक हुन्छन्। तिनीहरू दाजुभाइ-दिदीबहिनीहरू, परमेश्‍वरको घर, र विशेष गरी परमेश्‍वर र परमेश्‍वरका वचन र कामका बारेमा सबै किसिमका शङ्काहरूले भरिएका हुन्छन्, र जति सङ्गति गरिए पनि त्यसले यी शङ्काहरूलाई समाधान गर्न सक्दैन। तिनीहरूले जति वर्ष विश्‍वास गरे पनि, तिनीहरूलाई अझै पनि परमेश्‍वरमा विश्‍वास गर्नु भनेको के हो वा तिनीहरूले किन भेला भएर आफ्नो कर्तव्य पूरा गर्नुपर्छ भन्ने थाहा हुँदैन। यी मानिसहरूको बौद्धिकता कमजोर हुन्छ, र तिनीहरू निकै धूर्त र छली हुन्छन् भन्ने कुरा स्पष्टै छ। त्यस्ता मानिसहरूलाई तुरुन्तै छोडेर जानका लागि मनाउनुपर्छ। यदि तिनीहरू कायर भएकाले वा अरू कुनै कारणले गर्दा भेलाहरूमा आउन छोड्छन् र उप्रान्त आफ्नो कर्तव्य पूरा गर्न चाहँदैनन् भने, त्यो एकदम राम्रो कुरा हो—यसले गर्दा तिनीहरूलाई निकालिरहनु पर्दैन र यसले झन्झटबाट जोगाउँछ। यदि कुनै दिन तिनीहरूले फेरि परमेश्‍वरमा विश्‍वास गर्नमा रुचि लिन्छन् र तिनीहरू परमेश्‍वरमा विश्‍वास गर्न फर्केर आउन चाहन्छन् भने, तैँले तिनीहरूलाई यसो भन्‍न सक्छस्, “परमेश्‍वरको विश्‍वासीका रूपमा, तिमीलाई कुनै पनि बेला पक्राउ गरिन र जेल हालिन सक्छ, र तिम्रो ज्यान समेत जाने खतरा हुन्छ। तर यदि तिमीले परमेश्‍वरमा विश्‍वास गरेनौ, बरु संसारमा व्यापार गर्‍यौ र धेरै पैसा कमायौ भने, सायद तिमीले केही आरामदायी दिनहरूको आनन्द लिन सक्नेछौ।” यो सुनेपछि, तिनीहरूको हृदय पूर्ण रूपमा ढुक्क हुनेछ, र तिनीहरूले उप्रान्त परमेश्‍वरमा विश्‍वास गर्नेबारे सोच्नेछैनन्। तिनीहरूले यस्तो सोच्नेछन्, “बल्‍ल, मेरो वर्षौँको चिन्ता र भय सक्कियो। अबदेखि मैले मण्डली, दाजुभाइ-दिदीबहिनीहरू, वा परमेश्‍वरको घरलाई शङ्का गर्नु पर्दैन। म बल्ल स्वतन्त्र भएँ।” अनि यसरी नै, यी कायर र शङ्कालु मानिसहरू छोडेर जानका लागि विश्‍वस्त हुन्छन्। यसले ठूलो समस्या समाधान गर्छ, होइन र? (हो।) यो उक्त मामला समाधान गर्ने उत्कृष्ट तरिका हो।

ठ. समस्या निम्त्याउन प्रवृत्त हुनु

हामी समस्या निम्त्याउन प्रवृत्त हुनु भन्ने अर्को प्रकटीकरणलाई हेरौँ। के तिमीहरूलाई कस्तो प्रकारका मानिसहरू समस्या निम्त्याउन प्रवृत्त हुन्छन् भन्ने थाहा छ? के तिमीहरूले मण्डलीमा समस्याहरू निम्त्याउन प्रवृत्त भएको यस्तो व्यक्तिलाई भेटेका छौ? तिनीहरूको उमेर जति भए पनि, लिङ्ग जे भए, वा संसारमा तिनीहरूको पेसा जेसुकै भए पनि, यदि तिनीहरूले सधैँ समस्या निम्त्याउँछन् र सधैँ कानुन र प्रावधानहरू उल्लङ्घन हुने कामकुरा गर्छन्, जसले गर्दा मण्डलीमा नकारात्मक असर पर्छ र सुसमाचारको काममा ठूला बाधाहरू सिर्जना हुन्छन् भने, मण्डलीले यी मानिसहरूलाई तुरुन्तै सम्हाल्‍नुपर्छ। सुरुमा, तिनीहरूलाई चेतावनी देओ, र यदि अवस्था अत्यन्तै गम्भीर छ भने, तिनीहरूलाई निष्कासित गर वा निकाल। तिमीहरूले तिनीहरूलाई कुनै शिष्टाचार देखाउनु हुँदैन। समस्याहरू निम्त्याउन प्रवृत्त हुने मानिसहरू कस्ता मानिस हुन्? उदाहरणका लागि, कतिपय मानिसहरूले संसारमा व्यापार गर्दा वा कारखानाहरू चलाउँदा, शङ्कास्पद व्यक्तिहरूसँग सङ्गत गर्छन् र प्रायजसो कानुन र प्रावधानहरू उल्लङ्घन गर्ने कामहरू गर्छन्। आज, तिनीहरू कर छली गरिरहेका वा कम कर तिरिरहेका हुन्छन्; भोलि, तिनीहरू ठगी र छलमा संलग्‍न भइरहेका हुन्छन्, वा ज्यान मारेकोमा कानुनी मुद्दामा समेत मुछिरहेका हुन्छन्। यी कुराहरूका कारण, तिनीहरूले बारम्बार अदालतबाट बोलावट आदेश प्राप्त गर्छन्, आफ्ना दिनहरू मुद्दामा व्यस्त भएर बिताउँछन्, र निरन्तर विवादहरूमा मुछिन्छन्। के त्यस्ता मानिसहरूले इमानदारीका साथ परमेश्‍वरमा विश्‍वास गर्न सक्छन्? त्यो असम्भव छ। कतिपय त्यस्ता मानिसहरू पनि हुन्छन् जो परमेश्‍वरमा विश्‍वास गर्ने दाबी गर्छन् तर अत्यन्तै अनौठा र असामान्य तरिकाले व्यवहार गर्छन्। आज, तिनीहरूले विपरीत लिङ्गीलाई दुर्व्यवहार गरिरहेका हुन्छन्; भोलि, तिनीहरूले कसैलाई यौनजन्य दुर्व्यवहार गर्न सक्छन् र रिपोर्ट गरिन सक्छन्। के तँ यी मानिसहरू समस्या निम्त्याउन प्रवृत्त हुन्छन् भनेर भन्छस्? (भन्छु।) त्यसोभए, के त्यस्ता मानिसहरूले इमानदारीका साथ परमेश्‍वरमा विश्‍वास गर्न सक्छन्? (सक्दैनन्।) समस्या निम्त्याउन प्रवृत्त हुने यी मानिसहरूले परमेश्‍वरमा विश्‍वास गरेपछि पनि सधैँ समाजका शङ्कास्पद व्यक्तिहरूसँग सङ्गत गर्छन् र निरन्तर भावनात्मक मामलाहरू, आर्थिक मामलाहरू, सम्पत्ति, वा व्यक्तिगत हितहरू जस्ता कुराका बारेमा विवादहरू पैदा गर्छन्। वा, तिनीहरूको कुनै सम्बन्धमा तनाव पैदा गर्ने कुनै घटनाका कारण, वा तिनीहरूले गलत तरिकाले कमाएका नाफाहरू असमान रूपमा बाँडफाँट भएकाले, तिनीहरूलाई समस्यामा पार्न खोज्ने मानिसहरू सधैँ हुन्छन्। दाजुभाइ-दिदीबहिनीहरू कहिलेकाहीँ तिनीहरूका घरमा जाँदा उनीहरूले यी शङ्कास्पद मानिसहरूलाई भेट्न सक्छन्। तिनीहरू भेलाहरूमा हुँदा वा तिनीहरूले आफ्नो कर्तव्य पूरा गरिरहँदा पनि, यी शङ्कास्पद मानिसहरू कहिलेकाहीँ ढोकामा देखा पर्छन् वा हैरान पार्ने मेसेजहरू पठाउँछन्, त्यसकारण समस्या निम्त्याउन प्रवृत्त भएका यी मानिसहरूको सङ्गत गर्ने जोकोही व्यक्ति तिनीहरूका समस्याहरूमा मुछिने सम्भावना हुन्छ; विशेष गरी, मण्डलीको काम र प्रतिष्ठा पनि मुछिने र हानि हुने सम्भावना अझै बढी हुन्छ। ल भन त, के त्यस्ता मानिसहरू मण्डलीमा बस्नु राम्रो हो? (होइन।) यस्तो व्यक्तिलाई पनि निकाल्नु र सम्हाल्‍नु जरुरी हुन्छ।

कतिपय मानिसहरू यस्ता पनि हुन्छन्, जसको समाजमा जस्तोसुकै पेसा भए पनि, तिनीहरू सधैँ सरकार, सरकारी अधिकारीहरू, वा निश्चित सामाजिक समूह र सार्वजनिक व्यक्तित्वहरूसँग मतभेद राख्न चाहन्छन्। आज, तिनीहरूले सरकारका अनुचित कार्यहरू खुलासा गरिरहेका हुन्छन्; भोलि, तिनीहरूले कुनै समूह वा संगठनलाई मुद्दा हालिरहेका हुन्छन्, क्षतिपूर्ति माग गरिरहेका हुन्छन्; पर्सि, तिनीहरूले कुनै सार्वजनिक व्यक्तिको निजी जीवनको खुलासा गरिरहेका हुन्छन्, जसले गर्दा मानिसहरू तिनीहरूलाई खोज्दै आउँछन्। के यो समस्या निम्त्याउनु हो? (हो।) तिनीहरूले परमेश्‍वरमा विश्‍वास गर्न थालेपछि पनि, तिनीहरू अझै सामाजिक मामलाहरूमा संलग्‍न भइरहन चाहन्छन्। जब तिनीहरूले आफूलाई असन्तुष्ट र आक्रोशित महसुस गराउने केही कुरा देख्छन्, तब तिनीहरू सधैँ देखावटी गर्नका लागि इन्साफको पक्षमा खडा हुन, वा त्यस मामलाका सही र गलत पक्षहरूको मूल्याङ्कन गर्नका लागि टिप्पणी गर्न वा लेख लेख्न चाहन्छन्। अन्त्यमा के हुन्छ? तिनीहरूले केही हासिल गर्दैनन्, तर अन्तमा आफूलाई धेरै समस्यामा पार्छन्, मुद्दाहरूमा फस्छन् र तिनीहरूको प्रतिष्ठा बरबाद हुन्छ। अनि समाजका शङ्कास्पद मानिसहरूले सधैँ तिनीहरूको खोजी गरिरहेका हुन्छन्, तिनीहरूविरुद्ध प्रतिकार गर्न वा तिनीहरूलाई कारबाही गर्न चाहन्छन्, त्यसकारण तिनीहरू चरम डरमा जिउँछन्। यस्तो जीवनबाट उम्कन र समस्याबाट जोगिनका लागि, तिनीहरूले धेरै वटा घर किन्छन्, र यसो भनेर व्याख्या गर्छन्, “भनाइ नै छ, ‘चलाक खरायोका तीन वटा दुला हुन्छन्।’ मानिसहरूलाई मेरा तीन वटा घरमध्ये एउटा मात्रै थाहा छ; अरू दुई वटाका बारेमा कसैलाई थाहा छैन। मैले ती घर मण्डलीले प्रयोग गरोस् र दाजुभाइ-दिदीबहिनीहरू बसून् भन्नका लागि राखिरहेको छु।” के तँलाई विश्‍वासी दाजुभाइ-दिदीबहिनीहरू त्यहाँ बस्दा सुरक्षित हुन्छन् भन्ने लाग्छ? (अहँ, हुँदैनन्।) तिनीहरूका सबै शब्दहरू अत्यन्तै राम्रा सुनिन्छन्, र यसो गर्नुमा तिनीहरूका अभिप्रायहरू राम्रा हुन्छन्, तर तिनीहरूको चरित्र र समस्या निम्त्याउन प्रवृत्त हुने तिनीहरूको खोटका आधारमा, तिनीहरूका घरमा बस्ने आँट कसले गर्ला र? यदि तँ त्यहाँ बसिस् भने, मानिसहरूले तँलाई तिनीहरूको परिवारको भाग सोच्न सक्छन्। यदि कसैले तिनीहरूलाई कुटपिट गर्न खोजिरहेको छ तर भेट्टाउन सकेको छैन भने, के तिनीहरूले त्यसको साटो तँलाई पो कुटपिट नगर्लान् र? कतिपय मानिसहरू समस्या निम्त्याउन प्रवृत्त हुन्छन्। जब तिनीहरू सामान्य तरिकाले सवारी चलाइरहेका हुन्छन् र तिनीहरू कुनै दुर्गम क्षेत्र पार गरिरहेका जान्छन्, तब तिनीहरूलाई कसैले रोक्न सक्छ, त्यसपछि उसले तिनीहरूलाई कारबाट तानेर, निर्घात कुटपिट गर्न, र चेतावनी दिन सक्छ। तिनीहरूले सुरुमा कसैलाई चिढ्याएर आफैलाई समस्यामा पारेकाले, र तिनीहरूले जसलाई चिढ्याए उसले तिनीहरूलाई सास्ती दिन चाहेकाले यस्तो भएको हो भन्ने तिनीहरूलाई थाहा हुन्छ। के तिनीहरूले पाउनुपर्ने कुरा ठ्याक्कै होइन र? यस्तो व्यक्ति समस्या निम्त्याउन प्रवृत्त हुने व्यक्ति हो। तिनीहरूले परमेश्‍वरमा विश्‍वास गर्न थालेपछि, मण्डलीले जुनसुकै विषयमा छलफल गरिरहेको भए पनि, तिनीहरू सधैँ हस्तक्षेप गर्न चाहन्छन्; तिनीहरू यस विषयमा आफ्नो विचार राख्न र केही टिप्पणी गर्न चाहन्छन्, साथै मानिसहरूलाई आफ्‍नो कुरा सुनाउने प्रयास पनि गर्छन्। यदि मण्डलीले तिनीहरूको सुझाव अपनाएन भने, तिनीहरू सिधै असन्तुष्ट र क्रोधित हुन्छन्, र तिनीहरूलाई आफ्नै क्षमताका बारेमा थाहा हुँदैन। तिनीहरूले जति धेरै नोक्सानी भोगे पनि, तिनीहरूले ती कुरा कहिल्यै याद गर्दैनन् वा आफ्ना असफलताहरूबाट पाठहरू सिक्दैनन्। त्यस्ता मानिसहरूले परमेश्‍वरमा विश्‍वास गर्दा पनि समस्या निम्त्याउँछन्। एकातर्फ, तिनीहरूले सत्यता बुझेका हुँदैनन् तैपनि तिनीहरू सधैँ मण्डलीको काममा संलग्‍न हुन चाहन्छन्, हरेक कुरामा हस्तक्षेप गर्ने प्रयास गर्छन्, जसले गर्दा तिनीहरूले मण्डलीको काममा बाधा र अवरोध ल्याउँछन्। अर्कोतर्फ, जब तिनीहरूले कुनै पनि दाजुभाइ वा दिदीबहिनीसँग धेरै समय बिताउँछन्, तब तिनीहरूले उनीहरूमाथि पनि समस्या ल्याउँछन्। समस्या निम्त्याउन प्रवृत्त हुने यस्ता मानिसहरूले ठूलो पीडा दिन्छन्। के तँलाई समस्या निम्त्याउने मानिसहरू तरङ्ग पैदा नगर्ने मानिस हुन् भन्ने लाग्छ? के तिनीहरू आफ्नो उचित स्थानमा बस्‍ने मानिस हुन्? (होइनन्।) तिनीहरू पक्कै पनि आफ्नो उचित स्थानमा बस्‍ने मानिस होइनन्। सामान्यतया, सन्तोषजनक जीवन जिउने मानिसहरू आफ्नो उचित स्थानमा बस्ने गर्छन्। परमेश्‍वरमाथिको तिनीहरूको विश्‍वासले सामाजिक मामलाहरूसँग कुनै सम्बन्ध नराखून्जेल, तिनीहरू ती कुराहरूमा पटक्कै संलग्‍न हुँदैनन् वा तिनीहरूले तिनका बारेमा सोधपुछ गर्दैनन्। तर्कसङ्गत बन्नु, समयलाई बुझ्नु, र कामकुराहरूको भाव बुझ्नु भनेको यही हो। यो समाज र मानवजाति अत्यन्तै दुष्ट र जटिल छन्। गैरविश्‍वासीहरूले भन्ने गरेझैँ, “यो अस्तव्यस्त युग र अस्तव्यस्त संसारमा, मानिसहरूले आफूलाई कसरी रक्षा गर्ने भनेर सिक्नुपर्छ।” यसका साथै, तँ सधैँ सामाजिक मामलाहरूका बारेमा टिप्पणी गरिरहेको र तिनमा संलग्‍न हुन चाहिरहेको हुन्छस्, तर तैँले जीवनमा हिँड्नुपर्ने मार्ग त्यो होइन। ती कुराहरू गर्नुको कुनै मूल्य हुँदैन र त्यो जीवनको सही मार्ग होइन। तैँले निष्पक्ष रूपमा बोल्न सके पनि, त्यसलाई न्यायसङ्गत अभियान मानिँदैन। किन मानिँदैन? किनभने यस संसारमा कुनै निष्पक्षता छैन; दुष्ट प्रचलनहरूले त्यस्तो हुन दिँदैनन्। यदि तैँले परमेश्‍वरको घरमा साँच्चै नै निष्पक्ष र इमानदार शब्दहरू बोल्न सक्छस् भने, त्यसको मूल्य र महत्त्व हुन्छ। तर यदि तैँले मानिसको यो दुष्ट, भ्रष्ट, र अस्तव्यस्त संसारमा निष्पक्ष र इमानदार शब्दहरू बोलिस् भने, त्यस्ता शब्दहरूले सजिलै समस्या निम्त्याउँछन् र खतरा ल्याउँछन्। त्यसोभए त्यस्ता शब्दहरू बोल्नु अत्यन्तै मूर्खतापूर्ण कुरा हुँदैन र? यसो गर्दा तैँले मूल्यवान् तरिकाले जिउन नपाउने मात्र होइन, यसले तँलाई अनवरत समस्या पनि ल्याउनेछ। त्यसकारण, चलाख मानिसहरूले यी सामाजिक मामलाहरू अभिशाप हुन् भन्ने देख्छन् र आफूलाई ती कुराबाट टाढा राख्छन् र ती कुराबाट जोगिन्छन्, जबकि मूर्ख मानिसहरू तीतर्फ अघि बढ्छन्, जसले गर्दा तिनीहरूले आफैमाथि धेरै समस्या ल्याउँछन्। विशेष गरी कतिपय मानिसहरूले केही दिनसम्म मार्सल आर्टको तालिम लिएपछि, केही आकर्षक तौरतरिका सिक्छन् र थोरै ख्याति प्राप्त गर्छन्, अनि त्यसपछि इन्साफका लागि लडाइँ गर्न र धनीलाई लुटेर गरिबलाई सहयोग गर्न चाहन्छन्। तिनीहरू गलत कुराहरूलाई सच्याउँदै हिँडेर घुमन्ते शूरवीर वा तरवारधारीको भूमिका निभाउन चाहन्छन्, र अन्याय देख्नेबित्तिकै सहयोग गर्न अघि सर्छन्। परिणामस्वरूप, यसले समस्यातर्फ डोर्‍याउँछ—तिनीहरूले समाज कति जटिल छ भन्ने बुझ्दैनन्। ल भन त, तँ सहयोग गर्न अघि सर्दा, के तैँले केही मानिसहरूलाई चिढ्याउनेछैनस् र? के तैँले कतिपय मानिसहरूले सावधानीपूर्वक बनाएका योजनाहरूलाई बरबाद गर्नेछैनस् र? (हो।) जब ती मानिसहरूले सावधानीपूर्वक बनाएका योजनाहरूलाई तैँले बरबाद गर्छस्, तब के तिनीहरूले तँलाई त्यसबाट उम्कन दिनेछन्? (दिनेछैनन्।) तैँले “मैले जे गरिरहेको छु, त्यो न्यायसङ्गत अभियान हो” भन्लास्, तर यो न्यायसङ्गत अभियान भए पनि, त्यसले काम गर्दैन—यो संसारले तँलाई न्यायसङ्गत अभियानहरू चलाउन दिनेछैन। यदि तैँले त्यसो गरिस् भने, तैँले समस्या निम्त्याइरहेको हुनेछस्। मूर्खहरूले यो कुरा बुझ्दैनन्, तिनीहरूले संसारलाई छर्लङ्ग देख्न सक्दैनन्। तिनीहरू सधैँ आफू घुमन्ते शूरवीर भएका हुनाले, अरूलाई सहयोग गर्न आफू अघि सर्नुपर्छ भन्ने सोच्छन्। तर अन्तमा, तिनीहरूले कसैका सावधानीपूर्ण योजनाहरूलाई बरबाद पार्छन्, र त्यो व्यक्तिले तिनीहरूसँग बदला लिन खोज्छ र हार मान्न अस्वीकार गर्छ। तिनीहरूले यसरी नै विपत्ति निम्त्याउँछन्। अर्को व्यक्तिले गुप्त रूपमा तिनीहरूको नाम के हो, तिनीहरू कहाँ बस्छन्, तिनीहरूको पारिवारिक अवस्था कस्तो छ, तिनीहरूको परिवारका सदस्यहरू को-को हुन्, त्यो क्षेत्रमा तिनीहरूको कुनै प्रभाव छ कि छैन, र तिनीहरूविरुद्ध कसरी सबैभन्दा राम्ररी कारबाही गर्न सकिन्छ भन्ने कुरा पत्ता लगाउन थाल्छ। यो सबै स्पष्ट रूपमा बुझिसकेपछि, तिनीहरूले “घुमन्ते शूरवीर” विरुद्ध कदम चाल्न थाल्छन्, जसको जीवन त्यसपश्चात कठिन बन्दै जान्छ। यस्ता मानिसहरूले बारम्बार समस्या निम्त्याउँछन् र तिनीहरूले जति नै ठूलो नोक्सानी भोगे पनि, कहिल्यै आफ्नो पाठ सिक्दैनन्। जब तिनीहरूले आफूलाई अन्यायपूर्ण लागेको कुराको सामना गर्छन्, तब तिनीहरू अझै पनि इन्साफका लागि लडाइँ गर्न, र अघि सरेर सहयोग गर्न चाहन्छन्। तिनीहरूले आफूमाथि समस्या ल्याउने मात्र होइन, तिनीहरूले आफ्नो परिवारलाई पनि खतरामा पार्छन्, र कहिलेकाहीँ आफ्ना साथीभाइ वा सहकर्मीहरूलाई समेत यसैमा तान्छन्। यदि तिनीहरूले परमेश्‍वरमा विश्‍वास गरे र तिनीहरू मण्डलीमा प्रवेश गरे भने, दाजुभाइ-दिदीबहिनीहरू पनि तिनीहरूद्वारा खतरामा पारिन सक्छन्। उदाहरणका लागि, यदि तिनीहरू समाजमा समस्यामा पर्छन् र कसैले तिनीहरूविरुद्ध प्रतिकार गर्न चाहन्छ, र त्यो व्यक्तिलाई तँ तिनीहरूसँग भेलाहरूमा सहभागी हुन्छस् भन्ने थाहा छ भने, ऊ तिनीहरूको व्यक्तिगत र पारिवारिक अवस्थाका बारेमा जानकारी लिन तँकहाँ आउन सक्छ। त्यसोभए, तैँले त्यो व्यक्तिलाई भन्नेछस् कि भन्नेछैनस्? यदि तैँले भनिस् भने, यो तिनीहरूलाई धोका दिनु सरह हो, जसले गर्दा तिनीहरूमाथि समस्या आइपर्नेछ; यदि तैँले भनिनस् भने, त्यो व्यक्तिले तँलाई सास्ती दिन सक्छ। यस संसारमा दुष्ट मानिसहरू अति धेरै छन्, र दुष्ट मानिसहरू सबै समझहीन हुन्छन्। यदि कसैले तिनीहरूलाई चिढ्यायो भने, तिनीहरूले बदला लिनका लागि कुनै पनि उपायको सहारा लिनेछन्। कुरा त्यही होइन र? (हो।) समस्या निम्त्याउन प्रवृत्त भएका मानिसहरू जस्तोसुकै समस्यामा परे पनि, यसले सधैँ तिनीहरूको कर्तव्य निर्वाहमा समस्या र बाधा सिर्जना गर्छ र यसले मण्डलीको काममा समेत विभिन्न मात्रामा असर पार्न सक्छ। यदि कसैले निरन्तर समस्या निम्त्याउँछ भने, के तिमीहरूलाई तिनीहरूसँग सत्यता सङ्गति गरेर यो समस्या समाधान गर्न सकिन्छ भन्ने लाग्छ? (लाग्दैन।) यस्ता मानिसहरूमा प्रायजसो राम्रो समझको कमी हुन्छ। तिनीहरू समस्यामा पर्दा पनि, तिनीहरूले यसलाई समस्याका रूपमा हेर्दैनन्; तिनीहरूले आफूसँग इन्साफको बोध छ भन्ने समेत सोच्न सक्छन्। त्यस्ता अवस्थामा, तिनीहरूसँग सत्यता सङ्गति गर्नु बेकार हो, किनभने तिनीहरू विकृत बुझाइ भएका मानिस हुन्, तिनीहरू बेतुक व्यक्ति हुन्। बेतुक व्यक्तिहरूले सत्यतालाई सजिलै स्वीकार गर्दैनन्। कतिपय मानिसहरूले यसो भन्न सक्छन्, “तिनीहरूले कठिनाइ सामना गरिरहेका छन्; हामीले तिनीहरूलाई कसरी बेवास्ता गर्न मिल्छ? हामी कसरी तिनीहरूलाई केही दया नदेखाई बस्न सक्छौँ? हामीले तिनीहरूलाई प्रेमपूर्वक व्यवहार गर्नुपर्छ।” तिनीहरूलाई प्रेमपूर्वक व्यवहार गर्नु ठीकै हो, तर के तिनीहरूले यसलाई स्वीकार गर्न सक्छन्? यदि तिनीहरूले सत्यतालाई पटक्‍कै स्वीकार गर्दैनन् र आफ्नै दृष्टिकोणहरूलाई पक्रिराख्छन् भने, के तैँले तिनीहरूसँग अनवरत रूपमा सत्यता सङ्गति गरिरहनु उचित हुन्छ? (हुँदैन।) यो किन उचित हुँदैन? (यस्ता मानिसहरूले परमेश्‍वरमा इमानदारीका साथ विश्‍वास गर्दैनन्। तिनीहरूमा अविश्‍वासीहरूको सार हुन्छ। हामीले तिनीहरूसँग सत्यता सङ्गति गरे पनि, यसले समस्या समाधान गर्दैन, र तिनीहरूले अझै पनि मण्डलीमा धेरै समस्या ल्याउन सक्छन्।) त्यसोभए, के यस्ता मानिसहरूलाई निकाल्नुपर्छ? (हो, तिनीहरूलाई निकाल्नुपर्छ।)

अर्को प्रकारका मानिसहरू पनि छन्, जो समस्या निम्त्याउन प्रवृत्त हुन्छन्। मण्डलीमा, तिनीहरू दाजुभाइ-दिदीबहिनीहरूलाई निश्चित कामकुराहरू गर्न सधैँ उक्साइरहेका हुन्छन्। उदाहरणका लागि, तिनीहरूले भन्छन्: “सरकारले चालेको त्यो कदम र तय गरेको नीति अनुचित छन्। इसाई भएको नाताले, हामीले धार्मिकता अभ्यास गर्नैपर्छ, हामीले बोल्नुपर्छ र कायरहरूले जस्तो आफ्नो पुच्छर लुकाउनु हुँदैन। हामीले दाजुभाइ-दिदीबहिनीहरू, हाम्रो मण्डली, र सारा मानवजातिको भलाइका लागि लडाइँ गर्दै ब्यानरहरू लिएर सडकमा जुलुस निकाल्‍नुपर्छ र विरोध गर्नुपर्छ!” अनि यसको परिणाम के हुन्छ? तिनीहरूले जुलुस निकाल्नुभन्दा पहिले नै, सरकारले थाहा पाइसकेको हुन्छ, र अदालतले बोलावट आदेश पठाउँछ। ल भन त, मण्डलीमा त्यस्ता मानिसहरू हुनु सौभाग्यपूर्ण कुरा हो कि दुर्भाग्यपूर्ण? (दुर्भाग्यपूर्ण कुरा हो।) कतिपय मानिसहरू भन्छन्: “हाम्रो मण्डलीमा यस्तो प्रतिभाशाली व्यक्ति रहेछ—यो व्यक्ति अगुवाइ गर्न लायक छ! हाम्रो मण्डलीका मानिसहरूलाई हेर त; तिनीहरू सबै निरीह छन् र भनेको कुरा मान्छन्, र समाजमा तिनीहरूको कुनै प्रभाव छैन। तिनीहरू डरपोक छन् र कुनै पनि ठूला मामलाहरू सम्हाल्ने आँट गर्दैनन्, र तिनीहरू समस्या निम्त्याउँछु कि भनेर धेरै डराउँछन्। यो व्यक्ति फरक छ—ऊ साहसी, अन्तर्दृष्टिपूर्ण, र निर्णायक छ; समाजमा पनि उसको प्रभाव छ, ऊ सक्षम छ, र जब उसले अन्याय देख्छ, तब उसले उभिने र अघि सर्ने आँट गर्छ। कुनै कानुनी मुद्दाको सामना गर्दा पनि, ऊ हडबडाउँदैन वा तनावमा पर्दैन। उसको मानसिक क्षमताले नै उसलाई स्वाभाविक रूपमा पदाधिकारी बन्न उपयुक्त बनाउँछ। यदि यो व्यक्ति राजनीतिमा संलग्‍न भएको भए, ऊ या त एउटा प्रतिनिधि वा कम्तीमा पनि कुनै प्रान्तको गभर्नर हुनेथियो। हामी त्यसको लायक छैनौँ। त्यसकारण, मण्डलीले उसलाई अगुवाका रूपमा छनौट गर्नुपर्छ। यदि उसले हामीलाई अगुवाइ गर्‍यो भने, हामीले अवश्य नै मुक्ति प्राप्त गर्नेछौँ!” कतिपय मूर्ख मानिसहरूले समाजमा समस्या निम्त्याउन प्रवृत्त भएका मानिसहरूलाई विशेष रूपमा उच्च सम्मान दिन्छन् र तिनीहरूलाई आदर्श ठान्छन्, र तिनीहरूलाई मण्डली अगुवाका रूपमा निर्वाचित गर्न समेत चाहन्छन्। के तिमीहरूलाई यो उचित लाग्छ? (लाग्दैन।) यो किन उचित होइन? के मण्डलीलाई त्यस्ता “सक्षम मानिसहरू” चाहिँदैन र? (मण्डलीलाई त्यस्ता मानिसहरू चाहिँदैन। मण्डली अगुवाहरूले परमेश्‍वरका चुनिएका मानिसहरूलाई भेलाहरूमा सँगै परमेश्‍वरका वचनहरू खान-पिउन, सत्यता पछ्याउन, र सुसमाचार फैलाउनका लागि आफ्नो कर्तव्य पूरा गर्न अगुवाइ गर्नुपर्छ। त्यस्ता मानिसहरूमा बाहिरी रूपमा तथाकथित साहस, अन्तर्ज्ञान, र निर्णयात्मकता भए जस्तो देखिए पनि, तिनीहरूले यस प्रकारको काम गर्न सक्दैनन् र मण्डलीमा अनन्त समस्या ल्याउनेछन्। त्यसकारण, तिनीहरू मण्डली अगुवा बन्न योग्य हुँदैनन्।) म तँलाई भन्छु, यस्तो व्यक्ति मण्डलीमा रहिरहनु गल्ती हो, र त्यस्ता मानिसहरूलाई अगुवाका रूपमा निर्वाचित गर्नु अझै विनाशकारी हुनेछ। तिनीहरूले मण्डलीलाई कतातिर डोर्‍याउनेछन्? तिनीहरूले मण्डलीलाई धार्मिक समूहमा परिणत गर्नेछन्! किनभने जब तिनीहरूले समाजमा अन्याय देख्छन्, तब तिनीहरूले मुद्दा दायर गर्छन्; जब तिनीहरूले दुष्ट मानिसहरूले गरिबहरूलाई हेपिरहेका देख्छन्, तब तिनीहरूले उनीहरूका लागि लड्छन्; जब तिनीहरूले भ्रष्ट अधिकारीहरूले मानिसहरूलाई निर्घात रूपमा हानि गरेको देख्छन्, तब तिनीहरू स्वर्गको तर्फबाट इन्साफको पक्षमा खडा हुन चाहन्छन्। परिणामस्वरूप, तिमीहरू पनि सबै जना क्रमिक रूपमा इन्साफका लागि लड्ने घुमन्ते-शूरवीर बन्नेछौ। यसरी, के तिमीहरूले अझै पनि मुक्ति प्राप्त गर्न सक्थ्यौ? झट्ट हेर्दा, समस्या निम्त्याउन प्रवृत्त मानिसहरू निकै सक्षम देखिन्छन् होला, तर अन्त्यमा, के हुन्छ? मण्डलीको काममा बाधा र अवरोध पुर्‍याएकोमा तिनीहरू सबैलाई हटाइन्छ, किनभने तिनीहरूले पछ्याउने मार्ग सही मार्ग हुँदैन। तिनीहरूले जस्तोसुकै समस्या निम्त्याए पनि, तिनीहरू सही मार्गमा हिँडिरहेका हुँदैनन्, न त तिनीहरूले परमेश्‍वरको इच्छा नै पछ्याइरहेका हुन्छन्। तिनीहरूले गर्ने कुनै पनि कुराको मण्डली, परमेश्‍वरको काम, वा परमेश्‍वरका अभिप्रायहरूसँग कुनै सम्बन्ध हुँदैन; तिनीहरूले गर्ने सबै कुरा परमेश्‍वरका अभिप्रायहरूबाट टाढा हुन्छन् र ती सही मार्गबाट बाहिर जान्छन्। तिनीहरूले समस्या निम्त्याउनुको प्रकृति भनेको तिनीहरू दियाबलसहरूसँग व्यवहार गरिरहेका र अल्झिरहेका हुन्छन्; तिनीहरूलाई दियाबलसहरूले सताइरहेका हुन्छन्। त्यसकारण, परमेश्‍वरको घरले आफू र त्यस्ता मानिसहरूका बीचमा स्पष्ट रेखा कोर्नुपर्छ। यदि तिनीहरूले बारम्बार समस्या निम्त्याउँछन्, तिनीहरूलाई सल्लाह दिन प्रयास गर्ने कसैलाई पनि सुन्न मान्दैनन्, र तिनीहरूले आफ्ना गल्तीहरूबाट नसिकी समस्या निम्त्याउँछन्, जथाभाबी दुष्कर्म समेत गर्छन् भने, तिनीहरूलाई छोडेर जानका लागि मनाउनुपर्छ। तैँले यसो भन्न सक्छस्: “तिमीले निम्त्याएका सबै समस्याहरूलाई हेर त, यो मण्डलीको काममा कति ठूलो व्यवधान बनेको छ, र कति जना मानिसहरूको कर्तव्य निर्वाहमा असर परेको छ। तिमी यो कुरा कसरी नबुझेको? तिम्रो मनको चौडाइ अत्यन्तै फराकिलो छ—त्यो सम्पूर्ण संसारलाई नै समेट्न सक्ने जत्तिको फराकिलो छ। तिमी जस्तो व्यक्ति त संसारमा केही गरौँ भनेर अगाडि बढ्नुपर्छ; तिमीले आफ्नो संवर्धन गर्नुपर्छ र राष्ट्रलाई शासन गर्दै संसारमा शान्ति ल्याउनुपर्छ। तिमी उच्च-पदस्थ अधिकारीहरूसँग सङ्गत गर्न लायक छौ; त्यसपछि मात्रै तिमीले दैनिक जीवनका सामान्य कुराभन्दा माथि उक्लेर आफ्नो पखेटा फैलाउन र उचाइ लिन सक्छौ। परमेश्‍वरमा विश्‍वास गर्ने मानिसहरूसँग दिनभरि बस्नु—के त्यसले तिम्रा भव्य महत्त्वाकाङ्क्षाहरूलाई रोक्ने र आफ्नो पखेटा फैलाउने र उड्ने तिम्रो क्षमतालाई सीमित गर्ने गर्दैन र? हामीलाई हेर त—हामीमध्ये कसैसँग पनि ठूला आकाङ्क्षाहरू छैनन्। हामी त परमेश्‍वरमा विश्‍वास गर्ने, केही सत्यताहरू बुझ्नका लागि परमेश्‍वरका अझै धेरै वचनहरू पढ्ने, र कम दुष्ट गर्ने कार्यमा मात्रै केन्द्रित छौँ, सायद त्यसपछि हामीले परमेश्‍वरको अनुमोदन प्राप्त गर्न सक्छौँ—त्यति मात्रै हो। हामी सबै सांसारिक मानिसहरूद्वारा निन्दित र अपमानित, संसारद्वारा इन्कार गरिएका मानिस हौँ, त्यसकारण तिमीले हामी जस्ता मानिसहरूको सङ्गत गर्नु हुँदैन। तिमी संसारमा फर्क्यौ र त्यहीँ लागिपर्‍यौ भने तिमीलाई राम्रो हुनेछ; सायद तिमीले ठूलो सफलता हासिल गर्नेछौ र आफ्ना महत्त्वाकाङ्क्षाहरू पूरा गर्नेछौ।” के तिनीहरूलाई यसरी छोडेर जानका लागि मनाउनु उचित हो? के यो समस्या समाधान गर्ने राम्रो तरिका हो? (हो।) मण्डलीले त्यस्ता अविश्‍वासीहरूलाई यसरी नै सम्हाल्नुपर्छ; मामलालाई यसरी समाधान गर्नु पूर्ण रूपमा सत्यता सिद्धान्तहरू अनुरूप हुन्छ।

अरू कस्तो प्रकारका मानिसहरू समस्या निम्त्याउन प्रवृत्त हुन्छन्? एक प्रकारको व्यक्ति विपरीत लिङ्गीमाझ विशेष रूपमा लोकप्रिय हुन्छ र ऊ सधैँ शङ्कास्पद व्यक्तिहरूसँग जिस्किने गर्छ। तिनीहरू उचित प्रणयी सम्बन्धको खोजी गरिरहेका हुँदैनन्; बरु, तिनीहरूले विपरीत लिङ्गका धेरै मानिसहरूसँग अत्यन्तै घनिष्ठ र अनुचित सम्बन्ध कायम राख्छन्। तिनीहरूले यी सम्बन्धहरूलाई उचित रूपमा सम्हाल्न नसक्‍ने हुनाले, तिनीहरू जोसँग जिस्किन्छन् ती मानिसहरूले एक-अर्काको डाहा गर्ने वा एक-अर्कासित बदला समेत लिन खोज्ने सम्भावना हुन्छ। के यो तिनीहरूका लागि समस्या हो? (हो।) यो पनि ठूलो समस्या हो। कतिपय मानिसहरूले यी कुराहरूबारेलाई वास्ता नगर्लान्, तर त्यस्ता कुराले प्रायजसो तिनीहरूको व्यक्तिगत जीवन र आस्थामा समस्या ल्याउँछन्, र यसले तिनीहरूको व्यक्तिगत सुरक्षामा समेत असर पार्न सक्छ। यी समस्याहरूले तिनीहरूलाई निरन्तर पछ्याउँछन्, र तिनीहरूसँग बारम्बार अन्तरक्रिया गर्नेहरू पनि यसमा फसिहाल्छन्। चाहे तिनीहरू विपरीत लिङ्गका यी व्यक्तिहरूसँग साँचो रूपमा प्रणयी सम्बन्धमा होऊन् वा एक-अर्कासँग जिस्किरहेका र एक-अर्कालाई प्रयोग गरिरहेका मात्रै होऊन्, हामीलाई त्यस्ता कुराहरूका बारेमा चासो हुँदैन। हामीलाई के कुराको चासो हुन्छ? हामीलाई तिनीहरूले ल्याउने समस्याहरूले दाजुभाइ-दिदीबहिनीहरू वा मण्डलीमा कुनै हानिकारक असर पार्छन् कि पार्दैनन् भन्ने बारेमा चासो हुन्छ। यदि कुनै असर पर्छ भने, मण्डलीले समस्या समाधान गर्न र त्यसलाई सम्हाल्न कदम चाल्नुपर्छ, र यी समस्याहरूलाई उचित रूपमा सम्हाल्नका लागि तिनीहरूलाई सल्लाह दिनुपर्छ। तिनीहरूले यसलाई कसरी सम्हाल्छन् भन्ने कुरामा हामी हस्तक्षेप गर्नेछैनौँ। यदि तिनीहरूलाई जति सल्लाह दिँदा पनि तिनीहरूले सुन्न मान्दैनन् र यी समस्याहरूलाई सम्हाल्दैनन् वा समाधान गर्दैनन् भने, तिनीहरूलाई अलग राख्‍नुपर्छ र चेतावनी दिनुपर्छ: “तिमीले सुरुमा आफ्ना व्यक्तिगत समस्याहरू सम्हाल्नुपर्छ। तिनलाई सम्हालेपछि, तिमीले आफ्नो कर्तव्यलाई पुनः सुचारु गर्न सक्छौ। यदि तिमीले तिनलाई उचित रूपमा सम्हालेनौ भने, तिमी अलग रहिरहनेछौ।” तिनीहरू विश्‍वासी भएको र तिनीहरूले आफ्नो कर्तव्य पूरा गर्न सक्‍ने भए पनि—सायद कुनै महत्त्वपूर्ण कर्तव्य समेत पूरा गर्न सक्‍ने भए पनि—तिनीहरूको व्यक्तिगत जीवनका गम्भीर समस्याहरूका कारणले र तिनीहरूले निम्त्याउने समस्याले मण्डलीको काममा असर पार्न सक्‍ने हुनाले, मण्डली अगुवाहरूले यसलाई बेवास्ता गर्न मिल्दैन, किनभने यी समस्याहरूले सम्भावित जोखिमहरू पैदा गर्छन्। उदाहरणका लागि, तिनीहरू जोसँग सम्बन्धमा बस्छन् ती मानिसहरूले तिनीहरूबाट मण्डलीका केही परिस्थितिहरू वा दाजुभाइ-दिदीबहिनीहरूबारे व्यक्तिगत जानकारी थाहा पाउन सक्छन्। यदि तिनीहरूले यो जानकारी खराब अभिप्राय भएका व्यक्तिहरू वा ठूलो रातो अजिङ्गरलाई चुहाए भने, यो मण्डली र दाजुभाइ-दिदीबहिनीहरू दुवैका लागि हानिकारक हुनेछ। त्यसकारण, मण्डलीका लागि, यी सबै समस्या वा सम्भावित जोखिमहरू तिनीहरूले नै ल्याउँछन्, त्यसकारण मण्डलीले तिनीहरूलाई सुरुमा आफ्ना व्यक्तिगत समस्याहरू समाधान गर्न लगाउनुपर्छ। यदि तिनीहरूले समस्याहरूलाई पूर्ण रूपमा सम्हाले भने, परमेश्‍वरको घरले तिनीहरूको परिस्थितिका आधारमा तिनीहरूलाई फेरि स्वीकार गर्ने निर्णय गर्न सक्छ। तर यदि तिनीहरू समस्याहरू समाधान नगर्न जारी राख्छन् र अझै आफ्नो कर्तव्य पूरा गर्न चाहन्छन् भने, के गर्नुपर्छ? (तिनीहरूलाई आफ्नो कर्तव्य पूरा गर्न दिनु हुँदैन।) त्यस्तो अवस्थामा, तिनीहरूलाई छोडेर जानका लागि मनाउनुपर्छ वा निकाल्नुपर्छ। छोटकरीमा भन्दा, चाहे मण्डली अगुवाहरू होऊन् वा दाजुभाइ-दिदीबहिनीहरू होऊन्, तिनीहरूले मण्डलीमा समस्या निम्त्याउन प्रवृत्त मानिसहरू छन् भन्ने पत्ता लगाएपछि, सिद्धान्तहरू अनुसार यस मामलालाई सम्बोधन गर्नुपर्छ र तुरुन्तै सम्हाल्नुपर्छ। तिनीहरूले यसलाई सम्हाल्नु र समाधान गर्नुभन्दा पहिले यी व्यक्तिहरूले दाजुभाइ-दिदीबहिनीहरूलाई खतरामा पारुञ्जेल वा मण्डलीको काममा समस्या ल्याउञ्जेल पर्खिनु हुँदैन।

कतिपय मानिसहरू चाँडै समस्या पैदा गर्न र झगडा र कुटाकुट गर्न तम्सिन्छन्। तिनीहरू सधैँ आफूले राम्रो मुक्का प्रहार गर्न सक्छु भन्ने ठान्छन्, सधैँ संसारका सबै जनालाई हराउन चाहन्छन्, वा, यदि तिनीहरूले अलिक देखावटी मार्सल आर्ट जानेका छन् भने, सधैँ अरूका विरुद्धमा हिंसा र बल प्रयोग गर्न चाहन्छन्। के यस्तो व्यक्ति पनि समस्या निम्त्याउन प्रवृत्त हुँदैन र? (हुन्छ।) जहाँ गए पनि आफ्नो उचित स्थानमा नबस्ने मानिसहरू पनि हुन्छन्। तिनीहरूले नियमहरू वा सार्वजनिक आदेश पालना गर्दैनन् र तिनीहरू सधैँ अपरम्परागत हुन चाहन्छन्। सवारी चलाउँदा, तिनीहरूले रातो बत्ती बल्दा पनि गाडी नरोक्न जिद्दी गर्छन्, वा निषेध गरिएको ठाउँमा बायाँ मोड्न जिद्दी गर्छन्, र प्रहरीले रोकेर जरिवाना तिराउँदा, तिनीहरू त्यसलाई स्वीकार गर्न मान्दैनन् र प्रहरीमाथि नै उजुरी गर्न चाहन्छन्। हेर् त, तिनीहरू जोमाथि पनि गर्ने आँट गर्छन्। प्रहरीले कानुन अनुसार काम गर्ने भए पनि, तिनीहरू उनीहरूमाथि उजुरी गर्न चाहन्छन्—तिनीहरूले कानुनको अवज्ञा गर्छन्। के यी मूर्खहरू पनि समस्या निम्त्याउन प्रवृत्त हुँदैनन् र? (हुन्छन्।) यस्तो समस्या निम्त्याउन प्रवृत्त व्यक्तिले आफूले परमेश्‍वरमा विश्‍वास गर्ने भएकाले उहाँमाथि भर पर्न सकिन्छ, र मण्डलीमा धेरै मानिसहरू छन् र यसको प्रभाव ठूलो छ भन्ने सोच्छ, त्यसकारण उसले केही कुराको डर मान्दैन। उसले आफ्नो सामर्थ्यको धाक लगाउन र आफू कति शक्तिशाली छु भनेर देखाउनका लागि जताततै जथाभाबी दुष्कर्म गर्छ। कानुनी फन्दामा परेपछि पनि, उसले आफ्नो मार्ग बदल्न जान्दैन। अन्त्यमा, उसले के भन्छ? “यो संसार साँच्चै नै दुष्ट छ। इन्साफका लागि खडा भएकै कारण मलाई पक्राउ गरियो। यो संसार साँच्चै नै अन्यायपूर्ण छ!” तिनीहरू अझै पनि आफ्ना गल्तीहरू स्वीकार गर्न मान्दैनन्। तिनीहरू उक्साहट गरेर आफूमाथि समस्या ल्याउँछन्, तैपनि आफूलाई अन्याय भएको भनेर गुनासो गर्छन्। के यो अत्यन्तै बेतुके कुरा होइन र? (हो।) संसार जति नै दुष्ट र अन्धकारमय भए पनि, तिनीहरूले समस्या पैदा गर्नु बुद्धिमानी होइन। परमेश्‍वरले कहिल्यै कसैलाई समस्या पैदा गर्न भन्नुभएको छैन, न त उहाँले कसैलाई परमेश्‍वरमा विश्‍वास गर्ने नाममा स्वर्गको तर्फबाट इन्साफका लागि लडाइँ गर्न र इन्साफ लागू गर्न नै भन्नुभएको छ। कतिपय मानिसहरूले भन्छन्, “यस संसारका नियमहरू सत्यता होइनन्, त्यसकारण तिनलाई पालना गर्नु पर्दैन।” कानुन सत्यता नभए पनि, परमेश्‍वरले तँलाई आफूले चाहे अनुसार कानुन तोड्न सक्छस् भनेर कहिल्यै भन्नुभएको छैन, न त उहाँले तँलाई हत्या वा आगजनी गर्न सक्छस् भनेर नै भन्नुभएको छ। परमेश्‍वरले तँलाई समाजको कानुन र सार्वजनिक आदेश पालना गर्नुपर्छ, जहाँ गए पनि नैतिक मान्यता र नियमहरू पालना गर्न जान्नुपर्छ, उक्साउने व्यवहार गर्नु हुँदैन, र समस्या निम्त्याउनु हुँदैन भनेर भन्नुहुन्छ। यदि तैँले कानुन तोडिस् भने, तँ आफैले परिणामहरू भोग्नेछस्—परमेश्‍वरको घरले तेरा लागि जिम्मेवारी लिनेछ भन्ने अपेक्षा नगर्, किनभने यो व्यक्तिगत व्यवहार हो र यसले तँलाई व्यक्तिका रूपमा मात्रै प्रतिनिधित्व गर्छ; परमेश्‍वरको घरले तँलाई कहिल्यै कुनै गैरकानुनी काम गर्न निर्देशन दिएको छैन। तैँले जुनसुकै देशमा मामलाहरू सम्हालिरहेको भए पनि, परमेश्‍वरको घरले तँलाई कानुन जाँच गर्न र वकिलसँग परामर्श लिन लगाउँछ। वकिलले जे उचित छ भनेर भन्छ, तैँले त्यही गर्नुपर्छ। यदि वकिलले तँलाई निश्चित तरिकाले व्यवहार गर्न सल्लाह दिएन, र तैँले अन्धाधुन्ध काम गरिस्, कामकुरा बिगारिस्, र कानुन तोडिस् भने, तैँले आफै परिणामहरू भोग्नेछस्—परमेश्‍वरको घरमा समस्या ल्याउने काम नगर्। वकिलले सुझाएको तौरतरिका सबैभन्दा राम्रो विकल्प नभए पनि, तैँले वकिलको सल्लाह मान्नैपर्छ। यदि यो कानुनी हो र यसले परमेश्‍वरको घरलाई ठूलो हानि गर्दैन भने, यो गर्दा हुन्छ। परमेश्‍वरको घरले मानिसहरूलाई सधैँ वकिलको परामर्श लिन र कानुन अनुसार मामलाहरू सम्हाल्न भनेको छ। तर, कतिपय मानिसहरू सोच्छन्, “परमेश्‍वरको घर संसारको होइन, त्यसकारण हामीले संसारका प्रचलनहरू पछ्याउनु हुँदैन! कानुनले सत्यतालाई प्रतिनिधित्व गर्दैन—परमेश्‍वर मात्रै सत्यता हुनुहुन्छ, र परमेश्‍वर सर्वोच्च हुनुहुन्छ। हामी सत्यता र परमेश्‍वरमा मात्रै समर्पित हुन्छौँ!” यो अभिव्यक्ति सही भए पनि, तँ यही संसारमा जिइरहेको छस् र तैँले धेरै वटा वास्तविक समस्याहरूसँग जुध्नुपर्छ। त्यसकारण, तैँले कानुन उल्लङ्घन गर्न मिल्दैन, न त सत्यता सिद्धान्तहरू नै उल्लङ्घन गर्न मिल्छ। परमेश्‍वरको सर्वोच्चताले परमेश्‍वरको पहिचान र हैसियतलाई जनाउँछ; यसको कारणले तैँले समाजमा गैरकानुनी क्रियाकलापहरूमा संलग्‍न हुन वा निरङ्कुश व्यवहार गर्न, जे मन लाग्यो त्यही गर्न, र जताततै समस्या निम्त्याउन पाउँछस् भन्ने हुँदैन। परमेश्‍वरले कसैलाई कुनै पनि काम गर्दा कानुन तोड्न कहिल्यै प्रोत्साहित गर्नुभएको वा माग गर्नुभएको छैन, बरु तँलाई कानुन र सामाजिक नियमहरू पालना गर्नू, यदि तैँले कानुन तोडिस् र तँलाई दण्डित गरियो भने, तैँले दण्ड स्वीकार गर्नैपर्छ, र तैँले झमेला गर्नु वा समस्या निम्त्याउनु हुँदैन भनेर भन्नुहुन्छ। यदि तैँले सधैँ समस्या निम्त्याइरहेको हुन्छस्, र तैँले परमेश्‍वरमा विश्‍वास गर्ने हुनाले, परमेश्‍वरले तँलाई साथ दिइरहनुभएको छ भनेर सधैँ सोचिरहेको हुन्छस्, त्यसकारण तैँले केही कुराको डर मान्दैनस् भने, म तँलाई भन्दैछु, तँ गलत छस्! सबै कुराको सामना गर्दा तैँले देखाउने निर्भयतालाई परमेश्‍वरले समर्थन गर्नुहुन्न, र परमेश्‍वरको घरले तेरो बदमासको जस्तो तर्कको मूल्य तिर्नेछैन। परमेश्‍वरको घरमा धेरै मानिसहरू भएकाले र यसको ठूलो प्रभाव भएकाले, तैँले जे मन लाग्यो त्यही गर्न सक्छस् भन्ने कहिल्यै नसोच्। यदि तैँले यसरी सोच्छस् भने, तँ गलत छस्। यो शैतानको तर्क हो। परमेश्‍वरको घरले कहिल्यै यस्तो कुरा भनेको छैन, न त परमेश्‍वरले नै भन्नुभएको छ। परमेश्‍वरको घरले कसैलाई पनि यसरी व्यवहार गर्न प्रोत्साहित गर्दैन। परमेश्‍वरको घरमा धेरै मानिसहरू छन् भन्ने कुरा साँचो हो, तर मानिसहरूको सङ्ख्या—चाहे धेरै होस् वा थोरै—त्यो कसैलाई साथ दिन, कसैलाई प्रोत्साहित गर्न, वा कसैलाई समस्याबाट जोगाउन र कुराहरू सहज बनाउनका लागि होइन। परमेश्‍वरले मानिसहरूलाई तिनीहरूले उहाँलाई र उहाँको इच्छा पछ्याउन सकून्, तिनीहरू सृजित प्राणीका रूपमा मानकअनुरूप हुन सकून् र तिनीहरूले सृजित प्राणीको कर्तव्य पूरा गर्न सकून् भनेर चयन गर्नुहुन्छ। यो तँ संसारको विरुद्धमा जान सकेस्, तैँले संसारमा भव्य सुनिने विचारहरू बोल् भन्नका लागि होइन, र यो निश्चय नै तैँले संसारलाई पाठ सिकाएस् भन्नका लागि होइन। परमेश्‍वरमा विश्‍वास गर्नु भनेको प्रवाहको विरुद्धमा जानु होइन; प्रवाहको विरुद्धमा जानु वा संसारलाई तिरस्कार गर्नुसँग यसको कुनै सम्बन्ध छैन। त्यसकारण, मानिसहरूप्रति परमेश्‍वरका अभिप्रायहरूलाई गलत रूपमा नबुझ्, र परमेश्‍वरमा विश्‍वास गर्नुको महत्त्वलाई गलत अर्थ लगाउने वा गलत रूपमा बुझ्‍ने काम नगर्। परमेश्‍वरले मानिसहरूलाई चयन गर्नुको उद्देश्य के हो? (मानिसहरूले परमेश्‍वरलाई पछ्याऊन्, परमेश्‍वरको इच्छालाई पछ्याऊन्, र सृजित प्राणीहरूको कर्तव्य पूरा गरून् भन्ने हो।) परमेश्‍वरले मानिसहरू प्राप्त गर्न, साँचो सृजित प्राणीहरू प्राप्त गर्न, परमेश्‍वरलाई साँचो रूपमा आराधना गर्ने मानिसहरू प्राप्त गर्न तिनीहरूलाई चुन्नुहुन्छ; परमेश्‍वरको आराधना गर्न सक्ने नयाँ मानवजाति देखा परोस् भनेर उहाँले यस्तो गर्नुहुन्छ। परमेश्‍वरले मानिसहरूलाई चयन गर्नुको उद्देश्य तिनीहरू यो संसार वा मानवजातिका विरुद्धमा जाऊन् भन्‍ने होइन। त्यसकारण, जो समस्या निम्त्याउन प्रवृत्त छन् तिनीहरूलाई अरूको कर्तव्य निर्वाहमा असर गर्न नदिनका लागि मण्डलीबाट र मानिसहरूले आफ्नो कर्तव्य पूरा गर्ने ठाउँहरूबाट जति सक्दो टाढा राख्नुपर्छ।

जहाँसम्म समस्या निम्त्याउन प्रवृत्त मानिसहरूको कुरा छ, तिनीहरूले जस्तो किसिमको समस्या निम्त्याए पनि, यदि यसले मण्डलीमा समस्या ल्याउँछ र दाजुभाइ-दिदीबहिनीहरूको कर्तव्य निर्वाहमा असर गर्छ भने, अगुवा र कामदारहरूले अघि सरेर उक्त मामला समाधान गर्नुपर्छ। यो कुरालाई जाँच नगरी त्यत्तिकै छोड्नु हुँदै हुँदैन। तिनीहरूले तुरुन्तै परिस्थिति बुझ्नुपर्छ र बोध गर्नुपर्छ, समस्याको जडलाई प्रस्ट पार्नुपर्छ, त्यसपछि उचित समाधान खोजेर यसलाई सम्हाल्नुपर्छ। यसलाई किन सम्हाल्नुपर्छ? एकातर्फ, यी समस्याहरूले मण्डलीको काम, मण्डली जीवन, वा दाजुभाइ-दिदीबहिनीहरूले कर्तव्य निर्वाहमा असर गर्न सक्छन्। अर्कोतर्फ, समस्या निम्त्याउन प्रवृत्त यी व्यक्तिहरूलाई अरूले प्रतिभाशाली ठाने पनि वा आवारा र बदमास ठाने पनि, तिनीहरूले समस्या ल्याउँछन् भने, तिनीहरूलाई समयमा नै सम्हाल्नुपर्छ। त्यसोभए तिनीहरूलाई कसरी सम्हाल्नुपर्छ? यो समस्यालाई सम्हाल्‍ने कुरा नभई समस्या ल्याउन जिम्मेवार मानिसहरूलाई सम्हाल्नु हो। तिनीहरूलाई मण्डलीबाट पखालेपछि, समस्याको जड समाधान हुन्छ, र यसरी मामिला सम्हालिन्छ। समस्या निम्त्याउन प्रवृत्त कतिपय मानिसहरू तेरो नजरमा सक्षम वा वरदानप्राप्त देखिएकै भरमा तँ कहिल्यै उदार हुनु हुँदैन। यदि तँ तिनीहरूप्रति उदार हुन सक्छस् भने, तँ साँच्चै नै अत्यन्तै अन्योलमा परेको व्यक्ति होस् र तँ मण्डली अगुवा बन्न लायक छैनस्, र दाजुभाइ-दिदीबहिनीहरूले तँलाई तेरो पदबाट हटाउनुपर्छ। यदि तैँले परमेश्‍वरको घरका हितहरूको रक्षा गर्दैनस् र दाजुभाइ-दिदीबहिनीहरूलाई सुरक्षा दिँदैनस्, बरु दुष्ट मानिसहरू र समस्या पैदा गर्नेहरूलाई सुरक्षा दिन्छस्, तिनीहरूलाई हदभन्दा बढी पुज्छस्, तिनीहरूलाई सम्मानित अतिथि र वरदानप्राप्त व्यक्तिका रूपमा व्यवहार गर्छस्, तिनीहरू मण्डलीमा भेट्टाउन गाह्रो हुने प्रतिभाशाली मानिस हुन् भन्ने सोच्छस्, तिनीहरूलाई ठूलाठूला कामहरूमा प्रयोग गर्छस्, र तिनीहरूका समस्याहरूलाई समेत सहज बनाइदिन्छस् भने—तँ मण्डली अगुवाको भूमिकाका लागि पूर्ण रूपमा अयोग्य छस्। तँ अलमल्ल व्यक्ति र झूटो अगुवा होस्, र तँलाई बर्खास्त गरिनुपर्छ र हटाइनुपर्छ। यदि कुनै मण्डली अगुवाले सल्लाह सुन्न मान्दैन र समस्या निम्त्याउन प्रवृत्त भएको कुनै दुष्ट व्यक्तिलाई रक्षा गर्न वा उसलाई महत्त्वपूर्ण कामहरूमा प्रयोग गर्न जिद्दी गर्छ भने, दाजुभाइ-दिदीबहिनीहरूले अगुवालाई निकाल्‍ने मात्रै नभई उसलाई समस्या निम्त्याउने यो व्यक्तिसँग एकै ठाउँमा राखेर दुवैलाई हटाउनुपर्छ। के तैँले समस्या निम्त्याउने व्यक्तिलाई आदर्श ठान्दैनस् र? तिनीहरूलाई तैँले पनि सुरक्षा दिएको छस् भन्‍ने महसुस हुन्छ, र तिमीहरू निकै राम्रो मिल्छौ—त्यसोभए, माफ गर, तर तिमीहरू दुवै जना जानुपर्छ। परमेश्‍वरको घरलाई तिमीहरूमध्ये कसैको आवश्यकता पर्दैन! यदि कुनै मण्डलीमा समस्या निम्त्याउन प्रवृत्त मानिसहरू छन्, र माथिल्लो तहका अगुवाहरूलाई यसबारे थाहा छैन, जबकि मण्डली अगुवा अन्योलमा परेको छ र उसमा समझशक्तिको कमी छ भने, सत्यता बुझ्ने दाजुभाइ-दिदीबहिनीहरूले समस्या समाधान गर्न अघि सर्नुपर्छ। एकातर्फ, तिनीहरूले यस मामलाबारे माथिल्लो तहका अगुवाहरूलाई तुरुन्तै रिपोर्ट गर्नुपर्छ। यसका साथै, तिनीहरू सङ्गति गर्न र झूटा अगुवालाई खुट्ट्याउनका लागि अरू दाजुभाइ-दिदीबहिनीहरूसँग एकजुट हुनुपर्छ। ऊ झूटो अगुवा हो भन्ने कुरा पुष्टि भएपछि, उसलाई बर्खास्त गर्नुपर्छ वा हटाउनुपर्छ, र नयाँ अगुवा निर्वाचित गर्नुपर्छ—जसले परमेश्‍वरको घर, मण्डलीको काम, र मण्डली जीवनका हितहरूको रक्षा गर्न सकोस्। के यो तरिकाले अभ्यास गर्नु उचित हुन्छ? (हुन्छ।) यो मण्डली अगुवा र समस्या निम्त्याउन प्रवृत्त व्यक्तिलाई सँगै पखाल। के तिनीहरू साझा दुष्ट गुण भएका कारण एक-अर्कालाई डाहा र प्रशंसा गर्दै एक-अर्कासँग साह्रै मिल्‍ने दुई जना मानिस होइनन् र? त्यसोभए तिनीहरूको इच्छा पूरा गरिदेओ अनि तिनीहरूलाई सँगै संसारमा फर्केर जान देओ—परमेश्‍वरको घरलाई तिनीहरू जस्ता मानिस चाहिँदैन। यदि तिनीहरू मण्डलीमै रहे भने, तिनीहरूले समस्या निम्त्याउने र सिर्जना गर्ने काम मात्रै गर्छन्, जसले गर्दा मण्डलीको काममा ठूलो हानि हुनेछ। तिनीहरूलाई पखालेर फाल्नुपर्छ। तिनीहरू जहाँ जान चाहन्छन् र तिनीहरूले जति नै ठूलो समस्या निम्त्याउन चाहन्छन्, त्यो तिनीहरूको आफ्नै मामला हो। जे भए पनि, मण्डलीसँग यसको कुनै सम्बन्ध हुँदैन र यसमा मण्डली फस्नेछैन। के त्यसले समस्या समाधान गर्नेछैन र? (गर्नेछ।) यो समाधान निकै राम्रो छ। समस्या निम्त्याउन प्रवृत्त मानिसहरूका सम्बन्धमा बाह्रौँ प्रकटीकरणबारे हाम्रो सङ्गति यहीँ समाप्त हुन्छ।

ड. जटिल पृष्ठभूमि हुनु

हामी अर्को प्रकटीकरणलाई हेरौँ: जटिल पृष्ठभूमि हुनु। तिमीहरूलाई कस्तो प्रकारका मानिसहरूको जटिल पृष्ठभूमि हुन्छ जस्तो लाग्छ? (कतिपय मानिसहरू आपराधिक भूमिगत संसार र वैधानिक वृत्त दुवैमा संलग्‍न हुन्छन्, र तिनीहरूको सामाजिक पृष्ठभूमि तुलनात्मक रूपमा जटिल हुन्छ—के तिनीहरू यो वर्गमा पर्छन्?) जब हामी जटिल पृष्ठभूमिहरूका बारेमा कुरा गर्छौँ, तब हामीले अवश्य नै संसार बुझेका मानिसहरूलाई जनाइरहेका हुन्छौँ। संसार बुझेका मानिसहरूको सामान्य तौरतरिका कस्तो हुन्छ? तिनीहरू बस्छन्, उपरखुट्टी लगाउँछन्, र अविराम कुरा गर्न थाल्छन्; तिनीहरूले संसारको हरेक कुराबारे बकबक गरिरहन्छन्, र आन्तरिक र अन्तर्राष्ट्रिय मामलाहरू दुवैका बारेमा केही समयसम्म मनपरी बोल्न सक्छन्, तर तिनीहरूले भन्ने एउटा पनि शब्द साँचो हुँदैन—ती सबै ठूला कुरा मात्र हुन्छन्, जुन कि त बनावटी हुन्छन् कि त काल्पनिक मात्रै। सेखी मानिसहरू जटिल सामाजिक पृष्ठभूमि भएका नै हुन्छन् भन्‍ने हुँदैन। सेखी मानिसहरू त आवारा, र साधारण मानिस मात्रै हुन सक्छन्—तिनीहरू जहाँ गए पनि, तिनीहरूले ठूला कुरा गर्छन्, मानिसहरूलाई बहकाउन र अरूलाई तिनीहरूका बारेमा उच्च सोच राख्न लगाउनका लागि उच्च र अवास्तविक कुराहरूका बारेमाबोल्छन्, र तिनीहरूको प्रतिष्ठा बरबाद हुन त्यति धेरै समय लाग्दैन। कस्तो प्रकारका मानिसहरूको पृष्ठभूमि जटिल हुन्छ? उदाहरणका लागि, कतिपय मानिसहरू समाजका राजनीतिक पार्टीमा आबद्ध हुन्छन्, तर धेरै वर्ष प्रयास गरेपछि पनि, तिनीहरूले कुनै हैसियत प्राप्त गर्दैनन्। त्यसपछि, तिनीहरू अर्को पार्टीमा आबद्ध हुन्छन्, र तिनीहरू बल्ल सानोतिनो नेता वा सानोतिनो अधिकारीको पद प्राप्त गर्न सफल हुन्छन्। तिनीहरूका सामाजिक सम्बन्धहरू निकै जटिल हुन्छन्। तिनीहरूले सङ्गत गर्ने मानिसहरू तिनीहरूका मित्र हुन् कि शत्रु हुन् भनेर कसैले पनि निश्‍चित रूपमा भन्‍न सक्दैन—तिनीहरूको आफ्नै परिवारलाई समेत थाहा हुँदैन, तिनीहरू आफैलाई मात्रै थाहा हुन्छ। के त्यस्ता मानिसहरूको पृष्ठभूमि जटिल हुँदैन र? (हुन्छ।) यी मानिसहरूको पृष्ठभूमि राजनीतिक रूपमा जटिल हुन्छ। तिनीहरूले आज एउटा पार्टीलाई समर्थन गर्छन्, भोलि अर्कोलाई समर्थन गर्छन्; आज तिनीहरूले निर्वाचनमा एउटा व्यक्तिलाई समर्थन गर्छन्, र भोलि अरू कसैलाई समर्थन गर्छन्। छोटकरीमा भन्दा, तिनीहरूले साँच्चिकै के सोच्छन् भन्‍ने कुरा कसैलाई थाहा हुँदैन। तिनीहरूले कसलाई समर्थन गर्छन्, वा तिनीहरूको राजनीतिक अडान वा राजनीतिक उद्देश्यहरू ठ्याक्कै के-के हुन् भनेर तिनीहरूले साधारण मानिसहरूलाई बताउँदैनन्; तिनीहरूले यी कुराहरू अत्यन्तै गोप्य राख्छन्, र साधारण मानिसहरूलाई—तिनीहरूको आफ्नै परिवारलाई समेत—तिनीहरूबारे यी कुराहरू थाहा हुँदैन। तर, तिनीहरू राजनीतिबारे अत्यन्तै उत्साही हुन्छन्, र राजनीतिक मञ्चमा तिनीहरूका केही चिनजान हुन्छ र तिनीहरूले केही मानिसहरू चिनेका हुन्छन्; यति मात्र हो कि अहिलेका लागि, तिनीहरूले आफ्ना महत्त्वाकाङ्क्षाहरू हासिल गरेका हुँदैनन्। यस्तो व्यक्ति मण्डलीमा प्रवेश गरेपछि, तिनीहरूले दाजुभाइ-दिदीबहिनीहरू राजनीति नबुझ्ने वा त्यसमा संलग्‍न नहुने साधारण मानिस मात्रै हुन् भन्‍ने देख्छन्, र हृदयमा, तिनीहरूले परमेश्‍वरमा साँचो रूपमा विश्‍वास गर्नेहरूलाई तिरस्कार गर्छन्। तैपनि, तिनीहरूले सधैँ धार्मिक संसार र समाजमा रहेको मण्डलीको ख्यातिलाई दुरुपयोग गर्न वा मण्डलीको प्रभावको फाइदा उठाएर आफूले चाहेको कुरा गर्न, आफ्ना बढ्ता चाहनाहरू पूरा गर्न वा आफ्ना राजनीतिक महत्त्वाकाङ्क्षाहरू पूर्ण रूपमा अभिव्यक्त गर्न चाहन्छन्—अर्थात्, तिनीहरू मण्डलीभित्रै लुक्न, र सही अवसरको प्रतीक्षा गर्न चाहन्छन्, ताकि तिनीहरूले आफ्ना राजनीतिक उद्देश्यहरू पूरा गर्नका लागि मण्डली समुदाय वा मण्डलीभित्रका निश्‍चित मानिस, घटना, र कामकुराहरूलाई प्रयोग गर्न सकून्। के यस्तो व्यक्तिको पृष्ठभूमि जटिल हुन्छ भनेर मान्‍न सकिन्छ? (सकिन्छ।) राजनीतिमा संलग्‍न हुनेहरूले प्रयोग गर्ने विचार, मामलाहरू सम्हाल्ने सिद्धान्तहरू, विभिन्‍न कार्यनीतिहरू, र बोल्ने रणनीति र विधिहरू साधारण मानिसहरूले छर्लङ्ग देख्‍न नसक्‍ने कुरा हुन्। विशेष गरी, जवान मानिसहरू वा सामाजिक अनुभव नभएका मानिसहरूले तिनीहरूलाई छर्लङ्ग देख्नै सक्दैनन्। राजनीतिक रूपमा जटिल पृष्ठभूमि भएका यी मानिसहरूका लागि राजनीतिक चतुऱ्याइँ नभएका मानिसहरू तिनीहरूका हातका खेलौना हुन्, र तिनीहरूले त्यस्ता मानिसहरूलाई पूर्णतः हेयको दृष्टिले हेर्छन्। एउटा अस्पष्ट उदाहरण दिनुपर्दा, पशु जगतमा, सबैभन्दा धूर्त प्राणीहरू सर्प, स्याल, र बाघ हुन्। तिनीहरूको दृष्टिकोणमा, भेडा, खरायो, मृग, र कुकुर जस्ता जनावरहरू मूर्ख हुन्। राजनीतिक पृष्ठभूमि भएका मानिसहरूले धेरैजसो दाजुभाइ-दिदीबहिनीहरूलाई त्यसरी नै हेर्छन्, जसरी स्याल र सर्प जस्ता धूर्त पशुहरूले भेडा, मृग, र कुकुर जस्ता निश्छल पशुहरूलाई हेर्छन्। तिनीहरूले दाजुभाइ-दिदीबहिनीहरूलाई स्पष्ट रूपमा देख्‍न सक्छन्, तर दाजुभाइ-दिदीबहिनीहरूले तिनीहरूलाई छर्लङ्ग देख्‍न सक्दैनन्। त्यसोभए हामीले राजनीतिक रूपमा जटिल पृष्ठभूमि भएका मानिसहरूलाई कसरी खुट्ट्याउन सक्छौँ? राजनीतिमा संलग्‍न मानिसहरूको हृदय राजनीति र शक्तिमा केन्द्रित हुन्छ। तिनीहरूलाई शक्ति र राजनीतिमा संलग्‍न हुन मनपर्छ भने, ढिलो-चाँडो तिनीहरू राजनीतिमा सहभागी हुनेछन्; तिनीहरू सधैँभरि मण्डलीमा लुकेर बस्‍न सक्दैनन्। जब तिनीहरूले आफ्नै खुलासा गर्छन्, तब तैँले यो कुरा बुझ्नेछस्: “त्यसोभए, तिनीहरूले त राजनीतिक उद्देश्यका लागि पो परमेश्‍वरमा विश्‍वास गर्दा रहेछन्! तिनीहरूको राजनीतिक पृष्ठभूमि छ र तिनीहरूले परमेश्‍वरमा इमानदारीका साथ विश्‍वास गर्दैनन्। परमेश्‍वरमा विश्‍वास गर्नुमा तिनीहरूको अर्कै एजेन्डा छ!” ती मानिसहरू पहिलो पटक मण्डलीमा प्रवेश गर्दा, तिनीहरूले आफूलाई अत्यन्तै राम्रोसँग लुकाउँछन्, तिनीहरू भेलाहरूमा सहभागी हुन्छन् र सामान्य तरिकाले आफ्नो कर्तव्य पूरा गर्छन्। तर अनुकूल समय आएपछि, तिनीहरूले आफूले चाहेको कुरा गर्न मण्डलीलाई प्रयोग गर्ने प्रयास गर्नेछन्, र तिनीहरूका बढ्ता चाहनाहरू र साँचो मुहार स्वाभाविक रूपमै खुलासा हुनेछन्। त्यसपछि मात्रै दाजुभाइ-दिदीबहिनीहरूले तिनीहरू अविश्‍वासी हुन् भन्‍ने कुरा देख्‍न सक्‍नेछन्। जब तिनीहरूको खुलासा हुन्छ, तब तिनीहरूलाई खुट्ट्याउन निकै सजिलो हुन्छ। उदाहरणका लागि, जब एउटा ब्वाँसो भेडाको भेष धारण गरेर बगालमा मिसिन्छ, तब तैँले त्यो ब्वाँसो हो कि भेडा हो भनेर खुट्ट्याउन नसक्लास्, तर जब त्यसले भेडा खान थाल्छ, तब तैँले त्यसलाई ब्वाँसोका रूपमा खुट्ट्याउनेछस्। जो राजनीतिमा संलग्‍न छन् तिनीहरू सबै मण्डलीमा घुसपैठ गरेका अविश्‍वासी हुन्। जब यी मानिसहरूले दाजुभाइ-दिदीबहिनीहरूलाई बहकाएर कुनै राजनीतिक पार्टीमा आबद्ध हुन र तिनीहरूसँग राजनीतिमा सहभागी हुन आकर्षित गराउने प्रयास गर्छन्, तब तैँले परमेश्‍वरमाथिको तिनीहरूको विश्‍वास झूटो हो, र तिनीहरूको साँचो उद्देश्य भनेको राजनीतिमा संलग्‍न हुनु हो भन्‍ने देख्‍नेछस्—तिनीहरूको पृष्ठभूमि जति नै जटिल भए पनि, त्यो सतहमा आएको र खुलासा भएको हुनेछ। यस विन्दुमा, मानिसहरूले तिनीहरूलाई खुट्ट्याउन सक्‍नेछन्। यो जटिल पृष्ठभूमि भएको एक प्रकारको व्यक्ति हो—जसको राजनीतिक पृष्ठभूमि जटिल हुन्छ।

जटिल पृष्ठभूमि भएका मानिसहरूको वर्गमा पर्ने अर्को प्रकारको व्यक्ति पनि छ। समाजका कतिपय मानिसहरू आफ्नो उचित स्थानमा बस्दैनन् र तिनीहरूले भद्र जीवन जिउँदैनन्, बरु तिनीहरू शङ्कास्पद व्यक्तिहरूको सङ्गत गर्न मन पराउँछन्। उदाहरणका लागि, यी व्यक्तिहरूमा जालसाजी र ठगी गर्ने वा आपराधिक भूमिगत संसारका सदस्यहरू; समाजमा हैसियत, ख्याति, र प्रतिष्ठा भएका, बाहिरी रूपमा सरकारी अधिकारी वा व्यापारी हुने, तर पर्दा पछाडि सधैँ गैरकानुनी र आपराधिक क्रियाकलापहरूमा संलग्‍न हुने, राज्यले निषेध गरेको बन्दुक, लागूऔषध, वा अन्य निषेधित वस्तु तस्करी गर्न निश्‍चित अधिकारी वा आपराधिक भूमिगत संसारका सदस्यहरूसँग मिलेमतो गर्ने मानिसहरू; साथै धेरै पटक दोषी ठहरिएका र जेल परेका र चिहान लुट, बलात्कार, यौन शोषण जस्ता केही दुष्ट कार्यहरू गरेका, वा मानव बेचबिखन वा मानव तस्करी समेत गर्ने मानिसहरू पर्छन्। जटिल पृष्ठभूमि भएका यस किसिमका मानिसहरूले यस्ता व्यक्तिहरूको सङ्गत गर्छन्, र यसका साथै तिनीहरूसँग विशेष रूपमा घनिष्ठ सम्बन्ध राख्छन्—तिनीहरूले एक-अर्कालाई “दाजुभाइ” भनेर बोलाउँछन्, साथै तिनीहरूले एक-अर्कालाई प्रयोग गर्छन् र एक-अर्काका लागि कामकुरा गर्छन्। झट्ट हेर्दा, यी मानिसहरूले प्रस्ट रूपमा दुष्ट देखिने कुनै कार्य गर्दैनन्, र तिनीहरूले चोरी, लुटपाट, हत्या, वा आगजनी गर्दैनन्, तर तिनीहरूले सङ्गत गर्ने समूह र तिनीहरू घुलमिल हुने वृत्तहरू सबै यी अभद्र व्यक्तिहरूद्वारा बनेका हुन्छन्। के यस्तो व्यक्ति पनि निकै डरलाग्दो हुँदैन र? (हुन्छ।) तिनीहरूले व्यापारमा लगानी गर्न यी व्यक्तिहरूसँग साझेदारी गर्छन्, र जब तिनीहरूको साझेदारले कुनै गैरकानुनी काम गर्छ र उसलाई तिनीहरूको सहयोगको खाँचो पर्छ, तब तिनीहरूले सहायता प्रदान गर्छन्। तिनीहरू मुख्य दोषी नहुने भए पनि, तिनीहरू मतियार हुन्छन्। यस्तो व्यक्तिले बारम्बार कानुनको सीमा मिच्छ भनेर भन्‍न सकिन्छ। “कानुनको सीमा मिच्नु” भन्नुको अर्थ के हो? (यसको अर्थ तिनीहरू प्रायजसो कानुन तोड्ने सम्भावना भएका क्रियाकलापहरूमा संलग्‍न हुन्छन् भन्‍ने हुन्छ।) त्यो एउटा पक्ष हो। यसका साथै, तिनीहरूले प्रायजसो कानुनी कमजोरीहरूको फाइदा उठाउँछन्, र तिनीहरू संलग्‍न हुने कुराहरू सबै ठूलै मामिला हुन्छन्। यदि तिनीहरू कुनै बेला पक्राउ परे भने, तिनीहरूले मतियारका रूपमा समेत १०-२० वर्षको जेल सजाय पाउन सक्छन्, वा तिनीहरूलाई ठूलो जरिवाना लाग्न सक्छ। के तँ यस्तो व्यक्ति कष्टदायी हुन्छ भनेर भन्दैनस् र? (भन्छु।) तैँले तिनीहरूलाई कहिल्यै स्पष्ट रूपमा दुष्ट कार्य गरेको देखेको छैनस्, र तिनीहरूले मानिसहरूलाई मार्ने, आगो लगाउने, वा कसैलाई ठग्‍ने वा फसाउने गरेको देखेको छैनस्, तर जब गैरकानुनी रूपमा आफ्‍नो गोजी भर्ने र आपराधिक भूमिगत संसार र वैध वृत्त दुवैमा कानुन तोड्ने मानिसहरू ठूलो नाफा कमाउनका लागि गैरकानुनी क्रियाकलापहरूमा संलग्‍न हुन्छन्, तब यस्तो व्यक्तिले पनि लूटको एक हिस्सा लिन्छ र नाफाको भाग पाउँछ। के तिमीहरूलाई यस्तो व्यक्ति जटिल पृष्ठभूमि भएको व्यक्तिमा पर्छ भन्ने लाग्छ? (लाग्छ।) के त्यस्ता मानिसहरू परमेश्‍वरको घरमा रहनु राम्रो कुरा हो? (होइन।) तिनीहरू आपराधिक भूमिगत संसार र वैध वृत्तहरू दुवैको सङ्गत गर्छन्, र त्यति मात्र होइन, तिनीहरू गैरकानुनी क्रियाकलापहरूमा पनि संलग्‍न हुन्छन्—यो एक जटिल पृष्ठभूमि हो। यदि तिनीहरूले केही सरकारी अधिकारीहरूको सङ्गत गर्छन्, र तिनीहरूले सामान्य तरिकाले तिनीहरूसँग सङ्गत र अन्तरक्रिया गर्छन् भने, त्यो स्वीकार्य हुन्छ। तर, यदि तिनीहरूले सङ्गत गर्ने मानिसहरू विभिन्‍न गैरकानुनी र आपराधिक क्रियाकलापहरूमा संलग्‍न नकारात्मक पात्रहरू हुन् भने, त्यो अत्यन्तै कष्टदायी कुरा हो, र ढिलो-चाँडो, केही नराम्रो हुनेछ। यस्तो व्यक्तिले ती मानिसहरूसँग सङ्गत गर्न मन पराउँछ; उसले तिनीहरूको बुई समेत चढ्छ, पैसा कमाउन, धनी हुन, र राम्रो जीवन जिउनका लागि तिनीहरूको प्रभावमा भर पर्छ। त्यसोभए के उसलाई असल व्यक्ति मान्‍न सकिन्छ? (सकिँदैन।) मानिसहरूले प्रायजसो यसो भन्ने गर्छन्, “चोर चोरसँग, साधु साधुसँग”—तिनीहरूले आपराधिक भूमिगत संसारका र वैध वृत्तका सदस्यहरू दुवैसँग सङ्गत गर्न सक्छन्, के तँलाई तिनीहरू आफ्नो उचित स्थानमा बस्‍ने सभ्य व्यक्ति हुन् भन्‍ने लाग्छ? (लाग्दैन।) अवश्य नै लाग्दैन। एक हिसाबमा, तिनीहरू सायद ती मानिसहरूका लागि उपयोगी हुने भएकाले ती व्यक्तिहरूको सङ्गत गर्छन्—तिनीहरूले आफूले सङ्गत गर्नेहरूका लागि निश्‍चित कामहरू सम्हाल्न सक्छन्। अर्को हिसाबमा, तिनीहरूलाई आफूले सङ्गत गरेका आपराधिक भूमिगत संसार र वैध वृत्त दुवैका मानिसहरू मन पर्ने हुनाले तिनीहरू त्यसो गर्छन्—ती मानिसहरूको सीप, क्षमता, र प्रभाव, र तिनीहरूलाई उनीहरूबाट मिल्ने फाइदाहरू, सबै तिनीहरूलाई चाहिने र तिनीहरूले आनन्द लिने कुराहरू हुन्। त्यसोभए, तिनीहरू ठ्याक्कै कस्ता व्यक्ति हुन्? (तिनी सभ्य व्यक्ति होइनन्।) हामी यसलाई यसरी मात्रै भन्‍न सक्छौँ। तिनीहरू आफूले सङ्गत गर्ने मानिसहरूकै वर्गका हुन्छन्—तिनीहरू सबैले एक-अर्कालाई प्रयोग गर्छन्। यस संसारमा, तेरा लागि काम गर्न वा तँमा पूर्ण रूपमा भरोसा गर्न र तेरो साथी हुन सक्‍ने मानिसहरू धेरै छैनन्, तर तिनीहरू अस्तित्वमा चाहिँ छन्—त्यस्ता मानिसहरूको सङ्गत गर्नु आवश्यक छैन। यस्तो व्यक्तिले तिनीहरूको सङ्गत गर्छ, किनभने एक हिसाबमा तिनीहरूका साझा दुष्ट गुणहरूका कारण तिनीहरू सँगै मिलेर बस्छन् र तिनीहरू एउटै ड्याङका मूला जस्तै हुन्छन्। अर्को हिसाबमा, यसको कारण के हो भने, यो व्यक्ति आफ्नो हितका लागि र बाहिरी संसारमा आफ्नो अस्तित्वका लागि कुनै पनि हदसम्म जान्छ, र मानिसहरूको सङ्गत गर्ने बारेमा तिनीहरूसँग कुनै सिद्धान्त हुँदैन, न त तिनीहरूसँग आफूले गर्ने कुनै पनि कुराका बारेमा नै कुनै सिद्धान्त हुन्छ। गैरविश्‍वासीहरूले यसो समेत भन्छन्, “भद्र व्यक्तिले सम्पत्तिलाई प्रेम गर्छ तर त्यो सही तरिकाले आर्जन गर्छ”, र तिनीहरूले यसलाई न्यूनतम मानका रूपमा पालना गर्छन्। तिनीहरूले यो न्यूनतम मानक पूरा गर्न सके पनि वा नसके पनि, जे भए पनि, यसलाई मानवजातिका बीचमा अस्तित्वका लागि तुलनात्मक रूपमा उच्च दर्शन मानिन्छ। तर, जटिल पृष्ठभूमि भएका यस्ता मानिसहरू आफ्नै हितहरू र नाफा प्राप्तिका लागि मानिसहरूको सङ्गत गर्ने कुरामा नैतिकहीन र अविवेकी हुन्छन्—यदि तिनीहरूले त्यसबाट फाइदाहरू प्राप्त गर्न सक्छन् भने, तिनीहरूले जोसुकैको सङ्गत गर्नेछन्। यति मात्र होइन, तिनीहरूले ती मानिसहरूको सङ्गत गर्न पाउँदा निकै गर्व गर्छन्, र तिनीहरू आफूले मानिसहरूको सङ्गत गर्नका लागि प्रयोग गर्ने विधिहरू उत्कृष्ट छन् भन्‍ने सोच्छन्। त्यसोभए, हामीले यस्तो व्यक्तिलाई कसरी हेर्नुपर्छ? तिनीहरू आपराधिक भूमिगत संसार र वैध वृत्तहरू दुवैमा संलग्‍न हुन्छन्—यो एक जटिल पृष्ठभूमि हो। यस्तो व्यक्ति अत्यन्तै डरलाग्दो हुन्छ! के तिनीहरूले देखाउने अनुहार वास्तविक हुन्छ? अहँ, तिनीहरूले सधैँ मुखौटो लगाइरहेका हुन्छन्। तैँले कहिल्यै तिनीहरूलाई छर्लङ्ग देख्‍न सक्दैनस् वा तिनीहरूले भित्रभित्रै के सोचिरहेका छन् भन्‍ने कुरा जान्‍न सक्दैनस्। तिनीहरूले तेरो सङ्गत गर्दा मुखौटो लगाउँछन्, र तिनीहरू परमेश्‍वरका विश्‍वासीहरूका बीचमा समेत लुकेर बस्छन्। यो त ठ्याक्कै मानिसहरूको भीडमा दियाबलस मिसिएको जस्तै हो, वा भेडाको बथानमा स्याल वा ब्वाँसो घुसे जस्तै हो। के त्यसले तँलाई सुरक्षित महसुस गराउँछ? (गराउँदैन।) तँ किन यसो भन्छस्? यो तिनीहरूको धूर्त, क्रूर, र दुष्ट प्रकृतिमा आधारित छ; तिनीहरूले निरन्तर तेरो विरुद्धमा षड्यन्त्र गरिरहेका हुन्छन्—यस्तो लाग्छ कि तेरो पछाडि सधैँ एक जोडी कुटिल र दुष्ट आँखाहरू छन्, र तिनले तेरो हरेक चाललाई नियालिरहेका छन्—अनि तिनीहरूले तँलाई नष्ट गर्ने र निल्‍ने अवसरको प्रतीक्षा मात्रै गरिरहेका हुन्छन्। के त्यो भयानक कुरा होइन र? (हो।) यस्तो व्यक्तिले तँलाई कहिल्यै सुरक्षाको अनुभूति दिँदैन, किनभने उसको प्रकृति र पृष्ठभूमिले तँलाई सधैँ ऊ तेरा लागि खतरा हो भन्‍ने महसुस गराउँछ। कस्तो खतरा? यस्तो कि, तिनीहरू नजिक हुँदा, तँलाई तिनीहरूले कुनै पनि बेला र स्थानमा तेरो विरुद्धमा षड्यन्त्र गर्न सक्छन्, तँसित खेलबाड गर्न सक्छन्, र तेरा लागि पासोहरू थाप्न सक्छन् भन्‍ने अनुभूति हुन्छ, र तँलाई कहिले तिनीहरूले प्रयोग गर्न वा हानि गर्न सक्छन्, र तँ तिनीहरूको हातबाट मर्छस् वा तँ तिनीहरूद्वारा नासिन्छस् भन्‍ने कुरा तँलाई कहिल्यै थाहा हुँदैन। त्यसकारण त्यस्ता मानिसहरूलाई पटक्‍कै नजिक राख्‍नु हुँदैन। ल भन त, के यस्तै हुने होइन र? (हो।) उदाहरणका लागि, एउटा ब्वाँसोलाई भेडाको बथानमा राख्दा त्यसले भेडाको सुरक्षा गर्छ कि नाश गर्छ? (त्यसले भेडाको नाश गर्छ।) ब्वाँसोको प्रकृति अनुसार, यो कहिल्यै भेडाको छेउमा बसेर तिनको सुरक्षा गर्नेछैन, किनभने यसको दिमागमा, भेडा भनेको यसको खाना हो, र जब-जब वा जहाँ-जहाँ यो भोकाउँछ, यसले तिनलाई खान्छ; यसमा भेडाप्रति कुनै दया हुँदैन र यसले तिनलाई बाँकी राख्दैन। ब्वाँसोसँग कुकुरको गुण हुँदैन। यदि कुकुर भेडासँगै हुर्केको छ भने, यसले भेडालाई रक्षा गर्नुपर्ने कुरा मान्छ, र जब ब्वाँसो भेडालाई आक्रमण गर्न वा खान आउँछ, तब कुकुर त्यससँग लड्न अघि सर्छ, भेडाको रक्षा गर्ने जिम्मेवारीलाई आफ्नो परम कर्तव्यका रूपमा लिन्छ—कुकुरहरूमा यो अन्तर्निहित गुण हुन्छै हुन्छ। तर ब्वाँसाहरू फरक हुन्छन्; भेडा खान चाहनु ब्वाँसाहरूको अन्तर्निहित गुण हो। जटिल पृष्ठभूमि भएको यस्तो व्यक्तिले मण्डलीमा घुसपैठ गर्नु भनेको भेडाको बथानमा ब्वाँसोले घुसपैठ गर्नु जस्तै हो—जब ब्वाँसो भोकाएको हुँदैन, तब भेडालाई त्यो खतरा नहोला, तर जब यो भोकाउँछ, तब भेडा अवश्यै त्यसको खाना बन्छ, र यो तथ्यलाई कसैले पनि परिवर्तन गर्न सक्दैन। यो त्यसको प्रकृतिद्वारा निर्धारित हुन्छ। ब्वाँसोले भेडा खाने समस्यालाई समाधान गर्नका लागि, तँ ब्वाँसोलाई पहिचान गर्नतिर लागिहाल्नुपर्छ। भेडाको भेष धारण गरेको ब्वाँसो को हो भनेर एक पटक पहिचान गरेपछि, तैँले त्यसलाई तुरुन्तै हटाउनैपर्छ—हिचकिचाउनु हुँदैन, र त्यसलाई कुनै कृपा देखाउनु हुँदैन। जटिल पृष्ठभूमि भएका यस्ता मानिसहरूलाई होसियारीका साथ व्यवहार गर्नुपर्छ। यदि तैँले तिनीहरूले दुष्टता गरिरहेका र मण्डलीमा बाधा दिइरहेका छन् भन्‍ने कुरा पत्ता लगाइस् भने, तैँले तिनीहरूलाई कुनै शिष्टाचार देखाउनै हुँदैन। तैँले तिनीहरूलाई यसो भन्‍नुपर्छ: “तिमी संसारलाई राम्ररी बुझेको व्यक्ति हौ र तिमीले परमेश्‍वरमा विश्‍वास गर्न सुहाउँदैन। तिमीले परमेश्‍वरको घरमा आएर गलत ठाउँ रोज्यौ; यो ठाउँ तिम्रो लागि सही छैन। तिमीले समाजमा आफ्नै सम्भाव्यताहरूलाई पछ्याउनुपर्छ। परमेश्‍वरका विश्‍वासीहरूले केवल परमेश्‍वरका वचनहरू पढ्छन्, सत्यतामा सङ्गति गर्छन्, र परमेश्‍वरलाई सन्तुष्ट पार्न आफ्नो कर्तव्य पूरा गर्छन्; तिनीहरू षड्यन्त्र र युक्तिहरूमा संलग्‍न हुँदैनन् वा राजनीतिमा सहभागी हुँदैनन्। यहाँ, तिमी पदोन्नति गर्न वा धनी बन्‍न, वा अरूको भन्दा श्रेष्ठ जीवन जिउन सक्दैनौ। तिमी यहाँ जति लामो समयसम्म अल्झेर बसे पनि, यो समयको बरबादी मात्रै हुनेछ।” यसरी, तिनीहरूले मण्डली छोडेर जान मान्‍नेछन्, होइन र? (हो।) जटिल सामाजिक सम्बन्ध भएका कतिपय मानिसहरू दुष्ट मानिस नै हुन्छन् भन्‍ने हुँदैन, न त तिनीहरूले ठूलो दुष्टता नै गरेका हुन्छन्, तर तिनीहरूले सत्यतालाई पटक्‍कै स्वीकार गर्दैनन् र तिनीहरू साँच्‍चै नै अविश्‍वासीहरूको वर्गमा पर्छन्। त्यस्ता मानिसहरूलाई साँचो रूपमा परमेश्‍वरमा विश्‍वास गर्न र सत्यता पछ्याउन लगाउने प्रयास गर्नु भनेको ब्वाँसोलाई भेडा बनाउने प्रयास गर्नु जस्तै हो—यो असम्भव कुरा हो। ब्वाँसोले जति समयसम्म भेडाको भेष धारण गरे पनि, त्यो ब्वाँसो नै रहन्छ; त्यो कहिल्यै भेडा बन्‍नेछैन। कुरा यस्तो हो। त्यसकारण, यस्ता मानिसहरूले परमेश्‍वरमा विश्‍वास गर्नु भनेको सरासर मजाक हो; तिनीहरूले परमेश्‍वरमा विश्‍वास गरेर गलत कदम चालिरहेका हुन्छन्!

जटिल पृष्ठभूमि भएको अर्को प्रकारको व्यक्ति पनि हुन्छ। तिनीहरूले परमेश्‍वरमा विश्‍वास गरे पनि, केही धार्मिक अगुवा, अधिकारीहरू, वा फरक-फरक सम्प्रदायका हैसियत भएका मानिसहरूसँग तिनीहरूको निकट सम्बन्धहरू हुन्छ। तिनीहरू यी मानिसहरूको सङ्गत गर्न मन पराउँछन् र तिनीहरू प्रायजसो विभिन्‍न सम्प्रदायका धार्मिक क्रियाकलापहरूमा सहभागी हुन्छन्; तिनीहरूले यी मानिसहरूसँग सम्बन्ध र मित्रता गाँस्छन्, साथै तिनीहरूले एक-अर्कालाई प्रयोग गर्छन् र एक-अर्काका लागि कामकुरा गर्छन्। बेला-बेलामा, चाहे जानी-जानी होस् वा अनजानमा होस्, तिनीहरूले यी व्यक्तिहरूलाई मण्डलीका आन्तरिक सामान्य मामलाहरूको काम वा कर्मचारीहरूको कामको समेत खुलासा गर्छन्। यो अत्यन्तै कष्टदायी सवाल हो। यदि तँ धर्मका मानिसहरूसँग अन्तरक्रिया मात्रै गर्छस् वा तँलाई ती धार्मिक स्थलहरूबाट आफूलाई अलग गर्न असम्भव लाग्छ, र तँलाई विभिन्‍न धार्मिक चाडपर्वका क्रियाकलापहरू र विभिन्‍न धार्मिक अनुष्ठानहरूमा सहभागी हुन पनि मन पर्छ भने, त्यो स्वीकार्य कुरा हो। तर, तैँले यी परिस्थितिहरूमा मण्डलीको काम वा दाजुभाइ-दिदीबहिनीहरूसम्बन्धी जानकारी खुलासा गर्नु हुँदैन। उदाहरणका लागि, तैँले निश्‍चित व्यक्तिले “पूर्वीय ज्योति” स्वीकार गरेको, उसले सर्वशक्तिमान् परमेश्‍वरको मण्डलीमा कस्तो कर्तव्य पूरा गर्छ, ऊ कहाँ बस्छ, र उसले प्रायजसो कसको सङ्गत गर्छ भन्ने जस्ता कुराहरू खुलासा गर्नु हुँदैन—यदि तैँले यी कुराहरू खुलासा गरिस् भने, यसले तँ अत्यन्तै अनैतिक छस् भन्‍ने देखाउँछ। यदि कसैले सरकारलाई यो जानकारी रिपोर्ट गर्‍यो भने, परिणामहरू अकल्पनीय हुनेछन्। यदि तँ धर्मका मानिसहरूसँग अत्यन्तै नजिक छस्, वा तेरा केही स्वार्थहरू तिनीहरूसँग जोडिएका छन् वा तैँले तिनीहरूसँग उपकारहरू साटासाट गरेको छस् भने, बढीमा, यसलाई तेरो पृष्ठभूमि जटिल भएको मान्‍न सकिन्छ। तर, यदि तैँले गोप्य रूपमा अरू केही कुराहरू गर्छस्, जस्तै परमेश्‍वरको घरका कामका बन्दोबस्तहरू खुलासा गर्छस्, वा परमेश्‍वरको घरका आन्तरिक मामलाहरू वा दाजुभाइ-दिदीबहिनीहरूको व्यक्तिगत जानकारी खुलासा गर्छस् भने, यसको प्रकृति धोकाको प्रकृति बन्छ, र यसलाई निन्दा गरिन्छ। विशेष गरी, कतिपय दाजुभाइ-दिदीबहिनीहरूले अरूलाई तिनीहरूको अवस्था थाहा होस् वा यो कुरा खुलासा होस् भन्‍ने चाहँदैनन्, किनभने तिनीहरू पहिले पक्राउ परेका हुन्छन् वा अहिले खोजीको सूचीमा हुन्छन्, तैपनि जटिल पृष्ठभूमि भएको यस्तो व्यक्तिले यो जानकारीलाई निश्‍चित फाइदाहरूसँग साट्ने कुराका रूपमा लिन्छ वा यसलाई सिधै महत्त्वहीन ठान्छ, र तिनीहरूले यो कुरा खुलासा गर्छन्, जसले गर्दा ती दाजुभाइ-दिदीबहिनीहरू समस्यामा पर्छन्। यदि परमेश्‍वरको घरले त्यस्ता कुराहरू पत्ता लगायो भने, त्यसले त्यो व्यक्तिलाई हल्का रूपमा त बिलकुलै छोड्नेछैन; त्यस्ता मानिसहरूलाई तुरुन्तै पखालेर फाल्नुपर्छ। परमेश्‍वरमा विश्‍वास गरेकोमा मानिसहरूलाई सताइने सामाजिक सन्दर्भमा, विश्‍वासीहरूलाई कुनै कर्तव्य पूरा गर्ने अवसर प्राप्त गर्न समेत गाह्रो हुन्छ, र हरेक व्यक्तिले यसलाई साँच्‍चै नै बहुमूल्य ठान्छ। अरूका कारण वा आफ्नै मूर्खताका कारण आफ्नो कर्तव्य निर्वाहमा सम्भावित जोखिम आइपरोस् भन्ने कसैले पनि चाहँदैन। त्यसकारण, यदि कसैले दाजुभाइ-दिदीबहिनीहरूको कर्तव्य निर्वाहमा वा तिनीहरूको व्यक्तिगत सुरक्षामा सम्भावित जोखिमहरू ल्याउँछ, वा यदि कसैले परमेश्‍वरमा विश्‍वास गर्ने अरूको मार्गमा तगारो हाल्छ भने, परमेश्‍वरको घरले उसलाई त्यत्तिकै छोड्नेछैन। परमेश्‍वरको घरले तिनीहरूलाई पत्ता लगाएपछि, यसले तिनीहरूलाई तुरुन्तै निकाल्नेछ वा निष्कासित गर्नेछ, यसले बिलकुलै कुनै कसर बाँकी राख्नेछैन! यदि तिनीहरूले “मैले ध्यान नदिएकाले क्षणिक रूपमा जिब्रो चिप्लेको मात्र थियो” भनेर स्पष्टीकरण रचेर र बहाना बनाएर आफ्नो प्रतिरक्षा गर्छन् भने, तैँले त्यसलाई पटक्‍कै विश्‍वास गर्नु हुँदैन—यस्ता बहानाहरू मान्य हुँदैनन्। तिनीहरूले किन मानिसहरूलाई आफ्नै पारिवारिक मामलाहरूका बारेमा बताएनन् त? बरु तिनीहरूले किन दाजुभाइ-दिदीबहिनीहरूका मामलाहरूका बारेमा कुरा गरे? तिनीहरूले स्पष्ट रूपमा नै खराब अभिप्रायहरू पालेका हुन्छन्। तिनीहरूले मण्डलीको काम र दाजुभाइ-दिदीबहिनीहरूसम्बन्धी जानकारी खुलासा गरे; यदि यसले दाजुभाइ-दिदीबहिनीहरूलाई समस्यामा पार्छ भने, तिनीहरूलाई श्राप दिनुपर्छ! के यस्ता मानिसहरूलाई श्राप दिनु पर्दैन र? (पर्छ।) मण्डलीले आफ्नो सुसमाचारको काम फैलाउने क्रममा, यस्ता कतिपय मानिसहरू मण्डलीमा आबद्ध हुनु अवश्यम्भावी नै हुन्छ। मण्डलीलाई धोका दिने, दाजुभाइ-दिदीबहिनीहरूलाई धोका दिने, र परमेश्‍वरको घरका हितहरूलाई समेत धोका दिने बारेमा तिनीहरूलाई कुनै हिचकिचाहट हुँदैन। तिनीहरूले गोप्य रूपमा सबै प्रकारका मानिसहरूको सङ्गत गर्छन्, र तिनीहरूसँग सङ्गत गर्नुको तिनीहरूको उद्देश्य शुद्ध हुँदैन। ती मानिसहरूसँग अन्तरक्रिया गर्दा, तिनीहरू मुखमा लगाम नलगाई बोल्ने समेत गर्छन्, आफूले जानेका मण्डलीका सबै आन्तरिक जानकारी उनीहरूलाई बताउँछन्, केही पनि कुरा भन्न बाँकी राख्दैनन्, र यसले अन्ततः दाजुभाइ-दिदीबहिनीहरू र मण्डलीलाई समस्यामा पार्छ। यसको दोष मुखमा लगाम नलगाई बोल्‍ने यी मानिसहरूलाई जान्छ। तिनीहरूमध्ये कतिले तिनीहरूले जानी-जानी यसो गरेका होइनन् भनेर भन्लान्, तर यो जानी-जानी गरिएको नभए पनि, त्यसले यसलाई स्वीकार्य बनाउँदैन। यदि यो जानी-जानी गरिएको थिएन भने, तैँले किन उल्टै आफूलाई नै हानि गरिनस् त? तैँले किन अरूलाई मात्रै हानि गरिस्? तैँले मण्डली र दाजुभाइ-दिदीबहिनीहरूलाई समस्यामा पारेको छस्, यो एक स्थापित तथ्य हो। त्यसकारण, दोष तेरै हुनुपर्छ। यदि तैँले कसैलाई मारिस् र त्यसपछि “मैले जानी-जानी यसो गरेको होइनँ; मैले उसलाई मार्ने अभिप्राय कहिल्यै राखेको थिइनँ—मेरो दिमागमा त्यस्तो सोच छँदै थिएन” भनेर भनिस् भने, के त्यो अभिव्यक्तिका कारण कानुनले तँलाई निर्दोष ठान्‍नेछ? (ठान्‍नेछैन।) तैँले सत्य कुरा भनिरहेको भए पनि, त्यो व्यर्थ हुनेछ। तथ्य के हो भने, तैँले कसैलाई मारिस्, र कानुनी रूपमा, यसको निर्विवाद प्रमाण छ, त्यसकारण तँलाई तथ्यहरूका आधारमा दोषी घोषित गरिनुपर्छ। तैँले हत्याको अपराध गरिस्, त्यसकारण तँ हत्यारा होस्, र तैँले आफूलाई सही ठहर्‍याउने जतिसुकै प्रयास गरे पनि, त्यसले तँलाई सहयोग गर्नेछैन। कतिपय मानिसहरूले आफ्नो व्यवहारमार्फत मण्डलीलाई बारम्बार समस्या पार्छन्, र कहिलेकाहीँ यो समस्या ठूलो हुन्छ, जसले गर्दा दाजुभाइ-दिदीबहिनीहरू गिरफ्तार भएर जेल पर्ने मात्र नभई, यसले मण्डलीको काममा पनि गम्भीर असर पार्छ। परमेश्‍वरको घरले त्यस्ता मानिसहरूलाई पटक्‍कै छोड्नेछैन; यसले पक्राउ गरेको हरेकलाई निष्कासित गर्नेछ, र तिनीहरूलाई श्राप दिनेछ—परमेश्‍वरको घरले कुनै कसर बाँकी राख्‍नेछैन। यदि व्यवस्थाको युगमा यी कुराहरू भएका भए, दुष्कर्मीहरूलाई घिस्याउँदै बाहिर लगिनेथियो र डण्डीले प्रहार गरेर वा ढुङ्गाले हानेर मारिनेथियो; त्यस्ता मामलाहरूलाई यसरी नै सम्हाल्नुपर्थ्यो। अहिले, यो परमेश्‍वरको घरका प्रशासनिक आदेशहरूको पाटो नभएको हुनाले, तिनीहरूलाई निष्कासित गरिनेछ, र दाजुभाइ-दिदीबहिनीहरूले सामूहिक रूपमा तिनीहरूलाई श्राप दिनेछन्। तिनीहरूले आशिष् वा मुक्ति प्राप्त गर्ने कुनै सम्भावना हुँदैन—तिनीहरूलाई नरकमा पठाएर दण्ड दिनैपर्छ!

जटिल पृष्ठभूमि भएको अर्को प्रकारको व्यक्ति पनि हुन्छ; तिनीहरू विशेष मिसनहरू पूरा गर्नका लागि मण्डलीमा आउँछन्। यस्ता कतिपय व्यक्तिहरू सरकारद्वारा पठाइएका हुन्छन्, जबकि अरूचाहिँ निश्‍चित धार्मिक वा सामाजिक समूहहरूद्वारा मिसनहरूमा खटाइएका हुन्छन्। उदाहरणका लागि, यी मिसनहरूमा दाजुभाइ-दिदीबहिनीहरूको निगरानी गर्नु, मण्डलीको निगरानी गर्नु, वा मण्डलीका विभिन्‍न कामहरू र फरक-फरक अवधिका कामका बन्दोबस्तहरूबारे खोजीनिती गर्नु जस्ता कार्य समावेश हुन सक्छ। तिनीहरूको मिसन जेसुकै भए पनि, हाम्रो दृष्टिकोणबाट हेर्दा यस्तो व्यक्तिको पृष्ठभूमि जटिल हुन्छ। जटिल पृष्ठभूमि भएका यीमध्ये धेरैजसो मानिसहरू अविश्‍वासी हुन्; तिनीहरू सत्यतालाई पटक्‍कै स्वीकार नगर्ने मानिस हुन्। तिनीहरू थोरै आस्था, कमजोर क्षमता, वा धेरै धारणाहरू भएका मानिसहरूभन्दा फरक हुन्छन्—ती मानिसहरूले साँचो रूपमा विश्‍वास गर्छन्, जबकि जटिल पृष्ठभूमि भएका यी मानिसहरूमा गम्भीर समस्या हुन्छ। सुरुमा, विचार गरौँ: त्यस्ता मानिसहरूमा कस्तो प्रकारको मानवता हुन्छ? (तिनीहरूमा खराब मानवता हुन्छ, तिनीहरू दुष्ट हुन्छन्, र तिनीहरू शैतानको गिरोहका सदस्य हुन्।) त्यसोभए, तिनीहरू कस्ता प्रकारका मानिस हुन्? (तिनीहरू दियाबलस हुन्।) ठीक भन्यौ, तिमीहरूले ठ्याक्‍कै सही कुरा भन्यौ—तिनीहरू मण्डलीमा घुसपैठ गर्ने दियाबलस हुन्। तिनीहरू विभिन्‍न युक्ति र उद्देश्यहरू बोकेर मण्डलीमा घुसपैठ गर्ने र छायाँमा जिउने मानिस हुन्। त्यस्ता मानिसहरू दियाबलस हुन्। यी मानिसहरू मण्डलीमा प्रवेश गरेदेखि नै तिनीहरूले असल अभिप्रायहरू राखेका हुँदैनन्। तिनीहरूलाई जसले आज्ञा दिए पनि—कतिपयलाई सरकारले वा निश्‍चित समूहहरूले आज्ञा दिएको हुन सक्छ, जबकि अरूलाई कसैले पनि आज्ञा नदिएको हुन सक्छ र तिनीहरू आफै मण्डलीमा घुसपैठ गर्न चाहेका हुन्छन्—त्यस्ता मानिसहरू विशुद्ध रूपमा संसार बुझेका व्यक्तिहरू हुन्। तिनीहरू अनेक प्रकारका मानिसहरूको सङ्गत गर्छन्, र तिनीहरूका जटिल अन्तरवैयक्तिक सम्बन्ध र सामाजिक सम्पर्कहरू हुन्छन्—तिनीहरूको पृष्ठभूमि जटिल हुन्छ। “जटिल पृष्ठभूमि” भन्नुको मतलब तिनीहरूको सामाजिक सम्पर्क, अन्तरवैयक्तिक सम्बन्ध, र जिउने वातावरण विशेष रूपमा अशुद्ध हुन्छ र यो सरल त हुँदै हुँदैन; तिनीहरू पैसा कमाउने र राम्रो जीवन जिउने प्रयास गरिरहेका साधारण मानिसहरू जस्ता हुँदैनन्। यी मानिसहरूले समाजमा खेल्ने भूमिकाहरू भनेका विभिन्‍न वृत्त र समूहहरूका प्रतिष्ठित व्यक्तिहरू, अगुवाहरू, वा तुलनात्मक रूपमा असाधारण व्यक्तित्वहरूका हुन्—तिनीहरू त्यस्ता प्रकारका मानिसहरू हुन्, जसलाई गैरविश्‍वासीहरूले “सक्षम व्यक्तिहरू” वा “गुरूहरू” भन्ने गर्छन्। तिनीहरू जहाँ भए पनि, तिनीहरू आफ्नो उचित स्थानमा बस्‍ने मानिस होइनन्, र तिनीहरू सभ्य मानिस होइनन्। चाहे तिनीहरूले व्यक्तिगत लाभ सुनिश्चित गर्ने अवसरहरू खोजून्, वा शक्ति, वा विभिन्‍न समूह र वृत्तभित्रका अरूमाथि नियन्त्रण जमाउन खोजून्, तिनीहरूको उद्देश्य यही हुन्छ, र तिनीहरूको अस्तित्वको लक्ष्य यही हुन्छ। तिनीहरू जुनसुकै मण्डलीमा भए पनि, तिनीहरूको मानसिकता दियाबलसको जस्तै हुन्छ, तिनीहरू सधैँ कुनै कदम चाल्न उत्सुक हुन्छन्, परिस्थितिहरूलाई नियन्त्रण गर्न, मानिसहरूलाई नियन्त्रण गर्न, पैसा नियन्त्रण गर्न, प्रभाव चलाउन, र शक्ति चलाउन चाहन्छन्। यस्ता व्यक्तिका प्रकटीकरणहरू यिनै हुन्। त्यसकारण, त्यस्ता मानिसहरूको कुनै मिसन भए पनि वा नभए पनि, वा तिनीहरूलाई सरकारले वा कुनै सामाजिक समूहले आज्ञा दिए पनि वा नदिए पनि, तिनीहरू मण्डलीमा आएपछि आफ्नो उचित स्थानमा सम्भवतः बस्‍न सक्दैनन्। तिनीहरूको कुनै मिसन नभए पनि, र मण्डली वा दाजुभाइ-दिदीबहिनीहरू तिनीहरूको शोषणको निसाना नभए पनि, तिनीहरू परमेश्‍वरमा साँचो रूपमा विश्‍वास गर्न चाहने मानिस होइनन्, र तिनीहरू अवश्य नै परमेश्‍वरको अस्तित्वमा विश्‍वास गर्ने मानिस होइनन्। मण्डलीमा आबद्ध हुनुमा तिनीहरूको उद्देश्य पटक्‍कै शुद्ध हुँदैन—कम्तीमा पनि, तिनीहरूका लागि एउटा कुरा अत्यन्तै वास्तविक हुन्छ, जुन “मण्डलीको बुई चढ्नु” र आफ्नै एजेण्डाहरू अघि बढाउने अवसर कुर्नु हो। यदि तिनीहरू आफ्ना उद्देश्यहरू हासिल गर्न असफल भए र तिनीहरूका चाहनाहरू धराशायी भए भने, तिनीहरू कुनै पनि बेला मण्डली छोडेर जाने सम्भावना हुन्छ। तिनीहरू दाउ हान्नलाई सही मौका पर्खेर अवसरहरू खोज्ने गर्छन्—यदि आफ्ना उद्देश्य, महत्त्वाकाङ्क्षा, वा आकाङ्क्षाहरू साकार पार्नका लागि तिनीहरूले फाइदा उठाउन सक्‍ने कुनै व्यक्ति वा कुनै उपयुक्त क्षण छ भने, तिनीहरूले त्यो व्यक्ति वा क्षणलाई पटक्‍कै छोड्नेछैनन्। यदि तिनीहरूले निरन्तर अवसर भेट्टाउन सकेनन् भने, तिनीहरू निरुत्साहित र निराश हुन्छन्, र तिनीहरू मण्डली छोडेर जान चाहन्छन्। त्यसकारण, यस्तो व्यक्ति पनि मण्डलीभित्रको एक प्रकारको खतरनाक व्यक्ति हो, र उसलाई खुट्ट्याउनैपर्छ र टाढा राख्नैपर्छ। अर्को झनै महत्त्वपूर्ण सिद्धान्त के हो भने, यदि तँ कुनै व्यक्तिको पृष्ठभूमि के हो भन्‍ने कुराबारे अनिश्‍चित छस्, वा तैँले उसको पृष्ठभूमि अत्यन्तै जटिल छ भन्‍ने कुरा अलिअलि महसुस गर्छस् भने, अगुवा वा कामदारका रूपमा, तँलाई कम्तीमा पनि यो व्यक्तिलाई महत्त्वपूर्ण पदहरूमा नियुक्त गर्न, वा हैसियत वा शक्ति प्राप्त गर्न दिन, वा मण्डलीभित्र कुनै पनि महत्त्वपूर्ण काम गर्ने अनुमति दिन मिल्दैन भन्‍ने कुरा थाहा हुनुपर्छ। यदि तैँले उसलाई छर्लङ्ग देख्‍न सक्दैनस् भने, तैँले उसलाई नियालेर हेर्न सक्छस्, तर तैँले हडबडीमा वा समय अगावै कदम चाल्नु हुँदैन। यदि तैँले उसलाई छर्लङ्ग देख्नुभन्दा पहिले नै उसलाई हैसियत दिइस् वा कुनै महत्त्वपूर्ण कामको जिम्मेवारी समेत दिइस् भने, तैँले अत्यन्तै मूर्खता गरिरहेको हुन्छस्! तैँले तिनीहरूलाई जति कम छर्लङ्ग देख्‍न सक्छस्, त्यति नै कम तिनीहरूलाई महत्त्वपूर्ण काम सुम्पनुपर्छ, तँ त्यति नै बढी सतर्क हुनुपर्छ, र तैँले त्यति नै नजिकबाट तिनीहरूमाथि नजर राख्नुपर्छ र कडाइका साथ निगरानी गर्नुपर्छ। वास्तवमा, चाहे यस्ता मानिसहरूसँग कुनै मिसन होस् वा नहोस्, जटिल पृष्ठभूमि भएका यस्ता मानिसहरू अन्ततः मण्डलीमा लामो समय बस्दैनन्। किनभने, यी अविश्‍वासीहरू हृदयमा आस्थाका मामलाहरूबाट विकर्षित हुन्छन्। नास्तिकहरू परमेश्‍वर अस्तित्वमा हुनुहुन्छ भन्‍ने विश्‍वास गर्दैनन्, र तिनीहरूलाई परमेश्‍वर, परमेश्‍वरको काम, वा परमेश्‍वरले व्यक्त गर्नुहुने सत्यतासँग सम्बन्धित कुनै पनि कुरामा रुचि हुँदैन। तिनीहरू निरन्तर अनुसन्धान गरिरहेका हुन्छन्: “के परमेश्‍वरमा विश्‍वास गर्नुमा कुनै फाइदा हुन्छ? के मैले यसबाट धेरै पैसा कमाउन र धनी हुन सक्छु? के मैले संसारमा जस्तै यहाँ पनि मेरा युक्ति र चलाकीहरू प्रयोग गर्न सक्छु?” परमेश्‍वरको घरले यी कुराहरू प्रवर्धन गर्दैन, बरु सधैँ इमानदार व्यक्ति बन्‍ने बारेमा कुरा गर्छ, र आफ्नो कर्तव्य पूरा गर्दा झाराटारुवा तरिकाले वा आधा हृदयले काम गर्ने जोकोहीलाई प्रायजसो काटछाँट गरिन्छ भन्‍ने देख्दा, तिनीहरू विकर्षित हुन्छन्, र तिनीहरू परमेश्‍वरको घरमा दुःखी र अस्वतन्त्र महसुस गर्छन्, र तिनीहरू सधैँ छोडेर जाने अवसर खोज्न चाहन्छन्। यदि कुनै व्यक्ति साँच्‍चै नै परमेश्‍वरको भेडामध्येको एक हो, परमेश्‍वरले चुन्‍नुभएका मानिसहरूमध्येको एक हो भने, परमेश्‍वरमा विश्‍वास गर्ने क्रममा बारम्बार छलफल गरिएका सत्यताहरू २०-३० वर्षसम्म छलफल गरिए पनि, ऊ ती सुनेर थाक्दैन; उसले ती कुराहरू आफ्नो जीवनभरि सुने पनि उसलाई त्यो अझै ताजा लाग्छ। उसले जति सुन्छ, यी सत्यताहरू उसका लागि त्यति नै स्पष्ट बन्छन्; उसले जति सुन्छ, उसको हृदयले त्यति नै पोषण पाउँछ; उसले जति सुन्छ, उसलाई सत्यताको त्यति नै तृष्णा हुन्छ। उसले हरेक दिन यी वचनहरू सुन्‍नु पर्‍यो भने पनि, ऊ सुन्न इच्छुक हुन्छ। विशेष गरी, जब उसले आफ्ना लागि उपयोगी अनुभवात्मक गवाहीहरू सुन्छ, तब उसलाई ठूलो भोजको आनन्द लिएझैँ आनन्दित र सन्तुष्ट महसुस हुन्छ—ऊ एक टुक्रा सुन उठाएको भन्दा बढी खुसी हुन्छ। जहाँसम्म यी अविश्‍वासीहरू, यी दियाबलसहरू—विशेष गरी जटिल पृष्ठभूमि भएका यी मानिसहरूको कुरा छ—तिनीहरूले सत्यताबारे जति बढी सङ्गति सुन्छन्, तिनीहरूलाई त्यति नै झिजो लाग्छ; तिनीहरूले जति सुन्छन्, तिनीहरूलाई भित्रभित्रै त्यति नै बेचैन र विकर्षित महसुस हुन्छ। यी वचनहरू सुन्दा, तिनीहरूलाई ती नीरस, फिका, र दिक्कलाग्दो लाग्छ। यदि तैँले तिनीहरूलाई बसेर प्रवचनहरू सुन्‍न लगाइस् भने, तिनीहरूलाई यातना भोगाइएको जस्तै लाग्छ। तिनीहरू भन्छन्, “तिमीहरू सबै कसरी यी वचनहरू सुन्दा ठूलो भोज खाएको जस्तो गरी यति धेरै रमाउँछौ? ती सुन्दा मलाई किन यति विकर्षित महसुस हुन्छ?” लामो समयसम्म सुनेपछि, तिनीहरू थपक्‍क बस्‍न सक्दैनन्। यदि तिनीहरू अगुवा हुन सक्दैनन् भने, तिनीहरू आफ्नो कर्तव्य पूरा गर्न वा कष्ट सहन अनिच्छुक हुन्छन्, र समय बित्दै जाँदा, तिनीहरूलाई यो सबै व्यर्थ लाग्छ; आफ्नो आस्था त्याग्‍ने विचारहरू देखा पर्न थाल्छन्। अविश्‍वासीहरू यसरी नै प्रकाश हुन्छन्। जटिल पृष्ठभूमि भएका यी मानिसहरूका हकमा भन्नुपर्दा, यदि तैँले तिनीहरूलाई नियाल्ने क्रममा तिनीहरूको उत्पत्ति शङ्कास्पद छ र तिनीहरूको पृष्ठभूमि जटिल छ भन्‍ने पत्ता लगाइस् भने, तिनीहरूलाई मण्डली छोडेर जानका लागि मनाउने मौका खोज्नका लागि हरसम्भव उपाय प्रयोग गर्। सत्यतालाई पटक्‍कै स्वीकार नगर्ने त्यस्ता मानिसहरूका हकमा, केही बुद्धि प्रयोग गर्नु जरुरी हुन्छ। तैँले तिनीहरूलाई यसो भन्‍न सक्छस्, “तिमी धनी बन्‍न चाहन्छौ, र पदाधिकारी बन्‍ने सपना देख्छौ—यदि तिमी जीवनभरि पदाधिकारी बनेनौ भने, तिमीलाई साँच्चै घाटा हुनेछ! तिमी पदाधिकारी बन्‍नुपर्छ, धनी बन्‍नुपर्छ, र तिमीले संसारलाई पछ्याउनुपर्छ—मूर्त फाइदाहरू त्यसैमा छन्। तिमीसँग व्यापार गर्ने दिमाग छ र तिमी अधिकारी बन्‍न लायक छौ—यदि तिमीले संसारलाई पछ्यायौ भने, तिमी अवश्य नै धनी र पदाधिकारी बन्‍न सक्छौ।” जब तिनीहरूले यो सुन्छन्, तब तिनीहरूले आत्मीय आत्मा भेट्टाएको छु भन्‍ने सोच्छन् र भन्छन्: “तपाईँले एकदम सही भन्‍नुभयो! मलाई परमेश्‍वरमा विश्‍वास गर्नुको कुनै अर्थ छैन भन्ने लागिरहन्थ्यो—तपाईँले भन्‍नुभएको कुराले मेरो लागि ठूलो अर्थ राख्छ। आस्थाले वास्तवमा मनोवैज्ञानिक प्रभाव मात्रै पार्छ; तपाईँसँग आस्था छ कि छैन भन्‍ने कुराले वास्तवमा फरक पार्दैन। जीवन छोटो छ—केही दशक मात्रै हो जुन आँखा झिमिक्‍क गर्दा नै बित्छ। परमेश्‍वरमा विश्‍वास गर्ने मानिसहरूसँग सधैँ यतैतिर समय बरबाद गरेर मैले केही पाएको छैन, र मलाई सधैँ असन्तुष्ट महसुस हुन्छ। के मैले यसो गरेर आफूलाई नै अन्याय गरिरहेको छैनँ र? वास्तवमा धेरै पैसा कमाउन बाहिर जानु नै महत्त्वपूर्ण कुरा हो!” तिनीहरू तैँले भनेको कुरामा सहमत हुनेछन्। तिनीहरू सहमत भएपछि, सायद एक दिन तिनीहरू आफै खुरुक्क निस्केर जानेछन् किनभने तिनीहरूलाई मण्डलीमा बस्‍नु व्यर्थ छ भन्‍ने लाग्छ, र त्यसमाथि, तिनीहरूका लागि केही कुराहरू गलत भइदिन्छन्, वा तिनीहरूले केही असफलता र अड्चनहरू, र केही काटछाँट अनुभव गर्छन्। के त्यो राम्रो होइन र? (हो। यो बुद्धिमानी तौरतरिका हो।) दियाबलसहरूलाई मण्डली छोडेर जान लगाउन सजिलो हुन्छ: तैँले एक पटक तिनीहरूको मानसिकता बुझेपछि, यदि तिनीहरूले कुनै कुरा चाहन्छन् भने, तिनीहरूलाई यो कुरा पछ्याउन प्रोत्सासित गर्। यसरी, तैँले तिनीहरूलाई छोडेर जानका लागि राजी गराउन सक्छस्। परिस्थितिअनुसार काम गरेर तिनीहरूलाई बाहिर जान लगा। यस्तो अविश्‍वासीलाई यसरी सम्हाल्नुपर्छ।

यदि मण्डलीमा जटिल पृष्ठभूमि भएका त्यस्ता मानिसहरू भेटिए भने, तिनीहरूलाई मण्डली छोडेर जानका लागि मनाउनुपर्छ वा तुरुन्तै निकाल्नुपर्छ; तिनीहरूलाई बस्‍न आग्रह गर्ने प्रयास नगर्। किन नगर्ने? एकातर्फ, तिनीहरूले मण्डलीमा कुनै राम्रो भूमिका खेल्दैनन्; अर्कोतर्फ, तिनीहरू परमेश्‍वरले चुन्‍नुभएका मानिसहरूमा बिलकुलै पर्दैनन्। यसका साथै, तिनीहरू मण्डलीमा नै रहे भने पनि, अन्तमा, तिनीहरूले मुक्ति पाउनका लागि परमेश्‍वरका वचनहरू, परमेश्‍वरको काम, वा परमेश्‍वरको सजाय र न्यायलाई स्वीकार गर्नु अझै पनि असम्भव हुनेछ। यदि तिनीहरू मण्डलीमा नै रहे भने, यसले मण्डलीको काममा हानि गर्नेछ, र तिनीहरूले सानो कदका कतिपय दाजुभाइ-दिदीबहिनीहरूलाई बहकाउन र प्रभाव पार्न सक्छन्। परमेश्‍वरको घरका मानिसहरूलाई तिनीहरू अप्रिय लाग्छन्, र बदलामा तिनीहरूले परमेश्‍वरको घरका दाजुभाइ-दिदीबहिनीहरूलाई पनि समान अप्रियताका साथ हेर्छन्। हृदयमा, तिनीहरूले परमेश्‍वरको घर, मण्डली, र दाजुभाइ-दिदीबहिनीहरूलाई सधैँ शत्रुताको नजरले हेर्छन्। त्यसकारण ल भन त, यदि मण्डलीमा त्यस्तो शत्रु, त्यस्तो विरोधी छ भने, के तिमीहरूलाई बाधा महसुस हुनेथियो? (हुनेथियो।) त्यसकारण, त्यस्ता मानिसहरूलाई बस्‍न आग्रह नगर्नु नै उत्तम हुन्छ। तिनीहरू पत्ता लागेपछि, तिनीहरूलाई तुरुन्तै मण्डली छोडेर जानका लागि मनाओ, निकाल, वा निष्कासित गर। सुसमाचार प्रचार गर्ने क्रममा त्यस्ता मानिसहरू भेटिए भने, तिनीहरूलाई कसरी सम्हाल्नुपर्छ? (बस तिनीहरूबाट टाढा बस्ने र तिनीहरूलाई बेवास्ता गर्ने।) तैँले यस्तो व्यक्तिलाई भेट्दा उसलाई सुसमाचार प्रचार गर्नु हुँदैन। तिनीहरू निकै अनर्गल, आधारहीन तरिकाले बोल्छन् र अत्यन्तै बोलक्कड हुन्छन्, तर तिनीहरूसँग वास्तवमा कुनै प्रतिभा हुँदैन। परमेश्‍वरको घरलाई जटिल पृष्ठभूमि भएका यस्ता मानिसहरू चाहिँदैन; तिनीहरू परमेश्‍वरले चुन्‍नुभएका मानिसहरूमा पर्दैनन्। तिनीहरू अहिले विश्‍वासमा नै आए भने पनि, ढिलो-चाँडो, तिनीहरूलाई सफा गर्नु नै पर्ने हुन्छ। त्यसकारण, सुसमाचार प्रचार गर्नेहरूले त्यस्ता मानिसहरूलाई भेट्दा तिनीहरूलाई सिधै त्याग्‍नुपर्छ। परमेश्‍वरको घरले त्यस्ता मानिसहरूलाई न त चाहन्छ, न त स्वागत नै गर्छ। जटिल पृष्ठभूमि भएका मानिसहरूलाई सम्हाल्ने तरिका यही हो, र सिद्धान्त यही हो। अवश्य नै, यो समस्यालाई सम्हाल्दा, तिललाई पहाड बनाउनु पर्दैन; तैँले कुनै व्यक्ति जटिल पृष्ठभूमि भएका मानिसहरूको वर्गमा पर्छ कि पर्दैन भन्‍ने कुरालाई स्पष्ट रूपमा बुझ्नैपर्छ। यदि तिनीहरूका प्रकटीकरणहरू यस्तो व्यक्तिका प्रकटीकरणहरूसँग मिल्छन् भने, तिनीहरूलाई यो समूहको श्रेणीमा नै राख्नुपर्छ। तर, यदि कसैले कहिलेकाहीँ मात्रै घमण्ड गर्छ वा वाहियात कुरा गर्छ र उसको अत्यधिक घमण्डका कारण उसलाई भूलवश जटिल पृष्ठभूमि भएको व्यक्तिका रूपमा हेरिन्छ, तर वास्तवमा, परमेश्‍वरमाथिको उसको विश्‍वास साँचो छ र ऊ यो वर्गमा पर्दैन भने, यो अवस्थालाई फरक ढङ्गले सम्बोधन गर्नुपर्छ, ताकि असल व्यक्तिलाई गलत आरोप नलागोस्।

इ. आफ्नो कर्तव्य पूरा गर्ने क्रममा व्यक्तिमा हुने मनोवृत्तिका आधारमा

हामीले मानिसहरूको मानवताका आधारमा तिनीहरूलाई खुट्ट्याउने मापदण्डबारे लगभग सङ्गति गरिसकेका छौँ। अर्को मापदण्ड पनि छ—मानिसहरूले आफ्नो कर्तव्य निर्वाह गर्ने क्रममा तिनीहरूमा हुने मनोवृत्तिका आधारमा तिनीहरूलाई खुट्ट्याउनु। हामीले यसभन्दा पहिलेका प्रवचनहरूमा यो मापदण्डका बारेमा धेरै कुरा गरेका छौँ, त्यसकारण यसबारे थप केही भन्‍नु आवश्यक छैन।

एकदम राम्रो। आजका लागि हाम्रो सङ्गति यहीँ समाप्त हुन्छ। छुटौँ!

जुलाई ६, २०२४


अगुवा र कामदारहरूका जिम्‍मेवारीहरू (२९)

विषयवस्तु पन्ध्र: विभिन्‍न महत्त्वपूर्ण काम व्यवस्थित ढङ्‍गबाट अगाडि बढोस् भन्‍ने कुरा सुनिश्‍चित गर्नका लागि सबै किसिमका महत्त्वपूर्ण कार्य-कर्मचारीहरूलाई बाहिरी संसारको हस्तक्षेपदेखि रक्षा गर्दै तिनीहरूको सुरक्षा गर्ने, र तिनीहरूलाई सुरक्षित राख्‍ने

अगुवा र कामदारहरूका जिम्मेवारीहरूबारे पछिल्लो पटक सङ्गति गर्दा हामीले कहाँ छोडेका थियौँ? (पछिल्लो पटक, हामीले मुख्य रूपमा अगुवा र कामदारहरूको चौधौँ जिम्मेवारीअन्तर्गत मानवताका आधारमा विभिन्‍न प्रकारका मानिसहरूलाई खुट्ट्याउनुसँग सम्बन्धित अन्तिम तीनवटा प्रकटीकरणहरूबारे सङ्गति गरेका थियौँ। ती तीन प्रकटीकरणहरू यस प्रकार छन्: कायर र शङ्कालु हुनु, समस्या पैदा गर्ने प्रवृत्ति हुनु, र जटिल पृष्ठभूमि हुनु।) हामीले पछिल्लो पटक अगुवा र कामदारहरूको चौधौँ जिम्मेवारीका अन्तिम तीनवटा विषयहरूबारे सङ्गति पूरा गर्‍यौँ, त्यसकारण आज हामी पन्ध्रौँ जिम्मेवारीबारे सङ्गति गर्नेछौँ। पन्ध्रौँ जिम्मेवारी के हो? (“विषयवस्तु पन्ध्र: विभिन्‍न महत्त्वपूर्ण काम व्यवस्थित ढङ्‍गबाट अगाडि बढोस् भन्‍ने कुरा सुनिश्‍चित गर्नका लागि सबै किसिमका महत्त्वपूर्ण कार्य-कर्मचारीहरूलाई बाहिरी संसारको हस्तक्षेपदेखि रक्षा गर्दै तिनीहरूको सुरक्षा गर्ने, र तिनीहरूलाई सुरक्षित राख्‍ने।”) “सबै किसिमका महत्त्वपूर्ण कार्य-कर्मचारीहरूलाई बाहिरी संसारको हस्तक्षेपदेखि रक्षा गर्दै तिनीहरूको सुरक्षा गर्ने, र तिनीहरूलाई सुरक्षित राख्ने।” यो जिम्मेवारीमा अगुवा र कामदारहरूका जिम्मेवारीहरूको अर्को पक्ष संलग्‍न छ; यो अगुवा र कामदारहरूले राम्ररी गर्नैपर्ने एउटा निश्‍चित काम पनि हो। यो काम केसँग सम्बन्धित छ? (यो परमेश्‍वरका चुनिएका मानिसहरूलाई सुरक्षित राख्‍नुसँग सम्बन्धित छ।) यसमा व्यक्तिगत सुरक्षाका मामलाहरू संलग्‍न छन्। के यो विषय मण्डलीको काममा बारम्बार सामना गरिँदैन र? के तिमीहरू यो विषयसँग अपरिचित छौ? (छैनौँ।) यो विषय चिनियाँ दाजुभाइ-दिदीबहिनीहरूका निम्ति अपरिचित छैन, किनभने चीनको सामाजिक वातावरणमा विश्‍वासीहरूलाई सताइन्छ र पक्राउ गरिन्छ, र तिनीहरूलाई तिनीहरूको कर्तव्य निर्वाहमा र जीवनका सबै पक्षहरूमा सुरक्षाको प्रत्याभूति आवश्यक हुन्छ। त्यसकारण, यो काम अगुवा र कामदारहरूका जिम्मेवारीहरूको दायराभित्रै पर्छ; यो ऐच्छिक कुरा होइन। कुनै देशमा धार्मिक स्वतन्त्रता भए पनि वा नभए पनि, विभिन्‍न महत्त्वपूर्ण कर्तव्य पूरा गर्ने कर्मचारीहरूको बसोबासको उचित बन्दोबस्त गर्नु अगुवा र कामदारहरूले गर्नैपर्ने एउटा निश्‍चित काम हो। यो कामको केन्द्रबिन्दु वा विशिष्ट मागहरू फरक हुन सक्छन्, तर मुख्य कुरा दाजुभाइ-दिदीबहिनीहरूले आफ्नो कर्तव्य सुरक्षित र निर्धक्‍क भएर निर्वाह गर्न सक्छन् कि सक्दैनन्, र तिनीहरूको कर्तव्यका परिणामहरू सुनिश्‍चित गर्न सकिन्छ कि सकिँदैन भन्‍ने हो। त्यसकारण, तँ लोकतान्त्रिक देशमा बस्छस् भन्दैमा यो कामलाई बेवास्ता नगर् वा तेरा लागि यो अप्रासङ्गिक छ भन्‍ने नठान्। तँ बस्ने देशको शासन प्रणाली जस्तोसुकै भए पनि वा त्यहाँ विश्‍वासीहरूलाई सताउने गरिएको होस् वा नहोस्, यो काम अगुवा र कामदारहरूका जिम्मेवारीहरूको दायराभित्रै पर्छ; यो अगुवा र कामदारहरूले गर्नैपर्ने काम हो—यसबाट कसैलाई पनि छूट हुँदैन, र यसलाई “अतिरिक्त” कामका रूपमा लिइनु हुँदैन। त्यसकारण आज हामी यो विषयसँग सम्बन्धित विभिन्‍न किसिमका सबै समस्याहरूबारे सङ्गति गरौँ।

महत्त्वपूर्ण कार्य-कर्मचारीहरूको दायरा

सुरुमा, पन्ध्रौँ जिम्मेवारीमा उल्लिखित “सबै प्रकारका महत्त्वपूर्ण कार्य-कर्मचारीहरू” भन्‍नुको अर्थ के हो भनी हेरौँ। के यो हामीले सङ्गति गर्नुपर्ने विषय होइन र? (हो।) त्यसोभए, “सबै प्रकारका महत्त्वपूर्ण कार्य-कर्मचारीहरू” ले केलाई जनाउँछ? सुरुमा हामी यस कामका लक्ष्यहरूको दायरा स्थापित गरौँ। यसबारे कसले बोल्न सक्छ? (सबै प्रकारका महत्त्वपूर्ण कार्य-कर्मचारीहरूमा भिडियो समूहका, चलचित्र निर्माण समूहका, शुद्धाशुद्धि जाँच टोलीका, र भजन समूहका दाजुभाइ-दिदीबहिनीहरू, र अरू महत्त्वपूर्ण कर्तव्य पूरा गर्ने मानिसहरू पर्छन्। यसका साथै, यसमा विभिन्‍न महत्त्वपूर्ण कामहरूमा मुख्य भूमिका खेल्ने केही दाजुभाइ-दिदीबहिनीहरू, साथै हरेक समूहका सुपरिवेक्षकहरू पनि पर्छन्।) यसमा अरू कसले थप्‍न चाहन्छ? (यसमा अगुवा र कामदारहरू पनि पर्छन्।) अगुवा र कामदारहरूलाई वास्तवमै राम्ररी रक्षा गरिनुपर्छ। अरू को पर्छन्? (साधारण मामलाहरू सम्हाल्ने महत्त्वपूर्ण कर्मचारीहरू पनि पर्छन्, जस्तै वित्तसम्बन्धी कर्मचारीहरू।) (अनि परमेश्‍वरमा विश्‍वास गरेका र कर्तव्य पूरा गरेका कारण पक्राउ सूचीमा वा पुलिसको रेकर्डमा रहेका दाजुभाइ-दिदीबहिनीहरूलाई पनि सुरक्षा चाहिन्छ।) यो अर्को वर्ग हो, र यो एक विशेष समूह हो। अब कति वटा वर्गहरू छन् भनेर सारांशीकृत गरौँ। पहिलो वर्गमा अगुवा र कामदारहरू समावेश हुन्छन्। दोस्रो वर्गमा परमेश्‍वरको घरका विभिन्‍न कामका लागि अपरिहार्य कर्मचारीहरू, विशेषगरी विभिन्‍न कामका टोली अगुवा र सुपरिवेक्षकहरू साथै राम्रो क्षमता र आत्मिक बुझाइ भएका, र सिद्धान्तहरू बुझ्न सक्‍ने र स्वतन्त्र रूपमा महत्त्वपूर्ण काम वहन गर्न सक्‍ने क्षमता भएका कर्मचारीहरू समावेश हुन्छन्। विभिन्‍न काम सम्हाल्ने कर्मचारीहरू धेरै प्रकारका हुन्छन्, जस्तै लेखन-पठनको काम गर्ने, भजनको काम गर्ने, चलचित्र निर्माणको काम गर्ने, आदि, साथै सुसमाचार प्रचार गर्ने, गवाही दिने, वा सुसमाचार निर्देशकका रूपमा काम गर्नेलगायतका कर्मचारीहरू। यसअलावा, यसमा वित्त, संरक्षण, र बाहिरी मामलाहरूको काम सम्हाल्ने कर्मचारीहरू पनि समावेश हुन्छन्। यी व्यक्तिहरूले मण्डलीको काममा सहयोगी भूमिका खेल्छन् र तिनीहरू अपरिहार्य हुन्छन्; तिनीहरू सबै विभिन्‍न काम सम्हाल्ने कर्मचारीको हिस्साका रूपमा समावेश हुन्छन्। यो दोस्रो प्रमुख वर्ग हो। तेस्रो प्रमुख वर्गमा मण्डलीको खतरनाक काममा संलग्‍न हुनेहरू पर्छन्। खासगरी, धार्मिक स्वतन्त्रता नभएका अधिनायकवादी शासन भएका देशहरूमा केही अत्यन्तै खतरनाक कामहरू हुन्छन्, जस्तै पुस्तक छाप्‍ने, पुस्तक ढुवानी गर्ने, मण्डलीका सम्पत्तिहरूको रक्षा गर्ने, साथै महत्त्वपूर्ण कर्तव्य पूरा गर्ने कर्मचारीहरूलाई अतिथि सत्कार गर्ने र उनीहरूको बसोबासको बन्दोबस्त गर्ने। अरू को पर्छ? (बाहिर सूचना प्रवाह गर्ने केही सामान्य मामलाका कर्मचारीहरू पनि हुन्छन्; तिनीहरूले पूरा गर्ने कर्तव्यहरू पनि तुलनात्मक रूपमा खतरनाक नै हुन्छन्।) यी व्यक्तिहरू खतरनाक काममा संलग्‍न भएको मानिन्छ। तर, यी मानिसहरूले अवश्य नै कहिलेकाहीँ मात्रै यो काम गरिरहेका हुँदैनन्; बरु, तिनीहरू त यी महत्त्वपूर्ण र खतरनाक कामहरू गर्नमा विशेषज्ञ नै हुन्छन्, जस्तै सूचना प्रवाह गर्ने, कार्य प्रबन्धहरू वितरण गर्ने, परमेश्‍वरको घरका सबै भिडियो, चलचित्र, वा रेकर्ड गरिएका प्रवचनहरू वितरण गर्ने, आदि इत्यादि। धार्मिक स्वतन्त्रताविनाका अधिनायकवादी देशहरूमा, परमेश्‍वरका चुनिएका कुन-कुन मानिसहरूले महत्त्वपूर्ण कर्तव्य पूरा गरिरहेका छन् र खतरनाक काम गरिरहेका छन् भन्‍नेबारे अगुवा र कामदारहरू प्रस्ट हुनैपर्छ। छोटकरीमा भन्दा, यी व्यक्तिहरू पनि महत्त्वपूर्ण कार्य-कर्मचारीहरूको एउटा वर्ग हुन्, र अगुवा र कामदारहरूले तिनीहरूको सुरक्षालाई विशेष ख्याल गर्नैपर्छ; यसलाई बेवास्ता गर्न मिल्दैन। यो तेस्रो वर्ग हो। चौथो वर्ग मण्डलीको कामको अर्को अपरिहार्य समूह हो। यी व्यक्तिहरूमा विशेष सीप र वरदानहरू हुन्छन्, जस्तै सुसमाचार प्रचार गर्ने, प्रवचनहरू दिने, मण्डलीलाई मलजल गर्न, वा निश्चित कामहरू आयोजना गर्ने जिम्मेवारी लिने कार्यमा दक्ष हुन्छन्। यी व्यक्तिहरू अगुवा र कामदार, विभिन्‍न कामका सुपरिवेक्षक, वा खतरनाक काममा संलग्‍न मानिस हुन सक्छन्। त्यस्ता मानिसहरूविना, तिनीहरूले सम्हाल्ने महत्त्वपूर्ण काममा दरार हुनेछ, र अरू कसैले पनि तिनीहरूको भूमिका पूरा गर्न सक्दैन। त्यसकारण, यी व्यक्तिहरूलाई रक्षा गरिनुपर्छ, र उनीहरूको सुरक्षा सुनिश्‍चित गरिनुपर्छ। यो मानिसहरूको एउटा वर्ग हो। अर्को वर्गमा धर्मलाई सताइने देशहरूमा परमेश्‍वरमा विश्‍वास गरेका कारण पक्राउका लागि खोजीसूचीमा परेका वा पुलिसको रेकर्डमा भएका मानिसहरू पर्छन्। पक्राउ पुर्जीको दायरा वा तिनीहरूले मण्डलीमा गर्ने काम जेसुकै भए नि, यदि तिनीहरू परमेश्‍वरमाथिको विश्‍वास र कर्तव्य निर्वाह गरेका कारण खोजीसूचीमा परेका छन् भने, अगुवा र कामदारहरूले तिनीहरूलाई रक्षा गर्ने उपायहरू खोज्नुपर्छ, र तिनीहरूलाई कर्तव्य पूरा गर्नका लागि तुलनात्मक रूपमा सुरक्षित स्थानहरूमा राख्ने प्रबन्ध मिलाउनुपर्छ। धार्मिक आस्थालाई सताउने सबै देशहरूमध्ये, चीनको सतावट सबैभन्दा गम्भीर छ। चीनका विभिन्‍न प्रान्त र क्षेत्रहरूमा, धेरै मानिसहरू पक्राउ परेका वा खोजीसूचीमा राखिएका छन्, र तिनीहरू घर फर्कन सक्दैनन्। संसारभरि र हरेक महादेशमा धार्मिक आस्थालाई सताउने चीनजस्तै केही देशहरू छन्, र यी देशहरूमा, सर्वशक्तिमान् परमेश्‍वरलाई स्विकारेका कारण, सतावट सामना गर्ने र घर फर्कन नसक्‍ने मानिसहरू पनि छन्। जो सतावटमा परेका छन् र घर फर्कन सक्दैनन् तिनीहरूलाई अगुवा र कामदारहरूले सक्दो चाँडो पूर्णकालीन कर्तव्य मण्डलीमा राख्‍ने बन्दोबस्त गर्नुपर्छ। अगुवा र कामदारहरूले तिनीहरूलाई स्थानीय अवस्थाअनुसार तुलनात्मक रूपमा अलि सुरक्षित वातावरणमा बसाल्नुपर्छ ताकि तिनीहरूले आफ्नो कर्तव्य पूरा गर्न सकून्। यो राम्ररी गर्नैपर्ने एउटा प्राथमिक काम हो। पक्राउ परेका वा खोजीसूचीमा रहेका यी व्यक्तिहरू सुरक्षा आवश्यक पर्ने कर्मचारीहरूको पाँचौँ वर्गमा पर्छन्। विभिन्‍न महत्त्वपूर्ण काम सम्हाल्ने कर्मचारीहरूमा अर्को वर्ग पनि छ, जुन विशेष छ। यी व्यक्तिहरू अहिले अगुवा वा कामदार नहुन सक्छन्, न त तिनीहरू खतरनाक काममा नै संलग्‍न हुन्छन्, तर तिनीहरूले यसभन्दा पहिले धेरै कर्तव्यहरू पूरा गरेका हुन्छन् र तिनीहरूको कामले वृहत् दायरा समेटेको हुन्छ। तिनीहरूलाई धेरै अतिथि सत्कारक परिवारहरूबारे थाहा हुन्छ र महत्त्वपूर्ण कर्तव्य पूरा गरिरहेका केही कर्मचारीहरूबारे पनि थाहा हुन्छ। त्यसकारण, यदि त्यस्ता व्यक्तिहरूलाई पक्राउ गरियो भने, यसले मण्डलीको काममा पनि प्रकोप ल्याउनेछ। यी व्यक्तिहरूलाई “भित्री कुरा भएका मानिसहरू” भनिनुपर्छ, र तिनीहरूलाई सबै प्रकारका महत्त्वपूर्ण कार्य-कर्मचारीहरूको सूचीमा पनि समावेश गरिनुपर्छ। परमेश्‍वरका चुनिएका सबै मानिसहरूको सुरक्षाको प्रत्याभूति गर्ने र मण्डलीको काम सामान्य रूपमा अघि बढ्न सक्‍ने कुरा सुनिश्‍चित गर्ने उद्देश्यका लागि अगुवा र कामदारहरूले तिनीहरूको सुरक्षा सुनिश्‍चित गर्नुपर्छ। विशेष गरी यो वर्गका कतिपय व्यक्तिहरू निकै लापरवाह हुन्छन्; तिनीहरू सतर्क हुन जान्दैनन्, र तिनीहरूमा त्यति धेरै बुद्धि नै हुँदैन। तिनीहरूमा सधैँ जोश देखाएर कार्य गर्ने, र बाहिर बेपरवाह रूपमा कामकुरा गर्ने प्रवृत्ति हुन्छ। कहिल्यै पक्राउ नपरेका वा यातना नभोगेका हुनाले, तिनीहरूलाई केही बिग्रियो भने त्यसमा हुने खतरा र त्यसका सम्भावित परिणामहरूबारे थाहै हुँदैन, ती परिणामहरूको गम्भीरता कस्तो हुनेछ भनेर तिनीहरूले बुझ्नु त झन् परको कुरा हो। तिनीहरू आफूले परमेश्‍वरमा विश्‍वास मात्रै गरिरहेको छु, केही नराम्रो गरिरहेको छैनँ भन्‍ने विश्‍वास गर्ने हुनाले, तिनीहरू केही कुराको पनि डर मान्दैनन्। परिणामस्वरूप, केही समयसम्म स्थानीय स्तरमा काम गरेपछि, तिनीहरू निकै चर्चित बन्‍न सक्छन् र सरकारी निगरानीमा पर्न सक्छन्। के त्यसले खतरा पैदा गर्दैन र? तिनीहरू पक्राउ परेपछि, यदि तिनीहरूले यातना दिएर गरिएको सोधपुछ सहन सकेनन् भने, तिनीहरू दाजुभाइ-दिदीबहिनीहरूलाई धोका दिएर यहूदा बन्‍न सक्छन्। यसले मण्डलीमा ठूलो घाटा ल्याउनेछ र अरू दाजुभाइ-दिदीबहिनीहरूलाई मुछ्नेछ, र तिनीहरूलाई पक्राउ पर्ने र जेल जाने खतरामा पार्नेछ, र यसले मण्डलीका विभिन्‍न काममा गम्भीर असर पार्नेछ। त्यसकारण, मण्डलीले त्यस्ता व्यक्तिहरूको सुरक्षालाई पनि प्राथमिकता दिनुपर्छ। यदि तिनीहरूलाई लुकाउनका लागि स्थानीय स्तरमा कुनै सुरक्षित ठाउँ भेट्टाउन सकिएन भने, तिनीहरूलाई आफ्नो कर्तव्य पूरा गर्नका लागि अन्यत्र तुलनात्मक रूपमा अलि सुरक्षित ठाउँमा स्थानान्तर गर्नुपर्छ। यो मानिसहरूको अर्को वर्ग हो। तिनीहरूको विशेष खालको अवस्थाका कारण, अगुवा र कामदारहरूले तिनीहरूको बासस्थान मिलाउने बन्दोबस्त गर्नुपर्छ, त्यसैले तिनीहरूलाई पनि सबै प्रकारका महत्त्वपूर्ण कार्य-कर्मचारीहरूको सूचीमा समावेश गरिन्छ। जम्मा कति वटा वर्गका मानिसहरू छन्? (छ वटा। पहिलो वर्गमा अगुवा र कामदारहरू पर्छन्। दोस्रो वर्गमा परमेश्‍वरको घरका विभिन्‍न काम सम्हाल्ने अपरिहार्य कर्मचारीहरू पर्छन्; यसमा सुपरिवेक्षकहरू, टोली अगुवाहरू, र सुसमाचार निर्देशकहरू; र कामको बोझ लिन सक्‍ने मानिसहरू पर्छन्। तेस्रो वर्गमा मण्डलीको खतरनाक काममा संलग्‍न हुने कर्मचारीहरू पर्छन्। चौथोमा विशेष सीप र वरदान भएका मानिसहरू पर्छन्। पाँचौँ वर्गमा पुलिस रेकर्डमा भएका मानिसहरू, खेदोमा परेका मानिसहरू, र खोजीसूचीमा रहेका मानिसहरू पर्छन्। अनि छैटौँ वर्गमा भित्री सूचना थाहा भएका मानिसहरू पर्छन्।) हामीले मूलतः विभिन्‍न काममा संलग्‍न सबै महत्त्वपूर्ण कर्मचारीहरूलाई समेटेका छौँ, तर थप्‍नुपर्ने एउटा वर्ग छ: यदि मण्डलीका कुनै पनि दाजुभाइ वा दिदीबहिनीहरूले आफ्नो कर्तव्य पूरा गर्न बाहिर जानुपरेकाले, उनीहरू पक्राउ परेकाले, वा अरू कुनै अप्रत्याशित अवस्था आइपरेकाले, आफ्ना नाबालिग छोराछोरीको हेरचाह गर्न सक्दैनन् भने, अगुवा र कामदारहरूले ती छोराछोरीलाई उचित घरमा राख्‍ने बन्दोबस्त गर्नुपर्छ ताकि तिनीहरूसँग जीविकोपार्जनको माध्यम होस्। यो पनि एउटा विशेष काम हो। यो काम मण्डलीको कामसँग सम्बन्धित नभए पनि, र यो विशेष परिस्थितिहरूबाट मात्रै उत्पन्‍न हुने भए पनि, अगुवा र कामदारहरूले यी नाबालिग छोराछोरीका लागि उपयुक्त स्थानहरू मिलाउने जिम्मेवारी लिनैपर्छ। यदि तिनीहरूका उपयुक्त आफन्तहरू छैनन्, वा यदि तिनीहरूका आफन्तहरू गैरविश्‍वासी हुन् र उनीहरू तिनीहरूलाई स्विकार्न चाहँदैनन् भने, मण्डलीले नै तिनीहरूलाई स्विकार्नुपर्छ। मण्डलीले तिनीहरूका लागि उपयुक्त अतिथि सत्कारक निवासको बन्दोबस्त गर्ने मात्र होइन, तिनीहरूको हेरचाहको जिम्मेवारीमा दाजुभाइ-दिदीबहिनीहरू पनि खटाउनुपर्छ। तिनीहरूका लागि उपयुक्त स्थानको बन्दोबस्त गरेपछि, यदि तिनीहरूले परमेश्‍वरमा विश्‍वास गर्छन् भने, त्यो अवश्य नै सबैभन्दा उचित हुन्छ, र तिनीहरू वयस्क भएपछि, तिनीहरूले मण्डलीमा आफ्नो कर्तव्य पूरा गर्न सक्छन्। यदि तिनीहरूले परमेश्‍वरमा विश्‍वास गर्दैनन् भने, जब तिनीहरू वयस्क हुन्छन् र समाजमा प्रवेश गर्छन्, तब तिनीहरू उप्रान्त मण्डलीसँग जोडिनेछैनन्, र हाम्रो जिम्मेवारी पूरा हुनेछ। हामीले त्यो बिन्दुभन्दा अगाडि तिनीहरूको मामलामा चिन्ता लिनुपर्ने छैन। के यो उचित हो? (हो।) यो काममा मण्डलीका विभिन्‍न काम समावेश नभए पनि, यसलाई अगुवा र कामदारहरूको जिम्मेवारीको दायरामै समावेश गरिनुपर्छ। यदि मण्डलीमा आफ्नो कर्तव्य पूरा गर्ने मानिसहरूका छोराछोरीलाई कुनै ठाउँ खोजेर राख्नु आवश्यक भने, अगुवा र कामदारहरूले, त्यो अवस्था थाहै नभएको अवस्थामा बाहेक, यसलाई बेवास्ता गर्न मिल्दैन। यदि तिनीहरूलाई यसबारे थाहा छ भने, तिनीहरूले प्रश्‍नहरू सोध्नुपर्छ, यसलाई सम्हाल्नुपर्छ, र तिनीहरूका लागि उचित स्थानको बन्दोबस्त गर्ने जिम्मेवारी लिनुपर्छ। अगुवा र कामदारहरूले आफ्नो कर्तव्य निर्वाह गरिरहेका दाजुभाइ-दिदीबहिनीहरू—विशेषगरी महत्त्वपूर्ण काम गर्ने व्यक्तिहरू—यस मामलामा चिन्तामुक्त हुनुपर्ने सुनिश्‍चित गर्नुपर्छ। यो काम राम्ररी गर्न गाह्रो हुँदैन, होइन र? (अहँ, हुँदैन।) महत्त्वपूर्ण कार्य-कर्मचारीहरूका कम्तीमा पनि छवटा वर्गहरू छन्। सातौँ वर्ग अतिरिक्त वर्ग हो, यसले अत्यन्तै विशेष प्रकारको परिस्थितिको प्रतिनिधित्व गर्छ। पहिलो छ वटा वर्गमा सूचीबद्ध गरिएका विभिन्‍न कर्मचारी सबै पाष्टरीय एकाइ वा देशमा नहुन सक्छन्। तर, चाहे जुनसुकै देश भए पनि, अगुवा र कामदारहरू र महत्त्वपूर्ण कर्तव्य पूरा गरिरहेकाहरूलाई रक्षा गर्नु अत्यन्तै महत्त्वपूर्ण काम हो। यो सबै मण्डली अगुवा र कामदारहरूले ध्यान दिनैपर्ने काम हो, र यो तिनीहरूले राम्ररी पूरा गर्नैपर्ने जिम्मेवारी हो।

महत्त्वपूर्ण कार्य-कर्मचारीहरूलाई बाहिरी संसारको हस्तक्षेपबाट रक्षा गर्नु

अ. अतिथि सत्कारक परिवारले अपनाउनुपर्ने सुरक्षा

हामीले महत्त्वपूर्ण कार्य-कर्मचारीहरू को-को हुन् भनेर स्पष्ट पारिसकेका छौँ, त्यसैले अब हामी अगुवा र कामदारहरूले गर्नैपर्ने विशेष कामहरूलाई हेरौँ—त्यो हो, सबै प्रकारका महत्त्वपूर्ण कार्य-कर्मचारीहरूलाई बाहिरी संसारको हस्तक्षेपबाट रक्षा गर्दै तिनीहरूको सुरक्षा गर्नु, र तिनीहरूलाई सुरक्षित राख्‍नु। त्यसोभए, अगुवा र कामदारहरूले आफ्ना जिम्मेवारी पूरा गरेका छन् भनेर मानिनका लागि, उनीहरूलाई बाहिरी संसारको हस्तक्षेपबाट प्रभावकारी रूपमा रक्षा गर्नका लागि के-कस्तो निश्‍चित काम गर्नुपर्छ? निश्‍चित काम गर्ने कुरामा, कतिपय अगुवा र कामदारहरू आफू अप्ठ्यारोमा परेझैँ महसुस गर्छन्, तिनीहरू कसरी कार्य गर्ने भन्‍ने कुरामा अनिश्‍चित भएर आफ्नो टाउको कन्याउँदै तनाव लिएर बस्छन्। यी महत्त्वपूर्ण कार्य-कर्मचारीहरूका लागि स्थानको बन्दोबस्त गर्ने एउटा महत्त्वपूर्ण सिद्धान्त छ: तिनीहरूको सुरक्षा सुनिश्‍चित गर्न तिनीहरूलाई बाहिरी संसारको हस्तक्षेपबाट रक्षा गर्नैपर्छ। महत्त्वपूर्ण कार्य-कर्मचारीहरूलाई चाहे दाजुभाइ-दिदीबहिनीहरूका घरमा राखियोस् वा भाडाको घरमा राखियोस्, अत्यावश्यक कुरा के हो भने, तिनीहरूको सुरक्षा चाहिँ सुनिश्‍चित हुनैपर्छ। तिनीहरूको सुरक्षा सुनिश्‍चित गर्नु भनेको तिनीहरूलाई बाहिरी संसारको हस्तक्षेपबाट रक्षा गर्नु हो। त्यसोभए, तिनीहरूलाई बाहिरी संसारको हस्तक्षेपबाट रक्षा गर्न अगुवा र कामदारहरूले के गर्नुपर्छ? यसका लागि महत्त्वपूर्ण कर्तव्य निर्वाह गरिरहेका मानिसहरूलाई उचित स्थानमा राखिने बन्दोबस्त गरिनु आवश्यक पर्छ। यसलाई दुईवटा पक्षबाट हेरौँ: एउटा त अतिथि सत्कारक परिवारको आन्तरिक वातावरण हो, र अर्को बाहिरी वातावरण हो। आन्तरिक वातावरणको सम्बन्धमा, पहिला त अतिथि सत्कारक साँचो विश्‍वासी हुनैपर्छ, जो अतिथि सत्कार गर्न इच्छुक हुनुपर्छ, कुराहरूको गोपनीयता कायम राख्‍न, होसियार भएर काम गर्न, र बाहिरी संसारलाई बुद्धिमानी ढङ्गले सम्हाल्न सक्‍ने हुनुपर्छ। यदि कुनै विशेष अवस्था उत्पन्‍न भयो भने, तिनीहरूले यसमा कसरी प्रतिक्रिया दिने भन्‍ने कुरा जानेको हुनुपर्छ; तिनीहरूले निष्क्रिय रूपमा नभई सक्रिय रूपमा यसलाई सम्हाल्न र सम्बोधन गर्न सक्‍नुपर्छ। यसका साथै, स्थानीय स्तरमा तिनीहरूको राम्रो ख्याति हुनुपर्छ, वा स्थानीय स्तरमा केही प्रतिष्ठा र सम्पर्क हुनुपर्छ। तिनीहरू प्रभावशाली नभए पनि कम्तीमा आफ्नो उचित स्थानमा बस्‍ने र राम्रो जीवन जिउने र कहिल्यै समस्या ननिम्त्याउने वा आफ्नो घरमा शङ्कास्पद व्यक्तिहरूलाई आकर्षित नगर्ने हुनुपर्छ। तिनीहरूसँग जुवातास खेल्न वा मदिरा पिउन भेला हुने साथीहरू हुनु हुँदैन। यसअलावा, बाहिरी संसार र छिमेकीहरूसँगको तिनीहरूको सम्बन्ध तुलनात्मक रूपमा सामान्य हुनुपर्छ। तिनीहरू ऋणको कुनै विवादमा मुछिएको हुनु हुँदैन र छिमेकीहरूसँग द्वन्द्वरत हुनु हुँदैन। अर्को शब्दमा भन्दा, तिनीहरूको घरको वातावरण तुलनात्मक रूपमा शान्त हुनुपर्छ, अतिथि सत्कारकका जटिल सम्बन्धहरू हुनु हुँदैन, र तिनीहरूका घरमा बाधाहरू पैदा गर्ने बाहिरी मानिसहरू त्यति धेरै आउनु हुँदैन, आदि इत्यादि—सबै पक्षहरू उपयुक्त हुनुपर्छ। अझ भन्‍ने हो भने, अतिथि सत्कारकका छोराछोरी वा आफन्तहरूले परमेश्‍वरमाथिको तिनीहरूको विश्‍वासलाई समर्थन गर्नुपर्छ, वा कम्तीमा पनि तिनीहरूले दाजुभाइ-दिदीबहिनीहरूलाई अतिथिसत्कार गर्ने कुराको विरोध गर्नु हुँदैन, र अवश्य नै यी कुराहरूबारे बेपरवाह रूपमा कुरा गर्दै हिँड्नु हुँदैन। कतिले यसो भन्लान्, “यी सबै मापदण्डहरू पूरा गर्ने अतिथि सत्कारक परिवार भेट्टाउन सजिलो छैन!” यसले तुलनात्मक रूपमा उपयुक्त ठाउँ भेट्टाउनुपर्छ भन्‍न खोजेको हो; पूर्ण सिद्धता जरुरी छैन। कम्तीमा जिउने वातावरण चाहिँ उचित हुनुपर्छ—शान्त र बाहिरी हस्तक्षेपबाट मुक्त हुनुपर्छ—जसले महत्त्वपूर्ण कार्य-कर्मचारीहरूलाई बाहिरी संसारको हस्तक्षेपबाट रक्षा गर्ने माग पूरा गर्छ। कतिपय अतिथि सत्कारक परिवारहरूमा परिवारका हरेक सदस्य विश्‍वासी नभए पनि, अतिथि सत्कारकले घरभित्र प्रतिष्ठा पाएको हुन्छ र उसले नै निर्णय गर्ने गर्छ। तिनीहरूका गैरविश्‍वासी छोराछोरी वा आफन्तहरूले परमेश्‍वरमाथिको तिनीहरूको विश्‍वासमा वा तिनीहरूले दाजुभाइ-दिदीबहिनीहरूलाई अतिथि सत्कार गरेकोमा हस्तक्षेप गर्ने आँट गर्दैनन्; भित्री रूपमा असहमत नै भए पनि तिनीहरूले यो जानकारी परिवारभन्दा बाहिरका मानिसहरूलाई बाँड्ने आँट गर्दैनन्। यदि साँच्‍चै नै केही भइदियो भने, तिनीहरूले सुरक्षा प्रदान गर्न सहयोग समेत गर्न सक्छन्। यसरी, यस अतिथि सत्कारक घरमा बस्‍ने दाजुभाइ-दिदीबहिनीहरू पनि बाहिरी संसारको हस्तक्षेपबाट अप्रभावित रहन सक्छन्। कतिपय अवस्थाहरूमा अतिथि सत्कारक डरपोक हुन्छ, उसलाई आफ्‍ना छोराछोरीले परमेश्‍वरमाथिको उसको विश्‍वासको खुलासा गर्लान्, आफ्‍ना छिमेकीहरूले उसको विश्‍वासबारे थाहा पाएर रिपोर्ट गर्लान्, र विशेषगरी परिस्थिति खराब होला र आफू पक्राउ परिएला भन्‍ने डर हुन्छ। दाजुभाइ-दिदीबहिनीहरूको अतिथि सत्कार गर्न थालेपछि, ऊ हरेक दिन बेचैन हुन्छ, दिनमा खान वा राती सुत्न सक्दैन, र उसले चोरजस्तै चिन्तित र त्रसित भएर दिन कटाउँछ। जब उसले केही हुन लागेको छ भन्‍ने सुन्छ, जस्तै सरकारले घर दर्ता जाँच गर्ने योजना गरिरहेको छ वा सरकारी कर्मचारीहरू विभिन्‍न बहानामा कुनै काम गर्न उसको घरमा आउँदैछन् भन्‍ने सुन्छ, तब ऊ अत्यन्तै डराउँछ र ऊ आफै पनि यसमा नमुछिऊँ भन्‍नका लागि निरन्तर दाजुभाइ-दिदीबहिनीहरू तुरुन्तै घर छाडेर जाऊन् भन्‍ने चाहन्छ। जब दाजुभाइ-दिदीबहिनीहरूले यस्तो देख्छन्, तब तिनीहरू तुरुन्तै स्थानान्तर हुनुपर्छ, किनभने त्यस्तो ठाउँ अतिथि सत्कार गर्न उचित हुँदैन; यसलाई केही दिनका लागि अस्थायी रूपमा बस्न मात्रै प्रयोग गर्न सकिन्छ। यदि अतिथि सत्कारक परिवारका छोराछोरी, आफन्तहरू, वा साथीहरू दुष्ट मानिस हुन् र तिनीहरूले अतिथि सत्कारकले विश्‍वासीहरूलाई बास दिइरहेको छ भन्‍ने थाहा पाएपछि, दाजुभाइ-दिदीबहिनीहरूलाई बाधा दिन वा प्रहरीको जिम्मा लगाउन पनि सक्छन् भने, यो अत्यन्तै खतरनाक कुरा हो। त्यस्तो अतिथि सत्कारक परिवारसँग बस्‍नु उचित हुँदैन। कतिपय आमाबुबाले आफ्ना छोराछोरीका अगाडि दास जस्तो व्यवहार गर्छन्; तिनीहरूले “ठीकै छ, मेरा छोराछोरीले मेरो कुरा सुन्छन्” भन्लान्, तर वास्तवमा, तिनीहरूका छोराछोरीको आज्ञाकारिता परिस्थितिमा निर्भर हुन्छ। जब तिनीहरूका आफ्नै स्वार्थहरू संलग्न हुन्छन्, तब ती छोराछोरीले तिनीहरूको कुरा सुन्दैनन्। त्यस्तो व्यक्तिले आफूले दाजुभाइ-दिदीबहिनीहरूलाई अतिथि सत्कार गरिरहेको कुरा छोराछोरीलाई थाहा दिने आँट गर्दैनन्। यदि तिनीहरूका छोराछोरी वा आफन्तहरूले थाहा पाए भने, तिनीहरूले अवश्य नै दाजुभाइ-दिदीबहिनीहरूलाई घरबाट निकाल्छन्, र ती अतिथि सत्कारकले तिनीहरूलाई रोक्न सक्दैनन्—आफ्नै घरमा पनि तिनीहरूले अन्तिम निर्णय गर्न पाउँदैनन्। त्यस्तो व्यक्तिले अतिथि सत्कार गर्न उचित हुँदैन; तिनीहरूसँग चाहना होला तर अतिथि सत्कारक बन्‍ने साहस हुँदैन। के कायर व्यक्तिले साँच्‍चै नै अतिथि सत्कार गर्ने आँट गर्न सक्छ? यदि तैँले दाजुभाइ-दिदीबहिनीहरूको सुरक्षा सुनिश्‍चित गर्न सक्दैनस् भने, तँ यो कर्तव्यका लागि उचित छैनस्—तैँले यसका लागि स्वयंसेवा गर्नु हुँदैन र तैँले अगुवा र कामदारहरूलाई खोक्रा वाचाहरू गर्नु हुँदैन, र तैँले यो कर्तव्य स्विकार्नु पनि हुँदैन। यदि अगुवा र कामदारहरूले त्यस्तो घरमा दाजुभाइ-दिदीबहिनीहरूको अतिथि सत्कार गर्ने बन्दोबस्त गर्छन् भने, के तिमीहरूलाई त्यो उपयुक्त हो भन्‍ने लाग्छ? (लाग्दैन।) यो अत्यन्तै अनुपयुक्त कुरा हो। दाजुभाइ-दिदीबहिनीहरूलाई खतराको मुखमा नपार। सायद दाजुभाइ-दिदीबहिनीहरू अरू ठाउँमा बस्दा नै धेरै सुरक्षित हुन्थे होला; यदि तैँले तिनीहरूलाई यस्तो व्यक्तिको घरमा राख्‍ने बन्दोबस्त गरिस्, जसका छोराछोरी वा आफन्तहरू गैरविश्‍वासी छन् र तिनीहरूले त्यहाँ विश्‍वासीहरू बसिरहेका छन् भन्‍ने पत्ता लाग्नेबित्तिकै यसबारेमा रिपोर्ट गरेर तिनीहरूलाई पुलिसको जिम्मा लगाउन सक्छन्, यसरी तिनीहरूको जीवन खतरामा पार्छन् भने, के त्यो अतिथि सत्कारकलाई सन्ताप आइपर्दैन र? यदि उक्त अतिथि सत्कारक त्यस्ता अवस्थामा दाजुभाइ-दिदीबहिनीहरूको रक्षाका लागि आफ्नो ज्यान जोखिममा पार्न तयार हुन्छ र उसले प्रभावकारी रूपमा तिनीहरूको सुरक्षा सुनिश्‍चित गर्न सक्छ भने, र यदि उसले सामान्यतया ठूलो बुद्धि देखाउँछ भने, यो अतिथि सत्कारक परिवार अझै पनि उपयुक्त विकल्‍प हुन सक्छ। तर, यदि उसले दाजुभाइ-दिदीबहिनीहरूलाई रक्षा गर्न आफ्नो ज्यान जोखिममा पार्न सक्दैन, र, उसको परिवारका गैरविश्‍वासीहरूले दाजुभाइ-दिदीबहिनीहरूको रिपोर्ट गरेर पुलिसको जिम्मा लगाउने धम्की दिँदा, ऊसँग कुनै समाधान हुँदैन र ऊ कछुवाले आफ्नो टाउको खोलमा लुकाएजस्तै पछि हट्न मात्रै सक्छ, तर दाजुभाइ-दिदीबहिनीहरूलाई रक्षा गर्दैन र तिनीहरूलाई पुलिसको जिम्मा लगाउन गैरविश्‍वासीहरूलाई अनुमति दिन्छ भने, यो घर अतिथि सत्कार गर्नका लागि उचित हुँदैन। यदि दाजुभाइ-दिदीबहिनीहरू अस्थायी रूपमा केही दिनका लागि त्यहाँ बस्छन्, अनि त्यसपछि उपयुक्त ठाउँ भेट्नेबित्तिकै तुरुन्तै त्यो ठाउँमा सर्छन् भने, त्यो बल्लतल्ल सहनीय हुन्छ। आफ्नो कर्तव्य पूरा गर्नका लागि त्यस्ता घरमा लामो समयसम्म बस्‍नु उचित हुँदैन। अतिथि सत्कारकले कम्तीमा पनि दाजुभाइ-दिदीबहिनीहरूको सुरक्षाको रक्षा गर्न सक्‍नुपर्छ—अतिथि सत्कारकबाट गरिने एउटा माग यही हो। बाहिरी संसारको हस्तक्षेपबाट जोगिनका लागि आफ्नो कर्तव्य पूरा गर्नेहरूका हकमा, एक हिसाबले तिनीहरूको जिउने वातावरण उचित हुनुपर्छ; यसअलावा, अतिथि सत्कारकका आफ्नै गुणहरू पनि सबै हिसाबमा उचित हुनुपर्छ—अर्थात्, तिनीहरूले महत्त्वपूर्ण कार्य-कर्मचारीहरूलाई बाहिरी संसारको हस्तक्षेपबाट रक्षा गर्न सक्‍नुपर्छ। तिनीहरूले यो कुरा हासिल गर्न सक्छन् भने मात्रै अगुवा र कामदारहरूले महत्त्वपूर्ण कार्य-कर्मचारीहरूलाई तिनीहरूका घरमा राख्‍ने बन्दोबस्त गर्न सक्छन्। यदि अतिथि सत्कारकको आस्था थोरै छ र ऊ अयोग्य र काँतर छ, उसले आफ्नै घरमा अन्तिम निर्णय आफै गर्न सक्दैन, र उसको कुनै पनि गैरविश्‍वासी सन्तान वा आफन्तले आएर उसलाई नियन्त्रण गर्न सक्छ भने, यो निकै कष्टदायी कुरा हो। त्यस्तो ठाउँ अतिथि सत्कार गर्नका लागि पूर्ण रूपमा अनुचित हुन्छ। धेरै वटा कोठा भएको, आरामदायी वातावरण भएको, र अवस्था राम्रो भएको ठूलै घर भए पनि, त्यो अतिथि सत्कारका लागि उचित हुँदैन। उचित जिउने वातावरण भएर मात्रै पुग्दैन; अतिथि सत्कारक पनि उचित हुनैपर्छ। यहाँ मुख्य कुरा के हो भने, अतिथि सत्कारकले सबभन्दा पहिले त आफूले अतिथि सत्कार गरिरहेका कर्तव्य पूरा गर्ने कर्मचारीहरू बाहिरी संसारको हस्तक्षेपबाट सुरक्षित हुने कुरा सुनिश्‍चित गर्न सक्‍नैपर्छ। त्यसपछि मात्रै जिउने वातावरणबारे विचार गरिनुपर्छ। अलिक कम उपयुक्त वातावरण पनि स्वीकार्य हुन्छ—चाहे त्यो सानो ठाउँ होस्, सीमित इन्टरनेट होस्, सरल खाना होस्, वा पानीको पहुँच कम सहज होस्। यदि अतिथि सत्कारक उचित छ, उसले खतरा उत्पन्‍न हुँदा उचित प्रतिक्रिया दिन सक्छ, विभिन्‍न जटिल अवस्थाहरूलाई व्यवस्थापन गर्न सक्छ, र खासगरी उत्‍पन्‍न हुन सक्‍ने कुनै पनि विशेष परिस्थितिहरूलाई उचित रूपमा सम्हालेर दाजुभाइ-दिदीबहिनीहरूको सुरक्षाको प्रत्याभूति गर्न सक्छ भने, ऊ मानकअनुरूपको अतिथि सत्कारक हो। अतिथि सत्कारक परिवारको जिउने वातावरणप्रतिका हाम्रा मागहरू उच्च छैनन्; सबैभन्दा महत्त्वपूर्ण भनेको यसले सुरक्षा सुनिश्‍चित गर्न सक्‍नुपर्छ। यस बुँदाबारे विस्तारमा गइरहनु आवश्यक छैन।

आ. निवास स्थलको वातावरणसम्बन्धी मागहरू

अतिथिसत्कारक परिवारको निवासवरपरको बाहिरी वातावरणको हकमा भन्दा, अगुवा र कामदारहरूले विचार गर्नैपर्ने पहिलो कुरा भनेको त्यो सुरक्षित छ कि छैन भन्‍ने हो। अतिथिसत्कारक परिवारका अवस्थाहरू जस्तोसुकै भए पनि वा त्यो निवास दाजुभाइ-दिदीबहिनीको घर भए पनि वा भाडाको घर भए पनि, त्यसको बाहिरी वातावरण सुरक्षित छ कि छैन भनेर विचार गर्नु जरुरी हुन्छ; सबैभन्दा महत्त्वपूर्ण कुरा यही हो। सर्वप्रथम, यदि यस अतिथिसत्कारक परिवारको परमेश्‍वरमाथिको विश्‍वासबारे त्यति धेरै थाहा छैन र सार्वजनिक सुरक्षा ब्यूरोमा तिनीहरूको विश्‍वासबारे कुनै रेकर्ड छैन भने मात्रै यो उचित हुन्छ। यदि विगतमा, दाजुभाइ-दिदीबहिनीहरू त्यहाँ भेला हुँदा, छिमेकीहरूले यसबारे सरकारलाई रिपोर्ट गर्थे, र यो परिवारले बारम्बार अपरिचित मानिसहरूसँग भेलाहरू आयोजना गर्छ भन्‍ने कुरा सरकारलाई पहिले नै थाहा छ भने, यो स्थान अतिथिसत्कारका लागि उपयुक्त हुँदैन। यदि भाडामा लिइएको हो भने पनि त्यस्तो परिवारको घर भाडामा लिनु उचित हुँदैन। यो एउटा पक्ष हो। यसअलावा, कतिपय ठाउँमा सार्वजनिक सुरक्षा कमजोर हुन्छ, र बारम्बार डकैती, हत्या, र अरू विभिन्‍न मामलाहरू देखा परिरहन्छन्। त्यहाँका बासिन्दाहरू पनि तुलनात्मक रूपमा अलि जटिल व्यक्तिहरू हुन्छन्, अनि प्रायजसो घर दर्तापत्र र परिचयपत्रहरू जाँच गर्न, संदिग्ध अपराधीहरूको अनुसन्धान गर्न, र यस्तै अन्य काम गर्न प्रहरी त्यहाँ प्रायः आइरहन्छ। मलाई भन् त, यदि तँ त्यस्तो ठाउँमा बसिस् भने, के तैँले बारम्बार हस्तक्षेप भोग्दैनस् र? (भोग्छु।) त्यस्ता ठाउँहरू पनि बस्‍नलाई उपयुक्त हुँदैनन्। त्यहाँ हरेक केही दिनमा ढोका ढकढक्याउँदै प्रहरी आइपुग्छ, र नजिकै चोरी वा हत्या भएको छ भनेर भन्छ र अनुसन्धानमा सहकार्य गर्न अनुरोध गर्छ, र दोषीलाई देखेमा तुरुन्तै रिपोर्ट गर्न मानिसहरूलाई लगाउँछ। त्यहाँ सधैँ हर प्रकारका बहानामा ढोका ढकढक्याउँदै प्रहरी आइरहन्छ, र तिनीहरूले घटना अनुसन्धान गरिरहेको दाबी गर्छन्, तर वास्तवमा तिनीहरूले बाहिरी मानिसहरू र अपरिचितहरूको चियो गरिरहेका हुन्छन्—अझ ठ्याक्‍कै भन्दा, तिनीहरूले परमेश्‍वरमा विश्‍वास गर्ने मानिसहरू खोजिरहेका हुन्छन्। के तँलाई त्यस्तो अतिथिसत्कारक घरमा बस्दा कुनै सुरक्षा महसुस हुन्छ? (हुँदैन।) निस्सन्देह, तँ दिनभरि डरमा हुनेछस्। यी बाहिरी आपराधिक घटनाहरू अतिथिसत्कारक परिवारसँग सम्बन्धित नभए पनि अझै तँलाई सहज महसुस हुँदैन। यस्तो वातावरणमा जिउँदा प्रायः तँलाई तेरो व्यक्तिगत सुरक्षा खतरामा छ भन्‍ने महसुस भइरहन्छ। कुन दिन प्रहरीले दाजुभाइ-दिदीबहिनीहरूलाई देखेर यी अपरिचितहरूलाई सोधपुछ गर्न थाल्ला, र पक्राउसमेत गर्ला भन्‍ने कसलाई के थाहा। के तँ यो भयानक परिस्थिति हो भनेर भन्दैनस् र? (भन्छु।) यसका साथै, धेरैजसो चिनियाँ मानिसमा सुरक्षा सचेतनाको कमी हुन्छ; कसैले ढकढक्याएको सुन्‍नेबित्तिकै, तिनीहरूले ढोका खोलिहाल्छन्, र तिनीहरू प्रायजसो ढोकामा चाबी पनि लगाउँदैनन्, जसले गर्दा सजिलै घटनाहरू घट्न सक्छन्। स्वतन्त्रता र प्रजातन्त्र भएका पश्‍चिमी देशहरूमा, निजी निवासहरूलाई निजी क्षेत्र मानिन्छ। यदि कुनै बाहिरी व्यक्ति अनुमतिविना निजी क्षेत्रमा प्रवेश गर्‍यो भने, त्यसलाई गैरकानुनी मानिन्छ, र त्यहाँ बस्‍ने मानिसहरूले प्रहरी बोलाउँछन्। त्यसपछि घुसपैठ गर्ने व्यक्तिलाई कानुनी रूपमा जिम्मेवार ठहराइन्छ। त्यसकारण, यदि अपरिचितले ढोका ढकढक्यायो भने, तैँले ढोका खोल्नुपर्दैन—तैँले इन्कार्न सक्छस्। कसैले तँलाई भेट्नका लागि समय मिलाएको थियो नै भने पनि, यदि तँ तयार छैनस् वा तैँले आफ्नो मन बदलेको छस् भने, ढोका खोल्नुपर्दैन; तँ तिनीहरूलाई भेट्न अर्को समय मिलाउन सक्छस्। पश्‍चिमी देशहरूका मानिसहरूसँग यस्तो अधिकार हुन्छ, तिनीहरूसँग यो कानुनी चेतना हुन्छ। तर चिनियाँ मानिसहरूमा यो कानुनी चेतनाको कमी हुन्छ। तिनीहरूले ढोका ढकढक्याएको सुन्दा तुरुन्तै ढोका खोलिहाल्छन्। यसले सतर्कताको कमी, आत्मरक्षाको चेतनाको कमी, र सम्बन्धित कानुनहरूसँगको अपरिचितता देखाउँछ। चीन तानाशाही राज्य भएकाले, र यहाँ एक पार्टी शासनलाई कानुनभन्दा माथि राखिएको हुनाले, यसको कानुनी प्रणाली देखावटी रूप मात्रै हो। ठूलो रातो अजिङ्गरले चीनमा कानुन र व्यवस्थालाई पूर्ण रूपमा बेवास्ता गर्दै काम गर्छ, बेपरवाह रूपमा दुष्कर्म गर्छ, र मानिसहरूसँग कुनै पनि मानव अधिकार हुँदैन। चिनियाँ मानिसहरू मानव अधिकारहरूप्रति ध्यान दिँदैनन्, न त तिनीहरूले अनुशासनात्मक प्रावधानहरू पालना गर्ने र कानुन मान्‍ने बोध नै विकास गरेका हुन्छन्; खासगरी, तिनीहरूमा आत्मरक्षाको चेतनाको कमी हुन्छ, र धेरैजसो मानिसलाई आफ्नो सुरक्षा गर्न कानुन कसरी प्रयोग गर्ने भन्‍ने नै थाहा हुँदैन। परिणामस्वरूप, सुरक्षाको कुनै प्रत्याभूति हुँदैन। सारांशमा भन्दा, कमजोर सार्वजनिक सुरक्षा भएको कुनै पनि ठाउँमा, जटिल पृष्ठभूमि र पहिचान भएका बासिन्दाहरू भएका, बारम्बार जाँचहरू हुने, वा बारम्बार विभिन्‍न आपराधिक मामलाहरूको घटना घट्ने कुनै पनि ठाउँमा, मानिसहरू सजिलै बाहिरी संसारको हस्तक्षेपबाट प्रभावित हुन्छन्। त्यस्तो ठाउँ बस्‍नका लागि उपयुक्त हुँदैन। महत्त्वपूर्ण कार्य-कर्मचारीहरूका लागि आवासको बन्दोबस्त गर्दा विचार गर्नुपर्ने सार्वजनिक सुरक्षाको तत्त्व यही हो।

आफ्नो कर्तव्य निर्वाह गरिरहेका मानिसहरूका लागि बस्‍ने वातावरण होसियारीसाथ छनौट गर्नैपर्छ; व्यस्त शहरी क्षेत्र र खतरनाक स्थानहरूदेखि टाढा रहनु नै सबैभन्दा राम्रो हो। हामीले कुनकुन स्थानहरूलाई व्यस्त शहरी क्षेत्रहरू भनेर भनिरहेका छौँ? यसमा रेलवे, राजमार्ग, चौबाटो, र बजारनजिक रहेका ठाउँहरू समावेश हुन्छन्। विशेषगरी प्रमुख रेलवे लाइनहरूमा, जहाँ हरदिन असङ्ख्य रेलहरू आवतजावत गर्छन्, र हरेकपटक रेल जाँदा-आउँदा नजिकका घरहरूको भुइँ काँपिरहन्छ। यस्तो वातावरणमा, आफ्नो कर्तव्य निर्वाह गर्ने क्रममा शान्ति भेट्टाउनु पूर्ण असम्भव हुन्छ। यसअलावा, घरबाट टाढा बसेर आफ्नो कर्तव्य निर्वाह गर्दै वर्षौँ बिताएका कतिपय मानिस निरन्तर तनावमा जिउँछन्, र तिनीहरूको हृदय सबैभन्दा राम्रो अवस्थामा हुँदैन, जसले गर्दा तिनीहरूलाई त्यस्ता ठाउँहरूमा बस्‍न अझै बढी अनुचित हुन्छ। यदि शान्त वातावरण चाहिने निश्‍चित कामहरू, जस्तै रेकर्डिङ गर्ने वा लेखन-पठनको कामहरूका हकमा भन्दा, कम्तीमा पनि कुनै होहल्‍लाको हस्तक्षेप हुनु हुँदैन, र सुरक्षाको पनि सुनिश्‍चितता हुनैपर्छ—यही नै आदर्शमय हुनेछ। यदि पूर्ण रूपमा सुरक्षित ठाउँ छैन भने, तुलनात्मक रूपमा सुरक्षित ठाउँ खोज्नैपर्छ। यस्तो अवस्थामा, थोरै होहल्‍ला स्वीकार्य नै हुन्छ, र हामीले मापदण्डहरू धेरै उच्च राख्‍नु हुँदैन; जिउने वातावरण सुरक्षित छ भने, यो नै पर्याप्त हुनेछ। साथै, यदि घर प्रमुख यातायात क्षेत्रमा, जस्तै ट्राफिक लाइटहरू भएको ठाउँनजिक वा चौबाटोमा पर्छ भने, त्यहाँ हरदिन अनगिन्ती पैदल यात्री र सवारीसाधनहरू आवतजावत गर्छन्। त्यस्तो घर धेरै बटुवाहरूको नजरमा पर्छ, र झट्ट हेर्दा नै, बटुवाहरूले सजिलै भित्रका कुराहरू देख्‍न सक्छन्। विशेषगरी राती जब बत्तीहरू बालिएका हुन्छन्, तब घरभित्रको अवस्था स्पष्टै देखिन्छ। के तँ अझै पनि त्यस्तो घरमा बस्‍न स्वीकार्य हुन्छ भनेर भन्छस्? के यो वातावरण उपयुक्त हुन्छ त? (अहँ, हुँदैन।) यो अवश्य नै उपयुक्त हुँदैन। यस्तो ठाउँमा बस्‍ने मानिसहरूले प्रायजसो हस्तक्षेपको समस्या भोग्छन्, र प्रायजसो अपरिचित मानिसहरूले तिनीहरूलाई नियालेर हेरिरहेको देख्छन्। जब तिनीहरूको आँखा अपरिचितको आँखासँग जुध्छ, तब तिनीहरू झस्कन्छन्, र हरदिन असहज महसुस गर्छन्, र निरन्तर आफूलाई कसैले हेरिरहेजस्तो महसुस गर्छन्—यसको पछाडि कोही छ कि, र उसले परिस्थितिलाई निर्देशित र नियन्त्रित पो गरिरहेको छ कि, कसलाई के थाहा हुन्छ र। के तँलाई त्यस्तो वातावरणमा जिउँदा सहज महसुस गर्न सकिन्छ भन्‍ने लाग्छ? साथै, कतिपय घर खराब ध्वनिरोधी क्षमता भएका र कम गुणस्तरका हुन्छन्, त्यसकारण घरभित्र ठूलो आवाजमा बोल्दा वा भजन बजाउँदा, बाहिरका मानिसहरूले सबै कुरा सुन्‍न सक्छन्। साथै, कतिपय घरहरू समुदायको सबैभन्दा अग्‍लो स्थानमा हुन्छन्, र त्यस्तो अवस्थामा ती घरहरूमा चट्याङ लाग्‍ने सम्भावना धेरै हुने मात्र होइन, दाजुभाइ-दिदीबहिनीहरूले घरबाहिर पाइला टेक्‍नेबित्तिकै वरपरका छिमेकीहरूले पनि देखिहाल्छन्। तिनीहरूलाई कहिलेकाहीँ भेन्टिलेशनका लागि वा शीतलताका लागि झ्यालहरू खोल्‍नसमेत असुविधा हुन्छ; झ्याल राम्रोसँग बन्द गरेर पर्दा तानिएको हुनैपर्छ, त्यसकारण प्रकाश कहिल्यै भित्र छिर्दैन, र बाहिर निस्केर यताउता गर्नु त झन् बढी असुविधाजनक हुन्छ। बाहिरका मानिसहरूले नियालेर हेर्लान् र ध्यान देलान् भन्‍नेबारे निरन्तर चिन्ता भइरहन्छ। दाजुभाइ-दिदीबहिनीहरू एकैपटक आउने-जाने नगरे पनि, हरेक पटक कुनै व्यक्ति प्रवेश गर्दा वा बाहिर निस्कँदा बाहिरका मानिसहरूले स्पष्ट रूपमा देख्‍न सक्छन्। अनि अन्त्यमा, त्यस घरमा कति जना अपरिचित मानिसहरू बस्छन् भन्‍नेबारे तिनीहरूलाई समग्र रूपमा थाहा भइहाल्छ। के तिमीहरू त्यहाँ बसेर पनि मानिसहरूको सुरक्षा सुनिश्‍चित गर्न सकिन्छ भनेर भन्छौ? (अहँ, सकिँदैन।) कतिपय मानिसले सोच्छन्, “हामी प्रायजसो घरभित्रै आफ्नो कर्तव्य निर्वाह गरिरहेका हुन्छौँ, र हामी बाहिर गए पनि पालैपालो त्यसो गर्छौँ र एकैपटक बाहिर जाँदैनौँ। यसरी अभ्यास गर्दा, वरपरका छिमेकीहरूलाई केही थाहा हुँदैन।” तर तँ पालैपालो बाहिर गए पनि, यदि कसैले तँ अपरिचित व्यक्ति होस् भन्‍ने थाहा पायो भने यसले पनि समस्या ल्याउनेछ। धेरै गैरविश्‍वासीले आफै पनि राम्रो जीवन जिउँदैनन्, र त्यसमाथि अरूका मामलाहरू अवलोकन गर्न र चियोचर्चो गर्नमा विशेष आनन्द लिन्छन्। कतिपयले त तेरो जासुसी गर्न, र तँ घरभित्र के गर्छस् भनेर हेर्न दूरबीनसमेत प्रयोग गर्न सक्छन्। यदि तिनीहरूले विश्‍वासीहरू भेला भइरहेका छन् भन्‍ने पत्ता लगाए भने, इनामका लागि तुरुन्तै सरकारलाई यसबारे रिपोर्ट गर्छन्। त्यस्तो व्यक्तिले तँलाई निसाना बनायो भने, के त्यो खतरनाक परिस्थिति हुँदैन र? (हुन्छ।) तिनीहरूले तँलाई निसाना बनाएपछि, के त्यसबाट कुनै असल कुरा आउन सक्छ र? तँ अन्ततः अवश्य नै पक्राउ पर्नेछस्! देश वा क्षेत्र जुनसुकै भए पनि, अरूको चियोचर्चा गर्ने मानिसहरूको कहिल्यै कमी हुँदैन। तिनीहरूले तँलाई निगरानी गरेर एक पैसा नकमाए पनि, त्यो काम गर्न तिनीहरू एकदमै इच्छुक हुन्छन्—तिनीहरूले अरूको चियोचर्चा गरेर समय बिताउन आफ्नो गोजीबाट पैसासमेत तिर्छन् र आफ्नै काममा समेत ढिलाइ गर्छन्। अनि यदि तँलाई रिपोर्ट गरेर इनाम पाइन्छ भने त, तिनीहरू त्यसो गर्न झनै आतुर हुन्छन्। विशेषगरी चीनजस्तो तानाशाही शासनमा, परमेश्‍वरमा विश्‍वास गर्नेहरूलाई निगरानी गर्ने मानिसहरू अत्यन्तै धेरै हुन्छन्। तिनीहरूले सत्यताप्रति वितृष्णा राख्ने हुनाले र परमेश्‍वरमा विश्‍वास गर्नेहरूप्रति तिनीहरूलाई वितृष्णा महसुस हुने हुनाले, तिनीहरूले विश्‍वासीहरू मिलेर अन्तरक्रिया गरिरहेका वा भेला भइरहेका छन् भन्‍ने पत्ता लगाउनेबित्तिकै, त्यसबारे रिपोर्ट गरिहाल्छन्। यदि रिपोर्ट गर्दा इनाम पाइन्छ भने त झन् तिनीहरूले त्यसो गर्दा अथक सन्तुष्टि नै प्राप्त गर्छन्। के यसले मण्डलीमा सजिलै समस्या ल्याउँदैन र? (ल्याउँछ।) यदि तँमाथि यसरी हस्तक्षेप हुँदै छ भने, के यो अगुवा र कामदारहरूले राम्ररी स्थानको बन्दोबस्त नगरेकाले भएको होइन र? यदि अगुवा र कामदारहरूले कामकुराबारे राम्ररी विचार नगरेका कारण, महत्त्वपूर्ण कार्य-कर्मचारीहरूलाई राख्‍ने स्थान र वातावरण अनुपयुक्त भएका रहेछन् भने, त्यसबाट आउने परिणामहरू यिनै हुन्। यदि व्यक्ति बस्‍ने स्थानले धेरै ध्यान आकर्षित गर्छ भने, यसले गर्दा परिस्थिति सजिलै गलत बन्‍न सक्छ। अनि कुनै कुरा गलत भयो र तैँले त्यसपछि मात्रै यो ठाउँ बस्‍नका लागि उपयुक्त छैन भन्‍ने कुरा महसुस गरिस् भने, त्यो ढिलो भइसकेको हुन्छ। त्यसकारण, आफ्नो कर्तव्य निर्वाह गर्नेहरूका लागि उपयुक्त बस्‍ने ठाउँ छनौट गर्नु पनि एउटा मुख्य काम हो, र खराब छनौटले सजिलै खतरा निम्त्याउन सक्छ।

इ. अगुवा र कामदारहरूले कर्मचारीहरूका लागि स्थानको बन्दोबस्त गर्ने काम कसरी गर्नुपर्छ

महत्त्वपूर्ण कार्य-कर्मचारीहरूको जिउने वातावरणको हकमा, चाहे यो आन्तरिक वातावरणसँग सम्बन्धित होस् वा बाहिरी वातावरणसँग, अगुवा र कामदारहरूले सबै पक्षहरूबारे राम्ररी विचार गर्नुपर्छ। तिनीहरूले सधैँ हामीले बाहिरी संसारसँग अन्तरक्रिया गरेनौँ भने, केही हुनेछैन भन्‍ने अनुमान गर्दै आफ्नो सोचाइमा सरलता अपनाउनु हुँदैन। आजको समाज अत्यन्तै जटिल छ, हरप्रकारका पिशाचहरूले भरिएको छ, र ठाउँ जुनसुकै भए पनि तेरो चियो गर्ने मानिसहरू सधैँ हुन्छन्, जसले गर्दा तिनीहरूको छानबिनबाट जोगिन असम्भव हुन्छ। तैँले यस्तो सोच्न सक्छस्, “मैले परमेश्‍वरमा विश्‍वास गरेर कुनै पनि कानुन तोडेको वा कुनै पनि गलत काम गरेको छैनँ। मैले आफ्नो कर्तव्य मात्रै निर्वाह गरिरहेको छु; मलाई केही हुनु नपर्ने हो, होइन र?” तर तथ्यहरू तैँले कल्पना गरेजस्तो सरल छैनन्। चिनियाँ कम्युनिस्ट पार्टीले किन परमेश्‍वरको विरोध गर्न र परमेश्‍वरको मण्डलीमाथि दमन गर्न यति धेरै जनशक्ति र स्रोतसाधनहरू खर्च गर्छ? के तैँले त्यो बुझ्न सक्छस्? तैँले कहिल्यै बुझ्‍न सक्‍नेछैनस्। तैँले दियाबलसहरू र शैतानहरूको प्रकृति कति हदसम्म छर्लङ्गै देख्‍न सक्छस्? तैँले दियाबलस र शैतानहरूबारे अत्यन्तै थोरै कुरा बुझेको छस्। यो समाज अत्यन्तै जटिल छ, र दियाबलस र शैतानहरू दुष्ट कार्य गर्ने खराब मानिसहरू हुन्। तिनीहरूले सबैभन्दा बढी गर्न चाहेको कुरा भनेको परमेश्‍वरका चुनिएका मानिसहरूलाई पक्राउ गरेर मण्डलीको काममा बाधा दिनु हो। यदि तँ सधैँ शैतानहरूलाई साधारण मानिसहरू मात्रै ठान्छस् भने, तँ साँच्‍चै नै अज्ञानी छस्; यसले तैँले यो समाजको दुष्टता छर्लङ्गै देखेकै छैनस्, र तैँले अवश्य नै दियाबलस र शैतानहरूको घृणितपन पनि छर्लङ्ग देखेकै छैनस् भन्‍ने कुरा देखाउँछ। त्यसकारण, अगुवा र कामदारहरूले मण्डलीको काम राम्ररी गर्नका लागि, तिनीहरूले आफ्नो कर्तव्य निर्वाह गर्नेहरूको सुरक्षा सुनिश्‍चित गर्नैपर्छ—सबैभन्दा महत्त्वपूर्ण कुरा यही हो। कुनै विश्‍वासको स्वतन्त्रता नभएको तानाशाही शासनमा रहेको देशमा, आफ्नो कर्तव्य निर्वाह गरिरहेकाहरूको सुरक्षालाई सुनिश्‍चित गर्नु निकै गाह्रो हुन्छ। तर जति नै गाह्रो भए पनि, उचित बस्‍ने ठाउँहरू होसियारीसाथ छनौट गरिनैपर्छ; यसमा कुनै पनि हेलचेक्र्याइँ हुनु हुँदैन। परमेश्‍वरको घरका कार्य बन्दोबस्तहरूमा यी कुराहरूबारेको सङ्गति पनि समावेश छ। अगुवा र कामदारहरूले दाजुभाइ-दिदीबहिनीहरूले बाहिरी संसारको बाधा र हस्तक्षेपबाट मुक्त भएर आफ्नो कर्तव्य निर्वाह गर्न सक्‍ने कुरा सुनिश्‍चित गर्नैपर्छ—तिनीहरूले यसमा आफ्नो हृदय लगाए भने, यो कुरा हासिल गर्न सक्छन्। तिनीहरूले झाराटारुवा र गैरजिम्मेवार रूपमा काम गर्छन् भने, र यसरी दाजुभाइ-दिदीबहिनीहरूको सुरक्षालाई बेवास्ता गर्दै आफ्नै सुरक्षाबारे मात्रै वास्ता गर्छन् भने मात्रै यो चिन्ताको विषय हुन्छ। यसले मण्डलीको काम राम्ररी गर्न असम्भव तुल्याउँछ। यदि तेरो हेलचेक्र्याइँ, गम्भीरताको कमी, गैरजिम्मेवारी, वा वातावरण र समस्याको डरका कारण, तँ यी कुराहरू गर्न असफल भइस्, जसले गर्दा महत्त्वपूर्ण कर्तव्य निर्वाह गरिरहेका व्यक्तिहरू पक्राउ पर्छन् र दाजुभाइ-दिदीबहिनीहरूको ज्यान खतरामा पर्छ—र यसले मण्डलीको काममा ढिलाइ गराउँछ र दाजुभाइ-दिदीबहिनीहरूमा हानि पुर्‍याउँछ भने—अगुवा वा कामदारका रूपमा, यसको जिम्मेवारी तैँले नै वहन गर्नुपर्छ। क्षतिपूर्तिमा केही पैसा खर्च गरेर वा प्रार्थनाद्वारा पाप स्वीकार गरेर मात्रै यो जिम्मेवारी समाधान गर्न सकिँदैन; यो त्यति सरल छैन। त्यसोभए, यो कुराको प्रकृति के हो? यो हटाउन नसकिने कलङ्क, एक अनन्त अपराध हो—तँलाई एउटा दोष दिइएको हुन्छ। यो “दोष” ले साधारण गल्तीलाई जनाउँदैन; परमेश्‍वरको नजरमा, यो एउटा अपराध हो। यदि तेरा अपराधहरू धेरै छन् भने—तैँले विगतमा अपराधहरू गरेको थिइस्, आज पनि गरिरहेको छस्, र पछि भविष्यमा पनि अझै धेरै अपराध गर्नेछस् भने—कैयौँ ठूला अपराधहरू सबै जम्‍मा भएर तैँले अनन्त विनाश र बरबादी भोग्‍नेछस्। परमेश्‍वरले त्यसउप्रान्त तँलाई मुक्ति दिनुहुनेछैन, र परमेश्‍वरमाथिको तेरो विश्‍वास व्यर्थ हुनेछ। तँसँग मुक्तिको कुनै आशा नहुने मात्र होइन, तैँले दण्ड पनि सामना गर्नेछस्। त्यसकारण, अगुवा र कामदारहरूले सिद्धान्तहरूअनुसार आफ्नो काम गर्नु महत्त्वपूर्ण हुन्छ! के तैँले यो कुरा कण्ठ गरेको छस्? (गरेको छु।) अगुवा र कामदारहरूले आफ्नो जिम्मेवारी पूरा गर्नुपर्छ, र वातावरण जति नै प्रतिकूल वा खतरनाक भए पनि, तिनीहरूले महत्त्वपूर्ण कार्य कर्मचारीहरूको सुरक्षाको रक्षा गर्न र तिनीहरूका लागि उचित स्थानको बन्दोबस्त गर्नका लागि स्थानीय अवस्थाहरूअनुसार सक्दो प्रयास गर्नैपर्छ। यसको लक्ष्य भनेको मण्डलीको काम सामान्य रूपमा अघि बढ्न सकोस् भन्‍ने कुरा सुनिश्‍चित गर्नु हो।

महत्त्वपूर्ण कार्य-कर्मचारीहरूका लागि बन्दोबस्त गरिएका ठाउँहरू बाहिरी संसारको हस्तक्षेपबाट मुक्त हुने कुरा सुनिश्‍चित गर्नका लागि, अगुवा र कामदारहरूले निवास र त्यसको वातावरणप्रतिका माग र सिद्धान्तहरूका साथै, अतिथिसत्कारक परिवारको परिस्थितिका विभिन्‍न पक्षहरूसँग सम्‍बन्धित माग र सिद्धान्तहरू पनि छन्। जब अगुवा र कामदारहरूले सम्भावित अतिथिसत्कारक परिवार भेट्टाउँछन्, तब तिनीहरूले सुरुमा परिवारको वातावरण र अवस्थाहरू कस्ता छन्, यसका सदस्यहरूको अवस्था कस्तो छ, अरूसँग तिनीहरूको कुनै विवाद छ कि छैन, तिनीहरूका कोही शत्रुहरू छन् कि छैनन्, सरकारसँग तिनीहरूको कुनै उल्झन छ कि छैन, तिनीहरू बारम्बार मुद्दामा संलग्‍न हुन्छन् कि हुँदैनन्, तिनीहरूका जटिल सामाजिक सम्बन्धहरू छन् कि छैनन् भन्‍नेजस्ता कुराहरूबारे सोधपुछ गर्नुपर्छ। यी सबै आधारभूत परिस्थितिहरूबारे राम्ररी सोधपुछ गर्नु र जानकारी लिनुपर्छ। यदि अतिथिसत्कारक वा तिनीहरूका छोराछोरी र अरू पारिवारिक सदस्यहरूको सामाजिक सम्बन्ध जटिल छ, र परिवार निरन्तर अस्थिर हुन्छ भने—समस्या पैदा गर्न वा ऋण उठाउन बारम्बार संदिग्ध व्यक्तिहरू घर आउँछन्, वा डाँकू वा लुटेराहरूबाट धम्कीका पत्रहरू, साथै सरकार वा अदालतबाट बोलावटहरू आइरहन्छन् भने—यी सबै अत्यन्तै समस्याजनक कुराहरू हुन्। यदि तँ यो घरमा भेला भइरहेको वा आफ्नो कर्तव्य निर्वाह गरिरहेको हुन्थिस् भने, के यी कुराहरू बाधा बन्‍ने थिएनन् र? त्यसकारण, जब तिमीहरूले यो अतिथिसत्कारक परिवार भेट्टाउँछौ, तब तिमीहरूले सुरुमा प्रश्‍नहरू सोधेर तिनीहरूको आधारभूत परिस्थितिबारे जानकारी लिनुपर्छ। यदि यी समस्याहरू छैनन् भने राम्रो हुन्छ, तर यदि छन् र अहिले अझै उपयुक्त ठाउँ भेट्टाउन सकिँदैन भने, अतिथिसत्कारकले यी समस्याहरू प्रभावकारी रूपमा सम्हाल्न सक्छ कि सक्दैन भन्‍ने कुरा विचार गर्। यदि अतिथिसत्कारकले ती समस्याहरू प्रभावकारी रूपमा सम्हाल्न सक्दैन र यी अराजक कुराहरू हटाउन सक्दैन भने, यो घर दाजुभाइ-दिदीबहिनीहरूलाई राख्नका लागि उपयुक्त हुँदैन, किनभने यहाँ बस्दा तिनीहरूले कुनै पनि बेला बाहिरी संसार र बाहिरी मानिस, घटना, र कामकुराहरूको हस्तक्षेपबाट कष्ट भोग्‍न सक्छन्। यी वातावरणहरूले परमेश्‍वरमा विश्‍वास गर्ने मानिसहरूलाई सीधै निसाना बनाइरहेका हुँदैनन्। तर, धर्ममाथि सतावट हुने देशमा विश्‍वासीहरू विशेष संवेदनशील समूह हुन्, र अझ भन्‍ने हो भने, सरकारले व्यापक रूपमा प्रोपागाण्डा प्रचार गर्ने, मगजधुलाई गर्ने, अफवाहहरू सिर्जना गर्ने, र बदनामी गर्ने अथक प्रयासहरू गरेपछि, गैरविश्‍वासीहरूले परमेश्‍वरमा विश्‍वास गर्ने मानिसहरूलाई बुझ्न नसक्‍ने मात्र होइन, बरु उल्टै चिनियाँ कम्युनिस्ट पार्टीको शब्दजालमै विश्‍वास गर्नसमेत थाल्छन्, र यसले गर्दा विश्‍वासीहरूप्रति तिनीहरूमा निश्‍चित घृणा र शत्रुता पैदा हुन्छ। त्यसकारण, यदि तिनीहरूले कुनै निश्‍चित परिवारले विश्‍वासीहरूको अतिथिसत्कार गरिरहेको छ भनेर पत्ता लगाए भने, त्यो स्थिति अतिथिसत्कारक परिवार र दाजुभाइ-दिदीबहिनीहरू दुवैका लागि अत्यन्तै खतरनाक हुन्छ। जब दाजुभाइ-दिदीबहिनीहरू त्यस्तो वातावरणमा जिउँछन्, तब तिनीहरूले बारम्बार हस्तक्षेप भोग्‍ने मात्र नभई, तिनीहरूको सुरक्षा पनि सुनिश्‍चित हुन सक्दैन। त्यसोभए, किन तिनीहरूलाई त्यहाँ बस्‍न लगाइरहने त? त्यो स्पष्ट रूपमै खतरनाक ठाउँ हो, जहाँ बस्‍न उपयुक्त हुँदैन—तिनीहरूलाई तुरुन्तै स्थानान्तर गरिनुपर्छ। अगुवा र कामदारहरूले दाजुभाइ-दिदीबहिनीहरूका लागि स्थानको बन्दोबस्त गरेर यस्तो सोच्दै आफ्नो हात टकटक्याउने गर्नु हुँदैन “तिनीहरूसँग खाने र बस्‍ने ठाउँ, र घामपानीबाट सुरक्षित हुने ठाउँ छ भने, ठीकै हुन्छ। तिनीहरूले आफ्नो कर्तव्य निर्वाह गर्न सक्छन् भने, कुनै समस्या हुँदैन। आखिर हामीले यति धेरै उपयुक्त ठाउँ कहाँ नै पो भेट्टाउनेछौँ र?” यो अत्यन्तै गैरजिम्मेवार कार्य हो! यदि त्यो बेला उपयुक्त ठाउँ उपलब्ध छैन भने, तिनीहरू त्यहाँ अस्थायी रूपमा रहन सक्छन्, तर तैँले तिनीहरूलाई जतिसक्दो चाँडो स्थानान्तर गर्नका लागि तुरुन्तै कुनै उपयुक्त स्थान खोज्नुपर्छ; यसलाई दीर्घकालीन निवासका रूपमा नलि।

कतिपय अगुवा र कामदारहरूले वास्तविक काम गर्दैनन्। तिनीहरूले निश्‍चित ठाउँमा महत्त्वपूर्ण कार्य-कर्मचारीहरूका लागि स्थानको बन्दोबस्त गर्छन्, खाने-पिउने र विश्रामका अवस्थाहरू कस्ता छन् भनेर सोध्छन्, र कुनै गैरविश्‍वासीहरूले तिनीहरूको निगरानी गरिरहेका छन् कि छैनन् भनेर सोध्छन्। केही दिनसम्‍म कुनै असामान्य कुरा देखिएको छैन भन्‍ने सुनेपछि, तिनीहरूले त्यो मामलालाई त्यतिकै छोडिदिन्छन्, र छ महिना वा त्योभन्दा बढी समयसम्म तिनको अवस्था जाँच गर्दैनन्। तिनीहरू आफूले राम्ररी स्थानको बन्दोबस्त नै गरेको छु र आफ्नो जिम्मेवारी पूरा गरेको छु भन्‍ने विश्‍वास गर्छन्, र यसरी तिनीहरूले सबै कुरा पूरा भएको र ठीकै भएको सोच्छन्। जहाँसम्‍म पछि वातावरणमा हस्तक्षेप हुनेछ कि छैन वा सुरक्षाका कुनै सम्भावित खतराहरू छन् कि छैनन् भन्‍ने कुरा छ, तिनीहरूले यसमा थप ध्यान दिँदै दिँदैनन्। के यो उचित हो त? (होइन।) यो किन उचित होइन? (स्थानहरूको बन्दोबस्त गरेपछि, अगुवा र कामदारहरूले अनुगमन गर्नुपर्छ। यदि तिनीहरूले अनुगमन गरेनन्, र दाजुभाइ-दिदीबहिनीहरू खतरनाक परिस्थितिमा परे अनि तिनीहरू स्थानान्तर हुन सकेनन् भने, तिनीहरू पक्राउ पर्न सक्छन्।) तर कतिपय अगुवा र कामदारहरू सोच्छन्, “तिमीहरू सबै वयस्क हौ—के मैले साँच्‍चै अनुगमन गर्नुपर्छ? के तिमीले खतरा छ कि छैन भनेर देख्‍न सक्दैनौ र? सक्दैनौ भने, तिम्रो दिमागले काम गरिरहेको छैन! यदि तिमीले खतरा देख्यौ भने, आफै अर्को ठाउँमा सर—के मैले तिमीलाई साँच्‍चै भनिरहनुपर्छ र?” तिनीहरूले यसरी तर्क गर्छन्। के तिमीहरूलाई यो तर्क उचित छ जस्तो लाग्छ? (छैन।) किन छैन? (किनभने महत्त्वपूर्ण कर्तव्य निर्वाह गर्नेहरूको सुरक्षा सुनिश्‍चित गर्नु अन्तर्निहित रूपमै अगुवा र कामदारहरूको जिम्मेवारी हो; यो तिनीहरूले पूरा गर्नुपर्ने तिनीहरूको भूमिकामा समावेश भएको काम हो।) तिनीहरूले यसलाई अगुवा र कामदारहरूले गर्नुपर्ने कामको भागका रूपमा लिँदैनन्; तिनीहरूले यो दाजुभाइ-दिदीबहिनीहरूलाई सहयोग गर्नु मात्रै हो, असल कामकुरा गर्ने ली फेङको उदाहरण पछ्याउनुजस्तै हो भन्‍ने सोच्छन्। तिनीहरूले यसलाई मण्डलीको कामको रक्षा गर्न गरिएको कार्यका रूपमा पनि लिँदैनन्, बरु यसलाई मण्डलीको कामसँग सम्बन्धित नभएको, कर्मचारीहरूको स्थानको बन्दोबस्तका रूपमा मात्रै लिन्छन्। के तैँले यो मूर्खतापूर्ण कुरा हो भनेर भन्दैनस्? कस्तो व्यक्तिले यसरी सोच्ने गर्छ? (जिम्मेवारीबोध नभएको व्यक्तिले।) ती अल्छी, बेइमान, र गैरजिम्मेवार झूटा अगुवाहरूले यसरी नै सोच्छन्। तिनीहरूले परमेश्‍वरको घरको कामलाई कायम राख्ने गर्दैनन्; दाजुभाइ-दिदीबहिनीहरूका लागि ठाउँको बन्दोबस्त गरेपछि, तिनीहरूले सोच्छन्, “मैले तिमीहरूका लागि यति राम्रो स्थानमा बस्‍ने ठाउँ मिलाएँ—मैले तिमीहरूलाई कति ठूलो उपकार गरेको छु!” तिनीहरूले यसलाई मण्डलीको कामलाई कायम राख्ने कार्यका रूपमा लिँदैनन्। अगुवा र कामदारहरूका रूपमा, यदि तैँले महत्त्वपूर्ण कार्य-कर्मचारीहरूका लागि उचित रूपमा स्थानको बन्दोबस्त गर्दैनस् र तिनीहरूको सुरक्षा प्रभावकारी रूपमा सुनिश्‍चित गर्दैनस् भने, यदि तिनीहरूले खतरा सामना गर्छन् र आफ्नो कर्तव्य सामान्य रूपमा निर्वाह गर्न सक्दैनन् भने, के मण्डलीको काममा ढिलाइ हुनेछैन र? तैँले सुरुमा तिनीहरूका लागि उचित रूपमा बस्‍ने स्थानहरू मिलाउनुपर्छ ताकि तिनीहरूको सुरक्षा सुनिश्‍चित होस्, अनि त्यसपछि मात्रै तिनीहरूले सामान्य रूपमा काम गर्न अघि बढ्न सक्छन्। तर ती झूटा अगुवाहरूले त्यसरी सोच्दैनन्; तिनीहरूले यी मानिसहरूलाई कुनै स्थानमा छोडिदिन्छन् र त्यसपछि बेवास्ता गर्छन्, र लामो समयसम्म तिनीहरूको अवस्थाबारे कुनै जाँच गर्दैनन्। जब खतरनाक परिस्थिति पैदा हुन्छ र तिनीहरूले आफ्नो अगुवालाई सम्पर्क गर्न सक्दैनन्, तब तिनीहरूसँग आफै स्थानान्तर हुनेबाहेक अरू कुनै विकल्प हुँदैन। अगुवाले यो कुरा थाहा पाएर जाँच गर्न जाऊञ्जेल ती मानिसहरू धेरै पहिले गइसकेका हुन्छन्, र तिनीहरू कहाँ गएका छन् भन्‍ने कुरा अगुवालाई थाहै हुँदैन। यो कस्तो व्यक्ति हो? यो कस्तो अगुवा वा कामदार हो? झूटो अगुवा। विशेषगरी अरू क्षेत्रबाट आएका र स्थानीय वातावरणसँग अपरिचित रहेका दाजुभाइ-दिदीबहिनीहरूका हकमा, अगुवा र कामदारहरूले नियमित रूपमा भेटेर अनुगमन गर्नु अझै बढी आवश्यक हुन्छ। अगुवा र कामदारहरूले तिनीहरूका लागि एक पटक स्थानको बन्दोबस्त गरिसकेपछि यसले सबै कुरा स्थायी रूपमा समाधान गर्छ भन्‍ने अनुमान गर्नु हुँदैन; वास्तवमा, यो काम पूरा भएकै हुँदैन। तिनीहरूले उनीहरूलाई बारम्बार भेट्नु र अनुगमन गर्नुपर्छ। यदि अगुवा र कामदारहरूलाई त्यो स्थानमा आफै जान असहज हुन्छ भने, तिनीहरूले जाँच गर्न अरूलाई खटाउनुपर्छ। कम्तीमा पनि, तिनीहरूले यो कामको अनुगमन गर्नुपर्छ—यी महत्त्वपूर्ण कार्य-कर्मचारीहरूको जिउने वातावरणको मूल्याङ्कन गर्नुपर्छ, कुनै खतरा छ कि वा कुनै असामान्य कुरा छ कि, वा कुनै विशेष परिस्थितिहरू देखा परेका छन् कि, र स्थानान्तर गर्नु आवश्यक छ कि भनेर जाँच गर्नुपर्छ। यो सबै कुराबारे जानकारी लिनु र अनुगमन गर्नुपर्छ। यदि छोटो अवधिका लागि यो ठाउँ सबैभन्दा उपयुक्त देखिन्छ भने, ठीकै छ, तर केही समयपछि, तिनीहरू उनीहरूको वातावरण र सुरक्षाबारे जाँच गर्न, र उनीहरूसँग पर्याप्त खाना र आपूर्ति छ कि छैन भनेर जाँच गर्न फेरि जानुपर्छ—यी सबै विवरणहरूबारे सोधखोज गर्नुपर्छ। अगुवा र कामदारहरूले महत्त्वपूर्ण कार्य-कर्मचारीहरूको काम नबुझ्ने सम्भावना पनि हुन्छ, र त्यस्तो अवस्थामा तिनीहरूले त्यो पक्षमा हस्तक्षेप गर्नु हुँदैन, तर तिनीहरूका लागि उचित रूपमा स्थानको बन्दोबस्त गर्ने काम अगुवा र कामदारहरूको जिम्मेवारी हो—त्यो काम नगर्नु भनेको आफ्‍नो जिम्मेवारीबाट च्युत हुनु हो र यसले तिनीहरू वास्तविक काम नगर्ने झूटा अगुवाहरू हुन् भन्‍ने देखाउँछ। विशेषगरी अरू क्षेत्रका दाजुभाइ-दिदीबहिनीहरूका हकमा, तिनीहरूलाई थप, र नजिकबाट ध्यान दिइनुपर्छ र तिनीहरूप्रति लापरवाह व्यवहार गर्नु हुँदैन। अगुवा र कामदारहरूले बेलाबेलामा तिनीहरूको हालखबर बुझ्‍नुपर्छ, र तिनीहरूले समाधान गर्नुपर्ने कुनै कठिनाइहरू छन् कि, र यस अवधिमा तिनीहरूले आफ्नो कर्तव्य पूरा गरिरहेको वातावरणमा कुनै समस्या वा विशेष परिस्थितिहरू आएका छन् कि, उदाहरणका लागि, स्थानीय सरकार, टोल समिति, वा पुलिस चौकीसँग सम्बन्धित कुनै असामान्य क्रियाकलाप भएको छ कि भनेर हेर्नुपर्छ। अगुवा र कामदारहरूले पूर्ण जानकार रहनका लागि यी कुराहरूबारे जाँचबुझ र सोधखोज गरिरहनुपर्छ। त्यसपछि, अगुवा र कामदारहरूले आफ्नो कर्तव्य निर्वाह गर्नेहरूको उचित रूपमा अतिथिसत्कार गर्ने र रक्षा गर्नेसम्बन्धी सिद्धान्त र अभ्यास मार्गहरूबारे अतिथिसत्कारकसँग सङ्गति गर्नुपर्छ, ताकि अतिथिसत्कारकले अभ्यासका यी सिद्धान्त र मार्गहरू पूर्ण रूपमा बुझ्‍न सकोस्। तर यति गरेपछि सबै कुरा सक्‍कियो भन्‍नेचाहिँ हुँदैन। अगुवा र कामदारहरूले बेलाबेलामा अतिथिसत्कारक परिवारलाई भेटेर परिस्थितिबारे सोधखोज पनि गर्नुपर्छ। कुनै पनि समस्याहरू पैदा नहुने कुरा सुनिश्‍चित गर्नका लागि तिनीहरूले आफूले पत्ता लगाएका कुनै पनि मामला तुरुन्तै समाधान गरिहाल्‍नुपर्छ। त्यसपछि मात्रै काम साँच्‍चिकै राम्ररी पूरा हुन्छ। यदि अतिथिसत्कारकले अतिथिसत्कार गर्ने कार्यमा कठिनाइहरू सामना गर्‍यो, जस्तै पैदा हुने परिस्थितिहरूमा आर्थिक सीमितता वा बुद्धिको कमीले गर्दा तिनीहरूले प्रतिक्रिया दिन वा त्यसलाई सम्हाल्न नसक्‍ने परिस्थिति आइपर्यो भने, अगुवा र कामदारहरूले ती समस्याहरू समाधान गर्न सहयोग गर्नैपर्छ। आर्थिक सीमितताहरू समाधान गर्न सजिलो छ—परमेश्‍वरको घरले अतिथिसत्कारका लागि पैसा प्रदान गर्न सक्छ, जबकि अतिथिसत्कारक परिवारले जनशक्ति योगदान मात्रै दिनुपर्छ। यदि अतिथिसत्कारकमा बुद्धिको कमी छ भने, त्यो ठूलो समस्या हो। अगुवा र कामदारहरूले यो क्षेत्रसँग सम्बन्धित आवश्यक बुद्धि र अभ्यासका केही सिद्धान्तहरू स्पष्ट रूपमा व्याख्या गर्नैपर्छ। यदि अतिथिसत्कारकमा अझै पनि कमी रह्यो भने, अगुवा र कामदारहरूले यो काम राम्ररी अघि बढाउनका लागि अतिथिसत्कारकसँग सहकार्य गर्न नजिकैको कोही बुद्धिमानी दाजुभाइ वा दिदीबहिनी खोज्नुपर्छ। यदि समस्या अतिथिसत्कारक आफैमा छ भने—जस्तै ऊ डरपोक छ वा उसले गिरफ्तारीको डर मान्छ भने—अगुवा र कामदारहरूले साथ र सहयोग प्रदान गर्न सत्यतामा सङ्गति गर्नुपर्छ, र परमेश्‍वरका अभिप्रायहरू साथै यो कर्तव्य निर्वाह गर्नुको मूल्य र महत्त्वबारे सङ्गति गर्नुपर्छ। यदि यो वस्तुगत वातावरणको समस्या हो भने, यसमा ढिलाइ गर्ने वा यसलाई त्यतिकै छोड्‍ने गर्नु हुँदैन, र यसलाई अवश्यै लापरवाहीपूर्वक लिनु पनि हुँदैन; यसलाई तुरुन्तै समाधान गरिनुपर्छ। उदाहरणका लागि, यदि यो ठाउँप्रति मानिसहरूको ध्यान आकर्षित भइसकेको छ, शङ्कास्पद अपरिचित मानिसहरू प्रायजसो त्यो क्षेत्रमा आउनेजाने गर्छन्, र कसैले त्यो स्थानको निगरानी गर्ने सम्भावना छ भने, यसले गुप्त खतरा पैदा गर्छ। त्यसकारण, तुरुन्तै दाजुभाइ-दिदीबहिनीहरूलाई स्थानान्तर गर—कुनै घटना घटुञ्जेल पर्खिँदा ढिला भइसकेको हुनेछ। यदि परिस्थिति अस्थायी हो र यो सामान्य र नियमित प्रक्रिया मात्रै हो भने, यसलाई अझै पनि मुस्किलले मात्र निप्टाउन सकिन्छ: यसबाट जोगिनका लागि दाजुभाइ-दिदीबहिनीहरूलाई एकदुई दिनसम्म अस्थायी रूपमा अन्त कतै पठाओ, अनि पछि तिनीहरू फर्केर आउन सक्छन्। यदि यसप्रति मानिसहरूको ध्यान आकर्षित भइसकेको छ भने, त्यहाँ बस्‍नु उपयुक्त विकल्प हुँदैन, र स्थायी रूपमा अन्त सर्नु जरुरी हुन्छ। यी अगुवा र कामदारहरूले यो काममा सम्हाल्नुपर्ने र समाधान गर्नुपर्ने केही विस्तृत समस्याहरू यिनै हुन्। यो काम भनेको मानिसहरूलाई खाने र बस्‍ने बन्दोबस्तसहित कुनै ठाउँमा राखेर काम पूरा भयो भनेर भन्‍नु मात्रै होइन; यसमा धेरै मिहिन कुराहरू समावेश हुन्छन्। विशेषगरी चीनजस्तो देशमा, जहाँ वातावरण विशेष रूपमा शत्रुवत् छ र धार्मिक सतावट गम्भीर छ, त्यहाँ अगुवा र कामदारहरूले महत्त्वपूर्ण कार्य-कर्मचारीहरूको जिउने वातावरण र सुरक्षा समस्याहरूप्रति अझै बढी ध्यान दिनुपर्छ र नजिकबाट निगरानी गर्नुपर्छ। तिनीहरू लापरवाह हुनु हुँदैन। यी महत्त्वपूर्ण कार्य-कर्मचारीहरूको सुरक्षाको प्रत्याभूति हुने र तिनीहरूले मनमा शान्ति लिएर आफ्नो कर्तव्य निर्वाह गर्न सक्‍ने कुरा सुनिश्‍चित गर्नका लागि निश्‍चित कामका सबै पक्षहरू राम्ररी पूरा गरिनैपर्छ। यसरी, काम राम्ररी पूरा हुन्छ। अतिथिसत्कारक परिवारहरूका हकमा अगुवा र कामदारहरूले गर्नैपर्ने काम यही हो, र यसमा निकै धेरै कुराहरू समावेश छन्।

कतिपय अगुवा र कामदारहरूले निश्‍चित महत्त्वपूर्ण कार्य-कर्मचारीहरूलाई उचित अतिथिसत्कारक घरमा राख्‍ने बन्दोबस्त गरेपछि, तिनीहरूलाई पूर्ण रूपमा बेवास्ता गर्छन् र अतिथिसत्कारक परिवारहरूको परिस्थितिबारे निरन्तर अनुगमन गर्दैनन्। तिनीहरू भन्छन्, “म हरेक दिन मण्डलीको काममा व्यस्त हुन्छु—मसँग यी मानिसहरूलाई भेट्ने समय कसरी हुन सक्छ र? यसबाहेक, अरू धेरै कामहरू छन्, र यो निकै खतरनाक पनि छ। हाम्रो काम गर्नु त्यति सजिलो छैन!” तिनीहरूले निरन्तर वस्तुगत कारणहरूमा जोड दिन्छन्, तैपनि आफ्नै जिम्मेवारीहरू पूरा गर्न तिनीहरू चाहँदै चाहँदैनन्। तिमीहरूलाई के लाग्छ—के तिनीहरूको यो अभिव्यक्ति जायज छ? (छैन।) किन छैन? (वास्तवमा, यो काम गर्नका लागि अगुवा र कामदारहरूको धेरै समय र ऊर्जा चाहिँदैन। तिनीहरूले बाहिर जाँदा उनीहरूलाई भेट्न सक्छन्। अनि यदि तिनीहरूसँग समय छैन भने, तिनीहरूले नजिकका दाजुभाइ-दिदीबहिनीहरूलाई भेट्न लगाउन पनि सक्छन्।) यदि अगुवा र कामदारहरूले यो काम राम्ररी गर्न चाहन्छन् भने, तिनीहरूलाई आफ्नो प्राथमिक कामले अलिक व्यस्त राखे पनि, तिनीहरूले अझै पनि यो काममा ध्यान दिन समय निकाल्नेछन्। यदि तिनीहरूसँग आफै जाने समय छैन भने, तिनीहरूले अरूलाई पठाउन सक्छन्। तिनीहरूले अरूलाई पठाउने बन्दोबस्त गरे पनि वा आफै गए नि, अन्ततः यो काम अगुवा र कामदारहरूको जिम्मेवारीको दायराभित्रै पर्छ। यो काम राम्ररी गर्नु अगुवा र कामदारहरूको महत्त्वपूर्ण जिम्मेवारी हो, र यसलाई बेवास्ता गर्नु हुँदैन। यदि अगुवा र कामदारहरू अत्यन्तै व्यस्त छन् र तिनीहरूसँग समय छैन, र तिनीहरूले अरूलाई पठाउने बन्दोबस्त पनि गर्दैनन् भने, कसैले पनि यो मामलालाई सम्हाल्नेछैन। यदि केही गलत भयो भने, यो अगुवा र कामदारहरूको जिम्मेवारीच्युतता हुन्छ। महत्त्वपूर्ण कर्तव्य निर्वाह गरिरहेकाहरूलाई बाहिरी संसारको हस्तक्षेप भोग्‍नबाट रोक्नको लागि, अगुवा र कामदारहरूले समस्याहरूका सबै पक्षहरूलाई ध्यान दिनैपर्छ, र उनीहरूले आफ्नो कर्तव्य शान्तिपूर्वक पूरा गर्न र आफूले हातमा लिएको काम व्यवस्थित रूपमा अघि बढाउन सक्‍ने कुराको हरसम्भव प्रत्याभूति गर्नुपर्छ। यदि महत्त्वपूर्ण कार्य-कर्मचारीहरूलाई राम्ररी रक्षा गरियो भने, यो महत्त्वपूर्ण कामको रक्षा गर्नुसरह हो। जब महत्त्वपूर्ण कार्य-कर्मचारीहरूले सामान्य रूपमा काम गर्न सक्छन्, तब महत्त्वपूर्ण काम पनि व्यवस्थित रूपमा अघि बढ्न सक्छ। त्यसकारण, अगुवा र कामदारहरूले महत्त्वपूर्ण कार्य-कर्मचारीहरू रक्षा गर्नुको उद्देश्य वास्तवमा हरेक महत्त्वपूर्ण कामको रक्षा गर्नु हो। यदि कतिपय अगुवा र कामदारहरूले “तपाईँले महत्त्वपूर्ण कर्तव्य निर्वाह गरिरहनुभएको छ र मलाई तपाईँको रक्षा गर्न लगाइएको छ, तर म अगुवाइको पदमा छु, र म पनि सुरक्षित छैनँ। मैले आफ्नै सुरक्षाको समेत प्रत्याभूति गर्न सक्दिनँ, त्यसकारण मैले कसरी तपाईँहरूको रक्षा गर्न सक्छु र?” भनेर भन्छ भने—तब के यो अभिव्यक्ति सही हुन्छ? (यो सही हुँदैन।) त्यस्ता अगुवा र कामदारहरूमा कस्तो बुझाइ हुन्छ? (तिनीहरूको बुझाइ कमजोर हुन्छ; त्यस्ता मानिसहरू स्वार्थी हुन्छन् र तिनीहरूमा कुरा बङ्ग्याउने प्रवृत्ति हुन्छ।) तिनीहरू कुरा बङ्ग्याउने प्रवृत्ति भएकाहरू नै हुन्। के कुरा बङ्ग्याउने प्रवृत्ति भएका व्यक्तिहरूमा तर्कसङ्गतताको कमी हुन्छ? (हुन्छ।) यदि यी दाजुभाइ-दिदीबहिनीहरूले परमेश्‍वरको घरमा आफ्नो कर्तव्य निर्वाह गरिरहेका हुन्थेनन्, बरु बाह्य संसारमा जागिर गरिरहेका र जीवन जिइरहेका हुन्थे भने, के तिनीहरूलाई अझै पनि सुरक्षा आवश्यक हुनेथ्यो? तिनीहरूले मण्डलीको काम र परमेश्‍वरको घरका महत्त्वपूर्ण कर्तव्यहरू निर्वाह गरिरहेका हुनाले, र तिनीहरूलाई पक्राउ गरियो भने तिनीहरूलाई जेल सजाय हुने वा तिनीहरूमाथि चोट पुग्नेवा अङ्गभङ्ग हुनेगरी कुटपिट हुन सक्ने हुनाले, र यसले मण्डलीको काममा गम्भीर असर पार्ने हुनाले नै, महत्त्वपूर्ण कार्य कर्मचारीहरूलाई राम्ररी रक्षा गरिनुपर्छ। यसरी मात्रै मण्डलीको काम व्यवस्थित रूपमा अघि बढ्न सक्छ। यदि तिनीहरू कुनै लोकतान्त्रिक देशमा छन् जहाँ धार्मिक विश्‍वासको स्वतन्त्रता छ र परमेश्‍वरमा विश्‍वास गर्नेहरूलाई सताउने गरिँदैन भने, यो काम अगुवा र कामदारहरूका लागि सरल बन्छ। तिनीहरूले केवल उपयुक्त घर मात्र खोज्नुपर्छ, र कर्तव्य निर्वाह गर्नेहरूका लागि केवल स्थानीय कानुन र प्रावधानहरूअनुसार उचित रूपमा स्थानको बन्दोबस्त मात्र गर्नुपर्छ। बढीमा, तिनीहरूले उनीहरूको हालैको दैनिक जीवन कसरी अघि बढिरहेको छ र जिउने वातावरणले कुनै सरकारी प्रावधानहरू उल्लङ्घन गर्छ कि गर्दैन भनेर मात्रै सोधखोज गर्नुपर्छ। यदि उल्लङ्घन भएको छ भने, समस्या के हो, साथै यसलाई कसरी सुधार र समाधान गर्ने भनेर स्पष्ट पार्नु आवश्यक हुन्छ। यदि कुनै उल्लङ्घन भएको छैन, तर सरकारले समस्या पैदा गरिरहेको छ, वा दुष्ट मानिसहरू वा अज्ञात व्यक्तिहरूले दुर्व्यवहार गरिरहेका छन् भने, यी कुराहरू उचित रूपमा सम्हाल्न वकीलसँग परामर्श लिनु आवश्यक हुन्छ। कतिपय स्वतन्त्र र लोकतान्त्रिक देशमा, बढीमा यस्तो काम मात्रै गर्नुपर्ने हुन्छ। तर, धार्मिक विश्‍वासको कुनै स्वतन्त्रता नभएका तानाशाही देशहरूमा, अतिथिसत्कारक परिवारहरूका वातावरण र अवस्थाहरूसम्बन्धी मागहरू अझै कडा हुनुपर्छ, अनि सुरक्षाबारे अझै धेरै र अझै विस्तृत काम गरिनुपर्छ। अवश्य नै, त्यस्तो काममा संलग्‍न हुने कठिनाइ पनि अझै ठूलो नै हुन्छ। महत्त्वपूर्ण कार्य-कर्मचारीहरूलाई बाहिरी संसारको हस्तक्षेपबाट रक्षा गर्ने कामको हकमा भन्‍नुपर्दा, यदि वातावरणको हरेक पक्षलाई राम्ररी विचार गरियो भने, त्यो वातावरणबाट आउने हस्तक्षेपहरू तुलनात्मक रूपमा कम हुनेछन्। यदि बाहिरी वातावरण र आन्तरिक वातावरण दुवैलाई पूर्ण रूपमा ध्यान दिइयो भने, एउटा वास्तविक र व्यवहारिक मार्ग भेट्टाउन सकिन्छ। यसरी, वातावरणलाई केही हदसम्म सुधार गर्न सकिन्छ, र हस्तक्षेपहरूलाई घटाउन सकिन्छ। यो शैली तुलनात्मक रूपमा अलिक उचित हुन्छ।

महत्त्वपूर्ण कार्य-कर्मचारीहरूलाई सुरक्षित राख्‍ने

अ. आस्थालाई सताइने देशहरूमा परमेश्‍वरका चुनिएका मानिसहरूको सुरक्षा कसरी सुनिश्‍चित गर्ने

अगुवा र कामदारहरूको पन्ध्रौँ जिम्मेवारी भनेको, सर्वप्रथम, महत्त्वपूर्ण कार्य-कर्मचारीहरूलाई बाहिरी संसारको हस्तक्षेपबाट रक्षा गर्नु हो; यसअलावा, अगुवा र कामदारहरूले यी मानिसहरूलाई सुरक्षित पनि राख्‍नैपर्छ। तिनीहरूलाई सुरक्षित राख्‍नेसम्बन्धी मागहरू अझै कडा छन्। सुरुमा हामी सुरक्षामा कुन-कुन पक्षहरू संलग्‍न हुन्छन् भन्‍ने कुरालाई हेरौँ—तिमीहरूले सुरक्षासँग सम्बन्धित कुन-कुन कुराहरूबारे सोच्न सक्छौ? महत्त्वपूर्ण कर्तव्य पूरा गर्नेहरूको सुरक्षा सुनिश्‍चित गर्नका लागि, सुरुमा तिनीहरूलाई बाहिरी संसारको हस्तक्षेपले असर नगर्ने कुराको प्रत्याभूति गर्नु जरुरी हुन्छ—न्यूनतम रूपमा हासिल गर्नैपर्ने कुरा यही हो, र यही जगमा मात्रै अन्त्यमा तिनीहरूको सुरक्षा सुनिश्‍चित गर्न सकिन्छ। हामीले यहाँ कुरा गरिरहेको सुरक्षा भनेको कर्तव्य पूरा गरिरहेकाहरूलाई बाधा नदिइने वा पक्राउ नगरिने र तिनीहरूले सामान्य रूपमा कर्तव्य पूरा गर्न सक्‍ने कुराको प्रत्याभूति गर्न सक्नु हो। यो यति सरल कुरा हो। यदि अगुवा र कामदारहरूले कर्तव्य पूरा गरिरहेकाहरूलाई हस्तक्षेप र गिरफ्तारीबाट रक्षा गरिने कुराको प्रत्याभूति गर्न सक्दैनन् भने, तिनीहरूको सुरक्षा सुनिश्‍चित हुने कुनै उपाय हुँदैन। यसबारे विचार गर त—महत्त्वपूर्ण कार्य-कर्मचारीहरूको सुरक्षा सुनिश्‍चित गर्नका लागि अगुवा र कामदारहरूले के कुरामा ध्यान दिनुपर्छ? पहिला त तिनीहरूले महत्त्वपूर्ण कार्य-कर्मचारीहरूलाई उपयुक्त स्थानमा राख्‍ने बन्दोबस्त गर्नुपर्छ। उपयुक्त स्थान भनेको के हो? यसले कम्तीमा पनि दुईवटा सर्तहरू पूरा गर्नुपर्छ। पहिलो, यो स्थान वातावरणको हस्तक्षेपबाट मुक्त हुनुपर्छ। दोस्रो, यसले ध्यान आकर्षित गर्नु हुँदैन; यो परिवारले परमेश्‍वरमा विश्‍वास गर्छ र अरूलाई अतिथि सत्कार गर्छ भन्‍ने कुरा केही स्थानीय दाजुभाइ-दिदीबहिनीहरूलाई मात्रै थाहा हुनुपर्छ, र अरू कसैलाई थाहा हुनु हुँदैन। यस्तो ठाउँ मात्रै महत्त्वपूर्ण कर्तव्य पूरा गरिरहेकाहरूलाई अतिथि सत्कार गर्नका लागि उपयुक्त हुन्छ। यी महत्त्वपूर्ण कार्य-कर्मचारीहरू त्यहाँ सरेपछि, हरेक व्यक्तिको नाम र जन्मस्थान जस्ता व्यक्तिगत जानकारी, साथै ऊ संलग्न हुने मण्डलीको कामको प्रकार र उसलाई सरकारले पहिले पक्राउ गरेको वा हाल खोजिरहेको छ कि छैन भन्‍नेजस्ता खास परिस्थितिहरू यत्तिकै अरूलाई खुलासा गर्नु हुँदैन। यस्ता कुराहरू जति कम मानिसहरूलाई थाहा हुन्छ, त्यति नै राम्रो हुन्छ। मानिसहरूको कद अत्यन्तै सानो हुने भएकाले र तिनीहरूलाई पक्राउ गरेर जेल हालियो भने तिनीहरू दह्रिलो गरी खडा हुन सक्छन् कि सक्दैनन् भन्‍ने कुरा अनिश्‍चित हुने भएकाले, तिनीहरूमा आत्म-चेतना हुनुपर्छ र तिनीहरूले भविष्यमा आफैलाई समस्यामा पार्नबाट जोगिनका लागि दाजुभाइ-दिदीबहिनीहरूको व्यक्तिगत जानकारीबारे यत्तिकै सोधखोज गर्नबाट टाढै बस्‍नुपर्छ। यससम्बन्धी सिद्धान्त र बुद्धिहरूबारे बारम्बार सङ्गति गरिनुपर्छ ताकि सबैले ती कुरा बुझून्। यो परमेश्‍वरको घरको कामका लागि मात्रै फाइदाजनक नभई हरेक व्यक्तिका लागि पनि फाइदाजनक हुन्छ। त्यसकारण, अगुवा र कामदारहरूले अतिथि सत्कारक परिवारका दाजुभाइ-दिदीबहिनीहरूलाई आफ्नो जिब्रो काबुमा राख्‍न र अरू दाजुभाइ-दिदीबहिनीहरू वा तिनीहरूको गैरविश्‍वासी पारिवारिक सदस्यहरूलाई महत्त्वपूर्ण कर्तव्य पूरा गरिरहेकाहरूको व्यक्तिगत जानकारी खुलासा नगर्न निर्देशन दिनुपर्छ। के यो काम गर्नु जरुरी हुन्छ? (हुन्छ।) अतिथि सत्कारक परिवारका कतिपय दाजुभाइ-दिदीबहिनीहरूले आफ्नो जिब्रो काबुमा राख्‍न सक्दैनन्। उदाहरणका लागि, कसैले केही अगुवा र कामदारहरूलाई अतिथि सत्कार गरेको थियो, र त्यसपछि ऊ ती मानिसहरूका व्यक्तिगत परिस्थिति, पारिवारिक पृष्ठभूमि, र तिनीहरूले पूरा गरिरहेका कर्तव्यहरूसँग परिचित भयो। अनि त्यसपछि, उसले आफ्ना छोराछोरीलाई भन्यो, “हेर, ऊ पनि तिमीहरूकै उमेरको हो। उसले परमेश्‍वरमा विश्‍वास गरेको दश वर्ष भयो र उसले आफ्नो कर्तव्य पूरा गर्न आफ्नो जागिरसमेत छोडेको छ। उसले फलानो सहरको सरकारी विभागमा काम गर्थ्यो, र उसको वार्षिक आम्दानी दशौँ हजार युआन हुन्थ्यो!” हेर् त, उसले त्यतिकै कुरा गरिरहेझैँ गरी महत्त्वपूर्ण कर्तव्य पूरा गरिरहेकाहरूको अवस्था आफ्नो गैरविश्‍वासी पारिवारिक सदस्यहरूसामु खुलासा गर्‍यो। कति मानिसहरूले त यसभन्दा पहिले पक्राउ गरिएका र जेल हालिएका दाजुभाइ-दिदीबहिनीहरूलाई अतिथि सत्कार गर्दा, आफ्नो परिवारका सदस्यहरूलाई यसो समेत भन्छन्, “हेर् त, तिनीहरू वर्षौँ जेल बसेका थिए र तिनीहरू कहिल्यै यहूदा बनेनन्। रिहा भएपछि पनि तिनीहरूले कर्तव्य निर्वाहलाई निरन्तरता दिइरहेका छन्। अहिले सरकारले तिनीहरूलाई फेरि पक्राउ गर्न चाहन्छ, त्यसकारण तिनीहरू आफ्नो परिवारलाई भेट्न घर जान सक्दैनन्, तैपनि तिनीहरू नकारात्मक हुँदैनन्। तिनीहरूको आस्था कति ठूलो छ, देखिस्? तैँले चाहिँ किन उचित रूपमा विश्‍वास गर्न नसकेको?” यसरी, तिनीहरूले आफ्ना छोराछोरीलाई निर्देशन दिने विधिमार्फत यत्तिकै दाजुभाइ-दिदीबहिनीहरूका महत्त्वपूर्ण जानकारी खुलासा गर्छन्। के यसले भविष्यमा समस्याहरू ल्याउन सक्छ? (सक्छ।) के यो समस्या हो? (हो।) यदि यसका कारण केही भएन भने, ठीकै छ; तर ठूलो रातो अजिङ्गरले पक्राउ सुरु गरेपछि, बाहिर निस्‍केर विश्‍वासी दाजुभाइ-दिदीबहिनीको रिपोर्ट गर्ने पहिलो व्यक्ति तिनीहरूको गैरविश्‍वासी पारिवारिक सदस्य नै हुन्छ: “अफिसर! फलानो व्यक्ति अगुवा हो—तपाईँले खोज्नुभएको व्यक्ति उही हो।” त्यसपछि धोका दिइएको त्यो व्यक्तिलाई ठूलो रातो अजिङ्गरले पक्राउ गर्छ र ऊ कुटपिटले गर्दा अधमरो हुन्छ, र त्यसपछि उसले आफ्नो कर्तव्य निर्वाह गर्न जारी राख्न वा सामान्य जीवन जिउन सक्छ कि सक्दैन भन्‍नेबारेमै प्रश्‍नहरू उठ्छन्। धोकाको परिणाम यही हुन्छ। के यो अतिथि सत्कारकको बेपरवाह बोलीले पैदा भएको होइन र? (हो।) यदि महत्त्वपूर्ण कार्य-कर्मचारीहरूले त्यस्ता सुरक्षा जोखिमहरू सामना गर्नुपर्छ भने, के यसको अर्थ अगुवा र कामदारहरूले आफ्नो काम राम्ररी गरेका छैनन् भन्‍ने होइन र? (हो।) अतिथि सत्कारकले सोच्छ, “हाम्रो परिवारका सदस्यहरू सबै असल मानिसहरू हुन्; तिनीहरूले तपाईँलाई धोका दिनेछैनन्। तिनीहरूले परमेश्‍वरमाथिको विश्‍वासलाई समर्थन गर्छन्—तपाईँहरू आउँदा तिनीहरूले तरकारी र मासुसमेत किन्छन्!” तिनीहरूले आफ्ना गैरविश्‍वासी पारिवारिक सदस्यहरूलाई दाजुभाइ-दिदीबहिनीहरूजस्तै व्यवहार गर्छन्, र आफ्नो परिवारले केसम्‍म गर्न सक्छ वा आफ्नो परिवारका सदस्यहरूले दाजुभाइ-दिदीबहिनीहरूलाई धोका दिए भने परिणामहरू कति गम्भीर हुन सक्छन् भन्‍ने कुरा स्पष्ट रूपमा देख्‍न सक्दैनन्। तिनीहरू विश्‍वासी दाजुभाइ-दिदीबहिनीहरूको अवस्थाबारे अत्यन्तै जिज्ञासु पनि हुन्छन्, र सोध्छन्, “तपाईँ कति वर्षदेखि यो कर्तव्य पूरा गर्दै आइरहनुभएको छ? के तपाईँले कहिल्यै कुनै खतरनाक कर्तव्य पूरा गर्नुभएको छ? के तपाईँ परमेश्‍वरको विश्‍वासीका रूपमा स्थानीय स्तरमा प्रसिद्ध हुनुहुन्छ? के तपाईँलाई कहिल्यै पक्राउ गरिएको छ?” विशेषगरी परमेश्‍वरमाथिको विश्‍वासका कारण खोजीसूचीमा परेका वा पुलिस रेकर्ड भएका अनि अर्को क्षेत्र वा देशमा सुसमाचार प्रचार गरिरहेका मानिसहरूको हकमा, अतिथि सत्कारकले सधैँ यस्तो सोध्दै जानकारी मागिरहेको हुन्छ, “के तपाईँ खोजीसूचीमा पर्नुभएको हो? यो स्थानीय पक्राउ पुर्जी हो कि प्रान्तीय पक्राउ पुर्जी हो कि राष्ट्रिय पक्राउ पुर्जी हो?” “तपाईँको रेकर्ड छ—तपाईँलाई कति पटक पक्राउ गरिएको छ? तपाईँलाई कति वर्षको जेल सजाय भएको थियो?” तिनीहरूले यी कुराहरूबारे अत्यन्तै विस्तृत रूपमा सोधखोज गर्छन्। तिनीहरूको घरमा बस्‍ने दाजुभाइ-दिदीबहिनीहरूले तिनीहरू अतिथि सत्कार गर्नमा निकै उत्साहित रहेको र तिनीहरू खराब मानिसहरू नरहेको देख्छन्। तिनीहरूलाई यो जानकारी नबाँड्दा अलि अशिष्ट देखिएला जस्तो लाग्छ, जसले तिनीहरूलाई कठिन स्थितिमा पार्छ। कतिपय मानिसहरूलाई त केही कुरा भन्‍नैपर्ने विवशता महसुस हुन्छ, र बोलिसकेपछि त्यसले कहिलेकाहीँ अपरिहार्य रूपमै गम्भीर परिणामहरू निम्त्याउँछ। त्यसकारण, अगुवा र कामदारहरूले अतिथि सत्कारकलाई सिधै यस्तो निर्देशन दिनुपर्छ: “दाजुभाइ-दिदीबहिनीहरूलाई अतिथि सत्कार गर्ने क्रममा तपाईँले पालना गर्नैपर्ने केही नियमहरू छन्। लापरवाही रूपमा सोधपुछ नगर्नुहोस् वा प्रश्‍नहरू नगर्नुहोस्—उनीहरूबारे धेरै थाहा पाउँदा तपाईँलाई फाइदा हुँदैन। यदि कुनै केही भयो र तपाईँले यातनाको कष्ट सहन सक्‍नुभएन भने, तपाईँ यहूदा बन्‍न सक्‍नुहुन्छ। त्यस्तो अवस्थामा, तपाईले जानेको र बुझेको जानकारीले मूलभूत रूपमै तपाईँ यहूदा बन्‍ने बाटो खुलाइदिन्छ। यदि त्यसो भयो भने, यसले तपाईँलाई आजीवन पछुतोमा पार्नेछ, र तपाईँले अन्त्यमा दण्ड सामना गर्नुहुनेछ। यदि तपाईँलाई यी विवरणहरू थाहा छैन भने, तपाईँ यहूदा बन्‍नुहुनेछैन। त्यसकारण, तपाईँले यी कुराहरूबारे सोधपुछ गर्ने वा जान्‍ने प्रयास गर्नै हुँदैन। यी कुराहरूको अज्ञानताले तपाईँलाई रक्षा गर्छ र यसले तपाईँलाई तपाईँको अतिथि सत्कारको काममा वा परमेश्‍वरमाथिको विश्‍वासमा गरिने सत्यता प्राप्तिमा असर गर्दैन। तपाईँलाई यी कुरा थाहा नभएकै राम्रो हुन्छ। तपाईँलाई यी दाजुभाइ-दिदीबहिनीहरू आफ्नो कर्तव्य पूरा गर्न आएका हुन् र तिनीहरू खराब मानिसहरू वा दुष्ट मानिसहरू होइनन् भन्‍ने कुरा स्पष्ट रूपमा थाहा छँदै छ, त्यसकारण थप सोधपुछ गर्नु आवश्यक छैन। तपाईँले तिनीहरूलाई अतिथि सत्कार गर्ने आफ्नो कर्तव्य पूरा गर्नु नै सबैभन्दा महत्त्वपूर्ण कुरा हो, र तिनीहरूको सुरक्षाको प्रत्याभूति गर्नु नै पर्याप्त हुन्छ।” यो अगुवा र कामदारहरूले गर्नैपर्ने एउटा काम हो। यसका साथै, आफ्नो आस्थामा जग नभएका र नाममात्रका स्थानीय विश्‍वासीहरू, प्याच्‍च बोल्ने र सोधखोज गर्ने प्रवृत्ति भएका, सरकारी कर्मचारीहरूसँग नजिकको सम्पर्कमा रहने, र समस्या आइपर्दा तुरुन्तै कछुवाले टाउको लुकाएजस्तै लुक्‍ने—र मण्डलीलाई धोका समेत दिन र यहूदा बन्‍न सक्‍नेहरूलाई—अतिथि सत्कारक परिवारहरूले दाजुभाइ-दिदीबहिनीहरूलाई अतिथि सत्कार गरिरहेका छन् भन्‍ने कुरा पटक्‍कै थाहा पाउन दिनु हुँदैन। यदि महत्त्वपूर्ण कार्य-कर्मचारीहरूलाई अतिथि सत्कार गर्ने काममा सहयोग गर्न केही दाजुभाइ-दिदीबहिनीहरूको आवश्यकता पर्‍यो भने, सहकार्य गर्नका लागि परमेश्‍वरमाथिको विश्‍वासमा जग बसालेका र बुद्धि भएका मानिसहरूलाई मात्रै छनौट गर्नुपर्छ। जग वा बुद्धि नभएका मानिसहरू पटक्‍कै उपयुक्त हुँदैनन्। त्यसोभए सहयोग ठ्याक्‍कै कसरी प्रदान गरिनुपर्छ? अतिथि सत्कारक परिवारका दाजुभाइ-दिदीबहिनीहरूले आफ्नो घरमा अतिथि सत्कार गर्ने कार्यमा ध्यान दिनुपर्छ, जबकि बुद्धि र आस्था भएका स्थानीय दाजुभाइ-दिदीबहिनीहरूले बाहिरबाट ढाकछोप गर्दै र वातावरणको रक्षा गर्दै सहयोग गर्नुपर्छ। तिनीहरूले प्रभावशाली मानिसहरूसँग सङ्गत गर्नुपर्छ, र सरकारी नीति, प्रचलन, र सम्भावित कार्बाहीहरूबारे जानकार हुनुपर्छ, र अतिथि सत्कारक परिवारका दाजुभाइ-दिदीबहिनीहरूलाई तुरुन्तै सूचित गर्नुपर्छ। यसरी, यदि सरकारले कुनै पक्राउ अभियान सुरु गर्‍यो भने, तुरुन्तै रोकथामका उपायहरू अपनाउन सकिन्छ, र अझै पनि निकासी गर्ने र ठाउँ सर्ने, वा लुक्‍ने समय हुनेछ, यसरी कुनै पनि खतराबाट जोगिन सकिनेछ। यसरी मात्रै महत्त्वपूर्ण कर्तव्य पूरा गरिरहेकाहरूको सुरक्षा आधारभूत रूपमा सुनिश्‍चित गर्न सकिन्छ। छोटकरीमा भन्दा, अगुवा र कामदारहरूले यो कामलाई सरल मानसिकताले लिनु ठीक हुँदैन; यस विषयमा जटिल रूपमा सोच्नु नै सरल रूपमा सोच्नुभन्दा सधैँ राम्रो हुन्छ, किनभने सुरक्षाका मामिलाहरूलाई बेवास्ता गर्न मिल्दैन—यदि केही गलत भयो भने, त्यो सानो समस्या हुनेछैन!

महत्त्वपूर्ण कार्य-कर्मचारीहरूको सुरक्षा सुनिश्‍चित गर्ने काममा ध्यान दिनुपर्ने खास परिस्थितिहरू पनि छन्। कति मानिसहरूले परमेश्‍वरका वचनका पुस्तकहरू ढुवानी गर्ने, वा असुरक्षित भइसकेका क्षेत्रहरूमा कार्य निर्देशनहरू पुर्‍याउने वा परिणामहरू सम्हाल्‍नेजस्ता जोखिमपूर्ण कर्तव्यहरू सम्हाल्छन्। यस्तो खतरनाक काम गरिरहेकाहरू महत्त्वपूर्ण कर्तव्य पूरा गरिरहेकाहरूसँग कहिल्यै सँगै बस्‍नु हुँदैन, र तिनीहरूलाई ती व्यक्तिहरू कहाँ बस्छन् वा कुन परिवारले तिनीहरूलाई अतिथि सत्कार गरिरहेको छ भन्‍ने कुरा नै थाहा हुनु हुँदैन। किनभने खतरनाक काम गरिरहेकाहरू कुनै पनि बेला पिछा गरिएर पक्राउ पर्ने जोखिममा हुन्छन्। यदि तिनीहरूलाई पक्राउ गरियो र यातना दिइयो भने, तिनीहरूले मण्डलीलाई धोका दिन सक्छन्, जसले गर्दा महत्त्वपूर्ण कर्तव्य पूरा गरिरहेकाहरू र अतिथि सत्कारक परिवारहरू पनि मुछिनेछन्। के यसमा सुरक्षाको समस्या संलग्‍न हुँदैन र? यदि महत्त्वपूर्ण कर्तव्य निर्वाह गरिरहेका कतिपय मानिसहरू मामलाहरू सम्हाल्न बाहिर गए, अनि तीन दिनभित्र फर्किआउने सहमति गरे, तर तीन दिनपछि फर्किआएनन् भने, के तिमीहरू यो परिस्थिति खतरनाक हुन्छ भनेर भन्छौ? के कर्तव्य निर्वाह गर्ने अरू व्यक्तिहरू अन्यत्र सर्नुपर्छ? (पर्छ।) त्यस्ता अवस्थाहरूमा, तुरुन्तै सर्नु जरुरी हुन्छ; कुनै ढिलाइ गर्नु हुँदैन र कुनै जोखिम लिनु हुँदैन—तिनीहरूले भाग्यमा भर पर्ने मानसिकता राख्‍नु हुँदैन। कतिपय मानिसहरू अल्छी हुन्छन्, तिनीहरूलाई ठाउँ सर्नु समस्याजनक लाग्छ, अनि तिनीहरू ठाउँ सर्न अनिच्छुक हुँदै भन्छन्, “अझै एक दिन पर्खँदा के हानि हुन्छ र? सायद कुनै विशेष परिस्थितिले गर्दा तिनीहरूलाई ढिलाइ भएको हुन सक्छ।” थप एक दिन प्रतीक्षा गर्दा त्यसले खतरा बढाउने काम मात्र गर्छ। यदि तँ ठाउँ सरिस् र केही भएन भने, तँ सधैँ फर्केर आउन सक्छस्, र त्यो गल्ती हुँदैन। तर यदि तँ ठाउँ सरिनस् र तैँले थप एक दिन प्रतीक्षा गरिस् भने, कुनै घटना घट्न सक्छ, र त्यो घटना घट्दासम्‍ममा, पछुतो गर्नलाई ढिला भइसकेको हुन्छ। त्यसकारण, यदि मामलाहरू सम्हाल्न गएका दाजुभाइ-दिदीबहिनीहरू भनेको तोकिएको समयभित्र फर्किआएनन् भने, केही गलत भएको हुन सक्छ। कुनै पनि अनिष्ट घटनाबाट जोगिनका लागि, सम्बन्धित दाजुभाइ-दिदीबहिनीहरू तुरुन्तै निस्‍केर तुलनात्मक रूपमा सुरक्षित स्थानमा सर्नुपर्छ। उपयुक्त स्थान भेट्टाएपछि, तिनीहरूले धेरै ढिला नगरी आफ्नो कर्तव्य सामान्य रूपमा पूरा गर्ने कामलाई सुचारु गर्न सक्छन्। अर्को परिस्थिति के भनेको, कर्तव्य पूरा गरिरहेका दाजुभाइ-दिदीबहिनीहरूको बासस्थानको बन्दोबस्त गर्ने कामका लागि जिम्मेवार स्थानीय मण्डलीको व्यक्तिलाई ठूलो रातो अजिङ्गरले पक्राउ गर्नु हो। त्यस्ता अवस्थाहरूमा के गर्नुपर्छ? (महत्त्वपूर्ण कार्य-कर्मचारीहरूलाई तुरुन्तै अन्यत्र सार्नुपर्छ।) अगुवा र कामदारहरूको पहिलो प्राथमिकता भनेको यी महत्त्वपूर्ण कार्य-कर्मचारीहरूलाई तुरुन्तै तुलनात्मक रूपमा सुरक्षित स्थानमा सार्नु हो। सबैभन्दा माथि तिनीहरूको सुरक्षाको प्रत्याभूति गर्नैपर्छ। तिनीहरू कुनै पनि जोखिममा पर्नु हुँदैन। तिनीहरूलाई सारिएपछि, त्यसपछिको काम अघि बढाउन सकिन्छ। कतिपय अन्योलग्रस्त मानिसहरूमा सधैँ भाग्यमा भर पर्ने मानसिकता हुन्छ: “फलानो-फलानी पक्राउ परे, तर ठीकै छ; तिनीहरूको आस्था निकै दह्रिलो छ, र प्रतिकूल परिस्थितिहरूमा तिनीहरू सधैँ निकै दह्रिला हुन्छन्। तिनीहरू कहिल्यै धोकामा संलग्‍न हुँदैनन्। त्यसकारण, म कुनै खतरा छैन भन्‍ने कुराको प्रत्याभूति गर्न सक्छु—कोही पनि सर्नुपर्ने कुनै आवश्यकता छैन।” के यी शब्दहरू सही छन्? (छैनन्।) यसो भन्‍ने मानिसहरू पनि हुन्छन्, “तिनीहरू धोकामा संलग्‍न भए पनि छानेर मात्र धोका दिनेछन्—तिनीहरूले महत्त्वहीन कुराहरूसम्बन्धी जानकारी मात्रै खोल्नेछन्, जसले पक्‍कै पनि तपाईँहरूको सुरक्षामा असर पार्नेछैन।” के यी शब्दहरू सही छन्? (छैनन्।) यी शब्दहरू सही छैनन्! के मानिसहरूले अरूलाई छर्लङ्गै देख्‍न सक्छन्? सम्बन्धित व्यक्तिको कद भए पनि, हामी अति आत्मविश्‍वाससाथ बोल्नबाट जोगिनुपर्छ, किनभने केही गलत भयो भने कसैले पनि परिणामहरू वहन गर्न सक्दैन। महत्त्वपूर्ण कर्तव्य पूरा गरिरहेका कर्मचारीहरूको सुरक्षा गर्न अरू के काम गर्नुपर्छ? जब तिनीहरूले आफ्नो कर्तव्य सुरु गर्छन्, तब अगुवा र कामदारहरूले कर्तव्य पूरा गर्ने कार्यसँग सम्बन्धित सत्यता सिद्धान्तहरूबारे, साथै परिस्थितिहरू आइपर्दा कुनकुन सिद्धान्त र बुद्धि लागू गर्ने भन्‍नेबारे स्पष्टसँग सङ्गति गर्नुपर्छ। यसका साथै, जब तिनीहरू आफ्नो कर्तव्य पूरा गर्न बाहिर जान्छन्, तब अगुवा र कामदारहरूले तिनीहरूसँग सहकार्य गर्न सामाजिक अनुभव र बुद्धि भएका एक-दुई जना मानिसहरू खटाउनुपर्छ। यो तरिका मात्रै सुरक्षित र भरपर्दो हुन्छ। यसरी अभ्यास गर्दा यसले एकतर्फ तिनीहरूको व्यक्तिगत सुरक्षा जोगाउन सक्छ। अर्कोतर्फ, यसले तिनीहरूलाई आफैले समाधान गर्न नसक्‍ने केही समस्याहरू सुल्झाउन मद्दत मिल्न सक्छ। यसले निश्‍चित समस्याहरूबाट जोगाउनेछ र कर्तव्य पूरा गर्न बाहिर जानेहरूले सामान्य रूपमा आफ्नो काम गर्न सक्छन् भन्‍ने कुराको प्रत्याभूति गर्छ। अगुवा र कामदारहरूका हकमा, कर्तव्य पूरा गरिरहेकाहरूको सुरक्षाको प्रत्याभूति गर्नु अत्यन्तै महत्त्वपूर्ण काम हो, र विशेषगरी विश्‍वासको स्वतन्त्रता नभएका देशहरूमा यो अत्यन्तै महत्त्वपूर्ण हुन्छ। मण्डलीको काम राम्ररी गर्नका लागि, पहिलो प्राथमिकता भनेको कर्तव्य पूरा गरिरहेकाहरूको सुरक्षा प्रत्याभूति गर्नु हो, चाहे तिनीहरूले स्थानीय स्तरमा कर्तव्य पूरा गरिरहेका होऊन् वा चाहे तिनीहरूले बाहिर गएर सो गरिरहेका होऊन्। सुरक्षाको काम राम्ररी सम्हाल्न सक्‍ने अगुवा र कामदारहरू मात्रै परमेश्‍वरको प्रयोगयोग्य हुन्छन्। यो काम गर्न नसक्‍ने मानिसहरू मानवता अपरिपक्‍व भएका, र अन्तर्ज्ञान र बुद्धि नभएका मानिसहरू हुन्। तिनीहरूलाई परमेश्‍वरको प्रयोगयोग्य बन्‍न गाह्रो हुन्छ।

आ. विदेशका विभिन्‍न देशहरूमा रहेका परमेश्‍वरका चुनिएका मानिसहरूको सुरक्षा कसरी सुनिश्‍चित गर्ने

क. परमेश्‍वरका चुनिएका मानिसहरूको कानूनी स्थितिबारे प्रक्रिया अघि बढाउने

विदेशका विभिन्‍न देशमा मण्डलीको काम सञ्‍चालन गर्दा, पहिलो प्राथमिकता भनेको कर्तव्य निर्वाह गरिरहेका कर्मचारीहरूका लागि उचित रूपमा बासस्थानको बन्दोबस्त गर्नु, र तिनीहरूको सुरक्षाको प्रत्याभूति गर्नु हो, ताकि तिनीहरूले सामान्य रूपमा आफ्नो कर्तव्य पूरा गर्न सकून्। अर्को महत्त्वपूर्ण मामला भनेको कानूनी स्थितिको मामला सम्हाल्नु हो, र यो मामला परमेश्‍वरका चुनिएका मानिसहरू नयाँ देश आइपुग्‍नेबित्तिकै सम्हाल्नुपर्ने हुन्छ। कानुनी स्थितिविना वा तिनीहरूको स्थिति वैध छैन भने, तिनीहरूको जिउने वातावरण जति नै राम्रो भए पनि, तिनीहरू सधैँ देशनिकाला गरिने जोखिममा हुन्छन्। वैध स्थिति नभएका व्यक्तिहरूलाई अवैध बासिन्दाहरू मानिन्छ, र ती मानिसहरूको सुरक्षा जोखिममा हुन्छ; तिनीहरूको सुरक्षा सुनिश्‍चित नहुँदा तिनीहरूले लामो समयसम्म आफ्नो कर्तव्य पूरा गर्न सक्दैनन्। त्यसकारण, विदेशका देशहरूमा कर्तव्य पूरा गरिरहेका कर्मचारीहरूका लागि उचित बासस्थानहरूको बन्दोबस्त गर्नु अगुवा र कामदारहरूको पहिलो काम हो। उचित रूपमा तिनीहरूको बासस्थानको बन्दोबस्त भएपछि, अर्को कदम भनेको तिनीहरूको कानूनी स्थितिबारे प्रक्रिया अगाडि बढाउने कुराको बन्दोबस्त गर्नु हो। कुनै पनि देशमा, कम्तीमा पनि, कानुनी स्थितिबारे प्रक्रिया अघि बढाउनुको उद्देश्य भनेको दाजुभाइ-दिदीबहिनीहरूलाई त्यहाँ कानुनी रूपमा बस्‍न सक्षम तुल्याउनु नै हुनुपर्छ। महत्त्वपूर्ण कार्य-कर्मचारीहरूको सुरक्षा सुनिश्‍चित गर्ने महत्त्वपूर्ण काम यो पनि हो। कानुनी बसोबास हासिल गर्नका लागि, पहिलो माग के हो भने, व्यक्तिको स्थिति वैध हुनैपर्छ; ऊ कुनै पनि ठाउँमा गैरकानुनी रूपमा बसेको हुनु हुँदैन। अगुवा र कामदारहरूले कानुनी बसोबासका लागि सरकारका प्रावधानहरूअनुसार दाजुभाइ-दिदीबहिनीहरूका लागि बासस्थानको बन्दोबस्त गर्न सक्दो गर्नुपर्छ। अगुवा र कामदारहरू या त बासस्थानको बन्दोबस्तको यो काममा प्रत्यक्ष रूपमा संलग्‍न हुन सक्छन् या त तिनीहरूले यसबारे अनुगमन गर्न सक्छन्। यदि तिनीहरूले छर्लङ्गै देख्‍न नसक्‍ने मामलाहरू छन् भने, तिनीहरूले तुरुन्तै माथिल्ला तहका अगुवा र कामदारहरूसँग मार्गदर्शन माग्नुपर्छ। विशेष परिस्थितिहरू नभएको अवस्थामा, तिनीहरूले मण्डलीका पहिलेका नियमहरूअनुसार अभ्यास गर्नुपर्छ। अगुवा र कामदारहरूले बेलाबेलामा सोधखोज गर्नुपर्छ, र यदि कसैको कानुनी स्थितिमा समस्याहरू रहेको वा कुनै विशेष परिस्थितिहरू आइपरेको थाहा हुनआएमा, तिनीहरूले परमेश्‍वरका चुनिएका मानिसहरूको कानुनी स्थितिबारे चलाउनुपर्ने प्रक्रियाका कुराहरू हल गर्न बाहिरी मामलाहरू सम्हाल्ने कर्मचारीहरूको बन्दोबस्त गर्नुपर्छ। अवश्य नै, यसको पहिलो कदम भनेको स्थितिको प्रक्रिया सम्हाल्नका लागि केही विशेषज्ञ वकिलहरू खोज्नु हो। वकिलहरू नियुक्त गर्दा, ठगिनबाट जोगिनका लागि सतर्कता अपनाउनैपर्छ—नक्कली वकिलहरू वा कानुनी स्थिति सम्हाल्‍ने विशेषज्ञता नभएकाहरूलाई काममा लगाउनु हुँदैन। अगुवा र कामदारहरूले सुरुमा कानुनी स्थितिको प्रक्रिया चलाउनेसम्बन्धी यी पक्षहरूबारे विचार गर्नुपर्छ, र यी कुराहरूलाई राम्रोसँग मिलाउनुपर्छ। यो काम पनि महत्त्वपूर्ण कार्य-कर्मचारीहरूको रक्षा गर्ने र तिनीहरूको सुरक्षा सुनिश्‍चित गर्ने कार्यको भाग हो, त्यसकारण यो काम गर्ने सवाल आउँदा अगुवा र कामदारहरू हात बाँधेर बस्‍नु हुँदैन। कतिपय मानिसहरू भन्छन्, “कर्तव्य पूरा गरिरहेका कर्मचारीहरूको बासस्थानको बन्दोबस्त गर्नु परमेश्‍वरको घरको काम हो; हामीले माथिबाट प्रत्यक्ष बन्दोबस्तहरू प्राप्त गरेपछि मात्रै यो काम गर्नुपर्छ। यदि माथिले यस्तो बन्दोबस्त गरेनन् भने, हामीले यसबारे टाउको दुखाउनु जरुरी छैन, र केही गलत भयो भने पनि हामीसँग यसको कुनै सम्बन्ध हुँदैन। यसबाहेक, हरेक देशमा आप्रवास र कानूनी स्थितिसम्बन्धी फरकफरक नियमहरू हुन्छन्; हामी यस्तो ठूलो मामला सम्हाल्न सक्दैनौँ! सबै जना बस आफ्नै भर पर्नुपर्छ र सबैभन्दा राम्रो अवस्थाको आशा गर्नुपर्छ—यदि तिनीहरू कुनै देशमा बस्‍न पाए भने, तिनीहरू बस्‍नेछन्; पाएनन् भने, तिनीहरू फर्केर जानेछन्।” के यी शब्दहरू सही छन्? (छैनन्।) यो मनोवृत्तिबारे तिमीहरूलाई के लाग्छ? (यो गैरजिम्मेवार छ।) एक हिसाबमा, यो गैरजिम्मेवार मनोवृत्ति हो; अर्को हिसाबमा, यो झूटा अगुवाहरूले वास्तविक काम नगर्नु र जिम्मेवारीबाट पछि हट्नुको प्रकटीकरण हो। अगुवा र कामदारहरूका हकमा, विदेशमा रहेका महत्त्वपूर्ण कार्य-कर्मचारीहरूका लागि बासस्थानको बन्दोबस्त गर्नु पनि एउटा महत्त्वपूर्ण काम हो। तिनीहरूका लागि उचित रूपमा बासस्थानको बन्दोबस्त गरिएपछि र तिनीहरूले सामान्य रूपमा आफ्नो कर्तव्य पूरा गर्न सकेपछि, अर्को तात्कालिक कदम भनेको तुरुन्तै बाह्य मामलासम्बन्धी कर्मचारीहरूलाई तिनीहरूको कानूनी स्थितिको प्रक्रिया चलाउन मार्गदर्शन गर्ने बन्दोबस्त गर्नु हो। विशेषगरी जब यो प्रक्रिया अघि बढाउने क्रममा दाजुभाइ-दिदीबहिनीहरूले सम्हाल्न नसक्‍ने विशेष परिस्थितिहरू आइ पर्छन्, तब अगुवा र कामदारहरूले समाधानहरू खोज्ने उपायहरू सोच्नुपर्छ, र समस्यालाई बेवास्ता गर्नु हुँदैन। यदि कानूनी स्थितिबारे प्रक्रिया चलाउने कार्यमा कुनै समस्या भयो भने, यो सानो कुरा होइन र यसलाई सक्दो चाँडो र तुरुन्तै सम्हाल्नु र समाधान गर्नुपर्छ। यसमा ढिलाइ नगर—आज गर्न सकिने कुरालाई भोलिका लागि थाती राख्‍नु हुँदैन; यसलाई भोलिका लागि थाती राख्दा यसले अकल्पनीय भयानक परिणामहरू ल्याउन सक्छ। यदि अगुवा र कामदारहरूले आफ्नो जिम्मेवारीलाई बेवास्ता गर्छन् र त्यसबाट च्युत हुन्छन्, र मामलालाई अत्यावश्यक रूपमा दिँदैनन् र कानुनी स्थितिको प्रक्रिया चलाउने सबैभन्दा राम्रो समयमा ढिलाइ गर्छन्, र यसले गर्दा कर्तव्य पूरा गरिरहेका कर्मचारीहरूले सामान्य रूपमा काम गर्न सक्दैनन् भने, त्यसको जिम्मेवारी कसले लिन्छ? यी व्यक्तिहरूले मण्डली अगुवा र प्रक्रिया चलाउने कर्मचारीहरूलाई अनुरोध गरे, अनि अगुवा र कामदारहरूलाई यसबारे थाहा थियो, तर तिनीहरूले या त यो कुरालाई गम्भीरतापूर्वक लिएनन् वा यसलाई नसम्हाल्‍न बहानाहरू बनाए, त्यसकारण केही महत्त्वपूर्ण कार्य-कर्मचारीहरूको कानूनी स्थितिबारे प्रक्रिया अघि बढाउनमा ढिलाइ भयो, र यसले गर्दा मण्डलीका केही महत्त्वपूर्ण काममा केही हदसम्‍म असर पर्‍यो। तिमीहरूलाईयहाँ कसले जिम्मेवारी लिनुपर्छ जस्तो लाग्छ? (अगुवा र कामदारहरूले।) यो मामलाबारे परमेश्‍वरको घरले बारम्बार जोड दिँदै आएको छ। अगुवा र कामदारहरूलाई यसबारे थाहा नहुने भन्‍ने हुँदैन, न त तिनीहरू अनभिज्ञ नै हुन्छन् न त तिनीहरूमा बुझाइको कमी नै हुन्छ; बरु, तिनीहरूलाई यसबारे थाहा त हुन्छ तर तिनीहरूले यसलाई गम्भीरतापूर्वक लिँदैनन्। जबसम्‍म यो तिनीहरूको आफ्नै मामलासँग सम्बन्धित हुँदैन, जबसम्‍म यो अरू कसैको मामला हुन्छ, तिनीहरूले यसलाई हरसम्भव टाल्छन्, जसले गर्दा अन्ततः परमेश्‍वरका चुनिएका मानिसहरूको कानूनी स्थितिको कार्यवाहीजस्तो महत्त्वपूर्ण मामलामा ढिलाइ हुन्छ। जब दुष्परिणामहरू देखा पर्छन्, तब अगुवा र कामदारहरूले नै जिम्मेवारी वहन गर्नुपर्छ। यो जिम्मेवारी भनेको बोल्‍ने कुरा मात्रै होइन—यदि यसले मण्डलीको काम, र विशेषगरी परमेश्‍वरको घरको महत्त्वपूर्ण काममा असर गर्छ भने, अगुवा र कामदारहरूले वहन गर्नुपर्ने जिम्मेवारी निकै ठूलो बन्छ। कम्तीमा पनि, परमेश्‍वरले तिनीहरूको दोष अभिलेख गर्नुहुनेछ, र यो अपराध बन्‍नेछ—परिणाम त्यही हुनेछ। यदि यो तेरो हातमा पर्ने र तेरो जिम्मेवारीको दायराभित्रको कुनै कुरा हो, र तैँले त्यो कुरा गर्दैनस् वा त्यसलाई बेवास्ता गर्छस्, वा निश्‍चित व्यक्तिगत कारणहरूले गर्दा यसमा ढिलाइ गराउँछस् भने, तैँले जिम्मेवारी वहन गर्नैपर्छ। कतिपय मानिसहरू भन्छन्, “मलाई यो कुरा कसरी समाधान गर्ने भन्‍ने थाहा थिएन; मसँग अगाडि बढ्ने कुनै बाटो थिएन।” तर के तैँले यसलाई गम्भीरतापूर्वक लिएर अवसर पाउनेबित्तिकै माथिल्लो स्तरका अगुवा र कामदारहरूसँग मार्गदर्शन मागिस् त? अरू कतिपयले त आफू अरू काममा व्यस्त भएकोले यसबारे बिर्सेछु भनेर भन्छन्। व्यस्त भएर यसबारे साँच्‍चै बिर्से पनि, कसैले तिनीहरूसँग समस्या उठाएपछि र बारम्बार तिनीहरूलाई सम्झाएपछि पनि तिनीहरूले कसरी बिर्सिन सक्छन्? यसले कुन समस्यातर्फ इङ्गित गर्छ? (तिनीहरूले दाजुभाइ-दिदीबहिनीहरूको कानूनी स्थितिबारे प्रक्रिया अघि बढाउने कुरा मनमा राखेकै हुँदैनन्; तिनीहरूसँग बोझको बोध नै हुँदैन।) तिनीहरूले यस्तो महत्त्वपूर्ण कुरा बिर्सन सक्छन् भन्‍ने तथ्यले तिनीहरूसँग जिम्मेवारीबोध छैन र तिनीहरू भरोसायोग्य छैनन् भन्‍ने देखाउँछ। तैँले परमेश्‍वरका चुनिएका मानिसहरूको कानूनी स्थितिबारे प्रक्रिया अघि बढाउनेजत्तिको महत्त्वपूर्ण कुरा बिर्सन सक्छस्—के तैँले आफ्नै कानूनी स्थितिबारे प्रक्रिया अघि बढाउने कुरा पनि बिर्सन्छस्? यदि तैँले आफ्नै मामलाहरू बिर्सदैनस् तर अरूका मामलाहरू बिर्सन सक्छस् भने, यसले तँमा खराब चरित्र छ, तँमा प्रेमको कमी छ, र तँ स्वार्थी र नीच छस् भन्‍ने कुरा प्रमाणित गर्छ। तैँले आफ्नो कानूनी स्थितिबारे प्रक्रिया अघि बढाउने काम पूरा गरेको छस्, तैपनि तँ दाजुभाइ-दिदीबहिनीहरूको कानूनी स्थितिबारे प्रक्रिया अघि बढाउने कामलाई साधारण र मामुली मामलाका रूपमा लिन्छस्—वा यसलाई पूर्ण रूपमा बेवास्तासमेत गर्छस्—र अन्त्यमा तिनीहरूको कानूनी स्थितिबारे प्रक्रिया अघि बढाउने यो महत्त्वपूर्ण मामलामा ढिलाइ गराउँछस्। के तैँले त्यसको जिम्मेवारी वहन गर्न सक्छस्? के त्यस्ता अगुवा र कामदारहरूमा विवेक र समझको पूर्णतः कमी हुँदैन र? तिनीहरू कति स्वार्थी र नीच हुन्छन्! तिनीहरूले आफ्नै मात्र वास्ता गर्छन् र अरूलाई बेवास्ता गर्छन्—यसले के समस्यालाई इङ्गित गर्छ? के तिनीहरू झूटा अगुवाहरू होइनन् र? (हुन्।) यसरी तिनीहरूको समस्याको सार पूर्ण रूपमा खुलासा हुन्छ। तिनीहरू दाजुभाइ-दिदीबहिनीहरूको कानूनी स्थितिबारे प्रक्रिया अघि बढाउने काममा ध्यान दिनै चाहँदैनन्; तिनीहरूलाई यो समस्याग्रस्त लाग्छ। तिनीहरू हृदयमा सोच्छन्, “दाजुभाइ-दिदीबहिनीहरूको कानुनी स्थितिबारे प्रक्रिया अघि बढाउने कामसँग मेरो के सम्बन्ध छ र?” तिनीहरूले दाजुभाइ-दिदीबहिनीहरूको कानूनी स्थितिबारे प्रक्रिया अघि बढाउने मामलालाई यसरी नै लिन्छन्, जसले गर्दा अन्ततः यो महत्त्वपूर्ण मामलामा ढिलाइ हुन्छ, दाजुभाइ-दिदीबहिनीहरूको कर्तव्य निर्वाहमा असर पर्छ, र मण्डलीको काममा पनि असर पर्छ। के तँ त्यस्ता झूटा अगुवाहरू दण्ड पाउन लायक छन् भनेर भन्‍छस्? (हो।) यो जानीजानी गरिने भएकाले तिनीहरूलाई जिम्मेवार ठहराउनुपर्छ; यो वस्तुगत कारकतत्त्वहरूले गर्दा भएको आकस्मिक ढिलाइ अवश्य नै होइन। यदि प्राकृतिक विपत्ति आइपरेको हुन्थ्यो भने, जस्तै भूकम्प, बाढी, वा कुनै ठूलो राजनीतिक घटनाले यातायात र सञ्‍चारमा बाधा पुर्‍याएकाले यी कुराहरू सम्हाल्न असम्भव भएको हुन्थ्यो भने, त्यो बुझ्न सकिने कुरा हुनेथ्यो। तर यदि यीमध्ये कुनै घटना पनि घटेको हुँदैनथ्यो, र तिनीहरूले अझै पनि दाजुभाइ-दिदीबहिनीहरूको कानूनी स्थितिबारे प्रक्रिया अघि बढाउने कुरा बिर्सेका वा बेवास्ता गरेका हुन्थे, जसले गर्दा यस्तो महत्त्वपूर्ण मामला—यी व्यक्तिहरूको कानूनी स्थितिबारे प्रक्रिया अघि बढाउने कार्य ढिलाइ हुन्थ्यो भने, त्यस्तो अगुवा वा कामदार आफ्नो जिम्मेवारीबाट विमुख भएको हुन्छ। तिनीहरूको दोष अभिलेख गरिनेछ र तिनीहरूलाई जिम्मेवार ठहराइनेछ। कुरो बुझ्यौ? (बुझ्यौँ।) तँ अगुवा वा कामदार होस्, त्यसैले तँसँग आफूले गर्नुपर्ने काम पूरा गर्ने जिम्मेवारी हुन्छ। तेरो जिम्मेवारीको दायराभित्र पर्ने सबै कुराहरू तैँले परमेश्‍वरको घरका मागहरूअनुसार उचित रूपमा सम्हाल्नु र पूरा गर्नुपर्छ। तर यदि तँ जानीजानी काम गर्नबाट पन्छिन्छस् वा तैँले यसमा ढिलाइ गर्छस् भने, यो जिम्मेवारीबाट विमुख हुनु हो, र यसरी विमुख हुनु अपराध हो। यदि तैँले जानीजानी कुनै मामलामा ढिलाइ गर्छस् र यसलाई सम्हाल्दैनस् भने, तेरो असफलता अन्ततः अपराध बन्‍नेछ, र परमेश्‍वरले तेरो दोष अभिलेख गर्नुहुनेछ। यो मामलाका लागि तँलाई उत्तरदायी ठहराइनेछ।

बाहिरका देशहरूमा, यदि परमेश्‍वरका चुनिएका मानिसहरूको कानूनी स्थितिमा केही निश्‍चित समस्याहरू छन् भने, वा यदि तिनीहरूका छिमेकी वा अपरिचितहरूले तिनीहरूबारे उजुरी वा रिपोर्ट गरे भने, तिनीहरूले देशनिकालाको खतरा सामना गर्न सक्छन्। बाहिरका देशहरूमा परमेश्‍वरका चुनिएका कतिपय मानिसहरूलाई निश्‍चित देशहरूका सरकारले झूटा आरोपहरूमा हिरासतमा लिएर दण्डित गर्न वा पक्राउ गरेर जेल हाल्न समेत सक्छन्। परिस्थिति जेसुकै भए पनि, जब अगुवा र कामदारहरूलाई यसबारे थाहा हुन्छ, तब तिनीहरूले आफ्नो खोलमा लुक्‍ने कछुवा जस्तो व्यवहार गर्नु हुँदैन; तिनीहरूले यस्तो मामला पहिलो क्षणमै सम्हाल्नुपर्छ, र यसको अन्तिम उद्देश्य दाजुभाइ-दिदीबहिनीहरूको सुरक्षा सुनिश्‍चित गर्नु, तिनीहरूलाई दुष्ट मानिसहरूको हातमा पर्न नदिनु हुनुपर्छ। यदि अगुवा र कामदारहरूले मण्डलीको कामको बन्दोबस्त गर्नेबारे मात्रै वास्ता गर्छन्, तर दाजुभाइ-दिदीबहिनीहरूको कानुनी स्थितिसम्बन्धी प्रक्रिया अघि बढाउने मामलाप्रति ध्यान दिँदैनन्, जसले गर्दा आफ्नो कानुनी स्थिति नभएर दाजुभाइ-दिदीबहिनीहरू पक्राउ पर्छन् वा देशनिकाला गरिन्छन् भने, यी परिणामहरू के हुन्? के त्यस्ता अगुवा र कामदारहरूले दाजुभाइ-दिदीबहिनीहरूको कर्तव्य पूरा गर्ने अवसर बरबाद गरेका हुँदैनन् र? के यसले मण्डलीको काममा प्रत्यक्ष असर गर्दैन र? त्यसैले यो समस्याको प्रकृति निकै गम्भीर छ। यदि अगुवा र कामदारहरूले यसभन्दा पहिले यो मामला सम्हालेका छैनन् भने, तिनीहरूले यो मामला सम्हाल्नका लागि वकिलहरूसँग परामर्श गर्न दाजुभाइ-दिदीबहिनीमाझबाट बाहिरी मामलाहरू सम्हाल्न दक्ष व्यक्ति खोजेर, दाजुभाइ-दिदीबहिनीहरू अनि महत्त्वपूर्ण कार्य-कर्मचारीहरूलाई रक्षा गर्ने उद्देश्य हासिल गर्न लागिपर्न सक्छन्। यो पनि विदेशमा अगुवा र कामदारहरूले पूरा गर्नैपर्ने महत्त्वपूर्ण काम हो; यो मामला सम्हाल्न स्थानीय अगुवा र कामदारहरूले पहल गर्नैपर्छ। स्थानीय दाजुभाइ-दिदीबहिनीहरूको सुरक्षा गर्नेबाहेक, तिनीहरूले विदेशी दाजुभाइ-दिदीबहिनीहरूको सुरक्षा झनै गर्नैपर्छ; यसरी मात्रै मण्डलीको काम सुनिश्‍चित हुन्छ। यो हरेक देशका अगुवा र कामदारहरूले स्थानीय दाजुभाइ-दिदीबहिनीहरू र महत्त्वपूर्ण विदेशी कार्य-कर्मचारीहरूप्रति पूरा गर्नुपर्ने जिम्मेवारी हो; तिनीहरू हात बाँधेर बस्‍नु हुँदैन। कतिपय अगुवा र कामदारहरू भन्छन्, “तिनीहरू विदेशी दाजुभाइ-दिदीबहिनीहरू हुन्, र हामी तिनीहरूसँग परिचित छैनौँ; हाम्रो बीचमा कुनै व्यक्तिगत सम्बन्ध छैन। तिनीहरूलाई यहाँ सुसमाचार प्रचार गर्न परमेश्‍वरको घरले पठाएको हो—हामीसँग यसको के सम्बन्ध छ र? यो दुर्घटना त तिनीहरू आफैले आफूमाथि निम्त्याएको कुरा हो; तिनीहरूले आउनुभन्दा पहिले स्पष्ट रूपमा परिस्थितिबारे सोधपुछ गरेनन् र यी मामलाहरू राम्रोसित सम्हालेनन्। हामीसँग यो दुर्घटनामा हस्तक्षेप गर्ने कुनै उपाय छैन; सरकारले तिनीहरूलाई के गर्नेछ कसलाई के थाहा।” तिनीहरूले यी मामलाहरूबाट उम्कन र जोगिनका लागि विभिन्‍न बहानाहरू मात्रै प्रयोग गर्छन्, र अघि सरेर तिनलाई समाधान गर्ने उपायहरू खोज्ने प्रयास गर्दैनन्। के यसरी व्यवहार गर्नु सही हुन्छ? (हुँदैन।) किन हुँदैन? (यदि अगुवा र कामदारहरू यी समस्याहरू समाधान गर्न अघि सरेनन्, र यसबीच, दाजुभाइ-दिदीबहिनीहरूसँग समस्याहरू समाधान गर्ने कुनै मार्ग भएन भने, अवश्य नै समस्या पैदा हुनेछ। अगुवा र कामदारहरूले दाजुभाइ-दिदीबहिनीहरूलाई रक्षा गर्ने आफ्नो जिम्मेवारी पूरा गरेका हुँदैनन्—यो तिनीहरू आफ्‍नो जिम्मेवारीबाट च्युत हुनु हो।) अगुवा र कामदारहरूको कर्तव्य भनेको परमेश्‍वरको घरमा अगुवा र कामदारहरूले पूरा गर्नुपर्ने हरेक जिम्मेवारी पूरा गर्नु हो। परमेश्‍वरको घरको दायरा स्थानीय क्षेत्र, स्थानीय भूभाग, वा निश्‍चित देशमा मात्र सीमित हुँदैन; परमेश्‍वरको घरका कुनै राष्ट्रिय सीमानाहरू, कुनै क्षेत्रीय सीमाहरू हुँदैनन्। के परमेश्‍वरले मानिसहरूलाई छनौट गर्नु र मानिसहरूलाई मुक्ति दिनुमा कुनै नस्लीय सीमाहरू हुन्छन्? (हुँदैनन्।) के राष्ट्रियता वा क्षेत्रका सीमाहरू हुन्छन्? (त्यस्ता सीमा पनि हुँदैनन्।) त्यस्ता कुनै पनि सीमा हुँदैनन्। परमेश्‍वरले आफ्नो काम गर्नुहुने सिद्धान्त यही हो; त्यसकारण, यो सिद्धान्त सत्यता हो! दाजुभाइ-दिदीबहिनीहरू जुनसुकै देशका भए पनि तिनीहरू सबैले एउटै परमेश्‍वरमा विश्‍वास गर्छन्, एउटै परमेश्‍वरलाई पछ्याउँछन्, र एउटै परमेश्‍वरले सङ्गति र आपूर्ति गर्नुहुने सत्यता खान्छन् र पिउँछन्। तिनीहरूले एउटै परमेश्‍वरले गर्नुहुने काम अनुभव गर्छन्, र एउटै परमेश्‍वरको आराधना गर्छन्। छालाको रङ्ग वा नस्ल जेसुकै भए पनि, तिनीहरू परमेश्‍वरको घरमा र परमेश्‍वरअघि एकै हुन्छन्—तिनीहरू एउटै परिवार हुन्। तिनीहरू एउटै परिवार भएका हुनाले, तिनीहरूबीच कुनै भिन्‍नता हुनु हुँदैन; कुनै नश्लीय वा क्षेत्रीय सीमितताहरू हुनु हुँदैन; “तिमी एसियाली हौ, म युरोपेली हुँ,” वा “तिमी गोरो छौ, म गोरो व्यक्ति होइनँ” भन्‍ने भनाइहरूमा विभाजन हुनु हुँदैन—यी भिन्‍नताहरू हुनु हुँदैन। यदि तैँले अझै पनि परमेश्‍वरको घरमा यी भिन्‍नताहरू छुट्याउँछस् भने, तैँले परमेश्‍वरको घरलाई परमेश्‍वरको घरका रूपमा लिँदैनस्, र आफूलाई परमेश्‍वरको घरको सदस्य ठान्दैनस्भन्‍ने कुरा स्पष्ट हुन्छ। त्यसकारण, जब विदेशी दाजुभाइ-दिदीबहिनीहरूले देशनिकाला वा गैरकानुनी गिरफ्तारी जस्ता समस्याहरू सामना गर्छन्, तब तिनीहरू जहाँबाट आएका भए पनि, तिनीहरूको राष्ट्रियता जे भए पनि, वा तिनीहरूको छालाको रङ जस्तो भए पनि, तिनीहरू दाजुभाइ-दिदीबहिनीहरू नै हुन्छन्—र तिनीहरू दाजुभाइ-दिदीबहिनीहरू भएका हुनाले, जब तिनीहरूले समस्याहरू सामना गर्छन्, तब स्थानीय अगुवा र कामदारहरूले अघि सरेर कर्तव्यनिष्ठ रूपमा यो मामला सम्हाल्नुपर्छ, र मानिसहरूबीच भिन्‍नता छुट्याउनु हुँदैन। यो सिद्धान्तहरूअनुरूप हुन्छ, र परमेश्‍वरका अभिप्रायहरूसँग पूर्ण रूपमा मिल्छ, र यो मानिसहरूले अभ्यास गर्नुपर्ने सत्यता हो।

अहिले, चीनमा रहेका धेरै परमेश्‍वरका चुनिएका मानिसहरू सुसमाचार प्रचार गर्न र परमेश्‍वरको गवाही दिन बाहिरका विभिन्‍न देशहरू गइरहेका छन्। यी देशहरूमा पुगेपछि, तिनीहरूले शान्त मनले काम गर्न सक्‍नुभन्दा पहिले गर्नैपर्ने पहिलो कुरा भनेको आफ्नो कानुनी स्थितिबारे प्रक्रिया अघि बढाउनु हो। कानुनी स्थितिबारे प्रक्रिया अघि बढाउनु सरल कुरा होइन; यसका लागि स्थानीय मण्डलीका मानिसहरूको सहकार्य आवश्यक पर्छ। विभिन्‍न देशका मण्डली इन्चार्जहरूले चीनबाट आएका परमेश्‍वरका चुनिएका मानिसहरूलाई कानुनी स्थितिबारे प्रक्रिया अघि बढाउने मामला सुल्झाउन मद्दत गर्नका लागि आफ्नो देशका नीतिहरू बुझेका र यसका कानुनहरू जानेका केही दाजुभाइ-दिदीबहिनीहरू खोज्नुपर्छ। यो मामला सुल्झाउनु सर्वाधिक महत्त्वपूर्ण छ। विभिन्‍न देशका मण्डली अगुवा र कामदारहरूले त्यसमा काम गर्न हरसम्भव प्रयास गर्नुपर्छ, किनभने मानिसहरूको कानुनी स्थितिको मामला पूर्ण रूपमा समाधान गरेर मात्रै मण्डलीको काम सामान्य रूपमा अघि बढ्न सक्छ; नत्र, मण्डलीको काममा असर पर्नेछ। विभिन्‍न देशका मण्डली इन्चार्जहरू त्यस्ता मामला सम्हाल्न सक्‍ने मानिसहरूसहित तम्तयार भएर बस्‍नुपर्छ। यसो गर्नाले मण्डलीको काममा फाइदा गर्छ र यो परमेश्‍वरका अभिप्रायहरूलाई ख्याल गर्ने प्रकटीकरण पनि हो। कतिपय अगुवा र कामदारहरूले यसो भन्‍न सक्छन्, “हामीले यस्तो मामला कहिल्यै सम्हालेका छैनौँ, र हामीलाई के गर्ने भन्‍ने पनि थाहा छैन।” यस्तो परिस्थितिमा, तिनीहरूले यस्ता मामलाहरू बुझ्ने मानिसहरू खोज्नुपर्छ। हरेक देशमा परमेश्‍वरका चुनिएका मानिसहरूमाझ, शिक्षा र ज्ञान भएका मानिसहरू हुन्छन्, र राष्ट्रिय कानुन र नीतिहरू बुझ्ने मानिसहरू पनि हुन्छन्। तिनीहरूलाई यी कुराहरू सम्हाल्ने मार्ग खोज्न अलिअलि परामर्श मात्रै चाहिन्छ—के कुरा त्यही होइन र? यस्तो मामला सम्हाल्दा, तँ निष्क्रिय रहँदै हात बाँधेर बस्‍नु हुँदैन; यदि तैँले कुनै कुरा बुझेको छैनस् भने, परामर्श गर्न वकिल खोज्नुपर्छ। उपयुक्त प्रकारको वकिल भेट्टाइयो भने, स्वाभाविक रूपमै एउटा मार्ग हुनेछ। हामीले यो कुरा नबुझ्‍न पनि सक्छौँ, तर वकिलले बुझ्नेछ। खोजी गर्ने हृदय हुनु सही मनोवृत्ति हो; खोजी गर्ने हृदय हुनु भनेको जिम्मेवारीबोध हुनुको प्रकटीकरण हो। यदि निश्‍चित कठिनाइहरू उत्पन्‍न भए भने, तैँले एउटै हृदय र मनले प्रार्थना, खोजी, र सङ्गति गर्नुपर्छ, र समस्या समाधान गर्ने सिद्धान्त र मार्ग पत्ता लगाएपछि, तैँले त्यो समस्या पूर्ण रूपमा समाधान गर्नुपर्छ। त्यसपछि मात्रै मण्डलीको काम सहज रूपमा अघि बढ्न सक्छ। यदि समस्या पत्ता लाग्दा, अगुवा र कामदारहरूले यसबारे तुरुन्तै जानकारी लिन, यसको अनुगमन गर्न, र यसलाई समाधान गर्न सक्छन् भने, के तिनीहरू जिम्मेवार अगुवा र कामदारहरू होइनन् र? (हुन्।) त्यस्ता अगुवा र कामदारहरूसँग जिम्मेवारीबोध हुने मात्र नभई, तिनीहरूले तुरुन्तै समस्याहरू समाधान गर्न पनि सक्छन्, र यसको अर्थ तिनीहरू मानकअनुरूपका अगुवा र कामदार बन्‍ने आशा हुन्छ। सत्यतासम्बन्धी तिनीहरूको बुझाइको गहनता जेजस्तो भए पनि, यदि तिनीहरूले समस्याहरू समाधान गर्ने कार्यमा ध्यान दिन्छन् भने, तिनीहरूले वास्तविक काम गर्न सक्छन्। कम्तीमा पनि, तिनीहरूले थोरै मात्र गल्ती गर्छन् वा कुनै पनि गल्ती नगर्न सक्छन्; अनि तिनीहरूले केही गल्ती गरिहाले पनि घाटाहरूको अलिकति पूर्ति गर्न तुरुन्तै ती गल्ती सच्याउन सक्छन्, र अन्तिममा परमेश्‍वरको घरको कामको रक्षा गर्ने उद्देश्य हासिल गर्न सक्छन्। के तिमीहरूलाई यो जिम्मेवारी पूरा गर्नु गाह्रो छ भन्‍ने लाग्छ? (लाग्दैन।) वास्तवमा, यो गाह्रो छैन; यो कुरा मानिसहरूले आफ्नो कर्तव्य पूरा गर्दा बफादारी देखाउँछन् कि देखाउँदैनन् र तिनीहरूले आफ्नो काममा आफ्नो जिम्मेवारी पूरा गर्न सक्छन् कि सक्दैनन् भन्‍ने कुरामा निर्भर हुन्छ। तैँले बस केही सोचविचार गर्नुपर्छ, थोरै समय खर्चनुपर्छ, र केही ऊर्जा लगानी गर्नुपर्छ; यसका लागि तैँले पैसा खर्च गर्नु वा कुनै जोखिम लिनु आवश्यक हुँदैन। तैँले बस समस्याहरू समाधान गर्न र मामलाहरू राम्ररी सम्हाल्न मद्दत गर्न अघि सर्नुपर्छ, र यसरी तँ मानकअनुरूपको हुन सक्छस्। त्यसकारण, यो गाह्रो कुरा होइन, र अगुवा र कामदारहरूका लागि, यो कुरा हासिल गर्न सजिलो हुनुपर्छ। तर कति मानिसहरू त यति सजिलो कुरासमेत हासिल गर्न सक्दैनन्, र अपर्याप्त क्षमता वा सामर्थ्यका कारण, वा परिस्थिति वा वातावरणले यसो गर्न नदिएर यस्तो भएको होइन, बरु यो त तिनीहरूमा यसो गर्न इच्छुक नभएकाले यस्तो भएको हो भन्‍ने कुरा अत्यन्तै स्पष्ट छ। जब महत्त्वपूर्ण कार्य कर्मचारीहरूको कानूनी स्थिति वा निवाससँग सम्बन्धित विशेष परिस्थितिहरू, वा तिनीहरूको बासस्थानको बन्दोबस्तसँग सम्बन्धित मामलाहरू देखा पर्छन्, तब यो काम गर्ने जिम्मेवारी अगुवा र कामदारहरूको हुन्छ। तैँले कसका लागि बासस्थानको बन्दोबस्त गरिरहेको छस्, वा तिनीहरूको राष्ट्रियता वा नस्ल के हो भन्‍ने कुराको मतलब हुँदैन; तैँले बस यो कुरा परमेश्‍वरबाट आएको भनेर स्वीकार गर्नुपर्छ। यो काम परमेश्‍वरले तँलाई सुम्पनुभएको हो; यो तेरो जिम्मेवारी र दायित्व, साथै तेरो मिसन हो। तैँले स्विकार्ने यो काम कुनै पनि व्यक्तिबाट आउँदैन, यो त परमेश्‍वरबाट आउँछ, त्यसकारण तैँले जसका लागि बसस्थानको बन्दोबस्त गर्दैछस्, ती मानिसहरू को हुन् भन्‍नेबारे चिन्ता गर्नु हुँदैन। कतिपय मानिसहरूले यसो भन्लान्, “स्थानीय दाजुभाइ-दिदीबहिनीहरूको रक्षा गर्नु स्वीकार्य कुरा हो, तर विदेशी दाजुभाइ-दिदीबहिनीहरू यहाँ आए भने त्यो हाम्रो चिन्ताको कुरा होइन।” के यसो भन्‍ने मानिसहरूमा जिम्मेवारीबोध वा मानवताबोध हुन्छ? (हुँदैन।) तिनीहरूले स्थानीय दाजुभाइ-दिदीबहिनीहरूलाई दाजुभाइ-दिदीबहिनीहरूका रूपमा लिन्छन्, तर विदेशी दाजुभाइ-दिदीबहिनीहरूलाई दाजुभाइ-दिदीबहिनीहरूका रूपमा लिँदैनन्—के यसो गर्नु ठीक हो? (होइन।) के यो सत्यताअनुरूप छ? (छैन।) यो किन सत्यताअनुरूप छैन? (झूटा अगुवाहरूले परमेश्‍वरका अभिप्रायहरूको ख्याल गर्दैनन्; तिनीहरूले विदेशी दाजुभाइ-दिदीबहिनीहरूलाई बेवास्ता गर्छन्, र समस्याहरू उत्पन्‍न हुँदा मामिलाहरू सम्हाल्न अघि सर्दैनन्—तिनीहरूले परमेश्‍वरको घरको काम रक्षा गर्दैनन्।) झूटा अगुवाहरू विभिन्‍न बहानाहरू बनाउँदै जिम्मेवारीबाट पछि हट्छन् र तिनीहरूले वास्तविक काम गर्दैनन्। तिनीहरू आफू परमेश्‍वरप्रति आफूलाई समर्पित गर्न र सत्यता अभ्यास गर्न इच्छुक रहेको दाबी त गर्छन्, तर मण्डलीको कामका महत्त्वपूर्ण मामलाहरूको कुरा साँच्चै आउँदा तिनीहरू लुक्छन्। यो गैरजिम्मेवार हुनु हो। विदेशमा दाजुभाइ-दिदीबहिनीहरूको सुरक्षा गर्ने सबै मामलाहरूको हकमा, अगुवा र कामदारहरूले तिनलाई तुरुन्तै सम्हाल्नैपर्छ, र यो कुरालाई आफूले पूरा गर्नुपर्ने जिम्मेवारी र कार्यका रूपमा लिनुपर्छ। तिनीहरूले यसबाट पन्छिन बहाना बनाउनु हुँदैन, न त तिनीहरूले यो कामलाई गर्ने बेवास्तालाई परमेश्‍वरको घरका विभिन्‍न कामको प्रगतिमा असर गर्न दिन नै मिल्छ।

ख. सबै दाजुभाइ-दिदीबहिनीहरूलाई आधारभूत कानुनी ज्ञान प्रदान गर्नु

विदेशमा रहेका दाजुभाइ-दिदीबहिनीहरूको सुरक्षासँग सम्बन्धित कामका अरू के-कस्ता पक्षहरूबारे तिमीहरू सोच्न सक्छौ? (बाहिरका देशहरूमा, अगुवा र कामदारहरूले सबै दाजुभाइ-दिदीबहिनीहरूलाई केही आधारभूत कानुनी ज्ञान पनि प्रदान गर्नैपर्छ, ताकि तिनीहरूले कानुनी चेतनाबोध विकास गरून् र तिनीहरू कानुन उल्लङ्घन गर्ने क्रियाकलापहरूमा संलग्‍न हुनबाट जोगिऊन्।) अगुवा र कामदारहरूले सबै दाजुभाइ-दिदीबहिनीहरूलाई विभिन्‍न सरकारी प्रावधानहरूबारे आधारभूत कानुनी ज्ञान र बुझाइ प्रदान गर्नुपर्छ। तिनीहरूले आफू रहेको देशका स्थानीय दाजुभाइ-दिदीबहिनीहरूबाट आप्रवास नीति र दैनिक जीवनसँग सम्बन्धित नीतिहरू जस्ता क्षेत्रबारे थप जान्‍नुपर्छ, र त्यसपछि दाजुभाइ-दिदीबहिनीहरूलाई सङ्गठित गर्दै यी कुराहरू अध्ययन गर्न लगाउनुपर्छ ताकि तिनीहरूले राष्ट्रिय सरकारका प्रावधानहरू कडाइसाथ पालना गरून् र कानुन उल्लङ्घन गर्ने कुनै पनि काम गर्नबाट टाढै बस्‍न सकून्। खासगरी, धेरै वर्षदेखि तानाशाही शासनमा रहँदै आएका चीनका परमेश्‍वरका चुनिएका मानिसहरूसँग कानुनी ज्ञानको कमी हुन्छ र तिनीहरूले कानुनको महत्त्व बुझ्दैनन्। परिणामस्वरूप, तिनीहरूले असभ्य मानिसहरू जस्तै जथाभाबी र लापरवाह रूपमा व्यवहार गर्छन्। जब तिनीहरू विदेशमा बस्‍न आउँछन्, तब तिनीहरू अत्यन्तै अज्ञानी देखिन्छन् र तिनीहरूले प्रायजसो नियमहरूबारे बुझाइको कमी देखाउने कुराहरू गर्छन्। उदाहरणका लागि, कतिपय पश्‍चिमी लोकतान्त्रिक देशहरूमा, सामाजिक सुव्यवस्था राम्ररी व्यवस्थापन गरिन्छ, जहाँ राती १० बजेदेखि बिहान ८ बजेसम्म होहल्लामा रोक लगाउने प्रावधानहरू लागू गरिएको हुन्छ—कुकुर भुकेको वा निर्माण मेसिनहरूको थर्थराहटजस्ता आवाजहरूका लागि अनुमति दिइँदैन। यदि कसैले यी प्रावधानहरू उल्लङ्घन गर्‍यो र ऊबारे रिपोर्ट गरियो भने, पुलिसले यसलाई सम्हाल्नेछ। मूलभूमि चीनमा, कसैले पनि यी कुराहरू सम्हाल्दैन; जहाँ मानिसहरू बस्छन् त्यहाँ जथाभाबी होहल्‍ला हुन्छ, र ठूलो आवाजमा सङ्गीत बजाउने, नाच्‍ने, पिउने, र पार्टी गर्नेजस्ता सोर मच्‍चाउने काम हुन्छ, र यसमा कसैले पनि हस्तक्षेप गर्दैन। यदि कसैले केही गर्ने प्रयास गर्‍यो भने, उसले प्रतिशोधको सामना गर्न सक्छ, त्यसकारण चिनियाँ मानिसहरूसँग यो कुरा सहनेबाहेक अरू कुनै विकल्प हुँदैन। पश्‍चिमी देशहरू फरक छन्; सबैलाई कानुनले रक्षा गर्छ। यदि तेरो कुकुर राती बारम्बार भुक्छ, जसले गर्दा तेरा छिमेकीहरूको विश्राममा बाधा हुन्छ भने, तिनीहरूले तेरो विरुद्ध उजुरी गर्नेछन्। तैँले गरिरहेको कुराले अरूको सामान्य जीवनमा असर गर्छ, तैँले कानुनी प्रावधानहरू उल्लङ्घन गरेको हुन्छस्—तिनीहरूले तेरो विरुद्ध उजुरी गर्न कानुनलाई हतियारका रूपमा प्रयोग गर्नु वैध नै हुन्छ। कतिपय मानिसहरूले राती ११-१२ बजेसम्म निर्माणको काम जारी राख्छन्, जसले गर्दा तिनीहरूका छिमेकीहरूको विश्राममा असर गर्छ र उजुरी पर्छ। त्यसपछि जरिवाना तिराउन पुलिस आउँछ र तोकिएको समयमा हल्‍ला नगर्न चेतावनी दिन्छ। कतिपय मानिसहरूमा वातावरणीय सरसफाइबारेमा समेत चेतनाको कमी हुन्छ, र तिनीहरूले सडकमा जताततै फोहोर फाल्छन् र मैला गर्छन्। पश्‍चिमी लोकतान्त्रिक देशहरू विशेष रूपमा व्यवस्थित हुन्छन्। बासिन्दाहरूका लागि फोहोर फाल्ने समय तय गरिएको हुन्छ, र फोहोर उठाउनका लागि निर्धारित दिनमा फोहोर बोक्‍ने ट्रकहरू आउँछन्। फोहोर सङ्कलन गरेपछि, सडक सफा हुन्छ। यो कुरा नबुझ्नेहरूले जताततै कसिङ्गर फाल्न सक्छन्, र यसलाई पनि प्रावधानहरूको उल्लङ्घनको रूपमै लिइन्छ। यसले सार्वजनिक सरसफाइ र सहरको रूप बिगार्छ, त्यसकारण तिनीहरूविरुद्ध उजुरी पर्न सक्छ। चिनियाँ मानिसहरू विदेशमा बस्दा नियमहरू पालना नगरेर प्रायजसो उजुरीमा पर्छन्। धेरैपटक रिपोर्ट गरिएपछि, तिनीहरूले पश्‍चिमी मानिसहरूबारे रायहरू विकास गर्छन्, र भन्छन्, “पश्‍चिमी मानिसहरू बस उजुरी गर्न मन पराउँछन्; तिनीहरूले हरेक सानोभन्दा सानो कुराबारे उजुरी गर्छन्,” र यसबारे म भन्छु, “तिनीहरूले धेरै कुराहरूबारे तेरो विरुद्ध उजुरी गरे, तर तैँले आत्मचिन्तन गरेकै छैनस्, बरु उजुरी गरे भनेर तिनीहरूलाई दोष मात्रै दिन्छस्। त्यसैले तिनीहरूले उजुरी गर्नु सही पो थियो कि? तैँले गरेका कुराहरू सही थिए कि थिएनन्?” तिनीहरूले ती उजुरीहरू दायर गर्नु पूर्ण रूपमा सही थियो; तैँले तिनीहरूको हितमा हानि गरिस् र तिनीहरूको जीवनमा असर पारिस्, त्यसकारण तिनीहरूले किन तेरो विरुद्ध उजुरी गर्नु हुँदैन र? यो सामाजिक सुव्यवस्थाको रक्षा गर्नका लागि र यो देश कानुनद्वारा शासित छ भन्‍ने कुरा प्रदर्शन गर्नका लागि गरिन्छ; सबैलाई कानुनले रक्षा गर्छ, र यो देशमा कानुन देखाउनका लागि हुँदैन—हरेकले आफ्नो अधिकार र हितहरूको रक्षा गर्न कानुनलाई हतियारका रूपमा प्रयोग गर्न सक्छ। तिनीहरूले तेरो विरुद्ध उजुरी गरिरहेका छन्, किनभने तैँले कानुन बुझेको छैनस् र स्थानीय प्रावधानहरू उल्लङ्घन गरेको छस्। तैँले सुरुमा स्थानीय प्रावधानहरू जान्‍नुपर्छ, अनि कानुन र प्रावधानहरूअनुसार व्यवहार गर्नुपर्छ—त्यसपछि, के तँलाई तिनीहरूले अझै पनि तेरो विरुद्ध उजुरी गर्नेछन् भन्‍ने लाग्छ? (तिनीहरूले त्यसपछि उजुरी गर्नेछैनन्।) त्यसोभए मामला जति नै गम्भीर भए पनि चिनियाँ मानिसहरूले किन कहिल्यै उजुरी गर्दैनन् त? (तिनीहरूलाई सरकारले धेरै समयदेखि दमन गर्दै आएको छ। तिनीहरूले उजुरी गर्ने आँट गर्दैनन्। चिनियाँ मानिसहरूमा आफ्नो अधिकारको रक्षा गर्ने कुनै अवधारणा हुँदैन।) चीन कानुनले शासन गर्ने देश होइन। त्यहाँ कानुनअनुसार शासन गरिँदैन। चीनका कानुनहरू प्रदर्शनका लागि मात्रै हुन्, र त्यहाँ उजुरी गर्नु व्यर्थ हुन्छ। यदि तैँले उजुरी गरिस्, र अर्को पक्षसँग शक्ति र प्रभाव छ भने, उसले तेरो खेदो खन्‍न सक्छ। यदि तँसँग कुनै प्रभाव छैन भने, तैँले उजुरी गर्ने आँटसमेत गर्दैनस्; उजुरी गर्दा तँ सजिलै समस्यामा पर्न सक्छस्। त्यसकारण जब चिनियाँ मानिसहरूमाथि सतावट आइपर्छ—विशेषगरी कुनै व्यक्ति मारिएको अवस्थामा—त्यो मृत्यु जति नै अन्यायपूर्ण भए पनि, यदि दोषीले केही पैसा तिर्‍यो भने मामला व्यक्तिगत रूपमै सल्टाउन सकिन्छ। पीडितको परिवारका सदस्यहरूले किन मुद्दा हाल्दैनन्? तिनीहरूलाई आफूले कहिल्यै जितिन्‍न भन्‍ने थाहा हुन्छ; यसका लागि धेरै पैसा खर्च गरे पनि तिनीहरूले न्याय प्राप्त गर्दैनन्, न त अपराधीलाई नै कठघरामा उभ्याइन्छ, त्यसकारण तिनीहरूले यसलाई कानुनी रूपमा अघि नबढाउने बरु व्यक्तिगत रूपमै सल्टाउने निर्णय गर्छन्। चीनका कानुनहरू प्रदर्शनका लागि मात्रै हुन्; चीन कानुनको शासनमा रहेको देश होइन, र त्यहाँ न्याय खोज्ने कुनै ठाउँ छैन। त्यहाँ मुद्दा हाल्नु व्यर्थ हुन्छ। त्यसकारण, चिनियाँ मानिसहरूले जस्तोसुकै गैरकानुनी परिस्थितिहरू सामना गरे पनि उजुरी गर्ने आँट गर्दैनन्। यस्तो किन हुन्छ भने, कम्युनिस्ट पार्टीले दुष्कर्मबाहेक अरू केही पनि गर्दैन, यो अत्यन्तै समझहीन छ, र यसले कानुनअनुसार शासन गर्दैन। चीनमा, कुनै व्यक्ति सर्वसाधारण हो भने, उसले सामना गर्ने समस्या जति नै गम्भीर भए पनि, त्यो कम्युनिस्ट पार्टीको नजरमा चिन्ताको विषय हुँदैन—कसैले पनि यसलाई सम्बोधन गर्नेछैन। अरूको विश्राममा असर गर्ने, वा चोर्ने, लुट्ने, र घर फोर्नेजस्ता कुराहरूलाई कम्युनिस्ट पार्टीले समस्या ठान्दैन। तर पश्‍चिमी देशहरूमा अवस्था फरक हुन्छ। पश्‍चिममा लोकतान्त्रिक प्रणाली छ र यो कानुनले शासन गर्ने समाज हो; कसैको विश्राममा असर पर्‍यो भने, उजुरी पर्नेछ, र यो मामलाको अनुसन्धान गर्न र त्यसलाई सम्हाल्न पुलिस आउनेछ। पश्‍चिमीहरूमा यो कानुनी चेतना हुन्छ र तिनीहरूले त्यस्ता मूर्ख काम गर्दैनन्; विदेशबाट आएका र नियमहरू नबुझ्नेहरूले मात्रै यस्ता मूर्ख काम गर्छन्। जब चिनियाँ मानिसहरू सुरुमा विदेश बस्‍न थाल्छन्, तब तिनीहरू प्रायजसो उजुरीहरूमा परिरहन्छन्। समय बित्दै जाँदा, तिनीहरूले स्थानीय कानुन र प्रावधानहरूबारे थाहा पाउँछन् र त्यसउप्रान्त कानुन उल्लङ्घन गर्ने वा अरूलाई बाधा दिने कामकुराहरू गर्ने आँट गर्दैनन्। त्यसकारण, अगुवा र कामदारहरूले दाजुभाइ-दिदीबहिनीहरूलाई तिनीहरू रहेको देशका विभिन्‍न कानुन र प्रावधानहरूबारे जान्‍ने तुल्याउन सङ्गठित गर्नुपर्छ। तिनीहरूले जे गर्ने अभिप्राय राखे पनि सुरुमा कानुनबारे परामर्श लिनैपर्छ—तिनीहरूले आफ्नै आँगनमा कुखुरा वा सुँगुर पाले पनि, सुरुमा सरकारका प्रावधानहरू जाँच गर्नुपर्छ। तिनीहरूले अनलाइनमा जानकारी खोज्न वा स्थानीय दाजुभाइ-दिदीबहिनीहरूसँग परामर्श लिन सक्छन् र यसरी सही उत्तरहरू भेट्टाउन सक्छन्। विभिन्‍न पश्‍चिमी देशहरूमा, सबै मामलाहरूबारे सरकारले निश्‍चित प्रावधानहरू तोकेको हुन्छ। उदाहरणका लागि, निर्माण क्षेत्रमा विद्युत प्लगहरू भुइँबाट कति माथि हुनुपर्छ र हरेक प्लग एक अर्काबाट कति टाढा हुनुपर्छ भन्‍नेबारे प्रावधानहरू छन्। सिँढीको रेलिङ्को मोटाइ र सिँढीको बारको चौडाइबारे पनि निश्‍चित मापदण्डहरू छन्। निर्माणको हरेक चरणमा सरकारी कर्मचारीहरूले निरीक्षण गरिरहेका हुन्छन्, त्यसकारण निर्माण संहिताहरू उल्लङ्घन गर्ने भवनहरू वा नियमन नगरिएका निर्माणहरू दुर्लभ हुन्छन्। यदि बासिन्दाहरूले घर बनाउन, औजार राख्‍ने कटेरो, वा आफ्‍नो आँगनमा सानो भण्डारण कोठा बनाउन चाहन्छन् भने, तिनीहरूले सरकारी अनुमति लिनैपर्छ। यदि तिनीहरूले कुखुरा वा हाँस पाल्न चाहन्छन् भने, छिमेकीको घरजग्‍गाबाट त्यो घेरबार गरिएको ठाउँ कति टाढा हुनुपर्छ भन्‍नेबारे प्रावधानहरू हुन्छन्। अगुवा र कामदारहरूले यी कानुन र प्रावधानहरू नबुझे पनि, यदि मण्डलीको काममा यी मामलाहरू पर्छन् भने, तिनलाई तिनीहरूले ध्यान दिनैपर्छ। तिनीहरूले सुरुमा स्थानीय कानुन र सरकारी प्रावधानहरूबारे परामर्श गर्नुपर्छ; यी कुराहरूबारे स्पष्ट हुनु हाम्रो कर्तव्य निर्वाहका लागि फाइदाजनक हुन्छ। कानुनी मामलाहरू मण्डलीको आन्तरिक कामसँग सीधै सम्बन्धित नभए पनि, सबैलाई आधारभूत कानुनी ज्ञान प्रदान गर्नु अझै पनि फाइदाजनक नै हुन्छ। कम्तीमा पनि, तिनीहरूले केही ज्ञान प्राप्त गर्न सक्छन्, केही नियमहरू बुझ्न सक्छन्, कसरी उचित रूपमा जिउने भनेर जान्‍न, र मानवताको स्वरूप हासिल गर्न सक्छन्। यसका साथै, अगुवा र कामदारहरूले बाहिरी मामलाहरूका लागि जिम्मेवार मानिसहरूसँग सङ्गति पनि गर्नुपर्छ, र तिनीहरूलाई कानुनी चेतना विकास गर्न मद्दत गर्नुपर्छ। सानातिना मामलाहरूको हकमा वकिलसँग परामर्श गर्नु अनावश्यक हुन्छ—तिनीहरूले स्थानीय प्रावधानहरू बुझेर तिनलाई कडाइसाथ पालना मात्र गरे पुग्छ। तर ठूला मामलाहरूको हकमा भने, तिनीहरूले स्थानीय कानुनहरूको बुझाइ प्राप्त गर्न वकिलसँगै परामर्श लिनुपर्छ। सारांशमा भन्दा, जेसुकै गरिरहेको भए पनि, सबै कार्य कानुन र प्रावधानहरूअनुरूप हुनैपर्छ। यसरी केही समयसम्म अभ्यास गर्दा मानिसहरूले कानुन र प्रावधानहरू पालना गर्नुको महत्त्व अनुभव गर्नेछन्, र तिनीहरूले कामकुरा गर्दा नियमहरू पालना गर्नेछन्। यो मण्डलीको कामका लागि पनि फाइदाजनक नै हुन्छ।

ग. मानिसहरूलाई सुसमाचार प्रचार गर्न पठाउँदा पालना गर्नुपर्ने सिद्धान्तहरू

महत्त्वपूर्ण कर्तव्य पूरा गर्नेहरूको सुरक्षाको सन्दर्भमा, अगुवा र कामदारहरूले ध्यान दिनैपर्ने कामको अर्को क्षेत्र पनि छ, र त्यो आफ्नो कर्तव्य पूरा गर्न बाहिर जानेहरूको सुरक्षा गर्नु हो। मानिसहरूलाई आफ्नो कर्तव्य पूरा गर्न बाहिर पठाउँदा केकस्ता सिद्धान्तहरू पालना गर्नुपर्छ? पहिलो, मानिसहरूको उमेर र लिङ्ग, साथै तिनीहरूको अन्तर्ज्ञान र जीवन अनुभवलाई ध्यान दिनुपर्छ—यो विषयमा अगुवा र कामदारहरू अन्योलग्रस्त वा लापरवाह हुनु हुँदैन। उदाहरणका लागि, यदि तैँले अपरिचित ठाउँमा सुसमाचार प्रचार गर्न सुसमाचार कामदारहरूलाई पठाइरहेको छस् भने, कस्तो प्रकारका मानिसहरूलाई पठाउनु उपयुक्त हुन्छ? (केही अन्तर्ज्ञान र बुद्धि भएका मानिसहरू।) यदि कुनै निश्‍चित मण्डलीमा धेरै उपयुक्त मानिसहरू छैनन्, त्यसमा धेरैजसो जीवन अनुभव र अन्तर्ज्ञान नभएका, र परिस्थितिहरू सम्हाल्न नजान्‍ने जवान मानिसहरू छन्—र विशेषगरी चुनौतीपूर्ण समस्याहरू सामना गर्दा, तिनीहरूले सिद्धान्तहरूविना बोल्ने गर्छन्, र तिनीहरूमा बुद्धि पनि छैन भने, तिनीहरूले उक्त काम गर्न सक्‍नेछैनन्। यदि त्यस्ता मानिसहरूलाई पठाइयो भने, तिनीहरूले समस्याहरू समाधान गर्न नसक्‍ने मात्र नभई, काममा असर पार्ने र ढिलाइ गराउने सम्भावनासमेत हुन्छ। त्यसकारण, मानिसहरूलाई बाहिर गएर कर्तव्य पूरा गर्नका लागि पठाउँदा, परिपक्‍व मानवता र बुद्धि भएका मानिसहरू छनौट गर्नु जरुरी हुन्छ—यस्ता मानिसहरू मात्रै उपयुक्त हुन्छन्। यदि पर्याप्त उपयुक्त मानिसहरू छैनन् भने, जवान मानिसहरूलाई पाका मानिसहरूसँग सहकार्य गराएर कर्तव्य पूरा गर्न लगाओ। उदाहरणका लागि, मानौँ २५-२६ वर्षकी एउटी जवान बहिनीले परमेश्‍वरमा विश्‍वास गरेको निकै समय भएको भए पनि, ऊसँग आस्था र कद भएको भए पनि, र उसले आफ्नो कर्तव्य लामो समयसम्म पूरा गर्दै आएको भए पनि, अपरिचित ठाउँमा कर्तव्य पूरा गर्न पठाइयो भने उसलाई कसरी आफूलाई सुरक्षित राख्ने भन्‍ने कुरा थाहा हुँदैन—यस्तो अवस्थामा, कर्तव्य पूरा गर्नका लागि ऊसँग सहकार्य गर्न समाजमा अनुभव भएको स्थानीय दाजुभाइ वा दिदीबहिनी खोज्नु जरुरी हुन्छ। अवश्य नै, यदि कर्तव्यको स्थान परिचित क्षेत्र वा पहिले नै मण्डली रहेको स्थान हो भने, जवान दाजुभाइ-दिदीबहिनी पनि जान सक्छन्। तर यदि मानिसहरू सुसमाचार प्रचार गर्न वा अरू काम गर्न अपरिचित ठाउँमा, विशेषगरी कमजोर सार्वजनिक सुरक्षा भएको ठाउँमा जाँदै छन् भने, तिनीहरूको व्यक्तिगत सुरक्षामा ध्यान दिनैपर्छ। अगुवा र कामदारहरूले बाहिर गएर काम गर्नका लागि जसलाई पठाए पनि, सर्वप्रथम सुरक्षाबारे नै विचार गर्नुपर्छ। यदि सुसमाचार स्विकार्ने सम्भावना भएका मानिसहरू कस्ता मानिसहरू हुन्, वा तिनीहरूले अनुचित कामकुराहरू गर्लान् कि नगर्लान् भन्‍ने कुरा स्पष्ट छैन भने, मानिसहरूलाई सुसमाचार प्रचार गर्न पठाउँदा सतर्कता अपनाउनुपर्छ। विगतमा, कतिपय अगुवा र कामदारहरूले प्रायजसो १८-१९ वर्षका, वा २० वर्षका कलिला दिदीबहिनीहरूलाई सुसमाचार प्रचार गर्न अपरिचित ठाउँमा पठाउँछन् भन्‍ने सुनेको थिएँ, र केही दुर्भाग्यपूर्ण घटनाहरू घटेका थिए भनेर रिपोर्ट पनि गरिएको थियो। वास्तवमा जेसुकै भएको भए पनि, यो कुरा अन्ततः अगुवा र कामदारहरूले काम गर्दा राम्ररी ध्यान नपुर्‍याएको तथ्यसँग सम्बन्धित थियो। अगुवा र कामदारहरूले आफ्नो काममा यी कुराहरूलाई ध्यानमा राख्नुपर्छ र अत्यन्तै कलिला दिदीबहिनी वा दाजुभाइहरूलाई आफ्नो कर्तव्य पूरा गर्न अपरिचित र खतरनाक स्थानहरूमा यत्तिकै पठाउनु हुँदैन। एक अगुवाले एकपटक १८-१९ वर्षका दुईजना दिदीबहिनीलाई सुसमाचार प्रचार गर्न प्रबन्ध गरेको थियो। जब कसैले तिनीहरू अत्यन्तै कलिला छन् र यसका लागि उपयुक्त छैनन् भनेर भन्यो, तब अगुवाले उसको सट्टा जान २१ वर्षकी एउटी बहिनी खोज्यो र सोच्यो, “तपाईँले १९ वर्ष एकदमै कम उमेर हो भनेर भन्‍नुभयो, त्यसकारण मैले २१ वर्षकी बहिनी भेट्टाएँ। यो त अलि बढी उमेर भयो होला नि, होइन र?” यो अगुवाको क्षमता कस्तो थियो? उसमा कुरालाई विकृत पार्ने प्रवृत्ति थियो, होइन र? (हो।) १९ वर्षभन्दा दुई वर्ष मात्रै बढी उमेर भएकाले—के उसले जीवन अनुभव प्राप्त गरेकी हुन सक्छे? के उसले समाजमा अनुभव प्राप्त गरेकी हुन सक्छे? कठिनाइ वा खतरनाक परिस्थितिहरू सामना गर्दा, ऊ रुन पो थाल्थी कि? उमेरमा ऊ दुई वर्ष जेठी भए पनि ऊ अझै अत्यन्तै कलिली थिई र उसले यो कामको जिम्मा लिन सक्दिनथि। कम्तीमा पनि, उमेरमा ३०-४०, वा ५०-६० को दशकमा रहेको एक जना दाजुभाइ वा दिदीबहिनी खोज्नु आवश्यक हुन्छ—तिनीहरू पाको उमेरका हुन्छन् र तिनीहरूसँग समाजको अनुभव हुन्छ; परिस्थितिहरू सामना गर्दा, तिनीहरूसँग तिनलाई सम्हाल्ने बुद्धि हुन्छ, जसले गर्दा कुनै पनि खतरनाक परिस्थिति आइपर्नबाट जोगाउँछ। कलिला मानिसहरूले धेरै कुरा देखेका वा अनुभव गरेका हुँदैनन् र तिनलाई कसरी सम्हाल्ने भन्‍ने तिनीहरूलाई थाहै हुँदैन; खतराको सामना गर्दा, तिनीहरूले खतरा महसुस समेत गर्न नसक्ने सम्भावना पनि हुन्छ, जसले गर्दा घटनाहरू सहजै घट्छन्। पाको उमेरका मानिसहरूले भने यो समाज र यो मानवजातिका धेरै दुष्टता देखेका हुन्छन्, त्यसैले तिनीहरू मानिसहरूप्रति बढी सतर्क हुने गर्छन्। समाजबाट सिकेको अनुभव र वास्तविक जीवनको ज्ञानका आधारमा, तिनीहरूले निश्‍चित परिस्थितिहरूमा कस्तो खतरा पैदा हुन सक्छ, खतराको स्तर कति उच्च छ, कुन-कुन व्यक्तिहरू दुष्ट मानिसहरू हुन्, र निश्‍चित मानिसहरूले केकस्ता कामकुराहरू गर्न सक्छन् भन्‍नेबारे केही मनासिब मूल्याङ्कन गर्न सक्छन्। खतरनाक परिस्थितिहरू सामना गर्दा, तिनीहरूसँग खतराबाट उम्कनका लागि बुद्धि पनि हुन्छ। अर्कोतर्फ, कलिला मानिसहरूमा अनुभवको कमी हुन्छ। परिस्थितिहरू सामना गर्दा, तिनीहरूले सम्भावित खतरनाक दुष्परिणामहरू बुझ्न सक्दैनन्। त्यसकारण, सुरक्षा समस्याहरूको हकमा, पाका मानिसहरूले कलिला मानिसहरूले भन्दा धेरै विचार पुर्‍याउन सक्छन्। जब अगुवा र कामदारहरूले मानिसहरूलाई बाहिर गएर आफ्नो कर्तव्य पूरा गर्ने प्रबन्ध गर्छन्, तब तिनीहरूले स्थानीय अवस्थाहरूलाई ध्यानमा राख्नुपर्छ र केही बुद्धि र अनुभव भएका तुलनात्मक रूपमा अलि पाका उमेरका मानिसहरूलाई कर्तव्य पूरा गर्न कलिला मानिसहरूसँग सहकार्य गर्ने प्रबन्ध गर्नुपर्छ। अगुवा र कामदारहरूले यी मामलाहरूमा एकदमै राम्ररी विचार पुर्‍याउनैपर्छ।

मण्डलीको काम जुनसुकै देशमा गरिए पनि, कर्तव्य पूरा गर्नेहरूको सुरक्षा सुनिश्‍चित गर्नु अगुवा र कामदारहरूले नजिकैबाट ध्यान दिनैपर्ने काम हो। जोसुकैलाई जुनै काम गर्न खटाइए पनि, तिनीहरू कामका लागि सक्षम हुन र तिनीहरूको सुरक्षा सुनिश्‍चित गर्न तिनीहरूमा निश्‍चित क्षमता र केही सामर्थ्य हुनैपर्छ; खासगरी, कमजोर सार्वजनिक सुरक्षा भएका क्षेत्र वा देशहरूमा यो कुरा अझै बढी लागू हुन्छ। अगुवा र कामदारहरूले कर्तव्य पूरा गर्नेहरूको सुरक्षालाई लापरवाहीपूर्वक बेवास्ता नगरी प्रमुख प्राथमिकताका रूपमा लिनुपर्छ। कतिपय मानिसहरू भन्छन्, “ठीक छ। हामीले परमेश्‍वरको घरमा कर्तव्य निर्वाह गरिरहेका छौं—हामीसँग परमेश्‍वरको सुरक्षा छ, त्यसकारण कोही मर्नेछैन। के कुरा गलत हुन सक्ला र?” के तिनीहरूले यसो भन्‍नु सही हुन्छ? (हुँदैन।) किन हुँदैन? (यसरी बोल्नु गैरजिम्मेवारीपन हो, र यो दृष्टिकोण वास्तविकताबाट पनि निकै टाढा छ।) मानिसहरूले आफूले पूरा गर्न सक्‍ने जिम्मेवारीहरू पूरा गर्न र आफूले विचार गर्न सक्‍ने कुराहरूलाई ध्यान दिन सक्दो गर्नुपर्छ; तिनीहरूले परमेश्‍वरलाई जाँच्नु, वा दाजुभाइ-दिदीबहिनीहरूको सुरक्षामा खेलबाड गर्नु हुँदैन। परमेश्‍वरले मानिसहरूलाई रक्षा गर्न सक्‍नुहुन्छ, तर यदि तँ आफूले विचार पुर्‍याउन सक्‍ने समस्याहरूबारे विचार पुर्‍याउँदैनस्, र परमेश्‍वरलाई जाँच्‍ने दाउका रूपमा दाजुभाइ-दिदीबहिनीहरूको सुरक्षालाई प्रयोग गर्छस् भने, परमेश्‍वरले तँलाई प्रकट गर्नुहुनेछ—यस्तो मूर्ख कुराहरू गर्ने, यस्तो बुद्धु तँलाई कसले बनायो! त्यसकारण, अगुवा र कामदारहरूले यस्तो कुरालाई गैरजिम्मेवार काम गर्ने बहानाका रूपमा प्रयोग गर्नु हुँदैन; कर्तव्य निर्वाह गर्नेहरूको सुरक्षा सुनिश्‍चित गर्नु तेरो जिम्मेवारी हो, र तैँले आफ्नो जिम्मेवारी पूरा गर्नुपर्छ। तैँले विचार गर्न सक्‍ने र गर्न सक्‍ने सबै कुराप्रति ध्यान दिएपछि, तैँले विचार नगरेको कुराको हकमा परमेश्‍वरले कसरी कार्य गर्नुहुनेछ भन्‍ने कुरा परमेश्‍वरको आफ्नै मामला हो र त्यो कुरासँग तेरो कुनै सम्बन्ध हुँदैन। कतिपय मानिसहरूले जथाभाबी सबै जिम्मेवारी परमेश्‍वरको काँधमा हालिदिन्छन्, र भन्छन्, “मानिसहरूको सुरक्षाका लागि परमेश्‍वर नै जिम्मेवार हुनुहुन्छ, हामीले डर मान्‍नु आवश्यक छैन; हामीले जसरी मन लाग्यो त्यसरी प्रचार गर्न सक्छौँ। परमेश्‍वरको साथ सबै कुरा स्वतन्त्र र मुक्त हुन्छ; हामीले ती कुराहरूबारे चिन्ता गर्नु आवश्यक छैन!” के यस्तो अभिव्यक्ति सही हुन्छ? (हुँदैन।) यस्तो अभिव्यक्तिअनुसार परिस्थितिहरू आइपर्दा मानिसहरूले सिद्धान्तहरू खोजी गर्नु आवश्यक हुँदैन; यदि त्यसो हुँदो हो त, परमेश्‍वरले व्यक्त गर्नुभएको सत्यताको के फाइदा हुन्छ र? यो व्यर्थ हुन्छ। यत्तिका वर्षहरूमा, परमेश्‍वरले उहाँका चुनिएका मानिसहरूलाई परमेश्‍वरका अभिप्रायहरूअनुरूप हुनका लागि यो दुष्ट संसार र यो दुष्ट मानवजातिमाझ कसरी बाँच्‍ने, सत्यता कसरी पछ्याउने, र कसरी आफूलाई आचरणमा ढाल्ने भनेर जान्‍न सक्षम तुल्याउने उद्देश्‍यले धैर्यता र परिश्रमसाथ मानिसहरूलाई सिकाउन धेरै वचनहरू बोल्नुभएको छ। यो तैँले परमेश्‍वरलाई जाँच्‍नका लागि होइन, न त तैँले शब्द र धर्मसिद्धान्तहरूअनुसार र सिद्धान्तहरूविना आफूले चाहेअनुसार व्यवहार गर्नका लागि नै हो। अगुवा र कामदारहरूले सुसमाचार प्रचारको काममा राम्रो गर्नका लागि, तिनीहरूले सबैभन्दा पहिले मानिसहरूको सुरक्षाको प्रत्याभूति गर्नैपर्छ। त्यसो गर्नका लागि, तिनीहरूले सुरुमा कर्तव्य पूरा गर्ने मानिसहरूको खास अवस्थाहरू पत्ता लगाएर बुझ्नैपर्छ, र उपयुक्त मानिसहरू खटाउनुपर्छ, र मानिसहरूको सुरक्षाको प्रत्याभूति गर्नका लागि विभिन्‍न परिस्थितिहरूमा के गर्ने भन्‍ने कुरा पनि बुझ्नुपर्छ। यदि कुनै स्थान विशेष रूपमा अराजक छ, र त्यहाँ चिनेजानेका मानिसहरू कोही छैनन्, र त्यहाँ सुसमाचार प्रचार गर्न जाने जोकोहीको सुरक्षाको प्रत्याभूति गर्न सकिँदैन भने, अहिलेका लागि त्यहाँ मानिसहरू नपठाओ; यो जोखिम नलिओ, अनावश्यक बलिदानहरू नगर। जुनसुकै कर्तव्य पूरा गरिँदै भए पनि वा जुनसुकै काम अघि बढाइँदै गरिएको भए पनि, तैँले बाह्य संसारमा गएर आफ्नो ज्यान जोखिममा पार्नु आवश्यक छैन, न त तैँले आफ्नो सुरक्षा वा आफ्नो ज्यानको बाजी नै लगाउनुपर्छ। अवश्य नै, चीनको वातावरणमा कर्तव्य पूरा गर्न जोखिम लिनु अपरिहार्य नै हुन्छ। सरकारले परमेश्‍वरमा विश्‍वास गर्नेहरूलाई सताउँछ, र खतरा छ भन्‍ने कुरा राम्ररी थाहा भए पनि, तैँले अझै परमेश्‍वरमा विश्‍वास गर्नुपर्छ, परमेश्‍वरलाई पछ्याउनुपर्छ, र कर्तव्य पूरा गर्नुपर्छ; तैँले कर्तव्य त्याग्‍नु हुँदैन, र कुनै पनि काम रोक्‍न मिल्दैन। बाहिरका देशहरूका परिस्थितिहरू सबै फरक हुन्छन्—कतिपय देशहरू चीनजस्तै निरङ्कुश छन्, जबकि अरूमा लोकतान्त्रिक प्रणालीहरू छन्। लोकतान्त्रिक प्रणाली भएका देशहरूमा, सुसमाचार प्रचारको काम सहज रूपमा अघि बढ्न सक्छ, र विभिन्‍न कामहरू अझै सहज रूपमा अघि बढ्न पनि सक्छन्। तर निरङ्कुश विशेषता भएका कतिपय देशहरूमा, मानिसहरू बर्बर र पिछडिएका दुवै हुन्छन्, र तिनीहरूलाई साँचो मार्ग स्विकार्न सजिलो हुँदैन। जब तिनीहरूलाई सुसमाचार प्रचार गरिन्छ, तब तिनीहरूले यसबारे अनुसन्धान नगर्ने मात्र होइन, बरु उल्टै यसलाई अन्धाधुन्ध निन्दासमेत गर्न सक्छन्, र यो परिस्थितिबारे पुलिसलाई रिपोर्टसमेत गर्न सक्छन्। त्यस्ता अवस्थामा, त्यहाँ सुसमाचार प्रचार गर्न मानिसहरूलाई नपठाओ; बरु, काम गर्नका लागि सुरक्षा सुनिश्‍चित गर्न सकिने ठाउँहरू छनौट गर। यी सबै अगुवा र कामदारहरूले ध्यानपूर्वक विचार गर्नुपर्ने कुराहरू हुन्। उदाहरणका लागि, अत्यन्तै जटिल धार्मिक पृष्ठभूमि भएका मलेसिया, इन्डोनेसिया, वा भारतजस्ता देशहरूमा, निश्‍चित धार्मिक सम्प्रदायहरूको ठूलो प्रभाव हुन्छ र तिनीहरूले सम्पूर्ण समाजमाथि नियन्त्रण राख्छन्, यहाँसम्म कि सरकार पनि यिनै धर्महरूको प्रभावमा परेको हुन्छ। त्यसकारण, त्यस्ता देशहरूमा, सुसमाचार प्रचार गर्न थप मानिसहरू नपठाओ; स्थानीय मण्डलीहरूले सुसमाचार प्रचार गर्नु मात्रै पनि पर्याप्त हुन्छ। कतिपय देशहरूमा त फरकफरक प्रदेश वा प्रान्तहरूमा फरकफरक परिस्थिति हुन्छ, र स्थानीय कानुन र प्रावधानहरू राष्ट्रिय कानुन र प्रावधानहरूभन्दा फरक हुन्छन्। उदाहरणका लागि, निश्‍चित क्षेत्रहरूमा विशेष धार्मिक पृष्ठभूमि हुन्छ, र ती क्षेत्रहरूमा, मण्डली र राज्य एकताबद्ध हुन्छन्। कतिपय अवस्थाहरूमा त धार्मिक अगुवाहरूसँग स्थानीय सरकारी अधिकारीहरूको भन्दा पनि ठूलो अख्तियार हुन्छ र तिनीहरूले केही राष्ट्रिय नीतिहरूलाई खुल्लमखुल्ला उल्लङ्घन गर्न सक्छन्। यदि तैँले त्यस्ता क्षेत्रमा सुसमाचार प्रचार गरिस् भने, त्यहाँ सम्भावित सुरक्षा जोखिमहरू हुनेछन्। ती सम्भावित जोखिमहरू तेरोबारे अफवाहहरू फैलाउने वा तँलाई धपाउने कार्यमा मात्रै सीमित हुँदैनन्—तिनीहरूले बिनाकुनै अभियोग तँलाई पक्राउ गर्न, जेल हाल्‍न, र यातना दिन सक्छन्, र तँलाई अङ्गभङ्ग गर्न वा मार्नसमेत सक्छन्, तैपनि सरकारले कुनै हस्तक्षेप गर्दैन। वास्तवमा, धेरैजसो धार्मिक सम्प्रदायका अगुवाहरूले बाहिरी धर्महरूलाई घृणा गर्छन्। तिनीहरूको प्रभाव अत्यन्तै ठूलो हुने हुनाले र तिनीहरूलाई कुनै पनि कानुनले पाबन्दी नलाउने हुनाले, तिनीहरूले सुसमाचारसम्बन्धी कामदारहरूलाई जति नै निर्दयी रूपमा सताए पनि तिनीहरूलाई जवाफदेही ठहराउने आँट कसैले गर्दैन, र स्थानीय सरकारी अधिकारीहरूसमेत तिनीहरूलाई चिढ्याउन अनिच्छुक हुन्छन्। तैँले तिनीहरूको क्षेत्रमा सुसमाचार प्रचार गर्न थालेपछि, तिनीहरूले तँलाई जसरी मन लाग्यो त्यसरी सास्ती दिन सक्छन्। त्यसकारण, कुनै ठाउँमा सुसमाचार प्रचार गर्न मानिसहरू पठाउँदा, अगुवा र कामदारहरू विशेष रूपमा होसियार हुनैपर्छ। सबभन्दा पहिला, तिनीहरूले त्यो ठाउँको परिस्थितिबारे, अर्थात् त्यहाँ विश्‍वासको स्वतन्त्रता छ कि छैन, धार्मिक शक्तिहरू कति शक्तिशाली छन्, र त्यहाँ सुसमाचार प्रचार गर्ने मानिसहरूबारे रिपोर्ट गरियो भने केकस्ता परिणामहरू आउन सक्छन् भन्‍नेबारे अनुसन्धान गर्नैपर्छ र जानकारी लिनैपर्छ। त्यहाँ मानिसहरू पठाउने कि नपठाउने भन्‍ने कुरा निर्धारित गर्नुभन्दा पहिले यी मामलाहरू स्पष्ट रूपमा बुझ्नैपर्छ। कुनै ठाउँबारे थाहा भएपछि, यदि त्यो सुसमाचार प्रचार गर्न उपयुक्त छैन भनेर निर्धारित गरियो भने, त्यहाँ प्रचार गर्न मानिसहरू पठाउने अनुमति कसैलाई हुँदैन। यो सुसमाचारसम्बन्धी कामदारहरूको सुरक्षा सुनिश्‍चित गर्नका लागि गर्नुपर्ने कामको एउटा भाग पनि हो। कतिपय अगुवा र कामदारहरूको बुझाइ विकृत हुन्छ, र तिनीहरू भन्छन्, “ठीकै छ; परमेश्‍वरले हामीलाई रक्षा गर्नुहुनेछ। चुनौती जति धेरै कठिन हुन्छ, हामीले त्यसमा त्यति नै धेरै लाग्नुपर्छ। त्यस ठाउँमा प्रभुमा विश्‍वास गर्ने मानिसहरू धेरै छन्, त्यसकारण हामी किन त्यहाँ सुसमाचार प्रचार गर्न नजाने?” कसैले तिनीहरूलाई भन्छ, “त्यहाँ निजी जेलहरू छन्। यदि हामी त्यहाँ सुसमाचार प्रचार गर्न गयौँ भने, हामीलाई हिरासतमा राखिने मात्र होइन, हामी त्यहाँ मर्ने सम्भावनासमेत हुन्छ। हामी त्यहाँ जानु हुँदैन!” ती मूर्ख झूटा अगुवाहरूले यस्तो सोच्छन्, “ठूलो रातो अजिङ्गरसँग धेरै जेलहरू छन्, तर हामीलाई यसको डर लाग्दैन—त्यसकारण हामीले किन त्यहाँका केही निजी जेलहरूको डर मान्‍ने? जेलले हाम्रो शरीरलाई बन्धनमा राख्‍न सक्छ तर हाम्रो हृदयलाई बन्धनमा राख्‍न सक्दैन! नडराओ—जाओ!” त्यसपछि तिनीहरूले मानिसहरूको एकपछि अर्को लहर पठाउँछन्, र अन्त्यमा, तिनीहरू कोही पनि फर्केर आउँदैनन्; तिनीहरू सबैलाई हिरासतमा राखिन्छ। झूटा अगुवाहरू आश्‍चर्यचकित हुन्छन्। यहाँ समस्या के हो? (यस्ता झूटा अगुवाहरू बुद्धुहरू हुन्।) त्यस्ता झूटा अगुवाहरू फटाहा हुन्; तिनीहरू गैरजिम्मेवार हुन्छन्, जसले मानिसहरूलाई खतराको मुखमा धकेल्छन्। तिनीहरू किन आफै जाँदैनन्? तिनीहरूलाई खतराको डर लाग्दैन भने, तिनीहरू नै पहिले जानुपर्छ। यदि तिनीहरू गए, अनि सुरक्षित रूपमा फर्केर आए, र मानिसहरू प्राप्त गरे भने, तिनीहरूको पछि अरू पनि जान सक्छन्। चाहे जे भए पनि, सुसमाचार प्रचार गर्दा मानिसहरूको सुरक्षाको प्रत्याभूति गर्नैपर्छ। सुसमाचार प्रचार गर्न खतरनाक र अनुपयुक्त क्षेत्रमा पटक्‍कै जोखिम नलि। मूलभूमि चीनभन्दा बाहिरको कुनै पनि ठाउँ सुरक्षित छ भन्‍ने नसोच; यो भ्रम हो, यो विकृत बुझाइ हो। अज्ञानी मानिसहरूले मात्रै यसरी सोच्छन्—त्यस्ता मानिसहरूले यो संसारबारे त्यति धेरै कुरा बुझेका हुँदैनन्! धेरैजसो पश्‍चिमी देशहरूमा विश्‍वासको स्वतन्त्रता भएकाले र प्रभुमा विश्‍वास गर्ने मानिसहरू तुलनात्मक रूपमा धेरै हुने हुनाले, त्यहाँ तैँले खुलेआम सुसमाचार प्रचार गर्न सक्छस् र धार्मिक संसार कति अन्धकारमय र दुष्ट छ भनेर खुलासा गर्ने विभिन्‍न अभिव्यक्तिहरू खुलेआम व्यक्त गर्न सक्छस् भन्‍ने नसोच्; यदि तैँले त्यसो गरिस् भने, परिणामहरू अकल्‍पनीय हुनेछन्। तैँले सुसमाचार प्रचार गर्दा, चाहे धर्मका मानिसहरूलाई प्रचार गर्दा होस् वा गैरविश्‍वासीहरूलाई होस्, तैँले भ्रष्ट मानवजाति, अर्थात् परमेश्‍वरलाई प्रतिरोध गर्ने मानवजाति सामना गरिरहेको हुन्छस् भन्‍ने कुरा बुझ्नैपर्छ। यो मामलाबारे अत्यन्तै सरल रूपमा नसोच्।

यदि अगुवा र कामदारहरूले सुसमाचारसम्बन्धी कामदारहरूको सुरक्षाको प्रत्याभूति गर्न चाहन्छन् भने, तिनीहरूले मामिलाका सबै पक्षहरूबारे राम्ररी विचार गर्नैपर्छ, र कुनै समस्या पैदा भएमा, त्यसलाई तुरुन्तै सम्हाल्नुपर्छ। त्यसपछि, अगुवा र कामदारहरूले अभ्यासका सिद्धान्तहरू र मार्ग भेट्टाउनका लागि अनुभव लिनुपर्छ र पाठहरू सिक्नुपर्छ, र आउँदा दिनमा कसरी अभ्यास गर्ने भनेर निर्धारित गर्नुपर्छ—यो पनि गर्नैपर्ने महत्त्वपूर्ण काम हो। अगुवा र कामदारहरूले पहिले विचार नगरेका वा सामना नगरेका कतिपय कुराहरू हुन्छन्; समस्याहरू पैदा भएपछि, तिनीहरूले यसरी निष्कर्ष निकाल्नुपर्छ: “के हामी अझै पनि त्यस्तो ठाउँमा जानुपर्छ? के मानिसहरू पठाउने यो तरिका सही छ? हामीले सुसमाचार प्रचार गर्ने वा अरू कुनै महत्त्वपूर्ण काम गर्नेसम्बन्धी आगामी चरणहरूका लागि योजना, रणनीति, वा दिशा मिलाउनुपर्ने हो कि?” निष्कर्षहरू निकाल्ने निरन्तरको प्रक्रियामा, अगुवा र कामदारहरूले क्रमिक रूपमा कामका विधि र सिद्धान्तहरू निर्धारित गर्नुपर्छ, ताकि तिनीहरूले जति धेरै काम गर्छन्, त्यो त्यति नै निर्दिष्ट बनोस् र यो अपेक्षा गरिएको मानकमा त्यति नै पुगोस्, कम आकस्मिकताहरू देखा परून्, वा कुनै आकस्मिकताहरू देखा पर्दै नपरून्, वा महत्त्वपूर्ण कार्य-कर्मचारीहरूले कुनै जोखिम नलिई काम गर्न पाऊन्। यो परिणाम हासिल गर्नका लागि, अगुवा र कामदारहरूले बारम्बार अनुभव लिनुपर्छ र सुसमाचार प्रचार गर्दा विभिन्‍न क्षेत्रहरूमा सामना गरिने विभिन्‍न वातावरण र परिस्थितिहरूबारे बुझाइ प्राप्त गर्नुपर्छ। तिनीहरूले जति धेरै जानकारी प्राप्त गर्छन् र यो जति धेरै सही हुन्छ, मामलाहरू सम्हाल्ने सिद्धान्त र योजनाहरू पनि त्यति नै सही हुनेछन्, र अन्ततः मानिसहरूको सुरक्षा सुनिश्‍चित गर्ने परिणाम हासिल हुनेछ। यसरी, सुसमाचार प्रचारको काम व्यवस्थित रूपमा अघि बढ्ने कुरा सुनिश्‍चित गर्न सकिन्छ।

इ. सुरक्षाको काममा ध्यान नदिने अगुवा र कामदारहरूलाई कसरी निराकरण गर्ने

कतिपय अगुवा र कामदारहरूको क्षमता कमजोर हुन्छ र तिनीहरूमा जिम्मेवारीबोधको कमी हुन्छ; तिनीहरूले वास्तविक काम गर्न सक्दैनन् र तिनीहरू वास्तविक काम गर्नका लागि अत्यन्तै अल्छी हुन्छन्। महत्त्वपूर्ण कर्तव्य पूरा गर्नेहरूले आफू जिम्मेवार रहेको क्षेत्रमा प्रायजसो सुरक्षा जोखिमहरू सामना गरिरहन्छन्, जसले गर्दा तिनीहरू ठाउँ सर्न वा स्थानान्तर हुन आवश्यक हुन्छ, र यसरी तिनीहरूले शान्त मनले आफ्नो कर्तव्य पूरा गर्न सक्दैनन्। हुँदै नहुनुपर्ने घटनाहरू पनि बारम्बार भइरहन्छन्। उदाहरणका लागि, कुनै अगुवा वा कामदारले होचो क्षेत्रमा रहेको एउटा अतिथि सत्कारक घर खोज्छ। जब भारी वर्षा र बाढीको अपेक्षा गरिन्छ, तब घर डुब्छ भन्‍ने डरले, त्यहाँ बस्‍ने दाजुभाइ-दिदीबहिनीहरू अग्रिम रूपमा सर्नुपर्छ—कामका उपकरण, भाँडा, कराही, र अरू सबै कुरा लिएर लगातार दुई दिनसम्म सर्नुपर्छ। यसले गर्दा सबैजना अत्यन्तै थकित हुन्छन्, र तिनीहरूको शिर निराशाले झुक्छ। तिनीहरूले भन्छन्, “हामी हरेक केही दिनमा सरिरहेका हुन्छौँ, सधैँ भागिरहेका हुन्छौँ। यो कहिले समाप्त हुनेछ? के हामीले आफ्नो कर्तव्य सामान्य रूपमा पूरा गर्न सक्‍ने सुरक्षित र भरपर्दो घर भेट्टाउन सक्दैनौँ र?” त्यस्ता अगुवा र कामदारहरूले यो थोरै कामको बोझसमेत लिन सक्दैनन्; तिनीहरूको अधीनमा रहेका दाजुभाइ-दिदीबहिनीहरूले न त राम्ररी खानै सक्छन् न त राम्ररी सुत्नै सक्छन्, न त तिनीहरूसँग पर्याप्त आवास नै हुन्छ। तिनीहरूको जिउने अवस्था सधैँ अस्थायी हुन्छ, र सबैजना कुनै पनि बेला प्रकोपबाट भाग्न तयार भएर बसेका हुन्छन्। तिनीहरूले आफ्ना दैनिक सामानहरू प्रयोग गरिसकेपछि, तिनलाई तुरुन्तै पोको पार्छन्, किनभने कुनै पनि बेला घरको दर्ताजाँच गरिने परिस्थिति पैदा हुन सक्छ। वास्तवमा, यो परमेश्‍वरमा विश्‍वास गर्ने मानिसहरूको खोजी गर्नु हो भन्‍ने कुरा सबैलाई थाहा हुन्छ, त्यसकारण तिनीहरू कुनै पनि बेला ठाउँ सर्न तयार हुनैपर्छ। परिणामस्वरूप, कर्तव्य पूरा गर्नेहरू सधैँ डराउँछन् र तिनीहरूसँग सुरक्षाको कुनै अनुभूति हुँदैन। के यसले तिनीहरूको कर्तव्यका परिणामहरूमा असर गर्दैन र? के यो अगुवा र कामदारहरूले गरिरहेको कामसँग सम्बन्धित हुँदैन र? (हुन्छ।) तिनीहरूले यो काम कसरी गरिरहेका हुन्छन्? (तिनीहरूले यो काम नराम्ररी गरिरहेका हुन्छन्, र आफ्नो जिम्मेवारी पूरा गरिरहेका हुँदैनन्।) कति अगुवा र कामदारहरू गैरजिम्मेवार हुन्छन् र तिनीहरूमा समर्पणताको कमी हुन्छ। तिनीहरू आफैसँग जिउने अवस्थाहरूबारे उच्च मानकहरू हुँदैनन्; तिनीहरूलाई बतास र वर्षाबाट रक्षा गर्ने ठाउँ छ भने, त्यो नै पर्याप्त हुन्छ। त्यसकारण, तिनीहरूले दाजुभाइ-दिदीबहिनीहरूका लागि बस्‍ने सुरक्षित र स्थिर ठाउँ खोज्न पनि सक्दो प्रयास गर्दैनन्। कतिपय अगुवा र कामदारहरूको क्षमता कमजोर हुन्छ; तिनीहरूलाई कस्तो वातावरण शान्त र बस्‍नका लागि उपयुक्त हुन्छ, वा दाजुभाइ-दिदीबहिनीहरूलाई कर्तव्य पूरा गर्नका लागि उपयुक्त हुन्छ भन्‍ने थाहै हुँदैन। तिनीहरूले अरू कसैले पनि भाडामा लिन नचाहने होचो ठाउँको घर भाडामा लिन्छन्, र दाजुभाइ-दिदीबहिनीहरू त्यहाँ सरेपछि, केही दिनभित्र तिनीहरूलाई एक्जिमा रोग लाग्छ र सबैतिर चिलाउँछ। यहाँ के भइरहेको हुन्छ? घर अत्यन्तै ओसिलो हुन्छ, र भुइँबाट पानी रसाएर निस्किरहेको हुन्छ। के त्यस्तो ठाउँमा कोही बस्‍न सक्छ? त्यस्ता अगुवा र कामदारहरूले यो समस्यासमेत समाधान गर्न सक्दैनन्, तिनीहरूले कर्तव्य पूरा गर्नका लागि उपयुक्त घर भेट्टाउन सक्दैनन्—यो कस्तो क्षमता हो? अरू कतिपय अगुवा र कामदारहरूले निरन्तर पानी चुहिने, झ्याल-ढोकाबाट हावा छिर्ने, आवाज रोक्‍ने केही नभएको, वा इन्टरनेट, पानी, वा बिजुली नभएको घर भाडामा लिन्छन्—त्यहाँ कोही कसरी बस्‍न सक्छ? तिनीहरूले राम्रा घरहरूलाई बेवास्ता गर्छन् र यी घटिया घरहरू भाडामा लिन जिद्दी गर्छन्—के यसले मामलामा बाधा दिँदैन र? दाजुभाइ-दिदीबहिनीहरू बाहिर कष्टकर जीवन जिइरहेका त हुँदैनन्, तर घरमा आधारभूत सुविधाहरू पनि हुँदैनन्; तिनीहरू बरु पालमा बस्दा राम्रो हुन्छ। धेरैजसो दाजुभाइ-दिदीबहिनीहरूलाई कठिनाइको बानी परेको पनि हुन सक्छ, र तिनीहरूले यस्तो स्तरको कष्ट भोग्‍नु चरम कुरा होइन भन्‍ने महसुस गरे पनि, र यसलाई सहन सके पनि, के हरेक केही दिनमा यसरी निरन्तर सास्ती भोग्नाले तिनीहरूको कर्तव्य निर्वाहमा असर गर्दैन र? त्यसकारण, यदि अगुवा र कामदारहरूको क्षमता कमजोर छ र तिनीहरूमा जिम्मेवारीबोधको कमी छ भने, तिनीहरूले यो कामको बोझ लिन सक्दैनन्; तिनीहरूले तुरुन्तै राजीनामा दिनुपर्छ र यो काम राम्ररी गर्न सक्‍ने कसैलाई आफ्नो पद लिन सिफारिस गर्नुपर्छ, ताकि तिनीहरूले अधिकांश महत्त्वपूर्ण कार्य-कर्मचारीहरूको जीवन र कर्तव्य निर्वाहमा असर नपारून्। महत्त्वपूर्ण कर्तव्य पूरा गर्नेहरूका लागि वासस्थानको बन्दोबस्त गर्न हरेक पक्षबारे विचार गर्नु आवश्यक हुँदैन, तर कम्तीमा पनि आधारभूत जिउने वातावरण सुनिश्‍चित गर्नैपर्छ। यो कुरा सुनिश्‍चित गरिएको छ भने मात्रै मण्डलीको काममा असर पर्दैन। के यो काम गर्न सजिलो छ? (छ।) यो काम गर्न सजिलो छ भनेर भन्‍नु सरल छ, तर यदि अगुवा र कामदारहरू कमजोर क्षमता भएका र अलिकति पनि जिम्मेवारीबोध नभएका अन्यौलग्रस्त मानिसहरू हुन् भने, तिनीहरूले यो काम गर्नै सक्दैनन्। जब अगुवा र कामदारहरूले यो काम गर्न सक्दैनन् वा यो काम राम्ररी गर्न सक्दैनन्, तब धेरै मानिसहरूले दुष्परिणामहरू भोग्छन्, र तिनीहरू हरदिन अनिकालबाट भागिरहे जसरी जिउँछन्—यसरी त तिनीहरूले कसरी आफ्नो कर्तव्य पूरा गर्न सक्छन् र? कतिपय झूटा अगुवाहरूले सत्यता सिद्धान्तहरू बुझ्दैनन्, तैपनि आफूलाई चर्चापरिचर्चामा राख्‍न मन पराउँछन्। तिनीहरूले काम राम्ररी गर्न सक्दैनन्, तर पद त्याग्‍न मान्दैनन्, आफ्नो पदमै टाँसिरहन्छन् र त्यहाँबाट जाँदैनन्। त्यस्ता अगुवाहरूलाई कसरी निराकरण गर्नुपर्छ? (तिनीहरूलाई बर्खास्त गर्नुपर्छ।) तिनीहरूलाई बर्खास्त गर्नु त सजिलो छ; तर समस्या भनेको तिनीहरूको कामको जिम्मा लिनका लागि अझै राम्रो व्यक्ति छ कि छैन भन्‍ने हो। छैन भने, के तिमीहरूले यो कामको बोझ लिन सक्छौ? के तिमीहरूले महत्त्वपूर्ण कार्य-कर्मचारीहरूले जिउने स्थिर वातावरण पाउने कुराको प्रत्याभूति गर्न सक्छौ? यदि एउटा व्यक्तिले यसलाई सम्हाल्न सक्दैन भने, के तिमीहरू चारपाँच जना सहकार्य गरेर यो कामको बोझ लिन सक्छौ? यदि तिमीहरूले पनि यो कामको व्यवस्थापन गर्न सक्दैनौ भने—यदि तिमीहरूले यस्तो सरल कामसमेत गर्न सक्दैनौ भने, एउटा आधारभूत जिउने वातावरणसमेत सुनिश्‍चित गर्न सक्दैनौ भने—तिमीहरूले अस्थायी रूपमा अलिक बढी कठिनाइ र कष्ट भोग्‍नैपर्छ। यदि तिमीहरू अझै पनि आफ्नो कर्तव्य पूरा गर्नमा अड्डी कस्‍न सक्छौ, र कष्ट भोग्‍ने तिमीहरूको सङ्कल्प पर्याप्त रूपमा दह्रिलो देखेर परमेश्‍वरले उक्त काम गर्नका लागि भरपर्दो रूपमा कामकुराहरू सम्हाल्ने र समस्याहरू सुल्झाउन सक्‍ने कसैलाई पठाउनुभयो भने, तिमीहरूका कष्ट भोग्‍ने दिनहरू समाप्त हुनेछन् र तिनलाई असल दिनहरूले प्रतिस्थापन गर्नेछन्। यदि ती समस्याहरू सुल्झाउन यस्तो कोही पनि आएन भने, तिमीहरूले आफ्नो नियति स्विकार्नैपर्छ—तिमीहरूको भाग्यमै कष्ट भोग्‍न लेखिएको छ, यो तिमीहरूले भोग्‍नकै लागि हो; तिमीहरूले हृदय शान्त पारेर यो कुरा भोग्‍नैपर्छ। वास्तवमा, यो थोरै कष्ट भोग्‍नु सार्थक नै हुन्छ; यो जेलमा बसेर यातना भोग्‍नुभन्दा निकै राम्रो कुरा हो। कम्तीमा पनि तँ यातना वा सोधपुछको सिकार हुँदैनस्; तैँले अझै पनि परमेश्‍वरका वचनहरू पढ्न, आफ्नो कर्तव्य पूरा गर्न, र दाजुभाइ-दिदीबहिनीहरूसँग मिलेर मण्डली जीवन जिउन सक्छस्। बाटोमा केही डरभाव, असफलता, र अड्चन भए पनि, र तैँले बारम्बार ठाउँ सर्नुपरे पनि, यो तेरो जीवनको असाधारण अनुभव नै हो, जसबाट तैँले पाठहरू सिक्‍न र केही प्राप्त गर्न सक्छस्। के यो निकै राम्रो कुरा होइन र? (हो।) मानिसहरूमा कष्ट भोग्‍ने सङ्कल्प हुनुपर्छ, र तिनीहरूले परमेश्‍वरलाई उहाँकै चाहनाअनुसार कामकुरा योजनाबद्ध गर्न दिनुपर्छ। यदि तैँले साँच्‍चै नै यो कष्ट भोग्‍न सक्दैनस् भने, तैँले हृदयदेखि नै यसरी परमेश्‍वरलाई प्रार्थना गर्न सक्छस्: “हे परमेश्‍वर, बिन्ती छ, कष्ट भोगिरहेका हामीलाई हेर्नुहोस्—हामी कति दयनीय छौँ! हामी कुनै गुनासो वा पछुतोविना तपाईँलाई पछ्याउँछौँ! बिन्ती छ, तपाईँप्रतिको हाम्रो अटल बफादारीलाई ध्यानमा राख्दै, यो कष्टको जीवन अन्त्य गरिदिनुहोस्! बिन्ती छ, उपयुक्त ठाउँ खोजिदिने उपयुक्त अगुवा वा कामदार पठाइदिनुहोस्! हामीले हरेक दिन बाहिर बसेर एक ठाउँबाट अर्को ठाउँ सर्दै निरन्तर दुःख भोगिरहेका छौँ, र यो कति लामो समयसम्म जारी रहनेछ भन्‍ने कुरा हामीलाई थाहा छैन। हामी उप्रान्त विस्थापित हुन चाहँदैनौँ—हामीलाई स्थिर आवास खोजिदिनुहोस्!” के यसरी प्रार्थना गर्नु उचित हुन्छ? तैँले यसरी प्रार्थना गर्न सक्छस्; वातावरणका आवश्यकताहरूका आधारमा, तैँले यसरी प्रार्थना गर्नुपर्छ।

अर्को दृष्टिकोणबाट हेर्दा, कष्ट भोग्‍नु त्यति खराब कुरा होइन; केही कष्ट भोग्नाले तेरो इच्छाशक्ति खारिन सक्छ। तेरो इच्छाशक्ति खार्नु भनेको के हो? यसको अर्थ यो कष्ट निरन्तर भोगेपछि, तँ यसप्रति भावशून्य बन्छस् र यसलाई कष्ट मान्‍न छोड्छस्; जति नै कष्ट भोगे पनि तँलाई अब पीडा हुँदैन। तर, परिस्थितिहरू सामना गर्दा, तैँले केही पाठहरू सिक्‍नैपर्छ, केही अन्तर्ज्ञान प्राप्त गर्नैपर्छ, र मानिसहरूलाई कसरी खुट्ट्याउने भनेर जान्‍नैपर्छ। यदि कुनै अगुवा वा कामदारको क्षमता अत्यन्तै कमजोर छ र उसले वासस्थानको बन्दोबस्त गर्ने कामसमेत राम्ररी गर्न सक्दैन भने, उसले कसरी परमेश्‍वरका चुनिएका मानिसहरूलाई भरणपोषण र अगुवाइ गर्न सक्छ? त्यस्ता मानिसहरू अगुवा वा कामदार हुन लायक हुँदैनन्। परमेश्‍वरको घरसँग घरको भाडा दिने पैसा नभएको होइन, र यसले बस्‍नका लागि स्थिर ठाउँ नभएका दाजुभाइ-दिदीबहिनीहरूलाई हेरेर बसिरहन चाहँदैन। परमेश्‍वरको घरले मानिसहरूले सधैँ कष्ट भोग्‍नुपर्छ वा हरदिन कठिन जीवन जिउनुपर्छ भन्‍ने कुराको वकालत गर्दैन, तैपनि अवश्यै मानिसहरूले कुनै कष्ट भोग्‍ने कुरामा पछि पनि हट्दैन। तर यदि अगुवा र कामदारहरूले वासस्थानको बन्दोबस्त गर्ने कामसमेत सम्हाल्न सक्दैनन्, र कुनै पनि उचित कुरा गर्नु तिनीहरूका लागि साँच्‍चै नै सङ्घर्षको कुरा हुन्छ भने, तिनीहरूले धाक देखाउनका लागि के नै बाँकी हुन्छ र? तिनीहरूमध्ये प्रत्येक जना सभ्य नै देखिन्छन्, तिनीहरूसँग डिप्लोमा हुन्छ, र तिनीहरू हैसियत भएका व्यक्तिहरू हुन्छन्, तैपनि यो सानो मामला सम्हाल्‍ने काम तिनीहरूका लागि त्यस्तो सङ्घर्षमय हुन्छ। त्यस्तो अवस्थामा, गर्नका लागि केही कुरा हुँदैन—तैँले बस यसलाई परमेश्‍वरबाट आएको भनी स्विकार्न मात्रै सक्छस्। यो मानिसहरूले भोग्‍नुपर्ने कष्ट हो; तैँले परमेश्‍वरलाई उहाँले चाहेअनुसार कामकुरा योजनाबद्ध गर्न दिनुपर्छ। यो सही कुरा हो। सायद एक दिन, यो कष्टपछि राम्रा दिनहरू आउनेछन्, र त्यसउप्रान्त यस्तो जीवन जारी रहनेछैन। तँ जस्तोसुकै वातावरणमा भए पनि, तैँले समर्पणताको मनोवृत्ति कायम राख्‍नुपर्छ र तँ गुनासो गर्नबाट परै बस्‍नुपर्छ। यदि कुनै निश्‍चित अगुवा वा कामदार भरोसा गर्न नसकिने छ र उसले काम राम्ररी गर्दैन भने, यसलाई परमेश्‍वरप्रतिको तेरो इमानदारी र बफादारीमा असर पार्न नदे, र यसलाई परमेश्‍वरप्रतिको तेरो समर्पणता र परमेश्‍वरप्रतिको समर्पित मनोवृत्तिमा असर पार्न नदे। यसरी, तँ यो मामलामा दह्रिलो गरी खडा भएको हुनेछस्। अगुवा र कामदारहरू साधारण मानिसहरू मात्रै हुन्। यदि तिनीहरूको क्षमता कमजोर छ र तिनीहरूले काम गर्न सक्दैनन् भने, वा यदि तिनीहरू आफ्नो जिम्मेवारी पूरा नगर्ने झूटा अगुवाहरू हुन् भने, त्यो तिनीहरूको व्यक्तिगत समस्या हो र परमेश्‍वरको घरसँग यसको कुनै सम्बन्ध हुँदैन। तिनीहरूलाई परमेश्‍वरको घरले यसरी व्यवहार गर्न निर्देशन दिएको होइन; यो त तिनीहरूको गैरजिम्मेवारीका कारण तिनीहरूलाई प्रकाश गरिएको मात्र हो। तिनीहरू परमेश्‍वरको घरले तिनीहरूलाई सुम्पिएको काम पूरा गर्न सक्दैनन्, त्यसकारण तिनीहरूलाई बर्खास्त गर्न र हटाउन मात्रै सकिन्छ। त्यस्ता परिस्थितिहरूमा, जब परमेश्‍वरका चुनिएका मानिसहरूले यो कष्ट भोग्छन्, तब तिनीहरूले यसलाई परमेश्‍वरबाट आएको भनी स्विकार्नुपर्छ र परमेश्‍वरलाई उहाँले चाहेअनुसार कामकुरा योजनाबद्ध गर्न दिनुपर्छ। अगुवा र कामदारहरूले राम्ररी काम नगरेका भए पनि वा तिनीहरूसँग समस्याहरू भए पनि, परमेश्‍वर सत्य, मार्ग, र जीवन हुनुहुन्छ भन्‍ने तथ्य सधैँ अपरिवर्तनीय नै रहन्छ। तैँले परमेश्‍वरलाई पछ्याउने, परमेश्‍वरमा समर्पित हुने, र परमेश्‍वरका वचनहरू स्विकार्ने कार्य कहिल्यै परिवर्तन हुनु हुँदैन। यी अनन्त सत्यताहरू हुन्। कर्तव्य पूरा गरिरहँदा, जस्तोसुकै अप्रिय मामिलाहरू देखा परे पनि तैँले तिनलाई परमेश्‍वरबाट आएका हुन् भनेर स्विकार्नुपर्छ र तीभित्रका पाठहरू सिक्‍नुपर्छ। तैँले आफूलाई परमेश्‍वरअघि शान्त पार्नुपर्छ र उहाँलाई प्रार्थना गर्नुपर्छ, र आफूलाई बाहिरी संसारको प्रभावमा पर्न दिनु हुँदैन। तैँले विभिन्‍न वातावरणहरूमा अनुकूल हुन सिक्‍नैपर्छ र हरप्रकारका वातावरणहरूमा परमेश्‍वरको काम अनुभव गर्न सिक्‍नैपर्छ। यसरी मात्रै तैँले जीवन प्रवेश हासिल गर्न सक्छस्। कति मानिसहरूको कद सानो हुन्छ; जब कष्ट पैदा हुन्छ, तब तिनीहरू गुनासो गर्छन् र चिन्तित हुन्छन्, र व्यथामा पर्छन् र परमेश्‍वरमाथिको आस्था गुमाउँछन्—यो अत्यन्तै मूर्ख र अज्ञानी कुरा हो! वास्तविक काम नगर्ने अगुवा र कामदारहरूलाई प्रकट गरिएको र हटाइएको छ, तर यो कुरासँग तेरो के सम्बन्ध छ? तिनीहरूले कामकुराहरू अनुचित रूपमा बन्दोबस्त गरेकै कारण तँ किन नकारात्मक हुन्छस् र परमेश्‍वरबाट टाढिन्छस्? के यो पूर्णतया विद्रोही कार्य होइन र? (हो।) जब मानिसहरूले कुनै गलत काम गर्छन्, तब तैँले तिनीहरूलाई खुट्ट्याउन र इन्कार्न सक्छस्, तर परमेश्‍वरलाई इन्कार्ने वा सत्यतालाई इन्कार्ने नगर्। सत्यता गलत हुँदैन, र परमेश्‍वर गलत हुनुहुन्‍न। परमेश्‍वरको मूल आशय भनेको मानिसहरूले यस्तो कष्ट भोग्‍नुपर्छ भन्‍ने होइन; तर भ्रष्ट मानवजातिका लागि, केही कष्ट भोग्‍नु निश्‍चय नै जरुरी हुन्छ। अलिकति कष्ट भोग्‍नु तेरा लागि फाइदाजनक नै हुन्छ; त्यो फाइदा के हो भने, तैँले पाठहरू सिक्छस् र समस्याहरू समाधान गर्न सत्यताको खोजी गर्न सिक्छस्। यदि तैँले विभिन्‍न कठिनाइहरू भोग्‍न सक्छस् भने, तैँले केही सहनशीलता प्राप्त गर्छस्, र तँ हरकिसिमका वातावरणहरूमा आफ्नो गवाहीमा दह्रिलो गरी खडा हुन सक्छस्। कष्ट भोग्‍न सक्‍नुले परमेश्‍वरमा समर्पित हुने तेरो सङ्कल्पलाई निखार्छ। यो परमेश्‍वरको मूल आशय र परमेश्‍वरले तँमा देख्‍न चाहनुहुने परिणाम हो। यदि तैँले परमेश्‍वरका अभिप्रायहरू बुझ्न र परमेश्‍वरका अभिप्रायअनुसार काम र अभ्यास गर्न सक्छस् भने; यदि तैँले जस्तोसुकै प्रकारका मानिसहरू वा वातावरणहरू सामना गरे पनि परमेश्‍वरलाई त्याग्‍नबाट आफूलाई रोक्‍न सक्छस् भने; अनि यदि तैँले तेरो देहले जति नै कष्ट भोगे पनि सत्यता अभ्यास गर्न, परमेश्‍वरमा समर्पित हुन, सही बुझाइ र मनोवृत्ति राख्‍न, र परमेश्‍वरमाथिको अपरिवर्तनीय आस्था कायम राख्‍न सक्छस्, र परमेश्‍वरबारे गुनासो गर्न वा हृदयमा उहाँबाट टाढिनबाट तँ जोगिन सक्छस् भने; तँसँग कद छ।

अगुवा र कामदारहरूले महत्त्वपूर्ण कर्तव्य पूरा गर्ने मानिसहरूको सुरक्षा गर्नैपर्छ, र तिनीहरूलाई बाहिरी संसारको हस्तक्षेपबाट जोगाउनैपर्छ। यस काममा धेरै कुराहरू समावेश छन्। एक हिसाबमा, अगुवा र कामदारहरूले यी विस्तृत कामहरूलाई कसरी निर्दिष्ट रूपमा लागू गर्ने भन्‍ने कुरा बुझ्नुपर्छ। यसका साथै, निश्‍चित विशेष परिस्थितिहरू सामना गर्दा, तिनीहरूले सही मूल्याङ्कन गर्नैपर्छ, र त्यसपछि परिस्थितिहरू सम्हाल्नेबारे उपयुक्त सिद्धान्तहरू खोज्नैपर्छ र निश्‍चित योजनाहरू विकास गर्नैपर्छ। अन्तिम उद्देश्य भनेको हरप्रकारका महत्त्वपूर्ण कार्य-कर्मचारीहरूको सुरक्षा सुनिश्‍चित गर्नु हो। यसरी मात्रै सुसमाचार प्रचारको काम व्यवस्थित रूपमा अघि बढ्ने कुराको प्रत्याभूति गर्न सकिन्छ। यो सिद्धान्त पालना गर्नु सही कुरा हो; अगुवा र कामदारहरूले यो काम गर्नुको उद्देश्य र सिद्धान्त यही हो। यदि अगुवा र कामदारहरूले यो उद्देश्य र सिद्धान्त सही रूपमा पालना गर्छन् भने, तिनीहरू आधारभूत रूपमा यो काम गर्नमा मानकअनुरूपका हुन्छन्। यस काममा अरू के-कस्ता समस्याहरू समावेश हुन्छन्? कतिपय मानिसहरू भन्छन्, “म पहिले कहिल्यै अगुवा वा कामदार भएको छैनँ, न त मैले यस्ता कुराहरू नै सामना गरेको छु। यो काममा मैले के गर्नुपर्छ भन्‍ने कुरा मलाई थाहा छैन, र यो कसरी गर्ने भन्‍ने पनि थाहा छैन। त्यसैले, यो काम मैले गर्नु आवश्यक छैन—तिमीहरू सुरक्षित छौ कि छैनौ, कसलाई के मतलब? तिमीहरू आफै यो कुरा सम्हाल।” के तिनीहरूले यो विषयमा यत्तिकै हात टकटक्याउनु स्वीकार्य हुन्छ? (अहँ, हुँदैन।) त्यस्ता अगुवा र कामदारहरूलाई हटाइनुपर्छ। यदि तैँले वास्तविक काम गर्दैनस् भने, तेरो के काम? तँ सुन्दर देखिन्छस् भनेर हामीले तँलाई सजावटका रूपमा राख्‍नुपर्ने हो र? यस्ता अगुवा र कामदारहरूलाई बर्खास्त गरिनैपर्छ र हटाइनैपर्छ; तिनीहरूलाई कुनै काम नगरी पद ओगटिराख्‍न दिनु हुँदैन। झूटा अगुवाहरूले वास्तविक काम गर्दैनन्—तिनीहरूमा विवेक वा समझ हुँदैन, हुन्छ र? यदि तिनीहरूमा साँच्‍चै नै विवेक र समझ हुन्थ्यो भने, समस्याहरू देखा पर्दा तिनीहरूले किन तिनलाई समाधान गर्न सत्यताको खोजी गर्दैनन्? सबै कुरा जानेर कोही जन्मिँदैन; सबैले बिस्तारै सिक्दै जाने हो। यदि तैँले सत्यताको खोजी गर्न सक्छस् भने, तैँले काम राम्ररी गर्ने उपाय भेट्टाउनेछस्। यदि तँमा जिम्मेवारीबोध छ भने, तैँले काम राम्ररी गर्ने उपाय सोच्नेछस्। अगुवाइको काम गर्नु वास्तवमा गाह्रो छैन; व्यक्तिले सत्यताको खोजी गर्न सक्छ भने, उसलाई काम राम्ररी गर्न सजिलै हुन्छ। साथै, अगुवा र कामदारहरूका सहकर्मीहरू पनि हुन्छन्; दुई-तीन जना मानिसहरू एउटै हृदय र मनका भए भने, कुनै पनि काम पूरा गर्न सजिलो हुन्छ। अहिले, धेरै अगुवा र कामदारहरूले तालिम लिइरहेका छन्; तिनीहरूले समस्याहरू समाधान गर्न सबै कुरामा सत्यताको खोजी गर्ने तालिम लिइरहेका छन्। यस विन्दुमा, कम्तीमा पनि केही न केही अगुवा र कामदारहरू अगुवाइको काम गर्न पूर्ण रूपमा सक्षम हुन्छन् र तिनीहरूले सुसमाचार फैलाउने काम राम्ररी गर्न सक्छन्, होइन र? (हो।) त्यसकारण, आजका लागि हामी यही बुँदासम्म सङ्गति गर्नेछौँ। अलबिदा!

जुलाई २०, २०२४

